
Nande – All Bible  
 

 
 

Old Testament Nahũmũ 1.587 

Enzũko 3 Habakũkĩ 1.591 

Erĩlũayo 104 Zefania 1.595 

Abalawĩ 190 Hagaĩ 1.600 

Emiganzo 250 Zekarĩa 1.603 

Eryibuka Ebihano 336 Malakĩ 1.620 

Yosũa 406 New Testament 

Ky’abatswerĩ 454 Matayo 1.625 

Rũta 502 Marĩko 1.696 

1 Samwelĩ 509 Lũka 1.742 

2 Samwelĩ 572 Yoane 1.818 

1 Ky’Abami 625 Emibiri y’Abakwenda 1.873 

2 Ky’Abami 687 Abanya Roma 1.940 

1 Ky’Emyatsi y’Emigulu 746 1 Abanya Korĩnto 1.969 

2 Ky’Emyatsi y’Emigulu 805 2 Abanya Korĩnto 1.998 

Ezera 872 Abanya Galatĩa 2.016 

Nehemĩa 892 Abanya Efeso 2.026 

Esĩterĩ 920 Abanya Fĩlĩpĩ 2.036 

Yobũ 935 Abanya Kolosaĩ 2.043 

Esyonyimbo 992 1 Abanya Tesalonĩka 2.050 

Emĩsyo 1.134 2 Abanya Tesalonĩka 2.056 

Omũgambũlĩ 1.184 1 Tĩmoteo 2.060 

Olwimbo lw’Esyonyimbo 1.199 2 Tĩmoteo 2.068 

Ĩsaya 1.208 Tĩto 2.074 

Yeremĩa 1.305 Fĩlemono 2.078 

Ekiriro 1.408 Abaebrania 2.080 

Ezekĩelĩ 1.418 Yakobo 2.101 

Danĩelĩ 1.513 1 Petero 2.209 

Hosea 1.542 2 Petero 2.117 

Yoelĩ 1.556 1 Yoane 2.122 

Amosĩ 1.562 2 Yoane 2.130 

Obadĩa 1.573 3 Yoane 2.131 

Yona 1.575 Yũda 2.132 

Mĩka 1.579 Uku Yoane 2.135 

Enzũko 

Enzũko 1 

Erihangikwa lyʼekihugo 

1Okwʼĩtsũka Nyamuhanga mwahangika olubula nʼekihugo.  

2Nʼekihugo mokyabya mulala butsira kindu; nʼomwĩrĩmya abya endata oko mitobero; 

nʼOmũlĩmũ wa Nyamuhanga abya akalereta endata oko magetsi.  

3Neryo Nyamuhanga mwabũga ati, Habye ekyakakala; neryo ekyakakala 

mokyabyaho.  

4Neryo Nyamuhanga mwalangira ekyakakala ko kyowene; neryo mwagaba 

ekyakakala nʼomwĩrĩmya.  

5Neryo Nyamuhanga mwahula ekyakakala mo musibo, nʼomwĩrĩmya mwahulago mo 

kiro. Neryo mobwabya ĩgolo-golo, kandi mobwabya engyakya, kye kiro kiguma.  

6Neryo Nyamuhanga mwabũga ati, Habye ekyanya omo katĩkatĩ kʼamagetsi, neryo 

kigabe amagetsi nʼamagetsi.  

7Neryo Nyamuhanga mwahangika ekyanya, neryo mwagaba amagetsi awali eyĩkwa 

oko kyanya nʼamagetsi awali endata wʼekyanya; neryo mokyabya kitya.  

8Nʼekyanya Nyamuhanga mwahulakyo mo Lubula. Neryo mobwabya ĩgolo-golo, 

kandi mobwabya engyakya, ekyo kye kiro kyʼakabiri.  

9Neryo Nyamuhanga mwabũga ati, Amagetsi awali eyĩkwa wʼelubula ahĩndane 

haguma, nʼekitaka kyũmĩre kihuluke. Neryo mokyabya kitya. 

10Neryo Nyamuhanga mwahula ekitaka kyũmĩre mo kihugo. Nʼerĩhĩndana 

lyʼamagetsi mwahulalyo mo ngetsi: neryo Nyamuhanga mwalangira ko byowene.  

11Neryo Nyamuhanga mwabũga ati, Ekitaka kĩlasaye ebiti, nʼesyonyenyĩ esikabuta 

embuto, nʼemiti yʼebĩgũma moyaheta kwʼebĩgũma ngʼomũsĩndo wayo, eyiwite 

embuto yayo, oko kihugo: neryo mobyabya bitya.  

12Nʼekitaka mokyalasya ebiti, nʼesyonyenyĩ mosyabuta embuto ngʼomũsĩndo wasyo, 

nʼemiti moyaheta kwʼebĩgũma obuli mbuto byayo, ngʼomũsĩndo wayo: neryo 

Nyamuhanga mwalangira ko kyowene.  

13Neryo mobwabya ĩgolo-golo, kandi mobwabya engyakya; ekyo kye kiro kyʼebisatu.  

14Neryo Nyamuhanga mwabũga ati, Habye esyotala omo kyanya kyʼelubula erigaba 

omusibo nʼekiro; neryo bibye biminyikalo, kandi busana nʼebirimo, na busana nʼebiro 

nʼemyaka.  

15Nabyo bibye busana nʼesyotala omo mwanya wʼelubula erĩkolerya ekihugo; neryo 

mobyabya bitya. 

16Neryo Nyamuhanga mwahangika esyotala ĩbĩrĩ esyonenenene; etala nene eritabala 

omo musibo, nʼetala nge eritabala omo kiro; mwahangika nʼesyongũnũnũ nibya.  

17Neryo Nyamuhanga mwahĩrasyo omo kyanya kyʼelubula sibye sĩkakolerya oko 

kihugo,  

18nʼeritabala omo musibo, nʼomo kiro, nʼerigaba ekyakakala nʼomwĩrĩmya. Neryo 

Nyamuhanga mwalangira ko byowene.  

19Neryo mobwabya; ĩgolo-golo, kandi mobwabya engyakya; ekyo kye kiro kyʼebini.  

20Neryo Nyamuhanga mwabũga ati, Amagetsi osũle nʼerikanya nʼebĩhangĩkĩre ebiriho 

nʼesyonyonyũ sigulukire endata oko kihugo omo kyanya kyʼolubula.  

21Neryo Nyamuhanga mwahangika esyonyama nene-nene syʼomo ngetsi nʼobuli 

nyama yahangikawa eyiriho, eyikagenda, eyikalendera omo ngetsi, ngʼomũsĩndo 

wasyo; obuli nyonyũ syosĩ syʼebĩpũpa ngʼomũsĩndo wasyo; neryo Nyamuhanga 

mwalangira ko byowene.  

22Neryo Nyamuhanga mwatsumulasyo ati, Mubute, mukanyirire, mũsũlaye amagetsi 

wʼesyongetsi, nʼesyonyonyũ sikanye omo kihugo. 

23Neryo mobwabya ĩgolo-golo, kandi mobwabya ngyakya; ekyo kye kiro kyʼebitanu.  

24Neryo Nyamuhanga mwabũga ati, Ekihugo kikanye mwʼesyonyama esyahangikawa 

esiriho, ngʼomũsĩndo wasyo. Neryo mokyabya kitya. 

25Neryo Nyamuhanga mwahangika esyonyama syʼomolĩ ngʼomũsĩndo wasyo, 

nʼesyonyama syʼeka ngʼomũsĩndo wasyo, nʼobuli kindu ekikakululuka oko kitaka 

ngʼomũsĩndo wakyo. Neryo Nyamuhanga mwalangira ko byowene.  

26Neryo Nyamuhanga mwabũga ati, Tuhangike omundu omo mũsĩndo, nʼomo 

kĩsosekanĩo kyetu, atabale oko mahere wʼomo ngetsi nʼoko syonyonyũ syʼomo 

kyanya, nʼoko syonyama, nʼoko kihugo kyosĩ, nʼoko buli kindu ekikakululuka oko 

kitaka.  

27Neryo Nyamuhanga mwahangika omundu omo kĩsosekanĩo kiwe, mwamuhangika 

erisosa Nyamuhanga; mwahangikabo omulume nʼomũkalĩ.  

28Neryo Nyamuhanga mwatsumulabo, neryo Nyamuhanga mwabwirabo ati, Mubute 

mukanyirire, mũsũlaye ekihugo, mũgondayekyo; mutabale oko mahere wʼomo ngetsi 

nʼoko nyonyũ syʼomo kyanya, mutabalire obuli kindu ekiriho, ekikalendera oko 

kihugo.  

29Neryo Nyamuhanga mwabũga ati, Lebaya, nabiribaha obuli nyenyĩ esikayira 

esyombuto, esiri endata oko kihugo kyosĩ, nʼobuli muti owali nʼebĩgũma bikayira 

embuto; byasyabya kalyo busana nenyũ.  

30Oko buli nyama oko kitaka, oko buli nyonyũ syʼomo kyanya, nʼoko buli kindu 

kikakululuka ahisi oko kitaka, ebyosĩ ebiriho, nabirihabyo obuli kiti kibisi mo kalyo; 

neryo mobyabya bitya.  

31Neryo Nyamuhanga mwalangira obuli kindu ahangika, talebaya ko kyowene 

kutsibu. Neryo mobwabya ĩgolo-golo, kandi mobwabya ngyakya; ekyo kye kiro 

kyʼendatu.  

 

Enzũko 2 

Ekiro kyʼeriluhuka 

1Olubula nʼekihugo mobyahwa, nʼebyosĩ ebirimo.  

2Oko kiro kyʼebirinda Nyamuhanga mwabuga omũbĩrĩ wuwe gosĩ ogo akola, neryo 

mwaluhuka ekiro kyʼebirinda oko mũbĩrĩ wuwe gosĩ akola.  

3Neryo Nyamuhanga mwatsumula ekiro kyʼebirinda, mwayirakyo mo kĩbũyĩrĩre; 

kusangwa mwaluhuka mukyo oko mĩbĩrĩ yiwe yosĩ eyo abya abirihangika nʼerikola.  

4Esĩ ni ndengo syʼolubula nʼekihugo omugulu byahangikawa.  Ekiro Omwami 

Mukulu Nyamuhanga ahangika ekihugo nʼolubula.  

5Neryo isihali mwaka wʼomwʼirima omo kihugo, nʼebiti byʼomolĩ isibiri byalasa. 

Kusangwa Omwami Mukulu Nyamuhanga isiali awĩsya embũla oko kitaka. Isihali 

mundu oyo wangalima ekitaka.  

6Nĩkwa ekĩlũmbĩ mokyahetuka kĩkalũa oko kitaka erĩhĩra amagetsi oko bugali bosĩ 

bwʼekitaka.  

7Neryo Omwami Mukulu Nyamuhanga mwabumba omundu omo lũtũtũ lwʼekitaka, 

neryo mwabuhira omo nĩndo yiwe mʼomuka wʼengebe. Omundu oyo mwabya 

omundu oyuliho.  

8Nĩkwa Omwami Mukulu Nyamuhanga mwahera eririma oko luhande lwʼendata omo 

Edenĩ. Neryo mwahĩramo omundu oyo abumba.  

9Neryo Omwami Mukulu Nyamuhanga mwalasya oko kitaka obuli muti owakowana 

omo meso, nʼogowene oko kalyo. Kandi mwalasya omuti wʼengebe omo katĩkatĩ 

kʼeririma, nʼomuti wʼeriminya ekibuya nʼekibi.  

10Neryo olũsĩ molwalũa eEdenĩ erĩheherya eririma. Enyũma wʼaho molwagabana 

eribya mitahi ĩnĩ yʼolũsĩ.  

11Erĩna lyʼolumbere nĩ Pĩhonĩ. Lũkatĩmba oko kihugo kyosĩ kyʼeHavĩla, ahali 

esyamagetsi.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


6 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Esyamagetsi syʼekihugo ekyo ni mbuya. Hali nʼebedola nʼevĩto byʼeonĩkĩ.  

13Erĩna lyʼolũsĩ lwʼakabiri nĩ Gĩhonĩ. Olũ lũkatĩmba oko kihugo kyosĩ kyʼeKũsĩ.  

14Nʼerĩna lyʼolũsĩ lwʼakasatu nĩ Hĩdekelĩ. Olo lukalaba endata wʼeAsũrĩa. Olũsĩ 

lwʼakani nĩ Efũratĩ.  

15Neryo Omwami Mukulu Nyamuhanga mwĩmya omundu oyo, mwamũhĩra 

omwʼirima lyʼeEdenĩ alimeryo, ategayeryo. 

16Neryo Omwami Mukulu Nyamuhanga mwahana omundu oyo ati, Oko bĩgũma 

byosĩ byʼobuli muti omwʼirima wanganalya kubyo.  

17Nĩkwa oko bĩgũma byʼomuti wʼeriminya ekibuya nʼekibi, susyerya kubyo. 

Kusangwa oko kiro wasyalya kubyo wasyahola kũndũ.  

Erihangikwa lya Eva 

18Neryo Omwami Mukulu Nyamuhanga mwabũga ati, Sĩryowene omundu eribya 

ĩyowene; ngandimukolera omũwatĩka oyumutolere.  

19Neryo Omwami Mukulu Nyamuhanga mwabumba omo mutaka obuli nyama 

yʼomolĩ, nʼobuli nyonyũ syʼomo kyanya. Mwaletasyo oko mundu oyo 

ngʼakandiahulasyo omo mena wahi. Neryo obuli kindu kyahangikawa ekiriho, erĩna 

eryo alukakyo molyabya lĩna lyakyo.  

20Omundu oyo mwaluka amena oko syonyama syosĩ syʼeka, nʼoko syonyonyũ 

syʼomo kyanya nʼoko buli nyama yʼomolĩ. Nĩkwa busana na Adamu mohatabanika 

omũwatĩkya oyumutolere.  

21Neryo Omwami Mukulu Nyamuhanga mwayĩsya omundu oyo otũgotserĩ tunene, 

naye mwagotsera. Neryo mwĩmya olukanga luwe luguma, nĩkwa mwaswalĩba 

omũnyokũ goho. 

22Olukanga olo alũsaya oko mundu oyo mwabumba mulo mʼomũkalĩ, mwamutwalira 

omundu oyo.  

23Omundu oyo mwabũga ati, Erĩ nĩ ʼkũha lyʼamakũha wage, nʼomũnyokũ 

wʼomũnyokũ wage: asyahulwa mo Mũkalĩ, kusangwa alũsĩbawa omo Mulume.  

24Busana nʼekyo, omundu asyasĩganĩa ĩse wuwe na nyĩnya, asyalanda oko mũkalĩ 

wuwe neryo basyabya muguma. 

25Neryo omundu oyo nʼomũkalĩwe babya ndũmbũ, nʼaho isihali ĩsonĩ.  

Enzũko 3 

Enzoka ikateba Adamu na Eva 

1Nĩkwa enzoka yabya nʼamenge kwilaba esyonyama syosĩ syʼomolĩ esyo Mwami 

Mukulu Nyamuhanga abya iniabirihangika. Neryo moyabũga nʼomũkalĩ, iti, Ega, ko 

Nyamuhanga abĩrĩbũga ati, Simusyerya oko miti yosĩ yʼeririma kwehĩ?  

2Omũkalĩ mwasũbĩrya enzoka ati, Twanganalya oko bĩgũma byʼemiti yʼomwʼirima,  

3nĩkwa oko bĩgũma byʼomuti owali omo katĩkatĩ kʼeririma, Nyamuhanga abĩrĩbũga 

ati, Simusyerya kubyo, kutse sĩmũsyetũla kugo, mukasyasyahola.  

4Enzoka moyabũga nʼomũkalĩ iti, Simwendisyahola nʼahake.  

5Kusangwa Nyamuhanga anasĩ ekiro mwasyalya kubyo, ameso wenyũ asyalĩbũlwa, 

kandi ko mwasyabya nga Nyamuhanga, imwabya nʼeriminya ekibuya nʼekibi.  

6Neryo omugulu omũkalĩ alangira omuti kʼowene busana nʼakalyo, nʼakandi 

kwʼakatsemesaya meso, kandi omuti kwʼanganzwa busana nʼeriyira omundu mo 

wʼamenge, mwĩmya oko bĩgũma byago, mwalyakyo. Mwahakyo ĩba wuwe, naye 

mwalyakyo. 

7Neryo ameso wʼababiri bosĩ mwalĩbũlwa, mobaminya ko babya ndũmbũ. Neryo 

mobalandira haguma ebikoma byʼomũtĩnĩ, mobayirabyo mo ngimba. 

8Neryo mobowa omulenge wʼOmwami Mukulu Nyamuhanga akalendera omwʼirima 

omo malengera. Omundu oyo nʼomũkalĩ wuwe mobayĩbĩsa oko bũsũ bwʼOmwami 

Mukulu Nyamuhanga omo katĩkatĩ kʼemiti yʼeririma.  

Eritswerwa lya Adamu na Eva 

9Neryo Omwami Mukulu Nyamuhanga mwabirikira omundu oyo, mwabũga naye ati, 

Kʼuli hahi?  

10Naye mwabũga ati, Mongowa omulenge wawe omwʼirima, mongubaha, kusangwa 

nyiri ndũmbũ, mongayĩbĩsa. 

11Neryo mwamubwira ati, Nindi wakubwira ati uli ndũmbũ? Wabirirya oko muti ogo 

nakuhana nyiti Susyeryako kwehĩ?  

12Omundu oyo mwabũga ati, Yo mũkalĩ wamba eribya haguma nage, yo wamba oko 

bĩgũma byʼomuti oyo, nage monalya.  

13Neryo Omwami Mukulu Nyamuhanga mwabũga nʼomũkalĩ ati, Ekyo wakolĩre nĩkĩ 

kwehĩ? Omũkalĩ mwabũga ati, Enzoka yo yanyiteba, nage monalyakyo.  

14Neryo Omwami Mukulu Nyamuhanga mwabũga nʼenzoka ati, Kusangwa 

wabirikola ekĩ, uli mutakirwa kwilaba esyonyama syosĩ syʼeka, na kwilaba 

esyonyama syosĩ syʼomolĩ; wasyayikura oko nda yawe, wasyalya olũtũtũ ebiro byosĩ 

byʼeribyaho lyawe.  

15Kandi nasyahĩra obũyĩgũ omo katĩkatĩ kawe nʼomũkalĩ, nʼomo katĩkatĩ kʼekihanda 

kyawe nʼekihanda kiwe. Iye asyabanda omutwe wawe, nawe wasyabanda akasĩnzĩro 

kuwe.  

16Neryo Nyamuhanga mwabũga nʼomũkalĩ ati, Nasyakanyĩa obwagalĩ bwʼeributa 

lyawe bo kutsibu. Omo bwagalĩ wasyabuta abana, neryo erisonda lyawe lyasyabya 

ũkwʼĩbawe, naye asyakutabalako.  

17Nĩkwa Nyamuhanga mwabũga na Adamu ati, Kusangwa wabirihulikirira omulenge 

wʼomũkalĩ wawe, kandi wabirirya oko bĩgũma byʼomuti, ogo nakuhana nyiti 

susyeryako. Ekitaka kyamatakirwa busana nawe, Omo bũlĩge wasyalya ebyalya 

byakyo ebiro byosĩ byʼeribyaho lyawe. 

18Kyasyakũlasĩrya emisakisaki nʼamahwa, nawe wasyalya emyaka yʼomolĩ. 

19Omo lũnza lʼobũsũ bwawe wasyalya akalyo, erĩhĩka oko kiro wasyasuba oko kitaka, 

kusangwa walũsĩbawa omo lũtũtũ nʼakandi uli lũtũtũ, nʼakandi wasyasuba omo 

lũtũtũ.  

20Neryo omundu oyo mwahula erĩna lyʼomũkalĩ wuwe mo Eva, kusangwa abya 

nyĩnya wʼabosĩ abaliho.  

21Omwami Mukulu Nyamuhanga mwakokoterya Adamu nʼomũkalĩ wuwe 

esyongimba syʼesyongobĩ, mwambalya syobo.  

Nyamuhanga akahiga Adamu na Eva bʼomwʼirima 

22Neryo Omwami Mukulu Nyamuhanga mwabũga, ati, Lebaya, omundu oyũ abiribya 

nga muguma gʼũkwʼĩtwe, eriminya ebibuya nʼebibi. Lino syaswehĩra ebyala biwe 

erioha ebĩgũma byʼomuti wʼengebe, nʼerirya kubyo, akabyaho akakota.  

23Kyatuma Omwami Mukulu Nyamuhanga ĩnĩalolyabo eyĩhya wʼeririma lyʼeEdenĩ, 

alime ekitaka ekyo alũsĩbawamo.  

24Litya mwahigira omundu oyo yʼeyĩhya, neryo mwahĩra Amakerũbĩ oko luhande 

lwʼendata lwʼeririma lyʼeEdenĩ; nʼomũyalĩ wʼekirimi kyʼomuliro owakatĩmba ehosĩ, 

busana nʼerĩteya enzira eyʼomuti wʼengebe.  

 

Enzũko 4 

Abana ba Adamu. Kaĩna akĩta Abele 

1Neryo omundu oyo mwĩmya mũkalĩwe Eva, naye mwaheka obukule, mwabuta 

Kaĩna. Neryo mwabũga ati, Nabiributa omwana wʼobulume busana nʼOmwami 

Mukulu.  

2Kandi mwabuta mugala wabo ye Abele. Neryo Abele abya mũlĩsya wʼesyombũlĩ, 

nĩkwa Kaĩna abya mũlĩmĩ wʼamalima. 

3Neryo ebindi biro byabere byabilaba Kaĩna mwaletera Omwami Mukulu yʼebĩgũma 

byʼekitaka eribya buhere.  

4Nĩkwa Abele, mwaleta ebyana byʼerĩmbere byʼesyombũlĩ syʼekĩhyo kiwe nʼebĩsabũ 

byasyo. Neryo Omwami Mukulu mwasĩma Abele nʼobuhere buwe.  

5Nĩkwa mwatasĩma Kaĩna nʼobuhere buwe. Neryo Kaĩna mwahitana kutsibu, nʼobũsũ 

buwe mobwahĩna.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Neryo Omwami Mukulu mwabũga na Kaĩna ati, Busana nakĩ ukahitana nʼobũsũ 

bwawe bwamahĩna?  

7Wamakola ndeke, sĩwendĩsyalĩgwa kwehĩ? neryo wamatindakola ndeke, ebibi 

bĩnasũnamĩre oko lũkyo, iwakola ekyo wanzĩre, nĩkwa utabale kubyo.  

8Neryo Kaĩna mwabũga na mugala wabo ye Abele, ati, Tugende eyĩhya omolĩ. Neryo 

omugulu babya omolĩ, Kaĩna mwagulukira uku mugala wabo ye Abele, mwamwĩta.  

Eritswerwa lya Kaĩna 

9Neryo Omwami Mukulu mwabũga na Kaĩna ati, Ko mugala wenyũ Abele ali hahi 

kwehĩ? Neryo mwamũsũbĩrya ati, Sĩnyasĩ, ĩngye indi mũteya wa mugala wetu kwehĩ?  

10Neryo Nyamuhanga mwabũga ati, Wabirikolakĩ kwehĩ? Omulenge wʼomusasi wa 

mugala wenyũ akanyiririra erĩlũa oko kitaka.  

11Na lino uli mutakirwa busana nʼekitaka, ekyabiriangirira omusasi wa mugala wenyũ 

oko byala byawe.  

12Omugulu ukalima ekitaka, sikyendisyakuha amaka wakyo. Wasyabya mũsayĩ 

nʼomũgendĩ-gendĩ omo kihugo.  

13Neryo Kaĩna mwabũga nʼOmwami Mukulu ati, Erisuyira lyage lĩlabĩre nʼobũlĩto 

okwʼihekwa.  

14Lebaya, mũnabwĩre wabirimbiga oko kitaka, nasyabĩswa nʼoko bũsũ bwawe, kandi 

nasyabya mũsayĩ nʼomũgendĩ-gendĩ omo kihugo, neryo omundu akasyabya amanyeya 

ĩnĩanyĩta.  

15Neryo Omwami Mukulu mwabũga naye ati, Omundundi oyo wasyĩta Kaĩna, 

asyakĩsĩrĩbwako ngendo sirinda. Neryo Omwami Mukulu mwahĩra uku Kaĩna 

kwʼekiminyikalo, omundu amamweya ĩsyamwĩta.  

16Neryo Kaĩna mwalũa omo meso wʼOmwami Mukulu, mwĩkala omo kihugo 

kyʼeNodĩ, oko luhande lwʼendata wʼeEdenĩ.  

17Neryo Kaĩna mwĩmya omũkalĩ wuwe, naye mwaheka obukule, mwabuta Enoka. 

Naye mwahĩmba omũyĩ, mwahula erĩna lyʼomũyĩ oyo omo lĩna lya mugala wuwe 

Enoka. 

18Neryo Enoka mwabuta Ĩradĩ, na Ĩradĩ mwabuta Mehũyalĩ, na Mehũyalĩ mwabuta 

Metũsela, na Metũsela mwabuta Lameke.  

19Neryo Lameke mwahĩkya abakalĩ babiri. Erĩna lyʼomuguma lyabya Ada, nʼerĩna 

lyʼowʼakabiri ni Sila.  

20Neryo Ada mwahuta Yabalĩ. Neryo Yabalĩ abya Ĩse wʼabandu abĩkere omo 

mahema, ibawite esyonde.  

21Nʼerĩna lyʼomugala wabo lyabya Yũbalĩ, Yũbalĩ abya ĩse wʼabawatĩ bʼebinanga 

nʼesyonyamulera.  

22Neryo Sila naye mwabuta Tũbalĩ-Kaĩna, omũhesĩ wʼebyuma byʼemiringa 

nʼebyuma, na mwali wabo Tũbalĩ-Kaĩna abya Nama. 

23Neryo Lameke mwabũga nʼabakalĩ buwe babiri ati: Ada na Sila, myowe omulenge 

wage:  Ĩnywe bakalĩ ba Lameke, muhulikirire ekyo ngabũga:  Kusangwa nabĩrĩta 

omundu busana nʼerĩnyagalya,  Nʼomũlwana busana nʼerinyibanda:  

24Kumbe Kaĩna asyakĩsĩbwa ngendo sirinda Kwenene Lameke asyakĩsĩbwa ngendo 

makũmĩ alinda nʼesirinda.  

25Neryo Adamu mwĩmya mũkalĩ wuwe kandi, naye mwabuta mugala, mwahula erĩna 

liwe mo Setĩ, kusangwa ati, Nyamuhanga abirinyibanira ogundi mwana omo mwanya 

wa Abele, kusangwa Kaĩna mwamwĩta.  

26Setĩ naye mwabuta mugala, neryo mwahula erĩna liwe mo Enosĩ. Neryo oko mugulu 

oyo abandu mobatsũka eribirikira oko lĩna lyʼOmwami Mukulu.  

Enzũko 5 

Esyondengo sya Adamu 

1Ekĩ kye kitabu kyʼesyondengo sya Adamu. Oko kiro Nyamuhanga ahangika 

omundu, mwamuyira omo kĩsosekanĩo kya Nyamuhanga.  

2Kandi mwahangikabo, omulume nʼomũkalĩ, neryo mwatsumulabo, mwaluka amena 

wabo mo bandu ekiro bahangikawa.  

3Neryo Adamu abere abuga emyaka erĩgana nʼamakũmĩ asatu, mwabuta omugala 

oyũmũsosĩre, omo kĩsosekanĩo kiwe, mwahula erĩna liwe mo Setĩ.  

4Ebiro bya Adamu enyũma wʼeributa Setĩ byabya myaka magana munani, neryo 

mwabuta abandi bagala nʼabali.  

5Nʼebiro byosĩ Adamu abyaho byabya emyaka magana mwenda nʼamakũmĩ asatu, 

neryo mwahola.  

6Neryo Setĩ mwabyaho emyaka erĩgana nʼeyĩtanu, neryo mwabuta Enosĩ. 

7Neryo Setĩ abere abibuta Enosĩ mwabyaho emyaka magana munani nʼirinda, 

mwabuta abandi bagala nʼabali.  

8Ebiro byosĩ bya Setĩ byabya myaka magana mwenda nʼerĩkũmĩ nʼeyĩbĩrĩ, neryo 

mwahola.  

9Neryo Enosĩ mwabyaho emyaka makũmĩ mwenda, neryo mwabuta Kenanĩ.  

10Neryo Enosĩ mwabyaho enyũma wʼeributa Kenanĩ emyaka magana munani 

nʼerĩkũmĩ nʼeyĩtanu, neryo mwabuta abandi bagala nʼabali. 

11Nʼebiro byosĩ bya Enosĩ mobyabya emyaka magana mwenda nʼeyĩtanu, neryo 

mwahola.  

12Neryo Kenanĩ mwabyaho emyaka makũmĩ alinda, neryo mwabuta Mahalalĩ.  

13Neryo Kenanĩ mwabyaho enyũma wʼeributa Mahalalĩ emyaka magana munani 

nʼamakũmĩ ani, neryo mwabuta abandi bagala nʼabali. 

14Ebiro byosĩ bya Kenanĩ byabya emyaka magana mwenda nʼerĩkũmĩ, neryo 

mwahola.  

15Neryo Mahalalĩ mwabyaho emyaka makũmĩ ndatu nʼĩtanu, neryo mwabuta Yaredĩ.  

16Neryo Mahalalĩ mwabyaho enyũma wʼeributa Yaredĩ emyaka magana munani 

nʼamakũmĩ asatu, mwabuta abandi bagala nʼabali. 

17Ebiro byosĩ bya Mahalalĩ byabya emyaka magana munani nʼamakũmĩ mwenda 

nʼĩtanu, neryo mwahola,  

18Neryo Yaredĩ mwabyaho emyaka erĩgana nʼamakũmĩ ndatu nʼĩbĩrĩ, neryo mwabuta 

Enoka.  

19Neryo Yaredĩ mwabyaho enyũma wʼeributa Enoka emyaka magana munani, 

mwabuta abagala nʼabali.  

20Ebiro byosĩ bya Yaredĩ byabya emyaka magana mwenda nʼamakũmĩ ndatu nʼĩbĩrĩ, 

neryo mwahola.  

21Neryo Enoka mwabyaho emyaka makũmĩ ndatu nʼĩtanu, neryo mwabuta Metũsela.  

22Neryo Enoka mwalendera haguma na Nyamuhanga enyũma wʼeributa Metũsela 

emyaka magana asatu, neryo mwabuta abagala nʼabali.  

23Neryo ebiro byosĩ bya Enoka byabya emyaka magana asatu nʼamakũmĩ ndatu 

nʼĩtanu.  

24Neryo Enoka mwabya akalendera haguma na Nyamuhanga, neryo mwataswabya 

eno, kusangwa Nyamuhanga mwamutwala.  

25Neryo Metũsela mwabyaho emyaka erĩgana nʼamakũmĩ munani nʼeyirinda, neryo 

mwabuta Lameke.  

26Neryo Metũsela mwabyaho enyũma wʼeributa Lameke emyaka magana alinda 

nʼamakũmĩ munani nʼĩbĩrĩ, neryo mwabuta bagala nʼabali.  

27Ebiro byosĩ bya Metũsela mobyabya emyaka magana mwenda nʼamakũmĩ ndatu 

nʼomwenda, neryo mwahola.  

28Neryo Lameke mwabyaho emyaka erĩgana nʼamakũmĩ munani nʼeyĩbĩrĩ, neryo 

mwabuta mugala,  

29neryo mwaluka erĩna liwe mo Noa, ati, Oyũ yukandisyatũkĩranĩa omo mũbĩrĩ wetu 

nʼerinuba lyʼebyala byetu, busana nʼekitaka ekyo Nyamuhanga atsuma.  

30Neryo Lameke mwabyaho enyũma wʼeributa Noa emyaka magana atanu 

nʼamakũmĩ mwenda nʼĩtanu, mwabuta abandi bagala nʼabali.  

31Ebiro byosĩ bya Lameke byabya emyaka magana alinda nʼamakũmĩ alinda 

nʼeyirinda, neryo mwahola.  

32Neryo Noa abya wʼemyaka magana atanu, neryo Noa mwabuta Semũ, na Hamũ, na 

Yafetĩ.  

Obubi bwʼabandu. 

 

Enzũko 6 

1Kandi omugulu abandu batsũka erikanya omo kihugo, kandi ibakabuta abana 

bʼobũkalĩ,  

2abagala ba Nyamuhanga mobalangira abali bʼabandu ko bali babuya, neryo 

mobayĩmĩrya abakalĩ bosĩ abo basĩma.  

3Neryo Omwami Mukulu mwabũga ati, Omũlĩmũ wage siendisyabya akakuba buhaka 

nʼomundu kera na kera, kusangwa naye nibya ni mubiri: kikaleka ebiro biwe 

ibyasyabya emyaka erĩgana nʼamakũmĩ abiri.  

4NʼAbanefĩlĩ babya omo kihugo oko biro ebyo, kandi enyũma wʼaho, omugulu 

abagala ba Nyamuhanga bĩmaya oko bali bʼabandu, mobabutirabo abana. Aba babya 

bandu bʼamaka ba kera, abandu basĩkĩbawa.  

5Neryo Omwami Mukulu mwalangira obubi bwʼabandu ibwamabya bungi omo 

kihugo, nʼakandi obuli bũlengekanĩa bwʼerĩganĩrya lyʼomutima wabo bwabya bubi 

busa-busa emigulu yosĩ.  

6Neryo Omwami Mukulu mwayĩkũbya bomo busana nʼeribumba omundu omo 

kihugo, mokyamwĩta bũlĩge omo mutima wuwe.  

7Neryo Omwami Mukulu mwabũga ati, Ngandĩsyaherya omundu oyo nabumba erĩlũa 

oko kihugo, omundu, nʼenyama, nʼebindu ebikakululuka, nʼesyonyonyũ syʼomo 

kyanya. Kusangwa namayĩkũbya bomo busana nʼeribumbabyo.  

8Nĩkwa Noa mwabana erĩsĩmwa omo meso wʼOmwami Mukulu.  

Noa nʼabana buwe basatu 

9Aya wa masako wʼesyondengo sya Noa. Noa abya mundu utunganene, ĩnĩahĩkene 

omo syondengo siwe. Noa mwabya akalendera haguma na Nyamuhanga.  

10Neryo Noa mwabuta bagala basatu, Semũ, Hamũ, na Yafetĩ.  

11Neryo ekihugo ikyabiritsanda embere sya Nyamuhanga, nʼekihugo mokyũsũla 

nʼomwaga.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Neryo Nyamuhanga mwalangira ekihugo, neryo, lebaya, ikyabiritsanda kusangwa 

abandu bosĩ ĩbabĩrĩyĩtsandĩrya emibere yabo omo kihugo.  

Olulengo lʼobwato Noa abatsa 

13Neryo Nyamuhanga mwabũga na Noa ati, Namayisoha eribuga abandu bosĩ; 

kusangwa ekihugo kyabĩrĩũsũla nʼomwaga busana nabo. Lebaya, ngandĩsyaheryabo 

haguma nʼekihugo.  

14Uyibatsire obwato bʼomuti wʼegofere. Wasyahĩra omo bwato mwʼesyongonde, 

wasyahakabyabo enĩmba omwisi nʼeyĩhya.  

15Ko wasyakola utya eribatsabo. Obuli bʼobwato bwasyabya emetere erĩgana 

nʼamakũmĩ ani, nʼobugali bwabo emetere amakũmĩ abiri nʼeyĩsatu, nʼobuli bwʼendata 

emetere ĩkũmĩ nʼeyĩsatu. 

16Wasyahĩra erĩdĩrĩsa oko bwato, obuli bwalyo ni nusu yʼemetere erilola endata. Olũyĩ 

lʼobwato wasyahĩralo omo ndambi yabo; wasyahĩramo manyũmba asatu, eyʼahisi, 

eyʼakabiri endata nʼeyʼakasatu endata.  

17Neryo nage, lebaya, ngaleta erigunga lyʼamagetsi oko kihugo, erĩherya, ebyosĩ 

ebikahumula ebiri nʼengebe omwisi wabyo eyĩkwa oko bũtũkũ. Obuli kindu kiri omo 

kihugo kyasyahola.  

18Nĩkwa nasyĩmanĩa endagano yage haguma nawe. Nawe wasyingira omo bwato, 

uwe, nʼabagala bawe, nʼomũkalĩ wawe, nʼabakalĩ bʼabagala bawe.  

19Neryo obuli kindu kyʼomubiri ekiriho, ulete bibiri-bibiri ebyʼobuli kihanda omo 

bwato erĩteyabyo ibikinahumula haguma nawe. Byasyabya ebyʼobulume 

nʼebyʼobũkalĩ.  

20Oko syonyonyũ omuhanda wasyo, nʼoko syonde ngʼomuhanda wasyo, nʼoko buli 

kindu kikakululuka oko kitaka ngʼomuhanda wakyo, bibiri-bibiri, ebyʼobuli muhanda 

byasyasa kuwe erĩteyabyo bibyeho.  

21Neryo wasyayĩmĩrya emihanda yosĩ yʼakalyo akakalibawa, nʼeriyikumakumirako, 

byasyabya kalyo busana nawe na busana nasyo.  

22Neryo Noa mwakola atya, ngoko Nyamuhanga amuhana.  

Enzũko 7 

Noa amingira omo bwato 

1Omwami Mukulu mwabwira Noa ati, Ingira uwe nʼekĩtũnga kyawe kyosĩ omo 

bwato, kusangwa nabirikulangira kʼutunganene embere syage omo lulengo Olũ.  

2Oko buli nyama syosĩ syowene ũyĩmĩraye sirinda-sirinda, eyʼobulume nʼeyʼobũkalĩ. 

Oko syonyama sĩtowene ĩbĩrĩbĩrĩ, eyʼobulume nʼeyʼobũkalĩ.  

3Oko syonyonyũ nibya syʼomo kyanya, esirinda-sirinda, esyʼobulume nʼesyʼobũkalĩ, 

erĩteyasyo mo lubuto omo kihugo kyosĩ. 

4Kusangwa hakĩsĩya biro birinda ĩnawĩsya embũla oko kihugo ebiro makũmĩ anĩ omo 

musibo nʼomo kiro Obuli kindu ekiriho ekyo nabirihangika nasyaheryakyo oko bugali 

bwʼekitaka.  

5Neryo Noa mwakola ngoko Mwami Mukulu amuhana.  

6Neryo Noa abya wʼemyaka magana ndatu omugulu erigunga lyʼamagetsi lyahĩka oko 

kitaka,  

7Neryo Noa mwingira omo bwato, nʼabagala buwe, na mũkalĩwe, nʼabalĩana buwe, 

busana nʼerigunga lyʼamagetsi.  

8Oko syonyama syowene, esyonyama esĩtowene, esyonyonyũ, nʼobuli kindu 

ekikakululuka oko kitaka,  

9mosyingira omo bwato uku Noa ĩbĩrĩbĩrĩ, eyʼobulume nʼeyʼobũkalĩ, ngoko 

Nyamuhanga ahana Noa.  

10Neryo mokyabya enyũma wʼebiro birinda, erigunga lyʼamagetsi molyahĩka oko 

kihugo.  

11Neryo oko mwaka wʼamagana ndatu wʼeribyaho lya Noa, oko mukera wʼakabiri, 

oko kiro kyʼerĩkũmĩ nʼebirinda kyʼomukera, oko kiro ekyo esĩsoko syosĩ syʼemitobero 

minene-minene mosyahũta, nʼebĩtũ byʼelubula mobyawĩsya embũla.  

12Embũla moyawa oko kihugo ebiro makũmĩ ani omo musibo nʼomo kiro.  

13Oko kiro ekyo, Noa, Semũ, Hamũ, na Yafetĩ, bagala ba Noa, muka Noa, nʼabalĩana 

buwe basatu, mobingira omo bwato.  

14Ibo, nʼobuli nyama ngʼomuhanda wayo, nʼesyonyama syʼeka syosĩ ngʼomuhanda 

wasyo, nʼobuli kindu kikakululuka oko kitaka ngʼomuhanda wakyo, nʼobuli nyonyũ 

ngʼomuhanda wayo, obuli nyonyũ yʼobuli kihanda.  

15Mosyingira uku Noa omo bwato, ĩbĩrĩbĩrĩ yʼebihangikwa byosĩ eyabya nʼomuka 

wʼengebe. 

16Ebyingira mobyingira ebyʼobulume nʼebyʼobũkalĩ ebyʼebihanda byosi, ngoko 

Nyamuhanga amuhana. Neryo Omwami Mukulu mwamukingiramo. 

17Neryo erigunga lyʼamagetsi molyabya oko kihugo ebiro makũmĩ ani. Amagetsi 

mwakanya, mwaleretya obwato, mobwalereta endata oko kihugo. 

18Amagetsi mwabwaga, mwakanyirira kutsibu endata oko kihugo, nʼobwato 

mobwalendera oko magetsi.  

19Amagetsi mwabwaga kutsibu-tsibu endata oko kihugo, nʼebitwa biri-biri byosĩ 

ebyabya eyĩkwa oko bũtũkũ, ebyosĩ mobyakũnĩngĩrwa.  

20Amagetsi mwabwaga metere saba oko buli bwʼendata, nʼebitwa mobyakũnĩngĩrwa.  

21Kandi ebihangikwa byosĩ mobyahola ebikagenda oko kihugo, esyonyonyũ, esyonde, 

nʼesyonyama, obuli kindu ekikakululuka oko kitaka, nʼobuli mundu.  

22Ebyosĩ ebyabya nʼomuka wʼekĩrimũ kyʼengebe omo nĩndo syabyo, nʼebyosĩ oko 

kitaka kyũmĩre, mobyahola.  

23Litya Omwami Mukulu mwalĩma obuli kindu ekyabyaho oko kihugo, omundu, 

esyonde, ebindu ebikakululuka, nʼesyonyonyũ syʼomo kyanya, mobyasangulwa erĩlũa 

oko kihugo, nina Noa musa yo wanasĩgalira, nʼababya haguma naye omo bwato,  

24Amagetsi mwabwaga oko kihugo ebiro erĩgana nʼamakũmĩ atanu.  

 

Enzũko 8 

Eriuma lyʼamagetsi oko kitaka 

1Neryo Nyamuhanga mwibuka Noa, nʼesyonyama syosĩ, nʼesyonde syosĩ esyabya 

haguma naye omo bwato. Neryo Nyamuhanga mwalabya erihunga lyʼoko kihugo, 

neryo amagesti mwatsũka erihwako.  

2Nʼesĩsoko syʼemitobero nʼebĩtũ byʼekyanya mobyũmbya erĩwĩsya embũla, nʼembũla 

eyĩkalũa omo kyanya moyakakĩrĩbwa.  

3Neryo amagetsi mwahwerekerera erĩlũa oko kihugo. Enyũma wʼebiro erĩgana 

nʼamakũmĩ atanu amagetsi mwasonda erihwa.  

4Nʼoko mukera wʼeyirinda, nʼoko kiro kyʼerĩkũmĩ nʼebirinda kyʼomukera, obwato 

mobwalegera oko kitwa kyʼeAraratĩ. 

5Amagetsi mwasonda erihwa erĩhĩka oko mukera wʼerĩkumĩ, oko kiro kyʼerĩtsũka 

kyʼomukera wʼerĩkũmĩ esyosingi syʼebitwa mosyalolwako.  

6Neryo oko ndũlĩ yʼebiro makũmĩ ani, Noa mwakingula erĩdĩrĩsa lyʼobwato eryo 

abatsa,  

7neryo mwahũlũkya ekikororo, nakyo mokyagenda-genda erĩhĩka oko kiro amagetsi 

uma oko kihugo.  

8Neryo Noa mwahũlũkya akalĩkũkũ erĩrebya amagetsi ngʼamakeha oko kitaka.  

9Nĩkwa akalĩkũkũ mokatabana ahʼerĩkĩra, kyaleka ikasuba eyiri Noa omo bwato. 

Kusangwa amagetsi abya oko kitaka kyʼekihugo kyosĩ. Neryo Noa mwasumba ebyala 

biwe mwĩmyako, mwĩngĩryako omo bwato.  

10Neryo mwalinda ebindi biro birinda, kandi mwahũlũkya akalĩkũkũ kʼeyĩhya oko 

bwato.  

11Neryo akalĩkũkũ ako mokaswamũhĩkako omwʼĩgologolo. Neryo, mokasa, ikanawite 

oko kikoma kyʼomũzeĩtũnĩ omo buno bwako ekyo koha, kyatuma Noa iniaminya 

amagetsi kwʼamahwerekerera oko kitaka.  

12Neryo mwalinda kandi ebindi biro birinda neryo mwahũlũkya akalĩkũkũ nako 

mokataswasuba ukwʼiye.  

13Neryo oko mwaka wʼamagana ndatu nʼomuguma, oko mukera wʼerĩtsũka, oko kiro 

kyʼerĩtsũka omukera, amagetsi muma oko kitaka. Neryo Noa mwalũsya olutwe 

lwʼobwato, mwalangira ekitaka ko kikasonda eriuma.  

14Nʼoko mukera wʼakabiri oko kiro kyʼamakũmĩ abiri nʼebirinda kyʼomukera, ekitaka 

ikyabiriuma.  

Noa akalũa omo bwato 

15Nĩkwa Nyamuhanga mwabũga na Noa ati,  

16Huluka omo bwato, uwe, omũkalĩ wawe, abana bawe, haguma nʼabalĩana bawe 

haguma nawe. 

17Ũhũlũkaye haguma obuli kindu, kiriho haguma nawe ebyʼemihanda yosĩ, 

esyonyonyũ, esyonde, nʼobuli kindu ekikakululuka oko kitaka, bibutire kutsibu oko 

kihugo, bibane ehyana, nʼerikanyirira omo kihugo.  

18Neryo Noa mwahuluka, abagala buwe, mũkalĩwe, nʼabalĩana buwe.  

19Obuli nyama, obuli kindu ekikakululuka, nʼobuli nyonyũ, obuli kindu kikagenda 

oko kihugo, ngʼemihanda yabyo, mobyahuluka bĩkalũa omo bwato.  

20Neryo Noa mwahĩmba ekiherero busana nʼOmwami Mukulu, neryo mwĩmya oko 

buli nyama yowene, nʼobuli nyonyũ yowene, neryo mwayirabyo mo mahere 

wʼerĩokererya oko kiherero.  

21Neryo Omwami Mukulu mowa erikumba lĩsĩhĩre. Neryo Omwami Mukulu 

mwabũga omo mutima wuwe, ati, Sindiendisyaswatakira ekitaka busana nʼomundu 

kusangwa amalengekanĩa wʼomutima wʼomundu ni mabi erĩtsũka omo bũlwana. 

Kandi sindiendĩsyaswĩta obuli kindu kiriho, ngoko nabirikola. 

22Omugulu ekihugo kikineho, omugulu wʼerihera nʼerigesa, omugulu wʼeritsuku 

nʼowʼekĩhũhanĩ, omugulu wʼobugoma nʼomugulu wʼeritsuku, omusibo nʼekiro 

sĩbyendĩsyũmbya.  

Enzũko 9 

Nyamuhanga akatsumula Noa 

1Neryo Nyamuhanga mwatsumula Noa nʼabagala buwe, mwabũga nabo ati, Mubute, 

mukanyirire, mũsũlaye ekihugo.  

2Obuli nyama syʼekihugo, obuli nyonyũ syʼomo kyanya, nʼamahere gosĩ gʼomo 

ngetsi, ebyosĩ ebikakululuka oko kitaka, byasyabubaha nʼeribasaga, neryo 

syabĩrĩhĩrwa omo byala byenyũ.  

3Obuli kindu kiriho ekikagenda-genda byasyabya kalyo kenyũ. Ngoko nabaha 

emyaka mibisi ko namabaha nyitya ebyosĩ.  

4Nĩkwa Simusyerya enyama ĩtalwĩre mʼomusasi, kusangwa go ngebe yayo 

5Kwenene omusasi wenyũ go ngebe yenyũ, nasyabũlyago. Oko buli nyama 

nasyabũlyago, nʼomo byala byʼomundu, nʼomo byala bya mugala wabo mundu, 

nasyabũlya engebe yʼomundu.  

6Omundundi oyũkũta omusasi wʼomundu, omusasi wuwe asyũtwa nʼomundu, 

kusangwa Nyamuhanga mwahangika omundu omo kĩsosekanĩo kiwe.  

7Nĩkwa Ĩnywe, mubute, mukanyirire; mubute kutsibu omo kihugo, mukanyirire 

mukyo.  

Endagane yʼekiminyikalo kyʼekima 

8Neryo Nyamuhanga mwabũga na Noa, nʼabagala buwe ati,  

9Nage, lebaya, nasyahanganĩa endagano yage haguma nenyũ, na haguma nʼabana 

benyũ enyũma wenyũ,  

10nʼakandi haguma nʼobuli kihangikwa kiriho ekiri haguma nenyũ, esyonyonyũ, 

esyonde, nʼobuli nyama yʼekihugo haguma nenyũ, oko byosĩ ebĩkalũa omo bwato, 

obuli nyama yʼekihugo.  

11Neryo nasyahanganĩa endagane yage haguma nenyũ. Nĩkwa emibiri yosĩ 

siyendisyaswalũsĩbwaho kandi omwʼigunga lyʼamagetsi; kandi erigunga lyʼamagetsi 

siryendisaswaherya ekihugo kyo kandi.  

12Neryo Nyamuhanga mwabũga ati, Ekĩ ni kiminyikalo kyʼerilagana eryo ngahĩra 

omo katĩkatĩ kage nenyũ nʼobuli kihangikwa ekiri haguma nenyũ, oko syondengo sya 

kera na kera:  

13Ngakanda ekima kyage omo bĩtũ, nakyo kyasyabya kiminyikalo kyʼendagane omo 

katĩkatĩ kage nʼekihugo.  

14Neryo kyasyabya omugulu ngaleta ekĩtũ endata wʼekihugo, ekima kyasyalolwako 

omo kĩtũ. 

15Nage nasyibuka endagano yage, eyiri omo katĩkatĩ kage nenyũ, nʼobuli kihangikwa 

ekiriho kyʼemibiri yosĩ. Amagetsi siendisyaswabya akagunga kandi nʼerĩherya emibiri 

yosĩ.  

16Ekima kyasyabya omo kĩtũ; nage nasyasamalirakyo, inatoka eryibuka endagano ya 

kera na kera omo katĩkatĩ ka Nyamuhanga nʼobuli kihangikwa ekiriho kyʼemibiri yosĩ 

eyiri muna-kihugo.  

17Neryo Nyamuhanga mwabũga na Noa ati, Ekĩ nĩ kiminyikalo kyʼendagano eyo 

nabĩrĩhanganĩa omo katĩkatĩ kage nʼemibiri yosĩ eyiri muna-kihugo.  

Abana ba Noa 

18Neryo abagala ba Noa, abalũa omo bwato, babya Semũ, Hamũ, na Yafetĩ: neryo 

Hamũ nĩ ĩse wa Kanana.  

19Abasatu aba babya bana ba Noa, nabo mobatsungana oko kihugo kyosĩ.  

20Neryo Noa mwatsũka eribya mũlĩmĩ, neryo mwahera eririma lyʼebĩnyũ. 

21Neryo mwapũlya oko bĩnyũ, nĩkwa mwakũnda, neryo mwabya ndũmbũ omo hema 

yiwe.  

22Neryo Hamũ ĩse wa Kanana mwalangira endũmbũ yʼĩse wuwe, neryo mwabwira 

bagala babo babiri ababya eyĩhya.  

23Neryo Semũ na Yafetĩ mobĩmya olukimba, mobahĩralo oko bitigo byabo, 

mobagenda bũnyũma-nyũma, mobaswika endũmbũ yʼĩse wabo. Amũsũ wabo 

mwalola enyũma, mobatalangira endũmbũ yʼĩse wabo.  

24Neryo Noa mwabuka oko bĩnyũ biwe, mwaminya ekyo mugala wuwe mulere 

alyamukolera.  

25Neryo mwabũga ati,  Kanana atakirawe.  Akandisyabya mukobe wʼabakobe oko 

bagala babo.  

26Neryo mwabũga ati,  Omwami Mukulu, Nyamuhanga wa Semũ apipawe.  Kanana 

abye mukobe wuwe.  

27Nyamuhanga akanyaye Yafetĩ,  Ĩkale omo mahema wa Semũ,  Kanana abye 

mukobe wuwe.  

28Neryo Noa mwabyaho enyũma wʼerigunga emyaka magana asatu nʼamakũmĩ atanu.  

29Neryo ebiro byosi bya Noa byabya emyaka magana mwenda nʼamakũmĩ atanu, 

neryo mwahola.  

 

Enzũko 10 

Esyondengo sya Noa 

1Neryo esyondengo syʼabagala ba Noa syesĩ, esya Semũ, Hamũ, na Yafetĩ, neryo 

mobabuta abagala enyũma wʼerigunga lyʼamagetsi.  

2Abagala ba Yafetĩ nĩ Gomerĩ, Magogĩ, Madaĩ, Yawanĩ, Tũbalĩ, Masekĩ, na Tĩrasĩ.  

3Abagala ba Gomerĩ nĩ Askenazĩ, Rĩfatĩ, na Togama.  

4Abagala ba Yawanĩ babya Elĩsa, Tarsĩsĩ, Kĩtĩmũ, na Dodanĩmũ.  

5Ukwʼaba ebitsira byʼebihanda mobyagabirwa omo bihugo byabo, obuli muguma 

ngʼomũbũge wuwe, ngʼebĩtũnga byabo, omo bihanda byabo.  

6Neryo abagala ba Hamũ nĩ Kũsĩ, Mĩsraĩmũ, Pũtĩ, na Kanana.  

7Abagala ba Kũsĩ ni Seba, Havĩla, Sabũta, Raama, na Sabũteka. Abagala ba Raama ni 

Seba, na Dedanĩ.  

8Neryo Kũsĩ mwabuta Nĩmũrodĩ. Naye mwatsũka eribya mundu wʼamaka omo 

kihugo.  

9Kandi abya muhiyi wʼamaka embere syʼOmwami Mukulu kikaleka ĩkyabũgwa 

ambu, Nga Nĩmũrodĩ omuhiyi wʼamaka embere syʼOmwami Mukulu.  

10Erĩtsũka lyʼobwami buwe lyabya eBabelĩ na Erekũ, na Akadĩ, na Kalne, omo 

kihugo kyʼeSĩnarĩ.  

11Neryo mwalũa omo kihugo ekyo mwaya eAsũrĩa, neryo mwahĩmba eNĩnawĩ, 

Rehobotĩrĩ, Kala,  

12Resenĩ, omo katĩkatĩ kʼeNĩnawĩ nʼeKala, go mũyĩ munene-nene.  

13Neryo Mĩsĩraĩmũ mwabuta Lũdĩmũ, Anamĩmũ, Lehabĩmũ, Nafũtũhĩmũ,  

14Patĩrũsĩmũ, Kasĩlũhĩmũ (eyo Bafĩlĩstĩnĩ balũa) na Kafũtorĩmũ.  

15Neryo Kanana mwabuta Sĩdonĩ, akambere kuwe, na Hetĩ, 

16nʼOmũyebũsĩ, nʼOmũamorĩ, nʼOmũgĩrgasĩ,  

17nʼOmũhĩvĩ, nʼOmũarkĩ, nʼOmũsĩnĩ;  

18nʼOmũarwadĩ, nʼOmũzemarĩ, nʼOmũhamatĩ. Enyũma wʼaho ebĩtũnga 

byʼOmukanana mobyapanza-panzirwa ehosĩ.  

19Omutano wʼOmunya Kanana abya atsũkĩre eSĩdonĩ erilola eGerarĩ erĩhĩka, eGaza, 

erilola eSodomo nʼeGomora, nʼeAdama, nʼeSeboĩmũ, erĩhĩka eLasa.  

20Aba ni bagala ba Hamũ oko bĩtũnga byabo, nʼoko mĩbũge yabo, omo bihugo byabo, 

nʼomo bihanda byabo.  

21Neryo Semũ oyũ abya ĩse wʼabana bosĩ ba Eberĩ, nʼakandi iyo mukulu wa Yafetĩ, 

mwabuta bana.  

22Abagala ba Semũ nĩ Elamũ, na Asũrũ, na Arfakasadĩ, na Lũdĩ, na Aramũ.  

23Abagala ba Aramũ nĩ Ũsĩ, na Hũlĩ, na Geterĩ, na Masĩ.  

24Neryo Arfakasadĩ mwabuta Sela, neryo Sela mwabuta Eberĩ.  

25Neryo Eberĩ mwabuta abagala babiri, erĩna lyʼomuguma nĩ Pelegĩ, kusangwa omo 

biro biwe ekihugo mokyagabana, nʼerĩna lyʼomugala wabo lyabya Yokĩtanĩ.  

26Neryo Yokĩtanĩ mwabuta Almodadĩ, na Selefũ, na Hazaramawetĩ, na Yera,  

27na Hadoramũ, na Ũzalĩ, na Dĩkela,  

28na Obalĩ, na Abĩmaelĩ, na Seba,  

29na Ofĩrĩ, na Havĩla, na Yobabĩ. Abosĩ aba babya bagala ba Yokĩtanĩ.  

30Erĩĩkala lyabo lyabya lĩtsũkĩre eMesa, omugulu ukagenda erilola eSefarĩ, ekitwa 

kyʼeyo eryuba likahuluka.  

31Abagala ba Semũ bʼabʼoko bĩtũnga byabo, nʼoko mĩbũge yabo, omo bihugo byabo, 

nʼoko bihanda byabo.  

32Ebĩ nĩ bĩtũnga byʼabagala ba Noa, ngʼesyondengo syabo, omo bihanda byabo, 

Nĩkwa ebihanda mobyagabirwa omo kihugo enyũma wʼerigunga.  

Enzũko 11 

Obũhĩmbe bwʼenyũmba nyiri-hyiri yʼeBabelĩ 

1Ekihugo kyosĩ mokyabya na mũbũge muguma nʼerisobola liguma. 

2Neryo mokyabya omugulu bagenda eluhande lwʼeyo eryuba likasira mobabana 

erirungu omo kihugo kyʼeSĩnarĩ neryo mobĩkalaho.  

3Neryo mobabwirana bati, Mwase, tubumbe amatafalĩ, tũhĩsayego ndeke. Neryo 

mobabya nʼamatafalĩ omo mwanya wʼamabwe, nʼeribumba omo mwanya 

wʼeswakara.  

4Neryo bati, Mwase, tũyĩhĩmbĩre omũyĩ, nʼenyũmba nyirinyiri, omutwe wayo ahĩke 

elubula, neryo tuyiyirire erĩna tukasyapanza-panzirwa oko bugali bwʼekihugo kyosĩ.  

5Neryo Omwami Mukulu mwandagala erĩrebya omũyĩ oyo nʼenyũmba nyiri, eyo 

abandu bahĩmba.  

6Neryo Omwami Mukulu mwabũga ati, Lebaya, ni kihanda kiguma, nʼabosĩ bawite 

mũbũge muguma nʼekĩ kyo bakatsũka erikola. Neryo lino sihali kindu 

kikandĩsyakakĩryabo erikola ebyo banzĩre.  

7Mwase, twandagale, tuhindule omũbũge wabo, ibatatoka erĩowana mũbũge.  

8Neryo Omwami Mukulu mwapanzabo erĩlũaho erigenda oko bugali bwʼekihugo 

kyosĩ. Neryo mobaleka erĩhĩmba omũyĩ oyo.  

9Kyaleka omũyĩ oyo iniahulwa mo Babelĩ, kusangwa Omwami Mukulu 

mwahinduliraho omũbũge wʼekihugo kyosĩ. Nʼerĩlũaho Omwami Mukulu 

mwapanzirabo oko bugali bwʼekihugo kyosĩ.  

Esyondengo sya Semũ erĩhĩka uku Abramu 

10Esĩ sye syondengo sya Semũ. Semũ abya wʼemyaka erĩgana, neryo mwabuta 

Arĩpakĩsadĩ, emyaka ĩbĩrĩ enyũma wʼerigunga.  

11Neryo Semũ mwabyaho enyũma wʼeributa Arĩpakĩsadĩ emyaka magana atanu, 

neryo mwabuta abandi bagala nʼabali.  

12Neryo Arĩpakĩsadĩ mwabyaho emyaka makũmĩ asatu nʼeyĩtanu, neryo mwabuta 

Sela.  

13Neryo Arĩpakĩsadĩ mwabyaho emyaka magana ani nʼeyĩsatu abibuta Sela; neryo 

mwabuta bagala nʼabali.  

14Sela mwabyaho emyaka makũmĩ asatu, neryo mwabuta Eberĩ.  

15Neryo Sela mwabyaho emyaka magana ani nʼeyĩsatu, abibuta Eberĩ, neryo mwabuta 

abandi bagala nʼabali.  

16Eberĩ mwabyaho emyaka makũmĩ asatu nʼĩnĩ, neryo mwabuta Pelegĩ. 

17Neryo Eberĩ mwabyaho emyaka magana ani nʼamakũmĩ asatu, abibuta Pelegĩ, 

mwabuta abagala nʼabali.  

18Pelegĩ mwabyaho emyaka makũmĩ asatu, neryo mwabuta Reũ.  

19Neryo Pelegĩ, mwabyaho emyaka magana abiri nʼomwenda abibuta Reũ, mwabuta 

abagala nʼabali.  

20Neryo Reũ mwabyaho emyaka makũmĩ asatu nʼeyĩbĩrĩ, neryo mwabuta Serũgũ.  

21Neryo Reũ mwabyaho emyaka magana abiri nʼeyirinda, abibuta Serũgũ, mwabuta 

abagala nʼabali.  

22Neryo Serũgũ mwabyaho emyaka makũmĩ asatu, neryo mwabuta Nahorĩ.  

23Neryo Serũgũ mwabyaho emyaka magana abiri, abibuta Nahorĩ, mwabuta abagala 

nʼabali.  

24Neryo Nahorĩ mwabyaho emyaka makũmĩ abiri nʼomwenda neryo mwabuta Tera.  

25Neryo Nahorĩ mwabyaho emyaka erĩgana liguma nʼerĩkũmĩ nʼomwenda, abibuta 

Tera, neryo mwabuta abagala nʼabali.  

26Neryo Tera mwabyaho emyaka makũmĩ alinda, neryo mwabuta Abramu, Nahorĩ, na 

Haranĩ.  

27Esĩ ni ndengo sya Tera. Tera mwabuta Abramu, Nahorĩ na Haranĩ. Neryo Haranĩ 

mwabuta Lotĩ.  

28Neryo Haranĩ mwahola embere sya tata wuwe Tera omo kihugo abutirawamo eŨrĩ 

yʼeKaldea.  

29Neryo Abramu na Nahorĩ mobahĩkya abakalĩ erĩna lyʼomũkalĩ wa Abramu lyabya 

Saraĩ. Erĩna lyʼomũkalĩ wa Nahorĩ lyabya Mĩlka, mwali wa Haranĩ. Nĩkwa Haranĩ 

abya ĩse wa Mĩlka, na Ĩsĩka.  

30Neryo Saraĩ abya mugumba, siabya na mwana. 

31Neryo Tera mwĩmya Abramu mugala wuwe, na Lotĩ omwitsikulu wuwe mugala wa 

Haranĩ, na Saraĩ mwalĩana wuwe, omũkalĩ wa Abramu mugala wuwe. Neryo 

mobahuluka haguma nabo erĩlũa eŨrĩ wʼAbanya Kaldea eriya omo kihugo 

kyʼeKanana. Neryo mobahĩka eHaranĩ, neryo mobĩkalaho. 

32Neryo ebiro bya Tera byabya emyaka magana abiri nʼeyĩtanu. Neryo Tera 

mwaholera eHaranĩ.  

 

Enzũko 12 

Eribirikirwa lya Abramu 

1Neryo Omwami Mukulu mwabũgana Abramu ati, Ũlũe omo kihugo kyawe, nʼoko 

kĩtũnga kyawe, nʼomo nyũmba ya tata wawe, eriya oko kihugo ekyo nasyakũkangya.  

2Nage nasyakuyira mo kihanda kinene, nasyakutsumula, nʼeriyira erĩna lyawe 

mwʼĩnene, nawe ubye mũyĩsa.  

3Nage nasyatsumula abakakutsumula, nʼoyukakutsuma nasyamutsuma. Omwisi 

syawe ebihanda byosĩ byʼekihugo ĩngye Nyamuhanga nasyatsumulabyo. 

4Neryo Abramu mwagenda, ngoko Mwami Mukulu amubwira, neryo Lotĩ mwagenda 

haguma naye, neryo Abramu abya wʼemyaka makũmĩ alinda nʼĩtanu omugulu alũa 

eHaranĩ.  

5Neryo Abramu mwĩmya Saraĩ omũkalĩ wuwe, na Lotĩ omwana wa mugala wabo, 

nʼebindu byabo byosĩ ebyo bayibanira, nʼabandu abo babana eHaranĩ, mobahuluka 

eriya omo kihugo kyʼeKanana, kandi mobahĩka omo kihugo kyʼeKanana.  

6Neryo Abramu mwalaba omo kihugo erĩhĩka ahakahulawa mo Sekemũ, oko muti 

More. Omunya Kanana abya omo kihugo oko mugulu oyo.  

7Neryo Omwami Mukulu mwahulukira Abramu, mwabũga ati, Oko lubuto lwawe 

nasyahabo ekihugo ekĩ. Neryo mwahĩmbaho ekiherero oko Mwami Mukulu, oyo 

wamuhulukako.  

8Neryo mwalũayo mwaya oko kitwa ebwanga bwʼendata wʼeBetelĩ, mwahanda 

ehema yiwe, eBetelĩ iyiri oko luhande lwʼeyĩkwa, nʼeAĩ oko luhande lwʼendata. 

Nʼaho mwahĩmbĩra Omwami Mukulu yʼekiherero, neryo mwayibirikirira erĩna 

lyʼOmwami Mukulu,  

9Neryo Abramu mwĩmya olugendo, mwalola eluhande lwʼelutambi.  

Abramu akaya eMĩsĩrĩ 

10Neryo enzala moyabya omo kihugo ekyo. Abramu mwandagalira eMĩsĩrĩ 

mwabungirayo kusangwa enzala moyakala omo kihugo.  

11Neryo omugulu ahĩka hakũhĩ nʼeriingira eMĩsĩrĩ mwabwira Saraĩ mũkalĩwe ati, 

Lebaya, lino nyĩnasĩ kʼuli mũkalĩ mubuya erilolwako,  

12neryo omugulu Abanya Mĩsĩrĩ basyakulolako, basyabũga bati, Oyũ nĩ mũkalĩwe, 

neryo basyanyĩta, nawe basyakũlamya iwabyaho.  

13Ngakusaba nyiti ũbũge uti uli mwali wetu, nʼomwatsi wage ĩnĩowana busana nawe, 

nʼekĩrĩmũ kyage ikyabyaho busana nawe.  

14Neryo omugulu Abramu ahĩka eMĩsĩrĩ, Abanya Mĩsĩrĩ mobalangira omũkalĩ 

kwʼabya mubuya kũndũ.  

15Neryo abakama ba Farao mobamulolako mobamũtsũtsĩra Farao nʼomũkalĩ 

mwatwalwa omo nyũmba ya Farao.  

16Naye mwakolera Abramu yo ndeke busana naye. Naye abya nʼesyombũlĩ, 

nʼesyonde, nʼesyopunda syʼobulume, nʼabakobe bʼobulume, nʼabakobe bʼobũkalĩ, 

nʼesyopunda syʼobũkalĩ, nʼesyongamia, 

17Neryo Omwami Mukulu mwaswĩrya Farao yʼesyondwala sĩkalĩre, nʼenyũmba yiwe, 

busana na Saraĩ, omũkalĩ wa Abramu.  

18Neryo Farao mwabirikira Abramu, mwabũga ati, Ekyo wabiringolera nĩkĩ kwehĩ? 

Busana nakĩ mutambwira ngoko ali mũkalĩ wawe?  

19Busana nakĩ wambwira uti, Ni mwali wetu, kyaleka ĩnamwĩmya eribya mũkalĩ wage 

kwehĩ? Lino lebaya mũkalĩ wawe, ũmwĩmaye, umutwale, ugende.  

20Neryo Farao mwahana abalume buwe busana naye, neryo mobamutsindika omo 

nzira na mũkalĩwe, nʼebyosĩ abya nabyo.  

Enzũko 13 

Erigabana lya Abramu na Lotĩ 

1Neryo Abramu mwahetuka erĩlũa eMĩsĩrĩ, iye nʼomũkalĩ wuwe, nʼebyosĩ abya 

nabyo, na Lotĩ haguma naye, eriya elutambi lwʼeyĩkwa.  

2Neryo Abramu abya wʼebindu binene, esyonyama syʼeka, nʼebĩtsĩpa, nʼesyamagetsi.  

3Naye mwaya oko lugendo luwe erĩlũa elutambi erĩhĩka eBetelĩ, aho ahanda erĩhema 

liwe erĩmbere, omo katĩkatĩ kʼeBetelĩ nʼeAĩ. 

4Kandi ho habya ekiherero ekyo ahĩmba erĩmbere. Nʼaho Abramu ayibirikirira erĩna 

lyʼOmwami Mukulu.  

5Na Lotĩ naye, oyo wagenda haguma na Abramu, abya nʼesyombene, nʼebihangulo 

byʼesyonde, nʼamahema.  

6Ekihugo mokitatolera kubo, okwʼĩkala haguma, kusangwa ebindu byabo byabya 

bingi, kyaleka ibataluka erĩĩkala haguma.  

7Neryo mohabya malwa omo katĩkatĩ kʼabalĩsya bʼesyonde sya Abramu nʼabalĩsya 

bʼesyonde sya Lotĩ: nʼAbanya Kanana nʼAbanya Perĩzĩ babya omo kihugo ekyo ekiro 

ekyo.  

8Neryo Abramu mwabwira Lotĩ ati, Ngakusaba nyiti, Sihabye malwa omo katĩkatĩ 

kawe, nage, kutse omo katĩkatĩ kʼabalĩsya bage nʼabalĩsya bawe, kusangwa tuli 

bʼekĩtũnga kiguma.  

9Ekihugo kyosĩ sikiri embere syawe kwehĩ? Ngakusaba uyihigule uyigabe kwĩngye, 

wamanza erĩĩmya oluhande lwʼamalembe, neryo nasyaya oko luhande lwʼamali; kutse 

wamĩmya oluhande lwʼamali, neryo nasyaya oko lwʼamalembe.  

10Neryo Lotĩ mwasumba ameso wuwe, mwalangira erirungu lyosĩ lyʼeYorodanĩ, ko 

liri mwʼamagetsi ndeke ehosĩ, Omwami Mukulu ate aherya eSodomo nʼeGomora, 

lyabya ngʼeririma lyʼOmwami Mukulu, ngʼekihugo kyʼeMĩsĩrĩ, omugulu ukaya 

eZoarĩ.  

11Neryo Lotĩ mwayisoga erirungu lyosĩ lyʼeYorodanĩ neryo Lotĩ mwĩmya olugendo 

lwʼeriya eluhande lwʼendata. Nĩkwa mobagabana omuguma oko gundi.  

12Abramu mwĩkala omo kihugo kyʼeKanana, neryo Lotĩ mwĩkala omo mĩyĩ 

yʼomwʼirungu, neryo mwahũmĩrya ehema yiwe yʼeSodomo.  

13Nĩkwa abandu bʼeSodomo babya babi abakolĩ bʼamalolo kutsibu embere 

syʼOmwami Mukulu.  

14Neryo Omwami Mukulu mwabũga na Abramu, babigabana na Lotĩ, ati, Usumbe 

ameso wawe lino, ulangire erĩlũa aho guli ebwanga bwʼelutambi lwʼendata, 

nʼelutambi lwʼeyĩkwa, nʼendata nʼeyĩkwa:  

15kusangwa ekihugo kyosĩ ukalangira nasyakuhakyo, nʼoko lubuto lwawe kera na 

kera.  

16Neryo nasyayira abana bawe ngʼolũtũtũ lwʼekitaka, neryo omundu amatoka 

eriganza olũtũtũ lwʼekitaka, neryo abana bawe ibanganaganzwa. 

17Hangana, ulendere omo kihugo oko buli bwakyo nʼobugali bwakyo, kusangwa 

nasyakuhakyo.  

18Neryo Abramu mwahũmya ehema yiwe, mwasa mwĩkala hakũhĩ nʼemiti 

yʼeMamũre, eyiri eHebronĩ, neryo mwahĩmbaho ekiherero oko Mwami Mukulu.  

 

Enzũko 14 

Amalwa wʼabami mwenda 

1Neryo oko biro bya Amũrafelĩ Omwami wʼeSĩnarĩ, na Arĩokĩ Omwami wʼeElasarĩ, 

na Kedorĩ-laomerĩ Omwami wʼeElamũ, na Tĩdalĩ Omwami wʼeGoĩmĩ,  

2mobalwa na Bera Omwami wʼeSodomo, na Bĩresa Omwami wʼeGomora, na Sĩnabũ 

Omwami wʼeAdĩma, na Semeberĩ Omwami wʼeZeboĩmũ, nʼomwami wʼeBela. Oyũ 

nĩ Zoarĩ.  

3Abosĩ aba mobahĩndana haguma omo musya wʼeSĩdĩmũ. Eyo ye ngetsi yʼomũnyũ.  

4Oko myaka erĩkũmĩ nʼeyĩbĩrĩ babya bakakolera Kedorĩ-laomerĩ, nʼoko mwaka 

wʼerĩkũmĩ nʼeyĩsatu mobakarama mobahona.  

5Nʼoko mwaka wʼerĩkũmĩ nʼeyĩnĩ Kedorĩ-laomerĩ, nʼabami babya haguma naye 

mobasa mobĩta Abarefaĩmũ oko Astarotĩ-karanaĩmũ, nʼAbazũzĩ eHamũ, nʼAbaemĩ 

eSawe-kĩrĩataĩmũ, 

6nʼAbahorĩ oko kitwa kyabo kyʼeSeĩrĩ, erĩhĩka Elĩparanĩ, ekiri hakũhĩ nʼembwarara.  

7Neryo mobasubula, mobasa oko Enĩ-mĩsĩpatĩ. Eyo ye Kadese. Neryo mobĩta ekihugo 

kyosĩ kyʼAbamelekĩ, nʼekyʼAbaamorĩ, ababya bĩkere eHazezonĩ-tamarĩ.  

8Neryo Omwami wʼeSodomo mwahuluka, nʼomwami wʼeGomora, nʼomwami 

wʼeAdĩma, nʼomwami wʼeZeboĩmũ, nʼomwami wʼeBela. Eyo ye Zoarĩ. Mobategeka 

oluhi lwabo omo musya wʼeSĩdĩmũ,  

9erilwa na Kedorĩ-laomerĩ Omwami wʼeElamũ, na Tĩdalĩ Omwami wʼeGoĩmĩ, na 

Amũrafelĩ Omwami wʼeSĩnarĩ, na Arĩokĩ Omwami wʼeElasarĩ, abami bani erilwa 

nʼabatanu.  

10Nĩkwa omusya wʼeSĩdĩmũ abya oswĩre mwʼebyũna byʼeribumba. Abami 

bʼeSodomo nʼeGomora mobatibita, mobatogongera mubyo, nʼabasaka mobatibita oko 

bitwa.  

11Neryo abakĩndabo mobahũnga ebindu byosĩ byʼeSodomo nʼeGomora, nʼakalyo 

kabo kosĩ, neryo mobayigendera.  

12Kandi mobatwala na Lotĩ, omwana wa mugala wabo Abramu, oyo wabya ĩkere 

eSodomo, nʼebindu biwe, neryo mobalũayo.  

13Neryo omuguma oyo wabala mwasa, mwabwira Abramu Omuebrania. Nĩkwa abya 

ĩkere hakũhĩ nʼemiti yʼeMamũre, Omunya Amore, mugala wabo Eskorĩ, kandi ni 

mugala wabo Anerĩ. Aba babya basakene na Abramu. 

14Neryo omugulu Abramu owa ko mugala wabo abirinyegwa, mwasondola abalume 

buwe abo ĩgĩsaya amalwa, ababutawa omo nyũmba yiwe, amagana asatu nʼerĩkũmĩ 

nʼomunani, neryo mwakwamirirabo erĩhĩka eDanĩ.  

15Neryo Abramu mwagabanĩa abagombe buwe omo kiro, neryo mwĩta esyonzĩgũ 

esyo, kandi mwakwamirirabo erĩhĩka eHoba, eyiri oko luhande lwʼamalembe 

lwʼeDamasĩkĩ.  

16Neryo mwasũbũlya ebindu byosĩ, mwaleta mugala wabo ye Lotĩ, nʼebindu biwe, 

nʼabakalĩ, nʼabandu.  

17Neryo Omwami wʼeSodomo mwayahĩndana naye akasubula okwʼĩta Kedorĩ-

laomerĩ nʼabami ababya haguma naye, omo musya wʼeSawe. Oyo go musya 

wʼOmwami.  

18Neryo Melkĩsedekĩ Omwami wʼeSalemĩ mwaleta obundu nʼebĩnyũ. Naye abya 

mũhererĩ wa Nyamuhanga Wʼendata Kutsibu. 

19Neryo Melkĩsedekĩ mwatsumula Abramu, ati, Omũyĩsa abye uku Abramu wa 

Nyamuhanga Wʼendata Kutsibu, Omũhangĩkĩ wʼolubula nʼekihugo; 

20Nyamuhanga Wʼendata Kutsibu apipawe, oyo wahĩra esyonzĩgũ syawe omo byala 

byawe. Neryo Abramu mwamuha ekiguma kyʼerĩkũmĩ oko byosĩ. 

21Nĩkwa Omwami wʼeSodomo mwabwira Abramu ati, Umba bandu, nawe wĩmaye 

ebindu.  

22Nĩkwa Abramu mwabuga nʼomwami wʼeSodomo ati, Nabirisumba ebyala byage 

oko Mwami Mukulu, Nyamuhanga Wʼendata Kutsibu, Omũhangĩkĩ wʼolubula 

nʼekihugo.  

23Nyiti sĩndĩendĩmya engohe kutse omũlĩkĩ wʼesyongendero kutse kandu kahi kawe 

uwite, ũkasyabũga uti, Namatekesya Abramu;  

24bye nʼebyo abalwana balya, nʼekihande kyʼabalume abagenda haguma nage, Anerĩ, 

Esĩkolĩ, na Mamũre, ulekebo bĩmaye amagabo wabo.  

Enzũko 15 

Endagano ya Nyamuhanga uku Abramu 

1Enyũma wʼemyatsi eyo ekĩnywa kyʼOmwami Mukulu mokyahĩka uku Abramu omo 

nzolĩ kiti, Sigubahe, Abramu; Ĩngye indi ngabo busana nawe; oluhembo lwawe 

lwasyabya lunene.  

2Neryo Abramu mwabũga ati, Mwami Mukulu Nyamuhanga, wasyambakĩ, nage 

singwite omwana? Kandi Elĩezerĩ oyũ wʼeDamasĩkĩ asyabya mwenye mwandu wage.  

3Neryo Abramu mwabũga ati, Lebaya, sulitamba omwana; neryo lebaya, oyo 

wabutawa omo nyũmba yage nĩ mũlĩ wʼomwandu wage.  

4Kandi, lebaya, ekĩnywa kyʼOmwami Mukulu mokyamũhĩkako kiti, Omundu oyũ 

yutendisyabya mũlĩ wʼomwandu wawe, nĩkwa mugala wawe asyabya mũsĩgalya 

wawe. 

5Neryo Nyamuhanga mwamũhũlũkĩrya eyĩhya mwabũga ati, Ũlebaye omo kyanya, 

uganze esyongũnũnũ, wamabya wanganatoka eriganzasyo. Neryo mwabũga naye ati, 

Abana bawe ko basyabya batya.  

6Naye mwĩkĩrĩrya Omwami Mukulu, neryo iye mwamuganziralyo mo mutunganene.  

7Neryo Nyamuhanga mwabũga naye ati, Ĩngye indi Mwami Mukulu oyo wakuleta 

erĩlũa eŨrĩ yʼeKaldea erikuha ekihugo ekĩ mo ndagane.  

8Neryo Abramu mwabũga ati, Uwe Mwami Mukulu Nyamuhanga, nasyaminya nyiti 

ngoko nasyasĩgalyakyo kwehĩ?  

9Neryo mwabũga naye ati, Ĩmaya enyana yʼemyaka ĩsatu, nʼesũhene yʼemyaka ĩsatu, 

nʼembangale yʼemyaka ĩsatu, nʼakatungula, nʼekyana kyʼakalĩkũkũ.  

10Neryo mwĩmya ebyosĩ ebĩ, neryo mwagabasyo mo luhande-luhande, mwahĩra obuli 

luhande oko lundi luhande nĩkwa esyonyonyũ mwatagabasyo.  

11Ebihũngu mobyandagalira endata oko bĩnda, neryo Abramu mwahigabyo.  

12Neryo omugulu eryuba lyalenga, Abramu mwaya otũgotserĩ tunene, neryo lebaya 

eriubaha lyʼomwĩrĩmya munene molyamuhamba.  

13Neryo Nyamuhanga mwabũga na Abramu ati, Uminye ndeke kwʼabana bawe 

basyabya babunga omo kihugo kite kyabo, neryo basyakolera abandu bayo, 

basyagalyabo emyaka magana ani.  

14Nĩkwa ekihanda ekyo basyakolera nasyatswerakyo, nʼenyũma wʼaho basyalũayo 

nʼebindu binene.  

15Nĩkwa uwe wasyeya abotata-kulu wawe nʼobuholo, wasyatabwa wabikululira 

ndeke.  

16Nʼoko lulengo lwʼakani basyasuba eno kandi, kusangwa obubi bwʼOmunya Amorĩ 

sĩbwebwahĩkana.  

17Neryo omugulu eryuba lyalenga, iniamabibya mwĩrĩmya, lebaya, ekĩrĩko 

ekĩkatũmba, ekisosomole kyʼekirimi kyʼomuliro, mobyalaba omo katĩkatĩ kʼebihande 

ebĩ.  

18Oko kiro ekyo Omwami Mukulu mwayira endagane na Abramu ati, Nasyaha 

ekihugo ekĩ oko bana bawe erĩtsũka oko lũsĩ lwʼeMĩsĩrĩ erĩhĩka oko lũsĩ lunene 

lwʼeEfũratĩ.  

19Ekihugo kyʼOmũkenĩ, Omũkenĩsĩ, Omũkadĩmonĩ,  

20Omũhĩtĩ, Omũperĩzĩ, Omũrefaĩmũ,  

21Omũamorĩ, Omukanana, nʼOmũyebũsĩ.  

 

Enzũko 16 

Eributwa lya Isĩmaelĩ 

1Nĩkwa Saraĩ, muka Abramu, mwatamubutira bana. Neryo abya awite omukobe 

wʼobũkalĩ, Omunya Mĩsĩrĩ, erĩna liwe lyabya Hagarĩ.  

2Neryo Saraĩ mwabũga na Abramu ati, Lebaya lino, Omwami Mukulu 

abĩrĩnyĩgũmbahya, ngakusaba, nyiti, Wĩmaye omukobe wage wʼobũkalĩ, mbino 

nasyabana abana busana naye. Neryo Abramu mwahulikirira omulenge wa Saraĩ. 

3Neryo Abramu abere abĩkala omo kihugo kyʼeKanana emyaka ĩkũmĩ, Saraĩ muka 

Abramu, mwĩmya Hagarĩ Munya Mĩsĩrĩ, omukobe wuwe wʼobũkalĩ, mwamuha 

Abramu ĩba wuwe, eribya mũkalĩ wuwe.  

4Neryo Abramu mwĩmya Hagarĩ, naye mwaheka obukule. Neryo omugulu alangira 

kwʼamabiheka obukule, Hagarĩ mwapona omugole wa Abramu.  

5Neryo Saraĩ mwabũga na Abramu ati, Obubi bwage bubye ukʼuwe. Ĩngye nakuha 

omukobe wage wʼobũkalĩ oko kĩkũba kyawe. Abere abilangira kwʼamaheka obukule, 

monaponwa omo meso wuwe, Omwami Mukulu atswere omo katĩkatĩ kawe nage.  

6Nĩkwa Abramu mwabũga na Saraĩ ati, Lebaya, omukobe wawe ali omo byala byawe 

umukole ekyo wanzĩre. Neryo Saraĩ mwakala uku Hagarĩ. Nĩkwa Hagarĩ mwatibita.  

7Nĩkwa omũlaĩka wʼOmwami Mukulu mweya Hagarĩ okwʼĩsoko yʼamagetsi omo 

mbwarara, hakũhĩ nʼeyĩsoko omo nzira yʼeSũrĩ.  

8Neryo omũlaĩka mwabũga ati, Uwe Hagarĩ, omukobe wʼobũkalĩ wa Saraĩ ũkalũahi, 

kutse ukayahi kwehĩ? Naye mwabũga ati, Ngasaga nʼerĩlũa omo meso wʼomugole 

Saraĩ.  

9Neryo omũlaĩka wʼOmwami Mukulu mwabũga naye ati, Usube oko mugole, 

uyibombeke omo byala biwe.  

10Kandi omũlaĩka wʼOmwami Mukulu mwabũga naye ati, Nasyakanyĩrĩrya abana 

bawe bo kutsibu, nabo sibendisyaganzwa oko bungi bwabo.  

11Kandi omũlaĩka wʼOmwami Mukulu mwamubwira ati, Lebaya, uli nʼobukule, 

wasyabuta mugala. Wasyahula erĩna liwe mo Ĩsĩmaelĩ, kusangwa Omwami Mukulu 

abĩrĩowa obũlĩge bwawe.  

12Naye asyabya ngʼepunda yʼomolĩ omo katĩkatĩ kʼabandu, ebyala biwe byasyalwa 

nʼobuli mundu, nʼebyala byʼobuli mundu byasyalwa naye. Naye asyabya enzĩgũ oko 

bagala babo bosĩ.  

13Neryo Hagarĩ mwabirikira erĩna lyʼOmwami Mukulu oyo wabũga naye ati, Uli 

Nyamuhanga oyukalangira kusangwa abuga ati, Namalangira oyukanyilolako kwehĩ?  

14Neryo kyaleka ekitsinga ikyahulwa mo Berĩlahaĩ-roĩ; lebaya kiri omo katĩkatĩ 

kʼeKadese nʼeBeredĩ.  

15Neryo Hagarĩ mwabutira Abramu yʼomugala, na Abramu mwahula erĩna 

lyʼomugala wuwe oyo Hagarĩ amubutira, mo Ĩsĩmaelĩ.  

16Neryo Abramu abya wʼemyaka makũmĩ munani na ndatu, omugulu Hagarĩ 

amubutira Ĩsĩmaelĩ.  

Enzũko 17 

Abramu amahulwa mo Abrahamũ 

1Neryo omugulu Abramu abya wʼemyaka makũmĩ mwenda nʼomwenda Omwami 

Mukulu mwamuhulukira, mwabũga naye ati, Ĩngye indi Nyamuhanga Omũtokĩ 

Wʼebyosĩ. Ulendere embere syage, ũhĩkane.  

2Nage nasyayira endagano yage omo katĩkatĩ kage nawe, nasyakũkanyĩrĩrya kutsibu.  

3Neryo Abramu mwalambama, neryo Nyamuhanga mwakanĩa naye ati,  

4Nĩkwa ĩngye, lebaya, endagano yage iri haguma nawe, Wasyabya ĩse wʼebihanda 

bingi.  

5Kandi erĩna lyawe siryendisyaswahulwa mo Abramu, nĩkwa erĩna lyawe 

lyasyahulwa mo Abrahamũ kusangwa nabirikuyira mo tata wʼebihanda bingi.  

6Neryo nasyakũkanyĩrĩrya kutsibu, kandi nasyakuyira mo bihanda, nʼabami 

basyatsũka ukʼuwe.  

7Neryo nasyahanganĩa endagano yage omo katĩkatĩ kage nawe nʼoko bana bawe 

enyũma syawe oko syondengo syabo busana nʼendagano ya kera na kera, eribya 

Nyamuhanga ukʼuwe nʼoko bana bawe enyũma wawe.  

8Kandi nasyakuha, nʼoko bana bawe enyũma wawe, ekihugo ekyo wabirirenderamo 

mo mubunga, ekihugo kyosĩ kyʼeKanana, eribya bũsokĩ bwawe bwa kera na kera, 

nage nasyabya Nyamuhanga wabo.  

Endagano yʼerĩbanĩa 

9Kandi Nyamuhanga mwabwira Abrahamũ ati, Nĩkwa uwe, wasyateya endagano 

yage, uwe, nʼabana bawe enyũma wawe oko syondengo syabo syosĩ.  

10Eyĩ ni ndagano yage, eyo mwasyateya, omo katĩkatĩ kage nawe nʼabana bawe 

enyũma syawe, obuli mulume omo katĩkatĩ kenyũ asyabanĩbwa.  

11Nenyũ mwasyabanĩbwa omo mubiri wʼengoba, nʼekyo kyasyabya kiminyikalo 

kyʼendagano omo katĩkatĩ kage nenyũ.  

12Nʼoyo wamabya wʼebiro munani omo katĩkatĩ kenyũ asyabanĩbwa, obuli mulume 

omo katĩkatĩ kʼesyondengo syenyũ, omubutwa omo nyũmba, kutse oyukagulawa oko 

franka oko bandu bʼehandi ate oko bana bawe. 

13Oyukabutawa omo nyũmba yawe, nʼoyukagulawa oko franka, atolere ĩnĩabanĩbwa. 

Neryo endagano yage yasyabya omo mubiri wenyũ mo ndagano ya kera na kera.  

14Omulume oyutabwene omo mubiri wʼengoba, omundu oyo iniahigwa erĩlũsĩbwa 

oko bandu buwe, abiriketa endagano yage.  

Saraĩ amahulwa mo Sara 

15Neryo Nyamuhanga mwabũga na Abrahamũ ati, Nĩkwa busana na Saraĩ mũkalĩ 

wawe, siwendisyaswahula erĩna liwe mo Saraĩ, nĩkwa erĩna liwe lyasyabya Sara.  

16Nasyamutsumula, nʼakandi nasyakuha omugala ukwʼiye, ega, nasyamutsumula, 

naye asyabya nyĩnya wʼebihanda, nʼabami bʼebihanda basyatsũka ukwʼiye.  

17Neryo Abrahamũ mwalambama, mwaseka, mwabũga omo mutima wuwe ati, 

Omwana asyabutwa oko wʼemyaka erĩgana kwehĩ? Na Sara naye, oyũ wʼemyaka 

makũmĩ mwenda, asyabuta kwehĩ?  

18Neryo Abrahamũ mwabũga na Nyamuhanga ati, Kumbe Ĩsĩmaelĩ iwabyaho embere 

syawe!  

19Neryo Nyamuhanga mwabũga ati, Iyihi, nĩkwa Sara mũkalĩ wawe asyakubutira 

omugala, nawe wasyahula erĩna liwe mo Ĩsaka. Nage nasyahanganĩa endagano yage 

haguma naye oko ndagano ya kera na kera busana nʼabana buwe enyũma wuwe.  

20Nĩkwa busana na Ĩsĩmaelĩ, nabĩrĩkowa, lebaya, nabirimutsumula, 

nasyamũkanyĩrĩrya nʼerimutomekera kutsibu. Asyabuta abakama erĩkũmĩ nʼababiri, 

kandi nasyamuyira mo kihanda kinene.  

21Nĩkwa endagano yage nasyahanganĩayo na Ĩsaka, oyo Sara asyakubutira oko 

mugulu ono, oko mwaka owakasa.  

22Neryo Nyamuhanga abere abibuga erĩkanĩa na Abrahamũ, Nyamuhanga mwahetuka 

akalũa uku Abrahamũ.  

23Neryo Abrahamũ mwĩmya Ĩsĩmaelĩ mugala wuwe, nʼabosĩ ababutawa omo nyũmba 

yiwe nʼabosĩ abagulawa oko franka, obuli mulume omo katĩkatĩ kʼabalume 

bʼenyũmba ya Abrahamũ, mwabanĩa omubiri wʼengoba yabo oko kiro ekyo, ngoko 

Nyamuhanga amubwira.  

24Neryo Abrahamũ abya wʼemyaka makũmĩ mwenda nʼomwenda, omugulu 

abanĩbawa omo mubiri wʼengoba yiwe.  

25Na Ĩsĩmaelĩ omugala wuwe abya wʼemyaka ĩkũmĩ nʼĩsatu, omugulu abanĩbawa omo 

mubiri wʼengoba yiwe.  

26Ekiro ekyo Abrahamũ mwabanĩbwa, na mugala wuwe Ĩsĩmaelĩ.  

27Nʼabalume bosĩ bʼenyũmba yiwe, nʼababutawamo, nʼabagulawa oko franka oko 

bandu bʼehandi, mobabanĩbwa haguma naye.  

 

Enzũko 18 

Abalaĩka basatu bakayabana Abrahamũ 

1Neryo Omwami Mukulu mwamuhulukirako hakũhĩ nʼemiti yʼeMamũre, omugulu 

abya ĩkere omo lũkyo lwʼehema, omugulu eryuba lyasingirira. 

2Neryo mwasumba ameso wuwe mwalangira, neryo, lebaya, abandu basatu ibanimene 

embere siwe. Omugulu alangirabo, mwatibita nʼerĩhĩndana nabo akalũa omo lũkyo 

lwʼehema, neryo mũnama erĩhĩka oko kitaka,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3neryo mwabũga ati, Mukama wage, namabya nabĩrĩsĩmwa omo meso wawe 

ngakusaba sutwangane oko mugombe wawe.  

4Uleke lino haletawe otugetsi, mweraye ebisando byenyũ muluhukire omo ndĩna 

yʼomuti.  

5Nage ngandiyenda akahande kʼobundu akʼerĩsũbya emitima yenyũ yʼomo nda, 

enyũma wʼaho imwalaba, kusangwa muliasa oko mugombe wenyũ. Nabo mobabũga 

bati, Ukole utya ngoko wabĩrĩbũga.  

6Neryo Abrahamũ mwanguha erĩhĩka omo hema uku Sara, mwamubwira ati, 

Ũkokotaye lũba ehĩrengĩ hisatu hyʼeyĩsyano yowene, utsumbeyo mo mandu.  

7Neryo Abrahamũ mwatibita eyiri esyonde, mwaleta akanume kalere akoloberere, 

akowene. Mwahako omugombe, naye mwanguha erĩsĩnzako.  

8Neryo mwĩmya amagũta, nʼamasabũ, nʼekyana kyʼende ekyo akokotaya, 

mwahĩrabyo embere syabo. Neryo mwahangana hakũhĩ nabo omo ndĩna yʼomuti, 

neryo mobalya.  

9Neryo mobabũga naye bati, Sara, omũkalĩ wawe alihi kwehĩ? Naye mwabũga ati, 

Ane halya, omo hema.  

10Neryo mwabũga ati, Kwenene nasyasuba ukʼuwe oko mugulu ono oko mwaka 

owakasa. Neryo lebaya, Sara omũkalĩ wawe asyabana omugala. Nĩkwa Sara abya 

akahulikirira oko lũkyo lwʼehema eyabya enyũma wuwe.  

11Neryo Abrahamũ na Sara babya bakulu, ibabiribuga myaka mingi, kandi Sara 

ĩnĩamabĩũmbya oko mitsye yʼabakalĩ.  

12Neryo Sara mwasekera omo mutima, ati, Ĩngye namabikula nasyabana obutseme 

nʼomukama wage naye ni mũsyakulu kwehĩ?  

13Nĩkwa Omwami Mukulu mwabũga na Abrahamũ ati, Busana nakĩ Sara amaseka, 

ati, Kwenene nage nasyabuta omwana inyine mukekulu kwehĩ?  

14Ko hane kindu ekyangatoka erĩsĩnga Omwami Mukulu kwehĩ? Oko mugulu 

ahulawa nasyasuba eyo guli, oko mugulu ono, oko mwaka owakasa, Sara asyabana 

mugala.  

15Neryo Sara mwayigana, ati, Mondetaseka; kusangwa abya akubaha. Naye mwabũga 

ati, Iyihi; ka mukaseka.  

Abrahamũ akasaba busana nʼeSodomo 

16Neryo abandu abo mobahangana, mobalola ebwanga bwʼeSodomo. Neryo 

Abrahamũ mwagenda nabo eritsindikabo.  

17Nĩkwa Omwami Mukulu mwabũga ati, Nasyabĩsa uku Abrahamũ ekyo ngakola 

kwehĩ?  

18Kusangwa kwenene asyabya kihanda kinene kyʼamaka, nʼebihanda byosĩ 

byʼekihugo byasyatsumulwa omwisi siwe.  

19Kwenene nabiriyisogaye iniatoka erihana abana buwe nʼenyũmba yiwe enyũma 

siwe, ĩbateya enzira yʼOmwami Mukulu erikola ekitunganene nʼeritswera 

eritunganene. Neryo Omwami Mukulu atoke eriretera Abrahamũ yʼebyo amulaga.  

20Neryo Omwami Mukulu mwabũga ati, Ekiriro kyʼeSodomo nʼeGomora ni kyingyi, 

kandi ebibi byabo ni bitsibu kũndũ.  

21Ngandiandagala lino, nʼerilangira nga babirikola batya ngʼekiriro kyayo, 

ekyabĩrĩnyĩhĩkako, kite kitya, ngandisyaminya.  

22Neryo abandu abo mobabinduka erĩlũaho mobalola eSodomo nĩkwa Abrahamũ 

iniakinahangene embere syʼOmwami Mukulu.  

23Neryo Abrahamũ mwasegera hakũhĩ, mwabũga ati, Wasyaherya abatunganene 

haguma nʼababi kwehĩ?  

24Hamabya hali makũmĩ atanu atunganene omo mũyĩ; wasyaheryago 

ĩsĩwendĩsyabalyago busana nʼamakũmĩ atanu abatunganene abalimo kwehĩ?  

25Ekyo kibye hali ukʼuwe erikola omuhanda oyũ, erĩĩta abatunganene haguma 

nʼababi, litya abatunganene ibabya ngʼababi, ekyo kibye hali ukʼuwe. Ko Mũtswerĩ 

wʼekihugo kyosĩ siendisyatswera omo litunganene kwehĩ?  

26Neryo Omwami Mukulu mwabũga ati, Nameya omo mũyĩ wʼeSodomo mo makũmĩ 

atanu abatunganene, ĩnabalya ehosĩ busana nabo.  

27Neryo Abrahamũ mwamũsũbĩrya mwabũga ati, Lebaya lino, ko namalenga eribuga 

nʼOmwami Mukulu, ĩngye indi olũtũtũ nʼerĩbũ lisa.  

28Hamabula batanu omo bandu makũmĩ atanu abatunganene, wasyaherya omũyĩ gosĩ 

busana nʼeribula abatanu kwehĩ? Neryo mwabũga ati, Sĩndĩendĩheryago, nameyaho 

amakũmĩ ani nʼabatanu.  

29Neryo kandi mwabũga naye ati, Kwamũhwa ihabanika makũmĩ ani. Neryo 

mwabũga ati, Sĩndĩendĩsyaheryago busana nʼamakũmĩ ani.  

30Neryo mwabũga ati, Omwami Mukulu siahitane, nage ngandĩbũga; kwamũhwa 

hasyabanika amakũmĩ asatu? Neryo mwabũga ati, Sindiendikolakyo nameyaho 

amakũmĩ asatu.  

31Neryo mwabũga ati, Talebaya lino, nabirirenga erĩbũga nʼOmwami Mukulu, 

kwamũhwa, hasyabanika amakũmĩ abiri? Neryo mwabũga ati, Sĩndĩendĩheryago 

busana nʼamakũmĩ abiri.  

32Neryo mwabũga ati, Omwami Mukulu siahitane, ngandĩswabũga ngendo nguma 

nyisa; kwamũhwa ihabanika ĩkũmĩ? Neryo Nyamuhanga mwabũga ati, 

Sĩndĩendĩsyaheryago busana nʼerĩkũmĩ. 

33Neryo Omwami Mukulu abere abibuga erĩkanĩa na Abrahamũ, mwalũaho na 

Abrahamũ mwasuba ewuwe.  

Enzũko 19 

Abalaĩka babiri bakahĩka eSodomo 

1Neryo abalaĩka babiri abo mobasa eSodomo omwʼĩgolo-golo, na Lotĩ ĩnĩanĩkere oko 

lũkyo lwʼeSodomo. Neryo Lotĩ mwalangirabo, mwahangana erĩyahĩndana nabo, 

neryo mũnamĩrya obũsũ buwe bʼoko kitaka.  

2Neryo mwabũga ati, Lebaya lino, abakama bage, ngabasaba, mwingire omo nyũmba 

yʼomugombe wenyũ, mugotsere eno, mũnabaye ebisando byenyũ, mwasyabuka omo 

ngyakya, imwayigendera. Nabo mobabũga bati, Iyihi; nĩkwa tũkandĩkala omo muhana 

erĩhĩka okwʼikya.  

3Naye mwahatikanabo kutsibu, nabo mobamukebera, mobingira omo nyũmba yiwe. 

Neryo naye mwakokoteryabo erirya ĩnene, kandi mwahũkĩrabo obundu obute mo 

kĩhamya, nabo mobalya.  Obubi bwʼabandu bʼeSodomo.  

4Nĩkwa embere wʼerigotsera, abalume bʼomũyĩ, abalume bʼeSodomo, mobatĩmba oko 

nyũmba, abalwana nʼabakulu, abandu bosĩ erĩlũa oko buli luhande.  

5Neryo mobabirikira Lotĩ, mobabũga naye bati, Abandu abalyasa ukʼuwe omo kiro 

ekĩ bali hahi kwehĩ? Ũtũhũlũkĩrayebo, tutetebo.  

6Neryo Lotĩ mwahulukira kubo oko lũyĩ, neryo mwakinga Olũyĩ enyũma siwe. 

7Neryo mwabũga ati, Ngabasaba, balĩkyetu, simusyekola nabi mutya. 

8Lebaya, lino ngwite abali babiri abate baminya mundu. Ngabasaba muleke 

ngabaleterabo, imwakolabo ngoko kiri kibuya omo meso wenyũ. Nĩkwa abalume aba 

simukolebo kindu, kusangwa mobakasa omwage eriremberwa omo nyũmba yage.  

9Neryo mobabũga bati, Ũlũaho. Kandi mobabũga bati, Omundu oyũ mwasa eno 

ngʼomũgenĩ, naye akabya ngʼomũtswerĩ, lino tukandikukola nabi kwilababo. Neryo 

mobakũna-kũna ye Lotĩ yo kutsibu, mobahĩka hakũhĩ nʼeritula Olũyĩ.  

10Nĩkwa abandu abo mobahũlũkya ebyala byabo eyĩhya, mobĩngĩrya Lotĩ yʼomo 

nyũmba aho bali, neryo mobahĩnda Olũyĩ.  

11Neryo mobaswĩrya abalume abo ababya oko lũyĩ lwʼenyũmba eriyirabo mo 

ndĩmatĩme, abalere nʼabakulu, kyaleka ibaluha erĩsondya Olũyĩ.  

12Nĩkwa abamalaĩka abo mobabũga na Lotĩ bati, Unawite abandi bandu bo hano 

kwehĩ? Omukwe wawe, nʼabagala bawe, nʼabali bawe, nʼomundu wahi oyo guli naye 

omo mũyĩ, ũlũsayebo kuno.  

13Kusangwa tũkandĩherya kuno, kusangwa ekiriro kyabo kyabirikanya kutsibu 

embere syʼOmwami Mukulu kyalekĩre Omwami Mukulu iniatutuma erĩheryago.  

14Neryo Lotĩ mwalũaho erĩyabũga nʼabakwe buwe, abatahaya bali buwe, neryo 

mwabwirabo ati, Muhangane, mũlũe hano, kusangwa Omwami Mukulu akandĩherya 

omũyĩ. Neryo mwabya oko bakwe buwe ngʼomundu oyukatenya.  

15Bwabere bwakya, abamalaĩka mobangũhya Lotĩ bati, Hangana, utwale mũkalĩ 

wawe nʼabali bawe babiri abali hano, ũkasyaherĩbwa omwʼisuyira lyʼomũyĩ.  

16Nĩkwa Lotĩ mwayĩtĩmba-tĩmbya, neryo abamalaĩka abo mobahamba ebyala biwe 

nʼebyala byʼomũkalĩ wuwe, nʼebyala byʼabali buwe babiri, Omwami Mukulu 

iniakamuganyira. Neryo mobamũhũlũkĩrya eyĩhya, mobamũhĩra eyĩhya wʼomũyĩ.  

17Neryo babere babĩhũlũkĩryabo eyĩhya, omũlaĩka mwabũga ati, Usage ukasyahola! 

Sukebere enyũma syawe, kutse sĩwĩkale omwʼirungu lyosĩ. Usagire oko kitwa, 

ũkasyaherĩbwa.  

18Neryo Lotĩ mwabwirabo ati, Butsira utya, abakama bage!  

19Lebaya, lino, omugombe, wawe abiribana erĩsĩmwa omo meso wawe, 

wabĩrĩkanyĩrĩrya eriganyira lyawe, eryo wabĩrĩnyĩkangya nʼerĩlamya engebe yage. 

Isinangatoka erisagira oko kitwa, ekitsibu kikasyanyitanga, neryo inahola.  

20Lebaya lino, omũyĩ oyũ ali hakũhĩ okwʼisagira kugo, nago ni muke. Uleke ndibite 

kugo (si muke kwehĩ? ), neryo omutima wage asyabyaho.  

21Neryo mwabũga naye ati, Talebaya, nabĩrĩkũlĩgĩra omwatsi oyũ, ĩsĩnangaherya 

omũyĩ ogo guliahula. 

22Wanguhe lũba, utibiteyo. Kusangwa sinangatoka erikola ekindu ute wabĩhĩkako. 

Neryo erĩna lyʼomũyĩ oyo lyahulawa mo Zoarĩ.  

Erihera lyʼeSodomo nʼeGomora 

23Neryo eryuba lyabya inyamabihuluka oko kihugo omugulu Lotĩ ahĩka eZoarĩ.  

24Neryo Omwami Mukulu mwawĩsya oko Sodomo nʼeGomora embũla yʼekĩbĩrĩtĩ 

nʼomuliro bĩkalũa oko Mwami Mukulu elubula.  

25Neryo mwaterya emĩyĩ eyo, nʼerirungu lyosĩ, nʼabosĩ ababya omo mĩyĩ eyo, 

nʼebyosĩ ebyalasa oko kitaka.  

26Nĩkwa omũkalĩ wa Lotĩ iniane enyũma siwe mwakebera enyũma, neryo 

mwahinduka mo ndũyĩ yʼomũnyũ.  

27Neryo Abrahamũ mwahangana omo ngyakya-ngyakya aho abya imene embere 

syʼOmwami Mukulu.  

28Neryo mwatungerera ebwanga bwʼeSodomo nʼeGomora, nʼoko bwanga 

bwʼekihugo kyʼerirungu, mwalebyayo, neryo, lebaya, omũkĩ wʼekitaka mwahetuka 

ngʼomũkĩ wʼerĩsĩngo.  

29Neryo mokyabya omugulu Nyamuhanga aheraya emĩyĩ yʼerirungu, mwibuka 

Abrahamũ, neryo mwalũsya Lotĩ omwʼihera eryo, omugulu aheraya emĩyĩ aho Lotĩ 

abya ĩkere.  

Obubi bwʼabali ba Lotĩ 

30Neryo Lotĩ mwahetuka erĩlũa eZoarĩ mwĩkala oko kitwa nʼabali buwe babiri, 

kusangwa ubaha erĩĩkala eZoarĩ. Neryo mwĩkala omo mwangalũ, nʼabali buwe babiri.  

31Neryo akanyere kʼoko bana abo mwabũga nʼomulere ati, Tata wetu nĩ mũsyakulu, 

kandi sihali mundu mulume omo kihugo oyo wangatwĩmya ngʼomuhanda wʼekihugo.  

32Wase, tũkũndĩsaye tata wetu yʼomo bĩnyũ, neryo twasyagotsera haguma naye 

itwatoka eribana abana uku tata wetu.  

33Neryo mobakũndĩsya tata wabo yʼomo bĩnyũ ekiro ekyo. Neryo ye Kanyere 

mwingira mwagotsera na tata wuwe. Tata wuwe ĩsĩasĩ omugulu agotsera kutse 

omugulu ahangana.  

34Neryo engyakya wʼaho, Kanyere mwabũga nʼomulere ati, Talebaya, ĩngye 

monagotsere na tata wage mũlĩgolo, tũmũkũndĩsaye ebĩnyũ kandi omo kiro ekĩ, nawe 

wingire ugotsere haguma naye, itwatoka eribana abana uku tata wetu.  

35Neryo mobakũndĩsya tata wabo yʼomo bĩnyũ oko kiro ekyo. Omulere mwahangana, 

mwayagotsera naye, nʼĩse wuwe mwataminya omugulu agotsera kutse omugulu 

ahangana.  

36Neryo litya abali bosĩ babiri ba Lotĩ mobaheka amakule uku tata wabo.  

37Neryo Kanyere mwabuta mugala, mwahula erĩna liwe mo Moabũ. Nĩkwa oyũ nĩ ĩse 

wʼAbamoabũ erĩhĩka mũnabwĩre.  

38Omulere naye mwabuta mugala, mwahula erĩna liwe mo Benĩ-amĩ. Oyũ nĩ ĩse 

wʼabana ba Amonĩ erĩhĩka mũnabwĩre.  

 

Enzũko 20 

Abrahamũ akateba Abĩmelekĩ eGerarĩ 

1Neryo Abrahamũ mwahongoka erĩlũayo, mwalola ebwanga bwʼeNegeve, mwĩkala 

omo katĩkatĩ kʼeKadese nʼeSũrĩ neryo mwalendera eGerarĩ.  

2Neryo Abrahamũ mwabũga busana na Sara amũkalĩ wuwe ati, Oyũ ni mwali wetu. 

Neryo Abĩmelekĩ Omwami wʼeGerari mwatumira uku Sara mwamwĩmya.  

3Nĩkwa Nyamuhanga mwahĩka uku Abĩmelekĩ omo nzolĩ omo kiro, mwamubwira ati, 

Lebaya, uli mũholĩ, busana nʼomũkalĩ oyo wabĩrĩĩmya kusangwa nĩ mũkalĩ wabene.  

4Nĩkwa Abĩmelekĩ isialitamwimya; neryo mwabũga ati, Mukama, wasyĩta ekihanda 

kitunganene kwehĩ?  

http://pt-br.bibles.org/versions/nnb-KB80

5Abrahamũ yutambwira kwehĩ ati, Oyũ ni mwali wetu? Kandi omũkalĩ mwatabũga 

ati, Oyũ ni mugala wetu? Omo Utunganene lyʼomutima wage nʼomo byala byerĩre 

nabirikola ekĩ.  

6Neryo Nyamuhanga mwabũga naye omo nzolĩ ati, Ega nyĩnasĩ ko wabirikola ekĩ 

omo Utunganene lyʼomutima wawe, nage monakũkakĩrya nibya erĩnyĩhalyako, 

kyaleka ĩnakũganĩa erĩmũtũlako.  

7Na lino ũsũbũlaye omũkalĩ wabene oyo kusangwa nĩ mũmĩnyererĩ, naye 

asyakusabira, nawe iwabyaho. Neryo wamatendĩmũsũbũlya, Uminye ndeke ko 

wasyahola kũndũ, uwe, nʼabawe bosĩ.  

8Neryo Abĩmelekĩ mwatsinduka omo ngyakya-ngyakya, mwabirikira abagombe buwe 

bosĩ, mwatũlĩra emyatsi yosĩ eyĩ omo matwĩ wabo, nʼabandu abo mobubaha kutsibu.  

9Neryo Abĩmelekĩ mwabirikira Abrahamũ, mwabũga naye ati, Wamatukolakĩ kwehĩ? 

Monakukolera kibi kihi kyaleka iwanyiretera ĩngye nʼobwami bwage ekibi kinene 

kingaha kwehĩ? Wabirinyikolera emĩbĩrĩ itatolere erikola.  

10Neryo Abĩmelekĩ mwabwira Abrahamũ ati, Mowalangĩrekĩ kyaleka iwakola ekĩ 

kwehĩ? 

11Neryo Abrahamũ mwabũga ati, Kusangwa naganĩraya nyiti, Kwenene eriubaha lya 

Nyamuhanga siriri hano, ĩbanyĩta busana nʼomũkalĩ wage. 

12Nʼakandi kwenene ni mwali wetu, mwali wa tata wage, nĩkwa si mwalĩ wa koyo 

wage, neryo mwabya mũkatĩ wage.  

13Neryo mokyabya omugulu Nyamuhanga anyituma erĩlũa omo nyũmba ya tata wage, 

monamubwira nyiti, Ekĩ kyo kibuya wasyanyĩkangya: ehosĩ eyo twasyahĩka, ĩwabũga 

busana nage uti, Oyũ ni mugala wetu.  

14Neryo Abĩmelekĩ mwĩmya esyombũlĩ nʼesyonde, nʼabagombe bʼobulume, 

nʼabʼobũkalĩ, mwahabo uku Abrahamũ, neryo mwamũsũbũlĩrya Sara omũkalĩ wuwe.  

15Neryo Abĩmelekĩ mwabũga ati, Talebaya, ekihugo kyage kiri embere syawe. Wĩkale 

aho wanzĩre.  

16Neryo mwabũga na Sara ati, Lebaya, nabiriha mugala wenyũ yʼebihande byʼekĩtsĩpa 

elfu nguma (1,000). Kandi lebaya, ebĩ ni ʼriha nʼerĩkũbalya omo meso wʼabandu bosĩ 

abali haguma nawe, nʼakandi busana nʼerĩkũtũngananĩa emuliro wʼabosĩ.  

17Neryo Abrahamũ mwasaba Nyamuhanga, neryo Nyamuhanga mwalamya 

Abĩmelekĩ, namũkalĩwe, nʼabagombe buwe bʼobũkalĩ, neryo mobabuta abana.  

18Kusangwa Omwami Mukulu ĩnĩabĩrĩrĩba esyonda syosĩ syʼenyũmba ya Abĩmelekĩ, 

busana na Sara, muka Abrahamũ.  

Enzũko 21 

Eributwa lya Ĩsaka 



37 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

1Neryo Omwami Mukulu mwibuka Sara ngoko abũga, neryo Omwami Mukulu 

mwakolera Sara ngoko amubwira.  

2Neryo Sara mwaheka obukule, mwabutira Abrahamũ yʼomugala iniamabikekeluha, 

oko mugulu ogo Nyamuhanga amubwira.  

3Neryo Abrahamũ mwahula erĩna lyʼomugala oyo Sara amubutira, mo Ĩsaka.  

4Neryo Abrahamũ mwabanĩa mugala wuwe Ĩsaka omugulu abya wʼebiro munani, 

ngoko Nyamuhanga amuhana. 

5Neryo Abrahamũ abya wʼemyaka erĩgana omugulu Ĩsaka mugala wuwe abutawa.  

6Neryo Sara mwabũga ati, Nyamuhanga amaleka inaseka, nʼobuli mundu ũkowa 

asyaseka haguma nage.  

7Kandi mwabũga ati, Ko nindi wangabũgĩre na Abrahamũ ati, Sara asyongya abana 

kwehĩ? Nĩkwa nabirimubutira mugala omo bũsyakulu buwe.  

Erihigwa lya Hagarĩ na mugala Ĩsmaelĩ 

8Neryo omwana mwakula, kandi mwatsira amabere, neryo Abrahamũ mwakokotya 

erirya ĩnene ekiro Ĩsaka atsira amabere.  

9Neryo Sara mwalangira mugala wa Hagarĩ Omunya Mĩsĩrĩ, oyo abutira Abrahamũ, 

akasekererya.  

10Kyaleka Sara iniabwira Abrahamũ ati, Uhige omukobe wʼobũkalĩ oyo, na mugala 

wuwe, kusangwa omugala wʼomũkalĩ mukobe siendisyalya omwandu haguma na 

mugala wage Ĩsaka.  

11Omwatsi oyo mwabya wʼobũlĩge omo meso wa Abrahamũ busana nʼomugala 

wuwe. 

12Neryo Nyamuhanga mwabwira Abrahamũ, ati, Suleke kikabya bũlĩge omo meso 

wawe busana nʼomũlwana, na busana nʼomũkalĩ mukobe wawe. Ebyosĩ ebyo Sara 

akakubwira, uhulikirire omulenge wuwe, kusangwa abana ba Ĩsaka bo basyahulwa mo 

bana bawe.  

13Omugala wʼomũkalĩ mukobe nibya nasyamuyira mo kihanda, kusangwa naye ni 

mwana wawe.  

14Neryo Abrahamũ mwahangana omo ngyakya-ngyakya, mwĩmya obundu nʼakasya 

kʼamagetsi, mwahabyo uku Hagarĩ, mwahĩrabyo oko kitigo kiwe, nʼomwana, neryo 

mwamuha olugendo. Naye mwagenda, mwaganga-ganga omo mbwarara yʼeBerĩ-

seba.  

15Nʼamagetsi awabya omo kasya mwahwamo, neryo mwahĩra omwana omwisi 

wʼekisaka kiguma.  

16Neryo mwagenda mwĩkala ahisi eyisirya hake, haraha nʼaho musoha wʼobuta 

angaguswa, kusangwa abũga ati, Sinyilole oko luholo lʼomwana. Neryo mwĩkala 

eyisirya kwiye, mwasumba omulenge wuwe, mwalira,  

17Neryo Nyamuhanga mowa omulenge wʼomũlwana akalira, nʼomũlaĩka wa 

Nyamuhanga erĩlũa elubula mwabirikira Hagarĩ, neryo mwabũga naye ati, 

Wamakwakĩ Hagarĩ? Sigubahe, kusangwa Nyamuhanga amabĩowa omulenge 

wʼomũlwana aho ali.  

18Hangana, Usumbe omũlwana, umuwateko omo byala byawe, kusangwa 

nasyamuyira mo kihanda kinene. 

19Nĩkwa Nyamuhanga mwalĩbũla ameso wuwe, neryo mwalangira ekitsinga 

kyʼamagetsi neryo mwagenda, mwũsũlya omo kasya mwʼamagetsi, mwasomya 

omũlwana.  

20Neryo Nyamuhanga mwabya haguma nʼomũlwana oyo. Neryo musuka, kandi 

mwĩkala omo mbwarara, neryo mwabya mũlasĩ wʼobuta.  

21Neryo mwĩkala omo mbwarara yʼeParanĩ. Kandi nyĩnya wuwe mwamũherũkĩrya 

omũkalĩ omo kihugo kyʼeMĩsĩrĩ.  

Erilagana lya Abrahamũ na Abĩmelekĩ 

22Neryo mokyabya oko mugulu oyo, Abĩmelekĩ na Fĩkolĩ, omukulu wʼemilondo yiwe, 

mobabũga na Abrahamũ bati, Nyamuhanga ali haguma nawe omo byosĩ ukakola,  

23neryo busana nʼekyo ũnyĩlahĩrĩraye uku Nyamuhanga ko hano ngoko 

utendisyanyibihira, kutse uku mugala wage, kutse uku mwitsikulu wage, nĩkwa 

ngʼekibuya nakukolera, nawe wasyanyikolerakyo, nʼoko kihugo ekyo 

wamabungiramo.  

24Neryo Abrahamũ mwabũga ati, Ngandĩlahĩrya.  

25Neryo Abrahamũ mwakunga Abĩmelekĩ busana nʼekitehero kyʼamagetsi, ekyo 

abagombe ba Abĩmelekĩ bahũnga kinya-maka.  

26Neryo Abĩmelekĩ mwabũga ati, Sĩnyasĩ oyo wakola ekĩ nga nindi, kutse nawe 

mutambwira, kutse mondowa omwatsi wakyo, nĩna mũnabwĩre.  

27Neryo Abrahamũ mwatwala esyombũlĩ nʼesyonde, mwahasyo Abĩmelekĩ, nʼababiri 

abo mobahĩralo endagano.  

28Neryo Abrahamũ mwahĩra esyotsugutsi sirinda syʼekihangulo aho wasyo.  

29Neryo Abĩmelekĩ mwabũga na Abrahamũ ati, Esyotsugutsi sirinda esĩ esyo wahĩra 

aho wasyo sikakanga bukangakĩ kwehĩ?  

30Neryo Abrahamũ mwabũga ati, Esyotsugutsi sirinda esĩ wasyangirirasyo omo byala 

byage, isyabya erĩtũlago lyage, ngoko indi nĩna ngye natakula ekitehero ekĩ.  

31Busana nʼekyo mwahula erĩna lyaho mo Berĩseba kusangwa aho ababiri bosĩ 

balahĩrĩranaya.  

32Neryo mobahĩra endagano eBerĩseba. Neryo Abĩmelekĩ mwahangana na Fĩkolĩ 

omukulu wʼemilondo yiwe, mobasuba omo kihugo kyʼAbafĩlĩstĩnĩ.  

33Neryo Abrahamũ mwahera omuti wʼomũeserĩ eBerĩseba, nʼaho mwabirikiriraho 

erĩna lyʼOmwami Mukulu, Nyamuhanga Wʼerikota. 

34Neryo Abrahamũ mwabungira omo kihugo kyʼAbafĩlĩstĩnĩ ebiro bingi.  

 

Enzũko 22 

Abrahamũ amalengwako eriyahera Ĩsaka mo buhere 

1Enyũma wʼaho, Nyamuhanga mwalenga uku Abrahamũ, mwamubwira ati, 

Abrahamũ! Naye mwabũga ati, Nandi hano.  

2Neryo mwabũga ati, Lino wĩmaye mugala wawe, ekyusa kyawe, oyo wanzĩre, ye 

Ĩsaka, uyigendere omo kihugo kyʼeMorĩa, umuherereho oko buhere bwʼerĩhĩsĩrĩrya 

oko kitwa kiguma ekyo nasyakubwira.  

3Neryo Abrahamũ mwatsinduka omo ngyakya-ngyakya, mwasesa oko punda yiwe, 

mwatwala abalwana buwe babiri, na Ĩsaka mugala wuwe. Kandi mwatulanga 

esyongwĩ busana nʼobuhere bwʼerĩhĩsĩrĩrya, mwahongoka, mwagenda aho 

Nyamuhanga amwahũlĩraya. 

4Nʼoko kiro kyʼebisatu Abrahamũ mwasumba ameso wuwe, mwalangiraho mo hali.  

5Neryo Abrahamũ mwabwira abalwana buwe ati, Mũsĩgale hano nʼepunda, nage 

nʼomũiwana tukaya erya, erĩyaramya, nʼeriswasuba aho muli.  

6Neryo Abrahamũ mwĩmya esyongwĩ esyʼobuhere bwʼerĩhĩsĩrĩrya mwahekyasyo 

Ĩsaka mugala wuwe, neryo mwĩmya omuliro nʼomuhamba omo byala biwe. Ababiri 

mobagenda batya haguma.  

7Neryo Ĩsaka mwabũga na tata wuwe Abrahamũ, ati, Tata! Naye mwabũga ati, Ĩngye 

yono, mugala wage. Naye mwabũga ati, Lebaya, omuliro nʼesyongwĩ byebĩ, nĩkwa 

ekyana kyʼembũlĩ busana nʼobuhere bwʼerĩhĩsĩrĩrya kirihi kwehĩ? 

8Abrahamũ mwamũsũbĩrya ati, Nyamuhanga akandiyibanira ekyana kyʼembũlĩ mo 

buhere bwʼerĩhĩsĩrĩrĩbwa. Neryo ababiri ko bagenda batya haguma.  

9Neryo mobahĩka aho Nyamuhanga amwahũlĩraya, neryo Abrahamũ mwahĩmbaho 

ekiherero, mwatondekaho esyongwĩ, neryo mwaboha Ĩsaka mugala wuwe, neryo 

mwamutalika endata oko kiherero, oko ngwĩ.  

10Neryo Abrahamũ mwasumba okuboko kuwe, mwĩmya omuhamba erikera mugala 

wuwe.  

11Neryo omũlaĩka wʼOmwami Mukulu mwamubirikira erĩlũa elubula ati, Abrahamũ, 

Abrahamũ! Naye mwabũga ati, Ĩngye yono hano.  

12Neryo mwamubwira ati, Sũhĩre ebyala byawe oko mũlwana, kutse sumukole kindu, 

kusangwa lino nyasĩ ngoko ukubaha Nyamuhanga, kusangwa sulitanyikaga mugala 

wawe, ekyusa kyawe. 

13Neryo Abrahamũ mwasumba ameso wuwe, mwalebya, neryo habya, enyũma siwe 

embangale ĩnĩnagobenĩe amahembe wayo gʼomo kisaka. Neryo Abrahamũ mwayĩmya 

embangale, mwaherayo oko buhere bwʼerĩhĩsĩrĩrya moyabya hongo ya mugala wuwe.  

14Neryo Abrahamũ mwahula erĩna lyaho mo Mwami Mukulu asyabanayo, ngoko 

kĩkabũgawa erĩhĩka mũnabwĩre kiti, Omo kitwa kyʼOmwami Mukulu moyasyabanika.  

Abrahamũ amahabwa omũyĩsa 

15Neryo omũlaĩka wʼOmwami Mukulu mwabirikira Abrahamũ engendo yʼakabiri 

erĩlũa elubula,  

16ati, Namayĩlahĩryako, Omwami Mukulu atya, kusangwa wabirikola ekĩ, 

sulitanyikaga erimba mugala wawe, ekyusa kyawe.  

17Omwʼitsumula ngandisyakutsumula, nʼomwʼikanya nasyakanyĩrĩrya abana bawe 

ngʼesyongũnũnũ esiri omo kyanya, kandi ngʼemisege yʼoko mũsĩke wʼengetsi. Kandi 

abana bawe basyasĩgalya olũkyo lwʼesyonzĩgũ syabo.  

18Kandi Nasyatsumula ebihanda byosĩ byʼekihugo kusangwa wabirikenga omulenge 

wage.  

19Neryo Abrahamũ mwasuba eyiri abalwana buwe, nabo mobahangana mobagenda 

haguma erĩhĩka eBerĩseba. Nĩkwa Abrahamũ mwĩkala eBerĩseba.  

20Neryo enyũma wʼaho Abrahamũ mwabwirwa ambu, Talebaya, Mĩlka abiributira 

mugala wenyũ Nahorĩ yʼabana.  

21Ye Ũsĩ ni Kambere kuwe, na Bũzĩ ni mugala wabo, na Kemwelĩ ĩse wa Aramũ.  

22Kandi Kesedĩ, na Hazo, na Pĩldasĩ, na Ĩdĩlafũ, na Betwelĩ.  

23Na Betwelĩ mwabuta Rebeka. Omunani oyo bo Mĩlka abutira Nahorĩ, mugala wabo 

Abrahamũ.  

24Omũhwekĩ wuwe, erĩna liwe Reũma, iye nibya yo wabuta Teba na Gahama, na 

Tahasĩ, na Maka.  

Enzũko 23 

Erihola lya Sara nʼerigula ahʼamasinda 

1Sara mwabyaho emyaka erĩgana nʼamakũmĩ abiri nʼeyirinda. Eyĩ ye myaka 

yʼeribyaho lya Sara.  

2Na Sara mwaholera eKĩrĩatĩ-araba. Eyo ye Hebũronĩ, omo kihugo kyʼeKanana. 

Neryo Abrahamũ mwatsũka eririra Sara, nʼerĩsũsũmana busana naye.  

3Neryo Abrahamũ mwahangana akalũa embere syʼekĩnda kiwe, neryo mwabũga 

nʼabana ba Hetĩ, ati,  

4Ĩngye indi owʼehandi, indi mubunga ewenyũ. Mumbe obukungu omo katĩkatĩ kenyũ 

ahʼerita omundu, inatoka erita ekĩnda kyʼomũkalĩ wage erĩlũsyakyo omo meso wage.  

5Neryo abana ba Hetĩ mobasũbĩrya Abrahamũ, nʼerimubwira bati,  

6Ũtowe, mukama wetu, uwe uli mundu mukulu wa Nyamuhanga ũkwʼĩtwe. Ute 

ekĩnda kyʼomũkalĩ wawe omwʼisinda eyo ukandiyisoga oko sisinda syetu. Ũkwʼĩtwe 

sihali oyo wangakukaga eyisinda yiwe erita omũholĩ wawe.  

7Neryo Abrahamũ mwahangana, mũnamira abandu bʼekihugo ekyo, abo ba bana ba 

Hetĩ.  

8Neryo mwakanĩa nabo ati, Bwamabya ini bũlengekanĩa bwenyũ erita ekĩnda kyage 

erĩlũa omo meso wage, mũnyowe, mũnyĩbũlĩraye Efũronĩ mugala wa Zoharĩ,  

9iniamba omwangalũ wuwe wʼeMakĩpela, owali oko ndũlĩ yʼeririma liwe. Ambego 

oko nzwere yago yosĩ, omo katĩkatĩ kenyũ, busana nʼeribya ahʼerita omundu.  

10Nĩkwa Efũronĩ abya ĩnĩanĩkere omo katĩkatĩ kʼabana ba Hetĩ. Neryo Efũronĩ 

mwasũbĩrya Abrahamũ omo matwĩ wʼabana ba Hetĩ, abosĩ bʼomũyĩ, ati,  

11Ko bite bitya mukama wage, tahulikirira, eririma namakuhalyo, nʼomwangalũ owali 

mulyo, ngakuhago; embere syʼabana bʼabandu bage ngakuhago; ute ekĩnda kyawe.  

12Neryo Abrahamũ mũnamira ahisi embere syʼabandu bʼekihugo ekyo.  

13Neryo mwabũga na Efũronĩ omo matwĩ wʼabandu bʼekihugo ekyo ati, Nĩkwa 

wamanza, ngakusaba nyiti, Unyihulikirire: ngandikuha enzwere yʼeririma. Ũlĩgeyo, 

nage nasyata ebĩnda byage byomo.  

14Neryo Efũronĩ mwasũbĩrya Abrahamũ, nʼerĩbũga naye ati,  

15Mukama wage, umbulikirire. Oluhande lwʼekitaka nĩ lwʼobũgũlĩ bwʼesekelĩ 

magana ani syʼebĩtsĩpa, esyo nĩkĩ omo katĩkatĩ kage nawe kwehĩ? Neryo ute ekĩnda 

kyawe.  

16Neryo Abrahamũ mowa Efũronĩ. Neryo Abrahamũ mwalengera Efũronĩ ebĩtsĩpa 

ebyo ahula embere syʼabana ba Hetĩ, esyosekelĩ magana ani syʼebĩtsĩpa, ngʼobũgũlĩ 

bwʼabatũndĩ.  

17Neryo eririma lya Efũronĩ, eriri eMakĩpela, eriri embere syʼeMamore, eririma 

nʼomwangalũ owabya mulyo, nʼemiti yosĩ eyabya omwʼirima eyabya omo mutano 

oko mbande syosĩ, moyasohwa itya ndeke,  

18busana na Abrahamũ eribya enzĩgalya yiwe embere syʼabana ba Hetĩ, nʼembere 

syʼabosĩ abʼomũyĩ wuwe.  

19Enyũma wʼaho, Abrahamũ mwata Sara mũkalĩwe yʼomo mwangalũ wʼomwʼirima 

lyʼeMakĩpela embere syʼeMamore, eyo nĩ Hebũronĩ, omo kihugo kyʼeKanana.  

20Nʼabana ba Hetĩ mobaha Abrahamũ yʼeririma nʼomwangalũ owali mulyo, eribya 

ahʼerita abandu buwe.  

 

Enzũko 24 

Erĩtahĩbwa lya Rebeka 

1Neryo Abrahamũ mwabya mũsyakulu, nʼowʼebiro bingi. Neryo Omwami Mukulu 

mwatsumula Abrahamũ yʼomo myatsi yosĩ.  

2Na Abrahamũ mwabũga nʼomugombe wuwe, omukulu wʼenyũmba yiwe, oyo 

wategaya ebindu biwe byosĩ, ebyo abya nabyo ati, Ũhĩre ebyala byawe oko kihinga 

kyage,  

3neryo ngandikusema oko Mwami Mukulu Nyamuhanga wʼelubula, na Nyamuhanga 

wʼekihugo, uti siwendisyĩmĩrya mugala wage omũkalĩ oko bali bʼeKanana, abo 

nyĩkere nabo,  

4nĩkwa wasyaya omo kihugo kyage nʼoko kihanda kyage, eriendayo omũkalĩ busana 

nʼomugala wage Ĩsaka. 

5Neryo omugombe oyo mwabũga naye ati, Kwamũhwa omũkalĩ sĩendĩsyalĩga 

eringwama omo kihugo kino, kyasyaleka inatwala mugala wawe yʼomo kihugo ekyo 

walũamo kwehĩ?  

6Neryo Abrahamũ mwabũga naye ati, Ũtegaye sũsyesũbaya mugala wage eyo kandi.  

7Omwami Mukulu Nyamuhanga wʼelubula oyo wandũsaya omo nyũmba ya tata wage 

nʼomo kihugo ekyo nabutawamo, nʼoyo wakanaya nage, nʼoyo wanyĩlahĩrayako, ati, 

Nasyaha ekihugo ekĩ oko bana bawe asyatuma omũlaĩka wuwe embere syawe, 

wasyabanira mugala wage yʼomũkalĩ erĩlũa eyo.  

8Nibya omũkalĩ amatĩndalĩga erikukwama isuli ko musango wʼerĩlahĩrya lyage. 

Nĩkwa ekiguma sũsyesũbaya mugala wage yʼeyo kandi. 

9Neryo omugombe mwahĩra ebyala biwe oko kihinga, oko ndungu ya Abrahamũ 

omukama wuwe; mwalahĩrya oko mwatsi oyo.  

10Neryo omugombe oyo mwĩmya esyongamia ĩkũmĩ esyʼomukama wuwe, 

mwahongoka, iniane nʼebindu bibuya byosĩ byʼomukama wuwe omo byala biwe. 

Neryo mwahangana, mwaya eMesopotamia, erĩhĩka oko mũyĩ wa Nahorĩ.  

11Neryo mwakũkamya esyongamia esyo syʼekyaswa kyʼomũyĩ oko mũsĩke 

wʼekitehero kyʼamagetsi omwʼĩgolo-golo, omugulu abakalĩ bakayateha amagetsi.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Neryo mwabũga ati, Uwe Mwami Mukulu, Nyamuhanga wʼomukama wage 

Abrahamũ, ngakũbũlaya nyiti, Umbe omũyĩsa mũnabwĩre, neryo ũkangaye obubuya 

oko mukama wage Abrahamũ.  

13Lebaya, nyinimene oko mũsĩke wʼekitehero kyʼamagetsi, kandi abana-bato bʼomũyĩ 

bakasyateha amagetsi.  

14Neryo habye, oko mwana-muto oyo nasyabwira nyiti, Ngakusaba nyiti, wĩkaye 

erĩrega lyawe, nyĩpũlaye; naye asyabũga ati, Pũlaya, ngandĩsomya nʼesyongamia 

syawe nibya; neryo abye oyo wabiriyisoga busana nʼomugombe wawe Ĩsaka. Ekyo 

kyasyaleka inaminya ngoko wabĩrĩkangya obubuya bʼoko mukama wage. 

15Neryo omugulu abya isialiabuga erĩkanĩa, lebaya, Rebeka mwahuluka, ye mwali wa 

Betwelĩ, mugala wa Mĩlka muka Nahorĩ, mugala wabo Abrahamũ, ĩnĩanahekĩre 

erĩrega oko kitigo kiwe.  

16Omwana-muto oyo abya mubuya kũndũ erilolwako, omumbesa, kandi oyũtasĩbwe 

nʼomulume. Neryo mwandagalira oko kitehero, mwũsũlya erĩrega liwe, neryo 

mwahetuka.  

17Neryo omugombe oyo mwanguha erĩhĩndana naye, mwabũga ati, Ngakusaba, nyiti 

umbe otugetsi tuke twʼerĩpũlya omwʼĩrega lyawe.  

18Naye mwabũga ati, Mukama wage, pũlaya; neryo mwanguha erĩkya erĩrega omo 

byala biwe, mwamũnywĩsya.  

19Neryo abere abĩmũnywĩsya, mwabũga ati, Nganditehera nʼesyongamia syawe nibya 

erĩhĩka okwʼibuga enyota.  

20Neryo mwanguha, mwũtũlĩra erĩrega liwe omo kĩrĩnga, neryo mwatibita kandi oko 

kitehero nʼeriteha, neryo mwatehera esyongamia siwe syosĩ.  

21Neryo omundu oyo mwamusamalira kutsibu, mwahula, eriminya Omwami Mukulu 

ngʼabiritsumula olugendo luwe kutse iyihi.  

22Enyũma wʼaho, esyongamia syabere syabĩpũlya, omundu oyo mwĩmya embũka 

yʼesyamagetsi, obũlĩto bwayo ni luhande lwʼesekelĩ, nʼesyongaga ĩbĩrĩ busana 

nʼebyala biwe, obũlĩto bwasyo nĩ sekelĩ ĩkũmĩ. 

23Neryo mwabũga ati, Uli mwali wandi kwehĩ? Ngakũbũlaya, unyibwire. Ko hane 

omwanya omo nyũmba ya tata wawe ahʼerigotsera mũnabwĩre kwehĩ?  

24Neryo mwabũga naye ati, Ĩngye indi mwali wa Betwelĩ, mugala wa Mĩlka, oyo 

abutira Nahorĩ.  

25Nibya mwamubwira ati, Tuwite ebiseso nʼebiti ebitolere, nʼahʼerigotsera.  

26Neryo omundu oyo mũnamya omutwe, mwaramya Omwami Mukulu.  

27Neryo omugombe oyo mwabũga ati, Omwami Mukulu apipawe, Nyamuhanga 

wʼomukama wage Abrahamũ, oyũtesĩganaya obubuya buwe nʼekwenene yiwe oko 

mukama wage. Nĩkwa ĩngye, Omwami Mukulu abirinyisondola omo nzira erĩhĩka 

omo nyũmba yʼabagala babo mukama wage.  

28Neryo omwana-muto oyo mwatibita nʼerĩyatũla ebĩnywa byosĩ ebĩ omo nyũmba ya 

koyo wuwe.  

29Nĩkwa Rebeka iniawite mugala wabo erĩna liwe iyo Labanĩ. Neryo Labanĩ 

mwatibita eyiri omundu oyo erĩhĩka oko kitehero. 

30Enyũma wʼaho omugulu alangira embũka, nʼesyongaga oko maboko wa mwali 

wabo, kandi omugulu owa ebĩnywa bya Rebeka mwali wabo, akabũga ati, Omundu 

oyo aliambwira atya. Neryo mwaluka ahali omundu oyo, neryo lebaya, inianimene 

hakũhĩ nʼesyongamia oko kitehero.  

31Neryo Labanĩ mwabũga ati, Ingira, uwe, oyo Mwami Mukulu abiritsumula. Busana 

nakĩ ukahangana ekyaswa kwehĩ? Kusangwa nabĩrĩkokotya enyũmba, nʼomwanya 

wʼesyongamia.  

32Omundu oyo mwingira omo nyũmba, mwabohola esyongamia. Mwaha esyongamia 

syʼebiseso nʼebiti, nʼamagetsi wʼerinaba oko bisando biwe nʼebisando byʼabalume 

ababya naye. 

33Nʼakalyo mokahĩrwa emuliro siwe alye, nĩkwa mwabũga ati, Sindiendirya nde 

nabũga obukwenda bwage. Neryo mwabũga ati, Bũgano.  

34Neryo omugombe oyo ati, Ĩngye indi mugombe wa Abrahamũ.  

35Nĩkwa Omwami Mukulu abiritsumula omukama wage yo kutsibu. Abiribya muteke. 

Abirimuha esyombũlĩ, esyonde, ebĩtsĩpa, nʼesyamagetsi, nʼabagombe bʼobulume, 

nʼabʼobũkalĩ, nʼesyongamia, nʼesyopunda.  

36Na Sara omũkalĩ wʼomukama wage mwabutira omukama wage yʼomugala abibya 

mukekulu. Neryo mwamuha ebyosĩ abya awite.  

37Nĩkwa omukama wage mwanyisema ati, Sũsyehĩkĩraya mugala wage yʼomũkalĩ oko 

bali bʼeKanana, abʼomo kihugo nyĩkeremo.  

38Nĩkwa wasyaya omo nyũmba ya tata nʼoko kihanda kyage, wasyahĩkĩrya mugala 

wage yʼomũkalĩ.  

39Neryo monabũga nʼomukama wage nyiti, Kwamũhwa omũkalĩ siendisyangwama.  

40Neryo mwambwira ati, Omwami Mukulu, oyo ngalendera embere siwe, asyatuma 

omũlaĩka wuwe haguma nawe, asyakuha omũyĩsa gʼomo nzira yawe. Nawe 

wasyĩmĩrya mugala wage yʼomũkalĩ omo kihanda kyage nʼowʼenyũmba ya tata wage,  

41neryo Wasyabya butsira musango okwʼĩlahirya lyage, omugulu ũkahĩka oko 

kihanda kyage. Bamatindakuhaye, Wasyabya butsira musango okwʼĩlahĩrya lyage.  

42Neryo mongasa mũnabwĩre oko kitehero, mongabũga nyiti, Uwe Mwami Mukulu, 

Nyamuhanga wʼomukama wage Abrahamũ, wamanyitsumulira enzira ngayamo.  

43Lebaya, nyimene oko na kitehero kyʼamagetsi. Neryo kibye, omugulu omwana-

muto akasa nʼeriteha, oyo ngandibwira nyiti, Ngakusaba nyiti umbe tugetsi tuke 

omwʼĩrega lyawe erĩpũlya,  

44naye amambwira ati, Ũpũlaye, nganditehera nʼesyongamia syawe nibya, oyo abye 

mũkalĩ oyo Mwami Mukulu abirihamula busana nʼomugala wʼomukama wage.  

45Omugulu nde nabuga erĩbũga omwisi wʼomutima wage, lebaya, Rebeka 

mwakahuluka nʼerĩrega oko kitigo kiwe. Mwakandagalira oko kitehero, neryo 

mwakateha. Nage mongabũga naye nyiti, Ngakusaba, umbe awʼerĩpũlya.  

46Neryo mwakanguha, mwakĩkaya erĩrega erĩlũa oko kitigo kiwe, mwakabũga ati, 

Upũlaye, ngandĩnywĩsya nʼesyongamia syawe nibya. Neryo monganywa, naye 

mwakanywĩsaya nʼesyongamia syage nibya.  

47Nage mongamũbũlaya nyiti, Uli mwali wandi kwehĩ? Naye mwakabũga ati, Indi 

mwali wa Betwelĩ, mugala wa Nahorĩ, oyo Mĩlka amubutira. Neryo mongahĩra 

embũka yʼomo nĩndo yiwe, nʼesyongaga oko maboko wuwe.  

48Neryo mongũnamaya omutwe wage, nʼerĩramya nʼeripipa Omwami Mukulu 

Nyamuhanga wʼomukama wage Abrahamũ, oyo wanyisondola omo nzira itunganene 

eribana mwali wa mugala wabo mukama wage busana na mugala wuwe.  

49Na lino mwamasonda erikola ndeke nʼekwenene oko mukama wage, mumbwire. 

Byamabya iko bite bitya, mumbwire inatoka erilola oko mali kutse oko malembe.  

50Neryo Labanĩ na Betwelĩ mobasũbya bati, Ekĩnywa ekĩ kĩkalũa oko Mwami 

Mukulu. Sitwangatoka erikubwira kĩnywa kibi kutse kibuya. 

51Lebaya, Rebeka ali embere syawe, umutwale, ugende naye abye mũkalĩ wa mugala 

wʼomukama wawe, ngoko Mwami Mukulu abĩrĩbũga.  

52Enyũma wʼaho omugulu omugombe wa Abrahamũ owa ebĩnywa byabo, mũnamira 

Omwami Mukulu ahisi oko kitaka.  

53Neryo omugombe oyo mwahũlũkya ebindu ebĩkangĩre byʼekĩtsĩpa 

nʼebyʼesyamagetsi, nʼesyongimba, mwahabyo Rebeka. Mwaha na mugala wabo na 

koyo wuwe ebindu byʼobũgũlĩ bunene. 

54Neryo omugombe oyo mwalya nʼerĩpũlya, iye nʼabalume ababya haguma naye, 

mobĩkalaho omo kiro ekyo kyosĩ. Neryo, mobahangana omo ngyakya-ngyakya, neryo 

mwabũga ati, Munyihamule nyigende eyiri ornukama wage.  

55Neryo mugala wabo na koyo wuwe mobabũga bati, Uleke omwana-muto ĩkale 

haguma netu biro bike nga biro ĩkũmĩ. Neryo asyagenda.  

56Neryo mwabũga nabo ati, Sĩmũnyĩkakĩraye, kusangwa Omwami Mukulu abĩrĩhĩra 

omũyĩsa oko nzira yage. Munyihamule nyigende eyiri omukama wage.  

57Nabo mobabũga bati, Tukandibirikira omwana-muto erĩmũbũlya ĩyowene, 

ngʼakandĩbũgakĩ.  

58Neryo mobabirikira Rebeka, mobamũbũlya bati, Ukandigenda haguma nʼomundu 

oyũ kwehĩ? Naye mwabũga ati, Ngandigenda.  

59Neryo mobahamula mwali wabo, nʼomũlemberĩ wuwe, nʼomugombe wa Abrahamũ, 

nʼabalume buwe. 

60Neryo mobatsumula Rebeka, mobabũga naye bati, Uwe, mwali wetu, ubye nyĩnya 

wʼamaelfu mangi, kandi abana bawe basyasĩgalya esyongyo syʼabakabakwa obusu.  

61Neryo Rebeka mwahangana, nʼabana-bato buwe, mobasambira oko syongamia, 

mobakwama omundu oyo. Omugombe oyo mwatwala Rebeka mwayigendera.  

62Nĩkwa Ĩsaka mwasira omo nzira eyĩkalũa eBerĩ-lahaĩ-roĩ. Kusangwa abya ĩkere omo 

kihugo kyʼelutambi lwʼeyĩkwa.  

63Neryo Ĩsaka mwaya omwʼirima eriyalengekanĩa omwʼĩgolo-golo. Neryo mwasumba 

ameso wuwe, mwalangira, neryo lebaya, esyongamia sikasa.  

64Na Rebeka mwasumba ameso wuwe, neryo omugulu alangira Ĩsaka, mwakĩma oko 

ngamia.  

65Nĩkwa mwabũga nʼomugombe oyo ati, Omundu oyũ nindi oyukalendera omwʼirima 

nʼerĩhĩndana netu kwehĩ? Omugombe oyo mwabũga naye ati, Ni mukama wage. 

Neryo Rebeka mwĩmya ekitambara mwayiswikakyo.  

66Omugombe mwabwira Ĩsaka yʼemyatsi yosĩ akola. 

67Neryo Ĩsaka mwaleta Rebeka omo hema ya nyĩnya wuwe ye Sara, neryo mwĩmya 

Rebeka, naye mwabya mũkalĩ wuwe. Neryo mwamwanza, na Ĩsaka mwakĩranĩbwa 

enyũma wʼoluholo lwa nyĩnya wuwe.  

Enzũko 25 

Abrahamũ akatahaya Ketũra 

1Neryo Abrahamũ mwĩmya ogundi mũkalĩ, erĩna liwe lyabya Ketũra. 

2Naye mwamubutira Sĩmũranĩ, Yokĩsana, Medanĩ, Mĩdĩanĩ, Ĩsĩbakĩ, na Sũa. 

3Ye Yokĩsanĩ mwabuta Seba, na Dedanĩ, Nʼabagala ba Dedanĩ babya Asũrĩ Letũsĩ, na 

Lũmĩ.  

4Nʼabagala ba Mĩdĩanĩ ni Efa, Eferĩ, Hanokĩ, Abĩda, na Elda. Abosĩ aba babya bana 

ba Ketũra.  

5Neryo Abrahamũ mwaha Ĩsaka yʼebyosĩ abya awite.  

Erihola lya Abrahamũ 

6Nĩkwa abagala bʼabakalĩ bahwekĩ abo Abrahamũ abya awite, Abrahamũ mwahabo 

ebihembo, neryo omugulu abya akineho mwatumabo hali uku Ĩsaka mugala wuwe 

oko luhande lwʼendata omo kihugo kyʼendata.  

7Ebĩ bye biro byʼemyaka yʼeribyaho lya Abrahamũ eyo akotamo, emyaka erĩgana 

nʼamakũmĩ alinda nʼeyĩtanu.  

8Neryo Abrahamũ mwalekula, mwahola omo bũsyakulu bubuya, omũsyakulu oyo 

wakota biro binene, neryo mweya abĩse-kulu buwe.  

9Neryo Ĩsaka na Ĩsĩmaelĩ abagala buwe mobamuta omo mwangalũ wʼeMakĩpela 

omwʼirima lya Efũronĩ mugala wa Zaorĩ Omũhĩtĩ, eriri embere syʼeMamorĩ 

10Eririma eryo Abrahamũ agula oko bana ba Hetĩ. Abrahamũ mwatabwa aho, na Sara 

omũkalĩ wuwe.  

11Neryo enyũma wʼoluholo lwa Abrahamũ, Nyamuhanga mwatsumula Ĩsaka mugala 

wuwe, Neryo Ĩsaka mwĩkala hakũhĩ nʼeBerĩ-lahaĩ-roĩ.  

Esyondengo sya Ĩsĩmaelĩ 

12Neryo lino amena wʼabana ba Ĩsĩmaelĩ waya. Ye mugala wa Abrahamũ oyo Hagarĩ 

Omunya Mĩsĩrĩ, omugombe wʼobũkalĩ wa Sara abo abutira Abrahamũ.  

13Aya wa mena wʼabagala ba Isĩmaelĩ, oko mena wabo, ngʼebihanda byabo ko biri. 

Akambere ka Ĩsĩmaelĩ ni Nebayotĩ: na Kedarĩ, na Adĩbelĩ, na Mĩbũsanĩ,  

14na Mĩsĩme, na Dũma, na Masa,  

15na Hadadĩ, na Tema, na Yetũrĩ, na Nafĩsĩ, na Kedema;  

16aba ba bagala ba Ĩsĩmaelĩ, nʼaya wa mena wabo, oko mĩyĩ yabo nʼoko bilaliriro 

byabo, abakama ĩkũmĩ nʼababiri ngʼebihanda byabo.  

17Nʼeyĩ ye myaka yʼerikota lya Isĩmaelĩ, emyaka erĩgana nʼamakũmĩ asatu nʼeyirinda, 

neryo mwalekula, mwahola, neryo mweya abandu buwe.  

18Nabo mobĩkala erĩtsũka eHawĩla erĩhĩka eSũrĩ eyiri embere wʼeMĩsĩrĩ, omugulu 

ukaya ebwanga bwʼeAsũrĩa, neryo mobĩkala ogundi handi, nʼogundi handi.  

Esyondengo sya Ĩsaka 

19Nĩkwa abana ba Ĩsaka omugala wa Abrahamũ baba. Abrahamũ mwabuta Ĩsaka.  

20Ĩsaka abya wʼemyaka makũmĩ ani omugulu ahĩkaya Rebeka, mwali wa Betũelĩ, 

mwali wabo Labanĩ Omunya Sũrĩa wʼePadanĩ-aramũ.  

21Na Ĩsaka mwasaba busana nʼomũkalĩwe, kusangwa abya mugumba. Neryo 

Omwami Mukulu mwamũlĩgĩra, neryo Rebeka mũkalĩwe mwaheka obukule.  

22Nĩkwa abana mobalwira omo nda yiwe. Neryo Rebeka mwabũga ati, Kyamabya 

kitya, busana nakĩ ngabya nyitya? Neryo mwayabũlya Omwami Mukulu.  

23Nĩkwa Omwami Mukulu mwabũga naye ati,  Omo nda yawe muli bihanda bibiri,  

Nʼebihanda bibiri byasyagabana erĩlũa omo nda yawe:  Ekihanda kiguma kyasyabya 

nʼamaka kwilaba ekindi kihanda;  Omukulu asyakolera Omulere.  

24Omugulu ebiro biwe byʼeributa byahĩkana, lebaya abahasa babya omo nda yiwe.  

25Owʼerĩmbere mwahuluka iniali ngʼengula, oko mubiri gosĩ ngʼolukimba lʼobweya. 

Mobahula erĩna liwe mo Esaũ.  

26Enyũma kwʼaho mugala wabo mwahuluka, nʼebyala biwe ĩbĩnahambĩre akasĩnzĩro 

ka Esaũ. Erĩna liwe molyalukwa mo Yakobo. Nĩkwa Ĩsaka abya wʼemyaka makũmĩ 

ndatu omugulu omũkalĩ abutabo.  

27Neryo abalwana abo mobakula. Nĩkwa Esaũ abya muhiyi wʼamenge, omundu 

wʼomolĩ na Yakobo abya mundu wʼobũkũtũ, ĩnĩakĩkala omo mahema.  

28Nĩkwa Ĩsaka mwanza Esaũ, kusangwa abya akalya esĩswĩ syʼobuhiyi buwe, na 

Rebeka mwanza Yakobo.  

Esaũ akagũlaya obukulu buwe 

29Neryo Yakobo mwahũka omukubi neryo Esaũ mwasa akalũa omolĩ, iniamaluha 

kutsibu.  

30Neryo Esaũ mwabwira Yakobo ati, Ngakusaba, umbe omukubi owahenĩrye oyũ. 

Kusangwa namawira. Kyaleka erĩna liwe iryahulwa mo Edomũ.  

31Na Yakobo mwabũga ati, Ũtsũke erĩnyĩgũlya obukulu bwawe.  

32Neryo Esaũ mwabũga ati, Lebaya, eribya ngũla bikandisyambakĩ kwehĩ?  

33Nĩkwa Yakobo mwabũga ati, Ũtsũke erĩnyĩlahĩryako. Naye mwamũlahĩryako. 

Neryo mwagũlya omwandu wʼobukulu buwe uku Yakobo.  

34Neryo Yakobo mwaha Esaũ obundu nʼomukubi wʼebĩtsalĩ. Neryo mwalyabyo kandi 

mwapũlya, neryo mwahangana mwayigendera. Litya Esaũ mwapona obukulu buwe.  

 

Enzũko 26 

Nyamuhanga akatsumula Ĩsaka 

1Neryo mohabya enzala omo kihugo, enzala butsira eyo eyʼerĩmbere oko biro bya 

Abrahamũ. Neryo Ĩsaka mwaya ewa Abĩmelekĩ Omwami wʼAbanya Fĩlĩstĩnĩ, erĩhĩka 

eGerarĩ.  

2Neryo Omwami Mukulu mwamuhulukira, mwabũga naye ati, Siwandagalire eMĩsĩrĩ; 

Wĩkale omo kihugo ekyo nasyakubwira.  

3Ubunge omo kihugo ekĩ, nage nasyabya haguma nawe, nʼerikutsumula, kusangwa 

ukʼuwe nʼoko bana bawe nasyabaha ebihugo byosĩ ebĩ, kandi nasyahanganĩa 

erĩlahĩrya eryo nalahĩraya uku tata wawe Abrahamũ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Nage nasyakanyĩrĩrya abana bawe ngʼesyongũnũnũ syʼelubula, kandi nasyaha oko 

bana bawe ebihugo byosĩ ebĩ. Kandi busana nʼabana bawe ebihanda byosĩ byʼekihugo 

byasyatsumulwa.  

5Kusangwa Abrahamũ mowa omulenge wage, nʼerĩteya ebyo namulayira, 

nʼamategeko wage, nʼebihano byage nʼemigambo yage.  

Amatebo wa Ĩsaka 

6Neryo Ĩsaka mwĩkala eGerarĩ.  

7Omugulu abalume bayo bamũbũlaya busana nʼomũkalĩ wuwe, Ĩsaka mwabũga ati, 

Iye ni mwali wetu; kusangwa ubaha erĩbũga ati, Oyũ nĩ mũkalĩ wage; ati, Abalume 

baho bakasyanyĩta busana na Rebeka kusangwa abya mubuya erilolwako.  

8Enyũma wʼaho abere abĩkalayo biro bingi, Omwami bĩmelekĩ mwaleberya omo 

lĩdĩrĩsa, neryo mwalangira Ĩsaka iniakatsanga na Rebeka mũkalĩwe.  

9Neryo Abĩmelekĩ mwabirikira Ĩsaka mwabũga ati, Lebaya, kwenene iye nĩ mũkalĩ 

wawe. Nawe mũtabũga uti ni mwali wenyũ kwehĩ? Neryo Ĩsaka mwamũsũbĩrya ati, 

Kusangwa nabũga nyiti, Ngasyakwa busana naye. 

10Neryo Abĩmelekĩ mwabũga ati, Ekĩ nĩkĩ ekyo wabiritukolera kwehĩ? Omuguma 

gʼoko bandu angabere amagotsera na mũkalĩ wawe, kumbe wabirituletera omusango.  

11Kyaleka Abĩmelekĩ iniahana abandu bosĩ ati, Oyo wasyatũla oko mundu oyũ, kutse 

uku mũkalĩwe, kwenene asyĩtwa.  

Omũyĩsa wa Ĩsaka nʼeritsurwa 

12Neryo Ĩsaka mwahera esyombuto omo kihugo ekyo, neryo mwagesa nʼomũyĩsa 

ngendo ĩgana oko mwaka oyo. Kandi Omwami Mukulu mwamutsumula.  

13Omundu oyo mwabya muteke, mwatomekerwa kandi nʼakandi, mwakamaha kũndũ.  

14Kusangwa mwabya nʼebihangulo byʼesyombũlĩ, nʼebihangulo byʼesyonde, 

nʼabagombe bangi nʼAbafĩlĩstĩnĩ mobamutsura.  

15Nĩkwa ebitehero byosĩ ebyo bagombe ba tata wuwe batakula oko biro bya 

Abrahamũ tata wuwe, Abafĩlĩstĩnĩ ĩbamabĩrĩbabyo nʼerĩũsũlya mubyo mʼomutaka.  

16Neryo Abĩmelekĩ mwabũga na Ĩsaka ati, Ũlũe omo katĩkatĩ ketu. Kusangwa uli 

nʼamaka kwilaba twe kutsibu. 

17Neryo Ĩsaka mwalũaho, mwahĩmba ekilaliriro omo musya wʼeGerari, neryo 

mwĩkalaho.  

Ĩsaka amatsũka eritakula ebitehero 

18Neryo Ĩsaka mwaswatakula ebitehero byʼamagetsi ebyo batakula oko biro bya 

Abrahamũ tata wuwe, kusangwa Abafĩlĩstĩnĩ ĩbabĩrĩrĩbabyo enyũma wʼoluholo lwa 

Abrahamũ. Neryo mwahulabyo omo mena ago tata wuwe alukabyo.  

19Nĩkwa abagombe ba Ĩsaka mobatakula omo musya, mobeyaho eyĩsoko yʼamagetsi.  

20Neryo abalĩsya bʼeGerarĩ mobalwa nʼabalĩsya ba Ĩsaka, bati, Ekitehero ni kyetu. 

Neryo mwahula erĩna lyʼekitehero ekyo mo Ezekĩ, kusangwa balwa naye.  

21Kandi mobatakula ekindi kitehero, mobalwirakyo nibya neryo mwahula erĩna 

lyakyo mo Sĩtĩna.  

22Neryo mwalũayo, mwatakula ekindi kitehero, nĩkwa mobataswalwirakyo neryo 

mwahula erĩna lyakyo mo Rehobotĩ kusangwa ati, Lino Omwami Mukulu 

abiritubanira omwanya, neryo twasyakanya omo kihugo.  

23Neryo mwahetukira eBerĩseba akalũa eyo.  

24Neryo Omwami Mukulu mwamuhulukira omo kiro ekyo, mwabũga ati, Ĩngye indi 

Nyamuhanga wa Abrahamũ, tata wawe. Sigubahe, kusangwa ĩngye indi haguma 

nawe. Nasyakutsumula, nʼerĩkanyĩrĩrya abana bawe busana nʼomugombe wage 

Abrahamũ.  

25Neryo mwahĩmbaho ekiherero, kandi mwabirikira oko lĩna lyʼOmwami Mukulu, 

neryo mwahandaho ehema yiwe. Nʼaho abagombe ba Ĩsaka mobatakula ekitehero.  

Endagano ya Abĩmelekĩ na Ĩsaka 

26Neryo Abĩmelekĩ mwalũa eGerarĩ, mwahĩka uku Ĩsaka, haguma na Ahũzadĩ 

oyukamuhana, na Fĩkolĩ, omukulu wʼemilondo yiwe.  

27Neryo Ĩsaka mwabũga nabo ati, Busana nakĩ mũkambĩkako, Ĩnywe mũnyĩkwĩre 

obusu, Ĩnywe mwambiga omo katĩkatĩ kenyũ kwehĩ?  

28Neryo mobabũga bati, Motwalangira ndeke ngoko Mwami Mukulu abya haguma 

nawe; motwabũga tuti, Lino habye erĩlahĩrya omo katĩkatĩ ketu, ketu nawe, neryo 

tulagane haguma nawe,  

29uti, Siwendisyatukola nabi, ngoko tũtakũtũlako, kandi ngoko tutakukolera kindu kye 

nʼekibuya, nʼerikutsindika nʼobuholo. Lino uli mutsumulwa wʼOmwami Mukulu.  

30Neryo mwakokoteryabo erirya ĩnene, mobalya mobapũlya.  

31Neryo mobahangana omo ngyakya-ngyakya mobalahĩrya ogundi oko gundi. Neryo 

Ĩsaka mwahamulabo, mobagenda nʼobuholo, nabo mobalũaho nʼobuholo.  

32Neryo oko kiro ekyo kisa-kisa abagombe ba Ĩsaka mobasa, mobamubwira busana 

nʼekitehero ekyo batakula, mobabũga, bati, Twabiribana amagetsi.  

33Naye mwahulakyo mo Siba; kyaleka erĩna lyʼomũyĩ oyo iryabya Berĩ-seba erĩhĩka 

na mũnabwĩre.  

Abakalĩ ba Esaũ 

34Omugulu Esaũ abya wʼemyaka makũmĩ ani mwahĩkya Yũdĩtĩ mwali wa Berĩo 

Omũhĩtĩ, na Basematĩ mwali wa Elonĩ Omũhĩtĩ.  

35Nʼababiri abo mobĩta Ĩsaka na Rebeka bʼobũlĩge omo mutima.  

Enzũko 27 

Yakobo akĩba omũyĩsa 

1Neryo Ĩsaka abere abibya mũsyakulu, nʼameso wuwe isiakilangira ndeke, 

mwabirikira mugala wuwe wʼerĩmbere, Esaũ, mwamubwira ati, Mugala wage. Naye 

mwamũsũbĩrya ati, Nandi hano.  

2Naye mwabũga ati, Lebaya lino, indi mũsyakulu, Sĩnyasĩ ekiro kyʼoluholo lwage.  

3Lino, nyiti. Wĩmaye ebindu byawe, olubo lwawe nʼobuta bwawe, ugende omolĩ, 

unyihigire akanyama.  

4Ũnyĩkokoteraye akalyo kasĩhĩre, ngoko nyazĩre, unyiretereko, nyiryeko, omutima 

wage akutsumule nde nahola.  

5Neryo Rebeka mowa omugulu Ĩsaka abya akabũga na Esaũ mugala wuwe. Neryo 

Esaũ mwagenda omolĩ akayahiga esyonyama nʼeriretasyo. 

6Na Rebeka mwabũga na Yakobo mugala wuwe ati, Lebaya, namowa tata wawe 

akabũga na Esaũ, mugala wenyũ ati,  

7Unyiretere eyĩswĩ, ũnyĩkokoteraye akalyo kasĩhĩre, inalya, nʼerikutsumula embere 

syʼOmwami Mukulu emuliro wʼoluholo lwage.  

8Neryo lino, mugala wage, wowe omulenge wage oko kyo ngakuhana.  

9Ugende lino omo kihangulo, unyiretere ebyana bibiri byʼembene, ebyowene. Nage 

ngandĩkokoterya tata wawe yʼakalyo kasĩhĩre, ako anzĩre.  

10Nawe ukanditwalirako tata wawe, alye, neryo akutsumule embere wʼoluholo luwe.  

11Nĩkwa Yakobo mwabwira Rebeka koyo wuwe ati, Lebaya, Esaũ, mugala wetu, ni 

mundu wʼobweya, nage indi mundu utendere.  

12Kwamũhwa tata wage asyanyĩtũlako, inabya ngʼomũtebya. Inayiretera eritakira 

butsira omũyĩsa. 

13Na nyĩnya wuwe mwabũga naye ati, Eritakirwa lyawe libye kwĩngye, mugala wage. 

Ekiguma kisa, wowe omulenge wage, wendebyo.  

14Neryo mwendabyo, mwaleterabyo nyĩnya wuwe, na koyo wuwe mwakokotya 

akalyo kasĩhĩre, ngoko tata wuwe abya anzĩre.  

15Na Rebeka mwĩmya esyongimba syowene sya Esaũ mugala wuwe, mukulu, 

esyabya omo nyũmba, mwambalyasyo Yakobo mugala wuwe mulere.  

16Kandi mwaswika esyongobĩ syʼebyana byʼembene oko byala biwe nʼoko bĩkya 

biwe ahatendere.  

17Neryo mwahĩra akalyo kasĩhĩre ako nʼobundu obo atsumba, omo byala bya Yakobo 

mugala wuwe.  

18Neryo Yakobo mwasa uku tata wuwe, mwabũga ati, Tata wage. Naye mwabũga ati, 

Nandi hano. Ulindi kwehĩ mugala wage?  

19Na Yakobo mwabũga nʼĩse wuwe ati, Ĩngye indi Esaũ akambere kawe. Nabirikola 

ngoko gulyanyihana. Ngakũbũlaya nyiti, uhangane, Wĩkale ulye oko byʼobuhiyi 

bwage, omutima wawe atoke erinzumula.  

20Na Ĩsaka mwabũga na mugala wuwe ati, Wamabanasyo uti lũba, mugala wage? 

Naye mwabũga ati, Kusangwa Omwami Mukulu wawe abĩrĩngwatĩkya eribanasyo 

lũba. 

21Neryo Ĩsaka mwabwira Yakobo ati, Ngakusaba nyiti, Wase hakũhĩ, nyikukoleko, 

mugala wage, nga nina we, mugala wage Esaũ kwenene, kutse iyihi.  

22Neryo Yakobo mwasegera ahali tata wuwe Ĩsaka, naye mwamũtũlako mwabũga ati, 

Omulenge ni wa Yakobo, nĩkwa okuboko ni kuboko kwa Esaũ.  

23Nĩkwa mwatamuminya, kusangwa okuboko kuwe kwabya kʼobweya, ngʼokuboko 

kwa mugala wabo Esaũ, neryo mwamutsumula.  

24Kandi mwabũga ati, Kwenene nina we mugala wage Esaũ kwehĩ? Naye mwabũga 

ati, Nĩna ngye.  

25Neryo mwabũga ati, Uletesyo hakũhĩ nage, ngandirya obuhiyi bwʼomugala wage, 

omutima wage atoke erikutsumula. Naye mwaletasyo hakũhĩ naye, neryo mwalya, 

kandi mwamuletera ebĩnyũ, mwapũlya.  

26Na Ĩsaka, ĩse wuwe mwabũga naye ati, Lino Wase hakũhĩ, unyilyatsirire, mugala 

wage.  

27Neryo mwasa hakũhĩ mwamulyatsirira. Naye mwakumbirwa olukimba luwe, 

mwamutsumula ati,  

Ĩsaka akatsumula Yakobo 

Lebaya, erikumba lya mugala wage Riri ngʼekikumbo kyʼeririma eryo Mwami 

Mukulu abiritsumula:  

28Nyamuhanga akuhe ekimi kyʼelubula,  Nʼomuboga wʼekitaka,  Nʼengano nyingi, 

nʼebĩnyũ bihya-bihya 

29Kandi abandu bakukolere Ebihanda byũname embere syawe;  Ubye mukama uku 

bagala benyũ,  Nʼabagala ba koyo wawe bakũnamire;  Atakirawe oyukakutakira,  

Nʼobuli mundu oyukakutsumula atsumulawe.  

30Enyũma wʼaho, Ĩsaka abere abibuga eritsumula Yakobo, na Yakobo abere abĩlũa 

embere sya Ĩsaka ĩse wuwe, neryo Esaũ mugala wabo mwasa akalũa omo buhiyi 

buwe.  

31Naye mwakokotya akalyo kasĩhĩre, mwaleterako tata wuwe. Mwabũga na tata 

wuwe ati, Tata wage, ahangane alye esĩswĩ syʼobuhiyi bwa mugala wuwe, omutima 

wawe atoke erinyitsumula.  

32Na Ĩsaka tata wuwe mwabũga naye ati, Uwendi kwehĩ? Naye mwabũga ati, Ĩngye 

indi mugala wawe, akambere kawe, Esaũ. 

33Neryo Ĩsaka mwatitimana kutsibu, mwabũga ati, Ko nindi yulyanyiretera esĩswĩ 

syʼobuhiyi kwehĩ? Nage nabirirya oko byosĩ ute wasa nʼerimutsumula, ega, naye 

asyatsumulwa.  

34Omugulu Esaũ owa ebĩnywa bya tata wuwe, mwalira nʼekiriro kinene ekĩkalĩre, 

neryo mwabũga na tata wuwe ati, Nage unyitsumule, uwe tata wage.  

35Neryo mwabũga ati, Mugala wenyũ mwakasa nʼamenge, abiriheka omũyĩsa wawe.  

36Neryo mwabũga ati, Erĩna liwe molitahulwa mo Yakobo kwenene kwehĩ? 

Kusangwa abĩrĩmya omwanya wage esyongendo ĩbĩrĩ esĩ. Mwaheka obukulu bwage, 

kandi lebaya lino abiriheka nʼomũyĩsa wage. Neryo Esaũ mwabũga ati, 

Sulitanyibikira omũyĩsa kwehĩ?  

37Ĩsaka mwasũbĩrya mwabũga na Esaũ ati, Lebaya, nabirimuyira mo mukama wawe, 

nabirimuha bagala benyũ bosĩ eribya bagombe buwe. Nabĩrĩmũsĩkya omo ngano 

nʼebĩnyũ bihya-bihya. Nawe, mugala wage, ngandisyakukolerakĩ kwehĩ?  

38Neryo Esaũ mwabũga nʼĩse wuwe ati, Tata wage, uwite omũyĩsa muguma musa 

kwehĩ? Unyitsumule nage; uwe tata wage. Neryo Esaũ mwasumba omulenge wuwe, 

mwalira.  

39Neryo Ĩsaka ĩse wuwe mwamũsũbĩrya mwabũga naye ati,  Lebaya obwĩkalo 

bwawe, bwasyabya hali oko muboga wʼekitaka!  Nʼekimi kyʼelubula ekĩkalũa endata, 

kyasyabya hali!  

40Kandi wasyabyaho busana nʼomũyalĩ wawe,  Nawe wasyakolera mugala wenyũ;  

Neryo kikandisyabya omugulu wasyaluha,  Wasyalũsya engomo yiwe yʼoko bĩkya 

byawe.  

Obusu bwa Esaũ uku Yakobo 

41Neryo Esaũ mwakwa Yakobo yʼobusu busana nʼomũyĩsa ogo tata wuwe 

amutsumulamo. Neryo Esaũ mwabũga omo mutima wuwe ati, Ebiro byʼeririra tata 

wage biri hakũhĩ; neryo enyũma wʼaho nasyĩta Yakobo mugala wetu.  

42Neryo omugulu babwira Rebeka yʼebĩnywa bya Esaũ mugala wuwe mukulu, 

Rebeka mwatumira uku Yakobo mugala wuwe mulere, mwabũga naye ati, Lebaya! 

Mugala wenyũ Esaũ akayĩsebelaya omo mutima wuwe busana nʼerĩkwĩta.  

43Na lino, mugala wage, wowe omulenge wage. Uhangane, utibite eyiri Labanĩ 

mugala wetu eHaranĩ.  

44Kandi ubyeyo haguma naye biro bike erĩhĩka aho ekĩnĩga kya mugala wenyũ 

kyasyahwera.  

45Erĩhĩka aho ekĩnĩga kya mugala wenyũ kyasyakũlũĩrako, inibirirwa ekyo 

wabirimukolera, neryo nasyakutumirako. Busana nakĩ nangakwĩrwa Ĩnywe babiri bosĩ 

kiro kiguma kwehĩ?  

46Neryo Rebeka mwabũga na Ĩsaka ati, Omutima wage amaluha busana bali ba Hetĩ. 

Yakobo amĩmya omũkalĩ oko bali ba Hetĩ ngʼaba, abali bʼekihugo, engebe yage 

iyasyangasirakĩ kwehĩ?  

 

Enzũko 28 

Yakobo akaya eHaranĩ 

1Neryo Ĩsaka mwabirikira Yakobo, nʼerimutsumula, nʼerimuhana, nʼerimubwira ati, 

Sũsyehĩkaya oko bali bʼeKanana.  

2Hangana, uye ePadanĩ-aramũ, omo nyũmba ya Betũelĩ nyoko-lume wawe. 

Ũsyehĩkaya oko bali ba Labanĩ ye nyoko-lume wawe.  

3Nyamuhanga Omũtokĩ Wʼebyosĩ akutsumule nʼerĩkũkanyĩa, nʼerikutomekera, 

iwabya ndeko yʼabandu.  

4Kandi akuhe eritsumula lya Abrahamũ, ukʼuwe nʼoko bana bawe haguma nawe. 

Iwatoka erĩsĩgalya ekihugo ekyo ukabungiramo, ekyo Nyamuhanga aha Abrahamũ. 

5Neryo Ĩsaka mwahamula Yakobo. Naye mwaya ePadanĩ-aramũ ewa Labanĩ mugala 

wa Betũelĩ Omũsũrĩa, mugala wabo Rebeka, nyĩnya wa Yakobo na Esaũ.  

Esaũ akahĩkaya abandi bakalĩ 

6Nĩkwa Esaũ mwalangira ngoko Ĩsaka amabitsumula Yakobo nʼerimutuma ePadanĩ-

aramũ, erĩyatahĩryayo omũkalĩ. Neryo omugulu amutsumula mwamuhana, ati, 

Sũsyetahaya omũkalĩ oko bali bʼeKanana.  

7Kandi mwalangira ngoko Yakobo owa tata wuwe na koyo wuwe, iniabiriya ePadanĩ-

aramũ.  

8Neryo Esaũ mwalangira ngoko bali bʼeKanana sĩbetsemesaya Ĩsaka tata wuwe.  

9Neryo Esaũ mwaya ewa Ĩsĩmaelĩ mwahĩkya Mahalatĩ mwali wa Ĩsĩmaelĩ, mugala wa 

Abrahamũ, mwali wabo Nabayotĩ eribya mũkalĩ wuwe haguma nʼabandi bakalĩ abya 

nabo.  

Erilota lya Yakobo eBetelĩ 

10Neryo Yakobo mwalũa eBerĩ-seba akaya ebwanga bwʼeHaranĩ.  

11Neryo mwahĩka ehandi omo nzira, mwagotseraho omo kiro ekyo, kusangwa eryuba 

iryamabirenga. Neryo mwatola erĩbwe liguma lyaho, mwasegemera kulyo, 

mwagotsera.  

http://pt-br.bibles.org/versions/nnb-KB80

12Neryo mwalota; neryo lebaya, ekisambiro ĩkĩnatsĩmbĩrwe oko kitaka nʼomutwe 

wakyo ĩnĩahĩkĩre elubula; neryo lebaya, abamalaĩka ba Nyamuhanga ibakahetuka 

nʼeriandagala kukyo. 

13Kandi lebaya, Omwami Mukulu iniahangene endata kukyo, akabũga ati, Ĩngye indi 

Mwami Mukulu, wa Abrahamũ, tata wawe, na Nyamuhanga wa Ĩsaka. Ekihugo ekyo 

ugotsereko nasyahakyo ukʼuwe nʼoko bana bawe. 

14Kandi abana bawe basyabya ngʼolũtũtũ lwʼekitaka, neryo wasyabwayira omo 

kihugo kyʼeyĩkwa nʼomo kyʼendata, nʼomo butambi bwʼendata nʼomo bundi butambi 

bwʼeyĩkwa, nʼomwisi wawe nʼomo bana bawe, ebihanda byosĩ byʼekihugo 

byasyatsumulwa.  

15Neryo, talebaya, indi haguma nawe, nasyakũteya ehosĩ wasyaya, nasyakũsũbya omo 

kihugo ekĩ kandi; kusangwa sindiendĩsyakũsĩganĩa nde nabikola ebyo nakubwira.  

16Neryo Yakobo mwabuka omo tũgotserĩ tuwe, mwabũga ati, Kwenene Omwami 

Mukulu ali hano. Ĩsĩnyasĩ.  

17Neryo mubaha, mwabũga ati, Hano nĩ hʼerĩũbahya hati! Hano si handi; ye 

nʼenyũmba ya Nyamuhanga, na hano nĩ lũkyo lwʼelubula.  

18Neryo Yakobo mwahangana omo ngyakya-ngyakya, mwĩmya erĩbwe eryo 

asegemerako, mwasingikalyo ngʼendũyĩ, neryo mũta amagũta go kulyo.  

19Neryo mwahula erĩna lyaho mo Betelĩ. Nĩkwa erĩna lyʼomũyĩ oyo erĩmbere lyabya 

Lũzĩ.  

20Na Yakobo mwayisema omo kisemo ati, Nyamuhanga amasyabya haguma nage 

akanyĩteya omo nzira ngayamo, nʼerimba akalyo kʼerirya, nʼolukimba lwʼeriambala,  

21erireka ĩnaswahĩka omo nyũmba ya tata wage mo buholo, neryo Omwami Mukulu 

asyabya Nyamuhanga wage.  

22Nʼerĩbwe eryo nasingika eribya ndũyĩ, lyasyabya nyũmba ya Nyamuhanga. Nʼomo 

byosĩ wasyamba, kwenene nasyakuha ekiguma kyʼomwʼĩkũmĩ.  

Enzũko 29 

Yakobo akakolera Labanĩ 

1Neryo Yakobo mwĩmya enzira, mwahĩka omo kihugo kyʼabana bʼendata. 

2Neryo mwasamalira, neryo mwalangira ekitehero omwʼirima, kandi lebaya, 

ebihangulo bisatu byʼesyombũlĩ byabya bigotsere oko mũsĩke wakyo. Kusangwa omo 

kitehero ekyo imobakanywĩsĩraya ebihangulo byʼesyombũlĩ. Nĩkwa erĩbwe eryabya 

oko kitehero lyabya ĩnene.  

3Nʼaho hʼebihangulo byosĩ byabya bĩhĩndene, ĩbakakũmbagalaya erĩbwe ĩryalũa oko 

mwanya wʼekitehero, ĩbanywĩsya esyombũlĩ neryo ĩbasũbya erĩbwe kandi oko 

kitehero aho walyo.  

4Yakobo mwabũga nabo ati, Balĩkyetu, muli banyahi kwehĩ? Neryo bati, Ĩtwe tuli 

bʼeHaranĩ.  

5Neryo mwabũga nabo ati, Mũnasĩ Labanĩ mugala wa Nahorĩ kwehĩ? Nabo mobabũga 

bati, Tũnamwasĩ.  

6Naye mwabũga nabo ati, Anabũkĩre kwehĩ? Nabo mobabũga bati, Anabũkĩre. Neryo 

lebaya, Rakelĩ, mwali wuwe akasa nʼesyombũlĩ. 

7Neryo Yakobo mwabũga ati, Lebaya, eryuba siririryasingirira, kandi endambĩ 

sĩrĩyahĩka erĩhĩndanĩa ebihangulo. Mũnywĩsaye esyombũlĩ, mugende mũlĩsayesyo.  

8Nabo mobabũga bati, Sitwangatoka ebihangulo byosĩ bite byahĩndana, neryo 

bakakũmbagalya erĩbwe erĩlũa oko lũkyo lwʼekitehero. Ĩtwasomya esyombũlĩ.  

9Abere akĩnabũga nabo, Rakelĩ mwasa nʼesyombũlĩ sya tata wuwe, kusangwa yo 

wabya mũlĩsya wasyo.  

10Enyũma wʼaho omugulu Yakobo alangira Rakelĩ, mwali wa Labanĩ nyĩnya-lume 

wuwe, nʼesyombũlĩ sya Labanĩ nyĩ-nya-lume wuwe, Yakobo mwaya hakũhĩ 

mwakũmbagalya erĩbwe erĩlũsyalyo oko mwanya wʼekitehero, mwasomya 

ekihangulo kya Labanĩ nyĩnya-lume wuwe.  

11Neryo Yakobo mwalyatsirira Rakelĩ, mwasumba omulenge wuwe mwalira.  

12Na Yakobo wabwira Rakelĩ ngoko ali mũhwa wa tata wuwe, nʼakandi ngoko ali 

mugala wa Rebeka. Neryo Rakelĩ mwatibita mwayabwira ĩse wuwe.  

13Enyũma wʼaho, omugulu Labanĩ owa engulu ya Yakobo mũhwa wuwe, mwatibita 

erĩyahĩndana naye, mwamuwako, mwamulyatsirira, mwamuleta omo nyũmba yiwe. 

Neryo Yakobo mwabwira Labanĩ yʼemyatsi yosĩ eyĩ.  

14Neryo Labanĩ mwabũga naye ati, Kwenene uli ĩkũha lyage nʼomubiri wage. Neryo 

mwĩkala haguma naye nga mukera muguma.  

15Neryo Labanĩ mwabũga na Yakobo ati, Kusangwa uli mugala wetu, wasyanyikolera 

busa kwehĩ? Umbwire, ebihembo byawe nga byasyabyakĩ?  

16Na Labanĩ abya nʼabali babiri. Erĩna lyʼomukulu lyabya Lea, nʼerĩna lyʼomulere 

lyabya Rakelĩ.  

17Neryo ameso wa Lea abya molo nĩkwa Rakelĩ abya mubuya, abya atungukere.  

18Neryo Yakobo mwanza Rakelĩ. Mwabũga ati, Nasyakukolera myaka irinda busana 

na Rakelĩ mwali wawe mulere.  

19Na Labanĩ mwabũga ati, Lyowene inakuhaye kwilaba erimuha ogundi mundu. 

Wĩkale haguma nage.  

20Neryo Yakobo mwakola emyaka irinda busana na Rakelĩ, moyabya nga biro bike 

busana nʼerimwanza.  

Erĩherũkya lya Yakobo 

21Neryo Yakobo mwabũga na Labanĩ ati, Umba mũkalĩ wage, kusangwa ebiro byage 

byamahĩkana, nyĩmwĩmaye.  

22Na Labanĩ mwahĩndanĩa abalume bosĩ baho bo haguma, mwakokotya erirya ĩnene.  

23Nʼenyũma omwʼĩgolo-golo, mwamutwalira Lea mwali wuwe naye mwamwĩmya.  

24Na Labanĩ mwaha Sĩlpa uku Lea mwali wuwe eribya mũbegerya wuwe. 

25Enyũma wʼaho omo ngyakya, lebaya, abya ini Lea. Neryo mwabũga na Labanĩ ati, 

Ekĩ nĩkĩ ekyo wamangolera kwehĩ? Mondakukolera busana na Rakelĩ kwehĩ? Busana 

nakĩ wamandeba kwehĩ?  

26Neryo Labanĩ mwabũga ati, Eno si mitsye yetu erĩherũkya Omulere embere 

wʼomukulu. 

27Ũberereraye ebiro birinda byʼoyũ, netu twasyakuha ogundi nibya busana nʼomũbĩrĩ 

wasyangolera eyindi myaka irinda.  

28Neryo Yakobo mwakola atya mwaberererya ebiro birinda biwe. Neryo Labanĩ 

mwamuha Rakelĩ mwali wuwe eribya mũkalĩ wuwe.  

29Neryo Labanĩ mwaha omũbegerya wuwe Bĩlĩha uku Rakelĩ mwali wuwe eribya 

mũbegerya wuwe.  

30Neryo Yakobo mwĩmya Rakelĩ, mwanza Rakelĩ kwilaba Lea, mwamukolera eyindi 

myaka irinda.  

Abana ba Yakobo 

31Neryo Omwami Mukulu mwalangira ngoko Lea mwasombwa, neryo mwalĩbũla 

enda yiwe, na Rakelĩ mwabya mugumba.  

32Neryo Lea mwaheka obukule, mwabuta mugala, mwahula erĩna liwe mo Rũbenĩ, 

kusangwa abũga ati, Omwami Mukulu abirilangira obũlĩge bwage; lino ĩbage 

akandinyanza.  

33Neryo Lea mwaheka obukule kandi, mwabuta omugala; mwabũga ati, Kusangwa 

Omwami Mukulu abĩrĩowa ko nasombawa, kyalekĩre iniamba omugala oyũ nibya; 

neryo mwahula erĩna liwe mo Sĩmeonĩ.  

34Kandi mwaheka obukule, mwabuta omugala; mwabũga ati, Lino ĩbage 

akandinyibegerako, kusangwa namamubutira bagala basatu; kyaleka erĩna liwe 

iryahulwa mo Lawĩ.  

35Neryo kandi mwaheka obukule, mwabuta omugala; neryo mwabũga ati, Engendo 

eyĩ ngandipipa Omwami Mukulu; kyaleka iniahulwa mo Yũda; neryo mũmbya 

eributa.  

Enzũko 30 

1Omugulu Rakelĩ alangira ngoko atetabutira Yakobo yo bana, Rakelĩ mwabya 

nʼobũha uku mwali wabo. Neryo mwabũga na Yakobo ati, Umba abana, bite bitya 

iningandihola.  

2Neryo Yakobo mwahitana uku Rakelĩ. Mwabũga ati, Ĩngye indi omo mwanya wa 

Nyamuhanga oyo wabirikũkakĩrya olubuto omo nda kwehĩ?  

3Naye mwabũga ati, Lebaya, omũbegerya wage ye Bĩlĩha, ũmwĩmaye. Iniatoka 

eributira oko marwĩ wage, inabana abana busana naye.  

4Neryo mwamuha Bĩlĩha omũbegerya wuwe eribya mũkalĩ wuwe, neryo Yakobo 

mwamwĩmya.  

5Na Bĩlĩha mwaheka obukule, neryo mwabutira Yakobo yʼomugala.  

6Neryo Rakelĩ mwabũga ati, Nyamuhanga abirimba erĩbanza, amabĩowa omulenge 

wage nibya, abirimba omugala. Neryo mwaluka erĩna liwe mo Danĩ.  

7Na Bĩlĩha omũbegerya wa Rakelĩ mwaheka obukule kandi, mwabutira Yakobo 

yʼomugala wʼakabiri.  

8Na Rakelĩ mwabũga ati, Okwʼirengana lĩkalĩre nabirirengana na mwali wetu, 

namakĩnda. Neryo mwaluka erĩna liwe mo Nafũtalĩ.  

9Omugulu Lea alangira ngoko amabyũmbya okwʼibuta, mwĩmya Sĩlpa, omũbegerya 

wuwe, mwamuha Yakobo eribya mũkalĩ wuwe.  

10Na Sĩlpa omũbegerya wa Lea mwabutira Yakobo yʼomugala.  

11Lea mwabũga ati, Omũyĩsa goyũ! Neryo mwaluka erĩna liwe mo Gadĩ.  

12Sĩlpa omũbegerya wa Lea mwabutira Yakobo yʼomugala wʼakabiri.  

13Neryo Lea mwabũga ati, Indi wʼobutseme! Kusangwa abakalĩ basyanyahula mo 

wʼomũyĩsa. Neryo mwaluka erĩna liwe mo Aserĩ.  

14Neryo Rũbenĩ mwalendera oko biro byʼerigesa engano, mwayabana esyondehe omo 

kisuki, neryo mwatwalirasyo nyĩnya wuwe Lea. Neryo Rakelĩ mwabwira Lea ati, 

Ngakũbũlaya nyiti Umba oko ndehe sya mugala wawe.  

15Naye mwabũga naye ati, Ko ni mwatsi muke erinyisagula ĩbage kwehĩ? Nʼakandi 

ũkĩmaya esyondehe sya mugala wage nibya kwehĩ? Neryo Rakelĩ mwabũga ati, 

Busana nʼekyo akandigotsera ewawe yo mũnabwĩre busana nʼesyondehe sya mugala 

wawe.  

16Neryo Yakobo mwasa akalũa omwʼirima omwʼĩgolo-golo, na Lea mwayahĩndana 

naye, mwabũga ati, Litolere iwagotsera omwage; kusangwa kwenene nabirikugula 

oko ndehe sya mugala wage. Neryo mwagotsera omuwe ekiro ekyo.  

http://pt-br.bibles.org/versions/nnb-KB80

17Neryo Nyamuhanga mowa Lea, neryo Lea mwaheka obukule, mwabutira Yakobo 

yʼomugala wʼakatanu.  

18Neryo Lea mwabũga ati, Nyamuhanga abirimba oluhembo lwage, kusangwa 

monaha omũbegerya wage ũkwʼĩbage. Neryo mwaluka erĩna liwe mo Ĩsakarĩ.  

19Na Lea mwaheka obukule kandi, neryo mwabutira Yakobo yʼomugala wʼendatu.  

20Lea mwabũga ati, Nyamuhanga abirimba olũsũnzo lowene. Lino ĩbage akandĩkala 

nage, kusangwa nabirimubutira abagala ndatu. Neryo mwaluka erĩna liwe mo 

Zebũlũnĩ. 

21Enyũma wʼaho Lea mwabuta omwana wʼobũkalĩ, mwaluka erĩna liwe mo Dĩna.  

22Neryo Nyamuhanga mwibuka Rakelĩ, mwamwowa, mwabohola enda yiwe.  

23Naye mwaheka obukule, mwabuta mugala, mwabũga ati, Nyamuhanga 

abĩrĩnyĩlũsya okwʼihemuka lyage.  

24Neryo mwaluka erĩna liwe mo Yosefũ, ati, Omwami Mukulu ambe ogundi mugala.  

25Enyũma wʼaho omugulu Rakelĩ abuta Yosefũ, Yakobo mwabũga na Labanĩ ati, 

Unyihamule nyigende ewetu nʼomo kihugo kyetu.  

26Umba abakalĩ bage nʼabana bage, abo nabirikolera ukuwe, Uleke nyigende, 

kusangwa ũnasĩ omũbĩrĩ wage nakukolera.  

27Neryo Labanĩ mwamubwira ati, Namabya nabĩrĩsĩmwa omo meso wawe, Wĩkale. 

Kusangwa namaminya ngoko Mwami Mukulu abirinzumula busana nawe.  

28Neryo Labanĩ mwabũga ati, Wahule oluhembo lwawe, nasyakuhalo.  

29Neryo mwamũsũbĩrya ati, Ũnasĩ ngoko nabirikukolera, kandi ngoko ebihangulo 

byawe byabiribya haguma nage.  

30Kusangwa byabya bike ebyo wabya uwite nde nasa, neryo byabirikanya eribya 

bingi, kandi Omwami Mukulu abirikutsumula ehosĩ nabĩrĩlolya. Na lino nasyabirikira 

ekĩtũnga kyage kyo mugulu wahi kwehĩ?  

31Neryo Labanĩ mwabũga ati, Nasyakuhakĩ kwehĩ? Yakobo mwabũga ati, 

Siwendisyambakĩ. Omwatsi goyũ, wamakolago, nasyalĩsya ekihangulo kyawe kandi 

nʼerĩteyakyo.  

32Ngandilaba omo kihangulo kyawe kyosĩ mũnabwĩre, erĩlũsya mukyo obuli kihanda 

kyʼebitanga nʼebihanda byʼesyombũlĩ, nʼobuli kyana kyʼembũlĩ kyʼomũlĩme, 

nʼesyombene-hene syʼebitanga nʼesyʼamalemba, nabyo byasyabya oluhembo lwage.  

33Litya eritunganene ryage lyasyatũlago busana nage, omugulu wasyasa oko mwatsi 

wʼoluhembo lwage olo guli nalo. Obuli mbene-hene eyite nʼebitanga-bitanga kutse 

amalemba, nʼemĩrĩme omo katĩkatĩ kʼehyana hyʼesyombũlĩ, yamabanika ewage, ĩnĩ 

bwĩbĩ.  

34Labanĩ mwabũga ati, Lyowene, bibye bitya ngʼekĩnywa kyawe.  

35Neryo ekiro ekyo mwalũsya esyombaya syʼamalemba nʼesyʼebitanga, 

nʼesyombenehene syʼobũkalĩ esyʼamalemba nʼesyʼebitanga, obuli nzeru mũsyo, 

nʼemĩrĩme yosĩ yʼesyombũlĩ, mwahĩrasyo omo byala byʼabagala buwe.  

36Neryo Labanĩ mwayigaba uku Yakobo olugendo lwʼebiro bisatu, neryo Yakobo 

mwalĩsya esyasĩgala oko bihangulo bya Labanĩ.  

37Neryo Yakobo mwĩmya emyũtso mibisi yʼomũlĩbĩnĩ, nʼeyʼomuti wʼomũlozĩ, 

nʼeyʼobubondo, neryo mwahĩra muyo mwʼamalemba obweru-bweru buhuluke omo 

katĩkatĩ kʼemyũtso.  

38Neryo mwahĩra emyũtso eyo yʼomo mbuga aho sikapũlĩraya aho ebihangulo 

bikasomera. Nasyo mosyahaka omugulu syasa okwʼĩpũlya.  

39Ebihangulo mobyahaka emuliro wʼemyũtso eyo, nʼebihangulo mobyabuta 

esyʼamalemba, nʼebitanga, nʼebinyenze.  

40Neryo Yakobo mwasombola ebyana byʼesyombũlĩ, mwalolya amũsũ wʼebihangulo 

gʼoko syʼamalemba nʼemĩrĩme yosĩ omo kihangulo kya Labanĩ. Neryo mwahĩra 

ebihangulo biwe aho wabyo, mwatahĩrabyo omo kihangulo kya Labanĩ.  

41Enyũma wʼaho omugulu esyʼamaka syʼekihangulo syahaka, Yakobo, mwahĩra 

emyũtso embere syʼameso wʼekihangulo omo mbuga, isyahakira omo katĩkatĩ 

kʼemyũtso.  

42Nĩkwa omugulu ekihangulo kyabya kĩbondĩre, mwatahĩrasyomo. Neryo esĩbondĩre 

mosyabya sya Labanĩ, nʼesyʼamaka mosyabya sya Yakobo.  

43Neryo omundu oyo mwakamaha kutsibu, mwabya nʼebihangulo binene, 

nʼabagombe bʼobũkalĩ, nʼabʼobulume, nʼesyongamia nʼesyopunda.  

Enzũko 31 

Yakobo akasuba ewabo eKanana 

1Neryo Yakobo mowa ebĩnywa byʼabagala ba Labanĩ bakabũga bati, Yakobo 

abiriheka ebindu byosĩ ebyabya bya tata wetu. Kandi obuteke bosĩ obũ abiribanabo 

omo bindu bya tata wetu.  

2Neryo Yakobo mwalangira obũsũ bwa Labanĩ, isibukiri ngʼerĩmbere.  

3Neryo Omwami Mukulu mwabwira Yakobo, ati, Usube oko kihugo kyʼabotata 

wawe, nʼoko kihanda kyawe. Nage nasyabya haguma nawe.  

4Neryo Yakobo mwatumira uku Rakelĩ na Lea ati, base omwʼirima ahali ekihangulo 

kiwe,  

5mwabwirabo ati, Namalangira obũsũ bwa tata wenyũ, sibukiri ũkwʼĩngye 

ngʼerĩmbere; nĩkwa Nyamuhanga wa tata wage abiribya haguma nage.  



61 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

6Nenyũ mũnasĩ ngoko nabirikolera tata wenyũ nʼamaka wage gosĩ.  

7Na tata wenyũ abirinyiteba, abiribindingula oluhembo lwage lo ngendo ĩkũmĩ; nĩkwa 

Nyamuhanga mwatamuleka akanyĩta.  

8Anabya abũga ati, Esyʼebitanga syasyabya luhembo lwawe; neryo esyombene syosĩ 

mosyabuta esyʼebitanga. Anabya abũga ati, Esyʼamalemba syasyabya luhembo 

lwawe, ekihangulo kyosĩ ikyabuta esyʼamalemba.  

9Litya Nyamuhanga abirisagulabyo tata wenyũ, nʼerimbabyo.  

10Enyũma wʼaho omugulu ebihangulo byahaka, monasumba ameso wage, 

monalangira omo nzolĩ, neryo lebaya, esyombaya esyasamba oko kihangulo 

mosyabya syʼamalemba esyʼebitanga, nʼesyʼebinyenze. 

11Neryo omũlaĩka wa Nyamuhanga mwabũga nage omo nzolĩ, ati, Yakobo; nage 

monabũga nyiti, Nandi hano.  

12Neryo mwabũga ati, Sumba ameso wawe lino; ulangire, esyombaya syosĩ 

esikasamba oko kihangulo ni syʼamalemba, nʼebitanga, nʼebinyenze. Kusangwa 

nabirilangira ebyosĩ ebyo Labanĩ akakukolera.  

13Ĩngye indi Nyamuhanga wʼeBetelĩ, aho wahakabaya endũyĩ yʼamagũta, aho 

wanyĩlahĩrayako. Lino uhangane, Ũlũe omo kihugo ekĩ, Usube omo kihugo ekyo 

wabutawamo.  

14Rakelĩ na Lea mobamũsũbĩrya mobamubwira bati, Hakine kihande kutse mwandu 

busana netu omo nyũmba ya tata wetu kwehĩ?  

15Sialituganza ngʼabʼehandi kwehĩ? Kusangwa abĩrĩtũgũlya, abirirya omũtahyo 

gʼũkwʼĩtwe ekyo kyahwere. 

16Kusangwa ebindu byosĩ ebyo Nyamuhanga abirisagula tata wetu, ebyo ni byetu 

nʼabana betu. Lino, ebyosĩ Nyamuhanga abirikubwira, ukolebyo.  

17Litya Yakobo mwahangana mwahĩra bagala buwe nʼabakalĩ buwe oko syongamia,  

18neryo mwatwala ebihangulo biwe byosĩ, nʼebindu byosĩ byʼabana nʼebihangulo 

ebyo ayibanira ePadanĩ-aramũ, eriya uku Ĩsaka tata wuwe omo kihugo kyʼeKanana.  

19Nĩkwa Labanĩ abya iniamabigenda erĩyatwa obweya bwʼesyombũlĩ siwe, kandi 

Rakelĩ mwĩba ebisambo ebyabya bya tata wuwe.  

20Nĩkwa Yakobo mwomboloka uku Labanĩ Omunya Sũrĩa, kusangwa mwatamubwira 

kwʼakatswa.  

21Neryo mwatswa nʼebyosĩ abya awite, mwahangana, mwasoka Olũsĩ Efũratĩ, erĩlolya 

obũsũ buwe ebwanga bwʼekitwa kyʼeGĩleadĩ.  

22Neryo Labanĩ mwabwirwa ekiro kyʼebisatu ngoko Yakobo abiritswa. 

23Neryo Labanĩ mwatwala abagala buwe haguma naye, mwakwama Yakobo 

olugendo lwʼebiro birinda. Mwamubana oko kitwa kyʼeGĩleadĩ. 

24Kandi Nyamuhanga mwahĩka uku Labanĩ Omunya Sũrĩa, omo nzolĩ omo kiro, 

mwabũga naye ati, Ũyĩtegaye ĩsĩwabũga ekibuya kutse ekibi uku Yakobo.  

25Nĩkwa Labanĩ mwahĩka uku Yakobo. Neryo Yakobo iniamabihanda ehema yiwe 

yʼoko kitwa, nĩkwa Labanĩ nʼabagala babo mobahanda awabo oko kitwa kyʼeGĩleadĩ.  

26Neryo Labanĩ mwabũga na Yakobo ati, Wabirikolakĩ, erinyombolokako bũbĩso-

bĩso, nʼeriheka bali bage ngʼabanyegwa bʼomũyalĩ kwehĩ?  

27Ko watswa bũbĩso-bĩso busana nakĩ, nʼeriomboloka, mutambwira inatoka 

eribahamula nʼobutseme haguma nʼesyonyimbo nʼengoma nʼebinanga.  

28Mutaleka ngalyatsirira bagala bage nʼabali bage kwehĩ? Wabirikola omo bũkĩrũ.  

29Obũtokĩ buli omo byala byage erikukola nabi, nĩkwa Nyamuhanga wa tata wawe 

mwambwĩre mũlĩgolo omo kiro ati, Ũyĩtegaye sũbũge na Yakobo ekĩnywa kibuya 

kutse kibi.  

30Na lino ukasonda erigenda kusangwa ũkwĩre enyũmba ya tata wawe yʼolukando, 

nĩkwa wabĩrĩba ebisambo byage busana nakĩ kwehĩ?  

31Na Yakobo mwasũbĩrya nʼeribwira Labanĩ ati, Kusangwa nubaha; kyaleka ĩnabũga 

nyiti, Kwamũhwa wasyanzagula bali bawe nʼamaka.  

32Nʼomundu wasyeya kwʼebisambo byawe, siendisyabyaho. Embere syʼabagala betu 

uminyerere ebyawe omo byage, utwalebyo. Kusangwa Yakobo ĩsyasĩ ko Rakelĩ 

abĩrĩbabyo.  

33Neryo Labanĩ mwingira omo hema ya Yakobo, nʼomo hema ya Lea, nʼomo hema 

yʼababegerya babiri, nĩkwa mwatabana byomo. Neryo mwalũa omo hema ya Lea, 

mwingira omo hema ya Rakelĩ.  

34Nĩkwa Rakelĩ ĩnĩamabĩĩmya ebisambo nʼerĩhĩrabyo omo kĩtũmbĩ kyʼoko ngamia, 

mwĩkalira kubyo. Neryo Labanĩ mwamamata omo hema yosĩ, nĩkwa mwatabanabyo.  

35Neryo Rakelĩ mwabũga na tata wuwe ati, Omukama wage, siahitane sinangatoka 

erihangana embere syawe kusangwa nyiri oko mitsye yʼabakalĩ. Nĩkwa Labanĩ 

mwasondyabyo, nĩkwa mwatabana ebisambo ebyo.  

36Neryo Yakobo mwahitana, mwanegena na Labanĩ. Neryo Yakobo mwasũbĩrya 

mwabwira Labanĩ ati, Erĩlolo lyage ni ryahi kwehĩ? Ebibi byage ni byahi, ebyaleka 

iwanyibingula utya kwehĩ?  

37Wabirimata-mata omo bindu byage byosĩ wamabana mokĩ oko byʼomo nyũmba 

yawe kwehĩ? Ũkĩhĩre embere syʼabagala betu nʼabagala benyũ, batutswere ĩtwe 

babiri. 

38Emyaka makũmĩ abiri eyĩ nabiribya haguma nawe; esyombũlĩ syawe nʼesyombene 

syawe mosĩtatesya ehyana hyasyo, kutse sinditalya oko mbangale syʼekihangulo 

kyawe.  

39Esyĩtawa nʼebisoro mondakuleterasyo. Ĩngyowene monaheka eririha lyasyo; 

mowabũlyasyo omo byala byage, kutse syamĩbwa omwʼitungi kutse omo kiro.  

40Emibere yage ko yabya itya; omwʼitungi inumirira, nʼeritsuku molyanyĩta omo kiro 

nʼotũgotserĩ motwabula omo meso wage.  

41Emyaka makũmĩ abiri eyĩ inyine omo nyũmba yawe. Monakukolera emyaka ĩkũmĩ 

nʼĩnĩ busana nʼabali bawe babiri, nʼemyaka ndatu busana nʼesyombene syawe, kandi 

mowabindula oluhembo lwage lo ngendo ĩkũmĩ.  

42Kumbe Nyamuhanga wa tata wage, Nyamuhanga wa Abrahamũ, nʼolubahwa lwa 

Ĩsaka, bitalibya haguma nage, kwenene nga wabirinyĩhehetya butsira kindu. 

Nyamuhanga abirilola oko bũlĩge bwage nʼomũbĩrĩ wʼebyala byage, neryo 

mwakũkũngĩre omo kiro kya mũlĩgolo.  

43Neryo Labanĩ mwasũbĩrya mwabũga na Yakobo, ati, Abali ni bali bage, nʼabana ni 

bana bage, nʼebihangulo ni bihangulo byage, nʼebyosĩ ukalangira ni byage. Nĩkwa 

nage nangakolĩrekĩ mũnabwĩre uku bali bage aba, nʼabana babo abo babuta kwehĩ?  

44Na lino Wase tũhĩre endagano ĩngye nawe. Ibye kĩmĩnyĩsyo omo katĩkatĩ kage 

nawe.  

45Neryo Yakobo mwĩmya erĩbwe mwasingikalyo ngʼendũyĩ.  

46Neryo Yakobo mwabwira bagala babo ati, Mũsongaye amabwe. Neryo mobasongya 

amabwe, mobayirago mo kilundo. Neryo mobaliraho hakũhĩ nʼekilundo ekyo.  

47Neryo Labanĩ mwalukaho mo Yegarĩ-saha-dũta, nĩkwa Yakobo mwalukaho mo 

Gĩleadĩ.  

48Neryo Labanĩ mwabũga ati, Ekilundo ekĩ nĩ kĩmĩnyĩsyo omo katĩkatĩ kage nawe 

mũnabwĩre. Kyaleka erĩna lyakyo ikyalukwa mo Galedĩ,  

49na Mĩsĩpa, kusangwa ati, Omwami Mukulu ategaye omo katĩkatĩ kage nawe 

omugulu tuli hali na hali.  

50Nawe wamagalya bali bage, kandi wamahalĩkanĩa bali bage, hate mundu haguma 

netu, langira, Nyamuhanga nĩ mũlangĩrĩ omo katĩkatĩ kage nawe.  

51Neryo Labanĩ mwabwira Yakobo ati, Tungerera ekilundo ekĩ, ulangire endũyĩ eyo 

nabĩrĩhanganĩa omo katĩkatĩ kage nawe. 

52Ekilundo ekĩ kibye mũlangĩrĩ, nʼendũyĩ ibye mũlangĩrĩ, ngoko nyitendisyakiruka 

ekilundo ekĩ eriya ukʼuwe, nawe kʼutendisyakiruka ekilundo ekĩ nʼendũyĩ eyĩ eriasa 

ewage erikola nabi.  



64 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

53Nyamuhanga wa Abrahamũ, na Nyamuhanga wa Nahorĩ, Nyamuhanga wa tata 

wabo, atswere omo katĩkatĩ ketu. Neryo Yakobo mwayisema oko lubahwa lwa tata 

wuwe Ĩsaka.  

54Na Yakobo mwahera obuhere oko kitwa, mwabirikira bagala babo erirya akalyo, 

neryo mobalya, mobasibayo nʼerigotserayo omo kitwa.  

55Nʼomo ngyakya-ngyakya Labanĩ mwahangana, mwalyatsirira abagala buwe nʼabali 

buwe, mwatsumulabo. Labanĩ mwahongoka erisuba ewuwe.  

 

Enzũko 32 

Erĩhĩndana lya Yakobo na Esaũ 

1Neryo Yakobo mwayigendera omo nzira yiwe, nʼabalaĩka ba Nyamuhanga 

mobahĩndana naye.  

2Omugulu Yakobo alola kubo mwabũga ati, Oyũ ni mulondo wa Nyamuhanga. 

Mwahula erĩna lyʼaho mo Mahanaĩmũ.  

3Neryo Yakobo mwatuma abakwenda buwe embere siwe uku Esaũ mugala wabo omo 

kihugo kyʼeSeĩrĩ, kye kihugo kyʼeEdomũ.  

4Mwahanabo ati, ko mwasyabũga mutya oko mukama wage Esaũ: muti, Omugombe 

wawe Yakobo amabũga ati, Nabiribya mubunga haguma na Labanĩ erĩhĩka lino.  

5Kandi ngwite esyonde, nʼesyopunda, nʼesyombene, nʼabagombe bʼobulume 

nʼabʼobũkalĩ, neryo namabatuma eribwira omukama wage, inabana eriganyira embere 

syʼameso wawe.  

6Abakwenda abo mobasuba ewa Yakobo, bati, Motwahĩkĩre uku mugala wenyũ Esaũ, 

kandi anemwasa erĩhĩndana nawe, nʼabalume magana ani bali haguma naye.  

7Neryo Yakobo mubaha kutsibu, mwakwa buba, neryo mwagaba abandu ababya 

haguma naye, nʼebihangulo, nʼesyonde, nʼesyongamia, mwatwasyo mo milondo ĩbĩrĩ,  

8mwabũga ati, Esaũ amasa akĩta omulondo muguma akaswĩryago, neryo ogundi 

mulondo owakasĩgala asyabala.  

Erisaba lya Yakobo 

9Neryo Yakobo mwabũga ati, Uwe Nyamuhanga wa tata wage Abrahamũ, na 

Nyamuhanga wa tata wage Ĩsaka, uwe Mwami Mukulu, oyo wambwira ati, Usube oko 

kihugo kyawe, nʼoko kĩtũnga kyawe, nasyakukolera ebibuya, 

10sinyitolere nʼahake oko bibuya byawe byosĩ nʼokwʼitendiregula lyosĩ eryo 

wakangaya omugombe wawe. Nasoka eYorodanĩ eyĩ nʼomũtso musa, na lino 

nabiribya milondo ĩbĩrĩ.  

11Ngakusaba, ũnyĩlamaye omo byala bya mugala wetu, omo byala bya Esaũ, 

kusangwa ngamubaha, isyasa nʼerĩnyĩta, nʼabokoyo haguma nʼabana.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


65 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Nawe mowabũga uti, Kwenene nasyakukola ndeke, nʼeriyira abana bawe 

ngʼemisege yʼomo ngetsi, eyite yangatoka eriganzwa busana nʼobungi.  

Yakobo akasangana na Esaũ 

13Neryo Yakobo mwagotseraho ekiro ekyo, neryo mwĩmya oluhembo oko bindu abya 

nabyo bibye luhembo busana na mugala wabo ye Esaũ. 

14Mwĩmya esyombene magana abiri nʼesyombaya makũmĩ abiri, nʼesyombũlĩ magana 

abiri, nʼesyombangale makũmĩ abiri,  

15nʼesyongamia esikakamawa makũmĩ asatu nʼebyana byasyo, nʼesyonde makũmĩ 

ani, nʼesyondabana ĩkũmĩ, nʼesyopunda syʼobũkalĩ makũmĩ abiri nʼebyana ĩkũmĩ.  

16Neryo mwahĩrabyo omo byala byʼabagombe buwe, obuli kihangulo aho wakyo, 

neryo mwabũga nʼabagombe buwe ati, Musoke embere syage, mũhĩre omwanya omo 

katĩkatĩ kʼobuli kihangulo.  

17Neryo mwategeka owʼerĩmbere ati, Omugulu Esaũ mugala wetu akahĩndana nawe, 

amakũbũlya ati, Uli mundu wandi kwehĩ? Ukagahi kwehĩ? Nʼesiri embere syawe ni 

syandi kwehĩ?  

18neryo ĩwabũga uti, Ni syʼomugombe wawe Yakobo. Ni luhembo lukatumawa oko 

mukama wage Esaũ. Neryo lebaya, naye ane enyũma syetu.  

19Neryo mwahana owʼakabiri nʼowʼakasatu nibya, nʼabosĩ ababinga ebihangulo, ati, 

Ko mwasyabũga mutya na Esaũ mwamubandana.  

20Nʼakandi mwasyabũga muti, Lebaya, omugombe wawe Yokobo ane enyũma syetu. 

Kusangwa mwabũga ati, Nasyamwolobya omo luhembo olukatangirira embere syage, 

nʼenyũma wʼaho nasyalangira obũsũ buwe. Kwamũhwa asyanyĩsĩma.  

21Litya oluhembo molwasoka embere siwe. Naye mwagotseraho ekiro ekyo omo 

kilaliriro.  

Yakobo akahambana nʼomũlaĩka 

22Neryo mwahangana ekiro ekyo mwĩmya abakalĩ buwe babiri, nʼababegerya buwe 

babiri, nʼabana buwe ĩkũmĩ nʼomuguma, mwasoka oko kisokero kyʼeYabokĩ.  

23Mwĩmyabo mwasokyabo olũsĩ mwasokya nʼebyosĩ abya nabyo.  

24Neryo Yakobo mwasĩgala ĩyowene, nʼomundu muguma mwahambana naye erĩhĩka 

oko bũtũkũ erikya.  

25Neryo omugulu alangira kwʼate angamũkĩnda, omũlaĩka oyo mwatũla oko nyonga 

yʼekihinga kiwe. Enyonga yʼekihinga kya Yakobo moyahenyuka, omugulu ahambana 

nʼomundu oyo.  

26Naye mwabũga ati, Undeke, nyigende, kusangwa bukakya. Neryo Yakobo 

mwabũga ati, Sindiendikulegulako erigenda ute wanzumula.  

27Neryo mwamũsũbĩrya ati, Erĩna lyawe uwendi kwehĩ? Naye mwabũga ati, Ĩngye 

Yakobo.  

28Neryo omundu oyo mwabũga ati, Erĩna lyawe siryendisyaswahulwa mo Yakobo, 

nĩkwa Ĩsraelĩ, kusangwa wabirirengana na Nyamuhanga nʼabandu, nawe wamasĩnga.  

29Na Yakobo mwamũbũlya ati, Ngakũbũlaya unyibwire erĩna lyawe. Naye mwabũga 

ati, Busana nakĩ ũkabũlaya erĩna lyage kwehĩ? Neryo mwamutsumuliraho. 

30Neryo Yakobo mwalukaho mo Penũelĩ, kusangwa abũga ati, Twamalolanako na 

Nyamuhanga ameso nʼawandi, nʼengebe yage yamalamĩbwa.  

31Eryuba molyahuluka ukwʼiye omugulu asokera ePenũ elĩ, neryo mwahinira oko 

kihinga kiwe.  

32Kikaleka abana ba Ĩsraelĩ ibatalya Omũ sĩsa owali oko nyonga yʼekihinga, erĩhĩka 

na mũnabwire, kusangwa mwatũla oko nyonga yʼekihinga kya Yakobo oko mũsĩsa 

wʼendungu.  

Enzũko 33 

Yakobo na Esaũ bakalolanako 

1Neryo Yakobo mwasumba ameso wuwe mwatungerera, neryo lebaya Esaũ akasa, 

haguma nʼabalume magana ani. Neryo mwagabira abana bʼuku Lea, nʼuku Rakelĩ, 

nʼoko babegerya babiri.  

2Neryo mwahĩra ababegerya nʼabana babo embere, na Lea nʼabana buwe omo 

katĩkatĩ, na Rakelĩ na Yosefũ oko ndũlĩ.  

3Naye mwasoka embere syabo, neryo mũnama oko kitaka esyongendo sirinda, erĩhĩka 

hakũhĩ na mugala wabo.  

4Na Esaũ mwatibita erĩhĩndana naye, mwamuwako, nʼeriwa oko bĩkya biwe, 

nʼerimulyatsirira. Neryo mobaliriranako nʼemĩsonĩa.  

5Neryo Esaũ mwasumba ameso wuwe mwalangira abakalĩ nʼabana, mwabũga ati, 

Abali haguma nawe ni bahi kwehĩ? Na Yakobo mwabũga ati, Ni bana abo 

Nyamuhanga abiriha omugombe wawe omwʼiganyira liwe.  

6Neryo ababegerya mobasa hakũhĩ haguma nʼabana babo, nabo mobũnama.  

7Na Lea nʼabana buwe nibya mobayĩtũnda hakũhĩ, mobũnama. Enyũma wʼaho 

Yosefũ na Rakelĩ mobasa hakũhĩ, nabo mobũnama.  

8Neryo Esaũ mwabũga ati, Emilondo eyo ngabĩhĩndana nayo nĩ yakĩ kwehĩ? Neryo 

Yakobo mwabũga ati, Eribana erĩsĩmwa omo meso wʼomukama wage.  

9Na Esaũ mwabũga ati, Ngwite bingi, mugala wetu. Uleke ebyo uwite bibye byawe. 

10Na Yakobo mwabũga ati, Iyihi, ngakusaba, nyiti, lino namabya nabiribana erĩsĩmwa 

omo meso wawe, wangirire oluhembo lwage omo byala byage; kusangwa 

nabirilangira obũsũ bwawe ngoko mundu akalangira obũsũ bwa Nyamuhanga, nawe 

wabirinyitsemera. 

11Ngakũbũlaya, wangirire oluhembo lwage olo gulyaleterawa, kusangwa 

Nyamuhanga abirinyikolera omo lukogo, nʼakandi kusangwa ngwite bingi. Neryo 

Yakobo mwamuhatikana, naye mwĩmyabyo.  

12Neryo Esaũ mwabũga ati, Twĩmaye enzira tugende, nage nasyagenda embere 

syawe.  

13Neryo Yakobo mwamũsũbĩrya ati, Omukama wage anasĩ abana ko bali bolo, 

nʼebihangulo nʼebĩhyo ebiri haguma nage biwite ebyana. Byamabingwa kutsibu, 

ibikandihola.  

14Ngakulembalemba nyiti, mukama wage usoke embere syʼomugombe wawe, nage 

nasyasondolabo bolo-bolo, ngʼolulengo lʼolugendo lwʼesyonde esiri embere syage 

nʼoko lulengo lʼolugendo lwʼabana, erĩhĩka aho nasyeya omukama wage eSeĩrĩ.  

15Neryo Esaũ mwabũga ati, Uleke lino ngakũsĩgĩre oko bandu abali haguma nage. 

Yakobo naye mwabũga ati, Busana nakĩ kwehĩ? Uleke nyibane erĩsĩmwa omo meso 

wʼomukama wage.  

16Neryo Esaũ mwasubula ekiro ekyo omo nzira yiwe erĩhĩka eSeĩrĩ.  

17Yakobo mwahongoka eriya eSũkotĩ, mwayĩhĩmbĩra enyũmba, kandi mwahĩmba 

otutalikirire busana nʼesyonde siwe. Kyaleka erĩna lyaho iryahulwa mo Sũkotĩ.  

18Nĩkwa Yakobo mwahĩka buholo oko mũyĩ wʼeSekemũ owali omo kihugo 

kyʼeKanana omugulu asa akalũa ePadanĩ-aramũ. Mwalalirira omo kyaswa kyʼomũyĩ.  

19Neryo mwagula ekihande kyʼekitaka aho ahanda ehema yiwe, omo byala byʼabana 

ba Hamorĩ, ĩse wa Sekemũ, oko bihande byʼekĩtsĩpa erĩgana.  

20Neryo mwahĩmbaho ekiherero, mwalukaho mo Elĩ-elohe-ĩsraeli. Kiti, Nyamuhanga, 

Nyamuhanga wa Ĩsraelĩ.  

 

Enzũko 34 

Dĩna na Sekemũ 

1Nĩkwa Dĩna, mwali wa Lea, oyo abutira Yakobo, mwayalenderera oko bali bʼomo 

kihugo ekyo.  

2Na Sekemũ, mugala wa Hamorĩ Mũhĩvĩ, omukama wʼekihugo, mwamulolako. 

Mwamuhamba, mwamwĩmya, mwamuhemula.  

3Neryo Sekemũ mwanza Dĩna mwali wa Yakobo yo ndeke, kandi mwanza omwana-

muto oyo, neryo mwabũga naye ebĩnywa bitendere.  

4Neryo Sekemũ mwabũga na tata wuwe ye Hamorĩ ati, Ũnyĩtahĩraye omwanamuto 

oyũ eribya mũkalĩ wage.  

5Nĩkwa Yakobo mowa kwʼamabĩtsandya Dĩna mwali wuwe. Abagala buwe babya 

haguma nʼebihangulo biwe omo lũlĩsĩryo, neryo Yakobo mwabya bũkũtũ erĩhĩka 

okwʼasa lyabo.  

6Neryo Hamorĩ ĩse wa Sekemũ mwaya ewa Yakobo erĩkanĩa naye.  

7Nʼabagala ba Yakobo mobasa bakalũa omo lũlĩsĩryo babĩowago. Mobasũ sũmana, 

mobahitana kutsibu, kusangwa amabĩhalya oko Baĩsraelĩ eriteta mwali wa Yakobo 

kusangwa omwatsi ali ngʼoyũ isialikolawa. 

8Neryo Hamorĩ mwakanĩa nabo ati, Omutima wa mugala wage Sekemũ amanza 

mwali wenyũ. Ngababũlaya nyiti, mumuheye abye mũkalĩ wuwe. 

9Kandi tũ taha-tahanaye. Mutuhe bali benyũ, nenyũ mwĩmaye bali betu. 

10Nenyũ mwasyĩkala haguma netu. Ekihugo kiri embere syenyũ. Mwĩkale mutundire 

mukyo, muyibanire mwʼebindu.  

11Kandi Sekemũ mwabwira Yakobo nʼabagala babo Dĩna ati, Muleke nyibane 

erĩsĩmwa omo meso wenyũ, nʼebyo mwasyanzwera, nasyabanabyo.  

12Mwahule omũtahyo, nomo byangabya bingi nʼebihembo, nasyabanabyo ngoko 

mukandimbwira. Nĩkwa mumbe omwana-muto eribya mũkalĩ wage.  

13Nĩkwa abagala ba Yakobo mobasũ bĩrya Sekemũ na Hamorĩ tata wuwe omo 

matebo, mobabũga batya kusangwa ĩnĩabĩrĩtsandya mwali wabo ye Dĩna.  

14Neryo mobabwirabo bati, Sitwangatoka erikola ekĩ, eriha mwali wetu oko 

yutabwene; kusangwa ekyo nĩʼlolo kwĩtwe.  

15Hali kiguma ekyangatuma ĩtwabalĩgĩra. Mwamasonda eribya nga twe, obuli 

mulume kwĩnywe ĩnĩabanĩbwa.  

16Neryo twasyabaha bali betu, netu twasyĩmya bali benyũ, netu twasyĩkala nenyũ, 

neryo itwabya kihanda kiguma.  

17Nĩkwa mwamatĩndatowa erĩbanĩbwa, neryo ĩtwĩmya mwali wetu itwagenda ewetu.  

18Ebĩnywa byabo mobyatsemesya Hamorĩ, na Sekemũ mugala wa Hamorĩ.  

19Neryo omũlwana oyo mwatalinda erikola omwatsi oyo, kusangwa mwatsema 

busana na mwali wa Yakobo. Sekemũ naye, abya akengĩrwe kwilaba abosĩ bʼekĩtũnga 

kya tata wuwe.  

20Neryo Hamorĩ na Sekemũ mugala wuwe mobasa oko kyaganda kyʼomũyĩ wabo, 

mobakanĩa nʼabalume bʼomũyĩ wabo, bati,  

21Abalume aba nĩ bĩra betu. Neryo tuleke bĩkale omo kihugo, batundire mukyo. 

Kusangwa ekihugo ni kinene kinatolerebo. Twĩmaye bali babo eribya bakalĩ betu, 

netu tuhebo abana-bato betu.  

22Nĩkwa hali kiguma kisa kyasyaleka abalume aba ĩbĩkala netu, eribya kihanda 

kiguma, bati obuli mulume omo katĩkatĩ ketu abanĩbawe, ngoko babwene.  

23Ebihangulo byabo nʼebindu byabo, nʼesyonyama syabo sibyendisyabya byetu 

kwehĩ? Tũlĩgĩrebo, neryo basyĩkala haguma netu. 

24Neryo abalume bosĩ bʼomũyĩ mobahũlĩkĩrĩrya Hamorĩ na Sekemũ mugala wuwe. 

Obuli mulume oyũkalĩre, mwabanĩbwa, nʼabosĩ bʼomũyĩ wuwe.  

Erĩkwa lyʼabandu ba Sekemũ 

25Neryo mokyabya enyũma wʼaho oko kiro kyʼakasatu, omugulu babya nʼobwagalĩ, 

ababiri bʼoko bagala ba Yakobo, Sĩmeonĩ na Lawĩ, abagala babo Dĩna, mobĩmya, 

obuli mundu omũyalĩ wuwe, mobahĩka oko mũyĩ mo basombĩ, mobĩta abalume bosĩ.  

26Mobĩta na Hamorĩ na Sekemũ mugala wuwe omo mũyalĩ, mobatwala Dĩna 

erĩmũlũsya omo nyũmba ya Sekemũ, neryo mobayigendera.  

27Neryo abandi bagala ba Yakobo mobasa eriya embũlũlĩ, mobahũnga omũyĩ, 

kusangwa batsandaya mwali wabo. 

28Mobĩmya ebihangulo byabo, nʼesyonde syabo, nʼesyopunda syabo, nʼebyosĩ 

ebyabya omo mũyĩ, nʼebyabya omo malima,  

29nʼobũsokĩ bwabo bosĩ, nʼabana babo bosĩ nʼabakalĩ babo, mobatwalabo mo 

banyegwa nʼerĩhũngwa, nʼebyosĩ ebyabya omo manyũmba.  

30Neryo Yakobo mwabwira Sĩmeonĩ na Lawĩ ati, Mwabĩrĩnyagalĩranĩa, mukaleka 

inakumba nabi oko ndũnĩ syʼekihugo, nʼoko Banya Kanana, nʼoko Baperĩsĩ, kandi, 

eriganza lyetu nĩ ĩke, basyakuma-kumana busana nage nʼerĩnyĩta. Nage nasyaherĩbwa, 

ĩngye nʼekĩtũnga kyage.  

31Nabo mobabũga bati, Angakolĩre mwali wetu ngʼomũmalaya kwehĩ?  

Enzũko 35 

Yakobo akaya eBetelĩ 

1Neryo Nyamuhanga mwabwira Yakobo ati, Hangana, uye eBetelĩ, wĩkaleyo 

ũhĩmbeyo ahʼeriherera uku Nyamuhanga oyo wakuhulakako omugulu watibita 

ukasaga Esaũ mugala wenyũ.  

2Neryo Yakobo mwabũga nʼabandu bʼekĩtũnga kiwe, nʼabosĩ ababya haguma naye 

ati, Mũlũsayeho esyonyamuhanga syʼehandi esiri omo katĩkatĩ kenyũ, mũyeraye, 

muhindule esyongimba syenyũ.  

3Neryo tuhongoke twirukire eBetelĩ, neryo nasyahĩmbĩra Nyamuhanga yʼekiherero, 

oyo wanyĩsũbĩraya oko kiro kyʼobũlĩge bwage, kandi abiribya haguma nage ehosĩ 

nalaba.  

4Neryo mobaha Yakobo yʼesyonyamuhanga syosĩ syʼehandi, esyabya omo byala 

byabo, nʼesyombũka esyabya omo matwĩ wabo; neryo Yakobo mwayabĩsasyo omo 

ndĩna yʼomuti wʼomwelo owabya hakũhĩ nʼeSekemũ.  

5Neryo mobagenda, nʼobuba bwa Nyamuhanga mobwabya oko mĩyĩ eyabya ĩtĩmbĩre 

kubo, kutse mobatasyakwamirira abagala ba Yakobo. 

6Neryo Yakobo mwasa eLũzĩ omũyĩ owali omo kihugo kyʼeKanana (aho nĩ Betelĩ), 

iye nʼabandu bosĩ ababya haguma naye.  

7Nʼeyo mwahĩmba yʼekiherero, mwalukaho mo El-betelĩ, kusangwa Nyamuhanga 

amuhulukiraho, omugulu abya akasaga mugala wabo.  

8Nĩkwa Debora, omũbegerya wa Rebeka, mwahola, mwatabwa eyĩkwa wʼeBetelĩ 

omo ndĩna yʼomuti wʼomwelo. Erĩna lyaho molyahulwa mo Alonĩ-bakũtĩ.  

Yakobo akabya Ĩsraelĩ 

9Neryo Nyamuhanga mwahulukira Yakobo kandi, omugulu asa akalũa ePadanĩ-

aramũ, mwamutsumula.  

10Neryo Nyamuhanga mwabũga naye ati, Erĩna lyawe ni Yakobo. Erĩna lyawe 

siryendisyaswahulwa mo Yakobo, nĩkwa erĩna lyawe lyasyabya Ĩsraelĩ. Litya 

Nyamuhanga mwaluka erĩna liwe mo Ĩsraelĩ.  

11Kandi Nyamuhanga mwabũga naye ati, Ĩngye indi Nyamuhanga Omũtokĩ 

Wʼebyosĩ. Ukanyirire utomekerawe; ekihanda nʼendeko yʼebihanda byasyalũa 

ukʼuwe, kandi Wasyabya tata wʼabami. 

12Ekihugo ekyo naha Abrahamũ na Ĩsaka, nasyahakyo ukʼuwe, nʼoko lubuto lwawe 

enyũma syawe.  

13Neryo Nyamuhanga mwahetuka akalũa aho akanĩraya naye.  

14Neryo Yakobo mwasingika endũyĩ yʼaho akanĩraya naye, endũyĩ yabya yʼerĩbwe. 

Neryo mũta kulyo kʼobuhere bwʼerĩpũlya, kandi mũtũlĩra kulyo kwʼamagũta.  

15Kyaleka Yakobo iniahula erĩna lyʼaho Nyamuhanga akanĩraya naye mo Betelĩ.  

Erihola lya Rakelĩ 

16Neryo mobagenda bakalũa eBetelĩ, neryo babere basonda erĩhĩka hakũhĩ nʼeEfũratĩ, 

Rakelĩ mwakunda, mwagalwa kutsibu nʼerikunda. 

17Enyũma wʼaho, omugulu akunda kutsibu, omũyĩrya mwabũga ati, Sigubahe, 

kusangwa lino ukandibana ogundi mugala.  

18Enyũma wʼaho, omugulu omutima wuwe asonda erĩtwĩka, (kusangwa mwalekula), 

mwaluka erĩna liwe mo Benonĩ nĩkwa tata wuwe mwamuluka mo Benyamĩna.  

19Neryo Rakelĩ mwahola, mwatabwa omo nzira yʼeEfũratĩ (eyu ye Betelehemũ).  

20Na Yakobo mwasingika endũyĩ okwʼisinda ya Rakelĩ. Eyo nĩ ndũyĩ yʼokwʼisinda 

yiwe erĩhĩka na lino.  

Abana ba Ĩsraelĩ 

21Na Ĩsraelĩ mwaswagenda, mwahanda ehema yiwe eyisirya wʼenyũmba nyiri 

yʼeEderĩ.  

22Enyũma wʼaho, omugulu Ĩsraelĩ abya ĩkere omo kihugo ekyo, Rũbenĩ mwayateta 

Bĩlĩha, omũhwekĩ wa tata wuwe; na Ĩsraelĩ mowago.  Neryo abagala ba Yakobo 

babya erĩkũmĩ nʼababiri:  

23abagala ba Lea: Rũbenĩ, akambere ka Yakobo, na Sĩmeonĩ, na Lawĩ, na Yũda, na 

Ĩsakarĩ, na Zebũlũnĩ:  

24nʼabagala ba Rakelĩ: Yosefũ na Benyamĩna:  

25nʼabagala ba Bĩlĩha, omũbegerya wa Rakelĩ: ye Danĩ na Nafũtalĩ:  

26nʼabagala ba Sĩlpa, omũbegerya wa Lea: ye Gadĩ na Aserĩ. Aba bo bagala ba 

Yakobo, abo abutira ePadanĩ-aramũ.  

Erihola lya Ĩsaka 

27Nĩkwa Yakobo mwahĩka uku tata wuwe Ĩsaka eMamũrĩ, oko Kĩrĩatĩ-eba (eyo nĩ 

Hebũronĩ), aho Abrahamũ na Ĩsaka babya bĩkere.  

28Ebiro bya Ĩsaka byabya emyaka erĩgana nʼamakũmĩ munani.  

29Neryo Ĩsaka mwalekula, mwahola, mweya abalĩkyabo, abya mũsyakulu iniabirikota 

biro bingi. Neryo Esaũ na Yakobo bagala buwe mobamuta.  

 

Enzũko 36 

Esyondengo sya Esaũ 

1Nĩkwa aba ba bana ba Esaũ (ye Edomũ).  

2Esaũ mwayĩhĩkĩrya abakalĩ buwe oko bali bʼeKanana: Ada mwali wa Elonĩ Omũhĩtĩ, 

na Oholĩbama mwali wa Ana, mwitsikulu wa Sĩbeonĩ Omũhĩvĩ;  

3na Basematĩ nibya, mwali wa Ĩsmaelĩ, mwali wabo Nebayotĩ.  

4Na Ada mwabutira Esaũ yo Elĩfasĩ; na Basematĩ mwabuta Rũelĩ;  

5na Oholĩbama mwabuta Yeũsĩ, na Yalama, na Kora: aba ni bagala ba Esaũ, abo 

abutira omo kihugo kyʼeKanana.  

6Na Esaũ mwĩmya abakalĩ buwe, nʼabagala buwe, nʼabandu bosĩ bʼenyũmba yiwe, 

nʼesyonde siwe, nʼesyonyama siwe syosĩ, nʼobũsokĩ buwe bosĩ, ebyo atunda omo 

kihugo kyʼeKanana; mwagenda omo kihugo ekiri hali uku mugala wabo ye Yakobo.  

7Kusangwa ebindu byabo byabya bingi isibangatoka erĩĩkala haguma. Ekihugo 

babungiramo mokitatolerabo busana nʼebihangulo byabo.  

8Na Esaũ mwĩkala omo kitwa kyʼeSeĩrĩ: Esaũ nĩ Edomũ.  

9Aba ba bana ba Esaũ tata wʼAbanya Edomũ oko kitwa kyʼeSeĩrĩ.  

10Aya wa mena wʼabagala ba Esaũ: Elĩfasĩ mugala wa Ada muka Esaũ, Rũelĩ mugala 

wa Basematĩ muka Esaũ.  

11Nʼabagala ba Elĩfasĩ babya Temanĩ, Omarĩ, Zefo, na Gatamũ, na Kenasĩ.  

12Na Tĩmũna abya mũhwekĩ wa Elĩfasĩ mugala wa Esaũ, neryo mwabutira Elĩfasĩ yo 

Amalekĩ; aba ba bagala ba Ada, muka Esaũ.  

13Nʼaba ba bagala ba Rũelĩ: Nahatĩ, na Zera, Sama, na Mĩza; aba ba bagala ba 

Basematĩ muka Esaũ.  

14Nʼaba ba bagala ba Oholĩbama mwali wa Ana, mwali wa Sĩbeonĩ muka Esaũ; 

mwabutira Esaũ yo Yeũsĩ, na Yalama, na Kora.  

15Aba ba bakama bʼabagala ba Esaũ: abagala ba Elĩfasĩ akambere ka Esaũ; omukama 

Temanĩ, nʼomukama Omarĩ, omukama Zefo, omukama Kenasĩ, 

16omukama Kora, omukama Gatamũ, omukama Amalekĩ; aba ba bakama abo Elĩfasĩ 

abuta, omo kihugo kyʼeEdomũ; aba ba bagala ba Ada.  

17Nʼaba nabo ba bagala ba Rũelĩ, mugala wa Esaũ: omukama Nahatĩ, omukama Zera, 

omukama Sama, omukama Mĩza; aba ba bakama abo Rũelĩ abuta omo kihugo 

kyʼeEdomũ; aba ba bagala ba Basematĩ, muka Esaũ.  

18Nʼaba ba bagala ba Oholĩbama, muka Esaũ: omukama Yeũsĩ, omukama Yalamũ, 

omukama Kora; aba ba bakama ababutawa na Oholĩbama, mwali wa Ana, muka Esaũ.  

19Aba ba bagala ba Esaũ, nʼaba ba bakama babo; iye nĩ Edomũ.  

20Aba ba bagala ba Seĩrĩ Omũhorĩ, esyondũlanĩ syʼekihugo ekyo: Lotanĩ, na Sobalĩ, 

na Sĩbeonĩ, na Ana,  

21na Dĩsonĩ, na Ezerĩ, na Dĩsanĩ, aba ba bakama abalũa oko Bahorĩ, abana ba Seĩrĩ 

omo kĩhugo kyʼeEdomũ. 

22Nʼabana ba Lotanĩ babya: Horĩ na Hemamũ; na mwali wabo Lotanĩ abya Tĩmũna.  

23Aba ba bana ba Sobalĩ: Alwanĩ, na Manahatĩ, na Ebalĩ, Sefo, na Onamũ.  

24Aba ba bana ba Sĩbeonĩ: Aya na Ana; oyũ ni Ana oyo wabana eyĩsoko yʼamagetsi 

awahũhĩre omo mbwarara, omugulu abya akalĩsya esyopunda sya Sĩbeonĩ tata wuwe.  

25Nʼaba ba bana ba Ana: Dĩsonĩ, na Oholĩbama, mwali wa Ana.  

26Aba ba bana ba Dĩsonĩ: Hemũdanĩ, na Esĩbanĩ, Ĩtĩranĩ, na Keranĩ.  

27Aba ba bana ba Ezerĩ: Bĩlhanĩ, na Zawanĩ, na Akana.  

28Aba ba bana ba Dĩsanĩ: Ũzĩ na Aranĩ.  

29Aba ba bakama abalũa oko Bahorĩ: omukama Lotanĩ, omukama Sobalĩ, omukama 

Sĩbeonĩ, omukama Ana,  

30omukama Dĩsanĩ; aba ba bakama abalũa oko Bahorĩ, ngoko babya bakama babo 

omo kihugo kyʼeSeĩrĩ.  

31Nʼaba ba bami abatabala omo kihugo kyʼeEdomũ, isihehatatabala mwami oko bana 

ba Ĩsraelĩ.  

32Na Bela mugala wa Beorĩ mwatabala eEdomũ. Erĩna lyʼomũyĩ wuwe lyabya 

Dĩnahaba.  

33Neryo Bela mwahola, na Yobabũ mugala wa Zera wʼeBosĩra mwatabala omo 

mwanya wuwe. 

34Neryo Yobabũ mwahola, na Hũsamũ owʼekihugo kyʼAbanya Temanĩ mwatabala 

omo mwanya wuwe.  

35Na Hũsamũ mwahola, na Hadadĩ mugala wa Bedadĩ, oyo wĩtĩra Mĩdĩanĩ 

yʼomwʼirima lya Moabũ, mwatabala aho wuwe. Erĩna lyʼomũyĩ wuwe lyabya Awĩtĩ.  

36Neryo Hadadĩ mwahola, na Samũla wa Masĩreka mwatabala omo mwanya wuwe.  

37Na Samũla mwahola, na Saũlĩ wʼeRehobotĩ oyuli oko Lũsĩ mwatabala omo mwanya 

wuwe.  

38Na Saũlĩ mwahola, na Balĩ-hananĩ mugala wa Akĩborĩ mwatabala omo mwanya 

wuwe.  

39Na Balĩ-hananĩ mugala wa Akĩborĩ mwahola, na Hadarĩ mwatabala omo mwanya 

wuwe. Erĩna lyʼomũyĩ wuwe lyabya Paũ. Erĩna lyʼomũkalĩ wuwe lyabya Mehetabalĩ, 

mwali wa Matĩredĩ, mwali wa Me-zahaba.  

40Aya wa mena wʼabakama abalũa uku Esaũ, omo bĩtũnga byabo, nʼewabobo, omo 

mena wabo: omukama Tĩmũna, omukama Alwa, omukama Yetetĩ,  

41omukama Oholĩbama, omukama Ela, omukama Pĩnonĩ, 

42omukama Kenasĩ, omukama Temanĩ, omukama Mĩbũsarĩ,  

43omukama Magdĩelĩ, omukama Ĩrama. Aba ba bakama bʼeEdomũ, ngoko babya 

bĩkere omo kihugo kyʼobũsokĩ bwabo. Oyũ nĩ Esaũ, ĩse wʼAbanya Edomũ.  

Enzũko 37 

Erilota lya Yosefũ 

1Nĩkwa Yakobo mwĩkala omo kihugo ekyo tata wuwe abungiramo, ekihugo 

kyʼeKanana.  

2Esĩ ni ndengo sya Yakobo.  Yosefũ abere abibya wʼemyaka ĩkũmĩ nʼeyirinda, abya 

akalĩsya ekihangulo haguma nʼabagala babo, abya mũlwana haguma nʼabagala ba 

Bĩlĩha, na haguma nʼabagala ba Sĩlpa, abakalĩ ba tata wuwe; kandi Yosefũ mwabya 

akatũla emyatsi mibi yabo uku tata wabo.  

3Nĩkwa Ĩsraelĩ mwanza Yosefũ kwilaba bagala babo bosĩ, kusangwa abya ndũngo 

yiwe. Neryo mwamulandira ekanzu nyiri eyʼemirera.  

4Neryo abagala babo mobalangira ngoko tata wabo amwanzĩre kwilaba bagala babo 

bosĩ, mobamũkwa obusu, mobatatoka erĩkanĩa naye nʼobuholo.  

5Na Yosefũ mwalota esyonzolĩ, mwabikulirasyo abagala babo. Neryo mobamũkwa 

kwʼekĩnĩga kwilaba.  

6Neryo mwabũga nabo ati, Ngababũlaya, muhulikirire esyonzolĩ indialota.  

7Lebaya, twabya tukasenga emiganda omwʼirima, neryo lebaya, omuganda wage 

mwahangana mwasingilila. Neryo emiganda yenyũ moyatĩmba nʼerĩũnama embere 

syʼomuganda wage. 

8Nʼabagala babo mobabũga naye bati, Kwenene wasyatutabalako kwehĩ? Kutse 

kwenene Wasyabya mukama wetu kwehĩ? Mobamũkwa kwʼekĩnĩga kwilaba busana 

nʼerilota liwe nʼebĩnywa biwe.  

9Neryo mwalota esindi nzolĩ, mwabikulirasyo bagala babo, mwabũga ati, Lebaya, 

nabirilota esindi nzolĩ. Eryuba nʼomukera, nʼesyongũnũnũ erĩkũmĩ nʼenguma 

mosyũnama embere syage.  

10Kandi mwayabikulirasyo tata wuwe, nʼabagala babo. Tata wuwe mwamukunga, 

mwabũga naye ati, Nĩ nzolĩkĩ esyo wabirilota kwehĩ? Ĩngye na koyo wawe nʼabagala 

benyũ kwenene twasyasa ĩtũnama, embere syawe oko kitaka kwehĩ?  

11Nʼabagala babo mobamutsura nĩkwa tata wuwe mwabika ebĩnywa ebĩ byʼomo 

mutima wuwe.  

12Abagala babo mobayalĩsĩrya esyombũlĩ sya tata wabo eSekemũ.  

13Na Ĩsraelĩ mwabwira Yosefũ ati, Abagala benyũ sĩbelĩsĩraya esyombũlĩ syʼeSekemũ 

kwehĩ? Wase, ngandikutuma eyo bali. Naye mwabũga naye ati, Nandi hano.  

14Neryo mwamubwira ati, Ugende lino ũyalebaye bagala benyũ nga banabũkĩre, 

nʼesyombũlĩ nga sine ndeke, neryo iwandetera engulu yabo. Neryo mwamutuma oko 

musya wʼeHebronĩ, mwahĩka nʼeSekemũ.  

15Neryo omundu muguma mwamweya eyo, akaganga-ganga omolĩ. Omundu oyo 

mwamũbũlya ati, Ukasondakĩ kwehĩ?  

16Neryo Yosefũ mwabũga ati, Ngakũbũlaya umbwire aho bakalĩsĩraya esyombũlĩ. 

17Omundu oyo mwabũga ati, Babĩrĩlũa hano, kusangwa monowa bakabũga bati, 

Tugende eDotana. Neryo Yosefũ mwakwamirira bagala babo, mweyabo eDotana.  

18Neryo mobamulangira hali, nʼembere wʼerĩhĩka hakũhĩ nabo, mobaya embĩta 

yʼerĩmwĩta.  

19Neryo mobabwirana bati, Lebaya, omukama wʼesyonzolĩ amasa.  

20Neryo mwase, tũmwĩte, tumuguse omo buhya buguma, neryo twasyabũga tuti, 

Enyama nyibi yabirimulya. Neryo twasyalebya esyonzolĩ siwe nga syasyabya siti.  

21Neryo Rũbenĩ mowa, mwamũlamya omo byala byabo, mwabũga ati, Sĩtũmwĩte.  

22Na Rũbenĩ mwabwirabo ati, Sĩmũte omusasi, mumuguse omo buhya obũ obuli omo 

mbwarara, nĩkwa sĩmũmũhĩre kwʼebyala. Iniatoka erĩmũbalya omo byala byabo, 

nʼerĩmũsũbya uku tata wuwe.  

23Enyũma wʼaho Yosefũ abere ahĩka uku bagala babo, mobamũlũsya kwʼekanzu 

yiwe, ekanzu yʼemirera eyo abya ambite.  

24Mobamuhamba mobamugusa omo buhya, nʼobuhya obo sibwabya mo magetsi.  

25Neryo mobĩkala ahisi erirya akalyo. Neryo mobasumba ameso wabo mobalangira 

omulondo wʼAbaĩsmaelĩ bakalũa eGĩleadĩ, haguma nʼesyongamia syabo ĩbahekĩre 

amanũkato, na zerĩ, nʼamanemane, eryandagalĩryabyo eMĩsĩrĩ.  

26Neryo Yũda mwabũga nʼabagala babo ati, Nĩ ndũndĩ yahi ũkwʼĩtwe erĩĩta mugala 

wetu nʼerĩbĩsa omusasi wuwe kwehĩ? 

27Mwase tũmũgũaye oko Baĩsmaelĩ, neryo ebyala byetu ibitabya ukwʼiye. Kusangwa 

ni mugala wetu, nʼomubiri wetu. Nʼabagala babo mobalĩga. 

28Neryo mohalaba Abanya Mĩdĩanĩ, abatũndĩ. Mobasumba Yosefũ erĩmũlũsya omo 

buhya, mobagũlya Yosefũ oko Baĩsmaelĩ busana nʼebihasa byʼekĩtsĩpa makũmĩ abiri. 

Ko batwala Yosefũ batya eMĩsĩrĩ.  

Obũlĩge bwa Yakobo 

29Neryo Rũbenĩ mwasuba oko buhya obo, nĩkwa Yosefũ isiali omo buhya. Neryo 

mwatulanga esyongimba siwe.  

30Mwasuba eyiri bagala babo, mwabũga ati, Omwana siakiriyo. Nage, nasyayahi 

kwehĩ?  

31Neryo mobĩmya ekanzu ya Yosefũ, mobĩta embaya, mobĩkĩrya ekanzu yʼomo 

musasi.  

32Neryo mobaheka ekanzu yʼemirera, mobaletayo uku tata wabo, mobabũga bati, 

Twamabana eyĩ. Uminye lino nga ni kanzu yʼomugala wawe kutse iyihi.  

33Naye mwaminyererayo, mwabũga ati, Ye kanzu yʼomugala wage. Enyama nyibi 

yabirimulya. Kwenene Yosefũ abiritulangwa mo bihande-bihande.  

34Neryo Yakobo mwatulanga esyongimba siwe, mwahĩra omulemba gʼomo mbindi 

yiwe, mwalira mugala wuwe ebiro bingi. 

35Nʼabagala biwe bosĩ nʼabali buwe bosĩ mobayamũ kĩranĩa. Nĩkwa mwagana 

erĩsĩbĩkĩbwa, mwabũga ati, Ngandisyandagalira eKũlĩmũ, inandimulira omugala 

wage. Na tata wuwe mwasekemũka busana naye. 

36NʼAbamĩdĩanĩ mobamũ gũlya eMĩsĩrĩ uku Potĩfarĩ, omũtabalĩ wa Farao, omukulu 

wʼabasĩrĩkanĩ abakamũtegaya.  

 

Enzũko 38 

Erĩlolo lya Yũda 

1Enyũma wʼaho, oko mugulu oyo Yũda mwalũa eyiri bagala babo, mwabungira 

Omũadũlamũ muguma, erĩna liwe iyo Hĩra.  

2Kandi eyo, Yũda mwalangira mwali wʼOmukanana muguma erĩna liwe iyo Sũa, 

neryo mwamwĩmya mwamũhĩkya.  

3Naye mwaheka obukule, mwabuta mugala, mwaluka erĩna liwe mo Erĩ.  

4Neryo mwaswaheka obukule, mwabuta mugala, neryo mwaluka erĩna liwe mo 

Onanũ.  

5Neryo mwaswabuta kandi mugala, mwaluka erĩna liwe mo Sela. Mũkalĩwe abya 

eKezĩbũ omugulu amubuta.  

6Neryo Yũda mwatahĩrya Erĩ, akambere kuwe, omũkalĩ, nʼerina liwe lyabya Tamarĩ.  

7Nĩkwa Erĩ, akambere ka Yũda, abya mubi omo meso wʼOmwami Mukulu, neryo 

Omwami Mukulu mwamwĩta.  

8Neryo Yũda mwabwira Onanũ ati, Ugende wĩmaye muka mugala wenyũ, ũsĩgalaye 

omũkalĩ wa mugala wenyũ, ubutire omugala wenyũ yʼabana.  

9Na Onanũ mwaminya ngoko abana abo batendisyabya buwe, nʼenyũma wʼaho, 

omugulu ĩmaya omũkalĩ wa mugala wabo oyo, mũtalo ahisi, akasyaha mugala wabo 

yʼomwana.  

10Nʼekyo akola mokyabya kibi embere syʼameso wʼOmwami Mukulu, neryo 

Omwami Mukulu mwamwĩta nibya.  

11Neryo Yũda mwabwira Tamarĩ, mwalĩana wuwe ati, Ubye mũkwakalĩ omo nyũmba 

ya tata wawe erĩhĩka aho mugala wage Sela asyakulira; kusangwa abũga ati, 

Akasyahola ngʼabagala babo. Neryo Tamarĩ mwagenda mwĩkala omo nyũmba ya tata 

wuwe.  

12Enyũma wʼebiro bingi mwali wa Sũa, muka Yũda, mwahola. Yũda mwakĩranĩbwa 

mwahetukira eTĩmũna oko batwĩ buwe bʼobweya bwʼesyombũlĩ siwe, iye nʼomwĩra 

wuwe Hĩra Omũadũlamũ.  

13Neryo Tamarĩ mwabwirwa ambu, Lebaya, ĩse-byala akahetukira eTĩmũna erĩtwa 

obweya bwʼesyombũlĩ siwe.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14Neryo mwambula esyongimba syʼobũkwĩrwa, neryo mwayiswika akatambara kʼoko 

mutwe nʼobũsũ, mwayĩkala omo lũkyo lwʼomũyĩ wʼeEnaĩmũ, omo nzira eyikalola 

eTĩmũna. Kusangwa mwalangira ngoko Sela abirikula, naye kwʼatetahabwaye eribya 

mũkalĩ wuwe.  

15Neryo omugulu Yũda amulangira, mwaganĩrya ati nĩ mũmalaya, kusangwa 

iniabiriswika obũsũ buwe.  

16Neryo mwamukebera omo nzira, mwabũga naye ati, Wase, Uleke ngakwĩmaye; 

kusangwa siabya asĩ omũkalĩ oyo kwʼali mwalĩana wuwe. Neryo Tamarĩ mwabũga 

naye ati, Wasyambakĩ; uti ũkandĩnyĩmya kwehĩ?  

17Naye mwabũga ati, Nasyakulebeka akana kʼembene kʼomo kihangulo. Naye 

mwabũga ati, Wasyamba omutsimbo erĩhĩka aho wasyalebekerako kwehĩ?  

18Naye mwabũga ati, Nyikuhe omutsimbo wahi kwehĩ? Neryo Tamarĩ mwabũga ati, 

Embũka yawe yʼekiminyerero nʼomukoba wawe, nʼomũtso wawe owali omo byala 

byawe. Neryo mwamuhabyo, neryo mwamwĩmya, neryo omwanamuto oyo mwaheka 

obukule.  

19Neryo mwahangana mwayigendera, mwambula akatambara kuwe, mwaswambala, 

esyongimba siwe syʼobũkwakalĩ. 

20Neryo Yũda mwamulebeka ekyana kyʼembene omo byala bya mwĩra wuwe 

Omũadũlamũ, eribana omutsimbo owabya omo byala byʼomũkalĩ; nĩkwa 

mwatamweyayo.  

21Neryo mwabũlya abalume baho ati, Omũmalaya oyo wabya eEnaĩmũ oko nzira alihi 

kwehĩ? Neryo mobabũga bati, Hano sihabya mũmalaya.  

22Neryo Omũadũlamũ oyo mwasuba eyiri Yũda, mwabũga ati, Sĩndĩtamweyayo. 

Abandu baho mobakabũga bati, Hano sĩhalwe mũmalaya.  

23Na Yũda mwabũga ati, Abikebyo, tukasyahemulwa, Lebaya, namulebeka ekyana 

kyʼembene ekĩ, nawe sũlĩtamweyayo.  

24Enyũma wʼemikera ngʼĩsatu, Yũda mwabwirwa ambu, Tamarĩ mwalĩana wawe 

abiribya mũmalaya, nʼakandi, ni mukule omo luteto. Neryo Yũda mwabũga ati, 

Mũmũhũlũkaye ahĩsĩbawe.  

25Neryo omugulu ahũlũkĩbawa, mwalayira ũkwʼĩse-byala, ati, Omwenye bindu ebĩ, 

yo wangira mo mukule. Kandi mwabũga ati, Talebaya uminyerere, embũka 

yʼekiminyerero, nʼomukoba, nʼomũtso nga ni byandi.  

26Na Yũda mwaminyererabyo, mwabũga ati, Iye ni mugenge kwilaba ngye, kusangwa 

mondamuha Sela, mugala wage. Neryo mwataswamwĩmya kandi.  

27Enyũma wʼaho omugulu akunda, lebaya, abahasa ibane omo nda yiwe.  

28Enyũma wʼaho abere akinakunda, omuguma mwahũlũkya ebyala. Neryo omũyĩrya 

mwĩmya akalĩkĩ kʼengula mwabohako oko byala biwe, ati, Oyũ yo wamatsũka 

erihuluka.  

29Enyũma wʼaho omugulu omwana asũbũlaya ebyala biwe, neryo mugala wabo 

mwahuluka, neryo omũyĩrya mwabũga ati, Busana nakĩ ukasa kinya-maka kwehĩ? 

Kyaleka erĩna liwe iryalukwa mo Peresĩ. 

30Enyũma wʼaho mugala wabo mwahuluka oyo wabya kwʼakalĩkĩ akʼengula oko 

byala; erĩna liwe molyalukwa mo Zera.  

Enzũko 39 

Yosefũ akakolera Potĩfarĩ 

1Neryo Yosefũ mwatwalwa eMĩsĩrĩ. Neryo Omunya Mĩsĩrĩ ye Potĩfarĩ, omũtabalĩ wa 

Farao, omukulu wʼabateya, mwamugula omo byala byʼAbaĩsmaelĩ, abamuletayo.  

2Nĩkwa Omwami Mukulu abya haguma na Yosefũ, neryo mwabya mundu 

wʼomũyĩsa. Kandi mwabya omo nyũmba yʼomukama wuwe Omunya Mĩsĩrĩ.  

3Omukama wuwe Potĩfarĩ mwalangira ngoko Mwami Mukulu abya haguma na 

Yosefũ, nʼakandi ngoko Mwami Mukulu mwatsumula ebyosĩ akola omo byala biwe.  

4Neryo Yosefũ mwabana erĩsĩmwa omo meso wuwe, mwabya mugombe wuwe. 

Neryo Potĩfarĩ mwayira Yosefũ mo tsongo-mwami wuwe omo nyũmba yiwe, 

nʼebyosĩ abya awite mwahĩrabyo omo byala biwe.  

5Enyũma wʼaho erĩtsũka omugulu amuyira mo mũhangamĩ oko nyũmba yiwe, nʼoko 

byosĩ abya nabyo, Omwami Mukulu mwatsumula enyũmba yʼOmunya Mĩsĩrĩ busana 

na Yosefũ. Omũyĩsa wʼOmwami Mukulu mwabya oko byosĩ abya awite, omo 

nyũmba, nʼomwʼirima.  

6Kandi mwahĩra ebyosĩ abya awite omo byala bya Yosefũ, kandi mwataswaminya 

kindu ukwʼebyo abya nabyo, ka nʼakalyo alya kasa. Nĩkwa Yosefũ abya mubuya, 

nʼogʼobũsũ butendere.  

Yosefũ akagana muka Potĩfarĩ 

7Enyũma wʼemyatsi eyĩ, omũkalĩ wʼomukama wuwe mwabuyahirwa Yosefũ, 

mwabũga naye ati, Gotsera nage.  

8Nĩkwa Yosefũ mwagana, mwabwira omũkalĩ wʼomukama wuwe ati, Lebaya, 

omukama wage sĩasĩ ekiri haguma nage omo nyũmba, abĩrĩhĩra ebyosĩ awite omo 

byala byage. 

9Sihali mundu oyũndabĩreko omo nyũmba eyĩ, kutse sialitanyikaga kindu nina we, 

kusangwa uli mũkalĩ wuwe. Neryo nangakola erĩlolo lingaha erĩ ryo nyiti, nʼerĩhalya 

uku Nyamuhanga kwehĩ?  

10Enyũma wʼaho omugulu ahatikana erĩbũga na Yosefũ obuli kiro, Yosefũ mwatalĩga 

erigotsera naye, kutse erilambama naye.  

11Enyũma wʼaho oko mugulu oyo, Yosefũ mwaya omo nyũmba erikola omũbĩrĩ 

wuwe, kandi sihabya mundu gʼoko bʼomo nyũmba oyo wabyamo.  

12Neryo omũkalĩ mwamuwata omo lukimba luwe ati, Gotsera nage. Neryo Yosefũ 

mwasĩga olukimba luwe omo byala biwe, mwatibita, mwahulukira eyĩhya.  

13Enyũma wʼaho omugulu alangira kwʼamabĩsĩga olukimba omo byala biwe, 

nʼeritibita eyĩhya.  

14Omũkalĩ oyo mwabirikira abalume bʼenyũmba yiwe, mwabũga nabo ati, Lebaya, 

abirituletera Omuebrania erituseka. Mwakingira omwage erigotsera nage, nage 

mongalaka nʼomulenge munene.  

15Enyũma wʼaho omugulu alĩowa ngoko namalaka nʼeribirikira, mwakasĩganaya 

olukimba luwe hakũhĩ nage mwakatibita eyĩhya.  

16Neryo omũkalĩ mwabika olukimba luwe aho ali erĩhĩka aho ĩba wuwe akandĩhĩkĩra 

eka.  

17Neryo mwamubwira ebĩnywa ebĩ ati, Omukobe Muebrania oyo watuletera, 

mwĩngĩre omwage erinzeka. 

18Enyũma wʼaho, omugulu nasumba omulenge wage nʼerilaka mwanyĩsĩgĩra 

olukimba luwe mwatibita eyĩhya.  

19Enyũma wʼaho omugulu omukama wuwe owa ebĩnywa byʼomũkalĩ wuwe, ebyo 

amubwira, ati, Omukobe wawe mwanyĩkolĩre emyatsi eyĩ; neryo mwahitana.  

Eribohwa lya Yosefũ 

20Neryo omukama wa Yosefũ mwamuhamba, mwamũhĩra omo mũlĩkĩ aho 

abʼomũlĩkĩ bʼomwami baboherwe, neryo Yosefũ mwabya hʼomo mũlĩkĩ. 

21Nĩkwa Omwami Mukulu mwabya haguma na Yosefũ mwamũkangya eriganyira 

liwe, mwamuha erĩsĩmwa omo meso wʼomũteya wʼomũlĩkĩ. 

22Neryo omũteya wʼenyũmba yʼomũlĩkĩ mwahĩra abʼomũlĩkĩ bosĩ omo byala bya 

Yosefũ. Ebyosĩ bakolaho iye mwabya mũkolĩ wabyo.  

23Neryo omũteya wʼenyũmba yʼomũlĩkĩ mwataswalangira ebyo Yosefũ akola 

kusangwa Omwami Mukulu abya haguma na Yosefũ. Ebyosĩ akola, Omwami Mukulu 

m watsumulabyo.  

 

Enzũko 40 

Yosefũ akabikula esyonzolĩ syʼabʼomũlĩkĩ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Enyũma wʼemyatsi eyĩ, omũtengĩ wʼOmwami wʼeMĩsĩrĩ, nʼomũtsũmbĩ wuwe 

wʼamandu mobahĩtanĩa omukama wabo Omwami wʼeMĩsĩrĩ.  

2Neryo Farao mwahitana oko bakama buwe babiri, oko mukulu wʼabatengĩ, nʼoko 

mukulu wʼabatsũmbĩ.  

3Neryo mwahĩrabo omo mũlĩkĩ omo nyũmba yʼomukulu wʼabateya omo nyũmba 

yʼomũlĩkĩ, aho Yosefũ abya aboherwe. 

4Omukulu wʼabateya mwahĩra Yosefũ erĩteyabo, nʼerikolerabo nabo mobabuga omo 

mũlĩkĩ mo biro.  

5Neryo omũtengĩ nʼomũtsũmbĩ bʼomwami wʼeMĩsĩrĩ, ababya omo mũlĩkĩ, mobalota 

esyonzolĩ, oko kiro kiguma, obuli mundu nʼerilota liwe, nʼobuli ilota nʼeribikulirwa 

lyalyo.  

6Neryo Yosefũ mwahĩka kubo omo ngyakya-ngyakya, mwatungererabo, neryo, 

lebaya, ibali nʼobũlĩge.  

7Neryo Yosefũ mwabũlya abakama ba Farao ababya babohĩrwe haguma naye omo 

nyũmba yʼomukama wuwe ati, Busana nakĩ mũkakwa obũlĩge bo mutya mũnabwĩre 

kwehĩ?  

8Neryo mobamũsũbĩrya bati, Motukalota esyonzolĩ, kandi sihali mundu 

wʼeritubikulirasyo. Nĩkwa Yosefũ mwabwirabo ati, Ngababũlaya mumbwire, 

eribikula si rya Nyamuhanga kwehĩ? mukatambwirasyo.  

9Neryo omukulu wʼabatengĩ mwabwira Yosefũ erilota liwe, mwamubwira ati, 

Omwʼilota lyage, talebaya, omũlĩkĩ wʼebĩnyũ abya embere syage.  

10Nʼoko mũlĩkĩ wʼebĩnyũ kwabya mitahi ĩsatu. Kandi abya ngʼakasogaya, 

nʼomusanga wago mwahuluka. Ebĩkũto byago mobyaleta ebĩgũma byʼebĩnyũ 

ebyerĩre.  

11Neryo olũtehĩ lwa Farao lwabya omo byala byage. Nage monĩmya ebĩgũma 

nʼerikamulirabyo omo lũtehĩ lwa Farao, kandi monahererya olũtehĩ omo byala bya 

Farao. 

12Neryo Yosefũ mwamubwira ati, Eribikula lyalo lyerĩ. Emitahi ĩsatu ni biro bisatu.  

13Hakĩsĩya biro bisatu neryo Farao asyaswakũlĩga nʼerĩkũsũbya oko mũbĩrĩ wawe. 

Neryo wasyahererya Farao yʼolũtehĩ omo byala biwe, ngoko wagenda ukakola 

omugulu wabya mũtengĩ wuwe.  

14Nĩkwa ngakũbũlaya, usyenyibuka nʼerinyisasira ekiro omwatsi wawe asyowana, 

kandi nʼerinyahula embere sya Farao, nʼerĩndũsya omo nyũmba eyĩ. 

15Kusangwa kwenene nĩbawa omo kihugo kyʼAbaebrania, na hano nibya sinditakola 

kindu kyangaleka ĩbambĩra omo buhya bʼomũlĩkĩ.  

16Neryo omugulu omukulu wʼabatsũmbĩ alangira eribikula ko lyamowana, mwabũga 

na Yosefũ ati, Nage nibya monalota esyonzolĩ, neryo lebaya, Ebĩbo bisatu byʼobundu 

bũhenĩrye byabya oko mutwe wage. 

17Neryo omo kĩbo kyʼendata imuli emĩsĩndo yosĩ yʼakalyo busana na Farao, 

nʼesyonyonyũ mosyalira omo kĩbo ekiri oko mutwe wage.  

18Neryo Yosefũ mwasũbĩrya mwabũga ati, Eribikula lyalyo lyerĩ: ebĩbo bisatu ni biro 

bisatu.  

19Hakĩsĩya biro bisatu Farao asyatwa omutwe wawe ĩnĩakũlũsya goko, asyakuhanika 

oko muti, nʼesyonyonyũ syasyalya emĩnyokũ yawe nʼerĩkũlũsya yoko.  

Eribererera lyʼesyonzolĩ 

20Neryo enyũma wʼebiro bisatu, kyabya kiro kyʼeributwa lya Farao, mwakokotya 

erirya ĩnene busana nʼabagombe buwe bosĩ. Mwaswahanganĩa omukulu wʼabatengĩ 

nʼomukulu wʼabatsũmbĩ omo katĩkatĩ kʼabagombe buwe.  

21Neryo mwasũbya omũtengĩ mukulu okwʼitenga liwe, neryo mwabya akaha olũtehĩ 

omo byala bya Farao.  

22Nĩkwa mwahanika omũtsũmbĩ mukulu. Ngoko Yosefũ abikulirabo.  

23Nĩkwa omũtengĩ mukulu mwatibuka Yosefũ, mwamwibirirwa.  

Enzũko 41 

1Enyũma wʼaho, emyaka ĩbĩrĩ yabere yabihwa, Farao mwalota. Abya ahangene oko 

mũsĩke wʼolũsĩ lwʼeNĩlĩ.  

2Neryo, esyonde sirinda mosyahuluka omo lũsĩ lwʼeNĩlĩ, esyowene nʼesĩnenehĩre, 

neryo mosyalira omo biti byʼekisesa.  

3Kandi, esindi nde sirinda mosyahetuka enyũma wʼesindi sĩkalũa omo lũsĩ lwʼeNĩlĩ, 

esĩtowene, nʼesĩbondĩre, mosyahangana hakũhĩ nʼesindi nde oko mukyingyi wʼolũsĩ 

lwʼeNĩlĩ.  

4Esyonde esĩtowene esĩbondĩre, mosyalya esyonde sirinda esyowene esĩnenehĩre. 

Neryo Farao mwabuka.  

5Neryo mwagotsera, mwalota engendo yʼakabiri. Engano nguma moyasohola 

amakũndĩ alinda awabogĩre nʼagowene.  

6Neryo amakũndĩ alinda mwalasa enyũma wago, awanyalĩre, nʼerĩkwa omwʼihunga 

lyʼendata. 

7Nʼamakũndĩ ayo awanyalĩre mwamera amakũndĩ alinda awabogĩre awerĩre. Neryo 

Farao mwabuka, neryo talebaya, kwesĩ ini ʼlota lisa! 

8Enyũma wʼaho omo ngyakyangyakya, ekĩrĩmũ kiwe mokyakwa engitsi, neryo 

mwatuma eribirikira abalagũlĩ bosĩ bʼeMĩsĩrĩ. Nʼabalume bosĩ bʼamenge. Neryo Farao 

mwabwirabo erilota liwe nĩkwa sihabya mundu nʼomuguma oyo wangatoka 

eribikuliralyo Farao.  

Yosefũ akabikula esyonzolĩ sya Farao 

9Neryo omũtengĩ mukulu mwabũga na Farao ati, Namibuka ebibi byage mũnabwĩre.  

10Farao abya ahitene oko bagombe buwe, neryo mwanyĩhĩra omo mũlĩkĩ erĩteyĩbwa 

omo nyũmba yʼomukulu wʼabateya, ĩngye nʼomukulu wʼabatsũmbĩ.  

11Nʼomo kiro kiguma motwalota, ĩngye naye. Motwalota obuli mundu nʼeribikula 

lyʼerilota liwe.  

12Neryo haguma netu habya omũlwana Muebrania, omugombe wʼomukama 

wʼabateya. Netu motwamubwira erilota lyetu, naye mwatubikulira erilota lyetu. 

Neryo mwabikulira obuli mundu ngʼerilota liwe.  

13Enyũma wʼaho ngoko atubikulira, mobyabya bitya. Ĩngye monasũbĩbwa oko mũbĩrĩ 

wage, naye mwahanikwa oko muti.  

14Neryo Farao mwatumira uku Yosefũ, mobamuleta lũba erĩlũa omo buhya 

bwʼomũlĩkĩ. Neryo Yosefũ mwayĩsĩsa, mwambala esindi ngimba, mwingira omwa 

Farao.  

15Neryo Farao mwabwira Yosefũ ati, Nabirilota, kandi sihali oyo wangabikulalyo. 

Kandi namowa engulu yawe, bati omugulu ũkowa erilota ukatoka eribikulalyo.  

16Neryo Yosefũ mwasũbĩrya Farao ati, Sĩ ĩngye. Nyamuhanga asyaha Farao 

erĩsũbĩrya lyʼobuholo. 

17Neryo Farao mwabwira Yosefũ ati, Omwʼilota lyage, lebaya, nabya nyimene oko 

mukyingyi wʼolũsĩ lwʼeNĩlĩ.  

18Neryo, esyonde sirinda mosyasabuka sĩkalũa omo lũsĩ lwʼeNĩlĩ esĩnenehĩre, 

nʼesyowene, mosyalira omo kisesa.  

19Neryo lebaya, esindi nde sirinda mosyasabuka enyũma wasyo ini mĩbondũ, 

ĩsĩsyowene. Omo kihugo kyosĩ kyʼeMĩsĩrĩ sindinatalola uku nde nyibi ngʼesĩ na kera.  

20Esyonde sĩbondĩre esĩtowene mosyalya esyonde sĩnenehĩre sirinda syʼerĩmbere.  

21Syabere syabiryasyo, mositatoka eriminyikala nga siryalyasyo, nĩkwa isikine nyibi 

ngoko syabya erĩmbere. Neryo monatsumbuka.  

22Neryo monalangira kandi omwʼilota lyage, neryo talebaya, amakũndĩ alinda 

mwasohola oko mukongo muguma, awatũngĩre nʼerĩowana.  

23Neryo lebaya, amakũndĩ alinda mwalasa awanyalĩre, awalagere omwʼihunga 

lyʼendata, eryabuhirira enyũma wago.  

24Amakũndĩ awanyalĩre mwamera amakũndĩ owene alinda. Neryo monatũlĩrasyo 

abalagũlĩ, nĩkwa mohatabya nʼomuguma oyo wangatoka erimbikulirasyo.  

25Na Yosefũ mwabwira Farao ati, Erilota lya Farao niʼguma Nyamuhanga akatũlĩra 

Farao ebyo akĩsĩya iniakola.  

26Esyonde sirinda syowene ni myaka irinda. Nʼamakũndĩ alinda owene ni myaka 

irinda. Erilota ni ʼguma. 

27Esyonde sirinda esĩbondĩre nʼesĩtowene esyasabuka enyũma wasyo ni myaka irinda, 

nʼamakũndĩ alinda nibya ebinyunzu ebyũmĩbawa nʼerihunga lyʼendata yasyabya 

myaka irinda yʼenzala.  

28Ebĩ byo nabwira Farao. Nyamuhanga abĩrĩkangya Farao ebyo akĩsĩya iniakola.  

29Lebaya, emyaka irinda yʼomukene ikasa omo kihugo kyosĩ kyʼeMĩsĩrĩ.  

30Neryo enyũma wʼaho, emyaka irinda yʼenzala yasyahĩka. Omukene gosĩ 

asyibiriranwa omo kihugo kyʼeMĩsĩrĩ, nʼenzala yasyabugana ekihugo.  

31Omukene siendisyaswaminywa omo kihugo busana nʼenzala eyikasa, kusangwa 

yasyakala kutsibu.  

32Neryo kusangwa erilota lya Farao molyasubirana kabiri, ni kusangwa ni mwatsi 

Nyamuhanga abĩrĩhanganĩa, neryo hakĩsĩya hake Nyamuhanga ĩnĩaberereryago.  

33Busana nʼekyo lino Farao ũyĩsonderaye omundu wʼamenge nʼobũlengekanĩa, 

ũmũhĩre omo kihugo kyʼeMĩsĩrĩ.  

34Farao akole ekĩ, ahĩre abateya omo kihugo, bĩmaye ekiguma oko bitanu byʼekihugo 

kyʼeMĩsĩrĩ omo myaka irinda yʼomukene. 

35Bahĩndanaye akalyo kosĩ kʼemyaka yowene eyikasa, babike engano omo byala bya 

Farao busana nʼakalyo omo mĩyĩ, bategayeko.  

36Nʼakalyo ako; kasyabya mbĩso busana nʼemyaka irinda yʼenzala, eyikandisyabya 

omo kihugo kyʼeMĩsĩrĩ. Ekihugo sikihere busana nʼenzala.  

Yosefũ akatabala eMĩsĩrĩ 

37Omwatsi oyũ mowana omo meso wa Farao, nʼomo meso wʼabagombe buwe bosĩ.  

38Neryo Farao mwabwira abagombe buwe ati, Twanganabana omundu oyuli ngʼoyũ, 

oyuli nʼOmũlĩmũ wa Nyamuhanga kwehĩ?  

39Neryo Farao mwabũga na Yosefũ ati, Kusangwa Nyamuhanga abĩrĩkũkangya 

ebyosĩ ebyo, sihali gundi wʼamenge nʼobũlengekanĩa nga we. 

40Wasyatabala omo nyũmba yage, kandi abandu bage bosĩ basyakenga ekĩnywa 

kyawe. Oko kĩtũmbĩ kyʼobwami kisa nasyabya mukulu kuwe. 

41Neryo Farao mwabũga na Yosefũ ati, Lebaya, nabĩrĩkũhĩra endata oko kihugo kyosĩ 

kyʼeMĩsĩrĩ.  

42Neryo Farao mwalũsya embũka yiwe yʼekiminyerero oko byala biwe, mwahĩrayo 

oko byala bya Yosefũ kandi mwamwambalya esyongimba esyowene syʼengurungu, 

kandi mwahĩra omusege wʼesyamagetsi omo bĩkya biwe.  

43Kandi Farao mwamũgendya omo galĩ yiwe yʼakabiri eyo abya nayo. Mobabirikira 

embere siwe bati, Muhande amarwĩ. Mwamũhĩra endata wʼekihugo kyosĩ kyʼeMĩsĩrĩ.  

44Neryo Farao mwabũga na Yosefũ ati, Ĩngye indi Farao, kandi butsira we sihali 

mundu wasyasumba ebyala biwe kutse ebisando biwe omo kihugo kyosĩ kyʼeMĩsĩrĩ.  

45Neryo Farao mwaluka erĩna lya Yosefũ mo Zefanatĩpanea. Neryo mwamuha 

Asenatĩ, mwali wa Potĩfera, omũhererĩ wʼeOnĩ eribya mũkalĩwe. Neryo Yosefũ 

mwalaba omo kihugo kyʼeMĩsĩrĩ.  

46Neryo Yosefũ abya wʼemyaka makũmĩ asatu omugulu ahangana embere sya Farao 

Omwami wʼeMĩsĩrĩ. Neryo Yosefũ mwalũa embere sya Farao, mwalaba omo kihugo 

kyosĩ kyʼeMĩsĩrĩ.  

47Omo katĩkatĩ kʼemyaka irinda yʼomukene eyo, ekitaka mokyerya bingi.  

48Neryo Yosefũ mwahĩndanĩa akalyo kosĩ kʼemyaka irinda akabya omo kihugo 

kyʼeMĩsĩrĩ, mwabikako omo mĩyĩ. Akalyo kʼamalima awabya atĩmbĩre oko buli mũyĩ, 

mwabikako oko mũyĩ oyo.  

49Na Yosefũ mwabika engano nene kũndũ ngʼomusege wʼomo ngetsi, erĩhĩka aho 

alekera eriganza kusangwa isiriganzika.  

50Kandi Yosefũ mwabuta abana babiri embere wʼeriasa lyʼomwaka wʼenzala, abo 

Asenatĩ mwali wa Potĩfera omũhererĩ wʼeOnĩ, amubutira.  

51Yosefũ mwaluka erĩna lyʼakambere mo Manase; kusangwa abũga ati, Nyamuhanga 

abirireka inibirirwa erinuba lyage lyosĩ, nʼekĩtũnga kya tata wage kyosĩ. 

52Neryo mwaluka akambale mo Efraĩmũ, kusangwa Nyamuhanga abĩrĩnyĩkanyĩrĩrya 

omo kihugo kyʼobũlĩge bwage.  

53Nʼemyaka irinda yʼomukene owabya omo kihugo kyʼeMĩsĩrĩ, moyahwa.  

54Emyaka irinda yʼenzala moyatsũka erĩhĩka, ngoko Yosefũ abũga. Enzala moyabya 

omo bihugo byosĩ. Nĩkwa akalyo mokabya omo kihugo kyosĩ kyʼeMĩsĩrĩ. 

55Omugulu ekihugo kyosĩ kyʼeMĩsĩrĩ kyalola oko nzala, abandu mobalakira Farao 

busana nʼakalyo. Farao mwabũga nʼAbanya Mĩsĩrĩ bosĩ ati, Muye eyiri Yosefũ, 

nʼekyo akandibabwira, mukolekyo.  

56Enzala moyabya omo kihugo kyosĩ. Yosefũ mwakingula esyombĩso syosĩ, 

mwagũlya oko Banya Mĩsĩrĩ. Enzala moyakala omo kihugo kyʼeMĩsĩrĩ.  

57Ebihugo byosĩ mobyasa eMĩsĩrĩ uku Yosefũ erigula engano, kusangwa enzala 

moyakala omo kihugo kyosĩ.  

Enzũko 42 

Abagala ba Yakobo bakahĩka eMĩsĩrĩ 

1Neryo Yakobo mowa ngoko hali engano eMĩsĩrĩ, neryo Yakobo mwabwira bagala 

buwe ati, Busana nakĩ mukatungererana kwehĩ?  

2Kandi mwabũga ati, Nabĩrĩowa ngoko engano iri eMĩsĩrĩ. Mwandagalireyo, 

muyatugulire eyo. Itwatoka eribyaho, itutahola.  

3Nʼabagala babo Yosefũ erĩkũmĩ mobandagalira eMĩsĩrĩ eriyagula engano.  

4Nĩkwa Yakobo mwatatuma Benyamĩna mugala wabo Yosefũ, haguma nʼabagala 

babo, kusangwa abũga ati, Kwamũhwa akasyahĩka ko kitsibu omo nzira.  

5Neryo abagala ba Ĩsraelĩ mobagenda haguma nʼabandi abagenda eriyagula, 

kusangwa enzala yabya omo kihugo kyʼeKanana.  

6Nĩkwa Yosefũ abya mukulu wʼekihugo. Naye yo wagũlaya oko bandu bosĩ 

bʼekihugo. Neryo abagala babo Yosefũ mobasa mobamũnamira nʼamũsũ wabo 

erĩhĩka oko kitaka.  

7Omugulu Yosefũ alangira abagala babo, mwaminyererabo, nĩkwa mwayiyira kubo 

ngʼowʼehandi, mwakala kubo. Mwabũga nabo ati, Mũkalũa hahi kwehĩ? Nabo 

mobabũga bati, Tũkalũa omo kihugo kyʼeKanana erisyagula akalyo.  

8Na Yosefũ mwaminyerera bagala babo, nĩkwa ibo mobatamuminya.  

9Neryo Yosefũ mwibuka erilota eryo alota busana nabo, mwabũga nabo ati, Muli 

balĩngĩ, muliasa erilangira omulala wʼekihugo. 

10Nabo mobamũsũbĩrya bati, Iyihi, mukama wetu, nĩkwa abagombe bawe bakabiasa 

erisyagula akalyo.  

11Ĩtwe bosĩ tuli bagala bʼomundu muguma. Tuli bandu bʼekwenene, abagombe bawe 

sĩ balĩngĩ.  

12Neryo mwabũga nabo ati, Iyihi, nĩkwa mwabiriasa erilangira omulala wʼekihugo 

kyetu.  

13Nabo mobabũga bati, Ĩtwe abakobe bawe, tuli bagala ĩkũmĩ nʼababiri, abagala 

bʼomundu muguma omo kihugo kyʼeKanana. Neryo lebaya, Omulere ali haguma na 

tata wetu, nʼomuguma sialiho.  

14Na Yosefũ mwabũga nabo ati, Ekyo kyo ndyabũga nenyũ nyiti, Muli balĩngĩ.  

15Ũmwʼekĩ mwasyalengwako: okwʼibyaho lya Farao, sĩmwendĩlũa hano, omugala 

wenyũ mulere ate ahĩka hano.  

16Mutume omuguma wʼũkwʼĩnywe, ende mugala wenyũ, nenyũ mukandibohwa, 

ebĩnywa byenyũ birengawe nga mũnemũbũga kwenene, busana nʼeribyaho lya Farao, 

kwenene muli balĩngĩ. 

17Neryo mwabohabo abosĩ haguma ebiro bisatu.  

18Ekiro kyʼebisatu Yosefũ mwabũga nabo ati, Mukole ekĩ imomwabyaho, kusangwa 

ngubaha Nyamuhanga;  

19mwamabya muli bandu bʼekwenene, omuguma gʼoko bagala benyũ abohawe omo 

nyũmba yʼomũlĩkĩ. Nĩkwa Ĩnywe mugende, muheke engano busana nʼenzala 

yʼebĩtũnga byenyũ.  

20Munyiretere mugala wenyũ mulere. Neryo ebĩnywa byenyũ byasyamĩnyĩkalĩbwa, 

nenyũ imutaswahola. Nabo mobakola batya.  

21Neryo mobabwirana bati, Kwenene tuli nʼolubanza busana na mugala wetu, 

kusangwa motwalangira obuligo bʼomutima wuwe, omugulu atuhatikana, motũtowa, 

ekyo kikaleka obuligo obũ ĩbwatũhĩkako.  

22Neryo Rũbenĩ mwasũbĩryabo ati, Mondababwira nyiti, Simukole omũlwana yo 

nabi, nenyũ momũtowa kwehĩ? Neryo kikaleka omusasi wuwe ĩnĩasondĩbwa.  

23Kandi mobataminya ko Yosefũ amowabo, kusangwa habya omũbĩndũlĩ wa kubo.  

24Neryo mwayihigula kubo, mwalira. Neryo mwasuba aho bali, mwabũga nabo, neryo 

mwĩmya Sĩmeonĩ omo katĩkatĩ kabo, mwamuboha embere syʼameso wabo.  

25Neryo Yosefũ mwategeka ati bũsũlaye ebindu byabo mwʼengano, nʼerĩsũbũlĩrya 

obuli mundu yʼesyofranka siwe omo kisaho kiwe, nʼerihabo endanda busana nʼenzira. 

Ko bakolerabo batya.  

26Mobahekya esyopunda syabo syʼengano, mobalũayo.  

27Neryo omugulu omuguma wa kubo abohola ekigunza kiwe eriha epunda yiwe 

yʼebiti aho bagotsera, mwabanamo esyofranka siwe, neryo lebaya, ibine omo buno 

bwʼekigunza kiwe.  

28Neryo mwabwira abagala babo ati, Esyofranka syage syasũbwĩre, sine omo ngunza 

yage. Emitima yabo moyahenĩa omo nda mobabindukirana nʼerititimana bati, Ekĩ nĩkĩ 

ekyo Nyamuhanga abiritukolera kwehĩ?  

Abagala babo Yosefũ bakahĩka ewabo 

29Neryo mobahĩka uku Yakobo tata wabo omo kihugo kyʼeKanana, mobamũtulĩra 

ebyosĩ ebyahĩka kubo, bati,  

30Omundu oyo, omukama wʼekihugo, mwabũga netu ebĩkalĩre, mwatulangira nga 

balĩngĩ bʼekihugo. 

31Netu motwabũga naye tuti, Tuli bandu bʼekwenene. Situli balĩngĩ.  

32Tuli bagala ĩkũmĩ nʼababiri, abagala ba tata wetu. Omuguma siakiriho, nʼomulere 

ane haguma na tata wetu mũnabwĩre omo kihugo kyʼeKanana. 

33Omundu oyo, omukama wʼekihugo, mwabũga netu ati, Ũkwʼekĩ nasyaminya ko 

muli bandu bʼekwenene: mũnyĩsĩgĩre mugala wenyũ muguma, mwĩmaye engano 

busana nʼenzala yʼebĩtũnga byenyũ, muyigendere.  

34Nĩkwa munyiretere mugala wenyũ mulere. Ukwʼekyo nasyaminya ko mute balĩngĩ, 

nĩkwa ko muli bandu bʼekwenene. Neryo nasyabasũbũlĩrya mugala wenyũ, neryo 

imwatundira omo kihugo.  

35Enyũma wʼaho omugulu bũtũla ebyabya omo syongunza syabo, neryo lebaya, ekitu 

kyʼesyofranka kyʼobuli mundu ikine omo ngunza yiwe, nʼomugulu balangira haguma 

na tata wabo ebitu byabo byʼesyofranka, mobubaha.  

36Na Yakobo tata wabo mwabwirabo ati, Busana nenyũ namakwĩrwa abana. Yosefũ 

siali, na Sĩmeonĩ siali, kandi mukatwala Benyamĩna. Emyatsi yosĩ eyĩ 

yamanyilundamanako.  

37Neryo Rũbenĩ mwabwira tata wuwe ati, Wasyĩta abagala bage babiri 

namatendĩmũsũbũlya. Ũmũhĩre omo byala byage, nage nasyamuleta kandi ukʼuwe.  

38Yakobo mwabũga ati, Omugala wage siendisyandagala haguma nenyũ. Kusangwa 

mugala wabo abirihola, naye ĩyowene yũkĩnasĩya. Kusangwa ekitsibu 

kyamamũhĩkako omo nzira eyo mukaya, neryo mwasyaleka inahola nʼobũlĩge.  

Enzũko 43 

Olugendo lwʼakabiri lwʼabagala babo Yosefũ 

1Enzala moyakanya omo kihugo.  

2Enyũma wʼaho, babere babuga erirya engano eyo balũsaya eMĩsĩrĩ, tata wabo 

mwabũga nabo ati, Mugende kandi, muyatugulire akalyo kake.  

3Na Yũda mwabũga naye ati, Omundu oyo mwatũgomerya kutsibu ati, 

Simwendisyalola oko bũsũ bwage, mugala wenyũ ate haguma nenyũ.  

4Wamatuma mugala wetu haguma netu, twasyandagala erikugulira akalyo.  

5Nĩkwa wamatindamutuma, sitwendiandagala, kusangwa omundu oyo mwatubwira 

ati, Simwendisyalola oko bũsũ bwage, omugala wenyũ ate haguma nenyũ. 

6Neryo Ĩsraelĩ mwabũga ati, Busana nakĩ momwanyikola nabi eribwira omundu oyo 

ngoko muwite ogundi mugala wenyũ kwehĩ?  

7Nabo mobabũga bati, Omundu oyo mwabũlya ndeke-ndeke busana netu, na busana 

nʼekihanda kyetu ati, Tata wenyũ akineho kwehĩ? Munawite gundi mugala wenyũ 

kwehĩ? Netu motwamũtũlĩrago ngoko biri. Ko twangatokĩre eriminya tuti 

kwʼangabũga ati, Mwandagale haguma na mugala wenyũ kwehĩ?  

8Neryo Yũda mwabũga na Ĩsraelĩ tata wuwe ati, Tuma omũlwana haguma nage, 

tuhongoke tugende. Itwatoka eribyaho, nʼeritindahola, ĩtwe, nawe, nʼabana betu.  

9Nasyahingana naye erimwimira. Wasyanyiganza mo mũlemberĩ wuwe. 

Namatendimuleta ukʼuwe, nʼerĩmũhĩra embere syawe, neryo nasyaheka omusango 

oyo kera na kera.  

10Kusangwa kumbe tutalirinda, nga twabirisubula engendo yʼakabiri.  

11Neryo tata wabo Ĩsraelĩ mwabũga nabo ati, Byamabya iko biri bitya lino, mukole 

ekĩ. Mwĩmaye ebĩgũma byowene byʼekihugo omo bindu byenyũ, mutwalire omundu 

oyo yʼolutsumbi, nʼotũgũta tuke, nʼehyuki, nʼamanũkato, nʼamane-mane, nʼakalanga, 

nʼelosĩ.  

12Mwĩmaye esyofranka syo kabiri omo byala byenyũ nʼesyofranka esyasubula omo 

muno wʼesyongunza syenyũ muswehekasyo omo byala byenyũ. Kwamũhwa 

byibiriranawa.  

13Mutwale omugala wenyũ nibya, muhongoke, mugende kandi oko mundu oyo.  

14Kandi Nyamuhanga Omũtokĩ Wʼebyosĩ abaganyire embere syʼomundu oyo, 

iniababoholera ogundi mugala wenyũ na Benyamĩna. Nage namakwĩrwa nʼabana 

bage, ĩnamabĩkwĩrwa.  

Yosefũ akakokaya bagala babo 

15Neryo abandu abo mobĩmya olutsumbi, kandi mobĩmya esyofranka esyongendo 

ĩbĩrĩ omo byala byabo, mobatwala na Benyamĩna, mobahongoka, mobandagalira 

eMĩsĩrĩ, mobahangana embere sya Yosefũ. 

16Omugulu Yosefũ alangira Benyamĩna haguma nabo, mwabwira omwĩmanĩrĩ wuwe 

wʼenyũmba yiwe ati, Ĩngĩraya bandu aba omo nyũmba, ukere enyama nʼerĩkokotya 

ebyʼerirya, kusangwa abandu aba bakandirya haguma nage omwʼitungi.  

17Omundu oyo mwakola ngoko Yosefũ amuhana. Omundu oyo mwaleta abandu abo 

omo nyũmba ya Yosefũ.  

18Nʼabandu abo mobakwa obuba, kusangwa mobaletwa omo nyũmba ya Yosefũ 

mobabũga bati, Tukaletawa muno busana nʼesyofranka esyasubula omo syongunza 

syetu engendo yʼerĩmbere. Iniatoka eritutsongera, nʼerituwako, nʼeritutwala eribya 

bakobe, nʼesyopunda syetu.  

19Neryo mobasegera hakũhĩ nʼomwĩmanĩrĩ wʼenyũmba ya Yosefũ, mobabũga naye 

oko lũkyo lwʼenyũmba,  

20bati, Uwe mukama wage, kwenene motwandagala engendo yʼerĩmbere erigula 

akalyo.  

21Enyũma wʼaho omugulu twahĩka omo nyũmba yʼabagenĩ omo nzira, motwasengula 

esyongunza syetu, neryo lebaya esyofranka syʼobuli mundu isine omo buno 

bwʼekisaho kiwe, esyofranka syetu ĩsĩnahĩkene esyosĩ. Neryo twamaletasyo kandi 

omo byala byetu. 

22Esindi franka twabiriretasyo omo byala byetu erigula akalyo. Sĩtwasĩ nga nindi oyo 

wahĩra esyofranka syetu omo ngunza syetu.  

23Neryo omwĩmanĩrĩ mwabũga nabo ati, Obuholo bubye nenyũ, simubahe. 

Nyamuhanga wenyũ, na Nyamuhanga wa tata wenyũ, abiribaha ebindu omo bisaho 

byenyũ. Ĩngye nabya nʼesyofranka syenyũ. Neryo mwahũlũkĩryabo Sĩmeonĩ. 

24Neryo omwĩmanĩrĩ oyo mwaleta abandu abo omo nyũmba ya Yosefũ, mwahabo 

amagetsi, mobanaba oko bisando byabo. Kandi mwaha nʼesyopunda syabo 

syʼebyʼerirya.  

25Neryo mobategekanĩa olũsũnzo busana nʼerĩhĩka lya Yosefũ omwʼitungi, kusangwa 

mobowa ngoko bakandiriraho.  

Erirya ĩnene Yosefũ akokotaya busana nʼabagala babo 

26Omugulu Yosefũ ahĩka eka mobamuha olũsũnzo olwabya omo byala byabo omo 

nyũmba, mobayũnamya embere siwe erĩhĩka oko kitaka. 

27Naye mwabũlyabo ewahi, ati, Tata wenyũ anabũkĩre, omũsyakulu oyo mwahula 

kwehĩ? Erĩhĩka lino akineho kwehĩ?  

28Nabo mobamũsũbĩrya bati, Omugombe wawe, tata wetu anabũkĩre, akineho. Neryo 

mobũnamya emitwe yabo, mobalambama.  

29Neryo Yosefũ mwasumba ameso wuwe, mwalangira Benyamĩna mugala wabo, 

omugala wa koyo wuwe, neryo mwabũga ati, Oyũ yo mugala wenyũ mulere, oyo 

mwahula kwehĩ? Neryo Yosefũ mwabũga ati, Nyamuhanga akuganyire uwe, mugala 

wage.  

30Neryo Yosefũ mwanguha erĩlũaho, kusangwa omutima wuwe abya nʼolukando 

lunene busana na mugala wabo, neryo mwasondya ahʼeriririra. Neryo mwingira omo 

kyumba kiwe, mwaliriramo.  

31Neryo mwerya obũsũ buwe, mwahuluka, mwayĩsũnga, mwabũga ati, Mũhũkũle.  

32Neryo mobamũhũkũlĩra aho wuwe ĩyowene, nabo aho wabo; nʼAbanya Mĩsĩrĩ 

ababya bakalya haguma naye, nabo aho wabo; kusangwa Abanya Mĩsĩrĩ isibangalya 

akalyo haguma nʼAbaebrania; kusangwa ekyo ni nye oko Banya Mĩsĩrĩ.  

33Neryo mobĩkala embere siwe, akambere aho wuwe, nʼomulere aho wuwe nʼabandu 

mobasamalirana nʼerisweka.  

34Neryo mwahereryabo amagabo wʼakalyo kakalũa oko mesa yiwe, nĩkwa erĩgabo lya 

Benyamĩna molyabya ĩnene ngendo ĩtanu oko wabo. Neryo mobapũlya, nʼeritsema 

haguma naye.  

 

Enzũko 44 

Eriyiswekera lyʼabagala babo Yosefũ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


90 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

1Neryo Yosefũ mwahana omwĩmanĩrĩ wʼenyũmba yiwe ati, Ũsũlaye omo ngunza 

syʼabandu aba mwʼakalyo, ngoko bangatoka eriheka, ũhĩre esyofranka syʼobuli 

mundu omo buno bwʼengunza yiwe.  

2Kandi Ũhĩre olũtehĩ lwage, olũtehĩ lwʼekĩtsĩpa omo buno bwʼengunza yʼomulere 

nʼesyofranka siwe esyʼengano. Neryo omwĩmanĩrĩ mwakola ngʼekĩnywa ekyo Yosefũ 

abũga.  

3Neryo bwabere bwakya, abandu abo mobatsindikwa, ibo nʼesyopunda syabo.  

4Omugulu bahĩka ekyaswa, ĩsĩbebahĩka hali, Yosefũ mwabũga nʼomwĩmanĩrĩ wuwe 

ati, Uhongoke, ukwame abandu aba, neryo wamabibanabo, ũbũge nabo uti, Busana 

nakĩ mũkatũhũlaya ekibi kyʼoko kibuya kwehĩ?  

5Olũ si lo lũtehĩ omukama wage akapũlayamo, nʼerilagula mulo kwehĩ? Mwamakola 

mutya imwamakola nabi.  

6Neryo mwahĩka kubo, mwabwirabo ebĩnywa ebĩ.  

7Nabo mobamũsũbĩrya bati, Busana nakĩ omukama wage akabũga ebĩnywa ebiri 

ngʼebĩ kwehĩ? Kibye hali oko bagombe bawe erikola ebiri ngʼebĩ.  

8Lebaya, esyofranka esyo twegaya omo buno bwʼesyongunza syetu, 

motwakuleterasyo kandi tũkalũa omo kihugo kyʼeKanana. Twangatoka tuti erĩĩba 

ebĩtsĩpa kutse esyamagetsi omo nyũmba yʼomukama wawe kwehĩ?  

9Oko bagombe bawe oyo wasyabanika nalo, iniahola, netu nibya twasyabya bakobe 

bʼomukama wawe.  

10Naye mwabũga ati, Lino kibye ngʼebĩnywa byenyũ. Oyo wasyabanika nalo asyabya 

mukobe wage. Nenyũ mwasyabya butsira lubanza.  

11Neryo mobanguha, mobĩkya obuli mundu engunza yiwe oko kitaka, mobasengula 

obuli mundu engunza yiwe.  

12Naye mwasondyalo, erĩtsũka oko mukulu erĩhĩndĩra oko mulere. Olũtehĩ olo 

molwabanika omo ngunza ya Benyamĩna.  

13Neryo mobasatangya esyongimba syabo, obuli mundu mwahekya epunda yiwe, 

mobasuba oko mũyĩ.  

14Neryo Yũda nʼabagala babo mobahĩka oko nyũmba ya Yosefũ. Naye inianeho. 

Mobawa embere siwe oko kitaka.  

15Neryo Yosefũ mwabũga nabo ati, Oyũ ni mwatsi wahi ogo mulyakola kwehĩ? Ko 

sĩmwasĩ omundu nga ngye kwʼanganatoka erilagula kwehĩ?  

16Neryo Yũda mwabũga ati, Tũkandĩbũgakĩ nʼomukama wage kwehĩ? Twasyabũgakĩ 

kwehĩ? Kutse twasyayĩbalya tuti kwehĩ? Nyamuhanga abiribana obubi bwʼabakobe 

bawe. Talebaya, tuli bagombe bʼomukama wage, ĩtwe, nʼoyo wabanika kʼolũtehĩ omo 

byala biwe.  

17Nĩkwa Yosefũ mwabũga ati, Sikibye kwĩngye erikola nyitya. Omo byala 

byʼomundu oyo lũtehĩ lukandibanikako, iye asyabya mukobe wage, nĩkwa Ĩnywe, 

mwagenda nʼobuholo uku tata wenyũ.  

18Neryo Yũda mwasegera hakũhĩ naye, mwabũga ati, Uwe mukama wage, 

ngakũbũlaya, uhamule omugombe wawe abũge ekĩnywa kiguma omo matwĩ 

wʼomukama wage, kandi Suleke erihitana lyawe erigulumira oko mugombe wawe, 

kusangwa ulingene na Farao.  

19Omukama wage mwabũlya abagombe buwe, ati, Munawite tata kutse mugala 

wenyũ kwehĩ? 

20Netu motwabwira omukama wetu tuti, Tunawite tata, omũsyakulu, nʼendũngo yiwe, 

ni mulere. Omugala wabo aholĩre, naye ĩyowene yũkĩnasĩya uku koyo wuwe, kandi 

tata wuwe amwanzĩre.  

21Nawe mowabwira abagombe bawe uti, Mũnyandagalĩrayeye, inatoka erimugusa 

kwʼameso.  

22Netu motwabwira omukama wetu tuti, Omũlwana siangatoka erĩsĩganĩa tata wuwe. 

Kusangwa amasĩganĩa tata wuwe, tata wuwe iniasyayirekulira.  

23Nawe mowabwira abagombe bawe uti, Mugala wenyũ mulere amatendiandagala 

haguma nenyũ, simwendisyalola oko bũsũ bwage kandi.  

24Enyũma wʼaho omugulu twahetukira oko mugombe wawe tata wage, 

motwamũtũlĩra ebĩnywa byʼomukama wage.  

25Na tata wetu mwabũga ati, Mugende kandi muyatugulire akalyo kake.  

26Netu motwabũga tuti, Sitwenditoka eriandagala. Omugala wetu mulere amabya ali 

haguma netu neryo twasyandagala, kusangwa Sitwangatoka erilola oko bũsũ 

bwʼomundu oyo, mugala wetu mulere ate haguma netu.  

27Nĩkwa omugombe wawe tata wage mwatubwira ati, Mũnasĩ omũkalĩ wage ko 

mwambutira abagala babiri.  

28Omuguma mwagenda, neryo monabũga nyiti, Kwenene abiritulangwa mo bihande-

bihande. Kandi sinditaswamulolako.  

29Nenyũ mwamandũsya kwʼoyũ nibya, nʼekitsibu kyamamũhĩkako, 

mwasyandagalĩrya esyombwĩ syage syʼeKũlĩmũ nʼobũlĩge. 

30Neryo omugulu nasyahĩka oko mugombe wawe tata wage, nʼomũlwana isiali 

haguma netu kusangwa engebe yiwe ibohene nʼengebe yʼomũlwana. 

31Omugulu asyalangira ko mũlwana ate haguma netu, asyayirekulira, nʼabagombe 

bawe basyandagalĩrya esyombwĩ syʼomugombe wawe tata wetu syʼeKũlĩmũ 

nʼobũlĩge.  

32Kusangwa omugombe wawe mwabya muhingo wʼomũlwana uku tata wage, ati, 

Namatendikuleteraye, nasyaheka omusango uku tata wage kera na kera.  

33Neryo lino, ngakũbũlaya, Uleke omugombe wawe, asĩgale mo mukobe wʼomukama 

wage omo mwanya wʼomũlwana. Uleke omũlwana ahetuke nʼabagala babo.  

34Kusangwa nasyahetukira uku tata wage ko nyiti, omũlwana ate haguma nage 

kwehĩ? Ngasyalola oko kibi ekyasyahĩka uku tata wage.  

Enzũko 45 

Yosefũ akayĩmĩnyĩkalaya oko bagala babo 

1Neryo Yosefũ mwatatoka erĩyĩtũlerya embere syʼabandu bosĩ ababya bimene hakũhĩ 

naye. Neryo mwabirikira ati, Mũlũsaye obuli mundu yʼembere syage. Neryo 

mohatabya mundu haguma naye omugulu Yosefũ ayĩmĩnyĩsaya oko bagala babo.  

2Neryo mwasumba omulenge nʼeririra, nʼAbanya Mĩsĩrĩ mobowa, nʼekĩtũnga kya 

Farao mokyowa.  

3Neryo Yosefũ mwabũga nʼabagala babo ati, Ĩngye indi Yosefũ. Tata wage akineho 

kwehĩ? Nʼabagala babo mobatatoka erĩmũsũbĩrya, kusangwa mobubaha embere siwe.  

4Na Yosefũ mwabũga nʼabagala babo ati, Mũyĩtũnde hakũhĩ nage, nabo mobasegera 

hakũhĩ. Neryo mwabũga nabo ati, Ĩngye indi Yosefũ mugala wenyũ, oyo mwagũlaya 

eMĩsĩrĩ.  

5Na lino simuyiswekere, kutse simuyihitaneko, muti mwanyĩgũlaya eno, kusangwa 

Nyamuhanga mwanyituma embere syenyũ erĩteya engebe yenyũ.  

6Kusangwa enzala yamatabya omo kihugo mo myaka ĩbĩrĩ. Neryo hakiri yindi myaka 

ĩtanu, isihendisyabya eririma kutse erigesa omo myaka eyo.  

7Neryo Nyamuhanga mwanyituma embere syenyũ erĩbateya mo masĩgalira omo 

kihugo, nʼerĩbalamya mutoke eribyaho ndeke.  

8Neryo lino, sĩ ʼbũga ambu Ĩnywe mwanyituma eno, nĩkwa ye Nyamuhanga. Naye 

abĩrĩmbĩra eribya tata uku Farao, nʼomukama wʼekĩtũnga kiwe kyosĩ, nʼeribya 

mũtabalĩ oko kihugo kyosĩ kyʼeMĩsĩrĩ.  

9Mwanguhe muhetukire eyiri tata, mumubwire muti, Mugala wawe Yosefũ amabũga 

ati, Nyamuhanga abiringira mo mukama wʼeMĩsĩrĩ yosĩ. Unyandagalireko, sulinde.  

10Wasyĩkala omo kihugo kyʼeGosenĩ, kandi Wasyabya hakũhĩ nage, uwe, nʼabana 

bawe, nʼabitsikulu bawe, nʼesyombũlĩ syawe, nʼesyonde syawe, nʼebyosĩ ebyo uwite.  

11Nʼeyo yo nasyakulemberera, kusangwa hakine eyindi myaka ĩtanu yʼenzala. 

Ukasyabya mwera, uwe, nʼabʼekĩtũnga kyawe, nʼabosĩ abo uwite.  

12Neryo, lebaya, ameso wenyũ amalangira, nʼameso wa mugala wetu Benyamĩna, 

ngoko bo buno bwage bo bũkabũga nenyũ.  

13Nenyũ mwasyakanĩrya tata wage olukengerwa lwage losĩ omo Mĩsĩrĩ, nʼoko byosĩ 

mwabirilangira. Mwasyanguha nʼerĩandagalĩrya tata yʼeno.  

14Neryo Yosefũ mwawa oko bĩkya bya mugala wabo ye Benyamĩna, mwalira, na 

Benyamĩna mwalirira oko bĩkya biwe.  

15Neryo mwalyatsirira abagala babo bosĩ, mwalirira kubo. Enyũma wʼaho, abagala 

babo mohakanĩranĩa naye.  

Farao akatumira uku Yakobo 

16Engulu eyĩ moyogũbwa omo nyũmba ya Farao, bati, Abagala babo Yosefũ basĩre. 

Neryo mokyatsemesya Farao nʼabagombe buwe.  

17Na Farao mwabũga na Yosefũ ati, Ubwire bagala benyũ uti, Mukole ekĩ, mũhekaye 

esyonyama syenyũ, mugende, mubetegere oko kihugo kyʼeKanana. 

18Mwĩmaye tata wenyũ, nʼebĩtũnga byenyũ, mwase kwĩngye. Nage nasyabaha 

ebibuya ebyʼomo kihugo kyʼeMĩsĩrĩ, mwasyalya oko muboga wʼekihugo.  

19Lino mukahamulawa, mukole ekĩ, Mwĩmaye esyogalĩ syʼomo kihugo kyʼeMĩsĩrĩ 

busana nʼabana benyũ, na busana nʼabakalĩ benyũ, mulete tata wenyũ, mwase.  

20Kandi simusyetsomana ebindu byenyũ kusangwa ebibuya byʼekihugo kyosĩ 

kyʼeMĩsĩrĩ nĩ byenyũ.  

21Neryo abagala ba Ĩsraelĩ mobakola batya. Yosefũ mwahabo esyogalĩ, ngoko Farao 

abũga, mwahabo nʼendanda busana nʼenzira.  

22Mwaha oko buli mundu olukimba olo angaswambala, nĩkwa mwaha Benyamĩna 

yʼesyofranka magana asatu, nʼesyongimba angaswambala engendo ĩtanu.  

23Neryo mwalebeka ĩse wuwe yʼebĩ: esyopunda ĩkũmĩ esĩhekĩre ebindu byowene 

byʼeMĩsĩrĩ, nʼesyopunda syʼobũkalĩ ĩkũmĩ esĩhekĩre engano nʼobundu nʼendanda 

busana na tata wuwe omo nzira.  

24Neryo mwahongokya bagala babo, nabo mobagenda neryo mwabũga nabo ati, 

Simunegenere omo nzira.  

25Neryo mobahetuka erĩlũa eMĩsĩrĩ, mobaya omo kihugo kyʼeKanana uku Yakobo 

tata wabo.  

26Neryo mobamũtũlĩrago bati, Yosefũ akineho lino, naye nĩ mũtabalĩ oko kihugo 

kyosĩ kyʼeMĩsĩrĩ. Omutima wuwe mwalembera kusangwa mwatĩkĩrĩrya ebyo.  

27Neryo mobamubwira ebĩnywa byosĩ bya Yosefũ, ebyo abwirabo. Neryo omugulu 

alola oko syogalĩ esyo Yosefũ amulebeka erimuheka, neryo ekĩrĩmũ kya Yakobo tata 

wabo mokyamusubako.  

28Neryo Ĩsraelĩ mwabũga ati, Bingaho. Yosefũ mugala wage akineho, 

ngandiyamulolako embere wʼerihola lyage.  

Enzũko 46 

Yakobo nʼekihanda kiwe bakaya eMĩsĩrĩ 

1Neryo Ĩsraelĩ mwahongoka haguma nʼebyosĩ abya nabyo, mwahĩka eBerĩ-seba, 

mwahera amahere uku Nyamuhanga wa tata wuwe Ĩsaka.  

2Na Nyamuhanga mwabũga na Ĩsraelĩ omwʼilota omo kiro ati, Yakobo, Yakobo, naye 

mwabũga ati, Nandi hano.  

3Neryo mwabũga ati, Ĩngye indi Nyamuhanga, Nyamuhanga wa tata wawe, Sigubahe 

eriandagalira eMĩsĩrĩ, kusangwa eyo nasyakuyira mo kihanda kinene.  

4Nasyandagala haguma nawe eMĩsĩrĩ, kwenene nasyakũhetũkya kandi. Yosefũ 

asyahĩra ebyala biwe oko meso wawe.  

5Neryo Yakobo mwahangana erĩlũa eBerĩ-seba. Abagala ba Ĩsraelĩ mobaheka Yakobo 

tata wabo, nʼabana babo, nʼabakalĩ babo, oko syogalĩ esyo Farao atuma erimuheka.  

6Mobatwala nʼesyonyama syabo, nʼebindu byabo ebyo babana omo kihugo 

kyʼeKanana, mobaya eMĩsĩrĩ, ye Yakobo, nʼabana buwe bosĩ haguma naye,  

7abagala buwe, nʼabitsikulu buwe, nʼabali buwe, nʼabali bʼabagala buwe, nʼabana 

buwe bosĩ mwaletabo haguma naye eMĩsĩrĩ.  

8Aya wa mena wʼabana ba Ĩsraelĩ abahĩka eMĩsĩrĩ, Yakobo nʼabagala buwe; Rũbenĩ, 

akambere ka Yakobo.  

9Abagala ba Rũbenĩ: Hanoko, na Palũ, na Nesĩronĩ, na Karmĩ.  

10Abagala ba Sĩmeonĩ: Yemwelĩ, na Yamĩnũ, na Ohadũ, na Yakĩnĩ, na Zoharĩ, na 

Saũlĩ mugala wʼomwali wʼeKanana. 

11Abagala ba Lawĩ: Gersonĩ, na Kohatĩ, na Merarĩ.  

12Abagala ba Yũda: Erĩ, na Onanũ, na Sela, na Peresĩ, na Zera; nĩkwa Erĩ na Onanũ 

mobaholera omo kihugo kyʼeKanana. Nʼabagala ba Peresĩ babya Hesĩronĩ na Hamũlĩ. 

13Abagala ba Ĩsakarĩ: Tola, na Pũwa, na Ĩobũ, na Sĩmũronĩ.  

14Abagala ba Zebũlũnĩ: Seredĩ, na Elonĩ, na Yalelĩ.  

15Aba ni bagala ba Lea, abo abutira Yakobo aPadanĩ-aramũ, haguma na mwali wuwe 

Dĩna. Emiganzo yosĩ yʼabagala buwe nʼabali buwe yabya makũmĩ asatu nʼabasatu.  

16Abagala ba Gadĩ: Sĩfonĩ, na Hagĩ, na Sũnĩ, na Ezĩbonĩ, na Erĩ, na Arodĩ, na Arelĩ. 

17Abagala ba Aserĩ: Ĩmũna, na Ĩsĩwa, na Ĩsĩwĩ, na Berĩa, na Sera, mwali wabo; 

nʼabagala ba Berĩa, Heberĩ, na Malĩkĩelĩ.  

18Aba ni bagala ba Sĩlpa, oyo Labanĩ aha Lea mwali wuwe; abana abo abutira 

Yakobo, ni bandu ĩkũmĩ nʼendatu 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

19Abagala ba Rakelĩ muka Yakobo, Yosefũ na Benyamĩna.  

20Neryo Yosefũ mwabutira Manase na Efũraĩmũ omo kihugo kyʼeMĩsĩrĩ, abo Asenatĩ 

mwali wa Potĩfera omũhererĩ wa Onĩ, amubutira.  

21Abagala ba Benyamĩna: Bela na Keberĩ, na Asĩberĩ, Gera, na Namanĩ, Ehĩ, na Rosĩ, 

na Mũpĩmũ, na Hũpĩmũ, na Aradĩ.  

22Aba ba bagala ba Rakelĩ, abo Yakobo abuta. Abosĩ babya ĩkũmĩ nʼabani.  

23Abagala ba Danĩ: Hũsĩmũ.  

24Abagala ba Nafũtalĩ: Yazelĩ, na Gũnĩ, na Yezerĩ, na Sĩlemũ.  

25Aba ni bagala ba Bĩlĩha, oyo Labanĩ aha Rakelĩ mwali wuwe, abo abutira Yakobo. 

Abosĩ babya bandu balinda.  

26Abandu bosĩ abasa haguma na Yakobo eMĩsĩrĩ, abalũa omo kisimbiri kiwe, butsira 

abalĩana ba Yakobo, abandu bosĩ babya makũmĩ ndatu nʼendatu.  

27Neryo abagala ba Yosefũ, abo abutira eMĩsĩrĩ, babya babiri. Abandu bosĩ bʼekĩtũnga 

kya Yakobo abagenda eMĩsĩrĩ babya makũmĩ alinda.  

28Kandi mwatuma Yũda mo ndangĩrĩrĩ uku Yosefũ, erimusondola erĩhĩka eGosenĩ, 

neryo mobahĩka omo kihugo kyʼeGosenĩ.  

29Neryo Yosefũ mwategekanĩa egalĩ yiwe, nʼerihetuka erĩhĩndana na Ĩsraelĩ tata 

wuwe, eGosenĩ. Mwayĩkangya kwiye, mwawa oko bĩkya biwe, mwalirira oko bĩkya 

biwe, endambĩ nyiri.  

30Neryo Ĩsraelĩ mwabũga na Yosefũ, ati, Lino nanganahola, namabilola oko bũsũ 

bwawe, ngoko ukineho.  

31Kandi Yosefũ mwabũga nʼabagala babo, riʼabʼekĩtũnga kya tata wuwe ati, 

Ngahetuka nʼeriyabwira Farao, nʼerĩmũkanĩrya nyiti, Abagala betu nʼabʼekĩtũnga kya 

tata wage, ababya omo kihugo kyʼeKanana, babĩrĩmbĩkako.  

32Nʼabandu aba nĩ balĩsya bʼesyombũlĩ, kusangwa babiribya bateya bʼebihangulo. 

Babirireta esyombũlĩ syabo nʼesyonde syabo nʼebyosĩ ko babya nabyo.  

33Neryo omugulu Farao asyababirikira, asyabũga ati, Omũbĩrĩ wenyũ ni wahi kwehĩ?  

34Nenyũ mwasyabũga muti, Abagombe bawe babya balĩsya bʼebihangulo erĩlũa omo 

bũlwana bwetu erĩhĩka lino, ĩtwe nʼabotata wetu. Imwatoka erĩĩkala omo kihugo 

kyʼeGosenĩ, kusangwa obuli, mũlĩsya ni nye oko Banya Mĩsĩrĩ.  

Enzũko 47 

Yakobo akahĩka emuliro wa Farao 

1Neryo Yosefũ mwayabwira Farao ati, Tata wage nʼabagala betu, nʼesyombũlĩ syabo, 

nʼesyonde syabo, nʼebyosĩ bawite, babiriasa erĩlũa omo kihugo kyʼeKanana. Neryo 

lebaya, bali omo kihugo kyʼeGosenĩ.  

2Neryo mwĩmya abandu batanu omo katĩkatĩ kʼabagala babo, mwayakangyabo Farao.  

3Na Farao mwabũlya bagala babo ati, Omũbĩrĩ wenyũ ni wahi kwehĩ? Nabo 

mobabwira Farao bati, Abagombe bawe nĩ balĩsya bʼesyombũlĩ, ĩtwe nʼabotata wetu.  

4Neryo mobabũga na Farao bati, Twamasa eribya babunga omo kihugo kino, 

kusangwa sihali obũlĩsĩryo busana nʼesyombũlĩ syʼabagombe bawe, kusangwa enzala 

ĩkalĩre omo kihugo kyʼeKanana. Neryo lino tũkakũbũlaya, Uleke abagombe bawe 

bĩkale omo kihugo kyʼeGosenĩ.  

5Na Farao mwabũga na Yosefũ ati, Tata wawe nʼabagala benyũ babĩrĩkũhĩkako.  

6Ekihugo kyʼeMĩsĩrĩ kiri embere syawe. Wĩkalaye tata wawe nʼabagala benyũ omo 

kihugo ekyowenenga. Bĩkale omo kihugo kyʼeGosenĩ, kandi wamabya ũnasĩ abandu 

bʼamenge omo katĩkatĩ kabo, uyirebo mo bakulu oko bihangulo byage.  

7Neryo Yosefũ mwaleta Yakobo ĩse wuwe, mwamũhĩra emuliro wa Farao. Yakobo 

mwatsumula Farao.  

8Neryo Farao mwabũlya Yakobo ati, Ebiro byʼemyaka yʼeribyaho lyawe ni bingahi 

kwehĩ?  

9Yakobo mwasũbĩrya Farao ati, Ebiro byʼemyaka yʼobubunga bwage ni myaka 

erĩgana nʼamakũmĩ asatu. Ebiro byʼemyaka yʼeribyaho lyage nina bike, kandi ni 

byʼobũlĩge, kandi sibiribyahĩka oko biro byʼemyaka yʼeribyaho lyʼabotata wage omo 

biro byʼobubunga bwabo.  

10Na Yakobo mwatsumula Farao, neryo mwalũa embere siwe.  

11Neryo Yosefũ mwĩkalya tata wuwe nʼabagala babo, mwahabo ekitaka omo kihugo 

kyʼeMĩsĩrĩ, omo kihugo kyowenenga, omo kihugo kyʼeRamese, ngoko Farao ategeka.  

12Na Yosefũ mwakuma ĩse wuwe nʼabagala babo, nʼekĩtũnga kyosĩ kya tata wuwe, 

omo kalyo ngʼeriganza lyʼabana babo ko bali.  

Erikanya lyʼenzala omo kihugo 

13Kandi omo kihugo kyosĩ sihabya kalyo, kusangwa enzala moyakala kutsibu, 

kyaleka ekihugo kyʼeMĩsĩrĩ nʼekihugo kyʼeKanana ibyawira busana nʼenzala.  

14Neryo Yosefũ mwakuma-kuma esyofranka syosĩ esyabya omo kihugo kyʼeMĩsĩrĩ, 

nʼomo kihugo kyʼeKanana, busana nʼengano eyo bagula. Neryo Yosefũ mwaleta 

esyofranka syosĩ omo nyũmba ya Farao.  

15Neryo omugulu esyofranka syahwa omo kihugo kyʼeMĩsĩrĩ, nʼomo kihugo 

kyʼeKanana, Abanya Mĩsĩrĩ bosĩ mobasa uku Yosefũ bati, Utuhe akalyo, busana nakĩ 

tukandiholera embere syawe kwehĩ? Kusangwa esyofranka syetu syamatuhwera.  

16Na Yosefũ mwabũga ati, Esyofranka syamabula, mubane ebihangulo byenyũ, nage 

ngandibahako.  

17Neryo mobaleta esyonde syabo uku Yosefũ. Neryo Yosefũ mwahabo akalyo omo 

mwanya wʼesyosabayĩrĩ nʼesyombũlĩ, nʼesyonde, nʼesyopunda. Kandi mwalemberabo 

omo kalyo omo mwanya wʼebihangulo byabo byosĩ oko kirimo ekyo. 

18Omwaka oyo abere abihwa, mobamũhĩkako oko mwaka wʼakabiri, mobamubwira 

bati, Sĩtwendĩbĩsa oko mukama wetu ngoko syofranka syetu syamahwa esyosĩ. 

Ebihangulo byʼesyonde ni byʼomukama, sihali kindi kĩsĩgere embere wʼameso 

wʼomukama wetu, ye nʼemibiri yetu nʼebitaka byetu.  

19Busana nakĩ tuholere embere syʼameso wawe, ĩtwe nʼebitaka byetu kwehĩ? Utugule 

nʼekitaka kyetu oko kalyo, ĩtwe nʼebitaka byetu twasyabya bakobe ba Farao. Utuhe 

embuto, imotwabyaho, itutaswahola, nʼekitaka sikibye kĩma.  

20Neryo Yosefũ mwagulira Farao yʼekitaka kyosĩ kyʼeMĩsĩrĩ. Kusangwa Abanya 

Mĩsĩrĩ mobagũlya obuli mundu olubibi luwe, kusangwa enzala moyakala kubo. 

Ekihugo mokyabya kya Farao.  

21Neryo mwahũmya abandu bʼomo mĩyĩ erĩlũa oko mutano muguma wʼeMĩsĩrĩ 

erĩhĩka oko gundi mutano wakyo.  

22Ekihugo kyʼabamĩnyererĩ kisa mwatagulakyo, kusangwa abamĩnyererĩ babya 

nʼamagabo uku Farao, ibakalya erĩgabo eryo Farao ahabo. Kyaleka ebihugo byabo 

ĩbĩtagũlĩbwa.  

23Neryo Yosefũ mwabũga nʼabandu ati, Lebaya, nabiribagula mũnabwĩre nʼekitaka 

kyenyũ busana na Farao. Lebaya, esyombuto syenyũ syesĩ. Mwasyaherasyo omo 

kitaka. 

24Neryo omugulu wʼerigesa mwasyaha Farao yʼengemu ekiguma kyʼebitanu, 

nʼotũlengĩ tuni twasyabya twenyũ, oko mbuto syʼamalima, nʼoko bana benyũ.  

25Nabo mobabũga bati, Wabĩrĩlamya esyongebe syetu. Tubane eriganyira omo meso 

wʼomukama wetu, netu twasyabya bakobe ba Farao. 

26Neryo Yosefũ mwahĩra amahano busana nʼebitaka byʼeMĩsĩrĩ erĩhĩka lino, Farao 

ĩmaye erĩgabo lyʼengemu yʼekiguma oko bitanu. Kye nʼekihugo kyʼabahererĩ kisa, 

mokitabya kya Farao.  

27Neryo Ĩsraelĩ mwĩkala omo kihugo kyʼeMĩsĩrĩ, omo kihugo kyʼeGosenĩ. Aho 

bayitundira ebindu, mobabuta mobakanya kutsibu.  

Yakobo akakanaya na Yosefũ 

28Neryo Yakobo mwĩkala omo kihugo kyʼeMĩsĩrĩ mo myaka ĩkũmĩ nʼeyirinda. Neryo 

ebiro byʼemyaka yʼeribyaho lya Yakobo mobyabya myaka erĩgana nʼamakũmĩ ani 

nʼeyirinda.  

29Neryo omugulu wʼerihola lya Ĩsraelĩ mwahĩka hakũhĩ. Mwabirikira mugala wuwe 

Yosefũ, mwamubwira ati, Kumbe namabana erĩsĩmwa omo meso wawe, ngakũbũlaya 

Ũhĩre ebyala byawe oko kihinga kyage, ungolere ekibuya nʼekwenene. Ngakũbũlaya 

susyenyita eMĩsĩrĩ.  

30Nĩkwa omugulu ngayabana abotata-kulu wage, wasyambeka erĩlũa eMĩsĩrĩ, 

nʼerinyita omo mahero wabo. Neryo Yosefũ mwamũsũbĩrya ati, Nasyakola ngoko 

wamabĩbũga.  

31Nĩkwa Yakobo mwabũga ati Ũnyĩlahĩrayeko. Neryo mwamũlahĩryako. Neryo 

Ĩsraelĩ mũnamira oko musegemo wʼengyingo.  

 

Enzũko 48 

Yakobo akatsumula Efũraĩmũ na Manase 

1Enyũma wʼemyatsi eyĩ, Yosefũ mwabwirwa ambu, Lebaya, tata wawe alwere. Neryo 

Yosefũ mwĩmya bagala buwe babiri haguma naye, ye Manase na Efũraĩmũ.  

2Neryo omugulu Yakobo abwirawa ambu, Lebaya, omugala wawe Yosefũ anemwasa 

ukʼuwe. Neryo Ĩsraelĩ mwayĩsũnga-sũnga, mwĩkala oko ngyingo.  

3Neryo Yakobo mwabũga na Yosefũ ati, Nyamuhanga Omũtokĩ Wʼebyosĩ 

mwanyihulukira eLũzĩ omo kihugo kyʼeKanana, nʼerinyitsumula.  

4Kandi mwambwira ati, Lebaya, nasyakuha abana, nʼerĩkũkanyĩrĩrya, kandi 

nasyakuyira mo bihanda bingi byʼabandu, kandi nasyaha abana bawe ekihugo ekĩ 

enyũma syawe mo mwandu wa kera na kera.  

5Na lino abagala bawe babiri abo wabutira omo kihugo kyʼeMĩsĩrĩ isindinakũhĩkako 

eMĩsĩrĩ, ni bage; Efũraĩmũ na Manase nga Rũbenĩ na Sĩmeonĩ, basyabya bage.  

6Kandi abana abo wasyaswabuta enyũma wʼabo, basyabya bawe, basyahulwa omo 

lĩna lyʼabagala babo oko mwandu wabo.  

7Nage, omugulu nahĩka ePadanĩ, monakwĩrwa Rakelĩ omo kihugo kyʼeKanana omo 

nzira, ĩtũkĩsĩya ĩtwahĩka eEfurata; nage monamutaho omo nzira ikaya Efurata (eyo nĩ 

Betelehemũ).  

8Neryo Ĩsraelĩ abere abisamalira bagala ba Yosefũ, mwabũga ati, Aba ni bahi kwehĩ?  

9Neryo Yosefũ mwabwira tata wuwe ati, Aba ba bagala bage, abo Nyamuhanga 

ambera enoka. Neryo Yakobo mwabũga ati, Ngakũbũlaya, ũtũndebo hano, nage 

nganditsumulabo.  

10Nĩkwa ameso wa Ĩsraelĩ iniamabikula busana nʼobũsyakulu, neryo isiakitoka 

erilangira. Neryo Yosefũ mwatũndabo hakũhĩ naye, naye mwalyatsirirabo, 

mwabagalirabo.  

http://pt-br.bibles.org/versions/nnb-KB80

11Neryo Ĩsraelĩ mwabũga na Yosefũ ati, Mondaganĩrya nyiti nasyalola oko bũsũ 

bwawe. Neryo lebaya, Nyamuhanga abĩrĩnyĩkangya abana bawe.  

12Neryo Yosefũ mwalũsyabo omo katĩkatĩ kʼamarwĩ wuwe. Mũnamĩrya obũsũ buwe 

bʼoko kitaka.  

13Neryo Yosefũ mwĩmyabo ababiri, Efũraĩmũ oko byala biwe byʼamali, erĩmũlolya 

oko byala byʼamalembe bya Ĩsraelĩ, na Manase omo byala biwe byʼamalembe 

erĩmũlolya oko byala byʼamali bya Ĩsraelĩ, neryo mwatũndabo hakũhĩ naye. 

14Neryo Ĩsraelĩ mwakakya okuboko kuwe kwʼamali, mwahĩrako oko mutwe wa 

Efũraĩmũ, oyo wabya mulere, nʼebyala biwe byʼamalembe oko mutwe wa Manase, 

iniakaminyerera omo byala, kusangwa Manase abya kambere. 

15Neryo Yakobo mwatsumula Yosefũ, nʼerĩbũga ati, Nyamuhanga oyo abotata wage 

abo Abrahamũ na Ĩsaka balendera embere siwe, Nyamuhanga oyo wanyirembera omo 

ngebe yage yosĩ erĩhĩka mũnabwĩre.  

16Omũlaĩka oyo wanyĩtongolaya kwʼebibi byosĩ, atsumule abalwana aba. Erĩna lyage 

lyahulawe kubo, nʼerĩna lyʼabotata wage Abrahamũ na Ĩsaka. Bakanye eribya bangi 

omo kihugo.  

17Omugulu Yosefũ alangira ngoko tata wuwe amahĩra ebyala biwe byʼamali oko 

mutwe wa Efũraĩmũ, mokĩtamũtsemesya. Neryo mwasumba ebyala bya tata wuwe 

erĩlũsyabyo oko mutwe wa Efũraĩmũ erĩhĩrabyo oko mutwe wa Manase.  

18Neryo Yosefũ mwabwira tata wuwe ati, Butsira bitya, tata wage. Kusangwa oyũ ni 

kambere. Ũhĩre ebyala byawe byʼamali oko mutwe wuwe.  

19Neryo tata wuwe mwagana, mwabũga ati, Nyĩnasĩ, mugala wage, nyĩnasĩ. Naye 

nibya anemwendisyabya kihanda, nibya asyabya mukulu, nĩkwa omugala wabo 

Omulere asyabya mukulu kwiye, nʼabana buwe basyabya bihanda bingi. 

20Neryo Yakobo mwatsumulabo ekiro ekyo, ati, Busana nenyũ Ĩsraelĩ asyatsumula ati, 

Nyamuhanga akuyire nga Efũraĩmũ na Manase! Litya Yakobo mwahĩra Efũraĩmũ 

yʼembere sya Manase.  

21Neryo Ĩsraelĩ mwabwira Yosefũ ati, Lebaya, nyiri hakũhĩ nʼerihola. Nĩkwa 

Nyamuhanga asyabya haguma nenyũ, asyabasũbya omo kihugo kyʼabotata wenyũ. 

22Kandi nabirikuha erĩgabo liguma ĩnene kwilaba eryʼabagala benyũ eryo nalũsaya 

omo byala byʼOmũamorĩ, omo mũyalĩ wage nʼobuta bwage.  

Enzũko 49 

Yakobo akatsumula bagala buwe 

1Neryo Yakobo mwabirikira bagala buwe, mwabũga ati, Mũhĩndane haguma, inatoka 

eribabwira ebĩkandĩsyabahĩkako oko biro byʼenyũma,  

2Mukuma-kumane, muhulikirire, ĩnywe bagala ba Yakobo;  Muhulikirire Ĩsraelĩ tata 

wenyũ.  

3Rũbenĩ, uwe uli kambere kage,  Akagala kage nʼerĩtsũka lyʼamaka wage;  Omukulu 

wʼerĩsĩkya, nʼomukulu wʼamaka.  

4Eribera nʼerĩũtĩka ngʼamagetsi, siwendisyabya nʼobukulu;  Kusangwa mowasambira 

oko ngyingo ya tata wawe;  Neryo mowatsandyayo ukasambira oko ngotsero yage.  

5Sĩmeonĩ na Lawĩ ni bagala;  Emĩyalĩ yabo ni bindu byʼamalwa byʼomwaga.  

6Uwe mutima wage, sũhĩke omo mbĩta yabo;  Olukengerwa lwage, silubegerane omo 

ndeko syabo;  Kusangwa omwʼihitana lyabo mobĩta abandu,  Nʼomo bukali bwabo 

mobakona esyonume syʼesyonde.  

7Erihitana lyabo litsumawe, kusangwa lyabya lĩkalĩre.  Nʼeriagalirwa lyabo 

litakirawe, kusangwa lyabya butsira erisasira;  Nasyagababo ewa Yakobo, 

Nʼeripanzabo ewa Ĩsraelĩ.  

8Yũda, abagala benyũ basyakupipa.  Ebyala byawe byasyabya oko bĩkya 

byʼesyonzĩgũ syawe;  Abagala ba tata wawe basyũnama embere syawe.  

9Yũda ni kyana kyʼendale;  Uwe mugala wage wabirihangana ũkalũa omo buhiyi;  

Akũnama, akakangama ngʼendale,  Ngʼendale yʼobũkalĩ nindi wasyasĩsĩryayo?  

10Omũtso wʼobwami sĩendĩsyalũa uku Yũda,  Kutse omũtso wʼomũtabalĩ 

sĩendĩsyalũa hakũhĩ nʼebisando biwe,  Erĩhĩka aho Sĩlo asyasira;  Kandi abandu 

basyamowa.  

11Akahanga ekyana kyʼepunda yiwe oko mũlĩkĩ wʼebĩnyũ,  Akahanga ekyana 

kyʼepunda yiwe oko mutahi wʼebĩnyũ bibuya.  Akeraya esyongimba siwe omo bĩnyũ,  

Nʼebyambalo biwe omo musasi wʼebĩnyũ.  

12Ameso wuwe akasasuka omo bĩnyũ,  Nʼameno wuwe akahenaya omo masabũ.  

13Zebũlũnĩ asyĩkala oko mukyingyi wʼengetsi;  Naye asyabya ngonde yʼamato,  

Nʼomutano wuwe asyabya hakũhĩ nʼeSĩdonĩ.  

14Ĩsakarĩ ni punda yʼamaka,  Akabundama omo katĩkatĩ kʼebĩyĩte byʼesyombũlĩ;  

15Mwalangira ahʼeriluhukira nga howene;  Nʼekihugo nga ni kyʼerĩmũtsemesya;  

Mũnamya ekitigo kiwe okwʼiheka emiheke,  Mwabya mukobe wʼomũbĩrĩ akalĩre.  

16Danĩ asyatswera abandu buwe,  Ngʼomuguma gʼoko bihanda bya Ĩsraelĩ.  

17Danĩ asyabya nzoka omo nzira,  Enzoka omo mbalu,  Eyikaluma ebigere 

byʼesabayĩrĩ,  Kikaleka oyũhekĩrwe iniatogera enyũma.  

18Ngalindirira erĩlamya lyawe, uwe Mwami Mukulu.  

19Gadĩ, omulondo asyamũhatatanĩa;  Nĩkwa asyapũra oko tũsĩnzĩro twabo.  

20Nĩkwa Aserĩ, akalyo kuwe kasyaboga,  Naye asyatsumba ebĩsĩhĩre byʼabami.  

21Nafũtalĩ ni ngabi yibohwere;  Akagambula ebĩnywa bibuya.  

22Yosefũ ni mutahi owali kwʼebĩgũma,  Omutahi owali kwʼebĩgũma hakũhĩ 

nʼeyĩsoko;  Emitahi yiwe ikalaba oko lũhĩmbo.  

23Abalasĩ bʼemisoha babĩrĩmwagalya kutsibu,  Mobamulasa, nʼerĩmwendererya;  

24Nĩkwa obuta buwe mobwasĩka nʼamaka,  Amaboko wuwe mwahĩrwa mwʼamaka,  

Busana nʼebyala byʼOmũtokĩ Wʼebyosĩ wa Yakobo.  Erĩlũa aho nĩ mũlĩsya 

wʼesyombũlĩ, erĩbwe lya Ĩsraelĩ,  

25Busana na Nyamuhanga wa tata wawe, oyũkakũwatĩkaya,  Na busana nʼOmũtokĩ 

Wʼebyosĩ oyukakutsumula,  Omo mĩyĩsa yʼelubula lwʼendata, Emĩyĩsa yʼemitobero 

eyĩbũndamĩre omwisi,  Emĩyĩsa yʼamabere nʼeyʼekĩsũko kyʼenda.  

26Emĩyĩsa ya tata wawe Yabirilaba emĩyĩsa yʼabotata wage Erĩhĩka oko ndũlĩ 

yʼebitwa byʼerikota;  Yasyabya oko mutwe wa Yosefũ,  Nʼoko kahũlĩ-hũlĩ kʼoyo 

wahigulawa nʼabagala babo.  

27Benyamĩna ni boha eyikatulanga-tulanga;  Omo ngyakya-ngyakya akalya obuhiyi, 

Nʼomwʼĩgolo akagaba ebyanyegawa.  

28Abosĩ aba ni bihanda ĩkũmĩ na bibiri bya Ĩsraelĩ. Nʼebyo byo tata wabo abũga nabo 

nʼeritsumulabo, obuli muguma ngʼomũyĩsa wuwe ngoko amutolere.  

Erihola lya Yakobo 

29Neryo Yakobo mwategekabo ati, Nasyeya abʼewetu. Munyite haguma nʼabotata 

omo mwangalũ owali omwʼirima lya Efũronĩ Omũhĩtĩ,  

30omo mwangalũ owali omwʼirima lyʼeMakĩpela, owali embere syʼeMamũrĩ, omo 

kihugo kyʼeKanana, ogo Abrahamũ agula haguma nʼeririma uku Efũronĩ Omũhĩtĩ 

busana nʼeribya kitaka kyʼamahero.  

31Aho bata Abrahamũ na Sara omũkalĩ wuwe; aho bata Ĩsaka na Rebeka omũkalĩ 

wuwe; aho nage nata Lea.  

32Eririma nʼomwangalũ owalimo ebyagulawa oko bana ba Hetĩ. 

33Neryo Yakobo abere abibuga erihana bagala buwe, mwakũnya amagulu wuwe oko 

ngyingo, nʼomutima mwatwĩka, neryo mweya abʼewabo.  

 

Enzũko 50 

Eritabwa lya Yakobo 

1Neryo Yosefũ mwawa oko bũsũ bwa tata wuwe, mwamulirirako, nʼerimulyatsirira.  

2Na Yosefũ mwahana abagombe buwe abasaki, erĩhakabya tata wuwe yʼobũbalya ati 

siahonde. Neryo abasaki mobahakabya Ĩsraelĩ yʼobũbalya.  

3Mobakola batya ebiro makũmĩ ani busana naye. Kusangwa bahĩkereraya ebiro 

byʼerihakabya obũbalya. Abanya Mĩsĩrĩ mobamulira ebiro makũmĩ alinda.  

4Neryo omugulu ekiriro kyahwa, Yosefũ mwabwira ekĩtũnga kya Farao ati, 

Namabana erĩsĩmwa omo meso wenyũ, ngabũlaya, nyiti mubwire Farao muti,  

5Tata wage mwanyisema ati, Lebaya ngyono ngahola. Wasyanyita omwʼisinda eyo 

nayitakulira omo kihugo kyʼeKanana. Neryo lino ngakũbũlaya ũndĩgĩre nyihetuke 

nʼerita tata wage, nage nasyaswasa.  

6Na Farao mwabũga ati, Uhetuke, nʼeriyata tata wawe, ngoko akusema.  

7Neryo Yosefũ mwahetuka eriyata tata wuwe, nʼabagombe bosĩ ba Farao mobahetuka 

haguma naye, nʼabakulu bʼenyumba yiwe, nʼabakulu bosĩ bʼekihugo kyʼeMĩsĩrĩ,  

8nʼekĩtũnga kyosĩ kya Yosefũ, nʼabagala babo, nʼekihanda kya tata wuwe. Abana 

babo basa, nʼesyombũlĩ syabo nʼesyonde syabo, bo banabya basĩgere omo kihugo 

kyʼeGosenĩ.  

9Neryo esyogalĩ nʼababya oko syosabayĩrĩ mobahetuka haguma naye. Nabo babya 

mulondo munene.  

10Neryo mobahĩka oko kibuga kyʼerĩhũmbĩrako kyʼeAtadĩ, ekiri eyisirya 

wʼeYorodanĩ, mobaliriraho nʼekiriro kinene nʼekĩkalĩre. Neryo Yosefũ mwahĩra 

ekiriro kya tata wuwe ebiro birinda.  

11Omugulu esyondũlanĩ syʼekihugo, Abanya Kanana, balangira ekiriro oko kibuga 

kyʼeAtadĩ, mobabũga bati, Ekĩ ni kiriro kitsibu ekyʼAbanya Mĩsĩrĩ. Neryo erĩna lyaho 

molyahulwa mo eBelĩMĩsũraĩmũ, ahali eyisirya wʼeYorodanĩ. 

12Abagala ba Yakobo mobamukola ngoko anahanabo.  

13Kusangwa bagala buwe mobamuhekera omo kihugo kyʼeKanana mobamuta omo 

mwangalũ gʼomwʼirima lyʼeMakĩpela, ogo Abrahamũ agula haguma nʼeririma, eribya 

kitaka kyʼamahero, uku Efũronĩ Omũhĩtĩ, embere wʼeMamũrĩ.  

14Neryo Yosefũ mwasuba eMĩsĩrĩ, abita tata wuwe, iye, nʼabagala babo, nʼabosĩ 

abahetuka haguma naye eriyata tata wuwe.  

15Neryo omugulu abagala babo Yosefũ balangira ngoko tata wabo amabihola, 

mobabũga, bati, Kwamũhwa Yosefũ asyatũkwa obusu, asyatũkĩsĩryako ebibi byosĩ 

twamukolera.  

16Mobalayira uku Yosefũ, bati, Tata wawe mwahana embere wʼerihola liwe ati,  

17Mwasyabũga na Yosefũ muti, Ngakũbũlaya lino, ubuyire ekibi kyʼabagala benyũ, 

nʼerĩlolo lyabo, kusangwa bakukola nabi. Na lino, ngakusaba, ubuyire ekibi 

kyʼabagombe ba Nyamuhanga wa tata wawe. Na Yosefũ mwalira omugulu babũga 

naye. 

18Abagala babo mobayawa embere syʼobũsũ buwe. Mobabũga bati, Lebaya, ĩtwe tuli 

bagombe bawe.  

19Na Yosefũ mwasũbĩryabo ati, Simubahe, kusangwa ĩngye, indi omo mwanya wa 

Nyamuhanga kwehĩ?  

20Kandi Ĩnywe mwaganĩraya eringola nabi, nĩkwa Nyamuhanga mwaganĩrya eribya 

bibuya erĩberererya omulamo busana nʼabandu bangi ngoko kiri mũnabwĩre.  

21Na lino simubahe. Ngandibalembera nʼabana benyũ. Neryo mwakĩranĩabo, 

mwabũga nabo ebibuya.  

Erihola lya Yosefũ 

22Na Yosefũ mwĩkala eMĩsĩrĩ, iye, nʼekĩtũnga kya tata wuwe. Neryo Yosefũ mwakota 

emyaka erĩgana nʼerĩkũmĩ.  

23Kandi Yosefũ mwalola oko bana ba Efũraĩmũ, nʼabana bʼabitsikulu buwe. Kandi 

mwalola nʼoko bana ba Makĩrĩ mugala wa Manase ababutirawa oko marwĩ wa 

Yosefũ.  

24Neryo Yosefũ mwabũga nʼabagala babo ati, Nyĩkĩsĩya inahola, nĩkwa Nyamuhanga 

asyabateya, asyabahetũkya erĩlũa omo kihugo ekĩ eriya oko kihugo ekyo alahĩrĩraya 

Abrahamũ, na Ĩsaka, na Yakobo.  

25Neryo Yosefũ mwasema abana ba Ĩsraelĩ, ati, Kwenene Nyamuhanga asyabateya, 

nenyũ mwasyaheka amakũha wage erĩlũsyago hano.  

26Neryo Yosefũ mwahola, ini wʼemyaka erĩgana nʼerĩkũmĩ. Kandi mobamuhakabya 

obũbalya bati siahonde, neryo mobamũhĩra omo sandũkũ eMĩsĩrĩ.  

Erĩlũayo 

Erĩlũayo 1 

Amalĩge wʼAbaĩsraelĩ eMĩsĩrĩ 

1Aya wa mena wʼabagala ba Ĩsraelĩ, abahĩka eMĩsĩrĩ, obuli mundu nʼekĩtũnga kiwe 

abasa na Yakobo;  

2Rũbenĩ, Sĩmeonĩ, Lawĩ, na Yũda, 

3Ĩsakarĩ, Zebũlũnĩ, na Benyamĩna,  

4Danĩ, na Nafũtalĩ, Gadĩ na Aserĩ. 

5Abandu bosĩ abalũa omo nda ya Yakobo babya bandu makũmĩ alinda; na Yosefũ 

iniabiritangirira eMĩsĩrĩ erĩmbere.  

6Neryo Yosefũ mwahola, nʼabagala babo bosĩ, nʼolulengo losĩ olo.  

7Nʼabana ba Ĩsraelĩ mobabuta-bũtanĩa, mobakanya kutsibu, nʼerikanyirira, mobabya 

nʼamaka kutsibu; kandi mobabuga-bugana omo kihugo ekyo.  

8Neryo eMĩsĩrĩ moyasinga Omwami muhya-muhya oyũtasĩ Yosefũ.  

9Naye mwabwira abandu buwe ati, Mũlebaye, abana ba Ĩsraelĩ bamabya bangi 

nʼabʼamaka kwilaba twe.  

10Mwase, tukolerebo menge, bakasyakanya, nʼenyũma wʼaho omugulu amalwa 

asyahuluka, ĩbayĩhĩra oko nzĩgũ syetu, ibalwa netu, neryo ĩbayĩlũsya omo kihugo ekĩ.  

11Kyaleka ĩbahĩra abateya erĩagalyabo omo miheke yabo. Mobahĩmbĩra Farao emĩyĩ 

yʼebigona, ePĩtomo nʼeRamĩsesĩ.  

12Nĩkwa ngʼolulengo bagalayabo ko banakanya batya nʼerikanyirira ehosĩ. 

Mobagalirwa busana nʼabandu ba Ĩsraelĩ.  

13Neryo Abanya Mĩsĩrĩ mobanũbya abana ba Ĩsraelĩ bo kutsibu;  

14mobayira engebe yabo ngʼendulu omo bukobe bũkalĩre, omo mĩbĩrĩ yʼembemba 

nʼamatafalĩ, nʼomo mĩsĩndo yosĩ yʼemĩbĩrĩ omo malima, nʼomo mĩbĩrĩ yosĩ, 

mobakolesyabo emĩbĩrĩ yĩkala-kalĩre.  

Farao akasonda erĩĩta abana bʼobulume 

15Neryo Omwami wʼeMĩsĩrĩ mwabũga nʼabakayĩraya, bʼAbaebrania, erĩna 

lyʼomuguma lyabya Sĩfũra, nʼerĩna lyʼogundi iyo Pũa;  

16ati, Omugulu mukakola omũbĩrĩ wʼerĩyĩrya abakalĩ bʼAbaebrania mukalangirabo 

oko kĩtũmbĩ kyʼeributirako; omwana oyo amabya ali mwana wʼobulume ĩmwamwĩta; 

nĩkwa amabya ali wʼobũkalĩ, iniabyaho.  

17Nĩkwa abakayĩraya mobubaha Nyamuhanga, mobatakola ngoko mwami wʼeMĩsĩrĩ 

ahanabo, nĩkwa mobabalya abana bʼobulume.  

18Nʼomwami wʼeMĩsĩrĩ mwabirikira abakayĩraya, mwabwirabo ati, Busana nakĩ 

mwabirikola mutya, mwabĩrĩbalya abana bʼobulume?  

19Abakayĩraya mobabwira Farao bati, Kusangwa abakalĩ bʼAbaebrania sibali 

ngʼabakalĩ bʼAbanya Mĩsĩrĩ; kusangwa ni bʼakabebũlĩ, bakabuta oyũkayĩrayabo 

ĩsĩalĩahĩka kubo. 

20Neryo Nyamuhanga mwakola abakayĩraya bo ndeke; nʼabandu mobakanya, 

mobabya nʼamaka.  

21Nʼenyũma wʼaho, kusangwa abakayĩraya ibakubaha Nyamuhanga, Nyamuhanga 

mwayirirabo ebĩtũnga.  

22Na Farao mwahana abandu buwe bosĩ ati, Obuli mwana wʼobulume 

oyukandisyabutwa, mwasyamugusa omo lũsĩ, nʼobuli mwana wʼobũkalĩ mwasya-

mũbalya.  

 

Erĩlũayo 2 

Eributwa lya Musa 

1Neryo omundu wʼekĩtũnga kya Lawĩ mwayahĩkya mwali wʼAbalawĩ. 

2Nʼomũkalĩ oyo mwaheka obukule, mwabuta omugala; nʼomugulu amulolako kwʼali 

mwana gowene, mwamũbĩsa emikera ĩsatu.  

3Nʼomugulu ataluka erĩswamũbĩsa mwamwĩmĩrya akato kʼekitiri kʼerĩsesa, neryo 

mwahakabyako eribumba nʼenĩmba, mwahĩra omwana omwisi syako, mwahĩrako 

omwʼĩsesa oko mukyingyi wʼolũsĩ.  

4Neryo mwali wabo mwahangana hali erĩrebya, aminye ekĩkandĩmũhĩkako.  

Mwali wa Farao akĩmaya Musa mo mwana wuwe 

5Neryo mwali wa Farao mwandagalira oko lũsĩ akayayikosa; nʼabana-bato buwe 

mobalendera oko mũsĩke wʼolũsĩ; mobalangira akato kʼomwʼĩsesa, neryo mwatuma 

omwana-muto wuwe eriendako.  

6Neryo mwalĩbũlako, mwalangira olumekeke; neryo lebaya, olumekeke molwalira. 

Neryo mwakwĩralo bũlĩge, mwabũga ati, Oyũ ni muguma wʼoko bana bʼAbaebrania.  

7Neryo mwali wabo mwana mwabwira mwali wa Farao ati, Nyigende 

nʼeriyakubirikirira omũlemberĩ yʼoko bakalĩ bʼAbaebrania ĩnĩakongerya omwana 

kwehĩ?  

8Neryo mwali wa Farao mwabũga naye ati, Ugende. Nʼomwana-muto oyo mwagenda 

mwabirikira nyĩnya wʼomwana. 

9Neryo mwali wa Farao mwabũga naye ati, Wĩmaye omwana oyũ, ũnyongerayeye, 

nage nasyakuhemba. Nʼomũkalĩ oyo mwĩmya omwana mwamwongya.  

10Neryo omwana mwakula, neryo mwamuletera mwali wa Farao, neryo omwana oyo 

mwabya mugala wa mwali wa Farao. Neryo mwaluka erĩna liwe mo Musa, ati, 

Kusangwa namusabula omo lũsĩ.  

Musa akĩta Omunya Mĩsĩrĩ nʼeritibita eMĩdĩanĩ 

11Nʼenyũma wʼebiro ebyo, Musa abere abikula, mwaya eyiri bagala babo, erilangira 

emiheke yabo; neryo mwalangira Omunya Mĩsĩrĩ akaswĩrya Omuebrania muguma 

gʼoko balĩkyabo.  

12Neryo mwakebera eyĩ nʼeyĩ, neryo abere alangira ko hate mundu, mwaswĩrya 

Omunya Mĩsĩrĩ, mwamwĩta, mwamũbĩsa omo musege.  

13Neryo mwahongoka ekiro kyʼakabiri, kandi mwalebya abandu babiri bʼAbaebrania 

bakalwa; neryo mwabũga nʼoyo wakola nabi ati, Busana nakĩ ũkaswĩraya mũlĩkyenyũ 

kwehĩ?  

14Naye mwabũga ati, Nindi wakũyĩrĩre mo mukulu nʼomũtswerĩ ũkwʼĩtwe kwehĩ? 

Ũkaganĩraya erĩnyĩta ngoko wĩta Omunya Mĩsĩrĩ kwehĩ? Neryo Musa mubaha, 

mwabũga ati, Kwesĩ omwatsi oyũ abiriminyikala.  

15Neryo omugulu Farao owa omwatsi oyo, mwasonda erĩĩta Musa. Nĩkwa Musa 

mwatibita erĩlũa omo meso wa Farao, mwĩkala omo kihugo kyʼeMĩdĩanĩ; neryo 

mwĩkala oko mũsĩke wʼekitehero.  

16Neryo omũhererĩ wʼeMĩdĩanĩ abya awite bali balinda; nabo mobasa eriteha amagetsi 

mobũsũlya ebĩrĩnga erĩsomya esyombũlĩ syabo. 

17Nʼabalĩsya mobasa mobahigabo; nĩkwa Musa mwahangana mwawatĩkya abana-bato 

abo, erĩsomya esyombũlĩ syabo.  

18Neryo omugulu bahĩka uku Rũelĩ, tata wabo, mwabũga ati, Ko mwamasa lũba muti 

mũnabwĩre kwehĩ? 

19Nabo mobabũga bati, Omunya Mĩsĩrĩ yũlyatũlamaya omo byala byʼabalĩsya, 

mwakatutehera amagetsi nʼerĩsomya esyombũlĩ.  

20Neryo mwabũlya bali buwe ati, Ali hahi? Busana nakĩ momũkasĩga omundu oyo 

kwehĩ? Mumubirikire, alye akalyo.  

21Neryo Musa mwatsema erĩĩkala nʼomundu oyo; neryo Rũelĩ mwaha Musa yʼomwali 

wuwe ye Sĩpora. 

22Neryo Sĩpora mwabuta omugala, mwahula erĩna liwe mo Gersomĩ; kusangwa abũga 

ati, Nabiribya mubunga omo kihugo kite kyetu.  

23Nʼenyũma wʼebiro bingi, Omwami wʼeMĩsĩrĩ mwahola; nʼabana ba Ĩsraelĩ 

mobasĩmba busana nʼobukobe mobalira; nʼekiriro kyabo mokyahĩka uku 

Nyamuhanga busana nʼobukobe obo.  

24Neryo Nyamuhanga mowa emĩsĩmbo yabo. Neryo Nyamuhanga mwibuka endagano 

yiwe haguma na Abrahamũ, na Ĩsaka, na Yakobo.  

25Neryo Nyamuhanga mwalangira abana ba Ĩsraelĩ, kandi mwibukabo.  

Erĩlũayo 3 

Nyamuhanga akabirikira Musa omo kisaka kikaka 

1Nĩkwa Musa abya akalĩsya ekĩhyo kya Yetero ĩse-byala wuwe, omũhererĩ 

wʼeMĩdĩanĩ; neryo Musa mwasondolakyo enyũma wʼembwarara, mwahĩka oko kitwa 

kya Nyamuhanga, kwʼeHorebũ.  

2Nʼomũlaĩka wʼOmwami Mukulu mwamuhulukira omo kisaka ekikaka mʼomuliro; 

naye mwalangira, neryo, talebaya ekisaka kikaka mʼomuliro, kandi ekisaka 

mokitakirira.  

3Na Musa mwabũga ati, Natakeba lino, nyĩrebaye omwatsi munene oyũ nga nĩkĩ 

kikaleka ekisaka ikitakirira.  

4Neryo omugulu Omwami Mukulu alebaya ko Musa amakeba erĩrebya, Nyamuhanga 

mwamubirikira omo kisaka, ati, Musa, Musa. Naye mwasũbĩrya ati, Nandi hano.  

5Neryo Nyamuhanga mwabũga ati, Susegere hano. Lũsaya esyongendero syawe oko 

bisando byawe, kusangwa aho guhangene ni kitaka kĩbũyĩrĩre.  

6Kandi mwabũga ati, Ĩngye indi Nyamuhanga wa tata wawe, Nyamuhanga wa 

Abrahamũ, Nyamuhanga wa Ĩsaka, na Nyamuhanga wa Yakobo. Neryo Musa 

mwabĩsa ũbũsũ buwe; kusangwa mubaha erilola uku Nyamuhanga.  

7Neryo Omwami Mukulu mwabũga ati, Kwenene nabirilangira amalĩge wʼabandu 

bage abali eMĩsĩrĩ, nabĩrĩowa ekiriro kyabo busana nʼabĩmanĩrĩ babo; kusangwa 

nyĩnasĩ amaligo wabo.  

8Nage nabĩrĩkĩma erĩlamyabo omo byala byʼAbanya Mĩsĩrĩ, erĩlũsyabo omo kihugo 

ekyo, erĩhĩka omo kihugo kyowene kinene, omo kihugo ekyoswĩre mwʼamasabũ 

nʼobuki; ahali Omunya Kanana, nʼOmũhĩtĩ, nʼOmũamorĩ, nʼOmũperĩzĩ, nʼOmũhĩvĩ, 

nʼOmũyebũsĩ.  

9Na lino talebaya, ekiriro kyʼabana ba Ĩsraelĩ kyamabĩmbĩkako; kandi nabirilangira 

erinuba eryo Abanya Mĩsĩrĩ bakabanũbayamo.  

10Na lino Wase ngandikutuma ewa Farao, iwatoka erĩlũsya abandu bage abana ba 

Ĩsraelĩ erĩlũa eMĩsĩrĩ.  

11Neryo Musa mwabũga na Nyamuhanga ati, Ĩngyendi uti nangaya ewa Farao, uti 

nangalũsya abana ba Ĩsraelĩ bʼeMĩsĩrĩ kwehĩ?  

12Neryo Nyamuhanga mwabũga ati, Kwenene nasyabya haguma nawe; nʼekĩ 

kyasyabya kiminyikalo ukʼuwe, ngoko nabirikutuma: Wasyabya wabĩlũsya abandu 

omo Mĩsĩrĩ wasyaramya Nyamuhanga oko kitwa ekĩ.  

13Na Musa mwabwira Nyamuhanga ati, Lebaya, omugulu nasyahĩka oko bana ba 

Ĩsraelĩ nʼeribwirabo nyiti, Nyamuhanga wʼabotata wenyũ amanyituma kwĩnywe nabo 

basyambũlya bati, Erĩna liwe yondi kwehĩ? Nage nasyabwira bokĩ kwehĩ?  

14Nyamuhanga mwabwira Musa ati, NYINE OYŨ NYINE; naye mwabũga ati, 

Wasyabũga utya nʼabana ba Ĩsraelĩ uti, NYINE yulianyituma ũkwʼĩnywe.  

15Kandi Nyamuhanga mwabũga na Musa ati, Wasyabũga nʼabana ba Ĩsraelĩ uti, 

Omwami Mukulu, Nyamuhanga wʼabotata wenyũ, Nyamuhanga wa Abrahamũ, 

Nyamuhanga wa Ĩsaka, na Nyamuhanga wa Yakobo, amanyituma kwĩnywe; nʼerĩ rye 

rĩna lyage erĩhĩka kera na kera, erĩ rye rĩna lyʼeryibukwa lyage oko ndengo 

nʼesyondengo. 

16Ugende, ũhĩndanaye abakulu bʼAbaĩsraelĩ, ubwirebo uti, Omwami Mukulu 

Nyamuhanga wʼabotata wenyũ, Nyamuhanga wa Abrahamũ, Ĩsaka, na Yakobo, 

mwambulukirako ati, Nabiribalũngũlĩra kwenene nʼerilangira ebyo bakabakolera 

eMĩsĩrĩ.  

17Kandi nabĩrĩbũga nyiti, Nasyabalũsya omo maligo wʼeMĩsĩrĩ erĩhĩka oko kihugo 

kyʼOmunya Kanana, nʼOmũhĩtĩ, nʼOmũamorĩ, nʼOmũperĩzĩ, nʼOmũhĩvĩ, 

nʼOmũyebũsĩ, erĩhĩka omo kihugo ekyoswĩre mwʼamasabũ, nʼobuki.  

18Nabo basyowa omulenge wawe, nawe wasyahĩka, uwe, nʼabakulu ba Ĩsraelĩ, oko 

mwami wʼeMĩsĩrĩ, neryo mwasyabũga naye muti, Omwami Mukulu Nyamuhanga 

wʼAbaebrania, mwahĩndana netu; na lino tũkakũbũlaya utuleke tugende olugendo 

lwʼebiro bisatu omo mbwarara itwatoka eriherera Omwami Mukulu Nyamuhanga 

wetu.  

19Nage nyĩnasĩ ngoko mwami wʼeMĩsĩrĩ atendĩsyabalĩgĩra erigenda, iyihi, kutse bite 

ibye byala byʼamaka.  

20Nage nasyasumba ebyala byage, nʼerĩswĩrya eMĩsĩrĩ omo bitiko-tiko byage ebyo 

nasyakola omo katĩkatĩ kayo nʼenyũma wʼaho basyabalĩgĩra erigenda.  

21Nage nasyaha abandu aba erĩsĩmwa omo meso wʼAbanya Mĩsĩrĩ; neryo omugulu 

mwasyagenda simwendisyagenda busa.  

22Nĩkwa obuli mũkalĩ asyabũlya mũlĩkyabo, nʼoko yukabungira omo nyũmba yiwe, 

ebindu byʼekĩtsĩpa nʼebindu byʼesyamagetsi, nʼemyenda; neryo mwasyambalyabyo 

abagala benyũ nʼabali benyũ; neryo mwasyahũnga oko Banya Mĩsĩrĩ.  

 

Erĩlũayo 4 

Nyamuhanga akahana Musa 

1Neryo Musa mwamũsũbĩrya mwabũga ati, Nĩkwa sĩbendĩsyanyĩkĩrĩrya, kutse erĩowa 

omulenge wage. Kusangwa basyabũga bati, Omwami Mukulu mwatakuhulukira.  

2Neryo Omwami Mukulu mwabũga naye ati, Omo byala byawe mũlĩkĩ kwehĩ? Naye 

mwabũga ati, Nĩ mũtso.  

3Neryo Nyamuhanga mwabũga ati, Ugusego ahisi. Naye mwagusago oko kitaka, nago 

mwahinduka nzoka; na Musa mwasagayo.  

4Neryo Omwami Mukulu mwabũga na Musa ati, Sumba okuboko kwawe uhambeyo 

oko busolo bwayo. Neryo Musa mwasumba okuboko kuwe, mwahambayo, nayo 

moyahinduka mũtso omo byala biwe.  

5Ibatoka erĩkĩrĩrya Omwami Mukulu. Nyamuhanga wʼabotata wabo, Nyamuhanga wa 

Abrahamũ, Nyamuhanga wa Ĩsaka, na Nyamuhanga wa Yakobo, kwʼabirikuhulukira.  

6Kandi Omwami Mukulu mwamubwira ati, Hĩra lino ebyala byawe byʼoko kĩkũba 

kyawe; neryo mwahĩra ebyala biwe byʼoko kĩkũba kiwe; nʼomugulu alũsaya byoko, 

ebyala biwe ibyamabibya kwʼebihaga, ebĩhenĩrye ngʼenzururu. 

7Neryo mwabũga naye ati, Hĩra ebyala byawe byʼoko kĩkũba kyawe kandi. Naye 

mwahĩra ebyala biwe byʼoko kĩkũba kiwe kandi; Neryo abere abĩlũsyabyo oko kĩkũba 

kiwe, talebaya, ibyamabihinduka kandi ngʼomubiri wuwe.  

8Neryo bamatindakwĩkĩrĩrya, kutse erĩowa erĩtũlago lyʼekiminyikalo kyʼerĩmbere, 

basyĩkĩrĩrya erĩtũlago lyʼekiminyikalo kyʼenyũma.  

9Neryo basyabya bamatendĩkĩrĩrya ebiminyikalo bibiri ebĩ, kutse erĩowa ebyo 

ũkabũga, wasyĩmya amagetsi wʼomo lũsĩ lwʼeNĩlĩ, nʼerĩũtago oko kitaka kyũmĩre; 

nʼamagetsi ago gulyateha omo lũsĩ lwʼeNĩlĩ asyahinduka musasi oko kitaka kyũmĩre.  

10Na Musa mwabwira Omwami Mukulu ati, Uwe Mukama, erĩtsũka na kera Sĩnyasĩ 

erĩbũga, kutse na lino omugulu wamabĩbũga nʼomukobe wawe; Ĩsĩnyasĩ erĩbũga 

kusangwa sĩnyangũhĩre erĩbũga, kandi indi wʼomũtetũ. 

11Neryo Omwami Mukulu mwamũsũbĩrya ati, Nindi yo wahangika obuno 

bwʼomundu kwehĩ? Kutse nindi yukayira omundu mo mũmũ, kutse mo mutsiha, kutse 

erilangira, kutse ndĩmatĩme kwehĩ? Sĩ ngye, Mwami Mukulu kwehĩ?  

12Neryo lino ugende, nage nasyabya haguma nʼobuno bwawe, nʼerĩkũkangĩrĩrya ebyo 

wasyabũga.  

13Nĩkwa Musa mwabũga ati, Uwe, Mukama, ngakusaba nyiti, Utume omwatsi omo 

byala byʼoyo wanzĩre erituma.  

14Neryo erihitana lyʼOmwami Mukulu molyagulumira uku Musa, neryo mwabũga ati, 

Harũnĩ, mugala wenyũ sĩ Mũlawĩ kwehĩ? Nyĩnasĩ kwʼangatoka erĩbũga ndeke. Kandi 

lebaya, akasa erĩhĩndana nawe; nʼomugulu asyakulolako, asyatsema omo mutima 

wuwe.  

15Nawe wasyabũga naye nʼerĩhĩra ebĩnywa byʼomo buno buwe; nage nasyabya 

nʼobuno bwawe, nʼobuno buwe, nasyabakangĩrĩrya ebyo mwasyakola. 

16Naye asyabya mbũyĩrĩrĩ yawe oko bandu, asyabya ngʼobuno busana nawe, nawe 

Wasyabya nga Nyamuhanga busana naye.  

17Nawe wasyawata oko mũtso oyũ omo byala byawe, wasyakola mugo 

mwʼebiminyikalo.  

Musa akasuba eMĩsĩrĩ 

18Neryo Musa mwagenda mwasuba ewa Yetero ĩse-byala wuwe, mwabũga naye ati, 

Ngakũbũlaya Uleke ngagende erisuba eyiri bagala betu abali eMĩsĩrĩ, erĩrebya nga 

bakineho. Na Yetero mwabũga na Musa ati, Ugende buholo.  

19Neryo Omwami Mukulu mwabwirira Musa eMĩdĩanĩ ati, Ugende, usube eMĩsĩrĩ; 

kusangwa abandu bosĩ abasonda engebe yawe babirihola.  

20Neryo Musa mwĩmya omũkalĩ wuwe nʼabagala buwe mwahĩrabo oko syopunda, 

mwasuba omo kihugo kyʼeMĩsĩrĩ; kandi Musa mwĩmya omũtso wa Nyamuhanga omo 

byala biwe.  

21Neryo Omwami Mukulu mwabũga na Musa ati, Omugulu wasyasuba eMĩsĩrĩ, 

Ũtegaye Ukole embere sya Farao ebyʼeriswekera ebyosĩ nabĩrĩhĩra omo byala byawe; 

nĩkwa nasyakalya omutima wuwe, naye sĩendĩsyalĩga abandu bakagenda. 

22Nawe wasyabũga na Farao uti, Omwami Mukulu akabũga ati, Ĩsraelĩ ni mugala 

wage, akambere kage.  

23Neryo nabirikubwira nyiti, Uleke mugala wage agende iniatoka eringolera; nawe 

wabirimuganira erigenda; lebaya nasyĩta mugala wawe, akambere kawe.  

24Neryo omo nzira omo bulaliriro, Omwami Mukulu mwahĩndana naye, mwasonda 

erĩmwĩta.  

25Neryo Sĩpora mwĩmya erĩbwe erĩtwĩre, mwatwa engoba yʼembere yʼomugala 

wuwe, mwagusayo ahisi oko bisando bya Musa, mwabũga ati, Kwenene uli ĩba 

wʼomũherũkĩ wʼomusasi kwĩngye.  

26Neryo Nyamuhanga mwamuleka. Neryo Sĩpora mwabũga ati, Uli ĩba wʼomũherũkĩ 

wʼomusasi, busana nʼerĩbanĩa.  

27Neryo Omwami Mukulu mwabũga na Harũnĩ ati, Ugende omo mbwarara erĩhĩndana 

na Musa. Naye mwagenda mwahĩndana naye oko kitwa kya Nyamuhanga, neryo 

mwamulyatsirira.  

28Neryo Musa mwabwira Haranĩ yʼebĩnywa byosĩ ebyo Mwami Mukulu amulayira, 

nʼebĩmĩnyĩsyo byosĩ ebyo amuhana erikola.  

29Neryo Musa na Haranĩ mobagenda mobahĩndanĩa abakulu bosĩ bʼabana ba Ĩsraelĩ.  

30Neryo Haranĩ mwabũga ebĩnywa byosĩ ebyo Mwami Mukulu abwira Musa, kandi 

mwakola ebiminyikalo ebyo embere syʼabandu. 

31Nʼabandu mobĩkĩrĩrya; babere bowa ngoko Mwami Mukulu abĩrĩlũngũlĩra abana ba 

Ĩsraelĩ, nʼakandi ngoko abirilangira amalĩge wabo, neryo mobũnamya emitwe yabo 

ahisi mobaramya.  

Erĩlũayo 5 

Farao akapona abakwenda ba Nyamuhanga 

1Nʼenyũma wʼaho, Musa na Haranĩ mobasa, mobabwira Farao bati, Omwami Mukulu 

Nyamuhanga wa Ĩsraelĩ akabũga ati, Uleke abandu bage bagende bangolere Ekiro 

Kikulu omo mbwarara.  

2Nĩkwa Farao mwabũga ati, Omwami Mukulu nindi uti nangowa omulenge wuwe 

nʼerireka Abaĩsraelĩ erigenda kwehĩ? Sĩnyasĩ Omwami Mukulu, nʼakandi 

sindiendireka Abaĩsraelĩ erigenda.  

3Nabo mobabũga bati, Nyamuhanga wʼAbaebrania abĩrĩhĩndana netu; tũkabũlaya, 

Uleke tugende olugendo lwʼebiro bisatu omo mbwarara tuherere Omwami Mukulu 

Nyamuhanga wetu, akasyatubuga omo ndwala yʼakasũsũ kutse omo mũyalĩ.  

4Nʼomwami wʼeMĩsĩrĩ mwabũga nabo ati, Busana nakĩ Ĩnywe Musa na Haranĩ, 

mũkatswesaya abandu bʼoko mĩbĩrĩ yabo kwehĩ? Mugende, musube oko mĩbĩrĩ yenyũ.  

5Neryo Farao mwabũga ati, Talebaya, abandu bʼekihugo ni bangi lino, nenyũ 

mũkalũhũkayabo oko mĩbĩrĩ yabo.  

6Nʼekiro ekyo Farao mwahana abateya bʼabandu, nʼabakulu babo ati.  

7Simusyeswaha abandu bʼobunyatsi eribumba amatafalĩ ngʼerĩmbere; ĩbobene-bene 

bagende bayiretere obunyatsi.  

8Nʼeriganza lyʼamatafalĩ ago babumba erĩmbere, lyo mũnahĩre kubo; 

sĩmwendĩsyakehyalyo nʼahake; kusangwa bĩkere buyira; kikaleka ibalira-lira bati, 

Uleke tugende tukayaherera Nyamuhanga wetu. 

9Mutomekere omũbĩrĩ owalĩtohĩre kwʼaho oko bandu aba, bakolego; sibahulikirire 

ebĩnywa byʼamabehĩ.  

10Neryo abateya bʼabandu nʼabakulu babo, mobabũga nʼabandu bati, Farao abũgĩre 

ati, Sindiendibaha obunyatsi.  

11Mugende ĩnywebene-bene muyibanire obunyatsi aho mwanganatoka eribanabo; 

kusangwa omũbĩrĩ wenyũ sĩendĩsyakũhĩhĩbwa nʼahake.  

12Neryo abandu mobapanzikanira omo kihugo kyosĩ kyʼeMĩsĩrĩ erikuma-kuma 

esyombuba mo bunyatsi. 

13Nʼabateya mobakũnangabo bati, Mũberereraye emĩbĩrĩ yenyũ, olulengo lwʼomũbĩrĩ 

lʼobuli kiro, ngʼomugulu habya obunyatsi.  

14Neryo abakulu bʼabana ba Ĩsraelĩ, abo bĩmanĩrĩ ba Farao bahĩra endata kubo, 

mobaswĩrĩbwa bati, Busana nakĩ sĩmwetaberererya olulengo lʼomũbĩrĩ wenyũ 

mũlĩgolo na mũnabwĩre, eribumba amatafalĩ ngʼerĩmbere kwehĩ?  

15Neryo abakulu bʼabana ba Ĩsraelĩ mobasa mobalirira Farao bati, Busana nakĩ 

ukatukola utya ĩtwe bagombe bawe kwehĩ?  

16Abagombe bawe sibehabawa bunyatsi, kandi bakatubwira bati, Mubumbe amatafalĩ; 

kandi lebaya, abagombe bawe bakaswĩrĩbawa; nĩkwa omusango ni wʼabandu bawe 

ĩbobene.  

17Nĩkwa mwabũga ati, Mukagala-gala; kikaleka ĩmwabũga muti, Uleke tugende 

tuherere Omwami Mukulu.  

18Mugende lino-lino, mukole; kusangwa simwendihabwa obunyatsi, nĩkwa 

mwasyaleta emiganzo yʼamatafalĩ.  

19Neryo abakulu bʼabana ba Ĩsraelĩ mobalangira ngoko bali omo mibere mibi, 

omugulu babũga bati, Sĩmwendĩsyakehya oko matafalĩ wenyũ nʼahake, emiganzo 

yʼobuli kiro.  

20Neryo abakulu abo mobahĩndana na Musa na Haranĩ, ibanahangene omo nzira, 

bakalũa eyiri Farao.  

21Mobabwirabo bati, Omwami Mukulu abasamalire, abatswere; kusangwa 

mwabĩrĩtsandya erikumba lyetu eribya nye omo meso wa Farao, nʼoko meso 

wʼabagombe buwe, erĩhĩra omũyalĩ gʼomo byala byabo erĩtwĩta.  

22Na Musa mwasuba ahali Omwami Mukulu, mwamũbũlya ati, Mwami Mukulu, 

busana nakĩ Wamakola abandu aba bo nabi kwehĩ? Busana nakĩ wabirinyituma 

kwehĩ?  

23Kusangwa erĩtsũka omugulu nahĩka uku Farao erĩbũga omo lĩna lyawe, amakola 

abandu aba bo nabi; kutse sũlĩtalamya abandu bawe bo nʼahake.  

 

Erĩlũayo 6 

Nyamuhanga akalaga Musa 

1Neryo Omwami Mukulu mwabũga na Musa ati, Lino ukandilangira ekyo 

nasyakolera Farao; kusangwa omo byala byʼamaka asyalekabo ibagenda, nʼomo byala 

byʼamaka asyahigabo erĩlũa omo kihugo kiwe.  

2Neryo Nyamuhanga mwabũga na Musa, mwamubwira ati, ĩngye, indi Mwami 

Mukulu;  

http://pt-br.bibles.org/versions/nnb-KB80

3kandi monahulukira uku Abrahamũ, nʼuku Ĩsaka, nʼuku Yakobo, nga Nyamuhanga 

Omũtokĩ; nĩkwa omo lĩna lyage Mwami Mukulu, mondaminyikala kubo.  

4Kandi nabirihanda endagano yage haguma nabo, erihabo ekihugo kyʼeKanana, 

ekihugo kyʼobubunga bwabo, ekyo babungiramo.  

5Nʼakandi nabĩrĩowa erĩsĩmba lyʼabana ba Ĩsraelĩ, kusangwa Abanya Mĩsĩrĩ 

babiribohabo omo bukobe; nage nabiryibuka endagano yage. 

6Neryo Ubwire abana ba Ĩsraelĩ uti, ĩngye indi Mwami Mukulu, nasyabalũsya omo 

miheke yʼAbanya Mĩsĩrĩ, nasyabalũsya omo bukobe bwabo, kandi nasyabatongolya 

omo kuboko kũyĩsũmbĩre, nʼeritswera lĩnene.  

7Nage nasyabĩmya eribya bandu bage, nage nasyabya Nyamuhanga wenyũ; nenyũ 

mwasyaminya ko ndi Mwami Mukulu Nyamuhanga wenyũ, oyũkabalũsaya erĩlũa oko 

miheke yʼAbanya Mĩsĩrĩ.  

8Nage nasyabaleta omo kihugo ekyo nalahĩraya erihakyo uku Abrahamũ, na Ĩsaka, na 

Yakobo; kandi nasyabahakyo eribya mwandu wenyũ; ĩngye indi Mwami Mukulu. 

9Na Musa mwabũga atya nʼabana ba Ĩsraelĩ; nĩkwa mobatahulikirira Musa busana 

nʼobũsĩrĩkalire bwʼomutima, na busana nʼekitsatsuha kyʼobukobe.  

10Neryo Omwami Mukulu mwabũga na Musa, ati,  

11Ugende, ũbũge na Farao Omwami wʼeMĩsĩrĩ, uti, aleke abana ba Ĩsraelĩ balũe omo 

kihugo kiwe.  

12Nĩkwa Musa mwabũga embere syʼOmwami Mukulu ati, Talebaya, abana ba Ĩsraelĩ 

sibetanyowa; neryo Farao asyanyowa ati, ĩngye ndasĩ erĩbũga?  

13Neryo Omwami Mukulu mwabũga na Musa na Haranĩ, mwahanabo ati bagende oko 

bana ba Ĩsraelĩ nʼuku Farao omwami wʼeMĩsĩrĩ, erĩlũsya abana ba Ĩsraelĩ omo kihugo 

kyʼeMĩsĩrĩ.  

Esyondengo sya Musa na Harũnĩ 

14Aba ba bakulu bʼebĩtũnga byʼabotata wabo. Abagala ba Rũbenĩ akambere ka Ĩsraelĩ; 

Hanokĩ, na Palũ, na Hesĩronĩ, na Karĩmĩ, ebĩ bye bĩtũnga bya Rũbenĩ.  

15Nʼabagala ba Sĩmeonĩ: Yemũelĩ, na Yamĩnĩ, na Ohadũ, na Yakĩmĩ, na Zoharĩ, na 

Saũlĩ mugala wʼomũkalĩ wʼeKanana; ebĩ bye bĩtũnga bya Sĩmeonĩ.  

16Aya wa mena wʼabagala ba Lawĩ ngʼesyondengo syabo; Gersonĩ na Kohatĩ, na 

Merarĩ. Nʼemyaka ya Lawĩ yabya erĩgana nʼamakũmĩ asatu nʼeyirinda (137).  

17Abagala ba Gersonĩ: ye Lĩbũnĩ, na Sĩmeĩ, oko bĩtũnga byabo.  

18Nʼabagala ba Kohatĩ: Amũramũ, na Ĩzĩharĩ, na Hebũronĩ, na Ũzĩelĩ; nʼemyaka ya 

Kohatĩ yabya erĩgana nʼamakũmĩ asatu nʼeyĩsatu.  

19Nʼabagala ba Merarĩ: ye Malĩ na Mũsĩ. Ebĩ bye bĩtũnga bya Lawĩ oko syondengo 

syabo.  

20Neryo Amũramũ mwahĩkya Yokebedĩ, ĩse-ngalĩ wuwe; naye mwamubutira Harũnĩ 

na Musa; nʼemyaka ya Amũramũ yabya myaka erĩgana nʼamakũmĩ asatu nʼeyirinda. 

21Nʼabagala ba Ĩzĩharĩ: ye Kora na Nefagĩ, na Sĩkĩrĩ.  

22Nʼabagala ba Ũsĩelĩ; ye Mĩsaele, na Elĩsafanĩ, na Sĩtĩrĩ.  

23Na Harũnĩ mwahĩkya Elĩseba, mwali wa Abĩnadabũ, mwali wabo Nasonĩ; naye 

mwamubutira Nadabũ, na Abĩhũ, Eleazarĩ, na Ĩtamarĩ.  

24Nʼabagala ba Kora: ye Asĩrĩ, na Elekana, na Abĩasafũ, ebĩ bye bĩtũnga byʼAbakora.  

25Na Eleazarĩ mugala wa Harũnĩ mwahĩkya omuguma gʼoko bali ba Pũtĩelĩ; naye 

mwamubutira Fĩnehasĩ. Aba ba bakulu bʼebĩtũnga byʼabotata wʼAbalawĩ ngʼebihanda 

byabo.  

26Aba nĩ Harũnĩ na Musa, abo Mwami Mukulu abwira ati, Mũlũsaye abana ba Ĩsraelĩ 

omo kihugo kyʼeMĩsĩrĩ ngʼemilondo yabo ko yiri.  

27Aba bo babũga na Farao Omwami wʼeMĩsĩrĩ, erĩlũsya abana ba Ĩsraelĩ erĩlũa 

eMĩsĩrĩ: aba ni Musa na Harũnĩ oyo.  

28Neryo oko kiro Omwami Mukulu abũga na Musa omo kihugo kyʼeMĩsĩrĩ,  

29Omwami Mukulu mwabũga na Musa, ati, Ĩngye indi Mwami Mukulu: Ubwire Farao 

Omwami wʼeMĩsĩrĩ ebyosĩ ngakubwira.  

30Neryo Musa mwabũga embere syʼOmwami Mukulu ati, Lebaya, ĩngye Sĩnyasĩ 

erĩbũga, na Farao asyanyowa ati kwehĩ?  

Erĩlũayo 7 

Ebitiko-tiko ebyakolawa embere sya Farao 

1Neryo Omwami Mukulu mwabũga na Musa ati, Langira, nabirikuyira nga 

Nyamuhanga uku Farao; na Harũnĩ mugala wenyũ asyabya mũmĩnyererĩ wawe.  

2Wasyabũga ebyosĩ ngakuhana; na Harũnĩ mugala wenyũ asyatũlĩrago Farao ati, aleke 

abana ba Ĩsraelĩ balũe omo kihugo kiwe.  

3Nage nasyakalya omutima wa Farao, nʼerĩkanyĩa ebiminyikalo byage 

nʼebyʼeriswekera byage omo kihugo kyʼeMĩsĩrĩ.  

4Nĩkwa Farao sĩendĩsyabowa, nage nasyahĩra ebyala byage oko Mĩsĩrĩ nʼerĩlũsyaho 

emilondo yage, ba bandu bage abana ba Ĩsraelĩ, erĩlũa omo kihugo kyʼeMĩsĩrĩ busana 

nʼeritswera lĩnene.  

5NʼAbanya Mĩsĩrĩ basyaminya ko ndi Mwami Mukulu, omugulu nasyasumba ebyala 

byage endata wʼeMĩsĩrĩ, nʼerĩlũsya abana ba Ĩsraelĩ omo katĩkatĩ kabo.  

6Na Musa na Harũnĩ mobakola batya, ngoko Mwami Mukulu ahanabo, mobakola 

batya.  

7Na Musa abya wʼemyaka makũmĩ munani, na Harũnĩ abya wʼemyaka makũmĩ 

munani nʼĩsatu, omugulu babũga na Farao.  

8Omwami Mukulu mwabũga na Musa na Harũnĩ ati,  

9Omugulu Farao asyakanĩa nenyũ ati, Mukole ekyʼeriswekera; neryo wasyabũga na 

Harũnĩ uti, Wĩmaye omũtso wawe ugusego ahisi embere sya Farao, ahinduke nzoka.  

10Neryo Musa na Harũnĩ mobingira ewa Farao, mobakola batya ngoko Mwami 

Mukulu ahanabo: na Harũnĩ mwagusa omũtso wuwe wʼahisi embere sya Farao 

nʼembere syʼabagombe buwe, nago mwahinduka nzoka. 

11Neryo Farao mwabirikira abandu buwe bʼamenge nʼabakũmũ; nabo nibya, abakũmũ 

bʼeMĩsĩrĩ, mobakola batya omo busaki bwabo.  

12Kusangwa obuli mundu mwagusa omũtso wuwe wʼahisi, nago mwahinduka nzoka; 

nĩkwa omũtso wa Harũnĩ mwamera emyũtso yabo.  

13Nʼomutima wa Farao mwakala, mwatowabo, ngoko Mwami Mukulu abũga.  

Ekitiko-tiko kyʼerimbere, Omusasi 

14Neryo Omwami Mukulu mwabũga na Musa ati, Omutima wa Farao akalĩre, 

akagana erireka abandu erigenda.  

15Ugende eyiri Farao omo ngyakyangyakya; akahuluka eriya oko magetsi; nawe 

wasyahangana oko mũsĩke wʼolũsĩ lwʼeNĩlĩ erĩhĩndana naye; wasyĩmya omũtso 

gʼomo byala byawe owahinduka nzoka.  

16Wasyabũga naye uti, Omwami Mukulu, Nyamuhanga wʼAbaebrania, abirinyituma 

ukʼuwe, ati, Leka abandu bage bagende, banyikolere omo mbwarara; neryo lebaya 

erĩhĩka na lino sũlĩtowa.  

17Omwami Mukulu akabũga atya, Ũkwʼekĩ wasyaminya ko ndi Mwami Mukulu. 

Lebaya, nasyaswĩrya oko magetsi awali omo lũsĩ lwʼeNĩlĩ omo mũtso owali omo 

byala byage, nago asyahĩndũkĩbwa mo musasi. 

18Nʼesyonyama esiri omo lũsĩ lwʼeNĩlĩ syasyahola, nʼolũsĩ lwʼeNĩlĩ lwasyakumba; 

nʼAbanya Mĩsĩrĩ basyapona erĩpũlya oko magetsi awakalũa omo lũsĩ.  

19Omwami Mukulu mwabũga na Musa ati, Ubwire Harũnĩ uti, Twala omũtso wawe, 

usumbire ebyala byawe byʼendata oko magetsi wʼeMĩsĩrĩ, endata oko nyũsĩ syabo, 

nʼendata oko hyũsĩ hyabo, nʼendata oko bitsinga byabo, nʼendata oko byũna byabo 

byʼamagetsi, bihinduke musasi. Neryo hasyabya omusasi omo kihugo kyosĩ 

kyʼeMĩsĩrĩ, omo mihe yʼemiti, nʼamatũba, nʼomo nyungu syʼamabwe.  

20Neryo Musa na Harũnĩ mobakola ebyo Mwami Mukulu ahanabo; neryo Musa 

mwasumba omũtso, mwaswĩrya amagetsi awabya omo lũsĩ lwʼeNĩlĩ, embere wʼameso 

wa Farao, nʼomo meso wʼabagombe buwe; nʼamagetsi gosĩ awabya omo lũsĩ lwʼeNĩlĩ 

mwahinduka musasi.  

21Nʼesyonyama esyabya omo lũsĩ lwʼeNĩlĩ mosyahola; nʼolũsĩ lwʼeNĩlĩ molwakumba, 

kandi Abanya Mĩsĩrĩ mobatatoka erĩpũlya oko magetsi awalũa omo lũsĩ; nʼomusasi 

mwabya omo kihugo kyosĩ kyʼeMĩsĩrĩ. 

22Nʼabakũmũ bosĩ bʼeMĩsĩrĩ mobakola batya omo busaki bwabo; nʼomutima wa 

Farao mwakala, mwatowabo; ngoko Mwami Mukulu abũga.  

23Na Farao mwayĩtĩmbako mwingira omo nyũmba yiwe, kutse mwatahĩra ukwʼebyo 

ko mutima wuwe.  

24NʼAbanya Mĩsĩrĩ bosĩ mobatakula hakũhĩ nʼolũsĩ lwʼeNĩlĩ babane amagetsi 

wʼerĩpũlya; kusangwa mobataluka erĩpũlya amagetsi wʼomo lũsĩ lwʼeNĩlĩ.  

25Neryo ebiro birinda mobyahĩkana, enyũma Omwami Mukulu abĩswĩrya olũsĩ 

lwʼeNĩlĩ.  

 

Erĩlũayo 8 

Ekitiko-tiko kyʼakabiri, Ebikere 

1Neryo Omwami Mukulu mwabwira Musa ati, Ugende uku Farao, umubwire uti, 

Omwami Mukulu akabũga ati, Uleke abandu bage bagende, bangolere.  

2Neryo wamagana erirekabo bakagenda, nasyaswĩrya emitano yawe yosĩ nʼebikere;  

3nʼolũsĩ lwʼeNĩlĩ lwasyosũla mwʼebikere, ebikandisyahetuka erĩhĩka omo nyũmba 

yawe, nʼomo kyumba kyawe kyʼerigotseramo, nʼoko ngyingo yawe nʼomo nyũmba 

yʼabagombe bawe, nʼoko bandu bawe, nʼomo meko wawe, nʼomo bindu byawe 

byʼeritsumbiramo.  

4Nʼebikere byasyakuhetukako, nʼoko bandu bawe nibya, nʼoko bagombe bawe bosĩ.  

5Omwami Mukulu mwabũga na Musa ati, Ubwire Harũnĩ uti, Usumbe ebyala byawe 

nʼomũtso wawe endata oko nyũsĩ nʼendata oko hyũsĩ, nʼoko bitsinga byʼamagetsi, 

Ũhũlũkaye ebikere byʼoko kihugo kyʼeMĩsĩrĩ.  

6Neryo Harũnĩ mwasumbira ebyala biwe byʼendata oko magetsi wʼeMĩsĩrĩ, nʼebikere 

mobyahetuka mobyaswika ekihugo kyʼeMĩsĩrĩ. 

7Nʼabakũmũ mobakola batya nibya omo busaki bwabo, mobahetũkya ebĩkere oko 

kihugo kyʼeMĩsĩrĩ.  

8Neryo Farao mwabirikira Musa na Harũnĩ, ati, Musabe Omwami Mukulu, andũsaye 

kwʼebikere, nʼoko bandu bage; nage ngandireka abandu ibagenda ibayamuherera.  

9Neryo Musa mwasũbĩrya Farao ati, Omwʼĩsĩkya lyawe nasyakusabira oko mugulu 

wahi nʼabagombe bawe, nʼabandu bawe, ebikere bihwe erĩlũa ukʼuwe nʼoko 

manyũmba wawe, nʼerĩsĩgala omo lũsĩ lwʼeNĩlĩ lusa kwehĩ?  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10Neryo Farao mwabũga ati, Omo ngyakya. Kandi Musa mwabũga ati, Bibye 

ngʼekĩnywa kyawe; iwatoka eriminya ko hate gundi ngʼOmwami Mukulu 

Nyamuhanga wetu.  

11Nʼebikere byasyakũlũako, nʼoko manyũmba wawe, nʼoko bagombe bawe, nʼoko 

bandu bawe; byasyasĩgalira omo lũsĩ lusa lwʼeNĩlĩ.  

12Neryo Musa na Harũnĩ mobalũa embere sya Farao; na Musa mwalakira Omwami 

Mukulu busana nʼebikere ebyo aleta uku Farao.  

13Neryo Omwami Mukulu mwakola ngʼekĩnywa kya Musa; nʼebikere mobyahola 

erĩlũa omo manyũmba, nʼerĩlũa omo bibuga, nʼerĩlũa omo malima.  

14Mobakuma-kumabyo mo bilundo-bilundo; nʼekihugo mokyakumba.  

15Nĩkwa omugulu Farao alangira kwʼamahumula, mwakalya omutima wuwe, 

mwatowabo; ngoko Mwami Mukulu abũga.  

Ekitiko-tiko kyʼakasatu, Esyonda 

16Neryo Omwami Mukulu mwabwira Musa ati, Ubwire Harũnĩ uti, Asumbe omũtso 

wuwe, aswĩraye olũtũtũ lwʼekitaka, luhinduke mo nda omo kihugo kyosĩ kyʼeMĩsĩrĩ.  

17Neryo mobakola batya; na Harũnĩ mwasumba ebyala biwe haguma nʼomũtso wuwe, 

mwaswĩrya olũtũtũ lwʼekitaka, neryo mohabya esyonda oko bandu nʼoko syonyama. 

Olũtũtũ losĩ lwʼekitaka molwahinduka mo nda omo kihugo kyosĩ kyʼeMĩsĩrĩ.  

18Nʼabakũmũ mobakola batya nʼobusaki bwabo erireta esyonda, nĩkwa mobatatoka; 

mohabya esyonda oko bandu nʼoko nyama.  

19Neryo abakũmũ mobabũga na Farao bati, Oyũ ni munwe wa Nyamuhanga; 

nʼomutima wa Farao mwakalirira, mwatowabo; ngoko Mwami Mukulu abũga.  

Ekitiko-tiko kyʼakani, Esĩsũkĩ 

20Neryo Omwami Mukulu mwabũga na Musa ati, Uhangane omo ngyakyangyakya, 

uhangane embere sya Farao; lebaya, akasa oko magetsi; umubwire uti, Omwami 

Mukulu akabũga ati, Uleke abandu bage bagende, banyikolere.  

21Bite bitya, wamatindaleka abandu bage bakagenda, lebaya, nasyakutumako 

amarumbu wʼesĩsũkĩ, nʼoko bagombe bawe, nʼoko bandu bawe, nʼomo manyũmba 

wawe; nʼamanyũmba wʼAbanya Mĩsĩrĩ asyũsũla mwʼamarumbu wʼesĩsũkĩ, nʼekitaka 

ekyo baliko.  

22Oko kiro ekyo nasyahigula ekihugo kyʼeGosenĩ ekyo bandu bage bĩkeremo 

nʼamarumbu wʼesĩsũkĩ sĩendĩsyahĩka mukyo; iwatoka eriminya ngoko indi Omwami 

Mukulu omo kihugo.  

23Nage nasyahĩra Omutano gʼomo katĩkatĩ kʼabandu bage nʼabandu bawe; omo 

ngyakya ekiminyikalo ekĩ ikyabya.  

24Neryo Omwami Mukulu mwakola atya; amarumbu awakalĩre awʼesĩsũkĩ 

mosyingira omwa Farao, nʼomo manyũmba wʼabagombe buwe, nʼomo kihugo kyosĩ 

kyʼeMĩsĩrĩ, ekihugo mokyahera busana nʼamarumbu wʼesĩsũkĩ.  

25Neryo Farao mwabirikira Musa na Harũnĩ, mwabũga ati, Mugende, muherere 

Nyamuhanga wenyũ omo kihugo kino.  

26Neryo Musa mwabũga ati, Sikitutolere erikola tutya; kusangwa twamaherera 

Omwami Mukulu Nyamuhanga wetu ni nye syʼAbanya Mĩsĩrĩ. Neryo lebaya, 

twamaherera esyonye syʼAbanya Mĩsĩrĩ embere wʼameso wabo ĩsĩbendĩsyatwĩta omo 

mabwe kwehĩ?  

27Tukandigenda olugendo lwʼebiro bisatu omo mbwarara, nʼeriherera Omwami 

Mukulu Nyamuhanga wetu yʼobuhere, ngoko atuhana. 

28Neryo Farao mwabũga ati, Ngandibaleka imwagenda, imwatoka eriherera Omwami 

Mukulu Nyamuhanga wenyũ omo mbwarara; nĩkwa simusyegenda hali kutsibu! 

Munyisabire.  

29Neryo Musa mwabũga ati, Lebaya, namalũa embere syawe, ngandisaba Omwami 

Mukulu neryo amarumbu wʼesĩsũkĩ ĩnĩalũa uku Farao, nʼoko bagombe buwe nʼoko 

bandu buwe, omo ngyakya; nĩkwa Farao siaswekola matebo eritindaleka abandu 

bakagenda eriherera Omwami Mukulu.  

30Neryo Musa mwalũa embere sya Farao, mwasaba Omwami Mukulu.  

31Neryo Omwami Mukulu mwakola ngʼekĩnywa kya Musa; naye mwalũsya uku 

Farao, nʼoko bagombe buwe, nʼabandu buwe, kwʼamarumbu wʼesĩsũkĩ; mohatasĩgala 

nʼenguma.  

32Nĩkwa Farao mwakalya omutima wuwe kandi, mwataleka abandu bakagenda.  

Erĩlũayo 9 

Ekitiko-tiko kyʼakatanu, Endwala yʼakabugu 

1Neryo Omwami Mukulu mwabũga na Musa ati, Ugende ewa Farao, umubwire uti, 

Omwami Mukulu, Nyamuhanga wʼAbaebrania yũkabũga ati, Uleke abandu bage 

bagende, banyikolere.  

2Kusangwa wamagana erirekabo bakagenda, nʼerĩkakĩryabo kandi,  

3lebaya, ebyala byʼOmwami Mukulu byasyahĩka endata oko bihangulo byawe ebiri 

omo lũlĩsĩryo, oko syosabayĩrĩ, nʼoko punda, nʼoko ngamia, nʼoko nde, nʼoko mbũlĩ; 

hasyabya akabugu akakalĩre kutsibu.  

4Omwami Mukulu asyasombola omo bihangulo byʼAbanya Ĩsraelĩ nʼebihangulo 

byʼAbanya Mĩsĩrĩ; kandi sihendisyahola nʼenguma oko byosĩ byʼabana ba Ĩsraelĩ.  

5Neryo Omwami Mukulu mwahĩra endambĩ ati, Omo ngyakya Omwami Mukulu 

asyakola ekindu ekĩ omo kihugo.  

6Neryo omo ngyakya Omwami Mukulu mwakola omwatsi oyo, nʼesyonyama syʼoko 

bihangulo byosĩ byʼAbanya Mĩsĩrĩ mosyahola; nĩkwa ebihangulo byʼabana ba Ĩsraelĩ 

mobitaholako nʼenguma.  

7Neryo Farao mwatuma, neryo lebaya, omo bihangulo byʼAbanya Ĩsraelĩ isihali 

nʼenguma eyaholĩre. Nĩkwa omutima wa Farao ĩnĩakalĩre, kandi mwataleka abandu 

bakagenda.  

Ekitiko-tiko kyʼendatu, Ebihute 

8Neryo Omwami Mukulu mwabũga na Musa, na Harũnĩ, ati, Mukuke ebiganza 

byʼerĩbũ byʼomo lĩko, na Musa agũlũkĩrayeryo omo kyanya embere syʼameso wa 

Farao.  

9Nalyo lyasyabya lũtũtũ luke-luke oko kihugo kyosĩ kyʼeMĩsĩrĩ, nalo lwasyabya 

bihute ebikalasa oko bandu nʼoko syonyama, omo kihugo kyosĩ kyʼeMĩsĩrĩ.  

10Neryo mobakuka erĩbũ lyʼomo lĩko, mobahangana embere sya Farao; na Musa 

mwagũlũkĩryalyo omo kyanya; nalyo molyabya bĩsũsũ ebĩkahũlũkaya ebihute byʼoko 

bandu nʼoko nyama.  

11Nʼabakũmũ mobatatoka erihangana embere sya Musa busana nʼebihute; kusangwa 

ebihute ebyo mobyabya oko bakũmũ, nʼoko Banya Mĩsĩrĩ bosĩ.  

12Omwami Mukulu mwakalya omutima wa Farao, naye mwatowabo; ngoko Mwami 

Mukulu abwira Musa.  

Ekitiko-tiko kyʼebirinda, Embũla yʼamatwa 

13Kandi Omwami Mukulu mwabũga na Musa ati, Uhangane omo ngyakyangyakya, 

uhangane embere sya Farao, ũbũge naye uti, Omwami Mukulu, Nyamuhanga 

wʼAbaebrania, yũkabũga ati, Uleke abandu bage bagende, bayanyikolere.  

14Kusangwa oko mugulu ono nasyatuma ebĩhũnze byage byosĩ oko mutima wawe, 

nʼoko bagombe bawe nʼoko bandu bawe; iwaminya ngoko hate gundi nga ngye omo 

kihugo kyosĩ.  

15Kusangwa oko mugulu ono nga nabirisumba ebyala byage, nʼerĩkũswĩrya nʼabandu 

bawe omo ndwala yʼakasũsũ, kumbe wabĩrĩlũsĩbwa oko kihugo.  

16Nĩkwa busana nʼomwatsi oyũ, nabĩrĩkũhanganĩa, erĩkũkangya Obũtokĩ bwage, 

kandi nʼerĩna lyage lĩtũlawe omo kihugo kyosĩ.  

17Na lino ukayihalamba erilwa nʼabandu bage, isulireka bakagenda.  

18Lebaya, omo ngyakya oko ndambĩ eyiri ngʼeyĩ nasyawĩsya embũla yʼamatwa 

awakalĩre, awate atabya omo Mĩsĩrĩ erĩtsũka ekiro kyakondawa erĩhĩka na lino.  

19Neryo lino ulayire, Wanguhe erĩngĩrya esyonyama syosĩ uwite omo lũlĩsĩryo; obuli 

mundu nʼenyama ebikandisyabanika omo lũlĩsĩryo, ebite byaletwa omo nyũmba, 

amatwa asyawa kubyo, ibyahola.  

20Nʼoyo wabya akubaha ekĩnywa kyʼOmwami Mukulu omo katĩkatĩ kʼabagombe ba 

Farao mwasayĩrya abagombe buwe nʼesyonyama siwe omo manyũmba.  

21Nʼoyo wabya atekenga ekĩnywa kyʼOmwami Mukulu mwasĩga abagombe buwe 

nʼesyonyama siwe omo lũlĩsĩryo.  

22Omwami Mukulu mwabũga na Musa ati, Usumbe ebyala byawe erĩlolyabyo 

ebũtũkũ, amatwa awe omo kihugo kyosĩ kyʼeMĩsĩrĩ, oko bandu, nʼoko nyama, nʼoko 

mbuto syosĩ syʼomo malima, omo kihugo kyosĩ kyʼeMĩsĩrĩ.  

23Neryo Musa mwasumba omũtso wuwe erĩlolyago ebũtũkũ; nʼOmwami Mukulu 

mwatuma emĩlũmo nʼamatwa, nʼomuliro mwandagalira oko kitaka; Omwami Mukulu 

mwawĩsya amatwa oko kihugo kyʼeMĩsĩrĩ. 

24Neryo mohawa amatwa, nʼomuliro mwatũlũngana nʼamatwa awakalĩre kutsibu, 

awate atabya omo kihugo kyosĩ kyʼeMĩsĩrĩ erĩtsũka omugulu kyabya kihanda.  

25Nʼamatwa mwahũnza ekihugo kyosĩ kyʼeMĩsĩrĩ, nʼebyosĩ byabya omolĩ, abandu 

nʼesyonyama; nʼamatwa mwahũnza esyombuto syosĩ syʼomo malima, mwabũnanga 

obuli muti gʼomolĩ.  

26Omo kihugo kyʼeGosenĩ, aho bana ba Ĩsraelĩ babya, mohatabya matwa.  

27Neryo Farao mwatuma eribirikira Musa na Harũnĩ, mwabwirabo ati, Lero nakolĩre 

nabi Omwami Mukulu ni wʼeritunganene, ĩngye nʼabandu bage tuli babi.  

28Munyisabire oko Mwami Mukulu, kusangwa emĩlũmo ya Nyamuhanga nʼamatwa 

byangatabya bingaho; nage ngandireka imwagenda, sĩmwendĩsyĩkala kandi.  

29Na Musa mwamũsũbĩrya ati, Ngandibya nabĩlũa oko mũyĩ ngandisumba ebyala 

byage oko Mwami Mukulu; emĩlũmo ĩyũmbya, kutse amatwa siendisyabya kandi; 

iwatoka eriminya ngoko ekihugo ni kyʼOmwami Mukulu.  

30Nĩkwa uwe nʼabagombe bawe, nyĩnasĩ ko mutendiubaha Omwami Mukulu 

Nyamuhanga. 

31Nʼekĩtanĩ nʼekisusu mobyatsanda; kusangwa ekisusu kyabya kwʼamakũndĩ, 

nʼekĩtanĩ kyabya ikyamasohola.  

32Nĩkwa engano nʼobuhemba mobĩtahũnzwa; kusangwa byabya isibiri byalasa.  

33Neryo Musa mwalũa oko mũyĩ wa Farao, mwasumba ebyala biwe oko Mwami 

Mukulu nʼemĩlũmo nʼamatwa mobyũmbĩa, nʼembũla moyitaswawa oko kihugo.  

34Nʼomugulu Farao alangira ngoko amatwa nʼemĩlũmo byamũmbĩa, mwaswakola 

ebibi, mwakalya omutima wuwe, iye nʼabagombe buwe. 

35Nʼomutima wa Farao mwabya mutsibu, mwataleka abana ba Ĩsraelĩ erigenda; ngoko 

Mwami Mukulu abũga na Musa.  

Erĩlũayo 10 

Ekitiko-tiko kyʼomunani, Esyongĩke 

1Neryo Omwami Mukulu mwabwira Musa ati, Ugende omwa Farao; kusangwa 

nabĩrĩkalya omutima wuwe, nʼomutima wʼabagombe buwe, inatoka erĩkangya 

ebiminyikalo byage omo katĩkatĩ kabo,  

2nawe iwatoka erĩbũgĩra omo matwĩ wʼomugala wawe, nʼomwitsikulu wawe, emyatsi 

eyo nabirikola eMĩsĩrĩ, nʼebiminyikalo ebyo nabirikola omo katĩkatĩ kabo; imwatoka 

eriminya ngoko ĩngye indi Mwami Mukulu.  

3Neryo Musa na Harũnĩ mobingira ewa Farao, mobamubwira bati, Omwami Mukulu 

Nyamuhanga wʼAbaebrania akabũga, ati, Wasyakolyahi erigana erĩyĩkehya embere 

syage kwehĩ? Uleke abandu bagende banyikolere.  

4Bite bitya, wamaganira abandu bage erigenda, lebaya, omo ngyakya nasyaleta 

esyongĩke syʼoko mitano yawe;  

5nasyo syasyaswika obugali bwʼekihugo, isihali mundu wasyatoka erilangira ekitaka; 

nasyo syasyalya ebyalya ebyasĩgalira nʼebyabala ebyo mwasĩgala nabyo oko matwa, 

kandi syasyalya obuli muti owakalasa busana nenyũ omwʼirima.  

6Amanyũmba wawe nʼamanyũmba wʼabagombe bawe nʼamanyũmba wʼAbanya 

Mĩsĩrĩ bosĩ asyũsũlĩbwa; abotata wawe kutse aboso-kulu wawe ebyo bate batalolako, 

erĩtsũka ekiro babya omo kihugo nʼerĩhĩka mũnabwĩre. Neryo Musa mwabinduka, 

mwalũa embere sya Farao.  

7Nʼabagombe ba Farao mobamubwira bati, Omundu oyũ asyakolyahi eribya kitego 

ũkwʼĩtwe kwehĩ? Uleke abandu bagende, bakolere Omwami Mukulu Nyamuhanga 

wabo; suli wanaminya ngoko eMĩsĩrĩ yabĩrĩherĩbwa kwehĩ?  

8Neryo Musa na Harũnĩ mobaletwa uku Farao kandi; naye mwabwirabo ati, Mugende, 

mukolere Omwami Mukulu Nyamuhanga wenyũ; nĩkwa abakandisyagenda ni bahi 

kwehĩ 

9Neryo Musa mwabũga ati, Tukandigenda nʼabana betu nʼabasyakulu betu; nʼabagala 

betu, nʼabali betu, haguma nʼebĩhyo byetu, nʼebihangulo byetu; kusangwa litolere 

itwayirira Omwami Mukulu yʼekiro kikulu.  

10Naye mwabũga nabo ati, Ega Omwami Mukulu abye nenyũ, namabaleka 

mukagenda nʼabana benyũ; mũlebaye omwaga ali embere syenyũ.  

11Lero iyihi, mugende lino Ĩnywe balume basa, mukolere Omwami Mukulu, 

kusangwa ko mukasonda mutya. Neryo mobahigwa embere sya Farao.  

12Neryo Omwami Mukulu mwabũga na Musa ati, Sumbira ebyala byawe byʼendata 

oko kihugo kyʼeMĩsĩrĩ busana nʼesyongĩke, syase omo kihugo kyʼeMĩsĩrĩ, nʼerirya 

obuli mwaka omo kihugo owasĩgalira oko matwa.  

13Na Musa mwasumbira omũtso wuwe oko kihugo kyʼeMĩsĩrĩ, neryo Omwami 

Mukulu mwaleta erihunga oko kihugo omo musibo gosĩ oyo nʼomo kiro kyosĩ, neryo 

bwabere bwabikya, erihunga lyʼendata molyaleta esyongĩke. 

14Nʼesyongĩke mosyabya endata wʼekihugo kyʼeMĩsĩrĩ, mosyĩkala oko mitano yosĩ 

yʼeMĩsĩrĩ; syabya nyibi kutsibu; sihehatabya esyongĩke esiri ngʼesyo kutse enyũma 

sihendisyabya esiri ngasyo.  

15Kusangwa mosyaswika obugali bwʼekihugo kyosĩ, nʼekihugo mokyabya 

mʼomwĩrĩmya; kandi mosyalya emyaka yosĩ yʼekitaka, nʼebĩgũma byosĩ byʼemiti 

ebyo amatwa asĩga; mohatasĩgala ekiti nʼekiguma ekibisi, kutse omuti, kutse Omwaka 

omwʼirima, omo kihugo kyosĩ kyʼeMĩsĩrĩ.  

16Neryo Farao mwabirikira Musa na Harũnĩ bo lũba; mwabũga ati, Nabĩrĩhalya oko 

Mwami Mukulu, Nyamuhanga wenyũ, nʼũkwʼĩnywe.  

17Ngakũbũlaya lino, unyibuyire ekibi kyage engendo nguma eyĩ nyisa, nʼerisaba 

Omwami Mukulu Nyamuhanga wenyũ, ĩnĩandũsyako oluholo olũ lusa.  

18Neryo Musa mwalũa embere wa Farao, mwasaba Omwami Mukulu.  

19Neryo Omwami Mukulu mwabindula erihunga lyʼeyĩkwa erĩkalĩre kutsibu, 

molyatwala esyongĩke nʼerihiyirasyo omo Ngetsi yʼEngula; mohatasĩgalira engĩke 

nʼenguma omo mitano yosĩ yʼeMĩsĩrĩ.  

20Nĩkwa Omwami Mukulu mwakalya omutima wa Farao, naye mwataleka abana ba 

Ĩsraelĩ erigenda.  

Ekitiko-tiko kyʼomwenda, Omwĩrĩmya 

21Neryo Omwami Mukulu mwabwira Musa ati, Usumbe ebyala byawe erĩlolya byo 

elubula, omwĩrĩmya abye omo kihugo kyʼeMĩsĩrĩ, omwĩrĩmya owangatũlwako.  

22Na Musa mwasumba ebyala biwe erĩlolyabyo ebũtũkũ; neryo mohabya omwĩrĩmya 

wʼenyahĩnda oko biro bisatu omo kihugo kyosĩ kyʼeMĩsĩrĩ;  

23mobatalangirana, kutse sihabya mundu oyo wahangana ahabya oko biro bisatu; 

nĩkwa Abaĩsraelĩ bosĩ ibane nʼekyakakala omo manyũmba wabo.  

24Neryo Farao mwabirikira Musa ati, Mugende, mukolere Omwami Mukulu; nĩkwa 

esyombũlĩ syenyũ nʼesyonde sĩsĩgale; nʼabana benyũ bagende nenyũ.  

25Neryo Musa mwabũga ati, Litolere iwatuha esyohongo nʼamahere awʼerĩokererya, 

itwatoka eriherera Omwami Mukulu, Nyamuhanga wetu.  

26Tukandigenda nʼebihangulo byetu; sihendĩsyasĩgala ekigere nʼekiguma kusangwa 

litolere ĩtwĩmya ebyangakolwako busana nʼOmwami Mukulu Nyamuhanga wetu; 

Sĩtwasĩ ekitolere erikolera Omwami Mukulu mukyo erĩhĩka aho twasyahĩkĩrayo. 

27Nĩkwa Omwami Mukulu mwakalya omutima wa Farao, mwatalekabo bakagenda.  

28Neryo Farao mwabũga na Musa ati, Mũlũe eno, ehee! Susyeswalola oko bũsũ 

bwage; kusangwa ekiro ekyo wasyalola oko bũsũ bwage, wasyahola.  

29Neryo Musa mwabũga ati, Wabĩrĩbũga ndeke, Sindiendisyaswalola oko bũsũ 

bwawe na kera.  

Erĩlũayo 11 

Ekitiko-tiko kyʼerĩkũmĩ, Erihola lyʼehimbere 

1Neryo Omwami Mukulu mwabũga na Musa ati, Hakĩsĩya kĩhũnze kiguma 

nasyaletakyo uku Farao, nʼoko Banya Mĩsĩrĩ; enyũma wʼaho asyaleka imwahongoka; 

omugulu asyaleka imwagenda, asyababinga eribahiga-hĩganĩa.  

2Lino ũbũgĩre omo matwĩ wʼabandu, obuli mulume asabe mũlĩkyabo, nʼobuli mũkalĩ 

asabe mũlĩkyabo ebindu byʼebĩtsĩpa, nʼebindu byʼesyamagetsi.  

3Neryo Omwami Mukulu mwaha abandu erianzwa omo meso wʼAbanya Mĩsĩrĩ. 

Kandi omundu oyo ye Musa abya mukulu omo kihugo kyʼeMĩsĩrĩ, nʼomo meso 

wʼabagombe ba Farao, nʼomo meso wʼabandu.  

4Neryo Musa mwabũga ati, Omwami Mukulu akabũga ati, Omo katĩ-kanene kʼekiro 

nasyalendera omo Mĩsĩrĩ.  

5Nʼehimbere hyosĩ hyʼomo kihugo kyʼeMĩsĩrĩ hyasyahola, erĩtsũka oko kambere ka 

Farao oyo wĩkere oko kĩtũmbĩ kiwe kyʼobwami, erĩhĩka oko kanyere kʼomũkalĩ 

mukobe oyuli enyũma wʼoluso nʼehimbere hyosĩ hyʼesyonyama syʼeka nibya.  

6Nʼekiriro kinene kyasyabya omo kihugo kyosĩ kyʼeMĩsĩrĩ, ekite kyatabya erĩmbere, 

kutse sikyendisyaswabya kandi.  

7Nĩkwa oko bana ba Ĩsraelĩ sihendisyabya embwa nʼenguma eyasyasembera omundu 

eyĩkandĩsyahũlũkya olulimi lwayo, oko mundu kutse oko nyama; imwatoka eriminya 

ngoko Mwami Mukulu abĩrĩhĩra erisombola omo katĩkatĩ kʼAbanya Mĩsĩrĩ 

nʼAbaĩsraelĩ. 

8Nʼabagombe bawe bosĩ aba basyanyandagalirako, kandi basyũnama embere wage, 

ĩbabũga bati, Mugende, uwe, nʼabandu bosĩ abakakukwama; nʼenyũma wʼaho 

nasyalũaho. Neryo mwalũa embere wa Farao nʼerihitana lĩnene.  

9Neryo Omwami Mukulu mwabũga na Musa ati, Farao sĩendĩsyabowa; 

ebyʼeriswekera byage bitoke erĩkanĩbwa omo kihugo kyʼeMĩsĩrĩ.  

10Neryo Musa na Harũnĩ mobakola ebyʼeriswekera byosĩ ebĩ embere sya Farao; neryo 

Omwami Mukulu mwakalya omutima wa Farao, mwataleka abana ba Ĩsraelĩ erĩlũa 

omo kihugo kiwe.  

 

Erĩlũayo 12 

Erirya lyʼerikiruka 

1Omwami Mukulu mwabwira Musa na Harũnĩ omo kihugo kyʼeMĩsĩrĩ ati, 

2Omukera ono asyabya nzũko yʼemikera busana nenyũ; asyabya mukera wʼerĩtsũka 

lyʼomwaka busana nenyũ.  

3Mũbũge nʼendeko yosĩ ya Ĩsraelĩ muti, Oko kiro kyʼerĩkũmĩ oko mukera ono, obuli 

mundu asyayitwalira ekyana kyʼembũlĩ, ngʼenyũmba yʼabotata wabo, ekyana 

kyʼembũlĩ oko buli nyũmba;  

4neryo ekĩtũnga kyamabya kike busana nʼekyana kyʼembũlĩ, neryo iye na mũlĩkyabo 

oyuli hakũhĩ nʼenyũmba yiwe, basyĩmya enguma ngʼeriganza lyʼabandu; ngʼerirya 

lyʼobuli mundu mwasyanganzirwa ekyana kyʼembũlĩ.  

5Ekyana kyenyũ kyʼembũlĩ kyasyabya butsira bulema, embangale eyʼomwaka 

muguma; mwasyĩmyayo omo mbũlĩ kutse omo syombenehene;  

6Mwasyateyalyo erĩhĩka oko kiro kyʼerĩkũmĩ nʼebini oko mukera oyo musa; 

nʼerĩhĩndana lyosĩ ryʼendeko ya Ĩsraelĩ basyĩtayo omwʼĩgolo-golo.  

7Basyĩmya oko musasi, nʼerĩhĩrago oko nzeguliro ĩbĩrĩ syʼolũyĩ, nʼoko kisayi 

kyʼendata, oko manyũmba ago mukalira yomo. 

8Basyalya esĩswĩ esyo ekiro ekyo, esyokĩrye omo muliro, nʼobundu bute mo kĩhamya; 

basyalyayo haguma nʼesyonyenyĩ esĩkalĩhĩre.  

9Isimwasirya mo mbisi, kutse esĩhũkĩre omo magetsi, nĩkwa esyokĩrye omo muliro; 

omutwe wayo haguma nga byayo na haguma nʼebyʼomo nda byayo.  

10Kandi sĩmũsyesĩganaya kuyo erĩhĩka omo ngyakya; nĩkwa eyikasaka kuyo erĩhĩka 

omo ngyakya mwasyahĩsyayo omo muliro.  

11Ko mukandisyalyayo mutya; ĩmũnabohĩre esyombindi syenyũ, nʼesyongeta oko 

bisando byenyũ, nʼemyũtso omo byala byenyũ; mwasyalyayo lũba-lũba; niʼKiruka 

lyʼOmwami Mukulu.  

12Kusangwa nasyalaba omo kihugo kyʼeMĩsĩrĩ omo kiro ekyo, nasyaswĩrya otumbere 

tosĩ omo kihugo kyʼeMĩsĩrĩ, abandu nʼesyonyama; nage nasyatswera 

esyonyamuhanga syosĩ syʼeMĩsĩrĩ; ĩngye indi Mwami Mukulu.  

13Nʼomusasi asyabya kiminyikalo ũkwʼĩnywe oko manyũmba aho muli; neryo 

omugulu nasyalangira omusasi, nasyabakiruka, isihali ekĩhũnzo kyasyabahĩkako 

erĩbaherya, omugulu ngaswĩraya ekihugo kyʼeMĩsĩrĩ.  

14Kandi ekiro ekĩ kyasyabya kikibukwa busana nenyũ, mwasyayirakyo mo kiro 

kikulu busana nʼOmwami Mukulu; omo syondengo syenyũ mwasyayirakyo mo kiro 

kikulu omo kilayiro kera na kera.  

15Ebiro birinda mwasyalya obundu bute mo kĩhamya; nʼekiro kyʼerĩtsũka 

mwasyalũsya ekĩhamya kyʼomo manyũmba wenyũ; kusangwa omundu oyo wasyalya 

obundu buli mwʼekĩhamya oko kiro kyʼerĩtsũka erĩhĩka ekiro kyʼebirinda, omundu 

oyo asyagabulwa oko Ĩsraelĩ.  

16Nʼoko kiro kyʼerĩtsũka basyabya erĩhĩndana lĩbũyĩrĩre busana nenyũ, nʼoko kiro 

kyʼebirinda erindi erĩhĩndana lĩbũyĩrĩre; sihali muhanda wʼomũbĩrĩ asyakolwa mubyo 

lye nʼerĩkokotya ebyalya obuli mundu atolere, ekyo kisa mwasyakola.  

17Nenyũ mwasyateya ekiro kikulu kyʼobundu obute mo kĩhamya kusangwa omo kiro 

ekyo kisa-kisa monalũsya emilondo yenyũ erĩlũa omo kihugo kyʼeMĩsĩrĩ; busana 

nʼekyo mwasyateya ekiro ekĩ oko syondengo syenyũ syosĩ mo kilayiro kya kera na 

kera.  

18Oko mukera wʼerĩtsũka, oko kiro kyʼerĩkũmĩ nʼebini kyʼomukera omwʼĩgolo-golo, 

mwasyalya obundu obute mo kĩhamya, erĩhĩka oko kiro kyʼamakũmĩ abiri nʼekiguma 

kyʼomukera omwʼigolo-golo. 

19Oko biro birinda sihasyebanika ekĩhamya omo manyũmba wenyũ; kusangwa oyo 

wasyalya ekiri mwʼekĩhamya, omundu oyo asyagabulwa hali oko ndeko ya Ĩsraelĩ, 

amabya nga kutse mbutirwa yʼomo kihugo. 

20Simusyerya kindu nʼekiguma ekiri mwʼekĩhamya; omo manyũmba wenyũ gosĩ 

mwasyalya obundu butsira kĩhamya.  

21Neryo Musa mwabirikira abakulu bosĩ ba Ĩsraelĩ, mwabwirabo ati, Mugende, 

mũyĩmĩraye ebyana byʼesyombũlĩ ngʼebĩtũnga byenyũ ko biri, mwĩtebyo busana 

nʼErikiruka.  

22Neryo mwasyĩmya emitahi yʼehĩsopo, mũhĩreyo omo musasi owali omwʼĩtũba, 

nʼerĩhĩrago oko kisayi nʼoko syonzeguliro ĩbĩrĩ; isihabya mundu omo katĩkatĩ kenyũ 

oyukahuluka omo lũkyo lwʼenyũmba yiwe erĩhĩka omo ngyakya-ngyakya.  

23Kusangwa Omwami Mukulu asyalaba erĩswĩrya Abanya Mĩsĩrĩ; nʼomugulu 

asyalangira omusasi oko kisayi nʼoko nzeguliro ĩbĩrĩ syʼolũyĩ, Omwami Mukulu 

asyakiruka Olũyĩ, siendĩsyalĩga oyũkaheraya eriingira omo manyũmba wenyũ 

erĩbaswĩrya.  

24Nenyũ mwasyateya omwatsi oyũ mo kilayiro busana nenyũ nʼabagala benyũ kera na 

kera.  

25Neryo kyasyabya omugulu mwasyahĩka oko kihugo ekyo Mwami Mukulu 

asyabaha, ngoko abiribalaga, mwasyateya omwatsi oyũ.  

26Neryo enyũma wʼaho omugulu abana benyũ basyababũlya bati, Omwatsi ogo 

mukakola akakanganayakĩ kwehĩ? 

27Neryo mwasyabũga muti, Ni buhere bwʼerikiruka lyʼOmwami Mukulu, oyo 

wakiruka amanyũmba wʼabana ba Ĩsraelĩ eMĩsĩrĩ, omugulu aswĩraya Abanya Mĩsĩrĩ, 

nĩkwa mwabalya amanyũmba wetu. Neryo abandu mobũnamĩrya emitwe yʼahisi 

mobaramya.  

28Nʼabana ba Ĩsraelĩ mobagenda mobakola batya; ngoko Mwami Mukulu ahana Musa 

na Harũnĩ, mobakola batya.  

Erihola lyʼehimbere 

29Nʼenyũma wʼaho omo katĩ-kanene kʼekiro Omwami Mukulu mwaswĩrya otumbere 

tosĩ omo kihugo kyʼeMĩsĩrĩ, erĩtsũka oko kambere ka Farao oyo wĩkere oko kĩtũmbĩ 

kiwe kyʼobwami erĩhĩka oko kambere kʼomunyegwa oyo wabya omo kyũna 

kyʼomũlĩkĩ; nʼotumbere tosĩ twʼesyonyama syʼeka. 

30Neryo Farao mwahangana omo kiro, iye, nʼabagombe buwe bosĩ, nʼAbanya Mĩsĩrĩ, 

bosĩ; kandi mohabya ekiriro kinene eMĩsĩrĩ; kusangwa mohatabya nyũmba eyite mo 

kĩnda.  

31Neryo mwabirikira Musa na Harũnĩ omo kiro, mwabũga ati, Muhangane, mũlũe 

omo bandu bage, Ĩnywe nʼabana ba Ĩsraelĩ; mugende mukolere Omwami Mukulu, 

ngoko mwabĩrĩbũga.  

32Mutwale ebĩhyo byenyũ, nʼebihangulo byenyũ, ngoko mwabĩrĩbũga, mugende; 

munyitsumule nibya.  

33NʼAbanya Mĩsĩrĩ mobahiga-hĩganĩa abandu erĩlũsyabo omo kihugo mo lũba-lũba; 

kusangwa babũga bati, ĩtwe bosĩ tuli baholĩ.  

34Neryo abandu mobĩmya ebyanga byabo byʼamandu ebitabya mwʼekĩhamya, 

amatũba wʼeritsumbiramo, iniasengere omo ngimba syabo oko bitigo byabo.  

35Nʼabana ba Ĩsraelĩ mobakola ngʼekĩnywa kya Musa; mobasaba Abanya Mĩsĩrĩ 

bʼebindu byʼesyʼebĩtsĩpa, nʼebindu byʼesyamagetsi, nʼesyongimba;  

36nʼOmwami Mukulu mwaha abana ba Ĩsraelĩ erĩsĩmwa omo meso wʼAbanya Mĩsĩrĩ, 

kyaleka ibahabo ebyo babũlaya. Mobanyega Abanya Mĩsĩrĩ bʼebindu.  

Abanya Ĩsraelĩ bakahongoka 

37Neryo abana ba Ĩsraelĩ mobahongoka erĩlũa eRamĩsesĩ erĩhĩka eSũkotĩ, mobagenda 

omo bisando, abalume elfu magana ndatu (600,000), abana bateko,  

38Nʼendeko nene mobatũlũngana mubo erihetuka haguma nabo nibya; nʼebihangulo 

bingi kũndũ.  

39Neryo mobokya obundu mo kyanga obute mwʼekĩhamya obo balũsaya eMĩsĩrĩ; 

kusangwa bwabya butsira kĩhamya, kusangwa bahigawa erĩlũa eMĩsĩrĩ, mobatatoka 

eririnda, kandi mobatayĩkokoterya endanda.  

40Neryo emigulu abana ba Ĩsraelĩ bĩkala eMĩsĩrĩ moyabya myaka magana ani 

nʼamakũmĩ asatu (430).  

41Nʼenyũma wʼaho oko ndũlĩ yʼemyaka magana ani nʼamakũmĩ asatu (430), oko kiro 

ekyo kisa-kisa, emilondo yosĩ yʼOmwami Mukulu moyalũa omo kihugo kyʼeMĩsĩrĩ.  

42Ni kiro kyʼerĩteyĩbwa kutsibu busana nʼOmwami Mukulu busana nʼerĩlũsyabo omo 

kihugo kyʼeMĩsĩrĩ; ekĩ ni kiro kyʼOmwami Mukulu, erĩteyĩbwa kutsibu nʼabana ba 

Ĩsraelĩ omo ndengo syabo.  

43Neryo Omwami Mukulu mwabũga na Musa na Harũnĩ ati, Ekĩ ni kilayiro 

kyʼErikiruka; omũlũa-hali isyalya kulyo;  

44nĩkwa omukobe wʼobuli mundu oyo wagulawa oko bĩtsĩpa, wamabĩmũbanĩa, neryo 

inialya kulyo. 

45Omubunga kutse omugombe mũhĩngĩ sibendisyalya kulyo.  

46Lyasyalirwa omo nyũmba nguma; sĩmwendĩsyahũlũkĩrya eyĩswĩ yʼeyĩhya 

wʼenyũmba; kandi sĩmwendĩsyabũna erĩkũha lyayo nʼeriguma.  

47Neryo endeko ya Ĩsraelĩ yasyalya Erikiruka erĩ.  

48Nʼomugulu owʼehandi asyakubungira, naye amasonda erĩteya Erikiruka busana 

nʼOmwami Mukulu, abalume buwe bosĩ babanĩbawe, neryo ase hakũhĩ erirya kulyo; 

naye inialingene nʼoyo wabutawa omo kihugo; nĩkwa sihali oyutabwene wasyalya 

kulyo. 

49Ekihano ni kiguma ekyasyabya oko yukabutawa eka wenyũ, nʼoko mũlũa-hali 

oyukababungira.  

50Abana ba Ĩsraelĩ bosĩ mobakola batya ngoko Mwami Mukulu ahana Musa na 

Harũnĩ, mobakola batya.  

51Neryo oko kiro ekyo kisa-kisa, Omwami Mukulu mwalũsya abana ba Ĩsraelĩ omo 

kihugo kyʼeMĩsĩrĩ omo milondo yabo.  

Erĩlũayo 13 

Erihigulwa lyʼehimbere 

1Neryo Omwami Mukulu mwabũga na Musa ati,  

2Unyihigulire otumbere tosĩ, obuli mwana wʼerĩmbere omo katĩkatĩ kʼabagala ba 

Ĩsraelĩ, oko bandu nʼoko syonyama nibya; ebyo ni byage.  

3Neryo Musa mwabũga nʼabandu ati, Mwibuke ekiro ekyo mwalũamo eMĩsĩrĩ, erĩlũa 

omo nyũmba yʼobukobe; kusangwa omo byala byʼamaka Omwami Mukulu 

mwabalũsya hano; kandi obundu obuli mwʼekĩhamya sibwendisyalibwa.  

4Mũnabwĩre mukahongoka oko mukera wa Abĩbũ. 

5Neryo, omugulu Omwami Mukulu asyabakolya omo kihugo kyʼOmukanana, 

nʼOmũhĩtĩ, nʼOmũamorĩ nʼOmũhĩvĩ, nʼOmũyebũsĩ, ekyo alahĩraya abotata wawe 

eribaha, ekihugo ekikasenda mwʼamasabũ nʼobuki, mwasyateya omwatsi oyũ omo 

mukera oyũ.  

6Ebiro birinda mwasyalya obundu obute mwʼekĩhamya, nʼoko kiro kyʼebirinda 

kyasyabya kiro kikulu busana nʼOmwami Mukulu.  

7Obundu obute mwʼekĩhamya bwasyalibwa ebiro birinda byosĩ, neryo obundu obuli 

mwʼekĩhamya isibwakubanikako oko mitano yawe yosĩ.  

8Nawe wasyabwira mugala wawe ekiro ekyo, uti, Ni busana nʼekyo Mwami Mukulu 

angolera omugulu nalũa eMĩsĩrĩ.  

9Nakyo kyasyabya kiminyikalo ukʼuwe omo byala byawe, na busana nʼeryibuka omo 

katĩkatĩ kʼameso wawe, emigambo yʼOmwami Mukulu ibye omo buno bwawe; 

kusangwa omo byala byʼamaka Omwami Mukulu mwakũlũsya eMĩsĩrĩ.  

10Busana nʼekyo wasyateya ekilayiro ekĩ oko mugulu wakyo obuli mwaka.  

11Neryo kyasyabya omugulu Omwami Mukulu asyakuleta omo kihugo kyʼOmunya 

Kanana, ngoko akũlahĩraya nʼabotata wawe, nʼerikuhakyo. 

12Wasyahigulira Omwami Mukulu yʼebyosĩ ebĩkatsũka eributwa, nʼobuli tunyere 

twʼesyonyama esyo uli nasyo; esyʼobulume syasyabya syʼOmwami Mukulu.  

13Nʼobuli kambere kʼepunda wasyatongolyako nʼekyana kyʼembũlĩ; neryo 

wamatĩndatongolyako, wasyanyola ebĩkya byako; nʼehimbere hyosĩ hyʼabandu omo 

katĩkatĩ kʼabagala bawe wasyatongolyahyo.  

14Neryo omugulu mugala wawe asyakũbũlya oko mugulu owakandisyasa ati, Ekĩ nĩkĩ 

kwehĩ? Wasyamubwira uti, Omo byala byʼamaka Omwami Mukulu mwatũlũsya 

eMĩsĩrĩ, erĩlũa omo nyũmba yʼobukobe.  

15Nʼenyũma wʼaho omugulu Farao akala, erituganira erigenda, Omwami Mukulu 

mwĩta otumbere tosĩ omo kihugo kyʼeMĩsĩrĩ, otumbere twʼabandu, nʼehimbere 

hyʼesyonyama. Kikaleka inaherera Omwami Mukulu ebyosĩ ebĩkatsũka eributwa, 

kyamabya kyʼobulume; nĩkwa otumbere tosĩ twʼabagala bage ngatongolayato.  

16Neryo ekyo kyasyabya kiminyikalo oko byala byawe, nʼekyambalo omo katĩkatĩ 

kʼameso wawe; kusangwa Omwami Mukulu mwatũlũsya eMĩsĩrĩ omo byʼamaka.  

Erĩhĩka lyʼAbaĩsraelĩ oko Ngetsi yʼEngula 

17Nʼenyũma wʼaho omugulu Farao ahamula bandu erigenda, Nyamuhanga 

mwatasondolabo omo nzira yʼekihugo kyʼAbafĩlĩstĩnĩ, nʼomo hanabya hakũhĩ; 

kusangwa Nyamuhanga abũga ati, abandu bakasyayĩkũbya bomo omugulu 

basyalangira amalwa, ibasuba eMĩsĩrĩ;  

18nĩkwa Nyamuhanga mwayatĩmbya abandu bʼomo nzira yʼembwarara hakũhĩ 

nʼEngetsi yʼEngula; nʼabana ba Ĩsraelĩ mobahongoka erĩlũa omo kihugo kyʼeMĩsĩrĩ 

ibanambite ebyʼamalwa.  

19Kandi Musa mwatwala amakũha wa Yosefũ haguma naye; kusangwa abya 

iniabirisema abana ba Ĩsraelĩ ati, Nyamuhanga asyabalũngũlĩra kwenene; nenyũ 

mwasyaheka amakũha wage erĩlũa eno haguma nenyũ.  

20Neryo mobahongoka erĩlũa eSũkotĩ mobalalirira eEtamũ, oko mũsĩke wʼembwarara.  

21Neryo Omwami Mukulu mwasondolabo omo musibo omo ndũyĩ yʼekĩtũ, 

erisondolabo omo nzira, nʼomo kiro omo ndũyĩ yʼomuliro, erĩkoleryabo; ibatoka 

erigenda omo musibo nʼomo kiro; 

22endũyĩ yʼekĩtũ omo musibo, nʼendũyĩ yʼomuliro omo kiro, ĩsĩsĩrĩlũa embere 

syʼabandu.  

 

Erĩlũayo 14 

Farao akakwama Abaĩsraelĩ 

1Omwami Mukulu mwabwira Musa, ati,  

2Ubwire abana ba Ĩsraelĩ basubule balalirire embere wʼePĩhahĩrotĩ, omo katĩkatĩ 

kʼeMĩgĩdolĩ nʼengetsi, emuliro wʼeBalĩsefonĩ; mwasyalalirira aho hakũhĩ nʼengetsi. 

3Farao asyabũga busana nʼabana ba Ĩsraelĩ ati, Babĩrĩyĩgobanĩa omo kihugo, 

embwarara yabĩrĩkakĩryabo.  

4Nage nasyakalya omutima wa Farao, naye asyakwamirirabo, nage nasyabana 

erĩsĩkĩbwa busana na Farao na busana nʼomulondo wuwe gosĩ; nʼAbanya Mĩsĩrĩ 

basyaminya ko ndi Mwami Mukulu. Nabo mobakola batya.  

5Nʼomwami wʼeMĩsĩrĩ mwabwirwa ngoko bandu babiritibita; nʼomutima wa Farao 

nʼemitima yʼabagombe buwe moyabindulwa busana nʼabandu, mobabũga bati, Ekĩ 

nĩkĩ ekyo twabirikola, erireka Abaĩsraelĩ erigenda butsira eritukolera kwehĩ?  

6Neryo mwagosola egalĩ yiwe, mwĩmya abandu buwe,  

7mwĩmya esyogalĩ esisombwere amagana ndatu (600), nʼesyogalĩ syosĩ syʼeMĩsĩrĩ, 

haguma nʼabakulu ba kusyo bosĩ.  

8Neryo Omwami Mukulu mwakalya omutima wa Farao Omwami wʼeMĩsĩrĩ, naye 

mwakwamirira abana ba Ĩsraelĩ; kusangwa abana ba Ĩsraelĩ balũayo kinya-maka.  

9NʼAbanya Mĩsĩrĩ mobakwamirirabo, esyosabayĩrĩ syosĩ nʼesyogalĩ sya Farao, 

nʼabandu abali oko syosabayĩrĩ siwe, nʼemilondo yiwe, mobeya Abaĩsraelĩ 

ĩbanalalĩrĩre hakũhĩ nʼengetsi, oko mũsĩke wʼePĩhahĩrotĩ, emuliro wʼeBalĩsefonĩ.  

10Nʼomugulu Farao ahĩka hakũhĩ, abana ba Ĩsraelĩ mobasumba ameso wabo, neryo 

lebaya, Abanya Mĩsĩrĩ ibanemwasa enyũma syabo; neryo mobubaha kutsibu; nʼabana 

ba Ĩsraelĩ mobalakira Omwami Mukulu. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Mobabwira Musa bati, Kusangwa sihabya masinda eMĩsĩrĩ kyaleka iwatuleta 

eriholera omo mbwarara kwehĩ? Busana nakĩ mowatukola utya, erĩtũlũsya eMĩsĩrĩ 

kwehĩ?  

12Ekĩ si kye kĩnywa twakubwirira eMĩsĩrĩ tuti, Utuleke tukolere Abanya Mĩsĩrĩ 

kwehĩ? Kusangwa lĩlũe Ĩyowene erikolera Abanya Mĩsĩrĩ, kwilaba eriholera omo 

mbwarara.  

13Neryo Musa mwabũga nʼabandu ati, Simubahe, muhangane, mulangire erĩlamya 

lyʼOmwami Mukulu eryo akandibakolera mũnabwĩre; kusangwa Abanya Mĩsĩrĩ abo 

mukalangira mũnabwĩre, simwendisyaswalola kubo kandi erĩhĩka na kera. 

14Omwami Mukulu asyabalwira, nenyũ mwasyayibombeka bũkũtũ.  

Abaĩsraelĩ bakasoka engetsi 

15Neryo Omwami Mukulu mwabwira Musa ati, Busana nakĩ ukanyilakira kwehĩ? 

Ubwire abana ba Ĩsraelĩ uti balolaye embere.  

16Nawe Usumbe omũtso wawe, usumbire ebyala byʼendata oko ngetsi, nʼerigabayo; 

nʼabana ba Ĩsraelĩ bakandigendera omo katĩkatĩ kʼengetsi oko kitaka kyũmĩre. 

17Nĩkwa ĩngye, ngandĩkalya emitima yʼAbanya Mĩsĩrĩ, nabo basyingira enyũma 

syabo; nage nasyabana erĩsĩkĩbwa busana na Farao, na busana nʼomulondo wuwe 

gosĩ, na busana nʼesyogalĩ siwe, na busana nʼabandu abali oko syosabayĩrĩ siwe.  

18Kandi Abanya Mĩsĩrĩ basyaminya ngoko indi Mwami Mukulu omugulu 

namabiyibanira erĩsĩkĩbwa busana na Farao, na busana nʼesyogalĩ siwe, na busana 

nʼabandu abali oko syosabayĩrĩ siwe.  

19Neryo omũlaĩka wa Nyamuhanga, oyo wabya akabya embere wʼekilaliriro 

kyʼAbaĩsraelĩ, mwahũma mwaya enyũma wabo; nʼendũyĩ yʼekĩtũ moyalũa embere 

syabo, moyahangana enyũma syabo;  

20neryo moyasa omo katĩkatĩ kʼekilaliriro kyʼAbanya Mĩsĩrĩ nʼekilaliriro 

kyʼAbaĩsraelĩ; iyikaleta omwĩrĩmya oko Banya Mĩsĩrĩ, nʼekyakakala oko Baĩsraelĩ; 

mobatasegeranako omo kiro kyosĩ.  

21Na Musa mwasumbira ebyala biwe byʼendata oko ngetsi. Neryo Omwami Mukulu 

mwasũbya engetsi yʼenyũma omwʼihunga lĩkalĩre erĩkalũa endata omo kiro kyosĩ, 

kandi mwayira engetsi mo kitaka kyũmĩre, nʼamagetsi mwagabana. 

22Nʼabana ba Ĩsraelĩ mobalaba omo katĩkatĩ kʼengetsi oko kitaka kyũmĩre; nʼamagetsi 

mwabya lũhĩmbo kubo oko byala byʼamali, nʼebyʼamalembe. 

23NʼAbanya Mĩsĩrĩ mobakwamirirabo, mobingira enyũma wabo omo katĩkatĩ 

kʼengetsi, esyosabayĩrĩ syosĩ sya Farao, nʼesyogalĩ siwe, nʼabali oko syosabayĩrĩ siwe.  

24Neryo mokyabya omo kĩsĩsĩmũko kyʼomo ngyakya Omwami Mukulu mwasamalira 

omulondo wʼAbanya Mĩsĩrĩ omo katĩkatĩ kʼendũyĩ yʼomuliro nʼekĩtũ, neryo 

mwahahũkya omulondo wʼAbanya Mĩsĩrĩ. 

25Kandi mwalũsya ebĩrĩngo byʼesyogalĩ syabo, mosyalĩtoha okwʼĩgendibwa; kyaleka 

Abanya Mĩsĩrĩ ĩbabũga bati, Tusage obũsũ bwʼAbaĩsraelĩ; kusangwa Omwami 

Mukulu akalwirabo erilwa nʼAbanya Mĩsĩrĩ.  

Omwami Mukulu akasendaya Abanya Mĩsĩrĩ 

26Neryo Omwami Mukulu mwabũga na Musa ati, Usumbire ebyala byawe byʼendata 

oko ngetsi, amagetsi asube oko Banya Mĩsĩrĩ, nʼoko syogalĩ syabo, nʼoko bandu abali 

oko syosabayĩrĩ.  

27Na Musa mwasumbira ebyala biwe byʼendata oko ngetsi, nʼomugulu bwasesukala, 

engetsi moyasuba omo mwanya wayo; nʼAbanya Mĩsĩrĩ mobatibita embere kuyo; 

Omwami Mukulu mwatĩngĩtĩrya Abanya Mĩsĩrĩ bʼomo katĩkatĩ kʼengetsi.  

28Nʼamagetsi mwasubula, mwakũkũngĩre esyogalĩ, nʼabali oko syosabayĩrĩ, nibya 

nʼomulondo gosĩ wa Farao mwingira enyũma wabo omo ngetsi; mohatasĩgala 

nʼomuguma wa kubo.  

29Nĩkwa abana ba Ĩsraelĩ mobagendera oko kitaka kyũmĩre omo katĩkatĩ kʼengetsi; 

nʼamagetsi mwabya lũhĩmbo kubo, oko byala byʼamali nʼebyʼamalembe.  

30Omwami Mukulu kwʼalamaya Abaĩsraelĩ bʼatya ekiro ekyo erĩlũa omo byala 

byʼAbanya Mĩsĩrĩ, nʼAbaĩsraelĩ mobalangira Abanya Mĩsĩrĩ ibanaholere oko mũsĩke 

wʼengetsi. 

31NʼAbaĩsraelĩ mobalangira omũbĩrĩ munene ogo Mwami Mukulu akola oko Banya 

Mĩsĩrĩ, nʼabandu mobubaha Omwami Mukulu; mobĩkĩrĩrya Omwami Mukulu 

nʼomugombe wuwe Musa.  

Erĩlũayo 15 

Olwimbo lwʼeripipa Omwami Mukulu 

1Neryo Musa nʼabana ba Ĩsraelĩ mobimbira Omwami Mukulu yʼolwimbo olũ, bati,  

Ngandyimbira Omwami Mukulu, kusangwa abĩrĩkĩnda omo lukengerwa;  Esabayĩrĩ 

nʼoyuli kuyo abirigusabo omo ngetsi.  

2Omwami Mukulu ni maka wage nʼolwimbo lwage,  Abiribya mulamo wage;  Oyũ ni 

Nyamuhanga wage, nage ngandimupipa;  Nyamuhanga wa tata wage, 

ngandĩmũhamya.  

3Omwami Mukulu ni mundu wʼamalwa;  Omwami Mukulu lyo lĩna liwe.  

4Esyogalĩ sya Farao nʼomulondo wuwe abirigusabyo omo ngetsi;  Nʼesyombangĩ 

esyayisogawa siwe babirisenda omo Ngetsi yʼEngula.  

5Emitobero yakũnĩngĩrebo;  Babiritogera omo mitobero ngʼerĩbwe.  

6Ebyala byawe byʼamali, uwe Mwami Mukulu,  Ni byʼolukengerwa nʼobũtokĩ.  

Ebyala byawe byʼamali, uwe Mwami Mukulu,  Byabĩrĩbũnanga enzĩgũ mo bitswe-

bitswe.  

7Omo bukulu bwʼobusinge bwawe ũkakĩnda abakahangana nawe omo malwa;  

Ukahũlũkaya erihitana lyawe; nalyo lĩkahĩsayabo ngʼomusunga.  

8Nʼomo muka wʼemihuli yawe amagetsi mwalundwa,  Nʼebisunda mobyimana 

ngʼekilundo;  Emitobero moyabohana omo kũlĩmũ kwʼengetsi.  

9Enzĩgũ moyabũga iti,  Ngandikwamirira, ngandĩmweya, ngandigaba ebinyegwa;  

Erisonda lyage lyasyũgũtĩbwa busana nabo;  Ngandikula omũyalĩ wage,  Ebyala 

byage byasyaheryabo.  

10Mowabuhirira omwʼihunga lyawe,  Nʼengetsi moyakũnĩngĩrabo;  Mobatobera 

ngʼerĩsasĩ omo magetsi manene.  

11Uwe Mwami Mukulu, nindi yuli nga we,  Omo katĩkatĩ kʼesyonyamuhanga kwehĩ?  

Nindi yuli nga we owʼolukengerwa nʼomũbũyĩrĩre kwehĩ?  Owʼeriubahwa 

omwʼipipa, erikola ebyʼeriswekera?  

12Mowasumba ebyala byawe byʼamali,  Ekitaka mokyamerabo.  

13Omo bubuya bwawe bʼolwanzo mowasondola abandu abo watongolaya;  

Mowasondolabo omo maka wawe oko habũyĩrĩre hʼerĩĩkala lyawe.  

14Ebihanda byʼabandu mobyowa, neryo bakatitimana;  Amagalĩ abirihamba 

esyondũlanĩ syʼeFĩlĩstĩnĩ.  

15Neryo abakama bʼeEdomũ mobasweka;  Abandu bʼamaka bʼeMoabũ, erititimana 

likahambabo;  Nʼesyondũlanĩ syosĩ syʼeKanana mosyahwerekerera.  

16Obuba nʼeriubaha byabirihambabo;  Busana nʼobukulu bʼokuboko kwawe bali 

bũkũtũ ngʼerĩbwe;  Erĩhĩka oko mugulu abandu bawe bamabisoka, uwe Mwami 

Mukulu,  Erĩhĩka omugulu abandu abo wagula bamabisoka.  

17Wasyĩngĩryabo, nʼerihandabo omo kitwa kyʼomwandu wawe,  Aho, uwe Mwami 

Mukulu, ho wabiriyiyirira mo hʼerĩĩkala lyawe.  Aho habũyĩrĩre, uwe Mwami 

Mukulu, aho ebyala byawe byabĩrĩhanganĩa.  

18Omwami Mukulu asyatabala kera na kera.  

19Kusangwa esyosabayĩrĩ sya Farao mosyingira omo ngetsi haguma nʼesyogalĩ siwe 

nʼabandu buwe ababya oko syosabayĩrĩ, nʼOmwami Mukulu mwasũbya magetsi 

wʼengetsi wʼendata kubo kandi; nĩkwa abana ba Ĩsraelĩ mobagendera oko kitaka 

kyũmĩre omo katĩkatĩ kʼengetsi.  

20Na Mĩrĩamũ omũmĩnyererĩ wʼobũkalĩ, mwali wabo Harũnĩ, mwĩmya erĩsengo omo 

byala biwe; nʼabakalĩ bosĩ mobamukwama nʼamasengo nʼamasata.  

21Mĩrĩamũ mwasũbĩryabo ati,  Mwimbire Omwami Mukulu, kusangwa abĩrĩkĩnda 

nʼolukengerwa;  Esabayĩrĩ nʼoyuli kuyo abirigusabo omo ngetsi.  

Amagetsi awakalĩhĩre eMara 

22Neryo Musa mwasondola Abaĩsraelĩ embere erĩlũa omo Ngetsi yʼEngula, 

mobalũayo mobahĩka omo mbwarara yʼeSũrĩ; mobagenda olugendo lwʼebiro bisatu 

omo mbwarara isibetabana magetsi.  

23Nʼomugulu bahĩka eMara mobatatoka erĩpũlya magetsi wʼeMara, kusangwa abya 

akalĩhĩre; kyaleka erĩna lyago iryahulwa mo Mara.  

24Neryo abandu mobatonga Musa bati, Twasyapũlyakĩ kwehĩ?  

25Neryo Musa mwalakira Omwami Mukulu; nʼOmwami Mukulu mwamũkangya 

omuti, naye mwagusago omo magetsi, nʼamagetsi mwasiha. Nʼeyo mwahabo 

omugambo nʼekilayiro, kandi eyo mwalenga kubo.  

26Neryo mwabwirabo ati, Mwamahulikirira omulenge wʼOmwami Mukulu 

Nyamuhanga wenyũ nʼomũhwa, kandi mwamakola ekitunganene omo meso wuwe, 

nʼeritega amatwĩ oko bihano biwe, nʼeribika emigambo yiwe yosĩ, sindiendĩsyabahĩra 

kwʼesyondwala nʼenguma, esyo nahĩra oko Banya Mĩsĩrĩ; kusangwa indi Mwami 

Mukulu oyũkakũlamaya.  

27Neryo mobahĩka eElĩmũ, ahabya esĩsoko erĩkũmĩ nʼesĩbĩrĩ, nʼamabondo makũmĩ 

alinda; mobalaliriraho hakũhĩ nʼamagetsi.  

 

Erĩlũayo 16 

Eritoga lyʼaMana 

1Neryo mobahongoka erĩlũa eElĩmũ, nʼendeko yosĩ yʼabana ba Ĩsraelĩ mobahĩka 

omwʼirungu lyʼeSĩnĩ, eriri omo katĩkatĩ kʼeElĩmũ nʼeSĩnaĩ, oko kiro kyʼerĩkũmĩ 

nʼebitanu oko mukera wʼakabiri enyũma wʼerĩlũa omo kihugo kyʼeMĩsĩrĩ.  

2Nʼendeko yosĩ yʼabana ba Ĩsraelĩ mobatongera Musa na Harũnĩ bʼomwʼirungu.  

3Neryo abana ba Ĩsraelĩ mobabũga bati, Kumbe twaholera omo byala byʼOmwami 

Mukulu omo kihugo kyʼeMĩsĩrĩ, omugulu twĩkala hakũhĩ nʼesyonyungu syʼesĩswĩ 

omugulu twalya obundu nʼerĩũgũta; kusangwa mwabirituleta omwʼirungu erĩ, erĩĩta 

endeko yosĩ eyĩ nʼenzala.  

4Neryo Omwami Mukulu mwabwira Musa ati, Lebaya, ngandĩbũtũlĩra amandu erĩlũa 

elubula; nʼabandu basyayakuma-kuma obuli kiro erĩgabo lyʼekiro ekyo, inatoka 

erirengabo, nga basyalendera omo bihano byage kutse iyihi.  

5Neryo oko kiro kyʼendatu, basyakokotya ebyo bakaleta, nabyo byasyabya 

byʼengendo ĩbĩrĩ kwilaba ebyo bakakumakuma obuli kiro. 

6Neryo Musa na Harũnĩ mobabwira abana ba Ĩsraelĩ bati, Omwʼĩgolo-golo, 

mukandiminya ngoko Mwami Mukulu abĩrĩbalũsya omo kihugo kyʼeMĩsĩrĩ. 

7Nʼomo ngyakya, mwasyalangira olukengerwa lwʼOmwami Mukulu kusangwa 

abĩrĩowa emiyitongo yenyũ busana nʼOmwami Mukulu; netu tuli bahi, muti ĩtwe 

mukatonga kwehĩ?  

http://pt-br.bibles.org/versions/nnb-KB80

8Neryo Musa mwabũga ati, Omwami Mukulu akandibaha esĩswĩ syʼerirya 

omwʼĩgolo-golo, nʼomo ngyakya obundu bunene; kusangwa Omwami Mukulu akowa 

emiyitongo yenyũ, siyiri busana netu, nĩkwa iri busana nʼOmwami Mukulu.  

9Na Musa mwabũga na Hahũnĩ ati, Ubwire endeko yosĩ yʼabana ba Ĩsraelĩ uti, 

Musegere hakũhĩ embere syʼOmwami Mukulu; kusangwa abĩrĩowa emiyitongo 

yenyũ.  

10Neryo mokyabya, omugulu Harũnĩ abya akabũga nʼendeko yosĩ yʼabana ba Ĩsraelĩ 

mobasamalira oko luhande lwʼerirungu, neryo lebaya, olukengerwa lwʼOmwami 

Mukulu molwahuluka omo kĩtũ.  

11Neryo Omwami Mukulu mwabwira Musa ati,  

12Nabĩrĩowa emiyitongo yʼabana ba Ĩsraelĩ; ubwirebo uti, Omwʼĩgolo-golo 

mukandirya esĩswĩ, nʼomo ngyakya mwasyũgũtĩbwa nʼamandu; mwasyaminya 

kwʼindi Mwami Mukulu Nyamuhanga wenyũ.  

13Neryo mobyabya bitya omwʼĩgolo-golo, esyongwali mosyasa mosyalĩba-lĩbanĩa 

ekilaliriro; nʼomo ngyakya ekimi mokyalembya oko mbande syosĩ syʼekilaliriro.  

14Neryo ekimi kyabere kyabĩlũaho, lebaya, oko kitaka kyʼerirungu habya kandu kake 

kayĩrĩngĩre, kake ngʼeritsuku oko kitaka.  

15Nʼomugulu abana ba Ĩsraelĩ balangirako, mobabwirana bati, Ekĩ ni kihi kwehĩ? 

Kusangwa mobataminya nga ni kihi. Neryo Musa mwabwirabo ati, Ni bundu obo 

Mwami Mukulu abiribaha erirya.  

16Ekĩ kye kĩnywa ekyo Mwami Mukulu abirihana. Muyikuma-kumirebo, obuli mundu 

ngʼemirire yiwe ko yiri; omerĩ nguma oko buli mundu, ngʼeriganza lyʼabandu benyũ, 

mwasyakuma-kuma, obuli mundu, busana nʼabali omo hema yiwe.  

17Nʼabana ba Ĩsraelĩ mobakola batya, mobakuma-kumako, abandi bingi nʼabandi 

bike.  

18Omugulu balengabo oko omerĩ, oyo wakuma-kuma bingi mwatasakya, nʼoyo 

wakuma-kuma bike mwatabulabo; mobakuma-kumako obuli mundu ngʼemirire yiwe.  

19Na Musa mwabũga nabo ati, Sihabye mundu oyũkasakaya kubo erĩhĩka engyakya.  

20Nĩkwa mobatowa Musa; nĩkwa abandi mobasakyago erĩhĩka engyakya, nago mwasa 

mwʼotuhuka, kandi mwakumba nabi; na Musa mwahitana kubo ko kutsibu.  

21Neryo mobakuma-kumago engyakya nʼengyakya obuli mundu ngʼemirire yiwe; 

nʼomugulu eryuba lyakala, mwanyenyeta.  

22Neryo oko kiro kyʼendatu mobakuma-kuma obundu obo bangalya engendo ĩbĩrĩ oko 

buli mundu, omerĩ ĩbĩrĩ oko buli mundu; nʼabatabalĩ bosĩ bʼendeko mobasa 

mobabwira Musa.  

23Naye mwabwirabo ati, Ekĩ kye kyo Mwami Mukulu abũga ati, Omo ngyakya ni 

ʼluhuka lyʼeSabato, mũhũke ebyo mũkandĩhũka; nʼebyosĩ ebikasaka muyibikire 

erĩhĩka omo ngyakya.  

24Mobabikabo erĩhĩka omo ngyakya ngoko Musa ahanabo; nabo mobutakumba nabi, 

kutse mobutabya mwʼotuhuka.  

25Neryo Musa mwabũga ati, Mulye ebyo mũnabwĩre; kusangwa mũnabwĩre ni Sabato 

oko Mwami Mukulu; mũnabwĩre simwendibanabyo omwʼirima.  

26Ebiro ndatu mwasyakuma-kumabo; nĩkwa ekiro kyʼebirinda ni Sabato, 

sibwendisyabyaho mukyo. 

27Neryo mohabya oko kiro kyʼebirinda, abandi bandu mobayakumakumabo, 

mobatabana kindu.  

28Neryo Omwami Mukulu mwabwira Musa ati, Mwasyakolyahi erigana erĩteya 

ebihano byage nʼemigambo yage kwehĩ?  

29Mũlebaye ko Mwami Mukulu abiribaha eSabato, busana nʼekyo akabaha oko kiro 

kyʼendatu obundu bwʼebiro bibiri; mwĩkale obuli mundu aho wuwe, Sihabye mundu 

oyũkalũa aho wuwe ekiro kyʼebirinda.  

30Neryo abandu mobaluhuka ekiro kyʼebirinda.  

31Neryo ekihanda kya Ĩsraelĩ mokyahula erĩna lyabo mo Mana, nabo bwabya 

ngʼembuto yʼobuhemba nyeru-nyeru; nʼerisiha lyabo lyabya ngʼehitole ehĩtũlũngene 

nʼobuki.  

32Neryo Musa mwabũga ati, Ekĩ kye kĩnywa ekyo Mwami Mukulu ahana ati, 

olulengo lwʼomerĩ eyoswĩre mubo ibikirawe esyondengo syenyũ, balangire obundu 

obo nʼabalĩsaya omwʼirungu, omugulu nabalũsaya omo kihugo kyʼeMĩsĩrĩ.  

33Neryo Musa mwabwira Harũnĩ ati, Wĩmaye akalega, ũhĩre muko eomerĩ nguma 

yʼamana, ũhĩrego embere syʼOmwami Mukulu, bubikawe oko syondengo syenyũ 

syosĩ.  

34Ngoko Mwami Mukulu ahana Musa, Harũnĩ mwabikabo embere syʼErĩtũlago, 

erĩteyĩbwa.  

35Nʼabana ba Ĩsraelĩ mobalya amana emyaka makũmĩ ani, erĩhĩka aho bahĩkĩra omo 

kihugo ekyabya mwʼabandu; mobalya amana erĩhĩka ekiro bahĩka oko mitano 

yʼekihugo kyʼeKanana.  

36Nĩkwa eomerĩ ni kihande kyʼerĩkũmĩ kyʼeefa.  

Erĩlũayo 17 

Amagetsi akalũa omwʼibwe 



136 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

1Nʼendeko yosĩ yʼabana ba Ĩsraelĩ mobagenda erĩlũa omo mbwarara yʼeSĩnaĩ, omo 

lugendo lwabo ngʼerihana lyʼOmwami Mukulu, mobalalirira eRefĩdĩmũ; neryo 

sihabya magetsi wʼerĩpũlya busana nʼabandu.  

2Busana nʼekyo abandu mobanegena na Musa bati, Utuhe amagetsi tũpũlaye. Na 

Musa mwabwirabo ati, Busana nakĩ mukanegena nage kwehĩ? Busana nakĩ 

mukalenga oko Mwami Mukulu kwehĩ?  

3Nĩkwa abandu mobakwa enyota, nʼabandu mobatonga Musa bati, Busana nakĩ 

watũhetũkaya erĩlũa eMĩsĩrĩ, erĩtwĩta nʼabana betu, nʼesyonyama syetu omo nyota 

kwehĩ?  

4Neryo Musa mwalakira Omwami Mukulu, ati, Nyikolekĩ oko bandu aba kwehĩ? Bali 

hakũhĩ nʼerĩnyĩta omo mabwe.  

5Neryo Omwami Mukulu mwasũbĩrya Musa ati, Ulabe embere wʼabandu aba, utwale 

haguma nawe abakulu bʼAbaĩsraelĩ; nʼomutso wawe, ogo waswĩraya omo lũsĩ 

lwʼeNĩlĩ, wĩmayego omo byala byawe, ugende.  

6Lebaya, ngandyimana embere syawe okwʼĩbwe eHorebũ; nawe ũkandĩswĩrya erĩbwe, 

nʼamagetsi akandihuluka mulyo, abandu batoke erĩpũlya. Na Musa mwakola atya 

omo meso wʼabakulu ba Ĩsraelĩ.  

7Neryo mwahula erĩna lyaho mo Masa, na Merĩba, busana nʼerinegena lyʼabana ba 

Ĩsraelĩ, nʼakandi busana nʼerirenga oko Mwami Mukulu bati, Omwami Mukulu ali 

haguma netu kutse iyihi kwehĩ?  

Erilwa nʼAbanya Amalekĩ 

8Neryo Abanya Amalekĩ mobasa, mobalwa na Ĩsraelĩ eRefidĩmũ.  

9Na Musa mwabwira Yosũa ati, Uyisoge busana netu abandu, mugende mulwe na 

Amalekĩ; omo ngyakya nasyahangana oko singi yʼekitwa nʼomũtso wa Nyamuhanga 

omo byala byage.  

10Neryo Yosũa mwakola ngoko Musa amubwira, mwalwa na Amalekĩ; na Musa na 

Harũnĩ na Hũrĩ mobahetukira oko singi yʼekitwa.  

11Nʼenyũma wʼaho, omugulu Musa asumbira ebyala biwe byʼendata, Abaĩsraelĩ 

mobakĩnda, nʼomugulu akyĩmaya ebyala biwe, Abaamalekĩ mobasĩnga.  

12Nĩkwa ebyala bya Musa mobyalĩtoha, mobĩmya erĩbwe mobahĩralyo ahisi ukwʼiye, 

naye mwĩkala kulyo; neryo Harũnĩ na Hũrĩ mobalegekerera amaboko wuwe, 

omuguma oko luhande luguma, nʼogundi oko lundi luhande; nʼebyala biwe 

mobyasĩka erĩhĩka okwʼirenga lyʼeryuba.  

13Neryo Yosũa mwasĩnga Amalekĩ nʼabandu buwe omo boya bwʼomũyalĩ.  

14Neryo Omwami Mukulu mwabwira Musa ati, Usake ekĩ omo kitabu busana 

nʼeryibukwa, kandi utonderebyo omo matwĩ wa Yosũa; kusangwa nasyasangula 

eryibukwa lya Amalekĩ eyĩkwa oko bũtũkũ. 

15Neryo Musa mwahĩmba ekiherero, mwahula erĩna lyaho mo Mwami Mukulu ni 

Bendera yage;  

16neryo mwabũga ati, Omwami Mukulu abĩrĩlahĩrya; ati, Omwami Mukulu asyalwa 

na Amalekĩ oko ndengo syosĩ.  

 

Erĩlũayo 18 

Yetero akahana Musa 

1Neryo Yetero, omũhererĩ wʼeMĩdĩanĩ, ĩse-byala wa Musa, mowa ebyosĩ ebyo 

Nyamuhanga akolera Musa, na Ĩsraelĩ abandu buwe, ngoko Mwami Mukulu alũsaya 

Abaĩsraelĩ erĩlũa eMĩsĩrĩ.  

2Na Yetero, ĩse-byala wa Musa, mwatwala Sĩpora, omũkalĩ wa Musa, oyo atuma 

ehandi,  

3nʼabagala buwe babiri; erĩna lyʼomuguma iyo Geresomĩ; kusangwa abũga ati, 

Nabiribya mubunga omo kihugo kite kyetu.  

4Nʼerĩna lyʼogundi lyabya Elĩezerĩ; kusangwa (abũga) ati, Nyamuhanga wa tata wage 

abya mũwatĩkya wage, kandi mwanyĩlamya oko mũyalĩ wa Farao.  

5Neryo Yetero, ĩsebyala wa Musa, mwasa haguma nʼabagala buwe abo nʼomũkalĩ 

wuwe eyiri Musa omo mbwarara aho alalirira, oko kitwa kya Nyamuhanga.  

6Neryo mwabwira Musa ati, Ĩngye, tata-byala wawe Yetero, ngakũhĩkako, nʼomũkalĩ 

wawe, nʼabagala bawe babiri.  

7Neryo Musa mwayahĩndana nʼĩse-byala wuwe, mũnama mwamulyatsirira; 

mobabũlanĩa ewahi; neryo mobingira omo hema.  

8Neryo Musa mwabwira ĩse-byala wuwe ebyosĩ ebyo Mwami Mukulu akolera Farao 

nʼAbanya Mĩsĩrĩ busana na Ĩsraelĩ, nʼamagalĩ gosĩ awahĩka kubo omo nzira, ngoko 

Mwami Mukulu alamayabo.  

9Na Yetero mwatsema oko bibuya byosĩ Omwami Mukulu akolera Abaĩsraelĩ, 

akalamyabo erĩlũa omo byala byʼAbanya Mĩsĩrĩ.  

10Neryo Yetero mwabũga ati, Omwami Mukulu apipawe, oyo wabalamaya erĩlũa 

omo byala byʼAbanya Mĩsĩrĩ, nʼerĩlũa omo byala bya Farao; oyo walamaya abandu 

erĩlũa omo byala byʼAbanya Mĩsĩrĩ.  

11Lino nyasĩ Omwami Mukulu ni mukulu kwilaba esyonyamuhanga syosĩ; ega, omo 

mwatsi oyo, bakolerabo omwʼiyipipa.  

http://pt-br.bibles.org/versions/nnb-KB80

12Neryo Yetero, ĩse-byala wa Musa, mwĩmya obuhere bwʼerĩokya nʼamahere busana 

na Nyamuhanga; neryo Harũnĩ mwasa, nʼabakulu bosĩ ba Ĩsraelĩ, erirya obundu 

haguma nʼĩse-byala wa Musa embere sya Nyamuhanga.  

Musa akahĩra abatswerĩ 

13Enyũma wʼaho engyakya, Musa mwĩkala akatswera bandu; nʼabandu mobahangana 

erĩtĩmba uku Musa erĩtsũka omo ngyakya-ngyakya erĩhĩka omwʼĩgolo-golo.  

14Nʼomugulu ĩse-byala wa Musa alangira ebyosĩ akolera bandu, mwabũga ati, Ni 

mwatsi wahi ogo ukakolera bandu kwehĩ? Busana nakĩ ũkĩkala ĩgowene, nʼabandu 

bosĩ bakakũtĩmbako erĩtsũka omo ngyakya-ngyakya erĩhĩka omwʼĩgolo-golo kwehĩ?  

15Na Musa mwabũga nʼĩse-byala wuwe ati, Kusangwa abandu bakambĩkako 

nʼerĩbũlya uku Nyamuhanga. 

16Omugulu bakabya nʼomwatsi, bakambĩkako; nage inatswera omo katĩkatĩ kʼomundu 

na mũlĩkyabo, nage ngamĩnyĩsayabo emigambo ya Nyamuhanga nʼebihano biwe.  

17Nʼĩse-byala wa Musa mwamubwira ati, Omwatsi ogo ukakola sĩowene.  

18Kwenene wasyabonda, uwe, nʼabandu aba abali haguma nawe; kusangwa omwatsi 

oyũ akũlĩtohĩreko kutsibu; siwangatoka erikolago ĩgowene.  

19Lino wowe ekĩnywa kyage, ngandikuhana, na Nyamuhanga abye haguma nawe; 

ubye busana nʼabandu oko luhande lwa Nyamuhanga, nawe ulete emyatsi uku 

Nyamuhanga.  

20Nawe wasyakangĩrĩryabo emigambo, nʼebihano. Wasyakangyabo enzira eyo 

bangagenderamo, nʼomũbĩrĩ bangakola.  

21Kandi wasyayibanira omo katĩkatĩ kʼendeko abandu bʼamenge, nʼabakubaha 

Nyamuhanga, abandu bʼekwenene, abakagalirawa oko ndũndĩ itatunganene; ĩwahĩra 

aba bʼendata oko bandu eribya batabalĩ bʼamaelfu, nʼabatabalĩ bʼamagana, nʼabatabalĩ 

bʼamakũmĩ atanu, nʼabatabalĩ bʼamakũmĩ.  

22Batswere abandu oko migulu yosĩ; neryo obuli mwatsi munene basyakuleterago, 

nĩkwa obuli mwatsi muke basyatswerago ĩbobene-bene; neryo wasyanguhirwa, nabo 

basyaheka omũbĩrĩ haguma nawe.  

23Wamakola omwatsi oyũ, kandi Nyamuhanga akakuhana atya, wasyatoka erĩsĩkya 

omutima, nʼabandu bosĩ aba basyaya ewabobo nʼobuholo.  

24Neryo Musa mowa ekĩnywa kyʼĩse-byala, mwakola ebyosĩ ebyo abũga.  

25Neryo Musa mwayisoga abandu bʼamenge omo katĩkatĩ kʼAbaĩsraelĩ bosĩ, 

mwayirabo mo bakulu endata oko handi, abatabalĩ bʼamaelfu, nʼabatabalĩ bʼamagana 

nʼabatabalĩ bʼabandu makũmĩ atanu, nʼabatabalĩ bʼabandu makũmĩ.  

26Nabo mobatswera abandu oko migulu yosĩ; emyatsi eyĩkalĩre mobaleterayo Musa, 

nĩkwa obuli myatsi mike-mike, mobatswerayo ĩbobene-bene.  

27Neryo Musa mwalagana nʼĩse-byala wuwe; naye mwagenda ewuwe, omo kihugo 

kiwe.  

Erĩlũayo 19 

Abaĩsraelĩ bakahĩka eSĩnaĩ 

1Oko mukera wʼakasatu enyũma wʼerĩlũa omo kihugo kyʼeMĩsĩrĩ, oko kiro ekyo kisa-

kisa abandu ba Ĩsraelĩ mobahĩka omo mbwarara yʼeSĩnaĩ.  

2Babere babĩlũa eRefidĩmũ, ĩbamabĩhĩka omo mbwarara yʼeSĩnaĩ, mobalalirira omo 

mbwarara; neryo Abaĩsraelĩ mobalalirira embere wʼekitwa.  

3Neryo Musa mwahetukira eyiri Nyamuhanga, NʼOmwami Mukulu mwamubirikira 

omo kitwa ekyo ati, Wasyabũga utya oko kihanda kya Yakobo, wasyabwira abana ba 

Ĩsraelĩ uti,  

4Mwabirilangira ebyo nabirikolera Abanya Mĩsĩrĩ, ngoko nabaheka oko bĩpũpa 

byʼerĩsamba, nʼeribaleta ũkwʼĩngye.  

5Neryo lino mwamasyowa omulenge wage kũndũ, nʼeriteya endagane yage, 

mwasyabya bindu byage erĩlũa omo bihanda byosĩ; kusangwa ekihugo ni kyage;  

6nenyũ mwasyabya ũkwʼĩngye obwami bwʼabahererĩ, nʼekihanda kĩbũyĩrĩre. Ebĩ bye 

bĩnywa ebyo wasyabwira abana ba Ĩsraelĩ.  

7Neryo Musa mwayabirikira abakulu bʼabandu, mwakanĩryabo ebĩnywa ebyo Mwami 

Mukulu amuhana.  

8Nʼabandu bosĩ mobasũbĩrya haguma bati, Ebyosĩ ebyo Mwami Mukulu abĩrĩbũga 

tukandikolabyo. Na Musa mwatũlĩra Omwami Mukulu ebĩnywa ebyo bandu babũga.  

9NʼOmwami Mukulu mwabũga na Musa ati, Lebaya, Ngakũhĩkako omo kĩtũ 

kĩrĩtohĩre, abandu batoke erĩowa omugulu ngakanaya nawe, kandi batoke 

erĩkwĩkĩrĩrya ebiro byosĩ. Neryo Musa mwabwira Omwami Mukulu ebĩnywa ebyo 

bandu babũga.  

Amahano busana nʼekitwa kyʼeSĩnaĩ 

10Neryo Omwami Mukulu mwabũga na Musa ati, Ugende eyiri abandu, uhigulebo 

mũnabwĩre nʼomo ngyakya, kandi beraye esyongimba syabo, 

11abandu basĩke busana nʼekiro kyʼebisatu; kusangwa oko kiro kyʼebisatu Omwami 

Mukulu asyakĩmĩra omo meso wʼabandu bosĩ oko kitwa kyʼeSĩnaĩ. 

12Nawe ũkandĩhĩra emitano busana nʼabandu oko mbande syosĩ, uti, Mũyĩtegaye, 

isimwahetukira oko kitwa kutse erĩtũla oko mitano yakyo; nʼoyũkatũla oko kitwa 

kwenene asyĩtwa.  

13Sihabye byala ebĩkamũtũlako, kwenene lye nʼerĩĩtwa omo mabwe, kutse 

erĩtsimitwa; yamabya enyama kutse mundu, siendisyabyaho; omugulu engubi ĩkabũga 

ndambĩ nyiri, basyahetukira oko kitwa.  

14Neryo Musa mwandagalira oko bandu erĩlũa oko kitwa, mwahigula abandu; nabo 

moberya esyongimba syabo.  

15Neryo Musa mwabwira abandu, ati, Mũyĩtegekanaye oko kiro kyʼebisatu; 

isimwasegera hakũhĩ nʼomũkalĩ.  

16Neryo oko kiro kyʼebisatu, omo ngyakya-ngyakya, mohabya emĩlũmo nʼerĩpalya, 

nʼekĩtũ kĩkĩnĩre oko kitwa, nʼomulenge munene wʼengubi. Nʼabandu bosĩ ababya omo 

kilaliriro mobatitimana.  

17Na Musa mwahũlũkya abandu erĩlũa omo kilaliriro erĩhĩndana na Nyamuhanga; 

mobahangana oko luhande lwʼeyĩkwa lwʼekitwa.  

18Nʼekitwa kyʼeSĩnaĩ, ekyosĩ, mokyatũmba, kusangwa Omwami Mukulu 

mwandagalira kukyo omo muliro; nʼomũkĩ wakyo mwahetuka ngʼomũkĩ wʼerĩsĩngo 

ĩnene, nʼekitwa kyosĩ mokyatitimana kutsibu.  

19Nʼomugulu omulenge wʼengubi alabĩrĩraya kutsibu, Musa mwabũga, na 

Nyamuhanga mwamũsũbĩrya omo mũlũmo.  

20Neryo Omwami Mukulu mwandagalira oko kitwa kyʼeSĩnaĩ, oko singi yʼekitwa; 

nʼOmwami Mukulu mwabirikira Musa oko singi yʼekitwa; neryo Musa 

mwahetukirayo.  

21Neryo Omwami Mukulu mwabũga na Musa ati, Wandagale, uhane abandu, 

bakasyapumukira ahali Omwami Mukulu nʼerisamalira, nʼabangi ba kubo 

bakasyahola.  

22Nʼabahererĩ nibya, abakasegera hakũhĩ nʼOmwami Mukulu, bayihigule, Omwami 

Mukulu akasyapumukirabo.  

23Na Musa mwabwira Omwami Mukulu ati, Abandu sibangatoka erihetukira oko 

kitwa kyʼeSĩnaĩ; kusangwa watuhana uti, Ũhĩre emitano erĩtĩmba oko kitwa, kandi 

uhigulekyo.  

24Neryo Omwami Mukulu mwamũsũbĩrya ati, Genda ũkĩme; kandi wasyahetuka, uwe 

haguma na Harũnĩ; nĩkwa abahererĩ nʼabandu sibapumuke nʼerihetukira ahali 

Omwami Mukulu, akasyapumukira kubo.  

25Neryo Musa mwandagalira oko bandu, mwabwirabo.  

 

Erĩlũayo 20 

Amahano ĩkũmĩ 

1Neryo Nyamuhanga mwabũga ebĩnywa byosĩ ebĩ ati,  

2Ĩngye indi Mwami Mukulu Nyamuhanga wawe, oyo wakũlũsaya omo kihugo 

kyʼeMĩsĩrĩ, erĩlũa omo nyũmba yʼobukobe.  

3Susyebya nʼesindi nyamuhanga nĩna ngye.  

4Sũsyeyĩkokoteraya esanamu eyikahesawa, kutse ekĩsosekanĩo kyʼekindu nʼekiguma 

ekiri endata omo lubula, kutse ekiri eyĩkwa omo kihugo, kutse ebiri omo magetsi 

eyĩkwa oko kihugo.  

5Sũsyũnamirabyo kutse erikolerabyo; kusangwa ĩngye Mwami Mukulu Nyamuhanga 

wawe, indi Nyamuhanga wʼobũha, erĩtũhũlya ebibi byʼabotata oko bana nʼoko 

lulengo lwʼakasatu nʼolwʼakani oko bakanyĩkwa obusu,  

6nʼerĩkangya obubuya bʼolwanzo oko elfu nʼamaelfu wʼabandu abanyanzĩre nʼerĩteya 

ebihano byage.  

7Isiwahula erĩna lyʼOmwami Mukulu Nyamuhanga wawe lyo busa; kusangwa 

Omwami Mukulu siendisyamuganza eribya butsira musango oyukahula erĩna liwe lyo 

busa.  

8Wibuke ekiro kyʼeSabato, erihigulakyo mo kĩbũyĩrĩre.  

9Ebiro ndatu wasyakola emĩbĩrĩ yawe yosĩ;  

10nĩkwa ekiro kyʼebirinda ni Sabato busana nʼOmwami Mukulu Nyamuhanga wawe; 

isiwakola omũbĩrĩ nʼomuke mukyo, uwe, kutse mugala wawe, kutse mwali wawe, 

kutse omugombe wawe, kutse mugombe wawe wʼobũkalĩ, kutse esyonyama syawe 

syʼeka, kutse omũgendĩ oyuli omo kyaswa.  

11Kusangwa omo biro ndatu Omwami Mukulu mwahangika olubula nʼekihugo, 

nʼengetsi, nʼebyosĩ ko birimo, neryo mwaluhuka ekiro kyʼebirinda; kyaleka Omwami 

Mukula iniatsumula ekiro kyʼeSabato, nʼeriyirakyo mo kĩbũyĩrĩre.  

12Ukenge tata wawe na koyo wawe, ebiro byawe bitoke eribya bingi omo kihugo 

ekyo Mwami Mukulu Nyamuhanga wawe akakuha.  

13Ĩsĩwĩta.  

14Isiwasĩngĩra.  

15Ĩsĩwĩba.  

16Ĩsĩwabehekereraya mũlĩkyenyũ nʼamabehĩ.  

17Isiwarumawa oko nyũmba ya mũlĩkyenyũ, isiwarumawa oko mũkalĩ wa 

mũlĩkyenyũ, kutse oko mugombe wuwe, kutse oko mugombe wuwe wʼobũkalĩ, kutse 

oko nde yiwe, kutse oko punda yiwe, kutse kĩndũkĩ kya mũlĩkyenyũ.  

18Nʼabandu bosĩ mobowa emĩlũmo, nʼerĩpalya, nʼomulenge wʼengubi, nʼekitwa 

kĩkatũ mba; nʼomugulu abandu balangira ebyo mobatitimana, mobayisuna hali.  

19Mobabwira Musa bati, Uwe ũbũge netu, netu tũkandĩowa; nĩkwa Nyamuhanga 

sĩabũge netu, tukasyahola.  

20Na Musa mwabwira abandu ati, Simubahe; kusangwa Nyamuhanga alyasa 

eribalenga, olubahwa luwe lutoke eribya embere syenyũ, ĩsĩmwahalaya. 

21Nʼabandu mobahangana hali, na Musa mwayĩtũnda hakũhĩ nʼomwĩrĩmya 

owalĩtohĩre aho Nyamuhanga abya.  

22NʼOmwami Mukulu mwabwira Musa ati, Ũkandĩbũga utya nʼabana ba Ĩsraelĩ, uti, 

Ĩnywebene-bene mwabirilangira ngoko nabĩrĩkanĩa nenyũ erĩlũa elubula.  

23Simusyeyikolera esindi nyamuhanga erĩramyasyo haguma nage; esyonyamuhanga 

syʼekĩtsĩpa, kutse esyonyamuhanga syʼesyamagetsi, simuyikoleresyo.  

Omwatsi wʼeriherera oko kiherero 

24Wasyanyikwikira ekiherero kyʼekitaka kandi wasyaherera kukyo obuhere 

bwʼerĩokererya, nʼobuhere bwawe bʼobuholo, nʼesyombũlĩ syawe, nʼesyonde syawe 

kukyo; ehosĩ nasyĩbũkya erĩna lyage nasyakũhĩkako nʼerikutsumula.  

25Neryo wamanyĩhĩmbĩra ekiherero kyʼamabwe, ĩsĩwahĩmbakyo omo mabwe 

awabatsĩre; kusangwa wamasumbira ekyuma kyawe kyo kukyo; ĩwamatsandyakyo.  

26Kutse susyehetukira oko kiherero kyage oko bisambiro, ukasyakunamiraho.  

Erĩlũayo 21 

Emigambo yʼerigula abakobe 

1Ebĩ bye bilayiro Wasyahĩra embere syabo.  

2Wamagula omukobe Omuebrania, iniakola emyaka ndatu; nʼomwaka wʼakaiinda 

iniabya bwĩranda.  

3Amingira ĩyowene, asyahuluka ĩyowene; amabya ahĩkĩrye omũkalĩ wuwe, 

asyahuluka haguma naye.  

4Omukama wuwe amamũhĩkĩrya naye amamubutira bagala nʼabali; omũkalĩ nʼabana 

buwe basyabya bʼomukama naye, asyahuluka ĩyowene.  

5Nĩkwa omugombe amabũga nʼerĩmĩnyĩkalya ati, Nyanzĩre omukama wage, 

nʼomũkalĩ wage nʼabana bage; sĩnyanzĩre eribya bwĩranda,  

6neryo omukama wuwe iniamuleta uku Nyamuhanga, kandi iniamuleta oko lũyĩ, 

kutse oko nzeguliro syʼolũyĩ; nʼomukama wuwe asyatobola okũtũ kuwe omo mugera; 

naye asyamukolera emigulu yosĩ, na kera.  

7Omundu amagũlya mwali wuwe eribya mukobe wʼobũkalĩ, sĩendĩsyalũamo 

ngʼabakobe bʼobulume.  

8Amatindatsemesya omukama wuwe, oyo wamugula, iniamuleka erĩtongolĩbwa; 

siawite hamũlĩ erĩmũgũlya oko bandu abalũa ehandi, kusangwa abirimuteba.  

9Kandi amamũhĩkĩrya mugala wuwe, iniamuganzira oko bali.  

10Amahĩkya ogundi mũkalĩ; sĩendĩsyakehya akalyo kuwe, nʼesyongimba siwe, butsira 

erimusomba.  

11Amatindamukolera emyatsi ĩsatũ eyĩ, asyalũamo eribya bwĩranda butsira eririha 

bindu.  

Ebihano busana nʼabandu abakaswĩraya abandi 

12Oyo wasyaswĩrya omundu akahola, kwenene asyĩtwa.  

13Omundu amabũlĩkĩra, nĩkwa Nyamuhanga akamũhĩra omo byala biwe; ngandiahula 

aho angatibita.  

14Kandi omundu amombombera mũlĩkyabo, nʼerĩmwĩta nʼepono; wasyamũlũsya oko 

kiherero kyage, ahole.  

15Nʼoyũkaswĩraya tata wuwe, kutse koyo wuwe, kwenene asyĩtwa.  

16Nʼoyũkĩba omundu akamũgũlya, kutse omundu oyo amabanika omo byala biwe, 

kwenene asyĩtwa.  

17Nʼoyukatsuma tata wuwe kutse koyo wuwe, kwenene asyĩtwa.  

18Nʼabandu bamalwa, nʼomuguma akaswĩrya ogundi yʼomwʼĩbwe, kutse omo 

ngũmbe, naye amatindahola, nĩkwa iniali omo ngyingo; 

19amahangana kandi; akayigendera oko mũtso wuwe, oyuliamũswĩraya inialekwa; 

nĩkwa inialiha busana nʼemigulu eyamutalako, kandi iniamulembera erĩhĩka 

okwʼilama ndeke liwe.  

20Omundu amaswĩrya omukobe wuwe, kutse omukobe wuwe wʼobũkalĩ, omo mũtso, 

akaholera omo byala biwe; kwenene asyasuyirwa.  

21Nĩkwa amabyaho ekiro kiguma kutse bibiri, isiendisuyirwa, kusangwa ni bindu 

biwe.  

22Abandu bamalwa haguma, bakahũtalya omukule, obukule bũkamũlũako, nĩkwa 

sihali kindi kĩkamũhĩkako; kwenene asyaliha endĩhĩ ngoko ĩba wʼomũkalĩ 

asyamutswera, kandi asyaliha ngoko abatswerĩ basyabũga.  

23Nĩkwa amaswahuluka kʼobubi, neryo engebe busana nʼengebe,  

24erĩso busana nʼerĩso, erĩno busana nʼerĩno, ebyala busana nʼebyala, okugulu busana 

nʼokugulu,  

25obuhye busana nʼobuhye, ekironda busana nʼekironda, erĩhũnza busana nʼerĩhũnza.  

26Kandi omundu amaswĩrya oko lĩso lyʼomukobe wuwe, kutse erĩso lyʼomukobe 

wuwe wʼobũkalĩ, nʼerĩtsandyalyo; iniamuleka eribya bwĩranda busana nʼerĩso liwe.  

27Kandi amaswĩrya oko lĩno lyʼomukobe wuwe likakulika kutse erĩno lyʼomukobe 

wuwe wʼobũkalĩ asyamuleka bwĩranda busana nʼerĩno liwe.  

28Kandi ende yamatsimita omulume kutse omũkalĩ omwʼĩhembe ryayo akahola, ende 

ĩyakwa omo mabwe, nʼesĩswĩ syayo isisyalibawa; nĩkwa Omwenye ende iniabya 

bwĩranda.  

29Nĩkwa ende yamabya itula ikatsimita omwʼĩhembe, na mwenyeyo iniabiribwirwa 

omwatsi wayo, isialitahangayo, nĩkwa ĩyabĩrĩta omulume kutse omũkalĩ; ende eyo 

yasyĩtwa omo mabwe, nʼomwenyeyo naye ĩnĩtwa.  

30Amatswerwa erĩtongolĩbwa, asyabana endongolya busana nʼengebe yiwe, nʼebyo 

basyamutswera.  

31Yamatsimita omũlwana kutse omwana-muto, ibamutswera omusango ekihano ekĩ 

ko kiri.  

32Ende yamatsimita omukobe wʼobulume kutse wʼobũkali omwʼĩhembe, omukama 

wabo asyalihwa ebĩtsĩpa makũmĩ asatu, nʼende ĩyĩtwa omo mabwe.  

Amahano busana nʼamahya 

33Omundu amabambula obuhya, kutse omundu amatakula obuhya nʼeritindabambabo, 

nʼende kutse epunda yamatogera mubo;  

34Omwenye obuhya asyaliha; asyaha esyofranka oko mwenyeyo, nʼenyama 

eyiryahola yasyabya yiwe.  

35Ende yʼomundu yamahũtalya ende yʼogundi mundu, ikahola, ĩbagũlya ende eyiriho 

nʼerigabana obũgũlĩ bwayo; nʼeyĩholĩre basyagabayo.  

36Kũtse kyamaminyikala kwʼende eyo itula ikatsimita erĩhĩka lino, nʼomwenyeyo 

isialihangayo; kwenene asyaliha ende erihingana nʼeyindi, nʼeyĩholĩre iyabya yiwe.  

 

Erĩlũayo 22 

Ebihano byʼeririha 

1Omundu amĩba ende, kutse embũlĩ, nʼerikerayo, kutse erĩgũlyayo; inialiha nde ĩtanu 

oko nde nguma, nʼesyombũlĩ ĩnĩ busana nʼembũlĩ nguma.  

2Omũrahĩ amabanika akatula enyũmba akaswĩrĩbwa, akahola, isihendisyabya lubanza 

lʼomusasi busana naye.  

3Eryuba lyamamusingirirako, sihali lubanza lʼomusasi busana naye; asyaliha; neryo 

atawitekĩ, asyagũlĩbwa busana nʼobwĩbĩ buwe.  

4Ekyo alĩba kyamabanika omo byala biwe kikineho, kutse kyamabya ini nde, kutse 

punda, kutse mbũlĩ; asyaliha ngendo ĩbĩrĩ.  

5Omundu amabĩhya omwʼirima kutse omwʼirima lyʼebĩnyũ, akahangula enyama 

yiwe, nayo ĩkabĩhya omwʼirima lyʼogundi mundu; asyaliha oko byowene byʼeririma 

liwe, nʼebyowene ndeke byʼeririma liwe lyʼebĩnyũ.  

6Omuliro amabutuka, akahĩka nʼerĩhĩsya amahwa, neryo emiganda yʼengano ikahya, 

kutse engano ĩtagesĩre, kutse eririma likakirira; oyo wakaya omuliro kwenene 

asyaliha.  

7Omundu amaha mũlĩkyabo yʼebĩtsĩpa kutse ebindi bindu erimubikirabyo, neryo 

bĩkĩbwa omo nyũmba yʼomundu oyo; omũrahĩ amabanika, asyaliha ngendo ĩbĩrĩ.  

8Omũrahĩ amatendibanika, neryo Omwenye nyũmba asyahĩka embere syʼabatswerĩ, 

erĩrebya nga sĩalĩtahĩra ebyala biwe oko bindu bya mũlĩkyabo.  

9Kusangwa obuli mwatsi wʼerĩhalya, kyamabya busana nʼende, kutse punda, kutse 

mbũlĩ, kutse olukimba, kutse busana nʼekĩndũkĩ ekitere, ekyo mundu angahula ati, 

Kino ni kyo, omwatsi wʼababiri abo asyahĩka embere syʼabatswerĩ; nʼoyo abatswerĩ 

basyatswera asyaliha mũlĩkyabo engendo ĩbĩrĩ.  

10Omundu amaha mũlĩkyabo, epunda, kutse ende, kutse embũlĩ, kutse nyamakĩ, 

erĩmũlĩsĩryayo; neryo ikahola, kutse ikahutala, kutse ikahera, omundu isialitalangira;  

11erĩlahĩrya oko Mwami Mukulu lyasyabya omo katĩkatĩ kabo ababiri, nga mwatĩmya 

oko bindu bya mũlĩkyabo; nʼomwenyebyo asyalĩgalyo, neryo siendisyaliha.  

12Nĩkwa byamĩbwa ukwʼiye, asyaliha mwenyebyo.  

13Nĩkwa kyamatulangwa nʼenyama, inialetakyo busana nʼeritũlago; siendisyaliha 

ekiryatulangawa.  

14Kandi omundu amayibweka ekindu kyahi uku mũlĩkyabo, nakyo kikahutala, kutse 

kikahola, omwenyekyo isialiho, kwenene asyalihakyo. 

15Nĩkwa omwenyekyo amabyaho nakyo isiendisyalihakyo; kyamabya ini kindu 

kyʼeririhwa, mokyasa omo bũgũlĩ bwakyo.  

16Omundu amaragana nʼomwanamuto oyũtatahĩbwe, akakesya naye, asyamũtahya, 

abye mũkalĩ wuwe.  

17Ĩse wuwe amagana erimuhaye, asyaliha esyofranka ngʼenzwere yʼabambesa 

abakatahĩbawa.  

18Susyereka omũkũmũ-kali eribyaho.  

19Obuli mundu oyũkakesaya nʼenyama asyĩtwa.  

20Nʼoyukaherera eyindi nyamuhanga, ate yo Mwami Mukulu ĩyowene, asyaherĩbwa 

kũndũ.  

21Simusyekola omubunga yo nabi, kutse erĩmwagalya; kusangwa nenyũ mwabya 

babunga omo kihugo kyʼeMĩsĩrĩ. 

22Sĩmũsyegalaya omũkwakalĩ, kutse engũbĩ.  

23Wamagalyabo omo mwatsi wahi, nabo bakanyilakira, kwenene nasyowa erilaka 

lyabo;  

24erihitana lyage lyasyakarama, kandi nasyabĩta omo mũyalĩ; nʼabakalĩ benyũ 

basyabya bakwakalĩ, nʼabana benyũ basyabya ngũbĩ.  

25Wamabweka esyʼebĩtsĩpa oko muguma gʼoko bandu bage abali haguma nawe nĩkwa 

ini mwera, siwendisyabya ngʼoyũkandĩsyamũlũsya ko kindi; kutse siwendisyamutswa 

endũndĩ.  

26Wamĩmya olukimba lwa mũlĩkyenyũ mo muwato, ĩwamũsũbũlĩryalo eryuba isiriri 

ryalenga;  

27kusangwa ni kyʼeriyiswika kiwe ĩkyokyene; ni lukimba luwe busana nʼomubiri 

wuwe; asyayiswikakĩ kwehĩ? Neryo omugulu asyanyilakira, nasyowa; kusangwa indi 

wʼeriganyira.  

28Susyetsuma Nyamuhanga, kutse eritakira omũtabalĩ wʼabandu benyũ. 

29Susyerindirira eriha oko byo uliagesa, nʼoko bĩnyũ ukakama. Wasyamba akambere 

kʼabagala bawe.  

30Ukole utya nʼesyonde syawe, nʼesyombũlĩ syawe; ekyana kyasyabya na nyĩnya 

wakyo ebiro birinda; nʼoko kiro kyʼomunani wasyambakyo.  

31Kandi mwasyabya bandu babũyĩrĩre busana nage, busana nʼekyo Simusyerya 

enyama eyiryatulangawa nʼenyama yʼomolĩ; imwagusayo oko mbwa.  

Erĩlũayo 23 

1Sũkanyaye engulu yʼamabehi; kandi Sũhĩre ebyala byawe haguma nʼababi eribya 

mũlangĩrĩ wʼekitatunganene.  

2Susyekwama endeko erikola ekibi; kutse sũkanaye omwatsi nʼerikwama endeko 

busana nʼeribindula erĩbanza;  

3kutse sũtagaye omwera omo mwatsi wuwe.  

4Wamahĩndana nʼende yʼenzĩgũ yawe kutse epunda yiwe eyiriatala, 

wasyamũsũbũlĩryasyo kwenene.  

5Wamalangira epunda yʼoyũkakũkwa obusu iyigotsere ĩkakĩndwa nʼomuheke wayo, 

ĩsĩwalĩga erĩsĩgayo, kwenene wasyabohola omuheke wayo.  

6Susyebindula olubanza lowene lwʼomwera wawe lo nabi omo mwatsi wuwe.  

7Uyigabe oko mwatsi wʼamabehĩ; oyute nʼĩlolo nʼoyutunganene sũmwĩte; kusangwa 

sindiendisyaganzira omubi eribya mutunganene. 

8Sũsyĩmaya ekyũtũlĩro nʼahake; kusangwa ekyũtũlĩro kĩkalĩba ameso wʼabakalangira, 

nʼerĩhengemya ebĩnywa byʼabatunganene.  

9Kandi sũsyegalaya omubunga; kusangwa mũnasĩ omutima wʼomubunga, kusangwa 

mwabya babunga omo kihugo kyʼeMĩsĩrĩ.  

10Omo myaka ndatu wasyahera eririma lyawe, nʼerihulula esyombuto syalyo;  

11nĩkwa oko mwaka wʼakalinda iwalekalyo eriluhuka nʼeribya kisambu, abera 

bʼabandu bawe batoke erirya, nʼebyo bakasĩganaya enyama yʼomolĩ yasyalyabyo. 

Ukandisyakola utya eririma lyʼebĩnyũ nʼeririma lyʼemĩzeĩtũnĩ 

12Ebiro ndatu wasyakola emĩbĩrĩ yawe, nʼoko kiro kyʼebirinda wasyaluhuka; ende 

yawe nʼepunda isyaluhuka, nʼomugala wʼomukobe wawe wʼobũkalĩ, nʼomubunga, 

ibatoka erihumula.  

13Ebyosĩ nabiribabwira mwowebyo; kandi simwahule erĩna lyʼesindi nyamuhanga, 

kutse sĩryogũbawe lĩkalũa omo buno bwawe.  

14Engendo ĩsatu omo mwaka wasyanyiyirira ekiro kikulu.  

15Wasyateya ekiro kikulu kyʼobundu bute mo kĩhamya; oko biro birinda wasyalya 

obundu bute mo kĩhamya, ngoko nakutegeka, oko mugulu ahĩrawa oko mukera wa 

Abĩbũ, kusangwa mugo mwalũa eMĩsĩrĩ; kandi sihali mundu wasyahĩka embere syage 

yo buyira;  

16Ekiro kikulu kyʼerigesa ebĩgũma byʼerĩmbere byʼemĩbĩrĩ yawe, eyo wahera 

omwʼirima; ekiro kikulu kyʼerikumakuma erigesa lyosĩ oko ndũlĩ yʼomwaka, 

omugulu ũkahĩndanaya ebyo wahingira omwʼirima.  

17Engendo ĩsatu omo mwaka muguma abalume bawe bosĩ basyahulukira embere 

wʼOmwami Mukulu Nyamuhanga.  

18Susyeherera omusasi wʼobuhere bwage haguma nʼobundu obuli mwʼekĩhamya; 

kutse amagũta wʼekiro kikulu kyage isyasiba omo kiro kyosĩ erĩhĩka oko ngyakya.  

19Ebĩgũma ebĩkatsũka eriera omwʼirima lyawe wasyaletabyo omo nyũmba 

yʼOmwami Mukulu Nyamuhanga wawe. Sũsyehũka ekyana kyʼembene kyʼomo 

masabũ wʼenyĩnya wakyo.  

Erilaga lyʼerĩhĩka eKanana 

20Lebaya, ngatuma omũlaĩka embere wawe, erĩkũteya omo nzira, nʼerikuleta aho 

nabĩrĩkokotya.  

21Mũyĩtegaye embere wuwe, muhulikirire omulenge wuwe; simuyisamambule kwiye; 

kusangwa siendisyababuyira amalolo wenyũ; kusangwa erĩna lyage riri umwʼiye.  

22Nĩkwa wamahulikirira ndeke omulenge wuwe, nʼerikola ebyosĩ ngabũga; neryo 

nasyabya nzĩgũ yʼesyonzĩgũ syawe, nʼekyabise oko byabise byawe. 

23Kusangwa omũlaĩka wage asyagenda embere wawe, nʼerĩkũkolya omo kihugo 

kyʼAbaamorĩ, nʼAbahĩtĩ, nʼAbaperĩzĩ, nʼAbakanana, nʼAbahĩvĩ, nʼAbayebũsĩ; nage 

nasyahwerekereryabo.  

24Sũsyũnamira esyonyamuhanga syabo, kutse erikolerasyo, kutse erikola ngʼemĩbĩrĩ 

yasyo; nĩkwa wasyatogotyasyo kutsibu, nʼerĩtsũtsanga esyondũyĩ syasyo.  

25Kandi mwasyakolera Omwami Mukulu Nyamuhanga wenyũ, naye asyatsumula 

akalyo kenyũ, nʼamagetsi wenyũ; nage nasyalũsya esyondwala omo katĩkatĩ kenyũ.  

26Siendisyabya oyũkatesaya, kutse omugumba omo kihugo kyenyũ; nʼeriganza 

lyʼebiro byenyũ nasyaberereryalyo.  

27Nasyatuma erĩũbahĩrĩrya lyage embere wenyũ, nʼeriganga-gangya abandu bosĩ abo 

mwasyahĩkĩrako, kandi nasyaleka esyonzĩgũ syenyũ syosĩ eribabindulira omugongo. 

28Nasyatuma endwa embere wenyũ, eyikasyahiga Abahĩvĩ, nʼAbakanana, nʼAbahĩtĩ 

embere syenyũ.  

29Sindiendisyahigabo embere wenyũ oko mwaka muguma, ekihugo kikasyabya kĩma, 

nʼesyonyama syʼomolĩ isyakanyirira erĩbagalya.  

30Nasyahigabo lyolo-lyolo embere syenyũ, erĩhĩka aho mwasyakanyirira, nʼerĩĩmya 

ekihugo mo mwandu.  

31Kandi nasyahĩra Omutano wenyũ erĩtsũka oko Ngetsi yʼEngula erĩhĩka oko ngetsi 

yʼAbafĩlĩstĩnĩ, nʼerĩtsũka oko mbwarara erĩhĩka oko Lũsĩ lwʼeEfũratĩ, kusangwa 

nasyahĩra esyondũlanĩ syʼekihugo omo byala byenyũ; kandi mwasyahigabo embere 

syenyũ.  

32Simusyesakana nabo kutse nʼesyonyamuhanga syabo.  

33Sĩbendĩsyĩkala omo kihugo kyenyũ, bakasyaleka ĩmwanyĩhalyako; kusangwa 

mwamakolera esyonyamuhanga syabo, kwenene kyasyabya kitego kuwe.  

 

Erĩlũayo 24 

Musa akaswahetukira oko Kitwa 

1Neryo Omwami Mukulu mwabũga na Musa ati, Wase endata ahali Omwami 

Mukulu, uwe, na Harũnĩ, na Nadabũ, na Abĩhũ, nʼabakulu ba Ĩsraelĩ makũmĩ alinda, 

erĩramya imune hali.  

2Musa ĩyowene asyasegera hakũhĩ nʼOmwami Mukulu; nĩkwa ibo sibendisyasegera 

hakũhĩ; kutse abandu sibendisyahetuka haguma naye.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


149 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

3Na Musa mwasa mwabwira bandu ebĩnywa byosĩ byʼOmwami Mukulu nʼebilayiro 

byosĩ; nʼabandu bosĩ mobasũbĩrya nʼomulenge muguma, bati, Ebĩnywa byosĩ ebyo 

Mwami Mukulu abĩrĩbũga, twasyakolabyo.  

4Neryo Musa mwasaka ebĩnywa byosĩ byʼOmwami Mukulu. Neryo mwabuka omo 

ngyakya-ngyakya, neryo mwahĩmba ekiherero eyĩkwa oko kitwa, haguma 

nʼesyondũyĩ erĩkũmĩ nʼesĩbĩrĩ, ngʼebihanda erĩkũmĩ nʼebibiri bya Ĩsraelĩ.  

5Neryo mwatuma abalwana ba Ĩsraelĩ, abahera amahere wʼerĩokererya, nʼerihera 

amahere wʼobuholo awʼesyonde oko Mwami Mukulu.  

6Na Musa mwĩmya ekihande kyʼomusasi, mwahĩrago oko matũba; nʼekihande 

kyʼomusasi mwatsatsangago oko kiherero.  

7Neryo mwĩmya ekitabu kyʼendagano mwasomerakyo emuliro wʼabandu; nabo 

mobabũga bati, Ebyosĩ ebyo Mwami Mukulu amabũga twasyakolabyo, 

nʼerikengabyo.  

8Neryo Musa mwĩmya omusasi, mwatsatsangago oko bandu, mwabũga ati, Lebaya, 

omusasi wʼendagane eyo Mwami Mukulu abirikola haguma nenyũ busana nʼebĩnywa 

byosĩ ebĩ.  

9Neryo Musa, na Harũnĩ, na Nadabũ, na Abĩhũ, nʼabakulu makũmĩ alinda ba Ĩsraelĩ 

mobahetukira endata;  

10mobalangira Nyamuhanga wa Ĩsraelĩ; nʼeyĩkwa oko bisando biwe mohabya nga 

habĩrĩkokotĩbwa erĩbwe lya Safĩrĩ, erĩkakangabasanaya ngʼobũtũkũ.  

11Kandi mwatahĩra ebyala biwe oko bakulu ba Ĩsraelĩ; mobasamalira Nyamuhanga, 

kandi mobalya mobapũlya.  

12Neryo Omwami Mukulu mwabũga na Musa ati, Ũnyegaye endata eno oko kitwa, 

ubyeho; nage ngandikuha ebisayi byʼamabwe haguma nʼemigambo, nʼebihano, ebyo 

nabirisaka, iwatoka erĩkangĩrĩryabyo. 

13Neryo Musa mwahangana na Yosũa omugombe wuwe; na Musa mwahetukira oko 

kitwa kya Nyamuhanga.  

14Neryo mwabũga nʼabakulu ati, Mutulindirire hano, erĩhĩka aho 

twasyaswabahĩkĩrako; neryo, lebaya, Harũnĩ na Hũrĩ bane haguma nenyũ; nʼoyuwite 

omwatsi ĩnĩahĩka kubo. 

15Neryo Musa mwahetukira oko kitwa, nʼekĩtũ mokyaswika ekitwa. 

16Nʼolukengerwa lʼOmwami Mukulu molwĩkala oko kitwa kyʼeSĩnaĩ, nʼekĩtũ 

mokyaswikakyo ebiro ndatu; nʼekiro kyʼebirinda Omwami Mukulu mwabirikira Musa 

erĩlũa omo kĩtũ.  

17Nʼeriminyikala lyʼolukengerwa lʼOmwami Mukulu molyabya ngʼomuliro 

owakahĩsaya oko singi yʼekitwa omo meso wʼabana ba Ĩsraelĩ.  

18Neryo Musa mwingira omo katĩkatĩ kʼekĩtũ, akahetukira oko kitwa; kandi Musa 

mwabya oko kitwa ebiro makũmĩ ani, nʼemisibo makũmĩ ani (40).  

Erĩlũayo 25 

Ehema ĩbũyĩrĩre 

1Neryo Omwami Mukulu mwabũga na Musa, ati,  

2Ubwire abana ba Ĩsraelĩ, banyiretere erĩhĩtya lyʼobuhere; mwasyĩmya obuhere bwage 

oko buli mundu omo mutima wuwe.  

3Kandi obũ ni buhere obo mwasyĩmya kubo; esyamagetsi, nʼesyʼebĩtsĩpa, nʼemiringa,  

4nʼesyongohe syʼerangĩ yʼakanĩkĩ, nʼesyʼerangĩ yʼamabono, nʼesyʼerangĩ yʼengula, 

nʼekĩtanĩ kĩbũyahĩre, nʼobweya bwʼembene,  

5nʼesyongobĩ syʼesyombangale esĩhakabĩrye engula, nʼengobĩ yʼepombolo, nʼemiti 

yʼemĩshĩta,  

6nʼamagũta busana nʼetala, nʼamanũkato busana nʼamagũta wʼerĩhakabya, na busana 

nʼobukwa,  

7nʼamabwe wʼeshohamũ, nʼamabwe wʼerĩhĩrwamo, busana nʼeefodĩ, na busana 

nʼekyuma kyʼekĩkũba.  

8Kandi banyĩkokoteraye ahabũyĩrĩre, inabana erĩĩkala omo katĩkatĩ kabo.  

9Ngʼebyosĩ ngakũkangaya ekĩsosekanĩo kyʼeHema, nʼekĩsosekanĩo kyʼebindu byayo 

byosĩ, ko mwasyayirabyo mutya.  

10Kandi basyabatsa erĩsandũko lyʼomuti wʼomũshĩta; obuli bwalyo bwasyabya metere 

nguma nʼembindi, nʼobugali embindi yʼemetere, nʼobuli bwalyo bwʼerĩlolya endata 

embindi yʼemetere.  

11Kandi wasyabambĩryalyo nʼesyamagetsi nyibuya, wasyabambĩryalyo omwisi 

nʼehĩhya, kandi wasyalabya omulera wʼesyamagetsi erĩtĩmbyago oko mbande syosĩ.  

12Kandi wasyahesa esyombuka syʼesyamagetsi ĩnĩ busana nalyo, nʼerĩhĩrasyo omo 

mihimbi ĩnĩ yalyo; esyombũka ĩbĩrĩ syasyabya oko luhande luguma lwalyo, 

nʼesyombũka ĩbĩrĩ oko lundi luhande lwalyo.  

13Kandi wasyabatsa emigamba yʼomũshĩta, nʼerĩbambĩryayo omo syamagetsi.  

14Neryo Wasyahĩra emigamba eyo omo syombũka oko mbande syʼerĩsandũko, busana 

nʼeriheka erĩsandũko.  

15Emigamba yasyabya omo syombũka syʼerĩsandũko; siyendĩsyalũsĩbwamo.  

16Neryo Wasyahĩra omwʼĩsandũko erĩtũlago eryo nasyakuha.  

17Kandi wasyahesa ekĩlũmbĩ kyʼeriganyira kyʼomo syamagetsi nyibuya; obuli 

bwakyo (bwasyabya) metere nguma nʼembindi, nʼobugali bwakyo embindi yʼemetere.  

18Kandi wasyahesa amakerũbĩ abiri wʼesyamagetsi; wasyakokotyago omo buhese oko 

syondũlĩ ĩbĩrĩ syʼekĩtũmbĩ kyʼeriganyira.  

19Ũkokoteraye ekerũbĩ nguma oko ndũlĩ nguma, nʼekerũbĩ nguma oko yindi ndũlĩ 

yakyo; omo kitswe kiguma haguma nʼekĩtũmbĩ kyʼeriganyira wasyakokotya 

amakerũbĩ oko syondũlĩ ĩbĩrĩ syakyo.  

20Nʼamakerũbĩ asyasũkũlĩrya ebĩpũpa byago endata, eriswika ekĩtũmbĩ kyʼeriganyira 

nʼebĩpũpa byago, nʼamũsũ wago akasamalirana; amũsũ wʼamakerũbĩ asyalola oko 

luhande lwʼekĩtũmbĩ kyʼeriganyira. 

21Kandi Wasyahĩra ekĩtũmbĩ kyʼeriganyira endata wʼerĩsandũko; nʼomwisi 

wʼerĩsandũko Wasyahĩra erĩtũlago eryo nasyakuha.  

22Nʼaho nasyahĩndana nawe, kandi nasyakanĩa nawe erĩlũa oko kĩtũmbĩ kyʼeriganyira, 

erĩlũa omo katĩkatĩ kʼamakerũbĩ abiri awali okwʼisandũko lyʼerĩtũlago, oko myatsi 

yosĩ nasyakuha omo bihano oko bana ba Ĩsraelĩ.  

Emesa yʼobundu bwʼerĩkangya 

23Nawe wasyabatsa emesa yʼomuti wʼomũshĩta; obuli bwayo bwasyabya 92 cm 

nʼobugali bwayo 46 cm nʼobuli bwayo erilola endata 69 cm.  

24Kandi wasyabambĩryayo esyamagetsi nyibuya, kandi Wasyahĩra kuyo kwʼomulera 

wʼesyamagetsi erĩtĩmbyago oko mbande syosĩ.  

25Wasyatĩmbya kuyo, Omutano wʼobuli bwʼebyala biguma; kandi wasyatĩmbya kuyo 

omulera wʼesyamagetsi oko mutano oko mbande syosĩ.  

26Kandi wasyahesa busana nayo esyombũka ĩnĩ syʼesyamagetsi, nʼerĩhĩra esyombũka 

syʼomo nũnga ĩnĩ esiri oko mihimbi yayo ĩnĩ.  

27Esyombũka syasyabya hakũhĩ nʼomutano, busana nʼahʼerĩhĩra emigamba yʼeriheka 

emesa.  

28Kandi wasyabatsa emigamba yʼomo muti wʼomũshĩta, nʼeriswika kuyo 

kwʼesyamagetsi, emesa iyahekwa nayo.  

29Kandi wasyahesa esyosahanĩ syayo, ehyũko hyayo, nʼesyondehĩ syayo, nʼebibindi 

byayo, ebĩkũtawamo; wasyahesabyo omo syamagetsi syowene.  

30Kandi ĩwanyĩhĩrĩra obundu bwʼerĩkanganĩa oko mesa embere syage ebiro byosĩ.  

Omutagala wʼetala wʼesyamagetsi 

31Kandi uhese omutagala wʼetala omo syamagetsi esĩkangabasenĩe; wasyahesa 

omutagala wʼetala, endĩna yago, nʼokugulu kwago; nʼesyondehĩ syago, nʼemitwe 

yago, nʼomusanga wago, byasyalũa omo kitswe kiguma; 

32kandi hasyabya emitahi ndatu eyĩkalũa omo mũbĩmba wago; emitahi ĩsatu 

eyʼomutagala wʼetala ĩkalũa omo luhande luguma lwago, nʼemitahi ĩsatu yʼomutagala 

wʼetala ĩkalũa oko lundi luhande lwago;  

33esyondehĩ ĩsatu sikayirawa ngʼomusanga wʼelozĩ oko mutahi muguma, omutwe 

nʼomusanga; nʼesyondehĩ ĩsatu sikayirawa ngʼomusanga wʼelozĩ omo gundi mutahi, 

omutwe nʼomusanga; neryo busana nʼemitahi ndatu eyĩlũĩre omo mutagala wʼetala;  

34nʼomo mutagala wʼetala esyondehĩ ĩnĩ sikayirawa ngʼomusanga wʼelozĩ, emitwe 

yago, nʼomusanga wago;  

35omutwe muguma eyĩkwa oko mitahi ĩbĩrĩ omo kitswe kiguma, nʼomutwe muguma 

eyĩkwa oko mitahi ĩbĩrĩ omo kitswe kiguma, busana nʼemitahi ndatu omo mutagala 

wʼetala.  

36Emitwe yabyo nʼemitahi yabyo byasyabya byʼekitswe kiguma; ebyosĩ byasyabya 

omo buhese buguma omo syamagetsi nyibuya.  

37Kandi wasyakokotya esyotala syago sirinda; byasyakya esyotala syago, erĩkolerya 

embere wago.  

38Nʼebĩkahũmberaya byago, nʼesyosahanĩ syʼebĩkahũmberaya byago, byasyabya 

byʼesyamagetsi nyibuya.  

39Kyasyakokotĩbwa, haguma nʼebindu byosĩ ebĩ omo talanta yʼesyamagetsi nyibuya.  

40Nawe ũyĩtegereraye uyirebyo omo lulengo lwabyo, ngoko wakanganĩbawa omo 

kitwa.  

 

Erĩlũayo 26 

Esyongimba esĩkasũkũlĩraya esyʼomo Hema ĩbũyĩrĩre 

1Kandi wasyalanda eHema haguma nʼesyongimba esĩkasũkũlĩraya ĩkũmĩ 

esikaleremba esyʼekĩtanĩ ekĩlũkĩre ndeke; ekyʼerangĩ yʼakanĩkĩ, nʼeyʼamabono, 

nʼeyʼengula, haguma nʼamakerũbĩ, wasyalukasyo omo mũbĩrĩ wʼomunyima nyima.  

2Obuli bwʼobuli lukimba olukasũkũlĩraya bwasyabya metere ĩkũmĩ nʼĩbĩrĩ na 

sentĩmetere makũmĩ munani nʼomunani (12. 88 m), nʼobugali bwʼobuli lukimba 

olũkasũkũlĩraya bwasyabya metere nguma na sentĩmetere makũmĩ munani nʼĩnĩ (1. 84 

m), esyongimba esĩkasũkũlĩraya syosĩ syasyabya lulengo luguma.  

3Esyongimba esĩkasũkũlĩraya ĩtanu syasyabohwa haguma olundi oko lundi; nʼesindi 

ngimba esĩkasũkũlĩraya ĩtanu syasyaboherwa haguma olundi oko lundi.  

4Wasyahĩra ehisu hyʼerangĩ yʼakanĩkĩ oko mũsĩke wʼolukimba luguma 

olũkasũkũlĩraya erĩtsũka oko mũsĩke aho lũlĩngĩre; erĩyahĩka aho lubohere; wasyakola 

utya omũsĩke wʼolukimba oluli eyĩhya omo kĩbohĩ kyʼakabiri.  

5Wasyalanda ebisu makũmĩ atanu omo lukimba olũkasũkũlĩraya, nʼebisu makũmĩ 

atanu wasyalandabyo oko mũsĩke wʼolukimba olũkasũkũlĩraya aho sibohere 

ahʼakabiri; ebisu byasyasamalirana.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Kandi uyire ebĩbohĩ makũmĩ atanu byʼesyamagetsi, nʼerĩkũndĩkanĩa esyongimba 

esĩkasũkũlĩraya olundi oko lundi omo bĩbohĩ; nʼeHema yasyabya nguma-guma.  

7Neryo wasyayira esyongimba esĩkasũkũlĩraya esĩrerembĩre syʼobweya 

bwʼesyombene busana nʼeHema endata oko Hema; wasyayira esyongimba lĩraya 

esĩrerembĩre ĩkũmĩ nʼoluguma.  

8Obuli bwʼobuli lukimba olũkasũkũlĩraya olũlerembĩre bwasyabya metere ĩkũmĩ 

nʼĩsatu na sentĩmetere makũmĩ munani (13. 80 m), nʼobugali bwʼobuli lukimba olũkas 

ũkũlĩraya olũlerembĩre, emetere nguma na sentĩmetere makũmĩ munani nʼesĩnĩ (1. 84 

m); esyongimba esĩkasũkũlĩraya esĩrerembĩre ĩkũmĩ nʼoluguma syasyabya 

syʼolulengo luguma.  

9Wasyabohera esyongimba esĩkasũkũlĩraya esĩrerembĩre ĩtanu syʼaho wasyo, 

esyongimba esĩkasũkũlĩraya esĩrerembĩre ndatu aho wasyo, wasyalĩnga olwʼendatu 

embere syʼeHema.  

10Kandi wasyayira ebisu makũmĩ atanu oko mũsĩke wʼolukimba olũkasũkũlĩraya 

olũlerembĩre luguma oluli eyĩhya aho sibohere, nʼebisu makũmĩ atanu oko mũsĩke 

wʼolukimba olũkasũkũlĩraya olũlerembĩre, oluli eyĩhya aho sibohere eryʼakabiri.  

11Wasyayira ebĩbohĩ makũmĩ atanu byʼemiringa; nʼerĩhĩra ebĩbohĩ omo bisu, 

nʼeribohera eHema yo haguma iyatoka eribya nguma. 

12Nʼekitswe ekikaleremba ekikasaka oko syongimba esĩkasũkũlĩraya syʼeHema, 

ekitswe kyʼolukimba ekiriasaka kyasyaleremba oko mugongo wʼeHema.  

13Kandi olukasaka oko buli bwʼesyongimba esĩkasũkũlĩraya syʼeHema 

lwasyaleremba oko mbande syʼeHema sentĩmetere makũmĩ ani nʼendatu nʼeyindi 

sentimetere makũmĩ ani nʼendatu oko lundi luhande lwʼeHema oluhande Olũ 

nʼoluhande lulya eriswikayo.  

14Kandi wasyayira ekyʼeriswika eHema omo ngobĩ syʼesyombangale esĩnĩre omo 

rangĩ yʼengula, nʼekyʼeriswika endata kyʼesyongobĩ syʼepombolo.  

Ebisayi ebĩkatĩmba oko Hema 

15Ubatse ebisayi busana nʼeHema omo muti wʼomũshĩta, ebikasingikawa. 

16Obuli bwʼekisayi bwasyabya metere ĩnĩ na sentĩmetere makũmĩ ndatu (4. 60 m), 

nʼobugali bwʼobuli kisayi sentĩmetere makũmĩ ndatu nʼomwenda (69 cm).  

17Esyondimi ĩbĩrĩ syasyabya omo buli kisayi, oluguma erisesera omo lundi; 

wasyakola utya ebisayi byosĩ byʼeHema.  

18Wasyayira ebisayi busana nʼeHema, ebisayi makũmĩ abiri busana nʼoluhande 

lwʼelutambi lwʼeyĩkwa erilola elutambi.  

19Kandi wasyayira ehyũna makũmĩ ani hyʼekĩtsĩpa omwisi wʼebisayi makũmĩ abiri; 

ehyũna hibiri omwisi wʼekĩsayi kiguma busana nʼesyondimi ĩbĩrĩ; nʼehyũna hibiri 

omwisi wʼesindi kisayi busana nʼesyondimi ĩbĩrĩ syakyo;  

20kandi busana nʼoluhande lwʼakabiri lwʼeHema, oko luhande lwʼelutambi lwʼendata 

ebisayi makũmĩ abiri, 

21nʼehyũna hyabyo hyʼekĩtsĩpa makũmĩ ani; ehyũna hibiri omwisi wʼekisayi kiguma, 

nʼehyũna hibiri omwisi wʼekindi kisayi.  

22Na busana nʼoluhande lwʼenyũma lwʼeHema ebwanga bwʼeyĩkwa wasyayira 

ebisayi ndatu. 

23Kandi wasyayira ebisayi bibiri busana nʼesyonũnga syʼeHema oko luhande 

lwʼenyũma.  

24Byasyabya bibiri-bibiri eyĩkwa, kandi ibyabya bitya erĩhĩka endata wabyo oko 

mbũka yʼerĩtsũka; neryo syasyabya oko bibiri byosĩ; byasyabya busana nʼesyonũnga 

ĩbĩrĩ.  

25Kandi hasyabya ebisayi munani, nʼebitindo byabyo byʼekĩtsĩpa, ebitindo erĩkũmĩ 

nʼendatu; ebitindo bibiri eyĩkwa oko kisayi kiguma, nʼebitindo bibiri eyĩkwa oko 

kindi kisayi. 

26Kandi wasyayira ebibatsi byʼomuti gʼomũshĩta; ebitanu busana nʼebisayi 

byʼoluhande luguma lwʼeHema,  

27nʼebitanu busana nʼebisayi byʼolundi luhande lwʼeHema, nʼebibatsi bitanu busana 

nʼolutambi lwʼeHema, busana nʼoluhande lwʼenyũma olũlolĩrye eyĩkwa.  

28Nʼomuti owali omo katĩkatĩ kʼebisayi asyalaba oko ndũlĩ erĩhĩka oko yindi ndũlĩ.  

29Kandi wasyabambĩrya ebisayi omo syamagetsi, nʼeriyira esyombũka syabyo busana 

nʼemyanya yʼehiti ehyo; kandi wasyaswika ehiti ehyo omo syamagetsi.  

30Kandi wasyasingika eHema ngʼomũsĩndo wakangĩbawa oko kitwa.  

Esyongimba esĩkasũkũlĩraya esikagaba eHema 

31Kandi wasyakokotya olukimba olũkasũkũlĩraya olwʼerangĩ yʼakanĩkĩ, nʼerangĩ 

yʼamabono, nʼerangĩ yʼengula, oko lukimba lwʼekĩtanĩ ekĩlũkĩre ndeke. Kandi 

wasyahĩrako edese yʼAmakerũbĩ.  

32Kandi wasyahanikalo oko ndũyĩ ĩnĩ esyʼomuti wʼomũshĩta esĩbambĩrye 

kwʼesyamagetsi; esyombaniko syasyo syasyabya syʼesyamagetsi, oko bitindo bini 

byʼekĩtsĩpa.  

33Kandi wasyahanika olukimba olũkasũkũlĩraya olo eyĩkwa oko bĩbohĩ, kandi 

wasyaleta erĩsandũko lyʼerĩtũlago aho omwisi oko lukimba olũkasũkũlĩraya olo; 

nʼolukimba olũkasũkũlĩraya lwasyabagabira ahabũyĩrĩre oko habũyĩrĩre kutsibu.  

34Kandi Wasyahĩra ekĩtũmbĩ kyʼeriganyira endata okwʼĩsandũko lyʼerĩtũlago omo 

habũyĩrĩre kutsibu.  

35Wasyahĩra emesa eyĩhya wʼolukimba olũkasũkũlĩraya nʼomutagala erĩhereranĩa 

nʼemesa oko luhande elutambi lwʼeyĩkwa lwʼeHema erĩlolya elutambi; Wasyahĩra 

emesa oko luhande lwʼelutambi lwʼendata.  

36Kandi wasyakokotya olukimba olũkasũkũlĩraya busana nʼolũkyo lwʼeHema 

olwʼerangi yʼakanĩkĩ, nʼerangĩ yʼolubono, nʼeyʼengula, nʼekĩtanĩ ekĩlũkĩre ndeke-

ndeke, omũbĩrĩ wʼomũlũkĩ.  

37Kandi wasyakokotya esyondũyĩ ĩtanu syʼomuti wʼomũshĩta busana nʼolukimba 

olũkasũkũlĩraya nʼeribamba kusyo kwʼesyamagetsi; nʼesyombaniko syasyo syasyabya 

syʼesyamagetsi; kandi wasyahesa ebitindo bitanu byʼomulinga busana nasyo.  

Erĩlũayo 27 

Ahʼeriherera obuhere bwʼerĩokya 

1Wasyakokotya ekiherero omo muti wʼomũshĩta, obuli bwakyo ni metere ĩbĩrĩ na 

sentĩmetere makũmĩ asatu (2. 30 m), nʼobugali bwakyo emetere ĩbĩrĩ na sentĩmetere 

makũmĩ asatu (2. 30 m); ahʼeriherera hasyalingirirana; nʼobuli bwʼendata bwasyabya 

metere nguma na sentĩmetere makũmĩ asatu na munani (1. 38 m).  

2Kandi wasyakokotya amahembe ani endata oko syondũlĩ ĩnĩ syaho; amahembe waho 

asyabya wʼekitswe kiguma-guma haguma nakyo; kandi wasyaswikakyo emiringa.  

3Kandi wasyahesa esyonyungu syaho esyʼerĩlũsya hʼerĩbũ lyakyo nʼesyombago 

syaho, nʼebibindi byaho, nʼesyokanya syʼesĩswĩ, nʼesyongyo syaho; wasyahesa 

ebindu byosĩ mo mulinga.  

4Kandi wasyayira busana naho ekyuma ekĩkalabaya erĩbũ ekyʼomulinga; nʼoko 

kyuma ekyo wasyakokotya esyombũka ĩnĩ syʼomulinga oko syonũnga syakyo ĩnĩ.  

5Kandi wasyahĩrakyo eyĩkwa oko mũsĩke waho, erĩtĩmba oko kiherero kwʼeyĩkwa, 

neryo ekyuma ekyo kyʼekitaha-taha ĩkyahĩka omo katĩkatĩ kʼekiherero.  

6Neryo wasyayira emigamba busana nʼekiherero, emigamba yʼomuti wʼomũshita, 

nʼeriswikayo nʼomulinga.  

7Kandi wĩngĩraye emigamba omo syombũka, nʼemigamba eyo yasyabya oko ndambi 

ĩbĩrĩ syʼekiherero busana nʼerihekakyo.  

8Ubatseyo omo bisayi mo mwanya muli; ko basyakokotyakyo batya ngoko 

wakanganĩbawa oko kitwa.  

Ekibuga kyʼeHema (Ahʼerĩĩkala) 

9Kandi wasyahala ekibuga kyʼeHema; (Ahʼerĩĩkala); oko luhande lwʼelutambi 

lwʼeyĩkwa olũlolĩre elutambi lwʼeyĩkwa hasyabya esĩrerembĩre syʼomusohe wʼekĩtanĩ 

ekĩlũkĩre ndekendeke busana nʼekibuga, obuli bwabyo metere makũmĩ ani nʼendatu 

(46 m) oko luhande luguma; 

10nʼesyondũyĩ syakyo syasyabya makũmĩ abiri, nʼebitindo byasyo amakũmĩ abiri 

byʼemiringa; nʼesyombaniko syʼesyondũyĩ nʼebisu byasyo byasyabya byʼekĩtsĩpa.  

11Kandi busana nʼoluhande lwʼelutambi lwʼendata oko buli bwʼaho hasyabya 

esĩrerembĩre, obuli bwasyo emetere makũmĩ ani nʼendatu (46 m), nʼesyondũyĩ syasyo 

makũmĩ abiri, nʼebitindo byasyo makũmĩ abiri byʼemiringa; nʼesyombaniko 

syʼesyondũyĩ nʼebisu byasyo, byasyabya byʼekĩtsĩpa.  

12Kandi busana nʼobugali bwʼekibuga oko luhande lwʼeyĩkwa hasyabya esĩrerembĩre, 

emetere yasyo yasyabya makũmĩ abiri nʼĩsatu (23 m) nʼesyondũyĩ syasyo ĩkũmĩ, 

nʼebitindo byasyo ĩkũmĩ.  

13Nʼobugali bwʼekibuga oko luhande lwʼendata erĩlolya endata hasyabya emetere 

makũmĩ abiri nʼĩsatu (23 m).  

14Esĩrerembĩre busana nʼoluhande luguma lwʼolũkyo, hasyabya metere ndatu na 

sentĩmetere makũmĩ mwenda (6. 90 m) haguma nʼesyondũyĩ syasyo ĩsatu, nʼebitindo 

byasyo bisatu.  

15Na busana nʼolundi luhande hasyabya esĩrerembĩre syʼemetere 6. 90, haguma 

nʼesyondũyĩ syasyo ĩsatu, nʼebitindo byasyo bisatu.  

16Neryo busana nʼolũkyo lwʼekibuga hasyabya olukimba olũkasũkũlĩraya 

olwʼemetere mwenda na sentĩmetere makũmĩ abiri (9. 20 m), olwʼerangĩ yʼakanĩkĩ, 

nʼerangĩ yʼolubono, nʼeyʼengula, nʼolukimba lwʼekĩtanĩ olũlũkĩre ndeke-ndeke, 

omũbĩrĩ wʼomũlũkĩ; esyondũyĩ syabyo ĩnĩ, ebitindo byasyo bini. 

17Esyondũyĩ syosĩ syʼekibuga esĩtĩmbĩre oko mbande syosĩ syasyabya nʼebisu, 

byʼekĩtsĩpa; nʼesyombaniko syasyo syʼekĩtsipa nʼebitindo byasyo byʼemiringa.  

18Obuli bwʼekibuga bwasyabya metere makũmĩ ani nʼendatu (46 m), nʼobugali 

metere makũmĩ abiri nʼĩsatu ehosĩ, nʼobuli bwʼendata emetere ĩbĩrĩ nʼesentĩmetere 

makũmĩ asatu (2. 30 m), bwʼolukimba lwʼekĩtanĩ ekĩlũkĩre ndeke-ndeke, nʼebitindo 

byakyo byʼomulinga.  

19Ebindu byosĩ byʼeHema busana nʼomũbĩrĩ wayo gosĩ, nʼesyodudu syayo syosĩ, 

nʼesyodudu syosĩ syʼekibuga syasyabya mulinga.  

Amagũta abũyĩrĩre 

20Wasyahana abandu ba Ĩsraelĩ, bakuletere amagũta mabuya agʼomũzeĩtũnĩ awengĩre 

busana nʼetala, awakaleka etala iyaka endambĩ yosĩ.  

21Omo Hema yʼerĩhĩndanamo eyĩhya wʼolukimba olũkasũkũlĩraya oluli embere 

wʼerĩtũlago, Harũnĩ nʼabana buwe basyakokotyayo erĩtsũka omwʼĩgolo-golo erĩhĩka 

omo ngyakyangyakya embere syʼOmwami Mukulu; omwatsi oyũ akandisyabya 

mugambo erĩhĩka kera na kera omo katĩkatĩ kʼesyondengo syabo syosĩ busana nʼabana 

ba Ĩsraelĩ.  

Erĩlũayo 28 

Ebyambalo bya Harũnĩ 

1Ulete mugala wenyũ Harũnĩ ahoguli, nʼabagala buwe, erĩlũa omo katĩkatĩ kʼabana ba 

Ĩsraelĩ, iniangolera omo mũbĩrĩ wʼobũherĩ, ye Harũnĩ, Nadabũ, na Abĩhũ, Eleazarĩ, na 

Ĩtamarĩ, abagala ba Harũnĩ. 

2Wasyakokoterya Harũnĩ mugala wenyũ, esyongimba sĩbũyĩrĩre, busana 

nʼolukengerwa na busana nʼerĩyĩsũga.  

3Kandi wasyabwira abosĩ abawite omutima wʼamenge, abo nabĩrĩũsũlya nʼekĩrĩmũ 

kyʼamenge ibatoka erĩkokoterya Harũnĩ esyongimba erimuhigula, iniatoka 

erinyikolera omo mũbĩrĩ wʼobũhererĩ.  

4Nʼesyongimba syesĩ esyo basyakokotya: ekyuma kyʼekĩkũba, nʼeefodĩ, nʼekanzu, 

nʼerĩkotĩ ryʼebitanga-bitanga, nʼakakĩra, nʼomukoba; basyakokotya esyongimba 

sĩbũyĩrĩre busana na Harũnĩ mugala wenyũ nʼabagala buwe, ibatoka erinyikolera omo 

mũbĩrĩ wʼobũhererĩ. 

5Kandi basyĩmya esyamagetsi, nʼakanĩkĩ, nʼerangĩ yʼolubono, nʼerangĩ yʼengula, 

nʼolukimba lwʼekĩtanĩ kibuya.  

6Kandi basyakokotya eefodĩ yʼesyamagetsi nʼerangĩ yʼakanĩkĩ, nʼerangĩ yʼamabono, 

nʼeyʼengula, nʼolukimba lwʼekĩtanĩ ekĩlũkĩre ndeke, omo mũbĩrĩ wʼomũlũkĩ 

wʼamenge. 

7Eefodĩ yasyabya nʼebihande bibiri oko bitigo ebĩhĩndene oko syondũlĩ ĩbĩrĩ syabyo, 

ibyatoka erĩhĩndanĩbwa haguma.  

8Nʼomulemba owalũkĩre ndeke-ndeke nʼamenge awali endata kugo, busana 

nʼerĩkũndĩkago, akandisyabya ngʼomũbĩrĩ wayo nʼowʼekitswe kiguma nago; 

owʼesyamagetsi, erangĩ yʼakanĩki, nʼolubono, nʼengula, nʼekisohe kĩlũkĩre ndeke-

ndeke.  

9Neryo wasyĩmya mabwe abiri wʼeũnĩkĩ, iwagega mugo mwʼamena wʼabana ba 

Ĩsraelĩ;  

10amena ndatu oko lĩbwe nguma, nʼamena ndatu awasakĩre oko lindi rĩbwe ngoko 

babũtĩrwe.  

11Omo mũbĩrĩ wʼomũgegĩ omwʼĩbwe, ngʼerigega lyʼekiminyikalo, wasyagega mabwe 

abiri, ngʼamena wʼabana ba Ĩsraelĩ; wasyahĩrago omwisi wʼesyamagetsi.  

12Wasyahĩra mabwe abiri oko bihande bibiri byʼebitigo byʼoko efodĩ, eribya mabwe 

wʼekĩbũkyo busana nʼabana ba Ĩsraelĩ, na Harũnĩ asyahekera amena wabo embere 

syʼOmwami Mukulu endata oko bitigo biwe bibiri busana nʼekĩbũkyo.  

13Kandi wasyakokotya emitagala yʼesyamagetsi,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14nʼamahulula abiri wʼesyamagetsi nyibuya; wasyakokotyago ngʼomukoba, 

wʼomũbĩrĩ wʼeriluka; neryo Wasyahĩra amahulula awalũkĩre oko mitagala 

eyabirigegwa.  

15Kandi wasyayira ekyuma kyʼekĩkũba kyʼeritswera, omũbĩrĩ wʼomunyimanyima; 

wasyayirakyo ngʼomũbĩrĩ wʼeefodĩ, owʼesyamagetsi, nʼowʼerangĩ yʼakanĩkĩ, 

nʼeyʼolubono, nʼeyʼengula, nʼolukimba lwʼekĩtanĩ kibuya ekĩlũkĩre ndeke, 

wasyakĩkokotya.  

16Kyasyalingirirana oko mbande syosĩ erĩrĩnganĩalo kabiri; obuli bwalo bwasyabya 

sentĩmetere makũmĩ ani na ndatu nʼobugali bwalo sentĩmetere makũmĩ ani nʼendatu.  

17Kandi wasyasosa mukyo mwʼamakũndo wʼamabwe, emilala ĩnĩ yʼamabwe; omulala 

owʼerĩtsũka ni mulala wa sardĩa, nʼowa topazĩ, nʼowa baharamĩnĩ. 

18Nʼomulala wʼakabiri, nĩ tsũmarĩdĩ, na yakũtĩ-samawĩ, na alamasĩ; 

19nʼomulala wʼakasatu, nĩ haĩkĩntũ, na sebũ, na amatĩsto;  

20nʼomulala wʼakani ni aberũlĩ, na ũnĩkĩ, na yasĩpĩre; asyasoswa omo syamagetsi 

nʼerilukwa, musyo.  

21Nʼamabwe ayo asyabya ngʼamena wʼabana ba Ĩsraelĩ, erĩkũmĩ nʼawabiri, ngʼamena 

wabo; ngʼerigega lyʼekiminyikalo, obuli muguma ngʼerĩna liwe, byasyabya busana 

nʼebihanda erĩkũmĩ nʼebibiri. 

22Neryo Wasyahĩra oko kyuma kyʼekĩkũba amahulula ngʼemikoba, omũbĩrĩ wʼeriluka 

wʼesyamagetsi nyibuya.  

23Kandi Wasyahĩra esyombũka ĩbĩrĩ syʼesyamagetsi oko kyuma kyʼekĩkũba, 

Wasyahĩra esyombũka ĩbĩrĩ esyo oko ndũlĩ ĩbĩrĩ syʼekyuma kyʼekĩkũba.  

24Kandi Wasyahĩra amahulula abiri ayo awalũkĩre omo syamagetsi omo syombũka 

ĩbĩrĩ oko syondũlĩ syʼekyuma kyʼekĩkũba.  

25Nʼesindi ndũlĩ ĩbĩrĩ syʼamahulula awalũkĩre wasyahĩrasyo endata wʼemitagala ĩbĩrĩ, 

nʼerĩhĩrabyo oko bitswe byʼebitigo byʼeefodĩ oko luhande lwayo lwʼembere.  

26Kandi wasyayira esyombũka ĩbĩrĩ syʼesyamagetsi wasyahĩrasyo oko syondũlĩ ĩbĩrĩ 

syʼekyuma kyʼekĩkũba, oko mũsĩke wakyo, owalolĩre oko luhande lwʼeefodĩ 

kwʼemwisi.  

27Kandi wasyayira esyombũka ĩbĩrĩ syʼesyamagetsi, wasyahĩrasyo oko bitswe bibiri 

byʼebitigo byʼeefodĩ omwisi, omo luhande lwʼembere lwayo, hakũhĩ nʼaho sibohene, 

endata oko mulemba wʼeefodĩ owalũkĩre nʼamenge.  

28Neryo basyaboha ekyuma kyʼekĩkũba, omo syombũka syakyo oko syombũka 

syʼeefodĩ omo ngohe yʼerangĩ yʼakanĩkĩ, ikyatoka eribya oko mulemba wʼeefodĩ 

owalũkĩre ndeke-ndeke nʼamenge, neryo ekyuma kyʼekĩkũba ĩkĩtakũndũlwa oko 

efodĩ.  

29Na Harũnĩ asyaheka amena wʼabana ba Ĩsraelĩ omo kyuma kyʼekĩkũba kyʼeritswera 

oko mutima wuwe, omugulu akingira ahabũyĩrĩre, busana nʼekĩbũkyo embere 

syʼOmwami Mukulu ebiro byosĩ. 

30Kandi Wasyahĩra omo kyuma kyʼekĩkũba kyʼeritswera Ũrĩmũ na Tũmĩmũ; nabyo 

byasyabya oko mutima wa Harũnĩ, omugulu akingira embere syʼOmwami Mukulu; na 

Harũnĩ asyaheka eritswera lyʼabana ba Ĩsraelĩ oko mutima wuwe embere syʼOmwami 

Mukulu ebiro byosĩ.  

Ekanzu yʼeEfodĩ 

31Kandi wasyayira ekanzu yʼeefodĩ eyʼerangĩ yʼakanĩkĩ nyisa.  

32Yasyabya mwʼekyũna omo katĩkatĩ kayo busana nʼomutwe; omutsotso asyatĩmba 

oko kyũna kyayo, ngʼekyũna ekikabya omo kanzu yʼekyuma, isiyangatulika. 

33Nʼoko ndĩna yʼekanzu wasyayira omukomamanga wʼerangĩ yʼakanĩkĩ, nʼowʼerangĩ 

yʼolubono, nʼeyʼengula, erĩtĩmba oko kanzu kwʼendĩna yayo; nʼesyonzoga 

syʼesyamagetsi omo katĩkatĩ kabyo oko mbande syosĩ; 

34enzoga yʼesyamagetsi nʼomukomamanga, nʼenzoga yʼesyamagetsi 

nʼomukomamanga, oko ndĩna yʼekanzu erĩtĩmba kuyo.  

35Neryo ekanzu eyo yasyabya uku Harũnĩ omugulu akakola; nʼerĩbũga lyayo 

lyasyowĩbwa omugulu akingira ahabũyĩrĩre embere syʼOmwami Mukulu, nʼomugulu 

akalũamo, akasya hola.  

Ekyuma kyʼesyamagetsi ekyʼoko kakĩra 

36Kandi wasyayira akatswe kʼesyamagetsi nyibuya, iwagega kuko, kwʼerigega 

lyʼekiminyikalo kiti, ERĨBŨYĨRĨRE OKO MWAMI MUKULU. 

37Neryo wasyahĩrako endata wʼengohe yʼerangĩ yʼakanĩkĩ yasyabya oko kakĩra; 

kasyabya oko luhande lwʼembere lwʼakakĩra.  

38Kakandisyabya oko bũsũ bwa Harũnĩ, na Harũnĩ asyaheka obubi bwʼebindu 

bĩbũyĩrĩre, ebyo abana ba Ĩsraelĩ basyahigula omo lũsũnzo lwabo losĩ lũbũyĩrĩre; nako 

kasyabya ebiro byosĩ oko bũsũ buwe, ibatoka erĩrĩgwa embere syʼOmwami Mukulu.  

39Kandi wasyaluka erĩkotĩ omo mũbĩrĩ wʼebitanga-bitanga omo lukimba lwʼekĩtanĩ 

ekyowenenga, kandi wasyayira akakĩra kʼekĩtanĩ kyowenenga, kandi wasyayira 

omulemba, ngʼomũbĩrĩ wʼomũlũkĩ wʼamenge.  

Ebyambalo byʼabahererĩ 

40Wasyakokoterya bagala ba Harũnĩ bʼamakotĩ, wasyakokoteryabo emiremba, kandi 

wasyakokoteryabo ehĩkĩra, busana nʼolukengerwa nʼerĩyĩsũga.  

41Wasyambalyabyo Harũnĩ mugala wenyũ, nʼabagala buwe, kandi wasyahakabyabo 

amagũta, nʼerihigulabo, ibatoka erinyikolera omo mũbĩrĩ wʼobũhererĩ.  

42Kandi wasyakokoteryabo ehipitula hyʼolukimba lwʼekĩtanĩ eriswika omubiri busana 

nʼendũ mbũ yabo; erĩtsũka omo mbindi erĩhĩka oko marwĩ;  

43nahyo hyasyabya uku Harũnĩ, nʼoko bagala buwe, omugulu bakingira omo Hema 

yʼerĩhĩndanamo, kutse omugulu bakasegera hakũhĩ nʼekiherero erikolera ahabũyĩrĩre; 

ibatasyaheka ebibi, bakasyahola. Ekĩ kyasyabya mugambo kera na kera busana naye 

nʼoko bana buwe enyũma wuwe.  

Erĩlũayo 29 

Erihigulwa lyʼabahererĩ 

1Omwatsi goyũ ogo wasyakola kubo erihigulabo, erinyikolera omo mũbĩrĩ 

wʼobũhererĩ; wĩmaye ekyana kyʼende kyʼobulume nʼesyombangale ĩbĩrĩ esite ko 

bulema,  

2nʼobundu obute mo kĩhamya, nʼotutole otute mo kĩhamya otũtũlũngene nʼamagũta, 

nʼehitole hike-hike ehite mo kĩhamya ehĩhakabĩbwe nʼamagũta, wasyatsumbago omo 

yĩsyano eyĩnogĩre yʼengano. 

3Wasyahĩrabyo omo kĩbo kiguma, nʼeriretabyo omo kĩbo, haguma nʼekyana 

kyʼobulume kyʼende nʼesyombangale ĩbĩrĩ.  

4Kandi wasyaleta Harũnĩ nʼabagala buwe oko lũkyo lwʼeHema yʼerĩhĩndanamo, 

iwakosabo omo magetsi.  

5Kandi wasyĩmya esyongimba, wasyambalya Harũnĩ erĩkotĩ, nʼekanzu yʼeefodĩ, 

nʼeefodĩ, nʼobupa, nʼerĩmũkũndĩka omulemba owalũkĩre nʼamenge, owʼeefodĩ;  

6kandi Wasyahĩra akakĩra kʼoko mutwe wuwe, nʼerĩhĩra, embĩta ĩbũyĩrĩre oko kakĩra 

ako.  

7Neryo wasyĩmya amagũta wʼerĩhakabya, nʼerĩũtago oko mutwe wuwe, 

nʼerĩmũhakabya.  

8Kandi wasyaleta abagala buwe nʼerĩambalyabo amakotĩ.  

9Kandi wasyakũndĩkabo emiremba, Harũnĩ nʼabagala buwe, nʼerĩambalyabo otũkĩra; 

basyabya nʼomũbĩrĩ wʼobũhererĩ omo mugambo wʼebiro byosĩ; kandi wasyahigula 

Harũnĩ nʼabagala buwe.  

Obuhere bwʼerihigula 

10Neryo wasyaleta enume yʼende embere syʼeHema yʼerĩhĩndanamo; na Harũnĩ 

nʼabagala buwe basyahĩra ebyala byabo oko mutwe wʼenume yʼende eyo.  

11Neryo wasyĩtĩra enume yʼende embere syʼOmwami Mukulu, oko lũkyo lwʼeHema 

yʼerĩhĩndanamo.  

12Wasyĩmya omusasi wʼenume yʼende, omo munwe wawe, nʼerĩhĩrago oko mahembe 

wʼekiherero; kandi wasyũta omusasi gosĩ omo ndĩna yʼeiherero.  

13Kandi wasyĩmya ebĩsabũ byosĩ ebiri omo nda yayo, nʼendulu eyiri oko bulepe, 

nʼesyombago ĩbĩrĩ, nʼebĩsabũ ebiri kusyo nʼerĩhĩsĩrĩryabyo oko kiherero.  

14Nĩkwa esĩswĩ, syʼenume yʼende, nʼekĩhũ kyayo, nʼebise byayo, wasyahĩsĩrĩryabyo 

ekyaswa kyʼekilaliriro; ni buhere bwʼebibi.  

15Wasyĩmya embangale nguma nibya; na Harũnĩ nʼabagala buwe basyahĩra ebyala 

byabo oko mutwe wayo.  

16Neryo wasyasĩnza embangale, ĩwĩmya omusasi wayo, nʼeritsatsangago oko mbande 

syosĩ syʼekiherero. 

17Kandi wasyatsũtsanga embangale mo bitswe-bitswe, nʼerĩerya ebiri omo nda, 

nʼemihimbi yayo, nʼerĩhĩrabyo haguma nʼebitswe-bitswe byayo, na haguma 

nʼomutwe wayo.  

18Kandi wasyokererya embangale yosĩ oko kiherero; ni buhere bwʼerĩokererya busana 

nʼOmwami Mukulu; ni bumba bowene, obuhere obukayirawa omo muliro busana 

nʼOmwami Mukulu.  

19Neryo wasyĩmya eyindi mbangale; na Harũnĩ nʼabagala buwe basyahĩra ebyala 

byabo oko mutwe wayo.  

20Neryo wasyĩta embangale eyo, nʼerĩĩmya oko musasi wayo, ĩwahĩrago oko 

mutwemutwe wʼokũtũ kwʼamali kwa Harũnĩ, nʼoko mutwe-mutwe wʼokũtũ kwʼamali 

kwʼabagala buwe, nʼoko kikumo kyʼoko byala byabo byʼamali, nʼoko lĩno 

lyʼobulume lyʼekisando kyʼamali kyabo, nʼeritsatsanga omusasi gʼoko mbande syosĩ 

syʼekiherero. 

21Kandi wasyĩmya oko musasi owali oko kiherero, nʼoko magũta wʼerĩhakabya, 

nʼeritsatsangago uku Harũnĩ, nʼoko syongimba siwe, nʼoko bagala buwe, nʼoko 

syongimba syʼabagala buwe; naye asyabya ĩnĩahĩwĩre, nʼesyongimba siwe, nʼabagala 

buwe, nʼesyongimba syʼabagala buwe haguma naye.  

22Nibya wasyĩmya ebĩsabũ byʼembangale, nʼomukira wʼebĩsabũ, nʼebĩsabũ 

ebikaswika ebiri omo nda, nʼendulu yʼoko bulepe, nʼesyombĩko, ĩbĩrĩ, nʼebĩsabũ ebiri 

kusyo, nʼekihinga kyʼamali kusangwa ni mbangale yʼerihigulwa,  

23nʼobundu buguma, nʼakatole kaguma akali mwʼamagũta, nʼakatole kaguma erĩlũa 

omo kĩbo kyʼobundu obute mo kĩhamya obuli embere syʼOmwami Mukulu;  

24kandi Wasyahĩra agosĩ omo byala bya Harũnĩ, nʼomo byala byʼabagala buwe, neryo 

wasyahũngyago busana nʼobuhere bwʼerĩhũngya embere syʼOmwami Mukulu.  

25Kandi wasyalũsyabo oko byala byabo, nʼerĩokereryabyo oko kiherero oko buhere 

bwʼerĩokererya, eribya nʼobumba bowene embere syʼOmwami Mukulu; ni buhere 

bukayirawa omo muliro busana nʼOmwami Mukulu.  

26Kandi wasyĩmya ekĩkũba kyEmbangale yʼerihigulwa ya Harũnĩ nʼerĩhũngyakyo 

embere syʼOmwami Mukulu; nakyo kyasyabya kihande kyawe.  

27Neryo wasyahigula ekĩkũba kyʼobuhere bwʼerĩhũnga-hũngya, nʼekihinga 

kyʼobuhere bwʼerisumba ekĩkahũnga-hũngĩbawa, nʼekikasumbawa ekyʼembangale 

yʼerihigulwa, oko byabya busana na Harũnĩ, nʼekyo kikabya busana nʼabagala buwe.  

28Neryo byasyabya busana na Harũnĩ nʼabagala buwe ngʼerĩgabo lyabo kera na kera 

lĩkalũa oko bana ba Ĩsraelĩ; kusangwa ni buhere bwʼerisumba; kandi bwasyabya 

buhere bwʼerisumba; erĩlũa oko bana ba Ĩsraelĩ oko mahere wabo, wa mahere 

gʼobuholo, obo ni buhere bwʼerisumba busana nʼOmwami Mukulu.  

Esyongimba sĩbũyĩrĩre 

29Nʼesyongimba sĩbũyĩrĩre sya Harũnĩ, syasyabya busana nʼabagala buwe enyũma 

siwe, erĩhakabĩbwa nʼamagũta musyo, nʼerihigulwa musyo.  

30Omo biro birinda omuguma gʼoko bagala ba Harũnĩ oyo Wasyabya mũhererĩ omo 

mwanya wuwe asyambalasyo, omugulu akahĩka omo Hema yʼerĩhĩndanamo erikolera 

omo habũyĩrĩre.  

31Nawe wasyĩmya embangale yʼerihigulwa, nʼerĩhũka eyĩswĩ yayo yʼahabũyĩrĩre.  

32Na Harũnĩ nʼabagala buwe basyalya eyĩswĩ yʼembangale, nʼobundu obuli omo kĩbo, 

oko lũkyo lwʼeHema yʼerĩhĩndanamo.  

33Neryo basyalya ebindu basanganĩbawamo oko kiro bahanganĩbawa nʼerisololwa 

lyabo; nĩkwa owʼehandi isialya kubyo, kusangwa bĩbũyĩrĩre.  

34Kandi eyĩswĩ, kutse obundu, byamasaka erĩhĩka omo ngyakya, neryo Wasyalũsya 

ebĩsakĩrya ebyo omo muliro; sibyangalibwa, kusangwa bĩbũyĩrĩre.  

35Wasyakola utya uku Harũnĩ, nʼoko bagala buwe, ngoko nabirikuhana; 

wasyahigulabo ebiro birinda.  

36Kandi obuli kiro wasyahera enume yʼende yʼobuhere bwʼerĩlũsya ebibi busana 

nʼembanulo; nawe wasyerĩa ekiherero omugulu ukahamulirakyo; kandi 

wasyahakabyakyo amagũta, erihigulakyo. 

37Ebiro birinda wasyaliha embanulo busana nʼekiherero, nʼerihigulakyo; nʼekiherero 

kyasyabya ahabũyĩrĩre kutsibu; ekindu kyahi ekĩkasyatũla oko kiherero kyasyabya 

kĩbũyĩrĩre.  

Obuhere bwʼobuli kiro 

38Nĩkwa ekyo wasyaherera oko kiherero kyekĩ; ebyana bibiri byʼembũlĩ ebyʼomwaka 

muguma, obuli kiro ebiro byosĩ.  

39Ekyana kiguma kyʼembũlĩ wasyaherakyo omo ngyakya-ngyakya; nʼekindi kyana 

wasyaherakyo omwʼĩgolo-golo.  

40Nʼakandi hasyabya haguma nʼekyana kyʼembũlĩ ekiguma kyʼomwʼĩkũmĩ ekitiri 

kyʼeyĩsyano yʼenzelele eyĩtũlũngene nʼekitswe kiguma kyʼakani kyʼetsũpa yʼamagũta 

awengĩre; nʼekitswe kiguma kyʼakani kyʼetsũpa yʼebĩnyũ busana nʼobuhere 

bwʼerĩpũlya.  

41Kandi wasyahera ekindi kyana kyʼembũlĩ omwʼĩgolo-golo, wasyakolakyo utya 

ngʼobuhere bwʼeyĩsyano obwʼengyakya-ngyakya, kandi ngʼobuhere bwʼerĩpũlya 

bwabo, busana nʼerikumba ndeke, obuhere obukayirawa omo muliro busana 

nʼOmwami Mukulu.  

42Bwasyabya buhere bwʼerĩokererya ebiro byosĩ omo syondengo syenyũ syosĩ oko 

lũkyo lwʼeHema yʼerĩhĩndanamo embere syʼOmwami Mukulu, aho ho nasyahĩndana 

nenyũ, erĩbũgĩra nawe aho. 

43Naho nasyahĩndana nʼabana ba Ĩsraelĩ; nʼeHema yasyahigulwa nʼolukengerwa 

lwage.  

44Nage nasyahigula eHema yʼerĩhĩndanamo nʼekiherero; nasyahigula Harũnĩ 

nʼabagala buwe erinyikolera omo mũbĩrĩ wʼobũhererĩ.  

45Kandi nasyĩkala omo katĩkatĩ kʼabana ba Ĩsraelĩ, nasyabya Nyamuhanga wabo.  

46Nabo basyaminya ko nyiri Mwami Mukulu Nyamuhanga wabo, oyo walũsayabo 

omo kihugo kyʼeMĩsĩrĩ, inatoka erĩĩkala omo katĩkatĩ kabo. Indi Mwami Mukulu, 

Nyamuhanga wabo.  

 

Erĩlũayo 30 

Ahʼerĩhĩsĩrya obukwa 

1Wasyakokotya ekiherero ahʼerĩhĩsĩrya obukwa; wasyakokotyakyo omo muti 

wʼomũshĩta.  

2Obuli bwakyo bwasyabya sentĩmetere makũmĩ ani nʼendatu, nʼobugali bwakyo 

sentĩmetere makũmĩ ani nʼendatu; hasyalingirirana; obuli bwakyo bwʼendata 

bwasyabya sentĩmetere makũmĩ mwenda nʼĩbĩrĩ; amahembe wakyo asyabya kiguma-

guma naho.  

3Kandi wasyabambĩrya kukyo kwʼesyamagetsi esyowenenga, endata wakyo, 

nʼesyondambi esĩtĩmbĩre kukyo, nʼamahembe wakyo; kandi wasyakokoteryakyo 

akakĩra kʼesyamagetsi ĩkatĩmbaho.  

4Kandi wasyakokoteryakyo oko syombũka ĩbĩrĩ syʼesyamagetsi eyĩkwa oko kakĩra 

kakyo; wasyakokotyasyo oko nganga syakyo ĩbĩrĩ, nʼoko syondambi syaho ĩbĩrĩ; 

nasyo syasyabya emyanya yʼerĩhĩra mwʼemigamba busana nʼerihekakyo.  

5Kandi wasyakokotya emigamba omo muti wʼomũshĩta, nʼerĩbambĩryayo omo 

syamagetsi.  

6Kandi Wasyahĩra ekiherero ekĩ embere syʼolukimba olũkasũkũlĩraya hakũhĩ 

nʼerĩsandũko lyʼerĩtũlago, embere wʼekĩtũmbĩ kyʼeriganyira ekiri endata wʼerĩtũlago, 

aho nasyahĩndana nawe. 

7Na Harũnĩ asyahĩsĩrya kukyo kwʼobukwa bwʼamanũkato awakakumba ndeke; obuli 

ngyakya-ngyakya, omugulu akakokotaya etala, asyahĩsyabo. 

8Omugulu Harũnĩ akakaya esyotala omwʼĩgolo-golo asyahĩsyabo, bubye bukwa bwa 

kera na kera embere syʼOmwami Mukulu omo katĩkatĩ kʼesyondengo syenyũ.  

9Simusyeherera obundi bukwa, oko kiherero ekĩ kutse obuhere bwʼerĩokya, kutse 

obuhere bwʼeyĩsyano; kandi sĩmwendĩsyũtaho obuhere bwʼerĩpũlya nʼahake.  

10Na Harũnĩ asyayira omusangano oko mahembe engendo nguma oko buli mwaka; 

omo musasi wʼobuhere bwʼerĩlũsya amalolo bwʼeririha engendo nguma oko mwaka, 

engendo nguma asyayira omusangano busana nabo omo katĩkatĩ kʼesyondengo 

syenyũ syosĩ. Kĩbũyĩrĩre kutsibu busana nʼOmwami Mukulu.  

Endĩhĩ yʼomusango 

11Neryo Omwami Mukulu mwabwira Musa ati.  

12Omugulu ukaganza abandu ba Ĩsraelĩ, abakaganzawa omo katĩkatĩ kabo, neryo obuli 

mundu asyaha Omwami Mukulu endongolya busana nʼomutima wuwe, omugulu 

ukaganzabo; sihabye bũkonĩ bwʼakasũsũ omo katĩkatĩ kabo omugulu ukaganzabo.  

13Ekĩ kyo basyaha, obuli mundu oyukalaba oko bakaganzawa asyaha ekihande 

kyʼesekelĩ omo lulengo lwʼesekelĩ yʼahabũyĩrĩre, oluhande lwʼesekelĩ busana 

nʼerĩhĩtya oko Mwami Mukulu.  

14Obuli mundu oyukalaba ahali abakaganzawa erĩtsũka oko myaka makũmĩ abiri na 

kwilaba aho, basyaha erĩhĩtya lyʼOmwami Mukulu.  

15Abʼebindu sibendisyaha kwilaba aho, nʼabera ibataha ebike kwilaba oluhande 

lwʼesekelĩ, omugulu bakaha erĩhĩtya lyʼOmwami Mukulu eririha busana nʼemitima 

yabo.  

16Kandi wasyĩmya esyofranka oko bandu ba Ĩsraelĩ, wasyahĩrasyo busana nʼomũbĩrĩ 

wʼeHema yʼerĩhĩndanamo; iryabya erĩbũkya busana nʼabandu ba Ĩsraelĩ embere 

syʼOmwami Mukulu, eriyira omusangano busana nʼemitima yenyũ.  

Ekinabiro kyʼomulinga 

17Neryo Omwami Mukulu mwabũga na Musa ati,  

18Wasyayira ekinabiro kyʼomulinga, nʼendĩna yakyo yʼomulinga, busana 

nʼerinabiramo. Kandi wasyahĩrakyo omo katĩkatĩ kʼeHema yʼerĩhĩndanamo 

nʼekiherero, kandi Wasyahĩra amagetsi go mukyo.  

19Na Harũnĩ nʼabagala buwe basyanabiramo oko byala nʼebisando.  

20Omugulu bakingira omo Hema yʼerĩhĩndanamo, ibanaba magetsi, sibahole; kutse 

omugulu bakasa hakũhĩ nʼekiherero erikola, erĩlũsya obuhere obukayirawa omo 

muliro busana nʼOmwami Mukulu.  

21Litya basyanabĩryaho ebyala byabo nʼebisando byabo, bakasyahola; kandi asyabya 

mugambo kubo kera na kera, busana na Harũnĩ nʼoko bana buwe omo syondengo 

syabo syosĩ.  

Amagũta wʼerĩhakabya 

22Kandi Omwami Mukulu mwabwira Musa ati,  

23Ũyĩmĩraye amanũkato awalabĩre awandi; oko mane-mane mabisi wʼesekelĩ 

amagana atanu, nʼoko balasĩnĩ eyikakumba ndeke oluhande lwʼolulengo olo, wa 

nʼamagana abiri nʼamakũmĩ atanu (250), nʼoko kane awakakumba ndeke amagana 

abiri nʼamakũmĩ atanu (250),  

24nʼoko kĩda amagana atanu (500), oko lulengero lwʼesekelĩ yʼahabũyĩrĩre, nʼoko 

magũta wʼezeĩtũnĩ tsũpa nguma; 

25wasyayirago mo magũta abũyĩrĩre wʼerĩhakabya, awakakumba ndeke 

awabĩrĩkokotĩbwa ngʼobunyima-nyima bwʼomundu wʼerĩkokotya amarasi; asyabya 

magũta abũyĩrĩre wʼerĩhakabya.  

26Kandi wasyahakabyago eHema yʼerĩhĩndanamo, nʼerĩsandũko lyʼerĩtũlago,  

27nʼemesa nʼebindu byayo, nʼomutagala owakahamba etala nʼebindu byago, 

nʼekiherero kyʼobukwa, 

28nʼekiherero kyʼobuhere bwʼerĩokererya haguma nʼebindu byaho byosĩ, nʼekinabiro 

nʼendĩna yakyo.  

29Kandi wasyahigulabyo, ibyabya bĩbũyĩrĩre kwilaba; obuli kindu kĩkatũla kubyo 

kyasyabya kĩbũyĩrĩre.  

30Kandi wasyahakabya. Harũnĩ nʼabagala buwe, nʼerihigulabo, ibanyikolera omo 

mũbĩrĩ wʼobũhererĩ.  

31Wasyabwira abandu ba Ĩsraelĩ uti, aya asyabya magũta abũyĩrĩre wʼerĩhakabya 

busana nage omo syondengo syenyũ syosĩ. 

32Sĩendĩsyũtwa oko mubiri wʼomundu, kutse simwendisyayira awandi awasosene 

nago, omwʼengwa lyago; abũyĩrĩre, asyabya ũkwʼĩnywe. 

33Oyukasyenga awasosene nago, kutse oyũkahĩra nʼakake oko wʼehandi, asyahigwa 

oko bandu buwe.  

Obukwa 

34Neryo Omwami Mukulu mwabũga na Musa ati, Wĩmaye amanũkato agowene, 

yaanĩ, na tafi, na kalebena; amanũkato agowene haguma na ũbanĩ eyerĩre; obuli kindu 

kyasyabya omo kalengĩ kalingirirene; 

35wasyayirabyo mo bukwa, obukakumba ndeke ngʼamenge wʼomwengĩ, obukasusawa 

mo mũnyũ, obwerĩre nʼobũbũyĩrĩre;  

36wasyatũndũla ekitswe kyabo mo kike-kike, nʼerĩhĩrabo erĩgabo liguma embere 

syʼerĩtũlago omo Hema yʼerĩhĩndanamo, aho nasyahĩndana nawe; bwasyabya 

bũbũyĩrĩre kwilaba busana nawe.  

37Nʼobukwa obo wasyakokotya omwʼĩtũlũngana lyabo sĩmũsyekokotayabo busana 

nenyũ; ukʼuwe bwasyabya bũbũyĩrĩre busana nʼOmwami Mukulu.  

38Nʼomundu oyo wasyakokotya obusosene nʼobo ati, akakumba kubo, asyahigwa 

erĩlũa oko bandu buwe.  

Erĩlũayo 31 

Erĩhĩra abanyima-nyima oko mũbĩrĩ oyo 

1Neryo Omwami Mukulu mwabũga na Musa ati,  

2Samalira, namabirikira omo lĩna liwe Besalelĩ mugala wa Ũrĩ, omugala wa Hũrĩ, 

owʼekihanda kya Yũda;  

3namamũsũlya nʼOmũlĩmũ wa Nyamuhanga, omo menge, nʼomwʼiminya, nʼomo 

bowĩka, nʼomo mĩsĩndo yosĩ yʼerikola,  

4erikola emĩbĩrĩ yʼobunyimanyima, nʼerikola omo syamagetsi, nʼomo syʼebĩtsĩpa, 

nʼomo mulinga,  

5nʼeribatsa amabwe busana nʼerisingikago, nʼeribatsa ebisayi, nʼerikola omo mĩsĩndo 

yosĩ yʼobũkengeregetanĩa.  

6Kandi ĩngye nabĩrĩhĩra haguma na Besalelĩ ye Aholĩabũ, mugala wa Ahĩsamakĩ, 

owʼekihanda kya Danĩ. Kandi nabĩrĩhĩra obunyima-nyima omo mitima yʼabandu bosĩ 

abawite amenge, batoke erikola ebyosĩ ebyo nabirikuhana. 

7EHema yʼerĩhĩndanamo, nʼerĩsandũko lyʼerĩtũlago, nʼekĩtũmbĩ kyʼeriganyira ekiri 

endata kulyo, nʼebindu byosĩ byʼeHema,  

8nʼemesa nʼesyonyungu syayo, nʼomutagala wʼetala haguma nʼesyonyungu syago 

syosĩ, nʼekiherero kyʼobukwa,  

9nʼekiherero kyʼobuhere bwʼerĩokererya haguma nʼesyonyungu syakyo syosĩ, 

nʼekinabiro nʼendĩna yakyo, 

10nʼesyongimba sĩlũkĩre ndeke-ndeke, nʼesyongimba sĩbũyĩrĩre sya Harũnĩ omũhererĩ, 

nʼesyongimba syʼabagala buwe, erikola omũbĩrĩ wʼobũhererĩ. 

11Nʼamagũta wʼerĩhakabya, nʼobukwa bwʼamanũkato agowene busana nʼahabũyĩrĩre; 

ngʼebyosĩ nabirikuhana ko basyakola batya.  

Omwatsi wʼeSabato 

12Neryo Omwami Mukulu mwabũga na Musa, ati,  

13Kandi Ubwire abana ba Ĩsraelĩ uti, Kwenene mwasyateya esyo Sabato syage; 

kusangwa ni kiminyikalo omo katĩkatĩ kage nenyũ omo syondengo syenyũ syosĩ; 

imwatoka eriminya ko ndi Mwami Mukulu oyukabahigula.  

14Neryo mwasyateya eSabato; kusangwa ĩbũyĩrĩre ũkwʼĩnywe; obuli mundu 

oyũkatsandayayo, kwenene asyĩtwa; kandi obuli mundu oyukakola mũbĩrĩ wahi 

muyo, omundu oyo asyahigwa erĩlũa omo katĩkatĩ kʼabandu buwe. 

15Ebiro ndatu omũbĩrĩ asyakolwa, nĩkwa oko kiro kyʼakalinda ni Sabato yʼeriluhuka 

lyʼekwenene, ekĩbũyĩrĩre oko Mwami Mukulu; Omundundi oyukakola omũbĩrĩ wahi 

omo kiro kyʼeSabato kwenene asyĩtwa.  

16Busana nʼekyo, abandu ba Ĩsraelĩ basyateya eSabato, nʼerikenga eSabato omo 

syondengo syenyũ syosĩ, ni ndagane ya kera na kera.  

17Ni kiminyikalo omo katĩkatĩ kage nʼabandu ba Ĩsraelĩ kera na kera; kusangwa 

Omwami Mukulu mwahangika olubula nʼekihugo omo biro ndatu, neryo oko kiro 

kyʼebirinda mwaluhuka mwatekana.  

Musa akahabawa ebisayi bibiri byʼerĩtũlago 

18Neryo abere abibuga erĩkanĩa naye oko kitwa kyʼeSĩnaĩ, Nyamuhanga mwaha Musa 

ebisayi bibiri byʼerĩtũlago, ebisayi byʼamabwe, ebĩsakĩre omo munwe wa 

Nyamuhanga.  

 

Erĩlũayo 32 

Harũnĩ akahesera Abaĩsraelĩ ekyana kyʼende kyʼesyamagetsi 

1Neryo omugulu abandu balangira ngoko Musa amamala yo ndambĩ eritindakĩma oko 

kitwa, abandu mobayĩhĩndanĩa ahali Harũnĩ, mobamubwira bati, Ego, tũkokoteraye 

esyonyamuhanga, esikandisyatubera embere; kusangwa Musa oyo watũlũsaya omo 

kihugo kyʼeMĩsĩrĩ Sĩtwasĩ ngʼabere yʼati.  

2Neryo Harũnĩ, mwabũga, nabo ati, Mũtsũtsange esyombũka syʼesyamagetsi esiri 

omo matwĩ wʼabakalĩ benyũ nʼawʼabagala benyũ, nʼawʼabali benyũ, munyireteresyo.  

3Neryo abandu bosĩ mobatwa esyombũka syʼesyamagetsi esyabya omo matwĩ wabo, 

mobaleterasyo Harũnĩ.  

4Naye mwĩmyasyo omo byala byabo, mwakokotyasyo omo ngarwe, mwayirasyo 

ngʼekyana kyʼende akahesayo; neryo mobabũga bati, Esĩ ni nyamuhanga syawe, uwe 

Ĩsraelĩ, esyabalũsaya omo kihugo kyʼeMĩsĩrĩ. 

5Nʼomugulu Harũnĩ alangirayo, mwahĩmba ekiherero embere syayo; kandi Harũnĩ 

mwalayira, ati, Omo ngakya kyasyabya kiro kikulu busana nʼOmwami Mukulu.  

6Neryo mobabuka omo ngyakya-ngyakya, mobahera amahere wʼerĩokererya, 

mobaleta amahere wʼobuholo; nʼabandu mobĩkala ahisi busana nʼerirya nʼerĩpũlya, 

kandi mobahangana nʼerisata.  

Erihitana lya Nyamuhanga 

7Neryo Omwami Mukulu mwabũga na Musa ati, Ũkĩme, ugende; kusangwa abandu 

bawe abo walũsaya omo kihugo kyʼeMĩsĩrĩ, babĩrĩyĩtsandya;  

8babiribinduka lũba erĩlũa omo nzira eyo nahanabo; babiriyikolera ekyana kyʼende 

ekikahesawa, babĩrĩramyakyo, kandi babirihererakyo, bati, Uwe Ĩsraelĩ, oyũ ni 

nyamuhanga wawe, oyo wakũlũsaya omo kihugo kyʼeMĩsĩrĩ.  

9Neryo Omwami Mukulu mwabũga na Musa ati, Namalangira abandu aba, neryo 

lebaya, ni bandu bʼebĩkya bĩkalĩre;  

10neryo lino unyireke, erihitana lyage lyake kubo, inatoka erĩtogotyabo; nawe 

nasyakuyira mo kihanda kinene.  

11Neryo Musa mwalakira Omwami Mukulu Nyamuhanga wuwe ati, Uwe Mwami 

Mukulu, busana nakĩ erihitana lyawe likaka oko bandu bawe, abo walũsaya omo 

kihugo kyʼeMĩsĩrĩ omo maka manene nʼomo byala byʼakagala kwehĩ? 

12Busana nakĩ Abanya Mĩsĩrĩ bangabũga bati, Alũsaya bʼeno omo menge erĩĩtĩrabo 

oko bitwa, nʼerĩtogotyabo erĩlũa omo kihugo kwehĩ? Uleke erihitana lyawe lĩkalĩre, 

ubinduke oko kibi ekĩ oko bandu bawe.  

13Wibuke Abrahamũ, Ĩsaka, na Ĩsraelĩ, abagombe bawe, abo walahĩrĩrayako busana 

nawe, nʼerĩbũga nabo, uti, Nasyakanyĩrĩrya olubuto lwenyũ ngʼesyongũnũnũ 

syʼelubula, nʼekihugo kyosĩ ekyo nabiriahula nasyahakyo abana benyũ, basyalyakyo 

mo mwandu wa kera na kera.  

14Neryo Omwami Mukulu mwabinduka oko kibi ekyo abũga ati asyakola oko bandu 

buwe.  

Erihitana lya Musa 

15Neryo Musa mwabinduka, mwakĩma oko kitwa, ĩnĩahekĩre ebisayi bibiri 

byʼerĩtũlago omo byala biwe; ebisayi ebyo byabya bĩsakĩre oko mbande syosĩ ĩbĩrĩ; 

ĩbĩsakĩre oko lundi luhande nʼoko lundi.  

16Ebisayi ebyo byabya mũbĩrĩ wa Nyamuhanga, erisaka lyabya ʼisaka lya 

Nyamuhanga, erigewa oko bisayi.  

17Kandi omugulu Yosũa owa olukanda lwʼabandu ababya bakabũya olukanda, 

mwabũga na Musa ati, Hali lukanda ngʼolwʼamalwa omo kilaliriro.  

18Nĩkwa mwabũga ati, Ebyo ngowa si mulenge wʼobogo bwʼerĩsĩngana, kutse 

mulenge wʼobogo busana nʼerĩsĩngwa; nĩkwa ngowa omulenge wʼerĩĩmba.  

19Nʼakandi omugulu Musa ahĩka hakũhĩ nʼekilaliriro, mwalangira olwana lwʼende 

nʼamasata; neryo erihitana lya Musa molyaka, neryo mwagusa ebisayi ebyabya omo 

byala biwe, mwatulangirabyo eyĩkwa oko kitwa.  

20Neryo mwĩmya olwana lwʼende olo bakokotaya, mokyalo oko muliro, mwaswalo 

mwʼĩbũ, neryo mwalagalĩryalyo omo magetsi, neryo mwanywĩsyalo abandu ba 

Ĩsraelĩ.  

21Neryo Musa mwabũga na Harũnĩ, ati, Abandu aba mobakukolerekĩ, kyaleka 

iwaleterabo erĩlolo lingaha kwehĩ?  

22Neryo Harũnĩ mwabũga ati, Suleke erihitana lyʼomukama wage likaka; ũnasĩ 

abandu aba, ngoko babĩrĩyĩhĩra oko bibi.  

23Kusangwa banyibwira bati, Ũtũkokoteraye esyonyamuhanga, esikatubera embere; 

kusangwa Musa oyo watũlũsaya omo kihugo kyʼeMĩsĩrĩ, Sĩtwasĩ ngʼabere yʼati.  

24Neryo monabwirabo nyiti, Oyuli nʼesyamagetsi, atwesyo; neryo mobambasyo nage 

monagusasyo omo muliro, neryo mosyalũamo ekyana kyʼende ekĩ.  

Erisuyira abandu 

25Neryo omugulu Musa alangira bandu ko balimugenda batya-batya kusangwa Harũnĩ 

iniabirirekabo litya-litya busana nʼerĩsekererya omo katĩkatĩ kʼesyonzĩgũ syabo,  

26neryo Musa mwahangana oko lũkyo lwʼekilaliriro, ati, Oyuli oko luhande 

lʼOmwami Mukulu, ase kwĩngye. Nʼabagala bosĩ ba Lawĩ mobayĩhĩndanĩa ukwʼiye.  

27Neryo mwabũga nabo ati, Omwami Mukulu Nyamuhanga wa Ĩsraelĩ, ati, Obuli 

mundu ayibohere omũyalĩ wuwe oko ndungu yiwe, alabe eyĩ nʼeyĩ erĩlũa oko lũkyo 

erĩhĩka oko lũkyo omo kilaliriro kyosĩ, obuli mundu ĩte mugala wabo, nʼobuli mundu 

mũlĩkyabo, nʼobuli mundu omwĩra wuwe.  

28Nʼabagala ba Lawĩ mobakola batya ngʼekĩnywa kya Musa; nʼekiro ekyo mohawa 

bandu nga elfu ĩsatu (3,000).  

29Neryo Musa mwabũga ati, Mũnabwĩre, muyihigule oko Mwami Mukulu, kusangwa 

obuli mundu abirilwa nʼomugala wuwe, nʼomugala wabo; Omwami Mukulu atoke 

eribatsumula mũnabwĩre.  

Erisabira Abaĩsraelĩ 

30Neryo engyakya wʼaho, Musa mwabũga nʼabandu ati, Mwabĩrĩhalya erĩlolo lĩnene; 

na lino ngahetukira ahali Omwami Mukulu; kwamũhwa nasyayira embanulo busana 

nʼebibi byenyũ.  

31Neryo Musa mwasuba eyiri Omwami Mukulu, mwabũga ati, Ĩyo-o, abandu aba 

babĩrĩhalya erĩlolo ĩnene, babiriyiyirira esyonyamuhanga syʼesyamagetsi.  

32Nĩkwa lino wamasonda ubuyire erĩlolo lyabo; bite bitya, ngakusaba, unyisangule, 

erĩlũa omo kitabu ekyo wabirisaka.  

33Neryo Omwami Mukulu mwabũga na Musa ati, Oyo wabĩrĩnyĩhalyako, yo 

nasyasangula erĩlũa omo kitabu kyage. 

34Na lino ugende, usondole abandu bʼaho nabirikubwira. Lebaya, omũlaĩka wage 

akandigenda embere syawe; nĩkwa oko kiro kyʼerisuyira, nasyasuyirabo busana 

nʼebibi byabo.  

35Neryo Omwami Mukulu mwaswĩrya abandu, busana nʼebyo bakola nʼolwana 

lwʼende, olo Harũnĩ ahesa.  

Erĩlũayo 33 

1Neryo Omwami Mukulu mwabũga na Musa, ati, Hongoka, Ũlũe hano, uwe nʼabandu 

abo walũsaya omo kihugo kyʼeMĩsĩrĩ, eriya oko kihugo ekyo nalahĩraya Abrahamũ, 

na Ĩsaka, na Yakobo, nyiti, Nasyahakyo oko bana benyũ.  

2Nage nasyatuma omũlaĩka embere syawe; kandi nasyahiga Omukanana, 

nʼOmũamorĩ, nʼOmũhĩtĩ, nʼOmũperĩzĩ, nʼOmũhĩvĩ, nʼOmũyebũsi eyĩhya;  

3eriya omo kihugo ekyoswĩre mwʼamasabũ nʼobuki; sindiendisyahetuka omo katĩkatĩ 

kenyũ; kusangwa muli bandu bʼebĩkya bĩkalĩre ngasyabĩtĩra omo nzira.  

4Neryo omugulu abandu bowa esyongulu nyibi esĩ, mobasũsũmana; mohatabya 

omundu oyo wayambalaya ebyʼerĩyĩsũga.  

5Kusangwa Omwami Mukulu mwabũga na Musa ati, Ũbũge nʼabana ba Ĩsraelĩ uti, 

Muli bandu bʼebĩkya bĩkalĩre, namahetuka omo katĩkatĩ kenyũ oko katambĩ kake, 

iningandĩbatogotya; neryo lino muyambule kwʼebyʼerĩyĩsũga byenyũ; inaminya ekyo 

ngandibakolera. 

6Neryo abana ba Ĩsraelĩ mobayambula ebyʼerĩyĩsũga byabo erĩtsũka oko kitwa 

kyʼeHorebũ nʼenyũma wʼaho nibya.  

Musa akakanaya na Nyamuhanga 

7Nĩkwa Musa atula akatwala eHema nʼerihandayo ekyaswa kyʼekilaliriro, ehali hake 

kwʼekilaliriro; neryo mwahulayo mo Hema yʼerĩhĩndanamo. Neryo obuli mundu oyo 

wasonda-sonda Omwami Mukulu mwaya omo Hema yʼerĩhĩndanamo eyabya omo 

kyaswa kyʼekilaliriro.  

8Neryo omugulu Musa aya omo Hema, abandu bosĩ mobahangana obuli mundu oko 

lũkyo lwʼehema yiwe, mobasamalira Musa, erĩhĩka aho ingirira omo Hema. 

9Neryo, omugulu Musa ingira omo Hema, endũyĩ yʼekĩtũ moyandagala, moyimana 

oko lũkyo lwʼeHema; neryo Omwami Mukulu mwakanĩa na Musa.  

10Neryo omugulu abandu bosĩ balangira endũyĩ yʼekitũ, eyimene oko lũkyo 

lwʼeHema abandu bosĩ mobahangana mobaramya, obuli mundu oko lũkyo lwʼeHema 

yiwe.  

11Neryo Omwami Mukulu mwakanĩa na Musa meso na meso, ngoko mundu 

akakanaya nʼomwĩra wuwe. Neryo Musa mwasuba kandi oko kilaliriro, omugombe 

wuwe Yosũa, mugala wa Nũnĩ, omũlwana, oyo ĩsĩalĩlũa omo Hema.  

Olukengerwa lʼOmwami Mukulu 

12Kandi Musa mwabũga nʼOmwami Mukulu ati, Langira, ũkabũga nage uti, Twala 

bandu aba! Nĩkwa sũlĩtanyĩmĩnyĩsya oyukandituma haguma nage. Kandi wabĩrĩbũga 

uti, Nyĩnakwasĩ oko lĩna lyawe, kandi uti wabiribana erĩsĩmwa omo meso wage.  

13Neryo lino ngakusaba nyiti, namabya nabiribana erĩsĩmwa omo meso wawe, 

ũnyĩkangaye esyonzira syawe, inatoka erikuminya, inatoka eribana olukogo omo 

meso wawe. Kandi Uminye ngoko ekihanda eki ni bandu bawe.  

14Neryo Omwami Mukulu mwabũga ati, Ĩngyowene-wene nasyagenda haguma nawe, 

nage nasyakuha eriluhuka.  

15Neryo Musa mwabũga naye ati, Wamatindagenda haguma nage, isiwatutwala 

erĩtũlũsya hano.  

16Kusangwa kyasyaminyikala kiti ko nabiribana olukogo omo meso wawe, ĩngye 

nʼabandu bawe kwehĩ? lye nʼerigenda lyawe haguma netu, kikatuma ĩngye nʼabandu 

bawe, itwabya bʼogundi mũsĩndo oko bandu bosĩ abali omo kihugo.  

17Neryo Omwami Mukulu mwabũga na Musa ati, Ngandikola omwatsi ogo 

wabiriahula; kusangwa wabiribana olukogo embere syage, kandi nyĩnakwasĩ oko lĩna.  

18Neryo Musa mwabũga ati, Ngakusaba, ũnyĩkangaye olukengerwa lwawe!  

19Neryo Omwami Mukulu mwabũga ati, Ngandĩlabya obubuya bwage bosĩ embere 

syawe, kandi ngandĩkanganĩa erĩna lyʼOmwami Mukulu embere syawe; kandi 

ngandĩkangya olukogo ũkwʼoyũ ngandĩsyakangya olukogo, kandi ngandisyaganyira 

oyo ngandisyaganyira. 

20Nĩkwa siwangatoka erilangira obũsũ bwage; kusangwa sihali omundu oyo 

wasyabyaho amanyilolako.  

21Neryo Omwami Mukulu mwabũga ati, Lebaya, hali omwanya hakũhĩ nage, kandi 

wasyimana okwʼĩbwe;  

22neryo, omugulu olukengerwa lwage lwasyalaba, nasyakũhĩra omo mugenyo 

wʼerĩbwe, nage nasyakuswika omo byala byage, erĩhĩka aho nasyalabira. 

23Neryo nasyalũsyaho ebyala byage, nawe wasyalangira omugongo; nĩkwa obũsũ 

bwage sibwendisyalolwako.  

 

Erĩlũayo 34 

Ebisayi bibiri byʼamabwe ebihyabihya 

1Neryo Omwami Mukulu mwabwira Musa ati, Uyibatsire ebisayi bibiri byʼamabwe 

ngʼebyʼerĩmbere; nage ngandisaka oko bisayi ebyo kwʼebĩnywa ebyabya oko bisayi 

byʼembere, ebyo watulanga.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Ũsĩke omo ngyakya, uhetukire omo ngyakya oko kitwa kyʼeSĩnaĩ, ũyĩkangaye 

embere syage oko singi yʼekitwa.  

3Sihabye mundu oyukasyahetuka haguma nawe; kutse Sihabye mundu nʼomuke 

oyukalolawako omo kitwa kyosĩ, kutse ebĩhyo byʼesyombũlĩ, kutse ebihangulo 

byʼesyonde sibirire ebiti hakũhĩ nʼekitwa ekyo.  

4Neryo Musa mwabatsa ebisayi bibiri byʼamabwe nʼebyʼerĩmbere, neryo Musa 

mwatsinduka omo karo-karo, mwahetukira oko kitwa kyʼeSĩnaĩ, ngoko Mwami 

Mukulu amuhana, kandi mwĩmya ebisayi byʼamabwe omo byala biwe.  

5Neryo Omwami Mukulu mwakĩma omo kĩtũ, mwahangana haguma naye aho, 

mwahula erĩna lyʼOmwami Mukulu. 

6Neryo Omwami Mukulu mwalaba embere siwe, mwatũlago, ati, Omwami Mukulu, 

Omwami Mukulu Nyamuhanga oyo woswĩre nʼeriganyira nʼowʼolukogo, sĩangũhĩre, 

okwʼihitana, oyo woswĩre nʼobwenge bwʼolwanzo nʼomwatsi wʼekwenene;  

7oyukabikira obwenge bwʼolwanzo oko bandu maelfu, oyukabuyira obubi, nʼamalolo, 

nʼebibi; oyutendisyabya butasuyira ababi, erĩhĩra ebibi byʼabĩse oko bana, nʼoko 

bitsikulu babo, erĩhĩka oko lulengo lwʼakasatu nʼolwʼakani.  

8Neryo Musa mwanguha, mũnamya omutwe wuwe oko kitaka, neryo mwaramya.  

9Neryo mwabũga ati, Lino namabana olukogo omo meso wawe, Uwe, Omwami 

Mukulu, ngakusaba, nyiti, Uleke Omwami Mukulu alabe omo katĩkatĩ ketu; nʼomo 

bane bandu bʼebĩkya bĩkalĩre; kandi utubuyire amalolo wetu nʼebibi byetu, kandi 

ũtwĩmaye mo mwandu wawe.  

Mũyĩtegaye oko sanamu 

10Neryo Nyamuhanga mwabũga ati, Lebaya; ngandĩhĩra erilagana. Nasyayira ebitiko-

tiko embere syʼabandu bawe bosĩ, ebite byatakolwa omo kihugo kyosĩ, kutse omo 

kihanda nʼekiguma; nʼabandu bosĩ aho bĩkere basyalangira omũbĩrĩ wʼOmwami 

Mukulu; kusangwa ni kindu kyʼerĩũbahya ekyo ngandikola nawe.  

11Ũtegaye ekyo ngakuhana mũnabwĩre; samalira, ngahiga embere syawe Omũamorĩ, 

nʼOmukanana, nʼOmũhĩtĩ, nʼOmũperĩzĩ, nʼOmũhĩvĩ, nʼOmũyebũsĩ.  

12Ũyĩtegaye, susakane nʼesyondũlanĩ syʼekihugo kyʼeyo ukaya, bakasyabya kitego 

omo katĩkatĩ kenyũ.  

13Nĩkwa, mwasyasambula ebiherero byabo, nʼerĩtsũtsanga esyondũyĩ syabo, 

mwasyatemera ahisi esisumba syabo sya Asera,  

14Kusangwa sũsyeramaya eyindi nyamuhanga; kusangwa Omwami Mukulu, erĩna 

liwe yo Bũha, ni Nyamuhanga wʼobũha.  

15Ukasyasakana nʼesyondũlanĩ syʼekihugo, nʼeriyira oburagane nʼesyonyamuhanga 

syabo, nʼeriherera esyonyamuhanga syabo, nʼomundu iniakubirikira nawe iwalya oko 

buhere buwe;  

16nʼakandi ĩwahĩkĩrya abali babo bʼabagala bawe, nʼabana-bato bawe ibaragana 

nʼesyonyamuhanga syabo, kandi iwaleka abana benyũ erianza esyonyamuhanga 

syabo.  

17Susyeyiyirira esyonyamuhanga syʼerĩnũnĩa.  

18Wasyateya ekiro kikulu kyʼobundu Bute mo Kĩhamya. Wasyalya obundu obute mo 

kĩhamya oko biro birinda, ngoko nakuhana, oko mugulu ahĩrawa oko mukera wa 

Abĩbũ; kusangwa omo mukera wa Abĩbũ momwalũa eMĩsĩrĩ.  

19Ebyosĩ ebĩkatsũka eributwa ni byage; nʼamatungo wawe gosĩ wʼobulume, ehimbere 

hyʼesyonde nʼehyʼesyombũlĩ.  

20Nʼakambere kʼepunda wasyatongolyako omo kyana kyʼembũlĩ, kutse wamagana 

erĩtongolyako, wasyanyola ebĩkya byako. Ehimbere hyosĩ hyʼabagala bawe 

wasyahĩtongolya. Omundu siahulukire embere syage yo buyira.  

21Wasyakola omũbĩrĩ omo biro ndatu, nĩkwa omo kiro kyʼebirinda wasyaluhuka; oko 

mugulu wʼeririma, nʼoko mugulu wʼerigesa wasyaluhuka. 

22Wasyateya ekiro kikulu kyʼAmayenga, ebĩgũma ebĩkatsũka eriera byʼengano, 

nʼekiro kikulu kyʼErigesa oko ndũlĩ yʼomwaka.  

23Engendo ĩsatu oko mwaka abalume bawe bosĩ basyahuluka embere syʼOmukama 

Iye Omwami Mukulu, Nyamuhanga wa Ĩsraelĩ.  

24Kusangwa nasyagusa ebihanda byʼeyĩhya embere syawe, nʼeritomekera emitano 

yawe; kutse sihali oyo wasyarumwa oko kihugo kyawe omugulu ukahetuka erihuluka 

embere syʼOmwami Mukulu Nyamuhanga wenyũ engendo ĩsatu omo mwaka.  

25Susyehera omusasi wʼobuhere bwage haguma nʼobundu obuli mwʼekĩhamya; kutse 

obuhere bwʼekiro kikulu kyʼErikiruka isibwasakako erĩhĩka oko ngyakya.  

26Ebĩkatsũka erihululwa wasyaletabyo omo nyũmba yʼOmwami Mukulu 

Nyamuhanga wawe. Sũsyehũka ekyana kyʼembene omo masabũ wʼenyĩnya wakyo.  

27Neryo Omwami Mukulu mwabũga na Musa ati, Usake ebĩnywa ebĩ; kusangwa omo 

bĩnywa ebĩ, nabiriyira endagano haguma nawe na haguma na Ĩsraelĩ.  

28Neryo Musa abyaho haguma nʼOmwami Mukulu emisibo makũmĩ ani nʼebiro 

makũmĩ ani; kandi mwatalya kalyo, kutse erĩpũlya magetsi. Kandi Omwami Mukulu 

mwasaka oko bisayi ebĩnywa byʼerilagana, amahano ĩkũmĩ.  

Obũsũ bwa Musa bũkakangabasanaya 

29Neryo, omugulu Musa andagala oko kitwa kyʼeSĩnaĩ, kandi ebisayi, bibiri 

byʼerĩtũlago ibine omo byala biwe, omugulu akĩma erĩlũa oko kitwa, Musa 

mwataminya esyongoba syʼobũsũ buwe ko syakangabasenĩe busana nʼerĩkanĩa na 

Nyamuhanga.  

30Nʼomugulu Harũnĩ nʼabandu bosĩ ba Ĩsraelĩ balangira Musa, mobalangira, 

esyongoba syʼobũsũ buwe sĩkakangabasanĩa; neryo mobũbaha erisegera hakũhĩ naye.  

31Neryo Musa mwabirikira kubo; na Harũnĩ nʼabatabalĩ bosĩ bʼendeko 

mobamusubako, kandi Musa mwabũga nabo.  

32Nʼenyũma wʼaho abandu bosĩ ba Ĩsraelĩ mobasegera hakũhĩ; neryo Musa 

mwahanabo erikola ebyosĩ ebyo Mwami Mukulu amubwira oko kitwa kyʼeSĩnaĩ.  

33Neryo Musa abere abibuga erĩkanĩa nabo, mwahĩra akakimba oko bũsũ buwe.  

34Nĩkwa omugulu Musa ingira embere syʼOmwami Mukulu erĩkanĩa naye, Musa 

mwalũsya akakimba ako, erĩhĩka aho alũĩraho; neryo omugulu alũayo, mwabũga 

nʼabandu ba Ĩsraelĩ ebyo alyahanawa.  

35Abandu ba Ĩsraelĩ mobasamalira obũsũ bwa Musa, kwʼengoba yʼobũsũ buwe 

ĩkangabasenĩe; neryo Musa mwahĩra akakimba kʼoko bũsũ buwe, erĩhĩka aho ingirira 

erĩkanĩa na Nyamuhanga.  

Erĩlũayo 35 

Ebindu byʼeHema 

1Neryo Musa mwahĩndanĩa endeko yosĩ yʼabandu ba Ĩsraelĩ, mwabwirabo ati, Ebĩ bye 

bĩnywa ebyo Mwami Mukulu ahana, ati, Mukolebyo.  

2Ebiro ndatu omũbĩrĩ iniakolwa; nĩkwa oko kiro kyʼebirinda kyasyabya kiro 

kĩbũyĩrĩre busana nenyũ, eSabato yʼerihumula lĩbũyĩrĩre oko Mwami Mukulu; 

Omundundi oyo wasyakola omũbĩrĩ muyo nʼomuke asyĩtwa. 

3Sĩmwendĩsyakya omuliro wʼaho mwĩkere oko kiro kyʼeSabato.  

4Neryo Musa mwabũga nʼendeko yosĩ yʼabandu ba Ĩsraelĩ, ati, Omwatsi goyũ ogo 

Mwami Mukulu ahana ati,  

5Mwĩmaye omo katĩkatĩ kenyũ olũsũnzo busana nʼOmwami Mukulu; oyuwite 

omutima wʼerianza, aletelo, olũsũnzo lʼOmwami Mukulu: esyamagetsi nʼekĩtsĩpa, 

nʼomulinga,  

6nʼerangĩ yʼakanĩkĩ, nʼerangĩ yʼolubono, nʼerangĩ yʼengula, nʼekĩtanĩ kyowene, 

nʼobweya bwʼembene,  

7nʼesyongobĩ syʼesyombangale esĩnĩre omo rangĩ yʼengula, nʼesyongobĩ 

syʼesyopombolo, nʼekisayi kyʼomũshĩta,  

8nʼamagũta wʼetala, naʼamanũkato busana nʼamagũta wʼerĩhakabya, na busana 

nʼobukwa obukakumba ndeke,  

9nʼamabwe wʼeshohamũ, nʼamabwe wʼerisingika, busana nʼeefodĩ, na busana 

nʼekyuma kyʼekĩkũba.  

10Nʼobuli mundu wʼamenge omo katĩkatĩ kenyũ ase, akole ebyosĩ ebyo Mwami 

Mukulu abirihana;  

11ahʼerĩĩkala, nʼehema yaho, nʼekiswiko kyaho, ebĩbohĩ byayo nʼebisayi byayo, 

emigamba yayo, nʼesyondũyĩ syayo, nʼebitindo byayo;  

12nʼerĩsandũkũ, nʼemigamba yalyo, nʼekĩtũmbĩ kyʼeriganyira, nʼolukimba 

olũkasũkũlĩraya;  

13emesa, nʼemigamba yayo, nʼesyonyungu syosĩ syayo, nʼamandu wʼerĩkangya;  

14omutagala wʼetala nibya busana nʼekyakakala, nʼesyonyungu syago, nʼesyotala 

syago, nʼamagũta busana nʼekyakakala;  

15nʼekiherero kyʼobukwa nʼemigamba yakyo, nʼamagũta wʼerĩhakabya, nʼobukwa 

obukakumba ndeke, nʼekĩsũkũlĩryo kyʼolũyĩ oko lũkyo lwʼeHema;  

16ekiherero kyʼobuhere bwʼerĩokererya, haguma nʼakayungiro kʼerĩbũ kʼomulinga, 

nʼemigamba yaho, nʼesyonyungu syaho syosĩ, nʼekinabiro, nʼendĩna, yakyo; 

17olukaleremba lwʼekibuga, nʼesyondũyĩ syalo, nʼebitindo byasyo, nʼolukimba 

olũkasũkũlĩraya busana nʼolũkyo lwʼekibuga;  

18nʼesyongondo syʼeHema, nʼesyongondo syʼekibuga, nʼemiguha yasyo;  

19nʼesyongimba esĩlũkĩre ndeke, busana nʼerikolera ahabũyĩrĩre, nʼesyongimba 

sĩbũyĩrĩre busana na Harũnĩ omũhererĩ nʼesyongimba syʼabagala buwe, erikola 

omũbĩrĩ wʼobũhererĩ.  

20Neryo endeko yosĩ yʼabandu ba Ĩsraelĩ moyahongoka erĩlũa embere sya Musa.  

21Neryo mobasa obuli mundu oyo wakwa omũhwa omo mutima wuwe, nʼobuli 

mundu oyo wanza, erireta olũsũnzo lwʼOmwami Mukulu, busana nʼomũbĩrĩ wʼeHema 

yʼerĩhĩndanamo, na busana nʼomũbĩrĩ gosĩ wayo, na busana nʼesyongimba sĩbũyĩrĩre.  

22Kandi mobasa, abalume nʼabakalĩ, abosĩ abanza, mobaleta ebĩkakũndĩkawamo 

esyombũka, nʼesyombũka syʼamatwĩ, nʼemisege yʼomo bĩkya, nʼemĩsĩndo yosĩ 

yʼebĩkakangabasanaya byʼesyamagetsi; obuli mundu oyo wahĩtaya olũsũnzo 

lwʼesyamagetsi oko Mwami Mukulu.  

23Nʼobuli mundu oyo wabanika kwʼerangĩ yʼakanĩkĩ, nʼerangĩ yʼolubono, nʼerangĩ 

yʼengula, nʼekisohe ekyowene, nʼobweya bwʼembene, nʼesyongobĩ syʼesyombangale 

esĩnĩrwe omo rangĩ yʼengula, nʼesyongobĩ syʼepombolo, mobaletabyo.  

24Obuli mundu oyo waleta olũsũnzo lwʼekĩtsĩpa nʼolʼomulinga mwaleta olũsũnzo 

lwʼOmwami Mukulu; nʼobuli mundu oyo wabanika kwʼekisayi kyʼomũshĩta busana 

nʼomũbĩrĩ wahi wʼerikola, mwaletakyo.  

25Neryo abakalĩ bosĩ bʼamenge mobaluka omo byala byabo, neryo mobaleta ebyo 

baluka, ebyʼerangĩ yʼakanĩkĩ, nʼebyʼerangĩ yʼolubono, nʼebyʼerangĩ yʼengula, 

nʼekisohe ekyowenenga.  

26Nʼabakalĩ bosĩ ababya nʼomũhwa omo mitima yabo nʼamenge mobahĩka obweya 

bwʼembene.  

27Nʼabatabalĩ mobaleta mabwe wʼeshohamũ, nʼamabwe wʼerisingika, busana 

nʼeefodĩ, na busana nʼekyuma kyʼekĩkũba;  

28nʼamanũkato, nʼamagũta busana nʼetala, na busana nʼamagũta wʼerĩhakabya, na 

busana nʼobukwa obukakumba ndeke. 

29Nʼabandu ba Ĩsraelĩ mobaleta olũsũnzo lwʼerianza oko Mwami Mukulu; obuli 

mulume nʼomũkalĩ, oyo wanza eriretakĩ, busana nʼomũbĩrĩ gosĩ, ogo Mwami Mukulu 

ahana Musa erikolwa.  

30Neryo Musa mwabũga nʼabandu ba Ĩsraelĩ ati, Langira, Omwami Mukulu 

abiribirikira Besalelĩ mugala wa Ũrĩ, omugala wa Hũrĩ, owʼekihanda kya Yũda;  

31kandi abĩrĩmũsũlya nʼOmũlĩmũ wuwe, omo menge, nʼomwʼiminya, omo bunyima, 

nʼomo mĩsĩndo yosĩ yʼerikola; 

32nʼerikola emĩbĩrĩ yʼobunyima-nyima, erikola omo syamagetsi, nʼekĩtsĩpa, nʼomo 

mulinga,  

33nʼeribatsa mabwe busana nʼerisingika, nʼerihala emiti, erikola omo mĩsĩndo yosĩ 

yʼomũbĩrĩ ogʼobunyima-nyima.  

34Neryo abĩrĩhĩra omutima wuwe atoke erĩkangĩrĩrya, iye na Aholĩabũ, mugala wa 

Ahĩsamakĩ, owʼekihanda kya Danĩ.  

35Abĩrĩũsũlyabo nʼamenge wʼomutima, erikola omo mĩsĩndo yosĩ yʼemĩbĩrĩ yʼamenge 

wʼomũbĩrĩ wʼerisega, nʼamenge wʼomundu munyima-nyima, nʼeriluka omo rangĩ 

yʼakanĩkĩ, nʼomo rangĩ yʼolubono, nʼeyʼengula, nʼekisohe ekyowene, nʼowʼomũlũkĩ, 

ngʼabakakola emĩsĩndo yosĩ, yʼemĩbĩrĩ, nʼabakakola emĩbĩrĩ yʼobunyima-nyima.  

 

Erĩlũayo 36 

Erĩkokotya ebindu byʼahabũyĩrĩre 

1Neryo Besalelĩ na Aholĩabũ basyakola, nʼobuli mundu munyimanyima, oyo Mwami 

Mukulu abĩrĩhĩra kwʼamenge nʼobunyima-nyima, aminye ngoko angakola omũbĩrĩ 

gosĩ busana nʼobwĩmanĩrĩ bwʼahabũyĩrĩre, ngʼebyosĩ ebyo Mwami Mukulu ahana.  

2Neryo Musa mwabirikira Besalelĩ na Aholĩabũ, nʼobuli mundu wʼobunyimanyima, 

oyo Nyamuhanga abĩrĩhĩra kwʼobunyima-nyima, nʼobuli mundu oyo mutima wuwe 

abirimuha omũhwa eriya oko mũbĩrĩ nʼerikolago.  

3Neryo mobangirira uku Musa olũsũnzo losĩ olo bandu ba Ĩsraelĩ baleta busana 

nʼomũbĩrĩ wʼerĩhĩmba ahabũyĩrĩre. Mobamuletera kandi olũsũnzo ngoko balĩayĩtsũtsa 

obuli ngyakya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Nʼabandu bosĩ bʼamenge abakola omũbĩrĩ wʼahabũyĩrĩre, obuli mundu mwalũa oko 

mũbĩrĩ wuwe owabya akakola.  

5Neryo mobabũga na Musa bati, Abandu bamaleta bingi kwilaba ebitolere oko 

bũhĩmbe, obo Mwami Mukulu ahana ati tukole. 

6Neryo Musa mwahana, nʼerilayira omo kilaliriro kyosĩ, ati, Omulume kutse omũkalĩ 

balete bingaho busana nʼolũsũnzo lwʼahabũyĩrĩre. Neryo abandu mobakakĩrĩbwa 

erireta olundi lũsũnzo.  

7Kusangwa ebindu babya nabyo mobyatolera busana nʼomũbĩrĩ gosĩ wʼerikolaho, 

kandi mobyakanya.  

8Nʼabandu bosĩ bʼomutima wʼobunyima-nyima omo katĩkatĩ kabo abakola omũbĩrĩ; 

mobakokotya eHema mwʼesyongimba esĩkasũkũlĩraya ĩkũmĩ; Besalelĩ akokotayabyo 

omo kĩtanĩ ekĩlũkĩre ndeke, nʼerangĩ yʼakanĩkĩ, nʼerangĩ yʼolubono, nʼerangĩ yʼengula, 

haguma nʼamakerũbĩ, omũbĩrĩ wʼomundu wʼobunyima-nyima.  

9Obuli bwʼobuli lukimba olũkasũkũlĩraya bwabya metere ĩkũmĩ nʼĩbĩrĩ na sentĩmetere 

makũmĩ munani nʼomunani (12. 88), nʼobugali bwʼobuli lukimba olũkasũkũlĩraya 

emetere nguma na sentĩmetere makũmĩ munani nʼĩnĩ (1. 84 m); esyongimba 

esĩkasũkũlĩraya syosĩ syabya lulengero luguma.  

10Esyongimba esĩkasũkũlĩraya ĩtanu mosyakũndĩkanĩbwa olundi oko lundi; nʼesindi 

ĩtanu mosyakũndĩkanĩbwa haguma olundi oko lundi.  

11Neryo mwayira ebisu byʼerangĩ yʼakanĩkĩ oko mũsĩke wʼolukimba olũkasũkũlĩraya 

luguma erĩtsũka oko mutsotso aho lũkũndĩkenĩe; mwayira atya oko mũsĩke 

wʼolukimba olũkasũkũlĩraya olwabya oko ndũlĩ ahakũndĩkenĩe hʼakabiri.  

12Neryo mwakola ebisu makũmĩ atanu omo lukimba olũkasũkũlĩraya luguma, nʼebisu 

makũmĩ atanu oko mũsĩke wʼolukimba olũkasũkũlĩraya ahakũndĩkenĩe hʼakabiri; 

ebisu byabya bisamalirene.  

13Kandi mwakokotya ebĩbohĩ makũmĩ atanu byʼesyamagetsi, mwakũndĩkanĩa 

esyongimba esĩkasũkũlĩraya, oluguma oko lundi omo bĩbohĩ ebyo; litya eHema 

moyabya nguma-guma.  

14Kandi mwakokotya esyongimba esĩkasũkũlĩraya omo bweya bwʼembene eribya 

hema endata oko Hema nene; mwakokotya esyongimba esĩkasũkũlĩraya ĩkũmĩ 

nʼoluguma.  

15Obuli bwʼobuli lukimba olũkasũkũlĩraya bwabya metere ĩkũmĩ nʼĩsatu (13) na 

sentĩmetere makũmĩ munani (13. 80), nʼobugali bwʼobuli lukimba olũkasũkũlĩraya 

bwabya metere nguma na sentĩmetere makũmĩ munani nʼĩnĩ (1. 84). Esyongimba 

esĩkasũkũlĩraya erĩkũmĩ nʼoluguma syabya syʼolulengero luguma.  

16Neryo mwakũndĩkanĩa esyongimba esĩkasũkũlĩraya ĩtanu aho wasyo, nʼesyongimba 

esĩkasũkũlĩraya endatu aho wasyo.  

17Kandi mwakokotya ebisu makũmĩ atanu oko mũsĩke wʼolukimba olũkasũkũlĩraya 

olwabya oko luhande lwʼeyĩhya aho sĩkũndĩkenĩe, kandi mwakokotya ebisu makũmĩ 

atanu oko mũsĩke wʼolukimba olũkasũkũlĩraya olwabya eyĩhya ahakũndĩkenĩe 

ahʼakabiri.  

18Kandi mwakokotya ebĩbohĩ makũmĩ atanu byʼomulinga erĩkũndĩka eHema yo 

haguma, iyatoka eribya nguma.  

19Kandi mwakokotya ekĩtũlĩka busana nʼeHema omo syongobĩ syʼesyombangale 

esĩnĩre omo ngula, nʼekĩtũlĩka kyʼengobĩ yʼepombolo endata.  

Ebisayi byʼahabũyĩrĩre 

20Neryo mwakokotya ebisayi busana nʼahabũyĩrĩre, ebyʼomuti wʼomũshĩta, 

ebĩsĩngĩkĩre.  

21Obuli bwʼekisayi bwabya metere ĩnĩ na sentĩmetere makũmĩ ndatu (4. 60), 

nʼobugali bʼobuli kisayi bwabya sentĩmetere makũmĩ ndatu na mwenda (69 cm).  

22Obuli kisayi ekiwite esyondimi ĩbĩrĩ esikasosawa haguma; mwakola atya busana 

nʼebisayi byosĩ byʼeHema.  

23Kandi mwakokotya ebisayi busana nʼeHema; ebisayi makũmĩ abiri busana 

nʼoluhande lwʼelutambi lwʼeyĩkwa.  

24Kandi mwakokotya ebitindo byʼekĩtsĩpa makũmĩ ani omo ndĩna yʼebisayi makũmĩ 

abiri; nʼebitindo bibiri, nʼebitindo byʼeyĩkwa wʼekindi kisayi busana nʼesyondimi 

syakyo ĩbĩrĩ.  

25Nʼoko luhande lwʼakabiri lwʼeHema oko luhande lwʼelutambi lwʼendata, 

mwakokotya ebisayi makũmĩ abiri,  

26nʼebitindo byabyo amakũmĩ ani byʼekĩtsĩpa; ebitindo bibiri omo ndĩna yʼekisayi 

kiguma, nʼebitindo bibiri omo ndĩna yʼekindi kisayi.  

27Kandi busana nʼoluhande lwʼenyũma lwʼeHema erĩlolya eyĩkwa mwakokotya 

ebisayi ndatu.  

28Kandi mwakokotya ebisayi bibiri busana nʼesyonũnga syʼahʼerĩĩkala oko luhande 

lwʼenyũma.  

29Kandi byabya ngendo ĩbĩrĩ eyĩkwa; na litya mobyabya kiguma-guma erĩhĩka endata 

oko mbũka nguma; mwayira atya oko bibiri omo syonũnga ĩbĩrĩ.  

30Kandi mohabya ebisayi munani, nʼebitindo byabyo byʼekĩtsĩpa, ebitindo ĩkũmĩ 

nʼendatu; ebitindo bibiri eyĩkwa oko buli kisayi.  

31Kandi mwakokotya esyongomo syʼomuti wʼomũshĩta; ĩtanu busana nʼebisayi 

byʼoluhande luguma lwʼeHema,  

32nʼesindi ngomo ĩtanu busana nʼebisayi byʼolundi luhande lwʼahʼerĩĩkala, nʼesindi 

ngomo ĩtanu busana nʼebisayi byʼahʼerĩĩkala oko luhande lwʼenyũma erĩlolya eyĩkwa.  

33Kandi mwakokotya engomo yʼomo katĩkatĩ eritwangana omo katĩkatĩ kʼebisayi 

erĩlũa oko ndũlĩ nguma erĩhĩka oko yindi ndũlĩ.  

34Neryo ebisayi ebyo mwaswika kubyo kwʼesyamagetsi, mwakokotya esyombũka 

syabyo syʼesyamagetsi busana nʼeribamba esyongomo esyo, kandi mwabambĩrya oko 

syongomo kwʼesyamagetsi.  

Olukimba olũkasũkũlĩraya nʼesyondũyĩ syalo 

35Neryo mwakokotya olukimba olũkasũkũlĩraya omo ngohe yʼerangĩ yʼakanĩkĩ, 

nʼomo rangĩ yʼolubono, nʼeyʼengula, nʼekisohe ekĩlũkĩre ndeke; mwakokotya haguma 

nʼamakerũbĩ omũbĩrĩ wʼomundu munyima-nyima. 

36Kandi mwakokotya busana nalo esyondũyĩ syʼomuti wʼomũshĩta, nʼerĩbambĩrya 

kusyo kwʼesyamagetsi; nʼesyombaniko syasyo syabya syʼesyamagetsi; neryo 

mwaheserasyo ebitindo bini byʼekĩtsĩpa.  

37Neryo mwakokotya olukimba olũkasũkũlĩraya busana nʼolũkyo lwʼeHema, 

olwʼerangĩ yʼakanĩkĩ ngʼerangĩ yʼolubono, nʼerangĩ yʼengula, nʼekisohe ekĩlũkĩre 

ndeke, omũbĩrĩ wʼomũlũkĩ;  

38kandi mwakokotya esyondũyĩ ĩtanu syalo haguma nʼesyombaniko syalo; kandi 

mwabambira emitwe yalo nʼebĩhambĩrĩrĩ byasyo omo syamagetsi; nĩkwa ebitindo 

byasyo bitanu byabya byʼomulinga.  

Erĩlũayo 37 

Erĩsandũkũ nʼamakerũbĩ 

1Na Besalelĩ mwabatsa erĩsandũkũ eryo omo muti wʼomũshĩta; obuli bwalyo bwabya 

metere nguma na sentĩmetere ĩkũmĩ nʼĩtanu (1. 15 m), nʼobugali bwalyo bwabya 

sentĩmetere makũmĩ ndatu nʼomwenda (69 cm), obuli bwalyo bwʼendata bwabya 

sentĩmetere makũmĩ ndatu nʼomwenda (69 cm).  

2Neryo mwabambĩrya kulyo kwʼesyamagetsi esĩkangĩre omwisi nʼendata, kandi 

mwatĩmbya kulyo kwʼakakĩra kʼesyamagetsi.  

3Neryo mwahesa busana nalyo esyombũka ĩnĩ syʼesyamagetsi, omo mihimbi yalyo 

ĩnĩ; esyombũka ĩbĩrĩ oko luhande luguma lwalyo nʼesyombũka ĩbĩrĩ oko lundi luhande 

lwalyo.  

4Kandi mwakokotya emigamba yʼomuti wʼomũshĩta, mwabambĩrya kuyo 

kwʼesyamagetsi.  

5Neryo mwahĩra emigamba eyo omo syombũka oko syombande syʼerĩsandũko, 

busana nʼeriheka erĩsandũko. 

6Kandi mwakokotya ekĩtũmbĩ kyʼeriganyira omo syamagetsi esĩkangĩre; obuli 

bwakyo bwabya metere nguma na sentĩmetere ĩkũmĩ nʼĩtanu (1. 15 m), nʼobugali 

bwakyo bwabya sentĩmetere makũmĩ ndatu nʼomwenda (69). 

7Kandi mwakokotya amakerũbĩ abiri omo syamagetsi; mwakokotyago omo mũbĩrĩ 

wʼobuhese oko syondũlĩ syʼekĩtũmbĩ kyʼeriganyira;  

8ekerũbĩ nguma oko ndũlĩ nguma, nʼekerũbĩ nguma oko yindi ndũlĩ; mwahesa 

ekĩtũmbĩ kyʼeriganyira nʼamakerũbĩ mo kitswe kiguma-guma oko syondũlĩ ĩbĩrĩ 

syakyo.  

9Kandi amakerũbĩ iniakasanza ebĩpũpa byago endata, eriswika ekĩtũmbĩ kyʼeriganyira 

omo bĩpũpa byago, amũsũ wago iniakatungererana; amũsũ wʼamakerũbĩ ĩnĩalolĩĩre 

oko kĩtũmbĩ kyʼeriganyira.  

Emesa 

10Kandi mwakokotya emesa omo muti wʼomũshĩta; obuli bwayo bwabya sentĩmetere 

makũmĩ mwenda nʼĩbĩrĩ (92), nʼobugali bwayo bwabya sentĩmetere makũmĩ ani na 

ndatu (46), nʼobuli bwayo bwʼendata bwabya sentĩmetere makũmĩ ndatu nʼomwenda 

(69 cm).  

11Neryo mwabambĩrya kuyo kwʼesyamagetsi esĩkangĩre, kandi mwakokoterya kuyo 

kwʼakakĩra kʼesyamagetsi erĩtĩmba kuyo.  

12Kandi mwakokoterya kuyo kwʼomutano wʼobuli bwʼekiganza kiguma erĩtĩmba 

kuyo, kandi mwakokotya akakĩra kʼesyamagetsi busana nʼomutano wayo erĩtĩmba 

kuyo.  

13Kandi mwaheserayo esyombũka ĩnĩ syʼesyamagetsi, neryo mwahĩra esyombũka 

esyo omo nũnga ĩnĩ esyabya oko mihimbi ĩnĩ yayo.  

14Esyombũka esyo syabya hakũhĩ nʼendambi yayo omo myanya yʼemigamba busana 

nʼeriheka emesa.  

15Kandi mwakokotya emigamba omo muti wʼomũshĩta, mwabambĩrya kuyo 

kwʼesyamagetsi, busana nʼeriheka emesa.  

16Nʼakandi mwakokotya omo syamagetsi esĩkangĩre ebindu ebyabya oko mesa, 

ebisayi byayo, nʼemyũko yayo, nʼebibindi byayo, nʼehirega hyayo, hyʼerĩũtũlĩra.  

Omutagala wʼetala 

17Kandi mwakokotya omutagala wʼetala omo syamagetsi esĩkangĩre; mwakokotya 

omutagala wʼetala omo mũbĩrĩ wʼobuhese, endĩna yago, nʼomũbĩmba wago; 

esyondehĩ syago, nʼemitwe yago, nʼomusanga wago, ebyosĩ byabya kigumaguma.  

18Neryo mohabya emitahi ndatu eyĩkalũa omo nganga syago; emitahi ĩsatu 

yʼomutagala wʼetala ĩyĩkalũa oko luhande luguma lwago, nʼemitahi ĩsatu yʼomutagala 

wʼetala ĩyĩkalũa oko lundi luhande lwago;  

19esyondehĩ ĩsatu syayirawa ngʼomusanga wʼendozĩ omo mutahi muguma, omutwe 

nʼomusanga; nʼesyondehĩ ĩsatu esĩkokotĩbwe ngʼomusanga wʼendozĩ omo gundi 

mutahi, omutwe nʼomusanga; bitya busana nʼemitahi ndatu eyĩkalũa omo mutagala 

wʼetala.  

20Nʼomo mutagala wʼetala mwabya esyondehĩ ĩnĩ esĩkokotĩbwe ngʼomusanga 

wʼendozĩ, emitwe yasyo, nʼemisanga yasyo;  

21eyĩkwa wʼemitahi ĩbĩrĩ omutwe muguma wʼekitswe kiguma-guma nakyo, nʼeyĩkwa 

oko mitahi ĩbĩrĩ omutwe muguma wʼekitswe kiguma-guma nakyo, nʼeyĩkwa oko 

mitahi ĩbĩrĩ omutwe muguma wʼekitswe kiguma-guma nakyo, busana nʼemitahi ndatu 

ekĩkalũa muyo. 

22Emitwe yayo nʼemitahi yakyo byabya byʼekitswe kiguma-guma nakyo; ekyosĩ 

kyabya kyʼomũbĩrĩ muguma wʼerihesa omo syamagetsi esĩkangĩre. 

23Neryo mwakokotya esyotala syakyo, sirinda, nʼebĩkahũmberaya byasyo nʼebibindi 

byʼerĩbũ byasyo, ebyʼesyamagetsi esĩkangĩre.  

24Mwakokotyayo omo talanta nguma yʼesyamagetsi esĩkangĩre nʼebindu byosĩ byago.  

Ekiherero kyʼobukwa 

25Kandi mwakokotya ekiherero kyʼobukwa omo muti wʼomũshĩta; obuli bwakyo 

bwabya sentĩmetere makũmĩ ani na ndatu (46), nʼobugali bwakyo bwabya sentĩmetere 

makũmĩ ani na ndatu (46), habya halingirirene; nʼobuli bwakyo endata bwabya 

sentĩmetere makũmĩ mwenda nʼĩbĩrĩ (92 cm); amahembe wakyo abya wʼekitswe 

kiguma nakyo.  

26Kandi mwaswika kukyo kwʼesyamagetsi esĩkangĩre, endata kukyo, nʼomo nganga 

syakyo oko mbande syosĩ, nʼamahembe wakyo; kandi mwakokoterya kukyo 

kwʼakakĩra kʼesyamagetsi erĩtĩmba oko mbande syosĩ.  

27Neryo mwakokoterya kukyo kwʼesyombũka ĩbĩrĩ syʼesyamagetsi eyĩkwa oko kakĩra 

kakyo, oko syonganga syakyo ĩbĩrĩ, oko syombande ĩbĩrĩ syakyo busana nʼemyanya 

yʼemigamba yʼerihekakyo.  

28Neryo mwakokotya emigamba yʼomuti wʼomũshĩta, mwabambĩryayo 

kwʼesyamagetsi.  

29Kandi mwakokotya amagũta abũyĩrĩre wʼerĩhakabya, nʼobukwa obowene 

bwʼamanũkato awakakumba ndeke, omo menge wʼomwengĩ wʼamanũkato.  

 

Erĩlũayo 38 

Ekiherero kyʼobuhere bwʼerĩokererya 

1Kandi mwakokotya ekiherero kyʼobuhere bwʼerĩokererya omo muti wʼomũshĩta; 

obuli bwakyo bwabya metere ĩbĩrĩ na sentĩmetere makũmĩ asatu (2. 30 m), nʼobugali 

bwakyo bwabya metere ĩbĩrĩ na sentĩmetere makũmĩ asatu (2. 30 cm) ihalingirirene; 

http://pt-br.bibles.org/versions/nnb-KB80

nʼobuli bwakyo bwʼendata metere nguma na sentĩmetere makũmĩ asatu nʼomunani (1. 

38 m).  

2Neryo mwakokotya amahembe wakyo oko nũnga syakyo ĩnĩ, amahembe ayo abya 

wʼekyuma kiguma haguma nakyo, neryo mwasanza kukyo omulinga. 

3Neryo mwakokotya ebindu byosĩ byʼekiherero, esyonyungu, nʼemyũko, nʼebibindi, 

nʼesyokanya syʼesĩswĩ, nʼesyongyo syʼomuliro; mwakokotya ebindu byosĩ byakyo 

omo mulinga.  

4Kandi mwakokotya busana nʼekiherero akayungiro akalũkĩre omo mulinga eyĩkwa 

oko mũsĩke erĩtĩmbaho eyĩkwa, nʼerĩhĩka endata omo katĩkatĩ.  

5Kandi mwahesa esyombũka ĩnĩ busana nʼesyondũlĩ ĩnĩ syʼakayungiro kʼomulinga, 

eribya myanya yʼemigamba. 

6Neryo mwakokotya emigamba yʼomuti wʼomũshĩta, kandi mwabambĩryayo omo 

mulinga.  

7Neryo mwahĩra emigamba yʼomo syombũka oko syondũlĩ syʼekiherero, busana 

nʼerihekakyo; mwakokotyaho omo bisayi ebiwite omwanya.  

8Kandi mwakokotya ekinabiro kyʼomulinga, nʼendĩna yakyo yʼomulinga, omo 

bisasamiro byʼabakalĩ abakakola oko lũkyo lwʼeHema yʼerĩhĩndanamo.  

Ekibuga kyʼeHekalũ 

9Neryo mwahala ekibuga; busana nʼoluhande lwʼelutambi lwʼeyĩkwa erĩlolya 

elutambi lwʼeyĩkwa, olũlerembĩre lwʼekibuga lwabya metere makũmĩ ani m ndatu (46 

m) lwʼekisohe ekĩlũkĩre ndekendeke.  

10Esyondũyĩ syabyo syabya makũmĩ abiri (20), nʼebitindo byasyo makũmĩ abiri 

byʼomulinga; nʼesyombaniko syʼesyondũyĩ nʼebisu byasyo, byabya byʼekĩtsĩpa.  

11Na busana nʼoluhande lwʼelutambi lwʼendata, metere makũmĩ ani na ndatu (46), 

nʼesyondũyĩ syalo makũmĩ abiri (20), ebitindo byasyo makũmĩ abiri (20), 

byʼomulinga; nʼesyombaniko syʼesyondũyĩ, nʼebisu byasyo byʼekĩtsĩpa.  

12Nʼoko luhande lwʼeyĩkwa kwabya esĩlerembĩre syʼemetere makũmĩ abiri nʼĩsatu (23 

m), esyondũyĩ syabyo ĩkũmĩ, nʼebitindo byasyo ĩkũmĩ; nʼesyombaniko syʼesyondũyĩ, 

nʼebisu byasyo byʼekĩtsĩpa. 

13Nʼoko luhande lwʼendata erĩlolya endata metere makũmĩ abiri nʼĩsatu (23).  

14Esĩlerembĩre busana nʼoluhande luguma lwʼolũkyo syabya metere ndatu na 

sentĩmetere makũmĩ mwenda (6. 90 m); esyondũyĩ syasyo ĩsatu, nʼebitindo byasyo 

bisatu;  

15kandi litya busana nʼolundi luhande; oko byala ebĩ nʼoko byala birya hakũhĩ 

nʼolũkyo lwʼekibuga habya esĩlerembĩre metere ndatu na sentĩmetere makũmĩ 

mwenda (6. 90 m); nʼesyondũyĩ syabyo ĩsatu, nʼebitindo byasyo bisatu.  

16Esĩlerembĩre syosĩ syʼekibuga oko mbande syosĩ syabya syʼekisohe ekĩlũkĩre ndeke-

ndeke.  

17Nʼebitindo busana nʼesyondũyĩ bya-bya byʼomulinga; nʼesyombaniko 

syʼesyondũyĩ, nʼesyombũka syasyo, syʼekĩtsĩpa; nʼeriswika lyʼemitwe yasyo 

lyʼekĩtsĩpa, nʼesyondũyĩ syosĩ syʼekibuga syabya sĩkũndĩkenĩe omo syombũka 

syʼekĩtsĩpa.  

18Nʼolukimba olũkasũkũlĩraya busana nʼolũkyo lwʼekibuga molwabya ngʼomũbĩrĩ 

wʼomũlũkĩ, lwabya lwʼengohe yʼerangĩ yʼakanĩkĩ, nʼerangĩ yʼolubono, nʼeyʼengula, 

nʼekisohe ekĩlũkĩre ndeke-ndeke; obuli bwakyo bwabya metere mwenda na 

sentĩmetere makũmĩ abiri (9. 20), nʼobuli bwakyo bwʼendata omo bugali bwabya 

metere ĩbĩrĩ na sentĩmetere makũmĩ asatu (2. 30), ngʼesĩlerembĩre syʼekibuga.  

19Nʼesyondũyĩ syakyo syabya ĩnĩ, nʼebitindo byasyo bini, byʼomulinga; 

nʼesyombaniko syabyo syʼekĩtsĩpa, nʼeriswika lyʼemitwe yasyo, nʼebisu byasyo 

byʼekĩtsĩpa. 

20Nʼesyongondo syosĩ syʼahʼerĩĩkala, nʼesyʼekibuga esĩtĩmbĩreho, syabya 

syʼomulinga.  

Abĩmanĩrĩ bʼomũbĩrĩ 

21Erĩ ni ʼganza lyʼebindu busana nʼeHema yʼerĩtũlago, ngoko byaganzawa, ngʼerihana 

lya Musa, busana nʼomũbĩrĩ wʼAbalawĩ, omo byala bya Ĩtamarĩ, mugala wa Harũnĩ, 

omũhererĩ.  

22Neryo Besalelĩ mugala wa Ũrĩ, mugala wa Hũrĩ, owʼekihanda kya Yũda, mwakola 

ebyosĩ ebyo Mwami Mukulu ahana Musa.  

23Haguma naye habya Aholĩabũ, mugala wa Ahĩsamakĩ, owʼekihanda kya Dani, 

omũbatsĩ, omunyima-nyima, nʼomũlũkĩ wʼengohe yʼerangĩ yʼakanĩkĩ, nʼerangĩ 

yʼolubono, nʼeyʼengula, nʼeyʼekisohe ekyowene ndeke.  

Eriganza lyʼebyuma byʼahabũyĩrĩre 

24Neryo esyamagetsi syosĩ bakolamo busana nʼerikola omũbĩrĩ gosĩ wʼeHema, 

nʼesyamagetsi syʼolũsũnzo syabya talanta makũmĩ abiri nʼomwenda (29), na sekelĩ 

magana alinda nʼamakũmĩ asatu (730), omo lulengero lwʼesekelĩ yʼahabũyĩrĩre.  

25Nʼebĩtsĩpa byʼabandu ebyaganzawa omo ndeko yʼerĩhĩndana byabya talanta erĩgana 

(100), nʼesyosekelĩ elfu nguma nʼamagana alinda nʼamakũmĩ alinda nʼĩtanu (1,775), 

ngʼolulengo lwʼesekelĩ yʼahabũyĩrĩre;  

26obuli mundu Beka nguma, (erĩbũga ambu) ekitswe kyʼesekelĩ, omo lulengo 

lwʼesekelĩ yʼahabũyĩrĩre, busana nʼobuli mundu oyo walaba oko luhande lwʼabandu 

abaliaganzawa, erĩtsũka oko myaka makũmĩ abiri na kwilaba aho, busana nʼabalume 

elfu magana ndatu nʼĩsatu nʼamagana atanu nʼamakũmĩ atanu (603,550).  

27Nʼesyotalanta erĩgana syʼekĩtsĩpa syabya busana nʼerihesa ebitindo byʼahabũyĩrĩre 

nʼebitindo byʼesyongimba esĩkasũkũlĩraya; nʼebitindo ĩgana busana nʼesyotalanta 

ĩgana, etalanta busana nʼekitindo.  

28Nʼomo sekelĩ elfu nguma nʼamagana alinda nʼamakũmĩ alinda nʼĩtanu (1,775), 

mwakokotya esyombaniko busana nʼesyondũyĩ, neryo mwabambĩrya emitwe yasyo 

mwakokotya ebisu byasyo.  

29Nʼomulinga wʼolũsũnzo abya talanta makũmĩ alinda (70), nʼesyosekelĩ elfu ĩbĩrĩ 

nʼamagana ani (2,400).  

30Kandi mwakokotya mugo mwʼebitindo byʼolũyĩ lwʼeHema yʼerĩhĩndanamo, 

nʼekiherero kyʼomulinga, nʼakayungiro kʼomulinga busana nakyo, nʼebindu byosĩ 

byʼekiherero,  

31nʼebitindo byʼekibuga ekĩtĩmbĩreho, nʼebitindo byʼolũkyo lwʼekibuga nʼesyongondo 

syosĩ syʼahʼerĩĩkala, nʼesyongondo syosĩ syʼekibuga ekĩtĩmbĩreho.  

Erĩlũayo 39 

Esyongimba syʼabahererĩ 

1Mobakokotya esyongimba esĩlũkĩre ndeke-ndeke omo rangĩ yʼakanĩkĩ 

nʼeyʼamabono, nʼeyʼengula, busana nʼerikolera ahabũyĩrĩre, kandi mobakokotya 

esyongimba sĩbũyĩrĩre busana na Harũnĩ ngoko Mwami Mukulu ahana Musa.  

2Kandi mwakokotya eefodĩ yʼesyamagetsi omo ngohe yʼerangĩ yʼakanĩkĩ, nʼerangĩ 

yʼolubono, nʼeyʼengula, nʼeyʼekisohe ekyowene ekĩlũkĩre ndeke. 

3Neryo mobahesa esyamagetsi mo bibambali ebyangũhĩrĩre, neryo mobatũabyo mo 

ngohe, erilukabyo mo ngohe yʼerangĩ yʼakanĩkĩ, nʼerangĩ yʼolubono, nʼerangĩ 

yʼengula, nʼekisohe kyowene, omũbĩrĩ wʼabanyima-nyima.  

4Mobakokotya ebihande byʼebitigo, ebĩhĩndene haguma; oko ndũlĩ syayo ĩbĩrĩ 

moyahĩndanĩbwa haguma.  

5Nʼomulemba owalũkĩre nʼamenge, owabya kuyo, busana nʼerĩwatĩkyayo, abya 

wʼekitswe kiguma nga milukire miguma yayo; yʼesyamagetsi, nʼeyʼengohe yʼerangĩ 

yʼakanĩkĩ, nʼerangĩ yʼolubono, nʼerangĩ yʼengula, nʼekisohe ekyowene ekĩlũkĩre 

ndeke; ngoko Mwami Mukulu ahana Musa.  

6Kandi mobabatsa amabwe wʼeshohamũ, awasesĩre omo kitindo kyʼesyamagetsi, 

eribatswa omwʼibatswa lyʼekĩmĩnyĩsyo, ngʼamena wʼabana ba Ĩsraelĩ.  

7Neryo mwahĩrago oko bihande byʼebitigo byʼeefodĩ, abye mabwe wʼeryĩbũkya 

busana nʼabana ba Ĩsraelĩ; ngoko Mwani Mukulu ahana Musa.  

Ekyuma kyʼekĩkũba 

8Kandi mwakokotya ekyuma kyʼekĩkũba, omũbĩrĩ wʼomunyima-nyima, ngʼomũbĩrĩ 

wʼeefodĩ; wʼengohe yʼesyamagetsi, nʼeyʼerangĩ yʼakanĩkĩ, nʼeyʼerangĩ yʼolubono, 

nʼeyʼengula, nʼekisohe kyowene ekĩlũkĩre ndeke. 

9Kyabya kiringirirene; mobakokotya ekyuma ekyo kyʼekĩkũba kyo kabiri erĩrĩngakyo; 

obuli bwakyo bwabya ekiganza kiguma, nʼobugali bwakyo ekiganza kiguma, 

omugulu kĩrĩngĩre kabiri.  

10Kandi mobasosa mukyo mwʼamabwe emilondo ĩnĩ. Omulondo wʼerĩtsũka abya 

wʼesadĩyo, topasĩo, na sũmarato;  

11omulondo wʼakabiri; zamarĩdĩ safĩro, na alamasĩ; 

12omulondo wʼakasatu, hĩakĩnto, akatĩ, na amathĩsto.  

13Omulondo wʼakani, zabarajadĩ, na shohamũ, na yaspĩ; mobyabohwa omo bĩbohĩ 

byʼesyamagetsi omo migenyo yago.  

14Nʼamabwe ayo abya ngʼamena wʼabagala ba Ĩsraelĩ, erĩkũmĩ nʼababiri, ngʼamena 

wabo; ngʼeribatsa lyʼekĩmĩnyĩsyo, obuli kiguma ngʼerĩna liwe, busana nʼebihanda 

ĩkũmĩ na bibiri.  

15Nʼoko kyuma kyʼekĩkũba mobakokotya amahulula, ngʼebĩhohĩ byʼomũbĩrĩ 

wʼerilukwa lyʼesyamagetsi esĩkangĩre.  

16Kandi mobakokotya ebikono bibiri byʼesyamagetsi, nʼesyombũka ĩbĩrĩ 

syʼesyamagetsi, mobahĩra esyombũka ĩbĩrĩ syʼoko ndũlĩ ĩbĩrĩ syʼekyuma kyʼekĩkũba.  

17Mobahĩra amahulula abiri wʼesyamagetsi awalũkĩre omo mbũka ĩbĩrĩ oko ndũlĩ 

syʼekyuma kyʼekĩkũba. 

18Esindi ndũlĩ ĩbĩrĩ syʼamahulula abiri awalũkĩre, mobahĩrasyo oko bĩhambĩ bibiri, 

mobahĩrabyo oko bihande byʼebitigo byʼeefodĩ, oko luhande lwʼembere.  

19Mobakokotya esyombũka ĩbĩrĩ syʼesyamagetsi, mobahĩrasyo oko syondũlĩ ĩbĩrĩ 

syʼekyuma kyʼekĩkũba, oko mũsĩke wakyo owabya oko luhande lwʼeefodĩ omwisi.  

20Kandi mobakokotya esyombũka ĩbĩrĩ syʼesyamagetsi, mobahĩrasyo oko bihande 

bibiri byʼekitigo kyʼeefodĩ eyĩkwa wayo, oko luhande lwʼembere, hakũhĩ nʼaho 

bibohene, endata oko mulemba wʼeefodĩ owalũkĩre nʼamenge.  

21Neryo mobaboha ekyuma kyʼekĩkũba omo mbũka syakyo oko syombũka syʼeefodĩ 

omo kakoba kʼengohe yʼerangĩ yʼakanĩkĩ, ikyatoka eribya oko mulemba owʼeefodĩ 

owalũkĩre nʼamenge, ekyuma kyʼekĩkũba ikitatoka erimatukala oko efodĩ; ngoko 

Mwami Mukulu ahana Musa.  

Ekanzu nʼesyongimba syʼabahererĩ 

22Kandi mwalanda ekanzu yʼeefodĩ omo mũbĩrĩ wʼeriluka, eyosĩ omo rangĩ yʼakanĩkĩ;  

23ekyũna kyʼebĩkya byʼekanzu omo katĩkatĩ kayo, kyabya ngʼekyũna kyʼebĩkya 

byʼekanzu yʼekyuma, haguma nʼomutsotso owatĩmbĩre oko kyũna, silusatike.  

24Kandi mobahĩra oko masekũ wʼekanzu amakomamanga omo ngohe yʼerangĩ 

yʼakanĩkĩ, nʼerangĩ yʼolubono, nʼeyʼengula, nʼeyʼekĩtanĩ ekyabirilukwa.  

25Kandi mobahesa esyonzoga syʼesyamagetsi esĩkangĩre, kandi mobahĩra esyonzoga 

esyo omo katĩkatĩ kʼamakomamanga oko masekũ wʼekanzu erĩtĩmbyasyo kuyo, omo 

katĩkatĩ kʼamakomamanga;  

26enzoga nʼerĩkomamanga, enzoga nʼerĩkomamanga, oko masekũ wʼekanzu erĩtĩmba 

kuyo, busana nʼomũbĩrĩ; ngoko Mwami Mukulu ahana Musa.  

27Kandi mobalanda amakotĩ wʼekisohe ekyowene ngʼomũbĩrĩ wʼeriluka busana na 

Harũnĩ, na busana nʼabagala buwe,  

28nʼembĩta yʼekisohe ekyowene, nʼotũkĩra towene twʼekisohe kibuya, nʼehipitula 

hyʼekisohe kibuya ekĩlũkĩre ndeke,  

29nʼomukoba wʼekisohe kibuya ekĩlũkĩre ndeke, omo rangĩ yʼakanĩkĩ, nʼerangĩ 

yʼolubono nʼeyʼengula, omũbĩrĩ wʼomũlũkĩ; ngoko Mwami Mukulu ahana Musa.  

Ekisayi kyʼesyamagetsi 

30Kandi mobahesa ekisayi kyʼakakĩra kabũyĩrĩre kʼesyamagetsi esĩkangĩre, kandi 

mwasaka kuko kwʼamasako, ngʼeribatswa lyʼekĩmĩnyĩsyo kiti, Omũbũyĩrĩre oko 

Mwami Mukulu.  

31Kandi mobakũndĩka kuko kwʼakakimba kʼerangĩ yʼakanĩkĩ, erĩkũndĩkako oko mbĩta 

kwʼendata; ngoko Mwani Mukulu ahana Musa.  

Musa akayĩtegereraya omũbĩrĩ 

32Neryo litya omũbĩrĩ gosĩ mwahwa owʼahʼerĩĩkala hʼeHema yʼerĩhĩndanamo; 

nʼabana ba Ĩsraelĩ mobakola ebyosĩ ngoko Mwami Mukulu ahana Musa; 

mobakolabyo batya.  

33Kandi mobaletera Musa ahʼerĩĩkala, hʼeHema, nʼebindu byayo byosĩ, ebĩbohĩ 

byayo, ebisayi byayo, nʼemiti yayo, nʼesyondũyĩ syayo, nʼebitindo byayo;  

34ekĩtũlĩka kyʼesyongobĩ syʼesyombangale, esĩnĩre omo ngula, nʼekĩtũlĩka 

kyʼesyongobĩ syʼesyopombolo, nʼolukimba olũkasũkũlĩraya;  

35erĩsandũkũ lyʼerĩtũlago, nʼemigamba yalyo, nʼekĩtũmbĩ kyʼeriganyira;  

36nʼemesa, nʼebindu byayo byosĩ, nʼamandu wʼerĩkanganĩa;  

37nʼomutagala wʼetala owakangĩre, nʼesyotala syago; esyotala esyʼeritondeka aho 

wasyo, nʼebindu byosĩ byasyo, nʼamagũta busana nʼetala.  

38Nʼekiherero kyʼesyamagetsi, nʼamagũta wʼerĩhakabya nʼobukwa obukakumba 

ndeke, nʼolukimba olũkasũkũlĩraya busana nʼolũkyo lwʼeHema;  

39ekiherero kyʼomulinga, nʼakayungiro kʼerĩbũ kʼomulinga, nʼemigamba yaho, 

nʼebindu byakyo byosĩ, ekinabiro nʼendĩna yakyo;  

40esĩlerembĩre busana nʼekibuga, esyondũyĩ syasyo, nʼebitindo byasyo, nʼolukimba 

olũkasũkũlĩraya busana nʼolũkyo lwʼekibuga, ebikoba byasyo, nʼesyongondo syabyo, 

nʼebindu byosĩ byʼomũbĩrĩ wʼahabũyĩrĩre, busana nʼeHema yʼerĩhĩndanamo.  

41Esyongimba esĩlũkĩre ndeke-ndeke busana nʼerikolera omo habũyĩrĩre, 

nʼesyongimba sĩbũyĩrĩre busana na Harũnĩ omũhererĩ, nʼesyongimba syʼabagala 

buwe, erikola ngʼabahererĩ. 

42Ngoko Mwami Mukulu ahana Musa, neryo abagala ba Ĩsraelĩ mobakola omũbĩrĩ 

gosĩ go batya.  

43Kandi Musa mwalebya omũbĩrĩ gosĩ oyo, ibabirikolago; ngoko Mwami Mukulu 

ahana, ko bakolago batya. Neryo Musa mwatsumulabo.  

 

Erĩlũayo 40 

Erihanda Ahabũyĩrĩre 

1Neryo Omwami Mukulu mwabũga na Musa ati,  

2Ekiro kyʼerĩtsũka kyʼomukera wʼerĩtsũka mwasyasingika ahʼerĩĩkala hʼeHema 

yʼerĩhĩndanamo. 

3Kandi mwasyahĩramo erĩsandũkũ lyʼerĩtũlago, kandi wasyasũkũlĩrya erĩsandũkũ eryo 

omo lukimba lwʼerĩbĩsalyo.  

4Neryo wasyaletamo emesa, nʼeritondeka kuyo kwʼebindu byayo, kandi wasyaletamo 

omutagala wʼetala, nʼerĩakya esyotala syago.  

5Kandi wasyateka ekiherero kyʼesyamagetsi busana nʼobukwa embere syʼerĩsandũko 

lyʼerĩtũlago, nʼerĩhĩra olukimba olũkasũkũlĩraya lʼoko lũkyo lwʼeHema.  

6Kandi wasyateka ekiherero kyʼobuhere bwʼerĩokererya embere wʼolũkyo 

lwʼahʼerĩĩkala lyʼeHema yʼerĩhĩndanamo.  

7Kandi wasyateka ekinabiro omo katĩkatĩ kʼeHema yʼerĩhĩndanamo nʼekiherero, 

nʼerĩsyahĩra mukyo mwʼamagetsi.  

8Kandi wasyasingika ekibuga erĩtĩmbyakyo oko mbande syosĩ, nʼerihanika olukimba 

olũkasũkũlĩraya olũkyo lwʼekibuga.  

9Neryo wasyĩmya magũta wʼerĩhakabya, nʼerĩhakabya ahʼerĩĩkala hʼeHema, nʼebyosĩ 

birimo, kandi wasyahigulaho, nʼebindu byaho byosĩ; hasyabya habũyĩrĩre.  

10Kandi wasyahakabya ekiherero kyʼobuhere bwʼerĩokererya, nʼebindu byaho byosĩ 

nʼerihigula ekiherero: nʼekiherero kyasyabya kĩbũyĩrĩre kutsibu.  

11Kandi wasyahakabya ekinabiro nʼendĩna yakyo amagũta, erikihigula.  

12Kandi wasyaleta Harũnĩ nʼabagala buwe oko lũkyo lwʼeHema yʼerĩhĩndanamo, 

wasyakosabo omo magetsi.  

13Kandi wasyambalya Harũnĩ yʼesyongimba sĩbũyĩrĩre; wasyamũhakabya, 

nʼerimuhigula, iniatoka erinyikolera omo mũbĩrĩ ngʼomũhererĩ.  

14Kandi wasyaleta abagala buwe, nʼeriswikabo omo makotĩ;  

15Kandi wasyahakabyabo, ngoko wahakabaya ĩse wabo, ibatoka erinyikolera omo 

mũbĩrĩ ngʼabahererĩ; nʼerĩhakabĩbwa lyabo lyasyabya kubo busana nʼobũhererĩ bwa 

kera na kera omo syondengo syabo syosĩ. 

16Musa mwakola atya ngʼebyosĩ ebyo Mwami Mukulu amuhana, kwʼakola atya.  

17Neryo omo mukera wʼerĩtsũka omo mwaka wʼakabiri oko kiro kyʼerĩtsũka 

kyʼomukera, Ahʼerĩĩkala mohatsimbwa.  

18Neryo Musa mwahanganĩa eHema, nʼerĩhĩra ebitindo byaho, mwasingika ebisayi 

byaho, nʼerĩhĩra mwʼemiti yaho, nʼerisingika esyondũyĩ syaho.  

19Neryo mwasanza eHema endata yʼahʼerĩĩkala nʼerĩhĩra ekĩtũlĩka kyʼeHema endata 

kuyo; ngoko Mwami Mukulu ahana Musa.  

20Neryo mwĩmya erĩtũlago lyʼebihano mwahĩralyo omwʼĩsandũkũ, kandi mwateka 

emigamba okwʼĩsandũkũ, kandi mwahĩra ekĩtũmbĩ kyʼeriganyira endata 

okwʼĩsandũkũ.  

21Neryo mwaleta erĩsandũkũ omo hʼerĩĩkala hʼeHema, nʼerisi ngika olukimba 

olũkasũkũlĩraya nʼerĩsũbũlĩrya erĩsandũkũ lyʼerĩtũlago; ngʼOmwami Mukulu 

kwʼahana Musa. 

22Kandi mwahĩra emesa omo Hema yʼerĩhĩndanamo, oko luhande lwʼerĩlolya 

elutambi lwʼendata lwʼahʼerĩĩkala omo Hema eyĩhya wʼolukimba lwʼerĩsũkũlĩrya.  

23Neryo mwateka amandu go kuyo embere syʼOmwami Mukulu; ngoko Mwami 

Mukulu ahana Musa.  

24Neryo mwahĩra omutagala wʼetala omo Hema yʼerĩhĩndanamo, ahisiria oko mesa, 

oko ndambi yʼahʼerĩĩkala omo Hema erĩlolya elutambi lwʼeyĩkwa.  

25Neryo mwakya esyotala embere syʼOmwami Mukulu; ngoko Mwami Mukulu ahana 

Musa. 

26Kandi mwahĩra ekiherero kyʼesyamagetsi omo Hema yʼerĩhĩndanamo embere 

syʼolukimba olũkasũkũlĩraya;  

27neryo mwahĩsĩrya kukyo kwʼobukwa bwʼamanũkato awakakumba ndeke; ngoko 

Mwami Mukulu ahana Musa.  

28Neryo mwahĩra olukimba olũkasũkũlĩraya lʼoko lũkyo lwʼahʼerĩĩkala hʼeHema.  

29Neryo mwateka ekiherero kyʼobuhere bwʼerĩokererya oko lũkyo lwʼahʼerĩĩkala 

hʼeHema yʼerĩhĩndanamo, kandi mwahereraho obuhere bwʼerĩokererya nʼobuhere 

bwʼeyĩsyano; ngoko Mwami Mukulu ahana Musa.  

30Neryo mwateka ekinabiro omo katĩkatĩ kʼeHema yʼerĩhĩndanamo nʼekiherero, neryo 

mwahĩra amagetsi go mukyo, busana nʼerinabiramo.  

31Na Musa na Harũnĩ nʼabagala buwe mobanabĩryamo ebyala byabo nʼebisando 

byabo.  

32Omugulu bingira omo Hema yʼerĩhĩndanamo, nʼomugulu basegera hakũhĩ 

nʼekiherero, ibakanaba; ngoko Mwami Mukulu ahana Musa.  

33Neryo mwasingika ekibuga erĩtĩmba ahʼerĩĩkala nʼekiherero, kandi mwasingika 

olukimba olũkasũkũlĩraya lʼoko lũkyo lwʼekibuga. Neryo Musa mwabuga omũbĩrĩ 

oyo.  

Ekĩtũ kikabya endata oko Hema 

34Neryo ekĩtũ mokyaswika eHema yʼerĩhĩndanamo, nʼolukengerwa lwʼOmwami 

Mukulu molũsũlya eHema.  

35Neryo Musa mwatatoka eriingira omo Hema yʼerĩhĩndanamo, kusangwa ekĩtũ 

mokĩkala endata kuyo, nʼolukengerwa lwʼOmwami Mukulu molũsũlya eHema.  

36Neryo omugulu ekĩtũ kyasumbawa erĩlũa endata wʼahʼerĩĩkala hʼeHema, abandu ba 

Ĩsraelĩ mobahongoka omo syongendo syabo syosĩ;  

37nĩkwa ekĩtũ kyamatindasumbwa, isibendigenda erĩhĩka ekiro kyasyasumbwa. 

38Kusangwa ekĩtũ kyʼOmwami Mukulu kyabya oko hʼerĩĩkala hʼeHema omo musibo, 

nʼomuliro abyako omo kiro, omo meso wʼekĩtũnga kyosĩ kya Ĩsraelĩ, omo syongendo 

syabo syosĩ.  

Abalawĩ 

Abalawĩ 1 

Amahano wʼobuhere bwʼerĩokererya 

1Neryo Omwami Mukulu mwabirikira Musa, mwakanĩa naye akabũgĩra omo Hema 

yʼerĩhĩndanamo, ati,  

2Ũbũge nʼabandu ba Ĩsraelĩ, ubwirebo uti, Omugulu Omundu gʼũkwʼĩnywe akaherera 

Omwami Mukulu yʼobuhere, mwasyahera obuhere bwenyũ bʼomo nyama syʼomo 

kihangulo Kyʼesyonde nʼekĩhyo kyʼesyombũlĩ.  

3Obuhere buwe bwamabya ini buhere bwʼerĩokererya bwʼende, asyahera enume eyite 

ko bulema; asyaherayo oko lũkyo lwʼeHema yʼerĩhĩndanamo, iniatoka erĩrĩgwa 

embere syʼOmwami Mukulu.  

4Kandi asyahĩra ebyala biwe oko mutwe wʼobuhere bwʼerĩokererya; ibwatoka 

erĩrĩgwa eribya mbanulo busana naye.  

5Naye asyĩta enume eyo embere syʼOmwami Mukulu; nʼabagala ba Harũnĩ, abahererĩ 

basyaleta omusasi hakũhĩ, nʼeritsatsangago oko kiherero erĩtĩmbyago ehosĩ aho oko 

lũkyo lwʼeHema yʼerĩhĩndanamo. 

6Kandi asyakera obuhere bwʼerĩokererya nʼerĩtsũtsangabo mo bitswe-bitswe.  

7Nʼabagala bʼomũhererĩ ye Harũnĩ basyahĩra omuliro oko kiherero, nʼeritondeka 

esyongwĩ syʼoko muliro.  

8Neryo abahererĩ, abagala ba Harũnĩ, basyahĩra ebitswe ebyo, omutwe nʼebĩsabũ, 

eritondekabyo oko syongwĩ esiri oko muliro owali oko kiherero.  

9Nĩkwa ebyʼomo nda nʼemihimbi yayo asyeryabyo omo magetsi. Nʼomũhererĩ 

asyahĩsĩrĩrya ebyosĩ endata oko kiherero busana nʼobuhere bwʼerĩokererya, obuhere, 

obũkokĩbawa oko muliro, ekikumbo kĩsĩhĩre oko Mwani Mukulu.  

10Kandi obuhere buwe bwamabya ini bʼomo kihangulo, omo mbũlĩ, kutse omo 

mbene-hene, busana nʼobuhere bwʼerĩokererya iniahera embangale eyite ko bulema.  

11Asyakererayo oko ndambi yʼekiherero eyikalola elutambi lwʼendata embere 

syʼOmwami Mukulu; kandi abahererĩ, abagala ba Harũnĩ, basyatsatsanga omusasi 

wayo oko kiherero erĩtĩmbyago ehosĩ. 

12Kandi asyatsũtsangayo mo bitswe-bitswe, haguma nʼomutwe wayo nʼebĩsabũ 

byayo; nʼomũhererĩ asyatondekabyo endata oko ngwĩ esiri oko muliro owali oko 

kiherero.  

13Nĩkwa ebyʼomo nda nʼemihimbi asyeryabyo omo magetsi. Nʼomũhererĩ asyahera 

ebyosĩ nʼerĩokereryabyo oko kiherero; ni buhere bwʼerĩokererya, obuhere 

obũkokĩbawa oko muliro, ekikumbo kĩsĩhĩre busana nʼOmwami Mukulu.  

14Nʼobuhere buwe oko Mwami Mukulu bwamabya ini buhere bwʼerĩokererya 

bwʼesyonyonyũ, neryo asyahera obuhere bwʼehitungula, kutse bwʼehyana 

hyʼehĩrĩkũkũ.  

15Nʼomũhererĩ asyaletabo oko kiherero, iniakonyola omutwe wako, nʼerĩhĩsĩrĩryako 

oko kiherero; nʼomusasi wako asyasononokerĩbwa oko ndambi yʼekiherero;  

16kandi asyalũsya kuko kwʼekitolero kyako haguma nʼebĩpũpa byako, nʼerigusabyo 

oko mũsĩke wʼekiherero oko luhande lwʼendata, aho wʼerĩbũ.  

17Kandi asyakatulira omo bĩpũpa byako, nĩkwa isiatulako mo bihande bibiri. 

Nʼomũhererĩ asyokereryako oko kiherero, endata oko ngwĩ esiri oko muliro; ni buhere 

bwʼerĩokererya, obuhere obũkokĩbawa oko muliro, ekikumbo ekĩsĩhĩre busana 

nʼOmwami Mukulu.  

 

Abalawĩ 2 

Amahere wʼeyĩsyano 

1Neryo omugulu omundu akaherera Omwami Mukulu obuhere bwʼerĩhĩtya 

lyʼeyĩsyano, obuhere buwe bwasyabya bwʼeyĩsano yʼenzelele; asyũtũlĩra kuyo 

kwʼamagũta, nʼerĩhĩra kuyo kwʼoũbanĩ.  

2Neryo asyaletabo oko bahererĩ, abagala ba Harũnĩ; naye asyĩmya ekiganza kiwe 

kiguma okwʼĩsyano yʼenzelele nʼoko magũta wabo, haguma nʼoũbanĩ bosĩ bwabo. 

Nʼomuhererĩ asyokereryabo ngʼeryĩbũkya lyabo oko kiherero, obuhere obũkokĩbawa 

oko muliro, ekikumbo ekĩsĩhĩre busana nʼOmwami Mukulu, 

3nʼebikasaka byʼobuhere bwʼeyĩsyano byasyabya bya Harũnĩ nʼabagala buwe; ni 

kindu kĩbũyĩrĩre kutsibu omo mahere wʼOmwami Mukulu, awakokĩbawa oko muliro.  

4Omugulu ukahera obuhere bwʼeyĩsyano yʼengano, obuhere obũgũmbĩkĩre omo lĩko, 

bwasyabya bibambale byʼeyĩsyano yʼenzelele eyite mo kĩhamya eyĩtũlũngene 

nʼamagũta, kutse ehitole hike-hike ehĩhakabĩrye amagũta ehite mo kĩhamya.  

5Nʼobuhere bwawe bwamabya ini buhere bwʼeyĩsyano eyĩkalangĩre oko luyo, 

bwasyabya bwʼeyĩsyano yʼenzelele eyite mo kihamya, eyĩtũlũngene nʼamagũta.  

6Wasyagabahyo mo hike-hike, nʼerĩũtũlĩra kuhyo kwʼamagũta, ni buhere 

bwʼeyĩsyano.  

7Kandi obuhere bwawe bwamabya ini buhere bwʼeyĩsyano obũkalangĩre oko luyo, 

bwasyayirwa omo yĩsyano yʼenzelele haguma nʼamagũta.  

8Kandi wasyaletera Omwami Mukulu obuhere bwʼeyĩsyano obũkokotĩrye omo bindu 

ebyo; kandi bwasyaletwa oko mũhererĩ naye inialetabo oko kiherero. 

9Nʼomũhererĩ asyĩmya oko buhere bwʼeyĩsyano yʼengano, nʼerĩokereryabo oko 

kiherero, abuhere obwabĩrĩokĩbura oko muliro, ekikumbo kĩsĩhĩre busana nʼOmwami 

Mukulu.  

10Nʼobukasaka oko buhere bwʼeyĩsyano nʼengano, bwasyabya bwa Harũnĩ nʼabagala 

buwe; ni kindu kĩbũyĩrĩre kutsibu ekyʼomo mahere wʼOmwami Mukulu awakokĩbawa 

oko muliro.  

11Sihali buhere bwʼeyĩsyano obo mwasyaherera Omwami Mukulu obwasyakokotĩbwa 

omo kĩhamya kusangwa sĩmũsyokereraya ekĩhamya kyʼomo mũkĩ kutse obuki, eribya 

buhere obũkokĩbawa oko muliro busana nʼOmwami Mukulu.  

12Busana nʼobuhere bʼobuyilula mwasyaletabo oko Mwami Mukulu; nĩkwa 

sibwendisyahetuka eribya kikumbo kĩsĩhĩre oko kiherero.  

13Nʼobuli buhere bwenyũ bwʼeyĩsyano yʼengano mwasyahĩramo omũnyũ; kutse 

Susyereka omo buhere bwawe bwʼeyĩsyano mukabula omũnyũ wʼerilagana lya 

Nyamuhanga wawe; wasyahera omũnyũ haguma nʼamahere wenyũ gosĩ.  

14Kandi wamaletera Omwami Mukulu yʼobuhere bwʼeyĩsyano yʼengano yʼobuyilula, 

wasyaleta obuhere bwʼeyĩsyano yʼengano yʼobuyilula bwawe bwʼerĩmbere wasyaleta 

engano eyiri Kwʼamakũndĩ eyĩrĩokĩbawa omo muliro, engano eyĩrĩatũndũlawa 

eyʼamakũndĩ mabisi.  

15Wasyũtũlĩra kwʼamagũta, nʼerĩhĩra kwʼoũbanĩ; ni buhere bwʼeyĩsyano.  

16Nʼomũhererĩ asyokererya erĩgabo lyabo lyʼeryĩbũkya lyʼomo mũkĩ, akatswe 

kʼengano yabo eyĩtũndwĩre, nʼakatswe kʼamagũta wabo, haguma nʼobukwa bwabo 

bosĩ nʼobuhere obokĩrye omo muliro busana nʼOmwami Mukulu.  

Abalawĩ 3 

Obuhere bʼobuholo 

1Neryo obuhere obo bwamabya ini buhere bʼobuholo; bwamabya ini bwʼende, enume 

kutse eyʼobũkalĩ, asyahera eyite ko bulema embere syʼOmwami Mukulu.  

2Kandi asyahĩra ebyala biwe oko mutwe wʼobuhere buwe, nʼerĩĩtĩrayo oko lũkyo 

lwʼeHema yʼerĩhĩndanamo; nʼabahererĩ, abagala ba Harũnĩ basyatsatsanga omusasi 

oko kiherero erĩtĩmbyago ehosĩ. 

3Kandi oko buhere bwʼobuholo asyaleta obuhere obukayirawa omo muliro busana 

nʼOmwami Mukulu; ebĩsabũ ebĩswĩkĩre ebila byʼomo nda, nʼebĩsabũ byosĩ ebiri 

endata oko bila 

4nʼesyombĩko ĩbĩrĩ, nʼebĩsabũ ebiri kusyo, ebiri hakũhĩ nʼembindi, nʼendulu eyiri oko 

bulepe haguma nʼesyombĩko, asyalũsya byomo.  

5Nʼabagala ba Harũni basyahĩsĩryabo oko kiherero oko buhere bwʼerĩokererya, obuli 

oko ngwĩ esiri oko muliro; ni buhere bulyayirawa omo muliro, bwʼekikumbo ekĩsĩhĩre 

busana nʼOmwami Mukulu.  

6Kandi obuhere buwe busana nʼerihera amahere wʼobuholo busana nʼOmwami 

Mukulu bwamabya bwʼekĩhyo kyʼesyombũlĩ; embangale, kutse eyʼobũkalĩ, asyahera 

eyite ko bulema.  

7Akahera ekyana kyʼembũlĩ busana nʼobuhere buwe, asyaherakyo embere 

syʼOmwami Mukulu;  

8naye asyahĩra ebyala biwe oko mutwe wʼobuhere buwe nʼerĩĩtĩrayo embere 

syʼeHema yʼerĩhĩndanamo; nʼabagala ba Harũnĩ basyatsatsanga omusasi wayo oko 

kiherero erĩtĩmbyago ehosĩ.  

9Kandi asyahera eyʼeriherera lyʼamahere wʼobuholo, asyaleta ngʼobuhere 

obũkokĩbawa oko muliro busana nʼOmwami Mukulu, asyaleta ebĩsabũ byayo, 

nʼomukira wʼebĩsabũ erĩlũsyago hakũhĩ nʼerĩkũha lyʼomugongo; nʼebĩsabũ ebĩswĩkĩre 

ebyʼomo nda, nʼebĩsabũ byosĩ ebiri endata oko bila byʼomo nda.  

10Kandi esyombĩko ĩbĩrĩ, nʼebĩsabũ ebiri kusyo, ebiri hakũhĩ nʼembindi, nʼendulu 

eyiri oko bulepe, asyalũsya yomo haguma nʼesyombĩko.  

11Nʼomũhererĩ asyokereryabyo oko kiherero; ni kalyo kʼobuhere obukayirawa omo 

muliro busana nʼOmwami Mukulu.  

12Kandi obuhere buwe bwamabya ini bwʼembene asyahererayo embere syʼOmwami 

Mukulu.  

13Neryo asyahĩra ebyala biwe oko mutwe wayo nʼerikererayo embere syʼeHema 

yʼerĩhĩndanamo; nʼabagala ba Harũnĩ basyatsatsanga omusasi wayo oko kiherero 

erĩtĩmbyago ehosĩ.  

14Neryo asyaleta kuyo obuhere buwe, ngʼobuhere obũkokĩbawa oko muliro busana 

nʼOmwami Mukulu; ebĩsabũ ebikaswika ebila byʼomo nda, nʼebĩsabũ byosĩ ebiri 

endata oko bila omo nda,  

15asyalũsyamo esyombĩko ĩbĩrĩ, nʼebĩsabũ biri kusyo, ebiri hakũhĩ nʼembindi, 

nʼendulu yʼoko bulepe, haguma nʼesyombĩko.  

16Nʼomũhererĩ asyokereryabyo oko kiherero; ni kalyo kʼobuhere obũkokĩbawa oko 

muliro busana nʼekikumbo kĩsĩhĩre; ebĩsabũ byosĩ ni byʼOmwami Mukulu.  

17Ekĩ kyasyabya mugambo owatehwaho omo katĩkatĩ kʼesyondengo syenyũ syosĩ 

omo manyũmba wenyũ gosĩ, ati Simusyerya ekĩsabũ kutse omusasi.  

 

Abalawĩ 4 

Ekihano kyʼamahere wʼebibi 

1Neryo Omwami Mukulu mwabũga na Musa ati,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Ubwire abandu ba Ĩsraelĩ uti, Omundu amahalya butsira eriyiririra, oko mwatsi 

muguma oko eyo Mwami Mukulu abirihana ati siyikolawe, akakola omuguma wa 

kuyo; 

3omũhererĩ oyo wabĩrĩhakabĩbwa amagũta amahalya okwʼiletera bandu olubanza, 

neryo aherere Omwami Mukulu busana nʼebibi biwe ebyo abirikola, enume yʼende 

eyite ko bulema busana nʼobuhere bwʼebibi. 

4Neryo asyaleta enume eyo oko lũkyo lwʼeHema yʼerĩhĩndanamo embere syʼOmwami 

Mukulu; neryo asahĩra ebyala biwe oko mutwe wʼenume eyo, nʼerĩĩtĩra enume eyo 

embere syʼOmwami Mukulu.  

5Nʼomũhererĩ oyo wabĩrĩhakabĩbwa amagũta asyĩmya oko musasi wʼenume eyo, 

nʼeriretago omo Hema yʼerĩhĩndanamo;  

6nʼomũhererĩ asyakolya omunwe wuwe omo musasi, nʼeritsatsanga omusasi engendo 

sirinda embere syʼOmwami Mukulu, embere wʼolukimba olũkasũkũlĩraya 

ahabũyĩrĩre.  

7Nʼomũhererĩ asyahĩra omusasi gʼoko mahembe wʼekiherero kyʼobukwa obũsĩhĩre 

embere syʼOmwami Mukulu, ekiri omo Hema yʼerĩhĩndanamo; nʼomusasi gosĩ 

wʼenume eyo asyũtago oko ndĩna yʼekiherero kyʼobuhere bwʼerĩokererya, ekiri oko 

lũkyo lwʼeHema yʼerĩhĩndanamo;  

8nʼebĩsabũ byosĩ byʼenume eyo yʼobuhere bwʼebibi asyalũsya byoko; nʼebĩsabũ 

ebĩswĩkĩre ebila byʼomo nda nʼebĩsabũ byosĩ ebyo ebiri endata oko bila byʼomo nda,  

9kandi asyalũsyamo esyombĩko ĩbĩrĩ, nʼebĩsabũ ebiri kusyo, ebiri hakũhĩ nʼembindi, 

nʼendulu eyiri oko bulepe, haguma nʼesyombĩko,  

10ngoko bĩkalũsĩbawa omo nde yʼerihera yʼamahere gʼobuholo; nʼomũhererĩ 

asyokereryabyo omo mũkĩ oko kiherero kyʼobuhere bwʼerĩokererya.  

11Nĩkwa ekihu kyʼenume eyo, nʼesĩswĩ syayo syosĩ haguma nʼomutwe wayo, 

nʼemihimbi yayo, nʼebila byayo, nʼebise byayo,  

12ebyosĩ byʼenume eyo asyaletabyo ekyaswa kyʼekilaliriro, aherĩre, aho erĩbũ 

lĩkũtawa, nʼerĩhĩsĩrĩryabyo endata oko ngwĩ omo muliro, byasyahĩsĩrĩrĩbwa aho erĩbũ 

lĩkũtawa.  

13Kandi endeko yosĩ ya Ĩsraelĩ yamahalya, nʼomwatsi oyo amabĩsama omo meso 

wʼendeko, kandi ibabirikola oko myatsi eyo Mwami Mukulu abirihana ati siyikolawe, 

ibali kʼolubanza;  

14omugulu ekibi ekyo babirikola kyamaminyikala, endeko yasyahera enume yʼende 

busana nʼobuhere bwʼebibi nʼeriretayo embere wʼeHema yʼerĩhĩndanamo.  

15Neryo abakulu bʼendeko basyahĩra ebyala byabo oko mutwe wʼenume eyo embere 

syʼOmwami Mukulu; nʼenume eyo yasyakererwa embere syʼOmwami Mukulu.  

16Nʼomũhererĩ oyo wahakabĩbawa magũta asyaleta oko musasi wʼenume eyo omo 

Hema yʼerĩhĩndanamo:  

17nʼomũherererĩ asyakolya omunwe wuwe gʼomo musasi, nʼeritsatsangago engendo 

sirinda embere syʼOmwami Mukulu, embere syʼolukimba olũkasũkũlĩraya.  

18Kandi omũhererĩ asyahĩra omusasi gʼoko mahembe wʼekiherero ekiri embere 

syʼOmwami Mukulu, ekiri omwisi wʼeHema yʼerĩhĩndanamo; nʼomusasi gosĩ 

asyũtago omo ndĩna yʼekiherero kyʼobuhere bwʼerĩokererya ekiri oko lũkyo 

lwʼeHema yʼerĩhĩndanamo.  

19Kandi asyalũsyaho ebĩsabũ byosĩ byayo, nʼerĩhĩsĩrĩryabyo omo mũkĩ oko kiherero.  

20Kwʼasyakola atya nʼenume; ngoko akola nʼenume yʼobuhere bwʼebibi, kwʼasyakola 

ekĩ kyʼatya. Nʼomũhererĩ asyabanirabo embanulo, nabo basyabuyirwa.  

21Kandi asyahekera enume eyo yʼekyaswa kyʼekilaliriro, nʼerĩhĩsĩrĩryayo ngoko 

ahĩsĩrĩraya enume yʼerĩmbere; ni buhere bwʼekibi busana nʼendeko.  

22Omugulu omũsondolĩ akahalaya, atalyayiririra erikola mwatsi muguma gʼoko ebyo 

Mwami Mukulu Nyamuhanga wuwe ahana eritindakola, iniali kʼolubanza;  

23ekibi kiwe, ekyo abirikola amamĩnyĩsĩbwakyo asyaleta embene busana nʼobuhere 

buwe, embaya eyite ko bulema.  

24Neryo asyahĩra ebyala biwe oko mutwe wʼembene, nʼerikererayo aho bakakerera 

obuhere bwʼerĩokererya embere syʼOmwami Mukulu; ni buhere bwʼebibi. 

25Nʼomũhererĩ asyĩmya oko musasi wʼobuhere obo bwʼebibi omo munwe wuwe, 

nʼerĩhĩrago oko mahembe wʼekiherero kyʼobuhere bwʼerĩokererya; kandi asyũta 

omusasi wayo gʼomo ndĩna yʼekiherero kyʼobuhere bwʼerĩokererya.  

26Kandi asyahĩsĩrya ebĩsabũ byayo byosĩ oko kiherero, ngʼebĩsabũ byʼehongo 

yʼamabere wʼobuholo; nʼomũhererĩ asyamũsanganĩa omo mbanulo busana nʼebibi 

biwe, naye iniabuyirwa.  

27Kandi omuguma gʼoko bandu bʼekihugo amahalya butsira eriyiririra, akakola oko 

myatsi eyo Mwami Mukulu abirihana ati siyikolawe, naye iniali kʼolubanza;  

28ekibi kiwe ekyo abirikola, amamĩnyĩsĩbwakyo, neryo asyaleta embene yʼobũkalĩ 

busana nʼobuhere buwe, eyite ko bulema, busana nʼebibi biwe alyakola.  

29Neryo asyahĩra ebyala biwe oko mutwe wʼobuhere bwʼebibi nʼerikera obuhere 

bwʼebibi aho bakakerera obuhere bwʼerĩokererya.  

30Nʼomũhererĩ asyĩmya oko musasi wayo omo munwe wuwe, nʼerĩhĩrago oko 

mahembe wʼekiherero kyʼobuhere bwʼerĩokererya; kandi asyũta omusasi wayo gosĩ 

omo ndĩna yʼekiherero.  

31Kandi asyalũsyaho ebĩsabũ byayo byosĩ ngoko bĩsabũ byalũsĩbawaho oko hongo 

yʼamahere wʼobuholo; nʼomũhererĩ asyahĩsĩrĩryabyo oko kiherero busana nʼekikumbo 

kĩsĩhĩre busana nʼOmwami Mukulu; nʼomũhererĩ asyamũsanganĩa omo mbanulo 

busana naye, naye asyabuyirwa.  

32Nʼakandi amaleta ekyana kyʼembũlĩ ngʼobuhere buwe busana nʼobuhere bwʼebibi, 

asyaleta etsugutsi eyite ko bulema.  

33Kandi asyahĩra ebyala biwe oko mutwe wʼobuhere bwʼebibi, nʼerikerayo busana 

nʼobuhere bwʼebibi aho bakakerera obuhere bwʼerĩokererya.  

34Nʼomũhererĩ asyĩmya oko musasi wʼobuhere bwʼebibi omo munwe wuwe 

nʼerĩhĩrago oko mahembe wʼekiherero kyʼobuhere bwʼerĩokererya; kandi asyũta 

omusasi wayo gosĩ omo ndĩna yʼekiherero.  

35Kandi asyalũsyaho ebĩsabũ byayo byosĩ ngʼebĩsabũ byʼekyana kyʼembũlĩ 

ebĩkalũsĩbawa omwʼĩsĩnza lyʼamahere wʼobuholo; nʼomũhererĩ asyahĩsĩryabyo omo 

mũkĩ oko kiherero ngʼamahere wʼOmwami Mukulu awalĩokĩbawa oko muliro. 

Nʼomũhererĩ asyamũsanganĩa omo mbanulo ngʼebibi biwe abirikola, naye 

asyabuyirwa.  

Abalawĩ 5 

Emyatsi yʼamahere 

1Kandi Omundundi amahalya, ĩnĩakowa omulenge wʼerĩlahĩrya, omugulu ali 

mũlangĩrĩ, amabya alyalangira kutse eriminya, amatindatũlago asyabya nʼolubanza 

luwe.  

2Kutse omundu amatũla oko kindu kĩtĩsĩrĩre, kyamabya ĩnĩ kĩnda kyʼenyama 

yĩtowene, kutse ekĩnda kyʼenyama yʼebihangulo bĩtowene, kutse ekĩnda 

kyʼebikayikura ahisi ebĩtowene, nakyo kyamabĩswa ukwʼiye, naye akabya omũtĩsĩrĩre, 

iniamabibya oko lubanza.  

3Kutse amatũla oko bĩtĩsĩrĩre byʼomundu, nomo byangabya mũsĩndokĩ wʼebĩtĩsĩrĩre 

bikamuyira mo mũtĩsĩrĩre, ekyo kyamabĩswa kwiye, omugulu akaminyakyo, asyabya 

oko lubanza.  

4Kutse omundu amalahĩrya litya-litya omo mĩnywa yiwe erikola nabi, kutse 

okwʼikola ndeke, kutse kyamabya kĩnywa omundu akabũga litya-litya omwʼĩlahĩrya, 

nakyo kĩkabĩswa kwiye; omugulu asyaminyakyo, neryo asyabya oko lubanza 

lwʼomuguma gʼoko myatsi eyĩ. 

5Neryo omugulu asyabya oko lubanza oko mwatsi muguma wʼemyatsi eyĩ, 

asyakangya ekyo abĩrĩhalyako.  

6Neryo asyaleta obuhere bwʼerĩhalya oko Mwami Mukulu busana nʼebibi biwe ebyo 

abĩrĩhalyamo, embene yʼobũkalĩ omo kĩhyo, ekyana kyʼembũlĩ kutse kyʼembene, 

busana nʼobuhere bwʼebibi.  

7Neryo amatindatoka eribana ekyana kyʼembũlĩ, asyaletera Omwami Mukulu obuhere 

buwe bwʼolubanza busana nʼekyo abĩrĩhalyamo, ehitungula hibiri, kutse ehyana hibiri 

hyʼehĩrĩkũkũ; akaguma busana nʼobuhere bwʼebibi, nʼakandi busana nʼobuhere 

bwʼerĩokererya. 

8Asyaletahyo oko mũhererĩ, oyo wasyahera akʼobuhere bwʼebibi erĩmbere, 

nʼerikenyula omutwe wako oko bĩkya byako, nĩkwa siendisyatulako mo bihande 

bibiri.  

9Kandi asyatsatsanga omusasi wʼobuhere bwʼebibi oko ndambi yʼekiherero; 

nʼomusasi owalyasĩgala asyasandũlĩryago omo ndĩna yʼekiherero; ni buhere bwʼebibi.  

10Neryo asyahera akʼakabiri busana nʼobuhere bwʼerĩokererya, ngʼebilayiro; 

nʼomũhererĩ asyamũsanganĩa omo mbanulo busana nʼebibi biwe ebyo abirikola, naye 

asyabuyirwa.  

11Kandi amatindatoka eribana ehitungula hibiri, kutse ehyana hyʼehĩrĩkũkũ hibiri, 

neryo asyaleta obuhere buwe busana nʼekyo abĩrĩhalyamo, ekiguma kyʼomwʼĩkũmĩ 

ekitiri kyʼeyĩsyano yʼenzelele busana nʼobuhere bwʼebibi; syasyehĩra kubo 

kwʼamagũta, kutse syasyehĩra kubo kʼoũbanĩ; kusangwa ni buhere bwʼebibi.  

12Asyaletabo oko mũhererĩ; nʼomũhererĩ asyĩmya kubo ekiganza kiwe kiguma busana 

nʼeryĩbũkya lyabo, nʼerĩhĩsĩrĩryabo omo mũkĩ oko kiherero ngʼamahere wʼOmwami 

Mukulu awabĩrĩokĩbwa omo muliro; ni buhere bwʼebibi.  

13Nʼomũhererĩ asyamũsanganĩa busana nʼekibi kiwe ekyo abirikola omo myatsi yosĩ 

eyĩ, naye asyabuyirwa; nʼebiryasaka byasyabya byʼomũhererĩ, ngʼobuhere 

bwʼeyĩsyano yʼengano.  

14Kandi Omwami Mukulu mwabũga na Musa ati,  

15Omundu nomo angabyandi akahalya, butsira eriyiririra, omo myatsi ĩbũyĩrĩre 

yʼOmwami Mukulu; neryo asyaletera Omwami Mukulu yʼobuhere bwʼolubanza, 

embangale eyite ko bulema ĩkalũa omo kĩhyo, ngʼeriganza lyawe omo bĩtsĩpa 

byʼesekelĩ, omo lulengero lwʼesekelĩ yʼahabũyĩrĩre, busana nʼobuhere bwʼolubanza.  

16Neryo asyaliha busana nʼekyo alĩahalayamo omo kindu kĩbũyĩrĩre ekyo, kandi 

asyatomeka ekitswe kiguma kyʼomo bitanu kukyo, nʼerihakyo oko mũhererĩ; 

nʼomũhererĩ asyamũsanganĩa omo mbangale yʼobuhere bwʼolubanza, naye 

asyabuyirwa.  

17Kandi nomo angabyandi akahalya, akakola oko myatsi eyo Mwami Mukulu ahana 

ati siyikolawe; nomo angabya ĩsĩasĩgo, ali kʼolubanza, asyasuyirwa.  

18Naye asyaletera omũhererĩ yʼembangale eyite ko bulema, ĩkalũa omo kĩhyo, 

ngʼeriganza eryo asyamusohera, busana nʼobuhere bwʼolubanza. Neryo omũhererĩ 

asyamũsanganĩa busana nʼomwatsi ogo abĩrĩhalyamo butsira eriyiririra isyabya asĩgo, 

naye asyabuyirwa.  

19Ni buhere bwʼolubanza, abya wʼolubanza kwenene embere syʼOmwami Mukulu.  

Abalawĩ 6 

Erihana lyʼamahere 

1Neryo Omwami Mukulu mwabũga na Musa ati,  

2Kandi omugulu omundu akakola ekibi, nʼerĩhalya oko Mwami Mukulu, akateba 

mũlĩkyabo omo mwatsi wʼeribika, kutse omwʼilagana, kutse omwʼĩba, kutse erinyega 

mũlĩkyabo,  

3kutse akabana ekiryatala akateba mukyo, ĩnĩalahĩrya omo mabehĩ, omo myatsi yosĩ 

eyo mundu akakola, iniakakola ebibi muyo; 

4neryo amakola ebibi iniali kʼolubanza, asyasũbũlya ebyo ĩmaya omwʼĩba, kutse 

ekindu ekyo abana erinyegakyo, kutse kindu abĩkĩbawa, kutse kindu ekyatala naye 

mwakibana,  

5kutse ekĩndũkĩ ekyo alahĩraya omo mabehĩ asyasũbũlya ebyosĩ, kandi asyatomeka 

kukyo ko kitswe kiguma kyʼomo bitanu oko mwenyekyo. Asyamuhakyo oko kiro 

akaleta obuhere bʼolubanza.  

6Naye asyaletera omũhererĩ yʼobuhere buwe bwʼerĩlolya, busana nʼOmwami Mukulu, 

embangale eyite ko bulema eyĩkalũa omo kĩhyo, ngʼeriganza lyawe, lyʼobũgũlĩ 

bwayo, busana nʼobuhere bwʼerĩhalya, 

7nʼomũhererĩ asyamũsanganĩa omo mbanulo oko Mwami Mukulu; naye asyabuyirwa 

busana nʼomwatsi wahi akakola owakaleka iniabya kʼolubanza.  

8Kandi Omwami Mukulu mwabũga na Musa ati,  

9Uhane Harũnĩ nʼabagala buwe, uti, Erĩ niʼhana lyʼobuhere bwʼerĩokererya; obuhere 

bwʼerĩokererya bwasyabya endata oko lĩko oko kiherero omo kiro kyosĩ erĩhĩka omo 

ngyakya; nʼomuliro wʼekiherero asyasĩnganĩbwa ĩsĩalĩma. 

10Nʼomũhererĩ asyambala olukimba luwe lwʼekĩtanĩ, kandi asyambala ehipitula 

hyʼekĩtanĩ; kandi asyakuka erĩbũ eryo muliro aliahĩsaya omo buhere bwʼerĩokererya 

oko kiherero, nʼerĩhĩralyo oko mũsĩke wʼekiherero. 

11Neryo asyambula esyongimba siwe, nʼeriambala esindi ngimba, nʼerihekera erĩbũ 

lyʼekyaswa kyʼekilaliriro ahowene.  

12Nʼomuliro owali oko kiherero asyasĩnganĩbwaho endambĩ yosĩ, syasyerĩma; 

nʼomũhererĩ asyakya esyongwĩ syoho obuli ngyakya-ngyakya; kandi asyatondekaho 

obuhere bwʼerĩokererya, kandi asyahĩsĩrĩryaho ebĩsabũ byʼamahere wʼobuholo. 

13Omuliro asyasĩnganĩbwa oko kiherero endambĩ yosĩ; syasyerĩma.  

14Nʼekihano kyʼobuhere bwʼeyĩsyano yʼengano kyekĩ: abagala ba Harũnĩ 

basyahererabo embere syʼOmwami Mukulu, embere syʼekiherero.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


199 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

15Naye asyĩmya kubo kwʼekiganza kyʼeyĩsyano yʼenzelele yʼobuhere bwʼeyĩsyano, 

nʼoko magũta wabo, nʼobukwa bosĩ obuli oko buhere bwʼeyĩsyano yʼengano, 

nʼerĩhĩsĩryabyo oko kiherero busana nʼekikumbo kikasiha, ngʼekĩbũkyo kyabo oko 

Mwami Mukulu.  

16Eyiriasaka kubo Harũnĩ nʼabagala buwe basyalyabo; yasyalibwa butsira kĩhamya 

ahabũyĩrĩre; basyalira omo kibuga kyʼeHema yʼerĩhĩndanamo.  

17Sĩbwendĩsyagũmbĩkwa nʼekĩhamya. Nabiriha bobo ngʼerĩgabo lyabo omo mahere 

wage awabiriyirwa omo muliro; nĩ bũbũyĩrĩre kutsibu ngʼobuhere bwʼebibi, kandi 

ngʼobuhere bwʼolubanza. 

18Obuli mulume omo katĩkatĩ kʼabana ba Harũnĩ basyalya kubo ngʼerĩgabo liwe kera 

na kera omo syondengo syenyũ syosĩ, omo mahere wʼOmwami Mukulu awabiriyirwa 

omo muliro; obuli mundu oyũkatũla kubyo asyahigulwa.  

19Neryo Omwami Mukulu mwabũga na Musa, ati,  

20Obũ ni buhere obo Harũnĩ nʼabagala buwe, basyaherera Omwami Mukulu omo kiro 

ekyo Harũnĩ asyahakabĩbwa amagũta; ekiguma kyʼomwʼĩkũmĩ, ekitiri kyʼeyĩsyano 

yʼenzelele busana nʼobuhere bwʼeyĩsyano ebiro byosĩ, ekitswe kyabo omo ngyakya, 

nʼekitswe kyabo omwʼĩgolo.  

21Bwasyakokotĩbwa nʼamagũta erĩkotsya oko luyo, Bwasyabya bwabitsapa, wasyaleta 

bomo. Omo bitswe bĩgũmbĩkĩre, wasyaherera obuhere bwʼeyĩsyano busana 

nʼekikumbo ekikasiha oko Mwami Mukulu.  

22Nʼomũhererĩ oyo wabĩrĩhakabĩbwa amagũta oyo Wasyabya omo mwanya wuwe 

omo katĩkatĩ kʼabagala buwe asyaherabo. Omo mugambo wʼemigulu yosĩ, obosĩ; 

bwasyokererĩbwa busana nʼOmwami Mukulu.  

23Nʼobuli buhere bwʼeyĩsyano yʼengano bwʼomũhererĩ bwasyokererĩbwa obosĩ 

sibusyeribawa.  

24Kandi Omwami Mukulu mwabũga na Musa, ati,  

25Ubwire Harũnĩ nʼabagala buwe, uti, Ekĩ ni kihano kyʼobuhere bwʼebibi; omo 

mwanya aho obuhere bwʼerĩokererya bũkĩtĩrawa obuhere bwʼebibi bwasyokererĩbwa 

embere syʼOmwami Mukulu; nĩ bũbũyĩrĩre kutsibu.  

26Omũhererĩ oyukaherererabo busana nʼebibi asyalyabo; bwasyalibwa omo mwanya 

wʼahabũyĩrĩre, omo kibuga kyʼeHema yʼerĩhĩndanamo.  

27Obuli mundu oyũkasyatũla okwʼĩswĩ yabo asyahigulwa; nʼomugulu omusasi wabo 

akatsatsangawa oko lukimba lwahi, wasyerya owatsatsangawa omo mwanya 

wʼahabũyĩrĩre.  

28Nikwa enyunga yʼeribumba eyiryatsumbawamo iyatulwa; kandi bwamahũkwa omo 

nyungu yʼomulinga, yasyakurutwa, nʼerĩlabyayo omo magetsi.  

29Obuli mulume omo katĩkatĩ kʼabahererĩ asyalya kubo; nĩ bũbũyĩrĩre kutsibu.  

30Nĩkwa obuhere bwʼebibi obuwite omusasi owakaletawa omo Hema yʼerĩhĩndanamo 

eririha embanulo omo mwanya wʼahabũyĩrĩre isibwalibawa, bwasyahĩsĩrĩrĩbwa omo 

muliro.  

Abalawĩ 7 

Eritegeka lyʼamahere 

1Ekihano kyʼobuhere bwʼolubanza kyekĩ: kĩbũyĩrĩre kutsibu.  

2Aho bakakerera obuhere bwʼerĩokererya ha nʼaho basyakerera obuhere bwʼolubanza, 

asyatsatsanga omusasi wabo oko kiherero erĩtĩmbya ehosĩ. 

3Kandi asyaherera kubo ebĩsabũ byabo byosĩ; nʼomukira wʼebĩsabũ, nʼebĩsabũ 

ebĩswĩkĩre ebila byʼomo nda,  

4kandi asyalũsyaho esyombĩko ĩbĩrĩ, nʼebĩsabũ ebiri kusyo, ebiri hakũhĩ nʼesyombĩko, 

nʼendulu eyiri oko bulepe. 

5Nʼomũhererĩ asyahĩsĩrĩryabo oko kiherero busana nʼobuhere obwabĩrĩokĩbwa omo 

muliro busana nʼOmwami Mukulu; ni buhere bwʼolubanza.  

6Obuli mulume omo katĩkatĩ kʼabahererĩ asyalya kubo; bwasyalirwa ahabũyĩrĩre; nĩ 

bũbũyĩrĩre kutsibu.  

7Ngoko buhere bwʼebibi buli, nʼobuhere bwʼolubanza ko bune butya; ekihano kyago 

ni kiguma; omũhererĩ oyukaliha embanulo mubo yo wasyĩmyabo.  

8Nʼomũhererĩ oyukahera obuhere bwʼerĩokererya bwʼomundundi, omũhererĩ oyo 

asyayĩmĩrya engobĩ yʼobuhere bwʼerĩokererya obo alialeta.  

9Nʼobuli buhere bwʼerĩokererya obũkotsĩrye oko luyo, nʼebyosĩ bĩkakotsĩbawa oko 

luyo lwʼekisanzali, nʼoko luyo lwʼerĩgũmbĩka, byasyabya byʼomũhererĩ ulyaherabyo.  

10Nʼobuli buhere bwʼeyĩsyano yʼengano, obũtũlũngene nʼamagũta, kutse obũmĩre, 

abagala ba Harũnĩ bosĩ basyayĩmĩryabyo, omuguma ngʼogundi.  

11Kandi ekĩ ni kihano kyʼerihonga lyʼamahere wʼobuholo, ago mundu asyaherera 

Omwami Mukulu.  

12Amaherabo busana nʼeriha ewasĩngya, asyaherabo haguma nʼehongo yʼewasĩngya, 

otutole otute mo kĩhamya ehĩtũlũngene nʼamagũta, nʼotutole otũhakabĩbwe 

nʼamagũta, nʼotutole twʼeyĩsyano yʼenzelele otũtũlũngene nʼamagũta.  

13Asyaleta obuhere buwe haguma nʼehitole ehiri mwʼekĩhamya haguma nʼehongo 

yʼamahere wuwe wʼobuholo busana nʼeriha ewasĩngya.  

14Asyaleta kubo kwʼekiguma omo buli buhere busana nʼobuhere bwʼerisumbira 

Omwami Mukulu; bwasyabyaʼbwʼomũhererĩ oyukatsatsanga omusasi wʼamahere 

wʼobuholo.  

15Nʼesĩswĩ syʼehongo yʼamahere wʼobuholo busana nʼeriha ewasĩngya syasyalibwa 

oko kiro ekyo kyʼobuhere buwe; sĩendĩsyasakya kubo erĩhĩka oko ngyakya.  

16Nĩkwa ehongo yʼobuhere buwe yamabya yʼerĩlahĩrya, kutse obuhere bwʼeriyitswa 

bwasyalibwa oko kiro ekyo alyahera obuhere bwʼehongo yiwe; nʼengyakya ebikasaka 

kubo byanganalibwa;  

17nĩkwa ebiryasaka oko sĩswĩ syʼehongo byasyahĩsĩbwa omo muliro oko kiro 

kyʼebisatu.  

18Nʼeyĩswĩ yʼehongo yʼamahere wʼobuholo yamalibwako oko kiro kyʼebisatu, 

oyukaherabo sĩendĩsyalĩgwa, kutse siyendisyaganzwa busana nʼoyukaherabo. 

Kyasyabya kindu kyʼesyonye, nʼomundu oyukalya kubo asyaheka obubi buwe.  

19Nʼeyĩswĩ eyĩkatũla oko kindu kĩtĩsĩrĩre sisyeribawa; yasyahĩsĩrĩrĩbwa omo muliro. 

Kandi busana nʼeyindi ĩswĩ obuli mundu oyo werĩre asyalya kuyo.  

20Nĩkwa omundu oyukalya okwʼĩswĩ yʼehongo yʼamahere wʼobuholo wʼOmwami 

Mukulu, oyũtĩsĩrĩre, omundu oyo asyahigwa oko bandu buwe. 

21Nʼomugulu Omundundi akatũla oko kindu kĩtĩsĩrĩre, ekĩtowene kyʼomundu, kutse 

enyama ĩtowene, kutse ebyʼesyonye ebĩtĩsĩrĩre, neryo akalya oko sĩswĩ syʼehongo 

yʼamahere wʼobuholo, ago Mwami Mukulu, omundu oyo asyahigwa oko bandu buwe.  

Ebĩsabũ nʼomusasi sibiribawe 

22Neryo Omwami Mukulu mwabũga na Musa ati,  

23Ubwire abana ba Ĩsraelĩ, uti, Simusyerya ebĩsabũ byʼende, kutse ebyʼembũlĩ, kutse 

ebyʼembene.  

24Nʼebĩsabũ byʼenyama eyiryayiholera, nʼebĩsabũ byʼeyĩrĩtawa nʼesyonyama, 

byanganakola ogundi mũbĩrĩ; nĩkwa Simusyerya kubyo nʼahake.  

25Kusangwa Omundundi oyukalya ebĩsabũ byʼenyama eyo abandu bakaherera mo 

buhere bũlyokĩbawa oko muliro busana nʼOmwami Mukulu, omundu oyukalyabyo 

asyahigwa oko bandu buwe.  

26Kandi Simusyerya emĩsĩndo yosĩ yʼomusasi, amabya wʼenyonyũ kutse wʼenyama, 

ehosĩ mũkĩkala.  

27Kandi omundu gʼũkwʼĩnywe oyukalya omusasi, omundu oyo asyahigwa oko bandu 

buwe.  

Erĩgabo lyʼabahererĩ 

28Kandi Omwami Mukulu mwabũga na Musa, ati,  

29Ubwire abana ba Ĩsraelĩ, uti, Oyukaherera ehongo yʼamahere wʼobuholo wuwe oko 

Mwami Mukulu asyaletera Omwami Mukulu yʼobuhere obũkalũa oko syohongo 

syʼamahere wuwe wʼobuholo.  

30Ebyala biwe byasyaleta amahere oko Mwami Mukulu awakokĩbawa omo muliro. 

Ebĩsabũ haguma nʼekĩkũba asyaletabyo, ekĩkũba kitoke eriretwa eribya buhere 

bwʼerĩsũka-sũkĩbwa embere syʼOmwami Mukulu.  

31Nʼomũhererĩ asyahĩsĩrya ebĩsabũ byʼoko kiherero; nĩkwa ekĩkũba kyasyabya kya 

Harũnĩ nʼabagala buwe.  

32Kandi mwasyaha omũhererĩ ekihinga kyʼamali busana nʼobuhere bwʼerisumba 

erĩlũa oko hongo yʼamahere gʼobuholo.  

33Oyukahera omusasi wʼamahere wʼobuholo nʼebĩsabũ omo katĩkatĩ kʼabagala ba 

Harũnĩ, neryo ekihinga kyʼamali kyasyabya ĩgabo liwe.  

34Kusangwa ekĩkũba kyʼerĩsũkĩbwa nʼekihinga kyʼerisumba nabĩrĩmyabyo oko bana 

ba Ĩsraelĩ mo hongo yʼamahere wabo wʼobuholo, nabirihabyo uku Harũnĩ omũhererĩ, 

nʼoko bagala buwe ngʼerĩgabo lyabo erĩlũa oko bana ba Ĩsraelĩ busana nʼemigulu yosĩ.  

35Erĩ nĩ ʼgabo likahigulawa busana na Harũnĩ, nʼerĩgabo lyʼabagala buwe 

likahigulawa busana nabo, erĩkalũa omo mahere wʼOmwami Mukulu awakokĩbawa 

oko muliro, oko kiro ekyo ahĩrabo erikolera Omwami Mukulu ngʼabahererĩ.  

36Omwami Mukulu mwahana ati abana ba Ĩsraelĩ bahebyo kubo omo kiro ekyo 

ahakabayabo amagũta. Nĩ ʼgabo lyabo busana nʼemigulu yosĩ omo katĩkatĩ 

kʼesyondengo syabo.  

37Ekĩ ni kihano kyʼobuhere bwʼerĩokererya, nʼobuhere bwʼengano nʼobuhere 

bwʼebibi, nʼobuhere bwʼolubanza, nʼobuhere bwʼerihigula, nʼobwʼehongo yʼamahere 

wʼobuholo.  

38Ekĩ kyo Mwami Mukulu ahana Musa oko kitwa kyʼeSĩnaĩ ekiro ahana abandu ba 

Ĩsraelĩ eriretera Omwami Mukulu yʼamahere wabo, omo mbwarara yʼeSĩnaĩ.  

 

Abalawĩ 8 

Erihigula abahererĩ 

1Neryo Omwami Mukulu mwabũga na Musa, ati 

2Wĩmaye Harũnĩ nʼabagala buwe, nʼesyongimba, nʼamagũta wʼerĩhakabya, nʼenume 

yʼende yʼobuhere bwʼebibi, nʼesyombangale ĩbĩrĩ, nʼekĩbo kyʼobundu obute mo 

kĩhamya;  

3kandi ũhĩndanaye endeko yosĩ yʼoko lũkyo lwʼeHema yʼerĩhĩndanamo.  

4Neryo Musa mwakola ngoko Mwami Mukulu amuhana. Endeko yabere 

yabĩhĩndanĩbwa oko lũkyo lwʼeHema yʼerĩhĩndanamo, 

5neryo Musa mwabũga nʼendeko eyo ati, Oyũ go mwatsi Omwami Mukulu abirihana 

erikolwa.  

6Na Musa mwaleta Harũnĩ nʼabagala buwe, mwakosabo omo magetsi. 

7Neryo mwamwambalya erĩkotĩ, mwamũkũndĩka kʼomukoba, kandi mwamwambalya 

ekanzu, kandi mwamũhĩra kwʼeefodĩ, kandi mwamũkũndĩka olukoba lwʼeefodĩ 

olũlũkĩre nʼamenge, mobamũkũndĩkalo. 

8Kandi mwamũhĩra kwʼekyuma kyʼekĩkũba; nʼomo kyuma kyʼekĩkũba mwahĩramo 

Ũrĩmũ na Thũmĩmũ.  

9Neryo mwahĩra embĩta yʼoko mutwe wuwe; nʼendata oko mbĩta, embere mwahĩra 

akasayi kʼesyamagetsi, ka kakĩra kabũyĩrĩre; ngoko Mwami Mukulu ahana Musa.  

10Neryo Musa mwĩmya amagũta wʼerĩhakabya, mwahakabya ahabũyĩrĩre nʼebyosĩ 

byabyamo, mwahigulabyo.  

11Kandi mwatsatsanga amagũta gʼoko kiherero ngendo sirinda, kandi mwahakabya 

ekiherero nʼebindu byakyo byosĩ kwʼamagũta, nʼekinabiro, nʼendĩna yakyo, 

erihigulabyo.  

12Neryo mũta amagũta wʼerĩhakabya oko mutwe wa Harũnĩ, mwamũhakabya, 

erimuhigula.  

13Neryo Musa mwaleta abagala ba Harũnĩ, mwambalyabo amakotĩ, nʼerĩkũndĩka 

emikoba nʼeriboha kubo kwʼemiremba ngoko Mwami Mukulu ahana Musa.  

14Neryo mwaleta enume yʼende yʼobuhere bwʼebibi, na Harũnĩ nʼabagala buwe 

mobahĩra ebyala byabo oko mutwe wʼenume yʼende yʼobuhere bwʼebibi.  

15Neryo Musa mwĩtayo; kandi Musa mwĩmya omusasi, mwahĩrago oko mahembe 

wʼekiherero nʼerĩtĩmbyago ehosĩ omo munwe wuwe, mwahotsya ekiherero. Neryo 

mũta omusasi gʼomo ndĩna yʼekiherero, nʼerĩhotsyakyo, nʼeririha embanulo busana 

nakyo.  

16Neryo mwĩmya ebĩsabũ ebyabya oko bila byʼomo nda, nʼendulu yʼoko bulepe, 

nʼesyombĩko ĩbĩrĩ, nʼebĩsabũ byasyo, na Musa mwahĩsĩriryabyo omo mũkĩ 

ngʼobuhere oko kiherero.  

17Nĩkwa enume yʼende nʼekihu kyayo nʼeyĩswĩ yayo, nʼebise byayo, mwahĩsĩrĩryabyo 

omo muliro ekyaswa kyʼekilaliriro ngoko Mwami Mukulu ahana Musa.  

18Neryo mwaleta embangale yʼobuhere bwʼerĩokererya; na Harũnĩ nʼabagala buwe 

mobahĩra ebyala byabo oko mutwe wʼembangale.  

19Neryo Musa mwakerayo; kandi Musa mwatsatsanga omusasi oyo gʼoko kiherero 

erĩtĩmbya goko.  

20Neryo mwatsũtsanga embangale eyo mo bitswe-bitswe; neryo Musa mwahĩsĩrĩrya 

omutwe, nʼebitswe-bitswe, nʼebĩsabũ omo mũkĩ mo buhere.  

21Neryo mwerya ebila byʼomo nda nʼeminono omo magetsi; neryo Musa 

mwahĩsĩrĩrya embangale yosĩ eyo yʼoko kiherero: yabya buhere bwʼerĩokererya 

busana nʼekikumbo kyʼerisiha; yabya buhere obũkokĩbawa oko muliro oko Mwami 

Mukulu; ngoko Mwami Mukulu ahana Musa.  

22Neryo mwaleta eyindi mbangale yʼakabiri, embangale yʼerihigula. Neryo Harũnĩ 

nʼabagala buwe mobahĩra ebyala byabo oko mutwe wʼembangale eyo.  

23Neryo Musa mwĩtayo; na Musa mwĩmya oko musasi wayo, mwahĩrago oko mutwe 

wʼokũtũ kwʼamali kwa Harũnĩ, nʼoko kikumo kyʼebyala biwe byʼamali, nʼokwʼĩno 

lyʼobulume ryʼekisando kiwe kyʼamali. 

24Neryo Musa mwaleta bagala ba Harũnĩ; neryo mwahĩra omusasi gʼoko mitwe-

mitwe yʼamatwĩ wabo wʼamali, nʼoko bikumo byʼebyala byabo byʼamali, nʼoko mano 

wʼobulume wʼebisando byabo byʼamali; na Musa mwatsatsanga omusasi gʼoko 

kiherero erĩtĩmbyago ehosĩ.  

25Neryo mwĩmya ebĩsabũ, nʼomukira wʼebĩsabũ, nʼebĩsabũ byosĩ ebyabya oko bila 

byʼomo nda nʼendulu yʼoko bulepe, nʼesyombĩko ĩbĩrĩ, nʼebĩsabũ byasyo, nʼekihinga 

kyʼamali;  

26neryo mwĩmya akatole kaguma akate mo kĩhamya, omo kĩbo kyʼobundu obute mo 

kĩhamya, ekyabya embere syʼOmwami Mukulu, nʼakatole kaguma akali mwʼamagũta, 

nʼakatole kaguma akangũhĩrĩre, neryo Musa mwahĩrabyo oko magabo wʼebĩsabũ, 

nʼoko kihinga kyʼamali.  

27Neryo mwahĩra ebyosĩ omo byala bya Harũnĩ, nʼomo byala byʼabagala buwe, neryo 

mwaletabyo ngʼobuhere bwʼerĩhũnga-hũngya embere syʼOmwami Mukulu.  

28Neryo Musa mwalũsyabyo omo byala byabo nʼerĩhĩsĩrĩryabyo omo mũkĩ oko 

kiherero haguma nʼobuhere bwʼerĩokererya. Byabya buhere bwʼerihigula busana 

nʼekikumbo kĩsĩhĩre; bwabya buhere obwabĩrĩokererĩbwa oko muliro busana 

nʼOmwami Mukulu.  

29Neryo Musa mwĩmya ekĩkũba ekyo, mwahũnga-hũngyakyo busana nʼobuhere 

bwʼerĩhũnga-hũngya embere syʼOmwami Mukulu; lyabya ĩgabo lya Musa oko 

mbangale yʼerihigula; ngoko Mwami Mukulu ahana Musa.  

30Neryo Musa mwĩmya oko magũta wʼerĩhakabya nʼoko musasi owabya endata oko 

kiherero, mwatsatsangago uku Harũnĩ nʼoko ngimba siwe, nʼoko bagala buwe nʼoko 

ngimba syabo, kandi mwahigula Harũnĩ, nʼesyongimba siwe, nʼabagala buwe, 

nʼesyongimba syʼabagala buwe.  

31Neryo Musa mwabũga na Harũnĩ nʼabagala buwe ati, Ũhũke esĩswĩ oko lũkyo 

lwʼeHema yʼerĩhĩndanamo; mulire syoho nʼobundu obuli omo kĩbo kyʼobuhere 

bwʼerihigula ngoko nahana nyiti, Harũnĩ nʼabagala buwe basyalyabo.  

32Nʼebikasaka oko sĩswĩ nʼoko bundu mwasyahĩsĩrĩryabyo oko muliro.  

33Nenyũ simusyehulukira eyĩhya oko lũkyo lwʼeHema yʼerĩhĩndanamo ebiro birinda, 

erĩhĩka aho ebiro byʼerihigulwa lyenyũ byasyahĩkĩra; kusangwa asyabahigula ebiro 

birinda.  

34Omwami Mukulu abirihana ati kikolawe ngoko kiriakolawa mũnabwĩre, eririha 

embanulo busana nenyũ.  

35Kandi oko lũkyo lwʼeHema yʼerĩhĩndanamo mwasyasiba omo musibo nʼomo kiro 

ebiro birinda, nʼerĩteya erihana lyʼOmwami Mukulu, mukasyahola, kusangwa 

nabirihanwa nyitya.  

36Neryo Harũnĩ nʼabagala buwe mabakola emyatsi yosĩ eyo Mwami Mukulu ahana 

Musa.  

Abalawĩ 9 

Harũnĩ akahera amahere 

1Neryo oko kiro kyʼomunani, Musa mwabirikira Harũnĩ nʼabagala buwe, nʼabakulu 

ba Ĩsraelĩ;  

2neryo mwabũga na Harũnĩ, ati, Ĩmaya enume yʼekyana kyʼende busana nʼobuhere 

bwʼebibi, nʼembangale busana nʼobuhere bwʼerĩokererya, eyite ko bulema, 

muhereresyo embere syʼOmwami Mukulu.  

3Neryo wasyabũga nʼabandu ba Ĩsraelĩ uti, Mwĩmaye embaya busana nʼobuhere 

bwʼebibi nʼekyana kyʼende nʼekyana kyʼembũlĩ, ebibiri byosĩ byʼomwaka muguma, 

ebite ko bulema, busana nʼobuhere bwʼerĩokererya;  

4kandi enume yʼende nʼembangale busana nʼamahere wʼobuholo, erihongerasyo 

embere syʼOmwami Mukulu; kandi obuhere bwʼeyĩsyano yʼengano obũtũlũngene 

nʼamagũta; kusangwa mũnabwĩre Omwami Mukulu akandibahulukira.  

5Neryo mobaleta ebyo Musa ahula embere syʼeHema yʼerĩhĩndanamo; nʼendeko yosĩ 

moyasegera hakũhĩ mobahangana embere syʼOmwami Mukulu.  

6Neryo Musa mwabũga ati, Oyũ go mwatsi ogo Mwami Mukulu ahana ati mukole; 

nʼolukengerwa lʼOmwami Mukulu lubahulukireko.  

7Kandi Musa mwabũga na Harũnĩ ati, Segera hakũhĩ nʼekiherero uhere obuhere 

bwawe bwʼebibi, nʼobuhere bwawe bwʼerĩokererya eriyirihira embanulo nʼeyʼabandu; 

neryo uhere obuhere busana nʼabandu, nʼeririhira abandu bʼembanulo, ngoko Mwami 

Mukulu ahana.  

8Neryo Harũnĩ mwasegera hakũhĩ nʼekiherero, mwakera ekyana kyʼende kyʼobuhere 

bwʼebibi, obwabya busana naye ĩyowene.  

9Nʼabagala ba Harũnĩ mobamuletera omusasi; naye mwatũlya omunwe wuwe gʼomo 

musasi, mwahĩrago oko mahembe wʼekiherero, neryo mũta ogundi musasi gʼomo 

ndĩna yʼekiherero.  

10Nĩkwa mokerya oko kiherero kwʼebĩsabũ, nʼesyombĩko, nʼendulu yʼoko bulepe 

byʼobuhere bwʼebibi; ngoko Mwami Mukulu ahana Musa.  

11Nʼesĩswĩ nʼengobĩ mwahĩsĩrĩryabyo omo muliro ekyaswa kyʼekilaliriro.  

12Neryo mwakera obuhere bwʼerĩokererya; nʼabagala ba Harũnĩ mobamũhererya 

omusasi, naye mwatsatsangago oko kiherero erĩtĩmbya goho.  

13Neryo mobamuletera obuhere bwʼerĩokererya mo kitswe-kitswe, nʼomutwe; naye 

mwahĩsĩrĩryabyo oko kiherero.  

14Neryo mwerya ebila, nʼeminono, neryo mwahĩsĩrĩryabyo omo mũkĩ mo buhere 

bwʼerĩokererya oko kiherero.  

15Neryo mwaleta obuhere busana nʼabandu, kandi mwĩmya embene yʼobuhere 

bwʼebibi eyabya busana nʼabandu neryo mwakerayo, mwaherayo busana nʼebibi, 

ngʼeyʼerĩmbere.  

16Neryo mwaleta obuhere bwʼerĩokererya, mwaherabo ngʼekihano.  

17Neryo mwaleta obuhere bwʼeyĩsyano yʼengano, kandi mũsũlya omo kiganza kiwe 

mwʼeyĩsyano, mwahĩsĩryabo oko kiherero, obuhere bwʼerĩokererya obwʼengyakya 

buteko.  

18Neryo mwĩta enume yʼende nʼembangale, ehongo yʼamahere wʼobuholo, eyabya 

busana nʼabandu; neryo abagala ba Harũnĩ mobamuletera omusasi, neryo 

mwatsatsangago oko kiherero erĩtĩmbyago ehosĩ.  

19Nĩkwa ebĩsabũ byʼenume yʼende nʼebyʼembangale, nʼomukira wʼebĩsabũ, nʼebĩsabũ 

ebĩswĩkĩre ebila, nʼesyombĩko, nʼendulu yʼoko bulepe 

20mobahĩra ebihande byʼebĩsabũ byʼoko bĩkũba; neryo mwahĩsĩrĩrya ebĩsabũ byʼomo 

mũkĩ oko kiherero mo buhere.  

21Nĩkwa Harũnĩ mwahũnga-hũngya ebĩkũba ebyo nʼekihinga kyʼamali busana 

nʼobuhere bwʼerĩhũnga-hũngya embere syʼOmwami Mukulu; ngoko Musa ahana.  

22Neryo Harũnĩ mwasumba ebyala biwe erĩlolyabyo oko bandu, mwatsumulabo, 

neryo mwakĩma erĩlũa okwʼihera; obuhere bwʼebibi, nʼobuhere bwʼerĩokererya, 

nʼamahere wʼobuholo.  

23Neryo Musa na Harũnĩ mobingira omo Hema yʼerĩhĩndanamo. Babere bahuluka, 

nʼeritsumula abandu, olukengerwa lʼOmwami Mukulu molwahulukira abandu bosi. 

24Nʼomuliro mwahuluka embere syʼOmwami Mukulu, mwakĩrĩrya obuhere 

bwʼerĩokererya nʼebitswe byʼebĩsabũ oko kiherero; nʼomugulu abandu bosĩ 

balangirago, mobasumba emirenge mobawira oko mũsũ wabo.  

 

Abalawĩ 10 

Erĩhalya lya Nadabũ na Abĩhũ 

1Neryo Nadabũ na Abĩhũ, abagala ba Harũnĩ, mobĩmya obuli mundu oruho luwe, 

mobahĩramo omuliro, neryo mobahĩra kugo kwʼobukwa, mobahara omuliro wʼogundi 

mũsĩndo embere syʼOmwami Mukulu, ngoko atahanabo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Neryo muliro mwalũa oko Mwami Mukulu, mwabugabo, nabo mobaholera embere 

syʼOmwami Mukulu.  

3Neryo Musa mwabũga na Harũnĩ, ati, Ekĩ kyo Mwami Mukulu abũga ati, 

Nasyaganzwa mo mũbũyĩrĩre oko bakasa hakũhĩ nage, nʼembere syʼabandu bosĩ 

nasyakengwa. Na Harũnĩ mwabya bũkũtũ.  

4Neryo Musa mwabirikira Mĩsaelĩ na Elĩsafanĩ, nʼabagala ba Ũsĩelĩ nyĩnya-lume wa 

Harũnĩ, mwabũga nabo ati, Musegere hakũhĩ, muheke abagala benyũ balũe embere 

syʼahʼerĩĩkala habũyĩrĩre, mutwalebo eyĩhya wʼekilaliriro.  

5Neryo mobasegera hakũhĩ, mobahekerabo ekyaswa kyʼekilaliriro omo makotĩ wabo 

ngoko Musa abũga.  

6Neryo Musa mwabũga na Harũnĩ nʼabagala buwe ye Eleazarĩ na Ĩtamarĩ, ati, 

Simuswikule emitwe yenyũ, kutse simutulange emyenda yenyũ, mukasyahola, 

nʼakandi akasyahitana oko ndeko yosĩ. Nĩkwa abagala benyũ, ekĩtũnga kyosĩ kya 

Ĩsraelĩ, basyasũsũmanira erĩhĩsya eryo Mwami Mukulu abĩrĩakya.  

7Nenyũ sĩmũsyelũa oko lũkyo lwʼeHema yʼerĩhĩndanamo mukasyahola; kusangwa 

amagũta wʼerĩhakabya wʼOmwami Mukulu ali kwĩnywe. Neryo mobakola 

ngʼekĩnywa kya Musa.  

Abahererĩ bakakagawa obwabũ 

8Neryo Omwami Mukulu mwabũga na Harũnĩ, ati,  

9Sũsyepũlaya ebĩnyũ kutse obwabũ, uwe nʼabagala bawe, omugulu mukingira omo 

Hema yʼerĩhĩndanamo, mukasyahola; kyasyabya kihano kyʼemigulu yosĩ omo 

syondengo syenyũ syosĩ,  

10imwatoka erisombola omo katĩkatĩ kʼebĩbũyĩrĩre nʼebĩtowene, nʼomo katĩkatĩ 

kʼebĩtĩsĩrĩre nʼebyowene 

11imwatoka erĩkangĩrĩrya abana ba Ĩsraelĩ emigambo yosĩ eyo Mwami Mukulu 

abĩrĩbũga nabo busana na Musa.  

Amahano wʼabahererĩ nʼamagabo wabo 

12Neryo Musa mwabwira Harũnĩ, na Eleazarĩ, na Ĩtamarĩ, abagala buwe ababala, ati, 

Mwĩmaye obuhere bwʼeyĩsyano obuliasaka oko mahere wʼOmwami Mukulu 

awokĩbwe oko muliro, nʼeriryabo butsira kĩhamya oko mũsĩke wʼekiherero; kusangwa 

bũbũyĩrĩre kutsibu.  

13Kandi mwasyalirabo ahabũyĩrĩre, kusangwa nĩ ʼgabo lyawe, nʼerĩgabo lyʼabagala 

bawe, oko mahere wʼOmwami Mukulu awakokĩbawa oko muliro; kusangwa ko 

nahanawa nyitya.  

14Nĩkwa ekĩkũba kyʼerĩhũnga-hũngya nʼekihinga kyʼerisumba wasyalirabyo omo 

mwanya owerĩre, uwe nʼabagala bawe, nʼabali bawe; kusangwa byabirihabwa 

ngʼerĩgabo lyawe, nʼerĩgabo lyʼabagala bawe, mo hongo syʼamahere wʼobuholo 

wʼabana ba Ĩsraelĩ. 

15Basyaleta ekihinga kyʼerisumba nʼekĩkũba kyʼerĩhũnga-hũngya haguma nʼamahere 

awakokĩbawa omo muliro oko magabo wʼebĩsabũ, eriretabyo busana nʼobuhere 

bwʼerĩhũnga-hũngya embere syʼOmwami Mukulu; kandi lyasyabya ĩgabo lyawe, 

nʼabagala bawe haguma, ebiro byosĩ; ngoko Mwami Mukulu abirihana.  

16Nĩkwa Musa mwasonda-sonda embene yʼobuhere bwʼebibi, neryo, 

ibwamabiakirira! Neryo Musa mwahitana uku Eleazarĩ na Ĩtamarĩ, abagala ba Harũnĩ 

ababala, ati,  

17Busana nakĩ simwetalya obuhere bwʼebibi bwʼahabũyĩrĩre kwehĩ? Kusangwa 

bũbũyĩrĩre kutsibu, naye abiribahabo eriheka ebibi byʼendeko, eririhirabo embanulo 

embere syʼOmwami Mukulu. 

18Kusangwa omusasi wayo alwe isialialetwa omwisi, omo habũyĩrĩre, mũlũe 

ĩmwangalĩrĩrebo ahabũyĩrĩre ngoko nahana.  

19Neryo Harũnĩ mwabwira Musa ati, Lebaya, mũnabwĩre, babirireta obuhere bwabo 

bwʼebibi nʼobuhere bwabo bwʼerĩokererya embere syʼOmwami Mukulu. Omugulu 

emyatsi yingaha eyĩ yamambĩkako, kumbe indialya obuhere bwʼebibi mũnabwĩre, nga 

bĩlwe byowene omo meso wʼOmwami Mukulu kwehĩ?  

20Neryo omugulu Musa owa ebĩ, mobyowana omo meso wuwe.  

Abalawĩ 11 

Esyonyama syowene nʼesĩtowene 

1Neryo Omwami Mukulu mwakanĩa na Musa na Harũnĩ ati,  

2Ũbũge nʼabana ba Ĩsraelĩ, uti, Esĩ sye syonyama esyo mwangalya omo katĩkatĩ 

kʼesyonyama syosĩ esiri omo kihugo.  

3Ekĩndũkĩ ekiwite ekigere, ekiwite ekisando kĩtũlĩre, ekikalya nʼerĩsũbũlya, omo 

katĩkatĩ kʼesyonyama, kyo mwasyalya.  

4Nĩkwa Simusyerya esĩ oko sĩkasũbũlaya, kutse oko sĩtũlĩre ekisando; engamia, 

kusangwa ĩkasũbũlaya, nĩkwa sĩyĩtũlĩre kisando, sĩyowene ũkwʼĩnywe.  

5Nʼewĩbarĩ, kusangwa ĩkasũbũlaya, nĩkwa sĩyĩtũlĩre kisando, nayo sĩyowene busana 

nenyũ,  

6nʼesungura kusangwa ĩkasũbũlaya nĩkwa siwite kigere, nayo sĩyowene busana nenyũ,  

7nʼengulube, kusangwa inawĩte ekigere, kandi ĩnatũlĩre ekisando, nĩkwa sĩrĩsũbũlaya, 

nayo sĩyowene busana nenyũ.  

8Simusyerya esĩswĩ syasyo, nʼebĩnda byasyo sĩmũsyetũla kubyo; esyo sĩsyowene 

busana nenyũ.  

9Esĩ syo mwasyalya oko syosĩ esiri omo magetsi; ekĩndũkĩ ekiwite ehikibi nʼebikora 

omo magetsi, nʼomo syongetsi, nʼomo syonyũsĩ, esyo syo mwasyalya.  

10Nĩkwa esyosĩ esitawite ehikibi nʼebikora omo syongetsi nʼomo syonyũsĩ, oko syosĩ 

sikalendera omo magetsi, nʼoko syonyama syosĩ, sĩhangĩkĩre esiriho esiri omo 

magetsi, ni nye busana nenyũ.  

11Nasyo syasyabya nye busana nenyũ Simusyerya esĩswĩ syasyo, nʼebĩnda byasyo 

mwasyaganzabyo ngʼesyonye.  

12Ekĩndũkĩ ekitawite ehikibi, kutse ebikora omo magetsi, ebyo ni nye busana nenyũ.  

Esyonyonyũ esyowene nʼesĩtowene 

13Esĩ syo mwasyaganza mo nye omo katĩkatĩ kʼesyonyonyũ; sisisyeribawa, erĩsamba, 

nʼenguranga, nʼekĩpũngũ,  

14nʼekihungu, nʼekĩkolĩ omo mũsĩndo wakyo,  

15ekĩkolobĩro omo mũsĩndo wakyo,  

16nʼembũnĩ, nʼakasara kʼekiro, nʼedũdũmĩzĩ, nʼakatelũlĩ omo mũsĩndo wako,  

17nʼenyarũtũtũ, nʼekĩbũkũlũ, nʼekĩsohĩ,  

18nʼekĩbũkũlũ kyʼamahembe, nʼamwalĩ, nʼekihungu 

19nʼekĩrobĩ, nʼemongo omo mũsĩndo wayo, nʼehũdĩ-hũdĩ, nʼomulimalima.  

20Nʼebindu byosĩ ebiwite ebĩpũpa, ebikayikura ebikagendera oko magulu ani ni 

byʼesyonye busana nenyũ.  

21Nĩkwa ebĩ byo mwangalya oko byosĩ ebiwite ebĩpũpa ebikagenda omo magulu ani, 

ebiwite amagulu mali-mali, ebyangatwa ekika oko kitaka.  

22Ebĩ byo mwangalyako; engĩke omo mũsĩndo wayo, nʼakanyamutsere omo mũsĩndo 

wako nʼerituta omo mũsĩndo walyo.  

23Nĩkwa ebindi byosĩ ebiwite ebĩpũpa ebiwite amagulu ani ni byʼesyonye kwĩnywe.  

24Kandi busana nʼesyonyama esĩ mwasyabya batĩsĩrĩre; Omundundi oyo wasyatũla 

oko kĩnda kyasyo asyabya mũtĩsĩrĩre erĩhĩka omwʼĩgolo-golo. 

25Nʼomundundi oyo wasyaheka oko kĩnda kyasyo ĩnĩerya esyongimba siwe, iniabya 

mũtsandĩrya erĩhĩka omwʼĩgolo-golo.  

26Obuli nyama eyĩtũlĩre ekisando, isiwite ekisando kyʼekigere, kutse sĩrĩsũbũlaya, nĩ 

nyĩtsandĩrya ũkwʼĩnywe, nʼobuli mundu oyo wasyatũla kusyo asyabya mũtsandĩrya. 

27Nʼekĩndũkĩ ekikagendera oko binono byakyo, omo katĩkatĩ kʼesyonyama syosĩ 

esikagenda omo magulu ani, byasyabya bĩtsandĩrya kwĩnywe; nʼoyũkatũla oko kĩnda 

kyasyo asyabya mũtsandĩrya erĩhĩka okwʼĩgolo-golo. 

28Nʼoyukaheka ekĩnda kyasyo asyerya esyongimba siwe, kandi iniabya mũtsandĩrya 

erĩhĩka omwʼĩgolo-golo; ebyo nĩ bĩtsandĩrya busana nenyũ.  

Esyonyama syowene nʼesĩtsandĩre 

29Esĩ syo nyĩtsandĩrya busana nenyũ omo katĩkatĩ kʼebindu ebikakululuka oko kitaka; 

omunyerere, nʼembeba, nʼomusiribaba munene omo mũsĩndo wago,  

30nʼendĩko, nʼomwamba nʼomusiribaba, nʼomusiribaba gʼomo musege, 

nʼakanyalũngũ.  

31Esĩ syo nyĩtsandĩrya busana nenyũ omo katĩkatĩ kʼebyosĩ ebikakululuka; oyo 

wasyatũla kubyo, omugulu bĩholĩre, asyabya mũtsandĩrya erĩhĩka okwʼĩgolo-golo.  

32Nʼoko kĩndũkĩ ekyasyatogerwako ekiguma kyʼebĩholĩre, kyasyabya kĩtsandĩrya; 

kutse kyamabya ekibindi kyʼomuti, kutse omwenda, kutse engobĩ, kutse engunza, 

nomo kyangabya kĩndũkĩ, ekikakolerawamo omũbĩrĩ kitolere ĩkyahĩrwa omo magetsi, 

neryo kyasyabya kĩtsandĩrya erĩhĩka omwʼĩgologolo; neryo kyasyowana.  

33Nʼobuli nyungu yʼeribumba eyiryatogerawamo ekindu kiguma kya kubyo ekindu 

ekiri muyo kyasyabya kĩtsandĩrya, nenyũ mwasyatulayo.  

34Nʼakalyo kosĩ akalimo akakalibawa, akahĩkĩre kwʼamagetsi, kasyabya katsandĩrya; 

nʼebyʼerĩpũlya byosĩ ebyangapũlĩbwa omo buli kindu ngʼekyo byasyabya bĩtsandĩrya.  

35Nʼebyosĩ ebikatogerawako nʼekitswekĩ kyʼekĩnda kyabyo byasyabya bĩtsandĩrya; 

kutse erĩko, kutse amahĩga wʼesyonyungu, byasyatsũtsangwa mo bitswe-bitswe; nĩ 

bĩtsandĩrya, kandi byasyabya bĩtsandĩrya busana nenyũ.  

36Nĩkwa eyĩsoko kutse erĩrĩba aho amagetsi akahĩndana byasyabya bibuya; nĩkwa 

oyũkatũla oko kĩnda kyabyo asyabya mũtsandĩrya.  

37Kandi akandu kʼekĩnda kyabyo kamatogera oko mbuto yʼerihera eyikandisyaherwa, 

yerĩre.  

38Nĩkwa amagetsi amahĩrwa oko mbuto, nʼakandu kʼebĩnda byabyo kamatogerako, nĩ 

nyĩtsandĩrya busana nenyũ.  

39Nʼenyama, yʼoko syo mukalya, yamahola, oyũkatũla oko kĩnda kyayo asyabya 

mũtsandĩrya erĩhĩka omwʼĩgolo-golo.  

40Nʼoyukalya oko kĩnda kyayo asyerya esyongimba siwe, iniabya mũtsandĩrya erĩhĩka 

omwʼĩgolo-golo; nʼoyukaheka ekĩnda kyayo asyerya esyongimba siwe, iniabya 

mũtsandĩrya erĩhĩka omwʼĩgologolo.  

41Nʼobuli kindu ekikakululuka oko kitaka ni nye; isikyalibawa. 

42Nʼekĩndũkĩ ekikakululuka oko nda yakyo, nʼekĩndũkĩ ekikagendera oko magulu ani, 

kutse ekĩndũkĩ ekiwite amagulu mangi, nʼebindu ebikakululuka nʼeriyikura oko 

kitaka, isimwalyabyo kusangwa ni nye.  

43Simusyeyiyira mo nye omo kĩndũkĩ ekikakululuka oko kitaka, kutse simusyeyiyira 

mo mĩtĩndũ mubyo, ĩmũkayĩtsandaya mubyo.  

44Kusangwa ĩngye indi Mwami Mukulu Nyamuhanga wenyũ. Neryo muyihigule, 

mubye babũyĩrĩre; kusangwa indi mũbũyĩrĩre. Kandi sĩmũsyeyĩtsandaya omo 

muhandakĩ wʼekindu ekikakululuka oko kitaka.  

45Kusangwa ĩngye indi Mwami Mukulu oyo wabalũsaya omo kihugo kyʼeMĩsĩrĩ, 

eribya Nyamuhanga wenyũ; neryo mwasyabya babũyĩrĩre, kusangwa indi mũbũyĩrĩre.  

46Ekĩ kye kihano busana nʼenyama, nʼekyʼenyonyũ, nʼobuli kihangikwa ekiriho 

ekikagendera omo magetsi, nʼobuli kihangikwa ekikakululuka oko kitaka;  

47erisombola omo katĩkatĩ kʼebĩtowene nʼebyowene, nʼomo katĩkatĩ kʼekindu ekiriho 

ekyangalibwa nʼekindu ekiriho ekite kyangalibwa.  

 

Abalawĩ 12 

Erihana lyʼeributa lyʼabakalĩ 

1Kandi Omwami Mukulu mwabũga na Musa, ati,  

2Ubwire abana ba Ĩsraelĩ, uti, Omũkalĩ amaheka obukule, akabuta omwana 

wʼobulume, asyabya mũtsandĩrya ebiro birinda; ngʼomo biro byʼemĩtĩndũ yʼeribya 

oko mugesera.  

3Nʼoko kiro kyʼomunani omwana asyabanĩbwa.  

4Neryo nyĩnya asyabya omo musasi wʼeriera liwe ebiro makũmĩ asatu nʼebisatu; 

sĩendĩsyatũla oko kindu kĩbũyĩrĩre, kutse eriingira ahabũyĩrĩre, erĩhĩka aho ebiro biwe 

byʼeriera byasyahĩkana.  

5Nĩkwa amabuta omwana wʼobũkalĩ, neryo asyabya mũtsandĩrya oko yenga ĩbĩrĩ, 

ngʼomwʼitsanda lyʼeribya oko mugesera; kandi asyabya omo musasi wʼeriera liwe 

ebiro makũmĩ ndatu nʼendatu.  

6Neryo ebiro byʼeriera liwe byasyabya byabĩhĩkana, busana nʼomugala, kutse busana 

na mwali, asyaletera omũhererĩ ekyana kyʼembũlĩ kyʼomwaka muguma busana 

nʼobuhere bwʼerĩokererya, nʼakalĩkũkũ kalere, kutse akatungula, busana nʼobuhere 

bwʼebibi oko lũkyo lwʼeHema yʼerĩhĩndanamo.  

7Naye asyaherabo embere syʼOmwami Mukulu, nʼerĩmũsanganĩa omo mbanulo, naye 

asyerĩbwa okwʼĩtsũrũrũka lyʼomusasi wuwe. Ekĩ ni kihano busana nʼoyukabuta 

omwana wʼobulume kutse owʼobũkalĩ.  

8Amalindatoka eribana ekyana kyʼembũlĩ, neryo ĩnĩmya ehitungula hibiri, kutse 

ehĩrĩkũkũ hibiri hirere, akaguma kʼobuhere bwʼerĩokererya, nʼakandi busana 

nʼobuhere bwʼebibi; nʼomũhererĩ asyamũsanganĩa omo mbanulo, naye asyera.  

Abalawĩ 13 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Ebihano busana nʼabahaga 

1Neryo Omwami Mukulu mwabũga na Musa na Harũnĩ, ati,  

2Omugulu omundu akakwa ekĩsũsũ oko ngoba yʼomũbĩrĩ wuwe, kutse ekĩkokyo, 

kutse ekĩtĩngũ kĩhenĩrye, nakyo kikahinduka mo bũkonĩ bwʼebihaga omo ngoba 

yʼomubiri wuwe, asyaletwa uku Harũnĩ omũhereri kutse oko muguma wʼabagala 

buwe abahererĩ.  

3Nʼomũhererĩ asyayĩtegererya obũkonĩ oko ngoba yʼomubiri ngʼolweya omo bũkonĩ 

nga lwabiribinduka mo lweru, nʼerisosa lyʼobũkonĩ nga buli omwisi kwilaba engoba 

yʼomubiri wuwe, nĩ bũkonĩ bwʼekihaga; nʼomũhererĩ asyayĩtegereryaye, 

nʼerimwahula mo mũtsandĩrya.  

4Kandi ekĩtĩngũ ekĩhenĩrye kyamabya kyeru omo ngoba yʼomubiri wuwe, nʼerisosa 

lyakyo lyamabya omwisi kwilaba engoba yʼomubiri, nʼolweya lwakyo lũtahĩndũkĩre 

mo lweru, neryo omũhererĩ asyakingira oyũkwĩre obũkonĩ ebiro birinda.  

5Nʼomũhererĩ asyayĩtegereryaye ekiro kyʼebirinda; neryo omo meso wuwe obũkonĩ 

bwamabya bwabĩrĩtũlera, nʼobũkonĩ isibwetatanda omo ngoba, neryo omũhererĩ 

asyamukingira kandi ebiro birinda.  

6Neryo omũhererĩ asyayĩtegereryaye kandi, ekiro kyʼebirinda; neryo, obũkonĩ 

bwamabya nga bubulirene, nʼobũkonĩ isibwetatanda omo ngoba, neryo omũhererĩ 

asyamwahula mʼoyo werĩre, nĩ kĩkokyo; neryo asyerya esyongimba siwe, iniere.  

7Nĩkwa ekĩkokyo kyamatanda omo ngoba, enyũma wʼerĩkangyakyo oko mũhererĩ 

busana nʼeriera liwe, asyahĩka kandi oko mũhererĩ. 

8Nʼomũhererĩ asyayĩtegererya, neryo, ekĩkokyo kyamabya kyabiritanda omo ngoba, 

omũhererĩ asyamwahula mo mũtsandĩrya; ni bihaga.  

9Omugulu obũkonĩ bwʼebihaga buli oko mundu, asyaletwa oko mũhererĩ. 

10Nʼomũhererĩ asyayĩtegererya; neryo, hamabya ekĩsũsũ kĩhenĩrye ekikayisumba omo 

ngoba, nakyo ikyabirihindula olweya mo lweru, ihali omũnyokũ omo kĩsũsũ 

kĩbĩmbĩre,  

11ini bihaga bya kera omo ngoba yʼomubiri wuwe, nʼomũhererĩ asyamwahula mo 

mũtsandĩrya; siendisyamukingira, kusangwa nĩ mũtsandĩrya.  

12Kandi ebihaga byamahuluka ehandi omo ngoba yiwe, nʼebihaga byamatsungana 

esyongoba syosĩ oko yũkwĩre obũkonĩ erĩtsũka oko mutwe nʼerĩhĩka oko bisando, aho 

mũhererĩ akayĩtegereraya,  

13neryo omũhererĩ asyayĩtegererya; neryo kwesĩ ebihaga ibyabiritsungana omubiri 

wuwe gosĩ, asyamwahula mʼoyo werĩre, oyo wabya nʼobũkonĩ; bwabirihinduka mo 

bweru-bweru ehosĩ, erĩre.  

14Nĩkwa omugulu omũnyokũ akamuhulukako, asyabya mũtsandĩrya.  

15Nʼomũhererĩ asyayĩtegererya omubiri mubisi, neryo asyamwahula mo mũtsandĩrya; 

omũnyokũ mubisi nĩ mũtsandĩrya, ini bihaga.  

16Kutse omubiri mubisi amasuba, iniahinduka mo mweru, neryo asyahĩka oko 

mũhererĩ;  

17nʼomũhererĩ asyayĩtegereryaye; neryo, obũkonĩ bwamabya ibwabirihinduka mo 

bweru, omũhererĩ asyahula oyo wabya nʼobũkonĩ mo mundu werĩre, abirilama.  

18Neryo omugulu omubiri akwĩre ekihute omo ngoba yago, kikabala, 

19nʼomo mwanya wʼekihute ihali ekĩsũsũ kyeru-kyeru, kutse ekĩtĩngũ kĩhenĩrye, 

ekĩsasũkĩre nga ngula, neryo kyasyakangĩbwa oko mũhererĩ; 

20nʼomũhererĩ asyayĩtegererya; neryo, erisosa lyaho lyamabya omwisi wʼengoba, 

nʼolweya lwaho lwamahinduka mo lweru, neryo omũhererĩ asyamwahula mo 

mũtsandĩrya; nĩ bũkonĩ bwʼebihaga, bwabirihuluka mo kihute.  

21Nĩkwa omũhererĩ amalebyakyo neryo isihali bweya bweru-bweru mukyo, kandi 

isikiri omwisi wʼengoba kutsibu, nĩkwa kikasonda eribulirana; omũhererĩ 

asyamukingira ebiro birinda;  

22kandi kyamatanda omo ngoba, neryo omũhererĩ asyamwahula mo mũtsandĩrya, nĩ 

bũkonĩ. 

23Nĩkwa akatĩngũ akahenĩrye kamĩkala omo mwanya wako isiketatanda, nĩ ngolũ 

yʼekihute; nʼomũhererĩ asyamwahula mʼoyo werĩre.  

24Kutse omubiri amabya kwʼengolũ yʼobuhye bwʼomuliro, nʼobuhye bukabya kĩtĩngũ 

kĩhenĩrye, obweru bwʼengula, kutse obweru;  

25neryo omũhererĩ asyayĩtegereryakyo; neryo olweya lʼomo kĩtĩngũ kĩhenĩrye 

lwamahinduka mo lweru, nʼerisosa lyaho likabya omwisi wʼengoba, ini kihaga, 

kyabirihuluka omo buhye. Neryo omũhererĩ asyamwahula mo mũtsandĩrya; nĩ bũkonĩ 

bwʼebihaga.  

26Nĩkwa omũhererĩ amayĩtegereryakyo, neryo, isihali lweya lweru omo 

kĩtĩngũkĩhenĩrye, nʼakandi isikiri omwisi wʼengoba, ikikasonda eribulirana; neryo 

omũhererĩ asyamukingira biro birinda.  

27Kandi omũhererĩ asyayĩtegereryaye ekiro kyʼebirinda; kyamatsungana ehandi omo 

ngoba omũhererĩ asyamwahula mo mũtsandĩrya; nĩ bũkonĩ bwʼebihaga.  

28Nʼekĩtĩngũ kĩhenĩrye ekyo kyamabya omo mwanya wakyo, isikyetatanda omo 

ngoba, nĩkwa ikikasonda eribulirana; nĩ kĩsũsũ kyʼobuhye, nʼomũhererĩ asyamwahula 

mo mundu werĩre; kusangwa nĩ ngolũ yʼobuhye.  

29Kandi omulume kutse omũkalĩ amakwa obũkonĩ oko mutwe kutse omo nderũ,  

30neryo omũhererĩ asyalangira obũkonĩ; neryo, erisosa lyaho lyamabya omwisi mo 

hali omo ngoba, ihali nʼolweya luke-luke ngʼerangĩ yʼekisande, omũhererĩ 

asyamwahula mo mũtsandĩrya; nĩ kĩsũlĩ, ni kihaga kyʼomutwe kutse kyʼesyonderũ.  

31Nʼomũhererĩ amasamalira obũkonĩ bwʼekĩsũlĩ, neryo erisosa lyakyo isiri omwisi mo 

hali omo ngoba, isihali olweya Kĩkĩnĩre omwisi wakyo, omũhererĩ asyakingira 

oyũkwĩre obũkonĩ bwʼekĩsũlĩ ebiro birinda.  

32Oko kiro kyʼakalinda omũhererĩ asyayĩtegererya obũkonĩ; neryo ekĩsũlĩ kyamabya 

isikyetatanda, hamabya hate olweya lwʼekisande omwisi wakyo, nʼerisosa lyʼekĩsũlĩ 

nga siriri omwisi wʼengoba, 

33neryo asyayĩsĩsa, nĩkwa sĩendĩsyasĩsa ekĩsũlĩ, nʼomũherererĩ asyakingira oyũkwĩre 

obũkonĩ ebindi biro birinda.  

34Nʼomo kiro kyʼakalinda omũhererĩ asyayĩtegererya ekĩsũlĩ; neryo, ekĩsũlĩ kyamabya 

kitetanda omo ngoba, nʼerisosa lyakyo isiriri omwisi mo hali omo ngoba; omũhererĩ 

asyamwahula mʼoyo werĩre; naye asyerya esyongimba siwe, iniera.  

35Nĩkwa ekĩsũlĩ kyamatanda ehandi omo ngoba enyũma wʼeriera liwe,  

36omũhererĩ asyayĩtegereryaye; neryo, ekĩsũlĩ kyamatsungana omo ngoba, omũhererĩ 

siendisyasonda olweya lwʼerangĩ yʼekisande; ĩnĩ mũtsandĩrya.  

37Nĩkwa omo meso wuwe ekĩsũlĩ kyamagasama, nʼolweya lũkĩnĩre lwamabilasamo; 

ekĩsũlĩ ikyabiribala, omundu oyo erĩre, nʼomũhererĩ asyamwahula mo mundu werĩre.  

38Kandi omugulu omulume kutse omũkalĩ akakwa ebĩtĩngũ bĩhenĩrye omo ngoba 

syʼomubiri, bye bĩtĩngũ byeru-byeru bĩhenĩrye,  

39omũhererĩ asyayĩtegereryaye, neryo ebĩtĩngũ ebĩhenĩrye omo ngoba yʼomubiri wabo 

byamabya ini byeru hake, ni buhere, bwabiributuka omo ngoba; ĩnĩerĩre.  

40Kandi esyonzwiri syʼomundu syamalagala oko mutwe wuwe, ni wʼoluhala; nĩkwa 

omundu oyo ĩnĩerĩre.  

41Kandi esyonzwiri siwe syamalagala oko luhande lwʼembere lʼomutwe wuwe, iye ni 

wʼoluhala lwʼemitwana; nĩkwa erĩre.  

42Nĩkwa omo luhala kutse omo mitwana mwamabya obũkonĩ bweru ngʼengula, ni 

bihaga bikahuluka omo luhala luwe kutse omo luhala lwʼemitwana yiwe.  

43Neryo omũhererĩ asyayĩtegereryaye; neryo ekĩsũsũ kyʼobũkonĩ kyamabya kyeru 

ngʼengula omo luhala luwe, kutse omo luhala lwʼemitwana yiwe, ekĩsosĩre ebihaga 

omo ngoba yʼomubiri.  

44Iye ni mundu wʼebihaga, nĩ mũtsandĩrya. Omũhererĩ asyamwahula kwenene mo 

mũtsandĩrya; obũkonĩ buwe buli oko mutwe wuwe.  

45Nʼomuhaga oyũkwĩre obũkonĩ, esyongimba siwe syasyasatangĩbwa, nʼesyonzwiri 

syʼomutwe wuwe syasyaswikulwa sitya, naye asyaswika esyonderũ syʼomũnywa 

wuwe wʼendata, nʼerilaka, ati, Indi Mũtsandĩrya! Indi Mũtsandĩrya!  

46Omo biro byosĩ obũkonĩ buli kwiye asyabya mũtsandĩrya; nĩ mũtsandĩrya. Asyĩkala 

ĩyowene; erĩĩkala liwe lyasyabya ekyaswa kyʼekilaliriro.  

47Nʼolukimba oluli ahali ekihaga, lwamabya lukimba lʼobweya bwʼesyombũlĩ, kutse 

olukimba lwʼekĩtanĩ;  

48kutse lwamabya lũlũkĩre butambi-tambi kutse buli-buli, olwʼekisohe, kutse 

olʼobweya bwʼembũlĩ; kutse omo ngobĩ, kutse omo kĩndũkĩ kĩkokotĩrye omo ngobĩ;  

49ekibute kyamabya kĩsosĩre ebiti bibisi kutse ngʼengula omo lukimba, kutse omo 

ngobĩ, kutse omo butambi-tambi, kutse omo buli-buli kutse omo kĩndũkĩ kyʼengobĩ; 

ini kibute kyʼebihaga, kyasyakangĩbwa omũhererĩ.  

50Nʼomũhererĩ asyayĩtegereryakyo nʼeriingira ekindu ekyo, ekiwite ekibute, ebiro 

birinda;  

51neryo asyayĩtegererya ekibute oko kiro kyʼakalinda; ekibute kyamatandirira omo 

lukimba, kutse omo butambi-tambi, kutse omo buli-buli, kutse omo ngobĩ, nʼomo 

ngobĩ eyo, eyikakola omũbĩrĩ; ekibute ekyo ni bihaga bĩkalĩre, ĩnĩ mũtsandĩrya.  

52Neryo asyahĩsya olukimba olo, olũlũkĩre butambitambi kutse buli-buli, omo bweya 

bwʼembũlĩ kutse omo kĩtanĩ, kutse kĩndũkĩ kyʼengobĩ, ekiri oko kibute ekyo; 

kusangwa ni bihaga bĩkalĩre; lwasyahĩsĩbwa omo muliro.  

53Kandi omũhererĩ amayĩtegererya, neryo, kwenene ekibute ĩsĩkĩtandĩre omo lukimba, 

kutse omo lũlũkĩre butambitambi, kutse olʼobuli-buli, kutse omo kĩndũkĩ kyʼengobĩ;  

54omũhererĩ asyahana ati beraye ekindu ekyo ekiri omo kibute ekyo, neryo 

asyakingirakyo ebindi biro birinda.  

55Neryo ekindu ekyo ekirimo ekibute kyamabĩerĩbwa, omũhererĩ asyaswalangirakyo, 

neryo ekibute ekyo kyamabya sikirikyabindula omũsĩndo wakyo, nomo ekibute 

sikyetatanda, nĩ kĩtĩndũ; wasyahĩsyakyo omo muliro, nomo eritsanda lyabĩrĩhĩra 

oluhala endata kukyo kutse embere wakyo.  

56Neryo omũhererĩ amasamalira, neryo ekibute ekyo ikirimubulirana enyũma 

wʼerĩeryakyo, neryo asyatulakyo omo lukimba, kutse omo ngobĩ, kutse omo lũlũkĩre 

butambi-tambi, kutse omo buli-buli;  

57neryo kyamahuluka kandi omo lukimba, kutse aho lũlũkĩre butambi-tambi, kutse 

buli-buli, kutse omo kĩndũkĩ kyʼengobĩ, kyamaswahuluka; Wasyalũsya ekindu ekyo 

ekirimo ekibute, omo muliro.  

58Nʼolukimba olo, olũlũkĩre butambi-tambi, kutse buli-buli, kutse ekindu kyʼengobĩ, 

ekyo wasyerya, nʼekibute kyamabĩlũa kukyo, neryo lwasyerĩbwa engendo yʼakabiri, 

ilwasyera.  

59Ekĩ kye kihano kyʼekibute kyʼebihaga omo lukimba lʼobweya bwʼembũlĩ kutse 

kĩtanĩ, kutse omo lũlũkĩre butambitambi, kutse buli-buli, kutse kĩndũkĩ kyʼengobĩ, 

eriahulalo mo lwerĩre, kutse eriahulalo mo lubi.  

 

Abalawĩ 14 

Amahere wʼerĩerya omuhaga 

1Neryo Omwami Mukulu mwabũga na Musa ati,  

2Ekĩ ni kihano kyʼomuhaga omo kiro kyʼeriera liwe; asyaletwa oko mũhererĩ;  

3nʼomũhererĩ asyaya ekyaswa kyʼekilaliriro. Nʼomũhererĩ asyayĩtegererya; neryo, 

obũkonĩ bwʼebihaga bwamabala oko muhaga,  

4omũhererĩ asyahana ati bahambire oyũkerĩbawa yʼehĩnyonyũ hibiri ehiriho 

nʼehyowene, nʼomuti wʼomũerezĩ, nʼengohe yʼengula, nʼomukambi.  

5Neryo omũhererĩ asyahana ati enyonyũ nguma yikererawe omo nyungu yʼeribumba 

endata oko magetsi awakasenda.  

6Neryo enyonyũ eyiriho, asyahambayo haguma nʼomuti wʼomũerezĩ, nʼengohe 

yʼengula, nʼomukambi, asyalũbĩkabyo haguma nʼenyonyũ eyiriho omo musasi 

wʼenyonyũ eyiriakerawa endata oko magetsi awakasenda.  

7Neryo asyatsatsangago oko yũkerĩbawa kwʼebihaga engendo sirinda, neryo 

asyamwahula mʼoyo werĩre, neryo asyalwĩkĩra enyonyũ eyiriho omo kisuki.  

8Nʼoyũkerĩbawa asyerya esyongimba siwe, nʼerĩsĩsa esyonzwiri siwe syosĩ, 

nʼeriyikosa omo magetsi, neryo iniera. Nʼenyũma wʼaho ĩnĩahĩka omo kilaliriro, 

nĩkwa asyĩkala eyĩhya wʼehema yiwe ebiro birinda.  

9Neryo oko kiro kyʼebirinda, asyasĩsa esyonzwiri siwe syosĩ; omutwe wuwe 

nʼesyonderũ siwe nʼebĩkĩge biwe, esyonzwiri siwe syosĩ. Neryo asyerya esyongimba 

siwe, asyakosa omubiri wuwe omo magetsi, neryo asyera.  

10Nʼoko kiro kyʼomunani asyĩmya ehibangale hibiri hyʼembũlĩ ehite ko bulema, 

nʼekitsugutsi kyʼembũlĩ ekyʼomwaka muguma ekite ko bulema, nʼebitswe bisatu 

byʼomwʼĩkũmĩ byʼekitiri kyʼeyĩsyano yʼenzelele busana nʼobuhere bwʼeyĩsyano, 

obũtũlũngene nʼamagũta, nʼekibindi kiguma kyʼamagũta.  

11Nʼomũhererĩ oyũkamweraya asyahĩra omundu oyũkerĩbawa haguma nʼebindu ebyo, 

embere syʼOmwami Mukulu, oko lũkyo lwʼeHema yʼerĩhĩndanamo.  

12Nʼomũhererĩ asyĩmya akaguma kʼoko hibangale, nʼerihako busana nʼobuhere 

bwʼolubanza, nʼekibindi kyʼamagũta, nʼerĩhũnga-hũngyabyo busana nʼobuhere 

bwʼerĩhũnga-hũngya embere syʼOmwami Mukulu.  

http://pt-br.bibles.org/versions/nnb-KB80

13Neryo asyakera akabangale aho bakakerera obuhere bwʼebibi nʼobuhere 

bwʼerĩokererya, ahabũyĩrĩre; kusangwa ngoko buhere bwʼebibi ni bʼomũhererĩ, 

obuhere bwʼolubanza ko bune butya, bũbũyĩrĩre kutsibu.  

14Kandi omũhererĩ asyĩmya oko musasi wʼobuhere bwʼolubanza, nʼomũhererĩ 

asyahĩrago oko mutwe wʼokũtũ kwʼamali kwʼoyũkerĩbawa, nʼoko kikumo kyʼebyala 

biwe byʼamali, nʼokwʼĩno lyʼobulume ryʼekisando kiwe kyʼamali.  

15Nʼomũhererĩ asyĩmya ekibindi kyʼamagũta, nʼerĩũtago omo kiganza kyʼebyala biwe 

byʼamalembe;  

16nʼomũhererĩ asyahĩra omunwe wuwe wʼamali gʼomo magũta awali omo byala biwe 

byʼamalembe, neryo iniatsatsanga amagũta engendo sirinda omo munwe wuwe 

embere syʼOmwani Mukulu.  

17Nʼawakasaka oko magũta awali omo byala biwe, omũhererĩ asyahĩrago oko mutwe 

wʼokũtũ kwʼamali kwʼoyũkerĩbawa, nʼoko kikumo kyʼebyala biwe byʼamali, 

nʼokwʼĩno lyʼobulume ryʼekisando kiwe kyʼamali, oko musasi wʼobuhere 

bwʼolubanza;  

18nʼawakasaka oko magũta awali omo byala byʼomũhererĩ asyahĩrago oko mutwe 

wʼoyũkerĩbawa; nʼomũhererĩ asyamũsanganĩa omo mbanulo embere syʼOmwami 

Mukulu. 

19Nʼomũhererĩ asyahera obuhere bwʼebibi, nʼerikolera oyũkerĩbawa yʼembanulo 

busana nʼemĩtĩndũ yiwe. Nʼenyũma wʼaho asyakera obuhere bwʼerĩokererya.  

20Nʼomũhererĩ asyahera obuhere bwʼerĩokererya nʼobuhere bwʼeyĩsyano yʼengano 

oko kiherero. Neryo omũhererĩ asyamũsanganĩa omo mbanulo, neryo asyera.  

21Nĩkwa amabya mwera, isiangatoka eribana ebyo, asyĩmya akabangale kaguma 

busana nʼobuhere bwʼolubanza busana nʼerĩhũnga-hũngya, erimukolera embanulo 

nʼekitswe kiguma kyʼomwʼĩkũmĩ, ekitiri kyʼeyĩsyano yʼenzelele eyĩtũlũngene 

nʼamagũta busana nʼobuhere bwʼeyĩsyano yʼengano, nʼekibindi kyʼamagũta;  

22nʼehitungula hibiri, kutse ehĩrĩkũkũ hirere, ngoko angatoka eribanahyo; nʼakaguma 

kasyabya buhere bwʼebibi, nʼakandi, obuhere bwʼerĩokererya.  

23Nʼoko kiro kyʼomunani inialetahyo oko mũhererĩ busana nʼeriera liwe oko lũkyo 

lwʼeHema yʼerĩhĩndanamo embere syʼOmwami Mukulu.  

24Nʼomũhererĩ asyĩmya ekyana kyʼembũlĩ kyʼobuhere bwʼolubanza, nʼekibindi 

amagũta, nʼomũhererĩ asyahera kyʼbyo busana nʼobuhere bwʼerĩhũnga-hũngya 

embere syʼOmwami Mukulu,  

25Neryo asyakera ekyana kyʼembũlĩ kyʼobuhere bwʼolubanza; nʼomũhererĩ asyĩmya 

oko musasi wʼobuhere bwʼolubanza, nʼerĩhĩrago oko mutwe wʼokũtũ kwʼamali 

kʼoyũkasyerĩbawa, nʼoko kikumo kyʼebyala biwe byʼamali, nʼokwʼĩno lyʼobulume 

lyʼekisando kiwe kyʼamali.  

26Nʼomũhererĩ asyũta oko magũta omo kiganza kyʼebyala biwe byʼamalembe.  

27Nʼomũhererĩ asyatsatsanga omo munwe wuwe wʼamali otũgũta tuke-tuke otuli omo 

byala biwe byʼamalembe ngendo sirinda embere syʼOmwami Mukulu. 

28Neryo omũhererĩ asyahĩra oko magũta awali omo byala biwe oko mutwemutwe 

wʼokũtũ kwʼamali kwʼoyũkandĩsyerĩbwa, nʼoko kikumo kyʼebyala biwe byʼamali, 

nʼokwĩno lyʼobulume lyʼekisando kiwe kyʼamali, omo mwanya wʼomusasi wʼobuhere 

bwʼolubanza.  

29Amagũta awakasaka awali omo byala byʼomũhererĩ asyahĩrago oko mutwe 

wʼoyũkandĩsyerĩbwa, erĩmũsanganĩa omo mbanulo embere syʼOmwami Mukulu.  

30Kandi asyahera akaguma kʼehitungula, kutse kʼehĩrĩkũkũ hirere ngoko angatoka 

eribanako.  

31Asyahera ngoko angatoka eribanako, akaguma busana nʼobuhere bwʼebibi, nʼakandi 

busana nʼobuhere bwʼerĩokererya, haguma nʼobuhere bwʼeyĩsyano yʼengano. 

Nʼomũhererĩ asyasanganĩa oyũkasyerĩbawa omo mbanulo embere syʼOmwami 

Mukulu.  

32Ekĩ ni kihano kyʼoyukabanika kʼobũkonĩ bwʼebihaga oyute nʼebindu busana 

nʼeriera liwe.  

Eriera lyʼamanyũmba awatsandĩre 

33Kandi Omwami Mukulu mwabũga na Musa na Harũnĩ, ati,  

34Omugulu mũkahĩka omo kihugo kyʼeKanana, ekyo ngabaha mo kitaka kyenyũ, 

neryo ngahĩra ekiminyikalo kyʼebihaga oko nyũmba omo kihugo kyʼekitaka kyenyũ;  

35neryo Omwenye enyũmba asyasa eribwira omũhererĩ, ati, Ngalebaya omo nyũmba 

nga muli kiminyikalo kyʼebihaga.  

36Neryo omũhererĩ asyahana ati balũsaye ebindu byosĩ byʼomo nyũmba, omũhererĩ 

ate ingiramo erĩrebya ekiminyikalo ekyo, ebyosĩ ebiri omo nyũmba sibiyirawe mo 

bĩtsandĩrya; nʼenyũma wʼaho omũhererĩ asyingira erĩyĩtegererya enyũmba.  

37Neryo omũhererĩ asyayĩtegererya ekiminyikalo ekyo, neryo ekiminyikalo oko 

mbĩmbo syʼenyũmbakyamabya kiwite mirera-mirera, omwisi ngʼebiti bibisi kutse 

ngʼengula nʼerisosa lyʼaho likingira omwisi wʼolũhĩmbo;  

38neryo omũhererĩ asyahuluka omo lũkyo lwʼenyũmba, nʼerikinga enyũmba yo biro 

birinda.  

39Neryo omũhererĩ asyasubaho ekiro kyʼakalinda, nʼerĩyĩtegererya. Neryo 

ekiminyikalo ekyo kyamabitanda omo mbĩmbo syʼenyũmba,  

40neryo omũhererĩ asyahanabo ati basambule amabwe awali mwʼekiminyikalo, 

nʼerigusago oko kyabũ omo kyaswa kyʼomũyĩ.  

41Neryo asyahamula erikorogota enyũmba yʼomwisi erĩtĩmbamo, neryo basyũta 

embembe yaʼhalyakorogotawa omo kyaswa kyʼomũyĩ oko kyabũ.  

42Neryo basyĩmya awandi mabwe, nʼerĩhĩrago omo myanya yʼawandi mabwe; neryo 

asyĩmya eyindi mdemba, nʼerĩhakabyayo omo nyũmba.  

43Nĩkwa ekiminyikalo ekyo, kyamaswahuluka omo nyũmba, enyũma wʼerĩlũsyamo 

amabwe nʼenyũma wʼerikorogota enyũmba, nʼenyũma wʼerĩhakabyamo embemba.  

44Neryo omũhererĩ asyingiramo erĩyĩtegererya. Neryo amalangira ekiminyikalo 

ikyabiritandana omo nyũmba, ni kibute kĩkalĩre; ĩnĩ nyĩtsandĩrya.  

45Neryo asyasambula enyũmba eyo, nʼamabwe wayo, nʼemiti yayo, nʼembemba yosĩ 

yʼenyũmba eyo; neryo asyahekerabyo ekyaswa kyʼomũyi oko kyabu.  

46Kandi oyukingira omo nyũmba eyo omugulu ĩkĩngĩre asyabya mũtsandĩrya erĩhĩka 

omwʼĩgolo-golo. 

47Nʼoyukagotsera omo nyũmba eyo asyerya esyongimba siwe; nʼoyukalira omo 

nyũmba eyo asyerya esyongimba siwe.  

48Neryo omũhererĩ amingira, nʼerĩyĩtegererya, neryo, ekiminyikalo ekyo isikyetatanda 

omo nyũmba, yabĩhakabĩbwa embemba; omũhererĩ asyahula enyũmba eyo mo yerĩre, 

kusangwa ekiminyikalo ekyo sikyetaswahuluka. 

49Neryo busana nʼerĩerya enyũmba eyo asyĩmya esyonyonyũ ĩbĩrĩ, nʼomuti 

wʼomũerezĩ, nʼengohe yʼengula, nʼomukambi;  

50neryo asyakerera akaguma kʼesyonyonyũ omwʼĩrega lyʼeribumba endata oko 

magetsi awakasenda. 

51Neryo asyĩmya omuti wʼomũerezĩ nʼomukambi, nʼengohe yʼengula, nʼenyonyũ 

eyiriho, nʼerĩlũbĩkabyo omo musasi wʼenyonyũ eyiryakerawa, nʼomo magetsi 

awakasenda nʼeritsatsanga oko nyũmba ngendo sirinda. 

52Kandi asyerya enyũmba eyo omo musasi wʼenyonyũ, nʼomo magetsi awakasenda, 

nʼomo nyonyũ eyiriho, nʼomo muti wʼomũerezĩ, nʼomo mukambi, nʼomo ngohe 

yʼengula.  

53Nĩkwa enyonyũ eyiriho asyalwĩkĩrayo ekyaswa kyʼomũyĩ omo bwerere. Neryo 

asyalihira enyũmba eyo embanulo yʼatya; nayo yasyabya eyerĩre.  

54Ekĩ ni kihano kyʼemĩsĩndo yosĩ yʼebiminyikalo byʼebihaga, nʼobwʼebĩsũlĩ, 

55kandi busana nʼebihaga byʼolukimba, nʼebyʼenyũmba,  

56na busana nʼekĩsũsũ kyʼerĩbĩmba nʼekĩkokyo, nʼekĩtĩngũ kĩhenĩrye;  

57erĩkangya omugulu kĩtsandĩre, nʼomugulu kyerĩre. Ekĩ kye kihano kyʼebihaga.  

Abalawĩ 15 

Emĩtsandĩrya yʼomũbĩrĩ 

1Kandi Omwami Mukulu mwabũga na Musa na Harũnĩ, ati,  

2Ubwire abana ba Ĩsraelĩ mũbũge nabo muti omugulu omundu akakwa ekinyaro 

kĩkalũa omo mubiri wuwe, nĩ mũtsandĩ rya busana nʼekinyaro ekyo.  

3Nʼobũ bwasyabya bũtsandĩrya buwe busana nʼekinyaro kiwe; omubiri wuwe amalĩga 

erisenda mwʼekinyaro kiwe, kutse omubiri wuwe amatũlera oko kinyaro kiwe, nĩ 

bũtsandĩrya buwe.  

4Obuli ngyingo oyũkwĩre ekinyaro akagotserako yasyabya nyĩtsandĩrya; nʼobuli kindu 

asyĩkalako kyasyabya kĩtsandĩrya.  

5Nʼoyũkatũla oko ngyingo yiwe asyerya esyongimba siwe, nʼeriyikosa omo magetsi, 

iniabya mũtsandĩrya erĩhĩka omwʼĩgolo-golo. 

6Nʼoyũkĩkala oko kĩndũkĩ ekyo yũkwĩre ekinyaro ĩkalako asyerya esyongimba siwe, 

nʼeriyikosa omo magetsi, naye asyabya mũtsandĩrya erĩhĩka omwʼĩgolo-golo.  

7Nʼoyũkatũla oko mubiri wʼoyũkwĩre ekinyaro, asyerya esyongimba siwe nʼeriyikosa 

omo magetsi nʼeribya mũtsandĩrya erĩhĩka omwʼĩgolo-golo.  

8Nʼoyũkwĩre ekinyaro amatwĩra ebitande oko yo werĩre, neryo ĩnĩerya esyongimba 

siwe, nʼeriyikosa omo magetsi, nʼeribya mũtsandĩrya erĩhĩka okwʼĩgolo-golo.  

9Nʼekiseso kyahi ekyoyũkwĩre ekinyaro akagenderako kyasyabya kĩtsandĩrya.  

10Nʼomundu oyũkatũla oko kĩndũkĩ ekyo alwe ĩkereko asyabya mũtsandĩrya erĩhĩka 

omwʼĩgologolo; nʼoyo wasyaheka ebindu ebyo, asyerya esyongimba siwe nʼeriyikosa 

omo magetsi, iniabya mũtsandĩrya erĩhĩka omwʼigolo-golo.  

11Nʼoyũkatũlawako nʼoyũkwĩre ekinyaro, ate anabya ebyala biwe omo magetsi, 

asyerya esyongimba siwe, nʼeriyikosa omo magetsi, kandi iniabya mũtsandĩrya 

erĩhĩka omwʼĩgologolo.  

12Nʼenyungu yʼeribumba eyĩkatũlawako nʼoyũkwĩre ekinyaro, yasyatulangwa; 

nʼobuli kibindi kyʼomuti kyasyerĩbwa omo magetsi.  

13Nʼomugulu oyũkwĩre ekinyaro akerĩbawa kwʼekinyaro kiwe, asyayiganzira ebiro 

birinda busana nʼeriera liwe, asyerya esyongimba siwe; kandi asyakosa omubiri wuwe 

omo magetsi awakasenda, iniera.  

14Nʼoko kiro kyʼomunani asyayĩmĩrya ehitungula hibiri, kutse ehyana hibiri 

hyʼakalĩkũkũ, ĩnĩahĩka embere syʼOmwami Mukulu oko lũkyo lwʼeHema 

yʼerĩhĩndanamo, nʼerihahyo oko mũhererĩ;  

15nʼomũhererĩ asyaherahyo, akaguma busana nʼobuhere bwʼebibi, nʼakandi busana 

nʼobuhere bwʼerĩokererya; nʼomũhererĩ asyamũsanganĩa omo mbanulo embere 

syʼOmwami Mukulu busana nʼekinyaro.  

16Kandi Omundundi obũhalya bwamamũlũamo, iniakosa omubiri wuwe gosĩ, iniabya 

mũtsandĩrya erĩhĩka omwʼĩgolo-golo.  

17Nʼobuli lukimba, nʼobuli ngobĩ ebiri kwʼobũhalya, byasyerĩbwa omo magetsi, 

ibyabya bĩtsandĩrya erĩhĩka omwʼĩgolo-golo.  

18Nʼomũkalĩ nibya oyo mulume akagotsera naye, ihali obũhalya, ababiri bosĩ 

basyayikosa omo magetsi, ibabya batsandĩrya erĩhĩka omwʼĩgologolo.  

19Nʼomũkalĩ amabya nʼekikasendamo, ekikasenda kiwe ekyo omo mubiri wuwe 

kyamabya ini musasi, asyabya omo bũtsandĩrya buwe; ebiro birinda nʼomundu 

oyũkamũtũlako asyabya mũtsandĩrya erĩhĩka omwʼĩgolo-golo. 

20Nʼobuli kindu akagotsererako omo bũtsandĩrya buwe kyasyabya kĩtsandĩrya; 

nʼobuli kindu ekyo akĩkalako kyasyabya kĩtsandĩrya. 

21Nʼoyũkatũla oko ngyingo yiwe asyerya esyongimba siwe, nʼeriyikosa omo magetsi, 

iniabya mũtsandĩrya erĩhĩka omwʼĩgolo-golo.  

22Nʼoyũkatũla oko kindu ekyo akĩkalako asyerya esyongimba siwe, nʼeriyikosa omo 

magetsi, iniabya mũtsandĩrya erĩhĩka omwʼĩgolo-golo.  

23Kyamabya oko ngyingo, kutse oko kindu ekyo akĩkalako, omugulu omundu akatũla 

kukyo, asyabya mũtsandĩrya erĩhĩka omwʼĩgolo-golo.  

24Nʼomulume wahi amagotsera naye nʼobũtsandĩrya buwe bukamubyako, asyabya 

mũtsandĩrya ebiro birinda; nʼobuli ngyingo akagotserako yasyabya nyĩtsandĩrya.  

25Kandi omũkalĩ amalũsya omusasi wuwe ebiro bingi ebite oko mugulu wʼomugesera 

wuwe; ebiro byasyabya ngʼebiro byʼomugesera wuwe; iye nĩ mũtsandĩrya.  

26Obuli ngyingo eyo akagotserako ebiro byosĩ byʼerĩlũsya omusasi yasyabya busana 

naye ngʼengyingo yʼomugesera wuwe; nʼekindu kyahi ekyo akĩkalako kyasyabya 

kĩtsandĩrya, ngʼobũtsandĩrya bʼomugesera wuwe.  

27Nʼoyũkatũla oko bindu ebyo asyabya mũtsandĩrya, kandi asyerya esyongimba siwe 

nʼeriyikosa omo magetsi, iniabya mũtsandĩrya erĩhĩka omwʼĩgolo-golo.  

28Nĩkwa amabĩũmbya, neryo asyayiganzira biro birinda, nʼenyũma wʼaho iniabya oyo 

werĩre.  

29Nʼoko kiro kyʼomunani asyayĩmĩrya ehitungula hibiri, kutse ehĩrĩkũkũ hirere-hirere 

hibiri, nʼerireterahyo omũhererĩ, oko lũkyo lwʼeHema yʼerĩhĩndanamo.  

30Nʼomũhererĩ asyahera akaguma busana nʼobuhere bwʼebibi, nʼakandi busana 

nʼobuhere bwʼerĩokererya, nʼomũhererĩ asyamũsanganĩa omo mbanulo embere 

syʼOmwami Mukulu busana nʼobũtsandĩrya buwe.  

31Ko mwasyagaba mutya abana ba Ĩsraelĩ oko bũtsandĩrya bwabo, bakasyahola omo 

bũtsandĩrya bwabo, omugulu bakatsandaya eHema yage eyiri omo katĩkatĩ kabo.  

32Ebĩ bye bihano byʼoyũkalũsaya omusasi, nʼebyo wʼobũhalya obũkalũamo, 

ibwamuyira mo mũtsandĩrya;  

33nʼoko mũkalĩ oyulwere omo mugesera wuwe, nʼoko yũkwĩre ekikasenda, 

ekyʼomulume kutse ekyʼomũkalĩ, nʼoko yukagotsera nʼomũkalĩ oyũtsandĩre.  

 

Abalawĩ 16 

Eririha embanulo yʼebibi 

1Kandi Omwami Mukulu mwabũga na Musa enyũma wʼerihola lyʼabagala babiri ba 

Harũnĩ, omugulu basegera embere syʼOmwami Mukulu, nʼerihola. 

2Neryo Omwami Mukulu nwabũga na Musa ati, Ubwire Harũnĩ mugala wenyũ, uti 

syingire emigulu yosĩ omo mwanya wʼahabũyĩrĩre enyũma wʼolukimba 

olũkasũkũlĩraya embere wʼekĩtũmbĩ kyʼeriganyira ekiri endata wʼerĩsandũkũ; 

akasyahola; kusangwa nasyahuluka omo kĩtũ oko kĩtũmbĩ kyʼeriganyira.  

3Harũnĩ asyingira ahabũyĩrĩre nʼebindu ebĩ: enume ndere busana nʼobuhere bwʼebibi, 

nʼembangale busana nʼobuhere bwʼerĩokererya. 

4Asyambala erĩkotĩ ribũyĩrĩre lyʼekĩtanĩ, asyabya nʼakaputula kʼekĩtanĩ oko mubiri, 

kandi asyakũndĩkwa omukoba wʼekĩtanĩ, kandi asyambalĩbwa akakwa kʼekĩtanĩ; ni 

ngimba sĩbũyĩrĩre; asyakosa omubiri wuwe omo magetsi neryo iniambalasyo.  

5Neryo asyĩmya oko ndeko yʼabagala ba Ĩsraelĩ esyombaya ĩbĩrĩ busana nʼobuhere 

bwʼebibi, nʼembangale nguma busana nʼobuhere bwʼerĩokererya.  

6Kandi Harũnĩ asyaleta enume yʼende yʼobuhere bwʼebibi, eyiri busana naye, 

iniayirihira embanulo nʼekĩtũnga kiwe.  

7Kandi asyĩmya esyombene ĩbĩrĩ nʼerĩsĩhĩra embere syʼOmwami Mukulu oko lũkyo 

lwʼeHema yʼerĩhĩndanamo.  

8Na Harũnĩ mwagerekera esyombene ĩbĩrĩ; omugereko muguma busana nʼOmwami 

Mukulu, nʼogundi mugereko busana nʼembene yʼerihigwa.  

9Na Harũnĩ asyaleta embene eyiryawira kʼomugereko busana nʼOmwami Mukulu, 

nʼeriherayo busana nʼobuhere bwʼebibi.  

10Nĩkwa embene eyiriawira kʼomugereko busana nʼembene yʼerihigwa, yasyahĩka 

embere syʼOmwami Mukulu iyineho, eririhirayo embanulo nʼerĩlolyayo omo 

mbwarara ngʼembene yʼerihigwa.  

11Neryo Harũnĩ asyaleta enume yʼende yʼobuhere bwʼebibi busana naye, kandi 

asyayirihira embanulo busana nʼekĩtũnga kiwe, neryo asyakera enume eyo yʼobuhere 

bwʼebibi, busana naye.  

12Neryo asyĩmya ekibindi ekyoswĩre mwʼamakala wʼomuliro akalũa oko kiherero 

embere syʼOmwami Mukulu, nʼebyala biwe ĩbyoswĩre mʼobukwa obukakumba 

ndeke, ĩbwabĩrĩtũndũlwa kutsibu, nʼeriretabo omo kisenge enyũma wʼekĩsũkũlĩryo 

kyʼehekalũ.  

13Neryo asyahĩra obukwa obo oko muliro embere syʼOmwami Mukulu, ekĩtũ 

kyʼomũkĩ wʼobukwa ikyatoka eriswika ekĩtũmbĩ kyʼeriganyira, ekiri endata 

wʼerĩtũlago, akasyahola.  

14Neryo asyĩmya oko musasi wʼenume yʼende, nʼeritsatsangago oko kĩtũmbĩ 

kyʼeriganyira omo munwe wuwe oko luhande olukasira kwʼeryuba; nʼembere 

syʼekĩtũmbĩ kyʼeriganyira asyatsatsanga kʼomusasi oyo omo munwe wuwe ngendo 

sirinda.  

15Neryo asyakera embene yʼobuhere bwʼebibi, busana nʼabandu, nʼerireta omusasi 

wayo omo kisenge kyʼolukimba olũkasũkũlĩraya nʼerikola omusasi wayo ngoko akola 

nʼomusasi wʼenume yʼende, nʼerĩlagĩryago oko kĩtũmbĩ kyʼeriganyira, nʼembere 

syʼekĩtũmbĩ kyʼeriganyira.  

16Neryo asyalihira embanulo yʼahabũyĩrĩre, busana nʼobũtsandĩrya bwʼabana ba 

Ĩsraelĩ, na busana nʼamalolo wabo, nʼebibi byabo byosĩ; kwʼasyakola atya busana 

nʼeHema yʼerĩhĩndanamo, eyĩkere haguma nabo omo katĩkatĩ kʼobũtsandĩrya bwabo.  

17Sihasyebya mundu omo Hema yʼerĩhĩndanamo omugulu akingira eririhira embanulo 

yʼahabũyĩrĩre, erĩhĩka aho akalũĩramo, atoke eriyirihira embanulo busana nʼekĩtũnga 

kiwe, na busana nʼendeko yosĩ ya Ĩsraelĩ.  

18Neryo asyahulukira ahali ekiherero ekiri embere syʼOmwami Mukulu, 

nʼeririhirakyo embanulo, neryo asyĩmya oko musasi wʼenume yʼende, nʼoko musasi 

wʼembene, ĩnĩahĩrago oko mahembe wʼekiherero oko mbande syosĩ.  

19Kandi asyatsatsangaho omusasi omo munwe wuwe ngendo sirinda, nʼerĩeryakyo, 

nʼerihigulakyo oko mĩtĩndũ yʼabana ba Ĩsraelĩ.  

20Neryo asyabya abibuga eririhira ahabũyĩrĩre, nʼeHema yʼerĩhĩndanamo nʼekiherero, 

asyahera embene eyiriho.  

21Na Harũnĩ asyahĩra ebyala biwe bibiri oko mutwe wʼembene eyiriho, nʼeribikulira 

kuyo kwʼebibi byosĩ byʼabana ba Ĩsraelĩ, nʼamalolo wabo, nʼebibi byabo byosĩ; neryo 

asyahĩrabyo oko mutwe wʼembene, nʼerĩlolyayo omo mbwarara, omo byala 

byʼomundu oyũsĩkĩre aho.  

22Nʼembene yasyaheka ebibi byabo byosĩ omo kihugo ekite mo bandu; naye 

asyalekerayo omo mbwarara.  

23Na Harũnĩ asyingira omo Hema yʼerĩhĩndanamo, asyambula esyongimba syʼekĩtanĩ, 

esyo ambala omugulu ingira ahabũyĩrĩre, neryo asyasĩga syoho.  

24Kandi asyakosa omubiri wuwe omo magetsi ahabũyĩrĩre, nʼeriambala esyongimba 

siwe, nʼerihuluka nʼerihera obuhere buwe bwʼerĩokererya nʼobuhere bwʼerĩokererya 

obwʼabandu, nʼeriyirihira embanulo, na busana nʼabandu.  

25Kandi asyahĩsĩrĩrya ebĩsabũ byʼobuhere bwʼebibi oko kiherero.  

26Nʼoyũkalwĩka embene erigenda busana nʼerihigwa, asyerya esyongimba siwe, 

nʼerikosa omubiri wuwe omo magetsi, nʼenyũma wʼaho asyingira omo mũyĩ 

wʼekilaliriro.  

27Nʼenume yʼende busana nʼobuhere bwʼebibi, nʼembene yʼobuhere bwʼebibi, 

omusasi wasyo owaletawa ahabũyĩrĩre, syasyatwalwa ekyaswa kyʼekilaliriro; kandi 

basyahĩsĩrĩrya esyongobĩ syasyo omo muliro nʼesĩswĩ syasyo nʼebise byasyo. 

28Nʼoyũkahĩsĩrĩrayabyo asyerya esyongimba siwe, nʼerikosa omubiri wuwe omo 

magetsi, nʼenyũma wʼaho asyingira omo kilaliriro.  

29Neryo kyasyabya mugambo busana nenyũ ebiro byosĩ; omo mukera wʼakalinda, 

oko kiro kyʼerĩkũmĩ kyʼomukera, mwasyayĩkehya omo mitima yenyũ, isimwasyakola 

omũsĩndokĩ wʼomũbĩrĩ, oyũbũtĩrwe eka, kutse oyũtasĩbwe oyukabungira omo katĩkatĩ 

kenyũ,  

30kusangwa oko kiro ekĩ mwasyalihirwa embanulo erĩberya; mwasyera kwʼebibi 

byenyũ byosĩ embere syʼOmwami Mukulu.  

31Ni Sabato yʼeriluhuka lĩbũyĩrĩre busana nenyũ, imwatoka erĩyĩkehya omo mitima 

yenyũ; ni mugambo wʼebiro byosĩ.  

32Nʼomũhererĩ oyo wahakabĩbawa, nʼoyo wabirihigulwa eribya mũhererĩ omo 

mwanya wʼĩse wuwe, asyayira eririha embanulo eyo, kandi asyambala esyongimba 

esyʼekĩtanĩ, sye syongimba sĩbũyĩrĩre.  

33Kandi asyaliha embanulo busana nʼahʼerĩĩkala habũyĩrĩre; kandi asyaliha embanulo 

busana nʼeHema yʼerĩhĩndanamo na busana nʼekiherero; kandi asyaliha embanulo 

busana nʼabahererĩ nʼabandu bosĩ bʼendeko.  

34Nʼekĩ kyasyabya mugambo busana nenyũ ebiro byosĩ, eririha embanulo busana 

nʼabana ba Ĩsraelĩ ngendo nguma oko mwaka busana nʼebibi byabo byosĩ. Neryo 

omũhererĩ mwakola atya ngoko Mwami Mukulu ahana Musa.  

Abalawĩ 17 

Ekihano busana nʼerikera esyonyama 

1Kandi Omwami Mukulu mwabũga na Musa, ati,  

2Ubwire Harũnĩ, nʼabagala buwe, nʼoko bana bosĩ ba Ĩsraelĩ, ubwirebo uti, Oyũ ni 

mwatsi ogo Mwami Mukulu abirihana, ati,  

3Omunduni owʼekĩtũnga kya Ĩsraelĩ, oyukakera enume yʼende, kutse ekyana 

kyʼembũlĩ, kutse embene, omo kilaliriro, kutse akakererayo ekyaswa,  

4isialitaletayo oko lũkyo lwʼeHema yʼerĩhĩndanamo erihererayo ngʼobuhere oko 

Mwami Mukulu embere syʼeHema yʼOmwami Mukulu; olubanza lwʼomusasi 

lwasyaganzirwa oko mundu oyo; abĩrĩũta omusasi; omundu oyo asyahigwa oko bandu 

buwe. 

5Kyangaleka abana ba Ĩsraelĩ ibatoka erireta esyohongo syabo esyo babya bakakerera 

omolĩ, kandi ibatoka eriretabyo oko Mwami Mukulu, oko lũkyo lwʼeHema 

yʼerĩhĩndanamo, oko mũhererĩ, nʼerikerabyo busana nʼesyohongo syʼamahere 

wʼobuholo oko Mwami Mukulu.  

6Nʼomũhererĩ asyatsatsangira omusasi oko kiherero kyʼOmwami Mukulu oko lũkyo 

lwʼeHema yʼerĩhĩndanamo, nʼerĩokererya ebĩsabũ busana nʼekikumbo kĩsĩhĩre busana 

nʼOmwami Mukulu.  

7Neryo sibasyehonga kandi amahere wabo oko mbĩnga syʼesyombaya, esyo 

bakakwama omo bũsĩngĩrĩ. Oyũ ni mugambo wʼemigulu yosĩ busana nabo omo 

syondengo syabo.  

8Kandi wasyabwirabo uti, Omundu wahi oyuli wʼekĩtũnga kya Ĩsraelĩ, kutse 

abatasĩbwe abakabungira omo katĩkatĩ kabo, oyukahera obuhere bwʼerĩokererya kutse 

ehongo,  

9isialiretabo oko lũkyo lwʼeHema yʼerĩhĩndanamo, erikererabo Omwami Mukulu; 

omundu oyo asyahigwa oko bandu buwe.  

Omusasi sialibawe 

10Kandi omundu wahi oyuli wʼekĩtũnga kya Ĩsraelĩ, kutse oko batasĩbwe 

abakabungira omo katĩkatĩ kabo oyukalya omũsĩndokĩ wʼomusasi, ngandĩsyahĩnĩa 

obũsũ bwage oko mundu oyukalya omusasi, nʼerimugaba oko bandu buwe.  

11Kusangwa engebe yʼomubiri iri omo musasi; nage nabiribahago oko kiherero eririha 

embanulo yʼemitima yenyũ; kusangwa ni musasi owakaliha embanulo busana 

nʼengebe eyo.  

12Kyaleka inabwira abana ba Ĩsraelĩ nyiti, Sihabye mundu ũkwʼĩnywe oyo wasyalya 

omusasi, kutse Sihabye oyũtasĩbwe oyukabungira omo katĩkatĩ kenyũ oyo wasyalya 

omusasi.  

13Nʼomundu wahi gʼoko bana ba Ĩsraelĩ, kutse oyũtasĩbwe omo katĩkatĩ kenyũ 

oyukahiga enyama akahamba enyama eyo kutse enyonyũ eyangalibwa, asyũta 

omusasi wayo, nʼerĩkũnĩngĩrago omo lũtũtũ.  

14Kusangwa engebe yʼomubiri gosĩ go musasi wago, kyaleka inabwira abana bosĩ ba 

Ĩsraelĩ, nyiti, Simusyerya omusasi wʼomũsĩndokĩ wʼenyama kusangwa engebe 

yʼomubiri gosĩ go musasi, nʼoyukalyago asyahigwa. 

15Nʼomundu wahi oyukalya ekĩnda ekikayiholera, kutse ekikatulangawa 

nʼesyonyama, kutse amabya embutirwa yʼeka, kutse omubunga, asyerya esyongimba 

siwe nʼeriyikosa omo magetsi, iniabya mũtsandĩrya erĩhĩka omwʼĩgolo-golo; neryo 

asyabya oyo werĩre.  



226 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

16Nĩkwa amatendĩeryasyo, kutse erikosa omubiri wuwe, asyaheka olubanza luwe.  

 

Abalawĩ 18 

Emyatsi yʼerihemuka 

1Kandi Omwami Mukulu mwabũga na Musa ati,  

2Ũbũge nʼabana ba Ĩsraelĩ, ubwirebo uti, Ĩngye indi Mwami Mukulu Nyamuhanga 

wenyũ. 

3Simusyekola ngʼemikolere yʼekihugo kyʼeMĩsĩrĩ, eyo mwabya mwĩkere; kandi 

simusyekola ngʼemikolere yʼekihugo kyʼeKanana, eyo ngabatwala, kutse 

simusyerendera omo migambo yabo.  

4Erihamula lyage lyo mwasyakola, nʼemigambo yage yo mwasyateya, erigendera 

mubyo; Ĩngye indi Mwami Mukulu Nyamuhanga wenyũ.  

5Neryo mwasyabika emigambo yage, nʼerihamula lyage; omundu amakolabyo, 

asyabyaho busana nabyo; Ĩngye indi Mwami Mukulu.  

6Sihabye ũmwʼĩnywe oyũkĩmaya owʼekĩtũnga kiwe, eriswikula endũmbũ yiwe; Ĩngye 

indi Mwami Mukulu.  

7Endũmbũ ya tata wawe, eyo nĩ ndũmbũ ya koyo wawe, susyeswikulayo; iye ni koyo 

wawe; susyeswikula endũmbũ yiwe;  

8Susyeswikula endũmbũ yʼomũkalĩ wa tata wawe nĩ ndũmbũ ya tata wawe.  

9Susyeswikula endũmbũ eya mwali wenyũ, mwali wa tata wawe, kutse mwali wa 

koyo wawe; kutse oyũbũtĩrwe omo nyũmba, kutse oyũbũtĩrwe ehandi.  

10Endũmbũ ya mwali wa mugala wawe, kutse eya mwali wa mwali wawe, ye ndũmbũ 

yabo, susyeswikulayo; kusangwa endũmbũ yabo nĩ ndũmbũ yawe wowene.  

11Endũmbũ ya mwali wʼomũkalĩ wa tata wawe, oyo wabutawa na tata wawe, iye ni 

mwali wenyũ, susyeswikula endũmbũ yiwe.  

12Susyeswikula endũmbũ ya so-ngalĩ wawe; iye nĩ wʼekĩtũnga kya tata wawe.  

13Susyeswikula endũmbũ ya mwali wabo koyo wawe; kusangwa iye nĩ wʼekĩtũnga 

kya koyo wawe.  

14Susyeswikula endũmbũ ya so-mulere wawe, susyesegera hakũhĩ na mũkalĩwe; iye 

ni koyo wawe.  

15Susyeswikula endũmbũ ya mwalĩana wawe; iye nĩ mũkalĩ wa mugala wawe; 

susyeswikula endũmbũ yiwe.  

16Susyeswikula endũmbũ ya mulamu wawe; nĩ ndũmbũ yʼomugala wenyũ.  

17Susyeswikula endũmbũ yʼomũkalĩ nʼeyʼomwali wuwe; Sũsyĩmaya mwali 

wʼomugala wuwe, eriswikula endũmbũ yiwe; ibo nĩ bʼekĩtũnga kyʼahakũhĩ 

kyʼabakalĩ; nĩ lolo itsibu.  

18Sũhalĩkanaye omũkalĩ na mwalĩ wabo, bakasyakwa obũha nʼeriswikula endũmbũ 

yiwe, haguma nʼogundi omugulu akineho.  

19Susyesegera hakũhĩ nʼomũkalĩ eriswikula endũmbũ yiwe omugulu akayisolola 

busana nʼomugesera wuwe.  

20Susyegotsera nʼomũkalĩ wa mũlĩkyenyũ omo buragane, ũkayĩtsandya naye.  

21Susyeha abana bawe uku Molekĩ erĩlabyabo omo muliro; kutse Susyetsuma erĩna 

lya Nyamuhanga wawe. Ĩngye indi Mwami Mukulu.  

22Susyegotsera nʼabalume ngʼabakalĩ; ni nye.  

23Kandi susyegotsera nʼenyama nʼenguma erĩyĩtsandya muyo; kutse nʼomũkalĩ wahi 

siahangane embere syʼenyama erigotsera nayo; nĩ mũtũlũnganĩo.  

24Sĩmũyĩtsandaye omo myatsi eyĩ kutse nʼomuguma; kusangwa umwʼeyo ebihanda 

ebyo nahiga embere syenyũ byabĩrĩyĩtsandya muyo.  

25Nʼekihugo kyabiritsanda; kikaleka inasuyira ebibi byakyo kukyo, nʼekihugo 

kikasala esyondũlanĩ syakyo.  

26Nĩkwa Ĩnywe mwasyateya emigambo yage nʼerihamula lyage, isimwasyakola 

nʼekiguma ekyʼesyonye esĩ; kutse oyũbũtĩrwe eka, kutse owʼehandi oyukabungira 

omo katĩkatĩ kenyũ; 

27(kusangwa abandu bʼekihugo ababya embere syenyũ, babirikola esyonye syosĩ esĩ, 

nʼekihugo kyabiritsanda);  

28neryo ekihugo sikibasalire eyĩhya nibya, omugulu mũkatsandayakyo, ngoko 

kyasalira eyĩhya ekihanda ekyabya embere wenyũ.  

29Kusangwa omundu wahi oyukakola ekiguma kyʼesyonye esĩ, abandu abakakolasyo 

basyahigwa omo bandu babo. 

30Neryo mwasyateya erihana lyage, isimwasyakola nʼekiguma oko mitsye eyĩ 

yʼesyonye, esyakolawa embere syenyũ, mũkasyayĩtsandya musyo. Ĩngye indi Mwami 

Mukulu Nyamuhanga wenyũ.  

Abalawĩ 19 

Ebikakagawa erikolwa 

1Neryo Omwami Mukulu mwabũga na Musa ati,  

2Ũbũge nʼendeko yosĩ yʼabana ba Ĩsraelĩ, ubwirebo uti, Mwasyabya babũyĩrĩre; 

kusangwa ĩngye Mwami Mukulu Nyamuhanga wenyũ nyĩbũyĩrĩre.  

3Obuli mundu asyakenga nyĩnya wuwe nʼĩse wuwe; mwasyateya esyo Sabato syage; 

Ĩngye indi Mwami Mukulu Nyamuhanga wenyũ.  

4Simubindukire esisumba, kutse erĩyĩkokoterya esyonyamuhanga esĩnũnĩrye; Ĩngye 

indi Mwami Mukulu Nyamuhanga wenyũ.  

5Kandi omugulu mukahera ehongo yʼamahere wʼobuholo oko Mwami Mukulu, 

mwasyaherayo imwatoka erĩrĩgwa.  

6Yasyalibwa ekiro ekyo mukaherayo, kutse nʼengyakya, neryo yamasakako oko kiro 

kyʼakasatu, yasyahĩsĩbwa omo muliro.  

7Neryo yamalibwa ko kake oko kiro kyʼakasatu; ni mwaga sĩyendĩsyalĩgwa.  

8Nĩkwa obuli mundu oyukalyayo asyaheka ebibi biwe, kusangwa abĩrĩtsandya ekindu 

kĩbũyĩrĩre kyʼOmwami Mukulu; nʼomundu oyo asyahigwa omo bandu buwe.  

9Nʼomugulu mukagesa obugese bwʼekitaka kyenyũ, sũsyegesa esyongonde syʼeririma 

lyawe, kutse susyekumakuma emĩsĩgalira yʼerigesa lyawe. 

10Kandi susyoha emĩsĩgalira yʼeririma lyawe lyʼebĩnyũ; wasyasĩgayo busana nʼabera 

na busana nʼomubunga. Ĩngye indi Mwami Mukulu Nyamuhanga wenyũ.  

11Ĩsĩmwĩba; kutse ĩsĩmwatebaya, kutse eribihirana.  

12Sĩmũsyelahĩraya omo lĩna lyage nʼamabehĩ, nʼerisunata erĩna lya Nyamuhanga 

wawe; Ĩngye indi Mwami Mukulu.  

13Sũsyenũbaya mũlĩkyenyũ, kutse erimunyega; sũsĩgale nʼebihembo byʼomũhĩngĩ 

erĩhĩka omo ngyakya.  

14Susyetakira omutsiha, kutse erĩhĩra endwĩkale embere syʼendĩmatĩme; nĩkwa 

wasyubaha Nyamuhanga wawe; Ĩngye indi Mwami Mukulu.  

15Susyekola ebitatunganene omwʼitswera. Susyesombola mundu mwera, kutse 

erĩsĩkya omundu wʼamaka; nĩkwa wasyatswera mũlĩkyenyũ omo litunganene.  

16Susyegenda-genda eyĩ nʼeyĩ omo katĩkatĩ kʼabandu bawe ngʼomũtsongerĩ; kutse 

susyehangana okwʼĩtĩsya omusasi wa mũlĩkyenyũ. Ĩngye indi Mwami Mukulu.  

17Sũsyekwa mugala wenyũ yʼobusu omo mutima wawe; wasyakunga mũlĩkyenyũ 

kwenene, kandi suhingane nʼebibi biwe.  

18Sũsyekĩsaya, kutse subye nʼobwĩko busana nʼabana bʼabandu bawe; wanze 

mũlĩkyenyũ ngoko ũyanzĩre. Ĩngye indi Mwami Mukulu.  

19Mwasyateya emigambo yage. Susyereka ebihangulo byawe bikasambwako nʼesindi 

nyama; susyebiba omwʼirima lyawe mwʼemihanda ĩbĩrĩ yʼesyombuto; kutse 

erĩambalya omubiri wawe olukimba olũlũkĩre mo mihanda ĩbĩrĩ yʼengohe.  

20Nʼomundu oyukagotsera nʼomukobe wʼobũkalĩ omo buragane ĩnĩabĩrĩsĩmolĩbwa 

nʼogundi ĩsĩalyamũtongolya, kutse isialyahabwa obwĩranda; basyasuyirwa; 

sĩbendĩsyĩtwa, kusangwa siabya nʼobwĩranda.  

21Neryo asyaleta obuhere buwe bʼomusango oko Mwami Mukulu; oko lũkyo 

lwʼeHema yʼerĩhĩndanamo, embangale busana nʼobuhere bwʼolubanza.  

22Nʼomũhererĩ asyamũsanganĩa omo mbanulo nʼembangale yʼobuhere bwʼolubanza 

embere syʼOmwami Mukulu busana nʼekibi kiwe ekyo alyakola; nʼekibi ekyo 

asyabuyirwakyo.  

23Kandi omugulu mwasyingira omo kihugo, imwamabihera emiti yʼemihanda yosĩ 

busana nʼakalyo, mwasyaganza ebĩgũma byayo nga sibyangalibwa; emyaka ĩsatu 

byasyabya butsira eriribwa busana nenyũ; sibiribaweko.  

24Nĩkwa oko mwaka wʼakani ebĩgũma byosĩ byayo byasyabya bĩbuyĩrĩre, busana 

nʼeriha Omwami Mukulu yʼeripipa.  

25Nʼoko mwaka wʼakatanu mwasyalya oko bĩgũma byayo, iyatoka eribahetera 

erikanya lyayo. Ĩngye indi Mwami Mukulu Nyamuhanga wenyũ.  

26Simusyerya ekindu nʼekiguma haguma nʼomusasi; kutse simusyeyira obusaki, kutse 

erilagula.  

27Sĩmũsyesĩsa esyondambi syʼemitwe yenyũ, kutse erĩtsandya esyonũnga 

syʼesyonderũ syenyũ.  

28Simusyesakanga oko mibiri yenyũ busana nʼabaholĩ, kutse eriyisaka esyonzole 

nʼoluguma; ĩngye indi Mwami Mukulu.  

29Sũtsandaye mwalĩ wawe, erimuyira mo mũmalaya; ekihugo kikasyawa omo luteto, 

nʼekihugo ĩkyũsũla nʼobubi.  

30Mwasyateya esyo Sabato syage, nʼerikenga eHema yage; Ĩngye indi Mwami 

Mukulu.  

31Simubindukire abʼesyombĩnga, kutse abakũmũ; simusonda-sondayebo, 

mũkasyatsandĩbwa nabo. Ĩngye indi Mwami Mukulu Nyamuhanga wenyũ.  

32Uhanganire owʼomutwe wʼesyombwĩ, nʼerikenga obũsũ bʼomũsyakulu, wasyubaha 

Nyamuhanga wawe. Ĩngye indi Mwamĩ Mukulu.  

33Owʼehandi amĩkala haguma nawe, susyemukola nabi.  

34Owʼehandi oyukakubungira omo katĩkatĩ kenyũ abye kwĩnywe ngʼoyũbũtĩrwe eka 

omo katĩkatĩ kenyũ, wasyamwanza nga we; kusangwa nenyũ mwabya babunga omo 

kihugo kyʼeMĩsĩrĩ. Ĩngye indi Mwami Mukulu Nyamuhanga wenyũ.  

35Simusyekola ebitatunganene omwʼitswera mundu, omo kĩlo kyʼekindu, kutse omo 

lulengo lwʼekindu.  

36Mwasyabya nʼesyondengero situnganene, esyongũlĩngo esiringirirene, nʼekitiri 

kitunganene, nʼetsũpa eyitunganene. Ĩngye indi Mwami Mukulu Nyamuhanga wenyũ, 

oyo wabalũsaya omo kihugo kyʼeMĩsĩrĩ.  

37Mwasyateya emigambo yage yosĩ, nʼerilayira lyage ryosĩ, nʼerikolabyo. Ĩngye indi 

Mwami Mukulu.  

 

Abalawĩ 20 

Erĩganĩsĩbwa Molekĩ 

1Kandi Omwami Mukulu mwabũga na Musa ati,  

2Kandi, wasyabwira abana ba Ĩsraelĩ uti, Omundu oyuli gʼoko bana ba Ĩsraelĩ, kutse 

oko bʼehandi abakabungira BwʼAbaĩsraelĩ, oyukaha omwana wuwe uku Molekĩ; 

kwenene asyĩtwa; abʼomo kihugo basyamwĩta omo mabwe.  

3Nage nasyahĩnĩrya omundu oyo yʼobũsũ bwage, nage nasyamũlũsya omo bandu 

buwe; kusangwa abiriha abana buwe uku Molekĩ, erĩtsandya ahʼerĩĩkala hage, 

nʼerĩtsandya erĩna lyage lĩbũyĩrĩre.  

4Nʼabandu bʼekihugo ekyo bamaleka omundu oyo, omugulu akaha omwana wuwe 

uku Molekĩ, bati, sĩbendĩmwĩta;  

5neryo nasyahĩnĩrya obũsũ bwage oko mundu oyo, nʼoko kĩtũnga kiwe, nasyamũlũsya 

oko bandu buwe, haguma nʼabosĩ abakamukwama omo luteto olo, erikola oluteto 

haguma na Molekĩ.  

Abakũmũ 

6Nʼomundu oyukabindukira abʼesyombĩnga nʼabakũmũ, okwʼitetana nabo, 

nasyahĩnĩra omundu oyo, nʼerĩmũlũsya omo bandu buwe.  

7Neryo muyihigule, mubye babũyĩrĩre; kusangwa Indi Mwami Mukulu Nyamuhanga 

wenyũ.  

8Mwasyateya emigambo yage, nʼerikolayo. Ĩngye indi Mwami Mukulu 

oyukabahigula.  

9Kusangwa obuli mundu oyukatsuma ĩse wuwe kutse koyo wuwe asyĩtwa kwenene; 

abiritsuma ĩse wuwe na nyĩnya wuwe; omusasi wʼolubanza luwe asyamubyako.  

10Nʼomundu oyũkasĩngĩra omũkalĩ wʼogundi mundu, nʼoyũkasĩngĩra omũkalĩ wa 

mwĩra wuwe, omũtetĩ wʼobulume nʼomũtetĩ wʼobũkalĩ kwenene basyĩtwa.  

11Nʼomundu oyukagotsera nʼomũkalĩ wʼĩse wuwe abiriambula endũmbũ ya tata 

wuwe; ababiri bosĩ basyĩtwa kwenene; olubanza lwabo lwʼomusasi luli kubo.  

12Nʼomundu amagotsera na mwalĩana wuwe kwenene ababiri bosĩ basyĩtwa; 

babirikola kitya-kitya; olubanza lwabo lwʼomusasi luli kubo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

13Omulume amasĩngĩra omulume ngoko bakasĩngĩra omũkalĩ, ababiri bosĩ babirikola 

esyonye. Basyĩtwa kwenene. Olubanza lwabo lwʼomusasi luli kubo.  

14Omundu amahĩkya omũkalĩ na nyĩnyĩ-byala haguma, ni kibi; basyahĩsĩbwa omo 

muliro iye nabo; Sihabye kibi omo katĩkatĩ kenyũ.  

15Nʼomundu amagotsera nʼenyama, kwenene asyĩtwa; mwasyĩta nʼenyama eyo nibya.  

16Kandi omũkalĩ amasegera ahali enyama erigotsera nayo, wasyĩta omũkalĩ oyo, 

nʼenyama eyo; kwenene basyĩtwa; olubanza lwabo lwʼomusasi luli kubo.  

Erĩganĩa ebĩtahĩka-hĩkene 

17Kandi omundu amĩmya mwali wabo, mwali wʼĩse, kutse mwali wa nyĩnya wuwe, 

akalangira endũmbũ yiwe, nʼomwali wabo akalangira endũmbũ yiwe; ni kindu 

kyʼerihemula; basyahigwa erĩlũa oko meso wʼabana bʼabandu babo. Abiriambula 

endũmbũ ya mwali wabo; akaheka olubanza luwe.  

18Kandi omundu amagotsera nʼomũkalĩ oyuli oko mugesera, nʼeriswikula endũmbũ 

yiwe; abiriswikula enzaro yiwe, nʼomũkalĩ naye abiriswikula enzaro yʼomusasi 

wuwe; ababiri bosĩ basyahigwa omo katĩkatĩ kʼabandu.  

19Nawe susyeswikula endũmbũ ya mwali wabo koyo wawe, kutse so-ngalĩ wawe; 

kusangwa abirimuyira mo ndũmbũ, omundu wʼekĩtũnga kiwe kyʼahakũhĩ; nabo 

basyabya oko lubanza lwabo.  

20Kandi omundu amagotsera nʼomũkalĩ wa nyĩnya-lume, akaswikula endũmbũ ya 

nyĩnya-lume; basyabya oko lubanza lwabo; basyahola bute mwana. 

21Nʼomundu amĩmya omũkalĩ wa mugala wabo, ebyo ni nye; abiriswikula endũmbũ 

yʼomugala wabo; basyabya bute mwana.  

Eriyisolola oko bihanda 

22Neryo mwasyateya emigambo yage yosĩ, nʼebilayiro byage byosĩ, nʼerikolabyo; 

ekihugo ekyʼaho ngabatwala erĩĩkalamo, sikibasale.  

23Kandi simulendere omo mitsye yʼekĩhanda ekyo ngabinga embere syenyũ; 

kusangwa mobakola emyatsi yosĩ eyĩ, kyaleka ĩnakwa bo nye.  

24Nĩkwa nabiribabwira nyiti, Mwasyalya omwandu wʼekihugo kyabo, nage 

nasyabahakyo eribya kyenyũ, ekihugo ekikasenda mwʼamasabũ nʼobuki. Ĩngye indi 

Mwami Mukulu Nyamuhanga wenyũ oyo wabasolola oko bihanda.  

25Neryo mwasyasolola omo katĩkatĩ kʼesyonyama syowene nʼesĩtowene nʼomo 

katĩkatĩ kʼesyonyonyũ esĩtowene nʼesyowene; ĩsĩmwatsandaya emitima yenyũ busana 

nʼenyama, kutse busana nʼenyonyũ, kutse busana nʼekĩndũkĩ ekikakululuka oko 

kitaka, ebyo nabirigabula kwĩnywe ngʼemĩtsandĩrya.  

26Nenyũ mwasyabya babũyĩrĩre busana nage; kusangwa ĩngye Mwami Mukulu indi 

mũbũyĩrĩre, nabiribasolola oko bihanda, imwabya bage.  

27Nĩkwa omulume kutse omũkalĩ, hamabya oyuli kwʼembĩnga, kutse omũkũmũ omo 

katĩkatĩ kabo, kwenene basyĩtwa; basyaguswa kwʼamabwe; omusasi wʼolubanza 

lwabo asyabya kubo.  

Abalawĩ 21 

Ebihano oko bahererĩ 

1Kandi Omwami Mukulu mwabũga na Musa ati, Ubwire abahererĩ, abana ba Harũnĩ, 

uti, Sihabye oyũkayĩtsandaya busana nʼekĩnda omo katĩkatĩ kʼabandu buwe;  

2kyamabya kite busana nʼekĩtũnga kiwe, ekiri hakũhĩ naye, busana na nyĩnya, na tata 

wuwe, na busana na mugala wuwe, na busana namwali wuwe, na busana na mugala 

wabo,  

3na busana na mwali wabo, omumbesa oyuli hakũhĩ naye, oyũtahĩkĩbwe; 

anganayĩtsandya busana naye. 

4Syasyeyĩtsandaya ngʼoyũhĩkĩrye omo katĩkatĩ kʼabandu buwe, nʼerĩyĩtsandya atya.  

5Sĩbayĩhĩre ko luhala omo mutwe kutse erĩsĩsa esyonũnga syʼesyonderũ syabo, kutse 

eriyisakanga oko mibiri yabo. 

6Basyabya babũyĩrĩre uku Nyamuhanga wabo, nʼerĩtĩndatsandya erĩna lya 

Nyamuhanga wabo; kusangwa bakahera amahere oko Mwami Mukulu awakokĩbawa 

oko muliro, obundu bwa Nyamuhanga wabo; busana nʼekyo basyabya babũyĩrĩre.  

7Sĩbasyĩmaya omũkalĩ mũtetĩ, oyũtsandĩre; kutse ĩsĩbĩmaya omũkalĩ oyuliahigawa 

nʼĩba wuwe; kusangwa omũhererĩ abũyĩrĩre uku Nyamuhanga wuwe.  

8Busana nʼekyo wasyamuhigula, kusangwa akaherera akalyo ka Nyamuhanga wawe; 

asyabya mũbũyĩrĩre ukʼuwe; kusangwa ĩngye Mwami Mukulu, oyukabahigula, 

nyĩbũyĩrĩre. 

9Nʼomwali wʼomũhererĩ wahi amayĩtsandya omo luteto, akahemula tata wuwe; 

asyahĩsĩbwa omo muliro.  

10Nʼoyuli mũhererĩ mukulu omo katĩkatĩ kʼabagala babo, oyo gũtũlĩrawa kwʼamagũta 

oko mutwe, nʼoyukasololawa busana nʼeriambala esyongimba esĩ, siendisyambula 

omutwe wuwe, kutse eritulanga esyongimba siwe; 

11kutse siendisyasegera ahali ekĩnda, kutse erĩyĩtsandya busana nʼĩse wuwe, kutse 

busana na nyĩnya wuwe;  

12kutse sĩalũe ahʼerĩĩkala habũyĩrĩre, kutse erĩtsandya ahʼerĩĩkala habũyĩrĩre ha 

Nyamuhanga wuwe; kusangwa erihigula lyʼamagũta wʼerĩhakabya lya Nyamuhanga 

wuwe limuliko. Ĩngye indi Mwami Mukulu.  

13Naye asyĩmya omũkalĩ omo bumbesa buwe. 

14Ĩsyĩmaya omũkwakalĩ, kutse oyuliahigawa, kutse omũkalĩ mutya-mutya omũtetĩ, 

nĩkwa asyahĩkya omumbesa wʼekĩtũnga kyabo.  

15Ĩsĩatsandaya abana buwe omo kĩtũnga kiwe; kusangwa ĩngye indi Mwami Mukulu 

oyukamusolola.  

Sihabye ebirema oko bahererĩ 

16Neryo Omwami Mukulu mwabũga na Musa ati,  

17Ubwire Harũnĩ, uti, Sihabye omundu wʼoko bana bawe omo syondengo syabo syosĩ 

oyuli kʼobulema, kandi sĩahĩke hakũhĩ eriherera akalyo ka Nyamuhanga wuwe. 

18Kusangwa omundu oyuli nʼobulema sĩahĩke hakũhĩ; endĩmatĩme, kutse oyukahinira, 

kutse oyuwite obũsũ obuli kʼobulema, kutse ekĩtsũko ekiri kʼobulema,  

19kutse omundu ũtwĩkĩre ko kisando, kutse ebyala bĩbũnĩkĩre, 

20kutse wʼomugongo akondomĩre, kutse omũkũhĩ, kutse owʼerĩsongo, kutse 

wʼobuhere, kutse omunyora, kutse oyũbũnĩkĩre kwʼemihege.  

21Sihabye omundu wʼabana ba Harũnĩ omũhererĩ, oyuwite obulema oyũkahĩka hakũhĩ 

nʼeriherera amahere awakokĩbawa oko muliro wʼOmwami Mukulu; kusangwa awite 

obulema, ĩsĩahĩka hakũhĩ eriherera akalyo ka Nyamuhanga wuwe.  

22Anganalya akalyo ka Nyamuhanga wuwe, oko kabũyĩrĩre kutsibu, nʼoko kabũyĩrĩre.  

23Nĩkwa isyingira enyũma wʼolukimba olũkasũkũlĩraya, kutse erĩhĩka hakũhĩ 

nʼekiherero, kusangwa alehemĩre; akasyatsandya ahabũyĩrĩre hage. Kusangwa indi 

Mwami Mukulu oyukahigulabo.  

24Neryo Musa mwabũga atya na Harũnĩ, nʼoko bagala buwe, nʼoko bandu bosĩ ba 

Ĩsraelĩ.  

 

Abalawĩ 22 

Ebihano byʼeriera 

1Neryo Omwami Mukulu mwabũga na Musa ati,  

2Ubwire Harũnĩ nʼabagala buwe, bayigegene oko bindu bĩbũyĩrĩre byʼabandu ba 

Ĩsraelĩ, ebyo bakahigula busana nage, bakasyatsandya erĩna lyage lĩbũyĩrĩre. Ĩngye 

indi Mwami Mukulu.  

3Ubwirebo uti, Omundu oyuli omo bana benyũ bosĩ omo syondengo syenyũ syosĩ oyo 

wasyahĩka hakũhĩ nʼebindu bĩbũyĩrĩre, ebyo abandu ba Ĩsraelĩ bakahigulira Omwami 

Mukulu, naye anatsandĩre, omundu oyo asyalũsĩbwa embere syage. Ĩngye indi 

Mwami Mukulu. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Nʼomundu wʼoko bana ba Harũnĩ amabya muhaga, kutse akwĩre ekinyaro; iye 

siendisyalya oko bindu bĩbũyĩrĩre, erĩhĩka oko mugulu asyera. Nʼoyũkatũla oko 

kĩndũkĩ ekĩtsandĩre busana nʼekĩnda, kutse omundu oyũkatogaya obũhalya buwe,  

5kutse mundu wahi oyũkatũla oko kindu ekikakululuka, ekikamuyira mo mũtsandĩrya, 

kutse oyũkasĩgalirako obũtsandĩrya bwʼomundu, nʼomo bwangabya bũtsandĩrya 

bwahi ali nabo; 

6omundu oyũkatũla oko kindu ngʼekyo, asyabya mũtsandĩrya erĩhĩka omwʼĩgolo-golo, 

isiangalya oko bindu bĩbũyĩrĩre, ate akosa omubiri wuwe omo magetsi.  

7Nʼomugulu eryuba lyamabirenga asyera; nʼenyũma wʼaho asyalya oko bindu 

bĩbũyĩrĩre; kusangwa ni kalyo kuwe.  

8Eyikayiholera, kutse eyiriatulawa nʼesyonyama, isialyayo erĩyĩtsandya muyo. Ĩngye 

indi Mwami Mukulu.  

9Neryo basyateya erihana lyage, bakasyaheka ebibi busana nabyo, ibahola mubyo 

kusangwa bamanyĩhalyako. Ĩngye indi Mwami Mukulu oyukahigulabo.  

10Owʼehandi siasyerya oko lũsũnzo lũbũyĩrĩre; omubunga wʼomũhererĩ kutse 

omũhĩngĩ isibalya oko kindu kĩbũyĩrĩre.  

11Nĩkwa omũhererĩ amagula omundu, oko syofranka, omundu oyo asyalya kukyo; 

nʼabakabutawa omo nyũmba yiwe, nabo basyalya oko kalyo kuwe.  

12Nʼomwali wʼomũhererĩ amahĩkĩbwa nʼowʼehandĩ, siasyerya oko buhere 

bwʼerisumba obwʼesyonzũnzo sĩbũyĩrĩre.  

13Nĩkwa omwali wʼomũhererĩ amabya mũkwakalĩ kutse amahigwa isiawite mwana, 

amasũbĩbwa omo nyũmba yʼĩse wuwe, ngʼomugulu gʼobumbesa buwe, naye asyalya 

oko kalyo ka tata wuwe; nĩkwa isihabya owʼehandi oyo wasyalya kuko.  

14Omundu amalya oko lũsũnzo lũbũyĩrĩre atasĩ, asyatomeka kulo kwʼekiguma 

kyʼomo bitanu, neryo asyaha olũsũnzo lũbũyĩrĩre oko mũhererĩ.  

15Sĩbasyetsandaya esyonzũnzo sĩbũyĩrĩre syʼabandu ba Ĩsraelĩ, esyo bakaherera 

Omwami Mukulu,  

16kikaleka ibaheka ebibi ebikaleta erisuyirwa busana nʼolubanza omugulu bakalya 

esyonzũnzo sĩbũyĩrĩre syabo; kusangwa indi Mwami Mukulu oyukabahigula.  

Ebihano byʼamahere 

17Neryo Omwami Mukulu mwabũga na Musa, ati,  

18Ubwire Harũnĩ, nʼabagala buwe, nʼabandu bosĩ ba Ĩsraelĩ, uti, Omundundi oyuli 

wʼenyũmba ya Ĩsraelĩ, kutse ababunga bʼomo Ĩsraelĩ, oyukaleta obuhere buwe, 

bwamabya ĩlahĩrya lyabo lyahi, kutse amahere wabo wʼerĩyĩsũnza ago bakaletera 

Omwami Mukulu busana nʼobuhere bwʼerĩokererya;  

19imwatoka erĩrĩgwa, bwasyabya enume eyite ko bulema, enume yʼende nʼeyʼembũlĩ, 

nʼeyʼembene.  

20Nĩkwa esyosĩ esiri kwʼamalema isimwaherasyo kusangwa sĩbwendĩsyalĩgwa busana 

nenyũ.  

21Nʼomundundi oyukaherera Omwami Mukulu amatolere wʼamahere wʼobuholo 

erĩhĩkania erĩlahĩrya, kutse obuhere bwʼerĩyĩsũnza, omo nde kutse omo mbũlĩ, 

bwasyabya ĩbũhĩkene ndeke busana nʼerĩrĩgwa; isihabya bulema kusyo.  

22Endĩmatĩme, kutse ekĩbũnĩkĩre, kutse ekirema, kutse esĩkwĩre ekironda, kutse 

obuhere, kutse olukerere, simusyehera esĩ oko Mwami Mukulu, kutse eriyira obuhere 

omo muliro musyo busana nʼOmwami Mukulu oko kiherero.  

23Kandi enume yʼende kutse ekyana kyʼembũlĩ ekiri kʼobulema kutse ekindu 

ekĩbondĩre oko mubiri wakyo, esyo mwanganaherasyo busana nʼobuhere 

bwʼerĩyĩsũnza; nĩkwa sĩyendĩrĩgwa busana nʼerĩlahĩrya.  

24Eyiwite emihege eyihutere, kutse eyĩtũtĩrye, kutse eyĩbũnĩkĩre, kutse eyĩkonĩre, 

simusyeherasyo oko Mwami Mukulu; kutse erihongasyo mutya omo kihugo kyenyũ.  

25Kutse sĩmũsyĩmaya oko sĩkalũa omo byala byʼowʼehandi erihereraryo mo kalyo ka 

Nyamuhanga wenyũ; kusangwa eritsanda lyasyo liri musyo, siri kʼobulema; 

sĩsyendĩsyalĩgwa busana nenyũ.  

26Neryo Omwami Mukulu mwabũga na Musa ati,  

27Omugulu enume yʼende, kutse embũlĩ kutse embene, eyikabutawa, yasyabya uku 

nyĩnya wayo ebiro birinda; nʼerĩtsũka oko kiro kyʼomunani yasyalĩgwa busana 

nʼerikerwa mo buhere erĩokĩbwa oko muliro oko Mwami Mukulu.  

28Kandi yamabya ende kutse etsugutsi, simusyekerayo nʼekyana kyayo esyosĩ esĩbĩrĩ 

ekiro kiguma.  

29Kandi omugulu mukatolera Omwami Mukulu amatolere wʼewasĩngya, 

mwasyahongago imwatoka erĩrĩgwa,  

30Yasyalibwa ekiro ekyo kisa-kisa; ĩsĩmwasĩganaya kuyo ko nʼakake erĩhĩka 

engyakya. Ĩngye indi Mwami Mukulu.  

31Busana nʼekyo mwasyateya ebihano byage, nʼerikolabyo. Ĩngye indi Mwami 

Mukulu.  

32Kandi ĩsĩmwatsandaya erĩna lyage lĩbũyĩrĩre; nĩkwa nasyahigulwa omo katĩkatĩ 

kʼabandu ba Ĩsraelĩ. Ĩngye indi Mwami Mukulu oyukabahigula,  

33oyo wabalũsaya omo kihugo kyʼeMĩsĩrĩ, eribya Nyamuhanga wenyũ. Ĩngye indi 

Mwami Mukulu.  

Abalawĩ 23 

Ebiro bikulu byʼOmwami Mukulu 

1NʼOmwami Mukulu mwabũga na Musa, ati,  

2Ubwire abana ba Ĩsraelĩ, uti, Ebiro bikulu byʼOmwami Mukulu, ebyo mwasyatũlago 

eribya mahĩndano abuyĩrĩre, Ebĩ ni biro bikulu byage ebyahwĩrwe.  

3Omũbĩrĩ asyakolwa ebiro ndatu; nĩkwa oko kiro kyʼakalinda ni Sabato yʼeriluhuka 

ndeke; nĩ ʼhĩndana lĩbũyĩrĩre. Susyekola omũbĩrĩ nʼomuke; ni Sabato oko Mwami 

Mukulu aho mwĩkere ehosĩ.  

4Ebĩ ni biro bikulu byʼOmwami Mukulu ebyahwĩrwe, wa nʼamahĩndano abũyĩrĩre, 

ago mwasyatũlaganĩa omo mugulu wago awahamulawa.  

5Oko mukera wʼerĩtsũka, oko kiro kyʼerĩkũmĩ nʼebini kyʼomukera omwʼĩgolo-golo, ni 

ʼkiruka lyʼOmwami Mukulu.  

6Nʼoko kiro kyʼerĩkũmĩ nʼebitanu byʼomukera oyo musamusa ni kiro kikulu 

kyʼOmwami Mukulu ekyʼobundu bute mo kĩhamya; oko biro birinda mwasyalya oko 

bundu bute mo kĩhamya.  

7Oko kiro kyʼerĩtsũka mwasyayira erĩhĩndana erĩbũyĩrĩre; simusyekola omũbĩrĩ 

akalĩre nʼomuke.  

8Mwasyaherera Omwami Mukulu obuhere obwʼerĩokererya omo muliro ebiro birinda 

Oko kiro kyʼebirinda nĩ ʼhĩndana lĩbũyĩrĩre; simusyekola omũbĩrĩ akalĩre nʼomuke.  

Obuyilula 

9Neryo Omwami Mukulu mwabwira Musa ati,  

10Ũbũge nʼabana ba Ĩsraelĩ, ubwirebo uti, Omugulu mwasyahĩka omo kihugo ekyo 

ngabaha, mukagesa eriera lyakyo, neryo mwasyaletera omũhererĩ omuganda 

wʼobuyilula bwʼerĩerya lyenyũ.  

11Neryo asyahũnga-hũngya omuganda oyo embere syʼOmwami Mukulu, ĩnĩalĩgwa 

busana nenyũ; engyakya enyũma wʼeSabato omũhererĩ asyahũngahũngyago.  

12Nʼoko kiro ekyo mwasyahũnga-hũngya omuganda oyo, mwasyaherera akabangale 

kʼomwaka muguma akate ko bulema busana nʼobuhere bwʼerĩokererya oko Mwami 

Mukulu.  

13Nʼobuhere bwʼeyĩsyano yʼengano yabo, bwasyabya ebihande bibiri byʼomwʼĩkũmĩ 

byʼekitiri kyʼeyĩsyano yʼenzelele eyĩtũlũngene nʼamagũta, ni buhere oko Mwami 

Mukulu obukakolawa omo muliro busana nʼekikumbo ekĩsĩhĩre; nʼobuhere 

bwʼerĩpũlya bwabo bwasyabya bwʼebĩnyũ, ekihande kiguma kyʼomo bini kyʼetsũpa 

yʼebĩnyũ.  

14Kandi Simusyerya obundu, kutse engano eyĩkotsĩrye, kutse omũsĩsa, erĩhĩka oko 

kiro ekĩ kisa-kisa, erĩhĩka aho mwasyaletera erĩhĩtya lya Nyamuhanga wenyũ. Oyũ 

asyabya mugambo wa kera na kera omo syondengo syenyũ eyo mwĩkere ehosĩ.  

15Neryo mwasyayiganzira esyo Sabato sirinda esibererere, erĩtsũka engyakya enyũma 

wʼeSabato, nʼerĩtsũka ekiro mwaleta omuganda wʼobuhere bwʼerĩhũnga-hũngya,  

16erĩhĩka engyakya wʼeSabato yʼakalinda mwasyaganza ebiro makũmĩ atanu; 

mukandisyaha Omwami Mukulu obuhere buhya-buhya bwʼengano.  

17Mwasyahũlũkya aho mwĩkere amandu abiri wʼerĩhũnga-hũngya wʼebihanda bibiri 

byʼomwʼĩkũmĩ byʼekitiri; asyabya wʼeyĩsyano yʼenzelele asyokĩbwa haguma 

nʼekĩhamya, busana nʼamayilula oko Mwami Mukulu.  

18Neryo haguma nʼamandu ayo, mwasyaleta ebyana byʼembũlĩ birinda ebyʼomwaka 

muguma ebite ko bulema, nʼenume yʼende, nʼesyombangale ĩbĩrĩ; byasyabya obuhere 

bwʼerĩokererya oko Mwami Mukulu, haguma nʼobuhere bwasyo bwʼeyĩsyano 

yʼengano, nʼamahere wasyo wʼerĩpũlya, bo nʼobuhere obũkokĩbawa oko muliro, 

obwʼerikumba lĩsĩhĩre oko Mwami Mukulu. 

19Kandi mwasyaherera embaya nguma busana nʼobuhere bwʼebibi nʼehibangale hibiri 

hyʼomwaka muguma busana nʼeriherera amahere wʼobuholo.  

20Nʼomũhererĩ asyahũnga-hũngyago haguma nʼamandu wʼamayilula busana 

nʼobuhere bwʼerĩhũnga-hũngya embere syʼOmwami Mukulu, haguma nʼehyana hibiri 

hyʼembũlĩ; hyasyabya hĩbũyĩrĩre oko Mwami Mukulu busana nʼomũhererĩ.  

21Nenyũ mwasyatũlaganĩa engulu eyo ekiro ekyo kisa-kisa; hasyabya erĩhĩndana 

lyʼendeko lĩbũyĩrĩre busana nenyũ. Simusyekola mũbĩrĩ akalĩre nʼomuke. Ni kihano 

kya kera na kera aho mwĩkere ehosĩ omo syondengo syenyũ syosĩ.  

22Nʼomugulu mukagesa erigesa lyʼekitaka kyenyũ kandi simusyegesa esyongonde 

syʼeririma lyawe, kutse susyesubira amahũmbĩra wʼerigesa lyawe; wasyasĩgĩrabyo 

abera, nʼabʼehandi. Ĩngye indi Mwami Mukulu Nyamuhanga wenyũ.  

Amahano busana nʼerĩhĩndana 

23Neryo Omwami Mukulu mwabũga na Musa ati,  

24Ubwire abandu ba Ĩsraelĩ uti, Omo mukera wʼakalinda oko kiro kyʼerĩtsũka 

omukera, kyasyabya eriluhuka busana nenyũ, ekĩbũkyo kyʼeribuha esyongubi, 

erĩhĩndana lĩbũyĩrĩre.  

25Simusyekola omũbĩrĩ owakalĩre nʼomuke; mwasyaletera Omwami Mukulu obuhere 

obukakolawa omo muliro.  

Ekiro kyʼerihanula 

26Neryo Omwami Mukulu mwabũga na Musa, ati,  

27Nĩkwa oko kiro kyʼerĩkũmĩ kyʼomukera oyo wʼakalinda ni kiro kyʼerihanula; 

kyasyabya erĩhĩndana lĩbũyĩrĩre busana nenyũ, mwasyakehya emitima yenyũ; kandi 

mwasyaherera Omwami Mukulu obuhere obũkokĩbwa oko muliro.  



238 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

28Nenyũ simusyekola mũbĩrĩ wʼomuhandakĩ omo kiro ekyo; kusangwa ni kiro 

kyʼerihanula, eribahanulira embere syʼOmwami Mukulu Nyamuhanga wenyũ.  

29Kusangwa hamabya mundu oyũtendĩyĩkehya oko kiro ekyo, asyalũsibwa oko bandu 

buwe.  

30Nomo angabya mundu wahi akakola omũsĩndokĩ wʼomũbĩrĩ omo kiro ekyo, 

nasyaherya omundu oyo erĩlũa omo bandu buwe.  

31Simusyekola mũbĩrĩ nomo angabya wa muhandakĩ. Ni mugambo wa kera na kera 

omo syondengo syenyũ syosĩ ehosĩ mwasyĩkala. 

32Yasyabya busana nenyũ eSabato yʼeriluhuka ndeke, nenyũ mwasyakehya emitima 

yenyũ; oko kiro kyʼomukera omwʼĩgolo-golo, erĩtsũka erĩgolo-golo erĩhĩka oko lindi 

ĩgolo-golo, mwasyateya eSabato yenyũ.  

Ekiro kikulu kyʼebitalikirire 

33Kandi Omwami Mukulu mwabũga na Musa ati,  

34Ubwire abandu ba Ĩsraelĩ uti, Oko kiro kyʼerĩkũmĩ nʼebitanu kyʼomukera oyũ 

wʼakalinda ni kiro kikulu kyʼEbitalikirire oko biro birinda busana nʼOmwami 

Mukulu. 

35Oko kiro kyʼerĩtsũka hasyabya erĩhĩndana lĩbũyĩrĩre; simusyekola mũbĩrĩ akalĩre 

nʼomuke.  

36Ebiro birinda mwasyaletera Omwami Mukulu obuhere obũkokĩbawa oko muliro. 

Oko kiro kyʼomunani hasyabya erĩhĩndana lĩbũyĩrĩre busana nenyũ; mwasyaherera 

Omwami Mukulu obuhere obũkokĩbawa oko muliro; nĩ ʼhindana lĩbũyĩrĩre. 

Simusyekola omũbĩrĩ owakalĩre nʼomuke.  

37Ebĩ ni biro bikulu ebĩhĩrĩrwe byʼOmwami Mukulu, ebyo mwasyatũlagnĩa eribya 

mahĩndano abũyĩrĩre, eriherera Omwami Mukulu obuhere obũkokĩbawa oko muliro, 

obuhere bwʼerĩokererya, obuhere bwʼengano, obwʼamatolere, nʼamahere wʼerĩpũlya, 

obuli mwatsi oko musibo wʼekiro ekyo.  

38Kandi esyo Sabato syʼOmwami Mukulu, nʼolũsũnzo lwʼenyũ, nʼerĩlahĩrya lyenyũ 

lyosĩ, nʼakandi erĩhĩtya lyenyũ lyʼerĩyĩsũnza eryosĩ, ebyo mukaha Omwami Mukulu.  

39Nĩkwa oko kiro kyʼerĩkũmĩ nʼebitanu kyʼomukera wʼeyirinda, omugulu mukahulula 

ebĩgũma byʼekitaka, mwasyateya ebiro bikulu byʼOmwami Mukulu ebiro birinda; oko 

kiro kyʼerĩtsũka kyasyabya eriluhuka, nʼoko kiro kyʼomunani kyasyabya ekiro 

kyʼeriluhuka.  

40Oko kiro kyʼerĩtsũka ekyo, mwasyĩmya ebigũma byʼemiti eyowenenga, nʼemitahi 

yʼamabondo, nʼemitahi yʼemiti minene-minene nʼemiti yʼoko mũsĩke wʼolũsĩ; kandi 

mwasyatsema embere syʼOmwami Mukulu Nyamuhanga wenyũ ebiro birinda.  

41Nenyũ mwasyateyabyo mo biro bikulu busana nʼOmwami Mukulu ebiro birinda 

omo mwaka. Ni mugambo wʼebiro byosĩ omo syondengo syenyũ syosĩ; 

mwasyateyabyo oko mukera wʼakalinda. 

42Mwasyĩkala omo bitalikirire biro birinda; abosĩ ababũtĩrwe eka wʼeĩsraelĩ basyĩkala 

omo bitalikirire.  

43Esyondengo syenyũ sitoke eriminya ngoko nahĩra abana ba Ĩsraelĩ erĩĩkala omo 

bitalikirire, omugulu nalũsayabo omo kihugo kyʼeMĩsĩrĩ. Ĩngye indi Mwami Mukulu 

Nyamuhanga wenyũ.  

44Neryo Musa mwatũlĩra abana ba Ĩsraelĩ emigulu eyo Mwami Mukulu ahĩra.  

 

Abalawĩ 24 

Etala nʼamagũta wago 

1Neryo Omwami Mukulu mwabũga na Musa, ati,  

2Uhane abana ba Ĩsraelĩ, bakuletere amagũta wʼezeĩtũnĩ agowene awagoyĩre busana 

nʼetala, erireka etala iyaka emigulu yosĩ.  

3Eyĩhya oko lukimba olũkasũkũlĩraya, omo Hema yʼerĩhĩndanamo, Harũnĩ asyateyayo 

erĩtsũka erĩgolo-golo erĩhĩka omo ngyakya embere syʼOmwami Mukulu emigulu yosĩ; 

asyabya mugambo wʼebiro byosĩ omo syondengo syenyũ syosĩ.  

4Asyateya ndeke esyotala oko mutagala owene wʼesyamagetsi embere syʼOmwami 

Mukulu emigulu yosĩ.  

Amandu wʼerĩkanganĩa embere sya Nyamuhanga 

5Wasyĩmya eyĩsyano yʼenzelele nʼerĩokya amandu erĩkũmĩ nʼawabiri muyo; ebihande 

bibiri byʼomwʼĩkũmĩ byʼekitiri byasyabya omo buli bundu buguma.  

6Nawe wasyahĩrago omo milondo ĩbĩrĩ, amandu ndatu oko mulondo, endata oko mesa 

yʼesyamagetsi embere syʼOmwami Mukulu. 

7Kandi Wasyahĩra oũbanĩ yowene oko buli mulondo eribya kĩbũkyo busana 

nʼamandu, obo ni buhere oko Mwami Mukulu erĩokĩbwa oko muliro. 

8Obuli kiro kyʼeSabato asyatondekago embere syʼOmwami Mukulu emigulu yosĩ; ni 

busana nʼabandu ba Ĩsraelĩ, endagano ya kera na kera.  

9Nago asyabya busana na Harũnĩ nʼabagala buwe; basyalirago ahabũyĩrĩre; kusangwa 

ayo abũyĩrĩre kutsibu busana naye omo mahere wʼOmwami Mukulu awakokĩbawa 

oko muliro busana nʼomugambo wʼebiro byosĩ.  

Erisuyira oyukatsuma 

http://pt-br.bibles.org/versions/nnb-KB80

10Kandi omugala wʼomũkalĩ Mũĩsraelĩ, ĩse wuwe ĩnĩ Mũmĩsĩrĩ, mwayalendera omo 

katĩkatĩ kʼabandu ba Ĩsraelĩ; nʼomugala wʼomũkalĩ Mũĩsraelĩ mwalwa nʼOmũĩsraelĩ 

omo kilaliriro;  

11nʼomugala wʼomũkalĩ Mũĩsraelĩ mwatakira erĩna lya Nyamuhanga, kandi 

mwatsuma. Neryo mobamuleta uku Musa. Nʼerĩna lya koyo wuwe lyabya Selomĩtĩ, 

mwali wa Dĩbũrĩ, owʼekihanda kya Danĩ.  

12Neryo mobamũhĩra omo mũlĩkĩ ibatoka eribwirwa ndeke ekihano kyʼOmwami 

Mukulu.  

13Neryo Omwami Mukulu mwabũga na Musa ati,  

14Ũhũlũkaye oyukatsuma eyĩhya wʼekilaliriro; nʼabosĩ abamowa bahĩre ebyala byabo 

oko mutwe wuwe, nʼendeko yosĩ bamuguse kwʼamabwe.  

15Kandi wasyabwira abandu ba Ĩsraelĩ uti, Omundundi oyukatakira Nyamuhanga 

wuwe asyaheka ebibi biwe.  

16Nʼoyukatsuma Erĩna lyʼOmwami Mukulu, kwenene asyĩtwa; endeko yosĩ 

yasyamwĩta erĩmũswĩrya omo mabwe. Amabya mubunga, kutse oyũbũtĩrwe eka, 

omugulu akatsuma erĩna lyʼOmwami Mukulu, asyĩtwa.  

17Nʼoyũkaswĩraya omundu neryo akahola kwenene asyĩtwa.  

18Nʼoyũkaswĩraya enyama ikahola asyatũhayo, engebe busana nʼeyindi ngebe.  

19Nʼomundu amalehemya mũlĩkyabo; ngoko abirikola, naye asyakolwa atya,  

20erĩbũnĩka busana nʼerĩbũnĩka, erĩso busana nʼerĩso, erĩno busana nʼerĩno; ngoko 

abĩrĩhũtalĩa omundu, asyakolwa atya.  

21Nʼoyũkĩta enyama asyatũhayo; nʼoyũkĩta omundu naye asyĩtwa.  

22Mwasyabya nʼekihano kiguma, busana nʼomubunga kutse busana nʼoyũbũtĩrwe eka; 

kusangwa ĩngye indi Mwami Mukulu Nyamuhanga wenyũ.  

23Neryo Musa mwabwira abandu ba Ĩsraelĩ; nabo mobahũlũkĩrya eyĩhya oko kilaliriro 

oyo watsuma, mobamwĩta erĩmũswĩrya omo mabwe. Neryo abandu ba Ĩsraelĩ 

mobakola ngoko Mwami Mukulu ahana Musa.  

Abalawĩ 25 

Emyaka yʼeriluhuka 

1Neryo Omwami Mukulu mwabwira Musa omo kitwa kyʼeSĩnaĩ ati, 

2Ũbũge nʼabana ba Ĩsraelĩ, ubwirebo uti, Omugulu mũkahĩka omo kihugo ekyo 

ngabaha, ekitaka kyasyabya nʼeSabato busana nʼOmwami Mukulu. 

3Wasyahera eririma lyawe myaka ndatu, nʼoko myaka ndatu wasyakolera eririma 

lyawe lyʼebĩnyũ, nʼerioha ebĩgũma byalyo;  

4nĩkwa oko mwaka wʼakalinda yasyabya eSabato yʼeriluhuka busana nʼekitaka, 

eSabato yʼOmwami Mukulu; Susyehera eririma lyawe, kutse erikolera eririma lyawe 

lyʼebĩnyũ.  

5Ekikayilasira omwʼigesa lyawe, isiwagesakyo, nʼebĩgũma byʼemĩrĩkĩ yʼebĩnyũ 

eyitakolerawa susyohabyo; hasyabya Omwaka wʼeriluhuka busana nʼekitaka.  

6Nʼebyalya byʼeSabato yʼekitaka byasyabya kalyo busana nenyũ; busana nawe 

nʼomugombe wawe nʼomugombe wawe wʼobũkalĩ, na busana nʼomũhĩngĩ wawe na 

busana nʼowʼehandi wawe, oyukabungira omwawe.  

7Na busana nʼesyonde syawe, nʼesyonyama esiri oko kitaka kyawe, syasyalya akalyo 

kosĩ kakyo.  

8Kandi wasyayiganzira esyo Sabato sirinda syʼemyaka, emyaka irinda ngendo sirinda; 

kandi hasyabya busana nawe ebiro byʼesyo Sabato sirinda syʼemyaka, eyo ni myaka 

makũmĩ ani nʼomwenda.  

9Neryo oko kiro kyʼerĩkũmĩ kyʼomukera wʼakalinda wasyabũhĩsya engubi yo kutsibu 

ehosĩ; oko kiro kyʼerihanula wasyabũhĩsya engubi omo kihugo kyenyũ kyosĩ. 

10Kandi mwasyahigula Omwaka wʼamakũmĩ atanu, wasyatũlaganĩa engulu 

yʼobwĩranda omo kihugo kyosĩ nʼesyondũlanĩ syosĩ syakyo; asyabya Yũbĩle busana 

nenyũ; nenyũ mwasyasuba obuli mundu oko kitaka kiwe, mwasyasubula obuli mundu 

oko kĩtũnga kiwe.  

11Omwaka oyũ wʼamakũmĩ atanu asyabya Yũbĩle busana nenyũ; simwendisyahera 

kalyo, kutse erigesa ekikayilasira mukyo, kutse erioha ebĩgũma byʼebĩnyũ mukyo oko 

mĩrĩkĩ yʼebĩnyũ eyĩtatũbawa.  

12Kusangwa nĩ Yũbĩle; yasyabya ĩbũyĩrĩre busana nenyũ. Mwasyalya ebyalya byalyo 

ebĩkalũa omwʼirima.  

13Oko mwaka oyũ wʼeYũbĩle mwasyasubula obuli mundu oko kitaka kiwe.  

14Wamagũlya kindu uku mũlĩkyenyũ, kutse ukagula kindu ewa mũlĩkyenyũ, 

isimwakolerana nabi.  

15Ngʼeriganza lyʼemyaka enyũma wʼeYũbĩle wasyagula uku mũlĩkyenyũ, ngʼeriganza 

lyʼemyaka yʼerigesa asyakũgũlya atya.  

16Ngʼobungi bwʼemyaka wasyatomekera obũgũlĩ bwakyo, nʼoko buke bwʼemyaka 

wasyakehya obũgũlĩ bwakyo; busana nʼeriganza lyʼerigesa akakũgũlyakyo.  

17Kandi simukolerane nabi, nĩkwa mubahe Nyamuhanga wenyũ. Kusangwa ĩngye 

indi Mwami Mukulu Nyamuhanga wenyũ.  

18Neryo mwasyakola emigambo yage, nʼerĩteya erihamula lyage erikolalyo; neryo 

imwatoka erĩĩkala omo kihugo mo buholo.  

19Nʼekitaka kyasyalasya ebĩgũma byakyo, nenyũ mwasyalya nʼerĩũgũta, nʼerĩĩkala 

mukyo mo buholo.  

20Neryo mwamabũga muti, Twasyalyakĩ oko mwaka wʼakalinda kwehĩ? Lebaya, 

twamatendisyabiba, kutse erigesa akalyo ketu. 

21Nasyabahamulira omũyĩsa wage oko mwaka wʼendatu, nago asyabalasĩrya ebĩgũma 

busana nʼemyaka ĩsatu.  

22Omugulu mukabiba oko mwaka wʼomunani, imukalya ebĩgũma, enya-mukuru ya 

kera, erĩhĩka oko mwaka wʼomwenda, omugulu ebyalya bikaswera.  

23Nʼekitaka sĩkyendĩsyagũlĩbwa na kera; kusangwa ekitaka ni kyage; kusangwa muli 

bʼehandi nʼababunga haguma nage.  

24Nenyũ mwasyabana endongolya busana nʼekitaka busana nʼobuli bũsokĩ bwenyũ.  

25Nʼomugala wenyũ amabya mwera, akagũlya oko bũsokĩ buwe, neryo ekĩtũnga kiwe 

ekiri hakũhĩ naye kyasyasa, kyasyatongolya ekyo mugala wabo agũlaya. 

26Kandi mugala wabo atawite omundu wʼerĩtongolyakyo, naye iniabiribya wʼebindu 

akabana ebyangatongolyakyo;  

27neryo aganze emyaka yʼerigulakyo, nʼerĩsũbũlĩrya omundu oyo wagulakyo 

ebĩlabĩremo; naye iniasubana nʼobũsokĩ buwe.  

28Neryo amataluka erĩyĩsũbũlĩryakyo, neryo ekyo agũlaya kyasyasĩgala omo byala 

byʼoyo wagulakyo erĩhĩka oko mwaka wʼeYũbĩle; nʼoko Yũbĩle kyasyalũayo, naye 

iniasubana nʼobũsokĩ buwe.  

29Kandi omundu amagũlya enyũmba yʼerĩĩkalamo omo mũyĩ owali kwʼekĩyĩte, 

angatoka erĩtongolyayo oko mwaka muguma enyũma wʼerĩgũlĩbwa lyayo; oko 

mwaka mũyĩma-yĩma asyabya nʼehamũlĩ yʼerĩtongolyayo.  

30Kandi yamatindatongolĩbwa omo mugulu wʼomwaka muguma-guma, neryo 

enyũmba eyo eyiri oko mũyĩ awali kwʼekĩyĩte yasyasĩgalira ukwʼoyo wagulayo ebiro 

byosĩ; omo syondengo siwe syosĩ; sĩyendĩsyalũayo omo Yũbĩle.  

31Nĩkwa amanyũmba wʼemĩyĩ eyĩtatĩmbĩrye kwʼekĩyĩte asyaganzwa haguma 

nʼamalima wʼekihugo. Nago anganatongolĩbwa, kandi asyasubula omo Yũbĩle.  

32Nĩkwa emĩyĩ yʼAbalawĩ, amanyũmba wʼemĩyĩ yʼobũsokĩ bwabo, Abalawĩ bawite 

ehamũlĩ yʼerĩtongolyago oko migulu yosĩ.  

33Kandi ekindu kyʼAbalawĩ kyanganatongolĩbwa, neryo enyũmba eyagũlĩbawa, omo 

mũyĩ wʼobũsokĩ buwe, yasyasubula omo Yũbĩle; kusangwa amanyũmba wʼAbalawĩ 

nĩ bũsokĩ bwabo omo katĩkatĩ kʼabandu ba Ĩsraelĩ.  

34Nĩkwa amalima wabo wʼerĩrĩsya awʼemĩyĩ yabo ĩsyagũlĩbawa; kusangwa nĩ bũsokĩ 

bwabo ebiro byosĩ.  

35Kandi mũlĩkyenyũ amabya mwera, nʼebindu biwe bikakeha; neryo ĩwamũwatĩkya, 

asyĩkala nawe ngʼowʼehandi nʼomubunga.  

36Sumusonde kwʼendũndĩ kutse engemu, nĩkwa Ukenge Nyamuhanga wawe; 

omũlĩkyenyũ atoke erĩĩkala nawe.  

37Susyemuha ebĩtsĩpa byawe busana nʼeribana endũndĩ, kutse erimuha ebyalya byawe 

busana nʼerikuliha endũndĩ.  

38Ĩngye indi Mwami Mukulu Nyamuhanga wenyũ oyo wabalũsaya omo kihugo 

kyʼeMĩsĩrĩ, eribaha ekihugo kyʼeKanana, nʼeribya Nyamuhanga wenyũ.  

39Kandi omũlĩkyenyũ amabya mwera kutsibu ati akayĩgũlaya ukʼuwe; 

ĩsĩwamũkolesaya ngʼomukobe.  

40Asyabya nawe ngʼomũhĩngĩ, kandi ngʼomusunga; asyakukolera erĩhĩka oko mwaka 

wʼeYũbĩle.  

41Neryo asyalũa kuwe, iye nʼabana buwe, kandi asyasuba oko kĩtũnga kiwe, kandi 

asyasuba oko bũsokĩ bwʼabotata wuwe.  

42Kusangwa ni bagombe bage abo nalũsaya omo kihugo kyʼeMĩsĩrĩ; sĩbasyegũlĩbawa 

ngʼabakobe.  

43Isiwamutabalako nʼamaka, nĩkwa wasyakenga Nyamuhanga wawe.  

44Kandi busana nʼabakobe bʼobulume, nʼabakobe bawe bʼobũkalĩ, abo Wasyabya 

nabo; oko bihanda ebĩkũtĩmbĩreko, wasyagula abakobe bʼobulume nʼabakobe 

bʼobũkalĩ ukwʼabo.  

45Kandi omo bagala bʼehandi abakabungira omo katĩkatĩ kenyũ, mwasyagula kubo, 

nʼabʼebĩtũnga byabo abali haguma nenyũ, abo babutira omo kihugo kyenyũ; 

banganabya enzĩgalya yenyũ nibya.  

46Nenyũ mwanganahĩtyabo mo mwandu oko bana benyũ enyũma syenyũ, erihambabo 

mo nzĩgalya. Ukwʼabo, mwasyĩmya abakobe benyũ bʼobulume busana nʼebiro byosĩ 

kera na kera; nĩkwa isimwatabala oko bagala benyũ abana ba Ĩsraelĩ nʼamaka, ogundi 

oko gundi.  

Erĩtongolĩbwa oko bukobe 

47Nĩkwa owʼehandi kutse omubunga oyuli nawe amabana ebindu, nʼomũlĩkyenyũ 

amabya mwera hakũhĩ naye, akayĩgũlya oko wʼehandi oyukabunga haguma nawe, 

kutse oko bana bʼekĩtũnga kyʼowʼehandi; 

48neryo enyũma wʼerĩgũlĩbwa, awite ehamũlĩ yʼerĩtongolĩbwa; omuguma wʼoko 

bagala babo anganamũtongolya;  

49kutse ĩse-mulere wuwe, kutse mugala wʼĩse-mulere wuwe, anganamũtongolya, 

kutse omundu wʼahakũhĩ nʼekĩtũnga kiwe anganamũtongolya; kutse amayira ebindu 

anganayĩtongolya ĩyowene-wene.  

50Neryo iye asyaganza haguma nʼoyo wamugula erĩtsũka oko mwaka ayĩgũlayako 

erĩhĩka oko mwaka wʼeYũbĩle; nʼenzwere yʼerigulwa liwe yasyabya ngʼeriganza 

lyʼemyaka eyo. Iri ngʼebiro byʼomũhĩngĩ oko mugulu ali naye.  

51Emyaka yamabya iyikine mingi, okwʼiganzirana lyayo, asyamũsũbũlĩrya obũgũlĩ 

bwʼerĩtongolya liwe oko bĩtsĩpa agulawamo.  

52Kandi hamasĩgala emyaka mike erĩhĩka oko mwaka wʼeYũbĩle, asyaganzirana naye; 

asyamũsũbũlĩrya enzwere yʼerĩtongolĩbwa liwe ngʼemyaka yiwe kwʼiri.  

53Asyabya naye ngʼomũhĩngĩ oko mwaka nʼoko mwaka oyo; isiamutabalako nʼamaka 

omo meso wawe.  

54Kandi amatindatongolĩbwa omo nzira eyĩ, asyasubula oko mwaka wʼeYũbĩle, iye 

nʼabana buwe.  

55Kusangwa abana ba Ĩsraelĩ ni bagombe bage; ibo ni bagombe bage abo nalũsaya 

omo kihugo kyʼeMĩsĩrĩ. Ĩngye indi Mwami Mukulu Nyamuhanga wenyũ.  

 

Abalawĩ 26 

Omũyĩsa wʼabakowa 

1Simuyikolere esyosanamu, kutse sĩmũyĩhanganĩraye omuhimba owabatsĩrwe, kutse 

endũyĩ, kutse sĩmũsyehĩra erĩbwe erĩtĩka-tĩkĩrye omo kihugo kyenyũ, erĩũnamiralyo; 

kusangwa indi Mwami Mukulu Nyamuhanga wenyũ.  

2Mwasyateya esyo Sabato syage, nʼerikenga ahʼerĩĩkala habũyĩrĩre hage; ĩngye indi 

Mwami Mukulu.  

3Mwamalendera omo migambo yage, nʼerĩteya ebihano byage, nʼerikolabyo;  

4neryo nasyabaha embũla oko birimo byayo, nʼekitaka kyasyalasya emĩlasĩrya yakyo, 

nʼemiti yʼomwʼirima yasyabuta ebĩgũma byayo.  

5Nʼerĩhũmba lyenyũ lyasyahĩka oko mugulu wʼerigesa ebĩnyũ, nʼerioha lyʼebĩnyũ 

lyasyahĩka oko mugulu wʼeribiba; nenyũ mwasyalya akalyo kenyũ nʼerĩũgũta, 

nʼerĩĩkala omo kihugo kyenyũ nʼobuholo.  

6Nage nasyabaha Obuholo omo kihugo, nenyũ mwasyalambama erigotsera, isihali 

oyo wasyabatĩtĩmanĩa. Kandi nasyaleka esyonyama nyibi ĩsyũmbya omo kihugo, 

kutse omũyalĩ siendisyalaba omo kihugo kyenyũ.  

7Nenyũ mwasyahiga esyonzĩgũ syenyũ, nabo basyawa embere syenyũ omo mũyalĩ. 

8Nʼabandu batanu ba kwĩnywe basyahiga erĩgana (100), nʼerĩgana lyʼũkwʼĩnywe 

basyahiga elfu ĩkũmĩ (10,000); nʼesyonzĩgũ syenyũ basyawa embere syenyũ omo 

mũyalĩ.  

9Nage nasyabasĩkya nasyabaha ebĩgũma, nʼerĩbakanyĩrĩrya, nʼerĩhanganĩa endagano 

yage haguma nenyũ.  

10Kandi mwasyalya esyonyamukuru esyabikawa kera, nenyũ mwasyahũlũkya ebya 

kera busana eʼbihyabihya.  

11Kandi nasyayira ahʼerĩĩkala hage omo katĩkatĩ kenyũ, nʼomutima wage 

siendisyabagana.  

12Nasyalendera omo katĩkatĩ kenyũ nʼeribya Nyamuhanga wenyũ, nenyũ mwasyabya 

bandu bage. 

13Ĩngye indi Mwami Mukulu Nyamuhanga wenyũ, oyo wabalũsaya omo kihugo 

kyʼeMĩsĩrĩ, isimwabya bakobe babo; kandi nabĩrĩbũnanga emiti yʼengomo yʼobukobe 

bwenyũ, nʼerireka imwalendera ĩmũnayĩsĩngĩkĩre.  

Erisuyira busana nʼerĩtĩndĩowa 

14Nĩkwa mwamatĩndanyowa, nʼeritindakola ebihano byosĩ ebĩ;  

15kandi mwamagana emigambo yage, nʼebĩrĩmũ byenyũ bĩkakwa ebilayiro byage 

byʼesyonye, muti, simwekola ebihano byage byosĩ, nĩkwa mũkatwa endagano yage;  

16nage, nasyabakolera ekĩ nibya; nyiti nasyabahĩra kwʼerĩũbahĩrĩrya lũba-lũba, 

nʼendwala yʼekĩkũba nʼekĩhũhanĩ, ebikandisyabuga ameso wenyũ, nʼerireka ebĩrimu 

byenyũ ibyabulirayo; kandi mwasyabiba esyombuto syenyũ syo busa, kusangwa 

esyonzĩgũ syenyũ syasyalyasyo.  

17Nasyabahĩnĩra, nenyũ mwasyĩtwa embere wʼesyonzĩgũ syenyũ; nʼabakabakwa 

obusu basyabatabalako; kandi mwasyatibita omugulu hate mundu oyukabatibitako.  

18Kandi mwamatĩndĩowa busana nʼemyatsi eyĩ, nasyaswabasuyira ngendo sirinda 

busana nʼebibi byenyũ.  

19Nasyatwa eriyiheka lyʼamaka wenyũ; nasyayira olubula lwenyũ mo kyuma, 

nʼekihugo kyenyũ ngʼomulinga.  

20Nʼamaka wenyũ asyakwa busa; kusangwa ekitaka kyenyũ sĩkyendĩsyalasya 

emĩlasĩrya yakyo, kutse emiti sĩyendĩsyahetya ebĩgũma byayo.  

21Kandi mwamalendera hali kwĩngye, ĩsĩmwanzĩre erĩnyowa, nasyabaletera ebĩhũnzo 

kandi ngendo sirinda ngʼebibi byenyũ.  

22Kandi nasyatuma omo katĩkatĩ kenyũ esyonyama syʼomolĩ, esĩkandĩsyabahũnga 

kwʼabana benyũ, nʼerĩherya esyonde syenyũ, nʼerĩkehya emiganzo yenyũ; nʼesyonzira 

syenyũ syasyabya bĩhũma.  

23Neryo busana nʼemyatsi eyĩ mwamatindanyibindukako, nĩkwa mukalendera hali 

kwĩngye;  

24nage nasyalwa nenyũ; kandi nĩna ngye nasyabaswĩrya ngendo sirinda busana 

nʼebibi byenyũ.  

25Nage nasyabaletera omũyalĩ owakakola erĩkĩsya lyʼendagano; kandi omugulu 

mũkasyahĩndana omo mĩyĩ yenyũ; nasyatuma obũkonĩ bwʼakasũsũ omo katĩkatĩ 

kenyũ; nenyũ mwasyahĩrwa omo byala byʼenzĩgũ.  

26Omugulu nasyakehya obundu bwenyũ, abakalĩ ĩkũmĩ basyokya obundu bwenyũ oko 

luyo luguma, kandi basyaswabaha obundu bwenyũ mo lulengo luke-luke nenyũ 

mwasyalya, nĩkwa sĩmwendĩsyũgũta.  

27Kandi mwamatĩndanyowa busana nʼebyosĩ ebĩ, imukalendera hali kwĩngye;  

28nage nasyalendera bwage omwʼihitana erilwa nenyũ; kandi nage nasyabasuyira 

ngendo sirinda busana nʼebibi byenyũ.  

29Kandi, mwasyalya esĩswĩ syʼabagala benyũ, nʼesĩswĩ syʼabali benyũ.  

30Nasyaherya emyanya yenyũ yʼendata, nʼerikondera ahisi ebiherero byenyũ 

byʼobukwa, nʼerigusa ebĩnda byenyũ oko bĩnda byʼesyosanamu syenyũ; nʼomutima 

wage asyabakwa nye.  

31Kandi nasyayira emĩyĩ yenyũ mo bĩma, nʼahabũyĩrĩre henyũ nasyatsandyaho, kandi 

sindiendisyakumbirwa oko bumba bwʼekikumbo kĩsĩhĩre kyenyũ.  

32Kandi nasyayira ekihugo mo mulala; nʼesyonzĩgũ syenyũ esĩkere mukyo 

syasyasweka busana nakyo.  

33Nĩkwa, Ĩnywe, nasyabapanza-panzira omo bihanda, kandi nasyabakulira omũyalĩ; 

nʼekihugo kyenyũ kyasyabya mulala, nʼemĩyĩ yenyũ yasyasinduka.  

34Neryo ekitaka kyasyatsema omo syoSabato syakyo omugulu gosĩ kikabya omũsĩndo 

wʼomulala, nenyũ imuli omo byala byʼesyonzĩgu syenyũ; oko mugulu oyo ekitaka 

kyasyaluhuka, nʼeritsemera esyo Sabato syakyo. 

35Omugulu gosĩ kiri mulala kyasyaluhuka, eriluhuka eryo kitabana omo syoSabato 

syenyũ, omugulu mwabya mwĩkere kukyo.  

36Neryo abandu abasyasĩgalira ũkwʼĩnywe, nasyũbahya emitima yabo omo bihugo 

byʼesyonzĩgũ syabo. Nʼomulenge wʼekikoma kikaguluka asyahigabo isihali 

oyukakwamabo; nabo basyatibita ngʼoyukasaga omũyalĩ kandi basyawa. 

37Kandi basyatwĩkalanako, ngʼabandu abakasaga omũyalĩ, ahate oyukakwamabo; 

kandi isimwendisyabya nʼamaka erihangana embere wʼesyonzĩgũ syenyũ.  

38Kandi mwasyaherera omo katĩkatĩ kʼebihanda, nʼekihugo kyʼesyonzĩgũ syenyũ 

kyasyabamera.  

39Nʼabakasĩgalira omo katĩkatĩ kenyũ basyahwerekerera omo bibi byabo omo bihugo 

byʼesyonzĩgũ syenyũ; nʼomo bibi byʼabotata wabo basyahwerekerera haguma nabo.  

40Nabo bamakangya ebibi byabo, nʼebibi byʼabotata wabo, omwʼĩhalya lyabo eryo 

banyĩhalayako, kandi nibya kusangwa mobalwa nage.  

41Nage monalwa nabo, eriretabo omo kihugo kyʼesyonzĩgũ syabo; neryo emitima 

yabo itabwene yamayĩkehya, nabo basyaliha olubanza lwʼebibi byabo; 

42neryo nasyibuka endagano yage haguma na Yakobo; kandi nasyibuka nʼendagano 

yage haguma na Ĩsaka, kandi nʼendagano yage haguma na Abrahamũ nasyibukayo; 

nage nasyibuka ekihugo ekyo.  

43Nabo basyasĩganĩa ekihugo, nakyo kyasyatsemera esyo Sabato syakyo, omugulu 

kikabya mulala bateho. Nabo, basyaliha olubanza lwʼebibi byabo, kusangwa bagana 

ebilayiro byage, nʼomutima wabo mwakwa emigambo yage yo nye.  

44Nomo ebyo byangabya bitya, omugulu bali omo kihugo kyʼesyonzĩgũ syabo, 

sindiendisyaganabo, kutse erĩbakwa nye erĩheryabo kũndũ, erĩĩta endagano yage 

haguma nabo; kusangwa indi Mwami Mukulu Nyamuhanga wabo.  

45Nĩkwa busana nabo nasyibuka endagano yʼabotata wabo, abo nalũsaya omo kihugo 

kyʼeMĩsĩrĩ omo meso wʼebihanda, inatoka eribya Nyamuhanga wabo. Ĩngye indi 

Mwami Mukulu.  

46Eyĩ ye migambo nʼebilayiro nʼebihano ebyo Mwami Mukulu ahĩra uku Musa omo 

katĩkatĩ kʼabana ba Ĩsraelĩ naye, omo kitwa kyʼeSĩnaĩ.  

Abalawĩ 27 

Enzwere yʼeĩlahĩrya 

1Kandi Omwami Mukulu mwabũga na Musa ati,  

2Ũbũge nʼabana ba Ĩsraelĩ, ubwirebo uti, Omugulu omundu asyalahĩrya ekĩkalĩre 

basyabya busana nʼOmwami Mukulu ngoko wabirimuganzira omo nzwere yʼabandu. 

3Nʼeriganza enzwere yawe lyasyabya busana nʼomulume wʼemyaka makũmĩ abiri 

erĩhĩka oko myaka makũmĩ ndatu, erĩtwa enzwere yawe lyasyabya esyosekelĩ makũmĩ 

atanu syʼebĩtsĩpa ngʼesekelĩ yʼahabũyĩrĩre. 

4Amabya ĩnĩ mũkalĩ, neryo erĩtwa enzwere yawe lyasyabya esyosekelĩ makũmĩ asatu.  

5Kandi amabya wʼemyaka ĩtanu erĩhĩka oko myaka makũmĩ abiri, neryo erĩtwa 

enzwere yawe lyasyabya oko mulume esyosekelĩ makũmĩ abiri, nʼoko mũkalĩ 

esyosekelĩ ĩkũmĩ.  

6Kandi amabya wʼomukera muguma erĩhĩka oko myaka ĩtanu, neryo erĩtwa enzwere 

yawe lyasyabya esyosekelĩ ĩtanu syʼebĩtsĩpa oko mulume, kandi busana nʼomũkalĩ 

erĩtwa enzwere yawe lyasyabya esyosekelĩ ĩsatu syʼebĩtsĩpa.  

7Kandi amabya wʼemyaka makũmĩ ndatu na kwilaba aho; amabya mulume, erĩtwa 

enzwere yawe lyasyabya esyosekelĩ ĩkũmĩ nʼĩtanu, na busana nʼomũkalĩ esyosekelĩ 

ĩkũmĩ.  

8Nĩkwa amabya mwera kwilaba enzwere yawe, neryo wasyamũhĩra embere 

syʼomũhererĩ, nʼomũhererĩ asyamũhĩra kwʼenzwere: ngʼobũtokĩ bʼoyo walahĩraya ko 

buli.  

9Kandi yamabya ini nyama eyo bakaha Omwami Mukulu mo buhere, esyosĩ 

syʼomuhanda oyo esyo mundu akaletera Omwami Mukulu syasyabya sĩbũyĩrĩre.  

10Siendisyabindulayo, kutse erĩhĩnganĩayo, eyowene busana nʼenyibi, kutse enyibi 

busana nʼeyowene; kandi amahĩnganĩa enyama busana nʼenyama, neryo iye 

nʼeyahĩnganĩbawa nayo, esyosĩ ĩbĩrĩ syasyabya sĩbũyĩrĩre.  

11Kandi, yamabya nyamakĩ eyĩtowene, oko syo muteherera Omwami Mukulu mo 

buhere, asyahĩra enyama eyo embere syʼomũhererĩ. 

12Neryo omũhererĩ asyahĩra enzwere kuyo yamabya yowene kutse nyibi; ngoko 

mũhererĩ akatswerayo, ko yasyabya itya.  

13Nĩkwa amasonda erĩtongolyayo kwenene, asyatomeka muyo mwʼekihande kiguma 

kyʼomo bitanu byayo oko nzwere yawe.  

14Neryo mugulu omundu asyahigula enyũmba yiwe eribya ĩbũyĩrĩre oko Mwami 

Mukulu, omũhererĩ asyahĩra enzwere kuyo, yamabya yowene kutse nyibi; ngoko 

mũhererĩ asyatswerayo, ko yasyabya itya.  

15Nʼoyo wahigulayo amanza erĩtongolya enyũmba yiwe, asyatomeka kuyo erĩgabo 

liguma lyʼomo bitanu lyʼesyofranka lyʼenzwere yawe, nayo yasyabya yiwe.  

16Nʼomundu oyo Wasyahigulira Omwami Mukulu oluhande lwʼeririma lyʼobũsokĩ 

buwe, neryo erĩtwa enzwere yawe lyasyabya ngʼembuto yalyo; embuto yʼehomerĩ 

yʼekisusu yasyaganzirwa esyosekelĩ makũmĩ atanu syʼekĩtsĩpa.  

17Amahigula eririma liwe erĩtsũka oko mwaka wʼeYũbĩle, nʼerĩtwa enzwere yawe ko 

lyasyahangana litya.  

18Nĩkwa amahigula eririma liwe enyũma wʼeYũbĩle, omũhererĩ asyamuganzira 

esyofranka ngʼemyaka eyĩkĩsĩya erĩhĩka oko mwaka wʼeYũbĩle; erĩtwa enzwere yawe 

lyasyakehĩbwa.  

19Kandi oyo wahigula eririma amanza erĩtongolyalyo, asyatomeka kulyo kwʼekihande 

kiguma kyʼomo bitanu kyʼesyofranka syʼenzwere yawe, neryo lyasyabya liwe kũndũ.  

20Kandi atanzĩre erĩtongolya eririma eryo, kutse amabya abĩrĩgũlyalyo oko gundi 

mundu, siryendisyaswatongolĩbwa. 

21Nĩkwa eririma eryo, omugulu likahuluka oko Yũbĩle, lyasyabya lĩbũyĩrĩre oko 

Mwami Mukulu ngʼeririma lĩbũyĩrĩre lyasyabya obũsokĩ bwʼomũhererĩ. 

22Kandi, amahigulira Omwami Mukulu eririma eryo agula, isi ririma lyʼobũsokĩ 

buwe;  

23omũhererĩ asyamuganzira enzwere yiwe erĩhĩka oko mwaka wʼeYũbĩle; naye 

asyaha enzwere yawe oko kiro ekyo, ngʼekindu kĩbũyĩrĩre oko Mwami Mukulu.  

24Nʼoko mwaka wʼeYũbĩle eririma eryo lyasyabya oko yo wagulalyo, yo nʼomũsokĩ 

wʼekitaka ekyo.  

25Nʼerĩtwa esyonzwere syawe syosĩ syasyabya ngʼolulengo lwʼesekelĩ yʼahabũyĩrĩre; 

esyogera makũmĩ abiri syasyabya sekelĩ nguma.  

26Akambere kasa omo katĩkatĩ kʼesyonyama, akakayirawa mo kambere oko Mwami 

Mukulu, sihali mundu oyo wasyahigulako; kutse kamabya kʼenume yʼende kutse 

embũlĩ ni kʼOmwami Mukulu.  

27Kandi kamabya kʼenyama eyĩterĩre, asyatongolyako ngʼenzwere yawe, kandi 

asyatomeka kuyo kwʼekihande kiguma kyʼebitanu; kutse kamatendĩsyatongolĩbwa, 

kasyagũlĩbwa, ngʼenzwere yawe.  

28Nĩkwa, sihali kindu ekĩhĩwĩre, ekyo mundu akasyahigulira Omwami Mukulu oko 

byosĩ awite, amabya ini mundu kutse enyama, kutse eririma lyʼobũsokĩ buwe, 

sĩkyendĩsyagũlĩbwa kutse erĩtongolĩbwa. Obuli kindu kĩhĩwĩre kĩbũyĩrĩre kutsibu oko 

Mwami Mukulu.  

29Sihali mundu omo bandu oyo wabirihigulwa eritswerwa lubi oyo 

wasyaswatongolĩbwa; kwenene asyĩtwa.  

30Nʼekihande kiguma kyosĩ kyʼomwʼĩkũmĩ kyʼekitaka, kyamabya ini mbuto 

yʼekitaka, kutse ebĩgũma byʼomuti, ni byʼOmwami Mukulu, nĩ bĩbũyĩrĩre oko Mwami 

Mukulu.  

31Kandi omundu amasonda erĩtongolya kyahi kyʼekiguma kyʼomwʼĩkũmĩ kiwe, 

asyatomeka kukyo kwʼekihande kiguma kyʼomo bitanu kyakyo.  

32Nʼekiguma kyʼomwʼĩkũmĩ kyosĩ kyʼende kutse ekyʼesyombũlĩ, ekĩndũkĩ ekikalaba 

omwisi wʼomũtso wʼeriganza, ekiguma kyʼomwʼĩkũmĩ kyasyabya kĩbũyĩrĩre oko 

Mwami Mukulu. 

33Sĩendĩsyalebya nga yĩnowene kutse nga ni nyibi, kutse siendisyahĩnganĩayo; kandi 

amahĩnganĩayo, neryo esĩbĩrĩ syosĩ, eyĩ nʼeyahĩnganĩbawa byasyabya bĩbũyĩrĩre. 

Sĩkyendĩsyatongolĩbwa.  

34Ebĩ ni bihano ebyo Mwami Mukulu ahana Musa busana nʼabana ba Ĩsraelĩ omo 

kitwa kyʼeSĩnaĩ.  

 

  

http://pt-br.bibles.org/versions/nnb-KB80

Emiganzo 

Emiganzo 1 

Eriganza bandu bʼamalwa 

1Kandi Omwami Mukulu mwabũga na Musa omo mbwarara yʼeSĩnaĩ, omo Hema 

yʼerĩhĩndanamo, oko kiro kyʼerĩtsũka kyʼomukera wʼakabiri, nʼomwaka wʼakabiri 

ĩbamabĩlũa omo kihugo kyʼeMĩsĩrĩ, ati,  

2Uganze endeko yosĩ yʼabana ba Ĩsraelĩ, oko bĩtũnga byabo, nʼoko bihanda byʼabotata 

wabo, ngʼeriganza lyʼamena; obuli mulume, muguma muguma; 

3erĩtsũka oko myaka makũmĩ abiri nʼomukulu kwʼaho, abosĩ bʼoko ba Ĩsraelĩ 

abangatoka eriyalwa, uwe na Harũnĩ mwasyaganzirabo oko milondo yabo.  

4Nʼomundu muguma oko buli kihanda asyabya haguma nenyũ; obuli muguma 

omukulu wʼenyũmba yʼabotata wuwe.  

5Nʼaya wa mena wʼabalume abakandisyahangana haguma nenyũ. Owa Rũbenĩ; 

Elĩsũrĩ mugala wa Sedeũrĩ.  

6Owa Sĩmeonĩ: Selũmĩelĩ mugala wa Sũrĩ-Sadaĩ.  

7Owa Yũda: Nasonĩ mugala wa Amĩnadabũ.  

8Owa Ĩsakarĩ: Netanelĩ mugala wa Zũarĩ. 

9Owa Zebũlũnĩ: Elĩabũ mugala wa Helonĩ.  

10Oko bana ba Yosefũ; owa Efũraĩmũ; Elĩsama mugala wa Amĩhũdĩ; owa Manase: 

Gamalĩelĩ mugala wa Pedasũrĩ.  

11Owa Benyamĩnĩ: Abĩdanĩ mugala wa Gĩdeonĩ.  

12Owa Danĩ: Ahĩezerĩ mugala wa Amĩsadayĩ.  

13Owa Aserĩ: Pagĩelĩ mugala wa Okranĩ. 

14Owa Gadĩ: Elĩasafũ mugala wa Deũelĩ.  

15Owa Nafũtalĩ: Ahĩra mugala wa Enanũ.  

16Aba bo babirikirawa omo ndeko, abasondolĩ bʼebihanda byʼabotata wabo; aba 

babya bakulu bʼamaelfu wa Ĩsraelĩ.  

17Neryo Musa na Harũnĩ mobĩmya abalume aba abahulawa kwʼamena.  

18Neryo mobahĩndanĩa endeko yosĩ yo haguma oko kiro kyʼerĩtsũka kyʼomukera 

wʼakabiri; mobakangya ngoko babũtĩrwe omo bĩtũnga byabo, ngʼebihanda byʼabotata 

wabo, ngʼeriganza lyʼamena, erĩtsũka oko myaka makũmĩ abiri nʼomukulu kwʼaho, 

obuli mundu ngoko ali.  

19Ngoko Mwami Mukulu ahana Musa, kwʼaganzirabo atya omo mbwarara yʼeSĩnaĩ.  

20Nʼabana ba Rũbenĩ, akambere ka Ĩsraelĩ, esyondengo syabo, oko bĩtũnga byabo, 

nʼoko bihanda byʼabotata wabo, ngʼeriganza lyʼamena, obuli muguma muguma, obuli 

mulume erĩtsũka oko myaka makũmĩ abiri nʼomukulu kwʼaho, abosĩ ababya 

ibangatoka eriyalwa;  

21abaganzawa kubo abʼekihanda kya Rũbenĩ, babya elfu makũmĩ ani na ndatu 

nʼamagana atanu (46,500).  

22Abʼoko bana ba Sĩmeonĩ, esyondengo syabo, oko bĩtũnga byabo, nʼoko bihanda 

byʼabotata wabo, abaganzawa kubo, ngʼemiganzo yʼamena, obuli mundu ngoko ali, 

obuli mulume erĩtsũka oko myaka makũmĩ abiri nʼomukulu kwʼaho, abosĩ abangatoka 

eriyalwa;  

23abaganzawa kubo, abʼekihanda kya Sĩmeonĩ, babya elfu makũmĩ atanu na mwenda 

nʼamagana asatu (59,300).  

24Abʼoko bana ba Gadĩ, esyondengo syabo, oko bihanda byabo, nʼoko bĩtũnga 

byʼabotata wabo, ngʼeriganza lyʼamena, erĩtsũka oko myaka makũmĩ abiri nʼomukulu 

kwʼaho, abangatoka eriyalwa.  

25Abaganzawa kubo, abʼekihanda kya Gadĩ, babya elfu makũmĩ ani nʼĩtanu 

nʼamagana ndatu nʼamakũmĩ atanu (45,650).  

26Abʼoko bana ba Yũda, esyondengo syabo, oko bihanda byabo, nʼoko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri nʼomukulu 

kwʼaho, abosĩ abangatoka eriya oko malwa; 

27abaganzawa kubo, abʼekihanda kya Yũda, babya elfu makũmĩ alinda nʼĩnĩ 

nʼamagana ndatu (74,600).  

28Abʼoko bana ba Ĩsakarĩ, esyondengo syabo, oko bihanda byabo, nʼoko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri nʼomukulu 

kwʼaho, abosĩ abangatoka eriya oko malwa; 

29abosĩ abaganzawa kubo abʼekihanda kya Ĩsakarĩ, babya elfu makũmĩ atanu nʼĩnĩ 

nʼamagana ani (54,400).  

30Abʼoko bana ba Zebũlũnĩ, ngʼesyondengo syabo, nʼoko bihanda byabo, oko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri na kwilaba 

aho, abosĩ abangatoka eriya oko malwa; 

31abaganzawa kubo, abʼekihanda kya Zebũlũnĩ babya elfu makũmĩ atanu nʼirinda 

nʼamagana ani (57,400).  

32Abʼoko bana ba Yosefũ, ba bana ba Efũraĩmũ, ngʼesyondengo syabo oko bihanda 

byabo nʼoko bĩtũnga byʼabotata wabo, ngʼemiganzo yʼamena, erĩtsũka oko myaka 

makũmĩ abiri nʼomukulu kwʼaho, abosĩ abangatoka eriya oko malwa;  

33abaganzawa kubo abʼekihanda kya Efũraĩmũ babya elfu makũmĩ ani nʼamagana 

atanu (40,500).  

34Abʼoko bana ba Manase, ngʼesyondengo syabo oko bihanda byabo, nʼoko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri nʼabakulu 

kwʼaho, abosĩ abangatoka eriya oko malwa; 

35abaganzawa kubo, abʼekihanda kya Manase, babya elfu makũmĩ asatu nʼĩbĩrĩ 

nʼamagana abiri (32,200).  

36Abʼoko bana ba Benyamĩnĩ, ngʼesyondengo syabo oko bihanda byabo nʼoko 

bĩtũnga byʼabotata wabo, ngʼemiganzo yʼamena, erĩtsũka oko myaka makũmĩ abiri 

nʼabakulu kwʼaho, abosĩ abangatoka eriya oko malwa; 

37abaganzawa kubo, abʼekihanda kya Benyamĩnĩ, babya elfu makũmĩ asatu nʼĩtanu 

nʼamagana ani (35,400).  

38Abʼoko bana ba Danĩ, ngʼesyondengo syabo oko bihanda byabo, nʼoko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri nʼabakulu 

kwʼaho, abosĩ abangatoka eriya oko malwa; 

39abaganzawa kubo, abʼekihanda kya Danĩ, babya elfu makũmĩ ndatu nʼĩbĩrĩ 

nʼamagana alinda (62,700).  

40Abʼoko bana ba Aserĩ, ngʼesyondengo syabo oko bihanda byabo, nʼoko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri nʼabakulu 

kwʼaho, abosĩ abangatoka eriya oko malwa; 

41abaganzawa kubo, abʼekihanda kya Aserĩ, babya elfu makũmĩ ani na nguma 

nʼamagana atanu (41,500).  

42Abʼoko bana ba Nafũtalĩ, ngʼesyondengo syabo oko bihanda byabo, oko bĩtũnga 

byʼabotata wabo, ngʼemiganzo yʼamena, erĩtsũka oko myaka makũmĩ abiri nʼabakulu 

kwʼaho, abosĩ abangatoka eriya oko malwa 

43Abaganzawa kubo abʼekihanda kya Nafũtalĩ, babya elfu makũmĩatanu nʼĩsatu 

nʼamagana ani (53,400).  

44Aba bo baganzawa, abo Musa na Harũnĩ baganza, nʼabakulu ba Ĩsraelĩ, ni bandu 

ĩkũmĩ nʼababiri; babya obuli mundu busana nʼekĩtũnga kya tata wuwe.  

45Neryo abosĩ abaganzawa bʼabana ba Ĩsraelĩ oko bĩtũnga byʼabotata wabo, erĩtsũka 

oko myaka makũmĩ abiri nʼabakulu kwʼaho, abosĩ abangatoka eriya oko malwa omo 

Baĩsraelĩ;  

46abosĩ abaganzawa babya elfu magana ndatu nʼĩsatu nʼamagana atanu nʼamakũmĩ 

atanu (603,550).  

47Nĩkwa Abalawĩ oko kihanda kyʼabotata wabo mobataganzirwa kubo. 

48Kusangwa Omwami Mukulu mwabũga na Musa ati,  

49Ekihanda kya Lawĩ susyeganzakyo, kutse ĩsĩwĩmaya emiganzo yabo omo katĩkatĩ 

kʼabana ba Ĩsraelĩ;  

50nĩkwa ũhĩre Abalawĩ oko Hema yʼerĩtũlago, nʼoko bindu byayo byosĩ, nʼoko byosĩ 

ebiriko; basyaheka eHema, nʼebindu byosĩ bya muyo; kandi basyakolerayo, kandi 

basyalalirira ĩbanatĩmbĩre oko Hema. 

51Nʼomugulu eHema ikahongoka, Abalawĩ bakasyahandulayo; kandi omugulu 

ikaswahandawa, Abalawĩ basyahandayo; nʼowʼehandi amasegera hakũhĩ nayo 

asyĩtwa.  

52Nʼabana ba Ĩsraelĩ basyahanda amahema wabo, obuli mundu omo kilaliriro kiwe, 

nʼobuli mundu oko bendera yiwe, ngʼemilondo yabo yʼamalwa kwʼiri.  

53Nĩkwa Abalawĩ basyahanda amahema wabo erĩtĩmba oko Hema yʼerĩtũlago, 

Sihabye erihitana busana nʼendeko yʼabana ba Ĩsraelĩ. NʼAbalawĩ basyateya obũteya 

bwʼeHema yʼerĩtũlago. 

54Abana ba Ĩsraelĩ mobakola batya ngʼebyosĩ Omwami Mukulu ahana Musa, ko 

bakola batya.  

Emiganzo 2 

Ebilaliriro byʼebihanda bya Ĩsraelĩ 

1Kandi Omwami Mukulu mwabũga na Musa na Harũnĩ, ati,  

2Abana ba Ĩsraelĩ basyalalirira obuli mundu hakũhĩ nʼebendera yiwe, haguma 

nʼebiminyikalo byʼebĩtũnga byʼabotata wabo; basyapanga aho lutambi oko Hema 

yʼerĩhĩndanamo nʼerĩtĩmba kuyo.  

3Nabo basyalalirira oko luhande lwʼeyo eryuba likahuluka basyabya bʼebendera 

yʼekilaliriro kya Yũda, ngʼemilondo yʼamalwa yabo; nʼomukulu wʼabana ba Yũda 

asyabya Nasonĩ mugala wa Amĩnadabũ.  

4Nʼemilondo yiwe yʼamalwa, nʼabo baganzawa kubo, babya elfu makũmĩ alinda nʼĩnĩ 

nʼamagana ndatu (74,600). 

5Nʼabakandisyalalirira hakũhĩ naye basyabya ekihanda kya Ĩsakarĩ; nʼomukulu 

wʼabana ba Ĩsakarĩ asyabya Netanelĩ mugala wa Zũarĩ. 

6Nʼomulondo wuwe wʼamalwa, nʼabaganzawa kugo, babya elfu makũmĩ atanu nʼĩnĩ 

nʼamagana ani (54,400).  

7Nʼekihanda kya Zebũlũnĩ; nʼomukulu wʼabana ba Zebũlũnĩ asyabya Elĩabũ mugala 

wa Helonĩ.  

8Nʼomulondo wuwe wʼamalwa, nʼabaganzawa ba kugo babya elfu makũmĩ atanu 

nʼirinda nʼamagana ani (57,400).  

9Abosĩ abaganzawa abʼekilaliriro kya Yũda babya elfu ĩgana nʼamakũmĩ munani na 

ndatu nʼamagana ani (186,400), ngʼemilondo yabo yʼamalwa. Basyatsũka 

erihongoka.  

10Nʼoko luhande lwʼelutambi lwʼeyĩkwa, ebendera yasyabya yʼekilaliriro kya Rũbenĩ 

ngʼemilondo yabo yʼamalwa; nʼomukulu wʼabana ba Rũbenĩ asyabya Elĩsũrĩ, 

omugala wa Sedeũrĩ.  

11Nʼomulondo wuwe wʼamalwa, nʼabaganzawa kugo, babya elfu makũmĩ ani 

nʼendatu nʼamagana atanu (46,500).  

12Nʼabakasyalalirira hakũhĩ naye basyabya ekihanda kya Simeonĩ; nʼomukulu 

wʼekihanda kya Sĩmeonĩ asyabya Selũmĩelĩ, mugala wa Sũrĩ-sadaĩ.  

13Nʼomulondo wuwe wʼamalwa, nʼabaganzawa kugo, babya elfu makũmĩ atanu 

nʼomwenda nʼamagana asatu (59,300).  

14Nʼekihanda kya Gadĩ: nʼomukulu wʼabana ba Gadĩ asyabya Elĩasafũ mugala wa 

Reũelĩ. 

15Nʼomulondo wuwe wʼamalwa, nʼabaganzawa kugo babya elfu makũmĩ ani nʼĩtanu 

nʼamagana ndatu nʼamakũmĩ atanu (45,650).  

16Abosĩ abaganzawa bʼekilaliriro kya Rũbenĩ babya elfu ĩgana nʼamakũmĩ atanu na 

nguma nʼamagana ani nʼamakũmĩ atanu, ngʼemilondo yabo (151,450). Nabo 

basyahongoka mo bʼakabiri.  

17Neryo eHema yʼerĩhĩndanamo yasyahongoka, haguma nʼekilaliriro kyʼAbalawĩ omo 

katĩkatĩ kʼebilaliriro; ngoko bakalalirira, ko bakandisyahongoka batya, obuli mundu 

omo mwanya wuwe, ahali esyobendera syabo.  

18Oko luhande lwʼeyĩkwa kwasyabya ebendera yʼekilaliriro kya Efũraĩmũ 

ngʼemilondo yabo yʼamalwa; nʼomukulu wʼabana ba Efũraĩmũ asyabya Elĩsama 

mugala wa Amĩhũdĩ.  

19Nʼomulondo wuwe, nʼabaganzawa kugo babya elfu makũmĩ ani nʼamagana atanu 

(40,500).  

20Nʼobũhereranĩa naye hasyabya ekihanda kya Manase; nʼomukulu wʼabana ba 

Manase asyabya Gamalĩelĩ mugala wa Pedazũrĩ.  

21Nʼomulondo wuwe wʼamalwa, nʼabaganzawa kugo, babya elfu makũmĩ asatu 

nʼĩbĩrĩ nʼamagana abiri (32,200).  

22Nʼekihanda kya Benyamĩna; nʼomukulu wʼabana ba Benyamĩna asyabya Abĩdanĩ 

mugala wa Gĩdeonĩ.  

23Nʼomulondo wuwe wʼamalwa, nʼabaganzawa kugo babya elfu makũmĩ asatu 

nʼĩtanu nʼamagana ani (35,400).  

24Abosĩ abaganzawa bʼekilaliriro kya Efũraĩmũ babya elfu ĩgana na munani nʼerĩgana 

(108,100), ngʼemilondo yabo. Nabo basyahongoka mo bʼakasatu.  

25Nʼoko luhande lwʼelutambi lwʼendata hasyabya ebendera yʼekilaliriro kya Danĩ 

ngʼemilondo yabo yʼamalwa; nʼomukulu wʼabana ba Danĩ asyabya Ahĩezerĩ mugala 

wa Amĩsadaĩ.  

26Nʼomulondo wuwe wʼamalwa, nʼabaganzawa kugo, babya elfu makũmĩ ndatu 

nʼĩbĩrĩ nʼamagana alinda (62,700).  

27Nʼabalalirira erĩhereranĩa naye kyasyabya ekihanda kya Aserĩ; nʼomukulu wʼabana 

ba Aserĩ asyabya Pagĩelĩ mugala wa Okranĩ. 

28Nʼemilondo yiwe yʼamalwa; nʼabaganzawa kubo, babya elfu makũmĩ ani na nguma 

nʼamagana atanu (41,500).  

29Neryo ekihanda kya Nafũtalĩ; nʼomukulu wʼabana ba Nafũtalĩ asyabya Ahĩra 

mugala wa Enanĩ. 

30Nʼomulondo wuwe wʼamalwa, nʼabaganzawa kugo, babya elfu makũmĩ atanu 

nʼĩsatu nʼamagana ani (53,400).  

31Abosĩ abaganzawa abʼekilaliriro kya Danĩ babya elfu erĩgana nʼamakũmĩ atanu 

nʼirinda nʼamagana ndatu (157,600). Nabo basyahongoka enyũma wʼabosĩ ahali 

esyobendera syabo.  

32Aba bo baganzawa oko bana ba Ĩsraelĩ oko bĩtũnga byʼabotata wabo; abosĩ 

abaganzawa abʼebilaliriro ngʼemilondo yabo yʼamalwa, babya elfu magana ndatu 

nʼĩsatu nʼamagana atanu nʼamakũmĩ atanu (603,550). 

33Nĩkwa Abalawĩ mobataganzirwa oko bana ba Ĩsraelĩ; ngoko Mwami Mukulu 

ategeka Musa.  

34Abana ba Ĩsraelĩ mobakola batya ngʼebyosĩ Omwami Mukulu ategeka Musa, 

mobalalirira batya hakũhĩ nʼesyobendera syabo, kandi mobahongoka batya, obuli 

muguma, oko kihanda kyabo ngʼebĩtũnga byʼabotata wabo.  

 

Emiganzo 3 

Erihigulwa lyʼabahererĩ nʼAbalawĩ 

1Neryo aya wa masako wʼesyondengo sya Harũnĩ na Musa oko kiro ekyo Mwami 

Mukulu abũga na Musa omo kitwa kyʼeSĩnaĩ.  

2Aya wa mena wʼabagala ba Harũnĩ: Nadabũ akambere, na Abĩhũ, Eleazarĩ, na 

Ĩtamarĩ. 

3Aya wa mena wʼabagala ba Harũnĩ, abahererĩ abahakabĩbawa amagũta, abo ahigula 

erikola omũbĩrĩ gʼobũhererĩ.  

4Na Nadabũ na Abĩhũ mobaholera embere syʼOmwami Mukulu, omugulu bahera 

omuliro wʼehandi embere syʼOmwami Mukulu, omo mbwarara yʼeSĩnaĩ, nabo 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

isibawite bana; na Eleazarĩ na Ĩtamarĩ mobakola omũbĩrĩ ngʼabahererĩ, omugulu oyo 

Harũnĩ ĩse wabo inianeho.  

5Neryo Omwami Mukulu mwabũga na Musa ati,  

6Ulete ekihanda kya Lawĩ hakũhĩ, ũhĩrebo embere sya Harũnĩ omũhererĩ, 

ibamukolera.  

7Nabo basyateya obũteya buwe, nʼobũteya bwʼendeko yosĩ embere syʼeHema 

yʼerĩhĩndanamo, erikola omũbĩrĩ wʼeHema yʼerĩhĩndanamo.  

8Nabo basyateya ebindu byosĩ byʼeHema yʼerĩhĩndanamo, nʼobũteya bwʼabana ba 

Ĩsraelĩ, erikola omũbĩrĩ wʼeHema yʼerĩhĩndanamo.  

9Nawe wasyaha Abalawĩ uku Harũnĩ nʼabagala buwe; abirihabwabo kwenene omo 

katĩkatĩ kʼabana ba Ĩsraelĩ.  

10Litya wasyahamula Harũnĩ nʼabagala buwe, nabo basyateya obũhererĩ bwabo; 

nʼowʼehandi amasegera hakũhĩ asyĩtwa.  

11Kandi Omwami Mukulu mwabũga na Musa ati,  

12Lebaya, nabĩrĩmya Abalawĩ omo katĩkatĩ kʼabana ba Ĩsraelĩ omo mwanya 

wʼotumbere tosĩ abakatsũka eributwa omo katĩkatĩ kʼabana ba Ĩsraelĩ. Neryo Abalawĩ 

basyabya bage.  

13Kusangwa ehimbere hyosĩ ni hyage; oko kiro ekyo naswĩraya otumbere tosĩ omo 

kihugo kyʼeMĩsĩrĩ monayihigulira ehimbere hyosĩ omo Ĩsraelĩ, ehyosĩ hyʼabandu 

nʼehyʼesyonyama hyasyabya hyage. Ĩngye indi Mwami Mukulu.  

Emĩbĩrĩ yʼAbalawĩ 

14Neryo Omwami Mukulu mwabũga na Musa omo mbwarara yʼeSĩnaĩ ati, 

15Uganze abana bʼAbalawĩ oko bĩtũnga byʼabotata wabo nʼoko bihanda byabo; obuli 

mulume erĩtsũka oko mukera muguma nʼabakulu kwʼaho wasyaganzabo.  

16Neryo Musa mwaganzabo ngʼekĩnywa kyʼOmwami Mukulu, ngoko ahanawa.  

17Neryo aba babya bagala ba Lawĩ oko mena wabo: Gerĩsonĩ, na Kohatĩ, na Merarĩ.  

18Nʼaya wa mena wʼabagala ba Gerĩsonĩ oko bihanda byabo nĩ Lĩbũnĩ na Sĩmeĩ.  

19Nʼabagala ba Kohatĩ oko bĩtũnga byabo nĩ Amũramũ, na Ĩzĩharĩ, Hebũronĩ, na 

Ũzĩelĩ.  

20Nʼabagala ba Merarĩ oko bĩtũnga byabo nĩ Malĩ na Mũsĩ. Ebĩ bye bĩtũnga 

byʼAbalawĩ ngʼebĩtũnga byʼabotata wabo ko biri.  

21Uku Gerĩsonĩ habya ekĩtũnga kyʼAbalĩbũnĩ, nʼekihanda kyʼAbasĩmeĩ; ebĩ bye 

bihanda byʼAbagerĩsonĩ.  

22Abaganzawa kubo ngʼemiganzo yʼabalume bosĩ erĩtsũka oko mukera muguma 

nʼabakulu kwʼaho, babya elfu irinda nʼamagana atanu (7,500).  

23Ebĩtũnga byʼAbagerĩsonĩ basyahanda amahema wabo enyũma wʼeHema ebwanga 

bwʼeyĩkwa.  

24Nʼomukulu wʼekĩtũnga kyʼabotata wʼAbagerĩsonĩ asyabya Elĩsafũ mugala wa Laelĩ.  

25Neryo emĩbĩrĩ yʼabagala ba Gerĩsonĩ omo Hema yʼerĩhĩndanamo yabya ahʼerĩĩkala 

nʼeHema, nʼolukimba olũkasũkũlĩraya olũkyo lwʼeHema yʼerĩhĩndanamo, 

26nʼesyongimba sĩrerembĩre syʼekibuga nʼolukimba olũkasũkũlĩraya lwʼoko lũkyo 

lwʼekibuga, ekĩkatĩmba oko hʼerĩĩkala, nʼekiherero, nʼemikoba yakyo busana 

nʼomũbĩrĩ wabyo gosĩ.  

27Nʼuku Kohatĩ kyabya kĩtũnga kyʼAbaamũramũ, nʼekĩtũnga kyʼAbaĩsĩharĩa, 

nʼekĩtũnga kyʼAbahebronĩ, nʼekĩtũnga kyʼAbaũzĩelĩ; ebĩ bye bĩtũnga byʼAbakohatĩ.  

28Emiganzo yʼabalume bosĩ erĩtsũka oko mukera muguma nʼabakulu kwʼaho, babya 

elfu munani nʼamagana ndatu (8,600), abakola emĩbĩrĩ yʼahabũyĩrĩre.  

29Ebĩtũnga byʼabagala ba Kohatĩ babya bakasyahanda amahema wabo oko luhande 

lwʼelutambi lwʼeyĩkwa lwʼeHema.  

30Nʼomũsondolĩ wʼebĩtũnga byʼabotata bʼekĩtũnga kyʼAbakohatĩ abya Elĩsafanĩ 

mugala wa Ũzĩelĩ.  

31Neryo emĩbĩrĩ yabo yabya yʼerĩsandũkũ eryo nʼemesa, nʼomutagala wʼesyotala 

nʼebiherero, nʼebindu byʼahabũyĩrĩre ebyo bakakolamo, nʼolukimba olũkasũkũlĩraya, 

nʼomũbĩrĩ wago gosĩ.  

32Na Eleazarĩ mugala wa Harũnĩ omũhererĩ mukulu asyabya mũsondolĩ wʼabakulu 

bʼAbalawĩ asyahanganira abakakola emĩbĩrĩ yʼahʼerĩĩkala.  

33Uku Merarĩ habya ekĩtũnga kyʼAbamalĩ, nʼekĩtũnga kyʼAbamũsĩ; ebĩ bye bĩtũnga 

bya Merarĩ.  

34Nʼabaganzawa kubo, ngʼemiganzo yʼabalume bosĩ erĩtsũka oko mukera muguma 

nʼabakulu kwʼaho babya elfu ndatu nʼamagana abiri (6,200).  

35Nʼomukulu wʼekĩtũnga kyʼabotata kyʼebĩtũnga bya Merarĩ abya Zũrĩelĩ mugala wa 

Abĩahalĩ; basyahanda amahema wabo gʼoko luhande lwʼelutambi lwʼendata 

lwʼahʼerĩĩkala.  

36Nʼemĩbĩrĩ eyahamulirawa abagala ba Merarĩ yabya ebisayi byʼeHema, nʼebibatsi 

byayo, nʼesyondũyĩ syayo, nʼebitindo byayo, nʼebindu byosĩ byayo, nʼomũbĩrĩ wabyo 

gosĩ,  

37nʼesyondũyĩ syʼekibuga oko mbande syosĩ, nʼebitindo byasyo, nʼemĩsũmalĩ yasyo, 

nʼemikoba yasyo.  

38Nĩkwa abangahandĩre amahema embere syʼahʼerĩĩkala oko luhande lwʼendata 

embere wʼeHema yʼerĩhĩndanamo erĩlolya eyo eryuba likahuluka, ni Musa, na Harũnĩ 

nʼabagala buwe, erikola emĩbĩrĩ yʼahabũyĩrĩre, ibakakolera ebitolere busana nʼabana 

ba Ĩsraelĩ; nʼowʼehandi oyũkahĩka hakũhĩ asyĩtwa.  

39Neryo abandu bosĩ abaganzawa omo Balawĩ, abo Musa na Harũnĩ baganza busana 

nʼerihana lyʼOmwami Mukulu, omo bĩtũnga byabo, obuli mulume erĩtsũka oko 

mukera muguma nʼabakulu kwʼaho, babya elfu makũmĩ abiri nʼĩbĩrĩ (22,000).  

40Neryo Omwami Mukulu mwabwira Musa ati, Uganze otumbere tosĩ twʼobulume 

twʼabana ba Ĩsraelĩ erĩtsũka oko mukera muguma nʼabakulu kwʼaho, uganze amena 

wabo.  

41Kandi wasyĩmya Abalawĩ busana nage, Ĩngye indi Mwami Mukulu, omo mwanya 

wʼehimbere hyosĩ omo katĩkatĩ kʼabana ba Ĩsraelĩ; nʼesyonde syʼAbalawĩ omo 

mwanya wʼotumbere tosĩ tʼomo nde syʼabana ba Ĩsraelĩ.  

42Neryo Musa mwaganza ehimbere hyosĩ omo katĩkatĩ kʼabana ba Ĩsraelĩ, ngoko 

Mwami Mukulu amuhana. 

43Nʼehimbere hyosĩ hyʼobulume ngʼemiganzo yʼamena, erĩtsũka oko mukera muguma 

nʼabakulu kwʼaho, abaganzawa kubo babya elfu makũmĩ abiri nʼĩbĩrĩ nʼamagana abiri 

bʼamakũmĩ alinda nʼabasatu (22,273).  

44Neryo Omwami Mukulu mwabwira Musa ati,  

45Wĩmaye Abalawĩ omo mwanya wʼehimbere hyosĩ omo bana ba Ĩsraelĩ, nʼesyonde 

syʼAbalawĩ omo mwanya wʼesyonde syabo; nʼAbalawĩ basyabya bage. Ĩngye indi 

Mwami Mukulu.  

46Na busana nʼerĩtongolya lyʼehimbere hyʼabana ba Ĩsraelĩ amagana abiri nʼamakũmĩ 

alinda nʼabasatu (273) abalabĩre emiganzo yʼAbalawĩ,  

47wasyĩmya esyo sekelĩ ĩtanu busana nʼobuli mundu; oko lulengo lwʼesekelĩ 

yʼahabũyĩrĩre wasyĩmyasyo, esekelĩ nguma ni gera makũmĩ abiri;  

48kandi wasyaha Harũnĩ nʼabagala buwe esyofranka esyo, erĩtongolya lyʼabandu 

abalaba emiganzo yʼabandi.  

49Neryo Musa mwĩmya esyofranka syʼendongolya yʼabandu abalaba emiganzo 

yʼabatongolĩbawa nʼAbalawĩ;  

50mwĩmya esyofranka oko himbere hyʼabana ba Ĩsraelĩ, esyosekelĩ elfu nguma 

nʼamagana asatu nʼamakũmĩ ndatu nʼesĩtanu (1,365), ngʼolulengo lwʼesekelĩ 

yʼahabũyĩrĩre.  

51Neryo Musa mwaha esyofranka syʼendongolya eyo uku Harũnĩ nʼoko bagala buwe, 

ngʼerihana lyʼOmwami Mukulu, ngoko Mwami Mukulu ahana Musa.  

Emiganzo 4 

Emĩbĩrĩ yʼAbalawĩ 

1Kandi Omwami Mukulu mwabũga na Musa na Harũnĩ, ati,  

2Tondeka eriganza lyʼabana ba Kohatĩ omo katĩkatĩ kʼabagala ba Lawĩ, oko bĩtũnga 

byabo, nʼoko manyũmba wʼabotata wabo,  

3erĩtsũka oko myaka makũmĩ asatu nʼabakulu kwʼaho erĩhĩka oko myaka makũmĩ 

atanu, abosĩ abakingira oko mũbĩrĩ, abakakola omũbĩrĩ omo Hema yʼerĩhĩndanamo.  

4Oyũ go mũbĩrĩ wʼabagala ba Kohatĩ omo Hema yʼerĩhĩndanamo, omo bindu 

bĩbũyĩrĩre kutsibu.  

5Omugulu abʼomo kilaliriro bakahongoka, Harũnĩ nʼabagala buwe basyingira omo 

Hema, basyakĩmya olukimba olũkasũkũlĩraya nʼeriswika erĩsandũkũ lyʼerĩtũlago 

mulo,  

6nʼeriswika kulyo kwʼengobĩ yʼepombolo, nʼerisesa kulyo olukimba lʼomũnĩkĩ 

mubuya, kandi mwasyĩngĩrya mulyo mwʼemigamba yalyo.  

7Kandi oko mesa yʼobundu bwʼerikanganĩa basyasesa olukimba lʼomũnĩkĩ, nʼerĩhĩra 

kulo kwʼamatuba, nʼemyũko, nʼebibindi, nʼesyondehĩ syʼerĩũtũlĩramo; nʼobundu 

obutyusa bwasyabya kulyo.  

8Kandi basyasesa kubyo kʼolukimba lwʼengula, nʼeriswika kubyo kwʼengobĩ 

yʼepombolo, kandi basyahĩra emigamba yabo.  

9Kandi basyĩmya olukimba lʼomũnĩkĩ, nʼeriswika omutagala wʼetala, nʼesyotala 

syakyo, nʼebĩkalĩmaya etala byasyo, nʼebibindi byʼebĩrĩmĩryo, nʼamatambya gosĩ 

wʼamagũta, ebyo bakakolerako.  

10Kandi basyahĩrakyo haguma nʼebindu byakyo byosĩ omo kiswiko kyʼengobĩ 

yʼepombolo, basyahĩrakyo oko migamba yʼerihekabyo. 

11Nʼoko kiherero kyʼesyamagetsi basyasesa kukyo kwʼolukimba lʼomũnĩkĩ, 

nʼeriswikakyo omo ngobĩ yʼepombolo, nʼerĩhĩramo emigamba yakyo. 

12Kandi basyĩmya ebindu byosĩ byʼomũbĩrĩ ebyo bakakoleramo ahabũyĩrĩre, 

basyahĩrabyo omo lukimba lʼomũnĩkĩ, nʼeriswikabyo omo ngobĩ yʼepombolo, 

nʼerĩhĩrabyo oko migamba yʼerihekabyo.  

13Neryo basyalũsya erĩbũ lyʼoko kiherero, nʼerisesa kukyo kwʼolukimba lʼomula. 

14Neryo basyahĩra endata kukyo kwʼebindu byaho byosĩ, ebyo bakakolamo, esyongyo 

syʼomuliro, esyokanya syʼesĩswĩ, nʼemyũko, nʼebibindi, ebindu byosĩ byʼekiherero; 

basyasesa kukyo kwʼengobĩ yʼepombolo, nʼerĩhĩramo emigamba yʼerihekakyo.  

15Kandi omugulu Harũnĩ nʼabagala buwe bakabuga eriswika ahabũyĩrĩre, nʼebindu 

byosĩ byʼahabũyĩrĩre, omugulu abʼekilaliriro bakahongoka; enyũma wʼaho, abagala ba 

Kohatĩ ibasa nʼerihekabyo; ĩsĩbatũla oko habũyĩrĩre, bakasyahola. Ebindu ebĩ byo 

muheke wʼabagala ba Kohatĩ omo Hema yʼerĩhĩndanamo.  

16Nʼobũteya bwa Eleazarĩ mugala wa Harũnĩ omũhererĩ bwasyabya amagũta busana 

nʼetala, nʼobukwa obũsĩhĩre, nʼobuhere bwʼeyĩsyano obutyusa, nʼamagũta 

wʼerĩhakabya, obũteya, bwʼahʼerĩĩkala hosĩ, nʼobwʼebyosĩ ebirimo haguma 

nʼahabũyĩrĩre, nʼebindu byaho.  

17Neryo Omwami Mukulu mwabũga na Musa na Harũnĩ, ati,  

18Simugabe ekihanda kyʼebĩtũnga byʼAbakohatĩ oko Balawĩ.  

19Nĩkwa mukolerebo mutya, batoke eribyaho nʼeritindahola, omugulu bakasegera 

hakũhĩ nʼebindu bĩbũyĩrĩre kutsibu; Harũnĩ nʼabagala buwe basyingira omo Hema; 

nʼerikangirirabo obuli muguma oko mũbĩrĩ wuwe nʼoko muheke wuwe; 

20nĩkwa isibingira erisamalira ebindu bĩbũyĩrĩre nʼakatambĩ nʼakaguma, bakasyahola.  

21Kandi Omwami Mukulu mwabũga na Musa ati,  

22Utondeke emiganzo yʼabagala ba Gerĩsonĩ omo bĩtũnga byʼabotata wabo, nʼoko 

bĩtũnga byabo; 

23erĩtsũka oko myaka makũmĩ asatu nʼabakulu kwʼaho erĩhĩka emyaka amakũmĩ 

atanu wasyaganzabo; abosĩ abakingira erikola omũbĩrĩ bakole omũbĩrĩ omo Hema 

yʼerĩhĩndanamo.  

24Oyũ go mũbĩrĩ wʼebĩtũnga byʼAbagerĩsonĩ omwʼikola nʼeriheka emiheke.  

25Basyaheka esyongimba esĩkasũkũlĩraya ahʼerĩĩkala, nʼeHema yʼerĩhĩndanamo 

nʼekiswiko kyayo, nʼekiswiko kyʼengobĩ yʼepombolo ekiri endata kuyo, nʼolukimba 

olũkasũkũlĩraya busana nʼolũkyo lwʼeHema yʼerĩhĩndanamo, 

26nʼesyongimba esikaleremba syʼekibuga, nʼolukimba olũkasũkũlĩraya busana 

nʼolũkyo lwʼekikiraga kyʼekibuga ekĩkatĩmba oko hʼerĩĩkala hʼekiherero, nʼemikoba 

yakyo, nʼebindu byosĩ byʼomũbĩrĩ wabo, nʼekĩndũkĩ kyasyakolwa mubyo; basyakola 

umwʼebyo.  

27Omũbĩrĩ gosĩ wʼabagala ba Gerĩsonĩ, omo miheke yabo yosĩ, nʼomo mĩbĩrĩ yabo 

yosĩ, yasyabya omo hamũlĩ ya Harũnĩ nʼabagala buwe; nenyũ mwasyahanabo omo 

mũbĩrĩ emiheke yabo yosĩ.  

28Oyũ go mũbĩrĩ wʼebihanda byʼabagala ba Gerĩsonĩ omo Hema yʼerĩhĩndanamo; 

nʼomũbĩrĩ wabo asyabya omo byala bya Ĩtamarĩ mugala wa Harũnĩ omũhereri.  

29Nĩkwa busana nʼabagala ba Merarĩ, wasyaganzabo oko bĩtũnga byabo nʼoko bĩtũnga 

byʼabotata wabo;  

30erĩtsũka oko myaka makũmĩ asatu nʼabakulu kwʼaho erĩhĩka oko myaka makũmĩ 

atanu wasyaganzabo, obuli mundu oyukingira omo mũbĩrĩ, erikola omũbĩrĩ wʼeHema 

yʼerĩhĩndanamo. 

31Nʼoyũ go mũbĩrĩ wʼemiheke yabo, oko mũbĩrĩ wabo gosĩ omo Hema 

yʼerĩhĩndanamo; ebisayi byʼeHema, nʼebibatsi byayo, nʼesyondũyĩ syayo, nʼebitindo 

byayo,  

32nʼesyondũyĩ esĩkatĩmba oko kibuga oko syombande syosĩ, nʼebitindo byayo, 

nʼemĩsũmalĩ yayo, nʼemikoba yayo, haguma nʼebindu byayo byosĩ, nʼomũbĩrĩ wabo 

gosĩ; kandi mwasyaganzira oko mena wʼobuli mundu ebindu byosĩ ebyo asyaheka.  

33Oyũ go mũbĩrĩ wʼebĩtũnga bya Merarĩ oko mũbĩrĩ wabo gosĩ, omo Hema 

yʼerĩhĩndanamo, omo byala bya Ĩtamarĩ mugala wa Harũnĩ omũhererĩ.  

Eriganzwa lyʼAbalawĩ 

34Kandi Musa na Harũnĩ nʼabakulu bʼendeko mobaganza abagala ba Kohatĩ oko 

bĩtũnga byabo, nʼoko bĩtũnga byʼabotata wabo,  

35erĩtsũka oko myaka makũmĩ asatu nʼabakulu kwʼaho erĩhĩka oko myaka makũmĩ 

atanu, obuli mundu oyo wingira oko mũbĩrĩ, erikola omo Hema yʼerĩhĩndanamo. 

36Neryo abaganzawa kubo oko bĩtũnga byabo babya elfu ĩbĩrĩ nʼamagana alinda 

nʼamakũmĩ atanu (2,750).  

37Aba bo baganzawa omo bĩtũnga byʼAbakohatĩ, abosĩ abakolera omo Hema 

yʼerĩhĩndanamo, abo Musa na Harũnĩ baganza ngʼerihana lyʼOmwami Mukulu uku 

Musa.  

38Neryo abandu abaganzawa oko bagala ba Gerĩsonĩ, ebĩtũnga byabo, nʼoko bĩtũnga 

byʼabotata wabo,  

39erĩtsũka oko myaka makũmĩ asatu nʼabakulu kwʼaho, erĩhĩka oko myaka makũmĩ 

atanu, obuli mundu oyukingira oko mũbĩrĩ, erikola omũbĩrĩ omo Hema 

yʼerĩhĩndanamo. 

40Neryo abandu baganzawa kubo, oko bĩtũnga byabo, nʼoko bĩtũnga byʼabotata wabo, 

babya elfu ĩbĩrĩ nʼamagana ndatu nʼamakũmĩ asatu (2,630).  

41Aba bo baganzawa abʼebĩtũnga byʼabagala ba Gerĩsonĩ, abosĩ abakolera omo Hema 

yʼerĩhĩndanamo, abo Musa na Harũnĩ baganza ngʼerihana lyʼOmwami Mukulu.  

42Neryo abandu abaganzawa abʼebĩtũnga byʼabagala ba Merarĩ, oko bĩtũnga byabo, 

nʼoko bĩtũnga byʼabotata wabo,  

43erĩtsũka oko myaka makũmĩ asatu nʼabakulu kwʼaho erĩhĩka oko myaka makũmĩ 

atanu, obuli mundu oyo wingira oko mũbĩrĩ, erikola omũbĩrĩ omo Hema 

yʼerĩhĩndanamo,  

44abo bo baganzawa kubo oko bĩtũnga byabo, babya elfu ĩsatu nʼamagana abiri 

(3,200).  

45Aba bo baganzawa omo bihanda byʼabagala ba Merarĩ, abo Musa na Harũnĩ 

baganza ngʼerihana lyʼOmwami Mukulu uku Musa.  

46Abosĩ abaganzawa bʼAbalawĩ, abo Musa na Harũnĩ nʼabakulu ba Ĩsraelĩ baganza, 

oko bĩtũnga byabo, nʼoko bĩtũnga byʼabotata wabo,  

47erĩtsũka emyaka makũmĩ asatu nʼerĩhĩka oko myaka makũmĩ atanu, obuli mundu 

oyo wingira erikola omũbĩrĩ, omũbĩrĩ wʼeriheka emiheke omo Hema yʼerĩhĩndanamo,  

48abo baganzawa kubo, babya elfu munani nʼamagana atanu nʼamakũmĩ munani 

(8,580).  

49Ngʼerihana lyʼOmwami Mukulu uku Musa, mobaganzwa, obuli mundu ngʼomũbĩrĩ 

wuwe, nʼakandi ngʼeriheka liwe. Neryo aba ko babya bandu buwe batya, ngoko 

Mwami Mukulu ahana Musa.  

 

Emiganzo 5 

Erihigula abatsandĩrya 

1Kandi Omwami Mukulu mwabũga na Musa ati,  

2Uhane abana ba Ĩsraelĩ, bahĩre obuli muhaga eyĩhya oko kilaliriro, nʼobuli mundu 

oyũkwĩre ekinyaro, nʼomundundi oyuli mũtsandĩrya busana nʼabaholĩ.  

3Mũhũlũkaye abosĩ abʼobulume nʼabʼobũkalĩ, ekyaswa kyʼekilaliriro ho 

mwasyahĩrabo; ĩsĩbatsandaya ekilaliriro kyabo aho nyĩkere omo katĩkatĩ kabo.  

4Nʼabana ba Ĩsraelĩ mobakola batya, mobahũlũkĩryabo ekyaswa kyʼekilaliriro; ngoko 

Mwami Mukulu abũga na Musa, abana ba Ĩsraelĩ ko bakola batya.  

5Kandi Omwami Mukulu mwabũga na Musa ati,  

6Ũbũge nʼabana ba Ĩsraelĩ uti, Omugulu omulume kutse omũkalĩ akakola erĩlolo lyahi 

eryo abandu bakakola, erĩhalya oko Mwami Mukulu, nʼomundu oyo iniabiribya 

kʼomusango;  

7neryo asyakangya erĩlolo liwe eryo abirikola; kandi asyaliha ndeke busana nʼebibi 

biwe ebyosĩ, kandi asyatomeka kubyo ekihande kiguma kyʼomo bitanu kyabyo, 

nʼerihakyo oyo alyahalayako.  

8Nĩkwa omundu oyo amabya isiawite mundu wʼekĩtũnga kiwe oyo wangalihwa 

busana nʼebibi ebyo, ekikandisyalihwa busana nʼebibi kihabawe oko Mwami Mukulu 

busana nʼomũhererĩ; haguma nʼembangale yʼembanulo, eyikasyamuhanulira.  

9Nʼobuli buhere bwʼerĩhũnga-hũngya bwʼebindu byosĩ bĩbũyĩrĩre byʼabana ba Ĩsraelĩ, 

ebyo bakaha omũhererĩ, byasyabya biwe. 

10Nʼebindu bisolwere byʼobuli mundu byasyabya byʼomũhererĩ; nʼekĩndũkĩ ekyo 

mundu akaha omũhererĩ, kyasyabya kiwe.  

Ekihano kyʼabatetĩ 

11Neryo Omwami Mukulu mwabũga na Musa ati,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Ũbũge nʼabana ba Ĩsraelĩ, ubwirebo uti, Omũkalĩ wʼomundundi amalola ehandi, 

akamũhalyako,  

13neryo omundu akagotsera naye omo luteto nʼomwatsi oyo akabĩsama oko meso 

wʼĩba wuwe, naye isialitalangirwa, omũkalĩ ĩnĩabĩrĩyĩtsandya, isihali omũlangĩrĩ 

oyukamuhandikirira, isialitahambwa omo mwatsi oyo;  

14kandi ekĩrĩmũ kyʼobũha kyamahĩka oko mulume, naye akabya nʼobũha busana na 

mũkalĩwe, omugulu abĩrĩyĩtsandya; kutse ekĩrĩmũ kyʼobũha kyamamũhĩkako, akakwa 

mũkalĩwe yʼobũha, naye sialĩtayĩtsandya;  

15neryo omundu oyo asyaleta omũkalĩ wuwe oko mũhererĩ, kandi asyaleta obuhere 

busana naye, ekihande kiguma kyʼomwʼĩkũmĩ kyʼekitiri kyʼeyĩsyano yʼekisusu; 

sĩendĩsyũta amagũta go kubo, kutse erĩhĩra oũbanĩ kubo; kusangwa ni buhere 

bwʼeyĩsyano yʼobũha, obuhere bwʼeyĩsyano bwʼeryibuka, eryibuka erĩlolo.  

16Neryo omũhererĩ asyaleta omũkalĩ yo hakũhĩ, nʼerĩmũhanganĩa embere syʼOmwami 

Mukulu;  

17neryo omũhererĩ asyĩmya amagetsi abũyĩrĩre omo nyungu yʼeribumba; nʼomũhererĩ 

asyĩmya oko lũtũtũ oluli ahisi omo lubuga-buga lwʼahʼerĩĩkala, neryo asyahĩralo omo 

magetsi ayo. 

18Nʼomũhererĩ asyahĩra omũkalĩ oyo embere syʼOmwami Mukulu, nʼeribohola 

esyonzwiri syʼoko mutwe wʼomũkalĩ, nʼerĩhĩra obuhere bwʼeyĩsyano yʼengano 

bwʼeryibuka omo byala biwe, obo ni buhere bwʼeyĩsyano yʼengano yʼobũha; 

nʼomũhererĩ asyabya nʼamagetsi awakalĩhĩre omo byala biwe awakaleta eritakira.  

19Nʼomũhererĩ asyamusema, kandi bũga nʼomũkalĩ ati, Hamabya hate asyamundu 

wakesĩrye nawe, nʼakandi utetakebera emũsĩke oko bũtsandĩrya, igukine omo hamũlĩ 

yʼĩbawe, subye oko lubanza lwʼamagetsi awakalĩhĩre aya, awakaleta eritakira.  

20Nĩkwa wamabya ĩwabĩrĩyĩtĩmbya igukine omo hamũlĩ yʼĩba we, wamabya 

wabĩrĩyĩtsandya, nʼogundi mulume ate ĩbawe abĩrĩkesya nawe;  

21neryo omũhererĩ asyasema omũkalĩ omo kisemo kyʼeritakira, nʼomũhererĩ asyabũga 

nʼomũkalĩ ati, Omwami Mukulu akuyire mo mutakirwa nʼekisemo omo bandu bawe, 

omugulu Omwami Mukulu asyaleka ekihinga kyawe ikyuma, nʼenda yawe ĩyabĩmba;  

22nʼamagetsi awakaleta eritakira aya asyaya omo nda yawe, nʼerĩbĩmbya enda yawe, 

nʼerĩũmya ekihinga kyawe, nʼomũkalĩ asyabũga ati, Amina, amina.  

23Nʼomũhererĩ asyasaka eritakira erĩ omo kitabu, kandi asyasangũlĩryayo omo 

magetsi akalĩhĩre.  

24Neryo asyanywĩsya omũkalĩ oko magetsi awakalĩhĩre awakaleta eritakira; 

nʼamagetsi awakaleta eritakira asyaya omo nda yiwe, nʼerihinduka mwʼakalĩhĩre.  

25Nʼomũhererĩ asyahamba obuhere bwʼengano bwʼobũha omo byala byʼomũkalĩ, 

asyahũnga-hũngya obuhere bwʼengano obo embere syʼOmwami Mukulu, nʼeriretabo 

oko kiherero. 

26Kandi omũhererĩ asyĩmya ekiganza kyʼobuhere bwʼengano, ngʼeryibukwa lyabo, 

nʼerĩhĩsĩrĩryabo omo mũkĩ oko kiherero, nʼenyũma wʼaho asyanywĩsya omũkalĩ 

yʼamagetsi ayo.  

27Nʼomugulu amabĩmũnywĩsya amagetsi, ayo, amabya abĩrĩyĩtsandya, ĩnĩabĩrĩhalya 

ũkwʼĩba wuwe, amagetsi ayo awakaleta eritakira asyingira omo nda yiwe 

nʼerihinduka mwʼakalĩhĩre, nʼenda yiwe yasyabĩmba nʼekihinga kiwe kyasyuma; 

nʼomũkalĩ oyo asyabya mutakirwa omo bandu buwe.  

28Nʼomũkalĩ amabya ĩsĩalĩtayĩtsandya, ĩnĩerĩre; asyabya bwĩranda, kandi asyabuta 

abana.  

29Ekĩ kye kihano kyʼobũha, omugulu omũkalĩ akayĩtĩmbaya ehandi nʼerĩyĩtsandya, 

iniakine omo hamũlĩ yʼĩba wuwe,  

30kutse omugulu ekĩrĩmũ kyʼobũha kĩkahĩka oko mulume, ĩnĩakakwa mũkalĩ wuwe 

yʼobũha; neryo asyahangania omũkalĩ embere syʼOmwami Mukulu, nʼomũhererĩ 

asyamũhĩkererya kwʼebihano byosĩ ebĩ.  

31Nʼomulume asyabya isiali na bibi, nʼomũkalĩ oyo asyaheka erĩlolo liwe.  

Emiganzo 6 

Ekihano kyʼAbanazĩrĩ 

1Kandi Omwami Mukulu mwabũga na Musa ati,  

2Ũbũge nʼabana ba Ĩsraelĩ uti, Omugulu omulume kutse omũkalĩ akayisema 

lyʼomũsĩndo, eriyisema lyʼOmũnazĩrĩ eriyihigula busana nʼOmwami Mukulu,  

3asyagana ebĩnyũ, nʼobwabũ bũkalĩre; sĩendĩsyapũlya erihira lyʼebĩnyũ, kutse erihira 

lyʼobwabũ bũkalĩre, kutse sĩendĩsyapũlya eyĩsande yahi yʼebĩnyũ, kutse ebĩgũma 

bibisi byʼebĩnyũ kutse ebyũmĩre.  

4Ebiro byosĩ byʼeriyisolola liwe siendisyalya kindu nʼekiguma kyʼomũlĩkĩ wʼebĩnyũ, 

erĩtsũka oko mbuto yabyo nʼerĩhĩka oko bisugu.  

5Ebiro byosĩ byʼeriyisema okwʼiyisolola liwe, olugembe silwendisyakira omo mutwe 

wuwe; erĩhĩka aho biro byasyahĩkanira, ebyo ayisololamo oko Mwami Mukulu, 

asyabya mũbũyĩrĩre; asyaleka esyonzwiri syʼomutwe wuwe isyakula isyabya nyiri.  

6Ebiro byosĩ ebyo akayisolola oko Mwami Mukulu ĩsyahĩka hakũhĩ nʼekĩnda.  

7Ĩsyayĩtsandaya busana na tata wuwe, kutse busana na koyo wuwe, kutse busana na 

mugala wabo, kutse busana na mwali wabo, omugulu bakahola; kusangwa eriyisolola 

liwe uku Nyamuhanga liri oko mutwe wuwe.  

8Ebiro byosĩ byʼeriyisolola liwe abũyĩrĩre oko Mwami Mukulu.  

9Kandi Omundundi amakanukira hakũhĩ naye, naye amatsandya omutwe 

wʼeriyisolola liwe; neryo asyasĩsa omutwe omo kiro kyʼeriyisolola liwe oko kiro 

kyʼakalinda asyasĩsago.  

10Nʼoko kiro kyʼomunani asyaletera omũhererĩ yʼehitungula hibiri, kutse ehĩrĩkũkũ 

hibiri hirere-hirere, oko lũkyo lwʼeHema yʼerĩhĩndanamo.  

11Nʼomũhererĩ asyahera akaguma busana nʼobuhere bwʼebibi, nʼakandi busana 

nʼobuhere bwʼerĩokererya, nʼerimukolera embanulo busana nʼebibi biwe busana 

nʼomũholĩ. Kandi asyahigula omutwe wuwe ekiro ekyo kisakisa.  

12Kandi asyahigulira Omwami Mukulu yʼebiro biwe eribya Mũnazĩrĩ, kandi asyaleta 

akabangale, ekyana kyʼembũlĩ kyʼomwaka muguma busana nʼobuhere bwʼolubanza; 

nĩkwa ebiro byʼerĩmbere byasyabya busa, kusangwa eriyisolola liwe lyatsandĩbawa.  

13Ekĩ kye kihano kyʼOmũnazĩrĩ, omugulu ebiro byʼeriyisolola liwe byamabĩhĩkana; 

asyaleta obuhere oko lũkyo lwʼeHema yʼerĩhĩndanamo. 

14Asyahongera Omwami Mukulu yʼehongo yiwe: akabangale kaguma, ekyana 

kyʼembũlĩ kyʼomwaka muguma ekite ko kĩtĩngũ busana nʼobuhere bwʼerĩokererya, 

nʼakatsugutsi kaguma kʼembũlĩ kʼomwaka muguma akate ko kĩtĩngũ busana 

nʼobuhere bwʼebibi, nʼembangale nguma eyite ko kĩtĩngũ eribya buhere bʼobuholo,  

15nʼekĩbo kyʼobundu bute mo kĩhamya, ehitole hyʼeyĩsyano eyĩnogĩre ndeke 

ehĩtũlũngene nʼamagũta, nʼehitole hike-hike ehite mo kĩhamya ehĩhakabĩre amagũta, 

nʼobuhere bwabyo bwʼengano, nʼamahere wabo wʼerĩpũlya.  

16Neryo omũhererĩ asyakangyabyo embere syʼOmwami Mukulu, kandi asyahera 

obuhere buwe bwʼebibi, nʼobuhere buwe bwʼerĩokererya.  

17Kandi asyahera embangale eribya hongo yʼamahere wʼobuholo oko Mwami 

Mukulu, haguma nʼekĩbo kyʼamandu awate mo kĩhamya; nʼomũhererĩ asyahonga 

obuhere buwe bwʼengano, nʼobuhere buwe bwʼerĩpũlya.  

18NʼOmũnazĩrĩ asyasĩsa omutwe wʼeriyisolola liwe oko lũkyo lwʼeHema 

yʼerĩhĩndanamo, kandi asyĩmya esyonzwiri esĩhĩgwĩre syʼomutwe wuwe, nʼerĩhĩrasyo 

oko muliro owali omwisi wʼehongo yʼamahere wʼobuholo.  

19Nʼomũhererĩ asyĩmya ekiboko ekĩhũkĩre kyʼembangale, nʼerĩlũsya omo kĩbo akatole 

kaguma akate mo kĩhamya, nʼakatole kaguma kake-kake akate mo kĩhamya, 

asyahĩrabyo oko byala byʼOmũnazĩrĩ, abĩsĩsa esyonzwiri siwe esĩhĩgwĩre.  

20Neryo omũhererĩ asyahũngahũngyabyo eribya buhere bwʼerĩhũngahũngya embere 

syʼOmwami Mukulu. Ebĩ bĩbũyĩrĩre busana nʼomũhererĩ, haguma nʼolukanga 

lwʼerĩhũnga-hũngya nʼekihinga kyʼerisumba; nʼenyũma wʼaho Omũnazĩrĩ iniatoka 

erĩpũlya ebĩnyũ.  

21Ekĩ ni kihano kyʼOmũnazĩrĩ oyukayisema, nʼehongo yiwe oko Mwami Mukulu 

busana nʼeriyisolola liwe, nʼebindi kwʼebyo angatoka; nʼerilaga eryo akalaga, ko 

bimutolere bitya erikola ngʼekihano kyʼeriyisolola liwe.  

22Neryo Omwami Mukulu mwabũga na Musa ati,  

23Ubwire Harũnĩ nʼabagala buwe, uti, omo mũsĩndo oyũ mwasyatsumula abana ba 

Ĩsraelĩ; mwasyabwirabo muti,  

24Omwami Mukulu akutsumule, nʼerĩkũteya;  

25Omwami Mukulu akukebere ndeke, akusasire;  

26Omwami Mukulu akusamalire nʼobubuya buwe, nʼerikuha Obuholo.  

27Ko basyahĩra erĩna lyage lyo batya oko bana ba Ĩsraelĩ; nage nasyatsumulabo.  

 

Emiganzo 7 

Eriyihongera lyʼabakulu 

1Neryo oko kiro ekyo, Musa abere abibuga erihanda eHema, neryo mwahakabyayo 

amagũta nʼerisololayo, nʼebindu byayo byosĩ, nʼekiherero nʼebindu byakyo byosĩ, 

mwahakabyabyo amagũta nʼerihigulabyo nibya. 

2Neryo abasondolĩ ba Ĩsraelĩ, abakulu bʼebĩtũnga byʼabotata wabo, mobaleta ehongo. 

Aba babya basondolĩ bʼebihanda; babya bakulu bʼabandu abaganzawa.  

3Mobaletera Omwami Mukulu esyohongo syabo, esyogalĩ ndatu esĩswĩkĩre, 

nʼesyonume ĩkũmĩ nʼĩbĩrĩ; egalĩ nguma busana nʼabasondolĩ babiri babiri, nʼobuli 

mundu ende nguma; mobaletasyo embere syʼeHema.  

4Neryo Omwami Mukulu mwabwira Musa ati, 

5Wĩmayebyo kubo, isyatoka erikola omũbĩrĩ wʼeHema yʼerĩhĩndanamo. Wasyahabyo 

oko Balawĩ, oko buli mundu ngʼomũbĩrĩ wuwe.  

6Neryo Musa mwĩmya esyogalĩ esyo nʼesyonde, mwahasyo oko Balawĩ.  

7Esyogalĩ ĩbĩrĩ nʼesyonde ĩnĩ mwahasyo abagala ba Gerĩsonĩ, ngʼomũbĩrĩ wabo 

kwʼali. 

8Nʼesyogalĩ ĩnĩ nʼesyonde munani mwahasyo oko bagala ba Merarĩ, ngʼomũbĩrĩ wabo 

kwʼali, ibakahanawa na Ĩtamarĩ mugala wʼomũhererĩ Harũnĩ.  

9Nĩkwa mwataha kindu oko bagala ba Kohatĩ, kusangwa omũbĩrĩ wʼebindu bĩbũyĩrĩre 

abya wabo; ebyo mobahekabyo oko bitigo byabo. 

10Nʼabasondolĩ mobahonga obuhere bwʼerihigula busana nʼekiherero omugulu 

kyahakabĩbawa amagũta, neryo abasondolĩ abo mobahera ehongo yabo embere 

syʼekiherero.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Neryo Omwami Mukulu mwabwira Musa ati, Balete esyohongo syabo, omũsondolĩ 

muguma obuli kiro, busana nʼerisolola lyʼekiherero.  

12Nʼoyo waha ehongo yiwe ekiro kyʼerĩtsũka abya Nasonĩ mugala wa Amĩnadabũ, 

wʼebihanda kya Yũda.  

13Nʼehongo yiwe yabya sahanĩ nguma yʼekĩtsĩpa, obũlĩto bwayo bwabya sekelĩ ĩgana 

nʼamakũmĩ asatu, nʼekibindi kiguma kyʼekĩtsĩpa kyʼesyosekelĩ makũmĩ alinda 

ngʼolulengo lwʼesekelĩ yʼahabũyĩrĩre; ebibiri byosĩ byabya byoswĩre nʼeyĩsyano 

yʼenzelele eyĩtũlũngene mwʼamagũta eribya obuhere bwʼengano;  

14nʼomũko muguma wʼesyamagetsi wʼesyosekelĩ ĩkũmĩ ogoswĩre mʼobukwa;  

15enume yʼende nguma, nʼembangale nguma, nʼakabangale kaguma kʼembũlĩ 

kʼomwaka muguma, eribya buhere bwʼerĩokererya;  

16embaya nguma busana nʼobuhere bwʼebibi;  

17na busana nʼobuhere bwʼamahere wʼobuholo, esyonume syʼesyonde ĩbĩrĩ, 

nʼesyombangale ĩtanu, nʼesyombaya ĩtanu, nʼehibangale hitanu ehyʼomwaka 

muguma. Ebĩ byabya hongo ya Nasonĩ mugala wa Amĩnadabũ.  

18Nʼoko kiro kyʼakabiri abya Netanelĩ mugala wa Zũarĩ, omũsondolĩ wa Ĩsakarĩ, 

mwaleta ehongo;  

19mwaleta busana nʼehongo yiwe esahanĩ nguma yʼekĩtsĩpa, obũlĩto bwayo nĩ sekelĩ 

erĩgana nʼamakũmĩ asatu, nʼekibindi kiguma kyʼekĩtsĩpa kyʼesyosekelĩ makũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre nʼeyĩsyano 

yʼenzelele eyĩtũlũngene nʼamagũta eribya buhere bwʼengano;  

20omũko muguma wʼesyamagetsi wʼesyosekelĩ ĩkũmĩ, ogoswĩre kʼobukwa;  

21nʼenume yʼende nguma, nʼembangale, nʼakabangale kaguma kʼomwaka muguma, 

eribya buhere bwʼerĩokererya;  

22nʼembaya nguma eribya buhere bwʼebibi;  

23kandi busana nʼobuhere bwʼamahere wʼobuholo, esyonume syʼesyonde ĩbĩrĩ, 

nʼesyombangale ĩtanu, nʼesyombaya ĩtanu, nʼehibangale hitanu hyʼomwaka muguma; 

eyĩ ni hongo ya Netanelĩ mugala wa Zũarĩ.  

24Nʼoko kiro kyʼakasatu abya Elĩabũ mugala wa Helonĩ, omũsondolĩ wʼabana ba 

Zebũlũnĩ;  

25ehongo yiwe yabya nĩ nguma yʼebĩtsĩpa, obũlĩto bwayo bwabya sekelĩ erĩgana 

nʼamakũmĩ asatu, nʼekibindi kiguma kyʼesyosekelĩ makũmĩ alinda, ngʼolulengo 

lwʼesekelĩ yʼahabũyĩrĩre; ebibiri byosĩ ĩbyoswĩre nʼeyĩsyano yʼenzelele eyĩtũlũngene 

nʼamagũta eribya buhere bwʼengano;  

26omũko muguma wʼesyamagetsi wʼesyosekelĩ ĩkũmĩ ogoswĩre kʼobukwa,  

27enume nguma ndere yʼende nʼembangale nguma, nʼakabangale kaguma kʼomwaka 

muguma, eribya buhere bwʼerĩokererya; 

28nʼembaya nguma eribya buhere bwʼebibi;  

29na busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, nʼesyombaya ĩtanu, nʼehibangale hitanu hyʼomwaka muguma. 

Eyĩ yabya hongo ya Elĩabũ mugala wa Helonĩ.  

30Nʼoko kiro kyʼakani abya Elĩzũrĩ mugala wa Sedeũrĩ, omũsondolĩ wʼabana ba 

Rũbenĩ:  

31ehongo yiwe yabya sahanĩ nguma yʼebĩtsĩpa, obũlĩto bwayo bwabya esyosekelĩ 

erĩgana nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ amakũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre eyĩsyano 

yʼenzelele ĩyĩtũlũngene nʼamagũta eribya buhere bwʼengano;  

32nʼomũko muguma wʼesyamagetsi wʼesyosekelĩ ĩkũmĩ ĩnĩoswĩre kʼobukwa;  

33enume yʼende nguma, embangale nguma, nʼakabangale kaguma kʼomwaka 

muguma, eribya buhere bwʼerĩokererya.  

34Embaya nguma eribya buhere bwʼebibi;  

35na busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, nʼesyombaya ĩtanu, nʼehibangale hitanu hyʼomwaka muguma. 

Eyĩ yabya hongo ya Elĩzũrĩ mugala wa Sedeũrĩ.  

36Nʼoko kiro kyʼakatanu abya Selũmĩelĩ mugala wa Sũrĩsadaĩ, omũsondolĩ wʼabana 

ba Sĩmeonĩ.  

37Ehongo yiwe yabya sahanĩ nguma yʼebĩtsĩpa, obũlĩto bwayo bwabya sekelĩ ĩgana 

nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ makũmĩ alinda, 

ngʼolulengo lwʼesekelĩ yʼahabũyĩrĩre; ebyosĩ bibiri ĩbyoswĩre nʼeyĩsyano yʼenzelele 

eyĩtũlũngene nʼamagũta eribya buhere bwʼengano;  

38nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

39enume nguma yʼende, nʼembangale nguma, nʼakabangale kʼomwaka muguma, 

eribya buhere bwʼerĩokererya;  

40embaya nguma eribya buhere bwʼebibi;  

41na busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu nʼesyombaya ĩtanu, nʼehibangale hitanu hyʼomwaka muguma; 

eyĩ yabya hongo ya Selũmĩelĩ mugala wa Sũrĩsadaĩ.  

42Nʼoko kiro kyʼendatu abya Elĩasafũ mugala wa Deũelĩ, omũsondolĩ wʼabana ba 

Gadĩ.  

43Ehongo yiwe yabya sahanĩ nguma yʼebĩtsĩpa, obũlĩto bwayo bwabya sekelĩ erĩgana 

nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ makũmĩ alinda, 

ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre nʼeyĩsyano yʼenzelele 

eyĩtũlũngene nʼamagũta eribya buhere bwʼengano;  

44nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

45enume nguma yʼende, nʼembangale nguma, nʼakabangale kʼomwaka muguma, 

eribya buhere bwʼerĩokererya;  

46nʼembaya nguma eribya buhere bwʼebibi;  

47kandi busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, nʼesyombaya ĩtanu, nʼehibangale hitanu hyʼomwaka muguma. 

Eyĩ yabya hongo ya Elĩasafũ omugala wa Deũelĩ.  

48Nʼoko kiro kyʼebirinda abya Elĩsama mugala wa Amĩhũdĩ, omũsondolĩ wʼabana ba 

Efũraĩmũ:  

49ehongo yiwe yabya sahanĩ nguma yʼebĩtsĩpa, obũlĩto bwayo bwabya esyosekelĩ 

erĩgana nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ amakũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre mwʼeyĩsyano 

yʼenzelele eyĩtũlũngene mwʼamagũta erĩbya buhere bwʼengano;  

50nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

51enume nguma, nʼembangale nguma, akabangale kʼomwaka muguma, eribya buhere 

bwʼerĩokererya; 

52nʼembaya nguma eribya buhere bwʼebibi;  

53kandi busana nʼobuhere bwʼamahere wʼobuholo, esyonume ĩbĩrĩ, nʼesyombangale 

ĩtanu, nʼesyombaya ĩtanu, nʼehibangale hitanu hyʼomwaka muguma; eyĩ yabya hongo 

ya Elĩsama omugala wa Amĩhũdĩ.  

54Nʼoko kiro kyʼomunani abya Gamalĩelĩ mugala wa Pedasũrĩ, omũsondolĩ wʼabana 

ba Manase;  

55ehongo yiwe yabya sahanĩ nguma yʼebĩtsĩpa, obũlĩto bwayo bwabya esyosekelĩ 

erigana nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ makũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre nʼeyĩsyano 

yʼenzelele eyĩtũlũngene mwʼamagũta eribya buhere bwʼengano;  

56nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

57enume yʼende nguma, embangale nguma, nʼakabangale kaguma kʼembũlĩ 

kʼomwaka muguma, eribya buhere bwʼerĩokererya;  

58embaya nguma eribya buhere bwʼebibi; 

59kandi busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, nʼesyombaya ĩtanu, nʼehibangale hitanu hyʼembũlĩ hyʼomwaka 

muguma. Eyĩ yabya hongo ya Gamalĩelĩ mugala wa Pedasũrĩ.  

60Nʼoko kiro kyʼomwenda abya Abĩdanĩ mugala wa Gĩdeonĩ, omũsondolĩ wʼabana ba 

Benyamĩnĩ 

61ehongo yiwe yabya sahanĩ nguma yʼebĩtsĩpa, obũlĩto bwayo bwabya esyosekelĩ 

erigana nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ makũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre mwʼeyĩsyano 

yʼenzelele eyĩtũlũngene nʼamagũta eribya buhere bwʼengano;  

62nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

63enume yʼende nguma, embangale nguma, nʼakabangale kʼomwaka muguma, eribya 

buhere bwʼerĩokererya;  

64nʼembaya nguma eribya buhere bwʼebibi;  

65kandi busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, nʼesyombaya ĩtanu, nʼehibangale hitanu hyʼomwaka muguma; 

eyĩ yabya hongo ya Abĩdanĩ, mugala wa Gĩdeonĩ.  

66Nʼoko kiro kyʼerĩkũmĩ abya Ahĩezerĩ omugala wa Amĩsadaĩ, omũsondolĩ wʼabana 

ba Danĩ;  

67ehongo yiwe yabya sahanĩ nguma yʼebĩtsĩpa, obũlĩto bwayo bwabya esyosekelĩ 

erĩgana nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ makũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ibyoswĩre nʼeyĩsyano 

yʼenzelele eyĩtũlũngene nʼamagũta eribya buhere bwʼengano;  

68nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

69enume nguma, nʼembangale nguma, nʼakabangale kʼomwaka muguma, eribya 

buhere bwʼerĩokererya; 

70nʼembaya nguma eribya buhere bwʼebibi;  

71kandi busana nʼobuhere bwʼamahere wʼobuholo, esyonume ĩbĩrĩ, nʼesyombangale 

ĩtanu, nʼesyombaya ĩtanu, nʼehibangale hitanu hyʼembũlĩ hyʼomwaka muguma; eyĩ 

yabya hongo ya Ahĩezerĩ mugala wa Amĩsadaĩ.  

72Nʼoko kiro kyʼerĩkũmĩ nʼekiguma Pagĩelĩ mugala wa Okranĩ, omũsondolĩ wʼabana 

ba Aserĩ;  

73ehongo yiwe yabya sahanĩ nguma yʼebĩtsĩpa, obũlĩto bwayo bwabya esyosekelĩ 

erĩgana nʼamakũmĩ asatu, nʼekibindi kyʼebĩtsĩpa kyʼesyosekelĩ makũmĩ alinda 

ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre nʼeyĩsyano yʼenzelele 

eyĩtũlũngene nʼamagũta eribya buhere bwʼengano;  

74nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa;  

75enume yʼende nguma nʼembangale nguma, nʼakabangale kʼomwaka muguma, 

eribya buhere bwʼerĩokererya; 

76nʼembaya nguma eribya buhere bwʼebibi;  

77kandi busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, ehibangale hitanu hyʼomwaka muguma; eyĩ yabya hongo ya 

Pagĩelĩ mugala wa Okranĩ.  

78Nʼoko kiro kyʼerĩkũmĩ nʼebibiri abya Ahĩra mugala wa Enanĩ, omũsondolĩ wʼabana 

ba Nafũtalĩ;  

79ehongo yiwe yabya sahanĩ nguma yʼebĩtsĩpa obũlĩto bwayo bwabya esyosekelĩ 

erĩgana nʼamakũmĩ asatu, nʼekibindi kiguma kyʼebĩtsĩpa kyʼesyosekelĩ makũmĩ 

alinda, ngʼolulengo lwʼesekelĩ yʼahabũyĩrĩre; ebibiri byosĩ ĩbyoswĩre mwʼeyĩsyano 

yʼenzelele eyĩtũlũngene nʼamagũta eribya buhere bwʼengano;  

80nʼomũko muguma wʼesyamagetsi wʼesyosekelĩ ĩkũmĩ, ĩnĩoswĩre kʼobukwa.  

81Enume yʼende nguma, nʼembangale nguma, nʼakabangale kʼomwaka muguma 

eribya buhere bwʼerĩokererya;  

82nʼembaya nguma eribya buhere bwʼebibi;  

83kandi busana nʼobuhere bwʼamahere wʼobuholo, esyonume ĩbĩrĩ syʼesyonde, 

nʼesyombangale ĩtanu, nʼesyombaya ĩtanu, nʼehibangale hitanu hyʼomwaka muguma. 

Eyĩ yabya hongo ya Ahĩra mugala wa Enanĩ.  

84Esĩ ni hongo syʼerisolola busana nʼekiherero omugulu abasondolĩ ba Ĩsraelĩ 

bahakabayaho amagũta; esyosahanĩ ĩkũmĩ nʼĩbĩrĩ syʼebĩtsĩpa, ebibindi erĩkũmĩ 

nʼebibiri byʼebĩtsĩpa, emyũko erĩkũmĩ nʼeyĩbĩrĩ yʼesyamagetsi,  

85obũlĩto bwʼobuli sahanĩ bwabya esyosekelĩ ĩgana nʼamakũmĩ asatu, nʼobuli kibindi 

makũmĩ alinda; ebĩtsĩpa byosĩ byʼebindu ebyo byabya esyosekelĩ elfu ĩbĩrĩ nʼamagana 

ani (2,400), ngʼolulengo lwʼesekelĩ yʼahabũyĩrĩre;  

86emyũko erĩkũmĩ nʼeyĩbĩrĩ yʼesyamagetsi, eyoswĩre kʼobukwa, obũlĩto bwayo nĩ 

sekelĩ ĩkũmĩ oko buli mũko, ngʼolulengo lwʼesekelĩ yʼahabũyĩrĩre; esyamagetsi syosĩ 

syʼemyũko eyĩ nĩ sekelĩ ĩgana nʼamakũmĩ abiri (120).  

87Nʼesyonume syʼesyonde syosĩ busana nʼobuhere bwʼerĩokererya esyonume ĩkũmĩ 

nʼĩbĩrĩ, nʼesyombangale ĩkũmĩ nʼesĩbĩrĩ, nʼehibangale hyʼomwaka muguma haguma, 

nʼobuhere bwasyo bwʼengano nĩ ʼkũmĩ nʼesĩbĩrĩ; nʼesyombaya busana nʼobuhere 

bwʼebibi ĩkũmĩ nʼĩbĩrĩ;  

88nʼesyonume syʼesyonde syosĩ busana nʼobuhere bwʼamahere wʼobuholo esyonume 

makũmĩ abiri nʼesĩnĩ (24), nʼesyombangale makũmĩ ndatu (60), nʼesyombaya 

makũmĩ ndatu (60), nʼehibangale hyʼomwaka muguma makũmĩ ndatu (60). Eyĩ ni 

hongo yʼerisolola busana nʼekiherero kyabĩhakabĩbwa amagũta.  

89Kandi omugulu Musa ingira omo Hema yʼerĩhĩndanamo erĩkanĩa na Nyamuhanga, 

Musa mwowa omulenge akabũga naye akalũa endata oko kĩtũmbĩ kyʼeriganyira 

ekyabya oko lĩsandũkũ lyʼerĩtũlago, erĩlũa omo katĩkatĩ kʼamakerũbĩ abiri; neryo 

mwakanĩa naye.  

Emiganzo 8 

Esyotala sirinda syʼahabũyĩrĩre 

1Neryo Omwami Mukulu mwabũga na Musa, ati,  

2Ũbũge na Harũnĩ, umubwire uti, Omugulu ũkakaya esyotala, esyotala sirinda 

syasyakolerya emuliro wʼekĩhambĩrĩrĩ kyasyo.  

3Na Harũnĩ mwakola atya; mwahanda esyotala syʼaho embere syʼomutagala, ngoko 

Mwami Mukulu ahana Musa. 

4Kandi oyo abya mũbĩrĩ wʼerihesa omutagala, omũbĩrĩ wʼerihesa esyamagetsi, 

erĩtsũka oko kabuno kago, nʼerĩhĩka oko musanga wago, abya mũbĩrĩ wʼerihesa, 

ngʼolulengo olo Mwami Mukulu akangaya Musa, kwʼakola omutagala wʼatya.  

Eriera lyʼAbalawĩ 

5Kandi Omwami Mukulu mwabũga na Musa ati,  

6Wĩmaye Abalawĩ omo katĩkatĩ kʼabana ba Ĩsraelĩ, werayebo.  

7Litya wasyakolerabo, erisololabo busana nʼerĩeryabo, utsatsange amagetsi 

wʼerĩhotsya kubo, kandi bayĩkĩraye kʼolugembe oko mubiri wabo gosĩ, beraye 

esyongimba syabo, neryo basyera.  

8Neryo bĩmaye enume yʼende, nʼobuhere bwayo bwʼengano, eyĩsyano yʼenzelele 

eyĩtũlũngene nʼamagũta; kandi wasyĩmya enume yʼakabiri yʼende busana nʼobuhere 

bwʼebibi.  

9Kandi wasyaleta Abalawĩ embere syʼeHema yʼerĩhĩndanamo; kandi wasyahĩndanĩa 

endeko yosĩ yʼabana ba Ĩsraelĩ;  

10neryo wasyaleta Abalawĩ embere syʼOmwami Mukulu. Nʼabana ba Ĩsraelĩ basyahĩra 

ebyala byabo oko Balawĩ.  

11Na Harũnĩ asyahanganĩa Abalawĩ embere syʼOmwami Mukulu eribya buhere 

bwʼerĩhũnga-hũngya busana nʼabana ba Ĩsraelĩ, ibatoka erikola omũbĩrĩ wʼOmwami 

Mukulu.  

12NʼAbalawĩ basyahĩra ebyala byabo oko mitwe yʼesyonume syʼesyonde; neryo 

uhonge enguma eribya buhere bwʼebibi, nʼeyindi eribya buhere bwʼerĩokererya, 

busana nʼOmwami Mukulu, eririha embanulo busana nʼAbalawĩ.  

13Kandi wasyahanganĩa Abalawĩ embere sya Harũnĩ nʼembere syʼabagala buwe, 

erĩhanganĩabo ngʼobuhere bwʼerĩhũngahũngya oko Mwami Mukulu.  



273 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

14Wasyasolola Abalawĩ erĩlũa omo katĩkatĩ kʼabana ba Ĩsraelĩ; nʼAbalawĩ basyabya 

bage.  

15Nʼenyũma wʼaho Abalawĩ basyingira erikola omũbĩrĩ wʼeHema yʼerĩhĩndanamo. 

Nawe wasyeryabo, nʼeriretabo eribya buhere bwʼerĩhũngahũngya.  

16Kusangwa nabirihabwabo kũndũ oko bana ba Ĩsraelĩ; omo mwanya wʼabosĩ 

abakatsũka eributwa, ehimbere hyosĩ hyʼabana ba Ĩsraelĩ, nabĩrĩmyahyo mo hyage.  

17Kusangwa ehimbere hyosĩ omo katĩkatĩ kʼabana ba Ĩsraelĩ ni hyage, oko bandu 

nʼoko syonyama; oko kiro ekyo naswĩraya ehimbere hyosĩ omo kihugo kyʼeMĩsĩrĩ 

monahigulabo busana nage ĩngyowene.  

18Kandi nabĩrĩmya Abalawĩ omo mwanya wʼehimbere hyosĩ omo katĩkatĩ kʼabana ba 

Ĩsraelĩ.  

19Kandi nabiriha Abalawĩ mo lũsũnzo uku Harũnĩ nʼabagala buwe erĩlũa oko bana ba 

Ĩsraelĩ, bakole omũbĩrĩ wʼabana ba Ĩsraelĩ omo Hema yʼerĩhĩndanamo, nʼeririha 

embanulo busana nʼabana ba Ĩsraelĩ; Sihabye kĩhũnzo omo katĩkatĩ kʼabana ba Ĩsraelĩ, 

omugulu bakahĩka hakũhĩ nʼahabũyĩrĩre.  

20Neryo Musa, na Harũnĩ, nʼendeko yosĩ yʼabana ba Ĩsraelĩ mobakola batya oko 

Balawĩ; ngʼebyosĩ ebyo Mwami Mukulu ahana Musa busana nʼAbalawĩ, neryo abana 

ba Ĩsraelĩ ko bakolabo batya.  

21NʼAbalawĩ mobayerya kwʼebibi, kandi moberya esyongimba syabo; na Harũnĩ 

mwaletabo eribya buhere bwʼerĩhũngahũngya embere syʼOmwami Mukulu; na 

Harũnĩ mwakolerabo embanulo busana nʼerĩeryabo.  

22Nʼenyũma wʼaho, Abalawĩ mobingira erikola omũbĩrĩ wabo omo Hema 

yʼerĩhĩndanamo embere sya Harũnĩ nʼembere syʼabagala buwe; ngoko Mwami 

Mukulu ahana Musa busana nʼAbalawĩ, ko bakolabo batya.  

Emyaka yʼomũbĩrĩ wʼAbalawĩ 

23Kandi Omwami Mukulu mwabũga na Musa, ati,  

24Omwatsi goyũ busana nʼAbalawĩ; erĩtsũka oko myaka makũmĩ abiri nʼeyĩtanu 

nʼabakulu kwʼaho basyingira erikola omo mũbĩrĩ wʼeHema yʼerĩhĩndanamo.  

25Nĩkwa oko myaka yʼamakũmĩ atanu basyũmbya erikola omũbĩrĩ, 

isibendisyaswakola kandi.  

26Nĩkwa banganawatĩkya balĩkyabo omo Hema yʼerĩhĩndanamo, erĩteya obũteya, 

nĩkwa isibaswakola omũbĩrĩ oyo. Ko wasyakolera Abalawĩ bʼutya omo mĩbĩrĩ yabo.  

 

Emiganzo 9 

Ekihano kyʼerĩteya Erikiruka 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Kandi Omwami Mukulu mwabũga na Musa omo mbwarara yʼeSĩnaĩ, oko mukera 

wʼerĩtsũka lyʼomwaka wʼakabiri ĩbamabĩlũa omo kihugo kyʼeMĩsĩrĩ, ati,  

2Kandi abana ba Ĩsraelĩ bategaye Erikiruka oko mugulu walyo owahulawa.  

3Oko kiro kyʼerĩkũmĩ nʼebini kyʼomukera oyũ omwʼĩgolo-golo, mwasyateyalyo oko 

mugulu owahulawa; mwasyateyalyo ngʼebihano byalyo byosĩ, kandi ngʼebilayiro 

byalyo byosĩ.  

4Neryo Musa mwabwira abana ba Ĩsraelĩ, ati bategaye Erikiruka oko mugulu walyo.  

5Nabo mobateya Erikiruka oko mukera wʼerĩtsũka, oko kiro kyʼerĩkũmĩ nʼebini 

kyʼomukera omwʼĩgolo-golo, omo mbwarara yʼeSĩnaĩ ngʼebyosĩ ebyo Mwami 

Mukulu ahana Musa, abana ba Ĩsraelĩ ko bakola batya.  

6Neryo mohabya abandi balume, ababya batsandĩrya busana nʼekĩnda kyʼomundu, 

neryo mobatatoka erĩteya Erikiruka ekiro ekyo, neryo mobahĩka embere sya Musa na 

Harũnĩ oko kiro ekyo.  

7Nʼabandu abo mobamubwira bati, Ĩtwe tuli batsandĩrya busana nʼekĩnda kyʼomundu; 

busana nakĩ tũkakakĩrĩbawa situhonge ehongo yʼOmwami Mukulu oko mugulu 

owahulawa omo katĩkatĩ kʼabana ba Ĩsraelĩ kwehĩ?  

8Na Musa mwabwirabo ati, Mulinde, natahulikirira ekyo Mwami Mukulu asyahana 

busana nenyũ.  

9Neryo Omwami Mukulu mwabwira Musa, atĩ,  

10Ũbũge nʼabana ba Ĩsraelĩ, uti, Omundundi omo katĩkatĩ kenyũ, kutse owʼebihanda 

byenyũ oyo Wasyabya mũtsandĩrya busana nʼekĩnda, kutse akabya oko lugendo 

lwʼehali, nomo angabya atya asyateya Erikiruka lyʼOmwami Mukulu.  

11Oko mukera wʼakabiri oko kiro kyʼerĩkũmĩ nʼebini omwʼĩgolo-golo basyateyalyo; 

basyalyalyo haguma nʼobundu obute mo kĩhamya haguma nʼebiti bĩkalĩhĩre. 

12Ĩsĩbasĩga kulyo erĩhĩka omo ngyakya, kutse ĩsĩbatwa erĩkũha lya kulyo; 

basyateyalyo ngʼebilayiro byosĩ byʼErikiruka.  

13Nĩkwa omundu oyo werĩre, naye isiali oko lugendo, kandi akasĩgalira okwʼĩteya 

Erikiruka, omundu oyo asyagabwa oko bandu buwe; kusangwa mwataletera Omwami 

Mukulu ehongo oko mugulu walyo owahulawa, omundu oyo asyaheka erĩlolo liwe. 

14Kandi owʼehandi oyukabungira omo katĩkatĩ kenyũ, amasonda erĩteya Erikiruka 

oko Mwami Mukulu; ngʼekilayiro kyʼErikiruka, kandi ngʼerihana lyalyo, kwʼasyakola 

atya. Mwasyabya nʼekilayiro kiguma, oko mubunga nʼoko mbutirwa yʼomo kihugo.  

Ekĩtũ endata oko Hema 

15Nʼoko kiro ekyo ahʼerĩĩkala hahanganĩbwa, ekĩtũ mokyayibamba oko hʼerĩĩkala, eyo 

ye Hema yʼerĩtũlago; kandi omwʼĩgolo-golo mokyabya endata oko hʼerĩĩkala 

ngʼekĩsosekanĩo kyʼomuliro, erĩhĩka omo ngyakya. 

16Mokyabya kitya ebiro byosĩ; ekĩtũ mokyayibamba kuho omo musibo, 

nʼekĩsosekanĩo kyʼomuliro omo kiro.  

17Nʼoko mugulu ogo ekĩtũ kyasumbawa erĩlũa oko Hema, neryo abana ba Ĩsraelĩ 

mobahongoka; nʼaho ekĩtũ kyayihanda ahisi, abana ba Ĩsraelĩ mobalaliriraho.  

18Okwʼihana lyʼOmwami Mukulu abana ba Ĩsraelĩ mobahongoka, nʼokwʼihana 

lyʼOmwami Mukulu mobahanda ekilaliriro; omugulu ekĩtũ kyayihanda oko hʼerĩĩkala 

mobĩkala omo kilaliriro.  

19Omugulu ekĩtũ kyalindirira oko Hema biro bingi, abana ba Ĩsraelĩ mobateya 

ekilayiro kyʼOmwami Mukulu, mobatahongoka.  

20Nʼoko yindi migulu ekĩtũ kyamabya oko hʼerĩĩkala ko biro bike; neryo ngʼerihana 

lyʼOmwami Mukulu mobĩkala omo kilaliriro, nʼakandi ngʼerihana lyʼOmwami 

Mukulu mobahongoka.  

21Nʼoko yindi migulu ekĩtũ kyamabyaho erĩtsũka omwʼĩgolo-golo erĩhĩka omo 

ngyakya; omugulu ekĩtũ kyasumbawa omo ngyakya, mobahongoka; kutse 

kyamabyaho omo musibo nʼomo kiro, omugulu ekĩtũ kyasumbawa, mobahongoka.  

22Ekĩtũ kyamalindirira endata oko hʼerĩĩkala, kyamaganiraho endata ebiro bibiri kutse 

mukera kutse mwaka, abana ba Ĩsraelĩ ibabya omo kilaliriro, mobatahongoka; nĩkwa 

omugulu kyasumbawa, mobahongoka.  

23Okwʼihana lyʼOmwami Mukulu mobahanda ebilaliriro, nʼokwʼihana lyʼOmwami 

Mukulu mobahongoka; mobateya ekilayiro kyʼOmwami Mukulu kera, ngʼerihana 

lyʼOmwami Mukulu busana na Musa.  

Emiganzo 10 

Esyongubi syʼebĩtsĩpa 

1Kandi Omwami Mukulu mwabwira Musa, ati,  

2Ũyĩkokoteraye esyongubi ĩbĩrĩ syʼebĩtsĩpa; wasyakokotyasyo omo mũbĩrĩ wʼobuhese; 

kandi wasyayirasyo busana nʼeribirikira endeko, na busana nʼerihongoka lyʼebilaliriro 

3Nʼomugulu basyabuhasyo esĩbĩrĩ syosĩ, endeko yosĩ yasyayikumira ukʼuwe oko 

lũkyo lwʼeHema yʼerĩhĩndanamo.  

4Kandi bamabuha enguma nyisa, neryo abakulu, abasondolĩ bʼamaelfu wa Ĩsraelĩ, 

basyayikumira ukʼuwe.  

5Nʼomugulu mukabuha eyʼendulo ebilaliriro ebiri oko luhande lwʼendata 

byasyahongoka.  

6Nʼomugulu mukabuha endulo yʼengendo yʼakabiri, ebilaliriro ebiri oko luhande 

lwʼelutambi lwʼeyĩkwa byasyahongoka; basyabuha endulo busana nʼolugendo lwabo.  

7Nĩkwa omugulu endeko ĩkahĩndanĩbawa haguma, isimwabuha engubi yʼendulo. 

8Nʼabagala ba Harũnĩ, abahererĩ, basyabuha esyongubi; nasyo syasyabya ekilayiro 

kwĩnywe kera na kera omo syondengo syenyũ syosĩ.  

9Kandi omugulu mukayalwa nʼenzĩgũ omo kihugo kyenyũ eyĩkabanũbaya, 

mwasyabuha endulo yʼomo syongubi; neryo imwatoka eryibukwa embere 

syʼOmwami Mukulu Nyamuhanga wenyũ, kandi, mwasyalamĩbwa oko syonzĩgũ 

syenyũ.  

10Nĩkwa oko kiro kyʼobutseme bwenyũ, nʼoko biro bikulu byenyũ ebyo 

mwahamulirawa, nʼoko nzũko syʼemikera yenyũ mwasyabuha esyongubi oko mahere 

wenyũ wʼerĩokererya, nʼendata oko mahere wenyũ wʼobuholo; nasyo syasyabya 

busana nenyũ eryibukwa embere sya Nyamuhanga wenyũ. Ĩngye indi Mwami Mukulu 

Nyamuhanga wenyũ.  

Erihongoka erĩlũa eSĩnaĩ 

11Neryo oko mwaka wʼakabiri, omo mukera wʼakabiri, oko kiro kyʼamakũmĩ abiri 

kyʼomukera, ekĩtũ mokyasumbwa erĩlũa oko Hema yʼerĩtũlago.  

12Nʼabana ba Ĩsraelĩ mobahongoka omo lugendo lwabo erĩlũa omo mbwarara 

yʼeSĩnaĩ; nʼekĩtũ mokyĩkala omwʼirunga lyʼeParanĩ.  

13Kandi mobahongoka ngʼerihana lyʼOmwami Mukulu busana na Musa. 

14Nʼebendera yʼekilaliriro kyʼabana ba Yũda mobatsũka erihongoka nʼemilondo 

yabo; na Nasonĩ mugala wa Amĩnadabũ abya mukulu wʼemilondo yiwe.  

15Na Netanelĩ mugala wa Zũarĩ abya mukulu wʼemilondo yʼekihanda kyʼabana ba 

Ĩsakarĩ.  

16Na Elĩabũ mugala wa Helonĩ abya mukulu wʼemilondo yʼekihanda kyʼabana ba 

Zebũlũnĩ.  

17Neryo ahʼerĩĩkala mohahandulwa; nʼabagala ba Gerĩsonĩ nʼabagala ba Merari 

abakaheka ahʼerĩĩkala, mobahongoka.  

18Neryo ebendera yʼekilaliriro kya Rũbenĩ mobahongoka erĩlolya embere omo 

milondo yabo; na Elĩzũrĩ mugala wa Sedeũrĩ abya mukulu wʼomulondo wuwe.  

19Na Selũmĩelĩ mugala wa Sũrĩsadaĩ abya mukulu wʼomulondo wʼekihanda kya 

Sĩmeonĩ. 

20Na Elĩsafũ mugala wa Deũelĩ abya mukulu wʼomulondo wʼekihanda kya Gadĩ.  

21Neryo Abakohatĩ mobahongoka, ĩbanahekĩre ebindu bĩbũyĩrĩre; Kandi ahʼerĩĩkala 

mohasingikwa bate basa.  

22Nʼebendera yʼekilaliriro kyʼabana ba Efũraĩmũ mobahongoka erĩlolya embere 

nʼemilondo yabo; na Elĩsama mugala wa Amĩhũdĩ abya mukulu wʼomulondo wuwe.  

23Na Gamalĩelĩ mugala wa Pedazũrĩ abya mukulu wʼomulondo wʼekihanda kyʼabana 

ba Manase.  

24Na Abĩdanĩ mugala wa Gĩdeonĩ abya mukulu wʼomulondo wʼekihanda kya 

Benyamĩna.  

25Neryo ebendera yʼekilaliriro kyʼabana ba Danĩ, ngʼemilondo yabo, eyabya 

mũlemberĩ; oko ndũlĩ yʼebilaliriro byosĩ, mobahongoka omo milondo yabo; na 

Ahĩezerĩ mugala wa Amĩsadaĩ abya mukulu wʼomulondo wuwe.  

26Kandi Pagĩelĩ mugala wa Okranĩ, abya mukulu wʼomulondo wʼekihanda kyʼabana 

ba Aserĩ.  

27Kandi Ahĩra mugala wa Enanĩ, abya mukulu wʼomulondo wʼekihanda kyʼabana ba 

Nafũtalĩ.  

28Olugendo lwʼabana ba Ĩsraelĩ ko lwabya lutya omo milondo yabo.  

29Neryo Musa mwabũga na Hobabũ, mugala wa Reũelĩ Omunya Mĩdĩanĩ, ĩsebyala wa 

Musa, ati, Tukaya aho Mwami Mukulu ahula ati, Nasyabahaho; Wase haguma netu, 

twasyakukola ndeke; kusangwa Omwami Mukulu abirilaga ebibuya busana na Ĩsraelĩ.  

30Naye mwamubwira ati, Sindiendigenda; nĩkwa ngandisuba oko kihugo kyage, nʼoko 

kĩtũnga kyage. 

31Naye mwabũga ati, Ngakusaba sũtũsĩganaye; kusangwa uwe ũnasĩ eyo 

tukandisyalalirira omo mbwarara, nawe Wasyabya ameso wetu.  

32Kandi wamagenda haguma netu, ekibuya ekyo Mwami Mukulu asyatukolera, kye 

nʼekyo twasyakukolera.  

33Neryo mobahongoka erĩlolya embere erĩlũa oko kitwa kyʼOmwami Mukulu 

olugendo lwʼebiro bisatu; nʼerĩsandũkũ lyʼerilaga lyʼOmwami Mukulu molyagenda 

embere syabo olugendo lwʼebiro bisatu, erĩsonderyabo ahʼeriluhukira.  

34Nʼekĩtũ kyʼOmwami Mukulu mokyabya endata kubo omo musibo, omugulu 

bahongoka erĩlũa omo kilaliriro.  

35Neryo omugulu erĩsandũkũ lyahongoka, Musa mwabũga ati, Uhangane, Uwe 

Mwami Mukulu, nʼesyonzĩgũ syawe sipanza-panzawe; nʼabakakũkwa obusu basage 

embere syawe.  

36Nʼomugulu lyahangana, mwabũga ati, Usubule, Uwe Mwami Mukulu oko maelfu 

makũmĩ wʼamaelfu wa Ĩsraelĩ.  

 

Emiganzo 11 

Emiyitongo ya Ĩsraelĩ 

1Neryo abandu mobabya ngʼabandu abakayikuna, ibakalaka nʼobũlĩge omo matwĩ 

wʼOmwami Mukulu; neryo omugulu Omwami Mukulu owabyo, erihitana liwe 

molyaka; nʼomuliro wʼOmwami Mukulu mwahĩsya omo katĩkatĩ kabo, nʼomuliro oyo 

mwabuga abandi erĩhĩka oko kitswe kyʼekilaliriro.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Neryo abandu mobalakira Musa; na Musa mwasaba Omwami Mukulu, neryo 

omuliro mũmbya.  

3Nʼerĩna lyʼaho molyahulwa mo Tabera, kusangwa omuliro wʼOmwami Mukulu 

mwagulumira omo katĩkatĩ kabo.  

4Nʼendeko eyĩtũlũngene nʼabandi ababya haguma nabo mobakwa esyongumbu 

kutsibu; nʼabana ba Ĩsraelĩ mobalira kandi, bati, Nindi wasyatuha esĩswĩ tukalyasyo 

kwehĩ?  

5Twamibuka amahere, ago twalya buyira omo kihugo kyʼeMĩsĩrĩ; nʼamatango, 

nʼebyobe, nʼesyoporo, nʼamatũngũlũ, na layĩ;  

6nĩkwa lino emitima yetu yamuma; sihali kindu kyʼerisamalira, wa nʼamana aya.  

7Nʼamana ayo abya ngʼembuto yʼobuhemba, nʼerilolwako lyago ĩnĩasosĩre ebedola.  

8Nʼabandu mobatĩmba-tĩmba, nʼerikuma-kumago nʼeriswago oko nyuso, kutse 

erisekulago omo sĩsekulo, kandi mobahũkago omo syonyungu, mobatsumbago mo 

bibambali; nʼerisiha lyago lyabya ngʼerisiha lyʼotutole eritsumikato omo magũta 

mahya-mahya.  

9Neryo omugulu ekimi kyalembaya oko kilaliriro omo kiro, neryo amana ayo 

mwalembya kukyo.  

Obũlĩge bwa Musa busana nʼemiyikuno yʼabandu 

10Neryo Musa mwowa abandu bakalira omo bihanda byabo, obuli mundu oko lũkyo 

lwʼehema yiwe; nʼerihitana lyʼOmwami Mukulu molyagulumira kutsibu; na Musa 

naye mwatatsema.  

11Neryo Musa mwabũga nʼOmwami Mukulu ati, Busana nakĩ wabirikala oko 

mugombe wawe kwehĩ? Kandi, busana nakĩ sinditabana erĩsĩmwa omo meso wawe 

uti ũkanyĩhĩra kwʼomuheke wʼabandu bosĩ aba kwehĩ?  

12Ko nĩ ngye nakeka obukule bwʼabandu bosĩ aba kwehĩ? Ko nĩ ngye nabutabo neryo 

iwambwira uti, Hekabo oko kĩkũba kyawe, ngʼomũlemberĩ oyukabagalira omwana 

oyukonga, erĩhĩka oko kihugo walahĩraya abotata wabo kwehĩ? 

13Nangabana esĩswĩ syo hahi erihasyo abandu bosĩ aba kwehĩ? Kusangwa 

bakanyiririrako, bati, Utuhe esĩswĩ tulye.  

14Sinangatoka eriheka abandu bosĩ aba ĩngyowene, kusangwa nĩ bũlĩto bũkanyĩta.  

15Kandi wamanyikola utya, ngakusaba ũnyĩtĩre hano, namabibana eriganyira omo 

meso wawe; kandi Suleke ngalangira obũlĩge bwage.  

Erĩhĩra abakulu makũmĩ alinda erĩwatĩkya Musa 

16Neryo Omwami Mukulu mwabũga na Musa ati, Ũnyĩhĩndanĩraye abandu makũmĩ 

alinda oko bakulu ba Ĩsraelĩ, abo wasĩ ko bali bakulu bʼabandu nʼabasondolĩ ba kubo; 

uletebo oko Hema yʼerĩhĩndanamo, bahanganeho haguma nawe.  

17Nage nasyandagala nʼerĩkanĩa nawe aho; kandi nasyĩmya oko Mũlĩmũ owali 

ukʼuwe, nasyahĩrago kubo; nabo basyaheka omuheke wʼabandu haguma nawe, 

isiwahekaga ĩgowene. 

18Kandi Ubwire abandu uti, Muyihigule busana nʼomo ngyakya, neryo mwasyalya 

esĩswĩ; kusangwa mwabiriririra omo matwĩ wʼOmwami Mukulu, ĩmũkabũga muti, 

Nindi wasyatuha esĩswĩ tukalyasyo? Kusangwa twabya tutsemere eMĩsĩrĩ; busana 

nʼekyo, Omwami Mukulu asyabaha esĩswĩ, lero mwasyalyasyo.  

19Simwendisyalyasyo kiro kiguma, kutse biro bibiri, kutse biro bitanu, kutse biro 

ĩkũmĩ, kutse biro makũmĩ abiri,  

20nĩkwa omukera muguma gosĩ, erĩhĩka aho syasyahulukira omo mihuli yenyũ, kandi 

syasyabagamba; kusangwa mwabirigana Omwami Mukulu oyuli omo katĩkatĩ kenyũ, 

imwabiriririra embere siwe muti, Busana nakĩ twalũa eMĩsĩrĩ kwehĩ?  

21Neryo Musa mwabũga ati, Abandu abo nyiri nabo, ni bandu elfu magana ndatu 

(600,000) abakagenda omo bisando; nawe wabĩrĩbũga uti, Nasyahabo esĩswĩ, 

ibalyasyo omukera mugumaguma. 

22Ebihangulo byʼesyombũlĩ nʼesyonde byasyakerwa busana nabo, eritolerabo kwehĩ? 

Kutse amahere gosĩ gʼomo ngetsi asyakuma-kumwa busana nabo nʼeritolerabo 

kwehĩ?  

23Neryo Omwami Mukulu mwabũga na Musa ati, Kwʼebyala byʼOmwami Mukulu 

byabĩrĩkũhĩha kwehĩ? Ukandilangira lino ekĩnywa kyage nga kyasyabererera ukʼuwe 

kutse iyihi.  

24Neryo Musa mwahuluka, mwabwira abandu ebĩnywa byʼOmwami Mukulu. Kandi 

mwahĩndanĩa abandu makũmĩ alinda bʼabakulu bʼabandu, mwahĩrabo erĩtĩmba oko 

Hema.  

25Neryo Omwami Mukulu mwandagala omo kĩtũ, mwakanĩa naye, neryo mwĩmya 

oko Mũlĩmũ owamubyako, mwahĩrago oko bakulu makũmĩ alinda; neryo enyũma 

wʼaho, Omũlĩmũ abere abĩkala kubo, mobaminyerera. Nĩkwa mobataswakola batya.  

26Nĩkwa abandu babiri mobasĩgalira omo kilaliriro, erĩna lyʼomuguma lyabya Eldadĩ, 

nʼerĩna lyʼogundi lyabya Medadĩ; neryo Omũlĩmũ mwabya kubo; (nabo babya oko 

bandu abasakawa, oko mũbĩrĩ wʼobũmĩnyererĩ nĩkwa babya isibetahuluka eriya oko 

Hema); mobaminyerera omo kilaliriro.  

27Neryo omũlwana muguma mwatibita lũba, eriyabwira Musa, ati, Eldadĩ na Medadĩ 

bakaminyerera omo kilaliriro.  

28Na Yosũa mugala wa Nũnĩ, omugombe wa Musa, omuguma gʼoko bayisogawa 

buwe, mwasũbĩrya mwabũga ati, Mukama wage Musa, ukagebo.  

29Na Musa mwabũga naye ati, Uli nʼobũha busana nage kwehĩ? Kumbe abandu bosĩ 

bʼomwami Mukulu nĩ bamĩnyererĩ, kumbe Omwami Mukulu angahĩra Omũlĩmũ 

guwe go kubo! 

30Neryo Musa mwaya omo kilaliriro, iye nʼabakulu ba Ĩsraelĩ.  

Esyongwali nʼekĩhũnzo 

31Neryo ekihunga mokyahuluka kĩkalũa eyiri Omwami Mukulu, mokyaleta 

esyongwali erĩlũa omo ngetsi, mokĩkĩryasyo hakũhĩ nʼekilaliriro, ngʼolugendo 

lwʼekiro kiguma oko luhande olũ, kandi ngʼolugendo lwʼekiro kiguma oko lundi 

luhande, erĩtĩmba oko kilaliriro, kandi ngʼemetere nguma oko kitaka.  

32Neryo abandu mobasiba omusibo gosĩ oyo nʼomo kiro kyosĩ, nʼomo ngyakya yosĩ, 

erikuma-kuma esyongwali; (oyo wakuma-kuma esyonge mwakuma-kuma homerĩ 

ĩkũmĩ); neryo mobasanzasyo oko mbande syosĩ erĩtĩmba oko kilaliriro.  

33Omugulu esĩswĩ syabya sikine omo meno wabo emuliro wʼerĩtakũnyasyo, erihitana 

lyʼOmwami Mukulu molyaka oko bandu, neryo Omwami Mukulu mwaswĩrya bandu 

nʼekĩhũnzo kinene kutsibu.  

34Nʼerĩna lyaho molyahulwa mo Kĩbrotĩ-hatawa kusangwa mobataho abandu abakwa 

esyongumbu nyibi.  

35Nʼabandu mobahongoka eriya eHaserotĩ bakalũa eKĩbrotĩ-hatawa; mobĩkala 

eHaserotĩ.  

Emiganzo 12 

Mĩrĩamũ na Harũnĩ bakatonga Musa 

1Mĩrĩamũ na Harũnĩ mobatonga Musa yo nabi busana nʼomũkalĩ Mũkũshĩ oyo 

ahĩkaya; (kusangwa abya ĩnĩabĩrĩhĩkya omũkalĩ Mũkũshĩ).  

2Mobabũga bati, Ko Mwami Mukulu abĩrĩbũga na Musa ĩyowene kwehĩ? Sĩalĩtabũga 

netu nibya kwehĩ? Neryo Omwami Mukulu mwowabyo.  

3Nĩkwa Musa abya mundu molo, kwilaba abandu bosĩ ababya omo kihugo.  

4Neryo Omwami Mukulu mwabũga na Musa na Harũnĩ, na Mĩrĩamũ, ati, Mwase 

ĩnywe basatu oko Hema yʼerĩhĩndanamo. Nʼabasatu abo mobahĩkaho.  

5Neryo Omwami Mukulu mwandagala omo ndũyĩ yʼekĩtũ mwahangana oko lũkyo 

lwʼeHema, mwabirikira Harũnĩ na Mĩrĩamũ; nʼababiri abo mobahuluka. 

6Neryo mwabũga ati, Lino muhulikirire ebĩnywa byage; hamabya omũmĩnyererĩ omo 

katĩkatĩ kenyũ, Ĩngye Mwami Mukulu nasyayĩmĩnyĩkalya kwiye omo nzolĩ, 

nasyabũga naye omwʼilota.  

7Nĩkwa omugombe wage Musa kwʼate atya; iye ni mutalegula omo nyũmba yage 

yosĩ;  

8nasyabũga naye obuno oko buno, nʼeriminyikala ndeke, butsira omo bĩnywa 

byʼemĩsyo; kandi akalangira Omwami Mukulu yo kibiribiri. Neryo busana nakĩ 

momutubaha eritonga omugombe wage yo nabi, ye Musa, kwehĩ?  

9Nʼerihitana lyʼOmwami Mukulu molyaka kubo; neryo mwalũaho. 

10Nĩkwa omugulu ekĩtũ kyalũa endata oko Hema; lebaya Mĩrĩamũ iniamabibya 

kwʼebihaga, omweru ngʼenzururu. Neryo Harũnĩ mwatungerera Mĩrĩamũ, 

iniamabibya kwʼebihaga.  

11Neryo Harũnĩ mwabũga na Musa, ati, Uwe, mukama wage, ngakusaba sũtũhĩre 

kwʼebibi ebĩ, kusangwa twabirikola obũkĩrũ, na busana nʼekyo twabĩrĩhalya. 

12Ngakusaba, Suleke akabya ngʼomũholĩ, ngʼoyo wabiriribwa kʼoluhande omugulu 

akalũa omo nda ya koyo wuwe.  

13Neryo Musa mwalirira Omwami Mukulu ati, Ngakulemba-lemba uwe Nyamuhanga 

ũmũlamaye. 

14Neryo Omwami Mukulu mwabũga na Musa ati, Kumbe ĩse wuwe alĩtwira ebitande 

omo bũsũ buwe, siangabere nʼesĩsonĩ ebiro birinda kwehĩ? Akingirawe eyĩhya 

wʼekilaliriro ebiro birinda, nʼenyũma wʼaho asyaswaletwamo kandi.  

15Na Mĩrĩamũ mwakingirwa eyĩhya wʼekilaliriro biro birinda. Nʼabandu 

mobatahongoka erĩhĩka aho Mĩrĩamũ aleterawamo kandi.  

16Nʼenyũma wʼaho, abandu mobahongoka erĩlũa eHaserotĩ, mobalalirira omo 

mbwarara yʼeParanĩ.  

 

Emiganzo 13 

Abalĩngĩ bakaya eKanana 

1Neryo Omwami Mukulu mwabũga na Musa ati,  

2Utume abandu, balinge ekihugo kyʼeKanana, ekyo ngaha abana ba Ĩsraelĩ; mutume 

mundu muguma oko buli kihanda kyʼabotata wabo, obuli muguma omukulu wa 

mubo. 

3Neryo Musa mwatumabo erĩlũa omo mbwarara yʼeParanĩ ngʼerihana lyʼOmwami 

Mukulu; abosĩ ba kubo abandu ababya basondolĩ bʼabana ba Ĩsraelĩ.  

4Amena wabo waya: omo kihanda kya Rũbenĩ, Samũa mugala wa Zakũrĩ.  

5Omo kihanda kya Sĩmeonĩ, Safatĩ mugala wa Hũrĩ.  

6Owʼekihanda kya Yũda, Kalebũ mugala wa Yafũne.  

7Owʼekihanda kya Ĩsakarĩ, Ĩgalĩ mugala wa Yosefũ.  

8Owʼekihanda kya Efũraĩmũ, Hosea mugala wa Nũnĩ. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Owʼekihanda kya Benyamĩna, Paltĩ mugala wa Rafũ.  

10Owʼekihanda kya Zebũlũnĩ, Gadĩelĩ mugala wa Sodĩ.  

11Owʼekihanda kya Yosefũ, ekyo kye kihanda kya Manase, Gadĩ mugala wa Sũsĩ.  

12Owʼekihanda kya Danĩ, Amĩelĩ mugala wa Gemalĩ.  

13Owʼekihanda kya Aserĩ, Setũrĩ mugala wa Mĩkaelĩ.  

14Owʼekihanda kya Nafũtalĩ, Nabĩ mugala wa Wopĩsĩ. 

15Owʼekihanda kya Gadĩ Geũelĩ mugala wa Makĩ.  

16Aya ni mena wʼabandu abo Musa atuma eriyalinga ekihugo. Na Musa mwahula 

erĩna lya Hosea mugala wa Nũnĩ mo Yosũa.  

17Omugulu Musa atumabo eriringa ekihugo kyʼeKanana, mwabwirabo ati, Muhetuke 

omo nzira eyĩ oko luhande lwʼeLutambi lwʼeyĩkwa muhetuke omo kihugo kyʼebitwa.  

18Mũlebaye ekihugo nga kiri kiti; nʼabandu bĩkere mukyo, nga ni bʼamaka kutse bolo, 

nga ni bake kutse bangi.  

19Nʼekihugo ekyo bĩkeremo nga kiri kiti, nga kyowene kutse kibi? Nʼemĩyĩ eyo 

bĩkeremo ngʼiri yiti? Bĩkere omo bilaliriro, kutse omo mĩyĩ ikongotere?  

20Nʼekihugo nga kiri kiti? Nga kĩbogĩre kutse nga kyũmĩre? Nga kiri ko miti, kutse 

iyihi? Nenyũ mubye nʼemitima ĩsĩkĩre, kandi mulete oko bĩgũma byʼekihugo. Neryo 

omugulu oyo abya mugulu wʼeriera lyʼebĩnyũ byʼerĩmbere.  

21Ko bahetuka batya, mobayalinga ekihugo erĩtsũka omo mbwarara yʼeSĩnĩ erĩhĩka 

oko Rehobĩ, okwʼingira lyʼeHamatĩ.  

22Kandi mobahetuka oko luhande lwʼelutambi lwʼeyĩkwa, mobahĩka eHebũronĩ; 

nʼeAhĩmanĩ, eSesaĩ, nʼeTalamaĩ, aho abana ba Anakĩ babya. Nĩkwa Hebũronĩ 

yahĩmbawa emyaka irinda emuliro wʼeSoanĩ eMĩsĩrĩ.  

23Kandi mobahĩka omo musya wʼeEskolĩ, mobatwa eyo Omutahi owali kwʼekĩkũto 

kiguma kyʼebĩgũma byʼebĩnyũ, nʼabandu babiri mobahekakyo oko muti; mobaleta 

nibya amakomamanga nʼemĩtĩnĩ.  

24Aho hahulawa omusya wʼeEskolĩ busana nʼekĩkũto abana ba Ĩsraelĩ batwaho.  

25Kandi mobasubula okwʼiringa ekihugo, ebiro makũmĩ ani byabihwa. 

26Mobayahĩka uku Musa, nʼuku Harũnĩ, nʼendeko yosĩ yʼabana ba Ĩsraelĩ, omo 

mbwarara yʼeParanĩ, eKadesĩ; neryo mobaleterabo nʼendeko yosĩ engulu, 

mobakangyabo ebĩgũma byʼekihugo.  

27Litya mobabwira Musa bati, Motwahĩkĩre omo kihugo eyo watutuma; kandi 

kwenene kyoswĩre mwʼamasabũ nʼobuki; nʼebĩ bye bĩgũma byakyo.  

28Nĩkwa abandu abĩkere omo kihugo ekyo ni bʼamaka, nʼemĩyĩ ikongotere, ni 

minene-minene kutsibu; nʼakandi motwalolĩre oko bana ba Anakĩ kweyo.  

29Amalekĩ ĩkere omo kihugo kyʼelutami lwʼeyĩkwa; nʼOmũhĩtĩ, nʼOmũyebũsĩ 

nʼOmũamorĩ, bĩkere omo kihugo kyʼebitwa, nʼOmukanana ĩkere oko mũsĩke 

wʼengetsi, oko mũsĩke wʼeYorodanĩ.  

30Neryo Kalebũ mwasũbya abandu bʼomutima omo nda emuliro wa Musa, ati, 

Tuhetukireyo lino, twĩmayekyo; kusangwa twangatoka kũndũ erĩkĩndakyo.  

31Nĩkwa abandu abahetukirayo haguma naye mobabũga bati, Sitwangatoka erihetuka 

nʼeribambira abandu abo; kusangwa ni bʼamaka kwilaba twe.  

32Mobaletera abana ba Ĩsraelĩ bʼengulu nyibi yʼekihugo ekyo bayalinga, bati, Ekihugo 

ekyo twalabamo eriringakyo, ni kihugo kikalya esyondũlanĩ syamo; nʼabandu bosĩ 

twalolako mukyo, ni bandu bali-bali kutsibu.  

33Nʼeyo motwalola oko Banefĩlĩ, bagala ba Anakĩ, ni bʼAbanefĩlĩ; netu motwabya 

ngʼemĩsyenene omo meso wetu, ko twabya tutya omo meso wabo.  

Emiganzo 14 

Obutsibu bwʼendeko 

1Nʼendeko yosĩ moyasumba omulenge nge wayo, moyalaka; nʼabandu mobalira 

mobatoya emĩsonĩ omo kiro ekyo.  

2Nʼabana bosĩ ba Ĩsraelĩ mobatonga Musa na Harũnĩ; nʼendeko yosĩ moyabwirabo iti, 

Kumbe twaholera omo kihugo kyʼeMĩsĩrĩ! Kutse kumbe twaholera omo mbwarara! 

3Kandi busana nakĩ Omwami Mukulu akatuleta omo kihugo ekĩ eriwa omo mũyalĩ 

kwehĩ? Abakalĩ betu nʼabana betu basyabya banyegwa; Sĩryowene busana netu 

erisuba eMĩsĩrĩ kwehĩ?  

4Neryo mobabwirana bati, Tũhĩre mũsondolĩ, neryo tusube eMĩsĩrĩ.  

5Neryo Musa na Harũnĩ mobawa erilambama embere syʼerĩhĩndana lyosĩ lyʼendeko 

yʼabana ba Ĩsraelĩ.  

6Neryo Yosũa mugala wa Nũnĩ, na Kalebũ mugala wa Yefũne, ababya bandu 

abayalinga ekihugo ekyo, mobasatangya esyongimba syabo;  

7mobabwira endeko yosĩ yʼabana ba Ĩsraelĩ, bati, Ekihugo ekyo, twalabamo 

eriringakyo, ni kihugo kyowene kutsibu. 

8Omwami Mukulu amatusĩma, asyatũlyatya omo kihugo ekĩ, nʼerituhakyo; ekihugo 

ekyoswĩre mwʼamasabũ nʼobuki.  

9Ekiguma kisa simuyisamambule oko Mwami Mukulu kandi simubahe abandu 

bʼekihugo; kusangwa basyabya kalyo busana netu; ekilondero kyabo kyamalũsĩbwa 

kubo, Omwami Mukulu ali haguma netu; simubahebo.  

10Nĩkwa endeko yosĩ moyahamula iti, twĩtebo omo mabwe, Neryo olukengerwa 

lwʼOmwami Mukulu molwahuluka oko bana bosĩ ba Ĩsraelĩ omo Hema 

yʼerĩhĩndanamo.  

Erisaba lya Musa busana nʼAbaĩsraelĩ 

11Neryo Omwami Mukulu mwabwira Musa ati, Kwʼabandu aba basyanyipona migulu 

yingahi? Nʼerĩhĩka emigulu yingahi sĩbendĩsyanyĩkĩrĩrya, nomo nanakola 

ebiminyikalo byosĩ ebĩ omo katĩkatĩ kabo kwehĩ?  

12Ngandĩswĩryabo omo ndwala yʼakasũsũ, nʼerĩlũsya omwandu wabo, kandi 

nasyakuyira mo kihanda kinene nʼekyʼamaka kwilababo.  

13Neryo Musa mwabũga nʼOmwami Mukulu, ati, Abanya Mĩsĩrĩ basyowa, kusangwa 

mowaleta abandu aba omo maka wawe erĩlũa omo katĩkatĩ kabo; 

14nabo basyabwira esyondũlanĩ syʼekihugo ekĩ. Babĩrĩowa ngoko uwe Mwami 

Mukulu uli omo katĩkatĩ kʼabandu aba; kusangwa uwe Mwami Mukulu ukalolawako 

erĩso nʼerĩso, nʼekĩtũ kyawe kyikimana endata wabo, nawe ukagenda embere syabo, 

omo ndũyĩ yʼekĩtũ omo musibo, nʼomo ndũyĩ yʼomuliro omo kiro.  

15Neryo wamĩta abandu aba ngʼomundu muguma, neryo ebihanda ebyowa engulu 

yawe, basyabũga bati,  

16Kusangwa Omwami Mukulu mwataluka erikolya abandu aba bʼomo kihugo ekyo 

alahĩrĩrayabo, kikaleka ĩnĩtĩrabo omo mbwarara.  

17Neryo lino, ngakusaba, Uleke amaka wʼOmwami Mukulu abye manene, ngoko 

wabĩrĩbũga uti, 

18Omwami Mukulu sialihitana lũba, kandi oswĩre nʼeriganyira, akabuyira ebibi 

nʼamalolo; kandi sĩendĩsyabalya nʼahake oyuli kʼomusango, erĩtũhũlya ebibi 

byʼabotata oko bana erĩhĩka oko ndengo syʼakasatu nʼesyʼakani. 

19Ngakusaba, ubuyire ebibi byʼabandu aba ngʼobunene bwʼeriganyira lyawe ko buli, 

kandi ngoko wabiribuyira abandu aba, erĩtsũka eMĩsĩrĩ erĩhĩka na lino.  

20Neryo Omwami Mukulu mwabũga ati, Nabiribuyirabo ngʼekĩnywa kyawe ko kiri,  

21nĩkwa kwenene ngoko nyiriho, ekihugo kyosĩ kyasyũsũlĩbwa nʼolukengerwa 

lwʼOmwami Mukulu.  

22Kwenene abandu bosĩ abalangira olukengerwa lwage, nʼebiminyikalo byage, ebyo 

nakola eMĩsĩrĩ nʼomo mbwarara nĩkwa babirinyirengako esyongendo ĩkũmĩ esĩ, 

ĩsĩbetowa omulenge wage;  

23kwenene sibendisyalangira ekihugo ekyo nalahĩrĩraya abotata wabo, kutse sihali 

nʼomuguma wa kubo abanyipona oyo wasyalola kukyo.  

24Nĩkwa Kalebũ omugombe wage, kusangwa abya nʼogundi mutima omwisi wuwe, 

kandi abirinyikwama nʼomutima gosĩ, iye nasyamuleta omo kihugo ekyo ayamo; 

nʼabana buwe basyĩmyako.  

25Neryo Omũamalekĩ nʼOmukanana bĩkere omo musya; omo ngyakya mũbũnũkale, 

mugende omo mbwarara omo nzira ikaya oko Ngetsi yʼEngula.  

26Kandi Omwami Mukulu mwabũga na Musa na Harũnĩ, ati, 

27Nasyakolyahi nʼendeko nyibi eyĩ, eyikanyitonga nabi kwehĩ? Nabĩrĩowa emiyitongo 

yʼabana ba Ĩsraelĩ, eyo bakanyitonga nabi.  

28Ubwirebo uti Omwami Mukulu akabũga ati, Ngoko nyiriho, kwenene ngoko 

mwabĩrĩbũgĩra omo matwĩ wage, ko nasyabakola nyitya.  

29Ebĩnda byenyũ byasyawa omo mbwarara eyĩ; kandi abosĩ abaganzawa ũkwʼĩnywe, 

ngʼemiganzo yenyũ yosĩ, erĩtsũka oko myaka makũmĩ abiri nʼabakulu kwʼaho, 

abanyitonga nabi,  

30kwenene sĩmwendĩsyahĩka omo kihugo ekyo nalahĩraya busana nakyo nyiti 

nasyabĩkalya mukyo, nina Kalebũ musa, mugala wa Yefũne, na Yosũa mugala wa 

Nũnĩ.  

31Nĩkwa abana benyũ, abo mwahula muti basyabya banyegwa, bo nasyaleta mukyo, 

nabo basyaminya ekihugo mwagana.  

32Nĩkwa Ĩnywe, ebĩnda byenyũ byasyawa omo mbwarara eyĩ.  

33Nʼabana benyũ basyabya balĩsya omo mbwarara emyaka makũmĩ ani, basyagalwa 

busana nʼeriregula lyenyũ erĩhĩka aho ebĩnda byenyũ byasyahwerera omo mbwarara.  

34Ngʼemiganzo yʼebiro mwalinga ekihugo, mwasyaheka omusango wenyũ emyaka 

makũmĩ ani, busana nʼobuli kiro Omwaka muguma, ye myaka makũmĩ ani, neryo 

mwasyaminya obũyĩgũ bwage.  

35Ĩngye Mwami Mukulu nabĩrĩbũga, kwenene nasyakola ekĩ oko ndeko nyibi yosĩ eyĩ, 

eyĩhĩndene nʼerinyipona. Basyahwera omo mbwarara eyĩ, basyaholerayo.  

36Nʼabandu abo Musa atuma eriringa ekihugo, abasubula, kandi abaleka endeko yosĩ 

ibamutonga nabi, busana nʼerireta engulu nyibi yʼekihugo, 

37abandu abo abaleta engulu nyibi yʼekihugo, mobahola omo ndwala yʼakasũsũ 

embere syʼOmwami Mukulu.  

38Nĩkwa Yosũa mugala wa Nũnĩ, na Kalebũ mugala wa Yefũne, mobasĩgala ibaneho 

oko bandu abayalinga ekihugo.  

39Omugulu Musa abwira abandu ba Ĩsraelĩ ebĩnywa ebĩ, abandu mobalira kutsibu.  

40Nĩkwa mobahangana omo ngyakya-ngyakya, mobahetukira oko singi yʼekitwa, bati, 

Lebaya, tune hano, kwenene twabirikola nabi, nĩkwa tukandihetukira aho Mwami 

Mukulu abirilaga.  

41Nĩkwa Musa mwabũga ati, Busana nakĩ lino mukaketa erihana lyʼOmwami Mukulu, 

ĩmũnasĩ ko kite nʼomũyĩsa kwehĩ?  

42Simuhetuke, mũkasyaswĩrĩbwa ahisi embere syʼesyonzĩgũ syenyũ kusangwa 

Omwami Mukulu siali haguma nenyũ. 

43Kusangwa Omũamalekĩ nʼOmukanana bali embere syenyũ, kandi mwasyawa omo 

mũyalĩ kusangwa mwabirisuba enyũma butsira erikwama Omwami Mukulu. 

NʼOmwami Mukulu siendisyabya nenyũ.  

44Nĩkwa mobagana erĩowa mobahetukira oko singi yʼekitwa; nĩkwa erĩsandũkũ 

lyʼerilagana lyʼOmwami Mukulu, kutse Musa mobatalũa omo kilaliriro. 

45Neryo Abaamalekĩ nʼAbanya Kanana mobandagala, ababya bĩkere omo kihugo 

ekyo kyʼebitwa, mobaswĩryabo, mobaswĩryabo ahisi erĩhĩka eHorma.  

 

Emiganzo 15 

Ekihano kyʼamahere wʼeyĩsyano nʼawʼerĩpũlya 

1Neryo Omwami Mukulu mwabũga na Musa ati,  

2Ũbũge nʼabandu ba Ĩsraelĩ, ubwirebo uti, Omugulu mwasyahĩka omo kihugo 

kyʼerĩĩkala lyenyũ, ekyo ngabaha,  

3neryo muyire ehongo oko muliro busana nʼOmwami Mukulu, obuhere 

bwʼerĩokererya, kutse obuhere bwʼerikera erĩberererya erĩlahĩrya, kutse ehongo 

yʼeriyitswa kutse omo biro bikulu byenyũ ebyahamulawa, eriyirira Omwami Mukulu 

yʼekikumbo kĩsĩhĩre, omo syonde, kutse oko mbũlĩ.  

4Neryo oyo wasyahera ehongo yiwe asyaletera Omwami Mukulu yʼobuhere 

bwʼeyĩsyano bwʼekihande kiguma kyʼomwʼĩkũmĩ kyʼekitiri kyʼeyĩsyano yʼenzelele 

eyĩtũlũngene nʼekihande kiguma kyʼomo bini kyʼetsũpa yʼamagũta.  

5Neryo wasyakokotya ebĩnyũ busana nʼobuhere bwʼerĩpũlya, ekihande kiguma 

kyʼomo bini kyʼetsũpa, wasyakokotyabyo haguma nʼobuhere bwʼerĩokererya, kutse 

busana nʼobuhere bwʼerikera, busana nʼobuli kyana kyʼembũlĩ.  

6Kutse busana nʼembangale, wasyakokotya busana nʼobuhere bwʼeyĩsyano ebihande 

bibiri byʼomwʼĩkũmĩ byʼekitiri kyʼeyĩsyano yʼenzelele eyĩtũlũngene nʼekihande 

kyʼomo bisatu kyʼetsũpa yʼamagũta.  

7Kandi busana nʼobuhere bwʼerĩpũlya wasyahonga ekihande kyʼomo bisatu kyʼetsũpa 

yʼebĩnyũ byʼekikumbo ekĩsĩhĩre oko Mwami Mukulu.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Nʼomugulu ũkakokotaya enume yʼende mo buhere bwʼerĩokererya, kutse obuhere 

bwʼerikera erĩberererya erĩlahĩrya, kutse busana nʼamahere wʼobuholo oko Mwami 

Mukulu,  

9asyahonga haguma nʼenume yʼende eyo, obuhere bwʼeyĩsyano bwʼebihande bisatu 

byʼomwʼĩkũmĩ byʼekitiri kyʼeyĩsyano yʼenzelele eyĩtũlũngene nʼekitswe kyʼetsũpa 

yʼamagũta.  

10Kandi wasyahonga ekitswe kyʼetsũpa yʼebĩnyũ busana nʼobuhere bwʼerĩpũlya, 

busana nʼobuhere obukayirawa omo muliro, obwʼekikumbo kĩsĩhĩre oko Mwami 

Mukulu.  

11Ko kyasyakolwa kitya busana nʼobuli nume yʼende, kutse oko buli mbangale, kutse 

busana nʼobuli hibangale, kutse busana nʼobuli tuhaya. 

12Ngʼemiganzo eyo mũkakokotaya, ko mwasyakola mutya busana nʼobuli mundu 

ngʼemiganzo yabo.  

13Abosĩ ababũtĩrwe eka basyakola emyatsi eyĩ omo mibere eyo, okwʼihonga obuhere 

obukayirawa omo muliro, ngʼekikumbo kĩsĩhĩre oko Mwami Mukulu.  

14Kandi owʼehandi oyukabungira ewenyũ, kutse Omundundi oyuli omo katĩkatĩ 

kenyũ, omo syondengo syenyũ syosĩ, iniakasonda erihonga obuhere obukayirawa omo 

muliro, ngʼerikumba erĩsĩhĩre oko Mwami Mukulu; asyakola ngoko mukakola.  

15Busana nʼendeko, hasyabya ekilayiro kiguma busana nenyũ, na busana nʼowʼehandi 

oyukabungira ewenyũ, ekilayiro kya kera na kera omo syondengo syenyũ; ngoko 

mune, ko mubunga asyabya atya emuliro wʼOmwami Mukulu.  

16Hasyabya omugambo muguma nʼeritswera liguma busana nenyũ, kandi busana 

nʼowʼehandi oyukabungira ewenyũ.  

Ebihano byʼobuhere 

17Kandi Omwami Mukulu mwabũga na Musa, ati,  

18Ũbũge nʼabana ba Ĩsraelĩ ubwirebo uti, Omugulu mũkahĩka omo kihugo eyo 

ngabatwala, 

19neryo kyasyabya, omugulu mukalya akalyo kʼekihugo, mwasyahongera Omwami 

Mukulu yʼobuhere bwʼerisumba.  

20Oko buyilula bwʼesĩsyano syenyũ mwasyahonga akatole eribya buhere 

bwʼerisumba; ngʼobuhere bwʼerisumba bwʼekibuga kyʼerĩhũmbĩrako, ko 

mwasyasumba bo mutya. 

21Oko buyilula bwʼesĩsyano syenyũ mwasyaha oko Mwami Mukulu obuhere 

bwʼerisumba omo syondengo syenyũ syosĩ.  

22Kandi omugulu mukakosa, ĩsĩmwetegaya ebihano byosĩ ebĩ, ebyo Mwami Mukulu 

abwira Musa,  

23ebyosĩ ebyo Mwami Mukulu abahana omo byala bya Musa, erĩtsũka ekiro Omwami 

Mukulu aha ebihano, nʼerĩhĩka oko syondengo syenyũ syosĩ syʼenyũma;  

24neryo kyasyabya, kyamakolwa omo butaminya, nʼendeko ĩsĩyasĩ, endeko yosĩ 

yasyahonga enume nguma yʼende eribya buhere bwʼerĩokererya, busana nʼerikumba 

lĩsĩhĩre oko Mwami Mukulu, haguma nʼobuhere bwayo bwʼeyĩsyano, nʼobuhere 

bwayo bwʼerĩpũlya, ngʼekilayiro ko kiri, nʼembaya nguma busana nʼobuhere 

bwʼebibi.  

25Nʼomũhererĩ asyakola embanulo busana nʼendeko yosĩ yʼabana ba Ĩsraelĩ, nabo 

basyabuyirwa; kusangwa lyabya ĩlolo, nabo babirireta ehongo yabo, obuhere 

obukayirawa omo muliro oko Mwami Mukulu, nʼobuhere bwabo bwʼebibi embere 

syʼOmwami Mukulu, busana nʼerĩlolo lyabo.  

26Nʼendeko yosĩ yʼabana ba Ĩsraelĩ yasyabuyirwa, nʼowʼehandi oyukabungira omo 

katĩkatĩ kabo; kusangwa mokyakolwa omo butaminya nʼabandu bosĩ.  

27Kandi omundu muguma amahalya butaminya, neryo asyahonga esũhene yʼomwaka 

muguma eribya buhere bwʼebibi.  

28Nʼomũhererĩ asyakolera omundu oyũ yʼembanulo oyukatala omugulu akahalaya 

butaminya emuliro syʼOmwami Mukulu, erimulihira embanulo, naye atoke 

eribuyirwa.  

29Mwasyabya nʼomugambo muguma oko yũkahalaya oko kyahi butaminya, busana 

nʼoyũbũtĩrwe eka omo katĩkatĩ kʼabana ba Ĩsraelĩ, na busana nʼowʼehandi 

oyukabungira omo katĩkatĩ kenyũ.  

30Nĩkwa omundu oyukakola kyahi nʼeriyiririra, kutse amabya embutirwa yʼeka, kutse 

omubunga, omundu oyukatsuma Omwami Mukulu; omundu oyo asyagabulwa oko 

bandu buwe.  

31Kusangwa abiripona ekĩnywa kyʼOmwami Mukulu, kandi abiriketa ekihano kiwe, 

omundu oyo asyagabulwa kũndũ; ebibi biwe byasyamubyako.  

Erisuyirwa lyʼeriketa eSabato 

32Kandi omugulu abana ba Ĩsraelĩ babya omo mbwarara, mobeya omundu akasenya 

ekiro kyʼeSabato.  

33Nʼabamwegaya akasenya mobamuleta uku Musa na Harũnĩ nʼendeko yosĩ.  

34Mobamũhĩra omo mũlĩkĩ, kusangwa isikyekyabũgwa ekyasyakolwa kwiye.  

35Neryo Omwami Mukulu mwabũga na Musa ati, kwenene omundu oyo asyĩtwa; 

endeko yosĩ yasyamugusa kwʼamabwe ekyaswa kyʼekilaliriro.  

36Nʼendeko yosĩ moyamutwala ekyaswa kyʼekilaliriro, mobamugusa kwʼamabwe 

erĩmwĩta; ngoko Mwami Mukulu ahana Musa.  

Ekiyonga kyʼakanĩki 

37Kandi Omwami Mukulu mwabũga na Musa, ati,  

38Ũbũge nʼabana ba Ĩsraelĩ uhanebo erĩhĩra ebiyonga byʼoko mĩsĩke yʼesyongimba 

syabo omo syondengo syabo syosĩ, kandi bahĩre oko kiyonga ekyʼobuli mũsĩke 

omukoba wʼomũsĩndo wʼakanĩkĩ.  

39Kandi kyasyabya ekiyonga busana nenyũ, imwatoka erisamalirakyo, nʼeriswibuka 

ebihano byosĩ byʼOmwami Mukulu, nʼerikolabyo; imutakwama ebyʼemitima yenyũ 

nʼameso wenyũ, ngoko mwagenda mukakwama oluteto erĩmbere;  

40Imwatoka eriswibuka erikola amahano wage gosĩ, nʼeribya babũyĩrĩre uku 

Nyamuhanga wenyũ. 

41Ĩngye indi Mwami Mukulu Nyamuhanga wenyũ, oyo wabalũsaya omo kihugo 

kyʼeMĩsĩrĩ, eribya Nyamuhanga wenyũ. Ĩngye indi Mwami Mukulu Nyamuhanga 

wenyũ.  

Emiganzo 16 

Eriyisamambula lya Kora 

1Neryo Kora, mugala wa Ĩzĩharĩ, mugala wa Kohatĩ, mugala wa Lawĩ, haguma na 

Datanĩ na Abĩramũ, abagala ba Elĩabũ, na Onĩ, mugala wa Peletĩ, abagala ba Rũbenĩ, 

mobĩmya bandu,  

2mobahangana embere sya Musa, haguma nʼabandi bandu ba Ĩsraelĩ, abasondolĩ 

magana abiri nʼamakũmĩ atanu bʼendeko abayisogawa okwʼĩhĩndana lyʼendeko, 

abandu abakengĩrwe;  

3mobayĩhĩndanĩa haguma eripona Musa, nʼeripona Harũnĩ, nʼeribwirabo bati, 

mukayibagala kutsibu, ĩmũnasĩ kwʼendeko yosĩ ĩbũyĩrĩre, nʼobuli muguma wa kubo, 

kandi Omwami Mukulu ali omo katĩkatĩ kabo; busana nakĩ mũkayĩhamaya endata oko 

ndeko yʼOmwami Mukulu kwehĩ?  

4Neryo omugulu Musa owa ekyo, mwawa oko bũsũ buwe;  

5neryo mwabũga na Kora nʼendeko yiwe yosĩ, ati, Omo ngyakya-ngyakya Omwami 

Mukulu asyakanganĩa abuwe nga ni bahi, nʼoyũbũyĩrĩre nga nindi, kandi asyamuleta 

hakũhĩ naye; yo nʼoyo asyayisoga asyamuleta hakũhĩ naye. 

6Mukole ekĩ: Mwĩmaye esyoruho, Kora, nʼendeko yiwe yosĩ;  

7kandi mũhĩre omuliro go musyo, mũhĩre nʼobukwa endata kugo embere syʼOmwami 

Mukulu engyakya; neryo omundu oyo Mwami Mukulu asyayisoga, yo wanasyabya 

oyũbũyĩrĩre; mwamabikola ebitolere, Ĩnywe bagala ba Lawĩ.  

8Kandi Musa mwabwira Kora ati, Muhulikirire lino, Ĩnywe bagala ba Lawĩ;  

9si mwatsi munene kwĩnywe kwehĩ, Nyamuhanga wa Ĩsraelĩ amabahigula oko ndeko 

ya Ĩsraelĩ, eribaleta hakũhĩ naye, erikola omũbĩrĩ wʼahʼerĩĩkala lyʼOmwami Mukulu, 

nʼerihangana embere syʼendeko erikolerabo kwehi?  

10Kandi ngoko abiri kuleta hakũhĩ uwe Kora, nʼabagala benyũ bosĩ abagala ba Lawĩ 

haguma nawe kwehĩ? Kandi nenyũ mukasonda obũhererĩ nibya kwehĩ?  

11Neryo uwe nʼendeko yawe yosĩ mwabĩrĩhĩndana haguma eripona Omwami Mukulu. 

Nĩkwa Harũnĩ nindi, muti yo mukatonga nabi kwehĩ?  

12Neryo Musa mwatumira uku Datanĩ na Abĩramũ, bagala ba Elĩabũ, eribirikirabo 

nĩkwa mobabũga bati, Sitwendisyayayo.  

13Ko si mwatsi munene erĩtũlũsya omo kihugo ekyoswĩre mwʼamasabũ nʼobuki 

nʼerĩtwĩtĩra omo mbwarara kwehĩ? Nĩkwa kandi ukayiyira mo mukama endata kwĩtwe 

kwehĩ?  

14Kandi kwenene sulitatuleta omo kihugo kyoswĩre mwʼamasabũ nʼobuki, kutse 

sulitatuha omwandu wʼesyombibi nʼamalima wʼebĩnyũ. Wanzĩre erilola ameso 

wʼabandu aba kwehĩ? Sitwendyasa!  

15Neryo Musa mwahitana kutsibu, mwabwira Omwami Mukulu ati, Sũlĩge obuhere 

bwabo; Sĩndĩtĩmya nʼepunda nʼenguma kubo, kutse erĩhũtalya muguma wa kubo.  

16Neryo Musa mwabwira Kora ati, Uwe nʼendeko yawe yosĩ mubye embere 

syʼOmwami Mukulu engyakya, uwe, nabo, haguma na Harũnĩ.  

17Kandi obuli mundu ĩmaye oruho luwe, nʼerĩhĩra kwʼobukwa, obulĩ mundu alete 

oruho luwe embere syʼOmwami Mukulu, esyoruho magana abiri nʼamakũmĩ atanu; 

uwe nibya, na Harũnĩ, mwasyaleta obuli mundu oruho luwe.  

18Neryo mobĩmya obuli mundu oruho luwe, mobahĩra omuliro kusyo, kandi mobahĩra 

obukwa bo kusyo, mobahangana oko lũkyo lwʼeHema yʼerĩhĩndanamo haguma na 

Musa na Harũnĩ.  

19Neryo Kora mwahĩndanĩa endeko yosĩ eriponabo oko lũkyo lwʼeHema 

yʼerĩhĩndanamo. Neryo olukengerwa lwʼOmwami Mukulu molwahuluka oko ndeko 

yosĩ.  

20Neryo Omwami Mukulu mwabũga na Musa na Harũnĩ, ati, 

21Muyihigule oko ndeko eyĩ, inatoka erĩtĩndabo omo katambĩ kake. 

22Nĩkwa Musa na Harũnĩ mobawa oko mũsũ wabo, bati, Uwe Nyamuhanga, 

Nyamuhanga wʼebĩrĩmũ byʼemibiri yosĩ, omundu muguma amahalya, wasyahitana 

oko ndeko yosĩ kwehĩ?  

23Neryo Omwami Mukulu mwabũga na Musa ati,  

24Ubwire endeko, uti, Musage ahali amahema wa Kora, Datanĩ, na Abĩramũ.  

25Neryo Musa mwahangana mwaya eyiri Datanĩ na Abĩramũ; nʼabakulu ba Ĩsraelĩ 

mobamukwama.  

26Neryo Musa mwabwira endeko ati, Ngabasaba, mũlũe hakũhĩ nʼamahema wʼabandu 

babi aba, kandi sĩmũtũle oko kindu kyabo nʼekiguma, mukasyahwa omo malolo wabo 

gosĩ.  

27Neryo mobalũaho hakũhĩ nʼamahema wa Kora, Datanĩ na Abĩramũ, oko syombande 

syosĩ; neryo Datanĩ na Abĩramũ mobahuluka, mobahangana oko lũkyo lwʼamahema 

wabo, haguma nʼabakalĩ babo, nʼabana babo, nʼabana babo balere.  

28Neryo Musa mwabũga ati, Ũkwʼekĩ mwasyaminya ngoko Mwami Mukulu 

abirinyituma erikola emĩbĩrĩ yosĩ eyĩ; kusangwa omwatsi oyũ sĩ ngye ngakola.  

29Abandu aba bamahola omuhanda wʼerihola lyʼabandu bosĩ, kutse omwatsi amahĩka 

kubo ngoko akahĩka oko bandu bosĩ; kwesĩ Omwami Mukulu isialitanyituma.  

30Nĩkwa Omwami Mukulu amahangika omwatsi muhya-muhya, nʼekitaka kikatanda 

obuno bwakyo, nʼerimerabo haguma nʼebyosĩ byabo, bakandagalira omo Kũlĩmũ 

ibaneho; neryo mwasyaminya abandu aba ko babiripona Omwami Mukulu.  

Erisuyirwa lyʼabandu abayitonga 

31Neryo abere abĩbũga ebĩnywa byosĩ ebĩ, ekitaka ekyabya eyĩkwa kubo mokyatulika;  

32mokyatanda obuno bwakyo, mokyamerabo, nʼebĩtũnga byabo, nʼabandu bosĩ ba 

Kora, nʼebindu byabo byosĩ.  

33Neryo ibo, nʼabosĩ ababya kubo, mobandagalira omo Kũlĩmũ ibaneho; nʼekitaka 

mokyakũnĩngĩrabo, mobahera erĩlũa omo ndeko,  

34nʼAbaĩsraelĩ bosĩ ababya emũsĩke wabo mobatibita busana nʼerilaka lyabo; 

kusangwa babũga bati, ekitaka kikasyatumera!  

35Nʼomuliro mwalũa oko Mwami Mukulu, mwahĩsya abandu abo amagana abiri 

nʼamakũmĩ atanu ababya bakahonga obukwa.  

36Neryo Omwami Mukulu mwabũga na Musa, ati,  

37Ubwire Eleazarĩ mugala wa Harũnĩ omũhererĩ uti alũsaye esyoruho oko muliro, 

kusangwa sĩbũyĩrĩre, kandi nawe upanza-panze amakala wʼomuliro.  

38Nĩkwa esyoruho syʼabandu aba abĩtĩsaya esyongebe syabo erikola ebibi sihesawe 

mo myũko yʼeriswika ekiherero; kusangwa bahongasyo embere syʼOmwami Mukulu: 

neryo sĩbũyĩrĩre; kandi syasyabya ekiminyikalo oko bana ba Ĩsraelĩ.  

39Neryo Eleazarĩ omũhererĩ mwĩmya esyoruho syʼemiringa esyo abandu abahĩsĩbawa 

bahongamo; mobahesasyo mo kiswiko kyʼekiherero, 

40sibye ekĩbũkyo oko bana ba Ĩsraelĩ, ambu owʼehandi oyute wʼoko bana ba Harũnĩ 

ĩsyahĩka hakũhĩ erĩhĩsya obukwa embere syʼOmwami Mukulu: akasyabya nga Kora, 

nʼendeko yiwe; ngoko Mwami Mukulu amubwira busana na Musa.  

41Nĩkwa omo ngyakya yʼaho, endeko yosĩ yʼabana ba Ĩsraelĩ mobatonga Musa na 

Harũnĩ, bati, Ĩnywe mwaleka abandu bʼomwami Mukulu ĩbakwa. 

42Nĩkwa mokyabya, omugulu endeko yahĩndana eritonga Musa na Harũnĩ bo nabi, 

mobalebya oko luhande lwʼeHema yʼerĩhĩndanamo; neryo, lebaya, ekĩtũ 

mokyaswikayo, nʼolukengerwa lwʼOmwami Mukulu molwahuluka. 

43Na Musa na Harũnĩ mobasa embere wʼeHema yʼerĩhĩndanamo.  

44Kandi Omwami Mukulu mwabũga na Musa, ati,  

45Ũlũe omo ndeko eyĩ, inatoka erĩtĩndabo neryo-neryo. Nabo mobawa nʼerilambama.  

46Neryo Musa mwabũga na Harũnĩ ati, Ĩmaya oruho lwawe, ũhĩre omuliro go mulo 

erĩlũa oko kiherero, ũhĩre obukwa bo kulo, uhekelo lũba oko ndeko, ulihirebo 

embanulo kusangwa erihitana lyabirihuluka lĩkalũa oko Mwami Mukulu, endwala 

yʼakasũsũ yamatsũka!  

47Neryo Harũnĩ mwatwalalo ngoko Musa abũga, mwatibita omo ndeko kusangwa 

lebaya, endwala yʼakasũsũ ĩyamabĩtsũka omo katĩkatĩ kʼabandu. Neryo mwahĩra 

obukwa kulo, mwalihira abandu bʼembanulo.  

48Kandi mwahangana omo katĩkatĩ kʼabaholĩ nʼabaliho; neryo endwala yʼakasũsũ 

moyakakĩrĩbwa.  

49Neryo abahola omo ndwala yʼakasũsũ babya elfu ĩkũmĩ nʼĩnĩ nʼamagana alinda 

(14,700), abate oko bandu abahola omo mwatsi wa Kora.  

50Neryo Harũnĩ mwasuba eyiri Musa oko lũkyo lwʼeHema yʼerĩhĩndanamo; 

kusangwa endwala yʼakasũsũ moyakakĩrĩbwa.  

 

Emiganzo 17 

Emyũtso erĩkũmĩ nʼeyĩbĩrĩ (12) 

1Neryo Omwami Mukulu mwabũga na Musa, ati,  

2Ubwire abana ba Ĩsraelĩ, wĩmaye kubo kwʼemyũtso, omuguma busana nʼobuli 

kihanda, oko basondolĩ bosĩ ngʼebĩtũnga byʼabotata wabo, emyũtso erĩkũmĩ nʼeyĩbĩrĩ; 

Usake erĩna lyʼobuli mundu oko mũtso wuwe.  

3Kandi wasyasaka erĩna lya Harũnĩ oko mũtso wa Lawĩ; kusangwa hasyabya omũtso 

muguma busana nʼobuli mukulu wʼebihanda byʼabotata wabo.  

4Wasyabikayo omo Hema yʼerĩhĩndanamo embere wʼerĩtũlago, aho nasyahĩndana 

nenyũ.  

5Neryo kyasyabya, omũtso wʼomundu oyo nasyayisoga asyalasya erĩsasa. 

Nasyayĩtsĩrĩsĩrya emiyitongo yʼabana ba Ĩsraelĩ, eyo bakabatonga 

6Neryo Musa mwabwira abana ba Ĩsraelĩ; kandi abasondolĩ babo bosĩ mobamuha 

emyũtso, omuguma busana nʼobuli mũsondolĩ ngʼebĩtũnga byʼabotata wabo, emyũtso 

erĩkũmĩ nʼeyĩbĩrĩ; nʼomũtso wa Harũnĩ abya omo katĩkatĩ kʼemyũtso yabo.  

7Neryo Musa mwabika emyũtso eyo embere syʼOmwami Mukulu omo Hema 

yʼerĩtũlago.  

Erilasa lyʼomũtso wa Harũnĩ 

8Neryo engyakya, Musa mwingira omo Hema yʼerĩtũlago; neryo, omũtso wa Harũnĩ 

owabya busana nʼekihanda kya Lawĩ mwahũlũkya erĩsasa, kandi mwalasya erĩsasa, 

mwayira omusanga, kandi mwahetya ebĩgũma byʼamalozĩ ebyerĩre.  

9Na Musa mwahũlũkĩrya abana ba Ĩsraelĩ beʼmyũtso yosĩ erĩlũa embere syʼOmwami 

Mukulu; nabo mobasamalira, nʼobuli mundu mwĩmya omũtso wuwe.  

10Nĩkwa Omwami Mukulu mwabũga na Musa ati, Sũbaya omũtso wa Harũnĩ aho 

embere wʼerĩtũlago, ibikawe eribya kiminyikalo oko bana bʼepono; iwatoka erikunga 

emiyitongo yabo ũkwʼĩngye, bakasyahola.  

11Neryo Musa mwakola atya; ngoko Mwami Mukulu amuhana, mwakola atya.  

12Nʼabana ba Ĩsraelĩ mobabwira Musa, bati, Tungerera, tukahwa, tukatsika, ĩtwe bosĩ 

tukatsika.  

13Obuli mundu oyũkahĩka hakũhĩ, oyũkahĩka hakũhĩ nʼahʼerĩĩkala lyʼOmwami 

Mukulu, iniahola; twasyahera ĩtwe bosĩ kwehĩ?  

Emiganzo 18 

Emĩbĩrĩ yʼabahererĩ 

1Neryo Omwami Mukulu mwabũga na Harũnĩ ati, Uwe nʼabagala bawe nʼekĩtũnga 

kyʼabotata wawe mwasyaheka olubanza lwʼahabũyĩrĩre; uwe nʼabagala bawe 

mwasyaheka olubanza lwʼobũhererĩ bwenyũ.  

2Nĩkwa mulete haguma abagala benyũ nibya, ekihanda kya Lawĩ, ekihanda kya tata 

wawe, ibatoka eribegerana nawe, nʼerikukolera; nĩkwa uwe nʼabagala bawe 

mwasyabya embere syʼeHema yʼerĩtũlago.  

3Nabo basyawatĩkya omũbĩrĩ wawe, nʼobũteya bwʼeHema yosĩ; nĩkwa ĩsĩbahĩka 

hakũhĩ nʼebindu byʼahabũyĩrĩre nʼoko kiherero, bakasyahola, haguma nawe.  

4Kandi basyasangira nawe, nʼerikola omũbĩrĩ; wʼeHema yʼerĩhĩndanamo, busana 

nʼomũbĩrĩ gosĩ wʼeHema; nʼowʼehandi isiasegera hakũhĩ nenyũ.  

5Nenyũ mwasyakwama omũbĩrĩ wʼahabũyĩrĩre, nʼomũbĩrĩ wʼekiherero; erihitana 

likasyaswabya oko bana ba Ĩsraelĩ.  

6Nage, nabĩrĩmya abagala benyũ Abalawĩ omo bana ba Ĩsraelĩ; mwabirihabwabo mo 

lũsũnzo bakahabawa oko Mwami Mukulu, erikola omũbĩrĩ wʼeHema yʼerĩhĩndanamo.  

7Uwe nʼabagala bawe mwasyakola obũhererĩ bwenyũ busana nʼobuli kindu 

kyʼekiherero, na busana nʼekiri enyũma wʼolukimba olũkasũkũlĩraya; nenyũ 

mwasyakola omũbĩrĩ. Ngabaha obũhererĩ eribya ngʼomũbĩrĩ wʼolũsũnzo; nʼowʼehandi 

oyũkahĩka hakũhĩ asyĩtwa.  

8Kandi Omwami Mukulu mwabũga na Harũnĩ ati, Nage, tungerera, nabirikuha 

obũteya bwʼamahere wage, esyo sye syonzũnzo syosĩ sĩbũyĩrĩre syʼabana ba Ĩsraelĩ; 

namakuhasyo ngʼerĩgabo, nʼoko bagala bawe, eribya igabo kera na kera.  

9Ebĩ byasyabya byawe oko syonzũnzo sĩbũyĩrĩre kutsibu, esikabikawa oko 

syʼomuliro; obuli hongo yabo, obuli buhere bwʼeyĩsyano bwabo bwʼengano, nʼobuli 

buhere bwʼebibi, nʼobuli buhere bwʼolubanza, ago basyamba, asyabya abũyĩrĩre 

kutsibu busana nawe na busana nʼabagala bawe.  

10Wasyalya kugo ngʼolũsũnzo lũbũyĩrĩre kutsibu; obuli mulume asyalya kugo; 

byasyabya bĩbũyĩrĩre busana nawe.  

11Nʼekĩ nakyo ni kyawe; obuhere bwʼerisumba bwʼolũsũnzo lwabo, amahere gosĩ 

wʼerĩhũnga-hũngya wʼabana ba Ĩsraelĩ; nabirikuhago, nʼoko bagala bawe nʼoko bali 

bawe, eribya erĩgabo kera na kera; obuli mundu oyo werĩre omo nyũmba yawe 

asyalya kulyo.  

12Ebyowenenga omo magũta, nʼebyowenenga byʼerioha byʼebĩgũma byʼebĩnyũ, 

nʼoko ngano, Obuyilula bwabo obo bakaha Omwami Mukulu, nabirikuhabyo.  

13Nʼobuyilula bosĩ obuli omo kihugo kyabo obo bakaletera Omwami Mukulu, 

byasyabya byawe; nʼobuli mundu oyo werĩre omo nyũmba yawe asyalya kubyo.  

14Obuli kindu ekyabirihigulwa omo Ĩsraelĩ kyasyabya kyawe.  

15Obuli kindu ekĩkatsũka eributwa kyʼemibiri yosĩ, ekyo bakahongera Omwami 

Mukulu, ekyʼabandu nʼekyʼesyonyama kyasyabya kyawe; nĩkwa akambere kʼomundu 

wasyatongolyako, nʼakambere kʼesyonyama esĩtowene wasyatongolyako. 

16Nabyo byasyatongolĩbwa omo katĩkatĩ kabyo, ebyʼomukera muguma 

wasyatongolyabyo ngʼeriganza lyawe, busana nʼebĩtsĩpa byʼesyosekelĩ ĩtanu omo 

lulengo lwʼesekelĩ yʼahabũyĩrĩre, ebyo ni gera makũmĩ abiri.  

17Nĩkwa akambere kʼende, kutse akambere kʼembũlĩ, kutse akambere kʼembene, 

sĩwendĩsyatongolyahyo; kusangwa hĩbũyĩrĩre; wasyatsatsanga omusasi wahyo gʼoko 

kiherero, nʼerĩokererya ebĩsabũ byahyo byʼomo mũkĩ eribya buhere obũkokĩbawa oko 

muliro, busana nʼerikumba lĩsĩhĩre oko Mwami Mukulu.  

18Nʼesĩswĩ syahyo syasyabya syawe, ngʼekĩkũba kyasyo kyʼerĩhũnga-hũngya 

ngʼekihinga kyʼamali, byasyabya byawe.  

19Amahere gosĩ wʼesyonzũnzo sĩbũyĩrĩre, esyo abana ba Ĩsraelĩ bakahongera 

Omwami Mukulu nabirikuhago, nʼabagala bawe nʼabali bawe, ngʼerĩgabo lya kera na 



295 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

kera. Ni ndagano yʼomũnyũ kera na kera embere syʼOmwami Mukulu ukʼuwe nʼoko 

bana bawe.  

20Neryo Omwami Mukulu mwabwira Harũnĩ ati, Siwendisyabya nʼomwandu omo 

bitaka byabo, kutse, siwendisyabya nʼerĩgabo omo katĩkatĩ kabo; Ĩngye indi ĩgabo 

lyawe nʼomwandu wawe omo katĩkatĩ kʼabana ba Ĩsraelĩ.  

21Nʼoko bana ba Lawĩ, tungerera, nabirihabo ekihande kiguma kyʼomwʼĩkũmĩ kyosĩ 

omo Ĩsraelĩ eribya mwandu busana nʼomũbĩrĩ wabo ogo bakakola, omũbĩrĩ wʼeHema 

yʼerĩhĩndanamo.  

22Nʼerĩtsũka lino abana ba Ĩsraelĩ sĩbahĩke hakũhĩ nʼeHema yʼerĩhĩndanamo, 

bakasyaheka ebibi byabo nʼerihola.  

23Nĩkwa Abalawĩ ĩbobene basyakola omũbĩrĩ wʼeHema yʼerĩhĩndanamo, nabo 

basyaheka ebibi byabo; kyasyabya kihano kera na kera omo syondengo syenyũ syosĩ; 

nʼomo katĩkatĩ kʼabana ba Ĩsraelĩ sibendisyabya nʼomwandu.  

24Kusangwa ekihande kiguma kyʼabana ba Ĩsraelĩ, ekyo bakahonga eribya buhere oko 

Mwami Mukulu, nabirihakyo oko Balawĩ eribya mwandu; neryo nabĩrĩbũga busana 

nabo nyiti, sibendisyabya nʼomwandu omo katĩkatĩ kʼabana ba Ĩsraelĩ.  

25Kandi Omwami Mukulu mwabũga na Musa ati,  

26Wasyabũga nʼAbalawĩ, nʼeribwirabo uti, Omugulu mũkĩmaya ekihande kiguma 

kyʼomwʼĩkũmĩ oko bana ba Ĩsraelĩ ekyo nabiribaha erĩlũa kubo eribya mwandu 

wenyũ, neryo mwasyaleta oko Mwami Mukulu obuhere bwa kukyo, ekihande kiguma 

kyʼomwʼĩkũmĩ omo kihande kiguma kyʼomwʼĩkũmĩ.  

27Nʼobuhere bwenyũ bwasyaganzirwa kwĩnywe ngʼengano yʼekĩhũmbĩro, kandi 

ngʼerĩũsũla lyʼekikamiro kyʼebĩnyũ.  

28Ko mwasyaletera Omwami Mukulu yʼobuhere oko bihande byʼomwʼĩkũmĩ byenyũ 

byosĩ mutya, ebyo mukangirira oko bana ba Ĩsraelĩ, neryo umwʼebyo mwasyaha 

Harũnĩ omũhererĩ yʼobuhere bʼomwami Mukulu.  

29Omo syonzũnzo syenyũ syosĩ mwasyaha Omwami Mukulu obuli buhere 

obumutolere, ebyowenenga byasyo, ekitswe kyabo ekyabirihigulwa mo kĩbũyĩrĩre.  

30Neryo wasyabwirabo uti, Omugulu mwabirihera kubyo ebyowene musyo, neryo 

ebikasaka byasyaganzirwa oko Balawĩ ngʼendũndĩ yʼekĩhũmbĩro, kandi ngʼendũndĩ 

yʼekikamiro kyʼebĩnyũ.  

31Nenyũ mwasyalirayo ehosĩ, Ĩnywe nʼebĩtũnga byenyũ; kusangwa nĩ ndũndĩ yenyũ 

eririha omũbĩrĩ wenyũ omo Hema yʼerĩhĩndanamo.  

32Nenyũ simwendisyaheka erĩlolo busana nayo, omugulu mwamabihera kubo 

ebyowenenga byabo. Nĩkwa sĩmũsyetsandaya esyonzũnzo sĩbũyĩrĩre syʼabana ba 

Ĩsraelĩ, mukasyahola.  

Emiganzo 19 

Erĩerya ebĩtũndĩrya omwʼĩbũ lyʼenyana yʼende 

1Neryo Omwami Mukulu mwabũga na Musa na Harũnĩ, ati,  

2Ekĩ kyo kihano kyʼemigambo ekyo Mwami Mukulu abirihana ati, Ubwire abana ba 

Ĩsraelĩ, uti, bakuletere enyana yʼende yʼomula eyite ko kĩtĩngũ, eyite ko bulema, eyite 

yaya kwʼengomo.  

3Mwasyahayo uku Eleazarĩ omũhererĩ, naye asyaletayo ekyaswa kyʼekilaliriro, 

nʼomundu muguma asyakererayo embere syʼobũsũ buwe.  

4Neryo Eleazarĩ omũhererĩ asyĩmya oko musasi wayo oko munwe wuwe, 

nʼeritsatsanga oko musasi wayo engendo sirinda erĩlolyago oko luhande lwʼembere 

lwʼeHema yʼerĩhĩndanamo.  

5Neryo enyana eyo yasyahĩsĩbwa embere syʼameso wuwe. Oluhu lwayo nʼesĩswĩ 

syayo, nʼomusasi wayo, haguma nʼebise byayo, byasyahĩsĩbwa. 

6Nʼomũhererĩ asyĩmya omuti wʼekĩlagũ nʼehĩsopo, nʼolukimba lwʼomunyama, 

nʼerigusabyo omo muliro owakokereraya enyana yʼende. 

7Neryo omũhererĩ asyerya esyongimba siwe, kandi asyakosa omubiri wuwe omo 

magetsi, nʼenyũma wʼaho ĩnĩahĩka omo kilaliriro, nʼomũhererĩ asyabya mũtsandĩrya 

erĩhĩka omwʼĩgolo-golo.  

8Nʼoyũkahĩsayayo asyerya esyongimba siwe omo magetsi, nʼerikosa omubiri wuwe 

omo magetsi, naye asyabya mũtsandĩrya erĩhĩka omwʼĩgolo-golo.  

9Nʼomundu oyo werĩre asyakuma-kuma erĩbũ lyʼenyana eyo nʼeribikalyo ekyaswa 

kyʼekilaliriro ahowene; nalyo lyasyabikirwa endeko yʼabana ba Ĩsraelĩ eribya magetsi 

wʼerĩlũsya obũtsandĩrya; ni buhere bwʼerĩlũsya ebibi.  

10Nʼoyukakuma-kuma erĩbũ lyʼenyana eyo asyerya esyongimba siwe, asyabya 

mũtsandĩrya erĩhĩka omwʼĩgolo-golo; ekĩ kyasyabya kihano kya kera na kera busana 

nʼabana ba Ĩsraelĩ, kandi busana nʼomundu wʼehandi oyukabungira ewenyũ.  

Erĩganĩa erĩtũla oko bĩtsandĩre 

11Nʼoyũkatũla oko kĩnda kyʼomundundi asyabya mũtsandĩrya ebiro birinda.  

12Asyayerya omo magetsi ayo oko kiro kyʼebisatu, nʼoko kiro kyʼebirinda, neryo 

asyera; nĩkwa amatindayerya ekiro kyʼebisatu, nʼoko kiro kyʼebirinda, isiendisyera.  

13Omundundi oyũkatũla oko kĩnda kyʼomundu ũholĩre, amatindayerya, akatasandaya 

ahʼerĩĩkala hʼOmwami Mukulu; nʼomundu oyo asyatahulwa oko Baĩsraelĩ; kusangwa 

amagetsi wʼobũtsandĩrya mwatatsatsangwa kwiye, asyabya mũtsandĩrya; obũtsandĩrya 

buwe bukinamuliko.  

14Ekĩ kye kihano kyʼomugulu omundu akaholera omo Hema; obuli mundu oyũkahĩka 

omo Hema eyo, nʼobuli mundu oyuli omo Hema, basyabya batsandĩrya ebiro birinda.  

15Nʼobuli nyungu ĩtakũnĩngĩre, eyite ko kĩkũnĩngo ekĩbohĩre kuyo, ĩnĩtsandĩre.  

16Nʼomundundi oyuli okolĩ amatũla oko yo wĩtawa omo mũyalĩ, kutse ekĩnda, kutse 

erĩkuha lyʼomundu, kutse eyisinda, asyabya mũtsandĩrya ebiro birinda.  

17Kandi busana nʼomũtsandĩrya basyĩmya okwʼĩbũ lyʼerĩhĩsya obuhere bwʼerĩlũsya 

ebibi; nʼamagetsi awakasenda asyahĩrwa kubyo omo nyungu.  

18Nʼomundu werĩre asyĩmya ehĩsopo, ĩnĩakolyayo omo magetsi, nʼeritsatsangago oko 

Hema, nʼoko bindu byosĩ, nʼoko bandu ababyaho, nʼoko yo watũla okwʼĩkũha, kutse 

oyo wĩtawa, kutse oyũholĩre buyira, kutse eyisinda.  

19Nʼomundu oyo werĩre asyatsatsangira omũtsandĩrya ekiro kyʼebisatu, nʼekiro 

kyʼebirinda; nʼoko kiro kyʼebirinda asyamwerya oko bũtsandĩrya, kandi asyerya 

esyongimba siwe, nʼeriyikosa omo magetsi, neryo iniera omwʼĩgolo-golo.  

20Nĩkwa omundu oyũtsandĩre, ĩsĩendĩyerya oko bũtsandĩrya, omundu oyo 

asyagabulirwa hali oko ndeko, kusangwa abĩrĩtsandya ahabũyĩrĩre hʼOmwami 

Mukulu; amagetsi wʼobũtsandĩrya sialitatsatsangwa kwiye; iye nĩ mũtsandĩrya.  

21Litya kyasyabya kihano kyʼebiro byosĩ busana nabo. Nʼoyukatsatsanga amagetsi 

wʼobũtsandĩrya asyerya esyongimba siwe; nʼoyũkatũla oko magetsi wʼobũtsandĩrya 

asyabya mũtsandĩrya erĩhĩka omwʼĩgolo-golo.  

22Nʼekĩndũkĩ omundu oyũtsandĩre akatũlako kyasyabya kĩtsandĩrya; nʼomundu 

wasyatũla kukyo asyabya mũtsandĩrya erĩhĩka omwʼĩgologolo.  

Emiganzo 20 

Oluholo lwa Mĩrĩamũ 

1Neryo abana ba Ĩsraelĩ, endeko yosĩ, mobahĩka omo mbwarara yʼeSĩnĩ oko mukera 

wʼerĩtsũka; nʼabandu mobĩkala eKadesĩ. Neryo Mĩrĩamũ mwaholeraho, mwatabwaho.  

Abandu bakatonga Musa 

2Naho sihabya magetsi busana nʼendeko; neryo mobayĩhĩndanĩa eritonga Musa 

nʼeritonga Harũnĩ.  

3Nʼabandu mobalwa na Musa, bati, Kumbe twahola omugulu abalĩkyetu baholera 

embere syʼOmwami Mukulu! 

4Busana nakĩ mwabirireta endeko yʼOmwami Mukulu omo mbwarara eyĩ 

eriholeramo, ĩtwe nʼesyonyama syetu kwehĩ?  

5Kandi busana nakĩ momwatũhetũkya erĩtũlũsya eMĩsĩrĩ, erituleta ahabi hano kwehĩ? 

Sihali embuto yʼengano, kutse emĩtĩnĩ, kutse emĩrĩkĩ yʼebĩnyũ, kutse amakomamanga; 

kandi sihali amagetsi wʼerĩpũlya.  

6Na Musa na Harũnĩ mobalũa embere wʼendeko erĩhĩka oko lũkyo lwʼeHema 

yʼerĩhĩndanamo, mobawa nʼerĩtũlama ahisi. Neryo olukengerwa lwʼOmwami Mukulu 

molwahulukirabo.  

Amagetsi wʼeMerĩba 

7Kandi Omwami Mukulu mwabũga na Musa ati,  

8Wĩmaye omũtso, ũhĩndanaye endeko, uwe na Harũnĩ mugala wenyũ, mũbũge 

nʼerĩbwe emuliro wʼameso wabo, lĩhũlũkaye amagetsi walyo. Nawe 

wasyahũlũkĩryabo amagetsi erĩlũa omwʼĩbwe; ko wasyanywĩsya utya endeko 

nʼesyonde syabo.  

9Neryo Musa mwĩmya omũtso embere syʼOmwami Mukulu, ngoko amuhana.  

10Neryo Musa na Harũnĩ mobahĩndanĩa endeko embere wʼerĩbwe. Neryo mwabũga 

nabo ati, Lino muhulikirire, Ĩnywe mukatupona, tũkandĩbahũlũkĩrya amagetsi erĩlũa 

omwʼĩbwe erĩ kwehĩ?  

11Neryo Musa mwasumba ebyala biwe, mwaswĩrya erĩbwe ngendo ĩbĩrĩ omo mũtso 

wuwe; nʼamagetsi mangi mwalũamo, nʼendeko moyapũlya nʼesyonde syabo.  

12Neryo Omwami Mukulu mwabũga na Musa na Harũnĩ ati, Kusangwa 

simwetanyĩkĩrĩrya nʼerinyihigula ngoko nyĩbũyĩrĩre omo meso wʼabana ba Ĩsraelĩ, 

neryo simwendĩsyalyatya endeko eyĩ omo kihugo ekyo nahabo.  

13Aya wa magetsi wʼeMerĩba; kusangwa abana ba Ĩsraelĩ mobalwa nʼOmwami 

Mukulu, naye mwayĩkangya kubo kwʼali mũbũyĩrĩre.  

Abaedomũ bakakakĩraya Abaĩsraelĩ erilaba 

14Neryo eKadesĩ, Musa mwatuma abakwenda eriya oko mwami wʼeEdomũ ati, 

Mugala wenyũ Ĩsraelĩ akabũga ati, Ũnasĩ amalĩge gosĩ awabiritutogerako;  

15ngoko abotata wetu bandagalira eMĩsĩrĩ, kandi motwĩkala eMĩsĩrĩ yʼomugulu muli; 

nʼAbanya Mĩsĩrĩ mobatukola nabi, ĩtwe nʼabotata wetu.  

16Nĩkwa omugulu twalakira Omwami Mukulu, iye mowa omulenge wetu, mwatuma 

omũlaĩka, kandi mwatũlũsya eMĩsĩrĩ, neryo lebaya, tuli eKadesĩ, omũyĩ gʼoko ndũlĩ 

yʼomutano wawe.  

17Tukakusaba tuti, Uleke tulabe omo kihugo kyawe; sitwendilaba omo malima kutse 

omo malima wʼebĩnyũ; sĩtwendĩpũlya oko magetsi awali omo bitehero. Twasyalaba 

omo nzira yʼOmwami, sĩtwendĩsyalolya oko byala byʼamali kutse oko byʼamalembe, 

tute twabilaba emitano yawe.  

18Na Edomũ mwamũsũbĩrya ati, Siwendisyanyilabako, ngasyakuhulukako nʼomũyalĩ. 

19Nʼabana ba Ĩsraelĩ mobabũga naye bati, Tukandisyahetuka omo nzira nene; kandi 

twamapũlya oko magetsi wawe, ĩngye nʼesyonde syage, neryo nasyakuha enzwere 

yago; ekyo kisa. Uleke nyilabe omo bisando byage butsira ekindi kindu.  

20Nĩkwa Edomũ mwabũga ati, Siwendisyalaba. Neryo Edomũ mwamuhongokera 

nʼabandu bangi, nʼebyala bĩkalĩre.  

21Neryo Edomũ mwagana Ĩsraelĩ erilaba omo kihugo kiwe; neryo Ĩsraelĩ mwalolya 

handi mwamuleka.  

Oluholo lwa Harũnĩ 

22Neryo omugulu bahongoka erĩlũa eKadesĩ; abana ba Ĩsraelĩ, nʼendeko yosĩ, 

mobahĩka oko kitwa kyʼeHorĩ.  

23Neryo Omwami Mukulu mwabũga na Musa na Harũnĩ oko kitwa kyʼeHorĩ, hakũhĩ 

nʼomutano wʼeEdomũ, ati, 

24Harũnĩ asyeya abĩse-kulu wuwe; kusangwa siendisyingira omo kihugo ekyo 

nabiriha abana ba Ĩsraelĩ, kusangwa momwapona erihana lyage oko magetsi 

wʼeMerĩba.  

25Wĩmaye Harũnĩ na Eleazarĩ mugala wuwe, uletebo oko kitwa kyʼeHorĩ;  

26wambule Harũnĩ yʼesyongimba siwe nʼerĩambalyasyo Eleazarĩ mugala wuwe. 

Neryo Harũnĩ asyeya abĩse-kulu wuwe, neryo asyaholeraho.  

27Neryo Musa mwakola ngoko Mwami Mukulu amuhana, neryo mobahetukira oko 

kitwa kyʼeHorĩ embere syʼameso wʼendeko yosĩ. 

28Neryo Musa abere abiambula Harũnĩ yʼesyongimba siwe, mwambalyasyo Eleazarĩ 

mugala wuwe; na Harũnĩ mwaholeraho oko singi yʼekitwa. Neryo Musa na Eleazarĩ 

mobakĩma oko kitwa.  

29Nʼomugulu endeko yosĩ yalangira ko Harũnĩ amabihola, enyũmba yosĩ ya Ĩsraelĩ 

mobalira busana na Harũnĩ ebiro makũmĩ asatu.  

 

Emiganzo 21 

Erĩkĩnda Aradĩ 

1Omugulu omwami wʼeAradĩ, Omunya Kanana, oyo wabya ĩkere elutambi 

lwʼeyĩkwa, owa engulu ngoko Abaĩsraelĩ bakasa omo nzira yʼeAtarĩmũ; neryo 

mwalwa na Ĩsraelĩ, mwahamba abandi ba kubo eribya banyegwa 

2Na Ĩsraelĩ mwalahĩrya oko Mwami Mukulu mwabũga ati, Wamahĩra abandu aba 

bʼomo byala byage, neryo nasyaherya emĩyĩ yabo yo kutsibu.  

3Neryo Omwami Mukulu mowa omulenge wa Ĩsraelĩ, mwahabo Abakanana; 

mobaheryabo kutsibu nʼemĩyĩ yabo; neryo erĩna lyaho molyahulwa mo Horma.  

Enzoka yʼomulinga 

4Kandi mobahongoka erĩlũa oko kitwa kyʼeHorĩ omo nzira yʼEngetsi yʼOmunyama, 

erĩtĩmba oko kihugo kyʼeEdomu; nʼabandu mobaluha omo mitima busana 

nʼolugendo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

5Nʼabandu mobabũga ebyʼeripona Nyamuhanga na Musa, bati, Busana nakĩ 

mwabĩrĩtũlũsya omo Mĩsĩrĩ eriholera omo mbwarara kwehĩ? Kusangwa sihali bundu, 

sihali magetsi; nʼemitima yetu yamagambwa akalyo katyakatya.  

6Neryo Omwami Mukulu mwatuma esyonzoka syʼomuliro omo katĩkatĩ kʼabandu, 

kandi mosyalumanga abandu; nʼabandu bangi omo katĩkatĩ kʼAbaĩsraelĩ mobahola.  

7Nʼabandu mobahĩka uku Musa, bati, Twabĩrĩhalya, busana nʼerĩbũga ebyʼeripona 

Omwami Mukulu, nʼerikupona; usabe oko Mwami Mukulu, alũsaye esyonzoka 

ũkwʼĩtwe. Neryo Musa mwasabira bandu.  

8Neryo Omwami Mukulu mwabũga na Musa ati, Uyikolere enzoka yʼomulinga, 

ũhĩreyo oko muti; neryo kyasyabya, obuli mundu oyo wabirilumwa, omugulu 

akasamalirayo, asyabyaho.  

9Neryo Musa mwakola enzoka yʼomulinga, mwahĩrayo oko muti; neryo mokyabya 

omugulu enzoka yaluma omundu, omugulu asamalira enzoka yʼomulinga, mwabyaho.  

Olugendo lwa Ĩsraelĩ 

10Nʼabana ba Ĩsraelĩ mobahongoka, mobalalirira eObotĩ.  

11Kandi mobahongoka erĩlũa eObotĩ mobalalirira eĨyeAbarĩmũ, omo mbwarara eyiri 

embere syʼeMoabũ, oko luhande lwʼeyo eryuba likasira.  

12Neryo mobahongoka, mobalalirira omo musya wʼeZeredĩ.  

13Erĩlũa eyo mobahongoka, mobalalirira eyisirya wʼeArnonĩ, owali omo mbwarara 

eyĩkalũa oko mutano wʼAbaamorĩ; kusangwa Amonĩ ni mutano wʼeMoabũ, omo 

katĩkatĩ kʼeMoabũ nʼAbaamorĩ.  

14Neryo kĩkabũgawa omo Kitabu kyʼAmalwa wʼOmwami Mukulu, kiti,  EWahebũ 

omo Sũfa,  Nʼemisya yʼeArnonĩ,  

15Nʼobwandagala bwʼemisya,  Eyikandagalira ahʼerĩĩkala lya Arĩ,  Nʼeryegemera oko 

mitano yʼeMoabũ,  

16Nʼerĩlũa aho mobagenda eBerĩ; ekyo kye kitehero ekyo Mwami Mukulu abwira 

Musa ati, Hĩndanaya abandu bo haguma ngandihabo amagetsi.  

17Neryo Abaĩsraelĩ mobimba Olwimbo olũ:  Kũnũnũka, uwe ĩsoko; mwimbireyo;  

18Eyĩsoko eyo abakulu batakula,  Eyo abakama bʼabandu batakula,  Omo kyako 

kyʼOmwami, haguma nʼemyũtso yabo.  Erĩlũa omo mbwarara mobahongoka erĩhĩka 

eMatana.  

19Nʼerĩlũa eMatana erĩhĩka eNahalĩelĩ; nʼerĩlũa eNahalĩelĩ erĩhĩka eBamotĩ;  

20nʼerĩlũa eBamotĩ mobahĩka omo musya owali omo bwerere bwʼeMoabũ, erĩhĩka 

oko singi yʼePĩsĩga, eyĩsamalĩre embwarara.  

Ĩsraelĩ akakĩnda Sĩhonĩ 

21Neryo Ĩsraelĩ mwatuma abakwenda uku Sĩhonĩ omwami wʼAbaamorĩ, ati,  

22Uleke nyilabe eritwangana omo kihugo kyawe. Sitwendisyakitira emũsĩke omo 

kisuki kutse omwʼirima lyʼebĩnyũ; sitwendĩsyapũlya oko magetsi wʼebitehero; 

tukandisyalaba omo nzira nene yʼOmwami, erĩhĩka aho twasyabilabira oko mutano 

wawe.  

23Nĩkwa Sĩhonĩ mwatalĩga Ĩsraelĩ erilaba omo mutano wuwe; nĩkwa Sĩhonĩ 

mwahĩndanĩa abandu buwe bosĩ bo haguma, mwayalwa na Ĩsraelĩ omo mbwarara, 

nʼerĩhĩka eYasa; mwalwa na Ĩsraelĩ.  

24Neryo Ĩsraelĩ mwamũswĩrya omo boya bwʼomũyalĩ, mwasĩgalya ekihugo kiwe 

erĩlũa eArnonĩ nʼerĩhĩka eYaboko, erĩhĩka oko bandu ba Amonĩ; kusangwa Omutano 

wʼabana ba Amonĩ abya eYazerĩ. 

25NʼAbaĩsraelĩ mobĩmya emĩyĩ yosĩ eyĩ; kandi Abaĩsraelĩ mobĩkala omo mĩyĩ yosĩ 

yʼAbaamorĩ, omo Hesĩbonĩ, nʼomo mĩyĩ yabo yosĩ.  

26Kusangwa Hesĩbonĩ abya mũyĩ wa Sĩhonĩ omwami wʼAbaamorĩ, oyo walwa 

nʼomwami wʼerĩmbere wʼeMoabũ, ĩnĩamabĩlũsya ekihugo kiwe kyosĩ omo byala 

biwe, erĩhĩka eArnonĩ.  

27Kikaleka ĩbabũga omo mĩsyo bati,  Mwase eHesĩbonĩ; ahĩmbawe!  Omũyĩ wa 

Sĩhonĩ ahĩmbawe nʼerihandwa ndeke;  

28Kusangwa omuliro abirihulukira eHesĩbonĩ,  Ekirimi kyʼomuliro kyamalũa oko 

mũyĩ wa Sĩhonĩ;  Amalya Arĩ wʼeMoabũ,  Ehitwa ehikulu hyʼeArnonĩ.  

29Obũlĩge kuwe, Moabũ!  Mwamahwa, Ĩnywe bandu bʼeKemosĩ;  Abiriha abagala 

buwe eribya basayĩ,  Nʼabali buwe omo bunyegwa,  Uku Sĩhonĩ omwami 

wʼAbaamorĩ.  

30Twabirigusabo ahisi;  Hesĩbonĩ abirihera erĩhĩka eDĩbonĩ,  Twabĩrĩherya erĩhĩka 

eNofa,  Eyĩhĩkĩre eMedeba.  

31Neryo Ĩsraelĩ mobĩkala omo kihugo kyʼAbaamorĩ.  

32Na Musa mwatuma eriringa eYazerĩ; kandi mobĩmya emĩyĩ yayo, mobahiga 

Abaamorĩ ababyayo.  

Erĩkwa lya Ogĩ 

33Neryo mobabũnũkala nʼerihetuka omo nzira yʼeBasanĩ; na Ogĩ omwami wʼeBasanĩ 

mwahulukirabo, iye nʼabandu buwe bosĩ, erilwira eEdreĩ. 

34Nĩkwa Omwami Mukulu mwabũga na Musa ati, Sigumubahe; kusangwa 

nabĩrĩmũhĩra omo byala byawe, nʼabandu buwe bosĩ, nʼekihugo kiwe; kandi 

wasyamukola ngoko wakola Sĩhonĩ omwami wʼAbaamorĩ, oyo wabya ĩkere 

eHesĩbonĩ.  

35Litya mobamũswĩrya, nʼabagala buwe nʼabandu buwe bosĩ, mobatasĩga mundu 

nʼomuguma; neryo mobasĩgalya ekihugo kiwe.  

Emiganzo 22 

Balaka akabirikira Balama 

1Nʼabandu ba Ĩsraelĩ mobahongoka, mobalalirira omo bwerere bwa Moabũ eyisirya 

wʼeYorodanĩ, eYerĩko.  

2Neryo Balaka mugala wa Zĩporĩ mwalangira ebyosĩ Abaĩsraelĩ bakolera Abaamorĩ.  

3Na Moabũ mubaha kutsibu busana nʼabandu, kusangwa babya bangi; kandi Moabũ 

mubaha busana nʼabana ba Ĩsraelĩ.  

4Na Moabũ mwabwira abakulu bʼeMĩdĩanĩ ati, Lino endeko eyĩ ikandisyabuga ebyosĩ 

bĩtũtĩmbĩreko ngoko enume yʼende ikalyatsira nʼerirya ebiti byʼomolĩ. Neryo Balaka 

mugala wa Zĩporĩ abya mwami wʼeMoabũ oko mugulu oyo.  

5Neryo mwatuma abakwenda bʼuku Balama mugala wa Beorĩ, ePetorĩ, eyiri oko 

mũsĩke wʼolũsĩ Efurata, oko kihugo kyʼabana buwe, erimubirikira ati, Lebaya, hali 

abandu abalũa eMĩsĩrĩ. Tungerera, bamalĩba-lĩbanĩa ekihugo, kandi bĩkere eyisirya 

kwĩngye.  

6Neryo ngakusaba nyiti, Wase, unyitsumire abandu aba; kusangwa bakalĩre kwĩngye; 

kwamũhwa nasyatoka erĩkĩndabo, inatoka erihigabo omo kihugo kusangwa nyĩnasĩ 

oyo gukatsumula ni mutsumulwa, nʼoyo gukatakira ni mutakirwa.  

7Nʼabakulu bʼeMoabũ nʼabakulu bʼeMĩdĩanĩ mobagenda nʼebindu byʼeririha erilagula 

omo byala byabo; mobahĩka uku Balama, mobamubwira ebĩnywa bya Balaka.  

8Naye mwabũga nabo ati, Mugotsere hano ekiro kino, nage ngandibaletera ekĩnywa 

kandi, ngoko Mwami Mukulu asyambwira. Neryo abakulu bʼeMoabũ mobĩkala 

haguma na Balama.  

9Neryo Nyamuhanga mwahĩka uku Balama mwabũga ati, Aba ni bandu bahi abali 

haguma nawe kwehĩ?  

10Na Balama mwabwira Nyamuhanga ati, Balaka, mugala wa Zĩporĩ, omwami 

wʼeMoabũ, abirinyitumirako, ati,  

11Lebaya, hali abandu abalũa eMĩsĩrĩ, bamalĩba-lĩbanĩa ekihugo; lino Wase utakirebo; 

kwamũhwa nasyatoka erilwa nabo, nʼerihigabo.  

12Neryo Nyamuhanga mwabũga na Balama ati, Susyegenda nabo; Susyetakira 

abandu; kusangwa ni batsumulwa.  

13Neryo Balama mwabuka engyakya, mwabũga nʼabakulu ba Balaka ati, Musube 

omo kihugo kyenyũ; kusangwa Omwami Mukulu aganĩre erinyihamula erigenda 

nenyũ.  

14Nʼabakulu bʼeMoabũ mobahangana mobaya ewa Balaka, mobabũga bati, Balama 

aganĩre eriasa haguma netu.  

15Kandi Balaka mwaswatuma abasondolĩ bangi nʼabakengĩrwe kwilaba bandi.  

16Mobahĩka uku Balama, mobamubwira, bati, Balaka mugala wa Zĩporĩ amabũga ati, 

Ngakusaba, Suleke ekindu kikakũkakĩrya erĩhĩka aho nyiri.  

17Kusangwa nasyakuyirira erĩsĩkya lĩnene kũndũ, nʼekĩndũkĩ wasyabũga nage, 

nasyakolakyo; neryo ngakusaba nyiti wase, utsume abandu aba.  

18Na Balama mwasũbĩrya mwabũga nʼabagombe ba Balaka, ati, Balaka nomo 

mwangamba enyũmba yiwe eyoswĩre nʼebĩtsĩpa nʼesyamagetsi, sinangatoka erikola 

mwatsi muke kutse munene, lite erihana lyʼOmwami Mukulu, Nyamuhanga wage.  

19Neryo lino nyiti kumbe mulinde hano ekiro ekĩ, inatoka eriminya ekindi ekyo 

Mwami Mukulu asyaswambwira.  

20Neryo Nyamuhanga mwahĩka uku Balama omo kiro ekyo, mwamubwira ati, 

Abandu bamabya babiriasa erikubirikira, hangana, ugende nabo; nĩkwa ekĩnywa ekyo 

nasyakubwira kisa, kyo wasyakola.  

Epunda ĩkabũga na Balama 

21Neryo Balama mwahangana omo tũtũtũ, mwasesa epunda yiwe, mwagenda 

nʼabakulu bʼeMoabũ.  

22Nĩkwa erihitana lya Nyamuhanga molyagulumira kusangwa Balama mwagenda, 

nʼomũlaĩka wʼOmwami Mukulu mwayikika omo nzira eribya enzĩgũ yiwe. Neryo 

Balama abere akagenda oko punda yiwe nʼabagombe buwe babiri babya haguma 

naye. 

23Nʼepunda omugulu yalangira omũlaĩka wʼOmwami Mukulu iniahangene omo nzira, 

nʼomũyalĩ owabirikulwa omo byala biwe, epunda moyakita erĩlũa omo nzira, moyaya 

omolĩ; nĩkwa Balama mwaswĩrya epunda erĩsũbya yʼomo nzira.  

24Neryo omũlaĩka wʼOmwami Mukulu mwahangana omo nzira nyike omo katĩ-katĩ 

kʼamalima wʼebĩnyũ ihali olũhĩmbo oko luhande olũ nʼolũ.  

25Neryo omugulu epunda yalangira omũlaĩka wʼOmwami Mukulu, moyayĩtũnda oko 

mukingi, moyahĩmatira ekisando kya Balama oko mukingi; naye mwaswĩryayo kandi.  

26Nʼomũlaĩka wʼOmwami Mukulu mwasegera embere, mwahangana ahahatatene, 

isihali bũyĩhambũlĩryo eribindukira oko byala byʼamali kutse oko malembe. 

27Neryo omugulu epunda yalangira omũlaĩka wʼOmwami Mukulu, moyabundama 

ahisi uku Balama; neryo Balama mwahitana, mwaswĩrya epunda yʼomo muti wuwe.  

28Neryo Omwami Mukulu mwakũmbũla obuno bwʼepunda, moyabwira Balama iti, 

Nakũjolĩrekĩ, kikaleka ĩwanzwĩrya esyongendo ĩsatu esĩ kwehĩ?  

29Na Balama mwabũga nʼepunda ati, Kusangwa wabirinyigana! Kumbe halwe mũyalĩ 

omo byala byage, kumbe nabĩrĩkwĩta manga-hatya.  

30Nʼepunda moyabũga na Balama iti, Sindi punda yawe eyo wabirigenderako omo 

buyingo bwawe bosĩ erĩhĩka mũnabwĩre kwehĩ? Ko nanagenda ngakukola nyitya na 

kera kwehĩ? Neryo Balama mwabũga ati, Iyihi.  

31Neryo Omwami Mukulu mwalĩbũla ameso wa Balama, mwalangira omũlaĩka 

wʼOmwami Mukulu inianimene omo nzira, nʼomũyalĩ wuwe omo byala biwe; neryo 

Balama mũnamya omutwe wuwe, mwawa nʼerĩtũlamira oko bũsũ.  

32Neryo omũlaĩka wʼOmwami Mukulu mwamubwira ati, Busana nakĩ wabĩrĩswĩrya 

epunda yawe yʼengendo ĩsatu esĩ kwehĩ? Lebaya, nabirikuhulukira eribya nzĩgũ, 

kusangwa enzira yawe ni yʼepono embere syage.  

33Nĩkwa epunda moyikanyilolako, nʼerikitira oko mũsĩke embere syage esyongendo 

ĩsatu esĩ. Kumbe italyakita embere syage, kwenene nga nabĩrĩkwĩta lino, nʼerĩbalyayo.  

34Na Balama mwabũga nʼomũlaĩka wʼOmwami Mukulu ati, Nabĩrĩhalya; kusangwa 

sĩnyĩlwe nyasĩ ngoko wimene omo nzira erĩnyĩkakĩrya; na lino, 

kyamatindakũtsemesya, ngandisubula.  

35Nĩkwa omũlaĩka wʼOmwami Mukulu mwabũga na Balama ati, Ugende nʼabandu 

aba; nĩkwa wasyabũga ekĩnywa ekyo nasyakubwira kisa. Neryo Balama mwagenda 

nʼabakulu ba Balaka.  

36Nʼomugulu Balaka owa ngoko Balama akasa, mwayahĩndana naye oko mũyĩ 

wʼeMoabũ, owali oko mutano wʼeArnonĩ, owali, oko luhande lwʼendũlĩndũlĩ 

yʼomutano.  

37Na Balaka mwabũga na Balama ati, Mondakutumirako ndekendeke erikubirikira 

kwehĩ? Busana nakĩ mutasa kwĩngye kwehĩ? Kwenene sinangatoka erĩkũsĩkya kwehĩ?  

38Neryo Balama mwabũga na Balaka ati, Lebaya, lino namakũhĩkako! Ko ngwite 

bũtokĩ nʼobuke erĩbũga mwatsi kwehĩ? Ekĩnywa ekyo Mwami Mukulu akahĩra omo 

buno bwage, kyo nasyabũga.  

39Na Balama mwagenda haguma na Balaka, mobahĩka eKĩrĩatĩ-Hũzotĩ.  

40Na Balaka mwakera esyonume syʼesyonde nʼesyombũlĩ, mwatuma esindi uku 

Balama, nʼoko basondolĩ ababya haguma naye.  

41Neryo engyakya, Balaka mwatwala Balama, mwamũhetũkĩrya ahʼendata ha Baalĩ; 

neryo eyo mwalangira aho abandu batwĩrĩrye.  

 

Emiganzo 23 

Balama akatsumula Abaĩsraelĩ 

1Neryo Balama mwabũga na Balaka ati, Ũnyĩhĩmbĩre hano ebiherero birinda, 

ũnyĩkokoteraye hano esyonume sirinda nʼesyombangale sirinda. 

2Neryo Balaka mwakola ngoko Balama abũga; neryo Balaka na Balama mobahonga 

oko buli kiherero enume nguma yʼende nʼembangale nguma. 

3Na Balama mwabũga na Balaka, ati, Hangana hakũhĩ nʼobuhere bwawe 

bwʼerĩokererya, nage ngandigenda; kwamũhwa Omwami Mukulu akandĩmbĩkako, 

nʼekĩndũkĩ akandĩnyĩkangya, ngandikubwira. Neryo mwaya oko kitwa kite ko kindu.  

4Na Nyamuhanga mwahĩndana na Balama, neryo Balama mwabũga naye ati, 

Nabirisingika ebiherero birinda, kandi nabirihonga enume nguma yʼende nʼembangale 

nguma oko buli kiherero.  

5Neryo Omwami Mukulu mwahĩra ekĩnywa omo buno bwa Balama, ati, Usube eyiri 

Balaka, neryo wasyabũga ebĩnywa ebĩ.  

6Neryo Balama mwasuba ewa Balaka, neryo lebaya, inianimene hakũhĩ nʼobuhere 

buwe bwʼerĩokererya, iye nʼabakulu bosĩ ba Moabũ.  

7Neryo Balama mwatsũka omũsyo wuwe, ati,  Balaka abirinyireta erĩlũa eAramũ,  

Omwami wʼeMoabũ erĩlũa oko bitwa byʼendata; ati,  Wase, unyitsumire Yakobo,  

Wase, uhayire Ĩsraelĩ!  

8Nasyatsuma nyiti abo Nyamuhanga atetatsuma kwehĩ?  Kandi nangatoka erihayira 

nyiti, abo Mwami Mukulu atetahayira kwehĩ?  

9Ngoko ngamulolako oko singi yʼamabwe,  Kandi ngamulangira oko bitwa;  Lebaya, 

ni bandu bĩkere ĩbobene,  Kandi sibendisyaganzirwa omo bihanda.  

10Nindi wangatoka eriganza olũtũtũ lwa Yakobo,  Kutse oyo wangaganza oluhande 

luguma lwʼomo bini lwa Ĩsraelĩ kwehĩ?  Uleke nyihole oluholo lwʼomutunganene,  

Nʼendũlĩ yage ibye ngʼeyiwe!  

11Neryo Balaka mwabũga na Balama ati, Wamangolerakĩ kwehĩ? Monakuleta 

eritsuma esyonzĩgũ syage, nĩkwa lebaya, wabiritsumulasyo kũndũ.  

12Naye mwamũsũbĩrya ati, Sirinyitolere erĩrebya ndeke nyĩbũge ekyo Mwami 

Mukulu akahĩra omo buno bwage kwehĩ?  

13Na Balaka mwabũga naye, ati, Kĩsĩ-kĩsĩ, nyiti wase haguma nage ehandi, aho 

wangatoka erilola kubo; wasyalangira oluhande lwʼendũlĩ yabo nyisa, 

siwendilangirabo abosĩ; neryo unyitsumirebo aho.  

14Neryo mwamutwala omo bwerere bwʼeZopĩmũ, erĩhĩka oko singi yʼePĩsĩga, kandi 

mwahĩmba ebiherero birinda, mwahonga enume yʼende nguma nʼembangale nguma 

oko buli kiherero.  

15Neryo mwabũga na Balaka ati, Hangana hano hakũhĩ nʼobuhere bwawe 

bwʼerĩokererya, omugulu ngayahĩndana nʼOmwami Mukulu halya.  

16Neryo Omwami Mukulu mwahĩndana na Balama, mwahĩra ekĩnywa kyʼomo buno 

buwe, neryo mwabũga ati, Usube eyiri Balaka, kandi Ũkandĩbũga ebĩ.  

17Neryo Balama mwahĩka eyiri Balaka, neryo inianimene hakũhĩ nʼobuhere buwe 

bwʼerĩokererya, nʼabakulu bʼeMoabũ haguma naye. Neryo Balaka mwabũga naye ati, 

Omwami Mukulu amabũga atĩkĩ kwehĩ?  

18Naye mwatsũka erigusa omũsyo wuwe, ati,  Hangana uwe Balaka, uhulikirire;  

Unyihulikirire, uwe mugala wa Zĩporĩ;  

19Nyamuhanga si mundu, uti angabiha,  Kutse mugala wʼomundu, uti 

angayibindukako;  Amabũga, isiendisyakolakyo kwehĩ?  Kutse amabĩgũga, 

ĩsĩendĩsyaberereryakyo kwehĩ?  

20Lebaya, nabirihabwa ekihano kyʼeritsumula;  Omugulu abiritsumula, nage 

sinangatoka eribindulalyo.  

21Sialitalangira obubi uku Yakobo;  Kutse sialitalangira omwaga uku Ĩsraelĩ;  

Omwami Mukulu Nyamuhanga wuwe ali haguma naye,  Nʼobogo bwʼomwami buli 

omo katĩkatĩ kabo.  

22Nyamuhanga akalũsayabo omo Mĩsĩrĩ;  Akimirabo ngʼamahembe wʼenganda 

yʼomolĩ.  

23Kusangwa sihali busaki uku Yakobo;  Kutse sihali erilagula uku Ĩsraelĩ.  Oko 

mugulu atolere Yakobo asyabwirwa,  Na Ĩsraelĩ asyabwirwa ebyo Nyamuhanga 

abirikola!  

24Lebaya, abandu bakahangana ngʼebuguma yʼendale,  Kandi bakayisumba 

ngʼendale.  Isiyendibundama ahisi ite yabirya obuhiyi,  Nʼerĩpũlya omusasi 

wʼeyĩtawa.  

25Na Balaka mwabwira Balama ati, Sutsumebo nʼahake, kutse sutsumulebo nʼahake.  

26Nĩkwa Balama mwasũbĩrya nʼeribwira Balaka ati, Mondakubwira nyiti ebyosĩ ebyo 

Mwami Mukulu akabũga, byo nyitolere inakola kwehĩ?  

27Na Balaka mwabũga na Balama ati, Kĩsĩ-kĩsĩ Wase, ngandikutwala ehandi; 

kwamũhwa kyasyatsemesya Nyamuhanga iwanyitsumira abandu aba erĩlũa eyo.  

28Neryo Balaka mwatwala Balama oko singi yʼePeorĩ, ekitungerere eyĩkwa omo 

mbwarara.  

29Na Balama mwabwira Balaka ati, Ũnyĩhĩmbĩre hano ebiherero birinda, 

ũnyĩkokoteraye esyonume syʼesyonde sirinda nʼesyombangale sirinda.  

30Neryo Balaka mwakola ngoko Balama abũga, mwahonga enume yʼende nguma 

nʼembangale nguma oko buli kiherero.  

Emiganzo 24 

Eriminyerera lya Balama 

1Neryo omugulu Balama alangira ngoko kyatsemesaya Omwami Mukulu eritsumula 

Ĩsraelĩ, mwatagenda ngʼeyindi migulu, erĩsondya obulagu, nĩkwa mwalolya obũsũ 

buwe oko luhande lwʼembwarara.  

2Na Balama mwasumba ameso wuwe, mwalangira Ĩsraelĩ ĩbĩkere mo kihanda 

kihanda; nʼOmũlĩmũ wa Nyamuhanga mwamũhĩkako.  

3Neryo mwatsũka omũsyo wuwe, ati,  Enzumwa ya Balama mugala wa Beorĩ,  

Enzumwa yʼomundu oyo erĩso liwe rĩrĩbũkere;  

4Enzumwa yʼoyũkowa ebĩnywa bya Nyamuhanga,  Oyukalangira esyonzolĩ 

syʼOmũtokĩ Wʼebyosĩ,  Eriwa ahisi, nĩkwa ĩnĩalĩbũkere kwʼameso.  

5Amahema wawe ni mabuya ati, Uwe Yakobo,  Nʼahʼerĩĩkala hawe, uwe Ĩsraelĩ!  

6Ngʼemisya eyibonderere,  Ngʼamalima oko mũsĩke wʼolũsĩ,  Ngʼemĩsũbĩrĩ Omwami 

Mukulu abirihera,  Ngʼekĩlagũ oko mũsĩke wʼamagetsi.  

7Amagetsi asyasenda akalũa omo bisya biwe,  Nʼembuto yiwe yasyabya omo magetsi 

mangi,  Nʼomwami wuwe asyabya mukulu kwilaba Agagĩ,  Nʼobwami buwe 

bwasyahamĩbwa.  

8Nyamuhanga akamũlũsaya eMĩsĩrĩ;  Akamwimira ngʼamahembe wʼenganda 

yʼomolĩ.  Asyalya ebihanda byʼesyonzĩgũ siwe,  Asyatsũtsanga amakũha wabo mo 

bitswe-bitswe,  Nʼeritsimitabo omo misoha yiwe.  

9Akũnama, akabundama ngʼendale,  Ngʼebuguma yʼendale; nindi wasyamũbũkya 

kwehĩ?  Atsumulawe obuli mundu oyukakutsumula,  Kandi atakirawe obuli mundu 

oyukakutakira.  

10Nʼerihitana lya Balaka molyaka uku Balama, neryo mwahumanga omo byala biwe; 

kandi Balaka mwabwira Balama ati, Nakubirikira eritsuma esyonzĩgũ syage, neryo, 

lebaya, ukinatsumulasyo esyongendo ĩsatu esĩ. 

11Lino utibite ewawe; nalengekanaya erĩkũhĩra ahʼerĩsĩkya ĩnene; nĩkwa Omwami 

Mukulu abĩrĩkũkakĩrya okwʼĩsĩkĩbwa.  

12Neryo Balama mwabũga na Balaka ati, Mondabwira abakwenda bawe, abo 

wanyitumira kwehĩ nyiti, 

13Balaka nomo angamba enyũmba yiwe eyoswĩre mwʼebĩtsĩpa nʼesyamagetsi, 

sinangatoka erĩkolakĩ kite kye kihano kyʼOmwami Mukulu, erikola ekibuya kutse 

ekibi omo bũlengekanĩa bwage ĩngyowene-wene. Ekyo Mwami Mukulu akabũga, kyo 

nasyabũga.  

14Na lino lebaya, ngaya oko bandu bage; Wase, ngandikubwira ebyo abandu aba 

basyakolera abandu bawe oko biro byʼenyũma.  

15Neryo mwatsũka omũsyo wuwe ati,  Enzumwa ya Balama mugala wa Beorĩ 

akabũga,  Enzumwa yʼomundu oyo erĩso liwe rĩrĩbũkere;  

16Enzumwa yʼoyũkowa ebĩnywa bya Nyamuhanga,  Nʼeriminya amenge wʼOwendata 

Kutsibu,  Oyukalangira esyonzolĩ syʼOmũtokĩ Wʼebyosĩ,  Eriwa ahisi, nĩkwa 

ĩnĩalĩbũkere kwʼameso;  

17Ngamulangira, nĩkwa si lino;  Ngamusamalira, nĩkwa sĩ hakũhĩ.  Engũnũnũ 

yasyahulukira umu Yakobo,  Nʼekyako kyasyahangana erĩlũa omo Ĩsraelĩ,  

Kyasyahĩnola embũmo ya Moabũ,  Nʼerĩbũnangira ahisi abagala bosĩ ba Setĩ.  

18Na Edomũ yasyasĩgalĩbwa,  Seĩrĩ yasyabya nzĩgalĩbwa nibya, yabya nzĩgũ yiwe;  

Omugulu Ĩsraelĩ akakola nʼamaka.  

19Nʼomuguma oyũkalũa uku Yakobo asyatabala,  Kandi asyaherya abasĩgalira omo 

mũyĩ.  

20Neryo mwatungerera Amalekĩ, kandi mwatsũka omũsyo wuwe, ati,  Amalekĩ abya 

wʼerĩmbere omo bihanda;  Nĩkwa endũlĩ yiwe yasyahĩkerera okwʼihera.  

21Neryo mwasamalira Omũkenĩ, mwatsũka omũsyo wuwe ati,  Aherĩĩkala hawe 

hawite amaka,  Nʼolutu lwawe lwabĩrĩhĩrwa oko kikwangwa kyʼerĩbwe.  

22Nomo bine bitya Abakenĩ basyaherĩbwa,  Erĩhĩka biro bingahi Asũrĩ asyababika 

omo bunyegwa.  

23Kandi mwatsũka omũsyo wuwe ati,  Ĩlolo, nindi angatoka eribya aho Nyamuhanga 

atetahamula kwehĩ?  

24Nĩkwa amato asyasa akalũa oko mũsĩke wʼeKĩtĩmũ,  Basyagalya Asũrĩ, nʼerĩagalya 

Eberĩ; Nabo basyahĩka okwʼĩherĩbwa nibya.  

25Neryo Balama mwahangana, mwalũaho nʼerisuba ewuwe; Balaka mwayigendera, 

omo nzira yiwe nibya.  

 

Emiganzo 25 

Erĩsĩngĩra lyʼAbaĩsraelĩ 

1Na Ĩsraelĩ mwĩkala eSĩtĩmũ; nʼabandu mobatsũka eriteta abali bʼeMoabũ. 

2Kusangwa babirikira abandu okwʼihongera lyʼesyonyamuhanga syabo; nʼabandu 

mobalya, mobũnamira esyonyamuhanga syabo.  

3Na Ĩsraelĩ mwalandikana na Baalĩ-Peorĩ; nʼOmwami Mukulu mwahitana uku Ĩsraelĩ. 

4Neryo Omwami Mukulu mwabwira Musa ati, Wĩmaye abasondolĩ bosĩ bʼabandu 

aba, nʼerĩĩtĩrabo embere syʼOmwami Mukulu omo mwisi, erihitana lĩkalĩre 

lyʼOmwami Mukulu litoke erĩlũa uku Ĩsraelĩ.  

http://pt-br.bibles.org/versions/nnb-KB80

5Na Musa mwabwira abatswerĩ ba Ĩsraelĩ ati, Obuli mundu kwĩnywe ĩte abandu buwe 

abalandikene na Baalĩ-Peorĩ.  

6Neryo omuguma gʼoko bana ba Ĩsraelĩ mwasa, mwaleta abagala babo mũkalĩ 

wʼeMĩdĩanĩ omo meso wa Musa nʼomo meso wʼendeko yosĩ yʼabana ba Ĩsraelĩ 

omugulu babya bakalira oko lũkyo lwʼeHema yʼerĩhĩndanamo. 

7Nʼomugulu Fĩnehasĩ, mugala wa Eleazarĩ, mugala wa Harũnĩ omũhererĩ, alangirakyo 

mwahangana omo ndeko, mwĩmya erĩtũmo omo byala biwe; 

8mwakwama omundu oyo wa Ĩsraelĩ omo Hema, mwahũrũnganĩa erĩtũmo omo babiri 

bosĩ, omulume wa Ĩsraelĩ, nʼomũkalĩ oyo, erĩlabyalyo omo mibiri yabo. Litya 

ekĩhũnzo mokyakakĩrĩbwa oko bana ba Ĩsraelĩ. 

9Nʼabahola omo kĩhũnzo ekyo babya bandu elfu makũmĩ abiri nʼĩnĩ (24,000).  

10Neryo Omwami Mukulu mwabũga na Musa ati,  

11Fĩnehasĩ mugala wa Eleazarĩ, mugala wʼomũhererĩ Harũnĩ, abiribindula erihitana 

lyage oko bana ba Ĩsraelĩ, kusangwa mwakwa obũha omo bũha bwage kubo, kyaleka 

ĩnĩndaherya abana ba Ĩsraelĩ omo bũha bwage.  

12Busana nʼekyo ũbũge uti, Lebaya, ngamuha endagano yage yʼobuholo.  

13Neryo yasyabya kwiye nʼoko bana buwe enyũma wuwe, endagano yʼobũhererĩ kera 

na kera; kusangwa abya nʼobũha busana na Nyamuhanga wuwe, kandi mwaliha 

embanulo busana nʼabana ba Ĩsraelĩ.  

14Nĩkwa erĩna lyʼomundu wa Ĩsraelĩ oyo wĩtawa haguma nʼomũkalĩ wʼeMĩdĩanĩ 

lyabya Sĩmũrĩ, mugala wa Salũ, omũsondolĩ wʼekihanda kya tata omo Basĩmeonĩ.  

15Nʼerĩna lyʼomũkalĩ Omunya Mĩdĩanĩ oyo wĩtawa lyabya Kozĩbĩ, mwali wa Zũrĩĩ 

abya mukulu wʼabandu bʼekihanda kyʼabotata wabo omo Banya Mĩdĩanĩ.  

16Neryo Omwami Mukulu mwabũga na Musa ati,  

17Mwagalaye Abamĩdĩanĩ, mũswĩrayebo.  

18Kusangwa babĩrĩbagalĩranĩa omo matebo wabo, ago babiribatebamo omo mwatsi 

wa Peorĩ, nʼomo mwatsi wa Kozĩbĩ, mwali wʼomũsondolĩ wʼeMĩdĩanĩ, mwali wabo, 

oyo wĩtawa oko kiro kyʼekĩhũnzo busana nʼomwatsi wa Peorĩ.  

Emiganzo 26 

Eriganzwa lyʼabandu 

1Neryo enyũma wʼekĩhũnzo Omwami Mukulu mwabũga na Musa na Eleazarĩ mugala 

wʼomũhererĩ Harũnĩ, ati,  

2Mugunze endeko yosĩ yʼabana ba Ĩsraelĩ, erĩtsũka oko myaka makũmĩ abiri 

nʼabakulu kwʼaho, oko bĩtũnga byʼabotata wabo, abosĩ abangatoka eriyalwa omo 

Baĩsraelĩ.  

3Neryo Musa na Eleazarĩ omũhererĩ mobakanĩa nabo omo bwerere bwʼeMoabũ 

hakũhĩ nʼeYorodanĩ eYerĩko, bati,  

4Wĩmaye emiganzo yʼabandu erĩtsũka emyaka makũmĩ abiri nʼabakulu kwʼaho; 

ngoko Mwami Mukulu abirihana Musa. 

5Nĩkwa abagala ba Ĩsraelĩ abalũa omo kihugo kyʼeMĩsĩrĩ babya: Rũbenĩ, akambere ka 

Ĩsraelĩ; nʼabagala ba Rũbenĩ. Hanokĩ, ekihanda kyʼAbahanokĩ; Palũ, ekihanda 

kyʼAbapalũ;  

6Hezĩronĩ, ekihanda kyʼAbahezĩronĩ; Karmĩ, ekihanda kyʼAbakarmĩ.  

7Ebĩ bye bihanda byʼAbarũbenĩ; nʼabaganzawa ba kubo babya elfu makũmĩ ani 

nʼĩsatu nʼamagana alinda nʼamakũmĩ asatu (43,730).  

8Nʼomugala wa Palũ: ye Elĩabũ.  

9Nʼabagala ba Elĩabũ: Nemũelĩ, na Datanĩ na Abĩramũ. Aba bo Datanĩ oyo na 

Abĩramũ, ababirikirawa omo ndeko, abalwa na Musa na Harũnĩ omo mulondo wa 

Kora, omugulu balwa nʼOmwami Mukulu,  

10nʼekitaka mokyatanda obuno bwakyo, mokyamerabo haguma na Kora, omugulu 

omulondo oyo ahola; omugulu omuliro abuga abalume amagana abiri nʼamakũmĩ 

atanu (250), nabo mobabya kiminyikalo.  

11Nĩkwa, abagala ba Kora mobatahola.  

12Abagala ba Sĩmeonĩ oko bihanda byabo; Nemũelĩ, ekihanda kyʼAbanemũelĩ; 

Yamĩnĩ: ekihanda kyʼAbayamĩnĩ; Yakĩnĩ, ekihanda kyʼAbayakĩnĩ;  

13Zera, ekihanda kyʼAbazera; Saũlĩ, ekihanda kyʼAbasaũlĩ. 

14Ebĩ bye bihanda byʼAbasĩmeonĩ, abandu elfu makũmĩ abiri nʼĩbĩrĩ nʼamagana abiri 

(22,200).  

15Nʼabagala ba Gadĩ oko bihanda byabo; Zefonĩ, ekihanda kyʼAbazefonĩ; Hagĩ, 

ekihanda kyʼAbahagĩ; Sũnĩ, ekihanda kyʼAbasũnĩ;  

16Osĩnĩ, ekihanda kyʼAbaosĩnĩ; Erĩ, ekihanda kyʼAbaerĩ;  

17Arodĩ, ekihanda kyʼAbaarodĩ; Arelĩ, ekihanda kyʼAbaarelĩ.  

18Ebĩ bye bihanda byʼabagala ba Gadĩ ngʼabaganzawa kubo, elfu makũmĩ ani 

nʼamagana atanu (40,500).  

19Abagala ba Yũda; Erĩ na Onanũ; na Erĩ na Onanũ mobaholera omo kihugo 

kyʼeKanana.  

20Nʼabagala ba Yũda oko bihanda byabo babya; Sela, ekihanda kyʼAbasela; Peresĩ, 

ekihanda kyʼAbaperesĩ; Zera, ekihanda kyʼAbazera.  

21Nʼabagala ba Peresĩ babya; Hesĩronĩ ekihanda kyʼAbahesĩronĩ; na Hamũlĩ, ekihanda 

kyʼAbahamũlĩ.  

22Ebĩ byo bihanda bya Yũda ngʼabaganzawa kubo, elfu makũmĩ alinda nʼendatu 

nʼamagana atanu (76,500).  

23Abagala ba Ĩsakarĩ oko bihanda byabo; Tola, ekihanda kyʼAbatola; Pũva, ekihanda 

kyʼAbapũva;  

24aba Yasũbĩ, ekihanda kyʼAbayasũbĩ; Sĩmũronĩ, ekihanda kyʼAbasĩmũronĩ.  

25Ebĩ byo bihanda bya Ĩsakarĩ ngʼabaganzawa kubo elfu makũmĩ ndatu nʼĩnĩ 

nʼamagana asatu (64,300).  

26Nʼabagala ba Zebũlũnĩ oko bihanda byabo; Seredĩ, ekihanda kyʼAbaseredĩ; Elonĩ, 

ekihanda kyʼAbaelonĩ; Yalelĩ, ekihanda kyʼAbayalelĩ. 

27Ebĩ byo bihanda bya Zebũlũnĩ ngʼabaganzawa kubo, elfu makũmĩ ndatu nʼamagana 

atanu (60,500).  

28Nʼabagala ba Yosefũ oko bihanda byabo; Manase na Efũraĩmũ. 

29Abagala ba Manase; Makĩrĩ, ekihanda kyʼAbamakĩrĩ; na Makĩrĩ mwabuta Gĩleadĩ; 

Gĩleadĩ, ekihanda kyʼAbagĩleadĩ.  

30Aba bo bagala ba Gĩleadĩ; Ezerĩ, ekihanda kyʼAbaezerĩ; Helekĩ, ekihanda 

kyʼAbahelekĩ;  

31Asrĩelĩ, ekihanda kyʼAbaasrĩelĩ; Sekemũ, ekihanda kyʼAbasekemũ;  

32Semĩda, ekihanda kyʼAbasemĩda; Heferĩ, ekihanda kyʼAbaheferĩ.  

33Na Zelofehadĩ, mugala wa Heferĩ mwatabya nʼabagala, nĩkwa abali basa; nʼamena 

wʼabali ba Zelofehadĩ babya Mala, na Noa, Hogla, Mĩlka, na Tĩrza.  

34Ebĩ byo bihanda bya Manase; nʼabaganzawa kubo babya elfu makũmĩ atanu nʼĩbĩrĩ 

nʼamagana alinda (52,700).  

35Aba bo bagala ba Efũraĩmũ oko bihanda byabo; Sũtela ekihanda kyʼAbasũtela; 

Bekerĩ, ekihanda kyʼAbabekerĩ; Tahanĩ, ekihanda kyʼAbatahanĩ.  

36Aba bo bagala ba Sũtela; Eranĩ, ekihanda kyʼAbaeranĩ. 

37Ebĩ byo bihanda byʼabagala ba Efũraĩmũ ngʼabaganzawa kubo, elfu makũmĩ asatu 

nʼĩbĩrĩ, nʼamagana atanu (32,500). Aba bo bagala ba Yosefũ oko bihanda byabo.  

38Nʼabagala ba Benyamĩnĩ oko bihanda byabo; Bela, ekihanda kyʼAbabela; Asĩbelĩ, 

ekihanda kyʼAbaasĩbelĩ; Ahĩramũ, ekihanda kyʼAbaahĩramũ; 

39Sefũfamũ, ekihanda kyʼAbasefũfamũ; Hũfamũ, ekihanda kyʼAbahũfamũ. 

40Abagala ba Bela babya Ardĩ na Namanĩ; Ardĩ, ekihanda kyʼAbaardĩ; Namanĩ, 

ekihanda kyʼAbanamanĩ.  

41Aba bo bagala ba Benyamĩnĩ oko bihanda byabo; nʼabaganzawa ba kubo babya elfu 

makũmĩ ani nʼĩtanu nʼamagana ndatu (45,600).  

42Aba bo bagala ba Danĩ oko bihanda byabo; Sũhamũ, ekihanda kyʼAbasũhamũ. Ebĩ 

byo bihanda bya Danĩ oko bihanda byabo.  

43Ebihanda byosĩ bya Sũhamũ ngʼabaganzawa kubo, babya elfu makũmĩ ndatu nʼĩnĩ 

nʼamagana ani (64,400).  

44Nʼabagala ba Aserĩ oko bihanda byabo; Ĩmũna, ekihanda kyʼAbaĩmũna; Ĩswĩ, 

ekihanda kyʼAbaĩswĩ; Berĩa, ekihanda kyʼAbaberĩa.  

45Aba bo bagala ba Berĩa; Heberĩ, ekihanda kyʼAbaheberĩ; Malkĩelĩ, ekihanda 

kyʼAbamalkĩelĩ.  

46Nʼerĩna lya mwali wa Aserĩ lyabya Sera.  

47Ebĩ byo bihanda byʼabagala ba Aserĩ ngoko baganzawa kubo, elfu makũmĩ atanu 

nʼĩsatu nʼamagana ani (35,400).  

48Abagala ba Nafũtalĩ oko bihanda byabo; Yazeelĩ, ekihanda kyʼAbayazeelĩ; Agũnĩ, 

ekihanda kyʼAbaagũnĩ;  

49Yeserĩ, ekihanda kyʼAbayeserĩ; Sĩlemũ, ekihanda kyʼAbasĩlemũ.  

50Ebĩ bye bihanda bya Nafũtalĩ oko bihanda byabo, nʼabaganzawa kubo babya elfu 

makũmĩ ani nʼĩtanu nʼamagana ani (45,400).  

51Aba ba baganzawa oko bana ba Ĩsraelĩ, elfu magana ndatu nʼenguma nʼamagana 

alinda nʼamkũmĩ asatu (601,730).  

52Neryo Omwami Mukulu mwabũga na Musa, ati,  

53Ekihugo kyasyagabirwa Ukwʼaba eribya mwandu ngʼemiganzo yʼamena kwʼiri. 

54Oko bangi wasyaha omwandu mungi, nʼoko bake wasyahabo omwandu muke; oko 

buli mundu ngʼabaganzirawa kwiye; kwʼasyahabwa omwandu wuwe wʼatya.  

55Nĩkwa ekihugo kyasyagabwa omwʼigereka, ngʼamena wʼebihanda byʼabotata wabo 

basyalyakyo mo mwandu.  

56Ngoko erigereka lyasyabya, omwandu wabo kwʼasyagabwa atya omo katĩkatĩ 

kʼabangi nʼabake.  

57Nʼaba ba baganzawa omo Balawĩ oko bihanda byabo; Gersonĩ, ekihanda 

kyʼAbagersonĩ; Kohatĩ, ekihanda kyʼAbakohatĩ; Merarĩ, ekihanda kyʼAbamerarĩ.  

58Ebĩ bye bihanda bya Lawĩ; ekihanda kyʼAbalĩbũnĩ, ekihanda kyʼAbahebronĩ, 

ekihanda kyʼAbamalĩ, ekihanda kyʼAbamũsĩ, ekihanda kyʼAbakora. Na Kohatĩ 

mwabuta Amũramũ.  



313 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

59Nʼerĩna lyʼomũkalĩ wa Amũramũ lyabya Yokebedĩ, mwali wa Lawĩ, oyo Lawĩ 

abutira eMĩsĩrĩ; naye mwabutira Amũramũ, Harũnĩ na Musa, na Mĩrĩamũ mwali 

wabo. 

60Na Harũnĩ mwabuta Nadabũ na Abĩhũ, Eleazarĩ, na Ĩtamarĩ.  

61Na Nadabũ na Abĩhũ mobahola, omugulu baherera embere syʼOmwami Mukulu 

omuliro wʼehandi.  

62Nʼabaganzawa kubo babya elfu makũmĩ abiri nʼĩsatu (23,000), obuli mulume 

erĩtsũka oko mukera muguma nʼabakulu kwʼaho; kusangwa mobataganzirwa oko 

bana ba Ĩsraelĩ, kusangwa mobatahabwa omwandu omo bana ba Ĩsraelĩ.  

63Aba bo baganzawa na Musa na Eleazarĩ omũhererĩ, abaganza abana ba Ĩsraelĩ omo 

bwerere bwʼeMoabũ hakũhĩ nʼeYorodanĩ eYerĩko.  

64Nĩkwa umwʼaba sihabya mundu nʼomuguma oyo waganzawa na Musa nʼomũhererĩ 

Harũnĩ, abaganza abana ba Ĩsraelĩ omo mbwarara yʼeSĩnaĩ.  

65Kusangwa Omwami Mukulu ĩnĩabĩrĩbũga busana nabo ati, Kwenene basyaholera 

omo mbwarara. Kandi mohatasĩgala mundu kubo, nina Kalebũ mugala wa Yefũne, na 

Yosũa mugala wa Nũnĩ.  

 

Emiganzo 27 

Omwandu wʼabali ba Zelofehadĩ 

1Nʼoko mugulu oyo abali ba Zelofehadĩ, mugala wa Heferĩ, mugala wa Gĩleadĩ, 

mugala wa Makĩrĩ, mugala wa Manase, abʼebihanda bya Manase mugala wa Yosefũ, 

mobahĩka hakũhĩ; nʼaya wa mena wʼabali buwe; Mala, Noa, na Hogla, na Mĩlka, na 

Tĩrza.  

2Mobahangana embere sya Musa, nʼembere syʼomũhererĩ Eleazarĩ nʼembere 

wʼabasondolĩ nʼendeko yosĩ, oko lũkyo lwʼeHema yʼerĩhĩndanamo bati,  

3Tata wetu mwaholera omo mbwarara, kandi naye siabya omo ndeko yʼabandu 

bayĩhĩndanaya erilwa nʼOmwami Mukulu kera omo ndeko ya Kora; nĩkwa mwahola 

nʼamalolo wuwe ĩyowene-wene; kandi isiawite bagala.  

4Ko busana nakĩ erĩna lya tata wetu libulirane omo kihanda kiwe, kusangwa siawite 

mugala kwehĩ? Mutuhe esyombibi haguma nʼabagala bʼabotata wetu.  

5Na Musa mwaleta omwatsi wabo embere syʼOmwami Mukulu.  

6Neryo Omwami Mukulu mwabũga na Musa ati,  

7Balĩ ba Zelofehadĩ bamabũga ebyʼekwenene; kwenene wasyahabo esyombibi 

syʼomwandu omo katĩkatĩ kʼabagala bʼabotata wabo; wasyahabo omwandu wa tata 

wabo. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Kandi wasyabwira abana ba Ĩsraelĩ uti, Omundu amahola, atawite mugala 

wasyawatya mwali wuwe yʼomwandu wuwe.  

9Kandi atawite mwali, neryo mwasyaha omwandu wuwe gʼoko bagala babo.  

10Kandi atawite bagala babo, neryo mwasyaha omwandu wuwe ukwʼabo nyĩnya-

lume.  

11Kandi tata wuwe amabya atawite bagala babo, neryo mwasyaha omwandu wuwe 

gʼoko bandu bʼekĩtũnga kiwe oyuli hakũhĩ naye omo kihanda kiwe, naye asyalyago; 

nakyo kyasyabya kihano nʼekilayiro busana nʼabana ba Ĩsraelĩ, ngoko Mwami 

Mukulu ahana Musa.  

12Neryo Omwami Mukulu mwabũga na Musa ati, Hetukira oko kitwa kyʼeAbarĩmũ, 

Ũlebaye ekihugo ekyo nabiriha bagala ba Ĩsraelĩ. 

13Ukandibya wabilangirakyo, nawe nibya wasyeya abotatakulu bawe, ngoko Harũnĩ 

mugala wenyũ egayabo;  

14kusangwa momwapona ekihano kyage omo mbwarara yʼeSĩnĩ, omo mwaga 

wʼendeko, momutanyiganza mo mũbũyĩrĩre oko magetsi embere syʼameso wabo. 

[Ayo wa magetsi wʼeMerĩba wʼeKadesĩ omo mbwarara yʼeSĩnĩ. ] 

Eriyisogwa lya Yosũa 

15Neryo Musa mwabwira Omwami Mukulu, ati,  

16Omwami Mukulu Nyamuhanga wʼebĩrĩmũ byʼemibiri yosĩ, ahĩre omundu oko 

ndeko,  

17oyo wangahongoka embere syabo, nʼoyo wangingyira embere syabo, nʼoyo 

wangatoka erisondolabo erihuluka, nʼerĩĩngĩryabo; endeko yʼOmwami Mukulu 

siyibye ngʼesyombũlĩ sitawite mũlĩsya.  

18Neryo Omwami Mukulu mwabũga na Musa, ati, Ĩmaya Yosũa mugala wa Nũnĩ, 

omundu oyuli nʼOmũlĩmũ, kandi ũmũhĩre kwʼebyala byawe;  

19kandi ũmũhanganaye embere syʼomũhererĩ Eleazarĩ, nʼembere syʼendeko yosĩ; 

kandi umuhamule embere syʼameso wabo.  

20Kandi wasyamũhĩra kwʼekihande kyʼehamũlĩ yawe, neryo endeko yosĩ yʼabana ba 

Ĩsraelĩ ibatoka erĩmwowa.  

21Kandi, asyahangana embere syʼomũhererĩ Eleazarĩ, oyo wasyamũbũlĩrya 

omwʼitswera lya Ũrĩmũ embere syʼOmwami Mukulu. Omo kihano kiwe basyahuluka, 

nʼoko kihano kiwe basyingira, iye, nʼabagala ba Ĩsraelĩ, ye ndeko yosĩ.  

22Neryo Musa mwakola ngoko Mwami Mukulu amuhana; neryo mwĩmya Yosũa, 

mwamũhĩra embere syʼomũhererĩ Eleazarĩ, nʼembere wʼendeko yosĩ.  

23Neryo Musa mwamũhĩra kwʼebyala, mwamuhamula, ngoko Mwami Mukulu ahana 

Musa.  

Emiganzo 28 

Ebihano byʼerihongera Nyamuhanga 

1Neryo Omwami Mukulu mwabũga na Musa, ati 

2Uhane abagala ba Ĩsraelĩ, ubwirebo uti, Erihonga lyage, akalyo kage busana 

nʼamahere wage awakokĩbawa oko muliro, awʼerikumba lĩsĩhĩre busana nage, 

mwasyateya erinyiherera oko mugulu wago owatolere.  

3Kandi wasyabũga nabo uti, Obũ bo buhere obũkokĩbawa oko muliro obo 

mwasyaherera Omwami Mukulu: ehibangale hibiri hyʼomwaka muguma ehite ko 

bulema, ehibiri obuli kiro, eribya buhere bwʼerĩokererya emigulu yosĩ.  

4Ekyana kiguma kyʼembũlĩ mwasyaherakyo omo ngyakya-ngyakya, kandi omwĩgolo-

golo mwasyahera ekindi kyana kyʼembũlĩ.  

5Nʼekihande kiguma kyʼomwʼĩkũmĩ kyʼekitiri kyʼeyĩsyano yʼenzelele eribya obuhere 

bwʼeyĩsyano yʼengano, ĩbũtũlũngene nʼekihande kiguma kyʼomo bini kyʼetsũpa 

yʼamagũta awengĩre.  

6Bo buhere bwʼerĩokererya emigulu yosĩ, obwahamulirawa omo kitwa kyʼeSĩnaĩ 

eribya bumba bũsĩhĩre, obuhere obũkokĩbawa busana nʼOmwami Mukulu omo 

muliro.  

7Nʼobuhere bwʼerĩpũlya bwago bwasyabya bwʼekihande kiguma ekyʼomo bini 

kyʼetsũpa busana nʼekyana kiguma kyʼembũlĩ; wasyũtũlĩrabo oko Mwami Mukulu 

omo habũyĩrĩre, obuhere bwʼerĩpũlya obwabũ obũhĩre. 

8Wasyahonga ekindi kyana kyʼembũlĩ omwʼĩgolo-golo, ngʼobuhere bwʼeyĩsyano 

yʼengano obwʼomo ngyakya-ngyakya, kandi ngʼobuhere bwago bwʼerĩpũlya, 

wasyaherabo, obuhere obũkokĩbawa oko muliro, obwʼerikumba lĩsĩhĩre oko Mwami 

Mukulu.  

9Nʼoko kiro kyʼeSabato ehibangale hibiri ehyʼomwaka muguma, ehite ko bulema; 

nʼebihande bibiri byʼomwʼĩkũmĩ ebyʼekitiri kyʼeyĩsyano yʼenzelele busana nʼobuhere 

bwʼeyĩsyano yʼengano, obũtũlũngene nʼamagũta, nʼobuhere bwago bwʼerĩpũlya;  

10obũ bo buhere bwʼerĩokererya bwʼobuli Sabato, obute oko buhere bwʼerĩokererya 

bwʼobuli kiro, nʼobuhere bwago bwʼerĩpũlya.  

11Kandi oko nzũko yʼemikera yenyũ mwasyahongera Omwami Mukulu yʼobuhere 

bwʼerĩokererya; esyonume ĩbĩrĩ, nʼembangale nguma, ehibangale hirinda ehyʼomwaka 

muguma ehite ko bulema.  

12Nʼebihande bisatu bʼomwʼĩkũmĩ byʼekitiri kyʼeyĩsyano yʼenzelele busana nʼobuhere 

bwʼeyĩsyano, eyĩtũlũngene nʼamagũta, busana nʼobuli nume yʼende; nʼebihande bibiri 

byʼomwʼĩkũmĩ byʼeyĩsyano yʼenzelele, eyĩtũlũngene nʼamagũta, busana nʼembangale 

nguma;  

13nʼekihande kiguma kyʼomwʼĩkũmĩ kyʼeyĩsyano yʼenzelele yʼengano eyĩtũlũngene 

nʼamagũta busana nʼobuhere bwʼeyĩsyano yʼengano oko buli kyana kyʼembũlĩ; eribya 

buhere bwʼerĩokererya bwʼerikumba erikasiha, obuhere obũkokĩbawa oko muliro oko 

Mwami Mukulu.  

14Nʼamahere wago wʼerĩpũlya asyabya kitswe kyʼetsũpa yʼebĩnyũ busana nʼenume 

nguma yʼende, nʼekihande kyʼomo bisatu kyʼetsũpa busana nʼembangale, nʼekihande 

kyʼomo bini kyʼetsũpa busana nʼekyana kyʼembũlĩ; obũ bo buhere bwʼerĩokererya 

bwʼobuli mukera oko mikera yosĩ yʼomwaka.  

15Nʼembaya nguma busana nʼobuhere bwʼebibi oko Mwami Mukulu; yasyaherwa 

ikatomekwa oko buhere bwʼerĩokererya bwʼemigulu yosĩ, kandi haguma nʼobuhere 

bwago bwʼerĩũtũlĩra ahisi.  

16Nʼoko mukera wʼerĩtsũka, oko kiro kyʼerĩkũmĩ nʼebini kyʼomukera, hasyabya 

Erikiruka lyʼOmwami Mukulu.  

17Nʼoko kiro kyʼerĩkũmĩ nʼebitanu kyʼomukera ono, hasyabya ekiro kikulu; obundu 

obute mo kĩhamya bwasyalibwa ebiro birinda.  

18Oko kiro kyʼerĩtsũka hasyabya erĩhĩndana lĩbũyĩrĩre; simusyekola mũbĩrĩ 

wʼerĩlũhya.  

19Nĩkwa mwasyaleta obuhere bʼoko muliro, obuhere bwʼerĩokererya busana 

nʼOmwami Mukulu; esyonume ĩbĩrĩ syʼesyonde nʼembangale nguma, nʼehibangale 

hirinda hyʼomwaka muguma; ehite ko bulema.  

20Nʼobuhere bwasyo bwʼeyĩsyano yʼengano bwasyabya bwʼeyĩsyano yʼenzelele 

eyĩtũlũngene nʼamagũta; mwasyahonga ebihande bisatu byʼomwʼĩkũmĩ busana 

nʼenume nguma, nʼebihande bibiri byʼomwʼĩkũmĩ busana nʼembangale.  

21Ekihande kiguma kyʼomwʼĩkũmĩ wasyaherakyo busana nʼobuli kyana kyʼembũlĩ 

oko byana birinda byʼembũlĩ;  

22nʼembaya nguma busana nʼobuhere bwʼebibi, eriyirwa mo ndĩhĩ yʼembanulo busana 

nenyũ.  

23Mwasyahonga esĩ eritomekwa oko buhere bwʼerĩokererya obwʼengyakyangyakya, 

obũ bo buhere bwʼerĩokererya bwʼemigulu yosĩ.  

24Omo mũsĩndo oyo mwasyaleta obuli kiro, oko biro birinda, akalyo kʼobuhere oko 

muliro, obwʼerikumba ndeke oko Mwami Mukulu; kasyaletwa eritomeka oko buhere 

bwʼerĩokererya bwʼemigulu yosĩ, haguma nʼobuhere bwago bwʼerĩũtũlĩra ahisi.  

25Nʼoko kiro kyʼebirinda mwasyabya nʼerĩhĩndana lĩbũyĩrĩre; simusyekola mũbĩrĩ 

wʼendũhĩ.  

26Nibya oko kiro kyʼobuyilula, omugulu mukaletera Omwami Mukulu yʼobuhere 

bwʼeyĩsyano nyihya-nyihya yʼengano omo biro bikulu byenyũ byʼamayenga, 

mwasyabya nʼerĩhĩndana lĩbũyĩrĩre; simusyekola mũbĩrĩ wʼendũhĩ.  

27Kandi mwasyahonga obuhere bwʼerĩokererya eribya erikumba lĩsĩhĩre busana 

nʼOmwami Mukulu, ehinume hibiri hyʼende, nʼembangale nguma, nʼehibangale 

hirinda hyʼomwaka muguma.  

28Nʼobuhere bwʼeyĩsyano yʼengano bwasyo, eyĩsyano yʼenzelele eyĩtũlũngene 

nʼamagũta, ebihande bisatu byʼomwʼĩkũmĩ busana nʼobuli nume, ebihande bibiri 

byʼomwʼĩkũmĩ busana nʼembangale nguma,  

29ekihande kiguma kyʼomwʼĩkũmĩ busana nʼobuli kabangale oko hibangale hirinda;  

30kandi embaya nguma, eriyira endĩhĩ yʼembanulo busana nenyũ.  

31Eritomekera kubo obuhere bwʼerĩokererya bwʼemigulu yosĩ, nʼobuhere bwabo 

bwʼeyĩsyano yʼengano, mwasyaletabyo haguma nʼamahere wabyo wʼerĩũtũlĩra ahisi. 

Syasyabya butsira bulema.  

 

Emiganzo 29 

Ekiro kikulu kyʼesyongubi 

1Oko mukera wʼakalinda, oko kiro kyʼerĩtsũka omukera, mwasyabya nʼerĩhĩndana 

lĩbũyĩrĩre; simusyekola mũbĩrĩ wʼendũhĩ; ni kiro busana nenyũ eribuha esyongubi.  

2Mwasyahonga obuhere bwʼerĩokererya eribya erikumba lĩsĩhĩre oko Mwami 

Mukulu; enume nguma yʼende, embangale nguma, ehibangale hirinda hyʼomwaka 

muguma ehite ko bulema; 

3nʼobuhere bwasyo bwʼeyĩsyano yʼengano, eyĩsyano yʼenzelele eyĩtũlũngene 

nʼamagũta, ebihande bisatu byʼolũlengĩ byʼomwĩkũmĩ busana nʼenume, ebihande 

bibiri byʼolũlengĩ byʼomwʼĩkũmĩ busana nʼembangale. 

4Nʼekihande kiguma kyʼolũlengĩ kyʼomwʼĩkũmĩ busana nʼobuli kyana kyʼembũlĩ 

yʼoko hyana hirinda hyʼembũlĩ.  

5Kandi muhere embaya nguma busana nʼobuhere bwʼebibi, eriyira endĩhĩ yʼembanulo 

busana nenyũ; 

6Kandi obuhere bwʼerĩokererya obwʼomukera muhya-muhya, nʼobuhere bwago 

bwʼeyĩsyano yʼengano, nʼobuhere bwʼerĩokererya emigulu yosĩ nʼobuhere 

bwʼeyĩsyano yʼengano bwabo, nʼamahere wago wʼerĩũtũlĩra ahisi, ngʼerihamula 

lyago, eribya ekikumbo kĩsĩhĩre, obuhere obũkokĩbawa oko muliro busana nʼOmwami 

Mukulu.  

Ebilayiro byʼamahere 

7Nʼoko kiro kyʼerĩkũmĩ kyʼomukera wʼeyirinda mwasyabya nʼerĩhĩndana lĩbũyĩrĩre; 

kandi mwasyayĩkehya; Simwendisyakola mũbĩrĩ nʼomuke. 

8Nĩkwa mwasyaletera Omwami Mukulu yʼobuhere bwʼerĩokererya eribya erikumba 

lĩsĩhĩre; mwasyaleta enume nguma yʼende, embangale nguma, ehibangale hirinda 

hyʼomwaka muguma; hyasyabya ehite ko bulema. 

9Nʼobuhere bwahyo bwʼengano, eyĩsyano yʼenzelele eyĩtũlũngene nʼamagũta, 

ebihande bisatu byʼakalengĩ byʼomwʼĩkũmĩ busana nʼenume, nʼebihande bibiri 

byʼakalengĩ byʼomwʼĩkũmĩ busana nʼembangale nguma, 

10nʼekihande kiguma kyʼolulengo kyʼomwʼĩkũmĩ busana nʼobuli kyana oko hyana 

hirinda hyʼembũlĩ.  

11Embaya nguma busana nʼobuhere bwʼebibi; kandi obuhere bwʼebibi bwʼendĩhĩ 

yʼembanulo, nʼobuhere bwʼerĩokererya bwʼemigulu yosĩ, nʼobuhere bwago 

bwʼeyĩsyano yʼengano nʼamahere wago wʼerĩũtũlĩra ahisi.  

12Nʼoko kiro kyʼerĩkũmĩ nʼebitanu oko mukera wʼakalinda mwasyabya nʼerĩhĩndana 

lĩbũyĩrĩre; simusyekola mũbĩrĩ nʼomuke wʼendũhĩ, mwasyategerya Omwami Mukulu 

ebiro bikulu birinda.  

13Kandi mwasyaleta obuhere bwʼerĩokererya, obuhere obũkokĩbawa oko muliro, 

obumba obũsĩhĩre busana nʼOmwami Mukulu; esyonume syʼesyonde erĩkũmĩ 

nʼesĩsatu, nʼesyombangale ĩbĩrĩ, nʼehibangale ĩkũmĩ nʼehini hyʼomwaka muguma; 

hyasyabya butsira bulema;  

14nʼobuhere bwasyo bwʼeyĩsyano yʼengano, eyĩsyano yʼenzelele eyĩtũlũngene 

nʼamagũta, ebihande bisatu byʼolulengo byʼomwʼĩkũmĩ busana nʼobuli nume yʼoko 

syonume ĩkũmĩ nʼesĩsatu, nʼebihande bibiri byʼolulengo byʼomwʼĩkũmĩ busana 

nʼobuli mbangale yʼoko mbangale ĩbĩrĩ.  

15Ekihande kiguma kyʼolulengo kyʼomwʼĩkũmĩ busana nʼobuli kyana kyʼembũlĩ 

kyʼoko hibangale ĩkũmĩ na hini;  

16nʼembaya nguma busana nʼobuhere bwʼebibi; kandi obuhere bwʼemigulu yosĩ 

bwʼerĩokererya, nʼobuhere bwʼeyĩsyano yʼengano bwasyo nʼobuhere bwasyo 

bwʼerĩũtũlĩra ahisi.  

17Nʼoko kiro kyʼakabiri: mwasyahonga esyonume syʼesyonde erĩkũmĩ nʼesĩbĩrĩ, 

esyombangale ĩbĩrĩ, nʼehibangale hirere ĩkũmĩ na hini hyʼomwaka muguma ehite ko 

bulema;  

18nʼobuhere bwahyo bwʼeyĩsyano yʼengano nʼobuhere bwasyo bwʼerĩũtũlĩra ahisi 

busana nʼesyonume na busana nʼesyombangale, na busana nʼehyana hyʼesyombũlĩ, 

ngʼemiganzo yasyo kwʼiri ngʼerihamula.  

19Embaya nguma eribya buhere bwʼebibi; kandi obuhere bwʼerĩokererya emigulu 

yosĩ, nʼobuhere bwasyo bwʼeyĩsyano yʼengano nʼamahere wasyo wʼerĩũtũlĩra ahisi.  

20Nʼoko kiro kyʼebisatu: esyonume syʼesyonde ĩkũmĩ nʼenguma, esyombangale ĩbĩrĩ, 

nʼehibangale ĩkũmĩ na hini hyʼomwaka muguma ehite ko bulema.  



319 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

21Nʼobuhere bwasyo bwʼeyĩsyano yʼengano, nʼamahere wasyo wʼerĩũtũlĩra ahisi 

busana nʼesyonume, na busana nʼesyombangale, na busana nʼehyana hyʼembũlĩ, 

ngʼemiganzo yasyo ko yiri, ngʼerihamula; 

22nʼembaya nguma eribya buhere bwʼebibi; kandi obuhere bwʼerĩokererya emigulu 

yosĩ, nʼobuhere bwasyo bwʼeyĩsyano yʼengano, nʼobuhere bwago bwʼerĩũtũlĩra ahisi.  

23Nʼoko kiro kyʼebini: esyonume ĩkũmĩ, syʼesyonde esyombangale ĩbĩrĩ, nʼehibangale 

ĩkũmĩ na hini hyʼomwaka muguma ehite ko bulema; 

24obuhere bwasyo bwʼeyĩsyano nʼamahere wasyo wʼerĩũtũlĩra ahisi busana 

nʼesyonume, busana nʼesyombangale, na busana nʼehibangale hyʼembũlĩ, 

ngʼemiganzo yasyo, ngʼerihamula.  

25Nʼembaya nguma busana nʼobuhere bwʼebibi; kandi obuhere bwʼerĩokererya 

bwʼemigulu yosĩ nʼobuhere bwago bwʼeyĩsyano yʼengano, nʼobuhere bwago 

bwʼerĩũtũlĩra ahisi.  

26Nʼoko kiro kyʼebitanu: esyonume mwenda syʼesyonde, esyombangale ĩbĩrĩ, 

nʼehibangale hirere ĩkũmĩ nʼehini hyʼomwaka muguma ehite ko bulema.  

27Nʼobuhere bwasyo bwʼeyĩsyano yʼengano, nʼamahere wasyo wʼerĩũtũlĩra ahisi 

busana nʼesyonume, na busana nʼesyombangale, na busana nʼehyana hyʼembũlĩ, 

ngʼemiganzo yasyo, ngʼerihamula.  

28Nʼembaya nguma busana nʼobuhere bwʼebibi; kandi obuhere bwʼerĩokererya 

bwʼemigulu yosĩ, nʼobuhere bwayo bwʼeyĩsyano yʼengano, nʼobuhere bwayo 

bwʼerĩũtũlĩra ahisi.  

29Nʼoko kiro kyʼendatu: esyonume munani syʼesyonde, nʼesyombangale ĩbĩrĩ, 

nʼehibangale ĩkũmĩ nʼehini hyʼomwaka muguma ehite ko bulema. 

30Nʼobuhere bwahyo bwʼeyĩsyano yʼengano, nʼamahere wasyo wʼerĩũtũlĩra ahisi 

busana nʼesyonume, na busana nʼesyombangale na busana nʼehyana hyʼembũlĩ, 

ngʼemiganzo yasyo kwʼiri, ngʼerihamula.  

31Nʼembaya nguma busana nʼobuhere bwʼebibi; kandi obuhere bwʼerĩokererya 

bwʼemigulu yosĩ, obuhere bwʼeyĩsyano bwayo bwʼengano, nʼamahere wayo 

wʼerĩũtũlĩra ahisi.  

32Nʼoko kiro kyʼebirinda: esyonume syʼesyonde sirinda, nʼesyombangale ĩbĩrĩ, 

nʼotubangale erĩkũmĩ nʼotuni ehyʼomwaka muguma ehite ko bulema. 

33Nʼobuhere bwasyo bwʼeyĩsyano nʼamahere wasyo wʼerĩũtũlĩra ahisi busana 

nʼesyonume syʼesyonde, na busana nʼesyombangale, na busana nʼehyana 

hyʼesyombũlĩ, ngʼeriganza lyasyo ko liri, ngʼerihamula; 

34nʼembaya nguma busana nʼobuhere bwʼebibi, kandi obuhere bwʼerĩokererya 

bwʼemigulu yosĩ, obuhere bwayo bwʼeyĩsyano yʼengano, nʼobuhere bwayo 

bwʼerĩũtũlĩra ahisi.  

35Nʼoko kiro kyʼomunani: mwasyabya nʼerĩhĩndana lĩbũyĩrĩre; simusyekola mũbĩrĩ 

nʼomuke wʼendũhĩ;  

36nĩkwa mwasyahonga obuhere bwʼerĩokererya, obuhere obũkokĩbawa oko muliro, 

obwʼekikumbo kĩsĩhĩre oko Mwami Mukulu; enume nguma yʼende embangale 

nguma, ehibangale hirinda ehyʼomwaka muguma ehite ko bulema.  

37Obuhere bwasyo bwʼeyĩsyano nʼamahere wasyo wʼerĩũtũlĩra ahisi busana nʼenume 

yʼende na busana nʼembangale, na busana nʼehyana hyʼembũlĩ, syasyabya 

ngʼemiganzo yasyo kwʼiri, ngʼerihamula.  

38Nʼembaya nguma busana nʼobuhere bwʼebibi; kandi obuhere bwʼerĩokererya 

bwʼemigulu yosĩ, nʼobuhere bwayo bwʼeyĩsyano yʼengano, nʼobuhere bwayo 

bwʼerĩũtũlĩra ahisi.  

39Esĩ syo mwasyaletera Omwami Mukulu omo biro bikulu byenyũ haguma 

nʼerĩlahĩrya lyenyũ, nʼolũsũnzo lwenyũ lwʼerianza lyʼomutima, busana nʼamahere 

wenyũ wʼerĩokererya, na busana nʼamahere wenyũ wʼeyĩsyano yʼengano, nʼamahere 

wenyũ wʼerĩpũlya wʼerĩũtũlĩra ahisi, na busana nʼamahere wenyũ wʼobuholo.  

40Neryo Musa mwabwira bagala ba Ĩsraelĩ ngʼebyosĩ ebyo Mwami Mukulu amuhana.  

Emiganzo 30 

Omugambo wʼerĩlahĩrya 

1Neryo Musa mwabũga nʼabakulu bʼebihanda byʼabagala ba Ĩsraelĩ, ati, Oyũ go 

mwatsi ogo Mwami Mukulu abirihana.  

2Omugulu omundu akalahĩraya oko Mwami Mukulu, kutse akayisema ekisemo 

eriboha omutima wuwe omo kikono, asyaberererya ekĩnywa kiwe; asyakola ngʼebyosĩ 

byalũa omo buno buwe.  

3Kandi omugulu omũkalĩ akalahĩraya oko Mwami Mukulu, nʼeriyiboha omo kikono, 

iniane omo nyũmba ya tata wuwe, omo bwana-buto buwe.  

4Na tata wuwe, amowa erĩlahĩrya liwe, nʼekikono kiwe ekyo abohamo omutima 

wuwe, na tata wuwe akamuhuna; erĩlahĩrya liwe lyosĩ ryasyamubyako, kutse ekikono 

ekyo abohamo omutima wuwe kyasyamubyako.  

5Nĩkwa tata wuwe amamũganĩa ekiro alĩowa, sihali erĩlahĩrya liwe kutse ebikono 

biwe ebyo abohamo omutima wuwe, ebyasyamubyako; Omwami Mukulu 

asyamubuyira, kusangwa tata wuwe mwamũganĩa.  

6Kandi amahĩkĩbwa nʼĩba, omugulu erĩlahĩrya likinamuliko, kutse ekĩnywa angũhaya 

erĩbũga nʼemĩnywa yiwe bũtalengekanĩa ekyo abohamo omutima wuwe.  

7Nʼĩba wuwe amowakyo, akamuhuna ekiro owakyo; eriyilaga liwe ryasyamubyako, 

nʼebikono ebyo abohamo omutima wuwe byasyamubyako.  

8Nĩkwa ĩba wuwe amamũganĩa ekiro analĩowakyo, asyayira eriyilaga liwe mo buyira 

erimuliko, nʼekĩnywa angũhaya erĩbũgakyo omo mĩnywa yiwe bũtalengekanĩa, ekyo 

abohamo omutima wuwe, Omwami Mukulu asyamubuyira.  

9Nĩkwa eriyilaga lyʼomũkwakalĩ, kutse ryʼoyo wabirigabana nʼĩba, obuli kindu ekyo 

abohamo omutima wuwe kyasyamubyako.  

10Nʼakandi amabya aliyilaga omo nyũmba yʼĩba wuwe, kutse eriboha omutima wuwe 

omo kikono kyʼerĩlahĩrya,  

11nʼĩba wuwe amowakyo, akamuhuna, isialitamũganĩa; eriyilaga liwe ryosĩ 

lyasyamubyako, nʼobuli kikono ekyo abohamo omutima wuwe kyasyamubyako.  

12Nĩkwa ĩba wuwe amayirabyo mo buyira nʼeriponabyo ekiro owabyo, obuli mwatsi 

owahuluka omo mĩnywa yiwe busana nʼeriyilaga liwe, kutse busana nʼekikono 

kyʼomutima wuwe, sibyendisyamubyako, ĩba wuwe abiriyirabyo mo buyira; neryo 

Omwami Mukulu asyamubuyira.  

13Obuli ʼyilaga nʼobuli ʼyisema lyʼeriyiboha nʼerĩhanga-hangya omutima, ĩba wuwe 

anganatoka erĩhanganĩalyo, kutse ĩba wuwe anganatoka eriyiralyo mo buyira.  

14Nĩkwa ĩba wuwe amamuhuna ekiro nʼekiro, akahanganaya eriyilaga liwe ryosĩ, 

kutse ebikono biwe byosĩ, ebimuliko; abĩrĩhanganĩabyo kusangwa amuhuna ekiro 

owabyo.  

15Nĩkwa amayirabyo mo buyira nʼeriponabyo enyũma wʼerĩowabyo, neryo asyaheka 

ebibi byʼomũkalĩ.  

16Ebĩ bye bihano Omwami Mukulu ahana Musa, omo katĩkatĩ kʼomulume 

nʼomũkalĩwe, nʼomo katĩkatĩ kʼĩse na mwali wuwe omo bwana-buto buwe, omo 

nyũmba yʼĩse wuwe.  

 

Emiganzo 31 

Erĩĩta Abamĩdĩanĩ 

1Neryo Omwami Mukulu mwabũga na Musa ati,  

2Ũkĩsĩraye abana ba Ĩsraelĩ Abamĩdĩanĩ; nʼenyũma wʼaho wasyeya abotata-kulu bawe.  

3Neryo Musa mwabũga nʼabandu ati, Mwambalaye abandu omo katĩkatĩ kenyũ 

ebindu byʼamalwa, imwatoka eriyalwa na Mĩdĩanĩ, eriyira erĩkĩsya lyʼOmwami 

Mukulu oko Bamĩdĩanĩ.  

4Oko buli kihanda elfu nguma, omo bihanda byosĩ bya Ĩsraelĩ, mwasyatumabo 

eriyalwa.  

5Neryo mobabanika omo maelfu wa Ĩsraelĩ, elfu nguma omo buli kihanda, elfu ĩkũmĩ 

nʼĩbĩrĩ abambite ebindu byʼamalwa.  

6Na Musa mwatumabo, elfu nguma yʼobuli kihanda, oko malwa, ibo na Fĩnehasĩ 

mugala wʼomũhererĩ Eleazarĩ, eriyalwa, haguma nʼebindu byʼahabũyĩrĩre nʼesyongubi 

busana nʼendulo omo byala biwe.  

7Neryo mobalwa na Mĩdĩanĩ, ngoko Mwami Mukulu ahana Musa; mobĩta obuli 

mulume.  

8Kandi mobĩta abami bʼeMĩdĩanĩ haguma nʼabandi abĩtawa; Ewĩ, na Rekemũ, na Zũrĩ, 

na Hũrĩ, na Reba, abami batanu bʼeMĩdĩanĩ; na Balama nibya mugala wa Beorĩ, 

mobamwĩta omo mũyalĩ.  

9Nʼabagala ba Ĩsraelĩ mobanyega abakalĩ bʼeMĩdĩanĩ nʼabana babo; nʼesyonde syabo 

syosĩ, nʼesyombũlĩ syabo syosĩ, nʼebindu byabo byosĩ, mobĩmyabyo mo minyego.  

10Kandi mobahĩsya emĩyĩ yabo yosĩ aho babya bĩkere, nʼebilaliriro byabo byosĩ.  

11Mobatwala eminyego nʼebyahũngawa ebyosĩ, abandu nʼesyonyama ebibiri byosĩ.  

12Mobaleta abahũngawa, nʼabanyegwa, nʼolũhũngo uku Musa, nʼuku Eleazarĩ 

omũhererĩ, nʼoko ndeko yʼabana ba Ĩsraelĩ, oko kilaliriro omo bwerere bwʼeMoabũ, 

obuli hakũhĩ nʼeYorodanĩ, eYerĩko.  

13Na Musa nʼomũhererĩ Eleazarĩ, nʼabakulu bosĩ bʼendeko, mobahuluka erĩhĩndana 

nabo ekyaswa kyʼekilaliriro.  

14Neryo Musa mwahitana oko bakulu bʼemilondo, abakulu bʼamaelfu, nʼabakulu 

bʼamagana, abasubula bakalũa oko mũbĩrĩ wʼamalwa.  

15Na Musa mwabwirabo ati, Mwabĩrĩbalya abakalĩ bosĩ kwehĩ?  

16Lebaya, aba bo baleka abana ba Ĩsraelĩ ĩbahalya oko Mwami Mukulu busana 

nʼomwatsi wa Peorĩ, busana nʼerihana lya Balama, neryo ekĩhũnzo mokyahĩka omo 

ndeko yʼOmwami Mukulu.  

17Na lino mwĩte obuli mwana wʼobulume, nʼobuli mũkalĩ oyo wabiriminya omulume 

erigotsera naye.  

18Nĩkwa abana bosĩ bʼobũkalĩ, abate baminya omulume erigotsera naye, 

muyibikirebo, sĩmwĩtebo.  

19Neryo musibe omo kyaswa kyʼekilaliriro ebiro birinda; nʼomundundi oyo wabĩrĩta 

omundu, nʼomundundi oyo wabĩrĩtũla oko yũlĩtawa, mũyeraye oko kiro kyʼebisatu 

nʼoko kiro kyʼebirinda, Ĩnywe nʼabanyegwa benyũ.  

20Mũyeraye nʼobuli lukimba, nʼoko byosĩ ebĩkakokotĩbawa omo ngobĩ, nʼebyosĩ 

bilukene omo bweya bwʼesyombene, nʼebindu byosĩ ebikabatsawa omo miti.  

Omugambo wʼebindu ebikanyegawa 

21Neryo omũhererĩ Eleazarĩ mwabũga nʼabalwaĩ abayalwa, ati, Ekĩ kye kihano 

kyʼemigambo eyo Mwami Mukulu ahana Musa;  

22-23nĩkwa esyamagetsi, nʼebĩtsĩpa, nʼomulinga, nʼebyuma, nʼekyuma kyʼerĩnzanza, 

nʼekyuma kyʼerĩsasĩ obuli kindu kitehya omo muliro, mwasyalabyakyo omo muliro, 

ikyera; nĩkwa kyasyerĩbwa omo magetsi wʼemitundira; nʼebyosĩ ebikahya omo muliro 

mwasyalabyabyo omo magetsi.  

24Kandi mwasyerya esyongimba syenyũ ekiro kyʼebirinda, imwera; nʼenyũma wʼaho 

mwasyingira omo kilaliriro.  

Obuhere bwʼerĩhũnga-hũngya bʼomwami Mukulu 

25Neryo Omwami Mukulu mwabũga na Musa, ati,  

26Uwe, na Eleazarĩ, nʼabakulu bʼebĩtũnga byʼabotata bʼendeko mwĩmaye emiganzo 

yʼabanyegwa abahũngawa, eyʼabandu nʼeyʼesyonyama.  

27Kandi, ugabe ebinyegwa mo magabo abiri omo katĩkatĩ kʼesyombangĩ abayalwa 

nʼendeko yosĩ.  

28Kandi uyire omusolo wʼOmwami Mukulu busana nʼabalwĩ abayalwa, omundu 

muguma omo magana atanu, oko bandu, nʼoko syonde, nʼoko syopunda, nʼoko mbũlĩ.  

29Wĩmayego oko luhande lwabo, muhego oko mũhererĩ Eleazarĩ, eribya buhere 

bwʼerisumba busana nʼOmwami Mukulu.  

30Na busana nʼoluhande lwʼabana ba Ĩsraelĩ, wasyĩmya omuguma gʼoko makũmĩ 

atanu, oko bandu nʼoko syonde, nʼoko syopunda, nʼoko syombũlĩ, nʼoko nyama syosĩ, 

muhebyo oko Balawĩ, abakategaya eHema yʼOmwami Mukulu.  

31Neryo Musa na Eleazarĩ omũhererĩ mobakola ngoko Mwami Mukulu ahana Musa.  

32Nĩkwa eminyego eyasaka oko binyegwa ebyo abalwĩ bĩmaya, yabya esyombũlĩ elfu 

magana ndatu nʼamakũmĩ alinda nʼĩtanu (675,000), 

33nʼesyonde, elfu makũmĩ alinda nʼĩbĩrĩ (72,000),  

34nʼesyopunda elfu makũmĩ ndatu nʼenguma (61,000).  

35Nʼabandu bosĩ, elfu makũmĩ asatu nʼĩbĩrĩ (32,000) oko bakalĩ abate baminya 

mulume erigotsera naye. 

36Nʼoluhande olwabya erĩgabo lyʼabandu bayalwa, emiganzo yalyo yabya esyombũlĩ 

elfu magana asatu nʼamakũmĩ asatu nʼirinda nʼamagana atanu (337,500).  

37Nʼomusolo wʼOmwami Mukulu omo syombũlĩ abya magana ndatu nʼamakũmĩ 

alinda nʼesĩtanu (675),  

38nʼesyonde syabya elfu makũmĩ asatu nʼendatu (36,000). Nʼomusolo wʼOmwami 

Mukulu abya makũmĩ alinda nʼĩbĩrĩ (72).  

39Nʼesyopunda syabya elfu makũmi asatu nʼamagana atanu (30,500), nʼomusolo 

wʼOmwami Mukulu abya makũmĩ ndatu nʼenguma (61) kusyo.  

40Nʼabandu babya elfu ĩkũmĩ na ndatu (16,000); nʼomusolo kubo wʼOmwami 

Mukulu abya bandu makũmĩ asatu nʼababiri (32).  

41Kandi Musa mwaha omũhererĩ Eleazarĩ yʼomusolo owabya buhere bwʼerisumba 

bʼomwami Mukulu, ngoko Mwami Mukulu ahana Musa.  

42Nĩkwa oluhande lwʼabana ba Ĩsraelĩ, olo Musa alũsaya oko bandu abayalwa.  

43Nĩkwa oluhande lwʼendeko lwabya lwʼesyombũlĩ elfu magana asatu nʼamakũmĩ 

asatu nʼirinda nʼamagana atanu (337,500),  

44nʼesyonde elfu mĩ asatu na ndatu (36,000),  

45nʼesyopunda elfu makũmĩ asatu nʼamagana atanu (30,500),  

46nʼabandu elfu ĩkũmĩ nʼendatu (16,000). 

47Nʼoko luhande lwʼabana ba Ĩsraelĩ, Musa mwĩmya ekiguma ekĩkalũa oko buli 

makũmĩ atanu, oko bandu nʼoko syonyama, mwahabyo Abalawĩ, abategaya omũbĩrĩ 

wʼahʼerĩĩkala lyʼOmwami Mukulu, ngoko Mwami Mukulu ahana Musa.  

48Kandi abakulu ababya oko elfu enzige, abakulu bʼamaelfu, nʼabakulu bʼamagana, 

mobayĩtũnda ahali Musa.  

49Mobabwira Musa bati, Abagombe bawe babiriganza abalwĩ abo tũkategaya, 

sihalitabula nʼomuguma gʼũkwʼĩtwe.  

50Neryo twamaleta ehongo oko Mwami Mukulu, ebyo buli mundu abiribana, ebindu 

byʼesyamagetsi, amahĩnda, emisege yʼoko byala, nʼesyombũka, nʼesyombũka 

syʼamatwĩ, nʼemisege yʼomo bĩkya, eriyira endĩhĩ yʼembanulo busana netu embere 

syʼOmwami Mukulu.  

51Neryo Musa nʼomũhererĩ Eleazarĩ mobĩmya esyamagetsi syabo, nʼebindu 

ebĩhesĩrwe emĩsĩndo yosĩ.  

52Nʼesyamagetsi syosĩ syʼobuhere bwʼerisumba, ebyo bahongera Omwami Mukulu, 

esyʼabakulu bʼamaelfu, nʼabakulu bʼamagana, syabya sekelĩ elfu ĩkũmĩ na ndatu 

nʼamagana alinda nʼamakũmĩ atanu (16,750).  

53Abalwĩ ĩbamabĩmya eminyego, obuli mundu ebiwe.  

54Neryo Musa nʼomũhererĩ Eleazarĩ mobĩmya esyamagetsi syʼabakulu bʼamaelfu 

nʼabʼamagana, mobaletasyo omo Hema yʼerĩhĩndanamo eribya kĩbũkyo busana 

nʼabagala ba Ĩsraelĩ embere syʼOmwami Mukulu.  

Emiganzo 32 

Rũbenĩ na Gadĩ bakabũlaya ekitaka 

1Nĩkwa abagala ba Rũbenĩ nʼabagala ba Gadĩ babya bawite ebihangulo binene 

byʼesyonde; kandi omugulu balangira ekihugo kyʼeYazerĩ, nʼekihugo kyʼeGĩleadĩ, ko 

kiri mʼobũlĩsĩryo bwʼesyonde;  

2Abagala ba Gadĩ nʼabagala ba Rũbenĩ mobasa mobabũga na Musa, nʼomũhererĩ 

Eleazarĩ, nʼoko bakulu bʼendeko, bati,  

3Atarotĩ nʼeDĩbonĩ, nʼeYazerĩ, nʼeNĩmũra, nʼeHesbonĩ, nʼeElale, nʼeSĩbũma, 

nʼeNebo, nʼeBeonĩ,  

4ekihugo ekyo Mwami Mukulu asingũla embere syʼendeko ya Ĩsraelĩ ni kihugo 

busana nʼesyonde; nʼabagombe bawe bawite esyonde.  

5Kandi mobabũga bati, Twamasunga erĩsĩmwa omo meso wawe, ekihugo ekĩ 

kihabawe abagombe bawe mo kitaka kyabo; sututwale eyisirya wʼeYorodanĩ.  

6Kandi Musa mwabũga nʼabana ba Gadĩ nʼabana ba Rũbenĩ, ati, Abagala benyũ 

bayalwe nenyũ ĩmũnĩkere hano kwehĩ?  

7Busana nakĩ mũkĩta emitima yʼabagala ba Ĩsraelĩ yʼobũlũndũ okwʼisokera omo 

kihugo ekyo Mwami Mukulu abirihabo kwehĩ?  

8Abotata wenyũ ko banayira batya ekiro natumabo erĩlũa eKadesĩ-Barnea eriyalinga 

ekihugo.  

9Kusangwa omugulu bahetukira omo musya wʼeEskolĩ, nʼerilangira ekihugo, mobĩta 

emitima yʼabana ba Ĩsraelĩ yʼobũlũndũ, sibingire omo kihugo ekyo Mwami Mukulu 

ahabo.  

10Ekiro ekyo erihitana lyʼOmwami Mukulu molyagulumira, naye mwalahĩrya ati,  

11Kwenene sihali mundu nʼomuguma oko balũa eMĩsĩrĩ, erĩtsũka oko myaka makũmĩ 

abiri nʼabakulu kwʼaho oyo wasyalangira ekihugo ekyo nalahĩraya Abrahamũ na 

Ĩsaka, na Yakobo; kusangwa mobatanyikwama ndeke.  

12Nina Kalebũ mugala wa Yafũne Omũkenĩzĩ, na Yosũa mugala wa Nũnĩ; kusangwa 

mobakwama Omwami Mukulu yo ndeke-ndeke.  

13Nʼerihitana lyʼOmwami Mukulu molyagulumira uku Ĩsraelĩ, neryo mwaganga-

gangyabo omo mbwarara emyaka makũmĩ ani, erĩhĩka aho lulengo olwakola nabi 

omo meso wʼOmwami Mukulu lwatĩndĩra.  

14Neryo, Ĩnywe mwabirihangana omo mwanya wʼabotata wenyũ, endeko yʼabandu 

bʼebibi eritomekerya erihitana erĩkalĩre lyʼOmwami Mukulu uku Ĩsraelĩ. 

15Kusangwa mwamayitsora kwiye akandisyaswasĩgabo omo mbwarara; nenyũ 

mwasyaherya abandu bosĩ aba.  

16Neryo mobayĩtũnda ahali Musa, bati, Twasyahĩmba hano ebĩyĩte busana 

nʼebihangulo byetu, nʼemĩyĩ busana nʼabana betu;  

17nĩkwa ĩtwe twasyasĩka ĩtũnayĩkangatĩre erigenda embere syʼabagala ba Ĩsraelĩ, 

erĩhĩka aho twasyakoleryabo ewabo; nʼabana betu basyĩkala omo mĩyĩ ĩkangatĩre 

busana nʼesyondũlanĩ syʼekihugo.  

18Sitwendisyasuba omo manyũmba wetu, abagala ba Ĩsraelĩ bosĩ bate babana obuli 

mundu omwandu wuwe. 

19Kusangwa sĩtwendĩsyĩmya omwandu haguma nabo eyisĩrya wʼeYorodanĩ, kutse hali 

kwʼaho; kusangwa omwandu wetu abiritutogerako oko mwisirya ono wʼeYorodanĩ 

erilola ebwanga bwʼendata.  

20Kandi Musa mwabũga nabo ati, Mwamakola omwatsi oyũ, mwamayikangatira 

eriyalwa embere syʼOmwami Mukulu,  

21nʼabandu bosĩ abayĩkangatĩre mwamasoka eYorodanĩ embere syʼOmwami Mukulu 

erĩhĩka aho asyahigira esyonzĩgũ siwe embere siwe,  

22nʼekihugo kyasyabya kyabĩgondĩbwa embere syʼOmwami Mukulu; neryo enyũma 

wʼaho mwasyasubula, isimuli nʼomusango omo meso wʼOmwami Mukulu nʼomo 

meso wa Ĩsraelĩ; nʼekihugo kino kyasyabya enzĩgalĩra yenyũ embere syʼOmwami 

Mukulu.  

23Nĩkwa mwamatindakola mutya, ĩmwamahalya oko Mwami Mukulu; kandi 

muminye ebibi byenyũ ĩbyasyabahĩkako. 

24Mũyĩhĩmbĩre emĩyĩ busana nʼabana benyũ, nʼebĩyĩte busana nʼesyombũlĩ syenyũ; 

mukole ebyo mukabilaga omo buno bwenyũ,  

25Neryo abagala ba Gadĩ nʼabagala ba Rũbenĩ mobabwira Musa, bati, Abagombe 

bawe basyakola ngoko omukama wage akahana.  

26Abana betu, abagole betu, ebihangulo byetu, nʼesyonde syetu syosĩ, syasyabya omo 

mĩyĩ yʼeGĩleadĩ; 

27nĩkwa abagombe bawe basyasoka obuli mundu ĩnĩayĩkangatĩre busana nʼamalwa 

embere syʼOmwami Mukulu eriyalwa, ngoko mukama wage akabũga.  

28Neryo Musa mwahana omũhererĩ Eleazarĩ, na Yosũa mugala wa Nũnĩ nʼabakulu 

bʼabotata wʼebihanda byʼabagala ba Ĩsraelĩ.  

29Kandi Musa mwabũga nabo, ati, Abana ba Gadĩ nʼabana ba Rũbenĩ bamasoka 

eYorodanĩ haguma nenyũ, obuli mundu ĩnĩanayĩkangatĩre okwʼilwa, embere 

syʼOmwami Mukulu, nʼekihugo kyamagondĩbwa embere syenyũ; neryo mwasyahabo 

ekihugo kyʼeGĩleadĩ mo kyabo.  

30Nĩkwa bamatindasoka haguma nenyũ ĩbanayĩkangatĩre, basyabya nʼesyombibi 

haguma nenyũ omo kihugo kyʼeKanana.  

31Nʼabana ba Gadĩ nʼabana ba Rũbenĩ mobasũbĩrya bati, Ngoko Mwami Mukulu 

abĩrĩbũga nʼabagombe bawe ko twasyakola tutya.  

32Twasyasoka ĩtũnayĩkangatĩre embere syʼOmwami Mukulu omo kihugo 

kyʼeKanana, nʼesyombibi syʼomwandu wetu syasyasĩgala eyisiria wʼeYorodanĩ.  



327 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

33Neryo Musa mwaha oko bana ba Gadĩ nʼoko bana ba Rũbenĩ, nʼoko luhande 

lwʼekihanda kya Manase mugala wa Yosefũ, obwami bwa Sĩhonĩ omwami 

wʼAbaamorĩ, nʼobwami bwa Ogĩ omwami wʼeBasanĩ, ekihugo nʼemĩyĩ yakyo ko biri, 

haguma nʼemitano yakyo, emĩyĩ yʼekihugo eyĩtĩmbĩre ehosĩ.  

34Nʼabana ba Gadĩ mobahĩmba eDĩbonĩ, nʼe Atarotĩ, nʼeAroerĩ, 

35nʼeAtarotĩ-Sofani, nʼeYazerĩ, nʼeYogĩbeha,  

36nʼeBete-Nĩmũra, nʼeBete Haranĩ, emĩyĩ eyĩkangatĩre, nʼebĩyĩte busana nʼesyombũlĩ.  

37Nʼabana ba Rũbenĩ mobahĩmba eHesbonĩ, nʼeElale, nʼeKĩrĩataĩmũ,  

38nʼeNebo, nʼeBaala-Meonĩ, amena wayo iniamabindulwa, nʼeSĩbũma; mobaluka 

emĩyĩ bahĩmba yʼawandi mena.  

39Nʼabagala ba Makĩrĩ mugala wa Manase mobaya eGĩleadĩ, mobĩmyaho, mobanyega 

Abaamorĩ ababyaho.  

40Na Musa mwaha Gĩleadĩ uku Makĩrĩ mugala wa Manase; naye mwĩkalaho.  

41Kandi Yaĩrĩ mugala wa Manase mwayĩmya emĩyĩ yayo, mwalukayo Emĩyĩ ya Yaĩrĩ. 

42Na Noba mwayĩmya eKenatĩ, nʼemĩyĩ yayo, neryo mwalukayo mo Noba, ngʼerĩna 

liwe.  

 

Emiganzo 33 

Olungendo lwa Ĩsraelĩ 

1Olũ lo lugendo lwʼabana ba Ĩsraelĩ, omugulu balũa omo kihugo kyʼeMĩsĩrĩ omo 

milondo yabo omo byala bya Musa na Harũnĩ.  

2Neryo Musa mwasaka erihongoka lyabo ngʼolugendo lwabo busana nʼerihana 

lyʼOmwami Mukulu; kandi olũ lo lugendo lwabo ngʼerihongoka lyabo ko lyabya.  

3Mobahongoka erĩlũa eRamesesĩ oko mukera wʼerĩtsũka, oko kiro kyʼerĩkũmĩ 

nʼebitanu kyʼomukera wʼerĩtsũka; engyakya enyũma wʼErikiruka, abana ba Ĩsraelĩ 

mobahongoka nʼobulume-lume omo meso wʼAbanya Mĩsĩrĩ bosĩ,  

4omugulu Abanya Mĩsĩrĩ babya bakata ehimbere hyabo hyosĩ, ehyo Mwami Mukulu 

ĩta omo katĩkatĩ kabo; kandi Omwami Mukulu mwatswera esyonyamuhanga syabo.  

5Kandi abana ba Ĩsraelĩ mobahongoka erĩlũa eRamesesĩ, mobalalirira eSũkotĩ.  

6Kandi mobahongoka erĩlũa eSũkotĩ, mobalalirira eEtamũ, eyiri oko mutano 

wʼembwarara.  

7Kandi mobahongoka erĩlũa eEtamũ, mobasuba enyũma oko Pĩhahĩrotĩ, eyiri embere 

syʼeBalĩzefonĩ; neryo mobalalirira embere syʼeMĩgĩdolĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Kandi mobagenda erĩlũa embere syʼeHahĩrotĩ, mobalaba omo katĩkatĩ kʼengetsi eriya 

omo mbwarara; mobagenda olugendo lwʼebiro bisatu omo mbwarara yʼeEtamũ, 

mobalalirira eMara. 

9Mobahongoka erĩlũa eMara, mobahĩka eElĩmũ; nʼeElĩmũ habya esĩsoko syʼamagetsi 

erĩkũmĩ nʼesĩbĩrĩ, nʼamabondo makũmĩ alinda; neryo mobalaliriraho.  

10Kandi mobahongoka erĩlũa eElĩmũ, mobalalirira hakũhĩ nʼeNgetsi yʼEngula.  

11Kandi mobahongoka erĩlũa oko Ngetsi yʼEngula, mobalalirira omo mbwarara 

yʼeSĩnĩ.  

12Kandi mobahongoka erĩlũa omo mbwarara yʼeSĩnĩ, mobalalirira eDofũka.  

13Kandi mobahongoka erĩlũa eDofũka mobalalirira eAlũsĩ.  

14Kandi mobahongoka erĩlũa eAlũsĩ, mobalalirira eRefidĩmũ, ahatabya magetsi 

wʼerĩpũlya busana nʼabandu. 

15Kandi mobahongoka erĩlũa eRefidĩmũ, mobalalirira omo mbwarara yʼeSĩnaĩ.  

16Kandi mobahongoka erĩlũa omo mbwarara yʼeSĩnaĩ, mobalalirira eKĩbũrotĩ-hatawa.  

17Kandi mobahongoka erĩlũa eKĩbũrotĩ-hatawa, mobalalirira eHazarotĩ. 

18Kandi mobahongoka erĩlũa eHazarotĩ, mobalalirira eRĩtĩma.  

19Kandi mobahongoka erĩlũa eRĩtĩma, mobalalirira eRĩmonĩ-peresĩ.  

20Mobahongoka erĩlũa eRĩmonĩ-peresĩ, mobalalirira eLĩbũna.  

21Kandi mobahongoka erĩlũa eLĩbũna, mobalalirira eRĩsa.  

22Mobahongoka erĩlũa eRĩsa, mobalalirira eKehelata.  

23Mobahongoka erĩlũa eKehelata, mobalalirira oko kitwa kyʼeSeferĩ.  

24Kandi mobahongoka erĩlũa eSeferĩ, mobalalirira eHarada. 

25Mobahongoka erĩlũa eHarada, mobalalirira eMakelotĩ.  

26Mobahongoka erĩlũa eMakelotĩ, mobalalirira eTahatĩ.  

27Kandi mobahongoka erĩlũa eTahatĩ, mobalalirira eTera.  

28Mobahongoka erĩlũa eTera, mobalalirira eMĩtĩka.  

29Mobahongoka erĩlũa eMĩtĩka, mobalalirira eHasĩmona.  

30Kandi mobahongoka erĩlũa eHasĩmona, mobalalirira eMoserotĩ.  

31Mobahongoka erĩlũa eMoserotĩ, mobalalirira eBeneyakanĩ.  

32Mobahongoka erĩlũa eBeneyakanĩ, mobalalirira eHorĩ-hagĩdĩgadĩ.  

33Mobahongoka erĩlũa eHorĩ-hagĩdĩgadĩ, mobalalirira eYotĩbata.  

34Kandi mobahongoka erĩlũa eYotĩbata, mobalalirira eAbarona.  

35Mobahongoka erĩlũa eAbarona, mobalalirira eSĩonĩ-geberĩ.  

36Kandi mobahongoka erĩlũa eSĩonĩgeberĩ mobalalirira omo mbwarara yʼeSĩnĩ eyo ye 

Kadesĩ.  

37Kandi mobahongoka erĩlũa eKadesĩ, mobayalalirira oko kitwa kyʼeHorĩ, oko 

mũsĩke wʼekihugo kyʼeEdomũ.  

38Na Harũnĩ omũhererĩ mwahetukira omo kitwa kyʼeHorĩ busana nʼerihana 

lyʼOmwami Mukulu, mwaholerayo, omo mwaka wa makũmĩ ani, abana ba Ĩsraelĩ 

ĩbamabĩlũa omo kihugo kyʼeMĩsĩrĩ, oko mukera wʼakatanu oko kiro kyʼerĩtsũka 

kyʼomukera.  

39Na Harũnĩ abya wʼemyaka erĩgana nʼamakũmĩ abiri nʼeyĩsatu, omugulu aholera oko 

kitwa kyʼeHorĩ.  

40Nĩkwa omwami wʼeAradĩ, Omukanana, oyo wabya ĩkere eLutambi lwʼeyĩkwa omo 

kihugo kyʼeKanana, mowa engulu yʼeriasa lyʼabana ba Ĩsraelĩ.  

41Kandi mobahongoka erĩlũa oko kitwa kyʼeHorĩ, mobalalirira eSalmona. 

42Mobahongoka erĩlũa eSalmona, mobalalirira ePũnonĩ.  

43Kandi mobahongoka erĩlũa ePũnonĩ, mobalalirira eObotĩ.  

44Mobahongoka erĩlũa eObotĩ, mobalalirira eĨyeAbarĩmũ, oko mutano wʼeMoabũ.  

45Kandi mobahongoka erĩlũa eĨyeAbarĩmũ mobalalirira eDĩbonĩgadĩ. 

46Mobahongoka erĩlũa eDĩbonĩgadĩ, mobalalirira eAlmonĩ-dĩblataĩmũ. 

47Mobahongoka erĩlũa eAlmonĩ-dĩblataĩmũ, mobalalirira oko bitwa byʼeAbarĩmũ, 

embere syʼeNebo.  

48Kandi mobahongoka erĩlũa oko bitwa byʼeAbarĩmũ, mobalalirira omo bwerere 

bwʼeMoabũ hakũhĩ nʼeYorodanĩ eYerĩko.  

49Neryo mobalalirira hakũhĩ nʼeYorodanĩ, erĩlũa eBete-yesĩmotĩ erĩhĩka Abelĩ-sĩtĩmũ 

omo bwerere bwʼeMoabũ.  

50Neryo Omwami Mukulu mwabũga na Musa omo bwerere bwʼeMoabũ hakũhĩ 

nʼeYorodanĩ eYerĩko, ati,  

51Ũbũge nʼabagala ba Ĩsraelĩ, ubwirebo, uti, Omugulu mukasoka eYorodanĩ eriya 

omo kihugo kyʼeKanana, 

52mwasyahiga esyondũlanĩ syosĩ syʼekihugo embere syenyũ, nʼerĩherya amabwe gosĩ 

awabatsĩrwe mwʼesyosanamu, nʼerĩherya esyosanamu syabo syosĩ syʼerĩnũnĩa, 

nʼeritulanga emisaka ahayĩsũmbĩre hosĩ.  

53Kandi mwasyĩmya omo kihugo ekyo mwʼesyombibi, nʼerĩĩkalamo; kusangwa 

nabiribaha ekihugo eribya kyenyũ.  

54Nenyũ mwasyalya ekihugo ekyo mo mwandu omwʼigereka omo bĩtũnga byenyũ; 

oko bandu bangi mwasyaha omwandu mungi, nʼoko bake mwasyahabo omwandu 

muke kwʼaho; ehosĩ omugereko akawira oko mundundi, ekyo kyasyabya kiwe; 

mwasyalyakyo mo mwandu ngʼebihanda byʼabotata wenyũ.  

55Nĩkwa mwamatindahiga esyondũlanĩ syʼekihugo erĩlũa embere syenyũ, neryo abo 

mũkasĩganaya kubo basyabya ngʼemisakisaki omo meso wenyũ, kandi ngʼamahwa 

omo syonganga syenyũ, basyabendererya omo kihugo ekyo mwĩkeremo. 

56Neryo kyasyabya ngoko naganĩraya erikolabo, ko nasyabakola nenyũ nyitya.  

Emiganzo 34 

Emitano yʼekihugo kyʼeKanana 

1Kandi Omwami Mukulu mwabũga na Musa ati,  

2Uhane abana ba Ĩsraelĩ ũbũge nabo uti, Omugulu mũkahĩka omo kihugo kyʼeKanana, 

ekĩ kye kihugo ekyo mwasyalya mo mwandu, ekihugo kyʼeKanana ngʼemitano yakyo 

kwʼiri.  

3Neryo oluhande lwenyũ lwʼelutambi lwʼeyĩkwa lwasyasubulira oko mbwarara 

yʼeSĩnĩ oko lutambi lwʼeEdomũ, nʼomutano wenyũ wʼelutambi lwʼeyĩkwa asyahĩka 

oko ndũlĩ yʼEngetsi yʼomũnyũ erilola endata.  

4Nʼomutano wenyũ asyabinduka erilola elutambi lwʼeyĩkwa lwʼerihetukira 

eAkarabĩmũ, nʼerilaba erĩhĩka eSĩnĩ; nʼerĩlũa eyo, asyalola oko lutambi lwʼeKadesĩ-

barnea; neryo asyalũa aho nʼerĩhĩka eHasarĩdarĩ, nʼerilaba aho erĩhĩka eAsĩmonĩ.  

5Nʼomutano asyabinduka erĩlũa eAsĩmonĩ erĩhĩka oko lũsĩ lwʼeMĩsĩrĩ, nʼendũlĩ yago 

yasyabya oko ngetsi.  

6Neryo busana nʼomutano wʼeyĩkwa, mwasyayira engetsi nene mo mutano wakyo; 

oyo asyabya mutano wenyũ wʼeyĩkwa.  

7Kandi oyo asyabya mutano wenyũ wʼelutambi lwʼendata: erĩtsũka oko Ngetsi Nene 

mwasyahĩra Omutano erĩhĩka oko kitwa kyʼeHorĩ.  

8Nʼerĩlũa oko kitwa kyʼeHorĩ mwasyayitulira Omutano erĩhĩka eLebohamatĩ; 

nʼerisubulira eZedadĩ. 

9Nʼomutano asyayahĩka eZĩfronĩ, nʼerisubulira eHazare-nanĩ; oyo asyabya mutano 

wenyũ wʼolutambi lwʼendata.  

10Kandi mwasyayitulira Omutano wenyũ wʼendata erĩlũa eHazare-nanĩ erĩhĩka 

eSefamũ,  

11nʼomutano oyo asyandagala erĩlũa eSefamũ erĩhĩka eRĩbla, ebwanga bwʼendata 

bwʼeAĩnĩ; nʼomutano asyandagala erĩhĩka oko bwandagala oko lutambi lwʼendata 

lwʼengetsi yʼeKĩneretĩ.  

12Nʼomutano oyo asyandagala erĩhĩka eYorodanĩ nʼerisubulira oko Ngetsi yʼomũnyũ. 

Ekĩ kyasyabya kihugo kyenyũ ngoko mitano yĩtĩmbĩre kukyo.  

13Neryo Musa mwahana abagala ba Ĩsraelĩ ati, Ekĩ kyo kihugo ekyo mwasyalya mo 

nzĩgalya omwʼigereka, ekyo Mwami Mukulu abirihana erihakyo oko bihanda 

mwenda nʼekitswe.  

14Kusangwa ekihanda kyʼabagala ba Rũbenĩ omo bĩtũnga byʼabotata wabo, 

nʼekihanda kyʼabagala ba Gadĩ omo bĩtũnga byʼabotata wabo, nʼoluhande 

lwʼekihanda kya Manase babĩrĩmya enzĩgalya yabo.  

15Ebihanda bibiri nʼoluhande lwʼekihanda babĩrĩmya enzĩgalya yabo eyisirya 

wʼeYorodanĩ eyisirya wʼeYerĩko erilola ebwanga bwʼendata eyo eryuba likasira.  

Amena wʼabagabĩ bʼekihugo 

16Kandi Omwami Mukulu mwabũga na Musa, ati,  

17Aya wa mena wʼabandu abasyabagabira ekihugo eribya mwandu: Eleazarĩ 

omũhererĩ, na Yosũa mugala wa Nũnĩ.  

18Nenyũ mwasyĩmya omũsondolĩ muguma oko buli kihanda, erigaba ekihugo eribya 

mwandu.  

19Nʼaya wa mena wʼabalume abʼoko kihanda kya Yũda, Kalebũ mugala wa Yefũne.  

20Nʼomo kihanda kyʼabagala ba Sĩmeonĩ, Semũelĩ mugala wa Amĩhũdĩ.  

21Omo kihanda kya Benyamĩna, Elĩdadĩ mugula wa Kĩsĩlonĩ.  

22Nʼomo kihanda kyʼabagala ba Danĩ omũsondolĩ ye Bũkĩ mugala wa Yogĩlĩ.  

23Nʼomo bagala ba Yosefũ, omo kihanda kyʼabagala ba Manase omũsondolĩ ye 

Hanĩelĩ mugala wa Efodĩ.  

24Nʼomo kihanda kyʼabagala ba Efũraĩmũ omũsondolĩ ye Kemũelĩ mugala wa 

Sĩfitanĩ.  

25Nʼomo kihanda kyʼabagala ba Zebũlũnĩ omũsondolĩ ye Elĩzafanĩ mugala wa 

Parũnaka.  

26Nʼomo kihanda kyʼabagala ba Ĩsakarĩ omũsondolĩ ye Palatĩelĩ mugala wa Azanĩ.  

27Nʼomo kihanda kyʼAbaaserĩ omũsondolĩ ye Ahĩhũdĩ mugala wa Selomĩ.  

28Nʼomo kihanda kyʼabagala ba Nafũtalĩ omũsondolĩ ye Pedahelĩ mugala wa 

Amĩhũdĩ.  

29Aba bo Mwami Mukulu ahana ati bagabire abagala ba Ĩsraelĩ bʼomwandu omo 

kihugo kyʼeKanana.  

 

Emiganzo 35 

Emĩyĩ eyahabawa Abalawĩ 

1Neryo Omwami Mukulu mwabũga na Musa omo bwerere bwʼeMoabũ oko Yorodanĩ 

eyisirya wʼeYerĩko, ati,  

2Uhane abagala ba Ĩsraelĩ bahe Abalawĩ omo mwandu wʼenzĩgalya yabo emĩyĩ 

yʼerĩĩkalamo; kandi mwasyaha Abalawĩ bʼolũlĩsĩryo olũtĩmbĩre oko mĩyĩ eyo.  

3Basyĩkala omo mĩyĩ eyo, nʼolũlĩsĩryo lwabo lwasyabya busana nʼebihangulo byabo, 

na busana nʼebindu byabo, kandi busana nʼesyonyama syabo syosĩ. 

4Nʼolũlĩsĩryo lwʼemĩyĩ, olo mwasyaha Abalawĩ, lwasyabya lũkatsũka oko kĩyĩte 

kyʼomũyĩ erilola eyĩhya okwʼirenga metere magana ani nʼamakũmĩ ndatu (460) oko 

mbande syosĩ.  

5Nenyũ mwasyalenga eyĩhya wʼomũyĩ busana nʼebwanga bwʼendata metere magana 

mwenda nʼamakũmĩ abiri (920), na busana nʼoluhande lwʼelutambi lwʼeyĩkwa metere 

magana mwenda nʼamakũmĩ abiri (920), kandi busana nʼoluhande lwʼeyĩkwa metere 

amagana mwenda nʼamakũmĩ abiri (920), na busana nʼoluhande lwʼelutambi 

lwʼendata metere magana mwenda nʼamakũmĩ abiri (920), omũyĩ iniane omo katĩkatĩ. 

Obũ bo bũlĩsĩryo bwʼemĩyĩ.  

6Nʼemĩyĩ eyo mwasyaha Abalawĩ yasyabya mĩyĩ ndatu yʼeribaliramo, eyo mwasyaha 

busana nʼoyũlĩta omundu erisagirako; nʼakandi mwasyatomekera kwʼemĩyĩ makũmĩ 

ani nʼeyĩbĩrĩ (42).  

7Nʼemĩyĩ yosĩ eyo mwasyaha Abalawĩ yasyabya mĩyĩ makũmĩ ani nʼomunani (48); 

mwasyaha yobo haguma nʼamalĩsĩryo wayo.  

8Kandi busana nʼemĩyĩ eyo mwasyaha bagala ba Ĩsraelĩ omo nzĩgalya, oko bangi 

mwasyĩmya mingi; nʼoko bake mwasyĩmya mike; obuli mundu asyaha omo mĩyĩ yiwe 

oko Balawĩ omo lulengo lwʼenzĩgalya yiwe eyo asyalya mo mwandu.  

Emĩyĩ yʼobusagiro 

9Kandi Omwami Mukulu mwabũga na Musa ati,  

10Ũbũge nʼabagala ba Ĩsraelĩ, ubwirebo uti, Omugulu mukasoka eYorodanĩ erĩhĩka 

omo kihugo kyʼeKanana,  

11mwasyayisoga emĩyĩ eribya mĩyĩ yʼeribaliramo busana nenyũ, neryo oyũkĩta 

omundu omwʼĩbũlĩkĩra iniatoka erisagirako. 

12Nʼemĩyĩ eyo yasyabya busayiro busana nenyũ oko mũkĩsya, neryo oyũkĩta omundu 

siahole, ate ahĩka aho asyimanira embere syʼendeko busana nʼeritswera.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

13Nʼemĩyĩ eyo mwasyahigula busana nenyũ yasyabya mĩyĩ ndatu yʼeribaliramo.  

14Mwasyaha emĩyĩ ĩsatu eyisirya oko Yorodanĩ, nʼemĩyĩ ĩsatu omo kihugo 

kyʼeKanana; yasyabya mĩyĩ yʼeribaliramo. 

15Busana nʼabana ba Ĩsraelĩ, na busana nʼowʼehandi, na busana nʼomubunga omo 

katĩkatĩ kenyũ, emĩyĩ ndatu eyĩ yasyabya busana nʼobubaliro, neryo obuli mundu 

oyũkĩta omundu ĩnĩakabũlĩkĩra iniatoka erisagirayo.  

16Nĩkwa amabya amũswĩraya nʼekindu kyʼekyuma, akahola, iye nĩ mwĩtĩ; nʼomwĩtĩ 

asyĩtwa kwenene.  

17Kandi amabya amũswĩraya omwʼĩbwe eriri omo byala, akahola, iye nĩ mwĩtĩ, 

nʼomwĩtĩ asyitwa kwenene.  

18Kutse amabya amũswĩraya nʼekindu kyʼomuti ekiri omo byala biwe, akahola, iye nĩ 

mwĩtĩ; nʼomwĩtĩ asyĩtwa kwenene.  

19Omũkĩsya wʼomusasi ĩyowene asyĩta omwĩtĩ oyo; omugulu akahĩndana naye 

asyamwĩta.  

20Kandi amabya alĩamũkũna busana nʼekĩnĩga, kutse amugusa kwʼekindu, 

akamũlĩmbya, neryo akahola,  

21kutse omo bũyĩgũ amũswĩraya omo byala, akahola; oyo wamũswĩraya asyĩtwa 

kwenene, iye nĩ mwĩtĩ; omũkĩsya wʼomusasi asyĩta omwĩtĩ omugulu akahĩndana naye.  

22Nĩkwa amamũkũna lũba butsira bũyĩgũ, kutse erimugusa kwʼekĩndũkĩ butsira 

erĩmũlĩmbya,  

23kutse erĩbwe, ekikaleka omundu akahola, isialitamulangira, likamutogerako, 

akahola, iye sĩ nzĩgũ yiwe, kutse sialitasonda erimukola nabi.  

24Neryo endeko yasyatswera omo katĩkatĩ kʼomũswĩrya nʼomũkĩsya wʼomusasi 

ngʼamahamulo aya kwʼali.  

25Nʼendeko yasyalamya oyũlĩta omundu omo byala byʼomũkĩsya wʼomusasi, 

nʼendeko yasyamũsũbya oko mũyĩ wuwe wʼeribalirako, ogo asagirako; naye 

asyĩkalamo erĩhĩka oko luholo lwʼomũhererĩ mukulu, oyo wahakabĩbawa amagũta 

abũyĩrĩre.  

26Nĩkwa omundu oyo wĩta omundu amakiruka Omutano wʼomũyĩ wuwe 

wʼeribalirako nomo yangabya ndambĩ yahi, eyo akasagirako,  

27nʼomũkĩsya wʼomusasi akamubana eyĩhya oko mutano wʼomũyĩ wuwe 

wʼeribalirako, nʼomũkĩsya wʼomusasi akĩta oyo wĩta omundu; siendisyabya ko 

musango wʼomusasi.  

28Kusangwa abya atolere erĩĩkala omo mũyĩ wuwe wʼeribalirako erĩhĩka okwʼikola 

lyʼomũhererĩ mukulu; nĩkwa enyũma wʼoluholo lwʼomũhererĩ mukulu, oyo wĩta 

omundu asyasuba omo kihugo kyʼenzĩgalya yiwe.  

29Emyatsi eyĩ yasyabya kihano nʼekihamulo omo syondengo syenyũ syosĩ omo 

manyũmba wenyũ gosĩ.  

30Oyũkĩta omundu, omwĩtĩ asyĩtwa okwʼĩtũlago lyʼabalangĩrĩ; sihali mundu 

wasyakwa busana nʼerĩtũlago lyʼomũlangĩrĩ muguma.  

31Kandi sĩmũsyĩmaya endongolya busana nʼengebe yʼomwĩtĩ, oyuli nʼembuga 

yʼoluholo; nĩkwa asyĩtwa kwenene.  

32Kandi sĩmũsyĩmaya endongolya busana nʼoyulyasagira omo mũyĩ wuwe 

wʼeribalirako, ati atoke erĩĩkala omo kihugo erĩhĩka oko luholo lwʼomũhererĩ.  

33Neryo sĩmũsyetsandaya ekihugo mulimo, kusangwa omusasi akatsandaya ekihugo; 

kusangwa sihali endĩhĩ eyangayirwa busana nʼekihugo busana nʼomusasi 

owakũtawamo, go nʼomusasi wʼoyũlyũtago. 

34Nenyũ sĩmũsyetsandaya ekihugo ekyo mwĩkeremo, omo nyĩkere; kusangwa ĩngye, 

Mwami Mukulu, nyĩkere omo katĩkatĩ kʼabagala ba Ĩsraelĩ.  

Emiganzo 36 

Omwandu wʼekihanda 

1Neryo abakulu bʼebĩtũnga byʼabotata byʼekihanda kyʼabagala ba Gĩleadĩ, mugala wa 

Makĩrĩ, mugala wa Manase, wʼebĩtũnga byʼabagala ba Yosefũ, mobasegera hakũhĩ, 

mobabũgĩra embere sya Musa, nʼembere syʼabasondolĩ, abakulu bʼebĩtũnga 

byʼabotata byʼabagala ba Ĩsraelĩ.  

2Mobabũga bati, Omwami Mukulu mwahana omukama wage eriha ekihugo mo 

mwandu okwʼigereka oko bagala ba Ĩsraelĩ; kandi omukama wage mwahanwa 

nʼOmwami Mukulu eriha omwandu wa Zelofehadĩ mugala wetu oko bali buwe.  

3Kandi bamahĩkĩbwa nʼabagala bʼebindi bihanda byʼabana ba Ĩsraelĩ, neryo omwandu 

wabo ĩnĩalũsĩbwa oko botata wetu, iniatomekerwa oko mwandu wʼekihanda ekyo 

basyabyako; neryo omwandu asyalũsĩbwa okwʼigereka lyʼomwandu wetu.  

4Nʼomugulu eYũbĩle yʼabana ba Ĩsraelĩ yasyahĩka, omwandu wabo asyatomekerwa 

oko mwandu wʼekihanda ekyo baliko; neryo omwandu wabo ĩnĩalũsĩbwa omo 

mwandu wʼekihanda kyʼabotata wetu.  

5Neryo Musa mwahana abana ba Ĩsraelĩ ngʼekĩnywa kyʼOmwami Mukulu, ati, 

Ekihanda kyʼabagala ba Yosefũ kĩkabũga ndeke.  

6Oyũ go mwatsi ogo Mwami Mukulu abiritegeka busana nʼabali ba Zelofehadĩ, ati, 

Bahĩkĩbawe nʼabo banzĩre; nĩkwa litolere ĩbahĩkĩbwa omo kĩtũnga kyʼekihanda kya 

tata wabo.  

7Neryo sihendisyabya mwandu wʼabagala ba Ĩsraelĩ owakandĩsyahũmĩra oko kindi 

kihanda nʼekindi kihanda; kusangwa abagala ba Ĩsraelĩ basyamakirira obuli mundu 

oko mwandu wʼekihanda kyʼabotata wuwe.  

8Nʼobuli mwali, oyuwite omwandu omo kihanda kyahi omo bagala ba Ĩsraelĩ, asyabya 

mũkalĩ wʼomundu wʼekĩtũnga kyʼekihanda kya tata wuwe, abagala ba Ĩsraelĩ batoke 

erĩsĩgalya obuli mundu omwandu wʼabotata wuwe.  

9Neryo Sihabye omwandu owakahũmĩra oko kihanda kiguma eriya oko kindi 

kihanda; kusangwa ebihanda byʼabagala ba Ĩsraelĩ byasyamakirira obuli mundu oko 

mwandu wuwe.  

10Ngoko Mwami Mukulu ahana Musa, litya abali ba Zelofehadĩ mobakola batya;  

11kusangwa Mala, Tĩrza, na Hogla, na Mĩlka, na Noa, bali ba Zelofehadĩ, 

mobahĩkĩbwa nʼabagala bʼĩse-mulere wabo.  

12Mobahĩkĩbwa omo bĩtũnga byʼabagala ba Manase, mugala wa Yosefũ; nʼomwandu 

wabo mwĩkala omo kihanda kyʼebĩtũnga kya tata wabo.  

13Ebĩ bye bihano nʼebilayiro ebyo Mwami Mukulu ahana bagala ba Ĩsraelĩ omo buno 

bwa Musa omo bwerere bwʼeMoabũ hakũhĩ nʼeYorodanĩ eyisirya kwʼeYeriko.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Eryibuka Ebihano 

Eryibuka Ebihano 1 

Musa akagambula omwatsi wʼolugendo lwabo 

1Ebĩ byo bĩnywa ebyo Musa abũga nʼAbaĩsraelĩ bosĩ eyisirya wʼeYorodanĩ omo 

mbwarara, omo Araba owalolĩre eSũfũ, omo katĩkatĩ kʼeParanĩ, nʼeTofelĩ, nʼeLabanĩ, 

nʼeHazerotĩ, nʼeDĩzahabũ.  

2Ni lugendo lwʼebiro ĩkũmĩ na kiguma erĩlũa eHorebũ omo nzira yʼekitwa kyʼeSeĩrĩ 

erĩhĩka eKadesĩ-Barnea.  

3Kandi omo mwaka wʼamakũmĩ ani, omo mukera wʼerĩkũmĩ nʼomuguma, nʼoko kiro 

kyʼerĩtsũka omukera, Musa mwabũga nʼabana ba Ĩsraelĩ ebyosĩ ebyo Mwami Mukulu 

amuha erihanabo;  

4enyũma wʼerĩswĩrya Sĩhonĩ, omwami wʼAbaamorĩ, oyo wabya wĩkere eHesĩbonĩ, na 

Ogĩ omwami wʼeBasanĩ, oyo wabya wĩkere eAstarotĩ, eEdĩreĩ.  

5Eyisirya wʼeYorodanĩ, omo kihugo kyʼeMoabũ, Musa mwatsũka erĩtũla ekihano ekĩ 

ati,  

6Omwami Mukulu Nyamuhanga wetu mwabũga netu eHorebũ, ati, Mwamĩkala oko 

kitwa ekĩ ko bingaho.  

7Mũbũnũkale, muhongoke, mugende oko kihugo kyʼebitwa ebyʼAbaamorĩ, na hakũhĩ 

nʼaho, omo Araba, omo kihugo kyʼebitwa, nʼomo bwerere, nʼelutambi lwʼeyĩkwa, 

nʼoko mũsike wʼengetsi, ekihugo kyʼAbanya Kanana, nʼeLebanonĩ, erĩhĩka oko lũsĩ 

lunene, olũsĩ lwʼeFũratĩ.  

8Mũlebaye, nabĩrĩhĩra ekihugo embere syenyũ; muyemo mwĩmaye ekihugo ekyo 

Mwami Mukulu alahĩrĩraya abotata wenyũ, Abrahamũ, na Ĩsaka, na Yakobo eriha 

kyobo nʼoko bana babo enyũma kubo.  

9Kandi monabwirabo oko mugulu oyo, nyiti, Sinangatoka eribaheka ĩngyowene,  

10Omwami Mukulu Nyamuhanga wenyũ abĩrĩbakanyĩrĩrya, neryo mũlebaye, 

mũnabwĩre muli bangana nʼesyongũnũnũ syʼekyanya omo nzige.  

11Omwami Mukulu, Nyamuhanga wʼabotata wenyũ, abakanyĩrĩraye engendo elfu 

kwilaba ko muli, nʼeribatsumula, ngoko abiribalaga! 

12Nangatoka nyiti eriheka obũlĩtohe bwenyũ, nʼemiheke yenyũ, nʼamalwa wenyũ 

kwehĩ?  

13Muyisoge abandu bʼamenge nʼeriminya, ababirikola omũbĩrĩ, oko bihanda byenyũ, 

nage nasyahĩrabo mo bakulu benyũ. 

14Nenyũ momwanyĩsũbĩrya muti, Omwatsi ogo wabĩrĩbũga owene erikolago.  

15Neryo monĩmya abakulu bʼebihanda byenyũ, abandu bʼamenge, ababirikola 

omũbĩrĩ, monahĩrabo mo bakulu benyũ, abasondolĩ bʼamaelfu, nʼabasondolĩ 

bʼamagana, nʼabasondolĩ bʼamakũmĩ atanu, nʼabasondolĩ bʼerĩkũmĩ, nʼabakulu oko 

bihanda byenyũ ko biri.  

16Neryo monahana abatswerĩ benyũ oko mugulu oyo, nyiti, Mowe emyatsi omo 

katĩkatĩ kʼabagala benyũ, mutswere eritunganene omo katĩkatĩ kʼomundu nʼomugala 

wabo, kutse owʼehandi, oyuli naye.  

17Isimwasombola bandu omwʼitswera; mwasyowa abake-bake nʼabakulu-bakulu omo 

lulengo luguma; simubahe ameso wʼabandu; kusangwa eritswera ni rya Nyamuhanga; 

nʼomwatsi owakalĩre kwĩnywe mwasyandeterago, mowago. 

18Nʼoko mugulu oyo monabahana emyatsi yosĩ eyo mwangakola.  

19Neryo motwahongoka erĩlũa eHorebũ, motwalaba omo mbwarara yosĩ eyo eyĩkalĩre 

eyo mwalangira, omo nzira ikagendera omo kihugo kyʼebitwa kyʼAbaamorĩ, ngoko 

Mwami Mukulu Nyamuhanga wetu atuhana; neryo motwahĩka eKadesĩ-Barnea.  

20Kandi monabũga nenyũ nyiti, Mwamahĩka oko kihugo kyʼebitwa kyʼAbaamorĩ, 

ekyo Mwami Mukulu Nyamuhanga wetu akatuha.  

21Lebaya, Omwami Mukulu Nyamuhanga wenyũ abĩrĩhĩra ekihugo embere syenyũ; 

muhetuke, mwĩmayekyo, ngoko Mwami Mukulu, Nyamuhanga wʼaboso-kulu wenyũ, 

abĩrĩbũga nenyũ. Simubahe, kutse sĩmũhahũkaye emitima.  

22Nenyũ momwambĩkako hakũhĩ obuli muguma wa kwĩnywe, muti, Tutume abandu 

bʼembere syetu, bayalinge ekihugo busana netu, batuletere engulu yʼenzira eyitutolere 

erihetukamo, nʼemĩyĩ eyo twasyahĩkamo.  

23Nʼomwatsi oyo mwanyĩtsemesya ndeke; neryo monahamba abandu ĩkũmĩ nʼababiri; 

busana nʼobuli kihanda, mundu muguma.  

24Neryo mobaswabũnũkala mobahetuka omo kihugo kyʼebitwa, mobahĩka oko musya 

wʼeEskolĩ, mobalingakyo.  

25Kandi mobĩmya oko bĩgũma byʼekihugo ekyo omo byala byabo, mobatuleterabyo, 

kandi mobatuletera engulu, bati, Ni kihugo kyowene ekyo Mwami Mukulu 

Nyamuhanga wetu akasonda erituha.  

Erĩtendĩrĩga lya Ĩsraelĩ 

26Nĩkwa momũtaliga erihetukirayo, nĩkwa momwapona erihana lyʼOmwami Mukulu 

Nyamuhanga wenyũ.  

27Kandi momwamũsĩnĩngũlĩra omo mahema wenyũ, muti, Kusangwa Omwami 

Mukulu mwatũkwa obusu, abĩrĩtũlũsya omo kihugo kyʼeMĩsĩrĩ, erituhotera omo byala 

byʼAbaamorĩ, erĩtũherya.  



338 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

28Twasyahetukira hahi kwehĩ? Abagala betu babĩrĩhahũkya emitima yetu, bati, 

Abandu ni bangi, ni bali-bali kwĩtwe; emĩyĩ ni minene-minene, kandi ĩkangatĩre 

erĩhĩka omo kyanya; kandi twabirilola yʼoko bagala ba Anakĩ eyo.  

29Neryo monababwira nyiti, Simubahe, sĩmũkwebo buba.  

30Omwami Mukulu Nyamuhanga wenyũ oyukagenda embere syenyũ, asyabalwira 

ngʼebyosĩ ebyo abakolera omo meso wenyũ eMĩsĩrĩ,  

31Nʼomo mbwarara, eyo mwalangirira ngoko Mwami Mukulu abaheka, ngoko mundu 

akaheka mugala wuwe, omo nzira yosĩ mwasiramo erĩhĩka hano. 

32Nĩkwa omo mwatsi oyo momũtĩkĩrĩrya Omwami Mukulu Nyamuhanga wenyũ,  

33oyo wababera embere omo nzira, eribasondera omwanya wʼerihanda amahema 

wenyũ. Omo kiro iniakabasondola omo muliro, nʼomo musibo iniakabasondola omo 

kĩtũ nʼerĩbakangya enzira eyo mwangalabamo.  

34Neryo Omwami Mukulu mwowa omulenge wʼebĩnywa byenyũ, neryo mwahitana, 

mwalahĩrya, ati,  

35Kwenene sihali nʼomuguma gʼoko bandu aba bʼolulengo lubi olũ oyo wasyalangira 

ekihugo kyowene, ekyo nalahĩrĩraya erihakyo abotata wenyũ,  

36nina Kalebũ mugala wa Yefũne; iye asyalangirakyo; kandi nasyamuha ekihugo 

ekyo abĩrĩhĩrako ekisando kiwe, nʼoko bana buwe, kusangwa abirikwamirira ndeke 

Omwami Mukulu. 

37Kandi Omwami Mukulu mwanyihitanako busana nenyũ, ati, Nawe 

siwendisyingirayo.  

38Yosũa mugala wa Nũnĩ, oyo wimene embere syawe asyingirayo; ũmũhamĩraye; 

kusangwa asyaleka Ĩsraelĩ inialyakyo mo mwandu.  

39Kandi abana benyũ, abo mwahula muti, Basyabya banyegwa, nʼabana benyũ, 

abatawite menge mũnabwĩre eriminya ekibuya kutse ekibi, basyingirayo, bo 

ngasyahakyo, nabo basyasĩgalyakyo.  

40Nĩkwa Ĩnywe, mũbũnũkale, muhongoke omo mbwarara omo nzira yʼEngetsi 

yʼEngula.  

41Neryo momwanyĩsũbĩrya muti, Twabirikola nabi oko Mwami Mukulu, 

tukandihetuka eriyalwa, ngʼebyosĩ ebyo Mwami Mukulu Nyamuhanga abiritulayira. 

Nenyũ momwayisengera obuli mundu ebindu byʼamalwa biwe, imukanguha 

erihetukira oko kihugo kyʼebitwa.  

42Neryo Omwami Mukulu mwabũga nage ati, Ubwirebo uti, Simuhetuke, kutse 

eriyalwa; kusangwa Sindi omo katĩkatĩ kenyũ; mũkasyakĩndwa embere wʼesyonzĩgũ 

syenyũ.  

43Ko nababwira nyitya, nenyũ momutahulikirira; nĩkwa momwapona erihana 

lyʼOmwami Mukulu, momwayikuna, momwahetukira oko kihugo kyʼebitwa.  

44Neryo Abaamorĩ, ababya bĩkere omo kihugo kyʼebitwa, mobabatanga-tanganĩa, 

nʼeribahiga, ngʼesyonzuki ko sikarara, nʼerĩbahĩnola eSeĩrĩ erĩhĩka eHorma.  

45Nenyũ momwasubula nʼeririra embere syʼOmwami Mukulu; nĩkwa Omwami 

Mukulu mwatahulikirira omulenge wenyũ, kutse eribategera amatwĩ.  

46Busana nʼekyo momwĩkala eKadesĩ ebiro bingi, ngʼebiro ebyo mwĩkalayo.  

Eryibuka Ebihano 2 

Olugendo erĩlũa eKadesĩ 

1Neryo motwabũnũkala motwahongoka eriya omo mbwarara omo nzira yʼEngetsi 

yʼEngula, ngoko Mwami Mukulu ambwira; neryo motwatĩmba-tĩmba oko kitwa 

kyʼeSeĩrĩ ebiro bingi.  

2Kandi Omwami Mukulu mwabũga nage, ati,  

3Mwamatatĩmba-tĩmba oko kitwa ekĩ ko bingaho; mũbũnũkale mulole elutambi 

lwʼendata,  

4uhane abandu, uti, Mukayalaba oko mutano wʼabagala benyũ abana ba Esaũ, abĩkere 

eSeĩrĩ; nabo basyabubaha. Neryo muyibombeke ndeke;  

5simulwe nabo; kusangwa sindiendisyabaha oko kihugo kyabo, iyihi, kutse ahʼerĩhĩra 

obulyatiro bwʼekisando; kusangwa nabiriha Esaũ yʼekitwa kyʼeSeĩrĩ eribya enzĩgalya 

yiwe.  

6Mwasyagula kubo kwʼakalyo omo bĩtsĩpa, imomwalya; kandi mwasyagula kubo 

kwʼamagetsi omo bĩtsĩpa, ĩmomwapũlya.  

7Kusangwa Omwami Mukulu Nyamuhanga wenyũ abiribatsumula omo byosĩ 

mwabirikola. Abiriminya olugendo lwenyũ omo mbwarara nene eyĩ. Emyaka makũmĩ 

ani eyĩ Omwami Mukulu Nyamuhanga wenyũ mwabya nenyũ; simulitabula kindu.  

8Neryo motwatwangana oko bagala betu, abana ba Esaũ, abĩkere eSeĩrĩ hali oko nzira 

yʼeAraba nʼehali oko Elatĩ, nʼehali oko eEzĩonĩ-Geberĩ. Kandi motwabũnũkala 

motwalaba omo nzira yʼembwarara yʼeMoabũ.  

9Kandi Omwami Mukulu mwambwira ati, Sũtsenga-tsengaye Moabũ, kutse sigulwe 

nabo; kusangwa sindiendisyakuha ekihugo kiwe mo nzĩgalya; kusangwa nabiriha 

abana ba Lotĩ eArĩ mo nzĩgalya.  

10(Abaemĩmũ mobĩkalayo erĩmbere, abandu bakulu, nʼabangi, nʼabali-bali, 

ngʼAbaanakĩ.  

11Aba nabo bakaganzawa mo Rafaĩmũ, nga Anakĩ; nĩkwa Abamoabũ mobahulabo mo 

Emĩmũ.  

12NʼAbahorĩ mobĩkala eSeĩrĩ erĩmbere, nĩkwa abana ba Esaũ mobasuba omo mwanya 

wabo; mobaheryabo, mobĩkala omo mwanya wabo; ngoko Ĩsraelĩ akola oko kihugo 

kyʼenzĩgalya yiwe, eyo Mwami Mukulu ahabo.) 

13Lino muhangane, musoke olũsĩ lwʼeZeredĩ. Neryo motwasoka olũsĩ lwʼeZeredĩ.  

14Neryo omugulu twabya tũkalũa eKadesĩ-Barnea, erĩhĩka aho twasokera olũsĩ 

lwʼeZeredĩ yabya emyaka makũmĩ asatu nʼomunani; erĩhĩka aho lulengo lwʼabandu 

bʼamalwa baholera omo katĩkatĩ kʼekilaliriro, ngoko Mwami Mukulu alahĩrayabo.  

15Kandi ebyala byʼOmwami Mukulu mobyalwa nabo, erĩheryabo omo kilaliriro, 

erĩhĩka aho abosĩ bamabiholera.  

16Neryo abandu bosĩ bʼamalwa babere babihola omo katĩkatĩ kʼabandu, 

17Omwami Mukulu mwambwira ati,  

18Mũnabwĩre ukandisokera eArĩ, Omutano wʼeMoabũ.  

19Kandi omugulu ũkandĩhĩka eyisirya oko bana ba Amonĩ, sũtsenga-tsengayebo, kutse 

erĩhĩtanĩabo; kusangwa sindiendisyakuha ekihugo kyʼabana ba Amonĩ mo nzĩgalya; 

kusangwa nabirihakyo oko bana ba Lotĩ mo nzĩgalya.  

20[Nʼekihugo ekyo nibya kikahulawa mo kya Refaĩmũ; Refaĩmũ babya bĩkereho kera; 

nĩkwa Abaamonĩ mobahulabo mo Bazamũzũmĩ,  

21ni bandu bakulu, ni bangi, nʼabali-bali, ngʼAbaanakĩ; nĩkwa Omwami Mukulu 

mwaheryabo; mobasingulabo, kandi mobĩkala omo mwanya wabo;  

22ngoko akolera abana ba Esaũ, abĩkere eSeĩrĩ, omugulu aheraya Abahorĩ embere 

syabo; mobasingulabo, mobĩkala omo myanya yabo erĩhĩka mũnabwĩre.  

23Neryo Abaawĩ, abĩkala omo mĩyĩ erĩhĩka eGaza, neryo Abakafũtorĩ abalũa 

eKafũtorĩ, mobaheryabo mobĩkala omo mwanya wabo. ] 

24Muhangane, muhongoke omo lugendo lwenyũ musoke omusya wa Amonĩ. Lebaya! 

Nabiriha Sĩhonĩ, Mũamorĩ, omwami wʼeHesĩbonĩ, nʼekihugo kiwe omo byala byenyũ; 

mũtsũke erĩsĩgalyakyo, mulwe naye.  

25Mũnabwĩre ngandĩtsũka erĩhĩra olubahwa ũkwʼĩnywe, nʼobuba busana nenyũ oko 

bandu abali ehosĩ eyĩkwa oko bũtũkũ, nabo omugulu bakandĩsyowa engulu yenyũ, 

basyatitimana, ibabya nʼerisegetulwa busana nenyũ.  

26Nage monatuma abakwenda erĩlũa omo mbwarara yʼeKedemotĩ eriya uku Sĩhonĩ 

omwami wʼeHesĩbonĩ nʼebĩnywa byʼobuholo, nyiti,  

27Uleke nyilabe omo kihugo kyawe; ngandisyalaba omo nzira nene, 

sindiendisyakebera oko byala byʼamali kutse ebyʼamalembe. 

28Wasyanyĩgũlya akalyo oko franka, nyirye; umbe nʼamagetsi oko franka, nyĩpũlaye; 

Uleke nyilabe risa omo bisando byage;  

29ngoko bana ba Esaũ banyikolera abĩkere eSeĩrĩ, nʼAbamoabũ abĩkere eArĩ; erĩhĩka 

aho nasyasokera eYorodanĩ omo kihugo ekyo Mwami Mukulu Nyamũhanga wetu 

akatuha.  

30Nĩkwa Sĩhonĩ omwami wʼeHesĩbonĩ mwatalĩga tukalaba omo kihugo kiwe; 

kusangwa Omwami Mukulu Nyamuhanga wawe mwakalya ekĩrĩmũ kiwe, mwayira 

omutima wuwe mo mutsibu, iniatoka erimuhotera omo byala byenyũ, ngoko kiri 

mũnabwĩre.  

31Kandi Omwami Mukulu mwambwira, ati, Lebaya, nabĩrĩtsũka erihotera Sĩhonĩ 

nʼekihugo kiwe embere syawe; Ũtsũke erĩĩmyakyo, iwatoka erĩsĩgalya ekihugo kiwe.  

32Neryo Sĩhonĩ mwahuluka eritubambira, iye nʼabandu buwe bosĩ, omo malwa 

eYahasa.  

33Neryo Omwami Mukulu Nyamuhanga wetu mwamũhĩra embere syetu; netu 

motwamũkĩnda, nʼabagala buwe, nʼabandu buwe bosĩ. 

34Oko mugulu oyo motwĩmya emĩyĩ yiwe yosĩ motwatĩnda ndeke abalume, nʼabakalĩ 

nʼabana balere, bʼobuli mũyĩ. Motũtasĩganĩa nʼomuguma.  

35Sye nʼesyonde twĩmaya mo minyego busana netu, haguma nʼebindu ebyo byʼemĩyĩ 

eyo twanyega.  

36Erĩtsũka eAroerĩ owali oko mũsĩke wʼomusya wʼeArnonĩ, nʼoko mũyĩ owali omo 

musya, erĩhĩka eGĩleadĩ, sihabya mũyĩ muli owatulema. Omwami Mukulu 

Nyamuhanga wetu mwatuha eyosĩ. 

37Nĩkwa momutagenda hakũhĩ nʼekihugo kyʼabana ba Amonĩ, oko mukyingyi gosĩ 

wʼolũsĩ Yaboko, nʼemĩyĩ yʼekihugo kyʼebitwa, nʼehosĩ eyo Mwami Mukulu 

Nyamuhanga wetu atukaga.  

 

Eryibuka Ebihano 3 

Erĩkĩnda eHesĩbonĩ nʼeBasanĩ 

1Neryo motwabũnũkala, motwahetuka omo nzira yʼeBasanĩ; na Ogĩ omwami 

wʼeBasanĩ mwahuluka eritubambira omo malwa, iye nʼabandu buwe bosĩ.  

2Nĩkwa Omwami Mukulu mwambwira, ati, Sigumubahe; kusangwa nabĩrĩmũhĩra, 

nʼabandu buwe bosĩ, nʼekitaka kiwe, omo byala byawe; neryo wasyamukola ngoko 

wakola Sĩhonĩ omwami wʼAbaamorĩ, oyo wabya ĩkere eHesĩbonĩ.  

3Omwami Mukulu Nyamuhanga wetu mwahĩra Ogĩ omo byala byetu nibya, 

nʼomwami wʼeBasanĩ, nʼabandu buwe bosĩ; kandi motwamũtĩnda erĩhĩka aho isihali 

oyo wamusakako.  

4Kandi oko mugulu oyo motwahamba emĩyĩ yiwe yosĩ; isihali omũyĩ ogo 

tutabanyega; emĩyĩ makũmĩ ndatu, ekihugo kyosĩ kyʼeArgobũ, obwami bwa Ogĩ 

eBasanĩ. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

5Emĩyĩ yosĩ eyo ĩyĩkangatĩre omo syonyĩhĩmbo nyiri-nyiri, nʼesyongyo, nʼemĩkangĩ; 

kandi emĩyĩ mingi kutsibu eyite ko nyĩhĩmbo.  

6Motwatĩndayo ndeke ngoko twakola Sĩhonĩ omwami wʼeHesĩbonĩ, erĩtĩnda ndeke 

abalume nʼabakalĩ nʼabana bʼobuli mũyĩ.  

7Nĩkwa ebihangulo byosĩ, nʼebindu ebyo byʼemĩyĩ, motwanyegabyo busana netu.  

8Oko mugulu oyo motwĩmya ekihugo erĩlũsyakyo omo byala byʼabami babiri 

bʼAbaamorĩ ababya eyisirya wʼeYorodanĩ oko musya wʼeArnonĩ erĩhĩka oko kitwa 

kyʼeHermonĩ. 

9[Abanya Sĩdonĩ bakahula Hermonĩ mo Sĩrĩonĩ, nʼAbaamorĩ bakahulago mo Senĩrĩ; ] 

10Emĩyĩ yosĩ yʼebwerere, nʼeGĩleadĩ yosĩ, nʼeBasanĩ, erĩhĩka oko Saleka nʼeEdĩreĩ, 

emĩyĩ yʼobwami bwa Ogĩ eBasanĩ.  

11[Kusangwa Ogĩ omwami wʼeBasanĩ ĩyowene mwasĩgala oko basĩgalira bʼeRefaĩmũ; 

engyingo yiwe yabya engyingo yʼekyuma; iri eRaba ewʼabana ba Amonĩ. Obuli 

bwayo bwabya metere ĩnĩ, nʼobugali bwayo bwabya hakũhĩ na metere ĩbĩrĩ. ] 

12Nʼoko mugulu oyo motwĩmya ekihugo ekĩ mo nzĩgalya, erĩtsũka eAroerĩ, omũyĩ 

owali hakũhĩ nʼomusya wʼeArnonĩ, nʼoluhande lwʼekihugo kyʼebitwa kyʼeGĩleadĩ, 

nʼemĩyĩ yakyo monahayo Abarũbenĩ nʼAbagadĩ. 

13Oluhande lwasĩgala lwʼeGĩleadĩ, nʼeBasanĩ yosĩ, obwami bwa Ogĩ, monahabyo oko 

luhande lwʼekihanda kya Manase; ekihugo kyosĩ kya Argobũ, kyʼeBasanĩ kyosĩ. Kyo 

kikahulawa mo kihugo kyʼAbarefaĩmũ. 

14Yaĩrĩ mugala wa Manase mwĩmya ekihugo kyosĩ kyʼeArgobũ, erĩhĩka oko mutano 

wʼAbagesũrĩ nʼAbamaaka, neryo mwahulayo mo Basanĩ, ngʼerĩna liwe, Hawo-yaĩrĩ, 

erĩhĩka na mũnabwĩre.  

15Na Makĩrĩ monamuha eGĩleadĩ. 

16Nʼoko Barũbenĩ nʼAbagadĩ monahabo erĩtsũka eGĩleadĩ erĩhĩka oko musya 

wʼeArnonĩ, omo katĩkatĩ kʼomusya, nʼomutano wakyo, erĩhĩka oko lũsĩ Yaboko, oluli 

mutano wʼabana ba Amonĩ;  

17nʼeAraba nibya, nʼeYorodanĩ nʼemitano yalo, erĩtsũka eKĩneretĩ erĩhĩka oko ngetsi 

yʼeAraba, ye Ngetsi yʼomũnyũ, eyĩkwa oko mandagala wʼePĩsĩga erilola endata.  

18Neryo monabahana oko mugulu oyo, nyiti, Omwami Mukulu Nyamuhanga wenyũ 

abiribaha ekihugo ekĩ erĩsĩgalyakyo; Ĩnywe balume bosĩ bʼamaka mwasyasoka 

embere syʼabagala benyũ abana ba Ĩsraelĩ, ĩmũnahekĩre ebindu byʼamalwa.  

19Nĩkwa abakalĩ benyũ nʼabana benyũ balere, nʼesyonde syenyũ (nyĩnasĩ ko muwite 

esyonde nyingi), basyasĩgala omo mĩyĩ yenyũ eyo nabiribaha,  

20erĩhĩka aho Mwami Mukulu asyalũhũkirya abagala benyũ, nga nywe, nabo nibya 

ĩbakasĩgalaya ekihugo ekyo Mwami Mukulu Nyamuhanga wenyũ akahabo eyisirya 

wʼeYorodanĩ; neryo mwasyasuba obuli mundu oko lubibi luwe olo nabiribaha.  

21Nʼoko mugulu oyo monahana Yosũa, nyiti, Ameso wawe abirilangira ebyosĩ ebyo 

Mwami Mukulu Nyamuhanga wenyũ akola oko bami babiri aba; litya Omwami 

Mukulu asyakolera amami gosĩ awʼeyo mukasokera. 

22Simubahebo; kusangwa Omwami Mukulu Nyamuhanga wenyũ, iye yukabalwira.  

23Kandi oko mugulu oyo monalirira Omwami Mukulu, nyiti,  

24Uwe Nyamuhanga Omwami Mukulu, wabĩrĩtsũka erĩkangya omugombe wawe, 

obukulu bwawe, nʼebyala byawe byʼamaka; kusangwa nyamuhanga ni wahi omo 

lubula kutse omo kihugo, oyo wangatoka erikola ngʼemĩbĩrĩ yawe, kandi 

ngʼemikolere yawe eyĩkalĩre kwehĩ?  

25Ngakusaba nyiti Uleke nyisoke, nyilangire ekihugo kibuya ekiri eyisirya oko 

Yorodanĩ, nʼekihugo kyʼekitwa ekyo ekyowene kyʼeLebanonĩ.  

26Nĩkwa Omwami Mukulu mwanyihitanako busana nenyũ, kandi 

mwatetanyihulikirira; neryo Omwami Mukulu mwambwira ati, Ũtwĩraye aho, 

sũsyebũga nage kandi oko mwatsi oyo.  

27Uhetukire omo singi yʼePĩsĩga, Usumbe ameso wawe ebwanga bwʼeyĩkwa, 

nʼelutambi lwʼendata, nʼolundi lutambi lwʼeyĩkwa, nʼebwanga bwʼendata, usamalire 

omo meso wawe; kusangwa siwendisyasoka eYorodanĩ eyĩ.  

28Nĩkwa uhamule Yosũa, ũsũbaye omutima wuwe; ũmũsĩkaye; kusangwa asyasoka 

embere syʼabandu aba, kandi asyahabo omwandu wʼekihugo ekyo wasyasamalira.  

29Neryo motwĩkala omo musya oyo eyisirya wʼeBetĩ-Peorĩ.  

Eryibuka Ebihano 4 

Musa akahana Abaĩsraelĩ erikwama ebihano bya Nyamuhanga 

1Na lino, uwe Ĩsraelĩ, uhulikirire emigambo, nʼebilayiro, ebyo ngabakangĩrĩraya 

erikolabyo; imwabyaho, nʼeriingira nʼerĩsĩgalya ekihugo ekyo Mwami Mukulu 

Nyamuhanga wʼabotata-kulu wenyũ, akabaha. 

2Simusyatomeka oko kĩnywa ekyo ngabahana, kutse sĩmũsyakehayakyo, imwatoka 

erĩteya ebihano byʼOmwami Mukulu Nyamuhanga wenyũ ebyo ngabahana.  

3Ameso wenyũ abiriyilangirira ekyo Mwami Mukulu akola erĩmbere eBalĩ-Peorĩ; 

kusangwa abalume bosĩ abakwama Balĩ-Peorĩ, Omwami Mukulu Nyamuhanga wawe 

abĩrĩtogotyabo omo katĩkatĩ kenyũ. 

4Nĩkwa Ĩnywe mwamakirira oko Mwami Mukulu Nyamuhanga wenyũ mukineho 

mũnabwĩre, Ĩnywe bosĩ.  

5Lebaya, nabĩrĩbakangĩrĩrya emigambo nʼeritswera, ngoko Mwami Mukulu 

Nyamuhanga wage anyihana, imwatoka erikola mutya omo kihugo ekyo mukayamo 

erĩsĩgalyakyo.  

6Neryo mũtegaye nʼerikolabyo; kusangwa aya ni menge wenyũ nʼeriminya lyenyũ 

omo meso wʼebihanda, abasyowa emigambo yosĩ eyĩ, bati, Kwenene ekihanda ekĩ ni 

bandu bʼamenge nʼeriminya.  

7Kusangwa ekihanda kinene ni kyahi ekiwite nyamuhanga hakũhĩ nakyo kitya, ngoko 

Mwami Mukulu Nyamuhanga wenyũ ali omugulu tukamubirikira kwehĩ?  

8Kutse ekihanda kinene ni kyahi ekiwite emigambo nʼeritswera ebitunganene 

ngʼemigambo yosĩ eyĩ, eyo ngahĩra emuliro wenyũ mũnabwĩre kwehĩ?  

9Ekiguma kisa Ũyĩtegaye, Ũtegaye ndeke ekĩrĩmũ kyawe, ukasyibirirwa emyatsi eyo 

ameso wawe alangira, ĩkasyalũa omo mutima wawe ebiro byosĩ byʼengebe yawe; 

nĩkwa ũmĩnyĩsayeyo abana bawe, nʼabitsikulu bawe. 

10Wibuke ekiro wahangana embere syʼOmwami Mukulu Nyamuhanga wawe 

eHorebũ, omugulu Omwami Mukulu abũga nage ati, Ũnyĩhĩndanĩraye abandu, nage 

inatoka erĩowĩsyabo ebĩnywa byage, ibatoka eriiga erinyubaha ebiro byosĩ bakabyaho 

muna-kihugo, kandi babane erĩkangĩrĩrya abana babo.  

11Nenyũ momwasegera hakũhĩ nʼeryimana eyĩkwa oko kitwa; nʼekitwa mokyaka 

mʼomuliro erĩhĩka omo katĩ kʼolubula, haguma nʼomwĩrĩmya, nʼebĩtũ, 

nʼomũhĩndanĩa.  

12Kandi Omwami Mukulu mwabũga nenyũ omo katĩkatĩ kʼomuliro; momwowa 

omulenge wʼebĩnywa, nĩkwa momutalangira omubiri, go nʼomulenge musa.  

13Naye mwabatũlĩra endagano yiwe eyo abahana erikolayo, bye nʼebihano ĩkũmĩ; 

kandi mwasakago oko bisayi bibiri byʼamabwe.  

14Kandi Omwami Mukulu mwanyihana oko mugulu oyo erĩbakangĩrĩrya emigambo 

nʼeritswera, imwabana erikolabyo omo kihugo ekyo mukasokeramo erĩsĩgalyakyo.  

15Neryo mũyĩtegaye ndeke; kusangwa momutalangira omũsĩndo wahi wʼomubiri 

ekiro ekyo Mwami Mukulu abũgĩra nenyũ eHorebũ omo katĩkatĩ kʼomuliro;  

16mũkasyayĩtsandya nʼeriyiyirira esyosanamu esĩbatsĩre ngʼomubiri wʼekindu kyahi, 

ekĩsosekanĩo kyʼobulume kutse kyʼobũkalĩ, 

17ekĩsosekanĩo kyʼenyama yahi eyiri muna-kihugo, ekĩsosekanĩo kyʼenyonyũ yahi 

eyiwite ebĩpũpa, eyikaguluka omo kyanya,  

18ekĩsosekanĩo kyʼekindu kyahi ekikakululuka oko kitaka, ekĩsosekanĩo kyʼamahere 

wahi awali omo magetsi omo kihugo.  

19Kandi mukasyalalamira obũtũkũ, kandi omugulu mukalangira eryuba nʼomukera 

nʼesyongũnũnũ, esyonzige syosĩ syʼekyanya, ukatwalawa erĩramyabyo, 

nʼerikolerabyo, ebyo Mwami Mukulu abirigabira bandu bosĩ eyĩkwa wʼobũtũkũ.  

20Nĩkwa Omwami Mukulu abĩribĩmya, nʼerĩbalũsya omwʼĩsĩngo ĩnene lyʼebyuma, 

erĩlũa eMĩsĩrĩ, eribayira mo bandu bʼenzĩgalya yiwe, ngoko kiri mũnabwĩre.  

21Kandi Omwami Mukulu mwanyihitanako busana nenyũ, kandi mwalahĩrya ati 

sinangasoka eYorodanĩ, kandi sinangingira omo kihugo kyowene ekyo, ekyo Mwami 

Mukulu Nyamuhanga wenyũ akabaha eribya mwandu. 

22Kusangwa nasyaholera omo kihugo ekĩ, sinangasoka eYorodanĩ; nĩkwa Ĩnywe 

mwasyasoka nʼerĩsĩgalya ekihugo kibuya kino.  

23Mũyĩtegaye, mukasyibirirwa endagano yʼOmwami Mukulu Nyamuhanga wenyũ, 

eyo alagana nenyũ, mukayikolera esyosanamu esĩbatsĩre omo mubiri wʼekĩndũkĩ ekyo 

Mwami Mukulu Nyamuhanga wenyũ abaganaya omo kihano kiwe.  

24Kusangwa Omwami Mukulu Nyamuhanga wenyũ, ni muliro owakatogotaya, 

Nyamuhanga wʼobũha.  

25Omugulu mwasyabuta abana nʼabitsikulu, imwamabibuga ebiro binene omo kihugo 

ekyo, ĩmũkayĩtsandaya, nʼeriyikolera esyosanamu sĩbatsĩre ngʼomubiri wʼekĩndũkĩ, 

mukakola ebibi omo meso wʼOmwami Mukulu Nyamuhanga wenyũ, erĩmũhĩtanĩa;  

26ngabirikira olubula nʼekihugo eribya mũlangĩrĩ mũnabwĩre, mukandisyahera 

kwenene lũba omo kihugo ekyo mukasokerako, eYorodanĩ erĩsĩgalyakyo. 

Simwendĩsyakanyĩrĩrya ebiro byenyũ mukyo, nĩkwa mwasyahwerekererĩbwa kutsibu.  

27Kandi Omwami Mukulu asyabapanza-panzira omo katĩkatĩ kʼebihanda, 

mwasyasĩgala mo bake omwʼiganza lyenyũ omo bihanda, eyo Mwami Mukulu 

asyabahigira. 

28Mwasyakolerayo esyonyamuhanga, omũbĩrĩ wʼebyala byʼabandu, esyʼemiti, 

nʼamabwe, esitelangira, kutse erĩowa, kutse erirya, kutse erikumbirwa.  

29Nĩkwa eyo mwasyasonda-sonda Omwami Mukulu Nyamuhanga wenyũ, kandi 

mwasyamubana, omugulu mwasyamusonda-sonda nʼomutima wenyũ gosĩ nʼekĩrĩmũ 

kyenyũ kyosĩ.  

30Omugulu muli omo maligo, nʼemyatsi yosĩ eyo ĩyamabĩbahĩkĩra, omo biro 

byʼenyũma mwasyasubira Omwami Mukulu Nyamuhanga wenyũ, nʼerihulikirira 

omulenge wuwe.  

31Kusangwa Omwami Mukulu Nyamuhanga wenyũ ni Nyamuhanga wʼeriganyira; 

siendisyakuleka, kutse erĩkũherya, kutse eribirirwa endagano yʼabotata-kulu wawe 

eyo alahĩrĩrayabo.  

32Kusangwa mũbũlaye lino busana nʼebiro ebyabirilaba, ebyabya embere syawe, 

erĩtsũka ekiro ekyo Nyamuhanga ahangika omundu muna-kihugo, mũbũlaye oko 

ndũlĩ nguma yʼelubula erĩhĩka oko yindi. Habirikolwa omwatsi munene ngʼoyũ 

kwʼali, kutse kwanowĩrwe ekĩsosĩrego, kwehĩ? 

33Ko hali bandu abakowa omulenge wa Nyamuhanga na kera akabũgĩra omo katĩkatĩ 

kʼomuliro, ngoko mwabĩrĩowago, ibabyaho kwehĩ?  

34Kutse hali nyamuhanga oyo wabirirenga erĩyĩmĩrya ekihanda omo katĩkatĩ kʼekindi 

kihanda, omo malĩge, nʼomo biminyikalo, nʼomo byʼeriswekera, nʼomo malwa, 

nʼomo byala byʼamaka, nʼomo kuboko kũyĩsũmbĩre, kandi omo byʼerĩũbahya binene, 

ngʼebyosĩ ebyo Mwami Mukulu Nyamuhanga wenyũ abakolera omo Mĩsĩrĩ embere 

syʼameso wenyũ kwehĩ?  

35Ĩnywe mwakangĩbawa ebyo, mutoke eriminya Omwami Mukulu kwʼali 

Nyamuhanga; sihali gundi nina ye.  

36Erĩlũa elubula mwabowĩsya omulenge wuwe, iniatoka eribakunga; kandi omo 

kihugo mwaleka imwalangira omuliro wuwe munene; kandi momowa ebĩnywa biwe 

bĩkalũa omo katĩkatĩ kʼomuliro.  

37Kandi kusangwa anza abotata-kulu benyũ kyaleka iniayisoga abana babo enyũma 

wabo. Kandi mwabalũsya eMĩsĩrĩ, omo bũtokĩ buwe bunene;  

38erihiga ebihanda binene nʼebyʼamaka kwilaba we, embere syawe, erĩkwĩngĩrya, 

nʼerikũha ekihugo kyabo mo mwandu, ngoko kiri mũnabwĩre.  

39Neryo muminye ekĩ kyo mũnabwĩre, mũhĩrekyo oko mutima wenyũ, Omwami 

Mukulu kwʼali Nyamuhanga omo lubula endata nʼomo kihugo eyĩkwa; sihali gundi.  

40Neryo mwasyateya emigambo yiwe, nʼebihano biwe, ebyo ngabaha mũnabwĩre, 

imwabana ebibuya, Ĩnywe nʼabana benyũ enyũma, kandi imwatoka erĩkanyĩsya ebiro 

byenyũ omo kihugo, ekyo Mwami Mukulu Nyamuhanga wenyũ akabaha, busana 

nʼemigulu yosĩ.  

Emĩyĩ yʼerisagirako 

41Neryo Musa mwahigula emĩyĩ ĩsatu eyisirya wʼeYorodanĩ eluhande lwʼeyo eryuba 

likasira;  

42neryo oyũkĩta omundu iniabana erisagirako, oyũkĩta mũlĩkyabo erĩbũlĩkĩra, 

ĩsĩamũkwĩre obusu erĩmbere; akasagira oko muguma wʼemĩyĩ eyĩ iniatoka eribyaho,  

43eBezerĩ omo mbwarara, ebwerere, busana nʼAbarũbenĩ; na Ramotĩ eGĩleadĩ, busana 

nʼAbagadĩ; na Golanĩ eBasanĩ, busana nʼAbamanase.  

44Kandi oyũ go mugambo ogo Musa ahĩra embere syʼabagala ba Ĩsraelĩ. 

45Erĩ nĩ ʼtũlago, nʼemigambo, nʼebilayiro ebyo Musa abwira abana ba Ĩsraelĩ, 

omugulu balũa eMĩsĩrĩ,  

46eyisirya wʼeYorodanĩ, omo musya owalolĩre eBetĩ-Peorĩ, omo kihugo kya Sĩhonĩ 

omwami wʼAbaamorĩ, oyo wabya wĩkere eHesĩbonĩ, oyo Musa nʼabana ba Ĩsraelĩ 

bakĩnda omugulu balũa eMĩsĩrĩ.  

47Kandi mobĩmya ekihugo kiwe mo nzĩgalya yabo nʼekihugo kya Ogĩ omwami 

wʼeBasanĩ, abami babiri bʼAbaamorĩ, ababya eyisirya wʼeYorodanĩ erilola ebwanga 

bwʼeyo eryuba likasira;  

48erĩtsũka eAroerĩ, owali oko mũsĩke wʼomusya wʼeArnonĩ, erĩhĩka oko kitwa 

kyʼeSĩonĩ, ye Hermonĩ,  

49nʼeAraba hosĩ eyisirya wʼeYorodanĩ erilola endata, erĩhĩka oko ngetsi yʼeAraba, 

eyĩkwa oko mandagala wʼePĩsĩga.  

 

Eryibuka Ebihano 5 

Erĩswĩbũkya ebihano 

1Neryo Musa mwabirikira Abaĩsraelĩ bosĩ, mwabwirabo ati, Ĩnywe Baĩsraelĩ, mowe 

emigambo nʼebilayiro ebyo ngabũgĩra omo matwĩ wenyũ mũnabwĩre, imwabana 

eriigabyo, nʼerikolabyo.  

2Omwami Mukulu, Nyamuhanga wetu, mwayira endagano netu eHorebũ.  

3Omwami Mukulu mwatayira endagano eyĩ nʼabotata-kulu wetu, nĩkwa haguma netu, 

ĩtwe, ituli hano ĩtwe bosĩ ituneho mũnabwĩre.  

4Omwami Mukulu mwabũga nenyũ bũsũ oko bũsũ oko kitwa omo katĩkatĩ kʼomuliro,  

5omugulu nahangana omo katĩkatĩ kʼOmwami Mukulu nenyũ oko mugulu oyo, 

erĩbakangya ekĩnywa kyʼOmwami Mukulu; kusangwa momubaha busana nʼomuliro, 

momutahetukira oko kitwa. Iye ati,  

6Ĩngye indi Mwami Mukulu Nyamuhanga wawe, oyo wabalũsaya omo kihugo 

kyʼeMĩsĩrĩ, omo nyũmba yʼobukobe.  

7Simusyebya nʼesindi nyamuhanga ate ingye.  

8Simusyeyiyirira esyosanamu esĩbatsĩre, kutse ekĩsosekanĩo kyahi kyʼekĩndũkĩ ekiri 

omo kyanya mwʼendata, kutse ekiri ahisi oko kitaka, kutse omo magetsi eyĩkwa omo 

kihugo.  

9Sĩmũsyeramayabyo, kutse erikolerabyo; kusangwa ĩngye, Mwami Mukulu, 

Nyamuhanga wenyũ, indi Nyamuhanga wʼobũha, erisuyira ebibi byʼabotata oko bana, 

nʼoko bitsikulu oko lulengo lwʼakasatu nʼoko lwʼakani oko bakanyĩkwa obusu;  

10nʼerĩkangya obubuya bwʼolwanzo oko maelfu wʼabakanyanza nʼerĩteya ebihano 

byage.  

11Simusyehula erĩna lyʼOmwami Mukulu Nyamuhanga wenyũ lyo busa; kusangwa 

Omwami Mukulu siendisyamuleka bute musango oyukahula erĩna liwe lyo busa.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


348 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Mũtegaye ekiro kyʼeSabato, erĩteyakyo mo kĩbũyĩrĩre, ngoko Mwami Mukulu 

abahana.  

13Ebiro ndatu mwasyahinga, nʼerikola omũbĩrĩ wenyũ gosĩ;  

14nĩkwa ekiro kyʼebirinda ni Sabato oko Mwami Mukulu Nyamuhanga wenyũ; 

simusyekola mukyo mo mũbĩrĩ wahi, uwe, kutse mugala wawe, kutse mwali wawe, 

kutse omugombe wʼobulume, kutse omugombe wawe wʼobũkalĩ, kutse ende yawe, 

kutse epunda yawe, kutse oko bihangulo byawe, kutse owʼehandi wawe oyuli omo 

butala bwawe; omugombe wawe wʼobulume nʼowʼobũkalĩ babane eriluhuka nga we.  

15Kandi wasyibuka ko wabya mugombe omo kihugo kyʼeMĩsĩrĩ, kandi Omwami 

Mukulu mwabalũsyayo omo byala biwe byʼamaka nʼomo kuboko kũyĩsũmbĩre; 

busana nʼekyo, Omwami Mukulu Nyamuhanga wenyũ mwabahana erĩteya ekiro 

kyʼeSabato.  

16Ũsĩkaye tata wawe na koyo wawe, ngoko Mwami Mukulu Nyamuhanga wawe 

abahana, ebiro byawe bibane erikanya, emyatsi yawe itoke erĩowana omo kihugo 

ekyo Mwami Mukulu Nyamuhanga akabaha.  

17Ĩsĩwĩta.  

18Ĩsĩwasĩngĩra.  

19Ĩsĩwĩba.  

20Ĩsĩwabehekereraya mũlĩkyenyũ yʼamabehĩ.  

21Isiwarumawa oko mũkalĩ wa mũlĩkyenyũ; kutse ĩsĩwayĩtsũta enyũmba ya 

mũlĩkyenyũ, kutse eririma liwe, kutse omugombe wuwe wʼobulume, kutse 

omugombe wuwe wʼobũkalĩ, ende yiwe, kutse epunda yiwe, kutse ekĩndũkĩ 

mũlĩkyenyũ awite.  

22Ebĩnywa ebĩ Omwami Mukulu mwabũgabyo oko ndeko yosĩ nʼomulenge munene 

omo muliro, nʼomo kĩtũ, nʼomo mwĩrĩmya wʼenyahĩnda; neryo mwatatoleka ko bindi. 

Kandi mwasakabyo oko bisayi bibiri byʼamabwe, neryo mwambabyo.  

23Kandi omugulu nowa omulenge akalũa omo mwĩrĩmya, omugulu ekitwa kyaka 

mʼomuliro, neryo momwasegera hakũhĩ nage, abasondolĩ bosĩ bʼebihanda byenyũ, 

nʼabakulu benyũ.  

24Neryo momwabũga muti, Talebaya, Omwami Mukulu Nyamuhanga wetu 

abĩrĩtũkangya olukengerwa luwe nʼobukulu buwe, kandi twabĩrĩowa omulenge wuwe 

akalũa omo katĩ kʼomuliro; twabirilangira mũnabwĩre ko Nyamuhanga akabũga 

nʼomundu, nĩkwa iniatahola.  

25Na lino twangakwĩrakĩ kwehĩ? Kusangwa omuliro munene oyũ akanditubuga; 

twamasyowa omulenge wʼOmwami Mukulu Nyamuhanga wetu, itukandihola.  

26Kusangwa nindi oko mibiri yosĩ, oyo wabĩrĩowa omulenge wa Nyamuhanga 

oyuliho, akabũgĩra omo muliro, ngoko twabĩrĩowago, iniatahola kwehĩ?  

27Ugende hakũhĩ, uhulikirire ebyosĩ ebyo Mwami Mukulu Nyamuhanga wetu 

akabũga; kandi utubwire ebyosĩ ebyo Mwami Mukulu Nyamuhanga wetu asyabũga 

nawe; netu twasyowabyo, nʼerikolabyo.  

28Neryo Omwami Mukulu mowa omulenge wʼebĩnywa byenyũ, omugulu mwabũga 

nage neryo Omwami Mukulu mwambwira ati, Namowa omulenge wʼebĩnywa 

byʼabandu aba, ebyo baliakubwira; bamabũga ndeke ebyosĩ ebyo balĩabũga.  

29Kumbe bali nʼomutima owali ngʼoyũ omwisi wabo, ibanyubaha, nʼerĩteya ebihano 

byage ebiro byosĩ omwatsi iniatoka erĩũwana busana nabo nʼabana babo kera na kera!  

30Ugende ubwirebo uti, Musube omo mahema wenyũ.  

31Nĩkwa uwe uhangane hano oko mũsĩke wage, nage inatoka erikubwira ebihano 

byosĩ, nʼemigambo yosĩ, nʼeritswera lyosĩ, ebyo wasĩgĩsyabo, ibatoka erikolabyo omo 

kihugo ekyo ngahabo erĩsĩgalyakyo.  

32Neryo litya mwasyateya erikola ngoko Mwami Mukulu Nyamuhanga wenyũ 

abiribahana; simusyekitira oko byala byʼamali kutse oko malembe.  

33Mwasyagendera omo nzira yosĩ eyo Mwami Mukulu Nyamuhanga wenyũ 

abiribahana, imwatoka eribyaho, kandi omwatsi wenyũ iniatoka erĩũwana, kandi 

nʼebiro byenyũ ibyatoka eribya bingi omo kihugo ekyo mwasyasĩgalya.  

Eryibuka Ebihano 6 

Mowe ĩnywe Baĩsraelĩ 

1Neryo ekĩ kyo kihano, nʼemigambo nʼeritswera ebyo Mwami Mukulu Nyamuhanga 

wenyũ anyihana ati mũkangĩrĩrĩbawebyo, imwatoka erikolabyo omo kihugo ekyʼeyo 

mukasokera erĩsĩgalyakyo;  

2neryo uwe, nʼomugala wawe, nʼomwitsikulu wawe imwatoka eriubaha Omwami 

Mukulu Nyamuhanga wawe, erĩteya emigambo yiwe yosĩ nʼebihano biwe, ebyo 

ngabahana ebiro byosĩ byʼengebe yawe; kandi ebiro byawe bibane eritomekerwa.  

3Neryo uwe Ĩsraelĩ, wowe, Ũtegaye erikolabyo; iwatoka erĩũwana, kandi iwabana 

erikanyirira kutsibu, ngoko Mwami Mukulu, Nyamuhanga wʼaboso-kulu wawe, 

abirikulaga, omo kihugo ekyoswĩre mwʼamasabũ nʼobuki.  

4Uwe Ĩsraelĩ, gowe! Omwami Mukulu ni Nyamuhanga wetu, Omwami Mukulu ni 

muguma musa!  

5Kandi wasyanza Omwami Mukulu Nyamuhanga wawe nʼomutima wawe gosĩ, 

nʼekĩrĩmũ kyawe kyosĩ, kandi nʼakagala kawe kosĩ.  

6Nʼebĩnywa ebyo ngakuhana mũnabwĩre, byasyabya omo mutima wawe;  

7kandi wasyakangĩrĩryabyo abana bawe nʼomũhwa, kandi wasyakanĩryabyo omugulu 

wĩkere omo nyũmba yawe, nʼomugulu ukalendera omo nzira, nʼoko mugulu 

ukagotsera, nʼomugulu ukabuka. 

8Kandi wasyakũndĩkabyo oko byala byawe, mo kĩmĩnyĩsyo, kandi byasyabya 

ngʼebitambara oko bũsũ bwawe.  

9Kandi wasyasakabyo oko nzeguliro syʼenyũmba yawe, nʼoko syongyo syawe.  

10Neryo Omwami Mukulu Nyamuhanga wawe asyabya abibaleta omo kihugo ekyo 

alahĩraya oko botata-kulu wawe, uku Abrahamũ, nʼuku Ĩsaka, nʼuku Yakobo eribaha 

emĩyĩ minene-minene mibuya, eyo mũtahĩmba, 

11nʼamanyũmba agoswĩre mwʼebindu byowene, ebyo mũtũsũlayamo, nʼebĩrĩba 

ebĩtakwĩre, ebyo mutatakula, nʼamalima wʼebĩnyũ nʼemiti yʼemĩzeĩtũnĩ, eyo 

mutahera, neryo mwasyalya nʼerĩũgũta;  

12neryo mũyĩtegaye mukasyibirirwa Omwami Mukulu, oyo wakũlũsaya omo kihugo 

kyʼeMĩsĩrĩ, erĩlũa omo nyũmba yʼobukobe.  

13Mwasyubaha Omwami Mukulu Nyamuhanga wenyũ; neryo mwasyamukolera, 

kandi mwasyalahĩrya omo lĩna liwe.  

14Simusyekwamirira esindi nyamuhanga, esyonyamuhanga syʼebihanda 

ebĩbatĩmbĩreko;  

15kusangwa Omwami Mukulu Nyamuhanga wawe omo katĩkatĩ kawe, ni 

Nyamuhanga wʼobũha; erihitana lyʼOmwami Mukulu Nyamuhanga wawe 

likasyabagulumirako, naye akasyabaherya erĩlũa omo kihugo.  

16Simusyerenga oko Mwami Mukulu Nyamuhanga wenyũ, ngoko mwamulengako 

eMasa.  

17Mwasyateya ebihano byʼOmwami Mukulu Nyamuhanga wenyũ, nʼerĩtũlago liwe, 

nʼemigambo yiwe, ebyo abiribahana. 

18Kandi mwasyakola ebikatunganana nʼebibuya omo meso wʼOmwami Mukulu; 

imwatoka erĩũwana, kandi imwabana eriingira nʼerĩsĩgalya ekihugo kyowene ekyo 

Mwami Mukulu alahĩrĩraya eriha abotata wenyũ, 

19erihiga esyonzĩgũ syenyũ syosĩ embere syenyũ, ngoko Mwami Mukulu abĩrĩbũga.  

Eribwira abana ebitiko-tiko byʼeMĩsĩrĩ 

20Omugulu mugala wawe asyakũbũlya oko mugulu akandisyasa, ati, Enzumwa 

yʼerĩtũlago eryo, nʼemigambo, nʼeritswera ebyo Mwami Mukulu abahana ko ni yahi 

kwehĩ?  

21Neryo wasyabwira omugala wawe uti, Twabya bakobe ba Farao eMĩsĩrĩ; neryo 

Omwami Mukulu mwatũlũsya eMĩsĩrĩ omo byala byʼamaka.  



351 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

22Kandi Omwami Mukulu mwakangya ebiminyikalo binene nʼebĩkala-kalĩre 

nʼebyʼeriswekera omo meso wetu nʼamalwa uku Farao nʼeMĩsĩrĩ nʼoko kĩtũnga kiwe 

kyosĩ.  

23Kandi mwatũlũsyayo, iniatoka erituleta eno, nʼerituha ekihugo ekyo alahĩrĩraya 

aboso-kulu wetu.  

24Neryo Omwami Mukulu mwatuhana erikola emigambo yosĩ eyĩ tubahe Omwami 

Mukulu Nyamuhanga wetu, busana nʼerĩũwana lyetu ebiro byosĩ, na busana nʼerilama 

lyetu, ngoko kiri mũnabwĩre. 

25Neryo byasyabya bitunganene busana netu twamateya erikola ekihano kyosĩ ekĩ 

embere syʼOmwami Mukulu Nyamuhanga wetu, ngoko atuhana.  

 

Eryibuka Ebihano 7 

Eriyisolola oko bihanda 

1Omugulu Omwami Mukulu Nyamuhanga wenyũ asyabaleta omo kihugo eyo 

mũkayasĩgalyakyo, asyahiga ebihanda bingi erĩlũa embere syenyũ, Abahĩtĩ, 

nʼAbagĩrgasĩ, nʼAbaamorĩ, nʼAbanya Kanana, nʼAbanya Perĩsĩ nʼAbahĩvĩ 

nʼAbayebũsĩ, ebihanda birinda binene nʼebyʼamaka kwilaba we; 

2nʼomugulu Omwami Mukulu Nyamuhanga wenyũ asyahĩrabo embere syenyũ, 

mwasyatĩndabo; oko mugulu oyo mwasyatogotyabo ndeke; simusyeyira endagano 

haguma nabo, kutse eriganyirabo;  

3kutse sĩmũsyesĩmolanaya nabo; na mwali wawe Susyemuha mugala wuwe, kutse 

mwali wuwe sũmũherũkĩraye mugala wawe.  

4Kusangwa asyabindula mugala wawe iniatanyikwama, ibakolera esindi nyamuhanga; 

neryo erihitana lyʼOmwami Mukulu iryabagulumirako, kandi ĩnĩabatogotya lũba. 

5Nĩkwa ko mwasyayirabo mutya: mwasyatulanga ebiherero byabo, nʼerisambula 

esyondũyĩ syabo syʼerĩramya mo bihande-bihande, nʼerikondera ahisi esyosanamu sya 

Asera syabo, nʼerĩhĩsya esyosanamu syabo esĩbatsĩre, syʼomo muliro.  

6Kusangwa uli kihanda kĩbũyĩrĩre oko Mwami Mukulu Nyamuhanga wawe; Omwami 

Mukulu Nyamuhanga wawe abiriyisoga we eribya kihanda kiwe-kiwe kwilaba 

ebihanda byosĩ ebiri omo kihugo.  

7Omwami Mukulu mwatabanza, kutse eriyisoga nywe kusangwa mwabya bangi omo 

miganzo oko bindi bihanda; kusangwa mwabya bake oko bihanda byosĩ.  

8Nĩkwa kusangwa Omwami Mukulu mwabanza, kandi kusangwa asonda erĩberererya 

eriyisema liwe eryo alahĩrĩraya abotata-kulu benyũ, ekyo kyo kyaleka Omwami 

Mukulu ĩnĩabalũsyayo omo byala bĩkala-kalĩre, nʼerĩbatongolya omo nyũmba 

yʼobukobe, omo byala bya Farao omwami wʼeMĩsĩrĩ.  

9Neryo Uminye ko Mwami Mukulu Nyamuhanga wawe, iye ni Nyamuhanga, 

Nyamuhanga wʼeritendiregula, oyũkaberereraya endagano nʼobwenge oko 

bamwanzĩre nʼabakabika ebihano biwe erĩhĩka oko syondengo elfu.  

10Kandi akalĩhĩsaya abakamũkwa obusu omo meso wabo, erĩheryabo; siendisyasuka 

oyũkamũkwa obusu, asyamuliha omo meso wuwe.  

11Nenyũ mwasyateya ebihano, nʼemigambo, nʼeritswera ebyo ngabahana mũnabwĩre, 

erikolabyo.  

12Neryo kusangwa mukahulikirira eritswera erĩ, nʼerĩteyalyo nʼerikolalyo, Omwami 

Mukulu Nyamuhanga wawe asyaberererya ũkwʼĩnywe endagano bubuya bʼolwanzo 

ebyo alahĩrĩraya abotata-kulu bawe.  

13Kandi asyabanza, kandi asyabatsumula, nʼerĩbakanyĩrĩrya; kandi asyatsumula 

eributa lyenyũ nibya, nʼebyalya byʼekitaka kyenyũ, engano yenyũ, nʼebĩnyũ byenyũ 

bihya-bihya, nʼamagũta wenyũ, nʼerĩkanyĩa esyonde syenyũ nʼehyana hyʼebihangulo 

byenyũ, omo kihugo ekyo alahĩrĩraya abotata-kulu wenyũ eribahakyo.  

14Mwasyabya batsumulwa kwilaba ebihanda byosĩ; sihendisyabya omugumba, 

omulume kutse mũkalĩ, kutse omo syonde syenyũ.  

15Kandi Omwami Mukulu asyabalũsya kwʼendwala yosĩ; kandi sĩendĩsyabahĩrako 

esyondwala nyibi syʼeMĩsĩrĩ nʼenguma, nĩkwa asyahĩrasyo oko bakabakwa obusu.  

16Nenyũ mwasyatinda ebihanda byosĩ ebyo Mwami Mukulu Nyamuhanga wawe 

asyabaha; erĩso lyawe siryesyaganyirabo; kutse susyekolera esyonyamuhanga syabo; 

kusangwa ekyo kyangabya kitego busana nawe.  

17Mwamabũga omo mitima yenyũ muti, Ebihanda ebĩ ni binene kwĩngye; ko 

nasyalũsyabo nyiti omo lubibi lwabo kwehĩ?  

18Simusyubahabo; mwasyibuka ndeke ebyo Mwami Mukulu Nyamuhanga wenyũ 

akola uku Farao, nʼoko Bamĩsĩrĩ bosĩ;  

19erirengwako lĩnene eryo ameso wenyũ ayilangirira, nʼebĩmĩnyĩsyo, 

nʼebyʼeriswekera, nʼebyala byʼamaka, nʼokuboko kũyĩsũmbĩre, ebyo Mwami Mukulu 

Nyamuhanga wenyũ abalũsayamo. Omwami Mukulu Nyamuhanga wenyũ 

kwʼasyayira atya ebihanda byosĩ ebyo mukubaha.  

20Kandi Omwami Mukulu Nyamuhanga wawe asyatuma esyondwa omo katĩkatĩ 

kabo, erĩhĩka aho abakasĩgalira, abakababĩsama, basyaherera.  

21Simusyubahabo; kusangwa Omwami Mukulu Nyamuhanga wenyũ ali omo katĩkatĩ 

kenyũ, Nyamuhanga munene nʼoyũkaswekaya. 

22Kandi Omwami Mukulu Nyamuhanga wawe asyahiga ebihanda ebyo embere 

syenyũ hake-hake; ĩsĩmwendĩtĩndabo lũba, esyonyama syʼomolĩ sikasyabakanyako.  

23Nĩkwa Omwami Mukulu Nyamuhanga wenyũ asyahoterabo embere syenyũ, kandi 

asyalĩba-lĩbanĩabo, erĩhĩka okwʼĩherĩbwa.  

24Kandi asyahotera abami babo omo byala byenyũ, kandi mwasyaleka erĩna lyabo 

iryabulirana eyĩkwa oko bũtũkũ; sihali mundu oyo wasyatoka erihangana embere 

syenyũ, erĩhĩka aho mwasyatĩndĩrabo. 

25Mwasyahĩsya esyosanamu esĩbatsĩrwe syʼesyonyamuhanga syabo omo muliro; 

sĩmũsyeyĩtsũtsa ebĩtsĩpa kutse esyamagetsi ebiri kusyo, kutse erĩyĩmĩryabyo, 

mukasyategwa mubyo; kusangwa ni byʼesyonye oko Mwami Mukulu Nyamuhanga 

wenyũ.  

26Kandi simusyereta ebyʼesyonye omo nyũmba yenyũ, mukabya kindu kĩganĩrwe nga 

kyo; mwasyakigana ndeke, kandi mwasyakĩkwa obusu nʼerikigana kutsibu; kusangwa 

ni kindu kĩganĩrwe.  

Eryibuka Ebihano 8 

Wibuke erisondola lya Nyamuhanga 

1Erihana lyosĩ eryo ngabahana mũnabwĩre mwasyateya erikolalyo, imwabana 

eribyaho, nʼerikanya, nʼeriingira nʼerĩsĩgalya ekihugo ekyo Mwami Mukulu 

alahĩrĩraya abotata-kulu benyũ.  

2Kandi mwasyibuka enzira yosĩ eyo Mwami Mukulu Nyamuhanga wenyũ 

abasondolamo emyaka yosĩ eyo amakũmĩ ani omo mbwarara, iniatoka erĩbakehya, 

nʼeribalengako, eriminya ekyabya omo mutima wenyũ, nga mwasyateya ebihano biwe 

kutse iyihi.  

3Kandi mwabakehya, kandi mwabĩta enzala, kandi mwabalĩsya amana, ago mutabya 

mwasĩ, kutse abotata-kulu wenyũ batabya basĩ; neryo iniatoka erĩbamĩnyĩsya omundu 

kwʼatekota busana nʼobundu busa, nĩkwa omundu akakota busana nʼobuli kĩnywa 

ekĩkalũa omo buno bwʼomwami Mukulu.  

4Oko myaka makũmĩ ani esyongimba syenyũ mositakulira oko mibiri yenyũ, kutse 

ebisando byenyũ mobĩtabĩmba-bĩmba.  

5Kandi mwasyaganĩrya omo mitima yenyũ, muti, ngoko mundu akakunga mugala 

wuwe, Omwami Mukulu Nyamuhanga wawe kwʼakabakunga atya.  

6Neryo, mwasyabika ebihano byʼOmwami Mukulu Nyamuhanga wawe, nʼerigendera 

omo syonzira siwe, nʼerimubaha.  

7Kusangwa Omwami Mukulu Nyamuhanga wenyũ akabaleta omo kihugo kibuya, 

ekihugo kyʼesyonyũsĩ, ekyʼesĩsoko, nʼesyongũnũnũko, esikasenda omo misya nʼomo 

bitwa; 

8ekihugo kyʼengano nʼekisusu, nʼemĩrĩkĩ yʼebĩnyũ nʼemiti yʼemĩtĩnĩ 

nʼemikomamanga; ekihugo kyʼemiti yʼemĩzeĩtũnĩ, nʼobuki;  

9ekihugo aho mwasyalya obundu obutebula, simwendisyabula kindu mukyo; ekihugo 

ekyo amabwe wakyo ni byuma, nʼomo bitwa byakyo mwasyatakula mwʼemiringa.  

10Omugulu mwamabirya ĩmũgũta, kandi mwasyapipa Omwami Mukulu Nyamuhanga 

wenyũ busana nʼekihugo kibuya ekyo abiribaha.  

11Mũyĩtegaye mukasyibirirwa Omwami Mukulu Nyamuhanga wawe, eritindabika 

ebihano biwe, nʼebilayiro biwe, nʼemigambo yiwe, ebyo ngabahana mũnabwĩre.  

12Neryo mwamabirya mũkũgũta, kandi mwamabĩhĩmba amanyũmba mabuya, 

nʼerĩĩkala mugo,  

13kandi omugulu ebihangulo byenyũ nʼebĩhyo byenyũ byamabikanya, nʼebĩtsĩpa 

byenyũ nʼesyamagetsi syenyũ byamabikanya, nʼebyosĩ ebyo muwite byamabikanya; 

14omutima wenyũ akasyayĩhamaya, kandi imwibirirwa Omwami Mukulu 

Nyamuhanga wawe, oyo wabalũsaya omo kihugo kyʼeMĩsĩrĩ, omo nyũmba 

yʼobukobe.  

15Oyo wabasondola omo mbwarara nene nʼeyĩtĩre obuba, omuli esyonzoka 

syʼomuliro nʼesyonge, nʼekitaka ekĩkwĩre enyota ekite mo magetsi; oyo wababanira 

amagetsi gʼomwʼĩbwe erĩkalĩre po-po-po.  

16Oyo wabalĩsaya amana gʼomo mbwarara, ago abotata-kulu wenyũ batabya basĩ; 

iniatoka erĩbakehya, kandi iniatoka eribalengako, eribakola ndeke oko mũheryo 

wawe.  

17Mũkasyabũga omo mutima wenyũ muti, Akagala nʼeritoka lyʼebyala byage 

byabirinyibanira obuteke obũ.  

18Nĩkwa mwasyibuka Omwami Mukulu Nyamuhanga wawe kusangwa iye yukabaha 

amaka wʼeribana obuteke; iniabana erihanda endagano yiwe eyo alahĩrĩraya abotata-

kulu wenyũ, nga mũnabwĩre.  

19Neryo mwasyabya mwamibirirwa Omwami Mukulu Nyamuhanga we nyũ, 

imukakwama esindi nyamuhanga, nʼeriyikolerasyo, nʼerĩramyasyo, ngabowĩsaya 

mũnabwĩre ko mwasyaherĩbwa kũndũ.  

20Ngʼebihanda ebyo Mwami Mukulu akaheraya embere syenyũ, nenyũ ko 

mwasyahera mutya; kusangwa momutasonda erihulikirira omulenge wʼOmwami 

Mukulu Nyamuhanga wenyũ.  

 

Eryibuka Ebihano 9 

Epono yʼAbaĩsraelĩ nʼerisuyira lya Nyamuhanga 

1Wowe, uwe Israelĩ! Ukandisoka eYorodanĩ yo mũnabwĩre, eriingira nʼerisingula 

ebihanda binene nʼebyʼamaka kwilaba we, emĩyĩ minene eyĩkangatĩre erĩhĩka omo 

kyanya,  

2abandu banenebanene nʼabali-bali, ba bagala ba Anakĩ, abo wasĩ, nʼabo mũkowa 

engulu yabo bati, Nindi wangatoka erihangana embere syʼabagala ba Anakĩ kwehĩ?  

3Neryo muminye mũnabwĩre, Omwami Mukulu Nyamuhanga wenyũ ni ye yukasoka 

embere syenyũ ngʼomuliro owakagulumira. Asyaheryabo, kandi asyakĩndabo embere 

syenyũ; nenyũ measyahigabo nʼerĩheryabo lũba, ngoko Mwami Mukulu abĩrĩbũga 

nenyũ.  

4Sĩmũbũge omo mutima wenyũ, Omwami Mukulu abihigabo embere syenyũ, muti, 

Omwami Mukulu abirinyireta erĩsĩgalya ekihugo ekĩ omo litunganene ryage; nĩkwa ni 

busana nʼebibi byʼebihanda ebĩ Omwami Mukulu akasingulabyo embere syenyũ. 

5Si busana nʼeritunganene lyenyũ, kutse busana nʼerĩhĩkana lyʼomutima wenyũ, 

ukingira erĩsĩgalya ekihugo kyabo; nĩkwa busana nʼebibi byʼebihanda ebĩ, Omwami 

Mukulu akahigabyo embere syenyũ, iniatoka erĩsĩkya erĩlahĩrya eryo Mwami Mukulu 

alahĩrĩraya abotata-kulu wenyũ, Abrahamũ, na Ĩsaka, na Yakobo.  

6Neryo muminye, Omwami Mukulu, Nyamuhanga wawe, kwʼatebaha ekihugo kibuya 

ekĩ erĩsĩgalyakyo busana nʼeritunganene ryenyũ; kusangwa muli kihanda kyʼengoto 

eyitegonda.  

7Mwibuke, simwibirirawe, ngoko mwagalĩranaya Omwami Mukulu Nyamuhanga 

wenyũ erihitana omo mbwarara; erĩtsũka ekiro mwalũa omo kihugo kyʼeMĩsĩrĩ, aho 

mũkahĩkĩra hano, mwabiriyisamambula oko Mwami Mukulu.  

8Nibya eHorebũ momwagalĩranĩa Omwami Mukulu, kandi Omwami Mukulu 

mwabahitanako, kyaleka iniasonda erĩbaherya.  

9Omugulu nahetukira oko kitwa eriyahabwa ebisayi byʼamabwe, bye bisayi 

byʼendagano eyo Mwami Mukulu alagana nenyũ, oko mugulu oyo, monasiba oko 

kitwa emisibo makũmĩ ani nʼebiro makũmĩ ani; mondalya kalyo kutse erĩpũlya 

amagetsi. 

10Kandi Omwami Mukulu mwamba ebisayi bibiri byʼamabwe ebĩsakĩrweko omo 

munwe wa Nyamuhanga; kandi kwabya ebĩnywa byosĩ ebyo Mwami Mukulu 

ababwira oko kitwa omo katĩkatĩ kʼomuliro oko kiro kyʼerĩhĩndana. 

11Neryo oko ndũlĩ yʼemisibo makũmĩ ani nʼebiro makũmĩ ani, Omwami Mukulu 

mwamba ebisayi bibiri byʼamabwe, bye bisayi byʼendagano. 

12Neryo Omwami Mukulu mwambwira ati, Hangana, Ũlũe hano ũkĩme lũba; 

kusangwa abandu bawe abo walũsaya eMĩsĩrĩ bamayĩtsandya. Babiribinduka lũba 

omo nzira eyo nahanabo; babiriyihesera esanamu eyĩnũnĩrye.  

13Kandi Omwami Mukulu mwambwira ati, Nabirilangira abandu aba ko ni bandu 

bʼengoto itegonda.  

14Undeke, inatoka erĩheryabo, nʼerĩrĩmya erĩna lyabo eyĩkwa oko bũtũkũ; nawe 

nasyakuyira mo kihanda kyʼamaka nʼekinene kwilababo.  

15Neryo monabũnũkala monakĩma oko kitwa, omugulu ekitwa kikaka mʼomuliro; 

nʼebisayi bibiri byʼendagano mobyabya omo byala byage bibiri.  

16Neryo monasamalira, kwenene, ĩmwamabĩhalya oko Mwami Mukulu Nyamuhanga 

wenyũ. Imwamabiyikolera ekyana kyʼende ekĩnũnĩrye ĩmwabĩrĩlũa omo nzira mo 

lũba eyo Mwami Mukulu abahana.  

17Nage monahamba ebisayi bibiri ebyo monagusabyo bĩkalũa omo byala byage bibiri, 

monatulangirabyo embere syʼameso wenyũ.  

18Kandi monawa ahisi embere syʼOmwami Mukulu ngʼerĩmbere omo biro makũmĩ 

ani nʼemisibo makũmĩ ani; mondalya kalyo kutse erĩpũlya magetsi; busana nʼebibi 

byenyũ byosĩ ebyo mwahalayamo, imukakola ebibi omo meso wʼOmwami Mukulu, 

erĩmwagalĩranĩa. 

19Kusangwa monubaha erihitana nʼeriagalirwa erikagulumira, ebyahĩtanaya Omwami 

Mukulu akasonda erĩbaherya. Nĩkwa Omwami Mukulu mwambulikirira omugulu oyo 

nibya.  

20Kandi Omwami Mukulu mwahitana uku Harũnĩ ko kutsibu, mwasonda erĩmũherya; 

nage monasabira Harũnĩ oko mugulu oyo.  

21Nage monĩmya ekindu kibi kyenyũ, ekyana kyʼende ekyo, monahĩsyakyo omo 

muliro, kandi monakyisekula eriswakyo, nʼeriswakyo mo hike-hike erĩhĩka aho 

kyanogera ngʼolũtũtũ; kandi monagusa olũtũtũ lwakyo lʼomo kũsĩ akakasenda 

kakalũa omo kitwa.  

Obwanĩse bwʼAbaĩsraelĩ 

22Kandi eTabera, nʼeMasa, nʼeKĩbrotĩ-hatawa, momwagalĩranĩa Omwami Mukulu.  

23Nʼomugulu Omwami Mukulu abatuma eKadesĩ-Barnea, ati, Muhetuke mũsĩgalaye 

ekihugo ekyo nabiribaha; neryo momwapona ebihano byʼOmwami Mukulu 

Nyamuhanga wenyũ; kandi momũtetamwĩkĩrĩrya, kutse erihulikirira omulenge wuwe.  

24Mwabirihona oko Mwami Mukulu erĩtsũka ekiro nabaminya.  

Erisaba lya Musa busana nʼAbaĩsraelĩ 

25Litya monawa ahisi embere syʼOmwami Mukulu ebiro makũmĩ ani nʼemisibo 

makũmĩ ani, kusangwa Omwami Mukulu abya ĩnĩabĩrĩbũga ati, Angabaherya.  

26Nage monasaba Omwami Mukulu, nyiti, Uwe Mwami Nyamuhanga, sũheraye 

abandu bawe, bo mwandu wawe, abo wabĩrĩtongolya omo bukulu bwawe, abo 

wabĩrĩlũsya eMĩsĩrĩ omo byala byʼamaka.  

27Wibuke abagombe bawe, Abrahamũ, Ĩsaka, na Yakobo; sulangire oko butsibu 

bwʼabandu aba, kutse ebibi byabo, kutse amalolo wabo.  

28Ekihugo ekyo walũsaya bomo kyasyabũga kiti, Kusangwa Omwami Mukulu 

mwataluka eriretabo omo kihugo ekyo alagabo, kandi kusangwa akwabo busu, 

abiriretabo omo mbwarara erĩĩtabo.  

29Nĩkwa ibo ni bandu bawe, ni mwandu wawe, abo wabĩrĩlũsyayo omo maka wawe 

manene nʼomo kuboko kwawe okũyĩsũmbĩre.  

Eryibuka Ebihano 10 

Ebisayi bihya-bihya 

1Oko mugulu oyo Omwami Mukulu mwabũga nage ati, Uyibatsire ehisayi hibiri 

hyʼamabwe ehiri ngʼehyʼerĩmbere, neryo Uhetuke Ũnyegaye oko kitwa, kandi 

Uyibatsire erĩsandũko lyʼomuti.  

2Neryo nasyasaka oko hisayi ehyo, ebĩnywa ebyo eʼbyabya oko hisayi hyʼerĩmbere 

ehyo watulanga, kandi Wasyahĩrahyo omo lĩsandũko eryo.  

3Litya monabatsa erĩsandũko omo muti wʼomũshĩta, kandi monabatsa ehisayi hibiri 

hyʼamabwe ehiri ngʼehyʼerĩmbere, kandi monahetukira oko kitwa ekyo, inyinawite 

oko hisayi hibiri ehyo omo byala byage.  

4Neryo Omwami Mukulu mwasaka oko hisayi, ngʼamasako awʼerĩmbere, Ebihano 

Ĩkũmĩ, ebyo Mwami Mukulu abũga nenyũ oko kitwa omo katĩkatĩ kʼomuliro oko kiro 

kyʼerĩhĩndana; neryo Omwami Mukulu mwambahyo.  

5Kandi monabũnũkala monakĩma oko kitwa, monahĩra ehisayi omo lĩsandũko eryo 

nabatsa; kandi hine eyo ngoko Mwami Mukulu anyihana.  

6[Nʼabana ba Ĩsraelĩ mobahongoka erĩlũa eBerotĩ-Bene-Yakanĩ eriya e Mosera. Neryo 

Harũnĩ mwaholerayo, mwatabwayo; na Eleazarĩ mugala wuwe mwakola omũbĩrĩ 

wʼobũhererĩ omo mwanya wuwe.  

7Nʼerĩlũa eyo mobahongoka eriya eGũdĩgoda; nʼerĩlũa eGũdĩgoda mobaya eYotĩbata, 

ekihugo kyʼotũsĩ twʼamagetsi.  

8Oko mugulu oyo Omwami Mukulu mwasolola ekihanda kya Lawĩ eriheka 

erĩsandũko lyʼendagano yʼOmwami Mukulu, erihangana embere syʼOmwami Mukulu 

erimukolera, nʼeritsumula omo lĩna liwe, erĩhĩka hatya.  

9Kikaleka Lawĩ iniatabya nʼerĩgabo kutse mwandu haguma nʼabagala babo; Omwami 

Mukulu yo mwandu wuwe, ngoko Mwami Mukulu Nyamuhanga wawe abũgakyo 

naye. ] 

10Kandi nage monĩkala oko kitwa, ngʼomugulu wʼerĩmbere, emisibo makũmĩ ani 

nʼebiro makũmĩ ani; nʼOmwami Mukulu mwanyihulikirira oko mugulu oyo nibya; 

Omwami Mukulu mwatanza erĩbaherya.  

11Kandi Omwami Mukulu mwabũga nage, ati, Hangana, Uhongoke embere 

syʼabandu; abingira erĩsĩgalya ekihugo ekyo nalahĩrĩraya abotata-kulu wabo eriha 

kyobo.  

12Na lino, Israelĩ, Omwami Mukulu Nyamuhanga wawe akakusonda kokyĩ kwehĩ? 

Rye nʼeriubaha Omwami Mukulu Nyamuhanga wawe, erirendera omo nzira siwe 

syosĩ, nʼerimwanza, nʼerikolera Omwami Mukulu Nyamuhanga wawe nʼomutima 

wawe gosĩ, nʼekĩrĩmũ kyawe kyosĩ, 

13erĩteya ebihano byʼOmwami Mukulu, nʼemigambo yiwe, ebyo ngabahana 

mũnabwĩre busana nʼerĩũwana lyawe.  

14Mũlebaye, olubula nʼobũtũkũ bwʼendata kutsibu, ekihugo nʼebyosĩ ko birimo ni 

byʼOmwami Mukulu nyamuhanga wawe.  

15Nĩkwa Omwami Mukulu mwatsemera abotata-kulu wawe erianzabo, kandi 

mwayisoga ĩnywe bana babo enyũma kubo, kwilaba ebihanda byosĩ, ko kine kitya 

mũnabwĩre.  

16Neryo mũbanaye engoba yʼomutima wenyũ, kandi simuswebya nʼengoto itegonda.  

17Kusangwa Omwami Mukulu Nyamuhanga wenyũ, iye ni Nyamuhanga 

wʼesyonyamuhanga, nʼOmwami Mukulu wʼabakama, yo mukulu, ye mbangĩ, na 

Nyamuhanga wʼeriswekera, oyuteyira obutaga, kutse erĩĩmya ekyũtũlĩro.  

18Akatwa enzwere itunganene, eyʼengũbĩ nʼeyʼomũkwakalĩ, kandi akakangaya 

olwanzo luwe busana nʼowʼehandi erimuha kalyo nʼebyʼeriambala.  

19Neryo ũkangaye olwanzo lwawe busana nʼowʼehandi, kusangwa nenyũ mwabya 

abʼehandi omo kihugo kyʼeMĩsĩrĩ.  

20Wasyubaha Omwami Mukulu Nyamuhanga wawe; wasyamukolera ĩyowene; kandi 

wasyamumakirirako, kandi, wasyayisema omo lĩna liwe.  

21Iye nipipa lyawe, kandi iye ni Nyamuhanga wawe, oyo wabirikukolera emyatsi 

minene-minene nʼeyʼeriswekera; ebyo ameso wawe ayilangirira.  

22Abotata-kulu wawe mobakĩmĩra eMĩsĩrĩ abandu makũmĩ alinda; na lino Omwami 

Mukulu Nyamuhanga wawe abĩrĩkũlĩngĩrĩranĩa nʼesyongũnũnũ syʼomo kyanya omo 

bungi.  

 

Eryibuka Ebihano 11 

Ebitiko-tiko ebyangaleka Abaĩsraelĩ ibakwama Nyamuhanga 

1Neryo wasyanza Omwami Mukulu Nyamuhanga wawe nʼerĩteya emilage yiwe, 

nʼemigambo yiwe, nʼebilayiro biwe, nʼebihano biwe emigulu yosĩ. 

2Kandi muminye ekĩ kyo mũnabwĩre; kusangwa sĩndĩbũga nʼabana benyũ abatabya 

basĩ, nʼabate balangira erikunga lyʼOmwami Mukulu Nyamuhanga wenyũ, obukulu 

buwe, nʼebyala biwe, byʼamaka, nʼokuboko kuwe kũyĩsũmbĩre,  

3nʼebĩmĩnyĩsyo biwe, nʼemĩbirĩ yiwe, eyo akolera Farao omwami wʼeMĩsĩrĩ, 

nʼekihugo kiwe kyosĩ omo katĩkatĩ kʼeMĩsĩrĩ;  

4kandi nʼekyo akola oko milondo yʼeMĩsĩrĩ, oko syosabayĩrĩ, nʼoko syogalĩ syabo; 

ngoko alengaya kubo Engetsi yʼEngula omugulu babakwamirira, kandi Omwami 

Mukulu mwaheryabo ndeke.  

5Kandi ebyo abakolera omo mbwarara, erĩhĩka aho mwahĩkĩra hano;  

6nʼebyo akolera Datanĩ na Abĩramũ, abagala ba Elĩabũ, mugala wa Rũbenĩ; ngoko 

kitaka mokyatandukala nʼerimerabo, nʼebĩtũnga byabo, nʼamahema wabo, nʼobuli 

kindu kiriho ekyakwamabo, omo katĩkatĩ kʼAbaĩsraelĩ bosĩ.  

7Nĩkwa ameso wenyũ abirilangira omũbĩrĩ munene gosĩ wʼOmwami Mukulu ogo 

akola.  

8Busana nʼekyo mwasyateya obuli kihano ekyo ngabahana mũnabwĩre, imwabana, 

eribya nʼamaka, nʼeriingira nʼerĩsĩgalya ekihugo ekyo, eyo mukasokera erĩsĩgalyakyo;  

9kandi imwatoka erĩkanyĩrĩrya ebiro byenyũ omo kihugo ekyo Mwami Mukulu 

alahĩrĩraya abotata-kulu wenyũ erihabo nʼabana babo, ekihugo ekyoswĩre 

mwʼamasabũ nʼobuki.  

10Kusangwa ekihugo ekyo mukingiramo erĩsĩgalyakyo, sikiri ngʼekihugo kyʼeMĩsĩrĩ, 

eyo mwalũa, eyo mwabiba esyombuto syenyũ, nʼerĩheheryasyo omo bisando byenyũ, 

ngʼeririma lyʼesyonyenyĩ.  

11Nĩkwa ekihugo kyʼeyo mukasokera erĩsĩgalyakyo, ni kihugo kyʼebitwa nʼemisya, 

kĩkapũlaya amagetsi wʼembũla yʼobũtũkũ,  

12ni kihugo ekyo Mwami Mukulu Nyamuhanga wenyũ akahĩra kʼomutima; ameso 

wʼOmwami Mukulu ali kukyo emigulu yosĩ, okwʼĩtsũka lyʼomwaka erĩhĩka okwʼihwa 

lyago.  

13Neryo mwasyabya mwamahulikirira ebihano byage nʼomũhwa ebyo ngabahana 

mũnabwĩre, erianza Omwami Mukulu Nyamuhanga wenyũ, nʼerimukolera nʼomutima 

wenyũ gosĩ nʼekĩrĩmũ kyenyũ kyosĩ,  

14nasyĩna embũla busana nʼekihugo kyenyũ oko kirimo kyayo, embũla yʼembere, 

nʼembũla yʼenyũma, imwatoka erigesa amagese wenyũ, nʼebĩnyũ byenyũ bihya-

bihya, nʼamagũta wenyũ.  

15Kandi ngandisyaha ebiti mo bũlĩsĩryo bwenyũ busana nʼebihangulo byenyũ, neryo 

mwasyalya ĩmũgũta. 

16Mũyĩlebaye, emitima yenyũ ĩkasyatebĩbwa, ĩmwabũnũkala, mukakolera esindi 

nyamuhanga, nʼerĩramyasyo.  

17Nʼerihitana lyʼOmwami Mukulu iryaka kwĩnywe, akalĩba amatũkũ, ihatawa mbũla, 

nʼekitaka ĩkĩterya emyaka yakyo; imwahwa lũba omo kihugo ekyo kibuya ekyo 

Mwami Mukulu akabaha.  

Erikwama ndeke ebihano bya Nyamuhanga 

18Neryo mwasyabika ebĩnywa byage ebĩ omo mitima yenyũ nʼomo kĩrĩmũ kyenyũ; 

kandi mwasyabohabyo oko byala byenyũ bibye bĩmĩnyĩsyo, kandi byasyabya 

bitambara byʼebĩmĩnyĩsyo omo katĩkatĩ kʼembũmo yenyũ. 

19Kandi mwasyĩyĩsyabyo abana benyũ, nʼerigambulira byobo omugulu wĩkere omo 

nyũmba yawe, nʼomugulu ukagendera omo nzira, nʼomugulu ukagotsera, nʼomugulu 

ukabuka.  

20Kandi wasyasakabyo oko nzeguliro syʼenyũmba yawe, nʼoko syongyo syenyũ;  

21neryo ebiro byenyũ ibyabana erĩkanyĩbwa, nʼebiro byʼabana benyũ, omo kihugo 

ekyo Mwami Mukulu alahĩrĩraya abotata-kulu wenyũ eriha kyobo, omugulu amatũkũ 

akine endata oko kihugo.  

22Kusangwa mwamateya nʼomũhwa ebihano byosĩ ebĩ ebyo ngabahana, erikolabyo, 

erianza Omwami Mukulu Nyamuhanga wenyũ, erirendera omo nzira siwe syosĩ, 

nʼerimakirirana naye;  

23neryo Omwami Mukulu asyahiga ebihanda byosĩ ebĩ embere syenyũ, nenyũ 

mwasyasingula ebihanda bikulu-bikulu nʼebĩbalengĩrye amaka.  

24Obuli mwanya ogo bulyatiro bwʼekisando kyenyũ bwasyalyatako asyabya wenyũ; 

erĩtsũka oko mbwarara, nʼeLebanonĩ, erĩtsũka nʼoko lũsĩ, olũsĩ lwʼeEfũratĩ, erĩhĩka 

oko ngetsi yʼenyũma yasyabya mutano wenyũ.  

25Sihendisyabya mundu oyo wasyatoka erihangana embere syenyũ; Omwami Mukulu 

Nyamuhanga wenyũ asyahĩra obuba bwenyũ nʼolubahwa lwenyũ oko kihugo kyosĩ 

mwasyalyatangako ngoko abĩrĩbũga nenyũ.  

Omũyĩsa nʼeritakira 

26Mũlebaye, ngahĩra embere syenyũ mũnabwĩre omũyĩsa nʼobutakire; 

27omũyĩsa mwamahulikirira oko bihano byʼOmwami Mukulu Nyamuhanga wenyũ, 

ebyo ngabahana mũnabwĩre;  

28nʼobutakire, mwamatindahulikirira ebihano byʼOmwami Mukulu Nyamuhanga 

wenyũ, nĩkwa mukakita omo nzira eyo ngabahana mũnabwĩre, eriyakwama esindi 

nyamuhanga esyo mutabya mwasĩ.  

29Neryo omugulu Omwami Mukulu Nyamuhanga wenyũ asyabaleta omo kihugo ekyo 

mũkayasĩgalaya, mwasyahĩra eritsumula oko kitwa kyʼeGerĩzĩmũ, nʼobutakire oko 

kitwa kyʼeEbalĩ.  

30Sibiri eyisirya wʼeYorodanĩ, eyĩkwa oko nzira wʼeyo eryuba likalengera, omo 

kihugo kyʼAbanya Kanana abĩkere eAraba, eyisirya wʼeGĩlgalĩ, hakũhĩ nʼemiti 

yʼemĩalonĩ yʼeMore kwehĩ?  

31Kusangwa mukasonda erisoka eYorodanĩ, eriingira erĩsĩgalya ekihugo ekyo Mwami 

Mukulu Nyamuhanga wenyũ akabaha, neryo mwasyasĩgalyakyo, nʼerĩĩkala mukyo.  

32Kandi mũyĩtegereraye erikola emigambo yosĩ nʼeritswera lyosĩ eryo ngahĩra embere 

syenyũ mũnabwĩre.  

Eryibuka Ebihano 12 

Esyosanamu sĩherĩbawe 

1Eyĩ yo migambo nʼeritswera ebyo mwasyayĩtegererya erikola omo kihugo ekyo 

Mwami Mukulu, Nyamuhanga wʼabotata-kulu wenyũ abiribaha erĩsĩgalyakyo ebiro 

byosĩ ebyo mwasyakotera omo kihugo. 

2Kwenene mwasyaherya ehosĩ aho ebihanda ebyo mwasyasingula bakolera 

esyonyamuhanga syabo, oko bitwa biri-biri, nʼoko hitwa, nʼomo ndĩna yʼobuli muti 

mubisi.  

3Kandi mwasyasambula ebiherero byabo, mukunungule esyondũyĩ syabo, 

mũhĩsĩrĩraye esyosanamu sya Asera syabo syʼomo muliro; mukondere ahisi 

esyosanamu esĩbatsĩre, esyonyamuhanga syabo; kandi mwasyaherya erĩna lyasyo aho.  

4Simusyekolera Omwami Mukulu Nyamuhanga wenyũ yo mutya.  

5Nĩkwa aho Mwami Mukulu Nyamuhanga wenyũ asyayisoga omo katĩkatĩ kʼebihanda 

byenyũ byosĩ, erĩhĩra erĩna liwe ryoho, aho mwasyasa embere siwe.  

6Nʼaho ho mwasyaletera amahere wenyũ wʼerĩokererya, nʼamahongo wenyũ, 

nʼekiguma kyʼomwʼĩkũmĩ kyenyũ, nʼobuhere bwʼerisumba bwʼebyala byenyũ, 

nʼemisago yenyũ, nʼamahere wenyũ wʼeritswa, nʼehimbere hyʼesyonde syenyũ, 

nʼehimbere hyʼesyombũlĩ syenyũ.  

7Nʼaho ho mwasyalira embere syʼOmwami Mukulu Nyamuhanga wenyũ, kandi 

mwasyatsemera ebyosĩ mukakola omo byala byenyũ, Ĩnywe nʼebĩtũnga byenyũ, omo 

ebyo Mwami Mukulu abiribatsumulira.  

8Simwendisyakola ebiri ngʼemyatsi eyo tukakola hano mũnabwĩre, obuli mundu 

ebĩkowana omo meso wuwe;  

9kusangwa simulimwahĩka omwʼiluhuka nʼomo mwandu ogo Mwami Mukulu 

Nyamuhanga wenyũ akabaha.  

10Nĩkwa omugulu mwasyasoka eYorodanĩ, nʼerĩĩkala omo kihugo ekyo Mwami 

Mukulu Nyamuhanga wenyũ akabawataya mo mwandu, naye akabaha erihumula oko 

syonzĩgũ syenyũ syosĩ esĩbatĩmbĩreko, imwabana erĩĩkala buholo. 

11Neryo aho Mwami Mukulu Nyamuhanga wenyu asyayisoga erĩĩkalya erĩna liwe, 

aho ho mwasyaleta ebyosĩ ngabahana; amahere wenyũ wʼerĩokererya, nʼamahongo 

wenyũ, nʼekiguma kyʼomwʼĩkũmĩ kyenyũ, nʼobuhere bwʼerisumba bwʼebyala 

byenyũ, nʼemisigo yenyũ eyisombwere eyo mwasyalahĩrya busana nʼOmwami 

Mukulu.  

12Kandi mwasyatsema embere syʼOmwami Mukulu Nyamuhanga wenyũ, ĩnywe, 

nʼabagala benyũ nʼabali benyũ, nʼabagombe benyũ bʼobulume, nʼabagombe benyũ 

bʼobũkalĩ, nʼOmũlawĩ oyuli omo syongyo syenyũ, kusangwa siawite erĩgabo kutse 

omwandu haguma nenyũ.  

13Mũyĩtegaye Simusyeherera amahere wenyũ wʼeriokererya ehosĩ-hosĩ ukalangira;  

14nĩkwa aho Mwami Mukulu asyayisoga omo kihanda kiguma oko bihanda byenyũ, 

aho mukandisyaherera amahere wenyũ wʼerĩokererya, nʼaho ho mwasyakolera ebyosĩ 

ngabahana.  

Ekihano kyʼerirya esĩswĩ 

15Nĩkwa, mwanganasĩnza nʼerirya esĩswĩ omo syongyo syenyũ, ngʼerisonda 

lyʼomutima wenyũ gosĩ ngʼeritsumula lyʼOmwami Mukulu Nyamuhanga wenyũ eryo 

abiribaha; abatsandĩrya nʼaberĩre bangalya kusyo, ngʼesyosaswĩ, nʼesyosama.  

16Nĩkwa Simusyerya omusasi; mwasyũtago oko kitaka ngʼamagetsi.  

17Simusyelira omo syongyo syenyũ mwʼekiguma kyʼerĩkũmĩ kyʼengano yenyũ, kutse 

kyʼebĩnyũ bihya-bihya byenyũ, kutse amagũta wenyũ, kutse ehimbere hyʼebihangulo 

byenyũ kutse ehyʼekĩhyo kyenyũ, kutse omusigo nʼomuguma wenyũ ogo 

mũkalahĩraya kutse amahere wenyũ wʼeriyitswa, kutse obuhere bwʼerisumba 

bwʼebyala byenyũ; 

18nĩkwa mwasyalirabyo embere syʼOmwami Mukulu Nyamuhanga wenyũ aho 

Mwami Mukulu Nyamuhanga wenyũ asyayisoga, uwe na mugala wawe, na mwali 

wawe, nʼomugombe wawe wʼobulume, nʼomugombe wawe wʼobũkalĩ, nʼOmũlawĩ 

oyuli omo syongyo syenyũ; kandi mwasyatsema embere syʼOmwami Mukulu 

Nyamuhanga wenyũ omo byosĩ ebyala byenyũ bikakola.  

19Mũyĩtegaye Sĩmũsĩganaye Omũlawĩ omugulu gosĩ muliho omo kihugo kyenyũ.  

20Omugulu Omwami Mukulu Nyamuhanga wenyũ asyatomeka oko mutano wenyũ 

ngoko abiribalaga, nenyũ mũkandĩsyabũga, muti, Nangalya esĩswĩ, kusangwa 

mũkwĩre amerũ; mwasyalya esĩswĩ erĩhĩka okwʼibuga amerũ wenyũ gosĩ.  

21Aho Mwami Mukulu Nyamuhanga wenyũ asyayisoga erĩhĩra erĩna liwe, hamabya 

ini hali ũkwʼĩnywe, neryo mwasyĩta oko kihangulo kyawe kyʼesyonde nʼoko kĩhyo 

kyawe, esyo Mwami Mukulu abiribaha, ngoko nabiribahana; imwabana eririrasyo 

omo syongyo syenyũ, ngʼamerũ wenyũ kwʼali.  

22Ngoko esaswĩ nʼenombĩ sikalibawa, ko mwasyalya kusyo ko mutya; abatũndĩrya 

nʼaberĩre bangalya kusyo olulinga luguma.  

23Ekiguma muminye Simusyerya omusasi; kusangwa omusasi ni ngebe; kandi 

Simusyerya engebe haguma nʼomubiri.  

24Simusyeryago; mwasyũtago oko kitaka ngʼamagetsi.  

25Simusyeryago; imwatoka erĩũwana, haguma nʼabana benyũ enyũma wenyũ, 

omugulu mwasyakola ekitunganene omo meso wʼOmwami Mukulu.  

26Bye nʼebindu byenyũ bĩbũyĩrĩre ebyo muwite, nʼemisigo yenyũ, mwasyĩmyabyo 

imwaya aho Mwami Mukulu asyayisoga.  

27Kandi mwasyahonga amahere wenyũ wʼerĩokererya, esĩswĩ nʼomusasi, oko kiherero 

kyʼOmwami Mukulu Nyamuhanga wenyũ; nʼomusasi wʼamahere wenyũ asyũtũlĩrwa 

oko kiherero kyʼOmwami Mukulu Nyamuhanga wenyũ; nenyũ mwasyalya esĩswĩ 

esyo.  

28Mũyĩtegereraye erĩowa ebĩnywa byosĩ ebĩ; ngabahana imwatoka erĩũwana eribana 

obutseme, haguma nʼabana benyũ enyũma wenyũ kera na kera, omugulu mukakola 

ekiri kibuya nʼekitunganene omo meso wʼOmwami Mukulu Nyamuhanga.  

Sibakwame esyonyamuhanga syʼebihanda 

29Omugulu Omwami Mukulu Nyamuhanga wenyũ asyahũmbũla ebihanda embere 

syawe, eyo ukingira nʼerisingulabyo, nenyũ mukasingulabyo, nʼerĩĩkala omo kihugo 

kyabyo;  

30mũyĩtegaye simutegawe omwʼikwamabyo, bamabĩherĩbwa embere syenyũ; kandi 

ĩmũtabũlĩrĩrya esyonyamuhanga syabo, muti, Ebihanda ebĩ bikakolera 

esyonyamuhanga syabyo byo siti kwehĩ? Nage inatoka erikolerasyo nyitya.  

31Simusyekolera Omwami Mukulu Nyamuhanga wawe yo mutya; kusangwa obuli 

nye Omwami Mukulu akagalirawa kuyo, ko babirikolera esyonyamuhanga syabo syo 

batya; kusangwa bakahĩsĩrĩraya omo muliro abagala abo babuta nʼabali babo babuta 

oko syonyamuhanga syabo.  

32Ekĩndũkĩ ngabahana, mwasyayĩtegererya erikolakyo; simusyetomeka kukyo kutse 

erĩkehya kukyo.  

 

Eryibuka Ebihano 13 

Eritindasaba esindi nyamuhanga 

1Omũmĩnyererĩ amahangana omo katĩkatĩ kenyũ, kutse omũlotĩ wʼesyonzolĩ akabaha 

ekĩmĩnyĩsyo kutse ekyʼeriswekera,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2nʼekĩmĩnyĩsyo ekyo kutse ekyʼeriswekera bikabererera ebyo abũga nenyũ, ati, 

Tutayakwama esindi nyamuhanga, esyo mutabya mwasĩ, kandi tukoleresyo; 

3simusyehulikirira ebĩnywa byʼomũmĩnyererĩ oyo, kutse omũlotĩ oyo wʼesyonzolĩ; 

kusangwa Omwami Mukulu Nyamuhanga wenyũ akabalenga eriminya nga mwanzĩre 

Omwami Mukulu Nyamuhanga wenyũ nʼomutima wenyũ gosĩ nʼekĩrĩmũ kyenyũ 

kyosĩ.  

4Mwasyakwama Omwami Mukulu Nyamuhanga wenyũ, nʼerimubaha, nʼerĩteya 

ebihano biwe, nʼerĩowa omulenge wuwe, kandi mwasyamukolera, nʼerimumakirira. 

5Nʼomũmĩnyererĩ oyo nʼomũlotĩ oyo wʼesyonzolĩ, asyĩtwa, kusangwa abirihana 

eripona Omwami Mukulu Nyamuhanga wenyũ, oyo wabalũsaya omo kihugo 

kyʼeMĩsĩrĩ, nʼerĩbatongolya omo nyũmba yʼobukobe, eribateba omo nzira eyo Mwami 

Mukulu abahana erigenderamo. Na litya mwasyalũsya ebibi omo katĩkatĩ kenyũ.  

6Omugala wenyũ, mugala wa koyo wawe, kutse mugala wawe, kutse mwali wawe, 

kutse omũkalĩ wʼekĩkũba kyawe, kutse omwĩra wawe, oyuli ngʼekĩrĩmũ kyawe, 

amabohya bũbĩso-bĩso, ati, Tuyakolere esindi Nyamuhanga (esyo mutabya mwasĩ, 

uwe, kutse abotata-kulu wawe),  

7sye syonyamuhanga syʼebihanda ebĩbatĩmbĩreko, hakũhĩ nawe kutse hali kuwe, 

erĩtsũka oko ndũlĩ nguma yʼekihugo nʼerĩhĩka oko yindi ndulĩ yʼekihugo; 

8sũsyemũlĩgĩra, kutse erimuhulikirira; nʼerĩso lyawe sirisyemuganyira, kandi 

sũsyemũbalaya kutse syusyemũbisa.  

9Nĩkwa ũmwĩte kwenene; ebyala byawe byo byasyatsũka erĩmwĩta, nʼenyũma wʼaho 

ebyala byʼabandu bosĩ.  

10Litya mwasyamwĩta omo mabwe, kusangwa abirirenga eribateba erĩlũa oko Mwami 

Mukulu Nyamuhanga wenyũ, oyo wabalũsaya omo kihugo kyʼeMĩsĩrĩ, omo nyũmba 

yʼobukobe.  

11NʼAbaĩsraelĩ bosĩ basyowa, nʼeriubaha, isibendisyasubira erikola ebibi ngʼebĩ, ebiri 

omo katĩkatĩ kenyũ.  

12Mwamowa bakabũga engulu yʼomũyĩ muguma wʼemĩyĩ yenyũ, eyo Mwami 

Mukulu Nyamuhanga wenyũ akabaha erĩĩkalaho, bati, 

13Hamahuluka omo katĩkatĩ kenyũ abandu balebe batyabatya ibabiriheka esyondũlanĩ 

syʼomũyĩ wabo omwʼiteba, bati, Tuyakolere eyindi nyamuhanga, eyo mutabya 

mwasĩ;  

14neryo mwasyabũlya, nʼerisonda-sonda, nʼerĩbũlya nʼomũhwa; neryo yamabya ini 

kwenene, nʼomwatsi oyo ĩnĩ kũndũ, ngʼesyonye esyʼomuhanda oyo sikakolwa omo 

katĩkatĩ kenyũ, 

15kwenene mwasyaswĩrya esyondũlanĩ syʼomũyĩ omo boya bʼomũyalĩ, erĩheryago 

ndeke, nʼebyosĩ birimo, nʼebihangulo byako, omo boya bʼomũyalĩ.  

16Neryo mwasyakuma-kuma ebinyegwa byosĩ byago omo kibuga kyako, neryo 

mwasyahĩsĩrĩrya omũyĩ oyo omo muliro, nʼobunyegwa bosĩ bwako, ngʼobuhere 

bwʼerĩokererya oko Mwami Mukulu Nyamuhanga wawe; nago asyabya kilundo kera 

na kera. Sĩendĩsyahĩmbwa kandi. 

17Kandi sihendĩsyasĩgalira ekindu nʼekiguma oko byaganawa ebikandimakirira oko 

byala byawe, Omwami Mukulu atoke eribinduka okwʼihitana liwe rĩkalĩre, 

nʼerĩbakangya olukogo luwe nʼeribaganyira, nʼerĩbakanyĩa, ngoko abĩrĩlahĩrĩrya 

abotata-kulu wenyũ;  

18mwamahulikilira omulenge wʼOmwami Mukulu Nyamuhanga wenyũ, erĩteya 

ebihano biwe byosĩ ebyo ngabahana mũnabwĩre, erikola ebitunganene omo meso 

wʼOmwami Mukulu Nyamuhanga wenyũ.  

Eryibuka Ebihano 14 

Erĩsĩswa busana nʼabaholĩ 

1Ĩnywe muli bana bʼOmwami Mukulu Nyamuhanga wenyũ; simusyeyisaka, kutse 

erĩsĩswa engũbũ omo katĩkatĩ kʼameso wenyũ busana nʼabaholĩ.  

2Kusangwa muli kihanda kĩbũyĩrĩre busana nʼOmwami Mukulu Nyamuhanga wenyũ, 

kandi Omwami Mukulu abiriyisoga nywe eribya kihanda busana naye ĩyowene-wene, 

omo bihanda byosĩ ebiri muna-kihugo.  

Esyonyama syowene nʼesĩtowene 

3Simusyerya ekindu nʼekiguma kyʼesyonye.  

4Esĩ sye syonyama mwangalyako: ende, nʼembũlĩ, nʼembene-hene,  

5nʼenombĩ, nʼesaswĩ, nʼekongonĩ, nʼembene yʼomolĩ, nʼenzuku, nʼesama, nʼembene 

yʼomo bitwa. 

6Nʼobuli nyama eyĩgabĩre ekigere, eyiwite ekigere ekĩtũlĩre mo bibiri, eyĩkasũbũlaya, 

omo katĩkatĩ kʼesyonyama esyo syo mwangalya.  

7Nĩkwa esĩ simwangalya kusyo, esĩkasũbũlaya nʼesĩtũlĩre ekigere: engamia, esungura 

yʼomolĩ, nʼemberere, kusangwa sĩkasũbũlaya nĩkwa ĩsĩsĩtũlĩre kigere, nĩ nyĩtsandĩrya 

busana nenyũ.  

8Nʼengulube, kusangwa itũlĩre ekigere nĩkwa sĩrĩsũbũlaya, iyo nĩ nyĩtsandĩrya busana 

nenyũ; Simusyerya esĩswĩ syayo, kandi sĩmũsyetũla oko bĩnda byasyo.  

9Esĩ syo mwangalyako oko syosĩ esiri omo magetsi; ekindu ekiwite ehikibi nʼebikora 

kyo mwangalyako;  

10nʼesyosĩ esitawite ehikibi nʼebikora simusyeryasyo; nĩ nyĩtsandĩrya kwĩmwe.  

11Mwanganalya oko syonyonyũ syosĩ esyerĩre.  

12Nĩkwa esyo mute mwangalya syesĩ: erĩsamba, erĩsamba-pũngũ, nʼefurakombe,  

13nʼekĩngewa, nʼemwewe, nʼekihungu omo mĩsĩndo yakyo,  

14nʼobuli kikororo omo mĩsĩndo wabyo,  

15nʼembũnĩ, nʼekisara kyʼekiro, nʼedũdũmĩzĩ, nʼebisara omo mĩsĩndo yabyo,  

16nʼekĩbũkũlũ kike, nʼekĩbũkũlũ kinene, nʼenyarũtũtũ, 

17nʼekisohe, nʼekihungu, nʼekĩnyawarandwe,  

18nʼekorongo, nʼemongo omo mĩsĩndo yasyo, nʼehũdĩhũdĩ, nʼomulima-lima.  

19Nʼebindu byosĩ byʼebĩpũpa ebikakululuka nĩ bĩtsandĩrya busana nenyũ; 

sibisyeribawa.  

20Mwanganalya oko syonyonyũ syosĩ syerĩre.  

21Simusyerya ekindu ekiryayiholera; mwanganahakyo oko mubunga oyuli omo butala 

bwenyũ, inialyakyo; kutse mwanganagũlyakyo oko wʼehandi; kusangwa muli kihanda 

kĩbũyĩrĩre busana nʼOmwami Mukulu Nyamuhanga wenyũ. Sĩmũsyehũka ekyana 

kyʼembene omo masabũ wa nyĩnya wakyo.  

22Mwasyabana ekiguma kyʼomwʼĩkũmĩ oko byosĩ omwʼikanya lyʼesyombuto syenyũ 

esĩkalũa omwʼirima lyenyũ oko mwaka nʼoko mwaka. 

23Kandi mwasyalya embere syʼOmwami Mukulu Nyamuhanga wenyũ, aho 

asyayisoga, erĩhanganĩa erĩna liwe ekiguma kyʼomwʼĩkũmĩ kyʼomo ngano yenyũ, 

nʼebĩnyũ byenyũ bihya-bihya, nʼamagũta wenyũ nʼehimbere hyʼekihangulo kyenyũ 

nʼekĩhyo kyenyũ; imwatoka eriiga eriubaha Omwami Mukulu Nyamuhanga wenyũ 

ebiro byosĩ.  

24Kandi enzira yamabya nyiri ũkwʼĩnywe, isimulitoka erĩhĩkayo, kusangwa ni hali 

ũkwʼĩnywe, aho Mwami Mukulu asyayisoga, erĩhĩraho erĩna liwe, omugulu Omwami 

Mukulu Nyamuhanga wenyũ asyabatsumula;  

25neryo mwasyahĩnganĩakyo mo franka, nʼerĩkũndĩkabyo oko byala byenyũ, neryo 

mwasyaya aho Mwami Mukulu Nyamuhanga wenyũ asyayisoga.  

26Neryo mwasyahĩra esyofranka esyo ukwʼebyo mutima wenyũ akasonda, busana 

nʼesyonde, kutse esyombũlĩ, kutse busana nʼebĩnyũ, kutse busana nʼobũhĩre, kutse 

busana nʼekĩndũkĩ ekyo mutima wenyũ akabasondera; neryo mwasyalirabyo aho 

embere syʼOmwami Mukulu Nyamuhanga wenyũ kandi mwasyatsema, uwe 

nʼekĩtũnga kyawe.  

27NʼOmũlawĩ oyuli omo butala bwenyũ, sĩmũsyemũsĩga; kusangwa siawite erĩgabo 

kutse mwandu haguma nenyũ.  

28Oko ndũlĩ yʼobuli myaka ĩsatu mwasyaleta ekiguma kyʼomwʼĩkũmĩ oko bindu 

byenyũ oko mwaka oyo, mwasyabikabyo omo butala bwenyũ. 

29NʼOmũlawĩ, kusangwa siawite erĩgabo kutse mwandu haguma nenyũ, nʼowʼehandi, 

nʼengũbĩ, nʼomũkwakalĩ, abali omo butala bwenyũ, basyasa, basyalya, basyũgũta; 

Omwami Mukulu Nyamuhanga wenyũ atoke eribatsumula omo mũbĩrĩ gosĩ wʼebyala 

byenyũ ogo mukakola.  

 

Eryibuka Ebihano 15 

Omwaka wʼeribuga omwĩnda 

1Oko ndũlĩ yʼobuli myaka irinda muyire erĩrekeranĩa emĩnda.  

2Nʼoyũ go mũsĩndo wʼerĩrekeranĩa: obuli mũbwekĩ asyalekeranĩa ebyo abiribweka 

mũlĩkyabo; ĩsyesyalĩhĩsaya mũlĩkyabo na mugala wabo; kusangwa erĩrekeranĩa 

lyʼOmwami Mukulu lyabĩrĩtũlaganĩbwa.  

3Mwanganatũhyago oko wʼehandi; nĩkwa ebyenyũ byosĩ ebiwitweko na mugala 

wenyũ ebyala byawe byasyamũlekeranĩa.  

4Nĩkwa, sihendisyabya mwera omo katĩkatĩ kenyũ (kusangwa Omwami Mukulu 

asyabatsumula kwenene omo kihugo ekyo akabaha eribya mwandu, ogo 

mũkasĩgalaya),  

5ekiguma, mwamahulikirira nʼomũhwa omulenge wʼOmwami Mukulu Nyamuhanga 

wenyũ, erikenga erihana lyosĩ erĩ, eryo ngabahana mũnabwĩre.  

6Kusangwa Omwami Mukulu Nyamuhanga wenyũ asyabaha omũyĩsa, ngoko abalaga; 

nenyũ mwasyabweka ebihanda bingi, nĩkwa Ĩnywe simusyeyibweka; kandi 

mwasyatabala oko bihanda binene, nĩkwa ibo sibendisyabatabalako.  

Eribweka omwera 

7Hamabya mundu mwera haguma nenyũ, omuguma wʼoko bagala benyũ, omo mĩyĩ 

yenyũ omo kihugo kyenyũ ekyo Mwami Mukulu Nyamuhanga wenyũ akabaha, 

sĩmũsyekalaya omutima wenyũ, kutse sĩmũkũmbe ebyala byenyũ uku mugala wenyũ 

mwera;  

8nĩkwa mũmũkũmbũlĩre ebyala byenyũ kwenene, kandi kwenene mwasyamubweka 

ebĩhĩkĩre oko bwaga buwe oko ekyo akasonda.  

9Mũyĩtegaye Sihabye oblengekanĩa bubi omo mutima wenyũ, muti, Omwaka 

wʼakalinda Omwaka wʼerĩrekeranĩa ali hakũhĩ; nʼerĩso lyenyũ iryabya libi oko 

mugala wenyũ mwera, nʼeritindamuha kindu; neryo akalakira Omwami Mukulu 

busana nenyũ, nʼekyo ikyabya kibi ũkwʼĩnywe.  

10Kwenene mwasyamuha, nʼomutima wenyũ sĩendĩsyayĩsĩngolerya omugulu 

mukamuha; kusangwa busana nʼomwatsi oyo, Omwami Mukulu asyabatsumula omo 

mũbĩrĩ wenyũ gosĩ, nʼomo byosĩ ebyala byenyũ bikalenga erikola.  

11Kusangwa abera sibendisyahwa omo kihugo; kikaleka inabahana, nyiti, Kwenene 

mwasyakũmbũlira ebyala uku mugala wenyũ, nʼoko bʼobwaga, nʼoko bera benyũ, 

omo kihugo kyenyũ.  

Erĩrekeranĩa abakobe oko mwaka wʼakalinda 

12Bamabagũlya omugala wenyũ, Omuebrania mulume, kutse Omuebrania mũkalĩ, 

asyakukolera emyaka ndatu; neryo oko mwaka wʼakalinda wasyamuleka bwĩranda.  

13Nʼomugulu mukamuleka bwĩranda, simusyemuleka akagenda byala bisa.  

14Mwasyamuha butsira buhemu oko mbũlĩ syenyũ, nʼoko kĩhũmbĩro kyenyũ, nʼoko 

kĩrĩnga kyenyũ kyʼebĩnyũ; ngoko Mwami Mukulu Nyamuhanga wenyũ 

abiribatsumula ko mwasyamuha mutya.  

15Kandi mwasyibuka ngoko mwabya bakobe omo kihugo kyʼeMĩsĩrĩ, neryo Omwami 

Mukulu mwabatongolya; kikaleka inabahana omwatsi oyũ go mũnabwĩre.  

16Neryo amababwira ati, Sĩnyanzĩre erĩkũlũako; kusangwa akwanzĩre nʼekĩtũnga 

kyawe, kusangwa akabana obutseme ukʼuwe.  

17Neryo wasyĩmya omugera, wasyatobolera okũtũ kuwe kʼoko lũyĩ, naye asyabya 

mukobe wawe kera na kera. Nʼoko mukobe wenyũ wʼobũkalĩ mwasyakola mutya 

nibya.  

18Sĩkĩsyebĩta obũlĩge, omugulu mũkamũlwĩka erigenda bwĩranda; kusangwa 

amakukolera myaka ndatu omo bũhĩngĩ bwʼengendo ĩbĩrĩ bwʼomũhĩngĩ; kandi 

Omwami Mukulu Nyamuhanga wenyũ asyabatsumula oko byosĩ mukakola.  

Ehimbere hisololawe 

19Ehimbere hyosĩ hyʼobulume ehikabutawa oko bihangulo byenyũ nʼoko bĩhyo 

byenyũ hyasyahigulwa oko Mwami Mukulu Nyamuhanga wenyũ; simusyekola 

omũbĩrĩ nʼakambere kʼekihangulo kyawe, kutse erĩtwa obweya bwʼakambere 

kʼekĩhyo kyenyũ.  

20Mwasyalyako embere syʼOmwami Mukulu Nyamuhanga wawe oko buli mwaka 

aho Mwami Mukulu asyayisoga, uwe nʼekĩtũnga kyawe.  

21Kandi kamabya ini kalema kʼerĩsũmbayira kutse akʼerĩsongo, kutse bulema bwahi 

simusyehongerako oko Mwami Mukulu Nyamuhanga wenyũ.  

22Mwasyalirako omo butala bwawe; abatsandĩrya nʼaberĩre bangalyako siringene 

nʼesaswĩ kandi nʼenombĩ.  

23Nĩkwa Simusyerya omusasi wasyo; mwasyũtago oko kitaka ngʼamagetsi.  

Eryibuka Ebihano 16 

Ekiro Kikulu kyʼErikiruka 

1Mũtegaye omukera wa Abĩbũ, mukunate Erikiruka oko Mwami Mukulu 

Nyamuhanga wenyũ; kusangwa oko mukera wa Abĩbũ, Omwami Mukulu 

Nyamuhanga wenyũ mwabalũsya omo Mĩsĩrĩ omo kiro.  

2Kandi muhongere Erikiruka oko Mwami Mukulu Nyamuhanga wenyũ esyʼekĩhyo 

nʼoko kihangulo aho Mwami Mukulu asyayisoga erĩĩkalyaho erĩna liwe. 

3Simusyerya obundu obuli mwʼekĩhamya haguma nalyo; mwasyalya obundu obute 

mo kĩhamya ebiro birinda, wa nʼamandu wʼamalĩge; kusangwa mwalũa omo kihugo 

kyʼeMĩsĩrĩ mo lũba; imwatoka eryibuka ekiro mwalũa omo kihugo kyʼeMĩsĩrĩ ebiro 

byosĩ byʼobuyingo bwenyũ. 

4Kandi sihasyebanika ũkwʼĩnywe ekĩhamya omo mitano yenyũ yosĩ oko biro birinda; 

kutse esĩswĩ nʼahake esyo mukahonga ekiro kyʼerĩtsũka omwʼĩgolo, siyisake omo kiro 

kyosĩ erĩhĩka oko ngyakya.  

5Simusyehonga Erikiruka omo butala bwenyũ obo Mwami Mukulu Nyamuhanga 

wenyũ akabaha;  

6nĩkwa ha nʼaho Mwami Mukulu Nyamuhanga wenyũ asyayisoga, erĩĩkalyaho erĩna 

liwe, aho ho mwasyahongera Erikiruka omwʼĩgologolo, okwʼirenga lyʼeryuba oko 

mugulu mwalũa eMĩsĩrĩ.  

7Mwasyokyalyo nʼeririralyo aho Mwami Mukulu asyayisoga; kandi mwasyasuba omo 

syohema syenyũ omo ngyakya wʼaho.  

8Ebiro ndatu mwasyalya amandu awate mo kĩhamya; nʼoko kiro kyʼakalinda 

kyasyabya erĩhĩndana lĩbũyĩrĩre oko Mwami Mukulu Nyamuhanga wenyũ; Susyekola 

mukyo mo mũbĩrĩ.  

Ekiro Kikulu kyʼAmayenga 

9Mwasyayiganzira amayenga alinda; mwasyatsũka eriganza amayenga alinda erĩtsũka 

omugulu mũkahĩra olubatsi erigesa engano.  

10Kandi mwasyateya Ekiro Kikulu kyʼAmayenga oko Mwami Mukulu Nyamuhanga 

wenyũ omo buhere bwenyũ bwʼeriyitswa, obo mwasyaha ngoko Mwami Mukulu 

Nyamuhanga wenyũ abiribatsumula.  

11Kandi mwasyatsema embere syʼOmwami Mukulu Nyamuhanga wenyũ, uwe, na 

mugala wawe, na mwali wawe, nʼomugombe wawe wʼobulume, nʼomugombe wawe 

wʼobũkalĩ, nʼOmũlawĩ oyuli omo butala bwenyũ, nʼowʼehandi, nʼengũbĩ, 

nʼomũkwakalĩ, abali omo katĩkatĩ kenyũ, aho Mwami Mukulu asyayisoga, erĩhĩra 

erĩna liwe ryʼaho.  

12Kandi mwasyibuka ko mwabya bakobe eMĩsĩrĩ. Kandi wasyakwamirira nʼerikola 

emigambo eyĩ.  

Ekiro Kikulu kyʼEbitalikirire 

13Mwasyateya Ekiro Kikulu kyʼEbitalikirire ebiro birinda, mwabikuma-kuma 

ebyʼekĩhũmbĩro nʼoko kĩrĩnga kyʼerikamiramo;  

14neryo mwasyatsema omo Kiro Kikulu kyenyũ, uwe, nʼomugala wawe, nʼomwali 

wawe, nʼomugombe wawe wʼobulume, nʼomugombe wawe wʼobũkalĩ, nʼOmũlawĩ, 

nʼowʼehandi nʼengũbĩ, nʼomũkwakalĩ, abali omo butala bwenyũ. 

15Mwasyibuka Ekiro Kikulu kyʼOmwami Mukulu Nyamuhanga wenyũ ebiro birinda 

aho Mwami Mukulu asyayisoga; kusangwa Omwami Mukulu Nyamuhanga wenyũ 

asyabatsumula omo byosĩ ebyo mũkeraya; nʼomo mũbĩrĩ wenyũ gosĩ wʼebyala 

byenyũ, nenyũ mwasyatsema ndeke. 

16Engendo ĩsatu oko mwaka, abalume bawe bosĩ basyahuluka embere syʼOmwami 

Mukulu Nyamuhanga wenyũ aho asyayisoga, omo Kiro Kikulu kyʼobundu bute 

mwʼekĩhamya, nʼomo Kiro Kikulu kyʼAmayenga, nʼomo Kiro Kikulu 

kyʼEbitalikirire, kandi sibasyehulukira embere syʼOmwami Mukulu yo byala bisa.  

17Obuli mundu asyaha ngoko angatoka, ngʼeritsumula lyʼOmwami Mukulu 

Nyamuhanga wenyũ ko liri eryo abiribaha.  

Abatswerĩ 

18Mwasyayiyirira abatswerĩ nʼabakulu omo mĩyĩ yenyũ yosĩ eyo Mwami Mukulu 

Nyamuhanga wenyũ akabaha, ngʼebihanda byenyũ; nabo basyatswera abandu 

omwʼitswera litunganene.  

19Sĩmũsyehengemaya ekitunganene; sĩmũsyehĩraho ebitaga; kutse sĩmũsyĩmaya 

ekyũtũlĩro; kusangwa ekyũtũlĩro kĩkalĩba ameso wʼomundu wʼamenge, nʼerĩhabĩsya 

ebĩnywa byʼabatunganene.  

20Mwasyakwama ebitunganene ndeke, imwatoka eribyaho, nʼerĩsĩgalya ekihugo ekyo 

Mwami Mukulu Nyamuhanga wenyũ akabaha.  

Ebyʼabalĩmũ biganawe 

21Simusyeyiherera omuti wʼomuhanda wahi eribya Asera hakũhĩ nʼekiherero ekyo 

mwasyayĩhĩmbĩra kyʼOmwami Mukulu Nyamuhanga wenyũ.  

22Kutse simusyeyitsimbira endũyĩ eyo Mwami Mukulu akakwa obusu.  

 

Eryibuka Ebihano 17 

Eritswera abakasaba esindi nyamuhanga 

1Simusyehongera Omwami Mukulu Nyamuhanga wenyũ yʼende kutse embũlĩ eyiri 

kʼobulema, kutse ekindu kibi; kusangwa ekyo ni nye oko Mwami Mukulu 

Nyamuhanga wenyũ.  

2Hamabanika omo katĩkatĩ kenyũ, omo mĩyĩ yenyũ yosĩ eyo Mwami Mukulu 

Nyamuhanga wenyũ akabaha, omulume kutse omũkalĩ, oyukakola ebibi omo meso 

wʼOmwami Mukulu Nyamuhanga wenyũ, akatwa endagano yiwe,  

3iniabiriyakolera esindi nyamuhanga nʼerĩramyasyo, kutse erĩramya eryuba, kutse 

omukera, kutse ekindu kyahi kyʼesyondeko syʼebihugo byʼomo kyanya, ebyo 

ndabahana,  

4nenyũ mwamabwirwa, kandi ĩmwabĩrĩowa engulu yabyo; neryo mwasyabũlya 

ndeke-ndeke. Neryo byamabya ini kwenene, nʼomwatsi oyo isialitika-tikawa ngoko 

mwatsi mubi owakolirwe omo Baĩsraelĩ,  

5neryo mwasyahũlũkya omulume oyo kutse omũkalĩ oyo wabirikola ekindu kibi ekĩ, 

oko syongyo syenyũ, amabya mulume kutse mũkalĩ, neryo mwasyĩtabo omo mabwe.  

6Omo buno bwʼabalangĩrĩ babiri kutse abalangĩrĩ basatu oyũkandĩkwa asyĩtwa; omo 

buno bwʼomũlangĩrĩ muguma siendĩsyĩtwa.  

7Ebyala byʼabalangĩrĩ byasyatsũka erĩmwĩta, nʼenyũma wʼaho ebyala byʼabandu bosĩ. 

Neryo mwasyalũsya ebibi omo katĩkatĩ kenyũ.  

Eritswera emyatsi eyĩkalĩre 

8Omwatsi amahuluka akabalema okwʼitswera, omo katĩkatĩ kʼomwatsi wʼomusasi, 

kutse, omo katĩkatĩ kʼeritonda olubanza, nʼomo katĩkatĩ kʼerĩswĩrya omundu, omo 

myatsi eyikalwirawa omo mĩyĩ yenyũ; mwasyahangana, imwaya aho Mwami Mukulu 

Nyamuhanga wenyũ akayisoga.  

9Neryo mwasyahĩka eyiri abahererĩ Abalawĩ, nʼoko mũtswerĩ oyo wasyabyaho omo 

biro ebyo, neryo mwasyabũlyabo; nabo basyabakangya enzwere yʼolubanza olo.  

10Neryo mwasyakola ngʼomũsĩndo wʼenzwere eyo basyabakangya aho Mwami 

Mukulu akayisoga; nenyũ mwasyakwamirira erikola ngʼebyosĩ ebyo basyabĩgĩsya.  

11Ngʼomũsĩndo wʼemigambo eyo basyabĩgĩsya, kandi ngʼeritswera eryo 

basyababwira, mwasyakola mutya; sĩmũsyebũnũkala oko nzwere eyo basyabakangya, 

oko byala byʼamali kutse ebyʼamalembe.  

12Nʼomundu oyukakola nʼepono, eritindahulikirira omũhererĩ oyukimanaho 

erikoleraho embere syʼOmwami Mukulu Nyamuhanga wenyũ, kutse omũtswerĩ, 

omundu oyo asyahola. Litya mwasyalũsya ebibi omo katĩkatĩ ka Ĩsraelĩ.  

13Nʼabandu bosĩ basyowa, basyubaha, ibataswakola nʼepono.  

Erĩbũlya busana nʼomwami 

14Mwasyabya mwabĩhĩka omo kihugo ekyo Mwami Mukulu Nyamuhanga wenyũ 

akabaha kandi ĩmwamabĩsĩgalyakyo, nʼerĩĩkala mukyo, kandi mũkabũga muti, 

Twasyayĩsĩngĩrya omwami, ngʼebindi bihanda ebĩtũtĩmbĩreko;  

15kwenene mwasyayĩsĩngĩrya omwami oyo Mwami Mukulu Nyamuhanga wenyũ 

asyayisoga; omundu oyũkalũa omo katĩkatĩ kʼabagala benyũ yo mwasyasĩngya mo 

mwami wenyũ, sĩmũsyesĩngaya owʼehandi, oyute mugala wenyũ.  

16Kandi siasyeyĩkanyĩrĩraya esyosabayĩrĩ, kutse akasyasũbya abandu bʼeMĩsĩrĩ, 

busana nʼerĩyĩkanyĩrĩrya esyosabayĩrĩ; kusangwa Omwami Mukulu abiribabwira ati, 

Simusyesuba omo nzira eyo kandi na kera.  

17Kutse siasyeyĩkanyĩraya abakalĩ, omutima wuwe akasyahinduka; kutse 

siasyeyĩkanyĩraya ebĩtsĩpa nʼesyamagetsi byo kutsibu.  

18Neryo omugulu ĩkere oko kĩtũmbĩ kyʼobwami buwe, asyayisakira emigambo eyĩ 

omo kitabu embere syʼabahererĩ Abalawĩ.  

19Nakyo kyasyabya haguma naye, kandi asyasoma mukyo ebiro byosĩ byʼeribyaho 

liwe; iniatoka eriiga eriubaha Omwami Mukulu Nyamuhanga wuwe, nʼeribika 

ebĩnywa byosĩ byʼekihano ekĩ, nʼemigambo eyĩ ndeke-ndeke erikolabyo;  

20omutima wuwe ĩnĩatayĩhamya oko bagala babo, kandi iniatakita oko bihano, oko 

byala byʼamali, kutse oko byʼamalembe, iniatoka erĩkanyĩa ebiro biwe omo bwami 

buwe, iye nʼabagala buwe, omo katĩkatĩ ka Ĩsraelĩ.  

Eryibuka Ebihano 18 

Amagabo wʼAbalawĩ 

1Abahererĩ bʼAbalawĩ, kye kihanda kyosĩ kya Lawĩ, sikyendisyabya nʼerĩgabo kutse 

omwandu haguma na Ĩsraelĩ; basyalya amahere wʼOmwami Mukulu awakakolawa 

omo muliro, nʼerĩgabo liwe.  

2Kandi sibendisyabya nʼomwandu omo katĩkatĩ kʼabagala babo; Omwami Mukulu ni 

mwandu wabo, ngoko alagabo.  

3Kandi erĩ ryasyabya erĩgabo lyabo lĩkalũa oko bandu, oko bakahera obuhere, 

yamabya ende kutse embũlĩ, basyaha omũhererĩ yʼekiboko nʼamatema abiri, nʼekĩhũ.  

4Mwasyamuha Obuyilula bwʼengano nʼobwʼebĩnyũ byenyũ bihya-bihya, 

nʼobwʼamagũta wenyũ, nʼobuyilula bwʼobweya bwʼesyombũlĩ syenyũ.  

5Kusangwa Omwami Mukulu Nyamuhanga wenyũ abirimusombola omo bihanda 

byawe byosĩ, erihangana erikola omo lĩna lyʼOmwami Mukulu, iye nʼabagala buwe 

kera na kera.  

6Kandi Omũlawĩ amahũma akalũa omo mũyĩ wawe omo Ĩsraelĩ yosĩ, eyo ĩkere, 

akahĩka omugulu akakwa omũhwa aho Mwami Mukulu asyayisoga; 

7neryo asyakola omo lĩna lyʼOmwami Mukulu Nyamuhanga wuwe, ngoko bagala 

babo bosĩ Abalawĩ bakakola, abakahanganaho embere syʼOmwami Mukulu.  

8Basyalya amagabo alingirirene awʼerirya, nĩkwa ebikasa omwʼĩgũlya omwandu 

wʼabĩse wuwe biteko.  

9Wasyabya wabĩhĩka omo kihugo ekyo Mwami Mukulu Nyamuhanga wawe akabaha, 

simusyiga erikola ngʼemĩsĩndo yʼebyʼesyonye syʼebihanda ebyo.  

10Simusyebanika ko mundu oyũkalabaya mugala wuwe kutse mwali wuwe omo 

muliro, nʼoyukakola obulagu, oyũkalagũlĩraya ebĩtũ, kutse omũkũmũ, kutse omũloyĩ,  

11kutse omusaki, kutse oyũkakanaya nʼabalĩmũ, nʼomũkũmũ, nʼoyukabirikira abaholĩ.  

12Kusangwa Omundundi oyukakola emyatsi eyĩ ni nye oko Mwami Mukulu; kandi 

busana nʼesyonye esĩ, Omwami Mukulu Nyamuhanga wenyũ asyahigabo embere 

syenyũ. 

13Mwasyabya butsira lubanza embere syʼOmwami Mukulu, Nyamuhanga wenyũ.  

Omũmĩnyererĩ wʼekwenene nʼowʼamabehi 

14Kusangwa ebihanda ebĩ byo mwasyasingula: abakahulikirira abakalagula, 

nʼabakũmũ; nĩkwa Ĩnywe, Omwami Mukulu Nyamuhanga wenyũ sialitabalĩgĩra 

erikola mutya.  

15Omwami Mukulu Nyamuhanga wenyũ asyakũhanganĩrya omũmĩnyererĩ omo 

katĩkatĩ kʼabandu benyũ, oyuli nga ngye; mwasyowa oyo.  

16Ebĩ byo mwabũlaya Omwami Mukulu Nyamuhanga wenyũ eHorebũ oko kiro 

kyʼerĩhĩndana, muti, Suleke ngowa kandi omulenge wʼOmwami Mukulu 

Nyamuhanga wage, Suleke ngalangira omuliro munene oyũ kandi, ngasyahola.  

17Neryo Omwami Mukulu mwabũga nage ati, Bamabũga ndeke.  

18Nasyahanganĩryabo omũmĩnyererĩ oyuli nga we omo katĩkatĩ kʼabagala babo; kandi 

nasyahĩra ebĩnywa byage omo buno buwe, naye asyabwirabo ebyosĩ ngamuhana.  

19Neryo oyutendisyahulikirira ebĩnywa byage ebyo asyabũga omo lĩna lyage, 

nasyamũtũhũlyabyo.  

20Nĩkwa omũmĩnyererĩ, oyo wasyabũga ekĩnywa nʼepono omo lĩna lyage, ekyo 

ndamuhana erĩbũga, kutse akasyabũga omo lĩna lyʼesindi nyamuhanga, omũmĩnyererĩ 

oyo asyahola.  

21Nawe wamabũga omo mutima wawe uti, Twasyaminya ekĩnywa kyʼOmwami 

Mukulu ekyo atabũga kyo tuti kwehĩ?  

22Omugulu omũmĩnyererĩ akabũga omo lĩna lyʼOmwami Mukulu, omwatsi oyo 

amatindabererera, kutse erĩhĩka kwenene, ekyo ni kindu ekyo Mwami Mukulu 

atabũga. Omũmĩnyererĩ oyo abĩrĩbũga nʼepono; Sigumubahe.  

 

Eryibuka Ebihano 19 

Emĩyĩ yʼeribaliramo 

1Omugulu Omwami Mukulu Nyamuhanga wenyũ asyatĩnda ebihanda ebyo, ekihugo 

kyabo Omwami Mukulu Nyamuhanga wenyũ ekyo akabaha, nenyũ mũkasĩgalyakyo, 

nʼerĩĩkala omo mĩyĩ yabo, nʼomo manyũmba wabo; 

2mwasyayisombolera emĩyĩ ĩsatu omo katĩkatĩ kʼekihugo kyenyũ, ekyo Mwami 

Mukulu Nyamuhanga wenyũ akabaha erĩsĩgalyakyo. 

3Mwasyayitulira esyonzira nʼerigaba ekihugo kyenyũ, ekyo Mwami Mukulu 

Nyamuhanga wenyũ akabaha mo nzĩgalya, mo bitswe bisatu, obuli mwĩtĩ wʼomundu 

atoke erisagirayo.  

4Oyũ go mwatsi wʼomwĩtĩ wʼomundu oyo wasyasagirayo nʼeribyaho; omugulu 

omundu akĩta omwĩra wuwe yʼomwʼĩbũlĩkĩra, ĩsĩalĩtamũkwa busu erĩmbere;  

5ngʼomugulu omundu akaya emũsĩtũ nʼomwĩra wuwe eriyasenya, nʼebyala biwe 

bikahamba embasa erikonda omuti, nʼembasa ikakuka, ikabanda omwĩra wuwe 

akahola, iniatoka eritibita oko muguma wʼemĩyĩ eyĩ nʼeribyaho.  

6Omũkĩsya wʼomusasi isyakwama omwĩtĩ wʼomundu oyo omugulu omutima wuwe 

akinatabagana nʼerihitana, akamũhĩkako omo nzira, kusangwa enzira ni nyiri, 

akamũswĩrya erĩmwĩta; isiatolere luholo, kusangwa siabya amũkwĩre obusu oko 

mugulu wʼerĩmbere.  

7Kikaleka inabahana nyiti, mwasyayisombolera emĩyĩ ĩsatu.  

8Kandi Omwami Mukulu amabatomekera ekindi kihugo, ngoko abĩrĩlahĩrĩrya abotata-

kulu wenyũ, akabaha ekihugo kyosĩ ekyo alaga eriha abotata-kulu wenyũ;  

9kandi wamateya ekihano ekyo ngakuhana mũnabwĩre, erikolakyo, erianza Omwami 

Mukulu Nyamuhanga wenyũ, nʼerigendera omo syonzira siwe ebiro byosĩ; neryo 

wasyayitomekera emĩyĩ ĩsatu, oko yindi ĩsatu eyĩ. 

10Omusasi owate ko musango syũtawe omo kihugo kyenyũ, ekyo Mwami Mukulu 

Nyamuhanga wawe akabaha mo mwandu, olubanza lwʼomusasi silubabyeko lutya.  

11Nĩkwa Omundundi amakwa mũlĩkyabo yʼobusu, akamũlĩmbya, akamugulukira 

nʼerĩmũswĩrya akahola, neryo akasagira omo muguma wʼemĩyĩ eyĩ.  

12Neryo abakulu bʼomũyĩ wuwe basyamutumirako erimwenda eyo, nʼerimuhotera 

omo byala byʼomũkĩsya wʼomusasi.  

13Erĩso lyenyũ sirisyemuganyira, nĩkwa mwasyalũsya omusasi owate ko musango oko 

Baĩsraelĩ, omwatsi wenyũ atoke erĩũwana.  

Ebihano busana nʼemitano nʼabalangĩrĩ 

14Sĩmũsyelũsaya ebiminyikalo byʼemitano ya mũlĩkyenyũ, eyahandawa oko mugulu 

wa kera, omo mwandu wenyũ ogo mwasyalya, omo kihugo ekyo Mwami Mukulu 

Nyamuhanga wenyũ akakuha erĩsĩgalyakyo.  

15Omũlangĩrĩ muguma siasyehangana oko mundu erimuhandikirira busana nʼerĩlolo 

lyahi kutse ebibi byahi, ebyo abĩrĩhalyamo. Okwʼĩtũlago lyʼabalangĩrĩ babiri kutse 

okwʼĩtũlago lyʼabalangĩrĩ basatu, omwatsi asyaminyikala ko ni kwenene.  

16Omũlangĩrĩ wʼamabehĩ amahangana erihandikirira omundu busana nʼerikola nabi,  

17neryo abandu babiri bosĩ abali oko buhaka obo, basyahangana embere syʼOmwami 

Mukulu, nʼembere syʼabahererĩ nʼabatswerĩ abasyabyaho ebiro ebyo.  

18Neryo abatswerĩ basyabũlĩrĩrya ndeke, neryo omũlangĩrĩ amabya ini wʼamabehĩ, 

iniabirihandikirira mugala wabo yʼamabehi,  

19neryo mwasyamukola kwʼaganĩraya erikola mugala wabo. Litya mwasyalũsya ebibi 

omo katĩkatĩ kenyũ.  

20Nʼabakasyasĩgalira basyowa, nʼeriubaha, ibataswasubira erikola ebibi byʼomũsĩndo 

oyo omo katĩkatĩ kenyũ.  

21Nʼameso wenyũ siasyeganyira; engebe busana nʼengebe, erĩso busana nʼerĩso, 

nʼerĩno busana nʼerĩno, ebyala busana nʼebyala, ekisando busana nʼekisando.  

Eryibuka Ebihano 20 

Abate bangaya oko malwa 

1Omugulu mukayalwa nʼesyonzĩgũ syenyũ, mukalangira esyosabayĩrĩ, nʼesyogalĩ, 

nʼabandu banene kwilaba nywe, simusyubahabo; kusangwa Omwami Mukulu 

Nyamuhanga wenyũ ali haguma nenyũ, oyo wabalũsaya omo kihugo kyʼeMĩsĩrĩ.  

2Neryo kikandisyabya omugulu mukasegera hakũhĩ nʼamalwa, Omũ hererĩ 

asyayĩtũnda hakũhĩ nʼerĩbũga nʼabandu, 

3asyabwirabo ati, Ĩnywe Baĩsraelĩ, mowe, mũkayĩtũnda hakũhĩ nʼerilwa nʼesyonzĩgũ 

syenyũ; omutima wenyũ sialembere; simubahe, kutse erititimana, kutse sĩmũkwe bo 

buba;  

4kusangwa Omwami Mukulu Nyamuhanga wenyũ yukagenda nenyũ, eribalwira 

nʼesyonzĩgũ syenyũ, erĩbalamya.  

5Nʼabakulu basyabũga nʼabandu bati, Nindi abĩrĩhĩmba enyũmba nyihya-nyihya, 

isialiahigulayo kwehĩ? Agende asube omo nyũmba yiwe, akasyahola omo malwa, 

nʼogundi mundu akahigulayo.  

6Kandi nindi oyo wabirihera eririma lyʼebĩnyũ, isialialya oko bĩgũma byalyo kwehĩ? 

Agende asube omo nyũmba yiwe, akasyahola omo malwa, nʼogundi mundu akalya 

oko bĩgũma byalyo.  

7Kandi nindi abĩrĩsĩmolya omũkalĩ, ĩsĩalĩamũherũkya kwehĩ? Agende asube omo 

nyũmba yiwe, akasyaholera omo malwa, nʼogundi mundu akamwĩmya.  

8Nʼabakulu basyabũga kandi nʼabandu bati, Nindi oyukubaha, kandi owʼomutima 

owakapũka-pũka kwehĩ? Agende asube omo nyũmba yiwe, omutima wʼabagala babo 

akasyasendekerera ngʼomutima wuwe.  

9Neryo omugulu abakulu basyabuga erĩbũga nʼabandu, basyahĩra abasondolĩ 

bʼemilondo oko bandu.  

Amategeko wʼamalwa 

10Omugulu mũkayĩtũnda hakũhĩ nʼomũyĩ erilwa nago, mwasyahabo omwatsi 

wʼobuholo.  

11Neryo amabasũbirya omo buholo, nʼeribakingulira, abandu bosĩ abakabanikamo 

basyabya bagombe benyũ nʼeribakolera. 

12Kandi amatindasonda eriyira Obuholo nenyũ, nĩkwa akasonda erilwa nenyũ, 

mwasyatĩmbĩrago omo malwa.  

13Nʼomugulu Omwami Mukulu Nyamuhanga wenyũ asyahĩrago omo byala byenyũ, 

mwasyaswĩrya obuli mulume wago omo boya bwʼomũyalĩ.  

14Nĩkwa abakalĩ, nʼabana, nʼebihangulo, nʼebyosĩ ebiri omo mũyĩ, ebindu byosĩ 

byago, mwasyayĩmĩryabyo mo binyego; kandi mwasyalya ebinyego byʼesyonzĩgũ 

syenyũ, ebyo Mwami Mukulu Nyamuhanga wenyũ abiribaha. 

15Mwasyakola mutya nʼemĩyĩ yosĩ eyiri hali kwĩnywe, eyite mĩyĩ yʼebihanda ebiri 

hakũhĩ.  

16Nĩkwa omo mĩyĩ yʼebihanda, ebyo Mwami Mukulu Nyamuhanga wenyũ akabaha 

mo mwandu, sĩmũsyesĩgaho ekindu nʼekiguma ekikahumula.  

17Nĩkwa mwasyatĩnda ndeke-ndeke Omũhĩtĩ, nʼOmũamorĩ, nʼOmukanana, 

nʼOmũperĩzĩ, nʼOmũhĩvĩ nʼOmũyebũsĩ; ngoko Mwami Mukulu abiribahana;  

18bakasyabĩgĩsya erikola ngʼesyonye syabo syosĩ esyo babirikolera esyonyamuhanga 

syabo; mũkasyahalya oko Mwami Mukulu Nyamuhanga wenyũ.  

19Omugulu mwasyatĩmba oko mũyĩ biro bingi, erilwirago erĩkĩndago, sĩmũsyeheraya 

emiti yago omwʼikondayo omo mbasa; kusangwa mwanganalya kuyo, kandi 

simusyekonderayo ahisi; kusangwa omuti wʼomolĩ ni mundu kwehĩ? Muti 

mũkatĩmbĩrayo kwehĩ?  

20Emiti misa eyo wasĩ ndeke kwʼite yʼakalyo, yo mwasyaherya nʼerikondayo; kandi 

mwasyahĩmba ebisambiro oko mũyĩ owakalwa nawe, erĩhĩka aho asyaterera.  

 

Eryibuka Ebihano 21 

Eririhira omwĩtĩ oyũtasĩbwe 

1Omundu amabanika ĩnĩabĩrĩkwa omo kihugo ekyo Mwami Mukulu akabaha 

erĩsĩgalyakyo, iniagotsere ahisi, kandi oyulyamwĩta ĩsĩasĩbwe. 

2Neryo abakulu benyũ nʼabatswerĩ benyũ basyahuluka, neryo basyalenga ebilometere 

oko mĩyĩ ĩtĩmbĩre hakũhĩ oko mundu oyũlĩtawa.  

3Neryo omũyĩ owali hakũhĩ-kũhĩ nʼomundu oyũlĩtawa, abakulu bʼomũyĩ oyo 

basyaleta enyana yʼende, eyite yakola omũbĩrĩ, nʼeyite yakurakĩ omo ngomo; 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


377 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

4nʼabakulu bʼomũyĩ oyo basyandagalya enyana eyo omo musya ahali amagetsi 

awakasenda, ahate halimwa kutse eriherwa kalyo, neryo basyanyolera ebĩkya 

byʼenyana eyo byʼomo musya.  

5Nʼabagala ba Lawĩ abahererĩ basyasegera hakũhĩ; kusangwa abo bo Mwami Mukulu 

Nyamuhanga wawe abiriyisoga erimukolera nʼeritsumula omo lĩna lyʼOmwami 

Mukulu; nabo basyatwa obuli buhaka nʼobuli mwaga. 

6Nʼabakulu bosĩ bʼomũyĩ oyo, owali hakũhĩ-kũhĩ nʼomundu oyũlĩtawa, basyanabĩrya 

ebyala byabo endata wʼenyana eyo balianyola ebĩkya byayo omo musya.  

7Neryo basyasũbĩrya bati, Ebyala byetu sĩbyetũta omusasi oyũ, kutse ameso wetu 

sialitalangirago.  

8Uwe Mwami Mukulu, ubuyire abandu bawe Abaĩsraelĩ, abo wabĩrĩtongolya, kandi 

Sũhĩre omusasi owate ko lubanza omo katĩkatĩ kʼabandu bawe Ĩsraelĩ. Nʼolubanza 

lwʼomusasi oyo lwasyabuyirwa kubo.  

9Mutya mwasyalũsya olubanza omo katĩkatĩ kenyũ olwʼomusasi owate ko musango, 

omugulu mukasyakola ekitunganene omo meso wʼOmwami Mukulu.  

Eriheruka lyʼabakalĩ abakanyegawa 

10Omugulu mukayalwa nʼesyonzĩgũ syenyũ, nʼOmwami Mukulu Nyamuhanga wenyũ 

akahĩrabo omo byala byenyũ, nenyũ mukahekabo mo banyegwa,  

11neryo mukalangira omo katĩkatĩ kʼabanyegwa omũkalĩ mubuya, kandi ukamusonda, 

kandi ukasonda erĩmũhĩkya;  

12wasyamuleta eka omo nyũmba yawe; neryo asyasĩsa omutwe wuwe nʼerĩtwa 

esyonyala siwe.  

13Kandi asyambula esyongimba syʼobunyegwa buwe, asyĩkala omo nyũmba yawe, 

kandi asyalira ĩse wuwe na nyĩnya wuwe oko mukera muguma gosĩ; nʼenyũma wʼaho 

wasyamwĩmya nʼeribya ĩba wuwe, naye asyabya mũkalĩ wawe.  

14Neryo wamatindamutsemera, wasyamuleka erigenda aho anzĩre; nĩkwa 

susyemũgũlaya nʼahake oko franka, susyemuyira ngʼomukobe, kusangwa 

wabirimuhemula.  

15Omundu amabya nʼabakalĩ babiri, omuguma ini mwanze, nʼogundi ini musombe, 

kandi bamamubutira abana, omwanze nʼomusombe ababiri bosĩ; neryo akambere 

kamabya ini kʼomusombe;  

16neryo ekiro akasyaha bagala buwe bʼomwandu ogo awite, siasyeyira omugala 

wʼomwanze eribya kambere emuliro wʼomugala wʼomusombe, oyuli kambere.  

17Nĩkwa asyasĩma akambere, omugala wʼomusombe, erimuha amagabo abiri oko 

byosĩ awite; kusangwa nĩ ʼtsũka lyʼamaka wuwe; ehamũlĩ yʼakambere ni yiwe.  

Omugambo wʼeriremana lyʼomwana 

18Omundu amabya nʼomwana oyukalemana nʼoyukayisamambula, ĩsĩalĩowa 

omulenge wʼĩse wuwe kutse omulenge wa nyĩnya wuwe, kandi nomo bangamusuyira, 

ĩsĩalĩowabo;  

19neryo ĩse wuwe na nyĩnya wuwe basyamutsimba, basyamũhũlũkĩrya oko bakulu 

bʼomũyĩ wuwe, nʼoko lũkyo lwʼaho wuwe.  

20Neryo basyabũga nʼabakulu bʼomũyĩ wuwe bati, omwana wetu oyũ alemene 

akayisamambula, syatũkengĩre; iye ni wʼomururu nʼomũkũndĩrya.  

21Neryo abalume bosĩ bʼomũyĩ wuwe basyamwĩta omo mabwe; mwasyalũsya ebibi 

omo katĩkatĩ kenyũ; nʼAbaĩsraelĩ bosĩ basyowa, ibubaha.  

22Kandi omundu amakola ekibi ekitolere oluholo, neryo akĩtwa, ukamuhanika oko 

muti;  

23ekĩnda kiwe isikyasiba oko muti ekiro kyosĩ, nĩkwa mwasyamuta ekiro ekyo; 

kusangwa oyukahanikawa iniatakĩrwe na Nyamuhanga; mũkasyatsandya ekihugo 

kyenyũ ekyo Mwami Mukulu Nyamuhanga wenyũ akabaha mo mwandu.  

Eryibuka Ebihano 22 

Awandi mahano 

1Wamalangira ende yʼomugala wenyũ kutse embũlĩ yiwe ikatala, sĩmũyĩbĩse kusyo; 

kwenene, mwasyaletasyo kandi uku mugala wenyũ. 

2Kandi mugala wenyũ amabya ate hakũhĩ nenyũ, kutse ĩsĩmũmwasĩ, mwasyatwalayo 

eka oko nyũmba yenyũ, nayo yasyabya haguma nenyũ erĩhĩka aho mugala wenyũ 

asyasonderyayo, neryo mwasyamũsũbũlĩryayo. 

3Kandi mwasyakola mutya nʼepunda yiwe; kandi mwasyakola mutya nʼolukimba 

luwe; kandi mwasyakola mutya oko buli kindu kitere ekya mugala wenyũ, ekyo 

abĩrĩtalya, nenyũ banakyo. Simuli nʼehamũlĩ yʼerĩbĩsabyo.  

4Mwamalangira epunda ya mugala wenyũ kutse ende yiwe yabiriwa oko mũsĩke 

wʼenzira, sĩmũsyeyĩbĩsa kusyo; kwenene mwasyamũwatĩkya erisumbayo.  

5Omũkalĩ syasyembala esyongimba syʼomulume, kutse omulume syasyembala 

olukimba lwʼomũkalĩ; kusangwa oyukakola emyatsi eyo ni nye oko Mwami Mukulu 

Nyamuhanga wenyũ.  

6Olutu lwʼenyonyũ lwamabya omo nzira embere syenyũ, omo muti wahi kutse oko 

kitaka, haguma nʼebyana kutse oko mayi, nʼenyĩnya wabyo ĩbũndamĩre oko byana 

kutse oko mayi, sĩmũsyĩmaya nyĩnya haguma nʼebyana.  

7Kwenene mwasyalwĩka enyĩnya erigenda, nĩkwa ebyana mwanganayĩmĩryabyo; 

omwatsi wenyũ iniatoka erĩũwana, kandi imwatoka erĩkanyĩrĩrya ebiro byenyũ.  

8Omugulu ũkahĩmba enyũmba nyihya-nyihya, mwasyahĩmba ekikunda oko lutwe 

lwenyũ, mukasyaleta olubanza lwʼomusasi oko nyũmba yenyũ omundu amatoga 

kuyo.  

9Simusyehera emĩsĩndo ĩbĩrĩ yʼembuto omwʼirima lyenyũ lyʼebĩnyũ, ebĩgũma byosĩ 

bikasyahera, embuto mwahera, nʼerikanya lyʼeririma lyʼebĩnyũ.  

10Sĩmũsyerĩmĩsaya ende haguma nʼepunda erikura eyĩsũka. 

11Simusyambala olukimba lũtũlũngene, obweya bwʼembũlĩ nʼekĩtanĩ haguma.  

12Simusyeyira amayeye oko mĩsĩke ĩnĩ yʼolukimba lwenyũ, olo mukayiswika.  

13Omundu amaherũkya omũkalĩ, amamwĩmya neryo akamupona, 

14nʼerimulega ebĩkĩta esĩsonĩ, nʼerimuletera erĩna libi ati, Monĩmya omũkalĩ oyũ, 

neryo monasegera hakũhĩ naye, mondamubana ko biminyikalo byʼobumbesa.  

15Neryo ĩse wʼomumbesa oyo, na nyĩnya wuwe, basyahũlũkya ebiminyikalo 

byʼobumbesa buwe oko bakulu bʼomũyĩ oko syongyo syʼomũyĩ.  

16Neryo ĩse wʼomumbesa oyo asyabũga nʼabakulu ati, Monaha mwali wage oko 

mulume oyũ eribya mũkalĩwe, naye amamupona; 

17neryo, akamulega emyatsi yʼesĩsonĩ ati, Mondabana oko mwali wawe 

kwʼebiminyikalo byʼobumbesa; nĩkwa ebĩ bye biminyikalo byʼobumbesa bwa mwali 

wage. Nabo basyasanza olukimba olo embere syʼabakulu bʼomũyĩ.  

18Nʼabakulu bʼomũyĩ oyo basyahamba omulume oyo nʼerĩmũswĩrya;  

19kandi basyamũlĩhĩsya ebĩtsĩpa erĩgana nʼerihahyo ũkwʼĩse wʼomumbesa oyo, 

kusangwa abiriluka omumbesa wa Ĩsraelĩ yʼerĩna libi; naye asyabya mũkalĩ wuwe; 

siasyemuhiga na kera.  

20Nikwa omwatsi oyo amabya ini kwenene, nʼebiminyikalo byʼobumbesa 

bitetabanika oko mumbesa oyo;  

21neryo basyahũlũkya omumbesa oyo oko lũkyo lwʼenyũmba yʼĩse wuwe, nʼabalume 

bʼomũyĩ wuwe basyamwĩta omo mabwe, kusangwa abirikola obũkĩrũ omo Ĩsraelĩ, 

eribya mũsĩngĩrĩ omo nyũmba yʼĩse wuwe; litya mwasyalũsya ebibi omo katĩkatĩ 

kenyũ.  

22Omundu amabanika akagotsera nʼomũkalĩ oyũhĩkĩbwe, neryo ababiri bosĩ 

basyahola, omulume wagotsera nʼomũkalĩ, nʼomũkalĩ oyo; litya mwasyalũsya ebibi 

omo Baĩsraelĩ.  

23Hamabya omwana-muto oyũtasĩ mulume ĩnĩasĩmolĩbwe nʼomundu, nʼogundi 

mulume akamweya eka, akagotsera naye;  

24neryo mwasyahũlũkyabo ababiri oko lũkyo lʼomũyĩ oyo, ĩmwĩtabo omo mabwe; 

omumbesa oyo, kusangwa mwatalaka iniane eka; nʼomulume kusangwa abirihemula 

omũkalĩ wa mũlĩkyabo. Litya mwasyalũsya ebibi omo katĩkatĩ kenyũ.  

25Nĩkwa omulume ameya omwana-muto yʼomolĩ oyũsĩmolĩbwe, nʼomundu oyo 

akamũkĩnda, nʼerigotsera naye; omundu oyo ĩyowene oyo wagotsera naye asyahola.  

26Nĩkwa simusyekola omumbesa oyo yo kindu; sihali ekibi oko mumbesa oyo 

ekitolere oluholo; kusangwa ngoko mundu akahangana uku mũlĩkyabo, akamwĩta, 

omwatsi oyũ kwʼali atya. 

27Omugulu amwegaya omolĩ, omumbesa oyũsĩmolĩbwe mwalaka, isihali mundu 

wʼerĩmũlekerya.  

28Omundu ameya omwana-muto oyuli mumbesa kũndũ, ĩsĩalĩasĩmolĩbwa, 

akamuhamba, akagotsera naye, bakeyĩbwa;  

29neryo omulume oyo wagotsera naye asyaha ĩse wʼomukondo oyo esyosekelĩ 

makũmĩ atanu syʼekĩtsĩpa, naye asyabya mũkalĩ wuwe, kusangwa abĩrĩmũtsandya; 

siasyemuhiga omo biro biwe byosĩ.  

30Omundu sĩasyĩmaya omũkalĩ wʼĩse wuwe, litya siasyesukula olukimba lwʼĩse 

wuwe.  

 

Eryibuka Ebihano 23 

Abandu abakakagawa erĩhĩka omo ndeko 

1Oyuhutere oko bihege, kutse oyũtwĩrwe kwʼEnzũko yiwe siasyingira omo ndeko 

yʼOmwami Mukulu.  

2Omwasa-na-nyĩnya syasyingira omo ndeko yʼOmwami Mukulu; Sihabye mwana 

wabo erĩhĩka oko lulengo lwʼerĩkũmĩ, eriingira omo ndeko yʼOmwami Mukulu.  

3Omũamonĩ kutse Omũmoabũ siasyingira omo ndeko yʼOmwami Mukulu; Sihabye 

mwana wabo erĩhĩka oko lulengo lwʼerĩkũmĩ, eriingira omo ndeko yʼOmwami 

Mukulu kera na kera.  

4Kusangwa mobatasangana nenyũ nʼobundu nʼamagetsi omo nzira omugulu mwalũa 

eMĩsĩrĩ, kandi kusangwa mobahemba Balama mugala wa Beorĩ oyo walũa eBetorĩ 

wʼeMesopatamia eribatakira.  

5Nĩkwa Omwami Mukulu Nyamuhanga wenyũ mwatalĩga erihulikirira Balama; 

nĩkwa Omwami Mukulu Nyamuhanga wenyũ mwabindula eritakira mo mũyĩsa 

busana nenyũ, kusangwa Omwami Mukulu Nyamuhanga wenyũ abanzĩre. 

6Susyesonderabo Obuholo bwabo kutse omũyĩsa wabo ebiro byawe byosĩ na kera.  

7Sũsyekwa Omũedomũ yo nye; kusangwa iye ni mugala wenyũ. Sũsyekwa Omunya 

Mĩsĩrĩ yo nye; kusangwa wabya owʼehandi omo kihugo kiwe. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Abana bʼolulengo lwʼakasatu ababũtĩrwe kubo bangingira omo ndeko yʼOmwami 

Mukulu.  

9Omugulu mukahuluka omo mulondo eriyalwa nʼesyonzĩgũ syenyũ, mwasyayĩteya 

oko buli kindu kibi.  

10Hamabya mundu omo katĩkatĩ kenyũ omũtsandĩrya busana nʼekĩkamũbũlĩkĩranaya 

omo kiro, neryo asyaya ekyaswa kyʼekilaliriro, syasyingira omo kilaliriro.  

11Nĩkwa omugulu bukasonda erĩĩra asyayikosa omo magetsi; neryo eryuba lyabirenga 

iningira omo kilaliriro.  

12Kandi mwasyabya nʼomwanya nibya omo kyaswa kyʼekilaliriro, eyo mwasyaya 

ebwiga.  

13Kandi mwasyabya nʼakasũka omo byuma byenyũ; neryo omugulu ũkĩkala ahisi 

ekyaswa eyo, mwasyatakula muko, neryo mwasyabinduka ĩmwakũnĩngĩra 

ekĩkabalũako.  

14Kusangwa Omwami Mukulu Nyamuhanga wenyũ akalendera omo kilaliriro 

kyenyũ, erĩbalamya, nʼerĩkĩnda esyonzĩgũ syenyũ embere syenyũ; kikatuma ekilaliriro 

kyenyũ kitolere ikyabya kĩbũyĩrĩre, iniatalangira kindu ekĩtĩsĩrĩre kuwe, 

akasyabũnũkala akabalũako.  

Ebindi bihano 

15Sĩmũsyesũbaya omukobe oko mukama wuwe oyo wasagira ukʼuwe erĩlũa oko 

mukama wuwe.  

16Asyĩkala omo katĩkatĩ kenyũ, aho asyayisoga omo mũyĩ muguma wenyũ, 

ahakamũtsemesaya ndeke; sĩmũsyemũnũbaya.  

17Sihasyebya mũtetĩ omo bali bʼAbaĩsraelĩ, kutse Sihasyebya omulume oyukateta 

omulume omo bagala ba Ĩsraelĩ.  

18Simusyereta obũhĩngĩ bwʼomũtetĩ, kutse obũhĩngĩ bwʼomulume oyukateta ogundi 

mulume, omo nyũmba yʼOmwami Mukulu Nyamuhanga wenyũ busana nʼerĩlahĩrĩrya. 

Kusangwa ebibiri ebĩ ni nye oko Mwami Mukulu Nyamuhanga wenyũ.  

19Simusyebweka mugala wenyũ busana nʼendũndĩ; endũndĩ yʼesyofranka, endũndĩ 

yʼebyalya, endũndĩ yʼekĩndũkĩ ekikabwekawa busana nʼendũndĩ. 

20Oko wʼehandi wanganabweka busana nʼendũndĩ; nĩkwa oko mugala wenyũ 

simusyebweka busana nʼendũndĩ, Omwami Mukulu Nyamuhanga wenyũ atoke 

erikutsumula omo byosĩ ukakola omo byala byawe omo kihugo ekyo mukayamo 

erĩsĩgalyakyo.  

21Omugulu mwasyalahĩrĩrya ekĩlahĩryo oko Mwami Mukulu Nyamuhanga wenyũ, 

simusyerindirira erĩtũhakyo; kusangwa Omwami Mukulu Nyamuhanga wenyũ 

kwenene asyababũlyakyo; ikyabya kibi ũkwʼĩnywe. 

22Nĩkwa mwamayĩkakĩrya erĩlahĩrya, sikyendisyabya kibi ũkwʼĩnywe. 

23Ekĩkalũa omo mĩnywa yenyũ mwasyakwamirira erikolakyo; ngoko mwabĩrĩlahĩrya 

oko Mwami Mukulu Nyamuhanga wenyũ, olũsũnzo lwʼeriyitswa, eryo mwabirilaga 

omo buno bwenyũ.  

24Omugulu mũkahĩka omwʼirima lyʼebĩnyũ lya mulĩkyenyũ, wanganalya oko bĩgũma 

byʼebĩnyũ ngoko wanzĩre, ĩgũgũta; nĩkwa sĩmũsyehĩra nʼebike omo kitiri kyawe.  

25Omugulu mũkahĩka omo ngano yʼomũlĩkyenyũ, neryo mwanganatwa amakũndĩ 

omo byala byenyũ; nĩkwa sĩmũsyehĩra omũtemĩ oko ngano ya mũlĩkyenyũ.  

Eryibuka Ebihano 24 

Ebihano byʼerĩtahya 

1Omugulu omundu akenda omũkalĩ, nʼerĩmũhĩkya, amatendĩowana omo meso wuwe, 

kusangwa abiribana obulema omwisi wuwe, asyamusakira ebarua yʼerimukomola, 

nʼerimuhayo omo byala biwe, nʼerimuhiga omo nyũmba yiwe.  

2Kandi omugulu amabĩlũa omo nyũmba yiwe, anganaherukira oko gundi mulume.  

3Kandi ĩba wuwe wʼenyũma amamũkwa obusu, akamusakira ebarua erimukomola, 

akamuhayo omo byala biwe, akamuhiga omo nyũmba yiwe; kutse ĩba wuwe 

wʼenyũma amahola, oyo wamũhĩkaya mo mũkalĩwe;  

4ĩba wuwe wʼerĩmbere, oyo wamuhiga, siangaswamwĩmya eribya mũkalĩ wuwe, 

kusangwa amabĩtsandĩbwa; kusangwa ekyo ni nye embere syʼOmwami Mukulu; nawe 

sĩmũsyehalaya ekihugo, ekyo Mwami mukulu Nyamuhanga wenyũ akabaha mo 

mwandu.  

5Omugulu omundu akatahaya omũkalĩ muhya-muhya isiagenda haguma nʼemilondo 

yʼamalwa, kandi siendisyahabwa omũbĩrĩ nʼomuke. Asyabuga Omwaka muguma 

wʼeka omo bwĩranda, kandi asyatsemesya omũkalĩ wuwe oyo abĩrĩhĩkya.  

6Sĩmũsyĩmaya oluso kutse engasĩrya mo muwato; kusangwa ĩmũkĩmaya engebe 

yʼomundu mo muwato.  

7Omundu amabanika akĩba omuguma gʼoko bagala bʼabana ba Ĩsraelĩ, akamũkolesya 

mo mukobe, kutse erĩmũgũlya; neryo omwĩbĩ oyo asyahola; mwasyalũsya ebibi omo 

katĩkatĩ kenyũ.  

8Mũyĩtegaye busana nʼekĩhũnzo kyʼebihaga, mukwamirire kutsibu erikola ngʼebyosĩ 

abahererĩ Abalawĩ basyabakangĩrĩrya; ngoko nahanabo, ko mwasyakwamirira erikola 

mutya.  

9Mwibuke ebyo Mwami Mukulu Nyamuhanga wenyũ akola Mĩrĩamũ, omo nzĩra 

omugulu mwalũa eMĩsĩrĩ.  

10Omugulu mukabweka mũlĩkyenyũ yʼomuhandakĩ wʼeribweka, simusyingira omo 

nyũmba yiwe erienda omuwato wuwe.  

11Mwasyimana eyĩhya nʼomundu oyo wabweka asyakuletera omuwato wʼeyĩhya.  

12Naye amabya ini mundu mwera, Simusyebya nʼomuwato wuwe erĩhĩka engyakya; 

13kwenene mwasyamũsũbũlĩrya omuwato omugulu eryuba likalenga, iniatoka 

erigotsera omo lukimba luwe, nʼeribatsumula; nʼekyo kyasyabya eritunganene busana 

nenyũ embere syʼOmwami Mukulu Nyamuhanga wenyũ.  

14Sĩmũsyenũbaya omũhĩngĩ wenyũ oyuli mwera nʼowʼobwaga, kutse amabya 

wʼabagala benyũ, kutse owʼehandi abali omo kihugo kyenyũ omo muhana wawe.  

15Oko kiro kiwe mwasyamuha obũhĩngĩ buwe eryuba lite ryalenga, kusangwa iye ni 

mwera, kandi akahĩra omutima kubo; akasyalakira Omwami Mukulu busana nenyũ, 

ikyabya kibi ũkwʼĩnywe.  

16Abĩse sĩbĩtawe busana nʼabana, kutse abana sĩbĩtawe busana nʼabĩse babo; obuli 

mundu asyĩtwa busana nʼekibi kiwekiwe.  

17Sĩmũsyelĩba-lĩbanaya erĩbanza lyʼowʼehandi, kutse engũbĩ, kutse sĩmũsyĩmaya 

olukimba lwʼomũkwakalĩ mo muwato.  

18Nĩkwa wasyibuka ko wabya mukobe eMĩsĩrĩ, kandi Omwami Mukulu 

mwakũtongolyayo; kikaleka inakuhana erikola omwatsi oyo.  

19Omugulu mukahulula obuhulule bwenyũ omwʼirima lyenyũ, mukibirirwa 

omuganda muguma gʼomwʼirima, simusyesubayo eriendago; asyabya busana 

nʼowʼehandi, busana nʼengũbĩ, na busana nʼomũkwakalĩ, Omwami Mukulu 

Nyamuhanga wenyũ atoke eribaha omũyĩsa omo mũbĩrĩ gosĩ wʼebyala byenyũ.  

20Omugulu mũkalagalaya ebĩgũma byʼomuti wʼomũzeĩtũnĩ wenyũ simusyesubira 

emitahi yago; byasyabya busana nʼowʼehandi, busana, nʼengũbĩ, na busana 

nʼomũkwakalĩ.  

21Omugulu mukoha ebĩgũma byʼeririma lyenyũ ryʼebĩnyũ, simusyesubira 

amahũmbĩra; asyabya busana nʼowʼehandi, busana nʼengũbĩ, na busana 

nʼomũkwakalĩ. 

22Kandi mwasyibuka ko mwabya bakobe omo kihugo kyʼeMĩsĩrĩ; kikaleka inabahana 

erikola omwatsi oyo.  

 

Eryibuka Ebihano 25 

Erĩswĩrya ogʼolubanza 

1Hamabya obuhaka omo katĩkatĩ kʼabandu, bakahĩka okwʼisoha bakasohabo, neryo 

bamasĩnganĩsya abatunganene, nʼerĩwĩsyalo ababi. 

2Neryo omundu mubi amabya atolere erĩswĩrĩbwa, omũtswerĩ asyamulambika ahisi, 

aswĩrĩbawe esyofĩmbo embere syʼameso wuwe, ngʼeriganza lyʼebibi biwe ko biri.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


384 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

3Anganamuhwitsya esyofĩmbo makũmĩ ani, syasyelaba ukwʼesyo; akasyamũswĩrya 

esyofĩmbo nyingi kwʼaho, neryo omugala wenyũ akasyabya mubi ukʼuwe.  

4Simusyeboha obuno bwʼenume yʼende omugulu ikalyatanga engano.  

5Abasubeneko bamĩkala haguma, nʼomuguma wa kubo akahola, isiawite mugala, 

omũkalĩ wʼomũholĩ syasyehĩkĩbawa nʼowʼehandi; mugala wabo ĩba wuwe 

asyamwĩmya, nʼerĩmũhĩkya mo mũkalĩwe, nʼerimukolera ngoko ĩba wuwe 

angamukolere.  

6Neryo akambere ako asyabuta kasyabya omo mwanya wa mugala wabo oyo wahola 

nʼomo lĩna liwe, erĩna liwe sĩrĩrĩmĩbawe omo Ĩsraelĩ.  

7Kandi omundu amatindanza erĩsĩgalya muka mugala wabo, neryo omũkalĩ wa 

mugala wabo oyo asyaya oko lũkyo lwʼomũyĩ oko bakulu ĩnĩabũga ati, Mugala wabo 

ĩbage akagana erĩmanĩa erĩna lya mugala wabo lyʼomo Baĩsraelĩ; sĩanzĩre erinyikolera 

omũbĩrĩ wa mugala wabo ĩbage.  

8Neryo abakulu bʼomũyĩ wuwe basyamubirikira, nʼerĩkanĩa naye; neryo amahangana, 

akabũga ati, Sĩnyanzĩre erĩmwĩmya; 

9neryo omũkalĩ wa mugala wabo asyasegera embere syʼabakulu, kandi asyalũsya 

engendero yiwe oko kisando kiwe, kandi asyamũtwira kwʼamatande omo bũsũ; neryo 

asyasũbĩrya ati, Ko kyasyakolwa kitya oko mundu oyũtehĩmbĩra mugala wabo 

enyũmba yiwe.  

10Nʼerĩna liwe omo Baĩsraelĩ lyasyahulwa mo Nyũmba yʼoyo walũsĩbawa 

kwʼengendero.  

11Neryo omugulu abalume babiri bakalwa, omundu na mũlĩkyabo, nʼomũkalĩ 

wʼomuguma akasegera hakũhĩ erĩlamya ĩba wuwe omo byala byʼoyũkamũswĩraya, 

akahĩra ebyala biwe akamuhamba omo bulume; 

12neryo mwasyatwa ebyala biwe, erĩso lyawe sirisyeganyira.  

13Simusyebya nʼebĩrengĩ emihandamihanda yʼekĩlo omwʼĩsaho yawe, ekinene, 

nʼekike.  

14Simusyebya nʼebĩrengĩ emihanda-mihanda ekinene nʼekike omo nyũmba yenyũ.  

15Mwasyabya nʼekĩlo ekĩhĩkene nʼekitunganene; mwasyabya nʼekĩrengĩ kihikene 

nʼekitunganene; ebiro byawe bitoke erikanya omo kihugo ekyo Mwami Mukulu 

Nyamuhanga wenyũ akabaha.  

16Kusangwa abosĩ abakakola emyatsi eyiri ngʼeyĩ, abakakola ebitatunganene, ni nye 

oko Mwami Mukulu Nyamuhanga wenyũ.  

17Mwibuke ekyo Amalekĩ abakolera omo nzira mwabyamo mũkalũa eMĩsĩrĩ;  

18ngoko ahĩndana nenyũ omo nzira, kandi mwaswĩrya abandu benyũ ababya enyũma 

oko bandi, abosĩ ababya bolo enyũma kwĩnywe, omugulu mwabya mukalembera 

nʼeriluha; kandi mwatubaha Nyamuhanga. 

19Neryo omugulu Omwami Mukulu Nyamuhanga wenyũ abiribaha erihumula oko 

syonzĩgũ syenyũ syosĩ oko mbande syosĩ, omo kihugo ekyo Mwami Mukulu 

Nyamuhanga wenyũ akabaha mo mwandu erĩsĩgalyakyo, mwasyalĩmya ekĩbũkyo kya 

Amalekĩ eyĩkwa oko bũtũkũ; susyibiriawa.  

Eryibuka Ebihano 26 

Ehongo yʼobuyilula 

1Neryo omugulu mwamabingira omo kihugo ekyo Mwami Mukulu Nyamuhanga 

wawe akabaha busana nʼomwandu, kandi mũkasĩgalyakyo, nʼerĩĩkala mukyo,  

2mwasyĩmya Obuyilula bwʼebĩgũma byosĩ byʼekitaka, ebyo mwasyahulula omo 

kihugo ekyo Mwami Mukulu Nyamuhanga wawe akabaha; neryo mwasyahĩrabyo 

omo kitiri, neryo mwasyaya aho Mwami Mukulu Nyamuhanga wenyũ akayisoga, 

erĩĩkalyaho erĩna liwe.  

3Neryo mwasyahĩka oko mũhererĩ oyo wasyabyaho oko biro ebyo, mwasyamubwira 

muti, Ngatũlago mũnabwĩre oko Mwami Mukulu Nyamuhanga wawe, ko nabĩrĩhĩka 

omo kihugo ekyo Mwami Mukulu alahĩrĩraya abotata-kulu wetu erituhakyo.  

4Nʼomũhereri asyimya ekitiri omo byala byawe, nʼeritekakyo ahisi embere 

wʼekiherero kyʼOmwami Mukulu Nyamuhanga wawe.  

5Neryo mwasyasũbĩrya nʼerĩbũga embere syʼOmwami Mukulu Nyamuhanga wawe, 

muti, Tata wage abya Mũsũrĩa oyukagala-ganda; neryo mwandagalira eMĩsĩrĩ, neryo 

mwabungirayo, ibane bake okwʼiganza; nʼeyo, mwabya kihanda kinene, 

nʼekyʼamaka, nʼekyʼabandu bangi.  

6NʼAbanya Mĩsĩrĩ mobatukola nabi, mobatwagalya, mobatũkolesya obukobe bũkalĩre.  

7Neryo motwalakira Omwami Mukulu Nyamuhanga wʼabotata-kulu wetu, kandi 

Omwami Mukulu mwowa omulenge wetu, mwalangira amagalĩ wetu, nʼomũbĩrĩ 

wetu, nʼobunube bwetu;  

8kandi Omwami Mukulu mwatũlũsya eMĩsĩrĩ omo byala bĩkalĩre, nʼokuboko 

kũyĩsũmbĩre, nʼebĩkĩta obuba binene, nʼebiminyikalo, nʼebyʼeriswekera;  

9kandi abirituleta hano, kandi abirituha ekihugo ekĩ, ekihugo ekyoswĩre mwʼamasabũ 

nʼobuki.  

10Na lino lebaya, namaleta Obuyilula bwʼebĩgũma byʼekitaka, ebyo Uwe Mwami 

Mukulu wabirimba. Neryo wasyatekabo ahisi embere syʼOmwami Mukulu 

Nyamuhanga wawe, nʼerĩramya embere syʼOmwami Mukulu Nyamuhanga wawe.  

11Neryo uwe, nʼOmũlawĩ, nʼowʼehandi oyuli omo katĩkatĩ kenyũ, mwasyatsema omo 

bibuya byosĩ ebyo Mwami Mukulu Nyamuhanga wawe abiribaha, uwe nʼekĩtũnga 

kyawe.  

Ekiguma kyʼomwʼĩkũmĩ kyʼomwaka wʼakasatu 

12Neryo omugulu mwamabibuga eririha ekiguma kyʼomwʼĩkũmĩ kyʼerikanyirira lyosĩ 

ryawe oko mwaka wʼakasatu, oyo ni mwaka wʼeribana ekiguma kyʼomwʼĩkũmĩ, 

neryo mwasyahakyo oko Mũlawĩ, nʼoko wʼehandi, nʼoko ngũbĩ, nʼoko mũkwakalĩ, 

ibatoka erirya omo muhana wenyũ nʼerĩũgũta.  

13Kandi mwasyabũga embere syʼOmwami Mukulu Nyamuhanga wenyũ muti, 

Nabĩrĩlũsya ebindu bĩbũyĩrĩre omo nyũmba yage, kandi nabirihabyo Omũlawĩ, nʼoko 

wʼehandi, nʼoko ngũbĩ, nʼoko mũkwakalĩ, ngʼebihano byawe byosĩ ebyo 

wabirinyihana; sĩndĩtahalya kutse eribirirwa ebihano byawe nʼahake.  

14Sinditalya kubyo omwʼĩsũsũmana lyage, kutse sĩndĩtalũsya kubyo inyine 

mũtsandĩrya, kutse eriherera kubyo busana nʼabaholĩ. Nabirihulikirira omulenge 

wʼOmwami Mukulu Nyamuhanga wage; nabirikola ebyosĩ ebyo wabirinyihana.  

15Usamalire eyĩkwa oko hʼerĩĩkala hawe habũyĩrĩre, omo lubula, utsumule abandu 

bawe Ĩsraelĩ, nʼekitaka ekyo wabirituha, ngoko walahĩrĩraya, abotata-kulu wetu, 

ekihugo kyoswĩre mwʼamasabũ nʼobuki.  

16Mũnabwĩre Omwami Mukulu Nyamuhanga wenyũ akabahana erikola emigambo 

nʼebilayiro ebĩ; neryo mwasyateyabyo nʼerikolabyo nʼomutima wenyũ gosĩ, nʼekĩrĩmũ 

kyenyũ kyosĩ.  

17Mwabiriyisinga Omwami Mukulu mũnabwĩre eribya Nyamuhanga wenyũ, kandi 

muti mwanzĩre erigendera omo nzira siwe, nʼerĩteya emigambo yiwe, nʼebihano biwe, 

nʼebilayiro biwe, nʼerĩowa omulenge wuwe.  

18NʼOmwami Mukulu abiriyisinga nywe mũnabwĩre eribya bandu buwe, enzĩgalya 

yiwe yʼebindu biwe ngoko abiribalaga, kandi ati mwangateya ebihano biwe byosĩ;  

19kandi ati asyabahĩra endata oko bihanda byosĩ ebyo abirihangika, busana nʼeripipa 

nʼerĩkũmayira, nʼomwʼĩsĩkya; imwatoka eribya ekihanda kĩbũyĩrĩre oko Mwami 

Mukulu Nyamuhanga wawe, ngoko abĩrĩbũga.  

 

Eryibuka Ebihano 27 

Erĩhĩmbĩra Nyamuhanga ekiherero 

1Kandi Musa nʼabakulu bʼAbaĩsraelĩ mobahana abandu bati, Mũtegaye ebihano byosĩ 

ebyo ngabahana mũnabwĩre.  

2Neryo oko kiro mwasyasoka eYorodanĩ mũkahĩka omo kihugo ekyo Mwami Mukulu 

Nyamuhanga wenyũ akabaha, mwasyayisingikira amabwe manene-manene, 

nʼerihoma kwʼembemba.  

3Kandi mwasyasaka kugo ebĩnywa byosĩ byʼemigambo eyĩ, omugulu mwamabisoka; 

imwatoka eriingira omo kihugo ekyo Mwami Mukulu Nyamuhanga wenyũ akabaha, 

ekihugo kyoswĩre mwʼamasabũ nʼobuki, ngoko Mwami Mukulu Nyamuhanga 

wʼabotata-kulu wenyũ abiribalaga.  

4Neryo omugulu mwamabisoka eYorodanĩ, mwasyasingika amabwe aya, ngabahana 

mũnabwĩre, oko kitwa kyʼeEbalĩ, kandi wasyahoma kwʼembemba.  

5Nʼaho mwasyahĩmbaho ekiherero oko Mwami Mukulu Nyamuhanga wenyũ, 

ekiherero kyʼamabwe; simwendĩsyakolesyakyo ko kyuma.  

6Mwasyahĩmba ekiherero kyʼOmwami Mukulu Nyamuhanga wenyũ omo mabwe 

atabatsĩre; kandi mwasyaherera kukyo kwʼamahere wʼerĩokererya oko Mwami 

Mukulu Nyamuhanga wenyũ. 

7Kandi mwasyahonga amahere wʼobuholo, kandi mwasyaliraho; kandi mwasyatsema 

embere syʼOmwami Mukulu Nyamuhanga wenyũ.  

8Neryo mwasyasaka oko mabwe ayo ebĩnywa byosĩ byʼemigambo eyĩ, ibyaminyikala 

ndeke.  

Erihana Abaĩsraelĩ 

9Neryo Musa nʼabahererĩ Abalawĩ mobabũga nʼAbaĩsraelĩ bosĩ bati, Uwe Ĩsraelĩ, 

mubye bũkũtũ, muhulikirire. Mũnabwĩre mwabiribya kihanda kyʼOmwami Mukulu 

Nyamuhanga wenyũ.  

10Neryo mwasyakenga omulenge wʼOmwami Mukulu Nyamuhanga wenyũ nʼerikola 

ebihano biwe, nʼemigambo yiwe ebyo ngabahana mũnabwĩre.  

11Neryo Musa mwahana abandu ekiro ekyo, ati,  

12Aba basyahangana oko kitwa kyʼeGerĩzĩmũ eritsumula bandu, omugulu mukasoka 

eYorodanĩ: Sĩmeonĩ, na Lawĩ, na Yũda, na Ĩsakarĩ, na Yosefũ, na Benyamĩna.  

13Nʼaba basyahangana oko kitwa kyʼEbalĩ busana nʼeritakira: Rũbenĩ, Gadĩ, na Aserĩ, 

na Zebũlũnĩ, Danĩ, na Nafũtalĩ.  

14NʼAbalawĩ basyasũbĩrya, nʼeribwira abalume ba Ĩsraelĩ bosĩ nʼomulenge munene, 

bati,  

Eritakira abakahalaya 

15Omundu oyũkakokotaya esanamu yʼeribatsa kutse eyʼerĩnũnĩa, atakirawe, ni nye 

oko Mwami Mukulu, omũbĩrĩ wʼebyala byʼomũgotolĩ, kandi akasingikayo omo 

bũbĩso-bĩso. Nʼabandu bosĩ basyasũbĩrya bati, Amina.  

16Oyukapona ĩse wuwe kutse nyĩnya wuwe atakirawe. Nʼabandu bosĩ basyabũga bati, 

Amina.  

17Nʼoyukahandula olubibi lwa mũlĩkyabo atakirawe. Nʼabandu bosĩ basyabũga bati, 

Amina.  

18Oyũkatalaya endĩmatĩme erĩlũa omo nzira atakirawe. Nʼabandu bosĩ basyabũga bati, 

Amina.  

19Oyũkalĩba-lĩbanaya erĩbanza lyʼowʼehandi, nʼengũbĩ, nʼomũkwakalĩ atakirawe. 

Nʼabandu bosĩ basyabũga bati, Amina.  

20Oyukagotsera nʼomũkalĩ wʼĩse wuwe atakirawe, kusangwa abiriswikula olukimba 

lwʼĩse wuwe. Nʼabandu bosĩ basyabũga bati, Amina.  

21Oyukagotsera nʼomũsĩndokĩ wʼenyama atakirawe. Nʼabandu bosĩ basyabũga bati, 

Amina.  

22Oyukagotsera na mwali wabo, ye mwali wʼĩse, kutse mwali na nyĩnya wuwe, 

atakirawe. Nʼabandu bosĩ basyabũga bati, Amina.  

23Oyukagotsera na nyĩnyĩ-byala atakirawe. Nʼabandu bosĩ basyabũga bati, Amina.  

24Oyũkaswĩraya mũlĩkyabo yʼomo bũbĩso-bĩso atakirawe. Nʼabandu bosĩ basyabũga 

bati, Amina.  

25Oyũkĩmaya ekyũtũlĩro busana nʼeriha omundu oyute ko musango atakirawe. 

Nʼabandu bosĩ basyabũga bati, Amina.  

26Oyũteberereraya ebĩnywa byʼemigambo eyĩ erikolabyo atakirawe. Nʼabandu bosĩ 

basyabũga bati, Amina.  

Eryibuka Ebihano 28 

Omũyĩsa wʼoyũkowa 

1Neryo mwamahulikirira ndeke omulenge wʼOmwami Mukulu Nyamuhanga wenyũ, 

erikwamirira erikola ebihano biwe byosĩ ebyo ngabahana mũnabwĩre, Omwami 

Mukulu Nyamuhanga wenyũ asyabahĩra endata oko bihanda byosĩ byʼekihugo.  

2Kandi emĩyĩsa yosĩ eyĩ yasyabahĩkako, nʼerĩbeya, mwamahulikirira omulenge 

wʼOmwami Mukulu Nyamuhanga wenyũ.  

3Mwasyabya nʼomũyĩsa eka, kandi mwasyabya nʼomũyĩsa okolĩ.  

4Mwasyabya nʼomũyĩsa omo bana bʼomubiri wenyũ, nʼembuto yʼekitaka kyenyũ, 

nʼolubuto lwʼesyonyama syenyũ, nʼerikanya lyʼesyonde syenyũ, nʼehyana 

hyʼesyombũlĩ syenyũ.  

5Ebitiri byenyũ byasyabya nʼomũyĩsa nʼebindu byʼeritsumbiramo byenyũ.  

6Mwasyabya nʼomũyĩsa omugulu mukingira, kandi mwasyabya nʼomũyĩsa omugulu 

mukahuluka.  

7Omwami Mukulu asyaleka esyonzĩgũ syenyũ ĩsyakĩndwa embere syenyũ omugulu 

bakababambira; kirako omo nzira nguma, kandi syasyabasaga omo nzira sirinda.  

8Omwami Mukulu asyahana omũyĩsa omo bigona byenyũ nʼomo byosĩ mũkahĩra 

kwʼebyala byenyũ; kandi asyabatsumula omo kihugo ekyo Mwami Mukulu 

Nyamuhanga wenyũ akabaha.  

9Omwami Mukulu asyabayira eribya kihanda kĩbũyĩrĩre busana naye, ngoko 

abĩrĩbalahĩrĩrya; mwamateya ebihano byʼOmwami Mukulu Nyamuhanga wenyũ, 

nʼerirendera omo nzira siwe.  

10Nʼebihanda byosĩ byʼekihugo byasyalangira ko mwamahulwa omo lĩna lyʼOmwami 

Mukulu; kandi basyabubaha.  

11Kandi Omwami Mukulu asyabakanyĩrya ebibuya, omo bana bʼemibiri yenyũ, 

nʼomo lubuto lwʼebihangulo byenyũ, nʼomo mbuto yʼekitaka kyenyũ, omo kihugo 

ekyo Mwami Mukulu alahĩrĩraya abotata-kulu wenyũ eribahakyo.  

12Omwami Mukulu asyabakingulira olubula obubiko buwe bowene, eribaha embũla 

yʼekihugo kyawe omo kirimo kyayo, nʼeritsumula omũbĩrĩ gosĩ wʼebyala byenyũ; 

kandi mwasyabweka ebihanda bingi, nĩkwa ĩnywe simusyeyibweka.  

13Kandi Omwami Mukulu asyabayira mo mutwe butsira mukira; kandi mwasyabya 

endata hasa, simwendisyabya eyĩkwa, mwamahulikirira ebihano byʼOmwami Mukulu 

wenyũ, ebyo ngabahana mũnabwĩre, erikwamirira nʼerikolabyo, 

14simwendisyakitira ehandi erĩlũa oko bĩnywa byosĩ ebyo ngabahana mũnabwĩre, 

eriya oko byala byʼamali, kutse ebyʼamalembe, eriyakwamirira esindi nyamuhanga 

erikolerasyo.  

Eritakira 

15Nĩkwa mwamatindahulikirira omulenge wʼOmwami Mukulu Nyamuhanga wenyũ, 

erikwamirira erikola ebihano biwe byosĩ nʼemigambo yiwe eyo ngababwira 

mũnabwĩre, neryo amatakire gosĩ aya asyabahĩkako, nʼeribatanga.  

16Mwasyabya batakirwa eka, kandi mwasyabya batakirwa okolĩ.  

17Ekitiri kyawe kyasyatakirwa nʼekĩbĩnĩryo kyenyũ.  

18Abana bʼomubiri wenyũ basyatakirwa, nʼesyombuto syʼekitaka kyenyũ, erikanya 

lyʼesyonde syenyũ, nʼehyana hyʼesyombũlĩ syenyũ.  

19Mwasyabya batakirwa omugulu mukingira, kandi mwasyabya batakirwa omugulu 

mukahuluka.  

20Omwami Mukulu asyabatumira obutakire, erĩsĩngwa nʼerikungwa, omo byosĩ 

mũkahĩra kwʼebyala byenyũ erikola, erĩhĩka aho mwasyahererĩbwa, nʼerĩhĩka aho 

mwasyaherera lũba; busana nʼebibi byʼemikolere yenyũ, eyaleka ĩmwanyĩsĩga.  

21Omwami Mukulu asyabamakĩrĩrya kwʼobũkonĩ bwʼakasũsũ, erĩhĩka aho 

asyababugirira omo kihugo, ekyo mukingiramo erĩsĩgalyakyo.  

22Omwami Mukulu asyabaswĩrya omo ndwala yʼekĩkũba ekĩkalĩre, nʼekĩhũhanĩ, 

nʼekĩhĩmbo, nʼerĩhũhana lyʼerigulumira, nʼomo mũyalĩ, nʼomo mwisi munene, 

nʼekĩtebeya; byasyakukwama erĩhĩka aho wasyaherera.  

23Nʼobũtũkũ obuli endata oko mutwe wenyũ bwasyabya mulinga, nʼekitaka ekiri 

yĩkwa kuwe kyasyabya kyuma.  

24Omwami Mukulu asyayira embũla yʼekitaka kyenyũ mo yĩsyano nʼolũtũtũ; 

byasyabawako bĩkalũa elubula, erĩhĩka aho mwasyahererĩbwa.  

25Omwami Mukulu asyabaswĩrĩrya embere wʼesyonzĩgũ syenyũ; mwasyahuluka omo 

nzira nguma, nʼerisagira omo syonzira sirinda; kandi mwasyagusangwa eyĩ nʼeyĩ omo 

katĩkatĩ kʼamami gosĩ wʼekihugo.  

26Nʼebĩnda byenyũ byasyabya kalyo busana nʼesyonyonyũ syosĩ syʼomo kyanya, na 

busana nʼesyonyama syosĩ syʼekihugo; sihendisyabya oyũkũbahĩsayasyo sĩkalũaho.  

27Omwami Mukulu asyabaswĩrya nʼebihute byʼeMĩsĩrĩ, nʼomo bĩhĩmbo, nʼebinyora, 

nʼobuhere obutebala.  

28Omwami Mukulu asyabaswĩrya erĩsĩre, nʼendĩmatĩme, nʼerisweka lyʼomutima;  

29neryo mwasyamata-mata omwʼitungi, ngʼendĩmatĩme kwʼikamata-mata omo 

mwĩrĩmya, simwendisyabana omũyĩsa omo syonzira syenyũ; mwasyanũbĩbwa 

nʼerĩhũngwa ebiro byosĩ, ihatabya oyũkabalamaya.  

30Mwasyasĩmolya omũkalĩ, nʼogundi mundu asyamũtsandya; ĩmwahĩmba enyũmba, 

ĩmũtĩkala mũyo; mwasyahera eririma lyʼebĩnyũ, imutatunda omo bĩgũma byalyo. 

31Esyonde syenyũ syʼobulume syasyĩtĩrwa omo meso wenyũ, isimwendirya kusyo; 

epunda yawe yasyanyegwa omo meso wawe, ĩgũtasũbũlĩrĩbwayo; embũlĩ yawe 

yasyahabwa esyonzĩgũ syawe, isiwendisyabana owʼerĩkũlamya.  

32Abagala bawe nʼabali bawe basyahabwa oko kindi kihanda; nʼameso wenyũ 

asyasamalirabo, nʼerĩkwa bʼolukando nĩkwa sihali mwatsi mwasyatoka erikola.  

33Embuto yʼekitaka kyenyũ, nʼemĩbĩrĩ yenyũ yosĩ, byasyalibwa nʼekihanda ekyo 

mũtasĩ; nenyũ mwasyanũbĩbwa nʼerĩtũndũlwa ebiro byosĩ.  

34Mwasyayirwa mo basĩre busana nʼebyo ameso wenyũasyalangira.  

35Omwami Mukulu asyabaswĩrya oko marwĩ nʼoko mihimbi omo bihute bĩkalĩre, 

ebyo mutetoka erĩlamya, erĩtsũka oko bulyatiro bwʼebisando byenyũ erĩhĩka oko 

kahũlĩ-hũlĩ kʼomutwe wenyũ. 

36Omwami Mukulu asyabatwala, uwe, nʼomwami oyo mwasyayĩsĩngĩrya, oko 

kihanda mutabya mwasĩ kutse abotata-kulu wenyũ; nʼero mwasyakolera esindi 

nyamuhanga, esyʼemiti nʼamabwe.  

37Nenyũ mwasyabya nye, nʼomũsyo, nʼomũsĩnĩngũlĩ, omo katĩkatĩ kʼebihanda byosĩ 

ebyo Mwami Mukulu asyabasondolera.  

38Mwasyahekera esyombuto nyingi omwʼirima, kandi mwasyahulula hike; kusangwa 

esyongĩke syasyabugasyo.  

39Mwasyahera amalima wʼebĩnyũ nʼeririmirayo, nĩkwa sĩmwendĩsyapũlya oko bĩnyũ 

kutse erioha ebĩgũma; kusangwa enzokombĩ yasyalyabyo.  

40Mwasyabya nʼemiti yʼemĩzeĩtũnĩ omo mitano yenyũ yosĩ, nĩkwa 

sĩmwendĩsyayĩhakabya oko magũta wayo; kusangwa emĩzeĩtũnĩ yenyũ yasyalagala.  

41Mwasyabuta abagala nʼabali, nĩkwa sibendisyabya benyũ; kusangwa basyaya omo 

bukobe.  

42Engĩke yasyalya emiti yenyũ yosĩ nʼembuto yʼekitaka kyenyũ.  

43Owʼehandi oyuli omo katĩkatĩ kenyũ asyayĩhamya endata kwilaba nywe; nĩkwa 

ĩnywe mwasyabera erisuba eyĩkwa nʼakandi eyĩkwa.  

44Asyababweka, nenyũ simwendisyamubweka; iye asyabya mutwe nenyũ mwasyabya 

mukira. 

45Nʼamatakiro gosĩ aya asyabahĩkako, nʼeribakwama, nʼerĩbahĩkako erĩhĩka aho 

mwasyahererĩbwa; kusangwa momutahulikirira erĩowa Omwami Mukulu 

Nyamuhanga wenyũ, erĩteya ebihano nʼemigambo yiwe, ebyo abahana.  

46Nabyo byasyabya kwĩnywe ekiminyikalo nʼebyʼeriswekera, nʼoko bana benyũ kera 

na kera.  

47Kusangwa momutakolera Omwami Mukulu Nyamuhanga wenyũ nʼobutseme 

nʼeritsanga lyʼomutima, busana nʼobungi bwʼebindu byosĩ;  

48busana nʼekyo mwasyakolera esyonzĩgũ syenyũ esyo Mwami Mukulu asyatuma 

eribagotera, omo nzala, nʼenyota, nʼomo ndũmbũ, nʼeribula ebindu byosĩ; kandi 

asyahĩra engomo yʼekyuma oko bĩkya byenyũ erĩhĩka aho asyabahererya.  

49Omwami Mukulu asyaleta ekihanda kyʼehali erilwa nenyũ, ekĩkalũa oko ndũlĩ 

yʼekihugo, ngʼerĩsamba likaguluka; ekihanda ekyo mutendisyaminya omũbũge 

wakyo;  

50ekihanda kyʼameso awakalĩre ekitendisyakenga abasyakulu, kutse eriganyira 

abalere,  

51kandi kyasyalya enhyana hyʼebihangulo byenyũ nʼembuto yʼekitaka kyenyũ erĩhĩka 

aho mwasyahererĩbwa; kandi sĩkyendĩsyabasĩgĩra emyaka yʼengano, nʼebĩnyũ bihya-

bihya, kutse amagũta, nʼebikakanyirira byʼesyonde syenyũ, kutse ehirere 

hyʼesyombũlĩ syenyũ, erĩhĩka aho basyabahererya.  

52Kandi basyabagotera omo mĩyĩ yenyũ yosĩ, erĩhĩka aho amahĩmbo wenyũ awagotere 

amali-mali, ago mukayiketera, asyakumbagalira, omo kihugo kyenyũ kyosĩ, ekyo 

Mwami Mukulu Nyamuhanga wenyũ abiribaha. 

53Kandi mwasyalya ehyana hyʼomubiri wenyũ, esĩswĩ syʼabagala benyũ nʼabali 

benyũ, abo Mwami Mukulu Nyamuhanga wenyũ abiribaha, omwʼigotera nʼomo 

bũlĩge obo esyonzĩgũ syenyũ syasyabagalyamo. 

54Omulume oyuli molo-molo omo katĩkatĩ kenyũ, nʼoyuhehere kutsibu, erĩso liwe 

lyasyabya libi uku mugala wabo, nʼoko mũkalĩ oyo anzĩre, nʼoko bakasĩgalira oko 

bana buwe abamũsĩgalĩreko;  

55kikaleka iniataha esĩswĩ syʼabana buwe abo asyalya oko muguma wa kubo, 

kusangwa siawite ekyo asĩgere nakyo, omwʼigoterwa nʼomo bũlĩge obo enzĩgũ yenyũ 

yasyabagalyamo omo mĩyĩ yenyũ yosĩ.  

56Omũkalĩ omo katĩkatĩ kenyũ omolo nʼoyuhehere, oyute wangalenga erĩhĩra 

obulyatiro bwʼekisando kiwe oko kitaka busana nʼerihehera nʼobolo buwe, erĩso liwe 

lyasyabya ibi okwʼĩba oyo anzĩre, nʼoko mugala wuwe nʼuku mwali wuwe,  

57nʼoko bĩkalũa omo nda omwana amabibutwa, nʼoko bana buwe abo asyabuta; 

kusangwa asyalyabo bũbĩso-bĩso busana nʼeribula ebindi bindu byosĩ, omwʼigoterwa 

nʼomo bũlĩge obo enzĩgũ yenyũ yasyabagalyamo omo mĩyĩ yenyũ.  

58Mwamatindianza erikwamirira erikola ebĩnywa byosĩ byʼemigambo eyĩ ebĩsakĩre 

omo kitabu ekĩ, erikenga erĩna erĩ ryʼolukengerwa nʼeryʼerĩũbahya, Omwami Mukulu 

Nyamuhanga wenyũ,  

59neryo Omwami Mukulu asyaleta ebĩhũnzo ũkwʼĩnywe, ebyʼeriswekera, nʼoko bana 

benyũ, bye bĩhũnzo ebĩkalĩre nʼebyʼomugulu muli, nʼesyondwala sĩkalĩre, 

nʼesyomugulu muli.  

60Kandi asyabaletako esyondwala syosĩ syʼeMĩsĩrĩ esyakwĩta obuba; nasyo 

syasyabamakirirako.  

61Kandi obuli ndwala, nʼobuli kĩhũnzo, ebĩtasakĩre omo kitabu kyʼekihano ekĩ, 

Omwami Mukulu asyakuleterasyo, erĩhĩka aho mwasyahererĩbwa.  

62Nenyũ mwasyasĩgalira mo bake okwʼiganza, nomo mwanabya bangi 

ngʼesyongũnũnũ syʼomo kyanya; kusangwa momutahulikirira omulenge wʼOmwami 

Mukulu Nyamuhanga wenyũ.  

63Neryo ngoko Mwami Mukulu abatsemera eribakola ebibuya, nʼerĩkũkanyĩa, litya 

Omwami Mukulu asyabatsemera erĩbaherya, nʼeribabugaho; nenyũ mwasyabakulwa 

omo kihugo ekyo mukingiramo erĩsĩgalyakyo.  

64Kandi Omwami Mukulu asyabapanzapanza omo katĩkatĩ kʼebihanda byosĩ erĩtsũka 

oko ndũlĩ nguma yʼekihugo erĩhĩka oko yindi ndũlĩ yʼekihugo; nʼeyo mwasyakolera 

esindi nyamuhanga, esyo mutabya mwasĩ, uwe kutse abotata-kulu wawe, esyʼemiti 

nʼamabwe.  

65Nʼomo katĩkatĩ kʼebihanda ebĩ simwendisyabana erihumula, nʼeyo siyendisyabya 

obuluhukiro busana nʼobulyatiro bwʼebisando byenyũ; nĩkwa eyo Mwami Mukulu 

asyabaha omutima wʼerititimana, nʼameso awakatĩma-tĩma, nʼomutima owakalũa 

omo nda.  

66Nʼengebe yenyũ yasyatika-tika embere syenyũ; kandi mwasyũbaha omo kiro 

nʼomwʼitungi, kandi mwasyatika-tikira engebe yenyũ.  

67Omo ngyakyangyakya mwasyabũga muti, Kumbe nĩ ʼgolo-golo! Nʼomwʼĩgolo-golo 

mwasyabũga muti, Kumbe ni ngyakya-ngyakya! busana nʼeriubaha lyʼomutima 

wenyũ eryo mukubaha, busana nʼeriyilangirira eryo ameso wenyũ asyalangira.  

68Kandi Omwami Mukulu asyabasũbya eMĩsĩrĩ omo mato, omo nzira eyo nakubwira 

nyiti, Simwendisyalola kuyo kandi. Nʼeyo mwasyayĩgũlya oko syonzĩgũ syenyũ mo 

bakobe bʼobulume nʼabakobe bʼobũkalĩ, kandi sihali mundu oyo wasyabagula.  

 

Eryibuka Ebihano 29 

Endagano omo kihugo kyʼeMoabũ 

1Ebĩ bye bĩnywa byʼendagano eyo Mwami Mukulu ahana Musa omo kihugo 

kyʼeMoabũ eyite ngʼendagano eyo ayira nabo eHorebũ.  

2Neryo Musa mwabirikira Abaĩsraelĩ bosĩ, mwabũga nabo ati, Mwabirilangira ebyosĩ 

ebyo Mwami Mukulu akolera Farao embere syʼameso wenyũ omo kihugo kyʼeMĩsĩrĩ, 

nʼoko bagombe buwe bosĩ, nʼekihugo kiwe kyosĩ;  

3erirengwako lĩhene eryo ameso wawe abirilangira, ebiminyikalo, nʼebyʼeriswekera 

binene.  

4Nĩkwa Omwami Mukulu sialitabaha omutima wʼeriminya, nʼameso wʼerĩrebya, 

nʼamatwĩ wʼerĩowa, erĩhĩka oko kiro ekĩ.  

5Kandi nabiribasondola emyaka makũmĩ ani omo mbwarara; esyongimba syenyũ 

mositabakulirako, nʼesyongendero syenyũ sisiritakulira omo bisando byenyũ.  

6Simwetalya bundu, kutse sĩmwetapũlya ebĩnyũ kutse obũhĩre; imwatoka eriminya 

kwʼindi Mwami Mukulu Nyamuhanga wenyũ.  

7Nʼomugulu mwahĩka hano, Sĩhonĩ omwami wʼeHesĩbonĩ, na Ogĩ omwami 

wʼeBasanĩ, mobatubambira omo malwa, netu motwakĩndabo;  

8kandi motwĩmya ekihugo kyabo motwahakyo oko Barũbenĩ mo mwandu, nʼoko 

Bagadĩ, nʼoko luhande lwʼekihanda kya Manase.  

9Neryo mũtegaye ebĩnywa byʼendagano eyĩ mukolebyo, imwatoka erigasa omo byosĩ 

mukakola.  

10Ĩnywe bosĩ mwimene mũnabwĩre embere syʼOmwami Mukulu Nyamuhanga 

wenyũ; abakama benyũ, nʼebihanda byenyũ, nʼabakulu benyũ, nʼabasondolĩ benyũ, 

abalume bosĩ ba Ĩsraelĩ,  

http://pt-br.bibles.org/versions/nnb-KB80

11abana benyũ, abakalĩ benyũ, nʼowʼehandi wenyũ oyuli omo bilaliriro byenyũ, 

erĩtsũka oko mũsenyĩ oyukabasenyera erĩhĩka oko yukabahekera amagetsi wenyũ;  

12imwatoka eriingira omo ndagano yʼOmwami Mukulu Nyamuhanga wenyũ, nʼomo 

kisemo kiwe, ekyo Mwami Mukulu Nyamuhanga wenyũ akayira nenyũ mũnabwĩre;  

13iniatoka erĩbahanganĩa mũnabwĩre eribya kihanda busana naye, kandi iniatoka 

eribya Nyamuhanga wenyũ, ngoko ababwira, kandi ngoko alahĩrĩraya abotata-kulu 

wenyũ, uku Abrahamũ, uku Ĩsaka, nʼuku Yakobo.  

14Nĩkwa sindiyira endagano eyĩ nʼerĩlahĩrya erĩ nenyũ ĩmwebene, 

15nĩkwa haguma nʼoyo wimene netu hano mũnabwĩre embere syʼOmwami Mukulu 

Nyamuhanga wetu, nibya haguma nʼoyute haguma netu hano mũnabwĩre,  

16(kusangwa mũnasĩ ngoko twĩkala omo kihugo kyʼeMĩsĩrĩ, kandi ngoko twalaba omo 

katĩkatĩ kʼebihanda ebyo mwalabamo.  

17Kandi, mwabirilangira esyonye syabo, nʼesyosanamu syabo syʼemiti nʼamabwe, 

nʼekĩtsĩpa nʼesyamagetsi, esyabya omo katĩkatĩ kabo);  

18hakasyabya omo katĩkatĩ kenyũ omulume kutse omũkalĩ, kutse ekĩtũnga, kutse 

ekihanda, omutima wabo akabũnũkala mũnabwĩre akalũa oko Mwami Mukulu 

Nyamuhanga wetu, akayakolera esyonyamuhanga syʼebihanda ebyo; hakasyabya 

omũlĩhĩ owakabuta ebĩgũma byʼobuti nʼerikaliha;  

19neryo ikyabya, omugulu akowa ebĩnywa byʼeritakira erĩ, akayitsumula omo mutima 

wuwe ati, Nasyabya nʼobuholo, nomo nangalendera omwʼiyihandika lyʼomutima 

wage, erĩherya ekitaka kyʼamagetsi haguma nʼekyũmĩre.  

20Omwami Mukulu sĩendĩsyalĩga eribuyira omundu oyo, nĩkwa erihitana lyʼOmwami 

Mukulu nʼobũha buwe byasyaka erĩhĩsya omundu oyo, nʼobuli ʼtakira lyosĩ erĩsakĩre 

omo kitabu ekĩ lyasyamubundako, nʼOmwami Mukulu asyalĩmya erĩna liwe 

lyʼeyĩkwa oko bũtũkũ.  

21Neryo Omwami Mukulu asyamusolola busana nʼekibi erĩlũa omo bihanda byosĩ bya 

Ĩsraelĩ, ngʼamatakire gosĩ wʼendagano awasakĩre omo kitabu ekĩ kyʼemigambo.  

22Nʼolulengo olukandisyasa, abana benyũ abakandisyahangana enyũma wenyũ, 

nʼowʼehandi oyũkandĩsyalũa omo kihugo kyʼehali, omugulu bakalangira ebĩhũnzo 

byʼekihugo ekyo, nʼesyondwala esyo Mwami Mukulu abĩrĩlwalyakyo basyabũga bati,  

23Ekihugo kyosĩ kyayo nĩ bũsĩngo, nʼomũnyũ, omulala wʼeriakirira, sikyeherawa, 

kandi sikyebuta, nʼebiti sibyelasa mukyo, ngʼerisinduka lyʼeSodomo nʼeGomora, 

Adĩma na Zeboyĩmũ, ebyo Mwami Mukulu asindula omwʼihitana liwe, 

nʼomwʼigalirwa liwe.  

24Ebihanda byosĩ byasyabũga biti, Busana nakĩ Omwami Mukulu abirikola atya oko 

kihugo ekĩ kwehĩ? Kwʼerihitana lĩnene eryamaka erĩ ni busana nakĩ kwehĩ?  

25Neryo abandu basyabũga bati, Kusangwa balekĩre endagano yʼOmwami Mukulu, 

Nyamuhanga wʼabotata-kulu wabo, eyo alagana nabo omugulu alũsayabo omo kihugo 

kyʼeMĩsĩrĩ.  

26Kandi mobayakolera esindi nyamuhanga, nʼerĩramyasyo, esyonyamuhanga esyo 

batabya basĩ, nʼesyo atahabo.  

27Kyalekĩre erihitana lyʼOmwami Mukulu iryaka oko kihugo ekyo, erireterakyo obuli 

butakire bosĩ obũsakĩre omo kitabu ekĩ;  

28kandi Omwami Mukulu mwakulabo omo kihugo kyabo omwʼigalirwa, 

nʼomwʼihitana, nʼomwʼihitikirana ĩnene, nʼerigusabo omo kindi kihugo, ngoko kine 

mũnabwĩre.  

29Emyatsi yʼerĩkũmbo ni yʼOmwami Mukulu Nyamuhanga wetu; nĩkwa emyatsi 

eyĩbĩswĩrwe ni yetu, nʼeyʼabana betu, kera na kera, itwatoka erikola ebĩnywa byosĩ 

byʼemigambo eyĩ.  

Eryibuka Ebihano 30 

Erisuba uku Nyamuhanga 

1Neryo omugulu emyatsi eyĩ yosĩ ikababyako, omũyĩsa nʼeritakira, ebyo nabĩrĩhĩra 

embere syawe, mukayibukirabyo omo katĩkatĩ kʼebihanda eyo Mwami Mukulu 

Nyamuhanga wenyũ abiribahigira,  

2neryo mukasuba oko Mwami Mukulu Nyamuhanga wenyũ, mukakenga omulenge 

wuwe nʼomutima wenyũ gosĩ, nʼekĩrĩmũ kyenyũ kyosĩ, ngʼebyosĩ ngabahana 

mũnabwĩre, ĩnywe nʼabana benyũ;  

3neryo Omwami Mukulu Nyamuhanga wenyũ asyabasũbya erĩbalũsya oko bunyegwa, 

nʼeribaganyira, nʼerĩbahĩndanĩa kandi erĩbalũsya omo bihanda byosĩ eyo Mwami 

Mukulu Nyamuhanga wenyũ abapanza-panzira.  

4Abahigawa benyũ bamabya omo bihande byʼendũlĩ byʼekihugo, Omwami Mukulu 

Nyamuhanga wenyũ asyabakuma-kuma, neryo asyabendayo nʼerĩbasũbya eno.  

5Kandi Omwami Mukulu Nyamuhanga wenyũ asyabaleta omo kihugo ekyo abotata-

kulu wenyũ basĩgalaya, nenyũ mwasyasĩgalyakyo; naye asyabaha omũyĩsa, 

nʼerĩbakanyĩrĩrya kwilaba abotata-kulu wenyũ.  

6Kandi Omwami Mukulu Nyamuhanga wenyũ asyabanĩa emitima yenyũ, nʼemitima 

yʼabana benyũ erianza Omwami Mukulu Nyamuhanga wenyũ nʼomutima wenyũ gosĩ, 

nʼekĩrĩmũ kyenyũ kyosĩ, imwatoka eribyaho.  

7Omwami Mukulu Nyamuhanga wenyũ asyahĩra amatakire aya gosĩ oko syonzĩgũ 

syenyũ, nʼoko bakabakwa obusu, ababendereraya.  

8Nenyũ mwasyowa kandi omulenge wʼOmwami Mukulu, nʼerikola ebihano biwe 

byosĩ ebyo ngabahana mũnabwĩre.  

9Neryo Omwami Mukulu Nyamuhanga wenyũ asyabaha omũyĩsa ndeke omo mũbĩrĩ 

gosĩ wʼebyala byenyũ, nʼabana bʼomubiri wenyũ, nʼolubuto lwʼesyonde syenyũ, 

nʼembuto yʼekitaka kyenyũ, kusangwa Omwami Mukulu asyaswabatsemera omo 

mũyĩsa, ngoko atsemera abotata-kulu wenyũ;  

10mwamowa omulenge wʼOmwami Mukulu Nyamuhanga wenyũ, erĩteya ebihano 

biwe nʼemigambo yiwe ebĩsakĩre omo kitabu ekĩ kyʼemigambo; mwamabindukira 

Omwami Mukulu Nyamuhanga wenyũ nʼomutima wenyũ gosĩ, nʼekĩrĩmũ kyenyũ 

kyosĩ.  

11Kusangwa ekihano ekĩ ekyo ngabahana mũnabwĩre, sĩkĩbalemĩre, kutse sikiri hali.  

12Sikiri elubula, muti mwangabũga muti, Nindi wasyatuhetukira elubula, 

nʼeritwenderakyo, nʼerĩtowĩsyakyo, itwatoka erikolakyo kwehĩ? 

13Kutse sikiri eyisirya oko ngetsi muti mwangabũga muti, Nindi wasyatusokera 

engetsi, nʼeritwenderakyo, nʼerĩtowĩsyakyo kwehĩ? itwatoka erikolakyo.  

14Nĩkwa ekĩnywa ekyo kiri hakũhĩ nawe, kiri omo buno bwawe, nʼomo mutima 

wawe, imwatoka erikolakyo.  

15Lebaya, nabĩrĩhĩra embere syenyũ mũnabwĩre engebe nʼomũyĩsa, nʼoluholo nʼekibi;  

16litya nyiti ngabahana mũnabwĩre erianza Omwami Mukulu Nyamuhanga wenyũ, 

erigendera omo syonzira siwe, nʼerĩteya ebihano biwe nʼemigambo yiwe nʼeritswera 

liwe, imwatoka eribyaho nʼerikanyirira, kandi Omwami Mukulu Nyamuhanga wenyũ 

atoke eribaha omũyĩsa omo kihugo ekyo mukayamo erĩsĩgalyakyo.  

17Nĩkwa omutima wawe amabũnũkala, ĩsĩmũlĩowa, nĩkwa ukakurwa nʼerĩramya 

esindi nyamuhanga, nʼerikolerasyo;  

18ngabatũlĩrago mũnabwĩre, ko mwasyahera kwenene. Simwendisyakanyĩrĩrya ebiro 

byenyũ omo kihugo, eyo mukasokera eYorodanĩ eriingiramo nʼerĩsĩgalyakyo.  

19Ngabirikira olubula nʼekihugo eribya balangĩrĩ benyũ mũnabwĩre, ngoko nabĩrĩhĩra 

embere syenyũ engebe nʼoluholo, eritsumula nʼeritakira. Neryo muyisoge engebe, 

imwatoka eribyaho, ĩnywe nʼabana benyũ;  

20erianza Omwami Mukulu Nyamuhanga wenyũ, erĩowa omulenge wuwe, 

nʼerimumakirira; kusangwa eyĩ ni ngebe yenyũ, nʼobungi bwʼebiro byenyũ; imwatoka 

erĩĩkala omo kihugo ekyo Mwami Mukulu alahĩrĩraya abotata-kulu wenyũ, uku 

Abrahamũ, nʼuku Ĩsaka, nʼuku Yakobo, eriha kyobo.  

 

Eryibuka Ebihano 31 

Musa akahana Yosũa nʼabahererĩ 

1Neryo Musa mwayakanĩrya ebĩ nywa ebĩ byʼoko Baĩsraelĩ bosĩ,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Neryo mwabũga nabo ati, Ĩngye indi wʼemyaka erĩgana nʼamakũmĩ abiri mũnabwĩre; 

sinditoka eriasa nʼerigenda; kandi Omwami Mukulu abĩrĩbũga nage ati, 

Siwendisyasoka eYorodanĩ eyĩ.  

3Omwami Mukulu Nyamuhanga wenyũ yo wasyasoka embere syenyũ; asyaherya 

ebihanda ebiri embere syenũ, ĩnywe mwasyasingulabyo. Yosũa yo mundu oyo 

wasyasoka embere syenyũ, ngoko Mwami Mukulu abĩrĩbũga.  

4Kandi Omwami Mukulu asyakolabo ngoko akola Sĩhonĩ, na Ogĩ, abami bʼAbaamorĩ 

nʼebihugo byabo; omugulu aherayabo.  

5Kandi Omwami Mukulu asyahĩrabo embere syenyũ, nenyũ mwasyakolabo 

ngʼebihano byosĩ ebyo nabiribahana.  

6Mubye nʼamaka mũsĩkaye emitima, simubahebo, kutse erititimana busana nabo, 

kusangwa Omwami Mukulu Nyamuhanga wawe, yukagenda nawe; siendisyakuleka, 

kutse erĩkũsĩganĩa.  

7Neryo Musa mwabirikira Yosũa, mwabũga naye omo meso wʼAbaĩsraelĩ bosĩ, ati, 

Ubye nʼamaka, Ũsĩkaye omutima, kusangwa wasyagenda nʼabandu aba omo kihugo 

ekyo, ekyo Mwami Mukulu abĩrĩlahĩrĩrya abotata-kulu wabo eriha kyobo; nawe 

wasyalĩsya kyobo mo mwandu.  

8Kandi Omwami Mukulu, yukabatangirirako; asyabya nenyũ, siendisyabahũtatira, 

kutse erĩbasĩganĩa. Sigubahe, kutse erĩhahũkya omutima.  

9Neryo Musa mwasaka emigambo eyĩ, mwahayo oko bahererĩ abagala ba Lawĩ, 

abaheka erĩsandũko lyʼendagano yʼOmwami Mukulu, nʼoko bakulu bosĩ ba Ĩsraelĩ.  

10Neryo Musa mwahanabo ati, Oko ndũlĩ yʼobuli myaka irinda oko mugulu ahĩrawa 

wʼomwaka wʼerireka emĩnda, oko kiro kikulu kyʼEbitalikirire,  

11omugulu Abaĩsraelĩ bosĩ bakasa erihuluka embere syʼOmwami Mukulu 

Nyamuhanga wenyũ, aho asyayisoga, wasyasoma emigambo eyĩ embere 

syʼAbaĩsraelĩ bosĩ ĩbanemowa.  

12Ũhĩndanaye abandu, abalume nʼabakalĩ nʼabana, nʼowʼehandi oyuli omo muhana 

wenyũ, batoke erĩowa, nʼeriiga, nʼeriubaha Omwami Mukulu Nyamuhanga wenyũ, 

batoke erikola ebĩnywa byosĩ byʼemigambo eyĩ;  

13kandi abana babo abatabya basĩ, basyowa, nʼeriiga eriubaha Omwami Mukulu 

Nyamuhanga wenyũ, ebiro byosĩ ebyo mwasyĩkala omo kihugo ekyo mũkayasĩgalaya 

eyisirya, mwabisoka eYorodanĩ.  

Nyamuhanga akahana Musa na Yosũa 

14Neryo Omwami Mukulu mwabũga na Musa ati, Lebaya, ebiro byawe biri hakũhĩ 

ebyʼerihola; birikira Yosũa, mũyĩkanganaye omo Hema yʼerĩhĩndanamo, inatoka 

erimulaga. Neryo Musa na Yosũa mobagenda mobayĩkanganĩa omo Hema 

yʼerĩhĩndanamo.  

15Neryo Omwami Mukulu mwabutukira omo Hema omo ndũyĩ yʼekĩtũ, nʼendũyĩ 

yʼekĩtũ moyahangana omo lũkyo lwʼeHema.  

16Neryo Omwami Mukulu mwabũga na Musa ati, Lebaya, wasyeya abotata-kulu 

bawe; nʼabandu aba basyahangana, basyayira oburagane nʼesyonyamuhanga 

esĩtasĩbwe syʼekihugo eyo bakaya, basyanyĩsĩganĩa, nʼerĩtwa endagano yage eyo 

nabirilagana nabo.  

17Neryo erihitana lyage lyasyaka kubo oko kiro ekyo, nage nasyasĩgabo, nasyabĩsabo 

obũsũ bwage, nabo basyahwa, nʼebibi bingi nʼamalĩge asyahĩka kubo; kyasyaleka 

ĩbabũga oko kiro ekyo bati, Ebibi ebĩ sibyatatũhĩkako kusangwa Nyamuhanga wetu 

siali haguma netu kwehĩ?  

18Nĩkwa kwenene nasyabĩsa bʼobũsũ bwage oko kiro ekyo busana nʼebibi byosĩ ebyo 

bakandisyakola, kusangwa basyakebera esindi nyamuhanga.  

19Neryo lino musake Olwimbo olũ busana nenyũ, ũkangĩrĩrayelo abana ba Ĩsraelĩ; 

ũhĩrelo omo buno bwabo, Olwimbo olũ lutoke eribya kĩmĩnyĩsyo busana nage oko 

bana ba Ĩsraelĩ.  

20Kusangwa omugulu nasyaletabo omo kihugo ekyo nalahĩrĩraya abotata-kulu wabo, 

ekyoswĩre mwʼamasabũ nʼobuki, ibamabirya nʼerĩũgũta, nʼerineneha; neryo 

basyabindukira esindi nyamuhanga, nʼerikolerasyo, nʼerinyiserebula, nʼerĩtwa 

endagano yage. 

21Neryo kyasyabya omugulu ebibi bingi nʼamalĩge byasyahĩka kubo, neryo Olwimbo 

olũ lwasyatũlago embere syabo nga mũlangĩrĩ; kusangwa silwendisyibiriranwa omo 

mĩnywa yʼabana babo; kusangwa nyĩnasĩ amalengekanĩa wabo ago bakaganĩraya 

mũnabwĩre, isindinaletabo omo kihugo ekyo nalahĩrĩrayabo.  

22Litya Musa mwasaka Olwimbo olũ ekiro ekyo kisakisa, mwakangĩrĩryalo abana ba 

Ĩsraelĩ.  

23Kandi mwalaga Yosũa mugala wa Nũnĩ, ati, Ubye nʼamaka, Ũsĩkaye omutima; 

kusangwa wasyaleta abana ba Ĩsraelĩ omo kihugo ekyo nalahĩrĩrayabo; kandi 

nasyabya haguma nawe.  

Musa akahĩra ekitabu kyʼemigambo oko mũsĩke wʼerĩsandũkũ lyʼendagano 

24Neryo Musa abere abibuga erisaka ebĩnywa byʼemigambo eyĩ byʼomo kitabu 

ĩbyamabĩhĩkana ebyosĩ,  

25Musa mwahana Abalawĩ, abaheka erĩsandũkũ lyʼendagano yʼOmwami Mukulu, ati,  

26Mwĩmaye ekitabu ekĩ kyʼemigambo, mũhĩrekyo oko mũsĩke wʼerĩsandũkũ 

lyʼendagano yʼOmwami Mukulu Nyamuhanga wenyũ ikyabyaho mo mũlangĩrĩrĩ 

ũkwʼĩnywe. 

27Kusangwa nyĩnasĩ epono yenyũ, nʼebĩkya byenyũ bitegonda; lebaya, omugulu 

nyikineho haguma nenyũ mũnabwĩre, mwabiriyisamambula oko Mwami Mukulu; na 

kwilaba aho si kutsibu enyũma wʼerihola lyage kwehĩ? 

28Mũnyĩhĩndanĩraye abakulu bosĩ bʼebihanda byenyũ, nʼabasondolĩ benyũ, inatoka 

erĩbũga ebĩnywa ebĩ ĩmũnemwowa, kandi mubirikire olubula nʼekihugo eribya 

balangĩrĩ babyo.  

29Kusangwa nyĩnasĩ enyũma wʼoluholo lwage mwasyayĩtsandya, nʼerĩbũnũkala oko 

nzira eyo nabiribahana; nʼebibi byasyabahĩkako oko biro byʼenyũma; kusangwa 

mwanzĩre erikola ebibi omo meso wʼOmwami Mukulu, erĩmũhĩtanĩa busana nʼemĩbĩrĩ 

yʼebyala byenyũ.  

30Neryo Musa mwabũga ebĩnywa byʼolwimbo olũ omo matwĩ wʼendeko yosĩ ya 

Ĩsraelĩ, erĩhĩka okwʼihwa lyalo.  

Eryibuka Ebihano 32 

Olwimbo lwa Musa 

1Mutege okũtũ, ĩnywe matũkũ, muleke nyĩbũge;  Nʼekihugo kyowe ebĩnywa 

byʼobuno bwage.  

2Erĩkangĩrĩrya lyage litogonge ngʼembũla,  Erĩbũga lyage ribombe ngʼekimi,  

Ngʼobunyenye bwʼembũla oko biti bihehere,  Kandi ngʼeriwa lyʼembũla oko biti.  

3Kusangwa ngandĩtũla erĩna lyʼOmwami Mukulu.  Muhe obukulu uku Nyamuhanga 

wetu.  

4Omũhanganĩrĩ oyo! Omũbĩrĩ wuwe ahĩkene;  Kusangwa emibere yiwe yosĩ 

itunganene.  Nyamuhanga oyuteregula kandi oyute nʼomwatsi ate wʼeribanza 

litunganene.  Atunganene, kandi ni wʼerĩbanza lyʼekwenene.  

5Babirimukola nabi,  Si bana buwe, busana nʼekirema kyabo.  Ni lulengo lwʼomwaga 

nʼolũhengemĩre.  

6Mũkatũha Omwami Mukulu mutya,  Ĩnywe bandu bakĩrũ abate na menge kwehĩ?  

Iye si tata wenyũ oyo wabagula kwehĩ?  Abiribahangika, nʼerĩbahanganĩa.  

7Mwibuke ebiro bya kera,  Mũganĩraye emyaka yʼesyondengo syosĩ,  Mũbũlaye tata 

wenyũ, naye akandĩbakangya;  Abakulu benyũ basyababwira.  

8Omugulu Owendata Kutsibu aha ebihanda byʼomwandu wabo,  Omugulu asolola 

abana bʼabandu,  Mwahĩra emitano yʼebihanda Ngʼemiganzo yʼabana ba Ĩsraelĩ.  

9Kusangwa erĩgabo lyʼOmwami Mukulu ba bandu buwe;  Yakobo nĩ ʼgabo 

lyʼomwandu wuwe.  

10Mwamweya omo kihugo kyʼembwarara,  Nʼomo bwerere obute mokĩ obukahuha;  

Iye mwamũtĩmbako, mwamulembera,  Mwamũteya ngʼemboneryo yʼerĩso liwe.  

11Ngʼerĩsamba likakola-kola Olutu lwalyo,  Lĩkapũperera endata oko byana byalyo,  

Likasanza ebĩpũpa byalyo, nʼerihambabyo,  Likahekabyo oko bĩpũpa byalyo.  

12Omwami Mukulu ĩyowene mwamusondola,  Kandi sihabya ogundi nyamuhanga 

haguma naye.  

13Mwamũtambya ahayĩsũmbĩre bʼekihugo,  Kandi mwalya akalyo kʼamalima;  

Mwamwongya obuki obũkalũa omwʼĩbwe,  Nʼamagũta awakalũa omwʼĩbwe rĩkalĩre;  

14Olukoko lwʼamasabũ wʼende, nʼamasabũ wʼesyombũlĩ Haguma nʼebĩsabũ 

byʼehyana hyʼembũlĩ,  Nʼesyombangale syʼomuhanda wʼeBasanĩ, nʼesyombene-hene,  

Haguma nʼengano nyibuya;  Kandi momwapũlya ebĩnyũ, byʼomusasi wʼebĩgũma 

byʼebĩnyũ.  

15Nĩkwa Yesũrũnĩ mwaneneha, mwalyata omwĩse.  Mwabirineneha, 

mwabiritunahala, mwamatendera;  Neryo mwasĩganĩa Nyamuhanga oyo 

wamũkengeregesanaya,  Mwaserembula Erĩbwe ryʼerilama liwe.  

16Mobamũmũkya mwʼobũha omo syonyamuhanga syʼehandi;  Mobamũhĩtanĩa omo 

nye.  

17Mobahongera esyombĩnga, esite Nyamuhanga,  Oko syonyamuhanga batabya basĩ,  

Oko syonyamuhanga nyihya-nyihya esyahuluka enyũma,  Esyo abotata-kulu wenyũ 

batubaha.  

18Momwasĩganĩa Erĩbwe eryababuta,  Mwabiribirirwa Nyamuhanga oyo wababuta.  

19Kandi Omwami Mukulu mwalangira, mwaponabo Busana nʼerĩhĩtanĩbwa nʼabagala 

buwe nʼabali buwe.  

20Neryo mwabũga ati, Ngandĩbĩsabo obũsũ bwage,  Ngandĩsyalebya endũlĩ yabo ko 

yasyabya.  Kusangwa ni lulengo lwʼeriyihandika,  Ni bana bate nʼobutalegula.  

21Babĩrĩnyĩmũkya mwʼobũha omo bite Nyamuhanga;  Babĩrĩnyĩhĩtanĩa omo sanamu 

syabo.  Ngandĩmũkya obũha omo bate kihanda;  Nasyahĩtanĩabo omo kihanda kĩkĩrũ.  

22Kusangwa omuliro amakĩbwa omwʼihitana lyage,  Akaka erĩhĩka Ekũlĩmũ kwʼĩkwa 

yo hali,  Akalya ekihugo omwʼikanya lyago,  Akakaya omuliro omo bibanza 

byʼebitwa.  

23Nasyalunda kubo kʼobũlĩge; Nasyalasabo omo misoha yage.  

24Basyabonda omo nzala, nʼeribugwa omo kĩhũnzo.  Nʼerihera erĩkalĩre;  

Nasyatumirabo ameno wʼesyonyama syʼomolĩ,  Haguma nʼobuti bwʼebindu 

byʼolũtũtũ ebikayikura.  

25Eyĩhya omũyalĩ asyabasĩga bũmbũtete,  Nʼomo manyũmba erĩũbahya;  Asyaherya 

omũlwana nʼomumbesa ababiri bosĩ,  Oyukonga haguma nʼomundu wʼesyombwĩ.  

26Monabũga nyiti, Nasyasatyabo mo bitswe-bitswe,  Nasyaleka eryibukabo ĩrĩũmbya 

omo katĩkatĩ kʼabandu;  

27Kumbe sinabya ngubaha erĩũmũkya lyʼenzĩgũ,  Esyonzĩgũ syabo sikasyahaba 

omwʼitswera,  Bakasyabũga bati, Ebyala byetu byabĩrĩkĩnda,  Kandi Omwami 

Mukulu sialitakola ebyosĩ ebĩ.  

28Kusangwa ni kihanda kitawite bwenge,  Kandi eriminya siriri omwisi wabo.  

29Kumbe ni bʼamenge, nga babiriminya ekĩ,  Ĩbaganĩrya ebĩkandĩsyahĩka kubo!  

30Kwʼomuguma angasagya elfu nguma,  Nʼababiri ĩbasagya amaelfu ĩkũmĩ go bati, 

kwehĩ?  Omwĩmĩrĩ wabo ngʼatalĩgũlayabo,  NʼOmwami Mukulu ngʼatalihoterabo 

kwehĩ?  

31Kusangwa omwĩmĩrĩ wabo sialingene nʼomwĩmĩrĩ wetu,  Nʼesyonzĩgũ syetu syo 

sikatswera esĩ.  

32Kusangwa omũlĩkĩ wabo wʼebĩnyũ nĩ wʼomũlĩkĩ wʼebĩnyũ wʼeSodomo,  

Nʼowʼamalima wʼeGomora.  Ebĩgũma byabo byʼebĩnyũ nĩ bĩgũma byʼobuti,  Ebisaki 

byabo bĩkalĩhĩre.  

33Ebĩnyũ byabo ni buti bwʼesyonzoka,  Nʼobusewe obũkalĩre bwʼenzwira.  

34Ekĩ sĩkĩbĩkĩre haguma nage omo mbĩso kwehĩ?  Sĩkĩbohĩre omo katĩkatĩ kʼebindu 

byage kwehĩ?  

35Erĩkĩsya ni ryage, nʼeririha,  Oko mugulu atolere ekisando kyabo kyasyatendera.  

Kusangwa ekiro kyʼerikwa lyabo kiri hakũhĩ,  Nʼemyatsi ĩkandĩsyahĩka kubo 

ikanguha kubo.  

36Kusangwa Omwami Mukulu asyakola erĩbanza busana nʼabandu buwe,  

Nʼeriganyira abagombe buwe;  Omugulu akalangira amaka wabo iniahwere,  Isihali 

oyũsĩgere, oyũbohĩrwe kutse oyũtabohĩrwe.  

37Neryo asyabũga ati, Esyonyamuhanga syabo siri hahi kwehĩ?  Nʼomwĩmĩrĩ oyo 

basonda erisagirako kwehĩ?  

38Nindi yo walya ebĩsabũ byʼamahere wabo,  Nʼerĩpũlya ebĩnyũ byʼobuhere bwabo 

bwʼerĩpũlya kwehĩ?  Bahangane, babawatĩkaye,  Uleke babye aho mũkabĩsama!  

39Mũlebaye ngoko ĩngye, ĩngye indi ye,  Kandi sihali nyamuhanga ate ĩngye.  Ĩngye 

ngĩta, kandi ngaha engebe;  Nabĩrĩhũtalya, kandi nĩĩngye oyũkalamaya,  Kandi sihali 

oyo wangalũsya omo byala byage.  

40Kwenene ngasumbira ebyala byage byʼelubula,  Ngabũga nyiti, Ngoko ngakota,  

41Namagusungula omũyalĩ wage owaka-kangabasanaya,  Nʼebyala byage bikahamba 

erĩbanza;  Ngandĩsyakĩsya esyonzĩgũ syage,  Kandi ngandiriha abakanyĩkwa obusu.  

42Ngandĩkũndya emisoha yage omo musasi,  Nʼomũyalĩ wage asyalya esĩswĩ,  

Haguma nʼomusasi wʼabĩtawa nʼababohwa,  Erĩlũa oko basondolĩ bʼenzĩgũ 

abʼesyonzwiri nyiri.  

43Mutseme, ĩnywe Bihanda, nʼabandu ba Nyamuhanga.  Kusangwa asyakĩsya 

omusasi wʼabagombe buwe,  Kandi asyaha erĩkĩsya oko nzĩgũ siwe,  Kandi asyalihira 

ekihugo kiwe nʼabandu buwe.  

44Neryo Musa mwasa mwabũga ebĩnywa byosĩ ebĩ byʼolwimbo olo, omo matwĩ 

wʼabandu, iye, haguma na Yosũa mugala wa Nũnĩ.  

45Neryo Musa abere abibuga erĩbũga ebĩnywa byosĩ ebĩ oko Baĩsraelĩ bosĩ;  

46mwabũga nabo ati, Mũhĩre emitima yenyũ oko bĩnywa byosĩ ebyo 

ngabakongomerera mũnabwĩre, ebyo mwasyahana abana benyũ erikwamirira 

erikolabyo, bye bĩnywa byosĩ byʼemigambo eyĩ.  

47Kusangwa sĩ kĩnywa kyʼemitenyo busana nenyũ; ni ngebe yenyũ. Kandi busana 

nʼekĩnywa ekĩ mwasyakanyĩrĩrya ebiro byenyũ omo kihugo, eyo mukasoka eYorodanĩ 

erĩyasĩgalyakyo.  

Musa akayasamalira eKanana yo buyira 

48Kandi Omwami Mukulu mwabũga na Musa ekiro ekyo kisa-kisa, ati, 

49Hetukira oko kitwa ekĩ kyʼeAbarĩmũ, oko kitwa kyʼeNebo, ekiri omo kihugo 

kyʼeMoabũ, ekĩhererenĩe nʼeYerĩko; Ũlebaye ekihugo kyʼeKanana, ekyo ngaha abana 

ba Ĩsraelĩ eribya nzigalya.  

50Uholere omo kitwa ekyo ukahetukiramo, kandi ũkandĩeya abotata-kulu wawe, 

ngoko Harũnĩ mugala wenyũ aholera oko kitwa kyʼeHorĩ, naye mweya abotata-kulu 

wuwe. 

51Kusangwa mwanyĩhalayako omo katĩkatĩ kʼabana ba Ĩsraelĩ oko magetsi wʼeMerĩba 

wʼeKadesĩ, omo mbwarara yʼeZĩnĩ; kusangwa momutanyiyira mo mũbũyĩrĩre omo 

katĩkatĩ kʼabana ba Ĩsraelĩ.  

52Kusangwa wasyasamalira ekihugo ekyo igune hali kukyo; nĩkwa siwendisyaya omo 

kihugo ekyo ngaha oko bana ba Ĩsraelĩ.  

 

Eryibuka Ebihano 33 

Musa akatsumula abana ba Ĩsraelĩ 

1Oyũ go mũyĩsa ogo Musa, omundu wa Nyamuhanga, atsumulamo abana ba Ĩsraelĩ 

embere wʼoluholo luwe.  

2Neryo mwabũga ati,  Omwami Mukulu mwalũa eSĩnaĩ,  Mwatsindukirabo akalũa 

eSeĩrĩ,  Mwakangabasanĩa erĩlũa oko Kitwa kyʼeParanĩ,  Mwalũa ahali amaelfu 

makũmĩ wʼababũyĩrĩre.  Oko byala biwe byʼamali habya ekyakakala kĩkakolerya 

busana nabo.  

3Ega, anzĩre ebihanda;  Ababũyĩrĩre buwe bosĩ bali omo byala byawe.  Mobakwama 

omo bisando byawe;  Abosĩ bakangirira oko bĩnywa byawe.  

4Musa mwatuhana, omo mugambo,  Enzĩgalya busana nʼendeko ya Yakobo.  

5Naye abya mwami wʼeYesũrũnĩ,  Omugulu abakulu bʼabandu bahĩndanĩbawa,  

Ebihanda byosĩ bya Ĩsraelĩ haguma.  

6Rũbenĩ abyeho, siahole;  Kutse abalume buwe Sibabye bake.  

7Nʼebĩ busana na Yũda; ati,  Wowe uwe, Mwami Mukulu, omulenge wa Yũda,  

Umulete omo bandu buwe. Mwalwirabo omo byala biwe;  Kandi ubye mũwatĩkya 

eribambira esyonzĩgũ siwe.  

8Na busana na Lawĩ mwabũga ati,  Tũmĩmũ yawe na Ũrĩmũ yawe bibye nʼomundu 

wawe oyukakenga Nyamuhanga,  Oyo walengako eMasa,  Oyo wanegena naye oko 

magetsi wʼeMerĩba;  

9Oyo wabũga busana nʼĩse wuwe na nyĩnya wuwe, ati mondaganĩryabo;  Kutse 

mwatakenga bagala babo,  Kutse mwatasamalira bagala buwe.  Kusangwa 

babirikwamirira ekĩnywa kyawe,  Mobateya endagano yawe.  

10Basyakangĩrĩrya Yakobo yʼebilayiro byawe,  Basyakangĩrĩrya Ĩsraelĩ yʼemigambo 

yawe.  Basyakũkũmbĩrya obukwa,  Nʼobuhere bwʼerĩokererya bosĩ oko kiherero 

kyawe.  

11Uwe Mwami Mukulu, utsumule obũsokĩ buwe,  Ũlĩge omũbĩrĩ wʼebyala biwe.  

Ũbũne esyombindi syʼabandu abakakangama erilwa naye,  Nʼabakamũkwa obusu, 

ibataswahangana.  

12Busana na Benyamĩna mwabũga ati,  Omwanze wʼOmwami Mukulu ĩkale naye 

buholo;  Akamulembera omo musibo gosĩ,  Kandi akĩkala omo katĩkatĩ kʼebitigo 

biwe.  

13Busana na Yosefũ mwabũga ati,  Omwami Mukulu atsumule ekihugo kiwe,  

Busana nʼebindu bibuya ebikayisogawa byʼelubula, busana nʼekimi,  Na busana 

nʼemirindi eyikabundama eyĩkwa,  

14Na busana nʼebindu bibuya ebikayisogawa byʼeryuba,  Na busana nʼebindu bibuya, 

ebyalya byʼebirimo,  

15Na busana nʼebindu bibuya byʼebitwa bya kera,  Na busana nʼebindu byʼobũgũlĩ 

bunene byʼebitwa bya kera-kera,  

16Na busana nʼebindu bibuya kye kitaka nʼerĩũsũla lyakyo,  Nʼobwenge bʼoyo wĩkere 

omo kisuki.  Bĩhĩke oko mutwe wa Yosefũ,  Nʼoko kahũlĩ-hũlĩ kʼomutwe wʼoyo 

wasololawa oko bagala babo.  

17Ngʼakambere kʼende yiwe, ekĩkengenĩe ni kiwe;  Nʼamahembe wuwe ni mahembe 

wʼenganda.  Asyakũna mugo mwʼebihanda, erĩhĩka oko ndũlĩ syʼekihugo.  Nabo ni 

maelfu makũmĩ wa Efũraĩmũ,  Kandi ni maelfu wa Manase.  

18Na busana na Zebũlũnĩ mwabũga ati,  Zebũlũnĩ, utseme, omwʼihuluka lyawe;  Na 

Ĩsakarĩ, omo syohema syawe.  

19Basyabirikira ebihanda oko kitwa;  Eyo, basyahonga amahere wʼeritunganene.  

Kusangwa basyalũsya ebingi byʼesyongetsi,  Nʼebindu byʼomusege ebĩbĩsamĩre.  

20Na busana na Gadĩ mwabũga ati,  Omũyĩsa abye nʼoyũkakanyĩrĩraya Gadĩ;  

Akagotsera ahisi ngʼendale yʼobũkalĩ,  Akasatangaya okuboko, ega, nʼakahũlĩ-hũlĩ 

kʼomutwe.  

21Neryo mwayisombolera erĩgabo lyʼerĩmbere,  Kusangwa eyoyo yabikawa erĩgabo 

lyʼomũtabalĩ;  Kandi mwasa nʼabasondolĩ bʼabandu;  Mwaberererya erĩbanza 

lʼOmwami Mukulu,  Nʼebilayiro biwe uku Ĩsraelĩ.  

22Na busana na Danĩ mwabũga ati,  Danĩ ni kyana kyʼendale,  Ekĩkatwa ekyika erĩlũa 

eBasanĩ.  

23Na busana na Nafũtalĩ mwabũga ati,  Uwe Nafũtalĩ, ũgũtĩre nʼobutaga,  Nʼerĩũsũla 

nʼomũyĩsa wʼOmwami Mukulu,  Ũsĩgalaye engetsi nʼekyʼelutambi lwʼeyĩkwa.  

24Na busana na Aserĩ mwabũga ati,  Aserĩ awite omũyĩsa kwilaba bagala;  

Aganyirawe nʼabagala babo,  Kandi atoberaye ekisando kiwe kyʼomo magũta.  

25Esyongomo syawe syasyabya syʼebyuma nʼemiringa;  Kandi ebiro byawe ko 

bingana, akagala kawe ko kasyabya katya.  

26Sihali oyulingene na Nyamuhanga wʼeYesũrũnĩ,  Oyukagendera oko matũkũ 

erĩkũwatĩkya,  Akalaba omo kyanya omo bukulu buwe.  

27Nyamuhanga Wʼerikota yo bwĩkalo bwawe,  Nʼamaboko Wʼerikota akakuwatirira.  

Kandi mwahiga enzĩgũ yʼeyĩhya embere syawe,  Kandi mwabũga ati, Togotaya.  

28Neryo Ĩsraelĩ ĩkere buholo,  Nʼekitehero kya Yakobo ĩyowene,  Omo kihugo 

kyʼengano nʼebĩnyũ bihya-bihya;  Ega, amatũkũ wuwe akabũkaya ekimi.  

29Uwe Ĩsraelĩ, Ũyĩsyandire.  Nindi oyuli nga we, ekihanda Omwami Mukulu 

alamaya,  Oyuli ngabo yʼerĩwatĩkya lyawe,  Nʼomũyalĩ wʼobũsĩnge bwawe!  

Nʼesyonzĩgũ syawe syasyakwanira;  Nawe wasyalyatangirira emyanya yabo yʼendata.  

Eryibuka Ebihano 34 

Oluholo lwa Musa 

1Neryo Musa mwalũa omo bwerere bwʼeMoabũ mwahetukira oko kitwa kyʼeNebo, 

omo singi yʼePĩsĩga, ekiri eyisirya wʼeYerĩko. Neryo Omwami Mukulu 

mwamũkangya ekihugo kyosĩ kyʼeGĩleadĩ, erĩhĩka oko Danĩ, 

2nʼekihugo kyosĩ kya Nafũtalĩ, nʼekihugo kya Efũraĩmũ na Manase, nʼekihugo kyosĩ 

kya Yũda, erĩhĩka oko Ngetsi yʼeYĩkwa,  

3nʼekihugo kyʼelutambi lwʼeyĩkwa, nʼobwerere bʼomo musya wʼeYerĩko omũyĩ 

wʼamabondo, erĩhĩka eZoarĩ.  

4Neryo Omwami Mukulu mwabũga naye ati, Ekĩ kye kihugo nalahĩrĩraya Abrahamũ, 

na Ĩsaka, na Yakobo, nyiti, ngandisyahakyo oko bana bawe. Namaleka iwalangirakyo 

omo meso wawe, nĩkwa siwendisyasokerayo.  

5Litya, Musa omugombe wʼOmwami Mukulu mwaholerayo omo kihugo kyʼeMoabũ 

ngʼekĩnywa kyʼOmwami Mukulu. 

6Naye mwamuta omo musya omo kihugo kyʼeMoabũ eyisirya wʼeBetĩ-peorĩ; nĩkwa 

sihali mundu wasĩ eyisinda yiwe erĩhĩka hatya.  

7Kandi Musa abya wʼemyaka erĩgana nʼamakũmĩ abiri omugulu ahola; erĩso liwe 

molitalola ebĩrorĩ-rorĩ, kutse amaka wuwe wʼomubiri mwatakeha.  

8Nʼabana ba Ĩsraelĩ mobalirira Musa yʼomo bwerere bwʼeMoabũ ebiro makũmĩ asatu; 

neryo ebiro byʼeririra nʼerĩsũsũmana busana na Musa mobyahwa.  

9Neryo Yosũa mugala wa Nũnĩ abya oswĩre nʼekĩrĩmũ kyʼamenge; kusangwa Musa 

ĩnĩabĩrĩmũhĩra kwʼebyala; nʼabana ba Ĩsraelĩ mobamuhulikirira, mobakola ngoko 

Mwami Mukulu ahana Musa.  

10Kandi mohataswahangana omũmĩnyererĩ nga Musa omo Ĩsraelĩ erĩhĩka na lino, oyo 

Mwami Mukulu alolako obũsũ nʼobũsũ.  

11Kandi oyo Mwami Mukulu atuma erikola ebitiko-tiko nʼebiminyikalo byosĩ omo 

kihugo kyʼeMĩsĩrĩ, uku Farao, nʼoko bagombe buwe bosĩ, nʼoko kihugo kiwe kyosĩ,  

12na busana nʼobũtokĩ bwʼamaka na busana nʼerĩũbahya lĩnene ryosĩ, eryo Musa 

akola omo meso wʼAbaĩsraelĩ bosĩ.  

Yosũa 

Yosũa 1 

Omwami Mukulu akalaga Yosũa 

1Neryo enyũma wʼoluholo lwa Musa omugombe wʼOmwami Mukulu, Omwami 

Mukulu mwabũga na Yosũa mugala wa Nũnĩ, omugombe wa Musa ati,  

2Musa mugombe wage aholĩre; neryo lino uhangane, usoke eYorodanĩ eyĩ, uwe 

nʼabandu bosĩ aba, oko kihugo ekyo ngaha abana ba Ĩsraelĩ.  

3Ehosĩ obulyatiro bwʼekisando kyenyũ kikalyatanga, namabahaho, ngoko nabwira 

Musa.  

4Erĩtsũka embwarara, nʼeLebanonĩ eyĩ, erĩhĩka oko lũsĩ lunene, olũsĩ Efũratĩ ekihugo 

kyʼAbahĩtĩ, nʼerĩhĩka oko ngetsi nene ebwanga bwʼerirenga lyʼeryuba, ho hasyabya 

Omutano wenyũ. 

5Sihendisyabya mundu nʼomuguma oyo wasyatoka erihangana embere syawe ebiro 

byosĩ byʼeribyaho lyawe; ngoko nabya na Musa, ko nasyabya haguma nawe nyitya; 

sindiendĩsyakũhũtatira, kutse erĩkũsĩganĩa.  

6Ubye nʼamaka nʼeriyisiga; kusangwa wasyalĩsya abandu aba bʼomwandu wʼekihugo 

ekyo nalahĩrĩraya abotata-kulu wabo eriha kyobo.  

7Ekigumakisa ubye nʼamaka nʼeriyisiga kutsibu, ukwamirire erikola emigambo yosĩ, 

eyo mugombe wage Musa akuhana; suteruke kuyo oko byala byʼamali, kutse 

ebyʼamalembe, iwatoka eribya nʼomũyĩsa ehosĩ ukaya.  

8Ekitabu ekĩ kyʼemigambo sĩkĩlũe omo buno bwawe, nĩkwa wasyaganĩryakyo omo 

musibo nʼomo kiro, iwabana erikwamirira erikola ebyosĩ ebĩsakĩre mukyo; neryo 

wasyayira enzira yawe mo mũyĩsa, kandi wasyatoka ndeke. 

9Sinditakuhana kwehĩ? Ubye nʼamaka, uyisige ndeke; Sigubahe kutse erĩhahũkya 

omutima; kusangwa Omwami Mukulu Nyamuhanga wawe ali haguma nawe ehosĩ 

ukaya.  

Yosũa akahana abandu busana nʼerisoka 

10Neryo Yosũa mwahana abasondolĩ bʼabandu ati,  

11Mulabe omo katĩkatĩ kʼekilaliriro, muhane abandu muti, Mũhũke endanda; 

kusangwa omo biro bisatu mwasyasoka eYorodanĩ eyĩ, eriingira erĩsĩgalya ekihugo, 

ekyo Mwami Mukulu Nyamuhanga wenyũ akabaha erĩsĩgalyakyo.  

12Kandi Yosũa mwabũga nʼAbarũbenĩ, nʼAbagadĩ, nʼoluhande lwʼekihanda kya 

Manase ati,  

13Mwibuke ekĩnywa ekyo Musa mugombe wʼOmwami Mukulu abahana ati, Omwami 

Mukulu Nyamuhanga wenyũ akabaha erihumula, kandi asyabaha ekihugo ekĩ.  

14Abakalĩ benyũ, abana benyũ, nʼebihangulo byenyũ, basyĩkala omo kihugo ekyo 

Musa abaha eyisirya wʼeYorodanĩ; nĩkwa ĩnywe mwasyasoka embere syʼabagala 

benyũ ĩmũnayĩkangatĩre, abalume bosĩ bʼamaka, esyombangĩ, kandi 

mwasyawatĩkyabo;  

15erĩhĩka aho Mwami Mukulu abiriha abagala benyũ erihumula, nga nywe, nabo 

ĩbamabĩsĩgalya ekihugo ekyo Mwami Mukulu akahabo; neryo mwasyasuba omo 

kihugo ekyo mwabĩrĩsĩgalya, ĩmwasĩgalyakyo, ekyo Musa mugombe wʼOmwami 

Mukulu abaha eyisirya oko Yorodanĩ erilola eyikasira eryuba.  

16Nabo mobasũbĩrya Yosũa bati, Ebyosĩ wabirituhana twasyakolabyo, nʼeyo 

ukatutuma twasyayayo. 

17Ngoko twabirihulikirira Musa omo myatsi yosĩ, ko tukandisyakuhulikirira tutya; 

ekiguma kisa, Omwami Mukulu abye nawe, ngoko abya na Musa. 

18Omundundi oyo wasyapona erihana lyawe, nʼerĩtĩndĩowa ebĩnywa byawe omo 

byosĩ ukamuhana, asyĩtwa; ekiguma kisa ubye nʼamaka kandi uyisige ndeke.  

Yosũa 2 

Yosũa akatuma abalĩngĩ eYerĩko 

1Neryo Yosũa mugala wa Nũnĩ mwatuma abalume babiri bakalũa eSĩtĩmũ mo balĩngĩ 

bũbĩso-bĩso ati, Mugende, mũyĩtegereraye ekihugo, kandi nʼeYerĩko. Neryo 

mobagenda, mobahĩka omo nyũmba yʼomũmalaya oyukahulawa mo Rahabũ, 

mobagotsera aho.  

2Kandi omwami wʼeYerĩko mwabwirwa ambu, Lebaya, abalume bʼomo bana ba 

Ĩsraelĩ mobakahĩka hano omo kiro mũnabwĩre, eriringa ekihugo.  

3Neryo omwami wʼeYerĩko mwatuma uku Rahabũ ati, Hũlũkaya abalume 

abalyakũhĩkako, ababiringira omo nyũmba yawe; kusangwa balyasyalinga ekihugo.  

4Neryo omũkalĩ oyo mwĩmya abalume babiri abo, mwabĩsabo; kandi mwabũga ati, 

Ega aho wage mohakahĩka abalume, nĩkwa sĩndwe nyasĩ eyo bakalũa.  

5Neryo hakũhĩ nʼomugulu wʼerikinga esyongyo, obũtũkũ bwabĩra, abalume abo 

mobahũlũkĩre; Sĩnyasĩ eyo baya, mukwamebo lũba; mũkandĩhĩka kubo. 

6Nĩkwa iye ĩnĩamabĩhetũkĩryabo oko lutwe, nʼerĩbĩsabo omo biti byʼekĩtanĩ, ebyo 

atondekanaya oko lutwe.  

7Nʼabandu abo mobakwamirirabo omo nzira yʼYorodanĩ erĩhĩka oko kisokero; neryo 

abakwamirirabo babere babĩhĩka eyĩhya mobakinga olũkyo.  

Embĩta ya Rahabũ nʼabalĩngĩ 

8Kandi bate bagotsera, Rahabũ mwahetukira aho bali omo lutwe;  

9neryo mwabũga nʼabalume abo ati, Nyĩnasĩ ko Mwami Mukulu abiribaha ekihugo, 

nʼobuba bwenyũ bwabĩrĩtũhĩkako, nʼesyondũlanĩ syosĩ syʼekihugo syabirisendekerera 

embere syenyũ.  

10Twabĩrĩowa ngoko Mwami Mukulu ũmaya amagetsi wʼEngetsi yʼEngula embere 

syenyũ, omugulu mwalũa eMĩsĩrĩ; nʼebyo mwakolera abami babiri bʼAbaamorĩ, 

ababya eyisirya wʼeYorodanĩ, Sĩhonĩ na Ogĩ, abo mwaheraya kutsibu.  

11Neryo omugulu towago, emitima yetu moyasendekerera, kutse mohataswasĩgala 

oyuli mʼomutima nʼomuguma busana nenyũ; kusangwa Omwami Mukulu 

Nyamuhanga wenyũ, iye ni Nyamuhanga omo lubula mwʼendata nʼomo kihugo 

mwʼeyĩkwa.  

12Na lino, ngabasaba mũnyĩlahĩrĩraye oko Mwami Mukulu, kusangwa nabiribakola 

ndeke, nenyũ mwasyakola ndeke ekĩtũnga kya tata, nʼerimba ekĩmĩnyĩsyo kyo 

kwenene;  

13kandi mwasyalamya tata, na koyo, nʼabagala betu nʼabali betu, nʼebyosĩ ebyo 

tuwite, kandi mwasyalamya esyongebe syetu oko luholo.  

14Nʼabalume mobabũga naye bati, Engebe yetu omo mwanya wʼeyenyũ, 

mwamatĩndatũlaganĩa omwatsi wetu; neryo omugulu Omwami Mukulu asyatuha 

ekihugo, netu twasyabakola ndeke nʼekwenene.  

15Neryo mwandagalyabo oko lukoba omwʼĩdĩrĩsa; kusangwa enyũmba yiwe yabya 

oko mũsĩke wʼolũhĩmbo naye ĩnĩahĩmbĩre oko lũhĩmbo. 

16Kandi mwabũga nabo ati, Mugende oko kitwa, ababakwamĩre bakasyabeya; 

mũyĩbĩse ebiro bisatu, erĩhĩka aho ababakwamĩre basyasubulira; nʼenyũma wʼaho 

imwayigendera.  

17Nʼabalume abo mobabũga naye bati, Twasyabya butsira musango wʼerĩlahĩrya 

lyawe erĩ eryo wabĩrĩtũlahĩrĩrya,  

18kite omugulu tũkahĩka omo kihugo, wamaboha akakoba kʼengula omwʼĩdĩrĩsa eyo 

watwandagalayako; kandi wasyahĩndanĩa tata wawe, na koyo wawe, nʼabagala benyũ, 

nʼabosĩ bʼekĩtũnga kya tata wawe bʼomwawe.  

19Neryo Omundundi oyo wasyahulukira eyĩhya oko syonyũyĩ syʼenyũmba yawe omo 

nzira, omusasi wuwe asyabya oko mutwe wuwe, netu twasyabya butsira musango; 

nʼomundundi oyo Wasyabya haguma nawe omo nyũmba, omusasi wuwe asyabya oko 

mutwe wetu, omundu amamubanda.  

20Nĩkwa wamatũlaganĩa engulu yetu, twasyabya butsira musango wʼerĩlahĩrya eryo 

watũlahĩrĩraya.  

21Naye mwabũga ati, Ngʼebĩnywa byenyũ ko bibye bitya. Neryo mwatumabo, nabo 

mobahongoka; naye mwaboha engohe yʼengula omwʼĩdĩrĩsa.  

22Nabo mobagenda, mobahĩka oko kitwa, mobĩkalayo ebiro bisatu, erĩhĩka aho 

abatolya basubulira; nʼabatolya mobasonda-sondabo omo nzira yosĩ, nĩkwa 

mobatabanabo.  

23Neryo abalume babiri abo mobasubula, mobakĩma oko kitwa, mobasoka, mobahĩka 

uku Yosũa mugala wa Nũnĩ; mobamubwira ebyosĩ ebyahĩka kubo.  

24Kandi mobabwira Yosũa bati, Kwenene Omwami Mukulu abĩrĩhĩra ekihugo kyosĩ 

omo byala byetu; kandi esyondũlanĩ syosĩ syʼekihugo sikasendekerera embere syetu.  

 

Yosũa 3 

Abandu ba Ĩsraelĩ bakasoka eYorodanĩ 

1Neryo Yosũa mwabuka omo ngyakya-ngyakya; mobalũa eSĩtĩmũ, mobahĩka 

eYorodanĩ, iye nʼabana ba Ĩsraelĩ; kandi mobalalirira embere wʼerisoka.  

2Neryo enyũma wʼebiro bisatu, abasondolĩ mobalaba omo kilaliriro;  

3mobahana bandu, bati, Omugulu mukalangira erĩsandũko lyʼendagano yʼOmwami 

Mukulu Nyamuhanga wenyũ, nʼabahererĩ Abalawĩ bakahekalyo, neryo 

mwasyahongoka aho muli, imwakwamalyo.  

4Nĩkwa hasyabya omwanya omo katĩkatĩ kenyũ nalyo, nga metere magana mwenda 

nʼamakũmĩ abiri (920); sĩmũsyehĩka hakũhĩ nalyo, imwabana eriminya enzira eyo 

mutolere erilabamo; kusangwa simwemwalaba omo nzira eno. 

5Kandi Yosũa mwabũga nabo ati, Muyihigule, kusangwa omo ngyakya Omwami 

Mukulu asyakola ebyʼeriswekera omo katĩkatĩ kenyũ.  

6Neryo Yosũa mwabũga nʼabahererĩ ati, Muheke erĩsandũko lyʼendagano, musoke 

embere syʼabandu. Nabo mobaheka erĩsandũko lyʼendagano, mobatangirira embere 

syʼabandu.  

7Kandi Omwami Mukulu mwabũga na Yosũa ati, Mũnabwĩre ngandĩtsũka 

erĩkũhamya omo meso wʼAbaĩsraelĩ bosĩ, babane eriminya ko nasyabya haguma nawe 

ngoko nabya na Musa.  

8Kandi Wasyahana abahererĩ abakaheka erĩsandũko lyʼendagano, uti, Omugulu 

mũkahĩka oko mũkeketyo wʼamagetsi wʼeYorodanĩ, mwasyahangana omo Yorodanĩ.  

9Kandi Yosũa mwabũga nʼabana ba Ĩsraelĩ ati, Mwase hano, mowe ebĩnywa 

byʼOmwami Mukulu Nyamuhanga wenyũ.  

10Neryo Yosũa mwabũga ati, Ũkwʼekĩ mwasyaminya ko Nyamuhanga oyuliho ali 

omo katĩkatĩ kenyũ, kandi siendisyabula erihigira eyĩhya embere syenyũ Omukanana, 

nʼOmũhĩtĩ, nʼOmũperezĩ, nʼOmũgĩrgasĩ, nʼOmũamorĩ, nʼOmũyebũsĩ.  

11Lebaya, erĩsandũko lyʼendagano lyʼomukama wʼekihugo kyosĩ likasoka embere 

syenyũ omo Yorodanĩ.  

12Neryo lino mwĩmaye abandu ĩkũmĩ nʼababiri omo bihanda bya Ĩsraelĩ, omundu 

muguma busana nʼobuli kihanda.  

13Neryo omugulu obulyatiro bwʼebisando byʼabahererĩ abahekĩre erĩsandũko 

lyʼOmwami Mukulu Omukama wʼekihugo kyosĩ, byasyahangana omo magetsi 

wʼeYorodanĩ, amagetsi wʼeYorodanĩ asyatũbwa, amagetsi awakasira endata 

asyahangana mo kilundo kiguma.  

14Neryo abandu babere babĩlũa omo mahema wabo, erisoka eYorodanĩ, abahererĩ 

abahekĩre erĩsandũko lyʼendagano ibane embere syʼabandu. 

15Nʼomugulu abahekĩre erĩsandũko bahĩka oko Yorodanĩ, nʼebisando byʼabahererĩ 

abahekĩre erĩsandũko byabitobera omo mbambalyo syʼamagetsi kusangwa eYorodanĩ 

lukabwaga oko mbambalyo syalo omugulu gosĩ wʼerigesa,  

16amagetsi awakandagala erĩlũa endata mwahangana, kandi mwayisumba mo kilundo, 

eAdamũ, omũyĩ owali hakũhĩ nʼeZaretanĩ; nago awandagala erilola ebwanga 

bwʼengetsi yʼeAraba, ye Ngetsi yʼomũnyũ, mwatwĩka kutsibu. Nʼabandu mobasokera 

hakũhĩ nʼeYerĩko.  

17Kandi abahererĩ abahekĩre erĩsandũko lyʼendagano lyʼOmwami Mukulu 

mobahangana mo ndeke oko kitaka kyũmĩre omo katĩkatĩ kʼeYorodanĩ; nʼAbaĩsraelĩ 

bosĩ mobasoka oko kitaka kyũmĩre, erĩhĩka aho ekihanda kyosĩ kyamabisokera 

eYorodanĩ yo ndeke.  

Yosũa 4 

Amabwe wʼeryĩbũkya erisoka lya Ĩsraelĩ 

1Neryo ekihanda kyosĩ kyabere kyabisoka eYorodanĩ yo ndeke, Omwami Mukulu 

mwabũga na Yosũa ati,  

2Musombole abandu ĩkũmĩ nʼababiri omo bandu, omundu muguma omo buli kihanda,  

3uhanebo uti, Mutole omo katĩkatĩ kʼeYorodanĩ, aho ebisando byʼabahererĩ 

byahangana ndeke, amabwe erĩkũmĩ nʼawabiri, mũsokayego haguma nenyũ, 

mwĩkayego omo kilaliriro, aho mukandilalirira ekiro ekĩ.  

4Neryo Yosũa mwabirikira abandu ĩkũmĩ nʼababiri, abo asombola oko bana ba Ĩsraelĩ, 

omundu muguma omo buli kihanda.  

5Kandi Yosũa mwabũga nabo ati, Mulabire embere syʼerĩsandũko lyʼOmwami 

Mukulu Nyamuhanga wenyũ omo Yorodanĩ, muheke obuli mundu erĩbwe oko kitigo 

kiwe, ngʼemiganzo yʼebihanda byʼabana ba Ĩsraelĩ.  

6Ekĩ kitoke eribya kiminyikalo omo katĩkatĩ kenyũ, neryo omugulu abana benyũ 

basyabũlya kera bati, Amabwe aya nĩ ʼbũga ambũkĩ kwehĩ?  

7Neryo mwasyabwirabo muti, Kusangwa amagetsi wʼeYorodanĩ mwatũbwa embere 

syʼerĩsandũko lyʼendagano yʼOmwami Mukulu omugulu lyasoka eYorodanĩ, 

amagetsi wʼeYorodanĩ mwatũbwa. Nʼamabwe aya asyabya busana nʼekĩbũkyo oko 

bana ba Ĩsraelĩ kera na kera.  

8Nʼabana ba Ĩsraelĩ mobakola batya ngoko Yosũa ahamula, mobĩmya amabwe 

erĩkũmĩ nʼawabiri omo katĩkatĩ kʼeYorodanĩ, ngoko Mwami Mukulu abwira Yosũa, 

ngʼemiganzo yʼebihanda byʼabana ba Ĩsraelĩ; mobahekago haguma nabo, nʼaho 

balalirira mobĩkyago aho.  

9Kandi Yosũa mwasingika amabwe erĩkũmĩ nʼawabiri omo katĩkatĩ kʼeYorodanĩ, aho 

ebisando byʼabahererĩ abaheka erĩsandũko lyʼendagano byahangana; nago aneho 

erĩhĩka mũnabwĩre.  

10Kusangwa abahererĩ abaheka erĩsandũko mobahangana omo katĩkatĩ kʼe Yorodanĩ, 

erĩhĩka aho obuli kindu ekyo Mwami Mukulu ahana Yosũa eribwira abandu 

kyahwera, ngʼebyosĩ ebyo Musa ahana Yosũa: Nʼabandu mobanguha, mobasoka.  

11Neryo mokyabya, abandu bosĩ babere babisoka ndeke, neryo erĩsandũko 

lyʼOmwami Mukulu molyasoka nʼabahererĩ, omo meso wʼabandu.  

12Nʼabana ba Rũbenĩ, nʼabana ba Gadĩ, nʼoluhande lwʼekihanda kya Manase, 

mobasoka ibanambite ebindu byʼamalwa embere syʼabana ba Ĩsraelĩ, ngoko abwirabo.  

13Nga elfu makũmĩ ani (40,000) ibanambite ebindu byʼamalwa ĩbayĩtegekenĩe oko 

malwa, mobasoka embere syʼOmwami Mukulu eriya oko malwa, omo bwerere 

bwʼeYerĩko.  

14Oko kiro ekyo, Omwami Mukulu mwahamya Yosũa omo meso wʼAbaĩsraelĩ bosĩ; 

kandi mobamubaha, ngoko bubaha Musa, ebiro byosĩ byʼengebe yiwe.  

Erisabuka 

15Neryo Omwami Mukulu mwabũga na Yosũa ati,  

16Uhane abahererĩ abakaheka erĩsandũko lyʼerĩtũlago, basabuke balũe omo Yorodanĩ.  

17Neryo Yosũa mwahana abahererĩ ati, Musabuke mũlũe omo Yorodanĩ.  

18Neryo abahererĩ abaheka erĩsandũko lyʼendagano lyʼOmwami Mukulu, babere 

babisabuka omo Yorodanĩ, nʼobulyatiro bwʼebisando byʼabahererĩ ibwamabiryata oko 

kitaka kyũmĩre, amagetsi wʼeYorodanĩ mwasuba aho wago, kandi mwabwaga oko 

syombambalyo syago, ngʼerĩmbere.  

19Nʼabandu bosĩ mobasabuka omo Yorodanĩ oko kiro kyʼerĩkũmĩ kyʼomukera 

wʼerĩtsũka, mobalalirira eGĩlgalĩ, oko mutano wʼendata wʼeYerĩko.  

20Nʼamabwe ayo erĩkũmĩ nʼawabiri ago batola omo Yorodanĩ, Yosũa mwasingikago 

eGĩlgalĩ.  

21Neryo mwabũga nʼabana ba Ĩsraelĩ ati, Omugulu abana benyũ basyabũlya abotata 

wabo oko mugulu akandisyasa, bati, Amabwe aya nĩ ʼbũga ambũkĩ kwehĩ?  

22Neryo mwasyamĩnyĩsya abana benyũ muti, Ĩsraelĩ mwasoka eYorodanĩ eyĩ oko 

kitaka kyũmĩre. 

23Kusangwa Omwami Mukulu Nyamuhanga wenyũ mũmya amagetsi wʼeYorodanĩ 

embere syenyũ, erĩhĩka aho mwamabisokera, ngoko Mwami Mukulu Nyamuhanga 

wenyũ akola oko Ngetsi yʼEngula, eyo ũmaya embere syetu, erĩhĩka aho twasokera;  

24abandu bosĩ bʼekihugo batoke eriminya ebyala byʼOmwami Mukulu, ko biri 

byʼobũtokĩ; imwatoka eriubaha Omwami Mukulu Nyamuhanga wenyũ kera na kera.  

 

Yosũa 5 

Erĩbanĩa ababutirawa omo mbwarara 

1Neryo abami bosĩ bʼAbaamorĩ, ababya eyisirya oko Yorodanĩ ebwanga bwʼeyĩkwa, 

nʼabamĩ bʼAbanya Kanana, ababya oko ngetsi, omugulu bowa ngoko Mwami Mukulu 

ũmaya amagetsi wʼeYorodanĩ embere syʼabana ba Ĩsraelĩ, erĩhĩka aho twamabisokera, 

emitima moyasendekerera, neryo emitima yabo moyageruka, busana nʼabandu ba 

Ĩsraelĩ.  

2Oko mugulu oyo Omwami Mukulu mwabũga na Yosũa ati, Muyikolere emihamba 

yʼerĩbwe, mũbanaye abana ba Ĩsraelĩ.  

3Na Yosũa mwayikolera emihamba yʼerĩbwe, mwabanĩa abana ba Ĩsraelĩ oko Katwa 

kʼObũsonĩ. 

4Nʼoyũ go mwatsi owaleka Yosũa ĩnĩabanĩabo; abandu bosĩ abalũa eMĩsĩrĩ, ababya 

balume, nʼabandu bosĩ bʼamalwa, mobaholera omo mbwarara omo nzira, babĩlũa 

eMĩsĩrĩ.  

5Kusangwa abandu bosĩ abalũayo ĩbabĩrĩbanĩbwa; nĩkwa ababutirawa omo mbwarara 

omo nzira bakalũa eMĩsĩrĩ, mobatabanĩbwa.  

6Kusangwa abana ba Ĩsraelĩ mobagenda omo mbwarara emyaka makũmĩ ani, erĩhĩka 

aho ekihanda kyosĩ, ba balume bʼamalwa abalũa eMĩsĩrĩ, ĩbamabĩtogotĩbwa kusangwa 

mobatahulikirira omulenge wʼOmwami Mukulu, abo Mwami Mukulu alahĩrĩraya 

sĩangalĩga bakalangira ekihugo ekyo Mwami Mukulu alahĩrĩraya abotata-kulu wabo 

erituhakyo, ekihugo ekyoswĩre mwʼamasabũ nʼobuki.  

7Nʼabana babo abo ahanganaya omo mwanya wabo, bo Yosũa abanaya; kusangwa 

isibabwene, kusangwa mobatabanĩryabo omo nzira.  

8Neryo babere babibuga erĩbanĩa ekihanda kyosĩ, mobĩkala aho wabo omo kilaliriro, 

erĩhĩka aho balamira.  

9Kandi Omwami Mukulu mwabũga na Yosũa, ati, Mũnabwĩre nabĩrĩkũmbagalya 

eriponwa lyʼeMĩsĩrĩ erĩlũa kwĩnywe. Kyaleka erĩna lyʼaho iryahulwa mo Gĩlgalĩ, 

erĩhĩka hatya.  

Erirya Erikiruka nʼerĩũmbya lyʼamana 

10Nʼabana ba Ĩsraelĩ mobalalirira eGĩlgalĩ; kandi mobateya Erikiruka oko kiro 

kyʼerĩkũmĩ nʼebini kyʼomukera omwʼĩgolo-golo omo bwerere bwʼeYerĩko.  

11Neryo mobalya oko byalya byʼekihugo engyakya enyũma wʼEkiro Kikulu 

kyʼErikiruka, ehitole ehite mo kĩhamya nʼesyombuto syʼengano esĩkalangĩre oko kiro 

ekyo.  

12Nʼamana mũmbya omo ngyakya, ibamabirya esyombuto syʼekihugo ekyo; neryo 

abana ba Ĩsraelĩ mobataswabya nʼamana kandi; nĩkwa mobalya ebĩgũma byʼekihugo 

kyʼeKanana oko mwaka oyo.  

13Neryo mokyabya, omugulu Yosũa abya hakũhĩ nʼeYerĩko, mwasumba ameso 

wuwe, neryo mwalangira ihali omundu oyo wimene erĩlolya eyo ali nʼomũyalĩ 

owakũlĩre omo byala biwe; neryo Yosũa mwaya eyo ali, mwabũga naye ati, Uli wa 

kwĩtwe, kutse gʼoko syonzĩgũ syetu kwehĩ? 

14Naye mwabũga ati, Iyihi; nĩkwa namasa ngʼomunya-mwami wʼemilondo 

yʼOmwami Mukulu. Neryo Yosũa mũnamya obũsũ buwe bʼoko kitaka, kandi 

mwaramya, mwabũga naye ati, Omukama wage akabũgakĩ nʼomugombe wuwe 

kwehĩ?  

15Nʼomunya-mwami wʼemilondo yʼOmwami Mukulu mwabũga na Yosũa ati, Lũsaya 

engendero yawe yʼoko kisando kyawe; kusangwa aho wimene habũyĩrĩre. Neryo 

Yosũa mwakola atya.  

Yosũa 6 

Erikangirira erĩtĩmba oko Yerĩko 

1Nĩkwa Abanya Yerĩko mobakinga esyongyo syo kutsibu busana nʼabana ba Ĩsraelĩ; 

isihali mundu ukahuluka, kandi isihali mundu ukingiramo. 

2Neryo Omwami Mukulu mwabũga na Yosũa ati, Ũlebaye, nabĩrĩhĩra eYerĩko omo 

byala byawe, nʼomwami wako, nʼabandu bʼobũtokĩ esyombangĩ.  

3Nenyũ mwasyatĩmba oko mũyĩ, abandu bosĩ bʼamalwa, erĩtĩmba oko mũyĩ engendo 

nguma. Wasyakola utya ebiro ndatu. 

4Nʼabahererĩ balinda basyaheka esyongubi sirinda syʼamahembe wʼesyombangale 

embere syʼerĩsandũko eryo; nʼekiro kyʼakalinda mwasyatĩmba oko mũyĩ esyongendo 

sirinda, nʼabahererĩ basyabuha esyongubi.  

5Neryo omugulu basyabuha nʼomugulu mũkowa omulenge wʼengubi, abandu bosĩ 

basyabũgya olukanda lunene; nʼolũhĩmbo lwʼomũyĩ lwasyaterera ahisi, nʼabandu 

basyahetukiramo obuli mundu embere siwe.  

6Kandi Yosũa omugala wa Nũnĩ mwabirikira abahererĩ, mwabwirabo ati, Muheke 

erĩsandũko lyʼendagano, nʼabahererĩ balinda baheke esyongubi sirinda syʼamahembe 

wʼesyombangale embere syʼerĩsandũko lyʼOmwami Mukulu.  

7Nabo mobabwira abandu bati, Mulabe, mũtĩmbe oko mũyĩ, nʼabandu abambite 

ebindu byʼamalwa balabe embere wʼerĩsandũko lyʼOmwami Mukulu.  

8Neryo mokyabya kitya, omugulu Yosũa amabĩbũga nʼabandu, abahererĩ balinda 

ĩbanahekĩre esyongubi sirinda syʼamahembe wʼesyombangale embere syʼOmwami 

Mukulu mobalaba, mobabuha esyongubi; nʼerĩsandũko lyʼendagano yʼOmwami 

Mukulu molyakwamaʼbo. 

9Nʼabandu abambite ebindu byʼamalwa mobaya embere wʼabahererĩ ababuha 

esyongubi, nʼabʼenyũma mobakwama erĩsandũko, ibanemubuha esyongubi 

bakagenda.  

10Kandi Yosũa mwahana abandu ati, Sĩmũsyebũgaya olukanda, kutse emirenge yenyũ 

sĩyĩsyogũbawa, kutse Sihasyebya ekĩnywa kĩkalũa omo buno bwenyũ, erĩhĩka aho 

nasyababwirira nyiti mũbũgaye olukanda; neryo mwasyabũya olukanda.  

11Neryo mwatĩmbya erĩsandũko lyʼOmwami Mukulu oko mũyĩ, ĩbanemũtĩmbako 

engendo nguma; kandi mobasuba omo kilaliriro, mobagotsera omo kilaliriro.  

12Kandi Yosũa mwabuka omo ngyakya-ngyakya, nʼabahererĩ mobaheka erĩsandũko 

lyʼOmwami Mukulu.  

13Nʼabahererĩ balinda ĩbanahekĩre esyongubi sirinda syʼamahembe wʼesyombangale 

mobaya embere syʼerĩsandũko lyʼOmwami Mukulu ibanemuyitsingira olugendo, 

mobabuha esyongubi; nʼabandu abambite ebindu byʼamalwa mobatangirira; 

nʼabʼenyũma mobakwamirira erĩsandũko lyʼOmwami Mukulu, ibakagenda 

ibanemubuha esyongubi.  

14Nʼekiro kyʼakabiri mobatĩmba oko mũyĩ ko ngendo nguma, kandi mobasuba omo 

kilaliriro; mobakola batya ebiro ndatu.  

15Neryo oko kiro kyʼakalinda, mobatsinduka omo ngyakya-ngyakya omo mwĩtsange, 

mobatĩmba oko mũyĩ ngoko babya bakayira engendo sirinda; kiguma kisa oko kiro 

ekyo mobatĩmba oko mũyĩ esyongendo sirinda. 

16Neryo oko ngendo yʼakalinda, omugulu abahererĩ babuha esyongubi, Yosũa 

mwabwira bandu, ati, Mũbũgaye olukanda; kusangwa Omwami Mukulu abiribaha 

omũyĩ.  

17Nʼomũyĩ oyo asyabya owatakĩre oko Mwami Mukulu, igo nʼebyosĩ ebirimo; 

Rahabũ mũmalaya ĩyowene asyabyaho, iye nʼabosĩ abali haguma naye omo nyũmba, 

kusangwa mwabĩsa abakwenda abo twatuma.  

18Nĩkwa ĩnywe, mũyĩtegaye oko bindu ebĩtakĩrwe, mukasyabya kwʼeritakira busana 

nʼebyo mũlyatũlako; mukasyayira ekilaliriro kya Ĩsraelĩ mo kitakirwa, mũkalolyakyo 

oko malĩge.  

19Nĩkwa ebĩtsĩpa byosĩ, nʼesyamagetsi, nʼebindu byʼemiringa nʼebyʼebyuma, 

bĩbũyĩrĩre oko Mwami Mukulu; byasyahĩka omo kigona kyʼOmwami Mukulu.  



415 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

20Neryo abandu mobabũgya olukanda, nʼabahererĩ mobabuha esyongubi; neryo 

amugulu abandu bowa omulenge wʼengubi, abandu mobabũgya olukanda lunene, 

nʼolũhĩmbo molwaterera ahisi, nʼabandu mobahetukira omo mũyĩ, obuli mundu 

embere siwe, mobahũnga omũyĩ. 

21Kandi mobaherya ebyosĩ byʼomo mũyĩ byo kutsibu abalume nʼabakalĩ, abalere 

nʼabakulu, nʼesyonde, nʼesyombũlĩ, nʼesyopunda, omo boya bwʼomũyalĩ.  

22Neryo Yosũa mwabwira abandu babiri abalinga ekihugo ati, Mugende omo nyũmba 

yʼomũmalaya, mũlũsaye mʼomũkalĩ oyo, nʼebyosĩ awite, ngoko mwamũlahĩrĩraya.  

23Neryo abalwana abalĩngĩ abo mobingira, mobahũlũkya Rahabũ, nʼĩse, na nyĩnya, 

nʼabagala babo, nʼebyosĩ abya awite; mobahũlũkya ekĩtũnga kiwe kyosĩ; mobahĩrabo 

ekyaswa kyʼekilaliriro kya Ĩsraelĩ.  

24Neryo mobahĩsya omũyĩ gʼomo muliro, nʼebyosĩ ebyabyamo! ebĩtsĩpa bisa 

nʼesyamagetsi, nʼebindu byʼemiringa nʼebyʼebyuma, mobahĩrabyo omo kigona 

kyʼenyũmba yʼOmwami Mukulu. 

25Nĩkwa Yosũa mwabalya Rahabũ Omũmalaya, nʼekĩtũnga kyʼĩse, nʼebyosĩ abya 

awite; naye mwĩkala omo katĩkatĩ ka Ĩsraelĩ erĩhĩka hatya, kusangwa mwabĩsa 

abakwenda, abo Yosũa atuma eriyalinga eYerĩko.  

26Kandi Yosũa mwalahĩrya omwʼĩlahĩrya oko mugulu oyo ati, Omundu oyo atakirawe 

embere syʼOmwami Mukulu, oyũkahanganaya nʼerĩhĩmba omũyĩ oyũ wʼeYerĩko; 

asyahĩra ekibanza kyago omwʼĩkwa lyʼakambere kuwe, kandi asyasingika esyongyo 

syago omwʼĩkwa lyʼakatũngo kuwe. 

27Neryo Omwami Mukulu abya haguma na Yosũa; nʼengulu yiwe moyagenderana 

omo kihugo kyosĩ.  

 

Yosũa 7 

Abaĩsraelĩ bakakĩndĩrawa eAĩ, nʼerĩhalya lya Akana 

1Nĩkwa abana ba Ĩsraelĩ mobahalya omo bindu ebĩtakĩrwe; kusangwa Akana, mugala 

wa Karmĩ, mugala wa Zabodĩ, mugala wa Zera, wʼekihanda kya Yũda, mwĩmya oko 

bindu ebĩtakĩrwe; nʼerihitana lyʼOmwami Mukulu molyaka oko bana ba Ĩsraelĩ.  

2Kandi Yosũa mwatuma bandu eAĩ bakalũa eYerĩko, omũyĩ owali hakũhĩ nʼeBetĩ-

avenĩ, oko luhande lwʼendata lwʼeBetelĩ, mwabwirabo ati, Muhetukireho mulinge 

ekihugo. Nʼabandu abo mobahetuka mobalinga eAĩ. 

3Kandi mobasuba uku Yosũa, mobamubwira bati, Abandu bosĩ sibayeyo; abandu elfu 

ĩbĩrĩ kutse ĩsatu bahetukireyo baswĩraye eAĩ; sũlũhaye abandu bosĩ eriyayo; kusangwa 

iri bake.  

4Neryo mobahetukirayo abandu nga elfu ĩsatu; nabo mobasaga embere syʼabandu 

bʼeAĩ.  

5Nʼabandu bʼeAĩ mobĩta kubo nga bandu makũmĩ asatu na ndatu; mobahigabo 

embere syʼolũkyo erĩhĩka eSebarĩmũ, mobĩtĩrabo oko bwandagala; nʼemitima 

yʼabandu moyasendekerera, moyabya ngʼamagetsi.  

6Na Yosũa mwasatangya esyongimba siwe, mwatũlama ahisi oko bũsũ buwe embere 

wʼerĩsandũko lyʼOmwami Mukulu erĩhĩka omwʼĩgolo-golo, iyenʼabakulu ba Ĩsraelĩ; 

mobahĩra omukunga omo mitwe yabo.  

7Neryo Yosũa mwabũga ati, Ĩlolo, uwe Mukama Mwami Mukulu, busana nakĩ 

wabĩrĩsokya abandu aba eYorodanĩ, erĩtũhĩra omo byala byʼAbaamorĩ erĩtwĩtĩra eyo 

kwehĩ? Kumbe twayitsemera nʼerĩĩkala, eyisirya wʼeYorodanĩ! 

8Uwe Mukama, ko nasyabũgakĩ kwehĩ, Ĩsraelĩ bamalolya emigongo yabo yʼoko nzĩgũ 

syabo!  

9Kusangwa Abakanana nʼesyondũlanĩ syosĩ syʼekihugo basyowago, basyatũtĩmbako, 

nʼerĩrĩmya erĩna lyetu lyʼomo kihugo; nawe wasyakolakĩ busana nʼerĩna lyawe rĩnene 

kwehĩ?  

10Neryo Omwami Mukulu mwabũga na Yosũa ati, Hangana! Busana nakĩ 

wabĩrĩyĩtũlĩka ahisi kwehĩ?  

11Abaĩsraelĩ babirikola ebibi, babĩrĩhalya oko ndagano yage eyo nahanabo. Babĩrĩmya 

oko bindu ebĩtakĩrwe, kandi babĩrĩba, babiriteba nibya; kandi babĩrĩhĩrakyo omo 

bindu byabo. 

12Kyalekĩre abana ba Ĩsraelĩ ibataluka erihangana embere syʼesyonzĩgũ syabo; 

bakalolaya emigongo yabo embere syʼesyonzĩgũ syabo, kusangwa babiritakirwa. 

Sindiendisyabya haguma nenyũ kandi mwamatĩndaherya ebindu ebĩtakĩrwe erĩlũa 

omo katĩkatĩ kenyũ.  

13Hangana, uhigule abandu, ũbũge uti, Muyihigule busana nʼengyakya; kusangwa 

Omwami Mukulu Nyamuhanga wa Ĩsraelĩ ati, Hali bindu omo katĩkatĩ kenyũ 

ebĩtakĩrwe, uwe Ĩsraelĩ. Ukataluka erihangana embere wʼesyonzĩgũ syawe, erĩhĩka aho 

mwasyalũsĩrya ebindu ebĩtakĩrwe omo katĩkatĩ kenyũ.  

14Omo ngyakya mwasyaletwa hakũhĩ ngʼebihanda byenyũ ko biri; neryo ekihanda 

ekyo Mwami Mukulu asyĩmya kyasyasa hakũhĩ, ekĩtũnga oko kĩtũnga; nʼekĩtũnga 

ekyo Mwami Mukulu asyĩmya kyasyasa enyũmba oko yindi; nʼenyũmba eyo Mwami 

Mukulu asyĩmya yasyasa hakũhĩ nʼomundu oko gundi.  

15Neryo oyo wasyabanika nʼekindu ekyo kitakĩrwe asyahĩsĩbwa omo muliro, iye 

nʼebyosĩ awite; kusangwa abĩrĩhalya oko ndagano yʼOmwami Mukulu, kandi 

kusangwa abirikola obũkĩrũ omo Ĩsraelĩ.  

16Neryo Yosũa mwahangana omo ngyakya-ngyakya, mwaleta Ĩsraelĩ hakũhĩ ekihanda 

kihanda, nʼekihanda kya Yũda mokyĩmĩbwa.  

17Kandi mwasegerya ekĩtũnga kya Yũda kyo hakũhĩ; neryo mwĩmya ekĩtũnga kya 

Bazerahĩte; kandi mwasegerya ekĩtũnga kya Bazerahĩte kyo hakũhĩ omundu 

nʼomundu; neryo Zabedĩ mwĩmĩbwa.  

18Neryo mwasegerya abandu bʼenyũmba yiwe bo hakũhĩ, omundu oko mundu; na 

Akana, mugala wa Karmĩ, mugala wa Zabedĩ, mugala wa Zera, owʼekihanda kya 

Yũda mwĩmĩbwa.  

19Neryo Yosũa mwabũga na Akana ati, Mugala wage, kĩsĩ-kĩsĩ, uhe Omwami Mukulu 

Nyamuhanga wa Ĩsraelĩ yʼolukengerwa, kandi umubikulire; kandi umbwire ekyo 

uliakola lino; sũnyĩbĩsĩkyo.  

20Neryo Akana mwasũbĩrya Yosũa ati, Ni kwenene nabirikola ebibi oko Mwami 

Mukulu, Nyamuhanga wʼeĨsraelĩ, nabirikola nyitya na nyitya.  

21Omugulu nalangira erĩkotĩ ryowene lyʼeBabelĩ omo katĩkatĩ kʼebindu nʼesyosekelĩ 

syʼekĩtsĩpa magana abiri, nʼomuhimba wʼesyamagetsi erĩrĩtoha lyʼesyosekelĩ makũmĩ 

atanu, monarumwa kubyo, monĩmyabyo, neryo, lebaya, bĩbĩsĩre omo kitaka omo 

hema yage, nʼebĩtsĩpa omwisi wabyo.  

22Neryo Yosũa mwatuma abakwenda, mobatibita omo hema; neryo lebaya, kyabya 

kĩbĩsĩre omo hema yiwe, nʼebĩtsĩpa omwisi wakyo.  

23Neryo mobĩmyabyo omo hema mobabiretera Yosũa, nʼabana bosĩ ba Ĩsraelĩ; 

mobasanzabyo ahisi embere syʼOmwami Mukulu.  

24Na Yosũa, na Ĩsraelĩ bosĩ haguma naye, mobĩmya Akana mugala wa Zera 

nʼebĩtsĩpa, nʼerĩkotĩ, nʼomuhimba wʼesyamagetsi, nʼabagala buwe, nʼabali buwe, 

nʼesyonde siwe, nʼesyombũlĩ siwe, nʼehema yiwe, nʼebyo abya awite ebyosĩ; 

mobatwalabyo omo musya wʼeAkorĩ.  

25Neryo Yosũa mwabũga, ati, Ko busana nakĩ wabirituletera obũlĩge kwehĩ? Omwami 

Mukulu akandikuletera obũlĩge mũnabwĩre. NʼAbaĩsraelĩ bosĩ mobamwĩta omo 

mabwe; kandi mobamũhĩsya omo muliro, babĩmwĩta omo mabwe.  

26Kandi mobasingika endata kwiye ekilundo kinene kyʼamabwe, ekiriho erĩhĩka 

mũnabwĩre; neryo Omwami Mukulu mwabũnũkala oko bukali bwʼerihitana liwe. 

Kyaleka erĩna lyʼaho iryahulwa mo Musya wʼobũlĩge, erĩhĩka na mũnabwĩre.  

Yosũa 8 

Embĩta yʼerilwa nʼeAĩ 

1Neryo Omwami Mukulu mwabũga na Yosũa ati, Sigubahe, kutse sũhahũkaye 

omutima; wĩmaye abandu bosĩ bʼamalwa haguma nawe, uhangane uye eAĩ; langira, 

nabiriha omwami wʼeAĩ omo byala byawe, nʼabandu buwe, nʼomũyĩ wuwe, nʼebitaka 

biwe,  

2wasyakola oko Aĩ nʼomwami wako ngoko wakola oko Yerĩko nʼomwami wako; 

ekiguma kisa ebindu byako, nʼesyonde syako, mwasyĩmyabyo mo minyego yenyũ; 

ũhĩre abakalĩmbaya busana nʼomũyĩ enyũma wago.  

3Neryo Yosũa mwahangana, nʼabandu bosĩ bʼamalwa, eriya eAĩ; neryo Yosũa 

mwayisoga abandu elfu makũmĩ asatu, abandu bʼobũtokĩ, esyombangĩ, mwatumabo 

omo kiro.  

4Kandi mwahanabo ati, Mwasyalĩmbya omũyĩ, enyũma wago; simuye hali oko mũyĩ, 

nĩkwa mubye ĩmũnayĩtegekenĩe ĩnywe bosĩ.  

5Nage, nʼabandu bosĩ twasyalolya oko mũyĩ. Neryo basyabya bakalũamo 

eritubambira ngʼerĩmbere, tukandisyasagabo. 

6Nabo basyalũamo bakatukwama, erĩhĩka aho twamabĩlũsĩryabo omo mũyĩ; kusangwa 

bakandĩsyabũga bati, Bakatusaga ngʼerĩmbere; netu tukandisyatibita embere syabo.  

7Nenyũ mwasyahangana omwʼĩrĩmbya, imwanyega omũyĩ; kusangwa Omwami 

Mukulu Nyamuhanga wenyũ asyahĩrago omo byala byenyũ.  

8Neryo mwasyabya mwabihamba omũyĩ, mwasyahĩsyago; mwasyakola ngʼekĩnywa 

kyʼOmwami Mukulu. Lebaya, nabiribahana.  

9Neryo Yosũa mwatumabo; neryo mobaya omwʼĩrĩmbya, mobĩkala omo katĩkatĩ 

kʼeBetelĩ nʼeAĩ, oko luhande lwʼeyĩkwa lwʼeAĩ; nĩkwa Yosũa mwagotsera ekiro ekyo 

omo katĩkatĩ kʼabandu.  

10Kandi Yosũa mwahangana omo ngyakya-ngyakya, mwahĩndanĩa abandu, neryo 

mwayayo, iye nʼabakulu ba Ĩsraelĩ embere syʼabandu eAĩ. 

11Nʼabandu bosĩ abʼamalwa ababya haguma naye mobayayo, mobasegera hakũhĩ, 

mobahĩka embere syʼomũyĩ, mobalalirira oko luhande lwʼelutambi lwʼendata lwʼeAĩ; 

nĩkwa habya omusya omo katĩkatĩ kuwe nʼeAĩ.  

12Kandi mwĩmya bandu nga elfu ĩtanu, mwahĩrabo erĩrĩmbya omo katĩkatĩ kʼeBetelĩ 

nʼeAĩ, oko luhande lwʼeyĩkwa lwʼomũyĩ.  

13Ko bahĩra abandu bo batya, omulondo gosĩ ababya oko luhande lwʼelutambi 

lwʼendata lwʼomũyĩ, nʼabakalĩmbaya babya oko luhande lwʼeyĩkwa lwʼomũyĩ, na 

Yosũa mwaya ekiro ekyo omo musya oyo.  

14Neryo omugulu omwami wʼeAĩ alangirabo, mwanguha mwahangana omo ngyakya-

ngyakya, nʼabalume bʼomũyĩ mobahongoka eriyalwa nʼAbaĩsraelĩ, iye nʼabandu 

buwe bosĩ, oko mugulu ahĩrawa, ahahererenĩe nʼeAraba; nĩkwa siabya asĩ ko hali 

abakalĩmbaya enyũma wʼomũyĩ erimubambira.  

15Na Yosũa nʼAbaĩsraelĩ bosĩ mobayĩsosya nga bamakĩndwa, mobatibita omo nzira 

yʼembwarara.  

16Nʼabandu bosĩ ababya omo mũyĩ mobahĩndanĩbwa erikwamabo; kandi 

mobakwamirira Yosũa, mobakurabo erĩlũa omo mũyĩ.  

17Mohatasĩgala mundu nʼomuguma omo Aĩ kutse eBetelĩ, abatahuluka erikwama 

Ĩsraelĩ; kandi mobasĩga omũyĩ go butakinga, mobakwamirira Abaĩsraelĩ.  

18Kandi Omwami Mukulu mwabũga na Yosũa ati, Usuke erĩtũmo eriri omo byala 

byawe erĩlolyalyo eAĩ; kusangwa ngandikuhago omo byala byawe. Neryo Yosũa 

mwasuka erĩtũmo eryabya omo byala biwe erĩlolyalyo oko mũyĩ.  

19Neryo abakalĩmbaya mobahangana lũba aho babya, mobatibita omugulu asuka 

ebyala biwe, mobingira omo mũyĩ mobĩmyago; kandi mobanguha mobahĩsya omũyĩ 

gʼomo muliro.  

20Kandi omugulu abalume bʼeAĩ bakebera enyũma syabo, mobalangira, neryo lebaya, 

omũkĩ wʼomũyĩ mwahetukira omo kyanya, mobatabya nʼamaka wʼeritibita omo nzira 

eyĩ kutse ũmwʼeyĩ; nʼabandu abatibita omo mbwarara mobabindukira abakwamabo.  

21Kandi omugulu Yosũa nʼAbaĩsraelĩ bosĩ balangira abakalĩmbaya ko bamabihamba 

omũyĩ, nʼomũkĩ wʼomũyĩ kwʼamahetuka, mobabinduka, mobĩta abalume bʼeAĩ.  

22Nʼabandi mobalũa omo mũyĩ eriyabambirabo; neryo mobabya omo katĩkatĩ 

kʼAbaĩsraelĩ, abandi oko lundi luhande nʼabandi oko lundi luhande; neryo mobĩtabo, 

mobatasĩga nʼomuguma kutse erĩbalya nʼomuguma.  

23Nʼomwami wʼeAĩ mobamuhamba inianeho, mobamuletera Yosũa.  

Erihera lyʼeAĩ 

24Neryo Ĩsraelĩ babere babĩta esyondũlanĩ syosĩ syʼeAĩ omolĩ nʼomo mbwarara eyo 

bakwamirirabo, nʼabosĩ ibamabiwa omo boya bwʼomũyalĩ, erĩhĩka aho bahwera, 

Abaĩsraelĩ bosĩ mobasuba eAĩ, mobĩtago omo boya bwʼomũyalĩ.  

25Nʼabosĩ abahola ekiro ekyo, abalume nʼabakalĩ, babya elfu ĩkũmĩ nʼĩbĩrĩ, ba bandu 

bosĩ bʼeAĩ.  

26Kusangwa Yosũa mwatayĩsũbya kwʼebyala biwe, ebyo asuka mwʼerĩtũmo, erĩhĩka 

aho ahereraya esyondũlanĩ syosĩ syʼeAĩ syo ndeke.  

27Ebihangulo bisa nʼeminyego yʼomũyĩ oyo, Ĩsraelĩ mwayĩmĩrya eminyego yomo, 

ngʼekĩnywa kyʼOmwami Mukulu ekyo ahana Yosũa.  

28Ko Yosũa ahĩsaya eAĩ yʼatya, mwayirago mo kilundo kya kera na kera, kyʼekĩma, 

erĩhĩka mũnabwĩre.  

29Kandi mwahanika omwami wʼeAĩ oko muti erĩhĩka okwʼĩgolo-golo; neryo 

okwʼirenga lyʼeryuba Yosũa mwahana ati bakĩmaye ekĩnda kyʼoko muti, 

mobagusakyo omo lũkyo lʼoko mũyĩ, kandi mobahĩraho ekilundo kinene kyʼamabwe, 

kineho erĩhĩka mũnabwĩre.  

30Neryo Yosũa mwahĩmbĩra Omwami Mukulu Nyamuhanga wa Ĩsraelĩ ekiherero omo 

kitwa kyʼeEbalĩ,  

31ngoko Musa omugombe wʼOmwami Mukulu ahana abana ba Ĩsraelĩ, ngoko kĩsakĩre 

omo kitabu kyʼebihano bya Musa, ekiherero kyʼamabwe awatabatsĩre, isihali mundu 

oyo wakolaya kwʼekyuma; kandi mobaherera kukyo kwʼamahere wʼerĩokererya oko 

Mwami Mukulu, nʼerihongerako amahere wʼobuholo.  

32Kandi mwasaka oko mabwe ayo ekyegerero kyʼemigambo ya Musa, eyo asaka, 

embere wʼabana ba Ĩsraelĩ.  

33NʼAbaĩsraelĩ bosĩ, nʼabakulu babo, nʼabasondolĩ babo, nʼabatswerĩ babo, haguma 

nʼomubunga, nʼembutirwa yʼeka, mobahangana oko luhande olũ lwʼerĩsandũko, 

nʼoko luhande lulya embere wʼabahererĩ Abalawĩ, abaheka erĩsandũko lyʼendagano 

yʼOmwami Mukulu oluhande lwa kubo embere wʼekitwa kyʼeGerezĩmũ, nʼoluhande 

lwa kubo embere wʼekitwa kyʼeEbalĩ, ngoko Musa omugombe wʼOmwami Mukulu 

ahana erĩmbere, batsumule abandu ba Ĩsraelĩ.  

34Kandi enyũma wʼaho mwasema ebĩnywa ebyosĩ byʼemigambo eritsumula 

nʼeritakira, ngʼebyosĩ ebĩsakĩre omo kitabu kyʼemigambo.  

35Sihabya ekĩnywa nʼekiguma omo byosĩ ebyo Musa ahana ekyo Yosũa atasoma 

embere wʼerĩhĩndana lyʼAbaĩsraelĩ, haguma nʼabakalĩ, nʼabana, nʼababunga ababya 

bĩkere omo katĩkatĩ kabo.  

 

Yosũa 9 

Amatebo wʼAbagĩbeonĩ 

1Neryo omugulu abami bosĩ abali eyisirya wʼeYorodanĩ, omo kihugo kyʼebitwa, 

nʼomwʼĩbanda, nʼoko mũsĩke gosĩ wʼEngetsi Nene embere wʼeLebanonĩ, Omũhĩtĩ, 

nʼOmũamorĩ, nʼOmukanana, nʼOmũperezĩ, nʼOmũhĩvĩ, nʼOmũyebũsĩ, bowayo;  

2mobayĩhĩndanĩa haguma nʼomutima muguma erilwa na Yosũa na Ĩsraelĩ.  

3Nĩkwa omugulu esyondũlanĩ syʼeGĩbeonĩ syowa ebyo Yosũa akolera eYerĩko nʼeAĩ,  

4mobakola nʼamenge, mobagenda nʼeriyihindula mo bakwenda, mobahĩra esyongunza 

ngulu oko syopunda syabo, nʼebihu byʼebĩnyũ ebikulukulu ebĩtobongokĩre 

nʼebĩlandĩre.  

5Nʼesyongendero ngulu-kulu esĩlandĩre oko bisando byabo, ibambite nʼesyongimba 

esĩkũlĩre; nʼamandu gosĩ wʼendanda yabo abya ũmĩre nʼerĩkwa embuhu.  

6Mobaya eyiri Yosũa eGĩlgalĩ mobamubwira nʼabandu ba Ĩsraelĩ bati, Tũkalũa omo 

kihugo kyʼehali; lino uyire endagano netu.  

7Nʼabandu ba Ĩsraelĩ mobabũga nʼAbahĩvĩ bati, Mbino mwĩkere omo katĩkatĩ ketu; 

twasyayira endagano nenyũ yo tuti kwehĩ?  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Kandi Abahĩvĩ mobabũga na Yosũa bati, Ĩtwe tuli bagombe benyũ. Neryo Yosũa 

mwabuga nabo ati, Muli bahi kwehĩ? Kandi mũkalũahi?  

9Nabo mobamubwira bati, Abagombe bawe bakalũa omo kihugo mo hali busana 

nʼengulu yʼOmwami Mukulu Nyamuhanga wawe; kusangwa twabĩrĩowa erĩkũmayira 

liwe, nʼebyosĩ akola eMĩsĩrĩ,  

10nʼebyosĩ akolera abami babiri bʼAbaamorĩ, ababya eyisirya wʼeYorodanĩ, Sĩhonĩ 

omwami wʼeHesĩbonĩ, na Ogĩ omwami wʼeBasanĩ, oyo wabya eAstarotĩ. 

11Nʼabakulu betu nʼesyondũlanĩ syosĩ syʼekihugo kyetu mobatubwira bati, Muheke 

endanda omo byala byenyũ busana nʼolugendo, mũyahĩndane nabo, mubabwire muti, 

Tuli bagombe benyũ; na lino muyire endagano netu.  

12Aya wa mandu wetu twalũsaya omo manyũmba wetu ĩnĩanahũhĩre busana 

nʼendanda yetu ekiro twahongoka eriasa ũkwʼĩnywe; nĩkwa lino, lebaya, ũmĩre, 

abĩrĩkwa embuhu.  

13Nʼebihu ebĩ byʼebĩnyũ, twasa ibine bihya-bihya; neryo lebaya, byabirisatangika; 

nʼesyongimba syetu esĩ nʼesyongendero syetu syabirikula busana nʼolugendo luli.  

14Nʼabandu mobĩmya oko ndanda yabo, mobatabũlya erihana oko Mwami Mukulu. 

15Na Yosũa mwalagana nabo nʼobuholo, mwayira endagano nabo, alekebo babyeho. 

Nʼabasondolĩ bʼendeko mobalahĩrĩrya kubo.  

16Neryo ebiro bisatu byabere byabikya ibamabikola endagano haguma nabo, mobowa 

ko bahererenĩe nabo, ĩbĩkere omo katĩkatĩ kabo.  

17Kandi abana ba Ĩsraelĩ mobahongoka mobahĩka oko mĩyĩ yabo oko kiro kyʼebisatu. 

Neryo emĩyĩ yabo yabya Gĩbeonĩ, na Kefĩra, na Berotĩ, na Kĩrĩatĩ-yearĩmũ.  

18Nʼabana ba Ĩsraelĩ mobatĩtabo, kusangwa abakama bʼendeko ĩbabĩrĩlahĩrĩryabo oko 

Mwami Mukulu Nyamuhanga wa Ĩsraelĩ. Nʼendeko yosĩ moyayitonga oko bakama.  

19Nĩkwa abakama bosĩ mobabũga nʼendeko bati, Twabĩrĩlahĩrĩryabo omo Mwami 

Mukulu Nyamuhanga wa Ĩsraelĩ; lino Sitwangatoka erĩtũla kubo.  

20Ekyo tukandikolerabo lye nʼerirekabo ĩtũtĩtabo; erihitana likasyabya ũkwʼĩtwe, 

busana nʼerĩlahĩrya twalahĩrĩrayabo.  

21Kandi abakama mobabwirabo bati, Mulekebo babyeho. Neryo mobabya basenyĩ 

bʼesyongwĩ nʼabayĩ bʼoko lũsĩ busana nʼendeko yosĩ, ngoko abakama babwirabo.  

22Neryo Yosũa mwabirikirabo, mwabũga nabo ati, Busana nakĩ mwatuteba muti, Tuli 

ba hali kwĩnywe kwehĩ? Ĩmwĩkere omo katĩkatĩ ketu. 

23Lino muli batakirwa, sihendisyabula ũkwʼĩnywe oyukabya mukobe, abasenyĩ 

bʼesyongwĩ nʼabayĩ bʼoko lũsĩ busana nʼenyũmba ya Nyamuhanga wage.  

24Nabo mobasũbĩrya Yosũa bati, Kusangwa abagombe bawe babwirawa ndeke, ngoko 

Mwami Mukulu Nyamuhanga wawe ahana Musa omugombe wuwe eribaha ekihugo 

kyosĩ, nʼerĩherya esyondũlanĩ syosĩ syʼekihugo embere syenyũ; kyaleka itubaha 

kutsibu busana nʼesyongebe syetu busana nenyũ, neryo motwayira tutya.  

25Na lino, lebaya, tuli omo byala byawe; utukole ekyo ũkasĩma eribya kibuya 

nʼekitunganene eritukola. 

26Neryo mwakolabo atya, mwalamyabo omo byala byʼabana ba Ĩsraelĩ, ati sĩbĩtebo.  

27Kandi Yosũa mwayirabo mo basenyĩ bʼesyongwĩ nʼabayĩ bʼoko lũsĩ busana 

nʼendeko, na busana nʼekiherero kyʼOmwami Mukulu erĩhĩka mũnabwĩre, aho 

asyayisoga.  

Yosũa 10 

Abami batanu bakalwa na Gĩbeonĩ 

1Neryo omugulu Adonĩ-zedekĩ omwami wʼeYerũsalema owa ngoko Yosũa abĩrĩmya 

eAĩ, nʼerĩheryago kutsibu ngoko akola eYerĩko nʼomwami wako, mwakola eAĩ yʼatya 

nʼomwami wako, kandi ngoko esyondũlanĩ syʼeGĩbeonĩ syasakana nʼAbaĩsraelĩ, ibane 

omo katĩkatĩ kabo;  

2mobubaha kutsibu, kusangwa eGĩbeonĩ abya mũyĩ munene, ngʼomugulu wʼemĩyĩ 

yʼOmwami, kandi kusangwa abya munene kwilaba eAĩ, nʼabandu bosĩ bako ini 

bʼamaka.  

3Neryo Adonĩ-zedekĩ omwami wʼeYerũsalema mwatuma uku Hohamũ omwami 

wʼeHebronĩ, nʼuku Pĩramũ omwami wʼeYaramũtĩ, nʼuku Yafia omwami wʼeLakĩsĩ, 

nʼuku Debĩrĩ omwami wʼeEglonĩ, ati,  

4Mwase mũnyegaye, mũnyĩwatĩkaye, twĩte eGĩbeonĩ, kusangwa babirisakana na 

Yosũa nʼabana ba Ĩsraelĩ.  

5Neryo abami batanu abo bʼAbaamorĩ, omwami wʼeYerũsalema, omwami 

wʼeHebronĩ, omwami wʼeYaramũtĩ, omwami wʼeLakĩsĩ, nʼomwami wʼeEglonĩ, 

mobayĩhĩndanĩa haguma, mobahetuka, nʼemilondo yabo yosĩ yʼabasĩrĩkanĩ, 

mobalalirira eribambira eGĩbeonĩ, mobalwa nago.  

Nyamuhanga akĩta abami omo mabwe wʼamatwa 

6Neryo abandu bʼeGĩbeonĩ mobatuma uku Yosũa oko kilaliriro eGĩlgalĩ, bati, 

Sĩgolobaye okuboko kwawe oko bagombe bawe; utehetukire lũba, ũtũlamaye, 

ũtũwatĩkaye; kusangwa abami bosĩ bʼAbaamorĩ abĩkere omo kihugo kyʼebitwa 

babĩrĩhĩndana eritubambira.  

7Neryo Yosũa mwalũa eGĩlgalĩ, iye nʼabandu bosĩ bʼamalwa, nʼabandu bosĩ bʼamaka, 

esyombangĩ. 

8Kandi Omwami Mukulu mwabũga na Yosũa ati, Sigubahebo; kusangwa nabĩrĩhĩrabo 

omo byala byawe; sihali mundu oyo wasyahangana embere syawe.  

9Neryo Yosũa mwabũlĩkĩranĩabo; mwahetuka erĩlũa eGĩlgalĩ omo kiro kyosĩ.  

10NʼOmwami Mukulu mwabũranganĩabo embere sya Ĩsraelĩ, kandi mwĩtabo omo 

bwĩtĩ bunene eGĩbeonĩ, mwatibita kubo omo nzira eyikahetukira eBetĩ-horonĩ, 

mwĩtabo erĩhĩka eAzeka nʼerĩhĩka eMakeda. 

11Neryo babere bakinatibita embere sya Ĩsraelĩ omugulu babya omo bwandagala 

bwʼeBetĩ-horonĩ, Omwami Mukulu mwagusa kubo kwʼamabwe manene-manene 

awakalũa elubula erĩhĩka eAzeka, neryo mobahola. Abahola omo matwa babya bangi 

kwilaba abo Baĩsraelĩ bĩta omo mũyalĩ.  

Eryuba nʼomukera bikimana 

12Neryo Yosũa mwabũga nʼOmwami Mukulu omo kiro ekyo Mwami Mukulu ahĩra 

Abaamorĩ omo byala byʼabana ba Ĩsraelĩ; kandi mwabũga omo meso wa Ĩsraelĩ ati,  
Eryuba, wimane oko Gĩbeonĩ;  Nawe, mukera, omo musya wʼeAĩyalonĩ.  

13Nʼeryuba molyimana, nʼomukera mwimana,  Erĩhĩka aho ekihanda kyamabĩkĩsĩrya 

esyonzĩgũ syabo.  Ekĩ sĩkĩsakĩre omo kitabu kya Yasarĩ kwehĩ? Nʼeryuba molyimana 

omo kyanya, molitanguha erirenga omo kiro kiguma kyosĩ.  

14Kandi sihehatabya ekiro kiringene nakyo embere wakyo kutse enyũma wakyo, aho 

Mwami Mukulu owĩra omulenge wʼomundu. Kusangwa Omwami Mukulu mwalwira 

Ĩsraelĩ.  

Erĩkwa lyʼabami 

15Neryo Yosũa mwasubula, nʼAbaĩsraelĩ bosĩ haguma naye, oko kilaliriro eGĩlgalĩ.  

16Nʼabami batanu aba mobatibita, mobayĩbĩsa omo mwangalũ eMakeda. 

17Neryo Yosũa mwabwirwa ambu, Abami batanu abo bamabanika, ĩbanabĩsamĩre 

omo mwangalũ wʼeMakeda.  

18Neryo Yosũa mwabũga ati, Mũkũmbagalaye amabwe manene-manene oko buno 

bwʼomwangalũ, kandi mũhĩreho abandu bʼerĩteyabo;  

19nĩkwa ĩnywe sĩmũsĩgaleyo; mukwamirire esyonzĩgũ syenyũ mubambirebo ebwanga 

bwʼenyũma. Sĩmũlĩge bakingira omo mĩyĩ yabo; kusangwa Omwami Mukulu 

Nyamuhanga wenyũ abĩrĩhĩrabo omo byala byenyũ. 

20Neryo Yosũa nʼabana ba Ĩsraelĩ babere babibuga erĩĩtabo omo bwĩtĩ bunene, erĩhĩka 

aho bamabihwera, nʼabasĩgalĩre babere babingira omo mĩyĩ ĩkangatĩre,  

21kandi abandu bosĩ mobasubula omo buholo uku Yosũa omo kilaliriro. Sihabya 

oyũkasyabebereraya olulimi oko bana ba Ĩsraelĩ nʼomuguma.  

22Neryo Yosũa mwabũga ati, Lĩbũla obuno bwʼomwangalũ, munyiretere abami 

batanu abali omo mwangalũ.  

23Neryo mobakola batya, mobamuletera abami batanu ababya omo mwangalũ: 

omwami wʼeYerũsalema, omwami wʼeHebũronĩ, nʼomwami wʼeYaramũtĩ, omwami 

wʼeLakĩsĩ, omwami wʼeEglonĩ.  

24Neryo babere babiretera Yosũa yʼabana abo eyĩhya, Yosũa mwabirikira abalume 

bosĩ ba Ĩsraelĩ, kandi mwabũga nʼabakulu bʼabandu bʼamalwa abagenda haguma 

naye, ati, Mwase hakũhĩ, mũhĩre ebisando byenyũ oko bĩkya byʼabami aba. Nabo 

mobasa hakũhĩ, mobahĩra, ebisando byabo oko bĩkya byabo.  

25Na Yosũa mwabũga nabo, ati, Simubahe kutse erĩhahũkya omutima! Mubye 

nʼamaka muyisige, kusangwa Omwami Mukulu asyakola atya esyonzĩgũ syenyũ syosĩ 

abo mukalwa nabo.  

26Nʼenyũma wʼaho Yosũa mwakenzengabo, mwĩtabo, kandi mwahanikabo oko miti 

ĩtanu; mobaleremba oko miti erĩhĩka omwʼĩgologolo.  

27Neryo oko mugulu wʼerirenga lyʼeryuba, Yosũa mwahana; neryo mobahanulabo 

oko miti, mobagusabo omo mwangalũ ogo babya babĩsamĩremo, kandi mobahĩra 

amabwe manene-manene omo buno bwʼomwangalũ, erĩhĩka mũnabwĩre.  

28Kandi Yosũa mwĩmya eMakeda ekiro ekyo, mwakenzengago omo boya 

bwʼomũyalĩ, nʼomwami wako; mwaheryabo kutsibu nʼabandu bosĩ ababyamo; 

mwatasĩga nʼomuguma; kandi mwakola omwami wʼeMakeda ngoko akola omwami 

wʼeYerĩko.  

29Kandi Yosũa mwalaba erĩlũa eMakeda, erĩhĩka eLĩbũna, nʼAbaĩsraelĩ bosĩ haguma 

naye, mobalwa nʼeLĩbũna.  

30Neryo Omwami Mukulu mwahĩrago nʼomwami wako, omo byala bya Ĩsraelĩ; neryo 

mwakenzengago omo boya bwʼomũyalĩ, nʼabandu bosĩ ababyamo; mwatasĩga 

nʼomuguma; kandi mwakola omwami wako ngoko akola omwami wʼeYerĩko.  

31Kandi Yosũa mwalaba akalũa eLĩbũna, nʼAbaĩsraelĩ bosĩ haguma naye, erĩhĩka 

eLakĩsĩ, mobahĩra ekilaliriro hakũhĩ nago, mobalwa nago. 

32NʼOmwami Mukulu mwahĩra eLakĩsĩ omo byala bya Ĩsraelĩ; naye mwĩmyago ekiro 

kyʼakabiri, mwakenzengago omo boya bwʼomũyalĩ, nʼabandu bosĩ ababyamo 

ngʼebyosĩ akola eLĩbũna.  

33Neryo Horamũ omwami wʼeGezerĩ mwahetuka erĩyawatĩkya abʼeLakĩsĩ; kandi 

Yosũa mwamwĩta nʼabandu buwe erĩhĩka aho atamũsĩgĩra nʼomuguma.  

34Kandi Yosũa mwalaba akalũa eLakĩsĩ, nʼAbaĩsraelĩ bosĩ haguma naye, erĩhĩka 

eEglonĩ; kandi mobahĩra ekilaliriro hakũhĩ nago, mobalwa nago. 

35Kandi mobĩmyago ekiro ekyo, mobaswĩryago omo boya bwʼomũyalĩ; nʼabandu bosĩ 

ababyamo mwaheryabo kutsibu oko kiro ekyo, ngʼebyosĩ akola eLakĩsĩ.  

36Neryo Yosũa mwahetuka erĩlũa eEglonĩ, nʼAbaĩsraelĩ bosĩ haguma naye, erĩhĩka 

eHebũronĩ; neryo mobalwa nago.  

37Mobĩmyago, mobĩtago omo boya bwʼomũyalĩ, nʼomwami wako, nʼemĩyĩ yako yosĩ, 

nʼabandu bosĩ ababyamo; mwatasĩga nʼomuguma, ngʼebyosĩ akola Eglonĩ; nĩkwa 

mwaheryago kutsibu, nʼabandu bosĩ ababyamo.  

38Kandi Yosũa mwasubula, nʼAbaĩsraelĩ bosĩ haguma naye, erĩhĩka eDebĩrĩ,  

39neryo mwĩmyago, nʼomwami wako, nʼemĩyĩ yosĩ yako; mobĩtago omo boya 

bwʼomũyalĩ, kandi mobaherya abandu bosĩ ababyamo bo kutsibu; mwatasĩga 

nʼomuguma; ngoko akola Hebũronĩ, mwayira atya oko Debĩrĩ, nʼoko mwami wako; 

ngoko akola nibya eLĩbũna, mwami wayo.  

40Ko Yosũa ĩta ekihugo kyosĩ kyʼatya, ekihugo kyʼebitwa, nʼelutambi lwʼeyĩkwa 

nʼekyʼerĩbanda, nʼamandagala, nʼabami babo bosĩ; mwatasĩga nʼomuguma, nĩkwa 

mwahetya kutsibu abosĩ abahumula, ngoko Mwami Mukulu Nyamuhanga wa Ĩsraelĩ 

ahana.  

41Na Yosũa mwĩtabo erĩlũa eKadesĩ-barnea erĩhĩka eGaza nʼekihugo kyosĩ 

kyʼeGosenĩ erĩhĩka eGĩbeonĩ. 

42Yosũa mwĩmya abami bosĩ aba nʼekihugo kyabo oko ndambĩ nguma, kusangwa 

Omwami Mukulu, Nyamuhanga wa Ĩsraelĩ, mwalwira Ĩsraelĩ. 

43Neryo Yosũa mwasubula, nʼAbaĩsraelĩ bosĩ haguma naye, oko kilaliriro eGĩlgalĩ.  

 

Yosũa 11 

Abanya Kanana bakalwa na Ĩsraelĩ 

1Neryo omugulu Yabĩnĩ omwami wʼeHazorĩ owago, mwatumira uku Yobabũ 

omwami wʼeMadonĩ, nʼoko mwami wʼeSĩmronĩ, nʼoko mwami wʼeAksafũ,  

2nʼoko bami ababya elutambi lwʼendata, omo kihugo kyʼebitwa, nʼomo Araba, 

elutambi lwʼeyĩkwa lwʼeKĩneretĩ, nʼomwʼĩbanda, nʼoko bitwa byʼeDorĩ oluhande 

lwʼeyĩkwa,  

3nʼoko Mukanana oluhande lwʼendata nʼoko luhande lwʼeyĩkwa, nʼoko Mũamorĩ, 

nʼoMũhĩtĩ, nʼoMũperezĩ, nʼoMũyebũsĩ omo kihugo kyʼebitwa, nʼoMũhĩvĩ eyĩkwa oko 

Hermonĩ omo kihugo kyʼeMĩsĩpa.  

4Neryo mobahuluka ibo nʼemilondo yabo yosĩ yʼabasĩrĩkanĩ haguma nabo, abandu 

bangi, ngʼemisege eyiri oko mũsĩke wʼengetsi oko bungi bwabo, haguma 

nʼesyosabayĩrĩ nʼesyogalĩ nyingi kutsibu.  

5Abami bosĩ aba mobahĩndana haguma; mobahuluka, mobateka ekilaliriro haguma 

oko magetsi wʼeMeromĩ, erilwa nʼAbaĩsraelĩ.  

6Neryo Omwami Mukulu mwabwira Yosũa, ati, Sigubahebo; kusangwa engyakya oko 

ndambĩ ngʼeno nasyahĩrabo abosĩ ĩbamabĩkwa omo byala bya Ĩsraelĩ; wasyatwa 

emĩsĩsa yʼamagulu wʼesyosabayĩrĩ syabo, nʼerĩhĩsya esyogalĩ syabo omo muliro.  

7Neryo Yosũa mwasa, nʼabandu bosĩ bʼamalwa haguma naye, eribambirabo 

mwabũlĩkĩranĩabo nʼeribambirabo hakũhĩ nʼamagetsi wʼeMeromũ, mobawa kubo.  

8Kandi Omwami Mukulu mwahĩrabo omo byala bya Ĩsraelĩ, mobaswĩryabo, kandi 

mobahigabo erĩhĩka eSĩdonĩ nene, nʼoko Mĩserofotĩ-maĩmũ, nʼoko musya wʼeMĩsĩpa 

oluhande lwʼendata; mobaswĩryabo, erĩhĩka aho batasĩgĩra nʼomuguma wa kubo.  

9Na Yosũa mwakolabo ngoko Mwami Mukulu amubwira. Mwatwa emĩsĩsa 

yʼesyosabayĩrĩ syabo, kandi mwahĩsya esyogalĩ syabo syʼomo muliro.  

10Kandi Yosũa mwasuba enyũma oko mugulu oyo, mwĩmya eHazorĩ, mwĩta omwami 

wako omo mũyalĩ; kusangwa eHazorĩ erĩmbere yabya mũyĩ mukulu wʼamami gosĩ 

ayo.  

11Kandi mwĩta abandu bosĩ ababyamo omo boya bwʼomũyalĩ, nʼerĩheryabo kutsibu; 

sihabya oyũsĩgere oyukahumula; kandi mwahĩsya eHazorĩ omo muliro.  

12Kandi Yosũa mwĩmya emĩyĩ yosĩ yʼabami abo, nʼabami bayo bosĩ, kandi mwĩtabo 

omo boya bwʼomũyalĩ, mwaheryabo ndeke; ngoko Musa omugombe wʼOmwami 

Mukulu ahana. 

13Nĩkwa busana nʼemĩyĩ eyabya yimene oko hitwa, Abaĩsraelĩ mobatahĩsya 

nʼomuguma wa kuyo, ye nʼeHazorĩ ĩyoyene; Yosũa mwahĩsyago.  

14Kandi eminyego yosĩ yʼemĩyĩ eyo, nʼebihangulo, abana ba Ĩsraelĩ mobayĩmĩryabyo 

mo minyego; nĩkwa mobĩta obuli mundu omo boya bwʼomũyalĩ, erĩhĩka aho 

bamabĩhereryabo, kutse mobatasĩga oyukahumula nʼomuguma. 

15Ngoko Mwami Mukulu ahana Musa omugombe wuwe, Musa mwahana Yosũa atya; 

kandi Yosũa mwakola atya; mwatasĩga ekindu ekyo atetakola omo byosĩ Omwami 

Mukulu ahana Musa.  

16Na Yosũa mwĩmya ekihugo kyosĩ ekyo kyʼatya, ekihugo kyʼebitwa, nʼekyosĩ 

kyʼelutambi lwʼeyĩkwa nʼekihugo kyosĩ kyʼeGosenĩ, nʼomwʼĩbanda lyakyo, 

nʼekyʼeAraba, nʼekihugo kyʼebitwa kya Ĩsraelĩ nʼerĩbanda lyakyo; 

17erĩtsũka oko kitwa kyʼeHalakĩ, ekikahetukira eSeĩrĩ, erĩhĩka oko Baal-gadĩ omo 

musya wʼeLebanonĩ eyĩkwa oko kitwa kyʼeHermonĩ; kandi mwĩmya abami bosĩ 

babyo, mwaswĩryabo, mwĩtabo.  

18Yosũa mwalwa oko mugulu muli nʼabami bosĩ abo.  

19Sihabya omũyĩ owasangana nʼabana ba Ĩsraelĩ, bate iba nʼAbahĩvĩ esyondũlanĩ 

syʼeGĩbeonĩ. Mobahamba eyosĩ yʼomo malwa.  

20Kusangwa lyabya lyʼOmwami Mukulu erĩkalya emitima yabo eribambira Ĩsraelĩ 

omo malwa, iniatoka erĩheryabo kutsibu, sibaganyirawe, nĩkwa abane erĩheryabo, 

ngoko Mwami Mukulu ahana Musa.  

21Kandi Yosũa mwasa oko mugulu oyo, mwĩta Abaanakĩ oko kihugo kyʼebitwa, 

erĩlũa eHebũronĩ, nʼerilũa eDebĩrĩ, nʼerĩlũa eAanabũ, nʼerĩlũa oko kihugo kyosĩ 

kyʼebitwa kyʼeYũda, nʼerĩlũa oko kihugo kyosĩ kyʼebitwa kya Ĩsraelĩ. Yosũa 

mwaheryabo kutsibu haguma nʼemĩyĩ yabo.  

22Sihabya nʼomuguma oyo wasigala oko Baanakĩ omo kihugo kyʼabana ba Ĩsraelĩ; ye 

nʼeGaza, omo Gatĩ; nʼomo Asdodĩ, abandi mobasĩgalira.  

23Na Yosũa mwĩmya ekihugo kyosĩ kyʼatya, ngʼebyosĩ ebyo Mwami Mukulu abũga 

na Musa; kandi Yosũa mwahakyo Ĩsraelĩ mo mwandu ngoko babya bagabene omo 

bihanda byabo. Nʼekihugo mokyaluhuka oko malwa.  

Yosũa 12 

Amena wʼabami Yosũa ĩta 

1Neryo aba ba bami bʼekihugo, abo abana ba Ĩsraelĩ bĩta, nʼerĩĩmya ekihugo kyabo 

eyisirya wʼeYorodanĩ oluhande eyikasira eryuba, erĩtsũka omo musya wʼeArnonĩ 

erĩhĩka oko kitwa kyʼeHermonĩ, nʼekyʼeAraba kyosĩ erilola endata.  

2Sĩhonĩ omwami wʼeAmorĩ, oyo wabya ĩkere eHesbonĩ, iniakatabala erĩtsũka eAroerĩ, 

omũyĩ owali oko mũsĩke wʼomusya wʼeArnonĩ, omo katĩkatĩ kʼomusya, nʼoluhande 

lwʼeGĩleadĩ, erĩhĩka oko lũsĩ lwʼeYaboko, Omutano wʼabana ba Amonĩ;  

3nʼeAraba erĩhĩka oko ngetsi yʼeKĩneretĩ, erilola endata, nʼerĩhĩka oko ngetsi 

yʼeAraba, ye Ngetsi yʼomũnyũ, erilola endata, omo nzira yʼeBetĩ-Yesĩmotĩ, 

nʼelutambi lwʼeyĩkwa, eyĩkwa oko mandagala wʼePĩsĩga.  

4Nʼekihugo kya Ogĩ omwami wʼeBasanĩ, ekĩsĩgaliro kya Rafaĩmũ oyo wabya ĩkere 

eAstarotĩ nʼeEdĩreĩ, 

5iniakatabala oko kitwa kyʼeHermonĩ, nʼeSaleka, nʼeBasanĩ hosĩ, erĩhĩka oko mitano 

yʼAbagesũrĩ nʼAbamaka, nʼoluhande lwʼeGĩleadĩ, oko mutano wa Sĩhonĩ omwami 

wʼeHesbonĩ.  

6Musa omugombe wʼOmwami Mukulu nʼabana ba Ĩsraelĩ mobĩtabo; na Musa 

omugombe wʼOmwami Mukulu mwahakyo Abarũbenĩ, nʼAbagadĩ, nʼoluhande 

lwʼekihanda kya Manase mo lubibi.  

7Aba bo bami bʼekihugo abo Yosũa ĩta eyisirya wʼeYorodanĩ erilola eyĩkwa, erĩtsũka 

eBaal-gadĩ omo musya wʼeLebanonĩ erĩhĩka oko kitwa kyʼeHalakĩ, ekikahetukira 

eSeĩrĩ; kandi Yosũa mwahakyo oko bihanda bya Ĩsraelĩ mo lubibi ngʼerigabana 

lyabyo;  

8omo kihugo kyʼebitwa, nʼomwʼĩbanda, nʼomo Araba, nʼomo mandagala, nʼomo 

mbwarara, nʼomo kihugo kyʼeyĩkwa; Omũhĩtĩ, nʼOmũamorĩ, nʼOmukanana, 

nʼOmũperezĩ, nʼOmũhĩvĩ, nʼOmũyebũsĩ.  

9Omwami wʼeYerĩko, muguma; omwami wʼeAĩ, oyuli hakũhĩ nʼeBetelĩ, muguma;  

10omwami wʼeYerũsalema, muguma; omwami wʼeHebũronĩ, muguma;  

11omwami wʼeYarmũtĩ, muguma; omwami wʼeLakĩsĩ, muguma;  

12omwami wʼeEglonĩ, muguma; omwami wʼeGezerĩ, muguma;  

13omwami wʼeDebĩrĩ, muguma; nʼomwami wʼeGederĩ, muguma;  

14omwami wʼeHorma, muguma; omwami wʼeAradĩ, muguma; 

15omwami wʼeLĩbũna, muguma; omwami wʼeAdũlamũ, muguma; 

16omwami wʼeMakeda, muguma; omwami wʼeBetelĩ, muguma;  

17omwami wʼeTapũa, muguma; omwami wʼeHeferĩ, muguma;  

18omwami wʼeAfekĩ, muguma; omwami wʼeLasaronĩ, muguma;  

19omwami wʼeMadonĩ, muguma; omwami wʼeHazorĩ, muguma;  

20omwami wʼeSĩmũronĩ-meronĩ muguma; omwami wʼeAksafũ, muguma;  

21omwami wʼeTanakĩ, muguma; omwami wʼeMegĩdo, muguma;  

22omwami wʼeKedesĩ, muguma; omwami wʼeYoneamũ omo Karamelĩ, muguma;  

23omwami wʼeDorĩ oko katwa kʼeDorĩ, muguma; omwami wʼeGoyĩmũ eGĩlgalĩ, 

muguma;  

24omwami wʼeTĩrza, muguma. Abami bosĩ aba babya makũmĩ asatu na muguma.  

 

Yosũa 13 

1Neryo Yosũa abya mũsyakulu iniabiribuga emyaka mingi; neryo Omwami Mukulu 

mwabũga naye ati, Uli mũsyakulu wamabibuga myaka mingi, kandi hakine ekihugo 

kinene kyʼerĩĩmĩbwa.  

2Ekĩ kye kihugo ekĩsĩgere; ebihugo byosĩ byʼAbafĩlĩstĩmĩ, nʼebyosĩ byʼAbagesũrĩ;  

3erĩtsũka eSĩhorĩ, ekĩlolĩre endata eMĩsĩrĩ, erĩhĩka oko mutano wʼEkũronĩ erilola 

elutambi lwʼendata (ekikaganzawa mo kyʼAbakanana); abakama batanu 

bʼAbafĩlĩstĩnĩ: Abagazĩ, nʼAbaasdodĩ, Abaaskelonĩ, Abagĩtĩ, nʼAbaekronĩ; kandi 

nʼowʼeAvĩ,  

4oko lutambi lwʼeyĩkwa; ekihugo kyosĩ kyʼAbakanana, nʼeMeara ekyabya 

kyʼAbasĩdonĩ, erĩhĩka eAfekĩ, erĩhĩka oko mutano wʼAbaamorĩ;  

5nʼekihugo kyʼAbagebalĩ, nʼeLebanonĩ hosĩ, erilolera eyo eryuba likasira, erĩtsũka 

eBaal-gadĩ eyiri eyĩkwa oko kitwa kyʼeHermonĩ erĩhĩkerera omo bwingiriro 

bwʼeHamatĩ.  

6Esyondũlanĩ syosĩ syʼekihugo kyʼebitwa erĩtsũka eLebanonĩ erĩhĩka eMĩserefotĩ-

maĩmũ, nʼAbasĩdonĩ bosĩ; nasyahigabo embere syʼabana ba Ĩsraelĩ; nĩkwa ukigabire 

Ĩsraelĩ mo mwandu, ngoko nabirikuhana.  

7Neryo lino ugabe ekihugo ekĩ mo mwandu oko bihanda mwenda, nʼekihande 

kyʼekihanda kya Manase.  

8Abarũbenĩ nʼAbagadĩ mobĩmya omwandu wabo haguma naye, ogo Musa ahabo, 

eyisirya wʼeYorodanĩ ebwanga bwʼendata, ngoko Musa omugombe wʼOmwami 

Mukulu ahabo.  

9Erĩtsũka eAroerĩ omũyĩ owali oko mũsĩke wʼomusya wʼeArnonĩ, nʼomũyĩ owali omo 

musya, nʼomo bwerere bosĩ bwʼeMedeba erĩhĩka eDĩbonĩ;  

10nʼemĩyĩ yosĩ ya Sĩhonĩ omwami wʼAbaamorĩ, oyo watabala eHesbonĩ, erĩhĩka oko 

mutano wʼabana ba Amonĩ;  

11nʼeGĩleadĩ, nʼomutano wʼeGesũrĩ nʼAbamaka, nʼekitwa kyosĩ kyʼeHermonĩ, 

nʼeBasanĩ hosĩ erĩhĩka eSaleka;  

12nʼobwami bosĩ bwa Ogĩ omo Basanĩ, oyo watabala eAstarotĩ nʼeEdĩreĩ (yo 

wasĩgalira oko basĩgalira bʼAbarefaĩmũ); kusangwa Musa mwĩta aba, kandi 

mwahigirabo eyĩhya. 

13Nĩkwa abana ba Ĩsraelĩ mobatahigira Abagesũrĩ bʼeyĩhya, kutse Abamakatĩ; nĩkwa 

Gesũrĩ na Makatĩ bĩkere omo katĩkatĩ kʼeĨsraelĩ erĩhĩka na mũnabwĩre.  

14Nĩkwa mwataha ekihanda kya Lawĩ kyʼomwandu; amahere oko Mwami Mukulu, 

Nyamuhanga wa Ĩsraelĩ omo muliro gʼomwandu wuwe, ngoko amubwira.  

Omwandu wa Rũbenĩ 

15Kandi Musa mwagabira ekihanda kyʼabana ba Rũbenĩ ngʼolulengo lwʼebĩtũnga 

byabo.  

16Omutano wabo abya atsũkĩre eAroerĩ, omũyĩ owali oko mũsĩke wʼomusya 

wʼeArnonĩ, nʼomũyĩ owali omo katĩkatĩ kʼomusya, nʼobwerere bosĩ hakũhĩ 

nʼeMedeba;  

17Hesĩbonĩ, nʼemĩyĩ yosĩ yako eyiri omo bwerere; eDĩbonĩ nʼeBamotĩ-baal, nʼeBetĩ-

baal-meonĩ,  

18nʼeYasa, nʼeKedemotĩ, nʼeMefatĩ,  

19nʼeKĩrĩataĩmũ, nʼeSĩbũma, nʼeZarotĩsaharĩ oko kitwa kyʼomusya,  

20nʼeBetĩpeorĩ, nʼamandagala wʼePĩsĩga, nʼeBetĩyesĩmotĩ, 

21nʼemĩyĩ yosĩ yʼekihugo kyʼobwerere nʼobwami bosĩ bwa Sĩhonĩ omwami 

wʼAbaamorĩ, oyo watabala eHesĩbonĩ, oyo Musa ĩta haguma nʼabakulu bʼeMĩdĩanĩ, 

Evĩ, na Redemũ, na Zũrĩ, na Hũrĩ, na Reba, abakama ba Sĩhonĩ, ababya bĩkere omo 

kihugo.  

22Balama nibya omugala wa Beorĩ, omũlagũlĩ, abana ba Ĩsraelĩ mobamwĩta omo 

mũyalĩ omo katĩkatĩ kʼabandi abo abĩtawa.  

23Nʼomutano wʼabana ba Rũbenĩ abya eYorodanĩ. Oyo go mwandu wʼabana ba 

Rũbenĩ ngʼebĩtũnga byabo emĩyĩ nʼehĩyĩ hyakyo.  

Omwandu wa Gadĩ 

24Kandi Musa mwagabira ekihanda kya Gadĩ, oko bana ba Gadĩ, ngʼolulengo 

lwʼebĩtũnga byabo.  

25Nʼomutano wabo abya eYazerĩ, nʼemĩyĩ yosĩ yʼeGĩleadĩ, nʼekihande kyʼekihugo 

kyʼabana ba Amonĩ, erĩhĩka eAroerĩ omũyĩ owali embere syʼeRaba;  

26nʼerĩtsũka eHesĩbonĩ erĩhĩka eRamatĩ-mĩzpe, nʼeBetonĩmũ; nʼerĩtsũka eMahanaĩmũ 

nʼerĩhĩka oko mutano wa Debĩrĩ;  

27nʼomo musya, Bete-haramũ, nʼeBetĩ-nĩmũra, nʼeSũkotĩ, nʼeZafonĩ, ekyasaka oko 

bwami bwa Sĩhonĩ omwami wʼeHesbonĩ, eYorodanĩ ini mutano erĩhĩka oko ndũlĩ-

ndũlĩ yʼengetsi yʼeKĩneretĩ eyisirya wʼeYorodanĩ ebwanga bwʼendata.  

28Oyũ ni mwandu wʼabana ba Gadĩ ngʼolulengo lwʼebĩtũnga byabo, emĩyĩ nʼehĩyĩ 

hyakyo.  

Omwandu wa Manase 

29Kandi Musa mwagabira omwandu wʼekihande kyʼekihanda kya Manase; abya 

busana nʼekihande kyʼekihanda kyʼabana ba Manase ngʼolulengo lwʼebĩtũnga byabo.  

30Nʼomutano wabo atsũka eMahanaĩmũ, eBasanĩ yosĩ, obwami bosĩ bwa Ogĩ 

omwami wʼeBasanĩ, nʼemĩyĩ yosĩ yʼeYaĩrĩ, eyiri omo Basanĩ, emĩyĩ makũmĩ ndatu.  

31Nʼekihande kyʼeGĩleadĩ nʼeAstarotĩ, nʼeEdĩreĩ, emĩyĩ yʼobwami bwa Ogĩ omo 

Basanĩ, yabya busana nʼabana ba Makĩrĩ mugala wa Manase, ekyo kye kihande 

kyʼabana ba Makĩrĩ ngʼolulengo lwʼebĩtũnga byabo.  

32Eyĩ ye myandu eyo Musa agaba omo bwerere bwʼeMoabũ, eyisirya wʼeYorodanĩ 

eYerĩko, ebwanga bwʼendata.  

33Nĩkwa Musa mwatagabira ekihanda kya Lawĩ kyʼomwandu. Omwami Mukulu, 

Nyamuhanga wa Ĩsraelĩ, ni mwandu wabo, ngoko abwirabo.  

Yosũa 14 

Kalebũ akahabawa eHebũronĩ 

1Eyĩ ye myandu eyo abana ba Ĩsraelĩ bĩmaya omo kihugo kyʼeKanana, eyo mũhererĩ 

Eleazarĩ, na Yosũa mugala wa Nũnĩ, nʼabakulu bʼebĩtũnga byʼabotata wʼebihanda 

byʼabana ba Ĩsraelĩ, eyagabirawabo,  

2omo migereko yʼomwandu wabo, ngoko Mwami Mukulu ahana Musa, busana 

nʼebihanda mwenda, na busana nʼekihande kyʼekihanda.  

3Kusangwa Musa abya iniabiriha omwandu oko bihanda bibiri nʼekihande 

kyʼekihanda eyisirya wʼeYorodanĩ; nĩkwa mwataha Abalawĩ bʼomwandu nʼomuguma 

omo katĩkatĩ kabo.  

4Kusangwa abana ba Yosefũ babya bihanda bibiri, Manase na Efũraĩmũ; kandi 

mobataha Abalawĩ bʼerĩgabo omo kihugo, nĩkwa emĩyĩ misa yʼerĩĩkalamo, haguma 

nʼobũlĩsĩryo bwabo busana nʼebihangulo byabo na busana nʼebindu byabo.  

5Ngoko Mwami Mukulu ahana Musa, abana ba Ĩsraelĩ mobakola batya; neryo 

mobagaba ekihugo.  

6Neryo abana ba Yũda mobasegera hakũhĩ na Yosũa eGĩlgalĩ; na Kalebũ mugala wa 

Yefũne Omũkenĩzĩ mwabũga naye ati, Ũnasĩ ekĩnywa ekyo Mwami Mukulu abwira 

Musa omundu wa Nyamuhanga busana nage na busana nawe eKadesĩ-Barnea.  

7Nabya wʼemyaka makũmĩ ani omugulu Musa omugombe wʼOmwami Mukulu 

anyituma erĩlũa eKadesĩ-Barnea eriyalinga ekihugo; kandi monamuletera engulu 

ngoko yabya omo mutima wage.  

8Nĩkwa abagala betu abahetukirayo haguma nage mobasendekererya omutima 

wʼabandu; nĩkwa ĩngye monakwama Omwami Mukulu Nyamuhanga wage yo kũndũ.  

9Kandi Musa mwalahĩrĩrya ekiro ekyo, ati, Kwenene ekihugo ekisando kyawe 

kyabiriryatako kyasyabya mwandu wawe nʼowʼabana bawe kera na kera, kusangwa 

wabirikwama Omwami Mukulu Nyamuhanga wage yo kũndũ.  

10Na lino lebaya, Omwami Mukulu abirinyibika eribyaho, ngoko abũga, emyaka eyĩ 

amakũmĩ ani nʼeyĩtanu, erĩtsũka omugulu Omwami Mukulu abwira Musa yʼekĩnywa 

ekĩ, omugulu Abaĩsraelĩ batĩmba-tĩmba omo mbwarara; na lino lebaya, mũnabwĩre 

indi wʼemyaka makũmĩ munani nʼeyĩtanu.  

11Nyikinawite amaka mũnabwĩre ngoko nabya ekiro Musa anyituma; ngoko amaka 

wage abya oko mugulu oyo, na lino amaka wage kwʼane atya, oko malwa, 

nʼokwʼihuluka nʼokwʼingira.  

12Neryo lino umbe ekihugo ekĩ kyʼebitwa, ekyo Mwami Mukulu ahula ekiro ekyo; 

kusangwa momwowa ekiro ekyo ngoko Abaanakĩ babyaho, nʼemĩyĩ minene 

eyĩkangatĩre; kwamũhwa Omwami Mukulu asyabya haguma nage, inahigirabo 

eyĩhya, ngoko Mwami Mukulu abũga.  

13Neryo Yosũa mwamutsumula; mwaha Kalebũ omugala wa Yefũne yʼeHebũronĩ mo 

mwandu.  

14Kyaleka eHebũronĩ iyabya mwandu wa Kalebũ mugala wa Yefũne Omũkenĩzĩ 

erĩhĩka mũnabwĩre; kusangwa mwakwama Omwami Mukulu, yo kũndũ, Nyamuhanga 

wa Ĩsraelĩ.  

15Nʼerĩna lyʼeHebũronĩ lyabya erĩmbere Kĩrĩatĩ-Arba; Arba oyo abya mundu mukulu 

kwilaba abandi omo katĩkatĩ kʼAbaanakĩ. Nʼekihugo mokyatũlera oko malwa.  

 

Yosũa 15 

Olubibi lwa Yũda 

1Nʼomugereko busana nʼekihanda kyʼabana ba Yũda ngʼebĩtũnga byabo ko byabya, 

mwahĩka oko mutano wʼeEdomũ, oko mbwarara yʼeSĩnĩ erilola elutambi lwʼeyĩkwa 

oko ndũlĩ-ndũlĩ yʼelutambi lwʼeyĩkwa.  

2Nʼomutano wabo wʼelutambi lwʼeyĩkwa abya atsũkĩre oko ndũlĩ-ndũlĩ yʼEngetsi 

yʼomũnyũ, erĩtsũka oko mugera owalolĩre elutambi.  

3Nago alabĩre elutambi lwʼebwiruka obwa Akarabĩmũ, kandi akalaba erĩhĩka eSĩnĩ, 

iniahetukira elutambi lwʼeyĩkwa lwʼeKadesĩ-Bamea, kandi alabĩre hakũhĩ nʼeHesronĩ, 

iniahetuka oko Adarĩ, ĩnĩatĩmba erĩhĩka eKaraka.  

4Kandi iniakolerera eAsĩmonĩ, erĩlũa oko kũsĩ kʼeMĩsĩrĩ; esyombulukiro syʼomutano 

syabya oko ngetsi; oyo asyabya mutano wʼelutambi lwʼeyĩkwa.  

5Nʼomutano wʼendata abya Engetsi yʼomũnyũ, erĩhĩka oko ndũlĩ yʼeYorodanĩ. 

Nʼomutano wʼeluhande lwʼelutambi lwʼendata abya atsũkĩre oko mugera wʼengetsi 

oko ndũlĩ yʼeYorodanĩ.  

6Nʼomutano mwahetukira eBetĩ-hogla, ĩnĩalabĩre oko luhande lwʼelutambi lwʼendata 

lwʼeBetĩ-araba; nʼomutano ĩnĩahetũkĩre okwʼĩbwe rya Bohanĩ mugala wa Rũbenĩ.  

7Kandi Omutano ĩnĩahetũkĩre erĩhĩka eDebĩrĩ erĩtsũka omo musya wʼeAkorĩ, 

iniagenda atya elutambi lwʼendata erĩlolya eGĩlgalĩ, owalolere oko bwiruka 

bwʼeAdũmĩmũ, obuli oko luhande lwʼelutambi lwʼeyĩkwa lwʼolũsĩ; nʼomutano 

ĩnĩalabĩre atya oko magetsi wʼeEnĩ-semesĩ, nʼesyombulukiro syago syabya eEnĩ-

rogelĩ. 

8Nʼomutano ĩnĩahetũkĩre hakũhĩ nʼomusya wa mugala wa Hĩnomũ oko luhande 

lwʼOmũyebũsĩ erilola elutambi lwʼeyĩkwa, eyo ye Yerũsalema; nʼomutano 

ĩnĩahetũkĩre oko singi yʼekitwa ekiri embere syʼomusya wʼeHĩnomũ erilola eyĩkwa, 

owali oko ndũlĩ-ndũlĩ yʼomusya wʼeRefaĩmũ erilola elutambi lwʼendata.  

9Nʼomutano atsũkĩre oko singi yʼekitwa erĩhĩka okwʼĩsoko yʼamagetsi wʼeNefũtoa, 

akahuluka oko mĩyĩ yʼekitwa kyʼeEfũronĩ; nʼomutano mwalaba erĩhĩka eBala (eyo ye 

Kĩrĩatĩ-yearĩmũ).  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10Nʼomutano ĩnĩabĩndũkĩre erĩlũa eBala erilola eyĩkwa oko kitwa kyʼeSeĩrĩ, ĩnĩalabĩre 

oko kitambi kyʼekitwa kyʼeYearĩmũ oko lutambi lwʼendata (eyo ye Kesalonĩ), 

ĩnĩandagalĩre oko Betĩ-semesĩ, ĩnĩalabĩre hakũhĩ nʼeTĩmũna.  

11Nʼomutano ĩnĩahũlũkĩre oko kitambi kyʼeEkronĩ erilola elutambi lwʼendata; kandi 

Omutano mwalaba erĩhĩka eSĩkeronĩ, mwalaba erĩhĩka oko kitwa kyʼeBala, kandi 

mwahulukira eYabũnelĩ; nʼesyombulukiro syʼomutano syabya oko ngetsi.  

12Nʼomutano wʼeyĩkwa abya oko ngetsi nene, nʼomutano wayo. Oyũ go mutano 

wʼabana ba Yũda erĩtĩmba ehosĩ ngʼebĩtũnga byabo.  

13Kandi mwaha Kalebũ mugula wa Yefũne erĩgabo omo katĩ kʼabana ba Yũda, 

ngʼekihano kyʼOmwami Mukulu uku Yosũa, eyo ye Kĩrĩatĩ-arba, na Arba oyũ abya 

ĩse wa Anakĩ (eyo ye Hebũronĩ).  

14Na Kalebũ mwahigaho abagala basatu ba Anakĩ; Sesaĩ, na Ahĩmanĩ, na Talmaĩ, 

abana ba Anakĩ. 

15Kandi mwahetuka erĩlũa aho eriyabambira esyondũlanĩ syʼeDebĩrĩi; nĩkwa erĩna 

lyʼeDebĩrĩ erĩmbere lyabya Kĩrĩatĩ-seferĩ.  

16Kandi Kalebũ mwabũga ati, Oyũkandĩsyĩta Kĩrĩatĩ-seferĩ, nʼerĩĩmyago, nasyamuha 

Akĩsa mwali wage eribya mũkalĩwe.  

17Na Otĩnĩelĩ mugala wa Kenasĩ, mugala wabo Kalebũ, mwĩmyago; neryo mwamuha 

Akĩsa mwali wuwe eribya mũkalĩwe.  

18Neryo omugulu ahĩka ukwʼiye, Akĩsa mwamulemba erisaba ĩse yʼeririma; neryo 

mwakĩma oko punda yiwe; na Kalebũ mwabũga ati, Ukasondakĩ kwehĩ?  

19Naye mwabũga ati, Umba omũyĩsa; kusangwa wabirinyiha ekihugo kyʼelutambi 

lwʼeyĩkwa, umbe nibya esĩsoko syʼamagetsi. Neryo mwamuha esĩsoko Byʼendata 

nʼesĩsoko syʼeyĩkwa.  

20Oyũ go mwandu wʼekihanda kyʼabana ba Yũda ngʼebĩtũnga byabo.  

21Nʼemĩyĩ yʼendũlĩ-ndũlĩ yʼekihanda kyʼabana ba Yũda erĩlolya oko mutano 

wʼeEdomũ elutambi lwʼeyĩkwa yabya Kabũselĩ, nʼeEderĩ, nʼeYagũrĩ, 

22nʼeKĩna, nʼeDĩmona, nʼeAdada,  

23nʼeKedesĩ, nʼeHazorĩ, nʼeĩtananĩ, 

24eZĩfũ, nʼeTelemũ, nʼeBealotĩ,  

25nʼeHazorĩ-hadata, nʼeKerĩotĩ-hesronĩ (eyo ye Hazorĩ),  

26Amamũ, nʼeSema nʼeMolada,  

27na Hazarĩgada nʼeHesmonĩ, nʼeBetĩ-peletĩ,  

28nʼeHazarĩ-sũalĩ, nʼeBerĩ-seba, nʼeBĩzĩotĩa,  

29Bala, nʼeĨyĩmũ, nʼeEzemĩ,  

30nʼeEltoladĩ, nʼeKesĩlĩ, nʼeHorma,  

31nʼeZĩklagĩ, nʼeMadĩmana, nʼeSanĩsana,  

32nʼeLebaotĩ, nʼeSĩlĩhĩmũ, nʼeAĩnĩ, nʼeRĩmonĩ; emĩyĩ yosĩ nĩ makũmĩ abiri na 

mwenda, nʼehĩyĩ hyayo.  

33Nʼomwʼĩbanda, eEstaolĩ, nʼeSora, nʼeAsĩna,  

34nʼeZanoa, nʼeEnganĩmũ, eTapũa, nʼeEnamũ,  

35Yarmũtĩ, nʼeAdũlamũ, eSoko, nʼeAzeka, 

36nʼeSarayĩmũ, nʼeAdĩtaĩmũ, nʼeGedera, nʼeGederotaĩmũ; emĩyĩ erĩkũmĩ nʼeyĩnĩ 

nʼehĩyĩ hyayo.  

37Zenanaĩ, nʼeHadasa, nʼeMĩgdalĩgadĩ,  

38nʼeDĩlanĩ, nʼeMĩsĩpe, nʼeYokĩtelĩ, 

39Lakĩsĩ, nʼeBozĩkatĩ, nʼeEglonĩ,  

40nʼeKabonĩ, nʼeLamanĩ, nʼeKĩtĩlĩsĩ, 

41nʼeGederotĩ, nʼeBetĩ-dagonĩ, nʼeNama, nʼeMakeda; emĩyĩ erĩkũmĩ nʼendatu nʼehĩyĩ 

hyayo.  

42ELĩbũna, nʼeEterĩ, nʼeAsanĩ,  

43nʼeĨfĩta, nʼeAsĩna, nʼeNesĩbũ,  

44nʼeKeĩla, nʼeAkĩsĩbũ, nʼeMaresa; emĩyĩ mwenda nʼehĩyĩ hyayo.  

45Ekũronĩ, haguma nʼemĩyĩ yago nʼehĩyĩ hyago;  

46erĩtsũka eEkũronĩ erĩhĩka oko ngetsi, eyosĩ eyabya oko luhande lwʼeAsdodĩ, nʼehĩyĩ 

hyayo.  

47EAsdodĩ, nʼemĩyĩ yago, nʼemikondo yago; eGaza, emĩyĩ yago nʼemikondo yayo; 

erĩhĩka oko kũsĩ kʼeMĩsĩrĩ, nʼengetsi nene, nʼomutano wayo.  

48Nʼomo kihugo kyʼebitwa, eSamĩrĩ, nʼeYatĩrĩ, nʼeSoko,  

49eDana, nʼeKĩrĩatĩsana (eyo ye Debĩrĩ),  

50nʼeAnabũ, nʼeEstemo, nʼeAnĩmũ, 

51nʼeGosenĩ, nʼeHolonĩ, nʼeGĩlo; emĩyĩ erĩkũmĩ nʼomuguma nʼemikondo yayo.  

52EAraba, nʼeDũma, nʼeEsanĩ,  

53nʼeYanĩmũ, nʼeBetĩ-tapũa, nʼeAfeka, 

54nʼeHũmũta, nʼeKĩrĩatĩ-arba (eyo ye Hebũronĩ), nʼeSĩorĩ; emĩyĩ mwenda nʼemikondo 

yayo.  

55Maonĩ, Karmelĩ, nʼeZĩfũ nʼeYũta,  

56nʼeYezrehelĩ, nʼeYokĩdamũ, nʼeZanoa,  

57Kaĩna, Gĩbea, nʼeTĩmũna; emĩyĩ ĩkũmĩ nʼemikondo yayo.  

58Halĩhũlĩ, Betĩ-zĩrũ, nʼeGedorĩ,  

59Maratĩ, nʼeBetĩ-anotĩ, nʼeEltekonĩ; emĩyĩ ndatu nʼemikondo yayo.  

60EKĩrĩatĩ-balĩ (eyo ye Kĩrĩatĩ-yearĩmũ), nʼeRaba; emĩyĩ ĩbĩrĩ nʼemilondo yayo.  

61Omo mbwarara, Betĩ-araba, Mĩdĩnĩ, nʼeSekaka,  

62nʼeNĩbũsanĩ, nʼomũyĩ wʼOmũnyũ, nʼeEnĩgedĩ; emĩyĩ ndatu nʼemikondo yayo.  

63Na busana nʼomwatsi wʼAbayebũsĩ, esyondũlanĩ syʼeYerũsalema, abana ba Yũda 

mobatatoka erihigabo; nĩkwa Abayebũsĩ bĩkere haguma nʼabana ba Yũda 

eYerũsalema erĩhĩka mũnabwĩre.  

Yosũa 16 

Esyombibi sya Efũraĩmũ na Manase 

1Nʼomugereko mwawira oko bana ba Yosefũ erĩtsũka eYorodanĩ eYerĩko, erilaba oko 

magetsi wʼeYerĩko oko luhande lwʼendata eyo ye mbwarara eyitwahetukira eYerĩko 

erilaba omo kihugo kyʼebitwa erĩhĩka eBetelĩ; 

2kandi mwalũa eBetelĩ erĩhĩka eLũzĩ, kandi mwalaba erĩhĩka oko mutano wʼAbaarkĩ 

erĩhĩka eAtarotĩ;  

3kandi mwandagala oko luhande lwʼeyĩkwa erĩhĩka oko mutano wʼAbayafeletĩ, 

erĩhĩka oko mutano wa Betĩ-horonĩ wʼeyĩkwa, erĩhĩka eGezerĩ; nʼesyombulukiro 

syago syabya oko ngetsi.  

4Nʼabana ba Yosefũ, Manase na Efũraĩmũ, mobatola omwandu wabo. 

5Nʼomutano wʼabana ba Efũraĩmũ ngʼebĩtũnga byabo kwʼabya atya; Omutano 

wʼomwandu wabo ebwanga bwʼendata abya eAtarotĩ-Adarĩ, erĩhĩka eBetĩ-Horonĩ 

yʼendata;  

6nʼomutano ĩnĩahũlũkĩre oko luhande lwʼeyĩkwa eMĩkĩmetatĩ oko luhande 

lwʼelutambi lwʼendata; nʼomutano mwabindukira oluhande lwʼendata erĩhĩka 

eTanatĩsĩlo, mwatwangana endata wʼeYanoa;  

7kandi iniandagere erĩlũa eYanoa erĩhĩka eAtarotĩ, nʼeNara, nʼerĩhĩka eYerĩko, 

nʼerihulukira eYorodanĩ.  

8Erĩtsũka eTapũa Omutano mwalola ebwanga bwʼeyĩkwa erĩhĩka oko kũsĩ kʼeKana; 

nʼesyombulukiro syago syabya oko ngetsi. Oyũ go mwandu wʼekihanda kyʼabana ba 

Efũraĩmũ ngʼebĩtũnga byabo;  

9haguma nʼemĩyĩ eyasololawa busana nʼabana ba Efũraĩmũ omo katĩkatĩ kʼomwandu 

wʼabana ba Manase, emĩyĩ yosĩ nʼemikondo yayo.  

10Nabo mobatahiga Abakanana ababya bĩkere eGezerĩ; nĩkwa Abakanana abĩkere 

omo katĩkatĩ ka Efũraĩmũ erĩhĩka mũnabwĩre, kandi babiribya basũbĩ erikola omũbĩrĩ 

wʼolulengo.  

 

Yosũa 17 

Olubibi lwa Manase 

1Kandi omugereko mwawira oko kihanda kya Manase; kusangwa abya kambere ka 

Yosefũ. Uku Makĩrĩ akambere ka Manase, ĩse wa Gĩleadĩ mwahabwa eGĩleadĩ 

nʼeBasanĩ, kusangwa abya mundu wʼamalwa.  

2Neryo omugereko abya busana nʼabandi bana ba Manase ngʼebĩtũnga byabo; busana 

nʼabana ba Abĩezerĩ, na busana nʼabana ba Helekĩ, na busana nʼabana ba Asĩrĩelĩ, na 

busana nʼabana ba Sekemũ, na busana nʼabana ba Heferĩ, na busana nʼabana ba 

Semĩda; aba babya bagala ba Manase omugala wa Yosefũ ngʼebĩtũnga byabo.  

3Nĩkwa Zelofehadĩ, mugala wa Heferĩ, mugala wa Gĩleadĩ, mugala wa Makĩrĩ, mugala 

wa Manase, siabya awite bagala, ba nʼabali basa; nʼaya wa mena wʼabali buwe; Mala, 

na Noa, Hogla, Mĩlka, na Tĩrza.  

4Nabo mobasegera hakũhĩ embere syʼomũhererĩ Eleazarĩ, nʼembere sya Yosũa 

mugala wa Nũnĩ, nʼembere syʼabasondolĩ, batĩ, Omwami Mukulu mwahana Musa 

erituha omwandu omo katĩkatĩ kʼabagala betu; neryo Ukwʼekyo ngʼerihana 

lyʼOmwami Mukulu mwahabo omwandu omo katĩkatĩ kʼabĩse-mulere wabo.  

5Kandi amagabo ĩkũmĩ mwawira Manase, nʼekihugo kyʼeGĩleadĩ nʼeBasanĩ ebiri 

eyisirya wʼeYorodanĩ; 

6kusangwa abali ba Manase mobabya nʼomwandu omo katĩkatĩ kʼabagala buwe. 

Nʼekihugo kyʼeGĩleadĩ mokyabya kyʼabandi bagala ba Manase abasaka.  

7Nʼomutano wa Manase atsũka eAserĩ erĩhĩka eMĩkametatĩ, eyiri embere wʼeSekemũ; 

nʼomutano mwalaba oko syondũlanĩ syʼeEnĩ-tapũa.  

8Ekihugo kyʼeTapũa kyabya kya Manase; nĩkwa Tapũa oko mutano wa Manase 

mwabya wʼabana ba Efũraĩmũ.  

9Nʼomutano mwandagalira oko kũsĩ kʼeKana, erilola elutambi lwʼeyĩkwa oko kũsĩ 

ako. Emĩyĩ eyĩ yabya ya Efũraĩmũ omo katĩkatĩ kʼemĩyĩ ya Manase; nʼomutano wa 

Manase abya oko luhande lwʼelutambi lwʼendata lwʼakũsĩ, nʼesyombulukiro syago 

syabya oko ngetsi.  

10Oluhande lwʼelutambi lwʼeyĩkwa lwabya lwa Efũraĩmũ, nʼolundi lutambi lwʼendata 

lwabya lwa Manase, nʼengetsi yo yabya mutano wuwe; mobahĩka eAserĩ oko luhande 

lwʼelutambi lwʼendata, nʼuku Ĩsakarĩ oko luhande lwʼendata 

11Kandi Manase abya awite omo Ĩsakarĩ nʼomo Aserĩ, Betĩ-seanĩ nʼemĩyĩ yago, 

nʼeĩbleamũ nʼemĩyĩ yago nʼesyondũlanĩ syʼeDorĩ nʼemĩyĩ yasyo, nʼesyondũlanĩ 

syʼeEnĩ-dorĩ nʼemĩyĩ yasyo, nʼesyondũlanĩ syʼeTanakĩ nʼemĩyĩ yasyo, nʼesyondũlanĩ 

syʼeMegĩdo nʼemĩyĩ yasyo, bye bitwa bisatu.  

12Nĩkwa abana ba Manase mobatatoka erihiga esyondũlanĩ syʼemĩyĩ eyo; nĩkwa 

Abakanana mobahatikana erĩĩkala omo kihugo ekyo. 

13Neryo abana ba Ĩsraelĩ babere babibana maka, mobayira Abakanana mo basũbĩ, 

mobatahigabo kwenene.  

14Kandi abana ba Yosefũ mobabũga na Yosũa bati, Busana nakĩ wamamba 

omugereko muguma musa nʼerĩgabo liguma eribya mwandu kwehĩ? Kusangwa indi 

kihanda kinene, kusangwa erĩhĩka hatya Omwami Mukulu abirinyitsumula.  

15Na Yosũa mwabũga nabo ati, Wamabya uli kihanda kinene, uye omo mũsĩtũ, 

uyikondere aho wawe eyo omo kihugo kyʼAbaperezĩ nʼekyʼAbarefaĩmũ; kyamabya 

ekihugo kyʼebitwa kya Efũraĩmũ ini kike busana nawe.  

16Nʼabana ba Yosefũ mobabũga bati, Ekihugo kyʼebitwa sĩkĩtũhĩkene; nʼAbakanana 

bosĩ abĩkere omo kihugo kyʼomusya bawite esyogalĩ syʼekyuma, abali omo Betĩ-seanĩ 

nʼemĩyĩ yayo nʼabali omo musya wʼeYezreelĩ nibya.  

17Neryo Yosũa mwabũga nʼekĩtũnga kya Yosefũ, (abo ni Efũraĩmũ na Manase), ati, 

Uli kihanda kinene, kandi uwite Obũtokĩ bunene; siwendisyabya nʼerĩgabo liguma 

lisa.  

18Nĩkwa ekihugo kyʼebitwa kyasyabya kyawe; kusangwa nomo kyangabya kĩsĩtũ, 

wasyakondakyo, nʼesyombulukiro syago syasyabya syawe; kusangwa wasyahiga 

Abakanana, nomo bangabya nʼesyogalĩ syʼebyuma, kandi nomo bangabya bʼamaka.  

Yosũa 18 

Omwatsi wʼerigaba ekihugo kyʼeKanana 

1Kandi endeko yosĩ yʼabana ba Ĩsraelĩ mobayĩhĩndanĩa haguma, mobasingikaho 

ehema yʼerĩhĩndanamo. Nʼekihugo mokyakĩndwa embere syabo.  

2Kandi mohasĩgalira omo katĩkatĩ kʼabana ba Ĩsraelĩ ebihanda birinda, abate bĩmya 

omwandu wabo.  

3Na Yosũa mwabwira abana ba Ĩsraelĩ, ati, Omugulu gungahi mwasyalindirira 

eriingira nʼerĩsĩgalya ekihugo, ekyo Mwami Mukulu, Nyamuhanga wʼabotata-kulu 

wenyũ, abiribaha kwehĩ?  

4Muyahulire abandu basatu omo buli kihanda; nage nasyatumabo, nabo 

basyahangana, nʼerirendera omo kihugo, nʼeriyitomakyo ngʼomwandu wabo kwʼali; 

neryo basyasa kwĩngye.  

5Nabo basyagabakyo mo mbibi sirinda. Yũda asyĩkala omo mutano wuwe elutambi, 

nʼekĩtũnga kya Yosefũ kyasyĩkala omo mutano wakyo elutambi lwʼendata.  

6Mwasyayitoma ekihugo mo mbibi sirinda, nʼerireta amatomo go hano kwĩngye. 

Nage bagerekera hano embere syʼOmwami Mukulu Nyamuhanga wetu.  

7Kusangwa Abalawĩ sibawite erĩgabo omo katĩkatĩ kenyũ; kusangwa obũhererĩ 

bwʼomwami Mukulu bo mwandu wabo. Na Gadĩ na Rũbenĩ nʼekihande kyʼekihanda 

kya Manase babiritola omwandu wabo wʼeyisirya wʼeYorodanĩ ebwanga bwʼendata, 

eyo Musa omugombe wʼOmwami Mukulu ahabo.  

8Nʼabandu abo mobahangana mobahongoka; na Yosũa mwakangirira abagenda 

eriyitoma ekihugo, ati, Mugende mulendere omo kihugo, nʼeriyitomakyo, neryo 

mwase kandi kwingye; nage nasyabagerekera hano embere syʼOmwami Mukulu 

eSĩlo.  

9Nʼabandu abo mobagenda mobalaba omo kihugo, mobasaka omo kitabu oko mĩyĩ 

mo magabo alinda; kandi mobasa uku Yosũa omo kilaliriro eSĩlo.  

10Na Yosũa mwagerekerabo eSĩlo embere syʼOmwami Mukulu; neryo Yosũa 

mwagabira ekihugo oko bana ba Ĩsraelĩ ngʼemiganzo yabo kwʼiri.  

Olubibi lwa Benyamĩna 

11Nʼomugereko wʼekihanda kyʼabana ba Benyamĩna mwawa ngʼebĩtũnga byabo. 

Nʼomutano wʼomugereko wabo mwahulukira omo katĩkatĩ kʼabana ba Yũda nʼabana 

ba Yosefũ.  

12Nʼomutano wabo oko luhande lwʼelutambi lwʼendata abya atsũkĩre eYorodanĩ; 

nʼomutano mwahetuka oko luhande lwʼeYerĩko elutambi lwʼendata, kandi 

mwahetuka omo kihugo byʼebitwa ebwanga bwʼeyĩkwa; nʼesyombulukiro syago 

syabya oko mbwarara yʼeBetĩ-awenĩ.  

13Nʼomutano mwalaba atya erĩlũa eyo erĩhĩka eLũzĩ, erĩhĩka oko mũsĩke wʼeLũzĩ 

(eyo ye Betĩelĩ), ebwanga bwʼelutambi lwʼeyĩkwa; nʼomutano ĩnĩandagalĩre eAtarotĩ-

Adarĩ, oko kitwa ekiri oko lutambi lwʼeyĩkwa lwʼeBetĩ-Horonĩ yʼeyĩkwa.  

14Nʼomutano mwalaba, kandi mwabinduka oko luhande lwʼeyĩkwa erilola elutambi 

lwʼeyĩkwa erĩtsũka oko kitwa ekiri embere wʼeBetĩ-Horonĩ oko luhande lwʼelutambi 

lwʼeyĩkwa; erihuluka lyago lyabya eKĩrĩatĩ-baalĩ (eyo ye Kĩrĩatĩ-yearĩmũ), omũyĩ 

wʼabana ba Yũda. Oyũ abya ebwanga bwʼeyĩkwa.  

15Nʼoluhande lwʼelutambi lwʼeyĩkwa atsũka oko ndũlĩ yʼeKĩrĩatĩ-yearĩmũ; nʼomutano 

mwalaba ebwanga bwʼeyĩkwa, mwahulukira okwʼĩsoko yʼamagetsi wʼeNeftoa. 



439 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

16Nʼomutano mwandagala oko ndũlĩ yʼekitwa ekiri omo musya wʼomugala wa 

Hĩnomũ, owali omo musya wa Refaĩmũ oko bwanga bwʼelutambi lwʼendata; 

iniatogere omo musya wa Hĩnomũ, oko bwandagala bwʼOmũyebũsĩ erilola elutambi 

lwʼeyĩkwa, kandi ĩnĩandagalĩre eEnĩ-Rogelĩ. 

17Kandi inialolere eluhande lwʼelutambi lwʼendata, ĩnĩahũlũkĩre eEnĩ-semesĩ, kandi 

ĩnĩahũlũkĩre eGelĩlotĩ, eyisirya yʼerihetuka lya Adũmĩmũ, kandi iniandagalira oko 

lĩbwe lya Bohanĩ mugala wa Rũbenĩ.  

18Kandi ĩnĩalabĩre oko luhande olũsamalĩre eAraba ebwanga bwʼelutambi lwʼendata, 

kandi iniandagalira eAraba.  

19Nʼomutano mwalaba oko mũsĩke wʼeBetĩ-Hogla oko bwanga bwʼelutambi 

lwʼendata; nʼobuhulukiro bwʼomutano bwabya oko mugera wʼelutambi lwʼendata 

wʼEngetsi yʼomũnyũ, oko ndũlĩ yʼelutambi lwʼeyĩkwa lwʼeYorodanĩ. Oyo abya 

mutano wʼelutambi lwʼeyĩkwa.  

20NʼeYorodanĩ lwabya mutano wakyo oko luhande lwʼendata. Oyo go mwandu 

wʼabana ba Benyamĩna, oko mitano eyĩtĩmbĩre kukyo, ngʼebĩtũnga byabo ko biri.  

Emĩyĩ yʼabana ba Benyamĩna 

21Neryo emĩyĩ yʼekihanda kyʼabana ba Benyamĩna ngʼebĩtũnga byabo yabya eYerĩko, 

nʼeBetĩ-Hogla, nʼeEmekĩKesĩsĩ,  

22nʼeBetĩ-Araba, nʼeZemaraĩmũ, nʼeBetĩelĩ,  

23nʼeAwĩmũ, nʼePara, nʼeOfũra,  

24nʼeKefarĩ-Amonĩ, nʼeOfũnĩ, nʼeGeba; emĩyĩ erĩkũmĩ nʼeyĩbĩrĩ nʼemikondo yayo. 

25Gĩbeonĩ, nʼeRama, nʼeBerotĩ,  

26nʼeMĩsĩpe, nʼeKefĩra, nʼeMoza, 

27nʼeRekemũ, nʼeĩrĩpelĩ, nʼeTarala,  

28nʼeZela, nʼeElefũ, nʼeYebũsĩ (eyo ye Yerũsalema), eGĩbeatĩ, nʼeKĩrĩatĩ; emĩyĩ 

erĩkũmĩ nʼeyĩnĩ nʼemikondo yayo. Oyo go mwandu wʼabana ba Benyamĩna 

ngʼebĩtũnga byabo.  

 

Yosũa 19 

Olubibi lwa Sĩmeonĩ nʼemĩyĩ yabo 

1Nʼomugereko wʼakabiri mwawira Sĩmeonĩ, kye kihanda kyʼabana ba Sĩmeonĩ 

ngʼebĩtũnga byabo; nʼomwandu wabo abya omo katĩkatĩ kʼomwandu wʼabana ba 

Yũda.  

2Omwandu wabo abya eBerĩ-seba, nʼeSeba, nʼeMolada,  

3nʼeHasanĩ-sũalĩ, nʼeBala, nʼeEzemĩ,  

4nʼeEltoladĩ, nʼeBetũlĩ, nʼeHorma,  

5nʼeZĩklagĩ, nʼeBetĩ-Makabotĩ, nʼeHasarĩ-sũsa,  

6nʼeBetĩ-lebaotĩ, nʼeSarũhenĩ; emĩyĩ ĩkũmĩ nʼĩsatu nʼemikondo yayo,  

7eAĩnĩ, nʼeRĩmonĩ, nʼeEterĩ, nʼeAsanĩ; emĩyĩ ĩnĩ nʼemikondo yayo.  

8Nʼehĩyĩ hyosĩ ehyabya hĩtĩmbĩre oko mĩyĩ eyo erĩhĩka eBalatĩ-berĩ, eRama 

wʼelutambi lwʼeyĩkwa. Oyo go mwandu wʼekihanda kyʼabana ba Sĩmeonĩ 

ngʼebĩtũnga byabo. 

9Omwandu wʼabana ba Sĩmeonĩ abya omwʼĩgabo lyʼabana ba Yũda; kusangwa 

erĩgabo lyʼabana ba Yũda ĩrĩkanyĩre kubo kyaleka abana ba Sĩmeonĩ ibabya 

nʼomwandu omo katĩkatĩ kʼomwandu wa Yũda.  

Olubibi lwʼabana ba Zebũlũnĩ 

10Nʼomugereko wʼakasatu mwawira oko bana ba Zebũlũnĩ ngʼebĩtũnga byabo. 

Nʼekihugo kyʼomwandu wabo kyabya kĩhĩkĩre eSarĩdĩ.  

11Nʼomutano wabo ĩnĩahetũkĩre oko luhande lwʼeyĩkwa, erĩhĩka eMarala, nʼerĩhĩka 

eDabesetĩ; ĩnĩahĩkĩre oko kũsĩ akali embere wʼeYokĩnamũ.  

12Kandi iniabinduka erĩlũa eSarĩdĩ oluhande lwʼendata erilola eyo eryuba likahuluka 

erĩhĩka oko mutano wʼeKĩsĩlotĩTaborĩ; kandi ĩnĩahũlũkĩre erĩhĩka eDeberatĩ, kandi 

ĩnĩahetũkĩre eYafĩa.  

13Nʼerĩlũaho inialaba erilola endata erĩhĩka eGatĩ-heferĩ, erĩhĩka eEtĩ-kasĩnĩ; kandi 

ĩnĩahũlũkĩre eRĩmonĩ erĩhĩkerera eNea.  

14Nʼomutano ĩnĩatĩmbĩreho oko luhande lwʼelutambi lwʼendata erĩhĩka eHanatonĩ; 

nʼembulukiro yago yabya omo musya wʼeĩfltaelĩ. 

15NʼeKatatĩ, nʼeNahalalĩ, nʼeSĩmũronĩ, nʼeldala, nʼeBetelehemũ: emĩyĩ ĩkũmĩ 

nʼeyĩbĩrĩ nʼemikondo yayo.  

16Oyo go mwandu wʼabana ba Zabũlũnĩ ngʼebĩtũnga byabo ko biri, emĩyĩ eyĩ 

nʼemikondo yayo.  

Olubibi lwa Ĩsakara 

17Nʼomugereko wʼakani mwawira uku Ĩsakara, busana nʼabana ba Ĩsakara 

ngʼebĩtũnga byabo.  

18Nʼomutano wabo abya ahĩkĩre eYezreelĩ, nʼeKesũlotĩ, nʼeSũnemũ,  

19nʼeHafaraĩmũ, nʼeSĩonĩ, nʼeAnaharatĩ,  

20nʼeRabĩtĩ, nʼeKĩsonĩ, nʼeEbesĩ,  

21nʼeRemetĩ, nʼeEnĩ-Ganĩmũ, nʼeEnĩ-kada, nʼeBetĩ-pasesĩ, 

22nʼomutano ĩnĩahĩkĩre eTaborĩ, nʼeSahasũma, nʼeBetĩ-semesĩ; nʼerihuluka lyago 

lyabya eYorodanĩ. Emĩyĩ ĩkũmĩ nʼendatu nʼemikondo yayo.  

23Oyo go mwandu wʼekihanda kyʼabana ba Ĩsakara ngʼebĩtũnga byabo ko biri, emĩyĩ 

nʼemikondo yayo.  

Olubibi lwa Aserĩ 

24Nʼomugereko wʼakatanu mwawira oko kihanda kyʼabana ba Aserĩ ngʼebĩtũnga 

byabo.  

25Nʼomutano wabo abya Helkatĩ, nʼeHalĩ, nʼeBetenĩ, nʼeAkĩsafũ,  

26nʼeAlamelekĩ, nʼeAmadĩ, nʼeMĩsalĩ; ĩnĩahĩkĩre eKarmelĩ ebwanga bwʼeyĩkwa nʼoko 

Sĩhorĩ-lĩbũnatĩ.  

27Ĩnĩabĩndũkĩre ebwanga bwʼeyo eryuba likahuluka erĩhĩka eBetĩ-dagonĩ, ĩnĩahĩkĩre 

eZebũlũnĩ, nʼomo musya wʼeĨfitaelĩ erilola elutambi lwʼendata erĩhĩka eBetĩ-Hemekĩ 

nʼeNĩelĩ; kandi ĩnĩahũlũkĩre eKabũlĩ oko byala byʼamalembe,  

28nʼeHebũronĩ, nʼeRehobũ, nʼeHamonĩ, nʼeKana, nʼerĩhĩkerera eSĩdonĩ nene;  

29nʼomutano ĩnĩabĩndũkĩre erĩhĩka eRama, nʼomũyĩ wʼeTĩro owakangatĩre; nʼomutano 

ĩnĩabĩndũkĩre erĩhĩka eHosa; nʼobuhulukiro bwago bwabya oko ngetsi omo kihugo 

kyʼeAkĩzĩbũ.  

30EŨma nibya, nʼeAfekĩ, nʼeRehobũ; emĩyĩ makũmĩ abiri nʼeyĩbĩrĩ nʼemikondo yayo.  

31Oyo go mwandu wʼekihanda kyʼabana ba Aserĩ ngʼebĩtũnga byabo, emĩyĩ eyĩ 

nʼemikondo yayo.  

Olubibi lwa Nafũtalĩ 

32Nʼomugereko wʼendatu mwahulukira abana ba Nafũtalĩ, abo bo bana ba Nafũtalĩ 

ngʼebĩtũnga byabo.  

33Nʼomutano wabo abya atsũkĩre eHelefĩ, erĩtsũka oko muti wʼeterebĩntĩ eZananĩmũ, 

nʼeAdamĩnekebũ, nʼeYabũnelĩ, erĩhĩka eLakũmũ; nʼobuhulukiro bwago bwabya 

eYorodanĩ.  

34Nʼomutano mwabinduka oko luhande lwʼeyĩkwa lwʼeAsĩnotĩ-Taborĩ, kandi 

ĩnĩahũlũkĩre erĩhĩka eHũkokĩ; kandi ĩnĩahĩkĩre eZebũlonĩ elutambi lwʼeyĩkwa, kandi 

ĩnĩahĩka uku Aserĩ ebwanga bwʼeyĩkwa, nʼuku Yũda eYorodanĩ erilola eyo eryuba 

likahuluka.  

35Nʼemĩyĩ eyĩkangatĩre yabya eSĩdĩmũ, nʼeZerĩ, nʼeHamatĩ, nʼeRakata, nʼeKĩneretĩ,  

36nʼeAdama, nʼeRama, nʼeHazorĩ, 

37nʼeKedesĩ, nʼeEdĩreĩ, nʼeEnĩ-Hazorĩ,  

38nʼeĨronĩ, nʼeMĩgdalĩ-elĩ, nʼeHoremũ, nʼeBetĩ-Anatĩ, nʼeBetĩ-semesĩ; emĩyĩ ĩkũmĩ 

nʼomwenda nʼemikondo yayo. 

39Oyo go mwandu wʼekihanda kyʼabana ba Nafũtalĩ ngʼebĩtũnga byabo, emĩyĩ 

nʼemikondo yayo.  

Olubibi lwa Danĩ 

40Nʼomugereko wʼakalinda mwahulukira oko kihanda kyʼabana ba Danĩ ngʼebĩtũnga 

byabo.  

41Nʼomutano wʼomwandu wabo abya eZora, nʼeEstaolĩ, nʼeĨrĩ-semesi,  

42nʼeSalabĩnũ, nʼeAyalonĩ, nʼeĨtĩla,  

43nʼeElonĩ, nʼeTĩmũna, nʼeEkũronĩ,  

44nʼeElteke, nʼeGĩbetoni, nʼeBalatĩ,  

45nʼeYehũdĩ, nʼeBene-beraki, nʼeGatĩrĩmonĩ,  

46nʼeMe-yarkonĩ, Rakonĩ, haguma nʼomutano owalolĩre eYopa,  

47nʼomutano wʼabana ba Danĩ ĩnĩahũlũkĩre erilaba kubo; kusangwa abana ba Danĩ 

mobahetuka erilwa nʼeLesemũ, kandi mobĩmyago, mobĩtago omo boya bwʼomũyalĩ, 

mobasĩgalyago, mobĩkala mugo, mobaluka Lesemũ mo Danĩ, ngʼerĩna lya tata wabo 

Danĩ.  

48Oyo go mwandu wʼekihanda kyʼabana ba Danĩ ngʼebĩtũnga byabo, emĩyĩ 

nʼemikondo yayo.  

Olubibi lwa Yosũa 

49Ko babuga erigaba ekihugo kyo batya eribya mwandu oko mitano yakyo; nʼabana 

ba Ĩsraelĩ mobaha Yosũa mugala wa Nũnĩ omwandu omo katĩkatĩ kabo.  

50Ngʼerihana lyʼOmwami Mukulu, mobamuha omũyĩ ogo asaba, eyo ye Tĩmũnatĩ-

sera omo kihugo kyʼebitwa kya Efũraĩmũ; naye mwahĩmba omũyĩ mwĩkala mugo.  

51Eyo ye myandu eyo mũhererĩ Eleazarĩ na Yosũa mugala wa Nũnĩ, nʼabakulu 

bʼebĩtũnga byʼebihanda byʼabana ba Ĩsraelĩ, eyo bagaba eribya mwandu omo 

migereko eSĩlo embere syʼOmwami Mukulu, oko lũkyo lwʼeHema yʼerĩhĩndanamo. 

Ko babuga erigaba ekihugo kyo batya.  

Yosũa 20 

Emĩyĩ eyʼobusayiro 

1Neryo Omwami Mukulu mwabũga na Yosũa, ati,  

2Ubwire abana ba Ĩsraelĩ, uti, Mũyĩhĩrĩre emĩyĩ yʼobusayiro eyo nababwira omo buno 

bwa Musa,  

3Neryo oyũkĩta Omundundi omwʼĩbũlĩkĩra ĩsĩasĩ iniasagirako; nayo yasyabya 

obusayiro busana nenyũ oko yũkakĩsaya omusasi.  

4Naye asyasagira oko muguma wʼemĩyĩ eyo, kandi asyahangana oko lũkyo 

lwʼobwingiriro bʼomũyĩ, ĩnĩatũlĩra omwatsi wuwe gʼomo matwĩ wʼabakulu bʼomũyĩ 

oyo; nabo basyamũkokya omo mũyĩ, ibamuha ahʼerĩĩkala omo katĩkatĩ kabo.  

5Kandi omũkĩsya wʼomusasi amamukwama, sibendisyaha omwĩtĩ oyo omo byala 

biwe; kusangwa ĩta mũlĩkyabo omwʼĩbũlĩkĩra, kandi isyabya amũkwĩre busu 

erĩmbere.  

6Neryo asyĩkala omo mũyĩ oyo, erĩhĩka omugulu asyahangana embere syʼendeko 

busana nʼomusango erĩhĩka oko luholo lwʼomũhererĩ mukulu oyo Wasyabya oko biro 

ebyo. Neryo oyũkĩta omundu asyasuba oko mũyĩ wuwe, nʼoko nyũmba yiwe, nʼoko 

mũyĩ ogo alũako akasaga.  

7Kandi mobasolola eKedesĩ eGalĩlaya omo kihugo kyʼebitwa kya Nafũtalĩ, 

nʼeSekemũ omo kihugo kyʼebitwa kya Efũraĩmũ, nʼeKĩrĩatĩ-Arba eyo ye Hebũronĩ 

omo kihugo kyʼebitwa kyʼeYũda.  

8Nʼeyisirya wʼeYorodanĩ, eYerĩko erilola endata, mobahula eBezerĩ omo mbwarara 

omo bwerere bwʼekihanda kya Rũbenĩ, nʼeRamotĩ omo Gĩleadĩ omo kihanda kya 

Gadĩ, nʼeGolanĩ omo Basanĩ, omo Basanĩ, omo kihanda kya Manase.  

9Eyo ye mĩyĩ yahĩrawa busana nʼabana ba Ĩsraelĩ, na busana nʼowʼehandi 

oyukabungira omo katĩkatĩ kabo, oyũkĩta omundu omwʼĩbũlĩkĩra iniatoka erisagirayo, 

ĩsyakwĩra omo byala byʼomũkĩsya wʼomusasi, erĩhĩka aho asyahanganira embere 

syʼendeko.  

 

Yosũa 21 

Emĩyĩ yʼAbalawĩ 

1Neryo abakulu bʼabotata bʼAbalawĩ mobasegera hakũhĩ nʼomũhererĩ Eleazarĩ, na 

Yosũa mugala wa Nũnĩ nʼoko bakulu bʼabotata bʼebihanda byʼabana ba Ĩsraelĩ.  

2Mobabwirirabo eSĩlo omo kihugo kyʼeKanana, bati, Omwami Mukulu mwahana 

Musa erituha emĩyĩ yʼerĩĩkalamo, haguma nʼobũlĩsĩryo bwayo busana nʼebihangulo 

byetu.  

3Kandi abana ba Ĩsraelĩ mobaha Abalawĩ emĩyĩ eyĩ haguma nʼobũlĩsĩryo omo myandu 

yabo, ngʼerihana lyʼOmwami Mukulu.  

4Nʼomugereko mwawira ebĩtũnga byʼAbakohatĩ; abana bʼomũhererĩ Harũnĩ, ababya 

bʼAbalawĩ, mobabana emĩyĩ erĩkũmĩ nʼeyĩsatu omo migereko omo kihanda kya Yũda, 

nʼomo kihanda kya Benyamĩna.  

5Nʼabasĩgalira bʼoko bana ba Kohatĩ mobabana emĩyĩ ĩkũmĩ omo mugereko, omo 

bĩtũnga byʼekihanda kya Efũraĩmũ, nʼomo kihanda kya Danĩ, nʼomo kihande 

kyʼekihanda kya Manase.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Nʼabana ba Gerĩsonĩ mobabana emĩyĩ ĩkũmĩ nʼeyĩsatu omo mugereko omo bĩtũnga 

byʼekihanda kya Ĩsakarĩ, nʼomo kihanda kya Aserĩ, nʼomo kihanda kya Nafũtalĩ, 

nʼomo kihande kyʼekihanda kya Manase omo Basanĩ.  

7Nʼabana ba Merarĩ ngʼebĩtũnga byabo mobabana emĩyĩ ĩkũmĩ nʼeyĩbĩrĩ omo kihanda 

kya Rũbenĩ, nʼomo kihanda kya Gadĩ, nʼomo kihanda kya Zebũlonĩ.  

8Kandi abana ba Ĩsraelĩ mobaha Abalawĩ emĩyĩ eyĩ omo mugereko haguma 

nʼobũlĩsĩryo bwa kuyo, ngoko Mwami Mukulu ahana omo buno bwa Musa.  

9Kandi mobahabo emĩyĩ eyĩ eyikahulawa hano omo mena, omo kihanda kyʼabana ba 

Yũda, nʼomo kihanda kyʼabana ba Sĩmeonĩ.  

10Nayo yabya busana nʼabana ba Harũnĩ, omo bĩtũnga byʼAbakohatĩ, ababya bana 

bʼAbalawĩ; kusangwa omugereko wʼerĩmbere abya wabo.  

11Kandi mobahabo eKĩrĩatĩ-Arba, Arba oyo abya ĩse wa Anakĩ (eyo ye Hebũronĩ), 

omo kihugo kyʼebitwa kya Yũda, haguma nʼobũlĩsĩryo bwayo oko mbande syosĩ 

syago.  

12Nĩkwa amalima wʼomũyĩ, nʼemikondo yayo, mobahabyo uku Kalebũ mugala wa 

Yefũne eribya lubibi luwe.  

13Kandi mobaha abana bʼomũhererĩ Harũnĩ eHebũronĩ haguma nʼobũlĩsĩryo bwago, 

go mũyĩ wʼobusayiro busana nʼoyũkĩta omundu, nʼeLĩbũna haguma nʼobũlĩsĩryo 

bwako,  

14nʼeYatĩrĩ haguma nʼobũlĩsĩryo bwako, nʼeEstemoa haguma nʼobũlĩsĩryo bwako,  

15nʼeHolonĩ haguma nʼobũlĩsĩryo bwako, nʼeDebĩrĩ haguma nʼobũlĩsĩryo bwako,  

16nʼeAĩnĩ haguma nʼobũlĩsĩryo bwako, nʼeYũta haguma nʼobũlĩsĩryo bwako, eBetĩ-

semesĩ haguma nʼobũlĩsĩryo bwako; emĩyĩ mwenda omo bihanda bibiri ebyo.  

17Nʼomo kihanda kya Benyamĩna, eGĩbeonĩ haguma nʼobũlĩsĩryo bwako, eGeba 

haguma nʼobũlĩsĩryo bwako.  

18Anatotĩ haguma nʼobũlĩsĩryo bwako, nʼeAlmonĩ haguma nʼobũlĩsĩryo bwako; emĩyĩ 

ĩnĩ.  

19Emĩyĩ yosĩ yʼabana ba Harũnĩ, abahererĩ, yabya emĩyĩ ĩkũmĩ nʼeyĩsatu haguma 

nʼobũlĩsĩryo bwayo.  

20Neryo emĩyĩ yʼekihanda kya Efũraĩmũ moyahabwa oko bĩtũnga byʼabana ba Kohatĩ, 

Abalawĩ, abasaka oko bana ba Kohatĩ.  

21Kandi mobahabo eSekemũ haguma nʼobũlĩsĩryo bwako omo kihugo kyʼebitwa kya 

Efũraĩmũ, omũyĩ wʼobusayiro busana nʼoyũkĩta omundu, nʼeGezerĩ haguma 

nʼobũlĩsĩryo bwako,  

22nʼeKĩbũsaĩmũ nʼobũlĩsĩryo bwako, nʼeBetĩ-Horonĩ haguma nʼobũlĩsĩryo bwako; 

emĩyĩ ĩnĩ.  

23Nʼomo kihanda kya Danĩ, eElteke haguma nʼobũlĩsĩryo bwako, nʼeGĩbetonĩ 

nʼobũlĩsĩryo bwako,  

24nʼeAyalonĩ nʼobũlĩsĩryo bwako, nʼeGatĩ-rĩmonĩ nʼobũlĩsĩryo bwako; emĩyĩ ĩnĩ.  

25Nʼomo kihande kyʼekihanda kya Manase, eTanakĩ, nʼobũlĩsĩryo bwako, 

nʼeGatĩrĩmonĩ nʼobũlĩsĩryo bwako; emĩyĩ ĩbĩrĩ.  

26Emĩyĩ yosĩ busana nʼebĩtũnga byʼabandu basaka oko bana ba Kohatĩ yabya emĩyĩ 

ĩkũmĩ nʼobũlĩsĩryo bwayo.  

27Oko bana ba Gersonĩ, omuguma gʼoko bĩtũnga byʼAbalawĩ, omo kihande 

kyʼekihanda kya Manase mobahabo eGolanĩ eBasanĩ nʼobũlĩsĩryo bwako, go mũyĩ 

wʼobusayiro busana nʼoyũkĩta omundu, nʼeBe-estera nʼobũlĩsĩryo bwako; emĩyĩ ĩbĩrĩ.  

28Nʼomo kihanda kya Ĩsakara, eKĩsĩonĩ nʼobũlĩsĩryo bwako, nʼeDeberatĩ nʼobũlĩsĩryo 

bwako,  

29nʼeYarmũtĩ nʼobũlĩsĩryo bwako, nʼeEnganĩmũ nʼobũlĩsĩryo bwako; emĩyĩ ĩnĩ.  

30Nʼomo kihanda kya Aserĩ, eMĩsalĩ nʼobũlĩsĩryo bwako nʼeAbdonĩ nʼobũlĩsĩryo 

bwako,  

31nʼeHelkatĩ nʼobũlĩsĩryo bwako, nʼeRehobũ nʼobũlĩsĩryo bwako; emĩyĩ ĩnĩ.  

32Nʼomo kihanda kya Nafũtalĩ, eKedesĩ omo Galĩlaya nʼobũlĩsĩryo bwako, go mũyĩ 

wʼobusayiro busana nʼoyũkĩta omundu, nʼeHamotĩ-dorĩ nʼobũlĩsĩryo bwako, 

nʼeKartanĩ nʼobũlĩsĩryo bwako; emĩyĩ ĩsatu.  

33Emĩyĩ yosi yʼAbagersonĩ ngʼebĩtũnga byabo yabya emĩyĩ ĩkũmĩ nʼĩsatu nʼobũlĩsĩryo 

bwayo.  

34Nʼoko bĩtũnga byʼabana ba Merarĩ, abasaka oko Balawĩ, omo kihanda kya 

Zebũlonĩ, eYokĩnamũ nʼobũlĩsĩryo bwako, nʼeKarta nʼobũlĩsĩryo bwako, 

35nʼeDĩmũna nʼobũlĩsĩryo bwako, nʼeNahalalĩ nʼobũlĩsĩryo bwako; emĩyĩ ĩnĩ. 

36Nʼomo kihanda kya Rũbenĩ, eBezerĩ nʼobũlĩsĩryo bwako, nʼeYahaza nʼobũlĩsĩryo 

bwako,  

37nʼeKedemotĩ nʼobũlĩsĩryo bwako, nʼeMefatĩ nʼobũlĩsĩryo bwako; emĩyĩ ĩnĩ.  

38Nʼomo kihanda kya Gadĩ eRamotĩ omo Gĩleadĩ nʼobũlĩsĩryo bwako, go mũyĩ 

wʼobusayiro busana nʼoyũkĩta omundu, nʼeMahanaĩmũ nʼobũlĩsĩryo bwako,  

39nʼeHesbonĩ nʼobũlĩsĩryo bwako, nʼeYazerĩ nʼobũlĩsĩryo bwako; eyosĩ emĩyĩ ĩnĩ.  

40Emĩyĩ yosĩ eyĩ yabya yʼabana ba Merarĩ ngʼebĩtũnga byabo, abasaka oko bĩtũnga 

byʼAbalawĩ; nʼomugereko wabo abya wʼemĩyĩ ĩkũmĩ nʼĩbĩrĩ.  

41Emĩyĩ yosĩ yʼAbalawĩ omo katĩkatĩ kʼesyombibi syʼabana ba Ĩsraelĩ yabya emĩyĩ 

makũmĩ ani nʼomunani haguma nʼobũlĩsĩryo bwayo.  

42Emĩyĩ eyĩ yabya obuli muguma iniane kʼobũlĩsĩryo bwago obũtĩmbĩre kugo. Emĩyĩ 

yosĩ eyo ko yabya yitya.  

43Neryo Omwami Mukulu mwaha Ĩsraelĩ ekihugo kyosĩ ekyo alahĩrĩraya eriha 

abotata-kulu wabo; kandi mobasĩgalyakyo mobĩkala mukyo.  

44Kandi Omwami Mukulu mwahabo obuluhuke oko mbande syosĩ ngʼebyosĩ ebyo 

alahĩrĩraya abotata-kulu wabo. Mohatahangana omundu nʼomuguma oko syonzĩgũ 

syabo syosĩ embere syabo; Omwami Mukulu mwahĩra esyonzĩgũ syabo syosĩ omo 

byala byabo.  

45Mohatabula erilaga nʼeriguma Ĩyowene eryo Mwami Mukulu abũga oko nyũmba ya 

Ĩsraelĩ; ebyosĩ mobyabererera.  

Yosũa 22 

Yosũa akasũbaya ebihanda byʼeyisirya wʼeYorodanĩ 

1Neryo Yosũa mwabirikira Abarũbenĩ, nʼAbagadĩ, nʼekihande kyʼekihanda kya 

Manase,  

2mwabwirabo ati, Mwabĩrĩteya ebyosĩ ebyo Musa omugombe wʼOmwami Mukulu 

abahana, kandi mwabirihulikirira omulenge wage omo byosĩ ebyo nabahana.  

3Momũtasĩganĩa abagala benyũ ebiro byosĩ ebĩ erĩhĩka mũnabwĩre, nĩkwa 

mwabĩrĩteya emilage yʼerihana lyʼOmwami Mukulu Nyamuhanga wenyũ.  

4Na lino Omwami Mukulu Nyamuhanga wenyũ abiriha bagala benyũ obuluhuke, 

ngoko abwirabo; neryo lino musubule, mugende oko mahema wenyũ, oko kihugo 

kyʼesyombibi syenyũ, esyo Musa omugombe wʼOmwami Mukulu abaha eyisirya 

wʼeYorodanĩ. 

5Ekiguma kisa mũtegaye kutsibu erikola erihana nʼebihano ebyo Musa omugombe 

wʼOmwami Mukulu abahana erianza Omwami Mukulu Nyamuhanga wenyũ, 

nʼerigendera omo nzira siwe, nʼerĩteya ebihano biwe, nʼerimumakirirako, 

nʼerimukolera nʼomutima wenyũ gosĩ nʼekĩrĩmũ kyenyũ kyosĩ.  

6Neryo Yosũa mwatsumulabo atya, mwahongokyabo; nabo mobaya oko mahema 

wabo.  

7Nĩkwa Musa abya iniabiriha ekihande kyʼekihanda kya Manase omwandu eBasanĩ; 

nĩkwa Yosũa mwaha ekindi kihande omo katĩkatĩ kʼabagala babo eyisirya 

wʼeYorodanĩ ebwanga bwʼeyĩkwa. Kandi Yosũa abere abĩhongokyabo eriya omo 

mahema wabo, mwatsumulabo, 

8mwabwirabo ati, Musube omo mahema wenyũ nʼebindu bingi, nʼesyonde nyingi 

kutsibu, nʼebĩtsĩpa, nʼesyamagetsi, nʼemiringa, nʼebyuma, nʼesyongimba nyingi 

kutsibu; mugabe eminyego yʼesyonzĩgũ syenyũ haguma nʼabagala benyũ.  

9Nʼabana ba Rũbenĩ nʼabana ba Gadĩ nʼekihande kyʼekihanda kya Manase 

mobasubula, mobalũa oko bana ba Ĩsraelĩ eSĩlo, omo kihugo kyʼeKanana, eriya oko 

kihugo kyʼeGĩleadĩ, oko kihugo kyʼerĩsĩgalya lyabo, ekyo basĩgalaya ngʼerihana 

lyʼOmwami Mukulu omo buno bwa Musa.  

Bakahĩmba ekiherero eYorodanĩ 

10Kandi omugulu bahĩka oko mbande syʼeYorodanĩ, esiri omo kihugo kyʼeKanana, 

abana ba Rũbenĩ nʼabana ba Gadĩ nʼekihande kyʼekihanda kya Manase mobahĩmba 

ekiherero hakũhĩ nʼeYorodanĩ, erilolwako kyabya ini kiherero kinene.  

11Neryo abana ba Ĩsraelĩ mobowa engulu ambu, Lebaya, abana ba Rũbenĩ nʼabana ba 

Gadĩ nʼekihande kyʼekihanda kya Manase bamabĩhĩmba ekiherero embere syʼekihugo 

kyʼeKanana, omo kihugo kĩtĩmbĩre eYorodanĩ, oko luhande lwʼabana ba Ĩsraelĩ.  

12Nʼomugulu abana ba Ĩsraelĩ bowa engulu eyĩ, endeko yosĩ yʼabana ba Ĩsraelĩ 

mobayikuma-kumira eSĩlo, eriyalwa nabo.  

13Nʼabana ba Ĩsraelĩ mobatuma Fĩnehasĩ omugala wʼomũhererĩ Eleazarĩ oko bana ba 

Rũbenĩ nʼabana ba Gadĩ nʼekihande kyʼekihanda kya Manase, omo kihugo 

kyʼeGĩleadĩ,  

14haguma naye abakulu ĩkũmĩ, omukulu muguma busana nʼobuli kĩtũnga kyʼabotata 

oko buli kihanda kya Ĩsraelĩ; nabo abosĩ babya bakama bʼebĩtũnga byʼabotata wabo 

omo maelfu wa Ĩsraelĩ.  

15Mobahĩka oko bana ba Rũbenĩ nʼoko bana ba Gadĩ, nʼoko kihande kyʼekihanda kya 

Manase, omo kihugo kyʼeGĩleadĩ, mobabwirabo bati,  

16Endeko yosĩ yʼOmwami Mukulu iti, Erĩ nĩ ʼlolo lyahi mwabĩrĩhalya uku 

Nyamuhanga wa Ĩsraelĩ, nʼerireka mũnabwĩre erikwama Omwami Mukulu, 

nʼerĩyĩhĩmbĩra ekiherero, mukayisamambula mũnabwĩre oko Mwami Mukulu kwehĩ?  

17Erĩlolo lya Peorĩ sĩ rĩnene kwĩtwe ĩsĩtwetwayerya erĩhĩka mũnabwĩre, nʼomo 

kĩhũnzo ekyasa oko ndeko yʼOmwami Mukulu,  

18muti mukaleka mũnabwĩre erikwama Omwami Mukulu kwehĩ? Kandi kusangwa 

mukayisamambula oko Mwami Mukulu mũnabwĩre, omo ngyakya asyahitana oko 

ndeko yosĩ ya Ĩsraelĩ. 

19Nĩkwa ekihugo ekyo mwasĩgalaya kyamabya kibi, neryo musokere omo kihugo 

kyʼerĩsĩgalya kyʼOmwami Mukulu, aho eHema yʼOmwami Mukulu yĩkere, mwĩmaye 

erĩsĩgalya omo katĩkatĩ ketu; nĩkwa simuhone oko Mwami Mukulu, kutse simuhone 

ũkwʼĩtwe erĩyĩhĩmbĩra ekiherero ekite kiherero kyʼOmwami Mukulu Nyamuhanga 

wetu.  

20Akana mugala wa Zera mwatahalya omo kindu kyatakirawa nʼerihitana 

molitatogera endeko yosĩ ya Ĩsraelĩ kwehĩ? Nʼomundu oyo mwatahera ĩyowene omo 

kibi kiwe.  

21Neryo abana ba Rũbenĩ nʼabana ba Gadĩ nʼabana bʼekihande kyʼekihanda kya 

Manase mobasũbya, mobabwira abakulu bʼamaelfu wa Ĩsraelĩ,  

22bati, Omũtokĩ, Nyamuhanga, Omwami Mukulu, Omũtokĩ, Nyamuhanga Omwami 

Mukulu! Iye anasĩ, na Ĩsraelĩ naye aminye. Kumbe lyabya ni ʼhona, kutse lyabya 

eriregula oko Mwami Mukulu sũtũlamaye mũnabwĩre!  

23Twamabya twabĩrĩyĩhĩmbĩra ekiherero erireka erikwama Omwami Mukulu; kutse 

erihereraho obuhere bwʼerĩokererya kutse obuhere bwʼeyĩsyano yʼengano, kutse 

erihererako esyohongo syʼamahere wʼobuholo, Omwami Mukulu ĩyowene 

atswerekyo.  

24Nĩkwa kwenene twabirikola omwatsi oyũ busana nʼerĩyĩtegererya, busana 

nʼomwatsi, tuti, Oko mugulu akasa abana benyũ banganabũga nʼabana betu, bati, 

Muwitekĩ ekyʼerikola nʼOmwami Mukulu Nyamuhanga wa Ĩsraelĩ kwehĩ?  

25Kusangwa Omwami Mukulu abiriyira eYorodanĩ mo mutano omo katĩkatĩ ketu 

nenyũ, ĩnywe bana ba Rũbenĩ nʼabana ba Gadĩ; simuwite erĩgabo omo Mwami 

Mukulu. Litya abana benyũ ibaleka abana betu ibatasyubaha Omwami Mukulu.  

26Kyaleka ĩtwabũga tuti, Lino tũhĩmbe ekiherero, hate obuhere bwʼerĩokererya, kutse 

busana nʼehongo;  

27nĩkwa hasyabya erĩtũlago omo katĩkatĩ ketu nenyũ, nʼomo katĩkatĩ kʼesyondengo 

syetu syʼenyũma, itwabana erikola omũbĩrĩ wʼOmwami Mukulu embere siwe omo 

mahere wetu wʼerĩokererya, nʼomo syohongo syetu, nʼomo mahere wetu wʼobuholo; 

abana benyũ ĩsĩbangabũga nʼabana betu oko mugulu akasa, bati, Simuwite ĩgabo omo 

Mwami Mukulu.  

28Kyaleka ĩtwabũga tuti, Hasyabya, omugulu basyatubwira ebĩ kutse basyabwira 

esyondengo syetu oko biro bikasa, neryo twasyabũga tuti, Talebaya ekĩsosekanĩo 

kyʼekiherero kyʼOmwami Mukulu ekyo abotata-kulu betu bakola, butsira kyʼobuhere 

bwʼerĩokererya, kutse kyʼehongo; nĩkwa nĩ kyʼerĩtũlago omo katĩkatĩ ketu nenyũ.  

29Kibye hali kwĩtwe erihona oko Mwami Mukulu, nʼerireka mũnabwĩre erikwama 

Omwami Mukulu, erĩhĩmba ekiherero busana nʼobuhere bwʼerĩokererya, busana 

nʼobuhere bwʼeyĩsyano, kutse busana nʼehongo, ekite kiherero kyʼOmwami Mukulu 

Nyamuhanga wetu ekiri embere syʼAherĩĩkala liwe.  

Obuholo bukasuba oko Baĩsraelĩ 

30Neryo omugulu omũhererĩ Fĩnehasĩ nʼabasondolĩ bʼendeko, abakulu bʼamaelfu wa 

Ĩsraelĩ ababya haguma naye, bowa ebĩnywa byʼabana ba Rũbenĩ nʼabana ba Gadĩ 

nʼabana ba Manase ebyo babũga, mobyatsemesyabo ndeke.  

31Na Fĩnehasĩ omugala wʼomũhererĩ Eleazarĩ mwabwira bana ba Rũbenĩ, nʼabana ba 

Gadĩ, nʼabana ba Manase, ati, Mũnabwĩre tũnasĩ ko Mwami Mukulu ali omo katĩkatĩ 

ketu, kusangwa sĩmwetahalya oko Mwami Mukulu. Lino mwabĩrĩlamya abana ba 

Ĩsraelĩ omo byala byʼOmwami Mukulu.  

32Na Fĩnehasĩ mugala wʼomũhererĩ Eleazarĩ nʼabasondolĩ, mobasubula erĩlũa oko 

bana ba Rũbenĩ nʼabana ba Gadĩ, erĩlũa omo kihugo kyʼeGĩleadĩ, erĩhĩka oko kihugo 

kyʼeKanana, nʼoko bana ba Ĩsraelĩ, mobatũlĩrabo omwatsi.  

33Nʼomwatsi oyo mwatsemesya abana ba Ĩsraelĩ; nʼabana ba Ĩsraelĩ mobasĩma 

Nyamuhanga, mobataswabũga omwatsi wʼeriyalwa nabo, erĩherya ekihugo aho abana 

ba Rũbenĩ nʼabana ba Gadĩ babya bĩkere.  

34Nʼabana ba Rũbenĩ nʼabana ba Gadĩ, mobaluka ekiherero ekyo mo Erĩtũlago; 

kusangwa, nĩ ʼtũlago omo katĩkatĩ ketu, ngoko Mwami Mukulu ni Nyamuhanga.  

 

Yosũa 23 

Yosũa akalaga abakulu ba Ĩsraelĩ 

1Neryo enyũma wʼebiro bingi, Omwami Mukulu abĩlũhũkya Ĩsraelĩ oko nzĩgũ syabo 

syosĩ oko mbande syosĩ, kandi Yosũa iniamabibya mũsyakulu nʼowʼemyaka mingi;  

2Yosũa mwabirikira Abaĩsraelĩ bosĩ, nʼabakulu babo nʼabakama babo, nʼabatswerĩ 

babo nʼabĩmanĩrĩ babo, neryo mwabwirabo ati, Nabiribya mũsyakulu nʼowʼemyaka 

mingi.  

3Nenyũ mwabirilangira ebyosĩ ebyo Mwami Mukulu Nyamuhanga wenyũ abirikolera 

ebihanda ebĩ busana nenyũ, kusangwa Omwami Mukulu Nyamuhanga wenyũ, yo 

wabiribalwira.  

4Lebaya nabiribagabira omo mugereko ebihanda ebĩ ebĩsakĩre, eribya mwandu busana 

nʼebihanda byenyũ erĩtsũka eYorodanĩ, haguma nʼebihanda byosĩ ebyo nabĩrĩtĩnda, 

erĩhĩka oko Ngetsi Nene ebwanga bwʼerirenga lyʼeryuba.  

5Kandi Omwami Mukulu Nyamuhanga wenyũ, iye asyahigirabo eyĩhya embere 

syenyũ, nʼeribingirabo erĩlũsyabo omo meso wenyũ; nenyũ mwasyasĩgalya ekihugo 

kyabo ngoko Mwami Mukulu Nyamuhanga wenyũ abalaga.  

6Neryo muhande omutima go kutsibu erĩteya nʼerikola ebyosĩ ebĩsakĩre omo kitabu 

kyʼemigambo ya Musa, imutakitira ehandi erirekayo oko luhande lwʼamali kutse oko 

malembe;  

7isimwatamba nʼebihanda ebĩ, ebĩsĩgalĩre omo katĩkatĩ kenyũ; kutse eriahula amena 

wʼesyonyamuhanga syabo, kutse erireka omundu akalahĩrya kusyo kutse erikolerasyo, 

kutse erĩyũnama embere wasyo. 

8Nĩkwa eryamakirira Omwami Mukulu Nyamuhanga wenyũ, ngoko mwabirikola 

erĩhĩka mũnabwĩre.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Kusangwa Omwami Mukulu abirihigira eyĩhya embere syenyũ ebihanda binene 

nʼebyʼamaka; nĩkwa mohatabya mundu ukahangana embere syenyũ erĩhĩka 

mũnabwĩre.  

10Omundu muguma gʼũkwʼĩnywe asyahiga abandu elfu, kusangwa Omwami Mukulu 

Nyamuhanga wenyũ, yukabalwira, ngoko abalaga.  

11Neryo mũyĩtegaye imwanza Omwami Mukulu Nyamuhanga wenyũ.  

12Kusangwa mwamasuba enyũma na kera, nʼerimakirira oko basĩgalĩre oko bihanda 

ebĩ, nʼerĩherũkanĩa nabo, nʼerisiba nabo, nabo ewenyũ,  

13muminye kwenene ngoko Mwami Mukulu Nyamuhanga wenyũ siendisyaswahiga 

ebihanda ebĩ erĩlũa omo meso wenyũ; nĩkwa byasyabya muguli nʼekitego busana 

nenyũ, nʼenyama oko nganga syenyũ, nʼemisakisaki omo meso wenyũ, erĩhĩka aho 

mwasyaherera erĩlũa omo kihugo kibuya ekyo Mwami Mukulu Nyamuhanga wenyũ 

abiribaha.  

14Na lino lebaya, mũnabwĩre ngagenda omo mibere yʼekihugo kyosĩ; nenyũ mũnasĩ 

omo mitima yenyũ yosĩ nʼomo bĩrĩmũ byenyũ byosĩ, ngoko hate kĩnywa nʼekiguma 

ekĩkehĩre oko bĩnywa byosĩ byowene ebyo Mwami Mukulu Nyamuhanga wenyũ 

abũga busana nenyũ; ebyosĩ byabiribererera busana nenyũ, sihali kindu nʼekiguma 

ekyabula.  

15Neryo ngoko ebĩnywa byosĩ byowene byabĩrĩbahĩkako ebyo Mwami Mukulu 

Nyamuhanga wenyũ ababwira, litya Omwami Mukulu asyabakolera emyatsi yosĩ 

yʼerĩũbahya, erĩhĩka aho asyabahererya erĩlũa omo kihugo kibuya ekĩ ekyo Mwami 

Mukulu Nyamuhanga wenyũ abiribaha.  

16Omugulu mwasyahalya oko ndagano yʼOmwami Mukulu Nyamuhanga wenyũ, eyo 

abahana, mukayakolera esindi nyamuhanga, nʼerĩyũnamirasyo, neryo erihitana 

lyʼOmwami Mukulu lyasyabagulumirako, kandi mwasyahera lũba erĩlũa omo kihugo 

kibuya ekyo abiribaha.  

Yosũa 24 

Yosũa akahana Abaĩsraelĩ eSekemũ 

1Neryo Yosũa mwahĩndanĩa ebihanda byosĩ bya Ĩsraelĩ eSekemũ, mwabirikira 

abakulu ba Ĩsraelĩ, nʼabakama babo, nʼabatswerĩ babo nʼabĩmanĩrĩ babo; nabo 

mobayĩhũlũkya embere sya Nyamuhanga.  

2Na Yosũa mwabwira abandu bosĩ, ati, Omwami Mukulu, Nyamuhanga wa Ĩsraelĩ 

akabũga ati, Oko mugulu wa kera abotata-kulu wenyũ mobĩkala eyisirya wʼolũsĩ 

Efũratĩ, ye Tera, tata wa Abrahamũ, na tata wa Nahorĩ; mobakolera esindi 

nyamuhanga.  

3Neryo monalũsya tata wenyũ Abrahamũ eyisirya wʼolũsĩ Efũratĩ, kandi 

monamusondola omo kihugo kyosĩ kyʼeKanana, monakanyĩrĩrya abana buwe, 

monamuha Ĩsaka.  

4Kandi Ĩsaka monamuha Yakobo na Esaũ; na Esaũ monamuha ekitwa kyʼeSeĩrĩ, 

asĩgalayekyo; kandi Yakobo nʼabana buwe mobandagalira eMĩsĩrĩ.  

5Kandi monatuma Musa na Harũnĩ monagalya eMĩsĩrĩ umwʼebyo nakola omo katĩkatĩ 

kabo; nʼenyũma monabalũsyayo.  

6Kandi monalũsya abotata-kulu benyũ bʼeMĩsĩrĩ; nenyũ momwahĩka oko ngetsi; 

nʼAbanya Mĩsĩrĩ mobakwama abotata-kulu benyũ nʼesyogalĩ nʼabali oko syosabayĩrĩ 

erĩhĩka oko Ngetsi yʼEngula.  

7Nʼomugulu balirira Omwami Mukulu, iye mwahĩra omũhĩndanĩa omo katĩkatĩ kenyũ 

nʼAbanya Mĩsĩrĩ, kandi, mwaleta engetsi yo kubo, moyakũnĩngĩrabo; nʼameso wenyũ 

mwalangira ebyo nakola eMĩsĩrĩ. Nenyũ momwĩkala omo mbwarara ebiro binene.  

8Kandi monabaleta omo kihugo kyʼAbaamorĩ, ababya bĩkere eyisirya wʼeYorodanĩ; 

nabo mobalwa nenyũ; nage monahĩrabo omo byala byenyũ, nenyũ momwasĩgalya 

ekihugo kyabo, omugulu naherayabo embere syenyũ. 

9Neryo Balaka mugala wa Sĩporĩ, omwami wʼeMoabũ mwahangana erilwa na Ĩsraelĩ; 

naye mwatumira uku Balama mugala wa Beorĩ eribatakira. 

10Nĩkwa mondahulikirira Balama; kyaleka iniabatsumula; nage monabalamya omo 

byala biwe nyitya.  

11Nenyũ momwasoka eYorodanĩ, momwahĩka eYerĩko; nʼabandu bʼeYerĩko mobalwa 

nenyũ, Omũamorĩ, nʼOmũperĩzĩ, nʼOmukanana, nʼOmũhĩtĩ, nʼOmũgĩrgasĩ, 

nʼOmũhĩvĩ, nʼOmũyebũsĩ; kandi monahĩrabo omo byala byenyũ.  

12Neryo monatuma esyondwa embere syenyũ, esyahigabo embere syenyũ, abami 

babiri bʼAbaamorĩ; butsira omo mũyalĩ wawe kutse omo buta bwawe. 

13Monabaha ekihugo ekyo mutaluhira, nʼemĩyĩ eyo mũtahĩmba, nenyũ mwĩkere 

muyo; nʼamalima wʼebĩnyũ nʼamalima wʼemĩzeĩtũnĩ ago mutahera, ago mukalya.  

Muyisoge oyo mwasyakolera 

14Na lino mubahe Omwami Mukulu, mumukolere omo kwenene nʼekũndũ; mũhĩre 

esyonyamuhanga syo hali esyo abotata-kulu benyũ bakolera eyisirya wʼolũsĩ Efũratĩ, 

nʼeMĩsĩrĩ; mukolere Omwami Mukulu. 

15Kandi kyamabya kibi omo meso wenyũ erikolera Omwami Mukulu, muyisoge 

mũnabwĩre oyo mwasyakolera; syamabya esyonyamuhanga esyo abotata-kulu benyũ 

bakolera eyisirya wʼolũsĩ lwʼeEfũratĩ, kutse esyonyamuhanga syʼAbaamorĩ, eyo 

mwĩkere omo kihugo kyabo; nĩkwa ĩngye nʼekĩtũnga kyage, twasyakolera Omwami 

Mukulu.  



452 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

16Nʼabandu mobamũsũbĩrya bati, Kibye hali kwĩtwe erireka Omwami Mukulu 

erikolera esindi nyamuhanga;  

17kusangwa Omwami Mukulu Nyamuhanga wetu, nina ye watũlũsaya nʼabotata wetu 

omo kihugo kyʼeMĩsĩrĩ, omo nyũmba yʼobukobe, kandi oyo wakola ebitikotiko 

binene omo meso wetu, mwatũteya omo nzira yosĩ eyo twasira, nʼomo katĩkatĩ 

kʼebihanda byosĩ twalabamo.  

18NʼOmwami Mukulu mwahiga embere syetu ebihanda byosĩ, Abaamorĩ ababya 

bĩkere omo kihugo; neryo ĩtwe nibya twasyakolera Omwami Mukulu; kusangwa iye 

ni Nyamuhanga wetu.  

19Na Yosũa mwabwira bandu ati, Simwangatoka erikolera Omwami Mukulu; 

kusangwa iye ni Nyamuhanga abũyĩrĩre; ni Nyamuhanga wʼobũha; siendisyabuyira 

amalolo wenyũ kutse ebibi byenyũ.  

20Mwamasĩganĩa Omwami Mukulu, nʼerikolera esyonyamuhanga syʼehandi, neryo 

asyabinduka nʼeribakola nabi, nʼerĩbatĩnda enyũma wʼeribakola ndeke. 

21Nʼabandu abo mobabwira Yosũa, bati, Iyihi, nĩkwa twasyakolera Omwami Mukulu.  

22Na Yosũa mwabwira bandu, ati, ĩnywe muli balangĩrĩ mukayilangirira ngoko 

mwabiriyisoga Omwami Mukulu, erimukolera. Nabo mobabũga bati, Ĩtwe tuli 

balangĩrĩ.  

23Neryo lino mũlũsaye esyonyamuhanga syʼehandi esiri omo katĩkatĩ kenyũ, 

mũlolaye emitima yenyũ oko Mwami Mukulu, Nyamuhanga wa Ĩsraelĩ.  

24Nʼabandu mobabwira Yosũa, bati, Omwami Mukulu, Nyamuhanga wetu yo 

twasyakolera, kandi omulenge wuwe go twasyahulikirira.  

25Litya, Yosũa mwayira endagano nʼabandu ekiro ekyo, mwahĩrĩrabo omugambo 

nʼekilayiro eSekemũ.  

26Kandi Yosũa mwasaka ebĩnywa ebĩ omo kitabu kyʼebihano bya Nyamuhanga; 

neryo mwĩmya erĩbwe rĩnene mwasingikalyo aho, omo ndĩna yʼomuti gʼomũalonĩ 

owabya hakũhĩ nʼahʼerĩĩkala habũyĩrĩre hʼOmwami Mukulu.  

27Neryo Yosũa mwabwira abandu bosĩ, ati, Lebaya, erĩbwe erĩ ryasyabya ĩtũlago 

busana netu; kusangwa lyabĩrĩowa ebĩnywa byosĩ byʼOmwami Mukulu ebyo 

atubwira; kyasyaleka iryabya ĩtũlago busana nenyũ, mukasyagana Nyamuhanga 

wenyũ.  

28Litya Yosũa mwahongokya abandu, obuli mundu oko mwandu wuwe.  

Oluholo lwa Yosũa 

29Neryo enyũma wʼemyatsi eyĩ, Yosũa mugala wa Nũnĩ, omugombe wʼOmwami 

Mukulu, mwahola, iniawite myaka erĩgana nʼerĩkũmĩ. 

30Mobamuta oko mutano wʼomwandu wuwe eTĩmũnatĩ-sera, eyiri omo kihugo 

kyʼebitwa kya Efũraĩmũ ebwanga bwʼelutambi lwʼendata lwʼekitwa kyʼeGasĩ.  

31Kandi Abaĩsraelĩ mobakolera Omwami Mukulu ebiro byosĩ bya Yosũa, nʼoko biro 

byosĩ byʼabakulu abakota kwilaba Yosũa, kandi abaminya omũbĩrĩ gosĩ wʼOmwami 

Mukulu, ogo akolera Ĩsraelĩ.  

Erita amakũha wa Yosefũ, nʼoluholo lwa Eleazarĩ 

32Nʼamakũha wa Yosefũ ago abana ba Ĩsraelĩ balũsaya eMĩsĩrĩ, mobatago eSekemũ, 

omo lubibi lwʼekitaka ekyo Yakobo agula oko bĩtsĩpa erĩgana oko bana ba Hamorĩ ĩse 

wa Sekemũ. Nalo molwabya mwandu wʼabana ba Yosefũ.  

33Neryo Eleazarĩ mugala wa Harũnĩ mwahola; neryo mobamuta oko kitwa kya 

Fĩnehasĩ mugula wuwe, ekyo ahabawa omo kihugo kyʼebitwa kya Efũraĩmũ.  

Ky’abatswerĩ 

Ky’abatswerĩ 1 

Erĩkĩnda emĩyĩ yʼeKanana 

1Neryo enyũma wʼoluholo lwa Yosũa, abana ba Ĩsraelĩ mobabũlya Omwami Mukulu 

bati, Nindi wasyatsũka eriyatubambira Abakanana, erilwa nabo kwehĩ?  

2Neryo Omwami Mukulu mwabũga ati, Yũda akandiyalwa, lebaya nabĩrĩhĩra ekihugo 

omo byala biwe.  

3Na Yũda mwabwira Sĩmeonĩ mugala wabo ati, Wase haguma nage oko mugereko 

wage, tulwe nʼAbakanana; nage nasyagenda haguma nawe omo mugereko wawe. 

Neryo Sĩmeonĩ mwagenda naye.  

4Na Yũda mwahongoka, neryo Omwami Mukulu mwahĩra Abakanana nʼAbaperezĩ 

omo byala byabo. Mobĩtĩra eBezekĩ abandu elfu ĩkũmĩ.  

5Kandi mobeya Adonĩ-bezekĩ eBezekĩ; mobalwa naye, kandi mobĩta Abakanana 

nʼAbaperezĩ.  

6Nĩkwa Adonĩ-bezekĩ mwasaga; neryo mobamukwama, neryo mobamuhamba, 

mobamũtwako ebikumo biwe nʼamano wuwe wʼobulume.  

7Na Adonĩ-bezekĩ mwabũga ati, Abami makũmĩ alinda abatũbawa kwʼebikumo 

nʼamano wabo wʼobulume, mobasongya akalyo kabo omwisi wʼemesa yage. Ngoko 

nakola, Nyamuhanga abĩrĩnyĩtũhũlĩryako. Neryo mobamuleta eYerũsalema, 

mwaholerayo.  

8Kandi abana ba Yũda mobabambira eYerũsalema, mobĩmyago, mobĩtago omo boya 

bwʼomũyalĩ, mobatĩmĩka omũyĩ gʼomo muliro.  

9Nʼenyũma wʼaho, abana ba Yũda mobandagala nʼerilwa nʼAbakanana ababya bĩkere 

omo kihugo kyʼebitwa, nʼelutambi lwʼeyĩkwa, nʼeyĩbanda.  

10Kandi Yũda mwayabambira Abakanana ababya bĩkere eHebũronĩ (nĩkwa erĩna lya 

Hebũronĩ erĩmbere lyabya Kĩrĩatĩarba); kandi mobĩta Sesaĩ, na Ahĩmanĩ, na Talmayĩ.  

11Nʼerĩlũa eyo, mwayabambira esyondũlanĩ syʼeDebĩrĩ. (Nĩkwa erĩna lya Debĩrĩ 

erĩmbere lyabya Kĩrĩatĩ-seferĩ.) 

12Na Kalebũ mwabũga ati, Oyo wasyabambira eKĩrĩatĩ-seferĩ, nʼerĩĩmyago, 

nasyamuha Akĩsa mwali wage eribya mũkalĩ wuwe.  

13Neryo Otĩnĩelĩ mugala wa Kenazĩ, mulumuna wa Kalebũ, mwĩmyago; neryo 

mwamuha Akĩsa mwali wuwe eribya mũkalĩ wuwe.  

14Neryo, omugulu ahĩka ewuwe mwamwombomberya eriyasaba tata wuwe yʼeririma. 

Neryo mwakĩma oko punda yiwe, na Kalebũ mwamũbũlya ati, Ukasondakĩ kwehĩ?  

15Naye mwamubwira ati, Umba omũyĩsa, kusangwa wabirimba ekihugo kyʼeLutambi 

lwʼeYĩkwa, umbe nʼesĩsoko syʼamagetsi. Na Kalebũ mwamuha esĩsoko syʼendata 

nʼesĩsoko syʼeyĩkwa.  

16Kandi abana ba Mũkenĩ, bonde bwa Musa, mobahetuka erĩlũa oko mũyĩ wʼemiti 

yʼamabondo haguma nʼabana ba Yũda eriya omo mbwarara ya Yũda, eyiri eLutambi 

lwʼeYĩkwa lwʼeAradĩ; mobayayo erĩĩkala nʼabandu bayo.  

17Na Yũda mwagenda na mugala wabo ye Sĩmeonĩ, mobĩta Abakanana ababya bĩkere 

eSefatĩ, mobaheryago kũndũ. Nʼerĩna lyʼomũyĩ oyo lyabya likahulwa mo Horma.  

18Yũda mwĩmya eGaza haguma nʼekihugo kyago, nʼeAskelonĩ nʼekihugo kyago, 

nʼeEkronĩ nʼekihugo kyago. 

19Neryo Omwami Mukulu mwabya haguma na Yũda; neryo mwahamba ekihugo 

kyʼebitwa; nĩkwa mwataluka erihiga esyondũlanĩ esyabya omo musya, kusangwa 

babya bawite esyogalĩ syʼebyuma.  

20Neryo mobaha Kalebũ eHebũronĩ, ngoko Musa abũga; naye mwahiga abagala 

basatu ba Anakĩ beyo.  

21Nʼabana ba Benyamĩna mobatahiga Abayebũsĩ ababya bĩkere eYerũsalema; nĩkwa 

Abayebũsĩ bĩkere haguma nʼabana ba Benyamĩna eYerũsalema erĩhĩka mũnabwĩre.  

22Abʼekĩtũnga kya Yosefũ, nabo mobayabambira eBetelĩ; nʼOmwami Mukulu 

mwabya haguma nabo.  

23Nʼekĩtũnga kya Yosefũ mobatuma eriringa eBetelĩ. (Nĩkwa erĩna lyʼomũyĩ erĩmbere 

lyabya Lũzĩ.) 

24Kandi abalĩngĩ mobalola oko mundu akalũa omo mũyĩ, mobamubwira bati, 

Tukakusaba tuti, Ũtũkangaye obwingiriro bwʼeriingira omo mũyĩ, netu twasyakukola 

ndeke.  

25Naye mwakangyabo obwingiriro bwʼomũyĩ; neryo mobĩta omũyĩ omo boya 

bwʼomũyalĩ; nĩkwa mobabalya omundu oyo nʼekĩtũnga kiwe kyosĩ.  

26Nʼomundu oyo mwaya omo kihugo kyʼAbahĩtĩ, mwahĩmba omũyĩ, mwahula erĩna 

lyago mo Lũzĩ, erĩ nĩ rĩna lyago erĩhĩka na mũnabwĩre.  

27Na Manase mwatahũnga eBetĩ-seanĩ nʼehĩyĩ hyayo, kutse eTanakĩ nʼehĩyĩ hyayo, 

kutse esyondũlanĩ syʼeDorĩ nʼehĩyĩ hyayo, kutse esyondũlanĩ syʼeĨbleamũ nʼehĩyĩ 

hyayo, kutse esyondũlanĩ syʼeMĩgĩdo nʼehĩyĩ hyayo; nĩkwa Abakanana mobahatikana 

erĩĩkala omo kihugo ekyo.  

28Neryo omugulu Abaĩsraelĩ babana maka, mobakolesya Abakanana omũbĩrĩ 

wʼobukobe, mobatahigabo ndeke.  

29Na Efũraĩmũ mwatahiga Abakanana ababya bĩkere eGezerĩ; nĩkwa Abakanana 

mobĩkala eGezerĩ haguma nabo.  

30Zebũlonĩ mwatahiga esyondũlanĩ syʼeKĩtronĩ, kutse esyondũlanĩ syʼeNahalolĩ; 

nĩkwa Abakanana mobĩkala omo katĩkatĩ kabo, mobabya oko mũbĩrĩ wʼobukobe.  

31Aserĩ mwatahiga esyondũlanĩ Ako, kutse esyondũlanĩ syʼeSĩdona, kutse 

esyʼeAlabũ, kutse esyʼeAkĩzĩbũ, kutse esyʼeHelba, kutse esyʼeAfika, kutse 

esyʼeRehobũ.  

32Litya Abaaserĩ mobĩkala omo katĩkatĩ kʼAbakanana, esyondũlanĩ syʼekihugo; 

kusangwa mobatahigabo.  

33Nafũtalĩ mwatahiga esyondũlanĩ syʼeBetĩ-semesĩ, kutse esyondũlanĩ syʼeBetĩ-anatĩ; 

nĩkwa mwĩkala omo katĩkatĩ kʼAbakanana, esyondũlanĩ syʼekihugo; nĩkwa 

esyondũlanĩ syʼeBetĩ-semesĩ nʼesyʼeBetĩ-anatĩ mobabya oko mũbĩrĩ wʼobukobe.  

34NʼAbaamorĩ mobahiga abana ba Danĩ erĩhĩka oko kihugo kyʼebitwa; kusangwa 

mobatalĩgĩrabo eriandagala omo musya;  

35nĩkwa Abaamorĩ mobahatikana erĩĩkala omo kitwa kyʼeHeresĩ, eAyalonĩ, 

nʼeSalabĩmũ; nĩkwa omugulu amaka wʼekĩtũnga kya Yosefũ asĩngana, Abaamorĩ 

mobabya bakobe.  

36Nʼomutano wʼAbaamorĩ abya atsũkĩre oko bwiruka bwa Akarabĩmũ erĩtsũka 

okwʼĩbwe, nʼerihetuka.  

Ky’abatswerĩ 2 

Erihana lyʼomũlaĩka wʼOmwami Mukulu 

1Nʼomũlaĩka wʼOmwami Mukulu mwahetuka akalũa eGĩlgalĩ erĩhĩka eBokĩmũ. 

Neryo mwabũga ati, Monaba-hetũkya erĩlũa eMĩsĩrĩ, nʼeribaleta omo kihugo ekyo 

nalahĩrĩraya abotata-kulu wenyũ; monabũga nyiti, Sĩndĩendĩsyatwa endagano yage 

nenyũ kera na kera.  

2Nenyũ sĩmũsyehĩra endagano yenyũ haguma nʼesyondũlanĩ syʼekihugo kino; 

mwasyahĩmbũla ebiherero byabo. Nĩkwa simwetahulikirira omulenge wage; ekĩ ni 

kyahi ekyo mwamatakola kwehĩ?  

3Kyaleka ĩnabũga nyiti, Sindiendisyahigabo embere syenyũ; nĩkwa basyababyako 

ngʼemisakisaki omo syonganga syenyũ, nʼesyonyamuhanga syabo syasyabya kitego 

busana nenyũ.  

4Neryo, omugulu omũlaĩka wʼOmwami Mukulu abũga ebĩnywa ebĩ oko bana bosĩ ba 

Ĩsraelĩ, abandu mobasumba omulenge wabo mobalira.  

5Kandi mobahula erĩna lyaho mo Bokĩmũ; kandi mobahongeraho Omwami Mukulu.  

6Nĩkwa Yosũa abere abĩhongokya abandu, abana ba Ĩsraelĩ mobaya obuli mundu oko 

mwandu wuwe erĩsĩgalya ekihugo.  

7Nʼabandu mobakolera Omwami Mukulu oko biro byosĩ bya Yosũa, nʼebiro byosĩ 

byʼabakulu abakota kwilaba Yosũa, abalola oko mũbĩrĩ munene gosĩ wʼOmwami 

Mukulu ogo akolera Ĩsraelĩ.  

8Na Yosũa mugala wa Nũnĩ, omugombe wʼOmwami Mukulu, mwahola, iniawite 

myaka erĩgana nʼerĩkũmĩ.  

9Neryo mobamuta omo kihugo kyʼomwandu wuwe eTĩmonatĩ-heresĩ, omo kihugo 

kyʼebitwa kya Efũraĩmũ, ebwanga bwʼeLutambi lwʼeNdata lwʼekitwa kyʼeGasĩ.  

10Nʼolulengo losĩ olo molweya abĩse-kulu wabo; nʼolundi lulengo molwahangana 

enyũma syabo, abatabya basĩ Omwami Mukulu, kutse emĩbĩrĩ eyo akolera Ĩsraelĩ.  

Abaĩsraelĩ bakasĩganaya Nyamuhanga 

11Kandi abana ba Ĩsraelĩ mobakola ekibi omo meso wʼOmwami Mukulu, mobakolera 

Baalĩ;  

12kandi mobasĩganĩa Omwami Mukulu Nyamuhanga wʼabotata-kulu wabo oyo 

walũsayabo omo kihugo kyʼeMĩsĩrĩ, mobakwama esindi nyamuhanga syʼebihanda 

ebyabya bĩtĩmbĩre kubo, kandi mobũnama embere wasyo: mobagalĩranĩa Omwami 

Mukulu batya.  

13Mobasĩganĩa Omwami Mukulu, mobakolera Baalĩ, na Astarotĩ.  

14Nʼerihitana lyʼOmwami Mukulu molyagulumira oko Baĩsraelĩ, neryo 

mwahereryabo omo byala byʼabanyeyĩ abanyegabo; kandi mwagũlyabo omo byala 

byʼesyonzĩgũ syabo esĩtĩmbĩre kubo, kyaleka ibatatoka eriswahangana embere 

wʼesyonzĩgũ syabo.  

15Ehosĩ baya, ebyala byʼOmwami Mukulu mobyalwa nabo, ngoko Mwami Mukulu 

abũga, kandi ngoko Mwami Mukulu alahĩrĩrayabo; neryo mobagalwa kutsibu.  

Nyamuhanga akahanganaya abatswerĩ 

16Kandi Omwami Mukulu mwahanganĩa abatswerĩ, abalamayabo omo byala 

byʼabandu abanyegabo.  

17Kandi mobatahulikirira abatswerĩ babo; kusangwa mobaragana nʼesindi 

nyamuhanga, nʼerĩyũnamirasyo. Mobalũa lũba omo nzira eyo abotata-kulu wabo 

balenderamo erĩowa ebihano byʼOmwami Mukulu; mobatakola ngʼabotata-kulu 

wabo.  

18Nʼomugulu Omwami Mukulu ahanganĩrayabo abatswerĩ, Omwami Mukulu 

mwabya haguma nʼomũtswerĩ oyo, nʼerĩlamyabo omo byala byʼesyonzĩgũ syabo 

ebiro byosĩ byʼomũtswerĩ oyo; kusangwa Omwami Mukulu mwaganyirabo busana 

nʼemĩsĩmbo yabo busana nʼabandu banũbayabo nʼerĩagalyabo. 

19Nĩkwa omũtswerĩ abere abihola, mobasuba enyũma, mobakola nabi kwilaba abotata 

wabo, nʼerikwama esindi nyamuhanga nʼerikolerasyo nʼerĩyũnamirasyo; mobataleka 

emĩbĩrĩ yabo, kutse esyonzira syabo syʼobũtowa.  

20Neryo erihitana lyʼOmwami Mukulu molyagulumira oko Baĩsraelĩ ati, Kusangwa 

ekihanda ekĩ kyabĩrĩhalya oko ndagano yage eyo nahana abotata-kulu wabo, kandi 

mobatahulikirira omulenge wage. 

21Erĩtsũka lino nage sindiendisyahiga nʼomuguma wʼebihanda ebyo embere syabo 

ebyo Yosũa asĩganaya omugulu ahola;  

22kandi inatoka erirenga Ĩsraelĩ yo mubyo, nga bakandĩsyateya enzira yʼOmwami 

Mukulu erirendera muyo, ngoko abotata-kulu wabo bategayayo, kutse eyihi.  

23Neryo Omwami Mukulu mwasĩganĩa ebihanda ebyo atya, butsira erihigabyo lũba, 

kandi mwatahĩrabyo omo byala bya Yosũa.  

 

Ky’abatswerĩ 3 

Ebihanda ebyasĩgalira eKanana 

1Neryo ebĩ bye bihanda ebyo Mwami Mukulu asĩga, erirenga mubyo mo Ĩsraelĩ, 

(abosĩ, abatabya basĩ nʼahake amalwa wʼeKanana;  

2esyondengo syʼabana ba Ĩsraelĩ sitoke erĩkangĩrĩrĩbwa amalwa, abatabya basĩgo 

erĩmbere nʼahake).  

3Abakama batanu bʼAbafĩlĩstĩnĩ, nʼAbakanana bosĩ, nʼAbasĩdona, nʼAbahĩvĩ ababya 

bĩkere oko kitwa kyʼeLebanonĩ, erĩtsũka eBaal-hermonĩ erĩhĩka oko bwingiriro 

bwʼeHamatĩ.  

4Abo babya busana nʼerirenga Abaĩsraelĩ bo mubyo, eriminya nga banasyahulikirira 

ebihano byʼOmwami Mukulu, ebyo ahana abotata-kulu wabo omo buno bwa Musa. 

5Nʼabana ba Ĩsraelĩ mobĩkala omo katĩkatĩ kʼAbakanana, Abahĩtĩ, nʼAbaamorĩ, 

nʼAbaperezĩ, nʼAbahĩvĩ, nʼAbayebũsĩ.  

6Mobatabya abali babo eribya bakalĩ babo, kandi mobaha abali abo babuta oko bana 

babo, mobakolera esyonyamuhanga syabo.  

7Nʼabana ba Ĩsraelĩ mobakola ebibi omo meso wʼOmwami Mukulu Nyamuhanga 

wabo, mobibirirwa Omwami Mukulu Nyamuhanga wabo, kandi mobakolera 

esyosanamu sya Baalĩ na Aseterotĩ.  

8Kyaleka erihitana lyʼOmwami Mukulu iryagulumira oko Ĩsraelĩ, neryo mwagũlyabo 

omo byala bya Kũsanĩ-rĩsataĩmũ omwami wʼeMesopotamia. Nʼabana ba Ĩsraelĩ 

mobakolera Kũsanĩ-rĩsataĩmũ emyaka munani.  

9Kandi omugulu abana ba Ĩsraelĩ balakira Omwami Mukulu, Omwami Mukulu 

mwahanganĩrya abana ba Ĩsraelĩ omũlamya oyo walamayabo, ye Otĩnĩelĩ mugala wa 

Kenazĩ mulumuna wa Kalebũ. 

http://pt-br.bibles.org/versions/nnb-KB80

10Omũlĩmũ wʼOmwami Mukulu mwamũhĩkako, naye mwatswera Ĩsraelĩ. Omugulu 

ayalwa, Omwami Mukulu mwahĩra Kũsanĩ-rĩsataĩmũ omwami wʼeMesopotamia omo 

byala biwe; neryo Otĩnĩelĩ mwakĩnda Kũsanĩ-rĩsataĩmũ.  

11Nʼekihugo mokyahumula emyaka makũmĩ ani. Na Otĩnĩelĩ mugala wa Kenazĩ 

mwahola.  

12Nʼabana ba Ĩsraelĩ mobaswakola ebibi kandi omo meso wʼOmwami Mukulu. Neryo 

Omwami Mukulu mwaha amaka uku Eglonĩ omwami wʼeMoabũ eribambira Ĩsraelĩ, 

kusangwa babya ibabirikola ebibi omo meso wʼOmwami Mukulu.  

13Naye mwayĩhĩndanĩako abana ba Amona na Amalekĩ; neryo mwayakĩnda Ĩsraelĩ, 

mobĩmya omũyĩ wʼemiti yʼamabondo. 

14Nʼabana ba Ĩsraelĩ mobakolera Eglonĩ omwami wʼeMoabũ emyaka ĩkũmĩ 

nʼomunani.  

Omũtswerĩ Ehũdĩ 

15Nĩkwa omugulu abana ba Ĩsraelĩ balakira Omwami Mukulu, Omwami Mukulu 

mwahanganĩryabo omũlamya, Ehũdĩ mugala wa Gera, Omũbenyamĩna, omundu 

wʼamalembe. Nʼabana ba Ĩsraelĩ mobamutuma nʼengemu uku Eglonĩ omwami 

wʼeMoabũ.  

16Na Ehũdĩ mwayihesera omũyalĩ wʼamoya abiri, obuli bwago bwabya sentĩmetere; 

nga makũmĩ atanu; neryo mwambalago omwisi wʼolukimba oko kihinga kiwe 

kyʼamali. 

17Neryo mwahererya engemu uku Eglonĩ omwami wʼeMoabũ; nĩkwa Eglonĩ abya 

mundu ũnenehĩre.  

18Nʼomugulu abuga erĩhererya engemu, mwahongokya abandu abaheka engemu.  

19Nĩkwa iye mwabũnũkala akalũa ahali esyosanamu esyabya eGĩlgalĩ, neryo 

mwabũga ati, Nyiwite omwatsi wʼerĩkũmbo busana nawe, uwe mwami. Neryo 

omwami mwabũga ati, Mubye bũkũtũ musegere; Nʼabosĩ ababya bahangene hakũhĩ 

naye mobamũsĩgaho.  

20Na Ehũdĩ mwasa aho ali; naye abya ĩnĩanĩkere ĩyowene omo kyumba kyʼendata 

ahali amabeho. Neryo Ehũdĩ mwabũga ati, Ngwite omwatsi ukʼuwe owakalũa ewa 

Nyamuhanga. Neryo mwahangana oko kĩtũmbĩ kiwe.  

21Neryo Ehũdĩ mwasumba ebyala biwe byʼamalembe, mwĩmya omũyalĩ oko kihinga 

kiwe kyʼamali, mwalũbago omo nda yiwe. 

22Nʼekirindi nibya mokingira haguma nʼekigembe, nʼebĩsabũ mobyahũmanĩa 

ekigembe, kusangwa mwatakula omũyalĩ omo nda yiwe; neryo omũyalĩ 

mwahurungana.  

23Neryo Ehũdĩ mwahulukira omo bũsekũ, mwakinga esyonyũyĩ syʼekyumba 

kyʼendata, neryo mwahomasyo.  

24Nĩkwa Ehũdĩ abere abihuluka, abagombe ba Eglonĩ mobasa; neryo mobalangira, 

esyonyũyĩ syʼekyumba kyʼendata ĩsĩnahomĩre; neryo mobabũga bati, Kwamũhwa 

akaswika ebisando biwe omo kyumba kyʼendata.  

25Neryo mobalindirira erĩhĩka aho bakwĩra esĩsonĩ; neryo lebaya, mwatakingula 

esyonyũyĩ syʼekyumba kyʼendata. Neryo mobĩmya ekĩboholĩ mobakingulasyo; neryo 

lebaya, omukama wabo iniabiritogera ahisi ĩnĩaholĩre.  

26Na Ehũdĩ mwatibita omugulu balindirira, mwatwangana oko syosanamu 

syʼamabwe, mwabalira eSeĩra.  

27Neryo, omugulu ahĩka, mwabuha engubi omo kihugo kyʼebitwa kya Efũraĩmũ; 

nʼabana ba Ĩsraelĩ mobandagala haguma naye erĩlũa omo kihugo kyʼebitwa, neryo 

Ehũdĩ abya embere syabo.  

28Neryo mwabwirabo ati, Munyikwame; kusangwa Omwami Mukulu abĩrĩhĩra 

esyonzĩgũ syenyũ Abamoabũ omo byala byenyũ. Neryo mobandagala enyũma wuwe, 

mobĩmya ebisokero byʼeYorodanĩ eyisirya wʼeMoabũ, kandi mobatalĩga omundu 

nʼomuguma erisoka.  

29Nʼoko mugulu oyo mobĩta abandu elfu ĩkũmĩ (10,000) Abanya Moabũ, obuli 

mundu wʼamaka, nʼobuli mbangĩ; mohatabala mundu nʼomuguma.  

30Ko Moabũ akĩndawa atya ekiro ekyo omo byala bya Ĩsraelĩ. Nʼekihugo 

mokyahumula emyaka makũmĩ munani.  

Omũtswerĩ Samũgarĩ 

31Nʼenyũma wuwe habya Samũgarĩ mugula wa Anatĩ, oyo wĩta oko Bafĩlĩstĩnĩ abandu 

magana ndatu (600) omo muhunda wʼerĩkũnĩrĩrya ende; naye mwalamya Abaĩsraelĩ.  

Ky’abatswerĩ 4 

Baraka na Debora bakĩta Sĩsera 

1Nʼabana ba Ĩsraelĩ mobakola ebibi kandi omo meso wʼOmwami Mukulu, Ehũdĩ 

abihola.  

2Neryo Omwami Mukulu mwagũlyabo omo byala bya Yabĩnĩ omwami wʼeKanana, 

oyo watabala eHazorĩ; omukulu wʼemilondo yʼabasĩrĩkanĩ yiwe abya Sĩsera, oyo 

wabya ĩkere eHarosetĩ-Goyĩmũ. 

3Nʼabana ba Ĩsraelĩ mobalakira. Omwami Mukulu; kusangwa Sĩsera abya nʼesyogalĩ 

magana mwenda syʼebyuma; kandi ĩnĩabĩrĩagalya abana ba Ĩsraelĩ bo kutsibu emyaka 

makũmĩ abiri.  

4Nĩkwa Debora, omũmĩnyererĩ wʼobũkalĩ, omũkalĩ wa Lapĩdotĩ, mwatswera Ĩsraelĩ 

oko mugulu oyo.  

5Abya ĩkere oko ndĩna yʼomuti wʼamabondo wa Debora omo katĩkatĩ kʼeRama 

nʼeBetĩ-elĩ omo kihugo kyʼebitwa kya Efũraĩmũ; nʼabana ba Ĩsraelĩ mobahetukira 

ewuwe eritswerwa emyatsi.  

6Neryo mwatuma eribirikira Baraka mugala wa Abĩnoamũ akalũa eKadesĩ-nafũtalĩ, 

neryo mwamubwira ati, Omwami Mukulu, Nyamuhanga wa Ĩsraelĩ, abirikuhana, ati, 

Ugende usegere oko kitwa kyʼeTaborĩ, kandi wĩmaye haguma nawe abandu elfu 

ĩkũmĩ oko bana ba Nafũtalĩ nʼabana ba Zebũlũnĩ.  

7Nage nasyakuletera Sĩsera omukulu wʼemilondo yʼabasĩrĩkanĩ ya Yabĩnĩ oko lũsĩ 

lwʼeKĩsoʼnĩ, haguma nʼesyogalĩ siwe nʼendeko yiwe yʼabasĩrĩkanĩ, kandi 

nasyamũhĩra omo byala byawe. 

8Na Baraka mwabũga naye ati, Wamagenda nage, nage inagenda; nĩkwa 

wamatendigenda haguma nage, nage Sindiendigenda.  

9Neryo Debora mwabũga ati, Kwenene ngandigenda haguma nawe; nĩkwa, olugendo 

wasyagenda si lwʼolukengerwa lwawe; kusangwa Omwami Mukulu asyagũlya Sĩsera 

omo byala byʼomũkalĩ. Na Debora mwahangana, mwagenda haguma na Baraka 

eKadesĩ.  

10Na Baraka mwabirikira Zebũlonĩ na Nafũtalĩ haguma eKadesĩ; kandi abalume elfu 

ĩkũmĩ mobahetukirayo haguma naye. Debora nibya mwagenda haguma naye.  

11Neryo Heberĩ Omũkenĩ, iniabiriyisolola oko Bakenĩ oko bana ba Hobabũ ĩse-byala 

wa Musa, abya iniabirihanda ehema yiwe erĩhĩka oko muti wʼeterebĩntĩ eZananĩmũ 

omũyĩ owali hakũhĩ nʼeKadesĩ.  

12Neryo mobabwira Sĩsera ngoko Baraka mugala wa Ahĩnoamũ amahetukira oko 

kitwa kyʼeTaborĩ.  

13Na Sĩsera mwahĩndanĩa haguma esyogalĩ siwe syosĩ, esyogalĩ magana mwenda 

syʼebyuma, nʼabandu bosĩ ababya haguma naye, erĩtsũka eHarosetĩ-Goyĩmũ, erĩhĩka 

oko lũsĩ lwʼeKĩsonĩ.  

14Na Debora mwabũga na Baraka ati, Hangana; kusangwa ekĩ ni kiro ekyo Mwami 

Mukulu abĩrĩhĩra Sĩsera omo byala byawe; Omwami Mukulu sialitagenda embere 

syawe kwehĩ? Neryo Baraka mwandagala atya erĩlũa oko kitwa kyʼeTaborĩ, 

nʼabalume elfu ĩkũmĩ ĩbanamũkwamĩre. 

15Neryo Omwami Mukulu mwasagĩsya Sĩsera, nʼesyogalĩ siwe syosĩ nʼemilondo yiwe 

yosĩ yʼabasĩrĩkanĩ, omo boya bwʼomũyalĩ embere sya Baraka; kandi Sĩsera mwakĩma 

oko galĩ yiwe, mwatibita omo bisando biwe. 

16Nĩkwa Baraka mwakwamirira esyogalĩ, nʼemilondo yʼabasĩrĩkanĩ erĩhĩka eHarosetĩ-

Goyĩmũ; nʼomulondo wʼabasĩrĩkanĩ gosĩ wa Sĩsera mwawa omo boya bwʼomũyalĩ; 

mohatasaka mundu nʼomuguma.  

17Nĩkwa Sĩsera mwatibita omo bisando biwe oko hema ya Yaelĩ muka Heberĩ 

Omũkenĩ; kusangwa habya Obuholo omo katĩkatĩ ka Yabĩnĩ omwami wʼeHazorĩ 

nʼekĩtũnga kya Heberĩ Omũkenĩ.  

18Kandi Yaelĩ mwayakokya Sĩsera, mwabũga naye ati, Ingira mukama wage, ingira 

omwage, Sigubahe. Naye mwingira omuwe omo hema, naye mwamuswika ekirago.  

19Neryo Sĩsera mwabũga naye ati, Ngakusaba umbe otugetsi twʼerĩpũlya; kusangwa 

ngwĩre enyota. Naye mwakũnũngũla akasya kʼamasabũ, mwamuhago erĩpũlya, neryo 

mwamuswika.  

20Kandi Sĩsera mwamubwira ati, Uhangane omo lũkyo lwʼehema, neryo Omugulu 

Omundundi akasa erĩkũbũlya ati, Hano hane mundu kwehĩ? Iwamubwira uti, Iyihi.  

21Neryo Yaelĩ muka Heberĩ mwĩmya engyingyi yʼehema, kandi mwĩmya enyondo 

omo byala biwe, neryo mwaya aho ali ho bũbĩso-bĩso, mwakongomerera engyingyi 

yʼomo masakira wuwe, nayo moyatwanganira omo kitaka; kusangwa abya omo 

tũgotserĩ tunene ĩnĩalũhĩre. Neryo mwahola.  

22Neryo lebaya, omugulu Baraka abya akwamĩre Sĩsera, Yaelĩ Mwahuluka erĩhĩndana 

naye, mwabũga naye ati, Asa, ngandĩkũkangya, omundu oyo gukasonda. Naye 

mwingira haguma naye, neryo lebaya, Sĩsera inialambukere ĩnĩaholĩre, nʼengyingyi 

yʼehema inine omo masakira wuwe.  

23Nyamuhanga kwʼakĩnda atya Yabĩnĩ omwami wʼeKanana ekiro ekyo embere 

syʼabana ba Ĩsraelĩ.  

24Nʼebyala byʼabana ba Ĩsraelĩ mobyakanya omo maka erĩkĩnda Yabĩnĩ omwami 

wʼeKanana, erĩhĩka okwʼĩherya Yabĩnĩ omwami wʼeKanana.  

 

Ky’abatswerĩ 5 

Olwimbo lwa Debora na Baraka 

1Neryo Debora na Baraka mugala wa Abĩnoamũ mobimba ekiro ekyo bati,  

2Kusangwa abasondolĩ mobasondola eĨsraelĩ,  Kusangwa abandu mobayiha 

nʼomũhwa,  Omwami Mukulu abane eripipwa!  

3Muhulikirire, ĩnywe bami;  Mutege okũtũ, ĩnywe batabalĩ,  Ĩngye, nĩna ngye, 

nasyimbira Omwami Mukulu;  Nasyimba eripipa oko Mwami Mukulu,  Nyamuhanga 

wa Ĩsraelĩ 

4Omwami Mukulu, omugulu walũa eSeĩrĩ,  Omugulu wagenda erĩlũa omwʼirima 

lyʼeEdomũ,  Ekihugo mokyatitimana, olubula molwawĩsya embũla.  Ega, ebĩtũ 

mobyawĩsya amagetsi.  

5Ebitwa mobyasũkana embere syʼOmwami Mukulu,  NʼeSĩnaĩ embere syʼOmwami 

Mukulu, Nyamuhanga wa Ĩsraelĩ.  

6Omo biro bya Samũgarĩ omugala wa Anatĩ,  Omo biro bya Yaelĩ, esyonzira nene 

mositalabwamo,  Nʼabagendĩ mobalaba omo nzira syʼemikito.  

7Abatabalĩ mobũmbya omo Ĩsraelĩ, ega mobũmbya,  Erĩhĩka aho nahanganira, ĩngye, 

Debora,  Aho nahanganira mo nyĩnya, omo Ĩsraelĩ.  

8Mobayisoga esyonyamuhanga nyihyanyihya;  Neryo mohabya amalwa omo 

syongyo.  Mohatabya engabo kutse erĩtũmo ebikalolawako Omo katĩkatĩ kʼamaelfu 

makũmĩ ani omo Ĩsraelĩ.  

9Omutima wage alolere oko batabalĩ ba Ĩsraelĩ.  Abayiha omo lwanzo omo katĩkatĩ 

kʼabandu,  Omwami Mukulu abane eripipwa.  

10Mũtũlego, ĩnywe mũhekĩrwe nʼesyopunda nyeru-nyeru.  Ĩnywe mwĩkere oko 

mikeka eyʼobũgũlĩ bunene,  Ĩnywe mukalendera omo nzira—mwimbe!  

11Oko mirenge yʼabandu abakasolola ebihangulo ahali amagetsi,  Aho 

basyagambuliraho emĩbĩrĩ yitunganene yʼOmwami Mukulu Ye mĩbĩrĩ itunganene 

busana nʼabagunda buwe omo Ĩsraelĩ.  Neryo abandu bʼOmwami Mukulu mobakĩma 

oko syongyo.  

12Debora, ubuke, ubuke;  Ubuke, ubuke, wimbe Olwimbo.  Baraka, uhangane, utwale 

abanyegawa bawe, uwe mugala wa Abĩnoamũ.  

13Neryo abandu abasĩgala mobandagalira abakulu;  Abandu bʼOmwami Mukulu 

mobandagala busana nage ngʼabandu bʼamalwa.  

14Erĩlũa eEfũraĩmũ ababutirawa eAmaleke mobandagala,  Enyũma kuwe Benyamĩna, 

omo bandu bawe;  Erĩlũa eMakĩrĩ abatabalĩ mobandagala,  Nʼerĩlũa eZebũlonĩ 

abakahamba omũtso wʼomũsondolĩ.  

15Nʼabanya-mwami ba Ĩsakarĩ babya haguma na Debora;  Ngoko Ĩsakarĩ abya, Baraka 

naye kwʼabya atya;  Omo musya mobanguha erihuluka oko bisando biwe.  Omo 

magabo wa Rũbenĩ Mohabya erĩyĩsũnza lĩnene lyʼomutima.  

16Busana nakĩ wĩkere omo katĩkatĩ kʼebĩyĩte byʼesyombũlĩ,  Erĩowa esyonyamulera 

busana nʼebihangulo kwehĩ?  Oko magabo wa Rũbenĩ Habya erisonda-sondya lĩnene 

lyʼomutima.  

17Gileadĩ mwikala eyisirya wʼeYorodanĩ.  Na Danĩ, busana nakĩ mwasĩgala omo mato 

kwehĩ?  Aserĩ mwĩkala bũkũtũ oko mũsĩke wʼengetsi,  Kandi mwĩkala oko hʼerĩĩkya 

liwe.  

18Zebũlonĩ babya bandu abatsama esyongebe syabo okwʼihola,  Na Nafũtalĩ nibya 

ahʼendata hʼomolĩ.  

19Abami mobasa mobalwa;  Nʼabami bʼeKanana mobalwira EEtanakĩ hakũhĩ 

nʼamagetsi wʼeMĩgĩdo.  Mobatahamba obunyegwa omo bĩtsĩpa.  

20Erĩlũa elubula esyongũnũnũ mosyalwa,  Mosyalwa na Sĩsera omo nzira syasyo.  

21Olũsĩ lwʼeKĩsonĩ molwatwalabo,  Olũsĩ lwa kera olo, olũsĩ lwʼeKĩsonĩ.  Omutima 

wage, kwamirira omo maka.  

22Neryo ebigere byʼesyosabayĩrĩ mobyalyatanga Busana nʼerihala-hala,  Erihala-hala 

lyʼesyosabayĩrĩ syʼamaka.  

23Omũlaĩka wʼOmwami Mukulu ati, Mutakire Merozĩ,  Mutakire erĩkalĩre 

esyondũlanĩ syako,  Kusangwa mobatahĩka erĩwatĩkya Omwami Mukulu,  Erĩwatĩkya 

Omwami Mukulu eribambira abalwĩ.  

24Yaelĩ nĩ wʼomũyĩsa kwilaba abakalĩ,  Omũkalĩ wa Heberĩ Omũkenĩ;  Nĩ wʼomũyĩsa 

kwilaba bakalĩ omo hema.  

25Mwasaba amagetsi, naye mwamuha amasabũ;  Mwamuletera amagũta gʼomo 

kibindi kyʼobukama.  

26Mwahĩra ebyala biwe oko ngyingyi yʼehema,  Nʼebyala biwe byʼamali oko nyondo 

yʼomũkolĩ;  Nʼomo nyondo mwĩta Sĩsera, mwahũrũnganĩayo omo mutwe wuwe;  

Ega, mwatobola mwahũrũnganĩayo omo masakira wuwe.  

27Mũnamira oko bisando biwe, mwawa, mwalambukala;  Mũnamira oko bisando 

biwe, mwawa.  Nʼaho ũnamira, ha awira nʼerihola.  

28Mwaleberya omwʼĩdĩrĩsa, mwalira,  Ye nyĩnya wa Sĩsera mwalirira omwʼĩdĩrĩsa,  

Nĩkĩ kyo kyalekĩre egalĩ yiwe ĩtahĩka kwehĩ?  Busana nakĩ ebĩrĩngo byʼegalĩ yiwe 

sibyetanguha kwehĩ?  

29Abakalĩ buwe bʼamenge bangamũsũbĩrya,  Ega, mwayĩsũbĩrya ebĩnywa ebyo ati,  

30Sibetabanabyo, sibetagaba ebyanyegawa kwehĩ?  Omwana-muto, abana-bato babiri 

oko buli mundu wʼamalwa;  Ebinyego byʼesyongimba miringomiringo busana na 

Sĩsera,  Ebinyego byʼolukimba lwʼerangĩ olũsonĩre,  Ebinyego byʼesyongimba 

esĩtsotsĩre oko mbande ĩbĩrĩ,  Oko bĩkya byʼoyũkahũnga kwehĩ?  

31Esyonzĩgũ syawe syosĩ sihere sitya, uwe Mwami Mukulu,  Nĩkwa abakamwanza 

babye ngʼeryuba omugulu likahuluka nʼamaka walyo.  Nʼekihugo mokyahumula 

emyaka makũmĩ ani.  

Ky’abatswerĩ 6 

Mĩdĩanĩ bakanũbaya Ĩsraelĩ 

1Kandi abana ba Ĩsraelĩ mobakola ekyabya kibi omo meso wʼOmwami Mukulu; neryo 

Omwami Mukulu mwahĩrabo omo byala byʼAbamĩdĩanĩ oko myaka irinda.  

2Nʼebyala byʼAbamĩdĩanĩ mobyasingula Abaĩsraelĩ; kandi busana na Mĩdĩanĩ, abana 

ba Ĩsraelĩ mobayitakulira ebyũna ebiri omo bitwa, nʼemyangalũ, nʼahakongotere.  

3Neryo omugulu Abaĩsraelĩ babiba embuto Abamĩdĩanĩ mobasa, nʼAbaamalekĩ, 

nʼabana bʼendata; mobasa eribambirabo.  

4Kandi mobahanda ekilaliriro kyabo aho, kandi mobaherya embuto yʼakalyo kʼomo 

kitaka, erĩhĩka eGaza, mobatasĩga ebyʼerirya omo Ĩsraelĩ, kutse embũlĩ, kutse ende, 

kutse epunda.  

5Kusangwa mobasa haguma nʼesyonde syabo nʼamahema wabo; mobasa 

ngʼesyongĩke busana nʼobungi bwabo; ibo nʼesyongamia syabo ini butaganzika. 

Mobasa omo kihugo eriheryakyo,  

6NʼAbanya Mĩdĩanĩ mobanũbya Abaĩsraelĩ bo kutsibu; nʼabana ba Ĩsraelĩ mobalakira 

Omwami Mukulu.  

7Neryo, omugulu abana ba Ĩsraelĩ balakira Omwami Mukulu busana na Mĩdĩanĩ,  

8Omwami Mukulu mwatumira abana ba Ĩsraelĩ omũmĩnyererĩ, neryo mwabwirabo, 

ati, Omwami Mukulu, Nyamuhanga wa Ĩsraelĩ, akabũga ati, Nabalũsaya eMĩsĩrĩ, 

nabalũsaya omo nyũmba yʼobukobe. 

9Kandi monabalamya omo byala byʼAbanya Mĩsĩrĩ, nʼomo byala byʼabosĩ 

ababanũbaya, monahigabo embere syenyũ, kandi monabaha ekihugo kyabo;  

10kandi monababwira nyiti, Ĩngye indi Mwami Mukulu Nyamuhanga wenyũ; 

simusyubaha esyonyamuhanga syʼAbaamorĩ, eyo mwĩkere omo kihugo kyabo. Nĩkwa 

momutahulikirira omulenge wage.  

Omũlaĩka akabũga na Gĩdeonĩ 

11Nʼomũlaĩka wʼOmwami Mukulu mwasa, mwĩkala omo ndĩna yʼomuti 

wʼomũterebĩntĩ owabya eOfra, owabya lubibi lwa Yoasĩ Omũbĩezerĩ; nʼomugala 

wuwe Gĩdeonĩ abya akahũmba engano omo kikamiro kyʼebĩnyũ, busana nʼerĩbĩsayo 

oko Bamĩdĩanĩ.  

12Nʼomũlaĩka wʼOmwami Mukulu mwamuhulukira, mwabũga naye ati, Omwami 

Mukulu ali haguma nawe, uwe mundu wʼamaka wʼamalwa.  

13Neryo Gĩdeonĩ mwabũga naye ati, Uwe mukama wage, Omwami Mukulu amabya 

ali haguma netu, busana nakĩ ebyosĩ ebĩ byamatuwako kwehĩ? Nʼemĩbĩrĩ yiwe yosĩ 

yʼeriswekera iri hahi eyo abotata-kulu wetu batugambulira, bati, Omwami Mukulu 

mwatatũlũsya eMĩsĩrĩ kwehĩ? Nĩkwa lino Omwami Mukulu abiritugusa, kandi 

abĩrĩtũhĩra omo byala byʼAbamĩdĩanĩ.  

14Neryo Omwami Mukulu mwamutungerera, mwabũga ati, Ugende omo maka wawe 

aya, kandi ũlamaye Ĩsraelĩ omo byala byʼAbamĩdĩanĩ; sinditakutuma kwehĩ?  

15Naye mwamubwira ati, Uwe Mukama, nasyalamya Ĩsraelĩ ũmũkĩ kwehĩ? Lebaya, 

ekĩtũnga kyage ni kisama kwilaba omo Bamanase, nage indi mulere kwilaba omo 

kĩtũnga kya tata.  

16Neryo Omwami Mukulu mwabũga naye ati, Kwenene nasyabya haguma nawe, 

kandi wasyĩta Abamĩdĩanĩ ngʼomundu muguma.  

17Naye mwamubwira ati, Lino namabana erĩsĩmwa omo meso wawe, ũnyĩkangaye 

ekiminyikalo ko ni we ũkabũga nage.  

18Kĩsĩ-kĩsĩ sĩgũlũe hano nde nabiswasa ukʼuwe nʼerireta ehongo yage, nʼerĩhĩrayo 

embere syawe. Naye mwabũga, ati, Ngandirinda erĩhĩka aho wasira.  

19Na Gĩdeonĩ mwingira, mwakokotya akahene, nʼehitole hyʼekitiri kiguma 

kyʼeyĩsyano omute ekĩhamya; mwahĩra eyĩswĩ omo kĩbo, kandi mwahĩra nʼomuto 

omo kibindi, mwamuleterabyo eyĩhya oko ndĩna yʼomuti wʼeterebĩntĩ, 

mwamũhereryabyo.  

20Nʼomũlaĩka wa Nyamuhanga mwamubwira ati, Wĩmaye esĩswĩ nʼehitole ehite mo 

kĩhamya, ũhĩrebyo okwʼĩbwe erĩ, kandi gũte omuto. Naye mwakola atya.  

21Neryo omũlaĩka wʼOmwami Mukulu mwakolya obusongera bwʼomũtso wuwe 

owabya omo byala biwe, mwatũla okwʼĩswĩ nʼehitole ehite mo kĩhamya; neryo 

omuliro mwahuluka omwʼĩbwe, mwalyatsirira esĩswĩ nʼotutole otute mo kĩhamya. 

Neryo omũlaĩka wʼOmwami Mukulu mwalũa omo meso wuwe.  

22Na Gĩdeonĩ mwalangira kwʼalwe mũlaĩka wʼOmwami Mukulu; kandi Gĩdeonĩ 

mwabũga, ati, Ĩlolo, uwe Omukama Mwami Mukulu! Kusangwa nabirilangira 

omũlaĩka wʼOmwami Mukulu ameso oko meso.  

23Kandi Omwami Mukulu mwabũga naye ati, Obuholo bubye kuwe; Sigubahe, 

siwendihola.  

24Neryo Gĩdeonĩ mwahĩmbĩra Omwami Mukulu ekiherero aho, mwahulaho mo 

Mwami Mukulu ni Buholo. Nʼerĩhĩka mũnabwĩre kikineho eOfra wa Abĩezerĩ.  

Gĩdeonĩ akaheraya ebiherero bya Baalĩ 

25Neryo ekiro ekyo, Omwami Mukulu mwamubwira ati, Ĩmaya enume yʼende ya tata 

wawe, nʼeyindi nume yʼakabiri yʼende eyʼemyaka irinda, ũhĩmbũle ekiherero kya 

Baalĩ ekyo tata wawe awite, kandi ukondere esanamu ya Asera yʼahisi eyĩhererenĩe 

nakyo;  

26kandi ũhĩmbĩre Omwami Mukulu Nyamuhanga wawe ekiherero endata oko 

hakongotere aha ngʼeritondeka lyaho, kandi wĩmaye enume yʼende yʼakabiri uhereyo 

mo buhere bwʼerĩokererya oko ngwĩ syʼesanamu ya Asera eyo wakondera ahisi. 

27Neryo Gĩdeonĩ mwĩmya abalume ĩkũmĩ oko bagombe buwe, mwakola ngoko 

Mwami Mukulu amubwira; neryo, kusangwa ubaha ekĩtũnga kya tata wuwe nʼabandu 

bʼomũyĩ, mwatatoka erikolakyo omwʼitungi, mwakolabyo omo kiro.  

28Kandi omugulu abandu bʼomũyĩ babuka omo ngyakya-ngyakya lebaya, ekiherero 

kya Baalĩ ikyabirisambulwa, nʼeAsera eyĩhererenĩe nakyo ĩyabĩrĩkĩndĩrwa ahisi, 

nʼenume yʼakabiri yʼende iyabirihererwa oko kiherero ekyahĩmbawa.  

29Kandi mobabũlanĩa bati, Nindi wakolĩre ekindu ekĩ kwehĩ? Neryo omugulu 

basondaya nʼerĩbũlya, mobabũga bati, Gĩdeonĩ omugala wa Yoasĩ yo wakolĩre 

omwatsi oyũ.  

30Neryo abandu bʼomũyĩ mobabwira Yoasĩ, bati, Hũlũkaya mugala wawe ahole, 

kusangwa abirisambula ekiherero kya Baalĩ, kandi kusangwa abirikenzera ahisi 

esanamu ya Asera eyĩhererenĩe nakyo.  

31Na Yoasĩ mwabwira abosĩ ababya bakalwa naye, ati, Mwasyalwira Baalĩ kwehĩ? 

Kutse mwasyamũlamya kwehĩ? Oyo wanzĩre erimulwira, ĩtawe bute bwakya; amabya 

ini nyamuhanga, ayilwire, kusangwa omundu abirisambula ekiherero kiwe. 

32Kyaleka oko kiro ekyo iniamuluka mo Yerũbaalĩ, riti, Muleke Baalĩ alwe naye, 

kusangwa abirisambula ekiherero kiwe.  

Erĩhĩndana oko malwa 

33Neryo Abamĩdĩanĩ nʼAbaamalekĩ nʼabana bʼebwanga bwʼendata mobayĩhĩndanĩa 

mobasoka, mobahanda ekilaliriro omo musya wʼeYezreelĩ. 

34Nĩkwa Omũlĩmũ wʼOmwami Mukulu mwahĩka uku Gĩdeonĩ; naye mwabuha 

engubi; nʼAbanya Abĩezerĩ mobahĩndanĩbwa erimukwama. 

35Kandi mwatuma abakwenda uku Manase ehosĩ; nabo mobabirikirwa erimukwama; 

kandi mwatuma abakwenda uku Aserĩ, nʼuku Zebũlũnĩ, nʼuku Nafũtalĩ; neryo mobasa 

erĩhĩndana nabo.  

Ekiminyikalo kyʼekimi oko ngobĩ 

36Neryo Gĩdeonĩ mwabũga na Nyamuhanga ati, Wamanza erĩlamya Abaĩsraelĩ omo 

byala byage, ngoko wabĩrĩbũga,  

37Lebaya, ngandĩhĩra engobĩ yʼembũlĩ oko kĩhũmbĩro; neryo ekimi kyamabya oko 

ngobĩ nyisa, nʼekitaka ĩkĩnũmĩre, neryo nasyaminya ngoko ukandĩsyalamya 

Abaĩsraelĩ omo byala byage, ngoko wabĩrĩbũga.  

38Neryo mokyabya kitya; kusangwa mwabuka omo ngakyangyakya, mwalĩnga engobĩ 

haguma, mwakamula ekimi omo ngobĩ, ekibindi mokyũsũla mwʼamagetsi.  

39Kandi Gĩdeonĩ mwabũga na Nyamuhanga ati, Erihitana lyawe sirinyigulumirireko, 

nage ngandĩbũga engendo nguma eno; ngakusaba Uleke nyirenge omo ngobĩ ngendo 

nguma eyĩ nyisa; Uleke engobĩ ibye ĩyũmĩre nʼekimi kibye oko kitaka kyosĩ.  

40Na Nyamuhanga mwakola atya ekiro ekyo; kusangwa engobĩ moyabya ĩnĩnũmĩre 

nyisa, nʼekimi mokyabya oko kitaka kyosĩ.  

 

Ky’abatswerĩ 7 

Nyamuhanga akakehaya oko milondo ya Gĩdeonĩ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Neryo Yerũbaalĩ (oyo nĩ Gĩdeonĩ) nʼabandu bosĩ ababya haguma naye, mobabuka 

omo ngyakya-ngyakya, mobalalirira oko mũsĩke wʼeyĩsoko ya Harodĩ; nʼekilaliriro 

kya Mĩdĩanĩ kyabya eLutambi lwʼEndata kubo hakũhĩ nʼekitwa kyʼeMore, omo 

musya.  

2Neryo Omwami Mukulu mwabwira Gĩdeonĩ, ati, Abandu abali haguma nawe ni 

bangi busana nage erĩhĩra Abamĩdĩanĩ omo byala byabo, Ĩsraelĩ akasyayihalamba 

kwĩngye, ati, Ebyala byage byo byanyĩlamaya.  

3Na lino, ũtũlego omo matwĩ wʼabandu, uti, Oyukubaha nʼerititimana, asubule, alũe 

oko kitwa kyʼeGĩleadĩ. Neryo abandu elfu makũmĩ abiri nʼĩbĩrĩ (22,000) mobasubula; 

mohasĩgala elfu ĩkũmĩ (10,000).  

4Kandi Omwami Mukulu mwabwira Gĩdeonĩ ati, Abandu bakine bangi; 

wandagalĩrayebo oko magetsi, nage nasyalengabo busana nawe eyo. Neryo 

kyasyabya, oyo nasyahula nyiti, Oyũ asyagenda nawe, asyagenda nawe; nĩkwa abosĩ 

abo nasyahula nyiti, Oyũ siendisyagenda nawe, oyo siendisyagenda.  

5Kwʼandagalĩraya abandu bʼatya oko magetsi; neryo Omwami Mukulu mwabũga na 

Gĩdeonĩ ati, Obuli mundu oyukalyatsira amagetsi omo lulimi luwe ngʼembwa 

kwʼikalyatsira, wasyamũhĩra aho wuwe; kandi nibya obuli mundu oyũkakũkama 

akapũlya.  

6Nʼeriganza lyabo abalyatsirira, erĩhĩra ebyala byabo oko buno bwabo, mobabya 

bandu magana asatu; nĩkwa abandi bandu bosĩ mobakũkama nʼerĩpũlya amagetsi. 

7Kandi Omwami Mukulu mwabwira Gĩdeonĩ, ati, Oko bandu magana asatu 

abalialyatsirira nasyabalamya, nʼerĩhĩra Abamĩdĩanĩ omo byala byawe; litya Uleke 

abandi bandu bosĩ bagende, obuli mundu aho wuwe.  

8Neryo abandu (300) ayo mobaheka ebyalya byʼabandu omo byala byabo 

nʼesyongubi syabo. Neryo Gĩdeonĩ mwakũlũkya abandi balume bosĩ ba Ĩsraelĩ, obuli 

mundu oko hema yiwe, nĩkwa mwasĩgalira nʼabandu magana asatu (300); 

nʼekilaliriro kya Mĩdĩanĩ kyabya eyĩkwa kwiye omo musya.  

Esyonzolĩ syʼOmunya Mĩdĩanĩ 

9Neryo mokyabya ekiro ekyo, Omwami Mukulu mwabũga naye ati, Wandagalire oko 

ndwiro; kusangwa nabĩrĩhĩrayo omo byala byawe. 

10Nĩkwa wamabya ukubaha eriandagala, wandagalire oko ndwiro na Pũra omugombe 

wawe.  

11Neryo wasyowa ebyo bakakanĩranaya; nʼenyũma omutima wawe asyasĩkĩbwa 

iwatoka eriandagalira oko ndwiro. Neryo Gĩdeonĩ mwandagala na Pũra omugombe 

wuwe oko mutano wʼabasĩrĩkanĩ ababya omo kilaliriro.  

12NʼAbamĩdĩanĩ nʼAbaamalekĩ nʼabandu bosĩ bʼekihande lwʼendata ibanagotsere omo 

musya ngʼesyongĩke omo bungi bwabo. Nʼesyongamia syabo syabya butaganzika, 

ngʼemisege oko mũsĩke wʼengetsi omo bungi bwasyo.  

13Nʼomugulu Gĩdeonĩ ahĩka, lebaya, habya omundu oyũkakanĩraya mũlĩkyabo erilota 

liwe; ati, Lebaya, monalotĩre esyonzolĩ; neryo lebaya, akatole kʼobundu bwʼekisusu 

mokakumbagala omo ndwiro yʼAbamĩdĩanĩ, mokahĩka oko hema, mokaswĩryayo 

nayo moyatera, kandi mokabindulayo, moyayisanza ahisi.  

14Na mũlĩkyabo mwamũsũbĩrya ati, Ekĩ si kindi go nʼomũyalĩ wa Gĩdeonĩ mugala wa 

Yoasĩ, omundu wa Ĩsraelĩ. Nyamuhanga abĩrĩhĩra Abamĩdĩanĩ nʼendwiro yosĩ omo 

byala biwe.  

Gĩdeonĩ akagaba endeko 

15Neryo omugulu Gĩdeonĩ owa engulu yʼesyonzolĩ nʼeribindulwa lyasyo, mũnama 

nʼerĩramya; neryo mwasuba omo ndwiro ya Ĩsraelĩ, mwabũga, ati, Muhangane, 

kusangwa Omwami Mukulu abĩrĩhĩra endwiro yosĩ ya Mĩdĩanĩ omo byala byenyũ.  

16Kandi mwagaba abandu magana asatu (300) mo milondo ĩsatu, kandi mwahĩra 

esyongubi omo byala byʼabosĩ ba kubo, nʼemikongoto yʼeminaga, nʼebisosomole 

omwisi wʼeminaga.  

17Kandi mwabwirabo ati, Munyisamalire mukole nga ngye; neryo, lebaya, omugulu 

ngahĩka oko mutano wʼendwiro, neryo kyasyabya, ngoko ngakola, nenyũ mwasyakola 

mutya.  

18Omugulu ngabuha engubi, ĩngye nʼabosĩ abali haguma nage, nenyũ mwasyabuha 

esyongubi nibya oko mbande syosĩ syʼendwiro, ĩmwabũga muti, Busana nʼOmwami 

Mukulu, na busana na Gĩdeonĩ.  

Gĩdeonĩ akasĩnga Abamĩdĩanĩ 

19Neryo Gĩdeonĩ nʼabandu erĩgana ababya haguma naye, mobahĩka oko mutano 

wʼendwiro okwʼĩtsũka lyʼekĩsĩsĩmũko kyʼomo katĩkatĩ, omugulu babya 

ĩbamabĩswahĩra omũteya. Neryo mobabuha esyongubi, kandi mobatulanga eminaga 

eyabya omo byala byabo.  

20Omugulu emilondo ĩsatu yabuha esyongubi, nʼeritulanga eminaga, mobawata oko 

bisosomole omo byala byabo byʼamalembe, nʼesyongubi omo byala byabo byʼamali 

busana nʼeribuhasyo, kandi mobabirikira bati, Omũyalĩ wʼOmwami Mukulu nʼowa 

Gĩdeonĩ!  

21Mobahangana obuli mundu aho wuwe erĩtĩmba oko ndwiro nʼabasĩrĩkanĩ bosĩ 

mobatibita; mobalaka ibakatibita.  

22Nʼomugulu babuha esyongubi magana asatu (300), Omwami Mukulu mwahĩra 

omũyalĩ wʼobuli mundu eribindukira mũlĩkyabo, omo basĩrĩkanĩ bosĩ; nʼabasĩrĩkanĩ 

mobatibita erĩhĩka eBetĩsĩta ebwanga bwʼeZerera, erĩhĩka oko mutano wʼeAbelĩ-

mehola, hakũhĩ nʼeTabata.  

23Nʼabandu ba Ĩsraelĩ mobahĩndana haguma erĩlũa eNafũtalĩ, nʼerĩlũa eAserĩ, nʼerĩlũa 

eManase hosĩ, mobakwamirira Mĩdĩanĩ.  



470 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

24Na Gĩdeonĩ mwatuma abakwenda omo kihugo kyosĩ kyʼebitwa kya Efũraĩmũ, ati, 

Mwandagale eribambira Mĩdĩanĩ, muyatangebo, oko bisokero erĩhĩka eBetĩ-bara 

nʼerĩhĩka oko lũsĩ lwʼeYorodanĩ. Neryo abandu bosĩ ba Efũraĩmũ mobabirikirwa 

haguma, mobĩmya ebisokero erĩhĩka eBetĩ-bara, nʼeYorodanĩ.  

25Kandi mobahamba abasondolĩ babiri abʼeMĩdĩanĩ, Orebũ na Zebũ; mobĩtĩra Orebũ 

okwʼĩbwe ryʼeOrebũ. Na Zebũ, mobamwĩtĩra oko kikamiro kyʼebĩnyũ kyʼeZebũ, 

neryo mobakwamirira Abamĩdĩanĩ. Kandi mobaleta emitwe ya Orebũ na Zebũ uku 

Gĩdeonĩ eyisirya wʼeYorodanĩ.  

Ky’abatswerĩ 8 

Gĩdeonĩ akakanaya nʼAbaefũraĩmũ 

1Nʼabandu ba Efũraĩmũ mobamubwira bati, Busana nakĩ wamatukola utya 

mutatubirikira, omugulu wayalwa na Mĩdĩanĩ kwehĩ? Mobamuhayira kutsibu.  

2Naye mwabũga nabo ati, Namatakolakĩ ebiri ngʼekyo mwakola kwehĩ? Amasĩgalira 

wʼebĩgũma byʼebĩnyũ bya Efũraĩmũ si mabuya kwilaba ebĩnyũ byʼeAbĩezerĩ kwehĩ?  

3Nyamuhanga abĩrĩhĩra omo byala byenyũ abasondolĩ ba Mĩdĩanĩ, Orebũ na Zebũ. 

Nage monatoka erikolakĩ ngʼebyo mwakola kwehĩ? Neryo erihitana lyabo 

molyũmbya busana naye, omugulu abũga ebyo.  

Abasũkotĩ bakĩma Gĩdeonĩ yʼamandu 

4Neryo Gĩdeonĩ mwahĩka eYorodanĩ, mwasokera eyisirya, iye nʼabandu magana asatu 

(300) ababya haguma naye, ibamabiluha, nĩkwa ibakinakwamirira.  

5Kandi mwabũga nʼabandu bʼeSũkotĩ, ati, Kĩsĩ-kĩsĩ, muhe abandu abangwamĩre 

bʼamandu; kusangwa bamaluha, kandi ngakwamirira Zeba na Salmũna, abami 

bʼeMĩdĩanĩ.  

6Neryo abasondolĩ bʼeSũkotĩ mobabũga bati, Ebyala bya Zeba na Salmũna biri lino 

omo byala byawe, uti tuhe abasĩrĩkanĩ bawe bʼobundu kwehĩ?  

7Neryo Gĩdeonĩ mwabũga ati, Busana nʼekyo omugulu Omwami Mukulu abĩrĩhĩra 

Zeba na Salmũna omo byala byage, neryo nasyaswĩrya emibiri yenyũ omo misaki-

saki nʼamahwa byʼomo mbwarara.  

8Kandi mwahetukira ePenũelĩ mwabũga nabo atya nibya; nʼabandu bʼePenũelĩ 

mobamũsũbĩrya ngʼabandu bʼeSũkotĩ ko bamũsũbĩraya.  

9Naye mwabũga nʼabandu bʼePenũelĩ ati, Omugulu nasyasubula nʼobuholo 

nasyaterya enyũmba eyĩsũngũlĩkĩre eyĩ.  

Erihambwa lya Zeba na Salmũna 

10Nĩkwa Zeba na Salmũna babya eKarkorĩ, haguma nʼabasĩrĩkanĩ babo, abandu nga 

elfu ĩkũmĩ nʼĩtanu (15,000), abosĩ abasaka oko basĩrĩkanĩ bʼabandu bʼendata; 

kusangwa mohawa bandu abakakula omũyalĩ elfu erĩgana nʼamakũmĩ abiri 

(120,000).  

11Kandi Gĩdeonĩ mwahetuka omo nzira yʼabandu ababya bĩkere omo mahema 

ebwanga bwʼendata bwʼeNoba nʼeYogĩbeha, kandi mobabambira endwiro, omugulu 

endwiro ĩtasĩ. 

12Omugulu Zeba na Salmũna batibita; Gĩdeonĩ mwakwamabo; neryo mwahamba 

abami babiri bʼeMĩdĩanĩ, Zeba na Salmũna, neryo mwakĩnda abasĩrĩkanĩ babo bosĩ.  

Gĩdeonĩ akakangĩrĩraya abakulu bʼeSũkotĩ bʼomo mahwa 

13Na Gĩdeonĩ mwasubula erĩlũa oko malwa eyiri obwiruka bwʼeHeresĩ. 

14Neryo mwahamba omũlwana wʼabandu bʼeSũkotĩ, neryo mwamũbũlya ewahi; naye 

mwamũmĩnyĩsya emyatsi yʼabanya-mwami bʼeSũkotĩ, nʼabakulu bayo, abandu 

makũmĩ alinda.  

15Neryo mwahĩka oko bandu bʼeSũkotĩ, mwabũga ati, Lebaya Zeba na Salmũna, abo 

mwanyitenyerako, muti, Ebyala bya Zeba na Salmũna bane omo byala byawe, uti tuhe 

abandu bawe abalũhĩre obundu kwehĩ?  

16Neryo mwĩmya abakulu bʼomũyĩ, neryo mwasuyira abandu bʼeSũkotĩ omo misaki-

saki nʼamahwa wʼembwarara. 

17Kandi mwaterya enyũmba eyĩsũngũlĩkĩre yʼePenũelĩ, kandi mwĩta abalume bʼomũyĩ 

oyo.  

Erĩkwa lya Zeba na Salmũna 

18Neryo mwabũlya Zeba na Salmũna ati, Kwʼabandu mwĩtĩra eTaborĩ babya bandu ba 

muhandakĩ kwehĩ? Nabo mobamũsũbĩrya bati, Ko banabya nga we; obuli muguma wa 

kubo abya asosĩre omwana wʼOmwami.  

19Naye mwabũga nabo ati, Abo babya bagala betu, abagala ba koyo wage. Ngoko 

Mwami Mukulu aliho, kumbe mwalĩbalayabo eribyaho, nage sĩnangabĩta nenyũ.  

20Neryo mwabwira Yeterĩ akambere kuwe ati, Hangana wĩtebo. Nĩkwa omũlwana 

mwatakula omũyalĩ wuwe; kusangwa mubaha, kusangwa abya iniakine mũlwana.  

21Neryo Zeba na Salmũna mobabũga bati, Uwe, uhangane utuweko; kusangwa ngoko 

mulume ali, nʼamaka wuwe kwʼane atya. Neryo Gĩdeonĩ mwahangana, mwĩta Zeba 

na Salmũna, kandi mwĩmya obutega obwabya omo bĩkya byʼesyongamia syabo.  

Gĩdeonĩ akasaba esyombũka syʼesyamagetsi 

22Neryo abandu ba Ĩsraelĩ mobabwira Gĩdeonĩ bati, Ututabaleko, uwe na mugala 

wawe, nʼomwitsikulu wawe; kusangwa wabĩrĩtũlamya omo byala bya Mĩdĩanĩ.  

23Na Gĩdeonĩ mwabwirabo ati, Sindiendibatabalako, kutse omugala wage 

siendisyabatabalako. Omwami Mukulu asyabatabalako. 

24Kandi Gĩdeonĩ mwabwirabo ati, Ngasonda erĩbabũlya, obuli mundu ambe 

esyombũka siwe syʼomo matwĩ esyo anyega. (Kusangwa babya nʼesyombũka 

syʼamatwĩ syʼesyamagetsi, kusangwa babya Abaĩsmaelĩ.) 

25Mobasũbĩrya bati, Tukandikuhasyo kwenene. Neryo mobasesa olukimba, obuli 

mundu mwagusa mulo esyombũka siwe syʼamatwĩ esyo ahũnga. 

26Nʼobũlĩto bwʼesyombũka syʼomo matwĩ syʼesyamagetsi esyo abũlaya syabya 

esyosekelĩ syʼesyamagetsi elfu nguma nʼamagana alinda (1,700); butaganza emisege, 

nʼamalingita, nʼemyenda yʼolubono eyabya oko bami bʼeMĩdĩanĩ, kandi butaganza 

amahulula awabya oko bĩkya byʼesyongamia syabo.  

27Neryo Gĩdeonĩ mwakokotya eefodĩ musyo, mwahĩrayo omo mũyĩ wuwe, eOfra. Na 

Ĩsraelĩ bosĩ mobayakwamayo omo luteto eyo; neryo moyabya ngʼekitego busana na 

Gĩdeonĩ nʼoko kĩtũnga kiwe.  

28Neryo Mĩdĩanĩ moyakĩndwa itya embere syʼabana ba Ĩsraelĩ, mobataswasumba 

emitwe yabo. Nʼekihugo mokyahumula oko myaka makũmĩ ani oko biro bya Gĩdeonĩ.  

Oluholo lwa Gĩdeonĩ 

29Kandi Yerũbalĩ omugala wa Yoasĩ mwayĩkala omo nyũmba yiwe.  

30Na Gĩdeonĩ abya awite abagala makũmĩ alinda abo abuta; kusangwa abya awite 

abakalĩ bangi.  

31Nʼomũhwekĩ wuwe oyo wabya eSekemũ, naye mwamubutira mugala, mwaluka 

erĩna liwe mo Abĩmelekĩ.  

32Neryo Gĩdeonĩ mugala wa Yoasĩ mwahola omo bũsyakulu bubuya, mwatabwa omo 

mahero wa tata wuwe Yoasĩ, eOfra wʼAbabĩezerĩ.  

Abaĩsraelĩ bakasubira Balĩ 

33Neryo Gĩdeonĩ abere abihola, abana ba Ĩsraelĩ mobaswakwama Balĩ omo luteto, 

mobayira Balĩ-berĩtĩ mo nyamuhanga wabo.  

34Nʼabana ba Ĩsraelĩ mobataswibuka Omwami Mukulu Nyamuhanga wabo, oyo 

walamayabo omo byala byʼesyonzĩgũ syabo oko mbande syosĩ;  

35kutse mobatakola kibuya oko kĩtũnga kya Yerũbalĩ, ye Gĩdeonĩ, ngʼebibuya byosĩ 

ebyo akolera Ĩsraelĩ.  

 

Ky’abatswerĩ 9 

Abĩmelekĩ akĩta abagala ba Yerũbalĩ 

1Na Abĩmelekĩ mugala wa Yerũbalĩ mwaya eSekemũ oko wabo nyĩnyalume, 

mwakanĩa nabo, nʼekĩtũnga kyosĩ kyʼekihanda kyʼabĩse-kulu wuwe, ati,  

2Ngabasaba nyiti, Mũtũlĩrego omo matwĩ wʼabandu bosĩ bʼeSekemũ, muti, Ekibuya 

busana nenyũ ni kyahi, abagala bosĩ ba Yerũbalĩ, abandu makũmĩ alinda, 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

babatabaleko, kutse omuguma abatabaleko kwehĩ? Mwibuke ngoko indi ĩkũha lyenyũ 

nʼomubiri wenyũ.  

3Neryo abonyĩnya-lume wuwe mobatũlĩrago omo matwĩ wʼabandu bʼeSekemũ busana 

naye ebĩnywa byosĩ ebĩ; nʼemitima yabo moyabinduka erikwama Abĩmelekĩ; 

kusangwa babũga bati, Iye ni mugala wetu.  

4Kandi mobamuha ebĩtsĩpa makũmĩ alinda ebĩkalũa omo nyũmba ya Balĩ-berĩtĩ, 

mubyo Abĩmelekĩ mwayibanira abandu batya-batya nʼababi, abamukwama.  

5Kandi mwaya oko kĩtũnga kya tata wuwe eOfra, mwĩta abagala babo, ba bagala ba 

Yerũbalĩ, abandu makũmĩ alinda, okwʼĩbwe iguma; nĩkwa Yotamũ endũngo ya 

Yerũbalĩ mwasĩgala; kusangwa mwayĩbĩsa.  

6Nʼabandu bosĩ bʼeSekemũ mobayĩhĩndanĩa haguma nʼabandu bosĩ bʼeBetĩ-Mĩlo, 

mobayasĩngya Abĩmelekĩ mo mwami, hakũhĩ nʼeterebĩntĩ yʼendũyĩ eyabya eSekemũ.  

Omũsyo wʼemiti 

7Neryo omugulu babwira Yotamũ, Yotamũ mwayimana oko kitwa kyʼeGerĩzĩmũ 

mwagusa omulenge wuwe, mwabirikira mwabwirabo ati, Mumbulikirire, ĩnywe 

balume bʼeSekemũ, Nyamuhanga abane erĩbowa. 

8Ekiro kiguma emiti moyayasĩngya omwami wayo erĩmũhakabya amagũta; kandi 

moyabũga nʼomuti mũzeĩtũnĩ iti, Ututabaleko.  

9Nĩkwa omuti wʼomũzeĩtũnĩ mwabwirayo ati, Ngandĩsĩganĩa amagũta wage 

awakaleka ĩbasĩkya Nyamuhanga nʼabandu, inagenda nʼerĩyĩhũnga-hũngya endata 

oko miti kwehĩ?  

10Nʼemiti moyabwira omuti wʼomũtĩnĩ iti, Nawe wase ututabaleko.  

11Nĩkwa omuti wʼomũtĩnĩ mwabwirayo ati, Nasĩga obusi, nʼebĩgũma bibuya byage, 

inayayĩhũnga-hũngya endata oko miti kwehĩ? 

12Neryo emiti moyabwira omũlĩkĩ wʼebĩnyũ iti, Wase ututabaleko.  

13Nĩkwa omũlĩkĩ wʼebĩnyũ mwabwirayo ati, Nangasĩga ebĩnyũ byage bihya-bihya 

ebĩkatsemesaya Nyamuhanga nʼabandu nʼerĩyayĩhũnga-hũngya endata oko miti 

kwehĩ?  

14Neryo emiti yosĩ moyabwira omusakisaki iti, Wase ututabaleko.  

15Nʼomusakisaki mwabũga nʼemiti ati, Mwamanyĩhakabya amagũta kwenene eribya 

mwami wenyũ, mwase musagire omo kyũtũtũ kyage; bite bitya, omuliro alũe omo 

musakisaki ahĩsĩrĩraye emĩerezĩ yʼeLebanonĩ.  

16Neryo lino mwamabya mwabirikola kwenene nʼebitunganene, eriyira Abĩmelekĩ mo 

mwami, kandi mwamabya mwabirikola Yerũbalĩ yo ndeke nʼekĩtũnga kiwe, kandi 

imwabirimukolera ngoko limutolere;  

17kusangwa tata wage mwabalwira, kandi mwatsama engebe yiwe nʼerĩbalamya omo 

byala byʼAbamĩdĩanĩ.  

18Nĩkwa mwabiribambira ekĩtũnga kya tata wage mũnabwĩre, kandi mwabĩrĩta bagala 

buwe, makũmĩ alinda, endata okwʼĩbwe iguma, kandi mwabiriyira Abĩmelekĩ 

omugala wʼomũhwekĩ wuwe eribya mwami oko bandu bʼeSekemũ, kusangwa iye ni 

mugala wenyũ; 

19neryo mwamabya mwabirikolera Yerũbalĩ nʼekĩtũnga kiwe kwenene ebitunganene 

mũnabwĩre, neryo mutsemere Abĩmelekĩ, naye abatsemere. 

20Nĩkwa bite bitya, omuliro ahuluke ewa Abĩmelekĩ, ahĩsĩrĩraye abandu bʼeSekemũ, 

nʼeBetĩ-Mĩlo, kandi omuliro ahuluke ewʼabandu bʼeSekemũ nʼeBetĩ-Mĩlo ahĩsĩrĩraye 

Abĩmelekĩ.  

21Neryo Yotamũ mwatibita, mwasaga, mwaya eBeerĩ, mwĩkalayo, busana nʼeriubaha 

Abĩmelekĩ mugala wabo.  

Abĩmelekĩ akalwa nʼeSekemũ nʼeTebezĩ 

22Neryo Abĩmelekĩ mwatabalira Ĩsraelĩ emyaka ĩsatu.  

23Neryo Nyamuhanga mwatuma ekĩrĩmũ kibi omo katĩkatĩ ka Abĩmelekĩ nʼabandu 

bʼeSekemũ; nʼabandu bʼeSekemũ mobabya nyengehabiri uku Abĩmelekĩ. 

24Neryo omwaga owakolawa oko bagala makũmĩ alinda ba Yerũbalĩ ahĩke, nʼomusasi 

wabo ahĩrawe uku Abĩmelekĩ mugala wabo, oyo wĩtabo, nʼoko bandu bʼeSekemũ, 

abamwimira erĩĩta bagala babo.  

25Nʼabandu bʼeSekemũ mobahĩra ekĩrĩmbyo busana naye oko singi syʼebitwa, neryo 

mobanyega bandu bosĩ abalaba hakũhĩ nabo omo nzira eyo; na Abĩmelekĩ 

mwabwirwa.  

Galĩ akaya embĩta busana na Abĩmelekĩ 

26Neryo Galĩ mugala wa Ebedĩ mwahĩka haguma nʼabagala babo, neryo mobasokera 

eSekemũ; nʼabandu bʼeSekemũ mobamũlĩga.  

27Kandi mobaya omwʼirima, moboha ebĩgũma byʼamalima wʼebĩnyũ wabo, 

mobakamabyo, mobatsemerabyo, kandi mobingira omo nyũmba ya nyamuhanga 

wabo, mobalya mobapũlya, mobalakira Abĩmelekĩ.  

28Na Galĩ mugala wa Ebedĩ mwabũga ati, Ko Abĩmelekĩ nindi, na Sekemũ nindi ati 

tumukolere kwehĩ? Si mugala wa Yerũbalĩ kwehĩ? Na Zebũlĩ sĩ mũsondolĩ wuwe 

kwehĩ? Mukolere abandu ba Hamorĩ ĩse wa Sekemũ; nĩkwa busana nakĩ 

twangamukolera kwehĩ?  

29Kumbe abandu aba bali omo byala byage! Neryo ĩnalũsya Abĩmelekĩ. Neryo 

mwabwira Abĩmelekĩ ati, Tomekera omulondo wawe wʼabasĩrĩkanĩ, uhuluke.  

30Neryo omugulu Zebũlĩ omũtabalĩ wʼomũyĩ owa ebĩnywa bya Galĩ mugala wa 

Ebedĩ, erihitana liwe molyaka.  

31Neryo mwatuma abakwenda nʼamenge uku Abĩmelekĩ, ati, Lebaya, Galĩ, mugala 

wa Ebedĩ nʼabagala babo bamahĩka eSekemũ; kandi lebaya, bakaleta omwaga gʼomo 

mũyĩ erikubambira.  

32Na lino, hangana omo kiro haguma nʼabandu abali haguma nawe, ulambirebo okolĩ.  

33Neryo, omo ngyakya-ngyakya, omugulu eryuba likahuluka, imwabuka lũba 

nʼeriyabambira omũyĩ oyo; neryo, omugulu iye nʼabandu abali haguma naye 

bakahuluka erikubambira, iwakolabo ngoko wangatoka.  

34Neryo Abĩmelekĩ mwahangana nʼabandu bosĩ ababya haguma naye, omo kiro 

mobayalĩmbya eSekemũ omo milondo ĩnĩ.  

35Neryo Galĩ omugala wa Ebedĩ mwahuluka, mwimana omo kyaswa kyʼolũkyo 

lʼomũyĩ. Na Abĩmelekĩ mwahangana, nʼabandu ababya haguma naye, okwʼĩrĩmbya. 

36Omugulu Galĩ alangira abandu, mwabwira Zebũlĩ ati, Lebaya, abandu bakandagala 

omo singi syʼebitwa. Na Zebũlĩ mwamubwira ati, Ukalangira ekyũtũtũ kyʼebitwa 

ngʼabandu.  

37Na Galĩ mwabũga kandi ati, Langira, abandu bakandagala omo katĩkatĩ kʼekihugo, 

nʼomulondo muguma akasa omo nzira yʼomuti wʼeterebĩntĩ Meonenĩmũ.  

38Neryo Zebũlĩ mwamubwira ati, Obuno bwawe bulihi rino, ebyo wabũga uti, 

Abĩmelekĩ nindi, tumukolere kwehĩ? Aba si ba bandu wapona kwehĩ? Huluka lino, 

ulwe nabo.  

39Na Galĩ mwahuluka embere syʼabandu bʼeSekemũ, mwalwa na Abĩmelekĩ.  

40Na Abĩmelekĩ mwamutibitako, naye mwasaga embere siwe, nʼabangi mobawa 

mobahutangala, erĩhĩka ekyaswa oko lũkyo lwʼomũyĩ.  

Abĩmelekĩ akaheraya Sekemũ 

41Na Abĩmelekĩ mwĩkala eArũma; na Zebũlĩ mwahiga Galĩ nʼabagala babo sĩbĩkale 

eSekemũ.  

42Neryo engyakya, abandu mobaya omolĩ; kandi mobabwira Abĩmelekĩ.  

43Naye mwĩmya abandu, mwagababo mo milondo ĩsatu, mwalambirabo omolĩ; neryo 

mwalangira, neryo lebaya, abandu mobalũa oko mũyĩ; neryo Abĩmelekĩ mwahangana 

nʼeribambirabo, kandi mwĩtabo.  

44Na Abĩmelekĩ, nʼemilondo eyabya haguma naye mobanguha embere, mobimana 

omo kyaswa oko lũkyo lʼomũyĩ; nʼeyindi milondo ĩbĩrĩ moyanguha oko bosĩ ababya 

omolĩ mobĩtabo.  

45Na Abĩmelekĩ mwalwa nʼomũyĩ ekiro kyosĩ ekyo; mwahũnga omũyĩ oyo, mwĩta 

abandu ababyamo; neryo mwasambula omũyĩ, mwapanzirako omũnyũ.  

Abĩmelekĩ akahĩsaya enyũmba eyĩsũngũlĩkĩre yʼeSekemũ 

46Kandi omugulu abandu bʼenyũmba eyĩsũngũlĩkĩre yʼeSekemũ bowa omwatsi oyo, 

mobingira ahakongotere hʼenyũmba ya Elberĩtĩ.  

47Na Abĩmelekĩ mwabwirwa ambu abandu bosĩ bʼomo nyũmba eyĩsũngũlĩkĩre 

yʼeSekemũ bamahĩndana haguma.  

48Na Abĩmelekĩ mwahetuka oko kitwa kyʼeSalmonĩ, iye nʼabandu bosĩ ababya 

haguma naye; neryo Abĩmelekĩ mwĩmya embasa omo byala biwe, mwakonda 

Omutahi wʼomuti, mwĩmyago mwahĩrago oko kitigo kiwe; neryo mwabwira bandu 

ababya haguma naye ati, Ngoko mwamalangira ngakola, mwanguhe mukole ngoko 

ngakola. 

49Nʼabandu bosĩ mobakonda obuli mundu Omutahi wuwe, mobakwama Abĩmelekĩ, 

mobĩkyayo oko kyumba kyʼomwisi ahakongotere, mobakĩrya omuliro oko bandu 

ababya omo kyumba kyʼomwisi; neryo abandu bosĩ bʼenyũmba eyo eyĩsũngũlĩkĩre 

yʼeSekemũ ko bahola batya, abalume nʼabakalĩ nga elfu nguma.  

Abĩmelekĩ akakwĩra eTebesĩ 

50Neryo Abĩmelekĩ mwaya eTebesĩ, mwahanda endwiro eribambira eTebesĩ, kandi 

mwakĩndago.  

51Nĩkwa habya enyũmba eyĩsũngũlĩkĩre omo mũyĩ oyo, abalume nʼabakalĩ bosĩ 

mobatibitaho, nʼabosĩ bʼomũyĩ oyo, mobayikingiramo, mobasamba oko lutwe 

olwʼenyũmba eyĩsũngũlĩkĩre eyo. 

52Na Abĩmelekĩ mwahĩka oko nyũmba eyĩsũngũlĩkĩre ati ahĩsayeyo omo muliro.  

53Nʼomũkalĩ muguma mwagusa engasĩrya oko mutwe wa Abĩmelekĩ moyatula 

erĩhanga liwe.  

54Neryo Abĩmelekĩ mwabirikira lũba omũlwana omũhekĩ wʼebindu biwe byʼamalwa, 

mwamubwira ati, Kula omũyalĩ wawe, ũnyĩte, abandu bakasyabũga bati, Omũkalĩ 

mwamwĩta. Nʼomũlwana oyo mwamũlũba gomo, mwahola.  

55Nʼomugulu abandu ba Ĩsraelĩ balangira ngoko Abĩmelekĩ amabihola, mobomboloka 

obuli mundu aho wuwe.  

56Litya Nyamuhanga mwakĩsya ebibi bya Abĩmelekĩ, ebyo akolera tata wuwe, erĩĩta 

abagala babo amakũmĩ alinda.  

57Kandi mwakĩsĩrya ebibi byosĩ byʼabandu bʼeSekemũ oko mitwe yabo; nʼeritakira 

lya Yotamũ omugala wa Yerũbalĩ molyahĩka kubo.  

Ky’abatswerĩ 10 

Abatswerĩ Tola na Yaĩrĩ 

1Nʼenyũma wa Abĩmelekĩ Tola mugala wa Pũa, mugala wa Dodo, omundu wa 

Ĩsakarĩ, mwahangana erĩlamya Ĩsraelĩ; nĩkwa Tola abya ĩkere eSamĩrĩ omo kihugo 

kyʼebitwa kya Efũraĩmũ.  

2Neryo mwatswera Ĩsraelĩ emyaka makũmĩ abiri nʼeyĩsatu, neryo mwahola, neryo 

mwatabwa eSamĩrĩ.  

3Nʼenyũma wuwe Yaĩrĩ mwahangana, Omũgĩleadĩ; naye mwatswera Ĩsraelĩ emyaka 

makũmĩ abiri nʼeyĩbĩrĩ.  

4Naye abya awite abagala makũmĩ asatu abakagenda oko byana byʼepunda makũmĩ 

asatu, kandi babya bawite emĩyĩ makũmĩ asatu, eyahulawa mo mĩyĩ ya Yaĩrĩ erĩhĩka 

mũnabwĩre, eyiri omo kihugo kyʼeGĩleadĩ.  

5Neryo Yaĩrĩ mwahola, mwatabwa eKamonĩ.  

Ĩsraelĩ bakaswakola ebibi, nʼAbaamonĩ bakanũbayabo 

6Kandi abana ba Ĩsraelĩ mobaswakola ebibi omo meso wʼOmwami Mukulu, 

mobakolera esyo Balĩ na Astarotĩ, nʼesyonyamuhanga syʼeSĩrĩa nʼesyonyamuhanga 

syʼeSĩdona, nʼesyonyamuhanga syʼeMoabũ; nʼesyonyamuhanga syʼabana ba Amonĩ, 

nʼesyonyamuhanga syʼAbafĩlĩstĩnĩ mobasĩganĩa Omwami Mukulu, mobatamukolera.  

7Nʼerihitana lyʼOmwami Mukulu molyagulumira oko Baĩsraelĩ, neryo mwagũlyabo 

omo byala byʼAbafĩlĩstĩnĩ, nʼomo byala byʼabana ba Amonĩ.  

8Nabo mobagalya nʼerĩnũbya abana ba Ĩsraelĩ oko mwaka oyo; mobanũbya abana bosĩ 

ba Ĩsraelĩ ababya eyisirya wʼeYorodanĩ omo kihugo kyʼAbaamorĩ, ekiri eGĩleadĩ oko 

myaka ĩkũmĩ nʼomunani.  

9Nʼabana ba Amonĩ mobasoka eYorodanĩ erilwa na Yũda na Benyamĩna, nʼekĩtũnga 

kya Efũraĩmũ; neryo Abaĩsraelĩ mobabya batya nʼobuligo kutsibu.  

Abaĩsraelĩ bakalakira Omwami Mukulu 

10Neryo abana ba Ĩsraelĩ mobalakira Omwami Mukulu, bati, Twamakũhalyako 

kusangwa twabĩrĩsĩganĩa Nyamuhanga wetu, kandi twabirikolera esyo Balĩ.  

11Neryo Omwami Mukulu mwabwira abana ba Ĩsraelĩ ati, Mondabalamya oko 

bʼeMĩsĩrĩ nʼAbaamorĩ, nʼoko bana ba Amonĩ, nʼoko Bafĩlĩstĩnĩ kwehĩ?  

12Abasĩdonĩ nibya, nʼAbamalekĩ, nʼAbamaonĩ, mobabagalya; nenyũ 

momwanyilakira, nage monabalamya omo byala byabo.  

13Nĩkwa mwabĩrĩnyĩsĩganĩa nʼerikolera esindi nyamuhanga; neryo 

sindiendiswabalamya kandi.  

14Mugende muyalakire esyonyamuhanga esyo mwayisoga; sĩbalamaye oko mugulu 

wʼobuligo bwenyũ.  

15Nʼabana ba Ĩsraelĩ mobabwira Omwami Mukulu bati, Twabĩrĩhalya; utukolere ekyo 

Wamalangira mo kibuya; ekiguma kisa tukakusaba ũtũlamaye mũnabwĩre. 

16Kandi mobalũsya esyonyamuhanga syʼehali omo katĩkatĩ kabo, mobakolera 

Omwami Mukulu; nʼekĩrĩmũ kiwe mokyabya nʼobũlĩge busana nʼobuligo bwa Ĩsraelĩ.  

17Neryo abana ba Amonĩ mobayĩhĩndanĩa haguma, mobahanda endwiro eGĩleadĩ. 

Nʼabana ba Ĩsraelĩ ndanĩa haguma, mobahanda endwiro eMĩsĩpa. 

18Nʼabandu, abasondolĩ bʼeGĩleadĩ, mobakanĩranĩa bati, Ni mundundi wasyatsũka 

erilwa nʼabana ba Amonĩ kwehĩ? Iye asyabya mukulu wʼesyondũlanĩ syosĩ 

syʼeGĩleadĩ.  

 

Ky’abatswerĩ 11 

Yefũta akabya mũtswerĩ 

1Neryo Yefũta Omũgĩleadĩ abya mundu wʼamaka abya mbangĩ, naye abya mugala 

wʼomũmalaya. Na Gĩleadĩ mwabuta Yefũta.  

2Na muka Gĩleadĩ mwamubutira abagala; kandi abagala bʼomũkalĩ wuwe babere 

babikula, mobahiga Yefũta, mobamubwira bati, Siwendisyalya omwandu omo 

nyũmba ya tata wetu; kusangwa uli mugala wʼogundi mũkalĩ.  

3Neryo Yefũta mwasaga bagala babo, mwĩkala omo kihugo kyʼeTobũ; nʼabandu 

batya-batya mobayitomeka uku Yefũta, mobatamba haguma naye.  

4Neryo enyũma wʼaho, abana ba Amonĩ mobalwa nʼAbaĩsraelĩ.  

5Neryo omugulu abana ba Amonĩ balwa nʼAbaĩsraelĩ, abakulu bʼeGĩleadĩ mobayenda 

Yefũta omo kihugo kyʼeTobũ;  

6mobabwira Yefũta bati, wase ubye mukulu wetu tutoke erilwa nʼabana ba Amonĩ.  

7Na Yefũta mwabwira abakulu bʼeGĩleadĩ ati, Momũtanyĩkwa obusu nʼerimbiga omo 

nyũmba ya tata wage kwehĩ? Na busana nakĩ lino mũkanyĩhĩkako omugulu muli omo 

buligo kwehĩ?  

8Nʼabakulu bʼeGĩleadĩ mobabwira Yefũta bati, Kikaleka itwakusubako kandi rino, 

tuti, iwatoka erigenda netu nʼerilwa nʼabana ba Amonĩ kandĩ Wasyabya mukulu 

wʼesyondũlanĩ syosĩ syʼeGĩleadĩ.  

9Neryo Yefũta mwabwira abakulu bʼeGĩleadĩ ati, Mwamanyĩsũbya ewetu erilwa 

nʼabana ba Amonĩ, nʼOmwami Mukulu amanyihabo, nasyabya mukulu wenyũ kwehĩ?  

10Nʼabakulu bʼeGĩleadĩ mobabwira Yefũta bati, Omwami Mukulu asyabya mũlangĩrĩ 

omo katĩkatĩ ketu; kwenene twasyakola ngʼekĩnywa kyawe.  

11Neryo Yefũta mwagenda haguma nʼabakulu bʼeGĩleadĩ, nʼabandu mobamuyira mo 

mukulu nʼomukama wabo. Na Yefũta mwabũga ebĩnywa biwe byosĩ embere 

syʼOmwami Mukulu eMĩsĩpa.  

Abakwenda ba Yefũta bakahĩka uku Amonĩ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Neryo Yefũta mwatuma abakwenda oko mwami wʼabana ba Amonĩ, ati, Uwe uli 

nʼomwatsi wahi nage, uti ũkahĩka kwĩngye nʼerilwa nʼekihugo kyage kwehĩ?  

13Nʼomwami wʼabana ba Amonĩ mwasũbĩrya abakwenda ba Yefũta, ati, Kusangwa 

Ĩsraelĩ anzagula ekihugo kyage, omugulu alũa eMĩsĩrĩ, erĩtsũka eArnonĩ erĩhĩka 

eYabokĩ nʼeYorodanĩ; neryo lino ũsũbaye ebihugo ebyo omo buholo.  

14Na Yefũta mwatuma abakwenda kandi oko mwami wʼabana ba Amonĩ;  

15mwamubwira ati, Yefũta amabũga ati, Ĩsraelĩ mwatĩmya ekihugo kya Moabũ kutse 

ekihugo kyʼabana ba Amonĩ. 

16Kusangwa omugulu balũa eMĩsĩrĩ, Ĩsraelĩ mwalaba omo mbwarara erĩhĩka oko 

Ngetsi yʼEngula, nʼerĩhĩka eKadesĩ,  

17neryo Ĩsraelĩ mwatuma abakwenda oko mwami wʼeEdomũ, ati, Ngakusaba Uleke 

nyilabe omo kihugo kyawe; nĩkwa omwami wʼeEdomũ mwatahulikirira. Kandi 

mobatumira oko mwami wʼeMoabũ nĩkwa mwatalĩga. Na Ĩsraelĩ mwĩkala eKadesĩ.  

18Neryo mobalaba omo mbwarara, mobatĩmba oko kihugo kyʼeEdomũ, nʼekihugo 

kyʼeMoabũ, kandi mobasira endata oko mũsĩke wʼekihugo kyʼeMoabũ, kandi 

mobalalirira oko mwisirya wʼeArnonĩ; nĩkwa mobatingira omo mutano wʼeMoabũ, 

kusangwa Amonĩ yabya mutano wʼeMoabũ.  

19Kandi Abaĩsraelĩ mobatuma abakwenda uku Sĩhonĩ omwami wʼAbaamorĩ, omwami 

wʼeHesbonĩ; nʼAbaĩsraelĩ mobabũga naye bati, Tukakusaba, Uleke tulabe omo kihugo 

kyawe eriya ewetu.  

20Nĩkwa Sĩhonĩ mwatĩkĩrĩrya Abaĩsraelĩ erilaba omo mutano wuwe; nĩkwa Sĩhonĩ 

mwahĩndanĩa abandu buwe bosĩ mwahanda endwiro eYahazĩ, mwalwa na Ĩsraelĩ.  

21NʼOmwami Mukulu, Nyamuhanga wa Ĩsraelĩ, mwahĩra Sĩhonĩ nʼabandu buwe bosĩ 

omo byala bya Ĩsraelĩ, kandi mwĩtabo. Litya Abaĩsraelĩ mobasĩgalya ekihugo kyosĩ 

kyʼAbaamorĩ, esyo syo ndũlanĩ syʼekihugo ekyo. 

22Kandi mobasĩgalya emitano yosĩ yʼAbaamorĩ erĩtsũka eArnonĩ erĩhĩka eYaboko, 

nʼerĩtsũka oko mbwarara erĩhĩka eYorodanĩ.  

23Neryo lino, Omwami Mukulu, Nyamuhanga wa Ĩsraelĩ, abirisingula Abaamorĩ 

erĩlũa embere syʼabandu buwe Abaĩsraelĩ, neryo nawe wasyasĩgalyakyo kwehĩ? 

24Sũlĩsĩgalaya ekyo Kamosĩ nyamuhanga wawe akakuha erĩsĩgalya kwehĩ? Litya ekyo 

Mwami Mukulu Nyamuhanga wetu asyasingula embere syetu ba nʼabo twasyasĩgalya.  

25Na lino uli mubuya kwilaba Balaka mugala wa Sĩporĩ omwami wʼeMoabũ kwehĩ? 

Iye mwanegena nʼAbaĩsraelĩ kutse mwalwa nabo kwehĩ?  

26Omugulu Ĩsraelĩ ĩkala eHesbonĩ nʼemĩyĩ yayo, nʼeAroerĩ nʼemĩyĩ yayo, nʼomo mĩyĩ 

yosĩ yabya oko mũsĩke wʼeArnonĩ, emyaka magana asatu; busana nakĩ momũtĩmyayo 

omo migulu eyo kwehĩ? 

27Ĩngye sinditakukola nabi, nĩkwa uwe ukanyikola nabi erilwa nage. Omwami 

Mukulu, Omũtswerĩ, abye mũtswerĩ mũnabwĩre omo katĩkatĩ kʼabana ba Ĩsraelĩ 

nʼabana ba Amonĩ.  

28Nĩkwa omwami wʼabana ba Amonĩ mwatahulikirira ebĩnywa bya Yefũta ebyo 

amulayirako.  

Yefũta akakĩnda abana ba Amonĩ 

29Neryo Omũlĩmũ wʼOmwami Mukulu mwahĩka uku Yefũta, naye mwalaba endata 

uku Gĩleadĩ na Manase, kandi mwalaba endata oko Mĩsĩpa yʼeGĩleadĩ, nʼerĩlũa 

eMĩsĩpa yʼeGĩleadĩ mwalaba endata oko bana ba Amonĩ. 

30Na Yefũta mwayisema erĩlahĩrya oko Mwami Mukulu, ati, Wamahĩra kwenene 

abana ba Amonĩ omo byala byage,  

31neryo kyasyabya, ekyasyahulukira omo ngyo syʼenyũmba yage erĩnyĩkokya, 

omugulu nasyasubula nʼobuholo oko bana ba Amonĩ, kyasyabya kyʼOmwami 

Mukulu, nage nasyaherakyo eribya buhere bwʼerĩokererya.  

32Neryo Yefũta mwasokera oko bana ba Amonĩ erilwa nabo; nʼOmwami Mukulu 

mwahĩrabo omo byala biwe.  

33Neryo mwĩtabo erĩtsũka eAroerĩ erĩhĩka aho gukasira eMĩnĩtĩ, emĩyĩ makũmĩ abiri, 

nʼerĩhĩka eAbelĩ-keramĩmĩ, nʼerĩĩta lĩnene kutsibu. Neryo abana ba Amonĩ 

mobakĩndwa batya embere syʼabana ba Ĩsraelĩ.  

Obũlĩge bwa mwali wa Yefũta 

34Neryo omugulu Yefũta ahĩka eMĩsĩpa omo nyũmba yiwe; neryo, lebaya, mwali 

wuwe mwahuluka erĩmũkokya nʼebiyamba nʼamasata; abya mwana wuwe muguma 

musa; isiawite mugala kutse ogundi mwali.  

35Neryo omugulu amulolako, mwatulanga esyongimba siwe, ati, Ĩlolo, mwali wage! 

Wabĩrĩnyĩkehya kutsibu, nawe uli muguma wʼoko bakanyĩta obũlĩge; kusangwa 

nabiritanda obuno bwage oko Mwami Mukulu, isinditoka erisuba enyũma.  

36Naye mwabũga naye ati, Tata wage, wabĩrĩkũmbũlĩra obuno bwawe oko Mwami 

Mukulu; ungolere ngʼebyalũa omo buno bwawe, kusangwa Omwami Mukulu 

abĩrĩkũkĩsĩrya esyonzĩgũ syawe, oko bana ba Amonĩ.  

37Neryo mwabwira tata wuwe ati, Uleke omwatsi oyo akolawe busana nage; unyireke 

emikera ĩbĩrĩ, inalendera oko bitwa, nʼeriririra obumbesa bwage, ingye nʼabalĩkyetu.  

38Naye mwabũga ati, Genda. Kandi mwamuhamula erigenda emikera ĩbĩrĩ; neryo 

mwagenda, iye nʼabalĩkyabo, mwalirira obumbesa buwe oko bitwa.  

39Neryo enyũma wʼemikera ĩbĩrĩ, mwasuba ahali tata wuwe, naye mwamukolera 

ngʼeriyisema liwe eryo alahĩraya; kandi mwataminya mulume. Neryo mwabya mutsye 

omo Ĩsraelĩ, 

40abali ba Ĩsraelĩ mobaya obuli mwaka eriririra mwali wa Yefũta Mũgĩleadĩ ebiro bini 

oko mwaka.  

Ky’abatswerĩ 12 

Yefũta akakĩnda Abaefũraĩmũ 

1Neryo abalume ba Efũraĩmũ mobahĩndana haguma, mobalaba ebwanga bwʼeLutambi 

lwʼEndata; mobabwira Yefũta bati, Busana nakĩ mowalaba eriyalwa nʼabana ba 

Amonĩ, mutatubirikira erigenda haguma nawe kwehĩ? Tukandikũhĩsĩrya kwʼenyũmba 

yawe.  

2Na Yefũta mwabwirabo ati, Ĩngye nʼabandu bage twabya nʼamalwa manene nʼabana 

ba Amonĩ; kandi omugulu nababirikira, momũtanyĩlamya omo byala byabo.  

3Nʼomugulu nalangira ko mũtetanyĩlamya, mondalanda oko ngebe yage, monasoka 

eriyalwa nʼabana ba Amonĩ, nʼOmwami Mukulu mwahĩrabo omo byala byage; neryo 

busana nakĩ mukanyasira mũnabwĩre erilwa nage kwehĩ? 

4Neryo Yefũta mwahĩndanĩa abandu bosĩ bʼeGĩleadĩ, mwalwa na Efũraĩmũ: nʼabandu 

bʼeGĩleadĩ mobĩta Efũraĩmũ, kusangwa babũga bati, Muli abatswa bʼeEfũraĩmũ ĩnywe 

Bagĩleadĩ omo katĩkatĩ ka Efũraĩmũ, nʼomo katĩkatĩ ka Manase.  

5NʼAbagĩleadĩ mobĩmya ebisokero byʼeYorodanĩ ebwanga bwʼeEfũraĩmũ. Neryo 

omugulu abatswa ba Efũraĩmũ babũga bati, Uleke nyisoke, abandu ba Gĩleadĩ 

mobamũbũlya bati, Uwe uli Omũefũraĩmũ kwehĩ? Naye mwabũga ati, Iyihi;  

6ibamubwira bati, Watabũga uti, Shĩboletĩ; naye mwabũga ati, Sĩboletĩ; kusangwa 

syabya asĩ erĩbũgakyo ndeke; neryo mobamuhamba mobamwĩtĩra oko bisokero 

byʼeYorodanĩ. Neryo mohawa oko mugulu oyo Abaefũraĩmũ elfu makũmĩ ani nʼĩbĩrĩ 

(42,000).  

7Na Yefũta mwatswera Ĩsraelĩ emyaka ndatu. Neryo Yefũta Omũgĩleadĩ mwahola, 

mwatabwa omo muguma wʼemĩyĩ yʼeGĩleadĩ.  

Omũtswerĩ Ĩbũsanĩ 

8Nʼenyũma wuwe Ĩbũsanĩ wʼeBetelehemũ mwatswera Ĩsraelĩ.  

9Kandi abya awite abagala makũmĩ asatu nʼabali makũmĩ asatu abo aherũkaya eyĩhya 

oko kĩtũnga kiwe, neryo mwatuma ehandi erienda abalyana makũmĩ asatu busana 

nʼabagala buwe. Neryo mwatswera Ĩsraelĩ emyaka irinda.  

10Neryo Ĩbũsanĩ mwahola, mwatabwa eBetelehemũ.  

Omũtswerĩ Elonĩ 

11Nʼenyũma siwe Elonĩ Omũzebũlũnĩ mwatswera Ĩsraelĩ; kandi mwatswera Ĩsraelĩ 

emyaka ĩkũmĩ.  

12Neryo Elonĩ Omũzebũlũnĩ mwahola, mwatabwa eAyalonĩ omo kihugo kya 

Zebũlũnĩ.  

Omũtswerĩ Abũdonĩ 

13Nʼenyũma siwe Abũdonĩ mugala wa Hĩlelĩ Omũpĩratonĩ mwatswera Ĩsraelĩ.  

14Naye abya awite abagala makũmĩ ani nʼabitsikulu makũmĩ asatu, ababya bakagenda 

oko byana byʼesyogunda makũmĩ alinda; naye mwatswera Ĩsraelĩ emyaka munani.  

15Neryo Abũdonĩ mugala wa Hĩlelĩ Omũpĩratonĩ mwahola, mwatabwa ePĩratonĩ omo 

kihugo kya Efũraĩmũ, omo kihugo kyʼebitwa kyʼAbaamalekĩ.  

 

Ky’abatswerĩ 13 

1Nʼabana ba Ĩsraelĩ mobaswakola ebibi omo meso wʼOmwami Mukulu; neryo 

Omwami Mukulu mwahĩrabo omo byala byʼAbafĩlĩstĩnĩ emyaka makũmĩ ani (40).  

Erilaga lyʼeributwa lya Samũsonĩ 

2Neryo habya mundu muguma wʼeSora, owʼekĩtũnga kyʼAbadanĩ, erĩna liwe lyabya 

Manoa; nʼomũkalĩ wuwe abya mugumba, mwatabuta.  

3Neryo omũlaĩka wʼOmwami Mukulu mwahulukira omũkalĩ oyo, mwamubwira ati, 

Talebaya lino, uli mugumba sulibuta; nĩkwa wasyaheka obukule, nʼeributa omugala.  

4Neryo lino Ũyĩtegaye, sũpũlaye ebĩnyũ kutse obũhĩre, kandi sulye kindu kĩtsandĩre 

nʼekike.  

5Kusangwa, lebaya, wasyaheka obukule, nʼeributa omugala; nʼolugembe 

silwendisyakira omo mutwe wuwe; kusangwa omwana oyo asyabya Omũnazĩrĩ uku 

Nyamuhanga erĩtsũka omo nda, naye akandĩsyatsũka erĩlamya Abaĩsraelĩ omo byala 

byʼAbafĩlĩstĩnĩ. 

6Neryo omũkalĩ mwasa mwabwira ĩba wuwe ati, Omundu wa Nyamuhanga mwakasa 

aho nyiri, obũsũ buwe bwabya ngʼobũsũ bwʼomũlaĩka wa Nyamuhanga wʼerĩũbahya 

kutsibu; nage mondamũbũlya ngʼakalũahi, kutse mwatambwira erĩna liwe.  

7Nĩkwa mwambwira ati, Lebaya, wasyaheka obukule, nʼeributa omugala; na lino 

Sũsyepũlaya ebĩnyũ kutse ebĩhĩre, kandi sulye kindu ekĩtsandĩre; kusangwa omwana 

asyabya Ekihangwa kya Nyamuhanga erĩtsũka omo nda erĩhĩka oko kiro kyʼoluholo 

luwe.  

8Neryo Manoa mwasaba Omwami Mukulu, ati, Uwe Mukama, ngakusaba, Uleke 

omundu wa Nyamuhanga oyo watuma ase kandi ũkwʼĩtwe, atũkangĩrĩraye ebyo 

twasyakolera omwana oyo wasyabutwa.  

9Neryo Nyamuhanga mwahulikirira omulenge wa Manoa; nʼomũlaĩka wa 

Nyamuhanga mwasa kandi oko mũkalĩ omugulu abya ĩkere omwʼirima; nĩkwa Manoa 

ĩba wuwe isiali haguma naye.  

10Nʼomũkalĩ oyo mwanguha, mwatibita, mwabwira ĩba wuwe, ati, Lebaya, omundu 

amambulukira, oyo wanyĩhĩkako ekiro kirya.  

11Neryo Manoa mwahangana mwakwama mũkalĩwe, mwahĩka oko mundu oyo, 

mwamũbũlya ati, Ni nawe omundu oyo wabũga nʼomũkalĩ kwehĩ? Naye mwabũga 

ati, Nĩna ngye.  

12Neryo Manoa mwabũga ati, Lino ebĩnywa byawe bibererere; omwana oyo asyabya 

ati, twasyamukola tuti kwehĩ?  

13Nʼomũlaĩka wʼOmwami Mukulu mwabũga na Manoa ati, Oko byosĩ ebyo nabwira 

omũkalĩ ayĩtegaye.  

14Syasyerya oko kĩndũkĩ ekĩkalũa oko mũlĩkĩ wʼebĩnyũ, kutse syasyepũlaya ebĩnyũ 

kutse obũhĩre, kutse erirya ekĩndũkĩ ekĩtsandĩre; ategaye ebyosĩ ebyo namuhana.  

15Na Manoa mwabũga nʼomũlaĩka wʼOmwami Mukulu, ati, Ngakusaba nyiti, Uleke 

tũkũtsĩmbaye, itwatoka erĩkũhũkĩra akahene.  

16Nʼomũlaĩka wʼOmwami Mukulu mwabwira Manoa, ati, Nomo wanganyĩrĩndya, 

Sindiendirya akalyo kawe; kandi wamasonda erĩkokotya obuhere bwʼerĩokererya, 

litolere iwahongabo oko Mwami Mukulu. Kusangwa Manoa syabya asĩ kwʼabya 

mũlaĩka wʼOmwami Mukulu.  

17Na Manoa mwabũlya omũlaĩka wʼOmwami Mukulu, ati, Erĩna lyawe uwendi neryo 

itwatoka erĩkũsĩkya omugulu ebĩnywa byawe bikabererera.  

18Nʼomũlaĩka wʼOmwami Mukulu mwabũga ati, Busana nakĩ ũkabũlaya erĩna lyage 

kwehĩ? Kusangwa ni kyʼeriswekera.  

19Neryo Manoa mwĩmya ekyana kyʼembene haguma nʼobuhere bwʼeyĩsyano, 

mwahongerabyo okwʼĩbwe oko Mwami Mukulu; nʼomũlaĩka mwakola 

ekyʼeriswekera omugulu Manoa na mũkalĩwe batungerera.  

20Kusangwa mokyabya omugulu ekirimi kyʼomuliro kyahetuka erilola elubula erĩlũa 

oko kiherero, omũlaĩka mwahetuka omo kirimi kyʼomuliro kyʼekiherero. Omugulu 

Manoa na mũkalĩwe batungerera ebĩ, mobawa nʼerĩtũlama ahisi oko kitaka.  

Eributwa lya Samũsonĩ 

21Nĩkwa omũlaĩka wʼOmwami Mukulu mwataswahulukira Manoa kutse uku 

mũkalĩwe. Neryo Manoa mwaminya kwʼalwe mũlaĩka wʼOmwami Mukulu.  

22Na Manoa mwabũga na mũkalĩwe, ati, Kwenene tukandihola, kusangwa twabirilola 

uku Nyamuhanga.  

23Nĩkwa omũkalĩ wuwe mwamubwira ati, Kumbe Omwami Mukulu alwe asĩmĩre 

erĩtwĩta, kumbe sĩangangĩrĩre obuhere bwʼerĩokererya nʼobuhere bwʼeyĩsyano omo 

byala byetu, kutse sĩangatũkangĩrye emyatsi yosĩ eyĩ, kutse sĩangatũbwĩre emyatsi 

ngʼeyĩ oko mugulu oyũ.  

24Neryo omũkalĩ oyo mwabuta omugala, mwahula erĩna liwe mo Samũsonĩ; 

nʼomwana oyo mwakula, kandi Omwami Mukulu mwamutsumula.  

25Neryo Omũlĩmũ wʼOmwami Mukulu mwatsũka erĩmũkolesya eMahane-danĩ, omo 

katĩkatĩ kʼeSora nʼeEstaolĩ.  

Ky’abatswerĩ 14 

Samũsonĩ akasonda erĩtahya Omũfĩlĩstĩnĩ 

1Na Samũsonĩ mwandagalira eTĩmũna, mwalangira eTĩmũna yʼomũkalĩ muguma 

wʼoko bali bʼAbafĩlĩstĩnĩ.  

2Neryo mwahetuka, nʼeribwira tata wuwe na nyĩnya wuwe, ati, Nabirilangira 

eTĩmũna omũkalĩ muguma oko bali bʼAbafĩlĩstĩnĩ; lino mũnyĩtahĩrayeye eribya 

mũkalĩ wage.  

3Neryo tata wuwe na koyo wuwe mobamũsũbĩrya batĩ, Omũkalĩ siali omo katĩkatĩ 

kʼabali bʼabagala benyũ, kutse omo katĩkatĩ kʼekĩtũnga kyetu, uti ũkayahĩkaya 

omũkalĩ wʼAbafĩlĩstĩnĩ abatabwene kwehĩ? Neryo Samũsonĩ mwabwira tata wuwe ati, 

Ũnyĩhĩkĩraye oyo; kusangwa namamubuyahirwa ndeke.  

4Nĩkwa tata wuwe na koyo wuwe mobataminya nga kĩnemũlũa oko Mwami Mukulu; 

kusangwa asonda omwanya wʼerilwa nʼAbafĩlĩstĩnĩ. Neryo oko mugulu oyo, 

Abafĩlĩstĩnĩ ibakatabala oko Baĩsraelĩ.  

Samũsonĩ akĩta endale 

5Neryo Samũsonĩ na tata wuwe na koyo wuwe mobandagalira eTĩmũna, mobahĩka 

oko malima wʼebĩnyũ byʼeTĩmũna; neryo lebaya, omusuko wʼendale 

mwamururumira.  

6Omũlĩmũ wʼOmwami Mukulu mwamũhĩkako omo maka, neryo mwatulayo ngoko 

angatũlĩre ekyana kyʼembene; kandi isiawite uku kindu omo byala biwe; nĩkwa 

mwatabwira tata wuwe kutse koyo wuwe ebyo akolĩre.  

7Neryo mwandagalirayo mwakanĩrya omũkalĩ oyo, neryo Samũsonĩ 

mwamubuyahirwa ndeke.  

8Nʼenyũma kwʼaho omugulu asubula erĩmwĩmya; neryo mwakitira oko mũsĩke 

wʼenzira erilangira ekĩnda kyʼendale eyo, neryo lebaya, habya erirumbu lyʼesyonzuki 

nʼobuki omo kĩnda kyʼendale.  

9Kandi mwakola obuki omo byala biwe, neryo mwaswagenda, inianemulya akagenda; 

neryo mwahĩka ahali tata wuwe na koyo wuwe neryo mwahabo obuki, nabo mobalya; 

nĩkwa mwatabwirabo kwʼaliakola obuki omo kĩnda kyʼendale.  

Omwʼĩherũkya liwe 

Omwʼĩherũkya liwe 

10Neryo tata wuwe mwandagalira eyiri omũkalĩ oyo, neryo Samũsonĩ mwatsumba 

erirya ĩnene eyo; kusangwa abalwana babya bakakola batya. 

11Neryo omugulu bamulolako mobaleta abalĩkyabo makũmĩ asatu (30) eribya naye.  

12Neryo Samũsonĩ mwabwirabo ati, Mutaleka ngandibagusira endekerano lino; 

mwamatoka erĩkũmbũlayo omo biro birinda byʼebiro bikulu ebĩ, neryo ngandisyabaha 

esyʼeriyiswika syʼekĩtanĩ makũmĩ asatu, nʼebindi byambalo makũmĩ asatu.  

13Nĩkwa mwamatenditoka erĩngũmbũlĩrayo, neryo nenyũ mwasyamba esyʼeriyiswika 

syʼekĩtanĩ makũmĩ asatu nʼebindi byambalo makũmĩ asatu. Nabo mobamubwira bati, 

Gusa endekerano yawe, twoweyo.  

14Naye mwabwirabo ati,  Omo mũlĩ momwalũa akalyo,  Nʼomo wʼamaka momwalũa 

obusi.  Neryo omo biro bisatu mobataluka erĩkũmbũla endekerano eyo.  

15Neryo oko kiro kyʼebirinda, mobabwira omũkalĩ wa Samũsonĩ, bati, Ũlembesanaye 

ĩbawe, iniabana erĩtũkũmbũlĩra endekerano, tũkasyakũhĩsya nʼekĩtũnga kya tata wawe 

omo muliro. Mwatubirikira erituyira mo bera kwehĩ? Si kwenene kwehĩ?  

16Neryo muka Samũsonĩ mwalirira embere siwe ati, Ũnyĩkwĩre ko kĩnĩga kisa, 

sũnyanzĩre; wabirigusa endekerano oko bana bʼekĩtũnga kyetu, kandi sulitambwira. 

Naye mwamubwira ati, Lebaya, sinditabwira tata na koyo wage, nawe ngandikubwira 

kwehĩ?  

17Naye mwalirira embere siwe ebiro birinda, ebiro bikulu byabo ibikineho; neryo oko 

kiro kyʼebirinda mwamubwira kusangwa amuhatikana kutsibu; naye mwabwira abana 

bʼekĩtũnga kiwe endekerano eyo.  

18Neryo abandu bʼomũyĩ mobamubwira oko kiro kyʼebirinda eryuba lite ryalenga 

bati, Nĩkĩ kyo kĩsĩhĩre kwilaba obuki kwehĩ? nʼekyʼamaka kwilaba endale ni kyahi 

kwehĩ? Neryo mwabwirabo ati,  Kumbe mutaliateba ogʼomwage,  Kumbe nga 

simwetatoka erĩkũmbũla endekerano yage.  

19Neryo Omũlĩmũ wʼOmwami Mukulu mwamũhĩkako nʼamaka, neryo mwandagalira 

eAskelonĩ, mwĩta abalume makũmĩ asatu ba kubo, mwĩmya ebyo anyega neryo 

mwaha ebyambalo oko bakũmbũla endekerano eyo. Nʼerihitana liwe molyaka, neryo 

mwahetukira oko nyũmba ya tata wuwe. 

20Nĩkwa omũkalĩ wa Samũsonĩ mwahabwa uku mũlĩkyabo oyo wabya mwĩra wuwe.  

 

Ky’abatswerĩ 15 

Samũsonĩ akĩta Abafĩlĩstĩnĩ 

1Nĩkwa enyũma wʼaho, oko mugulu wʼerigesa engano, Samũsonĩ mwayabana 

omũkalĩ wuwe mwamutwalira ekyana kyʼembene; kandi mwabũga ati, Ngandiya omo 

kisenge kyʼogʼomwage. Nĩkwa tata wʼomũkalĩ mwatalĩga akayamo.  

2Neryo tata wuwe mwabũga ati, Kwenene monaganĩrya nyiti, wabirimupona kũndũ; 

kyaleka inamuha mũlĩkyenyũ; ko mwali wabo mulere si mubuya kwilaba ye kwehĩ? 

Ngakugonga abye wawe omo mwanya wʼogundi.  

3Neryo Samũsonĩ mwabwirabo ati, Lero Sindiendisyabya oko lubanza lwʼAbafĩlĩstĩnĩ, 

omugulu ngakola bo nabi. 

4Neryo Samũsonĩ mwayahamba esyoboha magana asatu (300). Kandi mwĩmya 

ebisosomole, neryo mwakũndĩkanĩa emikira yasyo kandi mwahĩra ekisosomole omo 

katĩkatĩ kʼobuli mikira ĩbĩrĩ.  

5Neryo abere abĩakya omuliro oko bisosomole, mwalwĩkĩrasyo eriya omo ngano 

yʼAbafĩlĩstĩnĩ, mwahĩsya emiganda nʼengano eyabya ihangene, haguma nʼamalima 

wʼebĩnyũ nʼamalima wʼemĩzeĩtũnĩ nibya.  

6Neryo Abafĩlĩstĩnĩ mobabũga bati, Nindi oyuliakola ekĩ kwehĩ? Nabo bati, Samũsonĩ, 

Omukwe wʼOmũtĩmũnĩ, oyo wĩmaya omũkalĩ wuwe nʼerimuha mũlĩkyabo. Neryo 

Abafĩlĩstĩnĩ mobahetukiraho, mobamũhĩsya na tata wuwe omo muliro.  

7Na Samũsonĩ mwabũga nabo ati, Kusangwa mwamakola mutya, nage kwenene 

nasyabakĩsĩryako, nʼenyũma wʼaho inaleka.  

8Neryo mwĩtabo mwagonyolerabo nʼekĩto kinene; neryo mwandagala mwĩkala omo 

mbatatanĩ yʼerĩbwe yʼeEtamũ.  

Abayũda bakaboha Samũsonĩ 

9Neryo Abafĩlĩstĩnĩ mobahetuka, mobalalirira eYũda, mobayisanza eLehĩ. 

10Nʼabandu bʼeYũda mobabũga bati, Busana nakĩ mukasa eritubambira kwehĩ? Nabo 

mobabũga bati, Twamahetukira eno eriboha Samũsonĩ, nʼerimukolera ngoko atukola.  

11Neryo abalume bʼeYũda elfu ĩsatu mobandagalira omo mbatatanĩ yʼerĩbwe 

lyʼeEtamũ, mobabwira Samũsonĩ, bati, Sĩwasĩ Abafĩlĩstĩnĩ ko bali batabalĩ betu 

kwehĩ? Ekĩ nĩkĩ ekyo wabiritukolera kwehĩ? Neryo mwabwirabo ati, Ngoko banyikola 

ko nabirikolabo nyitya.  

12Nabo mobamubwira bati, Twamandagala erikuboha, itwatoka erĩkũhĩra omo byala 

byʼAbafilĩstĩnĩ. Na Samũsonĩ mwabwirabo ati, Mũnyĩlahĩrĩraye, muti 

simwendisyanyiwako ĩnywebene.  

13Nabo mobamubwira bati, Iyihi; nĩkwa tukandikuboha ndeke, nʼerĩkũhĩra omo byala 

byabo; nĩkwa kwenene sĩtwendĩkwĩta. Neryo mobamukanika omo bikoba bibiri 

ebihya-bihya mobamũlũsya omo mbatatanĩ.  

Samũsonĩ akĩta Abafĩlĩstĩnĩ omo mukese wʼepunda 

14Omugulu ahĩka eLehĩ Abafĩlĩstĩnĩ mobamũta obogo omugulu bahĩndana naye; neryo 

Omũlĩmũ wʼOmwami Mukulu mwamũhĩkako nʼamaka, nʼebikoba ebyabya oko 

maboko wuwe mobyabya ngʼebiti byʼekĩtanĩ ebiriahya omo muliro nʼamakũndĩkĩra 

wuwe mwatoga oko byala biwe. 

15Kandi mwabana omukese mubisi wʼepunda, neryo mwasumba ebyala biwe 

mwahambago; kandi mwĩta mugo abandu elfu nguma.  

16Neryo Samũsonĩ mwabũga ati,  Omo mukese wʼepunda ebilundo endata oko 

bilundo,  Omo mukese wʼepunda, nabĩrĩta abandu elfu nguma.  

17Neryo, abere abibuga erĩbũga, mwagusa omukese owalwe omo byala biwe; nʼaho 

mohahulwa mo Ramatĩ-lehĩ.  

18Neryo Samũsonĩ mwakwa enyota nene, mwalakira Omwami Mukulu ati, Uwe 

wabiriha omulamo munene oyũ omo byala byʼomugombe wawe; na lino ngandihola 

nʼenyota, nʼeriwa omo byala byʼabatabwene kwehĩ?  

19Nĩkwa Nyamuhanga mwatula ekyũna omo Lehĩ, nʼamagetsi mwalũamo; naye abere 

abĩpũlya, ekĩrĩmũ kiwe mokyasuba, naye mwabyaho. Kyaleka inialuka erĩna lyaho mo 

Enĩhakore,  eyiri eLehĩ erĩhĩka mũnabwĩre.  

20Naye mwatswera Ĩsraelĩ omo biro byʼAbafĩlĩstĩnĩ myaka makũmĩ abiri.  

Ky’abatswerĩ 16 

Samũsonĩ akaheka olũkyo lwʼeGaza 

1Kandi Samũsonĩ mwaya eGaza, mwalangirayo Omũmalaya, neryo mwaya omuwe.  

2NʼAbanya Gaza mobabwirwa, ambu, Samũsonĩ abĩrĩhĩka eno. Neryo mobatĩmbaho, 

mobamulindirira omo kiro kyosĩ oko lũkyo lʼomũyĩ, mobabya bũkũtũ omo kiro kyosĩ, 

bati, Bwabya bwasesukala, ĩtwamwĩta.  

3Na Samũsonĩ mwagotsera erĩhĩka omo katĩ-kanene kʼekiro, neryo mwabuka omo 

katĩ-kanene kʼekiro, mwahamba esyonyũyĩ syʼoko lũkyo lʼomũyĩ, nʼesyondũyĩ ĩbĩrĩ 

syasyo, kandi mwakulasyo, nʼengomo nʼebyosĩ, mwahĩrabyo oko bitigo biwe 

mwahekerasyo oko singi yʼekitwa ekiri eyisirya wʼeHebũronĩ.  

Delĩla akateba Samũsonĩ 

4Neryo enyũma wʼaho mwanza omũkalĩ omo musya wʼeSorekĩ, erĩna liwe iyo Delĩla.  

5Nʼabakama bʼAbafĩlĩstĩnĩ mobamũhĩkako, mobamubwira bati, Ũmũlembesanaye, 

Uminye ahakalũa amaka wuwe manene, nʼomuhanda twangatokamo erĩmũkĩnda, 

itwatoka erimuboha nʼerĩmwagalya; netu twasyakuha obuli muguma ũkwʼĩtwe 

ebĩtsĩpa elfu nguma nʼerĩgana.  

6Neryo Delĩla mwabwira Samũsonĩ ati, Kĩsĩ-kĩsĩ umbwire ahakalũa amaka wawe 

manene, nʼekyo wangabohwamo nʼerĩkwagalya.  

7Na Samũsonĩ mwamubwira ati, Bamamboha omo mĩrĩkĩ mibisi irinda eyĩtũmĩre, 

neryo bya molo-molo inabya ngʼogundi mundu.  

8Neryo abakama bʼAbafĩlĩstĩnĩ mobamuletera emĩrĩkĩ mibisi irinda eyĩtũmĩre, naye 

mwamuboha muyo. 

9Neryo abya nʼabandu abakalĩmbaya ĩbanĩkere omo kisenge. Neryo Delĩla mwabũga 

naye ati, Samũsonĩ, Abafĩlĩstĩnĩ bamakwasira! Naye mwatwa emĩrĩkĩ eyo, ngʼakagohe 

http://pt-br.bibles.org/nnb-KB80/Judg/15#Judg.15.19!f.1

kʼembũmba akakatwĩka omugulu kakatũla oko muliro. Neryo amaka wuwe 

mwataminyikala.  

10Neryo Delĩla mwabwira Samũsonĩ ati, Lebaya, wabirindeba, wabirimbwira 

amabehĩ; kĩsĩ-kĩsĩ, umbwire, nga wangabohwa ũmũkĩ. 

11Naye mwamubwira ati, Bamanyiboha omo bikoba bihya-bihya ebite byakola 

omũbĩrĩ neryo nasyabya molo, inabya ngʼogundi mundu.  

12Neryo Delĩla mwĩmya ebikoba bihyabihya, mwamuboha mubyo, neryo 

mwamubwira ati, Samũsonĩ, Abafĩlĩstĩnĩ bamakwasira! Nʼabakalĩmbaya babya bĩkere 

omo kisenge. Naye mwatwabyo oko maboko wuwe ngʼakahungyi.  

13Neryo Delĩla mwabwira Samũsonĩ ati, Erĩhĩka lino wabirindeba nʼerimbwira 

amabehĩ; umbwire ebyo wangabohwamo. Naye mwamubwira ati, Wamaluka 

amasunzu alinda wʼesyonzwiri syage haguma nʼemĩlũkĩryo nʼeribohasyo omo 

ngyingyi, neryo nasyabya molo, nasyabya ngʼogundi mundu.  

14Neryo omugulu Samũsonĩ agotsera, Delĩla mwĩmya amasunzu alinda wʼesyonzwiri 

siwe mwalukasyo mo mĩlũkĩryo, neryo mwabohayo oko ngyingyi, neryo mwabũga 

naye ati, Samũsonĩ, Abafĩlĩstĩnĩ bamakwasira! Nĩkwa Samũsonĩ mwabuka omo 

tũgotserĩ tuwe, mwakula engyingyi yʼomuti, nʼemĩlũ kĩryo.  

Delĩla akahotera Samũsonĩ 

15Neryo Delĩla mwabũga naye ati, Ũkabũga uti, Nyĩkwanzĩre, nʼomutima wawe 

isianyiriko kwehĩ? Esyongendo ĩsatu esĩ wamanyiteba isulitambwira ahakalũa amaka 

wawe manene.  

16Neryo omugulu Delĩla amuhatikana obuli kiro omo bĩnywa biwe, 

nʼerĩmũtsotsererya, omutima wuwe mwagalwa erĩhĩka okwʼilwa.  

17Neryo mwamubwira ebyosĩ ebyabya oko mutima wuwe, ati, Olugembe 

silulilwatakira omo mutwe wage, kusangwa nabiribya ekihangwa uku Nyamuhanga 

erĩtsũka omo nda ya koyo wage. Namasĩswa, neryo akagala kage kasyanyĩlũako, 

kandi nasyabya molo, inabya ngʼogundi mundu.  

Abafĩlĩstĩnĩ bakalola ameso wa Samũsonĩ 

18Nʼomugulu Delĩla alangira ngoko abirimubwira ebyosĩ byʼomutima wuwe, 

mwatumira nʼeribirikira abakama bʼAbafĩlĩstĩnĩ, ati, Mwasire iguma, kusangwa 

abirimbwira ebyosĩ byʼomutima wuwe. Neryo abakama bʼAbafĩlĩstĩnĩ mobahetukira 

eyo ali, kandi mobaleta esyofranka omo byala byabo.  

19Neryo mwamũgotserya oko marwĩ wuwe; kandi mwabirikira omundu, mwasĩsa 

amasunzu alinda omo mutwe wuwe; neryo mwatsũka erĩmwagalya, nʼamaka wuwe 

mwamũlũako.  

20Neryo Delĩla mwabũga, ati, Samũsonĩ, Abafĩlĩstĩnĩ bamakwasira! Naye mwabuka 

omo tũgotserĩ tuwe, mwabũga, ati, Ngandihuluka ngʼeyindi migulu, nʼerĩyĩkakya. 

Nĩkwa mwataminya ko Mwami Mukulu abĩrĩmũlũako.  

21Neryo Abafĩlĩstĩnĩ mobamuhamba, mobamulola kwʼameso; mobamuleta eGaza 

mobamuboha omo mĩrĩkĩ yʼemiringa; kandi Samũsonĩ mwaswera engano omo 

ngomo. 

22Nĩkwa esyonzwiri syʼomutwe wuwe mosyatsũka erilasa kandi, enyũma wʼerĩsĩswa 

liwe.  

Abakama bʼAbafĩlĩstĩnĩ bakasekereraya Samũsonĩ 

23Nʼabakama bʼAbafĩlĩstĩnĩ mobahĩndana haguma eriherera ehongo nene uku Dagonĩ 

nyamuhanga wabo, nʼeritsema; kusangwa babũga bati, nyamuhanga wetu abĩrĩhĩra 

Samũsonĩ enzĩgũ yetu, omo byala byetu. 

24Nʼomugulu abandu bamulolako, mobapipa nyamuhanga wabo; kusangwa babũga 

bati, Nyamuhanga wetu abĩrĩhĩra enzĩgũ yetu omo byala byetu, oyo waheraya ekihugo 

kyetu, nʼeriha bangi ũmwʼĩtwe.  

25Neryo omugulu emitima yabo yatsema, mobabũga bati, Mubirikire Samũsonĩ, 

atũsekaye. Neryo mobabirikira Samũsonĩ omo nyũmba yʼomũlĩkĩ; naye mwasekyabo. 

Kandi mobamũhĩra omo katĩkatĩ kʼesyondũyĩ syʼenyũmba.  

26Na Samũsonĩ mwabwira akalwana akabya kamuwite oko byala ati, Uleke nyimata-

mate esyondũyĩ esĩsĩyĩkĩrĩre enyũmba, inatoka erĩyegemerya kusyo.  

27Nĩkwa enyũmba eyo yabya ĩyoswĩre mwʼabalume nʼabakalĩ; nʼabakama bosĩ 

bʼAbafĩlĩstĩnĩ babyaho; nʼabalume nʼabakalĩ nga elfu ĩsatu babya oko lutwe 

ibakasamalira Samũsonĩ kwʼakasekayabo.  

Samũsonĩ akayĩkĩsaya erĩĩta Abafĩlĩstĩnĩ 

28Neryo Samũsonĩ mwalakira Omwami Mukulu, ati, Uwe Mwami Mukulu, kĩsĩ-kĩsĩ, 

unyibuke, kandi kĩsĩ-kĩsĩ umbe akagala engendo nguma eyĩ nyisa, uwe Nyamuhanga, 

inatoka erĩyĩkĩsĩrya ngendo nguma oko Bafĩlĩstĩnĩ busana nʼameso wage abiri.  

29Na Samũsonĩ mwahamba esyondũyĩ ĩbĩrĩ syʼomo katĩkatĩ esyabya sĩsĩyĩkĩrĩre 

enyũmba, mwayĩkakĩrya kusyo, enguma omo byala biwe byʼamali, nʼeyindi omo 

byala biwe byʼamalembe.  

30Neryo Samũsonĩ mwabũga, ati, Nyiholane nʼAbafĩlĩstĩnĩ. Neryo mũnamira oko 

maka wuwe gosĩ; nʼenyũmba moyaterera oko bakama, nʼoko bandu bosĩ ababya 

muyo. Neryo abaholĩ abo ĩta omo luholo luwe babya bangi kwilaba abo ĩta akineho.  

31Neryo abagala babo nʼabʼekĩtũnga kyosĩ kya tata wuwe mobandagala, 

mobamwĩmya, mobamutwala, mobamuta, omo katĩkatĩ kʼeSora nʼeEstaolĩ omo 

mahero wa tata wuwe Manoa. Naye mwatswera Ĩsraelĩ oko myaka makũmĩ abiri.  

 

Ky’abatswerĩ 17 

Mĩka nʼesyosanamu siwe 

http://pt-br.bibles.org/versions/nnb-KB80

1Kandi mohabya omundu wʼekihugo kyʼebitwa kya Efũraĩmũ erĩna liwe iyo Mĩka.  

2Naye mwabũga na koyo wuwe ati, Ebĩtsĩpa elfu nguma nʼerĩgana liguma ebĩmĩbawa 

ukʼuwe ebyo watakira busana nabyo, kandi mowabũgakyo omo matwĩ wage, lebaya 

ebĩtsĩpa ebyo biri haguma nage; ĩngye nĩmayabyo. Neryo koyo wuwe mwabũga ati, 

Omwami Mukulu atsumule mugala wage.  

3Neryo mwasũbũlĩrya nyĩnya wuwe ebĩtsĩpa elfu nguma nʼerĩgana; na koyo wuwe 

mwabũga ati, Kwenene nomo nangasolola ebĩtsĩpa oko Mwami Mukulu bĩkalũa omo 

byala byage busana nʼomugala wage eribatsa esanamu nʼeribamba kwʼebĩtsĩpa; na 

lino, ngandĩkũsũbũlĩryabyo.  

4Kandi omugulu asũbũlĩraya nyĩnya yʼebĩtsĩpa ebyo, nyĩnya wuwe mwĩmya ebĩtsĩpa 

magana abiri, mwahabyo omũhesĩ wʼebĩtsĩpa, oyo wabatsa esanamu nʼeribamba 

kwʼebĩtsĩpa ebyo, mobyabya omo nyũmba ya Mĩka.  

5Nʼomundu oyo ye Mĩka abya nʼenyũmba yʼesyonyamuhanga, kandi mwakokotya 

eefodĩ nʼesisumba, neryo mwasolola omuguma oko bagala buwe, eribya mũhererĩ 

wuwe.  

6Oko biro ebyo isihali mwami omo Ĩsraelĩ; obuli mundu iniakakola ekyo amalangira 

nga kitunganene omo meso wuwe.  

Mĩka nʼOmũlawĩ 

7Kandi mohabya omũlwana muguma wʼeBetelehemũ-Yũda, owʼekĩtũnga kya Yũda, 

oyo wabya Mũlawĩ; neryo abya akabungiraho.  

8Nʼomundu oyo mwalũa oko mũyĩ, mwalũa eBetelehemũ-Yũda, eriyabungira aho 

angabana omwanya; neryo omo lugendo luwe mwahĩka oko kihugo kyʼebitwa kya 

Efũraĩmũ oko nyũmba ya Mĩka.  

9Neryo Mĩka mwamũbũlya ati, Ũkalũa hahi kwehĩ? Naye mwamũsũbĩrya ati, Ĩngye 

indi Mũlawĩ wʼeBetelehemũ-Yũda, kandi ngabungira aho nangabana omwanya.  

10Na Mĩka mwamubwira ati, Wĩkale nage, ubye tata nʼomũhererĩ wage, nage 

nasyakuha ebĩtsĩpa ĩkũmĩ obuli mwaka, nʼolukimba lwʼeriambala, nʼakalyo. 

NʼOmũlawĩ oyo mwingiramo.  

11Neryo Omũlawĩ mwasĩma erĩĩkala nʼomundu oyo; nʼomũlwana oyo mwabya busana 

naye ngʼomuguma wʼoko bagala buwe.  

12Na Mĩka mwahigula Omũlawĩ oyo, nʼomũlwana oyo mwabya mũhererĩ wuwe, 

neryo mwĩkala omo nyũmba ya Mĩka.  

13Neryo Mĩka mwabũga ati, Lino namaminya Omwami Mukulu kwʼasyaleka 

inakamaha, kusangwa ngwite Omũlawĩ eribya ngʼomũhererĩ.  

Ky’abatswerĩ 18 

Abadanĩ bakasondaya ekihugo busana nʼomwandu 

1Oko biro ebyo isihali mwami omo Ĩsraelĩ; kandi omo biro ebyo, ekihanda kya Danĩ 

mobasonda omwandu wʼerĩĩkalamo; kusangwa erĩhĩka oko kiro ekyo omwandu 

isialitawirabo ngʼenzĩgalya omo katĩkatĩ kʼebihanda bya Ĩsraelĩ.  

2Nʼabana ba Danĩ mobatuma abandu batanu omo kĩtũnga kyabo omo miganzo yabo 

yosĩ, abandu esyombangĩ, erĩlũa eSora, nʼerĩlũa eEstaolĩ, eriyalinga ekihugo, 

nʼerĩsondyakyo, kandi mobabũga nabo bati, Mugende, muyalinge ekihugo. Neryo 

mobahĩka oko kihugo kyʼebitwa kya Efũraĩmũ, oko nyũmba ya Mĩka, mobagotseraho.  

3Nʼomugulu babya hakũhĩ nʼenyũmba ya Mĩka, mobaminyerera omulenge 

wʼomũlwana Mũlawĩ oyo; mobakitiraho, mobamũbũlya bati, Nindi wakuleta eno 

kwehĩ? Kandi ukakola hano hokĩ kwehĩ? Uli nakĩ hano kwehĩ?  

4Naye mwabwirabo ati, Mĩka abirinyiyira atya nʼatya, kandi abirimba omũbĩrĩ, nage 

nabiribya mũhererĩ wuwe.  

5Nabo mobamubwira, bati, Tukakusaba tuti ũtũbũlĩraye Nyamuhanga, itwatoka 

eriminya enzira yetu eyo tukayamo ngʼĩnatsũmwĩre. 

6Nʼomũhererĩ mwabũga nabo ati, Mugende buholo; enzira eyo mukayamo Omwami 

Mukulu amasĩmayo.  

7Neryo abandu batanu abo mobayigendera, mobahĩka eLaĩsĩ, mobalangira abandu 

ababyamo ĩbĩkere buholo, ngʼemibere yʼAbasĩdonĩ, ĩbĩkere bũkũtũ nʼobuholo; 

kusangwa sihabya mũtabalĩ omo kihugo, oyũkanũbayabo omo mwatsi, kandi ibali hali 

oko Basĩdonĩ, isibali nʼomwatsi oko bandi bandu.  

8Kandi mobahĩka oko bagala babo eSora nʼeEstaolĩ. Nʼabagala babo mobabũlyabo 

bati, Mũtĩkĩ kwehĩ?  

9Nabo mobabũga bati, Muhangane, tuyalwe nabo, kusangwa twabirilangira ekihugo, 

neryo lebaya, ni kibuya kũndũ. Nenyũ mukayihunira kwehĩ? Simubye eriamala 

busana nʼeriingira nʼerĩsĩgalya ekihugo.  

10Omugulu mukayamo mwasyahĩka oko bandu batekene, nʼekihugo ni kinene; 

kusangwa Nyamuhanga abirihakyo omo byala byenyũ, ahate bwaga bwʼekindu 

nʼekiguma ekiri muna-kihugo.  

Abʼamalwa bakahongokera eLaĩsĩ 

11Neryo mohahongoka bandu magana ndatu bakalũa omo kĩtũnga kya Danĩ, bakalũa 

eSora nʼeEstaolĩ ibanambite ebindu byʼamalwa.  

12Neryo mobahetukirayo mobahanda endwiro eKĩrĩatĩ-yearĩmũ, eYũda. Kyaleka 

ibahulaho mo kilaliriro kya Danĩ erĩhĩka mũnabwĩre; lebaya, kiri ebwanga bwʼeyĩkwa 

wʼeKĩrĩatĩ-yearĩmũ.  

13Kandi mobalabaho erĩhĩka oko kihugo kyʼebitwa kya Efũraĩmũ, mobahĩka oko 

nyũmba ya Mĩka.  

Abadanĩ bakaheka esisumba nʼomũhererĩ wa Mĩka 

14Neryo abalume batanu abayalinga ekihugo kyʼeLaĩsĩ mobasũbĩrya, mobabwira 

bagala babo, bati, Mũnasĩ omo manyũmba aya ngoko muli eefodĩ nʼeterafĩmũ, 

nʼesanamu eyĩbatsĩre, eyĩbambĩre kwʼebĩtsĩpa, kwehĩ? Neryo lino muminye ekyo 

mwangakola.  

15Neryo mobakitiraho, mobahĩka oko nyũmba yʼomũlwana Mũlawĩ, ye nyũmba ya 

Mĩka, mobamũbũlya ngʼaneho ndeke.  

16Nʼabalume magana ndatu abambite ebindu byʼamalwa; babya oko bana ba Danĩ 

mobahangana oko kyaswa kyʼoko lũkyo.  

17Kandi abalume batanu abo abayalinga ekihugo mobahetuka mobingiramo, mobĩmya 

esanamu eyĩbatsĩre, eyĩbambĩre kwʼebĩtsĩpa nʼeefodĩ, nʼesisumba syʼenyũmba. 

Nʼomũhererĩ mwahangana oko kyaswa kyʼoko lũkyo haguma nʼabandu magana ndatu 

abambite ebindu byʼamalwa.  

18Nʼomugulu abandu aba bingira omo nyũmba ya Mĩka, mobenda esanamu eyĩbatsĩre, 

eyĩbambĩre kwʼebĩtsĩpa nʼeefodĩ, nʼesisumba, omũhererĩ mwabũlyabo ati, 

Mukakolakĩ kwehĩ?  

19Nabo mobamubwira bati, Uhune, ũhĩre ebyala byawe oko buno bwawe, wase netu, 

ubye tata wetu nʼomũhererĩ wetu. Ko lyowene kuwe eribya mũhererĩ oko nyũmba 

yʼomundu muguma, kutse eribya mũhererĩ busana nʼekihanda nʼekĩtũnga omo Ĩsraelĩ 

kwehĩ?  

20Nʼomutima wʼomũhererĩ mwatsema, neryo mwĩmya eefodĩ nʼesisumba syʼenyũmba 

nʼesanamu eyĩbatsĩre, eyĩbambĩre kwʼebĩtsĩpa, mwagenda omo katĩkatĩ kʼabandu.  

21Neryo mobabũnũkala mobahongoka batya, kandi mobahĩra abana balere, 

nʼebihangulo nʼebindu embere syabo.  

22Nʼomugulu babya hali hake oko nyũmba ya Mĩka, abandu ababya omo manyũmba 

hakũhĩ nʼenyũmba ya Mĩka mobahĩndana haguma, mobakwamirira abandu ba Danĩ, 

mobahĩka kubo.  

23Mobabirikira oko bagala ba Danĩ. Neryo abagala ba Danĩ mobakeberabo mobabwira 

Mĩka, bati, Ũkwĩrekĩ, uti mũkahĩndana haguma kwehĩ?  

24Naye mwabũga ati, Mwabiriheka esyonyamuhanga syage esyo nakokotaya, 

nʼomũhererĩ, nenyũ momwayigendera, nage ngwitekĩ kwehĩ? Neryo mukambwira 

muti, Ũkwĩrekĩ kwehĩ?  

25Nʼabana ba Danĩ mobamubwira bati, Suleke omulenge wawe akogũbwa omo 

katĩkatĩ ketu, abalume bahitene bakasyakuwako, ĩwatalya engebe yawe, nʼesyongebe 

syʼekĩtũnga kyawe.  

26Nʼabana ba Danĩ mobayigendera; nʼomugulu Mĩka alangira ko bamũlabĩre omo 

maka, neryo mwabũnũkala mwasuba omo nyũmba yiwe.  

27Neryo mobĩmya ebyo Mĩka akokotaya, nʼomũhererĩ oyo abya naye, mobahĩka 

eLaĩsĩ, oko bandu abatekene nʼobuholo, mobĩtabo omo boya bwʼomũyalĩ mobahĩsya 

omũyĩ gʼomo muliro.  

28Kandi mohatabya mundu wʼerĩlamyabo kusangwa yabya hali oko Sĩdonĩ, kandi 

isibabegereneko nʼabandi bandu; nago abya omo musya owali hakũhĩ nʼeBetĩ-rehobũ. 

Kandi mobaswahĩmba omũyĩ oyo, mobĩkala mugo.  

29Kandi mobahula erĩna lyʼomũyĩ mo Danĩ ngʼerĩna lya Danĩ tata wabo, oyo 

wabutawa omo Ĩsraelĩ; nĩkwa erĩmbere erĩna lyʼomũyĩ oyo lyabya Laĩsĩ.  

30Nʼabagala ba Danĩ mobayisingikira esanamu yʼeribatsa eyo; na Yonatana, omugala 

wa Gersomĩ, mugala wa Manase, iye nʼabagala buwe babya abahererĩ oko kihanda 

kya Danĩ erĩhĩka oko kiro kyʼerĩhũngwa lyʼekihugo.  

31Neryo mobakolera esanamu yʼeribatsa eyo Mĩka akokotaya, oko mugulu gosĩ 

enyũmba ya Nyamuhanga yabya eSĩlo.  

 

Ky’abatswerĩ 19 

Omwatsi wʼOmũlawĩ nʼomũhwekĩ wuwe 

1Neryo oko biro ebyo, omugulu hatabya mwami omo Ĩsraelĩ, habya Omũlawĩ 

muguma oyo wĩkere hali omo kihugo kyʼebitwa kya Efũraĩmũ, oyo wahwekaya 

omũhwekĩ wʼeBetelehemũ-Yũda.  

2Nʼomũhwekĩ wuwe mwamutswako eribya mũmalaya, mwamũlũako mwasuba omo 

nyũmba ya tata wuwe eBetelehemũ-Yũda, mwabyayo oko mikera ĩnĩ.  

3Kandi ĩba wuwe mwahangana, mwamukwamira, erĩyabũga naye ndeke erĩmũsũbũlya 

kandi, iniawite omugombe wuwe haguma naye, nʼesyopunda ĩbĩrĩ, neryo omũkalĩ oyo 

mwamuleta omo nyũmba ya tata wuwe; nʼomugulu ĩse wʼomwana-muto amulolako 

mwatsema erĩhĩndana naye.  

4Neryo ĩse-byala, ĩse wʼomwama-muto oyo, mwamũlĩndya; naye mwĩkala haguma 

naye ebiro bisatu. Mobalya, nʼerĩpũlya, mobagotseraho.  

5Neryo oko kiro kyʼebini, mobabuka lũba omo ngyakya-ngyakya, neryo mwahangana 

ati akahongoka; nʼĩse wʼomwana-muto mwabũga na mukwe wuwe, ati, Ũtsũke 

erĩũkũla erĩsĩkya omutima wawe nʼakatole kake kʼobundu, neryo imomwayigendera. 

6Neryo mobĩkala, kandi mobalya nʼerĩpũlya, ababiri abo haguma; neryo ĩse 

wʼomwana-muto oyo mwabũga nʼomundu oyo ati, Kĩsĩ-kĩsĩ, Ũlĩge, erigotsera eno 

ekiro ekĩ, nʼomutima wawe atseme.  

7Neryo omundu oyo mwahangana erigenda, nĩkwa ĩse-byala wuwe mwamuhatikana, 

kyaleka iniagotseraho kandi.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Neryo oko kiro kyʼakatanu mwabuka omo ngyakya-ngyakya ati akahongoka; kandi 

ĩse wʼomwana-muto mwabũga ati, Kĩsĩ-kĩsĩ, ũhũmũlaye omutima wawe, ulinde 

erĩhĩka okwʼirenga lyʼeryuba; neryo mobalya, ababiri abo.  

9Nʼomugulu omundu oyo ahangana erihongoka, iye nʼomũhwekĩ wuwe, nʼomugombe 

wuwe, ĩse-byala wuwe, ĩse wʼomwana-muto, mwamubwira ati, Lebaya, lino 

bukahumbera; kĩsĩ-kĩsĩ ulinde ugotsere eno kandi. Lebaya, obũtũkũ bũkĩra; ugotsere 

hano, omutima wawe atseme. Neryo iwahangana engyakya-ngyakya busana 

nʼolugendo lwawe iwabana eriya eka wawe.  

10Nĩkwa omundu oyo mwatanza eririnda ekiro ekyo, nĩkwa mwahangana, 

mwahongoka, mwahĩka hakũhĩ nʼeYebũsĩ (eyo ye Yerũsalema). Kandi iniawite 

esyopunda ĩbĩrĩ haguma naye ĩsĩsesĩre. Kandi iniawite haguma naye omũhwekĩ wuwe 

nibya.  

11Omugulu babya hakũhĩ nʼeYebũsĩ, obũtũkũ bwabya hakũhĩ nʼerihumbera; 

nʼomugombe mwabũga nʼomukama wuwe ati, Kĩsĩ-kĩsĩ, wase tukitire oko mũyĩ oyũ 

wʼAbayebũsĩ, tugotsereho. 

12Nʼomukama wuwe mwamubwira ati, Sitwendikitira omo mũyĩ wʼabandu bʼehali, 

abate bagala ba Ĩsraelĩ; tukanditwangana erĩhĩka eGĩbea.  

13Neryo mwabwira omugombe wuwe ati, Wase tusegere hakũhĩ oko kiguma 

kyʼebĩkyo ebĩ; tukandigotsera eGĩbea kutse eRama.  

14Neryo mobalaba batya mobayigendera omo nzira yabo; nʼeryuba molyalengerabo 

hakũhĩ nʼeGĩbea, omo kihugo kya Benyamĩna.  

15Mobakitirayo, eriyagotsera eGĩbea; neryo mwingira mwĩkala omo nzira nene 

yʼomũyĩ; kusangwa sihabya mundu wʼerĩkokyabo omo nyũmba yiwe eriyagotsera.  

Ababenyamĩna bakatsandaya omũhwekĩ wʼOmũlawĩ 

16Neryo, omũsyakulu muguma abya akakũlũka oko mũbĩrĩ wuwe omwʼirima 

omwʼĩgolo-golo; neryo omundu oyo abya wʼekihugo kyʼebitwa kya Efũraĩmũ, abya 

akabungira eGĩbea; nĩkwa abandu bayo babya Babenyamĩna.  

17Neryo mwasumba ameso wuwe mwalangira omũgendĩ oyo omo nzira yʼomũyĩ; 

nʼomũsyakulu oyo mwabũlya ati, Ukayahi kwehĩ? Kandi ũkalũahĩ kwehĩ?  

18Naye mwamubwira ati, Tũkalũa eBetelehemũ-Yũda, tukalabira eyisirya wʼekihugo 

kyʼebitwa kya Efũraĩmũ, kusangwa indi wako, kandi monaya eBetelehemũ-Yũda. 

Nĩkwa lino ngaya eka wage; kandi sihali mundu oyo wamanyĩkokya omo nyũmba 

yiwe.  

19Nĩkwa hane esyombuba syʼerisesera esyopunda syetu, nʼebiti busana nasyo; kandi 

hali obundu nʼebĩnyũ busana nage, na busana nʼomwana-muto wawe, kandi busana 

nʼomũlwana oyuli haguma nʼabagombe bawe; sihali obwaga bwʼekindu nʼekiguma.  

20Kandi omũsyakulu mwabũga ati, Obuholo bubye ukʼuwe; nĩkwa obwaga bwawe 

bosĩ bubye ũkwʼĩngye; nĩkwa sugotsere omo nzira.  

21Neryo mwamwĩngĩrya omo nyũmba yiwe, mwaha esyopunda syʼebiti; neryo 

mobakosa ebisando byabo, mobalya mobapũlya.  

22Nʼomugulu babya bakatsemesya emitima yabo, lebaya, abalume bʼomũyĩ oyo, 

abandu batswatswa, mobatĩmba oko nyũmba, mobahuma oko lũyĩ; mobabũga 

nʼomwenye nyũmba, omũsyakulu oyo, bati, Hũlũkaya omundu oyo oyulingira omo 

nyũmba yawe, tuminyane naye.  

23Nʼomundu oyo Omwenye nyũmba mwahulukirabo, mwabũga nabo ati, Iyihi 

balĩkyetu, kĩsĩ-kĩsĩ, Simukole ekibi kingaha; kusangwa omundu oyũ amingira omo 

nyũmba yage, Simukole obũkĩrũ obũ.  

24Lebaya, omwali wage omukondo ali hano, nʼomũhwekĩ wuwe. Lero 

ngandibaleterabo lino eyĩhya, muhemulebo, mukolebo ngoko mwanzĩre. Nĩkwa 

Simukole obũkĩrũ bungaha oko mundu oyũ.  

25Nĩkwa abalume abo mobatamowa; neryo mundu oyo mwahamba omũhwekĩ wuwe 

mwamũhũlũkĩryabo; nabo mobamuteta, nʼerĩmũtsandya ekiro ekyo kyosĩ erĩhĩka omo 

ngyakya; nʼomugulu bwatsũka erikya mobamũlwĩka.  

26Neryo omũkalĩ oyo mwasa bukakya, mwawa oko lũkyo lwʼenyũmba yʼomundu oyo 

eyo mukama wuwe abyamo, erĩhĩka aho bwakera.  

27Neryo omukama wuwe abere abibuka omo ngyakya, mwakingula esyonyũyĩ 

syʼenyũmba, mwahulukira eyĩhya ati akagenda, neryo lebaya, omũkalĩ mũhwekĩ 

wuwe iniabiriwa oko lũkyo lwʼenyũmba, nʼebyala biwe ibine oko nzeguliro.  

28Neryo mwamubwira ati, Hangana tugende, nĩkwa mwatamũsũbĩrya. Neryo 

mwamũhĩra oko punda; neryo omundu oyo mwahongoka mwaya ewuwe.  

29Neryo abere abĩhĩka omũwe, mwĩmya omuhamba, mwahamba omũhwekĩ wuwe, 

mwamugaba mo kĩtsũko-kĩtsũko, amagabo ĩkũmĩ nʼabiri, mwamutuma omo kihugo 

kyosĩ kya Ĩsraelĩ.  

30Neryo mokyabya kitya omugulu abosĩ balangirakyo mobabũga bati, Sihehatakolwa 

omwatsi owali ngʼoyũ kutse erilolwako erĩtsũka ekiro abana ba Ĩsraelĩ balũa omo 

kihugo kyʼeMĩsĩrĩ nʼerĩhĩka mũnabwĩre. Mũganĩrayego, mũbũlanaye, mũbũge!  

Ky’abatswerĩ 20 

Abaĩsraelĩ bakasuyira Ababenyamĩna 

1Neryo abandu ba Ĩsraelĩ bosĩ mobahuluka oko Mwami Mukulu eMĩsĩpa, nʼendeko 

moyahĩndanĩbwa ngʼomundu muguma, erĩtsũka eDanĩ erĩhĩka eBerĩ-seba, haguma 

nʼekihugo kyʼeGĩleadĩ.  



496 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2Nʼabakulu bʼabandu bosĩ, abʼebihanda byosĩ bya Ĩsraelĩ, mobayĩkanganĩa omo ndeko 

yʼabandu ba Nyamuhanga, abasĩrĩkanĩ abakagenda omo bisando elfu magana ani 

(400,000) abaheka omũyalĩ.  

3(Nĩkwa abandu ba Benyamĩna mobowa ngoko bagala ba Ĩsraelĩ bamahetukira 

eMĩsĩpa.) Nʼabagala ba Ĩsraelĩ mobabũga bati, Mutubwire, ebibi ebĩ byakoleka biti 

kwehĩ?  

4NʼOmũlawĩ ĩba wʼomũkalĩ oyo wĩtawa mwasũbĩrya mwabũga ati, Monahĩkĩra 

eGĩbea ya Benyamĩna erilalirirayo, ĩngye nʼomũhwekĩ wage.  

5Nʼabandu bʼeGĩbea mobanyibambira mobatĩmba oko nyũmba omo kiro busana nage. 

Mobaganĩrya erĩnyĩta; nĩkwa mobatsandya omũhwekĩ wage nʼamaka, kyaleka 

iniahola.  

6Kandi monĩmya omũhwekĩ wage nʼerimugaba mo bihande-bihande, monamutuma 

omo kihugo kyosĩ kyʼomwandu wa Ĩsraelĩ; kusangwa babirikola omwatsi atĩsĩrĩre 

nʼowʼesĩsonĩ omo Ĩsraelĩ.  

7Mũlebaye, ĩnywe bosĩ abana ba Ĩsraelĩ, ĩnywe bosĩ, Musohe, mulete erihana lyenyũ 

lyo hano.  

8Neryo abandu bosĩ mobahangana ngʼomundu muguma, bati, Sihali nʼomuguma oyo 

wasyagenda omo hema yiwe, kandi sihali oyo wasyasuba nʼomuguma oko nyũmba 

yiwe.  

9Nĩkwa twasyakola omwatsi muguma oyũ oko Gĩbea; twasyabambirago 

omwʼigereka.  

10Twasyĩmya abandu ĩkũmĩ (10) omwʼĩgana (100) omo bihanda byosĩ bya Ĩsraelĩ; 

nʼerĩgana (100) omo elfu (1,000), na elfu nguma (1,000) omo elfu ĩkũmĩ (10,000), 

erienda akalyo busana nʼabandu, ibatoka erisuyirabo omugulu bakahĩka eGĩbea wa 

Benyamĩna, busana nʼemĩbĩrĩ yosĩ yʼesĩsonĩ babirikola omo Ĩsraelĩ.  

11Neryo abandu bosĩ ba Ĩsraelĩ mobahĩndana eribambira omũyĩ oyo, ibabiribohana 

haguma ngʼomundu muguma.  

12Neryo ebihanda bya Ĩsraelĩ mobatuma abandu omo kihanda kyosĩ kya Benyamĩna, 

bati, Ekĩ ni kibi kyahi kyabĩrĩhĩka omo katĩkatĩ kenyũ kwehĩ? 

13Neryo lino mũhũlũkaye abandu abo, abatswatswa, abali eGĩbea, itwatoka erĩĩtabo, 

nʼerĩlũsya ekibi ekĩ omo katĩkatĩ ka Ĩsraelĩ. Nĩkwa abandu ba Benyamĩna mobatalĩga 

erĩowa omulenge wʼabagala babo abana ba Ĩsraelĩ. 

14Neryo abana ba Benyamĩna mobayĩhĩndanĩa haguma eGĩbea erĩlũa omo mĩyĩ, 

eriyalwa nʼabagala ba Ĩsraelĩ.  

15Abagala ba Benyamĩna mobaganzwa ekiro ekyo abalũa omo mĩyĩ elfu makũmĩ abiri 

nʼendatu (26,000) abakaheka omũyalĩ, esyondũlanĩ syʼeGĩbea siteko, abaganzawa mo 

bandu magana alinda (700) abayisogawa.  

16Omo katĩkatĩ kʼabandu bosĩ aba mohabya abalume abayisogawa magana alinda 

(700) abʼamalembe; obuli muguma iniakatoka erigusa erĩbwe oko luywiri bũtalabya.  

17Nʼabalume ba Ĩsraelĩ, Ababenyamĩna bateko, mobaganzwa balume elfu magana ani 

(400,000) abakaheka emĩyalĩ; abosĩ aba babya bandu bʼamalwa.  

18Neryo abagala ba Ĩsraelĩ mobahangana, mobahetukira eBetelĩ, mobabũlya Omwami 

Mukulu; mobabũga bati, Nindi wasyatsũka eriyalwa busana netu nʼabagala ba 

Benyamĩna kwehĩ? Neryo Omwami Mukulu mwabũga ati, Yũda atsũke.  

19Nʼabana ba Ĩsraelĩ mobahangana omo ngyakya, mobahanda ekilaliriro busana 

nʼerilwa nʼeGĩbea.  

20Nʼabalume ba Ĩsraelĩ mobayalwa na Benyamĩna; nʼabalume ba Ĩsraelĩ 

mobategekanĩa amalwa eribambirabo eGĩbea.  

21Neryo abagala ba Benyamĩna mobalũa eGĩbea mobalalika Abaĩsraelĩ oko kitaka oko 

kiro ekyo elfu makũmĩ abiri nʼĩbĩrĩ (22,000). 

22Kandi abandu, abalume bʼeĨsraelĩ mobasĩkya omutima wabo, kandi mobategekanĩa 

amalwa aho bayĩtegekanĩraya ekiro kyʼerĩtsũka.  

23Kandi abana ba Ĩsraelĩ mobahetuka eriyalirira embere syʼOmwami Mukulu erĩhĩka 

omwʼĩgolo-golo; kandĩ mobabũlya Omwami Mukulu bati, Tunagende kandi oko 

malwa nʼabagala ba Benyamĩna mugala wetu kwehĩ? Neryo Omwami Mukulu 

mwabũga ati, Uyalwe naye.  

24Neryo abagala ba Ĩsraelĩ mobasegera hakũhĩ eribambira bagala ba Benyamĩna ekiro 

kyʼakabiri.  

25Na Benyamĩna mwahuluka erĩlũa eGĩbea eriyalwa nabo oko kiro kyʼakabiri, 

mwalalikabo kandi oko kitaka omo bana ba Ĩsraelĩ elfu erĩkũmĩ nʼomunani (18,000); 

abandu bosĩ aba babya bakaheka emĩyalĩ.  

26Neryo abana ba Ĩsraelĩ bosĩ, nʼabandu bosĩ mobahetuka erĩhĩka eBetelĩ, mobalira, 

mobĩkalaho embere syʼOmwami Mukulu, mobatsira akalyo ekiro ekyo erĩhĩka 

omwʼĩgolo-golo; mobahonga amahere wʼerĩokererya nʼamahere wʼobuholo embere 

syʼOmwami Mukulu. 

27Nʼabagala ba Ĩsraelĩ mobabũlya Omwami Mukulu (kusangwa erĩsandũko 

lyʼendagano ya Nyamuhanga lyabyaho oko biro ebyo;  

28na Fĩnehasĩ, omugala wa Eleazarĩ, omugala wa Harũnĩ, mwimana embere walyo 

oko biro ebyo) bati, Nyinahongoke kandi eriyalwa nʼabagala ba Benyamĩna omugala 

wetu, kutse nyũmbaye kwehĩ? Omwami Mukulu mwabũga ati, Hetuka; kusangwa 

omo ngyakya nasyamũhĩra omo byala byawe.  

29Neryo Ĩsraelĩ mwahĩra abalĩmbya erĩtĩmba oko Gĩbea.  



498 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

30Nʼoko kiro kyʼebisatu abagala ba Ĩsraelĩ mobabambira abagala ba Benyamĩna, 

mobayĩtegekanĩa erilwa nʼeGĩbea, ngʼeyindi migulu.  

31Nʼabagala ba Benyamĩna mobahongoka eriyalwa nʼabandu, kandi mobakurirwa hali 

oko mũyĩ; mobatsũka erĩswĩrya nʼerĩĩta abalume oko bandu ngʼeyindi migulu, omo 

syombalu, enguma ya kusyo yikahetukira eBetelĩ, nʼeyindi eyikaya eGĩbea, nʼomolĩ, 

nga balume makũmĩ asatu (30) ba Ĩsraelĩ.  

32Nʼabagala ba Benyamĩna mobabũga bati, Bamawa embere syetu ngʼerĩmbere. 

Nĩkwa abagala ba Ĩsraelĩ mobabũga bati, Tusage, nʼerikurira bo hali oko mũyĩ omo 

mbalu.  

33Neryo abalume bosĩ ba Ĩsraelĩ mobahangana omo mwanya wabo, mobayĩtegekanĩa 

eBaalĩ-tamarĩ; nʼabalĩmbya bʼAbaĩsraelĩ mobalũa omo bibuti byabo, eMaaregeba.  

34Neryo omugulu babambira Gĩbea abalume elfu ĩkũmĩ (10,000) abayisogawa omo 

Ĩsraelĩ yosĩ, amalwa mwakala; nĩkwa Benyamĩna sibabya basĩ ngoko erĩkwa lyabya 

hakũhĩ nabo.  

35NʼOmwami Mukulu mwĩta Benyamĩna embere sya Ĩsraelĩ; kyaleka abagala ba 

Ĩsraelĩ ĩbĩta omo Babenyamina ekiro ekyo elfu makũmĩ abiri nʼĩtanu nʼerĩgana 

(25,100), abosĩ aba babya abakaheka emĩyalĩ.  

36Neryo abagala ba Benyamĩna mobalangira ngoko babĩrĩkĩndwa, omugulu abalume 

ba Ĩsraelĩ bahigukalira Benyamĩna, kusangwa bayiketera abalĩmbya abo bahĩra 

eribambira eGĩbea.  

37Neryo abalĩmbya mobanguha, mobagulukira eGĩbea; nʼabalĩmbya mobayitwalaho 

mobĩta omũyĩ gosĩ omo boya bʼomũyalĩ.  

38Neryo ekiminyikalo ekyalaganawa omo katĩkatĩ kʼabalume ba Ĩsraelĩ nʼabalĩmbya, 

kyabya kiti batũmbaye ekĩtũ kinene kyʼomũkĩ ekikahetuka erĩlũa omo mũyĩ.  

39Neryo abalume ba Ĩsraelĩ mobabũnũkala omo malwa, nʼAbabenyamĩna mobatsũka 

erĩswĩrya nʼerĩĩta abalume ba Ĩsraelĩ nga balume kũmĩ asatu; kusangwa babũga bati, 

Kwenene babĩrĩkĩndwa ahisi embere syetu, ngʼendwiro yʼerĩmbere.  

40Nĩkwa omugulu ekyũkĩ kyatsũka ngʼekĩtũ erihetuka erĩlũa omo mũyĩ, 

Ababenyamĩna mobasamalira enyũma syabo; neryo lebaya, omũyĩ gosĩ mwalola 

endata omo mũkĩ.  

41Nʼabalume ba Ĩsraelĩ mobabũnũkala, nʼabalume ba Benyamĩna mobagasama; 

kusangwa balangira erĩkwa ko lyabya hakũhĩ nabo.  

42Neryo, mobalolya emigongo yabo oko balume ba Ĩsraelĩ erilola ebwanga 

bwʼembwarara; nĩkwa amalwa mwatangabo; kandi abalũa omo mĩyĩ mobĩtĩrabo omo 

katĩkatĩ kabo. 

43Mobatĩmba oko Babenyamĩna oko mbande syosĩ, mobakwamirirabo butaluhuka 

nʼeriryatangirirabo eyisirya wʼeGĩbea eyo eryuba likasira. 

44Litya abalume elfu ĩkũmĩ nʼomunani (18,000) ba Benyamĩna mobawa; abosĩ aba 

babya esyombangĩ.  

45Abandi mobabũnũkala mobatibita ebwanga bwʼembwarara okwʼĩbwe lyʼeRĩmonĩ; 

nĩkwa mobahamba kubo omo syombalu abalume elfu ĩtanu (5,000), nʼeritangabo 

eGĩdomĩ, mobĩta abalume ba kubo elfu ĩbĩrĩ (2,000).  

46Neryo abosĩ ba Benyamĩna abawa ekiro ekyo babya elfu makũmĩ abiri nʼĩtanu 

(25,000) abalume abakaheka emĩyalĩ; abosĩ aba babya mbangĩ syʼamalwa.  

47Nĩkwa abalume magana ndatu mobabũnũkala mobatibita omo mbwarara okwʼĩbwe 

lyʼeRĩmonĩ, mobĩkala omwʼĩbwe lyʼeRĩmonĩ emikera ĩnĩ.  

48Nʼabalume ba Ĩsraelĩ mobabũnũkala erilwa nʼabagala ba Benyamĩna mobĩtabo omo 

boya bʼomũyalĩ, omũyĩ gosĩ nʼebihangulo byʼesyonde nʼebyosĩ ebyo babana; nʼemĩyĩ 

yosĩ babana mobahĩsyayo omo muliro.  

 

Ky’abatswerĩ 21 

Abakalĩ busana na Benyamĩna 

1Nĩkwa abandu ba Ĩsraelĩ ibamabiyisemera eMĩsĩpa bati, Sihesyabya omundu 

nʼomuguma wa kwʼĩtwe oyo wasyaha mwali wuwe eribya mũkalĩ wʼOmũbenyamina.  

2Neryo abandu bosĩ mobahĩka eBetelĩ, mobĩkalaho erĩhĩka omwʼĩgolo-golo embere 

sya Nyamuhanga mobasumba emirenge yabo mobalira nʼobũlĩge bunene.  

3Mobabũga bati, Uwe Mwami Mukulu Nyamuhanga wa Ĩsraelĩ, busana nakĩ ekĩ 

kyamabya omo Ĩsraelĩ, ekihanda kiguma kyamabula mũnabwĩre omo Ĩsraelĩ kwehĩ?  

4Neryo omo ngyakya, abandu mobatsinduka, mobahĩmbayo ekiherero, mobahonga 

amahere wʼerĩokererya nʼamahere wʼobuholo.  

5Nʼabana ba Ĩsraelĩ mobabũga bati, Nindi omo katĩkatĩ kʼebihanda byosĩ bya Ĩsraelĩ 

oyũtahĩka omo ndeko oko Mwami Mukulu kwehĩ? Kusangwa ibabiriyisema kutsibu 

busana nʼoyũtahĩka oko Mwami Mukulu eMĩsĩpa, bati, Kwenene asyĩtwa.  

6Nʼabana ba Ĩsraelĩ mobayĩkwĩra obũlĩge busana nʼomugala wabo ye Benyamĩna, bati 

ekihanda kiguma kyabiritahulwa oko Ĩsraelĩ mũnabwĩre.  

7Tukolekĩ eribanira abandu abasĩgere bʼabakalĩ kwehĩ? Kusangwa motwalahĩrya oko 

Mwami Mukulu ngoko tutendisyahabo abali betu eribya bakalĩ babo.  

8Neryo mobabũga bati, Ni kihanda kyahi omo bihanda bya Ĩsraelĩ ekĩtahĩka oko 

Mwami Mukulu eMĩsĩpa kwehĩ? Neryo lebaya, mohatahĩka nʼomuguma omo 

kilaliriro oyo walũa eYabesĩ-gĩleadĩ erĩhĩka omo ndeko. 

9Kusangwa omugulu abandu baganzawa, lebaya, aho sihabya nʼomuguma oko 

ndũlanĩ syʼeYabesĩgĩleadĩ.  

10Nʼendeko moyatuma eyo, abandu elfu ĩkũmĩ nʼĩbĩrĩ (12,000) esyombangĩ kũndũ, 

mobahanabo bati, Mugende, mwĩte esyondũlanĩ syʼeYabesĩ-Gĩleadĩ omo boya 

bʼomũyalĩ, haguma nʼabakalĩ nʼabana.  

11Ekĩ kyo mwasyakola; mwasyaherya kũndũ obuli mulume nʼobuli mũkalĩ oyo 

wabirigotsera nʼomulume.  

12Neryo mobabana abambesa magana ani omo ndũlanĩ syʼeYabesĩ-Gĩleadĩ, abate 

baminya mulume erigotsera naye; mobaletabo oko kilaliriro eSĩlo, eyiri omo kihugo 

kyʼeKanana.  

13Neryo endeko yosĩ moyatumira erĩkanĩa nʼabagala ba Benyamĩna ababya omwʼĩbwe 

lya Rĩmonĩ, mobatũlĩrabo Obuholo.  

14Neryo Ababenyamĩna mobasubula oko mugulu oyo; kandi mobahabo abakalĩ abo 

babalaya oko bakalĩ bʼeYabesĩ-Gĩleadĩ; nĩkwa mobatahĩkana kubo. 

15Nʼabandu mobayĩkwĩra obũlĩge busana na Benyamĩna, kusangwa Omwami Mukulu 

ĩnĩabĩrĩhĩra erigabana omo bihanda bya Ĩsraelĩ.  

16Neryo abakulu bʼendeko mobabũga bati, Twasyakolakĩ kwehĩ eribanira abasigalira 

bʼabakalĩ, kusangwa abakalĩ babĩrĩherĩbwa omo Babenyamĩna. 

17Kandi mobabũga bati, Litolere omwandu iniabya busana nabo ababala oko 

Babenyamĩna, Sihabye ekihanda kĩkalĩmawa omo Ĩsraelĩ.  

18Nĩkwa ĩtwe sĩtwangalĩga erihabo bali betu erĩhĩkyabo; kusangwa abana ba Ĩsraelĩ 

ĩbamabĩlahĩrya, bati, Oyukaha omũkalĩ oko Mũbenyamĩna atakirawe.  

19Kandi mobabũga bati, Lebaya, hali ekiro kikulu kyʼOmwami Mukulu obuli mwaka 

eSĩlo, eyiri ebwanga bwʼelutambi lwʼendata wʼeBetelĩ, oko bwanga bwʼendata omo 

nzira nene eyikahetuka eSekemũ erĩlũa eBetelĩ, nʼelutambi lwʼeyĩkwa lwʼeLebona.  

20Kandi mobahana abana ba Benyamĩna, bati, Mugende muyalambire omo malima 

wʼebĩnyũ;  

21kandi mulangire, neryo lebaya, abali bʼeSĩlo bamahuluka bakasyasata amasata, 

neryo nenyũ mũlũe omo malima wʼebĩnyũ, muyihambire obuli mundu mũkalĩwe oko 

bali bʼeSĩlo, neryo mugende omo kihugo kya Benyamĩna.  

22Neryo kyasyabya omugulu abotata wabo kutse abagala babo basyasa eritsongera 

kwĩtwe, twasyabwirabo tuti, Mutuhebo okwʼigenyera; kusangwa motutahambira obuli 

mundu mũkalĩwe omo malwa, kutse momutaha bobo; bite bitya nga muli 

kʼomusango.  

23Nʼabana ba Benyamĩna mobakola batya, mobayĩmĩrya abakalĩ ngʼemiganzo yabo, 

ukwʼabo basata, mobatwalabo; mobagenda nʼerisuba oko mwandu wabo, mobahĩmba 

emĩyĩ, mobĩkala muyo.  

24Nʼabagala ba Ĩsraelĩ mobalũayo oko mugulu oyo, obuli mundu oko kihanda kiwe 

nʼoko kĩtũnga kiwe, mobalũayo mobaya obuli mundu oko mwandu wuwe.  

25Omo biro ebyo sihabya mwami omo Ĩsraelĩ; obuli mundu mwakola ekyabya kibuya 

omo meso wuwe ĩyowenewene.  

Rũta 

Rũta 1 

Elĩmelekĩ akabungira eMoabũ 

1Neryo mokyabya omo biro ebyo, omugulu abatswerĩ batabala, mohabya enzala omo 

kihugo. Omundu muguma wʼeBetelehemũ wʼeYũda mwayabungira omo kihugo 

kyʼeMoabũ, iye na mũkalĩwe, nʼabagala buwe babiri.  

2Erĩna lyʼomundu oyo lyabya, Elĩmelekĩ, nʼerĩna lya mũkalĩwe iyo Naomĩ, nʼamena 

wʼabagala buwe babiri, Malona na Kĩlĩonĩ, Abaefurata bʼeBetelehemũ wʼeYũda. 

Kandi mobahĩka omo kihugo kyʼeMoabũ, mobĩkalayo.  

3Neryo Elĩmelekĩ, ĩba wa Naomĩ, mwahola, neryo Naomĩ mwasĩgala nʼabagala buwe 

babiri.  

4Nabo mobatahya oko bakalĩ bʼeMoabũ; erĩna lyʼomuguma lyabya Orũpa, nʼerĩna 

lyʼogundi, Rũta. Mobĩkalayo nga myaka ĩkũmĩ.  

5Na Malona na Kĩlĩonĩ ababiri bosĩ mobahola; litya Naomĩ mwakwĩrwa nʼabana buwe 

babiri nʼĩba.  

Naomĩ na Rũta bakasuba eYũda 

6Neryo Naomĩ mwahangana nʼabalĩana buwe, ati akasubula erĩlũa omo kihugo 

kyʼeMoabũ; kusangwa abya ĩnĩabĩrĩowĩra omo kihugo kyʼeMoabũ, ambu Omwami 

Mukulu abĩrĩlũngũlĩra abandu buwe nʼerihabo akalyo. 

7Neryo mwalũa eyo, nʼabalĩana buwe babiri; mobĩmya enzira erisuba omo kihugo 

kyʼeYũda.  

8Neryo Naomĩ mwabwira abalĩana buwe babiri ati, Mugende, obuli muguma asube 

omo nyũmba ya koyo wuwe; Omwami Mukulu abakolere ebibuya ngoko mwakolera 

abahola bʼebibuya, nage nibya.  

9Omwami Mukulu abahe eribana eriluhuka, mũkataswatahĩbawa. Neryo Naomĩ 

mwalyatsirirabo, nabo mobasumba emirenge yabo mobalira. 

10Mobamubwira bati, Iyihi, nĩkwa tukandisubula haguma nawe oko kĩtũnga kyawe.  

11Neryo Naomĩ mwabũga ati, Musubule, bali bage; busana nakĩ mukasonda erigenda 

nage kwehĩ? Nginawite abagala omo nda yage abangabya abĩba nywe kwehĩ?  

12Musubule, bali bage, muyigendere; kusangwa ĩngye indi mukekulu 

sĩnangaswahĩkĩbwa. Namabũga nyiti ngwite amaha kumbe namabana ĩbage oko kiro 

kino, nʼeributa abagala; 

13mwanganalindabo erĩhĩka okwʼikula kwehĩ? Mwanganalinda butsira abĩba nywe 

kwehĩ? Iyihi, abali bage; namabakwĩra obũlĩge, kusangwa ebyala byʼOmwami 

Mukulu byabĩrĩnyagalya.  

14Nabo mobasumba emirenge yabo mobaswalira. Neryo Orũpa mwalyatsirira nyĩnyĩ-

byala; nĩkwa Rũta mwamumakirira.  

15Neryo Naomĩ mwamubwira ati, Lebaya, mũlĩkyenyũ amabisuba oko bandu buwe, 

nʼoko nyamuhanga siwe; nawe Usubule ukwame mũlĩkyenyũ. 

16Neryo Rũta mwabũga ati, Sunyihatikane erĩkũsĩganĩa, nʼerisubula okwʼikukwama; 

kusangwa aho ukaya, ngandigendaho nʼaho ukandilalirira, ngandilaliriraho; abandu 

bawe basyabya bandu bage; na Nyamuhanga wawe abye Nyamuhanga wage.  

17Aho wasyaholera, nage nasyaholeraho, nʼaho nasyatabwa. Omwami Mukulu angole 

atya na kwilaba aho; oluholo lusa lo lwasyatugaba tunawe.  

18Nʼomugulu alangira kwʼamahatikana erigenda naye, Naomĩ mũmbya erĩbũga naye.  

19Neryo ababiri ko bagenda batya erĩhĩka eBetelehemũ. Neryo mokyabya omugulu 

bahĩka eBetelehemũ, omũyĩ gosĩ mobahũlũngũkanĩa busana nabo, bati, Oyũ nina 

Naomĩ kwehĩ? 

20Naye mwabwirabo ati, Simunyahule mo Naomĩ, munyahule mo Mara; kusangwa 

Omũtokĩ Wʼebyosĩ, abiringolera ebĩkalĩhĩre kutsibu. 

21Monahongoka inyinawite bingi, nĩkwa abĩrĩnyĩhũlũkya kandi busa; busana nakĩ 

mukanyahula mo Naomĩ kwehĩ? Omwami Mukulu abirinyibandira oko lĩrwĩ, 

nʼOmũtokĩ abĩrĩnyagalya.  

22Naomĩ kwʼasubula atya, na Rũta Omunya Moabũ, mwalĩana wuwe haguma naye, 

oyo wasubula akalũa omo kihugo kyʼeMoabũ. Mobahĩka eBetelehemũ okwʼĩtsũka 

lyʼerigesa lyʼekisusu.  

 

Rũta 2 

Rũta akabota omwʼirima lya Boazĩ 

1Kandi Naomĩ abya na mulamu wuwe, omundu wʼebindu bingi, owʼekĩtũnga kya 

Elĩmelekĩ: nʼerĩna liwe lyabya Boazĩ.  

2Neryo Rũta Omunya Moabũ mwabwira Naomĩ ati, Uleke lino nyiye engero 

nʼeribota-bota omo makũndĩ wʼengano enyũma wʼoyo wasyanyiganyira. Naye 

mwamubwira ati, Genda mwali wage.  

3Neryo Rũta mwagenda, mwasa eribotabota, omwʼirima enyũma wʼabagesĩ, ĩsĩasĩ 

kwʼakahĩka oko luhande lwʼeririma lya Boazĩ, oyo wabya wʼekĩtũnga kya Elĩmelekĩ.  

4Neryo lebaya, Boazĩ mwasa akalũa eBetelehemũ, kandi mwabwira abagesĩ ati, 

Omwami Mukulu abye nenyũ. Nabo mobamũsũbĩrya bati, Omwami Mukulu 

akutsumule.  

5Neryo Boazĩ mwabũga nʼomugombe wuwe, oyo wahĩrawa mo mwĩmanĩrĩ 

wʼabagesĩ, ati, Oyũ ni mwana-muto wandi kwehĩ?  

6Nʼomugombe oyo wahĩrawa mo mwĩmanĩrĩ wʼabagesĩ, mwamũsũbĩrya ati, Ni 

mwana-muto wʼeMoabũ oyo wasubula haguma na Naomĩ erĩlũa omo kihugo 

kyʼeMoabũ. 

7Kandi amabũga ati, Ngakusaba, taleka nyibotabote enyũma wʼabagesĩ omo katĩkatĩ 

kʼemiganda. Kwʼasa atya, abirisibaho erĩtsũka omo tũtũtũ erĩhĩka lino, hate katambĩ 

ako alialinda omo nyũmba.  

8Neryo Boazĩ mwabwira Rũta ati, Mwali wage hulikirira. Susyebota-bota omo lindi 

ririma, kutse sĩgũlũe hano, nĩkwa usibe hano ndeke haguma nʼabanabato bage.  

9Ameso wawe abye okwʼirima eryo bakagesa, kandi ukwamebo; sinditahana 

abalwana, sĩbakũtũleko kwehĩ? Nʼomugulu ũkakwa enyota, uye oko malega, 

nʼerĩpũlya oko magetsi abalwana balyateha. 

10Neryo mwawa mwatũlamira oko bũsũ buwe, kandi mũnama erĩhĩka oko kitaka, 

kandi mwamubwira ati, Busana nakĩ namabana eriganyirwa embere syʼameso wawe, 

uti ukanyibuka, ĩngye wʼehandi kwehĩ?  

11Na Boazĩ mwamũsũbĩrya mwabũga naye ati, Nabĩrĩkanĩrĩbwa ebyosĩ wakolera 

nyĩnyĩ-byala wawe enyũma wʼoluholo lwʼĩbawe; kandi ngoko wabĩrĩsĩganĩa tata 

wawe na koyo wawe, nʼekihugo wabutirawamo, wabĩrĩhĩka oko bandu utabya wasĩ 

erĩmbere.  

12Omwami Mukulu akuhembe busana nʼomũbĩrĩ wawe, Omwami Mukulu, 

Nyamuhanga wa Ĩsraelĩ, akulihe ndeke, uwe wabiribana ahʼerisagira omwisi 

wʼebĩpũpa biwe.  

13Neryo Rũta mwabũga ati, Nyibane olukogo omo meso wawe, omukama wage; 

kusangwa wabĩrĩnyĩkĩranĩa, nʼerĩbũga ebibuya oko mugombe wawe wʼobũkalĩ, nomo 

ndane ngʼomuguma wʼoko bagombe bawe bʼobũkalĩ.  

14Nʼoko ndambĩ yʼerirya Boazĩ mwamubwira ati, Wase hano, ulye oko bundu ũkolaye 

ekitole kyawe omo biriro. Neryo mwĩkala aho lutambi oko bagesĩ; nabo 

mobamũhererya engano eyokĩrye, naye mwalya, mũgũta, mwasakya nʼeyindi.  

15Nʼomugulu ahangana eriyabota, Boazĩ mwategeka abalwana buwe, ati, Muleke 

abote nibya omo katĩkatĩ kʼemiganda, kandi simumuhayire.  

16Kandi mũmũlũsĩraye awandi omo miganda, mũsĩgego abotego, kandi 

simumukunge.  

17Kwʼabota atya erĩhĩka omwʼĩgolo-golo; neryo mwahũmba ebyo abota, neryo 

mokyabya nga kĩlo kiguma kyʼekisusu. 

18Neryo mwahekakyo mwaya omo mũyĩ; kandi nyĩnyĩ-byala wuwe mwalangira ebyo 

ahũmba. Kandi mwahũlũkya ebyasaka abĩũgũta mwamuhabyo.  

19Na nyĩnyĩbyala mwamũbũlya ati, Uliabota hahi mũnabwĩre kwehĩ? Kandi 

uliahingahi kwehĩ? Atsumulawe oyo wakwibuka. Naye mwakangya nyĩnyĩ-byala nga 

ni ho kwandi aho aliakola omũbĩrĩ, ati, Erĩna lyʼomundu mwenye aho ndyabota 

mũnabwĩre nĩ Boazĩ.  

20Na Naomi mwabwira mwalyana wuwe ati, Omwami Mukulu atsumulawe, 

oyutereka erĩkangya obubuya buwe oko baliho nʼoko baholĩ. Kandi Naomĩ 

mwamubwira ati, Omundu oyo ni wʼekĩtũnga kyetu, ni muguma wʼoko bagala betu.  

21Na Rũta wʼeMoabũ mwabũga ati, Ega, ka mwambwira ati, usyebya ukasiba hakũhĩ 

nʼabalwana bage, erĩhĩka aho basyabugira obugese bwage bosĩ.  

22Kandi Naomĩ mwabũga na Rũta mwalyana wuwe ati, Lyowene, mwali wage, 

ulendere nʼabana-bato buwe, isibakubana omo lindi ririma.  

23Kwʼasiba atya hakũhĩ nʼabana-bato ba Boazĩ, eribota-bota oko ndũlĩ yʼerigesa 

lyʼekisusu nʼerigesa lyʼengano; neryo mwĩkala haguma na nyĩnyĩ-byala wuwe.  

Rũta 3 

Rũta akabũlaya Boazĩ erisoha oyo wangamũslgalya 

1Neryo Naomĩ nyĩnyĩ-byala wuwe mwamubwira ati, Sinangakusondera 

ahʼeriluhukira, iwatoka eribana Obuholo kwehĩ?  

2Kandi Boazĩ Omwenye abanabato abo wasiba nabo, si mugala wetu kwehĩ? Lebaya, 

iye akagũlũkaya ekisusu omo kiro mũnabwĩre omo kĩhũmbĩro.  

3Uyikose, ũyĩhakabaye amagũta, wambale esyongimba syawe wandagalire oko 

kĩhũmbĩro; nĩkwa suyĩkanganaye oko mundu oyo erĩhĩka aho akandibirira nʼerĩpũlya.  

4Neryo kyasyabya omugulu akagotsera iwaminya aho asyagotsera, neryo wasyingira, 

iwaswikula ebisando biwe, iwagotseraho; naye asyakubwira ebyo wasyakola.  

5Neryo Rũta mwamubwira ati, Ebyosĩ ebyo ũkabũga nasyakolabyo.  

6Neryo Rũta mwandagalira oko kĩhũmbĩro, neryo mwakola ebyosĩ ebyo nyĩnyĩ-byala 

amuhana.  

7Neryo Boazĩ abere abirya nʼerĩpũlya, nʼomutima wuwe abitsema, mwayagotsera oko 

ndũlĩ yʼekilundo kyʼengano. Neryo Rũta mwasa bolobolo, mwaswikula ebisando 

biwe, mwagotseraho.  

8Neryo omo katĩ-kanene kʼekiro, omundu oyo mwasĩsĩra, mwayibindula; neryo, 

lebaya, omũkalĩ iniagotsere ahali ebisando biwe.  

9Neryo mwabũga ati, Uwendi kwehĩ? Naye mwamũsũbĩrya ati, Ĩngye indi Rũta, 

omugombe wawe, uswike omugombe wawe oko lukimba lwawe; kusangwa uli 

wʼekĩtũnga kyetu. 

10Naye mwabũga ati, Mwali wage, Omwami Mukulu akutsumule; wabĩrĩkangya 

obubuya bungi oko mugulu wʼendũlĩ kwilaba erĩmbere, kusangwa sulitakwama 

abalwana nomo bangabya bera kutse abʼebindu. 

11Na lino mwali wage, Sigubahe; ngandikukolera ebyosĩ ũkabũga; kusangwa omũyĩ 

gosĩ wʼabandu bage banasĩ ngoko uli mũkalĩ mugenge. 

12Na lino ni kwenene indi wʼekĩtũnga kyawe; nĩkwa hali owʼekĩtũnga oyũnyĩlabĩre.  

13Ulinde ekiro ekĩ, neryo omo ngyakya asyabya amalĩga erikukolera emitsye 

yʼekĩtũnga erĩkũsĩgalya, lyowene; akole emitsye yʼekĩtũnga; nĩkwa amatindianza 

erikukolera emitsye yʼerĩsĩgalya, ĩngye nasyakukolera emitsye yʼerĩkũsĩgalya, ngoko 

Mwami Mukulu aneho. Ugotsere erĩhĩka engyakya.  

14Neryo mwagotsera ahali ebisando biwe, erĩhĩka engyakya; isihali muguma 

oyukaminya ogundi. Kusangwa abũga ati, Sikiminyikale ngoko mũkalĩ alĩahĩka oko 

kĩhũmbĩro.  

15Kandi mwabũga ati, Ulete ekitambara ekyo wambite, uwate kukyo. Neryo Rũta 

mwawata kukyo; neryo mwamulengera ehĩrengĩ ndatu hyʼekisusu, mwamũhekyahyo. 

Neryo mwayigendera omo mũyĩ.  

16Nʼomugulu ahĩka uku nyĩnyĩ-byala, mwabũga ati, Uwendi, mwali wage kwehĩ? 

Neryo mwamubwira ebyosĩ ebyo mundu oyo amukolera.  

17Kandi Rũta mwabũga ati, Omundu oyo mwamba ehĩrengĩ ndatu ehĩ hyʼekisusu 

kusangwa ambwira ati, Sugende buyira uku nyĩnyĩ-byala wawe.  

18Neryo mwabũga ati, Uyibombeke aho, mwali wage, erĩhĩka aho wasyaminyira 

omwatsi ngʼasyabya ati; kusangwa omundu oyo siendiluhuka, ate abuga omwatsi oyo 

mũnabwĩre.  

 

Rũta 4 

Boazĩ akasĩgalaya omwandu wa Elĩmelekĩ 

1Neryo Boazĩ mwaya oko lũkyo lwʼomũyĩ, mwĩkalaho; neryo omugala wabo 

wʼekĩtũnga oyo Boazĩ ahula mwahĩka; neryo Boazĩ mwamubwira ati, Ego, uwe! Wase 

Wĩkale aha. Neryo mwakitiraho mwĩkala.  

2Neryo Boazĩ mwĩmya abalume ĩkũmĩ bʼoko bakulu bʼomũyĩ, mwabwirabo ati, 

Mwĩkale hano. Nabo mobĩkala.  

3Neryo Boazĩ mwabũga nʼomugala wabo wʼekĩtũnga ati, Naomĩ, oyo wabirisubula 

akalũa omo kihugo kyʼeMoabũ, akasonda erĩgũlya olubibi lwʼekitaka, olwabya lwa 

mugala wetu ye Elĩmelekĩ.  

4Nage monaganĩrya erĩkũmĩnyĩsya, nyiti, Ugulirelo embere syʼabĩkere hano, 

nʼembere syʼabakulu bʼekĩtũnga kyage. Wamanza erĩtongolyalo, ũtongolayelo; nĩkwa 

ũtanzĩre erĩtongolyalo, umbwire, nage inaminyakyo; kusangwa sihali ogundi 

wʼerĩtongolyalo ate we; nage, enyũma kuwe. Naye mwabũga ati, Nasyatongolyalo.  

5Neryo Boazĩ mwabũga ati, Ekiro wasyagula olubibi omo byala bya Naomĩ, litolere 

nibya ĩwĩmya Rũta Omunya Moabũ, omũkalĩ wʼoyo wahola, erĩhanganĩa erĩna lyʼoyo 

wahola omo mwandu wuwe.  

6Nʼomugala wabo wʼekĩtũnga oyo mwabũga ati, Sinangatoka erĩyĩtongoleryalo, 

ngasyayĩhererya omwandu wage; ehamũlĩ yage yʼerĩtongolya, ũyĩmĩrayeyo; 

kusangwa sinangatoka erĩtongolyalo.  

7Neryo eyĩ yabya mitsye omo Ĩsraelĩ kera erĩtongolya nʼerĩhĩnganĩa, erĩberererya 

emyatsi yosĩ; omundu ĩnĩalũsya engendero yiwe, nʼerihayo mũlĩkyabo, nʼekĩikyabya 

mwatsi wʼerĩtũla omo Ĩsraelĩ.  

8Neryo mugala wabo wʼekĩtũnga oyo mwabũga na Boazĩ ati, Uyigulirelo. Neryo 

mwalũsya engendero yiwe.  

9Kandi Boazĩ mwabwira abakulu, nʼabandu bosĩ, ati, Ĩnywe muli balangĩrĩ 

mũnabwĩre, ngoko nabirigula ebyosĩ ebyabya bya Elĩmelekĩ, nʼebyosĩ ebyabya bya 

Kĩlĩonĩ, nʼebya Malona nabirigulabyo omo byala bya Naomĩ.  

10Kandi Rũta Omunya Moabũ, omũkalĩ wa Malona, nabirimugula eribya mũkalĩ 

wage, erĩhanganĩa erĩna lyʼoyo wahola omo mwandu wuwe, neryo erĩna lyʼoyo 

wahola siribulirane omo katĩkatĩ kʼabagala babo, nʼoko lubibi luwe; ĩnywe muli 

balangĩrĩ mũnabwĩre. 

11Nʼabandu bosĩ ababya omo lũkyo lwʼomũyĩ, nʼabakulu mobabũga, bati, Tuli 

balangĩrĩ. Omwami Mukulu ayire omũkalĩ oyukingira omo nyũmba yawe nga Rakelĩ 

kandi nga Lea, ababiri abahĩmba enyũmba ya Ĩsraelĩ: kandi Ukole ebitolere omo 

Efurata, kandi uhalambawe eBetelehemũ. 

12Nʼenyũmba yawe ibye ngʼenyũmba ya Perezĩ, oyo Tamara abutira Yũda omo lubuto 

olo Mwami Mukulu asyakuha omo mwana-muto oyũ.  

Boazĩ akahĩkaya Rũta 

13Neryo Boazĩ mwaherũkya Rũta, naye mwabya mũkalĩ wuwe. Neryo mwamwĩmya, 

nʼOmwami Mukulu mwamuha eriheka obukule, neryo mwabuta omugala.  

14Nʼabakalĩ mobabwira Naomĩ bati, Omwami Mukulu apipawe, oyũtekũsĩganaya 

mũnabwĩre hate mugala wenyũ wʼekĩtũnga; nʼerĩna liwe libye ĩnene omo Ĩsraelĩ.  

15Naye asyabya ukʼuwe omũsũbya wʼengebe, nʼomũwatĩkya omo biro byʼobukulu 

bwawe; kusangwa mwalyana wawe, oyũkwanzĩre, nʼoyuli mubuya busana nawe 

kwilaba bagala balinda, abirimubuta.  

16Neryo Naomĩ mwĩmya omwana oyo mwamũhĩra oko kĩkũba kiwe, mwabya 

mũlemberĩ wuwe.  

17Kandi abakalĩ balĩkyabo mobamuluka erĩna, bati, Naomĩ amabutirwa omugala; 

neryo mobahula erĩna liwe mo Obedĩ. Naye nʼĩse wa Yese, ĩse wa Dawĩdĩ.  

18Neryo esĩ ni ndengo sya Perezĩ: Perezĩ mwabuta Hezronĩ,  

19na Hezronĩ mwabuta Ramũ, na Ramũ mwabuta Amĩnadabũ,  

20na Amĩnadabũ mwabuta Nasonĩ, na Nasonĩ mwabuta Salmonĩ,  

21na Salmonĩ mwabuta Boazĩ, na Boazĩ mwabuta Obedĩ,  

22na Obedĩ mwabuta Yese, na Yese mwabuta Dawĩdĩ.  

1 Samwelĩ 

1 Samwelĩ 1 

Hana akasaba Nyamuhanga yʼomwana 

1Neryo habya omundu muguma wʼeRamataĩmũ-sofimũ, owʼekihugo kyʼebitwa kya 

Efũraĩmũ, nʼerĩna liwe lyabya Elkana, mugala wa Yerohamũ, omugala wa Elĩhũ, 

omugala wa Tohũ, omugala wa Zũfũ, Omũefũraĩmũ. 

2Naye abya nʼabakalĩ babiri; erĩna lyʼomuguma lyabya Hana, nʼerĩna lyʼogundi iyo 

Penĩna. Penĩna abya nʼabana, nĩkwa Hana siabya awite bana. 

3Nʼomundu oyo abya iniakahetukira eSĩlo akalũa oko mũyĩ wuwe obuli mwaka 

erĩramya nʼeriherera Omwami Mukulu wʼemilondo. Nʼabagala babiri ba Elĩ, ye 

Hofũnĩ na Fĩnehasĩ abahererĩ oko Mwami Mukulu, babyaho.  

4Neryo ekiro kyanabya kyahĩka ekyo Elkana akaherera, mwaha amagabo uku Penĩna 

mũkalĩwe, nʼoko bagala buwe, nʼoko bali buwe. 

5Nĩkwa iniakaha Hana yʼamagabo abiri; kusangwa abya anzĩre Hana, nĩkwa Omwami 

Mukulu mwamuyira mo mugumba.  

6Kandi mũlĩkyabo mwamwendererya kutsibu, erĩmũtĩtĩmanĩa, kusangwa Omwami 

Mukulu iniabirimuyira mo mugumba.  

7Naye mwakola atya obuli mwaka, omugulu aya oko nyũmba yʼOmwami Mukulu, 

mwamwendererya; kyaleka inialira nʼeriyĩra akalyo.  

8Kandi Elkana ĩba wuwe mwamubwira ati, Hana, ukalirakĩ kwehi? Kandi busana nakĩ 

sulirya kwehĩ? Na busana nakĩ omutima wawe akabya nʼobũlĩge kwehĩ? Ingye 

sĩnyĩrengĩre abagala ĩkũmĩ busana nawe kwehĩ?  

9Neryo Hana mwahangana abirya nʼerĩpũlya, eSĩlo. Neryo omũhererĩ Elĩ abya ĩkere 

oko kĩtũmbĩ kiwe hakũhĩ nʼenzeguliro yʼolũyĩ lwʼeHekalũ yʼOmwami Mukulu.  

10Neryo abya nʼobũlĩge omo mutima, mwasaba Omwami Mukulu, mwalira kutsibu 

nʼemĩsonĩa.  

11Kandi mwalahĩrya ekilahiro ati, Uwe, Mwami Mukulu wʼemilondo, wamasamalira 

kwenene obũlĩge bʼomugombe wawe wʼobũkalĩ, nʼerinyibuka, nʼeritendibirirwa 

omugombe wawe wʼobũkalĩ, nĩkwa wasyaha omugombe wawe wʼobũkalĩ yʼomwana 

wʼobulume, neryo nasyamuha oko Mwami Mukulu ebiro byosĩ byʼeribyaho liwe, 

kutse olugembe silwendisyakira omo mutwe wuwe.  

12Neryo omugulu ahatikana erisaba embere syʼOmwami Mukulu, Elĩ mwayĩtegererya 

obuno buwe.  

13Neryo Hana, ĩnĩakabũga omo mutima wuwe; nʼemĩnywa yiwe misa yabya ĩkasega-

seganĩa, nĩkwa omulenge wuwe mwatogũbwa; neryo Elĩ mwaganĩrya ngʼabĩrĩkũnda.  

14Neryo Elĩ mwabũga naye ati, Wasyatamira erĩkolyahi kwehĩ? Ũyĩlũsaye kwʼebĩnyũ 

byawe. 

15Neryo Hana mwamũsũbĩrya ati, Iyihi, mukama wage, ĩngye indi mũkalĩ wʼomutima 

wʼobũlĩge; sĩndĩtapũlya bĩnyũ kutse obũhĩre kutsibu, nĩkwa nabirilakira Omwami 

Mukulu nʼomutima wage.  

16Suganze omugombe wawe wʼobũkalĩ mo mũkalĩ mutya-mutya; kusangwa 

nabĩrĩbũga omo bungi bwʼerĩsĩmba lyage nʼerĩendererĩbwa lyage erĩhĩka lino.  

17Neryo Elĩ mwamũsũbĩrya ati, Ugende buholo; Nyamuhanga wa Ĩsraelĩ alĩge erisaba 

lyawe eryo gũlyabũlaya.  

18Neryo mwabũga ati, Omugombe wawe wʼobũkalĩ abane erĩsĩmwa omo meso wawe. 

Neryo omũkalĩ oyo mwagenda atya, kandi mwalya; nʼobũsũ buwe isibukiri nʼobũlĩge 

kandi.  

19Neryo mobahangana omo ngyakyangyakya, mobaramya embere syʼOmwami 

Mukulu, mobasubula, mobahĩka omo nyũmba yabo eRama. Neryo Elkana mwĩmya 

mũkalĩwe; neryo Omwami Mukulu mwamwibuka. 

20Neryo endambĩ yabere yahĩka, Hana mwaheka obukule, mwabuta mugala; mwahula 

erĩna liwe mo Samwelĩ, ati, Kusangwa namũbũlaya oko Mwami Mukulu.  

21Nʼomundu oyo ye Elkana, nʼekĩtũnga kiwe kyosĩ mobahetuka eriyaherera Omwami 

Mukulu obuhere bʼobuli mwaka, erĩlahĩrya liwe. 

22Nĩkwa Hana mwatahetukirayo; kusangwa abwira ĩba wuwe ati, Sindiendigendayo 

omwana ate atsira amabere; neryo nasyamuleta, neryo iniahuluka embere syʼOmwami 

Mukulu, ĩnĩkalayo ebiro byosĩ.  

23Neryo Elkana, ĩba wuwe mwamubwira ati, Ukole ekyo Wamalangira mo kibuya; 

ulinde aho wasyamũtsĩrĩsĩrya amabere; ekiguma kisa Omwami Mukulu ahanganaye 

ekĩnywa kiwe. Neryo omũkalĩ mwalinda, mwongya mugala wuwe, erĩhĩka aho 

amũtsĩrĩsĩraya amabere.  

24Neryo abere abĩmũtsĩrĩsya amabere, mwamũhetũkĩryayo, haguma nʼenume 

yʼemyaka ĩsatu, nʼekitiri kiguma kyʼeyĩsyano, nʼerĩtambya lyʼebĩnyũ, mwamuleta 

omo nyũmba yʼOmwami Mukulu eSĩlo; nʼomwana oyo abya mulere.  

25Neryo mobakera enume yʼende, neryo mobaleta omwana uku Elĩ.  

26Neryo mwabũga ati, Uwe, mukama wage! Ngoko ekĩrĩmũ kyawe kiriho, mukama 

wage, ĩngye indi mũkalĩ oyo wimana hano hakũhĩ nawe, ngasaba Omwami Mukulu. 

27Kusangwa monasaba busana nʼomwana oyũ; neryo Omwami Mukulu abirimba 

erisaba lyage eryo namusaba.  

28Neryo busana nʼekyo namamuha oko Mwami Mukulu; emigulu yosĩ asyabyaho, 

abirihabwa oko Mwami Mukulu. Neryo mwaramĩryaho Omwami Mukulu.  

1 Samwelĩ 2 

Olwimbo lwʼerisaba lwa Hana 

1Neryo Hana mwasaba, ati,  Omutima wage akatsemera Omwami Mukulu;  Amaka 

wage akapipawa omo Mwami Mukulu;  Obuno bwage bwamasanzukala oko nzĩgũ 

syage;  Kusangwa ngatsemera erĩlamya lyawe.  

2Sihali oyũbũyĩrĩre ngʼOmwami Mukulu;  Kusangwa sihali gundi butsira we,  Kutse 

sihali gundi mwĩmĩrĩ nga Nyamuhanga wetu.  

3Simuyihalambe kandi nʼeriyanza mutya;  Eriyihandika sirihuluke omo buno bwenyũ;  

Kusangwa Omwami Mukulu ni Nyamuhanga wʼeriminya,  Naye akalenga emikolere.  

4Amata wʼesyombangĩ abĩrĩtsũtsangika;  Nĩkwa abandu bolo bakayĩsũnga nʼamaka.  

5Ababya bũgũtĩre bakayakolera ebyʼerirya;  Nĩkwa ababya nʼenzala babĩrĩũmbya 

erĩkwayo.  Ega, omugumba abiributa abalinda;  Nĩkwa oyuwite abana bangi 

akakonongoka.  

6Omwami Mukulu akĩta, kandi akaha engebe.  Akandagalĩraya eKũlĩmũ, kandi 

akahanganaya.  

7Omwami Mukulu akahĩra abera, nʼabateke.  Akakehaya, akahamaya nibya.  

8Akahanganaya abera erĩlũa omo lũtũtũ,  Akasumba owʼobwaga erĩlũa omo kyabũ,  

Erĩĩkalyabo haguma nʼabanya-mwami,  Nʼerĩsĩgalya ekĩtũmbĩ kyʼeripipwa.  

Kusangwa esyondũyĩ syʼekihugo ni syʼOmwami Mukulu,  Kandi mwasingika 

ekihugo kyo kusyo 

9Asyateya ebisando byʼabandu buwe abakamukenga.  Nĩkwa ababi basyagasamĩbwa 

omo mwĩrĩmya;  Kusangwa omo maka sihali mundu wasyasĩngana.  

10Abakalwa nʼOmwami Mukulu, basyatsũtsangwa mo hitswe-hitswe;  Asyahũtĩryabo 

omũlũmo erĩlũa elubula.  Omwami Mukulu asyatswera esyondũlĩ syʼekihugo;  

Asyaha omwami wuwe yʼamaka,  Nʼerĩhamya amaka wʼomũhakabĩbwa wuwe.  

11Neryo Elkana mwaya eRama eka wuwe, Nʼomwana oyo mwakolera Omwami 

Mukulu iniane nʼomũhererĩ Elĩ.  

Ebibi byʼabagala ba Elĩ 

12Nĩkwa abagala ba Elĩ babya bandu batya-batya; ĩsĩbasĩ Omwami Mukulu,  

13nʼemitsye yʼabahererĩ oko bandu ko yabya itya. Omugulu omundu akahera obuhere, 

omugombe wʼomũhererĩ iniasa omugulu esĩswĩ sikinabera, inianawite oko kyuma 

kyʼemigera ĩsatu omo byala biwe. 

14Ĩnĩakolyakyo kinya-maka omo kabindi kutse omo munaga, kutse omo kibindi, kutse 

omo nyungu; neryo esĩswĩ syosĩ esikasumbawa nʼekyuma ekyo, omũhererĩ 

ĩnĩakĩmayasyo busana naye. Mobakola batya eSĩlo oko Baĩsraelĩ bosĩ abahĩkayo.  

15Ega, embere wʼerĩokererya ebĩsabũ omugombe wʼomũhererĩ iniakasa iniabwira 

omundu oyukaherera ati, Umbe esĩswĩ syʼerĩokererya busana nʼomũhererĩ, kusangwa 

sialikusonda kwʼĩswĩ sĩhũkĩre, nĩkwa esyombisi nyisa.  

16Nʼomundu oyo amamubwira ati, Bakandĩtsũka kwenene erĩokererya ebĩsabũ, neryo 

ĩwĩmya ebyosĩ ebyo mutima wawe anganza; neryo iniamubwira ati, Iyihi, nĩkwa 

ukandimbasyo lino; bite bitya, ĩnayĩmĩryasyo nʼamaka.  

17Nʼekibi kyʼabalwana kyabya kinene kutsibu embere syʼOmwami Mukulu kusangwa 

abandu mobapona obuhere bʼOmwami Mukulu.  

18Nĩkwa Samwelĩ mwakolera Omwami Mukulu, inina mwana, kandi inianambite 

eefodĩ yʼekĩtanĩ.  

19Kandi nyĩnya wuwe mwamulukira akakanzu, mwamuleterako obuli mwaka, 

omugulu ahetuka nʼĩba wuwe erihera obuhere bwʼobuli mwaka.  

20Na Elĩ mwatsumula Elkana nʼomũkalĩ wuwe, mwabũga ati, Omwami Mukulu 

akuhe abana oko mũkalĩ oyũ omo mwanya wʼoyo aha Omwami Mukulu. Neryo 

mobaya eka wabo.  

21Kandi Omwami Mukulu mwasyalũngũlĩra Hana, naye mwaheka amakule, mwabuta 

abagala basatu nʼabali babiri. Nʼomwana ye Samwelĩ mwakulira embere syʼOmwami 

Mukulu.  

Elĩ akakunga abagala buwe 

22Nĩkwa Elĩ abya mũsyakulu kutsibu; neryo mowa ebyosĩ ebyo bagala buwe bakolera 

Abaĩsraelĩ bosĩ, kandi ngoko bagotsera nʼabakalĩ abakolĩ bʼoko lũkyo lwʼeHema 

yʼerĩhĩndanamo.  

23Neryo mwabwirabo ati, Busana nakĩ mukakola emyatsi yingaha kwehĩ? Kusangwa 

ngowa emikolere yenyũ mibi oko bandu bosĩ aba.  

24Koko, bagala bage; kusangwa si ngulu yowene eyo ngowa. Mukaleka abandu 

bʼOmwami Mukulu Ĩbahalya.  

25Omundu amahalya oko gundi, Nyamuhanga asyamutswera; nĩkwa omundu 

amahalya oko Mwami Mukulu, nindi wasyayamusabira kwehĩ? Nĩkwa mobatowa 

omulenge wa tata wabo, kusangwa Omwami Mukulu abya anzĩre erĩĩtabo.  

26Nʼomwana ye Samwelĩ mwakula, kandi mwakanya omwʼĩsĩmwa nʼOmwami 

Mukulu nʼabandu nibya.  

27Neryo omundu wa Nyamuhanga mwahĩka uku Elĩ, mwamubwira ati, Omwami 

Mukulu akabũga ati, Mondayĩkangya oko kĩtũnga kya tata wawe omugulu babya 

eMĩsĩrĩ omo mũlĩkĩ wʼekihanda kya Farao kwehĩ?  

28Kandi mondayisoga ye omo bihanda byosĩ bya Ĩsraelĩ eribya mũhererĩ wage, 

erihetuka oko kiherero kyage, nʼerĩhĩsya obukwa, nʼeriambala eefodĩ embere syage 

kwehĩ? Kandi mondaha ekĩtũnga kya tata wawe kyʼamahere gosĩ wʼabana ba Ĩsraelĩ 

awakayirawa omo muliro kwehĩ?  

29Neryo busana nakĩ mukakala oko hongo yage nʼobuhere bwage, ebyo nabirihamula 

omo nyũmba yage yʼerĩĩkalamo ĩmũkasĩkaya abagala bawe kwilaba ngye, 

erĩyĩnenehya omo mahere mabuya gosĩ wʼabandu bage Ĩsraelĩ kwehĩ? 

30Neryo Omwami Mukulu, Nyamuhanga wa Ĩsraelĩ ati, Kwenene monabũga nyiti 

ekĩtũnga kyawe, nʼekĩtũnga kya tata wawe, kyasyalendera embere syage emigulu 

yosĩ; nĩkwa lino Omwami Mukulu ati, Kinyihigukaleko. Kusangwa abakanyĩsĩkaya 

nasyasĩkyabo, nʼabakanyipona sĩbendĩsyasĩmwa ndeke.  

31Lebaya, ebiro bikasa, nasyatwa amaka wawe, nʼamaka wʼekĩtũnga kya tata wawe, 

sihendisyabya omũsyakulu omo nyũmba yawe.  

32Kandi wasyalebya obũlĩge bwʼaho nyĩkere, nomo nangakola ebibuya byosĩ busana 

na Ĩsraelĩ; kandi sihendisyabya omũsyakulu omo nyũmba yawe na kera. 

33Nĩkwa, sindiendĩsyalũsya obuli mundu wawe oko kiherero kyage, ameso wawe 

akasyaluha busana nʼeririra, nʼomutima wawe iniagalwa. Kandi abakabutawa omo 

nyũmba yawe basyaholera omo musuko wabo.  

34Nʼekĩ kyasyabya kiminyikalo ukʼuwe, ekyasyahĩka oko bagala bawe babiri, ye 

Hofũnĩ na Fĩnehasĩ; ababiri bosĩ basyaholera kiro kiguma.  

35Nage nasyayĩhanganĩrya omũhererĩ oyuteregula oyo wasyakola ngʼebiri omo 

mutima wage nʼomo kĩrĩmũ kyage. Nage nasyamũhĩmbĩra enyũmba eyĩsĩkĩre; naye 

asyalendera embere syʼomũhakabĩbwa wage emigulu yosĩ. 

36Neryo oyo wasyasĩgalira omo nyũmba yawe asyasa nʼerĩũnama embere siwe busana 

nʼekĩtsĩpa kiguma nʼekihande kyʼobundu, kandi asyabũga ati, Kĩsĩ-kĩsĩ, ũmbĩre omo 

mũbĩrĩ muguma wʼabahererĩ, inatoka erirya akatole kaguma kʼobundu.  

1 Samwelĩ 3 

Eribirikirwa lya Samwelĩ 

1Nʼomwana ye Samwelĩ mwakolera Omwami Mukulu iniane na Elĩ. Nʼekĩnywa 

kyʼOmwami Mukulu oko biro ebyo kyabya isikyebanika lũba; nʼesyonzolĩ isi nyingi.  

2Neryo oko mugulu oyo, Elĩ abere abigotsera aho wuwe nĩkwa ameso wuwe 

ĩnĩabĩrĩtsũka erĩrĩbana, isiakitoka erilangira ndeke,  

3Nʼetala ya Nyamuhanga yabya isiriyahumbera, na Samwelĩ ĩnĩanagalamĩre omo 

Hekalũ yʼOmwami Mukulu, ahali erĩsandũkũ lya Nyamuhanga;  

4neryo Omwami Mukulu mwabirikira Samwelĩ, naye mwabũga ati, Nandi hano.  

5Neryo mwanguha eriya eyiri Elĩ ati, Nandi hano; kusangwa uliambirikira. Naye 

mwabũga ati, Sinditakubirikira; uyagotsere kandi. Naye mwayagotsera kandi.  

6Neryo Omwami Mukulu mwaswabirikira ati, Samwelĩ, na Samwelĩ mwahangana, 

mwaya eyiri Elĩ, mwabũga ati, Nandi hano; kusangwa uliambirikira. Naye 

mwamũsũbĩrya ati, Sinditakubirikira, mugala wage, uyagotsere kandi.  

7Nĩkwa Samwelĩ abya isialiaminya Omwami Mukulu, kutse ekĩnywa kyʼOmwami 

Mukulu isikiri kyabĩsũlĩrwa ukwʼiye.  

8Neryo Omwami Mukulu mwabirikira Samwelĩ kandi engendo yʼakasatu. Neryo 

Samwelĩ mwahangana mwaya eyiri Elĩ mwabũga ati, Nandi hano; kusangwa 

uliambirikira. Neryo Elĩ mwaminya Omwami Mukulu ko yuliabirikira omwana.  

9Kyaleka Elĩ iniabwira Samwelĩ ati, Genda ugotsere; neryo amasyakubirikira, 

ĩwabũga uti, Ũbũge, Mwami Mukulu; kusangwa omugombe wawe anahũlĩkĩrĩre. 

Neryo Samwelĩ mwayagotsera aho wuwe.  

10Neryo Omwami Mukulu mwasa, mwahangana, mwabirikira ngoko abya akabirikira 

ati, Samwelĩ, Samwelĩ. Neryo Samwelĩ mwabũga ati, Ũbũge, kusangwa omugombe 

wawe anowĩre.  

11Neryo Omwami Mukulu mwabwira Samwelĩ ati, Lebaya, nasyakola omwatsi omo 

Ĩsraelĩ, amatwĩ abiri gosĩ wʼabandu bosĩ abakowago asyatunayira.  

12Oko kiro ekyo, nasyakolera Elĩ yʼebyosĩ ebyo nabũga busana nʼekĩtũnga kiwe, 

eritandika oko nzũko erĩhĩka oko ndũlĩ.  

13Kusangwa monamubwira nyiti, Nasyatswera ekĩtũnga kiwe kera na kera, busana 

nʼekibi ekyo abya asĩ, kusangwa abagala buwe mobayiretera eritakira, naye 

mwatakungabo.  

14Kandi busana nʼekyo, nabĩrĩlahĩrya oko kĩtũnga kya Elĩ nyiti erĩlolo lyʼekĩtũnga kya 

Elĩ siryendisyalihirwa embanulo omo hongo kutse omo buhere kera na kera.  

15Neryo Samwelĩ mwayagotsera erĩhĩka engyakya. Neryo mwakingula esyonyũyĩ 

syʼenyũmba yʼOmwami Mukulu. Nĩkwa Samwelĩ mubaha erĩkangya esyonzolĩ esyo.  

16Neryo Elĩ mwabirikira Samwelĩ, mwabũga ati, Samwelĩ, mugala wage. Naye 

mwabũga ati, Nandi hano.  

17Neryo mwabũga ati, Nĩ kĩnywa kyahi alĩabũga nawe kwehĩ? Kĩsĩ-kĩsĩ, sũmbĩsekyo. 

Nyamuhanga akukolere atya na kwilaba aho, wamanyĩbĩsa kindu oko myatsi yosĩ 

aliakubwira.  

18Neryo Samwelĩ mwamubwira ebyosĩ-ĩbyosĩ, mwatamũbĩsako nʼekiguma. Neryo Elĩ 

mwabũga, ati, Yo nʼOmwami Mukulu. Akole ekyowene omo meso wuwe.  

19Neryo Samwelĩ mwakula, nʼOmwami Mukulu mwabya haguma naye, mwataleka 

ekĩnywa kiwe nʼekiguma kikabulirana.  

20Neryo Abaĩsraelĩ bosĩ erĩtsũka eDanĩ erĩhĩka eBerĩ-seba mobaminya ko Samwelĩ 

abĩrĩhanganĩbwa eribya mũmĩnyererĩ wʼOmwami Mukulu.  

21Kandi Omwami Mukulu mwaswabutukira eSĩlo; kusangwa Omwami Mukulu 

mwayĩbĩsũla uku Samwelĩ eSĩlo omo kĩnywa kyʼOmwami Mukulu.  

 

1 Samwelĩ 4 

Abafĩlĩstĩnĩ bakakĩnda Abaĩsraelĩ nʼeriheka erĩsandũko 

1Nʼekĩnywa kya Samwelĩ mokyahĩka oko Baĩsraelĩ bosĩ. NʼAbaĩsraelĩ mobayalwa 

nʼAbafĩlĩstĩnĩ, mobahanda ekilaliriro emũsĩke wʼeEbenĩ-ezerĩ, nʼAbafĩlĩstĩnĩ 

mobahanda ekilaliriro eAfekĩ.  

2NʼAbafĩlĩstĩnĩ mobayitondeka erilwa nʼAbaĩsraelĩ; neryo omugulu bayalwa, 

Abaĩsraelĩ mobakĩndwa embere syʼAbafĩlĩstĩnĩ; mobĩta abandu ba Ĩsraelĩ elfu ĩnĩ 

(4,000) aho balwira.  

3Nʼomugulu abandu bahĩka oko kilaliriro, abakulu bʼAbaĩsraelĩ mobabũga bati, 

Busana nakĩ Omwami Mukulu abĩrĩtwĩtĩra embere syʼAbafĩlĩstĩnĩ kwehĩ? Twende 

erĩsandũko lyʼerilagana lyʼOmwami Mukulu eSĩlo busana netu, ĩryahĩka omo katĩkatĩ 

ketu, nʼerĩtũlamya omo byala byʼesyonzĩgũ syetu.  

4Neryo mobatuma abandu eSĩlo; mobalũsyayo erĩsandũko lyʼerilagana lyʼOmwami 

Mukulu wʼemilondo, oyo wĩkere endata oko makerũbĩ. Nʼabagala babiri ba Elĩ, 

Hofũnĩ na Fĩnehasĩ, babyayo haguma nʼerĩsandũko lyʼerilagana lyʼOmwami Mukulu.  

5Nʼomugulu erĩsandũko lyʼendagane yʼOmwami Mukulu lyahĩka omo kilaliriro, 

Abaĩsraelĩ bosĩ mobũta obogo, kyaleka ekihugo ĩkyasũkana. 

6Nʼomugulu Abafĩlĩstĩnĩ bowa omulenge wʼolukanda, mobabũga bati, Olukanda 

nʼobogo bunene obũ omo kilaliriro kyʼAbaebrania nĩ bwakĩ kwehĩ? Neryo 

mobaminya ngoko erĩsandũko lyʼOmwami Mukulu lyamahĩka omo kilaliriro.  

7Kandi Abafĩlĩstĩnĩ mobubaha, kusangwa bati, Nyamuhanga amahĩka omo kilaliriro. 

Mobabũga bati, Obũlĩge kwĩtwe! Kusangwa omwatsi owali ngʼoyũ sialiatabya.  

8Obũlĩge kwĩtwe! Nindi wasyatũlamya omo byala byʼesyonyamuhanga syʼamaka esĩ 

kwehĩ? Esĩ sye yĩsyonyamuhanga esĩta Abamĩsĩrĩ omo mĩsĩndo yosĩ yʼebĩhũnze omo 

mbwarara.  

9Mubye nʼamaka, mubye ngʼabalume, ĩnywe Bafĩlĩstĩnĩ, imutabya bakobe 

bʼAbaebrania ngoko babya benyũ; mubye ngʼabalume, mulwe.  

10NʼAbafĩlĩstĩnĩ mobalwa, nʼAbaĩsraelĩ mobasĩngwa mobatibita obuli mundu omo 

hema yiwe; kandi mohabya erĩkwa ĩnene; kusangwa oko Baĩsraelĩ mohawa bandu elfu 

makũmĩ asatu (30,000) abakagenda omo bisando.  

11Nʼerĩsandũko lya Nyamuhanga molyanyegwa; nʼabagala babiri ba Elĩ, ye Hofũnĩ na 

Fĩnehasĩ, mobahola.  

Erihola lya Elĩ na mwalĩana wuwe 

12Neryo omundu wa Benyamĩna mwatibita akalũa omo mulondo, mwahĩka eSĩlo 

ekiro ekyo kisa-kisa, nʼesyongimba siwe ĩsĩsatangĩrye nʼolũtũtũ oko mutwe wuwe.  

13Nʼomugulu ahĩka, Elĩ abya ĩkere oko kĩtũmbĩ kiwe oko mũsĩke wʼenzira akalebya; 

kusangwa omutima wuwe mwatitimana busana nʼerĩsandũko lya Nyamuhanga. 

Nʼomugulu omundu oyo ahĩka omo mũyĩ, erĩtũlago, omũyĩ gosĩ mwalaka.  

14Nʼomugulu Elĩ owa omulenge wʼekiriro, mwabũlya ati, Olukanda lʼobogo olũ nĩ 

lwakĩ kwehĩ? Nʼomundu oyo mwanguha, mwasa eribwira Elĩ.  

15Nĩkwa Elĩ abya wʼemyaka makũmĩ mwenda nʼomunani; nʼameso wuwe 

ĩnĩabĩrĩrĩbana, isiakitoka erilangira.  

16Nʼomundu oyo mwabwira Elĩ ati, Nĩna ngye ndĩalũa omo mulondo wʼamalwa. 

Kwenene indiatibita ngabala omo mulondo wʼamalwa mũnabwĩre. Neryo Elĩ 

mwabũga ati, Ko mwatsi abere ati mugala wage?  

17Nʼoyo waleta engulu eyo mwasũbya ati, Abaĩsraelĩ babirisaga Abafĩlĩstĩnĩ, kandi 

habiribya erĩkwa ĩnene omo katĩkatĩ kʼabandu, nʼabagala bawe babiri nibya, ye 

Hofũnĩ na Fĩnehasĩ, baholĩre, nʼerĩsandũko lya Nyamuhanga lyabirinyegwa.  

18Neryo omugulu ahula erĩsandũko lya Nyamuhanga, Elĩ mwawa bũnyũma-nyũma 

oko kĩtũmbĩ kiwe oko mũsĩke wʼolũkyo; nʼebĩkya biwe mobyatwĩka, neryo mwahola, 

kusangwa abya mũsyakulu, ĩnĩalĩtohĩre. Naye mwatswera Abaĩsraelĩ emyaka makũmĩ 

ani.  

19Na mwalyana wuwe, mũka Fĩnehasĩ, abya mukule, hakũhĩ nʼeributa; nʼomugulu 

owa esyongulu syʼerinyegwa lyʼerĩsandũko lya Nyamuhanga, kandi ngoko ĩse-byala 

wuwe nʼĩba wuwe babirihola, mũnama, mwabuta; kusangwa amalũmĩ 

ĩnĩabĩrĩmũhĩkako.  

20Neryo oko mugulu wʼerihola liwe, abakalĩ abahangana hakũhĩ, mobamubwira bati, 

Sigubahe, kusangwa wabiributa mugala. Nĩkwa mwatasũbĩryabo, kutse mwatahĩra 

hʼomutima. 

21Kandi mwaluka omwana mo Ĩkabodĩ, kiti, Olukengerwa lwabĩrĩlũa omo Ĩsraelĩ; 

kusangwa erĩsandũko lya Nyamuhanga lyabirinyegwa, na busana nʼĩse-byala wuwe 

nʼĩba wuwe.  

22Neryo mwabũga ati, Olukengerwa lwabĩrĩlũa omo Ĩsraelĩ; kusangwa erĩsandũko lya 

Nyamuhanga lyabirinyegwa.  

1 Samwelĩ 5 

Erĩsandũko lya Nyamuhanga lĩkagalaya Abafĩlĩstĩnĩ 

1NʼAbafĩlĩstĩnĩ babya ibamabitwala erĩsandũko lya Nyamuhanga, mobatwalalyo 

eAsdodĩ bakalũsyalyo eEbenĩezerĩ.  

2NʼAbafĩlĩstĩnĩ mobatwala erĩsandũko lya Nyamuhanga, mobatwalalyo omo nyũmba 

yʼesanamu ya Dagonĩ, mobasingikalyo oko mũsĩke wa Dagonĩ.  

3Kandi omugulu Abaasdodĩ babuka omo ngyakya-ngyakya, lebaya, Dagonĩ abiriwa 

ahisi oko bũsũ buwe embere syʼerĩsandũko lyʼOmwami Mukulu. Neryo mobĩmya 

Dagonĩ mobamusingika aho wuwe kandi.  

4Nʼomugulu babuka omo ngyakya-ngyakya yʼaho, lebaya, Dagonĩ abiriwira oko bũsũ 

oko kitaka embere syʼerĩsandũko lyʼOmwami Mukulu; nʼomutwe wa Dagonĩ, 

nʼebiganza bibiri byosĩ ĩbyabĩrĩtwĩkĩraho oko kisayi kyʼolũkyo; na Dagonĩ 

ĩnĩabĩrĩsĩgala mo kahindiyiri kasa.  

5Busana nʼekyo, abahererĩ ba Dagonĩ, kutse mundundi ukingira omo nyũmba ya 

Dagonĩ, siberyata oko kisayi kyʼolũkyo lwa Dagonĩ eAsdodĩ erĩhĩka mũnabwĩre.  

6Nĩkwa ebyala byʼOmwami Mukulu mobyalĩtohera Abaasdodĩ, naye mwaheryabo, 

mwĩtabo omo bihute, eAsdodĩ nʼemitano yayo.  

7Nʼomugulu abandu bʼeAsdodĩ balangira ebyabere, mobabũga bati, Erĩsandũko 

lyʼOmwami Mukulu Sĩryendĩsyĩkala netu; kusangwa ebyala biwe byamakala 

ũkwʼĩtwe, nʼuku Dagonĩ nyamuhanga wetu.  

8Neryo mobatumirana erĩhĩndanĩa abakama bosĩ bʼAbafĩlĩstĩnĩ aho bali, bati, Tukolekĩ 

nʼerĩsandũko lya Nyamuhanga wʼAbaĩsraelĩ kwehĩ? Nabo mobasũbĩrya bati, 

Erĩsandũko lya Nyamuhanga wʼAbaĩsraelĩ litwalawe eGatĩ. Neryo mobatwala 

erĩsandũko lya Nyamuhanga wʼAbaĩsraelĩ eyo.  

9Neryo babere babitwalalyo, ebyala byʼOmwami Mukulu mobyalwa nʼomũyĩ oyo 

omo bũlĩge bunene. Kandi mwĩta abalume bʼomũyĩ oyo, abana nʼabakulu; mobalasa 

kwʼebihute.  

10Kyaleka ibatuma erĩsandũko lya Nyamuhanga eEkronĩ. Neryo omugulu erĩsandũko 

lya Nyamuhanga lyahĩka eEkronĩ, Abaekronĩ mobalaka, bati, Bamatuletera 

erĩsandũko lya Nyamuhanga wʼAbaĩsraelĩ, erĩtwĩta nʼabandu betu.  

11Busana nʼekyo mobatuma erĩyahĩndanĩa abakama bosĩ bʼAbafĩlĩstĩnĩ, kandi 

mobabũga bati, Mutume erĩsandũko lya Nyamuhanga wa Ĩsraelĩ lyʼerya, lisube kandi 

aho walyo, lĩkasyatwĩta, nʼabandu betu; kusangwa habiribya omwaga wʼoluholo omo 

mũyĩ gosĩ; ebyala bya Nyamuhanga mobyakala eyo.  

12Nʼabandu abatahola mobalasa kwʼebihute nʼekiriro kyʼomũyĩ mokyahetukira 

elubula.  

 

1 Samwelĩ 6 

Erĩsandũko lya Nyamuhanga likasuba aho walyo haguma nʼolũsũnzo 

1Nʼerĩsandũko lyʼomukama Mukulu molyabya omo kihugo kyʼAbafĩlĩstĩnĩ emikera 

irinda.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


518 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2NʼAbafĩlĩstĩnĩ mobabirikira abahererĩ nʼabalagũlĩ, bati, Twasyakolakĩ nʼerĩsandũko 

lyʼOmwami Mukulu kwehĩ? Mũtũkangaye ngoko twangasũbyalyo aho walyo.  

3Neryo mobabũga bati, Mwamasũbũlya erĩsandũko lya Nyamuhanga wʼAbaĩsraelĩ, 

sĩmũsũbũlayeryo busa; nĩkwa kwenene mũsũbũlayeryo nʼobuhere bwʼolubanza; neryo 

mwasyalamĩbwa, kandi mwasyamĩnyĩsĩbwa nga busana nakĩ ebyala biwe 

sibyetabalũako. 

4Neryo mobabũga bati, Obuhere bwʼolubanza bwasyabyakĩ obo twasyamũsũbũlĩrya 

kwehĩ? Neryo mobabũga bati, Ebihute bitanu byʼesyamagetsi, nʼesyombũkũlĩ ĩtanu 

syʼesyamagetsi ngʼemiganzo yʼabakama bʼAbafĩlĩstĩnĩ; kusangwa ekĩhũnzo kiguma 

mokyabya ũkwʼĩnywe bosĩ, nʼoko bakama benyũ.  

5Neryo mwasyakokotya ebĩsosekanĩo byʼebihute byenyũ, nʼebĩsosekanĩo 

byʼesyombeba syenyũ esĩkaheraya ekihugo; kandi mwasyaha olukengerwa uku 

Nyamuhanga wa Ĩsraelĩ; mbino asyangũhya ebyala biwe ũkwʼĩnywe, nʼoko 

nyamuhanga syenyũ, nʼoko kihugo kyenyũ. 

6Neryo busana nakĩ mũkakalaya emitima yenyũ kwehĩ? Ngoko Abanya Mĩsĩrĩ na 

Farao bakalaya emitima yabo. Omugulu akala kutsibu kubo, mobatahamula abandu 

erigenda kwehĩ? Nabo mobagenda.  

7Neryo lino mũyĩkokoteraye egalĩ nyihya, nʼesyonde ĩbĩrĩ esikakamawa, esitesyaya ko 

ngomo; kandi mubohere egalĩ yʼoko nde esyo, mũlũsaye ebyana byo kusyo eriretabyo 

eka.  

8Neryo mutwale erĩsandũko lyʼOmwami Mukulu mũhĩreryo oko galĩ; kandi mũhĩre 

ebindu ebyo byʼesyamagetsi, omo kasandũko oko mũsĩke walyo ebyo 

mũkamũsũbũlĩraya mo buhere bwʼolubanza; mutumeyo igende.  

9Neryo mulangire, yamahetuka omo nzira yʼomutano wayo eBetĩ-semesĩ, inina ye 

watukolera ekibi kinene ekĩ; nĩkwa bite bitya itwaminya isi bye byala biwe byatwĩta; 

ĩbyatũbũlĩkĩranaya.  

10Nʼabandu abo mobakola batya, mobĩmya esyonde ĩbĩrĩ esikakamawa, mobabohera 

kusyo kwʼegalĩ, kandi mobakingira ebyana byasyo byʼeka. 

11Neryo mobahĩra erĩsandũko lyʼOmwami Mukulu oko galĩ, nʼakasandũko akali 

mwʼesyombeba syʼesyamagetsi nʼebĩsosekanĩo byʼebihute byabo. 

12Nʼesyonde mosyĩmya enzira itunganene omo nzira yʼeriya eBetĩ-semesĩ; 

mosyakwama enzira nene, isinemwama sikagenda, mositakitira oko mali kutse oko 

malembe nʼabakama bʼAbafĩlĩstĩnĩ mobakwamasyo erĩhĩka oko mutano wʼeBetĩ-

semesĩ.  

13Neryo abandu bʼeBetĩ-semesĩ ibakagesa engano yabo omo musya; mobasumba 

ameso wabo, mobalangira erĩsandũko, mobatsema erilangiralyo.  

14Nʼegalĩ moyahĩka omwʼirima lya Yosũa Omũbetĩ-semesĩ, moyimanaho, ahabya 

erĩbwe ĩnene. Nabo mobatulanga emiti yʼegalĩ, mobahera esyonde eribya buhere 

bwʼerĩokererya oko Mwami Mukulu.  

15Kandi Abalawĩ mobakĩmya erĩsandũko lyʼOmwami Mukulu, nʼakasandũko ako 

haguma nalyo, akahĩrawa mwʼebindu byʼesyamagetsi kandi mobahĩrabyo okwʼĩbwe 

ĩnene eryo. Nʼabandu bʼeBetĩ-semesĩ mobahera amahere wʼerĩokererya mobakera 

amahere ekiro ekyo oko Mwami Mukulu.  

16Neryo abakama batanu bʼAbafĩlĩstĩnĩ babere babilangira ekyo, mobasuba eEkronĩ 

ekiro ekyo.  

17Nʼebĩ ni bihute byʼesyamagetsi ebyo Abafĩlĩstĩnĩ basũbũlaya busana nʼobuhere 

bwʼolubanza oko Mwami Mukulu. Omuguma busana nʼeAsdodĩ, omuguma busana 

nʼeGaza, omuguma busana nʼeAskelonĩ, omuguma busana nʼeGatĩ, omuguma busana 

nʼeEkronĩ;  

18nʼesyombeba syʼesyamagetsi ngʼemiganzo yʼemĩyĩ yosĩ yʼAbafĩlĩstĩnĩ eyabya 

yʼabakama batanu, ye mĩyĩ yikongotere nʼeyʼehĩyĩ hyʼokolĩ. Erĩbwe ĩnene aho bahĩra 

erĩsandũko lyʼOmwami Mukulu, nĩ mũlangĩrĩ erĩhĩka mũnabwĩre omwʼirima lya 

Yosũa Omũbetĩ-semesĩ.  

Nyamuhanga akĩta Ababetĩ-semesĩ busana nʼerikengemerera omo sandũkũ 

19Kandi mwĩta abandu bʼeBetĩsemesĩ, kusangwa mobakengemerera omwʼĩsandũko 

lyʼOmwami Mukulu, mwĩta bandu makũmĩ alinda (70), nʼabandu mobalira, 

kusangwa Omwami Mukulu ĩnĩabĩrĩta abandu bangi. 

20Kandi abandu bʼeBetĩ-semesĩ mobabũga, bati, Nindi wangatoka erihangana embere 

syʼOmwami Mukulu, Nyamuhanga oyũbũyĩrĩre kwehĩ? Kandi asyahetukira ukundi 

akalũa kwĩtwe kwehĩ?  

21Neryo mobatuma bakwenda oko syondũlanĩ syʼeKĩrĩatĩ-yearĩmũ, bati, Abafĩlĩstĩnĩ 

babĩrĩsũbũlya erĩsandũko lyʼOmwami Mukulu; mwandagale, mũhetũkĩrayeryo 

ewenyũ.  

1 Samwelĩ 7 

Erĩsandũko Ukaya eKĩrĩatĩ-yearĩmũ 

1Nʼabandu bʼeKĩrĩatĩ-yearĩmũ mobasa, mobatwala erĩsandũko lyʼOmwami Mukulu, 

mobaletalyo omo nyũmba ya Abĩnadabũ oko kitwa, mobayisoga Eleazarĩ, mugala 

wuwe erĩteya erĩsandũko lyʼOmwami Mukulu.  

2Neryo erĩtsũka ekiro erĩsandũko lĩkala eKĩrĩatĩ-yearĩmũ abya mugulu muli; 

kusangwa yabya myaka makũmĩ abiri. Nʼenyũmba yosĩ ya Ĩsraelĩ moyakukubalira 

Omwami Mukulu.  

Nyamuhanga akakĩnda Abafĩlistĩnĩ 

3Neryo Samwelĩ mwabũga nʼenyũmba yosĩ ya Ĩsraelĩ ati, Mwamasuba oko Mwami 

Mukulu nʼomutima gosĩ, ego, mũhĩre esindi nyamuhanga syo hali, na Astarotĩ sĩlũe 

omo katĩkatĩ kenyũ, mũhĩre emitima yenyũ oko Mwami Mukulu, nʼerimukolera 

ĩyowene; naye akandĩbalamya omo byala byʼAbafĩlĩstĩnĩ.  

4Neryo abana ba Ĩsraelĩ mobahĩra Baalĩ na Astarotĩ syo hali, mobakolera Omwami 

Mukulu ĩyowene.  

5Na Samwelĩ mwabũga ati, Mũhĩndanaye Abaĩsraelĩ bosĩ eMĩsĩpa, nage 

ngandibasabira oko Mwami Mukulu.  

6Neryo mobahĩndana eMĩsĩpa, mobateha magetsi, mobũtago embere syʼOmwami 

Mukulu, nʼekiro ekyo mobatsira akalyo mobabũga bati, Twabĩrĩhalya oko Mwami 

Mukulu. Na Samwelĩ mwatswera abana ba Ĩsraelĩ eMĩsĩpa.  

7Nʼomugulu Abafĩlĩstĩnĩ bowa ngoko abana ba Ĩsraelĩ bamahĩndana eMĩsĩpa, abakama 

bʼAbafĩlĩstĩnĩ mobayalwa na Ĩsraelĩ. Kandi omugulu abana ba Ĩsraelĩ bowa ekyo, 

mobũbaha Abafĩlĩstĩnĩ.  

8Nʼabana ba Ĩsraelĩ mobabwira Samwelĩ bati, Sĩgũmbaye erilakira Omwami Mukulu 

busana netu, atũlamaye omo byala byʼAbafĩlĩstĩnĩ.  

9Na Samwelĩ mwĩmya ekyana kyʼembũlĩ ekikonga, mwaherakyo mo buhere 

bwʼerĩokererya oko Mwami Mukulu. Na Samwelĩ mwalakira Omwami Mukulu 

busana na Ĩsraelĩ; Omwami Mukulu mwamũsũbĩrya.  

10Nʼomugulu Samwelĩ abya akahera obuhere bwʼerĩokererya, Abafĩlĩstĩnĩ mobasegera 

hakũhĩ erilwa na Ĩsraelĩ; nĩkwa Omwami Mukulu mwapura nʼomulenge munene oko 

Bafĩlĩstĩnĩ ekiro ekyo, mũbahyabo; nabo mobĩtĩrwa embere sya Ĩsraelĩ.  

11Nʼabalume bʼAbaĩsraelĩ mobalũa eMĩsĩpa, mobakwama Abafĩlĩstĩnĩ, mobĩtabo, 

erĩhĩka eyĩkwa yʼeBetĩ-karĩ.  

12Neryo Samwelĩ mwĩmya erĩbwe mwasingikalyo omo katĩkatĩ kʼeMĩsĩpa nʼeSenĩ, 

mwahula erĩna lyalyo mo Ebenĩezerĩ, lyʼerĩbũga ambu, Erĩhĩka lino Omwami Mukulu 

abĩrĩtũwatĩkya.  

13NʼAbafĩlĩstĩnĩ mobakĩndwa batya, mobataswahĩka omo mitano ya Ĩsraelĩ. Nʼebyala 

byʼOmwami Mukulu mobyalwa nʼAbafĩlĩstĩnĩ oko biro byosĩ bya Samwelĩ.  

14Nʼemĩyĩ eyo Abafĩlĩstĩnĩ banyega oko Baĩsraelĩ moyasũbĩbwa oko Baĩsraelĩ, 

erĩtsũka eEkronĩ erĩhĩka eGatĩ; na Ĩsraelĩ mwalũsya Omutano oyo omo byala 

byʼAbafĩlĩstĩnĩ. Kandi mohabya Obuholo omo katĩkatĩ kʼAbaĩsraelĩ nʼAbaamorĩ.  

Samwelĩ akatswera Ĩsraelĩ 

15Kandi Samwelĩ mwatswera Abaĩsraelĩ ebiro byosĩ byʼeribyaho liwe. 

16Neryo mwagenda obuli mwaka erĩtĩmba eBetelĩ, nʼeGĩlgalĩ, nʼeMĩsĩpa; ehosĩ eyo 

mwatswera Ĩsraelĩ.  

17Kandi mwasuba eRama, kusangwa yo yabya enyũmba yiwe; nʼeyo mwatswera 

Ĩsraelĩ, kandi mwahĩmbayo ekiherero oko Mwami Mukulu.  

 

1 Samwelĩ 8 

Abagala ba Samwelĩ bakakola ebibi 

1Neryo Samwelĩ abere abibya mũsyakulu, mwahĩra abagala buwe mo batswerĩ oko 

Baĩsraelĩ.  

2Nĩkwa erĩna lyʼakambere kuwe lyabya Yoelĩ; nʼerĩna lyʼowʼakabiri wuwe, iyo Abĩa. 

Mobabya batswerĩ eBerĩ-seba. 

3Nʼabagala buwe mobatakwama emibere yiwe, nĩkwa mobakita erisonda ebindu, 

mobĩmya esigulo, mobahengemya erĩbanza.  

Abaĩsraelĩ bakayisondera omwami 

4Neryo abakulu bosĩ bʼAbaĩsraelĩ mobayĩhĩndanĩa haguma, mobahĩka uku Samwelĩ 

eRama.  

5Mobamubwira bati, Lebaya, wabirikula, nʼabagala bawe sibetakwama emibere yawe; 

lino ũtũhĩrĩre hʼOmwami wʼeritutswera ngʼebindi bihanda.  

6Nĩkwa omwatsi oyo mwabya mubi uku Samwelĩ, omugulu babũga bati, Utuhe 

omwami atutswere. Na Samwelĩ mwasaba Omwami Mukulu.  

7NʼOmwami Mukulu mwabwira Samwelĩ ati, Uhulikirire omulenge wʼabandu omo 

byosĩ bakakubwira; kusangwa uwe bategana, nĩkwa ĩngye bakagana, bati sinyibye 

mwami wabo.  

8Ngʼemĩbĩrĩ yosĩ babirikola erĩtsũka ekiro nalũsayabo eMĩsĩrĩ erĩhĩka ekiro kino, 

ĩbakanyĩsĩganaya eriyakolera esindi nyamuhanga, ko bakakukola batya nibya.  

9Neryo uhulikirire omulenge wabo; nĩkwa ukungebo ndeke, nʼerĩkangyabo omuhanda 

wʼOmwami oyo wasyatabalirabo.  

10Na Samwelĩ mwabwira bandu abamusaba omwami ebĩnywa byosĩ byʼOmwami 

Mukulu.  

11Neryo mwabũga ati, Eyĩ yo yikandisyabya mibere yʼOmwami oyo 

wasyabatabalako. Asyĩmya abagala benyũ, nʼerĩyĩhĩrĩrabo ewuwe, busana nʼesyogalĩ 

siwe, nʼeribya abakagenda oko sabayĩrĩ siwe; nabo basyatibita embere syʼesyogalĩ 

siwe.  

12Kandi asyayĩhĩrĩrabo mo basondolĩ bʼamaelfu nʼabasondolĩ bʼoko makũmĩ atanu; 

kandi eririma malima wuwe, nʼerigesa amagese wuwe, nʼerĩkokotya ebindu biwe 

byʼamalwa, nʼebindu byʼesyogalĩ siwe.  

13Kandi asyĩmya abali benyũ eribya abakenga amagũta awakakumba ndeke, nʼeribya 

bahũkĩ, nʼabatsũmbĩ bʼobundu.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14Kandi asyĩmya amalima wenyũ, nʼamalima wenyũ wʼebĩnyũ, nʼamalima wenyũ 

wʼemĩzeĩtũnĩ, agowene wa kugo, iniahago abagombe buwe.  

15Kandi asyĩmya ekiguma kyʼerĩkũmĩ kyʼembuto yenyũ, nʼekyʼamalima wenyũ 

wʼebĩnyũ, nʼerihakyo oko bĩmanĩrĩ buwe, nʼoko bagombe buwe.  

16Kandi asyĩmya abagombe benyũ bʼobulume, nʼabagombe benyũ bʼobũkalĩ, 

nʼabalwana benyũ abowene ndeke, nʼesyopunda syenyũ, nʼerĩhĩrasyo oko mũbĩrĩ 

wuwe.  

17Asyĩmya ekiguma kyʼerĩkũmĩ omo bihangulo byenyũ; nenyũ mwasyabya bagombe 

buwe.  

18Kandi mwasyalaka oko kiro ekyo busana nʼomwami wenyũ oyo mwayisoga; 

nʼOmwami Mukulu sĩendĩsyabasũbĩrya oko kiro ekyo.  

19Nĩkwa abandu mobagana erihulikirira omulenge wa Samwelĩ; bati, Iyihi, nĩkwa 

twanzĩre omwami busana netu,  

20tutoke eribya ngʼebindi bihanda, nʼomwami wetu atoke eritutswera, nʼerigenda 

embere syetu, nʼeritulwira amalwa wetu.  

21Na Samwelĩ mowa ebĩnywa byosĩ byʼabandu, kandi mwakanĩryabyo omo matwĩ 

wʼOmwami Mukulu.  

22NʼOmwami Mukulu mwabwira Samwelĩ, ati, Uhulikirire omulenge wabo, ũhĩre 

kubo kʼOmwami. Neryo Samwelĩ mwabwira abalume ba Ĩsraelĩ, ati, Mugende, obuli 

mundu oko mũyĩ wuwe.  

1 Samwelĩ 9 

Saũlo akayabana Samwelĩ 

1Neryo habya omundu wa Benyamĩna, erĩna liwe lyabya Kĩsĩ, mugala wa Abĩelĩ, 

mugala wa Serorĩ, mugala wa Bekoratĩ, mugala wa Afĩa, mugala wʼOmũbenyamina, 

omundu mbangĩ owʼamaka.  

2Naye abya nʼomugala, erĩna liwe lyabya Saũlo, omũlwana mubuya; kandi omo 

katĩkatĩ kʼabana bʼAbaĩsraelĩ sihabya mundu mubuya kwilaba ye. Erĩtsũka oko bitigo 

biwe erĩlolya endata abya muli kwilaba bandu bosĩ.  

3Neryo esyopunda sya Kĩsĩ, ĩse wa Saũlo, mosyatala. Neryo Kĩsĩ mwabwira Saũlo 

mugala wuwe, ati, Ego, twala omuguma gʼoko bagombe haguma nawe, uhangane, 

ũyasondaye esyopunda.  

4Neryo mwalaba omo kihugo kyʼebitwa kya Efũraĩmũ, kandi mwalaba omo kihugo 

kyʼeSalĩsa, nĩkwa mobatabanasyo. Neryo mobalaba omo kihugo kyʼeSalĩmũ, nasyo 

isisiriyo. Neryo mwalaba omo kihugo kyʼAbabenyamĩna, nĩkwa mobatabanasyo.  

5Nʼomugulu bahĩka omo kihugo kyʼeZũfi, Saũlo mwabwira omugombe wuwe oyo 

wabya haguma naye ati, Wase, tusubule, tata wage akasyaleka erĩganĩrya esyopunda, 

ĩnĩahahũkya omutima busana netu.  

6Neryo mugombe mwamubwira ati, Lebaya lino, omo mũyĩ oyũ muli omundu wa 

Nyamuhanga, naye ni mundu oyũsĩkĩbwe; ebyosĩ akabũga bikabererera kwenene; 

neryo tuyeyo; kwamũhwa anganatoka eritubwira omwatsi wʼolugendo lwetu olo 

tuliko.  

7Neryo Saũlo mwabwira omugombe wuwe ati, Nĩkwa, lebaya twamayayo, 

twasyatwalira omundu oyo yokĩ kwehĩ? Kusangwa akalyo kamahwa omo ngunza 

syetu, isihali mugero wʼeritwalira omundu wa Nyamuhanga oyo; tuwitekĩ kwehĩ?  

8Nʼomugombe mwasũbĩrya Saũlo kandi ati, Lebaya, ngwite omo byala byage 

akahande kaguma kʼakani kʼesekelĩ yʼebĩtsĩpa; ngandihako omundu wa Nyamuhanga, 

asyatubwira olugendo lwetu.  

[9Erĩmbere omo Baĩsraelĩ, omugulu omundu agenda akayabũlya Nyamuhanga, 

ĩnĩakabũga ati, Wase, tukaya eyiri omũlangĩrĩ; kusangwa oyukahulawa lino mo 

mũmĩnyererĩ agenda akahulwa mo mũlangĩrĩ. ] 

10Neryo Saũlo mwabwira omugombe wuwe ati, Ekĩnywa kyawe kyowene; wase, 

tugende. Neryo mobagenda oko mũyĩ aho mundu wa Nyamuhanga abya.  

11Nʼomugulu birukira oko mũyĩ, mobeya abana-bato bakayateha magetsi, 

mobabũlyabo bati, Omũlangĩrĩ ane hano kwehĩ?  

12Nabo mobasũbĩryabo bati, Aneyo, lebaya, ane embere syenyũ. Mwanguhe lino, 

kusangwa akabĩhĩka omo mũyĩ mũnabwĩre; kusangwa bandu bawite obuhere 

mũnabwĩre ahʼendata.  

13Mwamabĩhĩka omo mũyĩ mũkandĩmweya neryo-neryo, ate ahetukira ahʼendata 

akayalya; kusangwa bandu sibendirya ate ahĩka, kusangwa akatsumula obuhere; 

nʼenyũma wʼaho ababirikirawa ibalya. Neryo muhetuke lino; kusangwa 

mukandimubana lino-lino.  

14Neryo bahetukira oko mũyĩ; nʼomugulu bahĩka omo mũyĩ, lebaya, Samwelĩ 

mwahulukirabo, akagenda ahʼendata.  

Samwelĩ akakanaya na Saũlo 

15Neryo Omwami Mukulu abya ĩnĩabĩrĩbĩsũlĩra Samwelĩ ekiro kiguma embere 

wʼerĩhĩka lya Saũlo, ati,  

16Omo ngyakya oko saa iri ngʼeyĩ nasyakutumira omundu akalũa omo kihugo kya 

Benyamĩna, nawe wasyamũhakabya magũta abye mũtabalĩ oko bandu bage 

Abaĩsraelĩ; naye asyalamya abandu bage omo byala byʼAbafĩlĩstĩnĩ; kusangwa 

nabĩrĩrebya abandu bage, kusangwa ekiriro kyabo kyabĩrĩnyĩhĩkako.  

17Nʼomugulu Samwelĩ alangira Saũlo, Omwami Mukulu mwamubwira ati, Lebaya, 

omundu oyo nakubwira! Oyũ asyatabalira bandu bage.  

18Neryo Saũlo mwasegera hakũhĩ na Samwelĩ oko lũkyo, mwabũga ati, Ngakusaba 

umbwire ahali enyũmba yʼomũlangĩrĩ.  

19Na Samwelĩ mwasũbĩrya Saũlo ati, Nĩna ngye mũlangĩrĩ; Ũtsũke erihetukira 

ahʼendata, kusangwa mukandirya haguma nage mũnabwĩre; neryo omo ngyakya 

nasyakuha olugendo, kandi nasyakubwira ebyosĩ ebiri omo mutima wawe.  

20Nʼesyopunda syawe esitere oko biro bisatu, sũhahũke busana nasyo; kusangwa 

syabiribanika. Nʼamaha gosĩ wa Ĩsraelĩ ali kundi kwehĩ? Si kuwe nʼoko kĩtũnga kya 

tata wawe kwehĩ?  

21Na Saũlo mwasũbĩrya mwabũga ati, Sindi Mũbenyamĩna, owʼekihanda kyike 

kwilaba ebyosĩ byʼAbaĩsraelĩ kwehĩ? Nʼekĩtũnga kyage si kyike kwilaba ebĩtũnga 

byosĩ bya Benyamĩna kwehĩ? Busana nakĩ ukambwira ebyʼomũsĩndo oyũ kwehĩ?  

22Neryo Samwelĩ mwĩmya Saũlo nʼomugombe wuwe mwaletabo omo nyũmba 

yʼabagenĩ, kandi mwĩkalyabo aho mbere-mbere wʼabandu ababirikirawa, nabo babya 

bandu makũmĩ asatu.  

23Na Samwelĩ mwabwira omũhũkĩ ati, Leta erĩgabo eryo nakuha, eryo nahula nyiti, 

ubikeryo hakũhĩ nawe.  

24Nʼomũhũkĩ mwĩmya ekihinga nʼebyalya haguma nakyo, mwahĩrabyo embere sya 

Saũlo. Neryo Samwelĩ mwabũga, ati, Lebaya, ebyabikawa byebĩ! Ũhĩrebyo embere 

syawe ulye; kusangwa byabikawa busana nawe oko mugulu ahulawa, kusangwa na 

bũga, nyiti, Nabiribirikira bandu. Neryo Saũlo mwalya haguma na Samwelĩ ekiro 

ekyo.  

25Nʼomugulu bandagala erĩlũa ahʼendata erĩhĩka oko mũyĩ, Samwelĩ mwakanĩrya na 

Saũlo oko lutwe.  

26Kandi mobabuka omo tũtũtũ; neryo bwabere bwakya Samwelĩ mwabirikira Saũlo 

oko lutwe ati, Hangana, ngakugosola. Neryo Saũlo mwahangana, mobahuluka ababiri 

bosĩ omo nzira iye na Samwelĩ.  

27Nʼomugulu babya bakandagalira oko ndũlĩ yʼomũyĩ, Samwelĩ mwabwira Saũlo ati, 

Ubwire omugombe wawe alabire embere syetu nĩkwa uwe watahangana hake 

ĩnakowĩsya ekĩnywa kya Nyamuhanga.  

 

1 Samwelĩ 10 

Samwelĩ akũtũlĩra magũta uku Saũlo 

1Neryo Samwelĩ mwĩmya erĩtambya lyʼamagũta, mũtago oko mutwe wuwe, 

mwamulyatsirira ati, Omwami Mukulu sialitakũhakabya magũta eribya mũtabalĩ oko 

bandu buwe kwehĩ?  

2Ukandibya wahongoka ũkalũa aho nyiri mũnabwĩre ũkandĩeya abalume babiri 

hakũhĩ nʼeyisinda ya Rakelĩ omo mutano wa Benyamĩna eZelza; nabo 

bakandikubwira, bati, Esyopunda esyo wayasonda-sonda syabiribanika; neryo, lebaya 

tata wawe abirireka erĩhahũka busana nʼesyopunda, ĩnĩakahahũka busana nawe, ati, 

Ngolekĩ busana nʼomugala wage kwehĩ?  

3Neryo wasyaswagenda erĩlũa aho, wasyahĩka oko muti wʼeTerebĩntĩ wʼeTaborĩ; 

nʼaho wasyahĩndana nʼabalume basatu bakahetukira uku Nyamuhanga eBetelĩ, 

omuguma ĩnĩahekĩre ebyana bisatu byʼembene, nʼogundi ĩnĩahekĩre amandu asatu, 

nʼogundi ĩnĩahekĩre ebĩnyũ omo ngobĩ.  

4Kandi basyakũkerya, nʼerikuha mandu abiri, ago wasyangirira omo byala byabo.  

5Enyũma wʼaho wasyahĩka oko kitwa kya Nyamuhanga, ahali ekambĩ yʼAbafĩlĩstĩnĩ. 

Neryo Wasyabya wahĩka omo mũyĩ eyo, wasyahĩndana nʼomulondo wʼabamĩnyererĩ 

abakandagala erĩlũa ahʼendata ibanawite oko kinanga, nʼenzenze, nʼengoma, 

nʼerirenga embere syabo; nabo basyabya ibanemuminyerera.  

6NʼOmũlĩmũ wʼOmwami Mukulu asyakũhĩkako nʼamaka, nawe wasyaminyerera 

haguma nabo, nawe wasyabindulwa mo gundi mundu.  

7Neryo omugulu ebiminyikalo ebĩ byamabĩkũhĩkako, Ukole ngʼekyamakwanguhira; 

kusangwa Nyamuhanga ali haguma nawe.  

8Kandi wasyandagala embere syage eGĩlgalĩ; neryo lebaya, nasyakwandagalirako, 

erihera amahere wʼerĩokererya, nʼerikera esyohongo syʼamahere wʼobuholo. 

Wasyalinda ebiro birinda, nʼerĩhĩka aho nasyakũhĩkĩrako, nʼerĩkũkangya ekyo 

wasyakola.  

9Neryo omugulu alolaya omugongo wuwe uku Samwelĩ, Nyamuhanga mwamuha 

ogundi mutima; nʼebiminyikalo byosĩ ebyo mobyabererera oko kiro ekyo.  

10Nʼomugulu bahĩka oko kitwa ekyo, lebaya, omulondo wʼabamĩnyererĩ mwahĩndana 

naye; nʼOmũlĩmũ wa Nyamuhanga mwamũhĩkako nʼamaka, neryo mwaminyerera 

omo katĩkatĩ kabo.  

11Neryo omugulu abosĩ ababya bamwasĩ erĩmbere balangira kwʼakaminyerera 

haguma nʼabamĩnyererĩ, neryo abandu mobabwirana, bati, Ekĩ ni kihi kyamahĩka uku 

mugala wa Kĩsĩ kwehĩ? Ko Saũlo naye nibya ali haguma nʼabamĩnyererĩ kwehĩ?  

12Nʼomuguma wabo mwasũbĩrya ati, Ĩse wabo nindi kwehĩ? Ukwʼekyo mwabya 

mũsyo, ati, Ko Saũlo nibya ali omo katĩkatĩ kʼabamĩnyererĩ kwehĩ?  

13Naye omugulu abuga eriminyerera, mwahĩka ahʼendata.  

14Neryo nyĩnya-lume wa Saũlo mwabũlya Saũlo haguma nʼomugombe wuwe ati, 

Mwayahi kwehĩ? Naye mwabũga ati, Erĩsondya esyopunda; nʼomugulu twalangira ko 

sitetabanika, motwaya ewa Samwelĩ.  

15Na nyĩnya-lume wa Saũlo mwabũga ati, Kĩsĩ-kĩsĩ, unyibwire Samwelĩ nga 

mwababwirakĩ.  

16Na Saũlo mwabwira nyĩnya-lume wuwe ati, Mwatubwira ndeke ngoko esyopunda 

syabiribanika. Nĩkwa omwatsi wʼobwami ogo Samwelĩ amubwira, mwatamubwirago.  

Eriyisogwa lya Saũlo eribya mwami 

17Kandi enyũma wʼaho Samwelĩ mwabirikira bandu bo haguma oko Mwami Mukulu 

eMĩsĩpa;  

18neryo mwabwira abana ba Ĩsraelĩ ati, Omwami Mukulu, Nyamuhanga wa Ĩsraelĩ 

akabũga ati, Monalũsya Abaĩsraelĩ eMĩsĩrĩ, monabalamya omo byala byʼAbanya 

Mĩsĩrĩ, nʼerĩlũa omo maka nʼamami gosĩ awabanũbaya.  

19Nĩkwa ekiro ekĩ kya mũnabwĩre mwabirigana Nyamuhanga wenyũ 

ĩyũkanabalamaya oko bitsibu byenyũ byosĩ nʼamalĩge wenyũ; nenyũ mwabirimubwira 

muti, Iyihi, nĩkwa ũhĩre omwami busana netu! Neryo lino muhulukire embere 

syʼOmwami Mukulu omo bihanda byenyũ nʼomo maelfu wenyũ.  

20Neryo Samwelĩ mwaleta ebihanda byosĩ bya Ĩsraelĩ hakũhĩ, nʼekihanda kya 

Benyamĩna mokyahambwa.  

21Neryo mwaleta ekihanda kya Benyamĩna kyo hakũhĩ omo bĩtũnga byabo; 

nʼekĩtũnga kyʼAbamatĩrĩ mokyahambwa; na Saũlo mugala wa Kĩsĩ mwahambwa; 

nĩkwa omugulu bamusonda-sonda mwatabanika.  

22Kyaleka ĩbabũlya Omwami Mukulu kandi, bati, Hane mundu oyute wahĩka hano 

kwehĩ? Neryo Omwami Mukulu mwasũbĩrya ati, Lebaya abĩrĩyĩbĩsa omo miheke.  

23Neryo mobatibita erimwendayo; nʼomugulu ahangana omo katĩkatĩ kʼabandu, abya 

muli kwilaba bosĩ erĩtsũka oko bitigo erĩlolya endata.  

24Neryo Samwelĩ mwabwira bandu bosĩ ati, Mwamalola ukwʼoyo Mwami Mukulu 

abiriyisoga, ko hate gundi nga ye omo katĩkatĩ kʼabandu bosĩ kwehĩ? Nʼabandu bosĩ 

mobũta obogo bati, Omwami akote!  

25Neryo Samwelĩ mwabwira abandu emibere yʼobwami, kandi mwasakayo omo 

kitabu, mwahĩrakyo embere syʼOmwami Mukulu. Neryo Samwelĩ mwahamula 

abandu erigenda obuli mundu ewuwe.  

26Neryo Saũlo mwaya ewuwe eGĩbea; nʼomulondo wʼesyombangĩ mwagenda 

haguma naye, abo Nyamuhanga abĩrĩtũla oko mitima yabo.  

27Nĩkwa abandi bandu batya-batya mobabũga bati, Omundu oyũ asyatũlamya ati 

kwehĩ? Mobamupona, mobatamuha olũsũnzo. Nĩkwa iye mwayihunira.  

1 Samwelĩ 11 

Saũlo akakĩnda Abanya Amonĩ 

1Neryo Nahasĩ Omũamonĩ mwasa mwahanda ekambĩ eYabesĩgĩleadĩ. Nʼabalume bosĩ 

bʼeYabesĩ-gĩleadĩ mobabwira Nahasĩ bati, Ũhĩre endagano netu, neryo 

twasyakukolera.  

2Neryo Nahasĩ Omũamonĩ mwabwirabo ati, Ngandilagana nenyũ omo mwatsi 

muguma ono, nyiti ameso wenyũ gosĩ wʼamali gʼobuli mundu alolawe; kandi 

nasyayirakyo mo kĩtsũmĩ oko Baĩsraelĩ bosĩ.  

3Nʼabakulu bʼeYabesĩ-gĩleadĩ mobamubwira bati, Utuhe biro birinda tutume 

abakwenda oko mitano yosĩ yʼAbaĩsraelĩ; neryo hamabula oyo wangatũlamya 

twasyakuhulukira.  

4Neryo abakwenda mobahĩka eGĩbea ewa Saũlo, mobatũlĩra ebĩnywa ebyo omo 

matwĩ wʼabandu; nʼabandu bosĩ mobasumba emirenge yabo mobalira.  

5Neryo, lebaya, Saũlo mwasa ĩnĩakwamĩre esyonde esikalima sĩkalũa omwʼiri-rima; 

neryo Saũlo mwabuga ati, Abandu bakwĩrekĩ kikaleka ibalira kwehĩ; Neryo 

mobamubwira ebĩnywa byʼabandu bʼeYabesĩ.  

6Neryo Omũlĩmũ wa Nyamuhanga mwahĩka uku Saũlo nʼamaka omugulu owa 

ebĩnywa ebyo, nʼerihitana liwe molyagulumira kutsibu.  

7Neryo mwĩmya esyonde ĩbĩrĩ, mwatsũtsangasyo mo bitswe-bitswe, mwatumabyo 

omo mitano yosĩ yʼAbaĩsraelĩ omo byala byʼabakwenda, ati, Omundundi 

oyutendisyahuluka akakwama Saũlo na Samwelĩ, esyonde siwe syasyakolwa sitya. 

Nʼeriubaha lyʼOmwami Mukulu molyawa oko bandu, mobahuluka ngʼomundu 

muguma.  

8Neryo mwaganzirabo eBezekĩ; nʼabana ba Ĩsraelĩ babya elfu magana asatu 

(300,000), nʼabalume ba Yũda elfu makũmĩ asatu (30,000).  

9Neryo mobabwira bakwenda abasa bati, Mwasyabwira bandu bʼeYabesĩ-gĩleadĩ, 

muti, Omo ngyakya, omugulu eryuba lyasyasingirira, mwasyabana erilama. 

Nʼabakwenda mobagenda mobabwira abalume bʼeYabesĩ; nabo mobatsema.  

10Neryo abalume bʼeYabesĩ mobabũga bati, Omo ngyakya twasyabahulukira, nenyũ 

mwasyatukola ebyosĩ ebyo mwanzĩre.  

11Neryo engyakya, Saũlo mwahĩra bandu omo milondo ĩsatu; mobingira omo kambĩ 

omo muhuho, mobĩta Abaamonĩ erĩhĩka omwʼitungi-tsibu. Neryo ababala 

mobapanzapanzwa, isihali ababiri ba kubo abasĩgala haguma.  

12Nʼabandu mobabwira Samwelĩ, bati, Nindi yo wabũga ati, Saũlo asyatutabalira 

kwehĩ? Mulete abandu abo twĩtebo.  

13Neryo Saũlo mwabũga ati, Sihali mundu ũkandĩtwa mũnabwĩre; kusangwa 

mũnabwĩre Omwami Mukulu abirikola omulamo omo Baĩsraelĩ.  

14Neryo Samwelĩ mwabwira bandu ati, Mwase tuye eGĩlgalĩ, tfihanganaye obwami 

bo kandi.  



528 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

15Nʼabandu bosĩ mobaya eGĩlgalĩ; nʼeyo mobayira Saũlo mo mwami embere 

syʼOmwami Mukulu eGĩlgalĩ; nʼeyo nibya mobakera amahere wʼesyohongo 

syʼobuholo embere syʼOmwami Mukulu; nʼeyo Saũlo nʼabandu bosĩ ba Ĩsraelĩ 

mobatsema kutsibu.  

 

1 Samwelĩ 12 

Samwelĩ akakanĩraya Ĩsraelĩ emĩbĩrĩ ya Nyamuhanga 

1Neryo Samwelĩ mwabwira Abaĩsraelĩ bosĩ, ati, Lebaya, nabirihulikirira omulenge 

wenyũ omo byosĩ mwambwira, kandi nabĩrĩbahĩrĩra omwami. 

2Na lino, omwami akagenda embere syenyũ; nĩkwa ĩngye namabibya mũsyakulu 

wʼesyombwĩ; kandi lebaya, abagala bage bali haguma nenyũ. Nage nabirirendera 

embere syenyũ erĩtsũka omo bũlwana bwage erĩhĩka mũnabwĩre.  

3Ngyono hano; mũtũlego busana nage embere syʼOmwami Mukulu, nʼembere 

syʼomũhakabĩbwa wuwe. Monĩmya ende yandi kwehĩ? Kutse monĩmya punda yandi 

kwehĩ? Kutse monatebandi kwehĩ? Monanũbyandi kwehĩ? Kutse omo byala byandi 

namĩmya esigulo erĩyĩrĩbanĩa meso kwehĩ? Nasyabasũbũlĩryayo.  

4Nabo mobabũga bati, Sulitatuteba, kutse erĩtũnũbya, kutse mutangirira kindu 

kyʼomundu nʼomuguma.  

5Neryo Samwelĩ mwabwirabo ati, Omwami Mukulu nĩ mũlangĩrĩ busana nenyũ, 

nʼomũhakabĩbwa wuwe nĩ mũlangĩrĩ mũnabwĩre, ngoko mutetabana kindu omo byala 

byage. Nabo mobabũga bati, Iye nĩ mũlangĩrĩ.  

6Neryo Samwelĩ mwabwira bandu, ati, Omwami Mukulu yo wahĩra Musa na Harũnĩ, 

kandi yo walũsaya abotata-kulu wenyũ omo kihugo kyʼeMĩsĩrĩ. 

7Na lino muhangane aho, inatoka erilakira Omwami Mukulu haguma nenyũ busana 

nʼemĩbĩrĩ itunganene yosĩ eyo Mwami Mukulu abakolera nʼabotata-kulu wenyũ.  

8Omugulu Yakobo aya eMĩsĩrĩ, nʼabotata-kulu wenyũ balakira Omwami Mukulu, 

neryo Omwami Mukulu mwatuma Musa na Harũnĩ, abalũsaya abotata-kulu wenyũ 

bʼeMĩsĩrĩ, nʼerĩĩkalyabo hano. 

9Nĩkwa mobibirirwa Omwami Mukulu Nyamuhanga wabo; naye mwagũlyabo omo 

byala bya Sĩsera, omukulu wʼemilondo ya Hazorĩ, nʼomo byala byʼAbafĩlĩstĩnĩ, nʼomo 

byala byʼOmwami wʼeMoabũ; neryo mobalwa nabo.  

10Neryo mobalakira Omwami Mukulu, bati, Twabĩrĩhalya, kusangwa twabĩrĩsĩganĩa 

Omwami Mukulu, erikolera Mabalĩ na Astarotĩ. Nĩkwa lino ũtũlamaye omo byala 

byʼesyonzĩgũ syetu, netu tukandikukolera.  

11Neryo Omwami Mukulu mwatuma Yerũbalĩ, na Bedanĩ, na Yefũta, na Samwelĩ, 

erĩbalamya omo byala byʼesyonzĩgũ syenyũ omo mbande syosĩ, nenyũ momwĩkala 

buholo.  

12Nʼomugulu mwalangira Nahasĩ Omwami wʼabana ba Amonĩ akasa eribabambira, 

momwambwira muti, Iyihi, nĩkwa omwami yo wasyatutabalako; omugulu Omwami 

Mukulu Nyamuhanga wenyũ, abya mwami wenyũ.  

13Na lino mutungerere omwami oyo mwabiriyisoga, oyo mwayĩbũlĩraya. Neryo, 

lebaya, Omwami Mukulu abĩrĩbahĩrĩra omwami. 

14Mwamubaha Omwami Mukulu, nʼerimukolera, nʼerihulikirira omulenge wuwe, 

nʼeritendiyisamambula oko bihano byʼOmwami Mukulu, nenyũ nʼomwami nibya 

oyukabatabalako mwasyakwama Omwami Mukulu, Nyamuhanga wenyũ.  

15Nĩkwa mwamatendihulikirira omulenge wʼOmwami Mukulu, nĩkwa 

mukayisamambula oko bihano byʼOmwami Mukulu, neryo ebyala byʼOmwami 

Mukulu byasyalwa nenyũ ngoko byalwa nʼabotatakulu wenyũ.  

16Na lino muhangane mũlebaye omwatsi munene oyũ ogo Mwami Mukulu asyakola 

embere syʼameso wenyũ.  

17Mũnabwĩre si bugese bwʼengano kwehĩ? Ngandibirikira Omwami Mukulu, 

iniatuma omũlũmo nʼembũla. Neryo mukandiminya nʼerilangira ngoko ebibi byenyũ 

ni binene, ebyo mwakola omo meso wʼOmwami Mukulu, eriyisondera omwami. 

18Neryo Samwelĩ mwasaba Omwami Mukulu, nʼOmwami Mukulu mwatuma 

omũlũmo nʼembũla ekiro ekyo. Nʼabandu bosĩ mobubaha Omwami Mukulu yo 

kutsibu na Samwelĩ.  

19Nʼabandu bosĩ mobabwira Samwelĩ bati, Usabire abagombe bawe oko Mwami 

Mukulu Nyamuhanga wawe, situhole; kusangwa twabiritomekera oko bibi byetu 

byosĩ kwʼekibi kyʼeriyisondera omwami.  

20Na Samwelĩ mwabwira bandu ati, Simubahe; kwenene mwabirikola ebibi byosĩ ebĩ; 

nĩkwa simukitire emũsĩke okwʼikwama Omwami Mukulu, nĩkwa mukolere Omwami 

Mukulu nʼomutima wenyũ gosĩ.  

21Simukitire emũsĩke erikwama emyatsi mitya-mitya eyite na mugaso kutse erĩlamya, 

kusangwa ni ya busa. 

22Kusangwa Omwami Mukulu sĩendĩsyasĩganĩa bandu buwe, busana nʼerĩna liwe 

lĩnene, kusangwa kyabĩrĩtsemesya Omwami Mukulu eribayira mo bandu buwe busana 

naye.  

23Kandi nage kibye hali kwĩngye erĩhalya oko Mwami Mukulu erĩũmbya eribasabira; 

nĩkwa ngandĩbakangĩrĩrya enzira yowene nʼeyitunganene.  

24Ekiguma kisa mubahe Omwami Mukulu, kandi mumukolere nʼekwenene omo 

mitima yenyũ yosĩ; kusangwa mũganĩraye emyatsi minene eyo abakolera.  

25Nĩkwa mwamahatikana erikola ebibi, mwasyaherĩbwa, ĩnywe nʼomwami wenyũ 

nibya.  

1 Samwelĩ 13 

Saũlo akahalaya oko mũbĩrĩ ate wuwe 

1Saũlo abya na myaka makũmĩ ani (40) omugulu atsũka eritabala; neryo mwatabala 

myaka makũmĩ asatu nʼĩbĩrĩ oko Baĩsraelĩ,  

2Neryo Saũlo mwayisombolera balume elfu ĩsatu (3,000) ba Ĩsraelĩ, elfu ĩbĩrĩ (2,000) 

sya kubo babya haguma na Saũlo eMĩkĩmasĩ nʼoko kitwa kyʼeBetelĩ, na elfu nguma 

(1,000) yabya haguma na Yonatana eGĩbea ya Benyamĩna; nʼabandu abasaka 

mwatumabo obuli mundu omo hema yiwe.  

3Kandi Yonatana mwĩta abateya bʼAbafĩlĩstĩnĩ ababya eGeba; nʼAbafĩlĩstĩnĩ 

mobowago. Neryo Saũlo mwabuhira engubi omo kihugo kyosĩ, ati, Abaebrania bowe. 

4NʼAbaĩsraelĩ bosĩ mobowa ngoko Saũlo ĩta abateya bʼAbafĩlĩstĩnĩ, kandi ngoko 

Abafĩlĩstĩnĩ babĩrĩkwa Ĩsraelĩ yʼesyonye. Nʼabandu bosĩ mobahĩndanĩbwa uku Saũlo 

eGĩlgalĩ.  

5NʼAbafĩlĩstĩnĩ mobayĩhĩndanĩa haguma erilwa na Ĩsraelĩ, esyogalĩ elfu makũmĩ asatu 

(30,000), nʼababya oko syosabayĩrĩ elfu ndatu (6,000), nʼabandu babya ngʼomusege 

owali oko mũsĩke wʼengetsi oko bungi. Neryo mobahetuka mobahĩra ekambĩ 

eMĩkĩmasĩ, ebwanga bwʼendata wʼeBetĩ-avenĩ.  

6Nʼomugulu abalume ba Ĩsraelĩ balangira ko bali oko bũlĩge kusangwa (abandu 

mobanũbyabo), neryo abandu mobayĩbĩsa omo myangalũ, nʼomo bisaka, nʼomo 

mabwe, nʼomo byũna, nʼomo mahya. 

7Kandi abandi bʼAbaebrania ibamabisoka eYorodanĩ eriya oko kihugo kya Gadĩ 

nʼekyʼeGĩleadĩ; nĩkwa Saũlo, iniakine eGĩlgalĩ, nʼabandu bosĩ mobamukwama 

bakatitimana.  

8Kandi Saũlo mwalinda ebiro birinda, ngʼesaa yahulawa na Samwelĩ; nĩkwa Samwelĩ 

mwatahĩka eGĩlgalĩ; nʼabandu mobapanzikana kwiye.  

9Na Saũlo mwabũga ati, Munyiretere hano obuhere bwʼerĩokererya nʼamahere 

wʼobuholo. Naye mwahera obuhere bwʼerĩokererya.  

10Neryo omugulu abuga erihera obuhere bwʼerĩokererya, lebaya, Samwelĩ mwasa; 

neryo Saũlo mwayahĩndana naye, iniatoka erĩmũkerya.  

11Nĩkwa Samwelĩ mwabũga ati, Wabirikolakĩ kwehĩ? Neryo Saũlo mwabũga ati, 

Kusangwa nalangira ngoko abandu babirinyipanzikanako, nawe sũlĩtahĩka oko biro 

ebyalaganawa, kandi Abafĩlistĩnĩ ĩbamabĩyĩhĩndanĩa haguma eMĩkĩmasĩ; 

12neryo monabũga nyiti, Abafĩlĩstĩnĩ bakandinyandagalirako eGĩlgalĩ, kandi 

sinditasaba omũyĩsa wʼOmwami Mukulu; monayisiga, monahonga obuhere 

bwʼerĩokererya.  



531 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

13Na Samwelĩ mwabwira Saũlo ati, Wamakola ebyʼobũkĩrũ; sũlĩtateya ebihano 

byʼOmwami Mukulu, Nyamuhanga wawe, ebyo akuhana; kusangwa kumbe lino 

Omwami Mukulu abĩrĩsĩkya obwami bwawe kera na kera omo Ĩsraelĩ.  

14Nĩkwa lino obwami bwawe sibwendisyabyaho. Omwami Mukulu abiriyisondera 

omundu gʼomutima ali ngʼowuwe, kandi Omwami Mukulu abĩrĩmũhĩra eribya 

mũtabalĩ oko bandu buwe, kusangwa sulitabika ekyo Mwami Mukulu akuhana.  

15Samwelĩ mwahangana, mwayitwala eGĩlgalĩ erĩhĩka eGĩbea ya Benyamĩna.  Na 

Saũlo mwaganza bandu ababya haguma naye, nga bandu magana ndatu (600).  

16Kandi Saũlo, na mugala wuwe Yonatana, nʼabandu ababya haguma nabo, mobĩkala 

eGeba ya Benyamĩna; nĩkwa Abafĩlĩstĩnĩ mobahanda ekambĩ eMĩkĩmasĩ.  

17Nʼabanyeyĩ mobalũa omo kambĩ yʼAbafĩlĩstĩnĩ mo milondo ĩsatu; omulondo 

muguma mwalola eyiri enzira eyikaya eOfra, oko kihugo kyʼeSwalĩ;  

18nʼogundi mulondo mwalola omo nzira ikaya eBetĩ-horonĩ; nʼogundi mulondo 

mwaya omo nzira yʼomutano owalolere eyĩkwa oko musya wʼeZeboĩmũ owalolere 

omo mbwarara.  

Abaĩsraelĩ bakabula amatũmo nʼemĩyalĩ 

19Neryo mohatabanika omũhesĩ omo kihugo kyosĩ kya Ĩsraelĩ; kusangwa Abafĩlĩstĩnĩ 

babũga bati, Abaebrania bakasyayihesera emĩyalĩ nʼamatũmo. 

20Nĩkwa Abaĩsraelĩ bosĩ mobandagalira ewʼAbafĩlĩstĩnĩ, obuli mundu erĩtyalya 

eyĩsũka yiwe, nʼomũtemĩ wuwe, nʼembasa yiwe, nʼemigera yiwe. 

21Omugulu bayatyalaya ekyuma ekyo nʼesyombatso, na busana nʼemĩtemĩ, na busana 

nʼemihunda, na busana nʼesyombasa, nʼerisonga emigera. 

22Neryo oko kiro kyʼamalwa, mohatabanika omũyalĩ kutse erĩtũmo omo byala 

byʼomundu nʼomuguma oko bandu ababya haguma na Saũlo na Yonatana; nĩkwa 

byabanika uku Saũlo na Yonatana mugala wuwe. 

23Nʼabateya bʼAbafĩlĩstĩnĩ mobahuluka oko lũbĩka lwʼeMĩkĩmasĩ.  

 

1 Samwelĩ 14 

Yonatana akakĩnda Abafĩlĩstĩnĩ eMĩkĩmasĩ 

1Neryo oko kiro kiguma, Yonatana mugala wa Saũlo mwabwira omũlwana oyo 

waheka ebindu byʼamalwa biwe, ati, Wase tusokere oko bateya bʼAbafĩlĩstĩnĩ abali 

eyisirya. Nĩkwa mwatabwira ĩse wuwe.  

2Kandi Saũlo ĩnĩanĩkere oko muhana wʼeGĩbea oko ndĩna yʼomuti wʼekokomanga 

owali eMĩgronĩ. Nʼabandu ababya haguma naye babya balume nga magana ndatu 

(600);  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3na Ahĩya, omugala wa Ahĩtũbũ, mugala wabo Ĩkabodĩ, mugala wa Fĩnehasĩ, mugala 

wa Elĩ, omũhererĩ wʼOmwami Mukulu eSĩlo, abya ambite eefodĩ. Nʼabandu 

mobataminya ngoko Yonatana abirigenda. 

4Nʼomo mbatatanĩa yʼaho Yonatana asonda erisokera oko bateya bʼAbafĩlĩstĩnĩ, habya 

olukuka lwʼerĩbwe oko luhande luguma, nʼolukuka lwʼerĩbwe oko lundi luhande; 

nʼerĩna lyʼoluguma lwabya Bozezĩ, nʼerĩna lyʼolundi ryabya Sene.  

5Olukuka luguma molwahangana elutambi lwʼendata embere syʼeMĩkĩmasĩ, nʼolundi 

elutambi lwʼeyĩkwa embere syʼeGeba.  

6Neryo Yonatana mwabwira omũlwana oyo waheka ebindu byʼamalwa biwe ati, 

Wase, tusokere oko bateya batabwene aba; kwamũhwa Omwami Mukulu 

asyatukolera; kusangwa sihali ekyʼerĩkakĩrya Omwami Mukulu erĩlamya omo bangi 

kutse omo bake.  

7Neryo omũhekĩ wʼebindu byʼamalwa biwe mwamubwira ati, Ukole ebyosĩ ebiri omo 

mutima wawe; ukebe, lebaya indi haguma nawe ngʼomutima wawe.  

8Neryo Yonatana mwabũga ati, Lebaya, tukandisokera oko balume, ĩtwayĩkanganĩa 

kubo.  

9Bamabũga netu bati, Mulinde aho twasyabahĩkĩrako; neryo twasyimana aho wetu, 

sitwendisyirukira kubo.  

10Nĩkwa bamatubwira bati, Mwirukire eyo tuli; neryo twasyiruka; kusangwa 

Omwami Mukulu ĩnĩabĩrĩhĩrabo omo byala byetu nʼekĩ kyasyabya kiminyikalo 

ũkwʼĩtwe.  

11Nʼababiri abo mobayĩkanganĩa oko bateya bʼAbafĩlĩstĩnĩ; nʼAbafĩlĩstĩnĩ mobabũga 

bati, Lebaya Abaebrania bamalũa omo byũna aho bayĩbĩsa.  

12Kandi abateya mobabwira Yonatana nʼomũhekĩ wuwe wʼebindu byʼamalwa, bati, 

Mwirukire aho tuli, netu tũkandĩbalolya oko mwatsi. Neryo Yonatana mwabwira 

omũhekĩ wʼebindu biwe byʼamalwa, ati, Uhetuke enyũma syage; kusangwa Omwami 

Mukulu abĩrĩhĩrabo omo byala byʼAbaĩsraelĩ.  

13Na Yonatana mwahetuka omo byala biwe nʼebisando biwe, nʼomũhekĩ wuwe 

wʼebindu byʼamalwa enyũma wuwe; nabo mobawa embere sya Yonatana; nʼomũhekĩ 

wʼebyʼamalwa mwĩtabo enyũma siwe.  

14Nʼerĩĩta eryo bayira lyʼerĩmbere, erya Yonatana nʼomũhekĩ wuwe wʼebindu 

byʼamalwa, lyabya nga bandu makũmĩ abiri omo kĩtĩngũ kyʼekibuga haraha 

nʼahangalimwa ekiro kiguma.  

15Neryo mohabya erititimana omo kilaliriro, nʼomo malima, nʼomo katĩkatĩ kʼabandu. 

Abateya, nʼabanyeyĩ mobatitimana nibya; nʼekitaka mokyasũkana, mohabya omũsĩkĩ 

nʼerititimana lĩnene.  

16Nʼabateya ba Saũlo eGĩbea ya Benyamĩna mobalangira; neryo, lebaya, endeko 

moyabulirana, mobaya eyĩ nʼeyĩ.  

17Neryo Saũlo mwabwira bandu ababya haguma naye, ati, Muganze lino, mũlebaye 

nga nindi watũlũĩreko. Neryo babere baganza, lebaya Yonatana nʼomũhekĩ wuwe 

wʼebindu byʼamalwa isibaliho.  

18Neryo Saũlo mwabwira Ahĩya ati, Ulete hano erĩsandũko lya Nyamuhanga. 

Kusangwa erĩsandũko lya Nyamuhanga lyabya oko mugulu oyo haguma nʼabana ba 

Ĩsraelĩ.  

19Neryo mokyabya, omugulu Saũlo akanaya nʼomũhererĩ, olukanda olwabya omo 

kambĩ yʼAbafĩlĩstĩnĩ molwasa lukakanya; neryo Saũlo mwabwira omũhererĩ, ati, 

Lũsayaho ebyala byawe.  

20Na Saũlo nʼabandu bosĩ ababya haguma naye mobahĩndanĩbwa haguma, mobahĩka 

omo malwa; neryo lebaya, omũyalĩ wʼobuli mundu iniali uku mũlĩkyabo erĩĩtana, 

habya erĩsambĩkanĩa lĩnene. 

21Nĩkwa Abaebrania ababya haguma nʼAbafĩlĩstĩnĩ kera, abahetuka haguma nabo omo 

kambĩ oko mbande syosĩ, nabo mobabũnũkala mobabya haguma nʼAbaĩsraelĩ ababya 

haguma na Saũlo na Yonatana.  

22Nibya abalume bosĩ ba Ĩsraelĩ babya babĩsamĩre omo kihugo kyʼebitwa kya 

Efũraĩmũ, omugulu bowa kwʼAbafĩlĩstĩnĩ basayĩre, nabo mobakwamirirabo kutsibu 

omo malwa. 

23Neryo Omwami Mukulu kwʼalamaya Ĩsraelĩ atya ekiro ekyo; nʼamalwa mwalaba 

hakũhĩ nʼeBetĩavenĩ.  

Saũlo akalahĩraya ati Abaĩsraelĩ sibalye akalyo 

24Nʼabandu ba Ĩsraelĩ mobanamira ekiro ekyo; kusangwa Saũlo mwasema bandu, ati, 

Atakirawe omundu oyukandirya kalyo erĩhĩka omwʼĩgolo, erĩhĩka aho ngandĩkĩsĩrya 

esyonzĩgũ syage. Neryo mohatabya muguma oko bandu oyo wageraya kalyo.  

25Nʼabandu bosĩ mobaya omo mũsĩtũ; kandi habya obuki oko kitaka.  

26Nʼomugulu abandu bahĩka omo mũsĩtũ, lebaya, obuki bwabya bukatogonga; nĩkwa 

mohatabya mundu oyo walya kubo; kusangwa bandu mobubaha ekisemo.  

27Nĩkwa Yonatana mwatowa omugulu tata wuwe ahĩra bandu omwʼisema; neryo 

mwakolya obusongera bʼomũtso wuwe owabya omo byala biwe mwahĩrabo omo 

kisese kyʼobuki, neryo mwalya oko buki; neryo ameso wuwe mwabana maka.  

28Neryo omuguma gʼoko bandu mwabũga, ati, Tata wawe mwahana bandu bo kutsibu 

omo kisemo ati, Atakirawe omundu ukandirya kalyo mũnabwĩre. Nĩkwa bandu 

mobawira kutsibu.  

29Neryo Yonatana mwasũbĩrya, ati, Tata wage amagalya bandu. Lebaya, ngoko 

namabana maka kusangwa nabĩrĩgerya hake oko buki obũ.  

30Kumbe abandu balyalya oko binyegwa byʼesyonzĩgũ syabo ebyo balyegaya! 

Kusangwa lino sihetabya ekĩto omo katĩkatĩ kʼAbafĩlĩstĩnĩ.  

Saũlo akakunga Abaĩsraelĩ abalya omusasi 

31Neryo mobĩta Abafĩlĩstĩnĩ ekiro ekyo erĩtsũka eMĩkĩmasĩ erihĩka eAyalonĩ. 

Nʼabandu mobaluha kutsibu.  

32Kandi abandu mobagulukira ebinyegwa mobĩmya esyombũlĩ, nʼesyonume 

syʼesyonde, nʼehyana hyʼesyonde, mobakererasyo ahisi; nʼabandu mobalyasyo 

haguma nʼomusasi. 

33Neryo mobabwira Saũlo, bati, Lebaya, abandu bakahalaya oko Mwami Mukulu, 

kusangwa bakalya enyama haguma nʼomusasi. Naye mwabũga ati, Mwamahalya 

nʼobũgobya. Mũnyĩkũmbagalĩraye kwʼerĩbwe ĩnene mũnabwĩre.  

34Neryo Saũlo mwabũga ati, Mupanzikirane omo bandu, mubwirebo muti, Obuli 

mundu anyiretere hano enume yiwe yʼende, nʼobuli mundu embũlĩ yiwe, mukereresyo 

hano, mulye; sĩmũhalaye oko Mwami Mukulu erirya enyama haguma nʼomusasi. 

Nʼabandu bosĩ mobaleta obuli mundu enume yiwe yʼende omo kiro ekyo mobakerera 

syʼaho.  

35Na Saũlo mwahĩmbĩra Omwami Mukulu ekiherero; ni kiherero kyʼerĩmbere ekyo 

ahĩmbĩra Omwami Mukulu.  

Abandu bakalamaya Yonatana okwʼitswera lya Saũlo 

36Neryo Saũlo mwabũga ati, Twandagalire Abafĩlĩstĩnĩ omo kiro, tũhũnge ebindu omo 

katĩkatĩ kabo erĩhĩka omo mwĩtsange, kandi sĩtũsĩge nʼomundu nʼomuguma wa kubo. 

Nabo mobabũga, bati, Ukole ekĩndũkĩ ekyo wanzĩre. Neryo omũhererĩ mwabũga ati, 

Tũyĩtũnde hakũhĩ na Nyamuhanga hano. 

37Neryo Saũlo mwabũlya Nyamuhanga, ati, Nyandagale erikwama Abafĩlĩstĩnĩ 

kwehĩ? Ũnemwendĩhĩrabo omo byala byʼAbaĩsraelĩ kwehĩ? Nĩkwa mwatamũsũbĩrya 

oko kiro ekyo.  

38Neryo Saũlo mwabũga ati, Mũyĩtũnde hano ĩnywe bakulu bosĩ bʼabandu; muminye 

nʼerilangira aho erĩlolo eryabere mũnabwĩre lyasĩrĩre.  

39Kusangwa, ngoko Mwami Mukulu aneho, oyũkalamaya Ĩsraelĩ, nʼomo erĩlolo eryo 

lyangabya uku Yonatana mugala wage, asyahola kwenene. Nĩkwa mohatabya mundu 

nʼomuguma omo katĩkatĩ kʼabandu bosĩ oyo wamũsũbĩraya.  

40Neryo mwabwira Abaĩsraelĩ bosĩ, ati, mubye oko luhande luguma, nage tuna 

Yonatana mugala wage tukandibya oko lundi luhande. Nʼabandu mobabwira Saũlo 

bati, Ukole ekyo wamasĩma.  

41Neryo Saũlo mwabwira Omwami Mukulu, Nyamuhanga wa Ĩsraelĩ ati, Ũkangaye 

omugereko owahĩkene. Na Yonatana na Saũlo mwabawirako; nʼabandu mobabala.  

42Neryo Saũlo mwabũga ati, Mũtogaye omugereko omo katĩkatĩ kage na Yonatana 

mugala wage. Neryo mwawira Yonatana.  

43Neryo Saũlo mwabwira Yonatana, ati, Umbwire ekyo wakolĩre. Neryo Yonatana 

mwamubwira ati, Kwenene monagerya obuki buke oko busongera bʼomũtso owabya 

omo byala byage; neryo, ĩngye yono, litolere inahola!  

44Na Saũlo mwabũga ati, Nyamuhanga anyikole atya, na kwilaba aho kusangwa 

kwenene wasyahola Yonatana.  

45Nĩkwa bandu mobabwira Saũlo, bati, Yonatana asyahola kwehĩ? Oyo wakola 

erilama lĩnene erĩ omo Ĩsraelĩ? Lero iyihi! Ngoko Mwami Mukulu aliho, 

sihenditogera ahisi oluywiri luguma lwʼomutwe wuwe; kusangwa abirikola haguma 

na Nyamuhanga mũnabwĩre. Nʼabandu mobalamya Yonatana yo batya, siahole.  

46Neryo Saũlo mwaleka erikwama Abafĩlĩstĩnĩ; nʼAbafĩlĩstĩnĩ mobagenda ewabo.  

Saũlo akalwa nʼamami 

47Kandi Saũlo abere abĩmya obwami oko Baĩsraelĩ, mwalwa nʼesyonzĩgũ siwe syosĩ 

oko mbande syosĩ, oko Bamoabũ, nʼoko bagala ba Amonĩ, nʼAbaedomũ, nʼoko bami 

bʼeSoba, nʼAbafĩlĩstĩnĩ; nʼehosĩ agenda, mwakĩndabo.  

48Neryo mwakola nʼamaka, kandi mwĩta Abamalekĩ, nʼerĩlamya Abaĩsraelĩ omo byala 

byʼabandu abanyegabo.  

Amena wʼekĩtũnga kya Saũlo 

49Nĩkwa abagala ba Saũlo babya Yonatana, na Ĩswĩ, na Malĩkĩsũa; nʼamena wʼabali 

buwe babiri waya: erĩna lyʼakanyere iyo Merabũ, nʼerĩna lyʼomulere wa kubo iyo 

Mĩkalĩ.  

50Nʼerĩna lyʼomũkalĩ wa Saũlo yo Ahĩnoamũ mwali wa Ahĩmasĩ. Nʼerĩna lyʼomukulu 

wʼemilondo yiwe lyabya Abĩnerĩ mugala wa Nerĩ, ĩsemulere wa Saũlo.  

51Na Kĩsĩ abya ĩse wa Saũlo; na Nerĩ ĩse wa Abĩnerĩ abya mugala wa Abĩelĩ.  

52Kandi mohabya amalwa awakalĩre nʼAbafĩlĩstĩnĩ ebiro byosĩ bya Saũlo. Kandi 

omugulu Saũlo alangira omundu wʼamaka, kutse embangĩ, mwamũhĩra oko basĩrĩkanĩ 

buwe.  

1 Samwelĩ 15 

Amalwa nʼAbamalekĩ 

1Neryo Samwelĩ mwabwira Saũlo ati, Omwami Mukulu mwanyituma erĩkũhakabya 

amagũta eribya mwami oko bandu buwe, Abaĩsraelĩ. Neryo lino uhulikirire omulenge 

wʼebĩnywa byʼOmwami Mukulu.  

2Omwami Mukulu wʼemilondo ati, Nabirilangira ekyo Abamalekĩ bakolera 

Abaĩsraelĩ, ngoko ayihanda erilwa naye omo nzira, omugulu alũa eMĩsĩrĩ.  

3Lino ugende wĩte Abamalekĩ, kandi ũheraye ebyosĩ bawite, kandi sũbalayebo, nĩkwa 

mwĩte abalume nʼabakalĩ, omwana oyukonga, ende nʼembũlĩ, engamia nʼepunda.  

4Na Saũlo mwabirikira bandu, mwaganzirabo eTelaĩmũ, abandu abakagenda omo 

bisando elfu magana abiri (200,000), nʼabalume ba Yũda elfu ĩkũmĩ (10,000).  

5Na Saũlo mwahĩka oko mũyĩ wʼAbamalekĩ, kandi mwalambirabo omo musya.  

6Neryo Saũlo mwabwira Abakenĩ, Mugende, mũlũeho, mwandagale erĩlũa omo 

Bamalekĩ, ngasyabaherya haguma nabo; kusangwa momwakola ekibuya oko bana 

bosĩ ba Ĩsraelĩ, omugulu bahetuka bakalũa eMĩsĩrĩ. Neryo Abakenĩ mobalũa omo 

katĩkatĩ kʼAbamalekĩ.  

7Neryo Saũlo mwĩta Abamalekĩ, erĩtsũka eHavĩla omo nzira eyikalolera eSũrĩ owali 

embere syʼeMĩsĩrĩ.  

8Neryo mwahamba Agagĩ omwami wʼAbamalekĩ inianeho, kandi mwĩta abandu bosĩ 

omo boya bʼomũyalĩ.  

9Nĩkwa Saũlo nʼabandu buwe mobabalya Agagĩ, nʼesyowene-wene syʼesyombũlĩ, 

nʼesyʼesyonde, nʼesyʼesyosabwe, nʼehyana hyʼembũlĩ, nʼebyosĩ ebyabya byowene, 

mobatalĩga erĩheryabyo kutsibu. Nĩkwa obuli kindu ekyabya kibi nʼekyʼesyonye, 

mobaheryabyo kutsibu.  

Obũtowa bwa Saũlo 

10Neryo ekĩnywa kyʼOmwami Mukulu mokyahĩka uku Samwelĩ, kiti, 

11Namayĩkũbya bomo erĩhĩra Saũlo eribya mwami; kusangwa abirisuba enyũma 

butanyikwama, kandi sĩalĩtaberererya ebihano byage. Neryo Samwelĩ mwakwa 

obũlĩge, kandi mwalakira Omwami Mukulu omo kiro kyosĩ.  

12Na Samwelĩ mwahangana omo ngyakya-ngyakya erĩyahĩndana na Saũlo; na 

Samwelĩ mwabwirwa ambu, Saũlo ahĩkĩre eKaramelĩ, neryo mwayĩhanganĩrya erĩbwe 

ryʼerimwibuka, kandi mwabũnũkala, mwandagalira eGĩlgalĩ.  

13Neryo Samwelĩ mwahĩka uku Saũlo; na Saũlo mwamubwira ati, Utsumulawe 

nʼOmwami Mukulu, nabĩrĩberererya ekihano kyʼOmwami Mukulu.  

14Nĩkwa Samwelĩ mwabũlya ati, Eryama lyʼesyombũlĩ nʼesyonde eryo ngowa, nĩ 

ryakĩ kwehĩ?  

15Na Saũlo mwasũbĩrya ati, Bamalũsyasyo oko Bamalekĩ; kusangwa bandu babalaya 

ebyowene byʼesyombũlĩ nʼebyʼesyonde, erihongera Omwami Mukulu Nyamuhanga 

wawe; nĩkwa ebindi twabĩrĩheryabyo kutsibu.  

16Neryo Samwelĩ mwabwira Saũlo, ati, Ulinde, nage ngandikubwira ebyo Mwami 

Mukulu aliambwira omo kiro. Naye mwamubwira ati, Ego bũga.  

Nyamuhanga akagana Saũlo 

17Neryo Samwelĩ mwabũga ati, Nomo wanabya muke omo meso wawe, mutayirwa 

mo mukulu wʼebihanda byʼAbaĩsraelĩ kwehĩ? NʼOmwami Mukulu mwakũhakabya 

amagũta eribya mwami wa Ĩsraelĩ;  

18nʼOmwami Mukulu mwakutuma oko lugendo, ati, Ugende wĩte abakola-nabi 

Abamalekĩ, nʼerilwa nabo erĩhĩka okwʼibugabo.  

19Neryo busana nakĩ mũtowa omulenge wʼOmwami Mukulu, nĩkwa mowahahũkĩra 

ebinyegwa, nʼerikola ekyabya kibi omo meso wʼOmwami Mukulu kwehĩ?  

20Na Saũlo mwabwira Samwelĩ, ati, Ega, monowa omulenge wʼOmwami Mukulu, 

nabirikwama enzira eyo Mwami Mukulu anyitumamo, kandi nabirireta Agagĩ 

omwami wʼAbamalekĩ, kandi nabĩrĩherya kũndũ Abamalekĩ.  

21Nĩkwa bandu mobĩmya oko binyegwa, esyombũlĩ nʼesyonde, ebibuya kũndũ oko 

bindu ebyasololawa busana nʼerĩherĩbwa, erihongera Omwami Mukulu Nyamuhanga 

wawe eGĩlgalĩ.  

22Neryo Samwelĩ mwabũga ati, Ko Mwami Mukulu asĩmĩre amahere wʼerĩokererya 

nʼamahere ngʼerikenga omulenge wʼOmwami Mukulu kwehĩ? Lebaya, erĩowa 

lyowene kwilaba amahere, nʼerihulikirira lĩlabĩre ebĩsabũ byʼesyombangale.  

23Kusangwa erĩlolo lyʼepono liri ngʼerĩlolo lyʼobulagu, nʼobutabwirika buli ngʼebibi 

nʼerisaba esyosanamu. Kusangwa wabirigana ekĩnywa kyʼOmwami Mukulu, naye 

abirikugana ati, Susyebya mwami.  

24Neryo Saũlo mwabũga na Samwelĩ, ati, Nabĩrĩhalya; kusangwa nabĩrĩtsandya 

ekihano kyʼOmwami Mukulu, nʼebĩnywa byawe, kusangwa monubaha bandu, neryo 

monowa omulenge wabo.  

25Neryo lino, kĩsĩ-kĩsĩ, ubuyire ebibi byage, uswesuba haguma nage, inatoka erĩramya 

Omwami Mukulu.  

26Nĩkwa Samwelĩ mwabũga na Saũlo ati, Sindiendiswasuba haguma nawe; kusangwa 

wabirigana ekĩnywa kyʼOmwami Mukulu, nʼOmwami Mukulu abirikugana eribya 

mwami wʼAbaĩsraelĩ.  

27Neryo Samwelĩ abere abũnũkala akagenda, Saũlo mwahamba omutsotso wʼekanzu 

yiwe, nayo moyatulika.  

28Na Samwelĩ mwamubwira ati, Mũnabwĩre Omwami Mukulu amakutulangirako 

obwami bwa Ĩsraelĩ, abirihabo uku mũlĩkyenyũ, omubuya kwilaba we.  

29Kandi Olukengerwa lwa Ĩsraelĩ silwendisyabiha kutse eribinduka; kusangwa iye si 

mundu ukayisubako. 

30Neryo Saũlo mwabũga ati, Namabĩhalya, nĩkwa kĩsĩ-kĩsĩ lino, ũnyĩsĩkaye embere 

syʼabakulu bʼomo bandu bage, nʼembere syʼAbaĩsraelĩ, uswesuba haguma nage, 

inatoka erĩramya Omwami Mukulu ye Nyamuhanga wawe. 

31Litya Samwelĩ mwabũnũkala mwaswakwamana na Saũlo; na Saũlo naye mwaramya 

Omwami Mukulu.  

Erĩkwa lya Agagĩ 

32Neryo Samwelĩ mwabũga ati, Munyiretere Agagĩ, omwami wʼAbamalekĩ yo hano. 

Neryo Agagĩ mwamũhĩkako nʼobutseme. Kandi Agagĩ mwabũga ati, Monzo obwagalĩ 

bwʼoluholo bwabirilaba.  

33Nĩkwa Samwelĩ mwabũga, ati, Ngoko mũyalĩ wawe abĩrĩsĩga bakalĩ bo bũmbũtete, 

litya koyo wawe akandĩsĩgala bũmbũtete omo katĩkatĩ kʼabandi bakalĩ. Neryo 

Samwelĩ mwakenzenga Agagĩ mo bitswe-bitswe embere syʼOmwami Mukulu 

eGĩlgalĩ.  

34Kandi Samwelĩ mwaya eRama; nĩkwa Saũlo mwahetukira eka wuwe eGĩbea ya 

Saũlo.  

35Kandi Samwelĩ mwataswalola uku Saũlo erĩhĩka oko kiro kyʼoluholo luwe; 

kusangwa Samwelĩ mwalirira Saũlo. NʼOmwami Mukulu mwayĩkũbya bomo eriyira 

Saũlo mo mwami wʼAbaĩsraelĩ.  

 

1 Samwelĩ 16 

Samwelĩ akahakabaya Dawĩdĩ amagũta wʼobwami 

1Neryo Omwami Mukulu mwabũga na Samwelĩ ati, Wasyakolyahi eriririra Saũlo 

ĩnũnasĩ ko nabirimugana eribya mwami wa Ĩsraelĩ kwehĩ? Wosũlaye omwʼĩhembe 

lyawe mwʼamagũta, ugende. Ngandikutuma eyiri Yese, Omunya Betelehemũ; 

kusangwa nabiriyibanira omwami omo bagala buwe.  

2Neryo Samwelĩ mwabũga ati, Ngandigenda nyiti kwehĩ? Saũlo amowago, 

ĩnĩasyanyĩta. Kandi Omwami Mukulu mwabũga ati, Utwale enyana yʼende haguma 

nawe, ũbũge uti, Namasa eriherera Omwami Mukulu.  

3Kandi ubirikire Yese ase oko buhere obo, kandi nasyakũkangya ebyo wasyakola; 

kandi wasyanyĩhakabĩrya oyo nasyakwahũlĩrya.  

4Neryo Samwelĩ mwakola ebyo Mwami Mukulu abũga, neryo mwagenda 

eBetelehemũ. Nʼabakulu bʼomũyĩ oyo mobayahĩndana naye ibanemutitimana, bati, 

Unemwasira buholo kwehĩ?  

5Naye mwabũga ati, Nina buholo; ngasa erisyaherera Omwami Mukulu. Muyisolole, 

mwase haguma nage oko buhere obo. Neryo mwasolola Yese nʼabagala buwe, kandi 

mwabirikirabo oko buhere obo.  

6Neryo babere babĩhĩkamo, mwasamalira Elĩabũ neryo mwabũga ati, Kwenene 

omũhakabĩbwa wʼOmwami Mukulu ali embere siwe.  

7Nĩkwa Omwami Mukulu mwabwira Samwelĩ ati, Susamalire obubuya buwe, kutse 

obuli bwʼolubu alirimo kusangwa nabirimugana; kusangwa Omwami Mukulu 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

sialisamalira ngʼomundu kwʼakasamalira; kusangwa omundu akalangira erisosa 

lyʼeyĩhya, nĩkwa Omwami Mukulu akasamalira omo mutima.  

8Neryo Yese mwabirikira Abĩnadabũ, mwamũlabya embere sya Samwelĩ. Naye 

mwabũga ati, Omwami Mukulu sialitayisoga oyũ.  

9Neryo Yese mwalabya Sama. Neryo mwabũga, ati, Omwami Mukulu sialitayisoga 

nʼoyũ.  

10Kandi Yese mwalabya abagala buwe balinda embere sya Samwelĩ. Na Samwelĩ 

mwabwira Yese ati, Omwami Mukulu sialitayisoga Ukwʼaba. 

11Neryo Samwelĩ mwabũlya Yese ati, Kwʼabana bawe bosĩ bane hano kwehĩ? Naye 

mwabũga ati, Yamasĩgalira Omulere wa kubo, neryo lebaya akalĩsaya esyombũlĩ. 

Neryo Samwelĩ mwabwira Yese ati, Tumayo bamulete; kusangwa sĩtwendĩkala ate 

ahĩka hano.  

12Neryo mwamutumirako, mwamuletamo. Neryo abya akomerere ini mubuya omo 

meso, abya nʼobusose bowene. Neryo Omwami Mukulu mwabũga ati, Hangana, 

ũmũhakabaye amagũta; kusangwa yoyũ.  

13Neryo Samwelĩ mwĩmya erĩhembe eriri mwʼamagũta, mwamũhakabya omo katĩkatĩ 

kʼabagala babo. NʼOmũlĩmũ wʼOmwami Mukulu mwahĩka uku Dawĩdĩ ko kutsibu 

erĩtsũka oko kiro ekyo. Neryo Samwelĩ mwahangana mwaya eRama.  

Omũlĩmũ wa Nyamuhanga amasĩganĩa Saũlo 

14Neryo Omũlĩmũ wʼOmwami Mukulu mwalũa uku Saũlo, nʼekĩrĩmũ kibi Omwami 

Mukulu atuma mokyamũhahũkya.  

15Neryo abagombe ba Saũlo mobamubwira bati, Talebaya, ekĩrĩmũ kibi kikatumawa 

na Nyamuhanga kĩkakũhahũkaya.  

16Omukama wetu ahane abagombe bawe abali embere syawe, basondaye omundu oyo 

wasĩ eriwata enanga yo ndeke, neryo omugulu ekĩrĩmũ kibi kĩkalũa ewa Nyamuhanga 

kyamakũhĩkako, neryo asyawata enanga omo byala biwe, nawe iwalama.  

17Neryo Saũlo mwabũga nʼabagombe buwe ati, Munyisondere omundu oyukawatayo 

ndeke, neryo mundetereye.  

18Neryo omũlwana muguma mwasũbĩrya ati, Talebaya, nabirilangira mugala wa Yese 

Munya Betelehemũ, asĩ eriwatayo ndeke, kandi nĩ mbangĩ yʼamaka, kandi ni mundu 

wʼamalwa, kandi nĩ mbũyĩ, nʼomundu mubuya; kandi Omwami Mukulu ali haguma 

naye.  

19Kyaleka Saũlo iniatuma abakwenda ewa Yese, ati, Unyitumire Dawĩdĩ omugala 

wawe oyũkalĩsaya esyombũlĩ.  

20Neryo Yese mwĩmya epunda mwahekyayo amandu, nʼakasya kʼebĩnyũ, nʼekyana 

kyʼembene mwatumirabyo Saũlo haguma na mugala wuwe Dawĩdĩ.  

21Neryo Dawĩdĩ mwahĩka eyiri Saũlo, mwahangana embere siwe. Neryo Saũlo 

mwamwanza kutsibu; kandi Dawĩdĩ mwabya mũhekĩ wʼebindu biwe byʼamalwa.  

22Na Saũlo mwatumira Yese ati, Uleke Dawĩdĩ ahangane embere syage; kusangwa 

abĩrĩsĩmwa omo meso wage.  

23Neryo omugulu ekĩrĩmũ kibi Nyamuhanga atuma kyabya uku Saũlo, Dawĩdĩ 

mwĩmya enanga, neryo mwawatayo omo byala biwe. Neryo Saũlo mwakĩranĩbwa, 

mwalama, nʼekĩrĩmũ kibi ekyo mokyamũlũako.  

1 Samwelĩ 17 

Amalwa nʼAbafĩlĩstĩnĩ Golĩata 

1Oko mugulu oyo Abafĩlĩstĩnĩ mobahĩndanĩa emilondo yabo okwʼilwa; 

mobahĩndanĩbwa haguma eSoko, ewa Yũda, mobateka ekilaliriro omo katĩkatĩ 

kʼeSoko nʼeAzeka, oko Efese-damĩmũ.  

2Na Saũlo nʼabalume ba Ĩsraelĩ mobahĩndana, mobateka ekilaliriro omo musya 

wʼeEla, mobategekanĩa malwa erilwa nʼAbafĩlĩstĩnĩ.  

3NʼAbafĩlĩstĩnĩ mobahangana oko kitwa oko luhande luguma, nʼAbaĩsraelĩ 

mobahangana oko kitwa oko lundi luhande; nʼomusya mwabya omo katĩkatĩ kabo.  

4Neryo embangĩ moyalũa omo kilaliriro kyʼAbafĩlĩstĩnĩ, iniakahulawa mo Golĩata, 

Omunya Gatĩ, nʼobuli buwe bwabya metere ĩbĩrĩ na sentĩmetre makũmĩ alinda na 

ndatu.  

5Kandi iniambite akakwa kʼomulinga oko mutwe wuwe, kandi iniambite obupa 

bwʼomulinga; nʼobũlĩto bwʼobupa obo bwabya bĩlo makũmĩ ndatu na munani.  

6Kandi iniambite oko mihimbi ebĩbambĩryo byʼomulinga, nʼerĩtũmo lyʼomulinga omo 

bitigo biwe.  

7Nʼolumango lwʼerĩtũmo liwe ĩlũsosĩre ngʼomugamba wʼomũlũkĩ wʼesyongohe; 

nʼekigembe kyʼerĩtũmo liwe kyabya kyʼekĩlo mwenda kyʼebyuma. Nʼomũhekĩ 

wʼengabo yiwe iniakagenda embere siwe.  

8Neryo mwimana mwabirikira oko milondo ya Ĩsraelĩ, ati, Ko muliasyateka endeko 

yʼamalwa busana nakĩ kwehĩ? Ko ĩngye Sindi Mũfĩlĩstĩnĩ nenyũ Simuli bagombe ba 

Saũlo kwehĩ? Muyisombolere omundu, anyandagalireko.  

9Amatoka erilwa nage nʼerĩnyĩta, netu twasyabya bakobe benyũ; nĩkwa namamũkĩnda 

nʼerĩmwĩta nenyũ mwasyabya bakobe betu nʼeritukolera.  

10Kandi Omũfĩlĩstĩnĩ mwabũga ati, Mũnabwĩre ngohaya emilondo ya Ĩsraelĩ; mumbe 

mundu tulwe haguma.  

11Neryo omugulu Saũlo nʼAbaĩsraelĩ bosĩ bowa ebĩnywa byʼOmũfĩlĩstĩnĩ ebyo, 

mobahangahangya, nʼeriubaha kutsibu.  

Dawĩdĩ amasĩnga Golĩata 

12Nĩkwa Dawĩdĩ abya mugala wʼOmunya Efũratĩ wʼeBetelehemũ-yũda, iniakahulawa 

mo Yese; naye abya awite bagala munani; nʼomundu oyo abya mũsyakulu oko 

mugulu wa Saũlo, iniamakota omo katĩkatĩ kʼabandu. 

13Nʼabagala basatu ba Yese abakulu ibamakwamana na Saũlo bakayalwa; nʼamena 

wʼabagala basatu abo, abayalwa, omumbere abya Elĩabũ, nʼoyũmũsũbĩreko abya 

Abĩnadabũ, nʼowʼakasatu ni Sama.  

14Na Dawĩdĩ yo wabya mulere wa kubo; nʼabakulu basatu mobakwamana na Saũlo.  

15Neryo Dawĩdĩ mwabya akaya eyiri Saũlo nʼeriswasubula akayalĩsya esyombũlĩ 

syʼĩse wuwe eBetelehemũ.  

16NʼOmũfĩlĩstĩnĩ mwahĩka hakũhĩ omo tũtũtũ nʼomwʼĩgolo, akayĩkanganĩa ebiro 

makũmĩ ani nʼerihanganaho.  

17Kandi Yese mwabwira Dawĩdĩ mugala wuwe ati, Tatwalira bagala benyũ ekitiri 

kyʼengano yĩkalangĩre, nʼamandu ĩkũmĩ aya, utwalirebyo abagala benyũ lũba oko 

kilaliriro;  

18kandi utwalire omukulu wʼabasĩrũkanĩ elfu amasabũ awakamatĩre ĩkũmĩ aya, kandi 

Ũlebaye abagala benyũ nʼemibere balirimo, unyiretere omulage wabo.  

19Neryo Saũlo, nabo, nʼabandu bosĩ ba Ĩsraelĩ, babya omo musya wa Ela ibakalwa 

nʼAbafĩlĩstĩnĩ. 

20Neryo Dawĩdĩ mwatsinduka omo ngyakya-ngyakya, mwasĩgĩra esyombũlĩ 

syʼomũteya, neryo mwahongoka, mwaheka ebindu ebyo ngoko Yese amuhana. 

Mwahĩka ahali endwiro, omugulu emilondo eyikalwa yabũgaya olukanda lwʼamalwa.  

21NʼAbaĩsraelĩ nʼAbafĩlĩstĩnĩ nabo mobayitondeka oko malwa, omulondo erilwa 

nʼomulondo.  

22Na Dawĩdĩ mwasĩga ebindu biwe omo byala byʼomũteya wʼebindu, neryo mwatibita 

eyiri emilondo yʼamalwa, mwahĩkaho mwakerya bagala babo.  

23Abere akĩnakanaya nabo, lebaya, embangĩ eyo moyahuluka, yo Mũfĩlĩstĩnĩ wʼeGatĩ, 

oyukahulawa mo Golĩata, akalũa omo milondo yʼAbafĩlĩstĩnĩ, neryo mwabũga 

ebĩnywa ebyo; neryo Dawĩdĩ mowabyo.  

24Kandi abalume bosĩ ba Ĩsraelĩ, omugulu balola oko mundu oyo, mobamusaga, 

mobubaha kutsibu.  

25Nʼabalume ba Ĩsraelĩ mobabũga bati, Ko mwanamalangira omulume oyukahetuka 

kwehĩ? Kwenene akahetuka erĩkaba-kabya Abaĩsraelĩ. Kandi omundu oyo 

wasyamwĩta, omwami asyamũtekesya obuteke bunene, kandi asyamũherũkĩrya 

mwali, kandi asyaleka ekĩtũnga kyʼĩse wuwe ikyabya bwĩranda omo Baĩsraelĩ.  

26Neryo Dawĩdĩ mwakanĩa nʼabandu ababya bimene hakũhĩ naye ati, Omundu oyo 

wasyĩta Omũfĩlĩstĩnĩ oyũ nʼerĩlũsya ekĩtsũmĩ kyʼoko Baĩsraelĩ asyakolerwakĩ kwehĩ? 

Kusangwa Omũfĩlĩstĩnĩ utabwene oyũ nindi oyukatsuma emilondo ya Nyamuhanga 

oyuliho kwehĩ?  

27Nʼabandu mobamũsũbĩrya omo mũsĩndo oyũ bati, Ko kyanasyakolerwa kitya oko 

mundu oyo wasyamwĩta.  

28Neryo Elĩabũ mukulu wuwe mowago kwʼanemũkanĩa nʼabandu; neryo Elĩabũ 

mwahiririkana nʼobuhitane uku Dawĩdĩ, neryo mwabũga ati, Ko busana nakĩ 

wandagalĩre eno kwehĩ? kandi ehĩbũlĩ ehiri omo mbwarara wamasĩgĩra hyondi kwehĩ? 

Nyĩnasĩ eriyihalamba lyawe, nʼobubi bwʼomutima wawe; kusangwa uliandagalira eno 

erĩsyalebya malwa. 

29Neryo Dawĩdĩ mwabũga ati, Kwe namayira indi? Sĩnangabũlya kwehĩ? 

30Neryo mwamuleka mwakebera ogundi mwabũga naye ebine ngʼebyo; nʼabandu 

mobamũsũbĩrya ngʼerĩmbere.  

31Neryo omugulu ebĩnywa ebyo Dawĩdĩ abũga byogũbawa, mobagambulirabyo 

embere sya Saũlo; naye mwamutumirako.  

32Neryo Dawĩdĩ mwabũga na Saũlo ati, Sihabye omundu oyukalembera kʼomutima 

busana naye; omugombe wawe akandiyalwa nʼOmũfĩlĩstĩnĩ oyũ.  

33Neryo Saũlo mwabũga na Dawĩdĩ ati, Siwangatoka erihongokera Omũfĩlĩstĩnĩ oyũ 

nʼerilwa naye; kusangwa ukine mũlwana, naye ni mulume wʼamalwa erĩtsũka omo 

bũlwana buwe.  

34Neryo Dawĩdĩ mwabũga na Saũlo, ati, Omugombe wawe abere akalĩsya esyombũlĩ 

syʼĩse wuwe, nʼomugulu endale kutse edubu syasa nʼeritsimba ekyana kyʼembũlĩ omo 

kĩhyo, 

35monakwamayo, monaswĩryayo, nʼerĩnyegũlyayo omo buno bwayo; nʼomugulu 

yanyigulukira, monabakula esyonzununu syayo, monaswĩryayo monĩtayo.  

36Omugombe wawe mwĩta esĩbĩrĩ syosĩ, endale nʼedubu, nʼOmũfĩlĩstĩnĩ utabwene oyũ 

akandibya nga nguma ya kusyo, kusangwa akatsuma emilondo ya Nyamuhanga 

oyuliho.  

37Neryo Dawĩdĩ mwabũga ati, Omwami Mukulu oyo wanyĩlamaya omwʼĩganza 

lyʼendale, nʼomwʼĩganza lyʼedubu, asyandamya omo byala byʼOmũfĩlĩstĩnĩ oyũ. Na 

Saũlo mwabwira Dawĩdĩ ati, Genda, Omwami Mukulu akandibya nawe. 

38Neryo Saũlo mwambalya Dawĩdĩ yʼebyambalo biwe, kandi mwahĩra akakwa 

kʼomulinga oko mutwe wuwe, kandi mwamwambalya obupa bwʼekyuma.  

39Neryo Dawĩdĩ mwayikika omũyalĩ oko byambalo biwe, neryo mwalenga erigenda; 

kusangwa sialyatayirengabyo. Neryo Dawĩdĩ mwabũga na Saũlo ati, Sinangatoka 

erigenda na bino; kusangwa sinatabegerabyo. Neryo Dawĩdĩ mwayambula byoko.  

40Neryo mwĩmya omũtso wuwe omo byala biwe, kandi mwayisombolera ehĩbwe 

hitanu ehikomerere omo kũsĩ, mwahĩrahyo omo ngunza yʼobũlĩsya eyo abya awiteko, 

omwʼĩsaho yiwe; nʼomũjeledĩ wuwe iniane omo byala biwe; neryo mwayĩtũnda 

hakũhĩ nʼOmũfĩlĩstĩnĩ.  

41NʼOmũfĩlĩstĩnĩ oyo mwayĩtũnda eyiri Dawĩdĩ; nʼomuhekĩ wʼengabo yiwe 

mwamubera embere.  

42Kandi omugulu Omũfĩlĩstĩnĩ akabangura ameso, mwalangira Dawĩdĩ, mwamupona; 

kusangwa iniakine mũlwana, iniakomerere, kandi iniawite obũsũ bowene.  

43NʼOmũfĩlĩstĩnĩ mwabũga na Dawĩdĩ ati, Indi mbwa kikaleka iwanyasira nʼemyũtso 

kwehĩ? NʼOmũfĩlĩstĩnĩ mwatsuma Dawĩdĩ omo nyamuhanga siwe.  

44Kandi Omũfĩlĩstĩnĩ mwabũga na Dawĩdĩ ati, Tasa, lero ngandigabira omũnyokũ 

wawe oko nyonyũ syʼomo kyanya, nʼesyonyama syʼomolĩ.  

45Neryo Dawĩdĩ mwabwira Omũfĩlĩstĩnĩ, ati, Ukanyasira nʼomũyalĩ, nʼerĩtũmo, 

nʼakatũmo; nĩkwa ĩngye ngakwasira omo lĩna lyʼOmwami Mukulu wʼemilondo, 

Nyamuhanga wʼemilondo ya Ĩsraelĩ, yo gukatsuma.  

46Mũnabwĩre Omwami Mukulu akandĩkũhĩra omo byala byage; nage ngandĩkwĩta, 

nʼerĩkũlũsya kʼomutwe wawe; kandi ngandiha ebĩnda byʼomulondo wʼAbafĩlĩstĩnĩ 

oko nyonyũ syʼomo kyanya nʼoko nyama syʼomolĩ mũnabwĩre; ekihugo kyosĩ 

kiminye ko hali Nyamuhanga omo Baĩsraelĩ,  

47nʼendeko yosĩ eyĩ iminye Omwami Mukulu kwʼatelamĩraya omo mũyalĩ nʼerĩtũmo; 

kusangwa amalwa ni wʼOmwami Mukulu, naye yũkandĩbahĩra omo byala byetu.  

48Neryo omugulu Omũfĩlĩstĩnĩ ayĩhanganaya, mwasa erĩhĩndana na Dawĩdĩ, neryo 

Dawĩdĩ mwanguha, mwatibita eyiri omulondo wʼamalwa erĩyahĩndana nʼOmũfĩlĩstĩnĩ 

oyo.  

49Neryo Dawĩdĩ mwakola omo ngunza yiwe, mwalũsya mwʼakabwe, mwagusako 

omo mũjeledĩ, mwaswĩryako Omũfĩlĩstĩnĩ omo bũsũ buwe. Nʼakabwe ako 

mokongobereramo, na Golĩata mwayĩtũlĩka ahisi oko kitaka.  

50Neryo Dawĩdĩ mwakĩnda Omũfĩlĩstĩnĩ yʼomo kabwe kʼomo kahu kʼomũjeledĩ, 

mwagomora Omũfĩlĩstĩnĩ, mwamwĩta; nĩkwa Dawĩdĩ siabya awite uku mũyalĩ omo 

byala biwe.  

51Neryo Dawĩdĩ mwanguha, mwimana endata wʼOmũfĩlĩstĩnĩ mwĩmya omũyalĩ 

wuwe, mwakulago omo lubo lwago, mwamwĩta, mwatwa omutwe wuwe go mugo. 

Neryo omugulu Abafĩlĩstĩnĩ balangira kwʼembangĩ yabo yamabihola, mobatibita.  

52Neryo abalume ba Ĩsraelĩ nʼAbayũda mobahangana, mobũta obogo, mobakwamirira 

Abafĩlĩstĩnĩ, erĩyahĩkĩrĩra eGatĩ, nʼoko syongyo syʼeEkronĩ. NʼAbafĩlĩstĩnĩ abakwa 

mobawa omo nzira ya Sarĩmũ, erĩhĩkerera eGatĩ, nʼeEkronĩ.  

53Kandi abana ba Ĩsraelĩ mobasubula okwʼihiga Abafĩlĩstĩnĩ, mobahũnga ebilaliriro 

byabo.  

54Neryo Dawĩdĩ mwĩmya omutwe wʼOmũfĩlĩstĩnĩ oyo, mwaletago eYerũsalema; 

nĩkwa mwahĩra ebindu biwe byʼamalwa omo hema yiwe.  

Dawĩdĩ akakangĩbawa Saũlo 

55Neryo omugulu Saũlo alangira Dawĩdĩ akayalwa nʼOmũfĩlĩstĩnĩ, mwabũga na 

Abĩnerĩ omũsondolĩ wʼemilondo yʼamalwa ati, Ko mũlwana oyũ ni mugala wandi 

kwehĩ? Na Abĩnerĩ mwabũga ati, Ngoko uneho, uwe mwami, Sĩnyasĩ.  

56Neryo omwami mwabũga ati, Ũbũlaye omũlwana oyũ nga ni mugala wandi.  

57Neryo omugulu Dawĩdĩ asubula okwʼĩta Omũfĩlĩstĩnĩ oyo, Abĩnerĩ mwamwĩmya 

mwamuleta embere sya Saũlo nʼomutwe wʼOmũfĩlĩstĩnĩ iniane omo byala biwe.  

58Na Saũlo mwabũga naye ati, Uwe mũlwana uli mugala wandi kwehĩ? Na Dawĩdĩ 

mwasũbĩrya ati, Ingye indi mugala wʼomugombe wawe Yese Munya Betelehemũ.  

 

1 Samwelĩ 18 

Yonatana akanzana na Dawĩdĩ 

1Neryo Dawĩdĩ abere abibuga erĩbũga na Saũlo, Yonatana mwanza Dawĩdĩ, kandi 

Yonatana mwamwanza ngoko ayanzĩre omo mutima.  

2Neryo Saũlo mwĩmya Dawĩdĩ ekiro ekyo, mwataswamũlĩgĩra erisuba ewabo ĩse. 

3Neryo Yonatana na Dawĩdĩ mobalagana kusangwa mwamwanza ngoko ayanzĩre omo 

mutima.  

4Neryo Yonatana mwayambula ekanzu abya ambite, neryo mwahayo Dawĩdĩ, 

nʼebyambalo biwe byʼamalwa, nʼomũyalĩ wuwe, nʼobuta buwe, nʼomukoba wuwe.  

5Neryo Dawĩdĩ mwaya ehosĩ ko Saũlo amutuma, ĩnĩanayĩtondekĩre ndeke. Kandi 

Saũlo mwamuyira mo mukulu wʼabalume bʼamalwa, nʼekyo mokyatsemesya ameso 

wʼabandu bosĩ, nʼameso wʼabagombe ba Saũlo nibya.  

Saũlo akahitana uku Dawĩdĩ 

6Neryo babere bakasa, omugulu Dawĩdĩ alũa okwʼĩta Omũfĩlĩstĩnĩ, abakalĩ 

mobahuluka omo mĩyĩ yosĩ ya Ĩsraelĩ, ibanemwimba nʼerisata, erĩhĩndana nʼomwami 

Saũlo, haguma nʼamasengo, haguma nʼobutseme, kandi haguma nʼesyonzenze.  

7Nʼabakalĩ mobimba bakawata esyonzenze, bati,  Saũlo abĩrĩta amaelfu wuwe,  Na 

Dawĩdĩ amaelfu wuwe makũmĩ.  

8Neryo Saũlo mwahiririkana kutsibu, nʼemĩbũge eyo moyĩtamũtsemesya; ati, 

Bamaganzira Dawĩdĩ yo maelfu makũmĩ, nage bamanyiganzira maelfu masa; 

hakĩsĩyakĩ ekyo atalyabana bute ibo nʼobwami kwehĩ?  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Nʼerĩtsũka ekiro ekyo, Saũlo mwatsũka eribya akalola Dawĩdĩ yʼebitsule.  

10Neryo omo ngyakya wʼaho, ekĩrĩmũ kibi ekyo Nyamuhanga atuma mokyahĩka uku 

Saũlo nʼamaka, neryo mwabũga-bũgĩra omo nyũmba; na Dawĩdĩ naye mwawata 

enanga omo byala biwe, ngoko akanawatayo obuli kiro. Na Saũlo abya awite 

okwʼĩtũmo omo byala biwe;  

11Neryo Saũlo mwagusa erĩtũmo; ĩnĩakabũga ati, Nganditsimita Dawĩdĩ erĩmũkolya 

oko lũhĩmbo. Na Dawĩdĩ mwayihengeka ngendo kabiri.  

12Kandi Saũlo mubaha Dawĩdĩ, kusangwa Omwami Mukulu abya haguma naye, 

ĩnĩabĩrĩlũa uku Saũlo.  

13Kyaleka Saũlo ĩnĩalũsya Dawĩdĩ hakũhĩ naye nʼerimuyira mo mũsondolĩ 

wʼabasĩrĩkanĩ elfu; kandi Dawĩdĩ iniakasa nʼerisyahulukira embere syʼabandu.  

14Kandi Dawĩdĩ mwayitondeka ndeke omo nzira siwe syosĩ; kusangwa Omwami 

Mukulu abya haguma naye.  

15Nʼomugulu Saũlo alangira kwʼayĩtondekĩre ndeke, mwamubaha.  

16Nĩkwa Abaĩsraelĩ bosĩ nʼAbayũda mobanza Dawĩdĩ; kandi mwabya akasa 

nʼerisyahulukira embere syabo.  

Merabũ akasĩgĩrawa Dawĩdĩ 

17Neryo Saũlo mwabwira Dawĩdĩ ati, Lebaya, mwali wage mukulu ye Merabũ yono, 

ngandikuhaye eribya mũkalĩ wawe; nĩkwa ekiguma kisa ubye mbangĩ busana nage, 

ulwire Omwami Mukulu. Kusangwa Saũlo ayibwira ati, Ebyala byage sibimubyeko, 

nĩkwa ebyala byʼAbafilĩstĩnĩ byo bilwe naye. 

18Kandi Dawĩdĩ mwabwira Saũlo ati, ko nage Ĩngyendi, nʼengebe yage nĩkĩ, kutse 

ekĩtũnga kyage omo Ĩsraelĩ, ekyangataleka inabya mukwe wʼOmwami kwehĩ?  

19Nĩkwa aho Dawĩdĩ angaherũkĩrye Merabũ mwali wa Saũlo, mwaherũkĩrĩbwa 

Adrĩelĩ Omũmeholatĩ.  

20Neryo Mĩkalĩ, mwali wa Saũlo, mwanza Dawĩdĩ. Nakyo mokyabwirwa Saũlo, neryo 

mokyamutsemesya.  

21Neryo Saũlo mwabũga ati, Ngandimuhaye, iniabya kitego busana naye, neryo 

ebyala byʼAbafilĩstĩnĩ bibye nzĩgũ yiwe. Kyaleka Saũlo iniabwira Dawĩdĩ ati, 

Mũnabwĩre Ukandibya mukwe wage eryʼakabiri.  

Dawĩdĩ akabya mukwe wa Saũlo 

22Kandi Saũlo mwahana bagombe buwe, ati bakanaye na Dawĩdĩ bũbĩsobĩso, babũge 

bati, Lebaya omwami akũsĩmĩre, nʼabagombe buwe bosĩ bakwanzĩre; ego lino ubye 

mukwe wʼOmwami.  

23Nʼabagombe ba Saũlo mobabũgĩra ebĩnywa ebyo omo matwĩ wa Dawĩdĩ. Neryo 

Dawĩdĩ mwabũga ati, Mũkaganĩraya muti ni mwatsi muke eribya mukwe wʼOmwami 

kwehĩ? Mũnasĩ ko ndi mundu nzama nʼoyũtasĩbwe.  

24Nʼabagombe ba Saũlo mobamũtũlĩrago bati, Dawĩdĩ kwʼabũgĩre atya.  

25Na Saũlo mwabũga ati, Mubwire Dawĩdĩ muti, Omwami sĩanzĩre mũtahyo, nĩkwa 

ebĩtsũle ĩgana byʼAbafilĩstĩnĩ ayĩkĩsĩraye esyonzĩgũ syʼOmwami. Nĩkwa Saũlo 

aganĩraya erireka iniawa omo byala byʼAbafilĩstĩnĩ.  

26Neryo omugulu abagombe buwe babwira Dawĩdĩ yʼebĩnywa ebĩ, mobyatsemesya 

Dawĩdĩ yo ndeke eribya mukwe wʼOmwami. Neryo ebiro ebyo isibiribyaberwa,  

27Dawĩdĩ mwahangana mwahongoka, iye nʼabandu buwe, mobĩta omo Bafĩlĩstĩnĩ mo 

bandu magana abiri; na Dawĩdĩ mwaleta ebĩtsũle byabo, mobahabyo mwami omo 

miganzo ĩhĩkĩre, iniatoka eribya mukwe wʼOmwami. Na Saũlo mwamuha Mĩkalĩ 

mwali wuwe eribya mũkalĩwe.  

28Neryo Saũlo mwalangira nʼeriminya ngoko Mwami Mukulu ali haguma na Dawĩdĩ; 

kandi ngoko Mĩkalĩ, mwali wa Saũlo, mwanza Dawĩdĩ,  

29neryo Saũlo mubaha Dawĩdĩ kandi kutsibu. Busana nʼekyo Saũlo mwabya nzĩgũ ya 

Dawĩdĩ endambĩ yosĩ.  

30Neryo abanya-mwami bʼAbafĩlĩstĩnĩ mobahongoka eriyalwa, neryo emigulu yosĩ 

babya bakahongoka, Dawĩdĩ mwayitondeka nʼamenge kwilaba bagombe bosĩ ba 

Saũlo; kyaleka erĩna liwe ĩryakũmayira.  

1 Samwelĩ 19 

Yonatana akimira Dawĩdĩ 

1Neryo Saũlo mwabwira Yonatana mugala wuwe, nʼabagombe buwe bosĩ ati, bĩte 

Dawĩdĩ. Nĩkwa Yonatana, mugala wa Saũlo, mwasĩma Dawĩdĩ yo ndeke.  

2Neryo Yonatana mwabwira Dawĩdĩ ati, Saũlo, tata wage akasonda erĩkwĩta. Nĩkwa 

ngakwombomberaya Ũyĩtegaye omo ngyakya, Wĩkale ahabĩsamĩre, ũyĩbĩse.  

3Nage ngandisyahuluka eriimana aho mũsĩke uku tata omolĩ aho uli, nage 

ngandĩkũkanĩrya na tata wage; kandi namalangira omwatsi iningandisyakubwira.  

4Neryo Yonatana mwahalambira Dawĩdĩ uku Saũlo ĩse, ati, Omwami siakole 

omugombe wuwe Dawĩdĩ yo nabi, kusangwa sialitakukola nabi, kandi kusangwa 

emĩbĩrĩ yiwe ni mibuya kutsibu ukʼuwe.  

5Kusangwa mwatsama engebe yiwe omo byala biwe, mwĩta Omũfĩlĩstĩnĩ oyo, 

nʼOmwami Mukulu mwakola erilama ĩnene busana nʼAbaĩsraelĩ bosĩ; 

mowalangirakyo, kandi mowatsema; ko busana nakĩ ukasonda erĩhalya oko musasi 

owate ko musango, nʼerĩĩtĩra Dawĩdĩ yo busa kwehĩ?  

6Neryo Saũlo mwahulikirira omulenge wa Yonatana. Neryo Saũlo mwalahĩrya, ati, 

Ngoko Mwami Mukulu aneho, Dawĩdĩ sĩendĩsyĩtwa. 

7Neryo Yonatana mwabirikira Dawĩdĩ, kandi Yonatana mwamũmĩnyĩsya emyatsi yosĩ 

eyo. Kandi Yonatana mwaleta Dawĩdĩ ahali Saũlo, neryo mwasyabya embere siwe, 

ngʼerĩmbere.  

Saũlo akalenga erĩĩta Dawĩdĩ omwʼĩtũmo engendo yʼakabiri 

8Neryo mohabya amalwa kandi; na Dawĩdĩ mwahongoka, mwalwa nʼAbafĩlĩstĩnĩ, 

kandi mwĩtabo bwĩte bimene, nabo mobamusaga mobatibita. 

9Nʼekĩrĩmũ kibi ekyatumawa nʼOmwami Mukulu mokyabya uku Saũlo, ĩnĩanĩkere 

omo nyũmba yiwe inianawite okwʼĩtũmo omo byala biwe; na Dawĩdĩ iniakawata 

enanga omo byala biwe.  

10Neryo Saũlo mwalenga eritsimita Dawĩdĩ omwʼĩtũmo erimutsindikira oko lũhĩmbo; 

nĩkwa mwayihengeka okwʼĩtũmo lya Saũlo, na Saũlo mwatsimita olũhĩmbo 

lʼomwʼĩtũmo; neryo Dawĩdĩ mwatibita, mwabala omo kiro ekyo.  

11Kandi Saũlo mwatuma abakwenda omo nyũmba ya Dawĩdĩ, erĩyamũlĩmbya, 

nʼerĩmwĩta omo ngyakya. Na Mĩkalĩ muka Dawĩdĩ, mwamubwira, ati, 

Wamatĩndalamya obuyingo bwawe omo kiro kino, omo ngyakya ĩwasyĩtwa.  

12Neryo Mĩkalĩ mwakĩmya Dawĩdĩ omwʼĩdĩrĩsa; neryo mwagenda, mwatibita, 

mwabala.  

13Neryo Mĩkalĩ mwĩmya ekĩsosekanĩo, mwahĩrakyo omo ngyingo, kandi mwahĩra 

ekisegemero kyʼobweya bwʼembene oko mutwe wakyo, neryo mwaswikakyo 

emyenda.  

14Kandi omugulu Saũlo atuma abakwenda eriyatsimba Dawĩdĩ, Mĩkalĩ mwabũga ati, 

Alwere.  

15Neryo Saũlo mwatuma abakwenda erĩyalebya Dawĩdĩ, ati, Mumutelulire aho nyiri 

oko ngyingo yiwe, nyĩmwĩte.  

16Nʼomugulu abakwenda bahĩkamo, kwesĩ, ĩkye kĩsosekanĩo kĩlwe omo ngyingo, 

nʼomusegemero gʼobweya bwʼembene oko mutwe wayo.  

17Neryo Saũlo mwabũga na Mĩkalĩ ati, Ko busana nakĩ wamanyiteba utya, nʼerĩbalya 

enzĩgũ yage, neryo abirinyitswako kwehĩ? Neryo Mĩkalĩ mwasũbĩrya Saũlo, ati, 

mwanyibwira ati, Uleke nyigende; nangakwĩtĩrakĩ kwehĩ?  

Saũlo akakwamirira Dawĩdĩ 

18Neryo Dawĩdĩ mwatibita mwabala mwahĩka eyiri Samwelĩ eRama, kandi 

mwamubwira ebyosĩ ebyo Saũlo amukolera. Neryo Dawĩdĩ na Samwelĩ mobayĩkala 

eNayotĩ.  

19Neryo mobabwira Saũlo bati, Lebaya, Dawĩdĩ ali eNayotĩ eRama.  

20Neryo Saũlo mwatuma abakwenda eriyahamba Dawĩdĩ; neryo omugulu balangira 

endeko yʼabamĩnyererĩ bakaminyerera, na Samwelĩ iniahangeneho mo mukulu wabo, 

Omũlĩmũ wa Nyamuhanga mwahĩka oko bakwenda ba Saũlo, nabo mobaminyerera 

nibya.  

21Nʼomugulu Saũlo atũlĩrawago, mwatuma abandi bakwenda, kandi nabo nibya 

mobaminyerera. Kandi Saũlo mwatuma bakwenda engendo yʼakasatu, kandi 

mobaminyerera nibya.  

22Neryo Saũlo ĩyowene-wene mwaya eRama, mwahĩka oko kitehero kinene 

kyʼeSekũ; neryo mwabũlya ati, Ko Samwelĩ na Dawĩdĩ bali hahi kwehĩ? Neryo 

omundu muguma mwabũga ati, Lebaya, bali eNayotĩ eRama.  

23Neryo Saũlo mwaya eNayotĩ eRama; nʼOmũlĩmũ wa Nyamuhanga mwamũhĩkako 

nibya, neryo mwalolya embere, iniakaminyerera erĩhĩka aho ahĩkĩra eNayotĩ eRama.  

24Neryo Saũlo nibya mwayambula kwʼesyongimba siwe, mwaminyerera embere sya 

Samwelĩ, kandi mwalambama ahisi ho ndũmbũ omo musibo gosĩ, nʼekiro kyosĩ ekyo. 

Kikaleka ĩbabũga, bati, Ko Saũlo naye ali omo katĩkatĩ kʼabamĩnyererĩ kwehĩ?  

 

1 Samwelĩ 20 

Endagano ya Dawĩdĩ na Yonatana 

1Neryo Dawĩdĩ mwasaga mwalũa eNayotĩ eRama, mwasa mwabũga na Yonatana, ati, 

Namakolakĩ kwehĩ? Nʼamalolo wage ni wahi kwehĩ? Nʼerĩhalya lyage ni ryahi 

embere sya tata wawe, ati akasonda-sonda engebe yage kwehĩ?  

2Neryo mwamubwira ati, Lero iyihi, siwendisyahola; lebaya tata wage sialikola kindu 

kinene kutse kike, atetanyĩkũmbũlĩrakyo. Ko busana nakĩ tata wage akanyĩbĩsa 

kʼomwatsi oyũ kwehĩ? Ko bite bitya. 

3Neryo Dawĩdĩ mwaswalahĩrya ati, Tata wawe anasĩ ndeke ko nabĩrĩsĩmwa omo meso 

wawe; neryo akabũga ati, Yonatana siaminye omwatsi oyũ akasyakwa bũlĩge. Nĩkwa 

kwenene ngoko Mwami Mukulu aliho, kandi ngoko ekĩrĩmũ kyawe kiriho, hali 

ngʼeribasula liguma lisa omo katĩkatĩ kage nʼoluholo.  

4Neryo Yonatana mwabwira Dawĩdĩ ati, Ekyo mutima wawe akabũga, kyo 

ngandikukolera.  

5Neryo Dawĩdĩ mwabũga na Yonatana ati, Lebaya, omungya omukera iniatwa, nage 

sinangabula erĩĩkala haguma nʼomwami okwʼirya. Nĩkwa Uleke nyĩyabĩsame omo 

kisuki erĩhĩka omwʼĩgologolo lyʼekiro kyʼakasatu.  

6Kandi tata wawe amanyibula, neryo ũbũge uti, Dawĩdĩ ka mwakanyisaba olugendo 

lwʼeriya eBetelehemũ eka wuwe; kusangwa iri obuhere bwʼomwaka busana 

nʼekĩtũnga kyosĩ. 

7Amabũga ati, lyowene; omugombe wawe asyabya nʼobuholo. Nĩkwa amahitana 

iwaminya kwʼakandayĩrĩre erĩtwa omwaga.  

8Neryo ukolere omugombe wawe yʼekibuya; kusangwa wabirilagana nʼomugombe 

wawe omo ndagano nʼOmwami Mukulu; nĩkwa namabya indi mwʼerĩlolo, ĩwanyĩta 

ĩwowene-wene; kusangwa busana nakĩ ukasyanyitwala eyiri tata wawe kwehĩ?  

9Neryo Yonatana mwabũga ati, Sikikubyeko; kusangwa kumbe ngʼĩndwe nyasĩ ko 

tata wage akandayĩrĩre erikukola nabi nga sinditakubwira kwehĩ?  

10Neryo Dawĩdĩ mwabwira Yonatana ati, Nindi wasyambwira ko tata wawe 

asyakũsũbĩrya nabi kwehĩ?  

11Neryo Yonatana mwabwira Dawĩdĩ, ati, Wase tuye omolĩ. Neryo ababiri bosĩ 

mobaya omolĩ.  

12Neryo Yonatana mwabwira Dawĩdĩ, ati, Omwami Mukulu, Nyamuhanga wa Ĩsraelĩ, 

abye mũlangĩrĩ omugulu namabĩbũlĩrĩrya tata ngʼesaa eno omungya kutse mwalindi, 

lebaya, hamabya ekĩnywa kibuya kitolere Dawĩdĩ, kwe sindiendikulayirako 

nʼerĩkũkũmbũlĩrakyo kwehĩ?  

13Omwami Mukulu akole Yonatana atya na kwilaba aho nibya, tata wage amanza 

erikukola nabi, namatendĩkũkũmbũlĩrakyo, nʼerĩkũkwamanĩsya, iwatoka erigenda 

buholo; kandi Omwami Mukulu abye nawe, ngoko abiribya na tata wage.  

14Neryo namabya nyikineho sĩwendĩsyanyĩkangya obwenge bwʼomwami Mukulu, 

isinahola kwehĩ?  

15Kandi nibya sũsyelũsaya obubuya bwawe bʼoko kĩtũnga kyage na kera; kutse omo 

mugulu Omwami Mukulu asyĩta esyonzĩgũ sya Dawĩdĩ oko kihugo kyosĩ.  

16Ko Yonatana ayira atya endagano nʼekĩtũnga kya Dawĩdĩ, ati, Omwami Mukulu 

akĩsayeyo omo byala byʼesyonzĩgũ sya Dawĩdĩ.  

17Kandi Yonatana mwaswalahĩsya Dawĩdĩ busana nʼolwanzo abya nalo busana naye; 

kusangwa amwanza ngoko abya anzĩre engebe yiwe.  

18Neryo Yonatana mwamubwira ati; Omungya ni ʼtwa lyʼomugenda; neryo 

wasyabula, kusangwa ekĩtũmbĩ kyawe kyasyabya busa.  

19Wasyabya wabuga yo biro bisatu, wasyandagala lũba, wasyahĩka aho wayĩbĩsa 

omugulu omwatsi abyaho, neryo Wasyĩkala hakũhĩ nʼerĩbwe Ezelĩ.  

20Nage nasyalasa emisoha ĩsatu oko mũsĩke walyo, nga ngasonda erilasa erirengerera.  

21Neryo, nasyatuma omũlwana nyiti, Ugende ũsondaye emisoha. Namabwira 

omũlwana oyo nyiti, Talebaya, emisoha iri oko luhande uliko; utoleyo neryo wase; 

obo ni buholo kuwe isihali mwaga, ngoko Mwami Mukulu aliho.  

22Nĩkwa namabwira omũlwana nyiti, Lebaya emisoha iri embere syawe; uyigendere; 

kusangwa Omwami Mukulu abĩrĩkũhongokya erigenda.  

23Nĩkwa eriahula omwatsi ogo twalagana tunawe, talebaya, Omwami Mukulu ali omo 

katĩkatĩ ketu tunawe kera na kera.  

24Kandi Dawĩdĩ mwayĩbĩsa omolĩ; nʼomugulu eritwa lyʼomugenda lyahĩka, omwami 

mwĩkala ahisi erirya akalyo.  

25Nʼomwami mwĩkala oko kĩtũmbĩ kiwe ngʼebindi biro, oko kĩtũmbĩ ekyabya hakũhĩ 

nʼolũhĩmbo; neryo Yonatana mwahangana, na Abĩnerĩ mwĩkala hakũhĩ na Saũlo; 

nĩkwa ekĩtũmbĩ kya Dawĩdĩ mokyabya busa.  

26Nĩkwa Saũlo mwatabũgakĩ ekiro ekyo; kusangwa aganĩraya ati, Awite ekyo akwĩre, 

sĩerĩre; kwenene sĩerĩre. 

27Neryo engyakya enyũma wʼeritwa lyʼomugenda kye kiro kyʼebibiri, omwanya wa 

Dawĩdĩ abya busa; neryo Saũlo mwabũga na Yonatana mugala wuwe, ati, Ekyaleka 

mugala wa Yese atasa okwʼirya mũlĩgolo kutse mũnabwĩre nĩkĩ kwehĩ?  

28Na Yonatana mwasũbĩrya Saũlo, ati, anyisaba olugendo lwʼeriya eBetelehemũ;  

29mwabũga ati, Leka nyigende, kĩsĩ-kĩsĩ; kusangwa ekĩtũnga kyetu kiwite obuhere 

omo mũyĩ; na mugala wetu abĩrĩnyĩbũlya eriyayo. Na lino, namabana erĩsĩmwa omo 

meso wawe, kĩsĩ-kĩsĩ leka ngende, eriyalola oko bagala betu. Kyo kyalekĩre ĩnĩatahĩka 

oko mesa yʼOmwami.  

Saũlo akahitana uku Yonatana 

30Neryo erihitana lya Saũlo molyagulumira uku Yonatana, neryo mwamubwira ati, 

Uwe mugala wʼomũkalĩ wʼomwaga nʼoyukapona! Uti Sĩnyasĩ ko wabiriyisoga 

mugala wa Yese erikuhemula, nʼerihemula koyo wawe kwehĩ?  

31Kusangwa omugulu gosĩ mugala wa Yese akineho omo kihugo, uwe, kutse obwami 

bwawe sibwendisyahangana. Neryo lino umutumireko undetereye, kusangwa 

kwenene atolere iniahola.  

32Neryo Yonatana mwasũbĩrya ĩse wuwe ye Saũlo, mwamubwira ati, Ĩtawe busana 

nakĩ kwehĩ? Akolĩrekĩ kwehĩ?  

33Neryo Saũlo mwamugusako erĩtũmo liwe erimutsimita; kyaleka Yonatana 

iniaminyira aho ĩse wuwe kwʼarũtĩrwe erĩĩta Dawĩdĩ.  

34Neryo Yonatana mwahangana erĩlũa oko mesa nʼerihitana lĩkalĩre, kandi mwatalya 

kalyo ekiro kyʼakabiri kyʼomukera; kusangwa mwakwĩra ye Dawĩdĩ yʼobũlĩge, 

kusangwa ĩse wuwe iniamabimuhemula.  

35Neryo engyakya wʼaho, Yonatana mwaya omolĩ oko saa alagana na Dawĩdĩ, 

nʼakalwana haguma naye.  

36Neryo mwabwira omũlwana wuwe ati, Tibita, utole emisoha eyo ngalasa. 

Nʼomugulu omũlwana atibita, mwalasa omusoha mwamũtwanganĩa goko.  

37Nʼomũlwana abere ahĩka aho Yonatana alasa omusoha, Yonatana mwabirikira 

omũlwana ati, Omusoha siali embere syawe kwehĩ?  

38Kandi Yonatana mwabirikira omũlwana ati, Anguha, genda-genda, sulindirire. 

Neryo omũlwana wa Yonatana mwakuma-kuma emisoha mwahĩka eyiri omukama 

wuwe.  

39Nĩkwa omũlwana oyo mwataminyakĩ. Yonatana na Dawĩdĩ bo banabya basĩ 

omwatsi oyo.  

40Neryo Yonatana mwaha omũlwana wuwe yʼebindu biwe byʼamalwa, mwamubwira 

ati, Genda, utwalebyo omo mũyĩ mwʼeka. 

41Neryo omũlwana abere abigenda, Dawĩdĩ mwasosokala ebwanga bwʼelutambi 

lwʼeyĩkwa, kandi mwayĩtũlĩka ahisi, mwayũnamya kasatu; neryo mobalyatsirirana, 

mobaliriranako, nĩkwa Dawĩdĩ mwabya nʼobũlĩge kutsibu.  

42Kandi Yonatana mwabwira Dawĩdĩ ati, Uyigendere buholo, kusangwa 

twabĩrĩlahĩrĩranĩa ĩtwe babiri omo lĩna lyʼOmwami Mukulu, tuti, Omwami Mukulu 

asyabya omo katĩkatĩ kage nawe, nʼomo katĩkatĩ kʼabana bage nʼabana bawe, 

erĩsyahĩka kera na kera. Neryo Dawĩdĩ mwahangana mwagenda. Na Yonatana 

mwasuba eka omo mũyĩ.  

1 Samwelĩ 21 

Ahĩmelekĩ akawatĩkaya Dawĩdĩ 

1Neryo Dawĩdĩ mwahĩka eNobũ uku Ahĩmelekĩ omũhererĩ; kandi Ahĩmelekĩ mwasa 

erimusangana akatitimana, mwabũga naye ati, Uli ĩwowene busana nakĩ, kandi suli na 

mundu kwehĩ?  

2Neryo Dawĩdĩ mwabwira omũhererĩ Ahĩmelekĩ, ati, Omwami abirimba omũbĩrĩ, ati, 

Suleke mundu akaminya omũbĩrĩ ogo ngakutumira nʼogo ngakulayira, nage 

nabirituma abalwana bo halebe.  

3Neryo uwitekĩ omo byala byawe kwehĩ? Umba mandu atanu omo byala byage, kutse 

ekyo wanganabana. 

4Nʼomũhererĩ mwasũbĩrya Dawĩdĩ ati, Sihali bundu obubegerwe, nĩkwa hali bundu 

bũbũyĩrĩre; abalwana nga balwe bayĩrerekĩre oko bakalĩ. 

5Neryo Dawĩdĩ mwasũbĩrya omũhererĩ, ati, Kwenene abakalĩ babirirerekwa ũkwʼĩtwe 

oko biro bisatu ebĩ; omugulu nahongoka, abalwana balwe babũyĩrĩre, nomo lũnalwe 

lugendo lwʼebiro byosĩ; na lino abalwana babiriyibika mo babũyĩrĩre ndeke kwilaba 

aho.  

6Neryo omũhererĩ mwamuha mandu abũyĩrĩre; kusangwa sihabya mandu, wa 

nʼamandu wʼerĩkanganĩa, awalũsĩbawa embere syʼOmwami Mukulu, erĩsũbyaho 

amandu ahũhĩre ekiro alĩalũsĩbawaho.  

Omũlĩngĩ ye Doegĩ 

7Oko kiro ekyo habya mundu muguma wʼomo bagombe ba Saũlo, oyo wakakĩrĩbawa 

embere syʼOmwami Mukulu; iniakahulawa mo Doegĩ Munya Edomũ, omukulu 

wʼabalĩsya ba Saũlo.  

8Kandi Dawĩdĩ mwabũlya Ahĩmelekĩ ati, Ko suwite hano okwʼĩtũmo kutse omũyalĩ 

omo byala byawe kwehĩ? Kusangwa sinditaleta omũyalĩ wage kutse ebindu 

byʼamalwa haguma nage, kusangwa omũbĩrĩ wʼOmwami aronda erĩangũhya.  

9Nʼomũhererĩ mwabũga, ati, Omũyalĩ wa Golĩata Omũfĩlĩstĩnĩ, oyo wĩtĩra omo musya 

wʼeEla, lebaya, alĩngĩrwe hano omo lukimba enyũma wʼeefodĩ. Wamanza erĩĩmyago, 

wĩmayego; kusangwa sihali gundi go nʼoyo musa hano. Na Dawĩdĩ mwabũga ati, 

Sihali gundi ngʼoyo; umbago.  

Dawĩdĩ akasagira eGatĩ 

10Neryo Dawĩdĩ mwahangana, mwatibita ekiro ekyo busana nʼeriubaha Saũlo, mwaya 

eyiri Akĩsĩ omwami wʼeGatĩ.  

11Neryo abagombe ba Akĩsĩ mobamubwira bati, Oyũ sĩ Dawĩdĩ omwami kihugo 

kwehĩ? Oyo basatira nʼeriimba bati,  Saũlo abĩrita amaelfu wuwe,  Na Dawĩdĩ 

amaelfu wuwe makũmĩ kwehĩ?  

12Neryo Dawĩdĩ mwabika ebĩnywa ebĩ omo mutima wuwe, kandi mubaha kutsibu ye 

Akĩsĩ omwami wʼeGati.  

13Neryo mwahindula emigendere yiwe embere syabo mwayiyira ngʼomũsĩre omo 

byala byabo, nʼerĩkorya-korya oko syonyũyĩ syʼoko lũkyo, nʼerĩyĩtogongerya 

kʼolukonda omo nderũ siwe. 

14Neryo Akĩsĩ mwabwira bagombe buwe ati, Mũlebaye, mulangire omundu oyũ nĩ 

mũsĩre; muliandetera omundu oyũ busana nakĩ kwehĩ?  

15Ko nyĩbũlĩre basĩre, kikaleka imwaleta omundu oyũ erĩsyasĩrĩmĩra omo meso wage 

kwehĩ? kwʼomundu oyũ anganingira omo nyũmba yage kwehĩ?  

 

1 Samwelĩ 22 

Dawĩdĩ akabĩsama omo mwangalũ wʼeAdũlamũ 

1Litya Dawĩdĩ mwalũayo, mwabalira omo mwangalũ wʼeAdũlamũ; nʼomugulu bagala 

babo nʼekĩtũnga kyosĩ kyʼĩse bowago, mobamwandagalira kwʼeyo.  

2Nʼobuli mundu oyo wabya omo bũlĩge, nʼobuli mundu wabya mwʼemĩnda, nʼobuli 

mundu oyo wabya nʼobunube, mobayĩhĩndanĩa aho ali; naye mwabya mũsondolĩ 

wabo. Nʼababya haguma naye babya nga bandu magana ani.  

Dawĩdĩ akaya eMĩsĩpa 

3Neryo Dawĩdĩ mwalũayo mwaya eMĩsĩpa yʼeMoabũ; neryo mwabwira omwami 

wʼeMoabũ ati, Ngakusaba ũlĩgĩre tata na koyo balũe eyo bali bĩkale enawenyũ, 

erĩhĩka aho nasyaminyira ekyo Nyamuhanga asyanyikolera.  

4Neryo mwaletabo embere syʼOmwami wʼeMoabũ; neryo mobĩkala naye omugulu 

gosĩ Dawĩdĩ abya ahakagatĩre.  

5Nʼomũmĩnyererĩ Gadĩ mwabwira Dawĩdĩ ati, Sĩwĩkale ahakagatĩre; ũlũeho, ugende 

omo kihugo kya Yũda. Neryo Dawĩdĩ mwahongoka mwahĩka omo mũsĩtũ wʼeHeretĩ.  

Saũlo akahamula Doegĩ erĩĩta abamĩnyererĩ bʼeNobĩ 

6Neryo Saũlo mowa ko Dawĩdĩ amabanika nʼabandu ababya naye. Neryo Saũlo abya 

ĩkere eGĩbea, omo ndĩna yʼomuti wʼomugenge eRama, iniawite okwʼĩtũmo omo byala 

biwe, nʼabagombe buwe bosĩ babya bimeme ĩbanamũtĩmbĩreko.  

7Neryo Saũlo mwabwira bagombe buwe ababya bamũtĩmbĩreko, ati, Mowe lino, 

ĩnywe Babenyamĩna; omugala wa Yese anasyaha obuli mundu kwĩnywe amalima 

nʼamalima wʼebĩnyũ, asyabayira mo basondolĩ bʼamaelfu nʼabasondolĩ bʼamagana 

kwehĩ?  

8Kusangwa ĩnywe bosĩ mukanyiyira embĩta, isihali nʼomuguma 

oyũkanyombomberaya nʼerĩnyĩkũmbũlĩra omugulu mugala wage akalagana na 

mugala wa Yese, kandi sihali nʼomuguma gʼũkwʼĩnywe ũkanyĩkwĩra bũlĩge, kutse 

erĩnyombomberyako mugala wage abĩrĩtsotsya omugombe wage erilwa nage, 

nʼerĩnyĩrĩmbya, nga mũnabwĩre.  

9Neryo Doegĩ Omunya Edomũ, oyo wabya imene hakũhĩ nʼabagombe ba Saũlo 

mwasũbĩrya, ati, Monalangira mugala wa Yese akaya eNobĩ, ewa Ahĩmelekĩ mugala 

wa Ahĩtũbũ.  

10Neryo mwamũbũganganira oko Mwami Mukulu, kandi mwamuha nʼebyalya, kandi 

mwamuha omũyalĩ wa Golĩata Omũfĩlĩstĩnĩ.  

11Neryo omwami mwatuma eriyabirikira Ahĩmelekĩ omũhererĩ, omugala wa Ahĩtũbũ, 

nʼekĩtũnga kyosĩ kyʼĩse wuwe, abahererĩ ababya eNobĩ. Neryo abosĩ mobasa ahali 

omwami.  

12Neryo Saũlo mwabũga, ati, Hulikirira lino, uwe mugala wa Ahĩtũbũ. Naye 

mwasũbĩrya ati, Ĩngye yono, mukama wage. 

13Neryo Saũlo mwamubwira ati, Busana nakĩ mwabirinyiyira embĩta, uwe na mugala 

wa Yese, kundi wabirimuha mandu, nʼomũyalĩ, kandi wabĩrĩmũbũganganira uku 

Nyamuhanga, uti anyihulukireko nʼerĩnyĩrĩmbya, nga mũnabwĩre kwehĩ?  

14Neryo Ahĩmelekĩ mwasũbĩrya omwami, ati, Ko nindi yuteregula omo katĩkatĩ 

kʼabagombe bawe bosĩ nga Dawĩdĩ, Omukwe wʼOmwami, nʼoyukabya omo mbĩta 

yawe, nʼoyũsĩkĩbwe omo kĩtũnga kyawe kwehĩ?  

15Ko mũnabwĩre monamatsũka erĩmũbũganganira na Nyamuhanga kwehĩ? 

Sikinyibyeko! Omwami sĩahĩre oko mugombe wuwe ko mwatsi nʼomuguma, kutse 

nʼoko kĩtũnga kyosĩ kya tata wage; kusangwa omugombe wawe sĩasĩ ebyosĩ ebĩ 

nʼahake, kutse nʼehwehwelĩ.  

16Neryo omwami mwabũga ati, Uwe Ahĩmelekĩ kwenene ukandihola, nʼekĩtũnga 

kyosĩ kya tata wawe.  

17Neryo omwami mwabwira abateya ababya bahangene bakamũteya, ati, Mubinduke, 

mwĩte abahererĩ bʼOmwami Mukulu, kusangwa bali omo mbĩta ya Dawĩdĩ, kandi 

banabya basĩ kwʼatibita, mobatanyombomberya. Nĩkwa bagombe bʼomwami 

mobatalĩga erisumbirabo ebyala nʼerĩĩta abahererĩ bʼOmwami Mukulu.  

18Neryo omwami mwabwira Doegĩ ati, ubinduke, wĩte abahererĩ. Neryo Doegĩ 

Omũedomũ mwabũnũkala mwagulukira oko bahererĩ, ekiro ekyo mwĩta bandu 

makũmĩ munani nʼabatanu, abambite eefodĩ yʼekĩtanĩ.  

19Kandi mwĩta eNobĩ omũyĩ wʼabahererĩ omo boya bʼomũyalĩ, abalume nʼabakalĩ, 

abana, nʼesyomekeke, nʼesyonde nibya nʼesyopunda nʼesyombũlĩ, omo boya 

bʼomũyalĩ.  

20Nĩkwa omuguma gʼoko bagala ba Ahĩmelekĩ mugala wa Ahĩtũbũ, oyukahulawa mo 

Abĩatarĩ, mwabala, mwasagira eyiri Dawĩdĩ.  

21Kandi Abĩatarĩ mwabwira Dawĩdĩ ngoko Saũlo abĩrĩta abahererĩ bʼOmwami 

Mukulu.  

22Neryo Dawĩdĩ mwabwira Abĩatarĩ ati, Oko kiro ekyo Doegĩ Omũedomũ abyaho 

monaminya kwenene kwʼakandibwira Saũlo. Ĩngye nalekĩre abandu bosĩ bʼekĩtũnga 

kyosĩ kya tata wawe ibahola.  

23Wĩkale haguma nage, Sigubahe; kusangwa oyukasonda-sonda engebe yage 

iniakasonda-sonda engebe yawe; kusangwa Wasyabana Obuholo haguma nage.  

1 Samwelĩ 23 

Dawĩdĩ akalamaya eKeĩla 

1Neryo mobabwira Dawĩdĩ bati, Lebaya Abafĩlĩstĩnĩ bakalwa nʼeKeĩla, ĩbanemũhũnga 

ebiri oko bibuga byʼerĩhũmbĩrako.  

2Neryo Dawĩdĩ mwabũlya Omwami Mukulu, ati, Ko nyiyeyo nʼerilwa nʼAbafĩlĩstĩnĩ 

aba kwehĩ? Neryo Omwami Mukulu mwabwira Dawĩdĩ ati, Ugende Uyalwe 

nʼAbafĩlĩstĩnĩ, ũlamaye eKeĩla.  

3Nʼabandu ba Dawĩdĩ mobamubwira bati, Lebaya, eYũda eno tukubaha. 

Sitwendisyubaha kutsibu kwʼaho twamaya eKeĩla eriyalwa nʼemilondo yʼAbafĩlĩstĩnĩ 

kwehĩ?  

4Neryo kandi Dawĩdĩ mwabũlya Omwami Mukulu. NʼOmwami Mukulu 

mwamũsũbĩrya ati, Hangana wandagalire eKeĩla; kusangwa ngandĩhĩra Abafĩlĩstĩnĩ 

bʼomo byala byawe.  

5Neryo Dawĩdĩ nʼabalume buwe mobaya eKeĩla, mobalwa nʼAbafĩlĩstĩnĩ, mobanyega 

esyonde syabo, kandi mobĩtabo kutsibu. Na Dawĩdĩ mwalamya esyondũlanĩ syʼeKeĩla 

syʼatya.  

6Neryo omugulu Abĩatarĩ mugala wa Ahĩmelekĩ asagira eyiri Dawĩdĩ eKeĩla, 

mwandagala nʼeefodĩ omo byala biwe.  

7Neryo omugulu babwira Saũlo ambu Dawĩdĩ abĩrĩhĩka eKeĩla, Saũlo mwabũga ati, 

Nyamuhanga abĩrĩmũhĩra omo byala byage; kusangwa amayikingira, iniabiringira 

omo mũyĩ owawite esyongyo ĩbĩrĩ nʼemihomo.  

8Neryo Saũlo mwabirikira bandu bosĩ busana nʼamalwa, nʼeriandagalira eKeĩla, 

erigotera Dawĩdĩ nʼabandu buwe.  

9Kandi Dawĩdĩ anabya asĩ ko Saũlo abirimukandayirira omo kibi; neryo mwabwira 

Abĩatarĩ omũhererĩ, ati, Ulete hano eefodĩ.  

10Neryo Dawĩdĩ mwabũga ati, Uwe Mwami Mukulu, Nyamuhanga wa Ĩsraelĩ, 

omugombe wawe abĩrĩowa kwenene ngoko Saũlo akasonda erĩhĩka eKeĩla, erĩherya 

omũyĩ busana nage.  

11Abalume bʼeKeĩla basyanyihotera omo byala biwe kwehĩ? Saũlo akandiandagala 

ngoko mugombe wawe abĩrĩowago kwehĩ? Uwe Mwami Mukulu, Nyamuhanga wa 

Ĩsraelĩ, ngakusaba nyiti, Ubwire omugombe wawe. Neryo Omwami Mukulu 

mwabũga, ati, Akandiandagala.  

12Neryo Dawĩdĩ mwabũlya ati, Abalume bʼeKeĩla basyanyihotera nʼabandu bage omo 

byala bya Saũlo kwehĩ? Neryo Omwami Mukulu mwamubwira ati, Bakandikuhotera.  

13Neryo Dawĩdĩ nʼabalume buwe, ababya nga magana ndatu, mobahangana mobalũa 

eKeĩla, mobagenda ehosĩ batoka eriya. Neryo mokyabwirwa Saũlo ko Dawĩdĩ 

abiribala akalũa eKeĩla; neryo mũmbya eriyamuhiga.  

Dawĩdĩ na Yonatana bakaswalagana 

14Neryo Dawĩdĩ mwĩkala omo mbwarara omo hakagatĩre, mwĩkala omo kihugo 

kyʼebitwa kyʼembwarara yʼeZĩfũ. Na Saũlo mwamusonda-sonda obuli kiro, nĩkwa 

Nyamuhanga mwatamũhĩra omo byala biwe.  

15Neryo Dawĩdĩ mwaminya ngoko Saũlo abirihongoka erisonda-sonda engebe yiwe 

omugulu Dawĩdĩ abya omo mbwarara yʼeZĩfũ eHoresĩ. 

16Neryo Yonatana, omugala wa Saũlo, mwahangana, mwaya eyiri Dawĩdĩ eHoresĩ, 

mwasĩkya omutima wa Dawĩdĩ uku Nyamuhanga.  

17Kandi mwamubwira ati, Sigubahe; kusangwa ebyala bya Saũlo tata wage 

sibyendisyakubana; nawe Wasyabya mwami wa Ĩsraelĩ, nage nasyabya wʼakabiri 

gʼukwʼiwe; na tata wage Saũlo anasĩ ekyo.  

18Neryo ibo ababiri mobalagana embere syʼOmwami Mukulu; na Dawĩdĩ mwĩkala 

eHoresĩ. Na Yonatana mwaya eka wuwe.  

Saũlo akakwamirira Dawĩdĩ omo mbwarara 

19Neryo Abanya Zĩfũ mobasa ewa Saũlo eGĩbea, mobabũga, bati, Ko Dawĩdĩ 

sĩayĩbĩsĩre ũmwʼĩtwe ahakagatĩre eHoresĩ, omo kitwa kyʼeHakĩla, ekiri elutambi 

lwʼeyĩkwa lwʼembwarara yʼeYesĩmonĩ kwehĩ?  

20Neryo lino, uwe mwami, Wandagale, ngʼomutima wawe kwʼakasonda eriandagala; 

neryo erĩmũhĩra omo byala byʼOmwami likandibya lyetu.  

21Neryo Saũlo mwabũga, ati, Mutsumulawe nʼOmwami Mukulu; kusangwa 

mwabirinyiganyira.  

22Mugende, mũyĩtegereraye ndeke, muminye aho akasiba, nʼoyo wabirimulolako eyo; 

kusangwa nabiribwirwa kwʼakakola nʼamenge kutsibu.  

23Neryo mũlebaye obũbĩsamo buwe bosĩ obwʼakabĩsamamo, neryo musube eyo nyiri 

nʼeriminya, nage nasyagenda haguma nenyũ; neryo amabya ali omo kihugo, 

nasyamusonda-sondya omo katĩkatĩ kʼamaelfu gosĩ wa Yũda.  

24Neryo mobahangana, mobaya eZĩfũ embere sya Saũlo; nĩkwa Dawĩdĩ nʼabandu 

buwe babya omo mbwarara yʼeMaonĩ eAraba ebwanga bwʼeLutambi lwʼeYĩkwa 

lwʼeYesĩmonĩ.  

25Neryo omugulu Saũlo nʼabalume buwe bayamũsondaya, mobabwira Dawĩdĩ, neryo 

mwandagalira eyiri olukuka mwĩkala omo mbwarara yʼeMaonĩ. Neryo Saũlo 

omugulu owago, mwatolya Dawĩdĩ omo mbwarara yʼeMaonĩ.  

26Na Saũlo mwagenda oko luhande olũ lwʼekitwa, na Dawĩdĩ nʼabalume buwe oko 

luhande lulya lwʼekitwa; kandi Dawĩdĩ mwanguha erisaga Saũlo, kusangwa Saũlo 

nʼabalume buwe mobatanga-tanganĩa Dawĩdĩ nʼabalume buwe erihambabo. 

27Nĩkwa omukwenda mwahĩka uku Saũlo ati, Wanguhe wase, kusangwa Abafĩlĩstĩnĩ 

bamabinyega ekihugo.  

28Neryo Saũlo mwasubula okwʼĩtolya Dawĩdĩ, mwayalwa nʼAbafĩlĩstĩnĩ. Kyaleka 

ibaluka aho mo Libwe Ryʼeribaliramo.  

29Na Dawĩdĩ mwalũaho, mwĩkala ahakagatĩre hʼeEngedĩ.  

 

1 Samwelĩ 24 

Dawĩdĩ akaganyira Saũlo 

1Neryo omugulu Saũlo asubula okwʼikwama Abafĩlĩstĩnĩ mwabwirwa ambu Dawĩdĩ 

ali omo mbwarara yʼeEngedĩ.  

2Neryo Saũlo mwĩmya balume elfu ĩsatu abayisogawa omo Ĩsraelĩ yosĩ, neryo 

mwayasonda-sondya Dawĩdĩ nʼabandu buwe embere wʼOlukuka lwʼEsyombene 

Syʼomolĩ.  

3Kandi Saũlo mwahĩka oko bĩyĩte byʼesyombũlĩ omo nzira, ahabya omwangalũ; neryo 

Saũlo mwingiramo eriya emboko. Nĩkwa Dawĩdĩ nʼabalume buwe babya bĩkere oko 

mũheryo wʼomwangalũ.  

4Nʼabandu ba Dawĩdĩ mobamubwira bati, Lebaya, lero ekiro ekyo Mwami Mukulu 

akwahũlĩraya, ati, Lebaya; nasyahĩra enzĩgũ yawe omo byala byawe, wasyamukola 

ngoko Ũkaganĩraya uti lyowene oko meso wawe. Neryo Dawĩdĩ mwahangana, 

mwatwa omũsĩke wʼekanzu ya Saũlo bũbĩso-bĩso.  

5Neryo enyũma wʼaho, omutima wa Dawĩdĩ mwamũhĩsĩrĩranĩa, kusangwa iniabirisara 

oko kanzu ya Saũlo.  

6Neryo mwabwira balume buwe ati, Omwami Mukulu anyĩkakĩraye erikola omwatsi 

oyũ oko mukama wage, omũhakabĩbwa wʼOmwami Mukulu, erimusumbira ebyala 

byage, kundi nĩ mũhakabĩbwa wʼOmwami Mukulu. 

7Neryo Dawĩdĩ mwakakĩrya bandu buwe nʼebĩnywa ebĩ, kandi mwatalĩga 

bakagulukira Saũlo. Neryo Saũlo mwahangana, mwalũa omo mwangalũ, mwagenda 

oko lugendo luwe.  

8Enyũma wʼaho Dawĩdĩ naye mwahangana mwalũa omo mwangalũ, neryo 

mwabirikira Saũlo ati, mukama wage mwami! Nʼomugulu Saũlo akebera enyũma, 

Dawĩdĩ mũnamĩrya obũsũ buwe bwʼahisi, mwamũnamira. 

9Neryo Dawĩdĩ mwabwira Saũlo ati, Ukahulikirira ebĩnywa byʼabandu busana nakĩ 

kwehĩ? Abakabũga bati, Lebaya, Dawĩdĩ akasonda erikukola nabi.  

10Lebaya, mũnabwĩre ameso wawe abĩrĩyĩreberya ngoko Mwami Mukulu abĩrĩkũhĩra 

mũnabwĩre omo byala byage omo mwangalũ; nʼabandi bati nyĩkwĩte, nĩkwa 

mongakuganyira; nyiti, sindiendisumba ebyala byage erĩĩta omukama wage; 

kusangwa nĩ mũhakabĩbwa wʼOmwami Mukulu. 

11Kandi, tata wage, lebaya omutsotso wʼekanzu yawe goyũ omo byala byage; 

kusangwa indyasara omutsotso wʼekanzu yawe, kandi mondetakwĩta, kandi Uminye, 

ulangire ko hate kibi kutse pono omo byala byage, kandi sinditakukola nabi, nomo 

gukasonda-sonda erĩtolya engebe yage erĩlũsya yoho.  

12Omwami Mukulu atswere omo katĩkatĩ kage nawe, kandi Omwami Mukulu 

anyĩkĩsĩraye iwe; nĩkwa ebyala byage sibyendisyabya ukʼuwe.  

13Ngʼomũsyo wʼabakera ati, Omo babi mũkalũa ebibi; nĩkwa ebyala byage 

sibyendisyalwa nawe.  

14Ko mwami wa Ĩsraelĩ akahongokerandi kwehĩ? Ukakwamirirandi kwehĩ? ekĩholerya 

kyʼembwa, kutse ekisito kiguma kwehĩ?  

15Neryo Omwami Mukulu abye mũtswerĩ, atwe olubanza omo katĩkatĩ kage nawe, 

kandi alangire, imire omwatsi wage, kandi anyĩlamaye omo byala byawe.  

Saũlo akaleka Dawĩdĩ 

16Neryo omugulu Dawĩdĩ abuga erĩkanĩrya Saũlo yʼebĩnywa ebĩ, Saũlo mwabũga ati, 

Kʼoyũ ni mulenge wawe, iwe Dawĩdĩ mugala wage kwehĩ? Neryo Saũlo mwasumba 

omulenge wuwe, mwalira.  

17Neryo mwabwira Dawĩdĩ, ati, Uwe uli mutunganene kwilaba ngye; kusangwa 

Wabirinyikolera ebibuya, nĩkwa ĩngye nabirikukolera nabi.  

18Nawe wabĩrĩtũlago mũnabwĩre ngoko Wabirinyikolera ekibuya, kusangwa omugulu 

Omwami Mukulu anyĩhĩra omo byala byawe, mũtanyĩta. 

19Kusangwa omundu ameya enzĩgũ yiwe, anganamuleka erigenda buholo kwehĩ? 

Neryo Omwami Mukulu akuhembe bibuya busana nʼebyo wabiringolera mũnabwĩre.  

20Na lino, lebaya, nyĩnasĩ kwenene kʼukandisyabya mwami, nʼobwami bwa Ĩsraelĩ 

bwasyasĩkĩbwa omo byala byawe.  

21Neryo lino ũnyĩlahĩrĩraye oko Mwami Mukulu kʼutendĩsyaherya bana bage enyũma 

wage, kandi ĩsĩwendĩsyaherya erĩna lyage erĩlũa omo kĩtũnga kya tata.  

22Neryo Dawĩdĩ mwalahĩrĩrya Saũlo. Neryo Saũlo mwayigendera eka wuwe; nĩkwa 

Dawĩdĩ nʼabalume buwe mobiruka mobaya ahakagatĩre aho.  

1 Samwelĩ 25 

Oluholo lwa Samwelĩ 

1Neryo Samwelĩ mwahola; nʼAbaĩsraelĩ bosĩ mobayĩhĩndanĩa haguma, mobamulira, 

mobamuta omo nyũmba yiwe eRama. Neryo Dawĩdĩ mwahangana mwandagalira omo 

mbwarara yʼeParanĩ.  

Nabalĩ na Abĩgaĩlĩ 

2Kandi mohabya omundu eMaonĩ, nʼomũbĩrĩ wuwe abya eKarmelĩ; nʼomundu oyo 

abya muteke mukulu kutsibu, iniawite esyombũlĩ elfu ĩsatu, nʼesyombene elfu nguma; 

nʼoko mugulu oyo abya akatwa obweya bwʼesyombũlĩ siwe eKarmelĩ.  

3(Neryo erĩna lyʼomundu oyo lyabya Nabalĩ; nʼerĩna lyʼomũkalĩ wuwe Abĩgaĩlĩ; kandi 

omũkalĩ oyo abya wʼamenge, kandi ĩnĩ wʼobũsũ bũkomĩre. Nĩkwa omundu oyo abya 

wʼeritima nʼomubi omo mikolere yiwe; kandi abya wʼekĩtũnga kya Kalebũ.) 

4Neryo Dawĩdĩ mowĩra omo mbwarara ngoko Nabalĩ abya akatwa obweya 

bwʼesyombũlĩ siwe. 

5Neryo Dawĩdĩ mwatuma abalwana buwe ĩkũmĩ, kandi Dawĩdĩ mwabwirabo ati, 

Muhetukire eKaramelĩ, muye eyiri Nabalĩ, mũnyĩbũkĩraye ye omo lĩna lyage.  

6Neryo mwasyabũga muti, Obuholo bubye nawe, nʼobuholo bubye oko kĩtũnga 

kyawe, nʼobuholo bubye oko byosĩ uwite. 

7Neryo nabĩrĩowa kʼuwite abatwĩ bʼobweya; nʼabalĩsya bawe mobabya netu, kandi 

sitwetatsumabo, kutse sibetabula kindu omugulu gosĩ babya eKaramelĩ.  

8Ũbũlaye abalwana bawe, nabo basyakubwirakyo. Neryo Uleke abalwana babane 

erĩsĩmwa omo meso wawe; kusangwa twamahĩka oko kiro kyowene. Kĩsĩ-kĩsĩ, uhe 

abagombe bawe, nʼomugala wawe Dawĩdĩ ekyasyabanika omo byala byawe.  

Nabali akanigira Dawĩdĩ 

9Nʼomugulu abalwana ba Dawĩdĩ bahĩka, mobabwira Nabalĩ ebĩnywa byosĩ ebyo omo 

lĩna lya Dawĩdĩ, neryo mobalinda.  

10Neryo Nabalĩ mwasũbĩrya bagombe ba Dawĩdĩ ati, Dawĩdĩ nindi kwehĩ? Na mugala 

wa Yese nindi kwehĩ? Hali bagombe bangi oko biro ebĩ abakatswa obuli mundu oko 

mukama wuwe.  

11Nage nasyĩmya mandu wage, nʼamagetsi wage, nʼesĩswĩ syage, esĩkerĩre esyo 

indiakerera abatwĩ bage bʼobweya nʼerihabyo oko bandu abo ndasĩ eyo bakalũa 

kwehĩ?  

12Neryo abalwana ba Dawĩdĩ mobasuba omo nzira yabo, mobasubula, mobasa 

mobamubwira ebĩnywa byosĩ ebĩ,  

13Na Dawĩdĩ mwabwira abalume buwe ati, Mũyĩkũndĩkeko obuli mundu omũyalĩ 

wuwe; na Dawĩdĩ naye mwayĩkũndĩkako mũyalĩ wuwe. Nʼabalume nga magana ani 

mobahetuka enyũma sya Dawĩdĩ; nʼamagana abiri mobasĩgala nʼebindu.  

Abĩgaĩlĩ akasigulira Dawĩdĩ 

14Nĩkwa omuguma wʼabalwana mwabwira Abĩgaĩlĩ, omũkalĩ wa Nabalĩ, ati, Lebaya, 

Dawĩdĩ mwakatuma bakwenda bakalũa omo mbwarara, erĩsyaramũkya omukama 

wetu; naye abirihayirabo.  

15Nĩkwa abalume abo mobatuyira ndeke kutsibu, kandi motutatsumwa, kandi 

motutabula kindu esyondambĩ syosĩ twabya nabo, omugulu twabya omolĩ.  

16Mobabya lũhĩmbo ũkwʼĩtwe omo kiro nʼomo musibo omugulu twabya nabo erĩrĩsya 

esyombũlĩ.  

17Na lino Uminye ũganĩraye ekyo gukandikola kusangwa ebibi byabirikandayirirwa 

oko mukama wetu, nʼoko kĩtũnga kiwe kyosĩ. Kusangwa Nabalĩ ni mundu mutya-

mutya, nʼomundu siangabũga naye.  

18Neryo Abĩgaĩlĩ mwanguha, mwĩmya mandu magana abiri (200), nʼehihanda hibiri 

hyʼebĩnyũ, nʼesyombũlĩ ĩtanu esĩsĩnzĩre, nʼesyondengĩ ĩtanu syʼengano ĩkalangĩre, 

nʼemikololo ĩgana yʼebĩnyũ (100), nʼemibumbo magana abiri yʼomũtĩnĩ, neryo 

mwahekyabyo esyopunda.  

19Kandi mwabũga nʼabalwana buwe, ati, Muye embere syage; lebaya, 

ngandibakwamirira. Nĩkwa mwatabwira ĩba wuwe Nabalĩ.  

20Neryo omugulu agenda oko punda yiwe, nʼeriandagala oko kitambi kyʼekitwa, 

neryo lebaya, Dawĩdĩ nʼabandu buwe mobandagalira eyo ali; naye mwahĩndana nabo.  

21Nĩkwa Dawĩdĩ ĩnĩamabĩbũga ati, Monzo kwenene indiategeraya busa ebyosĩ 

omundu oyũ awite omo mbwarara, isihetabula kindu nʼekiguma kyʼoko byosĩ biwe, 

naye abĩrĩnyĩsũbũlĩrya ebibi busana nʼebibuya.  

22Nyamuhanga akolere esyonzĩgũ sya Dawĩdĩ, na kwilaba aho nibya, nga nasyatasĩga 

omwana wʼobulume nʼomuguma oko bosĩ buwe erĩhĩka omo ngyakya bukakya.  

23Nʼomugulu Abĩgaĩlĩ alangira Dawĩdĩ, mwanguha mwakĩma oko punda yiwe, 

mwawa oko bũsũ buwe embere sya Dawĩdĩ, mwayũnamya ahisi. 

24Kandi mwawa oko bisando biwe mwabũga ati, mukama wage, ekibi ekyo 

kinyibyeko, ĩngye kinabyeko. Kĩsĩ-kĩsĩ Uleke omutsana wawe abũgĩre omo matwĩ 

wawe, kandi nawe uhulikirire ebĩnywa byʼomutsana wawe.  

25Kĩsĩ-kĩsĩ, Suleke omukama wage akalangira omundu mutya-mutya ono ye Nabalĩ; 

kusangwa ngoko erĩna liwe liri, kwʼane atya. Nabalĩ lyo lĩna liwe nʼobũkĩrũ buli naye; 

nĩkwa ĩngye mutsana wawe, mondalola oko balwana bʼomukama wage, abo watuma.  

26Neryo lino, mukama wage, ngoko Mwami Mukulu aliho, kandi ngoko ekĩrĩmũ 

kyawe kiriho, ngoko Mwami Mukulu abĩrĩkũkakĩrya erĩũta omusasi, nʼerĩyĩkĩsĩrya 

omo byala byawe, neryo lino abayĩgũ bawe, nʼabakatsũtsĩra omukama wage yo nabi, 

babye nga Nabalĩ.  

27Na lino olũsũnzo olũ omugombe wawe akaletera omukama wage, ahabawe 

abalwana abakakwama omukama wage.  

28Kĩsĩ-kĩsĩ ubuyire erĩlolo lyʼomugombe wawe wʼobũkalĩ; kusangwa Omwami 

Mukulu kwenene asyahĩmbĩra omukama wage enyũmba ĩsĩkĩre, kusangwa omukama 

wage akalwa malwa wʼOmwami Mukulu; kandi erĩlolo siryendisyabanika umʼuwe 

ebiro byawe byosĩ.  

29Nomo mundu angahangana erikukwamirira, nʼerisonda-sonda erĩkwĩta, engebe 

yʼomukama wage yasyaboherwa omo mufuko wʼabaliho haguma nʼOmwami Mukulu 

Nyamuhanga wawe; nʼesyongebe syʼabayĩgũ bawe, asyagusasyo ngʼerĩbwe erĩkalũa 

omo kahu kʼomũjeledĩ.  

30Neryo Omwami Mukulu asyabya abikola omukama wage ngʼebibuya byosĩ ebyo 

abirikwahũlĩrya, nʼerikuyira mo mũtabalĩ uku Ĩsraelĩ,  

31neryo ekĩ sikyangabya ndwĩkale ukʼuwe, kutse ekyangagalya omutima wʼomukama 

wage, kutse busana nʼerĩũta omusasi hate ekikaleka, kutse busana nʼomukama wage 

angayĩkĩsya. Kandi omugulu Omwami Mukulu amabikolera omukama wage yo 

ndeke, neryo Wibuke omugombe wawe wʼobũkalĩ.  

32Neryo Dawĩdĩ mwabũga na Abĩgaĩlĩ ati, Omwami Mukulu, Nyamuhanga wa Ĩsraelĩ, 

apipawe oyuliakutuma erĩhĩndana nage mũnabwĩre;  

33Nʼamenge wawe atsumulawe, nawe utsumulawe, kusangwa wabĩrĩnyĩkakĩrya oko 

musango wʼomusasi mũnabwĩre, kandi okwʼĩyĩkĩsya omo byala byage. 

34Kusangwa kwenene, ngoko Mwami Mukulu, Nyamuhanga wa Ĩsraelĩ aliho, oyo 

wabĩrĩnyĩkakĩrya erikukola nabi, utalyanyanguhira okwʼĩsyahĩndana nage, kwenene 

sĩhangasĩgere uku Nabalĩ okwʼikya lyʼengyakya omwana nʼomuguma wʼobulume.  

35Neryo Dawĩdĩ mwangirira omo byala biwe mwʼebindu ebyo amuletera. Neryo 

mwabũga naye ati, Uhetukire oko nyũmba yawe nʼobuholo; langira, nabirihulikirira 

omulenge wawe, nabĩrĩkũlĩgĩra.  

Oluholo lwa Nabalĩ 

36Kandi Abĩgaĩlĩ mwahĩka eyiri Nabalĩ; neryo, lebaya, ĩnĩabĩrĩkokotya erirya ĩnene 

omo nyũmba yiwe, ngʼerirya ĩnene lyʼOmwami; nʼomutima wa Nabalĩ ĩnĩatsangĩre 

omwisi wuwe, kusangwa ĩnĩabĩrĩkũnda kutsibu; busana nʼekyo mwatamubwira kyahi, 

ekike kutse kinene, erĩhĩka okwʼikya lyʼengyakya.  

37Neryo engyakya, omugulu ebĩnyũ byahwa uku Nabalĩ, omũkalĩ wuwe 

mwamugambulira emyatsi eyĩ, nʼomutima wuwe mwalekula omwisi wuwe, neryo 

mwabya ngʼerĩbwe.  

38Neryo habere hahwa nga biro ĩkũmĩ enyũma kwʼaho, Omwami Mukulu mwaswĩrya 

Nabalĩ, neryo mwahola.  

Dawĩdĩ akahĩkaya Abĩgaĩlĩ 

39Neryo omugulu Dawĩdĩ owa ko Nabalĩ abirihola, mwabũga ati, Omwami Dawĩdĩ 

akahalaya Saũlo kandi Mukulu apipawe, kusangwa abĩrĩkĩsya omwatsi wʼebĩtsũmĩ 

byage omo byala bya Nabalĩ, kandi abĩrĩkakĩrya omugombe wuwe erikola ebibi. 

Nʼerikola nabi lya Nabalĩ, Omwami Mukulu abĩrĩsũbyalyo oko mutwe wuwe. Kandi 

Dawĩdĩ mwatuma erĩyabũlya busana na Abĩgaĩlĩ busana nʼerĩmũhĩkya.  

40Nʼomugulu abagombe ba Dawĩdĩ bahĩka eyiri Abĩgaĩlĩ eKarmelĩ, mobamubwira 

bati, Dawĩdĩ abiritutuma ukʼuwe ati, Ayakũhĩkaye.  

41Neryo mwahangana, mũnamĩrya obũsũ buwe bwʼahisi, ati, Lebaya, omutsana 

wʼobũkalĩ wawe ni mutsana wʼerĩerya ebisando byʼabagombe bʼomukama wage.  

42Neryo Abĩgaĩlĩ mwanguha, mwahangana, mwagenda oko punda, haguma 

nʼabalembya buwe batanu abamukwama; kandi mwakwama abakwenda ba Dawĩdĩ, 

neryo mwabya mũkalĩwe.  

Dawĩdĩ akahĩkaya Ahĩnoamũ 

43Dawĩdĩ mwahĩkya Ahĩnoamũ nibya owʼeYezreelĩ; nʼababiri bosĩ mobabya bakalĩ 

buwe.  

44Nĩkwa Saũlo iniamabiha mwali wuwe Mĩkalĩ, omũkalĩ wa Dawĩdĩ, uku Paltĩ mugala 

wa Laĩsĩ, oyo wabya wʼeGalĩmũ.  

 

1 Samwelĩ 26 

1Neryo Abazĩfũ mobahĩka uku Saũlo eGĩbea, bati, Dawĩdĩ sĩayĩbĩsĩre oko kitwa 

kyʼeHakĩla, ekĩhererenĩe nʼembwarara kwehĩ?  

2Neryo Saũlo mwahangana, mwandagalira omo mbwarara yʼeZĩfũ, iniane nʼabalume 

abayisogawa ba Ĩsraelĩ elfu ĩsatu haguma naye erisondera Dawĩdĩ yʼomo mbwarara 

yʼeZĩfũ.  

3Na Saũlo mwalalirira oko kitwa kyʼeHakĩla, ekĩhererenĩe nʼembwarara, hakũhĩ 

nʼembalu. Nĩkwa Dawĩdĩ mwĩkala omo mbwarara. Neryo omugulu alangira ko Saũlo 

akamukwama omo mbwarara, 

4Dawĩdĩ mwatuma abalĩngĩ, kandi mwaminya kwenene ko Saũlo abĩrĩhĩkayo.  

5Neryo Dawĩdĩ mwahangana, mwahĩka aho Saũlo alalirira; neryo Dawĩdĩ mwalangira 

aho Saũlo agotsere, na Abĩnerĩ mugala wa Nerĩ, omukulu wʼomulondo wuwe 

wʼabasĩrĩkanĩ; kandi Saũlo iniagotsere omo katĩkatĩ kʼekilaliriro nʼabandu babya 

balalĩrĩrĩ ĩbamũtĩmbĩreko.  

6Neryo Dawĩdĩ mwasũbĩrya mwabũga na Abĩmelekĩ Omũhĩtĩ, na Abĩsaĩ omugala wa 

Serũya, mugala wabo Yoabũ, ati, Nindi yukandiandagala nage oko kilaliriro eyiri 

Saũlo kwehĩ? Na Abĩsaĩ mwabũga ati, ĩngye ngandiandagala nawe.  

7Neryo Dawĩdĩ na Abĩsaĩ mobahĩka oko bandu omo kiro; neryo lebaya, Saũlo 

iniagotsere omo katĩkatĩ kʼekilaliriro inianeto, nʼerĩtũmo liwe ĩrĩnatsĩmbĩre omo 

kitaka hakũhĩ nʼomutwe wuwe; na Abĩnerĩ nʼabandu ibanagotsere ĩbanamũtĩmbĩreko.  

8Neryo Abĩsaĩ mwabwira Dawĩdĩ ati, Nyamuhanga abĩrĩhĩra enzĩgũ yawe omo byala 

byawe mũnabwĩre; neryo, kĩsĩ-kĩsĩ Uleke nyimutsimite omwʼĩtũmo erilabira omo 

kitaka ngendo nguma, sindiendimutsimita kabiri.  

9Nĩkwa Dawĩdĩ mwabwira Abĩsaĩ, ati, Sũmũheraye; kusangwa nindi wangatoka 

erisumbira ebyala biwe okwʼoyo Mwami Mukulu ayisoga, iniabya butsira musango 

kwehĩ?  

10Neryo Dawĩdĩ mwabũga nibya ati, Ngoko Mwami Mukulu aliho, Omwami Mukulu 

asyamutsimita; kutse ekiro kiwe kyʼerihola kyasyahĩka; kutse asyandagalira omo 

malwa, iniahola.  

11Omwami Mukulu anyĩganaye erĩhĩra ebyala byage okwʼoyo Mwami Mukulu 

ayisoga, nĩkwa lino, ngakusaba, wĩmaye erĩtũmo eriri hakũhĩ nʼomutwe wuwe, 

nʼakasya kʼamagetsi, tugende.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Neryo Dawĩdĩ mwĩmya erĩtũmo nʼakasya kʼamagetsi hakũhĩ nʼomutwe wa Saũlo; 

neryo mobayigendera, isihali mundu Wamalangira, kutse oyo wamaminya, kutse 

mohatabya oyo watsumbuka; kusangwa abosĩ babya omo tũgotserĩ, kusangwa 

ehĩgotserĩ hinene ehyalũa oko Mwami Mukulu ihyabirihambabo.  

13Neryo Dawĩdĩ mwasokera oko gundi mwisirya, mwahangana omo singi yʼekitwa 

hali; ihali omwanya munene omo katĩkatĩ kabo.  

14Neryo Dawĩdĩ mwabirikira bandu, na Abĩnerĩ mugala wa Nerĩ, ati, Iwe Abĩnerĩ, 

sũlĩsũbĩraya kwehĩ? Neryo Abĩnerĩ mwasũbĩrya ati, Uwendi uwe ukalakira omwami 

kwehĩ?  

15Neryo Dawĩdĩ mwabwira Abĩnerĩ ati, Suli mbangĩ kwehĩ? Kandi nindi yulingene 

nawe omo Ĩsraelĩ kwehĩ? Ko busana nakĩ sũlĩtateya omwami omukama wawe kwehĩ? 

Kusangwa omundu muguma mwakahĩka erĩĩta omwami omukama wawe.  

16Omwatsi uliakola syowene. Ngoko Mwami Mukulu aliho, mutolere erihola, 

kusangwa sĩmwetateya omukama wenyũ, oyo Mwami Mukulu ayisoga eribya 

mwami. Na lino mũlebaye erĩtũmo lyʼOmwami nga liri hahi, nʼakasya kʼamagetsi 

akabya ahali omutwe wuwe.  

17Neryo Saũlo mwaminya omulenge wa Dawĩdĩ, ati, Kwʼoyũ ni mulenge wawe, uwe 

mugala wage Dawĩdĩ kwehĩ? Neryo Dawĩdĩ mwabũga ati, Go nʼomulenge wage, uwe 

mwami, mukama wage.  

18Kandi mwabũga ati, Busana nakĩ omukama wage akakwamirira omugombe wuwe 

kwehĩ? Nakolĩrekĩ kwehĩ? Kutse erĩlolo eriri omo byala byage ni ryahi kwehĩ? 

19Nĩkwa lino kĩsĩ-kĩsĩ nyiti, omukama wage mwami ahũlĩkĩrĩraye ebĩnywa 

byʼomugombe wuwe. Amabya Omwami Mukulu ĩyũkakũkola-kolaya erilwa nage, 

alĩge ehongo; nĩkwa bamabya ini bandu, batakirawe embere syʼOmwami Mukulu; 

kusangwa bamanyihiga mũnabwĩre bati sinangamakirirana nʼomwandu wʼOmwami 

Mukulu, bati, Ugende, ukolere esindi nyamuhanga.  

20Neryo lino Suleke omusasi wage akũtĩkĩra ehandi hate embere syʼOmwami 

Mukulu; kusangwa omwami wa Ĩsraelĩ aliasira erisonda-sonda akasito, ngʼomundu 

ukahiga engwali yʼomo bitwa.  

21Neryo Saũlo mwabũga ati, Nabĩrĩhalya; subula, uwe mugala wage Dawĩdĩ; 

kusangwa sindiendisyaswakukola nabi, kusangwa engebe yage yabiribya yʼenzwere 

yʼobũgulĩ omo meso wawe mũnabwĩre; lebaya nabere mũkĩrũ, nabĩrĩhalya kutsibu.  

22Neryo Dawĩdĩ mwasũbĩrya ati, Tungerera erĩtũmo, uwe mwami! omuguma oko 

balwana asokere eno enderyo. 

23Kandi Omwami Mukulu asyaliha obuli mundu eritunganene riwe nʼobutaluha buwe; 

kusangwa Omwami Mukulu mwakakũhĩra omo byala byage mũnabwĩre, nage 

mondasonda erisumbira ebyala byage okwʼoyo Mwami Mukulu ayisoga eribya 

mwami.  

24Kandi, lebaya, ngoko engebe yawe yĩlwe yʼobũgũlĩ bunene kutsibu omo meso 

wage, litya engebe yage yibye yʼobũgũlĩ bunene kutsibu omo meso wʼOmwami 

Mukulu, kandi anyĩlamaye omo malĩge wage gosĩ.  

25Neryo Saũlo mwabwira Dawĩdĩ ati, Utsumulawe, omugala wage Dawĩdĩ; wasyakola 

nʼobũtokĩ, kandi wasyasĩngana kwenene. Neryo Dawĩdĩ mwayigendera ewuwe, na 

Saũlo mwasuba ewuwe.  

1 Samwelĩ 27 

Dawĩdĩ akasagira ewʼAbafĩlĩstĩnĩ 

1Neryo Dawĩdĩ mwabũga omo mutima wuwe ati, Ekiro kiguma nasyakwĩra omo 

byala bya Saũlo; ekibuya kwilaba busana nage niʼsagira omo kihugo kyʼAbafĩlĩstĩnĩ; 

neryo Saũlo asyaluha, eriswanyisonda-sondera omo kihugo kyosĩ kya Ĩsraelĩ; nage 

nasyabala nyitya ebyala biwe.  

2Neryo Dawĩdĩ mwahangana, iye nʼabalume buwe magana ndatu ababya haguma 

naye, mobasokera ewa Akĩsĩ mugala wa Maokĩ, omwami wʼeGatĩ.  

3Na Dawĩdĩ mwĩkala haguma na Akĩsĩ eGatĩ, iye nʼabalume buwe, obuli mundu 

nʼekĩtũnga kiwe, ye Dawĩdĩ nʼabakalĩ buwe babiri, Ahĩnoamũ Omũyezreelĩ, na 

Abĩgaĩlĩ Omũkarmelĩ omũkalĩ wa Nabalĩ.  

4Neryo Saũlo mowa ambu Dawĩdĩ asagĩre eGatĩ; neryo mwataswamusonda-sondya.  

Akĩsĩ akaha Dawĩdĩ yʼomũyĩ wʼeZĩklagĩ 

5Kandi Dawĩdĩ mwabwira Akĩsĩ, ati, Lino namabana eriganyirwa omo meso wawe, 

Uleke bambe ekibanza omo mĩyĩ yawe, inabana erĩĩkalayo; kusangwa busana nakĩ 

omugombe wawe angĩkala oko mũyĩ wʼobwami haguma nawe kwehĩ?  

6Neryo Akĩsĩ mwamuha eZĩklagĩ ekiro ekyo; kikaleka eZĩklagĩ ikyabya bwĩkalo 

bwʼabami ba Yũda erĩhĩka mũnabwĩre. 

7Nʼemiganzo yʼebiro ebyo Dawĩdĩ ĩkala omo kihugo kyʼAbafĩlĩstĩnĩ ni mwaka 

muguma gosĩ nʼemikera ĩnĩ.  

Dawĩdĩ akayahũnga emĩyĩ yʼesyonzĩgũ 

8Neryo Dawĩdĩ nʼabalume buwe mobiruka, mobayahũnga Abagesũrĩ, nʼAbagĩrĩzĩ, 

nʼAbamalekĩ; kusangwa bo babya ndũlanĩ syʼekihugo ekyo, abatula kera eluhande 

lwʼeriya eSũrĩ erĩyahĩka omo kihugo kyʼeMĩsĩrĩ.  

9Na Dawĩdĩ mwahũnga ekihugo ekyo, mwatabalya mundu uliho mulume kutse 

mũkalĩ, kandi mwahũnga esyombũlĩ, nʼesyonde, nʼesyopunda, nʼesyongamia, 

nʼebyambalo; neryo mwasubula mwahĩka eyiri Akĩsĩ. 

10Neryo Akĩsĩ mwabũga ati, Mũnabwĩre ũlĩahũnga uku bahi kwehĩ? Na Dawĩdĩ 

mwabũga ati, Oko luhande lwʼeNegevĩ yʼeYũda, nʼoko Negevĩ yʼeYeremelĩ, nʼoko 

Negevĩ yʼAbakenĩ.  

11Na Dawĩdĩ mwatabalya mundu uliho omulume kutse omũkalĩ, eriretabo eGatĩ, ati, 

Bakasyatwahula bati, Dawĩdĩ mwakola atya nʼatya, nʼemibere yiwe yabya itya 

omugulu gosĩ abya ĩkere omo kihugo kyʼAbafĩlĩstĩnĩ.  

12Na Akĩsĩ mwĩkĩrĩrya Dawĩdĩ ati, Abirireka bandu buwe Baĩsraelĩ ĩbamũkwa 

esyonye; busana nʼekyo asyabya mugombe wage kera na kera.  

 

1 Samwelĩ 28 

Saũlo akayayĩlagũlĩraya eEndorĩ 

1Neryo oko biro ebyo, Abafĩlĩstĩnĩ mobahĩndanĩa emilondo yabo yʼamalwa haguma 

busana nʼeriyalwa nʼAbaĩsraelĩ. Na Akĩsĩ mwabwira Dawĩdĩ ati, Uminye ndeke ko 

wasyahongoka haguma nage omo mulondo wʼamalwa, uwe, haguma nʼabalume 

bawe.  

2Neryo Dawĩdĩ mwabwira Akĩsĩ ati, Wasyaminya ekyo mugombe wawe asyakola. 

Neryo Akĩsĩ mwabwira Dawĩdĩ ati, Ngandikuyira mo mũteya wʼomubiri wage ebiro 

byosĩ.  

3Neryo Samwelĩ abya iniabirihola, nʼAbaĩsraelĩ bosĩ ibamabimulira, neryo mobamuta 

eRama, omo mũyĩ wuwe. Kandi Saũlo iniabirihiga abosĩ ababya mbandwa, 

nʼabakũmũ erĩlũa omo kihugo.  

4NʼAbafĩlĩstĩnĩ mobayĩhĩndanĩa haguma, mobasa mobateka ekilaliriro eSũnemũ; 

kandi Saũlo mwahĩndanĩa Abaĩsraelĩ bosĩ bo haguma, nabo mobateka ekilaliriro 

eGĩlboa.  

5Neryo omugulu Saũlo alangira emilondo yʼAbafĩlĩstĩnĩ, mubaha, nʼomutima wuwe 

mwatitimana kutsibu.  

6Nʼomugulu Saũlo abũlaya Omwami Mukulu, Omwami Mukulu mwatamũsũbĩrya, 

kutse nʼomo nzolĩ, kutse omo Ũrĩmũ,  kutse nʼomo bamĩnyererĩ.  

7Neryo Saũlo mwabwira bagombe buwe, ati, Mũnyĩsonderaye omũkalĩ oyuli 

kwʼembandwa, inatoka eriya eyo ali, nʼerĩmũbũlĩrĩrya. Nʼabagombe buwe 

mobamubwira bati, Lebaya hali mũkalĩ oyuli mbandwa eEndorĩ.  

8Neryo Saũlo mwayihindula, mwambala esindi ngimba, neryo mwagenda, iye 

nʼabalume babiri haguma naye, mobahĩkĩra omũkalĩ oyo omo kiro; neryo mwabũga 

ati, kĩsĩ-kĩsĩ nyiti, undagule, unyiretere oyo ngandĩkwahũlĩrya.  

9Nʼomũkalĩ oyo mwamubwira ati, Ũnasĩ ebyo Saũlo abirikola, ngoko abirihiga 

abʼesyombandwa, nʼabakũmũ bo munakihugo; neryo busana nakĩ ukatega engebe 

yage busana nʼerireka inahola kwehĩ? 

10Neryo Saũlo mwamũlahĩrĩrya omo Mwami Mukulu, ati, Ngoko Mwami Mukulu 

aliho, siwendisyasuyirwa busana nʼomwatsi oyũ.  

11Neryo omũkalĩ oyo mwabũga ati, Ko nindi oyo ngandikuletera kwehĩ? Naye 

mwabũga ati, Unyiretere Samwelĩ.  

12Nʼomugulu omũkalĩ oyo alangira Samwelĩ, mwalaka nʼomulenge munene; 

nʼomũkalĩ oyo mwabwira Saũlo ati, Busana nakĩ wabirinyiteba kwehĩ? kusangwa uwe 

uli Saũlo.  

13Nʼomwami mwamubwira ati, Sigubahe; kusangwa wamalola kũkĩ kwehĩ? 

Nʼomũkalĩ mwabwira Saũlo ati, Ngalangira Omũlĩmũ akalũa omo kitaka.  

14Kandi Saũlo mwabũga naye, ati, Erisosa, asosĩre ati kwehĩ? Naye mwabũga ati, 

Omũsyakulu akahetuka; kandi aswĩkĩrwe ekanzu. Neryo Saũlo mwaminya kwʼali 

Samwelĩ, neryo mũnamĩrya obũsũ buwe bwʼahisi, kandi mwamũnamira.  

15Neryo Samwelĩ mwabwira Saũlo ati, Busana nakĩ ũkanyĩlũhaya erĩnyĩhetũkya 

kwehĩ? Na Saũlo mwabũga ati, Indi omo bũlĩge bunene; kusangwa Abafĩlĩstĩnĩ 

bakalwa nage, na Nyamuhanga abĩrĩnyĩlũako, sĩakĩnyĩsũbĩraya kandi, kutse omo 

bamĩnyererĩ, kutse nʼomo nzolĩ; kyo kikaleka inakubirikira, iwatoka erĩnyĩmĩnyĩsya 

ebyo nangakola.  

16Kandi Samwelĩ mwabũga ati, Busana nakĩ ũkanyĩbũlaya kwehĩ? Omwami Mukulu 

amabya abĩrĩkũlũako naye iniabiribya nzĩgũ yawe.  

17Omwami Mukulu abirikukolera, ngoko abũgĩra ũmwʼĩngye; kandi Omwami 

Mukulu abĩrĩlũsya obwami bʼomo byala byawe, abirihabo uku mũlĩkyenyũ, ye 

Dawĩdĩ. 

18Kusangwa mũtowa omulenge wʼOmwami Mukulu, kandi mũtaberererya erihitana 

liwe erĩkalĩre oko Bamalekĩ, kyalekĩre Omwami Mukulu iniakukolera omwatsi oyũ 

mũnabwĩre.  

19Kandi Omwami Mukulu asyahĩra Ĩsraelĩ haguma nawe omo byala byʼAbafĩlĩstĩnĩ; 

nʼomo ngyakya uwe nʼabagala bawe mwasyabya haguma nage. Omwami Mukulu 

asyahĩra emilondo yʼamalwa ya Ĩsraelĩ omo byala byʼAbafĩlĩstĩnĩ nibya.  

20Neryo Saũlo mwayĩtũlĩka ahisi oko kitaka, kandi mubaha kutsibu, busana 

nʼebĩnywa bya Samwelĩ; kandi mwataswayira maka; kusangwa isialitalya omo 

musibo gosĩ nʼomo kiro kyosĩ.  

21Neryo omũkalĩ oyo mwahĩka uku Saũlo, mwalangira kwʼakubaha kutsibu, neryo 

mwamubwira ati, Lebaya, omutsana wawe abirihulikirira omulenge wawe, neryo 

nabĩrĩhĩra engebe yage omo bwĩko, neryo nabirihulikirira ebĩnywa byawe ebyo 

wambwira.  

22Na lino, kĩsĩ-kĩsĩ, ũhũlĩkĩrĩraye omulenge wʼomutsana wawe, Uleke nyĩhĩre ehyalya 

embere syawe; ulye, imowatoka eribana maka, omugulu ukagenda.  

23Nĩkwa iye mwagana, ati, Sindiendirya. Nĩkwa abagombe buwe, haguma nʼomũkalĩ 

oyo, mobamuhatikana; naye mwowa omulenge wabo. Neryo mwahangana akalũa oko 

kitaka, mwĩkala oko ngyingo.  

24Nʼomũkalĩ oyo abya awite ekyana kyʼende ekĩnenehĩre omo nyũmba; neryo 

mwanguha, mwakerakyo, kandi mwĩmya nʼeyĩsyano mwatsumbayo, mwokya kuyo 

kʼobundu bute mo kĩhamya.  

25Neryo mwaleterabyo Saũlo, nʼabagombe buwe; nabo mobalya. Neryo 

mobahangana, mobahongoka omo kiro ekyo.  

1 Samwelĩ 29 

Abafĩlĩstĩnĩ bakahanda endwiro yʼamalwa 

1Nĩkwa Abafĩlĩstĩnĩ mobahĩndanĩa emilondo yʼamalwa yabo yosĩ eAfekĩ; nʼAbaĩsraelĩ 

mobahanda ekilaliriro hakũhĩ nʼeyĩsoko eyiri eYezreelĩ. 

2Nʼabakama bʼAbafĩlĩstĩnĩ mobatwangana embere amagana oko magana, nʼamaelfu 

oko maelfu; na Dawĩdĩ nʼabalume buwe mobalaba enyũma-nyũma haguma na Akĩsĩ.  

3Neryo abasondolĩ bʼAbafĩlĩstĩnĩ mobabũga bati, Abaebrania aba bakakola hano hokĩ 

kwehĩ? Na Akĩsĩ mwabwira abasondolĩ bʼAbafĩlĩstĩnĩ ati, Oyũ sĩ Dawĩdĩ, omugombe 

wa Saũlo omwami wa Ĩsraelĩ, oyo wabiribya haguma nage oko biro ebĩ, kutse emyaka 

eyĩ kwehĩ? Nage sinditabana oluhabo umwʼiye erĩtsũka ekiro ambĩkako nʼerĩhĩka 

mũnabwĩre.  

4Nĩkwa abasondolĩ bʼAbafĩlĩstĩnĩ mobamuhitanako; nʼabasondolĩ bʼAbafĩlĩstĩnĩ 

mobamubwira bati, Sũbũlaya omundu oyũ, asube aho wamũhĩra, kandi siandagale 

haguma netu okwʼiyalwa, akasyayabya nzĩgũ yetu yʼomo malwa; kusangwa omundu 

oyũ angayĩsanganĩa ũmũkĩ nʼomukama wuwe kwehĩ? Isi ye mitwe yʼabalume aba 

kwehĩ?  

5Dawĩdĩ oyũ siye oyo basatira nʼeriimba bati,  Saũlo abĩrĩta amaelfu wuwe,  Na 

Dawĩdĩ amaelfu wuwe makũmĩ kwehĩ?  

Abafĩlĩstĩnĩ bakabũnũla Dawĩdĩ 

6Neryo Akĩsĩ mwabirikira Dawĩdĩ mwamubwira ati, Ngoko Mwami Mukulu aliho, 

Wabiribya oyutunganene, kandi erihuluka lyawe nʼeriswingira lyawe haguma nage 

omo mulondo wʼamalwa nĩ byʼerĩsĩmwa omo meso wage; kusangwa sinditabana 

obubi umʼuwe erĩtsũka ekiro wambĩkako nʼerĩhĩka mũnabwĩre. Nĩkwa abakama 

sibetakũsĩma omo meso wabo.  

7Neryo lino Usubule, ugende buholo, ũkasyahĩtanĩa abakama bʼAbafĩlĩstĩnĩ.  

8Neryo, Dawĩdĩ mwabwira Akĩsĩ ati, Nĩkwa nakolĩrekĩ kwehĩ? Kandi, wamatabanakĩ 

omo mugombe wawe erĩtsũka ekiro nahĩka embere syawe erĩhĩka mũnabwĩre; 

kyangaleka inindayalwa nʼesyonzĩgũ syʼOmukama wage omwami kwehĩ?  

9Neryo Akĩsĩ mwasũbĩrya mwabwira Dawĩdĩ ati, Nyĩnasĩ ngoko ngakũsĩma omo 

meso wage, ngʼomũlaĩka wa Nyamuhanga; nĩkwa abasondolĩ bʼAbafĩlĩstĩnĩ 

babĩrĩbũga bati, Siendisyahetukira oko malwa haguma netu.  

10Neryo lino utsinduke omo ngyakya-ngyakya haguma nʼabagombe bʼomukama 

wawe abasa haguma nawe; neryo imwatsinduka omo tũtũtũ, imwagenda.  

11Neryo Dawĩdĩ mwatsinduka omo ngyakya-ngyakya, iye nʼabalume buwe, 

erihongoka omo tũtũtũ, erisuba omo kihugo kyʼAbafĩlĩstĩnĩ. NʼAbafĩlĩstĩnĩ 

mobahetukira eYezreelĩ.  

 

1 Samwelĩ 30 

Abamalekĩ bakahĩsaya eZĩklagĩ 

1Neryo omugulu Dawĩdĩ nʼabalume buwe bahĩka eZĩklagĩ oko kiro kyʼebisatu, 

Abamalekĩ ĩbamabĩhũnga ebwanga bwʼeNegevĩ nʼeZĩklagĩ, ĩbamabĩherya eZĩklagĩ 

nʼerĩhĩsyako omo muliro,  

2kandi ibamabinyega abakalĩ nʼabosĩ ababyako, abalere nʼabakulu, mobatĩta 

nʼomuguma, nĩkwa mobahekabo, mobayigendera.  

3Neryo omugulu Dawĩdĩ nʼabalume buwe bahĩka eka, lebaya, ĩkwabĩrĩhĩsĩbwa omo 

muliro; nʼabakalĩ babo, nʼabagala, nʼabali, ibamabinyegwa.  

4Neryo Dawĩdĩ nʼabandu ababya naye, mobasumba emirenge yabo, mobalira, erĩhĩka 

okwʼiluha ndeke.  

5Nʼabakalĩ babiri ba Dawĩdĩ ibamabinyegwa, Ahĩnoamũ Omũyezreelĩ, na Abĩgaĩlĩ 

muka Nabalĩ Omũkarmelĩ.  

6Kandi Dawĩdĩ mwasĩsĩkana kusangwa bandu mobabũga bati bamwĩte omo mabwe, 

kusangwa emitima yʼabandu bosĩ moyasĩrĩkalĩra, obuli mundu busana nʼabagala buwe 

na busana nʼabali buwe; nĩkwa Dawĩdĩ mwayibanira maka omo Mwami Mukulu 

Nyamuhanga wuwe.  

Dawĩdĩ akakwamirira Abamalekĩ 

7Kandi Dawĩdĩ mwabwira Abĩatarĩ omũhererĩ, mugala wa Ahĩmelekĩ, ati, Kĩsĩ-kĩsĩ, 

undetere eefodĩ yo hano. Na Abiatarĩ mwaletera Dawĩdĩ yʼeefodĩ. 

8Neryo Dawĩdĩ mwabũlya Omwami Mukulu ati, Nyikwame omulondo oyũ kwehĩ? 

Ngandĩhĩka kubo kwehĩ? Naye mwamũsũbĩrya, ati, Kwamabo; kusangwa kwenene 

ũkandĩhĩka kubo, kandi kwenene wasyaswabana ebyosĩ.  

9Neryo Dawĩdĩ mwahongoka, iye nʼabalume buwe magana ndatu ababya haguma 

naye, mobahĩka oko lũsĩ lwʼeBesorĩ, aho abasĩgala enyũma bĩkala.  

10Nĩkwa Dawĩdĩ mwayitsinga erikwamirira, iye nʼabalume magana ani; kusangwa 

amagana abiri abasĩgala enyũma, babya ibamabiluha nʼerirembera mobataluka 

okwʼisoka olũsĩ lwʼeBesorĩ.  

11Neryo mobeya Omũmĩsĩrĩ omolĩ, mobamuleta ahali Dawĩdĩ, mobamuha ebyalya 

naye mwalya; kandi mobamuha magetsi wʼerĩpũlya.  

12Neryo mobamuha akatswe kʼomusamo wʼomũtĩnĩ, nʼemikololo ĩbĩrĩ yʼebĩgũma 

byʼebĩnyũ; neryo mwalyabyo; neryo ekĩrĩmũ kiwe mokyamusubako. Kusangwa 

iniamabuga emisibo ĩsatu nʼebiro bisatu isialitalya kalyo kutse erĩpũlya magetsi.  

13Neryo Dawĩdĩ mwamũbũlya, ati, Uli wandi kwehĩ? kandi uli wa kuhi kwehĩ? Naye 

mwabũga ati, Ĩngye indi mũlwana wʼeMĩsĩrĩ, omugombe wʼOmũmalekĩ; nʼomukama 

wage abĩrĩnyĩsĩganĩa, kusangwa hamatakya biro bisatu inyinalwere.  

14Motwayasambula eNegevĩ yʼAbanya Keretĩ, nʼekyʼAbayũda, nʼeNegevĩ ya Kalebũ; 

kandi motwahĩsya eZĩklagĩ.  

15Neryo Dawĩdĩ mwamũbũlya ati, Wanganatũkolya oko mulondo oyũ kwehĩ? Naye 

mwabũga, ati, Mũnyĩlahĩrĩraye uku Nyamuhanga, muti sĩmwendĩsyanyĩta, kutse 

erĩnyĩhĩra omo byala byʼomukama wage, nage ngandĩkũkolya oko mulondo oyo.  

16Neryo abere abĩkolyabo eyĩkwa eyo, lebaya, ibamabiyisanza ehosĩ oko kitaka, 

ibakalya nʼerĩpũlya, nʼerisata, busana nʼebinyegwa bingi ebyosĩ bahũnga omo kihugo 

kyʼAbafĩlĩstĩnĩ, nʼomo kihugo kya Yũda.  

17Neryo Dawĩdĩ mwĩtabo erĩtsũka omo hĩrĩmya hyangu-hyangu erĩhĩka omwʼĩgolo-

golo lyʼengyakya; kandi mohatabala mundu nʼomuguma wa kubo, ba nʼabalwana 

magana ani, abagenda oko syongamia nʼeritibita.  

18Neryo Dawĩdĩ mwabũnũla ebyosĩ ebyo Abamalekĩ banyega; kandi Dawĩdĩ 

mwanyegũlya abakalĩ buwe babiri.  

19Kandi mohatatala kindu nʼekiguma, kike kutse kinene, kutse bagala, kutse bali, 

kutse eminyego, kutse kindu bahũnga busana nabo; Dawĩdĩ mwasũbũlya ebyosĩ.  

20Kandi Dawĩdĩ mwĩmya esyombũlĩ syosĩ nʼesyonde esyo babinga embere syʼesindi 

nde, bati, Ebĩ ni minyego ya Dawĩdĩ.  

Dawĩdĩ akagabira eminyego yʼabandu buwe 

21Neryo Dawĩdĩ mwahĩka oko balume magana abiri abaluha ibakataluka erikwama 

Dawĩdĩ, abo basĩga oko lũsĩ lwʼeBesorĩ, nabo mobahongoka bakayahĩndana na 

Dawĩdĩ, nʼerĩyahĩndana nʼabandu ababya haguma naye; neryo Dawĩdĩ mwahĩka 

hakũhĩ nʼabandu abo mwakeryabo.  

22Neryo abandu babi bosĩ nʼabandu batya-batya abʼoko babya bakagenda na Dawĩdĩ, 

mobabũga bati, Kusangwa mobatagenda netu, sitwendihabo oko minyego eyo 

twayayĩbũnũlĩra, yo nʼomũkalĩ wʼobuli mundu, nʼabana buwe, iniatoka erisondolabo 

nʼerigenda.  

23Neryo Dawĩdĩ mwabũga ati, Simukole mutya, balĩkyetu, umwʼekyo Mwami 

Mukulu abirituha, oyo watũtegaya, nʼerĩhĩra omulondo owahĩka erilwa netu, omo 

byala byetu.  

24Kandi nindi wasyabahulikirira omo mwatsi oyũ kwehĩ? Kusangwa erĩgabo 

lyʼoyuliagenda omo malwa Ukandibya ngʼerĩgabo lyʼoyũlĩasĩgala nʼebindu; 

basyasangira nʼerĩrĩngĩrĩranĩa.  

25Neryo mobyabya bitya erĩtsũka oko kiro ekyo nʼerĩhĩka enyũma ukwʼaho, 

mwayirakyo mo mugambo nʼekilayiro omo Baĩsraelĩ erĩhĩka na mũnabwĩre.  

Dawĩdĩ akagaba eminyego 

26Neryo omugulu Dawĩdĩ ahĩka eZĩklagĩ, mwatuma eminyego yʼoko bakulu ba Yũda, 

oko bĩra buwe, ati, Lebaya, olũsũnzo busana nenyũ oko minyego yʼesyonzĩgũ 

syʼOmwami Mukulu.  

27Oko bandu babya eBetelĩ, nʼoko babya eRamotĩ yʼeLutambi lwʼeyĩkwa nʼoko 

bandu babya eYatĩrĩ, 

28nʼoko bandu babya eAroerĩ, nʼoko babya eSĩfũmotĩ, nʼoko babya eEstamoa,  

29nʼoko babya eRakalĩ, nʼoko babya omo mĩyĩ yʼAbayeremelĩ, nʼoko babya omo mĩyĩ 

yʼAbakenĩ,  

30nʼoko bandu babya eHorma, nʼoko babya eBora-sanĩ, nʼoko babya eAtakĩ,  

31nʼoko bandu babya eHebũronĩ, nʼoko hosĩ aho Dawĩdĩ nʼabandu buwe babya 

babegere erĩhĩka.  

1 Samwelĩ 31 

Saũlo nʼabagala buwe mobahola 

1Kandi Abafĩlĩstĩnĩ mobalwa nʼAbaĩsraelĩ; nʼabandu ba Ĩsraelĩ mobasaga Abafĩlĩstĩnĩ, 

mobawa ĩbamabĩtĩrwa oko kitwa kyʼeGĩlboa.  

2NʼAbafĩlĩstĩnĩ mobakwamirira Saũlo yo kutsibu nʼabagala buwe; nʼAbafĩlĩstĩnĩ 

mobĩta Yonatana, na Abĩnadabũ, na Malĩkĩ-sũa, abagala ba Saũlo.  

3Nʼamalwa mwakala kutsibu uku Saũlo, nʼabalasĩ bʼobuta mobamubana; nʼabalasĩ 

bʼobuta mobamũhũtalya kutsibu.  

4Neryo Saũlo mwabwira omũhekĩ wuwe wʼebindu byʼamalwa, ati, Kula omũyalĩ 

wawe, ũnyĩlũbe gomo, abatabwene aba bakasyanyĩlũba gomo, nʼerĩnyĩsekererya. 

Nĩkwa omũhekĩ wuwe wʼebindu byʼamalwa mwagana; kusangwa mubaha kutsibu. 

Kyaleka Saũlo ĩnĩmya omũyalĩ wuwe mwawa mugo.  

5Kandi omũhekĩ wuwe wʼebindu byʼamalwa, abere alebya ko Saũlo amabihola, naye 

mwawa omo mũyalĩ wuwe nibya, mwahola haguma naye.  

6Neryo Saũlo kwʼahola atya, nʼabagala buwe basatu, nʼomũhekĩ wuwe wʼebindu 

byʼamalwa, nʼabandu buwe bosĩ, haguma naye oko kiro ekyo.  

Bakatabo eYabesĩ-gĩleadĩ 

7Kandi omugulu abandu ba Ĩsraelĩ ababya eyisirya wʼomusya oyo, nʼababya eyisirya 

wʼeYorodanĩ, babere balangira bandu ba Ĩsraelĩ bakasaga, kandi ngoko Saũlo 

nʼabagala buwe ko bamabihola, mobasĩga emĩyĩ yabo mobatibita; nʼAbafĩlĩstĩnĩ 

mobahĩka mobĩkala omo mĩyĩ eyo.  

8Neryo engyakya wʼaho, omugulu Abafĩlĩstĩnĩ basa erĩtũtũla ebinyego oko bĩnda, 

mobeya Saũlo nʼabagala buwe basatu ibabiriwa oko kitwa kyʼeGĩlboa. 

9Neryo mobamũtwa kʼomutwe, mobamũtũtũla kwʼebindu biwe byʼamalwa, 

mobatumabyo omo kihugo kyʼAbafĩlĩstĩnĩ omo mbande syosĩ, erĩyatũla engulu oko 

nyũmba yʼesyosanamu syabo, nʼoko bandu.  

10Kandi mobahĩra ebindu byʼamalwa biwe byʼomo nyũmba ya Astarotĩ; nʼekĩnda 

kiwe mobabambakyo oko lũhĩmbo lwʼeBetĩ-sanĩ.  

11Kandi esyondũlanĩ syʼeYabesĩ-gĩleadĩ babere bowa ebyo Bafĩlĩstĩnĩ bakolera Saũlo,  

12esyombangĩ syosĩ mosyahangana, mosyagenda omo kiro kyosĩ, mobĩmya omubiri 

wa Saũlo nʼemibiri yʼabagala buwe oko lũhĩmbo lwʼeBetĩ-sanĩ; mobahĩka eYabesĩ, 

mobahĩsĩrya yoho.  

13Neryo mobĩmya amakũha wabo, mobatago omo ndĩna yʼomuti wʼomugenge 

eYabesĩ, kandi mobusa ebiro birinda isibetalya.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2 Samwelĩ 

2 Samwelĩ 1 

Dawĩdĩ akabikulirawa oluholo lwa Saũlo 

1Neryo enyũma wʼoluholo lwa Saũlo, omugulu Dawĩdĩ asubula okwʼĩta Abamalekĩ, 

kandi Dawĩdĩ mwĩkala ebiro bibiri eZĩklagĩ.  

2Oko kiro kyʼakasatu, lebaya, omundu mwalũa omo kilaliriro kya Saũlo, 

nʼesyongimba ĩsĩtũlangĩkĩre, nʼerĩtaka oko mutwe wuwe; neryo abere ahĩka eyiri 

Dawĩdĩ, mwawa ahisi, mwamũnamira.  

3Neryo Dawĩdĩ mwamũbũlya ati, Ũkalũahi kwehĩ? Naye mwamubwira ati, Ngabala 

omo kilaliriro kya Ĩsraelĩ.  

4Kandi Dawĩdĩ mwamũbũlya ati, Byabere biti kwehĩ? Ngakulemba umbwire. Naye 

mwasũbĩrya ati, Abandu babirisaga amalwa, kandi abandu bangi babiriwa nʼerihola; 

na Saũlo na Yonatana mugala wuwe babirihola nibya.  

5Neryo Dawĩdĩ mwabwira omũlwana oyo wamũtũlĩrago, ati, Wamĩnyĩre uti Saũlo na 

Yonatana mugala wuwe ko babirihola kwehĩ?  

6Nʼomũlwana oyo mwamũkanĩrya omwatsi ati, Omugulu nabũlĩkĩra ngahĩka oko 

kitwa kyʼeGĩlboa, lebaya Saũlo alũe inianegemere okwʼĩtũmo liwe. Neryo lebaya, 

esyogalĩ syʼamalwa, nʼabali oko syosabayĩrĩ ibakamukwama kutsibu. 

7Neryo omugulu akebera enyũma, mwandangira mwambirikira, nage monamũsũbĩrya 

nyiti, Ĩngye yono hano.  

8Naye mwambũlya ati, Ulindi kwehĩ? Nage monamũsũbĩrya nyiti, Ĩngye indi 

Mũamalekĩ.  

9Naye mwambwira ati, Ngakulemba nyiti, Uhangane hakũhĩ nage, ũnyĩte; kusangwa 

obwagalĩ bwabirimbamba, kusangwa engebe yage ikineho omwisi wage.  

10Neryo monahangene hakũhĩ naye, monamwĩtĩre, kusangwa nabya nyasĩ ndeke 

kwʼate angatoka eribyaho amabiwa. Neryo monĩmya embĩta eyabya oko mutwe 

wuwe, nʼomusege owabya oko kuboko kuwe, nabiriretabyo hano oko mukama wage.  

Erĩkwa lyʼomũlwana Omũamalekĩ oyo 

11Neryo Dawĩdĩ mwawata omo ngimba siwe, mwatulangasyo; nʼabalume bosĩ ababya 

haguma naye mobayira batya.  

12Kandi mobasũsũmana, mobalira, mobatalya erĩhĩka omwʼĩgolo-golo busana na 

Saũlo, na busana na Yonatana, mugala wuwe, na busana nʼabandu bʼOmwami 

Mukulu, na busana nʼekĩtũnga kya Ĩsraelĩ; kusangwa bamabiwa omo mũyalĩ.  

13Kandi Dawĩdĩ mwabwira omũlwana oyo wamũtũlĩrago, ati, Uli wa hayi kwehĩ? 

Naye mwasũbĩrya ati, Ĩngye indi mugala wʼehandi Omũamalekĩ.  

14Neryo Dawĩdĩ mwamũbũlya ati, Mutetubaha erisumba ebyala byawe erĩĩta omwami 

oyo Mwami Mukulu ayisoga kwehĩ?  

15Neryo Dawĩdĩ mwabirikira omuguma gʼoko balwana buwe, mwamubwira ati, 

Umusegereko ũmwĩte. Naye mwamũswĩrya neryo mwahola.  

16Neryo Dawĩdĩ mwamubwira ati, Omusasi wawe abye oko mutwe wawe, kusangwa 

obuno bwawe bwabirikuhandikirira, buti, Nabĩrĩta oyo Mwami Mukulu ayisoga 

eribya mwami.  

Eririra Saũlo na Yonatana 

17Neryo Dawĩdĩ mwasũsũmanira Saũlo nʼerĩsũsũmana lingi, na busana na Yonatana 

mugala wuwe,  

18Neryo mwabwirabo ati bĩgĩsaye abana ba Yũda bʼolwimbo lwʼobuta; lebaya 

lũsakĩre omo kitabu kya Yaserĩ.  

19Uwe Ĩsraelĩ eritendera lyawe lyabirikererwa endata oko hayĩsũmbĩre hawe!  

20Sĩmũtũlego eGatĩ,  Sĩmũgenda-gendayego omo syonzira syʼeAskelonĩ;  Abali 

bʼAbafĩlĩstĩnĩ bakasyatsema,  Abali bʼabatabwene bakasyatũsekererya.  

21Ĩnywe bitwa byʼeGĩlboa,  Sihabye kimi kutse mbũla ũkwʼĩnywe, kutse nʼamalima 

wʼesyohongo.  Kusangwa aho he ngabo yʼembangĩ yatsandĩrĩbawa,  Engabo ya Saũlo 

ĩsĩyĩhakabĩbwe ko magũta.  

22Obuta bwa Yonatana mobutetasuba enyũma,  Nʼomũyalĩ wa Saũlo mwatasubula 

busa,  Oko musasi wʼabandu bĩtawa, nʼoko bĩsabũ byʼesyombangĩ.  

23Saũlo na Yonatana, babya banzĩrwe nʼabʼerĩtsemesya omo mayingo wabo,  Kandi 

mobatagabana omo luholo lwabo.  Babya bangũhĩre kwilaba amasamba, Babya 

nʼamaka kwilaba esyondale.  

24Ĩnywe bali ba Ĩsraelĩ, mulire Saũlo oyo,  Oyo wabambalaya esyomunyama 

nʼebĩkatsemesaya,  Oyo wasitikirira esyongimba syenyũ omo syamagetsi.  

25Esyombangĩ syamawa siti omo katĩkatĩ kʼamalwa!  Yonatana wamĩtĩrwa omo 

syosingi syawe.  

26Namakũkwĩra bũlĩge, Yonatana mugala wetu.  Wabya ũkanyĩtsemesya kutsibu.  

Olwanzo lwawe ũkwʼĩngye lwabya lwʼeriswekera,  Lũlabĩre oko lwanzo lwʼabakalĩ.  

27Kwʼesyombangĩ syamawa siti.  Nʼebyuma byʼamalwa byamahera biti!  

2 Samwelĩ 2 

Dawĩdĩ akayirawa mo mwami 

1Nʼenyũma wʼaho, Dawĩdĩ mwabũlya Omwami Mukulu ati, Nyihetukire oko mũyĩ 

muguma wʼemĩyĩ ya Yũda kwehĩ? NʼOmwami Mukulu mwamubwira ati, Uhetuke. 

Na Dawĩdĩ mwabũga ati, Nyihetukire kuhi kwehĩ? Naye mwabũga ati, eHebũronĩ.  

2Neryo Dawĩdĩ mwahetukirayo atya, nʼabakalĩ buwe babiri, Ahĩnoamũ Omũyezreelĩ, 

na Abĩgaĩlĩ omũkalĩ wa Nabalĩ Omũkaramelĩ.  

3Kandi Dawĩdĩ mwaleta abandu buwe ababya haguma naye, obuli mundu nʼekĩtũnga 

kiwe; neryo mobĩkala omo mĩyĩ yʼeHebũronĩ.  

4Neryo abandu ba Yũda mobasa, mobahakabya Dawĩdĩ yʼamagũta eribya mwami oko 

kĩtũnga kya Yũda. Neryo mobabwira Dawĩdĩ, bati, Abandu bʼeYabesĩ-Gĩleadĩ mobata 

Saũlo.  

5Neryo Dawĩdĩ mwatuma bakwenda oko bandu bʼeYabesĩ-Gĩleadĩ, mwabwirabo ati, 

Mutsumulawe nʼOmwami Mukulu kusangwa mwabirikolera omukama wenyũ ye 

Saũlo ekibuya erimuta.  

6Na lino Omwami Mukulu abakolere ekibuya nʼekwenene; nage nibya 

ngandĩsyabakangya ekibuya ekĩ, kusangwa mwabirikola omwatsi oyũ.  

7Neryo lino ebyala byenyũ bikale, mubye mbangĩ; kusangwa Saũlo omukama wenyũ 

abirihola, nʼekĩtũnga kya Yũda kyabĩrĩnyĩhakabya amagũta eribya mwami wabo.  

Ĩsĩbosetĩ akabya mwami wa Ĩsraelĩ 

8Nĩkwa Abenerĩ mugala wa Nerĩ, omukulu wʼomulondo wʼamalwa wa Saũlo, 

ĩnĩabĩrĩmya Ĩsĩbosetĩ mugala wa Saũlo, nʼerĩmũsokerya eMahanaĩmũ. 

9Neryo mwamuyira mo mwami oko Gĩleadĩ, nʼowʼAbaasũrĩ, nʼowʼAbayezreelĩ, 

nʼowʼAbaefũraĩmũ, nʼowʼAbabenyamĩna, nʼowʼAbaĩsraelĩ bosĩ.  

10Ĩsĩbosetĩ mugala wa Saũlo, abya wʼemyaka makũmĩ ani omugulu atsũka eritabalira 

Ĩsraelĩ, kandi mwatabala myaka ĩbĩrĩ. Nĩkwa ekĩtũnga kya Yũda mokyakwamana na 

Dawĩdĩ.  

11Nʼomugulu Dawĩdĩ abya mwami eHebũronĩ oko kĩtũnga kya Yũda yabya myaka 

irinda nʼemikera ndatu.  

Abenerĩ na Ĩsraelĩ bakasĩngawa nʼabagombe ba Dawĩdĩ 

12Kandi Abenerĩ mugala wa Nerĩ, nʼabagombe ba Ĩsĩbosetĩ mugala wa Saũlo mobalũa 

eMahanaĩmũ eriya eGĩbeonĩ.  

13Neryo Yoabũ mugala wa Zerũya, nʼabagombe ba Dawĩdĩ, mobahongoka, 

mobayahĩndana nabo hakũhĩ nʼekitsinga kyʼeGĩbeonĩ; mobĩkala ahisi, abandi oko 

mwisirya ono wʼekitsinga nʼabandi oko mwisirya olya wʼekitsinga.  

14Kandi Abenerĩ mwabwira Yoabũ, ati, Lino nyiti, Uleke abalwana bahangane 

batsangire embere syetu. Na Yoabũ ati, Bahangane.  

15Neryo mobahangana, mobasokerayo ĩbanaganzĩrwe, erĩkũmĩ nʼababiri 

Ababenyamĩna, busana na Ĩsĩbosetĩ mugala wa Saũlo, nʼerĩkũmĩ nʼababiri abʼoko 

bagombe ba Dawĩdĩ. 

16Mobahambana obuli mundu mwahamba mũlĩkyabo oko mutwe, nʼerĩlũba omũyalĩ 

wuwe gʼomo lukanga lwa mũlĩkyabo; mobawa kuguma. Kyaleka aho ihalukwa mo 

Helkatĩ-hazũrĩmũ (Eririma lyʼoboya bʼomũyalĩ), aho nĩ Gĩbeonĩ.  

17Nʼamalwa ayo mwakala kutsibu ekiro ekyo; na Abenerĩ mwakĩndwa, nʼabandu ba 

Ĩsraelĩ, embere syʼabagombe ba Dawĩdĩ.  

18Nʼabagala basatu ba Zerũya babyayo, Yoabũ, na Abĩsayĩ, na Asahelĩ. Kandi Asahelĩ 

abya angũhĩre omo bisando ngʼengabi.  

19Neryo Asahelĩ mwakwamirira Abenerĩ butakebera oko luhande lwʼamali kutse oko 

luhande lwʼamalembe omwʼikwamirira Abenerĩ.  

20Neryo Abenerĩ mwalebya enyũma siwe, mwabũga ati, Nina we Asahelĩ kwehĩ? 

Naye mwasũbĩrya, ati, Nĩna ngye.  

21Na Abenerĩ mwamubwira ati, Kebera oko luhande lwʼamali, kutse oko malembe, 

uhambe muguma oko balwana wĩmaye ebindu biwe byʼamalwa. Nĩkwa Asahelĩ 

mwatalĩga erisubula nʼerireka erimukwamirira.  

22Kandi Abenerĩ mwabwira Asahelĩ, Unyisubuleko, ko nangakwĩta busa busana nakĩ 

kwehĩ? Nangaswasumba obũsũ bwage bo nyiti embere sya Yoabũ mugala wenyũ 

kwehĩ?  

23Nĩkwa Asahelĩ mwagana erisubula; kyaleka Abenerĩ iniamutsimita omo kabunda 

omo muhunda wʼerĩtũmo liwe, nʼerĩtũmo molyahulukira enyũma; neryo mwawa aho, 

mwaholeraho. Neryo mokyabya, abosĩ abahĩka aho Asahelĩ awa nʼeriholera, 

mobimana.  

24Nĩkwa Yoabũ na Abĩsayĩ mobakwamirira Abenerĩ; nʼeryuba molyalenga omugulu 

bahĩka oko kitwa kyʼeAma ekĩhererenĩe nʼeGĩa omo nzira yʼembwarara yʼeGĩbeonĩ.  

25Nʼabana ba Benyamĩna mobayĩhĩndanĩa ahali Abenerĩ, mobabya mulondo muguma, 

mobahangana omo singi yʼekitwa. 

26Neryo Abenerĩ mwabirikira Yoabũ, ati, Ko mũyalĩ wansyabya akalya bandu ebiro 

byosĩ kwehĩ? Ko Sĩwasĩ kwʼakandisyakaliha oko ndũlĩ yago kwehĩ? Ko wasyabirikira 

bandu uku mugulu guraha ati erisubula nʼerireka erikwamirira bagala babo kwehĩ?  

27Neryo Yoabũ mwabũga ati, Ngoko Nyamuhanga aliho, Ngʼũtalĩabũga nga 

babiriyigendera mwangyakya, obuli mundu iniatasyakwamirira mugala wabo.  

28Neryo Yoabũ mwabuha engubi; nʼabandu bosĩ mobahangana, mobataswakwama 

kandi Ĩsraelĩ, kandi mobataswalwa.  

29Na Abenerĩ nʼabandu buwe mobagenda omo kiro kyosĩ ekyo nʼerilaba eAraba; 

kandi mobasoka eYorodanĩ, nʼerilaba omo Bĩtorĩ yosĩ, mobahĩka eMahanaĩmũ.  

30Na Yoabũ mwasubula mwaleka erikwama Abenerĩ; neryo abere abĩhĩndanĩa abandu 

bosĩ, mobabula oko bagombe ba Dawĩdĩ ko bandu ĩkũmĩ na mwenda na Asahelĩ.  

31Nĩkwa abagombe ba Dawĩdĩ mobĩta bandu bangi ba Benyamĩna nʼaba Abenerĩ, 

neryo mohahola bandu magana asatu nʼamakũmĩ ndatu (360).  

32Kandi mobatelula Asahelĩ, mobamuta omwʼisinda yʼĩse, eyabya eBetelehemũ. Na 

Yoabũ nʼabandu buwe mobagenda omo kiro kyosĩ, neryo mobwakerabo eHebũronĩ.  

 

2 Samwelĩ 3 

Abenerĩ bakanzana na Dawĩdĩ 

1Neryo mohabya malwa mangi omo katĩkatĩ kʼekĩtũnga kya Saũlo nʼekĩtũnga kya 

Dawĩdĩ. Kandi Dawĩdĩ mwasa akabana maka, nĩkwa ekĩtũnga kya Saũlo mokyasa 

kikahwerekerera.  

2Kandi Dawĩdĩ mwabutira abagala bʼeHebũronĩ; akambere kuwe kabya Amnonĩ, wa 

Ahĩnoamũ Omũyezreelĩ.  

3Nʼowʼakabiri wuwe, ye Kĩreabũ wa Abĩgaĩlĩ muka Nabalĩ Omũkaramelĩ; 

nʼowʼakasatu ye Abũsaloma mugala wa Maaka mwali wa Talmaĩ omwami 

wʼeGesũrĩ;  

4nʼowʼakani, Adonĩya mugala wa Hagĩtĩ; nʼowʼakatanu Sefatĩa mugola wa Abĩtalĩ;  

5nʼowʼendatu Ĩtĩramũ wa Egla omũkalĩ wa Dawĩdĩ, aba bo Dawĩdĩ abutira eHebũronĩ.  

6Neryo omugulu habya malwa omo katĩkatĩ kʼekĩtũnga kya Saũlo nʼekĩtũnga kya 

Dawĩdĩ, Abenerĩ mwayibanira maka omo kĩtũnga kya Saũlo. 

7Nĩkwa Saũlo abya nʼomũhwekĩ, erĩna liwe lyabya Rĩzĩpa, mwali wa Ahĩa; neryo 

Ĩsĩbosetĩ mwabũlya Abenerĩ ati, Busana nakĩ wabirigotsera nʼomũhwekĩ wa tata 

kwehĩ?  

8Neryo Abenerĩ mwahitana kutsibu, busana nʼebĩnywa bya Ĩsĩbosetĩ, ati, Kwʼĩngye 

indi mutwe wʼembwa ya Yũda kwehĩ? Mũnabwĩre namakola ebibuya oko kĩtũnga kya 

tata wawe Saũlo, nʼoko bagala babo nʼoko bĩra buwe, kandi sinditakuhotera omo 

byala bya Dawĩdĩ; nĩkwa ũkanyĩhandĩkĩrĩraya olubanza mũnabwĩre busana nʼomũkalĩ 

oyũ.  

9Nyamuhanga akolere Abenerĩ, yʼatya na kwilaba aho, namatendimukolera nyitya, 

ngoko Mwami Mukulu abĩrĩlahĩrĩrya Dawĩdĩ; 

10eritwanganĩa obwami bwʼekĩtũnga kya Saũlo, nʼerisingika obwami bwa Dawĩdĩ oko 

Baĩsraelĩ nʼoko Bayũda, erĩtsũka eDanĩ nʼerĩhĩka eBerĩ-sheba. 

11Neryo Ĩsĩbosetĩ mwataluka erĩsũbĩrya Abenerĩ ekĩnywa, kusangwa ubaha Abenerĩ.  

12Kandi Abenerĩ mwatumira uku Dawĩdĩ kwʼeyo ali, ati, Ekihugo ni kyandi kwehĩ? 

Ulagane nage, nasyakũwatĩkya erikuletera Abaĩsraelĩ bosĩ. 

13Neryo Dawĩdĩ mwabũga ati, Lyowene, ngandilagana nawe; nĩkwa ekiguma 

ngakusondako, nyiti, siwendisyalola oko bũsũ bwage, ute watsũka erireta Mĩkalĩ, 

mwali wa Saũlo, omugulu ukasa erinyilolako.  

14Kandi Dawĩdĩ mwatumira Ĩsĩbosetĩ, mugala wa Saũlo yʼabakwenda, ati, Umbe 

omũkalĩ wage Mĩkalĩ, oyo nayĩtahĩraya oko bĩtsũle ĩgana byʼAbafĩlĩstĩnĩ. 

15Neryo Ĩsĩbosetĩ mwatuma, mwamũlũsya ũkwʼĩba wuwe ye Paltĩelĩ mugala wa Laĩsĩ.  

16Nʼĩba wuwe mwamũkwamanĩsya, mwagenda inianemulira, mwamukwama erĩhĩka 

eBahũrĩmũ. Neryo Abenerĩ mwamubwira ati, Genda, Usubule; naye mwasubula.  

17Neryo Abenerĩ mwakanĩa nʼabakulu bʼAbaĩsraelĩ, ati, Oko mugulu wʼerĩmbere 

momwasonda Dawĩdĩ eribya mwami wenyũ.  

18Lino mukolekyo; kusangwa Omwami Mukulu abiriahula Dawĩdĩ ati, Omo byala 

byʼomugombe wage Dawĩdĩ nasyalamĩrya mwʼabandu bage Ĩsraelĩ erĩlũa omo byala 

byʼAbafĩlĩstĩnĩ, nʼomo byala byʼesyonzĩgũ syabo syosĩ.  

19Kandi Abenerĩ mwabũgĩrabyo omo matwĩ wʼAbabenyamĩna; kandi Abenerĩ 

mwayabwira Dawĩdĩ eHebũronĩ emyatsi yosĩ eyĩsĩmĩrwe na Ĩsraelĩ nʼeyĩsĩmĩrwe 

nʼekĩtũnga kyosĩ kya Benyamĩna.  

20Na Abenerĩ mwaya eyiri Dawĩdĩ eHebũronĩ, haguma nʼabandu makũmĩ abiri. Neryo 

Dawĩdĩ mwatsumbira Abenerĩ nʼabandu babya haguma naye erirya ĩnene.  

21Neryo Abenerĩ mwabwira Dawĩdĩ ati, Ngandihangana inagenda, nasyahĩndanĩa 

Ĩsraelĩ yosĩ oko mukama wage omwami, ibatoka erilagana nawe endagano, kandi 

iwatoka eritabala oko bosĩ ngoko mutima wawe anzĩre. Neryo Dawĩdĩ mwatuma 

Abenerĩ; naye mwagenda nʼobuholo.  

Yoabũ akĩta Abenerĩ 

22Neryo, abagombe ba Dawĩdĩ na Yoabũ mobalũa omo mulondo, mobaletanĩa 

abanyegwa bangi. Nĩkwa Abenerĩ isiali haguma na Dawĩdĩ eHebũronĩ; kusangwa 

iniabirimutuma, iniabirigenda nʼobuholo.  

23Neryo omugulu Yoabũ nʼomulondo gosĩ owabya haguma naye bahĩka, mobabwira 

Yoabũ, bati, Abenerĩ mugala wa Nerĩ, mwahĩkĩre oko mwami, naye abirimuhamula, 

abirigenda buholo.  

24Neryo Yoabũ mwahĩka eyiri omwami, ati, Wamakolakĩ kwehĩ? Lebaya, Abenerĩ 

mwakũhĩkĩreko; busana nakĩ wabirimutuma, kandi abirigenda kwehĩ?  

25Ũnasĩ Abenerĩ mugala wa Nerĩ, kwʼasyakuteba, nʼeriminya emigendere yawe 

nʼemibere yawe, nʼeriminya ebyosĩ gukakola.  

26Neryo omugulu Yoabũ alũa eyiri Dawĩdĩ, mwatuma bakwenda erikwama Abenerĩ, 

kandi mobamũsũbũlĩrya oko kitsinga kyʼeSĩra; nĩkwa Dawĩdĩ syabya asĩ ebyo.  

27Neryo omugulu Abenerĩ asuba eHebũronĩ, Yoabũ mwamuhengeka omo katĩkatĩ 

kʼolũkyo erĩkanĩa naye omo bihwehwe, neryo mwamutsimitiraho omo kabunda, neryo 

mwahola, busana nʼomusasi wa Asahelĩ mugala wabo.  

28Nʼenyũma wʼaho, omugulu Dawĩdĩ owa, mwabũga ati, Ĩngye nʼobwami bwage 

Situli ko musango na kera embere syʼOmwami Mukulu busana nʼomusasi wa Abenerĩ 

mugala wa Nerĩ.  

29Atogere oko mutwe wa Yoabũ, nʼoko kĩtũnga kyʼĩse wuwe; kandi ekĩtũnga kya 

Yoabũ sikibuleko oyũkalũa mʼomusasi, kutse omuhaga, kutse oyukegemera oko 

mũtso, kutse oyukawa omo mũyalĩ kutse oyukabula kalyo.  

30Neryo Yoabũ na Abĩsayĩ mugala wabo mobĩta Abenerĩ yo batya, kusangwa iye 

mwĩta mugala wabo ye Asahelĩ omo malwa eGĩbeonĩ.  

Dawĩdĩ akalira Abenerĩ 

31Kandi Dawĩdĩ mwabwira Yoabũ, nʼabandu bosĩ ababya naye, ati, Mutulange 

esyongimba syenyũ, mũyambalaye emisarandwe, mulire embere sya Abenerĩ. 

Nʼomwami Dawĩdĩ mwakwama omundala.  

32Mobata Abenerĩ yʼeHebũronĩ batya; nʼomwami mwasumba omulenge wuwe, 

mwalirira okwʼisinda ya Abenerĩ; nʼabandu bosĩ mobalira.  

33Nʼomwami mwasũsũmanira Abenerĩ, ati,  Abenerĩ angaholĩre ngʼomũkĩrũ kwehĩ?  

34Ebyala byawe mobitabohwa,  Kutse ebisando byawe mobĩtahĩrwa ko buhulula;  

Ngʼomundu ukawa embere syʼabandu babi, nawe mowawa utya.  Neryo abandu bosĩ 

mobaswamulira kandi.  

35Neryo abandu bosĩ mobasa erihatikana Dawĩdĩ erirya kalyo; nĩkwa Dawĩdĩ 

mwalahĩrya, ati, Nyamuhanga anyikolere atya na kwilaba aho, namagerya akalyo, 

kutse kindi kindu kyosĩ, erĩhĩka okwʼirenga lyʼeryuba.  

36Nʼabandu bosĩ mobayĩtegererya ekyo, mokyatsemesyabo; nʼebyosĩ omwami akola 

mobyatsemesya abandu bosĩ.  

37Nʼekiro ekyo abandu bosĩ nʼeĨsraelĩ yosĩ mobaminya erĩĩta Abenerĩ mugala wa Nerĩ 

ko litabya isonda lyʼOmwami. 

38Nʼomwami mwabwira bagombe buwe ati, Sĩmwasĩ kʼomunya-mwami nʼomundu 

mukulu abĩrĩkwa mũnabwĩre omo katĩkatĩ kʼeĨsraelĩ kwehĩ? 

39Kandi mũnabwĩre ĩngye nahwerekerere nomo nandi mwami oyo Nyamuhanga 

ayisoga; nʼabalume aba abagala ba Zerũya, banyĩremĩre. Omwami Mukulu ahembe 

omukola-nabi ngʼebibi biwe ko biri.  

2 Samwelĩ 4 

Erirehema lya Mefĩbosetĩ 

1Kandi omugulu Ĩsĩbosetĩ mugala wa Saũlo, owa Abenerĩ kwʼabiriholera eHebũronĩ, 

omutima wuwe mwalũa omo nda, nʼAbaĩsraelĩ bosĩ mobahahũkya emitima.  

2Nʼomugala wa Saũlo (ye Ĩsĩbosetĩ) abya nʼabandu babiri ababya bakulu bʼemilondo; 

omuguma ahulawa mo Baana, nʼerĩna lyʼogundi Rekabũ, bo bagala ba Rĩmonĩ 

Omunya Beerotĩ, oko bana ba Benyamĩna [kusangwa Beerotĩ akaganzirawa uku 

Benyamĩna;  

3nʼAbanya Beerotĩ mobasagira eGĩtaĩmĩ, kandi bakĩnĩkereyo erĩhĩka mũnabwĩre].  

4Nĩkwa Yonatana, mugala wa Saũlo, abya awite mugala oyũlehemĩre oko bisando 

biwe. Abya wʼemyaka ĩtanu omugulu engulu ya Saũlo na Yonatana yalũa eYezreelĩ; 

nʼomũlemberĩ wuwe mwamubatula, mwatibita. Neryo omugulu anguha eritibita, 

omwana mwatoga, mwalehema. Nʼerĩna liwe lyabya Mefĩbosetĩ.  

Ĩsĩbosetĩ akakwa 

5Neryo abagala ba Rĩmonĩ Omunya Beerotĩ, ye Rekabũ na Baana mobahĩka omo 

nyũmba ya Ĩsĩbosetĩ omwʼitungi, omugulu abya akaluhuka. 

6Neryo mobahĩka omo nyũmba nga bakasonda erienda engano; neryo mobamutsimita 

omo kabunda; na Rekabũ na Baana mugala wabo mobatibita.  

7Nĩkwa omugulu bingira omo nyũmba, Ĩsĩbosetĩ iniamabigotsera oko ngyingo yiwe 

omo kisenge kyʼerigotseramo, mobamũswĩrya, mobamwĩta, kandi mobamũtwa 

kwʼomutwe, mobahekago, mobalaba omo nzira yʼeAraba omo kiro kyosĩ ekyo.  

8Mobaleta omutwe wa Ĩsĩbosetĩ ahali Dawĩdĩ eHebũronĩ mobabwira omwami bati, 

Langira, omutwe wa Ĩsĩbosetĩ, mugala wa Saũlo, enzĩgũ yawe, oyo wasonda-sondaya 

engebe yawe; litya Omwami Mukulu abiriha erĩkĩsya oko mukama wage omwami 

mũnabwĩre uku Saũlo nʼabana buwe.  

9Neryo Dawĩdĩ mwasũbĩrya Rekabũ na Baana mugala wabo, bagala ba Rĩmonĩ 

Omunya Beerotĩ, mwabwirabo ati, ngoko Mwami Mukulu aliho, oyo walamaya 

engebe yage oko maligo gosĩ,  

10omugulu omundu ambwira, ati, Saũlo abirihola, ĩnĩakaganĩraya ati amanyiretera 

engulu yowene, monamuhamba, monamwĩtĩra eZĩklagĩ, nʼekyo mokyabya oluhembo 

namuhembera engulu yiwe.  

11Neryo sĩkĩlabĩre aho, omugulu abandu babi babĩrĩtĩra omundu utunganene omo 

nyũmba yiwe nʼoko ngyingo yiwe, sĩndĩendĩtũhũlya omusasi wuwe omo byala 

byenyũ, nʼerĩbalũsya muna-kihugo kwehĩ?  

12Neryo Dawĩdĩ mwategeka balwana buwe, neryo mobĩtabo, kandi mobatwa ebyala 

byabo nʼebisando byabo mobahanikabyo oko mũsĩke wʼekitsinga eHebũronĩ. Nĩkwa 

mobĩmya omutwe wa Ĩsĩbosetĩ, mobatago omwʼisinda ya Abenerĩ eHebũronĩ.  

2 Samwelĩ 5 

Dawĩdĩ akabya mwami wʼeĨsraelĩ nʼe Yũda 

1Neryo ebihanda byosĩ byʼAbaĩsraelĩ mobyahĩka uku Dawĩdĩ eHebũronĩ, bati, Lebaya 

tuli makũha wawe nʼomubiri wawe.  

2Oko migulu yalaba, omugulu Saũlo abya mwami akatutabalira, nina we wabya 

ukasondolera Ĩsraelĩ erihongoka nʼeriswasa; kandi Omwami Mukulu mwakubwira ati, 

wasyalĩsya abandu bage Ĩsraelĩ, kandi Wasyabya mũsondolĩ wʼAbaĩsraelĩ. 

3Neryo, abakulu bosĩ bʼAbaĩsraelĩ mobeya omwami eHebũronĩ; nʼomwami Dawĩdĩ 

mwalagana nabo endagano eHebũronĩ embere syʼOmwami Mukulu; neryo 

mobahakabya Dawĩdĩ yʼamagũta eribya mwami wʼeĨsraelĩ.  

4Dawĩdĩ abya wʼemyaka makũmĩ asatu omugulu atsũka eritabala, kandi mwatabala 

myaka makũmĩ ani.  

5EHebũronĩ mwatabalira Yũda emyaka irinda na mikera ndatu; nʼe Yerũsalema 

mwatabalira Abaĩsraelĩ bosĩ nʼAbayũda emyaka makũmĩ asatu nʼeyĩsatu.  

Dawĩdĩ akayĩmĩraya eYerũsalema 

6Kandi omwami nʼabandu buwe mobasya eYerũsalema erilwa nʼAbayebũsĩ, 

esyondũlanĩ syʼekihugo ekyo, ababwira Dawĩdĩ bati, Esyondĩmatĩme nʼebirema 

basyakuhiga eno, sĩwendĩsyahĩka kuno; ĩbakaganĩraya bati, Dawĩdĩ siangatoka 

eriingirako.  

7Nĩkwa Dawĩdĩ mwayĩmĩrya ahakagatĩre hʼeSĩonĩ; oyũ go mũyĩ wa Dawĩdĩ.  

8Neryo Dawĩdĩ mwabũga oko kiro ekyo ati, Oyũkĩta Abayebũsĩ iruke omo mugende 

wʼamagetsi, kandi ahĩke oko birema nʼesyondĩmatĩme, abo mutima wa Dawĩdĩ 

aponĩre. Kyaleka ĩbabũga bati, Ebirema nʼesyondĩmatĩme; sibendisyingira omo 

nyũmba.  

9Neryo Dawĩdĩ mwĩkala ahakagatĩre, mwalukaho mo mũyĩ wa Dawĩdĩ. Neryo Dawĩdĩ 

mwahĩmba oko mbande syosĩ erĩtsũka eMĩlo nʼomo mbande syʼomwisi.  

10Kandi Dawĩdĩ mwakamaha nʼeribya mukulu; kusangwa Omwami Mukulu, 

Nyamuhanga wʼemilondo abya haguma naye.  

11Neryo Hĩramũ omwami wʼeTĩro mwatumira Dawĩdĩ yʼabakwenda, nʼemiti 

yʼeMĩerezĩ, nʼababatsĩ, nʼabahĩmbĩ bʼamabwe; mobahĩmbĩra Dawĩdĩ yʼenyũmba.  

12Na Dawĩdĩ mwaminya ngoko Mwami Mukulu abĩrĩmũhanganĩa mo mwami oko 

Baĩsraelĩ, kandi kwʼabĩrĩhamya obwami buwe busana nʼabandu buwe Abaĩsraelĩ.  

Dawĩdĩ akaswahalĩkanaya abandi bakalĩ 

13Kandi Dawĩdĩ abere abĩhũma eHebũronĩ mwayĩmĩrya abandi bahwekĩ nʼabakalĩ 

eYerũsalema; kandi Dawĩdĩ mwaswabuta abandi bagala nʼabali. 

14Neryo aya wa mena wʼabana abutira eYerũsalema: Samũa, na Sobabũ, na Natana, 

na Solomono,  

15na Ĩbũhari, na Elĩsũa, na Nefegĩ, na Yafia,  

16na Elĩsama, na Elĩada na Elĩfeletĩ.  

Dawĩdĩ akakĩnda Abafĩlĩstĩnĩ 

17Kandi omugulu Abafĩlĩstĩnĩ bowa ko babĩrĩhakabya Dawĩdĩ erĩmũsĩngya mo mwami 

wa Ĩsraelĩ, Abafĩlĩstĩnĩ bosĩ mobayasonda-sonda Dawĩdĩ; neryo omugulu Dawĩdĩ owa, 

mwandagalira ahakagatĩre.  

18Neryo Abafĩlĩstĩnĩ mobasa mobatsungana omusya wʼeRefaĩmũ.  

19Neryo Dawĩdĩ mwabũlya Omwami Mukulu, ati, Nyinahetuke erilwa nʼAbafĩlĩstĩnĩ 

kwehĩ? Unemwendĩsyahĩrabo omo byala byage kwehĩ? Neryo Omwami Mukulu 

mwabwira Dawĩdĩ ati, Uhetuke; kusangwa kwenene ngandĩsyahĩra Abafĩlĩstĩnĩ omo 

byala byawe.  

20Neryo Dawĩdĩ mwaya eBaalĩ-perazĩmũ, mwakĩndabo; mwabũga ati, Omwami 

Mukulu abĩrĩkĩnda esyonzĩgũ syage ngʼeribwaga lyʼamagetsi. Kyaleka iniahula erĩna 

lyʼaho mo Balĩ-perazĩmũ. 

21Kandi Abafĩlĩstĩnĩ mobasĩga esisumba syabo syʼaho; na Dawĩdĩ nʼabandu buwe 

mobahekasyo.  

22NʼAbafĩlĩstĩnĩ mobaswahetukiraho kandi, eritsungana omo musya wʼeRefaĩmũ.  

23Neryo omugulu Dawĩdĩ abũlaya Omwami Mukulu, Omwami Mukulu mwabũga ati, 

Susyehetukiraho; ũtĩmbe enyũma kubo, wasire ebwanga bwʼemiti yʼemitugunda.  

24Neryo, omugulu wasyowa esyongyĩndo sĩkahĩndĩra oko mitwe yʼemiti 

yʼemitugunda, neryo wasyayitsinga lũba, kusangwa oko saa eyo Omwami Mukulu 

abirigenda embere syawe erĩswĩrya omulondo wʼAbafĩlĩstĩnĩ.  

25Neryo Dawĩdĩ mwakola atya, ngoko Mwami Mukulu amuhana, mwaswĩrya 

Abafĩlĩstĩnĩ erĩtsũka eGeba erĩhĩka aho ũkahĩkĩra eGezerĩ.  

2 Samwelĩ 6 

Dawĩdĩ akenda erĩsandũko lyʼendagano eGezerĩ 

1Kandi Dawĩdĩ mwaswahĩndanĩa bandu abayisogawa bosĩ bʼAbaĩsraelĩ, elfu makũmĩ 

asatu (30,000).  

2Neryo Dawĩdĩ mwahangana, mwagenda nʼabandu bosĩ ababya naye, bakaya eBaale-

yũda, busana nʼeriyendayo erĩsandũko lya Nyamuhanga, erikahulawa omo Lĩna, rye 

rĩna lyʼOmwami Mukulu wʼemilondo oyo wĩkere endata oko makerũbĩ.  

3Kandi mobahĩra erĩsandũko lya Nyamuhanga oko galĩ nyihya-nyihya, mobalũsyalyo 

omo nyũmba ya Abĩnadabũ eyabya oko kitwa; kandi Ũza na Ahĩo, abagala ba 

Abĩnadabũ, mobasondola egalĩ nyihyanyihya eyo.  

4Kandi mobalũsyayo omo nyũmba ya Abĩnadabũ, eyabya oko kitwa, haguma 

nʼerĩsandũko lya Nyamuhanga; na Ahĩo mwatangirira erĩsandũko.  

5Na Dawĩdĩ nʼekĩtũnga kyosĩ kya Ĩsraelĩ mokyatsangira embere syʼOmwami Mukulu 

omo mihanda yosĩ yʼemĩzĩkĩ eyabatsawa omo miti yʼekĩlagũ, nʼesyonanga, 

nʼesyonzenze, nʼamalenga, nʼebiyamba, nʼesyonzoga.  

6Kandi omugulu bahĩka oko kibuga kyʼerĩhũmbĩrako kya Nakonĩ, Ũzamwasumba 

ebyala biwe mwahamba okwʼĩsandũko lya Nyamuhanga, mwahambiriralyo; 

kusangwa esyonde mosyatwĩkangalyalyo.  

7Nʼerihitana lyʼOmwami Mukulu molyagulumira uku Ũza; na Nyamuhanga 

mwamũswĩrĩryaho busana nʼeritindakenga liwe; neryo mwaholeraho oko mũsĩke 

wʼerĩsandũko lya Nyamuhanga.  

8Neryo Dawĩdĩ mwahitana, kusangwa Omwami Mukulu mwĩta Ũza; neryo 

mwalukaho mo Perezĩ-ũza, erĩhĩka lino.  

9Kandi Dawĩdĩ mubaha Omwami Mukulu ekiro ekyo; ati, Erĩsandũko lyʼOmwami 

Mukulu lyasyambĩkako liti kwehĩ?  

10Neryo Dawĩdĩ mwatanza erĩhũmĩrya erĩsandũko lyʼOmwami Mukulu lyʼewuwe 

omo mũyĩ wa Dawĩdĩ; nĩkwa Dawĩdĩ mwalabyalyo luhande, mwatwalalyo omo 

nyũmba ya Obedĩ-edomũ Omũgĩtĩ.  

11Nʼerĩsandũko lyʼOmwami Mukulu molyabuga mikera ĩsatu omo nyũmba ya Obedĩ-

edomũ Omũgĩtĩ; Omwami Mukulu mwatsumula Obedĩ-edomũ, nʼekĩtũnga kiwe 

kyosĩ.  

Dawĩdĩ akahũmĩraya erĩsandũko lyʼe Yerũsalema 

12Neryo omwami Dawĩdĩ mwabwirwa, ambu, Omwami Mukulu abiritsumula 

ekĩtũnga kya Obedĩ-edomũ, nʼebyosĩ awite, busana nʼerĩsandũko lya Nyamuhanga. 

Neryo Dawĩdĩ mwayenda erĩsandũko lya Nyamuhanga lyʼomo nyũmba ya Obedĩ-

edomũ, mwakolyalyo omo mũyĩ wa Dawĩdĩ nʼobutseme.  

13Neryo abaheka erĩsandũko lyʼOmwami Mukulu, babere babigenda bika ndatu, 

Dawĩdĩ mwahonga ende yʼekiborogonye. 

14Na Dawĩdĩ mwasatira embere syʼOmwami Mukulu nʼomũhwa wuwe gosĩ; kandi 

Dawĩdĩ abya iniambite eefodĩ yʼekĩtanĩ.  

15Na Dawĩdĩ nʼekĩtũnga kyosĩ kya Ĩsraelĩ mokyahetũkya erĩsandũko lyʼOmwami 

Mukulu nʼerĩũta obogo, haguma nʼomulenge wʼengubi.  

16Neryo omugulu erĩsandũko lyʼOmwami Mukulu lingira omo mũyĩ wa Dawĩdĩ, 

Mĩkalĩ mwali wa Saũlo mwaleberya omwʼĩdĩrĩsa mwalangira omwami Dawĩdĩ 

akayisumbanga nʼerisatira embere syʼOmwami Mukulu; neryo mwamupona omo 

mutima wuwe.  

17Neryo mobĩngĩrya erĩsandũko lyʼOmwami Mukulu, mobasingikalyo omo mwanya 

walyo omo katĩkatĩ kʼerĩhema eryo Dawĩdĩ abambiralyo; kandi Dawĩdĩ mwahonga 

amahere wʼerĩokererya nʼamahere wʼobuholo embere syʼOmwami Mukulu.  

18Neryo Dawĩdĩ abere abuga erihonga obuhere bwʼerĩokererya nʼamahere wʼobuholo, 

mwatsumula bandu omo lĩna lyʼOmwami Mukulu wʼemilondo. 

19Neryo mwagabira bandu bosĩ, omo katĩkatĩ kʼendeko yosĩ ya Ĩsraelĩ; abalume 

nʼabakalĩ, obuli mundu ekibege kyʼobundu, nʼerĩgabo lyʼeyĩswĩ, nʼomusamo 

wʼebĩgũma byʼebĩnyũ byũmĩre. Nʼabandu bosĩ mobakũlũka obuli mundu eka wuwe.  

Mĩkalĩ akaserebula Dawĩdĩ 

20Neryo omugulu Dawĩdĩ asubula eritsumula ekĩtũnga kiwe, Mĩkalĩ mwali wa Saũlo 

mwahuluka erĩhĩndana na Dawĩdĩ, mwabũga ati, Omwami wʼeĨsraelĩ alwe mubuya ati 

mũnabwĩre, eriyambulira embere syʼameso wʼabatsana buwe ba bagombe buwe, 

omundu mutya-mutya kwʼakayambula bũtakwa ĩsonĩ!  

21Neryo Dawĩdĩ mwabwira Mĩkalĩ ati, Bĩlũe embere syʼOmwami Mukulu, oyo 

wayisoga ngye kwilaba tata wawe, na kwilaba ekĩtũnga kiwe kyosĩ, nʼerĩnyĩhĩra mo 

mũtabalĩ wʼabandu bʼOmwami Mukulu, nʼAbaĩsraelĩ; kikaleka inasyatsangira embere 

syʼOmwami Mukulu. 

22Kandi nasyabya nʼerĩtendĩsĩmwa kwilaba aho, ĩnayĩkehya omo meso wage; nĩkwa 

oko batsana abo wahula, nasyasĩkĩbwa kubo.  

23Neryo Mĩkalĩ mwali wa Saũlo mwatabuta mwana erĩhĩka oko luholo luwe.  

 

2 Samwelĩ 7 

Dawĩdĩ akasonda erĩhĩmbĩra Nyamuhanga yʼenyũmba 

1Kandi omugulu omwami ĩkala omo nyũmba yiwe, nʼOmwami Mukulu abere 

abĩmũlũhũkya oko nzĩgũ siwe oko mbande syosĩ,  

2omwami mwabwira Natanĩ omũmĩnyererĩ, ati, Langira, ĩngye nyĩkere omo nyũmba 

yʼemĩerezĩ, nĩkwa erĩsandũko lya Nyamuhanga lĩkere omo hema yʼebĩsũkũlĩryo.  

3Na Natanĩ mwabwira omwami ati, Ego, Ukole ebyosĩ biri omo mutima wawe; 

kusangwa Omwami Mukulu ali haguma nawe.  

4Neryo omo kiro ekyo, ekĩnywa kyʼOmwami Mukulu mokyahĩka uku Natanĩ, kiti, 

5Ugende Ubwire omugombe wage Dawĩdĩ uti, Omwami Mukulu akabũga ati, 

Wasyambĩmbĩra enyũmba yʼerĩĩkalamo kwehĩ?  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


584 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

6Kusangwa sĩndĩnatĩkala omo nyũmba erĩtsũka ekiro nalũsaya abana ba Ĩsraelĩ 

bʼeMĩsĩrĩ, erĩhĩka mũnabwĩre, nĩkwa nabirigendera omo hema nʼomo hʼerĩĩkala.  

7Ehosĩ nabiriyigendera nʼabana bosĩ ba Ĩsraelĩ, ko nanabũgĩre kĩnywa oko muguma 

gʼoko bihanda bya Ĩsraelĩ, oyo nahana eribya omũlĩsya wʼabandu bage Ĩsraelĩ, nyiti, 

Busana nakĩ sĩmwetambĩmbĩra enyũmba yʼeMĩerezĩ kwehĩ?  

8Neryo lino ukandibwira omugombe wage Dawĩdĩ, uti, Omwami Mukulu wʼemilondo 

ati, Nakũlũsaya omo lũlĩsĩryo, erikwama esyombũlĩ, ubye mũtabalĩ busana nʼabandu 

bage, oko Baĩsraelĩ; 

9kandi nabiribya haguma nawe ehosĩ waya, kandi nabĩrĩtsĩkya esyonzĩgũ syawe syosĩ 

embere syawe; kandi nasyayira erĩna lyawe mwʼĩnene ngʼamena wʼabakulu abali 

munakihugo.  

10Kandi asyahamula omwanya wʼabandu bage Ĩsraelĩ, kandi nasyahandabo, ibatoka 

erĩĩkala aho wabo, ĩbataswatũndwa kandi; kutse abandu bʼebibi sĩbendĩsyagalyabo 

kandi, ngʼerĩmbere,  

11kandi ngʼekiro nahana abatswerĩ babye bakateya bandu bage Abaĩsraelĩ; nawe 

nasyakũlũhũkya oko nzĩgũ syawe syosĩ. Kandi Omwami Mukulu akakubwira ati, 

asyahĩmba enyũmba busana nawe. 

12Omugulu ebiro byawe byasyahĩkana, nawe wasyeya abotata-kulu bawe, nasyĩmanĩa 

omwana wawe enyũma syawe, oyũkandĩsyalũa kuwe, kandi nasyasĩkya obwami 

buwe.  

13Asyahĩmba enyũmba busana nʼerĩna lyage, nage nasyasĩkya ekĩtũmbĩ kyʼobwami 

buwe kera na kera.  

14Kandi nasyabya ĩse wuwe, naye asyabya mugala wage. Amakola ebibi 

nasyamuhabula nʼomũtso wʼabandu, nʼemĩbĩbũ yʼabana bʼabandu;  

15nĩkwa obwenge bwʼolwanzo lwage sĩbwendĩsyamũlũako, ngoko nalũsayabo uku 

Saũlo, oyo nalũsaya embere syawe.  

16Nʼekĩtũnga kyawe nʼobwami bwawe bũkandĩsyasĩkĩbwa na kera embere syawe; 

ekĩtũmbĩ kyawe kyʼobwami kyasyasĩkĩbwa kera na kera.  

17Oko bĩnywa byosĩ ebĩ nʼomo nzolĩ syosĩ esĩ, Natanĩ kwʼabwira Dawĩdĩ yʼatya.  

Erisaba lya Dawĩdĩ 

18Neryo omwami Dawĩdĩ mwingira omo Hema ĩbũyĩrĩre, mwĩkala embere 

syʼOmwami Mukulu mwabũga ati, Ĩngye ĩndĩkĩ, uwe Mukama, Omwami Mukulu, 

nʼekĩtũnga kyage ni kihi, uti nomo wanamangolya hano kwehĩ? 

19Nĩkwa oyũ abya mwatsi muke omo meso wawe, Uwe Mukama Omwami Mukulu; 

nĩkwa wabiriahula ekĩtũnga kyʼomugombe wawe erĩhĩka oko mugulu muli 

owakandisyasa; nʼoyũ nibya ni mugambo wʼabandu, Uwe Mukama, Omwami 

Mukulu!  

20Kandi Dawĩdĩ angaswakubwira kĩndĩkĩ kwilaba aho kwehĩ? Kusangwa ũnasĩ 

omugombe wawe, uwe Mukama, Omwami Mukulu.  

21Busana nʼekĩnywa kyawe, kandi ngʼomutima wawe ĩgowene wabirikola ebyosĩ 

byʼobukulu, erĩmĩnyĩsyabyo oko mugombe wawe.  

22Busana nʼekyo uli mukulu, uwe Mwami Mukulu, Nyamuhanga; kusangwa sihali 

oyulingene nawe, kutse sihali gundi Nyamuhanga ate inina we, ngʼebyosĩ 

twabĩrĩowĩra omo matwĩ wetu.  

23Kandi ni kihandakĩ muna-kihugo ekiringene nʼabandu bawe, nga Ĩsraelĩ kwehĩ? abo 

Nyamuhanga ayayĩtongoleraya ĩyowene-wene eribya kihanda, nʼeriyibanira erĩna, 

nʼeribakolera emyatsi minene, nʼemyatsi yʼerĩũbahya busana nʼekihugo kyawe, 

embere syʼabandu bawe, abo wayĩtongoleraya erĩlũa eMĩsĩrĩ erĩlũa omo bihanda 

nʼomo nyamuhanga syabo kwehĩ?  

24Kusangwa wabĩrĩyĩhanganĩrya abandu bawe Ĩsraelĩ babye bandu bawe kera na kera, 

kandi uwe Mwami Mukulu, wabiribya Nyamuhanga wabo.  

25Na lino uwe Mwami Mukulu Nyamuhanga, ekĩnywa ekyo wabĩrĩbũga busana 

nʼomugombe wawe, na busana nʼekĩtũnga kiwe, ũsĩkayekyo ebiro byosĩ, kandi Ukole 

ngoko wabĩrĩbũga.  

26Kandi erĩna lyawe ripipawe kera na kera, babũge bati, Omwami Mukulu 

wʼemilondo ni Nyamuhanga wʼeĨsraelĩ; nʼekĩtũnga kyʼomugombe wawe Dawĩdĩ 

kĩmanĩbawe embere syawe. 

27Kusangwa uwe, Mwami Mukulu wʼemilondo, Nyamuhanga wa Ĩsraelĩ, 

wabĩrĩkũmbũlĩra omugombe wawe, uti, Nasyakũhĩmbĩra enyũmba; kyaleka 

omugombe wawe iniabana omo mutima wuwe erikulakira omwʼisaba erĩ. 

28Na lino uwe Mukama, Omwami Mukulu, uli Nyamuhanga, nʼebĩnywa byawe ni 

kwenene, kandi wabirilaga omugombe wawe ekindu kibuya ekĩ. 

29Na lino eritsumula enyũmba yʼomugombe wawe lĩkũtsemesaye, yikote embere 

syawe. Kusangwa uwe, Mukama Mukulu, wabĩrĩbũgakyo, nʼenyũmba yʼomugombe 

wawe itsumulawe omo mũyĩsa wawe kera na kera.  

2 Samwelĩ 8 

Amalwa wa Dawĩdĩ 

1Kandi enyũma wʼaho, Dawĩdĩ mwaswĩrya Abafĩlĩstĩnĩ, kandi mwakĩndabo; na 

Dawĩdĩ mwĩmya obũsondolĩ bʼomũyĩ mukulu erĩlũsyabo omo byala byʼAbafĩlĩstĩnĩ.  

2Kandi mwaswĩrya eMoabũ, neryo mwalengabo omo lukoba, erilambikabo ahisi oko 

kitaka; kandi mwagababo mo milondo ĩbĩrĩ owʼerĩkwa nʼowatendĩkwa. NʼAbanya 

Moabũ mobabya bagombe ba Dawĩdĩ, ibakaleta omuhako.  

3Neryo Dawĩdĩ mwakĩnda Hadadezerĩ mugala wa Rehobĩ, omwami wʼeZoba, 

omugulu ayasũbaya obutabale buwe kandi bʼoko Lũsĩ.  

4Kandi Dawĩdĩ mwamusagula abakagendaya esyosabayĩrĩ elfu nguma nʼamagana 

alinda (1,700), nʼabasĩrĩkanĩ abakagenda omo bisando, elfu makũmĩ abiri (20,000); 

neryo Dawĩdĩ mwabandanga ebitego byʼesyosabayĩrĩ syosĩ syʼesyogalĩ, nĩkwa 

mwabika esyosabayĩrĩ busana nʼesyogalĩ erĩgana. 

5Nʼomugulu Abanya Sũrĩa bʼeDamaseke, basyawatĩkaya Hadadezerĩ omwami 

wʼeZoba, Dawĩdĩ mwĩta oko Basũrĩa ko bandu elfu makũmĩ abiri nʼĩbĩrĩ (22,000).  

6Neryo Dawĩdĩ mwahĩra abateya omo Sũrĩa yʼeDamaseke; nʼAbasũrĩa mobabya 

bagombe ba Dawĩdĩ, mobahaka omuhako. NʼOmwami Mukulu mwakĩndĩsya Dawĩdĩ 

ehosĩ aya.  

7Kandi Dawĩdĩ mwĩmya esyongabo syʼesyamagetsi esyabya oko bagombe ba 

Hadadezerĩ, mwaletasyo eYerũsalema.  

8Kandi omwami Dawĩdĩ mwĩmya emiringa mingi eBeta nʼeBerotaĩ, emĩyĩ ya 

Hadadezerĩ.  

9Kandi omugulu Toĩ omwami wʼeHamatĩ owa ko Dawĩdĩ abĩrĩkĩnda omulondo gosĩ 

wa Hadadezerĩ,  

10Toĩ mwatuma Yoramũ mugala wuwe eyiri omwami Dawĩdĩ, erĩmũbũkya, 

nʼerimutsumula, kusangwa mwalwa na Hadadezerĩ nʼerĩmũkĩnda; kusangwa 

Hadadezerĩ abya akalwa na Toĩ. Neryo Yoramũ mwaleta ebindu byʼebĩtsĩpa, nʼebindu 

byʼesyamagetsi nʼebindu byʼemiringa.  

11Omwami Dawĩdĩ mwasololerabyo Omwami Mukulu, haguma nʼebĩtsĩpa 

nʼesyamagetsi ebyo asolola erĩlũa oko bihanda byosĩ ebyo akĩnda;  

12ebya Sũrĩa, nʼebya Moabũ, nʼebyʼabana ba Amonĩ, nʼebyʼAbafĩlĩstĩnĩ, ebya 

Amaleke, nʼoko minyego ya Hadadezerĩ, mugala wa Rehobũ, omwami wʼeZoba.  

13Na Dawĩdĩ mwayibanira erĩna omugulu asubula erĩĩta Abasũrĩa elfu ĩkũmĩ 

nʼomunani (18,000) omo Musya wʼOmũnyũ.  

14Kandi mwahĩra abasĩrĩkanĩ eEdomũ; mwahĩra abateya eEdomũ ehosĩ, nʼAbanya 

Edomũ bosĩ mobabya bagombe ba Dawĩdĩ. NʼOmwami Mukulu mwakĩndĩsya Dawĩdĩ 

ehosĩ aya.  

Abakulu bʼomo bwami bwa Dawĩdĩ 

15Neryo Dawĩdĩ mwatabalira Abaĩsraelĩ bosĩ; kandi Dawĩdĩ mwatwa erĩbanza 

litunganene oko bandu buwe bosĩ.  

16Kandi Yoabũ mugala wa Zerũya abya mukulu wʼemilondo; na Yehosafatĩ mugala 

wa Ahĩlũdĩ abya mũhandĩkĩ;  

17na Sadokĩ mugala wa Ahĩtũbũ, na Ahĩmelekĩ mugala wa Abĩatarĩ, babya bahererĩ; 

na Zeraya abya mũhandĩkĩ mukulu.  

18Na Benaya mugala wa Yehoyada abya mukama wʼAbakeretĩ, nʼAbapeletĩ; 

nʼabagala ba Dawĩdĩ babya bamũsũbũkĩre.  

 

2 Samwelĩ 9 

Dawĩdĩ akaganyira Mefĩbosetĩ 

1Neryo Dawĩdĩ mwabũga ati, Ko hakĩnasĩgalĩre muguma omo kĩtũnga kya Saũlo, 

nyitoke erimukolera ekibuya busana na Yonatana kwehĩ?  

2Neryo habya omugombe wʼenyũmba ya Saũlo erĩna liwe iyo Zĩba, neryo 

mobamubirikira eyiri Dawĩdĩ; nʼomwami mwamũbũlya ati, Uwe Zĩba kwehĩ? Naye 

mwabũga ati, Ĩngye indi mugombe wawe.  

3Nʼomwami mwabũga ati, Ko sihakiri nʼomuguma wʼomo kĩtũnga kya Saũlo, nyitoke 

erimukolera ekibuya kya Nyamuhanga kwehĩ? Neryo Zĩba mwabwira omwami ati, 

Yonatana akinawite mugala, oyũlehemĩre kwʼebisando. 

4Nʼomwami mwamũbũlya ati, Ali hahi kwehĩ? Na Zĩba mwabwira omwami ati, 

Lebaya, ali omo nyũmba ya Makĩrĩ mugala wa Amĩelĩ, eLodĩbarĩ. 

5Neryo omwami Dawĩdĩ mwamutumirako mobamũlũsya omo nyũmba ya Makĩrĩ 

mugala wa Amĩelĩ eLodĩbarĩ.  

6Na Mefĩbosetĩ, mugala wa Yonatana, mugala wa Saũlo, mwahĩka eyiri Dawĩdĩ, 

mwatũlama, mwamũnamira ahisi. Neryo Dawĩdĩ mwabũga ati, Mefĩbosetĩ. Naye 

mwasũbĩrya ati, Omugombe wawe yono!  

7Na Dawĩdĩ mwamubwira ati, Sigubahe; kusangwa kwenene ngandĩkũkangya ekibuya 

busana na Yonatana tata wawe, kandi ngandĩkũsũbũlĩrya esyombibi syosĩ sya Saũlo 

tata wawe kandi wasyalira akalyo oko mesa yage obutusa.  

8Kandi Mefĩbosetĩ mwamũnamira ahisi, mwabũga ati, Ko mugombe wawe ni wahi, 

uti ukasamalira embwa ĩholĩre nga ngye ko nyiri.  

9Neryo omwami mwabirikira Zĩba, omugombe wa Saũlo, mwamubwira ati, Ebyosĩ 

ebyabya bya Saũlo nʼebyʼekĩtũnga kiwe nabirihabyo uku mwitsikulu wʼomukama 

wawe.  

10Nawe wasyamulimira amalima, uwe, nʼabagala bawe, nʼabagombe bawe; kandi 

wasyahulula emyaka eyo, omugala wʼomukama wawe abane akʼerirya; nĩkwa 

Mefĩbosetĩ mugala wʼomukama wawe asyalira oko mesa yage emigulu yosĩ. Nĩkwa 

Zĩba abya nʼabagala ĩkũmĩ nʼabatanu nʼabagombe makũmĩ abiri.  

11Neryo Zĩba mwabwira omwami ati, Ngʼebyosĩ ebyo mukama wage omwami 

abirihana omugombe wuwe, omugombe wawe asyakolabyo atya. Nĩkwa Mefĩbosetĩ 

mwalira oko mesa ya Dawĩdĩ ngʼomuguma gʼoko bagala bʼomwami.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


588 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Na Mefĩbosetĩ abya awite mugala mulere, erĩna liwe iyo Mĩka. Nʼabosĩ abĩkala omo 

nyũmba ya Zĩba babya bagombe ba Mefĩbosetĩ.  

13Neryo Mefĩbosetĩ mwĩkala eYerũsalema yʼatya; kusangwa abya akalira oko mesa 

yʼOmwami emigulu yosĩ. Kandi abya alehemĩre kwʼebisando bibiri byosĩ.  

2 Samwelĩ 10 

Hanũnĩ akahemula abagombe ba Dawĩdĩ 

1Nʼenyũma wʼaho, omwami wʼAbaamonĩ mwahola, na Hanũnĩ mugala wuwe mwaya 

oko ngoma yiwe mo mwami.  

2Kandi Dawĩdĩ mwabũga, ati, Ngandikolera Hanũnĩ mugala wa Nahasĩ yʼebibuya, 

ngoko ĩse wuwe mwanyikolera ebibuya. Kyaleka Dawĩdĩ iniatuma abagombe buwe 

erĩmũkĩranĩa busana nʼĩse wuwe. Nĩkwa omugulu abagombe ba Dawĩdĩ bahĩka omo 

kihugo kyʼAbaamonĩ,  

3abanya-mwami ba Amonĩ mobabwira Hanũnĩ omukama wabo bati, Ũkaganĩraya uti 

Dawĩdĩ akasĩkaya tata wawe erikutumira abakĩranĩa kwehĩ? Dawĩdĩ sialitatuma 

abagombe buwe erĩyĩtegererya omũyĩ, nʼeriringago, nʼerĩheryago kwehĩ?  

4Neryo Hanũnĩ mwahamba bagombe ba Dawĩdĩ, mwasĩsa oluhande lwʼesyonderũ 

syabo, neryo mwatwĩra esyongimba syabo omo katĩkatĩ erĩhĩka oko matako wabo, 

neryo mwatumabo bagende.  

5Nʼomugulu batũlĩrago Dawĩdĩ, mwatuma abakayahĩndana nabo; kusangwa abalume 

abo ĩbabĩrĩkwa esĩsonĩ nene. Neryo omwami mwabũga ati, Mulindirire eYerĩko 

erĩhĩkĩra aho esyonderũ syenyũ syasyalasira neryo imwasubula.  

Dawĩdĩ akasĩnga Abaamonĩ nʼAbasũrĩa 

6Kandi omugulu abagala ba Amonĩ balangira ko bamabĩkũbwa nye na Dawĩdĩ, 

abagala ba Amonĩ mobasĩgĩra Abasũrĩa bʼeBetĩ-rehobĩ, nʼAbasũrĩa bʼeSoba, 

emilondo yʼabasĩrĩkanĩ eyikagenda omo bisando makũmĩ abiri (20,000), nʼomwami 

wʼeMaka nʼabandu elfu nguma (1,000), nʼabalume bʼeTobũ elfu ĩkũmĩ nʼĩbĩrĩ 

(12,000).  

7Omugulu Dawĩdĩ owa, mwatuma Yoabũ, nʼomulondo gosĩ wʼabasĩrĩkanĩ, 

esyombangĩ.  

8Neryo abagala ba Amonĩ mobahuluka, mobahĩra ekilaliriro erĩtegekanĩa malwa 

ahakingirira olũkyo lwʼomũyĩ, nʼAbasũrĩa bʼeSoba nʼabʼeRehobũ, nʼabalume bʼEtobũ 

nʼeMaka, mobahĩra ekilaliriro omolĩ.  

9Nʼomugulu Yoabũ alangira amalwa kwʼamabitekwa embere nʼenyũma siwe, 

mwasombola abowene-wene bʼomo balume bosĩ ba Ĩsraelĩ mwʼabatasĩ amalwa 

mwatondekabo erilwa nʼAbasũrĩa.  

10Nĩkwa abasaka oko bandu mwahĩrabo omo byala bya Abĩsayĩ mugala wabo. Neryo 

mwatondekabo erilwa nʼabana ba Amonĩ.  

11Neryo mwabũga ati, Abanya Sũrĩa bamanyĩrengya maka, wasyangwatĩkya; nĩkwa 

bagala ba Amonĩ bamakũlengya maka, nasyasa nʼerĩkũwatĩkya.  

12Mubye nʼamaka, tulwe kilume-lume busana nʼabandu betu, na busana nʼemĩyĩ ya 

Nyamuhanga wetu; kandi Omwami Mukulu akole ekiri kibuya omo meso wuwe.  

13Neryo Yoabũ nʼabandu babya haguma naye mobayĩtũnda erilwa nʼAbasũrĩa; nabo 

mobasaga embere siwe.  

14Nʼomugulu abana ba Amonĩ balangira Abasũrĩa ko bamabitibita, nabo mobasaga 

embere sya Abĩsayĩ, mobingira omo mũyĩ. Neryo Yoabũ mwasubula oko malwa 

nʼabana ba Amonĩ, mwahĩka eYerũsalema.  

15Neryo mugulu Abasũrĩa balangira ko bakĩndĩrwe embere sya Ĩsraelĩ, 

mobayĩhĩndanĩa haguma.  

16Neryo Hadarezerĩ mwatumira oko Basũrĩa ababya oko gundi mwisirya wʼolũsĩ 

Efũratĩ eriretabo mobahĩka eHelamũ, haguma na Sobakĩ omũsondolĩ wʼomulondo wa 

Hadarezerĩ erisondolabo. 

17Dawĩdĩ mwabwirwa; naye mwahĩndanĩa Abaĩsraelĩ bosĩ bo haguma, mobasoka 

eYorodanĩ mobahĩka eHelamũ. Kandi Abasũrĩa mobateka endwiro erilwa na Dawĩdĩ, 

mobalwa naye.  

18Nĩkwa Abasũrĩa mobasaga embere sya Ĩsraelĩ; na Dawĩdĩ mwĩta oko Basũrĩa ko 

bandu bʼesyogalĩ magana alinda (700), nʼabakagenda oko syosabayĩrĩ makũmĩ ani 

(40,000), kandi mwĩta Sobakĩ omũsondolĩ wʼomulondo wabo, neryo mwaholera aho. 

19Kandi omugulu abami bosĩ ababya bagombe ba Hadarezerĩ balangira ko 

bamabĩsĩngwa nʼAbaĩsraelĩ, mobasangana na Ĩsraelĩ, mobakolerabo. Neryo Abasũrĩa 

mobubaha erĩswawatĩkya bagala ba Amonĩ.  

 

2 Samwelĩ 11 

Erĩhalya lya Dawĩdĩ 

1Neryo okwʼĩtsũka lyʼomwaka muhya-muhya, oko mugulu abami bakahongoka 

eriyalwa, Dawĩdĩ mwatuma Yoabũ, nʼabagombe buwe haguma naye, nʼAbaĩsraelĩ 

bosĩ; mobaherya bagala ba Amonĩ, mobatĩmbĩra nʼerigotera eRaba. Nĩkwa Dawĩdĩ 

mwasĩgala eYerũsalema.  

2Neryo omwʼĩgolo-golo, Dawĩdĩ mwahangana akalũa omo ngyingo yiwe, neryo 

mwayĩgendya-gendya oko lutwe lwʼenyũmba yʼOmwami; nʼoko lutwe kwʼaho 

mwalangira omũkalĩ akayikosa; nʼomũkalĩ oyo abya mubuya kutsibu.  

3Neryo Dawĩdĩ mwatuma erĩbũlĩrĩrya omwatsi wʼomũkalĩ. Nʼomuguma mwabũga ati, 

Oyũ si Batĩseba mwali wa EHamũ, omũkalĩ wa Ũrĩa Omũhĩtĩ kwehĩ?  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


590 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

4Neryo Dawĩdĩ mwatuma abakwenda erimwenda, neryo mwamwĩmya; nʼomugulu 

ahĩka omuwe, mwagotsera naye; neryo abere abĩyerya oko bũtũndĩrya buwe, Batĩseba 

mwasuba omo nyũmba yiwe.  

5Neryo omũkalĩ oyo mwaheka obukule; neryo mwatuma mwabwira Dawĩdĩ ati, Indi 

mukule.  

6Neryo Dawĩdĩ mwatumira Yoabũ, ati, Unyitumire Ũrĩa Omũhĩtĩ. Neryo Yoabũ 

mwatuma Ũrĩa eyiri Dawĩdĩ.  

7Nʼomugulu Ũrĩa amũhĩkako, Dawĩdĩ mwamũbũlya Yoabũ ngʼali ati, nʼabandu nga 

bali bati, nʼamalwa ngʼanemutokekana.  

8Neryo Dawĩdĩ mwabwira Ũrĩa ati, Wandagalire omwawe, weraye ebisando byawe 

uluhuke. Neryo Ũrĩa mwalũa omo nyũmba yʼOmwami, kandi omwami mwamutumira 

olũsũnzo.  

9Nĩkwa Ũrĩa mwagotsera oko lũkyo lwʼenyũmba yʼOmwami haguma nʼabagombe 

bosĩ bʼomukama wuwe, mwatandagalira omuwe.  

10Neryo omugulu babwira Dawĩdĩ, bati, Ũrĩa mwatetandagalira omuwe, Dawĩdĩ 

mwabũlya Ũrĩa ati, Sũkabĩlũa oko lugendo, neryo busana nakĩ sulitandagalira 

omwawe kwehĩ? 

11Neryo Ũrĩa mwabwira Dawĩdĩ ati, Erĩsandũko lyʼerilagana, na Ĩsraelĩ, na Yũda, 

bĩkere omo bitalikirire; nʼomukama wage Yoabũ, nʼabagombe bʼomukama wage, 

batekĩre ekilaliriro omolĩ; nage inaya omo nyũmba yage, nyiyalye, nʼerĩpũlya, 

nʼerigotsera nʼomũkalĩ wage kwehĩ? Ngoko uliho, kandi ngoko mutima wawe aliho, 

sinangakola omwatsi oyũ.  

12Neryo Dawĩdĩ mwabwira Ũrĩa, ati, Ulinde hano mũnabwĩre nibya, kandi omo 

ngyakya nasyakuha olugendo. Neryo Ũrĩa mwasiba eYerũsalema ekiro ekyo, 

nʼengyakya.  

13Neryo Dawĩdĩ mwamubirikira, neryo Ũrĩa mwalya, mwapũlĩrya embere siwe; kandi 

mwamũkũndĩsya; neryo omwʼĩgologolo mwayagotsera oko ngyingo yiwe haguma 

nʼabagombe bʼomukama wuwe, nĩkwa mwatandagalira omuwe.  

14Neryo bwabere bwakya Dawĩdĩ mwasakira Yoabũ yʼebarua, mwatumayo omo byala 

bya Ũrĩa.  

15Nĩkwa mwasaka omo barua mwʼatya, ũhĩre Ũrĩa yʼembere syʼamalwa awakalĩre 

kutsibu, neryo Ũlũe hakũhĩ naye, atsimitawe, ahole.  

16Neryo omugulu Yoabũ ayĩtegereraya omũyĩ, mwahĩra Ũrĩa aho abya asĩ ko hali 

esyombangĩ.  

17Nʼabandu bʼomũyĩ oyo mobahuluka, mobalwa na Yoabũ; mobĩta abandi bʼoko 

bagombe ba Dawĩdĩ mobawa; na Ũrĩa Omũhĩtĩ naye mwahola.  

18Neryo Yoabũ mwatuma eribwira Dawĩdĩ emyatsi yosĩ yʼamalwa.  

19Kandi mwahana omukwenda ati, Wamabibuga eribwira omwami yʼemyatsi yosĩ 

yʼamalwa,  

20kyasyabya, omwami amahitana, akakũbũlya ati, Busana nakĩ momukaya hakũhĩ 

mutya oko mũyĩ erilwa kwehĩ? Ĩsĩmwasĩ ko bangatoka eribalasa ibane oko lũhĩmbo 

kwehĩ?  

21Nindi wĩta Abĩmelekĩ omugala wa Yerũbesetĩ kwehĩ? Omũkalĩ mwatamugusa 

kwʼengasĩrya iniane oko lũhĩmbo kwehĩ? Kyaleka iniaholera eTebesĩ. Ko mwaya 

hakũhĩ nʼolũhĩmbo busana nakĩ kwehĩ? Neryo wasyabũga uti, Omugombe wawe Ũrĩa 

Omũhĩtĩ naye abirihola.  

22Neryo omukwenda mwagenda, mwahĩka, mwakangya Dawĩdĩ ebyosĩ Yoabũ 

amutuma erĩtũlago.  

23Nʼomukwenda mwabwira Dawĩdĩ ati, Abandu abo mobatũsĩnga, mobatuhulukira 

omolĩ, netu motwabya tũkakũnabo erĩhĩka okwʼingira omo lũkyo.  

24Nʼabalasĩ mobalasa abagombe bawe ibane oko lũhĩmbo; nʼabandi bʼoko bagombe 

bʼomwami baholĩre, nʼomugombe wawe Ũrĩa Omũhĩtĩ naye mwaholĩre.  

25Neryo Dawĩdĩ mwabwira omukwenda ati, Ubwire Yoabũ uti, Omwatsi, oyũ 

sĩakwagalaye, kusangwa omũyalĩ akalya omuguma ngoko akalya nʼogundi; ũkalaye 

amalwa ulwe nʼomũyĩ, ũkĩndego; kandi ũmũgongomeraye, ũmũsĩkaye omutima.  

26Nʼomugulu omũkalĩ wa Ũrĩa owa ko Ũrĩa ĩba wuwe abirihola, mwalira ĩba.  

27Nʼomugulu ekiriro kyahwa, Dawĩdĩ mwamutumirako, mwamutwala omo nyũmba 

yiwe, naye mwabya mũkalĩwe kandi mwamubutira omugala. Nĩkwa omwatsi Dawĩdĩ 

akola abya mubi omo meso wʼOmwami Mukulu.  

2 Samwelĩ 12 

Natana akakunga Dawĩdĩ 

1Neryo Omwami Mukulu mwatuma Natana uku Dawĩdĩ. Abere ahĩka ewuwe 

mwamubwira ati, Habya bandu babiri omo mũyĩ muguma; omuguma abya mundu 

wʼebindu, nʼogundi abya nzama.  

2Omundu wʼebindu oyo abya wite ebihangulo bingi byʼesyombũlĩ nʼesyonde;  

3Nĩkwa omwera oyo siabya awitekĩ, ka nʼakatsugutsi ako agula nʼerĩkũlyako; nako 

mokakula haguma nʼabana buwe; mokabya kakalya oko hyalya hiwe, nʼerĩpũlĩrya oko 

lũtehĩ luwe, nʼerigotsera oko kikuba kiwe, kandi kabya kwʼiye nga mwali wuwe.  

4Neryo omũgenĩ mwahĩka oko mundu wʼebindu, neryo mwatanza erĩĩmya omo mbũlĩ 

siwe nʼesyonde siwe, erikerera omũgenĩ oyo wamũhĩkako, nĩkwa mwĩmya 

akatsugutsi kʼomundu mwera oyo, neryo mwakererako omundu oyo, omũgenĩ wuwe.  

5Neryo erihitana lya Dawĩdĩ molyagulumira oko mundu oyo ko kutsibu; kandi 

mwabwira Natana, ati, Ngoko Mwami Mukulu aliho, omundu wakola ekĩ atolere 

erihola.  

6Kandi asyasũbũlya akatsugutsi ako ko ngendo ĩnĩ, kusangwa abirikola omwatsi oyũ, 

kandi kusangwa siawite eriganyira.  

7Neryo Natana mwabwira Dawĩdĩ, ati, Omulume oyo ni we! Omwami Mukulu 

Nyamuhanga wa Ĩsraelĩ, ati, Ingye nakũhakabaya amagũta eribya mwami wa Ĩsraelĩ, 

kandi monakũlamya omo byala bya Saũlo.  

8Kandi monakuha ekĩtũnga kyʼomukama wawe, kandi abakalĩ bʼomukama wawe oko 

kĩkũba kyawe, kandi monakuha ekihanda kya Ĩsraelĩ nʼekya Yũda; kandi ebyo 

byamabya bike nangakutomekere kwʼebindi bindu bingi ngʼebĩ. 

9Busana nakĩ wabiripona ekĩnywa kyʼOmwami Mukulu, erikola ekiri kibi omo meso 

wuwe kwehĩ? Wabĩrĩta Ũrĩa Omũhĩtĩ omo mũyalĩ, kandi wabĩrĩmya omũkalĩ wuwe 

eribya mũkalĩ wawe, kandi wabĩrĩmwĩta omo mũyalĩ wʼabana ba Amonĩ.  

10Nĩkwa lino omũyalĩ sĩendĩsyalũa omo nyũmba yawe na kera, kusangwa 

wabirinyipona, ĩwabĩrĩmya omũkalĩ wa Ũrĩa Omũhĩtĩ eribya mũkalĩ wawe.  

11Omwami Mukulu ati, Lebaya, nasyahanganĩa obubi bʼomo nyũmba yawe; kandi 

nasyalũsya bakalĩ bawe embere syʼameso wawe, nʼerihabo uku mũlĩkyenyũ, naye 

asyagotsera nʼabakalĩ bawe omo mwisi-wape.  

12Kusangwa uwe wakolakyo bũbĩso-bĩso; nĩkwa ĩngye nasyakola omwatsi oyo 

embere syʼAbaĩsraelĩ bosĩ, omwʼitungi. 

13Neryo Dawĩdĩ mwabwira Natana, ati, Nabĩrĩhalya oko Mwami Mukulu. Kandi 

Natana mwabwira Dawĩdĩ ati, Omwami Mukulu abĩrĩlũsya ekibi kyawe; 

siwendisyahola.  

14Nĩkwa, busana nʼerikola ekĩ, wabiriha esyonzĩgũ syʼOmwami Mukulu syʼomwanya 

munene wʼeritsuma, omwana oyo asyakubutira asyahola kwenene.  

15Neryo Natana mwasuba ewuwe.  

Oluholo lwʼomwana oyo 

Neryo Omwami Mukulu mwaswĩrya omwana oyo mũkalĩ wa Ũrĩa abutira Dawĩdĩ 

yʼomo ndwala, neryo mwalwala kutsibu.  

16Neryo Dawĩdĩ mwasaba Nyamuhanga busana nʼomwana oyo; kandi Dawĩdĩ 

mwatsira kalyo, mwingira omwiwe eriyagotsera ahisi oko kitaka ekiro kyosĩ ekyo.  

17Neryo abakulu bʼenyũmba yiwe mobahangana hakũhĩ naye bati, bamũhanganaye, 

nĩkwa mwagana, kandi mwatalya kalyo haguma nabo.  

18Neryo oko kiro kyʼebirinda, omwana oyo mwahola. Nʼabagombe ba Dawĩdĩ 

mobubaha erimubwira omwana oyo kwʼabirihola; kusangwa bati, Lebaya, omugulu 

omwana abya iniakineho, motwabũga naye, mwatatuhulikirira, sĩendĩyagalya 

twamamubwira tuti omwana abirihola kwehĩ?  

19Nĩkwa omugulu Dawĩdĩ alangira bagombe buwe bakabũga omo bihwehwe, Dawĩdĩ 

mwaminyiraho omwana kwʼaholĩre; neryo Dawĩdĩ mwabũlya bagombe buwe ati, 

Omwana aholĩre kwehĩ? Nabo bati, Aholĩre.  

20Neryo Dawĩdĩ mwahangana aho, mwayikosa, mwayĩhakabya amagũta, mwambala 

esindi ngimba; neryo mwayaramya omo nyũmba yʼOmwami Mukulu. Neryo 

mwahĩka omuwe; nʼomugulu asonda kalyo, mobateka ebyalya embere siwe, neryo 

mwalya.  

21Neryo abagombe buwe mobamũbũlya bati, Omwatsi ogo ukabikola ni wahi kwehĩ? 

Mowatsira akalyo nʼeririra omwana akiriho; nĩkwa omwana abihola, wamahangana 

nʼerirya akalyo.  

22Naye mwabũga ati, Omugulu omwana akiriho, monatsira kalyo nʼeririra, kusangwa 

nabũga nyiti, Nindi wasĩ Omwami Mukulu kwʼangananyiganyira, nʼomwana 

iniabyaho kwehĩ?  

23Nĩkwa lino abirihola, nangasyatsĩra kalyo busana nakĩ kwehĩ? Nanganamũsũbya 

kwehĩ? Nasyaya aho ali, nĩkwa siendisyasuba aho ndi.  

Eributwa lya Solomono 

24Neryo Dawĩdĩ mwakĩranĩa Batĩseba mũkalĩwe. Neryo mwagotsera naye; naye 

mwabuta mugala, neryo Dawĩdĩ mwamuluka mo Solomono. Nĩkwa Omwami Mukulu 

mwanza omwana oyo.  

25Neryo Omwami Mukulu mwatuma omũmĩnyererĩ Natana, naye mwaluka erĩna liwe 

mo Yedĩdĩa, (mwanze wʼOmwami Mukulu) busana nʼOmwami Mukulu.  

Dawĩdĩ akakĩnda eRaba 

26Nĩkwa Yoabũ mwalwa nʼeRaba omũyĩ wʼabana ba Amonĩ, neryo mwakĩnda omũyĩ 

wʼOmwami.  

27Kandi Yoabũ mwatumira Dawĩdĩ yʼabakwenda, ati, Nalwĩre nʼabʼeRaba; ega, 

nabĩrĩkĩnda omũyĩ wʼamagetsi. 

28Neryo lino ũhĩndanaye abandu abakasĩgalira, uteke endwiro yʼoko mũyĩ oyo, 

ũkĩndego, ngasyakĩnda omũyĩ oyo iniahulwa omo lĩna lyage.  

29Neryo Dawĩdĩ mwahĩndanĩa abandu bosĩ, mwaya eRaba, mwalwa nabo, 

mwakĩndabo.  

30Kandi mwĩmya embĩta yʼOmwami wabo oko mutwe wuwe; obũlĩto bwayo bwabya 

etalanta nguma yʼesyamagetsi, kandi muyo mwabya erĩbwe ryʼobũgũlĩ bunene; kandi 

moyahĩrwa oko mutwe wa Dawĩdĩ. Neryo mwahũlũkya eminyego mingi oko mũyĩ 

oyo.  

31Kandi mwalũsyako abandu ababyako, mwahĩrabo omo mũbĩrĩ wʼemĩsũmeno, nʼoko 

mũbĩrĩ wʼerihalula, nʼoko syombasa, nʼeribumba matafalĩ: kandi mwakola atya 

nʼemĩyĩ yosĩ yʼabana ba Amonĩ. Neryo Dawĩdĩ nʼabandu bosĩ mobasuba 

eYerũsalema.  

 

2 Samwelĩ 13 

Erĩhalya lya Amnonĩ 

1Kandi enyũma wʼaho, Abũsaloma mugala wa Dawĩdĩ abya awite mwali wabo 

mubuya, erĩna liwe iyo Tamarĩ; kandi Amnonĩ mugala wa Dawĩdĩ mwamwanza.  

2Neryo Amnonĩ mwamũkwĩra bũlĩge kyaleka inialwala busana na mwali wabo ye 

Tamarĩ; naye abya isialiaminya mulume; kandi mokyakala Uku Amnonĩ erimukola 

kindu.  

3Nĩkwa Amnonĩ abya nʼomwĩra, erĩna Uwe iyo Yonadabũ, mugala wa Sĩmea mugala 

wabo Dawĩdĩ. Kandi Yonadabũ abya mundu mũtebya.  

4Neryo mwamubwira ati, Busana nakĩ uwe mugala wʼOmwami ũkakwa bũlĩge utya 

ekiro nʼekiro kwehĩ? Sulimbwirabyo kwehĩ? Na Amnonĩ mwamubwira ati, Nyanzĩre 

Tamarĩ mwali wabo mugala wetu ye Abũsaloma.  

5Neryo Yonadabũ mwamubwira ati, Ugotsere oko ngyingo yawe, uyiyire mo mũkonĩ; 

nʼomugulu tata wawe akandĩhĩka erikubana, umubwire uti, Ngakusaba nyiti, Uleke 

mwali wetu Tamarĩ ase, ambe akalyo nyiryeko, ahũke akalyo ako embere syʼameso 

wage, nyilole kuko, nyiryeko omo byala biwe.  

6Neryo Amnonĩ mwagotsera, mwayiyira mo mũkonĩ; kandi omugulu omwami ahĩka 

erĩmũlebya, Amnonĩ mwabwira omwami ati, Ngakusaba, Uleke mwali wetu Tamarĩ 

ase, anyitsumbire amandu abiri embere syʼameso wage, nyirirego omo byala biwe.  

7Neryo Dawĩdĩ mwatumira uku Tamarĩ kwʼeka, ati, Uye omo nyũmba ya mugala 

wenyũ Amnonĩ, umutsumbire akalyo.  

8Neryo Tamarĩ mwaya omo nyũmba ya mugala wabo ye Amnonĩ; naye abya 

inianagotsere. Neryo mwĩmya eyĩsyano, mwahĩmatayo, mwatsumbira obundu embere 

siwe, neryo mokya obundu obo.  

9Neryo mwĩmya oluyo, mwahũkũlĩrabo embere siwe; nĩkwa mwagana erirya. Kandi 

Amnonĩ mwabũga ati, Abandu bosĩ balũe embere syage. Neryo abosĩ mobalũa aho ali.  

10Neryo Amnonĩ mwabwira Tamarĩ ati, Ulete akalyo ako omo kisenge nyirireko omo 

byala byawe. Neryo Tamarĩ mwĩmya obundu obo atsumba, mwaleterabo Amnonĩ 

mugala wabo omo kisenge.  

11Nʼomugulu aletabo hakũhĩ naye alyebo, Amnonĩ mwamuhamba, mwamubwira ati, 

Wase, ugotsere nage, mwali wetu.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Naye mwamũsũbĩrya ati, Iyihi, mugala wetu, sunyihemule, kusangwa sikyekolawa 

kitya omo Baĩsraelĩ; sukole obũkĩrũ obo.  

13Nage; nasyatwala esĩsonĩ syage syo hahi kwehĩ? Kandi nawe iwabya ngʼomuguma 

gʼoko bakĩrũ omo Baĩsraelĩ. Na lino ngakusaba nyiti, ũbũge nʼomwami, kusangwa 

siendisyanyikaga we.  

14Nĩkwa mwatanza erĩowa omulenge wuwe; nĩkwa kusangwa amũlengĩrye maka, 

mwamuhamba, mwagotsera naye.  

15Neryo Amnonĩ mwamũkwa obusu bunene obũlabĩrye; kusangwa obusu obo 

amũkwa bwabya bunene kwilaba olwanzo olo amwanza nalo. Kandi Amnonĩ 

mwamubwira ati, Hangana, ugende.  

16Naye mwabũga naye, ati, Ko bite bitya, kusangwa ekibi kyʼerimbiga kĩlabĩrye oko 

kindi ekyo uliangolera. Nĩkwa Amnonĩ mwagana erĩmowa.  

17Neryo mwabirikira omũlwana wuwe oyukamukolera, ati, Ũndũsaye kwʼomũkalĩ 

oyũ, kandi umuhomere eyĩhya.  

18Naye abya iniambite olukimba lwʼebitangabitanga; kusangwa abali bʼabami ko 

bagenda bakambala batya ababya bate baminya mulume. Neryo omugombe wuwe 

oyo mwamuleta eyĩhya, kandi mwamuhomera eyĩhya.  

19Neryo Tamarĩ mwahĩra erĩbũ oko mutwe wuwe, mwasatangya olukimba 

lwʼebitanga-bitanga olo abya ambite; kandi mwahĩra ebyala oko mutwe wuwe, 

mwayigendera akalira.  

Abũsaloma akalĩsaya Tamarĩ nʼerĩĩta Amnonĩ 

20Neryo Abũsaloma mugala wabo mwamũbũlya ati, Amnonĩ, mugala wenyũ, 

abĩrĩkwĩmya kwehĩ? Nĩkwa lino ubye bũkũtũ mwali wetu; iye ni mugala wenyũ; 

Sũhĩre omwatsi oyũ gʼomo mutima. Na Tamarĩ mwĩkala omo nyũmba ya mugala 

wabo ngʼomũtsandĩrya.  

21Nĩkwa omugulu Dawĩdĩ omwami owa emyatsi eyĩ, mwahitana kutsibu.  

22Neryo Abũsaloma mwatakanĩa na Amnonĩ bibuya kutse bibi; kusangwa Abũsaloma 

mwakwa Amnonĩ yʼobusu, kusangwa mwatsandya Tamarĩ mwali wabo.  

23Neryo enyũma wʼemyaka ĩbĩrĩ yosĩ, Abũsaloma abya awite abatwĩ bʼobweya 

bwʼesyombũlĩ eBaalĩ-hazorĩ, hakũhĩ nʼeEfũraĩmũ. Na Abũsaloma mwabirikira bagala 

bosĩ bʼomwami.  

24Kandi Abũsaloma mwahĩka eyiri omwami, ati, Omugombe wawe awite abatwĩ 

bʼobweya bwʼesyombũlĩ; ngakusaba, nyiti, Ũlĩge omwami nʼabagombe buwe 

bagende haguma nʼomugombe wawe.  

25Nĩkwa omwami mwabwira Abũsaloma ati, Iyihi, mugala wage, situgende ĩtwe bosĩ, 

tũkasyakũlũhya. Kandi mwamuhatikana nĩkwa omwami mwatalĩga erigenda, nĩkwa 

mwamutsumula.  

26Neryo Abũsaloma mwabũga ati, bite bitya, ngakusaba, ũlĩgĩre mugala wetu Amnonĩ 

agende haguma netu. Neryo omwami mwamubwira ati, Akagenda nawe busana nakĩ 

kwehĩ?  

27Nĩkwa Abũsaloma hatikana, neryo mwalĩgĩra Amnonĩ nʼabagala bosĩ bʼomwami 

erigenda haguma naye.  

28Kandi Abũsaloma mwahana bagombe buwe ati, Mũlebaye ndeke omugulu omutima 

wa Amnonĩ atsemĩre omo bĩnyũ; nʼoko mugulu nasyabũga nenyũ nyiti, mũswĩraye 

Amnonĩ, neryo mũmwĩte; simubahe; ĩsĩ ngye ndaliabahana kwehĩ? mũsĩke, mubye 

mbangĩ.  

29Nʼabagombe ba Abũsaloma mobayira Amnonĩ ngoko Abũsaloma ahanabo. Neryo 

abagala bosĩ bʼomwami mobahangana, nʼobuli mundu mwayĩhĩra oko nyumbu yiwe, 

mobatibita.  

30Neryo omugulu babya omo nzira, engulu moyahĩka uku Dawĩdĩ ambu, Abũsaloma 

abĩrĩta abagala bʼomwami bosĩ, sihetayira nʼomuguma wasĩgere kubo.  

31Neryo omwami mwahangana, mwasatangya esyongimba siwe, mwagotsera ahisi; 

nʼabagombe buwe bosĩ mobamuhanganako luhande ĩbamabĩsatangya esyongimba 

syabo.  

32Na Yonadabũ, mugala wa Sĩmea, mugala wabo Dawĩdĩ, mwasũbĩrya ati, Sũganĩraye 

uti babĩrĩta balwana bosĩ abagala bʼomwami, kusangwa Amnonĩ aholĩre ĩyowene; 

kusangwa busana nʼerihana lya Abũsaloma omwatsi oyũ asohawa erĩtsũka ekiro 

atsandaya mwali wabo ye Tamarĩ.  

33Na lino omukama wage omwami sĩahĩre omwatsi oyũ omo mutima wuwe, 

akaganĩrya ati abagala bosĩ bʼomwami baholĩre; kusangwa Amnonĩ ĩyowene yo 

waholĩre.  

Abũsaloma akatibita eGesũrĩ 

34Nĩkwa Abũsaloma abya iniabiritibita. Nʼomũlwana oyo wategaya mwasumba 

ameso wuwe, neryo lebaya, abandu bangi mobasira enyũma wuwe omo nzira 

yʼekitambi kyʼekitwa.  

35Neryo Yonadabũ mwabwira omwami ati, Lebaya abagala bʼomwami bamasa, 

ngoko mugombe wawe alĩabũga, ko byanamabya bitya.  

36Neryo abere abuga erĩbũga, lebaya, abagala bʼomwami mobahĩka, mobasumba 

emirenge yabo mobalira; nʼomwami nibya nʼabagombe buwe bosĩ mobalira ekiriro 

kinene.  

37Nĩkwa Abũsaloma mwatibita, mwaya eyiri Talmaĩ mugala wa Amĩhũrĩ, omwami 

wʼeGesũrĩ. Na Dawĩdĩ mwalira mugala wuwe obuli kiro.  

38Na Abũsaloma mwatibita atya, mwaya eGesũrĩ, kandi mwabyayo myaka ĩsatu. 

39Nʼomutima wʼOmwami Dawĩdĩ mwakwa Abũsaloma yʼolukando; kusangwa 

ĩnĩabĩrĩkĩranĩbwa busana na Amnonĩ, kusangwa abya iniabirihola.  

2 Samwelĩ 14 

Yoabũ akalenga omwami erĩsũbũlya Abũsaloma 

1Neryo Yoabũ mugala wa Zerũya mwaminya omutima wʼOmwami kwʼakwĩre 

olukando lwa Abũsaloma.  

2Neryo Yoabũ mwatuma eTekoa, mwendayo omũkalĩ wʼamenge, mwamubwira ati, 

Ngakusaba, uyiyire ngʼomũlĩrĩ, wambale olukimba lwʼekiriro, kandi sũyĩhakabaye 

amagũta, nĩkwa ubye ngʼomũkalĩ oyo wamabuga mugulu muli akalira abaholĩ.  

3Uye eyiri omwami, kandi ũbũge naye omo mũsĩndo oyũ. Neryo Yoabũ mwamuhana 

ebyo akandĩbũga.  

4Nʼomugulu omũkalĩ wʼeTekoa abũga nʼomwami, mwayĩtũlĩka, mwamũnamira, ati, 

Uwe mwami, ũnyĩwatĩkaye.  

5Neryo omwami mwabũga naye ati, Wabere uti kwehĩ? Naye mwasũbĩrya ati, Indi 

mũkwakalĩ kwenene, kusangwa ĩbage aholĩre.  

6Nʼomutsana wawe abya iniawite abagala babiri, neryo mobalwira omolĩ, kandi 

isihali oyo wangalekyabo, nĩkwa omuguma mwakenza ogundi, mwamwĩta.  

7Kandi lebaya, ekĩtũnga kyosĩ kyabiribambira omutsana wawe bati, Ulete oyo wĩta 

mugala wabo, netu tũmwĩte busana nʼengebe ya mugala wabo oyo ĩta, nʼerĩherya 

omũlĩ wʼomwandu. Basyalĩmya batya amaha wage, ĩsĩbendĩsyasĩgĩra ĩbage yo lĩna 

kutse mũsĩgalira munakihugo.  

8Neryo omwami mwabwira omũkalĩ ati, Genda eka wawe, nage nasyahamula 

omwatsi wawe.  

9Nʼomũkalĩ wʼeTekoa mwabwira omwami ati, Uwe mukama wage nʼomwami, erĩlolo 

libye kwĩngye, nʼoko kĩtũnga kya tata; nʼomwami nʼekĩtũmbĩ kiwe kyʼobwami bibye 

butsira musango. 

10Kandi omwami mwabũga ati, Omundu oyukakubwira mwatsi, undetereye, naye 

sĩendĩsyaswakũtũlako.  

11Neryo omũkalĩ mwabũga ati, Ngakũbũlaya, omwami ibuke Omwami Mukulu 

Nyamuhanga wawe, omũkĩsya wʼomusasi sĩaheraye kandi, bakasyaherya omugala 

wage. Naye mwabũga ati, Ngoko Mwami Mukulu aliho, sihendisyabya oluywiri 

lʼomugala wawe nʼoluguma olukandisyatogera ahisi.  

12Neryo omũkalĩ oyo mwabũga ati, Ngakusaba nyiti Uleke omutsana wawe abũge 

kĩnywa oko mukama wage mwami. Naye ati, Ego bũga. 

13Nʼomũkalĩ mwabũga ati, Busana nakĩ wabĩrĩyĩtsũtsa omwatsi ali ngʼoyũ erilwa 

nʼabandu ba Nyamuhanga kwehĩ? Kusangwa omwʼĩbũga ekĩnywa ekĩ omwami ali 

ngʼoyuli kʼomusango, kusangwa omwami sĩalĩsũbũlaya oyo wahigawa wuwe.  

14Kusangwa twasyahola, kwenene ituli ngʼamagetsi agũtĩrwe ahisi, awate 

angaswatehwa kandi; nĩkwa Nyamuhanga sĩalĩlũsaya engebe, nĩkwa akayira enzira, 

ati oyo wahigawa syasyegusawa ehandi. 

15Neryo nabĩrĩhĩka erĩbũga ekĩnywa ekĩ nʼomukama wage mwami kusangwa bandu 

babĩrĩnyũbahya; nʼomutsana wawe mwabũga ati, Ngandĩtabũga nʼomwami; mbino 

omwami akandĩberererya erĩbũlya lyʼomugombe wuwe wʼobũkalĩ.  

16Kusangwa omwami akandĩowa, nʼerĩlamya omugombe wuwe omo byala 

byʼomundu oyo wasonda erĩnyĩherya nʼomugala wage haguma nʼerĩtũlũsya omo 

kihugo Nyamuhanga alaga.  

17Neryo omutsana wawe mwabũga ati, Ngakusaba nyiti, Uleke ekĩnywa kyʼomukama 

wage mwami kĩkũtekanaye ngʼomũlaĩka wa Nyamuhanga, omukama wage omwami, 

kwʼali atya, erisombola ebibuya nʼebibi. Kandi Omwami Mukulu, Nyamuhanga 

wawe abye haguma nawe.  

18Neryo omwami mwasũbĩrya, mwabwira omũkalĩ oyo ati, Ngakusaba, sũnyĩbĩse 

ekĩnywakĩ ngandĩkũbũlya. Nʼomũkalĩ mwabũga ati, Na lino kĩsĩ-kĩsĩ mukama wage 

mwami abũge.  

19Neryo omwami mwabũga ati, Ebyala bya Yoabũ biri haguma nawe omo byosĩ ebĩ 

kwehĩ? Nʼomũkalĩ mwasũbĩrya ati, Omutima wawe kwʼaliho, mukama wage mwami, 

sihali oyo wangakebera oko byala byʼamali kutse ebyʼamalembe oko kĩnywa ekyo 

mukama wage mwami abĩrĩbũga. Kusangwa ega omugombe wawe Yoabũ, yo 

wanyihana, kandi yo wahĩra ebĩnywa byosĩ ebĩ omo buno bwʼomutsana wawe;  

20busana nʼeribindula omwatsi oyũ, Yoabũ mugombe wawe abirikola ekĩ. 

Nʼomukama wage ni wʼamenge, awali ngʼamenge wʼomũlaĩka wa Nyamuhanga, 

eriminya emyatsi yosĩ eyiri muna-kihugo.  

21Neryo omwami mwabwira Yoabũ ati, Nasyakola omwatsi oyũ kwenene; neryo 

ugende ũsũbũlaye omũlwana Abũsaloma.  

22Na Yoabũ mwawa ahisi, mwatsumula omwami; neryo Yoabũ mwabũga, ati, 

Mũnabwĩre omugombe wawe asĩ ko nabiribana eriganyirwa omo meso wawe, uwe 

mukama wage mwami, kusangwa omwami abĩrĩberererya erĩbũlya lyʼomugombe 

wuwe. 

23Neryo Yoabũ mwahangana mwaya eGesũrĩ, mwaleta Abũsaloma eYerũsalema.  

24Nĩkwa omwami mwabũga ati, Abũsaloma akitire omuwe, nĩkwa sialole oko bũsũ 

bwage. Neryo Abũsaloma mwakitira omuwe, mwatalangira obũsũ bʼomwami.  

Obubuya bwa Abũsaloma 

25Nĩkwa omo Ĩsraelĩ yosĩ sihabya mundu mubuya nga Abũsaloma kutse eripipwa nga 

ye; erĩtsũka oko kisando kiwe erĩhĩka oko kahũlĩhũlĩ kʼomutwe wuwe isiali ko 

bulema.  

26Kandi omugulu asĩsa esyonzwiri syʼomutwe wuwe [abya akasĩsasyo oko ndũlĩ 

yʼobuli mwaka kusangwa ĩsĩkamũlĩtohera, kyaleka ĩnĩasĩsasyo]; mwalenga esyonzwiri 

syʼomutwe wuwe ĩsyamahĩka oko sekelĩ magana abiri omo lulengero lwʼOmwami. 

27Kandi Abũsaloma mwabuta bagala basatu, na mwali muguma, erĩna liwe iyo 

Tamarĩ; naye abya mũkalĩ wʼobũsũ bubuya.  

Abũsaloma akalola ũkwʼĩse 

28Neryo Abũsaloma mwĩkala emyaka ĩbĩrĩ yosĩ eYerũsalema; kandi mwatalola oko 

bũsũ bʼomwami.  

29Neryo Abũsaloma mwatumira uku Yoabũ, erimutuma eyiri omwami; nĩkwa 

mwagana eriasa eyo ali; neryo mwamutumirako engendo yʼakabiri, nĩkwa mwagana 

eriasa.  

30Kyaleka iniabwira bagombe buwe ati, Eririma lya Yoabũ liri hakũhĩ nʼeryage, kandi 

awite mwʼekisusu; mugende mũhĩsayeryo. Neryo abagombe ba Abũsaloma 

mobahĩsya eririma eryo.  

31Neryo Yoabũ mwahangana mwaya ewa Abũsaloma, mubwira ati, Busana nakĩ 

abagombe bawe bahĩsĩrye eririma lyage kwehĩ?  

32Neryo Abũsaloma mwasũbĩrya Yoabũ, ati, Monakũtũmĩreko, nyiti, Wase, 

ngakutume eyiri omwami, ũmũbũlaye, uti, nalũĩre eGesũrĩ busana nakĩ kwehĩ? Lĩlwe 

lyowene kumbe nyikineyo. Na lino Uleke nyisamalire obũsũ bwʼomwami; hamabya 

hali erĩlolo ũmwʼĩngye, anyĩte.  

33Neryo omugulu Yoabũ ahĩka eyiri omwami, nʼerimubwira; omwami mwabirikira 

Abũsaloma. Naye mwahĩka eyiri omwami, mwawa ahisi akasĩkya omwami; neryo 

omwami mwalyatsirira Abũsaloma.  

 

2 Samwelĩ 15 

Abũsaloma akatsotsaya emitima yʼabandu 

1Nĩkwa enyũma wʼaho, Abũsaloma mwayĩkokoterya egalĩ nʼesyosabayĩrĩ, nʼabalume 

makũmĩ atanu eritibita embere siwe.  

2Kandi Abũsaloma mwabuka omo ngyakya-ngyakya nʼerihangana oko mũsĩke 

wʼenzira yʼoko lũkyo; neryo omugulu omundu abya awite olubanza olo mwami 

http://pt-br.bibles.org/versions/nnb-KB80

angasoha, Abũsaloma mwamubirikira ati, Uli gʼoko mũyĩ wahi kwehĩ? Naye ati, 

Omugombe wawe ni muguma gʼoko bihanda byʼAbaĩsraelĩ.  

3Neryo Abũsaloma mwamubwira ati, Emyatsi yawe ni mibuya, itunganene; nĩkwa 

sihali mundu oyo mwami ahĩrĩreho erĩkowa.  

4Kandi Abũsaloma mwabũga ati, Kumbe nayirawa mo mũtswerĩ omo kihugo, neryo 

obuli mundu oyuli kʼolubanza kutse omwatsi iniatoka erĩnyĩhĩkako, nage inamusohera 

erĩbanza!  

5Neryo omugulu Omundundi ahĩka hakũhĩ erĩmũnamira, mwasumba ebyala biwe, 

mwamuhamba mwamulyatsirira.  

6Kandi omo mũsĩndo oyũ, Abũsaloma kwʼayĩra atya Abaĩsraelĩ bosĩ abasa oko 

mwami busana nʼerisoha omwatsi. Neryo Abũsaloma mwĩba emitima yʼabandu ba 

Ĩsraelĩ yʼatya.  

Oluhota lwa Abũsaloma 

7Neryo enyũma wʼemyaka makũmĩ ani, Abũsaloma mwabwira omwami ati, 

Ngakũbũlaya, ũnyĩrĩgĩre erĩberererya erĩlahĩrya lyage, eryo nabĩrĩlahĩrĩrya Omwami 

Mukulu eHebũronĩ.  

8Kusangwa omugombe wawe mwalahĩrya erĩlahĩrya omugulu nabya nyĩkere eGesũrĩ 

eSũrĩa, nyiti, Omwami Mukulu amaswanyĩsũbya eYerũsalema, neryo nasyamukolera. 

9Neryo omwami mwamubwira ati, Ugende buholo. Neryo mwahangana, mwaya 

eHebũronĩ.  

10Nĩkwa Abũsaloma mwatuma abalĩngĩ omo bihanda byosĩ byʼeĨsraelĩ, ati, Omugulu 

mũkowa omulenge wʼengubi, neryo mwasyabũga, muti, Abũsaloma ni mwami 

eHebũronĩ.  

11Kandi abandu magana abiri mobabirikirwa eYerũsalema, mobagenda na Abũsaloma 

ĩsĩbasĩ mwatsi wahi, mobagenda omo butaminya.  

12Neryo Abũsaloma mwatumira uku Ahĩtofelĩ Omũgĩlonĩ, omũhanĩ wa Dawĩdĩ, oko 

mũyĩ wuwe, eGĩlo, omugulu abya akahera mahere. Nʼoluhota molwakala; kusangwa 

abandu mobakanya uku Abũsaloma omugulu gosĩ.  

Dawĩdĩ akasaga oluhota lwa Abũsaloma 

13Neryo omukwenda mwahĩka eyiri Dawĩdĩ, ati, Emitima yʼabandu ba Ĩsraelĩ 

yakwamĩre Abũsaloma.  

14Neryo Dawĩdĩ mwabwira bagombe buwe bosĩ ababya haguma naye eYerũsalema, 

ati, Muhangane, tutibite; bite bitya isitwendibalako nʼomundu muguma busana na 

Abũsaloma. Mwanguhe erigenda, akasyatũhĩkako, akatuyira nabi, nʼerĩherya omũyĩ 

omo boya bʼomũyalĩ.  

15Nʼabagombe bʼomwami mobamubwira bati, Lebaya, abagombe bawe basĩkĩre 

erikola ekyo mukama wage mwami akandiyisoga. 

16Neryo omwami mwahuluka, nʼabosĩ bʼenyũmba yiwe mobamukwama. Nĩkwa 

omwami mwasĩga abakalĩ ĩkũmĩ, ababya bahwekĩ, erĩteya enyũmba. 

17Neryo omwami mwahuluka nʼabandu bosĩ haguma naye, nĩkwa mobahangana oko 

nyũmba yʼendũlĩ.  

18Nĩkwa abagombe buwe bosĩ mobalaba hakũhĩ naye; nʼAbakeretĩ bosĩ, nʼAbapeletĩ 

bosĩ, nʼAbagĩtĩ bosĩ, abalume magana ndatu bakamukwama bakalũa eGatĩ, 

mobalabira embere syʼOmwami.  

19Neryo omwami mwabũlya Ĩtaĩ Omũgĩtĩ, ati, Busana nakĩ ukagenda netu kwehĩ? 

Subula, Wĩkale nʼomwami; kusangwa uli mũlũa-hali, kandi uli mũsayĩ; suba aho 

wawe.  

20Kusangwa wasa mũlĩgolo musa-musa, nangaswaleka iwalendera netu mũnabwĩre 

omugulu ngaya eyo nangaya kwehĩ? Subula utwale nʼabagala benyũ; eriganyira 

nʼekwenene bibye haguma nawe.  

21Na Ĩtaĩ mwasũbĩrya omwami ati, Ngoko Mwami Mukulu aliho, kandi ngoko 

mukama wage mwami aliho, kwenene aho mukama wage mwami asyabya, nomo 

lyangabya ihola, kutse eribyaho, ha nʼaho mugombe wawe asyabya.  

22Kandi Dawĩdĩ mwabwira Ĩtaĩ, ati, Ugende, usoke. Na Ĩtaĩ Mũgĩtĩ mwasoka, 

nʼabandu buwe bosĩ, nʼabana bosĩ ababya naye.  

23Neryo omugulu ekihugo kyosĩ kyabya kikalira nʼomulenge munene, abandu bosĩ 

mobasoka. Nʼomwami naye mwasoka akũsĩ kʼeKĩdũronĩ, nʼabandu bosĩ mobasoka 

erĩlolya omo nzira yʼembwarara.  

Zadokĩ akasũbaya erĩsandũko lyʼendagano eYerũsalema 

24Neryo Zadokĩ mwasa, nʼAbalawĩ bosĩ haguma naye, ĩbahekĩre erĩsandũko 

lyʼendagano ya Nyamuhanga; mobateka erĩsandũko lya Nyamuhanga lyʼahisi; na 

Abĩatarĩ mwahetuka erĩhĩka aho abandu bosĩ balũĩra omo mũyĩ.  

25Kandi omwami mwabũga na Zadokĩ, ati, Mũsũbaye erĩsandũko lya Nyamuhanga 

lyʼeka. Namabana eriganyira omo meso wʼOmwami Mukulu, akandĩsyanyĩsũbũlya, 

nʼerĩnyĩkangyalyo, nʼaherĩkala liwe.  

26Nĩkwa abũga ati, sindikutsemera, nyine hano, anyikole ekyo anzĩre. 

27Neryo omwami mwabũga nʼomũhererĩ Zadokĩ, ati, Suli mũlangĩrĩ kwehĩ? Suba omo 

mũyĩ nʼobuholo, nʼabagala bawe babiri, Ahĩmazĩ mugala wawe, na Yonatana mugala 

wa Abĩatarĩ.  

28Lebaya, ngandirinda omo bisokero byʼembwarara erĩhĩkĩra aho ekĩnywa kĩkalũa 

ukʼuwe kyasyanyĩmĩnyĩsya. 

29Neryo Zadoki na Abĩatarĩ mobasũbya erĩsandũko lya Nyamuhanga lyʼeYerũsalema 

kandi; mobĩkalayo.  

Dawĩdĩ akahana Hũsaĩ erĩsĩnga Ahĩtofelĩ 

30Neryo Dawĩdĩ mwahetuka omo bwiruka bwʼeMĩzeĩtũnĩ, mwalira akahetuka; 

ĩnĩaswĩkĩre omutwe, mwagenda isiambite esyongendero. Nʼabandu bosĩ ababya 

haguma naye mobaswika emitwe yabo, mobahetuka, bakalira.  

31Neryo omuguma mwabwira Dawĩdĩ ati, Ahĩtofelĩ ni gʼoko bahoterĩ haguma na 

Abũsaloma. Neryo Dawĩdĩ mwabũga ati, Uwe Mwami Mukulu, ngakusaba nyiti, 

ubindule erĩhano lya Ahĩtofelĩ mo bũkĩrũ. 

32Neryo, omugulu Dawĩdĩ ahĩka omo singi aho Nyamuhanga abya akasabirwa, Hũsaĩ, 

Omũarũkĩ mwasa erĩhĩndana naye iniabiritulanga olukimba luwe, nʼomutaka iniane 

oko mutwe wuwe.  

33Neryo Dawĩdĩ mwamubwira ati, Wamagenda haguma nage, wasyandũhya 

ngʼomuheke. 

34Nĩkwa wamasuba omo mũyĩ, ukabwira Abũsaloma uti, Nasyabya mugombe wawe 

uwe mwami; ngoko nabya mugombe wa tata wawe omo mugulu alaba, litya 

ngandibya mugombe wawe lino. Neryo wasyanyĩsĩngĩra erihana Ahĩtofelĩ.  

35Kandi suwite eyo yo Zadokĩ na Abĩatarĩ abahererĩ kwehĩ? Neryo omwatsi wahi 

wasyowa omo nyũmba yʼOmwami Wasyabya ukabwirago Zadokĩ na Abĩatarĩ 

abahererĩ.  

36Lebaya, abagala babiri baneyo, ye Ahĩmazĩ, mugala wa Zadokĩ, na Yonatana, 

mugala wa Abĩatarĩ; abo bo Wasyabya ukanyituma ebyosĩ ũkasyowa.  

37Neryo Hũsaĩ omwĩra wa Dawĩdĩ, mwingira oko mũyĩ; na Abũsaloma naye mwahĩka 

eYerũsalema.  

2 Samwelĩ 16 

Zĩba akalega Mefĩbosetĩ 

1Kandi Dawĩdĩ abere abilaba oko singi yʼekitwa, Zĩba omugombe wa Mefĩbosetĩ 

mwahĩndana naye iniane nʼesyopunda ĩbĩrĩ ĩsĩnasesĩrwe, kandi ĩsĩhekĩre amandu 

magana abiri, nʼemisamo yũmĩre yʼebĩnyũ erĩgana, nʼebindi bĩgũma ĩgana byʼekipwa, 

nʼekihu kyʼebĩnyũ.  

2Nʼomwami mwabũlya Zĩba, ati, Esĩ nĩ syakĩ kwehĩ? Na Zĩba ati, Esĩ ni syʼeriheka 

abʼekĩtũnga kyʼOmwami; nʼamandu nʼebĩgũma byʼekipwa nʼebyalya byʼabalwana; 

nʼebĩnyũ ni byʼabandu bakaluha erĩpũlĩryabyo omo mbwarara.  

3Neryo omwami mwabũga ati, Omugala wʼomukama wawe alihi kwehĩ? Neryo Zĩba 

mwamubwira ati, Lebaya, ĩkere eYerũsalema; kusangwa mwabũga ati, Mũnabwĩre 

ekĩtũnga kya Ĩsraelĩ kyasyanyĩsũbũlĩrya obwami bwa tata.  

4Neryo omwami mwabwira Zĩba ati, ebyosĩ bya Mefĩbosetĩ ni byawe. Neryo Zĩba 

mwabũga ati, Ngakũnamira; uleke nyibane eriganyirwa omo meso wawe, uwe 

omukama wage, uwe mwami!  

Sĩmeĩ akatsuma Dawĩdĩ 

5Nʼomugulu omwami Dawĩdĩ ahĩka eBahũrĩmũ, mohahuluka omundu wʼomo kĩtũnga 

kya Saũlo, oyo wahulawa mo Sĩmeĩ, mugala wa Gera; mwahuluka, iniakamutsuma 

akasa.  

6Neryo mwagusa uku Dawĩdĩ kwʼamabwe, nʼoko bagombe bosĩ bʼomwami Dawĩdĩ; 

nʼabandu bosĩ, nʼesyombangĩ syosĩ mobabya oko byala biwe byʼamali nʼoko 

malembe. 

7Kandi Sĩmeĩ, mwabũga akatsuma ati, Ũlũaho, Ũlũaho, uwe mundu wʼomusasi, 

nʼomundu mutya-mutya.  

8Omwami Mukulu abĩrĩkũsũbũlĩrya omusasi gosĩ wʼekĩtũnga kya Saũlo, kandi 

wabiritabala omo mwanya wuwe; nʼOmwami Mukulu abĩrĩhĩra obwami omo byala 

bya mugala wawe Abũsaloma, kandi, wabirihambwa omo bubi bwawe, kusangwa uli 

mundu wʼomusasi.  

9Neryo Abĩsayĩ mugala wa Zerũya mwabwĩra omwami ati, Busana nakĩ embwa 

eyĩholĩre eyĩ ikatsuma omukama wage mwami kwehĩ? Uleke nyilabe nyĩmũlũsaye 

kʼomutwe wuwe.  

10Nʼomwami mwabũga ati, Nyiwite mwatsi wahi nenyũ ĩnywe bagala ba Zerũya 

kwehĩ? Amatsuma, kandi Omwami Mukulu amabya abirimubwira ati, Tsuma Dawĩdĩ; 

neryo nindi wasyabũga ati, Wamakola utya busana nakĩ kwehĩ?  

11Neryo Dawĩdĩ mwabwira Abĩsayĩ nʼabagombe buwe bosĩ, atĩ, Mugala wage oyo 

mbũtĩre, akasonda-sonda engebe yage; Omũbenyamĩna oyo sĩangalabya kwʼaho 

kwehĩ? Mumuleke, kandi muleke atsume; kusangwa Omwami Mukulu abirimubwira.  

12Mbino Omwami Mukulu asyalangira obũlĩge bwage, nʼerĩnyĩsũbũlĩrya ebibuya 

busana nʼeritakira liwe mũnabwire.  

13Neryo Dawĩdĩ nʼabandu buwe mobayitsingira enzira; na Sĩmeĩ naye mwalaba omo 

kitambi kyʼekitwa eyisirya wuwe, nʼeritsuma, nʼerimugusa kwʼamabwe, nʼerimugusa 

kwʼolũtũtũ.  

14Neryo omwami nʼabandu bosĩ ababya haguma naye, mobahĩka ibamaluha; naye 

mwaluhukiraho.  

Erihana lya Hũsaĩ nʼerya Ahĩtofelĩ 

15Kandi Abũsaloma, nʼabandu bosĩ, abandu ba Ĩsraelĩ, mobahĩka eYerusalema, na 

Ahĩtofelĩ haguma naye.  

16Neryo omugulu Hũsaĩ, Omũarũkĩ, omwĩra wa Dawĩdĩ, ahĩka eyiri Abũsaloma, 

Hũsaĩ mwabwira Abũsaloma ati, Omwami akote! Omwami akote!  

17Na Abũsaloma mwabũlya Hũsaĩ ati, Obũ bo bubuya oko mwĩra wawe kwehĩ? 

Busana nakĩ mutagenda nʼomwĩra wawe kwehĩ?  

18Na Hũsaĩ mwabwira Abũsaloma ati, Iyihi! oyo Mwami Mukulu, nʼabandu aba, 

bʼAbaĩsraelĩ bosĩ babiriyisoga, nasyabya wuwe, kandi nasyĩkala naye.  

19Nʼakandi nangakolerandi kwehĩ? Sinangakola embere sya mugala wuwe kwehĩ? 

Ngoko nabirikolera embere sya tata wawe, ko nasyabya nyitya embere syawe.  

20Neryo Abũsaloma mwabwira Ahĩtofelĩ ati, Utuhane ekyo tukole. Tukolekĩ kwehĩ?  

21Neryo Ahĩtofelĩ mwabwira Abũsaloma ati, Ingira ahali abahwekĩ ba tata wawe, abo 

asĩga erĩteya enyũmba; nʼAbaĩsraelĩ bosĩ basyowa ko wabiribya nye uku tata wawe. 

Neryo ebyala byʼabali haguma nawe bosĩ byasyakala.  

22Neryo mobabambira Abũsaloma yʼehema endata wʼenyũmba, neryo Abũsaloma 

mwingira oko bahwekĩ bʼĩse wuwe omo meso wʼAbaĩsraelĩ bosĩ.  

23Nʼerĩhano lya Ahĩtofelĩ, oko biro ebyo, lyabya ngoko mundu akabũlaya ekĩnywa 

kya Nyamuhanga. Erĩhano lyosĩ lya Ahĩtofelĩ ahali Dawĩdĩ nʼahali Abũsaloma ko 

lyabya litya.  

 

2 Samwelĩ 17 

Erĩhano lya Hũsaĩ lĩkasĩngana 

1Kandi, Ahĩtofelĩ mwaswabwira Abũsaloma ati, Uleke nyiyisoge abalume elfu ĩkũmĩ 

nʼĩbĩrĩ (12,000), neryo ngandihangana nʼeriyakwamirira Dawĩdĩ omo kiro kino.  

2Neryo ngandĩmũhĩkako iniabiriluha nʼerioloba, ĩnamwĩta obuba, nʼabandu bosĩ abali 

haguma naye basyatibita. Neryo nage nasyĩta omwami ĩyowene,  

3kandi nasyakũsũbũlĩrya abandu bosĩ. Erisubula lyʼabandu bosĩ ni mwatsi wʼomundu 

oyo mukasonda-sonda; neryo abandu bosĩ basyabya buholo.  

4Erihana erĩ molyatsemesya Abũsaloma yo ndeke, nʼabakulu bosĩ bʼAbaĩsraelĩ.  

5Neryo Abũsaloma mwabũga ati, Na lino mubirikire Hũsaĩ Omũarũkĩ towe ekyo 

akabũga.  

6Neryo omugulu Hũsaĩ ahĩka ahali Abũsaloma, Abũsaloma mwamubwira ati, 

Ahĩtofelĩ amabũga ebĩ nʼebĩ; tukole ngoko alĩabũga kwehĩ? Bite bitya, nawe ũbũge.  

7Neryo Hũsaĩ mwabwira Abũsaloma ati, Erĩhano eryo Ahĩtofelĩ aliahana Sĩryowene 

lero.  

8Kandi Hũsaĩ mwabũga ati, Ũnasĩ tata wawe nʼabandu buwe ko bali mbangĩ, kandi 

bakalĩre, ngʼedubu eyiriasagulawa ebyana byayo omolĩ. Kandi tata wawe ni mundu 

wʼamalwa, isiendireka abandu bakayato.  

9Lebaya na lino abĩsamĩre omo buhya, kutse ehandi; kandi omugulu akabambirabo 

erĩmbere, oyo wasyowago asyabũga ati, Hali erĩkwa omo katĩkatĩ kʼabandu 

abakakwama Abũsaloma.  

10Nʼoyuli mbangĩ, oyuwite omutima ngʼomutima wʼendale, asyasendekerera ndeke; 

kusangwa Abaĩsraelĩ bosĩ banasĩ tata wawe kwʼali mbangĩ, nʼabali haguma naye nabo 

ko nĩ mbangĩ.  

11Nĩkwa ĩngye ngahana nyiti Abaĩsraelĩ bosĩ bahĩndane ukʼuwe, erĩlũa eDanĩ 

nʼerĩhĩka eBerĩ-seba, obungi bwabo ngʼemisege eyiri oko ngetsĩ; kandi nawe ĩgowene 

ugende oko malwa.  

12Neryo twasyamũhĩkako aho asyabanika, twasyamuwako ngʼekimi ko kikatogongera 

ahisi; neryo iye nʼabandu bosĩ abali haguma naye, sĩhendĩsyasĩgala nʼomuguma.  

13Kandi, amatibita omo mũyĩ, Abaĩsraelĩ basyaleta ebikoba oko mũyĩ oyo, 

basyakurirago omo lũsĩ, erĩhĩka aho hatendisyabanikira nʼakabwe nʼakaguma.  

14Na Abũsaloma nʼabandu bosĩ ba Ĩsraelĩ mobabũga bati, Erihana lya Hũsaĩ 

Omũarũkĩ lyowene kwilaba erihana lya Ahĩtofelĩ. Kusangwa Omwami Mukulu 

iniabirikandayirira erĩsĩnga erihana lyowene lya Ahĩtofelĩ, ati Omwami Mukulu atoke 

eriretera Abũsaloma yʼobuba.  

Abalwana bakaletera Dawĩdĩ yʼengulu yʼamahano ayo 

15Neryo Hũsaĩ mwabwira abahererĩ ye Zadokĩ na Abĩatarĩ ati, Ahĩtofelĩ mwahana 

Abũsaloma nʼabakulu ba Ĩsraelĩ atya nʼatya; nage nabirimuhana nyitya na nyitya.  

16Na lino mutume lũba mubwire Dawĩdĩ, muti, Sugotsere omo kiro ekĩ omo bisokero 

byʼembwarara, nĩkwa usoke eYorodanĩ lino omwami akasyakwa, nʼabandu bosĩ abali 

haguma naye.  

17Nĩkwa Yonatana na Ahĩmazĩ babya bĩkere hakũhĩ Enĩ-rogelĩ; nʼomutsana abya 

akayabwirabo, nabo ibayabwira omwami Dawĩdĩ, kusangwa bakasyalolwako 

bakingira omo mũyĩ.  

18Nĩkwa omũlwana muguma mwalola kubo, neryo mwabwira Abũsaloma. Neryo 

mobagenda lũba-lũba ababiri, mobahĩka oko nyũmba yʼomundu eBahũrĩmũ, oyo 

wabya awite erĩrĩba omo kibuga kiwe. Neryo mobaya mulyo.  

19Nʼomũkalĩ mwĩmya ekĩkũnĩngo mwahĩrakyo oko buno bwʼerĩrĩba, nʼendata wakyo 

mwasanza kwʼengano, nʼomwatsi oyo mataminyikala.  

20Neryo abagombe ba Abũsaloma mobahĩka oko mũkalĩ oko nyũmba, bati, Ahĩmasĩ 

na Yonatana bali hahi kwehĩ? Nʼomũkalĩ mwabwirabo ati, Babirisoka akũsĩ. Neryo 

mobasondasondabo mobabylabo, mobasuba eYerũsalema.  

21Neryo babere babigenda, mobalũa omwʼĩrĩba, mobayabwira Omwami Dawĩdĩ; 

ibakabwira Dawĩdĩ bati, Muhangane, musoke olũsĩ lo lũba, kusangwa Ahĩtofelĩ 

abiriya embĩta erĩkwĩta.  

22Neryo Dawĩdĩ mwahangana, nʼabandu bosĩ ababya haguma naye, mobasoka 

eYorodanĩ; omusakala akakyika mohatasaka nʼomuguma oyute wasoka eYorodanĩ.  

23Neryo omugulu Ahĩtofelĩ alangira ko batetakwama erihana liwe, mwasesa epunda 

yiwe, mwahangana mwaya omuwe oko mũyĩ wuwe, mwalagana nʼekĩtũnga kiwe, 

neryo mwayihanika; kwʼahola atya, neryo mwatabwa omwʼisinda yʼĩse.  

24Neryo Dawĩdĩ mwahĩka eMahanaĩmũ. Na Abũsaloma mwasoka eYorodanĩ, iye 

nʼabandu bosĩ ba Ĩsraelĩ haguma naye.  

25Kandi Abũsaloma mwayira Amasa mo mukulu wʼomulondo wʼabasĩrĩkanĩ omo 

mwanya wa Yoabũ. Nĩkwa Amasa abya mugala wʼomundu wahulawa mo Ĩtĩra 

Omũĩsraelĩ, oyo wingira omwa Abĩgaĩlĩ mwali wa Nahasĩ, ye mwali wabo Zerũya, 

nyĩnya wa Yoabũ.  

26Kandi Abaĩsraelĩ na Abũsaloma mobahanda ekilaliriro kyabo omo kihugo 

kyʼeGĩleadĩ.  

Sobĩ, na Makĩrĩ, na Barzĩlaĩ bakaganula Dawĩdĩ 

27Neryo omugulu Dawĩdĩ ahĩka eMahanaĩmũ, ye Sobĩ mugala wa Nahasĩ wʼeRaba 

wʼoko bana ba Amonĩ, na Makĩrĩ mugala wa Amĩelĩ wʼeLodebarĩ, na Barzĩlaĩ 

Omũgĩleadĩ wʼeRogelĩmũ,  

28mobaleta esyongyingo, nʼebisya, nʼesyonyungu syʼeribumba, nʼengano, nʼekisusu, 

nʼeyĩsyano, nʼebĩkalangĩre, nʼobũhotĩ, nʼobũtsalĩ, nʼebĩtsali bĩkalangĩre,  

29nʼobuki, nʼamagũta wʼomo masabũ, nʼesyombũlĩ, nʼamasabũ Wʼende awakamatĩre, 

busana na Dawĩdĩ, na busana nʼabandu ababya haguma naye, balye; kusangwa bati, 

Abandu bawĩrĩre, kandi balũhĩre, bakwĩrĩre nʼenyota yʼomo mbwarara.  

2 Samwelĩ 18 

Omulondo wa Dawĩdĩ akakĩnda omulondo wa Abũsaloma 

1Neryo Dawĩdĩ mwaganza abandu ababya haguma naye, kandi mwahĩra kubo 

kwʼabakulu bʼamaelfu, nʼabakulu bʼamagana.  

2Neryo Dawĩdĩ mwahongokya abandu mo bihanda bisatu, ekihanda kiguma omo 

byala bya Yoabũ, nʼekindi kihanda omo byala bya Abĩsayĩ, omugala wa Zerũya, 

mugala wabo Yoabũ, nʼekyʼakasatu omo byala bya Ĩtaĩ, Omũgĩtĩ. Kandi omwami 

mwabwira abandu ati, Kwenene nage ngandigenda haguma nenyũ nibya.  

3Nĩkwa abandu mobabũga bati, Susyegenda; kusangwa twamasyatibita, 

sibendisyatutsomana; nomo twangahola ko kihande, sibendisyatutsomana; nĩkwa uwe 

ulingene nʼamaelfu ĩkũmĩ kwĩtwe; nĩkwa lino lyowene ĩwasĩka erĩtũwatĩkya mune 

eka.  

4Neryo omwami mwabwirabo ati, Ekyo mũkandĩsĩma kyo ngandikola. Neryo 

omwami mwahangana oko mũsĩke wʼolũkyo, nʼabandu bosĩ mobahuluka omo 

magana nʼamaelfu.  

5Neryo omwami mwahana Yoabũ na Abĩsayĩ, na Ĩtaĩ, ati, Mulwe bolo-bolo na 

Abũsaloma busana nage. Neryo abandu bosĩ mobowa omugulu omwami ahana 

abasondolĩ bosĩ busana na Abũsaloma.  

6Neryo abandu mobaya omolĩ bakayalwa nʼAbaĩsraelĩ; nʼamalwa ayo mwabya omo 

mũsĩtũ wʼeEfũraĩmũ.  

7Nʼabandu ba Ĩsraelĩ mobakĩndĩrwaho embere syʼabagombe ba Dawĩdĩ mohabya 

erĩkwa lĩnene aho ekiro ekyo, abandu elfu makũmĩ abiri mobahola (20,000).  

8Kusangwa amalwa iniabiribugana ekihugo kyosĩ. Nʼomo mũsĩtũ abandu bangi 

mobahola kwilaba abo mũyalĩ ĩta ekiro ekyo.  

9Na Abũsaloma mwabũlĩkĩra akahĩndana nʼabagombe ba Dawĩdĩ. Na Abũsaloma 

abya oko nyumbu yiwe, nʼenyumbu moyalaba omwisi wʼemitahi minene-minene 

yʼomuti munene wʼeterebĩntĩ, nʼomutwe wa Abũsaloma mwagoba omo muti oyo 

wʼeterebĩntĩ, mwaleremba, nʼenyumbu eyabya yĩmũhekĩre moyatwangana.  

10Kandi omundu muguma mwamulangira, mwabwira Yoabũ, ati, Lebaya, 

Namalangira Abũsaloma ĩnĩahanĩkĩrwe omo terebĩntĩ.  

11Na Yoabũ mwabũga nʼomundu oyo wamubwira, ati, mowamulangira, kandi busana 

nakĩ mũtetamũswĩrya akatogera ahisi kwehĩ? Kumbe nabirikuha ebĩtsĩpa ĩkũmĩ 

nʼomukoba wʼomo mbindi. 

12Nʼomundu oyo mwabwira Yoabũ, ati, Nomo nangabana ebĩtsĩpa elfu nguma 

(1,000) omo byala byage, sĩnangalĩga erisumba ebyala byage okwʼĩta omugala 

wʼOmwami; kusangwa omʼowa lyetu, omwami mwakuhana na Abĩsayĩ na Ĩtaĩ, ati, 

Mũlebaye Sihabye mundu ũkatũla oko mũlwana ye Abũsaloma.  

13Bite bitya kumbe nabĩrĩmwĩta omo menge [kandi sihali mwatsi abĩsamĩre oko 

mwami] neryo nawe siwanganyilwira nibya.  

14Neryo Yoabũ mwabũga ati, Sinangasiba ngabũga nawe. Neryo mwĩmya ehĩtũmo 

hisatu hyʼobuta mwalabyahyo omwʼĩsolo-tima ya Abũsaloma, iniakineho omo 

katĩkatĩ kʼomuti wʼeterebĩntĩ.  

15Nʼabalwana ĩkũmĩ abaheka ebindu byʼamalwa bya Yoabũ mobamũtĩmbako 

mobaswĩrya Abũsaloma mobamwĩta.  

16Neryo Yoabũ mwabuha engubi, nʼabandu mobasubula okwʼikwama Abaĩsraelĩ; 

kusangwa Yoabũ mwakakĩrya bandu.  

17Neryo mobĩmya Abũsaloma, mobamugusa omo buhya bunene omo mũsĩtũ, 

mobamulunda kwʼekilundo kinene kyʼamabwe; nʼAbaĩsraelĩ bosĩ mobatibita obuli 

mundu omo hema yiwe.  

18Nĩkwa Abũsaloma omugulu abya akiriho abya ĩnĩabĩrĩyĩhanganĩrya endũyĩ eyiri 

omo musya wʼOmwami; kusangwa abũga ati, Singwite mugala oyo wangaleka erĩna 

lyage iryibukwa; neryo mwaluka endũyĩ yʼomo lĩna liwe; nʼerĩhĩka mũnabwĩre 

ikahulawa mo mahero wa Abũsaloma.  

Abakwenda bakayatũla omwatsi wʼamalwa 

19Neryo Ahĩmazĩ mugala wa Zadokĩ mwabũga ati, Uleke nyitibite, ngayabwira 

omwami yʼemyatsi, ngoko Mwami Mukulu abĩrĩmũkĩsĩrya esyonzĩgũ siwe.  

20Neryo Yoabũ mwamubwira ati, Siwendibya mũhekĩ wʼengulu mũnabwĩre, nĩkwa 

wasyahekayo kindi kiro; mũnabwĩre siwendiheka engulu eyĩ, kusangwa mugala 

wʼOmwami abirihola.  

21Neryo Yoabũ mwabwira Omũkũsĩ, ati, Genda, uyabwire omwami yʼebyo 

wabirilangira. Omũkũsĩ mũnamira Yoabũ, neryo mwatibita.  

22Neryo Ahĩmazĩ mugala wa Zadokĩ mwabwira Yoabũ ati, Sihali mwatsi, nĩkwa kĩsĩ-

kĩsĩ, Uleke nyikwamirire Omũkũsĩ. Neryo Yoabũ mwabũga ati, Busana nakĩ, mugala 

wage, ukasonda eritibita kwehĩ? Kusangwa siwendihemberwa engulu eyo.  

23Naye mwabũga ati, Sihali mwatsi, nyanzĩre eritibita. Neryo mwamubwira ati, Ego, 

tibita. Neryo Ahĩmazĩ mwatibita omo nzira yʼebwerere, kandi mwatanga Omũkũsĩ.  

24Nĩkwa Dawĩdĩ abya ĩkere omo katĩkatĩ kʼesyongyo ĩbĩrĩ; kandi omũteya 

mwahetukira oko lutwe lwʼolũkyo endata oko lũhĩmbo, neryo mwasumba meso 

wuwe, mwalangira, omundu akatibita ĩyowene.  

25Neryo omũteya mwabirikira, mwabwira omwami. Nʼomwami mwabũga ati, 

Amabya ali ĩyowene, omo buno buwe muli engulu yowene. Neryo omundu oyo 

mwasa lũba, mwasegera hakũhĩ.  

26Kandi omũteya mwalangira ogundi mundu akatibita; neryo omũteya mwabirikira 

omũteya wʼesyongyo, ati, Nʼogundi mundu yoyo anemwasa akatibita ĩyowene. 

Nʼomwami mwabũga ati, Naye akaleta engulu yowene.  

27Nʼomũteya mwabũga ati, Ngaganĩraya emitibitire yʼowʼembere iri ngʼemitibitire ya 

Ahĩmazĩ mugala wa Zadokĩ. Neryo omwami mwabũga ati, Iye ni mundu gowene, 

akaleta engulu yowene.  

28Na Ahĩmazĩ mwabirikira, mwabwira omwami ati, Ni buholo. Neryo mũnama 

erĩkolya obũsũ buwe oko kitaka, mwabũga ati, Omwami Mukulu, Nyamuhanga wawe 

apipawe, oyo wabĩrĩhĩra bandu abasonda erĩĩta omukama wage omwami omo byala 

byawe.  

29Neryo omwami mwabũga ati, Nina mirembe oko mũlwana Abũsaloma kwehĩ? 

Neryo Ahĩmazĩ mwasũbĩrya ati, Omugulu Yoabũ atuma omugombe wʼOmwami nage 

mugombe wawe, monowa olukanda lunene, nĩkwa mondaminya nga ni kyahi.  

30Neryo omwami mwabũga ati, Labira aha, uhangane hano, Neryo mwalabiraho, 

mwahanganaho bũkũtũ.  

Omũkũsĩ akabikulira Dawĩdĩ yʼoluholo lwa mugala 

31Neryo Omũkũsĩ mwahĩka; mwabũga ati, Ngwite engulu yowene busana nʼomukama 

wage omwami; kusangwa Omwami Mukulu abirikuha erĩkĩnda mũnabwĩre abosĩ 

abahangana erilwa nawe.  

32Nʼomwami mwabwira Omũkũsĩ ati, Nina mirembe oko mũlwana Abũsaloma 

kwehĩ? NʼOmũkũsĩ mwasũbĩrya ati, Esyonzĩgũ syʼOmukama wage omwami, nʼabosĩ 

abahangana erilwa nawe erikukolera nabi, babye ngʼomũlwana oyo! 

33Nʼomwami mwĩkĩkana kutsibu, mwahetukira omo nyũmba yʼendata oko lũkyo, 

neryo mwalira. Nʼomugulu abya akagenda, mwabũga ati, Uwe mugala wage 

Abũsaloma, mugala wage! mugala wage Abũsaloma! Kumbe ĩngye ndiahola butsira 

we, Uwe Abũsaloma, mugala wage, mugala wage!  

 

2 Samwelĩ 19 

Yoabũ akakunga Dawĩdĩ eririra Abũsaloma 

1Kandi Yoabũ mwabwirwa ambu, Omwami akalira nʼerĩsũsũmanira Abũsaloma.  

2Nʼerĩkĩnda lyʼekiro ekyo molyahinduka mwʼĩsũsũmana oko bandu bosĩ; kusangwa 

bandu mobowa ekiro ekyo ambu, Omwami akwĩre bũlĩge busana na mugala wuwe.  

3Nʼabandu mobingira omo mũyĩ ekiro ekyo mo bũbĩsobĩso, nga bandu bakwĩre 

esĩsonĩ bakatibita bakombomba nga bakasaga amalwa.  

4Kandi omwami mwaswika obũsũ buwe, neryo omwami mwalira nʼomulenge 

munene, ati, Uwe mugala wage Abũsaloma, Uwe Abũsaloma mugala wage, mugala 

wage!  

5Neryo Yoabũ mwingira omo nyũmba ahali omwami, ati, Mũnabwĩre wabirihemula 

abagombe bawe bosĩ, ababĩrĩlamya engebe yawe mũnabwĩre, nʼengebe yʼabagala 

bawe nʼabali bawe, nʼengebe yʼabagala bawe nʼabali bawe, nʼengebe yʼabakalĩ bawe, 

nʼengebe yʼabahwekĩ bawe;  

6kusangwa wabirianza abakũkwĩre obusu, kandi wabĩrĩkwa abamũnabwĩre, uti, 

abanya-mwami nʼabagombe ni buyira busana nawe. Kusangwa mũnabwĩre 

namaminya kumbe Abũsaloma ngʼalyabyaho, netu ĩtwe bosĩ nga twabirihola 

mũnabwĩre, byangakũtsemesĩrye ndeke.  

7Neryo lino uhangane, uhuluke, ũbũge ebĩkakĩranaya abagombe bawe; kusangwa 

ngalahĩrĩraya oko Mwami Mukulu, wamatendihuluka sĩhendĩsyasĩgala mundu 

nʼomugama haguma nawe omo kiro ekĩ; nʼekyo kyasyakala kwilaba ebibi byosĩ 

ebyabĩrĩkũhĩkako erĩtsũka omo bũlwana bwawe nʼerĩhĩka lino.  

8Neryo omwami mwahangana, mwĩkala oko lũkyo. Neryo omugulu babwira abandu 

bati, Lebaya, omwami ĩkere oko lũkyo; neryo abandu bosĩ mobahĩka embere 

syʼomwami.  Nĩkwa Abaĩsraelĩ babya ibabiritibita obuli mundu omo hema yiwe. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


610 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

9Nʼabandu bosĩ babya ibakakuba obuhaka omo bihanda byosĩ bya Ĩsraelĩ, bati, 

Omwami mwatũlamya omo byala byʼesyonzĩgũ syetu, kandi mwatũlamya omo byala 

byʼAbafilĩstĩnĩ; na lino abirisaga Abũsaloma erĩlũa omo kihugo.  

10Nĩkwa Abũsaloma, oyo twahakabaya magũta tuti atutabale, abiriholera omo malwa. 

Na lino busana nakĩ mwabere bũkũtũ okwʼĩsũbũlya omwami Dawĩdĩ kwehĩ?  

Bakasũbaya Dawĩdĩ yʼewuwe 

11Neryo omwami Dawĩdĩ mwatuma uku Zadokĩ na Abĩatarĩ abahererĩ ati, Mũbũge 

nʼabakulu bʼAbayũda, muti, Busana nakĩ mwabere bʼenyũma-nyũma okwʼireta 

omwami omo nyũmba yiwe kwehĩ? Kusangwa ebĩnywa byosĩ byʼAbaĩsraelĩ bosĩ 

byabĩrĩhĩka oko mwami erimuleta omo nyũmba yiwe.  

12Ĩnywe muli bagala betu, ĩnywe muli makũha wage nʼomũnyokũ wage; neryo busana 

nakĩ muli bʼenyũma-nyũma okwʼireta omwami kandi kwehĩ?  

13Kandi mubwire Amasa, muti, Suli ĩkũha lyage nʼomũnyokũ wage kwehĩ? 

Nyamuhanga anyikole atya, na kwilaba aho, nga siwendibya mukulu wʼomulondo 

embere syage ebiro byosĩ omo mwanya wa Yoabũ. 

14Litya mwabindula emitima yʼabandu bosĩ ba Yũda ngʼomutima wʼomundu 

muguma; kyaleka ibatumira oko mwami, bati, Usubule nʼabagombe bawe bosĩ.  

15Neryo omwami mwasubula, mwahĩka eYorodanĩ. NʼAbayũda bosĩ mobasa eGilgalĩ, 

erĩyahĩndana nʼomwami, erĩmũsokya eYorodanĩ.  

Eribikula lya Sĩmeĩ 

16Neryo Sĩmeĩ mugala wa Gera, Omũbenyamĩna, oyo wabya wʼeBahũrĩmũ, 

mwanguha mwandagala nʼabalume bʼeYũda erĩyahĩndana nʼomwami Dawĩdĩ.  

17Kandi abya nʼabalume ba Benyamĩna haguma naye elfu nguma, (1,000) na Zĩba 

omugombe wʼekĩtũnga kya Saũlo, nʼabagala buwe ĩkũmĩ nʼabatanu nʼabagombe 

buwe makũmĩ abiri haguma naye; kandi mobasoka eYorodanĩ embere syʼOmwami.  

18Kandi obwato mobwasoka erĩyasokya ekĩtũnga kyʼOmwami nʼerikola ebyo abya 

akasĩma. Neryo Sĩmeĩ mugala wa Gera mwawa ahisi embere syʼOmwami abisoka 

eYorodanĩ. 

19Neryo mwabwira omwami ati, omukama wage sianyiganzire erĩlolo, kutse syibuke 

ebyo mugombe wawe akola nabi ekiro ekyo mukama wage mwami alũa eYerũsalema, 

ati omwami akahĩrabyo oko mutima wuwe. 

20Kusangwa omugombe wawe anasĩ ko nabĩrĩhalya; neryo, lebaya namasa mũnabwĩre 

mo wʼembere owʼekĩtũnga kya Yosefũ erĩyahĩndana nʼomukama wage omwami.  

21Nĩkwa Abĩsayĩ mugala wa Zerũya mwasũbĩrya mwabũga ati, Kwe Sĩmeĩ sĩendĩkwa 

busana nʼeritsuma oyo Mwami Mukulu ayisoga mo mwami kwehĩ?  

22Neryo Dawĩdĩ mwabũga ati, ko ngandikolakĩ nenyũ ĩnywe bagala ba Zerũya, muti 

mũnabwĩre mukabya nzĩgũ syage kwehĩ? Hane oyo wangĩtwa omo Ĩsraelĩ mũnabwĩre 

kwehĩ? Kusangwa Sĩnyasĩ ko ndi mwami wa Ĩsraelĩ mũnabwĩre kwehĩ?  

23Neryo omwami mwabwira Sĩmeĩ ati, sĩwendĩkwa. Neryo omwami mwamũlahĩrĩrya.  

Mefĩbosetĩ akayahĩndana nʼomwami 

24Kandi Mefĩbosetĩ mugala wa Saũlo mwandagala erĩyahĩndana nʼomwami; 

kusangwa abya ĩsĩalĩterya ebisando biwe, kutse erĩtwa esyonderũ siwe, kutse erĩerya 

esyongimba siwe, erĩtsũka ekiro mwami agenda erĩhĩka ekiro asuba eka yo buholo.  

25Neryo omugulu ahĩka eYerũsalema erĩhĩndana nʼomwami, omwami mwamũbũlya 

ati, Busana nakĩ mutagenda nage kwehĩ Mefĩbosetĩ?  

26Naye mwamũsũbĩrya ati, Mukama wage mwami, omugombe wage mwandeba; 

kusangwa omugombe wawe mwabũga ati, Ngandiyisesera epunda inatoka erigenda 

kuyo, inagenda nʼomwami; kusangwa omugombe wawe alehemĩre.  

27Kandi abirinyirega oko mukama wage omwami; nĩkwa omukama wage mwami ali 

ngʼomũlaĩka wa Nyamuhanga. Neryo Ukole ekĩsĩmĩrwe omo meso wawe.  

28Kusangwa abosĩ bʼekĩtũnga kya tata balwe ngʼabandu bʼoluholo embere 

syʼOmukama wage mwami; nĩkwa mowahĩra omugombe wawe omo katĩkatĩ 

kʼabakalira oko mesa yawe. Ngwite hamũlĩ yahi erisyalakira omwami kwehĩ?  

29Neryo omwami mwamubwira ati, Busana nakĩ ukasuba omo myatsi yawe kwehĩ? 

Nabĩrĩbũga nyiti, Uwe na Zĩba mugabane ekihugo.  

30Na Mefĩbosetĩ mwabwira omwami ati, Ega, ĩmaye ekyosĩ, kusangwa omukama 

wage ahĩkĩre eka wuwe yo buholo.  

Barzĩlaĩ akalagana na Dawĩdĩ 

31Neryo Barzĩlaĩ Omũgĩleadĩ abya ĩnĩabĩrĩlũa eRogelĩmũ; neryo mwaya eYorodanĩ 

haguma nʼomwami, erĩsokya omwami yʼeYorodanĩ.  

32Kandi Barzĩlaĩ abya mũsyakulu kutsibu, iniawite myaka makũmĩ munani; kandi 

abya ĩyũkahũkĩra omwami omugulu abya eMahanaĩmũ; kusangwa abya mundu 

munene kutsibu.  

33Neryo omwami mwabwira Barzĩlaĩ ati, Wase tusoke haguma nawe, nage 

ngandisyakubika haguma nage eYerũsalema. 

34Kandi Barzĩlaĩ mwasũbĩrya omwami, ati, Nasyaswakota biro bingahi, uti 

nangahetukira eYerũsalema haguma nʼomwami kwehĩ?  

35Mũnabwĩre indi wʼemyaka makũmĩ munani; nangatoka eriminyerera ekibuya 

nʼekibi kwehĩ? Omugombe wawe angatoka erĩgerya ebyo ngalya kutse ebyo 

ngapũlaya kwehĩ? Nangaswatoka erĩowa omulenge wʼabalume nʼabakalĩ abakimba 

kwehĩ? Omugombe wawe angaswalĩtohera omukama wage omwami busana nakĩ 

kwehĩ?  

36Omugombe wawe anzĩre erisoka eYorodanĩ haguma nʼomwami lisa; nʼomwami 

angaswandiha nʼoluhembo lungaha busana nakĩ kwehĩ?  

37Ngakũbũlaya, Uleke omugombe wawe, asubule, inaholera oko mũyĩ wage, ahali 

amahero wa tata na koyo. Nĩkwa lebaya omugombe wawe Kĩmũhamũ; uleke asoke 

haguma nʼomukama wage omwami; umukolere ebyo ũkasĩma.  

38Nʼomwami mwamũsũbĩrya ati, Kĩmũhamũ akandisoka haguma nage, nage 

ngandimukolera ebyo ũsĩmĩre; nʼekĩndũkĩ ekyo wasyanyisondako, nasyakukolerakyo.  

39Nʼabandu bosĩ mobasoka eYorodanĩ, nʼomwami mwasoka; nʼomwami 

mwalyatsirira Barzĩlaĩ, mwamutsumula; naye mwasuba ewuwe.  

Obũha omo katĩkatĩ kʼeĨsraelĩ nʼe Yũda 

40Neryo omwami mwasokera eGĩlgalĩ, na Kĩmũhamũ mwagenda haguma naye; 

nʼabandu bosĩ ba Yũda, nʼekihande kyʼabandu ba Ĩsraelĩ mobagenda haguma 

nʼomwami.  

41Neryo, abandu bosĩ ba Ĩsraelĩ mobayasangana nʼomwami, mobabwira omwami bati, 

Busana nakĩ abagala betu abandu bʼeYũda bakwĩba, nʼerĩsokya omwami eYorodanĩ 

nʼekĩtũnga kiwe, nʼabandu bosĩ ba Dawĩdĩ haguma naye kwehĩ?  

42Nʼabalume bʼeYũda mobasũbĩrya balume ba Ĩsraelĩ bati, Kusangwa omwami ni 

wʼekihanda kyetu; neryo mukahitanira omwatsi oyũ busana nakĩ kwehĩ? twanalĩre 

oko kalyo kʼOmwami kwehĩ? kutse atuhere lũsũnzo lwahi kwehĩ?  

43Nʼabalume bʼeĨsraelĩ mobasũbĩrya balume ba Yũda bati, Ĩtwe tuwite magabo ĩkũmĩ 

oko mwami, neryo tũsĩngene uku Dawĩdĩ kwilaba nywe; neryo busana nakĩ 

mukatupona kwehĩ? Muti erĩhano lyetu sĩryangatsũka okwʼĩsũbũlya omwami wetu 

kwehĩ? Nʼebĩnywa byʼabandu bʼeYũda mobyakala kwilaba ebĩnywaʼbyʼabandu ba 

Ĩsraelĩ.  

2 Samwelĩ 20 

Embĩta nyibi ya Seba 

1Kandi mohahuluka omundu mutya-mutya, erĩna liwe iyo Seba mugala wa Bĩkũrĩ, 

Omũbenyamĩna; naye mwabuha engubi, ati, Situli nʼoluhande na Dawĩdĩ, kutse 

situwite omwandu uku mugala wa Yese; ĩnywe Baĩsraelĩ, obuli mundu aye omo hema 

yiwe.  

2Neryo abandu bosĩ bʼeĨsraelĩ mobaleka erikwama Dawĩdĩ, mobakwama Seba mugala 

wa Bĩkũrĩ; nĩkwa bandu ba Yũda mobakwama omwami wabo erĩlũa eYorodanĩ 

erĩhĩka eYerũsalema.  

3Neryo Dawĩdĩ mwahĩka omo nyũmba yiwe eYerũsalema; nʼomwami mwĩmya 

abakalĩ ĩkũmĩ abahwekĩ buwe, abo asĩga erĩteya enyũmba yiwe, neryo mwahĩrabo 

omo nyũmba yʼerĩteyĩbwa, kandi mwahabo ebyʼerirya, nĩkwa mwatahĩka aho bali. 

Neryo mobakingirwamo erĩhĩka ekiro kyʼoluholo lwabo, mobabyaho omo bũkwakalĩ.  

Yoabũ akĩta Amasa 

4Neryo omwami mwabwira Amasa ati, Unyibirikirire abandu ba Yũda bahĩndane oko 

biro bisatu, nawe ubye hano.  

5Na Amasa mwayabirikira Abayũda; nĩkwa mwalabya oko biro amulaga.  

6Neryo Dawĩdĩ mwabwira Abĩsayĩ, ati, Lino Seba mugala wa Bĩkũrĩ asyatwagalya 

nabi kwilaba Abũsaloma; wĩmaye abagombe bʼomukama wawe, umukwamirire, 

akasyayibanira emĩyĩ ĩkagatĩre akayĩbalya omo meso wetu.  

7Nʼabandu ba Yoabũ mobahuluka mobamukwama, nʼAbakeretĩ, nʼAbapeletĩ, 

nʼesyombangĩ syosĩ; mobalũa eYerũsalema, eriyakwama Seba mugala wa Bĩkũrĩ.  

8Nʼomugulu babya okwʼĩbwe ĩnene eriri eGĩbea, Amasa mwasyahĩndana nabo. Kandi 

Yoabũ abya ambite esyongimba siwe syʼamalwa, ĩnĩakũndĩkĩre omukoba, nʼomũyalĩ 

iniane omo lubo ĩnĩakũndĩkĩre oko ndungu yiwe, nʼomugulu abya akagenda omũyalĩ 

wuwe mwakulika mwatoga.  

9Na Yoabũ mwabũlya Amasa ati, Ni buholo ukʼuwe kwehĩ mugala wetu? Neryo 

Yoabũ mwahamba Amasa omo nderũ omo byala biwe byʼamali erimulyatsirira.  

10Nĩkwa Amasa mwatalebya omũyalĩ owabya omo byala bya Yoabũ; neryo 

mwalũbago omo kabunda, mũta amala wuwe wʼahisi, mwatasyamũswĩrya; neryo 

Amasa mwahola.  Na Yoabũ na Abĩsayĩ mugala wabo mobakwamirira Seba mugala 

wa Bĩkũrĩ.  

11Kandi mohahangana hakũhĩ na Amasa omuguma gʼoko balwana ba Yoabũ 

Mwabũga ati, Oyo wanzĩre Yoabũ, nʼoyuli oko luhande lwa Dawĩdĩ akwame Yoabũ.  

12Na Amasa abya agalamĩre omo musasi wuwe omo katĩkatĩ kʼembalu. Nʼomugulu 

omundu oyo alangira abandu bosĩ ko bimene, iye mwaheka Amasa erĩmũlũsya omo 

mbalu mwamũhĩra okolĩ, mwamuswika olukimba, omugulu alangira obuli mundu 

wahĩkaho akahangana.  

13Kandi Amasa abere abĩlũsĩbwa omo mbalu, abandu bosĩ mobakwama Yoabũ, 

erikwamirira Seba mugala wa Bĩkũrĩ.  

Seba akĩtawa 

14Neryo Yoabũ mwalaba omo bihanda byosĩ byʼAbaĩsraelĩ erĩhĩka eAbelĩ, nʼeBetĩ-

maka, nʼoko Baberĩtĩ bosĩ; nabo mobahĩndanĩbwa haguma eriyamukwamirira.  

15Neryo mobasa mobamugotera eAbelĩ wʼeBetĩ-maka, kandi mobalundaho ekilundo 

kyʼomutaka oko mũyĩ, nakyo mokyegemera oko hakangatĩre hakyo; nʼabandu bosĩ 

ababya haguma na Yoabũ mobatobongola olũhĩmbo, erĩtererya lwʼahisi.  



614 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

16Neryo omũkalĩ wʼamenge gʼoko mũyĩ oyo mwabirikira, ati, Mowe, mowe; 

ngababũlaya, munyibwirire Yoabũ muti, ase hakũhĩ, ngabũge naye.  

17Naye mwaya hakũhĩ naye; nʼomũkalĩ mwamũbũlya ati, Uwe Yoabũ kwehĩ? Naye 

mwasũbĩrya ati, Nĩ ĩngye. Neryo mwamubwira ati, Wowe ebĩnywa byʼomutsana 

wawe. Naye mwasũbĩrya ati, Nyĩnowĩre.  

18Neryo mwabũga ati, Oko mugulu wa kera bagenda bakabũga bati, Basyabũlya 

erĩhano lyʼeAbelĩ; omwatsi iniahweraho.  

19Ĩngye indi omo katĩkatĩ kʼabandu bʼobuholo nʼogʼoko bateregula omo Ĩsraelĩ. Ĩnywe 

mukasonda erĩherya omũyĩ na nyĩnya muguma omo Ĩsraelĩ. Busana nakĩ mukasonda 

erĩherya omwandu wʼOmwami Mukulu kwehĩ?  

20Neryo Yoabũ mwasũbĩrya ati, Tandũsyaho, kibye hali kwʼĩngye, erĩtsandya kutse 

erĩherya!  

21ko bite bitya. Nĩkwa omundu wʼekihugo kyʼebitwa kyʼeEfũraĩmũ, oyukahulawa mo 

Seba mugala wa Bĩkũrĩ, abiripona omwami, ye Dawĩdĩ; mũmũhũlũkaye ĩyowene, 

nage ngandĩlũa oko mũyĩ. Neryo omũkalĩ oyo mwabwira Yoabũ ati, Omutwe wuwe 

akandĩrengerĩbwa ũkwʼĩnywe oko lũhĩmbo.  

22Neryo omũkalĩ oyo mwaya eyiri abandu bosĩ nʼamenge wuwe. Neryo mobatwa 

omutwe wa Seba mugala wa Bĩkũrĩ, mobagusirago Yoabũ. Neryo Yoabũ mwabuha 

engubi, neryo abandu mobalũa oko mũyĩ oyo, obuli mundu mwaya eka wuwe. Na 

Yoabũ nibya mwasuba eYerũsalema oko mwami.  

Abakulu ba Dawĩdĩ 

23Nĩkwa Yoabũ yo wabya mukulu wʼomulondo gosĩ wʼabasĩrĩkanĩ bʼeĨsraelĩ; na 

Benaya mugala wa Yehoyada abya mukulu wʼAbakeretĩ nʼAbapeletĩ;  

24na Adoramũ abya mukulu wʼabakobe; na Yosafatĩ mugala wa Ahĩlũdĩ abya 

mũhandĩkĩ wʼebitabu;  

25na Seva abya mũhandĩkĩ; na Zadokĩ na Abĩatarĩ babya bahererĩ;  

26na Ĩra Omũyaĩrĩ, yo wabya mũhererĩ wa Dawĩdĩ nibya.  

 

2 Samwelĩ 21 

Enzala yʼemyaka ĩsatu 

1Neryo mohabya enzala oko biro bya Dawĩdĩ oko myaka ĩsatu ikwamirirene; neryo 

Dawĩdĩ mwasonda-sonda Omwami Mukulu. Neryo Omwami Mukulu mwabũga ati, 

Ni busana na Saũlo, na busana nʼekĩtũnga kiwe kyʼolubanza lwʼomusasi, kusangwa 

mwĩta Abagĩbeonĩ.  

2Neryo omwami mwabirikira Abagĩbeonĩ mwabwirabo [nĩkwa Abagĩbeonĩ sibabya 

bʼoko bana ba Ĩsraelĩ nĩkwa abasĩgalira abʼoko Baamorĩ; nʼabana bʼeĨsraelĩ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

ĩbamabĩlahĩrĩryabo; na Saũlo mwasonda erĩĩtabo omo bũha busana nʼabana ba Ĩsraelĩ 

na Yũda].  

3Na Dawĩdĩ mwabũlya Abagĩbeonĩ ati, Ngandibakolerakĩ kwehĩ? Nangahanulakĩ 

imomwatoka eritsumula bandu bʼOmwami Mukulu kwehĩ?  

4NʼAbagĩbeonĩ mobamubwira bati, Si mwatsi wʼebĩtsĩpa kutse wʼesyamagetsi omo 

katĩkatĩ ketu na Saũlo kutse ekĩtũnga kiwe; kandi si mwatsi wetu erĩĩta mundu omo 

Ĩsraelĩ. Neryo Dawĩdĩ mwabũga ati, Ekyo mwasyabũga kyo nasyabakolera.  

5Neryo mobabwira omwami bati, Omundu oyo watubuga, nʼoyo wayĩsũnza ati, 

tũherĩbawe situbye omo mitano yosĩ ya Ĩsraelĩ,  

6tuhabawe abalume balinda oko bagala buwe, netu tukandisyahanikabo embere 

syʼOmwami Mukulu eGĩbeonĩ ewa Saũlo, omuyisogwa wʼOmwami Mukulu. Neryo 

omwami mwabũga ati, Ngandibahabo.  

7Nĩkwa omwami mwabalya Mefĩbosetĩ, mugala wa Yonatana mugala wa Saũlo, 

busana nʼerĩlahĩrya lyʼOmwami Mukulu eryabya omo katĩkatĩ kabo, omo katĩkatĩ ka 

Dawĩdĩ na Yonatana mugala wa Saũlo.  

8Nĩkwa omwami mwahamba abagala babiri ba Rĩzĩpa mwali wa Aĩa, abo abutira 

Saũlo, Armonĩ na Mefĩbosetĩ; kandi abagala batanu ba Mĩkalĩ mwali wa Saũlo, abo 

abutira Adrĩelĩ mugala wa Barzĩlaĩ Omũmeholatĩ.  

9Neryo mwahabo omo byala byʼAbagĩbeonĩ, nabo mobahanikabo oko kitwa embere 

syʼOmwami Mukulu, abalinda bosĩ mobahola haguma. Kandi mobĩtwa omo biro 

byʼerigesa, omo biro byʼerĩmbere, okwʼĩtsũka lyʼerigesa ekisusu.  

10Na Rĩzĩpa mwali wa Aĩa mwĩmya olukimba lwʼomutole, mwayisanziralo okwʼĩbwe, 

okwʼĩtsũka lyʼerigesa nʼerĩhĩka omugulu wʼeriwa lyʼembũla; kandi mwatalĩga 

esyonyonyũ sĩkĩkyĩra kubo omo musibo, kutse esyonyama syʼomolĩ omo kiro.  

11Kandi Dawĩdĩ abwirawa ekyo Rĩzĩpa mwali wa Aĩa, omũhwekĩ wa Saũlo, akola.  

Dawĩdĩ akahũmaya amakũha wa Saũlo na Yonatana 

12Neryo Dawĩdĩ mwayenda makũha wa Saũlo nʼawa Yonatana mugala wuwe omo 

byala byʼabandu bʼeYabesĩ-gĩleadĩ, abĩbago omo nzira yʼeBetĩ-sanĩ, aho Abafĩlĩstĩnĩ 

bahanikabo, ekiro Abafĩlĩstĩnĩ bĩtĩra Saũlo eGĩlboa. 

13Kandi mwaleta amakũha wa Saũlo nʼamakũha wa Yonatana mugala wuwe, 

mobahĩndanĩa makũha wʼabahanikawa.  

14Neryo mobata amakũha wa Saũlo nʼawa Yonatana mugala wuwe omo kihugo kya 

Benyamĩna eZela, omwʼisinda yʼĩse wuwe Kĩsĩ; mobaberererya ebyosĩ omwami 

ahana. Nʼenyũma wʼaho Nyamuhanga mowa erisaba lyabo busana nʼekihugo.  

Amalwa omo katĩkatĩ ka Ĩsraelĩ nʼAbafĩlĩstĩnĩ 

15Neryo omugulu Abafĩlĩstĩnĩ balwa kandi nʼeĨsraelĩ; Dawĩdĩ mwandagala 

nʼabagombe buwe, mobalwa nʼAbafĩlĩstĩnĩ, neryo Dawĩdĩ mwaluha.  

16Neryo Ĩsĩbĩbenobĩ, oyo wabya gʼoko bali-bali, obũlĩto bwʼerĩtũmo liwe bwabya 

sekelĩ syʼemiringa magana asatu, iniambite omũyalĩ muhya-muhya, mwasonda erĩĩta 

Dawĩdĩ.  

17Nĩkwa Abĩsayĩ mugala wa Zerũya mwamũwatĩkya, mwaswĩrya Omũfĩlĩstĩnĩ, 

mwamwĩta. Neryo abalume ba Dawĩdĩ mobalahĩrya bati, Susyesyagenda haguma netu 

omo malwa, ũkasyalĩmya amaha wʼeĨsraelĩ.  

Dawĩdĩ akakĩnda esyombangĩ 

18Neryo enyũma wʼebyo mohaswabya awandi malwa nʼAbafĩlĩstĩnĩ eGobũ; neryo 

Sĩbekaĩ Omũhũsatĩ mwĩta Safũ oyo wabya gʼoko bagala ba Rafahĩ. 

19Kandi mohaswabya amalwa nʼAbafĩlĩstĩnĩ eGobũ; na Elhananĩ mugala wa Yare-

oregĩmũ Omũbetelehemũ, mwĩta Golĩata Omũgĩtĩ, olumango lwʼerĩtũmo liwe lwabya 

ngʼomuti wʼomũlũkĩ.  

20Kandi mohabya awandi malwa eGatĩ, ahabya omundu muli-muli, abya awite 

esyondato oko buli byala, nʼesyondato oko buli kisando, eriganzabyo nĩ makũmĩ abiri 

nʼĩnĩ; naye abutawa uku Rafahĩ oyo.  

21Nʼomugulu asunata Ĩsraelĩ, Yonatana mugala wa Sĩmeĩ, mugala wabo Dawĩdĩ, 

mwamwĩta.  

22Abanĩ aba babutawa eGatĩ nʼomundu muli-muli oyo, na Dawĩdĩ nʼabagombe buwe 

mobĩtabo.  

2 Samwelĩ 22 

Dawĩdĩ akapipa Nyamuhanga omo lwimbo 

1Neryo Dawĩdĩ mwabwira Omwami Mukulu ebĩnywa byʼolwimbo olũ omo kiro ekyo 

Mwami Mukulu amũlamaya omo byala byʼesyonzĩgũ siwe syosĩ, nʼomo byala bya 

Saũlo.  

2Neryo mwabũga ati,  Omwami Mukulu nĩ mũlamya wage, nʼahakagatĩre nage, 

omũlamya wage;  

3Nyamuhanga wage, yukanyihanganira, ngamusagirako;  Iye ni ngabo yage, 

nʼoyukanyimira, ni busagiro bwage,  Nĩ mũlamya wage, oyũkandamaya oko bitsibu.  

4Ngandilakira Omwami Mukulu, oyutolere eripipwa;  Ko nasyalamĩbwa nyitya oko 

nzĩgũ syage.  

5Kusangwa ebisunda byʼoluholo mobyanyĩtĩmbako;  Nʼerigunga lyʼerĩherya 

molyanũbahya.  

6Emikoba yʼeKũlĩmũ moyanyĩtĩmbako;  Ebitego byʼoluholo mobyanyibambira.  

7Omo bũlĩge bwage monalakira Omwami Mukulu;  Ega, monalakira Nyamuhanga 

wage;  Naye mowa omulenge wage omo Hekalũ yiwe,  Nʼekiriro kyage busana 

nʼerĩwatĩkĩbwa mokyahĩka omo matwĩ wuwe.  

8Neryo ekihuga mokyasũkana nʼerititimana,  Ebibanza byʼelubula 

mobyatengatengana Mobyasũkana, kusangwa mwahitana.  

9Mohahetuka omũkĩ akalũa omo mihuli yiwe,  Nʼomuliro owakalũa omo buno buwe 

mwahĩsya.  Amakala mwaka mugo.  

10Mũnamya olubula nibya neryo mwandagala;  Nʼomwĩrĩmya wʼenyahĩnda abya 

omwisi wʼebisando biwe.  

11Kandi mwagenda oko kerũbĩ, mwaguluka;  Ega, mwabutuka oko bĩpũpa 

byʼerihunga.  

12Kandi mwayira omwĩrĩmya mo manyũmba wʼerĩmũtĩmbako,  Ebireko byʼamagetsi, 

ebĩtũ byʼomususa byʼekyanya.  

13Okwʼĩkangabasanĩa embere siwe,  Amakala wʼomuliro mwakĩbwa,  

14Omwami Mukulu mwalũmĩra omo kyanya.  NʼOwendata Kutsibu mwabũya 

omulenge wuwe.  

15Mwalasa emisoha yiwe, mwapanza-panzayo;  Omwʼĩpalya, mwahigabo.  

16Neryo emigende yʼomo ngetsi moyahuluka,  Nʼebibanza byʼekihugo 

mobyaswikulwa,  Busana nʼerikunga lyʼOmwami Mukulu,  Omo muyaga wʼomuka 

wʼenĩndo yĩwe.  

17Mwatuma erĩlũa endata, mwanyĩmya;  Mwanyisabula omo magetsi mangi;  

18Mwanyĩlamya oko nzĩgũ yage eyĩkalĩlire,  Ukwʼabo abanyĩkwa obusu;  Kusangwa 

babya banyĩrengĩrye kagala.  

19Mobanyĩhĩkako oko kiro kyʼobuligo bwage;  Nĩkwa Omwami Mukulu mwabya 

kĩhambĩrĩryo kyage.  

20Mwanyĩhũlũkya ahate bwĩko;  Mwanyĩlamya, kusangwa anyitsemera,  

21Omwami Mukulu mwanyihemba ngʼeritunganene ryage;  Abirinyiriha kusangwa 

Sindi nʼomusango.  

22Kusangwa nabirikwama esyonzira syʼOmwami Mukulu,  Sinditaketa Nyamuhanga 

wage.  

23Kusangwa nabirikwama ebilayiro biwe byosĩ;  Kandi emigambo yiwe, 

sĩndĩtasĩgayo.  

24Nabya nyĩhĩkene embere siwe;  Kandi monayĩteya oko bibi byage.  

25Neryo Omwami Mukulu abirinyiriha ngʼeritunganene ryage,  Ngʼeriera lyage omo 

meso wuwe.  

26Oko babuya wasyayĩkangya mo mubuya,  Nʼoko mundu oyũhĩkene wasyayĩkangya 

oyũhĩkene;  

27Oko yo werĩre wasyayĩkangya ngʼoyo werĩre;  Nʼahali oyũhengemĩre 

wasyayĩkangya ngʼoyũkalĩre.  

28Kandi wasyalamya bandu abakagalawa;  Nĩkwa ekitsule kyawe kiri oko yukayiheka 

iwaminya erĩkehyabo.  

29Kusangwa uli tala yage, uwe Mwami Mukulu;  Kandi Omwami Mukulu 

asyakolerya omwĩrĩmya wage.  

30Kusangwa busana nawe ngalaba omo mulondo;  Busana na Nyamuhanga wage 

ngalenga oko lũhĩmbo.  

31Nĩkwa Nyamuhanga, enzira yiwe ĩhĩkene;  Ekĩnywa kyʼOmwami Mukulu 

kikalengawako;  Iye ni ngabo busana nʼabosĩ abakamusagirako.  

32Kusangwa Nyamuhanga nindi, ate Mwami Mukulu kwehĩ?  Nʼoyukatulwira nindi 

ate Nyamuhanga wetu kwehĩ?  

33Nyamuhanga ni hʼerisagira lyage erĩkalĩre;  Akasondola abahĩkene omo nzira yiwe.  

34Akayira ebisando byage ngʼebyʼengabi,  Akanyĩhanganaya buholo oko bitwa.  

35Akĩgĩsaya ebyala byage erilwa,  Kikaleka ebyala byage ĩbyakondomya obuta 

bwʼomulinga 

36Kandi wabirimba engabo yʼerilamya lyawe;  Nʼerĩwatĩkya lyawe lyabirinyiyira mo 

mukulu.  

37Wabĩrĩhĩra omwanya busana nʼebisando byage,  Nʼebisando byage sibyetatendera.  

38Monatibita oko nzĩgũ syage, nʼerĩheryasyo;  Kandi mondasubula nde natĩndabo.  

39Nabiribugabo ngĩtabo, sibetasyahangana;  Ega, syabiriwa omwisi wʼebisando 

byage.  

40Kusangwa wabirimba amaka wʼerilwa;  Wabĩrĩkondomerya ahisi hʼesyonzĩgũ 

syage.  

41Wabirireka esyonzĩgũ syage ĩsyanyĩlolya kwʼemigongo,  Ngaheraya abakanyĩkwa 

obusu.  

42Mobakeba-keba, nĩkwa sihali wangalamyabo;  Mobasamalira oko Mwami Mukulu, 

nĩkwa mwatasũbĩryabo.  

43Neryo monatũndũlabo mo hike-hike ngʼolũtũtũ lwʼekitaka,  Monahĩndabo 

nʼeriryatangirirabo ngʼolondo omo syonzira.  

44Wabĩrĩnyĩlamya okwʼinegena lyʼabandu bage;  Wabirinyibika eribya mukulu 

wʼebihanda;  Abandu ndasĩ basyanyikolera.  

45Abʼehali bakatenya bati bakanyikenga,  Omugulu bakanyowa, bakanyikenga.  

46Abʼehali basyahwerekerera,  Basyahuluka ahakagatĩre habo ibanemutitimana.  

47Omwami Mukulu aneho; mupipe oyukanyimira;  Nyamuhanga nĩ mũlamya wage 

wʼamaka, ahamĩbawe.  

48Nyamuhanga yũkanyĩkĩsĩraya,  Oyũkakinda esyonzĩgũ syage,  

49Nʼoyũkanyĩlũsaya omo nzĩgũ syage;  Ega, ukanyisumbira endata oko bandu 

abakanyibambira;  Ũkanyĩlamaya oko mundu wʼomwaga.  

50Neryo ngandiha ewasĩngya ukʼuwe Mwami Mukulu, omo katĩkatĩ kʼebihanda,  

Ngandimbira erĩna lyawe nʼeripipalyo.  

51Akaha omwami wuwe erĩkĩnda lĩnene,  Akakangaya obubuya buwe bwʼolwanzo 

oko mundu oyo abiriyisoga,  Uku Dawĩdĩ nʼoko bana buwe, kera na kera.  

 

2 Samwelĩ 23 

Olwimbo lwa Dawĩ dĩ lwʼendũlĩ 

1Neryo ebĩ bye bĩnywa bya Dawĩdĩ byʼendũlĩ.  Dawĩdĩ mugala wa Yese ati, 

Nʼomundu oyo wahamĩbawa ati,  Nʼoyo Nyamuhanga wa Yakobo ayisoga eribya 

mwami,  Nʼomwĩmbĩ mubuya wa Ĩsraelĩ ati,  

2Omũlĩmũ wʼOmwami Mukulu akabũga ũmwʼĩngye,  Nʼekĩnywa kiwe mokyabya 

oko lulimi lwage.  

3Nyamuhanga wa Ĩsraelĩ mwabũga,  Omũlemberĩ wa Ĩsraelĩ mwabũga nage,  

Oyukatabala oko bandu nʼeritunganene Oyukatabala omʼubaha lya Nyamuhanga,  

4Ali ngʼekyakakala kyʼetũtũtũ, omugulu eryuba likahuluka,  Engyakya eyite 

kwʼebĩtũ,  Omugulu ebiti birere birere bikalasa oko kitaka,  Ngʼekyakakala 

ekĩkakoleraya enyũma wʼembũla.  

5Kwenene ekĩtũnga kyage sikiri kitya na Nyamuhanga kwehĩ?  Nĩkwa abirilagana 

nage endagano yʼerikota,  Eyĩtondekĩre omo myatsi yosĩ, kandi ĩsĩkĩre.  Kusangwa 

omulamo wage gosĩ, nʼerisonda lyosĩ lyage,  Kandi Nyamuhanga 

sĩendĩsyaberereryabo kwehi?  

6Nĩkwa abate na ndũndĩ bosĩ basyahigula ngʼemisakisaki,  Kusangwa sibetoka 

erihambwa omo byala;  

7Nĩkwa omundu oyũkatũla kubo Litolere iniabya nʼekyuma nʼolumango lwʼerĩtũmo.  

Kandi basyahĩsĩrĩbwa nʼomuliro aho wabo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Esyombangĩ sya Dawĩdĩ nʼebyo bakola 

8Aya wa mena wʼesyombangĩ esyo Dawĩdĩ abya awite; Yasoboamũ Omũtakemonĩ, 

omukulu wʼabakulu; naye abirikirawa mo Adĩno Omũezĩnĩ kusangwa ĩta amagana 

munani oko saa nguma.  

9Oyũmũsũbũkĩre nĩ Eleazarĩ mugala wa Dodaĩ mugala wʼOmũahohĩ, omuguma gʼoko 

mbangĩ ĩsatu ababya haguma na Dawĩdĩ, omugulu bapona Abafĩlĩstĩnĩ abahĩndana 

erilwa nʼabalume ba Ĩsraelĩ ĩbamabĩlũaho.  

10Iye mwahangana mwaswĩrya Abafĩlĩstĩnĩ erĩhĩka aho ebyala biwe byaluhira, 

nʼebyala biwe mobyamakirira oko mũyalĩ; ekiro ekyo, Omwami Mukulu mwakola 

erilama ĩnene; nʼabandu mobamusubako eriyaheka eminyego misa.  

11Kandi akwamĩrwe na Sama mugala wa Age Omũhararĩ. Kandi Abafĩlĩstĩnĩ 

mobahĩndana omo ndeko nguma, ahabya eririma Ĩyoswĩre mwʼebĩtsalĩ; nʼabandu 

mobasaga Abafĩlĩstĩnĩ.  

12Nĩkwa Sama mwahangana omo katĩkatĩ kʼeririma eryo, mwalwiralyo, kandi mwĩta 

Abafĩlĩstĩnĩ; kandi Omwami Mukulu mwayira erilama ĩnene.  

13Kandi abasatu bʼoko bandu bakulu makũmĩ asatu mobandagala, mobahĩka uku 

Dawĩdĩ omo mugulu wʼerigesa, oko mwangalũ wʼeAdũlamũ; nʼomulondo 

wʼAbafĩlĩstĩnĩ abya ahandĩre ekilaliriro omo musya wʼeRefaĩmũ.  

14Na Dawĩdĩ oko mugulu oyo abya ahakagatĩre; nʼomulondo wʼAbafĩlĩstĩnĩ oko 

mugulu oyo eBetelehemũ.  

15Neryo Dawĩdĩ mwakandira ati, Kumbe hali mundu wangamba oko magetsi 

wʼerĩpũlya wʼekitehero kyʼoko lũkyo lwʼeBetelehemũ!  

16Nʼesyombangĩ ĩsatu mosyatula ekilaliriro kyʼAbafĩlĩstĩnĩ, mobayateha magetsi omo 

kitehero kyʼeBetelehemũ ekiri hakũhĩ nʼolũkyo mobahekago mobaleterago Dawĩdĩ; 

nĩkwa mwagana erĩpũlya kugo, nĩkwa mũtũlĩrago embere syʼOmwami Mukulu.  

17Ati, Kibye hali kwĩngye, uwe Mwami Mukulu erikola ekĩ; nyĩpũlaye omusasi 

wʼabandu abatsama engebe yabo kwehĩ? Kyaleka iniagana erĩpũlyago. Esyombangĩ 

ĩsatu esyo mosyakola emyatsi eyĩ.  

18Kandi Abĩsayĩ, mugala wabo Yoabũ, mugala wa Zerũya, yo wabya mukulu 

wʼamakũmĩ asatu. Naye mwasumba erĩtũmo liwe erilwa nʼamagana asatu kandi 

mwĩtabo, naye yũkũmayĩre omo basatu abo.  

19Abya wʼerikengwa omo makũmĩ asatu, kyaleka iniabya mukulu wabo; nĩkwa 

mwatahĩka oko basatu bʼerĩmbere.  

20Na Benaya, mugala wa Yehoyada mugala wʼembangĩ wʼeKabũzeelĩ, oyo wakola 

emĩbĩrĩ eyĩkalĩre, yo wĩta abagala babiri ba Arĩelĩ wʼeMoabũ; naye mwandagala neryo 

mwĩta endale yʼomo buhya omo kiro kyʼeritsuku lyʼenzururu.  

21Kandi mwĩta Omũmĩsĩrĩ, omundu wʼerĩswekya. Omũmĩsĩrĩ abya nʼerĩtũmo omo 

byala biwe; nĩkwa iye mwamwandagalirako nʼomũtso, kandi mwabakula erĩtũmo 

omo byala byʼOmũmĩsĩrĩ, mwamwĩta mulyo. 

22Benaya mugala wa Yehoyada, mwakola emyatsi eyĩ, ĩnĩakũmayĩre ngʼesyombangĩ 

ĩsatu.  

23Abya wʼerĩsĩkĩbwa kwilaba amakũmĩ asatu, nĩkwa mwatahĩka oko basatu 

bʼerĩmbere. Kandi Dawĩdĩ mwamuyira mo mukulu wʼabateya buwe.  

24Asahelĩ mugala wabo Yoabũ abya muguma gʼoko makũmĩ asatu; na Elhananĩ 

mugala wa Dodo wʼeBetelehemũ,  

25Sama Omũharodĩ, Elĩka Omũharodĩ,  

26na Helezĩ Omũpalĩtũ, na Ĩra mugala wa Ĩkesĩ Omũtekoa, 

27na Abĩezerĩ Omũanatotĩ, na Mebũnaĩ Omũhũsa,  

28na Zalmonĩ Omũahohĩ, na Maharaĩ Omũnetofatĩ,  

29na Helebũ mugala wa Baana Omũnetofatĩ, na Ĩtaĩ mugala wa Rĩbaĩ wʼeGĩbea gʼoko 

bana ba Benyamĩna,  

30na Benaya Omũpĩratonĩ, na Hĩdaĩ wʼesyonyũsĩ sya Gaasĩ,  

31na Abĩ-albonĩ Omũarbatĩ, na Azĩmavetĩ Omũbarũmĩ,  

32na Elĩaba Omũsaalbonĩ, abagala ba Yasenĩ, na Yonatana,  

33na Sama Omũhararĩ, na Ahĩamũ mugala wa Sararĩ Omũararĩ, 

34na Elĩfeletĩ Omugala wa Ahasũbaĩ, mugala wa Mũmakatĩ, na EHamũ mugala wa 

Ahĩtofelĩ Omũgĩlonĩ,  

35na Hezronĩ Omũkaramelĩ, na Paraĩ Omũarũbĩ,  

36na Ĩgalĩ mugala wa Natana wʼeZoba, na Banĩ Omũgadĩ,  

37na Zelekĩ Omũamonĩ, na Naharaĩ Omũbeerotĩ, abahekĩ bʼebyuma byʼamalwa bya 

Yoabũ mugala wa Zerũya,  

38na Ĩra Omũĩtũrĩ, na Garebe Omũĩtũrĩ, 

39na Ũrĩa Omũhĩtĩ; abosĩ makũmĩ asatu nʼabalinda.  

2 Samwelĩ 24 

Dawĩdĩ amahalya omwʼiganza bandu 

1Kandi erihitana lyʼOmwami Mukulu molyagulumira oko Baĩsraelĩ, neryo mwĩmũkya 

Dawĩdĩ erireta obũlĩge oko Ĩsraelĩ ati, Genda uyaganze Abaĩsraelĩ nʼAbayũda.  

2Nʼomwami mwabwira Yoabũ omukulu wʼomulondo wʼabasĩrĩkanĩ wabya naye, ati, 

Genda omo katĩkatĩ kʼebihanda byosĩ bya Ĩsraelĩ, erĩtsũka eDanĩ nʼerĩhĩka eBerĩ-seba, 

muganze abandu, inatoka eriminya emiganzo yʼabandu.  

3Na Yoabũ mwabwira omwami ati, Omwami Mukulu Nyamuhanga wawe atomeke 

oko bandu ngendo erĩgana, nomo bangabya bangahi; nʼameso wʼomukama wage 

omwami alangirekyo; nĩkwa omukama wage omwami akatsemera omwatsi oyũ 

busana nakĩ kwehĩ? 

4Nĩkwa ekĩnywa kyʼOmwami mokyasĩnga ekya Yoabũ, nʼekyʼabakulu bʼemilondo. 

Neryo Yoabũ nʼabakulu bʼomulondo wʼabasĩrĩkanĩ mobalũa embere syʼOmwami, 

eriyaganza bandu ba Ĩsraelĩ.  

5Kandi mobasoka eYorodanĩ, mobalalirira eAroerĩ, oko luhande lwʼamali lwʼomũyĩ 

owali omo katĩkatĩ kʼomusya wʼeGadĩ, erĩlolya eYazerĩ.  

6Neryo mobahĩka eGĩleadĩ, nʼekihugo kyʼeTahatĩ-mũhodĩsĩ; kandi mobahĩka eDanĩ-

yaanĩ, mobatĩmba erĩhĩka eSĩdonĩ,  

7kandi mobahĩka ahakagatĩre hʼeTĩro, nʼoko mĩyĩ yosĩ yʼAbahĩtĩ, nʼeyʼAbakanana; 

kandi mobahongoka eLutambi lwʼeYĩkwa lwʼeYũda, eBerĩ-seba.  

8Neryo omugulu batĩmba oko kihugo kyosĩ mobahĩka eYerũsalema ibamabibuga 

emikera mwenda nʼebiro makũmĩ abiri.  

9Neryo Yoabũ mwatwalira omwami yʼemiganzo yʼabandu; mohabya esyombangĩ elfu 

magana munani (800,000) abakakula omũyalĩ; nʼabandu ba Yũda babya elfu magana 

atanu (500,000).  

Omukama Mukulu akatswera Dawĩdĩ 

10Neryo omutima wa Dawĩdĩ mwasĩsĩra enyũma wʼeriganza bandu. Neryo Dawĩdĩ 

mwabwira Omwami Mukulu ati, Nahalĩrye kutsibu oko byo nakolĩre; nĩkwa lino kĩsĩ-

kĩsĩ Uwe Mwami Mukulu ubuyire amalolo wʼomugombe wawe; kusangwa nabirikola 

obũkĩrũ bo kutsibu.  

11Kandi omugulu Dawĩdĩ abuka omo ngyakya, ekĩnywa kyʼOmwami Mukulu 

mokyahĩka oko mũmĩnyererĩ Gadĩ, omũlangĩrĩ wa Dawĩdĩ, ati,  

12Ugende, ũbũge na Dawĩdĩ, uti Omwami Mukulu akabũga ati, Namahĩraho myatsi 

ĩsatu busana nawe, usombole muguma kuyo inaminya erikukolerago. 

13Neryo Gadĩ mwahĩka eyiri Dawĩdĩ, mwamubwira, mwabũga naye ati, Emyaka 

irinda yʼenzala ĩkũhĩkeko omo kihugo kyawe kwehĩ? Kutse wanzĩre erisaga 

esyonzĩgũ syawe emikera ĩsatu sikakukwama kwehĩ? Kutse habye obũkonĩ 

bwʼakasũsũ ebiro bisatu omo kihugo kyawe kwehĩ? Ũganĩraye erĩsũbĩrya lyahi 

nasyasũbũlĩrya oyo wanyituma.  

14Neryo Dawĩdĩ mwabwira Gadĩ, ati, Namabulirwa kutsibu; tuwe lino omo byala 

byʼOmwami Mukulu; kusangwa eriganyira liwe nĩʼnene; kandi Suleke ngawa omo 

byala byʼomundu.  

Omwami Mukulu akatuma obũkonĩ bwʼakasũsũ 

15Neryo Omwami Mukulu mwatuma obũkonĩ bwʼakasũsũ oko Ĩsraelĩ erĩtsũka omo 

ngyakya erĩhĩka oko mugulu owahulawa; mohahola bandu elfu makũmĩ alinda 

(70,000) erĩtsũka eDanĩ erĩhĩka Berĩ-seba.  

16Nʼomugulu omũlaĩka asumba ebyala biwe erĩlolyabyo eYerũsalema erĩheryako, 

Omwami Mukulu mwayĩbũnũla oko kibi ekyo, mwabwira omũlaĩka oyo waheraya 

bandu, ati, Bingaho; Ũkakĩraye ebyala byawe. Nʼomũlaĩka wʼOmwami Mukulu abya 

hakũhĩ nʼekĩhũmbĩro kya Araũna Omũyebũsĩ. 

17Neryo Dawĩdĩ mwabũga nʼOmwami Mukulu omugulu alangira omũlaĩka akaswĩrya 

bandu, ati, Lebaya, nabĩrĩhalya, kandi nabirikola ekibi; nĩkwa esyombũlĩ esĩ, 

syakolĩrekĩ kwehĩ? kĩsĩ-kĩsĩ nyiti, ebyala byawe bilwe nage, bibye oko kĩtũnga kya 

tata wage.  

Dawĩdĩ akahĩmba ekiherero oko kĩhũmbĩro kya Araũna 

18Neryo Gadĩ mwasa mweya Dawĩdĩ, mwamubwira ati, Hetuka, Ũhĩmbĩre Omwami 

Mukulu yʼekiherero omo kĩhũmbĩro kya Araũna Omũyebũsĩ. 

19Neryo Dawĩdĩ mwahetukirayo ngoko Gadĩ amubwira, kandi ngoko Mwami Mukulu 

ahana.  

20Neryo Araũna mwagusa meso, mwalangira omwami nʼabagombe buwe bakasa 

erĩlolya eyo ali; na Araũna mwahuluka mũnamĩrya obũsũ buwe bʼoko kitaka embere 

syʼOmwami.  

21Kandi Araũna mwabũga ati, omukama wage omwami akasira omugombe wuwe 

busana nakĩ kwehĩ? Neryo Dawĩdĩ mwabũga ati, Erigula ekĩhũmbĩro kyawe, 

nyĩhĩmbĩre Omwami Mukulu yʼekiherero, obũkonĩ bwʼakasũsũ bũkakĩrĩbawe omo 

bandu.  

22Neryo Araũna mwabwira Dawĩdĩ ati, omukama wage mwami ĩmaye ebyo asĩmĩre 

ahongebyo; lebaya, esyonde busana nʼobuhere bwʼerĩokererya, nʼebindu byʼerĩhũmba 

nʼesyongomo syʼesyonde busana nʼesyongwĩ.  

23Ebyosĩ ebĩ, uwe mwami, Araũna akaha byʼOmwami. Kandi Araũna mwabwira 

omwami ati, Omwami Mukulu Nyamuhanga wawe akũlĩge.  

24Neryo omwami mwabwira Araũna ati, Iyihi; nĩkwa ngandigulakyo ukʼuwe kwenene 

omo nzwere; kutse sinangahongera Omwami Mukulu Nyamuhanga wage yʼamahere 

wʼerĩokererya ahatagũlĩre. Neryo Dawĩdĩ mwagula ekĩhũmbĩro ekyo nʼesyonde oko 

sekelĩ syʼebĩtsĩpa makũmĩ atanu (50).  

25Neryo Dawĩdĩ mwahĩmbĩra Omukama Mukulu yʼekiherero, kandi mwahonga 

amahere wʼerĩokererya nʼamahere wʼobuholo. Neryo Omwami Mukulu mwowa 

erĩbũganganira ekihugo, nʼobũkonĩ bwʼakasũsũ mobwakakĩrĩbwa oko Ĩsraelĩ.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1 Ky’Abami 

1 Ky’Abami 1 

Obukulu bwa Dawĩdĩ 

1Neryo omwami Dawĩdĩ mwabya mũsyakulu iniabiribuga myaka mingi; nabo 

mobamuswika nʼesyongimba, nĩkwa mwatahũha.  

2Busana nʼekyo, abagombe buwe mobamubwira bati, Hasondawe omumbesa mulere 

busana nʼomukama wage, nʼomumbesa oyo ahangane embere wʼomwami, 

amulembere; agotsere oko kĩkũba kiwe, omukama omwami wetu abane erĩhũhana.  

3Neryo mobasondya omumbesa mubuya omo mitano yosĩ yʼeĨsraelĩ, neryo mobabana 

Abĩsagĩ, Omũsũnamũ, mobamuleta oko mwami. 

4Nʼomumbesa oyo abya mubuya kutsibu; neryo mwalembera omwami, 

nʼerimukolera; nĩkwa omwami mwatamuminya.  

5Neryo Adonĩa mugala wa Hagĩtĩ mwayĩhamya, ati, Ngandibya mwami; neryo 

mwayĩtegekanĩrya esyogalĩ nʼabandu oko syosabayĩrĩ, nʼabalume makũmĩ atanu 

bʼeritibita embere siwe.  

6Na tata wuwe ĩsĩalĩtamũlũhya emigulu yosĩ nʼerimubwira ati, Wamakola utya busana 

nakĩ kwehĩ? Kandi abya mundu gowene kutsibu; naye abutawa enyũma wa 

Abũsaloma. 

7Neryo mwakanĩa na Yoabũ mugala wa Zerũya, na haguma nʼomũhererĩ Abĩatarĩ; 

nabo ĩbanakwamĩre Adonĩa mobamũwatĩkya.  

8Nĩkwa omũhererĩ Zadokĩ, na Benaya mugala wa Yehoyada, nʼomũmĩnyererĩ Natana, 

na Sĩmeĩ, na Reĩ, nʼesyombangĩ sya Dawĩdĩ, sibabya haguma na Adonĩa.  

9Na Adonĩa mwakera esyombũlĩ nʼesyonume syʼesyonde, nʼesyʼebĩsabũ oko lĩbwe 

lyʼeZohelete, eriri hakũhĩ nʼErogelĩ; neryo mwabirikira bagala babo bosĩ, abagala 

bʼomwami, nʼabandu bosĩ bʼeYũda, abagombe bʼomwami.  

10Nĩkwa mwatabirikira omũmĩnyererĩ Natanĩ, na Benaya, nʼesyombangĩ, na 

Solomono mugala wabo.  

11Neryo Natanĩ mwakanĩa na Batĩseba nya Solomono, ati, Sũlĩtowa ngoko Adonĩa 

mugala wa Hagĩtĩ amatabala kwehĩ? Na Dawĩdĩ omukama wetu ĩsĩasĩ.  

12Neryo lino ngakusaba nyiti, wase, nyikuhane, iwatoka erĩlamya engebe yawe 

nʼengebe yʼomugala wawe ye Solomono.  

13Uyitwale oko mwami Dawĩdĩ, umubwire uti, Uwe mwami, omukama wage, 

mũtalahĩrya omugombe wawe wʼobũkalĩ, uti, Kwenene Solomono mugala wawe 

asyatabala enyũma wage, naye asyĩkala oko kĩtũmbĩ kyage kyʼobwami kwehĩ? Neryo 

busana nakĩ ye Adonĩa akatabala kwehĩ?  

14Lebaya, omugulu ũkĩnakanaya nʼomwami, nage nibya nasyakukwama erĩhĩkanĩa 

ebĩnywa byawe.  

15Neryo Batĩseba mwingira eyiri omwami omo kisenge. Nʼomwami abya mukulu 

kutsibu; na Abĩsagĩ Omũsũnamũ abya akakolera omwami.  

16Neryo Batĩseba mũnama, kandi mũnamĩrya obũsũ bwʼahisi oko mwami. Nʼomwami 

mwabũga ati, Ukasondakĩ kwehĩ?  

17Naye mwamũsũbĩrya ati, Mowalahĩrya oko Mwami Mukulu Nyamuhanga wawe 

busana nʼomũkalĩ mugombe wawe, uti, Kwenene Solomono mugala wawe asyatabala 

enyũma wage, naye asyĩkala oko kĩtũmbĩ kyage kyʼobwami.  

18Na lino, lebaya Adonĩa akatabala; nawe mukama wage mwami ĩsĩwasĩ.  

19Kandi abirikera esyonume syʼesyonde nʼesyʼebĩsabũ, nʼesyombũlĩ nyingi, kandi 

abiribirikira bagala bʼomwami bosĩ, nʼomũhererĩ Abĩatarĩ, na Yoabũ omukulu 

wʼemilondo; nĩkwa sialitabirikira Solomono omugombe wawe.  

20Neryo uwe mwami, omukama wage, ameso wʼAbaĩsraelĩ bosĩ ali kuwe, iwaminya 

eribwirabo nga nindi asyĩkala oko kĩtũmbĩ kyʼobwami kyʼomukama wage omwami 

enyũma siwe.  

21Bite bitya kyasyabya omugulu omukama wage mwami asyeya abĩse-kulu buwe, 

ĩngye na mugala wage Solomono twasyaganzwa mo babi.  

22Neryo, lebaya, abere akĩnakanaya nʼomwami, omũmĩnyererĩ Natana mwahĩkamo.  

23Neryo mobabwira omwami bati, Lebaya omũmĩnyererĩ Natana. Neryo abere 

abĩhĩkamo embere syʼOmwami, mũnamĩrya obũsũ buwe bwʼahisi oko kitaka embere 

syʼOmwami.  

24Neryo Natana mwabũga ati, Mukama wage uwe mwami, wabĩrĩbũga uti, Adonĩa 

asyatabala enyũma wage, naye asyĩkala oko kĩtũmbĩ kyage kyʼobwami kwehĩ?  

25Kusangwa mũnabwĩre abiriandagala nʼerikera esyonume syʼesyonde nʼesyʼebĩsabũ 

nʼesyombũlĩ nyingi, kandi abiribirikira abagala bosĩ bʼomwami, nʼabakulu 

bʼemilondo, nʼomũhererĩ Abĩatarĩ; neryo lebaya, bakalya nʼerĩpũlya embere siwe, 

bati, Omwami Adonĩa akote!  

26Nĩkwa ĩngye, omugombe wawe, nʼomũhererĩ Zadokĩ, na Benaya mugala wa 

Yehoyada, nʼomugombe wawe Solomono, sialitatubirikira.  

27Ko mukama wage mwami yunalyakola omwatsi oyũ kwehĩ, nʼerĩtĩndamĩnyĩsya 

abagombe bawe nga nindi wasyĩkala oko kĩtũmbĩ kyʼobwami kyʼomukama wage 

mwami enyũma wuwe kwehĩ?  

28Neryo omwami Dawĩdĩ mwasũbĩrya ati, Munyibirikirire Batĩseba. Neryo mwasa 

embere syʼomwami, mwahangana aho embere syʼomwami. 

29Nʼomwami mwalahĩrya, ati, Ngoko Mwami Mukulu aliho, oyo watongolaya 

ekĩrĩmũ kyage erĩlũa omo bũlĩge bosĩ,  

30kwenene nakũlahĩrĩraya oko Mwami Mukulu Nyamuhanga wa Ĩsraelĩ, nyiti, 

Kwenene Solomono mugala wawe asyatabala enyũma syage, naye asyĩkala aho wage 

oko kĩtũmbĩ kyage kyʼobwami; kwenene ko ngandikola nyitya mũnabwĩre. 

31Neryo Batĩseba mũnamĩrya obũsũ buwe bʼoko kitaka, mũnamira embere 

syʼOmwami, mwabũga ati, Omukama wage omwami Dawĩdĩ akote!  

Solomono akayirawa mo mwami 

32Neryo omwami Dawĩdĩ mwabũga ati, Munyibirikirire omũhererĩ Zadokĩ 

nʼomũmĩnyererĩ Natana, na Benaya mugala wa Yehoyada. Nabo mobahĩka embere 

syʼomwami.  

33Nʼomwami mwabwirabo ati, Mutwale haguma nenyũ abagombe bʼomukama 

wenyũ, mũgendaye Solomono mugala wage oko nyumbu yage, mũmwandagalĩraye 

eGĩhonĩ.  

34Nʼomũhererĩ Zadokĩ nʼomũmĩnyererĩ Natana bamũhakabaye amagũta eribya 

mwami busana na Ĩsraelĩ; kandi mubuhe engubi, mũbũge muti, Omwami Solomono 

akote! 

35Neryo mwasyamukwama, naye asyasa nʼerĩĩkala oko kĩtũmbĩ kyage kyʼobwami; 

kusangwa asyabya mwami omo mwanya wage; nage nabĩrĩmũhĩra eribya mukulu oko 

Ĩsraelĩ na Yũda.  

36Neryo Benaya mugala wa Yehoyada mwasũbĩrya omwami ati, Amina! Omwami 

Mukulu Nyamuhanga wʼomukama wage, omwami naye abũge atya.  

37Ngoko Mwami Mukulu abiribya nʼomukama wage mwami, kwʼanabye atya na 

Solomono, kandi ayire ekĩtũmbĩ kiwe kyʼobwami mo kikulu kwilaba ekĩtũmbĩ 

kyʼobwami kyʼomukama wage omwami Dawĩdĩ!  

38Neryo omũhererĩ Zadokĩ nʼomũmĩnyererĩ Natana na Benaya mugala wa Yehoyada, 

nʼAbakeretĩ nʼAbapeletĩ mobandagala erĩyagendya Solomono oko nyumbu 

yʼomwami Dawĩdĩ, mobamuleta eGĩhonĩ.  

39Nʼomũhererĩ Zadokĩ mwĩmya erĩhembe lyʼamagũta omo hema mwahakabya 

Solomono yʼamagũta. Neryo mobabuha engubi; nʼabandu bosĩ mobabũga bati, 

Omwami Solomono akote!  

40Nʼabandu bosĩ mobamukwama enyũma bakabuha amalenga, mobatsema 

nʼobutseme bunene, kyaleka ekihugo ĩkyasũkana busana nʼolukanda lwabo.  

41Neryo Adonĩa nʼabagenĩ bosĩ ababya haguma naye mobowalo omugulu bakabuga 

erirya. Nʼomugulu Yoabũ owa omulenge wʼengubi, mwabũga ati, Olukanda oluli omo 

mũyĩ nĩ lwakĩ kwehĩ?  

42Neryo abere akĩnabũga, lebaya Yonatana mugala wʼomũhererĩ Abĩatarĩ mwasa; 

neryo Adonĩa mwabũga ati, Wasemo; kusangwa uli mundu mubuya, ukaleta engulu 

yowene.  

43Na Yonatana mwasũbĩrya mwabwira Adonĩa, ati, Kwenene omukama wetu 

omwami Dawĩdĩ abiriyira Solomono mo mwami.  

44Nʼomwami abirituma omũhererĩ Zadokĩ haguma naye, nʼomũmĩnyererĩ Natana, na 

Benaya mugala wa Yehoyada, nʼAbakeretĩ nʼAbapeletĩ; kandi babĩrĩmũgendya oko 

nyumbu yʼomwami.  

45Nʼomũhererĩ Zadokĩ nʼomũmĩnyererĩ Natana babĩrĩmũhakabya amagũta eGĩhonĩ 

eribya mwami; kandi babĩrĩlũayo bakatsema, kyaleka omũyĩ gosĩ ĩnĩasũka-sũkana 

kandi. Olũ lo lukanda mũkabĩowa.  

46Na Solomono nibya amĩkala oko kĩtũmbĩ kyʼobwami. 

47Kandi abagombe bʼomwami basĩre eritsumula omukama wetu omwami Dawĩdĩ, 

bati, Nyamuhanga wawe ayire erĩna lya Solomono mo libuya kwilaba erĩna lyawe, 

kandi ayire ekĩtũmbĩ kiwe kyʼobwami mo kikulu kwilaba ekĩtũmbĩ kyawe 

kyʼobwami! Nʼomwami mũnamira oko ngyingo. 

48Nʼomwami naye mwabũga ati, Omũyĩsa abye oko Mwami Mukulu, Nyamuhanga 

wa Ĩsraelĩ, oyo wabiriha mũnabwĩre omundu erĩĩkala oko kĩtũmbĩ kyage kyʼobwami, 

ameso wage ĩnĩanasamalĩrekyo.  

Eribala lya Adonĩa 

49Neryo abagenĩ bosĩ ba Adonĩa mobubaha, mobahangana, mobagenda obuli mundu 

omo nzira yiwe.  

50Na Adonĩa mubaha busana na Solomono; neryo mwahangana, mwagenda 

mwahamba oko mahembe wʼekiherero. 

51Neryo Solomono mwabwirwa, ambu, Lebaya Adonĩa akubaha omwami Solomono; 

kusangwa lebaya, abirihamba oko mahembe wʼekiherero, ati, Omwami Solomono 

atsũke erĩnyĩlahĩrĩrya mũnabwĩre ati, syendĩta omugombe wuwe omo mũyalĩ.  

52Na Solomono mwabũga ati, Amayĩkangya ngʼomundu mubuya, oluywiri luwe 

luguma silwendisyatogera oko kitaka; nĩkwa ekibi kyamamubanikako, asyahola.  

53Neryo omwami Solomono mwatuma, mobamwandagalya erĩlũa oko kiherero. 

Neryo mwasa mwayĩlambamya embere syʼOmwami Solomono. Neryo Solomono 

mwamubwira ati, Ugende omo nyũmba yawe.  

1 Ky’Abami 2 

Dawĩdĩ akahana Solomono 

1Neryo ebiro byʼerihola lya Dawĩdĩ mobyabya hakũhĩ; neryo mwahana mugala wuwe 

Solomono, ati,  

2Ngagenda omo nzira yʼekihugo kyosĩ; neryo ubye nʼamaka, ũyĩkangaye kʼuli 

mulume;  

3ũtegaye erĩhano lyʼOmwami Mukulu Nyamuhanga wawe, erirendera omo syonzira 

siwe, nʼerĩteya emigambo yiwe, nʼebihano biwe, nʼebilayiro biwe, nʼerĩtũlago liwe, 

ngʼebyosĩ ko bĩsakĩre omo migambo ya Musa, iwatoka eribana omũyĩsa omo byosĩ 

ukakola, nʼehosĩ eyo wasyalolera,  

4Omwami Mukulu atoke erĩhanganĩa ekĩnywa kiwe ekyo abũga busana nage, ati, 

Abana bawe bamateya enzira yabo, erirendera embere syage omo kwenene omo 

mutima wabo gosĩ, nʼomo kĩrĩmũ kyabo kyosĩ, siwendisyabula busana nawe omundu 

oko kĩtũmbĩ kyʼobwami kya Ĩsraelĩ.  

5Nawe ũnasĩ nibya ebyo Yoabũ mugala wa Zerũya anyikola, bye nʼebyo akola 

abakulu babiri bʼemilondo ya Ĩsraelĩ, Abĩnerĩ mugala wa Nerĩ, na Amasa mugala wa 

Yeterĩ, abo ĩta, nʼerĩũta omusasi wʼamalwa oko mugulu wʼobuholo, nʼerĩhĩra omusasi 

wʼamalwa oko mukoba wuwe owabya omo mbindi yiwe, nʼomo ngendero siwe 

esyabya omo bisando biwe.  

6Neryo Ukole ngʼamenge wawe, Suleke omutwe wuwe owali kwʼesyombwĩ 

eriandagalira eKũlĩmũ omo buholo.  

7Nĩkwa ũkangaye ebibuya oko bana ba Barzĩlaĩ Omũgĩlĩadĩ, kandi babye oko bakalira 

oko mesa yawe; kusangwa mobambĩkako batya omugulu nasaga Abũsaloma mugala 

wenyũ.  

8Kandi Ũlebaye Sĩmeĩ, omugala wa Gera, Omũbenyamĩna, wʼeBahũrĩmũ, ali haguma 

nawe, oyo wanyitsuma nʼekĩtsũmĩ kĩkalĩre ekiro naya eMahanaĩmũ; nĩkwa omugulu 

andagala erĩhĩndana nage eYorodanĩ, monamũlahĩrĩrya busana nʼOmwami Mukulu 

nyiti sĩndĩendĩsyakwĩta omo mũyalĩ.  

9Neryo lino sumuleke butsira lubanza, kusangwa uli mundu wʼamenge; ĩnũnasĩ ekyo 

wangamukola, wasyandagalĩrya omutwe wuwe owali kwʼesyombwĩ eKũlĩmũ haguma 

nʼomusasi.  

Erihola lya Dawĩdĩ 

10Neryo Dawĩdĩ mweya abĩse-kulu buwe, neryo mwatabwa oko mũyĩ wa Dawĩdĩ.  

11Nʼebiro ebyo Dawĩdĩ atabalira Ĩsraelĩ byabya myaka makũmĩ ani; eHebũronĩ 

mwatabala emyaka irinda, nʼe Yerũsalema mwatabala emyaka makũmĩ asatu 

nʼeyĩsatu.  

12Neryo Solomono mwĩkala oko kĩtũmbĩ kyʼobwami kya tata wuwe Dawĩdĩ; 

nʼobwami buwe mobwahangana ndeke.  

13Neryo Adonĩa mugala wa Hagĩtĩ mwasa uku Batĩseba nya-Solomono. Naye 

mwabũga ati, Unemwasira buholo kwehĩ? Naye ati, Ni buholo. 

14Kandi mwabũga ati, Nyiri nʼekĩnywa kyʼerikubwira. Naye ati, Ego bũga. 

15Neryo mwabũga ati, Ũnasĩ ngoko bwami bwabya bwage, na Ĩsraelĩ yosĩ 

mobanyĩhĩra kwʼameso bati nyitabale. Nĩkwa lino obwami bwabiribinduka eribya 

bwa mugala wetu; kusangwa bwabya buwe erĩtsũka oko Mwami Mukulu.  

16Neryo lino ngakũbũlaya ekĩnywa kiguma; sũnyĩganaye. Naye mwamubwira ati, 

Ego, bũga.  

17Neryo Adonĩa mwabũga ati, Ngakũbũlaya, ũbũge nʼomwami Solomono kusangwa 

siangakuganira, ambe Abĩsagĩ Omũsũnamĩ abye mũkalĩ wage.  

18Na Batĩseba mwabũga, ati, Lyowene; ngandibwira omwami busana nawe.  

Adonĩa akayĩbũlĩraya oluholo 

19Neryo Batĩseba mwaya eyiri omwami Solomono, erĩbũga naye busana na Adonĩa. 

Nʼomwami mwahangana erĩhĩndana naye, mwamũnamira, kandi mwĩkala oko 

kĩtũmbĩ kiwe kyʼobwami, kandi mwalayira ati baletere nyĩnya wʼOmwami yʼekĩtũmbĩ 

kyʼobwami; naye mwĩkala oko byala biwe byʼamali.  

20Neryo Batĩseba mwabũga ati, Ngakũbũlaya ekĩnywa kyike kiguma; sũnyĩganaye. 

Nʼomwami mwamubwira ati, Ego, koyo wage, bũga; kusangwa sindiendikuganira.  

21Neryo Batĩseba mwabũga ati, Ũlĩge Abĩsagĩ Omũsũnamĩ ahabawe Adonĩa mugala 

wenyũ eribya mũkalĩwe. 

22Nʼomwami Solomono mwasũbĩrya mwabwira nyĩnya ati, Busana nakĩ ũkabũlaya 

Abĩsagĩ Omũsũnamĩ busana na Adonĩa kwehĩ? Ũmũbũlĩraye nʼobwami nibya, 

kusangwa ni mukulu wage; ega, busana naye na busana nʼomũhererĩ Abĩatarĩ, na 

busana na Yoabũ mugala wa Zerũya.  

23Neryo omwami Solomono mwalahĩrya oko Mwami Mukulu, ati, Nyamuhanga 

anyikole atya, na kwilaba aho, nibya, Adonĩa amabya atalĩabũga ekĩ erĩyĩta 

ĩyowenewene.  

24Neryo lino ngoko Mwami Mukulu aliho, Oyo wabĩrĩnyĩsĩkya, nʼerĩnyĩkalya oko 

kĩtũmbĩ kyʼobwami kya tata wage Dawĩdĩ, oyo wanyĩkokoteraya enyũmba, ngoko 

alaga, kwenene Adonĩa akandĩtwa mũnabwĩre.  

25Neryo omwami Solomono mwatuma omo byala bya Benaya mugala wa Yehoyada; 

neryo mwamwĩta, neryo mwahola.  

Abĩatarĩ akahigawa oko bũhererĩ 

26Neryo omwami mwabwira omũhererĩ Abĩatarĩ ati, Ugende eAnatotĩ, omo malima 

wawe; kusangwa utolere erihola; nĩkwa sĩndĩendĩkwĩta mũnabwĩre, kusangwa 

mowaheka erĩsandũko lyʼerilagana lyʼOmukama Iye Omwami Mukulu embere sya 

tata wage Dawĩdĩ, kandi kusangwa mowagalwa omo byosĩ ebyo tata wage 

agalawamo.  

27Neryo Solomono mwahiga Abĩatarĩ siabye mũhererĩ oko Mwami Mukulu, iniatoka 

erĩberererya ekĩnywa kyʼOmwami Mukulu ekyo abũga busana nʼekĩtũnga kya Elĩ 

eSĩlo.  

Erĩkwa lya Yoabũ 

28Nʼengulu moyahĩka uku Yoabũ; kusangwa Yoabũ iniamabikwama Adonĩa, 

isialitakwama Abũsoloma. Neryo Yoabũ mwatibita omo Hema yʼOmwami Mukulu, 

mwahamba oko mahembe wʼekiherero.  

29Neryo omwami Solomono mwabwirwa ko Yoabũ abiritibita omo Hema yʼOmwami 

Mukulu, neryo lebaya ane hakũhĩ nʼekiherero. Neryo Solomono mwatuma Benaya 

mugula wa Yehoyada, ati, Ũyamwĩte.  

30Na Benaya mwahĩka oko Hema yʼOmwami Mukulu, mwamubwira ati, Omwami 

amabũga ati, Uhuluke. Naye mwabũga ati, Iyihi; nĩkwa ngandiholera hano. Na 

Benaya mwaleta engulu eyo oko mwami ati, Yoabũ kwʼabũgĩre atya nʼerĩnyĩsũbĩrya 

atya.  

31Nʼomwami mwamubwira ati, Umukole ngoko alĩabũga, ũmwĩte nʼerimuta; iwatoka 

erĩnyĩlũsyako nʼoko kĩtũnga kya tata wage, omusasi ogo Yoabũ ũta buyira.  

32Neryo Omwami Mukulu asyasũbya omusasi wuwe oko mutwe wuwe, kusangwa ĩta 

bandu babiri abatunganene nʼababuya kwilaba ye, mwĩtabo omo mũyali, na tata wage 

Dawĩdĩ ĩsĩasĩgo, ye Abĩnerĩ mugala wa Nerĩ, omukulu wʼemilondo ya Ĩsraelĩ, na 

Amasa mugala wa Yeterĩ, omukulu wʼemilondo ya Yũda.  

33Omusasi wabo kwʼasyasuba atya oko mutwe wa Yoabũ, nʼoko mutwe wʼabana 

buwe kera na kera. Nĩkwa uku Dawĩdĩ nʼoko bana buwe, nʼoko kĩtũnga kiwe, nʼoko 

kĩtũmbĩ kiwe kyʼobwami hasyabya Obuholo kera na kera bũkalũa oko Mwami 

Mukulu. 

34Neryo Benaya mugala wa Yehoyada mwahetukirayo, mwamutsimita mwamwĩta; 

naye mwatabwa omo nyũmba yiwe omo mbwarara. 

35Nʼomwami mwahĩra Benaya mugala wa Yehoyada omo mwanya wuwe oko 

milondo; nʼomwami mwahĩra omũhererĩ Zadokĩ omo mwanya wa Abĩatarĩ.  

36Kandi omwami mwatuma mwabirikira Sĩmeĩ, mwamubwira ati, Ũyĩhĩmbĩre 

enyũmba eYerũsalema, wĩkaleyo, kandi Sugende handi. 

37Kusangwa oko kiro ekyo wasyahuluka, nʼerisoka akũsĩ kʼeKĩdũronĩ, Uminye 

kwenene ko wasyahola kwenene; omusasi wawe asyabya oko mutwe wawe.  

38Na Sĩmeĩ mwabwira omwami ati, Ekĩnywa ekĩ kyowene. Ngoko mukama wage 

omwami abĩrĩbũga, omugombe wawe kwʼasyakola atya. Neryo Sĩmeĩ mwĩkala 

eYerũsalema ebiro bingi.  

Erihola lya Sĩmeĩ 

39Nĩkwa emyaka ĩsatu yabere yahwa, abagombe babiri ba Sĩmeĩ mobatswa eriya ewa 

Akĩsĩ, mugala wa Maka, omwami wʼeGatĩ. Neryo mobabwira Sĩmeĩ, bati, Lebaya, 

abagombe bawe bali eGatĩ.  

40Na Sĩmeĩ mwahangana mwasesa epunda yiwe mwaya eGatĩ ewa Akĩsĩ, erisonda-

sonda abagombe buwe; kandi Sĩmeĩ mwayaleta abagombe buwe erĩlũa eGatĩ.  

41Na Solomono mwabwirwa ngoko Sĩmeĩ mwalũa eYerũsalema eriya eGatĩ, 

nʼerĩswahĩka kandi.  

42Neryo omwami mwatumira uku Sĩmeĩ, neryo mwamubwira ati, Mondakũlahĩrĩrya 

oko Mwami Mukulu, nʼerĩkũtũlĩrago nyiti, Uminye kwenene ekiro wasyahuluka 

nʼeriya ehandi hosĩ, ko wasyahola kwenene; nawe mowambwira uti, Ekĩnywa 

namowa kyowene. 

43Busana nakĩ sũlĩtateya erĩlahĩrya lyʼOmwami Mukulu nʼekihano ekyo nakuhana 

kwehĩ?  

44Kandi omwami mwabwira Sĩmeĩ ati, Ũnasĩ ebibi byosĩ ebyo mutima wawe abĩkĩre, 

ebyo wakola tata wage Dawĩdĩ. Busana nʼekyo, Omwami Mukulu asyasũbya ebibi 

byawe oko mutwe wawe.  

45Nĩkwa omwami Solomono asyatsumulwa, nʼekĩtumbĩ kyʼobwami kya Dawĩdĩ 

kyasyasĩkĩbwa embere syʼOmwami Mukulu ebiro byosĩ.  

46Neryo omwami mwahamula Benaya mugala wa Yehoyada; naye mwahuluka 

mwamwĩta, neryo mwahola. Nʼobwami mobwahangana omo byala bya Solomono.  

 

1 Ky’Abami 3 

Solomono akatahaya mwali wʼeMĩsĩrĩ 

1Neryo Solomono mwasakana na Farao omwami wʼeMĩsĩrĩ, mwahĩkya mwali wa 

Farao, mwamuleta omo mũyĩ wa Dawĩdĩ erĩhĩka okwʼihwa lyʼerĩhĩmba enyũmba 

yiwe nʼenyũmba yʼOmwami Mukulu, nʼolũhĩmbo olũtĩmbĩre oko Yerũsalema.  

2Nĩkwa abandu ibakinahongera ahendata, kusangwa ĩsĩhahĩmbĩre enyũmba busana 

nʼerĩna lyʼOmwami Mukulu erĩhĩka oko biro ebyo.  

3Na Solomono mwanza Omwami Mukulu, iniakalendera omo migambo ya tata wuwe 

Dawĩdĩ; nĩkwa mwahonga nʼerĩhĩsĩrya obukwa bwʼahʼendata.  

Nyamuhanga akahuluklra Solomono omo nzolĩ eGĩbeonĩ 

4Neryo omwami mwaya eGĩbeonĩ erihongera obuhere eyo; kusangwa aho habya 

ahendata hanene. Solomono mwahera amahere wʼerĩokererya elfu nguma (1,000) oko 

kiherero ekyo.  

5EGĩbeonĩ Omwami Mukulu mwahulukira Solomono omo nzolĩ omo kiro; na 

Nyamuhanga mwamubwira ati, Bũlaya ekyo nangakuha.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Neryo Solomono mwabũga ati, Wabĩrĩkangya omugombe wawe tata wage Dawĩdĩ 

obubuya bunene bʼolwanzo ngoko alendera embere syawe omo kwenene, nʼomo 

litunganene, nʼomo bulungukale bʼomutima haguma nawe; nawe wabirimubikira 

obubuya bʼolwanzo bunene obũ, iwabirimuha mugala erĩĩkala oko kĩtũmbĩ kiwe 

kyʼobwami, ngoko biri mũnabwĩre.  

7Na lino, uwe Mwami Mukulu Nyamuhanga wage, wabiriyira omugombe wawe 

eribya mwami omo mwanya wa tata wage Dawĩdĩ; nage indi mwana mulere musa; 

Sĩnyasĩ ngoko nangahuluka kutse eriingira.  

8Nʼomugombe wawe ali omo katĩkatĩ kʼabandu bawe abo wayisoga, abandu bangi 

abatetoka eriganzwa, kutse eriganzika busana nʼobungi bwabo.  

9Busana nʼekyo, uhe omugombe wawe omutima wʼeriminya eritswera abandu bawe, 

inatoka eriminyerera omo katĩkatĩ kʼebibuya nʼebibi; kusangwa nindi wangatoka 

eritswera abandu bawe bangaha aba kwehĩ?  

10Neryo mokyatsemesya Omwami Mukulu, ngoko Solomono amũbũlaya omwatsi 

oyũ.  

11Neryo Nyamuhanga mwamubwira ati, Kusangwa wabĩrĩbũlya omwatsi oyũ, 

ĩsũlĩtayĩbũlĩrya erikota biro bingi, kutse sũlĩtabũlya ebindu busana nawe, kutse 

sũlĩtabũlya erihola lyʼesyonzĩgũ syawe, nĩkwa wabĩrĩyĩbũlĩrya obowĩka eriminyerera 

erĩbanza;  

12lebaya, nabirikola ngʼekĩnywa kyawe. Lebaya, nabirikuha omutima wʼamenge 

nʼowʼobowĩka; sihetabya oyuli nga we embere syawe, kutse enyũma kuwe 

sihendisyahangana oyuli nga we.  

13Kandi nabirikuha nibya ebyo ũtabũlaya, ebindu nʼerĩsĩkya ebibiri byosĩ, neryo 

sihendisyabya oyuli nga we omo katĩkatĩ kʼabami, oko biro byawe byosĩ.  

14Nawe wamagenda omo nzira syage erĩteya emigambo yage nʼebihano byage ngoko 

tata wawe Dawĩdĩ alendera, neryo nasyakanyĩrĩrya ebiro byawe.  

15Neryo Solomono mwabuka; neryo, lebaya, lyabya ilota, neryo mwahĩka 

eYerũsalema mwahangana embere syʼerĩsandũko lyʼerilagana lyʼOmwami Mukulu, 

kandi mwahera amahere wʼerĩokererya, mwahera nʼamahere wʼobuholo, kandi 

mwayira erirya ĩnene busana nʼabagombe buwe bosĩ.  

Eritswera lya Solomono busana nʼabana babiri 

16Neryo abakalĩ babiri ababya bamalaya mobahĩka oko mwami, mobahangana embere 

siwe.  

17Nʼomũkalĩ muguma mwabũga ati, Uwe, mukama wage, ĩngye nʼomũkalĩ oyũ 

twĩkere omo nyũmba nguma; nage monabũtĩre omwana itune haguma naye omo 

nyũmba.  

18Neryo enyũma wʼebiro bisatu nabere nabibuta, nʼomũkalĩ oyũ naye mwabũtĩre; 

kandi twabya haguma; sihabya owʼehandi haguma netu omo nyũmba, nĩna twe babiri 

basa omo nyũmba.  

19Nʼomwana wʼomũkalĩ oyũ mwahola omo kiro, kusangwa amulalirako.  

20Neryo mwahanganĩre omo katĩ-kanene, mwanyĩlũsĩrye kʼomugala wage aho wage, 

omugulu omugombe wawe wʼobũkalĩ abya agotsere, mwamũhĩrĩre oko kĩkũba kiwe, 

nʼomwana wuwe oyũholĩre mwamũhĩrĩre oko kĩkũba kyage.  

21Nʼomugulu nabuka omo ngyakya erĩongya omwana wage, kwehĩ iniabirihola; 

nĩkwa omugulu namusamalira omo ngyakya, lebaya, kwesĩ isi yo mugala wage, oyo 

nabuta. 

22Nʼogundi mũkalĩ mwabũga ati, Iyihi; nĩkwa oyuliho yo mugala wage, nʼoyũholĩre 

ni mugala wawe. Nʼoyũ mwabũga ati, Iyihi; nĩkwa oyũholĩre ni mugala wawe, 

nʼoyuliho ni mugala wage. Ko babũga batya embere syʼomwami.  

23Neryo omwami mwabũga ati, Omuguma ati, Oyũ ni mugala wage oyuliho, 

nʼomugala wawe yũholĩre; nʼogundi ati, Iyihi; nĩkwa omugala wawe yũholĩre, 

nʼomugala wage yuliho.  

24Neryo omwami mwabũga ati, Munyendere omũyalĩ. Neryo mobaleta omũyalĩ 

embere syʼomwami. 

25Nʼomwami mwabũga ati, Mũtwe omwana oyuliho mo bihindi bibiri, muhe ekihindi 

oko muguma nʼekindi kihindi oko gundi.  

26Neryo omũkalĩ wʼomwana oyuliho mwabũga nʼomwami kusangwa omutima wuwe 

mwaganyira omugala wuwe, ati, Iyo-o, mukama wage, umuhe omwana oyuliho, 

sũmwĩte nʼahake. Nĩkwa ogundi mwabũga ati, Siabye wage kutse wawe; atwĩbawe 

mo bihindi bibiri.  

27Neryo omwami mwasũbĩrya ati, Muhe omũkalĩ wʼerĩmbere omwana oyuliho, 

sĩmũmwĩte nʼahake; iye nĩ nyĩnya wuwe.  

28NʼAbaĩsraelĩ bosĩ mobowa eritswera eryo mwami atswera; mobubaha omwami; 

kusangwa balangira amenge wa Nyamuhanga kwʼabya omwisi wuwe, erikola 

erĩbanza libuya.  

1 Ky’Abami 4 

Abahangamĩ ba Solomono 

1Neryo omwami Solomono abya mwami oko Baĩsraelĩ bosĩ.  

2Nʼaba ba bahangamĩ abo abya awite: Azaria mugala wa Zadokĩ; abya mũhererĩ; 

3Elĩhorefũ na Ahĩya bagala ba Sĩsa, babya bahandĩkĩ; Yehosafata mugala wa Ahĩlũdĩ 

abya omũhandĩkĩ wʼekitabu;  

4na Benaya mugala wa Yehoyada abya mukulu wʼemilondo; na Zadokĩ na Abĩatarĩ 

babya bahererĩ;  

5na Azaria mugala wa Natana abya mukulu wʼabahangamĩ; na Zabũdĩ mugala wa 

Natana abya mũhererĩ, yo mwĩra, wʼomwami;  

6na Ahĩsarĩ abya mukulu wʼenyũmba; na Adonĩramũ mugala wa Abũda abya mukulu 

wʼerĩkolesya bandu.  

7Kandi Solomono abya nʼabakulu ĩkũmĩ nʼababiri endata oko Baĩsraelĩ bosĩ, ababya 

bakabana ebyalya busana nʼomwami nʼekĩtũnga kiwe obuli mundu iniawite ekĩtũlĩ 

kiwe kyʼerireta ebyalya busana nʼomukera muguma oko mwaka.  

8Aya wa mena wabo: Benĩ-hũrũ, omo kihugo kyʼebitwa kya Efũraĩmũ;  

9Benĩdekerĩ, eMakazĩ, nʼeSalbĩmũ, nʼeBetĩsemesĩ, nʼeElonĩ-betĩ-hananĩ;  

10Behesedĩ, eArũbotĩ awite Sokohĩ nʼekihugo kyosĩ kyʼeHeferĩ; 

11Benĩ-abĩnadabũ omo kitwa kyʼeDorĩ, yoyo wahĩkaya Tafatĩ mwali wa Solomono;  

12Baana mugala wa Ahĩlũdĩ, eTanakĩ nʼeMĩgĩdo, nʼeBetĩ-seanĩ yosĩ ekiri hakũhĩ 

nʼeZaretana eyĩkwa oko Yezreelĩ, erĩtsũka eBetĩ-seanĩ erĩhĩka eAbelĩ-mehola, 

nʼeritwangana Yokemeamĩ;  

13Benĩ-geberĩ, eRamotĩ-gĩleadĩ naye awite emĩyĩ ya Yaĩrĩ mugala wa Manase eyiri 

eGĩleadĩ; naye awite oluhande lwʼeArgobĩ, oluli eBasanĩ, emĩyĩ minene-minene 

amakũmĩ ndatu eyiri kwʼesyombĩmbo nʼemihomo yʼemiringa;  

14Ahĩnadabũ mugala wa Ĩdo, eMahanaĩmũ;  

15Ahĩmazĩ eNafũtalĩ, naye mwahĩkya Basematĩ mwali wa Solomono;  

16Baana mugala wa Hũsaĩ eAserĩ nʼeBealotĩ; 

17Yehosafata mugala wa Parũa eĩsakarĩ;  

18Sĩmeĩ mugala wa Ela, eBenyamĩna;  

19Geberĩ mugala wa Ũrĩ, omo kihugo kyʼeGĩleadĩ, kyo kihugo kya Sĩhonĩ, omwami 

wʼAbaamorĩ, nʼekya Ogĩ omwami wʼeBasanĩ; naye abya mũhangamĩ ĩyowene oyo 

wabya omo kihugo ekyo.  

20Abayũda nʼAbaĩsraelĩ babya bangi ngʼomusege gʼoko ngetsi busana nʼobungi; 

ibakalya nʼerĩpũlya nʼeritsanga.  

21Na Solomono mwatabala oko mami gosĩ erĩtsũka oko lũsĩ lwʼeEfurata erĩhĩka oko 

kihugo kyʼAbafĩlĩstĩnĩ, nʼerĩhĩka oko mutano wʼeMĩsĩrĩ; mobaleta engemu, 

nʼerikolera Solomono ebiro byosĩ byʼeribyaho liwe.  

22Nʼebyalya bya Solomono byʼekiro kiguma byabya ehĩrengĩ makũmĩ asatu 

hyʼeyĩsyano yʼenzelele, nʼehĩrengĩ makũmĩ ndatu hyʼeyĩsyano,  

23esyonume syʼesyonde esĩnenehĩre ĩkũmĩ, nʼesyonume syʼesyonde amakũmĩ abiri 

esĩkalũa omo lũlĩsĩryo, nʼesyombũlĩ erĩgana, haguma nʼempara, nʼejatsa, nʼesama, 

nʼesyongoko esĩnenehĩre.  

24Kusangwa abya atabere oko mwisirya ono wʼolũsĩ lwʼeEfurata erĩtsũka eTĩfsa 

erĩhĩka eGaza, oko bami bosĩ bʼomwisirya ono wʼolũsĩ lwʼeEfurata. Na Solomono 

abya nʼobuholo oko mbande siwe syosĩ.  

25Abayũda nʼAbaĩsraelĩ mobĩkala buholo, obuli mundu omo ndĩna yʼomũlĩkĩ 

wʼebĩnyũ biwe, nʼoko ndĩna yʼomuti wʼomũtĩnĩ wuwe, erĩtsũka eDanĩ nʼerĩhĩka 

eBerĩ-seba, oko biro byosĩ bya Solomono.  

26Na Solomono abya nʼebĩyĩte byʼesyosabayĩrĩ elfu makũmĩ ani (40,000) busana 

nʼesyogalĩ siwe, nʼabandu abali oko syosabayĩrĩ elfu ĩkũmĩ nʼĩbĩrĩ (12,000).  

27Nʼabahangamĩ abo mobabana ebyalya busana nʼomwami Solomono, na busana 

nʼabosĩ abahĩka oko mesa yʼOmwami Solomono, obuli mundu oko mukera wuwe; 

mobatakehya nʼekindu.  

28Kandi mobaleta ekisusu nibya nʼesyombuba busana nʼesyosabayĩrĩ na busana 

nʼesyonyama esyangũhĩre aho byangabya, obuli mundu ngʼekĩtũlĩ kiwe.  

Amenge wa Solomono 

29Na Nyamuhanga mwaha Solomono amenge nʼobowĩka bunene kutsibu, nʼobukulu 

bwʼomutima ngʼemisege eyiri oko mũsĩke wʼengetsi.  

30Nʼamenge wa Solomono mwalaba amenge wʼabana bosĩ bʼoluhande lwʼeyo eryuba 

likasira, nʼamenge gosĩ wʼeMĩsĩrĩ.  

31Kusangwa abya nʼamenge kwilaba abandu bosĩ; kwilaba Etanĩ, Omuezra, na 

Hemanĩ, na Kalkolĩ, na Darda, bagala ba Maholĩ; nʼengulu yiwe moyatsungana omo 

bihanda byosĩ oko mbande syosĩ.  

32Kandi mwabũga emĩsyo elfu ĩsatu (3,000); nʼesyonyimbo siwe syabya elfu nguma 

nʼesĩtanu (1,005).  

33Kandi mwahula emiti, erĩtsũka oko mĩerezĩ eyiri eLebanonĩ erĩhĩka oko hĩsopo 

owakalasa omo mbĩmbo; mwahula esyonyama nibya, nʼesyonyonyũ, nʼebikakululuka, 

nʼamahere. 

34Kandi abandu mobalũa oko bihanda byosĩ erĩowa amenge wa Solomono, erĩlũa oko 

bami bosĩ bʼekihugo abowa engulu yʼamenge wuwe.  

 

1 Ky’Abami 5 

Solomono akasonda erĩhĩmba eHekalũ yʼOmwami Mukulu 

1Neryo Hĩramũ omwami wʼeTĩro mwatuma abagombe buwe bʼuku Solomono; 

kusangwa amabĩowa ngoko babĩrĩmũhakabya amagũta eribya mwami omo mwanya 

wʼĩse wuwe, kusangwa Hĩramũ atula mwĩra wa Dawĩdĩ.  

2Neryo Solomono mwatumira Hĩramũ ati,  

3Ũnasĩ ngoko tata wage Dawĩdĩ mwatatoka erĩhĩmba enyũmba busana nʼerĩna 

lyʼOmwami Mukulu Nyamuhanga wuwe busana nʼamalwa awamũtĩmbako oko 

syombande syosĩ, erĩhĩka aho Mwami Mukulu ahĩrĩrabo omwisi wʼebisando biwe. 

4Nĩkwa lino Omwami Mukulu Nyamuhanga wage abirimba Obuholo oko mbande 

syosĩ; sihali enzĩgũ kutse omwatsi mubi.  

5Neryo, lebaya, ngasonda erĩhĩmba enyũmba busana nʼerĩna lyʼOmwami Mukulu 

Nyamuhanga wage, ngoko Mwami Mukulu abwira tata wage Dawĩdĩ, ati, Omugala 

wawe, oyo nasyahĩra oko kĩtũmbĩ kyawe kyʼobwami omo mwanya wawe, 

yũkasyahĩmba enyũmba busana nʼerĩna lyage.  

6Neryo lino uhane uti banyikondere emiti yʼemĩerezĩ yʼeLebanonĩ; nʼabagombe bage 

basyabya haguma nʼabagombe bawe; kandi nasyakuha obũhĩngĩ busana nʼabagombe 

bawe ngoko wasyabũga; kusangwa ũnasĩ ko hate omo katĩkatĩ ketu oyo wasĩ erikonda 

emiti ngʼAbasĩdonĩ.  

7Neryo, omugulu Hĩramũ owa ebĩnywa bya Solomono, mwatsema kutsibu, mwabũga 

ati, Omũyĩsa abye oko Mwami Mukulu mũnabwĩre, oyo wabiriha Dawĩdĩ omugala 

wʼamenge busana nʼabandu banene aba.  

8Neryo Hĩramũ mwatuma uku Solomono, ati, Nabĩrĩowa obukwenda obo 

wabirinyitumira. Nasyakola ebyosĩ ebyo wanzĩre busana nʼemiti yʼemĩerezĩ, na 

busana nʼemiti yʼekĩlagũ.  

9Abagombe bage basyandagalĩryayo oko ngetsi erĩlũa eLebanonĩ; nage 

nasyaboherayo haguma erigenda oko ngetsi erĩhĩka aho wasyanyahũlĩrya, neryo 

nasyasengulirayo aho, nawe wasyahekayo aho; nawe wasyaberererya erisonda lyage 

erimba akalyo busana nʼekĩtũnga kyage.  

10Neryo Hĩramũ mwaha Solomono emiti yʼemĩerezĩ nʼemiti yʼekĩlagũ ngoko abya 

anzĩre.  

11Na Solomono mwaha Hĩramũ ehĩrengĩ hyʼengano elfu makũmĩ abiri (20,000) mo 

kalyo busana nʼekĩtũnga kiwe, nʼehĩrengĩ makũmĩ abiri hyʼamagũta owene. Solomono 

kwʼaha Hĩramũ yʼatya oko buli mwaka.  

12Kandi omwami Mukulu mwaha Solomono yʼamenge, ngoko amulaga; kandi 

mohabya Obuholo omo katĩkatĩ ka Hĩramũ na Solomono; nʼababiri abo mobalagana 

haguma.  

Solomono akahamba bandu bʼomũbĩrĩ 

13Kandi Solomono mwakuma-kuma abandu omo Ĩsraelĩ yosĩ; nʼerikuma-kuma eryo 

molyabya lyʼabandu elfu makũmĩ asatu (30,000).  

14Mwatumabo eLebanonĩ, obuli mukera elfu ĩkũmĩ (10,000) mo kĩtũlĩ; oko mukera 

muguma mobabya eLebanonĩ, nʼemikera ĩbĩrĩ mobabya ewabo. Na Adonĩramũ 

mwabya mukulu wʼabandu abo, abakongolawa.  

15Kandi Solomono mwahĩra abahekĩ bʼemiheke elfu makũmĩ alinda (70,000), 

nʼabakakonda emiti omo bitwa elfu makũmĩ munani (80,000);  

16kandi abakulu ba Solomono ababya oko mũbĩrĩ mobabya bandu elfu ĩsatu 

nʼamagana asatu (3,300), abasondola bandu abakola omũbĩrĩ.  

17Neryo omwami mwahana, neryo mobaleta amabwe manene-manene, amabwe 

wʼobugali, busana nʼerĩhĩra ekibanza kyʼenyũmba, omo mabwe awabatsĩre. 

18Neryo abahĩmbĩ ba Solomono nʼabahĩmbĩ ba Hĩramũ nʼAbagebalĩtĩ mobabatsago, 

nʼerĩkokotya emiti nʼamabwe busana nʼerĩhĩmba enyũmba.  

1 Ky’Abami 6 

Eritandika enyũmba yʼOmwami Mukulu 

1Neryo omo mwaka wʼamagana ani nʼamakũmĩ munani (480) abana ba Ĩsraelĩ 

babĩlũa omo kihugo kyʼeMĩsĩrĩ, omo mwaka wʼakani wʼeritabala lya Solomono oko 

Ĩsraelĩ, oko mukera wa Zĩvũ, go mukera wʼakabiri, Solomono mwatsũka erĩhĩmba 

enyũmba yʼOmwami Mukulu.  

2Nʼenyũmba eyo mwami Solomono ahĩmbĩra Omwami Mukulu, obuli bwayo bwabya 

metere 28, nʼobugali bwayo bwabya metere 9; nʼobuli bwayo erĩlolya endata bwabya 

emetere 14.  

3Nʼekĩsekũ embere wʼehekalũ, obuli bwakyo bwabya emetere 9 ngʼobugali 

bwʼenyũmba ko bwabya; nʼobugali bwakyo embere wʼenyũmba bwabya metere 5.  

4Kandi mwakokotya amadĩrĩsa awalukene.  

5Na hakũhĩ nʼolũhĩmbo lwʼenyũmba mwahĩmba otũnyũmba oko mbande syosĩ 

syʼehekalũ nʼahabũyĩrĩre kutsibu, litya mwayira otũnyũmba oko mbande syosĩ.  

6Ekyumba kyʼeyĩkwa kyabya kiwite obugali bwʼemetere 2; nʼekyʼomo katĩkatĩ 

kyabya nʼobugali bwʼemetere 3; nʼekyumba kyʼakasatu kyabya kiwite obugali 

bwʼemetere 3; kusangwa oko luhande lwʼeyĩhya, mwakehya obugali bwʼesyombĩmbo 

syʼenyũmba oko mbande syosĩ, neryo emigamba isiyangamatana omo syombĩmbo 

syʼenyũmba.  

7Nʼenyũmba yabere ĩkahĩmbwa moyahĩmbwa omo mabwe awabatsirawa omo mbũa; 

kandi mohatowĩbwa enyondo kutse embasa kutse ekindi kyuma omo nyũmba 

omugulu ĩkahĩmbawa.  

8Esyonyũyĩ syʼebyumba byʼomo katĩkatĩ syabya oko luhande lwʼamali lwʼenyũmba; 

kandi mobahetuka omo bisambiro ebĩtĩmbĩre eriya omo bisenge byʼomo katĩkatĩ, 

nʼerĩlũa omwʼaho katĩkatĩ erĩhĩka oko kyʼebisatu.  

9Kwʼahĩmba enyũmba yʼatya, neryo mwabugayo; kandi mwasakala enyũmba omo 

migamba nʼebisayi byʼemĩerezĩ.  

10Kandi mwahĩmba ebyumba oko ndambi syʼenyũmba yosĩ nʼobuli bwʼobuli kyumba 

kiguma erilola endata bwabya emetere (2); nasyo mosyamatana oko nyũmba omo miti 

yʼomũerezĩ.  

11Ekĩnywa kyʼOmwami Mukulu mokyahĩka uku Solomono kiti,  

12Busana nʼenyũmba eyo ũkahĩmba, wamalendera omo migambo yage, nʼerikola 

ebilayiro byage, nʼerĩteya ebihano byage byosĩ nʼerirendera mubyo; neryo 

nasyahanganĩa ekĩnywa kyage haguma nawe, ekyo nabwira tata wawe Dawĩdĩ.  

13Nage nasyĩkala omo katĩkatĩ kʼabana ba Ĩsraelĩ, ĩsĩndĩendĩsyasĩganĩa bandu bage 

Abaĩsraelĩ.  

14Neryo Solomono mwahĩmba enyũmba mwabugayo.  

15Kandi mwahĩmba esyombĩmbo syʼenyũmba syʼomwisi omo bisayi byʼemĩerezĩ 

erĩtsũka ahisi hʼenyũmba erĩhĩka oko kitanda eriswikasyo omo bisayi; kandi mwasesa 

ahisi omo bisayi byʼekĩlagũ.  

16Kandi mwahĩmba ekisenge kyʼemetere (9) oko luhande lwʼenyũma lwʼenyũmba 

omo bisayi byʼemĩerezĩ erĩtsũka ahisi erĩhĩka oko syombĩmbo syʼekitanda; 

mwahĩmbasyo busana nʼaho mwisi, eribya ahʼerisabira, busana nʼahabũyĩrĩre kutsibu.  

17Nʼenyũmba eyo yʼehekalũ emuliro wʼahʼerisabira obuli bwayo bwabya metere 18.  

18Neryo omwisi wʼenyũmba mohabya esyomũerezĩ esĩbatsĩre omo sĩsosĩre ebyobe 

nʼomusanga owasanzukere; omosĩ imutsungene emĩerezĩ; isihali erĩbwe 

erikalolawako.  

19Neryo mwategekanĩa ahʼerisabira omo katĩkatĩ kʼenyũmba omwisi, erĩhĩraho 

erĩsandũko lyʼendagano yʼOmwami Mukulu.  

20Nʼomwisi wʼahʼerisabira habya omwanya wʼobuli bwa metere 9, nʼobugali 

bwʼemetere 9, nʼerilola endata obuli bwʼemetere 9, kandi mwaswikaho omo 

syamagetsi esĩtũkwĩre. Neryo mwaswika ekiherero omo mĩerezĩ.  

21Solomono mwahakabya enyũmba omwisi omo syamagetsi esĩtũkwĩre; kandi 

mwakyinga ahʼerisabira omo mahulula wʼesyamagetsi; kandi mwahakabyago omo 

syamagetsi.  

22Kandi mwahakabya enyũmba yosĩ omo syamagetsi, erĩhĩka aho abugira enyũmba 

yosĩ; kandi nʼekiherero kyosĩ ahabya ahʼerisabira mwahakabyaho nʼesyamagetsi.  

Eritondeka amakerũbĩ 

23Nʼomo kyumba ekyo mwakokotya amakerũbĩ abiri omo muti wʼemĩzeĩtũnĩ, obuli 

bwʼerilola endata bwago bwabya metere 4. 4.  

24Nʼobuli bwʼekĩpũpa kiguma kyʼomũkerũbĩ bwabya bwa metere 2. 2 nʼobuli 

bwʼekindi kĩpũpa kyʼomũkerũbĩ bwabya metere 2. Erĩlũa oko ndũlĩ yʼekĩpũpa kiguma 

erĩhĩka oko yindi ndũlĩ yʼekindi yabya metere 4. 

25Nʼogundi mũkerũbĩ abya wa metere 4, amakerũbĩ gosĩ abiri abya lulengo luguma 

nʼerisosa liguma.  

26Obuli bwʼendata bwʼomũkerũbĩ muguma bwabya metere 4, ogundi mũkerũbĩ 

ikwʼane atya.  

27Neryo mwahĩra amakerũbĩ omwisi wʼekisenge; nʼebĩpũpa byʼamakerũbĩ 

ĩbĩyĩsanzĩre, nʼekĩpũpa kiguma ĩkĩtũlĩre oko lũhĩmbo luguma, nʼekĩpũpa kyʼogundi 

mũkerũbĩ ĩkĩtũlĩre oko lundi lũhĩmbo; nʼebĩpũpa byago ĩbĩtũleneko omo katĩkatĩ 

kʼenyũmba.  

28Neryo mwahakabya amakerũbĩ gʼomo syamagetsi.  

Erisitika esyonyũyĩ syʼeHekalũ 

29Neryo esyombĩmbo syosĩ syʼenyũmba omwʼibatsa lĩsosĩre amakerũbĩ nʼamabondo 

nʼomusanga owasanzwĩrye, omwisi nʼeyĩhya.  

30Neryo mwahakabya olubuga-buga lwʼenyũmba omo syamagetsi, omwisi nʼeyĩhya. 

31Na busana nʼahʼeriingira lyʼekyumba mwabatsa esyonyũyĩ syʼomuti wʼomũzeĩtũnĩ. 

Omuti owahambĩre esyonzeguliro nʼesyonzeguliro byabya ekihande kiguma kyʼoko 

bitanu kyʼolũhĩmbo.  

32Kwʼabatsa atya esyonyũyĩ ĩbĩrĩ syʼomuti wʼemĩzeĩtũnĩ; neryo mwabatsa kusyo 

kwʼeribatsa lyʼamakerũbĩ nʼamabondo nʼomusanga owasanzwĩrye, mwahakabyabyo 

omo syamagetsi; kandi mwasesa esyamagetsi oko makerũbĩ, nʼoko mabondo.  

33Kwʼabatsa atya esyonzeguliro busana nʼobwingiriro bwʼehekalũ omo muti 

wʼomũzeĩtũnĩ, omo kihande kyʼebini kyʼolũhĩmbo,  

34nʼesyonyũyĩ ĩbĩrĩ syʼomuti wʼekĩlagũ; ebisayi bibiri byʼolũyĩ luguma byabya 

bĩkayĩrĩnga, nʼebisayi bibiri byʼolundi lũyĩ byabya bĩkayĩrĩnga.  

35Neryo mwabatsa kusyo kwʼamakerũbĩ nʼamabondo nʼomusanga owasanzwĩrye; 

kandi mwahakabyasyo omo syamagetsi esyabiritondekwa oko kĩbatsĩre.  

36Neryo mwahĩmba ekibuga kyʼomwisi omo milondo ĩsatu yʼamabwe awabatsĩre 

nʼomulondo muguma wʼemigamba yʼomũerezĩ.  

37Oko mwaka wʼakani ekibanza kyʼenyũmba yʼOmwami Mukulu mokyahandwa, 

omo mukera wʼeZĩvũ.  

38Nʼomo mwaka wʼerĩkũmĩ nʼomuguma omo mukera wʼeBũlĩ, oyo go mukera 

wʼomunani, enyũmba moyahwa omo bihande byayo byosĩ, ngʼemisosere yayo yosĩ. 

Kwʼahĩmbayo atya omo myaka irinda.  

 

1 Ky’Abami 7 

Solomono akayĩhĩmbĩra enyũmba yiwe 

1Na Solomono mwayĩhĩmbĩra enyũmba yiwe oko myaka erĩkũmĩ nʼeyĩsatu, mwabuga 

enyũmba yiwe yosĩ.  

2Kusangwa mwahĩmba enyũmba omo miti yʼomo mũsĩtũ wʼeLebanonĩ; obuli bwayo 

bwabya metere 46, nʼobugali bwayo ni metere 23, nʼobuli bwayo bwʼendata bwabya 

emetere 13-80, endata oko milondo ĩnĩ yʼesyondũyĩ syʼemĩerezĩ, nʼemigamba 

yʼomũerezĩ endata oko syondũyĩ.  

3Nayo moyaswikwa endata omo mũerezĩ endata oko migamba makũmĩ ani nʼeyĩtanu, 

eyabya endata oko syondũyĩ; erĩkũmĩ nʼesĩtanu omo buli mulondo.  

4Kandi mohabya emigamba omo milondo ĩsatu, akadĩrĩsa eyisirya oko kadĩrĩsa omo 

milondo ĩsatu. 

5Nʼesyonyũyĩ syosĩ syabya siringene busana nʼemigamba; nʼakadĩrĩsa kabya 

katungerere akandi kadĩrĩsa omo milondo ĩsatu.  

6Neryo mwakokotya ekisusu kyʼesyondũyĩ; obuli bwakyo ni maboko makũmĩ atanu, 

nʼobugali bwakyo amaboko makũmĩ asatu; nʼekisusu embere yasyo; nʼesyondũyĩ 

nʼekĩsekũ embere wabyo.  

7Kandi mwakokotya obũsekũ bwʼekĩtũmbĩ kyʼobwami aho angatswera emyatsi, bo 

bũsekũ bwʼeritswera; nabo mobwaswikwa omo mĩerezĩ erĩtsũka ahisi nʼerĩhĩka 

endata.  

8Nʼenyũmba yiwe aho asyĩkala, nʼekindi kibuga omwisi wʼobũsekũ bwakolawa 

butya. Kandi mwahĩmba enyũmba ya mwali wa Farao oyo Solomono ahĩkaya 

moyasosa obũsekũ obũ.  

9Esyosĩ esĩ mosyahĩmbwa omo mabwe wʼobũgũlĩ, amabwe awabatsĩre, 

awalingirirene nʼolulengo, awasegawa omo hisega, omwisi nʼeyĩhya, erĩtsũka oko 

kibanza nʼerĩhĩka oko lutwe, nʼeyĩhya nibya erĩhĩka oko kibuga kinene.  

10Nʼekibanza kyabya kyʼamabwe wʼobũgũlĩ bunene, amabwe manene-manene, 

amabwe wʼobuli bwa metere 4. 60 nʼamabwe wa metere 3. 68.  

11Nʼendata habya amabwe wʼobũgũlĩ bunene amabwe awabatsĩre, awali oko lulengo, 

nʼebisayi byʼomũerezĩ.  

12Nʼekibuga oko mbande syosĩ mokyabya nʼemilondo ĩsatu yʼamabwe awabatsĩre, 

nʼomulondo muguma wʼemigamba yʼomũerezĩ ekĩsosĩre ekibuga kyʼomwisi 

wʼenyũmba yʼOmwami Mukulu, nʼobũsekũ bwʼenyũmba.  

13Kandi Solomono mwatumira Hĩramũ erimwenda erĩlũa eTĩro.  

14Naye abya mugala wʼomũkwakalĩ owʼekihanda kya Nafũtalĩ, na tata wuwe abya 

mundu wʼeTĩro, omũhesĩ wʼemiringa; naye iniabiribya mundu wʼamenge nʼobowĩka 

nʼobunyima bwʼerikola emĩbĩrĩ yosĩ yʼemiringa. Naye mwahĩka eyiri omwami 

Solomono, neryo mwakola omũbĩrĩ wuwe gosĩ.  

15Kusangwa mwahesa esyondũyĩ ĩbĩrĩ syʼemiringa, obuli bwʼendata bwʼendũyĩ 

bwabya bwa metere 8; nʼengohe yʼemetere 6 yabya ĩtĩmbĩre oko ndũyĩ syosĩ. 

16Kandi mwahesa esyombĩta ĩbĩrĩ syʼemiringa eyĩnũnĩrye, esyʼerĩhĩra endata oko 

syondũyĩ; obuli bwʼendata bwʼembĩta nguma bwabya metere 2 nʼobuli bwʼendata 

bwʼeyindi mbĩta bwabya metere 2.  

17Kandi mohabya omũsĩndo wʼeriluka lyʼengohe, nʼobuhese bwʼamahulula, busana 

nʼesyombĩta esyabya endata oko syondũyĩ; ebirinda oko mbĩta nguma nʼebirinda oko 

yindi mbĩta.  

18Kwʼahesa esyondũyĩ syʼatya; kandi habya emilondo ĩbĩrĩ eyĩtĩmbĩre oko muluko 

muguma, eriswika esyombĩta esyabya endata oko syondũyĩ; mwakola atya busana 

nʼeyindi mbĩta nibya. 

19Nʼesyombĩta esyo esyabya endata oko syondũyĩ omo bũsekũ syabya syʼomũbĩrĩ 

wʼobũsoyo bʼobutsibira, bwa metere 1. 84.  

20Kandi habya esyombĩta endata oko syondũyĩ ĩbĩrĩ, hakũhĩ nʼahagalĩhĩre ahabya 

hakũhĩ nʼahalũkĩre. Amakomamanga abya magana abiri, oko milondo oko mbande 

syosĩ endata oko yindi mbĩta.  

21Neryo mwasingika esyondũyĩ omo bũsekũ bwʼeHekalũ; neryo mwasingika endũyĩ 

yʼamali, neryo mwahula erĩna lyayo mo Yakĩnĩ; neryo mwasingika endũyĩ 

yʼamalembe, neryo mwahulayo mo Boazĩ.  

22Nʼendata oko syondũyĩ habya omũbĩrĩ wʼobũsoyo bʼobutsibira; nʼomũbĩrĩ 

wʼesyondũyĩ kwʼahwa atya.  

Erihesa lyʼengetsi yʼomulinga 

23Neryo mwahesa engetsi eyĩyĩtĩmbĩreko eyĩnũnĩrye yʼobuli bwʼemetere 5 erĩlũa oko 

mũnywa muguma erĩhĩka oko gundi, nʼobuli bwayo erilola endata bwabya metere 2; 

nʼengohe eyĩtĩmbĩre kuyo oko mbande syosĩ yabya ya metere 14.  

24Nʼeyĩkwa oko mũnywa wayo oko mbande syosĩ habya ebĩsosĩre ebĩgũma 

ebĩtĩmbĩreho, ĩkũmĩ omo buli metere 0. 46, erĩtĩmba oko ngetsi; ebĩgũma ebĩ byabya 

omo milondo ĩbĩrĩ, ebĩhesĩre omugulu engetsi yahesawa.  

25Moyahangana endata oko nume syʼesyonde ĩkũmĩ nʼĩbĩrĩ, esĩsatu esitungerere 

eluhande lwʼelutambi lwʼendata, nʼesĩsatu esitungerere ebwanga bwʼeyĩkwa, nʼesĩsatu 

esitungerere ebwanga bwʼelutambi lwʼeyĩkwa, nʼesĩsatu esitungerere ebwanga 

bwʼendata; nʼengetsi moyasingikwa endata kusyo, nʼamatako wasyo esyosĩ ĩnĩalolĩre 

omwisi.  

26Nʼomũbĩmba wayo abya muraha nʼobugali bwʼebyala; nʼomũnywa wayo abya 

ahesĩre ngʼomũnywa wʼolũtehĩ, ngʼobũsoyo bʼobutsibira; imukaya lĩtre elfu makũmĩ 

ani nʼomunani.  

27Neryo mwahesa esyondĩna ĩkũmĩ syʼemiringa; nʼobuli bwʼendĩna nguma bwabya 

metere 2; nʼobugali bwayo metere 2, nʼobuli bwʼerilola endata emetere 1.  

28Nʼomũbĩrĩ wʼesyondĩna gʼomũsĩndo oyũ: syabya siwite ebihande; kandi habya 

ebihande omo katĩkatĩ kʼesyonũnga;  

29nʼoko bihande ebyo ebyabya omo katĩkatĩ kʼesyonũnga habya esyondale, 

nʼesyonume syʼesyonde, nʼamakerũbĩ; nʼoko syonũnga esyo habya endĩna endata; 

nʼeyĩkwa oko ndale nʼesyonume habya ebĩrĩngo byʼemĩbĩrĩ eyikaleremba.  

30Nʼobuli ndĩna iyiwite ebĩrĩngo bini byʼomulinga, nʼebyuma bĩwatĩrĩre ebyʼemiringa; 

nʼebisando bini byayo byabya nʼebĩhambĩrĩrĩ. Nʼeyĩkwa oko kitsinga habya 

ebĩhambĩrĩrĩ byʼemiringa ebĩnũnĩrye, nʼoko mũsĩke wʼobuli kiguma habya ebĩrĩngo 

bĩrũkĩre.  

31Nʼobuno bwakyo omwisi wʼembĩta, nʼendata kukyo habya sentĩmetere 46; nʼobuno 

bwakyo ĩbũyĩtĩmbĩreko ngʼomũbĩrĩ wʼendĩna, metere 69; kandi oko buno bwakyo 

habya eribatsa, nʼebihande byabyo byabya ĩbĩsarwĩre, bũtatĩmba. 

32Nʼebĩrĩngo bini byabya eyĩkwa oko bihande; nʼebyuma ebĩhambĩrĩre byʼebĩrĩngo 

byabya omo ndĩna; nʼobuli bwʼerĩlolya endata bwʼekĩrĩngo bwabya sentĩmetere 69 

kitswe.  

33Nʼomũbĩrĩ wʼebĩrĩngo abya ngʼomũbĩrĩ wʼekĩrĩngo kyʼegalĩ; nʼebyuma 

byʼeriwatirira, nʼebĩrĩngo, nʼebĩhambĩrĩrĩ ekĩrĩngo nʼebĩkũnĩngo, ebyosĩ byʼomulinga 

owanũnĩrye.  

34Kandi habya ebĩhambĩrĩrĩ bini omo syonũnga ĩnĩ syʼobuli ndĩna. Ebĩhambĩrĩrĩ ebyo 

byabya kiguma nʼendĩna.  

35Nʼendata wʼendĩna habya ekĩrĩngo, obuli bwʼerĩlolya endata bwakyo bwabya 

sentĩmetere 23; nʼendata oko ndĩna ebikahambayo nʼebihande byayo byabya 

omuhanda muguma.  

36Nʼoko mũbĩrĩ wʼebĩhambĩrĩrĩ byayo nʼoko bihande byayo mwabatsa makerũbĩ 

nʼesyondale, nʼamabondo ngʼomwanya wʼobuli kiguma, haguma nʼebĩrĩngo ebĩlũkĩre 

oko mbande syosĩ.  

37Mwahesa atya esyondĩna ĩkũmĩ; esyosĩ emihesere miguma, nʼolulengo luguma, 

nʼomuhanda muguma.  

38Kandi mwahesa ebinabiro ĩkũmĩ byʼomulinga; omo kinabiro kiguma imukaya 

esyolĩtre magana mwenda nʼamakũmĩ ndatu; nʼobuli kinabiro kyabya metere 2 nʼoko 

syondĩna ĩkũmĩ oko buli ndĩna ihabya ekinabiro kiguma.  

39Neryo mwasingika esyondĩna, esĩtanu oko luhande lwʼamali lwʼenyũmba, nʼesĩtanu 

oko luhande lwʼamalembe lwʼenyũmba. Neryo mwahĩra engetsi oko luhande 

lwʼamali lwʼenyũmba oko bwanga bwʼendata, erilola eLutambi lwʼeYĩkwa.  

Hĩramũ akabuga erihesa ebindu byʼeHekalũ 

40Kandi Hĩramũ mwahesa ebĩrĩba, nʼemyũko, nʼebibindi. Neryo Hĩramũ mwabuga 

emĩbĩrĩ yosĩ eyo akolera omwami Solomono omo nyũmba yʼOmwami Mukulu.  

41Nʼesyondũyĩ ĩbĩrĩ, nʼebibindi bibiri byʼesyombĩta esyabya endata oko syondũyĩ; 

nʼebĩlũkĩre ebibiri ebĩkakũnĩnga ebibindi bibiri byʼesyombĩta esyabya endata oko 

syondũyĩ;  

42nʼamakomamanga magana ani busana nʼebĩlũkĩre bibiri; emilondo ĩbĩrĩ 

yʼamakomamanga busana nʼobuli kĩlũkĩre erĩkũnĩnga ebibindi bibiri byʼesyombĩta 

esyabya endata oko ndũyĩ;  

43nʼesyondĩna ĩkũmĩ, nʼebĩrĩba ĩkũmĩ endata oko ndĩna; 

44nʼengetsi nguma, nʼesyonume syʼesyonde ĩkũmĩ nʼĩbĩrĩ eyĩkwa oko ngetsi; 

45nʼesyonyungu, nʼemyũko, nʼebibindi byʼebindu byosĩ ebĩ, ebyo Hĩramũ 

akokoteraya omwami Solomono, omo nyũmba yʼOmwami Mukulu, ebyosĩ byabya 

byʼemiringa eyĩkakangabasanaya.  

46Omo bwerere bwʼeYorodanĩ omwami mwanũnĩabyo, omo kitaka kyʼeribumba omo 

katĩkatĩ kʼeSũkotĩ nʼeZaratanĩ.  

47Kandi Solomono mwaleka ebindu byosĩ ebyo butalengwa, kusangwa byabya bingi 

kutsibu; nʼobũlĩto bwʼemiringa mobutatoka eriminyikala.  

Amena wʼebindu byahĩrawa omo Hekalũ 

48Na Solomono mwakokotya ebindu byosĩ ebyabya omo nyũmba yʼOmwami 

Mukulu: ekiherero kyʼesyamagetsi nʼemesa byʼesyamagetsi aho Bundu 

bwʼErĩkanganĩa eyo bwabya;  

49nʼebĩhambĩrĩrĩ byʼesyotala syʼesyamagetsi ebitanu oko luhande lwʼamali, nʼebitanu 

oko malembe, embere syʼahabũyĩrĩre kutsibu; nʼomusanga wʼesyotala, 

nʼebĩhomombyo, byʼesyamagetsi;  

50nʼesyondehĩ, nʼemĩrĩmĩryo, nʼebibindi, nʼemyũko, nʼebindu byʼomuliro, 

byʼesyamagetsi nyibuya, nʼebikahamba Olũyĩ byʼesyamagetsi busana nʼesyonyũyĩ 

syʼomwisi wʼenyũmba, ahabũyĩrĩre kutsibu, na busana nʼesyonyũyĩ syʼenyũmba eyo 

ye Hekalũ.  

51Neryo omũbĩrĩ gosĩ oyo ogo mwami Solomono akola omo nyũmba yʼOmwami 

Mukulu mwahwa atya. Kandi Solomono mwĩngĩrya ebindu ebyo tata wuwe Dawĩdĩ 

ahigula, ebĩtsĩpa nʼesyamagetsi, nʼebindu, mwahĩrabyo omo mbĩso syʼenyũmba 

yʼOmwami Mukulu.  

1 Ky’Abami 8 

Solomono akahĩra erĩsandũko lyʼerilagana omo Hekalũ 

1Neryo Solomono mwahĩndanĩa abakulu bʼAbaĩsraelĩ, nʼabasondolĩ bosĩ bʼebihanda, 

nʼabasondolĩ bʼebĩtũnga byʼabotata bʼabana bʼAbaĩsraelĩ, erĩhĩka oko mwami 

Solomono eYerũsalema, busana nʼerĩhetũkya erĩsandũko lyʼerilagana lyʼOmwami 

Mukulu oko mũyĩ wa Dawĩdĩ, eyo ye Sĩonĩ. 

2Nʼabandu bosĩ ba Ĩsraelĩ mobayĩhĩndanĩa embere syʼomwami Solomono, oko kiro 

kikulu oko mukera wʼeEtanĩmũ, go mukera wʼakalinda. 

3Nʼabakulu bosĩ bʼAbaĩsraelĩ mobasa, nʼabahererĩ mobaheka erĩsandũko eryo.  

4Mobahetũkya erĩsandũko lyʼOmwami Mukulu, nʼeHema yʼerĩhĩndanamo, nʼebindu 

byosĩ bĩbũyĩrĩre ebyabya omo Hema; bye byo abahererĩ nʼAbalawĩ bahetũkaya.  

5Nʼomwami Solomono nʼendeko yosĩ yʼAbaĩsraelĩ, abahĩndana embere siwe, 

mobabya haguma naye embere syʼerĩsandũko, ibakahonga esyombũlĩ nʼesyonume 

esiteganzika busana nʼobungi bwasyo.  

6Nʼabahererĩ mobĩngĩrya erĩsandũko lyʼerilagana lyʼOmwami Mukulu, omo mwanya 

walyo, omo kyumba ahabũyĩrĩre kutsibu hʼenyũmba, ahabũyĩrĩre kutsibu, eyĩkwa oko 

bĩpũpa byʼamakerũbĩ. 

7Kusangwa amakerũbĩ mobasanza ebĩpũpa byabo endata oko mwanya wʼerĩsandũko, 

nʼamakerũbĩ mobaswikira erĩsandũko nʼemiti yalyo.  

8Nʼemiti eyo moyabya miri kyaleka amasongera wayo inialangirwa ahabũyĩrĩre 

embere wʼekyumba kyʼahabũyĩrĩre kutsibu; nĩkwa ĩsĩalolĩrweko eyĩhya; na lino 

kwʼine hʼitya mũnabwĩre.  

9Simwabya kindu, bye nʼebisayi bibiri byʼamabwe ebyo Musa ahĩramo eHorebũ, 

omugulu Omwami Mukulu ayira endagano haguma nʼabana ba Ĩsraelĩ, omugulu balũa 

omo kihugo kyʼeMĩsĩrĩ.  

10Neryo abahererĩ babere babĩlũa ahabũyĩrĩre, ekĩtũ mokyũsũlya enyũmba yʼOmwami 

Mukulu,  

11kyaleka abahererĩ ibatatoka erihangana erikola busana nʼekĩtũ; kusangwa 

olukengerwa lwʼOmwami Mukulu molũsũlya enyũmba yʼOmwami Mukulu.  

Solomono akatũlago busana nʼeHekalũ 

12Neryo Solomono mwabũga ati, Omwami Mukulu abĩrĩbũga ati asyĩkala omo kĩtũ 

kĩkalĩre.  

13Kwenene nabĩrĩkũhĩmbĩra enyũmba yʼerĩĩkalamo, ahʼerĩĩkala busana nawe kera na 

kera.  

14Nʼomwami mwakeba mwabindula obũsũ buwe, mwatsumula endeko yosĩ 

yʼAbaĩsraelĩ; nʼendeko yosĩ yʼAbaĩsraelĩ moyahangana.  

15Neryo mwabũga ati, Omũyĩsa abye oko Mwami Mukulu Nyamuhanga wʼeĨsraelĩ, 

oyo wabũga omo buno buwe na tata wage Dawĩdĩ, nʼakandi abĩrĩberereryabyo omo 

byala biwe ati, 

16Erĩtsũka ekiro ekyo nalũsaya bandu bage Abaĩsraelĩ eMĩsĩrĩ, mondayisoga omũyĩ 

omo bihanda byosĩ bya Ĩsraelĩ ahʼerĩhĩmba enyũmba, erĩna lyage litoke eribyaho, 

nĩkwa monayisoga Dawĩdĩ eritabala oko bandu bage Abaĩsraelĩ.  

17Nĩkwa mokyabya omo mutima wa tata wage Dawĩdĩ erĩhĩmba enyũmba busana 

nʼerĩna lyʼOmwami Mukulu, Nyamuhanga wa Ĩsraelĩ. 

18Nĩkwa Omwami Mukulu mwabwira tata wage Dawĩdĩ ati, Kusangwa kyabya omo 

mutima wawe erĩhĩmba enyũmba busana nʼerĩna lyage, mowakola ndeke ekyo 

kikabya omo mutima wawe.  

19Nĩkwa ni we ũtendĩsyahĩmba enyũmba; nĩkwa omugala wawe oyo wasyalũa omo 

nda yawe, iye yo wasyahĩmba enyũmba busana nʼerĩna lyage.  

20Kandi Omwami Mukulu abĩrĩberererya ekĩnywa kiwe ekyo abũga; kusangwa 

nabirihangana omo mwanya wa tata wage Dawĩdĩ, nʼerĩĩkala omo kĩtũmbĩ kyʼobwami 

kya Ĩsraelĩ, ngoko Mwami Mukulu alaga, kandi nabĩrĩhĩmba enyũmba busana nʼerĩna 

lyʼOmwami Mukulu, Nyamuhanga wa Ĩsraelĩ.  

21Nʼomo nabĩrĩhĩra omwanya wʼerĩsandũko, omuli endagano yʼOmwami Mukulu, 

eyo alagana nʼabotata wetu, omugulu alũsayabo omo kihugo kyʼeMĩsĩrĩ.  

Erisaba lya Solomono akahigula eHekalũ busana na Nyamuhanga 

22Neryo Solomono mwahangana embere wʼekiherero nʼemuliro wʼendeko yosĩ 

yʼAbaĩsraelĩ, mwasumbira ebyala biwe byʼendata.  

23Mwabũga ati, Uwe Mwami Mukulu, Nyamuhanga wa Ĩsraelĩ, sihali Nyamuhanga 

oyuli nga we, omo lubula endata, kutse omo kihugo eyĩkwa; oyũkategaya endagane 

nʼobubuya bwʼolwanzo busana nʼabagombe bawe, abakalendera embere syawe 

nʼomutima wabo gosĩ.  

24Wabĩrĩberererya uku tata wage Dawĩdĩ ebyo wamulaga; ega, mowabũga omo buno 

bwawe, kandi wabĩrĩberereryabyo omo byala byawe ngoko biri mũnabwĩre.  

25Na lino uwe Mwami Mukulu, Nyamuhanga wa Ĩsraelĩ, Ũberereraye busana 

nʼomugombe wawe tata wage Dawĩdĩ, ebyo wamulaga uti, Sihendisyabula mundu 

omo meso wage erĩĩkala oko kĩtũmbĩ kyʼobwami kya Ĩsraelĩ, abana bawe bamateya 

enzira yabo, erirendera embere syage ngoko wabirirendera embere syage.  

26Na lino, uwe Nyamuhanga wa Ĩsraelĩ, ngakusaba, nyiti ekĩnywa kyawe kibererere, 

ekyo wabwira omugombe wawe tata wage Dawĩdĩ.  

27Nĩkwa kwenene Nyamuhanga asyĩkala oko kihugo kwehĩ? Lebaya, elubula, 

nʼekyanya kyʼebyanya sibyangatoka erikutolera; nʼenyũmba eyĩ nabĩrĩhĩmba ni nge 

kwʼaho kwilaba!  

28Nĩkwa Ũlĩge erisaba lyʼomugombe wawe, nʼerigongagonga liwe, uwe Mwami 

Mukulu Nyamuhanga wage, erihulikirira erilaka nʼerisaba lyʼomugombe wawe 

akasaba embere syawe mũnabwĩre.  

29Ameso wawe alĩbũkale erĩlolya oko nyũmba eyo omo kiro nʼomwʼitungi, erĩlolyago 

aho wabiriahula uti, Erĩna lyage lyasyabyaho; erĩowa erisaba eryo mugombe wawe 

asyasaba akalĩlolya hano.  

30Kandi uhulikirire emilake yʼomugombe wawe, nʼeyʼabandu bawe Abaĩsraelĩ, 

omugulu basyalolya erisaba lyabo hano; ega, gowe omo lubula eyo aho wĩkere; 

nʼomugulu ũkowa, ubuyire.  

31Omundu amakolere mũlĩkyabo yo kibi, nʼerĩlahĩrya lĩkahĩrwa kwiye erĩmũlahĩrĩrya, 

neryo akasa nʼerĩlahĩrya embere syʼekiherero kyawe omo nyũmba eyĩ;  

32neryo eyo elubula gowe, kandi utole, utswere abagombe bawe, eritswera ababi bo 

lubi, nʼerĩsũbya omusango wuwe oko mutwe wuwe, nʼeriha erĩbanza libuya oko 

batunganene, nʼerimuliha ngʼeritunganene riwe.  

33Omugulu abandu bawe Abaĩsraelĩ bakakĩndawa embere wʼesyonzĩgũ syabo, 

kusangwa babĩrĩkũhalyako; bamakubindukirako, nʼerĩkangya erĩna lyawe, nʼerisaba 

nʼerikugonga-gonga omo nyũmba eyĩ;  

34neryo gowe omo lubula, ubuyire ebibi byʼabandu bawe Ĩsraelĩ, iwaswaletabo omo 

kihugo ekyo waha abotata wabo.  

35Omugulu olubula lwasyakingwa, isihali mbũla, kusangwa babĩrĩkũhalyako; 

bamasaba bakalolya eno, nʼerĩkangya erĩna lyawe, nʼeribinduka oko bibi byabo, 

omugulu ũkagalayabo;  

36neryo gowe elubula, ubuyire ebibi byʼabagombe bawe, nʼebyʼabandu bawe 

Abaĩsraelĩ, omugulu Akakangĩrĩrayabo enzira yowene eyo bangalenderamo; 

nʼerituma embũla oko kihugo kyawe, ekyo wabiriha bandu bawe eribya mwandu.  

37Enzala yamabya omo kihugo, mwamabya nʼobũkonĩ bwʼakasũsũ, mwamabya 

endwala yʼebyalya kutse embuhu, esyongĩke, kutse obũngũkũ; nʼesyonzĩgũ syabo 

syamagoterabo omo kihugo kyʼemĩyĩ yabo; kutse ekĩhũnzo kyahi, kutse hamabya 

endwala;  

38erisaba lyahi kutse erigonga-gonga lyʼomundu wahi, kutse lyʼabandu bawe bosĩ 

Abaĩsraelĩ, abasĩ obuli mundu endwala yʼomutima wuwe, akasanza ebyala biwe 

erĩlolyabyo oko nyũmba eyĩ.  

39Neryo omo lubula aherĩĩkala lyawe gowe, ubuyire, utole, ulihe obuli mundu 

ngʼesyonzira siwe, ĩnũnasĩ omutima wuwe; kusangwa uwe, ĩgowene, ĩgũnasĩ emitima 

yʼabagala bʼabandu bosĩ;  

40ibatoka erikubaha ebiro byosĩ ebyo bakabyaho omo kihugo ekyo waha abotata wetu.  

41Kandi busana nʼowʼehandi, oyute gʼoko bandu bawe Abaĩsraelĩ, omugulu asyasa 

akalũa omo kihugo kyʼehali busana nʼerĩna lyawe, 

42kusangwa basyowa engulu yʼerĩna lyawe ĩnene, nʼebyala byawe byʼamaka, 

nʼokuboko kwawe kũyĩsũmbĩre; omugulu asyasa nʼerisaba erĩlolya oko nyũmba eyĩ;  

43omo lubula aherĩĩkala lyawe, gowe, utole ngʼebyosĩ ebyo owʼehandi asyakũbũlya; 

ebihanda byosĩ byʼekihugo bitoke eriminya erĩna lyawe, erikubaha, ngoko bandu 

bawe Abaĩsraelĩ bakakola, baminye kwʼenyũmba eyo nabĩrĩhĩmba ikahulawa oko lĩna 

lyawe.  

44Abandu bawe bamayalwa nʼesyonzĩgũ syabo, omo nzira yahi ukatumabo, nabo 

bamasaba Omwami Mukulu nʼerĩlolya oko mũyĩ ogo wabiriyisoga, nʼerĩlolya oko 

nyũmba nabĩrĩhĩmba busana nʼerĩna lyawe; 

45neryo omo lubula gowe erisaba lyabo nʼerilaka lyabo, kandi wimire erĩbanza lyabo.  

46Bamakũhalyako, kusangwa sihali mundu oyutekola ebibi nawe ukahitana kubo, 

nʼerihabo oko nzĩgũ, bakahekabo mo banyegwa omo kihugo kyʼesyonzĩgũ, hali kutse 

hakũhĩ;  

47nĩkwa bamayĩbũlya omo mitima yabo omo kihugo eyo batwalawa mo banyegwa 

bati, Twabirikola ebibi, twabirikola ebĩhengemĩre, twabirikola nabi;  

48bamakusubako nʼomutima wabo gosĩ nʼekĩrĩmũ kyabo kyosĩ omo kihugo 

kyʼesyonzĩgũ syabo, abahekabo mo banyegwa, bamakusaba erĩlolya oko kihugo 

kyabo ekyo waha oko botata-kulu wabo, nʼomũyĩ ogo wabiriyisoga, nʼenyũmba eyo 

nabĩrĩhĩmba busana nʼerĩna lyawe;  

49omo lubula aherĩĩkala lyawe gowe erisaba lyabo nʼerilaka lyabo, kandi wimire 

erĩbanza lyabo;  

50ubuyire abandu bawe ababĩrĩkũhalyako, nʼamalolo wabo gosĩ ago babĩrĩkũhalyako; 

kandi uganyirebo embere syʼabahekabo mo banyegwa, batoke eriganyirabo, 

51kusangwa ibo ni bandu bawe, nʼomwandu wawe, ogo walũsaya eMĩsĩrĩ erĩlũa 

omwʼirunga lyʼekyuma;  

52ameso wawe alĩbũkale busana nʼerilaka lyʼomugombe wawe, nʼerilaka lyʼabandu 

bawe Abaĩsraelĩ, erĩowabo emigulu yosĩ bakakulakira.  

53Kusangwa mowasololabo erĩlũa omo katĩkatĩ kʼebihanda byosĩ byʼekihugo, eribya 

mwandu wawe, ngoko wabũgĩra omo buno bwa Musa omugombe wawe, omugulu 

walũsaya abotata-kulu betu bʼeMĩsĩrĩ, uwe Mukama Iye Omwami Mukulu.  

54Neryo Solomono abere abibuga erisaba atya nʼerilakira Omwami Mukulu, neryo 

mwahangana akalũa embere syʼekiherero kyʼOmwami Mukulu aho abya akũkamĩre 

omo marwĩ wuwe nʼebyala biwe ĩbĩnayĩsũmbĩre erĩlolya elubula.  

55Neryo mwahangana mwatsumula endeko yosĩ yʼAbaĩsraelĩ omo mulenge munene 

ati,  

56Omũyĩsa abye oko Mwami Mukulu, oyo wabiriha abandu buwe Abaĩsraelĩ 

eriluhuka, ngʼebyosĩ alaga. Mohatabula nʼekĩnywa nʼekiguma omwʼilaga liwe libuya 

lyosĩ, eryo alaga uku Musa omugombe wuwe.  

57Omwami Mukulu Nyamuhanga wetu abye netu ngoko abya nʼabotata-kulu betu. 

Sĩatũsĩge, kutse erĩtũlekeranĩa; 

58neryo alolaye emitima yetu ukwʼiye, nʼerirendera omo nzira siwe syosĩ, nʼerĩteya 

ebihano biwe, nʼemigambo yiwe, nʼebilayiro biwe ebyo ahana abotata-kulu betu.  

59Nʼebĩnywa ebĩ nabirisaba embere syʼOmwami Mukulu, bibye hakũhĩ nʼOmwami 

Mukulu Nyamuhanga wetu omo musibo nʼomo kiro, ĩnĩahanganĩa omwatsi 

wʼomugombe wuwe, nʼomwatsi wʼabandu buwe Abaĩsraelĩ ngʼobwaga bwabo bʼobuli 

kiro;  

60ebihanda byosĩ byʼekihugo biminye ngoko Mwami Mukulu, yo na Nyamuhanga; 

sihali gundi.  

61Neryo emitima yenyũ ibye ĩnĩnahĩkene oko Mwami Mukulu Nyamuhanga wetu, 

erirendera omo migambo yiwe, nʼerĩteya ebihano biwe ngoko biri mũnabwĩre.  

62Neryo omwami, nʼAbaĩsraelĩ bosĩ haguma naye mobahonga amahere embere 

syʼOmwami Mukulu.  

63Na Solomono mwahera ehongo yʼamahere wʼobuholo, esyo aherera Omwami 

Mukulu, esyonume syʼesyonde elfu makũmĩ abiri nʼĩbĩrĩ (22,000), nʼesyombũlĩ elfu 

erĩgana nʼamakũmĩ abiri (120,000). Neryo omwami nʼabana bosĩ bʼeĨsraelĩ 

mobahigula batya enyũmba yʼOmwami Mukulu.  

64Oko kiro ekyo kisa-kisa omwami mwahigula ekibuga kyʼomo katĩkatĩ ekyabya 

embere syʼenyũmba yʼOmukama Mukulu; kusangwa aho mwahera obuhere 

bwʼerĩokererya, nʼobuhere bwʼeyĩsyano, nʼamagũta wʼamahere wʼobuholo, kusangwa 

ekiherero kyʼomulinga ekyabya embere syʼOmwami Mukulu kyabya kyike 

ĩsĩkĩhĩkene busana nʼeriangirira obuhere bwʼerĩokererya, nʼobuhere bwʼeyĩsyano, 

nʼamagũta wʼamahere wʼobuholo.  

65Neryo Solomono mwayira ekiro kikulu oko mugulu oyo, na Ĩsraelĩ yosĩ haguma 

naye, endeko nene, erĩtsũka oko lũkyo lwa Hamatĩ nʼerĩhĩka oko lũsĩ lwʼeMĩsĩrĩ, 

embere syʼOmwami Mukulu Nyamuhanga wetu, ebiro birinda nʼebiro birinda, byo 

biro ĩkũmĩ na bini.  

66Nʼoko kiro kyʼomunani mwalagana nʼabandu; nabo mobatsumula omwami, mobaya 

omo mahema wabo ĩbatsemĩre nʼerĩyĩsyandira omo mitima yabo busana nʼebibuya 

byosĩ ebyo Mwami Mukulu akangaya omugombe wuwe Dawĩdĩ, nʼabandu buwe 

Abaĩsraelĩ.  

 

1 Ky’Abami 9 

Omwami Mukulu akalagana na Solomono 

1Neryo omugulu Solomono abuga erĩhĩmba enyũmba yʼOmwami Mukulu, nʼenyũmba 

yʼOmwami, nʼebyosĩ ebyatsemesaya Solomono erikola,  

2neryo Omwami Mukulu mwahulukira Solomono engendo yʼakabiri ngoko 

amuhulukira eGĩbeonĩ.  

3Neryo Omwami Mukulu mwamubwira ati, Nabĩrĩowa erisaba lyawe, nʼerilaka 

lyawe, eryo wasaba embere syage; nabirihigula enyũmba eyĩ, eyo wabĩrĩhĩmba, 

erĩhĩraho erĩna lyage busana na kera na kera; nʼameso wage nʼomutima wage 

asyabyaho emigulu yosĩ. 

4Nĩkwa uwe wamalendera embere syage ngoko tata wawe Dawĩdĩ alendera, 

omwʼĩhĩkana lyʼomutima, nʼomo litunganene, nʼerikola ebyosĩ ngoko nabirikuhana, 

nʼerĩteya emigambo yage, nʼebilayiro byage;  

5neryo nasyahanganĩa ekĩtũmbĩ kyawe kyʼobwami busana nʼAbaĩsraelĩ kera na kera, 

ngoko nalaga tata wawe Dawĩdĩ, nyiti, Siwendisyabula mundu erĩĩkala oko kĩtũmbĩ 

kyʼobwami kyʼAbaĩsraelĩ.  

6Nĩkwa mwamakitira handi erireka erinyikwama, ĩnywe kutse abana benyũ, ĩmũtateya 

ebihano byage, nʼemigambo yage, ebyo nahĩra embere syenyũ, nenyũ mukayakolera 

esindi nyamuhanga, nʼerĩramyasyo;  

7neryo nasyatwa Abaĩsraelĩ erĩlũa omo kihugo ekyo nahabo; nʼenyũmba eyo 

nabirihigula busana nʼerĩna lyage, nasyagusayo erĩlũa omo meso wage. NʼAbaĩsraelĩ 

basyabya omũsyo nʼekĩnywa kyʼerisekwa omo bihanda byosĩ.  

8Nʼenyũmba eyĩ yasyabya kilundo kyʼekĩma, nĩkwa obuli mundu oyo wasyalabaho 

asyasweka nʼerĩsolya; basyabũga bati, Ko busana nakĩ Omwami Mukulu abirikola 

atya oko kihugo ekĩ, nʼoko nyũmba eyĩ kwehĩ?  

9Nabo basyasũbĩrya bati, Kusangwa basĩganaya Omwami Mukulu Nyamuhanga 

wabo, oyo walũsaya abotata-kulu babo omo kihugo kyʼeMĩsĩrĩ, ibabiriamakirira 

esindi nyamuhanga, nʼerĩramyasyo, nʼerikolerasyo; busana nʼekyo Omwami Mukulu 

abirireta kubo kʼobutsibu bosĩ obũ.  

Solomono akaha Hĩramũ yʼemĩyĩ 20 eGalĩlaya 

10Neryo enyũma wʼemyaka makũmĩ abiri eyo Solomono ahĩmbamo amanyũmba 

abiri, enyũmba yʼOmwami Mukulu nʼenyũmba yʼomwami, 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11nĩkwa Hĩramũ omwami wʼeTĩro iniabiriha Solomono ebyosĩ abya anzĩre emiti 

yʼemĩerezĩ nʼemiti yʼekĩlagũ, nʼesyamagetsi, neryo omwami Solomono mwaha 

Hĩramũ emĩyĩ makũmĩ abiri (20) omo kihugo kyʼeGalĩlaya.  

12Neryo Hĩramũ mwalũa eTĩro erĩyalebya emĩyĩ eyo Solomono amuha; nayo 

moyĩtamũtsemesya.  

13Neryo mwabũga ati, Mugala wetu, kwʼemĩyĩ ukamba ni yahi kwehĩ? Neryo 

mwahulayo mo kihugo kyʼeKabũlĩ nʼerĩhĩka mũnabwĩre.  

14Kandi Hĩramũ mwatumira omwami esyotalanta syʼesyamagetsi erĩgana nʼamakũmĩ 

abiri (120).  

Emĩyĩ Solomono ahĩmba 

15Neryo oyũ go mwatsi ogo mwami Solomono akola akakongola bandu busana 

nʼerĩhĩmba enyũmba yʼOmwami Mukulu nʼenyũmba yiwe, eMĩlo, nʼolũhĩmbo 

lwʼeYerũsalema, nʼeHazorĩ, nʼeMĩgĩdo, nʼeGezerĩ.  

16Na Farao omwami wʼeMĩsĩrĩ, abya iniabirihetuka erĩyahũnga eGezerĩ, nʼerĩhĩsyago 

omo muliro, nʼerĩĩta Abanya Kanana ababya bĩkere omo mũyĩ, neryo mwahago mwali 

wuwe muka Solomono mo mũtahyo.  

17Neryo Solomono mwahĩmba eGezerĩ, nʼeBetĩ-horonĩ owʼeyĩkwa,  

18na Balatĩ, na Tamarĩ omo mbwarara, omo kihugo,  

19nʼemĩyĩ yosĩ yʼembĩso eyo Solomono abya awite, ye mĩyĩ busana nʼesyogalĩ siwe, 

nʼemĩyĩ busana nʼabakagenda oko syosabayĩrĩ siwe, nʼeyo Solomono asonda erĩhĩmba 

busana nʼerĩyĩtsemesya eYerũsalema, nʼeLebanonĩ, nʼomo kihugo kyosĩ kyʼobutabale 

buwe. 

20Nĩkwa abandu abasĩgalira oko Bamorĩtĩ, nʼAbahĩtĩ, nʼAbaperĩzĩ, nʼAbahĩvĩ, 

nʼAbayebũsĩ, abatabya bʼoko bana ba Ĩsraelĩ.  

21Abana babo abasĩgalira enyũma wabo omo kihugo, abo abana ba Ĩsraelĩ batalukako 

erĩheryabo, Solomono mwakongola kubo mo bandu bʼerikola omũbĩrĩ erĩhĩka na 

mũnabwĩre.  

22Nĩkwa oko bana ba Ĩsraelĩ Solomono mwatayira abakobe, nĩkwa babya bandu 

bʼamalwa nʼabagombe buwe, nʼabanya-mwami buwe, nʼabakulu buwe, nʼabasondolĩ 

bʼesyogalĩ nʼabandu buwe bʼesyosabayĩrĩ.  

23Aba bo babya bakulu ababya oko mũbĩrĩ wa Solomono, amagana atanu nʼamakũmĩ 

atanu (550), abatabala oko bandu abakola omũbĩrĩ.  

24Nĩkwa mwali wa Farao abere abĩlũa omo mũyĩ wa Dawĩdĩ eriya omo nyũmba yiwe 

eyo Solomono amũhĩmbĩra; neryo Solomono mwahĩmba eMĩlo.  

25Kandi engendo ĩsatu oko mwaka Solomono mwahera amahere wʼerĩokererya 

nʼamahere wʼobuholo oko kiherero ekyo ahĩmbĩra Omwami Mukulu, nʼerĩhĩsya 

obukwa haguma nago oko kiherero ekyabya embere syʼOmwami Mukulu. Kwʼabuga 

atya enyũmba.  

26Neryo Solomono nibya mwabatsira amato eEzĩonĩ-geberĩ, awali hakũhĩ nʼeElotĩ, 

oko mũsĩke wʼengetsi yʼOmunyama, omo kihugo kyʼeEdomũ.  

27Na Hĩramũ mwatuma abagombe buwe omo mato, abandu ababya basĩ engetsi, 

haguma nʼabagombe ba Solomono.  

28Neryo mobahĩka eOfĩrĩ, mobendayo esyamagetsi esyotalanta magana ani 

nʼamakũmĩ abiri (420), mobaletasyo oko mwami Solomono.  

1 Ky’Abami 10 

Omwami-kalĩ wʼeSeba akayabana Solomono 

1Nʼomugulu omwami-kalĩ wʼeSeba owa engulu ya Solomono busana nʼerĩna 

lyʼOmwami Mukulu, mwasa erimulengako erĩmũbũlya ebĩkala-kalĩre.  

2Neryo mwahĩka eYerũsalema nʼabagombe bangi kutsibu, nʼesyongamia esĩhekĩre 

amanũkato, nʼesyamagetsi nyingi kutsibu, nʼamabwe wʼobũgũlĩ bunene; neryo abere 

ahĩka uku Solomono mwakanĩa naye oko byosĩ byabya omo mutima wuwe.  

3Na Solomono mwamũkũmbũlĩra erĩbũlya liwe ryosĩ; mohatabya kindu ekyamulema 

ekyo atamubwira.  

4Nʼomugulu omwami-kalĩ wʼeSeba alangira amenge gosĩ wa Solomono, nʼenyũmba 

eyo ahĩmba,  

5nʼakalyo kʼoko mesa yiwe, nʼerĩĩkala lyʼabagombe buwe, nʼomũbĩrĩ wʼabasondolĩ 

buwe, nʼesyongimba syabo, nʼabahekĩ bʼesyondehĩ siwe, nʼebisambiro ebyo 

ahetukirako akaya oko nyũmba yʼOmwami Mukulu, mwayirekulira.  

6Neryo mwabwira omwami ati, Engulu nowa omo kihugo kyage busana nʼemĩbĩrĩ 

yawe nʼamenge wawe yabya ya kwenene.  

7Nĩkwa mondĩkĩrĩrya ebĩnywa, nde nabyasa, nʼerilangirabyo omo meso wage. Neryo 

lebaya, mondabwirwa nʼembindi; amenge wawe nʼerikamaha lyawe bĩrengĩre engulu 

nowa.  

8Obutseme buli nʼabandu bawe, nʼobutseme buli nʼabagombe bawe, abakahangana 

embere syawe emigulu yosĩ, abakowa menge wawe.  

9Omũyĩsa abye oko Mwami Mukulu Nyamuhanga wawe, oyukakutsemera, erĩkũhĩra 

oko kĩtũmbĩ kyʼobwami kyʼAbaĩsraelĩ; kusangwa Omwami Mukulu mwanza 

Abaĩsraelĩ kera na kera, kyaleka iniakuyira mo mwami, erikola erĩbanza libuya 

nʼekwenene.  

10Kandi mwaha omwami esyotalanta syʼesyamagetsi erĩgana nʼamakũmĩ abiri (120), 

nʼamanũkato mangi kutsibu, nʼamabwe wʼobũgũlĩ; mohataswasa manũkato mangi 

ngʼaya ago mwami-kalĩ wʼeSeba aha omwami Solomono.  

11Nʼamato wa Hĩramũ mwaleta esyamagetsi erĩlũa eOfĩrĩ, nʼerireta emiti ĩkalũa 

eOfĩrĩ, emiti yʼealmũgĩ, mingi kutsibu nʼamabwe wʼobũgũlĩ bunene. 

12Nʼomwami Solomono mwabatsa esyondũyĩ omo miti yʼealmũgĩ busana nʼenyũmba 

yʼOmwami Mukulu, na busana nʼenyũmba yʼomwami, nʼenanga nʼenzenze busana 

nʼabĩmbĩ, mohatahĩka emiti ya almũgĩ ngʼeyĩ, kutse siriyatalolwako, erĩhĩka 

mũnabwĩre.  

13Neryo omwami Solomono mwaha omwami-kalĩ wʼeSeba ebyosĩ ebyo anzĩre, obuli 

kindu abũlaya na kwilaba aho ebyo Solomono ayĩsũnza ebĩkalũa oko bukama buwe. 

Neryo omwami-kalĩ mwabũnũkala mwaya oko kihugo kiwe, iye nʼabagombe buwe.  

14Nĩkwa obũlĩto bwʼesyamagetsĩ esyahĩka uku Solomono oko mwaka muguma 

bwabya esyotalanta magana ndatu nʼamakũmĩ ndatu nʼendatu (666),  

15esyo abatũndĩ baleta siteko, nʼebindu byʼabatũndĩ, nʼebyʼabami bosĩ bʼeArabĩa 

nʼebyʼabatabalĩ bʼekihugo, biteko.  

16Nʼomwami Solomono mwahesa esyongabo nene-nene amagana abiri (200) 

syʼesyamagetsi esyahesawa; kandi oko buli ngabo nene-nene yabya yʼesyosekelĩ 

amagana ndatu (600) yʼesyamagetsi.  

17Kandi mwahesa ehingabo magana asatu omo syamagetsi esĩtũkwĩre, obuli ngabo 

moyabya yʼekĩlo kiguma nʼembindi yʼesyamagetsi; nʼomwami mwahĩrasyo omo 

nyũmba yʼomo mũsĩtũ wʼeLebanonĩ.  

18Kandi omwami mwakokotya ekĩtũmbĩ kinene kyʼobwami omo meno wʼesyonzogũ, 

neryo mwaswikakyo omo syamagetsi nyibuya. 

19Ekĩtũmbĩ ekyo kyabya kwʼebisambiro ndatu, nʼendata wʼekĩtũmbĩ habya esingi, 

ĩhayĩtĩmbĩreko; kandi mohabya ebikokola oko kĩtũmbĩ oko mbande ĩbĩrĩ hakũhĩ 

nʼahʼerĩĩkala, nʼesyondale ĩbĩrĩ isihangene hakũhĩ nʼebikokola. 

20Nʼesyondale erĩkũmĩ nʼesĩbĩrĩ mosyahangana oko bisambiro ndatu oko lundi 

luhande nʼoko lundi luhande. Sihehatakolwa ekindi ekiri ngakyo omo bundi bwami.  

21Nʼesyonyungu syosĩ syʼerĩpũlyamo sya Solomono syabya syʼesyamagetsi. Nʼebindu 

byosĩ byʼenyũmba yʼomo mũsĩtũ wʼeLebanonĩ byabya byʼesyamagetsi nyibuya; 

sihabya byʼekĩtsĩpa; kandi ekĩtsĩpa mokitaganzwa nga kindu kyʼobũgũlĩ oko biro bya 

Solomono.  

22Kusangwa omwami abya awite oko ngetsi amato wʼeTarsĩsĩ haguma nʼamato wa 

Hĩramũ; engendo nguma oko buli myaka ĩsatu ihakasa amato wʼeTarsĩsĩ akaleta 

esyamagetsi, nʼebĩtsĩpa, nʼameno wʼenzogũ, nʼesyongima, nʼesyonyonyũ nyibuya.  

23Neryo Solomono mwalaba abami bosĩ bʼekihugo omo bindu nʼamenge. 

24Nʼekihugo kyosĩ mokyasonda aho wa Solomono, erĩowa amenge wuwe ago 

Nyamuhanga ahĩra omo mutima wuwe.  

25Obuli mundu mwaleta olũsũnzo luwe, ebindu byʼebĩtsĩpa, nʼebindu byʼesyamagetsi, 

nʼesyongimba, nʼebindu byʼamalwa, nʼamanũkato, nʼesyosabayĩrĩ, nʼesyonyumbu, 

emiganzo yabyo oko buli mwaka.  

26Kandi Solomono mwahĩndanĩa esyogalĩ syʼamalwa nʼabali oko syosabayĩrĩ. Kandi 

abya awite esyogalĩ elfu nguma nʼamagana ani (1,400), nʼabali oko syosabayĩrĩ elfu 

erĩkũmĩ nʼĩbĩrĩ (12,000), abo ahĩra omo mĩyĩ yʼesyogalĩ, na haguma nʼomwami 

eYerũsalema.  

27Nʼomwami mwayira ebĩtsĩpa eribya ngʼamabwe eYerũsalema, kandi mwayira 

emĩerezĩ eribya mingi ngʼemiti yʼemikuyu eyiri omo lukwesese.  

28Nʼesyosabayĩrĩ esyo Solomono abya awite syalũsĩbawa eMĩsĩrĩ; nʼeKĩlĩkĩa, 

nʼabatũndya bʼomwami mobagulasyo omo bũgũlĩ.  

29Nʼegalĩ moyahetuka ĩkalũa eMĩsĩrĩ busana nʼesyosekelĩ magana ndatu syʼekĩtsĩpa 

(600), nʼesabayĩrĩ nguma busana nʼerĩgana nʼamakũmĩ atanu (150); ko bagũlaya 

batya oko bami bosĩ bʼAbahĩtĩ nʼabami bʼeSũrĩa.  

 

1 Ky’Abami 11 

Solomono nʼabakalĩ biwe bʼebihanda bakamũtsandaya 

1Nĩkwa Solomono mwanza abakalĩ bangi bʼehandi, haguma nʼomwali wa Farao, 

abakalĩ Abamoabũ, nʼAbaamonĩ, nʼAbaedomũ, nʼAbasĩdonĩ, nʼAbahĩtĩ;  

2bʼebihanda ebyo Mwami Mukulu abwira abana ba Ĩsraelĩ ati, Simusyesiba haguma 

nabo, nabo sibasyesiba omo katĩkatĩ kenyũ; kusangwa kwenene basyabindula emitima 

yenyũ erikwama esyonyamuhanga syabo. Solomono mwamakirirabo atya erianzabo.  

3Naye abya awite abakalĩ magana alinda, abali bʼabami, nʼabahwekĩ magana asatu; 

nʼabakalĩ buwe mobabindula omutima wuwe.  

4Kusangwa Solomono abere abikula, abakalĩ buwe mobabindula omutima wuwe 

erikwama esindi nyamuhanga; nʼomutima wuwe siabya akwamĩre Omwami Mukulu 

Nyamuhanga wuwe, ngoko mutima wa tata wuwe Dawĩdĩ abya.  

5Kusangwa Solomono mwakwama Asterotĩ, nyamuhanga wʼobũkalĩ wʼAbanya. 

Sĩdonĩ, nʼerikwama Milkomũ esyonye syʼAbanya Amonĩ.  

6Na Solomono mwakola ekibi omo meso wʼOmwami Mukulu, mwatakwama 

Omwami Mukulu yo ndeke ngoko tata wuwe Dawĩdĩ akola.  

7Neryo Solomono mwahĩmbĩra Kemosĩ, esyonye sya Moabũ, yʼahendata, oko kitwa 

ekiri embere wʼeYerũsalema, nʼerĩhĩmbĩra Molekĩ, esyonye syʼabana ba Amonĩ.  

8Mwakola atya busana nʼabakalĩ buwe bosĩ bʼehandi, abalũsaya obukwa nʼerihongera 

esyonyamuhanga syabo.  

Omwami Mukulu akahitana uku Solomono 

http://pt-br.bibles.org/versions/nnb-KB80

9Neryo Omwami Mukulu mwahitana uku Solomono, kusangwa omutima wuwe abya 

iniabirikitira ehandi nʼerĩlũa oko Mwami Mukulu, Nyamuhanga wa Ĩsraelĩ, oyo 

wamuhulukira esyongendo ĩbĩrĩ,  

10oyo wamuhana busana nʼomwatsi oyũ ati syakwame esindi nyamuhanga; nĩkwa 

mwatabika ebyo Mwami Mukulu amuhana.  

11Busana nʼekyo, Omwami Mukulu mwabwira Solomono ati, Kusangwa wabirikola 

ekĩ, ĩsũlĩtateya endagano yage, nʼemigambo yage eyo nakuhana, kwenene 

nasyakusagula obwami, nʼerihabo oko mugombe wawe.  

12Nĩkwa sindiendisyakolakyo omo biro byawe, busana na tata wawe Dawĩdĩ; nĩkwa 

nasyasagulabo omo byala bya mugala wawe.  

13Nĩkwa sindiendisyasagula obwami bosĩ; nĩkwa nasyaha mugala wawe ekihanda 

kiguma, busana nʼomugombe wage Dawĩdĩ, na busana nʼeYerũsalema ogo nayisoga.  

14Neryo Omwami Mukulu mwahanganĩrya Solomono yʼenzĩgũ, ye Hadadĩ 

Omũedomũ; naye abya wʼekĩtũnga kyʼobwami bwʼeEdomũ.  

15Kusangwa omugulu Dawĩdĩ abya eEdomũ, na Yoabũ omukulu wʼemilondo ahetuka 

eriyata abĩtawa, abere abĩta obuli mulume eEdomũ,  

16kusangwa Yoabũ nʼAbaĩsraelĩ bosĩ mobĩkalayo emikera ndatu, erĩhĩka aho 

amabĩtĩra obuli mulume eEdomũ;  

17neryo Hadadĩ mwatibita, iye nʼabandi Banya Edomũ ba bagombe ba tata wuwe 

eritibita eMĩsĩrĩ, na Hadadĩ iniakine mwana mulere. 

18Mobahangana erĩlũa eMĩdĩanĩ, nʼerĩhĩka eParanĩ, mobatwala bandu haguma nabo 

erĩlũa eParanĩ, kandi mobahĩka eMĩsĩrĩ uku Farao omwami wʼeMĩsĩrĩ, oyo wamuha 

enyũmba, nʼerimutegekera akalyo, nʼerimuha ekitaka.  

19Neryo Hadadĩ mwasĩmwa kutsibu omo meso wa Farao kyaleka ĩnĩamũherũkĩrya 

mwali wabo mũkalĩwe, ye mwali wabo Tapanesĩ omugole wʼomwami.  

20Neryo mwali wabo Tapanesĩ mwamubutira mugala ye Genũbatĩ, oyo Tapanesĩ 

atsĩrĩsaya amabere omo nyũmba ya Farao; na Genũbatĩ abya omo nyũmba ya Farao 

omo katĩkatĩ kʼabagala ba Farao. 

21Kandi omugulu Hadadĩ owĩra eMĩsĩrĩ ngoko Dawĩdĩ ameya abĩse-kulu buwe, na 

Yoabũ omukulu wʼemilondo iniabirihola, Hadadĩ mwabwira Farao ati, Unyihamule 

nyigende omo kihugo kyage.  

22Neryo Farao mwamubwira ati, Nĩkwa wamatabulakĩ, kikaleka iwasonda eriya omo 

kihugo kyawe kwehĩ? Naye mwamũsũbĩrya ati, Sikiri, nĩkwa Unyihamule nyigende.  

23Kandi Nyamuhanga mwamuhanganĩrya eyindi nzĩgũ, ye Rezonĩ mugala wa Elĩada, 

oyo watswa oko mukama wuwe ye Hadadezerĩ omwami wʼeZoba.  

24Na Rezonĩ mwahĩndanĩa bandu, mwabya mukulu wʼomulondo omugulu Dawĩdĩ ĩta 

Abesoba; neryo mobaya eDamaseke mobĩkalayo, mobatabala eDamaseke.  

25Neryo Rezonĩ abya nzĩgũ yʼAbaĩsraelĩ oko biro byosĩ bya Solomono eritomekera 

omwaga ogo Hadadĩ akola. Naye mwakwa Ĩsraelĩ yʼesyonye, mwatabala oko Sũrĩa.  

26Na Yeroboamũ mugala wa Nebatĩ, Omũefũraĩmũ wʼeZereda, omugombe wa 

Solomono, na nyĩnya wuwe abya Zerũa, omũkwakalĩ, na Yeroboamũ mwahona oko 

mwami.  

27Nʼekyaleka iniahona oko mwami kyekĩ: Solomono mwahĩmba eMĩlo, kandi 

mwasũbya ahabya hahĩmbũkere hʼomũyĩ wa tata wuwe Dawĩdĩ.  

28Nʼomundu oyo ye Yeroboamũ abya mbangĩ; na Solomono omugulu alangira 

omũlwana oyo kwʼabya mundu wʼomũhwa wʼomũbĩrĩ, neryo mwamuha obũteya 

bʼomũbĩrĩ wʼekĩtũnga kya Yosefũ.  

29Neryo oko mugulu oyo, omugulu Yeroboamũ ahuluka akalũa eYerũsalema, 

omũmĩnyererĩ Ahĩya mwamweya omo nzira; nĩkwa Ahĩya iniamabiambala olukimba 

luhya-luhya; nʼababiri abo babya ĩbobene omolĩ.  

30Neryo Ahĩya mwahamba olukimba luhya-luhya olo abya ambite, mwatulalo mo 

bihande erĩkũmĩ nʼebibiri.  

31Neryo mwabwira Yeroboamũ ati, wĩmaye ebihande ĩkũmĩ; kusangwa Omwami 

Mukulu Nyamuhanga wa Ĩsraelĩ akabũga ati, Lebaya, nasyasagula obwami erĩlũa omo 

byala bya Solomono, kandi nasyakuha ebihanda ĩkũmĩ.  

32Nĩkwa asyabya nʼekihanda kiguma busana nʼomugombe wage Dawĩdĩ, na busana 

nʼeYerũsalema, omũyĩ ogo nayisoga omo bihanda byosĩ bya Ĩsraelĩ;  

33kusangwa babĩrĩnyĩsĩganĩa, kandi babĩrĩramya Asterotĩ, nyamuhanga wʼobũkalĩ 

wʼAbanya Sĩdonĩ, na Kemosĩ nyamuhanga wa Moabũ, na Mĩlkomũ nyamuhanga 

wʼabana ba Amonĩ; kandi sibetalendera omo nzira syage, erikola ebitunganene omo 

meso wage, nʼerĩteya ebihano byage nʼebilayiro byage, ngoko tata wuwe Dawĩdĩ 

akola. 

34Nĩkwa sĩndiendĩsyalũsya obwami bosĩ omo byala biwe; nĩkwa nasyamuyira mo 

mũtabalĩ oko biro byosĩ byʼeribyaho liwe, busana na Dawĩdĩ omugombe wage oyo 

nayisoga oyo wategaya ebihano byage nʼemigambo yage.  

35Nĩkwa nasyalũsya obwami bʼomo byala byʼomugala wuwe, nasyakuha ebihanda 

ĩkũmĩ.  

36Nĩkwa nasyaha mugala wuwe ekihanda kiguma, omugombe wage Dawĩdĩ atoke 

eribya nʼetala emigulu yosĩ embere syage eYerũsalema, omũyĩ ogo nayisoga busana 

nage erĩhĩraho erĩna lyage.  

37Nage nasyakwĩmya, nawe Wasyatabala oko byosĩ ebyo wanzĩre kandi Wasyabya 

mwami wʼAbaĩsraelĩ.  

38Neryo wamasyowa ebyosĩ ebyo ngakuhana, nʼerirendera omo syonzira syage, 

nʼerikola ekitunganene omo meso wage, nʼerĩteya emigambo yage nʼebihano byage, 

ngoko mugombe wage Dawĩdĩ akola, nasyabya haguma nawe, kandi nasyakũhĩmbĩra 

enyũmba yĩsĩkĩre, ngoko nahĩmbĩra Dawĩdĩ, kandi nasyakuha Abaĩsraelĩ.  

39Nage nasyagalya abana ba Dawĩdĩ busana nʼekĩ, nĩkwa butsira ebiro byosĩ.  

40Neryo Solomono mwasonda erĩĩta Yeroboamũ busana nʼekyo; nĩkwa Yeroboamũ 

mwahangana mwatibita eMĩsĩrĩ, ewa Sĩsakĩ omwami wʼeMĩsĩrĩ, kandi mwabya 

eMĩsĩrĩ erĩhĩka oko luholo lwa Solomono.  

Erĩkũlũka lya Solomono 

41Nĩkwa eyindi mĩbĩrĩ ya Solomono, nʼebyosĩ akola, nʼamenge wuwe, sĩbĩsakĩre omo 

kitabu kyʼemĩbĩrĩ ya Solomono kwehĩ?  

42Nʼebiro ebyo Solomono atabala eYerũsalema oko Baĩsraelĩ bosĩ byabya myaka 

makũmĩ ani.  

43Neryo Solomono mweya abĩse-kulu buwe, mwatabwa omo mũyĩ wa tata wuwe 

Dawĩdĩ; na Rehoboamũ mugala wuwe mwatabala omo mwanya wuwe.  

1 Ky’Abami 12 

Obũkĩrũ bwa Rehoboamũ 

1Neryo Rehoboamũ mwaya eSekemũ; kusangwa Abaĩsraelĩ bosĩ ĩbamabĩhĩka 

eSekemũ erimuyira mo mwami.  

2Neryo omugulu Yeroboamũ mugala wa Nebatĩ owago kusangwa iniakine eMĩsĩrĩ, 

eyo atibita akalũa ahali omwami Solomono, omugulu Yeroboamũ abya ĩkere eMĩsĩrĩ,  

3neryo mobamutumirako erimubirikira, neryo Yeroboamũ nʼendeko yosĩ yʼAbaĩsraelĩ 

mobasa mobabwira Rehoboamũ, bati,  

4Tata wawe mwatũkalya kwʼengomo yetu; nĩkwa lino uwe wangũhaye omũbĩrĩ 

owakalĩre wa tata wawe, kandi wangũhaye engomo yiwe eyĩrĩtohĩre eyo atũhĩrako, 

netu twasyakukolera.  

5Neryo Rehoboamũ mwabwirabo ati, Mugende oko biro bisatu, neryo 

ĩmwaswambĩkako. Neryo abandu mobagenda.  

6Neryo omwami Rehoboamũ mwakanĩa haguma nʼabasyakulu, ababya bakakolera 

tata wuwe Solomono omugulu abya iniakineho, ati, ĩnywe muti nangasũbĩrya abandu 

aba bo nyiti kwehĩ?  

7Neryo mobamubwira bati, Wamasonda eribya mugombe wʼabandu aba mũnabwĩre, 

nʼerikolerabo, nʼerĩsũbĩryabo, erĩbũlya lyabo nʼerĩbũga ebĩnywa byowene nabo, 

basyabya bagombe bawe kera na kera.  

8Nĩkwa mwaleka ekihano kyʼabasyakulu ekyo bamuha, neryo mwayakanĩa 

nʼabalwana abakula haguma naye, nʼerimukolera.  

9Neryo mwabũlyabo ati, Ĩnywe mũkanyĩhanakĩ muti tũsũbĩraye abandu aba kwehĩ 

ababĩrĩbũga nage bati, Wangũhaye engomo eyo tata wawe atũhĩrako.  

10Nʼabalwana abakula haguma naye mobamubwira bati, Ebĩ byo wasyabwira bandu 

ababũga nawe, bati, Tata wawe mwalĩtohya engomo yetu, nĩkwa uwe wangũhayeyo 

busana netu; nĩkwa wasyabũga nabo uti, Akasanwe kage ni kanene kwilaba embindi 

ya tata wage.  

11Neryo lino ngoko tata wage abahekaya engomo ĩrĩtohĩre, nage nasyatomekera oko 

ngomo yenyũ; tata wage mwabaswĩrya omo mikoba, nĩkwa ĩngye nasyabaswĩrya omo 

nge.  

12Neryo Yeroboamũ nʼabandu bosĩ mobahĩka uku Rehoboamũ ekiro ekyo ngoko 

mwami abũga ati, Musube aho nyiri ekiro kyʼebisatu.  

13Nʼomwami mwasũbĩrya abandu omo bĩkalĩre, mwaleka erihana lyʼabasyakulu eryo 

bamuhana,  

14neryo mwabũga nabo erikwama erihana lyAbalwana, ati, Tata wage mwalĩtohya 

engomo yenyũ, nĩkwa ĩngye ngandisyatomeka oko ngomo yenyũ; tata wage 

mwabaswĩrya omo mikoba, nĩkwa ĩngye ngandĩbaswĩrya omo nge.  

15Neryo omwami mwatahulikirira bandu; kusangwa abya mwatsi Omwami Mukulu 

aberereraya, atoke erĩberererya ekĩnywa kiwe, ekyo Mwami Mukulu abwira 

Yeroboamũ mugala wa Nebatĩ omo buno bwa Ahĩya Omũsĩlonĩ.  

Obwami bukagabana 

16Neryo omugulu Abaĩsraelĩ bosĩ balangira ngoko mwami sĩalĩtowabo, abandu 

mobasũbĩrya omwami bati, Tuwite erĩgabo lyahi uku Dawĩdĩ kwehĩ? Kandi situwite 

mwandu uku mugala wa Yese; ĩnywe Baĩsraelĩ, muye omo mahema wenyũ; na lino, 

uwe Dawĩdĩ, Ũlebaye ekĩtũnga kyawe ĩkyokyene. Neryo Abaĩsraelĩ mobasuba omo 

mahema wabo.  

17Nĩkwa abana bʼAbaĩsraelĩ ababya bĩkere omo mĩyĩ ya Yũda, Rehoboamũ 

mwatabala kubo.  

18Neryo omwami Rehoboamũ mwatuma Adoramũ, oyo wabya mukulu wʼabandu 

abakakola ekĩtũlĩ, na Ĩsraelĩ yosĩ mobamwĩta omo mabwe. Nʼomwami Rehoboamũ 

mwanguha eriya omo galĩ yĩwe, asagire eYerũsalema.  

19NʼAbaĩsraelĩ mobayisamambula oko kĩtũnga kya Dawĩdĩ nʼerĩhĩka mũnabwĩre.  

20Neryo, omugulu Abaĩsraelĩ bosĩ bowa ngoko Yeroboamũ amabisubula, 

mobamutumirako erimubirikira bati ase omo ndeko, neryo mobamuyira mo mwami 

endata oko Baĩsraelĩ bosĩ. Mohatabya nʼomuguma oyo wakwama ekĩtũnga kya 

Dawĩdĩ, kye nʼekihanda kya Yũda ĩkyokyene.  

21Neryo Rehoboamũ abere abĩhĩka eYerũsalema, mwahĩndanĩa ekĩtũnga kyosĩ kya 

Yũda, nʼekihanda kya Benyamĩna abandu elfu erĩgana nʼamakũmĩ munani 

abayisogawa, ababya balwĩ, erilwa nʼekĩtũnga kya Ĩsraelĩ basũbaye obwami uku 

Rehoboamũ mugala wa Solomono.  

22Nĩkwa ekĩnywa kya Nyamuhanga mokyahĩka uku Semaya, omundu wa 

Nyamuhanga, kiti, 

23Ubwire Rehoboamũ mugala wa Solomono, omwami wʼeYũda, nʼekĩtũnga kyosĩ kya 

Yũda na Benyamĩna, nʼabandu abasĩgalira, uti,  

24Omwami Mukulu ati, Simusyehetuka nʼeriyalwa nʼabagala benyũ abana ba Ĩsraelĩ; 

obuli mundu asube omo nyũmba yiwe; kusangwa omwatsi oyũ akalũa kwĩngye. 

Neryo mobowa ekĩnywa kyʼOmwami Mukulu, mobasubula mobaya ewabo, 

ngʼekĩnywa kyʼOmwami Mukulu.  

Yeroboamũ akahĩra esyosanamu syʼehyana hyʼesyonde 

25Neryo Yeroboamũ mwahĩmba eSekemũ omo kihugo kyʼebitwa kya Efũraĩmũ, 

neryo mwĩkalamo; kandi mwalũa eyo mwahĩmba ePenũelĩ. 

26Kandi Yeroboamũ mwabũga omo mutima wuwe ati, Obwami bukandisuba oko 

kĩtũnga kya Dawĩdĩ.  

27Abandu aba bamayahonga mahere omo nyũmba yʼOmwami Mukulu eYerũsalema, 

neryo emitima yʼabandu aba yasyasuba oko mukama wabo ye Rehoboamũ, omwami 

wʼeYũda, kandi basyanyĩta nʼerisuba uku Rehoboamũ omwami wʼAbayũda.  

28Busana nʼekyo omwami mwaya embĩta, neryo mwahesa ebyana bibiri byʼende omo 

syamagetsi; neryo mwabwirabo ati, Kĩkalĩre busana nenyũ erihetukira eYerũsalema; 

ĩnywe Baĩsraelĩ, musamalire esyonyamuhanga syenyũ esyabalũsaya omo kihugo 

kyʼeMĩsĩrĩ.  

29Neryo Yeroboamũ mwahĩra esanamu nguma yʼende eBetelĩ, nʼeyindi sanamu 

mwahĩrayo e Danĩ. 

30Neryo omwatsi oyũ mwabya ĩlolo; kusangwa bandu mobaya eDanĩ erĩyaramya 

embere syʼesanamu nguma.  

31Kandi Yeroboamũ mwahĩmba amanyũmba wʼahendata, kandi mwĩmya omo bandu 

bosĩ abahererĩ, abatabya bʼoko bagala ba Lawĩ.  

32Kandi Yeroboamũ mwahĩra ekiro kikulu omo mukera wʼomunani, oko kiro 

kyʼerĩkũmĩ nʼebitanu kyʼomukera, ekiri ngʼekiro kikulu ekyabya eYũda, neryo 

mwahetukira oko kiherero; mwakola atya eBetelĩ nibya, iniakahongera ebyana ebyo 

ahesa. Neryo mwahĩra eBetelĩ abahererĩ bʼahendata aho ahĩmba.  

33Neryo mwahetukira oko kiherero aho ahĩmba eBetelĩ oko kiro kyʼerĩkũmĩ nʼebitanu 

kyʼomukera wʼomunani, go mukera ogo aganĩraya omo mutima wuwe; kandi 

mwahĩra ekiro kikulu busana nʼabana ba Ĩsraelĩ, neryo mwahetukira oko kiherero 

ekyo, erĩhĩsya obukwa.  

1 Ky’Abami 13 

Omũmĩnyererĩ akakunga Yeroboamũ 

1Neryo, mohahuluka omundu wa Nyamuhanga akalũa eYũda busana nʼekĩnywa 

kyʼOmwami Mukulu nʼerĩhĩka eBetelĩ omugulu Yeroboamũ abya iniahangene hakũhĩ 

nʼekiherero erĩhĩsya obukwa.  

2Neryo omundu oyo mwabirikirira ekiherero omo kĩnywa kyʼOmwami Mukulu ati, 

Uwe kiherero, uwe kiherero, Omwami Mukulu ati, Lebaya, omugala asyabutwa 

busana nʼekĩtũnga kya Dawĩdĩ, erĩna liwe yo Yosĩa; nʼukʼuwe hasyahongerwa 

abahererĩ bʼahendata abakahĩsaya obukwa ukʼuwe, nʼamakũha wʼabandu 

basyahĩsĩrĩryago endata kuwe.  

3Neryo mwaha ekiminyikalo oko kiro ekyo, ati, Ekĩ kye kiminyikalo ekyo Mwami 

Mukulu abĩrĩbũga: lebaya, ekiherero kyasyatulika nʼerĩbũ eriri endata kukyo 

lyasyũtĩkĩra ahisi.  

4Neryo, omugulu omwami owa ebĩnywa byʼomundu wa Nyamuhanga, ebyo 

abirikirira oko kiherero eBetelĩ, neryo Yeroboamũ mwasumba ebyala biwe oko 

kiherero ati, Mumuhambe. Nĩkwa ebyala biwe ebyo amũkanganayamo mobyumirira, 

mwatatoka erĩyĩsũbya byoko. 

5Nʼekiherero mokyatulika, nʼerĩbũ molyũtĩkĩra ahisi rĩkalũa omo kiherero, 

ngʼekiminyikalo ekyo mundu wa Nyamuhanga ahula busana nʼekĩnywa kyʼOmwami 

Mukulu.  

6Nʼomwami mwasũbĩrya, mwabũga nʼomundu wa Nyamuhanga ati, Ũbũlaye lino 

eriganyira lyʼOmwami Mukulu Nyamuhanga wawe, kandi unyisabire, ebyala byage 

binyisubeko. Nʼomundu wa Nyamuhanga mwasaba Omwami Mukulu, nʼebyala 

byʼomwami mobyamusubako mobyabya ngoko byabya erĩmbere.  

7Nʼomwami mwabwira omundu wa Nyamuhanga ati, Wase omwage haguma nage, 

ũyĩhabũkaye, nage ngandikuhemba.  

8Neryo omundu wa Nyamuhanga mwabwira omwami ati, Nomo wangamba oluhande 

lwʼenyũmba yawe, Sindiendigenda omwawe, kutse Sindiendirya akalyo kutse 

erĩpũlya amagetsi go hano.  

9Kusangwa ekĩnywa kyʼOmwami Mukulu mokyanyihana kiti, Susyerya kalyo, kutse 

erĩpũlya amagetsi, kutse erisubula omo nzira eyo wasiramo.  

10Neryo mwagenda atya omo yindi nzira mwatasubula omo nzira eyo asiramo erĩhĩka 

eBetelĩ.  

11Neryo omũmĩnyererĩ muguma mukulu abya ĩkere eBetelĩ; nʼomuguma oko bagala 

buwe mwahĩka mwamubwira emĩbĩrĩ yosĩ eyo mundu wa Nyamuhanga akola ekiro 

ekyo eBetelĩ; nʼebĩnywa ebyo abwira omwami mobabwirabyo tata wabo.  

http://pt-br.bibles.org/versions/nnb-KB80

12Kandi tata wabo mwabwirabo ati, Alolere omo nzira yahi kwehĩ? Neryo abagala 

buwe ibamabilangira enzira eyo mundu wa Nyamuhanga oyo walũa eYũda 

alyalabamo.  

13Neryo mwabwira abagala buwe ati, Munyisesere epunda. Neryo mobamusesera 

epunda; naye mwagenda kuyo.  

14Neryo mwakwama omundu wa Nyamuhanga, neryo mwamweya omo ndĩna 

yʼomuti gʼomũalonĩ; neryo mwamũbũlya ati, Ko nina we mundu wa Nyamuhanga 

oyo walũa eYũda kwehĩ? Naye mwabũga ati, Nĩna ngye.  

15Neryo mwamubwira ati, Wase eka haguma nage, ulye akalyo.  

16Naye mwabũga ati, Sinangasubula haguma nawe kutse eriya omwawe haguma 

nawe; kutse Sindiendirya kalyo kutse erĩpũlya amagetsi haguma nawe hano.  

17Kusangwa nahanawa nʼekĩnywa kyʼOmwami Mukulu kiti, Susyerya kalyo kutse 

erĩpũlya amagetsi eyo, kutse susyesuba eriya omo nzira eyo wasiramo.  

18Naye mwamubwira ati, Nage nibya indi mũmĩnyererĩ nga we; nʼomũlaĩka 

mwambwira omo kĩnywa kyʼOmwami Mukulu ati, Ũmũsũbũlaye haguma nawe omo 

nyũmba yawe iniatoka erirya kalyo nʼerĩpũlya magetsi. Nĩkwa mwamubihira.  

19Kwʼasubula atya haguma naye, nʼerirya akalyo omo nyũmba yiwe, nʼerĩpũlya 

amagetsi.  

Endale ĩkĩta omũmĩnyererĩ busana nʼerĩtendĩowa liwe 

20Neryo omugulu babya banĩkere oko mesa ekĩnywa kyʼOmwami Mukulu mokyahĩka 

oko mũmĩnyererĩ oyo wamũsũbũlaya;  

21naye mwabirikira omundu wa Nyamuhanga oyo walũa eYũda, ati, Omwami 

Mukulu akabũga ati, Kusangwa sulitakenga ekihano kyʼOmwami Mukulu, ĩsũlĩtateya 

ekihano ekyo Mwami Mukulu Nyamuhanga wawe akuhana,  

22nĩkwa mowasubula, kandi wabirirya akalyo nʼerĩpũlya amagetsi aho akubwira ati, 

Sulye kalyo nʼerĩpũlya magetsi; omubiri wawe sĩendĩsyahĩka omwʼisinda yʼabotata-

kulu bawe.  

23Neryo enyũma abere abirya akalyo nʼerĩpũlya, mwasesa epunda, busana 

nʼomũmĩnyererĩ oyo asũbũlaya.  

24Neryo abere abigenda, endale moyahĩndana naye omo nzira, moyamwĩta; nʼekĩnda 

mokyaguswa omo nzira, nʼepunda moyimana hakũhĩ nakyo; nʼendale nayo 

moyahangana hakũhĩ nʼekĩnda.  

25Neryo, lebaya, abandu mobalabaho, mobalangira ekĩnda ĩkĩnagũsĩre omo nzira, 

nʼendale ininahangene hakũhĩ nʼekĩnda; neryo mobayatũlago omo mũyĩ aho 

mũmĩnyererĩ mũsyakulu abya ĩkere.  

26Nʼomugulu omũmĩnyererĩ oyo wamũsũbũlaya omo nzira owago mwabũga ati, Ni 

mundu wa Nyamuhanga oyutakenga ekihano kyʼOmwami Mukulu; kyalekĩre 

Omwami Mukulu iniamuha oko ndale, eyabirimutula nʼerĩmwĩta, ngʼekĩnywa 

kyʼOmwami Mukulu ekyo amubwira.  

27Neryo omũmĩnyererĩ oyo mwabwira bagala buwe ati, Munyisesere epunda. Nabo 

mobamuseserayo.  

28Naye mwayeya ekĩnda ĩkĩnagũsĩre omo nzira, nʼepunda nʼendale isinimene hakũhĩ 

nʼekĩnda; endale isiritalya ekĩnda, kutse erĩĩta epunda.  

29Neryo omũmĩnyererĩ mwaheka ekĩnda kyʼomundu wa Nyamuhanga, mwahĩrakyo 

oko punda neryo mwasũbũlyakyo; mwahĩka oko mũyĩ wʼomũmĩnyererĩ mũsyakulu 

erimulira nʼerimuta.  

30Neryo mwahĩra ekĩnda kiwe kyʼomwʼisinda yiwe; kandi mobamulira, bati Ĩyo-o, 

mugala wetu!  

31Neryo enyũma wʼerimuta, mwabwira bagala buwe ati, Omugulu nasyahola neryo 

mwasyanyita omwʼisinda eyatabawamo omundu wa Nyamuhanga; mwasyahĩra 

amakũha wage aho mũsĩke wʼamakũha wuwe. 

32Kusangwa omwatsi asyabererera ogo abirikira omo kĩnywa kyʼOmwami Mukulu 

busana nʼekiherero eBetelĩ, na busana nʼamanyũmba gosĩ wʼahendata awali omo mĩyĩ 

yʼeSamarĩa.  

33Enyũma wʼomwatsi oyũ, Yeroboamũ mwatabinduka eritsira enzira nyibi yiwe, 

nĩkwa mwaswahĩra abahererĩ bʼahendata omo bandu bosĩ; Omundundi oyo abya 

anzĩre mwamusolola, batoke eribya bahererĩ bʼahendata.  

34Nʼomwatsi oyo mwabya ĩlolo busana nʼekĩtũnga kya Yeroboamũ, busana 

nʼerĩheryakyo, eribugakyo omo kihugo kyosĩ.  

1 Ky’Abami 14 

Omwana wa Yeroboamũ oyulwere akatwalawa uku Ahĩya omũmĩnyererĩ 

1Oko mugulu oyo Abĩya mugala wa Yeroboamũ mwalwala.  

2Na Yeroboamũ mwabwira mũkalĩwe ati, Hangana, uyihindule isiwaminyikala 

ngʼomũkalĩ wa Yeroboamũ; Uyitwale eSĩlo; lebaya, eyo iri omũmĩnyererĩ ye Ahĩya, 

oyo wanyahula ati nasyabya mwami oko bandu aba.  

3Kandi utwale haguma nawe amandu ĩkũmĩ, nʼotutole, nʼakalega kʼobuki, ugende eyo 

ali. Asyakubwira omwana ngʼasyabya ati.  

4Nʼomũkalĩ wa Yeroboamũ mwakola atya, neryo mwahangana mwaya eSĩlo, 

mwahĩka oko nyũmba ya Ahĩya. Nĩkwa Ahĩya isialitoka erilangira; kusangwa ameso 

wuwe iniabirikala busana nʼobukulu buwe.  

5Neryo Omwami Mukulu mwabwira Ahĩya, ati, Lebaya, omũkalĩ wa Yeroboamũ 

akasa erĩkũbũlya busana nʼomugala wuwe, kusangwa alwere. Nawe Wasyamubwira 

ebĩ nʼebĩ, kusangwa omugulu akingiramo asyayĩgendesanĩa ngʼogundi mũkalĩ.  

6Neryo, omugulu Ahĩya owa esyongyĩndo siwe, akingira omo lũkyo, mwabũga ati, 

Wingire, uwe mũkalĩ wa Yeroboamũ; busana nakĩ ukayihindula eribya gundi kwehĩ? 

Kusangwa namatumwa kuwe nʼomwatsi alĩtohĩre.  

7Ugende, Ubwire Yeroboamũ uti, Omwami Mukulu Nyamuhanga wa Ĩsraelĩ akabũga 

ati, Kusangwa nabĩrĩkũhamya erĩkũlũsya omo katĩkatĩ kʼabandu eribya mũsondolĩ 

wʼabandu bage Abaĩsraelĩ,  

8Nabirisagula obwami oko kĩtũnga kya Dawĩdĩ, nʼerikuhabo; nĩkwa sulitabya 

ngʼomugombe wage Dawĩdĩ oyo wategaya ebihano byage, nʼoyo wanyikwama 

nʼomutima wuwe gosĩ, erikola ebitunganene bisa omo meso wage.  

9Nĩkwa wabirikola ebibi kwilaba abosĩ ababya embere syawe, wabiriyayĩkokoterya 

esindi nyamuhanga nʼesyosanamu syʼerĩnũnĩa, erĩnyĩhĩtanĩa, kandi wabirinyigusa 

enyũma syawe.  

10Busana nʼekyo, lebaya, nasyaleta obũlĩge oko kĩtũnga kya Yeroboamũ, kandi 

nasyĩta uku Yeroboamũ obuli mwana wʼobulume, bamabya babohĩrwe kutse 

batabohĩrwe oko Baĩsraelĩ, kandi nasyabĩrĩrya hali ekĩtũnga kya Yeroboamũ, ngoko 

mundu akabĩrĩraya amabĩ go hali, erĩhĩka aho gosĩ asyahwera.  

11Oyo wasyahola owʼuku Yeroboamũ omo mũyĩ esyombwa syasyamulya; 

nʼoyukaholera omolĩ esyonyonyũ syʼomo kyanya syasyamulya; kusangwa Omwami 

Mukulu abĩrĩbũgakyo.  

12Neryo lino hangana, uye omo nyũmba yawe; nʼomugulu ebisando byawe bikingira 

omo mũyĩ omwana asyahola.  

13NʼAbaĩsraelĩ bosĩ basyamulira, nʼerimuta, kusangwa iye iyowene omo nyũmba ya 

Yeroboamũ yo wanasyahĩrwa omwʼisinda, kusangwa amabanika kʼobubuya buke 

busana nʼOmwami Mukulu Nyamuhanga wa Ĩsraelĩ omo kĩtũnga kya Yeroboamũ.  

14Kandi Omwami Mukulu asyayĩhanganĩrya omwami endata oko Ĩsraelĩ, oyo 

wasyaherya ekĩtũnga kya Yeroboamũ oko kiro ekyo, nʼerĩtsũka lino. 

15Kusangwa Omwami Mukulu asyaswĩrya Abaĩsraelĩ, ngʼemĩfũnzo 

ĩkatengatenganĩbawa omo magetsi, kandi asyakula Abaĩsraelĩ omo kihugo ekĩ 

kyowene ekyo aha abotata-kulu wabo, kandi asyapanzapanzabo eyisirya oko Lũsĩ 

Efurata kusangwa babiriyikolera esyosanamu sya Asera nʼerĩhĩtanĩa Omwami 

Mukulu.  

16Kandi asyahiga Abaĩsraelĩ busana nʼebibi bya Yeroboamũ ebyo abĩrĩhalya, nʼebyo 

abirireka Abaĩsraelĩ ĩbahalyamo.  

17Neryo omũkalĩ wa Yeroboamũ mwahangana, mwalũaho, mwahĩka eTĩrza; neryo 

abere ahĩka oko lũkyo lwʼenyũmba, omwana mwahola. 

18NʼAbaĩsraelĩ bosĩ mobamuta, kandi mobamulira, ngʼekĩnywa kyʼOmwami Mukulu 

ekyo abũga oko mugombe wuwe, omũmĩnyererĩ Ahĩya.  

19Nʼeyindi mĩbĩrĩ ya Yeroboamũ, ngoko alwa, kandi ngoko atabala, lebaya, ĩsakĩre 

omo kitabu kyʼemyatsi yʼabami bʼAbaĩsraelĩ.  

20Nʼebiro ebyo Yeroboamũ atabala byabya emyaka makũmĩ abiri nʼeyĩbĩrĩ; neryo 

mweya abĩse-kulu buwe, na Nadabũ mugala wuwe mwatabala omo mwanya wuwe.  

21Nĩkwa Rehoboamũ mugala wa Solomono mwatabala eYũda. Rehoboamũ abya 

wʼemyaka makũmĩ ani nʼomuguma omugulu atsũka eritabala, naye mwatabala 

emyaka erĩkũmĩ nʼeyirinda eYerũsalema, omũyĩ ogo Mwami Mukulu ayisoga omo 

bihanda byosĩ bya Ĩsraelĩ, erĩhĩraho erĩna liwe; nʼerĩna lya nyĩnya wuwe lyabya 

Naama, Omũamonĩ.  

22NʼAbayũda mobakola ekyabya kibi omo meso wʼOmwami Mukulu, kandi 

mobaleka Omwami Mukulu ĩnĩakwa obũha busana nʼebibi ebyo bakola, ebĩlabĩre 

ebyosĩ ebyo abotata-kulu wabo bakola.  

23Kusangwa mobayĩhĩmbĩra ahendata, nʼesyondũyĩ sĩbũyĩrĩre, na Aserĩmũ, endata 

oko buli kitwa kiri, nʼoko ndĩna yʼobuli muti mubisi;  

24kandi abamalaya bʼesyonyamuhanga babya omo kihugo nibya; mobakola esyonye 

syosĩ syʼebihanda ebyo Mwami Mukulu asingula embere syʼabana bʼAbaĩsraelĩ.  

25Neryo oko mwaka wʼakatanu wʼOmwami Rehoboamũ, Sĩsakĩ omwami wʼeMĩsĩrĩ 

mwahetukira eYerũsalema eriyalwa.  

26Neryo mwaheka ebindu byʼenyũmba yʼOmwami Mukulu, nʼebindu byʼenyũmba 

yʼomwami; mwahũnga ebyosĩ; mwaheka esyongabo syosĩ syʼesyamagetsi esyo 

Solomono ahesa.  

27Neryo omwami Rehoboamũ mwahesa esyongabo syʼemiringa omo mwanya wasyo, 

neryo mwahĩrasyo omo byala byʼabakulu bʼabateya, abategaya olũkyo lwʼenyũmba 

yʼOmwami.  

28Neryo emigulu yosĩ omwami aya omo nyũmba yʼOmwami Mukulu, abateya 

mobahekasyo, neryo mobasũbyasyo omo kyumba kyʼabateya.  

Oluholo lwa Rehoboamũ 

29Neryo eyindi mĩbĩrĩ ya Rehoboamũ, nʼebyosĩ akola, sĩbĩsakĩre omo kitabu 

kyʼemyatsi yʼabami bʼeYũda kwehĩ?  

30Kandi mohabya amalwa omo katĩkatĩ ka Rehoboamũ na Yeroboamũ ebiro byosĩ.  



665 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

31Neryo Rehoboamũ mweya abĩsekulu buwe, mwatabwa haguma nʼabĩsekulu buwe 

omo mũyĩ wa Dawĩdĩ; nʼerĩna lya nyĩnya wuwe lyabya Naama Omũamonĩ. Na 

Abĩyamũ mugala wuwe mwatabala omo mwanya wuwe.  

 

1 Ky’Abami 15 

Abĩyamũ akatabala eYũda 

1Neryo omo mwaka wʼerĩkũmĩ nʼomunani wʼOmwami Yeroboamũ mugala wa 

Nebatĩ, Abĩyamũ mwatsũka eritabala oko Yũda.  

2Mwatabala emyaka ĩsatu eYerũsalema; nʼerĩna lya nyĩnya wuwe lyabya Maaka 

mwali wa Abĩsalomĩ.  

3Kandi Abĩyamũ mwalendera omo bibi byosĩ bya tata wuwe, ebyo akola embere siwe; 

nʼomutima wuwe mwatakwama ndeke oko Mwami Mukulu Nyamuhanga wuwe, 

ngʼomutima wa Dawĩdĩ tata wuwe. 

4Nĩkwa busana na Dawĩdĩ, Omwami Mukulu mwamuha etala eYerũsalema, 

erĩhanganĩa mugala wuwe enyũma siwe, nʼerĩsĩkya eYerũsalema; 

5kusangwa Dawĩdĩ mwakola ekitunganene omo meso wʼOmwami Mukulu 

mwatakitira ehandi erĩsĩga kindu nʼekiguma oko byosĩ amuhana ebiro byosĩ 

byʼeribyaho liwe, go nʼomwatsi wa Ũrĩa Omũhĩtĩ.  

6Neryo mohabya amalwa omo katĩkatĩ ka Rehoboamũ na Yeroboamũ ebiro byosĩ 

byʼeribyaho liwe.  

Oluholo lwa Abĩyamũ 

7Nʼeyindi mĩbĩrĩ ya Abĩyamũ, nʼebyosĩ akola, sĩbĩsakĩre omo kitabu kyʼemyatsi 

yʼabami ba Yũda kwehĩ? Neryo mohabya amalwa omo katĩkatĩ ka Abĩyamũ na 

Yeroboamũ.  

8Na Abĩyamũ mweya abĩse-kulu buwe; mobamuta omo mũyĩ wa Dawĩdĩ; nʼomugala 

wuwe Asa mwabya mwami omo mwanya wuwe.  

Asa akatabala omo mwanya wa Abĩyamũ 

9Nʼoko mwaka wʼamakũmĩ abiri wa Yeroboamũ omwami wa Ĩsraelĩ, Asa mwatsũka 

eritabala oko Yũda.  

10Mwatabala myaka makũmĩ ani nʼomuguma eYerũsalema; nʼerĩna lya nyĩnya wuwe 

lyabya Maaka mwali wa Abĩsalomĩ.  

11Neryo Asa mwakola ebyabya bitunganene omo meso wʼOmwami Mukulu ngoko 

Dawĩdĩ tata wuwe akola.  

12Neryo mwahiga abamalaya bʼesyonyamuhanga erĩlũa omo kihugo, kandi mwalũsya 

nʼesyosanamu syosĩ esyo abotata wuwe bakokotaya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

13Kandi mwalũsya Maaka nyĩnya wuwe okwʼibya mugole; kusangwa ĩnĩabĩrĩkokotya 

esanamu yʼesyonye busana na Asera; neryo Asa mwakondera ahisi esanamu yiwe, 

mwahĩsĩryayo oko kũsĩ kʼeKĩdũronĩ.  

14Nĩkwa ahendata mohatalũsĩbwaho; nĩkwa omutima wa Asa abya akwamĩre ndeke 

Omwami Mukulu oko biro byosĩ biwe.  

15Neryo mwaleta omo nyũmba yʼOmwami Mukulu mwʼebindu ebyo tata wuwe 

ahigula, nʼebindu ebyo iye ahigula, ebĩtsĩpa nʼesyamagetsi, nʼebindu.  

16Kandi mohabya amalwa omo katĩkatĩ ka Asa na Baasa omwami wʼAbaĩsraelĩ ebiro 

byosĩ byabo.  

17Neryo Baasa omwami wʼAbaĩsraelĩ mwahetuka eriyalwa na Yũda, mwahĩmba 

eRama iniatoka erĩkakĩrya omundu erĩlũayo nʼeriingirayo erĩhĩka uku Asa omwami 

wʼeYũda.  

18Neryo Asa mwaheka ebĩtsĩpa nʼesyamagetsi byosĩ ebyasaka omo bigona 

byʼenyũmba yʼOmwami Mukulu nʼebigona byʼenyũmba yʼomwami, mwahĩrabyo 

omo byala byʼabagombe buwe; neryo omwami Asa mwatumabo uku Benĩ-Hadadĩ, 

mugala wa Tabrĩmonĩ mugala wa Hezĩonĩ, omwami wʼeSũrĩa oyo wabya ĩkere 

eDamaseke, ati,  

19Habye endagano omo katĩkatĩ kage nawe, nʼomo katĩkatĩ ka tata wage na tata wawe; 

lebaya, nabirikutumira oluhembo lwʼebĩtsĩpa nʼesyamagetsi; ugende ũtwe endagano 

yawe haguma na Baasa omwami wa Ĩsraelĩ, anyĩlũeko.  

20Na Benĩ-Hadadĩ mwahulikirira omwami Asa, neryo mwatuma abakulu bʼemilondo 

yiwe erilwa nʼemĩyĩ ya Ĩsraelĩ, neryo mwakĩnda Ĩjonĩ, na Danĩ, na Abel-betĩ-maka, na 

Kĩnarotĩ hosĩ, haguma nʼekihugo kyosĩ kya Nafũtalĩ.  

21Neryo omugulu Baasa owago, mwaleka erĩhĩmba eRama, mwĩkala eTĩrza.  

22Neryo omwami Asa mwatũlaganĩa oko Yũda yosĩ; mohatabya nʼomuguma 

wasĩgala, neryo mobaheka amabwe wʼeRama, nʼemiti yago, ebyo Baasa ahĩmbamo; 

neryo Asa mwahĩmba eGeba wa Benyamĩna, nʼeMĩsĩpa.  

Oluholo lwa Asa 

23Nʼeyindi mĩbĩrĩ yosĩ ya Asa, nʼamaka wuwe gosĩ, nʼebyosĩ akola, nʼemĩyĩ eyo 

ahĩmba, sĩbĩsakĩre omo kitabu kyʼemyatsi yʼabami ba Yũda kwehĩ? Nĩkwa oko 

mugulu wʼobũsyakulu buwe mwalwala omo bisando biwe.  

24Na Asa mweya abotata-kulu buwe, mwatabwa haguma nʼabotata-kulu buwe omo 

mũyĩ wa Dawĩdĩ tata wuwe; na Yehosafatĩ mugala wuwe mwatabala omo mwanya 

wuwe.  

Nadabũ akatabala oko Ĩsraelĩ 

25Neryo Nadabũ mugala wa Yeroboamũ mwatsũka eritabala oko Baĩsraelĩ omo 

mwaka wʼakabiri wa Asa omwami wa Yũda; mwatabala oko Baĩsraelĩ emyaka ĩbĩrĩ.  

26Naye mwakola ekyabya kibi omo meso wʼOmwami Mukulu, mwagendera omo 

nzira ya tata wuwe, nʼomo bibi biwe ebyo akolesaya Abaĩsraelĩ.  

27Na Baasa mugala wa Ahĩya wʼekĩtũnga kya Ĩsakarĩ, mwaya embĩta yʼerĩmwĩta; 

neryo Baasa mwamwĩtĩra eGĩbetonĩ ewʼAbafĩlĩstĩnĩ; omugulu Nadabũ na Ĩsraelĩ yosĩ 

babya bakagotera eGĩbetonĩ.  

28Nʼomo mwaka wʼakasatu wa Asa omwami wʼeYũda, Baasa mwĩta Nadabũ neryo 

mwatabala omo mwanya wuwe.  

29Neryo Baasa abere abibya mwami, mwĩta ekĩtũnga kyosĩ kya Yeroboamũ; 

mwatasĩgĩra Yeroboamũ nʼomuguma oyukahumula, erĩhĩka aho abĩrĩheryabo, 

ngʼekĩnywa kyʼOmwami Mukulu ekyo abũga nʼomugombe wuwe Ahĩya Omũsĩlonĩ.  

30Kandi busana nʼebibi bya Yeroboamũ ebyo akola, nʼebyo akolesaya Abaĩsraelĩ, 

busana nʼerĩagalĩranĩa eryo lyaleka Omwami Mukulu Nyamuhanga wʼAbaĩsraelĩ 

iniahitana.  

31Nʼeyindi mĩbĩrĩ ya Nadabũ, nʼebyosĩ akola sĩbĩsakĩre omo kitabu kyʼemyatsi 

yʼabami bʼAbaĩsraelĩ kwehĩ?  

32Neryo mohabya amalwa omo katĩkatĩ ka Asa na Baasa omwami wʼAbaĩsraelĩ oko 

biro byosĩ byabo.  

33Nʼomo mwaka wʼakasatu wa Asa omwami wʼeYũda, Baasa mugala wa Ahĩya 

mwabya mwami oko Baĩsraelĩ bosĩ eTĩrza, kandi mwatabala emyaka makũmĩ abiri 

nʼeyĩnĩ.  

34Neryo mwakola ekyabya kibi omo meso wʼOmwami Mukulu, mwalendera omo 

nzira ya Yeroboamũ omo kibi kiwe ekyo akosesayamo Abaĩsraelĩ.  

1 Ky’Abami 16 

Eriminyerera lya Yehũ busana na Baasa 

1Neryo ekĩnywa kyʼOmwami Mukulu mokyahĩka uku Yehũ mugala wa Hananĩ 

busana na Baasa, kiti,  

2Kusangwa monakũhamya erĩlũa omo lũtũtũ, nʼerikuyira mo mũsondolĩ oko bandu 

bage Abaĩsraelĩ, nawe wabirigendera omo nzira ya Yeroboamũ, ĩwabĩrĩkolesya 

abandu bage Abaĩsraelĩ ebibi, erĩnyĩhĩtanĩa busana nʼebibi byabo;  

3lebaya, nasyĩta Baasa nʼekĩtũnga kiwe; nasyayira ekĩtũnga kyawe ngʼekĩtũnga kya 

Yeroboamũ mugala wa Nebatĩ. 

4Omundu wa Baasa oyukahola omo mũyĩ esyombwa syasyamulya; nʼomundu wuwe 

oyukayiholera omolĩ, esyonyonyũ syʼekyanya syasyamulya.  

Oluholo lwa Baasa 

5Nʼeyindi mĩbĩrĩ ya Baasa, nʼebyo akola, nʼamaka wuwe, sĩbĩsakĩre omo kitabu 

kyʼemyatsi yʼabami bʼAbaĩsraelĩ kwehĩ?  

6Neryo Baasa mweya abĩse-kulu buwe, mwatabwa eTĩrza; na Ela mugala wuwe 

mwabya mwami omo mwanya wuwe.  

7Kandi ekĩnywa kyʼOmwami Mukulu mokyasa oko mũmĩnyererĩ Yehũ mugala wa 

Hananĩ busana na Baasa, na busana nʼekĩtũnga kiwe, busana nʼebibi byosĩ ebyo akola 

omo meso wʼOmwami Mukulu erĩmũhĩtanĩa omo mĩbĩrĩ yʼebyala biwe, erisosa 

ekĩtũnga kya Yeroboamũ, nʼakandi kusangwa ĩta Nadabũ.  

Ela akatabala oko Baĩsraelĩ 

8Omo mwaka wʼamakũmĩ abiri nʼendatu wa Asa omwami wʼeYũda, Ela mugala wa 

Baasa mwatsũka eritabala oko Baĩsraelĩ eTĩrza, neryo mwatabala myaka ĩbĩrĩ.  

9Neryo omugombe wuwe ye Zĩmũrĩ, omukulu wʼekihande kyʼesyogalĩ siwe 

mwamusamambula. Neryo abya eTĩrza ĩnĩakanywa nʼerĩkũndĩra omo nyũmba ya 

Arza, oyo wabya mukulu wʼenyũmba eTĩrza.  

10Neryo ye Zĩmũrĩ mwayamo mwamũswĩrya mwamwĩta, oko mwaka wʼamakũmĩ 

abiri nʼeyirinda wa Asa omwami wʼeYũda, neryo mwabya mwami omo mwanya 

wuwe.  

11Neryo omugulu abya mwami, abere abĩkala oko kĩtũmbĩ kiwe kyʼobwami, neryo 

mwĩta ekĩtũnga kyosĩ kya Baasa; mwatasĩganĩa kʼomulume nʼomuguma kutse abʼoko 

kĩtũnga kiwe, kutse oko bĩra buwe.  

12Litya Zĩmũrĩ mwaherya ekĩtũnga kyosĩ kya Baasa kyʼatya, ngʼekĩnywa kyʼOmwami 

Mukulu, ekyo abũga akahandikirira Baasa oko mũmĩnyererĩ ye Yehũ,  

13busana nʼebibi byosĩ bya Baasa, nʼebibi bya Ela mugala wuwe, ebyo bakola nabi, 

nʼebyo baleka Ĩsraelĩ erikola ebibi, erĩhĩtanĩa Omwami Mukulu, Nyamuhanga 

wʼeĨsraelĩ busana nʼesyosanamu syabo.  

14Nʼeyindi mĩbĩrĩ ya Ela, nʼebyosĩ akola, sĩbĩsakĩre omo kitabu kyʼemyatsi yʼabami 

ba Ĩsraelĩ kwehĩ?  

Eritabala lya Zĩmũrĩ 

15Oko mwaka wʼamakũmĩ abiri nʼeyirinda ya Asa, omwami wʼeYũda, Zĩmũrĩ 

mwatabala ebiro birinda eTĩrza. Neryo abandu babya ibabirihanda ekilaliriro erilwa 

nʼeGĩbetonĩ owabya wʼAbafilĩsĩtĩnĩ.  

16Nʼabandu ababya omo nganda mobowa engulu ambu Zĩmũrĩ abirihona, kandi 

abĩrĩta omwami; kyaleka Ĩsraelĩ yosĩ ĩbahĩra Omũrĩ omukulu wʼemilondo mo mwami 

oko Ĩsraelĩ oko kiro ekyo omo ndwiro.  

17Neryo Omũrĩ mwiruka akalũa eGĩbetonĩ nʼAbaĩsraelĩ bosĩ haguma naye, 

mobagotera eTĩrza. 

18Neryo, omugulu Zĩmũrĩ alangira kʼomũyĩ abĩrĩkĩndwa, mwaya omo nyũmba 

yʼOmwami, neryo mwayĩhĩsĩrya kwʼenyũmba yʼomwami omo muliro neryo 

mwahola,  

19busana nʼebibi biwe ebyo akola iniakakola ebibi omo meso wʼOmwami Mukulu, 

nʼerigendera omo nzira ya Yeroboamũ, nʼomo kibi kiwe ekyo akola erĩkolesya 

Abaĩsraelĩ bʼebibi.  

20Nĩkwa eyindi mĩbĩrĩ ya Zĩmũrĩ, nʼeriyisamambũla liwe akola, sĩbĩsakĩre omo kitabu 

kyʼemyatsi yʼabami ba Ĩsraelĩ kwehĩ?  

Tĩbĩnĩ akalwira Obwami na Omũrĩ 

21Neryo abandu ba Ĩsraelĩ mobagabana mo bihande bibiri; ekihande kyʼabandu 

mokyakwama Tĩbĩnĩ mugala wa Gĩnatĩ, erimuyira mo mwami; nʼekihande 

mokyakwama Omũrĩ.  

22Nĩkwa abandu abakwama ye Omũrĩ mobakĩnda abandu abakwama Tĩbĩnĩ mugala 

wa Gĩnatĩ. Neryo Tĩbĩnĩ mwahola, na Omũrĩ mwabya mwami.  

23Oko mwaka wʼamakũmĩ asatu nʼomuguma wa Asa omwami wʼeYũda, Omũrĩ 

mwabya mwami oko Baĩsraelĩ, neryo mwatabala emyaka ĩkũmĩ nʼĩbĩrĩ; mwatabala 

eTĩrza emyaka ndatu.  

24Neryo mwagula ekitwa kyʼeSamarĩa uku Semerĩ omo syotalanta ĩbĩrĩ syʼekĩtsĩpa; 

neryo mwahĩmba oko kitwa ekyo, mwahula erĩna lyʼomũyĩ ogo ahĩmba mo Samarĩa, 

ngʼerĩna lya Semerĩ, Omwenye kitwa.  

25Na Omũrĩ mwakola ekyabya kibi omo meso wʼOmwami Mukulu, mwakola ebibi 

kwilaba bosĩ ababya embere siwe.  

26Kusangwa mwagendera omo nzira yosĩ ya Yeroboamũ mugala wa Nebatĩ, nʼomo 

bibi biwe ebyo akolesaya Abaĩsraelĩ, erĩhĩtanĩa Omwami Mukulu Nyamuhanga wa 

Ĩsraelĩ, omo syosanamu syabo.  

27Neryo eyindi emĩbĩrĩ ya Omũrĩ eyo akola, nʼobũbangĩ obo akangaya, sĩbĩsakĩre omo 

kitabu kyʼemyatsi yʼabami ba Ĩsraelĩ kwehĩ? 

28Neryo Omũrĩ mweya abotata-kulu buwe, mwatabwa eSamarĩa; na Ahabũ mugala 

wuwe mwabya mwami omo mwanya wuwe.  

Eritabala lya Ahabũ na Yezebelĩ 

29Nʼoko mwaka wʼamakũmĩ asatu nʼomunani wa Asa omwami wʼeYũda, Ahabũ 

mugala wa Omũrĩ, mwabya mwami oko Baĩsraelĩ; kandi Ahabũ mugala wa Omũrĩ 

mwatabalira Abaĩsraelĩ eSamarĩa emyaka makũmĩ abiri nʼeyĩbĩrĩ.  

30Ahabũ mugala wa Omũrĩ mwakola ekyabya kibi omo meso wʼOmwami Mukulu 

kwilaba bosĩ ababya embere siwe.  

31Neryo, nga mwatsi muke erigendera omo bibi bya Yeroboamũ mugala wa Nebatĩ, 

Ahabũ mwahĩkya Yezebelĩ ye mwali wa Etĩbaalĩ omwami wʼAbanya Sĩdonĩ, kandi 

mwayakolera Baalĩ, nʼerĩmũramya.  

32Neryo mwahĩmbĩra Baalĩ ekiherero omo nyũmba ya Baalĩ, eyo ahĩmba eSamarĩa.  

33Kandi Ahabũ mwakokotya esanamu ya Asera. Litya Ahabũ mwakola bingi 

byʼerĩhĩtanĩa Omwami Mukulu Nyamuhanga wʼAbaĩsraelĩ kwilaba abami bosĩ ba 

Ĩsraelĩ ababya embere siwe.  

34Oko biro biwe ye Hĩelĩ Omũbetelĩ mwahĩmba eYerĩko. Mwahala ekibanza kyago 

omwʼĩkwa lya Abĩramũ akambere kuwe, kandi mwasingika esyongyo syago 

omwʼĩkwa lyʼomugala wuwe mulere ye Segũbũ, ngʼekĩnywa kyʼOmwami Mukulu 

ekyo abwira Yosũa mugala wa Nũnĩ.  

 

1 Ky’Abami 17 

Elĩya akabwira Ahabũ engulu yʼenzala 

1Neryo Elĩya Omũtĩsĩbe ogʼoko babunga bʼeGĩleadĩ, mwabwira Ahabũ ati, Ngoko 

Mwami Mukulu Nyamuhanga wʼeĨsraelĩ aneho, Oyo nyimene embere siwe, 

sihendisyabya ekimi kutse embũla oko mĩtũta eyĩ, butsira oko kĩnywa kyage.  

2Neryo ekĩnywa kyʼOmwami Mukulu mokyamũhĩkako kiti, 

3Ũlũe hano, ulole ebwanga bwʼendata, ũyĩbĩse oko mũsĩke wʼakũsĩ kʼeKerĩtĩ, akali 

endata oko Yorodanĩ.  

4Neryo kyasyabya ĩnũkapũlaya oko kũsĩ ako; nage nabirihana ebikororo erĩkũlĩsĩrya 

aho.  

5Neryo Elĩya mwagenda atya mwakola ngʼekĩnywa kyʼOmwami Mukulu; kusangwa 

mwayĩkala hakũhĩ nʼakũsĩ Kerĩtĩ, akali endata oko Yorodanĩ.  

6Nʼebikororo mobyamuletera obundu nʼeyĩswĩ omo ngyakyangyakya, nʼobundu 

nʼeyĩswĩ omwʼĩgologolo; neryo mwabya akapũlya oko kũsĩ.  

7Neryo enyũma wʼaho, akũsĩ mokuma, kusangwa isihali mbũla omo kihugo.  

Elĩya akaya eZarefatĩ 

8Neryo ekĩnywa kyʼOmwami Mukulu mokyamũhĩkako, kiti,  

9Uhangane, uye eZarefatĩ, omũyĩ wʼeSĩdonĩ, wĩkaleho; lebaya, nabirihamula 

omũkwakalĩ erĩkũlĩsya eyo.  

10Neryo mwahangana atya mwagenda eZarefatĩ; neryo abere ahĩka oko lũkyo 

lʼomũyĩ, kwesĩ omũkwakalĩ inianemusenyeraho; neryo Elĩya mwamubirikira, 

mwamubwira ati, Ngakũbũlaya nyiti unyendere otugetsi omo lĩtambya nyĩpũlaye.  

11Neryo abere akagenda eriyaletago, mwamubirikira ati, ngakũbũlaya nyiti unyiretere 

akahande kʼobundu omo byala byawe.  

12Nĩkwa omũkalĩ mwabũga ati, Ngoko Mwami Mukulu Nyamuhanga wawe aneho, 

singwite akatole, nĩkwa erĩkĩnda iguma lyʼeyĩsyano omwʼĩrega, nʼotũgũta tuke 

omwʼĩtambya; kandi lebaya ngakumakuma otũkwe tubiri, inatoka eriingira 

nʼeritsumbayo busana nage nʼomugala wage, itwatoka eriryabo itwahola. 

http://pt-br.bibles.org/versions/nnb-KB80

13Neryo Elĩya mwamubwira ati, Sigubahe, ugende Ukole ngoko wamabũga; nĩkwa 

Ũtsũke erinyitsumbira akatole, nʼerinyireterako nʼenyũma wʼaho ukandiyitsumbira 

nʼomugala wawe.  

14Kusangwa Omwami Mukulu Nyamuhanga wa Ĩsraelĩ, ati, Erĩrega lyʼeyĩsyano 

siryendisyakeha, kutse erĩtambya lyʼamagũta siryendisyahwa gomo, erĩhĩka oko kiro 

Omwami Mukulu asyatuma embũla oko kihugo.  

15Neryo mwagenda mwakola ngoko Elĩya abũga; neryo iye haguma nʼenyũmba yiwe, 

mobalya biro bingi. 

16Nʼeyĩsyano omwʼĩrega moyitakeha, kutse amagũta omwʼĩtambya mwatakeha 

ngʼekĩnywa kyʼOmwami Mukulu, ekyo abũga uku Elĩya.  

Elĩya akasũbaya omugala wʼomũkwakalĩ 

17Neryo enyũma wʼemyatsi eyĩ, omugala wʼomũkalĩ Omwenye nyũmba mwalwala; 

nʼendwala yiwe moyakala, neryo mwataswahumula.  

18Neryo omũkalĩ mwabwira Elĩya ati, Uwe mundu wa Nyamuhanga, nĩkĩ omo katĩkatĩ 

ketu tunawe kwehĩ? Wabiriasa erireta erĩyĩbũkya ebibi byage, nʼerĩĩta mugala wage!  

19Neryo Elĩya mwamubwira ati, Umba mugala wawe. Naye mwamũlũsya oko kĩkũba 

kiwe mwamutwala omo kyumba kyʼendata aho abya akĩkala, nʼerĩmũhĩra oko 

ngyingo yiwe.  

20Neryo mwalakira Omwami Mukulu ati, Uwe Mwami Mukulu Nyamuhanga wage, 

ko wabirireta ebibi oko mũkwĩrwa oyo nyĩkere naye erĩĩta mugala wuwe kwehĩ?  

21Neryo Elĩya mwayilungika oko mwana ngendo ĩsatu, neryo mwalakira Omwami 

Mukulu ati, Uwe Mwami Mukulu Nyamuhanga wage, ngakusaba nyiti, ũsũbaye 

ekĩrĩmũ kyʼomwana oyũ omwisi siwe kandi. 

22Neryo Omwami Mukulu mwowa omulenge wa Elĩya; nʼekĩrĩmũ kyʼomwana 

mokyamusubako, mwasuba.  

23Neryo Elĩya mwĩmya omwana oyo mwamwandagalya erĩlũa omo kyumba ekyo 

erĩmũhĩkya omo nyũmba, mwamuha koyo wuwe; na Elĩya mwabũga ati, Lebaya, 

mugala wawe aneho.  

24Nʼomũkalĩ mwabwira Elĩya ati, Lino namaminya kʼuli mundu wa Nyamuhanga, 

kandi kwʼekĩnywa kyʼOmwami Mukulu omo buno bwawe ni kwenene.  

1 Ky’Abami 18 

1Neryo enyũma wʼebiro bingi, ekĩnywa kyʼOmwami Mukulu mokyahĩka uku Elĩya, 

oko mwaka wʼakasatu, kiti, Ugende, ũyĩkangaye uku Ahabũ; nage ngandituma 

embũla oko kihugo.  

2Neryo Elĩya mwayayĩkangya uku Ahabũ. Nʼenzala yabya ĩkalĩre eSamarĩa.  

3Na Ahabũ mwabirikira Obadĩa, oyo wabya mukulu wʼenyũmba. Nĩkwa Obadĩa abya 

iniakakenga Omwami Mukulu yo kutsibu;  

4kusangwa omugulu Yezebele ĩta abamĩnyererĩ bʼOmwami Mukulu, Obadĩa 

mwatwala abamĩnyererĩ erĩgana mwabĩsabo mo makũmĩ atanu-atanu omo mwangalũ, 

mwalĩsyabo akalyo nʼamagetsi. 

5Neryo Ahabũ mwabwira Obadĩa ati, Ulabe omo kihugo kyosĩ, erĩhĩka oko 

syongũnũnũko syosĩ syʼamagetsi, nʼoko hyũsĩ hyosĩ; kwamũhwa twangabana ebiti 

nʼerĩlamya esyosabayĩrĩ nʼesyonyumbu sibyeho, ĩsĩtwangatalya esyonyama syosĩ.  

6Neryo mobagaba ekihugo omo katĩkatĩ kabo erilaba mukyo ekyosĩ; Ahabũ mwalola 

omo nzira yiwe mwʼĩyowene, na Obadĩa mwalola omo yindi nzira mwʼĩyowene.  

7Neryo omugulu Obadĩa abya omo nzira, lebaya, Elĩya mwahĩndana naye, na Obadĩa 

mwamuminya, mwamũnamira ahisi, mwabũga ati, Nina we, omukama wage Elĩya 

kwehĩ?  

8Elĩya mwamũsũbĩrya ati, Nĩna ngye; ugende Ubwire omukama wawe uti, Lebaya, 

Elĩya ane hano.  

9Naye mwabũga ati, Ko namahalya ũkũkĩ uti wangahĩra omugombe wawe omo byala 

bya Ahabũ erĩnyĩta kwehĩ?  

10Ngoko Mwami Mukulu Nyamuhanga wawe aneho, sihali ekihanda kutse bwami aho 

mukama atetatuma erikũsondya; nʼomugulu babũga bati, Siali hano, mwalahĩrĩrya 

obwami obo nʼekihanda ekyo, bati sibetakubana.  

11Neryo lino ũkabũga uti Genda, Ubwire omukama wawe uti, Lebaya, Elĩya ali hano.  

12Neryo omugulu namabĩkũsĩga, Omũlĩmũ wʼOmwami Mukulu akandikutwala eyo 

ndasĩ; neryo omugulu namabiyabwira Ahabũ, naye amatendikubana, asyanyĩta; nĩkwa 

ĩngye mugombe wawe ngakenga Omwami Mukulu erĩtsũka omo bũlwana bwage. 

13Omukama wage mutabwirwa ebyo nakola omugulu Yezebelĩ ĩta abamĩnyererĩ 

bʼOmwami Mukulu kwehĩ, ngoko nabĩsa abamĩnyererĩ bʼOmwami Mukulu abandu 

erĩgana, mo makũmĩ atanu-atanu omo mwangalũ, kandi monahabo akalyo nʼamagetsi.  

14Na lino ũkabũga uti, Ugende, Ubwire omukama wawe uti, Lebaya, Elĩya ali hano; 

naye akandĩnyĩta.  

15Neryo Elĩya mwabũga ati, Ngoko Mwami Mukulu Wʼemilondo aneho, nage 

nyimene embere siwe, kwenene ngandĩyĩkangya ukwʼiye mũnabwĩre.  

16Neryo Obadĩa mwayahĩndana na Ahabũ, mwamubwira; na Ahabũ mwayahĩndana 

na Elĩya.  

17Neryo omugulu Ahabũ alola uku Elĩya, Ahabũ mwamubwira ati, Nina we 

embandanganĩa ya Ĩsraelĩ kwehĩ?  

18Naye mwasũbĩrya ati, Sĩndĩtagalya Ĩsraelĩ; nĩkwa ni we nʼekĩtũnga kya tata wawe, 

kusangwa wabĩrĩsĩganĩa ebihano byʼOmwami Mukulu, kandi wabirikwama Baalĩ.  

19Nĩkwa lino Utume, Ũnyĩhĩndanĩraye Abaĩsraelĩ bosĩ oko kitwa kyʼeKarmelĩ, 

nʼabamĩnyererĩ ba Baalĩ amagana ani nʼamakũmĩ atanu (450), nʼabamĩnyererĩ ba 

Asera magana ani (400), abakalira oko mesa ya Yezebelĩ.  

Elĩya akasĩnga abamĩnyererĩ ba Baalĩ 

20Neryo Ahabũ mwatumira oko bana bʼeĨsraelĩ bosĩ, mwahĩndanĩa abamĩnyererĩ oko 

kitwa kyʼeKarmelĩ.  

21Neryo Elĩya mwayĩtũnda hakũhĩ nʼabandu bosĩ, mwabũga nabo ati, Mwasyakolyahi 

eritika-tika oko mbande ĩbĩrĩ? Omwami Mukulu amabya ali Nyamuhanga, 

mumukwame; nĩkwa amabya ĩnĩ Baalĩ, mumukwame. Nʼabandu mobatamũsũbĩrya 

ekĩnywa nʼekiguma.  

22Neryo Elĩya mwabwira abandu ati, Ingye, ĩngyowene namasĩgala mo mũmĩnyererĩ 

wʼOmwami Mukulu; nĩkwa abamĩnyererĩ ba Baalĩ ni bandu magana ani nʼamakũmĩ 

atanu.  

23Neryo batuhe esyonume ĩbĩrĩ syʼesyonde; kandi bayisoge enume yʼende nguma 

busana nabo, batweyo mo tuhindi-tuhindi bahĩreyo oko syongwĩ, kandi sĩbahĩre 

omuliro gʼomwisi; nage ngandikera eyindi nume, nʼerĩhĩrayo oko syongwĩ, butsira 

erĩhĩra omuliro omwisi.  

24Nenyũ mulakire erĩna lya nyamuhanga wenyũ, nage ngandilakira erĩna lyʼOmwami 

Mukulu; na Nyamuhanga oyũkasũbĩraya omo muliro, oyo abye Nyamuhanga. 

Nʼabandu bosĩ mobasũbĩrya bati, Amabũga ndeke.  

25Neryo Elĩya mwabwira abamĩnyererĩ ba Baalĩ ati, Muyisoge enume yʼende nguma 

busana nenyũ, mũtsũke erikerayo; kusangwa muli bangi; mulakire erĩna lya 

nyamuhanga wenyũ, nĩkwa sĩmũhĩre omuliro gʼomwisi. 

26Neryo mobahamba enume yʼende eyo bahabawa, mobakerayo, mobabirikira oko 

lĩna lya Baalĩ erĩtsũka omo ngyakya-ngyakya erĩhika omwʼitungi, bati, Uwe Baalĩ 

Ũtowe. Nĩkwa mohatabya omulenge, kutse oyũkasũbĩraya. Neryo mobayisumbanga 

bakatĩmba-tĩmba oko kiherero ekyo bakokotaya.  

27Neryo oko mugulu wʼeritungi, Elĩya mwatenyera kubo, ati, Mulake kutsibu 

kusangwa ni nyamuhanga; mbino ali oko mũbĩrĩ, kutse alũĩreho, kutse ali oko 

lugendo, kutse kwamũhwa agotsere neryo angabũkĩbwa.  

28Neryo mobalaka kutsibu mobayibandanga omo mihamba nʼomo matũmo, 

ngʼemitsye yabo erĩhĩka aho musasi alũĩra kubo.  

29Neryo omugulu eritungi lyamabilaba, mobalaka erĩhĩka oko buhere bwʼerigolo-

golo; nĩkwa sihabya omulenge kutse oyũkasũbĩraya, kutse oyukatsomana.  

Erĩkwa lyʼabamĩnyererĩ ba Baalĩ 

30Neryo Elĩya mwabwira abandu bosĩ ati, Musegere hakũhĩ nage; nʼabandu bosĩ 

mobasegera hakũhĩ naye. Neryo mwasũbya ekiherero kyʼOmwami Mukulu 

ahaterĩbawa ahisi.  

31Neryo Elĩya mwĩmya amabwe erĩkũmĩ nʼawabiri ngʼemiganzo yʼebihanda 

byʼabagala ba Yakobo, oyo ekĩnywa kyʼOmwami Mukulu kyahĩkako, kiti, Erĩna 

lyawe lyasyabya Ĩsraelĩ. 

32Neryo Elĩya mwahĩmba omo mabwe ayo mwʼekiherero omo lĩna lyʼOmwami 

Mukulu; neryo mwatakula omugende owatĩmbĩre oko kiherero, obunene bwago 

bwangahamba ndengĩ ĩbĩrĩ syʼembuto.  

33Neryo Elĩya mwatondeka esyongwĩ, neryo mwatsũtsanga enume yʼende mo 

bihande-bihande mwahĩrayo oko syongwĩ. Neryo mwabũga ati, Mũsũlaye amalega 

ani mwʼamagetsi mũtangego oko buhere bwʼerĩokererya, nʼendata oko syongwĩ.  

34Neryo Elĩya mwabũga ati, Mukolekyo engendo yʼakabiri, nabo mobakolakyo 

engendo yʼakabiri. Neryo mwabũga ati, Muswekolakyo engendo yʼakasatu. Nabo 

mobakolakyo engendo yʼakasatu.  

35Nʼamagetsi mwasendera omo ndambi syʼekiherero; neryo mũsũlya amagetsi gʼomo 

mugende nibya.  

36Neryo omugulu wʼobuhere bwʼerĩgolo-golo, omũmĩnyererĩ Elĩya mwahĩka hakũhĩ, 

mwabũga ati, Omwami Mukulu, Nyamuhanga wa Abrahamũ, nʼowa Ĩsaka nʼowa 

Ĩsraelĩ, kiminyikale mũnabwĩre kʼuli Nyamuhanga wʼAbaĩsraelĩ, kandi ko ndi 

mugombe wawe, kandi ngoko nabirikola emyatsi yosĩ eyĩ omo bĩnywa byawe.  

37Uwe Mwami Mukulu, ũnyowe, abandu aba batoke eriminya ngoko uwe, Mwami 

Mukulu, uli Nyamuhanga, nʼakandi ngoko wabiribindula omutima wabo erisubula.  

38Neryo omuliro wʼOmwami Mukulu mwatoga mwahĩsĩrĩrya obuhere 

bwʼerĩokererya, nʼesyongwĩ nʼamabwe, nʼolũtũtũ, kandi mwalyatsirira amagetsi 

awabya omo mugende.  

39Nʼomugulu abandu bosĩ balangirakyo mobawa ahisi oko mũsũ wabo; mobabũga 

bati, Omwami Mukulu yo na Nyamuhanga; Omwami Mukulu yo na Nyamuhanga.  

40Neryo Elĩya mwabwirabo ati, Muhambe abamĩnyererĩ ba Baalĩ; simuleke 

nʼomuguma akabala. Neryo mobahambabo; na Elĩya mwandagalĩryabo oko kũsĩ 

kʼeKĩsonĩ, mwĩtĩrabo aho.  

41Neryo Elĩya mwabwira Ahabũ ati, Uhetuke, ulye, Ũpũlaye; kusangwa hali mulenge 

wʼembũla nyingi.  

42Neryo Ahabũ kwʼahetũka atya akayalya nʼerĩpũlya. Elĩya naye mwahetukira endata 

oko kitwa kyʼeKarmelĩ; neryo mwatũlama oko kitaka mwahĩra obũsũ buwe omo 

katĩkatĩ kʼamarwĩ wuwe.  

43Neryo mwabwira omugombe wuwe ati, Uhetuke lino erĩrebya oko luhande 

lwʼengetsi. Neryo mwahetuka, mwalebya, mwabũga ati Sihali kindu. Neryo mwabũga 

ati, Uyeyo kandi, esyongendo sirinda.  

44Neryo oko ngendo yʼakalinda, mwabũga ati, Lebaya, ekĩtũ kyike kĩkalũa omo 

ngetsi, ekyike ekingana nʼebyala byʼomundu. Neryo mwamubwira ati, Uhetuke 

Ubwire Ahabũ uti, Ũtegekanaye egalĩ yawe, Wandagale embũla sĩyĩkũlĩbĩraye.  

45Neryo oko katambĩ kake, olubula molwakĩna omo bĩtũ nʼerihunga, neryo embũla 

nene, moyawa. Na Ahabũ mwagenda oko galĩ yiwe mwaya oko Yezreelĩ.  

46Nʼebyala byʼOmwami Mukulu mobyabya uku Elĩya, neryo mwaboha embindi yiwe 

mwatibita embere sya Ahabũ mwamutanga erĩhĩka eYezreelĩ.  

 

1 Ky’Abami 19 

Elĩya akasaga Yezebelĩ 

1Neryo Ahabũ mwabwira Yezebelĩ ebyosĩ ebyo Elĩya akola, ngoko ĩta abamĩnyererĩ 

bʼomo mũyalĩ.  

2Neryo Yezebelĩ mwatuma omukwenda uku Elĩya, ati, Esyonyamuhanga sinyikole 

ekĩ, na kwilaba aho namatindayira engebe yawe eribya ngʼengebe yʼomuguma wa 

kubo, omo ngyakya oko ndambĩ ngʼeno.  

3Neryo Elĩya mubaha, mwahangana, mwasagya engebe yiwe, mwahĩka eBerĩ-seba, ye 

Yũda, neryo mwasĩga omugombe wuwe yʼeyo.  

4Nĩkwa ye Elĩya mwagenda olugendo lwʼekiro kiguma omo mbwarara, mwasa 

mwĩkala omo ndĩna yʼomuti wʼomusasa; neryo mwabũlya ati ahole, ati, Bingaho; lino 

uwe Mwami Mukulu ũlũsaye engebe yage; kusangwa Sindi mubuya kwilaba abotata-

kulu bage.  

5Neryo mwagotsera ahisi omo ndĩna yʼomusasa; neryo lebaya, omũlaĩka 

mwamubandako, mwamubwira ati, Hangana, ulye.  

6Naye mwalangira, neryo, lebaya, hakũhĩ nʼomutwe wuwe ihali akatole akokĩrye oko 

makala, nʼekisya kyʼamagetsi. Neryo mwalya, nʼerĩpũlya mwaswagotsera ahisi. 

7Nʼomũlaĩka wʼOmwami Mukulu mwasa engendo yʼakabiri, mwamubandako, 

mwabũga ati, Hangana, ulye, kusangwa Ukandigenda olugendo luli olũkũlengĩre.  

8Neryo Elĩya mwahangana mwalya mwapũlya, mwagenda omo maka wʼebyalya 

ebyo, ebiro nʼemisibo makũmĩ ani erĩhĩka eHorebũ, ekitwa kya Nyamuhanga.  

9Neryo mwahĩka omo mwangalũ, mwagotseraho; neryo lebaya, ekĩnywa kyʼOmwami 

Mukulu mokyamũhĩkako, mwamubwira ati, Elĩya, ukakola hano hokĩ kwehĩ?  

10Naye mwabũga ati, Nabiribya nʼobũha bunene busana nʼOmwami Mukulu, 

Nyamuhanga Wʼemilondo; kusangwa abana ba Ĩsraelĩ babĩrĩsĩganĩa endagano yawe, 

nʼerĩterya ebiherero byawe, nʼerĩĩta abamĩnyererĩ bawe bʼomo mũyalĩ; nage, ĩngye 

nyĩkĩnasĩya; kandi bakasondaya engebe yage erĩnyĩta.  

11Neryo Omwami Mukulu mwabũga ati, Huluka, wimane oko kitwa embere 

syʼOmwami Mukulu. Neryo, lebaya, Omwami Mukulu abya akalaba! Nʼerihunga 

lĩnene lyʼamaka molyatula ebitwa, nʼeritulanga amabwe mo bihandebihande embere 

syʼOmwami Mukulu; nĩkwa Omwami Mukulu siabya omwʼihunga. Nʼenyũma 

wʼerihunga omũsĩkĩ; nĩkwa Omwami Mukulu siabya omo mũsĩkĩ.  

12Nʼenyũma wʼomũsĩkĩ omuliro; nĩkwa Omwami Mukulu siabya omo muliro; 

nʼenyũma wʼomuliro omulenge muke owahehere.  

13Neryo, omugulu Elĩya owago, mwaswika obũsũ buwe omo syongimba siwe, 

mwahuluka, mwahangana omo lũkyo lʼomwangalũ. Neryo lebaya, omulenge 

mwamũhĩkako, owabũga ati, Elĩya, ukakola hano hokĩ kwehĩ?  

14Naye mwabũga ati, Nabiribya nʼobũha bunene busana nʼOmwami Mukulu, 

Nyamuhanga Wʼemilondo; kusangwa abana ba Ĩsraelĩ babĩrĩsĩganĩa endagano yawe, 

nʼerĩterya ekiherero kyawe, nʼerĩĩta abamĩnyererĩ bawe bʼomo mũyalĩ. Nage 

ĩngyowene, nabĩrĩsĩgala; kandi bakasondaya engebe yage, erĩlũsyayo.  

15Neryo Omwami Mukulu mwamubwira ati, Ugende, usube omo nzira yawe omo 

mbwarara yʼeDamaseke; nʼomugulu wamabĩhĩka, ũhakabaye Hazaelĩ yʼamagũta 

eribya mwami oko Sũrĩa.  

16Na Yehũ mugala wa Nĩmsĩ, wasyamũhakabya amagũta eribya mwami wʼAbaĩsraelĩ; 

na Elĩsa mugala wa Safatĩ wʼeAbelĩmehola, wasyamũhakabya amagũta eribya 

mũminyererĩ omo mwanya wawe.  

17Neryo kyasyabya, oyukabala oko mũyalĩ wa Hazaelĩ, Yehũ asyamwĩta; nʼoyukabala 

oko mũyalĩ wa Yehũ, Elĩsa asyamwĩta. 

18Nĩkwa nasyayĩsĩgĩra omo Ĩsraelĩ abandu elfu irinda (7,000), amarwĩ wʼabo 

abatetakũkamira Baalĩ, nʼobuli buno obutamulyatsirira.  

Elĩya akasĩgĩra Elĩsa yʼolukimba luwe 

19Neryo mwalũayo, mweya Elĩsa mugala wa Safatĩ iniakalima omo syongomo 

syʼesyonume syʼesyonde ĩkũmĩ nʼĩbĩrĩ embere siwe, naye abya haguma nʼeyʼerĩkũmĩ 

nʼesĩbĩrĩ; na Elĩya mwahĩka aho ali, mwamugusa kwʼerĩkotĩ riwe.  

20Neryo Elĩsa mwasĩganĩa esyonume syʼesyonde, mwatibita akakwama Elĩya, 

mwabũga ati, Ngakũbũlaya nyiti uleke, natayalyatsirira tata na koyo, neryo 

inakukwama. Naye mwamubwira ati, Subula; kusangwa namatakukolakĩ kwehĩ?  

21Neryo mwasubula, kandi mwĩmya engomo yʼesyonume syʼesyonde, mwakera 

esyonde esyo, mwahũka esĩswĩ syasyo omo miti eyo yʼesyonde, esikalima, mwahasyo 

oko bandu, mobalya. Neryo mwahangana mwakwama Elĩya, nʼerimukolera.  

1 Ky’Abami 20 

Amalwa wa Benĩ-Hadadĩ na Ahabũ 

1Neryo Benĩ-Hadadĩ omwami wʼeSũrĩa mwahĩndanĩa emilondo yiwe yosĩ haguma; 

kandi mohabya abami makũmĩ asatu nʼababiri haguma naye, nʼesyosabayĩrĩ 

nʼesyogalĩ. Neryo mwahetukira eSamarĩa nʼeriyabambirago nʼerilwa.  

2Neryo mwatuma abakwenda uku Ahabũ omwami wʼAbaĩsraelĩ omo mũyĩ, 

mwamubwira ati, Ye Benĩ-Hadadĩ akabũga ati,  

3Ebĩtsĩpa byawe nʼesyamagetsi syawe ni syage; nʼabakalĩ bawe nʼabana bawe 

ababuya kutsibu, ni bage.  

4Nʼomwami wʼAbaĩsraelĩ mwasũbĩrya mwabũga ati, Biri ngoko ũlĩabũga mukama 

wage, uwe mwami; ĩngye indi wawe, nʼebyosĩ ebyo ngwite.  

5Nʼabakwenda mobaswasa, bati, Benĩ-Hadadĩ amabũga ati, Monakutumako nyiti, 

Wasyamba ebĩtsĩpa byawe, nʼesyamagetsi syawe nʼabakalĩ bawe nʼabana bawe;  

6nĩkwa omo ngyakya oko ndambĩ ngʼeno nasyatuma abagombe bage ukʼuwe, 

basyakwesa omo nyũmba yawe, nʼomo manyũmba wʼabagombe bawe; neryo, ebyosĩ 

ebĩkakũtsemesaya, byo basyĩmya omo byala byabo, ibahekabyo.  

7Neryo omwami wʼAbaĩsraelĩ mwabirikira abakulu bosĩ bʼekihugo, mwabũga ati, 

Ngababwira nyiti mũyĩtegereraye, mũlebaye ngoko mundu oyũ akasonda omwaga; 

kusangwa mwanyitumako busana nʼabakalĩ bage nʼabana bage, nʼebĩtsĩpa byage, 

nʼesyamagetsi syage; nage mondamuganira. 

8Neryo abakulu bosĩ nʼabandu bosĩ mobamubwira bati, Sĩgowe, kandi Sũlĩge.  

9Busana nʼekyo mwabwira abakwenda ba Benĩ-Hadadĩ ati, Mubwire omukama wage 

omwami muti, Ebyosĩ ebyo watumirako oko mugombe wawe erĩmbere ngandikola; 

nĩkwa omwatsi oyo sinangatoka erikolago. Neryo abakwenda mobagenda 

mobamuletera ekĩnywa ekyo.  

10Na Benĩ-Hadadĩ mwamutumirako ati, Esyonyamuhanga sĩsĩnzĩge, na kwilaba aho 

nibya, olũtũtũ lwʼeSamarĩa lwamatenditsungana omo biganza byʼabandu bosĩ 

abangwamĩre.  

11Nʼomwami wʼeĨsraelĩ mwasũbĩrya mwabũga ati, Mumubwire muti, Oyukambala 

ebindu byʼamalwa biwe siayipipe ngʼoyukambulabyo.  

12Neryo omugulu Benĩ-Hadadĩ owa omwatsi oyũ, omugulu abya akalũmba, iye 

nʼabami omo bitalikirire, neryo mwabwira abagombe buwe ati, Muyitondeke. Nabo 

mobayitondeka eribambira omũyĩ.  

13Neryo, lebaya, omũmĩnyererĩ mwahĩka hakũhĩ na Ahabũ omwami wʼeĨsraelĩ, 

mwabũga ati, Omwami Mukulu akabũga ati, Wabirilangira endeko nene yosĩ eyĩ 

kwehĩ? Lebaya, ngandĩhĩrayo omo byala byawe mũnabwĩre; nawe wasyaminya ko ndi 

Mwami Mukulu.  

14Neryo Ahabũ mwabũga ati, Busana nandi kwehĩ? Naye mwabũga ati, Omwami 

Mukulu akabũga ati, Busana nʼabalwana bʼabatabalĩ bʼebihugo. Neryo Ahabũ 

mwabũga ati, Nindi wasyatsũka amalwa kwehĩ? Naye mwasũbĩrya ati, Ni we.  

15Neryo mwahĩndanĩa abalwana bʼabatabalĩ bʼebihugo, nabo babya magana abiri 

nʼamakũmĩ asatu nʼababiri (232); neryo enyũma wʼaho mwahĩndanĩa abandu bosĩ, 

abandu ba Ĩsraelĩ, nabo ni elfu irinda (7,000).  

16Nabo mobahongoka omwʼitungi. Nĩkwa Benĩ-Hadadĩ abya akalũmba nʼeritamirira 

omo bitalikirire, haguma nʼabami makũmĩ asatu nʼababiri abamũwatĩkaya.  

17Nʼabalwana bʼabatabalĩ bʼebihugo mobahuluka erĩmbere; na Benĩ-Hadadĩ mwatuma 

eyĩhya, neryo mobamubwira bati, Hali bandu bakabĩlũa eSamarĩa.  

18Naye mwabũga ati, Bamabya baliasira buholo muhambebo ibaneho, kutse bamabya 

baliasira malwa, muhambebo ibaneho.  

19Ko bahuluka omo mũyĩ mo batya, abalwana bʼabatabalĩ bʼebihugo, nʼemilondo 

eyakwamabo.  

20Obuli mundu mwĩta omundu wuwe. Abanya Sũrĩa mobatibita, nʼAbaĩsraelĩ 

mobakwamabo, na Benĩ-Hadadĩ omwami wʼeSũrĩa mwabala oko sabayĩrĩ haguma 

nʼababya oko syosabayĩrĩ. 

21Nʼomwami wʼAbaĩsraelĩ mwahuluka mwĩta esyosabayĩrĩ nʼesyogalĩ, mwĩta 

Abasũrĩa omwʼĩkwa lĩnene.  

22Nʼomũmĩnyererĩ mwahĩka hakũhĩ nʼomwami wa Ĩsraelĩ mwamubwira ati, Ugende, 

uyatunde amaka wawe, neryo ũyĩtegereraye, Ũlebaye ekyo wangakola, kusangwa 

Omwaka owakasa, omwami wʼeSũrĩa asyasa nʼerilwa nawe.  

23Neryo abagombe bʼomwami wʼeSũrĩa mobamubwira bati, Esyonyamuhanga syabo 

ni nyamuhanga syʼebitwa; kyaleka ibayira amaka kwilaba twe; nĩkwa tulwe nabo omo 

lukwesese, neryo kwenene twasyayira maka kwilababo.  

24Kandi Ukole omwatsi oyũ: Ũlũsayeho abami, obuli mwami alũe aho wuwe, ũhĩre 

abakulu omo myanya yabo,  

25kandi uyiganzire omulondo, ngʼomulondo ogo wabĩrĩtalya, esabayĩrĩ omo mwanya 

wʼesabayĩrĩ, nʼegalĩ omo mwanya wʼegalĩ; netu tukandisyalwa nabo omo bwerere, 

kwenene twasyalabyabo amaka. Naye mwahulikirira omulenge wabo, mwakola atya.  

Ahabũ akakĩnda Benĩ-Hadadĩ engendo yʼakabiri 

26Neryo omũtũta abere aswahĩka, Benĩ-Hadadĩ mwahĩndanĩa Abasũrĩa mwahetukira 

eAfekĩ eriyalwa nʼAbaĩsraelĩ.  

27Nʼabana ba Ĩsraelĩ mobahĩndanĩbwa mobahabwa ebitolerebo, mobayahĩndana nabo; 

nʼabana ba Ĩsraelĩ mobahanda ekilaliriro embere syabo ngʼehĩhyo hibiri hyʼehyana 

hyʼesyombene; nĩkwa Abasũrĩa mobũsũlya ekihugo.  

28Neryo omundu wa Nyamuhanga mwahĩka hakũhĩ mwabwira omwami wʼeĨsraelĩ 

ati, Omwami Mukulu akabũga ati, Kusangwa Abasũrĩa babĩrĩbũga bati, Omwami 

Mukulu ni Nyamuhanga wʼebitwa, nĩkwa si nyamuhanga wʼemisya; busana nʼekyo 

ngandĩsyahĩra endeko nene yosĩ eyĩ omo byala byawe, nenyũ mwasyaminya ko ndi 

Mwami Mukulu.  

29Kandi mobalalirira ebiro birinda ibanasamalirene. Neryo oko kiro kyʼebirinda 

amalwa mwatsũka; nʼabana ba Ĩsraelĩ mobĩta Abanya Sũrĩa oko kiro kiguma elfu 

ĩgana (100,000) abayigendera omo bisando.  

30Nĩkwa abandi mobatibita erĩhĩka eAfekĩ, omo mũyĩ; nʼolũhĩmbo molwaterera oko 

bandu abasaka elfu makũmĩ abiri nʼirinda (27,000). Na Benĩ-Hadadĩ mwatibita 

mwingira omo mũyĩ, omo kyumba kyʼomwisi.  

31Nʼabagombe buwe mobamubwira bati, Lebaya, twabĩrĩowa ngoko abami 

bʼekihanda kya Ĩsraelĩ ni bami bʼeriganyira, tũkakũbũlaya twambale emisarandwe 

omo mbindi syetu, nʼemihungi oko mitwe yetu, tũhĩke oko mwami wa Ĩsraelĩ; 

kwamũhwa asyabalya engebe yetu.  

32Neryo mobambala emisarandwe omo mbindi syabo, nʼemihungi omo mitwe yabo, 

mobahĩka oko mwami wa Ĩsraelĩ, mobabũga bati, Omugombe wawe Benĩ-Hadadĩ 

akabũga ati, Kĩsĩ-kĩsĩ uleke nyibyeho. Neryo Ahabũ mwabũga ati, Akineho kwehĩ? 

Iye ni mugala wetu.  

33Nʼabandu abo mobahamba ekĩnywa ekyo ngʼekĩmĩnyĩsyo mobahamba ekĩnywa 

kiwe lũba, bati, Omugala wenyũ Benĩ-Hadadĩ. Neryo Ahabũ mwabũga ati, Mugende 

mumulete. Neryo Benĩ-Hadadĩ mwahuluka embere siwe; naye mwamũsambya oko 

galĩ yiwe. 

34Neryo Benĩ-Hadadĩ mwamubwira ati, Emĩyĩ eyo tata wage apũra uku tata wawe 

nasyasũbũlyayo; nawe wasyayitulira esyonzira eDamaseke ngoko tata wage akola 

eSamarĩa. Na Ahabũ mwabũga ati, Nage ngandĩkũlwĩka omo ndagano eyĩ. Neryo 

mwalagana naye mwamũlwĩka agende.  

Nyamuhanga akakunga Ahabũ busana nʼobũkĩrũ buwe 

35Nʼomundu muguma oko bagala bʼabamĩnyererĩ mwabwira mũlĩkyabo omo kĩnywa 

kyʼOmwami Mukulu ati, Kĩsĩ-kĩsĩ nyiti ũnyĩswĩraye. Nʼomundu oyo mwagana 

erĩmũswĩrya.  

36Neryo mwamubwira ati, Kusangwa sulitakenga omulenge wʼOmwami Mukulu, 

lebaya, wamabĩlũa aho nyiri, endale ĩkandĩkwĩta. Neryo abere abĩlũa aho ali, endale 

moyamweya moyamwĩta.  

37Neryo enyũma wʼaho mwabana ogundi mundu mwamubwira ati, Kĩsĩ-kĩsĩ nyiti, 

ũnyĩswĩraye. Nʼomundu oyo mwamũswĩrya, nʼerĩmũswĩrya mwamũhũtalya.  

38Nʼomũmĩnyererĩ oyo mwalũaho atya, mwayalindirira omwami yʼomo nzira, 

mwayihindula busana nʼakakimba akabya oko meso wuwe.  

39Nʼomugulu omwami alaba, mwabirikira oko mwami; mwabũga ati, Omugombe 

wawe mwaya omo katĩkatĩ kʼamalwa; neryo lebaya, omundu muguma 

mwanyikitirako, mwanyiretera omundu, ati, Ũtegaye omundu oyũ; neryo amatala, 

engebe yawe yasyahingana nʼengebe yiwe, kutse wasyaliha etalanta nguma yʼebĩtsĩpa.  

40Neryo omugulu omugombe wawe abya akakola eyĩ nʼeyĩ, omundu oyo mwatswa. 

Nʼomwami wʼeĨsraelĩ mwamubwira ati, Eritswera lyawe ko likandibya litya; 

wamayĩtwĩralyo.  

41Neryo mwanguha mwalũsya akakimba kʼoko meso wuwe; nʼomwami wʼeĨsraelĩ 

mwamuminya kwʼabya gʼoko bamĩnyererĩ.  

42Neryo omũmĩnyererĩ mwamubwira ati, Omwami Mukulu ati, Kusangwa 

wabĩrĩlwĩka omo byala byawe omundu oyo nasombola erĩkwa, neryo engebe yawe 

ikandihingana nʼengebe yiwe, nʼabandu bawe ibahingana nʼabandu buwe.  

43Nʼomwami wʼeĨsraelĩ mwagenda omo nyũmba yiwe ĩnĩaswekĩre ĩsĩatsemĩre, neryo 

mwahĩka eSamarĩa.  

 

1 Ky’Abami 21 

Ahabũ akasonda eririma lya Nabotĩ 

1Neryo enyũma wʼemyatsi eyĩ, ye Nabotĩ Omũyezreelĩ abya awite eririma lyʼebĩnyũ 

eryabya eYezreelĩ, hakũhĩ nʼekikali kya Ahabũ omwami wʼeSamarĩa.  

2Neryo Ahabũ mwabwira Nabotĩ ati, Umba eririma lyawe lyʼebĩnyũ inayiralyo 

mwʼirima lyʼesyomboka, kusangwa liri hakũhĩ nʼenyũmba yage, nage ngandikuha 

erindi ririma lyʼebĩnyũ lyowene kwilabalyo; kutse wamanza inakuha esyofranka 

ngʼenzwere yalyo.  

3Nĩkwa Nabotĩ mwabwira Ahabũ, ati, Omwami Mukulu aganekyo busana nage, 

erikuha omwandu wʼabotata-kulu bage.  

4Neryo Ahabũ mwaya omo nyũmba yiwe ĩnĩanaswekĩre ĩsĩatsemĩre busana nʼekĩnywa 

ekyo Nabotĩ Omũyezreelĩ amubwira; kusangwa abya abĩrĩbũga ati, Sindiendikuha 

omwandu wʼabotata-kulu bage. Neryo mwagotsera oko ngyingo yiwe, mwahindula 

obũsũ buwe, mwagana erirya akalyo.  

5Nĩkwa Yezebelĩ mũkalĩwe mwamũhĩkako, mwamũbũlya ati, Busana nakĩ ekĩrĩmũ 

kyawe kiri nʼobũlĩge, inutalya kalyo, kwehĩ?  

6Naye mwamubwira ati, Kusangwa monabũga na Nabotĩ Omũyezreelĩ, monamubwira 

nyiti, Umba eririma lyʼebĩnyũ oko franka; kutse wamanza nasyakulha erindi ririma 

lyʼebĩnyũ omo mwanya walyo; naye mwasũbĩrya ati, Sindiendikuha eririma lyage 

lyʼebĩnyũ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

7Na Yezebelĩ mũkalĩwe mwamubwira ati, Ukatabalira obwami bwʼAbaĩsraelĩ bo lino 

kwehĩ? Hangana, ulye akalyo, nʼomutima wawe atsange; ngandikuha eririma 

lyʼebĩnyũ lya Nabotĩ Omũyezreelĩ.  

8Neryo Yezebelĩ mwasaka esyobarua omo lĩna lya Ahabũ, neryo mwabohasyo omo 

kĩmĩnyĩsyo kiwe, neryo mwatuma esyobarua esyo oko bakulu nʼoko banyamwami 

ababya oko mũyĩ wuwe, ababya bĩkere haguma na Nabotĩ.  

9Neryo Yezebelĩ mwasaka omo syobarua esyo ati, Mũhĩre eritsira lyʼakalyo, 

mũhanganaye Nabotĩ omo katĩkatĩ kʼabandu; 

10kandi mũhĩre abandu babĩrĩ batya-batya, embere siwe, bamuhandikirire bati, 

Mowatsuma Nyamuhanga nʼomwami. Neryo mumutwale eyĩhya mũmwĩte omo 

mabwe ahole.  

Bakĩta Nabotĩ omo mabwe 

11Neryo abalume bʼomũyĩ wuwe, abakulu nʼabanya-mwami ababya bĩkere omo mũyĩ 

wuwe, mobakola ngoko Yezebelĩ ahanabo, ngʼebĩsakĩre omo syobarua atuma kubo.  

12Mobahĩra eritsira kalyo, mobahanganĩa Nabotĩ omo katĩkatĩ kʼabandu.  

13Neryo abandu babiri batya-batya, mobingira mobĩkala embere siwe; neryo abandu 

batya-batya abo mobamuhandikirira, mobahandikirira Nabotĩ embere syʼabandu bati, 

Nabotĩ mwakatsuma Nyamuhanga, nʼomwami. Neryo mobamuhekera eyĩhya 

wʼomũyĩ, mobamwĩta omo mabwe, neryo mwahola.  

14Neryo mobatuma uku Yezebelĩ bati, Nabotĩ abĩrĩtwa omo mabwe, abirihola.  

15Neryo omugulu Yezebelĩ owa ngoko Nabotĩ abĩrĩtwa omo mabwe kwʼabirihola, 

Yezebelĩ mwabwira Ahabũ ati, Hangana, ũsĩgalaye eririma lyʼebĩnyũ lya Nabotĩ 

Mũyezreelĩ, eryo agana erikuha busana nʼesyofranka; kusangwa Nabotĩ siakiriho, 

nĩkwa abirihola.  

16Neryo omugulu Ahabũ owa ngoko Nabotĩ abirihola, Ahabũ mwahangana 

eriandagalira omwʼirima lyʼebĩnyũ lya Nabotĩ Omũyezreelĩ erĩsĩgalyalyo.  

Elĩya akabwira Ahabũ eritswera lya Nyamuhanga 

17Neryo ekĩnywa kyʼOmwami Mukulu mokyahĩka uku Elĩya Omũtĩsĩbe, kiti,  

18Hangana Wandagale erĩhĩndana na Ahabũ omwami wʼeĨsraelĩ, oyo wĩkere 

eSamarĩa; lebaya, ali omwʼirima lyʼebĩnyũ lya Nabotĩ, aho andagalira erĩsĩgalyalyo.  

19Kandi Wasyamubwira uti, Omwami Mukulu akabũga ati, Wabĩrĩta, kandi 

wabĩrĩsĩgalya kwehĩ? Kandi Wasyamubwira uti, Omwami Mukulu akabũga, ati, Aho 

esyombwa syalyatsirira omusasi wa Nabotĩ, esyombwa syasyalyatsirira nʼomusasi 

wawe wʼaho.  

20Na Ahabũ mwabwira Elĩya, ati, Wabĩrĩnyeya uwe nzĩgũ yage kwehĩ? Naye 

mwasũbĩrya ati, Nabĩrĩkweya kusangwa wabĩrĩyĩgũlya erikola ekibi omo meso 

wʼOmwami Mukulu.  

21Lebaya, ngandikuletera ebibi, ngandĩsyakũbĩrya nʼerĩĩta obuli mwana wʼobulume 

uku Ahabũ, oyuli omo mũlĩkĩ nʼogʼobwĩranda omo Baĩsraelĩ.  

22Kandi nasyayira ekĩtũnga kyawe ngʼekĩtũnga kya Yeroboamũ mugala wa Nebatĩ, 

kandi ngʼekĩtũnga kya Baasa mugala wa Ahĩya busana nʼerĩnyĩhĩtĩkĩranĩa eryo 

wanyĩhĩtĩkĩranayamo erihitana, kandi ĩwabĩrĩkolesya Abaĩsraelĩ bʼebibi. 

23Kandi Omwami Mukulu mwabũga busana na Yezebelĩ ati, Esyombwa syasyalya 

Yezebelĩ omo mitano yʼeYezreelĩ.  

24Owʼekĩtũnga kya Ahabũ oyukaholera omo mũyĩ, esyombwa syasyamulya; 

nʼoyukaholera omolĩ esyonyonyũ syʼomo kyanya syasyamulya.  

25Nĩkwa kwenene mohatabya oyuli nga Ahabũ, oyo wayĩgũlaya erikola ekibi omo 

meso wʼOmwami Mukulu, kusangwa Yezebelĩ mũkalĩwe amũkaba-kabaya.  

26Ahabũ mwakola ebyʼesyonye kutsibu erikwama esyosanamu ngʼebyosĩ ebyo 

Abaamorĩ bakola, abo Mwami Mukulu ahiga embere syʼabana ba Ĩsraelĩ.  

27Neryo omugulu Ahabũ owa ebĩnywa ebyo, mwasatangya esyongimba siwe, 

mwambala emisarandwe oko mubiri wuwe, mwatsira akalyo mwagotsera 

nʼemisarandwe, mwagenda nʼobũlĩge.  

28Nʼekĩnywa kyʼOmwami Mukulu mokyahĩka uku Elĩya Omũtĩsĩbe, kiti,  

29Wamalangira ngoko Ahabũ akayĩkehaya embere syage kwehĩ? Kusangwa 

akayĩkehaya embere syage, sindiendisyaleta ebibi ebyo omo biro biwe; nĩkwa omo 

biro byʼomugala wuwe nasyaleta ebibi ebyo oko kĩtũnga kiwe.  

1 Ky’Abami 22 

Yehosafatĩ na Ahabũ bakayakwĩra eRamotĩ-gĩleadĩ 

1Neryo mobĩkala butsira malwa omo katĩkatĩ kʼeSũrĩa nʼeĨsraelĩ emyaka ĩsatu.  

2Neryo omo mwaka wʼakasatu, Yehosafatĩ omwami wʼAbayũda mwandagalira oko 

mwami wʼAbaĩsraelĩ.  

3Nʼomwami wa Ĩsraelĩ mwabwira abagombe buwe ati, Sĩmwasĩ kwʼeRamotĩ-gĩleadĩ 

ni wetu, netu tukabya bũkũtũ, isitwelũsayago omo byala byʼOmwami wʼeSũrĩa 

kwehĩ?  

4Neryo mwabũlya Yehosafatĩ ati, Wanganagenda haguma nage eriyalwira eRamotĩ-

gĩleadĩ kwehĩ? Na Yehosafatĩ mwabwira omwami wa Ĩsraelĩ ati, Ĩngye indi nga we, 

nʼabandu bage bali ngʼabandu bawe, nʼesyosabayĩrĩ syage ngʼesyosabayĩrĩ syawe.  

5Na Yehosafatĩ mwabwira omwami wa Ĩsraelĩ ati, Ngakũbũlaya, nyiti Ũbũlaye 

mũnabwĩre busana nʼekĩnywa kyʼOmwami Mukulu.  

6Neryo omwami wa Ĩsraelĩ mwahĩndanĩa haguma abamĩnyererĩ nga bandu magana 

ani, mwabũlyabo ati, Nyinayalwe nʼeRamotĩ-gĩleadĩ, kutse nyũmbaye kwehĩ? Nabo 

mobabũga bati, Uhetukireyo kusangwa Omukama asyahĩrago omo byala 

byʼOmwami.  

7Nĩkwa Yehosafatĩ mwabũga ati, Hano sihakiri omũmĩnyererĩ wʼOmwami Mukulu 

itwatoka erĩmũbũlya kwehĩ? 

8Nʼomwami wʼAbaĩsraelĩ mwabwira Yehosafatĩ ati, Hakine mundu muguma 

wangatũbũlĩrya Omwami Mukulu, ye Mĩkaya mugala wa Ĩmũla; nĩkwa nyĩmũponĩre; 

kusangwa sialiminyerera ebibuya busana nage, bye nʼebibi. Na Yehosafatĩ mwabũga 

ati, Omwami sĩabũge atya.  

9Neryo omwami wʼeĨsraelĩ mwabirikira omũsondolĩ, mwabũga ati, Wende Mĩkaya 

mugala wa Ĩmũla yo lũba.  

10Neryo omwami wʼAbaĩsraelĩ na Yehosafatĩ omwami wʼAbayũda babya ĩbanĩkere 

obuli mundu oko kĩtũmbĩ kiwe kyʼobwami, ibambite esyongimba syabo, omo kibuga 

kyʼerĩhũmbĩramo oko lũkyo lwʼeSamarĩa; nʼabamĩnyererĩ bosĩ ibakaminyerera 

embere syabo.  

11Na Zedekĩa mugala wa Kenana mwayihesera amahembe wʼekyuma mwabũga ati, 

Omwami Mukulu ati, Wasyatũnda Abasũrĩa, erĩhĩka aho basyatĩndĩrwa. 

12Nʼabamĩnyererĩ bosĩ mobaminyerera batya, bati, Uhetukire eRamotĩ-gĩleadĩ, ubane 

omũyĩsa; kusangwa Omwami Mukulu akandĩsyahĩrago omo byala byʼOmwami.  

13Nʼomukwenda oyo wayabirikira Mĩkaya mwamubwira ati, Lebaya lino, ebĩnywa 

byʼabamĩnyererĩ bĩkabũga kĩnywa kiguma kyʼoko bibuya busana nʼomwami. Kĩsĩ-kĩsĩ 

nyiti ekĩnywa kyawe kibye ngʼekĩnywa kyʼowa kubo ũbũge ekibuya.  

14Neryo Mĩkaya mwabũga ati, Ngoko Mwami Mukulu aneho, ekyo Mwami Mukulu 

akambwira kye nʼekyo nasyabũga.  

15Neryo abere abiasa oko mwami, omwami mwamubwira ati, Mĩkaya, tuyalwire 

eRamotĩ-gĩleadĩ, kutse tũmbaye kwehĩ? Naye mwamũsũbĩrya ati, Hetukirayo ubane 

omũyĩsa; nʼOmwami Mukulu asyahĩrago omo byala byʼOmwami.  

16Neryo omwami mwamubwira ati, Ko ngendo singahi nasyakũlahĩrĩrya nyiti, 

sumbwire nʼekyike ekite kya kwenene omo lĩna lyʼOmwami Mukulu kwehĩ?  

17Neryo Mĩkaya mwabũga ati, Monalangira Abaĩsraelĩ bosĩ ibabiripanza-panzwa oko 

bitwa, ngʼesyombũlĩ esitawite mũlĩsya. Neryo Omwami Mukulu mwabũga ati, Aba 

sibawite mukama; basubule obuli mundu omo nyũmba yiwe mo buholo.  

18Nʼomwami wʼAbaĩsraelĩ mwabwira Yehosafatĩ ati, Mondakubwira nyiti 

siendisyaminyerera ekibuya busana nage kwehĩ, nĩkwa ebibi?  

19Neryo Mĩkaya mwabũga ati, Gowe ekĩnywa kyʼOmwami Mukulu; monalangira 

Omwami Mukulu ĩnĩanĩkere oko kĩtũmbĩ kiwe kyʼobwami, nʼemilondo yosĩ yʼelubula 

ibanahangene hakũhĩ naye oko byala biwe byʼamali nʼoko malembe wuwe.  

20Neryo Omwami Mukulu mwabũga ati, Nindi wasyateba Ahabũ iniatoka erihetukira 

eRamotĩ-gĩleadĩ nʼeriwayo kwehĩ? Neryo omuguma mwabũga kiwe nʼogundi 

mwabũga kiwe.  

21Neryo ekĩrĩmũ kiguma mokyahuluka, mokyahangana embere syʼOmwami Mukulu, 

kiti, Ingye ngandimuteba.  

22Neryo Omwami Mukulu mwabwirakyo ati, Ũmũkĩ kwehĩ? Naye ati, Nage 

nasyagenda, nasyabya ekĩrĩmũ kyʼeriteba omo buno bwʼabamĩnyererĩ buwe bosĩ. 

Naye mwabũga ati, Wasyamuteba, kandi wasyasĩngana nibya; ugende, Ukole utya.  

23Neryo lino lebaya, Omwami Mukulu abĩrĩhĩra ekĩrĩmũ kyʼeriteba omo buno 

bwʼabamĩnyererĩ bawe bosĩ aba; Omwami Mukulu abĩrĩbũga erihera busana nawe.  

24Neryo Zedekĩa omugala wa Kenana mwahĩka hakũhĩ, mwaswĩrya Mĩkaya 

okwʼĩtema, mwabũga ati, Omũlĩmũ wʼOmwami Mukulu mwandabĩreko omo nzira 

yahi erĩbũga nawe kwehĩ?  

25Neryo Mĩkaya mwabũga ati, Lebaya, wasyalangira oko kiro ekyo omugulu 

wasyingira omo kyumba kyʼomwisi ũkabĩsama.  

26Neryo omwami wʼAbaĩsraelĩ mwabũga ati, Muhambe Mĩkaya, mũmũsũbaye uku 

Amonĩ omukulu wʼomũyĩ, nʼuku Yoasĩ mugala wʼOmwami;  

27mũbũge muti, Omwami amabũga ati, Mũhĩre omundu oyũ omo mũlĩkĩ, mũmũlĩsaye 

akalyo kʼobũlĩge nʼamagetsi wʼobũlĩge, erĩhĩka aho nasyasubulira buholo.  

28Neryo Mĩkaya mwabũga ati, Wamasyasubula buholo, kwesĩ Omwami Mukulu 

ĩyũtabũga nage. Kandi mwabũga ati, Mowe, ĩnywe bandu bosĩ.  

Oluholo lwa Ahabũ 

29Neryo omwami wʼAbaĩsraelĩ na Yehosafatĩ omwami wʼAbayũda mobahetukira 

eRamotĩ-gĩleadĩ.  

30Nʼomwami wʼAbaĩsraelĩ mwabwira Yehosafatĩ ati, Ngandiyihindula nʼeriingira 

omo malwa; nĩkwa uwe wambale esyongimba syawe. Neryo omwami wʼAbaĩsraelĩ 

mwayihindula mwingira omo malwa.  

31Nĩkwa omwami wʼeSũrĩa abya iniabirihana abakulu bʼesyogalĩ siwe amakũmĩ asatu 

nʼababiri, ati, Simulwe nʼabake-bake kutse abakulu-bakulu, yo nʼomwami 

wʼAbaĩsraelĩ ĩyowene.  

32Neryo omugulu abakulu bʼesyogalĩ balangira Yehosafatĩ, mobabũga bati, Kwenene 

yo mwami wʼAbaĩsraelĩ; neryo mobakitiraho erilwa naye; na Yehosafatĩ mwalaka.  

33Neryo omugulu abakulu bʼesyogalĩ balangira kwʼate iyo mwami wʼAbaĩsraelĩ, 

mobaleka erimukwama.  

34Neryo omundu muguma mwakakya obuta buwe ĩsĩasĩ, mwalasa omwami 

wʼAbaĩsraelĩ aho ebindu biwe byʼamalwa bimatene; neryo omwami mwabwira 

oyũkagendaya egalĩ yiwe ati, Ũbũnũkale unyiheke nyĩlũe omo mulondo; kusangwa 

nabirihutala kutsibu.  

35Neryo amalwa mwakanya ekiro ekyo; nʼomwami mwayegemerĩbwa oko galĩ yiwe 

embere syʼAbasũrĩa, neryo mwahola omwʼĩgologolo; nʼomusasi mwasendera omwisi 

wʼegalĩ akalũa omo kironda.  

36Neryo mohabya eribirikira omo mulondo gosĩ omo malengera bati, Obuli mundu 

aye oko mũyĩ wuwe, nʼobuli mundu oko kihugo kiwe.  

37Neryo omwami kwʼahola atya, neryo mwahekerwa eSamarĩa; neryo mobata 

omwami eSamarĩa.  

38Kandi mobererya egalĩ hakũhĩ nʼekitsinga kyʼeSamarĩa; nʼesyombwa 

mosyalyatsirira omusasi wuwe [aho abamalaya bayikosera]; ngʼekĩnywa kyʼOmwami 

Mukulu ekyo abũga.  

39Nʼeyindi mĩbĩrĩ ya Ahabũ, nʼebyosĩ akola, nʼenyũmba yʼameno wʼesyonzogũ, eyo 

ahĩmba, nʼemĩyĩ yosĩ eyo ahĩmba, sĩbĩsakĩre omo kitabu kyʼemyatsi yʼabami ba Ĩsraelĩ 

kwehĩ?  

40Neryo Ahabũ mweya abotata-kulu buwe atya; na Ahazĩa mugala wuwe mwabya 

mwami omo mwanya wuwe.  

Eritabala lya Yehosafatĩ oko Bayũda 

41Neryo Yehosafatĩ omugala wa Asa mwatsũka eritabalira eYũda omo mwaka 

wʼakani wa Ahabũ omwami wʼAbaĩsraelĩ.  

42Yehosafatĩ abya awite emyaka makũmĩ asatu nʼeyĩtanu omugulu atsũka eritabala; 

neryo mwatabala emyaka makũmĩ abiri nʼeyĩtanu eYerũsalema, Nʼerĩna lya koyo 

wuwe lyabya Azũba mwali wa Sĩlĩhĩ.  

43Naye mwagendera omo nzira yosĩ ya tata wuwe Asa; mwatakita kuyo, iniakakola 

ekyabya kitunganane omo meso wʼOmwami Mukulu; nĩkwa ahendata 

mohatalũsĩbwa; abandu ibakinahonga nʼerĩhĩsya obukwa oko hendata.  

44Na Yehosafatĩ mwayira Obuholo haguma nʼomwami wa Ĩsraelĩ.  

Oluholo lwa Yehosafatĩ 

45Neryo eyindi mĩbĩrĩ ya Yehosafatĩ, nʼamaka wuwe ago akangaya, kandi ngoko 

alwa, sĩbĩsakĩre omo kitabu kyʼemyatsi yʼemigulu yʼabami bʼeYũda kwehĩ?  

46Nʼabasĩgalira oko Banya Sodomo abasĩgala omo biro bya tata wuwe Asa, 

Yehosafatĩ mwalũsyabo omo kihugo.  

47Kandi eEdomũ sihabya mwami, tsongo-mwami yo wabya mwami.  

48Na Yehosafatĩ mwabatsa amato wʼeTarsĩsĩ erienda esyamagetsi eOfĩrĩ; nĩkwa 

mwatagenda; kusangwa amato ayo mwatulangikira eEzĩonĩ-geberĩ.  

49Neryo Ahazĩa mugala wa Ahabũ mwabwira Yehosafatĩ ati, Uleke abagombe bage 

bagende haguma nʼabagombe bawe omo mato. Nĩkwa Yehosafatĩ mwatalĩga.  

50Neryo Yehosafatĩ mweya abĩse-kulu buwe, neryo mwatabwa ahali abĩse-kulu buwe 

omo mũyĩ wʼĩse wuwe Dawĩdĩ; na Yoramũ mugala wuwe mwabya mwami omo 

mwanya wuwe.  

Ahazĩa akatabala oko Baĩsraelĩ 

51Ahazĩa mugala wa Ahabũ mwatsũka eritabala oko Ĩsraelĩ eSamarĩa omo mwaka 

wʼerĩkũmĩ nʼeyirinda wa Yehosafatĩ omwami wʼeYũda, neryo mwatabala emyaka 

ĩbĩrĩ oko Ĩsraelĩ.  

52Neryo mwakola ekibi omo meso wʼOmwami Mukulu, mwagendera omo nzira ya 

tata wuwe nʼomo nzira ya koyo wuwe, nʼomo nzira ya Yeroboamũ mugala wa Nebatĩ, 

oyo waleka Abaĩsraelĩ ĩbahalya.  

53Neryo mwakolera Baalĩ, mwamũramya, mwahĩtanĩa Omwami Mukulu, 

Nyamuhanga wa Ĩsraelĩ, ngʼebyosĩ ebyo tata wuwe akola.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2 Ky’Abami 

2 Ky’Abami 1 

Ahazĩa akatuma abakwenda uku Elĩya 

1Kandi Moabũ mwahona oko Baĩsraelĩ enyũma wʼoluholo lwa Ahabũ. 

2Na Ahazĩa mwatoga akalaba omo lĩdĩrĩsa lyʼekyumba kiwe kyʼendata omo nyũmba 

eyabya eSamarĩa, neryo mwalwala; neryo mwatuma abakwenda, mwabwirabo ati, 

Mugende, mũyabũlaye Baalĩ-zebũbũ, nyamuhanga wʼeEkũronĩ, nga nanasyalama 

omo ndwala eno.  

3Nĩkwa omũlaĩka wʼOmwami Mukulu mwabwira Elĩya Omũtĩsĩbe ati, Hangana, 

ũyahĩndane nʼabakwenda bʼomwami wʼeSamarĩa, ubwirebo uti, Ni kusangwa sihali 

Nyamuhanga omo Ĩsraelĩ, kikaleka ĩmwayabũlya Baalĩ-zebũbũ nyamuhanga 

wʼeEkũronĩ kwehĩ?  

4Neryo lino Omwami Mukulu ati, Sĩwendĩsyakĩma oko ngyingo eyo wasambirako, 

nĩkwa kwenene wasyahola. Neryo Elĩya mwayĩlũĩraho.  

5Nʼabakwenda abo mobasubula, na Ahazĩa mwabũlyabo ati, Busana nakĩ 

mwamasubula kwehĩ?  

6Nabo mobamubwira bati, Omundu mwahĩndana netu mwatubwira ati, Mugende 

musube eyiri omwami oyo wabatuma, mumubwire muti, Omwami Mukulu akabũga 

ati, Ni kusangwa sihali Nyamuhanga omo Ĩsraelĩ, kikaleka iwatuma erĩbũlya uku 

Baalĩ-zebũbũ, nyamuhanga wʼeEkũronĩ kwehĩ? Busana nʼekyo sĩwendĩkĩma oko 

ngyingo wasambirako, nĩkwa kwenene wasyahola.  

7Naye mwabũga nabo ati, Omundu oyo wasa akahĩndana nenyũ abya wa muhandakĩ 

kwehĩ oyo wababwira ebĩnywa ebĩ?  

8Nabo mobamũsũbĩrya bati, Abya mundu wʼobweya bungi, kandi ĩnĩabohĩre embindi 

yiwe omo mukoba wʼengobĩ. Naye mwabũga ati, Nĩ Elĩya Omũtĩsĩbe.  

Oluholo lwʼemilondo ĩbĩrĩ ya Ahazĩa 

9Neryo omwami mwatuma ukwʼiye omukulu wʼamakũmĩ atanu haguma nʼamakũmĩ 

atanu wuwe. Naye mwahetukira eyo abya; neryo lebaya, abya ĩkere endata oko kitwa. 

Neryo mwamubwira ati, Uwe mundu wa Nyamuhanga, omwami ati, Wandagale.  

10Na Elĩya mwasũbĩrya mwabwira omukulu wʼamakũmĩ atanu ati, Namabya indi 

mundu wa Nyamuhanga, omuliro akwandagalireko erĩlũa elubula, akũhĩsangaye 

nʼamakũmĩ atanu wawe. Neryo omuliro mwandagala erĩlũa elubula 

mwamugulumirirako nʼamakũmĩ atanu wuwe.  

11Kandi Ahazĩa mwamutumako ogundi mukulu wʼamakũmĩ atanu nʼamakũmĩ atanu 

wuwe. Naye mwasũbĩrya mwabũga naye ati, Uwe mundu wa Nyamuhanga omwami 

ati, Wandagale lũba.  

12Na Elĩya mwasũbĩrya mwabũga naye ati, Namabya indi mundu wa Nyamuhanga, 

omuliro akwandagalireko alũe elubula, akũhĩsangaye nʼamakũmĩ atanu wawe. Neryo 

omuliro wa Nyamuhanga mwakĩma akalũa elubula mwamũhĩsya nʼamakũmĩ atanu 

wuwe.  

13Kandi mwatuma omukulu wʼamakũmĩ atanu wʼakasatu haguma nʼamakũmĩ atanu 

wuwe. Omugulu omukulu wʼakasatu wʼamakũmĩ atanu ahetukirayo, mwasa 

mwakũkama oko marwĩ wuwe embere sya Elĩya, mwamulakira, mwamubwira ati, 

Kĩsĩkĩsĩ, uwe mundu wa Nyamuhanga, engebe yage nʼengebe yʼabagombe bawe 

makũmĩ atanu aba yibye yʼobũgũlĩ bunene omo meso wawe. 

14Lebaya omuliro mwakĩma akalũa elubula, mwahĩsya abakulu babiri bʼerĩmbere 

bʼamakũmĩ atanu, haguma nʼamakũmĩ atanu-atanu wabo; nĩkwa lino engebe yage 

ibye yʼobũgũlĩ bunene omo meso wawe.  

15Nʼomũlaĩka wʼOmwami Mukulu mwabwira Elĩya ati, Wandagale haguma naye; 

Sigumubahe. Neryo Elĩya mwahangana mwandagala haguma naye erĩhĩka oko 

mwami.  

16Neryo mwamubwira ati, Omwami Mukulu ati, Kusangwa wabirituma abakwenda 

erĩyabũlya uku Baalĩ-zebũbũ, nyamuhanga wʼeEkũronĩ, ni kusangwa sihali 

Nyamuhanga omo Ĩsraelĩ erĩbũlya ekĩnywa kiwe kwehĩ? busana nʼekyo, 

Sĩwendĩsyakĩma oko ngyingo eyo wasambirako, nĩkwa kwenene wasyahola.  

17Ahazĩa kwʼahola atya ngʼekĩnywa kyʼOmwami Mukulu ekyo Elĩya abũga. Kandi 

Yehoramũ mwabya mwami omo mwanya wuwe omo mwaka wʼakabiri wa Yehoramũ 

mugala wa Yehosafatĩ omwami wʼeYũda; kusangwa siabya awite mugala.  

18Neryo eyindi mĩbĩrĩ ya Ahazĩa eyo akola, sĩyĩsakĩre omo kitabu kyʼemyatsi 

yʼemigulu yʼabami ba Ĩsraelĩ kwehĩ?  

2 Ky’Abami 2 

Nyamuhanga akatwala Elĩya elubula na Elĩsa akatsũka obũmĩnyererĩ 

1Neryo omugulu Omwami Mukulu asonda eritwala Elĩya yʼelubula omo kanyabungu, 

neryo Elĩya mwalũa eGĩlĩgalĩ haguma na Elĩsa.  

2Neryo Elĩya mwabwira Elĩsa ati, Watasĩgala hano kusangwa Omwami Mukulu 

abirinyituma eriya eBetelĩ. Na Elĩsa mwabũga ati, Ngoko Mwami Mukulu aliho, 

kandi ngoko uwe uliho, sindiendĩkũsĩganĩa. Neryo mobandagalira eBetelĩ yo batya.  

3Neryo abagala bʼabamĩnyererĩ ababya eBetelĩ mobahulukira Elĩsa, mobamubwira 

bati, Ũnasĩ ngoko Mwami Mukulu akanditwala omukama wawe erĩkũlũsya yoko 

mũnabwĩre kwehĩ? Naye mwabũga ati, Ega, nyĩnasĩ; mubye bũkũtũ.  

4Neryo Elĩya mwamubwira ati, Elĩsa, kĩsĩ-kĩsĩ nyiti ũsĩgale hano; kusangwa Omwami 

Mukulu abirinyituma eYerĩko. Naye mwabũga ati, Ngoko Mwami Mukulu aliho, 

kandi ngoko nawe uliho, sĩndĩendĩkũsĩgalako. Ko bahĩka eYerĩko yo batya.  

5Kandi abagala bʼabamĩnyererĩ ababya eYerĩko mobahĩka hakũhĩ na Elĩsa, 

mobamubwira bati, Ũnasĩ ko Mwami Mukulu akanditwala omukama wawe 

erĩkũlũsya yoko mũnabwĩre kwehĩ? Naye mwasũbĩrya ati, Nyĩnasĩ; mubye bũkũtũ.  

6Neryo Elĩya mwamubwira ati, Kĩsĩ-kĩsĩ nyiti ũsĩgale hano; kusangwa Omwami 

Mukulu abirinyituma eYorodanĩ. Neryo Elĩsa mwabũga ati, Ngoko Mwami Mukulu 

aneho, kandi ngoko nawe uneho, sĩndĩendĩkũsĩgalako. Neryo abosĩ babiri mobalolya 

embere.  

7Nʼabandu makũmĩ atanu bʼoko bagala bʼabamĩnyererĩ mobayahangana eyisirya 

kubo; nabo ababiri mobahangana oko mũsĩke wʼeYorodanĩ.  

8Neryo Elĩya mwahamba erĩkotĩ riwe mwalĩngalyo, neryo mwaswĩrya lyʼomo 

magetsi, nago mwagabana eyĩ nʼeyĩ, kyaleka ibasoka oko kitaka kyũmĩre.  

9Neryo babere babisoka, Elĩya mwabwira Elĩsa ati, Ũbũlaye ekyo nangakukolera, nde 

nalũsĩbwa ukʼuwe, neryo Elĩsa mwabũga, ati, Kĩsĩ-kĩsĩ nyiti, Erĩgabo lyʼekĩrĩmũ 

kyawe linyibyeko kabiri.  

10Neryo Elĩya mwabũga ati, Wamabũlya omwatsi akalĩre; nĩkwa wamanyilolako 

omugulu ngalũsĩbawa ukʼuwe, lyasyakubyako litya; nĩkwa bite bitya isiryendibya 

litya.  

Esyogalĩ syʼomuliro sikatwala Elĩya 

11Neryo, babere bakalolya embere, ĩbanemũkanĩranĩa, lebaya, mohabutuka egalĩ 

yʼomuliro, nʼesyosabayĩrĩ syʼomuliro mosyagababo kabiri; na Elĩya mwahetukira 

elubula omo kanyabungu.  

12Na Elĩsa mwalangira, mwabirikira ati, Tata wage, tata wage, esyogalĩ sya Ĩsraelĩ 

nʼabakagenda oko syosabayĩrĩ syasyo! Neryo mwataswamulolako; neryo mwahamba 

esyongimba siwe mwasatyasyo mo bihande bibiri.  

13Neryo mwĩmya erĩkotĩ rya Elĩya eryamutogako, neryo mwasubula mwahangana oko 

mũsĩke wʼeYorodanĩ.  

14Neryo mwahamba erĩkotĩ rya Elĩya eryamutogako mwaswĩrya lyʼoko magetsi, 

mwabũga ati, Omwami Mukulu, Nyamuhanga wa Elĩya ali hahi kwehĩ? Neryo abere 

abĩswĩrya oko magetsi, neryo amagetsi mwagabana eyĩ nʼeyĩ; neryo Elĩsa mwasoka.  

15Neryo omugulu abagala bʼabamĩnyererĩ ababya eYerĩko eyisirya, babere 

bamulolako, mobabũga bati, Ekĩrĩmũ kya Elĩya kĩkere uku Elĩsa. Neryo mobasa 

erĩhĩndana naye, mobũnamira ahisi embere siwe.  

16Mobamubwira bati, Lebaya lino, hali balume esyombangĩ makũmĩ atanu abali 

haguma nʼabagombe bawe; kĩsĩ-kĩsĩ uleke bagende bayasondaye omukama wawe; 

kwamũhwa Omũlĩmũ wʼOmwami Mukulu abirimusumba, nʼerimugusa oko kitwa, 

kutse omo musya. Naye mwabũga ati, simusyetumabo.  

17Nĩkwa omugulu bamuhatikana mwakwa esĩsonĩ, mwabũga ati, Mutume. Neryo 

mobatuma abandu makũmĩ atanu; nabo mobamusonda-sonda ebiro bisatu, nĩkwa 

mobatamubana.  

18Neryo mobasuba aho ali, omugulu akinalindirira eYerĩko; neryo mwabwirabo ati, 

Mondababwira nyiti, Simugende kwehĩ?  

Elĩsa akasĩhaya engũnũnũko 

19Nʼabandu bʼomũyĩ oyo mobabwira Elĩsa bati, Lebaya, tuti ahali omũyĩ oyũ howene, 

ngoko mukama wage amabilangira; nĩkwa amagetsi ni mabi, nʼekitaka sĩkĩryeraya 

ebyalya byo ndeke.  

20Naye mwabũga ati, Mundetere erĩrega lihya-lihya, mũhĩre mulyo mʼomũnyũ. Nabo 

mobamuleteralyo. 

21Naye mwaya eyiri engũnũnũko yʼamagetsi, mwagusa muyo mʼomũnyũ, mwabũga 

ati, Omwami Mukulu akabũga ati, Nabĩrĩlamya amagetsi aya; sihendisyaswahuluka 

oluholo kutse erĩtesya.  

22Litya amagetsi abĩrĩlamĩbwa erĩhĩka mũnabwĩre, ngʼekĩnywa kya Elĩsa ekyo abũga.  

Elĩsa akatsuma abana abamuseka 

23Neryo mwalũayo mwahetukira eBetelĩ, neryo abere anemugenda omo nzira, 

abalwana abakalũa omo mũyĩ mobahĩkaho mobamũsekererya, mobamubwira bati, 

Hetuka, uwe wʼoluhala! Uhetuke uwe wʼoluhala! 

24Neryo mwakebera enyũma mwalangirabo, mwatsumabo oko lĩna lyʼOmwami 

Mukulu. Neryo mohahuluka esyodubu ĩbĩrĩ syʼobũkalĩ sĩkalũa omo mũsĩtũ, 

mosyatulanga abalwana makũmĩ ani nʼababiri ba kubo. 

25Neryo Elĩsa mwalũayo mwaya oko kitwa kyʼeKaramelĩ, nʼerĩlũa eyo mwasuba 

eSamarĩa.  

 

2 Ky’Abami 3 

Abaĩsraelĩ bakalwa na Mesa omwami wʼeMoabũ 

1Neryo Yoramũ mugala wa Ahabũ mwabya mwami oko Baĩsraelĩ eSamarĩa oko 

mwaka wʼerĩkũmĩ nʼomunani wa Yehosafatĩ omwami wʼeYũda, neryo mwatabala 

emyaka erĩkũmĩ nʼeyĩbĩrĩ.  

2Neryo mwakola ekibi omo meso wʼOmwami Mukulu, nĩkwa butsira nga tata wuwe, 

na koyo wuwe; kusangwa mwalũsya endũyĩ ya Baalĩ eyo tata wuwe abatsa.  

3Nĩkwa mwamakirira ebibi bya Yeroboamũ omugala wa Nebatĩ ebyo akosesayamo 

Abaĩsraelĩ; mwatalekabyo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Neryo Mesa omwami wʼeMoabũ abya mũtũngĩ wʼesyombũlĩ; neryo abya akahaka 

omwami wʼeĨsraelĩ yʼobweya bwʼebyana byʼesyombũlĩ elfu erĩgana (100,000), 

nʼobwʼesyombangale elfu erĩgana (100,000).  

5Nĩkwa Ahabũ abere abihola, omwami wʼeMoabũ mwahona oko mwami wʼeĨsraelĩ.  

6Neryo omwami Yoramũ mwalũa eSamarĩa oko mugulu oyo, neryo mwahĩndanĩa 

Abaĩsraelĩ bosĩ.  

7Neryo mwatumira uku Yehosafatĩ omwami wʼeYũda, ati, Omwami wʼeMoabũ 

abirihona kwĩngye; Wanganagenda haguma nage erilwa na Moabũ kwehĩ? Neryo 

Yehosafatĩ mwabũga ati, Ngandihetukirayo; ĩngye indi nga we, abandu bage bali 

ngʼabandu bawe, nʼesyosabayĩrĩ syage ngʼesyosabayĩrĩ syawe.  

8Neryo Yehosafatĩ mwabũga ati, Tukandisyalaba omo nzira yahi kwehĩ? Neryo 

Yoramũ mwamũsũbĩrya ati, Omo nzira yʼembwarara yʼeEdomũ.  

9Nʼomwami wʼeĨsraelĩ mwahongoka atya, nʼomwami wʼeYũda nʼomwami 

wʼeEdomũ; mobatĩmba omo lugendo lwʼebiro birinda; neryo sihabya magetsi busana 

nʼemilondo, kutse busana nʼesyonyama esyakwamabo.  

10Neryo omwami wʼeĨsraelĩ mwabũga ati, Ĩyoo! kusangwa Omwami Mukulu 

abiribirikira abami basatu aba haguma erĩhĩrabo omo byala bya Moabu.  

11Nikwa Yehosafatĩ mwabũga ati, Hano sihali mũmĩnyererĩ wʼOmwami Mukulu oyo 

wangatũbũlĩrya Omwami Mukulu kwehĩ? Nʼomuguma gʼoko bagombe bʼomwami 

wʼeĨsraelĩ mwamũsũbĩrya ati, Elĩsa mugala wa Safatĩ ane hano, oyo gũtũlĩra amagetsi 

oko byala bya Elĩya.  

12Neryo Yehosafatĩ mwabũga ati, Ekĩnywa kyʼOmwami Mukulu kiri haguma naye. 

Neryo omwami wʼeĨsraelĩ na Yehosafatĩ nʼomwami wʼeEdomũ 

mobamwandagalirako.  

Elĩsa akaminyerera erĩkwa lyʼeMoabũ 

13Neryo Elĩsa mwabwira omwami wʼeĨsraelĩ ati, Ko ngwite mwatsi wahi nawe 

kwehĩ? Ugende oko bamĩnyererĩ ba tata wawe, nʼoko bamĩnyererĩ ba koyo wawe. 

Nʼomwami wʼeĨsraelĩ mwamubwira ati, Iyihi; kusangwa Omwami Mukulu 

abĩrĩhĩndanĩa abami basatu aba haguma erĩhĩrabo omo byala bya Moabũ.  

14Neryo Elĩsa mwabũga ati, Ngoko Mwami Mukulu wʼemilondo aliho, oyo 

nyihangene embere siwe, kumbe Sinditakenga embere sya Yehosafatĩ omwami 

wʼeYũda; sinangakusamalira kutse erikulolako.  

15Nĩkwa lino munyiretere omũwatĩ wʼenanga. Neryo omugulu omũwatĩ wʼenanga 

awatayo, ebyala byʼOmwami Mukulu mobyamũhĩkako. 

16Neryo mwabũga ati, Omwami Mukulu akabũga ati, Mũtsũnganaye omusya oyũ 

wʼemigende.  

17Kusangwa Omwami Mukulu ati, Simwendisyalola okwʼihunga kutse 

simwendisyalola oko mbũla; nĩkwa omusya oyo asyũsũla mwʼamagetsi, nenyũ 

mwasyapũlya, ĩnywe nʼesyonde syenyũ nʼesyonyama syenyũ.  

18Nʼoyũ ni mwatsi muke omo meso wʼOmwami Mukulu; kandi akandĩhĩra Abanya 

Moabũ bʼomo byala byenyũ nibya.  

19Nenyũ mwasyĩta obuli mũyĩ owakongotere, nʼobuli mũyĩ ogowene, kandi 

mwasyakonda obuli muti owene, kandi mwasyalĩba esyongũnũnũko syosĩ 

syʼamagetsi, nʼerĩtsandya obuli kitaka kyowene omo mabwe.  

20Neryo omo ngyakya-ngyakya oko mugulu wʼerihonga obuhere bwʼeyĩsyano, neryo 

lebaya, amagetsi mwalũa omo nzira yʼeEdomũ, nʼekihugo mokyũsũla mwʼamagetsi.  

21Neryo Abamoabũ bosĩ mobowa ngoko abami babirihetuka erilwa nabo. Neryo abosĩ 

abatoka eriambala ebindu byʼamalwa nʼabandu bakulu kwʼaho mobabirikirwa, 

mobimana oko mutano.  

22Neryo mobabuka omo ngyakyangyakya, nʼeryuba molyakolerya oko magetsi, 

nʼAbanya Moabũ mobalangira amagetsi ayo awabya emuliro syabo ĩnĩahenĩrye 

ngʼomusasi. 

23Mobabũga bati, Oyũ ni musasi; abami babirilwana kwenene, babĩrĩta obuli mundu 

mũlĩkyabo. Neryo lino, uwe Moabũ, mũyahũnge!  

24Neryo omugulu bahĩka oko kilaliriro kya Ĩsraelĩ, Abaĩsraelĩ mobahangana mobĩta 

Abamoabũ, kyaleka Abamoabũ ibatibita embere syabo; neryo mobingira omo kihugo 

erĩĩta Moabũ.  

25Litya mobaherya emĩyĩ; nʼobuli mundu mwagusa erĩbwe oko buli bitaka byowene, 

obuli mundu erĩbwe riwe, mobũsũlyakyo; kandi mobalĩba esyongũnũnũko syosĩ 

syʼamagetsi, kandi mobakonda emiti yosĩ yowene, erĩhĩka eKĩra-hasetĩ, nĩkwa 

mobatatoka olũhĩmbo lwako; nĩkwa abagũsĩ mobatĩmba kugo nʼerĩĩtago.  

26Nʼomugulu omwami wʼeMoabũ alangira amalwa kwʼamamukalako, mwatwala 

abalume amagana alinda abakakula emĩyalĩ ati akahĩka oko mwami wʼeEdomũ; 

nĩkwa mobataluka.  

27Neryo mwĩmya akambere kuwe oyo wangatabala omo mwanya wuwe; mwamuhera 

mo buhere bwʼerĩokererya oko lũhĩmbo. Neryo mohabya erihitana lĩnene oko 

Baĩsraelĩ: mobamuleka, mobasuba omo kihugo kyabo.  

2 Ky’Abami 4 

Ekitiko-tiko kyʼamagũta wʼomũkwakalĩ 

1Neryo omũkalĩ muguma oko bakalĩ bʼabagala bʼabamĩnyererĩ mwalakira Elĩsa, ati, 

Omugombe wawe ĩbage abirihola; nawe ũnasĩ ngoko mugombe wawe abya akakenga 

Omwami Mukulu; neryo omũbwekĩ amasa eritwala abana bage babiri eribya bakobe 

buwe.  

2Neryo Elĩsa mwamũbũlya ati, Nyikukolerekĩ kwehĩ? Umbwire, uwitekĩ omo nyũmba 

kwehĩ? Naye mwabũga ati, Omugombe wawe wʼobũkalĩ siawite kindu omo nyũmba, 

ka nʼakalega kʼamagũta.  

3Neryo Elĩsa mwabũga ati, Genda, uyibweke amalega ehandi oko balĩkyenyũ, 

amalega wʼemikongoto; suyibweke make.  

4Neryo wasyingira, iwayikingira Olũyĩ enyũma kuwe, uwe nʼabagala bawe, ĩgũtũlĩra 

omo malega gosĩ ayo; kandi Wasyahĩra oko mũsĩke awabĩrĩũsũla. 

5Neryo mwamũsĩga mwayikingira iye nʼabagala buwe; nabo mobamuletera amalega, 

naye mũtũlĩra mugo.  

6Neryo amalega abere abyũsũla, mwabwira mugala wuwe ati, Unyiretere erindi 

rĩrega. Naye mwamubwira ati, Sihakiri erindi rĩrega. Neryo amagũta mũmbya.  

7Neryo mwasa mwabwira omundu wa Nyamuhanga. Neryo mwabũga ati, Ugende 

ũyagũlaye amagũta, ũtũhe omwĩnda wawe, nʼawakasaka mulyego uwe nʼabagala 

bawe.  

Omũkalĩ wʼeSũnemũ akakokaga Elĩsa 

8Neryo ekiro kiguma Elĩsa mwalabira eSũnemũ, ahabya omũkalĩ oyukakengawa; 

naye mwamubirikira okwʼirya akalyo. Neryo emigulu yosĩ alabayo Elĩsa mwingiraho 

erirya akalyo.  

9Neryo omũkalĩ oyo mwabwira ĩba wuwe ati, Lebaya, ngaminya ngoko mundu oyũ 

akalaba hano emigulu yosĩ ni mundu ũbũyĩrĩre wa Nyamuhanga.  

10Kĩsĩ-kĩsĩ nyiti, Tũmũhĩmbĩre akanyũmba kake oko lũhĩmbo; tũhĩremo engyingo 

busana naye, nʼemesa, nʼekĩtũmbĩ, nʼekihambiriro kyʼetala; neryo omugulu akahĩka, 

asyingiramo. 

11Neryo oko kiro kiguma Elĩsa mwahĩkaho, mwingira omo kanyũmba ako, 

mwagotseraho.  

12Neryo mwabwira Gehazĩ, omugombe wuwe, ati, Ubirikire Omũsũnemũ oyũ, neryo 

abere abimubirikira, mwahangana embere siwe. 

13Neryo Elĩsa mwamubwira ati, Umubwire uti, Lebaya, wabĩrĩtũwatĩkya nʼerĩwatĩkya 

lyosĩ erĩ; ni kyahi ekyo wangakolerwa kwehĩ? Wanzĩre ekĩnywa kĩbũgawe embere 

syʼOmwami, kutse oko mukulu wʼemilondo kwehĩ? Naye mwasũbĩrya ati, Nyĩkere 

omo katĩkatĩ kʼabandu betu.  

14Neryo mwabũga ati, Neryo akolerawekĩ kwehĩ? Na Gehazĩ mwasũbĩrya ati, 

Kwenene siawite mugala, nʼĩba wuwe nĩ mũsyakulu.  

15Neryo mwabũga ati, Umubirikire. Neryo abere abimubirikira, omũkalĩ mwahangana 

omo lũkyo. 

16Neryo Elĩsa mwabũga ati, Oko mugulu oyũ oko gundi mwaka, wasyatambika 

omugala. Naye mwabũga ati, Iyihi, mukama wage, uwe mundu wa Nyamuhanga 

subihire omugombe wawe wʼobũkalĩ.  

Omugala wʼOmũsũnemũ akahola 

17Nʼomũkalĩ oyo mwaheka obukule, mwabuta omugala oko kirimo ekyo oko gundi 

mwaka, ngoko Elĩsa amubwira.  

18Neryo omwana oyo abere abikula, ekiro kiguma mwaya eyiri tata wuwe eyiri 

abagesĩ.  

19Neryo mwabwira tata wuwe ati, Omutwe wage, omutwe wage. Naye mwabwira 

omugombe wuwe ati, Umutwale eyiri koyo wuwe. 

20Neryo abere abimuheka, mwamuletera nyĩnya wuwe, neryo mwĩkala oko marwĩ 

wuwe erĩhĩka omwʼitungi, neryo mwahola.  

21Neryo omũkalĩ mwahetuka mwamũgotserya oko ngyingo yʼomundu wa 

Nyamuhanga, neryo mwamukingiramo, mwalũaho.  

22Neryo mwabirikira ũkwʼĩba wuwe mwabũga ati, Ngakũbũlaya nyiti, Unyitumire 

omuguma gʼoko bagombe, nʼepunda nguma inatoka eritibita eyiri omundu wa 

Nyamuhanga, nʼeriswasa.  

23Naye mwabũga ati, Ukaya eyo ali mũnabwĩre busana nakĩ kwehĩ? Si mukera 

muhya-muhya kutse Sabato. Naye mwabũga ati, Kyasyabya buholo.  

24Neryo mwategekanĩa epunda, mwabwira omugombe wuwe ati, Ũgendayeyo, ulole 

embere; sulinde omo nzira, ndetakubwira. 

25Neryo mwagenda atya, mwahĩka eyiri omundu wa Nyamuhanga oko kitwa 

kyʼeKaramelĩ.  

Elĩsa akasũbaya omugala wʼOmũsũnemũ 

Neryo, omugulu omundu wa Nyamuhanga amulangira iniakine hali, mwabwira 

Gehazĩ omugombe wuwe ati, Lebaya! Omũsũnemũ yolya.  

26Kĩsĩ-kĩsĩ utibite erĩyahĩndana naye, umubwire uti, Nina buholo ukʼuwe kwehĩ? Nina 

buholo nʼukwʼĩbawe kwehĩ? Nina buholo nʼoko mwana kwehĩ? Naye mwasũbĩrya ati, 

Ni buholo.  

27Neryo abere ahĩka oko mundu wa Nyamuhanga oko kitwa, mwahamba oko bisando 

biwe. Na Gehazĩ mwahĩka hakũhĩ erĩmũlũsyaho; nĩkwa omundu wa Nyamuhanga 

mwabũga ati, Umuleke; kusangwa omutima wuwe akagalawa omwisi wuwe; 

nʼOmwami Mukulu abĩrĩmbĩsago, kandi sialitambwira.  

28Neryo omũkalĩ mwabũga ati, Ĩngye nasondaya omugala oko mukama wage kwehĩ? 

Mondabũga nyiti, Sunyitebe kwehĩ?  

29Neryo mwabwira Gehazĩ ati, Wanguhe, wĩmaye omũtso wage omo byala byawe, 

uyigendere; Wamahĩndana nʼomundu sũmũbũkaye; nʼomundu amakũbũkya 

sũmũsũbĩraye; kandi ũhĩre omũtso wage oko bũsũ bʼomwana. 

30Na koyo wʼomwana mwabũga ati, Ngoko Mwami Mukulu aneho, kandi nawe 

ngoko uneho, sindiendĩkũsĩganĩa. Neryo Elĩsa mwahangana, mwamukwama.  

31Na Gehazĩ mwalabira embere syabo, mwahĩra omũtso oko bũsũ bʼomwana; nĩkwa 

isihali mulenge kutse erĩowa. Neryo mwasubula erĩhĩndana naye, mwamubwira ati, 

Omwana sialitabuka.  

32Neryo Elĩsa abere ahĩka omo nyũmba, lebaya omwana iniabirihola, iniagotsere oko 

ngyingo yiwe.  

33Neryo mwingira, mwayikingiramo iye nʼomwana, mwasaba Omwami Mukulu.  

34Neryo mwagenda, mwayĩlambamya endata oko mwana, mwahĩra obuno buwe oko 

buno buwe, nʼameso wuwe oko meso wuwe, nʼebyala biwe oko byala biwe; 

mwayĩkakĩrya endata wuwe; nʼomubiri wʼomwana mwahũhana.  

35Neryo mwasubula, mwagenda-genda omo nyũmba, eyĩ nʼeyĩ; neryo mwasubaho, 

mwayĩkakĩrya endata kwiye; neryo omũlwana mwatwa etsĩhya ngendo sirinda, neryo 

omũlwana mwalĩbũla ameso wuwe.  

36Neryo Elĩsa mwabirikira Gehazĩ, mwabũga ati, Ubirikire Omũsũnemũ oyũ. Neryo 

mwamubirikira. Neryo abere abĩhĩka aho ali, mwabũga ati, Heka mugala wawe.  

37Neryo omũkalĩ mwahĩkamo, mwawa oko bisando bya Elĩsa; mwayũnamĩrya oko 

kitaka; neryo mwaheka mugala wuwe, mwahuluka.  

Elĩsa akasĩhaya ebĩrĩsĩryo bĩkalĩhĩre 

38Neryo Elĩsa mwaswahĩka eGĩlgalĩ, neryo habya enzala omo kihugo. Neryo omugulu 

abagala bʼabamĩnyererĩ babya bĩkere embere siwe, Elĩsa mwabwira omugombe wuwe 

ati, Ũhĩre enyungu nene yʼoko lĩko, ũhũkĩre abagala bʼabamĩnyererĩ obusara.  

39Neryo omuguma mwaya omolĩ erioha esyonyenyĩ, neryo mwabana omũlĩkĩ 

ogʼomolĩ, neryo moha kugo ebyungululu mũsũlyabyo omo lukimba luwe, neryo 

mwakũlũka, mwatsũtsangirabyo omo nyungu yʼobusara; kusangwa sibabya basĩbyo. 

40Neryo mobahũkũlĩra abandu balye. Neryo babere bakalya oko busara obo, 

mobalaka, bati, Uwe mundu wa Nyamuhanga, oluholo luli omo nyungu. Neryo 

mobatatoka erirya kubo.  

41Nĩkwa Elĩsa mwabũga ati, Mulete oko yĩsyano. Neryo mwagusayo omo nyungu eyo 

ati, Mũhũkũlĩre abandu, balye. Neryo mohatabya omwaga omo nyungu.  

Ekitiko-tiko kyʼobundu bwʼekisusu 

42Neryo mohahĩka omundu akalũa eBaalĩ-salĩsa, mwaletera omundu wa Nyamuhanga 

yʼakalyo kʼomutwika, amandu makũmĩ abiri wʼekisusu, nʼamakũndĩ mabisi-bisi 

wʼengano omo ngunza yiwe. Neryo Elĩsa mwabũga ati, Muhe abandu balye.  

43Nʼomugombe wuwe mwabũga ati, Kuti, nyĩhĩre ebĩ embere syʼabandu erĩgana 

kwehĩ? Nĩkwa Elĩsa mwabũga ati, Uhe byʼoko bandu balye, kusangwa Omwami 

Mukulu akabũga ati, Basyalya kandi basyasakya ebindi.  

44Neryo mwahĩrago embere syabo, nabo mobalya, mobasakya nʼebindi, ngʼekĩnywa 

kyʼOmwami Mukulu.  

 

2 Ky’Abami 5 

Elĩsa akalamaya omuhaga ye Namanĩ 

1Neryo Namanĩ, omukulu wʼemilondo yʼOmwami wʼeSũrĩa, abya mundu mukulu 

embere wʼomukama wuwe, nʼowʼerĩsĩkĩbwa, kusangwa busana naye Omwami 

Mukulu mwaha eSũrĩa erĩkĩnda; kandi abya mbangĩ owʼamaka nĩkwa abya muhaga.  

2Neryo Abasũrĩa babya ibabirigenda mo tulondo tulondo ibamabinyega akana-kato 

kalere erĩlũa omo kihugo kya Ĩsraelĩ; nako mokakolera omũkalĩ wa Namanĩ.  

3Neryo mwabwira omũkalĩ gʼomukama wuwe ati, Kumbe omukama wage ali embere 

wʼomũmĩnyererĩ oyuli eSamarĩa! Neryo ĩnĩamũlamya kwʼebihaga biwe.  

4Neryo Namanĩ mwayabwira omukama wuwe ati, Akana-kato ako kʼekihugo kya 

Ĩsraelĩ kamabũga katya na katya.  

5Neryo omwami wʼeSũrĩa mwabũga ati, Ugende, nage ngandituma ebarua oko 

mwami wʼeĨsraelĩ. Neryo Namanĩ mwahongoka, mwatwala esyotalanta ĩkũmĩ 

syʼekĩtsĩpa, nʼebihindi byʼesyamagetsi elfu ndatu (6,000), nʼesyongimba ĩkũmĩ.  

6Neryo mwaletera omwami wʼeĨsraelĩ yʼebarua, iti, Omugulu ebarua eyĩ ĩkakũhĩkako, 

lebaya, nabirituma omugombe wage Namanĩ ukʼuwe, iwatoka erĩmũlamya 

kwʼebihaga biwe.  

7Neryo omwami wʼeĨsraelĩ abere abisoma ebarua, mwasatangya esyongimba siwe, 

ati, Ĩngye indi Nyamuhanga kwehĩ erĩĩta nʼerĩsũbya engebe, kyaleka omundu oyũ 

inianyitumira omundu erĩmũlamya kwʼebihaga biwe kwehĩ? Nĩkwa ngababwira, 

muminye, mulangire ngoko akanyisonda kʼomwaga.  

8Neryo, omugulu Elĩsa omundu wa Nyamuhanga owa ngoko mwami wʼeĨsraelĩ 

amabĩsatangya esyongimba siwe, mwatuma oko mwami ati, Busana nakĩ 

wabĩrĩsatangya esyongimba syawe kwehĩ? Lino ase kwĩngye naye asyaminya ko hali 

mũmĩnyererĩ omo Ĩsraelĩ.  

9Neryo Namanĩ mwasa nʼesyosabayĩrĩ siwe nʼesyogalĩ siwe, mwahangana oko lũkyo 

lwʼenyũmba ya Elĩsa.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10Neryo Elĩsa mwamutumako omukwenda, ati, Ugende, uyikosere omo Yorodanĩ 

ngendo sirinda, nʼomubiri wawe asyakusubako, kandi wasyera.  

11Nĩkwa Namanĩ mwahitana, mwalũaho, mwabũga ati, Lebaya, naganĩraya nyiti, 

akandinyihulukira, nʼerihangana, nʼeribirikira oko lĩna lyʼOmwami Mukulu, 

Nyamuhanga wuwe, nʼerĩhũnga-hũngya ebyala biwe endata kwʼaho, nʼerĩlamya 

ebihaga.  

12Ko Abana na Farĩtarĩ, esyonyũsĩ syʼeDamaseke, sĩsyowene kwilaba magetsi gosĩ 

wʼeĨsraelĩ kwehĩ? Sinangayikosere musyo, nʼeriera kwehĩ? Neryo mwabũnũkala 

mwalũaho omwʼihitana lĩnene.  

13Neryo abagombe buwe mobahĩka hakũhĩ, nʼerĩbũga naye bati, Tata wage, kumbe 

omũmĩnyererĩ akubwira erikola mwatsi munene, sĩwangakolĩrego kwehĩ? Neryo 

kwilaba aho amakubwira ati, Uyikose were, kwehĩ?  

14Neryo omwami mwandagala mwayĩtoberya omo Yorodanĩ mo ngendo sirinda, 

ngoko mundu wa Nyamuhanga abũga; nʼomubiri wuwe mwasuba, mwabya 

ngʼomubiri wʼomwana mulere, neryo mwera.  

15Neryo omugulu Namanĩ asuba ahali omundu wa Nyamuhanga, iye nʼendeko yiwe 

yosĩ, mobahangana embere siwe; neryo mwabũga ati, Lebaya lino, nyĩnasĩ ngoko hate 

Nyamuhanga omo kihugo kyosĩ, mo nʼomo Ĩsraelĩ. Na lino kĩsĩ-kĩsĩ, wĩmaye 

olũsũnzo oko mugombe wawe.  

16Nĩkwa Elĩsa mwabũga ati, Ngoko Mwami Mukulu aneho, oyo ngahangana embere 

siwe, sĩndĩendĩmya kindu. Neryo Namanĩ mwamuhatikana erĩĩmyalo; nĩkwa 

mwagana.  

17Neryo Namanĩ mwabũga ati, Kite kitya, nĩkwa, kĩsĩ-kĩsĩ, omugombe wawe ahabawe 

omuheke wʼekitaka owangahekwa nʼesyonyumbu ĩbĩrĩ; kusangwa omugombe wawe 

siendisyaswahera obuhere bwʼerĩokererya kutse ehongo oko Sindi nyamuhanga, 

nĩkwa oko Mwami Mukulu ĩyowene.  

18Omwami Mukulu abuyire omugombe wawe omwatsi oyũ: omugulu omukama wage 

akaya omo nyũmba ya Rĩmonĩ erĩyaramĩrya muyo, akayegemeraya oko byala byage, 

nage nasyũnamira omo nyũmba ya Rĩmonĩ, omugulu namayũnamira omo nyũmba ya 

Rĩmonĩ, Omwami Mukulu abuyire omugombe wawe omwatsi oyo.  

19Neryo Elĩsa mwamubwira ati, Ugende buholo. Neryo mwalũa aho ali ho hake.  

Gehazĩ akakwa ebihaga busana nʼerirumwa oko bindu bya Namanĩ 

20Nĩkwa Gehazĩ omugombe wa Elĩsa omundu wa Nyamuhanga, mwaganĩrya, ati, 

Lebaya, omukama wage abĩrĩbalya Namanĩ Omũsũrĩa oyũ, sĩalĩtĩmya omo byala biwe 

ebyo aleta. Ngoko Mwami Mukulu aliho, ngandimukwama, nʼerĩmwĩmya kwʼekindu.  

21Neryo Gehazĩ mwakwama Namanĩ. Neryo omugulu alangira omundu akasa 

akatibita enyũma siwe, Namanĩ mwakĩma oko galĩ erĩhĩndana naye, neryo mwabũga 

ati, Ni buholo kwehĩ?  

22Na Gehazĩ mwabũga ati, Ni buholo. Omukama wage abirinyituma ati, Lebaya, 

abalwana babiri oko bagala bʼabamĩnyererĩ bakabĩnyĩhĩkako lino bakalũa omo kihugo 

kyʼebitwa kyʼeEfũraĩmũ; kĩsĩ-kĩsĩ, uhebo etalanta yʼekĩtsĩpa nʼesyongimba ĩbĩrĩ.  

23Na Namanĩ mwabũga ati, Ũlĩge eriheka esyotalanta ĩbĩrĩ. Neryo mwamuhatikana, 

mwaboha esyotalanta ĩbĩrĩ syʼebĩtsĩpa omo ngunza ĩbĩrĩ, haguma nʼesyongimba ĩbĩrĩ, 

mwahekyasyo abagombe buwe babiri; nabo mobahekasyo embere siwe.  

24Nʼomugulu ahĩka oko kitwa, mwĩmyabyo omo byala byabo, mwahĩrasyo omo 

nyũmba; mwahongokya abandu abo, mobagenda.  

25Nĩkwa ye Gehazĩ mwingira mwahangana embere syʼOmukama wuwe. Na Elĩsa 

mwamũbũlya ati, Gehazĩ ũkalũa hahi kwehĩ? Naye mwabũga ati, Omugombe wawe 

sialitaya hahi.  

26Neryo mwamubwira ati, Omutima wage mwatagenda haguma nawe, omugulu 

omundu oyo akeba oko galĩ yiwe nʼerĩhĩndana nawe kwehĩ? Oyũ go mugulu 

wʼeriangirira ebĩtsĩpa, nʼeriangirira esyongimba, nʼamalima wʼemĩzeĩtũnĩ nʼamalima 

wʼebĩnyũ, nʼesyombũlĩ, nʼesyonume syʼende, nʼabagombe bʼobulume, nʼabagombe 

bʼobũkalĩ kwehĩ?  

27Busana nʼekyo ebihaga bya Namanĩ byasyakwamakirira, nʼoko bana bawe erĩhĩka 

kera na kera. Neryo Gehazĩ mwalũa embere siwe iniamabibya muhaga ĩnĩahenĩrye 

ngʼenzururu.  

2 Ky’Abami 6 

Elĩsa akasabula embasa yʼabalwana 

1Neryo abagala bʼabamĩnyererĩ mobabwira Elĩsa bati, Lebaya, aho twĩkere embere 

syawe ni hake kwĩtwe.  

2Tũkakũbũlaya tuti, Tugende eYorodanĩ, nʼobuli mundu aheke omuti muguma, 

tũyĩhĩmbĩre eyo ahʼerĩĩkala. Naye mwasũbĩrya, ati, Mugende.  

3Nʼomuguma mwabũga ati, Kĩsĩ-kĩsĩ Ũlĩge erigenda haguma nʼabagombe bawe. Naye 

mwasũbĩrya ati, Ngandigenda.  

4Neryo mwagenda nabo; neryo omugulu bahĩka eYorodanĩ, mobakonda emiti.  

5Nĩkwa omuguma omugulu anemukonda omuti, ekigembe kyʼembasa mokyatogera 

omo magetsi; neryo mwalaka ati, Ĩyo-o! Mukama wage! Kusangwa kyayibwekawa.  

6Nʼomundu wa Nyamuhanga mwabũga ati, Kiryatogera hahi kwehĩ? Nʼomugulu 

amũkangayaho, neryo mwatwa akati, neryo mwagusa koho, kyaleka ekyuma 

ikyalereta.  

7Neryo Elĩsa mwabũga ati, ũyĩmĩrayekyo. Neryo mwasumba ebyala biwe, 

mwĩmyakyo.  

Elĩsa akaminyerera erĩhĩka lyʼemilondo yʼeSũrĩa 

8Neryo omwami wʼeSũrĩa abya akalwa nʼAbaĩsraelĩ; neryo mwahanana haguma 

nʼabagombe buwe, ati, Halebe ho hasyabya ekilaliriro kyage. 

9Nʼomundu wa Nyamuhanga mwatuma oko mwami wʼeĨsraelĩ, ati, Ũtegaye sulabe 

aho; kusangwa Abasũrĩa bamandagaliraho.  

10Nʼomwami wʼAbaĩsraelĩ mwatuma oko kibuti ekyo mundu wa Nyamuhanga 

amubwira, nʼerimuhabula; naye mwayĩlamyaho butsira ngendo nguma kutse kabiri. 

11Neryo omutima wʼOmwami wʼeSũrĩa mwasweka kutsibu busana nʼomwatsi oyũ; 

neryo mwabirikira abagombe buwe, mwabwirabo ati, Sĩmwanganyĩkangya nga nindi 

omo katĩkatĩ ketu oyuli oko luhande lʼOmwami wʼAbaĩsraelĩ kwehĩ?  

12Nʼomuguma gʼoko bagombe buwe, mwabũga ati, Iyihi, mukama wage, uwe 

mwami; nĩkwa omũmĩnyererĩ Elĩsa oyuli eĨsraelĩ akabwira omwami wʼAbaĩsraelĩ 

ebĩnywa ebyo ũkabũga omo kisenge kyawe kyʼerigotseramo.  

13Naye mwabũga ati, Mugende, mũlebaye eyo ali, inatoka erituma nʼerimwenda. 

Neryo mobamubwira bati, Lebaya, ali eDotanĩ.  

Elĩsa akalĩba ameso wʼomulondo wʼeSũrĩa 

14Neryo mwatumayo esyosabayĩrĩ, nʼesyogalĩ, nʼomulondo munene; mobasa omo 

kiro, mobatĩmba oko mũyĩ oyo.  

15Nʼomugulu omugombe wʼomundu wa Nyamuhanga abuka omo ngyakyangyakya, 

nʼeriya eyĩhya, lebaya, omulondo, nʼesyosabayĩrĩ, nʼesyogalĩ, syabya sĩtĩmbĩre oko 

mũyĩ oyo. Nʼomugombe wuwe mwamubwira ati, Ĩyo-o! Mukama wage! Tukolekĩ 

kwehĩ?  

16Naye mwamũsũbĩrya ati, Sigubahe; kusangwa abali haguma netu ni bangi kwilaba 

abali haguma nabo.  

17Neryo Elĩsa mwasaba ati, Uwe Mwami Mukulu, ũlĩbũle ameso wuwe, atoke 

erilangira. Neryo Omwami Mukulu mwalĩbũla ameso wʼomũlwana oyo; naye 

mwalangira; neryo lebaya, ekitwa ekyo ĩkyoswĩre kwʼesyosabayĩrĩ nʼesyogalĩ 

syʼomuliro esĩtĩmbĩre uku Elĩsa.  

18Nʼomugulu bamwandagalirako, Elĩsa mwasaba Omwami Mukulu ati, Ngakusaba, 

uyire abandu aba mo ndĩmatĩme. Neryo mwayirabo mo ndĩmatĩme ngʼekĩnywa kya 

Elĩsa.  

19Neryo Elĩsa mwabwirabo ati, Eyĩ si nzira, kutse oyũ sĩ mũyĩ oyo; munyikwame 

nage ngandĩbakolya oko mundu oyo mũkasonda-sondaya. Neryo mwaletabo 

eSamarĩa.  

20Neryo omugulu bahĩka eSamarĩa, Elĩsa mwabũga ati, Mwami Mukulu, ũlĩbũle 

ameso wʼabandu aba, batoke erilangira. Neryo Omwami Mukulu mwalĩbũla ameso 

wabo, mobalangira; neryo, kwesĩ ibali omo katĩkatĩ kʼeSamarĩa.  

21Neryo omugulu omwami wʼeĨsraelĩ alangirabo, mwabwira Elĩsa ati, Tata wage, 

nyĩtebo kwehĩ? Nyĩtebo kwehĩ?  

22Neryo Elĩsa mwamũsũbĩrya ati, Ĩsĩwĩtabo; wanzĩre erĩĩta abo wanyega omo mũyalĩ 

wawe nʼobuta bwawe kwehĩ? Ũhĩre akalyo nʼamagetsi embere syabo balye 

nʼerĩpũlya, bagende oko mukama wabo.  

23Neryo mwakokoteryabo erirya ĩnene; babere babirya nʼerĩpũlya, mwatumabo, nabo 

mobagenda oko mukama wabo. Nʼemilondo yʼeSũrĩa moyĩtaswahĩka omo kihugo 

kyʼeĨsraelĩ kandi.  

ESamarĩa ikabya nʼenzala busana nʼerigoterwa na Benĩ-hadadĩ 

24Neryo enyũma kwʼaho Benĩ-hadadĩ omwami wʼeSũrĩa mwahĩndanĩa emilondo yiwe 

yosĩ, neryo mwahetuka eriyagotera eSamarĩa.  

25Neryo enzala nene moyabya eSamarĩa; neryo, mobagoterago erĩhĩka aho mutwe 

wʼepunda agũlĩrĩbawa oko syosekelĩ syʼekĩtsĩpa makũmĩ munani, nʼekihande 

kyʼakani kyʼolulengo lwʼemitoto yʼakalĩkũkũ ĩkyagũlĩbwa busana nʼesyosekelĩ ĩtanu 

syʼekĩtsĩpa.  

26Neryo omwami wʼeĨsraelĩ abere akalaba endata oko lũhĩmbo, omũkalĩ 

mwamulakira ati, Mukama wage, uwe mwami, ũnyĩwatĩkaye.  

27Nʼomwami mwabũga ati, Omwami Mukulu amatendĩkũwatĩkya, nasyakũwatĩkya 

nyiti kwehĩ? Ebyʼekĩhũmbĩro kutse ebyʼekikamiro kwehĩ?  

28Neryo omwami mwamubwira ati, Ũkwĩrekĩ kwehĩ? Naye mwamũsũbĩrya ati, 

Omũkalĩ oyũ mwambwira ati, Utuhe mugala wawe tumulye mũnabwĩre, nʼomugala 

wage twasyamulya omo ngyakya. 

29Neryo motũkahũka mugala wage, nʼerimulya; kandi omo ngyakya kwʼaho, 

monamubwira nyiti, Utuhe mugala wawe, tumulye; naye abĩrĩbĩsa mugala wuwe.  

30Neryo omugulu omwami owa ebĩnywa byʼomũkalĩ, mwayitulangirako esyongimba 

siwe, nĩkwa abya iniakalaba endata oko lũhĩmbo; neryo abandu mobasamalira, neryo 

lebaya, iniabiriambala emisarandwe omwisi oko mubiri wuwe.  

31Neryo mwabũga ati, Nyamuhanga sĩanzĩge, omutwe wa Elĩsa mugala wa Safatĩ 

amamũsĩgalako mũnabwĩre.  

32Nĩkwa Elĩsa abya ĩnĩanĩkere omo nyũmba yiwe, nʼabakulu babya ĩbanĩkere haguma 

naye. Neryo omwami mwatuma omundu akalũa embere siwe nĩkwa omukwenda oyo 

ate amũhĩkako, Elĩsa mwabwira abakulu ati, Mũnemũlebya ngoko mugala oyũ 

wʼomwĩtĩ abirituma erĩnyĩlũsya kʼomutwe wage kwehĩ? Mũlebaye, omugulu 

omukwenda akahĩka mukinge Olũyĩ, mũmũkakĩraye oko lũyĩ. Omulenge 

wʼesyongyĩndo syʼebisando byʼomukama wuwe sisiri enyũma kwiye kwehĩ?  

33Neryo abere akabũga nabo, lebaya, omukwenda mwamwandagalirako; neryo 

mwabũga ati, Lebaya, ekibi ekĩ kĩkalũa oko Mwami Mukulu; nangaswalindirira 

Omwami Mukulu busana nakĩ kwehĩ?  

 

2 Ky’Abami 7 

Elĩsa akaminyerera endũlĩ yʼenzala 

1Neryo Elĩsa mwabũga ati, Mowe ekĩnywa kyʼOmwami Mukulu. Omwami Mukulu 

ati, Omo ngyakya hakũhĩ nʼendambĩ eyĩ akalengĩ kʼeyĩsyano yʼenzelele kasyagũlĩbwa 

oko sekelĩ nguma, nʼotũlengĩ tubiri twʼekisusu oko sekelĩ nguma omo lũkyo 

lwʼeSamarĩa.  

2Neryo omukulu oyo omwami abya egemereko oko byala biwe mwasũbĩrya omundu 

wa Nyamuhanga ati, Lebaya, Omwami Mukulu amayira amadĩrĩsa wʼelubula, 

omwatsi oyũ anganatokekana kwehĩ? Neryo Elĩsa mwabũga ati, Lebaya, 

wasyasamalirakyo omo meso wawe, nĩkwa Siwendisyalya kubyo.  

Abasũrĩa bakasaga erihuha nʼesyongyĩndo 

3Neryo habya abahaga bani oko lũkyo lʼomũyĩ nabo mobabwirana bati, Busana nakĩ 

twĩkere hano erĩhĩka aho tukandisyaholera kwehĩ? 

4Twamabũga tuti, Tukandingira omo mũyĩ, neryo enzala iri omo mũyĩ, netu 

tukandiholera mugo; kandi twamĩkala hano, tukandihola nibya. Neryo lino mwase, 

tuyawe omo mulondo wʼAbanya Sũrĩa; bamatũbalya, twasyabyaho; kandi bamatwĩta, 

twasyahola tutya.  

5Neryo mobahangana bukaranda-randa, eriya oko kilaliriro kyʼAbanya Sũrĩa; 

nʼomugulu bahĩka ahatwĩrĩrye ekilaliriro kyʼAbanya Sũrĩa; lebaya, isihali mundu eyo. 

6Kusangwa Omwami Mukulu ĩnĩabĩrĩowĩsya omulondo wʼAbasũrĩa erihuha 

lyʼesyogalĩ, nʼesyongyĩndo syʼesyosabayĩrĩ, ngʼesyongyĩndo syʼomulondo munene; 

kandi mobabwirana bati, Lebaya, omwami wʼAbaĩsraelĩ abiriyagulirira abami 

bʼAbahĩtĩ, nʼabami bʼeMĩsĩrĩ base balwe netu.  

7Busana nʼekyo Abanya Sũrĩa mobahangana mobatibita bukasonda eriranda-randa, 

mobasĩganĩa amahema wabo, nʼesyosabayĩrĩ syabo, nʼesyopunda syabo, nʼekilaliriro 

kyo batya, mobasaga busana nʼengebe yabo.  

8Nʼomugulu abahaga aba bahĩka ahatwĩrĩrye ekilaliriro mobingira omo hema nguma, 

mobalya mobapũlya, mobaheka ebĩtsĩpa, nʼesyamagetsi, nʼesyongimba, 

mobayabĩsabyo; kandi mobaswasa, mobingira omo yindi hema, mobaheka ebindu 

ebirimo nibya, mobayabĩsabyo.  

Omwami Mukulu akakĩnda Abasũrĩa 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Neryo abahaga mobabwirana bati, Sitwekola ndeke. Mũnabwĩre ni kiro kyʼengulu 

yowene, netu tukabya bũkũtũ; twamalindirira erĩhĩka omo mwĩtsange erisuyira 

lĩkandĩtũhĩkako. Lino mwase, tukayabwira abʼomo nyũmba yʼOmwami.  

10Neryo mobayabirikira abateya bʼesyongyo syʼomũyĩ; mobabwirabo bati, 

Motũkahĩka oko kilaliriro kyʼAbasũrĩa, neryo, lebaya, isihali mundu eyo, kutse 

omulenge wʼomundu, nĩkwa esyosabayĩrĩ ĩsĩnahangĩre, nʼesyopunda ĩsĩnahangĩre, 

nʼesyohema isine buyira.  

11Neryo abateya mobabirikira; mobatũlago oko bʼenyũmba yʼOmwami.  

12Neryo omwami mwahangana omo kiro, mwabwira abagombe buwe ati, 

Ngandĩbakangya lino ebyo Abasũrĩa babiritukola. Banasĩ ngoko tũkwĩre enzala; 

kikaleka ĩbalũa omo kilaliriro ĩbayĩbĩsa omo kisuki, bati, Omugulu bakalũa omo 

mũyĩ, tukandihambabo ibaneho, netu itwingira omo mũyĩ. 

13Nʼomuguma gʼoko bagombe buwe mwamũsũbĩrya ati, Kĩsĩ-kĩsĩ, nyiti, abandi bandu 

bĩmaye esyosabayĩrĩ esĩtanu esĩsĩgere, esikiriho omo mũyĩ, lebaya, siri ngʼendeko yosĩ 

yʼAbaĩsraelĩ eyĩsĩgere mugo; lebaya, siri ngʼendeko yosĩ yʼAbaĩsraelĩ eyabĩrĩkwa; 

kandi tutumebo balebaye.  

14Neryo mobĩmya esyogalĩ ĩbĩrĩ haguma nʼesyosabayĩrĩ; nʼomwami mwatumabo 

erikwama omulondo wʼAbasũrĩa ati, Mugende, mũlebaye.  

15Neryo mobakwamabo erĩhĩka eYorodanĩ; neryo, lebaya, enzira yosĩ iyabiritsungana 

esyongimba nʼebindu, ebyo Abasũrĩa bagusa bakatibita. Neryo abakwenda 

mobasubula, mobabwira omwami.  

Oluholo lwʼomundu oyo wategaya Olũyĩ 

16Neryo abandu mobahuluka, mobayahũnga ekilaliriro kyʼAbanya Sũrĩa. Neryo 

akalengĩ kʼeyĩsyano yiswere mokagulwa oko sekelĩ, nʼotũlengĩ tubiri twʼekisusu oko 

sekelĩ, ngʼekĩnywa kyʼOmwami Mukulu.  

17Nʼomwami mwahĩra omukulu oyukegemera oko byala biwe ategaye olũkyo; 

nʼabandu mobamulyatangirira omo lũkyo, naye mwahola ngoko mundu wa 

Nyamuhanga abũga, oyo wabũga omugulu omwami amwandagalirako. 

18Neryo, ngoko mundu wa Nyamuhanga abwira omwami ati, Otũlengĩ tubiri 

twʼekisusu busana nʼesekelĩ, nʼakalengĩ kʼeyĩsyano yʼenzelele busana nʼesekelĩ, 

byasyabya bitya omo ngyakya oko ndambĩ ngʼeyĩ omo lũkyo lwʼeSamarĩa.  

19Nʼomukulu oyo mwasũbĩrya omundu wa Nyamuhanga, ati, Lino, lebaya, Omwami 

Mukulu amayira amadĩrĩsa omo lubula omwatsi ali ngʼoyũ anganatokekana eribya 

kwehĩ? Elĩsa naye mwabũga ati, Lebaya, wasyalangirakyo omo meso wawe, nĩkwa 

Siwendisyalya kubyo.  

20Neryo mokyamũhĩkako kitya; kusangwa abandu mobamulyatangirira omo lũkyo, 

mwahola.  



703 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2 Ky’Abami 8 

Omwami akasũbũlaya ebindu byʼomũkalĩ wʼeSũnemũ 

1Neryo Elĩsa mwabũga nʼomũkalĩ oyo asũbaya kwʼengebe yʼomugala wuwe ati, 

Hangana ugende, uwe, nʼekĩtũnga kyawe, ubungire eyo wangabungira; kusangwa 

Omwami Mukulu abiribirikira enzala; nayo ikandisyabya omo kihugo emyaka irinda.  

2Nʼomũkalĩ oyo mwahangana mwakola ngʼekĩnywa kyʼomundu wa Nyamuhanga; 

mwagenda nʼekĩtũnga kiwe, mwabungira omo kihugo kyʼAbafĩlĩstĩnĩ emyaka irinda.  

3Neryo emyaka irinda eyo yabere yabihwa, omũkalĩ oyo mwasubula akalũa omo 

kihugo kyʼAbafĩlĩstĩnĩ; neryo mwayalakira omwami busana nʼenyũmba yiwe 

nʼekitaka kiwe.  

4Neryo omwami abya ĩnĩanemũkanĩa na Gehazĩ omugombe wʼomundu wa 

Nyamuhanga, ati, Kĩsĩ-kĩsĩ umbwire emyatsi yosĩ mikulu mikulu eyo Elĩsa abirikola 

5Neryo Gehazĩ abere akabwira omwami ngoko asũbaya engebe yʼoko yũholĩre, neryo, 

omũkalĩ oyo Elĩsa asũbaya kwʼengebe yʼomugala wuwe, mwalakira omwami busana 

nʼenyũmba yiwe na busana nʼekitaka kiwe. Neryo Gehazĩ mwabũga ati, Mukama 

wage, uwe mwami, oyũ yo mũkalĩ oyo, nʼoyũ yo mugala wuwe oyo Elĩsa asũbaya. 

6Nʼomugulu omwami abũlaya omũkalĩ oyo, naye mwamũkanĩryabyo. Neryo omwami 

mwamuha omukulu muguma ati, Ũmũsũbũlĩraye ebyosĩ abya awite, nʼebyosĩ ebyalũa 

omwʼirima liwe erĩtsũka ekiro asĩga ekitaka nʼerĩhĩka na lino.  

Erĩkwa lya Benĩ-Hadadĩ omwami wʼeSũrĩa 

7Kandi Elĩsa mwahĩka eDamaseke; na Benĩ-Hadadĩ omwami wʼeSũrĩa abya alwere; 

neryo mwabwirwa, ambu, Omundu wa Nyamuhanga abĩrĩhĩka eno.  

8Nʼomwami mwabwira Hazaelĩ ati, Heka oluhembo omo byala byawe, ũyahĩndane 

nʼomundu wa Nyamuhanga, abũlaye Omwami Mukulu, ati, Nga nanasyalama oko 

ndwala eyĩ.  

9Neryo Hazaelĩ mwayahĩndana naye, mwaheka olũsũnzo, olũsũnzo lwʼobuli kindu 

kyowene kyʼeDamaseke, emiheke eyangahekwa nʼesyongamia makũmĩ ani, neryo 

mwasa mwahangana embere siwe, mwabũga ati, Omugala wawe ye Benĩ-Hadadĩ 

omwami wʼeSũrĩa abirinyituma ukʼuwe ati, Nanasyalama oko ndwala eyĩ kwehĩ?  

10Na Elĩsa mwamubwira ati, Ugende, umubwire uti, Kwenene wasyalama; nĩkwa 

Omwami Mukulu abĩrĩnyĩkangya ngoko akandisyahola kwenene.  

11Neryo mwamugasamira, erĩhĩka okwʼihemuka; nʼomundu wa Nyamuhanga 

mwalira.  

12Neryo Hazaelĩ mwabũga ati, omukama wage akalira busana nakĩ kwehĩ? Naye 

mwamũsũbĩrya ati, Kusangwa nyĩnasĩ ekibi ekyo wasyakolera abana ba Ĩsraelĩ; 

wasyahĩsya ahakongotere habo omo muliro, kandi wasyĩta abalwana babo omo 

mũyalĩ, kandi wasyatsũtsanga abana babo balere, kandi wasyasatangya abakule babo. 

13Neryo Hazaelĩ mwabũga ati, Nĩkwa omugombe wawe nĩkĩ, oyuli mbwa buyira, uti 

angakola ekitsibu ekĩ kwehĩ? Elĩsa mwasũbĩrya ati, Omwami Mukulu abĩrĩnyĩkangya 

ngoko Wasyabya mwami wʼeSũrĩa.  

14Neryo mwalũa ahali Elĩsa mwahĩka ahali omukama wuwe; naye mwabũga naye ati, 

Elĩsa mwakubwira atĩkĩ kwehĩ? Naye mwamũsũbĩrya ati, Mwambwira ati, Kwenene 

wasyalama.  

15Neryo bwabere bwabya omo ngyakya Hazaelĩ mwĩmya olukimba olwʼengyingo 

mwatsapyalo omo magetsi, mwasanzalo oko bũsũ buwe, neryo Benĩ-Hadadĩ 

mwahola; na Hazaelĩ mwatabala omo mwanya wuwe.  

Yoramũ akatabala oko Yũda 

16Oko mwaka wʼakatanu wa Yoramũ mugala wa Ahabũ omwami wʼeĨsraelĩ, 

Yehosafatĩ iniane mwami wʼeYũda, Yoramũ mugala wa Yehosafatĩ omwami 

wʼeYũda mwabya mwami.  

17Yoramũ abya wʼemyaka makũmĩ asatu nʼeyĩbĩrĩ omugulu abya mwami; neryo 

mwatabala emyaka munani eYerũsalema.  

18Neryo mwalendera omo nzira yʼabami ba Ĩsraelĩ, ngoko ekĩtũnga kya Ahabũ 

kyakola; kusangwa abya ĩnĩabĩrĩhĩkya mwali wa Ahabũ; kandi mwakola ekyabya kibi 

omo meso wʼOmwami Mukulu. 

19Nĩkwa Omwami Mukulu ĩsĩanzĩre erĩherya Abayũda, busana na Dawĩdĩ mugombe 

wuwe, kusangwa amulaga erimuha oyo Wasyabya mwami omo bana buwe ebiro 

byosĩ.  

Edomũ nʼeLĩbũna bakayisamambula, na Yoramũ akahola 

20Omo biro biwe, Edomũ mwayisamambula oko byala bya Yũda, neryo mobayĩhĩrĩra 

omwami.  

21Neryo Yoramũ mwasokera eZaĩrĩ nʼesyogalĩ siwe syosĩ haguma naye; neryo 

mwahangana omo kiro mwĩta Abanya Edomũ abamũtĩmbako, nʼabakulu bʼesyogalĩ; 

nĩkwa abasĩrĩkanĩ buwe mobatibita omo mahema wabo.  

22Edomũ mwayisamambula atya erĩlũa omo byala bya Yũda erĩhĩka na mũnabwĩre. 

Neryo Lĩbũna, nabo mobakola batya oko mugulu oyo.  

23Nʼeyindi mĩbĩrĩ ya Yoramũ, nʼebyosĩ akola, sĩbĩsakĩre omo kitabu kyʼemyatsi 

yʼemigulu yʼabami ba Yũda kwehĩ?  

24Neryo Yoramũ mweya abotata-kulu buwe, mwatabwa haguma nʼabotata-kulu buwe 

omo mũyĩ wa Dawĩdĩ; na Ahazĩa mugala wuwe mwabya mwami omo mwanya wuwe.  

Ahazĩa akatabala oko Yũda 

25Omo mwaka wʼerĩkũmĩ nʼeyĩbĩrĩ wa Yoramũ mugala wa Ahabũ omwami 

wʼAbaĩsraelĩ, Ahazĩa mugala wa Yoramũ omwami wʼeYũda mwatsũka eritabala.  

26Ahazĩa abya wʼemyaka makũmĩ abiri nʼeyĩbĩrĩ omugulu atsũka eribya mwami, 

neryo mwatabala eYerũsalema Omwaka muguma. Nʼerĩna lya koyo wuwe lyabya 

Atalia mwali wa Omrĩ omwami wʼeĨsraelĩ.  

27Neryo mwalendera omo mibere yʼekĩtũnga kya Ahabũ, mwakola ekyabya kibi omo 

meso wʼOmwami Mukulu, ngoko ekĩtũnga kya Ahabũ kyakola; kusangwa abya 

mukwe wʼekĩtũnga kya Ahabũ.  

28Neryo Ahazĩa mwagenda haguma na Yoramũ mugala wa Ahabũ erilwa na Hazaelĩ 

omwami wʼeSũrĩa eRamotĩ-gĩleadĩ; neryo Abasũrĩa mobahũtalya Yoramũ.  

29Neryo omwami Yoramũ mwasubula erĩlamĩbwa eYezreelĩ busana nʼebironda ebyo 

Abasũrĩa bamũhũtalaya eRama, omugulu alwa na Hazaelĩ omwami wʼeSũrĩa. Na 

Ahazĩa mugala wa Yoramũ omwami wʼeYũda mwandagalira eYezreelĩ erilola uku 

Yoramũ mugala wa Ahabũ, kusangwa abya alwere.  

 

2 Ky’Abami 9 

Elĩsa akatuma omundu erĩyahakabya Yehũ amagũta wʼeribya mwami 

1Neryo omũmĩnyererĩ Elĩsa mwabirikira omuguma wʼoko bagala bʼabamĩnyererĩ 

mwamubwira ati, Ubohe embindi yawe, uheke erĩtambya lyʼamagũta erĩ omo byala 

byawe, ugende eRamotĩ-gĩleadĩ.  

2Nʼomugulu ũkandĩhĩkayo, ũsondayeyo Yehũ mugala wa Yehosafatĩ mugala wa 

Nĩmsĩ, neryo uye omuwe, ũmũhanganaye omo katĩkatĩ kʼabagala babo, umutwale 

omo ngonde yʼomwisi.  

3Neryo wĩmaye erĩtambya lyʼamagũta, wũtũlĩrego oko mutwe wuwe, ũbũge uti, 

Omwami Mukulu ati, Nabĩrĩkũhakabya amagũta eribya mwami wʼAbaĩsraelĩ. Neryo 

ukingule Olũyĩ, utibite, sulinde.  

4Neryo omũlwana omugombe wʼomũmĩnyererĩ oyo mwaya eRamotĩ-gĩleadĩ.  

5Nʼomugulu ahĩka, lebaya, abakulu bʼemilondo yʼabasĩrĩkanĩ babya bĩkereyo; neryo 

mwabũga ati, Ngwite kĩnywa ukʼuwe, uwe mukulu. Neryo Yehũ mwabũga ati, Nindi 

kwĩtwe bosĩ kwehĩ? Naye mwabũga ati, Ukʼuwe, uwe mukulu.  

6Neryo Yehũ mwahangana, mwingira omo nyũmba; neryo omundu oyo mũtũlĩra 

amagũta ayo gʼoko mutwe wuwe, mwamubwira ati, Omwami Mukulu, Nyamuhanga 

wa Ĩsraelĩ akabũga ati, Nabĩrĩkũhakabya amagũta ubye mwami wʼabandu bʼOmwami 

Mukulu, ba bana ba Ĩsraelĩ. 

7Nawe wasyĩta ekĩtũnga kya Ahabũ omukama wawe, inatoka erĩkĩsya omusasi 

wʼabagombe bage abamĩnyererĩ, nʼabagombe bʼOmwami Mukulu abosĩ, omo byala 

bya Yezebelĩ.  

8Kusangwa ekĩtũnga kyosĩ kya Ahabũ kyasyahera; nage nasyĩta uku Ahabũ obuli 

mwana wʼobulume, nʼoyũbohĩrwe, nʼoyũkayĩgenderaya omo Baĩsraelĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


706 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

9Nage nasyayira ekĩtũnga kya Ahabũ ngʼekĩtũnga kya Yeroboamũ mugala wa Nebatĩ, 

kandi ngʼekĩtũnga kya Baasa mugala wa Ahĩya.  

10Nʼesyombwa syasyalira Yezebelĩ omo kibuga kyʼeYezreelĩ, isihali oyo wasyamuta. 

Neryo mwakingula Olũyĩ, mwatibita.  

11Neryo Yehũ mwahulukira ahali abagombe bʼomukama wuwe; nʼomuguma 

mwamũbũlya ati, Nina buholo kwehĩ? Ko mũsĩre oyũ aliakwasira busana nakĩ kwehĩ? 

Naye mwamubwira ati, Ĩnywe mũnasĩ omundu oyũ, nʼebyo abũga.  

12Nabo mobabũga bati, Ukabiha; utubwire. Naye mwabũga ati, Mwambwira atya 

nʼatya, ati, Omwami Mukulu ati, Nabĩrĩkũhakabya amagũta eribya mwami wʼeĨsraelĩ.  

13Neryo mobanguha, obuli mundu mwahamba olukimba luwe, mwĩkalira kulo endata 

oko kisambiro, mobabuha engubi bati, Yehũ yo Wabere mwami.  

14Neryo Yehũ mugala wa Yehosafatĩ mugala wa Nĩmsĩ mwayisamambula uku 

Yoramũ. Nĩkwa Yoramũ abya akalwira eRamotĩ-gĩleadĩ, iye nʼAbaĩsraelĩ bosĩ erilwa 

na Hazaelĩ omwami wʼeSũrĩa,  

15nĩkwa omwami Yoramũ abya iniabirisubula erĩlamĩbwa eYezreelĩ busana 

nʼebironda ebyo Abanya Sũrĩa bamũhũtalaya, omugulu alwa na Hazaelĩ omwami 

wʼeSũrĩa. Neryo Yehũ mwabũga ati, Obũ bwamabya bũlengekanĩa bwenyũ, neryo 

simuleke mundu nʼomuguma akatibita erĩlũa omo mũyĩ, nʼerĩyatũlago eYezreelĩ.  

16Neryo Yehũ mwagenda oko galĩ, mwaya eYezreelĩ; kusangwa Yoramũ abya 

agotsereyo. Na Ahazĩa omwami wʼeYũda abya iniabiriandagala erilola uku Yoramũ.  

17Nĩkwa omũteya abya inianimene oko nyũmba eyĩsũngũlĩkĩre eYezreelĩ, neryo 

mwalangira endeko ya Yehũ ikasa, neryo mwabũga ati, Namalangira omulondo. Na 

Yoramũ mwabũga, ati, Mwĩmaye omuguma oyuli oko sabayĩrĩ, mumutume 

erĩyahĩndana nabo, abũlaye ati, Nina buholo kwehĩ? 

18Neryo oyuli oko sabayĩrĩ mwayahĩndana naye, neryo mwabũga ati, Omwami 

akabũlaya ati, Nina buholo kwehĩ? Neryo Yehũ mwabũga ati, Obuholo nĩkĩ kuwe 

kwehĩ? Ubindukire enyũma kwĩngye. Nʼomũteya mwabũga ati, Omukwenda 

mwakahĩka kubo, nĩkwa sialitasubula.  

19Neryo mwaswatuma owʼakabiri oko sabayĩrĩ, naye mwahĩka kubo, mwabũga ati, 

Omwami akabũlaya ati, Nina buholo kwehĩ? Na Yehũ mwasũbĩrya ati, Uwitekĩ mo 

buholo kwehĩ? Ubindukire enyũma kwĩngye.  

20Nʼomũteya mwatũlago ati, Mwakahĩka kubo, nĩkwa sialitasubula; nʼerĩtĩbĩtya egalĩ 

yiwe liri ngʼerĩtĩbĩtya lya Yehũ mugala wa Nĩmsĩ; kusangwa akagendayayo kutsibu.  

Yehũ akĩta Yoramũ 

21Neryo Yoramũ mwabũga ati, Mũtegekanaye egalĩ. Neryo mobategekanĩa egalĩ 

yiwe. Na Yoramũ omwami wʼAbaĩsraelĩ na Ahazĩa omwami wʼAbayũda 

mobahongoka, obuli mundu oko galĩ yiwe, mobayahĩndana na Yehũ, mobamweya 

omo kibuga kya Nabotĩ Omũyezreelĩ.  

22Neryo, omugulu Yoramũ alangira Yehũ, mwabũlya ati, Yehũ, nina buholo kwehĩ? 

Naye mwamũsũbĩrya ati, Ni buholo bwahi? Omugulu oluteto lwa Yezebelĩ koyo 

wawe nʼobulagu buwe ni bingi.  

23Na Yoramũ mwabindula egalĩ yiwe mwatibita, mwabwira Ahazĩa ati, Uwe Ahazĩa 

omwaga aneho!  

24Neryo Yehũ mwakakya obuta buwe nʼamaka wuwe gosĩ, mwalasa Yoramũ omo 

kĩlũma-lũma; neryo omusoha mwahulukira omo mutima wuwe, neryo Yoramũ 

mwawa omo galĩ yiwe. 

25Neryo Yehũ mwabwira omukulu wuwe Bĩdĩkarĩ ati, Umusumbe umuguse omo 

kibuga kyʼeririma lya Nabotĩ Omũyezreelĩ; kusangwa namibuka ngoko mugulu 

twagenda haguma nawe nʼerikwama Ahabũ tata wuwe; Omwami Mukulu mwahĩra 

eriminyerera erĩ ukwʼiye, ati,  

26Kwenene monalangĩre mũlĩgolo omusasi wa Nabotĩ, nʼomusasi wʼabagala buwe, 

Omwami Mukulu atya; kandi nasyakũkĩsya omo kibuga ekĩ, Omwami Mukulu 

akabũga atya. Neryo lino umusumbe umuguse omo kibuga, ngʼekĩnywa kyʼOmwami 

Mukulu.  

Oluholo lwa Ahazĩa 

27Nĩkwa omugulu Ahazĩa, omwami wʼAbayũda alangira ekĩ, mwatibita omo nzira 

yʼeBetĩ-haganĩ. Yehũ mwamukwama, mwabũga ati, Mumulasire oko galĩ; neryo 

mobamulasira omo bwiruka bwʼeGũrĩ, obuli hakũhĩ nʼeĩbleamũ. Nĩkwa mwatibita 

eMĩgĩdo, mwaholerayo.  

28Nʼabagombe buwe mobamuheka oko galĩ eYerũsalema, mobamuta omwʼisinda 

yiwe haguma nʼabotata-kulu buwe omo mũyĩ wa Dawĩdĩ.  

29Omo mwaka wʼerĩkũmĩ nʼomuguma wa Yoramũ mugala wa Ahabũ, Ahazĩa 

mwabya mwami oko Yũda.  

Oluholo lwa Yezebelĩ 

30Neryo Yehũ abere abĩhĩka eYezreelĩ, Yezebelĩ mwowago; neryo mwahakabya 

ameso wuwe omo rangĩ, mwasitika omutwe wuwe, mwasamalira eyĩhya omo lĩdĩrĩsa.  

31Nʼomugulu Yehũ abya akingira omo lũkyo lwʼomũyĩ, Yezebelĩ mwabũlya ati, Uwe 

Zĩmũrĩ, omwĩtĩ wʼomukama wawe, nina buholo kwehĩ?  

32Na Yehũ mwalolya obũsũ buwe oko lĩdĩrĩsa, mwabũga ati, Nindi oyuli oko luhande 

lwage kwehĩ? Nindi kwehĩ? Neryo abakulu ababũnĩre babiri kutse basatu 

mobamusamalira.  

33Neryo Yehũ mwabũga ati, Mumuguse ahisi. Nabo mobamugusa batya ahisi; 

nʼogundi musasi wuwe mwayĩtsararya oko lũhĩmbo, nʼoko syosabayĩrĩ; na Yehũ 

mwamulyatangirira omo bisando.  

34Kandi abere abingira omo nyũmba, Yehũ mwalya nʼerĩpũlya, neryo mwabũga ati, 

Mũlebaye omũkalĩ oyo watakirawa, mumute; kusangwa ni mwali wʼOmwami.  

35Neryo mobayamuta, nĩkwa mobatamweyaho lye nʼerĩhanga, nʼebisando, nʼebiganza 

byʼebyala biwe.  

36Neryo mobasubula mobamubwira. Naye mwabũga ati, Ekĩ nĩ kĩnywa kyʼOmwami 

Mukulu ekyo abwira omugombe wuwe Elĩya Omũtĩsĩbe, ati, Omo kitaka kyʼeYezreelĩ 

esyombwa syasyalya emĩnyokũ ya Yezebelĩ.  

37Nʼekĩnda kya Yezebelĩ kyasyabya ngʼamabĩ oko kitaka kyʼekibuga kyʼeYezreelĩ, 

neryo sĩbendĩsyabũga bati, Oyũ nĩ Yezebelĩ.  

2 Ky’Abami 10 

Esyobarua sya Yehũ nʼerĩkwa lyʼabagala makũmĩ alinda ba Ahabũ 

1Neryo Ahabũ abya awite bagala makũmĩ alinda eSamarĩa. Neryo Yehũ mwasaka 

esyobarua, mwatumasyo eSamarĩa, oko batabalĩ yʼeYezreelĩ, nʼoko bakulu, nʼoko 

bateya bʼabana ba Ahabũ, ati,  

2Neryo lino ebarua eno ikandibya yamabahĩkako, kusangwa abagala bʼomukama 

wenyũ bali haguma nenyũ, nʼakandi muwite esyogalĩ nʼesyosabayĩrĩ, nʼomũyĩ 

owakongotere nibya, nʼebindu byʼamalwa;  

3muyisoge oyo gowene nʼoyutolere omo bagala bʼomukama wenyũ, mũmũhĩre oko 

kĩtũmbĩ kyʼobwami kya tata wuwe, mulwe busana nʼekĩtũnga kyʼomukama wenyũ. 

4Nĩkwa mobubaha kutsibu, bati, Lebaya, abami babiri mobatahangana embere siwe; 

netu twasyahangana tuti kwehĩ?  

5Neryo oyo wabya mũhanganĩrĩ wʼenyũmba, nʼoyo wabya mũhanganĩrĩ wʼomũyĩ, 

nʼabakulu nibya, nʼabo, abakũlaya abana, mobatuma uku Yehũ bati, Tuli bagombe 

bawe, kandi tukandikola ebyosĩ ebyo ukatuhana; sitwendisyayira mundu mo mwami, 

Ukole ekyowene omo meso wawe.  

6Neryo mwasakirabo ebarua engendo yʼakabiri ati, Mwamabya muli oko luhande 

lwage, kandi mwamabya mũkandĩowa omulenge wage, mwĩmaye emitwe yʼabalume, 

abagala bʼomukama wenyũ mũhĩke eYezreelĩ eyo nyiri omo ngyakya oko ndambĩ 

ngʼeyĩ. Nĩkwa abagala bʼomwami, bo bandu makũmĩ alinda, babya haguma nʼabakulu 

bʼomũyĩ, abakũlayabo.  

7Neryo omugulu ebarua yahĩka kubo, mobatsimba abagala bʼomwami, mobĩtabo, 

abandu makũmĩ alinda, mobahĩra emitwe yabo omo bitiri, mobamutumirayo 

eYezreelĩ.  

8Neryo omukwenda mwasa mwamubwira ati, Bamaleta emitwe yʼabagala bʼomwami. 

Naye mwabũga ati, Mũhĩreyo mo bilundo bibiri omo lũkyo lwʼeringiriramo erĩhĩka 

engyakya.  

9Neryo bwabere bwabya tũtũtũ, Yehũ mwahuluka mwahangana, mwabwira abandu 

bosĩ ati, Ĩnywe mutunganene; nĩkwa ĩngye monahotera omukama wage monamwĩta; 

nĩkwa nindi oyo wĩta abosĩ aba kwehĩ?  

10Muminye lino ngoko sihali kĩnywa nʼekiguma kyʼOmwami Mukulu 

ekikandisyatala, ekyo Mwami Mukulu abũga busana nʼekĩtũnga kya Ahabũ; 

kusangwa Omwami Mukulu abirikola ebyo abũga omo mugombe wuwe Elĩya.  

11Neryo Yehũ mwĩta abosĩ abasaka abʼekĩtũnga kya Ahabũ eYezreelĩ, nʼabakulu bosĩ 

buwe, nʼabĩra buwe banze, nʼabahererĩ buwe, mwatasakya nʼomuguma.  

Yehũ akĩta bagala babo Ahazĩa 

12Neryo mwahangana mwalũayo, mwaya eSamarĩa. Neryo omugulu abya omo nzira 

oko nyũmba yʼabalĩsya, yʼerĩtwa obweya bwʼesyombũlĩ,  

13Yehũ mwahĩndana nʼabagala babo Ahazĩa omwami wʼeYũda, neryo mwabũga ati, 

Muli bahi kwehĩ? Nabo mobasũbĩrya bati, Tuli bagala babo Ahazĩa, tukandagala 

erĩyakerya abana bʼomwami nʼabana bʼomugole.  

14Neryo Yehũ mwabũga ati, Muhambebo ibaneho. Neryo mobahambabo ibaneho, 

mobĩtĩrabo oko kyũna kyʼenyũmba yʼerĩtwĩramo obweya bwʼesyombũlĩ, abalume 

makũmĩ ani nʼababiri; mwatasĩga nʼomuguma wa kubo.  

Erĩkwa lyʼabandu abakasaba Baalĩ 

15Abere abĩlũaho mwahĩndana na Yehonadabũ mugala wa Rekabũ akasyahĩndana 

naye; neryo mwamũkerya mwamũbũlya ati, Omutima wawe analungukere ngoko 

mutima wage ali haguma nʼomutima wawe kwehĩ? Na Yehonadabũ mwamũsũbĩrya 

ati, Ali atya. Neryo Yehũ mwabũga ati, Amabya atya, Umba ebyala byawe. Naye 

mwamuha ebyala biwe; neryo mwamwĩkalya omo galĩ haguma naye.  

16Neryo Yehũ mwabũga ati, Wase haguma nage, ulangire obũha bwage busana 

nʼOmwami Mukulu. Neryo mwamũgendya omo galĩ yiwe.  

17Neryo omugulu ahĩka eSamarĩa, mwĩta abosĩ abasaka uku Ahabũ eSamarĩa, erĩhĩka 

aho amabĩmũherya, ngʼekĩnywa kyʼOmwami Mukulu, ekyo abwira Elĩya.  

18Neryo Yehũ mwahĩndanĩa abandu bosĩ bo haguma, mwabwirabo ati, Ahabũ 

mwakolera Baalĩ yo hake, nĩkwa Yehũ asyamukolera kutsibu. 

19Neryo lino mumbirikirire abamĩnyererĩ bosĩ ba Baalĩ, abakamũramaya bosĩ, 

nʼabahererĩ buwe bosĩ; Sihabye nʼomuguma oyũkasĩgala; kusangwa ngwite obuhere 

bunene bwʼerihongera Baalĩ; oyo wasyabula eyo, siendisyabyaho. Nĩkwa Yehũ 

mwakola atya nʼobũgobya atoke erĩherya abakaramaya Baalĩ.  



710 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

20Na Yehũ mwabũga ati, Mubirikire erĩhĩndana lĩbũyĩrĩre busana na Baalĩ. Neryo 

mobatũlaganĩago.  

21Na Yehũ mwatumira oko Baĩsraelĩ bosĩ, nʼabaramya bosĩ ba Baalĩ mobasa, 

mohatasĩgala omundu nʼomuguma oyũtahĩka. Neryo mobingira omo nyũmba ya 

Baalĩ; nʼenyũmba ya Baalĩ moyũsũla mobatsungana omosĩ.  

22Neryo Yehũ mwabwira oyo wabya mũbĩkĩ wʼesyongimba ati, Ũhũlũkaye 

esyongimba busana nʼabosĩ abakaramaya Baalĩ. Neryo mwaleterabo esyongimba.  

23Neryo Yehũ na Yehonadabũ mugala wa Rekabũ mobaya omo nyũmba ya Baalĩ; 

neryo mwabwira abaramaya Baalĩ, ati, Mũsonda-sondaye, mũlebaye hano Sihabye 

nʼomuguma wʼabagombe bʼOmwami Mukulu haguma nenyũ, ba nʼabo abakaramaya 

Baalĩ ĩbobene.  

24Neryo mobingira erihera esyohongo nʼamahere wʼerĩokererya. Neryo Yehũ 

mwayĩhĩrĩra eyĩhya bandu makũmĩ munani, mwabwirabo ati, Omundu muguma 

wʼoko bandu abo ngahĩra omo byala byenyũ amabala, oyũkamũbalaya, engebe yiwe 

yasyahingana nʼengebe yʼoyo.  

25Neryo, abere abibuga erihera obuhere bwʼerĩokererya, Yehũ mwabwira abateya 

nʼabasondolĩ ati, Mwingire, mwĩtebo. Sihahuluke nʼomuguma. Neryo mobĩtabo omo 

boya bwʼomũyalĩ; nʼabateya nʼabasondolĩ, mobagusabo eyĩhya, kandi mobahĩka oko 

mũyĩ wʼenyũmba ya Baalĩ. 

26Mobalũsya esyondũyĩ esyabya omo nyũmba ya Baalĩ, mobahĩsyasyo. 

27Kandi mobatulanga endũyĩ ya Baalĩ, kandi mobaterya enyũmba ya Baalĩ, 

mobayirayo mo bwiga erĩhĩka mũnabwĩre.  

28Ye Yehũ kwʼaheraya Baalĩ yʼatya eribugayo omo Baĩsraelĩ.  

29Nĩkwa Yehũ mwataleka erikwama ebibi bya Yeroboamũ mugala wa Nebatĩ ebyo 

akosesayamo Ĩsraelĩ, mwataleka erikwamabyo, bye byana byʼende byʼesyamagetsi 

ebyabya eBetelĩ nʼeDanĩ.  

30Neryo Omwami Mukulu mwabwira Yehũ ati, Kusangwa wabirikola ndeke 

erĩberererya ekitunganene omo meso wage, iwabirikolera ekĩtũnga kya Ahabũ 

ngʼebyosĩ byabya omo mutima wage, abagala bawe basyĩkala oko kĩtũmbĩ kyʼobwami 

kyʼeĨsraelĩ erĩhĩka oko lulengo lwʼakani.  

31Nĩkwa Yehu mwatateya nʼomutima wuwe gosĩ erirendera omo migambo 

yʼOmwami Mukulu Nyamuhanga wʼeĨsraelĩ; mwataleka ebibi bya Yeroboamũ, ebyo 

akosesayamo Abaĩsraelĩ.  

32Nʼomo biro ebyo, Omwami Mukulu mwatsũka erĩĩta Abaĩsraelĩ; na Hazaelĩ 

mwĩtĩrabo omo mitano yosĩ yʼeĨsraelĩ,  

33erĩtsũka eYorodanĩ erĩlolya endata eyo eryuba likasira, ekihugo kyosĩ kyʼeGĩleadĩ, 

nʼekya Gadĩ, nʼekya Rũbenĩ, nʼekya Manase, erĩtsũka eRoerĩ, ekiri hakũhĩ nʼomusya 

wʼeArnonĩ, erĩhĩka eGĩleadĩ nʼeBasanĩ.  

34Neryo eyindi mĩbĩrĩ ya Yehũ, nʼebyosĩ akola nʼobũbangĩ buwe, sĩbĩsakĩre omo 

Kitabu kyʼemyatsi yʼeMigulu yʼabami ba Ĩsraelĩ kwehĩ?  

35Neryo Yehũ mweya abĩse-kulu buwe; mobamuta eSamarĩa. Na Yehoahazĩ mugala 

wuwe mwabya mwami omo mwanya wuwe. 

36Nʼemigulu Yehũ atabala oko Ĩsraelĩ eSamarĩa yabya myaka makũmĩ abiri na 

munani.  

 

2 Ky’Abami 11 

Atalia, nya-Ahazĩa akatabala eYũda 

1Neryo Atalia nya-Ahazĩa abere abilangira ngoko mugala wuwe amabihola, 

mwahangana mwaherya abana bosĩ bʼobwami.  

2Nĩkwa Yehoseba, mwali wʼOmwami Yoramũ, mwali wabo Ahazĩa, mwĩmya Yoasĩ 

mugala wa Ahazĩa, mwamwĩba omo katĩkatĩ kʼabagala bʼomwami abĩtawa, iye, 

nʼomũlemberĩ wuwe, mwahĩrabo omo kyumba kyʼerigotseramo; mobamũbĩsa uku 

Atalia, kyaleka ĩnĩatakwa.  

3Neryo mwabya haguma naye ĩnĩabĩsĩrwe emyaka ndatu omo nyũmba yʼOmwami 

Mukulu, omugulu Atalia atabala oko kihugo.  

Abateya ba Yoasĩ 

4Nʼoko mwaka wʼakalinda Yehoyada mwatumira oko bakulu bʼamagana bʼAbakarĩtĩ 

nʼoko bateya, eriendabo, neryo mwaletabo kwiye omo nyũmba yʼOmwami Mukulu. 

Kandi mwayira ndagano nabo, kandi mwalahĩrĩryabo omo nyũmba yʼOmwami 

Mukulu, mwakangyabo omugala wʼOmwami. 

5Neryo mwahanabo ati, Omwatsi mwasyakola goyũ; ekihande kiguma kyʼomo bisatu 

kyenyũ mwasyasa omo Sabato, mwasyabya bateya bʼobũteya bwʼenyũmba 

yʼOmwami;  

6nʼekihande kiguma kyʼomo bisatu kyasyabya oko lũkyo lwʼeSũrĩ; nʼekihande 

kiguma kyʼomo bisatu kyasyabya oko lũkyo enyũma wʼabateya, ko mwasyateya 

mutya obũteya bwʼenyũmba, eribya mũkangĩ.  

7Nʼemilondo ĩbĩrĩ yʼũkwʼĩnywe, abosĩ abakahuluka omo Sabato, mwasyateya obũteya 

bwʼenyũmba yʼOmwami Mukulu busana nʼomwami. 

8Neryo mwasyatĩmba oko mwami oko mbande syosĩ, obuli mundu inianawite omo 

byala biwe ebindu byʼamalwa; nʼoyũkahĩka hakũhĩ nenyũ ĩtawe; nenyũ mubye 

haguma nʼomwami omugulu akahuluka, nʼomugulu akingira.  

Yoasĩ akayirawa mo mwami 

9Nʼabakulu bʼamagana mobakola ebyosĩ ngoko mũhererĩ Yehoyada ahanabo. Neryo 

obuli mundu mwatwala abandu buwe, abakingira omo Sabato, bakalũa omo Sabato, 

mobahĩka uku Yehoyada omũhererĩ. 

10Nʼomũhererĩ mwaha abakulu bʼamagana amatũmo nʼesyongabo esyabya 

syʼOmwami Dawĩdĩ, esyabya omo nyũmba yʼOmwami Mukulu.  

11Nʼabateya mobahangana obuli mundu nʼebindu biwe byʼamalwa omo byala biwe 

erĩtsũka oko luhande lwʼamali lwʼenyũmba nʼerĩhĩka oko luhande lwʼamalembe 

lwʼenyũmba, hakũhĩ nʼekiherero nʼenyũmba, ĩbakatĩmba oko mwami.  

12Neryo mwahũlũkya omugala wʼOmwami, kandi mwamũhĩra kwʼembĩta, kandi 

mwamuha erĩtũlago lyʼemigambo, mobamuyira mo mwami, nʼerĩmũhakabya 

amagũta; neryo mobakangatira ebyala, bati, Omwami akote!  

Atalia akakwa 

13Neryo omugulu Atalia owa omulenge wʼabateya nʼowʼabandu, mwahĩka ahali 

abandu omo nyũmba yʼOmwami Mukulu.  

14Neryo mwasamalira, neryo, omwami inianahangene hakũhĩ nʼendũyĩ, ngʼemitsye ko 

yabya, nʼabakulu nʼabakabuha esyongubi hakũhĩ nʼomwami; nʼabandu bosĩ bʼekihugo 

mobatsema, mobabuha esyongubi. Na Atalia mwatulanga esyongimba siwe, 

mwabirikira, ati, Oluhote! Oluhote!  

15Neryo Yehoyada omũhererĩ mwahana abakulu bʼamagana abasondolĩ bʼemilondo, 

mwabwirabo ati, Mũmũhũlũkaye omo katĩkatĩ kʼemilondo; nʼoyukamukwama 

mũmwĩte omo mũyalĩ. Kusangwa omũhererĩ mwabũga ati, Syĩtĩrawe omo nyũmba 

eyo.  

16Neryo mobamuhigulira enzira, naye mwalaba omo nzira esyosabayĩrĩ sikingiriramo 

omo nyũmba yʼOmwami; neryo mwĩtĩrwaho.  

Endagano haguma na Nyamuhanga, nʼerĩkwa lya Baalĩ 

17Neryo Yehoyada mwayira endagano omo katĩkatĩ kʼOmwami Mukulu nʼomwami 

nʼabandu, babye bandu bʼOmwami Mukulu; nʼomo katĩkatĩ kʼOmwami nʼabandu 

nibya.  

18Nʼabandu bosĩ bʼekihugo mobaya oko nyũmba ya Baalĩ, mobateryayo; mobatulanga 

ekiherero kyayo nʼesyosanamu syayo mobatsũtsangasyo mo bitswe-bitswe kutsibu, 

kandi mobĩtĩra omũhererĩ wa Baalĩ, ye Matanĩ, embere syʼekiherero. Nʼomũhererĩ 

mwahĩra abakulu busana nʼenyũmba yʼOmwami Mukulu.  

19Kandi mwatwala abakulu bʼamagana, nʼAbakarĩtĩ, nʼabateya, nʼabandu bosĩ 

bʼekihugo; mobandagalya omwami erĩlũa omo nyũmba yʼOmwami Mukulu, mobasa 

omo nzira yʼolũkyo lwʼabateya erĩhĩka oko nyũmba yʼOmwami. Naye mwĩkala omo 

kĩtũmbĩ kyʼabami.  

20Neryo abandu bosĩ bʼekihugo mobatsema, nʼomũyĩ mwatũlera. Na Atalia 

ĩbamabĩmwĩta omo mũyalĩ hakũhĩ nʼenyũmba yʼOmwami.  

21Yoasĩ abya wʼemyaka irinda omugulu atsũka eribya mwami.  

2 Ky’Abami 12 

Eritabala lya Yoasĩ 

1Oko mwaka wʼakalinda wa Yehũ, Yoasĩ mwatsũka eribya mwami, neryo mwatabala 

emyaka makũmĩ ani eYerũsalema; nʼerĩna lya koyo wuwe lyabya Sĩbĩa wʼeBerĩ-seba.  

2Na Yoasĩ mwakola ekyabya kibuya omo meso wʼOmwami Mukulu ebiro byosĩ biwe 

ebyo Yehoyada amũkangĩrĩraya. 

3Nĩkwa ahendata mohatalũsĩbwaho; abandu mobahonga nʼerĩhĩsya obukwa oko 

hendata.  

4Na Yoasĩ mwabwira abahererĩ ati, Esyofranka syosĩ syʼebindu bĩbũyĩrĩre esikaletawa 

omo nyũmba yʼOmwami Mukulu, esyofranka esikakola, esyofranka syʼabandu 

abahĩkĩre olulengo, nʼesyofranka syosĩ esyo mundu akaleta busana nʼerisonda 

lyʼomutima wuwe eriretasyo omo nyũmba yʼOmwami Mukulu,  

5abahererĩ bĩmayesyo, obuli mundu oko yo asĩ; neryo basyasũbya ahasambukere 

hʼenyũmba, ahakabanika ihanasambukere. 

6Nĩkwa oko mwaka wʼamakũmĩ abiri nʼeyĩsatu wʼOmwami Yoasĩ, abahererĩ 

ĩsĩbetasũbya ahasambukere hʼenyũmba.  

7Neryo omwami Yoasĩ mwabirikira omũhererĩ Yehoyada, nʼabandi bahererĩ, 

mwabũlyabo ati, Busana nakĩ sĩmwesũbaya ahasambukere hʼenyũmba kwehĩ? Neryo 

lino sĩmwĩmaye esindi franka oko abo mwasĩ, nĩkwa mulihesyo busana 

nʼahasambukere hʼenyũmba.  

8Neryo abahererĩ mobalĩga bati sĩbendĩswĩmya esyofranka oko bandu kutse erĩsũbya 

ahasambukere hʼenyũmba.  

Yoasĩ akasũbaya eHekalũ 

9Nĩkwa Yehoyada omũmĩnyererĩ mwĩmya erĩsandũko, mwatobola ekyũna omo 

kĩkũnĩngo kyalyo, mwahĩralyo hakũhĩ nʼekiherero oko luhande lwʼamali ahʼeriingirira 

hʼomo nyũmba yʼOmwami Mukulu. Neryo abahererĩ abategaya obũsekũ mobahĩramo 

esyofranka syosĩ esyaletawa omo nyũmba yʼOmwami Mukulu.  

10Neryo, omugulu balangira ko hamabibya franka nyingi omwʼĩsandũko, omũsakĩ 

wʼOmwami nʼomũhererĩ mukulu mobahetuka mobahĩrabyo omo syongunza, 

nʼeriganza esyofranka esyabanika omo nyũmba yʼOmwami Mukulu.  

11Neryo mobaha esyofranka esyo esyalengawa omo byala byʼabakola omũbĩrĩ, 

abasondolĩ bʼenyũmba yʼOmwami Mukulu nabo mobaliha ababatsĩ nʼabahĩmbĩ, 

abakola omũbĩrĩ oko nyũmba yʼOmwami Mukulu,  

12nʼoko bahĩmbĩ bʼamabwe nʼababatsĩ bʼamabwe, na busana nʼerigula ebisayi 

nʼamabwe awabatsĩre erĩsũbya ahasambukere hʼenyũmba yʼOmwami Mukulu, na 

busana nʼebyosĩ bayĩsũnza erĩsũbya enyũmba eyo.  

13Nĩkwa mohatakokotĩbwa busana nʼenyũmba yʼOmwami Mukulu esyondehĩ 

syʼebĩtsĩpa, nʼesyoluhugo, nʼebibindi, nʼesyongubi, kutse ebindu byʼesyamagetsi, 

kutse ebindu byʼebĩtsĩpa, oko syofranka esyaletawa omo nyũmba yʼOmwami Mukulu; 

14kusangwa mobahayo oko bakolĩ bʼomũbĩrĩ, nabo mobasũbya musyo mwʼenyũmba 

yʼOmwami Mukulu.  

15Kandi mobataganzira abandu abo baha esyofranka erihasyo abakola omũbĩrĩ; 

kusangwa mobakola nʼeritindalegula. 

16Esyofranka busana nʼamahere wʼerĩhalya, nʼesyofranka busana nʼamahere wʼebibi, 

mositaletwa omo nyũmba yʼOmwami Mukulu; syabya syʼabahererĩ.  

17Neryo Hazaelĩ omwami wʼeSũrĩa mwahetuka eriyalwa nʼeGatĩ, mwanyegago; kandi 

Hazaelĩ mwalolya obũsũ buwe erihetukira eYerũsalema.  

18Na Yoasĩ omwami wʼeYũda mwĩmya ebindu byosĩ bĩbũyĩrĩre ebyo Yehosafatĩ na 

Yoramũ na Ahazĩa, abotata wuwe, abami bʼeYũda ebyo bahigula, nʼebindu biwe 

bĩbũyĩrĩre, nʼesyamagetsi syosĩ esyabanika omo mbĩso syʼenyũmba yʼOmwami 

Mukulu, nʼebyʼomo nyũmba yʼOmwami, mwatumabyo uku Hazaelĩ omwami 

wʼeSũrĩa. Neryo Hazaelĩ mwaleka eYerũsalema.  

19Nʼeyindi mĩbĩrĩ ya Yoasĩ, nʼebyosĩ akola, sĩbĩsakĩre omo kitabu kyʼemyatsi 

yʼemigulu yʼabami ba Yũda kwehĩ?  

20Nʼabagombe buwe mobahangana, mobaya embĩta, mobĩtĩra Yoasĩ yʼomo nyũmba 

eMĩlo, omugulu andagalira eSĩla.  

21Kusangwa Yozakarĩ mugala wa Sĩmatĩ, na Yehozabadĩ mugala wa Somerĩ, 

abagombe buwe mobamwĩta, naye mwahola; neryo mobamuta haguma nʼabotata-kulu 

buwe omo mũyĩ wa Dawĩdĩ; na Amazĩa mugala wuwe mwabya mwami omo mwanya 

wuwe.  

 

2 Ky’Abami 13 

Eritabala lya Yoahazĩ omwami wʼeĨsraelĩ 

1Oko mwaka wʼamakũmĩ abiri nʼeyĩsatu wa Yoasĩ mugala wa Ahazĩa, omwami 

wʼeYũda, Yoahazĩ mugala wa Yehũ mwatsũka eribya mwami oko Ĩsraelĩ eSamarĩa, 

mwatabala emyaka erĩkũmĩ nʼeyirinda.  

2Naye mwakola ekyabya kibi omo meso wʼOmwami Mukulu, kandi mwakwama 

ebibi bya Yeroboamũ, mugala wa Nebatĩ, ebyo akosesayamo Ĩsraelĩ; mwatalekabyo. 

3Neryo erihitana lyʼOmwami Mukulu molyaka oko Baĩsraelĩ, neryo mwahĩrabo omo 

byala bya Hazaelĩ omwami wʼeSũrĩa, nʼomo byala bya Benĩ-Hadadĩ mugala wa 

Hazaelĩ ebiro byosĩ.  

4Kandi Yoahazĩ mwalakira Omwami Mukulu, neryo Omwami Mukulu mwamowa 

kusangwa alangira erinuba lya Ĩsraelĩ, ngoko mwami wʼeSũrĩa anũbayabo.  

5Neryo Omwami Mukulu mwaha Ĩsraelĩ yʼomũlamya, kyaleka ĩbalũa omo byala 

byʼAbanya Sũrĩa; nʼabana ba Ĩsraelĩ mobĩkala omo mahema wabo ngʼerĩmbere.  

6Nĩkwa mobataleka ebibi byʼekĩtũnga kya Yeroboamũ, ebyo akosesayamo Ĩsraelĩ, 

nĩkwa mobalendera mubyo; nʼeAsera molwasĩgala ilunahangene eSamarĩa nibya.  

7Kusangwa mwatasĩgĩra Yoahazĩ yʼabandu ba nʼabali oko syosabayĩrĩ makũmĩ atanu, 

nʼesyogalĩ ĩkũmĩ, nʼabandu bakagenda omo bisando elfu ĩkũmĩ; kusangwa omwami 

wʼeSũrĩa mwaheryabo, kandi mwayirabo ngʼolũtũtũ lwʼekĩhũmbĩro.  

8Nʼeyindi mĩbĩrĩ ya Yoahazĩ, nʼebyosĩ akola, nʼamaka wuwe, sĩbĩsakĩre omo kitabu 

kyʼemyatsi yʼemigulu yʼabami bʼeĨsraelĩ kwehĩ?  

9Neryo Yoahazĩ mweya abotata-kulu buwe; mobamuta eSamarĩa; na Yoasĩ mugala 

wuwe mwabya mwami omo mwanya wuwe.  

Eritabala lya Yoasĩ 

10Oko mwaka wʼamakũmĩ asatu nʼeyirinda wa Yoasĩ omwami wʼeYũda, Yoasĩ 

mugala wa Yoahazĩ mwatsũka eribya mwami oko Ĩsraelĩ eSamarĩa, neryo mwatabala 

emyaka erĩkũmĩ nʼendatu.  

11Naye mwakola ekyabya kibi omo meso wʼOmwami Mukulu; mwataleka ebibi byosĩ 

bya Yeroboamũ mugala wa Nebatĩ, ebyo akosesayamo Ĩsraelĩ; nĩkwa mwalendera 

mubyo. 

12Neryo eyindi mĩbĩrĩ ya Yoasĩ, nʼebyosĩ akola, nʼamaka wuwe ago alwamo na 

Amazĩa omwami wʼeYũda, sĩbĩsakĩre omo kitabu kyʼemyatsi yʼabami ba Ĩsraelĩ 

kwehĩ?  

13Neryo Yoasĩ mweya abotata-kulu buwe; na Yeroboamũ mwĩkala oko kĩtũmbĩ kiwe 

kyʼobwami; na Yoasĩ mwatabwa eSamarĩa haguma nʼabami ba Ĩsraelĩ.  

Elĩsa akaminyerera erĩkwa lyʼeSũrĩa 

14Nĩkwa omugulu Elĩsa abya alwere endwala eyamũholaya, Yoasĩ omwami wa Ĩsraelĩ 

mwandagalira ewa Elĩsa erimulirira, ati, Tata wage, tata wage, esyogalĩ sya Ĩsraelĩ, 

nʼabakagendaya esyosabayĩrĩ syayo!  

15Neryo Elĩsa mwamubwira ati, Wĩmaye obuta nʼemisoha. Neryo mwayĩmĩrya obuta 

nʼemisoha.  

16Neryo Elĩsa mwabwira omwami wʼeĨsraelĩ, ati, Ũhĩre ebyala byawe byʼoko buta. 

Neryo mwahĩra ebyala biwe kubo. Na Elĩsa mwahĩra ebyala biwe oko byala 

byʼOmwami.  

17Neryo mwabũga ati, Kingula erĩdĩrĩsa eyo eryuba likasira; naye mwakingulalyo. 

Neryo Elĩsa mwabũga ati, Lasa, naye mwalasa. Neryo mwabũga ati, Omusoha 

wʼOmwami Mukulu wʼerĩkĩnda, go musoha wʼerĩkĩnda eSũrĩa; kusangwa wasyĩta 

Abasũrĩa eAfeke, erĩhĩka aho wasyatĩndĩrabo.  

18Kandi mwabũga ati, Wĩmaye emisoha; naye mwĩmyayo. Neryo mwabwira omwami 

wʼeĨsraelĩ ati, Ũswĩraye oko kitaka, naye mwaswĩryaho kasatu, neryo mũmbya. 

19Nʼomundu wa Nyamuhanga mwamuhitanako, mwabũga ati, Kumbe ũlĩaswĩrayakyo 

ngendo ĩtanu kutse ndatu; wangaherĩrye eSũrĩa erĩhĩka okwʼibugabo; nĩkwa lino 

ũkandĩsyĩta eSũrĩa ngendo ĩsatu nyisa.  

Oluholo lwa Elĩsa 

20Neryo Elĩsa mwahola, neryo mobamuta. Nĩkwa okwʼĩtsũka lyʼomwaka, emilondo 

yʼAbamoabũ babya bakingira omo kihugo erĩhũnga.  

21Neryo babere bakata omundu, neryo, mobalangira omulondo owakahũnga, neryo 

mobagusa omundu oyo yʼomwʼisinda ya Elĩsa. Neryo omugulu omundu oyo ayĩtũlaya 

oko makũha wa Elĩsa, mwasuba, mwimana omo bisando biwe.  

Nyamuhanga akaganyira Ĩsraelĩ 

22Nĩkwa Hazaelĩ omwami wʼeSũrĩa mwanũbya Ĩsraelĩ ebiro byosĩ bya Yoahazĩ.  

23Nĩkwa Omwami Mukulu mwaganyirabo, mwakwĩrabo olukogo, kandi 

mwakeberabo busana nʼendagano yiwe haguma na Abrahamũ, na Ĩsaka, na Yakobo, 

ĩsĩanzĩre erĩheryabo, kutse erigusabo erĩlũa embere siwe erĩhĩka na lino.  

24Omugulu Hazaelĩ omwami wʼeSũrĩa ahola, Benĩ-Hadadĩ mugala wuwe mwabya 

mwami omo mwanya wuwe.  

25Na Yoasĩ mugala wa Yoahazĩ mwaswĩmya omo byala bya Benĩ-Hadadĩ mugala wa 

Hazaelĩ emĩyĩ eyo ahũnga omo byala bya tata wuwe ye Yoahazĩ omo malwa. Yoasĩ 

mwamũkĩnda ngendo ĩsatu, mwasũbũlya emĩyĩ ya Ĩsraelĩ.  

2 Ky’Abami 14 

Amazĩa akatabala eYũda 

1Omo mwaka wʼakabiri wa Yoasĩ mugala wa Yoahazĩ omwami wʼeĨsraelĩ, Amazĩa 

mugala wa Yoasĩ omwami wʼeYũda mwabya mwami.  

2Amazĩa abya wʼemyaka makũmĩ abiri nʼeyĩtanu omugulu atsũka eribya mwami, 

neryo mwatabala emyaka makũmĩ abiri nʼomwenda eYerũsalema; nʼerĩna lya koyo 

wuwe lyabya Yehoadĩnĩ wʼeYerũsalema.  

3Kandi mwakola ebyabya bibuya omo meso wʼOmwami Mukulu, nĩkwa butsira nga 

tata wuwe Dawĩdĩ; mwakola ngʼebyosĩ ebyo tata wuwe Yoasĩ akola.  

4Nĩkwa ahendata mohatalũsĩbwaho; abandu ibakinahonga nʼerĩhĩsya obukwa oko 

hendata. 

5Neryo obwami bwabere bwabĩsĩka omo byala biwe, mwĩta abagombe buwe abĩta 

omwami tata wuwe.  

6Nĩkwa mwatĩta abana bʼabĩtĩ; ngʼekyasakawa omo kitabu kyʼEmigambo ya Musa, 

ngoko Mwami Mukulu ahana ati, Abotata sĩbesyĩtawa busana nʼabana, kutse abana 

sĩbesyĩtawa busana nʼabotata; nĩkwa obuli mundu asyahola busana nʼebibi biwe 

ĩyowene.  

7Mwĩta oko Baedomũ abandu elfu ĩkũmĩ (10,000) omo Musya wʼOmũnyũ, kandi 

mwahũnga eSela omo malwa, mwahula erĩna lyago mo Yĩkĩtelĩ nʼerĩhĩka mũnabwĩre.  

8Neryo Amazĩa mwatuma abakwenda uku Yoasĩ, mugala wa Yoahazĩ, mugala wa 

Yehũ, omwami wa Ĩsraelĩ, ati, tulolaneko omo bũsũ nʼobũsũ. 

9Na Yoasĩ omwami wʼeĨsraelĩ mwatuma uku Amazĩa omwami wʼeYũda, ati, 

Omusakisaki owabya eLebanonĩ mwatuma oko mũerezĩ owabya eLebanonĩ, ati, Uhe 

mwali wawe eribya mwalĩana wage. Nĩkwa enyama yʼomolĩ eyabya eLebanonĩ 

moyalabaho moyalyatira omusakisaki oyo wʼahisi. 

10Wabĩrĩkĩnda Edomũ kwenene, nʼomutima wawe abiriyiheka. Utsemere 

olukengerwa lwawe, Wĩkale eka wawe; kusangwa busana nakĩ ukayiretera obũlĩge, 

uti ũkwe, uwe, na Yũda haguma kwehĩ?  

11Nĩkwa Amazĩa mwagana erĩowa. Neryo Yoasĩ omwami wʼeĨsraelĩ mwahetukirayo; 

neryo iye na Amazĩa omwami wʼeYũda mobasamalirana obũsũ oko bũsũ eBetĩ-

semesĩ, omũyĩ owabya wa Yũda.  

12Neryo Ĩsraelĩ mwakĩnda Yũda; neryo mobatibita obuli mundu omo hema yiwe.  

13Neryo Yoasĩ omwami wa Ĩsraelĩ mwahamba Amazĩa omwami wa Yũda, mugala wa 

Yoasĩ omugala wa Ahazĩa, eBetĩ-semesĩ, neryo mwahĩka eYerũsalema, mwaterya 

olũhĩmbo lwʼeYerũsalema erĩtsũka oko lũkyo lwa Efũraĩmũ erĩhĩka oko lũkyo 

lwʼenũnga, metere hakũhĩ nʼamagana abiri.  

14Kandi mwĩmya esyamagetsi syosĩ nʼebĩtsĩpa, nʼebindu byosĩ ebyabanika omo 

nyũmba yʼOmwami Mukulu, nʼomo mbĩso yʼenyũmba yʼOmwami, nʼabandu 

abanyegawa nibya, neryo mwasuba eSamarĩa.  

Oluholo lwa Yoasĩ 

15Neryo eyindi mĩbĩrĩ ya Yoasĩ eyo akola, nʼamaka wuwe, ngoko alwa na Amazĩa 

omwami wa Yũda, sĩbĩsakĩre omo kitabu kyʼemyatsi yʼemigulu yʼabami ba Ĩsraelĩ 

kwehĩ?  

16Neryo Yoasĩ mweya abotata-kulu buwe, mwatabwa eSamarĩa haguma nʼabami ba 

Ĩsraelĩ; na Yeroboamũ mugala wuwe mwabya mwami omo mwanya wuwe.  

Amazĩa akahola na Azarĩa akatabala 

17Neryo Amazĩa mugala wa Yoasĩ omwami wa Yũda mwabyaho enyũma wʼoluholo 

lwa Yoasĩ mugala wa Yoahazĩ omwami wʼeĨsraelĩ emyaka erĩkũmĩ nʼeyĩtanu.  

18Neryo eyindi mĩbĩrĩ ya Amazĩa sĩyĩsakĩre omo kitabu kyʼemyatsi yʼemigulu 

yʼabami ba Yũda kwehĩ?  

19Neryo mobaya embĩta busana na Amazĩa eYerũsalema; naye mwatibita eLakĩsĩ! 

nĩkwa mobamutumako eLakĩsĩ, mobamwĩtĩrayo.  

20Neryo mobamuleta oko syosabayĩrĩ; neryo mwatabwa eYerũsalema eyiri abotata-

kulu buwe omo mũyĩ wa Dawĩdĩ.  

21Nʼabandu bosĩ ba Yũda mobĩmya Azaria, oyo wabya wʼemyaka erĩkũmĩ nʼendatu, 

mobamuyira mo mwami omo mwanya wa tata wuwe Amazĩa.  

22Naye mwaswahĩmba eElatĩ, mwasũbyago eYũda, omwami abĩeya abotata-kulu 

wuwe.  

Yeroboamũ II akatabala eSamarĩa 

23Oko mwaka wʼerĩkũmĩ nʼeyĩtanu wa Amazĩa mugala wa Yoasĩ omwami wʼeYũda, 

Yeroboamũ mugala wa Yoasĩ omwami wa Ĩsraelĩ mwabya mwami eSamarĩa, neryo 

mwatabala emyaka makũmĩ ani nʼomuguma.  

24Naye mwakola ekyabya kibi omo meso wʼOmwami Mukulu; mwataleka ebibi byosĩ 

bya Yeroboamũ mugala wa Nebatĩ, ebyo akosesayamo Ĩsraelĩ.  

25Naye mwasũbya Omutano wa Ĩsraelĩ erĩtsũka ahʼeriingirira eHamatĩ nʼe rĩhĩka oko 

ngetsi ya Araba, ngʼekĩnywa kyʼOmwami Mukulu, Nyamuhanga wa Ĩsraelĩ ekyo 

abũga oko mugombe wuwe Yona mugala wa Amĩtaĩ, omũmĩnyererĩ oyo wabya 

wʼeGatĩ-Heferĩ.  

26Kusangwa Omwami Mukulu mwalangira amalĩge wa Ĩsraelĩ kwʼabya akalĩre; 

kusangwa sihabya oyũbohĩre kutse oyuli bwĩranda, kutse sihabya omũwatĩkya busana 

na Ĩsraelĩ.  

27Kandi Omwami Mukulu mwatabũga ati akandisyasangula erĩna lya Ĩsraelĩ eyĩkwa 

oko bũtũkũ; nĩkwa mwalamyabo omo byala bya Yeroboamũ mugala wa Yoasĩ.  

Oluholo lwa Yeroboamũ II 

28Neryo eyindi mĩbĩrĩ ya Yeroboamũ, nʼebyosĩ akola, nʼamaka wuwe, ngoko alwa, 

kandi ngoko asũbaya oko Ĩsraelĩ eDamasekĩ nʼeHamatĩ, eyabya oko Yũda erĩmbere, 

sĩbĩsakĩre omo kitabu kyʼemyatsi yʼabami ba Ĩsraelĩ kwehĩ?  

29Na Yeroboamũ mweya abĩse-kulu buwe, abami ba Ĩsraelĩ; na Zakarĩa mugala wuwe 

mwabya mwami omo mwanya wuwe.  

2 Ky’Abami 15 

Eritabala lya Azarĩa nʼoluholo luwe 

1Oko mwaka wʼamakũmĩ abiri nʼeyirinda wa Yeroboamũ omwami wa Ĩsraelĩ, Azarĩa 

mugala wa Amazĩa omwami wa Yũda mwatsũka eribya mwami.  

2Azaria abya wʼemyaka erĩkũmĩ nʼendatu omugulu atsũka eritabala; neryo mwatabala 

emyaka makũmĩ atanu nʼeyĩbĩrĩ eYerũsalema nʼerĩna lya koyo wuwe lyabya Yekolĩa 

wʼeYerũsalema.  

3Naye mwakola ekyabya kibuya omo meso wʼOmwami Mukulu ngʼebyosĩ ebyo tata 

wuwe Amazĩa akola.  

4Nĩkwa ahendata mohatalũsĩbwaho; abandu ibakinahonga nʼerĩhĩsya obukwa bʼoko 

hendata.  

5Neryo Omwami Mukulu mwaswĩrya omwami, kyaleka iniabya muhaga erĩhĩka oko 

kiro kyʼoluholo luwe. Neryo mwĩkala omo nyũmba eyabya aho wayo, omugulu 

Yotamũ mugala wʼOmwami abya mukulu wʼenyũmba, iniakatswera bandu 

bʼekihugo. 

6Nʼeyindi mĩbĩrĩ ya Azarĩa, nʼebyosĩ akola, sĩbĩsakĩre omo kitabu kyʼemyatsi 

yʼemigulu yʼabami ba Yũda?  

7Neryo Azaria mweya abotata-kulu buwe; neryo mobamuta ahali abotata-kulu buwe 

omo mũyĩ wa Dawĩdĩ; na Yotamũ mugala wuwe mwabya mwami omo mwanya 

wuwe.  

Zakarĩa akatabala oko Ĩsraelĩ 

8Oko mwaka wʼamakũmĩ asatu nʼomunani wa Azarĩa omwami wa Yũda, Zakarĩa 

mugala wa Yeroboamũ mwabya mwami oko Ĩsraelĩ mikera ndatu eSamarĩa.  

9Naye mwakola ekyabya kibi omo meso wʼOmwami Mukulu, ngoko abotata wuwe 

bakola; mwataleka ebibi bya Yeroboamũ mugala wa Nebatĩ ebyo akosesayamo 

Ĩsraelĩ.  

10Na Salumu mugala wa Yabesĩ mwamuhotera, neryo mwamũswĩrĩrya embere 

syʼabandu, mwamwĩta, neryo mwatabala omo mwanya wuwe.  

11Nʼeyindi mĩbĩrĩ ya Zakarĩa, lebaya, ĩsakĩre omo kitabu kyʼemyatsi yʼemigulu 

yʼabami ba Ĩsraelĩ.  

12Ekĩ kye kĩnywa Omwami Mukulu abwira Yehũ, ati, Abagala bawe basyĩkala oko 

kĩtũmbĩ kyʼobwami kya Ĩsraelĩ erĩhĩka oko lulengo lwʼakani, nʼekyo mokyabererera 

kitya.  

Eritabala lya Salumu 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

13Salumu mugala wa Yabesĩ mwabya mwami omo mwaka wʼamakũmĩ asatu 

nʼomwenda wa Ũzĩa omwami wa Yũda; neryo mwatabala oko mugulu wʼomukera 

muguma e: Samarĩa.  

14Na Menahemũ mugala wa Gadĩ mwahetuka akalũa eTĩrza, neryo mwahĩka 

eSamarĩa, neryo mwaswĩrya Salumu mugala wa Yabesĩ eSamarĩa, mwamwĩta, neryo 

mwabya mwami omo mwanya wuwe.  

15Neryo eyindi mĩbĩrĩ ya Salumu, nʼoluhota luwe olo ayira, lebaya bĩsakĩre omo 

kitabu kyʼemyatsi yʼemigulu yʼabami ba Ĩsraelĩ. 

16Neryo Menahemũ mwaswĩrya eTĩfũsa, nʼabosĩ ababyamo, nʼemitano yago, erĩtsũka 

eTĩrza; kusangwa mobatamukingulira, kyaleka ĩnĩaswĩryago; kandi mwasatya bakalĩ 

bakule bosĩ ababya mugo.  

Eritabala lya Menahemũ 

17Nʼoko mwaka wʼamakũmĩ asatu nʼomwenda wa Azaria omwami wa Yũda, 

Menahemũ mugala wa Gadĩ mwatsũka eribya mwami oko Ĩsraelĩ, mwatabala emyaka 

ĩkũmĩ eSamarĩa.  

18Neryo mwakola ekibi omo meso wʼOmwami Mukulu. Oko biro biwe byosĩ 

mwataleka ebibi bya Yeroboamũ mugala wa Nebatĩ, ebyo akosesayamo Ĩsraelĩ.  

19Neryo Pũlĩ omwami wʼeAsũrĩa mwasa nʼerilwa nʼekihugo ekyo; na Menahemũ 

mwaha Pũlĩ yʼesyotalanta syʼekĩtsĩpa elfu nguma (1,000), amũwatĩkaye erĩsĩkya 

obwami omo byala biwe.  

20Neryo Menahemũ mwakwesa esyofranka oko Ĩsraelĩ, oko bakulu bosĩ abʼebindu, 

obuli mundu esyosekelĩ makũmĩ atanu syʼekĩtsĩpa, ahesyo oko mwami wʼeAsũrĩa. 

Neryo omwami wʼeAsũrĩa mwasubula mwatĩkala omo kihugo.  

21Neryo eyindi mĩbĩrĩ ya Menahemũ, nʼebyosĩ akola, sĩbĩsakĩre omo kitabu 

kyʼemyatsi yʼabami ba Ĩsraelĩ kwehĩ? 

22Menahemũ mweya abotata-kulu buwe; na Pekahĩa mugala wuwe mwabya mwami 

omo mwanya wuwe.  

Pekahĩa akatabala oko Ĩsraelĩ 

23Omo mwaka wʼamakũmĩ atanu wa Azarĩa omwami wa Yũda, Pekahĩa mugala wa 

Menahemũ mwatsũka eribya mwami oko Ĩsraelĩ eSamarĩa, mwatabala emyaka ĩbĩrĩ.  

24Neryo mwakola ekibi omo meso wʼOmwami Mukulu; mwataleka ebibi bya 

Yeroboamũ mugala wa Nebatĩ, ebyo akosesayamo Ĩsraelĩ.  

25Na Peka mugala wa Remalĩa, omukulu wuwe wʼemilondo mwaya embĩta 

erimuhotera, mwamwĩtĩra eSamarĩa, omo kikali kyʼenyũmba yʼOmwami, haguma na 

Argobĩ na Arĩe; nʼabandu bʼeGĩleadĩ makũmĩ atanu ababya haguma naye; neryo 

mwamwĩta, mwabya mwami omo mwanya wuwe.  

26Neryo eyindi mĩbĩrĩ ya Pekahĩa, nʼebyosĩ akola, lebaya, bĩsakĩre omo kitabu 

kyʼemyatsi yʼemigulu yʼabami ba Ĩsraelĩ.  

Eritabala lya Peka 

27Omo mwaka wʼamakũmĩ atanu nʼeyĩbĩrĩ wa Azaria omwami wa Yũda, Peka mugala 

wa Remalĩa mwatsũka eribya mwami oko Ĩsraelĩ eSamarĩa, mwatabala emyaka 

makũmĩ abiri.  

28Neryo mwakola ekibi omo meso wʼOmwami Mukulu; mwataleka ebibi bya 

Yeroboamũ mugala wa Nebatĩ ebyo akosesayamo Ĩsraelĩ.  

Omwami wʼeAsũrĩa akahũnga emĩyĩ ya Ĩsraelĩ 

29Omo biro bya Peka omwami wa Ĩsraelĩ, Tĩglatĩ-pĩleserĩ omwami wʼeAsũrĩa mwasa, 

mwahũnga eĨyonĩ, nʼeAbelĩbetĩ-maka, nʼeYonoa, nʼeKedesĩ, nʼeHazorĩ, nʼeGĩleadĩ, 

nʼeGalĩlaya, ekihugo kyosĩ kya Nafũtalĩ, mwatwalabo mo banyegwa eAsũrĩa.  

30Na Hosea mugala wa Ela mwayisamambula uku Peka mugala wa Remalĩa, 

mwamũswĩrya mwamwĩta, mwabya mwami omo mwanya wuwe, oko mwaka 

wʼamakũmĩ abiri wa Yotamũ mugala wa Ũzĩa.  

31Nĩkwa eyindi mĩbĩrĩ ya Peka, nʼebyosĩ akola, lebaya, bĩsakĩre omo kitabu 

kyʼemyatsi yʼemigulu yʼabami ba Ĩsraelĩ.  

Eritabala lya Yotamũ oko Yũda 

32Omo mwaka wʼakabiri wa Peka mugala wa Remalĩa omwami wa Ĩsraelĩ, Yotamũ 

mugala wa Ũzĩa omwami wa Yũda mwatsũka eribya mwami. 

33Abya wʼemyaka makũmĩ abiri nʼeyĩtanu omugulu atsũka eribya mwami; neryo 

mwatabala emyaka erĩkũmĩ nʼendatu eYerũsalema; nʼerĩna lya koyo wuwe lyabya 

Yerũsa mwali wa Zadokĩ.  

34Naye mwakola ebibuya omo meso wʼOmwami Mukulu; mwakola ngʼebyosĩ tata 

wuwe Ũzĩa akola. 

35Nĩkwa ahendata mohatalũsĩbwaho; abandu ibakinahonga nʼerĩhĩsya obukwa oko 

hendata. Yotamũ mwahĩmba olũkyo lwʼendata lwʼenyũmba yʼOmwami Mukulu.  

36Neryo eyindi mĩbĩrĩ ya Yotamũ, nʼebyosĩ akola, sĩbĩsakĩre omo kitabu kyʼemyatsi 

yʼemigulu yʼabami ba Yũda kwehĩ?  

37Omo biro ebyo, Omwami Mukulu mwatsũka erituma Rezĩnĩ omwami wʼeSũrĩa, na 

Peka mugala wa Remalĩa erilwa na Yũda.  

38Neryo Yotamũ mweya abotata-kulu buwe, mwatabwa ahali abotata wuwe omo 

mũyĩ wa tata wuwe Dawĩdĩ; na Ahazĩ mugala wuwe mwabya mwami omo mwanya 

wuwe.  

2 Ky’Abami 16 

Eritabala lya Ahazĩ oko Yũda 

1Oko mwaka wʼerĩkũmĩ nʼeyirinda wa Peka mugala wa Remalĩa, Ahazĩ mugala wa 

Yotamũ omwami wa Yũda mwatsũka eribya mwami.  

2Ahazĩ abya wʼemyaka makũmĩ abiri omugulu atsũka eribya mwami, mwatabala 

emyaka erĩkũmĩ nʼendatu eYerũsalema; nĩkwa mwatakola ekibuya omo meso 

wʼOmwami Mukulu Nyamuhanga wuwe, nga tata wuwe Dawĩdĩ. 

3Nĩkwa mwalendera omo mibere yʼabami ba Ĩsraelĩ, nibya mwalabya mugala wuwe 

omo muliro, ngʼesyonye syʼebihanda ebyo Mwami Mukulu ahiga embere syʼabana ba 

Ĩsraelĩ.  

4Kandi mwahonga obuhere nʼerĩhĩsĩrya obukwa oko hendata, nʼoko bitwa, nʼoko 

ndĩna yʼobuli muti mubisi.  

Rezĩnĩ na Peka bakagotera Ahazĩ 

5Neryo Rezĩnĩ omwami wʼeSũrĩa na Peka mugala wa Remalĩa omwami wa Ĩsraelĩ 

mobahetukira eYerũsalema eriyalwa; mobagotera Ahazĩ, nĩkwa mobatatoka 

erĩmũkĩnda.  

6Oko mugulu oyo, Rezĩnĩ omwami wʼeAsũrĩa mwasũbũlya eElatĩ oko Sũrĩa, 

mobahiga Abayũda erĩlũa eElatĩ; neryo Abanya Sũrĩa mobahĩka eElatĩ, mobĩkalayo 

erĩhĩka mũnabwĩre.  

Ahazĩ akasakana nʼAbaasũrĩa 

7Neryo Ahazĩ mwatuma abakwenda uku Tĩglatĩ-pĩleserĩ omwami wʼeAsũrĩa, ati, 

Ĩngye indi mugombe wawe nʼomugala wawe; Uhetuke ũnyĩlamaye omo byala 

byʼOmwami wʼeAsũrĩa nʼomo byala byʼOmwami wa Ĩsraelĩ, abakalwa nage.  

8Neryo Ahazĩ mwĩmya ebĩtsĩpa nʼesyamagetsi ebyabanika omo nyũmba yʼOmwami 

Mukulu, nʼomo syombĩso syʼenyũmba yʼOmwami, mwatumabyo mo luhembo oko 

mwami wʼeAsũrĩa.  

9Nʼomwami wʼeAsũrĩa mwamowa; kandi omwami wʼeAsũrĩa mwahetukira 

eDamasekĩ, mwahũngago, mwaheka bandu bako mo banyegwa erĩhĩka eKĩri, neryo 

mwĩta Rezĩnĩ.  

10Nʼomwami Ahazĩ mwaya eDamasekĩ erĩyahĩndana na Tĩglatĩ-pĩleserĩ omwami 

wʼeAsũrĩa, mwalangira ekiherero ekyabya eDamasekĩ; nʼomwami Ahazĩ mwatuma 

oko mũhererĩ Ũrĩya kʼolulengo lwʼomuhanda wʼekiherero, nʼolulengo lwakyo, 

ngʼomũbĩrĩ gosĩ wakyo kwʼabya.  

11Nʼomũhererĩ Ũrĩya mwahĩmba ekiherero ngʼebyosĩ ebyo mwami Ahazĩ alebeka 

erĩlũa eDamasekĩ, neryo omũhererĩ Ũrĩya mwahĩmbakyo eririnda erĩhĩka lyʼOmwami 

Ahazĩ erĩlũa eDamasekĩ.  

12Neryo omwami abere abĩlũa eDamasekĩ, omwami mwalangira ekiherero; 

nʼomwami mwasegera hakũhĩ nʼekiherero nʼerihonga obuhere kukyo.  

13Neryo mwahĩsĩrĩrya obuhere bwʼerĩokererya buwe nʼobuhere buwe bwʼeyĩsyano, 

kandi mũtũlĩrako obuhere buwe bwʼerĩpũlya, neryo mwatsatsanga omusasi 

wʼamahere wuwe wʼobuholo oko kiherero.  

14Nʼekiherero kyʼomulinga, ekyabya embere syʼOmwami Mukulu mwahũmyakyo 

erĩlũa embere wʼenyũmba, erilũaomo katĩkatĩ kʼekiherero kiwe nʼenyũmba 

yʼOmwami Mukulu, mwahĩrakyo elutambi lwʼendata lwʼekiherero kiwe.  

15Nʼomwami Ahazĩ mwahana omũhererĩ Ũrĩya ati, Oko kiherero kinene ũhĩsaye 

obuhere bwʼerĩokererya bʼomo ngyakya, nʼobuhere bwʼeyĩsyano bwʼerĩgolo-golo, 

nʼobuhere bwʼerĩokererya bʼomwami, nʼobuhere bwʼeyĩsyano buwe, haguma 

nʼobuhere bwʼerĩokererya obwʼabandu bosĩ bʼekihugo, nʼobuhere bwabo 

bwʼeyĩsyano, nʼamahere wabo wʼerĩpũlya; utsatsange kuho kʼomusasi gosĩ wʼobuhere 

bwʼerĩokererya, nʼomusasi gosĩ gʼobuhere. Nĩkwa ekiherero kyʼomulinga kyasyabya 

busana nage ahʼerĩbũlĩrya.  

16Neryo omũhererĩ Ũrĩya mwakola atya ngʼebyosĩ ebyo mwami Ahazĩ ahana.  

Ahazĩ akahĩmbũla ahʼerinabira nʼengetsi nʼesyonde syʼemiringa 

17Neryo Ahazĩ mwatwa ebisayi byʼesyondĩna, mwalũsya ahʼerinabira ho kubyo, 

neryo mwakĩmya engetsi eyo erĩlũa oko syonde syʼomulinga esyabya eyĩkwa kusyo, 

mwahĩrayo oko kibuga kyʼamabwe.  

18Nʼenzira eyabya ĩswĩkĩre busana nʼeSabato eyo bahĩmba omo nyũmba, 

nʼahʼeriingira hʼOmwami eyĩhya, mwalũsyayo omo nyũmba yʼOmwami Mukulu, 

busana nʼomwami wʼeAsũrĩa.  

19Neryo eyindi mĩbĩrĩ ya Ahazĩ eyo akola, sĩyĩsakĩre omo kitabu kyʼemyatsi 

yʼemigulu yʼabami ba Yũda kwehĩ?  

20Neryo Ahazĩ mweya abotata-kulu buwe, mwatabwa ahali abĩse wuwe omo mũyĩ wa 

Dawĩdĩ; na Hezekĩa mugala wuwe mwatabala omo mwanya wuwe.  

 

2 Ky’Abami 17 

Hosea na Ĩsraelĩ bakabohawa na Asũrĩa 

1Omo mwaka wʼerĩkũmĩ nʼeyĩbĩrĩ wa Ahazĩ omwami wa Yũda, Hosea, mugala wa 

Ela mwatsũka eribya mwami oko Ĩsraelĩ eSamarĩa, neryo mwatabala emyaka 

mwenda.  

2Neryo mwakola ekyabya kibi omo meso wʼOmwami Mukulu, nĩkwa butsira 

ngʼabami ba Ĩsraelĩ ababya embere siwe. 

3Neryo Salmaneserĩ omwami wʼeAsũrĩa mwayalwa naye; neryo Hosea mwabya 

mukobe wuwe, mwamuha engemu.  

4Neryo omwami wʼeAsũrĩa mwaminya Hosea kwʼabirimupona; kusangwa 

iniabirituma abakwenda uku So omwami wʼeMĩsĩrĩ, kandi isialitaleta engemu oko 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

mwami wʼeAsũrĩa, ngoko abya akakola oko yindi myaka; kyaleka omwami 

wʼeAsũrĩa iniamuboha nʼerĩmũhĩra omo mũlĩkĩ.  

5Neryo omwami wʼeAsũrĩa mwalaba omo kihugo kyosĩ, nʼeriya eSamarĩa, 

mwagoterago emyaka ĩsatu.  

6Oko mwaka wʼomwenda wa Hosea, omwami wʼeAsũrĩa mwahũnga eSamarĩa, neryo 

mwatwala Abaĩsraelĩ mo basayĩ eAsũrĩa, kandi mwahĩrabo eHala, nʼeHaborĩ oko lũsĩ 

lwʼeGosanĩ, nʼomo mĩyĩ yʼAbamedĩ.  

Ekyaleka ĩbahũngwa 

7Neryo mokyabya kitya kusangwa bana ba Ĩsraelĩ ĩbamabĩhalya oko Mwami Mukulu 

Nyamuhanga wabo, oyo walũsayabo omo kihugo kyʼeMĩsĩrĩ erĩlũa omo byala bya 

Farao omwami wʼeMĩsĩrĩ, kandi babya bakubaha esindi nyamuhanga,  

8ibamabilendera omo migambo yʼebihanda ebyo Mwami Mukulu ahiga embere 

syʼabana ba Ĩsraelĩ, nʼomo mibere yʼabami ba Ĩsraelĩ eyo bayiretera.  

9Kandi abana ba Ĩsraelĩ mobakola omwʼĩbĩsa emyatsi eyo eyitabya itunganene oko 

Mwami Mukulu Nyamuhanga wabo; kandi mobayĩhĩmbĩra ahendata omo mĩyĩ yabo 

yosĩ, erĩtsũka oko nyũmba eyĩsũngũlĩkĩre yʼabateya nʼerĩhĩka oko mũyĩ akongotere;  

10kandi mobayisingikira esyondũyĩ nʼesyosanamu sya Asera oko buli kitwa kiri, 

nʼomo ndĩna yʼobuli muti mubisi;  

11nʼeyo mobahĩsĩrĩrya obukwa oko hendata hosĩ ngoko ebihanda byakola ebyo 

Mwami Mukulu ahiga embere syabo; kandi mobakola emyatsi mibi erĩhĩtanĩa 

Omwami Mukulu.  

12Kandi mobakolera esyosanamu esyo Mwami Mukulu ahula ati, Simusyekola 

omwatsi oyo.  

13Nĩkwa Omwami Mukulu mwakunga Ĩsraelĩ na Yũda, omo buno bwʼobuli 

mũmĩnyererĩ, nʼobuli mũlangĩrĩ ati, Mubinduke oko syonzira syenyũ nyibi, mũtegaye 

ebihano byage nʼemigambo yage, ngʼemigambo yosĩ eyo nahana abotata wenyũ 

nʼebyo nabatumirako omo buno bwʼabamĩnyererĩ, abagombe bage.  

14Nĩkwa, mobagana erĩowa, mobakalya ebĩkya byabo, ngʼebĩkya byʼabotata wabo, 

abatĩkĩrĩraya Omwami Mukulu Nyamuhanga wabo.  

15Mobagana emigambo yiwe, nʼendagano yiwe eyo alagana nʼabotata wabo, 

nʼerikunga liwe eryo akungabo; mobakwama ebitya-bitya, mobabya batya-batya, 

mobakwama ebihanda ebyabya bĩtĩmbĩre kubo, abo Mwami Mukulu alayirabo ati, 

Sibakole ngabo. 

16Mobaleka ebihano byosĩ byʼOmwami Mukulu Nyamuhanga wabo, 

mobayĩkokoterya esyosanamu syʼerĩnũnĩa, bye byana byʼesyonde bibiri, kandi 

mobakola esanamu ya Asera, kandi mobaramya omulondo gosĩ wʼelubula, kandi 

mobakolera Baalĩ.  

17Kandi mobalabya abagala babo nʼabali babo bʼomo muliro, kandi mobalagula 

mobakola nʼebyʼobũloyĩ, kandi mobayĩgũlya erikola ebyabya bibi omo meso 

wʼOmwami Mukulu erĩmũhĩtanĩa.  

18Neryo busana nʼebĩ, Omwami Mukulu mwahitana uku Ĩsraelĩ, mwalũsyabo omo 

meso wuwe; neryo mohatabya nʼomuguma oyo wasĩgala, kye nʼekihanda kya Yũda 

ĩkyokyene.  

19Yũda nibya mwatateya ebihano byʼOmwami Mukulu Nyamuhanga wabo, nĩkwa 

mobalendera omo mibere ya Ĩsraelĩ eyo bayĩkokoteraya. 

20Neryo Omwami Mukulu mwagana bana bosĩ ba Ĩsraelĩ, kandi mwagalyabo, 

mwahabo omo byala byʼabanyeyĩ, erĩhĩka aho ahigirabo erĩlũa omo meso wuwe.  

21Omugulu agaba Ĩsraelĩ erĩlũa oko kĩtũnga kya Dawĩdĩ; nabo mobahĩra Yeroboamũ 

mugala wa Nebatĩ eribya mwami; na Yeroboamũ mwalũsya Ĩsraelĩ oko Mwami 

Mukulu, mwakolesyabo erĩlolo lĩnene.  

22Neryo abana ba Ĩsraelĩ mobalendera omo bibi bya Yeroboamũ ebyo akola; 

mobatalekabyo;  

23erĩhĩka aho Mwami Mukulu ahigira Ĩsraelĩ erĩlũa omo meso wuwe, ngoko abũga 

nʼabagombe buwe abamĩnyererĩ bosĩ. Neryo Ĩsraelĩ mobahekwa erĩlũa omo kihugo 

kyabo eritwalwa mo basayĩ eAsũrĩa erĩhĩka na mũnabwĩre.  

Omwami wʼeAsũrĩa akaleta abʼehandi nʼerĩhĩrabo eSamarĩa nʼomo yindi mĩyĩ 

24Nʼomwami wʼeAsũrĩa mwaleta abandu erĩlũa eBabelĩ, nʼeKũta, nʼeAva, nʼerĩlũa 

eHamatĩ, nʼeSefaraĩmũ, mwahĩrabo omo mĩyĩ yʼeSamarĩa omo mwanya wʼabana ba 

Ĩsraelĩ; nabo mobĩmya eSamarĩa, kandi mobĩkala omo mĩyĩ yako.  

25Neryo mokyabya kitya, okwʼĩtsũka lyʼerĩĩkala lyabo eyo, mobatakenga Omwami 

Mukulu; kyaleka Omwami Mukulu iniatuma esyondale omo katĩkatĩ kabo, nasyo 

mosyĩta abandi ba kubo.  

26Busana nʼekyo, mobabwira omwami wʼeAsũrĩa bati, Ebihanda ebyo wabiritwala 

nʼerĩhĩrabyo omo mĩyĩ yʼeSamarĩa, sibetaminya omugambo wa nyamuhanga 

wʼekihugo ekyo; kikaleka iniatuma esyondale omo katĩkatĩ kabo, neryo, lebaya, 

sĩkĩtabo, kusangwa sĩbasĩ emibere ya nyamuhanga wʼekihugo.  

27Neryo omwami wʼeAsũrĩa mwahana ati, Mutwale eyo yʼomũhererĩ muguma oyo 

mwalũsaya eyo; neryo agende nʼerĩĩkalayo nʼerĩkangĩrĩryabo emibere ya nyamuhanga 

wʼekihugo.  

28Neryo omuguma wʼabamĩnyererĩ oyo walũsĩbawa eSamarĩa mwasa mwĩkala 

eBetelĩ, mwakangĩrĩryabo ngoko bangubaha Omwami Mukulu.  

29Nĩkwa obuli kihanda mokyayĩkokoterya esyonyamuhanga syakyo, mobahĩrasyo 

omo manyũmba awʼahendata aho Abasamarĩa bayira, obuli kihanda omo mĩyĩ aho 

babya bĩkere.  

30Nʼabandu bʼeBabelĩ mobahĩra Sũkotĩbenotĩ, nʼabandu bʼeKũtĩ mobakola Nerĩgalĩ, 

nʼabandu bʼeHamatĩ mobahĩmba Asĩma,  

31nʼAbanya Avĩte mobahĩmba Nĩbũhazĩ na Tartakĩ; nʼAbasefarĩvĩ mobahĩsya abana 

babo uku Adramalekĩ na Anamelekĩ, esyonyamuhanga sya Sefarĩvaĩmũ.  

32Neryo mobubaha Omwami Mukulu nibya, mobayĩhĩrĩra omo katĩkatĩ kabo 

abahererĩ bʼahendata, abahongerabo amahere omo manyũmba wʼahendata. 

33Mobubaha Omwami Mukulu nʼerikolera esyonyamuhanga syabo ngʼomũsĩndo 

wʼebihanda byʼeyo balũsĩbawa.  

34Erĩhĩka mũnabwĩre bakinakola ngʼemibere yʼerĩmbere; sibetubaha Omwami 

Mukulu, kutse sibekola ngʼemigambo kutse ngʼebilayiro byabo, kutse ngʼemigambo 

kutse ngʼebihano ebyo Mwami Mukulu ahana bana ba Yakobo, oyo aluka erĩna lya 

Ĩsraelĩ;  

35abo Mwami Mukulu alagana nabo, nʼerihanabo ati, Simusyubaha esindi 

nyamuhanga kutse erĩyũnama embere syasyo, kutse erikolerasyo, kutse erihongerasyo 

amahere.  

36Nĩkwa yo nʼOmwami Mukulu, oyo wabalũsaya omo kihugo kyʼeMĩsĩrĩ omo bũtokĩ 

bunene nʼomo kuboko okũyĩsũmbĩre, ni ye yo mwasyubaha, oyo yo mwasyũnamira 

embere siwe, yo mwasyahongera amahere.  

37Nʼemigambo, nʼebilayiro, nʼemigambo, nʼebihano ebyo abasakira, mwasyateya 

erikolabyo kera na kera; isimwasyubaha esindi nyamuhanga.  

38Nʼendagano eyo nalagana nenyũ simusyibirirawayo; kutse simusyubaha esindi 

nyamuhanga. 

39Nĩkwa mwasyubaha Omwami Mukulu, Nyamuhanga wenyũ, naye asyabalamya 

omo byala byʼesyonzĩgũ syenyũ syosĩ.  

40Nĩkwa, mobatowa, nĩkwa mobakola ngʼemibere yabo yʼerĩmbere.  

41Neryo ebihanda ebĩ mobyubaha Omwami Mukulu, kandi mobakolera esyosanamu 

syabo esyabatsawa; nʼabana babo batya, nʼabitsikulu babo batya, ngoko abotata wabo 

bakola, ko bakakola batya na mũnabwĩre.  

2 Ky’Abami 18 

Hezekĩa akatabala oko Yũda 

1Neryo oko mwaka wʼakasatu wa Hosea mugala wa Ela omwami wa Ĩsraelĩ, Hezekĩa 

mugala wa Ahazĩ omwami wa Yũda mwatsũka eribya mwami.  

2Abya wʼemyaka makũmĩ abiri nʼeyĩtanu omugulu atsũka eribya mwami, neryo 

mwatabala emyaka makũmĩ abiri nʼomwenda eYerũsalema; nʼerĩna lya koyo wuwe 

lyabya Abĩ mwali wa Zakarĩa.  

3Naye mwakola ekyabya kibuya omo meso wʼOmwami Mukulu ngʼebyosĩ ebyo tata 

wuwe akola.  

4Mwalũsya ahendata, mwasambula esyondũyĩ, mwakenza esyosanamu sya Asera; 

mwatsũtsanga mo bitswe-bitswe enzoka eyo yʼomulinga eyakolawa na Musa; 

kusangwa oko biro ebyo, abana ba Ĩsraelĩ babya ĩbanemũhĩsya obukwa bo kuyo; naye 

mwahulayo mo Nehũsĩtanĩ. 

5Hezekĩa mwayiketera Omwami Mukulu Nyamuhanga wa Ĩsraelĩ; neryo enyũma 

kwiye sihabya oyuli nga ye omo katĩkatĩ kʼabami bosĩ ba Yũda, kutse omo katĩkatĩ 

kʼababya embere siwe.  

6Kusangwa mwamakirira oko Mwami Mukulu; mwataleka erimukwama, nĩkwa 

mwateya ebihano biwe, ebyo Mwami Mukulu ahana Musa.  

7NʼOmwami Mukulu mwabya haguma naye; ehosĩ aya mwabya nʼomũyĩsa; kandi 

mwahona oko mwami wʼeAsũrĩa, mwatamukolera.  

8Hezekĩa mwakĩnda Abafĩlĩstĩnĩ erĩhĩka eGaza nʼoko mitano yayo, erĩlũa oko nyũmba 

eyĩsũngũlĩkĩre yʼabateya nʼerĩhĩka oko mũyĩ owakongotere.  

Asũrĩa akahũnga eSamarĩa 

9Neryo oko mwaka wʼakani wʼOmwami Hezekĩa, Omwaka oyo abya wʼakalinda wa 

Hosea mugala wa Ela omwami wa Ĩsraelĩ, Salmaneserĩ omwami wʼeAsũrĩa 

mwahetuka erilwa nʼeSamarĩa, neryo mwagoterago. 

10Neryo enyũma wʼemyaka ĩsatu mwanyegago; oko mwaka wʼomwenda wa Hezekĩa, 

owabya mwaka wʼomwenda wa Hosea omwami wa Ĩsraelĩ, eSamarĩa moyanyegwa.  

11Nʼomwami wʼeAsũrĩa mwaheka Abaĩsraelĩ mo banyegwa eAsũrĩa, kandi 

mwahĩrabo eHala, nʼahakũhĩ nʼolũsĩ lwʼeHaborĩ, omo kihugo kyʼeGosanĩ, nʼomo 

mĩyĩ yʼAbamedĩ,  

12kusangwa mobatakenga omulenge wʼOmwami Mukulu Nyamuhanga wabo, nĩkwa 

mobahalya oko ndagano yiwe, nʼebyosĩ ebyo Musa omugombe wʼOmwami Mukulu 

ahana, kandi mobatalĩga erĩowabyo, kutse erikolabyo.  

Hezekĩa akaha omwami wʼeAsũrĩa ebĩtsĩpa nʼesyamagetsi 

13Neryo oko mwaka wʼerĩkũmĩ nʼeyĩnĩ wʼOmwami Hezekĩa, Senakarĩbũ omwami 

wʼeAsũrĩa mwayalwa nʼemĩyĩ yosĩ ya Yũda eyikongotere, neryo mwahũngayo.  

14Na Hezekĩa omwami wa Yũda mwatuma oko mwami wʼeAsũrĩa eLakĩsĩ, ati, 

Namakola nabi. Unyireke, Usubule; ebyosĩ ebyo wasyanyitswa nasyakolabyo. 

Nʼomwami wʼeAsũrĩa mwatswera Hezekĩa omwami wa Yũda esyotalanta syʼekĩtsĩpa 

magana asatu nʼesyotalanta syʼesyamagetsi makũmĩ asatu.  

15Neryo Hezekĩa mwamuha ebĩtsĩpa byosĩ ebyabanika omo nyũmba yʼOmwami 

Mukulu nʼomo syombĩso syʼenyũmba yʼOmwami.  

16Oko mugulu oyo, Hezekĩa mwatwa esyamagetsi esyabya oko syonyũyĩ syʼeHekalũ 

yʼOmwami Mukulu, nʼesyabya oko syondũyĩ esyo Hezekĩa omwami wa Yũda 

ahĩrako, neryo mwahasyo omwami wʼeAsũrĩa. 

17Neryo omwami wʼeAsũrĩa mwatuma Tartanĩ, na Rabsarĩ na Rabsake erĩlũa eLakĩsĩ 

oko mwami Hezekĩa eYerũsalema nʼemilondo minene. Neryo mobayahĩka 

eYerũsalema. Nʼomugulu bahĩkayo mobasa nʼerihangana hakũhĩ nʼomugende 

wʼekitsinga kyʼendata ekiri omo nzira nene yʼekibuga kyʼoyukaluka esyongimba.  

18Nʼomugulu babirikira oko mwami, Elĩakĩmũ mugala wa Hĩlkĩa mwahulukirabo, oyo 

wabya mwĩmanĩrĩ wʼenyũmba, nʼomũhandĩkĩ ye Sebũna, na Yoa mugala wa Asafũ 

omũhandĩkĩ wʼebiro.  

19Neryo Rabsake mwabwirabo ati, Mubwire Hezekĩa muti, Omwami munene, yo 

mwami wʼeAsũrĩa, akabũga ati, Eriyiketera lyawe eryo ukayiketera ni ryahi kwehĩ?  

20Ũkabũga (nĩkwa nĩ bĩnywa buyira) uti, Ngwite erihana nʼamaka busana nʼamalwa. 

Nĩkwa lino ukayiketerandi, uti ukayisamambula kwĩngye kwehĩ?  

21Neryo lebaya, ukayiketera omũtso oyũ owʼoluseke lũbũnangĩkĩre, olo nĩ Mĩsĩrĩ; 

neryo omundu amayegemerya kulo, lwasyingira omo byala biwe nʼeritobolabyo. 

Farao omwami wʼeMĩsĩrĩ kwʼane atya oko bosĩ abakayiketeraye.  

22Nĩkwa mwamambwira muti, Tukayiketera Omwami Mukulu Nyamuhanga wetu, si 

yʼoyo Hezekĩa alũsaya ahendata nʼebiherero biwe kwehĩ? Kandi iniabiribwira Yũda 

nʼeYerũsalema ati, Mwasyaramya embere wʼekiherero ekĩ eYerũsalema? 

23Neryo lino ngakubwira nyiti, uhe omukama wage omwami wʼeAsũrĩa yʼomuwato, 

nage ngandikuha esyosabayĩrĩ elfu ĩbĩrĩ, wamabya ukatoka erĩhĩra kusyo 

kwʼabakagenda kusyo.  

24Neryo wangatoka uti erĩkĩnda omũsondolĩ muguma wʼabagombe bake-bake 

bʼomukama wage, nʼeriyiketera eMĩsĩrĩ busana nʼesyogalĩ nʼabakagenda oko 

syosabayĩrĩ kwehĩ?  

25Na lino nabĩrĩhĩka erilwa na hano nʼerĩheryaho isingwite erĩsĩmwa lyʼOmwami 

Mukulu kwehĩ? Omwami Mukulu mwambwira ati, Uyalwe nʼekihugo ekĩ 

ũherayekyo.  

26Neryo Elĩakĩmũ mugala wa Hĩlkĩa, na Sebũna, na Yoa mobabwira Rabsake bati, 

Ngakũbũlaya, nyiti, ũkanaye nʼabagombe bawe omo mũbũge wʼAbasũrĩa; kusangwa 

go tũkowa; kandi sũbũge netu omo mũbũge wʼAbayũda, omo matwĩ wʼabandu 

abĩkere oko lũhĩmbo.  

27Nĩkwa omukulu wʼabasĩrĩkanĩ ye Rabsake mwabwirabo ati, Omwami wage 

abirinyituma oko mukama wawe, nʼukʼuwe, erĩbũga ebĩnywa ebĩ kwehĩ? 

Mwatanyituma oko bandu abĩkere oko lũhĩmbo, abakandisyasala balya amabĩ wabo, 

nʼerĩpũlya amasu wabo haguma nenyũ kwehĩ?  

28Neryo Rabsake mwahangana, mwabirikira nʼomulenge munene omo mũbũge 

wʼAbayũda ati, Mowe ekĩnywa kyʼOmwami munene, omwami wʼeAsũrĩa.  

29Omwami akabũga ati, Simuleke Hezekĩa eribateba; kusangwa siendisyatoka 

erĩbalamya omo byala byage.  

30Kutse simuleke Hezekĩa eribabwira muyiketere Omwami Mukulu, ati, Omwami 

Mukulu asyatũlamya kwenene, kandi ati omũyĩ oyũ sĩendĩsyahĩrwa omo byala 

byʼOmwami wʼeAsũrĩa.  

31Simuhulikirire Hezekĩa; kusangwa omwami wʼeAsũrĩa akabũga ati, Mukole 

Obuholo haguma nage, muyirete kwĩngye; neryo mulye obuli mundu oko muti wuwe 

wʼomũtĩnĩ, mũpũlaye obuli mundu oko magetsi wʼekitehero kiwe;  

32erĩhĩka aho nasyasira nʼeribatwala oko kihugo ekiri ngʼekihugo kyenyũ, ekihugo 

kyʼengano nʼekyʼebĩnyũ bihya-bihya, ekihugo kyʼobundu nʼamalima wʼebĩnyũ, 

ekihugo kyʼemiti yʼemĩzeĩtũnĩ nʼekyʼobuki, imwatoka eribyaho, nʼeritendihola. 

Nĩkwa simuhulikirire Hezekĩa, omugulu akabatalaya, ati, Omwami Mukulu 

asyatũlamya.  

33Hali nyamuhanga muguma wʼebihanda oyo Wabĩrĩlamya ekihugo kiwe omo byala 

byʼOmwami wʼeAsũrĩa kwehĩ? 

34Esyonyamuhanga syʼeHamatĩ siri hayi, nʼesyʼeArpadĩ kwehĩ? Esyonyamuhanga 

syʼeSefarĩvaĩmũ, nʼesyʼeHena, nʼesyʼeĨva kwehĩ? Syabĩrĩlamya eSamarĩa omo byala 

byage kwehĩ?  

35Esyonyamuhanga syosĩ syʼekihugo ni syahi esyabĩrĩlamya ekihugo kyasyo omo 

byala byage, muti Omwami Mukulu asyalamya eYerũsalema erĩlũa omo byala byage 

kwehĩ?  

36Nĩkwa abandu mobabya bũkũtũ, mobatamũsũbĩrya nʼekĩnywa nʼekiguma; 

kusangwa erihana lyʼOmwami lyabũga liti, Sĩmũmũsũbĩraye. 

37Neryo Elĩakĩmũ mugala wa Hĩlkĩa, oyo wabya mukulu wʼenyũmba, na Sebũna 

omũhandĩkĩ, na Yoa mugala wa Asafũ omũhandĩkĩ wʼebiro, mobahĩka uku Hezekĩa 

nʼesyongimba syʼemisangi, mobamubwira ebĩnywa bya Rabsake.  

 

2 Ky’Abami 19 

Erisaba lya Hezekĩa. Nyamuhanga akalamaya eYerũsalema 

1Neryo omugulu Hezekĩa owabyo, mwasatangya esyongimba siwe, mwambala 

emisarandwe, mwingira omo nyũmba yʼOmwami Mukulu. 

2Neryo mwatuma Elĩakĩmũ, oyo wabya mũhanganĩrĩ wʼenyũmba yiwe, na Sebũna 

omũhandĩkĩ nʼabakulu bʼabahererĩ, ibanambite emisarandwe, ahali Ĩsaya mugala wa 

Amosĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3Mobamubwira bati, Hezekĩa amabũga ati, Mũnabwĩre ni kiro kyʼobũlĩge, 

nʼekyʼerihayirwa, nʼekyʼeriponwa; kusangwa abana bakasonda eributwa isihali kagala 

kʼeriswabutabo.  

4Kwamũhwa Omwami Mukulu Nyamuhanga wawe akandĩowa ebĩnywa byosĩ bya 

Rabsake oyo mukama wuwe omwami wʼeAsũrĩa abirituma eritsuma Nyamuhanga 

oyuliho, kandi akandikunga ebĩnywa ebyo Mwami Mukulu Nyamuhanga wawe 

abĩrĩowa; busana nʼekyo, Usumbe erisaba lyawe busana nʼenzĩgalya eyabĩrĩsĩgala.  

5Neryo abagombe bʼomwami Hezekĩa mobahĩka uku Ĩsaya.  

6Na Ĩsaya mwabwirabo ati, Mubwire omukama wenyũ muti, Omwami Mukulu 

amabũga ati, Sigubahe ebĩnywa ebyo ũkabĩowa, ebyo abagombe bʼomwami 

wʼeAsũrĩa balianyitsuma.  

7Lebaya, ngandĩhĩra ekĩrĩmũ omwisi wuwe, akandĩowa esyongulu iniasuba omo 

kihugo kiwe. Kandi nasyaleka iniawa omo mũyalĩ omo kihugo kiwe.  

8Neryo Rabsake oyo mwasubula mweya omwami wʼeAsũrĩa inianemulwa nʼeLĩbũna; 

kusangwa ĩnĩabĩrĩowa ko mwami abĩrĩlũa eLakĩsĩ.  

9Kandi omugulu owa engulu ya Tĩraka omwami wʼeEtĩopĩa ambu, Lebaya, 

abirihuluka nʼerilwa nawe, neryo mwaswatuma abakwenda uku Hezekĩa ati,  

10Mubwire Hezekĩa omwami wʼeYũda muti, Suleke Nyamuhanga wawe oyo 

ukayiketera akakuteba, ati eYerũsalema sĩyendĩsyahĩrwa omo byala byʼOmwami 

wʼeAsũrĩa.  

11Lebaya, wabĩrĩowa ebyo abami bʼeAsũrĩa babirikolera ebihugo byosĩ, erĩheryabyo 

kutsibu. Nawe wasyalamĩbwa kwehĩ?  

12Kwʼesyonyamuhanga syʼebihanda ebyo abotata wage baheraya, mosyalamyabo 

kwehĩ? nga Gosanĩ, na Haranĩ, na Resefĩ, nʼabana bʼeEdenĩ ababya eTelasarĩ kwehĩ?  

13Omwami wʼeHamatĩ ali hahi, nʼomwami wʼeAarapadĩ, nʼomwami wʼomũyĩ 

wʼeSefarĩvaĩmũ, nʼowʼeHena, nʼowʼeĨva kwehĩ?  

Hezekĩa akatwala ebarua ya Senakarĩbũ wʼeAsũrĩa omo nyũmba ya Nyamuhanga 

14Neryo Hezekĩa mwangirira ebarua omo byala byʼabakwenda, mwasomayo; neryo 

Hezekĩa mwahetukira omo nyũmba yʼOmwami Mukulu, mwasanzayo embere 

syʼOmwami Mukulu.  

15Neryo Hezekĩa mwasaba embere syʼOmwami Mukulu, mwabũga ati, Uwe Mwami 

Mukulu, Nyamuhanga wa Ĩsraelĩ, uwe wĩkere endata oko makerũbĩ, uwe uli 

Nyamuhanga, uwe ĩgowene, oko mami gosĩ wʼekihugo; wabirihangika olubula 

nʼekihugo.  

16Uwe Mwami Mukulu, utege okũtũ kwawe, wowe; uwe Mwami Mukulu, Usumbe 

ameso wawe, ulangire, wowe ebĩnywa bya Senakarĩbũ, ebyo abirituma ati atsume 

Nyamuhanga oyuliho.  

17Kwenene Mwami Mukulu, abami bʼeAsũrĩa babiriyira ebihanda nʼebihugo byabo 

mo bĩma,  

18kandi babirigusa esyonyamuhanga syabo syʼomo muliro; kusangwa sisyabya 

esyonyamuhanga, nĩkwa nĩ mĩbĩrĩ yʼebyala byʼabandu, emiti nʼamabwe. Neryo 

busana nʼekyo mobaheryasyo.  

19Neryo lino, uwe Mwami Mukulu Nyamuhanga wetu, ngakulakira, nyiti ũtũlamaye 

omo byala biwe, amami gosĩ wʼekihugo aminye uwe Mwami Mukulu kʼuli 

Nyamuhanga ĩgowene.  

20Neryo Ĩsaya mugala wa Amosĩ mwatuma uku Hezekĩa, ati, Omwami Mukulu, 

Nyamuhanga wʼeĨsraelĩ amabũga ati, Kusangwa wabirinyisaba busana na Senakarĩbũ 

omwami wʼeAsũrĩa, nabĩrĩkowa.  

21Ekĩnywa ekyo Mwami Mukulu abĩrĩbũga busana naye kyekĩ: omumbesa mwali 

wʼeSĩonĩ abirikupona nʼerĩkũsekererya kutsibu; mwali wʼeYerũsalema abĩrĩtsĩnga-

tsĩngya omutwe wuwe enyũma kuwe.  

22Nindi oyo wabiritakira nʼerimutsuma kwehĩ? Kandi busana nandi wabĩrĩhamĩrya 

omulenge wawe nʼerisumba ameso wawe endata erilwa nʼoyũbũyĩrĩre wa Ĩsraelĩ 

kwehĩ? 

23Omo bakwenda bawe wabiritsuma Omukama, kandi wabĩrĩbũga uti, Busana 

nʼobungi bwʼesyogalĩ syage nabirihetukira endata wʼebitwa, erĩhĩka omo ndĩna 

yʼeLebanonĩ; kandi monakonda emiti miri-miri yʼemĩerezĩ yako, nʼebĩlagũ ebyowene 

kandi monahĩka oko ndũlĩ yʼomũsĩtũ owakalĩre ndeke. 

24Nabiritakula nʼerĩpũlya amagetsi wʼehandi, nʼomo bulyatiro bwʼebisando byage 

nabĩrĩũmya esyonyũsĩ syosĩ syʼeMĩsĩrĩ.  

25Sũlĩtowa kwehĩ? Nakolakyo kera; monayĩsũnzakyo oko biro bya kera, na lino 

nabĩrĩberereryakyo, iwatoka eribindula emĩyĩ eyikongotere mo bĩma eribya bilundo 

byʼerihera.  

26Neryo esyondũlanĩ syako mosyabya nʼamaka make, mobasweka nʼerihemulwa; 

babya ngʼebiti byʼomolĩ, ngʼebiti bibisi, ngʼobunyatsi obuli endata oko manyũmba, 

obukuma omo mwisi bute bwakula.  

27Nĩkwa nyĩnasĩ erĩĩkala lyawe, nʼerihuluka lyawe nʼeriingira lyawe; nʼerihitikirana 

lyawe busana nage.  

28Busana nʼerihitikirana lyawe busana nage, kandi busana nʼerĩyĩhamya lyawe 

lĩkahĩka omo matwĩ wage, busana nage. Busana nʼerihitikirana omo nĩndo yawe, 

nʼekyuma kyʼesabayĩrĩ kyʼeribindulayo omo mĩnywa yawe, nage nasyakũsũbya 

enyũma omo nzira eyo wasiramo.  

29Nʼekĩ kyasyabya kiminyikalo ukʼuwe; oko mwaka oyũ wasyalya ebikayilasira, 

nʼoko mwaka wʼakabiri emĩlasĩrya; nʼoko mwaka wʼakasatu mubibe mugese, muhere 

amalima wʼebĩnyũ, mulye embuto yabyo. 

30Nʼababala omo kĩtũnga kya Yũda basyaswahanda emĩrĩhĩ omwisi, nʼeributa 

ebĩgũma erĩlolyabyo endata.  

31Kusangwa erĩlũa omo Yerũsalema hasyahuluka abasaka, nʼerĩlũa oko kitwa 

kyʼeSĩonĩ ababala. Omũhwa wʼOmwami Mukulu asyakola ekĩ.  

32Neryo Omwami Mukulu akabũga busana nʼomwami wʼeAsũrĩa ati, Siendisyingira 

omo mũyĩ oyũ, kutse erilasa omusoha aho, kutse sĩendĩsyahĩka embere syago 

nʼengabo, kutse sĩendĩsyahanganĩa ekilundo kyʼekitaka kugo.  

33Omo nzira eyo asiramo asyasuba omo nzira eyo, kandi sĩendĩsyahĩka oko mũyĩ oyũ, 

Omwami Mukulu akabũga.  

34Kusangwa nasyimira omũyĩ oyũ erĩlamyago busana nage, na busana nʼomugombe 

wage Dawĩdĩ.  

35Neryo oko kiro ekyo, omũlaĩka wʼOmwami Mukulu mwahuluka, mwĩtĩra omo 

kilaliriro kyʼAbaasũrĩa abandu elfu erĩgana nʼamakũmĩ munani nʼĩtanu (185,000); 

neryo omugulu abandu babuka omo tũtũtũ, lebaya, abosĩ ibabiribya bĩnda.  

36Neryo Senakarĩbũ omwami wʼeAsũrĩa mwagenda, mwasubula, nʼerĩĩkala eNĩnawe.  

37Neryo oko mugulu abya akaramya omo nyũmba ya Nĩsĩrokĩ nyamuhanga wuwe, 

Adramalekĩ na Sarezerĩ mobamwĩta omo mũyalĩ; neryo mobatibita omo kihugo 

kyʼeAraratĩ. Na Esaradonĩ mugala wuwe mwabya mwami omo mwanya wuwe.  

2 Ky’Abami 20 

Erilwala nʼerilama lya Hezekĩa 

1Oko biro ebyo, Hezekĩa mwalwala erĩhĩka hakũhĩ nʼerihola. Na Ĩsaya omũmĩnyererĩ 

mugala wa Amosĩ mwamũhĩkako, mwamubwira ati, Omwami Mukulu akabũga ati, 

Ũkokotaye emyatsi yʼomo kĩtũnga kyawe; kusangwa ukandihola siwendibyaho.  

2Neryo Hezekĩa mwalolya obũsũ buwe oko lũhĩmbo mwasaba Omwami Mukulu, ati,  

3Uwe Mwami Mukulu ngakulakira nyiti Wibuke ngoko nalendera embere syawe omo 

kwenene nʼomutima ahĩkene, kandi nabirikola ebibuya omo meso wawe Na Hezekĩa 

mwalira kutsibu.  

4Neryo Ĩsaya ĩsĩalĩalũa omo kibuga kyʼomo katĩkatĩ, ekĩnywa kyʼOmwami Mukulu 

mokyamũhĩkako, kiti,  



733 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

5Usubule, Ubwire Hezekĩa omũsondolĩ wʼabandu bage, uti, Omwami Mukulu 

Nyamuhanga wa tata wawe Dawĩdĩ akabũga ati, Nabĩrĩowa erisaba lyawe, 

namalangira emĩsonĩa yawe; lebaya, ngandĩkũlamya; oko kiro kyʼebisatu 

wasyahetukira omo nyũmba yʼOmwami Mukulu.  

6Kandi nasyatomekera oko biro byawe emyaka erĩkũmĩ nʼeyĩtanu; kandi 

nasyakũlamya nʼomũyĩ oyũ erĩlũa omo byala byʼOmwami wʼeAsũrĩa; kandi 

nasyimira omũyĩ oyũ busana nage ĩngyowene, na busana na Dawĩdĩ omugombe wage.  

7Neryo Ĩsaya mwabũga ati, Wĩmaye ekitole kyʼomũtĩnĩ. Neryo mobĩmyakyo 

mobahĩrakyo oko kihute, neryo mwalama.  

Erĩsũbya enyũma lyʼekyũtsũtsũ ebika ĩkũmĩ 

8Neryo Hezekĩa mwabwira Ĩsaya ati, Hasyabya ekiminyikalo kyahi eriminya ngoko 

Mwami Mukulu asyanyĩlamya, kandi ngoko nasyahetukira omo nyũmba yʼOmwami 

Mukulu oko kiro kyʼebisatu kwehĩ?  

9Neryo Ĩsaya mwabũga ati, Ekĩ kyasyabya kiminyikalo kĩkalũa oko Mwami Mukulu 

ekyo Mwami Mukulu asyakola ekyo abĩrĩbũga: ekyũtsũtsũ kyasyagenda embere yo 

bika ĩkũmĩ kutse kyasyasuba enyũma yo bika ĩkũmĩ kwehĩ?  

10Neryo Hezekĩa mwamũsũbĩrya, ati, Ni mwatsi muke ekyũtsũtũ kyamalaba embere 

ebika ĩkũmĩ; iyihi, nĩkwa ekyũtsũtsũ kisube enyũma ebika ĩkũmĩ.  

11Na Ĩsaya omũmĩnyererĩ mwalakira Omwami Mukulu; naye mwasũbya ekyũtsũtsũ 

kyʼenyũma ebika ĩkũmĩ kwʼaho kyabya ikyabiriandagala oko bisambiro bya Ahazĩ.  

Obũkĩrũ bwa Hezekĩa, erĩkangya abandu bʼeBabelĩ ebindu byʼenyũmba yiwe 

12Oko mugulu oyo Berodakĩ-baladanĩ mugala wa Baladanĩ, omwami wʼeBabelĩ, 

mwatuma esyobarua nʼoluhembo uku Hezekĩa; kusangwa abya ĩnĩabĩrĩowa engulu 

yʼerilwala lya Hezekĩa.  

13Neryo Hezekĩa mwahulikirirabo, mwakangyabo enyũmba yosĩ yʼebindu biwe 

byʼobũgũlĩ bunene, ebĩtsĩpa, nʼesyamagetsi, nʼebikasiha ndeke omo manũkato, 

nʼamagũta wʼobũgũlĩ bunene, nʼenyũmba yʼebindu byʼamalwa biwe, nʼebyosĩ 

ebyabya omo syombĩso siwe; sihabya kindu omo nyũmba yiwe, kutse omo bwami 

buwe bosĩ ekyo atakangayabo.  

14Neryo omũmĩnyererĩ Ĩsaya mwasa oko mwami Hezekĩa, mwamubwira ati, Abandu 

abo mobabũgĩre batĩkĩ kwehĩ? Kandi bakũhĩkako ĩbakalũa hahi kwehĩ? Neryo 

Hezekĩa mwasũbĩrya ati, Balũa omo kihugo kyʼehali eBabelĩ.  

15Neryo Ĩsaya mwabũga ati, Mobakalangirakĩ omo nyũmba yawe kwehĩ? Na Hezekĩa 

mwasũbĩrya ati, Babirilangira ebyosĩ ebiri omo nyũmba yage; sihali kindu omo bindu 

byage ekyo ndetakangyabo.  

16Neryo Ĩsaya mwabwira Hezekĩa ati, Uhulikirire ekĩnywa kyʼOmwami Mukulu.  

17Lebaya, ebiro bikasa, neryo ebyosĩ ebiri omo nyũmba yawe, nʼebyo abotata wawe 

bayibikirira erĩhĩka mũnabwĩre, byasyahekwa eBabelĩ; Omwami Mukulu ati 

sĩhendĩsyasĩgala ekindu nʼekiguma. 

18Nʼabagala bawe abakasyalũa ukʼuwe abo wasyabuta, basyahekabo hali; basyabya 

bakonwe omo nyũmba yʼOmwami wʼeBabelĩ.  

19Neryo Hezekĩa mwabwira Ĩsaya ati, Ekĩnywa kyʼOmwami Mukulu ni kibuya ekyo 

wabĩrĩbũga. Kandi mwabũga ati, Sibiri bitya kwehĩ Obuholo nʼekwenene byamabya 

oko biro byage kwehĩ?  

20Neryo eyindi mĩbĩrĩ ya Hezekĩa, nʼamaka wuwe gosĩ, kandi ngoko akwika 

ekitsinga, nʼomugende oyo, nʼerireta magetsi omo mũyĩ, sĩbĩsakĩre omo kitabu 

kyʼemyatsi yʼemigulu yʼabami bʼeYũda kwehĩ?  

21Neryo Hezekĩa mweya abotata-kulu buwe; na Manase mugala wuwe mwatabala 

omo mwanya wuwe.  

 

2 Ky’Abami 21 

Eritabala lya Manase oko Yũda 

1Manase abya wʼemyaka erĩkũmĩ nʼeyĩbĩrĩ omugulu atsũka eribya mwami, neryo 

mwatabala eYerũsalema emyaka makũmĩ atanu ʼĩtanu; nʼerĩna lya koyo wuwe lyabya 

Hefũsĩba.  

2Naye mwakola ekyabya kibi omo meso wʼOmwami Mukulu, ngʼebyʼesyonye 

syʼebihanda ebyo Mwami Mukulu ahiga embere wʼabana ba Ĩsraelĩ.  

3Kusangwa mwahĩmba ahendata aho tata wuwe Hezekĩa aheraya; kandi mwahanganĩa 

ekiherero busana na Baalĩ, mwakokotya esanamu ya Asera, ngoko Ahabũ omwami 

wʼeĨsraelĩ akola, kandi mwaramya emilondo yosĩ yʼelubula nʼerikolerayo.  

4Kandi mwahĩmba ebiherero omo nyũmba yʼOmwami Mukulu, aho Mwami Mukulu 

ahula ati, Oko Yerũsalema ko nasyahĩra erĩna lyage.  

5Kandi mwahĩmbaho ebiherero busana nʼemilondo yosĩ yʼelubula, omo bibuga bibiri 

byʼenyũmba yʼOmwami Mukulu.  

6Kandi mwalabya mugala wuwe omo muliro, kandi mwalagula, mwakwama obusaki, 

kandi mwakola haguma nʼabawite esyombĩnga, nʼabakũmũ; mwakola ebibi binene 

omo meso wʼOmwami Mukulu, nʼerĩmũhĩtanĩa.  

7Kandi mwahĩra esanamu eyĩbatsĩre ya Asera, eyo akokotaya, omo nyũmba eyo 

Mwami Mukulu abwira Dawĩdĩ na Solomono mugala wuwe ati, Nasyahĩra erĩna lyage 

kera na kera omo nyũmba eyĩ nʼomo Yerũsalema eyo nayisoga omo katĩkatĩ 

kʼebihanda byosĩ bya Ĩsraelĩ. 

http://pt-br.bibles.org/versions/nnb-KB80

8Neryo sindiendisyaleka ebisando bya Ĩsraelĩ eriganga-ganga kandi erĩlũa omo kihugo 

ekyo naha abotata wabo, bamateya erikola ebyosĩ ebyo nabirihanabo, kandi 

ngʼebihano byosĩ ebyo mugombe wage Musa ahanabo. 

9Nĩkwa mobatowa; na Manase mwatebabo bakole ebibi kwilaba ebyo ebihanda 

bakola ebyo Mwami Mukulu aheraya embere wʼabana ba Ĩsraelĩ.  

Eritswera lyʼeYerũsalema busana na Manase 

10Neryo Omwami Mukulu mwabũga nʼabagombe buwe, abamĩnyererĩ ati, 

11Kusangwa Manase omwami wʼAbayũda abirikola esyonye singaha, iniabirikola 

nabi kwilaba ebyo Abaamorĩ bakola, ababya embere siwe, kandi abĩrĩkosesya Yũda 

omo syosanamu siwe.  

12Busana nʼekyo Omwami Mukulu Nyamuhanga wa Ĩsraelĩ akabũga ati, Lebaya, 

nasyaleta ekibi oko Yerũsalema nʼoko Yũda, neryo oyo wasyowa engulu yakyo 

amatwĩ wuwe abiri asyasesa.  

13Nage nasyasanza oko Yerũsalema kʼolukoba lwʼeSamarĩa, nʼolulengo lwʼekĩtũnga 

kya Ahabũ; kandi nasyasangula eYerũsalema ngoko mundu akasangula ekibindi, 

nʼerisangulakyo nʼerĩtũlĩkakyo.  

14Kandi nasyagusa abasĩgalira bʼomwandu wage, nʼerĩhĩrabo omo byala byʼesyonzĩgũ 

syabo; nabo basyabya banyegwa nʼabʼomũlĩkĩ oko syonzĩgũ syabo syosĩ;  

15kusangwa babirikola ebibi omo meso wage, kandi babĩrĩnyĩhĩtanĩa, erĩtsũka ekiro 

abotata-kulu wabo balũa eMĩsĩrĩ, nʼerĩhĩka oko kiro kya mũnabwĩre.  

Oluholo lwa Manase 

16Kandi Manase mũta omusasi mungi owate ko musango, erĩhĩka aho amabyũsũlĩra 

eYerũsalema erĩtsũka oko luhande luguma nʼerĩhĩka oko lundi luhande; iniakatomeka 

okwʼĩlolo liwe eryo akosesayamo Yũda, nʼerikola ekyabya kibi omo meso 

wʼOmwami Mukulu.  

17Neryo eyindi mĩbĩrĩ ya Manase, nʼebyosĩ akola, nʼekibi ekyo akola, sĩbĩsakĩre omo 

kitabu kyʼemyatsi yʼemigulu yʼabami ba Yũda kwehĩ?  

18Na Manase mweya abotata-kulu buwe, mwatabwa omwʼirima lya Ũza; nʼomugala 

wuwe ye Amonĩ mwabya mwami omo mwanya wuwe.  

Eritabala lya Amonĩ 

19Amonĩ abya wʼemyaka makũmĩ abiri nʼĩbĩrĩ omugulu atsũka eribya mwami; neryo 

mwatabala eYerũsalema emyaka ĩbĩrĩ; nʼerĩna lya koyo wuwe lyabya Mesũlemetĩ 

mwali wa Harũzĩ wʼeYotĩbatĩ.  

20Naye mwakola ekyabya kibi omo meso wʼOmwami Mukulu, ngoko tata wuwe 

Manase akola.  

21Mwalendera omo syonzira syosĩ tata wuwe alenderamo, kandi mwakolera 

esyosanamu esyo tata wuwe akolera, nʼerĩramyasyo.  

22Kandi mwasĩganĩa Omwami Mukulu, Nyamuhanga wʼabotata-kulu buwe, 

mwatalendera omo nzira yʼOmwami Mukulu.  

23Neryo abagombe ba Amonĩ mobamuhotera, mobĩtĩra omwami yʼomo nyũmba yiwe.  

24Nĩkwa abandu bʼekihugo mobĩta abosĩ abahotera omwami Amonĩ; neryo abandu 

bʼekihugo ekyo mobayira Yosĩa mugala wuwe mo mwami omo mwanya wuwe. 

25Neryo eyindi mĩbĩrĩ ya Amonĩ eyo akola, sĩyĩsakĩre omo kitabu kyʼemyatsi 

yʼemigulu yʼabami bʼeYũda kwehĩ?  

26Neryo mwatabwa omwʼisinda yiwe omwʼirima lya Ũza; nʼomugala wuwe ye Yosĩa 

mwabya mwami omo mwanya wuwe.  

2 Ky’Abami 22 

Eritabala lya Yosĩa oko Yũda 

1Yosĩa abya wʼemyaka munani omugulu atsũka eribya mwami, neryo mwatabala 

eYerũsalema emyaka makũmĩ asatu nʼomuguma nʼerĩna lya koyo wuwe lyabya 

Yedĩda mwali wa Adaya wʼeBozĩkatĩ,  

2Neryo mwakola ebibuya omo meso wʼOmwami Mukulu, mwalendera omo nzira 

yosĩ, ya tata wuwe Dawĩdĩ, mwatalendera ehandi oko luhande lwʼamali kutse 

lwʼamalembe.  

Yosĩa akasũbaya eHekalũ 

3Neryo oko mwaka wʼerĩkũmĩ nʼomunani ogʼomwami Yosĩa, omwami mwatuma 

Safanĩ, mugala wa Azalĩa, mugala wa Mesũlamĩ, omũhandĩkĩ, oko nyũmba 

yʼOmwami Mukulu, ati,  

4Uye eyiri Hĩlkĩa omũhererĩ mukulu, atoke eriganza esyofranka syosĩ esyaletawa omo 

nyũmba yʼOmwami Mukulu esyo abateya bʼolũkyo bĩmaya oko bandu.  

5Bahesyo omo byala byʼabakolĩ bʼomũbĩrĩ abakahanganira enyũmba yʼOmwami 

Mukulu; nabo bahesyo oko bakolĩ bʼomũbĩrĩ abali omo nyũmba yʼOmwami Mukulu, 

basũbaye ahasambukere oko nyũmba,  

6oko babatsĩ, nʼabahĩmbĩ, nʼabahĩmbĩ bʼamabwe, na busana nʼerigula ebisayi 

nʼamabwe awabatsĩre busana nʼerĩsũbya enyũmba.  

7Nĩkwa sĩmũbũlayebo busana nʼesyofranka esĩkahĩrawa omo byala byabo, kusangwa 

bakakola butalegula.  

8Nʼomũhererĩ mukulu Hĩlkĩa mwabwira Safanĩ omũhandĩkĩ, ati, Ĩngye nabiribana 

ekitabu kyʼemigambo omo nyũmba yʼOmwami Mukulu. Na Hĩlkĩa mwaha ekitabu 

ekyo kyo Safanĩ, naye mwasomakyo.  

9Neryo Safanĩ omũhandĩkĩ mwasa oko mwami, mwamuletera engulu eyo ati, 

Abagombe bawe babiriheka ebĩtsĩpa ebyabanika omo nyũmba, babirihabyo oko 

bakolĩ bʼomũbĩrĩ abakahanganira enyũmba yʼOmwami Mukulu.  

10Neryo Safanĩ omũhandĩkĩ mwabwira omwami ati, Omũhererĩ Hĩlkĩa mwakamba 

ekitabu. Neryo Safanĩ mwasomakyo embere syʼOmwami.  

11Neryo omwami abere abĩowa ebĩnywa byʼekitabu ekyo kyʼemigambo, 

mwasatangya esyongimba siwe.  

12Nʼomwami mwahana Hĩlkĩa omũhererĩ, na Ahĩkamũ mugala wa Safanĩ, na Akĩborĩ 

mugala wa Mĩkaya, nʼomũhandĩkĩ Safanĩ, na Asaya omugombe wʼOmwami, ati,  

13Mugende, mũbũlaye Omwami Mukulu busana nage, na busana nʼabandu, na busana 

nʼAbayũda bosĩ, busana nʼebĩnywa byʼekitabu ekĩ ekyabiribanika; kusangwa erihitana 

lyʼOmwami Mukulu nĩ ʼnene, eryo lyabiritugulumirirako, kusangwa abotata wetu 

mobatahulikirira ebĩnywa byʼekitabu ekĩ nʼerikola ngʼebyosĩ ebĩsakĩre mukyo busana 

netu.  

14Neryo Hĩlkĩa omũmĩnyererĩ, na Ahĩkamũ, na Akĩborĩ, na Safanĩ, na Asaya, mobaya 

uku Hũlda omũmĩnyererĩ wʼobũkalĩ, omũkalĩ wa Salumu, mugala wa Tĩkva, mugala 

wa Harhasĩ, omũteya wʼesyongimba, naye abya ĩkere eYerũsalema omo lundi luhande 

lwʼakabiri; neryo mobamũkanĩrya. 

15Naye mwabwirabo ati, Omwami Mukulu Nyamuhanga wa Ĩsraelĩ akabũga ati, 

Mubwire omundu oyo oyuliabatuma kwĩngye muti, 

16Omwami Mukulu amabũga ati, Lebaya, ngandisyaleta ekibi kyo hano, nʼoko 

syondũlanĩ syaho, bye bĩnywa byosĩ byʼekitabu ekyo mwami wʼeYũda aliasoma.  

17Kusangwa babĩrĩnyĩsĩganĩa, kandi babĩrĩhĩsya obukwa oko Sindi nyamuhanga, 

batoke erĩnyagalĩranĩa omo mĩbĩrĩ yosĩ yʼebyala byabo, busana nʼekyo erihitana lyage 

lyasyagulumira busana na hano, sĩryendĩsyalĩmĩbwa.  

18Nĩkwa omwami wʼeYũda oyo wabatuma erĩsyabũlya Omwami Mukulu, 

mwasyamubwira muti, Omwami Mukulu Nyamuhanga wa Ĩsraelĩ amabũga ati, 

Busana nʼebĩnywa ebyo gowa,  

19kusangwa omutima wawe abya molo, kandi mowayĩkehĩrye embere syʼOmwami 

Mukulu omugulu gowa ebyo nabũga busana na hano, na busana nʼesyondũlanĩ syaho, 

ngoko hasyabya kĩma, nʼeritakira, kandi wabĩrĩsatangya esyongimba syawe, nʼeririra 

embere syage; Omwami Mukulu ati, Namakowa.  

20Busana nʼekyo, lebaya, nasyakũhĩndanĩa haguma nʼabotata-kulu bawe, nawe 

wasyahĩrwa omwʼisinda yawe nʼobuholo, kandi ameso wawe siendisyalangira ebibi 

byosĩ nasyaletera hano. Neryo mobaletera engulu eyĩ yʼOmwami kandi.  

 

2 Ky’Abami 23 

Yosĩa akasoma emigambo nʼerĩswahanganĩa endagano ya Nyamuhanga 

1Neryo omwami mwatuma erĩyamũhĩndanĩrya abakulu bosĩ bʼeYũda 

nʼabʼeYerũsalema.  

2Neryo omwami mwahetukira omo nyũmba yʼOmwami Mukulu, nʼabalume bosĩ ba 

Yũda, nʼesyondũlanĩ syʼeYerũsalema haguma naye, nʼabahererĩ, nʼabamĩnyererĩ, 

nʼabandu bosĩ, abake-bake nʼabakulu bakulu; neryo mwasomera omo matwĩ wabo 

mwʼebĩnywa byosĩ byʼekitabu kyʼendagano ekyabanika omo nyũmba yʼOmwami 

Mukulu.  

3Neryo omwami mwahangana hakũhĩ nʼendũyĩ, neryo mwayira endagano embere 

syʼOmwami Mukulu, erikwama Omwami Mukulu, nʼerĩteya ebihano biwe, 

nʼerĩtũlago liwe, nʼemigambo yiwe, nʼomutima wuwe gosĩ, nʼekĩrĩmũ kiwe kyosĩ, 

erĩsĩkya ebĩnywa byʼendagano eyĩ ebyasakawa omo kitabu ekĩ; nʼabandu bosĩ 

mobimanira oko ndagano eyo.  

4Neryo omwami mwahana Hĩlkĩa omũhererĩ mukulu, nʼabahererĩ bʼolulengo 

lwʼakabiri, nʼabateya bʼolũkyo, erĩhũlũkĩrya eyĩhya ebindu byosĩ ebyabya omo 

Hekalũ yʼOmwami Mukulu, ebyakolawa busana na Baalĩ, na busana na Asera, na 

busana nʼemilondo yosĩ yʼekyanya; neryo mwahĩsĩryabyo eyĩhya oko Yerũsalema, 

omo malima wʼeKĩdũronĩ, neryo mwaheka erĩbũ lyabyo eBetelĩ.  

5Kandi mwalũsya abahererĩ bʼesyosanamu, abo abami bʼAbayũda bahĩra busana 

nʼerĩhĩsĩrya obukwa bwʼahendata omo mĩyĩ yʼeYũda, nʼehandi hosĩ ahatĩmbĩre 

eYerũsalema; nabo nibya bahĩsaya obukwa oko Baalĩ, nʼoko lyuba, nʼoko mukera, 

nʼoko syongũnũnũ nene-nene, nʼoko milondo yosĩ yʼekyanya.  

6Kandi mwalũsya esanamu ya Asera omo nyũmba yʼOmwami Mukulu mwatwalayo 

eyĩhya wʼeYerũsalema oko kũsĩ kʼeKĩdũronĩ, mwahĩsyayo oko kũsĩ kʼeKĩdũronĩ, 

mwatũndũlayo eribya lũtũtũ, neryo mwagusa olũtũtũ olo oko sisinda syʼabandu.  

7Kandi mwaterya ebyumba byʼabamalaya bʼeHekalũ, ebyabya omo nyũmba 

yʼOmwami Mukulu, aho abakalĩ babya bakalukira esyongimba busana na Asera.  

8Kandi mwalũsya abahererĩ bosĩ omo mĩyĩ yʼeYũda, kandi mwatsandya ahendata aho 

abahererĩ abo bahĩsĩraya obukwa, erĩtsũka eGeba erĩhĩka eBerĩ-seba; kandi mwaterya 

ahendata hʼesyongyo, ahabya ahʼeriingirira hʼoko lũkyo lwa Yosũa omukulu 

wʼomũyĩ, ahabya oko byala byʼamalembe oko lũkyo lwʼomũyĩ.  

9Nĩkwa abahererĩ bʼahendata mobatahĩka oko kiherero kyʼOmwami Mukulu 

eYerũsalema, nĩkwa mobalya obundu obute mwʼekĩhamya omo katĩkatĩ kʼabagala 

babo.  

10Kandi mwatsandya eTofetĩ, eyiri omo musya wʼabana ba Hĩnomũ, omundu siatoke 

erĩlabya mugala wuwe omo muliro kutse mwali wuwe busana na Molekĩ. 

11Kandi mwalũsya esyosabayĩrĩ esyo abami bʼAbayũda baha oko lyuba, esyabya 

ahʼeriingirira hʼenyũmba yʼOmwami Mukulu, hakũhĩ nʼekyumba kya Natana-melekĩ 

omũteya waho, ekyabya kĩhererenĩe nʼeHekalũ; kandi mwahĩsya esyogalĩ syʼeryuba 

omo muliro.  

12Nʼebiherero ebyabya oko lutwe lwʼekyumba kyʼendata kya Ahazĩ, ebyo abami 

bʼeYũda bahĩmba, nʼekiherero aho Manase ahĩmba omo bibuga bibiri byʼenyũmba 

yʼOmwami Mukulu, omwami mwateryakyo, mwatũndũlakyo mwagusa olũtũtũ 

lwakyo omo kũsĩ kʼeKĩdũronĩ.  

13Nʼahendata ahabya embere wʼeYerũsalema, ahabya oko luhande lwʼamali 

lwʼekitwa kyʼerĩherĩbwa aho Solomono omwami wʼeĨsraelĩ ahĩmba busana na 

Asterotĩ esyonye syʼAbanya Sĩdonĩ, na busana na Kemosĩ esyonye sya Moabũ, na 

busana na Mĩlkomĩ esyonye syʼabana ba Amonĩ, omwami mwatsandyabyo.  

14Kandi mwatsũtsanga esyondũyĩ, mwakonda esanamu ya Asera, mũsũlya emyanya 

yaho omo makũha wʼabandu.  

15Kandi mwaterya ekiherero ekyabya eBetelĩ, nʼahendata aho Yeroboamũ mugala wa 

Nebatĩ ahĩmba, oyo wakolesaya Ĩsraelĩ yʼebibi, ekiherero ekyo nʼahendata aho 

mwateryabyo. Neryo mwatũndũla amabwe waho, neryo mwaswabyo eribya lũtũtũ, 

kandi mwahĩsya esanamu ya Asera.  

16Neryo omugulu Yosĩa abũnũkala, mwalangira esisinda esyabya omo kitwa; neryo 

mwatuma ati balete amakũha awabya omo sisinda, mwahĩsyago endata oko kiherero, 

mwatsandyakyo, ngʼekĩnywa kyʼOmwami Mukulu ekyabũgawa nʼomundu wa 

Nyamuhanga, oyo wabũga emyatsi eyĩ.  

17Neryo mwabũga ati, Amahero ago ngalangira ni wandi kwehĩ? Nʼabandu bʼomũyĩ 

oyo mobamubwira bati, Ni sinda yʼomundu wa Nyamuhanga, oyo walũa eYũda oyo 

wabũga emyatsi eyo wabirikola oko kiherero kyʼeBetelĩ.  

18Neryo mwabũga ati, Mumuleke aho; Sihabye mundu ũkalũsaya amakũha wuwe. 

Neryo mobaleka amakũha wuwe, haguma nʼamakũha wʼomũmĩnyererĩ oyo walũa 

eSamarĩa.  

19Nʼamanyũmba gosĩ nibya wʼahendata awabya omo mĩyĩ yʼeSamarĩa, ago abami 

bʼAbaĩsraelĩ bahĩmba erĩhĩtanĩa Omwami Mukulu, Yosĩa mwalũsya goho, mwakola 

kugo emĩbĩrĩ yosĩ kwʼakola eBetelĩ. 

20Kandi mwĩta abahererĩ bosĩ bʼahendata ababyayo, oko biherero, kandi mwahĩsya 

amakũha wʼabandu wʼendata kubyo; neryo mwasuba eYerũsalema.  

Yosĩa akibuka Erikiruka 

21Neryo omwami mwahana abandu bosĩ ati, Mũtegaye Erikiruka oko Mwami Mukulu 

Nyamuhanga wenyũ, ngoko lĩsakĩre omo kitabu kyʼerilagana.  

22Kwenene sihabya Erikiruka eriri ngalyo erĩtsũka oko biro byʼabatswerĩ abatswera 

Ĩsraelĩ, kutse omo biro byosĩ byʼabami ba Ĩsraelĩ, kutse oko bami ba Yũda.  

23Nĩkwa oko mwaka wʼerĩkũmĩ nʼomunani wʼOmwami Yosĩa, Erikiruka erĩ 

molyayirwa busana nʼOmwami Mukulu eYerũsalema.  

24Kandi Yosĩa mwahiga abʼesyombĩnga, nʼabalagũlĩ, nʼesisumba, nʼesyosanamu, 

nʼesyonye syosĩ esyalolawako omo kihugo kya Yũda nʼeYerũsalema, iniatoka 

erĩberererya ebĩnywa byʼemigambo ebyasakawa omo kitabu ekyo Hĩlkĩa abugula omo 

nyũmba yʼOmwami Mukulu.  

25Kandi mohatabya mwami nga ye embere siwe, oyo wabindukira Omwami Mukulu 

nʼomutima wuwe gosĩ, nʼekĩrĩmũ kiwe kyosĩ, nʼoko maka wuwe gosĩ, ngʼemigambo 

yosĩ ya Musa; kutse mohatahangana ogundi nga ye enyũma kwiye.  

26Nĩkwa Omwami Mukulu mwatabinduka oko bukali bwʼerihitana lĩnene liwe 

eryaleka erihitana liwe iryagulumira oko Yũda, busana nʼerĩsohya lyosĩ eryo Manase 

amũsoha-sohaya mubyo.  

27Neryo Omwami Mukulu mwabũga ati, Nasyahũmĩrya Yũda yo hali oko meso wage 

ngoko nabĩrĩhũmya Ĩsraelĩ, kandi nasyagusa omũyĩ ogo nayisoga, owʼeYerũsalema, 

nʼenyũmba eyo nahula nyiti, Erĩna lyage lyasyabyamo.  

Oluholo lwa Yosĩa 

28Neryo eyindi mĩbĩrĩ, eya Yosĩa, nʼebyosĩ akola, sĩbĩsakĩre omo kitabu kyʼemyatsi 

yʼemigulu yʼabami ba Yũda kwehĩ?  

29Oko biro biwe, Farao-neko omwami wʼeMĩsĩrĩ mwaya oko mwami wʼeAsũrĩa 

erĩhĩka oko lũsĩ Fũratĩ. Neryo omwami Yosĩa mwayahĩndana naye; na Farao-neko 

omugulu amulolako mwamwĩtĩra eMĩgĩdo.  

30Nʼabagombe buwe mobamuheka omo galĩ iniabirihola erĩlũa eMĩgĩdo, mobamuleta 

eYerũsalema, mobamuta omwʼisinda yiwe. Nʼabandu bʼekihugo mobĩmanĩa Yoahazĩ 

mugala wa Yosĩa, mobamũhakabya amagũta, mobamuyira mo mwami omo mwanya 

wa tata wuwe.  

Eritabala lya Yoahazĩ oko Yũda 

31Yoahazĩ abya wʼemyaka makũmĩ abiri nʼeyĩsatu omugulu atsũka eribya mwami; 

neryo mwatabala eYerũsalema emikera ĩsatu; nʼerĩna lya koyo wuwe lyabya Hamũtalĩ 

mwali wa Yeremĩa wʼeLĩbũna.  

32Naye mwakola ekyabya kibi omo meso wʼOmwami Mukulu, ngoko abotata-kulu 

buwe bakola.  

33Neryo Farao-neko mwamũhĩra omo mũlĩkĩ eRĩbla omo kihugo kyʼeHamatĩ, siabye 

akatabala eYerũsalema; kandi mwalĩhĩsya ekihugo ekyo omuhako wʼesyotalanta 

syʼekĩtsĩpa erĩgana, nʼetalanta nguma yʼesyamagetsi. 

34Kandi Farao-neko mwayira Elĩakĩmũ mugala wa Yosĩa mo mwami omo mwanya 

wa Yosĩa tata wuwe, mwabindula erĩna liwe mo Yoyakĩmũ; nĩkwa mwatwala 

Yoahazĩ, mwamuleta eMĩsĩrĩ, neryo mwaholerayo.  

35Na Yoyakĩmũ mwaha Farao yʼebĩtsĩpa nʼesyamagetsi; nĩkwa mwalĩhĩsya omusolo 

omo kihugo ngʼerihana lya Farao. Mwalĩhĩsya abandu bʼekihugo bʼebĩtsĩpa 

nʼesyamagetsi obuli mundu ngʼebindu biwe ko byabya, erihabyo Farao-neko.  

Eritabala lya Yoyakĩmũ 

36Yoyakĩmũ abya wʼemyaka makũmĩ abiri nʼeyĩtanu omugulu atsũka eribya mwami; 

neryo mwatabala eYerũsalema emyaka ĩkũmĩ nʼomuguma; nʼerĩna lya koyo wuwe 

lyabya Zebĩda mwali wa Pedaya wʼeRũma.  

37Naye mwakola ebyabya bibi omo meso wʼOmwami Mukulu, ngʼebyosĩ abotata-

kulu buwe bakola.  

2 Ky’Abami 24 

Yoyakĩmũ akakolera Babelĩ. Oluholo luwe 

1Oko biro biwe, Nebũkadeneza omwami wʼeBabelĩ mwahetukirayo, na Yoyakĩmũ 

mwabya mugombe wuwe oko myaka ĩsatu; neryo mwayisamambula ukwʼiye.  

2Neryo Omwami Mukulu mwatuma emilondo yʼAbakaldea, nʼemilondo yʼAbasũrĩa, 

nʼemilondo yʼAbamoabũ, nʼemilondo yʼabana ba Amonĩ, erilwa naye. Neryo 

mwatumayo atya erilwa na Yũda nʼerĩheryabo ngʼekĩnywa kyʼOmwami Mukulu ekyo 

abũga nʼabagombe buwe abamĩnyererĩ.  

3Kwenene omwʼihana lyʼOmwami Mukulu ebĩ mobyahĩka uku Yũda, busana 

nʼerĩlũsyabo omo meso wuwe, busana nʼebibi bya Manase, ngʼebyosĩ ebyo akola.  

4Kandi busana nʼomusasi ate nʼomusango ogo ũta; kusangwa mosũlya eYerũsalema 

mʼomusasi owate nʼomusango; nʼOmwami Mukulu mwatalĩga eribuyira.  

5Neryo eyindi mĩbĩrĩ ya Yoyakĩmũ nʼebyosĩ akola, sĩbĩsakĩre omo kitabu kyʼemyatsi 

yʼemigulu yʼabami bʼAbayũda kwehĩ?  

6Neryo Yoyakĩmũ mweya abotata-kulu buwe; nʼomugala wuwe Yoyakĩnũ mwabya 

mwami omo mwanya wuwe. 

7Nʼomwami wʼeMĩsĩrĩ mwataswasa kandi erĩlũa omo kihugo kiwe; kusangwa 

omwami wʼeBabelĩ ĩnĩamabĩhũnga ekihugo kyosĩ ekyabya kyʼOmwami wʼeMĩsĩrĩ 

erĩtsũka oko kũsĩ kʼeMĩsĩrĩ erĩhĩka oko lũsĩ Efũratĩ.  

Eritabala lya Yoyakĩnũ 

8Yoyakĩnũ abya wʼemyaka erĩkũmĩ nʼomunani omugulu atsũka eribya mwami; neryo 

mwatabala eYerũsalema emikera ĩsatu; nʼerĩna lya koyo wuwe lyabya Nehũsĩta mwali 

wa Elnatanĩ wʼeYerũsalema.  

9Naye mwakola ekyabya kibi omo meso wʼOmwami Mukulu, ngʼebyosĩ ebyo tata 

wuwe akola.  

Nebũkadeneza akahũnga eYerũsalema nʼerĩhĩra Zedekĩa mo mwami 

wʼeYerũsalema 

10Oko mugulu oyo, abagombe ba Nebũkadeneza omwami wʼeBabelĩ mobahetukira 

eYerũsalema, neryo mobagotera omũyĩ.  

11Neryo Nebũkadeneza omwami wʼeBabelĩ mwahĩka oko mũyĩ oyo, omugulu 

abagombe buwe babya bakagoterago.  

12Neryo Yoyakĩnũ omwami wʼeYũda mwahulukira omwami wʼeBabelĩ, iye na 

nyĩnya wuwe, nʼabagombe buwe, nʼabasondolĩ buwe, nʼabakulu buwe; nʼomwami 

wʼeBabelĩ mwamunyega oko mwaka wʼomunani wʼeritabala liwe.  

13Kandi mwatwala ebindu byosĩ byʼenyũmba yʼOmwami Mukulu, nʼebindu 

byʼenyũmba yʼOmwami, kandi mwatsũtsanga esyosahanĩ syosĩ syʼesyamagetsi, esyo 

Solomono omwami wʼeĨsraelĩ akokotaya omo Hekalũ yʼOmwami Mukulu, ngoko 

Mwami Mukulu abũga.  

14Neryo mwaheka Abanya Yerũsalema bosĩ, nʼabasondolĩ bosĩ, nʼesyombangĩ syosĩ, 

abanyegwa elfu ĩkũmĩ (10,000) nʼabʼamenge bosĩ nʼabahesĩ; mohatasĩgala mundu, ba 

nʼabera batya-batya bʼabandu bʼekihugo.  

15Kandi mwatwala Yoyakĩnũ yʼeBabelĩ na nyĩnya wʼOmwami, nʼabakalĩ bʼomwami, 

nʼabakulu buwe, nʼabakulu bʼekihugo, mwatwalabo mo banyegwa erĩlũa 

eYerũsalema erĩhĩka eBabelĩ.  

16Nʼesyombangĩ syosĩ elfu irinda (7,000), nʼabandu banyima bʼomũbĩrĩ nʼabahesĩ 

elfu nguma (1,000), abosĩ bʼamaka abasĩ erilwa, omwami wʼeBabelĩ mwahekabo mo 

banyegwa eritwalabo eBabelĩ.  

17Nʼomwami wʼeBabelĩ mwahĩra Matanĩa, ĩsemulere wa Yoyakĩnũ mo mwami omo 

mwanya wuwe, kandi mwabindula erĩna liwe mo Zedekĩa.  

18Zedekĩa abya wʼemyaka makũmĩ abiri nʼomuguma omugulu atsũka eribya mwami; 

neryo mwatabala emyaka erĩkũmĩ nʼomuguma eYerũsalema; nʼerĩna lya koyo wuwe 

lyabya Hamĩtalĩ mwali wa Yeremĩa wʼeLĩbũna. 

19Naye mwakola ekyabya kibi omo meso wʼOmwami Mukulu, ngʼebyosĩ ebyo 

Yoyakĩnũ akola.  

20Kusangwa busana nʼerihitana lyʼOmwami Mukulu omwatsi oyũ mwahĩka oko 

Yerũsalema nʼeYũda, erĩhĩka aho agusira abosĩ erĩlũa embere siwe. Na Zedekĩa 

mwayisamambula oko mwami wʼeBabelĩ.  

 

2 Ky’Abami 25 

Erĩhũngwa lyʼeYerũsalema nʼeHekalũ 

1Neryo oko mwaka wʼomwenda wʼeritabala liwe, oko mukera wʼerĩkumĩ, nʼoko kiro 

kyʼerĩkũmĩ kyʼomukera oyo, Nebũkadeneza omwami wʼeBabelĩ mwasa iye 

nʼomulondo wuwe gosĩ, erilwa nʼeYerũsalema, neryo mwagoterago; kandi mwahĩra 

esyongonye oko mbande syosĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Nʼomũyĩ oyo mwagoterwa erĩhĩka oko mwaka wʼerĩkũmĩ nʼomuguma wʼOmwami 

Zedekĩa.  

3Nʼoko kiro kyʼomwenda kyʼomukera wʼakani enzala moyakanya omo mũyĩ, isihali 

kalyo busana nʼabandu bʼekihugo.  

4Neryo mobatobongola olũhĩmbo lwʼomũyĩ, nʼabandu bosĩ bʼamalwa mobatibita omo 

kiro omo nzira yʼoko lũkyo omo katĩkatĩ kʼesyombĩmbo ĩbĩrĩ, esyabya hakũhĩ 

nʼeririma lyʼOmwami. Nĩkwa Abakaldea babya ibabirilamba omũyĩ oko mbande 

syosĩ. Neryo mobagenda omo nzira yʼeAraba.  

5Nĩkwa emilondo yʼAbakaldea mobakwama omwami, mobamweya omo bwerere 

bwʼeYerĩko; nʼomulondo wuwe abya iniabiripanzikana erĩmũsĩganĩa. 

6Neryo mobahamba omwami, mobamutwala oko mwami wʼeBabelĩ eRĩbla; neryo 

mwamutswera.  

7Kandi mobĩtĩra abagala ba Zedekĩa embere wʼameso wuwe, mobarobongora ameso 

wa Zedekĩa, mobamuboha omo mahulula wʼemiringa, mobamutwala eBabelĩ.  

Nebũzaradanĩ akahĩsaya eYerũsalema 

8Neryo oko mukera wʼakatanu, oko kiro kyʼebirinda kyʼomukera oyo, owabya mwaka 

wʼerĩkũmĩ nʼomwenda wʼOmwami Nebũkadeneza, omwami wʼeBabelĩ, 

Nebũzaradanĩ omukulu wʼabateya, omugombe wʼOmwami wʼeBabelĩ, mwahĩka 

eYerũsalema.  

9Naye mwahĩsya enyũmba yʼOmwami Mukulu, nʼenyũmba yʼOmwami; 

nʼamanyũmba gosĩ wʼeYerũsalema, mwahĩsya obuli nyũmba nene, mwahĩsyago omo 

muliro.  

10Nʼomulondo gosĩ wʼAbakaldea, ababya haguma nʼomukulu wʼabateya, 

mobahĩmbũla esyombĩmbo syʼeYerũsalema oko mbande syosĩ.  

11Nʼabasaka oko bandu abasĩgawa omo mũyĩ, nʼabatswa abayitwala oko mwami 

wʼeBabelĩ, nʼabasĩgala bʼendeko, Nebũzaradanĩ omukulu wʼabateya mwatwalabo mo 

banyegwa.  

12Nĩkwa omukulu wʼabateya mwasĩganĩa abera kutsibu bʼekihugo mo bakolerĩ 

bʼemiti yʼebĩnyũ nʼabalĩmĩ.  

Abakaldea bakatulanga ebindu byosĩ byʼeHekalũ 

13Kandi Abanya Kaldea mobatulanga esyondũyĩ syʼomulinga esyabya omo nyũmba 

yʼOmwami Mukulu, nʼesyondĩna nʼengetsi yʼomulinga ebyabya omo nyũmba 

yʼOmwami Mukulu, mobaheka emiringa eritwalayo eBabelĩ. 

14Nʼesyonyungu, nʼemyũko, nʼebĩrĩmĩryo, nʼebibindi, nʼebindu byosĩ byʼemiringa 

ebyo babya bakakoleramo, mobahekabyo.  

15Nʼesyopano, nʼebibindi, ebyabya byʼesyamagetsi ebĩtũkwĩre, nʼebyabya byʼekĩtsĩpa 

omo kĩtsĩpa kĩtũkwĩre omukulu wʼabateya mwatwalabyo.  

16Nʼesyondũyĩ ĩbĩrĩ, nʼengetsi nguma, nʼesyondĩna, ebyo Solomono akokotaya busana 

nʼenyũmba yʼOmwami Mukulu, emiringa yʼebindu byosĩ ebĩ yabya isiyerengawa mo 

kĩlo.  

17Obuli bwʼendata bwʼendũyĩ nguma bwabya metere munani, nʼomutwe wayo 

wʼomulinga abya kuyo; nʼobuli bwʼendata bwʼomutwe oyo bwabya metere nguma na 

nusu, haguma nʼomũbĩrĩ wʼeriluka nʼamakomamanga oko mutwe oyo oko mbande 

syosĩ, ebyosĩ byʼomulinga; nʼendũyĩ yʼakabiri ko yabya itya haguma nʼomũbĩrĩ 

wʼeriluka.  

18Nʼomukulu wʼabateya mwahamba Seraya omũhererĩ mukulu, na Zefania omũhererĩ 

wʼakabiri, nʼabateya basatu bʼolũkyo.  

19Nʼoko mũyĩ mwahamba omukulu oyo wabya mukulu wʼabandu bʼamalwa; 

nʼabandu batanu ababya bahanĩ bʼomwami, ababanika omo mũyĩ; nʼomũhandĩkĩ 

wʼomukulu wʼomulondo, oyo wabya akabirikira bandu bʼekihugo; nʼabandu makũmĩ 

ndatu abʼekihugo, ababanika omo mũyĩ.  

20Kandi Nebũzaradanĩ omukulu wʼabateya mwahambabo, mwaletabo oko mwami 

wʼeBabelĩ eRĩbla. 

21Neryo omwami wʼeBabelĩ mwĩtabo, mwaholeryabo eRĩbla omo kihugo 

kyʼeHamatĩ. Litya Yũda mwatwalwa mo banyegwa erĩlũa omo kihugo kyabo.  

22Nĩkwa abandu abasĩgalira omo kihugo kya Yũda, abo Nebũkadeneza omwami 

wʼeBabelĩ asĩganaya, mwahĩra ye Gedalĩa mugala wa Ahakĩmũ, mugala wa Safanĩ mo 

mukulu.  

23Neryo omugulu abakulu bosĩ bʼemilondo, ibo nʼabandu babo, bowa ngoko mwami 

wʼeBabelĩ abĩrĩhĩra Gedalĩa mo mũtabalĩ; mobahĩka uku Gedalĩa eMĩsĩpa, ye Ĩsmaelĩ 

mugala wa Netanĩa, na Yehonanĩ, mugala wa Karea, na Seraya mugala wa Tahũmetĩ 

Omũnetofatĩ, na Yazanĩa mugala wa Makatĩtĩ, ibo nʼabandu babo.  

24Na Gedalĩa mwalahĩrya kubo nʼoko bandu babo, mwabwirabo ati, Simubahe busana 

nʼabagombe bʼAbakaldea. Mwĩkale omo kihugo, mukolere omwami wʼeBabelĩ, neryo 

mwasyabana Obuholo.  

25Nĩkwa oko mukera wʼeyirinda, Ĩsmaelĩ mugala wa Netanĩa, mugala wa Elĩsama 

wʼekihanda kyʼOmwami, mwasa, nʼabalume ĩkũmĩ, mobĩta Gedalĩa, naye mwahola, 

nʼAbayũda nʼAbakaldea ababya haguma naye eMĩsĩpa.  

26Nʼabandu bosĩ abakebake nʼabakulu, nʼabakulu bʼemilondo, mobahangana, mobaya 

eMĩsĩrĩ; kusangwa mobubaha Abanya Kaldea.  

27Neryo oko mwaka wʼamakũmĩ asatu nʼeyirinda owʼerĩhũngwa lya Yoyakĩnũ 

omwami wa Yũda, nʼoko mukera wʼerĩkũmĩ nʼeyĩbĩrĩ, oko kiro kyʼamakũmĩ abiri 

nʼebirinda kyʼomukera, Evĩlĩmerodakĩ omwami wʼeBabelĩ, oko mwaka ogo atsũka 

eribya mwami, mwabohola Yoyakĩnũ omwami wʼeYũda erĩmũlũsya omo mũlĩkĩ.  

28Neryo mwabũga ndeke naye, mwahĩra ekĩtũmbĩ kiwe kyʼobwami endata oko 

bĩtũmbĩ byʼabami ababya haguma naye eBabelĩ.  

29Neryo Yoyakĩnũ mwabindula esyongimba siwe syʼomũlĩkĩ. Neryo Yoyakĩnũ 

mwalya akalyo embere syʼOmwami butsira erĩũmbya ebiro byosĩ byʼeribyaho liwe.  

30Nʼomwami mwamuha esĩkamũlĩsaya ebiro byosĩ, ekiro nʼekiro, ebiro byosĩ 

byʼeribyaho liwe.  

1 Ky’emyatsi y’Emigulu 

1 Ky’Emyatsi y’Emigulu 1 

Esyondengo erĩtsũka uku Adamu erĩhĩka uku Ĩsaka 

1Adamu na Setĩ na Enosĩ;  

2na Kenanĩ; na Mahalalelĩ, na Yeredĩ;  

3na Enoka, na Metũsela, na Lamekĩ;  

4na Noa, na Semũ, na Hamũ, na Yafetĩ.  

5Abagala ba Yafetĩ: Gomerĩ, na Magogĩ, na Madayĩ, na Yawarnĩ, na Tũbalĩ, na 

Masekĩ, na Tĩrasĩ.  

6Abagala ba Gomerĩ: Askenazĩ na Rĩfatĩ, na Togarma.  

7Abagala ba Yawanĩ: Elĩsa, na Tarsĩsĩ, na Wakĩtĩ, na Wadodanĩ.  

8Abagala ba Hamũ: Kũsĩ, na Mĩsĩraĩmũ, na Pũtĩ, na Kanana.  

9Abagala ba Kũsĩ: Seba, na Hawĩla, na Sabũta, na Rama, na Sabũteka. Nʼabagala ba 

Rama: Seba, na Dedanĩ.  

10Kũsĩ mwabuta Nĩmũrodĩ; naye mwatsũka eribya mbangĩ omo kihugo.  

11Neryo Mĩsĩraĩmũ mwabuta Balũdĩ, nʼAbaanamĩ, nʼAbalehabĩ, nʼAbanaf ũtũhĩ,  

12nʼAbapatĩrũsĩ, nʼAbakasĩlũhĩ, Abafĩlĩstĩnĩ mobalũa ukwʼabo, nʼAbakafũtorĩ.  

13Neryo Kanana mwabuta akambere kuwe ye Sĩdonĩ, na Heti;  

14kandi Omũyebũsĩ, nʼOmũanorĩ, nʼOmũgĩrgasi; 

15nʼOmũhĩvĩ, nʼOmũarkĩ, nʼOmũsĩnĩ;  

16nʼOmũarwadĩ, nʼOmũzamarĩ, nʼOmũhamatĩ.  

17Abagala ba Semũ: Elamũ, na Asũrĩ, na Arpakĩsadĩ, na Lũdĩ, na Aramũ, na Ũzĩ, na 

Hũlĩ, na Geterĩ, na Mesekĩ.  

18Neryo Arpakĩsadĩ mwabuta Sela, na Sela mwabuta Eberĩ.  

19Eberĩ mwabuta abagala babiri: erĩna lyʼomuguma lyabya Pelegĩ; kusangwa oko biro 

biwe ekihugo mokyagabwa; nʼerĩna lyʼomugala wabo lyabya Yokĩtanĩ.  

20Neryo Yokĩtanĩ mwabuta Almodadĩ, na Selefĩ, na Hazarĩ-mawetĩ, na Yera;  

21na Hadoramũ, na Ũzalĩ, na Dĩkla;  

22na Ebalĩ, na Abĩmaelĩ, na Seba;  

23na Ofĩrĩ, na Hawĩla, na Yobabũ. Abosĩ aba babya bagala ba Yokĩtanĩ.  

24Semũ, na Arpakĩsadĩ, na Sela;  

25na Eberĩ, na Pelegĩ, na Reũ;  

26na Serũgũ, na Nahorĩ, na Tera;  

27na Abramu, ye Abrahamũ.  

28Abagala ba Abrahamũ: Ĩsaka, na Ĩsĩmaelĩ.  

29Esĩ sye syondengo syabo: akambere ka Ĩsĩmaelĩ kabya Nebayotĩ; neryo Kedarĩ, na 

Abũdelĩ, na Mĩbũsamĩ;  

30na Mĩsĩma, na Dũma, na Masa, na Hadadĩ, na Tema;  

31na Yetũrĩ, na Nafĩsĩ, na Kedema. Aba bo bagala ba Ĩsĩmaelĩ.  

32Nʼabagala ba Ketũra, omũhwekĩ wa Abrahamũ: iye mwabuta Zĩmũranĩ, na 

Yokĩsanĩ, na Medanĩ, na Mĩdĩanĩ, na Ĩsĩbakĩ, na Sũa. Nʼabagala ba Yokĩsanĩ: Seba, na 

Dedanĩ.  

33Nʼabagala ba Mĩdĩanĩ; Efa, na Eferĩ, na Hanokĩ, na Abĩda, na Eldaa. Abosĩ aba ni 

bagala ba Ketũra.  

34Neryo Abrahamũ mwabuta Ĩsaka. Abagala ba Ĩsaka; Esaũ, na Ĩsraelĩ.  

35Abagala ba Esaũ; Elĩfasĩ, na Rũelĩ, na Yeũsĩ, na Yalamũ, na Kora. 

36Abagala ba Elĩfasĩ: Temanĩ, na Omarĩ, na Zefĩ, na Getamũ, na Kenasĩ, na Tĩmũna, 

na Amalekĩ.  

37Abagala ba Rũelĩ: Nahatĩ, na Zera, na Sama, na Nĩza.  

38Nʼabagala ba Seĩrĩ: Lotanĩ, na Sobalĩ, na Sĩbeonĩ, na Ana, na Dĩsonĩ, na Ezerĩ, na 

Dĩsanĩ.  

39Abagala ba Lotanĩ: Horĩ, na Homamũ, na Tĩmũna abya mwali wabo Lotanĩ.  

40Abagala ba Sobalĩ: Alĩanĩ, na Manahatĩ, na Ebalĩ, na Sefĩ, na Onamũ. Nʼabagala ba 

Sĩbeonĩ: Aya na Ana.  

41Abagala ba Ana: Dĩsonĩ, nʼabagala ba Dĩsonĩ: Hamũranĩ, na Esebanĩ, na Ĩtĩranĩ, na 

Keranĩ. 

42Abagala ba Ezerĩ: Bĩlĩhanĩ, na Zawanĩ, na Yatanĩ. Abagala ba Dĩsanĩ: Ũzĩ, na Aranĩ.  

43Neryo aba bo bami abatabala omo kihugo kyʼeEdomũ embere wʼeritabala 

lyʼOmwami oko bana bʼeĨsraelĩ: Bela mugala wa Beorĩ; nʼerĩna lyʼomũyĩ wuwe 

lyabya Dĩnĩhaba.  

44Neryo Bela mwahola na Yobabũ mugala wa Zera wʼeBozra mwabya mwami omo 

mwanya wuwe.  

45Neryo Yobabũ mwahola, na Hũsamũ wʼekihugo kyʼAbatemanĩ mwatabala omo 

mwanya wuwe.  

46Neryo Hũsamũ mwahola, na Hadadĩ mugala wa Bedadĩ, oyo wĩta Mĩdĩanĩ omo 

kihugo kya Moabũ mwabya mwami omo mwanya wuwe; nʼerĩna lyʼomũyĩ wuwe 

lyabya Awĩtĩ.  

47Neryo Hadadĩ mwahola, na Samũla wʼeMasĩreka mwabya mwami omo mwanya 

wuwe.  

48Na Samũla mwahola, na Saũlĩ wʼeRehobotĩ hakũhĩ nʼoLũsĩ mwabya mwami omo 

mwanya wuwe. 

49Na Saũlĩ mwahola, na Balĩ-Hananĩ mugala wa Akĩborĩ mwabya mwami omo 

mwanya wuwe.  

50Omugulu Balĩ-Hananĩ ahola, Hadadĩ mwabya mwami omo mwanya wuwe; nʼerĩna 

lyʼomũyĩ wuwe lyabya Paĩ, nʼerĩna lya mũkalĩwe lyabya Mehetabelĩ mwali wa 

Materedĩ, mwali wa Mezahabũ. 

51Neryo Hadadĩ mwahola. Neryo abami bʼeEdomũ babya: omwami Tĩmũna, omwami 

Aha, omwami Yeterĩ;  

52omwami Aholĩbama, omwami Ela, omwami Pĩnonĩ;  

53omwami Tenasĩ, omwami Temanĩ, omwami Mĩbũsarĩ;  

54omwami Madĩelĩ, omwami Ĩrama. Aba ba bami bʼeEdomũ.  

 

1 Ky’Emyatsi y’Emigulu 2 

Abagala ba Ĩsraelĩ na Yũda 

1Aba ba bagala ba Ĩsraelĩ: Rũbenĩ, na Sĩmeonĩ, na Lawĩ, na Yũda, na Ĩsakarĩ na 

Zebũlũnĩ;  

2Danĩ, na Yosefũ, na Benyamĩna, na Nafũtalĩ, na Gadĩ, na Aserĩ.  

3Abagala ba Yũda: Erĩ, na Onanũ, na Sela. Abasatu aba bo mwali wa Sũa omũkalĩ 

wʼeKanana amubutira. Neryo Erĩ akambere ka Yũda abya mubi omo meso 

wʼOmwami Mukulu; neryo mwamwĩta.  

4Neryo Tamarĩ mwalĩana wuwe mwamubutira Peresĩ na Zera. Abagala bosĩ ba Yũda 

babya batanu.  

5Abagala ba Peresĩ: Hesĩronĩ, na Hamũlĩ.  

6Abagala ba Zera: Sĩmũlĩ, na Etanĩ, na Hemanũ, na Kalkolĩ, na Dara; abosĩ ni batanu.  

7Nʼabagala ba Karmĩ: Akana oyo wendereraya Ĩsraelĩ, oyo wahalaya omo kindu 

ekyahigulawa.  

http://pt-br.bibles.org/versions/nnb-KB80

8Nʼabagala ba Etanĩ: Azaria.  

9Kandi abagala ba Hesĩronĩ abo abuta: Yeramelĩ, na Ramũ, na Kelũbaĩ. 

10Na Ramũ mwabuta Amĩnadabũ; na Amĩnadabũ mwabuta Nasonĩ, omũsondolĩ 

wʼabagala ba Yũda.  

11Na Nasonĩ mwabuta Salma, na Salma mwabuta Boazĩ;  

12Boazĩ mwabuta Obedĩ, na Obedĩ mwabuta Yese;  

13Yese mwabuta Elĩabũ akambere kuwe, na Abĩnadabũ akambale kuwe, na Sĩmeĩ 

wʼakasatu;  

14nʼowʼakani Netaneli, nʼowʼakatanu Radaĩ;  

15nʼowʼendatu Osemũ, nʼowʼabalinda Dawĩdĩ;  

16nʼabali babo babya Zerũya, na Abĩgaĩlĩ. Nʼabagala ba Zerũya: Abĩsaĩ, na Yoabũ, na 

Asahelĩ, abasatu.  

17Abĩgaĩlĩ mwabuta Amasa; tata wa Amasa abya Yeterĩ, Omũĩsmaelĩ.  

18Kalebũ mugala wa Hesĩronĩ mwabuta abana oko mũkalĩ wuwe Azũba, nʼoko mũkalĩ 

Yerĩotĩ; kandi aba bo bagala buwe: Yeserĩ, na Sobabũ, na Ardonĩ.  

19Neryo Azũba mwahola, neryo Kalebũ mwahĩkya Efũra, oyo wamubutira Hũrĩ.  

20Na Hũrĩ mwabuta Ũrĩ, na Ũrĩ mwabuta Besalelĩ.  

21Nʼenyũma wʼaho Hesĩronĩ abere abibya wʼemyaka makũmĩ ndatu, mwĩmya mwali 

wa Makĩrĩ ĩse wa Gĩleadĩ, neryo mwamũhĩkya, naye mwamubutira Segũbũ.  

22Neryo Segũbũ mwabuta Yaĩrĩ, oyo wabya nʼemĩyĩ makũmĩ abiri nʼeyĩsatu omo 

kihugo kyʼeGĩleadĩ.  

23Neryo Gesũrĩ na Aramũ mobahũnga emĩyĩ ya Yaĩrĩ, haguma na Kenatĩ nʼehĩyĩ 

hyako, eyosĩ emĩyĩ makũmĩ ndatu. Abosĩ aba babya bagala ba Makĩrĩ ĩse wa Gĩleadĩ.  

24Neryo Hesĩronĩ abere abihola, Kalebũ mwĩmya Efurata, omũkalĩ wʼise wuwe 

Hesĩronĩ. Naye mwamubutira Asũrĩ ĩse wa Tekoa.  

25Neryo abagala ba Yeremelĩ akambere ka Hesĩronĩ babya Ramũ akambere kuwe, na 

Bũna, na Orenĩ, na Osemũ, na Ahĩa.  

26Neryo Yeremelĩ abya nʼogundi mũkalĩ oyo wahulawa mo Atara; naye abya nyĩnya 

wa Onamũ.  

27Nʼabagala ba Ramũ akambere ka Yeremelĩ abya Masĩ, na Yamĩnĩ, na Ekerĩ.  

28Nʼabagala ba Onamũ babya Samayĩ, na Yada. Nʼabagala ba Samayĩ: Nadabũ, na 

Abĩsũrĩ.  

29Nʼerĩna lyʼomũkalĩ wa Abĩsũrĩ lyabya Abĩhaĩlĩ; naye mwamubutira Abanĩ, na 

Molĩdĩ.  

30Nʼabagala ba Nadabũ: Seledĩ, na Apaĩmũ; nĩkwa Seledĩ mwahola butsira mwana.  

31Nʼomugala wa Apaĩmũ abya Ĩsĩ. Nʼomugala wa Ĩsĩ abya Sesanĩ. Nʼomugala wa 

Sesanĩ abya Alaĩ.  

32Nʼabagala ba Yada, omugala wabo Samayĩ babya Yeterĩ, na Yonatana; Yeterĩ 

mwahola butsira bana.  

33Nʼabagala ba Yonatana: Peletĩ, na Zaza. Aba bo bagala ba Yeremelĩ.  

34Nĩkwa Sesanĩ mwatabya nʼabagala, ba nʼabali basa. Kandi Sesanĩ abya 

nʼomugombe Omunya Mĩsĩrĩ oyo wahulawa mo Yarha.  

35Sesanĩ mwaha mwali wuwe uku Yarha mugombe wuwe eribya mũkalĩwe; naye 

mwamubutira Ataĩ.  

36Neryo Ataĩ mwabuta Natanĩ, na Natanĩ mwabuta Zabadĩ;  

37neryo Zabadĩ mwabuta Efũlalĩ, na Efũlalĩ mwabuta Obedĩ;  

38Obedĩ mwabuta Yehũ; Yehũ mwabuta Azaria; 

39Azaria mwabuta Helesĩ; na Helesĩ mwabuta Elasa,  

40na Elasa mwabuta Sĩsamaĩ; na Sĩsamaĩ mwabuta Salumu;  

41na Salumu mwabuta Yekamĩa, na Yekamĩa mwabuta Elĩsama.  

42Neryo abagala ba Kalebũ mugala wabo Yeremelĩ babya Mesa akambere kuwe, oyo 

wabya ĩse wa Zĩfũ; nʼomugala wuwe abya Maresa tata wa Hebũronĩ.  

43Abagala ba Hebũronĩ babya Kora, na Tapũa, na Rekemũ, na Sema.  

44Na Sema mwabuta Rahamũ tata wa Yorkamũ; na Rekemũ mwabuta Samaĩ.  

45Nʼomugala wa Samaĩ abya Maonĩ; na Maonĩ abya tata wa Betĩ-sũrĩ.  

46Efa, omũhwekĩ wa Kalebũ, mwabuta Haranĩ, na Moza, na Gazezĩ; na Haranĩ 

mwabuta Gazezĩ.  

47Abagala ba Yadaĩ babya Regemũ, na Yotamũ, na Gesanĩ, na Peletĩ, na Efa, na Safĩ.  

48Maka omũhwekĩ wa Kalebũ mwabuta Seberĩ, na Tĩrana.  

49Kandi mwabuta Safĩ tata wa Madĩmana; na Sewa tata wa Makĩbena, tata wa Gĩbea; 

nʼomwali wa Kalebũ abya Akĩsa. 

50Aba ba bagala ba Kalebũ. Abagala ba Hũrĩ, akambere ka Efurata: Sobalĩ tata wa 

Kĩrĩatĩ-yearĩmũ,  

51Salma tata wa Betelehemũ na Harefĩ, tata wa Betĩ-gaderĩ.  

52Na Sobalĩ, tata wa Kĩrĩatĩ-yearĩmũ, abya nʼabagala: Haroe, oluhande 

lwʼAbamenũhotĩ.  

53Nʼebĩtũnga bya Kĩrĩatĩ-yearĩmũ: Abaĩtĩrĩ, nʼAbapũtĩ, nʼAbasũmatĩ, nʼAbamĩsĩra; 

nʼAbazoratĩ, nʼAbaestaolĩ mobalũa kubo.  

54Abagala ba Salma babya Betelehemũ, nʼAbanetofatĩ, na Atarotĩ-betĩ-yoabũ, 

nʼoluhande lwʼAbamanahetĩ, nʼAbazorĩ.  

55Nʼebitunga byʼabahandĩkĩ abĩkere eYabesĩ babya Abatĩratĩ, nʼAbasemeatĩ, 

nʼAbasũkatĩ Aba ba Bakenĩ abalũa oko Hamatĩ, tata wʼekĩtũnga kya Rekabũ.  

1 Ky’Emyatsi y’Emigulu 3 

Abagala ba Dawĩdĩ nʼabami ba Yũda 

1Neryo aba ba bagala ba Dawĩdĩ abo abuta eHebũronĩ: akambere abya Amũnonĩ wa 

Ahĩnoamũ Omũyezreelĩ; owʼakabiri abya Danĩelĩ wa Abĩgaĩlĩ Omũkarmelĩ;  

2owʼakasatu abya Abũsaloma mugala wa Maka mwali wa Talmaĩ, omwami 

wʼeGesũrĩ; owʼakani abya Adonĩa, mugala wa Hagĩtĩ; 

3owʼakatanu abya Sefatĩa, wa Abĩtalĩ; owʼendatu abya Ĩtĩramũ, wa Egla mũkalĩ 

wuwe.  

4Endatu mobabutirwa eHebũronĩ, eyo atabala emyaka irinda nʼemikera ndatu. Kandi 

mwatabala eYerũsalema emyaka makũmĩ asatu nʼeyĩsatu.  

5Abani aba mobabutirwa eYerũsalema: Sĩmea, na Sobabũ, na Natanĩ, na Solomono, 

uku Batĩ-sũa mwali wa Amĩelĩ;  

6na Ĩbũharĩ, na Elĩsama, na Elĩfeletĩ,  

7na Noga, na Nefegĩ, na Yafia,  

8na Elĩsama, na Elĩada, na Elĩfeletĩ, bandu mwenda.  

9Abosĩ aba babya bagala ba Dawĩdĩ, abagala bʼabahwekĩ bate kubo; na Tamarĩ abya 

mwali wabo.  

10Nʼomugala wa Solomono abya; Rehoboamũ; nʼomugala wuwe abya Abĩya, 

nʼomugala wuwe Asa, nʼomugala wuwe Yosafatĩ,  

11nʼomugala wuwe Yoramũ, nʼomugala wuwe Ahazĩa, nʼomugala wuwe Yoasĩ,  

12nʼomugala wuwe Amazĩa, nʼomugala wuwe Azaria, nʼomugala wuwe Yotamũ, 

13nʼomugala wuwe Ahazĩ, nʼomugala wuwe Hezekĩa, nʼomugala wuwe Manase,  

14nʼomugala wuwe Amonĩ, nʼomugala wuwe Yosĩa.  

15Nʼabagala ba Yosĩa babya Yohana akambere kuwe, nʼowʼakabiri Yoyakĩmũ, 

nʼowʼakasatu Zedekĩa; nʼowʼakani, Salumu.  

16Nʼabagala ba Yoyakĩmũ babyas omugala wuwe Yekonĩa, omugala wuwe Zedekĩa.  

17Nʼabagala ba Yekonĩa, omundu wʼomũlĩkĩ, babya mugala wuwe Saltĩelĩ,  

18na Malkĩramũ, na Pedaya, na Zenazarĩ, na Yekamĩa, na Hosama, na Nedabĩa.  

19Nʼabagala ba Pedaya babya Zerũbabelĩ, na Sĩmeĩ. Nʼabagala ba Zerũbabelĩ babya 

Mesũlamũ, na Hanania; na Selomĩtĩ abya mwali wabo;  

20na Hasũba, na Ohelĩ, na Berekĩa, na Hasadĩa, na Yũsabũ-hesedĩ, abosĩ ni batanu.  

21Nʼabagala ba Hanania babya Pelatĩa, na Yesaya: abagala ba Refaya, abagala ba 

Arnanĩ, abagala ba Obadĩa, abagala ba Sekanĩa.  

22Nʼomugala wa Sekanĩa abya Semaya; nʼabagala ba Semaya babya Hatũsĩ, na Ĩgalĩ, 

na Barĩya, na Nearĩa, na Safatĩ, abosĩ ni ndatu.  

23Nʼabagala ba Nearĩa babya Elĩyoenaĩ, na Hezekĩa, na Azĩrkamũ, abandu basatu.  

24Nʼabagala ba Elĩyoenaĩ babya Hodavĩa, na Elĩasĩbũ, na Pelaya, na Akũbũ, na 

Yohana, na Delaya, na Ananĩ, abandu balinda.  

 

1 Ky’Emyatsi y’Emigulu 4 

Esyondengo sya Yũda 

1Abagala ba Yũda babya Peresĩ, na Hezronĩ, na Karmĩ, na Hũrĩ, na Sobalĩ. 

2Na Raya mugala wa Sobalĩ mwabuta Yahatĩ; na Yahatĩ mwabuta Ahũmaĩ na Lahadĩ. 

Ebĩ bye bĩtũnga byʼAbasoratĩ.  

3Kandi aba babya bagala ba tata wa Etamũ: Yezreelĩ, na Ĩsĩma, na Idũbasĩ; nʼerĩna 

lyʼomwali wabo lyabya Hasĩlelponĩ;  

4na Penũelĩ abya tata wa Gedorĩ, na Ezerĩ abya tata wa Hũsa. Aba ba bagala ba Hũrĩ, 

akambere ka Efurata, tata wa Betelehemũ.  

5Na Asũrĩ tata wa Tekoa mwahĩkya abakalĩ babiri, Hela, na Nara.  

6Kandi Nara mwamubutira Aũzamũ na Heferĩ, na Temenĩ, na Ahastarĩ. Aba babya 

abagala ba Nara.  

7Nʼabagala ba Hela babya Zeretĩ, na Ĩzĩharĩ, na Etĩnanĩ. 

8Na Hakozĩ mwabuta Anũbũ, na Zobeba, nʼebĩtũnga bya Aharhelĩ mugala wa 

Harũmũ.  

9Neryo Yabesĩ mwabya mwenge kwilaba abagala babo; na koyo wuwe mwamwahula 

mo Yabesĩ ati, kusangwa namubuta omo bũlĩge. 

10Na Yabesĩ mwasaba Nyamuhanga wa Ĩsraelĩ, ati, Kumbe wanganyitsumula 

kwenene, nʼerĩkanyĩrĩrya emitano yage, kandi kumbe ebyala byawe byangabya 

http://pt-br.bibles.org/versions/nnb-KB80

haguma nage, kandi kumbe wanganyĩkakĩrya kwʼebibi, sibibye bikanyiretera obũlĩge! 

Na Nyamuhanga mwamuha ebyo asaba.  

11Na Kelũbĩ mugala wabo Sũha mwabuta Mehĩrĩ, oyo wabya tata wa Estonĩ.  

12Na Estonĩ mwabuta Betĩ-rafa, na Pasea, na Tehĩna, tata wa Ĩrĩ-nahasĩ.  

Aba ba balume bʼeReka. 

13Nʼabagala ba Kenasĩ babya Otĩnĩelĩ, na Seraya. Nʼomugala wa Otĩnĩeli abya Hatatĩ.  

14Na Meonotaĩ mwabuta Ofũra; na Seraya mwabuta Yoabũ tata wa Geharasĩmũ; 

kusangwa babya banyima.  

15Nʼabagala ba Kalebũ mugala wa Yefũne babya Ĩrũ, na Ela, na Nama; nʼomugala wa 

Ela abya Kenasĩ.  

16Nʼabagala ba Yehalelĩ babya Zĩfũ, na Sĩfa, na Tĩrĩa, na Asarelĩ. 

17Abagala ba Ezra babya Yeterĩ, na Meredĩ, na Eferĩ, na Yalonĩ. [Aba ba bagala ba 

Bĩtĩa mwali wa Farao oyo Meredĩ ahĩkaya] mwaheka obukule naye mwabuta 

Mĩrĩamũ, na Samaĩ, Ĩsĩba, Tata wa Estemoa.  

18Nʼomũkalĩ wuwe Omũyũda mwabuta Yeredĩ tata wa Gedorĩ, na Heberĩ, tata wa 

Soko, na Yekũtĩelĩ tata wa Zanoa.  

19Nʼabagala bʼomũkalĩ wa Hodĩa, mwali wabo Nehamũ babya abotata ba Keĩla 

Omũgarmĩ, na Estemoa Omũmakatĩ. 

20Nʼabagala ba Sĩmonĩ babya Amũnonĩ, na Rena, na Benĩhananĩ, na Tĩlonĩ. Nʼabagala 

ba Ĩsĩ babya Zohetĩ, na Benĩ-zohetĩ.  

21Nʼabagala ba Sela mugala wa Yũda babya Erĩ tata wa Leka, na Lada, tata wa 

Maresa, nʼebĩtũnga byʼekihanda kyabo, bo baluka ekĩtanĩ kyowene eAshĩbea;  

22na Yokĩmũ, nʼabandu ba Koseba, Yoasĩ, na Sarafũ, oyo watabala eMoabũ 

nʼeYasũbĩ-lehemũ. Nʼemyatsi eyĩ ni ya kera.  

23Aba babya babũmbĩ, nʼesyondũlanĩ syʼeNetaĩmũ nʼeGedera; mobĩkala eyo 

nʼomwami na busana nʼomũbĩrĩ wuwe.  

Esyondengo sya Sĩmeonĩ 

24Abagala ba Sĩmeonĩ: Nemũelĩ, na Yamĩna, na Yarĩbũ, Zera, na Saũlĩ; 

25Salumu mugala wuwe, Mĩbũsamũ mugala wuwe, Mĩsama mugala wuwe. 

26Nʼabagala ba Mĩsama; Hamũelĩ mugala wuwe, Zakũrĩ mugala wuwe, Sĩmeĩ mugala 

wuwe.  

27Na Sĩmeĩ abya nʼabagala ĩkũmĩ na ndatu nʼabali ndatu; nĩkwa abagala babo 

mobatabya nʼabana bangi, kutse ekĩtũnga kyabo kyosĩ mokitetakanyirira ngʼabagala 

ba Yũda.  

28Nabo mobĩkala eBerĩ-seba, nʼeMolada, nʼeHasarĩ-Sũalĩ;  

29nʼeBĩlĩha, nʼeEzemĩ, nʼeToladĩ,  

30nʼeBetũelĩ, nʼeHorma, nʼeZĩklagĩ,  

31nʼeBetĩ-makabotĩ, nʼeHasarĩ-sũsĩmũ, nʼeBetĩ-bĩrĩ, nʼeSarayĩmũ. Eyĩ yabya mĩyĩ 

yabo erĩhĩka okwʼitabala lya Dawĩdĩ.  

32Nʼehĩyĩ hyabo hyabya Etamũ, nʼeAĩnĩ, nʼeRĩmonĩ, nʼeTokenĩ, nʼeAsanĩ, emĩyĩ 

ĩtanu; 

33nʼehĩyĩ hyosĩ hyabo ehyatĩmba oko mĩyĩ eyo erĩhĩka eBalĩ. Eyĩ yabya aho babya 

bĩkere, nayo yabya iyiwite ndengo yayo.  

34Na Mesobabũ, na Yamũlekĩ, na Yosa mugala wa Amazĩa,  

35na Yoelĩ, na Yehũ, mugala wa Yosĩbĩa, mugala wa Seraya, mugala wa Asĩelĩ;  

36Na Elĩyoenaĩ, na Yakoba, na Yesohaya, na Asaya, na Adĩelĩ, na Yesĩmĩelĩ, na 

Benaya,  

37na Zĩza mugala wa Sĩfĩ, mugala wa Alonĩ, mugala wa Yedaya, mugala wa Sĩmũlĩ, 

mugala wa Semaya.  

38Aba abakahulawa omo mena babya basondolĩ omo bĩtũnga byabo; nʼebĩtũnga 

byʼabotata wabo mobyakanyirira kutsibu. 

39Neryo mobagenda erĩhĩka oko lũkyo lwʼeGedorĩ, nʼerĩhĩka oko bwanga bwʼendata 

bwʼomusya, erisonda-sondya obũlĩsĩryo busana nʼebihangulo byabo.  

40Neryo mobabana obũlĩsĩryo bowene obwʼerĩnenehya, nʼekihugo mokyabya 

kyʼobugalĩ, ĩhatũlere nʼobuholo; kusangwa ababyaho erĩmbere babya Abahamũ.  

41Kandi aba abasakawa omo mena mobasa omo biro bya Hezekĩa omwami wʼeYũda, 

mobaherya amahema wabo, nʼAbameũnĩmũ ababanika eyo, mobaheryabo kutsibu 

nʼerĩhĩka mũnabwĩre, mobĩkala omo mwanya wabo; kusangwa habya obũlĩsĩryo eyo 

busana nʼebihangulo byabo. 

42Nʼabandi ba kubo, abagala ba Sĩmeonĩ, abandu magana atanu, mobaya oko kitwa 

kyʼeSeĩrĩ, ibawite abasondolĩ babo, Pelatĩa, na Nearĩa, na Refaya, na Ũsĩelĩ, abagala 

ba Ĩsĩ.  

43Mobĩta abasĩgalira bʼAbamalekĩ ababala, neryo babĩrĩkalaho erĩhĩka mũnabwĩre.  

1 Ky’Emyatsi y’Emigulu 5 

Esyondengo sya Rũbenĩ 

1Nʼabagala ba Rũbenĩ akambere ka Israelĩ; kusangwa abya kambere; nĩkwa kusangwa 

atsandaya engyingo ya tata wuwe, omwandu wuwe mwahabwa oko bagala ba Yosefũ 

mugala wa Ĩsraelĩ; kusangwa olulengo luwe sĩlũganzĩrwe busana nʼomwandu.  

2Nomo Yũda anasĩnga bagala babo, nʼomũsondolĩ mwalũa ukwʼiye; nĩkwa omwandu 

mwabya wa Yosefũ, 

3abagala ba Rũbenĩ akambere ka Ĩsraelĩ babya Hanokĩ, na Palũ, na Hese-ronĩ, na 

Karmĩ.  

4Nʼabagala ba Yoelĩ babya Semaya mugala wuwe, Gogo mugala wuwe, Sĩmeĩ mugala 

wuwe,  

5Mĩka mugala wuwe, Raya mugala wuwe, Balĩ mugala wuwe;  

6Bera mugala wuwe, oyo mwami wʼeAsũrĩa Tĩgĩlatĩ-pĩleserĩ aheka mo munyegwa; 

abya mũsondolĩ wʼAbarũbenĩ. 

7Nʼabagala babo omo bĩtũnga byabo, omwʼiganza lyʼesyondengo syabo babya 

omukulu Yeĩlĩ, neryo Zakarĩa,  

8na Bela, mugala wa Azazĩ, mugala wa Sema, mugala wa Yoelĩ, oyo wabya ĩkere 

eAroerĩ, erĩhĩka eNebo nʼeBaalĩ-meonĩ.  

9Naye mwĩkala ebwanga bwʼendata erĩhĩka oko mutano wʼembwarara erĩtsũka oko 

lũsĩ Efurata, kusangwa ebihangulo byabya ibyabirikanya omo kihugo kyʼeGĩleadĩ.  

10Nʼoko biro bya Saũlo, mobalwa nʼAbahagarĩ abakwa omo byala byabo; neryo 

mobĩkala omo mahema wabo omo kihugo kyosĩ endata oko Gĩleadĩ.  

Esyondengo sya Gadĩ 

11Nʼabagala ba Gadĩ mobĩkala eyisirya kubo omo kihugo kyʼeBasanĩ erĩhĩka eSaleka.  

12Yoelĩ abya omukulu na Safamũ owʼakabiri, na Yanaĩ, na Safatĩ eBasanĩ.  

13Nʼabagala babo bʼebĩtũnga byʼabotata wabo babya Mĩkaĩlĩ, na Mesũlamũ, na Seba, 

na Yoraĩ, na Yakanĩ, na Zĩa, na Eberĩ, abandu balinda.  

14Aba babya bagala ba Abĩhaĩlĩ mugala wa Hũrĩ, mugala wa Gĩleadĩ, mugala wa 

Mĩkaĩlĩ, mugala wa Yesĩsaĩ, mugala wa Yado, mugala wa Bũzĩ;  

15Ahĩ mugala wa Abũdĩelĩ, mugala wa Gũnĩ, omukulu wʼebĩtũnga byʼabotata wabo.  

16Nabo mobĩkala eGĩleadĩ, eBasanĩ, nʼomo mĩyĩ yako, nʼomo malĩsĩryo gosĩ 

wʼeSaronĩ erĩhĩka oko mitano yabo.  

17Abosĩ aba mobaganzwa omo syondengo omo biro bya Yotamũ omwami wa Yũda, 

nʼomo biro bya Yeroboamũ omwami wa Ĩsraelĩ.  

18Abagala ba Rũbenĩ, nʼAbagadĩ, nʼoluhande lwʼekihanda kya Manase, esyombangĩ, 

abandu abakatoka eriambala engabo nʼomũyalĩ, nʼerilasa omo buta, nʼabanyima omo 

malwa, babya elfu makũmĩ ani nʼĩnĩ nʼamagana alinda nʼamakũmĩ ndatu (44,760) 

abatoka eriyalwa.  

19Mobalwa nʼAbahagarĩ, na Yetũrĩ na Nafĩsĩ, na Nodabũ.  



756 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

20Kandi mobawatĩkĩbwa erilwa nabo, nʼAbahagarĩ mobahĩrwa omo byala byabo, 

nʼabosĩ ababya haguma nabo; kusangwa balakira Nyamuhanga omo malwa, naye 

mwalĩgĩrabo, kusangwa bayiketera ye.  

21Neryo mobahũnga ebihangulo byabo; esyongamia elfu makũmĩ atanu (50,000), 

nʼesyombũlĩ elfu magana abiri nʼamakũmĩ atanu (250,000), nʼesyopunda elfu ĩbĩrĩ 

(2,000), nʼabandu elfu ĩgana (100,000).  

22Kusangwa abangi mobawa nʼerihola, kusangwa amalwa abya wa Nyamuhanga. 

Neryo mobĩkala omo kihugo kyabo erĩhĩka oko mugulu bahũngawa mobanyegwa.  

Esyondengo sya Manase 

23Nʼabana bʼekitswe kyʼekihanda kya Manase mobĩkala omo kihugo: Mobakanyirira 

erĩtsũka eBasanĩ erĩhĩka eBaalĩ-hermonĩ, nʼeSenĩrĩ, nʼekitwa kyʼeHermonĩ.  

24Aba bo babya bakulu byʼebĩtũnga byʼabotata wabo: ye Eferĩ, na Ĩsĩ, na Elĩelĩ, na 

Azrĩelĩ, na Yeremĩa, na Hodabĩa, na Yadĩelĩ, esyombangĩ; abandu bʼengulu 

yʼeriminyikala, abakulu bʼebĩtũnga byʼabotata wabo.  

25Nabo mobahalya uku Nyamuhanga wʼabotata wabo, mobasĩngĩra nʼerikwama 

esyonyamuhanga syʼabandu bʼekihugo abo Nyamuhanga aheraya embere syabo.  

26Na Nyamuhanga wa Ĩsraelĩ mwatsũmbũkya omutima wa Pũlĩ, omwami wʼeAsũrĩa, 

ye Tĩgĩlatĩ-pĩleserĩ, omwami wʼeAsũrĩa, naye mwahũngabo, mo banyegwa Abarũbenĩ 

nʼAbagadĩ, nʼekitswe kyʼekihanda kya Manase, mwaletabo eHala, nʼeHaborĩ, 

nʼeHara, nʼoko lũsĩ lwʼeGozanĩ, erĩhĩka mũnabwĩre.  

 

1 Ky’Emyatsi y’Emigulu 6 

Esyondengo sya Lawĩ 

1Abagala ba Lawĩ babya Gersonĩ, na Kohatĩ, na Merarĩ.  

2Abagala ba Kohatĩ babya Amũramũ, na Ĩzĩharĩ, na Hebũronĩ, na Ũsĩelĩ.  

3Nʼabagala ba Amũramũ babya Harũnĩ na Musa, na Mĩrĩamũ. Nʼabagala ba Harũnĩ 

babya Nadabũ, na Abĩhũ, na Elĩazarĩ, na Ĩtamarĩ.  

4Eleazarĩ mwabuta Fĩnehasĩ; na Fĩnehasĩ mwabuta Abĩsũa;  

5Abĩsũa mwabuta Bũkĩ; na Bũkĩ mwabuta Ũsĩ; 

6na Ũsĩ mwabuta Zerahĩa; na Zerahĩa mwabuta Merayotĩ;  

7na Merayotĩ mwabuta Amarĩa, na Amarĩa mwabuta Ahĩtũbũ;  

8na Ahĩtũbũ mwabuta Sadokĩ; na Sadokĩ mwabuta Ahĩmasĩ;  

9na Ahĩmasĩ mwabuta Azaria; na Azaria mwabuta Yohana;  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10na Yohana mwabuta Azaria (oyo wakola omũbĩrĩ ngʼomũhererĩ omo nyũmba eyo 

Solomono ahĩmba eYerũsalema); 

11na Azaria mwabuta Amarĩa, na Amarĩa mwabuta Ahĩtũbũ;  

12na Ahĩtũbũ mwabuta Sadokĩ; na Sadokĩ mwabuta Salumu;  

13na Salumu mwabuta Hĩlkĩa, na Hĩlkĩa mwabuta Azaria;  

14na Azaria mwabuta Seraya; na Seraya mwabuta Yozadakĩ;  

15na Yozadakĩ mwagenda omo bunyegwa, omugulu Omwami Mukulu atwala Yũda 

nʼeYerũsalema omo byala bya Nebũkadeneza.  

16Abagala ba Lawĩ babya Gersonĩ, na Kohatĩ, na Merarĩ.  

17Neryo aya wa mena wʼabagala ba Gersonĩ: Lĩbũnĩ, na Sĩmeĩ.  

18Abagala ba Kohatĩ babya Amũramũ, na Ezĩharĩ, na Hebũronĩ, na Ũsĩelĩ.  

19Abagala ba Merarĩ babya Malĩ, na Mũsĩ. Ebĩ bye bĩtũnga byʼAbalawĩ ngʼebĩtũnga 

byʼabotata wabo. 

20Oko Bagersonĩ: Lĩbũnĩ mugala wuwe: Yahatĩ mugala wuwe, Zĩma mugala wuwe,  

21Yoa mugala wuwe, Ĩdo mugala wuwe, Zera mugala wuwe, Yateraĩ mugala wuwe.  

22Abagala ba Kohatĩ babya Amĩnadabũ mugala wuwe, Kora mugala wuwe, Aĩsĩrĩ 

mugala wuwe,  

23Elekana mugala wuwe, Ebĩasafĩ mugala wuwe, Asĩrĩ mugala wuwe,  

24Tahatĩ mugala wuwe, Ũrĩelĩ mugala wuwe, Ũzĩa mugala wuwe, na Saũlĩ mugala 

wuwe.  

25Abagala ba Elekana babya Amasaĩ na Ahĩmotĩ.  

26Nĩkwa busana na Elekana, abagala ba Elekana babya Zofaĩ mugala wuwe, Nahatĩ 

mugala wuwe,  

27Elĩabũ mugala wuwe; Yoramũ mugala wuwe, Elekana mugala wuwe.  

28Nʼabagala ba Samwelĩ babya Yoelĩ akambere kuwe, nʼowʼakabiri Abĩa.  

29Abagala ba Merarĩ babya Malĩ, na Lĩbũnĩ mugala wuwe, Sĩmeĩ mugala wuwe, na 

Ũza mugala wuwe; 

30Sĩmea mugala wuwe, na Hagĩya mugala wuwe, na Asaya mugala wuwe.  

Abĩmbĩ ba Lawĩ 

31Aba bʼabo Dawĩdĩ ahĩra oko mũbĩrĩ wʼeriimbira omo nyũmba yʼOmwami Mukulu, 

erĩsandũko lyabĩkalamo.  

32Nabo mobakola omo syonyimbo embere wʼenyũmba yʼeHema yʼerĩhĩndanamo, 

erĩhĩka aho Solomono ahĩmba enyũmba yʼOmwami Mukulu eYerũsalema; kandi 

mobakola omũbĩrĩ wabo omwʼĩgerekanĩa lyabo.  

33Aba bo bahangana omo mũbĩrĩ, haguma nʼabagala. Oko bagala bʼAbakohatĩ babya 

Hemanĩ omwĩmbĩ, mugala wa Yoelĩ, mugala wa Samwelĩ,  

34mugala wa Elekana, mugala wa Yoramũ, mugala wa Elĩelĩ, mugala wa Toa,  

35mugala wa Zũfĩ, mugala wa Elekana, mugala wa Mahatĩ, mugala wa Amasaĩ,  

36mugala wa Elekana, mugala wa Yoelĩ, mugala wa Azaria. Mugala wa Sefanĩa, 

37mugala wa Tahatĩ, mugala wa Asĩrĩ, mugala wa Ebĩasatĩ, mugala wa Kora,  

38mugala wa Ĩzĩharĩ, mugala wa Kohatĩ, mugala wa Lawĩ, mugala wa Ĩsraelĩ.  

39Nʼomugala wabo Asafũ oyo wimana oko byala biwe byʼamali, ye Asafũ mugala wa 

Berekĩa, mugala wa Sĩmea,  

40mugala wa Mĩkaĩlĩ, mugala wa Baseya, mugala wa Malkĩa,  

41mugala wa Etĩnĩ, mugala wa Zera, mugala wa Adaya,  

42mugala wa Etanĩ, mugala wa Sĩma, mugala wa Sĩmeĩ, 

43mugala wa Yahatĩ, mugala wa Gersonĩ, mugala wa Lawĩ.  

44Nʼoko byala byʼamalembe abagala babo, bagala ba Merarĩ, ye Etanĩ mugala wa 

Kĩsĩ, mugala wa Abũdĩ, mugala wa Malũkũ,  

45mugala wa Hasabĩa, mugala wa Amazĩa, mugala wa Helkĩa,  

46mugala wa Amũsĩ, mugala wa Banĩ, mugala wa Semerĩ,  

47mugala wa Malĩ, mugala wa Mũsĩ, mugala wa Merarĩ, mugala wa Lawĩ.  

48Nʼabagala babo Abalawĩ mobahĩrwa busana nʼomũbĩrĩ gosĩ wʼeHema yʼenyũmba 

ya Nyamuhanga.  

49Nĩkwa Harũnĩ nʼabagala buwe mobaherera oko kiherero kyʼobuhere 

bwʼerĩokererya, nʼoko kiherero kyʼobukwa, busana nʼomũbĩrĩ wʼahabũyĩrĩre kutsibu, 

nʼeririha embanulo busana na Ĩsraelĩ, ngʼebyosĩ byo Musa omugombe wa 

Nyamuhanga ahana.  

50Neryo abagala ba Harũnĩ baba: Eleazarĩ mugala wuwe, na Fĩnehasĩ mugala wuwe, 

na Abisũya mugala wuwe,  

51Bũkĩ mugala wuwe, na Ũsĩ mugala wuwe, Serahĩa mugala wuwe, 

52na Merarotĩ mugala wuwe, Amarĩa mugala wuwe, Ahĩtũbũ mugala wuwe,  

53Zadokĩ mugala wuwe, Ahĩmasĩ mugala wuwe. Emĩyĩ yʼAbalawĩ 

54Neryo aho ho bwĩkalo bwabo ngʼebilaliriro byabo omo mitano yabo: Busana 

nʼabagala ba Harũnĩ, bye bĩtũnga byʼAbakohatĩ (kusangwa akawira kabo kabya 

kʼerĩmbere),  

55mobahabo eHebũronĩ omo kihugo kyʼeYũda, nʼehĩyĩ hyako ehĩtĩmbĩreko;  

56nĩkwa amalima wʼomũyĩ, nʼehĩyĩ hyako, mobahabyo uku Kalebũ mugala wa 

Yefũne.  

57Kandi mobaha abagala ba Harũnĩ bʼemĩyĩ yʼerisagirako, eHebũronĩ, nʼeLĩbũna, 

nʼehĩyĩ hyako, nʼeYatĩrĩ, nʼeEstamoa haguma nʼehĩyĩ hyako,  

58nʼeHĩlenĩ haguma nʼehĩyĩ hyako, nʼeDebĩrĩ haguma nʼehĩyĩ hyako,  

59nʼeAsanĩ haguma nʼehĩyĩ hyako, nʼeBetĩ-semesĩ haguma nʼehĩyĩ hyako;  

60nʼomo kihanda kya Benyamĩna, eGeba haguma nʼehĩyĩ hyako, nʼeAlĩmetĩ haguma 

nʼehĩyĩ hyago, nʼeAnatotĩ haguma nʼehĩyĩ hyago. Emĩyĩ yosĩ omo katĩkatĩ kʼebĩtũnga 

byabo yabya mĩyĩ ĩkũmĩ nʼĩsatu (13).  

61Nʼoko bagala ba Kohatĩ abasĩgala mobahabwa emĩyĩ ĩkũmĩ omo mugereko omo 

kĩtũnga kyʼekihanda, omo kitswe kyʼekihanda kya Manase. 

62Nʼoko bagala ba Gersonĩ, ngʼebĩtũnga byabo, omo kihanda kya Ĩsakarĩ, nʼomo 

kihanda kya Aserĩ, nʼomo kihanda kya Nafũtalĩ, nʼomo kihanda kya Manase eBasanĩ, 

emĩyĩ ĩkũmĩ nʼeyĩsatu.  

63Nʼoko bagala ba Merarĩ mobahabwa omo mugereko, emĩyĩ erĩkũmĩ nʼeyĩbĩrĩ, 

ngʼebĩtũnga byabo, omo kihanda kya Rũbenĩ, nʼomo kihanda kya Gadĩ, nʼomo 

kihanda kya Zebũlũnĩ.  

64Kandi abana ba Ĩsraelĩ mobaha Abalawĩ bʼemĩyĩ nʼamalĩsĩryo wako.  

65Neryo mobaha omo mugereko emĩyĩ eyĩ eyabiriahulwa omo mena, omo kihanda 

kyʼabana ba Yũda, nʼomo kihanda kya Sĩmeonĩ, nʼomo kihanda kya Benyamĩna.  

66Nʼebindi bĩtũnga byʼabagala ba Kohatĩ mobabya nʼemĩyĩ yʼemitano yabo omo 

kihanda kya Efũraĩmũ,  

67Mobahabo emĩyĩ yʼerisagirako: eSekemũ omo kihugo kyʼebitwa kya Efũraĩmũ 

haguma nʼamalĩsĩryo wago; Geserĩ nibya haguma nʼamalĩsĩryo wago,  

68nʼeYokĩmeamũ haguma nʼamalĩsĩryo wago, nʼeBetĩ-horonĩ haguma nʼamalĩsĩryo 

wago,  

69nʼeAyalonĩ haguma nʼamalĩsĩryo wago, nʼeGatĩ-rĩmonĩ haguma nʼamalĩsĩryo wago,  

70nʼomo kitswe kyʼekihanda kya Manase, eAnerĩ haguma nʼamalĩsĩryo wago, 

nʼeBĩleamũ haguma nʼamalĩsĩryo wago, busana nʼabasĩgalira bʼekĩtũnga kyʼabagala 

ba Kohatĩ.  

71Nʼoko bagala ba Gersonĩ, mobahabwa omo kitswe kyʼekihanda kya Manase 

eGolanĩ yʼeBasanĩ, haguma nʼehĩyĩ hyago, nʼeAstarotĩ haguma nʼehĩyĩ hyago;  

72nʼomo kihanda kya Ĩsakarĩ, eKedesĩ haguma nʼehĩyĩ hyago, nʼeDaberatĩ haguma 

nʼehĩyĩ hyago,  

73nʼeRamotĩ haguma nʼehĩyĩ hyago, nʼeAnemũ haguma nʼehĩyĩ hyago;  

74nʼomo kihanda kya Aserĩ: Masalĩ haguma nʼehĩyĩ hyago, nʼeAbũdonĩ haguma 

nʼehĩyĩ hyago,  

75nʼeHũkokĩ haguma nʼehĩyĩ hyago, nʼeRehobũ haguma nʼehĩyĩ hyago;  

76nʼomo kihanda kya Nafũtalĩ: eKedesĩ eGalĩlaya, haguma nʼehĩyĩ hyago, nʼeHamonĩ 

haguma nʼehĩyĩ hyago, nʼeKĩrĩataĩmũ haguma nʼehĩyĩ hyago.  

77Nʼoko bandi Balawĩ, abagala ba Merarĩ, mobahabwa omo kihanda kya Zebũlonĩ: 

eRĩmonĩ haguma nʼamalĩsĩryo wago, nʼeTaborĩ haguma nʼamalĩsĩryo wago.  

78Nʼeyisirya wʼeYorodanĩ eYerĩko, oko luhande lwʼendata lwʼeYorodanĩ, 

mobahabwa omo kihanda kya Rũbenĩ: eBezerĩ omo mbwarara haguma nʼamalĩsĩryo 

wago, nʼeYaza haguma nʼamalĩsĩryo wago, 

79nʼeKedemotĩ haguma nʼamalĩsĩryo wago, nʼeMefatĩ haguma nʼamalĩsĩryo wago;  

80nʼomo kihanda kya Gadĩ: eRamotĩ yʼeGĩleadĩ, haguma nʼamalĩsĩryo wago, 

nʼeMahanaĩmũ haguma nʼamalĩsĩryo wago;  

81nʼeHesĩboni haguma nʼamalĩsĩryo wago, nʼeYazerĩ haguma nʼamalĩsĩryo wago.  

1 Ky’Emyatsi y’Emigulu 7 

Esyondengo sya Ĩsakarĩ 

1Abagala ba Ĩsakarĩ babya bani, ye Tola, na Pũa, na Yasũbĩ, na Sĩmũronĩ. 

2Nʼabagala ba Tola babya Ũsĩ, na Rafaya, na Yerĩelĩ, na Yamayĩ, na ĩbũsamũ, na 

Samwelĩ, abakulu bʼebĩtũnga byʼabotata wabo. Abagala ba Tola babya esyombangĩ 

omo syondengo syabo; emiganzo yabo omo biro bya Dawĩdĩ yabya elfu makũmĩ abiri 

nʼĩbĩrĩ nʼamagana ndatu (22,600). 

3Nʼomugala wa Ũzĩ abya Ĩsĩrahĩa. Nʼabagala ba Ĩsĩrahĩa babya Mĩkaelĩ, na Obadĩa, na 

Yoelĩ, na Ĩsĩya, abatanu bosĩ babya bandu bakulu.  

4Kandi haguma nabo omo syondengo syabo, ngʼebĩtũnga byʼabotata wabo, mohabya 

emilondo yʼendeko busana nʼamalwa, elfu makũmĩ asatu nʼendatu (36,000); 

kusangwa babya nʼabakalĩ bangi nʼabagala bangi.  

5Nʼabagala babo omo katĩkatĩ kʼebĩtũnga byosĩ bya Ĩsakarĩ babya mbangĩ, 

abaganzawa bosĩ omo syondengo syabo babya elfu makũmĩ munani nʼirinda 

(87,000).  

Esyondengo sya Benyamĩna 

6Abagala ba Benyamĩna babya basatu, ye Bela, na Bekerĩ, na Yedĩaelĩ. 

7Nʼabagala ba Bela babya batanu; Esĩbonĩ, na Ũsĩ, na Ũsĩelĩ, na Yerĩmotĩ, na Ĩri, 

esyombangĩ, abakulu bʼabotata wabo. Kandi mobaganzwa omo asyondengo syabo, 

elfu makũmĩ abiri nʼĩbĩrĩ nʼamakũmĩ asatu nʼabani (22,034).  

8Nʼabagala ba Bekerĩ babya Zemĩra, na Yoasĩ, na Elĩezerĩ, na Elĩyoenaĩ, na Omũrĩ, na 

Yeremotĩ, na Abĩa, na Anatotĩ, na Alemetĩ. Abosĩ aba babya bagala ba Bekerĩ.  

9Nabo mobaganzwa omo syondengo syabo, omwʼiganza lyʼesyondengo syabo, 

abakulu bʼebĩtũnga byʼabotata wabo, elfu makũmĩ abiri nʼamagana abiri (20,200).  

10Nʼomugala wa Yedĩaelĩ abya Bĩlĩhanĩ. Nʼabagala ba Bĩlĩhanĩ: ye Yeũsĩ, na 

Benyamĩna, na Ehũdũ, na Kenana, na Zetanĩ, na Tarsĩsĩ, na Ahĩsaharĩ.  

11Abosĩ aba babya bagala ba Yedĩaelĩ, esyombangĩ ngʼabakulu bʼebĩtũnga byʼabotata 

wabo, elfu ĩkũmĩ nʼirinda nʼamagana abiri (17,200), abatoka erihuluka omo mulondo 

busana nʼamalwa.  

12Sũpĩmũ nibya, na Hũpĩmũ babya bagala ba Ĩri; Hũsĩmũ abya mugala wa Aherĩ.  

Esyondengo sya Nafũtalĩ 

13Nʼabagala ba Nafũtalĩ: Yasĩelĩ, na Gũlĩ, na Yeserĩ, na Salumu, abagala ba Bĩlĩha.  

Abagala ba Manase 

14Abagala ba Manase babya Asĩrĩelĩ, oyo mũhwekĩ wuwe Omũaramũ abuta; mwabuta 

Makĩrĩ, tata wa Gĩleadĩ.  

15Na Makĩrĩ mwatabya abakalĩ busana na Hũpĩmũ na Sũpĩmũ, nʼerĩna lyʼomuguma ni 

Maka, nʼerĩna lyʼowʼakabiri ni Zelofehadĩ, na Zelofehadĩ mwabuta abali.  

16Na Maka muka Makĩrĩ mwabuta mugala neryo mwamwahula mo Peresĩ; nʼerĩna 

lyʼomugala wabo lyabya Seresĩ; nʼabagala buwe babya Ũlamũ na Rakemũ.  

17Na mugala wa Ũlamũ abya Bedanĩ. Aba babya bagala ba Gĩleadĩ mugala wa Makĩrĩ, 

mugala wa Manase.  

18Nʼomwali wabo ye Hamoleketĩ mwabuta Ĩsĩhodĩ, na Abĩezerĩ, na Mala.  

19Nʼabagala ba Semĩda babya: Ahĩana, na Sekemũ, na Lĩkĩ, na Anĩamũ.  

Esyondengo sya Efũraĩmũ 

20Nʼabagala ba Efũraĩmũ babya Sũtela, na Beredĩ mugala wuwe, na Tahatĩ mugala 

wuwe, na Eleada mugala wuwe, na Tohatĩ mugala wuwe,  

21na Zabadĩ mugala wuwe, na Sũtela mugala wuwe, na Ezerĩ na Elĩadĩ, abĩtawa 

nʼabandu ba Gatĩ ababutawa omo kihugo, kusangwa bandagala erĩhũnga ebihangulo 

byabo.  

22Na Efũraĩmũ tata wabo, mwalira ebiro bingi, nʼabagala babo mobahĩka 

erĩmũkĩranĩa.  

23Neryo mwaya ahali omũkalĩ wuwe, naye mwaheka obukule, mwabuta mugala, 

neryo mwahula erĩna liwe mo Berĩa, kusangwa ekĩtũnga kiwe mokyabana obũlĩge.  

24Nʼomwali wuwe abya Sera oyo wahĩmba eBetĩ-horonĩ, owʼeyĩkwa nʼowʼendata, na 

Ũzenĩ-sera nibya.  

25Na Refa abya mugala wuwe, na Resefĩ, na Tela mugala wuwe,  

26na Ladanĩ mugala wuwe, na Amĩhũdĩ mugala wuwe, na Elĩsama mugala wuwe;  

27Nũnĩ mugala wuwe, na Yosũa mugala wuwe.  

28Nʼesyonzĩgalya syabo nʼahʼerĩĩkala lyabo habya eBetelĩ nʼehĩyĩ hyago nʼebwanga 

bwʼendata eNaranĩ, nʼebwanga bwʼeyĩkwa eGeserĩ nʼehĩyĩ hyago, nʼeSekemũ nʼehĩyĩ 

hyago, erĩhĩka eAza nʼehĩyĩ byago;  

29nʼahakũhĩ nʼemitano ya Manase, eBetĩ-seanĩ nʼehĩyĩ hyago, nʼeTanakĩ nʼehĩyĩ 

hyago, nʼeMegĩdo nʼehĩyĩ hyago, nʼeDorĩ nʼehĩyĩ hyago. Abana ba Yosefũ mugala wa 

Ĩsraelĩ mobĩkala omo mĩyĩ eyĩ.  

Esyondengo sya Aserĩ 

30Abagala ba Aserĩ babya Ĩmũna, na Ĩsĩwa, na Ĩsĩwĩ, na Berĩa, na mwali wabo ye 

Sera.  

31Abagala ba Berĩa babya Heberĩ, na Malkĩerĩ, oyo wabya tata wa Bĩrzaĩtĩ.  

32Na Heberĩ mwabuta Yafũletĩ, na Somerĩ, na Hotamũ, na mwali wabo ye Sũa.  

33Abagala ba Yafũletĩ babya Pasakĩ, na Bĩmũhalĩ, na Asĩwatĩ. Aba bo bagala ba 

Yafũletĩ.  

34Nʼabagala ba Somerĩ: Ahĩ, na Roga, na Yehũba, na Aramũ.  

35Nʼabagala ba Helemũ mugala wabo babya Sofa, na Ĩmũna, na Selesĩ, na Amalĩ.  

36Nʼabagala ba Sofa: Sũa, na Harneferĩ, na Sũalĩ, na Berĩ, na Ĩmũra;  

37Na Bezerĩ, na Hodĩ, na Sama, na Sĩlĩsa, na Ĩtĩranĩ, na Bera.  

38Abagala ba Yeterĩ babya Yefũne, na Pĩsĩpa, na Ara. 

39Abagala ba Ũla: Ara, na Hanĩelĩ, na Resĩa.  

40Abosĩ aba babya bana ba Aserĩ, abakulu bʼebĩtũnga byʼabotata, abayisogawa 

nʼesyombangĩ syʼamaka, abakulu bʼabanya-mwami. Nʼeriganza lyabo ibakaganzawa 

omo syondengo busana nʼerikola omo malwa babya bandu elfu makũmĩ abiri 

nʼendatu (26,000).  

 

1 Ky’Emyatsi y’Emigulu 8 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Esyondengo sya Benyamĩna 

1Benyamĩna mwabuta Bela akambere kuwe, nʼowʼakabiri Asĩbelĩ, nʼowʼakasatu 

Ahara,  

2nʼowʼakani Noha na Rafa owʼakatanu.  

3Na Bela mwabuta bagala: ye Adarĩ, na Gera, na Abĩhũdĩ;  

4na Abĩsũa, na Namanĩ, na Ahoa,  

5na Gera, na Sefũfanũ, na Hũramũ.  

6Aba bo bagala ba Ehũdũ: aba ni bakulu bʼebĩtũnga byʼabotata bʼesyondũlanĩ 

syʼeGeba, mobahekwa mo banyegwa eManahatĩ;  

7ye Namanĩ, na Ahĩa, na Gera, iye mwahekabo mo banyegwa, naye mwabuta Ũza, na 

Ahĩhũdĩ.  

8Na Saharaĩmũ mwabuta bagala omo kihugo kyʼeMoabũ, abere abihuga Hũsĩmũ na 

Bara abakalĩ buwe.  

9Neryo mwabuta oko mũkalĩ wuwe Hodesĩ, ye Yobabũ, na Sĩbĩa, na Mesa, na 

Malakamũ,  

10na Yeũsĩ, na Sakĩa, na Mĩrma. Aba babya bagala buwe, abakulu bʼebĩtũnga 

byʼabotata.  

11Nʼuku Hũsĩmũ mwabuta Abĩtũbũ na Elĩpalĩ.  

12Nʼabagala ba Elĩpalĩ babya Eberĩ, na Mĩsamũ, na Semerĩ, oyo wahĩmba eOno 

nʼeLodĩ nʼehĩyĩ hyayo;  

13na Berĩa, na Sema, ababya bakulu bʼebĩtũnga byʼabotata nʼesyondũlanĩ 

syʼeAyalonĩ, abahiga esyondũlanĩ syʼeGatĩ;  

14na Ahĩo, na Sasakĩ, na Yeremotĩ,  

15na Zabdĩa, na Aradĩ, na Ederĩ,  

16na Mĩkaelĩ, na Ĩsĩpa, na Yoa, babya bagala ba Berĩa,  

17na Zebadĩa, na Mesũlamũ, na Hĩzĩkĩ, na Heberĩ,  

18na Ĩsĩmeraĩ, na Ĩsĩlĩa, na Yohabũ, babya bagala ba Elĩpalĩ,  

19na Yakĩmũ, na Sĩkĩrĩ, na Zabũlĩ,  

20na Elĩenaĩ, na Sĩltaĩ, na Elĩelĩ,  

21na Adaya, na Baraya, na Sĩmũratĩ, babya bagala ba Sema, 

22na Ĩsĩpanĩ, na Eberĩ, na Elĩelĩ,  

23na Abũdonĩ, na Sĩkĩrĩ, na Hananĩ,  

24na Hanania, na Elamũ, na Anatotĩa,  

25na Ĩfedeya, na Penũelĩ, babya bagala ba Sasakĩ,  

26na Samũseraĩ na Seharĩa na Atalĩa,  

27na Yaresĩa, na Elĩa, na Sĩkĩrĩ, babya bagala ba Yerohamũ.  

28Aba babya bakulu bʼebĩtũnga byʼabotata omo syondengo syabo, abandu bakulu; aba 

mobĩkala eYerũsalema.  

Ekĩtũnga kyʼOmwami Saũlo 

29Neryo eGĩbeonĩ, Yeĩelĩ tata wa Gĩbeonĩ mwasiba, nʼerĩna lyʼomũkalĩ wuwe lyabya 

Maka;  

30nʼakambere kuwe kabya Abũdonĩ, neryo Zũrĩ, na Kĩsĩ, na Balĩ, na Nadabũ,  

31Gedorĩ, na Ahĩo, na Zekerĩ.  

32Na Mĩkĩlotĩ mwabuta Sĩmea. Nabo mobĩkala haguma nʼabagala babo eYerũsalema 

eyisirya oko bagala babo.  

33Na Nerĩ mwabuta Kĩsĩ; na Kĩsĩ mwabuta Saũlo; na Saũlo mwabuta Yonatana, na 

Malkĩ-sũa, na Abĩnadabũ, na Esĩbalĩ. 

34Nʼomugala wa Yonatana abya Merĩbũ-balĩ; na Merĩbũ-balĩ mwabuta Mĩka.  

35Abagala ba Mĩka babya Pĩtonĩ, na Melekĩ, na Tarea, na Ahazĩ.  

36Na Ahazĩ mwabuta Yoada, na Yoada mwabuta Alũmetĩ, na Azĩmawetĩ, na Zĩmũrĩ; 

na Zĩmũrĩ mwabuta Moza;  

37na Moza mwabuta Bĩneya; Rafaya abya mugala wuwe, nʼomugala wuwe Eleasa, na 

Azelĩ mugala wuwe.  

38Na Azelĩ mwabya nʼabagala ndatu, nʼamena wabo waya: Azĩrĩkamũ, na Bokerũ, na 

Ĩsĩmaelĩ, na Saharĩa, na Obadĩa, na Hananĩ. Abosĩ aba babya bagala ba Azelĩ.  

39Kandi abagala ba Esekĩ mugala wabo babya Ũlamũ akambere kuwe, nʼowʼakabiri 

Yeũsĩ, nʼowʼakasatu Elĩfeletĩ.  

40Abagala ba Ũlamũ bosĩ babya esyombangĩ kandi babya balasĩ bʼemisoha. Kandi 

babya nʼabagala nʼabitsikulu bangi, erĩgana nʼamakũmĩ atanu. Abosĩ aba babya bʼoko 

bagala ba Benyamĩna.  

1 Ky’Emyatsi y’Emigulu 9 

Esyondũlanĩ syʼeYerũsalema— Abahererĩ nʼAbalawĩ 

1Neryo Abaĩsraelĩ bosĩ mobasakwa omo syondengo; neryo, lebaya abasakĩre omo 

kitabu kyʼabami kyʼAbaĩsraelĩ. NʼAbayũda mobahekwa mo banyegwa ngʼabasayĩ 

eBabelĩ busana nʼamalolo wabo.  

2Nĩkwa esyondũlanĩ syʼerĩmbere abĩkala omo syonzĩgalya syabo omo mĩyĩ yabo 

babya Baĩsraelĩ, abahererĩ, Abalawĩ, nʼabagombe bʼeHekalũ. 

3Nʼabandi bʼoko bana ba Yũda, nʼoko bana ba Benyamĩna, nʼoko bana ba Efũraĩmũ, 

nʼaba Manase mobĩkala eYerũsalema:  

4ye Ũtaĩ, mugala wa Amĩhũdĩ, mugala wa Omũrĩ, mugala wa Ĩmũrĩ, mugala wa Banĩ, 

ba bana ba Peresĩ, mugala wa Yũda.  

5Nʼabʼoko Basĩlonĩ: ye Asaya akambere, nʼabagala buwe.  

6Nʼabʼoko bagala ba Zera: Yũelĩ, nʼabagala babo, amagana ndatu nʼamakũmĩ 

mwenda (690).  

7Nʼabʼoko bagala ba Benyamĩna: Salũ, mugala wa Mesũlamũ, mugala wa Hodawĩa, 

mugala wa Hasenũa,  

8na Ĩbũneĩ mugala wa Yerohamũ, na Ela mugala wa Ũzĩ, mugala wa Mĩkĩrĩ, na 

Mesũlamũ, mugala wa Sefatĩa, mugala wa Reũelĩ, mugala wa Ĩbũnĩa; 

9nʼabagala babo ngʼesyondengo syabo, amagana mwenda nʼamakũmĩ atanu nʼendatu 

(956). Abandu bosĩ aba babya bakulu bʼebĩtũnga byʼabotata omo bĩtũnga byʼabotata 

wabo.  

10Nʼoko bahererĩ habya Yedaya, na Yoyarĩbũ, na Yakĩnĩ,  

11na Azaria mugala wa Hĩlkĩa, mugala wa Mesũlamũ, mugala wa Zadokĩ, mugala wa 

Merayotĩ, mugala wa Ahĩtũbũ, omũtabalĩ wʼenyũmba ya Nyamuhanga; 

12na Adaya mugala wa Yerohamũ, mugala wa Pasũrĩ, mugala wa Malkĩa na Maasaĩ, 

mugala wa Adĩelĩ, mugala wa Yezera, mugala wa Mesũlamũ, mugala wa Nesĩlemĩtĩ, 

mugala wa Ĩmerĩ;  

13nʼabagala babo, abakulu bʼebĩtũnga byʼabotata wabo, elfu nguma nʼamagana alinda 

nʼamakũmĩ ndatu (1,760); abandu bʼamaka busana nʼomũbĩrĩ wʼerikolera enyũmba ya 

Nyamuhanga.  

14Nʼoko Balawĩ habya Semaya, mugala wa Hasũbũ, mugala wa Azĩrĩkamũ, mugala 

wa Hasabĩa, mugala wa Merarĩ;  

15na Bakĩbakarĩ, na Heresĩ, na Galalĩ, na Matanĩa mugala wa Mĩka, mugala wa Sĩkĩrĩ, 

mugala wa Asafũ;  

16na Obadĩa mugala wa Semaya, mugala wa Galalĩ, mugala wa Yedũtũnĩ, na Berekĩa 

mugala wa Asa, mugala wa Elekana, abĩkala omo hĩyĩ hyʼAbanetofatĩ.  

Abateya bʼeHema ya Nyamuhanga abateya bʼolũkyo 

17Nĩkwa abateya bʼesyongyo babya Salumu, na Akũbũ, na Talũmonĩ, na Ahĩmanĩ, 

nʼabagala babo Salumu oyo wabya mukulu,  

18oyo wabya omo lũkyo lʼOmwami ebwanga bwʼendata. Aba babya bateya busana 

nʼekilaliriro kyʼabana bʼAbalawĩ.  

19Na Salumu mugala wa Kore, mugala wa Ebĩasafĩ, mugala wa Kora, nʼabagala babo, 

bʼekĩtũnga kya tata wuwe, Abakora, mobabya bakahamula omũbĩrĩ wʼerikolera, 

abateya bʼolũkyo lwʼeHema; nʼabotata wabo babya bakahamula ekilaliriro 

kyʼOmwami Mukulu, abateya bʼolũkyo lwʼeriingiramo.  

20Na Fĩnehasĩ mugala wa Eleazarĩ abya mũtabalĩ wabo oko mugulu owalaba, 

nʼOmwami Mukulu abya haguma naye.  

21Na Zekarĩa mugala wa Meselemĩa abya mũteya wʼolũyĩ lwʼeHema yʼerĩhĩndanamo.  

22Abosĩ aba abayisogawa eribya bateya omo syongyo babya magana abiri nʼerĩkũmĩ 

nʼababiri (212). Aba baganzawa omo syondengo syabo omo hĩyĩ hyabo, abo Dawĩdĩ 

na Samwelĩ omũlangĩrĩ bahĩra omo mũbĩrĩ wabo abayiketerawa.  

23Neryo abo nʼabagala babo mobateya esyongyo syʼenyũmba yʼOmwami Mukulu, ye 

nyũmba yʼeHema, ngʼabateya.  

24Abateya mobabya oko mbande ĩnĩ, ebwanga bwʼendata, nʼeyĩkwa, nʼelutambi 

lwʼendata nʼelutambi lwʼeyĩkwa.  

25Nʼabagala babo omo hĩyĩ hyabo, mobahamulwa eriasa obuli kiro kyʼebirinda oko 

mugulu nʼomugulu erĩbya haguma nabo.  

26Kusangwa abateya bakulu bani ababya Balawĩ, babya omo mũbĩrĩ wʼabagere-gere, 

ĩbakategaya esyongonde nʼerĩteya esyombĩso syʼebindu omo nyũmba ya 

Nyamuhanga. 

27Mobagotsera omo mbande syosĩ syʼenyũmba ya Nyamuhanga, kusangwa omũbĩrĩ 

wʼerĩteya abya wabo; nʼomũbĩrĩ wʼerikingulamo abya wabo obuli ngyakya.  

28Nʼabandi ba kubo babya nʼomũbĩrĩ wʼebindu nʼebyuma byʼomũbĩrĩ; kusangwa 

byalũsĩbawamo omwʼiganza, nʼerĩswahĩra byomo, mobyaganzwa. 

29Nʼabandi ba kubo mobahĩrwa erĩrebya ebindu, nʼerĩteya ebyuma byosĩ 

byʼahabũyĩrĩre, nʼerĩteya eyĩsyano eyiswere, nʼebĩnyũ, nʼamagũta, nʼoũbanĩ, 

nʼamanũkato.  

30Nʼabandi bʼabagala bʼabahererĩ mobakokotya erĩtũlũngana lyʼamanũkato.  

31Na Matatĩa, omuguma wʼoko Balawĩ akambere ka Salumu Omukora, abya 

nʼomũbĩrĩ wʼerikalanga oko luyo.  

32Nʼabandi bagala babo, abagala bʼAbakohatĩ, mobabya oko mũbĩrĩ wʼobundu 

bwʼerĩkanganĩa erĩlũmanĩabo obuli Sabato.  

33Neryo aba nabo nĩ bĩmbĩ, abakulu bʼebĩtũnga byʼabotata bʼAbalawĩ, abĩkere omo 

byumba isibawite gundi mũbĩrĩ; kusangwa bakola omũbĩrĩ wabo omo musibo nʼomo 

kiro.  

34Aba babya bakulu bʼebĩtũnga byʼabotata bʼAbalawĩ, omo syondengo syabo syosĩ, 

abandu bakulu; abĩkala eYerũsalema.  

Esyondengo sya Saũlo 

35Neryo eGĩbeonĩ, Yeĩelĩ, ĩse wa Gĩbeonĩ, mwĩkalayo, nʼerĩna lyʼomũkalĩ wuwe 

lyabya Maka;  

36nʼakambere kuwe kabya Abũdonĩ, neryo Zũrĩ, na Kĩsĩ, na Balĩ, na Nerĩ, na Nadabũ,  

37na Gedorĩ, na Ahĩo, na Zekarĩa na Mĩkĩlotĩ.  

38Na Mĩkĩlotĩ mwabuta Sĩmea. Nabo mobĩkala haguma nʼabagala babo eYerũsalema 

eyisirya oko bagala babo.  

39Na Nerĩ mwabuta Kĩsĩ; na Kĩsĩ mwabuta Saũlo; na Saũlo mwabuta Yonatana, na 

Malkĩ-sũa, na Abĩnadabũ, na Esĩbalĩ.  

40Na mugala wa Yonatana abya Merĩbũ-balĩ; na Merĩbũ-balĩ mwabuta Mĩka.  

41Abagala ba Mĩka babya Pĩtanĩ, na Melekĩ, na Tarea, na Ahazĩ.  

42Na Ahazĩ mwabuta Yara, na Yara mwabuta Alũmetĩ, na Azĩmawetĩ na Zĩmũrĩ; Na 

Zĩmũrĩ mwabuta Moza;  

43na Moza mwabuta Bĩneya; na Rafaya abya mugala wuwe, nʼomugala wuwe Eleasa, 

na Azelĩ mugala wuwe.  

44Na Azelĩ mwabya nʼabagala ndatu, nʼamena wabo waya: Azĩrĩkamũ, na Bokerũ, na 

Ĩsĩmaelĩ, na Saharĩa, na Obadĩa, na Hananĩ. Aba babya bagala ba Azelĩ.  

 

1 Ky’Emyatsi y’Emigulu 10 

Oluholo lwa Saũlo 

1Neryo Abafĩlĩstĩnĩ mobalwa nʼAbaĩsraelĩ; nʼabandu ba Ĩsraelĩ mobasaga Abafĩlĩstĩnĩ, 

mobawa nʼerĩkwa oko kitwa kyʼeGĩlboa.  

2NʼAbafĩlĩstinĩ mobakwamirira Saũlo nʼabagala buwe bo kutsibu; nʼAbafĩlĩstĩnĩ 

mobĩta Yonatana, na Abĩnadabũ, na Malkĩ-sũa, bagala ba Saũlo.  

3Kandi amalwa mwakala kutsibu uku Saũlo, nʼabalasĩ bʼobuta mobamũhĩkako; 

nʼabalasĩ mobamũhũtalya.  

4Neryo Saũlo mwabwira omũhekĩ wʼebindu biwe byʼamalwa ati, Kula omũyalĩ wawe, 

ũnyĩlũbe gomo, abatabwene aba bakasyahĩka nʼerinyiseka. Nĩkwa omũhekĩ wʼebindu 

biwe byʼamalwa mwagana; kusangwa ubaha kutsibu. Busana nʼekyo, Saũlo 

mwahamba omũyalĩ wuwe mwawa mugo.  

5Nʼomugulu omũhekĩ wʼebindu biwe byʼamalwa alangira ngoko Saũlo amabihola, 

naye nibya mwawa omo mũyalĩ wuwe, neryo mwahola.  

6Saũlo kwʼahola atya, nʼabagala buwe basatu; nʼekĩtũnga kiwe kyosĩ mobaholera 

haguma.  

7Nʼomugulu abandu bosĩ ba Ĩsraelĩ ababya omo musya balangira ngoko bamabitibita, 

na Saũlo nʼabagala buwe basatu ko bamabihola, mobasĩga emĩyĩ yabo mobatibita; 

nʼAbafĩlĩstĩnĩ mobasa mobĩkala muyo.  

8Neryo bwabere bwabya ngyakya, omugulu Abafĩlĩstĩnĩ bahĩka eriambula abĩtawa, 

mobeya Saũlo nʼabagala buwe ĩbabĩrĩkwĩra oko kitwa kyʼeGĩlboa. 

9Mobamwambula, mobaheka omutwe wuwe nʼebindu byʼamalwa biwe, 

mobatumabyo omo kihugo kyʼAbafĩlĩstĩnĩ ekĩtĩmbĩreyo erĩyatũla engulu oko 

syosanamu syabo nʼoko bandu.  

10Neryo mobahĩra ebindu byʼamalwa biwe omo nyũmba yʼesyonyamuhanga syabo, 

mobatunga omutwe wuwe omo nyũmba ya Dagonĩ.  

11Nʼomugulu Abanya Yabesĩgĩleadĩ bosĩ bowa ebyosĩ ebyo Abafĩlĩstĩnĩ bakolera 

Saũlo,  

12esyombangĩ syosĩ mosyahangana, mosyaheka ekĩnda kya Saũlo, nʼebĩnda 

byʼabagala buwe, mobatwalabyo eYabesĩ, mobata amakũha wabo omo ndĩna yʼomuti 

wʼomwalo eYabesĩ, mobatsira kalyo biro birinda.  

13Neryo Saũlo mwahola atya busana nʼerĩlolo liwe eryo ahalaya oko Mwami Mukulu, 

busana nʼekĩnywa kyʼOmwami Mukulu, ekyo atategaya; kandi kusangwa abũlaya 

erĩhano ukwʼoyo wabya awite embĩnga erimulagula,  

14mwatabũlya oko Mwami Mukulu, busana nʼekyo mwamwĩta, mwabindulira 

obwami uku Dawĩdĩ mugala wa Yese.  

1 Ky’Emyatsi y’Emigulu 11 

Dawĩdĩ akayirawa mo mwami wʼAbaĩsraelĩ bosĩ 

1Neryo Abaĩsraelĩ bosĩ mobahĩndanira Dawĩdĩ eHebũronĩ, bati, Lebaya, ĩtwe tuli 

ĩkũha lyawe nʼomubiri wawe.  

2Omo biro byalaba, omugulu Saũlo abya mwami, nina we wahũlũkaya nʼerĩsũbũlya 

Ĩsraelĩ; nʼOmwami Mukulu Nyamuhanga wawe mwakubwira ati, Wasyabya mũlĩsya 

wʼabandu bage Ĩsraelĩ, kandi Wasyabya mũsondolĩ wʼabandu bage Ĩsraelĩ.  

3Neryo abakulu bosĩ ba Ĩsraelĩ mobahĩka oko mwami eHebũronĩ; na Dawĩdĩ 

mwalagana nabo eHebũronĩ embere syʼOmwami Mukulu; nabo mobahakabya Dawĩdĩ 

yʼamagũta erimuyira mo mwami wa Ĩsraelĩ, ngʼekĩnywa kyʼOmwami Mukulu uku 

Samwelĩ.  

4Na Dawĩdĩ nʼAbaĩsraelĩ bosĩ mobaya eYerũsalema, eyo nĩ Yebũsĩ; nʼAbayebũsĩ, 

esyondũlanĩ syʼekihugo babyayo.  

5Nʼesyondũlanĩ syʼeYebũsĩ mosyabwira Dawĩdĩ siti, Siwendisyingira eno. Nĩkwa 

Dawĩdĩ mwanyega ahakongotere hʼeSĩonĩ; go mũyĩ wa Dawĩdĩ.  

6Na Dawĩdĩ mwabũga ati, Oyo wasyĩta Abayebũsĩ erĩmbere asyabya mukulu 

nʼomũsondolĩ wʼemilondo. Yoabũ mugala wa Zerũya mwatsũka erihetukirayo, naye 

mwayirwa mo mukulu.  

7Neryo Dawĩdĩ mwĩkala ahakongotere; kyaleka ibahulaho mo mũyĩ wa Dawĩdĩ.  

8Neryo mwahĩmba omũyĩ oko mbande syosĩ, erĩtsũka eMĩlo nʼerĩtĩmba ehosĩ; na 

Yoabũ mwasũbya oluhande lʼomũyĩ owasaka. 

9Na Dawĩdĩ naye mwakanyirira eribya mukulu, kusangwa Omwami Mukulu 

wʼemilondo abya haguma naye.  

Esyombangĩ sya Dawĩdĩ 

10Neryo aba sye syombangĩ abo Dawĩdĩ abya awite, abamulegekerera haguma 

nʼAbaĩsraelĩ bosĩ erimuyira mo mwami, ngʼekĩnywa kyʼOmwami Mukulu busana na 

Ĩsraelĩ.  

11Eyĩ ye miganzo yʼesyombangĩ esyo Dawĩdĩ abya nasyo: Yasobeamũ, mugala wa 

Hakemonĩ, omukulu wʼamakũmĩ asatu; iye mwasumba erĩtũmo liwe erilwa 

nʼamagana asatu mwĩtĩrabo iguma. 

12Nʼenyũma wuwe habya Eleazarĩ mugala wa Dodo, Omũahohĩ, oyo wabya muguma 

wʼoko syombangĩ ĩsatu.  

13Abya haguma na Dawĩdĩ ePasadamĩmũ, aho Bafĩlĩstĩnĩ bahĩndana haguma oko 

malwa, ahabya ekĩtĩngũ kyʼeririma eriri mwʼekisusu; nʼabandu mobasaga Abafĩlĩstĩnĩ.  

14Nabo mobahangana omo katĩkatĩ kʼekĩtĩngũ ekyo mobalwirakyo, mobĩta 

Abafĩlĩstĩnĩ; nʼOmwami Mukulu mwalamyabo omwʼilama lĩnene.  

15Nʼabasatu bʼoko bakulu makũmĩ asatu mobandagala okwʼĩbwe aho Dawĩdĩ abya, 

omo mwangalũ wʼeAdũlamũ; nʼemilondo yʼAbafĩlĩstĩnĩ babya ibabirihanda endwiro 

omo musya wʼeRefaĩmũ.  

16Neryo oko mugulu oyo Dawĩdĩ abya ahakongotere, nʼomulondo wʼAbafĩlĩstĩnĩ abya 

eBetelehemũ oko mugulu oyo.  

17Na Dawĩdĩ mwakwa enyota, ati, Kumbe hali oyo wangamba amagetsi wʼekitehero 

kyʼeBetelehemũ, ekiri hakũhĩ nʼolũkyo nyĩpũlaye!  

18Neryo abasatu abo mobalaba omo mulondo wʼAbafĩlĩstĩnĩ mobateha amagetsi omo 

kitehero kyʼeBetelehemũ ekyabya hakũhĩ nʼolũkyo, mobĩmyago mobaleterago 

Dawĩdĩ; nĩkwa Dawĩdĩ mwatanza erĩpũlyago, nĩkwa mũtũlĩrago embere syʼOmwami 

Mukulu,  

19mwabũga ati, Nyamuhanga wage anyĩganayego sinyikole ekĩ; nasyapũlya omusasi 

wʼabandu aba ababirisonda erĩĩtĩsya engebe yabo kwehĩ? Kusangwa omwʼĩtĩsya 

engebe yabo babiriletago. Kyaleka iniagana erĩpũlyago. Esyombangĩ ĩsatu esĩ 

mosyakola emyatsi eyĩ.  

20Na Abĩsaĩ, mugala wabo Yoabũ, abya mukulu wʼabasatu abo; kusangwa mwasumba 

erĩtũmo liwe erilwa nʼamagana asatu neryo mwĩtabo, neryo mwayira erĩna omo 

katĩkatĩ kʼabasatu abo.  

21Oko basatu omo lulengo lwʼakabiri mwabya nʼerĩsĩkĩbwa kwilaba bandu babiri, 

kandi mwabya mukulu wabo; nĩkwa mwatalingirirana nʼabasatu bʼerĩmbere.  

22Benaya mugala wa Yehoyada, mugala wʼembangĩ wʼeKabũseelĩ, owʼamaka omo 

mĩbĩrĩ, mwĩta abagala babiri ba Arĩelĩ wʼeMoabũ; kandi mwandagala omo buhya 

mwĩta endale oko mugulu wʼenzururu.  

23Kandi mwĩta Omunya Mĩsĩrĩ, omundu muli kutsibu, owʼemetere 2. 30; nʼomo byala 

byʼOmunya Mĩsĩrĩ mwabya erĩtũmo eriri ngʼomuti wʼomũlũkĩ; neryo Benaya 

mwamwandagalirako nʼomũtso, mwapũra erĩtũmo omo byala byʼOmunya Mĩsĩrĩ, 

mwamwĩta omwʼĩtũmo liwe.  

24Benaya mugala wa Yehoyada mwakola emyatsi eyĩ mwakũmayira omo katĩkatĩ 

kʼesyombangĩ ĩsatu esĩ. 

25Lebaya, abya nʼerĩsĩkĩbwa kwilaba omo katĩkatĩ kʼamakũmĩ asatu abo, nĩkwa 

mwatalingirirana nʼabasatu bʼerĩmbere; na Dawĩdĩ mwamuyira mo mukulu wʼabateya 

buwe.  

26Kandi esyombangĩ syʼemilondo: Asahelĩ mugala wabo Yoabũ, na Elhananĩ mugala 

wa Dodo wʼeBetelehemũ,  

27Samotĩ Omũharorĩ, na Helezĩ Omũpelonĩ,  

28Ĩra mugala wa Ĩkesĩ Omũtekoa, na Abĩezerĩ Omũanatotĩ, 

29Sĩbekaĩ Omũhũsa, na Ĩlaĩ Omũahoa,  

30Maharaĩ Omũnetofatĩ, Heladĩ mugala wa Bana Omũnetofatĩ,  

31Ĩtaĩ, mugala wa Rĩbaĩ wʼeGĩbea wʼabana ba Benyamĩna, na Benaya Omũpĩratonĩ,  

32Hũraĩ wʼoko hyũsĩ hyʼeGaasĩ, na Abĩelĩ Omũarabatĩ,  

33Azĩmawetĩ Omũbaharũmũ, na Elĩaba Omũsalabonĩ, 

34nʼabagala ba Hasemũ Omũgĩzonĩ, na Yonatana mugala wa Sage Omũhararĩ,  

35na Ahĩamũ mugala wa Sakarĩ Omũhararĩ, na Elĩfalĩ mugala wa Ũrĩ,  

36na Heverĩ Omũmekeratĩ, na Ahĩa Omũpelonĩ,  

37na Hezero Omũkaramelĩ, na Naraĩ mugala wa Ezebaĩ,  

38Yoelĩ mugala wabo Natana, na Mĩbũharĩ mugala wa Hagĩrĩ,  

39Zelekĩ Omũamonĩ, na Haraĩ Omũberotĩ, omũhekĩ wʼebindu byʼamalwa bya Yoabũ 

mugala wa Zerũya,  

40na Ĩra Omũĩtĩrĩ, na Garebĩ Omũĩtĩrĩ,  

41Ũrĩa Omũhĩtĩ, na Zabadĩ mugala wa Alaĩ, 

42Adĩna mugala wa Sĩza Omũrũbenĩ, omukulu wʼAbarũbenĩ nʼamakũmĩ asatu 

haguma naye,  

43Hananĩ mugala wa Maaka, na Yosafatĩ Omũmĩtĩnĩ, 

44Na Ũzĩa Omũaseteratĩ, na Sama na Yeĩelĩ bagala ba Hotamũ Omũaroerĩ, 

45na Yedĩaelĩ mugala wa Sĩmũrĩ, na Yoha mugala wabo, Omũtĩsĩ,  

46na Elĩelĩ Omũmahawĩ, na Yerĩbaĩ, na Yosawĩa bagala ba Elnaamũ, na Ĩtĩma 

Omũmoabũ,  

47na Elĩelĩ, na Obedĩ, na Yasĩelĩ Omũmesoba.  

 

1 Ky’Emyatsi y’Emigulu 12 

Abĩra ba Dawĩdĩ eZĩklagĩ 

1Aba bo bahĩka uku Dawĩdĩ eZĩklagĩ omugulu ayĩbĩsa busana na Saũlo mugala wa 

Kĩsĩ; nabo babya omo katĩkatĩ kʼesyombangĩ, abamũwatĩkaya omo malwa.  

2Babya balasĩ bʼobuta, ĩbanasĩ erigusa amabwe omo lukoba omo byala byʼamali 

nʼebyʼamalembe nʼerilasa emisoha yʼobuta; babya bagala babo Saũlo, Ababenyamĩna.  

3Omukulu abya Ahĩzerĩ; nʼenyũma wʼaho Yoasĩ, abagala ba Sema Omũgĩbea, na 

Yezĩelĩ, na Peletĩ, abagala ba Azĩmawetĩ, na Beraka, na Yehũ Omũanatotĩ,  

4na Ĩsĩmaya Omũgĩbeonĩ, embangĩ omo katĩkatĩ kʼamakũmĩ asatu, kandi ni mukulu 

wʼamakũmĩ asatu ayo, na Yeremĩa, na Yahazĩelĩ, na Yohana, na Yozabadĩ 

Omũgederatĩ,  

5na Elũzaĩ, na Yeremotĩ, na Bealĩa, na Semarĩa, na Sefatĩa Omũharũfĩ,  

6na Elekana, na Ĩsĩa, na Azarelĩ, na Yoezerĩ, na Yasobeamũ, Abakora,  

7na Yoela, na Zebadĩa, abagala ba Yerohamũ wʼeGedorĩ.  

Abagadĩ akawatĩkaya Dawĩdĩ 

8Nʼoko Bagadĩ mobayisombolera eyiri Dawĩdĩ ahakongotere omo mbwarara, 

esyombangĩ syʼamaka, abandu ababiryiga erilwa, abakatoka erihamba engabo 

nʼerĩtũmo; nʼamũsũ wabo abya ngʼamũsũ wʼesyondale, kandi babya bakanguha 

ngʼesyongabi oko bitwa.  

9Ezerĩ yo mukulu, na Obadĩa yo wʼakabiri, na Elĩabũ wʼakasatu,  

10nʼowʼakani, ye Mĩsĩmana, nʼowʼakatanu, ye Yeremĩa,  

11nʼowʼendatu Ataĩ, nʼowʼakalinda Elĩelĩ, 

12nʼowʼomunani Yohana, nʼowʼomwenda Elĩzabadĩ,  

13owʼerĩkũmĩ Yeremĩa, nʼowʼerĩkũmĩ nʼomuguma Makĩbanaĩ.  

14Aba ba bagala ba Gadĩ ababya bakulu bʼemilondo; oyo wabya muke abya alingene 

nʼerĩgana (100), nʼoyo wabya mukulu inialingene nʼeelfu (1,000).  

15Aba bo basoka eYorodanĩ omo mukera wʼerĩtsũka, omugulu olũsĩ lwabwagira oko 

mikyingyi yalo yosĩ; mobasagya abosĩ ababya omo misya, oko luhande lwʼendata, 

nʼoko luhande lwʼeyĩkwa.  

Ababenyamĩna nʼAbayũda bakayawatĩkaya Dawĩdĩ ahakongotere 

16Nʼabandi bʼoko Babenyamĩna nʼAbayũda mobahĩka uku Dawĩdĩ ahakongotere.  

17Neryo Dawĩdĩ mwahuluka erĩyahĩndana nabo, neryo mwabasũbĩrya mwabwirabo 

ati, Mwamabya mũkambĩkako nʼobuholo nʼerĩnyĩwatĩkya, omutima wage 

asyasanganĩbwa nenyũ; nĩkwa mwamasa erinyihotera oko nzĩgũ syage, kusangwa 

sihali mwaga omo byala byage, Nyamuhanga wʼabotata wetu alangirekyo 

nʼerikungakyo.  

18Neryo Omũlĩmũ mwahĩka uku Amasaĩ, omukulu wʼamakũmĩ asatu abo, naye 

mwabũga ati, Uwe Dawĩdĩ tuli bawe, nʼoko luhande lwawe, uwe mugala wa Yese! 

Obuholo, Obuholo bubye kuwe, nʼobuholo bubye oko bawatĩkya bawe; kusangwa 

Nyamuhanga wawe akakũwatĩkaya! Neryo Dawĩdĩ mwakokyabo, mwayirabo mo 

basondolĩ bʼomulondo.  

Abandi bʼoko Bamanase bakawatĩkaya Dawĩdĩ 

19Nʼabandi bʼuku Manase mobasuba oko luhande lwa Dawĩdĩ, omugulu asa haguma 

nʼAbafĩlĩstĩnĩ erilwa na Saũlo; nĩkwa mobatawatĩkyabo; kusangwa abakama 

bʼAbafĩlĩstĩnĩ ibamabihanwa mobamuhiga bati, akandisyasuba oko mukama wuwe 

Saũlo nʼerĩĩtĩsya emitwe yetu. 

20Nʼomugulu aya eZĩklagĩ, Abamanase mobamweyaho; ye Adĩna, na Yozabadĩ, na 

Yedĩelĩ, na Mĩkaelĩ, na Yozabadĩ, na Elĩhũ, na Zĩletaĩ, abasondolĩ bʼamaelfu ababya 

ba Manase.  

21Neryo mobawatĩkya Dawĩdĩ erilwa nʼemilondo yʼabanyeyĩ; kusangwa abosĩ babya 

mbangĩ syʼamaka, kandi babya basondolĩ bʼomulondo.  

22Kusangwa ekiro nʼekiro abandu mobasa uku Dawĩdĩ erĩmũwatĩkya, erĩhĩka aho 

babera mulondo munene, ngʼomulondo wa Nyamuhanga.  

Emiganzo yʼabandu ba Dawĩdĩ 

23Eyĩ ni miganzo yʼabakulu abambite ebindu byʼamalwa busana nʼerilwa, abahĩka 

uku Dawĩdĩ eHebũronĩ erimubindulirako obwami bwa Saũlo ngʼekĩnywa kyʼOmwami 

Mukulu.  

24Abana ba Yũda abaheka esyongabo nʼamatũmo babya elfu ndatu nʼamagana 

munani (6,800), abambite ebindu byʼamalwa.  

25Nʼabʼoko bana ba Sĩmeonĩ, esyombangĩ syʼamaka busana nʼamalwa, elfu irinda 

nʼerĩgana (7,100).  

26Abʼoko bana ba Lawĩ elfu ĩnĩ nʼamagana ndatu (4,600).  

27Na Yehoyada abya mũsondolĩ wʼekĩtũnga kya Harũnĩ; naye abya haguma nʼeelfu 

ĩsatu nʼamagana alinda (3,700),  

28na Zadokĩ, omũlwana wʼamaka nʼembangĩ, nʼabʼekĩtũnga kya tata wuwe abakulu 

makũmĩ abiri nʼababiri (22).  

29Nʼabʼoko bana ba Benyamĩna, bagala babo Saũlo, elfu ĩsatu (3,000); kusangwa 

erĩmbere oluhande lunene lwabo babya bakimira ekĩtũnga kya Saũlo.  

30Nʼabana ba Efũraĩmũ elfu makũmĩ abiri nʼamagana munani (20,800), esyombangĩ 

syʼamaka, abakũmayĩre omo bĩtũnga byʼabotata wabo.  

31Nʼabʼekihande kyʼekihanda kya Manase elfu ĩkũmĩ nʼomunani (18,000), abahulawa 

omo mena, erĩhĩka nʼeriyira Dawĩdĩ mo mwami.  

32Nʼabʼoko bana ba Ĩsakarĩ, abandu ababya bawite eriminya emyatsi yʼemigulu, 

eriminya ekyo Ĩsraelĩ angakola, abakulu babo babya magana abiri (200); nʼabagala 

babo bosĩ babya ĩbakowa erihana lyabo.  

33Abazebũlonĩ, abatoka eriya omo milondo abatoka erĩtegekanĩa amalwa haguma 

nʼemihanda yosĩ yʼebindu byʼamalwa, elfu makũmĩ atanu (50,000), abatoka 

erĩtegekanĩa amalwa, abatabya nʼemitima eyikatika-tika.  

34Nʼabʼuku Nafũtalĩ habya bakulu elfu nguma (1,000), haguma nʼabʼesyongabo 

nʼamatũmo elfu makũmĩ asatu nʼirinda (37,000). 

35Nʼabʼuku Danĩ abatoka erĩtegekanĩa amalwa, elfu makũmĩ abiri nʼomunani 

nʼamagana ndatu (28,600).  

36NʼAbaaserĩ abatoka erigenda omo mulondo, abatoka erĩtegekanĩa amalwa, elfu 

makũmĩ ani (40,000). 

37Nʼeyisirya wʼeYorodanĩ, abʼoko Barũbenĩ, nʼAbagadĩ, nʼekihande kyʼekihanda kya 

Manase, haguma nʼemihanda yosĩ yʼebindu byʼamalwa busana nʼerilwa, elfu erĩgana 

nʼamakũmĩ abiri (120,000).  

38Abosĩ aba babya bandu bʼamalwa, abakatoka erĩtegekanĩa amalwa, mobasa 

eHebũronĩ nʼomutima ahĩkene, eriyira Dawĩdĩ mo mwami oko Baĩsraelĩ bosĩ; 

nʼabasĩgala bosĩ Abaĩsraelĩ nibya mobabya bʼomutima muguma eriyira Dawĩdĩ mo 

mwami.  

39Kandi mobabyaho haguma na Dawĩdĩ ebiro bisatu, bakalya nʼerĩpũlya; kusangwa 

abagala babo ĩbabĩrĩkokoteryabo.  

40Kandi ababya hakũhĩ nabo, erĩhĩka ewa Ĩsakarĩ na Zebũlũnĩ na Nafũtalĩ, mobaleta 

kalyo oko syopunda, nʼoko syongamia, nʼoko syonyumbu, nʼoko syonume 

syʼesyonde, ebyalya bingi, eyĩsyano, nʼebĩgũma byũmĩre byʼomũtĩnĩ, nʼebĩgũma 

byũmĩre byʼebĩnyũ, nʼebĩnyũ, nʼamagũta, nʼesyonume syʼesyonde, nʼesyombũlĩ, 

kusangwa habya obutseme ewʼAbaĩsraelĩ.  

1 Ky’Emyatsi y’Emigulu 13 

Bakenda erĩsandũko lyʼerilagana 

1Neryo Dawĩdĩ mwakanĩa nʼabasondolĩ bʼamaelfu nʼabʼamagana, nʼobuli mũsondolĩ.  

2Neryo Dawĩdĩ mwabwira endeko yosĩ yʼAbaĩsraelĩ ati, Kyamabya kibuya 

ukwʼinywe, kandi kyamabya kĩkalũa oko Mwami Mukulu Nyamuhanga wetu, tutume 

ehosĩ oko bagala betu abasĩgere omo kihugo kyosĩ kya Ĩsraelĩ, abawite abahererĩ 

nʼAbalawĩ abali omo mĩyĩ yabo eyiwite ehĩyĩ bahĩndane haguma netu;  

3tuyiretere erĩsandũko lya Nyamuhanga wetu; kusangwa motũtasondyalyo oko biro 

bya Saũlo.  

4Nʼendeko yosĩ moyabũga iti, bakandikola batya; kusangwa omwatsi oyo abya 

mubuya omo meso wʼabandu bosĩ.  

5Neryo Dawĩdĩ mwahĩndanĩa abandu bosĩ, erĩtsũka eSĩhorĩ akũsĩ kʼeMĩsĩrĩ erĩhĩka 

oko hʼeriingirira eHamatĩ, erĩlũsya erĩsandũko lya Nyamuhanga eKĩrĩatĩ-yearĩmũ.  

6Neryo Dawĩdĩ mwahetuka nʼAbaĩsraelĩ bosĩ, eriya eBaala, eyo nĩ Kĩrĩatĩ-yearĩmũ, 

ewa Yũda, erĩlũsyayo erĩsandũko lya Nyamuhanga Omwami Mukulu oyo wĩkere 

endata oko makerũbĩ, aho Erĩna liwe rikabirikirawa.  

7Neryo mobaheka erĩsandũko lya Nyamuhanga oko galĩ nyihya erĩlũa omo nyũmba ya 

Abĩnadabũ; na Ũza na Ahĩo mobagendya egalĩ.  

8Na Dawĩdĩ nʼAbaĩsraelĩ bosĩ mobatsangira embere sya Nyamuhanga nʼamaka wabo 

gosĩ, haguma nʼesyonyimbo nʼamasengo, nʼesyonanga, nʼesyonzoga, nʼesyongubi.  

Ũza akahola busana nʼerĩtũla oko lĩsandũko lyʼerilagana 

9Nʼomugulu bahĩka oko kibuga kyʼerĩhũmbĩramo kyʼeKĩdonĩ, Ũza mwahĩra ebyala 

biwe erihamba erĩsandũko; kusangwa esyonde syʼobulume syabya ĩsĩkaterayalyo.  

10Nʼerihitana lyʼOmwami Mukulu molyaka uku Ũza, neryo mwamwĩta, kusangwa 

ahĩra ebyala biwe okwʼĩsandũko; neryo mwaholera aho embere sya Nyamuhanga.  

11Na Dawĩdĩ mwatatsema, kusangwa Omwami Mukulu mwapumukira uku Ũza; 

neryo mwahulaho mo Perezĩũza, erĩhĩka mũnabwĩre.  

12Na Dawĩdĩ mubaha Nyamuhanga ekiro ekyo, ati, Nasyaleta erĩsandũko lya 

Nyamuhanga eka wage nyiti kwehĩ? 

13Neryo Dawĩdĩ mwatahũmĩrya erĩsandũko ewuwe omo mũyĩ wa Dawĩdĩ, nĩkwa 

mwasegeryalyo omo nyũmba ya Obedĩ-edomũ Omũgĩtĩ. 

14Nʼerĩsandũko lya Nyamuhanga molĩkala omo kĩtũnga kya Obedĩ-edomũ omo 

nyũmba yiwe emikera ĩsatu; neryo Omwami Mukulu mwatsumula ekĩtũnga kya 

Obedĩ-edomũ, nʼebyosĩ abya awite.  

 

1 Ky’Emyatsi y’Emigulu 14 

Dawĩdĩ akakĩnda Abafĩlĩstĩnĩ 

1Na Hĩramũ omwami wʼeTĩro mwatuma abakwenda uku Dawĩdĩ, nʼemiti yʼeMĩerezĩ, 

nʼabahĩmbĩ, nʼababatsĩ, erĩmũhĩmbĩra enyũmba.  

2Neryo Dawĩdĩ mwaminya ngoko Mwami Mukulu abĩrĩmũhanganĩa mo mwami oko 

Baĩsraelĩ; kusangwa obwami buwe mobwasĩkĩbwa kutsibu busana nʼabandu buwe 

Abaĩsraelĩ.  

3Neryo Dawĩdĩ mwahĩkya abandi bakalĩ eYerũsalema; na Dawĩdĩ mwabuta abandi 

bagala nʼabandi bali.  

4Nʼaya wa mena wʼabana abo abya nabo eYerũsalema: Samũa, na Sobabũ, na Natana, 

na Solomono,  

5na Ĩbũharĩ, na Elĩsũa, na Elĩpeletĩ,  

6na Noga, na Nefegĩ, na Yafia,  

7na Elĩsama, na Belĩada, na Elĩfeletĩ.  

8Nʼomugulu Abafĩlĩstĩnĩ bowa ngoko Dawĩdĩ abĩrĩhakabĩbwa amagũta eribya mwami 

oko Baĩsraelĩ bosĩ, Abafĩlĩstĩnĩ bosĩ mobahetuka erisonda-sonda Dawĩdĩ, neryo 

Dawĩdĩ mwowa ekyo, mwayalwa nabo.  

9Neryo Abafĩlĩstĩnĩ ibamabiasa nʼerĩhũnga omo musya wa Refũraĩmũ.  

10Na Dawĩdĩ mwabũlya Nyamuhanga, ati, Nyinahetuke eriyalwa nʼAbafĩlĩstĩnĩ 

kwehĩ? Nawe wasyahĩrabo omo byala byage kwehĩ? Neryo Omwami Mukulu 

mwamubwira ati, Uhetuke; kusangwa nasyahĩrabo omo byala byawe. 

11Neryo mobahetuka eBaalĩ-perazĩmũ, neryo Dawĩdĩ mwĩtĩra boho; neryo Dawĩdĩ 

mwabũga ati, Nyamuhanga abiripumukira oko nzĩgũ syage omo byala byage, 

ngʼeribwaga lyʼamagetsi. Neryo mobahula erĩna lyaho mo Baalĩ-perazĩmũ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Kandi mobasĩganĩa esyonyamuhanga syabo syʼaho; na Dawĩdĩ mwahamula neryo 

mobahĩsyasyo omo muliro.  

13Neryo Abafĩlĩstĩnĩ mobaswahũnga kandi omo musya.  

14Neryo Dawĩdĩ mwabũlya Nyamuhanga kandi; na Nyamuhanga mwamubwira ati, 

Susyehetuka erikwamabo; ũtĩmbe aho bali, ũhĩke kubo ebwanga bwʼeyiri emiti 

yʼamakerere.  

15Neryo omugulu ũkowa omulenge wʼebĩkyĩndo endata wʼemiti yʼamakerere, oko 

mugulu oyo iwayalwa; kusangwa Nyamuhanga abirikubera embere erĩĩta omulondo 

wʼAbafĩlĩstĩnĩ.  

16Neryo Dawĩdĩ mwakola ngoko Nyamuhanga amuhana; neryo mobĩta omulondo 

wʼAbafĩlĩstĩnĩ erĩtsũka eGĩbeonĩ erĩhĩka eGezerĩ.  

17Nʼengulu ya Dawĩdĩ moyatsungana omo bihugo byosĩ; Omwami Mukulu mwaleta 

obuba buwe oko bihanda byosĩ.  

1 Ky’Emyatsi y’Emigulu 15 

Erĩsandũko lyʼerilagana likaletawa eYerũsalema 

1Neryo Dawĩdĩ mwayĩhĩmbĩra amanyũmba omo mũyĩ wa Dawĩdĩ; kandi mwakokotya 

omwanya busana nʼerĩsandũko lya Nyamuhanga, kandi mwahandiralyo eHema.  

2Neryo Dawĩdĩ mwabũga ati, Sihali oyo wangaheka erĩsandũko lya Nyamuhanga ba 

nʼAbalawĩ; kusangwa Omwami Mukulu mwayisogabo eriheka erĩsandũko lya 

Nyamuhanga, nʼerimukolera ebiro byosĩ.  

3Neryo Dawĩdĩ mwahĩndanĩa Abaĩsraelĩ bosi eYerũsalema, erireta erĩsandũko 

lyʼOmwami Mukulu omo mwanya, aho akokotaya busana nalyo.  

4Kandi Dawĩdĩ mwahĩndanĩa bagala ba Harũnĩ nʼAbalawĩ. 

5Abʼoko bagala ba Kohatĩ, Ũrĩelĩ yo mukulu, nʼabagala babo erĩgana nʼamakũmĩ abiri 

(120);  

6abʼoko bagala ba Merarĩ, Asaya yo mukulu, nʼabagala babo amagana abiri 

nʼamakũmĩ abiri (220);  

7abʼoko bagala ba Gersonĩ, Yoelĩ yo mukulu, nʼabagala babo erĩgana nʼamakũmĩ 

asatu (130); 

8abʼoko bagala ba Elĩzafanĩ, Semaya yo mukulu, nʼabagala babo amagana abiri (200);  

9Nʼabʼoko bagala ba Hebũronĩ, Elĩelĩ yo mukulu, nʼabagala babo makũmĩ munani 

(80);  

10nʼabʼoko bagala ba Ũzĩelĩ, Amĩnadabũ yo mukulu, nʼabagala babo erĩgana 

nʼerĩkũmĩ nʼababiri (112).  

11Neryo Dawĩdĩ mwabirikira abahererĩ Zadokĩ na Abĩatarĩ, nʼAbalawĩ, na Ũrĩelĩ, na 

Asaya, na Yoelĩ, na Semaya, na Elĩelĩ, na Amĩnadabũ,  

12neryo mwabwirabo ati, Ĩnywe muli bakulu bʼebĩtũnga byʼabotata bʼAbalawĩ; 

muyihigule, ĩnywe nʼabagala benyũ, imwatoka erireta erĩsandũko lyʼOmwami 

Mukulu, Nyamuhanga wa Ĩsraelĩ, aho nabĩrĩkokotya busana nalyo.  

13Kusangwa momutahekalyo erĩmbere, Omwami Mukulu mwatupumukira, kusangwa 

motutamusondasonda omo kilayiro.  

14Neryo abahererĩ nʼAbalawĩ mobayihigula erireta erĩsandũko lyʼOmwami Mukulu, 

Nyamuhanga wa Ĩsraelĩ.  

15Nʼabana bʼAbalawĩ mobaheka erĩsandũko lya Nyamuhanga oko bitigo byabo omo 

migamba yalyo, ngoko Musa ahana ngʼekĩnywa kyʼOmwami Mukulu.  

16Na Dawĩdĩ mwabwira bakulu bʼAbalawĩ bahĩre abagala babo mo bĩmbĩ, haguma 

nʼebindu byʼeriimba, esyonanga, nʼamasengo, nʼesyonzenze, erĩbũgya olusengo 

nʼerisumba omulenge nʼobutseme.  

17Neryo Abalawĩ mobahĩra Hemanĩ mugala wa Yoelĩ; nʼoko bagala babo, ye Asafũ 

mugala wa Berekĩa; nʼoko bagala ba Merarĩ abagala babo, Etanĩ mugala wa Kũsaya; 

18kandi haguma nabo, abagala babo bʼolulengo lwʼakabiri, ye Zekarĩa, na Benĩ, na 

Yazĩelĩ, na Semĩramotĩ, na Yehĩelĩ, na Ũnĩ, Elĩabũ, na Benaya, na Masea, na Matĩtĩa, 

na Elĩfelehũ, na Mĩkĩneya, na Obedĩ-edomũ, na Yeĩelĩ, abateya bʼolũyĩ.  

19Neryo abĩmbĩ, Hemanĩ, na Asafũ, na Etanĩ, mobahĩrwaho, haguma nʼesyonzenze 

syʼemiringa syʼerĩbũgya olusengo; 

20na Zekarĩa, na Azĩelĩ, na Semĩramotĩ, na Yehĩelĩ na Ũnĩ, na Elĩabũ, na Maseya, na 

Benaya, haguma nʼesyonanga syʼomulenge wa Alamotĩ;  

21na Matĩtĩa, na Elĩfelehũ, na Mĩkeneya, na Obedĩ-edomũ, na Yeĩelĩ, na Azazĩa, 

erisondola haguma nʼamasengo wʼomulenge wa Semĩnĩtĩ, erisondola.  

22Na Kenanĩa, yo mukulu wʼAbalawĩ abya mukulu wʼolwimbo, mwakangĩrĩrya 

Olwimbo, kusangwa abya munyima-nyima.  

23Na Berekĩa na Elkana babya bateya bʼolũyĩ busana nʼerĩsandũko.  

24Na Sebanĩa, na Yosafatĩ, na Netanelĩ, na Amasaĩ, na Zekarĩa, na Benaya, na Elĩezerĩ 

abahererĩ, mobabuha esyongubi emuliro wʼerĩsandũko lya Nyamuhanga; na Obedĩ-

edomũ na Yehĩa babya bateya bʼolũyĩ busana nʼerĩsandũko.  

Erienda erĩsandũko lyʼerilagana 

25Neryo Dawĩdĩ nʼabakulu bʼAbaĩsraelĩ, nʼabakulu bʼamaelfu, mobayaleta erĩsandũko 

lyʼerilagana lyʼOmwami Mukulu erĩlũsyalyo omo nyũmba ya Obedĩ-edomũ 

nʼobutseme.  

26Neryo omugulu Nyamuhanga awatĩkaya Abalawĩ abaheka erĩsandũko lyʼerilagana 

lyʼOmwami Mukulu, mobahonga amahere esyonume syʼesyonde sirinda 

nʼesyombangale sirinda.  

27Na Dawĩdĩ abya ambite ekanzu yʼekĩtanĩ kĩbũyahĩre, nʼAbalawĩ bosĩ abaheka 

erĩsandũko, nʼabĩmbĩ, na Kenanĩa, omukulu wʼolwimbo haguma nʼabĩmbĩ; na Dawĩdĩ 

abya ambite eefodĩ yʼekĩtanĩ.  

28Neryo Abaĩsraelĩ bosĩ mobahetũkya erĩsandũko lyʼerilagana lyʼOmwami Mukulu 

nʼerĩũta obogo, nʼomo mirenge yʼorumaka, nʼengubi, nʼomo masengo erĩbũgya 

omulenge munene haguma nʼesyonanga, nʼesyonzenze.  

29Neryo omugulu erĩsandũko lyʼerilagana lyʼOmwami Mukulu lyahĩka omo mũyĩ wa 

Dawĩdĩ, Mĩkalĩ, mwali wa Saũlo mwaleberya omo lĩdĩrĩsa mwalangira omwami 

Dawĩdĩ akasata nʼeritsanga; mwamupona omo mutima wuwe.  

 

1 Ky’Emyatsi y’Emigulu 16 

Erĩsandũko lĩkahĩrawa omo Hema nʼeriimbira Nyamuhanga 

1Neryo mobaleta erĩsandũko lya Nyamuhanga, mobahĩralyo omo katĩkatĩ kʼeHema 

eyo Dawĩdĩ ahanda busana nalyo; neryo mobahonga amahere wʼerĩokererya 

nʼamahere wʼobuholo embere sya Nyamuhanga.  

2Nʼomugulu Dawĩdĩ abuga erihera amahere wʼerĩokererya nʼamahere wʼobuholo, 

mwatsumula bandu omo lĩna lyʼOmwami Mukulu.  

3Neryo mwagabira obuli mundu wa Ĩsraelĩ, abalume nʼabakalĩ, obuli mundu akabiga 

kʼobundu, nʼerĩgabo lyʼeyĩswĩ, nʼakatole kʼebĩgũma byʼebĩnyũ.  

4Neryo mwahĩra abandi bʼoko Balawĩ erikola embere syʼerĩsandũko lyʼOmwami 

Mukulu, nʼerĩhĩra eryibuka, nʼeriha Omwami Mukulu Nyamuhanga wa Ĩsraelĩ 

ewasĩngya nʼeripipa.  

5Asafũ yo mukulu, nʼoyũmũkwamĩre ye Zekarĩa, na Yeĩelĩ, na Semaramotĩ, na 

Yehĩelĩ, na Matĩtĩa, na Elĩabũ, na Benaya, na Obedĩ-edomũ, na Yeĩelĩ, omo binanda 

byʼeriimba, haguma nʼesyonanga nʼesyonzenze; na Asafũ nibya haguma nʼamasengo 

erĩbũga omo mulenge munene;  

6na Benaya na Yahazelĩ abahererĩ haguma nʼesyongubi emigulu yosĩ, embere 

wʼerĩsandũko lyʼerilagana lya Nyamuhanga.  

7Neryo oko kiro ekyo, Dawĩdĩ mwatsũka erĩhĩra eriha ewasĩngya oko Mwami 

Mukulu, omo byala bya Asafũ nʼabagala babo.  

8Muhe ewasĩngya oko Mwami Mukulu, mulakire erĩna liwe;  Mũmĩnyĩsaye emĩbĩrĩ 

yiwe omo katĩkatĩ kʼebihanda,  

9Mumwimbire, mumwimbire eripipa;  Mũkanaye busana nʼemĩbĩrĩ yiwe yosĩ 

yʼeriswekera.  

10Mutsangire erĩna liwe lĩbũyĩrĩre;  Omutima wʼabakasonda-sonda Omwami Mukulu 

atseme.  

11Mũsondaye Omwami Mukulu nʼamaka wuwe;  Mũsonda-sondaye obũsũ buwe 

ebiro byosĩ.  

12Mwibuke emĩbĩrĩ yiwe yʼeriswekera eyo abirikola,  Nʼebyʼeriswekera biwe, 

nʼeritswera eryo abũga omo buno buwe,  

13Ĩnywe lubuto lwʼomugombe wuwe Ĩsraelĩ,  Ĩnywe bana ba Yakobo, abayisogawa 

buwe.  

14Iye ni Mwami Mukulu Nyamuhanga wetu;  Eritswera liwe liri omo kihugo kyosĩ.  

15Mwibuke endagano yiwe kera na kera,  Ekĩnywa ekyo ahamula erĩhĩka oko ndengo 

elfu. 1,000.  

16Endagano eyo ayira na Abrahamũ,  Nʼerĩlahĩrya liwe uku Isaka.  

17Mwatsũgũmatyabyo uku Yakobo eribya mugambo,  Nʼoko Ĩsraelĩ endagano ya kera 

na kera,  

18Ati, Nasyakuha ekihugo kyʼeKanana,  Erĩgabo lyʼomwandu wenyũ.  

19Omugulu mwabya bandu bake omwʼiganzwa,  Ega, abake kutsibu, nʼababunga ba 

mukyo;  

20Ibakalendera-lendera erĩhĩka oko kihanda nʼekindi,  Erĩlũa omo bwami buguma 

erĩhĩka oko bandi bandu.  

21Mwatalĩga mundu nʼomuguma erikolabo nabi,  Ega mwakunga abami busana nabo, 

ati,  

22Sĩmũtũle oko bahakabĩbwa bage,  Kandi Simukole abamĩnyererĩ bage bo nabi.  

23Ebihugo byosĩ, mwimbire Omwami Mukulu,  Mũkangaye erĩlamya liwe ekiro 

nʼekiro.  

24Mũtũlaganaye olukengerwa luwe omo katĩkatĩ kʼebihanda,  Nʼemĩbĩrĩ yiwe 

yʼeriswekera omo katĩkatĩ kʼabandu.  

25Kusangwa Omwami Mukulu ni mukulu, oyo wangapipwa kutsibu.  Nibya 

angubahwa kwilaba esyonyamuhanga syosĩ.  

26Kusangwa esyonyamuhanga syosĩ syʼabandu ni sanamu.  Nĩkwa Omwami Mukulu 

mwahangika amatũkũ.  

27Erĩsĩkya nʼerĩkenganĩa biri embere siwe.  Amaka nʼobutseme biri aho wuwe.  

28Ĩnywe bĩtũnga byʼabandu, muhe Omwami Mukulu,  Muhe Omwami Mukulu 

olukengerwa nʼamaka;  

29Mumuhe olukengerwa olutolere erĩna liwe.  Mulete obuhere, mwase embere siwe;  

Mũramaye Omwami Mukulu omo bubuya bwʼerĩbũyĩrĩre.  

30Ebihugo byosĩ, mutitimane embere siwe.  Ekihugo nakyo kĩsĩkĩre sikyangatoka 

erĩtũndwa.  

31Amatũkũ atseme, nʼekihugo kĩyĩsyandire;  Babũge omo katĩkatĩ kʼebihanda bati, 

Omwami Mukulu akatabala.  

32Engetsi ihuhe, nʼerĩũsũla lyayo;  Ekisuki kĩyĩsyandire nʼebyosĩ ebiri mukyo;  

33Oko mugulu oyo emiti yʼomo mũsĩtũ yasyimba omo butseme embere syʼOmwami 

Mukulu;  Kusangwa akasa eritswera ekihugo.  

34Muhe ewasĩngya oko Mwami Mukulu; kusangwa ni mubuya;  Kusangwa obubuya 

buwe bʼolwanzo ni bya kera na kera.  

35Mũbũge muti, Uwe Nyamuhanga wʼomulamo wetu ũtũlamaye,  Ũtũhĩndanaye 

nʼerĩtũlamya oko bihanda,  Tuhe erĩna lyawe lĩbũyĩrĩre lyʼewasĩngya,  Nʼerĩsĩngana 

omwʼipipa lyawe.  

36Omwami Mukulu Nyamuhanga wa Ĩsraelĩ abane omũyĩsa,  Erĩtsũka kera na kera 

nʼerĩhĩka kera na kera.  Nʼabandu bosĩ mobabũga bati, Bibere aho, mobapipa 

Omwami Mukulu.  

Abakakola emĩbĩrĩ embere wʼerĩsandũko lyʼOmwami Mukulu 

37Neryo Dawĩdĩ mwasĩga Asafũ nʼabagala babo embere wʼerĩsandũko lyʼerilagana 

lyʼOmwami Mukulu erikola embere wʼerĩsandũko ebiro byosĩ, ngʼomũbĩrĩ wʼobuli 

kiro kwʼabya;  

38na Obedĩ-edomũ haguma nʼabagala babo amakũmĩ ndatu nʼomunani (68); na 

Obedĩ-edomũ mugala wa Yedũtũnĩ na Hosa eribya bateya bʼolũkyo;  

39nʼomũhererĩ Zadokĩ, nʼabahererĩ abagala babo, embere syʼErĩhema lyʼOmwami 

Mukulu oko hʼendata ahali eGĩbeonĩ,  

40erihonga amahere wʼerĩokererya oko Mwami Mukulu oko kiherero kyʼobuhere 

bwʼerĩokererya ebiro byosĩ omo tũtũtũ nʼomwʼĩgolo ngʼebyosĩ ebyasakawa omo 

migambo yʼOmwami Mukulu ebyo ahana Ĩsraelĩ;  

41na haguma nʼabo, Hemanĩ na Yedũtũnĩ, nʼabandi abayisogawa, abahulawa omo 

mena, eriha ewasĩngya oko Mwami Mukulu, kusangwa olwanzo luwe lubuya ni lwa 

kera na kera.  

42Na haguma nʼabo, Hemanĩ na Yedũtũnĩ nʼesyongubi nʼamasengo busana nabo 

abakabũgaya omulenge, haguma nʼebindu byʼesyonyimbo sya Nyamuhanga; 

nʼabagala ba Yedũtũnĩ busana nʼolũkyo.  

43Nʼabandu bosĩ mobakũlũka obuli mundu omo nyũmba yiwe. Na Dawĩdĩ mwasubula 

eriyatsumula ekĩtũnga kiwe.  

1 Ky’Emyatsi y’Emigulu 17 

Nyamuhanga akaganaya Dawĩdĩ erĩmũhĩmbĩra enyũmba 

1Neryo omugulu Dawĩdĩ ĩkala omo nyũmba yiwe, Dawĩdĩ mwabwira omũmĩnyererĩ 

Natana ati, Lebaya, nyĩkere omo nyũmba yʼeMĩerezĩ, nĩkwa erĩsandũko lyʼerilagana 

lyʼOmwami Mukulu lĩkere omo kĩsũkũlĩryo kyʼolukimba.  

2Neryo Natana mwabwira Dawĩdĩ ati, Ukole ebyosĩ ebiri omo mutima wawe; 

kusangwa Nyamuhanga ali haguma nawe.  

3Neryo oko kiro ekyo kisa-kisa, ekĩnywa kya Nyamuhanga mokyasa uku Natana kiti, 

4Ugende Ubwire Dawĩdĩ omugombe wage uti, Omwami Mukulu akabũga ati, 

Sĩwendĩsyanyĩhĩmbĩra enyũmba yʼerĩĩkalamo.  

5Kusangwa sĩndĩtĩkala omo nyũmba erĩtsũka ekiro naleta Abaĩsraelĩ, erĩhĩka 

mũnabwĩre, nĩkwa nabiribya omo hema nʼomo yindi hema, nʼerĩlũa omo hʼerĩĩkala 

haguma nʼerihĩka ahandi.  

6Ehosĩ eyo nalendera haguma nʼAbaĩsraelĩ bosĩ, monanabũga ekĩnywa kiguma oko 

mũtswerĩ, nʼomuguma wʼAbaĩsraelĩ abo nahamula eribya balĩsya bʼabandu bage 

kwehĩ, nyiti, Busana nakĩ sĩmwetanyĩhĩmbĩra enyũmba yʼemĩerezĩ kwehĩ?  

7Neryo lino ukandibwira omugombe wage Dawĩdĩ, uti, Omwami Mukulu wʼemilondo 

ati, Monakũlũsya omo kĩyĩte kyʼesyombũlĩ, igukakwama esyombũlĩ, nyiti ubye 

mũsondolĩ wʼabandu bage Abaĩsraelĩ.  

8Kandi abiribya haguma nawe ehosĩ waya, monĩta esyonzĩgũ syawe syosĩ embere 

syawe; kandi nasyakuyirira erĩna, ngʼerĩna lyʼabakulu abali omo kihugo.  

9Kandi nasyayira omwanya busana nʼabandu bage Abaĩsraelĩ, kandi nasyahandabo, 

ibatoka erĩĩkala aho wabo, kandi sĩbendĩsyahũmĩbwa; kutse abana bʼebibi 

sĩbendĩsyaheryabo kandi, ngʼerĩmbere,  

10erĩtsũka omugulu nahamula abatswerĩ eribya bakulu bʼabandu bage Abaĩsraelĩ; nage 

nasyakĩnda esyonzĩgu syawe syosĩ. Kandi ngakubwira nyiti Omwami Mukulu 

asyakũhĩmbĩra enyũmba.  

11Neryo omugulu ebiro byawe byasyahwa wasyeya abotata-kulu bawe, nasyahanganĩa 

omwana wawe enyũma kuwe oyo Wasyabya gʼoko bagala bawe; nage nasyahanganĩa 

obwami buwe.  

12Iye asyanyĩhĩmbĩra enyũmba, nage nasyahanganĩa ekĩtũmbĩ kiwe kyʼobwami ebiro 

byosĩ.  

13Nasyabya tata wuwe, naye asyabya mugala wage; nage sindiendĩsyamũlũsya 

kʼobubuya bwage bʼolwanzo, ngoko nalũsayabo ukwʼoyo wabya embere syawe; 

14nĩkwa nasyamũsĩkya omo nyũmba yage nʼomo bwami bwage kera na kera, 

nʼekĩtũmbĩ kiwe kyʼobwami kyasyahanganĩbwa kera na kera.  

15Neryo Nataha mwabwira Dawĩdĩ ebĩnywa byosĩ ebĩ ngoko byabya omo nzolĩ syosĩ 

esĩ.  

Erisaba lya Dawĩdĩ 

16Neryo omwami Dawĩdĩ mwingira, mwĩkala embere syʼOmwami Mukulu; neryo 

mwabũga ati, Uwe Mwami Mukulu Nyamuhanga, Ĩngyendi, nʼekĩtũnga kyage nĩkĩ, 

uti wabirinyireta erĩhĩka hano kwehĩ?  

17Uwe Nyamuhanga, omwatsi oyũ abya muke omo meso wawe; nĩkwa wabĩrĩbũga 

busana nʼekĩtũnga kyʼomugombe wawe busana nʼebiro bingi ebikandisyasa, kandi 

wabirinyiganza ngʼomundu mukulu, uwe Mwami Mukulu Nyamuhanga.  

18Dawĩdĩ angaswakubwira byahi busana nʼerĩsĩkya eryo lyabirikolwa oko mugombe 

wawe kwehĩ, kusangwa ũnasĩ omugombe wawe.  

19Uwe Mwami Mukulu, busana nʼomugombe wawe, kandi ngʼomutima wawe, 

wabirikola ebingaha ebyosĩ ebĩ, erĩmĩnyĩsya emyatsi mikulu eyĩ.  

20Uwe Mwami Mukulu, sihali gundi nga we, kandi sihali Nyamuhanga nina we, omo 

byosĩ ebyo twabĩrĩowa nʼamatwĩ wetu. 

21Muna-kihugo ekindi kihanda ni kyahi ekiringene nʼabandu bawe Abaĩsraelĩ, ekyo 

Nyamuhanga atongolaya busana naye eribya kihanda, erikuyirira erĩna omo myatsi 

mikulu nʼeyʼerĩũbahya, erihiga ebihanda embere syʼabandu bawe, abo watongolaya 

erĩlũa eMĩsĩrĩ kwehĩ? 

22Kusangwa mowayira abandu bawe Abaĩsraelĩ eribya bandu bawe kera na kera; 

nawe uwe Mwami Mukulu, mowabya Nyamuhanga wabo.  

23Na lino, uwe Mwami Mukulu, ekĩnywa ekyo wabũga busana nʼomugombe wawe, 

na busana nʼekĩtũnga kiwe, kĩhanganĩbawe kera na kera, kandi Ukole ngoko 

wabĩrĩbũga.  

24Nʼerĩna lyawe lĩhanganĩbawe nʼeripipwa kera na kera, bati, Omwami Mukulu 

wʼemilondo ni Nyamuhanga wʼAbaĩsraelĩ, ye Nyamuhanga wa Ĩsraelĩ; nʼenyũmba 

yʼomugombe wawe Dawĩdĩ ihangene embere syawe.  

25Kusangwa uwe Nyamuhanga wage, wabĩrĩbĩsũlĩra omugombe wawe uti 

wasyamũhĩmbĩra enyũmba; busana nʼekyo omugombe wawe abiribana omutima 

wʼerisaba embere syawe.  

26Na lino, uwe Mwami Mukulu, uli Nyamuhanga, kandi wabirilaga omugombe wawe 

omwatsi ogowene oyũ.  

27Na lino kyabĩrĩkũtsemesya eritsumula enyũmba yʼomugombe wawe, itoke eribya 

kera na kera embere syawe; kusangwa uwe Mwami Mukulu wabiritsumula, nakyo 

kĩtsũmwĩre kera na kera.  

 

1 Ky’Emyatsi y’Emigulu 18 

Dawĩdĩ akakĩnda esyonzĩgũ siwe 

1Nʼenyũma wʼaho, Dawĩdĩ mwĩta Abafĩlĩstĩnĩ, mwakĩndabo, mwahũnga eGatĩ, 

nʼemĩyĩ yayo erĩlũa omo byala byʼAbafĩlĩstĩnĩ.  

2Kandi Dawĩdĩ mwĩta Moabũ; nʼAbamoabũ mobabya bagombe ba Dawĩdĩ, kandi 

mobamuletera omuhako.  

3Kandi Dawĩdĩ mwĩta Hadarezerĩ omwami wʼeZoba erĩhĩka eHamatĩ omugulu 

ayahanganaya eritabala liwe hakũhĩ nʼolũsĩ lwʼeEfũratĩ.  

4Kandi Dawĩdĩ mwamusagula esyogalĩ elfu nguma (1,000), nʼabali oko syosabayĩrĩ 

elfu irinda (7,000), nʼabakagenda omo bisando elfu makũmĩ abiri (20,000); na 

Dawĩdĩ mwatwa emĩkĩ yʼesyosabayĩrĩ syosĩ syʼesyogalĩ, nĩkwa mwayibikira kusyo 

busana nʼesyogalĩ erĩgana (100).  

5Nʼomugulu Abasũrĩa bʼeDamasekĩ basa erĩwatĩkya Hadarezerĩ omwami wʼeZoba, 

Dawĩdĩ mwĩta Abasũrĩa bandu elfu makũmĩ abiri nʼĩbĩrĩ (22,000). 

6Neryo Dawĩdĩ mwahĩra abateya eSũrĩa yʼeDamasekĩ; nʼAbasũrĩa mobabya bagombe 

ba Dawĩdĩ, mobaleta omuhako. NʼOmwami Mukulu mwakĩndĩsya Dawĩdĩ ehosĩ aya.  

7Kandi Dawĩdĩ mwahũnga esyongabo syʼesyamagetsi esyabya oko bagombe ba 

Hadarezerĩ, mwaletasyo eYerũsalema.  

8Kandi oko Tĩbũhatĩ nʼoko Kũnĩ, emĩyĩ ya Hadarezerĩ mwahũnga emiringa minene 

kutsibu, eyo Solomono ahĩmba mwʼengetsi yʼomulinga, nʼesyondũyĩ nʼesyonyungu 

syʼemiringa.  

9Nʼomugulu Toũ, omwami wʼeHamatĩ owa ngoko Dawĩdĩ ĩta omulondo gosĩ wa 

Hadarezerĩ omwami wʼeZoba,  

10mwatuma Hadoramũ mugala wuwe oko mwami Dawĩdĩ, erĩmũkerya, 

nʼerimutsumula, kusangwa iniamabilwa na Hadarezerĩ nʼerĩmwĩta, kusangwa 

Hadarezerĩ abya iniakalwa na Toũ. Kandi Hadoramũ mwaleta emihanda yosĩ yʼebindu 

byʼesyamagetsi nʼekĩtsĩpa nʼemiringa.  

11Neryo omwami Dawĩdĩ mwahigulabyo busana nʼOmwami Mukulu, haguma 

nʼebĩtsĩpa nʼesyamagetsi ebyo anyega oko bihanda byosĩ; ebyʼeEdomũ, 

nʼebyʼeMoabũ, nʼebyʼabana ba Amonĩ, nʼebyʼAbafĩlĩstĩnĩ, nʼebyʼAbamalekĩ.  

12Kandi Abĩsayĩ mugala wa Zerũya mwĩtĩra Abaedomũ omo Musya wʼOmũnyũ 

bandu elfu ĩkũmĩ nʼomunani (18,000).  

13Neryo mwahĩra abateya eEdomũ; nʼAbaedomũ bosĩ mobabya bagombe ba Dawĩdĩ. 

Neryo Omwami Mukulu mwawatĩkya Dawĩdĩ ehosĩ aya.  

14Neryo Dawĩdĩ mwatabala oko Baĩsraelĩ bosĩ; mwahĩra erĩbanza nʼebitunganene 

busana nʼabandu buwe bosĩ.  



784 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

15Na Yoabũ mugala wa Zerũya abya mukulu wʼemilondo yʼamalwa; na Yehosafatĩ 

mugala wa Ahĩlũdĩ abya mũhandĩkĩ wʼekitabu;  

16na Zadokĩ mugala wa Ahĩtũbũ, na Abĩmelekĩ mugala wa Abĩatarĩ, babya bahererĩ; 

na Sawũsa abya mũhandĩkĩ.  

17Na Benaya mugala wa Yehoyada abya mukulu wʼAbakeretĩ nʼAbapeletĩ; nʼabagala 

ba Dawĩdĩ babya bakulu abakatĩmba oko mwami.  

1 Ky’Emyatsi y’Emigulu 19 

1Neryo enyũma kwʼaho, Nahasĩ omwami wʼAbaamonĩ mwahola, nʼomugala wuwe 

mwabya mwami omo mwanya wuwe.  

2Neryo Dawĩdĩ mwabũga ati, Ngandĩkangya ekibuya uku Hanũnĩ mugala wa Nahasĩ, 

kusangwa tata wuwe mwanyĩkangya ekibuya. Neryo Dawĩdĩ mwatuma abakwenda 

erĩyamũkĩranĩa busana na tata wuwe. Neryo abagombe ba Dawĩdĩ mobahĩka omo 

kihugo kyʼabana ba Amonĩ uku Hanũnĩ, erĩmũkĩranĩa.  

3Nĩkwa abanya-mwami bʼAbaamonĩ mobabwira Hanũnĩ bati, Ũkaganĩraya uti Dawĩdĩ 

akasĩkaya tata wawe ati akakutuma kwʼabakĩranĩa kwehĩ? Abagombe buwe 

sĩbakakũhĩkako busana nʼerisonda-sonda, nʼerĩherya, nʼeriringa ekihugo kwehĩ?  

4Neryo Hanũnĩ mwahamba abagombe ba Dawĩdĩ, mwasĩsabo, mwatwĩra esyongimba 

syabo omo katĩkatĩ, erĩhĩka oko matako wabo, neryo mwatsindikabo.  

5Neryo abandi bandu, mobayabwira Dawĩdĩ ngoko bakolera bandu abo. Neryo 

mwatuma abʼerĩhĩndana nabo; kusangwa abalume abo ibabirihemuka kutsibu. Neryo 

omwami mwabũga, ati, Mulinde eYerĩko erĩhĩka aho esyonderũ syenyũ syasyalasira, 

neryo mwasyasubula.  

Abaamonĩ nʼAbasũrĩa bakalwa na Dawĩdĩ 

6Neryo omugulu abana ba Amonĩ balangira ngoko bamabiyiyira mo kĩponĩrwe na 

Dawĩdĩ, Hanũnĩ nʼabana ba Amonĩ mobatuma esyotalanta elfu nguma (1,000) 

syʼekĩtsĩpa eriyagemula esyogalĩ nʼabali oko syosabayĩrĩ erĩlũa eMesopotamia, 

nʼerĩlũa eAramũ-Maka, nʼerĩlũa eZoba.  

7Ko bayagemula batya esyogalĩ elfu makũmĩ asatu nʼĩbĩrĩ (32,000), nʼomwami 

wʼeMaka nʼabandu buwe, abasa nʼerihanda ekilaliriro embere wʼeMedeba. Nʼabana 

ba Amonĩ mobayĩhĩndanĩa haguma bakalũa oko mĩyĩ yabo, mobasa erilwa.  

8Neryo omugulu Dawĩdĩ owakyo, mwatuma Yoabũ nʼomulondo gosĩ wʼesyombangĩ.  

9Nʼabana ba Amonĩ mobahuluka mobategekanĩa malwa oko lũkyo lʼomũyĩ; nʼabami 

abasa mobabya aho wabo omo kisuki.  

10Neryo omugulu Yoabũ alangira ngoko amalwa atekĩre embere siwe nʼenyũma siwe, 

mwayisoga abundu omo katĩkatĩ kʼabayĩsogĩrwe bʼAbaĩsraelĩ, mwategekanĩabo 

embere syʼAbasũrĩa.  

11Nʼabandi bandu abasaka mwahĩrabo omo byala bya Abĩsayĩ mugala wabo; nabo 

mobayĩtegekanĩa erilwa nʼAbaamonĩ.  

12Neryo mwabũga ati, Abasũrĩa bamabya banyĩlabĩrye maka, ũkandĩnyĩwatĩkya; 

nĩkwa abana ba Amonĩ bamayira amaka kwilaba we, neryo ĩnakũwatĩkya.  

13Uhande omutima, tukole ngʼabalume busana nʼabandu betu na busana nʼemĩyĩ ya 

Nyamuhanga wetu; nʼOmwami Mukulu akole ekibuya omo meso wuwe. 

14Neryo Yoabũ nʼabandu ababya haguma naye mobasegera hakũhĩ erilwa nʼAbasũrĩa; 

nabo mobasaga embere siwe.  

15Nʼabana ba Amonĩ babere babilangira ngoko Basũrĩa bamabisaga, nabo mobatibita 

embere sya Abĩsayĩ, mobingira omo mũyĩ. Neryo Yoabũ mwahĩka eYerũsalema.  

16Nʼomugulu Abasũrĩa balangira ngoko bamabĩkĩndwa embere syʼAbaĩsraelĩ, 

mobatuma abakwenda, erienda Abasũrĩa ababya eyisirya wʼolũsĩ lwʼeEfũratĩ haguma 

na Sofakĩ omukulu wʼomulondo wa Hadarezerĩ erisondolabo.  

17Neryo Dawĩdĩ mwabwirwa; naye mwahĩndanĩa Abaĩsraelĩ bosĩ bo haguma, 

mwasoka eYorodanĩ, mwahĩka kubo, mwategekanĩa malwa busana nabo. Neryo 

Dawĩdĩ abere abĩtegekanĩa malwa busana nʼAbasũrĩa, mobalwa naye.  

18NʼAbanya Sũrĩa mobasaga Abaĩsraelĩ; na Dawĩdĩ mwĩta Abasũrĩa abʼesyogalĩ elfu 

irinda (7,000), nʼabakagenda omo bisando elfu makũmĩ ani (40,000), mwĩta na 

Sofakĩ omukulu wʼomulondo. 

19Nʼomugulu abagombe ba Hadarezerĩ balangira ngoko bamabĩkĩndwa nʼAbaĩsraelĩ, 

mobasakana na Dawĩdĩ omo buholo, mobamukolera. Neryo Abasũrĩa mobataswalĩga 

erĩwatĩkya abana ba Amonĩ kandi.  

 

1 Ky’Emyatsi y’Emigulu 20 

Dawĩdĩ akahũnga eRaba 

1Neryo oko mugulu Omwaka ahwa, oko mugulu abami bakayalwa, Yoabũ 

mwahũlũkya omulondo, mwaherya ekihugo kyʼabana ba Amonĩ, neryo 

mwayabambira eRaba. Nĩkwa Dawĩdĩ mwasĩgala eYerũsalema. Na Yoabũ mwahĩsya 

eRaba nʼerĩkĩndago.  

2Na Dawĩdĩ mwalũsya embĩta yʼOmwami wabo oko mutwe wuwe, mwabana obũlĩto 

bwayo ini talanta nguma yʼesyamagetsi kandi yabya mwʼerĩbwe lyʼobũgũlĩ bunene; 

neryo embĩta eyo moyahĩrwa oko mutwe wa Dawĩdĩ. Kandi Dawĩdĩ mwahũlũkya 

obunyegwa bʼomũyĩ, bunene kutsibu.  

3Neryo mwahũlũkya abandu ababya mugo, mwatsũtsangabo omo bisego, nʼomo 

byuma bĩtwĩre, nʼomo syombasa. Na Dawĩdĩ kwʼakola atya oko mĩyĩ yosĩ yʼabana ba 

Amonĩ. Neryo Dawĩdĩ nʼabandu bosĩ mobasuba eYerũsalema.  

Erĩkwa lyʼAbafĩlĩstĩnĩ nʼomukulu wabo 

4Neryo enyũma wʼaho, amalwa mwahuluka eGezerĩ nʼAbafĩlĩstĩnĩ; neryo Sĩbekaĩ 

Omũhũsatĩ mwĩta Sĩpaĩ, ogʼoko bagala bʼomundu muli-muli; neryo mobakĩndwa.  

5Neryo kandi mohabya amalwa nʼAbafĩlĩstĩnĩ; na Elhananĩ mugala wa Yaĩrĩ mwĩta 

Lamĩ mugala wabo Golĩata Omũgĩtĩ, nʼolumango lwʼerĩtũmo liwe lwabya ngʼomuti 

gʼomũlũkĩ.  

6Kandi mohabya malwa eGatĩ, ahabya omundu muli-muli, nʼeminwe nʼamano wuwe 

abya makũmĩ abiri nʼawani, oko buli byala ndatu, nʼoko buli kisando ndatu; naye 

abya mwana wʼabandu bali-bali.  

7Kandi omugulu atsuma Abaĩsraelĩ, Yonatana mugala wa Sĩmea mugala wabo Dawĩdĩ 

mwamwĩta.  

8Aba babya bana bʼabandu bali-bali eGatĩ; mobawa omo byala bya Dawĩdĩ, nʼomo 

byala byʼabagombe buwe.  

1 Ky’Emyatsi y’Emigulu 21 

Satanĩ akateba Dawĩdĩ eriganza Abaĩsraelĩ 

1Neryo Satanĩ mwahangana erilwa nʼAbaĩsraelĩ neryo mwateba Dawĩdĩ aganze 

Abaĩsraelĩ.  

2Neryo Dawĩdĩ mwabwira Yoabũ nʼabanya-mwami bʼabandu ati, Mugende, muganze 

Abaĩsraelĩ erĩtsũka eBerĩ-seba nʼerĩhĩka eDanĩ; neryo munyiretere omwatsi, inatoka 

eriminya emiganzo yabo. 

3Neryo Yoabũ mwabũga ati, Omwami Mukulu akanyaye abandu buwe ngendo ĩgana 

kwilaba ko bali, rino; nĩkwa, omukama wage omwami, abosĩ si bagombe bʼomukama 

wage kwehĩ? Busana nakĩ omukama wage akasonda omwatsi oyũ kwehĩ? Busana nakĩ 

akaletera Abaĩsraelĩ bʼomusango kwehĩ?  

4Nĩkwa ekĩnywa kyʼOmwami mokyakala oko kya Yoabũ. Neryo Yoabũ mwalũaho, 

mwalaba omo Baĩsraelĩ bosĩ, mwahĩka eYerũsalema.  

5Neryo Yoabũ mwaha Dawĩdĩ emiganzo yʼabandu. NʼAbaĩsraelĩ bosĩ abalume 

abakakula omũyalĩ mobabya mĩlĩonĩ nguma na elfu erĩgana (1,100,000); nʼAbayũda 

babya elfu magana ani nʼamakũmĩ alinda (470,000) abakakula omũyalĩ.  

6Nĩkwa mwataganzira Abalawĩ nʼAbabenyamĩna omo katĩkatĩ kabo; kusangwa 

ekĩnywa kyʼOmwami kyabya nye uku Yoabũ.  

7Neryo Nyamuhanga mwatatsemera omwatsi oyũ; busana nʼekyo mwaswĩrya 

Abaĩsraelĩ.  

8Na Dawĩdĩ mwabwira Nyamuhanga ati, Nabĩrĩhalya kutsibu, kusangwa nabirikola 

omwatsi oyũ; nĩkwa lino kĩsĩ-kĩsĩ ũlũsaye ebibi byʼomugombe wawe; kusangwa 

nabirikola omo bũkĩrũ kutsibu.  

Dawĩdĩ akayisoga erĩkwa omo byala bya Nyamuhanga 

9Neryo Omwami Mukulu mwabwira Gadĩ, omũlangĩrĩ wa Dawĩdĩ ati, 

10Ugende, Ubwire Dawĩdĩ uti, Omwami Mukulu ati, Namakũhererya myatsi ĩsatu: 

Uyisoge ogo nangakukolera omo katĩkatĩ kayo.  

11Neryo Gadĩ mwahĩka uku Dawĩdĩ, mwamubwira ati, Omwami Mukulu amabũga ati, 

Ũlĩge ekyo wanzĩre:  

12emyaka ĩsatu yʼenzala; kutse emikera ĩsatu erĩherĩbwa embere syʼesonzĩgũ syawe 

omugulu omũyalĩ wʼesyonzĩgũ syawe akakũhĩkako; kutse ebiro bisatu byʼomũyalĩ 

wʼOmwami Mukulu gʼobũkoni bwʼakasũsũ omo kihugo, nʼomũlaĩka wʼOmwami 

Mukulu akaheraya omo mitano yosĩ yʼAbaĩsraelĩ. Neryo ũganĩraye lino erĩsũbĩrya 

eryo nasyasũbya ukwʼoyo wanyituma.  

13Na Dawĩdĩ mwabwira Gadĩ ati, Namahatatana kutsibu; ngakũbũlaya nyiti uleke 

nyiwe omo byala byʼOmwami Mukulu kusangwa olukogo luwe ni lungi; Suleke 

ngawa omo byala byʼomundu. 

14Neryo Omwami Mukulu mwatuma obũkonĩ bwʼakasũsũ oko Baĩsraelĩ; neryo 

Abaĩsraelĩ mobawa bandu elfu makũmĩ alinda (70,000).  

15Na Nyamuhanga mwatuma omũlaĩka eYerũsalema erĩheryago naye abere asonda 

erĩheryako, Omwami Mukulu mwasamalira, mwayĩganĩa busana nʼekibi ekyo, neryo 

mwabwira omũlaĩka wʼerĩherya ati, Bingaho; ũkakĩraye ebyala byawe. Nʼomũlaĩka 

wʼOmwami Mukulu abya imene hakũhĩ nʼekibuga kyʼerĩhũmbĩramo kya Ornanĩ 

Omũyebũsĩ.  

16Na Dawĩdĩ mwasumba ameso wuwe mwalangira omũlaĩka wʼOmwami Mukulu 

inianimene omo katĩkatĩ kʼekihugo nʼolubula, iniawite oko mũyalĩ owakũlĩre omo 

byala biwe ĩnĩayĩsũmbĩre endata oko Yerũsalema. Neryo Dawĩdĩ nʼabakulu, ibambite 

emisarandwe, mobatũlama ahisi.  

17Na Dawĩdĩ mwabwira Nyamuhanga ati, Sĩ ngye nahana nyiti abandu baganzawe 

kwehĩ? Nĩna ngye nabĩrĩhalya nʼerikola nabi kutsibu; nĩkwa esyombũlĩ esĩ, 

syakolĩrekĩ kwehĩ? Uwe Mwami Mukulu, Nyamuhanga wage, kĩsĩ-kĩsĩ, ebyala byawe 

bibye ũkwʼĩngye, nʼoko nyũmba ya tata wage; butsira oko bandu bawe erĩkwa.  

Dawĩdĩ akahanawa nʼomũlaĩka erĩhĩmba ekiherero busana nʼOmwami Mukulu 

18Neryo omũlaĩka wʼOmwami Mukulu mwahamula Gadĩ abwire Dawĩdĩ ati, Dawĩdĩ 

ahetuke, erĩyahĩmba ekiherero busana nʼOmwami Mukulu omo kibuga 

kyʼerĩhũmbĩramo kya Ornanĩ Omũyebũsĩ.  

19Na Dawĩdĩ mwahetuka busana nʼerĩbũga lya Gadĩ ekyo abũga omo lĩna lyʼOmwami 

Mukulu. 

20Neryo Ornanĩ mwakeba, mwalangira omũlaĩka, nʼabagala buwe bani ababya 

haguma naye mobayĩbĩsa. Na Ornanĩ abya ĩnĩakahũmba engano. 

21Neryo omugulu Dawĩdĩ abya akahĩka uku Ornanĩ, Ornanĩ mwasamalira mwalangira 

Dawĩdĩ, mwalũa omo kibuga kyʼerĩhũmbĩramo, mũnamira Dawĩdĩ, mwamũtũlamĩra 

ahisi oko kitaka.  

22Neryo Dawĩdĩ mwabwira Ornanĩ ati, Umba ekibuga kyʼerĩhũmbĩramo ekĩ, inatoka 

erĩhĩmbaho ekiherero busana nʼOmwami Mukulu; wasyambakyo omo nzwere yakyo 

yosĩ, obũkonĩ bwʼakasũsũ bũkakĩrĩbawe oko bandu.  

23Na Ornanĩ mwabwira Dawĩdĩ ati, Ũyĩmĩrayekyo, mukama wage iye mwami akole 

ekyamabya kibuya omo meso wuwe; lebaya, ngakuha nʼesyonume syʼesyonde busana 

nʼamahere wʼerĩokererya, nʼemĩhũmbo busana nʼesyongwĩ, nʼengano busana 

nʼobuhere bwʼeyĩsyano; ngandiha ebyosĩ.  

24Nʼomwami Dawĩdĩ mwabwira Ornanĩ ati, Iyihi; nĩkwa ngandigulakyo omo nzwere 

yosĩ; kusangwa sĩndĩendĩsyĩmya ebyawe busana nʼOmwami Mukulu, kutse erihonga 

obuhere bwʼerĩokererya butsira bũgũlĩ.  

25Neryo Dawĩdĩ mwaha Ornanĩ esyosekelĩ syʼesyamagetsi amagana ndatu (600) omo 

lulengo wʼekĩlo busana naho.  

26Neryo Dawĩdĩ mwahĩmbaho ekiherero busana nʼOmwami Mukulu, kandi 

mwahonga amahere wʼerĩokererya nʼamahere wʼobuholo, mwalakira Omwami 

Mukulu; naye mwamũsũbĩrya erĩlũa elubula omo muliro oko kiherero kyʼobuhere 

bwʼerĩokererya.  

27Nʼomwami Mukulu mwahana omũlaĩka; naye mwasũbya omũyalĩ wuwe gʼomo 

lubo lwago.  

28Nʼoko mugulu oyo, omugulu Dawĩdĩ alangira ngoko Mwami Mukulu amũsũbĩraya 

omo kibuga kyʼerĩhũmbĩramo kya Ornanĩ Omũyebũsĩ, neryo mwahereraho amahere.  

29Kusangwa eHema yʼOmwami Mukulu, eyo Musa ahanda omo mbwarara, 

nʼekiherero kyʼobuhere bwʼerĩokererya, byabya oko mugulu oyo oko hendata 

bʼeGĩbeonĩ.  

30Nĩkwa Dawĩdĩ mwatatoka eriyaho erĩbũlya Nyamuhanga; kusangwa abya akubaha 

busana nʼomũyalĩ wʼomũlaĩka wʼOmwami Mukulu.  

 

1 Ky’Emyatsi y’Emigulu 22 

Dawĩdĩ akabĩka ebindu byʼerĩhĩmba enyũmba ya Nyamuhanga 

1Neryo Dawĩdĩ mwabũga ati, Eyĩ nĩ nyũmba yʼOmwami Mukulu Nyamuhanga, na 

hano ni kiherero kyʼobuhere bwʼerĩokererya busana nʼAbaĩsraelĩ.  

2Neryo Dawĩdĩ mwahana erĩhĩndanĩa ababunga ababya omo kihugo kya Ĩsraelĩ; neryo 

mwahĩra abahĩmbĩ bʼeribatsa mabwe wʼerĩhĩmba enyũmba ya Nyamuhanga.  

3Na Dawĩdĩ mwakokotya ebyuma bingi busana nʼemĩsũmalĩ busana nʼesyonyũyĩ oko 

syongyo, na busana nʼebĩhambĩrĩrĩ; nʼemiringa minene eyitawite lulengo lwʼekĩlo;  

4nʼemiti yʼemĩerezĩ eyitawite miganzo; kusangwa Abasĩdonĩ nʼAbatĩro mobaletera 

Dawĩdĩ yʼemiti mingi yʼemĩerezĩ.  

5Neryo Dawĩdĩ mwabũga ati, Solomono mugala wage ni mulere, kandi ni molo, 

nʼenyũmba eyĩkandĩsyahĩmbwa busana nʼOmwami Mukulu itolere iyakanga kutsibu 

nʼerĩkũmayira nʼeyʼolukengerwa omo bihugo byosĩ. Nage ngandĩsyakokotya busana 

nayo. Neryo Dawĩdĩ mwakokotya bingi embere wʼoluholo luwe.  

Dawĩdĩ akahana Solomono busana nʼerĩhĩmba eHekalũ 

6Neryo mwabirikira mugala wuwe Solomono, mwamuhana busana nʼerĩhĩmba 

enyũmba busana nʼOmwami Mukulu, Nyamuhanga wa Ĩsraelĩ. 

7Na Dawĩdĩ mwabwira mugala wuwe Solomono ati, Ũkwʼĩngye kyabya omo mutima 

wage erĩhĩmba enyũmba busana nʼerĩna lyʼOmwami Mukulu Nyamuhanga wage.  

8Nĩkwa ekĩnywa kyʼOmwami Mukulu mokyambĩkako kiti, Wabĩrĩũta omusasi mungi, 

iwabirilwa amalwa mangi. Sĩwendĩsyahĩmba enyũmba busana nʼerĩna lyage, 

kusangwa wabĩrĩũta musasi mungi oko kihugo omo meso wage.  

9Lebaya, wasyabuta mugala, oyo Wasyabya mundu ũhũmwĩre; nage nasyamuha 

erihumula oko nzĩgũ siwe syosĩ oko mbande syosĩ; kusangwa erĩna liwe lyasyabya 

Solomono, nage nasyamuha Obuholo nʼerĩtũlera oko Ĩsraelĩ omo biro biwe.  

10Iye asyahĩmba enyũmba busana nʼerĩna lyage; naye asyabya mugala wage, nage 

nasyabya tata wuwe; nasyahanganĩa ekĩtũmbĩ kyʼobwami buwe oko Ĩsraelĩ kera na 

kera.  

11Neryo lino mugala wage, Omwami Mukulu abye haguma nawe; ubane omũyĩsa, 

ũhĩmbe enyũmba yʼOmwami Mukulu Nyamuhanga wawe, ngoko abĩrĩbũga busana 

nawe.  

12Ekiguma, Omwami Mukulu akuhe amenge nʼeriminya, akuhamule busana 

nʼAbaĩsraelĩ; litya iwatoka erĩteya ebihano byʼOmwami Mukulu Nyamuhanga wawe.  

13Neryo Wasyabana omũyĩsa wamateya erikola emigambo, nʼebilayiro ebyo Mwami 

Mukulu ahana Musa busana nʼAbaĩsraelĩ. Uyire maka, uhande omutima; Sigubahe, 

sũhanga-hangaye.  

14Na lino lebaya, omo bũlĩge bwage nabĩrĩtegekanĩa busana nʼenyũmba yʼOmwami 

Mukulu, esyotalanta syʼesyamagetsi elfu erĩgana (100,000), nʼesyotalanta mĩlĩonĩ 

nguma (1,000,000) syʼekĩtsĩpa, nʼemiringa nʼebyuma ebitawite olulengo lwʼekĩlo, 

kusangwa ni bingi; nʼemiti nʼamabwe nabĩrĩtegekanĩabyo nibya; nawe 

wanganatomeka kubyo. 

15Kandi uwite abanyima-nyima bangi, ababatsĩ nʼabanyima-nyima bʼamabwe nʼemiti, 

nʼobuli mundu munyima-nyima busana nʼobuli mũbĩrĩ. 

16Esyamagetsi, nʼekĩtsĩpa, nʼemiringa, nʼebyuma, sibyeganzika. Hangana, Ukole, 

Omwami Mukulu abye haguma nawe.  

Dawĩdĩ akahana abakulu ba Ĩsraelĩ erĩwatĩkya Solomono erĩhĩmba 

17Dawĩdĩ mwahamula abakulu bosĩ bʼAbaĩsraelĩ erĩwatĩkya Solomono mugala wuwe, 

ati,  

18Omwami Mukulu Nyamuhanga wenyũ siali haguma nenyũ kwehĩ? Naye 

sĩalĩtabahũmũlya oko mbande syosĩ kwehĩ? Kusangwa abĩrĩhĩra esyondũlanĩ 

syʼekihugo omo byala byage; nʼekihugo kyabĩrĩgondĩbwa embere syʼOmwami 

Mukulu nʼembere syʼabandu buwe. 

19Na lino mũhĩre emitima yenyũ nʼebĩrĩmũ byenyũ erisonda-sonda Omwami Mukulu 

Nyamuhanga wenyũ; neryo muhangane, mũhĩmbe ahabũyĩrĩre hʼOmwami Mukulu 

Nyamuhanga, erireta erĩsandũko lyʼerilagana lyʼOmwami Mukulu, nʼebindu 

bĩbũyĩrĩre bya Nyamuhanga, omo nyũmba eyĩkandĩsyahĩmbwa busana nʼerĩna 

lyʼOmwami Mukulu.  

1 Ky’Emyatsi y’Emigulu 23 

Amena wʼAbalawĩ 

1Neryo omugulu Dawĩdĩ akula mwakululira; neryo mwayira mugala wuwe Solomono 

mo mwami wʼAbaĩsraelĩ.  

2Neryo mwahĩndanĩa abakulu bosĩ bʼAbaĩsraelĩ, haguma nʼabahererĩ nʼAbalawĩ.  

3NʼAbalawĩ mobaganzwa erĩtsũka oko myaka makũmĩ asatu na mingi kwʼaho; 

nʼemiganzo yʼemitwe yabo, muguma muguma, yabya elfu makũmĩ asatu nʼomunani 

(38,000). 

4Ukwʼaba, elfu makũmĩ abiri nʼĩnĩ (24,000) babya bateya bʼomũbĩrĩ wʼenyũmba 

yʼOmwami Mukulu; nʼeelfu ndatu (6,000) babya bakulu nʼabatswerĩ;  

5nʼeelfu ĩnĩ (4,000) babya bateya bʼesyonyũyĩ; nʼeelfu ĩnĩ (4,000) ibakapipa 

Omwami Mukulu omo binanga ebyo Dawĩdĩ abamba eripipa mubyo.  

6Neryo Dawĩdĩ mwagababo mo milondo ngʼabagala ba Lawĩ: Gerĩsonĩ, na Kohatĩ, na 

Merarĩ.  

7Oko Bagerĩsonĩ: Ladanĩ na Sĩmeĩ.  

8Abagala ba Ladanĩ babya basatu, ye Yehĩelĩ yo mukulu, na Zetamũ, na Yoelĩ.  

9Abagala ba Sĩmeĩ babya: Selomotĩ, na Hazĩelĩ, na Haranĩ, abasatu. Aba babya bakulu 

bʼebĩtũnga byʼabotata ba Ladanĩ.  

10Nʼabagala ba Sĩmeĩ babya: ye Yahatĩ, na Zĩna, na Yeũsĩ, na Berĩa. Aba babya bani 

abagala ba Sĩmeĩ.  

11Na Yahatĩ abya mukulu, na Zĩna wʼakabiri; nĩkwa Yeũsĩ na Berĩa mobatayira 

bagala bangi; kyaleka ibabya kĩtũnga kyʼabotata omwʼiganza liguma.  

12Abagala ba Kohatĩ babya bani, ye Amũramũ, na Ĩzĩharĩ, na Hebũronĩ, na Ũzĩelĩ.  

13Abagala ba Amũramũ babya: ye Harũnĩ na Musa. Na Harũnĩ rnwasombolwa 

erimuhigula eribya mũbũyĩrĩre kutsibu, iye nʼabagala buwe, ebiro byosĩ, erĩhĩsya 

obukwa embere syʼOmwami Mukulu, erimukolera, nʼeritsumula erĩna liwe kera na 

kera.  

14Nĩkwa Musa omundu wa Nyamuhanga, abagala buwe mobaganzirwa omo katĩkatĩ 

kʼekihanda kya Lawĩ.  

15Abagala ba Musa babya: ye Gerĩsomĩ na Elĩezerĩ.  

16Omugala wa Gerĩsomĩ abya: Sebũelĩ, iyo mukulu.  

17Nʼomugala wa Elĩezerĩ abya: Rehabĩa, ĩyo mukulu. Na Elĩezerĩ mwatabya nʼabandi 

bagala; nĩkwa bagala ba Rehabĩa babya bangi kutsibu.  

18Omugala wa Ĩsĩharĩ abya: ye Selomĩte iyo mukulu.  

19Abagala ba Hebũronĩ babya: Yerĩa iyo mukulu, na Amarĩa wʼakabiri, na Yahazĩelĩ 

wʼakasatu, na Yekameamũ wʼakani.  

20Abagala ba Ũzĩelĩ babya: Mĩka akambere, na Ĩsĩa wʼakabiri.  

21Abagala ba Merarĩ babya: Malĩ na Mũsĩ. Abagala ba Malĩ babya: Eleazarĩ na Kĩsĩ.  

22Na Eleazarĩ mwahola, isiawite bagala, nĩkwa abali basa; nʼabagala babo bagala ba 

Kĩsĩ mobahĩkyabo.  

23Abagala ba Mũsĩ babya basatu; Malĩ, na Ederĩ, na Yeremotĩ.  

Emĩbĩrĩ yʼAbalawĩ 

24Aba babya bagala ba Lawĩ ngʼebĩtũnga byʼabotata wabo, abakulu bʼebĩtũnga 

byʼabotata wabo abaganzawa, omo miganzo yabo, abakola oko mũbĩrĩ wʼenyũmba 

yʼOmwami Mukulu, erĩtsũka oko myaka makũmĩ abiri nʼemingi kwʼaho.  

25Kusangwa Dawĩdĩ mwabũga ati, Omwami Mukulu, Nyamuhanga wa Ĩsraelĩ 

abĩrĩhũmũlya abandu buwe; naye ĩkere eYerũsalema ebiro byosĩ.  

26NʼAbalawĩ sibendisyabya nʼobwaga bwʼeriheka eHema nʼebindu byayo busana 

nʼomũbĩrĩ wayo.  

27Kusangwa omo bĩnywa byʼenyũma bya Dawĩdĩ, abagala ba Lawĩ mobaganzwa, 

erĩtsũka oko myaka makũmĩ abiri nʼemingi kwʼaho.  

28Kusangwa omũbĩrĩ wabo abya wʼerikolera abagala ba Harũnĩ busana nʼomũbĩrĩ 

wʼenyũmba yʼOmwami Mukulu, omo bibuga, nʼomo byumba, nʼerĩerya ebindu 

bĩbũyĩrĩre byosĩ, ebyʼerikola omũbĩrĩ wʼenyũmba ya Nyamuhanga;  

29busana nʼobundu bwʼerĩkanganĩa nibya, na busana nʼeyĩsyano eyiswere kutsibu 

busana nʼobuhere bwʼeyĩsyano, yamabya yʼobundu obute mo kĩhamya kutse 

eyĩkakotsĩbawa oko luyo, kutse eyĩkahĩrawa omo magũta, na busana nʼemihanda yosĩ 

yʼolulengo nʼobuli;  

30nʼerihangana obuli ngyakya eriha ewasĩngya nʼeripipa Omwami Mukulu, 

nʼomwʼĩgolo-golo nibya;  

31nʼerihonga amahere gosĩ wʼerĩokererya busana nʼOmwami Mukulu omo syoSabato, 

nʼomo mikera mihya-mihya, nʼoko biro bikulu ebyahamulawa, omo miganzo ko 

yahamulawa busana nabyo, emigulu yosĩ embere syʼOmwami Mukulu; 

32kandi bategaye eHema yʼerĩhĩndanamo, nʼahabũyĩrĩre, nʼerĩteya bagala ba Harũnĩ, 

abagala babo, busana nʼomũbĩrĩ wʼenyũmba yʼOmwami Mukulu.  

 

1 Ky’Emyatsi y’Emigulu 24 

Emĩbĩrĩ yʼAbalawĩ 

1Neryo erigaba lyʼemĩbĩrĩ yʼabagala ba Harũnĩ lyerĩ: abagala ba Harũnĩ: babya 

Nadabũ na Abĩhũ, na Eleazarĩ, na Ĩtamarĩ.  

2Nĩkwa Nadabũ na Abĩhũ mobahola tata wabo iniakineho, isibawite bana. Neryo 

Eleazarĩ na Ĩtamarĩ mobakola ngʼabahererĩ.  

3Neryo Dawĩdĩ haguma na Zadokĩ wʼoko bagala ba Eleazarĩ, na Ahĩmelekĩ wʼoko 

bagala ba Ĩtamarĩ, mobagababo ngʼerĩtondekanĩa busana nʼemĩbĩrĩ yabo.  

4Neryo mohabanika bandu bangi bakulu oko bagala ba Eleazarĩ kwilaba bagala ba 

Ĩtamarĩ; neryo mobagabwa batya: mohabya oko bagala ba Eleazarĩ abakulu erĩkũmĩ 

nʼendatu bʼebĩtũnga byʼabotata; nʼoko bagala ba Ĩtamarĩ, ngʼebĩtũnga byʼabotata 

wabo abakulu munani.  

5Ko bagabawa batya omo migereko, omuguma ngʼogundi, eribya bakulu 

bʼahabũyĩrĩre, nʼabakulu ba Nyamuhanga, oko bagala ba Eleazarĩ nʼoko bagala ba 

Ĩtamarĩ.  

6Na Semaya mugala wa Netanelĩ omũhandĩkĩ, oyo wabya gʼoko Balawĩ, mwasakabo 

embere syʼOmwami, nʼabakulu, na Zadokĩ omũhererĩ, na Ahĩmelekĩ mugala wa 

Abĩatarĩ, nʼabakulu bʼebĩtũnga byʼabotata bʼabahererĩ nʼAbalawĩ; ekĩtũnga kyʼabotata 

kiguma mokyayisogwa busana na Eleazarĩ, nʼekiguma busana na Ĩtamarĩ.  

7Omugereko wʼerĩtsũka mwatogera Yoyarĩbũ, nʼowʼakabiri Yedaya, 

8nʼowʼakasatu uku Harĩmũ, nʼowʼakani uku Seorĩmũ,  

9nʼowʼakatanu uku Malkĩa, nʼowʼendatu uku Mĩyamĩnũ;  

10nʼowʼakalinda uku Hakosĩ, nʼowʼomunani uku Abĩa,  

11nʼowʼomwenda uku Yosũa, nʼowʼerĩkũmĩ uku Sekanĩa;  

12nʼowʼerĩkũmĩ nʼomuguma uku Elĩasĩbũ, nʼowʼerĩkũmĩ nʼeyĩbĩrĩ uku Yakĩmũ,  

13nʼowʼerĩkũmĩ nʼeyĩsatu uku Hũpa, nʼowʼerĩkũmĩ nʼeyĩnĩ uku Yesebĩabũ;  

14nʼowʼerĩkũmĩ nʼeyĩtanu uku Bĩlga, nʼowʼerĩkũmĩ nʼendatu uku Ĩmerĩ;  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

15nʼowʼerĩkũmĩ nʼeyirinda uku Hezĩrĩ, nʼowʼerĩkũmĩ nʼomunani uku Hapĩsesĩ;  

16nʼowʼerĩkũmĩ nʼomwenda uku Petahĩya, nʼowʼamakũmĩ abiri uku Ezekelĩ;  

17nʼowʼamakũmĩ abiri nʼomuguma uku Yakĩmĩ, nʼowʼamakũmĩ abiri nʼeyĩbĩrĩ uku 

Gamũlĩ;  

18nʼowʼamakũmĩ abiri nʼeyĩsatu uku Delaya, nʼowʼamakũmĩ abiri nʼeyĩnĩ uku Masĩa.  

19Erĩ ryabya ĩtondekanĩa lyabo omo mĩbĩrĩ yabo, erĩhĩka omo nyũmba yʼOmwami 

Mukulu ngʼerĩtegekanĩa eryo Harũnĩ tata wabo ahabo, ngoko Mwami Mukulu, 

Nyamuhanga wa Ĩsraelĩ amuhana.  

20Nʼabasĩgala oko bagala ba Lawĩ: oko bagala ba Amũramũ, Sũbaelĩ; nʼoko bagala ba 

Sũbaelĩ, Yedaya.  

21Uku Rehabĩa; abʼoko bagala ba Rehabĩa, Ĩsĩa yo mukulu.  

22Oko Baĩzĩharĩ, Selomotĩ; abʼoko bagala ba Selomotĩ, Yahatĩ.  

23Nʼabʼoko bagala ba Hebũronĩ: Yerĩa yo mukulu, na Amarĩa wʼakabiri, na Yahasĩelĩ 

wʼakasatu, na Yekameamũ wʼakani.  

24Abagala ba Ũsĩelĩ, Mĩka; oko bagala ba Mĩka, Samĩrĩ.  

25Omugala wabo Mĩka, Ĩsĩa; oko bagala ba Ĩsĩa, Zekarĩa.  

26Abagala ba Merarĩ: Malĩ, na Mũsĩ; abagala ba Yazĩa, Beno.  

27Abagala ba Merarĩ: Yazĩa, na Beno, na Sohamũ, na Zakũrĩ, na Ĩbĩrĩ.  

28Uku Malĩ: Eleazarĩ, oyo wabya butsira bagala.  

29Uku Kĩsĩ: abagala ba Kĩsĩ, Yeramelĩ.  

30Nʼabagala ba Mũsĩ; Malĩ, na Ederĩ, na Yerĩmotĩ. Aba babya bagala bʼAbalawĩ 

ngʼebĩtũnga byʼabotata wabo.  

31Aba nabo mobagusa emigereko ngʼabagala babo abagala ba Harũnĩ embere 

syʼOmwami Dawĩdĩ, na Zadokĩ, na Ahĩmelekĩ, nʼabakulu bʼebĩtũnga ba bahererĩ 

nʼAbalawĩ; ebĩtũnga byʼabotata bʼomukulu ngʼabʼomugala wabo mulere.  

1 Ky’Emyatsi y’Emigulu 25 

Abakimbira omo Hekalũ 

1Kandi Dawĩdĩ nʼabakulu bʼomulondo mobasombola busana nʼomũbĩrĩ abandi 

bʼabagala ba Asafũ, nʼaba Hemanĩ, nʼaba Yedũtũnĩ, abangaminyerera omo syonanga 

nʼesyonzenze, nʼomo masengo; nʼeriganza lyʼabo bakola ngʼemĩbĩrĩ yabo ko yabya:  

2oko bagala ba Asafũ: Zakũrĩ, na Yosefũ, na Netanĩa, na Asarela, bo bagala ba Asafũ; 

ibakasondolawa na Asafũ, oyo waminyerera omwʼihamula lyʼOmwami.  

3Abayedũtũnĩ, abagala ba Yedũtũnĩ: ye Gedelĩa, na Zerĩ, na Ĩsaya, na Hasabĩa, na 

Matatĩa, endatu, ibakasondolawa na tata wabo Yedũtũnĩ haguma nʼesyonanga, 

abaminyerera eriha ewasĩngya nʼeripipa Omwami Mukulu.  

4Nʼowa Hemanĩ, abagala ba Hemanĩ: ye Bũkĩa, na Matanĩa, na Ũsĩelĩ, na Sebũelĩ, na 

Yerĩmotĩ, na Hananĩa, na Hananĩ, na Elĩata, na Gĩdaltĩ, na Romamũtĩ-ezerĩ, na 

Yosĩbekasa, na Malotĩ, na Hotĩrĩ, na Mahasĩotĩ.  

5Abosĩ aba babya bagala ba Hemanĩ omũlangĩrĩ wʼOmwami omo bĩnywa bya 

Nyamuhanga erĩmũhamya, kusangwa Nyamuhanga mwaha Hemanĩ abagala ĩkũmĩ 

nʼabani nʼabali basatu.  

6Abosi aba, basondolawa na tata wabo busana nʼeriimbira omo nyũmba yʼOmwami 

Mukulu, omo masengo, nʼomo syonzenze, nʼomo syonanga, busana nʼomũbĩrĩ 

wʼenyũmba ya Nyamuhanga; Asafũ, na Yedũtũnĩ, na Hemanĩ ibakahamulawa 

nʼomwami.  

7Nʼeriganza lyabo, haguma nʼabagala babo abakangĩrĩrĩbawa eriimbira Omwami 

Mukulu, abosĩ ababya banyima-nyima, babya magana abiri nʼamakũmĩ munani 

nʼomunani (288).  

8Mobagusa emigereko busana nʼemĩbĩrĩ yabo, abosĩ ibalingirirene, abakebake 

nʼabakulu bakulu, omũkangĩrĩrya nʼomwiga nibya.  

9Neryo omugereko wʼerĩtsũka busana na Asafũ mwatogera Yosefũ; owʼakabiri uku 

Gedalĩa; iye nʼabagala babo nʼabagala buwe babya erĩkũmĩ nʼababiri. 

10Nʼowʼakasatu uku Zakũrĩ, abagala buwe nʼabagala babo erĩkũmĩ nʼababiri.  

11Nʼowʼakani uku Ĩsĩrĩ, abagala buwe nʼabagala babo erĩkũmĩ nʼababiri;  

12nʼowʼakatanu uku Netanĩa, abagala buwe nʼabagala babo, erĩkũmĩ nʼababiri.  

13Nʼowʼendatu uku Bũkĩa, abagala buwe nʼabagala babo, erĩkũmĩ nʼababiri;  

14nʼowʼakalinda uku Yasarela, nʼabagala buwe nʼabagala babo, erĩkũmĩ nʼababiri;  

15nʼowʼomunani uku Ĩsaya, nʼabagala buwe, nʼabagala babo erĩkũmĩ nʼababiri.  

16Nʼowʼomwenda uku Matanĩa, abagala buwe nʼabagala babo, erĩkũmĩ nʼababiri.  

17Nʼowʼerĩkũmĩ uku Sĩmeĩ, nʼabagala buwe nʼabagala babo, erĩkũmĩ nʼababiri.  

18Nʼowʼerĩkũmĩ nʼomuguma uku Azarelĩ, nʼabagala buwe, nʼabagala babo erĩkũmĩ 

nʼababiri. 

19Nʼowʼerĩkũmĩ nʼababiri uku Hasabĩya, nʼabagala buwe, nʼabagala babo, erĩkũmĩ 

nʼababiri.  

20Nʼowʼerĩkũmĩ nʼabasatu uku Sũbaelĩ. Abagala buwe, nʼabagala babo, erĩkũmĩ 

nʼababiri.  

21Nʼowʼerĩkũmĩ nʼabani uku Matatĩa, nʼabagala buwe nʼabagala babo erĩkũmĩ 

nʼababiri.  

22Nʼowʼerĩkũmĩ nʼabatanu uku Yeremotĩ, nʼabagala buwe nʼabagala babo, erĩkũmĩ 

nʼababiri. 

23Nʼowʼerĩkũmĩ nʼendatu uku Hanania, abagala buwe, nʼabagala babo, erĩkũmĩ 

nʼababiri.  

24Nʼowʼerĩkũmĩ nʼabalinda uku Yosĩbekasa, abagala buwe nʼabagala babo erĩkũmĩ 

nʼababiri,  

25nʼowʼerĩkũmĩ nʼomunani uku Hananĩ, abagala buwe nʼabagala babo erĩkũmĩ 

nʼababiri.  

26Nʼowʼerĩkũmĩ nʼomwenda uku Malotĩ, abagala buwe nʼabagala babo, erĩkũmĩ 

nʼababiri. 

27Nʼowʼamakũmĩ abiri uku Elĩata, nʼabagala buwe nʼabagala babo, erĩkũmĩ nʼababiri.  

28Nʼowʼamakũmĩ abiri nʼomuguma uku Tũhotĩrĩ, abagala buwe nʼabagala babo, 

erĩkũmĩ nʼababiri.  

29Nʼowʼamakũmĩ abiri nʼababiri uku Gĩdaltĩ, nʼabagala buwe nʼabagala babo, erĩkũmĩ 

nʼababiri. 

30Nʼowʼamakũmĩ abiri nʼabasatu, Mahasĩotĩ, nʼabagala buwe, nʼabagala babo, 

erĩkũmĩ nʼababiri.  

31Nʼowʼamakũmĩ abiri nʼabani, uku Romamũtĩ-Ezerĩ, abagala buwe nʼabagala babo, 

erĩkũmĩ nʼababiri.  

 

1 Ky’Emyatsi y’Emigulu 26 

Abateya bʼesyonyũyĩ 

1Busana nʼemĩbĩrĩ yʼabateya bʼesyonyũyĩ: Abakora, Meselemĩa mugala wa Kora, oko 

bagala ba Asafũ.  

2Na Meselemĩa mwabya nʼabagala: Zekarĩa yo kambere, Yedĩelĩ wʼakabiri, na 

Zebadĩa wʼakasatu, na Yatĩnĩelĩ wʼakani, 

3Elamũ wʼakatanu, na Yehohanamũ wʼendatu, na Elĩehoenayĩ wʼabalinda. 

4Obedĩ-edomũ mwabya nʼabagala: Semaya akambere, na Yehozabadĩ wʼakabiri, na 

Yoa wʼakasatu, na Sakarĩ wʼakani, na Netanelĩ wʼakatanu,  

5na Amĩelĩ wʼendatu, na Ĩsakarĩ wʼakalinda, na Peũletayĩ wʼomunani; kusangwa 

Nyamuhanga mwamutsumula.  

6Neryo Semaya mugala wuwe mwabuta bagala abatabala oko kĩtũnga kya tata wabo, 

kusangwa babya mbangĩ syʼamaka.  

http://pt-br.bibles.org/versions/nnb-KB80

7Abagala ba Semaya babya Otĩnĩ, na Rafaelĩ, na Obedĩ, na Elĩzabadĩ, nʼabagala babo 

babya mbangĩ ye Elĩhũ, na Semakĩa.  

8Abosĩ aba babya bagala ba Obedĩ-edomũ: ibo nʼabagala, nʼabagala babo, abandu 

bʼamaka busana nʼomũbĩrĩ; Abaobedĩ-Edomũ makũmĩ ndatu nʼababiri.  

9Na Meselemĩa mwabya nʼabagala nʼabagala babo; abandu bʼamaka, erĩkũmĩ 

nʼomunani.  

10Na Hosa, wʼabana ba Merarĩ abya nʼabagala: Sĩmĩrĩ omukulu (kusangwa nomo 

atabya kambere, tata wuwe mwamuyira mo mukulu), 

11Hĩlkĩa wʼakabiri, na Tebalĩa, wʼakasatu, na Zekarĩa wʼakanĩ; abagala bosĩ nʼabagala 

babo Hosa babya erĩkũmĩ nʼabasatu.  

12Ukwʼaba mohabya erigaba lyʼabateya bʼesyonyũyĩ, abandu bakulu, ibawite omũbĩrĩ 

ngʼabagala babo, erikola omo nyũmba yʼOmwami Mukulu. 

13Mobagusa emigereko, abake-bake nʼabakulu bakulu ngʼebĩtũnga byʼabotata wabo 

busana nʼobuli lũkyo.  

14Omugereko wʼebwanga bwʼendata mwatogera Selemĩa. Neryo enyũma wʼaho 

mobagusa emigereko busana na Zekarĩa mugala wuwe omũhanĩ wʼamenge; 

nʼomugereko wuwe mwahulukira ebwanga bwʼelutambi lwʼendata.  

15Nʼuku Obedĩ-edomũ elutambi lwʼeyĩkwa; nʼuku bagala buwe enyũmba yʼembĩso.  

16Uku Sũpĩmũ na Hosa ebwanga bwʼeyĩkwa, hakũhĩ nʼolũkyo lwa Salĩketĩ, oko nzira 

eyikahetuka, obũteya eyisirya oko bũteya.  

17Ebwanga bwʼendata habya Abalawĩ ndatu, nʼelutambi lwʼendata abani obuli kiro, 

nʼelutambi lwʼeyĩkwa abani obuli kiro, na busana nʼenyũmba yʼembĩso babiri babiri.  

18Oko nyũmba eyahĩmbawa oko mũsĩke wʼeyĩkwa mohabya bani abakahetuka, kandi 

ababiri hakũhĩ nʼenyũmba eyo.  

19Aya abya amahango wʼabateya bʼesyongyo; oko bagala ba Kora, nʼoko bagala ba 

Merarĩ.  

20Nʼoko Balawĩ, Ahĩya abya mukulu wʼebindu byʼenyũmba ya Nyamuhanga, nʼoko 

bindu bĩbũyĩrĩre.  

21Abagala ba Ladanĩ, abagala bʼAbagersonĩ nĩ ba Ladanĩ, abakulu bʼebĩtũnga 

byʼabotata nĩ ba Ladanĩ Omũgersonĩ: ye Yehĩelĩ.  

22Abagala ba Yehĩelĩ: Zetamũ, na Yoelĩ mugala wabo, abakulu bʼebindu byʼenyũmba 

yʼOmwami Mukulu.  

23Oko Baamũramũ, nʼAbaĩsĩharĩ, nʼAbahebũronĩ, nʼAbaũsĩelĩ;  

24na Sebũelĩ mugala wa Gersonĩ, mugala wa Musa, abya mũtabalĩ wʼebindu ebyo.  

25Kandi abagala babo: uku Elĩezerĩ habya mugala wuwe Rehabĩa na Yesaya mugala 

wuwe, na Yoramũ mugala wuwe, na Zĩkĩrĩ mugala wuwe, na Selomotĩ mugala wuwe.  

26Selomotĩ oyũ nʼabagala babo babya bateya bʼebindu byosĩ ebyasololawa, ebyo 

mwami Dawĩdĩ, nʼabakulu bʼebĩtũnga byʼabotata, nʼabakulu bʼamaelfu nʼamagana, 

nʼabakulu bʼomulondo, bahigula.  

27Omo bunyegwa, ebyahũngawa omo malwa mobahigulabyo busana nʼerĩsũbya 

enyũmba yʼOmwami Mukulu.  

28Nʼebyosĩ ebyo Samwelĩ mũlangĩrĩ, na Saũlo mugala wa Kĩsĩ, na Abĩnerĩ mugala wa 

Nerĩ, na Yoabũ mugala wa Zerũya, obuli mundu oyo wahigula ekindu, ebyosĩ byabya 

omo byala bya Selomotĩ, nʼabagala babo.  

29Oko Baĩsĩharĩ, na Kenanĩa, nʼabagala buwe babya busana nʼomũbĩrĩ wʼAbaĩsraelĩ 

wʼeyĩhya, eribya bakulu nʼabatswerĩ.  

30Oko Bahebũronĩ, ye Hasabĩra nʼabagala babo, esyombangĩ elfu nguma nʼamagana 

alinda (1,700), babya bahanganĩrĩ ba Ĩsraelĩ eyisirya wʼeYorodanĩ oko luhande 

lwʼeyĩkwa, busana nʼomũbĩrĩ gosĩ wʼOmwami Mukulu, kandi busana nʼomũbĩrĩ 

wʼOmwami.  

31Oko Bahebũronĩ, Yerĩa abya mukulu wʼAbahebũronĩ, ngʼesyondengo syabo omo 

bĩtũnga byʼabotata. Omo mwaka wʼamakũmĩ ani wʼeritabala lya Dawĩdĩ 

mobasondĩbwa, nʼabandu esyombangĩ kutsibu mosyabanika omo katĩkatĩ kabo 

eYazerĩ yʼeGĩleadĩ.  

32Nʼabagala babo, abandu banyima, babya elfu ĩbĩrĩ nʼamagana alinda (2,700), 

abakulu bʼebĩtũnga byʼabotata. Kandi omwami Dawĩdĩ mwahĩrabo mo balangĩrĩ oko 

Barũbenĩ, nʼAbagadĩ, nʼekihande kyʼekihanda kya Manase, busana nʼemyatsi yosĩ eya 

Nyamuhanga, na busana nʼemyatsi yʼOmwami.  

1 Ky’Emyatsi y’Emigulu 27 

Abasondolĩ bʼemilondo ya Solomono 

1Neryo eyĩ ye miganzo yʼabana ba Ĩsraelĩ, abakulu bʼebĩtũnga byʼabotata, nʼabakulu 

bʼamaelfu nʼamagana, nʼabakulu babo abakolera omwami, omo myatsi yosĩ 

yʼemilondo eyahĩka nʼerihuluka oko buli mukera omo mikera yosĩ yʼomwaka omo 

buli mulondo habya bandu elfu makũmĩ abiri nʼĩnĩ (24,000).  

2Yasobeamũ, mugala wa Zabũdĩelĩ, abya akasondola omulondo wʼerĩmbere busana 

nʼomukera wʼerĩtsũka; nʼomo mulondo wuwe habya elfu makũmĩ abiri nʼĩnĩ 

(24,000).  

3Iye abya wʼabana ba Peresĩ, abya mukulu wʼabasondolĩ bosĩ bʼemilondo busana 

nʼomukera wʼerĩtsũka.  

4Dodayĩ Omũahoa, nʼomulondo wuwe, abya akasondola omulondo busana nʼomukera 

wʼakabiri; na Mĩkĩlotĩ abya mukulu wʼomulondo wuwe, nʼomo mulondo habya elfu 

makũmĩ abiri nʼĩnĩ (24,000).  

5Omũsondolĩ wʼakasatu wʼemilondo busana nʼomukera wʼakasatu abya Benaya 

mugala wʼomũhererĩ Yehoyada; iye abya mukulu, nʼomo mulondo wuwe habya elfu 

makũmĩ abiri nʼĩnĩ (24,000).  

6Benaya oyũ yo wabya mbangĩ yʼamakũmĩ asatu ayo, kandi abya mukulu wʼamakũmĩ 

asatu ayo; nʼoko mulondo wuwe habya Amĩzabadĩ mugala wuwe.  

7Nʼomũsondolĩ wʼakani busana nʼomukera wʼakani habya Asahelĩ mugala wabo 

Yoabũ, na Zebadĩa mugala wuwe enyũma wuwe; nʼomo mulondo wuwe habya elfu 

makũmĩ abiri nʼĩnĩ (24,000).  

8Omũsondolĩ wʼakatanu busana nʼomukera wʼakatanu abya Samũhũtĩ Omũĩsĩra: 

nʼomo mulondo wuwe habya elfu makũmĩ abiri nʼĩnĩ (24,000).  

9Nʼomũsondolĩ wʼendatu busana nʼomukera wʼendatu habya Ĩra, mugala wa Ĩkesĩ 

Omũtekotũ; nʼomo mulondo wuwe habya elfu makũmĩ abiri nʼĩnĩ (24,000).  

10Nʼomũsondolĩ wʼakalinda busana nʼomukera wʼakalinda abya Helesĩ Omũpelonĩ, 

wʼabana ba Efũraĩmũ; nʼomo mulondo wuwe habya elfu makũmĩ abiri nʼĩnĩ (24,000).  

11Omũsondolĩ wʼomunani busana nʼomukera wʼomunani abya Sĩbekayĩ Omũhũsa 

wʼAbazara; nʼomo mulondo wuwe habya elfu amakũmĩ abiri nʼĩnĩ (24,000).  

12Nʼomũsondolĩ wʼomwenda busana nʼomukera wʼomwenda abya Abĩezerĩ 

Omũanatotĩ wʼAbabenyamĩna; nʼomo bũteya buwe mohabya elfu makũmĩ abiri nʼĩnĩ 

(24,000).  

13Omũsondolĩ wʼerĩkũmĩ wʼomukera wʼerĩkũmĩ abya Maharaĩ, Omũnetofatĩ, 

wʼAbazera; nʼomo mulondo wuwe habya elfu makũmĩ abiri nʼĩnĩ (24,000).  

14Omũsondolĩ wʼerĩkũmĩ nʼomuguma busana nʼomukera wʼerĩkũmĩ nʼomuguma abya 

Benaya Omũpĩratoni, wʼabana ba Efũraĩmũ; nʼomo mulondo wuwe habya elfu 

makũmĩ abiri nʼĩnĩ (24,000). 

15Omũsondolĩ wʼerĩkũmĩ nʼababiri busana nʼomukera wʼerĩkũmĩ nʼeyĩbĩrĩ abya 

Heldayĩ Omũnetofatĩ, wa Otĩnĩelĩ; nʼomo mulondo wuwe habya elfu makũmĩ abiri 

nʼĩnĩ (24,000). Abasondolĩ bʼebihanda byʼAbaĩsraelĩ.  

16Neryo oko bũteya bwʼebihanda bya Ĩsraelĩ: oko Barũbenĩ omũsondolĩ mukulu abya 

Elĩezerĩ mugala wa Sĩkĩrĩ; oko Basĩmeonĩ habya Sefatĩa mugala wa Maka;  

17busana na Lawĩ: Hasabĩa mugala wa Kemũelĩ; busana na Harũnĩ, Zadokĩ;  

18busana na Yũda, Elĩhũ, omuguma wʼoko bagala babo Dawĩdĩ; busana na Ĩsakarĩ, 

Omũrĩ, mugala wa Mĩkaelĩ;  

19busana na Zebũlũnĩ, Ĩsamaya, mugala wa Obadĩa; busana na Nafũtalĩ, Yeremotĩ, 

mugala wa Azĩrĩelĩ;  

20busana nʼabagala ba Efũraĩmũ, Hosea mugala wa Azazĩa; busana nʼekihande 

kyʼekihanda kya Manase, ye Yoelĩ, mugala wa Pedaya;  

21busana nʼekihande kyʼekihanda kya Manase eGĩleadĩ, Ĩdo, mugala wa Zekarĩa; 

busana na Benyamĩna, Yasĩelĩ, mugala wa Abĩnerĩ; 

22busana na Danĩ, Azarelĩ, mugala wa Yehohamũ. Aba bo babya bakulu bʼebihanda 

bya Ĩsraelĩ.  

23Nĩkwa Dawĩdĩ mwataganza abʼemyaka makũmĩ abiri nʼabalere kwʼaho, kusangwa 

Omwami Mukulu mwabũga ati, asyakanyĩa Ĩsraelĩ ngʼesyongũnũnũ syʼekyanya.  

24Yoabũ mugala wa Zerũya mwatsũka eriganzabo nĩkwa mwatabuga; neryo mohahĩka 

erihitana busana nʼekĩ oko Ĩsraelĩ; nibya emiganzo eyĩ moyĩtahĩrwa omwʼiganza 

lyʼemyatsi yʼOmwami Dawĩdĩ.  

Abateya bʼebindu byʼOmwami Dawĩdĩ 

25Neryo Azĩmawetĩ mugala wa Adĩelĩ abya mukulu wʼesyombĩso syʼOmwami. Na 

Yonatana mugala wa Ũzĩa abya mukulu wʼesyombĩso syʼomolĩ, nʼomo mĩyĩ, nʼomo 

hĩyĩ nʼomo manyũmba mali-mali.  

26Na Ezerĩ mugala wa Kalebũ abya mukulu wʼabakakola omũbĩrĩ wʼeririma malima. 

27Na Sĩmeĩ Omũramatĩ abya mukulu wʼamalima wʼebĩnyũ; na Zabũdĩ Omũsĩfimĩ 

abya mukulu wʼebĩnyũ busana nʼahabĩsawa ebĩnyũ omo kitaka. 

28Na Baalĩ-hananĩ Omũgederĩ abya mukulu wʼeihiti yʼeMĩzeĩtũnĩ nʼemiti yʼeMikuyu 

eyabya omo bwerere; na Yoasĩ abya mukulu wʼesyombĩso syʼamagũta.  

29Sĩtĩrayĩ Omũsaronĩ abya mukulu wʼebihangulo ebyalĩsĩbawa eSaronĩ; na Safatĩ 

mugala wa Adelayĩ abya mukulu wʼebihangulo ebyabya omo misya.  

30Obĩlĩ Omũĩsĩmaelĩ abya mukulu wʼesyongamia; na Yedeya Omũmeronotĩ abya 

mukulu wʼesyopunda; na Yasĩsĩ Omũhagĩrĩ abya mukulu wʼebihangulo byʼesyombũlĩ 

nʼesyombene-hene.  

31Abosĩ aba babya bakulu bʼabatabalĩ bʼobũsokĩ obwabya bwa Dawĩdĩ.  

32Kandi Yonatana, ĩse-mulere wa Dawĩdĩ, abya mũhanĩ, omundu wʼeriminya, 

nʼomũhandĩkĩ; na Yehĩelĩ mugala wa Hakemonĩ abya haguma nʼabagala bʼomwami.  

33Na Ahĩtofelĩ abya mũhanĩ wʼOmwami. Na Hũsayĩ Omũarkĩ abya mwĩra 

wʼOmwami.  

34Nʼenyũma wa Ahĩtofelĩ mohabya Yehoyada mugala wa Benaya, na Abĩatarĩ. Yoabũ 

abya mũsondolĩ wʼemilondo yʼOmwami.  



800 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

 

1 Ky’Emyatsi y’Emigulu 28 

1Neryo Dawĩdĩ mwahĩndanĩa abakulu bosĩ bʼAbaĩsraelĩ eYerũsalema haguma 

nʼabakulu bʼebihanda, nʼaba kulu bʼemilondo abakolera omwami omo kĩtũlĩ, 

nʼabakulu bʼamaelfu nʼabakulu bʼamagana, nʼabalangĩrĩ oko bindu byosĩ 

nʼebihangulo byʼOmwami nʼebyʼabagala buwe, haguma nʼabagombe bʼenyũmba, 

nʼesyombangĩ, abalume bosĩ bʼamaka.  

2Neryo omwami Dawĩdĩ mwahangana oko bisando biwe, mwabũga ati, Abagala betu 

nʼabandu bage mũnyowe; ũkwʼĩngye kyabya omo mutima wage erĩhĩmba enyũmba 

yʼebiro byosĩ busana nʼerĩsandũko lyʼerilagana lyʼOmwami Mukulu, na busana 

nʼekĩtũmbĩ kyʼebisando kya Nyamuhanga wetu; nage nabya ĩnabĩrĩtegekanĩa busana 

nʼerĩhĩmba.  

3Nĩkwa Nyamuhanga mwanyibwira ati, Sĩwendĩsyahĩmba enyũmba busana nʼerĩna 

lyage, kusangwa uli mundu wʼamalwa, ĩwabĩrĩũta omusasi.  

4Nĩkwa Omwami Mukulu, Nyamuhanga wa Ĩsraelĩ, mwayisoga ngye omo kĩtũnga 

kyosĩ kya tata wage eribya mwami busana na Ĩsraelĩ kera na kera. Kusangwa 

abiriyisoga Yũda eribya mũsondolĩ; neryo omo kĩtũnga kya Yũda, ekĩtũnga kya tata 

wage; nʼomo katĩkatĩ kʼabagala ba tata wage mokyamũtsemesya erinyiyira mo 

mwami oko Baĩsraelĩ bosĩ.  

5Nʼoko bagala bage bosĩ (kusangwa Omwami Mukulu abirimba bagala bangi), 

abiriyisoga Solomono, mugala wage, erĩĩkala oko kĩtũmbi kyʼobwami kyʼOmwami 

Mukulu busana nʼAbaĩsraelĩ.  

6Neryo mwambwira ati, mugala wawe Solomono, asyahĩmba enyũmba yage 

nʼebibuga byage; kusangwa nabiriyisoga ye eribya mugala wage, nage nasyabya tata 

wuwe.  

7Nage nasyahanganĩa obwami buwe ebiro byosĩ, amabya akakwamirira erikola 

ebihano byage, nʼebilayiro byage, nga mũnabwĩre.  

8Neryo lino omo meso wʼAbaĩsraelĩ bosĩ, endeko yʼOmwami Mukulu, na 

Nyamuhanga ĩnĩanowĩre, mũtegaye nʼerisonda-sonda ebihano byosĩ byʼOmwami 

Mukulu Nyamuhanga wenyũ; mutoke erĩsĩgalya ekihugo kibuya ekĩ, nʼerĩsĩgakyo mo 

mwandu busana nʼabana benyũ enyũma kwĩnywe kera na kera.  

Dawĩdĩ akahana Solomono 

9Nawe Solomono, mugala wage, Uminye Nyamuhanga wa tata wawe, umukolere 

nʼomutima owahĩkene nʼomo bũlengekanĩa obukanza; kusangwa Omwami Mukulu 

akasondaya emitima yosĩ nʼeriminya amaganĩryo gosĩ wʼobũlengekanĩa. 

Wamamusonda-sonda, asyabanika ukʼuwe; nĩkwa wamamũsĩga, asyakugana kera na 

kera.  

10Na lino ũyĩrebaye; kusangwa Omwami Mukulu abiriyisoga we erĩhĩmba enyũmba 

busana nʼahabũyĩrĩre; Ũsĩkaye omutima, ukolekyo.  

11Neryo Dawĩdĩ mwaha mugala wuwe ye Solomono ekĩsosekanĩo kyʼekĩsekũ 

kyʼeHekalũ, nʼamanyũmba wayo, nʼekyʼesyombĩso syayo, nʼekyʼebyumba byayo 

byʼendata, nʼebyumba byayo byʼomwisi, nʼomwanya wʼekĩtũmbĩ kyʼeriganyira;  

12nʼekĩsosekanĩo kyʼebyosĩ ebyo abya awite omo bũlengekanĩa, busana nʼebibuga 

byʼenyũmba yʼOmwami Mukulu, na busana nʼebyumba ebĩtĩmbĩre kuyo, busana 

nʼesyombĩso syʼenyũmba ya Nyamuhanga, na busana nʼesyombĩso syʼebindu 

ebĩhĩgwĩre;  

13nibya busana nʼemihango yʼabahererĩ nʼeyʼAbalawĩ, na busana nʼerikola lyosĩ 

lyʼomũbĩrĩ wʼenyũmba yʼOmwami Mukulu, na busana nʼebindu byosĩ byʼomũbĩrĩ 

omo nyũmba yʼOmwami Mukulu;  

14busana nʼebindu byʼesyamagetsi, obũlĩto bwʼesyamagetsi busana nʼebindu byosĩ 

byʼemĩsĩndo yosĩ yʼomũbĩrĩ; busana nʼebindu byʼekĩtsĩpa, obũlĩto bwʼekĩtsĩpa busana 

nʼebindu byosĩ byʼemihanda yosĩ yʼomũbĩrĩ;  

15nʼobũlĩto bwʼesyamagetsi busana nʼebĩhambĩrĩrĩ byʼesyotala syʼesyamagetsi 

nʼesyotala syabyo syʼesyamagetsi, haguma nʼobũlĩto bwʼobuli kĩhambĩrĩrĩ kyʼesyotala 

nʼesyotala syakyo; nʼobũlĩto bwʼekĩtsĩpa busana nʼebĩhambĩrĩrĩ byʼesyotala 

byʼekĩtsĩpa, haguma nʼobũlĩto bwʼobuli kĩhambĩrĩrĩ kyʼesyotala nʼesyotala syakyo 

ngʼomũbĩrĩ wʼobuli kĩhambĩrĩrĩ kyʼetala.  

16Nʼesyamagetsi omo bũlĩto bwasyo, busana nʼemesa yʼamandu wʼerĩkanganĩa, 

busana nʼobuli mesa; nʼebĩtsĩpa busana nʼesyomesa syʼekĩtsĩpa;  

17nʼesyombugo, nʼamatũba, nʼesyondehĩ syʼesyamagetsi esĩtũkwĩre; na busana 

nʼebibindi byʼesyamagetsi omo bũlĩto bwasyo busana nʼobuli kibindi; kandi busana 

nʼebibindi byʼekĩtsĩpa nʼobũlĩto bwʼobuli kibindi.  

18Na busana nʼekiherero kyʼobukwa omo syamagetsi esĩtũkwĩre omo lulengo 

lwʼobũlĩto bwasyo, nʼesyamagetsi busana nʼekĩsosekanĩo kyʼegalĩ, amakerũbĩ 

awasanzĩre ebĩpũpa byago, nʼeriswika erĩsandũlko lyʼerilagana lyʼOmwami Mukulu.  

19Dawĩdĩ ati, Emĩbĩrĩ yosĩ eyĩ Omwami Mukulu abĩrĩnyĩmĩnyĩsyayo omo masako 

omo byala biwe ũkwʼĩngye, omo mĩbĩrĩ yosĩ yʼekĩsosekanĩo ekĩ.  

20Neryo Dawĩdĩ mwabwira mugala wuwe Solomono ati, Ubye nʼamaka, uhande 

omutima, ukolebyo. Sigubahe, kutse erĩhanga-hangya; kusangwa Omwami Mukulu 

Nyamuhanga, ye Nyamuhanga wage, ali haguma nawe; siendisyakuhigukalira, kutse 

erĩkũsĩga, erĩhĩka aho erikola lyosĩ lyʼomũbĩrĩ wʼenyũmba yʼOmwami Mukulu 

lyasyahwera.  

21Neryo, lebaya, hali mihango yʼabahererĩ nʼeyʼAbalawĩ, busana nʼomũbĩrĩ 

wʼenyũmba ya Nyamuhanga; kandi nʼobuli mundu munyima-nyima, oyo anzĩre, 

asyabya haguma nawe omo mĩsĩndo yosĩ yʼomũbĩrĩ; nʼabasondolĩ nibya nʼabandu 

bosĩ basyabya omo hamũlĩ yawe mo ndeke.  

1 Ky’Emyatsi y’Emigulu 29 

Dawĩdĩ akabwira endeko omwatsi wʼomũbĩrĩ wʼerĩhĩmba 

1Neryo omwami Dawĩdĩ mwabwira endeko yosĩ ati, Solomono mugala wage, oyo 

Nyamuhanga musa ayisoga, akine mulere kandi siabegere, nʼomũbĩrĩ ni mungi; 

kusangwa eHekalũ si busana na mundu nĩkwa ni busana nʼOmwami Mukulu 

Nyamuhanga.  

2Neryo lino omo maka wage gosĩ nabĩrĩtegekanĩa busana nʼenyũmba ya Nyamuhanga 

wage, esyamagetsi busana nʼebindu byʼesyamagetsi, nʼebĩtsĩpa busana nʼebindu 

byʼebĩtsĩpa, nʼemiringa busana nʼebindu byʼemiringa, nʼebyuma busana nʼebindu 

byʼebyuma, nʼemiti busana nʼebindu byʼemiti, nʼamabwe wʼeSardĩo, nʼamabwe 

wʼerisingika, nʼamabwe awabatsĩre, busana nʼeriingira omo bindi, nʼawʼemiringo-

miringo, nʼamabwe emihanda yosĩ yʼobũgũlĩ bunene, nʼamabwe mangi awasasagenĩe.  

3Kandi kusangwa nabĩrĩhĩra olwanzo lwage oko nyũmba ya Nyamuhanga, kandi 

kusangwa nyinawite embĩso yage yʼesyamagetsi nʼeyʼebĩtsĩpa; ngahabyo busana 

nʼenyũmba ya Nyamuhanga wage, kwilaba ebyosĩ ebyo nabĩrĩtegekanĩa busana 

nʼeHekalũ ĩbũyĩrĩre,  

4sye syotalanta elfu ĩsatu (3,000) syʼesyamagetsi ebyʼesyamagetsi sya Ofĩrĩ, 

nʼesyotalanta elfu irinda (7,000) syʼebĩtsĩpa bĩtũkwĩre, busana nʼeriswika 

esyombĩmbo syʼamanyũmba;  

5esyamagetsi busana nʼebindu byʼesyamagetsi, nʼebyʼebĩtsĩpa busana nʼebindu 

byʼebĩtsĩpa, na busana nʼemihanda yosĩ yʼemĩbĩrĩ yʼerikolwa omo byala byʼabanyima-

nyima. Nindi wanzĩre eriyiha busana nʼeriyihigula mũnabwĩre busana nʼOmwami 

Mukulu kwehĩ?  

Abandu bakahĩtaya ebindu busana nʼenyũmba ya Nyamuhanga 

6Neryo abakulu bʼebĩtũnga byʼabotata, nʼabakulu bʼebihanda ba Ĩsraelĩ, nʼabasondolĩ 

bʼamaelfu, nʼabʼamagana, haguma nʼabĩmanĩrĩ bʼomũbĩrĩ wʼOmwami, mobahĩtya 

nʼomũhwa;  

7mobaha busana nʼomũbĩrĩ wʼenyũmba ya Nyamuhanga esyotalanta syʼesyamagetsi 

elfu ĩtanu (5,000) na darkonĩ elfu ĩkũmĩ (10,000) nʼesyotalanta syʼebĩtsĩpa elfu ĩkũmĩ 

(10,000) nʼesyotalanta syʼemiringa elfu ĩkũmĩ nʼomunani (18,000), nʼesyotalanta 

syʼebyuma elfu ĩgana (100,000).  

8Nʼababya bawite amabwe wʼobũgũlĩ bunene mobahago oko mbĩso yʼenyũmba 

yʼOmwami Mukulu, omo byala bya Yehĩelĩ Omũgersonĩ.  

9Neryo abandu mobatsema, kusangwa mobahĩtya nʼomũhwa, kusangwa mobaha 

nʼomutima ahĩkene nʼomũhwa. Nʼomwami Dawĩdĩ nibya mwatsema nʼobutseme 

bunene.  

Erisaba lya Dawĩdĩ 

10Busana nʼekyo Dawĩdĩ mwapipa Omwami Mukulu embere syʼendeko yosĩ; neryo 

Dawĩdĩ mwabũga ati, Uwe Mwami Mukulu, Nyamuhanga wa Ĩsraelĩ tata wetu, 

upipawe kera na kera.  

11Obukulu, nʼobũtokĩ, nʼolukengerwa, nʼerĩkĩnda, nʼerikengwa, ni byawe, uwe 

Mwami Mukulu; kusangwa ebyosĩ ebiri omo lubula, nʼebiri omo kihugo ni byawe; 

obwami ni bwawe, uwe Mwami Mukulu, ũkayĩhamaya mo mukulu Wʼebyosĩ.  

12Ebindu nʼerĩsĩkya bĩkalũa ukʼuwe, nawe ukatabala oko byosĩ; nʼomo byala byawe 

muli Obũtokĩ nʼamaka; ebyala byawe byo bĩkahamaya, nʼeriha maka oko bosĩ.  

13Neryo lino, Nyamuhanga wetu, tukakuha ewasĩngya nʼeripipa erĩna lyawe 

lyʼolukengerwa.  

14Nĩkwa Ĩngyendi, nʼabandu bage ni bahi, tuti twangatoka eriha nʼomũhwa 

ngʼomuhanda oyũ kwehĩ? Kusangwa ebindu byosĩ bĩkalũa ukʼuwe, nʼebyʼebyala 

byawe byo twabirikuha.  

15Kusangwa tuli babunga embere syawe, nʼabagendĩ ngoko abotata wetu bosĩ babya; 

ebiro byetu muna-kihugo biri ngʼekyũtsũtsũ, isihali amaha.  

16Uwe Mwami Mukulu Nyamuhanga wetu, ebindu byosĩ ebyo twabĩrĩtegekanĩa 

busana nʼerĩkũhĩmbĩra enyũmba busana nʼerĩna lyawe lĩbũyĩrĩre bĩkalũa omo byala 

byawe, kandi ebyosĩ ni byawe.  

17Nyamuhanga wage, nyĩnasĩ nibya, ngoko ukalenga omutima, kandi ũkatsemesĩbawa 

omo litunganene. Nĩkwa ĩngye omo litunganene lyʼomutima wage nabirianza eriha 

ebindu byosĩ ebĩ; na lino nabirilangira nʼobutseme abandu bawe abali hano, bakakuha 

nʼomũhwa.  

18Uwe Mwami Mukulu, Nyamuhanga wa Abrahamũ, nʼowa Ĩsaka, nʼowa Ĩsraelĩ, 

abotata-kulu betu, ũtegaye ekĩ kera na kera omwʼĩsũnzĩkanĩa lyʼobũlengekanĩa 

bwʼemitima yʼabandu bawe, nʼerĩtegekanĩa emitima yabo busana nawe;  

19uhe mugala wage Solomono omutima ahĩkene, erĩteya ebihano byawe, nʼerĩtũlago 

lyawe, nʼemigambo yawe, nʼerikola emyatsi yosĩ eyĩ, nʼerĩhĩmba enyũmba nyibuya 

eyo nabĩrĩtegekanĩrya ebindu.  

Solomono akayirawa mo mwami 

20Neryo Dawĩdĩ mwabwira endeko yosĩ ati, Lino mupipe Omwami Mukulu 

Nyamuhanga wenyũ. Nʼendeko yosĩ moyapipa Omwami Mukulu, Nyamuhanga 

wʼabotata wabo, mobũnamya emitwe yabo, mobasĩkya Omwami Mukulu, nʼomwami.  

21Mobahongera Omwami Mukulu amahere, kandi mobahera amahere wʼerĩokererya 

busana nʼOmwami Mukulu engyaka wʼekiro ekyo, esyonume elfu nguma (1,000), 

nʼesyombangale elfu nguma (1,000), nʼebyana byʼesyombũlĩ elfu nguma (1,000), 

haguma nʼamahere wabo wʼerĩpũlya, nʼamahere mangi kutsibu busana nʼAbaĩsraelĩ 

bosĩ,  

22mobalya nʼerĩpũlya embere syʼOmwami Mukulu oko kiro ekyo nʼobutseme bunene.  

Kandi mobayira Solomono mugala wa Dawĩdĩ mo mwami engendo yʼakabiri, 

mobamũhakabya amagũta busana nʼOmwami Mukulu abye mukulu, na Zadokĩ eribya 

mũhererĩ.  

23Neryo Solomono mwĩkala oko kĩtũmbĩ kyʼobwami kyʼOmwami Mukulu 

ngʼOmwami omo mwanya wa Dawĩdĩ tata wuwe, neryo mwagasa; nʼAbaĩsraelĩ bosĩ 

mobamwowa. 

24Nʼabakulu bosĩ, nʼesyombangĩ, nʼabagala bosĩ nibya bʼomwami Dawĩdĩ mobayĩhĩra 

omo byala byʼOmwami Solomono.  

25NʼOmwami Mukulu mwahamya Solomono yo kutsibu omo meso wʼAbaĩsraelĩ bosĩ, 

kandi mwamuha obukengwa obute bwatabya oko gundi mwami wʼAbaĩsraelĩ embere 

siwe.  

Oluholo lwa Dawĩdĩ 

26Neryo Dawĩdĩ mugala wa Yese mwatabala oko Baĩsraelĩ bosĩ. 

27Nʼemigulu atabala oko Baĩsraelĩ yabya myaka makũmĩ ani (40); mwatabala 

eHebũronĩ emyaka irinda, nʼeYerũsalema mwatabala emyaka makũmĩ asatu nʼeyĩsatu 

(33).  

28Neryo mwahola ĩnĩakũlĩre ndeke, iniabiribuga biro, nʼebindu nʼerĩsĩkĩbwa; na 

Solomono mugala wuwe mwatabala omo mwanya wuwe.  

29Neryo emĩbĩrĩ yʼOmwami Dawĩdĩ, eyʼembere nʼeyʼenyũma, lebaya ĩsakĩre omo 

bĩnywa byʼomũlangĩrĩ Samwelĩ, nʼomo bĩnywa byʼomũmĩnyererĩ Natana nʼomo 

bĩnywa byʼomũlangĩrĩ ye Gadĩ,  

30haguma nʼeritabala liwe lyosĩ, nʼamaka wuwe, nʼemigulu eyamulabako, nʼoko 

Ĩsraelĩ, nʼeyalaba oko mami gosĩ wʼebihugo ebyo.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2 Ky’emyatsi y’Emigulu 

2 Ky’Emyatsi y’Emigulu 1 

Solomono akaherera Nyamuhanga eGĩbeonĩ 

1Neryo Solomono mugala wa Dawĩdĩ mwasĩka omo bwami buwe, nʼOmwami 

Mukulu Nyamuhanga wuwe abya haguma naye, kandi mwamũhamya kutsibu.  

2Na Solomono mwabũga nʼAbaĩsraelĩ bosĩ, nʼabakulu bʼamaelfu, nʼabʼamagana, 

nʼabatswerĩ, nʼoko buli mũsondolĩ wʼAbaĩsraelĩ bosĩ, abakulu bʼebĩtũnga byʼabotata.  

3Neryo Solomono nʼendeko yosĩ haguma naye, mobaya ahendata ahabya eGĩbeonĩ; 

kusangwa eHema yʼerĩhĩndanamo ya Nyamuhanga ho yabya, eyo Musa omugombe 

wʼOmwami Mukulu akokotaya omo mbwarara.  

4Nĩkwa erĩsandũko lya Nyamuhanga, Dawĩdĩ ĩnĩabĩrĩlũsyalyo eKĩrĩatĩ-Yearĩmũ 

eriretalyo aho Dawĩdĩ akokotaya busana nalyo; kusangwa ahandiralyo eHema 

eYerũsalema.  

5Neryo ekiherero kyʼomulinga, ekyo Bezalelĩ mugala wa Ũrĩ, mugala wa Hũrĩ 

akokotaya, kyabya embere syʼahabũyĩrĩre hʼOmwami Mukulu; na Solomono 

nʼendeko mobasondyakyo.  

6Neryo Solomono mwahetukira oko kiherero kyʼomulinga embere syʼOmwami 

Mukulu ekyabya ahali eHema yʼerĩhĩndanamo mwahererako amahere wʼerĩokererya 

elfu nguma (1,000).  

Erisaba lya Solomono busana nʼamenge 

7Omo kiro ekyo Nyamuhanga mwahulukira Solomono, mwamubwira ati, Ũbũlaye 

ekyo nangakuha.  

8Na Solomono mwabwira Nyamuhanga ati, Wabĩrĩkangya tata wage Dawĩdĩ ebibuya 

byʼolwanzo lunene, kandi wabirinyiyira mo mwami omo mwanya wuwe.  

9Neryo lino, uwe Mwami Mukulu Nyamuhanga, erilaga lyawe uku tata wage Dawĩdĩ 

lĩberererĩbawe; kusangwa wabirinyiyira mo mwami wʼabandu bangi ngʼolũtũtũ 

lwʼekitaka. 

10Na lino umbe amenge nʼeriminya, inatoka erihuluka nʼeriingira embere syʼabandu 

aba; kusangwa nindi wangatoka eritswera abandu bawe aba, abangaha kwehĩ?  

11Neryo Nyamuhanga mwabwira Solomono ati, Kusangwa ekĩ kyabya omo mutima 

wawe, ĩsũlĩyĩbũlĩraya ebindu, kutse obũsokĩ, kutse erĩsĩkya, kutse engebe 

yʼabakakũkwa obusu, kutse sũlĩtabũlya eribyaho biro bingi; nĩkwa wabĩrĩyĩbũlĩrya 

amenge nʼeriminya, iwatoka eritswera abandu bage, abo nabirikuyirira mo mwami 

wabo. 

12Neryo amenge nʼeriminya wabirihabwabyo; kandi ngandikuha ebindu, 

nʼobukamahe, nʼerĩsĩkĩbwa, kwilaba abami bosĩ ababya embere syawe, kandi 

sihendisyabya ogundi oyo Wasyabya nʼebingaha.  

13Neryo Solomono mwalũa oko hendata eGĩbeonĩ, erĩlũa aho embere wʼeHema 

yʼerĩhĩndanamo, mwaya eYerũsalema; neryo mwatabalira Abaĩsraelĩ.  

Solomono akahĩndanaya ebindu binene 

14Neryo Solomono mwahĩndanĩa esyogalĩ nʼabali oko syosabayĩrĩ; kandi mwabya 

nʼesyogalĩ elfu nʼamagana ani (1,400), nʼabali oko syosabayĩrĩ elfu erĩkũmĩ nʼĩbĩrĩ 

(12,000), abo ahĩra omo mĩyĩ yʼesyogalĩ, na haguma nʼomwami eYerũsalema.  

15Neryo omwami Solomono mwayira ebĩtsĩpa nʼesyamagetsi eribya bingi ngʼamabwe 

eYerũsalema, nʼemiti yʼemĩerezĩ eribya ngʼemiti yʼemĩsabũ eyiri omo bwerere busana 

nʼobungi bwayo. 

16Nʼesyosabayĩrĩ esyo Solomono abya awite syalũsĩbawa eMĩsĩrĩ; abahĩnganĩa 

bʼomwami mobangirirasyo omo bihangulo, obuli kihangulo nʼenzwere yakyo.  

17Kandi mobalũsya egalĩ ĩkalũa eMĩsĩrĩ busana nʼesyosekelĩ syʼekĩtsĩpa magana ndatu 

(600), nʼesabayĩrĩ busana nʼesyosekelĩ erĩgana nʼamakũmĩ atanu (150). Nʼabami bosĩ 

bʼAbahĩtĩ, nʼabami bʼeSĩrĩa ko baletasyo batya omo byala byabo.  

2 Ky’Emyatsi y’Emigulu 2 

Solomono akategekanaya busana nʼerĩhĩmba eHekalũ 

1Neryo Solomono mwakandayirira erĩhĩmba enyũmba busana nʼerĩna lyʼOmwami 

Mukulu, nʼenyũmba busana nʼobwami buwe.  

2Neryo Solomono mwaganza abandu elfu makũmĩ alinda (70,000) busana nʼeriheka 

emiheke, nʼabandu elfu makũmĩ munani (80,000) ababya babatsĩ omo bitwa, nʼeelfu 

ĩsatu nʼamagana ndatu (3,600) eribya bahanganĩrĩ babo.  

3Na Solomono mwatumira uku Hĩramũ omwami wʼeTĩro, ati, Ngoko wakolera tata 

wage Dawĩdĩ, nʼerimutumira emĩerezĩ eyʼerĩmũhĩmbĩra enyũmba yʼerĩĩkalamo, nage 

kʼunyikole utya.  

4Lebaya, nyĩkĩsĩya ĩnahĩmba enyũmba busana nʼerĩna lyʼOmwami Mukulu 

Nyamuhanga wage, erimuhigulirayo, nʼerĩhĩsya embere siwe obukwa bwʼebikakumba 

ndeke, na busana nʼamandu wʼerĩkanganĩa emigulu yosĩ, na busana nʼobuhere 

bwʼerĩokererya omo tũtũtũ nʼomwʼĩgolo, nʼoko syoSabato, nʼoko mikera mihya-

mihya, nʼoko biro bikulu ebyahamulawa byʼOmwami Mukulu Nyamuhanga wetu. Ekĩ 

ni kilayiro kya kera na kera busana nʼAbaĩsraelĩ.  

5Nʼenyũmba eyo ngahĩmba yasyabya yingaha; kusangwa Nyamuhanga wetu ni 

mukulu kwilaba esyonyamuhanga syosĩ.  

6Nĩkwa nindi wangatoka erĩmũhĩmbĩra enyũmba kwehĩ, kusangwa olubula nʼekyanya 

kyʼebyanya sĩbĩmũhĩkene. Nage Ĩngyendi, uti nangamũhĩmbĩra enyũmba kwehĩ, lye 

nʼerĩhĩsya obukwa embere siwe. 

7Neryo lino Unyitumire omundu munyima-nyima wʼomũbĩrĩ wʼesyamagetsi 

nʼekĩtsĩpa nʼomulinga, nʼebyuma, nʼomo syongimba syʼomunyama, nʼesyʼengula, 

nʼesyʼomũnĩkĩ, oyo wasĩ erinyora emihanda yosĩ yʼeribatsa, erikola haguma nʼabandu 

banyima-nyima abo ngwite eYũda nʼeYerũsalema, abo tata wage Dawĩdĩ abana.  

8Unyitumire emiti yʼemĩerezĩ nibya, nʼemiti yʼekĩlagũ, nʼemiti yʼomũsandalĩ, 

eyĩkalũa eLebanonĩ; kusangwa nyĩnasĩ abagombe bawe ko basĩ eribatsa emiti 

yʼeLebanonĩ. Neryo kwenene, abagombe bage basyabya nʼabagombe bawe,  

9erĩnyĩkokoterya emiti mingi; kusangwa enyũmba eyo ngandĩhĩmba ikandisyabya 

nene nʼeyʼeriswekerwa. 

10Neryo lebaya, nasyaha abagombe bawe, ababatsĩ abakakonda emiti, esyondengĩ 

syʼengano eyĩhũmbĩre elfu makũmĩ abiri (20,000), nʼesyondengĩ elfu makũmĩ abiri 

(20,000) syʼekisusu, nʼamalega wʼebĩnyũ elfu makũmĩ abiri (20,000), nʼamalega 

wʼamagũta elfu makũmĩ abiri (20,000).  

11Neryo Hĩramũ omwami wʼeTĩro mwasũbĩrya omo barua eyo atumira Solomono ati, 

Kusangwa Omwami Mukulu anzĩre abandu buwe, abirikuyira mo mwami wabo.  

12Kandi Hĩramũ mwabũga ati, Omwami Mukulu, Nyamuhanga wa Ĩsraelĩ, apipawe, 

oyo wahangika olubula nʼekitaka, oyo waha omwami Dawĩdĩ omugala wʼamenge, 

oyuwite eriyilandako, nʼeriminya oyo wasyahĩmba enyũmba busana nʼOmwami 

Mukulu, nʼenyũmba busana nʼobwami buwe.  

13Na lino nabirikutumira omundu munyima-nyima, iniawite amenge, ye Hĩramũ-abĩ,  

14mugala wʼomũkalĩ wʼabali ba Danĩ; na tata wuwe abya mundu wʼeTĩro, omunyima-

nyima omo mũbĩrĩ wʼesyamagetsi, nʼowʼebĩtsĩpa, nʼowʼebyuma, nʼowʼamabwe, 

nʼowʼemiti, nʼowʼesyongimba syʼomunyama, nʼesyʼomũnĩkĩ, nʼesyʼekĩtanĩ 

kĩbũyahĩre, nʼesyʼengula, kandi nʼeribatsa emihanda yosĩ yʼeribatsa, nʼerĩkokotya 

emĩsĩndo yosĩ yʼerĩtegekanĩa, eryo akahabawa, erikola haguma nʼabandu banyima-

nyima bawe, na haguma nʼabandu banyima-nyima bʼomukama wage Dawĩdĩ tata 

wawe.  

15Neryo lino, omukama wage, atumire abagombe buwe engano eyo, nʼekisusu, 

nʼamagũta nʼebĩnyũ, ebyo mukama wage ahula.  

16Netu tukandikonda emiti eLebanonĩ yosĩ eyo uli nayo bwaga; tukandisyaletayo 

ĩyĩbohĩre haguma oko ngetsi erĩkolyayo eYofa; nawe iwatoka eritwalayo 

eYerũsalema.  

17Neryo Solomono mwaganza ababunga bosĩ ababya omo kihugo kya Ĩsraelĩ, 

ngʼemiganzo eyo tata wuwe Dawĩdĩ aganza; nabo mobabanika elfu ĩgana nʼamakũmĩ 

atanu nʼĩsatu nʼamagana ndatu (153,600).  

18Neryo mwahĩra elfu makũmĩ alinda (70,000) ba kubo eriheka emiheke, nʼeelfu 

makũmĩ munani (80,000) babye babatsĩ omo bitwa, nʼeelfu ĩsatu nʼamagana ndatu 

(3,600) babye bahanganĩrĩ erĩhĩra abandu oko mũbĩrĩ.  

 

2 Ky’Emyatsi y’Emigulu 3 

Olulengo lwʼeHekalũ 

1Neryo Solomono mwatsũka erĩhĩmba enyũmba yʼOmwami Mukulu oko kitwa 

kyʼeMorĩa eYerũsalema, aho Mwami Mukulu ahulukira Dawĩdĩ tata wuwe, aho 

Dawĩdĩ akokotaya mo mwanya, oko kibuga kyʼerĩhũmbĩramo kya Ornanĩ Omũyebũsĩ.  

2Neryo mwatsũka erĩhĩmba oko kiro kyʼebibiri kyʼomukera wʼakabiri, omo mwaka 

wʼakani wʼeritabala liwe.  

3Neryo ebĩ bye bibanza ebyo Solomono ahala busana nʼerĩhĩmba enyũmba ya 

Nyamuhanga. Obuli bwayo omo lulengo lwa kera bwabya metere 27. 69; nʼobugali 

bwayo bwabya metre 9. 20.  

4Nʼekĩsekũ ekyabya embere wayo kyabya nʼobuli obulingene nʼobugali bwʼenyũmba, 

metere 9. 20, nʼobuli bwʼerĩlolya endata bwabya metere 55. 20. Neryo 

mwahakabyakyo omwisi magetsi esĩtũkwĩre.  

5Nʼenyũmba nene mwabambayo omwisi omo bisayi byʼekĩlagũ, neryo mwabamba 

kubyo kwʼesyamagetsi esĩtũkwĩre, kandi mwabatsira kuyo kwʼemiti yʼamabondo 

nʼamahulula.  

6Kandi mwasitika enyũmba eyo omo mabwe wʼobũgũlĩ bunene busana nʼerĩsũgayo; 

nʼesyamagetsi esyo syabya esyamagetsi syʼeParvaĩmũ.  

7Kandi mwabamba esyamagetsi oko nyũmba, oko migamba, nʼoko syonzeguliro, 

nʼoko syombĩmbo syayo, nʼoko syonyũyĩ syayo; kandi mwabatsa amakerũbĩ oko 

lũhĩmbo.  

8Neryo mwahĩmba ekyumba kyʼenyũmba ekĩbũyĩrĩre kutsibu; obuli bwakyo 

ibulingene nʼobugali bwʼenyũmba bwabya metere 9. 20; nʼobugali bwakyo bwabya 

metere 9. 20. Neryo mwabamba kukyo esyamagetsi esĩtũkwĩre, esyotalanta 600.  

9Nʼobũlĩto bwʼemĩsũmalĩ bwabya esyosekelĩ 50 bwʼesyamagetsi. Kandi mwabamba 

oko byumba byʼendata kwʼesyamagetsi.  

10Nʼomo kyumba ekĩbũyĩrĩre kutsibu mwakokotya amakerũbĩ abiri, neryo mwabamba 

kugo kwʼesyamagetsi.  

11Nʼobuli bwʼebĩpũpa byʼamakerũbĩ bwabya metere 9. 20; ekĩpũpa kyʼomuguma 

kyabya kya metere 2. 30 erĩhĩka oko lũhĩmbo lwʼenyũmba; nʼekindi kĩpũpa kyabya 

kya metere 2. 30 ĩkĩkahĩka oko kĩpũpa kyʼogundi mũkerũbĩ.  

12Nʼekĩpũpa kyʼogundi mũkerũbĩ kyabya kyʼemetere 2. 30 ĩkĩhĩkĩre oko lũhĩmbo 

lwʼenyũmba; nʼekindi kĩpũpa kyabya kyʼemetere 2. 30, ĩkĩhĩndene nʼekĩpũpa 

kyʼogundi mũkerũbĩ. 

13Ebĩpũpa byʼamakerũbĩ aya ibikayisanza metere 9. 20.  

14Kandi amakerũbĩ aya abya akahangana oko bisando byago, nʼamũsũ wago abya 

atungerere enyũmba.  

15Kandi mwakokotya embere wʼenyũmba esyondũyĩ ĩbĩrĩ syʼobuli bwʼendata 

bwʼesyometere 16. 10, nʼembĩta eyabya endata oko buli ndũyĩ yabya yʼemetere 2. 30.  

16Kandi mwakokotya amahulula omo kyumba kyʼomwisi, mwahĩrago endata 

wʼesyondũyĩ; kandi mwakokotya emikomamanga erĩgana, mwahĩrayo oko mahulula 

ayo.  

17Neryo mwasingika esyondũyĩ esyo embere wʼeHekalũ, enguma oko byala byʼamali, 

nʼeyindi oko malembe; neryo mwahula erĩna lyʼeyʼoko byala byʼamali mo Yakĩnĩ, 

nʼerĩna lyʼeyʼoko malembe mo Boazĩ.  

2 Ky’Emyatsi y’Emigulu 4 

Ebindu byʼeHekalũ 

1Kandi mwakokotya ekiherero kyʼomulinga, obuli bwakyo ni metere 9. 20, nʼobugali 

bwakyo bwabya metere 9. 20. Nʼobuli bwʼerĩlolya endata bwabya metere 4. 60.  

2Nibya mwakwika engetsi ĩnũnĩrye yʼesyometere 4. 60 erĩlũa oko mũnywa wayo 

nʼerĩhĩka oko gundi mũnywa wayo, ĩyĩyĩtĩmbĩreko. Nʼobuli bwʼendata bwayo bwabya 

metere 2. 30. Nʼobuli bwʼerĩtĩmba bwayo bwabya metere 13. 80.  

3Nʼomo ndĩna syayo mwabya ekĩsosekanĩo kyʼesyonde, ĩsĩtĩmbĩre kuyo, ĩkũmĩ omo 

kuboko, ĩsĩtĩmbĩre oko mbande syosĩ syʼengetsi. Esyonde esyabya omo milondo ĩbĩrĩ, 

syanũnĩbawa omo kitswe kiguma.  

4Moyayiteka oko syonde syʼobulume erĩkũmĩ nʼesĩbĩrĩ, esĩsatu ĩsĩlolĩre elutambi 

lwʼendata, nʼesĩsatu ĩsĩlolĩre eyĩkwa nʼesĩsatu ĩsĩlolĩre elutambi lwʼeyĩkwa, nʼesĩsatu 

ĩsĩlolĩre eyo eryuba likasira; nʼengetsi yabya yĩtekĩre endata kusyo, nʼamatako wasyo 

ĩnĩalolĩre emwisi. 

5Nʼobunene bwayo bwabya ngʼobugali bwʼekiganza; nʼomũnywa wayo abya 

ĩnĩakolĩre ngʼomũnywa wʼolũtehĩ, ngʼomusanga wʼeyũngĩ; imukaya amalega 

wʼamagetsi elfu ĩsatu (3,000).  

6Mwakokotya nibya ebĩrĩba ĩkũmĩ byʼerinabiramo, mwahĩra ebitanu oko luhande 

lwʼebyala byʼamali, nʼebitanu oko malembe; mobererya mubyo ebindu byʼamahere 

wʼerĩokererya; nĩkwa engetsi eyo yabya busana nʼabahererĩ erinabiramo.  

7Kandi mwakokotya omo syamagetsi ebĩhambĩrĩrĩ ĩkũmĩ byʼesyotala ngoko 

byahamulawa; neryo mwahĩrabyo omo Hekalũ, ebitanu oko luhande lwʼebyala 

byʼamali, nʼebitanu oko malembe.  

8Nibya mwakokotya esyomesa ĩkũmĩ, mwahĩrasyo omo Hekalũ, esĩtanu oko luhande 

lwʼamali nʼesĩtanu oko luhande lwʼamalembe. Kandi mwakokotya ebibindi 

byʼesyamagetsi erĩgana.  

9Kandi mwakokotya ekibuga kyʼabahererĩ, nʼekibuga kinene, nʼesyonyũyĩ busana 

nʼekibuga, nʼeribamba esyonyũyĩ syakyo omo mulinga. 

10Nʼengetsi mwahĩrayo oko luhande lwʼamali eyo eryuba likasira, erĩlolya elutambi 

lwʼeyĩkwa.  

11Na Hĩramũ mwakokotya esyonyungu, nʼemyũko, nʼebibindi. Neryo Hĩramũ 

mwabuga erikola omũbĩrĩ oyo, ogo akolera omwami Solomono omo nyũmba ya 

Nyamuhanga.  

12Esyondũyĩ ĩbĩrĩ, nʼebibindi, nʼesyombĩta ĩbĩrĩ esyabya endata oko ndũyĩ, nʼebĩlũkĩre 

bibiri ebikaswika ebibindi bibiri byʼesyombĩta esyabya endata oko syondũyĩ,  

13nʼamakomamanga magana ani busana nʼebĩlũkĩre bibiri; nʼemilondo ĩbĩrĩ 

yʼamakomamanga busana nʼobuli mũlũkĩryo, eriswika ebibindi bibiri byʼesyombĩta 

esyabya oko syondũyĩ.  

14Neryo mwakokotya esyondĩna, kandi mwakokotya ebĩrĩba endata oko syondĩna;  

15engetsi nguma nʼesyonde ĩkũmĩ nʼesĩbĩrĩ oko ndĩna yayo.  

16Nʼesyonyungu, nʼemyũko, nʼesyokanya syʼesĩswĩ, nʼebindu byosĩ byayo, Hĩramũ-

abĩ mwakokotyabyo omo mulinga ahenĩrye busana nʼomwami Solomono, na busana 

nʼenyũmba yʼOmwami Mukulu.  

17Neryo omwami mwanũnĩabyo omo bwerere bwʼeYorodanĩ omo kitaka kyʼeribumba 

omo katĩkatĩ kʼeSũkotĩ nʼeSereda.  

18Neryo Solomono kwʼakokotaya atya ebindu byosĩ ebĩ, ebingi kutsibu; kusangwa 

obũlĩto bʼomulinga oyo mobutatoka eriminywa.  

19Solomono nibya mwakokotya ebindu byosĩ ebyabya omo nyũmba ya Nyamuhanga; 

ekiherero kyʼesyamagetsi, nʼesyomes esyabya kwʼamandu Wʼerĩkanganĩa,  

20ebĩhambĩrĩrĩ byʼetala haguma nʼesyotala syabyo syʼesyamagetsi sĩtũkwĩre, eriaka 

embere wʼahabũyĩrĩre hʼomwisi omo mibere eyahamulawa;  

21omusanga, esyotala, nʼoluhugo lwʼesyamagetsi, esyamagetsi esĩtũkwĩre;  

22nʼemĩrĩmĩryo, nʼebibindi, nʼemyũko, nʼesyongyo syʼomuliro syʼesyamagetsi 

esĩtũkwĩre; nʼahʼeriingira omo nyũmba, esyonyũyĩ syʼomwisi busana nʼahabũyĩrĩre 

kutsibu, nʼesyonyũyĩ syʼenyũmba, kye kyumba kyʼembere wʼeHekalũ, ebyosĩ omo 

syamagetsi.  

2 Ky’Emyatsi y’Emigulu 5 

Erĩũsũlya eHekalũ nʼerĩhĩramo erĩsandũko 

1Neryo omũbĩrĩ gosĩ ogo Solomono akola busana nʼenyũmba yʼOmwami Mukulu 

kwʼahwa atya. Neryo Solomono mwĩngĩrya ebindu ebyo tata wuwe Dawĩdĩ ahigula, 

ebĩtsĩpa nʼesyamagetsi, nʼebindu byosĩ, mwahĩrabyo omo mbĩso yʼenyũmba ya 

Nyamuhanga.  

2Neryo Solomono mwahĩndanĩa abakulu bʼAbaĩsraelĩ eYerũsalema nʼabakulu bosĩ 

bʼebihanda nʼabasondolĩ bʼebĩtũnga byʼabotata byʼabana ba Ĩsraelĩ, erireta erĩsandũko 

lyʼerilagana lyʼOmwami Mukulu erĩlũa omo mũyĩ wa Dawĩdĩ, eSĩonĩ.  

3Nʼabandu bosĩ ba Ĩsraelĩ mobayĩhĩndanĩa oko mwami oko kiro kikulu ekyo 

kyʼomukera wʼakalinda.  

4Nʼabakulu bosĩ ba Ĩsraelĩ mobasa; nʼAbalawĩ mobaheka erĩsandũko;  

5mobaleta erĩsandũko, nʼeHema yʼerĩhĩndanamo, nʼebindu byosĩ bĩbũyĩrĩre ebyabya 

omo Hema; abahererĩ Balawĩ bo baletabyo.  

6Nʼomwami Solomono nʼendeko yosĩ yʼAbaĩsraelĩ abahĩndana kwiye, babya embere 

syʼerĩsandũko, ibakahonga esyombũlĩ nʼesyonde esitetoka eriganzwa kutse eriganzika 

busana nʼobungi. 

7Nʼabahererĩ mobĩngĩrya erĩsandũko lyʼerilagana lyʼOmwami Mukulu aho walyo 

ahabũyĩrĩre hʼomwisi wʼenyũmba, aho habũyĩrĩre kutsibu, eyĩkwa oko bĩpũpa 

byʼamakerũbĩ.  

8Kusangwa amakerũbĩ mwasanza ebĩpũpa byago endata kwʼaho ahʼerĩsandũko, 

nʼamakerũbĩ mwaswika erĩsandũko nʼemigamba yalyo aho endata.  

9Nʼemigamba yabya miri, kyaleka amasongera wʼemigamba inialolwako ahali 

erĩsandũko embere syʼahabũyĩrĩre hʼomwisi; nĩkwa mwatalolwako eyĩhya; nayo ineho 

nʼerĩhĩka mũnabwĩre.  

10Omwisi wʼerĩsandũko sihabya kindu bye nʼebisayi bibiri ebyo Musa ahĩraho 

eHorebũ omugulu Omwami Mukulu alagana endagano nʼabana ba Ĩsraelĩ, omugulu 

balũa eMĩsĩrĩ.  

11Neryo omugulu abahererĩ balũa ahabũyĩrĩre (kusangwa abahererĩ bosĩ ababyaho 

ibabiriyihigula, butsira eritsomana erigabana lyabo);  

12kandi Abalawĩ bosĩ ababya bĩmbĩ, ye Asafũ, na Hemanĩ, na Yedũtũnĩ, nʼabagala, 

nʼabagala babo, ibambite ekĩtanĩ kibuya, haguma nʼamasengo nʼesyonzenze, 

nʼebinanga, mobimana oko luhande lwʼendata lwʼekiherero, nʼabahererĩ erĩgana 

nʼamakũmĩ abiri haguma nʼabakabuha esyongubi;  

13neryo omugulu ababũhĩ bʼesyongubi nʼabĩmbĩ babya ngʼomuguma, erĩbũgya 

omulenge wʼerĩowĩbwa wʼeripipa nʼeriha Omwami Mukulu ewasĩngya; nʼomugulu 

basumba emirenge yabo haguma nʼesyongubi nʼamasengo nʼebindu byʼeriimba, 

omugulu bapipa Omwami Mukulu bati, Kusangwa ni mubuya; kusangwa obubuya 

buwe bʼolwanzo bukabyaho kera na kera; neryo oko mugulu oyo enyũmba 

yʼOmwami Mukulu moyũsũla nʼekĩtũ.  

14Busana nʼekyo abahererĩ mobatatoka erihangana erikola omũbĩrĩ busana nʼekĩtũ 

ekyo; kusangwa olukengerwa lwʼOmwami Mukulu molũsũlya enyũmba ya 

Nyamuhanga.  

2 Ky’Emyatsi y’Emigulu 6 

Erĩtũlago lya Solomono busana nʼenyũmba yʼobwami 

1Neryo Solomono mwabũga ati, Omwami Mukulu abĩrĩbũga ati asyĩkala omo 

mwĩrĩmya wʼenyahĩnda.  

2Nĩkwa nabĩrĩkũhĩmbĩra enyũmba nyiri, aho wangĩkala kera na kera.  

3Nʼomwami mwabindukirabo, mwatsumula endeko yosĩ yʼAbaĩsraelĩ; nʼendeko yosĩ 

yʼAbaĩsraelĩ mobimana.  

4Neryo Solomono mwabũga ati, Omwami Mukulu Nyamuhanga wa Ĩsraelĩ apipawe, 

oyo wabũga omo buno buwe uku tata wage Dawĩdĩ, kandi abĩrĩberereryakyo omo 

byala biwe, ati,  

5Erĩtsũka ekiro nalũsaya abandu bage omo kihugo kyʼeMĩsĩrĩ, mondayisoga mũyĩ 

nʼomuguma omo bihande byosĩ bya Ĩsraelĩ erĩhĩmba mugo enyũmba, mwʼerĩna lyage 

ritoke eribyaho; kutse mondayisoga mundu nʼomuguma eribya mukulu wʼabandu 

bage Ĩsraelĩ.  

6Nĩkwa nabiriyisoga eYerũsalema, erĩna lyage libyeyo, kandi nabiriyisoga Dawĩdĩ 

eribya mukulu wʼabandu bage Abaĩsraelĩ.  

7Nĩkwa mokyabya omo mutima wa tata wage Dawĩdĩ erĩhĩmba enyũmba busana 

nʼerĩna lyʼOmwami Mukulu, Nyamuhanga wa Ĩsraelĩ.  

8Nĩkwa Omwami Mukulu mwabwira tata wage Dawĩdĩ ati, Kusangwa kyabya omo 

mutima wawe erĩhĩmba enyũmba busana nʼerĩna lyage, mowayira ndeke kusangwa 

kyabya omo mutima wawe;  

9nĩkwa iwe ũtendĩsyahĩmba enyũmba eyo; nĩkwa mugala wawe oyo wasyabuta, iye 

yo wasyahĩmba enyũmba busana nʼerĩna lyage.  

10Neryo Omwami Mukulu mwaberererya ekĩnywa ekyo abũga; kusangwa 

nabirihangana omo mwanya wa tata wage Dawĩdĩ, nʼerĩĩkala oko kĩtũmbĩ kyʼobwami 

kya Ĩsraelĩ, ngoko Mwami Mukulu alaga, kandi nabĩrĩhĩmba enyũmba busana nʼerĩna 

lyʼOmwami Mukulu, Nyamuhanga wa Ĩsraelĩ.  

11Nʼeryo nabĩrhĩra mwʼerĩsandũko, omuli endagane yʼOmwami Mukulu, eyo alagana 

nʼabana ba Ĩsraelĩ.  

Erisaba lya Solomono 

12Neryo mwahangana embere syʼekiherero kyʼOmwami Mukulu embere wʼendeko 

yosĩ yʼAbaĩsraelĩ, neryo mwasanza ebyala biwe.  

13Kusangwa Solomono ĩnĩabĩrĩkokotya ekĩbũgĩro kyʼomulinga, obuli bwakyo bwabya 

metere 2. 30, nʼobugali bwakyo metere 2. 30, nʼobuli bwʼendata bwakyo, metere 1. 

38, iniabirisingikakyo omo kibuga; neryo mwahangana kukyo, mwakũkama oko 

marwĩ wuwe embere syʼendeko yosĩ yʼAbaĩsraelĩ, neryo mwasumbira ebyala biwe 

elubula.  

14Neryo mwabũga ati, Uwe Mwami Mukulu Nyamuhanga wa Ĩsraelĩ, sihali 

Nyamuhanga nga we, omo lubula, kutse muna-kihugo; oyũkategaya endagano 

nʼobubuya bwʼolwanzo busana nʼabagombe buwe, abakalendera embere syawe 

nʼomutima wabo gosĩ; 

15oyo Wabĩrĩberererya oko mugombe wawe tata wage Dawĩdĩ ebyo wamulaga; ega, 

mowabũga omo buno bwawe, neryo wabĩrĩberereryabyo omo byala byawe, ngoko biri 

mũnabwĩre.  

16Na lino, uwe Mwami Mukulu, Nyamuhanga wa Ĩsraelĩ, ũtegaye ekyo walaga 

omugombe wawe tata wage Dawĩdĩ, uti, Siwendisyabula ko mundu omo meso wage 

wʼerĩĩkala oko kĩtũmbĩ kyʼobwami kya Ĩsraelĩ, abana bawe bamateya esyonzira syabo, 

nʼerirendera omo migambo yage ngoko wabirilendera embere syage. 

17Neryo lino, uwe Mwami Mukulu, Nyamuhanga wa Ĩsraelĩ, ekĩnywa kyawe ekyo, 

ũberererayekyo, ekyo wabũga nʼomugombe wawe Dawĩdĩ.  

18Nĩkwa Nyamuhanga anganĩkala kwenene haguma nʼabandu muna-kihugo kwehĩ? 

Lebaya, olubula nʼekyanya kyʼebyanya sibyangatoka erĩkũhĩkana; nʼenyũmba eyĩ 

nayo ni nge kwʼaho!  

19Nĩkwa Ukenge erisaba lyʼomugombe wawe, nʼeriremba-lemba liwe, uwe Mwami 

Mukulu, Nyamuhanga wage, erĩowa erilaka nʼerisaba eryo mugombe wawe akasaba 

embere syawe;  

20nʼameso wawe asamalire ebwanga bwʼenyũmba eyĩ omo musibo nʼomo kiro, 

erĩlolya ebwanga bwʼaho wahula uti wasyahĩraho erĩna lyawe; erihulikirira erisaba 

eryo mugombe wawe asyasaba erĩlolya hano. 

21Uhulikirire eriremba-lemba lyʼomugombe wawe, neryo abandu bawe Abaĩsraelĩ, 

omugulu basyasaba nʼerĩlolya hano; ega, omo bwĩkalo bwawe, elubula, uhulikirire; 

nʼomugulu ũkowa, ubuyire.  

22Omundu amakola nabi uku mũlĩkyabo, amahĩrwa kwʼekĩlahĩryo, bakamũlahĩrĩrya, 

neryo amasa nʼerĩlahĩrya embere syʼekiherero kyawe omo nyũmba eyĩ;  

23neryo omo lubula wowe, Ukole, nʼeritswera abagombe bawe, erĩkĩsya ababi, 

ũsũbaye oko mutwe wuwe emĩbĩrĩ yiwe; nʼeriha erĩbanza oko yutunganene, erimuha 

ngʼeritunganene riwe.  

24Nʼabandu bawe Abaĩsraelĩ bamĩtwa embere syʼesyonzĩgũ, kusangwa 

babĩrĩkũhalyako, bamabinduka nʼerĩkangya erĩna lyawe, nʼerisaba nʼeriremba-lemba 

embere syawe omo nyũmba eyĩ;  

25neryo omo lubula wowe, ubuyire amalolo wʼabandu bawe Abaĩsraelĩ nʼerĩsũbyabo 

omo kihugo ekyo wahabo nʼabotata wabo.  

26Olubula lwamalĩbana, ihatawa mbũla, kusangwa babĩrĩkũhalyako; bamasaba 

ĩbanalolĩrye hano, nʼerĩkangya erĩna lyawe, nʼerireka amalolo wabo, omugulu 

ukasuyirabo:  

27neryo omo lubula, wowe, ubuyire amalolo wʼabagombe bawe, nʼawʼabandu bawe 

Abaĩsraelĩ, omugulu ũkakangĩrĩrayabo enzira yowene eyo bangalolamo; ũwĩsaye 

embũla oko kihugo kyawe ekyo wabiriha abandu bawe mo ndagano.  

28Nʼenzala yamabya omo kihugo, kutse obũkonĩ bwʼakasũsũ, kutse obugoma, kutse 

ekihondo, kutse esyongĩke, kutse obũngũkũ; nʼesyonzĩgũ syabo syamagoterabo omo 

kihugo kyʼemĩyĩ yabo; hamabya luholo lwahi kutse ĩrongo lyahi;  

29omundo amasabakĩ kutse erihatikanakĩ kutse abandu bawe Abaĩsraelĩ bosĩ, obuli 

mundu ĩnĩanasĩ oluholo luwe nʼobũlĩge buwe, amasumbira ebyala biwe erĩlolyabyo 

oko nyũmba eyĩ;  

30omo lubula obwĩkalo bwawe, wowe, ubuyire, ulihe obuli mundu ngʼesyonzira siwe 

syosĩ; nʼomutima wuwe, ũnasĩgo, kusangwa uwe musa, ũnasĩ emitima yʼabandu;  

31ibatoka erikubaha, nʼerigenda omo syonzira syawe, ebiro ebyo bali omo kihugo 

ekyo waha abotata wetu.  

32Kandi busana nʼowʼehandi, oyute wʼoko bandu bawe Ĩsraelĩ, omugulu akasa akalũa 

omo kihugo kyʼehali busana nʼerĩna lyawe likulu, na busana nʼebyala byawe 

byʼamaka, nʼokuboko kwawe kũyĩsũmbĩre; omugulu basyasa nʼerisaba ĩbanalolĩrye 

oko nyũmba eyĩ;  

33neryo omo lubula, wowe nʼomo ahʼerĩĩkala lyawe, Ukole ebyosĩ ebyo owʼehandi 

akakulakira; abandu bosĩ ba muna-kihugo batoke eriminya erĩna lyawe, nʼerikubaha, 

ngoko abandu bawe Abaĩsraelĩ bakakola, kandi batoke eriminya kwʼenyũmba eyo 

nabĩrĩhĩmba ikahulawa omo lĩna lyawe.  

34Omugulu abandu bawe bakayalwa nʼesyonzĩgũ syabo, omo nzira yahi ukatumabo, 

kandi bakakusaba ĩbanalolĩrye oko mũyĩ ogo wabiriyisoga, nʼenyũmba eyo 

nabĩrĩhĩmba busana nʼerĩna lyawe;  

35neryo nawe omo lubula wowe erisaba lyabo, nʼeriremba-lemba lyabo, wimire 

omwatsi wabo.  

36Bamakũhalyako, kusangwa sihali omundu oyutekola nabi, nawe ukahitana kubo, 

nʼerihabo oko nzĩgũ, nabo bakatwalabo mo banyegwa oko kihugo ekiri hali kutse 

ekiri hakũhĩ;  

37nĩkwa bamayibuka omo kihugo ekyo batwalawamo mo banyegwa, bakabinduka, 

nʼerikulemba-lemba omo kihugo ekyo bahũngĩrawamo, bati, Twabĩrĩhalya, 

twabirikola obũyĩyĩnĩa, twabirikola nabi;  

38bamakusubako nʼomutima wabo gosĩ nʼekĩrĩmũ kyabo kyosĩ omo kihugo ekyo 

bahũngawamo eyo batwalabo mo banyegwa, bamasaba erĩlolya omo kihugo kyabo 

ekyo waha abotata-kulu babo, nʼoko mũyĩ ogo wayisoga, nʼerĩlolya oko nyũmba eyo 

nabĩrĩhĩmba busana nʼerĩna lyawe;  

39neryo omo lubula omo bwĩkalo bwawe, wowe erisaba lyabo nʼeriremba-lemba 

lyabo, ulonderebo omwatsi wabo, ubuyire abandu bawe ababĩrĩkũhalyako.  

40Na lino uwe Nyamuhanga wage, ngakulemba-lemba, ũkalaye ameso wawe, na utege 

amatwĩ wawe erĩowa, erisaba erikasabawa hano.  

41Na lino, uwe Mwami Mukulu Nyamuhanga, uhangane wingire, ahʼerihumulira 

hawe, uwe, nʼerĩsandũko lyʼamaka wawe. Uwe Mwami Mukulu Nyamuhanga, 

abahererĩ bawe bambalĩbawe omulamo, nʼahabũyĩrĩre bawe batseme omo bibuya.  

42Uwe Mwami Mukulu Nyamuhanga, sũlolaye obũsũ bwawe bo handi oko 

mũhakabĩbwa wawe; Wibuke ebibuya byʼolwanzo lwawe busana nʼomugombe wawe 

Dawĩdĩ.  

 

2 Ky’Emyatsi y’Emigulu 7 

Olukengerwa lwa Nyamuhanga lũkũsũlaya eHekalũ 

1Neryo Solomono abere abibuga erisaba, omuliro mwalũa elubula mwahĩsya obuhere 

bwʼerĩokererya, nʼesyohongo; nʼolukengerwa lʼOmwami Mukulu molũsũlya 

enyũmba.  

2Nʼabahererĩ mobatatoka eriingira omo nyũmba yʼOmwami Mukulu, kusangwa 

olukengerwa lʼOmwami Mukulu molũsũlya enyũmba yʼOmwami Mukulu.  

3Nʼabana ba Ĩsraelĩ bosĩ mobalangira omugulu omuliro andagala, nʼolukengerwa 

lʼOmwami Mukulu molwabya oko nyũmba; nabo mobũnamĩrya amũsũ wabo oko 

kitaka ahasanzĩre amabwe, mobaramya, nʼeriha ewasĩngya oko Mwamĩ Mukulu, bati, 

Kusangwa iye ni mwenge; kusangwa ebibuya biwe byʼolwanzo ni bya kera na kera.  

Solomono akaherera Omwami Mukulu 

4Neryo Solomono nʼabandu bosĩ mobahera amahere embere syʼOmwami Mukulu.  

5Nʼomwami Solomono mwahera obuhere bwʼesyonde elfu makũmĩ abiri nʼĩbĩrĩ 

(22,000), nʼesyombũlĩ elfu erĩgana nʼamakũmĩ abiri (120,000). Nʼomwami nʼabandu 

bosĩ ko bahigula enyũmba ya Nyamuhanga yo batya. 

6Nʼabahererĩ mobahangana, oko mĩbĩrĩ yabo kwʼiri; Abalawĩ nibya omo bindu 

byʼeriimbira Omwami Mukulu, ebyo mwami Dawĩdĩ akokotaya eriha ewasĩngya oko 

Mwami Mukulu mubyo, kusangwa ebibuya biwe byʼolwanzo ni bya kera na kera, 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

omugulu Dawĩdĩ apipa omo mũbĩrĩ wabo; nʼabahererĩ mobabuha esyongubi embere 

syabo; nʼAbaĩsraelĩ bosĩ mobahangana. 

7Kandi Solomono mwahigula ekibuga omo katĩkatĩ aho habya embere wʼenyũmba 

yʼOmwami Mukulu; kusangwa aho aherera mahere wʼerĩokererya, nʼamagũta 

wʼamahere wʼobuholo, kusangwa ekiherero kyʼomulinga ekyo Solomono akokotaya 

mokitatoka eritolera amahere wʼerĩokererya, nʼamahere wʼeyĩsyano nʼamagũta.  

8Solomono kwʼategaya atya ebiro bikulu birinda byʼamahema oko mugulu oyo, 

nʼAbaĩsraelĩ bosĩ haguma naye, endeko nene kutsibu, erĩtsũka aho bakingirira 

eHamatĩ nʼerĩhĩka oko kũsĩ kʼeMĩsĩrĩ.  

9Nʼoko kiro kyʼomunani mobahĩra erĩhĩndana lyʼeriusa; kusangwa mobateya erihigula 

lyʼekiherero ebiro birinda, nʼebiro bikulu byʼamahema ebiro birinda.  

10Nʼoko kiro kyʼamakũmĩ abiri nʼebisatu oko mukera wʼakalinda, mwakũlũkya 

abandu eriya ewabo, ĩbatsemĩre nʼeritsanga lyʼomutima busana nʼebibuya ebyo 

Mwami, Mukulu akangaya Dawĩdĩ, na Solomono, nʼabandu buwe Abaĩsraelĩ.  

Omwami Mukulu akahulukira Solomono 

11Solomono kwʼabuga atya enyũmba yʼOmwami Mukulu, nʼenyũmba yʼOmwami, 

nʼebyosĩ ebyahĩka omo mutima wa Solomono akole omo nyũmba yʼOmwami Mukulu 

nʼomo nyũmba yiwe-yiwe, mwabugabyo omo mũyĩsa.  

12Kandi Omwami Mukulu mwahulukira Solomono omo kiro, mwamubwira ati, 

Nabĩrĩowa erisaba lyawe, nabiriyisoga hano busana nage eribya nyũmba yʼobuhere.  

13Namalĩba olubula ihatabya mbũla, kutse namahamula esyongĩke erirya ekihugo, 

kutse namatuma obũkonĩ bwʼakasũsũ omo katĩkatĩ kʼabandu bage;  

14abandu bage abakahulawa omo lĩna lyage, bamayĩkehya, nʼerĩsaba, nʼerĩsonda-

sondya obũsũ bwage, nʼeribinduka oko syonzira syabo nyibi; neryo omo lubula, 

nasyowa nʼeribuyira ebibi byabo, nʼerĩlamya ekihugo kyabo.  

15Na lino ameso wage asyakala, nʼamatwĩ wage asyowa erisaba erikasabirawa hano.  

16Kusangwa lino nabiriyisoga nʼerihigula enyũmba eyĩ, erĩna lyage litoke eribyaho 

kera na kera; nʼameso wage nʼomutima wage byasyabyaho ebiro byosĩ.  

17Nĩkwa uwe, wamalendera embere syage ngoko tata wawe Dawĩdĩ alendera, 

nʼerikola ngʼebyosĩ nabirikuhana, nʼerĩteya ebihano byage nʼebilayiro byage. 

18Neryo nasyasĩkya ekĩtũmbĩ kyʼobwami bwawe, ngoko nalangana na tata wawe 

Dawĩdĩ, nyiti, Siwendisyabula ko mundu wʼeribya mũtabalĩ wʼAbaĩsraelĩ.  

19Nĩkwa mwamakebera handi, nʼerĩsĩga emigambo yage, nʼebihano byage, ebyo 

nabĩrĩhĩra embere syenyũ mukayakolera esindi nyamuhanga, nʼerĩramyasyo;  

20neryo nasyabakula nʼemĩrĩhĩ haguma omo kihugo kyage ekyo nabiribaha; 

nʼenyũmba eyo nabirihigula busana nʼerĩna lyage, nasyagusago erĩlũa omo meso 

wage, kandi nasyayirayo eribya mũsyo nʼekyʼerisekwa omo katĩkatĩ kʼabandu bosĩ.  

21Nʼenyũmba eyo, eyahamĩbawa, obuli mundu oyukalaba kuyo asyasweka, ĩnĩabũga 

ati, Busana nakĩ Omwami Mukulu abirikola atya oko kihugo ekĩ nʼenyũmba eyĩ 

kwehĩ?  

22Nabo basyasũbĩrya bati, Kusangwa basĩga Omwami Mukulu, Nyamuhanga 

wʼabotata-kulu wabo, oyo walũsayabo omo kihugo kyʼeMĩsĩrĩ, ibabirimakirira esindi 

nyamuhanga, nʼerĩramyasyo, nʼerikolerasyo; busana nʼekyo abirireta kubo kweʼekibi 

kyosĩ ekĩ.  

2 Ky’Emyatsi y’Emigulu 8 

Solomono akahĩmba emĩyĩ 

1Neryo enyũma wʼemyaka makũmĩ abiri eyo, Solomono abĩhĩmba enyũmba 

yʼOmwami Mukulu, nʼenyũmba yiwe,  

2Neryo mwahĩmba emĩyĩ eyo Hĩramũ amuha, neryo mwĩkalyamo abana ba Ĩsraelĩ.  

3Neryo Solomono mwaya eHamatĩSoba, mwakĩndago.  

4Kandi mwahĩmba eTadĩmorĩ omo mbwarara, nʼemĩyĩ yosĩ yʼesyombĩso, eyo ahĩmba 

eHamatĩ. 

5Kandi mwahĩmba Betĩ-horoni owʼendata, nʼeBetĩ-horonĩ wʼeyĩkwa, emĩyĩ 

eyikongotere, haguma nʼesyombĩmbo, nʼesyongyo, nʼemĩkangĩ;  

6nʼeBalatĩ, nʼemĩyĩ yosĩ yʼesyombĩso eyo Solomono abya awite, nʼemĩyĩ yosĩ 

yʼesyogalĩ siwe, nʼemĩyĩ yosĩ busana nʼabandu buwe abali oko syosabayĩrĩ nʼebyosĩ, 

Solomono asonda erĩhĩmba busana nʼerĩyĩtsemesya eYerũsalema, nʼeLebanonĩ, 

nʼomo kihugo kyosĩ kyʼobutabale buwe.  

7Nʼabandu bosĩ abasaka oko Bahĩtĩ, nʼoko Baamorĩ, nʼoko Baperezĩ, nʼoko Bahĩvĩ, 

nʼoko Bayebũsĩ, abatabya Baĩsraelĩ;  

8oko bana babo abasĩgalira omo kihugo enyũma syabo, abo bana ba Ĩsraelĩ babya 

butsira eritinda; abo Solomono mwakolesyabo obukobe erĩhĩka mũnabwĩre.  

9Nĩkwa omo bana ba Ĩsraelĩ Solomono mwatayirabo mo bakobe busana nʼomũbĩrĩ 

wuwe; nĩkwa babya bandu bʼamalwa, nʼabakulu bʼabasondolĩ buwe, nʼabasondolĩ 

bʼesyogalĩ siwe nʼabakagenda oko syosabayĩrĩ siwe.  

10Aba bo babya bakulu bʼabasondolĩ bʼomwami Solomono, abandu magana abiri 

nʼamakũmĩ atanu, abatabala oko bandu.  

11Na Solomono mwaleta mwali wa Farao erĩlũa omo mũyĩ wa Dawĩdĩ erĩhĩka omo 

nyũmba eyo amũhĩmbĩra; kusangwa abũga ati, Omũkalĩ wage sĩendĩsyĩkala omo 

nyũmba ya Dawĩdĩ omwami wa Ĩsraelĩ, kusangwa habũyĩrĩre, aho erĩsandũko 

luʼOmwami Mukulu lyahĩka.  

Solomono akahera amahere 

12Neryo Solomono mwahongera Omwami Mukulu amahere wʼerĩokererya oko 

kiherero kyʼOmwami Mukulu, ekyo ahĩmba embere wʼekĩsekũ; 

13ngʼomũbĩrĩ wʼobuli kiro kwʼahĩrawa, eriherago ngʼekihano kya Musa, oko 

syoSabato, nʼemikera mihya-mihya, nʼoko biro bikulu ebyahĩrawa, ngendo kasatu oko 

buli mwaka, oko biro bikulu byʼamandu awate mwʼekĩhamya, nʼoko biro bikulu 

byʼamayenga, nʼoko biro bikulu byʼebitalikirire.  

Emĩbĩrĩ yʼAbalawĩ 

14Neryo ngʼekilayiro kya tata wuwe Dawĩdĩ, Solomono mwahamula erigabana 

lyʼabahererĩ busana nʼemĩbĩrĩ yabo, nʼAbalawĩ oko mĩbĩrĩ yabo yʼeripipa, nʼerikola 

embere syʼabahererĩ, ngʼomũbĩrĩ wʼobuli kiro kwʼali; abateya bʼolũyĩ omo milondo 

yabo oko buli lũkyo; kusangwa Dawĩdĩ omundu wa Nyamuhanga ahana atya.  

15Kandi abahererĩ nʼAbalawĩ mobataleka erihana lyʼOmwami busana nʼomwatsi 

nʼomuguma, kutse busana nʼesyombĩso syʼebindu.  

16Neryo omũbĩrĩ gosĩ wa Solomono mwakoleka, erĩlũa oko kiro kyʼerĩtsũka ekibanza 

kyʼenyũmba yʼOmwami Mukulu, erĩhĩka aho yabugirawa. Litya enyũmba yʼOmwami 

Mukulu moyahwa ndeke.  

17Neryo Solomono mwaya eEzĩonĩ-geberĩ, nʼeElotĩ, oko mũsĩke wʼengetsi omo 

kihugo kyʼeEdomũ.  

18Neryo Hĩramũ mwamutuma amato omo byala byʼabagombe buwe, nʼabagombe 

ababya basĩ engetsĩ; neryo mobahĩka eOfĩrĩ haguma nʼabagombe ba Solomono 

eriendayo esyotalanta magana ani nʼamakũmĩ atanu syʼesyamagetsi, mobaleterasyo 

omwami Solomono.  

 

2 Ky’Emyatsi y’Emigulu 9 

Omwami-kalĩ wʼeSeba akayabana Solomono 

1Neryo omugulu omwami-kalĩ wʼeSeba owa engulu ya Solomono, mwasa 

eYerũsalema erirenga uku Solomono omwʼĩbũlya erĩkalĩre. Abya nʼekikumulo kinene 

kyʼabandu nʼesyongamia esyaheka ebikakumba ndeke, nʼesyamagetsi nene kutsibu, 

nʼamabwe wʼobũgũlĩ bunene; nʼomugulu ahĩka uku Solomono, mwakanĩa naye 

ebyosĩ ebyabya omo mutima wuwe.  

2Neryo Solomono mwamũkũmbũlĩra ebyosĩ abũlaya; mohatabya mwatsi owabĩsamĩre 

ogo Solomono ataluka erimubwira.  

3Nʼomugulu omwami-kalĩ wʼeSeba alangira amenge wa Solomono, nʼenyũmba eyo 

ahĩmba,  

4nʼebyalya ebyʼoko mesa yiwe, nʼerĩĩkala lyʼabagombe buwe, nʼemibere 

yʼabahanganĩrĩ buwe, nʼesyongimba syabo, nʼabahekĩ bʼolũtehĩ luwe, nibya 

nʼesyongimba syabo, nʼekisambiro kiwe asambako akaya omo nyũmba yʼOmwami 

Mukulu; omutima wuwe mwabumbubana.  

5Neryo mwabwira omwami ati, Kwesĩ ni kwenene, esyongulu esyo nowĩra omo 

kihugo kyage, esyʼemyatsi yawe, nʼamenge wawe.  

6Nĩkwa mondalĩga ebĩnywa byabo, erĩhĩka aho nasira nʼerilangira nʼameso wage. 

Neryo, lebaya, mondabwirwa nʼekihande kyʼobukulu bwʼamenge wawe. Ũlabĩre 

esyongulu esyo nowa.  

7Abandu bawe ni bʼobutseme, nʼobutseme buli oko bagombe bawe aba, 

abakahangana ebiro byosĩ embere syawe, nʼerĩowa amenge wawe. 

8Omwami Mukulu Nyamuhanga wawe apipawe oyukakutsemera, erĩkũhĩra oko 

kĩtũmbĩ kiwe kyʼobwami, eribya mwami busana nʼOmwami Mukulu Nyamuhanga 

wawe; kusangwa Nyamuhanga wawe mwanza Ĩsraelĩ, erĩhanganĩabo kera na kera, 

kyaleka iniakuyira mo mwami wabo, erikola erĩbanza nʼekitunganene.  

9Neryo mwaha omwami esyotalanta syʼesyamagetsi erĩgana nʼamakũmĩ abiri (120), 

nʼebikakumba ndeke nʼamabwe wʼobũgũlĩ bunene, kutse sihabya ebikakumba ndeke-

ndeke bingi-bingi ebiri ngʼebyo omwami-kalĩ wʼeSeba aha omwami Solomono. 

10Nʼabagombe ba Hĩramũ nibya, nʼabagombe ba Solomono abalũsaya esyamagetsi 

eOfĩrĩ mobaleta emiti yʼemĩsandalĩ nʼamabwe wʼobũgũli bunene.  

11Nʼomwami mwakokotya omo miti eyo yʼemĩsandalĩ mwʼebisambiro byʼenyũmba 

yʼOmwami Mukulu, na busana nʼenyũmba yʼOmwami, nʼesyonanga, nʼesyonzenze 

busana nʼabĩmbĩ; kandi isihehatalolwako erĩmbere esiri ngʼesĩ omo kihugo kya Yũda.  

12Nʼomwami Solomono mwaha omwami-kalĩ wʼeSeba ebyosĩ abya anzĩre, nʼobuli 

kindu abũlaya, kwilaba ebyo aletera omwami. Neryo mwasubula, mwaya omo kihugo 

kiwe, iye nʼabagombe buwe.  

Ebindu ebyahĩka uku Solomono 

13Neryo obũlĩto bwʼesyamagetsi esyahĩka uku Solomono oko mwaka muguma 

bwabya esyotalanta magana ndatu nʼamakũmĩ ndatu nʼendatu (666) syʼesyamagetsi,  

14ebyo abatũndya nʼabagũlya baleta biteko; kandi abami bosĩ bʼeArabĩa nʼabakulu 

bʼekihugo mobaletera Solomono esyamagetsi nʼebĩtsĩpa.  

15Nʼomwami Solomono mwakokotya esyongabo magana abiri (200) syʼesyamagetsi 

esĩhesĩre; omo ngabo nguma imukaya esyosekelĩ magana ndatu syʼesyamagetsi 

esĩhesĩre.  

16Kandi mwakokotya esyongabo nyike-nyike (300) amagana asatu syʼesyamagetsi 

esĩhesĩre; akangabo kaguma imukaya esyosekelĩ magana asatu syʼesyamagetsi; 

nʼomwami mwabikasyo omo nyũmba yʼomo mũsĩtũ wʼeLebanonĩ.  

17Kandi nʼomwami mwakokotya ekĩtũmbĩ kyʼobwami kinene omo meno 

wʼesyonzogũ, neryo mwabamba kukyo kwʼesyamagetsi esĩtũkwĩre. 

18Mohabya erĩhĩka oko kĩtũmbĩ kyʼOmwami ekyo ebisambiro ndatu, haguma 

nʼekĩtũmbĩ kyʼebisando kyʼesyamagetsi ekibohere oko kĩtũmbĩ kyʼobwami ekyo, 

nʼebikokola oko syombande ĩbĩrĩ hakũhĩ nʼaherĩĩkala nʼesyondale ĩbĩrĩ isihangene 

hakũhĩ nʼebikokola.  

19Nʼesyondale erĩkũmĩ nʼesĩbĩrĩ isihangene oko lundi luhande nʼoko lundi luhande 

oko bisambiro ndatu; mohatakokotĩbwa kindi ekĩsosĩrekyo omo bundi bwami. 

20Nʼesyondehĩ syosĩ syʼOmwami Solomono esyʼerĩpũlyamo syabya syʼesyʼamagetsi, 

nʼesyonyungu syosĩ syʼomo nyũmba yʼomo mũsĩtũ wʼeLebanonĩ syabya 

syʼesyamagetsi esĩtũkwĩre; ebĩtsĩpa mobitaganzwa nga kindu omo biro bya 

Solomono.  

21Kusangwa omwami abya nʼamato awaya eTarsĩsĩ haguma nʼabagombe ba Hĩramũ; 

obuli myaka ĩsatu amato wʼeTarsĩsĩ iniakasa, akaleta esyamagetsi, nʼebĩtsĩpa, 

nʼameno wʼesyonzogũ, nʼesyongima nʼesyonyonyũ syʼeTaũsĩ.  

22Litya omwami Solomono mwalengya abami bosĩ bʼekihugo omo bindu nʼamenge.  

23Neryo abami bosĩ bʼekihugo mobasonda-sondya eribya ahali Solomono, erĩowa 

amenge wuwe, ago Nyamuhanga ahĩra omo mutima wuwe.  

24Nabo obuli mundu mwaleta omuhako wuwe, ebindu byʼebĩtsĩpa, nʼebindu 

byʼesyamagetsi, nʼesyongimba, nʼebindu byʼamalwa, nʼebikabeha ndeke, 

nʼesyosabayĩrĩ, nʼesyonyumbu, obuli mwaka mobaleta ebingaho.  

25Na Solomono abya nʼebitalikirire byʼesyosabayĩrĩ nʼesyogalĩ elfu ĩnĩ (4,000), 

nʼabakagenda oko syosabayĩrĩ elfu ĩkũmĩ nʼĩbĩrĩ (12,000), neryo mwahĩrabyo omo 

mĩyĩ yʼesyogalĩ, kandi haguma nʼomwami eYerũsalema. 

26Kandi abya mũtabalĩ oko bami bosĩ erĩtsũka oko lũsĩ lwʼeEfũratĩ nʼerĩhĩka oko 

kihugo kyʼAbafĩlĩstĩnĩ, nʼerĩhĩka oko mutano wʼeMĩsĩrĩ.  

27Nʼomwami mwayira ebĩtsĩpa eribya bingi ngʼamabwe eYerũsalema, nʼemĩerezĩ 

mwayirayo eribya ngʼemiti yʼemĩsabũeyiri omwʼirungu, busana nʼobungi bwayo.  

28Babya bakaletera Solomono esyosabayĩrĩ sĩkalũa eMĩsĩrĩ, nʼerĩlũa omo bihugo 

byosĩ.  

Oluholo lwa Solomono 

29Neryo eyindi mĩbĩrĩ ya Solomono, eyʼerĩmbere nʼeyʼenyũma, sĩyĩsakĩre, omo 

bĩnywa byʼomũmĩnyererĩ Natana, nʼomwʼiminyerera lya Ahĩya Omũsĩlonĩ, nʼomo 

syonzolĩ Ĩdo mũhanĩ, busana na Yeroboamũ mugala wa Nebatĩ?  

30Na Solomono mwatabala eYerũsalema emyaka makũmĩ ani oko Baĩsraelĩ bosĩ.  

31Na Solomono mweya abotata-kulu buwe, mwatabwa omo mũyĩ wa tata wuwe 

Dawĩdĩ; na Rehoboamũ mugala wuwe mwatabala omo mwanya wuwe.  

2 Ky’Emyatsi y’Emigulu 10 

Rehoboamũ akatsũka eritabala 

1Neryo Rehoboamũ mwaya eSekemũ; kusangwa Abaĩsraelĩ bosĩ ĩbamabĩhĩka 

eSekemũ erimuyira mo mwami.  

2Neryo omugulu Yeroboamũ mugala wa Nebatĩ owa omwatsi oyo [kusangwa abya 

eMĩsĩrĩ, eyo atibita akalũa ahali omwami Solomono], neryo Yeroboamũ mwasubula 

akalũa eMĩsĩrĩ.  

3Neryo mobamutumirako erimubirikira. Neryo omugulu Yeroboamũ nʼAbaĩsraelĩ 

bosĩ bahĩka, mobabũga na Rehoboamũ, bati,  

4Tata wawe mwakalya engomo yetu; neryo nawe wangũhaye omũbĩrĩ owakalĩre wa 

tata wawe, nʼengomo yiwe eyĩrĩtohĩre eyo atũhekaya, netu twasyakukolera.  

5Naye mwabwirabo ati, Mwasyambĩkako kandi enyũma wʼebiro bisatu. Neryo abandu 

mobalũaho.  

6Neryo omwami Rehoboamũ mwakanĩa haguma nʼabalume bakulu, ababya 

bakakolera tata wuwe Solomono omugulu abya akiriho, ati, Muti nangasũbĩrya 

abandu aba bo nyiti kwehĩ?  

7Mobamubwira bati, Wamabya mwenge oko bandu aba, nʼerĩtsemesyabo, 

nʼeribwirabo ebĩnywa bibuya, neryo basyabya bagombe bawe ebiro byosĩ.  

8Nĩkwa mwaleka erĩhano lyʼabalume bakulu eryo bamuha, mwabũlya oko balwana 

abʼoko lubu luwe, nʼerimukolera.  

9Neryo mwabũlyabo ati, Nenyũ muti twangatoka erĩsũbĩrya abandu aba bo tuti, 

ababĩrĩbũga nage bati, Wangũhaye engomo yetu tata wawe atũhĩrako.  

10Nʼabalwana abʼoko lubu luwe mobamubwira bati, Ko wasyabwira bandu ababũga 

nawe bati, Tata wawe mwatũlĩtoherya engomo, nĩkwa ũtwangũhĩrayeyo. Ko 

wasyabwirabo utya, Akasanwe kage ni kanene kwilaba erihindi rya tata wage.  

11Neryo lino tata wage kwʼabahekaya engomo ĩrĩtohĩre, ĩngye nganditomeka oko 

ngomo yenyũ; tata wage mwabakunga omo mikoba, nĩkwa ĩngye nasyabakunga omo 

nge.  

Rehoboamũ akasũbĩraya abandu 

12Neryo Yeroboamũ nʼabandu bosĩ mobasa uku Rehoboamũ oko kiro kyʼakasatu 

ngoko mwami abũga, ati, Mwasyambĩkako kandi oko kiro kyʼebisatu.  

13Nʼomwami mwasũbĩryabo omo muhayo; nʼomwami Rehoboamũ mwaleka erĩhano 

lyʼabalume bakulu,  

14mwabwirabo ngʼerĩhano lyʼabalwana, ati, Tata wage mwalĩtohya engomo yenyũ, 

nĩkwa ĩngye nasyatomekerayo; tata wage mwabakunga omo mukoba, nĩkwa ĩngye 

nasyabakunga omo nge.  15Neryo omwami mwatahulikirira abandu; kusangwa 

Nyamuhanga mwabindulago atya, Omwami Mukulu atoke erĩhanganĩa ekĩnywa kiwe, 

ekyo alayira Ahĩya Omũsĩlonĩ, busana na Yeroboamũ mugala wa Nebatĩ.  

Obwami bukagabana 

16Neryo omugulu Abaĩsraelĩ bosĩ balangira nogoko mwami sĩalĩtowabo abandu 

mobasũbĩrya omwami, bati, Tuli nʼerĩgabo lyahi uku Dawĩdĩ kwehĩ? Kutse situwite 

mwandu uku mugala wa Yese. Uwe Ĩsraelĩ, obuli mundu musube omo mahema 

wenyũ; na lino uwe Dawĩdĩ, Ũlebaye enyũmba yawe. Litya Abaĩsraelĩ bosĩ mobasuba 

omo mahema wabo. 

17Nĩkwa abana ba Ĩsraelĩ ababya bĩkere omo mĩyĩ yʼeYũda, Rehoboamũ mwatabala 

kubo.  

18Neryo omwami Rehoboamũ mwatuma Hadoramũ oyo wabya mũhanganĩrĩ 

wʼabandu bʼomũbĩrĩ wʼemetre; nʼabana ba Ĩsraelĩ mobamugusa kwʼamabwe neryo 

mwahola. Nʼomwami Rehoboamũ mwanguha erisambira oko galĩ yiwe, eritibita 

eYerũsalema.  

19Neryo Abaĩsraelĩ mobayisamambula oko kĩtũnga kya Dawĩdĩ erĩhĩka mũnabwĩre.  

 

2 Ky’Emyatsi y’Emigulu 11 

Nyamuhanga akakaga Rehoboamũ erilwa na Ĩsraelĩ 

1Neryo omugulu Rehoboamũ ahĩka eYerũsalema, mwahĩndanĩa ebĩtũnga bya Yũda na 

Benyamĩna, abandu abayisogawa abasĩ erilwa, elfu erĩgana nʼamakũmĩ munani 

(180,000), erilwa nʼAbaĩsraelĩ, erĩsũbya obwami uku Rehoboamũ.  

2Nĩkwa ekĩnywa kyʼOmwami Mukulu mokyahĩka uku Semaya omundu wa 

Nyamuhanga kiti,  

3Ubwire Rehoboamũ mugala wa Solomono omwami wʼAbayũda, nʼAbaĩsraelĩ bosĩ 

abali eYũda nʼeBenyamĩna, uti, 

4Omwami Mukulu akabũga ati, Simuhetuke eriyalwa nʼabagala benyũ; musube obuli 

mundu omo nyũmba yiwe; kusangwa omwatsi oyũ akalũa ũkwʼĩngye. Neryo 

mobahulikirira ebĩnywa byʼOmwami Mukulu, mobasubula erireka eriyalwa na 

Yeroboamũ.  

Emĩyĩ Rehoboamũ ahĩmba 

5Rehoboamũ mwĩkala eYerũsalema, neryo mwahĩmba eYũda emĩyĩ yʼeriyilwira.  

6Mwahĩmba eBetelehemũ, nʼeEtamũ, nʼeTekoa,  

7nʼeBetĩ-sũrĩ, nʼeSoko, nʼeAdũlamũ,  

8nʼeGatĩ, nʼeMaresa, nʼeZĩfũ,  

9nʼeAdoraĩmũ, nʼeLakĩsĩ, nʼeAzeka,  

10nʼeZora, nʼeAĩlonĩ, nʼeHebũronĩ owali eYũda nʼeBenyamĩna, emĩyĩ eyiko ngotere.  

11Kandi mwakongotera ahakongotere, neryo mwahĩra muyo abakulu, nʼesyombĩso 

syʼakalyo, nʼesyʼamagũta, nʼesyʼebĩnyũ.  

12Nʼomo buli mũyĩ mwahĩra esyongabo nʼamatũmo, mwayirayo mo yʼamaka kutsibu. 

Neryo mwahamba Yũda na Benyamĩna mo buwe.  

13Nʼabahererĩ nʼAbalawĩ ababya omo Ĩsraelĩ yosĩ mobahangana haguma naye bakalũa 

oko mitano yabo yosĩ.  

14Kusangwa Abalawĩ mobasĩga emĩyĩ yabo nʼamasokĩ wabo, mobasa eYũda 

nʼeYerũsalema; kusangwa Yeroboamũ nʼabagala buwe mobaganabo sibakolere 

Omwami Mukulu omũbĩrĩ wabo wʼobũhererĩ.  

15Yeroboamũ mwayĩhĩrĩra abahererĩ buwe busana nʼahʼendata, na busana 

nʼesyombaya, na busana nʼebyana byʼende ebyo akokotaya.  

16Nʼabandu bakalũa omo bihanda byosĩ bya Ĩsraelĩ, abahĩra emitima yabo erisonda-

sondya Omwami Mukulu Nyamuhanga wa Ĩsraelĩ, mobasa eYerũsalema erisyaherera 

Omwami Mukulu Nyamuhanga wʼabotata wabo.  

17Litya mobasĩkya obwami bwa Yũda oko myaka ĩsatu, nʼerĩsĩkya Rehoboamũ 

mugala wa Solomono; kusangwa oko myaka ĩsatu mobalendera omo nzira ya Dawĩdĩ 

na Solomono.  

18Na Rehoboamũ mwatahya omũkalĩ ye Mahalatĩ, mwali wa Yerĩmotĩ mugala wa 

Dawĩdĩ, na Abĩhaĩlĩ mwali wa Elĩabũ mugala wa Yese;  

19naye mwamubutira bagala, Yeũsĩ, na Semarĩa, na Zahamũ.  

20Nʼenyũma wʼoyo mwahĩkya Maka mwali wa Abũsoloma; naye mwamubutira 

Abĩya, na Ataĩ, na Zĩza, na Selomĩtĩ.  

21Na Rehoboamũ mwanza Maka, ye mwali wa Abũsoloma, kwilaba abakalĩ buwe 

bosĩ nʼabahwekĩ buwe. Kusangwa mwatahya abakalĩ ĩkũmĩ nʼomunani nʼabahwekĩ 

makũmĩ ndatu; mwabuta bagala makũmĩ abiri nʼomunani nʼabali makũmĩ ndatu.  

22Na Rehoboamũ mwahanganĩa Abĩya mugala wa Maka eribya mukulu, omũsondolĩ 

omo katĩkatĩ kʼabagala babo; kusangwa abya anzĩre erimuyira mo mwami. 

23Kandi mwakola nʼamenge, mwagabira abagala buwe bosĩ omo bihugo byosĩ bya 

Yũda na Benyamĩna, oko buli mũyĩ akongotere; kandi mwahabo ebyalya bingi. Kandi 

mwahĩkĩryabo abakalĩ bangi.  

2 Ky’Emyatsi y’Emigulu 12 

Sĩsakĩ akahũnga eYerũsalema 

1Neryo omugulu obwami bwa Rehoboamũ bwahangana, naye iniamabiyira maka, 

neryo mwasĩganĩa emigambo yʼOmwami Mukulu, nʼAbaĩsraelĩ bosĩ haguma naye.  

2Neryo oko mwaka wʼakatanu wʼOmwami Rehoboamũ, Sĩsakĩ omwami wʼeMĩsĩrĩ 

mwahetuka erilwa nʼeYerũsalema, kusangwa ĩbamabĩhalya oko Mwami Mukulu,  

3haguma nʼesyogalĩ elfu nguma nʼamagana abiri (1,200), nʼabali oko syosabayĩrĩ elfu 

makũmĩ ndatu (60,000). Nʼabandu abasa haguma naye bakalũa eMĩsĩrĩ babya 

butaganzika: Abalũbĩmũ, nʼAbasũkĩ, nʼAbaetĩopĩa.  

4Neryo Sĩsakĩ mwahũnga emĩyĩ eyikongotere eyabya ya Yũda, neryo mwahĩka 

eYerũsalema.  

5Neryo omũmĩnyererĩ Semaya mwahĩka uku Rehoboamũ, nʼoko banya-mwami ba 

Yũda, ababya bahĩndene eYerũsalema busana na Sĩsakĩ, neryo mwabwirabo ati, 

Omwami Mukulu ati, Mwabĩrĩnyĩsĩganĩa, busana nʼekyo nabĩrĩbasĩga nibya omo 

byala bya Sĩsakĩ.  

6Neryo abanya-mwami ba Ĩsraelĩ nʼomwami mobayikehya; mobabũga bati, Omwami 

Mukulu atunganene.  

7Neryo omugulu Omwami Mukulu alangira ko bamayĩkehya, ekĩnywa kyʼOmwami 

Mukulu mokyahĩka uku Semaya, kiti, Babĩrĩyĩkehya; Sĩndĩendĩheryabo; nĩkwa 

ngandihabo Omulamo muke, nʼerihitana lyage sĩryendĩsyũtũlĩrwa eYerũsalema omo 

byala bya Sĩsakĩ.  

8Nĩkwa basyabya bakobe buwe, ibatoka eriminya omũbĩrĩ wage nʼomũbĩrĩ wʼamami 

wʼebihugo kwʼate mũsĩndo muguma.  

9Neryo Sĩsakĩ omwami wʼeMĩsĩrĩ mwahetuka eriyalwa nʼeYerũsalema, neryo 

mwahũnga esyombĩso syʼenyũmba yʼOmwami Mukulu, nʼesyombĩso syʼenyũmba 

yʼOmwami; mwahũnga ebyosĩ; nibya mwahũnga esyongabo syʼesyamagetsi esyo 

Solomono akokotaya.  

10Nʼomwami Rehoboamũ mwakokotya esyongabo syʼemiringa omo mwanya wasyo, 

mwahĩrasyo omo byala byʼabakulu bʼabateya abategaya Olũyĩ lwʼenyũmba 

yʼOmwami. 

11Neryo emigulu yosĩ eyo mwami ingira omo nyũmba yʼOmwami Mukulu, abateya 

mobasa nʼerihekasyo, neryo, mobasũbyasyo omo kyumba kyʼabateya.  

12Nʼomugulu ayĩkehaya, erihitana lyʼOmwami Mukulu molyamũlũako, 

eritindamũherya kutsibu; kandi omo Yũda mohabanika emyatsi mibuya.  

13Neryo omwami Rehoboamũ mwayĩsĩkya eYerũsalema, mwatabala; kusangwa 

Rehoboamũ abya wʼemyaka makũmĩ ani nʼomuguma omugulu atsũka eritabala, neryo 

mwatabala eYerũsalema emyaka erĩkũmĩ nʼeyirinda, omo mũyĩ ogo Mwami Mukulu 

ayisoga omo bihanda byosĩ bya Ĩsraeli, erĩhĩraho erĩna liwe; nʼerĩna lya koyo wuwe 

lyabya Nama Omũamonĩ. 

14Naye mwakola ekyabya kibi, kusangwa mwatahĩra omutima wuwe erisonda-sonda 

Omwami Mukulu.  

15Neryo emĩbĩrĩ ya Rehoboamũ, eyʼerĩmbere nʼeyʼendũlĩ sĩyĩsakĩre omo bĩnywa 

byʼomũmĩnyererĩ Semaya nʼebyʼomũhanĩ Ĩdo ngʼeriganza lyʼesyondengo kwehĩ? 

Kandi mohabya malwa ebiro byosĩ omo katĩkatĩ ka Rehoboamũ na Yeroboamũ,  

16Na Rehoboamũ mweya abĩse-kulu buwe, mwatabwa omo mũyĩ wa Dawĩdĩ; na 

Abĩya mugala wuwe mwabya mwami omo mwanya wuwe.  

 

2 Ky’Emyatsi y’Emigulu 13 

Eritabala lya Abĩya 

1Oko mwaka wʼerĩkũmĩ nʼomunani wʼOmwami Yeroboamũ, Abĩya mwatsũka eribya 

mwami oko Bayũda.  

2Mwatabala eYerũsalema emyaka ĩsatu; nʼerĩna lya koyo wuwe lyabya Mĩkaya mwali 

wa Ũrĩelĩ owʼeGĩbea. Nʼamalwa mwabya omo katĩkatĩ ka Abĩya na Yeroboamũ.  

3Na Abĩya mwateka malwa nʼomulondo wʼesyombangĩ syʼamalwa esyayisogawa, 

abandu elfu magana ani (400,000); na Yeroboamũ mwateka malwa erilwa naye 

nʼabandu abayisogawa, esyombagĩ syʼamalwa elfu magana munani (800,000).  

4Na Abĩya mwahangana oko kitwa Zemaraĩmũ, ekyabya omo kihugo kyʼebitwa kya 

Efũraĩmũ, mwabũga ati, Uwe Yeroboamũ, nʼAbaĩsraelĩ bosĩ, munyihulikirire;  

5sĩmwasĩ ngoko Mwami Mukulu Nyamuhanga wa Ĩsraelĩ aha Dawĩdĩ nʼabagala buwe 

eritabala oko Baĩsraelĩ ebiro byosĩ omo ndagano yʼomũnyũ kwehĩ?  

6Nĩkwa Yeroboamũ mugala wa Nebatĩ, omugombe wa Solomono mugala wa Dawĩdĩ, 

mwahangana nʼeriyisamambula oko mukama wuwe.  

7Nikwa abandu abatawite mugaso mobayĩhĩndanĩa ukwʼiye, abandu batya-batya, 

mobasĩka nʼerĩsĩnga Rehoboamũ mugala wa Solomono, omugulu Rehoboamũ abya 

mulere, nʼowʼomutima molo-molo, mwatatoka erĩkakĩryabo.  

8Na lino mũkaganĩraya erĩkakĩrya obwami bwʼomwami Mukulu omo byala 

byʼabagala ba Dawĩdĩ; nenyũ muli ndeko nene, kandi muwite ebyana byʼesyonde 

byʼesyamagetsi ebyo Yeroboamũ akokotaya busana nenyũ eribya esyonyamuhanga. 

9Momutahiga abahererĩ bʼOmwami Mukulu, bagala ba Harũnĩ, nʼAbalawĩ, 

ĩmwabĩrĩyĩhĩrĩra abahererĩ ngʼomũsĩndo wʼabandu bʼebindi bihugo kwehĩ? Neryo 

oyukasa nʼeriyihigula omo nume nderendere nʼesyombangale sirinda, oyo atoke 

eribya mũhererĩ wʼesite esyonyamuhanga.  

10Nĩkwa ĩtwe, Omwami Mukulu ni Nyamuhanga wetu, netu sĩtwetamũsĩganĩa; kandi 

abagala ba Harũnĩ bakakolera Omwami Mukulu, ngʼabahererĩ, nʼAbalawĩ bakakola 

emĩbĩrĩ yabo.  

http://pt-br.bibles.org/versions/nnb-KB80

11Nabo bakahĩsĩraya Omwami Mukulu obuli tũtũtũ amahere wʼerĩokererya nʼobukwa 

obukakumba ndeke; kandi bakategekanaya amandu wʼerĩkanganĩa oko mesa ĩbuyĩrĩre; 

nʼomutagala wʼetala yʼesyamagetsi haguma nʼesyotala syasyo, eriaka obuli ĩgolo-

golo; kusangwa ĩtwe tũkategaya omũbĩrĩ wʼOmwami Mukulu Nyamuhanga wetu; 

nĩkwa ĩnywe mwabĩrĩmũsĩganĩa.  

12Neryo, lebaya, Nyamuhanga ali haguma netu, akatubera embere, nʼabahererĩ buwe 

haguma nʼesyongubi esĩkasagĩsaya eribuha engubi yʼerilwa nenyũ. Ĩnywe bana ba 

Ĩsraelĩ, Simulwe nʼOmwami Mukulu, Nyamuhanga wʼabotata wenyũ; kusangwa 

simwendisyatoka.  

13Nĩkwa Yeroboamũ mwatĩmbya enyũma wabo ekĩrĩmbyo kyaleka abandi ibabya 

embere syʼAbayũda, nʼabasombĩ ibabya enyũma wabo.  

14Nʼomugulu Abayũda balangira enyũma, lebaya amalwa abya embere nʼenyũma 

wabo: neryo mobalakira Omwami Mukulu, nʼabahererĩ mobabuha esyongubi. 

15Neryo abandu ba Yũda mobũta obogo; nʼomugulu abandu ba Yũda bũta obogo, 

neryo Nyamuhanga mwĩtĩra Yeroboamũ nʼAbaĩsraelĩ bosĩ embere sya Abĩya na Yũda.  

16Nʼabana ba Ĩsraelĩ mobasaga Abayũda, na Nyamuhanga mwahĩrabo omo byala 

byabo.  

17Na Abĩya nʼabandu buwe mobakĩndabo nʼerĩĩta lĩnene; kyaleka abalume 

abayisogawa ba Ĩsraeli ĩbakwa elfu magana atanu (500,000).  

18Litya abana ba Ĩsraeli mobasĩngwa oko mugulu oyo, nʼabana ba Yũda 

mobakĩndabo, kusangwa bayiketera Omwami Mukulu Nyamuhanga wʼabotata wabo.  

19Na Abĩya mwakwamirira Yeroboamũ, mwamũhũnga kwʼemĩyĩ, eBetelĩ, nʼemĩyĩ 

yayo, nʼeYesana nʼemĩyĩ yayo, nʼeEfũraĩmũ nʼemĩyĩ yayo.  

20Kutse Yeroboamũ mwataswabana amaka oko biro bya Abĩya. NʼOmwami Mukulu 

mwamũswĩrya, neryo mwahola.  

21Nĩkwa Abĩya mwayira amaka, mwahĩkya bakalĩ ĩkũmĩ nʼabani, mwabuta bagala 

makũmĩ abiri nʼababiri, nʼabali ĩkũmĩ nʼendatu.  

22Nʼeyindi mĩbĩrĩ ya Abĩya, nʼemibere yiwe, nʼebĩnywa biwe, bĩsakĩre omo kitabu 

kyʼerigambula kyʼomũmĩnyererĩ Ĩdo.  

2 Ky’Emyatsi y’Emigulu 14 

Oluholo lwa Abĩya nʼeritabala lya Asa 

1Neryo Abĩya mweya abotata-kulu buwe, mobamuta omo mũyĩ wa Dawĩdĩ; na Asa 

mugala wuwe mwatabala omo mwanya wuwe. Omo biro biwe ekihugo mokyatũlera 

oko myaka ĩkũmĩ.  

2Neryo Asa mwakola ebyabya bibuya nʼebitunganene omo meso wʼOmwami Mukulu 

Nyamuhanga wuwe.  

3Kusangwa mwalũsya ekiherero kyʼehandi, nʼahendata, mwabũnanga esyondũyĩ 

nyiri, kandi mwakenzera esyosanamu sya Asera syʼahisi,  

4kandi mwahana Abayũda ati basonda-sondaye Omwami Mukulu Nyamuhanga 

wʼabotata wabo, nʼerikola emigambo nʼebihano.  

5Kandi mwalũsya omo mĩyĩ yosĩ yʼAbayũda ahendata nʼesyosanamu syʼeryuba; 

nʼobwami mobwatũlera embere siwe.  

6Neryo mwahĩmba emĩyĩ eyikongotere eYũda; kusangwa ekihugo ĩkyamabĩtũlera, 

isiali nʼamalwa oko myaka eyo, kusangwa Omwami Mukulu ĩnĩabĩrĩmũhũmũlya.  

7Kusangwa mwabwira Abayũda ati, Tũhĩmbe emĩyĩ eyĩ, nʼerĩtĩmbya kuyo 

esyombĩmbo nʼemisunguliko miri-miri, nʼesyongyo, nʼemĩkangĩ; ekihugo kikine 

embere syetu, kusangwa twabirisonda-sondya Omwami Mukulu Nyamuhanga wetu; 

twabirimusonda-sonda naye abirituha erihumula oko mbande syosĩ. Neryo 

mobahĩmba mobagasa.  

8Na Asa abya nʼomulondo owakaheka esyongabo nʼamatũmo, elfu magana asatu 

(300,000) eYũda; nʼoko Babenyamĩna elfu magana abiri nʼamakũmĩ munani 

(280,000) abakaheka esyongabo nʼerilasa amata. Abosĩ babya mbangi syʼamaka.  

Asa akakĩnda Zera Omũetĩopĩa omo malwa 

9Neryo Zera Omũetĩopĩa mwasa erilwa nabo nʼomulondo wʼemĩlĩonĩ nguma 

(1,000,000), nʼesyogalĩ magana asatu; neryo mwahĩka eMaresa. 

10Neryo Asa mwayahĩndana naye, mobateka malwa omo musya wʼeZefata eMaresa.  

11Na Asa mwalakira Omwami Mukulu Nyamuhanga wuwe, mwabũga ati, Omwami 

Mukulu, sihali gundi nga we owʼerĩwatĩkya, omo katĩkatĩ kʼowʼamaka nʼoyutawite 

maka; uwe Mwami Mukulu Nyamuhanga wetu, ũtũwatĩkaye; kusangwa tukayiketera 

we, nʼomo lĩna lyawe tukayalwa nʼendeko eyĩ. Uwe Mwami Mukulu, nina we 

Nyamuhanga wetu; Suleke mundu akakũsĩnga.  

12Neryo Omwami Mukulu mwĩtĩra Abaetĩopĩa embere sya Asa, nʼembere 

syʼAbayũda; nʼAbaetĩopĩa mobatibita.  

13Na Asa nʼabandu ababya haguma naye mobakwamabo erĩhĩka eGerarĩ. NʼAbanya 

Etĩopĩa mobawa bangi isibangatoka eriswahangana; kusangwa mobaherĩbwa embere 

syʼOmwami Mukulu, nʼembere syʼomulondo wuwe; kandi mobahũnga bingi kutsibu.  

14Kandi mobĩta emĩyĩ yosĩ eyĩtĩmbire eGerarĩ; kusangwa habya obunyegwa bunene 

muyo.  

15Mobĩta abawite ebihangulo, nibya mobahũnga esyombũlĩ nyingi nʼesyongamia, 

neryo mobasuba eYerũsalema.  

 

2 Ky’Emyatsi y’Emigulu 15 

Omũmĩnyererĩ Azaria akahana Asa nʼAbayũda erikwama Nyamuhanga 

1Neryo Omũlĩmũ wa Nyamuhanga mwahĩka uku Azaria mugala wa Odedĩ.  

2Naye mwahuluka erĩyahĩndana na Asa, mwamubwira ati, Uwe Asa, nʼAbayũda bosĩ 

nʼAbabenyamĩna, mũnyowe. Omwami Mukulu ali haguma nenyũ omugulu muli 

haguma naye; nenyũ mwamamusonda-sonda, asyabanika kwĩnywe; nĩkwa 

mwamamũsĩganĩa naye asyabasĩga.  

3Nĩkwa oko mugulu muli Abaĩsraelĩ babya butsira Nyamuhanga wa kwenene, na 

butsira mũhererĩ wʼerĩkangĩrĩrya, isibawite migambo.  

4Nĩkwa omo bũlĩge bwabo mobabindukira Omwami Mukulu Nyamuhanga wa Ĩsraelĩ 

nʼerimusonda-sonda, naye mwabanika kubo.  

5Nʼoko migulu eyo mohatabya buholo oko yukahuluka kutse oyukingira eka, nĩkwa 

engitsi nene moyagalya esyondũlanĩ syosĩ syʼebihugo.  

6Ekihanda mokyahĩnola ekihanda, nʼomũyĩ mwalwa nʼogundi mũyĩ, kusangwa 

Nyamuhanga mwagalyabo omo buhanya bosĩ.  

7Nĩkwa ĩnywe mubye nʼamaka, muyisige; kusangwa omũbĩrĩ wenyũ asyahembwa.  

8Neryo omugulu Asa owa ebĩnywa ebĩ, nʼeriminyerera lyʼomũmĩnyererĩ Odedĩ, neryo 

mwahanda omutima mwalũsya esyosanamu syʼesyonye omo kihugo kyosĩ kya Yũda 

na Benyamĩna, nʼemĩyĩ eyo ahũnga omo kihugo kyʼebitwa kya Efũraĩmũ; kandi 

mwasũbya ekiherero kyʼOmwami Mukulu, ekyabya embere wʼekĩsekũ kyʼOmwami 

Mukulu.  

9Neryo mwahĩndanĩa Abayũda bosĩ, nʼAbabenyamĩna nʼabosĩ ababunga haguma nabo 

bakalũa ewa Efũraĩmũ na Manase, na Sĩmeonĩ; kusangwa Abaĩsraelĩ bangi mobaya 

oko luhande luwe, omugulu balangira ngoko Mwami Mukulu Nyamuhanga wuwe 

abya haguma naye.  

10Neryo mobayĩhĩndanĩa eYerũsalema oko mukera wʼakasatu omo mwaka wʼerĩkũmĩ 

nʼeyĩtanu wʼeritabala lya Asa. 

11Kandi mobahonga busana nʼOmwami Mukulu oko kiro ekyo ukwʼebyo banyega 

ebinyegwa byʼesyonde magana alinda (700), nʼesyombũlĩ elfu irinda (7,000).  

12Kandi mobayira endagano yʼerisonda-sonda Omwami Mukulu, Nyamuhanga 

wʼabotata wabo nʼomutima wabo gosĩ nʼekĩrĩmũ kyabo kyosĩ;  

13kandi bati, oyutendisyasonda-sonda Omwami Mukulu Nyamuhanga wa Ĩsraelĩ 

asyĩtwa, amabya mulere kutse mukulu, kutse amabya mulume kutse mũkalĩ.  

14Mobalahĩrya oko Mwami Mukulu omo mulenge munene, nʼerĩũta obogo, omo 

rumaka nʼesyongubi.  

15NʼAbayũda bosĩ mobatsema busana nʼerĩlahĩrya eryo; kusangwa mobalahĩrya omo 

mutima wabo gosĩ, nʼerimusonda-sonda nʼomũhwa gosĩ; naye mwabanika kubo. 

NʼOmwami Mukulu mwahabo erihumula oko mbande syosĩ.  

16Kandi mwalũsya Maka nyĩnya wʼOmwami Asa siabye mwami-kalĩ kusangwa abya 

ĩnĩabĩrĩkokotya esanamu yʼesyonye busana na Asera; neryo Asa mwakondera 

esanamu yiwe yʼahisi mwatũndũlayo mo lũtũtũ, mwahĩsĩryayo oko kũsĩ kʼeKĩdũronĩ.  

17Nĩkwa ahendata mohatalũsĩbwaho omo Baĩsraelĩ; nĩkwa omutima wa Asa abya 

ahĩkene ebiro biwe byosĩ. 

18Neryo mwaleta omo nyũmba ya Nyamuhanga ebindu ebyo tata wuwe ahigula, 

nʼebyo ahigula, ebĩtsĩpa, nʼesyamagetsi, nʼesindi nyungu.  

19Kandi mohataswabya amalwa erĩhĩka oko mwaka wʼamakũmĩ asatu nʼeyĩtanu 

wʼeritabala lya Asa.  

2 Ky’Emyatsi y’Emigulu 16 

Basa akasonda erilwa na Asa. Asa akahanana na Benĩ-hadadĩ 

1Oko mwaka wʼamakũmĩ asatu na ndatu wʼeritabala lya Asa, omwami Basa 

wʼAbaĩsraelĩ mwahetuka eriyalwa na Yũda, neryo mwahĩmba eRama, iniatoka 

erĩkakĩrya obuli mundu erihuluka kutse eriingira ewʼomwami Asa wʼeYũda.  

2Neryo Asa mwahũlũkya ebĩtsĩpa nʼesyamagetsi omo syombĩso syʼenyũmba 

yʼOmwami Mukulu nʼesyʼenyũmba yʼOmwami, mwatuma uku Benĩ-hadadĩ omwami 

wʼeSũrĩa, oyo wabya ĩkere eDamasekĩ, ati,  

3Habye erisakana omo katĩkatĩ kage nawe, ngoko lyabya omo katĩkatĩ ka tata wage na 

tata wawe; lebaya, namakutumira ebĩtsĩpa nʼesyamagetsi; ugende ũtwe endagano 

yawe na Basa omwami wʼAbaĩsraelĩ, alũe kwĩngye.  

4Neryo Benĩ-hadadĩ mwahulikirira omwami Asa, mwatuma abakulu bʼemilondo yiwe 

erilwa nʼemĩyĩ ya Ĩsraelĩ; nabo mobakĩnda eĨyonĩ, nʼeDanĩ, nʼeAbelĩ-maĩmũ, nʼemĩyĩ 

yosĩ yʼesyombĩso sya Nafũtalĩ.  

5Neryo omugulu Basa owago, mwaleka erĩhĩmba eRama, mwaleka omũbĩrĩ wuwe.  

6Neryo omwami Asa mwatwala Abayũda bosĩ; mobayaheka amabwe wʼeRama, 

nʼemiti yago, ebyo Basa ahĩmbamo; neryo mwahĩmba mubyo eGeba nʼeMĩsĩpa.  

Omũhanĩ Hananĩ akakunga Asa busana nʼerihanana na Benĩ-hadadĩ 

7Oko mugulu oyo, omũhanĩ Hananĩ mwahĩka oko mwami wʼAbayũda ye Asa, 

mwamubwira ati, Kusangwa wabiriyiketera omwami wʼeSũrĩa, isulitayiketera 

Omwami Mukulu Nyamuhanga wawe, busana nʼekĩ, omulondo wʼOmwami wʼeSũrĩa 

amabala erĩlũa omo byala byawe.  

8Abanya Etĩopĩa nʼAbalũbĩmũ sibabya mulondo munene kutsibu, haguma nʼesyogalĩ, 

nʼabali oko syosabayĩrĩ bangi kutsibu kwehĩ? Nĩkwa, kusangwa wayiketera Omwami 

Mukulu, iye mwahĩrabo omo byala byawe.  

9Kusangwa ameso wʼOmwami Mukulu akalaba-laba omo kihugo kyosĩ, erĩyĩkangya 

mo wʼamaka busana nʼabʼomutima ahĩkene kwiye. Ũmwʼekĩ wabirikola ebyʼobũkĩrũ; 

kusangwa erĩtsũka lino Wasyabya nʼamalwa.  

10Neryo Asa mwahitana oko mũhanĩ, mwamũhĩra omo nyũmba yʼomũlĩkĩ; kusangwa 

abya amuhiteneko kutsibu busana nʼomwatsi oyũ. Kandi Asa mwanũbya abandi 

bandu oko mugulu oyo.  

Oluholo lwa Asa 

11Neryo, lebaya, emĩbĩrĩ ya Asa, eyʼerĩmbere nʼeyʼerĩnyũma, lebaya ĩsakĩre omo 

kitabu kyʼabami bʼAbayũda nʼAbaĩsraelĩ.  

12Nʼoko mwaka wʼamakũmĩ asatu nʼomwenda wʼobutabale buwe, Asa mwalwala 

omo bisando biwe; endwala yiwe moyabya nene kutsibu; nĩkwa omo ndwala yiwe 

mwatasonda-sonda Omwami Mukulu, nĩkwa mwasonda-sonda abakũmũ. 

13Neryo Asa mweya abotata-kulu buwe, mwahola oko mwaka wʼamakũmĩ ani 

nʼomuguma wʼobutabale buwe.  

14Mobamuta omo masinda wuwe ago ayibatsira omo mũyĩ wa Dawĩdĩ, 

mobamũgotserya omo ngotsero eyoswĩre nʼobuli mihanda yʼebikakumba ndeke 

ebyakokotĩbawa nʼamenge wʼabanyima-nyima, mobamũtwanira omuliro munene.  

 

2 Ky’Emyatsi y’Emigulu 17 

Eritabala lya Yosafatĩ 

1Na Yosafatĩ mugala wuwe mwabya mwami omo mwanya wuwe, neryo mwayĩsĩkya 

oko Baĩsraelĩ.  

2Neryo mwahĩra emilondo yʼabasĩrĩkanĩ omo mĩyĩ yosĩ eyikongotere ya Yũda, kandi 

mwahĩra abateya omo kihugo kya Yũda, nʼomo mĩyĩ ya Efũraĩmũ eyo tata wuwe Asa 

anyega.  

3NʼOmwami Mukulu mwabya haguma na Yosafatĩ, kusangwa mwalendera omo 

syonzira syʼerĩmbere sya tata-kulu wuwe Dawĩdĩ, mwatasondya Baalĩ,  

4nĩkwa mwasonda-sonda Nyamuhanga wa tata wuwe, mwakwama ebihano biwe, 

mwatakola ngoko Baĩsraelĩ bakola.  

5Busana nʼekyo, Omwami Mukulu mwasĩkya obwami omo byala biwe; nʼAbayũda 

bosĩ mobaleta omuhako uku Yosafatĩ; neryo mwabya nʼebindu nʼerĩsĩkya lĩnene.  

6Nʼomutima wuwe mwayĩsyandira omo syonzira syʼOmwami Mukulu nʼakandi 

mwalũsya ahʼendata na Aserĩmũ e Yũda.  

Yosafatĩ akatuma abakangĩrĩrya omo mĩyi yʼeYũda 

7Nʼoko mwaka wʼakasatu wʼobutabale buwe mwatuma abakulu buwe, ye Benĩ-haĩlĩ, 

na Obadĩa, na Zekarĩa, na Netanelĩ, na Mĩkaya, erĩkangĩrĩrya omo mĩyĩ yʼeYũda;  

8na haguma nabo Abalawĩ, ye Semaya, na Netanĩa, na Zebadĩa, na Asahelĩ, na 

Semĩramotĩ, na Yonatana, na Adonĩa, na Tobĩa, na Tobadonĩa, Abalawĩ; na haguma 

nabo abahererĩ Elĩsama na Yehoramũ. 

9Nabo mobakangĩrĩrya eYũda, ibanawite oko kitabu kyʼemigambo yʼOmwami 

Mukulu haguma nabo; mobalendera omo mĩyĩ yosĩ yʼeYũda, nʼerĩkangĩrĩrya omo 

katĩkatĩ kʼabandu.  

10Nʼobuba bʼOmwami Mukulu mobwawa oko mami gosĩ wʼebihugo ebyabya 

bĩtĩmbĩre eYũda, kyaleka ibataswalwa na Yosafatĩ.  

11Nʼabandi bʼoko Bafĩlĩstĩnĩ mobaletera Yosafatĩ ebihembo, nʼebĩtsĩpa busana 

nʼomuhako; nʼAbanya Arabĩa mobamuletera ebihangulo, esyombangale elfu irinda 

nʼamagana alinda (7,700), nʼesyombaya elfu irinda nʼamagana alinda (7,700).  

12Na Yosafatĩ obukulu buwe mobwakanya kutsibu; kandi mwahĩmba eYũda 

amanyũmba awakongotere nʼemĩyĩ yʼesyombĩso.  

13Kandi abya awite bindu binene omo mĩyĩ yʼeYũda; nʼabandu bʼamalwa, 

esyombangĩ, eYerũsalema.  

14Eyĩ ye miganzo yabo ngʼebĩtũnga byʼabotata wabo; eYũda, abakulu bʼamaelfu, 

Adĩna iyo mukulu, na haguma naye elfu magana asatu wʼesyombagĩ (300,000);  

15nʼoyũmũkwamĩre ye Yehonanĩ omukulu, na haguma naye elfu magana abiri 

nʼamakũmĩ munani (280,000); 

16nʼenyũma kwiye Amasĩa mugala wa Zĩkĩrĩ, oyo wayiha nʼomutima gosĩ oko 

Mwami Mukulu; na haguma naye esyombangĩ elfu magana abiri (200,000);  

17NʼAbabenyamĩna; Elĩada yo mbangĩ, na haguma naye elfu magana abiri (200,000) 

abahekĩre amata nʼesyongabo;  

18nʼenyũma wuwe ye Yehozabadĩ, na haguma naye elfu erĩgana nʼamakũmĩ munani 

(180,000) abasĩkĩre erilwa.  

19Aba bo bakolera omwami, bate oko abo mwami ahĩra omo mĩyĩ ikongotere eYũda 

hosĩ.  

2 Ky’Emyatsi y’Emigulu 18 

Yosafatĩ akahanana na Ahabũ 

1Neryo Yosafatĩ mwabya nʼebindu nʼerĩsĩkĩbwa lĩnene; neryo mwasakana na Ahabũ.  



832 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2Neryo enyũma wʼeyindi myaka mwandagalira eSamarĩa eriyabana Ahabũ. Na Ahabũ 

mwamukerera esyombũlĩ nʼesyonde nyingi busana nʼabandu ababya haguma naye, 

neryo mwamũtsotsererya erihetuka haguma naye eRamotĩ-gileadĩ.  

3Neryo Ahabũ omwami wʼAbaĩsraelĩ mwabwira Yosafatĩ omwami wʼAbayũda ati, 

Wanganagenda haguma nage eRamotĩ-gĩleadĩ kwehĩ? Naye mwamũsũ; bĩrya ati, 

Ĩngye indi nga we, nʼabandu bage ngʼabandu bawe; netu tukandibya haguma nawe 

omo malwa.  

4Na Yosafatĩ mwabwira omwami wʼAbaĩsraelĩ ati, Ngakũbũlaya Ũtsũke erĩbũlya 

mũnabwĩre, busana nʼekĩnywa kyʼOmwami Mukulu.  

5Neryo omwami wʼAbaĩsraelĩ mwahĩndanĩa abamĩnyererĩ, abandu magana ani, neryo 

mwabũlyabo, ati, Tugende eriyalwa eRamotĩ-gĩleadĩ, kutse sinyigende kwehĩ? Nabo 

mobabũga bati, Hetuka; kusangwa Nyamuhanga akandĩsyahĩrago omo byala 

byʼOmwami.  

6Nĩkwa Yosafatĩ mwabũga ati, Hano sihali gundi mũmĩnyererĩ wʼOmwami Mukulu, 

itwatoka nʼerĩmũbũlya kwehĩ?  

7Nʼomwami wʼAbaĩsraelĩ mwabwira Yosafatĩ ati, Hakine mundu muguma oyo 

wangatũbũlĩrya Omwami Mukulu, nĩkwa nyĩmũkwĩre obusu; kusangwa na kera 

sialiminyerera ebibuya busana nage, nĩkwa enabi ebiro byosĩ; naye nĩ Mĩkaya mugala 

wa Ĩmũla. Na Yosafatĩ mwabũga ati, Omwami sĩabũge ekyo.  

8Neryo omwami wʼAbaĩsraelĩ mwabirikira omukulu muguma mwamubwira ati, 

Wende Mĩkaya mugala wa Ĩmũla yo lũba.  

9Neryo omwami wʼAbaĩsraelĩ na Yosafatĩ omwami wʼAbayũda babya bĩkere obuli 

mundu oko kĩtũmbĩ kiwe kyʼobwami, ibambite esyoropo syabo, neryo babya bĩkere 

omo kibuga kyʼerĩhũmbĩramo aho bakingirira omo lũkyo lwʼeSamarĩa; 

nʼabamĩnyererĩ bosĩ babya bakaminyerera embere syabo.  

10Na Zedekĩa mugala wa Kenana mwayĩkokoterya amahembe wʼekyuma, neryo 

mwabũga ati, Omwami Mukulu amabũga ati, Umwʼaya Wasyatũnda Abasũrĩa, 

erĩhĩka aho basyahwerekerera.  

11Nʼabamĩnyererĩ bosĩ mobaminyerera batya, bati, Uhetukire eRamotĩgĩleadĩ, ũkĩnde; 

kusangwa Omwami Mukulu asyahĩrago omo byala byʼOmwami.  

Mĩkaya akakaga Yosafatĩ eriyalwira eRamotĩ-gĩleadĩ 

12Nʼomukwenda oyo wayabirikira Mĩkaya mwamubwira ati, Lebaya ebĩnywa 

byʼabamĩnyererĩ bĩkabũga biguma-guma ebibuya busana nʼomwami; neryo kĩsĩ-kĩsĩ 

ekĩnywa kyawe kibye ngʼekyabo, ũbũge kibuya. 

13Na Mĩkaya mwabũga ati, Ngoko Mwami Mukulu aliho ekyo Nyamuhanga wage 

akabũga, kye nʼekyo nasyabũga.  

14Nʼomugulu ahĩka ahali omwami, omwami mwamũbũlya ati, Mĩkaya, tuyalwe 

nʼeRamotĩ-gĩleadĩ, kutse nyũmbaye kwehĩ? Naye mwabũga ati, Muhetuke mũsĩngane; 

nabo basyahĩrwa omo byala byenyũ.  

15Nʼomwami mwamubwira ati, Engendo singahi nasyakũlahĩrĩrya kwehĩ? Nyiti 

sumbwire nʼekiguma ekite kyʼekwenene omo lĩna lyʼOmwami Mukulu.  

16Naye mwabũga ati, Monalangira Abaĩsraelĩ bosĩ ibapanzikene omo bitwa, 

ngʼesyombũlĩ esitawite mũlĩsya; neryo Omwami Mukulu mwabũga ati, Esĩ sisiwite 

mukama; basube obuli mundu omo nyũmba yiwe omo buholo. 

17Nʼomwami wʼAbaĩsraelĩ mwabwira Yosafatĩ ati, Mondakubwira nyiti 

siendisyaminyerera ebibuya busana nage, bye nʼebibi kwehĩ?  

18Na Mĩkaya mwabũga ati, Neryo muhulikirire ekĩnywa kyʼOmwami Mukulu; 

monalangira Omwami Mukulu ĩnĩanĩkere oko kĩtũmbi kiwe kyʼobwami, nʼomulondo 

gosĩ wʼelubula ibanimene oko byala biwe byʼamali nʼebyʼamalembe.  

19Neryo Omwami Mukulu mwabũga ati, Nindi wasyateba Ahabũ omwami 

wʼAbaĩsraelĩ, iniatoka erihetuka nʼerĩyakwĩra eRamotĩ-gĩleadĩ kwehĩ? Neryo 

omuguma mwabũga gundi mũsindo nʼogundi gundi mũsĩndo.  

20Neryo ekĩrĩmũ kiguma mokyahuluka embere syʼOmwami Mukulu, kiti, 

Nasyamuteba. Neryo Omwami Mukulu mwabũlyakyo ati, Wasyamuteba ũmũkĩ 

kwehĩ?  

21Nakyo mokyabũga kiti, Nasyagenda nʼeribya kĩrĩmũ kyʼeribiha omo muno 

wʼabamĩnyererĩ buwe bosĩ. Naye mwabũga ati, Wasyamuteba, nʼerĩsĩngana nibya; 

ugende, Ukole utya. 

22Neryo lino, lebaya, Omwami Mukulu abĩrĩhĩra ekĩrĩmũ kyʼeribiha omo muno 

wʼabamĩnyererĩ bawe aba; kusangwa Omwami Mukulu abĩrĩbũga obũlĩge busana 

nawe.  

Mĩkaya akahĩrawa omo mũlĩkĩ 

23Neryo Zedekĩa mugala wa Kenana mwahĩka hakũhĩ, mwaswĩrya Mĩkaya yʼerĩkofi, 

okwʼĩtema, ati, Omũlĩmũ wa Nyamuhanga mwakalaba omo nzira yahi akanyĩlũako 

nʼerĩbũga nawe kwehĩ?  

24Na Mĩkaya mwabũga ati, Lebaya, wasyalangira oko kiro ekyo, omugulu wasyingira 

omo kisenge kyʼomwisi erĩyĩbĩsa.  

25Nʼomwami wʼAbaĩsraelĩ mwabũga ati, Mwĩmaye Mĩkaya, mũmũsũbaye uku Amonĩ 

omukulu wʼomũyĩ nʼuku Yoasĩ mugala wʼOmwami;  

26mũbũge muti, Omwami ati, Mũhĩre omundu oyũ omo mũlĩkĩ, mũmũlĩsaye akalyo 

kʼobuligo, nʼamagetsi wʼobuligo, erĩhĩka aho nasyasubulira buholo.  

27Na Mĩkaya mwabũga ati, Wamasubula nʼobuholo kwenene, Omwami Mukulu 

ĩsĩalĩtabũga ũmwʼĩngye. Naye mwabũga ati, Ĩnywe bandu bosĩ, mowe.  

Oluholo lwa Ahabũ 

28Neryo omwami wʼAbaĩsraelĩ na Yosafatĩ omwami wʼAbayũda mobahetukira 

eRamotĩ-gĩleadĩ.  

29Nʼomwami wʼAbaĩsraelĩ mwabwira Yosafatĩ ati, Ngandiyihindula, nʼeriyalwa; 

nĩkwa uwe wambale esyoropo syawe. Neryo omwami wʼAbaĩsraelĩ mwayihindula; 

neryo mobaya omo malwa.  

30Neryo omwami wʼeSũrĩa abya iniabirihana abakulu bʼesyogalĩ siwe ati, Simulwe 

nʼomuke-muke kutse mukulu, yo nʼomwami wʼAbaĩsraelĩ ĩyowene.  

31Neryo, omugulu abakulu bʼesyogalĩ balangira Yosafatĩ, mobabũga bati, Omwami 

wʼAbaĩsraelĩ yoyũ. Neryo mobabinduka bati bakalwa naye; nĩkwa Yosafatĩ mwalaka, 

nʼOmwami Mukulu mwamũwatĩkya; na Nyamuhanga mwatwalabo ehandi.  

32Neryo omugulu abakulu bʼesyogalĩ balangira ngoko ate iyo mwami wʼAbaĩsraelĩ 

mobataswamukwama.  

33Nʼomundu muguma mwakula obuta buwe mwabũlĩkĩra mwalasa omwami 

wʼAbaĩsraelĩ omo katĩkatĩ kʼamalungo wʼebyambalo biwe byʼamalwa; kyaleka 

iniabwira omũgendya wʼegalĩ ati, Ubindule ebyala byawe, unyiheke nyĩlũe omo 

mulondo; kusangwa namahutala kutsibu.  

34Nʼamalwa mwakanya ekiro ekyo; nĩkwa omwami wʼAbaĩsraelĩ mwayegemerya 

omo galĩ yiwe erilwa nʼAbasũrĩa erĩhĩka omwʼĩgolo; neryo mwahola omo malengera.  

 

2 Ky’Emyatsi y’Emigulu 19 

Yehũ omũhanĩ akakunga Yosafatĩ 

1Neryo omwami Yosafatĩ mwasuba omo nyũmba yiwe eYerũsalema mo buholo.  

2Na Yehũ mugala wa Hananĩ omũhanĩ mwayahĩndana naye, mwabwira omwami 

Yosafatĩ ati, Linakutolere erĩwatĩkya ababi, nʼerianza abakakwa Omwami Mukulu 

yʼobusu kwehĩ? Busana nʼomwatsi oyũ, erihitana liri ukʼuwe erĩkalũa oko Mwami 

Mukulu.  

3Nĩkwa umʼuwe hanabanĩkĩre ebibuya, kusangwa wabĩrĩlũsya esyosanamu sya Asera 

omo kihugo, kandi wabĩrĩhĩra omutima wawe erisonda-sonda Nyamuhanga.  

4Na Yosafatĩ mwĩkala eYerũsalema; mwalendera omo katĩkatĩ kʼabandu erĩtsũka 

eBerĩ-seba erĩhĩka omo kihugo kyʼebitwa kya Efũraĩmũ, kandi mwasũbyabo oko 

Mwami Mukulu, Nyamuhanga wʼabotata-kulu wabo. 

5Neryo mwahĩra abatswerĩ omo kihugo, omo mĩyĩ yosĩ eyikongotere ya Yũda, oko 

mũyĩ nʼoko mũyĩ,  

6mwabwira abatswerĩ abo ati, Mũlebaye ndeke ebyo mukakola; kusangwa 

simulitswera busana nʼabandu nĩkwa busana nʼOmwami Mukulu; naye ali haguma 

nenyũ omwʼitswera eryo. 

7Neryo lino obuba bwʼomwami Mukulu bubye nenyũ; mũyĩtegaye mukolekyo; 

kusangwa sihali kibi haguma nʼOmwami Mukulu Nyamuhanga wetu, kutse ebitaga, 

kutse erĩĩmya ekyũtũlĩro.  

8Kandi eYerũsalema Yosafatĩ mwahĩra Abalawĩ nʼabahererĩ, nʼabakulu bʼebĩtũnga 

byʼabotata ebya Ĩsraelĩ, busana nʼeritswera lyʼOmwami Mukulu, na busana 

nʼeritswera amahaka omo syondũlanĩ syʼeYerũsalema.  

9Neryo mwahanabo ati, Ko mwasyakola mutya omwʼeriubaha lyʼOmwami Mukulu, 

obutalegula, nʼomo mutima gosĩ.  

10Nʼomugulu obuhaka bũkabahĩkako bũkalũa oko bagala benyũ abĩkere omo mĩyĩ 

yabo, erĩlwĩsĩsanĩa omusasi nʼomusasi, nʼomo katĩkatĩ kʼemigambo nʼebihano, 

nʼemigambo nʼebilayiro, mwasyasagĩsyabo, Sibabye ko lubanza embere syʼOmwami 

Mukulu, neryo erihitana lĩkasyabahĩkako nʼoko bagala benyũ, mukole mutya, neryo 

simwendisyabya ko lubanza.  

11Neryo, lebaya, Amarĩa omũhererĩ mukulu asyabya mukulu wenyũ omo myatsi yosĩ 

yʼOmwami Mukulu; na Zebadĩa mugala wa Ĩsĩmaelĩ omũtabalĩ wʼekĩtũnga kya Yũda, 

omo myatsi yosĩ yʼOmwami. Nibya, Abalawĩ basyabya bakulu embere syenyũ. 

Mubye nʼamaka mukole. NʼOmwami Mukulu abye nʼabatunganene.  

2 Ky’Emyatsi y’Emigulu 20 

Abamoabũ nʼAbaamonĩ bakalenga erilwa na Yũda 

1Neryo enyũma wʼemyatsi eyĩ, abana ba Moabũ, nʼabana ba Amonĩ, nʼabandi bʼoko 

Baamonĩ, mobahĩka erilwa na Yosafatĩ.  

2Neryo abandi mobasa eribwira Yosafatĩ bati, Endeko nene ĩkalũa eSũrĩa eyisirya oko 

ngetsi, ĩkahĩka erilwa nawe; neryo lebaya, abali eHazazonĩ-tamarĩ eyo ni Engedĩ.  

3Na Yosafatĩ mubaha, mwayĩhĩra okwʼisonda-sonda Omwami Mukulu; neryo 

mwahamula ati batsire erirya akalyo eYũda hosĩ.  

4Neryo Abayũda mobayĩhĩndanĩa abosĩ erĩsondya erĩwatĩkya lyʼOmwami Mukulu, 

mobalũa omo mĩyĩ yosĩ ya Yũda erisonda-sonda Omwami Mukulu.  

Erisaba lya Yosafatĩ 

5Neryo Yosafatĩ mwahangana omo ndeko ya Yũda nʼeyeYerũsalema, omo nyũmba 

yʼOmwami Mukulu, embere wʼekibuga kihya-kihya;  

6Neryo mwabũga ati, Uwe Mwami Mukulu, Nyamuhanga wʼabotata-kulu betu, suli 

Nyamuhanga omo lubula kwehĩ? Kandi suli mũtabalĩ oko mami gosĩ wʼebihanda 

kwehĩ? Nʼomo byala byawe muli Obũtokĩ nʼamaka, isihali oyo wangatoka erihangana 

erilwa nawe.  

7Uwe Nyamuhanga wetu, uwe utahiga esyondũlanĩ syʼekihugo ekĩ embere syʼabandu 

bawe Ĩsraelĩ kwehĩ, nʼerihakyo kera na kera oko bana bʼomwĩra wawe Abrahamũ 

kwehĩ?  

8Nabo mobĩkala mukyo, mobakũhĩmbĩra mukyo mwʼahabũyĩrĩre busana nʼerĩna 

lyawe, bati,  

9Ekitsibu kyamatũhĩkako, omũyalĩ, nʼeritswera, kutse obũkonĩ bwʼakasũsũ, kutse 

enzala, twasyahangana embere wʼenyũmba eyĩ nʼembere syawe kusangwa erĩna 

lyawe liri omo nyũmba eyĩ, nʼerikulakira omo malĩge wetu, nawe wasyowa 

nʼerĩlamya.  

10Na lino, lebaya, abana bʼeAmonĩ nʼeMoabũ nʼabʼekitwa kyʼeSeĩrĩ, abo wakaga 

Ĩsraelĩ erĩyahũnga omugulu balũa omo kihugo kyʼeMĩsĩrĩ, nĩkwa mobakitira hali 

kubo, mobataheryabo; 

11lebaya, ngoko bakatuliha, eriasa nʼerĩtũlũsya omo kihugo kyawe ekyo watuha omo 

ndagano.  

12Uwe Nyamuhanga wetu, siwenditswerabo kwehĩ? Kusangwa situwite maka oko 

ndeko nene eyĩ abakasyalwa netu; kutse Sĩtwasĩ ekyo twangakola; nĩkwa ameso wetu 

ali ukʼuwe.  

13NʼAbayũda bosĩ mobahangana embere syʼOmwami Mukulu, haguma 

nʼesyomekeke syabo, nʼabakalĩ babo, nʼabana babo.  

14Neryo Omũlĩmũ wʼOmwami Mukulu mwahĩka uku Yahazĩelĩ mugala wa Zekarĩa, 

mugala wa Benaya, mugala wa Yeĩelĩ, mugala wa Matanĩa, Omũlawĩ, wʼabagala ba 

Asafũ omo katĩkatĩ kʼendeko;  

15Neryo Yahazĩelĩ mwabũga ati, ĩnywe Bayũda bosĩ, muhulikirire, nenyũ, ĩnywe 

ndũlanĩ syʼeYerũsalema, nawe mwami Yosafatĩ: Omwami Mukulu akababwira ati, 

Simubahe, sĩmũhangahangaye busana nʼendeko nene eyĩ; kusangwa amalwa sĩ 

wenyũ, nĩkwa ni wa Nyamuhanga.  

16Omo ngyakya mwandagalire kubo; lebaya, bakahetukira omo bwiruka bwʼeZĩze; 

nenyũ mwasyeyabo oko ndũlĩ yʼomusya, embere wʼembwarara yʼeYerũelĩ.  

17Ĩnywe simwendisyalwa omo malwa aya; muyiteke, muhangane, mulangire erĩlamya 

lyʼOmwami Mukulu eriri haguma nenyũ, ĩnywe Bayũda nʼAbanya Yerũsalema; 

simubahe, kutse erĩhanga-hangya; omo ngyakya muhuluke kubo; kusangwa Omwami 

Mukulu ali haguma nenyũ.  

18Na Yosafatĩ mũnamya omutwe nʼerĩtũlama ahisi; nʼAbayũda bosĩ nʼesyondũlanĩ 

syʼeYerũsalema mobawa ahisi embere syʼOmwami Mukulu, nʼerĩramya Omwami 

Mukulu.  

19NʼAbalawĩ abʼoko bana bʼAbakohatĩ nʼabʼoko bana bʼAbakoratĩ mobahangana 

eripipa Omwami Mukulu, Nyamuhanga wa Ĩsraelĩ omo mulenge munene kutsibu.  

Nyamuhanga akaheraya Amonĩ, na Moabũ na Seĩrĩ 

20Nʼengyakya-ngyaka mobahangana nʼeriya omo mbwarara yʼeTekoa; nabo babere 

bakahuluka, Yosafatĩ mwahangana mwabũga ati, Uwe Yũda nʼesyondũlanĩ 

syʼeYerũsalema munyihulikirire; mwĩkĩrĩraye Omwami Mukulu Nyamuhanga wenyũ, 

ko mwasyahanganĩbwa mutya. Mwĩkĩrĩraye abamĩnyererĩ buwe, neryo mwasyabana 

erĩsĩngana.  

21Neryo abere abĩkanĩa nʼabandu, mwahamulabo eriimbira Omwami Mukulu, nʼeriha 

eripipa omo bibuya byʼerĩbũyĩrĩre, nʼomugulu bakahuluka embere wʼomulondo 

babũge bati, Muhe Omwami Mukulu ewasĩngya; kusangwa obubuya buwe bʼolwanzo 

ni bwa kera na kera.  

22Nʼomugulu batsũka eriimba nʼeripipa, Omwami Mukulu mwahĩra abalĩmbya erilwa 

nʼabana ba Amonĩ, na Moabũ, nʼabʼekitwa kyʼeSeĩrĩ abasyalwa na Yũda; nabo 

mobakĩndwa.  

23Kusangwa abana ba Amonĩ na Moabũ mobahangana erilwa nʼesyondũlanĩ 

syʼekitwa kyʼeSeĩrĩ, erĩĩtabo kutsibu nʼerĩheryabo; babere babuga erĩherya 

esyondũlanĩ syʼeSeĩrĩ, mobabindukirana obuli mundu erĩĩta mũlĩkyabo.  

Abayũda bakahũnga ebindu byʼabahola 

24Nʼomugulu Abayũda bahĩka oko nyũmba eyo eyĩsũngũlĩkĩre yʼerĩteya yʼembwarara, 

mobalolya ameso gʼoko ndeko; neryo, lebaya, ibabiribya bĩnda ibabiriwa oko kitaka, 

isihali nʼomuguma oyo wabala.  

25Neryo omugulu Yosafatĩ nʼabandu buwe bahĩka eriheka ebinyegwa byabo, 

mobabana omo katĩkatĩ kabo ebindu binene, esyongimba, nʼebindu byʼobũgũlĩ 

bunene, ebyo bĩmaya, ebingi kwilaba ebyo bangatoka eriheka. Mobasibaho biro bisatu 

bakahũnga ebindu kusangwa byabya bingi.  

26Nʼoko kiro kyʼebini mobayĩhĩndanĩa omo musya wʼeBaraka; kusangwa eyo 

mobapipa Omwami Mukulu; busana nʼekyo erĩna lyaho molyahulwa mo Musya wa 

Baraka erĩhĩka na mũnabwĩre.  

27Neryo mobasubula obuli mundu wʼe Yũda nʼowʼeYerũsalema, na Yosafatĩ embere 

syabo, erisuba eYerũsalema nʼobutseme; kusangwa Omwami Mukulu 

mwatsemesyabo busana nʼesyonzĩgũ syabo.  

28Neryo mobahĩka eYerũsalema nʼesyonanga, nʼesyonzenze, nʼesyongubi erĩhĩka oko 

nyũmba yʼOmwami Mukulu. 

29Nʼeriubaha lya Nyamuhanga molyabya oko mami gosĩ wʼebihugo omugulu bowa 

ngoko Mwami Mukulu alwa nʼesyonzĩgũ sya Ĩsraelĩ.  

30Neryo obwami bwa Yosafatĩ mobwatũlera; kusangwa Nyamuhanga wuwe 

mwamuha erĩtũlera oko mbande syosĩ.  

31Neryo Yosafatĩ mwatabala oko Yũda; abya wʼemyaka makũmĩ asatu nʼeyĩtanu 

omugulu atsũka eritabala; neryo mwatabala eYerũsalema emyaka makũmĩ abiri 

nʼeyĩtanu; nʼerĩna lya koyo wuwe lyabya Azũba mwali wa Sĩlĩhĩ.  

32Neryo mwalendera omo nzira ya tata wuwe Asa, mwatakita kuyo, nʼerikola ekyabya 

kitunganene omo meso wʼOmwami Mukulu.  

33Nĩkwa ahendata mohatalũsĩbwa; kutse abandu ĩsĩbebahĩra emitima yabo uku 

Nyamuhanga wʼabotata wabo.  

34Neryo eyindi mĩbĩrĩ ya Yosafatĩ, eyʼerĩmbere nʼeyʼenyũma, lebaya ĩsakĩre omo 

bĩnywa bya Yehũ mugala wa Hananĩ oyukahulawa omo kitabu kyʼabami ba Ĩsraelĩ.  

Yosafatĩ akasakana na Ahazĩa wʼeĨsraelĩ 

35Nʼenyũma wʼemyatsi eyĩ, Yosafatĩ omwami wʼAbayũda mwasakana na Ahazĩa 

omwami wʼAbaĩsraelĩ, Yosafatĩ mwakola nabi erikola atya. 

36Mwasakana naye erĩkokotya amato wʼeriya eTarsĩsĩ; mobabatsira amato ayo 

eEzĩonĩ-geberĩ.  

37Oko mugulu oyo, Elĩezerĩ mugala wa Dodavahũ wʼeMaresa mwaminyerera busana 

na Yosafatĩ ati, Kusangwa wabirisakana na Ahazĩa, Omwami Mukulu abĩrĩherya 

emĩbĩrĩ yawe. Nʼamato ayo mwatulangika, mwatatoka eriya eTarsĩsĩ.  

 

2 Ky’Emyatsi y’Emigulu 21 

Oluholo lwa Yosafatĩ nʼeritabala lya Yoramũ 

1Na Yosafatĩ mweya abotata-kulu buwe, mwatabwa ahali abotata wuwe omo mũyĩ wa 

Dawĩdĩ; na Yoramũ mugala wuwe mwabya mwami omo mwanya wuwe.  

2Kandi abya nʼabagala babo ye Azaria, na Mĩkaelĩ, na Sefatĩa; abosĩ aba babya bagala 

ba Yosafatĩ omwami wʼAbaĩsraelĩ.  

3Na tata wabo mwahabo ebihembo binene, byʼebĩtsĩpa, nʼebyʼesyamagetsi, 

nʼebyʼebindu byʼobũgũlĩ bunene, haguma nʼemĩyĩ eyikongotere yʼeYũda; nĩkwa 

mwaha Yoramũ yʼobwami, kusangwa abya kambere.  

4Neryo omugulu Yoramũ atabala omo mwanya wa tata wuwe, nʼerĩyĩsĩkya, neryo 

mwĩta abagala babo bosĩ omo mũyalĩ, nʼabandi bʼoko bakulu ba Ĩsraelĩ nibya.  

5Yoramũ abya wʼemyaka makũmĩ asatu nʼeyĩbĩrĩ omugulu atsũka eritabala; neryo 

mwatabala emyaka munani eYerũsalema.  

6Mwagendera omo nzira yʼabami ba Ĩsraelĩ, ngoko ekĩtũnga kya Ahabũ kyakola; 

kusangwa mwahĩkya mwali wa Ahabũ; mwakola ekyabya kibi omo meso wʼOmwami 

Mukulu.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

7Nĩkwa Omwami Mukulu mwatanza erĩherya ekĩtũnga kya Dawĩdĩ, busana 

nʼendagano eyo ayira na Dawĩdĩ, ngoko alaga erimuha nʼabana buwe eritabala kera na 

kera.  

EEdomũ nʼeLĩbũna bakayisamambula 

8Omo biro biwe, Edomũ mobayisamambula erĩlũa omo bũtabalĩ bwa Yũda, 

mobayĩhanganĩrya omwami busana nabo.  

9Neryo Yoramũ mwasokerayo nʼabakulu buwe, haguma nʼesyogalĩ siwe syosĩ Neryo 

mwahangana omo kiro, mwĩta Abaedomũ abamũtĩmbako nʼabakulu bʼesyogalĩ siwe.  

10Neryo Edomũ kwʼayisamambula atya erĩlũa omo byala bya Yũda nʼerĩhĩka 

mũnabwĩre; nʼoko mugulu oyo Lĩbũna mwayisamambula erĩlũa omo byala biwe, 

kusangwa abya ĩnĩabĩrĩsĩganĩa Omwami Mukulu, Nyamuhanga wʼabotata-kulu buwe.  

11Kandi mwakokotya ahendata omo bitwa byʼeYũda, mwaleka esyondũlanĩ 

syʼeYerũsalema isyakwama oluteto, nʼerĩtalya Abayũda.  

12Neryo ebarua yʼomũmĩnyererĩ Elĩa moyamũhĩkako iti, Omwami Mukulu, 

Nyamuhanga wa Dawĩdĩ tata wawe akabũga atĩ, Kusangwa sulitalendera omo 

syonzira sya tata wawe Yosafatĩ kutse omo syonzira sya Asa omwami wʼAbayũda, 

13nĩkwa wabirigendera omo nzira yʼabami ba Ĩsraelĩ, nʼerireka Yũda nʼesyondũlanĩ 

syʼeYerũsalema ibakwama oluteto, ngoko ekĩtũnga kya Ahabũ kyakola, kandi 

wabĩrĩta abagala benyũ abʼekĩtũnga kya tata wawe, ababya babuya kwilaba we,  

14lebaya Omwami Mukulu asyĩta abandu bawe omo kĩhũnzo kinene, nʼabana bawe, 

nʼabaklĩ bawe, nʼobũsokĩ bwawe bosĩ; 

15nawe, wasyakwa endwala nene yʼamala wawe, nʼamala wawe asyalũamo busana 

nʼendwala eyʼekiro nʼekiro.  

Abafĩlĩstĩnĩ, nʼAbaarabu, nʼAbaetĩopĩa bakahũnga Yoramũ 

16Neryo Omwami Mukulu mwatsũmbũkya emitima yʼAbafĩlĩstĩnĩ, nʼAbaarabu, abali 

hakũhĩ nʼomutano wʼAbaetĩopĩa erilwa na Yoramũ. 

17Mobahetuka erilwa na Yũda, mobingira mugo mo kinya-maka, mobaheka ebindu 

byosĩ ebyabanika omo nyũmba yʼOmwami, nʼabagala buwe, nʼabakalĩ buwe, 

mobatamũsĩgĩra mugala nʼomuguma, nina Yoahazĩ ĩyowene, yo mulere wʼoko bagala 

buwe.  

18Nʼenyũma Wʼebyosĩ ebĩ, Omwami Mukulu mwamũswĩrya omo mala wuwe 

nʼendwala eyitetoka erilama.  

19Neryo enyũma wʼebindi biro, enyũma wʼemyaka ĩbĩrĩ, amala wuwe mwalũamo 

busana nʼerilwala liwe, neryo mwahola omo syondwala nyibi. Nʼabandu buwe 

mobatamũhĩsĩrya, ngʼerĩhĩsĩrya lyʼabotata-kulu buwe. 

20Abya wʼemyaka makũmĩ asatu nʼeyĩbĩrĩ omugulu atsũka eritabala, neryo mwatabala 

eYerũsalema emyaka munani; mwahola ĩsĩanzĩrwe; neryo mobamuta omo mũyĩ wa 

Dawĩdĩ, nĩkwa butsira omo masinda wʼabami.  

2 Ky’Emyatsi y’Emigulu 22 

Eritabala lya Ahazĩa eYerũsalema 

1Nʼesyondũlanĩ syʼeYerũsalema mobahanganĩa Ahazĩa mugala wuwe mulere mo 

mwami omo mwanya wuwe; kusangwa omulondo wʼabandu abasa haguma 

nʼAbaarabu ĩbabĩrĩta abakulu buwe bosĩ. Neryo Ahazĩa mugala wa Yoramũ omwami 

wʼAbayũda mwatsũka eritabala.  

2Ahazĩa abya wʼemyaka makũmĩ ani nʼeyĩbĩrĩ omugulu atsũka eribya mwami, neryo 

mwatabala eYerũsalema Omwaka muguma; nʼerĩna lya koyo wuwe lyabya Atalia 

mwali wa Omũrĩ.  

3Naye mwalendera omo syonzira syʼekĩtũnga kya Ahabũ kusangwa nyĩnya wuwe 

abya mũhanĩ wuwe erikola ebibi.  

4Naye mwakola ekibi omo meso wʼOmwami Mukulu, ngoko ekĩtũnga kya Ahabũ 

kyakola; kusangwa babya bahanĩ buwe erĩmũherya, enyũma wʼoluholo lwa tata 

wuwe.  

5Naye mwakawama erĩhano lyabo, kandi mwagenda eRamotĩ-gĩleadĩ haguma na 

Yoramũ mugala wa Ahabũ omwami wʼAbaĩsraelĩ eriyalwa na Hazaelĩ omwami 

wʼeSũrĩa; nʼAbasũrĩa mobahũtalya Yoramũ. 

6Neryo mwasubula erĩlamĩbwa eYezreelĩ busana nʼebironda ebyo bamũhũtalaya 

eRama, omugulu alwa na Hazaelĩ omwami wʼeSũrĩa. Na Azaria mugala wa Yoramũ 

omwami wʼAbayũda mwandagala eriyalola uku Yoramũ mugala wa Ahabũ eYezreelĩ 

kusangwa abya alwere.  

Yehũ akĩta Ahazĩa 

7Neryo erihera lya Ahazĩa lyabya lĩkalũa uku Nyamuhanga, kusangwa aya ewa 

Yoramũ; kusangwa abere ahĩka, mwagenda haguma na Yoramũ eriyalwa na Yehũ 

mugala wa Nĩmsĩ, oyo Mwami Mukulu ahakabaya amagũta eribya mwami busana 

nʼeribuga ekĩtũnga kya Ahabũ.  

8Neryo omugulu Yehũ abya akahĩra eritswera oko kĩtũnga kya Ahabũ mweya abanya-

mwami ba Yũda, nʼabagala bʼabagala babo Ahazĩa, abakakolera Ahazĩa, neryo 

mwĩtabo.  

9Neryo mwasondya Ahazĩa nibya, neryo mobamuhamba kusangwa abya abĩsamĩre 

eSamarĩa, mobamuleta uku Yehũ, mobamwĩta; neryo mobamuta, kusangwa bati, Iye 

ni mugala wa Yosafatĩ, oyo wasondaya Omwami Mukulu nʼomutima wuwe gosĩ. 

Neryo mohatabanika mundu wʼekĩtũnga kya Ahazĩa wʼerĩhanganĩa amaka wʼobwami.  

10Neryo omugulu Atalia nya Ahazĩa alangira ngoko mugala wuwe amabihola, 

mwahangana mwaherya abana bosĩ bʼobwami bwʼenyũmba ya Yũda.  

11Nĩkwa Yosabeatĩ mwali wʼOmwami, mwĩmya Yoasĩ mugala wa Ahazĩa 

mwamwĩba omo katĩkatĩ kʼabagala bʼomwami omugulu bĩtawa, mwamũhĩra haguma 

nʼomũlemberĩ wuwe omo kyumba kyʼerigotseramo. Neryo Yosabeatĩ mwali 

wʼOmwami Yoramũ, omũkalĩ wʼomũhererĩ ye Yehoyada kusangwa abya mwali wabo 

Ahazĩa, mwamũbĩsa uku Atalia, ĩsĩamwĩta.  

12Naye mwabya haguma nabo ĩnĩabĩsĩrwe emyaka ndatu omo nyũmba ya 

Nyamuhanga omugulu Atalia atabalira ekihugo.  

 

2 Ky’Emyatsi y’Emigulu 23 

Yehoyada akahĩra Yoasĩ oko bwami 

1Nʼoko mwaka wʼakalinda, Yehoyada mwayĩsĩkya mwahangana nʼabakulu 

bʼamagana; ye Azaria mugala wa Yoramũ, na Ĩsmaelĩ mugala wa Yehohananĩ, na 

Azaria mugala wa Obedĩ, na Maseya mugala wa Adaya, na Elĩsafatĩ mugala wa 

Zĩkĩrĩ.  

2Mobalaba eYũda hosĩ, nʼerĩhĩndanĩa Abalawĩ erĩlũa omo mĩyĩ yosĩ ya Yũda, 

nʼabakulu bʼebĩtũnga byʼabotata ba Ĩsraelĩ, mobasa eYerũsalema.  

3Nʼendeko yosĩ moyalagana nʼomwami omo nyũmba ya Nyamuhanga. Neryo 

Yehoyada mwabwirabo ati, lebaya, omugala wʼOmwami akanditabala ngoko Mwami 

Mukulu abũga busana nʼabagala ba Dawĩdĩ.  

4Omwatsi ogo mwasyakola goyo: omuguma oko basatu benyũ oko bahererĩ 

nʼAbalawĩ abakingira oko Sabato basyabya bateya bʼesyongyo, nʼomuguma oko 

basatu benyũ basyabya oko nyũmba yʼOmwami; 

5nʼomuguma oko basatu oko lũkyo lwʼekibanza; nʼabandu bosĩ basyabya omo bibuga 

byʼenyũmba yʼOmwami Mukulu.  

6Nĩkwa simuleke omundu eriingira omo nyũmba yʼOmwami Mukulu, ĩba nʼabahererĩ 

basa, nʼAbalawĩ abakakola; abo basyingiramo, kusangwa babũyĩrĩre; nĩkwa abandu 

bosĩ bategaye obũteya bwʼomwami Mukulu.  

7NʼAbalawĩ basyatĩmba oko mwami oko mbande syosĩ, obuli mundu nʼebindu biwe 

byʼamalwa omo byala biwe; nʼobuli mundu oyukingira omo nyũmba, ĩtawe; nenyũ 

mubye haguma nʼomwami omugulu akingira nʼomugulu akahuluka.  

8Neryo Abalawĩ nʼAbayũda bosĩ mobakola ngʼebyosĩ omũhererĩ Yehoyada ahana; 

nʼobuli mundu mwatwala abandu buwe abakingira oko kiro kyʼeSabato, haguma 

nʼabakahuluka oko kiro kyʼeSabato; kusangwa omũhererĩ Yehoyada mwatakũlũkya 

emilondo.  

9Nʼomũhererĩ Yehoyada mwaha abakulu bʼamagana amatũmo, neʼsyongabo, 

nʼotungabo ebyabya byʼOmwami Dawĩdĩ ebyabya omo nyũmba ya Nyamuhanga.  

10Neryo mwategeka abandu bosĩ, obuli mundu nʼebindu biwe byʼamalwa omo byala 

biwe, erĩtsũka oko luhande lwʼamali lwʼenyũmba nʼerihĩka oko luhande lwʼamalembe 

lwʼemyũmba, ahahererenĩe nʼekiherero nʼenyũmba, erĩtĩmba oko mwami.  

11Neryo mobahũlũkya mugala wʼOmwami, mobamũhĩra kwʼembĩta yʼOmwami, 

kandi mobamuha emigambo mobamuyira mo mwami; na Yehoyada nʼabagala buwe 

mobamũhakabya amagũta; bati, Omwami akote.  

Atalia akĩtawa 

12Neryo omugulu Atalia owa olukanda lwʼabandu bakatibita nʼeripipa omwami, 

mwahĩka oko bandu omo nyũmba yʼOmwami Mukulu;  

13neryo mwasamalira, neryo lebaya, omwami iniahangene hakũhĩ nʼendũyĩ yiwe oko 

lũkyo, nʼabakulu, nʼabakabuha esyongubi hakũhĩ nʼomwami, nʼabandu bosĩ 

bʼekihugo mobatsema, nʼeribuha esyongubi; nʼabĩmbĩ nabo mobawata ebikimba, 

nʼerisondola eriimba lyʼeripipa. Neryo Atalia mwatulanga esyongimba siwe, 

mwabũga ati, Embĩta yʼobũyĩgũ, Embĩta yʼobũyĩgũ!  

14Na Yehoyada omũhererĩ mwahũlũkya abakulu bʼamagana abahĩrawa oko mulondo, 

mwabwirabo ati, mũmũhũlũkĩraye eyĩhya omo katĩkatĩ kʼemilondo; 

nʼoyukamukwama ĩtawe omo mũyalĩ; kusangwa omũhererĩ mwabũga ati, 

Sĩmũmwĩtĩre omo nyũmba yʼOmwami Mukulu.  

15Neryo mobamuhigulira enzira; naye mwalaba oko lũkyo lwʼeriingiriramo 

lwʼesyosabayĩrĩ oko nyũmba yʼOmwami; mobamwĩtĩraho.  

16Na Yehoyada mwayira endagane nʼabandu bosĩ, nʼomwami, naye nibya ati, babye 

bandu bʼOmwami Mukulu.  

17Nʼabandu bosĩ mobaya oko nyũmba ya Baalĩ, mobasambulayo. Mobatulanga 

ekiherero kyayo, nʼesyosanamu syayo mo bitswe-bitswe, mobĩta ye Matanĩ omũhererĩ 

wa Baalĩ, embere syʼekiherero.  

18Na Yehoyada mwahĩra emĩbĩrĩ yʼe nyũmba yʼOmwami Mukulu omo hamulĩ 

yʼabahererĩ Abalawĩ, abo Dawĩdĩ agaba omo nyũmba yʼOmwami Mukulu erihera 

amahere wʼerĩokererya wʼOmwami Mukulu, ngoko kĩsakĩre omo migambo ya Musa, 

omo butseme nʼeriimba, ngoko Dawĩdĩ ahamula.  

19Kandi mwahĩra abateya oko syongyo syʼenyũmba yʼOmwami Mukulu, Sihabye 

mundu oyũtsandĩre eriingiramo.  

20Neryo Yehoyada mwĩmya abakulu bʼamagana, nʼabakama, nʼabakulu bʼabandu, 

nʼabandu bosĩ bʼekihugo, mobandagalya omwami erĩlũa omo nyũmba yʼOmwami 

Mukulu, mobalaba omo lũkyo lwʼendata erĩhĩka oko nyũmba yʼOmwami. Neryo 

mobĩkalya omwami oko kĩtũmbĩ kyʼobwami.  

21Nʼabandu bosĩ bʼekihugo mobatsema batya, nʼomũyĩ mwatũlera. Na Atalia 

ĩbabĩrĩmwĩta omo mũyalĩ.  

2 Ky’Emyatsi y’Emigulu 24 

Yoasĩ akatabala eYerũsalema. Akasũbaya eHekalũ 

1Yoasĩ abya wʼemyaka irinda omugulu atsũka eribya mwami; neryo mwatabala 

eYerũsalema emyaka makũmĩ ani; nʼerĩna lya koyo wuwe lyabya Zĩbĩa, wʼeBerĩ-

seba.  

2Na Yoasĩ mwakola ebibuya omo meso wʼOmwami Mukulu ebiro byosĩ byʼeribyaho 

byʼomũhererĩ Yehoyada.  

3Na Yehoyada mwamũtahĩrya abakalĩ babiri; naye mwabuta bagala nʼabali.  

4Neryo enyũma wʼemyatsi eyĩ Yoasĩ mwaganĩrya erĩsũbya enyũmba yʼOmwami 

Mukulu.  

5Neryo mwahĩndanĩa haguma abahererĩ nʼAbalawĩ, mwabwirabo ati, Mugende oko 

mĩyĩ ya Yũda mũsonga-songaye oko Baĩsraelĩ bosĩ esyofranka syʼerĩsũbya enyũmba 

ya Nyamuhanga wenyũ obuli mwaka; kandi mwangũhaye omwatsi oyũ. Nĩkwa 

Abalawĩ mobatakolago lũba.  

6Neryo omwami mwabirikira omukulu Yehoyada, mwamubwira ati, Busana nakĩ 

sulitahatikana Abalawĩ erĩlũsya omusolo eYũda nʼeYerũsalema ogo Musa omugombe 

wʼOmwami Mukulu ahĩra oko ndeko yʼAbaĩsraelĩ, busana nʼeHema yʼerĩtũlago 

kwehĩ?  

7Kusangwa bagala ba Atalia omũkalĩ mubi oyo, babya ibabirisambula enyũmba 

yʼOmwami Mukulu; kandi ĩbabiriha oko Babaalĩ ebindu byosĩ ebisolwere 

byʼenyũmba yʼOmwami Mukulu.  

8Neryo omwami mwahamula, neryo mobakokotya erĩsandũko, mobahĩralyo oko 

lũkyo lwʼenyũmba yʼOmwami Mukulu.  

9Neryo mobatũlago eYũda nʼeYerũsalema hosĩ eriretera Omwami Mukulu omusolo 

ogo Musa omugombe wa Nyamuhanga ahĩra oko Baĩsraelĩ omo mbwarara. 

10Nʼabakulu bosĩ nʼabandu bosĩ mobatsema, mobaletago, nʼerĩhĩrago omwʼĩsandũko, 

erĩhĩka aho bamabibugirago.  

11Neryo omugulu erĩsandũko lyaletawa oko bakulu bʼomwami oko byala byʼAbalawĩ, 

nʼomugulu balangira ko muli ebĩtsĩpa bingi, omũhandĩkĩ wʼOmwami nʼomũsondolĩ 

wʼomũhererĩ mukulu ibakasa nʼerĩũtũla ebyabya omwʼĩsandũko, mobaswĩmyalyo, 

mobahekalyo nʼerĩsũbyalyo aho walyo. Ko bakola batya obuli kiro mobahĩndanĩa 

ebĩtsĩpa bingi.  

12Nʼomwami na Yehoyada mobahabyo oko bakola omũbĩrĩ wʼenyũmba yʼOmwami 

Mukulu; mobasondya abahĩmbĩ nʼababatsĩ bʼerĩsũbya enyũmba yʼOmwami Mukulu, 

nibya abakahesa ebyuma nʼemiringa busana nʼerĩsũbya enyũmba yʼOmwami Mukulu.  

13Neryo abakakola omũbĩrĩ mobakola, nʼomũbĩrĩ wʼerĩsũbyayo mwakoleka omo 

byala byabo, nabo mobahanganĩa enyũmba ya Nyamuhanga omo lulengo lwayo, 

mobawatyayo.  

14Neryo babere babyũsũlyayo, mobaletera omwami na Yehoyada ebĩtsĩpa ebyasaka, 

mobahesa mubyo mwʼebindu busana nʼenyũmba yʼOmwami Mukulu bye bindu 

byʼerikolamo nʼebyʼeriherako, nʼemyũko nʼebindu byʼesyamagetsi nʼebĩtsĩpa. 

Mobahera amahere wʼerĩokererya omo nyũmba yʼOmwami Mukulu emigulu yosĩ oko 

biro bya Yehoyada.  

Oluholo lwa Yehoyada. Yoasĩ nʼabakulu bʼAbayũda bakasuba omo bibi 

15Nĩkwa Yehoyada mwakula nʼeribya wʼemyaka minene, neryo mwahola; omugulu 

ahola abya wʼemyaka erĩgana nʼamakũmĩ asatu.  

16Mobamuta omo katĩkatĩ kʼabami omo mũyĩ wa Dawĩdĩ, kusangwa akolera 

Abaĩsraelĩ bʼebibuya, na busana na Nyamuhanga nʼenyũmba yiwe.  

17Neryo enyũma wʼoluholo lwa Yehoyada, abakulu ba Yũda mobasa nʼerĩũnamira 

omwami. Neryo omwami mwahulikirirabo.  

18Mobasĩganĩa enyũmba yʼOmwami Mukulu, Nyamuhanga wʼabotata wabo, 

mobakolera Asera nʼesyosanamu; nʼerihitana molyahĩka oko Yũda nʼeYerũsalema 

busana nʼomusango wabo oyũ.  

19Nĩkwa mwatumirabo abamĩnyererĩ, erĩsũbyabo oko Mwami Mukulu; mobatũlĩra 

gobo; nĩkwa mobatatega matwĩ.  

20NʼOmũlĩmũ wa Nyamuhanga mwahĩka uku Zekarĩa mugala wʼomũhererĩ 

Yehoyada; naye mwahangana endata oko bandu, mwabwirabo ati, Nyamuhanga 

akabũga ati, Busana nakĩ mũkahalaya oko bihano byʼOmwami Mukulu isimuligasa 

kwehĩ? Kusangwa mwabĩrĩsĩganĩa Omwami Mukulu, naye abĩrĩbasĩganĩa.  

21Neryo mobaya embĩta busana naye, nʼerĩmũswĩrya omo mabwe okwʼihamula 

lyʼOmwami omo kibuga kyʼenyũmba yʼOmwami Mukulu.  

22Neryo omwami Yoasĩ mwatibuka ebibuya ebyo tata wuwe Yehoyada amukola, 

nĩkwa mwĩta mugala wuwe. Neryo Zekarĩa abere akalekula, mwabũga ati, Omwami 

Mukulu alangirekyo, nʼerĩkĩsyakyo!  

Abasũrĩa bakayahũnga eYerũsalema busana na Yoasĩ 

23Neryo okwʼihwa lyʼomwaka omulondo wʼAbasũrĩa mobamuhetukirako; mobahĩka 

eYũda nʼeYerũsalema, mobaherya abakulu bosĩ bʼabandu omo katĩkatĩ kʼabandu, 

neryo mwatuma obũnyeyĩ bosĩ bwabo oko mwami wʼeDamasekĩ.  

24Kusangwa omulondo wʼAbasũrĩa mobasa nʼabandu bake; nĩkwa Omwami Mukulu 

mwahĩra endeko nene kutsibu omo byala byabo kusangwa babĩrĩsĩganĩa Omwami 

Mukulu Nyamuhanga wʼabotata-kulu wabo. Litya mobahĩra eritswera uku Yoasĩ.  

Abagombe ba Yoasĩ bakamwĩta 

25Nʼomugulu bamũsĩga kusangwa mobamũsĩga inialwere kutsibu, abagombe buwe 

mobamuyira embĩta busana nʼomusasi wʼomugala wa Yehoyada omũhererĩ, 

mobamwĩtĩra omo ngyingo yiwe, naye mwahola; mobamuta omo mũyĩ wa Dawĩdĩ, 

nĩkwa mobatamuta omo masinda wʼabami.  

26Nʼabamuyira embĩta baba; Zabadĩ mugala wʼomũkalĩ ye Sĩmeatĩ wʼAbaamonĩ, na 

Yehozabadĩ mugala wʼomũkalĩ ye Sĩmĩrĩtĩ wʼeMoabũ. 

27Nĩkwa busana nʼabagala buwe, nʼemyatsi yʼeriminyerera busana naye, nʼerĩsũbya 

enyũmba ya Nyamuhanga, lebaya bĩsakĩre omo myatsi yʼekitabu kyʼabami. Na 

Amazĩa mugala wuwe mwabya mwami omo mwanya wuwe.  

 

2 Ky’Emyatsi y’Emigulu 25 

Eritabala lya Amazĩa 

1Amazĩa abya wʼemyaka makũmĩ abiri nʼeyĩtanu omugulu atsũka eribya mwami, 

neryo mwatabala eYerũsalema emyaka makũmĩ abiri nʼomwenda; nʼerĩna lya koyo 

wuwe lyabya Yoadanĩ wʼeYerũsalema.  

2Naye mwakola eritunganene omo meso wʼOmwami Mukulu; nĩkwa butsira omo 

mutima gosĩ.  

3Neryo omugulu obwami buwe bwabana amaka, mwĩta abagombe buwe abĩta 

omwami tata wuwe.  

4Nĩkwa mwatĩta abana babo, nĩkwa mwakola ngʼebysakawa omo migambo omo 

kitabu kya Musa, ngoko Mwami Mukulu ahana ati, Abotata sĩbasyekwa busana 

nʼabana, kutse abana sĩbasyekwa busana nʼabotata; nĩkwa obuli mundu asyahola 

busana nʼamalolo wuwe.  

5Kandi Amazĩa mwahĩndanĩa Abayũda haguma, mwatondekabo ngʼebĩtũnga 

byʼabotata wabo, ibanawite abakulu bʼamaelfu nʼabakulu bʼamagana, Abayũda bosĩ 

nʼAbabenyamĩna; neryo mwaganzabo erĩtsũka oko bʼemyaka makũmĩ abiri nʼabakulu 

kwʼaho, mwabanabo ini elfu magana asatu (300,000), abandu bayisogawa, 

abangatoka eriyalwa, ababegere erĩtũmo nʼengabo.  

6Neryo mwĩngĩrya oko mũbĩrĩ wʼabasĩrĩkanĩ abakalũa eĨsraelĩ esyombangĩ syʼamaka 

abandu elfu erĩgana (100,000) busana nʼesyotalanta syʼebĩtsĩpa erĩgana liguma.  

7Neryo omundu wa Nyamuhanga mwamũhĩkako ati, Uwe mwami, Suleke omulondo 

wʼAbaĩsraelĩ akagenda nawe; kusangwa Omwami Mukulu siali haguma nʼAbaĩsraelĩ, 

haguma nʼabana bosĩ ba Efũraĩmũ.  

8Nĩkwa wamanza erigenda, Ukole nʼamaka, Ũsĩke busana nʼamalwa, nĩkwa 

Nyamuhanga asyakugusa ahisi embere wʼenzĩgũ; kusangwa Nyamuhanga awite 

amaka wʼerĩwatĩkya, nʼerigusa ahisi.  

9Na Amazĩa mwabwira omundu wa Nyamuhanga ati, Nĩkwa twasyakolakĩ omo 

syotalanta erĩgana esyo nabiriha oko mulondo wʼAbaĩsraelĩ kwehĩ? Nʼomundu wa 

Nyamuhanga mwasũbĩrya ati, Omwami Mukulu awite nyingi kwilaba esĩ erikuhasyo.  

10Neryo Amazĩa mwasololabo, omulondo owamũhĩkako akalũa ewa Efũraĩmũ, 

basube ewabo. Busana nʼekyo erihitana lyabo molyakala kutsibu busana na Yũda, 

mobasuba ewabo ibahitene kutsibu.  

11Na Amazĩa mwahanda omutima, mwasondola abandu buwe, mwaya oko Musya 

wʼOmũnyũ, mwĩta abana ba Seĩrĩ elfu ĩkũmĩ (10,000).  

12Nʼabandi elfu ĩkũmĩ (10,000) abana ba Yũda mobahekabo ibaneho, mobaletabo 

endata okwʼĩbwe, mobagusabo ahisi bakalũa oko kalimi-limi kʼerĩbwe, 

mobabũnangika mo bitswe-bitswe. 

13Nĩkwa abandu bʼomulondo abo Amazĩa asũbũlaya, ati sibagende haguma naye oko 

malwa, mobawirira emĩyĩ ya Yũda, erĩtsũka eSamarĩa erĩhĩka eBetĩ-horonĩ, mobĩta 

kubo elfu ĩsatu (3,000), mobahũnga obũnyeyĩ bunene.  

Amazĩa akatsũka erĩsĩga Nyamuhanga nʼerisaba esyosanamu 

14Neryo enyũma Amazĩa abere abisubula okwʼĩta Abaedomũ, mwaleta 

esyonyamuhanga syʼabana bʼeSeĩrĩ, mwasingikayso eribya esyonyamuhanga siwe, 

mwayũnamya embere wasyo, mwahĩsĩryasyo obukwa.  

15Busana nʼekyo, erihitana lya Nyamuhanga molyaka busana na Amazĩa, neryo 

mwamutumako omũmĩnyererĩ, oyo wamubwira ati, Busana nakĩ wabirisondasondya 

esyonyamuhanga syʼabandu, esĩtalamaya abandu babo omo byala byawe kwehĩ?  

16Neryo omugulu abya akabũga naye, omwami mwamubwira ati, Twabĩrĩkũhĩra oko 

bahanĩ bʼomwami kwehĩ? Uhune! Ukasonda erĩkwa busana nakĩ kwehĩ? Neryo 

omũmĩnyereri mwahuna mwabũga ati, Nyĩnasĩ ko Nyamuhanga abĩrĩganĩrya 

erĩkũherya, kusangwa wabirikola ekĩ, kandi sũlĩtowa erihana lyage.  

Yoasĩ wʼeSamarĩa akahũnga Amazĩa omwami wʼeYũda 

17Neryo omwami Amazĩa wʼeYũda mwaya embĩta mwatuma uku Yoasĩ, mugala wa 

Yoahazĩ, mugala wa Yehũ, omwami wa Ĩsraelĩ, ati wase, tulolaneko bũsũ nʼobũsũ.  

18Na Yoasĩ omwami wʼAbaĩsraelĩ mwatuma oko mwami wʼAbayũda, ati, 

Omusakisaki owabya eLebanonĩ mwatuma oko mũerezĩ owabya eLebanonĩ ati, Uhe 

mwali wawe eribya mũkalĩ wa mugala wage; neryo enyama yʼomolĩ eyabya 

eLebanonĩ moyalabaho moyalyatangirira omusakisaki oyo.  

19Ũkabũga uti, Lebaya, wabĩrĩta Abaedomũ. Nʼomutima wawe akakũhamaya 

eriyipipa. Lino Wĩkale eka; busana nakĩ ukasonda omwatsi wʼobũlĩge kwehĩ? Uti 

ũkakwa, na Yũda haguma nawe kwehĩ?  

20Nĩkwa Amazĩa mwagana erĩowa; kusangwa omwatsi oyo alũa uku Nyamuhanga, 

iniatoka erĩhĩrabo omo byala bya Yoasĩ, kusangwa basonda-sonda esyonyamuhanga 

syʼeEdomũ.  

21Neryo Yoasĩ omwami wʼAbaĩsraelĩ mwahetukirayo; iye na Amazĩa omwami 

wʼAbayũda mobalolanako obũsũ oko bũsũ eBetĩ-semesĩ owabya wʼeYũda. 

22Na Yũda mwasĩngwa embere sya Ĩsraelĩ; nʼobuli mundu mwatibita omo hema yiwe.  

23Na Yoasĩ omwami wʼAbaĩsraelĩ mwahamba Amazĩa omwami wʼAbayũda, mugala 

wa Yoasĩ mugala wa Yoahazĩ, eBetĩ-semesĩ, mwamwandagalĩrya eYerũsalema, 

mwaterya olũhĩmbo lwʼeYerũsalema erĩtsũka oko Lũkyo lwa Efũraĩmũ erĩhĩka oko 

Lũkyo lwʼEngonde, emetere 184.  

24Neryo mwahũnga esyamagetsi syosĩ nʼebĩtsĩpa, nʼesyonyungu syosĩ esyabanika 

omo nyũmba ya Nyamuhanga haguma na Obedĩ-edomũ, nʼebindu byʼenyũmba 

yʼOmwami nʼabʼomũlĩkĩ nibya, neryo mwasuba eSamarĩa.  

25Na Amazĩa mugala wa Yoasĩ omwami wʼAbayũda mwabuga emyaka erĩkũmĩ 

nʼeyĩtanu enyũma wʼoluholo lwa Yoasĩ mugala wa Yoahazĩ omwami wʼeĨsraelĩ.  

26Nʼeyindi mĩbĩrĩ ya Amazĩa eyʼerĩmbere nʼeyerĩnyũma, lebaya, yĩsakĩre omo kitabu 

kyʼabami bʼeYũda na Ĩsraelĩ.  

27Neryo erĩtsũka omugulu Amazĩa abinduka erireka erikwama Omwami Mukulu 

mobamuyira embĩta yʼobũyĩgũ eYerũsalema; naye mwatibita eLakĩsĩ. Nĩkwa 

mobamukwamirira eLakĩsĩ, mobamwĩtĩrayo.  

28Mobamuleta oko syosabayĩrĩ, mobamuta ahali abotata wuwe omo mũyĩ wa Yũda.  

2 Ky’Emyatsi y’Emigulu 26 

Eritabala lya Ũzĩa 

1Nʼabandu bosĩ ba Yũda mobĩmya Ũzĩa oyo wabya wʼemyaka erĩkũmĩ nʼendatu, 

mobamuyira mo mwami omo mwanya wa tata wuwe Amazĩa. 

2Naye mwahĩmba eElotĩ, mwasũbyaho oko Yũda, omwami abere abyeya abotata-kulu 

buwe.  

3Ũzĩa abya wʼemyaka erĩkũmĩ nʼendatu omugulu atsũka eribya mwami; neryo 

mwatabala eYerũsalema emyaka makũmĩ atanu nʼeyĩbĩrĩ; nʼerĩna lya koyo wuwe 

lyabya Yekolĩa wʼeYerũsalema.  

4Naye mwakola ekitunganene omo meso wʼOmwami Mukulu ngʼebyosĩ ebyo tata 

wuwe Amazĩa akola.  

5Neryo mwayĩhĩra okwʼisonda-sonda Nyamuhanga omo biro bya Zekarĩa oyo wabya 

nʼeriminya omo syonzolĩ sya Nyamuhanga; nʼemigulu yosĩ eyo asonda-sonda 

Omwami Mukulu, Nyamuhanga mwamuha erigasa.  

Amalwa wa Ũzĩa 

6Neryo mwayalwa nʼAbafĩlĩstĩnĩ, mwaterya olũhimbo lwʼeGatĩ, nʼolũhĩmbo 

lwʼeYabũne, nʼolũhĩmbo lwʼeAsĩdodĩ; kandi mwahĩmba emĩyĩ eAsĩdodĩ, nʼomo 

katĩkatĩ kʼAbafĩlĩstĩnĩ.  

7Na Nyamuhanga mwamũwatĩkya erilwa nʼAbafĩlĩstĩnĩ, nʼerilwa nʼAbaarabu ababya 

bĩkere eGũrĩ-balĩ, nʼAbameũnĩmũ.  

8NʼAbaamonĩ mobaha Ũzĩa omuhako; nʼerĩna liwe molyakũmayira ehosĩ erĩhĩka oko 

mutano wʼeMĩsĩrĩ; kusangwa mwakanya omo maka kutsibu.  

9Kandi Ũzĩa mwahĩmba amanyũmba awayĩsũngũlĩkĩre eYerũsalema oko Lũkyo 

lwʼEngonde, nʼoko Lũkyo lwʼOmusya, nʼaho ekikunda kĩkatĩmba, mwawatyaho 

ndeke.  

10Kandi mwahĩmba amanyũmba ayo awayĩsũngũlĩkĩre omo mbwarara. Kandi 

mwakwika ebitehero bingi, kusangwa abya awite ebihangulo bingi; omo bwerere 

nʼoko hitwa, kandi abya awite abalĩmĩ nʼabateya bʼebĩnyũ omo bitwa nʼomo malima 

awabogĩre; kusangwa abya anzĩre obulime.  

11Kandi Ũzĩa abya awite omulondo wʼabalwĩ, abaya oko malwa omo milondo, 

ngʼeriganza eryo mũhandĩkĩ Yeĩelĩ aganza nʼomukulu Maaseya, omo byala bya 

Hanania omuguma wʼoko bakulu bʼomwami.  

12Nʼeriganza lyosĩ lyʼabakulu bʼebĩtũnga byʼabotata, esyombangĩ syʼamaka, babya 

elfu ĩbĩrĩ nʼamagana ndatu (2,600).  

13Nʼomo byala byabo mwabya amaka wʼomulondo wʼeelfu magana asatu nʼirinda 

nʼamagana atanu (307,500) abakalwa nʼamaka manene, erĩwatĩkya omwami erilwa 

nʼenzĩgũ.  

14Na Ũzĩa mwakokotya busana nabo na busana nʼomulondo gosĩ, esyongabo, 

nʼamatũmo, nʼesyongofĩa, nʼamupa wʼebyuma, nʼamata, nʼamabwe wʼerigusa omo 

mukoba.  

15NʼeYerũsalema mwakokotya amasĩnĩ awakokotĩbawa nʼabanyima-nyima eribya 

oko manyũmba awayĩsũngũlĩkĩre nʼoko syongonde busana nʼerilasa emisoha 

nʼamabwe manene manene. Nʼerĩna liwe molyakũmayira ehali-hali; kusangwa 

awatĩkĩbawa nʼebyʼeriswekera erĩhĩka aho abanira amaka.  

Ũzĩa akahalaya embere sya Nyamuhanga 

16Nĩkwa abere abibya nʼamaka omutima wuwe mwayipipa kyaleka iniakola nabi, 

neryo mwahalya embere syʼOmwami Mukulu Nyamuhanga wuwe; kusangwa 

mwingira omo Hekalũ yʼOmwami Mukulu erĩhĩsya obukwa oko kiherero kyʼobukwa.  

17Nʼomũhererĩ Azaria mwingira enyũma wuwe, haguma nʼabahererĩ bʼOmwami 

Mukulu makũmĩ munani ababya esyombangĩ.  

18Nabo mobayibambira oko mwami Ũzĩa, mobamubwira bati, Si mwatsi wawe, uwe 

Ũzĩa, erĩhĩsya obukwa busana nʼOmwami Mukulu, nĩkwa nĩ hamũlĩ yʼabahererĩ 

abagala ba Harũnĩ, ababirihigulwa busana nʼerĩhĩsya obukwa. Ũlũa omo habũyĩrĩre; 

kusangwa wabĩrĩhalya; kutse siryendisyakuletera erikengwa nʼOmwami Mukulu 

Nyamuhanga.  

19Neryo Ũzĩa mwahitana; naye abya awite oko ruho omo byala biwe olwʼerĩhĩsya 

obukwa; nʼomugulu abya ahitene oko bahererĩ, ebihaga mobyahuluka oko mbũmo 

yʼobũsũ buwe embere syʼabahererĩ omo nyũmba yʼOmwami Mukulu aho mũsĩke 

wʼekiherero kyʼobukwa.  

20Na Azaria omũhererĩ mukulu, nʼabahererĩ bosĩ, mobamusamalira, neryo, lebaya, 

abya muhaga omo mbũmo yʼobũsũ buwe, neryo mobamũkũna eyĩhya yo lũba; ega, 

naye mwanguha erihuluka, kusangwa Omwami Mukulu ĩnĩabĩrĩmũswĩrya. 

21Nʼomwami Ũzĩa mwabya muhaga erĩhĩka oko kiro kyʼoluholo luwe, mwĩkala omo 

nyũmba eyiri aho wayo, inina muhaga; kusangwa ahigawa omo nyũmba yʼOmwami 

Mukulu. Na Yotamũ mugala wuwe mwabya mukulu omo nyũmba yʼOmwami, 

iniakatswera abandu bʼekihugo.  

22Neryo eyindi mĩbĩrĩ ya Ũzĩa, eyʼerĩmbere nʼeyʼerĩnyũma, omũmĩnyererĩ Ĩsaya 

mugala wa Amosĩ, mwasakayo.  

23Neryo Ũzĩa mweya abotata-kulu buwe; mobamuta Ahali abotata wuwe omo kisuki 

kyʼeritamo ekyʼabami; kusangwa babũga bati. Ni muhaga; na Yotamũ mugala wuwe 

mwabya mwami omo mwanya wuwe.  

 

2 Ky’Emyatsi y’Emigulu 27 

Eritabala lya Yotamũ 

1Yotamũ abya wʼemyaka makũmĩ abiri nʼeyĩtanu omugulu atsũka eribya mwami, 

neryo mwatabala eYerũsalema emyaka ĩkũmĩ nʼendatu; nʼerĩna lya koyo wuwe 

lyabya Yerũsa mwali wa Zadokĩ.  

2Naye mwakola ekitunganene omo meso wʼOmwami Mukulu, ngʼebyosĩ tata wuwe 

Ũzĩa akola; nĩkwa mwatingira omo Hekalũ yʼOmwami Mukulu. Nʼabandu babya 

ibakinakola ebibi.  

3Yotamũ mwahĩmba olũkyo olwʼendata olwʼenyũmba yʼOmwami Mukulu, kandi 

mwahĩmba bingi oko lũhĩmbo lwa Ofelĩ.  

4Kandi mwahĩmba emĩyĩ omo kihugo kyʼebitwa kya Yũda, nʼomo mĩsĩtũ yʼehitwa 

mwahĩmba manyũmba, awakongotere nʼamanyũmba awasũngũlĩkĩre.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

5Nibya mwalwa nʼomwami wʼabana ba Amonĩ, mwakĩndabo. Nʼabana ba Amonĩ 

mobamuha oko mwaka oyo esyotalanta syʼebĩtsĩpa erĩgana, nʼesyondengĩ syʼengano 

elfu ĩkũmĩ (10,000), nʼesyondengĩ elfu ĩkũmĩ (10,000) syʼekisusu. Abana ba Amonĩ 

mobamuhabyo batya, nʼomo mwaka wʼakabiri, nibya nʼowʼakasatu. 

6Neryo Yotamũ mwayira amaka, kusangwa mwatondekanĩa esyonzira siwe embere 

syʼOmwami Mukulu Nyamuhanga wuwe.  

7Neryo eyindi mĩbĩrĩ ya Yotamũ, nʼamalwa wuwe gosĩ, nʼemibere yiwe, lebaya 

ĩsakĩre omo kitabu kyʼabami bʼAbaĩsraelĩ nʼabʼAbayũda.  

8Abya wʼemyaka makũmĩ abiri nʼeyĩtanu omugulu atsũka eribya mwami, neryo 

mwatabala emyaka ĩkũmĩ na ndatu eYerũsalema.  

9Na Yotamũ mweya abotata-kulu buwe, mobamuta omo mũyĩ wa Dawĩdĩ; na Ahazĩ 

mugala wuwe mwabya mwami omo mwanya wuwe.  

2 Ky’Emyatsi y’Emigulu 28 

Eritabala libi lya Ahazĩ 

1Ahazĩ abya wʼemyaka makũmĩ abiri omugulu atsũka eribya mwami, neryo 

mwatabala eYerũsalema emyaka ĩkũmĩ na ndatu; kandi mwatakola ekitunganene omo 

meso wʼOmwami Mukulu, nga tata wuwe Dawĩdĩ. 

2Nĩkwa mwagendera omo syonzira syʼabami ba Ĩsraelĩ, nibya mwahesa esyosanamu 

syʼerĩnũnĩa busana na Baalĩ.  

3Kandi mwahĩsya obukwa omo musya wʼomugala wa Hĩnomũ, kandi mwahĩsya 

abana buwe omo muliro, ngʼesyonye syʼebihanda ko siri, ebyo Mwami Mukulu ahiga 

embere syʼabana ba Ĩsraelĩ.  

4Mwahonga obuhere, nʼerĩhĩsya obukwa oko hendata, nʼoko bitwa, nʼoko ndĩna 

yʼobuli muti mubisi.  

5Busana nʼekyo, Omwami Mukulu Nyamuhanga wuwe mwamũhĩra omo byala 

byʼOmwami wʼeSũrĩa; nabo mobamwĩta, mobamũhũngako endeko nene 

yʼabanyegwa, mobaletabo eDamasekĩ. Kandi mwahĩrwa omo byala byʼOmwami 

wʼAbaĩsraelĩ, oyo wamwĩta nʼerĩĩta lĩnene.  

6Kusangwa Peka mugala wa Remalĩa mwĩta ekiro kiguma elfu erĩgana nʼamakũmĩ 

abiri (120,000) eYũda, abosĩ esyombangi; kusangwa ĩbabĩrĩsĩganĩa Omwami Mukulu, 

Nyamuhanga wʼabotata wabo.  

7Na Sĩkĩrĩ, embangĩ ya Efũraĩmũ, mwĩta Maaseya mugala wʼOmwami, na Azĩrĩkamũ 

omukulu wʼekitũnga, na Elkana oyũsũbũkĩre omwami.  

8Nʼabana ba Ĩsraelĩ mobahũnga oko bagala babo elfu magana abiri (200,000), 

abakalĩ, nʼabagala nʼabali, kandi mobahũnga kubo obunyegwa nibya, mobaleta 

obunyegwa obo eSamarĩa.  

9Nĩkwa omũmĩnyererĩ wʼOmwami Mukulu abyayo, erĩna liwe lyabya Odedĩ; naye 

mwayahĩndana nʼendeko eyo eyahĩka eSamarĩa, mwabwirabo ati, Mũlebaye, 

kusangwa Omwami Mukulu, Nyamuhanga wʼabotata wenyũ, mwahitana oko Bayũda, 

abĩrĩhĩrabo omo byala byenyũ, nenyũ mwabĩrĩrabo omwʼitsuruma eryabĩrĩhĩka 

elubula.  

10Na lino mukakandayirira eriyira abana ba Yũda nʼabʼeYerũsalema mo bakobe 

benyũ bʼobulume nʼabʼobũkalĩ. Nenyũ simuwite erĩhalya lyenyũ busana nʼOmwami 

Mukulu Nyamuhanga wenyũ kwehĩ?  

11Neryo lino munyihulikirire, mũsũbũlaye abanyegwa abo mwabĩrĩhũnga oko bagala 

benyũ; kusangwa erihitana lĩkalĩre lyʼOmwami Mukulu liri ũkwʼĩnywe.  

12Neryo abandi bʼoko bakulu bʼabana ba Efũraĩmũ, ye Azaria mugala wa Yohana, na 

Berekĩa mugala wa Mesĩlĩmotĩ, na Yehĩzĩkĩa mugala wa Salumu, na Amasa mugala 

wa Ahadĩlaĩ, mobanegena nʼabalũa oko malwa,  

13mobabwirabo bati, Sĩmwendĩkolya abanyegwa bo hano; kusangwa mukakandayirira 

ebikandituletera omusango embere syʼOmwami Mukulu, eritomekera ebibi byetu 

nʼamalolo wetu; kusangwa amalolo wetu ni manene, nʼerihitana lĩkalĩre liri oko 

Baĩsraelĩ.  

14Neryo abandu abambite ebindu byʼamalwa mobasĩga abanyegawa nʼobũnyeyĩ 

embere syʼabakulu nʼendeko yosĩ.  

15Neryo abandu abahulawa omo mena mobahangana, mobĩmya abanyegawa bosĩ 

ababya ndũmbũ, mobambalyabo oko byanyegawa, nʼerihabo esyongimba 

nʼesyongendero, kandi mobahabo ebyʼerirya nʼawʼerĩpũlya, nʼerĩhakabyabo amagũta, 

nʼeriheka abosĩ ababya batohĩre oko syopunda, nʼeriretabo eYerĩko, omũyĩ 

wʼamabondo, oko bagala babo; neryo mobasuba eSamarĩa.  

16Oko mugulu oyo, omwami Ahazĩ mwatuma oko bami bʼeAsũrĩa atĩ bamũwatĩkaye.  

17Kusangwa Abaedomũ ibamabiasa kandi erĩĩta Yũda, nʼeriheka abanyegawa.  

18NʼAbafĩlĩstĩnĩ nibya ibamabibambira emĩyĩ yʼomwʼirungu, nʼekyʼolutambi 

lwʼeyĩkwa kyʼeYũda nʼerĩhũnga eBetĩ-semesĩ, nʼeAyalonĩ, nʼeGederotĩ, nʼeSoko, 

haguma nʼemĩyĩ yayo, nʼeTimũna nʼemĩyĩ yayo, nʼeGĩmũzo nibya, nʼemĩyĩ yayo; 

mobĩkalayo.  

19Kusangwa Omwami Mukulu mwakehya Abayũda busana na Ahazĩ omwami 

wʼAbaĩsraelĩ; kusangwa ĩnĩabĩrĩtsandya Abayũda, nʼeriregula kutsibu oko Mwami 

Mukulu.  

20Na Tĩgĩlatĩ-pĩleserĩ omwami wʼeAsũrĩa mwalwa naye, mwamũpapũkya, nĩkwa 

mwatamũwatĩkya.  

21Kusangwa Ahazĩ mwĩmya oko byʼenyũmba yʼOmwami Mukulu, nʼoko 

byʼenyũmba yʼOmwami nʼoko byʼabanyamwami mwahabyo omwami wʼeAsũrĩa; 

nĩkwa mobĩtamũ watĩkya.  

22Nʼomwami Ahazĩ omugulu asĩsĩkana, mwalegula oko Mwami Mukulu kwilaba.  

23Kusangwa mwahongera esyonyamuhanga syʼeDamasekĩ, esyamwĩta; kandi 

mwabũga ati, Kusangwa esyonyamuhanga syʼabami bʼeSũrĩa mosyawatĩkyabo, neryo 

nage ngandihongerasyo sĩnyĩwatĩkaye nage. Nĩkwa mosyamũtwĩkalya nʼAbaĩsraelĩ 

bosĩ.  

24Kandi Ahazĩ mwahĩndanĩa ebindu byʼenyũmba ya Nyamuhanga, mwatsũtsanga 

ebindu ebyo byʼenyũmba ya Nyamuhanga mo bitswe-bitswe, mwakinga esyonyũyĩ 

syʼenyũmba yʼOmwami Mukulu; neryo mwayĩhĩmbĩra ebiherero omo buli ngonde 

yʼeYerũsalema,  

25Kandi mwayira ahendata omo buli mũyĩ wa Yũda busana nʼerĩhĩsya obukwa busana 

nʼesindi nyamuhanga, mwahĩtanĩa Omwami Mukulu, Nyamuhanga wʼabotata wuwe.  

26Neryo eyindi mĩbĩrĩ yiwe, nʼemibere yiwe yosĩ, eyʼerĩmbere nʼeyʼenyũma, lebaya 

ĩsakĩre omo kitabu kyʼabami bʼAbayũda nʼabʼAbaĩsraelĩ.  

27Neryo Ahazĩ mweya abotata-kulu buwe, mobamuta omo mũyĩ eYerũsalema; 

kusangwa mobatamũkolya omo masinda wʼabami bʼAbaĩsraelĩ. Na Hezekĩa mugala 

wuwe mwatabala omo mwanya wuwe.  

 

2 Ky’Emyatsi y’Emigulu 29 

Hezekĩa akatabala ndeke 

1Na Hezekĩa abya wʼemyaka makũmĩ abiri nʼeyĩtanu omugulu atsũka eribya mwami, 

neryo mwatabala eYerũsalema emyaka makũmĩ abiri nʼomwenda. Nʼerĩna lya koyo 

wuwe lyabya Abĩya mwali wa Zekarĩa.  

2Naye mwakola ekitunganene omo meso wʼOmwami Mukulu, ngʼebyosĩ tata wuwe 

Dawĩdĩ akola.  

3Oko mwaka wʼerĩtsũka wʼeritabala liwe, oko mukera wʼerĩtsũka, mwakingula 

esyonyũyĩ syʼenyũmba yʼOmwami Mukulu, mwasũbyasyo. 

4Kandi mwakolyamo abahererĩ nʼAbalawĩ, mwahĩndanĩabo haguma omo kibuga 

ebwanga bwʼendata.  

5Mwabwirabo ati, ĩnywe Balawĩ mumbulikirire; lino muyihigule, muhigule 

nʼenyũmba yʼOmwami Mukulu, Nyamuhanga wʼabotata-kulu wenyũ, kandi mutwale 

eyĩhya ebĩtĩsĩrĩre erĩlũa ahabũyĩrĩre.  

6Kusangwa abotata wetu babĩrĩhalya, nʼerikola ebibi omo meso wʼOmwami Mukulu 

Nyamuhanga wetu, kandi babĩrĩmũsĩganĩa babirikebera ehandi erĩlũa oko herĩĩkala 

lyʼOmwami Mukulu, nʼerĩmũlolya kwʼemigongo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

7Kandi babirikinga esyonyũyĩ syʼekĩsekũ, nʼerĩrĩmya esyotala, kandi sĩbetahĩsya 

obukwa kutse erihera amahere wʼerĩokererya ahabũyĩrĩre busana na Nyamuhanga wa 

Ĩsraelĩ.  

8Busana nʼekyo erihitana lyʼOmwami Mukulu lyabya oko Yũda nʼeYerũsalema, 

kandi abirihabo eribya kindu, kyʼerĩũbahya, nʼeribya nye, nʼerĩsyolĩbwa, ngoko 

mukalangira omo meso wenyũ.  

9Kusangwa, lebaya, abotata wetu babiriwa omo mũyalĩ, nʼabagala nʼabali nʼabakalĩ 

betu babĩrĩhũngwa mo basayĩ busana nʼomwatsi oyũ.  

10Neryo lino kiro omo mutima wage eriyira endagano nʼOmwami Mukulu, 

Nyamuhanga wa Ĩsraelĩ, erihitana lĩkalĩre liwe lĩtũlũeko. 

11Abagala bage simulindirire; kusangwa Omwami Mukulu abiriyisoga nywe 

erihangana embere siwe, nʼerimukolera, imwabya bakolĩ buwe, nʼerĩokya obukwa.  

12Neryo Abalawĩ mobahangana, ye Mahatĩ mugala wa Amasaĩ, na Yoelĩ mugala wa 

Azaria, oko bagala bʼAbakohatĩ; nʼabʼoko bagala ba Merarĩ, ye Kĩsĩ, mugala wa 

Abũdĩ, na Azaria mugala wa Yehalelĩ, nʼabʼoko Bagerĩsonĩ, ye Yoa mugala wa Zĩma, 

na Edenĩ mugala wa Yoa;  

13nʼabʼoko bagala ba Elĩzafanĩ, ye Sĩmũrĩ na Yeũelĩ; nʼabʼoko bagala ba Asafũ, ye 

Zekarĩa na Matanĩa;  

14nʼabʼoko bagala ba Hemanĩ ye Yehũelĩ na Sĩmeĩ; nʼabʼoko bagala ba Yedũtũnĩ, ye 

Semaya na Ũzĩelĩ.  

15Mobahĩndanĩa bagala babo, mobayihigula, mobingira, ngʼerihana lyʼOmwami omo 

bĩnywa byʼOmwami Mukulu, erĩerya enyũmba yʼOmwami Mukulu.  

16Nʼabahererĩ mobingira omo luhande lwʼomwisi lwʼenyũmba yʼOmwami Mukulu, 

erĩbĩryayo, neryo mobalũsyamo olũtũtũ losĩ olo babana omo Hekalũ yʼOmwami 

Mukulu erigusalo omo kibuga kyʼenyũmba yʼOmwami Mukulu. NʼAbalawĩ 

mobahekalo eritwalalo eyĩhya oko kũsi kʼeKĩdũronĩ.  

17Neryo mobatsũka erihigulayo oko kiro kyʼerĩtsũka kyʼomukera wʼerĩtsũka, neryo 

oko kiro kyʼomunani kyʼomukera mobahĩka oko kĩsekũ kyʼOmwami Mukulu; 

mobahigula enyũmba yʼOmwami Mukulu omo biro munani; nʼoko kiro kyʼerĩkũmĩ 

nʼendatu kyʼomukera wʼerĩtsũka mobabugayo.  

18Neryo mobingira eyiri omwami Hezekĩa mobabũga bati. Twabĩrĩbĩrya enyũmba 

yosĩ yʼOmwami Mukulu, nʼekiherero kyʼobuhere bwʼerĩokererya, haguma nʼebindu 

byaho byosĩ, nʼemesa yʼobundu bwʼerĩkanganĩa haguma nʼebindu byaho byosĩ.  

19Kandi ebindu byosĩ ebyo mwami Ahazĩ agusa omugulu atabala nʼomugulu alegula, 

twabĩrĩkokotyabyo nʼerihigulabyo; neryo, lebaya, biri embere syʼekiherero 

kyʼOmwami Mukulu.  

Hezekĩa akaherera Nyamuhanga 

20Neryo omwami Hezekĩa mwahangana omo ngyakya-ngyakya, mwahĩndanĩa 

abanya-mwami bʼomũyĩ, neryo mwahetukira omo nyũmba yʼOmwami Mukulu.  

21Neryo mobaleta esyonume sirinda syʼesyonde, nʼesyombangale sirinda nʼebyana 

byʼesyombũlĩ birinda, nʼesyombaya sirinda, eribya buhere bwʼebibi busana nʼobwami 

na busana nʼahabũyĩrĩre, na busana nʼAbayũda. Neryo mwahana abahererĩ bagala ba 

Harũnĩ baheresyo oko kiherero kyʼOmwami Mukulu.  

22Neryo mobakera esyonume esyo syʼesyonde, nʼabahererĩ mobĩmya omusasi, 

mobatsatsangago oko kiherero; mobakera esyombangale, nʼeritsatsanga omusasi oko 

kiherero; kandi mobakera ebyana byʼesyombũlĩ, mobatsatsanga omusasi oko kiherero.  

23Neryo mobaleta esyombaya syʼobuhere bwʼebibi embere wʼOmwami nʼendeko, 

neryo mobahĩra kusyo ebyala byabo.  

24Nʼabahererĩ mobakerasyo, moberya ekiherero omo musasi wasyo, eririhira 

Abaĩsraelĩ bosĩ; kusangwa omwami mwahamula obuhere bwʼerĩokererya nʼobuhere 

bwʼebibi bibye busana nʼAbaĩsraelĩ bosĩ.  

Abalawĩ bakahĩrawa oko mũbĩrĩ wʼeriimbira Omwami Mukulu 

25Neryo Hezekĩa mwahĩra Abalawĩ omo nyũmba yʼOmwami Mukulu haguma 

nʼamasengo, nʼesyonzenze, nʼesyonanga, ngʼerihana lya Dawĩdĩ, nʼerya Gadĩ 

omũhanĩ wʼOmwami, nʼeryʼomũmĩnyererĩ Natana; kusangwa Omwami Mukulu 

mwahanabo busana nʼabamĩnyererĩ.  

26NʼAbalawĩ mobahangana nʼebindu byʼeriimbamo bya Dawĩdĩ, nʼabahererĩ ibawite 

oko syongubi.  

27Na Hezekĩa mwahamula erihera obuhere bwʼerĩokererya oko kiherero. Nʼomugulu 

obuhere bwʼerĩokererya bwatsũka, Olwimbo lwʼOmwami Mukulu molwatsũka nibya, 

nʼesyongubi, haguma nʼebindu byʼeriimba bya Dawĩdĩ omwami wʼAbaĩsraelĩ.  

28Nʼendeko yosĩ moyaramya, nʼabĩmbĩ mobimba, nʼabʼesyongubi mobabuha; ebyosĩ 

ebĩ, mobyabya bitya erĩhĩka aho buhere bwʼerĩokererya bwamabihwera.  

29Neryo babere babibuga erihera obuhere, omwami nʼabosĩ ababya haguma naye 

mobũnama nʼerĩramya.  

30Kandi omwami Hezekĩa nʼabakulu na Abalawĩ eriimbira Omwami Mukulu eripipa 

omo bĩnywa bya Dawĩdĩ, nʼebya Asafũ omũlangĩrĩ. Neryo mobimba eripipa 

nʼobutseme, mobũnama nʼerĩramya.  

31Neryo Hezekĩa mwasũbĩrya ati, Lino mwabiriyihigula busana nʼOmwami Mukulu; 

musegere hakũhĩ mulete esyohongo nʼamahere wʼewasĩnga omo nyũmba yʼOmwami 

Mukulu. Nʼendeko moyaleta esyohongo nʼamahere wʼewasĩngya; nʼababya 

bʼomutima owʼerianza mobaleta amahere wʼerĩokererya.  

32Nʼemiganzo yʼamahere wʼerĩokererya ago endeko yaleta yabya esyonume 

syʼesyonde makũmĩ alinda, nʼesyombangale erĩgana, nʼebyana byʼesyombũlĩ magana 

abiri. Esyosĩ esĩ syabya busana nʼobuhere bwʼerĩokererya busana nʼOmwami Mukulu. 

33Nʼebindu ebyahigulawa byabya esyonde syʼobulume magana ndatu (600) 

nʼesyombũlĩ elfu ĩsatu (3,000).  

34Nĩkwa abahererĩ babya bake, ibakataluka erikera amahere gosĩ wʼerĩokererya; 

kyaleka Abalawĩ, abagala babo, ĩbawatĩkyabo, erĩhĩka omugulu omũbĩrĩ amabihwa, 

nʼerĩhĩka aho abahererĩ bamabiyihigula; kusangwa Abalawĩ babya bʼemitima 

itunganene busana nʼeriyihigula kwilaba abahererĩ.  

35Nibya amahere wʼerĩokererya abya mangi, haguma nʼebĩsabũ byʼamahere 

wʼobuholo, na haguma nʼamahere wʼerĩpũlya busana nʼobuli buhere bwʼerĩokererya. 

Nʼomũbĩrĩ wʼenyũmba yʼOmwami Mukulu mwatondekwa atya.  

36Na Hezekĩa mwatsema, nʼabandu bosĩ, busana nʼekyo Mwami Mukulu akokotaya 

busana nʼabandu. Kusangwa omwatsi oyo abũlĩkĩranayabo.  

2 Ky’Emyatsi y’Emigulu 30 

Hezekĩa akĩbũkaya Erikiruka 

1Neryo Hezekĩa mwatumira oko Baĩsraelĩ bosĩ nʼAbayũda bosĩ, mwasakira Efũraĩmũ 

na Manase esyobarua ati bahĩke omo nyũmba yʼOmwami Mukulu eYerũsalema, 

eriyira ebiro bikulu byʼErikiruka busana nʼOmwami Mukulu, Nyamuhanga wa Ĩsraelĩ.  

2Kusangwa omwami nʼabanya-mwami buwe, nʼendeko yosĩ ibamabiya embĩta erĩteya 

erikiruka oko mukera wʼakabiri. 

3Kusangwa mobatatoka erĩteyalyo oko mugulu oyo, kusangwa abahererĩ 

isibetayihigula omo miganzo ĩhĩkene, kutse nʼabandu ĩsĩbalĩbahĩndana eYerũsalema.  

4Nʼomwatsi oyo mowana omo meso wʼOmwami nʼa wʼendeko yosĩ.  

5Neryo mobahanganĩa omugambo erĩtũlaganĩalyo omo Ĩsraelĩ yosĩ erĩtsũka eBerĩ-seba 

nʼerĩhĩka eDanĩ, base eriyira Erikiruka busana nʼOmwami Mukulu, Nyamuhanga wa 

Ĩsraelĩ, eYerũsalema; kusangwa abangi mobatabya bakayiralyo ngoko kyabya 

kĩsakĩre.  

6Neryo abakwenda mobagenda nʼesyobarua esĩkalũa oko mwami nʼabanya-mwami 

buwe eriya eĨsraelĩ nʼeYũda hosĩ ngʼekihano kyʼOmwami, bati, Ĩnywe bana ba Ĩsraelĩ, 

musube oko Mwami Mukulu, Nyamuhanga wa Abrahamũ, Ĩsaka, na Ĩsraelĩ, atoke 

erisuba ũkwʼĩnywe ababala nʼerĩsĩgala oko byala byʼabami bʼeAsũrĩa. 

7Kandi Simubye ngʼabotata wenyũ, kandi ngʼabagala benyũ, abalegula busana 

nʼOmwami Mukulu, Nyamuhanga wʼabotata wabo, kyaleka iniayirabo mo nye, ngoko 

mukalangira.  

8Na lino Simubye bʼebĩkya bĩkalĩre, ngoko abotata wenyũ babya; nĩkwa muyihe oko 

Mwami Mukulu, mwingire ahabũyĩrĩre huwe, aho ahigula busana na kera na kera, 

mukolere Omwami Mukulu Nyamuhanga wenyũ, erihitana liwe lĩkalĩre litoke 

erĩbalũako. 

9Kusangwa mwamasuba oko Mwami Mukulu, abagala benyũ nʼabana benyũ 

basyabana eriganyirwa embere wʼabahekabo mo banyegwa, nabo ibasuba omo kihugo 

ekĩ; kusangwa Omwami Mukulu Nyamuhanga wenyũ ni wʼolukogo nʼowʼeriganyira, 

ĩsĩendĩsyalũsya obũsũ buwe ũkwʼĩnywe, mwamamusubako.  

10Neryo abakwenda mobalaba oko buli mũyĩ omo kihugo kya Efũraĩmũ na Manase, 

erĩhĩka nʼeZebũlonĩ, nĩkwa mobasekereryabo, nʼerĩsĩnĩngũlĩrabo.  

11Nĩkwa abandi bandu Abaaserĩ nʼAbamanase, nʼAbazebũlũnĩ mobayĩkehya, mobasa 

eYerũsalema.  

12Nʼebyala bya Nyamuhanga mobyahĩka uku Yũda nʼerihabo omutima muguma 

wʼerikola erihana lyʼOmwami nʼeryʼabanya-mwami busana nʼekĩnywa kyʼOmwami 

Mukulu.  

13Nʼoko mukera wʼakabiri abandu bangi mobahĩndana eYerũsalema eriyira ebiro 

bikulu byʼamandu awate mo kĩhamya, ini ndeko nene kutsibu. 

14Neryo mobahangana mobalũsya ekiherero ekyabya eYerũsalema, mobalũsya 

ebiherero byosĩ ebyʼobukwa, mobagusabyo omo kũsĩ kʼeKĩdũronĩ.  

15Mobakera Erikiruka oko kiro kyʼerĩkũmĩ nʼebini kyʼomukera wʼakabiri; nʼabahererĩ 

nʼAbalawĩ mobahemuka, mobayihigula, mobaleta amahere wʼerĩokererya omo 

nyũmba yʼOmwami Mukulu.  

16Mobahangana eriyitondeka omo myanya yabo, ngʼekihano kya Musa omundu wa 

Nyamuhanga. Nʼabahererĩ mobatsatsanga omusasi ogo bangirira omo byala 

byʼAbalawĩ.  

17Kusangwa habya bangi omo ndeko abatayĩhĩgwĩre. Busana nʼekyo, Abalawĩ 

mobabya bakasondola erikera Erikiruka busana nʼobuli mundu oyũterĩre, erihigulabo 

busana nʼOmwami Mukulu.  

18Kusangwa endeko yʼabandu, abangi Abaefũraĩmũ, nʼAbamanase, nʼAbaĩsakarĩ, 

nʼAbazebũlũnĩ, ĩsĩbayerĩrye nĩkwa mobalya Erikiruka nĩkwa butsira ngoko 

kyasakawa. Kusangwa Hezekĩa abya iniabirisabirabo, ati, Omwami Mukulu mubuya 

abuyire omundu 

19oyũkahĩra omutima wuwe erisonda-sonda Nyamuhanga, Omwami Mukulu, 

Nyamuhanga wʼabotata wuwe, nomo angabya ĩsĩerĩre ngʼeriera lyʼahabũyĩrĩre ko liri.  

20Litya Omwami Mukulu mowa Hezekĩa, mwalamya abandu.  

21Nʼabana ba Ĩsraelĩ ababya eYerũsalema mobayira ebiro bikulu byʼamandu awate 

mwʼekĩhamya ebiro birinda nʼobutseme bunene; nʼAbalawĩ nʼabahererĩ mobapipa 

Omwami Mukulu ekiro nʼekiro, eriimbira Omwami Mukulu omo bindu byʼeriimba 

byʼomulenge munene.  

22Na Hezekĩa mwabũga ebĩnywa byʼerĩsĩkya emitima yʼAbalawĩ bosĩ ababya 

nʼeriminya lyowene omo myatsi yʼOmwami Mukulu. Omo biro birinda mobalya 

okwʼirya ĩnene ko batya, ibakahera esyohongo syʼamahere wʼobuholo nʼeriha 

ewasĩngya oko Mwami Mukulu, Nyamuhanga wʼabotata wabo.  

23Nʼendeko yosĩ mobayisoga erikwama erirya ĩnene eryo ebindi biro birinda; neryo 

mobalyalyo ebiro birinda ebyo nʼobutseme.  

24Kusangwa Hezekĩa omwami wʼeYũda mwaha endeko eyo esyonume syʼesyonde 

elfu nguma (1,000), nʼesyombũlĩ elfu irinda (7,000); nʼabanya-mwami mobaha 

endeko esyonume syʼesyonde elfu nguma (1,000), nʼesyombũlĩ elfu ĩkũmĩ (10,000); 

nʼabahererĩ bangi kutsibu mobayihigula.  

25Nʼendeko yosĩ ya Yũda haguma nʼabahererĩ nʼAbalawĩ, nʼendeko yosĩ abalũa 

eĨsraelĩ; nʼababunga abalũa omo kihugo kya Ĩsraelĩ, nʼababya bĩkere eYũda, 

mobatsema. 

26Mobwabya butseme bunene eYerũsalema; kusangwa erĩtsũka oko migulu ya 

Solomono mugala wa Dawĩdĩ omwami wa Ĩsraelĩ, isihetabya mwatsi alingene nʼoyũ 

eYerũsalema.  

27Neryo abahererĩ Balawĩ mobahangana mobatsumula abandu; nʼomulenge wabo 

mwowĩka, nʼerisaba lyabo molyahĩka ahʼerĩĩkala liwe lĩbũyĩrĩre omo lubula.  

 

2 Ky’Emyatsi y’Emigulu 31 

Abaĩsraelĩ bakaheraya esyosanamu 

1Neryo ebyosĩ ebĩ byabere byahwa, Abaĩsraelĩ bosĩ ababyaho mobaya oko mĩyĩ ya 

Yũda, mobatulanga esyondũyĩ mo bihande, nʼerikondera esyosanamu sya Asera 

syʼahisi, nʼerisambula ahendata nʼebiherero eYũda hosĩ nʼeBenyamĩna, nʼomo 

Efũraĩmũ nibya, nʼewa Manase, erĩhĩka aho bamabĩhererya ebyosĩ. Neryo abana ba 

Ĩsraelĩ bosĩ mobasubula, obuli mundu oko bũsokĩ buwe, omo mĩyĩ yabo.  

2Na Hezekĩa mwahĩra erigabana lyʼabahererĩ nʼAbalawĩ oko milondo yabo, obuli 

mundu ngʼomũbĩrĩ wuwe, abahererĩ nʼAbalawĩ, busana nʼamahere wʼerĩokererya, na 

busana nʼamahere wʼobuholo, erikola nʼeriha ewasĩngya nʼeripipa omo syongyo 

syʼekilaliriro kyʼOmwami Mukulu. 

3Kandi mwahĩra nibya erĩgabo lyʼOmwami oko bindu biwe busana nʼamahere 

wʼerĩokererya, awʼetũtũtũ nʼerĩgolo, nʼamahere wʼerĩokererya busana nʼesyo Sabato, 

na busana nʼemikera mihya-mihya, na busana nʼebiro bikulu ebyahĩrawa, ngoko 

kĩsakĩre omo migambo yʼOmwami Mukulu. 

4Kandi mwahana abandu ababya bĩkere eYerũsalema eriha erĩgabo lyʼabahererĩ 

nʼeryʼAbalawi, ibatoka erĩyĩhĩra oko migambo yʼOmwami Mukulu.  

http://pt-br.bibles.org/versions/nnb-KB80

5Neryo erihamula eryo lyabere lyabihuluka, abana ba Ĩsraelĩ mobaha ebingi 

ebyʼobuyilula byʼengano, nʼebĩnyũ bihya-bihya, nʼamagũta, nʼobuki, nʼebyosĩ ebikera 

omo malima, nʼekihande kiguma kyʼerĩkũmĩ kyʼebindu byosĩ mobaleta bingi.  

6Nʼabana ba Ĩsraelĩ na Yũda ababya bĩkere omu mĩyĩ ya Yũda, nabo mobaleta 

ekihande kiguma kyʼerĩkũmĩ kyʼesyonde syʼobulume nʼesyombũlĩ, nʼekihande 

kiguma kyʼerĩkũmĩ kyʼebindu ebyo byahigulawa busana nʼOmwami Mukulu 

Nyamuhanga wabo, mobabikabyo mo bilundo bilundo.  

7Oko mukera wʼakasatu mobatsũka erĩhĩra ebilundo ebyo, neryo mobabugabyo omo 

mukera wʼakalinda.  

8Nʼomugulu Hezekĩa nʼabatabalĩ basa bakalebya ebilundo ebyo, mobapipa Omwami 

Mukulu nʼabandu buwe Abaĩsraelĩ.  

9Neryo Hezekĩa mwabũlĩrĩrya abahererĩ nʼAbalawĩ busana nʼebilundo.  

10Na Azaria omũmĩnyererĩ mukulu, owʼekĩtũnga kya Zadokĩ, mwamũsũbĩrya ati, 

Erĩtsũka omugulu abandu batsũka erireta esyohongo omo nyũmba yʼOmwami 

Mukulu, twabiribana ebitutolere byʼerirya nʼebingi kwʼaho, kusangwa Omwami 

Mukulu abiritsumula abandu buwe; nʼebiriasaka byebĩ ni bingi.  

11Neryo Hezekĩa mwahanabo bakokotaye ebyumba omo nyũmba yʼOmwami 

Mukulu; nabo mobakokotyabyo.  

12Neryo mobĩngĩrya erĩhĩtya nʼekiguma kyʼerĩkũmi nʼebindu ebyahigulawa. Na 

Konanĩa Omũlawi mwabya mukulu wabyo, na Sĩmeĩ mugala wabo abya wʼakabiri.  

13Na Yehĩelĩ, na Azazĩa, na Nahatĩ, na Asahelĩ, na Yerĩmotĩ, na Yozabadĩ, na Elĩelĩ, 

na Ĩsĩmakĩa, na Mahatĩ, na Benaya, babya balangĩrĩ omo hamũlĩ ya Konanĩa na Sĩmeĩ 

mugala wabo, omwʼihana lyʼOmwami Hezekĩa, na Azaria abya mũtabali mukulu 

wʼenyũmba yʼOmwami Mukulu.  

14Na Kore mugala wa Ĩmũna Omũlawĩ, omũteya wʼolũkyo lwʼebwanga bwʼendata 

abya mũhanganĩrĩ wʼamahere wʼerĩhĩtya lyʼolwanzo lwa Nyamuhanga, erigaba 

erĩhĩtya lyʼOmwami Mukulu, nʼebindu ebyo bĩbũyĩre kutsibu. 

15Nʼabʼehamũlĩ yiwe babya Edenĩ, na Mĩnĩamĩnĩ, na Yesũa, na Sĩmaya, na Amarĩa, 

na Sekanĩa, omo mĩyĩ yʼabahererĩ, erigabira bagala babo butalegula oko magabo wabo 

omo milondo yʼabakulu bakulu, kutse bake-bake,  

16butsira amasako wʼesyondengo oko balume, abʼemyaka makũmĩ asatu nʼabakulu 

kwʼaho, obuli muguma oyo wingira omo nyũmba yʼOmwami Mukulu, ngoko mũbĩrĩ 

wʼobuli kiro kwʼayĩsũnza, busana nʼemĩbĩrĩ yabo omo myanya yabo ngʼemilondo 

yabo.  

17Kandi busana nʼabahererĩ abaganzawa oko syondengo syʼabahererĩ ngʼebĩtũnga 

byʼabotata wabo, nʼAbalawĩ abʼemyaka makũmĩ abiri nʼabakulu kwʼaho, omo 

myanya yabo yʼomũbĩrĩ nʼemilondo yabo.  

18Nʼerisaka lyʼabaganzawa oko syondengo molyabya lyʼabana balere babo bosĩ, 

abakalĩ babo, nʼabagala, nʼabali, omo ndeko yosĩ; kusangwa mobayihigula butalegula 

omo lĩbũyĩrĩre.  

19Kandi busana nʼabagala ba Harũnĩ abahererĩ ababya omo malĩsĩryo omo hĩyĩ hyabo, 

kutse omo buli mũyĩ habya abalume abahulawa omo mena erigabira abalume bosĩ 

amagabo omo katĩkatĩ kʼabahererĩ nʼoko bosĩ abaganzawa omo syondengo omo 

katĩkatĩ kʼAbalawĩ.  

20Hezekĩa kwʼakola atya omo Yũda hosĩ; mwakola ebibuya, nʼebitunganene, 

nʼebyʼekwenene embere syʼOmwami Mukulu Nyamuhanga wuwe.  

21Nʼomo buli mũbĩrĩ ogo atsũka omo mũbĩrĩ wʼenyũmba ya Nyamuhanga, omo 

migambo nʼomo bihano, erisonda-sonda Nyamuhanga wuwe, mwakolabyo 

nʼomutima wuwe gosĩ, neryo mwagasa.  

2 Ky’Emyatsi y’Emigulu 32 

Senakarĩbũ akasonda erĩhũnga eYũda 

1Nʼenyũma wʼemyatsi eyĩ, nʼeritindalegula erĩ, Senakarĩbũ omwami wʼeAsũrĩa 

mwasa, nʼeriingira eYũda mwahanda ekilaliriro erilwa nʼemĩyĩ eyikongotere, 

mwaganĩrya erĩkĩndayo busana naye ĩyowene.  

2Neryo omugulu Hezekĩa alangira ngoko Senakarĩbũ amabĩhĩka, kandi ngoko 

asũnzĩkanaya erilwa nʼeYerũsalema,  

3Hezekĩa mwayĩsũnza haguma nʼabakulu buwe nʼesyombangĩ siwe erĩrĩba amagetsi 

wʼesyongũnũnũko esyabya eyĩhya wʼomũyĩ; nabo mobamũwatĩkya.  

4Mobahĩndana batya abandu bangi, mobalĩba esyongũnũnũko syosĩ, nʼakũsĩ ako 

akasenda omo katĩkatĩ kʼekihugo, bati, Busana nakĩ abami bʼeAsũrĩa bangasa 

nʼeribana amagetsi mangi kwehĩ?  

5Neryo Hezekĩa mwahanda omutima, mwaswahĩmba olũhĩmbo losĩ olwabya 

lusambukere kandi mwasingika kulo kwʼesyonyũmba ĩsĩsũngũlĩkĩre, kandi 

mwahĩmba olundi lũhĩmbo eyĩhya kulo. Kandi mwasĩkya eMĩlo omo mũyĩ wa 

Dawĩdĩ, mwakokotya ebindu byʼamalwa nʼesyongabo nyingi.  

6Mwahĩra abakulu bʼamalwa oko bandu, mwayahĩndanĩabo omo kibuga oko lũkyo 

lwʼomũyĩ, neryo mwasĩkya emitima yabo ati,  

7Muyire amaka, muhande emitima simubahe kutse erĩhanga-hangya busana 

nʼomwami wʼeAsũrĩa, kutse busana nʼomulondo gosĩ owali haguma naye; kusangwa 

oyuli haguma netu ni mukulu kwilaba oyuli naye.  

8Okuboko kʼomubiri kuli haguma naye; nĩkwa haguma netu ni Mwami Mukulu 

Nyamuhanga wetu erĩtũwatĩkya nʼeritulwira malwa wetu. Nʼabandu mobayiketera 

ebĩnywa bya Hezekĩa omwami wʼeYũda.  

9Enyũma wʼaho Senakarĩbũ omwami wʼeAsũrĩa mwatuma abagombe buwe 

eYerũsalema iniane eLakĩsĩ nʼemilondo yiwe yosĩ haguma naye, uku Hezekĩa 

omwami wʼAbayũda, nʼoko Bayũda bosĩ ababya eYerũsalema ati, 

10Senakarĩbũ omwami wʼeAsũrĩa akabũga ati, Mukayiketerakĩ kwehi? , muti 

mũkĩkala eYerũsalema eyĩyĩbambĩrweko,  

11Hezekĩa siakabateba-teba erĩbĩta nʼenzala nʼenyota, ati, Omwami Mukulu 

Nyamuhanga wetu asyatũlamya omo byala byʼOmwami wʼeAsũrĩa.  

12Si nina Hezekĩa oyo walũsaya ahendata huwe nʼebiherero biwe kwehĩ, nʼerihamula 

Abayũda nʼAbanya Yerũsalema, ati, Mwasyaramya embere syʼekiherero kiguma, 

nʼendata kukyo imwahĩsya obukwa?  

13Sĩmwasĩ ebyo ĩngye nʼabotata wage twakola oko bandu bosĩ bʼebihugo kwehi? 

Esyonyamuhanga syʼebihanda byʼebihugo mosyanatoka erĩlamya ekihugo kyabo omo 

byala byage kwehĩ? 

14Nindi omo katĩkatĩ kʼesyonyamuhanga syosĩ syʼebihanda ebyo abotata wage 

baheraya, oyo wagatoka erĩlamya abandu buwe omo byala byage, muti Namuhanga 

wenyũ angatoka erĩbalamya omo byala byage kwehĩ? 

15Neryo lino simuleke Hezekĩa akabateba, kutse erĩbatalya omo mũsĩndo oyũ, kandi 

sĩmũmwĩkĩrĩraye, kusangwa sihali nyamuhanga wʼekihanda nʼekiguma kutse 

wʼobwami nʼobuguma oyo wangatoka erĩlamya bandu buwe omo byala byage, kutse 

omo byala byʼabotata wage. Kwilaba ho kangahi Nyamuhanga wenyũ asyatoka 

erĩbalamya omo byala byage kwehĩ?  

16Nʼabagombe buwe mobabũga nabi kandi busana nʼOmwami Mukulu Nyamuhanga, 

na busana na Hezekĩa omugombe wuwe.  

17Kandi mwasaka esyobarua nibya, eritsuma Omwami Mukulu Nyamuhanga wa 

Ĩsraelĩ, nʼerĩbũga nabi busana naye, ati, Ngoko esyonyamuhanga syʼebihanda 

syʼebihugo, esĩtalamaya abandu babo omo byala byage, litya Nyamuhanga wa 

Hezekĩa sĩendĩsyalamya abandu buwe omo byala byage.  

18Mobabirikira nʼomulenge munene omo mũbũge wʼAbayũda oko bandu 

bʼeYerũsalema ababya oko lũhĩmbo, erĩũbahyabo, nʼerĩĩtabo obuba, bati batoke 

erihũnga omũyi.  

19Neryo mobahula Nyamuhanga wʼeYerũsalema ngoko bakahula esyonyamuhanga 

syʼabandu bʼekihugo, esyakokotĩbawa omo mĩbĩrĩ yʼebyala byʼabandu.  

Hezekĩa na Ĩsaya bakasaba Nyamuhanga naye akĩta Abasũrĩa 

20Nĩkwa omwami Hezekĩa, nʼomũmĩnyererĩ Ĩsaya mugala wa Amosĩ, mobasaba 

busana nʼomwatsi oyũ, mobalakira elubula.  

21Neryo Omwami Mukulu mwatuma omũlaĩka, oyo watĩnda esyombangĩ syosĩ 

syʼamaka, nʼomũsondolĩ nʼabakulu omo kilaliriro kyʼOmwami wʼeAsũrĩa. Neryo 

mwasuba omo kihugo kiwe nʼesĩsonĩ. Nʼomugulu ahĩka omo hekalũ ya nyamuhanga 

wuwe, bagala buwe abo abuta mobamwĩtĩraho omo mũyalĩ. 

22Omwami Mukulu kwʼalamaya Hezekĩa yʼatya nʼesyondũlanĩ syʼeYerũsalema omo 

byala bya Senakarĩbũ omwami wʼeAsũrĩa, nʼomo byala byʼabandi bosĩ, 

mwasondolabo omo mbande syosĩ.  

23Nʼabangi mobaletera Omwami Mukulu ebihembo eYerũsalema, nʼebindu 

byʼobũgũlĩ bunene uku Hezekĩa omwami wʼeYũda; erĩtsũka ekiro ekyo kyaleka 

ĩnĩahamĩbwa omo meso wʼebihanda byosĩ.  

Erilwala nʼerilama lya Hezekĩa 

24Oko biro ebyo Hezekĩa mwalwala hakũhĩ nʼerihola; neryo mwasaba Omwami 

Mukulu, nʼOmwami Mukulu mwabũga naye mwamuha ekiminyikalo.  

25Nĩkwa Hezekĩa mwatasũbũlya ndeke ngʼolulengo lʼomũyĩsa akolerawa, kusangwa 

omutima wuwe ayiheka; busana nʼekyo erihitana molyambyako, nʼoko Yũda 

nʼeYerũsalema.  

26Nĩkwa Hezekĩa mwayĩkehya busana nʼeriyiheka lyʼomutima wuwe, iye 

nʼesyondũlanĩ syʼeYerũsalema kyaleka erihitana lyʼOmwami Mukulu ĩrĩtahĩka kubo 

omo biro bya Hezekĩa.  

Obũsokĩ bwa Hezekĩa 

27Na Hezekĩa abya nʼebindu binene kutsibu nʼerĩsĩkĩbwa; naye mwayibanira 

esyombĩso syʼebĩtsĩpa, nʼesyamagetsi, na busana nʼamabwe wʼobũgũlĩ bunene, na 

busana nʼebikakumba ndeke, na busana nʼesyongabo, na busana nʼemihanda yosĩ 

yʼebindu byowene;  

28amanyũmba wʼesyombĩso nibya busana nʼerikanya lyʼesyombuto, ebĩnyũ bihya-

bihya nʼamagũta; nʼamanyũmba busana nʼesyonde syʼemihanda yosĩ, nʼebĩyĩte 

busana nʼebihangulo.  

29Kandi mwayibanira emĩyĩ, nʼebĩhyo nʼebihangulo bingi; kusangwa Nyamuhanga 

iniabirimuha obũsokĩ bunene.  

30Hezekĩa oyũ yo walĩba esyongũnũnũko syʼendata syʼamagetsi weʼeGĩhonĩ, neryo 

mwandagalyago oko luhande lwʼeyĩkwa lʼomũyĩ wa Dawĩdĩ. Na Hezekĩa mwagasa 

omo mĩbĩrĩ yiwe yosĩ.  

31Nĩkwa omo mwatsi wʼabakwenda bʼabakulu bʼeBabelĩ, abamutumako erĩbũlya 

ebyʼeriswekera ebyakolawa omo kihugo, Nyamuhanga mwamũsĩganĩa erimulengako, 

iniatoka eriminya ebyosĩ ebyabya omo mutima wuwe.  

Oluholo lwa Hezekĩa 

32Neryo eyindi mĩbĩrĩ ya Hezekĩa, nʼemĩbĩrĩ yiwe yowene, lebaya, ĩsakĩre omo 

syonzolĩ syʼomũmĩnyererĩ Ĩsaya mugala wa Amosĩ, omo kitabu kyʼabami bʼeYũda na 

Ĩsraelĩ.  

33Na Hezekĩa mweya abotata-kulu buwe, mobamuta omo kisambiro kyʼesisinda 

syʼabagala ba Dawĩdĩ. NʼeYũda yosĩ nʼesyondũlanĩ syʼeYerũsalema mobamũsikya 

oko luholo luwe. Na Manase mugala wuwe mwabya mwami omo mwanya wuwe.  

 

2 Ky’Emyatsi y’Emigulu 33 

Manase akatabala nabi 

1Manase abya wʼemyaya ĩkũmĩ nʼeyĩbĩrĩ omugulu atsũka eritabala; mwatabala 

emyaka makũmĩ atanu nʼeyĩtanu.  

2Naye mwakola ekibi omo meso wʼOmwami Mukulu, erikwama esyonye syʼebihanda 

ebyo Mwami Mukulu ahiga embere syʼabana ba Ĩsraelĩ.  

3Kusangwa mwahĩmba kandi ahendata aho tata wuwe Hezekĩa asambula; kandi 

mwahanganĩa ebiherero busana na Baalĩ, mwakokotya esyosanamu sya Asera, 

mwaramya omulondo gosĩ wʼelubula, nʼerikolerago.  

4Mwahĩmba ebiherero omo nyũmba yʼOmwami Mukulu, aho Mwami Mukulu abũga 

ati, Omo Yerũsalema hasyabya erĩna lyage kera na kera.  

5Kandi mwahĩmba ekiherero busana nʼomulondo gosĩ wʼelubula omo bibuga bibiri 

byʼenyũmba yʼOmwami Mukulu.  

6Nibya mwalabya abana buwe omo muliro omo musya wa Benĩ-hĩnomũ; kandi 

mwabya akalagula omo myatsi yʼekyanya, kandi mwakola omo syongĩsa, nʼerilagula, 

mwagenda oko bʼesyombĩnga, nʼeriya oko bakũmũ; mwakola ebibi bingi omo meso 

wʼOmwami Mukulu, erĩmũhĩtanĩa. 

7Kandi mwasingika esanamu eyo abatsa omo nyũmba ya Nyamuhanga eyo ahũlĩraya 

Dawĩdĩ nʼomugala wuwe Solomono, ati, Omo nyũmba eyĩ nʼomo Yerũsalema, ebyo 

nayisoga omo katĩkatĩ kʼebihanda byosĩ bya Ĩsraelĩ, ho nasyahĩra erĩna lyage kera na 

kera:  

8kutse sindiendĩsyaswalũsya ekisando kya Ĩsraelĩ omo kihugo ekyo nahamulira 

abotata wenyũ, bamateya erikola ebyosĩ ebyo nahana busana nabo, ebihano, 

nʼemigambo, nʼebilayiro omo buno bwa Musa.  

9Neryo Manase mwateba Yũda nʼesyondũlanĩ syʼeYerũsalema kyaleka ibakola ebibi 

kwilaba ebihanda ebyo Mwami Mukulu aheraya embere syʼabana ba Ĩsraelĩ.  

Erisuyirwa lya Manase 

10Neryo Omwami Mukulu mwabwira Manase nʼabandu buwe; nĩkwa mobatowa.  

11Busana nʼekyo Omwami Mukulu mwaleta kubo abakulu bʼemilondo yʼOmwami 

wʼeAsũrĩa, mobahamba Manase omo mbaniko omo nĩndo, nʼerimuboha omo misege 

yʼemiringa, mobamutwala eBabelĩ. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


863 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Nʼomugulu abya omo bũlĩge, mwalakira Omwami Mukulu Nyamuhanga wuwe, 

mwayĩkehya kutsibu embere sya Nyamuhanga wʼabotata buwe. 

13Omugulu Manase amusaba, Omwami Mukulu mwamũlĩgĩra, mowa erilaka liwe, 

mwamũsũbya eYerũsalema omo bwami buwe. Neryo Manase mwaminya ngoko 

Mwami Mukulu yo na Nyamuhanga.  

Manase akasambula esyosanamu esyo akokotaya 

14Neryo enyũma kwʼaho Manase mwahĩmba olũhĩmbo lwʼeyĩhya wʼomũyĩ wa 

Dawĩdĩ, oko luhande lwʼeyĩkwa lwʼe Gĩhonĩ, omo musya, erĩhĩka oko Lũkyo 

lwʼeringirira lwʼAmahere; neryo mwatĩmbya mulo mwʼeOfelĩ, mwalolyalo endata 

kutsibu. Kandi mwahĩra abakulu bʼabasĩrĩkanĩ omo mĩyĩ yosĩ yʼeYũda eyikongotere.  

15Kandi mwalũsya esyonyamuhanga syʼehandi, nʼesanamu eyabya omo nyũmba 

yʼOmwami Mukulu, nʼebiherero byosĩ ebyo abya abĩrĩhĩmba oko kitwa kyʼenyũmba 

yʼOmwami Mukulu, nʼeYerũsalema, mwagusabyo eyĩhya wʼomũyĩ.  

16Neryo mwahĩmba ekiherero kyʼOmwami Mukulu, mwaherera kukyo esyohongo 

syʼamahere wʼobuholo nʼeriha ewasĩngya, kandi mwahana Yũda ati bakolere 

Omwami Mukulu Nyamuhanga wa Ĩsraelĩ.  

17Nĩkwa abandu ibakinahongera ahendata, nĩkwa ini busana nʼOmwami Mukulu 

Nyamuhanga wabo musa.  

Oluholo lwa Manase 

18Nʼeyindi mĩbĩrĩ ya Manase, nʼerisaba liwe uku Nyamuhanga wuwe, nʼebĩnywa 

byʼabahanĩ ababũga naye omo lĩna lyʼOmwami Mukulu, Nyamuhanga wa Ĩsraelĩ, 

lebaya, bĩsakĩre omo mĩbĩrĩ yʼabami ba Ĩsraelĩ. 

19Nʼerisaba liwe nibya, kandi ngoko Nyamuhanga amũlĩgĩra erĩmowa, nʼebibi biwe 

byosĩ, nʼerilegula liwe, nʼaho ahĩmba ahendata, nʼerisingika esyosanamu sya Asera, 

nʼesindi sanamu esĩbatsĩre, emuliro wʼerĩyĩkehya liwe, lebaya bĩsakĩre omo myatsi ya 

Hozaĩ.  

20Neryo Manase mweya abotata-kulu buwe, mobamuta omo nyũmba yiwe. Na Amonĩ 

mugala wuwe mwabya mwami omo mwanya wuwe.  

Eritabala lya Amonĩ 

21Amonĩ abya wʼemyaka makũmĩ abiri nʼeyĩbĩrĩ omugulu atsũka eribya mwami, 

neryo mwatabala eYerũsalema emyaka ĩbĩrĩ.  

22Mwakola ebibi omo meso wʼOmwami Mukulu ngoko tata wuwe Manase akola; na 

Amonĩ mwaherera esyosanamu syosĩ esĩbatsĩre, esyo tata wuwe Manase akokotaya, 

mwakolerasyo.  

23Mwatayĩkehya embere syʼOmwami Mukulu, ngoko tata wuwe Manase ayĩkehaya; 

nĩkwa Amonĩ mwakanyĩrĩrya ebibi biwe. 

24Nʼabagombe buwe mobamuyira embĩta nyibi, mobamwĩtĩra omo nyũmba yiwe.  

25Nĩkwa abandu bʼekihugo mobĩta abosĩ abayira omwami Amonĩ embĩta nyibi; 

nʼabandu bʼekihugo mobayira Yosĩa mugala wuwe mo mwami omo mwanya wuwe.  

2 Ky’Emyatsi y’Emigulu 34 

Eritabala lyowene lya Yosĩa 

1Yosĩa abya wʼemyaka munani omugulu atsũka eribya mwami; mwatabala emyaka 

makũmĩ asatu nʼomuguma eYerũsalema.  

2Mwakola ebibuya omo meso wʼOmwami Mukulu, mwalendera omo nzira sya 

Dawĩdĩ tata-kulu wuwe, mwatakitira oko mali kutse oko malembe.  

3Kusangwa oko mwaka wʼomunai wʼeritabala liwe, iniakine mũlwana, mwatsũka 

erisonda-sonda Nyamuhanga wa tata-kulu wuwe Dawĩdĩ; nʼoko mwaka wʼerĩkũmĩ 

nʼeyĩbĩrĩ mwatsũka erĩbĩrya eYũda, nʼeYerũsalema erĩlũsya ahendata nʼesyosanamu 

sya Asera, nʼesyosanamu esĩbatsĩre, nʼesyosanamu syʼerĩnũnĩa.  

4Kandi mobasambula ebiherero bya Balĩ embere siwe; nʼesyosanamu syʼeryuba 

esyabya endata kubyo, mwakonderasyo ahisi; na Asera, nʼesyosanamu esĩbatsĩre, 

nʼesyosanamu syʼerĩnũnĩa, mwatulangasyo mo bihande bihande, mwayirasyo mo 

lũtũtũ, mũtulĩralo oko masinda wʼabo bahererasyo.  

5Kandi mwahĩsĩrya amakũha wʼabahererĩ oko biherero byabo, mwabĩrya eYũda 

nʼeYerũsalema.  

6Mwakola atya omo mĩyĩ ya Manase nʼeya Efũraĩmũ, na Sĩmeonĩ, erĩhĩka ewa 

Nafũtalĩ omo bĩma ebĩtĩmbĩreho. 

7Neryo mwasambula ebiherero, mwatũndũla Asera nʼesyosanamu esĩbatsĩre 

ngʼolũtũtũ, kandi mwakondera esyosanamu syosĩ syʼeryuba ahisi omo kigugo kyosĩ 

kya Ĩsraelĩ, neryo mwasuba eYerũsalema.  

Yosĩa akasũbaya enyũmba ya Nyamuhanga 

8Neryo omo mwaka wʼerĩkũmĩ nʼomunani wʼeritabala liwe, omugulu amabĩbĩrya 

ekihugo nʼenyũmba, mwatuma Safanĩ mugala wa Azalĩa, na Maseya omũtabalĩ 

wʼomũyĩ, na Yoa mugala wa Yoahazĩ omũhandĩkĩ wʼemyatsi, erĩsũbya enyũmba 

yʼOmwami Mukulu Nyamuhanga wuwe. 

9Neryo mobahĩka uku Hĩlkĩa omũhererĩ mukulu, mobamuha esyofranka esyaletawa 

omo nyũmba ya Nyamuhanga, esyo Abalawĩ, abateya bʼolũkyo, bakuma-kuma omo 

byala bya Manase na Efũraĩmũ, nʼabasĩgala oko Baĩsraelĩ nʼAbayũda bosĩ na 

Benyamĩna, nʼesyondũlanĩ syʼeYerũsalema. 

10Mobahĩrasyo omo byala byʼabakolĩ ababya bakateya enyũmba yʼOmwami Mukulu; 

nʼabakolĩ bʼonũbĩrĩ abakola omo nyũmba yʼOmwami Mukulu mobakola mubyo 

busana nʼerisũbya nʼerĩowanĩa enyũmba.  

11Mobahasyo oko babatsĩ nʼabahĩmbĩ, erigula amabwe awabatsĩre, nʼemiti 

yʼerĩhĩndanĩryako, nʼeriyira emigamba busana nʼamanyũmba ago abami ba Yũda 

baheraya.  

12Nʼabandu mobakola omũbĩrĩ butalegula; nʼabahanganĩrĩ babo babya Yahatĩ, na 

Obadĩa, Abalawĩ, bʼabagala ba Merarĩ; na Zekarĩa, na Mesũlamũ, bʼabagala 

bʼAbakohatĩ, nʼAbalawĩ, abosĩ babya banyima-nyima bʼebindu byʼeriimba.  

13Kandi mobabya bateya bʼabahekĩ bʼemiheke, mobasondola erilangira abosĩ abakola 

omũbĩrĩ omo mĩsĩndo yosĩ yʼomũbĩrĩ; nʼomo Balawĩ mohabya abahandĩkĩ, nʼabakulu 

nʼabateya bʼesyongyo.  

Hĩlkĩa akabana ekitabu kyʼemigambo 

14Neryo omugulu bahũlũkaya esyofranka esyaletawa omo nyũmba yʼOmwami 

Mukulu, omũhererĩ Hĩlkia mwabana ekitabu kyʼemigambo yʼOmwami Mukulu 

eyahabawa omo byala bya Musa.  

15Na Hĩlkĩa mwasũbĩrya mwabwira omũhandĩkĩ Safanĩ ati, Nabiribana ekitabu 

kyʼemigambo omo nyũmba yʼOmwami Mukulu. Na Hĩlkĩa mwaha ekitabu ekyo kyo 

Safanĩ.  

16Na Safanĩ mwatwala ekitabu ekyo oko mwami, kandi mwaletera omwami engulu, 

ati, Ebyosĩ ebyalayirawa abagombe bawe, banemukolabyo.  

17Nabo babĩrĩũtũla esyofranka esyo syabanika omo nyũmba yʼOmwami Mukulu, 

babĩrĩhĩrasyo omo byala byʼabahanganĩrĩ, nʼomo byala byʼabakolĩ bʼomũbĩrĩ.  

18Nʼomũhandĩkĩ Safanĩ mwabwira omwami ati, Omũhererĩ Hĩlkĩa abirimba ekitabu. 

Na Safanĩ mwasoma mukyo embere syʼOmwami.  

19Neryo omugulu omwami owa ebĩnywa byʼemigambo, mwatulanga esyongimba 

siwe.  

20Nʼomwami mwahana Hĩlkĩa, na Ahĩkamũ mugala wa Safanĩ, na Abũdonĩ, mugala 

wa Mĩka, nʼomũhandĩkĩ Safanĩ, na Asaya omugombe wʼOmwami ati,  

21Mugende, mũbũlaye Omwami Mukulu busana nage, na busana nʼabo basĩgala 

eĨsraelĩ, nʼeYũda, busana nʼebĩnywa byʼekitabu ekyabanika; kusangwa erihitana 

lyʼOmwami Mukulu nĩ rĩnene eryamũtũlĩrwa ũkwʼĩtwe, kusangwa abotata wetu 

mobatateya ekĩnywa kyʼOmwami Mukulu erikola ngʼebyosĩ ebĩsakĩre omo kitabu ekĩ.  

Hũlda akaminyerera busana na Ĩsraelĩ na Yosĩa 

22Neryo Hĩlkĩa nʼabo mwami alayira, mobaya eyiri Hũlda omũkalĩ mũmĩnyererĩ, 

omũkalĩ wa Salumu mugala wa Tohatĩ, mugala wa Hasĩra, omũteya wʼesyongimba 

naye abya ĩkere eYerũsalema omo ngonde yʼakabiri; nabo mobamubwira omwatsi 

oyũ.  

23Naye mwabwirabo ati, Omwami Mukulu Nyamuhanga wa Ĩsraelĩ akabũga ati, 

Mubwire omundu oyo wabatuma kwĩngye muti,  

24Omwami Mukulu akabũga ati, Mũlebaye, nasyaleta ekibi kyo hano, na busana 

nʼesyondũlanĩ syʼaho, ebĩtsũmĩ byosĩ ebĩsakĩre omo kitabu ekyo balyasomera embere 

syʼOmwami wa Yũda. 

25Kusangwa babĩrĩnyĩsĩganĩa, nʼerĩhĩsya obukwa oko Sindi nyamuhanga, batoke 

erĩnyĩhĩtanĩa omo mĩbĩrĩ yosĩ yʼebyala byabo; busana nʼekyo erihitana lyage 

lĩkũtũlĩrawa hano, nalyo sĩryendĩsyalĩmĩbwa.  

26Nĩkwa omwami wa Yũda oyo wabatuma erĩbũlya Omwami Mukulu, 

mwasyamubwira muti, Omwami Mukulu Nyamuhanga wa Ĩsraelĩ akabũga ati, Busana 

nʼebĩnywa ebyo wabĩrĩowa,  

27kusangwa omutima wawe abya olobĩre, nawe wabĩrĩyĩkehya embere sya 

Nyamuhanga, omugulu wowa ebĩnywa biwe busana na hano, na busana 

nʼesyondũlanĩ syʼaho, kandi wabĩrĩyĩkehya embere syage, nʼeritulanga esyongimba 

syawe, nʼeririra embere syage; Omwami Mukulu ati, Nabĩrĩkowa kwenene.  

28Lebaya nasyaleka ĩweya abotata-kulu bawe, nawe wasyahĩrwa omwʼisinda yawe 

mo buholo, kutse nʼameso wawe siendisyalangira ekibi kyosĩ ekyo nasyaleta busana 

na hano, na busana nʼesyondũlanĩ syʼaho. Neryo mobaswaleta engulu eyo oko 

mwami.  

29Neryo omwami mwatuma nʼerĩhĩndanĩa haguma abakulu bosĩ bʼAbayũda 

nʼeYerũsalema.  

30Nʼomwami mwahetukira oko nyũmba yʼOmwami Mukulu, nʼabandu bosĩ 

bʼAbayũda nʼesyondũlanĩ syʼeYerũsalema, abahererĩ, nʼAbalawĩ, nʼabandu bosĩ 

abakulu nʼabake-bake; neryo mwasomera omo matwĩ wabo ebĩnywa byosĩ byʼekitabu 

kyʼendagano ekyabanika omo nyũmba yʼOmwami Mukulu.  

31Nʼomwami mwahangana aho wuwe, mwayira endagano embere syʼOmwami 

Mukulu, erikwama Omwami Mukulu, nʼerĩteya ebihano biwe, nʼerĩtũlago liwe, 

nʼemigambo yiwe, omo mutima wuwe gosĩ, nʼekĩrĩmũ kiwe kyosĩ, erikola ebĩnywa 

byʼendagano ebyasakawa omo kitabu ekĩ.  

32Kandi mwahatikana abosĩ ababanika eYerũsalema nʼewa Benyamĩna eriimana 

haguma naye. Nʼesyondũlanĩ syosĩ syʼeYerũsalema mobakola ngʼendagano ya 

Nyamuhanga kwʼiri, Nyamuhanga wʼabotata wabo.  

33Neryo Yosĩa mwalũsya esyonye syosĩ omo bihugo byosĩ ebyabya byʼabana ba 

Ĩsraelĩ. Kandi mwakolesya abosĩ ababyaho eĨsraelĩ, bakolere Omwami Mukulu 

Nyamuhanga wabo. Omo biro biwe byosĩ mobataleka erikwama Omwami Mukulu 

Nyamuhanga wʼabotata-kulu wabo.  

 

2 Ky’Emyatsi y’Emigulu 35 

Yosĩa akĩbũkaya ekiro kikulu kyʼErikiruka 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Neryo Yosĩa mwakokotya Erikiruka busana nʼOmwami Mukulu eYerũsalema; 

mobakera obuhere bwʼErikiruka oko kiro kyʼerĩkũmĩ nʼebini kyʼomukera wʼerĩtsũka.  

2Neryo mwatondeka abahererĩ omo myanya yabo, mwasĩkyabo omutima omo mũbĩrĩ 

wʼenyũmba yʼOmwami Mukulu.  

3Neryo mwabwira Abalawĩ abakangĩrĩraya Ĩsraelĩ bosĩ, ababya babũyĩrĩre busana 

nʼOmwami Mukulu, ati, Mũhĩre erĩsandũko lĩbũyĩrĩre omo nyũmba eyo Solomono 

mugala wa Dawĩdĩ omwami wa Ĩsraelĩ ahĩmba; simwendisyaswabya nʼomuheke oko 

bitigo byenyũ. Lino mukolere Nyamuhanga wenyũ, nʼabandu buwe Ĩsraelĩ.  

4Mũyĩtegekanaye ngʼebĩtũnga byʼabotata wenyũ omwʼigabana lyenyũ, ngʼerisaka lya 

Dawĩdĩ omwami wa Ĩsraelĩ, kandi ngʼerisaka lya Solomono mugala wuwe.  

5Muhangane ahabũyĩrĩre ngʼamagabo wʼebĩtũnga byʼabotata-kulu byʼabagala benyũ 

abana bʼabandu, ngʼAbalawĩ erigaba obuli kĩtũnga kya tata.  

6Mukere esyonyama syʼErikiruka, kandi muyihigule, mũtegekanaye busana nʼabagala 

benyũ erikola ngʼekĩnywa kyʼOmwami Mukulu omo byala bya Musa.  

7Neryo Yosĩa mwaha abandu ebyana byʼesyombũlĩ nʼebyʼesyombene-hene bĩkalũa 

omo kihangulo, ebyosĩ busana nʼamahere wʼErikiruka, oko bosĩ ababyaho, eriganza 

lyabyo ni elfu makũmĩ asatu (30,000), nʼesyonume syʼesyonde elfu ĩsatu (3,000), esĩ 

syalũa omo bindu byʼOmwami. 

8Nʼabakulu buwe mobaha abandu nʼabahererĩ, nʼAbalawĩ olũsũnzo lwʼeriyitswa. 

Hĩlkĩa na Zekarĩa, na Yehĩelĩ, abatabalĩ bʼenyũmba ya Nyamuhanga, mobaha 

abahererĩ ebyana byʼesyombũlĩ busana nʼamahere wʼErikiruka elfu ĩbĩrĩ nʼamagana 

ndatu (2,600), nʼesyonume syʼesyonde magana asatu (300).  

9Konanĩa nibya, na Semaya na Netanelĩ abagala babo, na Hasabĩa, na Yeĩelĩ na 

Yozabadĩ, abakulu bʼAbalawĩ, mobaha Abalawĩ, oko bihangulo elfu ĩtanu (5,000), 

nʼesyonume syʼesyonde magana atanu (500) busana nʼamahere wʼErikiruka.  

10Litya omũbĩrĩ kwʼategekanĩbawa atya, nʼabahererĩ mobahangana omo myanya 

yabo, nʼAbalawĩ omo milondo yabo, ngʼerihana lyʼOmwami. 

11Neryo mobakera esyonyama syʼErikiruka, nʼabahererĩ omugulu batsatsanga 

omusasi ogo bangirira oko byala byabo, Abalawĩ mobabongolasyo.  

12Neryo mobalũsya amahere wʼerĩokererya, ibatoka erihago ngʼeritondeka 

lyʼebĩtũnga byʼabotata-kulu byʼabana bʼabandu, eriherera Omwami Mukulu, ngoko 

kĩsakĩre omo kitabu kya Musa. Kandi mobakola batya oko syonume syʼesyonde.  

13Mobokya Erikiruka omo muliro ngʼebilayiro ko biri; nʼamahere awabũyĩrĩre 

mobahũkago omo syonyungu, nʼomo minaga, nʼomo lũkotsyo, mobatwalasyo lũba 

oko bandu. 

14Nʼenyũma wʼaho mobayĩtegekanĩrya, na busana nʼabahererĩ, kusangwa abahererĩ 

abagala ba Harũnĩ babya bakahera amahere wʼerĩokererya nʼebĩsabũ erĩhĩka omo kiro; 

busana nʼekyo, Abalawĩ mobayĩtegekanĩrya na busana nʼabahererĩ abagala ba Harũnĩ.  

15Nʼabĩmbĩ, abagala ba Asafũ, mobabya omo myanya yabo, ngʼerihana lya Dawĩdĩ, 

na Asafũ, na Hemanĩ, na Yedũtũnĩ omũhangamĩ wʼOmwami; nʼabateya bʼesyongyo 

oko buli lũkyo sibabya nʼobwaga bwʼerĩlũa oko mũbĩrĩ wabo; kusangwa abagala babo 

Abalawĩ ĩbabĩrĩtegekanĩa busana nabo.  

16Nʼomũbĩrĩ gosĩ wʼOmwami Mukulu kwʼategekanĩbawa atya ekiro ekyo, erirya 

Erikiruka, nʼerihera amahere wʼerĩokererya oko kiherero kyʼOmwami Mukulu, ngoko 

mwami Yosĩa ahamula.  

17Nʼabana ba Ĩsraelĩ ababyaho mobalya Erikiruka oko mugulu oyo, nʼebiro bikulu 

byʼobundu obute mo kĩhamya, oko biro birinda.  

18Isihalihatabya Erikiruka eriri ngʼeryo omo Ĩsraelĩ erĩtsũka oko biro 

byʼomũmĩnyererĩ Samwelĩ; kutse sihabya muguma oko bami ba Ĩsraelĩ oyo walya 

Erikiruka eryo Yosĩa alya, nʼabahererĩ, nʼAbalawĩ, nʼAbayũda bosĩ nʼAbaĩsraelĩ 

ababyaho, nʼesyondũlanĩ syʼeYerũsalema.  

19Nʼomo mwaka wʼerĩkũmĩ nʼomunani wʼeritabala lya Yosĩa, Erikiruka erĩ 

molyakokotĩbwa.  

20Enyũma Wʼebyosĩ ebĩ, omugulu Yosĩa amabĩkokotya eHekalũ. Neko omwami 

wʼeMĩsĩrĩ mwahetuka eriyalwa na Karĩkemesĩ oko lũsĩ lwʼeEfũratĩ; na Yosĩa 

mwahuluka eriyalwa naye.  

21Nĩkwa Neko mwamutumako abakwenda, ati, Nyiri nʼomwatsi wahi nawe, uwe 

mwami wa Yũda kwehĩ? Mũnabwĩre sindisyalwa nawe, nĩkwa erilwa nʼekĩtũnga ekyo 

ngalwa nakyo; na Nyamuhanga, abirinyihamula erianguha. Ũmbaye erĩkakĩrya 

Nyamuhanga oyuli haguma nage, akasyakũherya.  

22Nĩkwa Yosĩa mwatalĩga eriyikungula, nĩkwa mwayihindula atoke erilwa naye, 

kandi mwatahulikirira ebĩnywa bya Neko ebyalũa omo buno bwa Nyamuhanga, 

nĩkwa mwasa erilwira omo bwere bwʼeMĩgĩdo.  

23Nʼabalasĩ bʼobuta mobalasa omwami Yosĩa; nʼomwami mwabwira abagombe buwe, 

ati, Mũnyĩlũsayeho, kusangwa namahutala kutsibu.  

24Neryo abagombe buwe mobamũlũsya omo galĩ, mobamũhĩra omo galĩ yʼakabiri eyo 

abya awite, mobamuleta eYerũsalema; neryo mwahola, mwatabwa omo masinda 

wʼabotata-kulu buwe nʼAbayũda bosĩ nʼeYerũsalema mobalira busana na Yosĩa.  

25Na Yeremĩa mwalira ekiriro busana na Yosĩa; nʼabĩmbĩ bosĩ abʼobulume 

nʼabʼobũkalĩ mobahula Yosĩa omo kiriro kyabo erĩhĩka mũnabwĩre. Neryo 

mobayirakyo mo kilayiro omo Ĩsraelĩ; nakyo kĩsakĩre omo Kiriro.  

26Neryo eyindi mĩbĩrĩ ya Yosĩa, nʼemĩbĩrĩ yiwe yowene, ngoko bĩsakĩre omo 

migambo yʼOmwami Mukulu,  

27nʼemĩbĩrĩ yiwe, eyʼerĩmbere nʼeyʼendũlĩ, lebaya, ĩsakaĩre omo kitabu kyʼabami ba 

Ĩsraelĩ na Yũda.  

2 Ky’Emyatsi y’Emigulu 36 

Eritabala lya Yoahazĩ emikera ĩsatu 

1Neryo abandu bʼekihugo mobĩmya Yoahazĩ mugala wa Yosĩa, mobamuyira mo 

mwami omo mwanya wa tata wuwe eYerũsalema, 

2Yoahazĩ abya wʼemyaka makũmĩ abiri nʼeyĩsatu omugulu atsũka eribya mwami, 

mwatabala eYerũsalema emikera ĩsatu.  

3Nʼomwami wʼeMĩsĩrĩ mwamusingula eYerũsalema, mwalĩhĩsya ekĩhugo esyotalanta 

erĩgana syʼebĩtĩsĩpa nʼetalanta nguma yʼesyamagetsi.  

4Nʼomwami wʼeMĩsĩrĩ mwayira Elĩakĩmũ mugala wabo mo mwami wʼAbayũda 

nʼeYerũsalema, mwabindula erĩna liwe mo Yoyakĩmũ. Neryo Neko mwahamba 

mugala wabo ye Yoahazĩ, mwamutwala eMĩsĩrĩ.  

Eritabala lya Yoyakĩmũ 

5Yoyakĩmũ abya wʼemyaka makũmĩ abiri nʼeyĩtanu omugulu atsũka eribya mwami; 

neryo mwatabala eYerũsalema emyaka erĩkũmĩ nʼomuguma; mwakola ebibi omo 

meso wʼOmwami Mukulu Nyamuhanga wuwe.  

6Na Nebũkadeneza omwami wʼeBabelĩ mwahetuka erilwa naye, neryo mwamuboha 

omo misege yʼemiringa, erimutwala eBabelĩ.  

7Nebũkadeneza mwahũnga oko bindu byʼenyũmba yʼOmwami Mukulu eritwalabyo 

eBabelĩ, mwahĩrabyo omo hekalũ yiwe eBabelĩ.  

8Nʼeyindi mĩbĩrĩ ya Yoyakĩmũ, nʼesyonye siwe esyo akola, nʼebyabanika nabi 

ukwʼiye, lebaya, bĩsakĩre omo kitabu kyʼabami ba Ĩsraelĩ na Yũda; na Yoyakĩnũ 

mugala wuwe mwabya mwami omo mwanya wuwe.  

Eritabala lya Yoyakĩnũ eYerũsalema 

9Yoyakĩnũ abya wʼemyaka munani omugulu atsũka eribya mwami, neryo mwatabala 

eYerũsalema emikera ĩsatu nʼebiro ĩkũmĩ. Kandi mwakola ebibi omo meso 

wʼOmwami Mukulu.  

10Nʼokwʼihwa lyʼomwaka Omwami Nebũkadeneza mwatuma erimuleta eBabelĩ, 

haguma nʼebindu byowene byʼenyũmba yʼOmwami Mukulu, neryo mwayira Zedekĩa 

mugala wabo mo mwami oko Bayũda nʼeYerũsalema.  

Eritabala lya Zedekĩa 

11Na Zedekĩa abya wʼemyaka makũmĩ abiri nʼomuguma omugulu atsũka eribya 

mwami; neryo mwatabala eYerũsalema emyaka ĩkũmĩ nʼomuguma. 



870 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Neryo mwakola ebibi omo meso wʼOmwami Mukulu Nyamuhanga wuwe; 

mwatayĩkehya embere syʼOmũmĩnyererĩ Yeremĩa oyũkabũga busana nʼOmwami 

Mukulu.  

13Nibya mwahona oko mwami Nebũkadeneza, oyo wamũlahĩrĩsaya uku Nyamuhanga 

erĩmowa, nĩkwa mwakalya ebĩkya biwe, mwakalya omutima wuwe siabindukire 

Omwami Mukulu Nyamuhanga wa Ĩsraelĩ.  

14Nibya abakulu bosĩ bʼabahererĩ, nʼabandu mobalegula kutsibu erikwama esyonye 

syosĩ syʼebihanda; kandi mobatsandya enyũmba yʼOmwami Mukulu eyo ahigula 

eYerũsalema.  

15NʼOmwami Mukulu Nyamuhanga wʼabotatakulu wabo, mwatumirabo abakwenda 

buwe, engendo nʼengendo, kusangwa aganyira abandu buwe, nʼaherĩĩkala liwe. 

16Nĩkwa mobasekererya abakwenda ba Nyamuhanga, nʼeripona ebĩnywa biwe, 

nʼerĩsekererya abamĩnyererĩ buwe, erĩhĩka aho erihitana lyʼOmwami Mukulu lyakala 

oko bandu buwe, erĩhĩka ahate mulamo.  

Nyamuhanga akasuyira Yũda nʼeYerũsalema 

17Busana nʼekyo mwaleta kubo omwami wʼAbakaldea, oyo wĩta abalwana babo omo 

mũyalĩ omo nyũmba yʼahabũyĩrĩre habo, mwataganyira mũlwana kutse omwana-

muto, nʼomũsyakulu, kutse oyulwere; mwahĩra bosĩ omo byala biwe.  

18Nʼebindu byosĩ byʼenyũmba ya Nyamuhanga, ebinene binene nʼebikebike, 

nʼobũsokĩ bwʼenyũmba yʼOmwami Mukulu, nʼobũsokĩ bʼomwami, bo bwʼabakulu 

buwe, ebyosĩ ebĩ mwaletabyo eBabelĩ.  

19Neryo mobahĩsya enyũmba ya Nyamuhanga, kandi mwasambula ekikunda 

kyʼeYerũsalema, mobahĩsya amanyũmba awakongotere waho omo muliro, kandi 

mwaherya ebindu byako bibuya byʼobũgũlĩ bunene byosĩ. 

20Nʼababala omũyalĩ mwatwalabo eBabelĩ; nʼabo mobabya bakobe buwe 

nʼabʼabagala buwe, erĩhĩka oko butabale bʼobwami bwʼePersĩa. 

21Erĩberererya ekĩnywa kyʼOmwami Mukulu omo buno bwa Yeremĩa, erĩhĩka aho 

ekihugo kyasyatsemera esyo Sabato syakyo; kusangwa omugulu kyabya kĩma 

mokyateya eSabato, erĩberererya emyaka makũmĩ alinda.  

Omwami Kĩro akahamula erĩsũbya eHekalũ eYerũsalema 

22Neryo oko mwaka wʼerĩtsũka wa Kĩro omwami wʼePersĩa, ekĩnywa kyʼOmwami 

Mukulu omo buno bwa Yeremĩa kitoke eribererera, Omwami Mukulu mwatsũmbũkya 

omutima wa Kĩro omwami wʼePersĩa, atũlego omo bwami buwe bosĩ, nʼerisakakyo 

nibya, ati,  

23Kĩro omwami wʼePersĩa akabũga ati, Omwami Mukulu, Nyamuhanga wʼelubula 

abirimba amami gosĩ wʼekihugo, naye abirinyilayira erĩmũhĩmbĩra enyũmba 

eYerũsalema owali eYũda. Neryo Omundundi oyuli omo katĩkatĩ kenyũ, ĩnywe bandu 

buwe bosĩ, Omwami Mukulu Namuhanga wuwe abye naye, neryo ahetukireyo!  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Ezera 

Ezera 1 

Omwami Kĩro akahamula erĩhĩmba eHekalũ eYerũsalema 

1Oko mwaka wʼerĩtsũka lyʼOmwami wʼePersĩa ye Kĩro, ekĩnywa kyʼOmwami 

Mukulu ekyabũgawa omo buno bwa Yeremĩa kitoke erĩberererĩbwa, Omwami 

Mukulu mwatsũmbũkya omutima wa Kĩro omwami wʼePersĩa, kyaleka iniatuma 

omwatsi omo bwami buwe bosĩ, kandi mwasakago ati,  

2Kĩro omwami wʼePersĩa akabũga ati, Omwami Mukulu Nyamuhanga wʼelubula 

abirimba amami gosĩ wʼekihugo; kandi abirinyihamula ati nyĩmũhĩmbĩre enyũmba 

eYerũsalema, eyiri eYũda. 

3Omundundi oyuli omo katĩkatĩ kenyũ oko bandu buwe bosĩ, Nyamuhanga wuwe 

abye haguma naye, kandi ahetukire eYerũsalema, eyiri eYũda, erĩhĩmba enyũmba 

yʼOmwami Mukulu, Nyamuhanga wa Ĩsraelĩ, iye yo Nyamuhanga oyuli eYerũsalema.  

4Nʼomundundi oyũkandĩsĩgala, hahi eyo akabungira, abandu baho bamũwatĩkaye omo 

bĩtsĩpa, nʼesyamagetsi, nʼebindu, nʼesyonyama, haguma nʼerĩhĩtya lyʼolwanzo busana 

nʼenyũmba ya Nyamuhanga eyiri eYerũsalema.  

Ebindu ebyatwalawa eYerũsalema bĩkalũa eBabelĩ 

5Neryo abakulu bʼebĩtũnga byʼabotata-kulu ba Yũda na Benyamĩna, nʼabahererĩ 

nʼAbalawĩ, abosĩ abo Nyamuhanga atsũmbũkaya emitima yabo erĩyahĩmba enyũmba 

yʼOmwami Mukulu eyiri eYerũsalema.  

6Nʼabosĩ ababya oko mbande syosĩ syabo mobasĩkya ebyala byabo omo bindu 

byʼekĩtsĩpa, nʼesyamagetsi, haguma nʼobuteke, nʼesyonyama, nʼebindu byʼobũgũlĩ, 

ebyosĩ ebyahabawa mo luhembo lwʼolwanzo biteko.  

7Kandi omwami Kĩro mwahũlũkya ebindu byʼenyũmba yʼOmwami Mukulu, ebyo 

Nebũkadeneza alũsaya eYerũsalema, ebyo ahĩra omo nyũmba yʼesyonyamuhanga 

siwe;  

8bye nʼebyo Kĩro omwami wʼePersĩa ahũlũkaya omo byala bya Mĩtĩredatĩ omũbĩkĩ 

wʼesyombĩso siwe, kandi mwaganzabyo uku Sesĩbazarĩ, omukulu wʼAbayũda.  

9Nʼeyĩ ye miganzo yabyo: ebibindi byʼesyamagetsi, amakũmĩ asatu (30), nʼebibindi 

byʼebĩtsĩpa, elfu nguma (1,000), nʼebindi bindu makũmĩ abiri nʼomwenda (29),  

10nʼamatũba wʼesyamagetsi amakũmĩ asatu (30), nʼamatũba wʼekĩtsĩpa wʼomuhanda 

wʼakabiri amagana ani nʼerĩkũmĩ (410), nʼesindi ndehĩ elfu nguma (1,000). 

11Nʼebindu byosĩ byʼesyamagetsi nʼekĩtsĩpa byabya elfu ĩtanu nʼamagana ani (5,400). 

Ebyosĩ ebĩ Sesĩbazarĩ mwaletabyo, omugulu abanyegawa batwalawa eYerũsalema 

bakalũa eBabelĩ.  

Ezera 2 

Emiganzo yʼAbayũda abasuba eYerũsalema 

1Aba ba bana bʼekihugo abalũa oko bunyegwa bwabo abahũngawa, abo 

Nebũkadeneza omwami wʼeBabelĩ aheka omo bunyegwa eBabelĩ, abasuba 

eYerũsalema nʼeYũda, obuli mundu oko mũyĩ wuwe.  

2Aba mobasa haguma na Zerũbabelĩ, Yesũa, na Nehemĩa, na Seraya, na Relaya, na 

Mordekayĩ, na Bĩlsanĩ, na Mĩsĩparĩ, na Bĩgĩvaĩ, na Rehũmĩ, na Baana.  Emiganzo 

yʼabandu bʼekihanda kya Ĩsraelĩ;  

3abana ba Parosĩ, elfu ĩbĩrĩ nʼerĩgana nʼamakũmĩ alinda nʼababiri (2,172).  

4Abana ba Sefatĩa, amagana asatu nʼamakũmĩ alinda nʼababiri (372).  

5Abana ba Ara amagana alinda nʼamakũmĩ alinda nʼabatanu (775).  

6Nʼabana ba Pahatĩ-moabũ, ba bana ba Yesũa na Yoabũ, elfu ĩbĩrĩ nʼamagana munani 

nʼerĩkũmĩ nʼababiri (2,812). 

7Abana ba Elamũ elfu nguma nʼamagana abiri nʼamakũmĩ atanu nʼabani (1,254).  

8Abana ba Zatũ, amagana mwenda nʼamakũmĩ ani nʼabatanu (945).  

9Abana ba Zakaĩ, amagana alinda nʼamakũmĩ ndatu (760).  

10Abana ba Banĩ, amagana ndatu nʼamakũmĩ ani nʼababiri (642).  

11Nʼabana ba Bebaĩ, amagana ndatu nʼamakũmĩ abiri nʼabasatu (623).  

12Abana ba Azagadĩ, elfu nguma nʼamagana abiri nʼamakũmĩ abiri nʼababiri (1,222). 

13Abana ba Adonĩkamũ, amagana ndatu nʼamakũmĩ ndatu nʼendatu (666). 

14Nʼabana ba Bĩgĩvaĩ, elfu ĩbĩrĩ nʼamakũmĩ atanu nʼendatu (2,056). 

15Nʼabana ba Adĩnĩ, amagana ani nʼamakũmĩ atanu nʼabani (454). 

16Nʼabana ba Aterĩ, aba Hezekĩa, amakũmĩ mwenda nʼomunani (98). 

17Nʼabana ba Bezaĩ, amagana asatu nʼamakũmĩ abiri nʼabasatu (323). 

18Nʼabana ba Yora erĩgana nʼerĩkũmĩ nʼababiri (112).  

19Abana ba Hasũmĩ, amagana abiri nʼamakũmĩ abiri nʼabasatu (223).  

20Abana ba Gĩbarĩ, amakũmĩ mwenda nʼabatanu (95).  

21Abana ba Betelehemũ, erĩgana nʼamakũmĩ abiri nʼabasatu (123).  

22Abandu ba Netofa, amakũmĩ atanu nʼendatu (56).  

23Nʼabandu ba Anatotĩ, erĩgana nʼamakũmĩ abiri nʼomunani (128).  

24Nʼabana ba Azamavetĩ, amakũmĩ ani nʼababiri (42).  

25Nʼabana ba Kĩrĩatĩ-arĩmũ, Kefĩra, na Beerotĩ, amagana alinda nʼamakũmĩ ani 

nʼabasatu (743).  

26Abana ba Rama na Geba, amagana ndatu nʼamakũmĩ abiri nʼomuguma (621).  

27Abandu ba Mĩkĩmasĩ, erĩgana nʼamakũmĩ abiri nʼababiri (122).  

28Abandu bʼeBetelĩ nʼeAĩ, amagana abiri nʼamakũmĩ abiri nʼabasatu (223).  

29Nʼabana bʼeNebo, amakũmĩ atanu nʼababiri (52). 

30Nʼabana bʼeMagĩbĩsĩ, erĩgana nʼamakũmĩ atanu nʼendatu (156).  

31Nʼabana ba Elamũ yʼakabiri, elfu nguma nʼamagana abiri nʼamakũmĩ atanu nʼabani 

(1,254).  

32Nʼabana bʼeHarĩmũ, amagana asatu nʼamakũmĩ abiri (320). 

33Nʼabana ba Lodĩ, na Hadĩdĩ, na Ono, amagana alinda nʼamakũmĩ abiri nʼabatanu 

(725).  

34Abana bʼeYerĩko, amagana asatu nʼamakũmĩ ani nʼabatanu (345).  

35Nʼabana ba Senaa, elfu ĩsatu nʼamagana ndatu nʼamakũmĩ asatu (3,630).  

36Nʼabahererĩ: abana ba Yedaya, abʼekĩtũnga kya Yesũa, amagana mwenda 

nʼamakũmĩ alinda nʼabasatu (973).  

37Abana ba Ĩmerĩ, elfu nguma nʼamakũmĩ atanu nʼababiri (1,052).  

38Abana ba Pasũrĩ, elfu nguma nʼamagana abiri nʼamakũmĩ ani nʼabalinda (1,247).  

39Abana ba Harĩmũ, elfu nguma nʼerĩkũmĩ nʼabalinda (1,017).  

40Oko Balawĩ: abana ba Yesũa na Kadĩmĩelĩ, ba bana ba Hodavĩa, amakũmĩ alinda 

nʼabani (74).  

41Abĩmbĩ: abana ba Asafũ, erĩgana nʼamakũmĩ abiri nʼomunani (128).  

42Nʼabana bʼabateya bʼesyongyo: abana ba Salumu, abana ba Aterĩ, abana ba 

Talmonĩ, abana ba Akũbũ, abana ba Hatĩta, abana ba Sobaĩ; abosĩ haguma erĩgana 

nʼamakũmĩ asatu nʼomwenda (139).  

43Oko Banetĩnĩmũ: abana ba Zĩha, abana ba Hasũfa, abana ba Taotĩ, 

44abana ba Kerosĩ, abana ba Sĩaha, abana ba Padonĩ,  

45abana ba Labana, abana ba Hagabatĩ, abana ba Akũbũ,  

46abana ba Hagabĩ, abana ba Samalaĩ, abana ba Hananĩ,  

47abana ba Gĩdelĩ, abana ba Gaharĩ, abana ba Reaya, 

48abana ba Rezĩna, abana ba Nekoda, abana ba Gazamũ,  

49abana ba Ũza, abana ba Pasea, abana ba Besaĩ,  

50abana ba Asĩna, abana ba Meũnĩmũ, abana ba Nefĩsĩmũ,  

51abana ba Bakũbũkĩ, abana ba Hakũfa, abana ba Harĩhũrĩ,  

52abana ba Bazĩlũtĩ, abana ba Mehĩda, abana ba Haresa,  

53abana ba Barekosĩ, abana ba Sĩsera, abana ba Tema,  

54abana ba Nezĩa, abana ba Hatĩfa.  

55Abana bʼabagombe ba Solomono: abana ba Sotaĩ, abana ba Hasoferetĩ, abana ba 

Perũda,  

56abana ba Yala, abana ba Darĩkonĩ, abana ba Gĩdelĩ, 

57abana ba Sefatĩa, abana ba Hatĩlĩ, abana ba Pokeretĩ-hazebaĩmũ, abana ba Amĩ.  

58Abanetĩnĩmũ bosĩ nʼabana bʼabagombe ba Solomono, babya magana asatu 

nʼamakũmĩ mwenda nʼababiri (392).  

59Aba bo bahetuka erĩlũa eTelĩ-mela, nʼeTelĩ-haresa, nʼeKerũbĩ, nʼeAdanĩ, nʼeĨmerĩ; 

nĩkwa mobatatoka erĩkangya ebĩtũnga byʼabotata wabo, nʼabana babo, nga babya 

Baĩsraelĩ.  

60Abana ba Delaya, abana ba Tobĩa, abana ba Nekoda, amagana ndatu nʼamakũmĩ 

atanu nʼababiri (652).  

61Nʼoko bana bʼabahererĩ abana ba Habaya, abana ba Hakozĩ, abana ba Barĩzĩlaĩ, oyo 

watahaya oko bali ba Barĩzĩlaĩ Omũgĩleadĩ, kandi mwahulwa omo lĩna lyabo.  

62Aba mobasondya amena wabo omo baganzawa oko botata wabo, nĩkwa 

mobatabanika. Busana nʼekyo mobaganzwa nga sibatolere, mobahigwa oko bũhererĩ.  

63Nʼomũtabalĩ mwabwirabo ati sibalye oko bindu ebĩbũyĩrĩre kutsibu, erĩhĩkĩra aho 

mũhererĩ asyahangana oyuli na Ũrĩmũ na Tũmĩmũ.  

64Endeko yosĩ eyo haguma babya elfu makũmĩ ani nʼĩbĩrĩ nʼamagana asatu 

nʼamakũmĩ ndatu (42,360),  

65abagombe bʼobulume nʼabagombe bʼobũkalĩ bateko, nabo babya elfu irinda 

nʼamagana asatu nʼamakũmĩ asatu nʼabalinda (7,337); kandi babya nʼabĩmbĩ 

bʼobulume nʼabĩmbĩ bʼobũkalĩ amagana abiri (200).  

66Nʼesyosabayĩrĩ syabo syabya magana alinda nʼamakũmĩ asatu nʼendatu (736); 

nʼesyonyumbu syabo syabya magana abiri nʼamakũmĩ ani nʼesĩtanu (245).  

67Esyongamia syabo amagana ani nʼamakũmĩ asatu nʼesĩtanu (435), nʼesyopunda 

syabo, elfu ndatu nʼamagana alinda nʼamakũmĩ abiri (6,720).  

68Nʼabandi bʼabakulu bʼebĩtũnga byʼabotata, omugulu bahĩka oko nyũmba 

yʼOmwami Mukulu eyiri eYerũsalema mobaha ebindu nʼomutima gosĩ busana 

nʼenyũmba ya Nyamuhanga erĩhanganĩayo oko kibanza kyayo. 

69Mobahĩtya ngoko bakatoka omo mbĩso yʼomũbĩrĩ esyodarĩko syʼesyamagetsi elfu 

amakũmĩ ndatu nʼenguma (61,000), nʼamane yʼebĩtsĩpa elfu ĩtanu (5,000), 

nʼemyenda yʼabahererĩ erĩgana (100).  

70Neryo abahererĩ nʼAbalawĩ, nʼabandi bandu, nʼabĩmbĩ, nʼabateya bʼesyongyo, 

nʼabagombe bʼehekalũ, mobĩkala omo mĩyĩ yabo, nʼAbaĩsraelĩ bosĩ omo mĩyĩ yabo.  

 

Ezera 3 

Ĩsraelĩ bakahĩmba ekiherero kya Nyamuhanga 

1Neryo omugulu omukera wʼakalinda ahĩka, nʼabana ba Ĩsraelĩ babere babibya omo 

mĩyĩ, abandu mobayĩhĩndanĩa ngʼomundu muguma eYerũsalema.  

2Neryo Yesũa mugala wa Yozadakĩ mwahangana, nʼabagala babo abahererĩ, na 

Zerũbabelĩ mugala wa Salatĩele, nʼabagala babo, mobahĩmba ekiherero kya 

Nyamuhanga wa Ĩsraelĩ, eriherera kukyo amahere wʼerĩokererya, ngoko kĩsakĩre omo 

bihano bya Musa omundu wa Nyamuhanga.  

3Neryo mobasingika ekiherero oko kibanza kyakyo; kusangwa babya nʼobuba bunene 

bwʼebihanda byʼebihugo; neryo mobahongera Omwami Mukulu amahere 

wʼerĩokererya kukyo, awʼerĩokererya engyakya nʼomwʼĩgolo-golo.  

4Kandi mobateya ebiro bikulu byʼehitalikirire, ngoko bĩsakĩre, nʼamahere 

wʼerĩokererya wʼobuli kiro omo miganzo yago, ngoko byahamulawa, ngʼomũbĩrĩ 

wʼobuli kiro asonda. 

5Nʼenyũma wʼaho mohabya obuhere bwʼerĩokererya bwʼemigulu yosĩ, nʼamahere 

wʼemikera mihya-mihya, nʼebiro bikulu byosĩ ebyahamulawa byʼOmwami Mukulu 

ebyahigulawa, nʼakandi obuhere bʼobuli mundu oyo wanza mwahĩtya olũsũnzo 

lwʼolwanzo oko Mwami Mukulu.  

6Erĩtsũka oko kiro kyʼerĩtsũka omukera wʼakalinda mobatsũka erihongera Omwami 

Mukulu amahere wʼerĩokererya; nĩkwa ekibanza kyʼeHekalũ isikyekyahalwa.  

7Mobaha abahĩmbĩ nʼababatsĩ esyofranka nibya; nʼakalyo, bʼebyʼerĩpũlya, nʼamagũta, 

oko Basĩdonĩ, nʼoko Batĩro, erireta emiti yʼemĩerezĩ ĩkalũa eLebanonĩ erĩhĩka oko 

ngetsi, eYopa, ngʼolulengo lwʼerihamula lya Kĩro, omwami wʼePersĩa.  

Erihala ekibanza kyʼeHekalũ 

8Neryo oko mwaka wʼakabiri wʼerĩhĩka lyabo oko nyũmba ya Nyamuhanga 

eYerũsalema, oko mukera wʼakabiri, Zerũbabelĩ mugala wa Salatĩelĩ, na Yesũa 

mugala wa Yozadakĩ, nʼabasĩgalira bʼabagala babo abahererĩ, nʼAbalawĩ, nʼabosĩ 

abalũa omo bunyegwa bakahĩka eYerũsalema, mobatsũka omũbĩrĩ mobahĩra Abalawĩ, 

abʼemyaka makũmĩ abiri na kwilaba aho, erihanganira omũbĩrĩ wʼenyũmba 

yʼOmwami Mukulu.  

9Neryo mohahangana Yesũa haguma nʼabagala buwe nʼabagala babo, Kadmĩelĩ 

nʼabagala buwe, abagala ba Yũda, abosĩ haguma erihanganira abakolĩ bʼomũbĩrĩ omo 

nyũmba ya Nyamuhanga; abagala ba Henadadĩ, haguma nʼabagala buwe nʼabagala 

babo Abalawĩ.  

10Neryo omugulu abahĩmbĩ bahĩra ekibanza kyʼeHekalũ yʼOmwami Mukulu, 

mobahĩra abahererĩ ibanambite ebyambalo byabo haguma nʼesyongubi, nʼAbalawĩ 

abagala ba Asafũ haguma nʼamasengo, eripipa Omwami Mukulu, ngʼerihana lya 

Dawĩdĩ omwami wʼeĨsraelĩ.  

11Nabo mobimbirana nʼeripipa nʼeriha ewasĩngya oko Mwami Mukulu, bati, 

Kusangwa ni mubuya, kusangwa olwanzo lubuya luwe ni lwa kera na kera busana na 

Ĩsraelĩ. Nʼabandu bosĩ mobakandalya omo mulenge munene, omugulu bapipa 

Omwami Mukulu, kusangwa ekibanza kyʼenyũmba yʼOmwami Mukulu 

kyamabĩhĩrwaho.  

12Nĩkwa abahererĩ bangi nʼAbalawĩ nʼabakulu bʼebĩtũnga byʼabotata, abasyakulu 

abalola oko nyũmba yʼerĩmbere, omugulu ekibanza kyʼenyũmba eyĩ kyahalawa 

embere syʼameso wabo, mobalira nʼomulenge munene; nʼabangi mobakandalya 

kutsibu nʼobutseme.  

13Neryo abandu mobatatoka eriminyerera omulenge wʼobogo bʼobutseme nʼomulenge 

wʼabandu abakalira; kusangwa abandu mobũta obogo, bunene, nʼomulenge oyo 

mogũbwa ehali.  

Ezera 4 

Esyonzĩgũ sĩkakakĩraya omũbĩrĩ 

1Neryo omugulu esyonzĩgũ sya Yũda na Benyamĩna syowa ngoko bana bʼobunyegwa 

bamahĩmba eHekalũ busana nʼOmwami Mukulu, Nyamuhanga wa Ĩsraelĩ.  

2Mobasegera hakũhĩ na Zerũbabelĩ, nʼabakulu bʼebĩtũnga byʼabotata, mobabwirabo 

bati, Mũtũlĩgĩre erĩhĩmba haguma nenyũ; kusangwa tukasonda-sonda Nyamuhanga 

wenyũ, nga nywe; netu twabya tukamuhongera erĩtsũka oko biro bya Esarĩ-hadonĩ 

omwami wʼeAsũrĩa, oyo watuleta eno.  

3Nĩkwa Zerũbabelĩ, na Yesũa, nʼabandi bʼoko bakulu bʼebĩtũnga byʼabotata ba Ĩsraelĩ, 

mobabwirabo bati, Sĩtũlĩre nenyũ ekihango erĩhĩmba enyũmba busana na 

Nyamuhanga wetu; nĩkwa ĩtwebene-bene haguma twasyahĩmbĩra Omwami Mukulu, 

Nyamuhanga wa Ĩsraelĩ ngoko mwami Kĩro, omwami wʼePersĩa atutegeka.  

4Neryo abandu bʼekihugo mobolobya ebyala byʼabandu ba Yũda, mobũbahyabo 

bakahĩmba.  

5Mobenderabo abahanĩ erilwa nabo, bakakĩrĩrayabo omwʼĩsũnzĩkanĩa lyabo omo biro 

byosĩ bya Kĩro omwami wʼePersĩa, erĩhĩka oko butabale bwa Darĩo omwami 

wʼePersĩa.  

6Nʼomo butabale bwa Ahasũero omo nzũko yʼobutabale buwe, mobasaka ebarua 

yʼeritsongera esyondũlanĩ syʼeYũda nʼeYerũsalema.  

Esyonzĩgũ sikasaka ebarua 

7Nʼoko biro bya Artasasta, ye Bĩsĩlamũ, na Mĩtĩredatĩ, na Tabeelĩ, nʼabandi 

nʼabalĩkyabo, mobasakira Artasasta omwami wʼePersĩa; nʼerisaka lyʼebarua 

lyasakawa omo Kĩsũrĩa; moyatondekwa omo Kĩsũrĩa.  

8Kandi Rehũmũ omũtabalĩ, na Sĩmĩsayĩ omũhandĩkĩ mobasaka ebarua eribambira 

eYerũsalema oko mwami Artasasta batya.  

9Neryo omũtabalĩ Rehũmũ na Sĩmĩsayĩ omũhandĩkĩ, nʼabandi balĩkyabo, abatswerĩ, 

nʼabandi batabalĩ bake-bake, nʼabakulu, nʼabahandĩkĩ, nʼAbaarakevĩ, nʼAbababelĩ, 

nʼabandu bʼeSũsa, ba bandu ba Elemũ,  

10nʼebindi bihanda ebyo Osĩnaparĩ, wʼomukulu nʼowʼerĩsĩkĩbwa, aleta nʼerĩhĩra omo 

mũyĩ wʼeSamarĩa, nʼomo kindi kihugo eyisirya oko lũsĩ lwʼeEfurata.  

11Neryo ekĩ kye kĩsosekanĩo kyʼebarua eyo batuma oko mwami Artasasta bati, Ĩtwe 

abagombe bawe abandu bʼeyisirya oko lũsĩ lwʼeEfurata tuti, 

12Kiminyikale oko mwami, ngoko Abayũda balũa ukʼuwe babĩrĩtũhĩkako 

eYerũsalema; kandi bakahĩmba omũyĩ mubi nʼowʼerihona, kandi bakasonda eribuga 

esyombĩmbo, nʼerĩsũbya ebibanza.  

13Neryo kiminyikale lino oko mwami, tuti omũyĩ oyũ amaswahĩmbwa, 

nʼesyombĩmbo syamahĩmbwa, sibendisyaliha omusolo, kutse engemu, kutse omuhako 

wʼenzira, neryo endũndĩ yʼabami yasyakeha.  

14Nĩkwa kusangwa tukakolera ekikali kyʼOmwami, neryo siritolere tukalangira 

omwami akahemuka, busana nʼekyo twabirituma omwatsi wʼerĩmĩnyĩsya omwami.  

15Tuti basondaye omo kitabu kyʼemyatsi yʼabotata wabo; neryo wasyalebya omo 

kitabu kyʼemyatsi nʼeriminya omũyĩ oyũ kwʼali mũyĩ wʼerihona nʼerilneta obũlĩge 

oko bami nʼoko bihugo, kandi ngoko batula bakayira omwaga go mugo na kera; 

busana nʼomwatsi oyũ omũyĩ oyũ mwayirwa mo mulala. 

16Tũkamĩnyĩsaya omwami tuti omũyĩ oyũ amahĩmbwa, nʼesyombĩmbo syamahwa, 

busana nʼekyo, siwendisyabana bũsokĩ eyisirya wʼolũsĩ Efũratĩ.  

17Neryo omwami mwatuma erĩsũbĩrya omũtabalĩ ye Rehemũ, nʼoko mũhandĩkĩ ye 

Sĩmũsaĩ, nʼoko bandi balĩkyabo abĩkere eSamarĩa nʼabali ehandi omo kihugo eyisirya 

wʼolũsĩ Efũratĩ, ati, Obuholo. Kandi,  

18ebarua eyo mwatutumira yabirisomwa ndeke embere syage.  

19Nage nabirihamula, kandi babĩrĩsondya, neryo kyamabanika ngoko mũyĩ oyũ oko 

mugulu wa kera abirilwa nʼabami, kandi omwaga nʼerihona mobyakolwa mugo. 

20Kandi abami bʼamaka babiritabala oko Yerũsalema, ibakatabala oko bihugo byosĩ 

eyisirya wʼolũsĩ lwʼeEfũratĩ; kandi mobalihwa omusolo, nʼomuhako, nʼengemu 

yʼenzira.  

21Lino muhamule erĩtsĩrĩsya abandu aba okwʼikola omũbĩrĩ, nʼomũyĩ oyũ 

sĩahĩmbawe, erĩhĩka aho nasyahamulira omwatsi.  

22Nʼakandi muyitsinge omo mwatsi oyũ, omwaga akasyakanya nʼabami bakasyakwa.  

Omũbĩrĩ wʼerĩhĩmba akakakĩrĩbawa 

23Neryo omugulu ekĩsosekanĩo kyʼebarua yʼOmwami Artasasta kyasomawa embere 

sya Rehemũ, na Sĩmũsaĩ mũhandĩkĩ, nʼabalĩkyabo, mobanguha eriya eYerũsalema 

oko Bayũda, nʼerĩtsĩrĩsyabo nʼamaka nʼerilwa.  

24Neryo omũbĩrĩ wʼenyũmba ya Nyamuhanga eyiri eYerũsalema mũmbya; kandi 

mũmbya erĩhĩka oko mwaka wʼakabiri wʼeritabala lya Darĩo omwami wʼePersĩa.  

 

Ezera 5 

Bakaswahĩmba eHekalũ eYerũsalema 

1Neryo abamĩnyererĩ, ye Hagaĩ omũmĩnyererĩ, na Zakarĩa mugala wa Ĩdo, 

mobaminyerera oko Bayũda ababya eYũda nʼeYerũsalema. Mobaminyerera kubo 

omo lĩna lya Nyamuhanga wa Ĩsraelĩ oyo wabya mukulu wabo. 

2Neryo Zerũbabelĩ mugala wa Salatĩele, na Yesũa mugala wa Yozadakĩ, 

mobahangana nʼerĩtsũka erĩhĩmba enyũmba ya Nyamuhanga eYerũsalema; 

nʼabamĩnyererĩ ba Nyamuhanga babya haguma nabo erĩwatĩkyabo.  

3Oko mugulu oyo Tatenaĩ, omũtabalĩ eyisirya wʼolũsĩ Efũratĩ, na Setarĩbozenaĩ, 

nʼabalĩkyabo, mobasa kubo, mobabũlyabo bati, Nindi wabahamula erĩhĩmba enyũmba 

eyĩ, nʼeribuga olũhĩmbo olũ kwehĩ?  

4Neryo motwabwirabo amena wʼabandu abakahĩmba enyũmba eyĩ.  

5Nĩkwa erĩso lya Nyamuhanga wabo lyabya oko bakulu bʼAbayũda, 

mobatetatsĩrĩsyabo, erĩhĩka aho mwatsi oyo asyahĩkĩra uku Darĩo, neryo erĩsũbĩrya 

lyasyasũbũlĩbwa omo barua busana nago.  

Ebarua ya Tatenaĩ ikaya oko mwami Darĩo 

6Ekĩsosekanĩo kyʼebarua eyo Tatenaĩ omũtabalĩ mukulu wʼeyisirya wʼolũsĩ Efũratĩ, 

na Setarĩ-bozenaĩ nʼabalĩkyabo abakulu, ababya eyisirya oko lũsĩ Efũratĩ, mobatuma 

oko mwami Darĩo.  

7Mobamutumira ebarua, omwisi wayo ĩyĩhandĩkĩrwe yitya; Uku Darĩo omwami, 

Obuholo bosĩ.  

8Kiminyikale oko mwami, ngoko twingira omo kihugo kyʼeYũda, oko nyũmba ya 

Nyamuhanga Mukulu, eyahĩmbawa omo mabwe manene manene, nʼemiti ĩhĩrĩrwe 

omo syombĩmbo; nʼomũbĩrĩ oyũ anemugenda-genda nʼomũhwa nʼeribana omũyĩsa 

omo byala byabo.  

9Neryo motwabũlya abakulu abo, nʼerĩbũlyabo tuti, Nindi wabiribahamula erĩhĩmba 

enyũmba eyĩ, nʼeribuga olũhĩmbo olũ kwehĩ?  

10Motwabũlya amena wabo nĩbya, erĩkũmĩnyĩsya, itwatoka erisaka amena wʼabandu 

ababya bakulu babo.  

11Nabo mobatũsũbĩrya bati, Ĩtwe tuli bagombe ba Nyamuhanga wʼelubula nʼekihugo, 

netu tũkahĩmba eHekalũ eyahĩmbawa emyaka yingaha kera eHekalũ eyĩ, omwami 

mukulu wa Ĩsraelĩ mwahĩmbayo nʼeribugayo. 

12Nĩkwa kusangwa abotata wetu bahĩtanaya Nyamuhanga wʼelubula, Nyamuhanga 

mwahabo omo byala bya Nebũkadeneza omwami wʼeBabelĩ, Omukaldea, oyo 

waheraya eHekalũ eyĩ, nʼerĩhũnga abandu abo eritwalabo eBabelĩ.  

13Nĩkwa omo mwaka wʼerĩtsũka wa Kĩro, omwami wʼeBabelĩ, omwami Kĩro 

mwahamula erĩhĩmba enyũmba eyĩ ya Nyamuhanga.  

14Kandi ebindu byʼesyamagetsi nʼebyʼebĩtsĩpa byʼenyũmba ya Nyamuhanga ebyo 

Nebũkadeneza alũsaya omo Hekalũ eyabya eYerũsalema, nʼeriretabyo omo Hekalũ 

yʼeBabelĩ, bye nʼebyo mwami Kĩro alũsaya omo Hekalũ yʼeBabelĩ, mobyahabwa oko 

mundu erĩna liwe Sesĩbazarĩ, oyo Kĩro ahĩra mo mũtabalĩ.  

15Neryo mwamubwira ati, Ĩmaya ebindu ebĩ, ugende ũhĩrebyo omo Hekalũ eyiri 

eYerũsalema, nʼenyũmba ya Nyamuhanga ĩhĩmbawe aho yanabya.  

16Neryo Sesĩbazarĩ oyo mwasa, mwahĩra ebibanza byʼenyũmba ya Nyamuhanga eyiri 

eYerũsalema; nʼerĩtsũka oko mugulu oyo nʼerĩhĩka na lino ĩkĩnahĩmbawa, na lino 

siritahwa.  

17Neryo lino kyamatsemesya omwami, mũsondĩbawe omo nyũmba yʼembĩso 

yʼOmwami, eyiri eBabelĩ, nga nina kwenene, omwami Kĩro nga mwahamula erĩhĩmba 

enyũmba eyĩ ya Nyamuhanga eYerũsalema; kandi omwami atutumire 

ekĩkamũtsemesaya omo mwatsi oyũ.  

Ezera 6 

Erihamula lya Kĩro likabanika nʼerĩhĩmba eHekalũ likahwa 

1Neryo omwami Darĩo mwahamula, neryo mobasonda-sonda omo nyũmba yʼebitabu, 

aho ebindu byabikawa eBabelĩ.  

2Neryo mobeya eAkĩmeta, omo nyũmba yʼOmwami eyiri omo kihugo kyʼeMedĩa, 

omũlĩngo wʼakaratasi, na mugo ĩhasakĩrwe eryĩbũkya liti,  

3Omo mwaka wʼerĩtsũka lyʼOmwami Kĩro, omwami Kĩro mwahamula ati, Busana 

nʼenyũmba ya Nyamuhanga eyiri eYerũsalema, enyũmba ĩhĩmbawe, aho bakahonga 

amahere, nʼebibanza byayo bĩhĩrawe nʼamaka; obuli bwʼendata bwayo bubye metere 

31, nʼobugali bwayo metere 31;  

4emilondo ĩsatu yʼamabwe manene manene, nʼomulondo muguma wʼemiti mihya-

mihya; nʼeririha lyayo lĩlũe omo nyũmba yʼembĩso yʼOmwami.  

5Nʼebindu byʼesyamagetsi nʼebĩtsĩpa byʼeHekalũ ya Nyamuhanga nibya, ebyo 

Nebũkadeneza alũsaya omo Hekalũ eyiri eYerũsalema, ebyo aleta eBabelĩ, 

bĩsũbũlĩbawe, nʼeriretwa kandi omo Hekalũ eyiri eYerũsalema, obuli kiguma aho 

wakyo; kandi Wasyahĩrabyo omo nyũmba ya Nyamuhanga.  

6Neryo lino, Tatenaĩ omũtabalĩ wʼeyisirya wʼolũsĩ Efũratĩ, na Setarĩ-bozenaĩ, 

nʼabalĩkyenyũ abakulu bʼebihugo ebiri eyisirya wʼolũsĩ Efũratĩ, muyigelule kuho.  

7Muleke omũbĩrĩ wʼenyũmba eyĩ ya Nyamuhanga akoleke, muleke, omũtabalĩ 

wʼAbayũda nʼabakulu bʼAbayũda bahĩmbe enyũmba eyĩ ya Nyamuhanga aho 

yanabya.  

8Kandi ngahamula ngoko mwasyakolera bakulu aba bʼAbayũda busana nʼerĩhĩmba 

enyũmba eyĩ ya Nyamuhanga; nyiti, erĩhĩmba lyʼeHekalũ libanike omo ngemu 

yʼembĩso yʼOmwami omo bihugo byʼeyisirya oko lũsĩ Efũratĩ. Kandi abandu aba 

balihawe batya nʼomũhwa sĩbakakĩrĩbawe.  

9Nʼebyo bali nabyo bwaga, esyonume ndere syʼesyonde, nʼesyombangale, nʼebyana 

byʼesyombũlĩ, busana nʼamahere wʼerĩokererya uku Nyamuhanga wʼelubula; 

nʼengano, nʼomũnyũ, nʼebĩnyũ, nʼamagũta wʼerĩhakabya, ngʼekĩnywa kyʼabahererĩ 

abali eYerũsalema, bahabawe obuli kiro butsira eribula;  

10batoke erihonga mahere wʼerikumba ndeke busana na Nyamuhanga wʼelubula, 

kandi musabire engebe yʼOmwami, nʼabagala buwe.  

11Kandi nabirihamula nibya nyiti, Omundu oyo wasyabindula ekĩnywa ekĩ, 

omugamba alũsĩbawe omo nyũmba yiwe, naye asumbawe nʼeriboherwa kugo; 

nʼenyũmba yiwe yibye kyabũ busana nʼomwatsi oyũ.  

12Na Nyamuhanga oyo waleka erĩna liwe ĩrĩkala aho, akĩnde abami bosĩ nʼebihanda, 

abakandisyasumba ebyala byabo eribindula omwatsi oyũ, nʼerĩtsandya enyũmba eyĩ 

ya Nyamuhanga eyiri eYerũsalema. Ĩngye Darĩo nabirihamula; likolawe nʼomũhwa 

gosĩ.  

13Neryo Tatenaĩ omũtabalĩ wʼeyisirya wʼolũsĩ Efũratĩ, na Setarĩbozenaĩ, nʼabalĩkyabo, 

busana nʼebyo mwami Darĩo alayira, mobakola batya nʼomũhwa gosĩ.  

14Neryo abakulu bʼAbayũda mobahĩmba nʼeritoka, busana nʼeriminyerera lya Hagaĩ 

omũmĩnyererĩ, na Zakarĩa mugala wa Ĩdo. Mobahĩmba nʼeribugayo ngʼerihana lya 

Nyamuhanga wa Ĩsraelĩ, kandi ngʼerihamula lya Kĩro, na Darĩo, na Artasasta, 

omwami wʼePersĩa. 

15NʼeHekalũ eyĩ moyahwa oko kiro kyʼebisatu kyʼomukera wa Adarĩ, owabya oko 

mwaka wʼendatu wʼeritabala lyʼOmwami Darĩo.  

Abana ba Ĩsraelĩ bakahongera Nyamuhanga nʼobutseme 

16Nʼabana ba Ĩsraelĩ, abahererĩ nʼAbalawĩ nʼabandi bʼoko banyegawa, mobahigula 

enyũmba eyĩ ya Nyamuhanga nʼobutseme.  

17Kandi mobahonga okwʼihigula lyʼenyũmba eyĩ ya Nyamuhanga esyonume erĩgana 

nʼesyombangale magana abiri, nʼebyana byʼesyombũlĩ magana ani; na busana 

nʼobuhere bwʼamalolo busana nʼAbaĩsraelĩ bosĩ, esyombaya ĩkũmĩ nʼesĩbĩrĩ, 

ngʼemiganzo yʼebihanda bya Ĩsraelĩ.  

18Mobahĩra abahererĩ oko bĩtũto, nʼAbalawĩ oko bũteya bwabo, busana nʼomũbĩrĩ wa 

Nyamuhanga, owali eYerũsalema; ngoko kĩsakĩre omo kitabu kya Musa.  

Erirya ĩnene lyʼErikiruka 

19Neryo abandu abanyegawa mobalya Erikiruka oko kiro kyʼerĩkũmĩ nʼebini 

kyʼomukera wʼerĩtsũka.  

20Kusangwa abahererĩ nʼAbalawĩ mobayihigula haguma; abosĩ mobatũkũla; neryo 

mobĩta Erikiruka busana nʼabandu bosĩ abanyegawa, na busana nʼabagala babo 

abahererĩ, na busana nabo ĩbobene-bene.  

21Neryo abana ba Ĩsraelĩ abasa bakalũa oko bunyegwa, abosĩ abayihigula busana nabo 

erĩlũa oko bubi bwʼebihanda byʼekihugo, erisonda-sonda Omwami Mukulu, 

Nyamuhanga wa Ĩsraelĩ, mobalya Erikiruka.  

22Kandi mobateya ebiro bikulu byʼobundu obute mo kĩhamya ebiro birinda 

nʼobutseme; kusangwa Omwami Mukulu mwatsemesyabo nʼeribindula omutima 

wʼOmwami wʼeAsũrĩa busana nabo, erĩsĩkya ebyala byabo omo mũbĩrĩ wʼenyũmba 

ya Nyamuhanga, Nyamuhanga wa Ĩsraelĩ.  

 

Ezera 7 

Ezera akaya eYerũsalema 

1Neryo enyũma wʼemyatsi eyĩ, omo butabale bʼomwami Artasasta wʼePersĩa, Ezera 

mugala wa Seraya, mugala wa Azaria, mugala wa Hĩlĩkĩa, 

2mugala wa Salumu, mugala wa Zadokĩ, mugala wa Ahĩtũbũ,  

3mugala wa Amarĩa, mugala wa Azaria, mugala wa Meraotĩ,  

4mugala wa Zerahĩa, mugala wa Ũzĩ, mugala wa Bũkĩ,  

5mugala wa Abĩsũa, mugala wa Fĩnehasĩ, mugala wa Eleazarĩ, mugala wa Harũnĩ, 

omũhererĩ mukulu;  

6Ezera oyũ mwahetuka akalũa eBabelĩ. Naye abya mũhandĩkĩ omunyima omo 

migambo ya Musa, eyo Mwami Mukulu wa Ĩsraelĩ ahabo. Neryo omwami mwamuha 

ebyosĩ ebyo asaba, kusangwa ebyala byʼOmwami Mukulu, Nyamuhanga wuwe 

byamubyako.  

7Kandi abandi bʼoko bana ba Ĩsraelĩ nʼoko bahererĩ, nʼoko Balawĩ, nʼoko bĩmbĩ, 

nʼabateya bʼesyongyo, nʼabagombe bʼeHekalũ, mobahetukira eYerũsalema, oko 

mwaka wʼakalinda wʼOmwami Artasasta.  

8Neryo Ezera mwasa oko Yerũsalema oko mukera wʼakatanu, owabya mwaka 

wʼakalinda wʼOmwami.  

9Kusangwa oko kiro kyʼerĩtsũka kyʼomukera wʼerĩtsũka, Ezera mwatsũka erihetuka 

akalũa eBabelĩ; nʼoko kiro kyʼerĩtsũka kyʼomukera wʼakatanu mwahĩka eYerũsalema 

busana nʼebyala bibuya bya Nyamuhanga wuwe ebyamubyako.  

10Kusangwa Ezera ĩnĩabĩrĩhĩra omutima wuwe eriiga emigambo yʼOmwami Mukulu, 

nʼerikolayo, nʼerĩkangĩrĩrya omo Ĩsraelĩ emigambo yiwe nʼebilayiro biwe.  

Ebarua yʼOmwami uku Ezera nʼeritwala esyamagetsi nʼebĩtsĩpa eYerũsalema 

11Neryo ekĩ nĩ kĩsosekanĩo kyʼebarua eyo mwami Artasasta aha Ezera omũhererĩ, 

omũhandĩkĩ, oyo wiga ebĩnywa byʼebihano byʼOmwami Mukulu, nʼemigambo yiwe 

uku Ĩsraelĩ.  

12Iti, Ĩngye, Artasasta, omwami wʼabami, uku Ezera omũhererĩ, omũhandĩkĩ 

wʼemigambo ya Nyamuhanga wʼelubula, wabũkĩre ndeke!  

13Namahamula, nyiti, Abosĩ bʼoko bandu ba Ĩsraelĩ, nʼabahererĩ babo nʼAbalawĩ, omo 

bwami bwage, abanzĩre ĩbobene eriya eYerũsalema, bagende nawe.  

14Kusangwa omwami nʼabahanĩ buwe balinda, bakakutuma erĩbũlya busana nʼeYũda 

nʼeYerũsalema, ngʼemigambo ya Nyamuhanga wawe, eyiri omo byala byawe,  

15uheke ebĩtsĩpa nʼesyamagetsi, ebyo mwami nʼabahanĩ buwe babiriha omwʼĩyĩsũnza 

lyabo uku Nyamuhanga wa Ĩsraelĩ oyuwite obwĩkalo buwe eYerũsalema, 

16nʼebĩtsĩpa nʼesyamagetsi nʼebyosĩ ebyo Wasyabana omo kihugo kyosĩ kyʼeBabelĩ, 

haguma nʼerĩhĩtya lyʼerĩyĩsũnza lyʼabandu, nʼeryʼabahererĩ, bakaha nʼerĩyĩsũnza 

busana nʼenyũmba ya Nyamuhanga wabo eyiri eYerũsalema.  

17Busana nʼekyo wasyagula nʼomũhwa gosĩ omo syofranka esĩ, esyonume, 

nʼesyombangale, nʼebyana byʼesyombũlĩ, haguma nʼamahere wabo wʼeyĩsyano, 

namahere wabo wʼerĩpũlya, nʼerihongerabyo oko kiherero kyʼenyũmba ya 

Nyamuhanga wenyũ eyiri eYerũsalema. 

18Nʼekindu kyahi ekyo ũkasĩma nʼabagala benyũ bakasĩma erikola umwʼebyo 

ebĩsakĩre byʼebĩtsĩpa nʼesyamagetsi, mukikole ngʼerisonda lya Nyamuhanga wenyũ.  

19Nʼebindu ebyo wahabawa busana nʼomũbĩrĩ wʼenyũmba ya Nyamuhanga wawe, 

ebyosĩ uhebyo Nyamuhanga eYerũsalema.  

20Nʼekĩndũkĩ ekyo kyasyabya bwaga busana nʼenyũmba ya Nyamuhanga wawe, ekyo 

wasyaliha, ũkĩlũsaye omo nyũmba yʼembĩso yʼOmwami.  

21Nage, ĩngye mwami Artasasta, ngahĩra erihamula oko bateya bosĩ bʼebindu abali 

eyisirya wʼolũsĩ Efũratĩ, nyiti ekĩndũkĩ ekyo mũhererĩ Ezera, omũhandĩkĩ 

wʼemigambo ya Nyamuhanga wʼelubula, ebyo asyabatswa, bikolawe nʼomũhwa gosĩ,  

22kutse bĩnahĩke uku talanta ĩgana syʼebĩtsĩpa, nʼebĩrengĩ erĩgana byʼengano, 

nʼebĩrengĩ erĩgana byʼebĩnyũ, nʼesyondehĩ erĩgana syʼamagũta, nʼomũnyũ owate ko 

lulengo.  

23Ekĩndũkĩ ekyo Nyamuhanga wʼelubula akahana, kikolawe ndeke-ndeke busana 

nʼenyũmba ya Nyamuhanga wʼelubula, hakasyabya erihitana oko bwami bʼomwami 

nʼabagala buwe.  

24Nibya tũkabamĩnyĩsaya tuti sĩrĩhamwĩre erĩsolesya abahererĩ, nʼAbalawĩ, nʼabĩmbĩ, 

nʼabateya bʼesyongyo, nʼabagombe bʼeHekalũ, kutse abagombe bʼenyũmba eyĩ ya 

Nyamuhanga, kutse engemu, kutse omusolo wʼenzira.  

25Nawe Ezera, omo menge wa Nyamuhanga wawe awali omo byala byawe ũhĩre 

abatwĩ bʼesyombanza nʼabatswerĩ, abangatswera abandu bosĩ abali eyisirya wʼolũsĩ 

Efũratĩ, abosĩ abasĩ emigambo ya Nyamuhanga wawe; kandi mũkangĩrĩraye 

oyũtasĩyo. 

26Nʼobuli mundu oyukagana erikola emigambo ya Nyamuhanga wawe, nʼemigambo 

yʼOmwami, atswerawe nʼomũhwa gosĩ, kyamabya ni luholo kutse erihigwa, kũtse 

erĩĩmya ebindu biwe, kutse omũlĩkĩ.  

27Omwami Mukulu, Nyamuhanga wʼabotata wetu apipawe, oyo wabĩrĩhĩra omwatsi 

ngʼoyũ omo mutima wʼOmwami, erisitika enyũmba yʼOmwami Mukulu eyiri 

eYerũsalema;  

28oyo wanyĩkanganaya obubuya bʼolwanzo embere syʼOmwami, nʼabahanĩ buwe, 

nʼembere syʼabanya-mwami bʼamaka bʼomwami. Nage monabana amaka busana 

nʼebyala byʼOmwami Mukulu Nyamuhanga wage endata wage, nage monahĩndanĩa 

abandu bakulu omo Ĩsraelĩ bahetuke haguma nage eYerũsalema.  

Ezera 8 

Abandu abagenda haguma na Ezera 

1Aba ba bakulu bʼebĩtũnga byʼabotata wabo, nʼesĩ sye syondengo syʼabahetuka 

haguma nage erĩlũa eBabelĩ, omwʼitabala lyʼOmwami Artasasta:  

2Oko bagala ba Fĩnehasĩ, ye Gerĩsonĩ. Nʼoko bagala ba Ĩtamarĩ, ye Danĩelĩ. Nʼoko 

bagala ba Dawĩdĩ, ye Hatũsĩ.  

3Oko bagala ba Sekanĩa, oko bagala ba Parosĩ, ye Zakarĩa; na haguma naye 

mohaganzwa omo ndengo syʼabalume, ĩgana nʼamakũmĩ atanu (150).  

4Oko bagala ba Pahatĩ-Moabũ, ye Elĩehonaĩ mugala wa Zerahĩa; kandi haguma naye 

abalume magana abiri (200).  

5Oko bagala ba Sekanĩa, mugala wa Yahazĩelĩ; na haguma naye abalume magana 

asatu (300).  

6Nʼoko bagala ba Adĩnĩ, ye Ebedĩ mugala wa Yonatana; na haguma naye abalume 

makũmĩ atanu (50). 

7Nʼoko bagala ba Elamũ, ye Ĩsaya mugala wa Atalia; na haguma naye abalume 

makũmĩ alinda (70).  

8Nʼoko bagala ba Sefatĩa, ye Zebadĩa mugala wa Mĩkaelĩ; na haguma naye abalume 

makũmĩ munani (80).  

9Oko bagala ba Yoabũ, ye Obadia mugala wa Yehĩelĩ; na haguma naye abalume 

magana abiri nʼerĩkũmĩ nʼomunani (218).  

10Nʼoko bagala ba Selomĩtĩ, mugala wa Yosĩfia; na haguma naye abalume erĩgana 

nʼamakũmĩ ndatu (160).  

11Nʼoko bagala ba Bebaĩ, ye Zekarĩa mugala wa Bebaĩ; na haguma naye abalume 

makũmĩ abiri nʼomunani (28).  

12Nʼoko bagala ba Azĩgadĩ, ye Yohananĩ mugala wa Hakatanĩ; na haguma naye 

abalume erĩgana nʼerĩkũmĩ (110). 

13Nʼoko bagala ba Adonĩkamũ, ababya bʼendũlĩ; nʼamena wabo waya: Elĩfeletĩ, na 

Yeũelĩ, na Semaya; na haguma nabo Abalume makũmĩ ndatu (60).  

14Nʼoko bagala ba Bĩgĩvaĩ, ye Ũtaĩ, na Zabũdĩ: na haguma nabo abalume makũmĩ 

alinda (70).  

15Neryo monahĩndanĩabo haguma oko lũsĩ olukaya eAhaba; nʼaho motwalalirira ho 

biro bisatu; monalebya abandu, nʼabahererĩ, mondabana nʼomuguma wʼabagala ba 

Lawĩ.  

16Neryo monatumira uku Elĩezerĩ, nʼuku Arĩelĩ, nʼuku Semaya, nʼuku Elnatana, nʼuku 

Yarĩbũ, nʼuku Elnatana, nʼuku Natana, nʼuku Zakarĩa, nʼuku Mesũlamũ, abandu 

bakulu; busana na Yoarĩbũ nibya, nʼuku Elnatana ababya bakangĩrĩrya.  

17Neryo monatumabo uku Ĩdo omukulu wʼaho Kasĩfĩa; monabwirabo ebyo 

basyabwira Ĩdo nʼabagala babo abagombe bʼeHekalũ, aho eKasĩfia, batuletere abakolĩ 

busana nʼenyũmba ya Nyamuhanga wetu.  

18Kandi ngʼebyala bibuya bya Nyamuhanga wetu endata kwĩtwe mobatuletera 

omundu wʼeriyilandako, wʼoko bagala ba Malĩ, mugala wa Lawĩ, mugala wa Ĩsraelĩ; 

na Serebĩa, haguma nʼabagala buwe nʼabagala babo, erĩkũmĩ nʼomunani.  

19Na Hasabĩa haguma naye ye Ĩsaya wʼoko bagala ba Merarĩ, abagala babo nʼabagala 

buwe, makũmĩ abiri (20). 

20Nʼoko bagombe bʼeHekalũ, abo Dawĩdĩ nʼabanya-mwami baha busana nʼomũbĩrĩ 

wʼAbalawĩ, abagombe bʼeHekalũ magana abiri nʼamakũmĩ abiri (220); abosĩ ba kubo 

mobahulwa omo mena.  

Eritsira akalyo nʼerisaba 

21Neryo monahĩra eritsira kalyo aho, oko lũsĩ Ahava, itwatoka erĩyĩkehya embere sya 

Nyamuhanga wetu, nʼerĩmũsondya kwʼenzira itunganene busana netu, na busana 

nʼabana betu, na busana nʼebindu byetu byosĩ. 

22Kusangwa monabya nʼesĩsonĩ erĩbũlya omwami yʼekĩtũto kyʼabalawĩ nʼabandu 

abali oko syosabayĩrĩ erĩtũwatĩkya erilwa nʼenzĩgũ omo nzira, kusangwa twabya 

itwabiribwira omwami tuti, Ebyala bya Nyamuhanga wetu biri oko bosĩ 

abakamũsonda-sondaya, eribana ekibuya; nĩkwa Obũtokĩ buwe nʼerihitana liwe 

bikalwa nʼabosĩ abakamũsĩganaya.  

23Neryo motwatsira akalyo nʼerisaba Nyamuhanga wetu busana nʼekĩ, naye 

mwahulikirira erilaka lyetu.  

Esyonzũnzo busana nʼeHekalũ 

24Neryo monasolola abakulu bʼabahererĩ erĩkũmĩ nʼababiri, na Serebĩa na Hasabĩa 

nibya, na haguma nabo abagala babo erĩkũmĩ,  

25kandi, monalengerabo ebĩtsĩpa nʼesyamagetsi, nʼebindu byʼebihembo busana 

nʼenyũmba ya Nyamuhanga wetu, ebyo mwami nʼabahanĩ buwe, nʼabakulu buwe, 

nʼAbaĩsraelĩ bosĩ, ababyaho, babana.  

26Neryo monalengerabo omo kĩlo erĩhĩrasyo omo byala byabo, esyotalanta syʼebĩtsĩpa 

magana ndatu nʼamakũmĩ atanu (650), nʼebibindi byʼebĩtsĩpa byʼesyotalanta erĩgana 

(100), nʼesyamagetsi esyotalanta erĩgana (100);  

27nʼebibindi byʼesyamagetsi makũmĩ abiri (20), ebyʼedarĩkĩ elfu nguma, nʼebibindi 

bibiri byʼomulinga owakakangaba-sanaya, byʼobũgũlĩ ngʼesyamagetsi.  

28Monabwirabo nyiti, Ĩnywe muli babũyĩrĩre busana nʼOmwami Mukulu, nʼebibindi 

ebyo bĩbũyĩrĩre, nʼebĩtsĩpa nʼesyamagetsi nĩ ʼhitya busana nʼolwanzo oko Mwami 

Mukulu, Nyamuhanga wʼabotata wetu.  

29Mũtegaye, mubikebyo erĩhĩka aho mwasyalengerabyo embere syʼabakulu 

bʼabahererĩ nʼAbalawĩ, nʼabakulu bʼebĩtũnga byʼabotata ba Ĩsraelĩ, eYerũsalema, omo 

byumba byʼenyũmba yʼOmwami Mukulu.  

30Neryo abahererĩ nʼAbalawĩ mobangirira obũlĩtohe bwʼebĩtsĩpa nʼobwʼesyamagetsi, 

nʼebibindi, eriretabyo eYerũsalema omo nyũmba ya Nyamuhanga wetu.  

Bakahĩka eYerũsalema nʼerirenga oko bindu byʼenyũmba 

31Neryo motwalũa oko lũsĩ Ahava oko kiro kyʼerĩkũmĩ nʼebibiri kyʼomukera 

wʼerĩtsũka, eriya eYerũsalema; nʼebyala bya Nyamuhanga wetu byabya ũkwʼĩtwe, 

naye mwatũlamya omo byala byʼenzĩgũ nʼabakatũlĩmbĩraya omo nzira.  

32Neryo motwahĩka eYerũsalema, motwĩkalaho biro bisatu.  

33Nʼoko kiro kyʼakani ebĩtsĩpa nʼesyamagetsi nʼebibindi mobyalengerwa omo kĩlo 

omo nyũmba ya Nyamuhanga wetu erĩhĩrwa omo byala bya Meremotĩ mugala wa 

Ũrĩa omũhererĩ, na Eleazarĩ mugala wa Fĩnehasĩ abya haguma naye; nʼAbalawĩ 

Yozabadĩ mugala wa Yesũa, na Noadĩa mugala wa Bĩnũĩ, babya haguma nabo.  

34Ebyosĩ mobyaganzwa, nʼebyosĩ mobyahĩrwa omo kĩlo; nʼobũlĩto bosĩ omo kĩlo 

mobwasakwa oko mugulu oyo.  

35Neryo abanyegawa, abalũa eyo bahũngĩrawa, mobahongera Nyamuhanga wa Ĩsraelĩ 

amahere wʼerĩokererya, esyonume erĩkũmĩ nʼesĩbĩrĩ (12) busana nʼAbaĩsraelĩ bosĩ, 

nʼesyombangale makũmĩ mwenda nʼendatu (96), nʼebyana byʼesyombũlĩ makũmĩ 

alinda nʼebirinda (77), nʼesyombaya erĩkũmĩ nʼesĩbĩrĩ (12) busana nʼobuhere 

bwʼamalolo; ebyosĩ ebĩ byabya buhere bwʼerĩokererya oko Mwami Mukulu.  

36Neryo mobaha ekihamulo kyʼOmwami oko batabalĩ bʼomwami nʼoko bahanganĩrĩ 

bʼeyisirya wʼolũsĩ Efũratĩ, kandi mobawatĩkya abandu nʼenyũmba ya Nyamuhanga.  

 

Ezera 9 

Ezera akasabira Abayũda abahĩkaya abakalĩ bʼebihanda 

1Neryo emyatsi eyĩ yabere yabihwa, abanya-mwami mobambĩkako bati, Abandu ba 

Ĩsraelĩ nʼabahererĩ nʼAbalawĩ sibetayisolola oko bandu bʼebihugo oko syonye syabo, 

esyʼAbanya Kanana, nʼAbahĩtĩ, nʼAbaperezĩ, nʼAbayebũsĩ, nʼAbaamonĩ, 

nʼAbamoabũ, nʼAbanya Mĩsĩrĩ, nʼAbaamorĩ.  

2Kusangwa babĩrĩhĩkya abana-bato bʼebihanda, kandi babĩrĩmya abandi bana-bato 

busana nʼeribya bakalĩ bʼabana babo bʼobulume. Kyalekĩre ekihanda kĩbũyĩrĩre 

ĩkyatũlũngana nʼabandu bʼekihugo. Ega, kandi abanya-mwami nʼabatabalĩ, bo babya 

bakakola batya kutsibu omwʼĩhalya erĩ.  

3Nʼomugulu nowa omwatsi oyũ, monasatangya esyongimba syage nʼekanzu yage, 

monakula esyonzwiri syʼomutwe wage, nʼoko nderũ syage, monĩkala nʼerisweka.  

4Neryo obuli mundu oyo watitimana busana nʼebĩnywa bya Nyamuhanga wa Ĩsraelĩ 

busana nʼerĩlolo lyʼabanyegawa mobayĩhĩndanĩa ũkwʼĩngye. Nage monĩkala 

ngasweka erĩhĩka oko buhere bwʼerĩgologolo.  

5Nʼoko buhere bwʼerĩgolo-golo monahangana aho nabya ngahemukira, olukimba 

lwage nʼekanzu yage ĩbyamabĩsatangĩbwa; monawira oko marwĩ wage, nʼerisumba 

ebyala byage oko Mwami Mukulu Nyamuhanga wage. 

6Monabũga, nyiti, Uwe Nyamuhanga wage, namakwa esĩsonĩ nʼerĩkũta-kũta 

erikusumbira obũsũ bwage, Nyamuhanga wage; kusangwa amalolo wetu amakanya 

endata oko mitwe yetu, nʼomusango wetu amakanyirira erĩhĩka omo kyanya.  

7Erĩtsũka oko biro byʼabotata wetu twabiribya nʼomusango munene erĩhĩka 

mũnabwĩre; na busana nʼamalolo wetu ĩtwe nʼabami betu nʼabahererĩ betu 

twabĩrĩhĩrwa omo byala byʼabami bʼebihugo nʼoko mũyalĩ nʼoko bunyegwa, 

nʼokwʼĩhũngwa, nʼokwʼĩkũtakũtya obũsũ ngoko biri mũnabwĩre.  

8Neryo lino busana nʼakatambĩ kake Omwami Mukulu Nyamuhanga wetu 

abĩrĩkangya olukogo erĩtũsĩgĩra abasĩgala nʼeribala, nʼerituha ekibute aho wuwe 

ahabũyĩrĩre, Nyamuhanga wetu atoke erĩkolerya ameso wetu, nʼerĩtũsũbya hake omo 

bukobe bwetu. 

9Kusangwa tuli bakobe; nĩkwa Nyamuhanga wetu sialitatũsĩganĩa omo bukobe bwetu, 

nĩkwa abĩrĩtũkangya obubuya buwe bʼolwanzo omo meso wʼabami bʼePersĩa, erituha 

erisuba, erĩhanganĩa enyũmba ya Nyamuhanga wetu, nʼerĩsũbya ahahera, nʼerituha 

olũhĩmbo eYũda nʼeYerũsalema.  

10Na lino, uwe Nyamuhanga wetu, twasyabũgakĩ enyũma wʼemyatsi eyĩ kwehĩ? 

Kusangwa twabĩrĩsĩganĩa ebihano byawe,  

11ebyo wategekera abamĩnyererĩ abagombe bawe, uti, Ekihugo ekyo mũkayasĩgalaya, 

ni kihugo kĩtsandĩre busana nʼobũtsandĩrya bwʼebihanda byʼebihugo, busana 

nʼesyonye syabo, esyo bũsũlaya mukyo erĩtsũka oko ndũlĩ nʼerĩhĩka oko yindi ndũlĩ 

nʼobũtsandĩrya bwabo.  

12Neryo lino simuhe abana babo bo bali benyũ erĩhĩkyabo, kutse sĩmũhĩkĩraye abana-

bato babo oko bana benyũ, kutse erisonda-sondya Obuholo bwabo kutse omũyĩsa 

wabo kera na kera; imwatoka eribya nʼamaka, nʼerirya ebibuya byʼekihugo, 

nʼerĩsĩgĩrakyo abana benyũ mo mwandu kera na kera.  

13Nʼenyũma wʼemyatsi yosĩ eyabĩrĩtũhĩkako busana nʼemĩbĩrĩ yetu mibi, nʼomusango 

wetu munene, twamalebya ngoko uwe Nyamuhanga wetu mogutetatusuyira ngʼebibi 

byetu ko bitolere, iwabirituha abakasĩgala.  

14Tukete kandi ebihano byawe nʼerĩherũkanĩa nʼabandu abakakola esyonye esĩ 

kwehĩ? Siwangatuhitanako erĩhĩka aho wabĩrĩtũhererya, isihangabya abakasĩgala, 

kutse nʼomundu oyukabala kwehĩ?  

15Uwe Mwami Mukulu Nyamuhanga wa Ĩsraelĩ, uwe utunganene, kusangwa 

twamasĩgala mo basĩgalĩra ababala, ngoko bali mũnabwĩre; lebaya, tuli embere syawe 

omo musango wetu; kusangwa sihali nʼomuguma oyukatoka erihangana embere 

syawe busana nʼekĩ.  

Ezera 10 

Abaĩsraelĩ bakakanganaya amalolo wabo 

1Neryo omugulu Ezera abya akasaba nʼeritsira ebibi, iniakalira nʼeriyigusanga ahisi 

embere wʼenyũmba ya Nyamuhanga, endeko nene kutsibu moyahĩndana aho ali erĩlũa 

omo Baĩsraelĩ, abalume nʼabakalĩ nʼabana; kusangwa abandu mobalira kutsibu.  

2Na Sekanĩa mugala wa Yehĩelĩ, omuguma gʼoko bagala ba Elamũ mwasũbĩrya 

mwabũga na Ezera ati, Twabĩrĩhalya uku Nyamuhanga wetu, erĩhĩkya abakalĩ 

bʼehandi bʼebihanda byʼekihugo; nĩkwa lino hali amaha busana na Ĩsraelĩ omo mwatsi 

oyũ.  

3Neryo lino tuyire endagano na Nyamuhanga wetu erihiga abakalĩ bosĩ nʼababutawa 

kubo, ngʼerihana lyʼomukama wage, nʼerihana lyʼabakatitimana busana nʼerihana lya 

Nyamuhanga wetu; kandi likolawe ngoko emigambo yĩkabũga.  

4Hangana! Kusangwa omwatsi oyũ ni wawe, netu tuli haguma nawe; uhande 

omutima, ukolekyo.  

5Neryo Ezera mwahangana mwalahĩrĩsya abakulu bʼabahererĩ, nʼAbalawĩ, 

nʼAbaĩsraelĩ bosĩ bakole ngʼekĩnywa ekĩ. Neryo mobalahĩrya batya.  

6Neryo Ezera mwahangana erĩlũa embere syʼenyũmba ya Nyamuhanga, mwingira 

ekatĩ ka Yehohananĩ mugala wa Elĩasĩbũ; nʼomugulu ahĩkamo mwatalya kutse 

erĩpũlya magetsi; kusangwa abya akalira busana nʼerĩhalya lyʼabandu abanyegawa.  

7Neryo mobatũlaganĩago eYũda nʼeYerũsalema oko bandu bosĩ, abanyegawa ati, 

bayĩhĩndanaye eYerũsalema.  

8Kandi ati omundu oyũtendĩhĩka oko biro bisatu, ngʼerihana lyʼabasondolĩ nʼabakulu, 

bati, Ebindu biwe byosĩ byasyasagulwa kwiye, naye iniahigwa oko ndeko yʼabandu 

abanyegawa.  

9Neryo abandu bosĩ ba Yũda na Benyamĩna mobayĩhĩndanĩa eYerũsalema omo biro 

bisatu ebyo. Omwatsi oyũ abya oko mukera wʼomwenda, nʼoko kiro kyʼamakũmĩ 

abiri kyʼomukera. Neryo abandu bosĩ mobĩkala omo kibuga embere syʼenyũmba ya 

Nyamuhanga, bakatitimana busana nʼomwatsi oyũ, na busana nʼembũla nene.  

10Neryo omũhererĩ Ezera mwahangana mwabwirabo ati, Mwamalegula, erĩhĩkya oko 

bakalĩ bʼehandi, erĩkanyĩrĩrya omusango wa Ĩsraelĩ.  

11Neryo lino mubikulire Omwami Mukulu, Nyamuhanga wʼabotata wenyũ, mukole 

ebĩkamũtsemesaya; muyisolole oko bihanda byʼekihugo, nʼoko bakalĩ bʼehandi.  

12Neryo endeko yosĩ mobasũbĩrya mobabũga nʼomulenge munene bati, Ngoko 

wamabĩbũga busana netu, litolere itwakola tutya.  

13Nĩkwa abandu ni bangi, kandi ni mugulu wʼembũla nyingi, Sitwangatoka 

erihangana eyĩhya; kutse oyũ sĩ mũbĩrĩ wʼekiro kiguma kutse bibiri; kusangwa 

twabĩrĩhalya kutsibu omo mwatsi oyũ.  

14Lino abasondolĩ betu bahangane omo mwanya wʼendeko yosĩ, nʼabosĩ abali omo 

mĩyĩ abahĩkaya abakalĩ bʼehandi, base oko mugulu owahamulawa, haguma nʼabakulu 

bʼobuli mũyĩ, nʼabatswerĩ bago, erĩhĩka aho erihitana lĩkalĩre lya Nyamuhanga wetu 

busana nʼomwatsi oyũ lyasyatũlũĩrako.  

15Yonatana mugala wa Asahelĩ, na Yazeya mugala wa Tĩkwa mobahangana erigana 

omwatsi oyũ; na Mesũlamũ na Sabetayĩ Omũlawĩ mobimirabo.  

16Nĩkwa abanyegawa mobakola batya. Na Ezera omũhererĩ mwayisoga abandu 

ababya bakulu bʼebĩtũnga byʼabotatakulu, omo bĩtũnga byʼabotata-kulu wabo, abosĩ 

omo mena wabo. Neryo mobĩkala oko kiro kyʼerĩtsũka kyʼomukera wʼerĩkũmĩ 

erisonda-sondya omwatsi oyũ.  

17Neryo mobabugago erisonda-sondya abalume bosĩ abahĩkaya abakalĩ bʼehandi oko 

kiro kyʼerĩtsũka kyʼomukera wʼerĩtsũka.  

18Neryo omo katĩkatĩ kʼabagala bʼabahererĩ mohabanika abahĩkaya abakalĩ bʼehandi. 

Oko bagala ba Yesũa, mugala wa Yozadakĩ, nʼabagala babo, ye Maseya, na Elĩezerĩ, 

na Yarĩbũ, na Gedalĩa.  

19Neryo mobalahĩrya omo byala byabo bati basyahiga abakalĩ babo; neryo kusangwa 

babya nʼomusango, mobahanula embangale yʼekihangulo busana nʼerĩhalya lyabo. 

20Nʼoko bagala ba Ĩmerĩ habya Hananĩ na Zebadĩa.  

21Nʼoko bagala ba Harĩmũ habya Masea, na Elĩa, na Semaya, na Yehĩelĩ, na Ũzĩa.  

22Nʼoko bagala ba Pasũrĩ habya Elĩyoenayĩ, na Masea, na Ĩsmaelĩ, na Netanelĩ, na 

Yozabadĩ, na Elasa.  

23Nʼoko Balawĩ habya Yozabadĩ, na Sĩmeĩ, na Kelaya yo Kelĩta, na Petahĩa, na Yũda, 

na Elĩezerĩ.  

24Nʼoko bĩmbĩ habya Elĩasĩbũ. Nʼoko bateya bʼesyongyo Salumu, na Telemũ, na Ũrĩ.  

25Nʼoko Baĩsraelĩ: oko bagala ba Parosĩ: ye Ramĩa, na Ĩzĩa, na Malkĩa, na Mĩamĩnũ, 

na Eleazarĩ, na Malkĩa, na Benaya.  

26Nʼoko bagala ba Elamũ habya Matanĩa, na Zakarĩa, na Yehĩelĩ, na Abũdĩ, na 

Yeremotĩ, na Elĩa. 

27Nʼoko bagala ba Zatũ habya Elĩoenayĩ, na Eleasĩbũ, na Matanĩa, na Yeremotĩ, na 

Zabadĩ, na Azĩza.  

28Nʼoko bagala ba Bebayĩ; ye Yohananĩ, na Hanania, na Zabayĩ, na Atĩlayĩ.  

29Nʼoko bagala ba Banĩ ye Mesũlamũ, na Lalũkũ, na Adaya, na Yasũbũ, na Sealĩ, na 

Yeremotĩ.  

30Nʼoko bagala ba Pahatĩ-moabũ ye Adĩna, na Kelalĩ, na Benaya, na Maseya, na 

Matanĩa, na Besalelĩ, na Bĩnũyĩ, na Manase.  

31Nʼoko bagala ba Harĩmũ: ye Elĩezerĩ, na Ĩsĩa, na Malkĩa, na Semaya, na Sĩmeonĩ,  

32na Benyamĩna, na Malũkũ, na Semarĩa.  

33Nʼoko bagala ba Hasũmũ: ye Matanayĩ, na Matata, na Zabadĩ, na Elĩfeletĩ, na 

Yeremayĩ, na Manase, na Sĩmeyĩ.  

34Nʼoko bagala ba Banĩ: ye Maadaĩ, na Amũramũ, na Ũelĩ,  

35na Benaya, na Bedĩa, na Kelũhĩ,  

36Wanĩa, na Meremotĩ, na Elĩasĩbũ,  

37na Matanĩa, na Matenayĩ, na Yasũ,  

38na Banĩ, na Bĩnũĩ, na Sĩmeĩ,  

39na Selemĩa, na Natana, na Adaya,  

40na Makĩna-debayĩ, na Sasayĩ, na Sarayĩ,  

41na Azaraelĩ, na Selenĩa, na Semarĩa,  

42na Salumu, na Amarĩa, na Yosefũ.  

43Oko bagala ba Nebo: ye Yielĩ, na Matatĩa, na Zabadĩ, na Zebĩna, na Ĩdo, na Yoelĩ, 

na Benaya.  

44Abosĩ aba babya ĩbabĩrĩhĩkya abakalĩ bʼehandi, nʼabandi ba kubo babya nʼabakalĩ 

ababiributirabo abana.  

Nehemĩa 

Nehemĩa 1 

Erisaba lya Nehemĩa busana nʼAbayũda eYerũsalema 

1Ebĩnywa bya Nehemĩa mugala wa Hakalĩa.  Neryo oko mukera wʼeKĩsĩlewũ, oko 

mwaka wʼamakũmĩ abiri, omugulu nabya eSũsa, ekikali kyʼOmwami.  

2Neryo Hananĩ omuguma wʼoko bagala betu mwasa, iye nʼabandi balume bakalũa 

eYũda; neryo, monabũlyabo emyatsi yʼAbayũda abatibita nʼeribala, erĩhũngwa, 

nʼomwatsi wʼeYerũsalema.  

3Nabo mobambwira bati, Ababala erĩhũngwa eyo omo kihugo, bali omo maligo 

manene nʼeritsumwa; nʼolũhĩmbo lwʼeYerũsalema lwabirisambulwa, nʼesyongyo 

syako syabĩrĩhĩsĩbwa omo muliro.  

4Neryo omugulu nowa ebĩnywa ebĩ, monĩkala ahisi nʼerĩtogongya emĩsonĩa, nʼeririra, 

oko biro ebyo; monatsira kalyo nʼerisaba embere sya Nyamuhanga wʼelubula.  

5Neryo monabũga nyiti, Ngakulemba, uwe Mwami Mukulu, Nyamuhanga wʼelubula, 

Nyamuhanga Mukulu, nʼowʼerĩswekya, oyũkaberereraya endagano nʼekibuya 

kyʼolwanzo oko bandu bakamwanza nʼerĩteya ebihano biwe.  

6Utege okũtũ kwawe, nʼameso wawe ahagukale, iwatoka erĩowa erisaba 

lyʼomugombe wawe, eryo ngasaba embere syawe oko mugulu oyũ, omo musibo 

nʼomo kiro, busana nʼabana ba Ĩsraelĩ abagombe bawe, omugulu ngabikula amalolo 

wʼabana ba Ĩsraelĩ, ago twakũhalĩraya. Ega, ĩngye nʼekĩtũnga kya tata wage 

twabĩrĩhalya. 

7Twabirikola nye nyingi ukʼuwe, sĩtwetateya ebihano byawe, kutse emigambo yawe, 

kutse ebilayiro byawe, ebyo wahana omugombe wawe Musa.  

8Ngakulemba, Wibuke ekĩnywa ekyo wahana omugombe wawe Musa, uti, 

Mwamanyĩsĩganĩa, nasyabapanzapanza omo bihanda.  

9Nĩkwa mwamasuba ũkwʼĩngye, nʼerĩteya ebihano byage nʼerikolabyo, nomo 

mwangabya imwabiripanzwa nʼeribya oko syondũlĩ syʼekyanya, nĩkwa 

nasyabahĩndanĩa erĩlũayo, nasyabaleta aho nayisoga erĩĩkalyaho erĩna lyage.  

10Neryo aba ni bagombe bawe nʼabandu bawe, abo watongolaya omo bũtokĩ bwawe 

bunene, nʼomo byala byawe byʼamaka.  

11Ngakulemba uwe Mukama, lino okũtũ kwawe utegeko busana nʼerisaba 

lyʼomugombe wawe, nʼokwʼisaba lyʼabagombe bawe, abatsemĩre erikenga erĩna 

lyawe, kandi ngakusaba ũtokesaye omugombe wawe mũnabwĩre, kandi umuhe 

olukogo omo meso wʼomundu oyũ. Nĩkwa ĩngye nabya mũtengĩ busana nʼomwami.  

Nehemĩa 2 

Nehemĩa akahabawa ehamũlĩ erĩyahĩmba eYerũsalema 

1Neryo oko mukera wa Nĩsanĩ, oko mwaka wʼamakũmĩ abiri wʼOmwami Artasasta, 

omugulu ebĩnyũ byabya embere siwe, monĩmya ebĩnyũ ebyo nʼerihabyo omwami. 

Nĩkwa oko mugulu wʼerĩmbere mondabya nʼobũlĩge embere siwe.  

2Nʼomwami mwanyĩbũlya ati, Busana nakĩ obũsũ bwawe buli nʼobũlĩge, isigulwere 

kwehĩ? Ekĩ si kindi, bo nʼobũlĩge bʼomutima. Neryo monubaha kutsibu.  

3Monabwira omwami nyiti, Omwami akote. Busana nakĩ obũsũ bwage sibwangabya 

nʼobũlĩge omugulu omũyĩ, ahali esisinda syʼabotata wage hakabya mulala, 

nʼesyongyo syako syabĩrĩhĩsĩrĩrĩbwa omo muliro kwehĩ?  

4Neryo omwami mwanyibwira ati, Ukasabakĩ kwehĩ? Neryo monasaba uku 

Nyamuhanga wʼelubula.  

5Neryo monabwira omwami nyiti, Kyamatsemesya omwami, nʼomugombe wawe 

amabana erĩsĩmwa omo meso wawe, unyitume eYũda, oko mũyĩ wʼesisinda 

syʼabotata-kulu wage, inatoka erĩhĩmbago.  

6Neryo omwami mwanyibwira omugole wʼOmwami ĩnĩanĩkere hakũhĩ naye, ati, 

Olugendo lwawe lwasyabya lwʼebiro bingahi kwehĩ? Kandi wasyasubula mugulu 

wahi kwehĩ? Neryo mokyatsemesya omwami erinyituma; nage monamulaga 

omugulu.  

7Kandi monabwira omwami nyiti, Kyamatsemesya omwami, nyihabawe esyobarua 

oko batabalĩ abali eyisirya wʼolũsĩ Efũratĩ, baminye erĩnyĩlabya erĩhĩka aho 

nasyahĩkĩra eYũda.  

8Kandi nyihabawe ebarua uku Asafũ omũteya wʼomũsĩtũ wʼOmwami, iniaminya 

erimba emiti yʼeribatsa esyonzeguliro busana nʼesyongyo syʼekikali esikabya oko 

nyũmba, na busana nʼolũhĩmbo lʼomũyĩ, na busana nʼenyũmba eyo 

ngandisyingiramo. Neryo omwami mwamba, kusangwa ebyala bibuya bya 

Nyamuhanga byanyibyako.  

Nehemĩa akahĩka eYerũsalema nʼeriringayo 

9Neryo monahĩka oko batabalĩ eyisirya wʼolũsĩ Efũratĩ, monahabo esyobarua 

syʼOmwami. Nĩkwa omwami iniamabituma haguma nage abakulu bʼomulondo 

nʼabandu abali oko syosabayĩrĩ.  

10Neryo Sanĩbalatĩ Omũhorĩ, na Tobĩa omukulu wʼAbaamonĩ, babere bowago, 

mobahitana kutsibu-tsibu, kusangwa omundu amabiasa erĩsondya omũyĩsa busana 

nʼabana ba Ĩsraelĩ.  

11Neryo litya monahĩka eYerũsalema, monabyayo ebiro bisatu.  

12Nage monahangana omo kiro, ĩngye nʼabandu bake haguma nage. Kandi 

mondetabwira mundu nʼomuguma ebyo Nyamuhanga wage ahĩra omo mutima wage 

erikola eYerũsalema; kutse sihabya nyama haguma nage ye nʼeyo nagendako.  

13Nʼomo kiro monahuluka oko lũkyo lʼomusya oko luhande lwʼekitehero kyʼeboha, 

nʼoko lũkyo lwʼekyabũ, monalangira esyombĩmbo syʼeYerũsalema, esyasambulawa, 

nʼesyongyo syako ĩsyabĩrĩhĩsĩrĩrĩbwa omo muliro.  

14Neryo monaya oko lũkyo lwʼekitehero, nʼoko kitsinga kyʼOmwami; nĩkwa sihabya 

mwanya wʼerilabamo busana nʼenyama eyabya yĩmbekĩre.  

15Neryo omo kiro monalaba oko musya, nʼerĩrebya ekĩyĩte; neryo monasubula, 

monaswingira omo lũkyo lwʼOmusya, litya monasubula.  

16Nĩkwa abakulu mobataminya eyo naya, kutse ebyo nakola; kandi isindinabwirago 

Abayũda, kutse abahererĩ, kutse abakulu, kutse abatabalĩ, kutse abandi abakola 

omũbĩrĩ.  

Nehemĩa akabwira abakulu bahĩmbe olũhĩmbo 

17Neryo monabwirabo nyiti, Mwanamalebya omwatsi mubi ogo tulimo, ngoko 

Yerũsalema iri mulala, nʼesyongyo syayo syabĩrĩhĩsĩbwa omo muliro; mwase, 

tũhĩmbe olũhĩmbo lwʼeYerũsalema, situbye kandi nʼekĩtsũmĩ. 

18Neryo monabwirabo ngoko byala bya Nyamuhanga wage byabya bibuya 

ũkwʼĩngye, nibya ebĩnywa byʼOmwami ebyo ambwira. Nabo mobabũga bati, 

Tuhangane, tũhĩmbe. Neryo mobahĩra ebyala byabo oko mũbĩrĩ owene oyo ko batya.  

19Nĩkwa omugulu Sanĩbalatĩ Omũhorĩ, na Tobĩa omukulu wʼAbaamonĩ, na Gesemũ 

Omuarabu, bowago, mobatuseka nʼerĩtũsekererya, kandi mobatupona bati, Ekĩ nĩkĩ 

kyo mukakola kwehĩ? Mukasonda erihona oko mwami kwehĩ?  

20Neryo monasũbĩryabo, nʼeribwirabo nyiti, Nyamuhanga wʼelubula, iye 

asyatũtokesya; busana nʼekyo ĩtwe bagombe buwe twasyahangana nʼerihĩmba; nĩkwa 

ĩnywe simuwite, erĩgabo kutse erĩbanza, kutse ekĩbũkyo, eYerũsalema.  

 

Nehemĩa 3 

Amena wʼabahĩmba olũhĩmbo nʼesyongyo 

1Neryo omũhererĩ mukulu ye Elĩasĩbũ mwahangana haguma nʼabagala babo bahererĩ, 

mobahĩmba olũkyo lwʼEsyombũlĩ; mobahigulalo, nʼerĩhanganĩa esyonyũyĩ syalo; 

mobahigula olũhĩmbo erĩhĩka oko Nyũmba Eyĩsũngũlĩkĩre yʼErĩgana, erĩhĩka oko 

Nyũmba Eyĩsũngũlĩkĩre ya Hananelĩ. 

2Kandi hakũhĩ na Elĩasĩbũ, abandu bʼeYerĩko mobahĩmbaho. Nʼahahererenĩe nabo 

Zakũrĩ mugala wa Ĩmũrĩ mwahĩmbaho.  

3Nĩkwa abagala ba Hasena mobahĩmba Olũkyo lwʼAmahere; mobahĩra esyonzeguliro 

syalo, nʼerisingika esyonyũyĩ syalo, nʼesyongomo syalo, nʼebĩsũmĩro byalo.  

4Nʼahahererenĩe naho, Meremotĩ mugala wa Ũrĩa, mugala wa Hakozĩ, mwasũbyaho. 

Nʼahahererenĩe naye Mesũlamũ mugala wa Berekĩa, mugala wa Mesezabelĩ, 

mwakokotyaho. Nʼahahererenĩe nabo Zadokĩ mugala wa Baana mwasũbyaho.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


895 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

5Nʼaho ahahererenĩe nabo Abanya Tekoa mobasũbyaho; nĩkwa abakulu babo 

mobatawatĩkya omũbĩrĩ wʼabakama babo.  

6Neryo Yoyada mugala wa Pasea na Mesũlamũ mugala wa Besodĩya mobakokotya 

Olũkyo lwa Kera; mobahĩra esyonzeguliro syalo, mobasingika esyonyũyĩ syalo, 

nʼesyongomo syalo, nʼebĩsũmĩro byalo.  

7Nʼahahererenĩe nabo Melatĩa Omũgĩbeonĩ, na Yadonĩ Omũmerono, nʼabandu 

bʼeGĩbeonĩ, nʼabʼeMĩsĩpa, omũyĩ mukulu wʼomũtabalĩ eyisirya wʼolũsĩ Efũratĩ, 

mobasũbyaho.  

8Nʼahahererenĩe naye, Ũzĩelĩ mugala wa Harĩhaya, wʼabahesĩ bʼesyamagetsi, 

mobasũbyaho. Nʼahahererenĩe naye Hanania, omuguma wʼabakakokotaya 

ebikakumba ndeke mwasũbyaho, neryo mobawatya eYerũsalema erĩhĩka oko 

Lũhĩmbo Olũgalĩhĩre.  

9Nʼahahererenĩe nabo Refaya mugala wa Hũrũ mwasũbyaho, yo mũtabalĩ wʼoluhande 

lwʼeYerũsalema.  

10Nʼahahererenĩe nabo Yedaya mugala wa Harũmafi mwasũbyaho erĩlolya oko 

nyũmba yiwe. Nʼahahererenĩe naye Hatũsĩ mugala wa Hasabeneya mwasũbyaho.  

11Malkĩa mugala wa Harĩmũ, na Hasũbũ mugala wa Pahatĩ-moabũ, mobasũbya olundi 

luhande nʼEnyũmba Eyĩsũngũlĩkĩre yʼAmokeryo.  

12Nʼahahererenĩe naye Salumu mugala wa Halohesĩ, omũtabalĩ wʼoluhande 

lwʼeYerũsalema, iye nʼabali buwe mobasũbyaho.  

13Na Hanũnĩ nʼesyondũlanĩ syʼeZanoa mobasũbya Olũkyo lwʼOmusya; 

mobahĩmbalo, nʼerisingika esyonyũyĩ syalo, nʼesyongomo syalo nʼebĩsũmĩro byalo, 

nʼesyometere magana ani nʼamakũmĩ ani nʼesĩtanu syʼolũhĩmbo erĩhĩka oko Lũkyo 

lwʼEkyabũ.  

14Na Malkĩa mugala wa Rekabũ, omũtabalĩ wʼekihugo kyʼeBetĩ-hakeremũ mwasũbya 

Olũkyo lwʼEkyabũ; mwahĩmbalo, nʼerisingika esyonyũyĩ syalo, nʼesyongomo syalo 

nʼebĩsũmĩro byalo.  

15Na Salumu mugala wa Kolĩhoze, omũtabalĩ wʼekihugo kyʼeMĩsĩpa mwakokotya 

Olũkyo lwʼEngũnũnũko; mwahĩmbalo nʼeriswikalo, nʼerisingika esyonyũyĩ syalo, 

nʼesyongomo syalo, nʼebĩsũmĩro byalo, nʼolũhĩmbo lwʼEkitsinga kyʼeSela hakũhĩ 

nʼEririma lyʼOmwami, nʼerĩhĩka oko bisambiro ebikandagala bĩkalũa oko Mũyĩ wa 

Dawĩdĩ.  

16Nʼenyũma wuwe Nehemĩa mugala wa Azĩbũkũ, omũtabalĩ wʼekihande kyʼekihugo 

kyʼeBetĩ-zũrĩ, mwasũbya olũhĩmbo erĩhĩka eyisirya wʼesisinda sya Dawĩdĩ, nʼerĩhĩka 

oko Kitsinga Ekyakokotĩbawa, nʼerĩhĩka oko Nyũmba yʼEsyombangĩ.  

17Nʼenyũma wuwe Abalawĩ mobasũbyalo, haguma na Rehũmũ mugala wa Banĩ. 

Nʼahahererenĩe naye Hasabĩa, omũtabalĩ wʼekihande kyʼekihugo kyʼeKeĩla, 

mwasũbyalo busana nʼekihugo kiwe. 

18Nʼenyũma kwiye abagala babo haguma na Bawaĩ, mugala wa Henadadĩ, omũtabalĩ 

wʼekihande kyʼekihugo kyʼeKeĩla mobasũbyalo.  

19Nʼahahererenĩe naye Ezeerĩ mugala wa Yesũa, omũtabalĩ wʼeMĩsĩpa mwasũbya 

olundi luhande, erĩlolya ahakahetukira oko mbĩso yʼebindu byʼamalwa aho lũhĩmbo 

lukabindukira.  

20Nʼenyũma wuwe, Barũkũ mugala wa Zabaĩ mwakokotya nʼomũhwa eyindi mbindi 

yʼolũhĩmbo nʼomũhwa, erĩtsũka oko ngonde aho lũhĩmbo lũbĩndũkĩre erĩhĩka oko 

lũkyo lwʼenyũmba ya Elĩasĩbũ omũhererĩ mukulu.  

21Nʼenyũma wuwe Meremotĩ mugala wa Ũrĩa mugala wa Hakozĩ mwakokotya olundi 

luhande, erĩlũa oko lũkyo lwʼenyũmba ya Elĩasĩbũ erĩhĩka oko ndũlĩ yʼenyũmba ya 

Elĩasĩbũ.  

22Nʼenyũma wuwe abahererĩ, abandu bʼomusya mobakokotyaho.  

23Nʼenyũma wuwe Benyamĩna na Hasabũ mobakokotyalo embere wʼenyũmba yabo. 

Nʼenyũma wuwe Azaria mugala wa Maseya, mugala wa Anania mwakokotya aho 

mũsĩke wʼenyũmba yiwe.  

24Nʼenyũma kwiye Bĩnũĩ mugala wa Henadadĩ mwasũbya olundi luhande, erĩtsũka 

oko nyũmba ya Azaria erĩhĩka aho lũhĩmbo lũbĩndũkĩre, nʼerĩhĩka oko ngonde.  

25Palalĩ mugala wa Ũzaĩ mwakokotyalo erĩlolya eyo lũhĩmbo lũbĩndũkĩre, nʼenyũmba 

eyĩsũngũlĩkĩre eyihangene erĩlũa oko nyũmba yʼendata yʼOmwami eyiri hakũhĩ 

nʼekibuga kyʼabateya. Nʼenyũma kwiye Pedaya mugala wa Parosĩ mwasũbyalo. 

26Neryo abagombe bʼeHekalũ abĩkere eOfelĩ mobasũbyalo aho halolĩrye erĩhĩka oko 

Lũkyo lwʼAmagetsi ahakalolaya endata, nʼenyũmba nyiri eyĩhũlũkĩre.  

27NʼEnyũma kwiye, Abatekoa mobakokotya olundi luhande, erĩlolya ahali enyũmba 

eyĩsũngũlĩkĩre eyikahuluka, nʼerĩhĩka oko lũhĩmbo lwa Ofelĩ.  

28Nʼabahererĩ mobakokotya endata oko Lũkyo lwʼEsabayĩrĩ, obuli mundu erĩlolyalo 

oko nyũmba yiwe.  

29Nʼenyũma kwiye Zadokĩ mugala wa Ĩmerĩ mwakokotyalo erĩlolya oko nyũmba 

yiwe. Nʼenyũma kwiye Semaya, mugala wa Sekanĩa omũteya wʼolũkyo lwʼEndata 

mwasũbyalo.  

30Nʼenyũma kwiye Hanania mugala wa Selemĩa, na Hanũnĩ mugala wʼendatu wa 

Zalafũ, mobasũbya olundi luhande lwʼolũhĩmbo. Nʼenyũma kwiye Mesũlamũ mugala 

wa Berekĩa mwasũbyaho erĩlolya ahali engonde yʼenyũmba yiwe. 

31Nʼenyũma kwiye Malkĩa, omuguma wʼabahesĩ bʼesyamagetsi, mwasũbyaho erĩhĩka 

oko nyũmba yʼabagombe bʼeHekalũ, nʼeyʼabakagũlaya, erĩlolya oko Lũkyo 

lwʼErĩrebya, nʼerĩhĩka oko nyũmba yʼendata yʼengonde. 

32Nʼomo katĩkatĩ kʼenyũmba yʼendata yʼengonde nʼolũkyo lwʼEsyombũlĩ, abahesĩ 

bʼesyamagetsi nʼabakagũlaya mobakokotyaho.  

Nehemĩa 4 

Esyonzĩgũ sikalenga erĩkakĩrya omũbĩrĩ wʼerĩhĩmba 

1Nĩkwa omugulu Sanĩbalatĩ owa ko tũkahĩmba olũhĩmbo, mwahitana kutsibu, 

nʼerikarama kutsibu, nʼerĩsekererya Abayũda.  

2Neryo mwabũga embere syʼabagala babo nʼembere syʼomulondo wʼeSamarĩa, ati, 

Abayũda aba batsekemene bakakolakĩ kwehĩ? Basyayikongoteralo kwehĩ? 

Basyahonga amahere kwehĩ? Basyabugiralo kiro kiguma kwehĩ? Basyatoka erĩsũbya 

mabwe awabiribya kilundo kyʼolũtũtũ, awabirihya kwehĩ?  

3Neryo Tobĩa Omũamonĩ abya hakũhĩ naye, neryo mwabũga ati, Nʼekyo bakahĩmba, 

eboha yamahetukiraho, yasyasambula olũhĩmbo lwabo lwʼamabwe!  

4Uwe Nyamuhanga wetu, Ũtowe; ngoko tukaponawa! Ũsũbũlĩrayebo oko mitwe yabo 

ebĩtsũmĩ byabo, uhebo banyegawe omo kihugo kyʼobunyegwa. 

5Kandi suswike obubi bwabo, kandi amalolo wabo siasangulawe embere syawe; 

kusangwa babĩrĩtwa emitima yʼabahĩmbĩ.  

6Litya motwahĩmba olũhĩmbo; nʼolũhĩmbo losĩ molwahĩndanĩbwa haguma erĩhĩka 

oko luhande lʼobuli bwalo endata; kusangwa bandu babya bawite omutima wʼerikola 

omũbĩrĩ.  

7Nĩkwa omugulu Sanĩbalatĩ, na Tobĩa, nʼAbaarabu, nʼAbaamonĩ, nʼAbaasĩdodĩ, 

babere bowa ambu erĩsũbya olũhĩmbo lwʼe Yerũsalema lũnemũlolya embere, 

nʼahasambwĩre ĩhanemũlĩbwa, mobahitana kutsibu. 

8Kandi abosĩ mobaya embĩta haguma eriyalwa nʼeYerũsalema, nʼerireta omwaga.  

9Nĩkwa ĩtwe motwasaba Nyamuhanga wetu, nʼerĩhĩra abateya omo musibo nʼomo 

kiro, busana nabo.  

10Neryo Yũda mwabũga ati, Amaka wʼabahekĩ bʼemiheke akahwa, kandi muli 

ebibaya bingi; kikaleka itutatoka erĩhĩmba olũhĩmbo.  

11Nʼesyonzĩgũ syetu mosyabũga siti, Sibendisyaminya, erĩhĩka aho twasyahĩkĩra 

kubo, nʼerĩĩtabo, nʼerĩtsĩrĩsya omũbĩrĩ.  

12Neryo omugulu Abayũda ababya bĩkere hakũhĩ nabo bahĩka, mobatubwira ngendo 

ĩkũmĩ, bati, Basyalũa ehosĩ-hosĩ erilwa netu.  

13Busana nʼekyo, monahĩra abandu ahʼeyĩkwa kutsibu hʼemyanya eyabya enyũma 

wʼolũhĩmbo, ahabya obwerere, monahĩraho abandu ngʼebĩtũnga byabo ko biri haguma 

nʼemĩyalĩ yabo, nʼamatũmo wabo, nʼamata wabo.  

14Neryo monasamalira, monahangana, monabwira bakulu, nʼabatabalĩ, nʼabandu 

abasĩgala nyiti, Simubahebo; mwibuke Omukama, oyuli mukulu nʼowʼerĩũbahya, 

mulwire abagala benyũ, nʼabana benyũ, nʼabali benyũ, nʼabakalĩ benyũ, nʼebĩtũnga 

byenyũ.  

15Neryo omugulu esyonzĩgũ syetu syowa ngoko twabiriminya, kandi ngoko 

Nyamuhanga abĩrĩtĩngĩtya embĩta yabo, ĩtwe bosĩ motwasuba oko lũhĩmbo; obuli 

muguma oko mũbĩrĩ wuwe.  

16Neryo erĩtsũka oko mugulu oyo ekihande kyʼabagombe bage mobakola omũbĩrĩ, 

nʼekihande kyabo mokyahamba matũmo, nʼesyongabo, nʼamata, nʼesyokanzu 

syʼebyuma byʼamalwa oko bĩkũba byabo, nʼabakulu mobahanganira ekĩtũnga kyosĩ 

kya Yũda.  

17Abahĩmba erĩsũbya olũhĩmbo nʼabandu abaheka emiheke; obuli mundu mwakola 

omũbĩrĩ nʼebyala biguma, nʼomo bindi byala mwahamba ebindu biwe byʼamalwa.  

18Nʼabahĩmbĩ, obuli mundu iniambite omũyalĩ wuwe oko ndungu yiwe, ko bahĩmba 

batya. Nʼoyo wabuha engubi abya hakũhĩ nage.  

19Neryo monabwira abakulu nʼabatabalĩ nʼabandi bandu nyiti, Omũbĩrĩ ni munene 

kandi ni mungi, netu tugabene oko lũhĩmbo, ogundi hali oko gundi.  

20Aho mũkowa omulenge wʼengubi, muyeho, hakũhĩ netu. Nyamuhanga wetu 

asyatulwira.  

21Ko twakola tutya omũbĩrĩ; nʼoluhande lwabo mobahamba amatũmo erĩtsũka omo 

ngyakya-ngyakya erĩhĩka aho esyongũnũnũ syahulukira. 

22Monabwirabo oko mugulu oyo nyiti, Obuli mundu haguma nʼomugombe wuwe 

bĩkale eYerũsalema, batoke erĩtũteya omo kiro, kandi batoke erikola omũbĩrĩ omo 

musibo oyo.  

23Neryo ĩngye nʼabagala betu, kutse abagombe bage, kutse abandu bʼobũteya 

abanyikwama, motũtalũsya esyongimba syetu, obuli mundu mwaya oko lũsĩ 

ĩnĩahekĩre ebindu biwe byʼamalwa.  

 

Nehemĩa 5 

Nehemĩa akasoha omwatsi wʼendũndĩ yʼebindu 

1Neryo mohabya erilaka ĩnene lyʼabandu nʼabakalĩ babo busana nʼabagala babo 

Abayũda.  

2Kusangwa abandi mobabũga bati, Ĩtwe, nʼabagala bage nʼabali bage tuli bangi, 

tubane engano, tulye, tubyeho.  

3Kandi habya bandi ababũga bati, Twabĩrĩkũmbĩrya malima wetu, mo musigo 

nʼamalima wetu wʼebĩnyũ, nʼamanyũmba wetu; tubane engano busana nʼenzala.  

4Habya nibya ababũga bati, Twabiribweka esyofranka busana nʼomusolo wʼOmwami, 

mo musigo wʼamalima wetu nʼamalima wetu wʼebĩnyũ.  

5Nĩkwa lino emibiri yetu iri ngʼemibiri yʼabagala betu, nʼabana betu bali ngʼabana 

babo, neryo lebaya, tũkahĩra abana betu bʼobulume nʼabʼobũkalĩ omo bukobe 

nʼabandi bana betu bʼobũkalĩ babĩrĩhĩrwa omo bukobe; kutse situwite bũtokĩ 

bwʼerĩyĩwatĩkya; kusangwa abandi bandu bawite oko malima wetu nʼamalima wetu 

wʼebĩnyũ.  

6Nage monahitana kutsibu omugulu nowa eririra lyabo nʼebĩnywa ebĩ. 

7Neryo monayĩbũlya omo mutima wage, neryo monahambalikana nʼabakulu 

nʼabatabalĩ, monabwirabo nyiti, Mũkalũsaya omongero obuli mundu uku mũlĩkyabo. 

Neryo monahĩra erĩhĩndana lĩnene busana nabo. 

8Neryo monabwirabo nyiti, Ĩtwe umwʼebyo tukatoka twabĩrĩtongolya abagala betu 

Abayũda, abagũlĩbawa oko bihanda; na lino nenyũ, mukasonda erĩgũlya abagala 

benyũ, neryo batolere erĩgũlĩbwa ũkwʼĩtwe kwehĩ? Neryo mobahuna bũkũtũ, 

mobataswabana kĩnywa nʼekiguma. 

9Kandi monabũga nyiti, Omwatsi mukakola sĩowene; siritolere mukalendera 

omʼubaha lya Nyamuhanga wetu kwehĩ busana nʼebĩtsũmi byʼebihanda esyonzĩgũ 

syetu?  

10Nage nibya nʼabagala betu, nʼabagombe bage, tukabwekabo ebĩtsĩpa nʼengano. 

Ngabasaba, tuleke omongero oyũ. 

11Ngababwira nyiti, Mũsũbũlĩrayebo mũnabwĩre amalima wabo, nʼamalima wabo 

wʼebĩnyũ, nʼamalima wabo wʼemĩzeĩtũnĩ, nʼamanyũmba wabo, nʼekiguma kyʼerĩgana 

kyʼebĩtsĩpa, nʼekyʼengano, nʼebĩnyũ bihya-bihya, nʼamagũta ebyo mũkalũsaya kubo.  

12Neryo mobabũga bati, Tũkandĩsyasũbũlĩrya byobo, sitwendisyasonda kubo ko 

kindu; twasyakola tutya, ngoko ũkabũga. Neryo monabirikira abahererĩ, 

monalahĩsyabo, bakole ngʼerilaga erĩ.  

13Kandi monakunguta olukimba lwage, monabũga nyiti, Nyamuhanga akungute obuli 

mundu erĩlũa omo nyũmba yiwe atya, nʼoko mũbĩrĩ wuwe, oyũtendĩberererya erilaga 

erĩ; akungutawe atya, nʼerĩũtwa. Nʼendeko yosĩ moyabũga iti, Amina, mobapipa 

Omwami Mukulu. Nʼabandu abo mobakola ngʼerilaga erĩ.  

14Nibya erĩtsũka omugulu nahĩrawa eribya mũtabalĩ wabo omo kihugo kyʼeYũda, 

erĩtsũka oko mwaka wʼamakũmĩ abiri erĩhĩka oko mwaka wʼamakũmĩ asatu nʼeyĩbĩrĩ 

wʼOmwami Artasasta, ye myaka erĩkũmĩ nʼeyĩbĩrĩ, ĩngye nʼabagala betu motutalya 

kalyo akakahabawa oko mũtabalĩ. 

15Nĩkwa abatabalĩ ababya embere syage mobatsotsoberya bandu, mobĩmya kubo 

kwʼebyalya nʼebĩnyũ, na kwilaba aho esyosekelĩ makũmĩ ani syʼekĩtsĩpa; ega, 

nʼabagombe babo mobatabala oko bandu; nĩkwa ĩngye mondakola nyitya busana 

nʼeriubaha Nyamuhanga.  

16Ega, nibya monakwamana nʼomũbĩrĩ wʼolũhĩmbo olũ, kutse motutagula kitaka; 

nʼabagombe bage bosĩ mobahĩndanayo oko mũbĩrĩ.  

17Kandi oko mesa yage mohabya bandu erĩgana nʼamakũmĩ atanu Abayũda, 

nʼabakulu, na kwilaba aho abatũhĩkako bakalũa omo bihanda ebyatũtĩmbako.  

18Neryo ebyalya ebyakokotĩbawa busana nʼekiro kiguma byabya enume nguma 

nʼesyombũlĩ syowene ndeke ndatu; nibya mobakokotya esyongoko busana nage, 

kandi engendo nguma oko buli biro ĩkũmĩ ebĩnyũ bingi byʼemĩsĩndo yosĩ 

mobyabanika. Nĩkwa omo byosĩ ebĩ mondabũlya akalyo ako kakahabawa oko 

mũtabalĩ mukulu busana nʼobukobe obwabya bũlĩtohĩre oko bandu aba.  

19Uwe Nyamuhanga wage, unyibuke busana nʼebibuya, busana nʼebyosĩ nabirikolera 

abandu aba.  

Nehemĩa 6 

Nehemĩa akabuga omũbĩrĩ wʼolũhĩmbo omo katĩkatĩ kʼerĩendererya 

1Neryo omugulu babwira Sanĩbalatĩ na Tobĩa, na Gesemũ Omuarabu nʼabandi oko 

syonzĩgũ syetu, ngoko nabĩrĩhĩmba olũhĩmbo, isihakiri ahasambukere mulo nʼomo 

mugulu oyo isindinasingika esyonyũyĩ syʼomo syongyo.  

2Neryo Sanĩbalatĩ na Gesemũ mobanyitumako, bati, Wase tũhĩndane omo mũyĩ 

muguma omo bwerere bwʼeOno. Nĩkwa baganĩraya erinyiyira nabi.  

3Nage monatuma kubo kwʼabakwenda, nyiti, Ngakola omũbĩrĩ munene, kikaleka 

indatoka eriandagalira ewenyũ, busana nakĩ akasyabũlegeta oko mugulu ngasĩgago, 

nʼeribandagalirako kwehĩ?  

4Nabo mobanyitumako engendo ĩnĩ omo mũsĩndo oyũ; nage monasũbĩryabo 

ngʼebĩnywa ebyo.  

5Neryo Sanĩbalatĩ mwatuma omugombe wuwe kwĩngye omo mũsĩndo oyo engendo 

yʼakatanu nʼebarua omo byala biwe ĩsĩyĩbohĩre. 

6Omwisi wayo yasakawa iti, Engulu yabĩrĩkanĩbwa omo bihanda, na Gesemũ 

akabũga, ati uwe nʼAbayũda mũkaganĩraya erihona; busana nʼomwatsi oyũ ũkahĩmba 

olũhĩmbo; kandi ambu nawe ukasonda eribya mwami wabo.  

7Kandi wabĩrĩhĩra abamĩnyererĩ nibya erĩtũla omwatsi wawe eYerũsalema uti, Hali 

mwami eYũda; neryo engulu eyo yasyahĩka oko mwami omo bĩnywa ebĩ. Neryo wase 

lino, tũkanaye haguma.  

8Neryo monamutumako, nyiti, Sihehatakoleka myatsi ngʼeyĩ ũkabũga, nĩkwa 

ũkalengekanayayo omo mutima wawe.  

9Kusangwa abosĩ babya bakasonda erĩtũbahĩsya bati, Ebyala byabo byasyoloba omo 

mũbĩrĩ, isiangakoleka. Nĩkwa lino uwe Nyamuhanga, uhe ebyala byage byʼakagala.  

10Neryo monaya omo nyũmba ya Semaya mugala wa Delaya mugala wa Mehetabelĩ, 

oyo wabya alwere eka. Naye mwabũga ati, Tũhĩndane haguma omo nyũmba ya 

Nyamuhanga, omo Hekalũ, neryo tukinge esyonyũyĩ syʼeHekalũ; kusangwa 

bakandiasa ĩbakwĩta; ega, bakandiasa omo kiro erĩkwĩta.  

11Nage monabũga nyiti, Omundu oyuli nga ngye anganatibita kwehĩ? Nindi, oyo 

wangabya nga ngye, oyo wangaya omo Hekalũ erĩlamya engebe yiwe kwehĩ? 

Sindiendingira.  

12Neryo monaminya, ngoko Nyamuhanga mwatamutuma; nĩkwa mwaminyerera atya 

ati akanyĩta; na Tobĩa na Sanĩbalatĩ ĩbabĩrĩmũkondesya.  

13Kusangwa mobamũkondesya bati nyubahe, nʼerikola litya, nʼerĩhalya, batoke 

eribana omwatsi wʼengulu nyibi, ibatoka erinyitsuma.  

14Uwe Nyamuhanga wage, Wibuke Tobĩa, na Sanĩbalatĩ omo mĩbĩrĩ yabo eyĩ, 

nʼomũmĩnyererĩ wʼobũkalĩ ye Noadĩa nibya, nʼabandi nʼabʼoko bamĩnyererĩ, 

abasonda erĩnyũbahya.  

Erihwa lyʼolũhĩmbo lwʼeYerũsalema 

15Neryo litya olũhĩmbo molwahwa oko kiro kyʼamakũmĩ abiri nʼebitanu kyʼomukera 

wʼeElũlĩ, omo biro makũmĩ atanu nʼebibiri.  

16Neryo omugulu esyonzĩgũ syetu syosĩ syowago, ebihanda byosĩ ebyatũtĩmbako 

mobyubaha, mobawa omo meso wabo; kusangwa mobalebya ngoko mũbĩrĩ oyũ 

akolawa na Nyamuhanga wetu.  

17Kandi omo biro ebyo abakulu bʼAbayũda mobatuma esyobarua nyingi uku Tobĩa, 

nʼesyobarua sya Tobĩa mosyahĩka kubo.  

18Kusangwa habya bangi eYũda abamũlahĩrĩraya, kusangwa abya ĩse-byala wa 

Sekanĩa mugala wa Ara; nʼomugala wuwe Yehohananĩ ĩnĩabĩrĩhĩkya mwali wa 

Mesũlamũ mugala wa Berekĩa.  

19Nibya mobahula emĩbĩrĩ yiwe mibuya embere syage, nʼerĩmũtũlĩra ebĩnywa byage. 

Neryo Tobĩa mwatuma esyobarua syʼerĩnyũbahya.  

 

Nehemĩa 7 

Nehemĩa akahĩra abateya bʼomũyĩ wʼe Yerũsalema 

1Neryo omugulu olũhĩmbo lwamabĩhĩmbwa, inabirisingika esyonyũyĩ, nʼabateya 

bʼesyongyo nʼabĩmbĩ nʼAbalawĩ ĩbamabĩhĩrwaho,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2monahamula mugala wetu Hananĩ, na Hanania omũtabalĩ wʼahakongotere nyiti 

babye bakulu bʼeYerũsalema; kusangwa Hananta abya mundu uteregula, 

nʼoyukakenga Nyamuhanga kwilaba bangi.  

3Monabwirabo nyiti, Esyongyo syʼeYerũsalema sisikingulawe eryuba lite ryakala; 

nʼomugulu bakategaya, bakinge esyonyũyĩ, bahĩre kwʼesyongomo; bahĩre abateya 

bʼoko syondũlanĩ syʼeYerũsalema, obuli mundu oko bũteya buwe nʼobuli mundu 

embere wʼenyũmba yiwe.  

4Nĩkwa omũyĩ abya mugali kandi ini munene, nĩkwa abandu babyamo babya bake, 

nʼesyonyũmba ĩsĩsyesyahĩmbwa.  

5Neryo Nyamuhanga wage mwahĩra omo mutima wage erĩhĩndanĩa abakulu 

nʼabatabalĩ, nʼabandu, baganzawe omo syondengo syabo. Kandi moneya ekitabu 

kyʼesyondengo syʼabandu abatsũka eriasa, moneya ekĩsakĩre kiti,  

6Aba ba bana bʼekihugo abahetuka bakalũa omo bunyegwa bwabo abahũngawa, abo 

mwami wʼeBabelĩ ye Nebũkadeneza aheka, abasuba eYerũsalema nʼeYũda, obuli 

mundu oko mũyĩ wuwe,  

7abasa haguma na Zerũbabelĩ, na Yesũa, Nehemĩa, Azalĩa, Ramĩa, Nahamanĩ, 

Mordekayĩ, Bĩlsanĩ, Mĩzĩperetĩ, Bĩgwayĩ, Nehũmũ; na Bana.  Emiganzo yʼabandu ba 

Ĩsraelĩ yeyĩ!  

8Abana ba Parosĩ, elfu ĩbĩrĩ nʼerĩgana nʼamakũmĩ alinda nʼababiri (2,172).  

9Abana ba Sefatĩa, amagana asatu nʼamakũmĩ alinda nʼababiri (372).  

10Abana ba Ara, amagana ndatu nʼamakũmĩ atanu nʼababiri (652).  

11Abana ba Pahatĩ-moabũ, ba bana ba Yesũa na Yoabũ, elfu ĩbĩrĩ nʼamagana munani 

nʼerĩkũmĩ nʼomunani (2,818). 

12Abana ba Elamũ, elfu nguma nʼamagana abiri nʼamakũmĩ atanu nʼabani (1,254).  

13Abana ba Zatũ, amagana munani nʼamakũmĩ ani nʼabatanu (845).  

14Nʼabana ba Zekayĩ, amagana alinda nʼamakũmĩ ndatu (760). 

15Nʼabana ba Bĩnũĩ, amagana ndatu nʼamakũmĩ ani nʼomunani (648). 

16Abana ba Bebayĩ, amagana ndatu nʼamakũmĩ abiri nʼomunani (628). 

17Abana ba Azgadĩ, elfu ĩbĩrĩ nʼamagana asatu nʼamakũmĩ abiri nʼababiri (2,322).  

18Nʼabana ba Adonĩkamũ, amagana ndatu nʼamakũmĩ ndatu nʼabalinda (667).  

19Abana ba Bĩgwayĩ, elfu ĩbĩrĩ nʼamakũmĩ ndatu nʼabalinda (2,067).  

20Abana ba Adĩnĩ, amagana ndatu nʼamakũmĩ atanu nʼabatanu (655).  

21Nʼabana ba Aterĩ, aba Hezekĩa, amakũmĩ mwenda nʼomunani (98).  

22Abana ba Hasũmũ, amagana asatu nʼamakũmĩ abiri nʼomunani (328).  

23Abana ba Besayĩ, amagana asatu nʼamakũmĩ abiri nʼabani (324).  

24Abana ba Harĩfũ, erĩgana nʼerĩkũmĩ nʼababiri (112). 

25Nʼabana ba Gĩbeonĩ, amakũmĩ mwenda nʼabatanu (95).  

26Nʼabandu bʼeBetelehemũ nʼeNetofa, erĩgana nʼamakũmĩ munani nʼomunani (188). 

27Abandu ba Anatotĩ, erĩgana nʼamakũmĩ abiri nʼomunani (128).  

28Abandu ba Betĩ-asĩmawetĩ, amakũmĩ ani nʼababiri (42).  

29Abandu bʼeKĩrĩatĩ-yearĩmũ, Kefĩra, na Berotĩ, amagana alinda nʼamakũmĩ ani 

nʼabasatu (743). 

30Abandu bʼeRama nʼeGeba, amagana ndatu nʼamakũmĩ abiri nʼomuguma (621).  

31Abandu bʼeMĩkĩmasĩ, erĩgana nʼamakũmĩ abiri nʼababiri (122). 

32Abandu bʼeBetelĩ nʼeAĩ, erĩgana nʼamakũmĩ abiri nʼabasatu (123). 

33Abandu bʼogundi Nebo, amakũmĩ atanu nʼababiri (52).  

34Abana bʼogundi Elamũ, elfu nguma nʼamagana abiri nʼamakũmĩ atanu nʼabani 

(1,254). 

35Abana ba Harĩmũ, amagana asatu nʼamakũmĩ abiri (320).  

36Abana bʼeYerĩko, amagana asatu nʼamakũmĩ ani nʼabatanu (345).  

37Abana bʼeLodĩ, na Hadĩdĩ, na Ono, amagana alinda nʼamakũmĩ abiri nʼomuguma 

(721). 

38Abana bʼeSena, elfu ĩsatu nʼamagana mwenda nʼamakũmĩ asatu (3,930).  

39Abahererĩ: abana ba Yedaya, abʼekĩtũnga kya Yesũa, amagana mwenda nʼamakũmĩ 

alinda nʼabasatu (973).  

40Abana ba Ĩmerĩ, elfu nguma nʼamakũmĩ atanu nʼababiri (1,952).  

41Abana ba Pasũrĩ, elfu nguma nʼamagana abiri nʼamakũmĩ ani nʼabalinda (1,247).  

42Abana ba Harĩmũ, elfu nguma nʼerĩkũmĩ nʼabalinda (1,017).  

43Abalawĩ: Abana ba Yesũa, aba Kadĩmĩelĩ, ba bana ba Hodeba, amakũmĩ alinda 

nʼabani (74).  

44Abĩmbĩ: abandu ba Asafũ erĩgana nʼamakũmĩ ani nʼomunani (148).  

45Abateya bʼesyongyo: abana ba Salumu, abana ba Aterĩ, abana ba Talmonĩ, abana ba 

Akũbũ, abana ba Hatĩta, abana ba Sobayĩ, erĩgana nʼamakũmĩ asatu nʼomunani (138).  

46Abagombe bʼeHekalũ: abana ba Sĩha, abana ba Hasũfa, abana ba Tabaotĩ.  

47Abana ba Kerosĩ, abana ba Sĩa, abana ba Padonĩ,  

48abana ba Lebana, abana ba Hagaba, abana ba Salmayĩ,  

49abana ba Hananĩ, abana ba Gĩdelĩ, abana ba Gaharĩ,  

50abana ba Reaya, abana ba Resĩnĩ, abana ba Nekoda,  

51abana ba Gazamũ, abana ba Ũza, abana ba Pasea,  

52abana ba Besayĩ, abana ba Mũnĩmũ, abana ba Nefũsesĩmũ,  

53abana ba Bakĩbũkĩ, abana ba Hakũfa, abana ba Harĩhũrĩ,  

54abana ba Basĩlĩtĩ, abana ba Mehĩda, abana ba Harsa,  

55abana ba Bakosĩ, abana ba Sĩsera, abana ba Tema, 

56abana ba Nezĩa, abana ba Hatĩfa.  

57Abana bʼabagombe ba Solomono: abana ba Sĩtayĩ, abana ba Soferetĩ, abana ba 

Perĩda,  

58abana ba Yala, abana ba Darkonĩ, abana ba Gĩdelĩ, 

59abana ba Sefatĩa, abana ba Hatĩlĩ, abana ba Pokeretĩ-hazebaĩmũ, abana ba Amonĩ.  

60Abagombe bosĩ bʼeHekalũ, nʼabana bʼabagombe ba Solomono babya magana asatu 

nʼamakũmĩ mwenda nʼababiri (392).  

61Aba bo bahetuka bakalũa eTelĩmela, nʼeTelĩ-harsa, nʼeKerũbĩ, nʼeAdonĩ, nʼeĨmerĩ; 

nĩkwa mobatatoka erĩkangya ebĩtũnga bya tata wabo kutse abana babo nga babya ba 

Ĩsraelĩ:  

62abana ba Delaya, nʼabana ba Tobĩa, abana ba Nekoda, amagana ndatu nʼamakũmĩ 

ani nʼababiri (642).  

63Nʼoko bahererĩ: abana ba Hobaya, abana ba Hakosĩ, abana ba Barzĩlayĩ, oyo 

wahĩkaya oko bali ba Barzĩlayĩ Omũgĩleadĩ, kandi mwalukwa omo lĩna lyabo.  

64Aba mobasonda-sonda etsapa yabo omo katĩkatĩ kabo, abaganzawa omo syondengo 

syʼabotata wabo, nĩkwa moyitetabanika: busana nʼekyo mobaganzwa ngʼabatsandĩrya 

nʼerihigwa omo bũhererĩ.  

65Nʼomũtabalĩ mwabwirabo ati, sibalye oko bindu bĩbũyĩrĩre kutsibu erĩhĩka aho 

mũhererĩ asyahanganira oyuli na Ũrĩmũ na Tũmĩmũ.  

66Endeko yosĩ haguma babya elfu makũmĩ ani nʼĩbĩrĩ nʼamagana asatu nʼamakũmĩ 

ndatu (42,360).  

67Abagombe bʼobulume nʼabagombe bʼobũkalĩ mobataganzwa haguma nabo, nabo 

babya elfu irinda nʼamagana asatu nʼamakũmĩ asatu nʼabalinda (7,337); kandi babya 

nʼabĩmbĩ bʼobulume nʼabʼobũkalĩ amagana abiri nʼamakũmĩ ani nʼabatanu (245).  

68Esyosabayĩri syabo syabya magana alinda nʼamakũmĩ asatu nʼendatu (736); 

nʼesyonyumbu syabo syabya magana abiri nʼamakũmĩ ani nʼesĩtanu (245); 

69esyongamia syabo, amagana ani nʼamakũmĩ asatu nʼesĩtanu (435); esyopunda syabo 

elfu ndatu nʼamagana alinda nʼamakũmĩ abiri (6,720).  

70Nʼabandi bʼoko bakulu bʼebĩtũnga byʼabotata-kulu mobahĩtya esyonzũnzo busana 

nʼomũbĩrĩ. Nʼomũtabalĩ mukulu mwaha oko mbĩso yʼebindu ebitswe byʼesyamagetsi 

ebikahulawa mo esyodalĩkĩ syʼesyamagetsi elfu nguma (1,000), nʼebibindi makũmĩ 

atanu (50), nʼesyongimba syʼabahererĩ amagana atanu nʼamakũmĩ asatu (530).  

71Nʼabandi bʼoko bakulu bʼebĩtũnga byʼabotata-kulu mobaha omo mbĩso yʼomũbĩrĩ 

ebitswe byʼesyamagetsi ebikahula wa mo esyodalĩkĩ syʼesyamagetsi elfu makũmĩ 

abiri (20,000), nʼesyomane syʼebĩtsĩpa ebitswe elfu ĩbĩrĩ nʼamagana abiri (2,200).  

72Nʼebyo abandi bandu bahĩtaya byabya ebitswe byʼesyamagetsi ebikahulawa mo 

esyodalĩkĩ syʼesyamagetsi elfu makũmĩ abiri (20,000) nʼamane wʼebĩtsĩpa ebitswe 

elfu ĩbĩrĩ (2,000), nʼesyongimba syʼabahererĩ amakũmĩ ndatu nʼesirinda (67).  

73Litya abahererĩ, nʼAbalawĩ, nʼabateya bʼesyongyo, nʼabĩmbĩ, nʼabandi bʼoko bandu, 

nʼabagombe bʼeHekalũ, nʼAbaĩsraelĩ bosĩ, mobĩkala omo mĩyĩ yabo.  Nʼomugulu 

omukera wʼakalinda ahĩka, abana ba Ĩsraelĩ babya omo mĩyĩ yabo.  

Nehemĩa 8 

Ezera akasomera Emigambo embere syʼabandu 

1Nʼabandu bosĩ mobayĩhĩndanĩa haguma ngʼomundu muguma ahagalĩhĩre ahali 

embere wʼolũkyo lwʼAmagetsi; mobabwira Ezera omũhandĩkĩ, bati alete ekitabu 

kyʼemigambo ya Musa, eyo Mwami Mukulu ahana Ĩsraelĩ. 

2Nʼomũhererĩ Ezera mwaleta Emigambo embere syʼendeko yʼabalume nʼabakalĩ, 

nʼabosĩ abatoka erĩowa nʼeriminya, oko kiro kyʼerĩtsũka kyʼomukera wʼakalinda.  

3Neryo mwasoma mukyo omo kibuga ekyabya embere wʼolũkyo lwʼAmagetsi 

erĩtsũka omo ngyakya-ngyakya erĩhĩka omwʼitungi, embere syʼabalume nʼabakalĩ, 

abasĩ eriminya, kandi abandu bosĩ mobahulikirira ekitabu kyʼemigambo.  

4Na Ezera omũhandĩkĩ mwahangana oko kigarama kyʼemiti, ekyo bakokotaya busana 

nʼomwatsi oyũ; na Matatĩa, na Semũ, na Anaya, na Ũrĩa, na Hĩlĩkĩa, na Maseya, 

mobahangana aho lutambi kwiye oko byala biwe byʼamali; nʼoko byala byʼamalembe, 

Pedaya, na Mĩsaelĩ, na Malkĩa, na Hasũmũ, na Hasũbadana, na Zakarĩa, na Mesũlamũ.  

5Neryo Ezera mwasanzula ekitabu omo meso wʼabandu bosĩ kusangwa abya 

ahangene endata oko bandu bosĩ. Neryo omugulu asanzulakyo, abandu bosĩ 

mobahangana.  

6Na Ezera mwahamya Omwami Mukulu, Nyamuhanga mukulu; nʼabandu bosĩ 

mobasũbĩrya bati, Amina, Amina! ibanemusumba ebyala byabo; neryo mobũnama 

ahisi, mobaramya Omwami Mukulu nʼamũsũ wabo mwahĩka oko kitaka.  

7Yesũa nibya, na Banĩ, na Serebĩa, na Yamĩnĩ, na Akũbũ, na Sabetaĩ, na Hodĩa, na 

Maseya, na Kelĩta, na Azaria, na Yozabadĩ, na Hananĩ, na Pelaya, nʼAbalawĩ, 

mobowĩsya abandu bʼemigambo; nʼabandu mobahangana aho wabo.  

8Mobasoma omo kitabu, omo migambo ya Nyamuhanga, nʼeriminyikala; mobasobola 

ebĩnywa, kyaleka ibaminya ekyasomawa.  

9Neryo Nehemĩa, oyo wabya mũtabalĩ mukulu, nʼomũhererĩ Ezera omũhandĩkĩ, 

nʼAbalawĩ abĩgĩsaya abandu, mobabwira bandu bosĩ bati, Ekiro kino kĩbũyĩrĩre oko 

Mwami Mukulu Nyamuhanga wenyũ; sĩmũsũsũmane, simulire. Kusangwa abandu 

bosĩ mobalira, omugulu bowa ebĩnywa byʼemigambo.  

10Neryo mwabwirabo ati, Muyigendere, mulye esĩnenehĩre, mũpũlaye ebĩsĩhĩre, 

mutume amagabo oko yũtabĩkĩrwe kindu; kusangwa ekiro kino kĩbũyĩrĩre oko 

Mukama wetu; kandi sĩmũkwe bũlĩge; kusangwa obutseme bwʼomwami Mukulu ni 

kagala kenyũ.  

11Neryo Abalawĩ mobahũnerya bandu bosĩ, bati, Mubye bũkũtũ, kusangwa ekiro ekĩ 

kĩbũyĩrĩre; kandi sĩmũkwe bũlĩge.  

12Nʼabandu bosĩ mobayigendera eriyalya, nʼerĩpũlya, nʼerituma magabo, nʼeritsema 

lĩnene, kusangwa babya ibabiriminya ebĩnywa ebyagambulawa.  

Ebiro bikulu byʼEhitalikirire 

13Nʼoko kiro kyʼakabiri abakulu bʼebĩtũnga byʼabotata-kulu byʼabandu bosĩ, 

abahererĩ, nʼAbalawĩ, mobahĩndana oko mũsakĩ Ezera erihulikirira ebĩnywa 

byʼemigambo.  

14Mobabana ebĩsakĩre omo migambo, ngoko Mwami Mukulu ahana Musa ati, Abana 

ba Ĩsraelĩ bĩkale omo hitalikirire omo biro bikulu byʼomukera wʼakalinda.  

15Neryo mobatũlago nʼerigambirirago omo mĩyĩ yosĩ yabo, nʼeYerũsalema, bati, 

Mugende oko kitwa, mwende emitahi yʼemĩzeĩtũnĩ, nʼemitahi yʼemĩzeĩtũnĩ yʼomolĩ, 

nʼemitahi yʼemĩkandasĩ, nʼemitahi yʼemĩkĩndo, nʼemitahi yʼemiti minene minene, 

erĩkokotya ehitalikirire, ngoko byasakawa.  

16Neryo abandu mobahuluka, mobaletayo, mobayĩkokoterya ehitalikirire, obuli 

mundu oko lutwe lwʼenyũmba yiwe, nʼomo bibuga byabo, nʼomo bibuga byʼenyũmba 

ya Nyamuhanga, nʼahagalĩhĩre oko Lũkyo lwʼAmagetsi, nʼahagalĩhĩre oko Lũkyo lwa 

Efũraĩmũ.  

17Nʼendeko yosĩ yʼabandu abalũa omo bunyegwa mobakokotya ehitalikirire, 

mobĩkala omo hitalikirire ehyo; kusangwa erĩtsũka oko kiro kya Yesũa mugala wa 

Nũnĩ erĩhĩka oko kiro ekyo abana ba Ĩsraelĩ isibetaswayira batya. Mohabya obutseme 

bunene kutsibu. 

18Neryo ekiro nʼekiro, erĩtsũka oko kiro kyʼerĩtsũka erĩhĩka oko kiro kyʼendũlĩ, Ezera 

mwasoma omo kitabu kyʼemigambo ya Nyamuhanga, Mobalya nʼeriusa ebiro birinda; 

nʼoko kiro kyʼomunani mohabya erĩhĩndana lĩbũyĩrĩre, ngoko kyahamulawa.  

Nehemĩa 9 

Eribikula lyʼabandu nʼerisiba butalya 

1Neryo oko kiro kyʼamakũmĩ abiri nʼebini kyʼomukera oyo, abana ba Ĩsraelĩ babya 

ĩbamabĩhĩndana nʼeritsira akalyo, nʼeriambala emisarandwe, nʼerĩhĩra omutaka gʼoko 

mitwe yabo.  

2Neryo abana ba Ĩsraelĩ mobayisolola oko bosĩ bʼehandi, nʼerihangana nʼeribikula 

amalolo wabo, nʼebibi byʼabotata wabo.  

3Neryo mobahangana aho wabo, mobasoma omo kitabu kyʼemigambo yʼOmwami 

Mukulu Nyamuhanga wabo omo mbindi nguma yʼomo bini yʼomusibo; nʼembindi 

nguma yʼomo bini mobabikula nʼerĩramya Omwami Mukulu Nyamuhanga wabo.  

4Neryo mobahangana oko bisambiro byʼAbalawĩ, ye Yesũa, na Banĩ, na Kadĩmĩelĩ, na 

Sebanĩa, na Bũnĩ, na Serebĩa, na Banĩ, na Kenanĩ, mobalira oko Mwami Mukulu 

Nyamuhanga wabo nʼomulenge munene.  

5Neryo Abalawĩ, ye Yesũa, na Kadĩmĩelĩ, na Banĩ, na Hasa-bĩneya, na Serebaya, na 

Hodĩa, na Sebanĩa, na Petahĩa, bati, Muhangane mũhamaye Omwami Mukulu, 

Nyamuhanga wenyũ kera na kera nʼerĩhĩka kera na kera! Nʼerĩna liwe lyʼolukengerwa 

lĩhahamĩsĩbawe erĩhahamĩsĩbwa kwilaba omũyĩsa gosĩ nʼeripipwa lyosĩ!  

6Uli Mwami Mukulu uwe ĩgowene; mowahangika olubula, obũtũkũ bwʼamatũkũ, 

haguma nʼemilondo yosĩ yago, ekihugo, nʼebindu byosĩ ko biriko, esyongetsi nʼebyosĩ 

ko biri musyo, nawe ukaleka ebyosĩ ibyabyaho; nʼemilondo yosĩ yʼelubula 

ĩkakũramaya. 

7Uwe uli Mwami Mukulu Nyamuhanga, oyo wayisoga Abramu, nʼerĩmũlũsya eŨrĩ 

yʼAbakaldea, nʼerimuha erĩna lya Abrahamũ.  

8Mowabana omutima wuwe owateregula embere syawe, kandi mowakola endagane 

haguma naye erimuha ekihugo kyʼOmukanana, nʼOmũhĩtĩ, nʼOmũamorĩ, 

nʼOmũperĩzĩ, nʼOmũyebũsĩ, nʼOmũgĩrgasĩ erihakyo oko bana buwe, kandi 

Wabĩrĩberererya endagane yawe; kusangwa uwe utunganene.  

9Mowalangira amaligo wʼabotata wetu eMĩsĩrĩ, mowowa erilaka lyabo oko mũsĩke 

wʼEngetsi yʼEngula.  

10Kandi mowakangya ebitiko-tiko nʼebyʼeriswekera uku Farao, nʼoko bagombe buwe 

bosĩ, nʼoko bandu bosĩ bʼekihugo kiwe; kusangwa wabya wasĩ ngoko bakolabo 

nʼeriyipipa, kandi mowayibanira erĩna, ngoko liri mũnabwĩre.  

11Kandi mowagaba engetsi embere syabo kyaleka ibalaba omo katĩkatĩ kʼengetsi 

ngʼekitaka kyũmĩre; nʼabakwamabo mowagusabo omo mirindi, ngʼerĩbwe omo 

magetsi manene. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Kandi omo ndũyĩ yʼekĩtũ mowasondolabo omo musibo; nʼomo ndũyĩ yʼomuliro 

omo kiro, erihabo ekyakakala omo nzira eyabya itolere bakalenderamo.  

13Mowandagalira oko kitwa kyʼeSĩnaĩ, mowakanĩa nabo erĩlũa elubula, mowahabo 

esyonzwere esitunganene nʼemigambo yʼekwenene nʼebihano bibuya nʼebilayiro.  

14Mowamĩnyĩsyabo eSabato yawe ĩbũyĩrĩre, nʼeritegekerabo, ebihano, nʼamahamulo 

nʼemigambo, omo byala bya Musa omugombe wawe.  

15Mowahabo akalyo kakalũa elubula busana nʼenzala yabo, kandi mowahũlũkya 

amagetsi busana nabo akalũa omwʼĩbwe busana nʼenyota yabo, kandi mowahamulabo 

uti bingire erĩsĩgalya ekihugo ekyo walahĩraya erihabo.  

16Nĩkwa abotata wetu mobakola ibakayipipa, mobakalya ebĩkya byabo, mobatetowa 

ebihano byawe.  

17Mobagana erihulikirira, kandi mobatetibuka emĩbĩrĩ yʼeriswekera yawe eyo wakola 

omo katĩkatĩ kabo, nĩkwa mobakala, nʼomwʼihona lyabo mobayĩhĩrĩra omukulu bati 

basube omo bukobe bwabo eMĩsĩrĩ. Nĩkwa uwe uli Nyamuhanga wʼeribuyira, 

owʼeriganyira nʼowʼolukogo, sulihitana lũba, uwite obubuya bwʼolwanzo lunene, 

kandi mutetasĩganĩabo.  

18Ega, omugulu bayĩkokoteraya ekyana kyʼende kyʼerĩnũnĩbwa, nʼerĩbũga bati, Oyũ 

ni Nyamuhanga wawe oyo wakũlũsaya eMĩsĩrĩ, ibabirikola ebĩtsũmĩ binene;  

19nĩkwa Uwe, omwʼiganyira lyawe lĩnene, mutetasĩgabo omo mbwarara; endũyĩ 

yʼekĩtũ moyĩtetalũa kubo omo musibo, erisondolabo omo nzira; kutse endũyĩ 

yʼomuliro omo kiro, erĩkoleryabo ekyakakala, busana nʼenzira eyo bangalenderamo. 

20Mowahabo Omũlĩmũ wawe mubuya erĩkangĩrĩryabo, mutetĩmabo amana wawe omo 

muno wabo, kandi mowahabo amagetsi busana nʼenyota yabo. 

21Ega, mowahambirirabo emyaka makũmĩ ani omo mbwarara, mobatabula kindu; 

esyongimba syabo mositakula, nʼebisando byabo mobĩtabĩmba. 

22Kandi mowahabo amami nʼebihanda, ebyo wagabirabo ngʼemitano yabo; litya 

mobasĩgalya ekihugo kyʼeSĩhonĩ, nʼekihugo kyʼOmwami wʼeHesĩbonĩ, nʼekihugo kya 

Ogĩ omwami wʼeBasanĩ.  

23Mowakanyĩsĩsya abana babo ngʼesyongũnũnũ syʼomo kyanya, mowaletabo omo 

kihugo ekyo wabwira abotata wabo, uti basyingiramo nʼerĩsĩgalyakyo.  

24Litya abana babo mobayamo mobasĩgalya ekihugo, nawe mowakĩnda esyondũlanĩ 

syʼekihugo embere syabo, Abakanana, mowahĩrabo omo byala byabo, haguma 

nʼabami babo, nʼebihanda byʼomo kihugo, ibaminya erikola kubo ngoko basonda. 

25Neryo mobahũnga emĩyĩ ikongotere, nʼekihugo kyʼomuboga, mobasĩgalya 

amanyũmba agoswĩre mwʼebindu byowene byosĩ, nʼebitehero ebyabatsawa, 

nʼamalima wʼebĩnyũ, nʼamalima wʼemĩzeĩtũnĩ, nʼemiti yʼebĩgũma bingi; litya 

mobalya nʼerĩũgũta, mobaneneha, mobayĩtsemesya omo bubuya bwawe bunene.  

26Nomo bine bitya mobatetakenga, mobahona ukʼuwe, mobagusa emigambo yawe 

yʼenyũma wʼemigongo yabo, mobĩta abamĩnyererĩ bawe abahanabo batoke erisuba 

ukʼuwe, kandi mobakola ebĩtsũmĩ binene. 

27Busana nʼekyo mowahĩrabo omo byala byʼesyonzĩgũ syabo, abalũhayabo; nʼoko 

mugulu wʼobũlĩge bwabo, omugulu bakulakira, mowowabo elubula; nʼomo bungi 

bwʼolukogo lwawe mowahabo abalamya abalamayabo omo byala byʼabandu 

abanũbayabo.  

28Nĩkwa enyũma ibamabihumula, mobaswakola nabi embere syawe; busana nʼekyo 

mowasĩgabo omo byala byʼesyonzĩgũ syabo, abatabala kubo. Nĩkwa omugulu 

basubula nʼerikulakira, mowowabo elubula; mowalamyabo ngendo nyingi busana 

nʼolukogo lwawe.  

29Kandi mowahanabo, iwatoka erĩsũbyabo kandi oko migambo yawe. Nĩkwa 

mobakola omwʼĩyĩhamya, mobatahulikirira erihana lyawe, nĩkwa mobakola nabi oko 

nzwere syawe esyo mundu amakolasyo iniabyaho musyo, mobasumba ebitigo, 

nʼerĩkalya ebĩkya byabo, mobatanza erĩowa.  

30Nĩkwa mowalindabo emyaka mingi nʼerihanabo omo Mũlĩmũ wawe omo 

bamĩnyererĩ bawe; nĩkwa mobatanza eritega matwĩ. Busana nʼekyo mowahĩrabo omo 

byala byʼebihanda byʼebihugo.  

31Nĩkwa omwʼiganyira lyawe ringi mutabugabo, kutse erĩsĩgabo; kusangwa uli 

Nyamuhanga wʼolukogo nʼeriganyira.  

32Neryo lino, Nyamuhanga wetu, omukulu, nʼowʼobũtokĩ, na Nyamuhanga 

wʼerĩũbahya, oyũkategaya endagano nʼobubuya bʼolwanzo, supone obũlĩge bosĩ obo, 

Suleke bukabya nga buke embere syawe obwabĩrĩtũhĩkako, nʼoko bami betu, 

nʼabakulu betu, nʼabahererĩ betu, nʼabamĩnyererĩ betu, nʼabotata wetu, nʼabandu bawe 

bosĩ, erĩtsũka oko mugulu wʼabami bʼeAsũrĩa nʼerĩhĩka mũnabwĩre.  

33Nĩkwa uli wʼerĩbanza omo byosĩ ebyatũhĩkako; kusangwa mowakola omo kwenene, 

nĩkwa ĩtwe twabirikola nabi.  

34Kutse abami betu, nʼabakulu betu, nʼabamĩnyererĩ betu, kutse abotata-kulu wetu, 

mobatateya emigambo yawe, kutse erihulikirira erĩhano lyawe nʼerihana lyawe eryo 

wahanabo.  

35Kusangwa mobatetakukolera omo bwami bwabo, nʼomo bubuya bwawe bunene obo 

wahabo, kandi omo kihugo kinene kyʼomuboga ekyo wahabo, kutse mobatetabinduka 

erireka emĩbĩrĩ yabo mibi.  

36Lebaya, mũnabwĩre tuli bagombe, kandi omo kihugo ekyo waha abotata-kulu wetu 

balye ebĩgũma byakyo nʼobubuya bwakyo, lebaya tuli bagombe mukyo.  

37Kandi ebindu byakyo binene ni byʼabami abo wahĩra ũkwʼĩtwe busana nʼamalolo 

wetu; kandi bawite ehamũlĩ oko mibiri yetu, nʼoko syonde syetu, ngoko basondĩre, 

netu tuli omo bũlĩge bunene.  

38Neryo busana nʼebyosĩ ebĩ tukayira endagano oko barua, tukasakayo; nʼabakulu 

betu, nʼAbalawĩ betu, nʼabahererĩ betu bakahira ekĩmĩnyĩsyo kuyo.  

Nehemĩa 10 

Amena wʼabandu abahĩra ekĩmĩnyĩsyo kyʼendagano oko barua eyo 

1Neryo oko barua eyo eyahĩrawa kwʼekĩmĩnyĩsyo: habya amena aya: Nehemĩa 

omũtabalĩ mukulu, mugala wa Hakalĩa, na Zedekĩa,  

2Seraya, Azaria, Yeremĩa,  

3Pasũrĩ, Amarĩa, Malkĩya,  

4Hatũsĩ, Sebanĩa, Malũkũ, 

5Harĩmũ, Meremotĩ, Obadĩa,  

6Danĩelĩ, Gĩnetonĩ, Barũkũ,  

7Mesũlamũ, Abĩa, Mĩyamĩnũ,  

8Mazĩya, Bĩlgayĩ, Semaya. Aba babya bahererĩ.  

9NʼAbalawĩ baba: Yesũa mugala wa Azanĩa, Bĩnũyĩ wʼoko bagala ba Henadadĩ, 

Kadĩmĩelĩ;  

10nʼabagala babo, Sebanĩa, Hodĩa, Kelĩta, Pelaya, Hananĩ, 

11Mĩka, Rehobũ, Hasabĩya,  

12Zakũrĩ, Serebĩya, Sebanĩa,  

13Holĩya, Banĩ, Benenũ.  

14Abakulu bʼabandu baba: Parosĩ, Pahatĩ-moabũ, Elamũ, Zatũ, Banĩ,  

15Bũnĩ, Azgadĩ, Bebayĩ,  

16Adonĩya, Bĩgwayĩ, Adĩnĩ,  

17Aterĩ, Hezekĩa, Azũrĩ,  

18Hodĩya, Hasũmũ, Bezayĩ,  

19Harĩfũ, Anatotĩ, Nobayĩ,  

20Magĩpĩasĩ, Mesũlamũ, Hesĩrĩ,  

21Mesezabelĩ, Zadokĩ, Yadũa,  

22Pelatĩya, Hananĩ, Anaya, 

23Hoseya, Hanania, Hasũbũ,  

24Halehesĩ, Pĩleha, Sobekĩ,  

25Rehũmũ, Hasabũna, Maseya,  

26na Ahĩya, Hananĩ, Ananĩ,  

27Malũkũ, Harĩmũ, Bana.  

28Nĩkwa abandi bandu, abahererĩ, Abalawĩ, abateya bʼesyongyo, nʼabĩmbĩ, 

nʼabagombe bʼeHekalũ, nʼabosĩ abayisolola oko bihanda byʼebihugo busana 

nʼemigambo ya Nyamuhanga, abakalĩ babo, nʼabana babo, nʼabana-bato babo, obuli 

mundu oyo wabya awite amenge nʼeriminya;  

29mobamakirira abagala babo, nʼabakulu babo, mobingira omwʼitakira, 

nʼomwʼĩlahĩrya, bati bakalendera omo migambo ya Nyamuhanga eyahabawa Musa 

omugombe wa Nyamuhanga, nʼerikunata nʼerikola amahano gosĩ wʼOmwami 

Mukulu, Omukama wetu, nʼesyonzwere siwe nʼemigambo yiwe;  

30kandi tuti sitwendisyaha, abana-bato betu oko bihanda byʼekihugo, kutse 

sitwendĩsyahĩkĩrya, abana-bato babo bʼabagala betu twabuta.  

31Nʼebihanda byʼekihugo bamaleta ebindu byʼerĩgũlya kutse akalyo kahi oko kiro 

kyʼeSabato erĩgũlyako, isitwendigula kuko omo Sabato, kutse omo kiro kĩbũyĩrĩre; 

kandi tuti tukandisyaleka amalima omo mwaka wʼakalinda nʼerĩtũhya obuli mwĩnda.  

32Kandi motwalĩga eririha, obuli mwaka embindi nguma yʼakasatu yʼesekelĩ busana 

nʼomũbĩrĩ wʼenyũmba ya Nyamuhanga wetu;  

33busana nʼamandu wʼerĩkanganĩa, na busana nʼobuhere bwʼeyĩsyano obwʼemigulu 

yosĩ, na busana nʼobuhere bwʼerĩokererya, na busana nʼesyo Sabato na busana 

nʼemikera mihya-mihya, na busana nʼebiro bikulu ebĩkahĩrawa, na busana nʼebindu 

bĩbũyĩrĩre, na busana nʼamahere wʼamalolo eririhira Ĩsraelĩ, na busana nʼomũbĩrĩ gosĩ 

wʼenyũmba ya Nyamuhanga wetu.  

34Kandi motwagereka, busana nʼabahererĩ, Abalawĩ, nʼabandu, busana nʼeribana 

esyongwĩ, eriretasyo omo nyũmba ya Nyamuhanga wetu, omo bĩtũnga byʼabotata 

wetu, oko migulu yahĩrawa, oko buli mwaka nʼoko buli mũtũta erĩhĩsyasyo oko 

kiherero kyʼOmwami Mukulu Nyamuhanga wetu, ngoko kĩsakĩre omo migambo.  

35Kandi batoke erireta Obuyilula bwʼekitaka kyetu, Obuyilula bwʼebĩgũma byosĩ 

byʼemĩsĩndo yosĩ yʼemiti obuli mwaka, oko nyũmba yʼOmwami Mukulu.  

36Kandi tuti tulete ehimbere hyʼabana betu, nʼehyʼesyonde syetu nʼehyʼebihangulo 

byetu ngoko emigambo ĩkabũga, eriretahyo omo nyũmba ya Nyamuhanga wetu; 

busana nʼabahererĩ abakakolera omo nyũmba ya Nyamuhanga wetu.  

37Kandi twangaleta Obuyilula bwʼeyisyano yetu nʼamahere wetu wʼerisumbwa, 

nʼebĩgũma byʼemiti yʼemĩsĩndo yosĩ, ebĩnyũ bihya-bihya nʼamagũta, oko bahererĩ, 

oko syongonde syʼenyũmba ya Nyamuhanga wetu; nʼekiguma kyʼerĩkũmĩ kyʼekitaka 

kyetu oko Balawĩ; kusangwa Abalawĩ bakangirira ekiguma kyʼerĩkũmĩ omo mĩyĩ yosĩ 

yetu yʼokolĩ.  

38Nʼomũhererĩ mugala wa Harũnĩ asyabya haguma nʼAbalawĩ omugulu Abalawĩ 

bakaheka ekiguma kyʼerĩkũmĩ; nʼAbalawĩ basyaleta ekiguma kyʼerĩkũmĩ kyʼebiguma 

byʼerĩkũmĩ omo nyũmba ya Nyamuhanga wetu, omo byumba byʼesyombĩso. 

39Kusangwa abana ba Ĩsraelĩ nʼabana ba Lawĩ basyaleta obuhere bwʼerisumba 

obwʼengano, nʼobwʼebĩnyũ bihya-bihya, nʼobwʼamagũta, omo syongonde, aho 

ebibindi byʼahabũyĩrĩre biri, nʼabahererĩ abakakola, nʼabateya bʼesyongyo, nʼabĩmbĩ. 

Litya sĩtwendĩsyasĩganĩa enyũmba ya Nyamuhanga wetu.  

 

Nehemĩa 11 

Amena wʼabandu abĩkere eYerũsalema nʼomo yindi mĩyĩ 

1Nĩkwa abasondolĩ bʼabandu mobĩkala eYerũsalema; nʼabandi bandu mobagusa 

omugereko, erireta omuguma wʼerĩkũmĩ erĩĩkala eYerũsalema omũyĩ owabũyĩrĩre, 

nʼabandi mwenda ĩbĩkala omo yindi mĩyĩ.  

2Nʼabandu mobatsumula bandu bosĩ abalĩga erĩĩkala eYerũsalema.  

3Neryo aba bo bakulu bʼebihugo abĩkala eYerũsalema; nĩkwa omo mĩyĩ yʼeYũda 

obuli mundu mwĩkala oko kitaka kiwe omo mĩyĩ yabo, Abaĩsraelĩ, nʼabahererĩ, 

nʼAbalawĩ, nʼabagombe bʼeHekalũ, nʼabana bʼabagombe ba Solomono.  

4NʼeYerũsalema abandi bʼabana Bayũda mobĩkalaho, nʼoko bana ba Benyamĩna. Oko 

bana ba Yũda: Ataya mugala wa Ũzĩya, mugala wa Zakarĩa, mugala wa Amarĩa, 

mugala wa Sefatĩa, mugala wa Mahalalelĩ, oko bana ba Peresĩ;  

5na Maseya mugala wa Barũkĩ, mugala wa Kolĩhose, mugala wa Hazaya, mugala wa 

Adaya, mugala wa Yoyarĩbũ, mugala wa Zakarĩa, mugala wa Mũsĩlonĩ.  

6Abagala bosĩ ba Peresĩa abĩkala eYerũsalema babya esyombangĩ magana ani 

nʼamakũmĩ ndatu nʼomunani (468).  

7Aba nabo ni bagala ba Benyamĩna: Salũ mugala wa Mesũlamũ, mugala wa Yoedĩ, 

mugala wa Pedaya, mugala wa Kolaya, mugala wa Masaya, mugala wa Ĩtĩelĩ, mugala 

wa Ĩsaya.  

8Nʼenyũma wuwe Gabayĩ, Salayĩ, amagana mwenda nʼamakũmĩ abiri nʼomunani 

(928).  

9Na Yoelĩ mugala wa Sikiri abya mũlangĩrĩ wabo; na Yũda mugala wa Hasenũa abya 

mũlangĩrĩ wʼakabiri oko mũyĩ.  

10Oko bahererĩ: Yedaya, mugala wa Yoyarĩbũ, Yakĩnĩ,  

11Saraya mugala wa Hĩlkĩa, mugala wa Mesũlamũ, mugala wa Zadokĩ, mugala wa 

Merayotĩ, mugala wa Ahĩtũbũ omũsondolĩ wʼenyũmba ya Nyamuhanga,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Nʼabagala babo abakola omũbĩrĩ wʼenyũmba, amagana munani nʼamakũmĩ abiri 

nʼababiri (822); na Adaya mugala wa Yerohamũ, mugala wa Pelalĩa, mugala wa 

Amũsĩ, mugala wa Zakarĩa, mugala wa Pasũrĩ, mugala wa Malkĩa,  

13nʼabagala babo abakulu bʼebĩtũnga byʼabotata-kulu, amagana abiri nʼamakũmĩ ani 

nʼababiri (242); na Amasayĩ mugala wa Mesũmerotĩ, mugala wa Ĩmerĩ,  

14nʼabagala babo esyombangĩ erĩgana nʼamakũmĩ abiri nʼomunani (128). 

Nʼomũlangĩrĩ wabo abya Zabdĩelĩ, mugala wa Hagedolĩmũ.  

15Nʼoko Balawĩ: Samaya mugala wa Hasũbũ, mugala wa Azĩrĩkamũ, mugala wa 

Hasabĩa, mugala wa Bũnĩ;  

16na Sebetayĩ na Yozabadĩ, bʼabakulu bʼAbalawĩ, ababya bahanganĩrĩ bʼomũbĩrĩ 

wʼeyĩhya wʼenyũmba ya Nyamuhanga;  

17na Matanĩa mugala wa Mĩka, mugala wa Zabũbĩ, mugala wa Asafũ, oyo wabya 

mũsondolĩ wʼeriha ewasĩngya omwʼisaba, na Bakũbũkĩa, owʼakabiri omo katĩkatĩ 

kʼabagala babo; na Abũda, mugala wa Samũa, mugala wa Galalĩ, mugala wa 

Yedũtũnĩ.  

18Abalawĩ bosĩ omo mũyĩ abũyĩrĩre babya bandu magana abiri nʼamakũmĩ munani 

nʼabani (284).  

19Kandi abateya bʼesyongyo, Akũbũ, Talmonĩ, nʼabagala babo abategaya obũteya oko 

syongyo babya erĩgana nʼamakũmĩ alinda nʼababiri (172). 

20Nʼabandi ba Ĩsraelĩ, oko bahererĩ, nʼoko Balawĩ, ababya omo mĩyĩ yosĩ ya Yũda, 

obuli mundu omo kitaka kiwe.  

21Nĩkwa abagombe bʼeHekalũ mobĩkala eOfelĩ: nʼeZĩha, nʼeGĩsĩpa babya bahanganĩrĩ 

bʼabagombe bʼeHekalũ.  

22Nʼomũhanganĩrĩ wʼAbalawĩ eYerũsalema abya Ũzĩ, mugala wa Banĩ, mugala wa 

Hasabĩa, mugala wa Matanĩa, mugala wa Mĩka oko bagala ba Asafũ, nʼabĩmbĩ, oko 

mũbĩrĩ wʼenyũmba ya Nyamuhanga.  

23Kusangwa omwami mwahamula busana nabo nʼoluhembo olutolerebo busana 

nʼobuli kiro.  

24Na Petaya mugala wa Mesezabelĩ, oko bana ba Zera mugala wa Yũda, abya oko 

luhande lwʼebyala byʼOmwami omo myatsi yosĩ busana nʼabandu.  

25Kandi busana nʼehĩyĩ haguma nʼamalima wabo abandi bʼoko bana ba Yũda 

mobĩkala eKĩrĩatĩ-arba nʼemĩyĩ yako, nʼeDĩbonĩ nʼemĩyĩ yako, nʼeYekabũselĩ, nʼehĩyĩ 

hyako,  

26nʼeYesũa, nʼeMũlada, nʼeBetĩ-peletĩ, 

27nʼeHazarĩ-sũalĩ, nʼeBerĩ-seba, nʼomo hĩyĩ hyako,  

28nʼeZĩklagĩ, nʼeMekona, nʼomo hĩyĩ hyako,  

29nʼeEnĩ-romonĩ, nʼeZora nʼeYaramũtĩ,  

30nʼeZanoa, nʼeAdũlamũ, nʼehĩyĩ hyako, Lakĩsĩ nʼamalima wako, Azeka nʼehĩyĩ 

hyako. Litya mobalalira erĩtsũka eBerĩseba erĩhĩka oko musya wʼeHĩnomũ. 

31Abana ba Benyamĩna nibya mobĩkala erĩtsũka eGeba erĩlolya embere, eMĩkĩmasĩ 

nʼeAya, nʼeBetelĩ, nʼehĩyĩ hyako,  

32NʼeAnatotĩ, nʼeNobũ, nʼeAnania,  

33nʼeHazorĩ, nʼeRama, nʼeGĩtaĩmũ,  

34nʼeHadĩdĩ, nʼeZebũĩmũ, nʼeNebalatĩ,  

35nʼeLodĩ, nʼeOno, omusya wʼabanyima.  

36Nʼoko Balawĩ, ebindi bihanda mobyamakirira uku Benyamĩna.  

Nehemĩa 12 

Amena wʼabahererĩ nʼAbalawĩ abalũa eBabelĩ 

1Neryo aba ba baherĩ nʼAbalawĩ abahetuka haguma na Zerũbabelĩ mugala wa Saltĩelĩ, 

na Yesũa: Seraya, Yeremĩa, Ezera,  

2Amarĩa, Malũkũ, Hatũsĩ, 

3Sekanĩa, Rehũmũ, Meremotĩ,  

4Ĩdo-gĩnetonĩ, Abĩya,  

5Mĩamĩnũ, Madĩa, Bĩlga,  

6Semaya, na Yoyarĩbũ, Yedaya,  

7Salũ, Amokĩ, Hĩlkĩa, Yedaya. Aba ba bakulu bʼabahererĩ nʼabagala babo omo biro 

bya Yesũa.  

8Kandi Abalawĩ babya: Yesũa, Bĩnũĩ, Kadĩmĩelĩ, Serebĩya, Yũda, na Matanĩa, oyo 

wabya mũsondolĩ wʼeriha ewasĩngya, iye nʼabagala babo. 

9Nibya Bakũbũkĩa, na Ono, abagala babo mobalolya oko luhande lwabo ngʼemĩbĩrĩ 

yabo.  

10Neryo Yesũa mwabuta Yoyakĩmũ, na Yoyakĩmũ mwabuta Elĩasĩbũ, Elĩasĩbũ 

mwabuta Yoyada,  

11Yoyada mwabuta Yonatana, Yonatana mwabuta Yadũa.  

12Nʼoko biro bya Yoyakĩmũ mohabya abahererĩ bakulu bʼebĩtũnga byʼabotata-kulu: 

uku Seraya ye Meraya; uku Yeremĩa, Hanania;  

13uku Ezera, Mesũlamũ; uku Amarĩa, Yehohananĩ;  

14uku Malũkĩ, Yonatana; uku Sabanĩa, Yosefũ;  

15nʼuku Harĩmũ, Adĩna; uku Merayotĩ, Helkayĩ;  

16uku Ĩdo, Zakarĩa; nʼuku Gĩnatonĩ, Mesũlamũ;  

17uku Abĩya, Zĩkĩrĩ; uku Mĩnĩamĩnũ, uku Moadĩa, Pĩltayĩ;  

18uku Bĩlga, Samũa; uku Semaya, Yehonatana; 

19nʼuku Yoyarĩbũ, Matanayĩ; uku Yedaya, Ũzĩ;  

20uku Salayĩ, Kalayĩ; uku Amokĩ, Eberĩ;  

21uku Hĩlkĩa, Hasabĩa; uku Yedaya, Netanelĩ.  

22Nĩkwa busana nʼAbalawĩ, omo biro bya Elĩasĩbũ, Yoyadĩ na Yehohananĩ, na Yadũa, 

aho mohasakwa abakulu bʼebihanda byʼabotata-kulu; nʼabahererĩ nibya, omwʼitabala 

lya Darĩo Omũpersĩa.  

23Abagala ba Lawĩ, abakulu bʼebĩtũnga byʼabotata-kulu, mobasakwa omo kitabu 

kyʼemyatsi, erĩhĩka oko biro bya Yohana mugala wa Elĩasĩbũ.  

24Nʼabakulu bʼAbalawĩ: Hasabĩa, Serebĩa, na Yesũa, mugala wa Kadĩmĩelĩ, haguma 

nʼabagala babo eyisirya kubo, eripipa nʼeriha ewasĩngya, ngʼerihana lya Dawĩdĩ 

omundu wa Nyamuhanga, ekihanda eyisirya oko kihanda omũteya.  

25Matanĩa na Bakũbũkĩa, Obadĩa, Mesũlamũ, Talmonĩ, Akũbũ, babya bateya 

abakategaya obũteya bwʼesyombĩso syʼesyongyo.  

26Aba babya omo biro bya Yoyakĩmũ mugala wa Yosũa, mugala wa Yozadakĩ, omo 

biro bya Nehemĩa, omũtabalĩ mukulu, nʼebya Ezera omũhererĩ nʼomũhandĩkĩ.  

Eriha olũhĩmbo uku Nyamuhanga 

27Neryo oko mugulu wʼeriha Nyamuhanga olũhĩmbo lwʼeYerũsalema mobasondya 

Abalawĩ ewabo ehosĩ, eriretabo eYerũsalema, bayire eriha eryo uku Nyamuhanga 

nʼobutseme, haguma nʼeriha ewasĩngya, nʼeriimba, omo masengo, nʼomo nzenze, 

nʼomo nanga.  

28Nʼabagala bʼabĩmbĩ mobayĩhĩndanĩa bakalũa omo bwerere obũtĩmbĩre eYerũsalema 

nʼerĩlũa omo hĩyĩ hyʼAbanetofatĩ;  

29nibya mobalũa eBetĩ-gĩlgalĩ, nʼomo bihugo byʼeGeba nʼeAzĩmawetĩ; kusangwa 

abĩmbĩ babya ĩbabĩrĩyĩhĩmbĩra ehĩyĩ erĩtĩmba eYerũsalema.  

30Neryo abahererĩ nʼAbalawĩ mobayihigula; mobahigula abandu, nʼesyongyo, 

nʼolũhĩmbo.  

31Neryo monahetũkya abasondolĩ ba Yũda oko lũhĩmbo, kandi monasobolekanĩa 

emilondo ĩbĩrĩ yʼabĩmbĩ abaha ewasĩngya nʼerigenda omo mulondo; omuguma 

mwalaba oko byala byʼamali oko lũhĩmbo erĩlolya oko Lũkyo lwʼEkyabũ.  

32Neryo nʼenyũma kubo, Hosaya mwakwamabo nʼoluhande lwʼabakulu ba Yũda,  

33haguma na Azaria, Ezera, na Mesũlamũ, 

34na Yũda, na Benyamĩna, na Semaya, na Yeremĩa,  

35haguma nʼabandi bʼoko bagala bʼabahererĩ nʼesyongubi; na Zakarĩa, mugala wa 

Yonatana, mugala wa Semaya, mugala wa Matanĩa, mugala wa Mĩkaya, mugala wa 

Zakũrĩ, mugala wa Asafũ;  

36nʼabagala babo, Semaya, na Azarelĩ, Mĩlalaĩ, Gĩlalĩa, Maaĩ, Netanelĩ, na Yũda, na 

Hananĩ, haguma nʼebindu ebikimba bya Dawĩdĩ omundu wa Nyamuhanga; na Ezera 

omũhandĩkĩ abya embere syabo.  

37Neryo hakũhĩ nʼolũkyo lwʼEngũnũnũko, nʼembere syabo, mobahetuka oko 

bisambiro byʼomũyĩ wa Dawĩdĩ, oko bwiruka bwʼolũhĩmbo, endata oko nyũmba ya 

Dawĩdĩ, erĩhĩka oko Lũkyo lwʼAmagetsi oko luhande lwʼendata.  

Omulondo wʼabĩmbĩ eriha ewasĩngya uku Nyamuhanga 

38Omulondo wʼakabiri wʼabĩmbĩ abakaha ewasĩngya mobayahĩndana nabo, nage 

monakwamabo, enyũma, haguma nʼoluhande lwʼabandu oko lũhĩmbo, endata oko 

Nyũmba Nyiri Eyĩsũngũlĩkĩre, erĩhĩka oko Lũhĩmbo Lũgalĩhĩre,  

39nʼendata oko Lũkyo lwa Efũraĩmũ, nʼoko Lũkyo lwa Kera, nʼoko Lũkyo 

lwʼAmahere, nʼoko Nyũmba Nyiri-nyiri Eyĩsũngũlĩkĩre ya Hananelĩ, nʼeNyũmba 

Nyiri-nyiri Eyĩyĩsũngũlĩkĩre yʼErĩgana, erĩhĩka oko Lũkyo lwʼEsyombũlĩ; kandi 

mobahangana oko Lũkyo lwʼAbateya.  

40Litya emilondo ĩbĩrĩ yʼabĩmbĩ moyahangana omo nyũmba ya Nyamuhanga, nage 

nibya nʼekihande kyʼabatabalĩ haguma nage;  

41nʼabahererĩ Elĩakĩmũ, Maseya, Mĩnĩamĩnĩ, Mĩkaya, Eleonaĩ, Zekarĩa, na Hanania 

haguma nʼesyongubi;  

42na Maseya, na Semaya, na Eleazarĩ, na Ũzĩ, na Yehohananĩ, na Malkĩa, na Elamũ, 

na Ezerĩ. Nʼabĩmbĩ mobimba nʼomulenge munene, haguma na Yezerahĩa 

Omũhanganĩrĩ wabo.  

43Nabo mobahonga esyohongo nene ekiro ekyo, mobatsema; kusangwa Nyamuhanga 

ĩnĩabĩrĩtsemesyabo nʼobutseme bunene; nʼabakalĩ nibya nʼabana mobatsema; litya 

obutseme bwʼeYerũsalema obo mobowĩbwa ehali.  

44Nʼoko kiro ekyo abandu mobahĩrwa mo bahanganĩrĩ oko byumba byʼesyombĩso, na 

busana nʼesyonzũnzo, na busana nʼamayilula, na busana nʼekiguma kyʼerĩkũmĩ, 

erikuma-kumabyo omo malima wʼemĩyĩ, amagabo awahamulawa omo migambo 

busana nʼabahererĩ nʼAbalawĩ; kusangwa Yũda mobatsemera abahererĩ nʼAbalawĩ 

abahangana omo mũbĩrĩ.  

45Neryo mobateya obũteya bwa Nyamuhanga wabo, nʼobũteya bwʼeriera, nʼabĩmbĩ 

mobakola batya nʼabateya bʼesyongyo, ngʼerihana lya Dawĩdĩ, nʼerya Solomono 

mugala wuwe.  

46Kusangwa omo biro bya Dawĩdĩ na Asafũ oko mugulu wa kera, habya omukulu 

wʼabĩmbĩ, nʼesyonyimbo syʼeripipa nʼesyʼeriha ewasĩngya uku Nyamuhanga.  

47NʼAbaĩsraelĩ bosĩ omo biro bya Zerũbabelĩ, nʼomo biro bya Nehemĩa, mobaha 

amagabo awakahabawa abĩmbĩ, nʼawʼabateya bʼesyongyo, obuli kiro ngoko babya 

basondĩre; kandi mobahigula erĩgabo busana nʼAbalawĩ; nʼAbalawĩ mobahigulira 

erĩgabo busana nʼabagala ba Harũnĩ.  

 

Nehemĩa 13 

Nehemĩa akahiga emitsye mibi erĩlũsyayo omo Hekalũ 

1Oko kiro ekyo mobasomera ekitabu kya Musa omo matwĩ wʼabandu; na mukyo 

mohabanika ĩmũsakĩre kiti, Omũamonĩ, na Moabũ sibingire omo ndeko ya 

Nyamuhanga na kera,  

2kusangwa mobatahĩndana nʼabana ba Ĩsraelĩ erireterabo ebyalya nʼamagetsi, nĩkwa 

mobahongokya Balaama, eritakirabo. Nĩkwa Nyamuhanga wetu mwabindula eritakira 

mo mũyĩsa. 

3Neryo omugulu bowa emigambo, mobasolola endeko yosĩ eyo eyite ya Ĩsraelĩ.  

4Neryo embere wʼaho, Elĩasĩbũ omũhererĩ, oyo wahĩrawa mo mũhanganĩrĩ oko 

byumba byʼenyũmba ya Nyamuhanga wetu, abya wʼekihanda kya Tobĩa,  

5ĩnĩabĩrĩkokotya ekyumba kinene busana na Tobĩa, aho bagenda bakahĩra erĩmbere 

amahere wʼeyĩsyano, nʼoufumba, nʼebindu, nʼekiguma kyʼerĩkũmĩ kyʼengano, 

nʼebĩnyũ bihya-bihya, nʼamagũta, ebyahamulawa erihabwa oko Balawĩ, nʼabĩmbĩ, 

nʼabateya bʼesyongyo; nʼesyonzũnzo busana nʼabahererĩ.  

6Nĩkwa oko mugulu gosĩ oyo sinabya eYerũsalema; kusangwa omo mwaka 

wʼamakũmĩ asatu nʼeyĩbĩrĩ wʼOmwami Artasasta wʼeBabelĩ nabya inabiriya eyiri 

omwami. Nʼenyũma wʼebindi biro monasaba omwami yʼolugendo.  

7Neryo monahĩka eYerũsalema nʼeriminya ebibi ebyo Elĩasĩbũ akola busana na Tobĩa, 

erĩmũkokoterya ekyumba omo bibuga byʼenyũmba ya Nyamuhanga.  

8Monakwa obũlĩge bunene; busana nʼekyo monagusa ebindu byosĩ bya Tobĩa 

byʼeyĩhya ebyabya omo kyumba ekyo.  

9Neryo monahamula, neryo mobabĩrya ebyumba; neryo monasũbyamo ebindu 

byʼenyũmba ya Nyamuhanga, haguma nʼamahere wʼeyĩsyano nʼoufumba.  

10Kandi monaminya kwʼamagabo wʼAbalawĩ sibetahabwago; busana nʼekyo Abalawĩ 

nʼabĩmbĩ, abakola omũbĩrĩ, ibamatibita obuli mundu omwʼirima liwe.  

11Neryo monakunga abatabalĩ, nyiti, Busana nakĩ enyũmba ya Nyamuhanga 

yamasĩgwa kwehĩ? Neryo monahĩndanĩabo haguma, nʼerĩhĩrabo omo myanya yabo.  

12Neryo Abayũda bosĩ mobaleta ekiguma kyʼerĩkũmĩ kyʼengano nʼebĩnyũ bihya-

bihya, nʼamagũta oko byumba byʼesyombĩso.  

13Kandi monayira abahanganĩrĩ bʼesyombĩso, ye Selemĩa omũhererĩ, nʼomũhandĩkĩ 

Zadokĩ, nʼoko Balawĩ, ye Pedaya; nʼakandi abandi ba kubo habya Hananĩ mugala wa 

Zakũrĩ, mugala wa Matanĩa; kusangwa baganzawa ngʼabandu bateregula, nʼomũbĩrĩ 

wabo abya erigabira abagala babo.  

14Uwe Nyamuhanga wage, unyibuke, busana nʼekĩ, kandi susangule emĩbĩrĩ yage 

mibuya eyo nakola busana nʼenyũmba ya Nyamuhanga wage, nʼokwʼitondeka lyayo.  

15Omo biro ebyo monalangira eYũda abandi bandu bakakama omo bikamiro 

byʼebĩnyũ omo Sabato, nʼerĩkũlũkya esyongunza syʼengano, nʼerĩhekyasyo 

esyopunda; nʼebĩnyũ nibya, nʼebĩgũma byʼebĩnyũ, nʼemĩtĩnĩ, nʼemĩsĩndo yosĩ 

yʼemiheke, eyo baleta eYerũsalema oko kiro kyʼeSabato. Nage monahandikirirabo 

ekiro ekyo bagũlaya ebyalya.  

16Kandi abandu bʼeTiro, babya bĩkereho abaleta amahere, nʼemĩsĩndo yosĩ yʼebindu 

byʼerĩgũlya, mobagũlya omo Sabato oko bana ba Yũda, nʼomo Yerũsalema nibya.  

17Neryo monakunga abakulu ba Yũda, monabwirabo nyiti, Ni mwatsi wahi mubi ogo 

mukakola, nʼerisunata ekiro kyʼeSabato kwehĩ? 

18Abotata wenyũ mobatakola batya kyaleka Nyamuhanga wetu iniatatuletera ekibi 

kyosĩ ekĩ, nʼoko mũyĩ oyũ kwehĩ? Nĩkwa mũkakanyĩsaya erireta erihitana uku Ĩsraelĩ 

nʼerisunata eSabato.  

19Neryo, omugulu omwĩrĩmya atsũka omwʼĩgolo-golo oko syongyo syʼeYerũsalema 

embere wʼeSabato, monahamula nyiti esyonyũyĩ sikingawe, kandi monahamula nyiti 

sisikingulawe eSabato ite yahwa. Kandi monahĩra abandi bʼoko bagombe bage erĩteya 

esyongyo, omuheke siatwalawemo oko kiro kyʼeSabato.  

20Litya abakatũndaya nʼabakagũlaya emĩsĩndo yosĩ yʼebindu mobasiba eyĩhya 

wʼeYerũsalema ekiro kiguma kutse bibiri. 

21Monahanabo, nʼeribwirabo, nyiti, Busana nakĩ mukalalirira embere wʼolũhĩmbo 

kwehĩ? Mwamaswakola mutya, nasyabahamba. Erĩtsũka oko mugulu oyo 

mobatetaswasa omo kiro kyʼeSabato.  

22Kandi monahana Abalawĩ bayihigule, kandi base bategaye esyongyo, nʼerihigula 

ekiro kyʼeSabato. Uwe Nyamuhanga wage, unyibukire ekĩ nakyo, unyiganyire 

ngʼobungi bʼobubuya bwawe bwʼolwanzo.  

23Oko biro ebyo monalebya Abayũda ababya ĩbamahĩkya abakalĩ bʼAbaasĩdodĩ, 

nʼAbaamonĩ, nʼAbamoabũ.  

24Nʼabana babo babya bakabũga ekihande kyʼomũbũge wʼAbaasĩdodĩ, kandi isihali 

oyukatoka erĩbũga omo mũbũge wʼAbayũda nĩkwa omo mũbũge wʼebindi bihanda.  

25Neryo monalwa nabo, nʼeritakirabo, nʼerĩswĩrya abandi ba kubo, nʼerikula 

esyonzwiri syabo, nʼerĩlahĩrĩryabo uku Nyamuhanga, nyiti, Simuhe abana-bato benyũ 

bʼoko bagala babo, kutse sĩmũtahĩraye abana-bato babo bʼoko bana benyũ abo 

mwabuta, kutse busana nenyũ.  

26Ye Solomono omwami wʼeĨsraelĩ mwatahalya omo myatsi eyĩ kwehĩ? Nĩkwa omo 

bihanda bingi sihabya mwami ulingene naye, naye mwanzwa na Nyamuhanga wuwe, 

kandi Nyamuhanga mwamuyira mo mwami wa Ĩsraelĩ bosĩ; nĩkwa naye nibya, 

abakalĩ bʼehandi mobaleka ĩnĩahalya.  

27Netu twamowa engulu yenyũ muti mukakola ebibi binene ebĩ, nʼerĩhalya uku 

Nyamuhanga wetu erĩhĩkya abakalĩ bʼehandi kwehĩ?  

28Kandi omuguma wʼabagala ba Yoyada, omugala wa Elĩasĩbũ omũhererĩ mukulu, 

abya mukwe wa Sanĩbalatĩ Omũhoronĩ; busana nʼekyo monamuhiga.  

29Uwe Nyamuhanga wage, wibukebo, kusangwa babĩrĩtsandya obũhererĩ, nʼendagano 

yʼobũhererĩ, nʼeyʼAbalawĩ.  

30Litya monahigulabo oko bʼehandi bosĩ, nʼerĩhĩra omũbĩrĩ busana nʼabahererĩ na 

busana nʼAbalawĩ, obuli mundu omo mũbĩrĩ wuwe.  

31Kandi monategeka omwatsi busana nʼesyongwĩ, oko migulu eyahamulawa, na 

busana nʼamayilula. Uwe Nyamuhanga wage, unyibuke busana nʼobubuya.  

Esĩterĩ 

Esĩterĩ 1 

Ahasuero akahĩra Ebiro bikulu 

1Neryo emyatsi eyĩ moyabya oko biro bya Ahasuero, Ahasuero oyo yo watabala 

erĩtsũka eBũhĩndĩ erĩhĩka eEtĩopĩa, oko bihugo erĩgana nʼamakũmĩ abiri nʼebirinda 

(127).  

2Nʼoko biro ebyo, omwami Ahasuero mwĩkala oko kĩtũmbĩ kiwe kyʼobwami buwe, 

ekyabya eSũsa omo nyũmba yʼOmwami. 

3Oko mwaka wʼakasatu wʼeritabala liwe, Ahasuero mwakokotya erirya ĩnene busana 

nʼabanya-mwami buwe bosĩ nʼabagombe buwe, nʼabakulu bʼemilondo bʼePersĩa 

nʼeMedĩa, abakulu nʼabanya-mwami bʼebihugo ebyo, ibamabibya embere siwe.  

4Neryo mwakanganĩa ebindu byʼobwami buwe bʼolukengerwa nʼerĩsĩkya lyʼobukulu 

buwe bubuya ebiro bingi, bye biro erĩgana nʼamakũmĩ munani (180).  

5Neryo omugulu ebiro ebĩ byahwa omwami Ahasuero mwakokotya erirya ĩnene 

busana nʼabandu bosĩ abakulu nʼabake-bake ababya eSũsa omo nyũmba yʼOmwami, 

ebiro birinda, omo kibuga kyʼeririma lyʼenyũmba yʼOmwami.  

6Kandi habya esyongimba sĩrerembĩre sĩhenĩrye, esyʼerangĩ yʼebiti bibisi, 

nʼesyʼerangĩ yʼomũnĩkĩ, esĩbohĩre omo tukoba twʼekĩtanĩ kĩbũyahĩre 

nʼotwʼomulingande oko syombũka syʼekĩtsĩpa nʼesyondũyĩ syʼamabwe meru-meru; 

nʼesyongyingo syabya syʼesyamagetsi nʼebĩtsĩpa, oko lubuga-buga lwʼengula, 

nʼenyeru-nyeru, nʼolwʼerangĩ yʼekisande, nʼamabwe wʼobũgũlĩ bunene.  

7Kandi ebĩnyũ byʼerĩpũlya byabyaho omo syondehĩ syʼesyamagetsi, esyondehĩ syabya 

syʼemĩsĩndo mingi, nʼebĩnyũ byʼOmwami byabyaho bingi ngʼobukama bwʼomwami 

ko buli.  

8Nʼerĩpũlya lyabya ngʼerihana lyʼemigambo; sihali oyo wahatĩkanĩbawa, kusangwa 

omwami iniabirihamula abakulu bosĩ bʼenyũmba yiwe, ati bakole ebyangatsemesya 

obuli mundu.  

9Na Vasĩtĩ omugole wʼOmwami mwakokotya erirya ĩnene busana nʼabakalĩ nibya 

omo nyũmba yʼOmwami eyabya ya Ahasuero.  

10Nʼoko kiro kyʼakalinda, omugulu omutima wʼOmwami abya akatsema omo bĩnyũ, 

omwami mwahamula Mehũmanĩ, na Bĩzĩta, na Harbona, na Bĩgĩta, na Abagĩta, na 

Zetarĩ, na Karkasĩ, abahanganĩrĩ balinda abakola embere syʼOmwami Ahasuero,  

11ati balete omugole wʼOmwami, ye Vasĩtĩ embere syʼOmwami inianambite embĩta 

yʼobwami akangaye abandu nʼabanya-mwami obubuya buwe; kusangwa abya 

mubuya erilolwako. 

12Nĩkwa omugole wʼOmwami, ye Vasĩtĩ, mwagana eriasa okwʼihamula eryo mwami 

alayira abahanganĩrĩ bʼenyũmba; kyo kyaleka omwami iniahitana kutsibu, nʼerihitana 

liwe molyakala omwisi wuwe.  

Erihigwa lyʼomugole wʼOmwami ye Vasĩtĩ 

13Neryo omwami mwabũlya abandu bʼamenge, ababya basĩ emigulu kusangwa 

emitsye yʼOmwami ko yabya itya erĩbũga oko bosĩ abasĩ emigambo nʼerĩbanza,  

14ababya hakũhĩ naye ye Karsena, na Setarĩ, na Adĩmata, na Tarsĩsĩ, na Meresĩ, na 

Marsena, na Memũkanĩ, abanya-mwami balinda bʼePersĩa nʼeMedĩa, ababya bakahĩka 

hakũhĩ nʼomwami, bo babya bakulu omo bwami,  

15ati, Omo migambo tukolekĩ busana nʼomugole wʼOmwami ye Vasĩtĩ, kwehĩ? 

Kusangwa sialitakola erihana lyʼOmwami Ahasuero, eryo alayira abahanganĩrĩ 

bʼenyũmba.  

16Neryo embere syʼOmwami nʼabanya-mwami, Memũkanĩ mwabũga ati, Omugole 

wʼOmwami ye Vasĩtĩ sialitakola nabi oko mwami musa, nĩkwa nʼoko banya-mwami 

bosĩ, nʼoko bandu bosĩ abali omo bihugo byosĩ byʼOmwami Ahasuero.  

17Kusangwa omwatsi oyũ wʼomugole wʼOmwami akandiminyikala oko bakalĩ bosĩ 

ehosĩ inialeka abĩbabo ibaponwa omo meso wabo, omugulu kyasyakanĩbwa, kiti, 

Omwami Ahasuero mwahana omugole Vasĩtĩ aletawe embere siwe, nĩkwa mwatasa.  

18Na mũnabwĩre abagole bʼabanya-mwami bʼePersĩa nʼeMedĩa ababĩrĩowa omwatsi 

wʼomugole wʼOmwami basyawira ebiri ngʼebyo oko banya-mwami bosĩ bʼomwami. 

Neryo hasyahuluka epono nene nʼerihitana.  

19Kyamatsemesya omwami, ahĩre erĩhano lyʼobwami, nalyo lisakawe omo migambo 

yʼAbapersĩa nʼAbamedĩa siribye rikabindulwa, liti Vasĩtĩ syasyehĩka kandi embere 

syʼOmwami Ahasuero; nʼomwami ahe omwanya wuwe wʼobugole oko gundi mubuya 

kwilaba ye.  

20Nʼomugulu erihamula lyʼOmwami eryo asyahĩra lyasyakanganĩbwa omo bwami 

buwe bosĩ kusangwa ni bunene, abakalĩ bosĩ basyaha abĩbabo abakulu nʼabake-bake 

erĩsĩkya.  

21Nʼekĩnywa ekĩ mokyatsemesya omwami nʼabanya-mwami; neryo omwami 

mwakola ngʼekĩnywa kya Memũkanĩ.  

22Neryo omwami mwatuma esyobarua omo bihugo byosĩ byʼOmwami, omo buli 

kihugo ngʼomũbũge wakyo, nʼoko buli kihanda ngʼomũbũge wakyo, obuli mundu 

atoke eritabala omo nyũmba yiwe, nʼerĩkanĩa ngʼomũbũge wʼabandu buwe.  

 

Esĩterĩ 2 

Erisombola Omugole busana nʼomwami 

1Nʼenyũma wʼemyatsi eyĩ, omugulu erihitana lyʼOmwami Ahasuero lyabondera, 

omwami mwibuka ye Vasĩtĩ, nʼekyo akola, nʼekyahamulawa busana naye.  

2Neryo abagombe bʼomwami, abamukolera, mobamubwira bati, Abambesa balere 

babuya basondĩbawe busana nʼomwami.  

3Nʼomwami ahĩre abalangĩrĩ bʼomo bihugo byosĩ byʼobwami buwe, bahĩndanaye 

abambesa balere babuya bosĩ eSũsa omũyĩ mukulu omo nyũmba yʼabakalĩ, omo byala 

bya Hegaĩ, Omũhanganĩrĩ wʼOmwami, omũteya wʼabakalĩ; kandi bahabawe ebindu 

byabo byʼerĩyowanĩa.  

4Nʼomwana-muto oyũkatsemesaya omwami abye mugole wʼOmwami omo mwanya 

wa Vasĩtĩ. Neryo omwatsi oyo mwatsemesya omwami; naye mwakola atya.  

5Neryo habya Omũyũda muguma eSũsa omo nyũmba yʼOmwami, erĩna liwe lyabya 

Mordekayĩ, mugala wa Yaĩrĩ, mugala wa Semeĩ, mugala wa Kĩsĩ, Omũbenyamĩna.  

6Naye ahũngawa eYerũsalema haguma nʼabanyegawa, abahũngawa haguma na 

Yekonĩa omwami wʼeYũda, abo Nebũkadeneza omwami wʼeBabelĩ ahũnga.  

7Naye mwakũlya Hadasa, ye Esĩterĩ, mwali wa tata-mulere wuwe; kusangwa siabya 

na tata kutse nyĩnya, nʼomwana-muto oyo abya mubuya ĩnĩabũyahĩre; nʼomugulu tata 

wuwe na nyĩnya wuwe bahola, Mordekayĩ mwamwĩmya eribya mwali wuwe.  

8Neryo omugulu ekihano kyʼOmwami nʼerihamula liwe byogũbawa, nʼomugulu 

abana-bato bangi bakuma-kumawa eSũsa omo nyũmba yʼOmwami, omo byala bya 

Hegaĩ, Esĩterĩ mwatwalwa omo nyũmba yʼOmwami, omo byala bya Hegaĩ, omũteya 

wʼabakalĩ.  

9Neryo omwana-muto oyo mwamũtsemesya, nʼerĩsĩmwa. Neryo Hegaĩ mwaha Esĩterĩ 

ebindu byʼerĩyowanĩamo, nʼerĩgabo lyʼakalyo, haguma nʼabana-bato balinda 

abahabawa eribya naye bakalũa omo kikali kyʼOmwami; kandi mwamũhũmya 

nʼabana-bato abo, erĩmũhĩra omo nyũmba nyibuya kwilaba awandi manyũmba 

wʼabakalĩ.  

10Esĩterĩ abya ĩsĩalĩtamĩnyĩkalya ekihanda kiwe, kutse abʼewabo; kusangwa 

Mordekayĩ abya iniabirimuhana sĩamĩnyĩkalayebo.  

11Na Mordekayĩ mwalendera obuli kiro embere syʼekibuga kyʼenyũmba yʼabakalĩ, 

aminye Esĩterĩ ngoko ali, nʼekyangamũhĩkako.  

12Neryo omugulu endambĩ yʼobuli mwana-muto yahĩka eriya eyiri omwami 

Ahasuero, omugulu amabikolerwa ngʼebihano busana nʼabakalĩ emikera ĩkũmĩ 

nʼeyibĩrĩ, kusangwa ebiro byʼerĩyowanĩa byabo byabererera bitya, ye mikera ndatu 

omo magũta wʼamane-mane, nʼemikera ndatu oko bikakumba ndeke nʼoko bindu 

byʼerĩowanĩa byʼabakalĩ.  

13Neryo omo mũsĩndo oyo obuli mumbesa mwasa atya ahali omwami. Kandi 

mwahabwa ebyosĩ ebyo abya anzĩre erigenda nabyo akalũa omo nyũmba yʼabakalĩ, 

nʼeriya omo nyũmba yʼOmwami.  

14Omwana-muto oyo iniakayayo omwʼĩgolo-golo, nʼomo ngyakya iniasuba omo 

nyũmba yʼakabiri yʼabakalĩ, ateyĩbawe na Sasagazĩ, omũteya wʼenyũmba yʼOmwami, 

oyũkategaya abakalĩ; kandi ĩsĩalĩhĩka ahali omwami, omwami amatindamutsemera, 

kutse erimubirikira omo lĩna liwe.  

15Neryo omugulu endambĩ ya Esĩterĩ yahĩka, mwali wa Abĩhaĩlĩ tata mulere wa 

Mordekayĩ, oyo wamwĩmaya eribya mwali wuwe, eriya ahali omwami, mwatayĩtsũtsa 

ekindu bye nʼebyo Hegaĩ Omũhanganĩrĩ wʼOmwami, omũteya wʼabakalĩ ahamula. 

Neryo Esĩterĩ mwasĩmwa omo meso wʼabosĩ abamulolako.  

Ahasuero akasĩma Esĩterĩ 

16Esĩterĩ kwʼatwalawa atya ahali omwami Ahasuero omo nyũmba yiwe yʼobwami 

oko mukera wʼerĩkũmĩ, go mukera wa Tebetĩ, oko mwaka wʼakalinda wʼeritabala 

liwe.  

17Neryo omwami mwanza Esĩterĩ kwilaba abakalĩ bosĩ, kandi mwabana erĩsĩmwa 

nʼerikolwa ndeke omo meso wʼOmwami kwilaba bana-bato bosĩ. Busana nʼekyo, 

omwami mwahĩra embĩta yʼobwami oko mutwe wa Esĩterĩ mwamuyira mo mugole 

wuwe omo mwanya wa Vasĩtĩ.  

18Neryo omwami mwakokotya erirya ĩnene busana nʼabakulu buwe bosĩ nʼabagombe 

buwe, erirya busana na Esĩterĩ; kandi mwahĩra eriluhuka busana nʼebihugo, mwaha 

nʼebihembo ngʼebitolere obwami.  

Mordekayĩ akamĩnyĩsaya embĩta yʼerĩĩta omwami 

19Nʼomugulu abana-bato bakumirawa haguma engendo yʼakabiri, neryo Mordekayĩ 

abya ĩkere omo lũkyo lwʼOmwami.  

20Nĩkwa Esĩterĩ abya ĩsĩalĩakanganĩa abandu buwe kutse ekihanda kiwe, ngoko 

Mordekayĩ amuhana; kusangwa Esĩterĩ mwakola ebyo Mordekayĩ amubwira, 

ngʼomugulu akũlĩbawa haguma naye.  

21Oko biro ebyo, omugulu Mordekayĩ abya ĩkere oko lũkyo lʼOmwami, ababiri bʼoko 

bateya bʼenyũmba yʼOmwami, ye Bĩgĩtanĩ na Teresĩ, abʼoko bategaya olũkyo, 

mobahitana, mobasonda erihamba omwami Ahasuero.  

22Nĩkwa embĩta eyo moyaminyikala uku Mordekayĩ, oyo wakangayago Esĩterĩ, 

omugole wʼOmwami. Na Esĩterĩ mwatũlago oko mwami omo lĩna lya Mordekayĩ. 

23Nʼomugulu omwatsi oyo asondĩbawa, mwaminyikala kwʼali wʼekwenene, neryo 

abandu babiri abo mobahanikwa oko muti; nʼomwatsi oyo mwasakwa omo kitabu 

kyʼemyatsi embere syʼOmwami.  

Esĩterĩ 3 

Hamanĩ akasonda erĩĩta Abayũda 

1Enyũma wʼemyatsi eyĩ omwami mwatomekera obukulu bʼuku Hamanĩ, mugala wa 

Hamedata Omũagagĩ, mwamũhamya mo mukulu, kandi mwamuha ehamũlĩ oko 

banya-mwami bosĩ ababya haguma naye.  

2Neryo abagombe bosĩ bʼomwami, ababya omo lũkyo lʼOmwami, mobũnama 

nʼerikenga Hamanĩ; kusangwa omwami iniamabihana atya busana naye. Nĩkwa 

Mordekayĩ mwatũnama kutse erimukenga.  

3Neryo abagombe bʼomwami ababya omo lũkyo lʼOmwami, mobabwira Mordekayĩ 

bati, Busana nakĩ ũkahalaya Okwʼihana lyʼOmwami kwehĩ?  

4Neryo omugulu babya bakabũga na Mordekayĩ ebiro byosĩ, naye mwatowabo, 

mobabwira Hamanĩ, erĩrebya ebĩnywa bya Mordekayĩ nga bikandihangana; kusangwa 

abya iniabiribwirabo kwʼali Mũyũda.  

5Neryo omugulu Hamanĩ alangira ngoko Mordekayĩ sĩalĩtũnama, kutse erimukenga, 

neryo Hamanĩ mũsũla nʼerihitana.  

6Nĩkwa mwapona erihamba Mordekayĩ ĩyowene; kusangwa ĩbabĩrĩmũmĩnyĩsya 

ekihanda kya Mordekayĩ; kyaleka Hamanĩ iniasonda-sonda erĩherya Abayũda bosĩ, ba 

bandu ba Mordekayĩ, ababya omo bwami bosĩ bwa Ahasuero.  

7Neryo oko mukera wʼerĩtsũka, go mukera wa Nĩsanĩ, oko mwaka wʼerĩkũmĩ nʼeyĩbĩrĩ 

wʼOmwami Ahasuero, mobagusa ePũrĩ, ako ko kawira, embere sya Hamanĩ obuli 

kiro, nʼobuli mukera, erĩhĩka oko mukera wʼerĩkũmĩ nʼeryĩbĩrĩ, go mukera wa Adarĩ.  

8Neryo Hamanĩ mwabwira omwami Ahasuero, ati, Hali kihanda kiguma kipanzikene 

kĩtsatsangĩre omo katĩkatĩ kʼebihanda omo bihugo byosĩ byʼobwami bwawe; 

nʼemigambo yabo ni gundi mũsĩndo oko yʼobuli kihanda; kutse sibekwama 

emigambo yʼOmwami; neryo sĩ ndũndĩ busana nʼomwami erirekabo.  

9Kyamatsemesya omwami kihamulawe kiti, baherĩbawe; nage, nasyaliha esyotalanta 

syʼekĩtsĩpa elfu ĩkũmĩ (10,000), omo byala byʼabo abakasondola omũbĩrĩ 

wʼOmwami, bahĩresyo omo mbĩso yʼOmwami.  

10Neryo omwami mwalũsya embũka yiwe oko byala biwe, mwahayo Hamanĩ mugala 

wa Hamedata Omũagagĩ, enzĩgũ yʼAbayũda.  

11Nʼomwami mwabwira Hamanĩ, ati, Esyofranka wamahabwasyo, nʼabandu nibya, 

Ukole mubyo ngoko wanzĩre.  

12Neryo abahandĩkĩ bʼomwami mobabirikirwa oko mukera wʼerĩtsũka nʼoko kiro 

kyʼerĩkũmĩ nʼebisatu, neryo mobyasakwa ngʼebyosĩ ebyo Hamanĩ ahamula abasondolĩ 

bʼomwami, nʼoko bakulu ababya oko buli kihugo, nʼoko banya-mwami bʼobuli 

kihanda, oko buli kihugo ngʼemisakire yakyo, nʼoko buli kihanda ngʼomũbũge 

wakyo; mokyasakwa omo lĩna lyʼOmwami Ahasuero, kandi mokyahĩrwa 

kwʼeyĩsembo yʼembũka yʼOmwami. 

13Nʼesyobarua esyo mosyahabwa abakwenda eritwalasyo omo bihugo byosĩ 

byʼOmwami, erĩherya, nʼerĩĩta, nʼeribuga Abayũda bosĩ, abalere nʼabakulu, abana 

balere, nʼabakalĩ, omo kiro kiguma, kye kiro kyʼerĩkũmĩ nʼebisatu kyʼomukera 

wʼerĩkũmĩ nʼeyĩbĩrĩ, go mukera wʼeAdarĩ, nʼerĩhũnga ebindu byabo busana 

nʼobunyegwa.  

14Ekĩsosekanĩo kyʼerisaka eryo, ekihamulo ekyo kihabawe obuli kihugo, 

mokyakangĩbwa oko bihanda byosĩ, bĩyĩtegekanaye busana nʼekiro ekyo.  

15Neryo abakwenda mobagenda lũba busana nʼekihano kyʼOmwami, nʼerihamula 

eryo molyatũlwa eSũsa omo kikali kyʼOmwami. Neryo omwami na Hamanĩ mobĩkala 

busana nʼerĩlũmba; nĩkwa omũyĩ wʼeSũsa mwasũsũmana.  

 

Esĩterĩ 4 

Mordekayĩ akahana Esĩterĩ erĩyabũlya omwami 

1Neryo omugulu Mordekayĩ aminya ebyosĩ ebyakolawa, Mordekayĩ mwatulanga 

esyongimba siwe, mwambala emisarandwe nʼerĩyĩhĩrako erĩbũ, neryo mwaya omo 

katĩkatĩ kʼomũyĩ, mwalira nʼomulenge munene nʼekiriro kinene.  

2Neryo mwahĩka embere wʼolũkyo lwʼOmwami; kusangwa isihali mundu wangatoka 

eriingira omo lũkyo lʼOmwami inianambite emisarandwe.  

3Nʼomo buli kihugo eyo ekihano kyʼOmwami nʼerihamula liwe byahĩka, mohabya 

ekiriro kinene omo katĩkatĩ kʼAbayũda, nʼeritsira akalyo nʼerĩsekemũka nʼeririra; 

nʼabangi mobagotsera oko misarandwe nʼeriyihakako erĩbũ.  

4Nʼabana-bato ba Esĩterĩ nʼabateya bʼenyũmba yiwe mobasa nʼerimubwirago; neryo 

omugole wʼOmwami mwagalwa kutsibu; neryo mwatuma esyongimba syʼerĩambalya 

Mordekayĩ nʼerĩmũlũsya kwʼemisarandwe yiwe; nĩkwa mwatalĩgasyo.  

5Neryo Esĩterĩ mwabirikira Hatakĩ, omuguma wʼoko bateya bʼenyũmba yʼOmwami 

oyo ahĩra erimukolera, neryo mwamuhana eriya ahali Mordekayĩ, eriminya emyatsi 

eyĩ, nʼekikaleka nga nĩkĩ.  

6Neryo Hatakĩ mwahuluka eriya ahali Mordekayĩ omo kibuga kigali kyʼomũyĩ, 

ekyabya embere wʼolũkyo lʼOmwami.  

7Neryo Mordekayĩ mwamubwira ebyosĩ ebyamũhĩkako, nʼeriganza lyʼebĩtsĩpa ebyo 

Hamanĩ alaga eririha oko mbĩso yʼOmwami busana nʼerĩĩta Abayũda. 

8Kandi mwamuha ekĩsosekanĩo kyʼamasako wʼekihamulo ekyo kyahĩrawa eSũsa 

busana nʼerĩherya Abayũda, akangayekyo Esĩterĩ, nʼerimubwira, nʼerimuhana agende 

eyiri omwami nʼerimulemba-lemba, nʼerĩmũbũlya busana nʼabandu ba Esĩterĩ.  

9Neryo Hatakĩ mwasa mwabwira Esĩterĩ ebĩnywa bya Mordekayĩ. 

10Neryo Esĩterĩ mwakanĩa haguma na Hatakĩ, mwamuha obukwenda busana na 

Mordekayĩ ati,  

11Abagombe bosĩ bʼomwami, nʼabandu bʼomo bihugo byʼOmwami, banasĩ, ngoko 

obuli mundu, omulume kutse omũkalĩ, oyo wasyahĩka eyiri omwami omo kibuga 

kyʼomwisi, ataliabirikirawa, hali mwatsi muguma busana naye, lye nʼerĩĩtwa, 

omwami amatindamusumbira omũtso wuwe wʼesyamagetsi, atoke eribyaho; nĩkwa 

ĩngye sinditabirikirwa eriya eyiri omwami oko biro ebĩ amakũmĩ asatu.  

12Neryo mobabwira Mordekayĩ ebĩnywa bya Esĩterĩ.  

Esĩterĩ akalayira Mordekayĩ eritsira akalyo biro bisatu 

13Neryo Mordekayĩ mwalayirabo eribwira Esĩterĩ ati, Sũganĩraye omo mutima wawe 

nga wasyabala omo nyũmba yʼOmwami, kwilaba Abayũda bosĩ.  

14Kusangwa wamahuna oko mugulu oyũ, neryo eribala nʼerilama lyasyahulukira 

Abayũda lĩkalũa ehandi, nĩkwa uwe nʼekĩtũnga kya tata wawe basyahera; kandi nindi 

wasĩ nga sũlĩtahĩka oko bwami busana nʼomugulu oyũ kwehĩ?  

15Neryo Esĩterĩ mwabwirabo ati, basũbũlĩrayego Mordekayĩ bati,  

16Ugende, ũhĩndanaye Abayũda bosĩ abali eSũsa, mutsire akalyo busana nage, 

simulye kutse erĩpũlya oko biro bisatu omo musibo nʼomo kiro; nage nʼabana-bato 

bage tukanditsira akalyo tutya; neryo ko nasyaya nyitya eyiri omwami, erite 

ngʼemigambo; neryo namahola, inahola. 

17Neryo Mordekayĩ mwayigendera mwakola ebyosĩ ebyo Esĩterĩ amuhana.  

Esĩterĩ 5 

Esĩterĩ akakokotaya erirya ĩnene busana nʼomwami na Hamanĩ 

1Neryo oko kiro kyʼakasatu, Esĩterĩ mwambala esyongimba siwe syʼobwami, neryo 

mwahangana omo kibuga kyʼomwisi kyʼenyũmba yʼOmwami, ekiri embere 

wʼenyũmba yʼOmwami. Neryo omwami abya ĩnĩanĩkere oko kĩtũmbĩ kiwe 

kyʼobwami omo nyũmba yʼobwami ahahererenĩe nʼolũkyo lwʼenyũmba yʼOmwami.  

2Neryo, omugulu omwami alangira Esĩterĩ omugole inianimene omo kibuga, neryo 

Esĩterĩ mwabana erĩsĩmwa omo meso wuwe; neryo omwami mwasumbira Esĩterĩ 

yʼomũtso wʼesyamagetsi owabya omo byala biwe. Neryo Esĩterĩ mwasegera hakũhĩ 

mwatũla oko busongera bʼomũtso.  

3Neryo omwami mwamũbũlya ati, Uwe Esĩterĩ mugole wʼOmwami, Ukasondakĩ 

kwehĩ? Ũkabũlayakĩ kwehĩ? Wasyahabwakyo, nomo kyangabya luhande lʼobwami.  

4Neryo Esĩterĩ mwabũga ati, Kyamabya kĩkatsemesya omwami, omwami na Hamanĩ 

base mũnabwĩre okwʼirya ĩnene eryo nabĩrĩmũkokoterya.  

5Neryo omwami mwabũga ati, Mwangũhaye Hamanĩ, bikoleke ebyo Esĩterĩ akasonda. 

Neryo omwami na Hamanĩ mobasa okwʼirya ĩnene Esĩterĩ akokotaya.  

6Neryo omugulu babya bakalũmba ebĩnyũ okwʼirya eryo, omwami mwabũlya Esĩterĩ, 

ati, Ũkabũlayakĩ-kwehĩ? Kusangwa ukandihabwakyo. Kandi erĩbũlya lyawe ni ryahi 

kwehĩ? Kandi nomo kyangabya ekihande kyʼobwami byasyakoleka.  

7Neryo Esĩterĩ mwasũbĩrya, ati, Erisaba lyage nʼerĩbũlya lyage riti:  

8Namabya nabiribana erĩsĩmwa omo meso wʼOmwami, kandi kyamatsemesya 

omwami erimba erisaba lyage, nʼerikola erĩbũlya lyage, omwami na Hamanĩ base 

okwʼirya eryo, nasyakokotya busana nabo, nʼomo ngyakya nasyakola ngoko omwami 

abĩrĩbũga.  

Hamanĩ akakokotaya engwĩro 

9Neryo Hamanĩ mwahuluka ekiro ekyo nʼeritsema nʼeritsanga lyʼomutima; nĩkwa 

omugulu alangira Mordekayĩ omo lũkyo lʼOmwami isialihangana kutse erititimana 

busana naye, Hamanĩ mũsũla nʼerihitana busana na Mordekayĩ.  

10Nĩkwa Hamanĩ mwayibombeka, mwaya ewuwe; neryo mwatuma eribirikira abĩra 

buwe na Zeresĩ mũkalĩwe.  

11Neryo Hamanĩ mwakanĩryabo obungi byʼebindu biwe, nʼobungi bwʼabana buwe, 

nʼemigulu mingi eyo mwami amũhamaya, kandi ngoko mwami amũhĩra embere mo 

mukulu kwilaba abakulu nʼabagombe mwami.  

12Kandi Hamanĩ mwabũga ati, Ega, omugole wʼOmwami ye Esĩterĩ sĩalĩtalĩga ogundi 

mundu nʼomuguma eriingira haguma nʼomwami okwʼirya ĩnene eryo akokotaya, nina 

ngye musa; nʼomo ngyakya nibya abirimbirikira haguma nʼomwami. 

13Nĩkwa ebyosĩ ebĩ sibyenyigasirakĩ, omugulu nyikinalangira Mordekayĩ, Omũyũda 

ĩnĩanĩkere omo lũkyo lʼOmwami.  

14Neryo Zeresĩ mũkalĩwe nʼabĩra buwe bosĩ mobamubwira bati, Batsimbe omuti muli 

wʼerihanika omundu, owʼemetere makũmĩ abiri nʼeyĩnĩ, nʼomo ngyakya Ubwire 

omwami uti Mordekayĩ ahanikawe kugo; neryo wingire nʼobutseme haguma 

nʼomwami okwʼirya ĩnene. Nʼomwatsi oyo mwatsemesya Hamanĩ; neryo 

mwatsĩmbĩsya omuti oyo wʼerihanika omundu.  

 

Esĩterĩ 6 

Omwami akasĩkaya Mordekayĩ 

1Oko kiro ekyo omwami mwatabana otũgotserĩ; neryo mwahana ati bamuletere 

ekitabu kyʼamasako wʼemyatsi, nabo mobasomerakyo embere syʼOmwami.  

2Neryo mokyabanika Ĩkĩsakĩre ngoko Mordekayĩ atũla omwatsi wa Bĩgĩtanĩ na Teresĩ, 

ababiri bʼoko bateya bʼenyũmba yʼOmwami, oko bategaya olũkyo, abasonda 

erihamba omwami Ahasuero.  

3Neryo omwami mwabũga ati, Mordekayĩ mwahabwa erĩsĩkya lyahi nʼobukulu bwahi 

busana nʼekĩ kwehĩ? Neryo abagombe bʼomwami abamukolera mobabũga bati 

Mordekayĩ mwatakolerwa kindu.  

4Neryo omwami mwabũga ati, Nindi yuli omo kibuga kwehĩ? Neryo Hamanĩ 

ĩnĩabĩrĩhĩka omo kibuga kyʼeyĩhya kyʼenyũmba yʼOmwami, eribwira omwami 

erihanika Mordekayĩ oko muti ogo akokotaya.  

5Nʼabagombe bʼomwami mobabwira omwami bati, Lebaya, Hamanĩ imene omo 

kibuga. Neryo omwami mwabũga ati, Ingire.  

6Neryo Hamanĩ mwingira. Nʼomwami mwamubwira ati, Nĩkĩ kyangakolerwa omundu 

oyo mwami akatsemera erĩmũsĩkya kwehĩ? Neryo Hamanĩ mwabũga omo mutima 

wuwe ati, Nindi oyo mwami angatsemera erĩmũsĩkya kwilaba kwĩngye kwehĩ?  

7Neryo Hamanĩ mwabwira omwami ati, Busana nʼomundu oyo mwami akatsemera 

erĩmũsĩkya,  

8esyongimba syʼobwami siretawe esyo mwami akanambala, nʼesabayĩrĩ eyo mwami 

akagendako, nʼembĩta yʼobwami eyĩkahĩrawa oko mutwe wuwe.  

9Nʼesyongimba esyo nʼesabayĩrĩ eyo bĩhĩrawe omo byala byʼomuguma wʼabanya-

mwami omukulu wʼerĩsĩkĩbwa kwʼilaba, neryo batoke erĩambalya omundu oyo 

mwami akatsemera erĩmũsĩkya, amũgendaye oko sabayĩrĩ omo syonzira syʼomũyĩ, 

nʼerĩtũlago embere siwe, ati, Ko bikandikolerwa bitya omundu oyo mwami 

akatsemera erĩmũsĩkya.  

10Neryo omwami mwabwira Hamanĩ, ati, Wanguhe wĩmaye esyongimba nʼesabayĩrĩ, 

ngoko wabĩrĩbũga, ukolere Mordekayĩ Omũyũda yʼutya, oyo wĩkere omo lũkyo 

lwʼOmwami; sũsĩganaye nʼekiguma oko byosĩ ũlĩabũga. 

11Neryo Hamanĩ mwĩmya esyongimba nʼesabayĩrĩ, mwambalya Mordekayĩ, 

nʼerĩmũgendya oko sabayĩrĩ omo nzira yʼomũyĩ, nʼerĩtũlago embere siwe ati, Ko 

bikandikolerwa bitya omundu oyo mwami akatsemera erĩmũsĩkya. 

12Neryo Mordekayĩ mwasuba oko lũkyo lʼOmwami. Nĩkwa Hamanĩ mwagenda lũba 

oko nyũmba yiwe, inianemulira nʼomutwe wuwe ĩnĩaswĩkĩre.  

13Neryo Hamanĩ mwakanĩrya mũkalĩwe Zeresĩ nʼabĩra buwe bosĩ ebyosĩ 

ebyamũhĩkako. Neryo abandu buwe abʼamenge na mũkalĩwe Zeresĩ mobamubwira 

bati, Mordekayĩ oyo wabĩrĩtsũka eriwa embere siwe, amabya ini wʼekihanda 

kyʼAbayũda, sĩwendĩsyamũsĩnga, nĩkwa kwenene wasyawa embere siwe.  

14Neryo babere bakakama naye, abateya bʼenyũmba yʼOmwami mobahĩka, 

mobanguha erireta Hamanĩ okwʼirya ĩnene eryo Esĩterĩ akokotaya.  

Esĩterĩ 7 

Erirya ĩnene rya Esĩterĩ, omugole wʼOmwami, busana nʼomwami na Hamanĩ 

1Neryo omwami na Hamanĩ mobasa erirya haguma na Esĩterĩ. 

2Nʼomwami mwaswabwira Esĩterĩ oko kiro kyʼakabiri okwʼirya ĩnene ryʼebĩnyũ ati, 

Esĩterĩ, omugole wʼOmwami, erisaba lyawe ni ryahi kwehĩ? Neryo wasyahabwalyo. 

Nʼerĩbũlya lyawe nĩkĩ kwehĩ? Nomo kyangabya kihande kyʼobwami kyasyakoleka.  

3Neryo omugole wʼOmwami ye Esĩterĩ mwasũbĩrya mwabũga ati, Uwe mwami, 

namabya nabiribana erĩsĩmwa omo meso wawe, kandi kyamatsemesya omwami, 

nyihabawe engebe yage busana nʼerisaba lyage, nʼabandu betu busana nʼerĩbũlya 

lyage.  

4Kusangwa twabĩrĩgũlĩbwa, ĩngye nʼekihanda kyage, tũtĩndawe, nʼerĩĩtwa, nʼerihera. 

Nĩkwa kumbe twagũlĩbawa eribya bakobe bʼobulume nʼabʼobũkalĩ, nangahũnĩre, 

nĩkwa obũlĩge bwetu sibwangalingana nʼerĩtalya lyʼOmwami. 

5Neryo omwami Ahasuero mwabũlya omugole wʼOmwami ye Esĩterĩ, ati, Ko nindi, 

kandi ali hahi ati angalenga erĩganĩrya omo mutima wuwe erikola atya kwehĩ?  

6Neryo Esĩterĩ mwabũga ati, Omũnũbya nʼenzĩgũ, nina Hamanĩ mubi oyũ! Neryo 

Hamanĩ mubaha embere syʼOmwami nʼomugole wʼOmwami.  

Erĩkwa lya Hamanĩ 

7Neryo omwami mwahangana omwʼigalirwa liwe erĩlũa okwʼĩlũmba ebĩnyũ mwaya 

omwʼirima lyʼenyũmba yʼOmwami. Na Hamanĩ naye mwahangana eriremba-lemba 

Esĩterĩ omugole wʼOmwami busana nʼengebe yiwe, kusangwa mwalangira omwami 

kwʼakandimukola nabi kutsibu. 

8Neryo omwami mwasubula akalũa omwʼirima lyʼenyũmba yʼobwami eriya aho 

babya bakapũlĩrya ebĩnyũ; na Hamanĩ iniabiriwa oko ngyingo aho Esĩterĩ abya. Neryo 

omwami mwabũga ati, Akandiyihambira omugole wʼOmwami nage inyine omo 

nyũmba kwehĩ? Nʼomugulu ekĩnywa ekyo kyalũa omo buno bʼomwami, mobaswika 

obũsũ bwa Hamanĩ.  

9Neryo Harbona omuguma wʼoko bateya bʼenyũmba yʼOmwami ababya embere 

syʼOmwami, mwabũga ati, Lebaya, omuti wʼerihanika omundu wʼobuli bwʼemetere 

makũmĩ abiri nʼĩnĩ, ogo Hamanĩ akokotaya busana na Mordekayĩ, oyo watũlago 

ndeke busana nʼerimira omwami, ahangene omo nyũmba ya Hamanĩ. Neryo omwami 

mwabũga ati, Mumuhanike kugo.  

10Ko bahanika Hamanĩ yo batya oko muti ogo akokotaya busana na Mordekayĩ. 

Neryo erihitana lyʼOmwami molyabondera.  

 

Esĩterĩ 8 

Omwami akaha Mordekayĩ embũka yiwe 

1Oko kiro ekyo omwami Ahasuero mwaha Esĩterĩ omugole wʼOmwami ebindu byosĩ 

bya Hamanĩ, enzĩgũ yʼAbayũda. Na Mordekayĩ mwahĩka embere syʼOmwami; 

kusangwa Esĩterĩ iniabirimubwira ngʼabyakĩ kiwe. 

2Nʼomwami mwĩmya embũka yiwe, eyo alũsaya uku Hamanĩ mwahayo Mordekayĩ. 

Na Esĩterĩ mwayira Mordekayĩ mo mukulu wʼebindu byosĩ bya Hamanĩ.  

Esĩterĩ akahĩka embere syʼOmwami kandi 

3Kandi Esĩterĩ mwabũga embere syʼOmwami, mwawa ahisi oko bisando biwe, 

nʼerimulakira omo mĩsonĩa erĩlũsya omwaga wa Hamanĩ Omũagagĩ, nʼamenge wuwe 

ago ahimbika busana nʼAbayũda.  

4Neryo omwami mwasumbira Esĩterĩ omũtso wʼesyamagetsi. Neryo Esĩterĩ 

mwahangana, mwimana embere syʼOmwami.  

5Neryo mwabũga ati, Kyamatsemesya omwami kandi namabya nabiribana erĩsĩmwa 

omo meso wuwe, nʼomwatsi oyũ amatolera embere syʼOmwami, nage namowana 

omo meso wuwe, kisakawe eribindula esyobarua esyahimbikawa na Hamanĩ mugala 

wa Hamedata Omũagagĩ, esyo asaka erĩherya Abayũda omo bihugo byosĩ 

byʼOmwami,  

6kusangwa nangatoka nyiti erisamalira ekibi ekĩkandĩsyahĩka oko bandu betu kwehĩ? 

Kutse nangatoka nyiti erisamalira erĩherĩbwa lyʼekihanda kyage kwehĩ?  

7Neryo omwami Ahasuero mwabwira Esĩterĩ omugole wʼOmwami na Mordekayĩ 

Omũyũda, ati, Lebaya, nabiriha Esĩterĩ enyũmba ya Hamanĩ, naye babirimuhanika 

oko muti, kusangwa mwahĩra ebyala biwe oko Bayũda.  

8Neryo musakire Abayũda ngoko mwanzĩre, omo lĩna lyʼOmwami, mũhĩre 

kwʼeyĩsembo yʼembũka yʼOmwami; kusangwa amasako awabirisakwa oko lĩna 

lyʼOmwami, nʼerĩhĩrwa kwʼeyĩsembo yʼembũka yʼOmwami, sihali mundu 

wangabindulago.  

9Neryo abahandĩkĩ bʼomwami mobabirikirwa oko mugulu oyo, oko mukera 

wʼakasatu, oyo go mukera wa Sĩvanĩ, oko kiro kyʼamakũmĩ abiri nʼebisatu kyago; 

mobyasakwa ngʼebyosĩ Mordekayĩ ahana Abayũda nʼabakama, nʼabatabalĩ nʼabakulu 

bʼebihugo ebĩkatsũka eBũhĩndĩ nʼerĩhĩka eEtĩopĩa, ebihugo erĩgana nʼamakũmĩ abiri 

nʼebirinda, oko buli kihugo ngʼerisaka lyakyo, nʼoko buli kihanda ngʼomũbũge 

wakyo, nʼoko Bayũda ngʼamasako wabo, nʼomo mũbũge wabo.  

10Neryo mwasaka omo lĩna lyʼOmwami Ahasuero, mwahĩra eyĩsembo kusyo omo 

mbũka yʼOmwami, kandi mwatuma esyobarua esyo oko bakwenda abakagenda oko 

syosabayĩrĩ, ibakagenda oko syonyama sikanguha esyabya sikakola omũbĩrĩ 

wʼOmwami, esĩbũtĩrwe oko syosabayĩrĩ syʼOmwami.  

11Ati omwami abĩrĩrĩgĩra Abayũda abali oko buli mũyĩ, bahĩndane haguma, nʼerilwira 

oko ngebe yabo, erĩherya nʼerĩĩta, nʼerĩtĩnda, emilondo yosĩ yʼabandu nʼekihugo 

abakandilwa nabo, haguma nʼabana babo, nʼabakalĩ, nʼerĩhũnga ebindu byabo mo 

binyegwa.  

12Oko kiro kiguma omo bihugo byosĩ byʼOmwami Ahasuero, oko kiro kyʼerĩkũmĩ 

nʼebisatu kyʼomukera wʼerĩkũmĩ nʼeyĩbĩrĩ, oyo go mukera wa Adarĩ.  

13Nʼekĩsosĩre amasako ayo, ekihano ekyo kihabawe obuli kihugo ngʼomugambo, 

mokyakangĩbwa oko bihanda byosĩ, Abayũda bayĩtegekanaye busana nʼekiro ekyo 

erĩyĩkĩsya busana nʼesyonzĩgũ syabo.  

14Neryo abakwenda abo mobagenda oko syosabayĩrĩ esyangũhĩre esyabya sikakola 

omũbĩrĩ wʼOmwami, ibakagenda lũba nʼerĩhatĩkanĩbwa omo kihano kyʼOmwami; 

nʼekihano ekyo mokyakangĩbwa eSũsa omo kikali kyʼOmwami.  

15Neryo Mordekayĩ mwalũa embere syʼOmwami iniambite esyongimba syʼobwami 

esyʼomũnĩkĩ nʼesyonyeru-nyeru, nʼembĩta nene yʼesyamagetsi, nʼekanzu yʼekĩtanĩ 

kyowene nʼomunyama. Nʼomũyĩ wʼeSũsa mobũta obogo nʼeritsanga.  

16Abayũda mobabana ekyakakala nʼeritsanga nʼobutseme, nʼerĩsĩkya.  

17Nʼomo buli kihugo, nʼomo buli mũyĩ, ehosĩ eyo ekihano kyʼOmwami nʼekihamulo 

kiwe byahĩka Abayũda mobabya omo kisiyi-siyi, nʼeritsanga nʼobutseme, nʼerirya 

ĩnene. Nʼabangi omo katĩkatĩ kʼebihanda byʼekihugo mobayiyira mo Bayũda; 

kusangwa eriubaha lyʼAbayũda molyawa kubo.  

Esĩterĩ 9 

Abayũda bakaheraya esyonzĩgũ syabo 

1Neryo oko mukera wʼerĩkũmĩ nʼeyĩbĩrĩ, oyo go mukera wa Adarĩ, oko kiro kyago 

kyʼerĩkũmĩ nʼebisatu, omugulu ekihano kyʼOmwami, nʼekihamulo kiwe byabya 

hakũhĩ nʼerĩberererĩbwa, oko kiro esyonzĩgũ syʼAbayũda syahĩra kwʼamaha eritabala 

kubo nĩkwa mokyabinduka mo kindi, Abayũda mobatabala ukwʼabo bakwabo 

ekĩnĩga.  

2Abayũda mobayĩhĩndanĩa haguma omo mĩyĩ yabo, omo bihugo byosĩ byʼOmwami 

Ahasuero, erĩhĩra ebyala oko basonda erĩagalyabo; isihali mundu watoka erihangana 

embere syabo; kusangwa eriubahabo molyawa oko bandu bosĩ. 

3Nʼabakulu bosĩ bʼebihugo, nʼabakama, nʼabatabalĩ, nʼabakola omũbĩrĩ wʼOmwami, 

mobawatĩkya Abayũda, kusangwa olubahwa lwa Mordekayĩ, lwabya ilwabiriwa kubo.  

4Kusangwa Mordekayĩ abya mukulu omo nyũmba yʼOmwami, nʼengulu yiwe 

moyalaba omo bihugo byosĩ; kusangwa omundu oyo ye Mordekayĩ mwaswabya 

kandi mukulu kwʼaho.  

5NʼAbayũda mobĩta esyonzĩgũ syabo erĩĩtabo omo mũyalĩ, nʼerikerabo nʼerĩheryabo, 

mobakola ebyo banzĩre ukwʼabo bakwabo obusu.  

6NʼeSũsa enyũmba yʼobwami Abayũda mobĩta nʼerĩherya abandu magana atanu.  

7Neryo mobĩta Parasanadata, na Dafonĩ, na Asĩpata,  

8na Porata, na Adalĩa, na Arĩdata,  

9na Paramasta, na Arĩsaĩ, na Arĩdaĩ, na Vaĩzata,  

10abagala ĩkũmĩ ba Hamanĩ mugala wa Hamedata, enzĩgũ yʼAbayũda; nĩkwa 

mobatahĩra ebyala oko erĩhũnga ebindu.  

11Oko kiro ekyo emiganzo yʼabo abĩtawa eSũsa omũyĩ wʼobwami moyaletwa embere 

syʼOmwami.  

12Nʼomwami mwabwira omugole Esĩterĩ, ati, Abayũda babĩrĩta nʼerĩherya bandu 

magana atanu eSũsa omũyĩ mukulu wʼobwami, kandi babĩrĩta abagala ĩkũmĩ ba 

Hamanĩ. Kandi bamatakolakĩ omo bindi bihugo byʼOmwami! Na lino Ukasabakĩ 

kwehĩ? Nawe wasyahabwakyo. Kutse erĩbũlya lyawe ni ryahi kandi kwehĩ? Nalyo 

likandikoleka.  

13Neryo Esĩterĩ mwabũga ati, Kyamatsemesya omwami, Abayũda abali eSũsa 

bahamulawe erikola omo ngyakya ngʼekihamulo kya mũnabwĩre, nʼabagala ĩkũmĩ ba 

Hamanĩ bahanikawe oko miti.  

14Nʼomwami mwahana ati kikolawe kitya; nʼekihamulo mokyakangĩbwa eSũsa; 

neryo mobahanika abagala ĩkũmĩ ba Hamanĩ.  

15NʼAbayũda ababya eSũsa mobayĩhĩndanĩa haguma oko kiro kyʼerĩkũmĩ nʼebini 

kyʼomukera wa Adarĩ, mobĩta bandu amagana asatu eSũsa, nĩkwa mobatahũnga 

kindu.  

16Nʼabandi Bayũda ababya omo bihugo byʼOmwami mobayĩhĩndanĩa haguma, 

erilwira engebe yabo, mobabana erĩyĩlũsya oko syonzĩgũ syabo, mobĩta elfu makũmĩ 

alinda nʼĩtanu (75,000) abakwabo obusu; nĩkwa mobatahũnga ebindu byabo.  

17Ekĩ mokyakolwa oko kiro kyʼerĩkũmĩ nʼebisatu kyʼomukera wa Adarĩ; nʼoko kiro 

kyʼerĩkũmĩ nʼebini kyago mobaluhuka, mobayirakyo mo kiro kikulu kyʼerirya 

nʼobutseme.  

18Nĩkwa Abayũda ababya eSũsa mobahĩndana haguma oko kiro kyʼerĩkũmĩ nʼebisatu 

kyago nʼoko kiro kyʼerĩkũmĩ nʼebini kyago; nʼoko kiro kyʼerĩkũmĩ nʼebitanu kyago 

mobaluhuka mobayirakyo mo kiro kikulu kyʼerirya nʼobutseme. 

19Busana nʼekyo Abayũda bʼemĩyĩ, abĩkere omo mĩyĩ ite kwʼekikunda, bakayira ekiro 

kyʼerĩkũmĩ nʼebini kyʼomukera wa Adarĩ mo kiro kyʼobutseme, ekiro kikulu kyʼerirya 

nʼeritumirana ebihembo.  

Ekiro kikulu kya Pũrĩmũ 

20Neryo Mordekayĩ mwasaka emyatsi eyĩ, mwatuma esyobarua oko Bayũda bosĩ 

ababya omo bihugo byosĩ byʼOmwami Ahasuero, abʼehakũhĩ nʼabʼehali,  

21erihanabo bategaye ekiro kyʼerĩkũmĩ nʼebini kyʼomukera wa Adarĩ, nʼekiro 

kyʼerĩkũmĩ nʼebitanu kyago, oko buli mwaka.  

22Kusangwa oko biro ebyo Abayũda mobahumula nʼerilama busana nʼesyonzĩgũ 

syabo, nʼomukera oyo abindulawa busana nabo erĩlũa oko bũlĩge nʼeribana obutseme, 

nʼerĩlũa oko kiriro nʼeriluhuka. Bayire ebiro ebyo mo biro bikulu byʼeritsema, 

nʼeritumirana ebihembo, nʼeriha ebihembo oko bera.  

23Litya Abayũda mobakola ngoko batsũka erikola, kandi ngoko Mordekayĩ asakirabo.  

24Kusangwa Hamanĩ mugala wa Hamedata Omũagagĩ, enzĩgũ yʼAbayũda bosĩ, abya 

ĩnĩabĩrĩtwĩra Abayũda bʼamenge wʼerĩheryabo, kandi iniabirigusa Pũrĩ, ka kawira, 

erĩendereryabo nʼerĩheryabo.  

25Nĩkwa omugulu omwatsi ahĩka embere syʼOmwami omwami mwahana omo 

syobarua, ati, Embĩta nyibi ya Hamanĩ eyo ahimbika busana nʼAbayũda, isube oko 

mutwe wuwe ĩyowene, kandi iye nʼabagala buwe bahanikawe oko miti.  

26Kyo kyaleka ibahula ebiro ebĩ mo Pũrĩmũ, ngʼerĩna lya Pũrĩ (akawira). Neryo 

busana nʼebĩnywa byosĩ byʼebarua eyĩ, na busana nʼebyo balangira busana nʼomwatsi 

oyũ, nʼemyatsi eyo yahĩka kubo.  

27Abayũda mobahanganĩa emitsye busana nabo, kandi busana nʼabana babo, na 

busana nʼabosĩ bayĩhĩra haguma nabo, bati siyibulirane, eriyira ebiro bibiri ebĩ mo 

biro bikulu ngʼerisaka lyabyo, kandi ngʼomugulu owahamulawa wabyo, obuli mwaka.  

28Kandi bati, ebiro ebĩ bibukawe nʼeriyirwa mo bikulu busana nʼesyondengo syosĩ 

nʼobuli kĩtũnga, nʼobuli kihugo, nʼobuli mũyĩ; bati, Ebiro ebĩ bya Pũrĩmũ sibibulirane 

omo katĩkatĩ kʼAbayũda, kandi eryibukabyo sirihwe omo katĩkatĩ kʼabana babo.  

29Neryo omugole Esĩterĩ, mwali wa Abĩhaĩlĩ, nʼOmũyũda Mordekayĩ, mobasaka 

nʼehamũlĩ yosĩ erĩsĩkya ebarua eyĩ yʼakabiri ya Pũrĩmũ.  

30Neryo Mordekayĩ mwatumira Abayũda bosĩ bʼesyobarua, oko bihugo erĩgana 

nʼamakũmĩ abiri nʼebirinda byʼobwami bwa Ahasuero, omo bĩnywa byʼobuholo 

nʼekwenene.  

31Ati ebiro ebĩ bya Pũrĩmũ bihangane oko migulu yabyo ebyahamulawa, ngoko 

Mũyũda Mordekayĩ nʼomugole Esĩterĩ wʼOmwami bahanabo, kandi ngoko bahamula 

busana nabo na busana nʼabana babo, omo myatsi yʼeritsira kalyo nʼekiriro kyabo.  

32Neryo ekihano kya Esĩterĩ mokyasĩkya emitsye eyĩ ya Pũrĩmũ; mobyasakwa omo 

kitabu.  

 

Esĩterĩ 10 

Obukulu bwa Mordekayĩ 

1Neryo omwami Ahasuero mwahĩra omusolo omo kihugo, nʼomo bitsira byʼengetsi.  

2Neryo emĩbĩrĩ yosĩ yʼamaka wa Ahasuero, nʼobũtokĩ buwe, nʼemyatsi yosĩ 

yʼobukulu bwa Mordekayĩ, aho mwami amutomekera kʼobukulu, sĩbĩsakĩre omo 

kitabu kyʼemyatsi yʼabami bʼeMedĩa nʼePersĩa kwehĩ?  

3Kusangwa Omũyũda ye Mordekayĩ abya mukulu wʼOmwami Ahasuero, kandi abya 

mukulu omo katĩkatĩ kʼAbayũda. Kandi asĩmawa nʼabandu bʼekihanda kiwe, 

iniakasondasonda erĩowanĩa emyatsi yʼabandu buwe, nʼerĩbũga ebyʼobuholo busana 

nʼekihanda kiwe kyosĩ.  

Yobũ 

Yobũ 1 

Ekĩtũnga kya Yobũ nʼobuteke buwe 

1Omo kihugo kyʼeŨzĩ habya mundu erĩna liwe iyo Yobũ; nʼomundu oyo abya 

ahĩkene nʼoyutunganene, nʼoyukakenga Nyamuhanga, ĩnĩakahũtata oko bibi.  

2Naye mwabuta abagala balinda nʼabali basatu.  

3Nʼobũsokĩ buwe bwabya esyombũlĩ elfu irinda (7,000), nʼesyongamia elfu ĩsatu 

(3,000), nʼesyonume syʼesyonde esiri kwʼengomo, elfu nguma (1,000), nʼesyopunda 

syʼobũkalĩ magana atanu (500). Kandi abagombe buwe babya bangi. Omundu oyo 

abya mukulu kwilaba abandu bosĩ bʼekihugo kyʼendata. 

4Nʼabagala buwe mobayira erirya ĩnene obuli mundu oko kiro kiwe omo nyũmba 

yiwe; kandi mobatumira uku bali babo basatu eriyalya nʼerĩpũlya haguma nabo.  

5Neryo ebiro byʼerirya ĩnene ryabo byabere byabihwa, Yobũ mwatuma kubo 

mwahigulabo, kandi mwabuka omo ngyakya-ngakya mwahera amahere wʼerĩokererya 

ngʼeriganza lyabo abosĩ ko liri. Kusangwa Yobũ mwabũga ati, Kwamũhwa bagala 

bage babĩrĩhalya nʼeritsuma Nyamuhanga omo mitima yabo. Yobũ kwʼakola atya 

obutusa.  

Satanĩ ikalega Yobũ embere sya Nyamuhanga 

6Neryo mohabya kiro kiguma, omugulu abagala ba Nyamuhanga bahĩka 

erĩyĩkanganĩa embere syʼOmwami Mukulu; Satanĩ nayo moyasa omo katĩkatĩ kabo.  

7Neryo Omwami Mukulu mwabũlya Satanĩ ati, Ũkalũa hayi kwehĩ? Neryo Satanĩ 

mwasũbĩrya Omwami Mukulu ati, Ngalũa omwʼĩtĩmba-tĩmba omo kihugo 

nʼerirendera mukyo eyĩ nʼeyĩ.  

8Neryo Omwami Mukulu mwabũlya Satanĩ ati, Wabĩrĩganĩrya omwatsi wʼomugombe 

wage Yobũ kwehĩ? Kusangwa sihali oyuli nga ye omo kihugo, omundu oyũhĩkene 

nʼoyutunganene, oyukakenga Nyamuhanga, nʼerĩhũtatira ebibi.  

9Neryo Satanĩ mwasũbĩrya Omwami Mukulu ati, Ko Yobũ akakengera Nyamuhanga 

yo busa kwehĩ?  

10Sũlĩtamũtĩmbya kwʼekikunda, nʼekĩtũnga kiwe, nʼebyosĩ awite, oko mbande syosĩ 

kwehĩ? Wabiritsumula omũbĩrĩ wʼebyala biwe, nʼobuteke buwe bwabirikanyirira omo 

kihugo.  

11Nĩkwa tahĩra ebyala byawe lino, ũtũle oko byosĩ awite, naye akandikutsuma embere 

wʼobũsũ bwawe.  

12Neryo Omwami Mukulu mwabwira Satanĩ ati, Lebaya, ebyosĩ awite biri omo byala 

byawe; ekiguma kisa, Sũhĩre ebyala byawe ukwʼiye. Neryo Satanĩ mwahuluka akalũa 

ahali Omwami Mukulu.  

Satanĩ ĩkaheraya ebyosĩ bya Yobũ 

13Neryo mohabya kiro kiguma, omugulu abagala nʼabali buwe babya bakalya 

nʼerĩpũlya ebĩnyũ omo nyũmba yʼomugala wabo mukulu. 

14Omukwenda mwahĩka uku Yobũ, ati, Esyonde syawe sĩlũe sikalima, nʼesyopunda 

sĩlũe sikalira hakũhĩ nasyo.  

15Neryo Abaseba mobakayigusa musyo nʼeritwalasyo erya; kandi, babĩrĩta abalwana 

omo boya bwʼomũyalĩ; nage ĩngye nanamabala erisyakubwira.  

16Omugulu akĩnabũga, ogundi mwahuluka mwabũga, ati, Omuliro wa Nyamuhanga 

abiriwa erĩlũa omo kyanya nʼerĩhĩsya esyombũlĩ nʼabalwana, nʼeribugabyo; nĩna ngye 

ĩngyowene namabala erisyakubwira.  

17Omugulu akĩnabũga, mohahuluka ogundi, ati, Abakaldea babiriyira emilondo ĩsatu 

babĩrĩhunga esyongamia, nʼeritwalasyo erya, kandi, babĩrĩta abalwana omo boya 

bwʼomũyalĩ; nĩna ngye ĩngyowene namabala erisyakubwira.  

18Omugulu akĩnabũga ogundi mwahuluka, ati, Abagala bawe nʼabali bawe balũe 

bakalya nʼerĩpũlya ebĩnyũ omo nyũmba yʼomukulu wabo.  

19Neryo, ekihunga kinene mokĩkalũa oko luhande lwʼeyiri embwarara, 

mokĩkayĩswĩrangaya oko syongonde ĩnĩ syʼenyũmba, nayo moyikaterera oko 

balwana, nabo babirihola; nĩna ngye ĩngyowene nabalĩre erisyakubwira.  

Yobũ akatsumula Nyamuhanga omo bũlĩge 

20Neryo Yobũ mwahangana, mwasatya ekanzu yiwe, mwasĩsa omutwe wuwe, 

mwawa ahisi oko kitaka, mwaramya.  

21Mwabũga ati, Monalũa, omo nda ya koyo wage inyiri ndũmbũ, nasyasuba eyo inyiri 

ndũmbũ. Omwami Mukulu mwaha, kandi Omwami Mukulu abiritwalabyo; erĩna 

lyʼOmwami Mukulu litsumulawe.  

22Omo byosĩ ebĩ Yobũ mwatakola ĩlolo, kutse eriahula Nyamuhanga omo bũkĩrũ.  

 

Yobũ 2 

Satanĩ ikaswalega Yobũ embere sya Nyamuhanga 

1Kandi mokyahĩka oko kiro kiguma omugulu abagala ba Nyamuhanga basa 

erĩyĩkanganĩa embere syʼOmwami Mukulu, Satanĩ nayo moyasa omo katĩkatĩ kabo 

erĩyĩkanganĩa embere syʼOmwami Mukulu.  

2Omwami Mukulu mwabũlya Satanĩ ati, Wamalũahi kwehĩ? Na Satanĩ mwasũbĩrya 

Omwami Mukulu ati, Ngalũa okwʼĩtĩmba-tĩmba omo kihugo, nʼerirendera eyĩ nʼeyĩ 

mukyo.  

3Neryo Omwami Mukulu mwabũlya Satanĩ, ati, Wabĩrĩganĩrya omugombe wage 

Yobũ kwehĩ? Kusangwa sihali mundu uli nga ye omo kihugo, omundu oyũhĩkene 

nʼoyutunganene, oyukakenga Nyamuhanga, nʼerĩhũtatira ebibi; naye akĩnamakĩrĩre 

eritunganene riwe, nomo wananyĩtsotsereraya erilwa naye, erĩmũherya butsira 

ekikaleka.  

4Neryo Satanĩ mwasũbĩrya Omwami Mukulu ati, Engoba busana nʼengoba, ega, 

omundu anganaha ebyosĩ awite busana nʼengebe yiwe.  

5Nĩkwa lino ũkakaye ebyala byawe, ũtũle ahali erĩkũha liwe nʼomubiri wuwe, naye 

akandikutsuma embere wʼobũsũ bwawe.  

6Neryo Omwami Mukulu mwabwira Satanĩ ati, Lebaya, ali omo byala byawe; 

ekiguma, usasire engebe yiwe.  

Satanĩ ikaha Yobũ yʼebimata 

7Neryo Satanĩ moyalũa ahali Omwami Mukulu, moyaswĩrya Yobũ nʼebimata bibi 

erĩtsũka omo bulyatiro bwʼebisando biwe erĩhĩka aho kahũlĩhũlĩ kʼomutwe wuwe.  

8Naye mwayĩmĩrya oluyo eriyihala mulo; kandi mwĩkala omwʼĩbũ.  

9Neryo omũkalĩ wuwe mwamubwira ati, Ukinamakirira oko litunganene ryawe 

kwehĩ? Utsume Nyamuhanga, uhole. 

10Nĩkwa Yobũ mwamubwira ati, Ũkabũga ngʼomuguma gʼoko bakalĩ bakĩrũ. Nĩkĩ 

kwehĩ? Twasyangirira ebibuya omo byala bya Nyamuhanga, isitwendisyabana 

nʼobũlĩge kwehĩ? Omo byosĩ ebĩ Yobũ mwatabũga bibi omo mĩnywa yiwe.  

Abĩra basatu ba Yobũ 

11Neryo omugulu abĩra basatu ba Yobũ bowa obũlĩge bwa Yobũ, abosĩ mobasa obuli 

mundu erĩlũa aho wuwe. Elĩfazĩ Omũtemanĩ, na Bĩldadĩ Omũsũhĩ, na Zofarĩ 

Omũnamatĩ; mobalagana haguma erĩhĩka erimulirirako nʼerĩmũkĩranĩa.  

12Neryo babere bakine hali; mobalangira Yobũ, nĩkwa mobatamuminya, mobasumba 

emirenge yabo, mobalira; mobasatya obuli mundu ekanzu yiwe, mobalagalĩrya 

olũtũtũ oko mitwe yabo erĩlolyalo omo kyanya.  

13Neryo mobĩkala ahisi haguma naye oko kitaka emisibo irinda nʼebiro birinda, isihali 

mundu oyo wakanaya naye kĩnywa; kusangwa balangira obũlĩge buwe ko ni bunene 

kutsibu.  

Yobũ 3 

Eriyiririrako lya Yobũ 

1Enyũma wʼaho, Yobũ mwakũmbũla obuno buwe, neryo mwatakira ekiro 

abutawamo.  

2Neryo Yobũ mwabũga ati,  

3Nyamuhanga atakire ekiro ekyo nabutawamo,  Kandi atakire ekiro ekyo koyo aheka 

mʼobukule.  

4Ekiro ekyo kibye mwĩrĩmya;  Nyamuhanga syibukekyo,  Kutse ekyakakala 

sĩkĩkoleraye kukyo.  

5Omwĩrĩmya nʼekyũtsũtsũ kyʼomũhĩndanĩa bihambekyo,  Ekĩtũ kiswikekyo;  

Nʼomwĩrĩmya wʼomusibo ũbahayekyo.  

6Nĩkwa ekiro ekyo, omwĩrĩmya alĩmayekyo,  Sikitseme omo biro byʼomwaka,  Kutse 

eriganzwa omo mikera.  

7Lebaya, ekiro ekyo kibye kigumba;  Omulenge wʼobutseme sĩahĩkemo.  

8Abakatakira omusibo batakirekyo,  Abasĩkĩre erĩbũkya enziramira.  

9Esyongũnũnũ syʼerĩgolo-golo lyakyo sihumbere;  Ekiro ekyo sikilangire erikya.  

10Kusangwa mokĩtakakĩrya enda ya koyo erinyibuta,  Kutse erĩbĩsa obũlĩge oko meso 

wage.  

11Busana nakĩ mondaholera omwʼibutwa kwehĩ?  Busana nakĩ mondalekula omugulu 

koyo anyibuta kwehĩ?  

12Busana nakĩ koyo mwanyangirira oko marwĩ wuwe kwehĩ?  Kutse amabere ati 

nangalyago kwehĩ?  

13Kumbe nabirigotsera ahisi nʼeribya bũkũtũ,  Nangayĩre tũgotserĩ; nangalũhũkĩre,  

14Haguma nʼabami nʼabahanĩ bʼekihugo,  Abayĩhĩmbĩra ebikali;  

15Kumbe nabiriyato ngʼabanya-mwami,  Abũsũlaya amanyũmba wabo 

mwʼesyamagetsi nʼebĩtsĩpa.  

16Kutse ngʼerĩtesya erikagusawa, isinyiriho,  Ngʼesyomekeke esikabutawa butsira 

erilangira ekyakakala.  

17Eyo ababi bakũmbaya erihaya,  Nʼabandu abalũhĩre bakaluhuka.  

18Eyo abandu bʼomũlĩkĩ bakaluhuka haguma;  Sĩbalĩowa omulenge wʼoyũkanũbaya.  

19Abake-bake nʼabakulu abosĩ bane eyo,  Nʼomugombe akayĩgenderaya, ali bwĩranda 

oko mukama wuwe.  

20Busana nakĩ ekyakakala kikahabawa oko yukagalawa?  Nʼengebe oko yuli omo 

bũlĩge bwʼomutima kwehĩ?  

21Bakalinda oluholo, nĩkwa siluliho,  Bakatakuliralo kwilaba obuteke.  

22Abakatsema kutsibu, bakatsema omugulu bakabana eyisinda.  

23Busana nakĩ ekyakakala kikahabawa oko mundu nʼenzira yiwe ĩbĩsamĩre,  Oyo 

Nyamuhanga abĩrĩkakĩrya omo mbande syosĩ.  

24Kusangwa erĩsĩmba lyage rĩkahĩka omugulu ngalangira akalyo kage,  Nʼerilaka 

lyage lĩkũtĩka ngʼamagetsi.  

25Kusangwa ekindu ekyo ngubaha kĩkambĩkako,  Nʼekyo ekĩkanyũbahaya 

kĩkambĩkako.  

26Sĩnyĩkere ndeke, kandi Sindi nʼobuholo;  Kutse sindiluhuka, nĩkwa obũlĩge bo 

bukasa.  

 

Yobũ 4 

Erĩsũbĩrya lya Elĩfasĩ 

1Neryo Elĩfasĩ Omũtemanĩ mwasũbĩrya ati,  

2Omundu amalenga erĩkanĩa nawe, iwagalirwa kwehĩ?  Nĩkwa nindi wangatoka 

erĩyĩkakĩrya okwʼĩbũga kwehĩ?  

3Lebaya, wabĩrĩkangĩrĩrya bandu bangi,  Kandi wabĩrĩsĩkya ebyala byolo.  

4Ebĩnywa byawe byabĩrĩhanganĩa oyo wabya akawa,  Kandi wabĩrĩsĩkya amarwĩ 

awakakonongoka 

5Nĩkwa lino bĩkakũhĩkako, inukaluha;  Bĩkakũtũlako, nawe ukasweka.  

6Eriubaha lya Nyamuhanga si rye riyiketera lyawe kwehĩ? Nʼebitunganene 

byʼesyonzira syawe si maha wawe kwehĩ?  

7Wibuke, nindi wahera isialitakola nabi kwehĩ?  Kutse abatunganene mobaherĩbwa 

mugulu wahi kwehĩ?  

8Ngoko nabirilangira, abakalima ebibi,  Nʼabakabiba omwaga, byo bakanagesa.  

9Busana nʼomuka wa Nyamuhanga bakahera,  Na busana nʼekihunga kyʼerihitana 

liwe bakahwa.  

10Ababi bakaruruma ngʼendale, nʼerikarama,  Nĩkwa Nyamuhanga akalĩmayabo 

nʼerĩtwa ameno wabo.  

11Endale ngulu ikahola busana nʼeribula obuhiyi,  Nʼehyana hyayo hikapanzikana.  

12Nĩkwa nombomberĩbawa omwatsi,  Nʼokũtũ kwage mokowa ebihwehwe byago.  

13Omo malengekanĩa awakalĩre awahuluka omo nzolĩ syʼekiro,  Omugulu otũgotserĩ 

tunene tũkahĩka oko bandu,  

14Obuba mobwanyĩhĩkako, nʼerititimana,  Ebyatĩtĩmanaya amakũha wage gosĩ.  

15Neryo omuka mwalaba embere wʼobũsũ bwage;  Nʼobweya bwʼoko mubiri wage 

mobwayihanda.  

16Monalangira ekindu kihangeneho,  Nĩkwa mondatoka eriminya erisosa lyakyo;  

Ekyũtsũtsũ kyabya embere wʼameso wage.  Mohahita esĩsyerere, kandi monowa 

omulenge, ati,  

17Ko mundu asyatunganana omo meso wa Nyamuhanga kwehĩ?  Nʼomundu asyabya 

mubuya omo meso wʼOmũhangĩkĩ wuwe kwehĩ.  

18Nyamuhanga sialiyiketera abagombe buwe;  Akanahandikirira abamalaĩka buwe 

oluhabo:  

19Si kwilaba aho akahandikirira abo ahangika omwʼibumba,  Ekindu kyʼolũtũtũ,  

Abakahĩnolawa ngʼakanyurugunzu!  

20Omundu akabyaho engyakya, nʼerĩgolo-golo iniahola,  Isihali mundu oyukaminya.  

21Ebyosĩ awite bikahekawa,  Akahola, isiawite menge.  

Yobũ 5 

Elĩfasĩ akagusa emĩsyo 

1Tabirikira uwe Yobũ, hali oyũkakũsũbĩraya kwehĩ?  Hali omũlaĩka oyo wasyakebera 

kwehĩ?  

2Amaganĩryo akĩta omũkĩrũ Nʼerihitana lĩkĩta oyũtasĩ kindu.  

3Nabirilangira abakĩrũ nga bawite buholo,  Nĩkwa neryo-neryo monatakira erĩĩkala 

lyabo.  

4Abana babo bali hali oko buholo,  Omwʼĩbũgĩro,  Sihali mundu oyukahanganirabo.  

5Abandu bakwĩre enzala, bakalya akalyo kʼomũkĩrũ,  Nʼengano eyikalasa omo 

mahwa Nʼabandu bakwĩre enyota, basyatsura obuteke buwe.  

6Kusangwa obwagalĩ sibulilasa omo lũtũtũ,  Kutse obũlĩge sibulilasa omo kitaka;  

7Nĩkwa omundu akayiretera obũlĩge,  Ngʼesyongulukira ko sikagulukira endata oko 

muliro.  

8Nĩkwa ĩngye, nangasonda-sonda Nyamuhanga,  Ngahĩra uku Nyamuhanga omwatsi 

wage;  

9Oyukakola emyatsi mikulu eyitaminyawa,  Ebitiko-tiko biwe ni binganabi.  

10Oyukaha ekihugo kyʼembũla,  Nʼerituma magetsi omo malima;  

11Inga, ni Nyamuhanga oyũkahanganaya,  Nʼabakalira bakahanganĩbawa eribya 

nʼobuholo.  

12Akalĩba-lĩbanaya esyombĩta syʼabatebya,  Sibetoka erĩsĩngana.  

13Nyamuhanga akahamba abʼamenge omo menge wabo mabi.  Nʼerihana 

lyʼabʼamenge lĩkalĩbana lũba.  

14Omo musibo bakahĩndana nʼomwĩrĩmya,  Bakamata-mata omwʼitungi ngʼomo kiro.  

15Nĩkwa Nyamuhanga akalamaya abera oko luholo,  Kandi akalamaya abʼobwaga 

oko byala byʼembangĩ.  

16Litya akaha abera bʼamaha,  Kandi akahũnaya ababi.  

17Lebaya, omundu oyo Nyamuhanga akakunga ali nʼobutseme.  Neryo supone 

erikunga lyʼOmũtokĩ Wʼebyosĩ.  

18Kusangwa Nyamuhanga akagalaya; kandi ĩnĩalamya,  Ebyala biwe bikabanda, 

nʼebyala biwe ĩbyalamya.  

19Asyakũlamya oko malĩge ngendo ndatu,  Ega, nʼerikubika oko malĩge alinda, isihali 

ebibi byasyakũtũlako.  

20Oko mugulu wʼenzala asyakubika iwabyaho;  Nʼomo malwa, asyakũtongolya oko 

luholo.  

21Nyamuhanga akakũlamaya oko mabehĩ nʼeriregwa,  Kandi akakũlamaya okwʼihera 

omugulu likasa.  

22Wasyaseka omwaga nʼomugulu wʼenzala,  Kandi siwendisyubaha esyonyama 

syʼomolĩ.  

23Amalima wasyalima syendisyabanika mo mabwe;  Nʼesyonyama syʼomolĩ 

sisyendisyakuluma.  

24Kandi Wasyĩkala omo hema yawe nʼobuholo,  Kandi wasyayalebya esyombũlĩ 

syawe, isine mo buholo.  

25Wasyaminya nibya kwʼabana bawe basyabya bangi,  Nʼabana bawe ngʼebiti 

byʼomolĩ.  

26Ngʼengano ikera omugulu wʼerigesa,  Wasyahĩka oko bũsyakulu.  

27Lebaya, Yobũ, twabiriiga omwatsi oyũ iko bine bitya;  Ni kwenene ũlĩgego.  

 

Yobũ 6 

Erĩsũbĩrya lya Yobũ 

1Neryo Yobũ mwasũbĩrya mwabũga ati,  

2Kumbe obũlĩge bwage bwamalengwa,  Nʼerĩkwa lyage lĩkahĩrawa oko lulengo!  

3Kusangwa byangalĩtoha kwilaba omusege wʼomo syongetsi.  Kyalekĩre ebĩnywa 

byage ibyabya bya lũba-lũba.  

4Kusangwa emisoha yʼOmũtokĩ Wʼebyosĩ iri omwisi wage,  Obuti bwayo ekĩrĩmũ 

kyage kĩkapũlayabo.  Erĩũbahya lya Nyamuhanga likayihanda ũkwʼĩngye.  

5Epunda yʼomolĩ ikama omugulu iwite ebiti kwehĩ?  Kutse enume yʼende ikamira 

oko kalyo kayo kwehĩ?  

6Kwʼekĩtasĩhĩre kikanalibawa butsira mũnyũ kwehĩ?  Kutse hali erisiha omo magetsi 

wʼeriyi kwehĩ?  

7Ekĩrĩmũ kyage kikagana erĩtũla kubyo,  Biri ngʼakalyo katasĩhĩre kwĩngye.  

8Kumbe Nyamuhanga angamba ekindu ekyo Ngabũlaya nʼerimba ekyo ngayĩtsũtsa!  

9Kumbe Nyamuhanga angalĩga erinyigogola;  Kumbe angalwĩka ebyala biwe, 

nʼerĩnyĩta!  

10Nĩkwa lino libye erĩsĩbĩkya lyage,  Ega, ngatsema omo magalĩ awatebalaya,  Nyiti 

sinditagana ebĩnywa byʼOyũbũyĩrĩre.  

11Akagala kage ni kahi nyiti ngalinda kwehĩ?  Nʼendũlĩ yage ni yahi nyiti 

ngayitsingirira kwehĩ?  

12Amaka wage ni maka wʼamabwe kwehĩ?  Kutse omubiri wage ni wʼomulinga 

kwehĩ?  

13Sĩ rye rĩwatĩkya ndawite omwisi wage: kwehĩ?  Nʼamenge abirihigwa ũkwʼĩngye?  

14Oyukasonda erirembera atolere erikolwa ndeke na mwĩra wuwe;  Akasyaleka 

eriubaha lyʼOmũtokĩ Wʼebyosĩ.  

15Abagala betu babiriteba ngʼakũsĩ,  Ngʼerigunga lyʼamagetsi omo musya erikuma.  

16Erĩkĩnĩre busana nʼeritsuku,  Aho enzururu ikanyenya.  

17Omugulu akuma akabulirana;  Omugulu hahũhene akahwa omo mwanya wago.  

18Esyonzira syago sikalaba litya;  Sikaya omo mbwarara, nʼeriherera muyo.  

19Abagendĩ ba Tema mobalangira,  Nʼemilondo ya Seba moyalindirirabo.  

20Mobahemulwa kusangwa babya nʼamaha;  Mobahĩka eno, mobasweka.  

21Kusangwa lino muli busa;  Mukalangira erĩũbahĩrĩrya, imukubaha.  

22Monabũga nyiti, Mumbe kwehĩ?  Kutse, nyiti, Umba olũsũnzo oko bindu byenyũ 

kwehĩ?  

23Kutse, mũnyĩlamaye oko byala byʼenzĩgũ kwehĩ?  Kutse mũndongolaye omo byala 

byʼabanũbya kwehĩ?  

24Mũnyĩkangĩrĩraye, nage ngandihuna;  Kandi mũnyĩmĩnyĩsaye aho natalira.  

25Ebĩnywa bitunganene bĩkalĩre biti!  Nĩkwa obuhaka bwenyũ bũkasĩngakĩ kwehĩ?  

26Mũkaganĩraya erikunga ebĩnywa kwehĩ?  Kusangwa ebĩnywa byʼoyuli omo bũlĩge 

biri ngʼerihunga.  

27Ega, ĩnywe mwanzĩre erigusa omugereko oko ngũbĩ,  Nʼerĩgũlya omwĩra wenyũ.  

28Na lino mũsĩme erinyilolako;  Mũlebaye nga ngabiha embere syʼobũsũ bwenyũ.  

29Mũmbaye lino, Sihabye ebitatunganene;  Ega, mũmbaye, eritunganene ryage 

rikineho.  

30Hali ekitatunganene oko lulimi lwage kwehĩ?  Erĩgerya lyage siryangaminya myatsi 

mibi kwehĩ?  

Yobũ 7 

1Omundu siawite omugulu wuwe wʼerikola omo kihugo kwehĩ?  Nʼebiro biwe Sibiri 

ngʼebiro byʼomũhĩngĩ kwehĩ?  

2Ngʼomugombe kwʼakayĩtsũtsa ekyũtsũtsũ,  Kandi ngʼomũhĩngĩ kwʼakalinda 

obũhĩngĩ buwe;  

3Ko nage ngahabawa emikera yʼobũlĩge Nabĩrĩhĩrĩrwa kwʼebiro byʼobũlĩge.  

4Omugulu ngagotsera ahisi, ngabũga nyiti,  Nasyahangana mugulu wahi ibwakya 

kwehĩ?  Nyoswĩre nʼeriyigusanga eyĩ nʼeyĩ erĩhĩka okwʼikya.  

5Omubiri wage ambite emihuka nʼebĩkokyo byʼolũtũtũ;  Omubiri wage 

abirikakamana, nʼeriswatulika.  

6Ebiro byage bikanguha kwilaba omuhokolĩ gʼomũlandĩ,  Bikalaba butsira maha.  

7Wibuke kwʼengebe yage ni muka musa,  Erĩso lyage siryendisyaswalola oko bibuya.  

8Erĩso lyʼoyukanyisamalira siryendi-syaswanyilolako;  Ameso wawe asyanyĩlolyako, 

nĩkwa isindiho.  

9Ngʼekĩtũ ko kikapanzikana nʼerihwaho,  Nʼoyukandagalira eKũlĩmũ 

sĩendĩsyaswalũamo.  

10Siendisyaswasuba omo nyũmba yiwe,  Kutse aho wuwe sihendisyaswamuminya.  

11Busana nʼekyo sĩndĩendĩkakĩrya obuno bwage;  Ngandĩbũga omo bwagalĩ 

bwʼekĩrĩmũ kyage;  Ngandiyitonga omo bukalihe bwʼekĩrĩmũ kyage.  

12Indi ngetsi kutse indi nzoka nene yʼengetsi kwehĩ?  Uti ũkanyĩtegaya.  

13Omugulu ngabũga nyiti,  Engyingo yage ĩkandĩnzĩkya omutima,  Nyiti engotsero 

yage ĩkandĩkehya emiyitongo yage;  

14Neryo ũkanyũbahaya omwʼilota,  Ũkanyĩta obuyuyu omo nzolĩ.  

15Omutima wage akayisoga erĩnĩgwa,  Nʼeriyisoga oluholo kwilaba amagalĩ wage.  

16Ngabonda; sindiendisyakota.  Unyireke, kusangwa ebiro byage ni muka musa.  

17Omundu nĩkĩ uti ũkamũhamaya kwehĩ?  Uti wangamũhĩra ko mutima,  

18Kandi uti wangayamubana omo ngyakya syosĩ,  Nʼerimulengako obuli katambĩ.  

19Wasyaleka erinyisamalira lyo mugulu wahi kwehĩ?  Kutse eritanyireka inamera 

amatande wage kwehĩ?  

20Namabya nabĩrĩhalya, ĩnakũkolakĩ uwe mũteya wʼabandu kwehĩ?  Busana nakĩ 

wabĩrĩnyĩhĩra omwʼirengerera lyawe kwehĩ?  Kikaleka ĩnayĩrĩtohya.  

21Busana nakĩ sulibuyira erĩlolo lyage nʼerĩlũsya ebibi byage?  Kusangwa lino 

ngandigotsera omo lũtũtũ;  Wasyanyĩsondya nʼomũhwa, nĩkwa isindiendisyabyaho.  

 

Yobũ 8 

Erĩsũbĩrya lya Bĩldadĩ uku Yobũ 

1Neryo Bĩldadĩ Omũsũhĩ mwasũbĩrya mwabũga ati,  

2Wasyatwĩryahi erĩbũga emyatsi eyĩ kwehĩ?  Wasyatwĩryahi ebĩnywa byʼobuno 

bwawe bikabya ngʼerihunga lĩnene kwehĩ?  

3Ko Nyamuhanga akatalaya erĩbanza litunganene kwehĩ?  Kutse Omũtokĩ Wʼebyosĩ 

akatalaya ekitunganene kwehĩ?  

4Abana bawe bamabya babĩrĩmũhalyako,  Neryo abĩrĩhĩrabo omo maka wʼamalolo 

wabo;  

5Nawe wamanza erĩsondya Nyamuhanga nʼomũhwa,  Nʼerilakira eriganyira 

lyʼOmũtokĩ Wʼebyosĩ.  

6Kumbe Ũlũe mubuya nʼeritunganene;  Kwenene lino angabuka busana nawe,  

Nʼerĩsũbya eritunganana lyawe.  

7Kandi nomo erĩtsũka lyawe lyabya lĩke Endũlĩ yawe yasyakanya kutsibu.  

8Kusangwa ngakũbũlaya, nyiti, sondaya oko mugulu wa kera,  Ũyĩhĩre ukwʼebyo 

abotata wabo basonda-sondaya 

9Kusangwa ĩtwe tuli ba mũlĩgolo, sĩtwasĩkĩ,  Kusangwa ebiro byetu muna-kihugo nĩ 

kyũtsũtsũ;  

10Sibendisyakũkangĩrĩrya, nʼerikubwira,  Nʼerĩbũga ebĩnywa ebĩkalũa omo mitima 

yabo kwehĩ?  

11Kwʼerĩsesa lyanganalasa ahate byondo kwehĩ?  Nʼebitumo-tumo byangatoka erilasa 

ahate magetsi kwehĩ?  

12Omugulu bikine bibisi, ĩsĩbyebyatũbwa,  Bikuma embere wʼebindi biti.  

13Ko siri sitya esyonzira syʼabosĩ abakibirirawa Nyamuhanga;  Nʼamaha wʼomundu 

oyute na Nyamuhanga asyahera.  

14Amaha wuwe asyatsũtsangika mo hitswe-hitswe,  Nʼerĩkĩrĩrya liwe liri 

ngʼolutatangula lwʼekisengula.  

15Asyegemera oko nyũmba yiwe, nayo siyendisyahangana.  Asyahambirirayo, nĩkwa 

siyendisyabyaho.  

16Iye ni mubisi embere syʼeryuba,  Nʼamasasa wuwe akalasa omwʼirima liwe.  

17Emĩrĩhĩ yiwe ibohene omo kilundo kyʼamabwe.  Akahamba enyũmba yʼamabwe.  

18Amalũsĩbwa omo mwanya wuwe.  Neryo hasyamugana, hati, Sinditakulolako.  

19Lebaya, obũ ni butseme bwʼenzira yiwe;  Nʼabandi basyalasa bakalũa omo kitaka.  

20Lebaya Nyamuhanga siangagana mundu oyũhĩkene,  Kutse siangimira abakola-

nabi.  

21Asyũsũlya obuno bwawe nʼeriseka,  Nʼerĩũsũlya emĩnywa yawe nʼobogo.  

22Abakakũkwa ekĩnĩga basyambala esĩsonĩ;  Nʼehema yʼababi siyendisyaswabyaho.  

Yobũ 9 

Erĩsũbĩrya lya Yobũ eryʼakabiri 

1Neryo Yobũ mwasũbĩrya mwabũga ati,  

2Kwenene nyĩnasĩ ko bine bitya;  Nĩkwa omundu anganatoka eribya oyutunganene 

embere sya Nyamuhanga kwehĩ?  

3Amasonda erikuba obuhaka naye, Siangatoka erĩmũsũbĩrya kiguma omo elfu 

4Ali nʼamenge omo mutima, nʼowʼobũtokĩ omo maka.  Nindi oyo wabirimukalako 

akabana omũyĩsa kwehĩ?  

5Oyũkahũmaya ebitwa ĩsĩbyasĩ,  Omugulu akabindulabyo omwʼihitana liwe;  

6Oyũkasũkanaya ekihugo erĩlũa omo mwanya wakyo,  Nʼesyondũyĩ syakyo 

sikatitimana;  

7Oyukahana eryuba, sĩrĩkoleraye.  Akalĩbanaya esyongũnũnũ;  

8Oyũ ĩyowene akasanza ekyanya,  Inialyata oko bisunda byʼengetsi;  

9Oyo wahangika Edũbũ, Orĩonĩ, na Kĩlĩmĩa,  Nʼesyongonde syʼeLutambi lwʼeYĩkwa;  

10Oyukakola emyatsi mikulu eyitesondeka,  Ega, emyatsi yʼeriswekera eyiteganzika.  

11Amanyilabako, sinangamulolako.  Amanyitwanganako, sinangamuminya.  

12Amapũra kindu, nindi wanganyĩkakĩrya kwehĩ?  Nindi wangamũbũlya ati, 

Ukakolakĩ kwehĩ?  

13Nyamuhanga sĩendĩsyasũbũlya erihitana liwe;  Abawatĩkya ba Rahabũ bakũnama 

eyĩkwa kwiye.  

14Nangamũsũbĩrya nyiti kwehĩ?  Nʼeriyisoga ebĩnywa byage eriyihangalika ukwʼiye 

kwehĩ?  

15Nomo nangabya oyutunganene, sinangatoka erĩmũsũbĩrya;  Nangalakira eriganyira 

lyʼomũtswerĩ wage.  

16Namabirikira, naye akanyĩsũbĩraya,  Sĩnangĩkĩrĩrya kwʼakowa omulenge wage,  

17Kusangwa akanyĩbũna omo kihunga,  Akakanyĩrĩraya erihutala lyage isihali 

ekikaleka.  

18Sialireka ngahumula,  Nĩkwa akanyũsũlaya nʼobukalihe.  

19Twamahula amaka, lebaya, iye ni wʼamaka!  Twamahula erĩbanza, nindi 

wasyambirikirako kwehĩ?  

20Nomo nangabya mutunganene,  Obuno bwage ĩbwanyĩbanĩsya olubanza;  Nomo 

nangahĩkana, asyanyĩsĩnga ko ndi mubi.  

21Sindi ko lubanza; sinyiyitsomene;  Ngapona engebe yage.  

22Ebyosĩ ebĩ ni kiguma; kikaleka ĩnabũga nyiti,  Akaheraya abate ko lubanza nʼababi.  

23Ekĩto kyamĩta lũba,  Asyasekererya erĩkwa lyʼabate ko musango.  

24Ekihugo kikahabawa omo byala byʼababi;  Akaswika amũsũ wʼabatswerĩ bako.  

Kumbe si ye, nĩkwa nindi kwehĩ?  

25Lino ebiro byage bikanguha kwilaba omukwenda;  Bikatibita, sibyelangira ekibuya.  

26Bikalaba ngʼamato awakanguha lũba.  Ngʼerĩsamba erikatogera obuhiyi.  

27Namabũga nyiti, ngandibirirwa amgalĩ wage,  Ngandireka obũsũ bwage bʼobũlĩge, 

inatsanga;  

28Ngubaha amalĩge wage gosĩ,  Nyĩnasĩ, siwendisyanyiganza butsira lubanza.  

29Nasyaganzwa mo mubi;  Busana nakĩ ngaluhira busa kwehĩ?  

30Namayikosa omo wʼenzururu Nʼerĩnabya ebyala byage omo sabũnĩ;  

31Nĩkwa wasyanyigusa omo buhya,  Nʼesyongimba syage ĩsyanyĩkwa esyonye.  

32Kusangwa iye si mundu, ngoko nyiri,  Nyiti nangamũsũbĩrya itwaya omwʼĩbũgĩro 

haguma.  

33Sihali mũhamũlĩ omo katĩkatĩ ketu,  Oyo wangahĩra ebyala biwe ũkwʼĩtwe babiri.  

34Anyĩlũsaye kʼomwĩgo wuwe,  Nʼolubahwa luwe sĩlũnyũbahaye.  

35Neryo nangabũga, nʼeritindamubaha;  Nĩkwa ũmwʼĩngye Sindi nyitya.  

 

Yobũ 10 

Yobũ akalaka busana nʼobũlĩge buwe 

1Omutima wage akatuha busana ngebeʼenyage;  Ngandĩtũla omwatsi wʼamagalĩ 

wage;  Ngandĩbũga omo bukalihe bʼomutima wage.  

2Ngandibwira Nyamuhanga, nyiti, Sunyitswere lubi,  Ũnyĩkangaye ekikaleka iwalwa 

nage.  

3Lĩnowene ukʼuwe erĩnyĩnũbya kwehĩ?  Uti ukapona omũbĩrĩ wʼebyala byawe,  

Nʼerĩsĩma embĩta yʼababi kwehĩ?  

4Unawite meso wʼomubiri kwehĩ?  Kutse ukanalangira ngoko mundu akalangira 

kwehĩ?  

5Ebiro byawe bine ngʼebiro byʼomundu kwehĩ?  Kutse emyaka yawe iri ngʼebiro 

byʼomundu kwehĩ?  

6Uti ũkabũlaya busana nʼebibi byage,  Nʼerĩsondya erĩlolo lyage?  

7Omo menge wawe wangaminya ko nyite ko lubanza;  Nikwa sihali oyo wangalamya 

omo byala byawe.  

8Ebyala byawe mobyanyihangika nʼerinyibumba,  Kandi wanzĩre erĩnyĩherya kwehĩ?  

9Wibuke, ngoko wabirinyibumba ngʼeribumba;  Neryo wanzĩre erĩnyĩsũbya omo 

lũtũtũ kandi kwehĩ?  

10Sũlĩtanyũta ngʼamasabũ,  Nʼerĩnyĩkamatya ngʼamasabũ kwʼakamatĩre kwehĩ?  

11Nʼerĩnyambalya esyongoba nʼemĩnyokũ,  Nʼerinyiluka haguma nʼamakũha 

nʼemĩsĩsa?  

12Wabirimba engebe nʼolwanzo lubuya;  Nʼobũteya bwawe bukabika ekĩrĩmũkyage.  

13Nĩkwa mowabĩsa emyatsi eyĩ omo mutima wawe;  Nyĩnasĩ kwʼebĩ biri omwisi 

wawe.  

14Namahalya, ukandinyisamalira,  Ĩsĩwendĩsyanyibalya oko lubanza lwage.  

15Namabya mubi, obũlĩge kwĩngye!  Namabya mutunganene, nĩkwa sinangasumba 

omutwe wage,  Ngũsũla nʼesĩsonĩ, nʼeriminya obũlĩge bwage.  

16Nʼomutwe wage amayĩhamya, ukanyihiga ngʼendale;  Kandi ĩwakangya amaka 

wawe erilwa nage.  

17Ũkakanyaya abalangĩrĩ bawe ũkwʼĩ, ngye,  Ũkakanyaya erihitana lyawe 

lyʼũkwʼĩngye.  Obũlĩge nʼobundi bũlĩge buli haguma nage.  

18Busana nakĩ wanyĩhũlũkaya omo nda kwehĩ?  Kumbe nalekula isindinalolwako 

nʼerĩso!  

19Kumbe nangabere nga sindiho;  Nangahekerwe omwʼisinda erĩlũa omo nda.  

20Sĩangalekĩre ebiro byage bike kwehĩ?  Uleke!  Unyireke ĩngyowene, inaminya 

erĩsũbya omutima omo nda mo hake,  

21Isindinaya eyo, sindiendisyasubula,  Oko kihugo kyʼomwĩrĩmya nʼekyʼekyũtsũtũ 

kĩkalĩre;  

22Ekihugo kĩkĩnĩre ngʼenyahĩnda,  Ekihugo kyʼekyũtsũtsũ kĩkalĩre, ekitawite ko kiri,  

Aho kĩkahenaya ngʼenyahĩnda.  

Yobũ 11 

Zofarĩ akahandikirira Yobũ eriyipipa 

1Neryo Zofarĩ Omũnamatĩ mwasũbĩrya, mwabũga ati,  

2Kwʼebĩnywa bingi byangasũbĩrĩbwa kwehĩ?  Nʼomundu ũkabũga-bũga angatswerwa 

litunganene kwehĩ?  

3Eriyipipa lyawe lyangahũnerya bandu kwehĩ?  Nʼomugulu ũkasekereraya, isihali 

mundu oyo wangakukunga kwehĩ?  

4Kusangwa ũkabũga uti,  Erĩkangĩrĩrya lyage ni ribuya,  Nage nyerĩre omo meso 

wawe.  

5Nĩkwa kumbe Nyamuhanga angatabũga,  Nʼerĩkũmbũla emĩnywa yiwe ukʼuwe,  

6Nʼerĩkũkangĩrĩrya ebĩbĩsĩre byʼamenge!  Kusangwa amenge awite mbande ĩbĩrĩ.  

Neryo Uminye ko Nyamuhanga akibirirawa embindi yʼebibi byawe.  

7Wanganabana emirindi ya Nyamuhanga kwehĩ?  Wanganabana emitano yʼOmũtokĩ 

Wʼebyosĩ kwehĩ?  

8Ni ndata ngʼekyanya; wangakolakĩ kwehĩ?  Eyĩkwa kwilaba Ekũlĩmũ, wangaminyakĩ 

kwehĩ?  

9Olulengo luwe lũlengĩre ekihugo kyʼobuli,  Nʼobugali ni bungi kwilaba engetsi.  

10Amalaba nʼerikingabyo,  Kutse akabirikira eritswera, neryo nindi wangamũkakĩrya 

kwehĩ?  

11Kusangwa anasĩ abandu batya-batya.  Akalangira ebibi nomo atanahĩrĩreyo amaha,  

12Nĩkwa omundu kĩkĩrũ siawite amenge,  Omugulu ekyana kyʼepunda yʼomolĩ 

kikabutawa mʼomundu.  

13Wamatũngananĩa omutima wawe,  Nʼerimusumbira ebyala byawe;  

14Wamabya nʼebibi omo byala byawe, ũhĩrebyo hali,  Kandi Suleke ebitatunganene 

bĩkĩkala omo mahema wawe.  

15Neryo kwenene Wasyabana erisumba obũsũ bwawe butsira akatĩngũ kʼebibi,  Ega 

wasyasĩka isiwendisyubaha.  

16Kusangwa wasyibirirwa obũlĩge bwawe;  Wasyibukabo ngʼamagetsi 

awakatwangana.  

17Nʼengebe yawe yasyakangabasanĩa kwilaba eritungi;  Nʼomwĩrĩmya asyabya 

ngʼengyakya-ngyakya.  

18Nawe Wasyĩkala nʼeriyiketera, kusangwa hali amaha;  Ega, iwasamalira ebyosĩ, 

nʼeriluhuka omo buholo.  

19Nibya wasyagotsera ahisi, isihali oyo wasyakũbahya;  Ega, abangi basyasondya 

obwĩra bwawe.  

20Nĩkwa ameso wʼababi asyabulirana,  Isibendisyabana nzira yʼobusayiro;  Nʼamaha 

wabo asyabya ini ʼrekula.  

 

Yobũ 12 

Erĩsũbĩrya lya Yobũ eryʼakasatu uku Zofarĩ 

1Neryo Yobũ mwasũbĩrya mwabũga ati,  

2Butsira eritika-tika, ĩnywe muli bandu,  Nʼamenge asyahola haguma nenyũ.  

3Nĩkwa nyinawite amenge nga nywe;  Sindi muke kwĩnywe.  Ega, nindi ũtasĩ emyatsi 

eyiri ngʼeyĩ kwehĩ?  

4Ĩngye indi ngʼoyũkasekererĩbawa na mũlĩkyabo,  Oyo wabirikira Nyamuhanga, naye 

mwatasũbĩrya.  Omundu oyutanganene, nʼoyũhĩkene abere kĩsekereryo.  

5Oyo wĩkere buholo akapona owʼobũlĩge;  Nĩkwa asĩkĩre busana nʼabo abʼebisando 

ebikatendera.  

6Amahema wʼabahũngĩ akabana mũyĩsa,  Nʼabakagalĩranaya Nyamuhanga bĩkere 

buholo;  Abo Nyamuhanga akaleta omo maka wuwe.  

7Nĩkwa lino Ũbũlaye esyonyama, nasyo syasyakũkangĩrĩrya;  Nʼesyonyonyũ 

syʼekyanya, syasyakubwira.  

8Kutse ũbũge nʼekihugo, nakyo kyasyakũkangĩrĩrya;  Nʼamahere wʼomo ngetsi 

asyakũkangĩrĩrya.  

9Nindi oyũtasĩ emyatsi yosĩ eyĩ.  Ngoko ebyala byʼOmwami Mukulu byabirikola ebĩ.  

10Omo byala biwe muli emitima yʼobuli kindu ekiriho,  Nʼomuka wʼabandu bosĩ.  

11Ko kũtũ sikwelenga ebĩnywa, ngʼolulimi lũkageraya akalyo kwehĩ?  

12Abasyakulu bo bawite amenge,  Nʼomo biro bingi muli eriminya.  

13Haguma na Nyamuhanga hali amenge nʼamaka;  Awite erihana nʼeriminya.  

14Lebaya, akasambula, isiyangatoka erĩswahĩmbwa;  Akaboha omundu, isihangatoka 

eribya erĩkũndũlwa.  

15Lebaya, akakakĩraya amagetsi, nago iniuma;  Kandi, akatumago, nago ĩnĩũsũla omo 

kihugo.  

16Haguma naye muli amaka nʼamenge;  Oyũkatebĩbawa nʼomũtebya ni buwe.  

17Akaleka abahanĩ ibalendera butsira biryato,  Nʼabatswerĩ, akayirabo mo bakĩrũ.  

18Akabohola emĩrĩkĩ yʼabami,  Nʼeriboha esyombindi syabo omo mukoba.  

19Akaleka abahererĩ ibalendera butsira biryato,  Ĩnĩakĩnda abasĩkĩre.  

20Akalũsaya erĩbũga lyʼabakayiketerawa,  Ĩnĩalũsya eriminya lyʼabakulu.  

21Akapona abanya-mwami Ĩnĩakũndũla olukoba lwʼabʼamaka.  

22Akabĩsũla emyatsi ĩbĩsamĩre erihuluka omo mwĩrĩmya,  Nʼerĩhũlũkya omo 

kyakakala enyahĩnda.  

23Akahamaya ebihanda, nʼerĩheryabyo.  Akatomekera ebihanda, nʼerisondolabo mo 

banyegwa.  

24Akalũsaya eriminya oko bami bʼabandu bʼekihugo,  Nʼerĩganga-gangyabo omo 

mbwarara ahate nzira.  

25Bakamata-mata omo mwĩrĩmya butsira kyakakala;  Akaganga-gangayabo 

ngʼomundu oyũkũndĩre.  

Yobũ 13 

Yobũ akahandikirira abĩra buwe ababehĩ 

1Lebaya, erĩso lyage lyabirilangira ebyosĩ ebĩ,  Okũtũ kwage kwabĩrĩowa 

nʼeriminyakyo.  

2Ekyo mwasĩ nage kyo nyĩnasĩ nibya. Sindi muke kwĩnywe.  

3Kwenene ngandĩbũga nʼOmũtokĩ,  Nyanzĩre erĩkanĩa haguma na Nyamuhanga.  

4Nĩkwa ĩnywe muli batwĩ bʼamabehĩ;  Ĩnywe bosĩ muli basakĩ bate nʼendũndĩ.  

5Kumbe mwangahuna ndeke!  Nʼekyo kyangabya menge wenyũ.  

6Mũhũlĩkaye eriyihangalika lyage,  Muhulikirire obuhaka bwʼemĩnywa yage.  

7Mwasyabũga ebitatunganene busana na Nyamuhanga,  Nʼerĩbũga ebyʼamatebo 

busana naye kwehi?  

8Mwasyamũkangya obutaga kwehĩ?  Mwasyalwira Nyamuhanga kwehĩ?  

9Lyasyowana omugulu asyabalengako kwehĩ?  Kutse ngʼoyukateba omundu 

mwasyamuteba kwehĩ?  

10Kwenene asyabakunga,  Mwamakangya obutaga bo bũbĩso-bĩso 

11Obukulu buwe sĩbwendĩbũbahya,  Nʼerĩũbahĩrĩrya liwe eribawako kwehĩ?  

12Amahano wenyũ nĩ mĩsyo yʼerĩbũ,  Nʼahakongotere henyũ ni hakongotere 

hʼeribumba.  

13Muhune, munyireke inaminya erĩbũga;  Nʼekyo kyanzĩre erĩmbĩkako kyase.  

14Busana nakĩ nangahamba omũnyokũ wage omo meno wage kwehĩ?  Kandi nʼerĩhĩra 

engebe yage omo byala byage kwehĩ?  

15Nomo anganyĩta, ngandĩmũhĩra kwʼamaha.  Nĩkwa ngandĩkanĩa esyonzira syage 

embere siwe.  

16Ekĩ kyasyabya erilama lyage,  Nʼomundu oyutekenga Nyamuhanga sĩendĩsyahĩka 

embere siwe.  

17Muhulikirire ndeke erĩbũga lyage,  Nʼerĩtũlago lyage libye omo matwĩ wenyũ,  

18Lebaya lino, nabiritondeka omwatsi wage;  Nyĩnasĩ ko nasyasĩngana.  

19Nindi yo wasyalwa nage kwehĩ?  Kusangwa bite bitya nangahuna nʼerirekula.  

20Simunyikole myatsi ĩbĩrĩ misa;  Neryo sindiendĩsyayĩbĩsa oko bũsũ bwawe:  

21Ũlũsaye ebyala byawe ũkwʼĩngye;  Kandi Suleke erĩũbahĩrĩrya lyawe lĩkanyũbahya.  

22Neryo ubirikire nage ngandikwitaba;  Kutse uleke nyĩbũge, nawe, ũnyĩsũbĩraye.  

23Amalolo wage nʼebibi byage ni bingahi kwehĩ?  Ũnyĩmĩnyĩsaye amalolo wage 

nʼebibi byage.  

24Busana nakĩ ũkabĩsa obũsũ bwawe,  Ukanyiganza mo nzĩgũ yawe kwehĩ?  

25Wasyaleka ekikoma ekĩkagũlũkĩbawa ĩkyatĩtĩmanĩa kwehĩ?  Kutse wasyakwamirira 

omusunga ũmĩre kwehĩ?  

26Kusangwa ukasaka emyatsi yʼobukalihe yo kwĩngye,  Ũkanyĩrĩsaya omwandu 

wʼebibi byʼobũlwana bwage.  

27Ũkahĩra ebisando byage omo mahulula,  Nʼerisamalira esyonzira syage syosĩ;  

Ũkahĩra Omutano oko bisando byage.  

28Omugulu ngahwerekerera ngʼekindu kĩhondĩre,  Ngʼolukimba olwabiriribwa 

nʼebinyurugunzu.  

 

Yobũ 14 

Yobũ akasabira eriganyirwa 

1Omundu Oyukabutawa nʼomũkalĩ Ni wʼebiro bike, ĩnĩoswĩre nʼobũlĩge.  

2Akahuluka ngʼomusanga neryo iniuma.  Akasaga ngʼekyũtsũtsũ, sialikota.  

3Nawe ũkalĩbũla ameso wawe oko mundu uli ngʼoyũ,  Nʼerimuleta oko lubanza 

ukʼuwe kwehĩ?  

4Nindi wangatoka erĩlũsya ekindu kibuya omo kĩtowene kwehĩ?  Sihali nʼomuguma;  

5Kusangwa ebiro biwe bĩhamwĩre,  Nʼeriganza lyʼemikera yiwe, une nalyo,  Nawe 

wabĩrĩmũhĩrĩra emitano yiwe isiangakiruka;  

6Ũmũlũsaye kwʼameso, ahumule,  Erĩhĩka aho asyaberererya ekiro kiwe 

ngʼomũhĩngĩ.  

7Kusangwa hali amaha oko muti,  Amabikondwa iniaswalasa Nʼamasasa wago 

sĩendĩsyũmbya.  

8Omũlĩhĩ wago nomo angakula omo kitaka,  Nʼendĩna yago ikahola omo kitaka.  

9Nĩkwa busana nʼekikumbo kyʼamagetsi akakondolaya,  Nʼerĩhũlũkya emitahi 

ngʼomwaka.  

10Nĩkwa omundu akahola iniabombekwa ahisi;  Ega, omundu akalekula, iniali hahi 

kwehĩ?  

11Ngʼamagetsi akabula omo ngetsi,  Nʼolũsĩ lukakeha nʼeriuma;  

12Omundu kwʼakagotsera atya ahisi butahangana.  Erĩhĩka aho ebyanya biteho kandi, 

siendisyabuka,  Kutse erĩbũkĩbwa omo tũgotserĩ tuwe.  

13Kumbe wanganyĩbĩsa omo Kũlĩmũ,  Kumbe wanganyibikamo bũbĩso-bĩso, Erĩhĩka 

aho erihitana lyawe likakusubirako,  Kumbe wanyahũlĩrye omugulu owahamulawa, 

nʼerinyibuka!  

14Omundu amahola asyaswabyaho kwehĩ?  Inalindirira ebiro byosĩ byʼamalwa wage,  

Nʼerĩhĩka aho eriboholwa lyage lyasyahĩkĩra.  

15Wangabirikira, nage inakwitaba.  Wanganzĩre omũbĩrĩ wʼebyala byawe.  

16Nĩkwa lino ukaganza eribasula lyage Ũkanalebaya ebibi byage.  

17Amalolo wage abohere omo ngunza,  Kandi ukaboha ebibi byage.  

18Nĩkwa ekitwa kikatoga kikabuliraho;  Nʼerĩbwe lĩkalũa omo mwanya walyo;  

19Amagetsi akakehaya amabwe;  Nʼeribwaga lyago likakumula olũtũtũ lwʼekihugo.  

Litya ũkaheraya amaha wʼomundu.  

20Ukamũsĩnga ebiro byosĩ, naye akalaba;  Ukabindula erisosa liwe, nʼerimutuma 

erya.  

21Abagala buwe bakahĩka okwʼĩsĩkĩbwa, naye ĩsĩasĩkyo;  Kandi bakasũbĩbawa ahisi, 

nĩkwa sialiminya ko bali.  

22Nĩkwa omubiri wuwe akamwagalaya,  Kandi akayiririra.  

Yobũ 15 

Erĩsũbĩrya lyʼakabiri lya Elĩfasĩ 

1Neryo Elĩfasĩ Omũtemanĩ mwasũbĩrya mwabũga ati,  

2Ko mundu wʼamenge angasũbĩrya nʼamenge wʼerihunga,  Nʼerĩyũsũlya omwʼihunga 

lyʼendata kwehĩ?  

3Angayihandika okwʼĩbũga lite nʼendũndĩ,  Kutse nʼerĩbũga ebite byangakola 

ebyowene kwehĩ?  

4Ega, ũkalũsaya obuba;  Igukakakĩrĩraya erisaba embere sya Nyamuhanga.  

5Kusangwa olubanza lwawe lukakangĩrĩraya obuno bwawe,  Kandi ukayisoga olulimi 

lwʼeriteba.  

6Obuno bwawe bukakutswera lubi, sĩ ngye;  Ega emĩnywa yawe ĩkatũlago kuwe.  

7Uli mundu watsũka eributwa kwehĩ?  Kutse wabutawa embere wʼehitwa kwehĩ?  

8Ũkowa esyombĩta sĩbĩsĩre sya Nyamuhanga kwehĩ?  Kandi ũkakakĩrĩraya amenge 

abye wawe ĩgowene kwehĩ?  

9Wasĩkĩ ekyo tũtasĩ kwehĩ?  Ukaminya kyahi ekyo tutaminya netu kwehĩ?  

10Abʼesyombwĩ nʼabasyakulu kutsibu abosĩ bane haguma netu,  Ni bakulu kwilaba 

tata wawe.  

11Erĩsĩbĩkya lya Nyamuhanga nĩ ʼke busana nawe kwehĩ?  Nʼekĩnywa kyʼobuholo si 

kindu kuwe kwehĩ?  

12Busana nakĩ omutima wawe akakuhekera erya kwehĩ?  Na busana nakĩ ameso 

wawe akasasuka kwehĩ?  

13Uti ukabindula ekĩrĩmũ kyawe erilwa na Nyamuhanga,  Nʼerĩhũlũkya omo buno 

bwawe mwʼebĩnywa ebiri ngʼebĩ kwehĩ?  

14Omundu nĩkĩ, ati abye mubuya kwehĩ?  Nʼoyukabutawa nʼomũkalĩ ati abye 

oyutunganene kwehĩ?  

15Lebaya, sialiyiketera ababũyĩrĩre buwe;  Ega, nʼekyanya si kibuya omo meso wuwe.  

16Kwilaba aho, owʼesyonye nʼoyũtsandĩre,  Omundu oyũkapũlaya ebibi ngʼamagetsi!  

17Ngandĩkũkangya, Unyihulikirire,  Nʼebyo nabirilolako ngandĩtũlago.  

18Ebyo abandu bʼamenge babĩrĩbũga.  Erĩtsũka oko botata wabo, ĩsĩbetabĩsabyo;  

19Abahabawa ekihugo ĩbobene,  Isihali wʼehandi oyo walaba omo katĩkatĩ kabo.  

20Omundu mubi akakunda omo bwagalĩ ebiro biwe byosĩ,  Ye miganzo yʼemyaka 

eyabĩrĩhĩrwa busana nʼomũsĩndũlĩ.  

21Omulenge wʼerĩũbahĩrĩrya ali omo matwĩ wuwe;  Omo mugulu wʼobuholo, 

omũtĩngĩtya asyamũhĩkako.  

22Sĩalĩkĩrĩraya kwʼasyasubula erĩlũa omo mwĩrĩmya,  Nʼomũyalĩ akamulinda.  

23Akaganga-ganga ehandi busana nʼakalyo, ati kali hahi kwehĩ?  Anasĩ ekiro 

kyʼomwĩrĩmya ko kiri hakũhĩ naye.  

24Obũlĩge nʼobwagalĩ bĩkamũbahaya;  Bĩkamũkĩnda, ngʼOmwami oyũsĩkĩre oko 

malwa.  

25Kusangwa abirisumba ebyala biwe erilwa na Nyamuhanga,  Kandi akakala 

omwʼiyipipa erilwa nʼOmũtokĩ Wʼebyosĩ;  

26Akamugulukira Nʼebĩkũkũ byʼesyongabo siwe;  

27Kusangwa abiriswika obũsũ buwe nʼobunenehe buwe,  Nʼerĩgalĩhya esyombindi 

siwe omo bĩsabũ;  

28Abĩrĩkala omo mĩyĩ yʼebĩma,  Omo manyũmba ahatĩkala mundu Awakasonda 

eribya bĩhũma;  

29Siendisyabya muteke, kutse obuteke buwe sibwendisyakota,  Kutse ebindu biwe 

sibyendisyakanya oko kihugo.  

30Siendisyabala omo mwĩrĩmya,  Ekirimi kyʼomuliro kyasyũmya emitahi yiwe,  

Akandĩsyalũaho busana nʼomuka wʼerihunga.  

31Siayiketere ebyʼobusa nʼeriyiteba;  Kusangwa obusa bwasyabya luhembo luwe.  

32Ekĩ kyasyakoleka embere syʼomugulu wuwe,  Nʼomutahi wuwe wʼobubondo 

siendisyabya mubisi.  

33Asyalagalya amakũke wʼebĩnyũ biwe ngʼomũlĩkĩ wʼebĩnyũ,  Asyalagalya omusanga 

wuwe ngʼomuti wʼomũzeĩtũnĩ.  

34Kusangwa endeko yʼabate na Nyamuhanga yasyabya nyigumba,  Nʼomuliro 

asyabuga amahema wʼesigulo.  

35Bakaheka obukule bwʼepono, ibabuta ebibi.  Nʼemitima yabo ĩkategekanaya 

amatebo.  

 

Yobũ 16 

Erĩsũbĩrya lya Yobũ lyʼakani 

1Neryo Yobũ mwasũbĩrya mwabũga ati,  

2Nabĩrĩowa emyatsi mingi eyiri ngʼeyĩ;  Ĩnywe bosĩ muli basĩbĩkya abakatsahaya.  

3Ebĩnywa byʼerihunga byasyabya nʼendũlĩ kwehĩ?  Kutse nĩkĩ kyo kĩkakũkũna uti 

ũkasũbĩraya kwehĩ?  

4Nage nibya nanganabũga nga nywe;  Kumbe indi omo mwanya wenyũ,  

Nangahĩndanĩa ebĩnywa ũkwʼĩnywe,  Nʼerĩbatsĩngĩrya omutwe wage.  

5Nĩkwa nanganabahĩrĩre mwʼamaka omo buno bwage,  Nʼerĩsĩbĩkya lyʼemĩnywa yage 

lyangakehĩrye obũlĩge bwenyũ.  

6Nomo nangabũga, obũlĩge bwage sĩbũkehĩre;  Nomo nangayĩyĩnĩa, namabanakĩ 

kwehĩ?  

7Nĩkwa lino abĩrĩndũhya;  Wabĩrĩhwerekererya endeko yage yosĩ.  

8Wabirinyitsundamira kutsibu, nĩ ʼtũlago busana nage.  Nʼeribonda lyage 

lyamanyihanganirako,  Lĩkatũlago omo bũsũ bwage.  

9Abĩrĩnyĩsatangya omwʼihitana liwe, nʼerĩnyagalya;  Abirinyikeregetera ameno 

wuwe;  Nʼenzĩgũ yage yabirinyihagurira ameso.  

10Babirinyitandira obuno bwabo;  Babĩrĩnyĩswĩrangya okwʼĩtema nʼerinyitsuma;  

Babĩrĩhĩndana nʼerilwa nage.  

11Nyamuhanga akambĩra oko bandu batya-batya,  Nʼerinyigusa omo byala byʼababi.  

12Nabya nʼerĩyĩsyandira, naye mwanyĩbũnanga;  Ega, abirinyiwata oko bĩkya, 

nʼerinyikunguta mo biyingo biyingo;  Abirinyisingika eribya kindu kyʼerilasa.  

13Abalasĩ bʼemisoha yiwe bakanyĩtĩmbako;  Akatula esyombĩko syage, butsira 

eriganyira;  Akũta ahisi endulu yage.  

14Akanyĩbũnanga kandi nʼakandi;  Akanyitibitako ngʼembangĩ.  

15Nabirilandira emisarandwe oko ngoba yage Abĩrĩnyĩhĩra ahisi omo lũtũtũ.  

16Obũsũ bwage bwamahenĩa ngʼengula omo kiriro,  Nʼoko ngohe syage muli 

omwĩrĩmya;  

17Nomo hate mwaga omo byala byage,  Nʼerisaba lyage ni ribuya.  

18Uwe kihugo, sũkũnĩngĩre omusasi wage,  Nʼekiriro kyage sikibane mwanya.  

19Kutse na lino, lebaya, erĩtũlago lyage liri elubula,  Nʼoyukanyimira ali endata.  

20Abĩra bage bakanyiseka;  Erĩso lyage lĩkatogaya emĩsonĩa uku Nyamuhanga.  

21Kumbe omundu angatoka erĩbũga na Nyamuhanga,  Ngoko mundu akabũga na 

mũlĩkyabo!  

22Kusangwa omugulu emyaka mike yamabilaba,  Nasyagenda omo nzira eyo 

ndendisyasubulamo.  

Yobũ 17 

Yobũ akayiririrako 

1Ekĩrĩmũ kyage kyamabũnĩka, ebiro byage byamalĩma,  Eyisinda ĩyĩtegekĩre busana 

nage.  

2Kwenene abakasekereraya bali haguma nage,  Nʼerĩso lyage likalola oko 

erĩendererya lyabo.  

3Hĩra lino omutsimbo, omutsimbo busana nage ukʼuwe;  Nindi Wasyabya 

mũhanganĩrĩ wage kwehĩ?  

4Kusangwa wabĩrĩkakĩrya omutima wabo okwʼiminya;  Busana nʼekyo 

sĩwendĩsyahamyabo.  

5Oyukagana ahĩra buwe busana nʼerĩgabo,  Ameso wʼabana buwe asyalĩbana.  

6Nĩkwa abirinyiyira mo mũsyo wʼabandu;  Abandu bakanyĩtwĩra kwʼebitande.  

7Erĩso lyage nibya lĩkalĩba-lĩbana busana nʼobũlĩge,  Nʼebĩtsũko byage byosĩ biri 

ngʼekyũtsũtsũ.  

8Abandu batunganene basyasweka busana nʼekĩ,  Nʼoyute ko musango asyayĩbũkya 

erilwa nʼabate na Nyamuhanga.  

9Nĩkwa omutunganene asyawatĩrĩrya oko nzira yiwe,  Nʼoyuwite ebyala byerĩre 

asyakanyirira nʼamaka.  

10Nĩkwa ĩnywe bosĩ, mwasĩ kandi rino;  Nage sindibana mundu wʼamenge omo 

katĩkatĩ kenyũ.  

11Ebiro byage bĩlabĩre, erĩsũnzĩkanĩa lyage lyabĩrĩbũnangika,  Go malengekanĩa 

wʼomutima wage.  

12Bakahindula ekiro eribya musibo; bati,  Ekyakakala kiri hakũhĩ omo mwĩrĩmya.  

13Namasondya eKũlĩmũ eribya nyũmba yage;  Namasesa engyingo yage yʼomo 

mwĩrĩmya;  

14Namabya nabiribwira ekyũna nyiti, Uli tata wage;  Namabwira omuhuka nyiti, Uli 

koyo wage, na mwali wetu;  

15Neryo amaha wage ali hahi kwehĩ?  Nʼamaha wage, nindi wasyalola kugo kwehĩ?  

16Asyandagalira omo Kũlĩmũ haguma nage kwehĩ?  Twasyandagalira haguma omo 

lũtũtũ kwehĩ?  

 

Yobũ 18 

Bĩldadĩ Omũsũhĩ akasũbĩraya Yobũ 

1Neryo Bĩldadĩ Omũsũhĩ mwasũbĩrya mwabũga ati,  

2Ko mwasyasonda-sondya ebĩnywa byo migulu yingahi kwehĩ?  Taganĩraya eriminya 

nʼenyũma twasyabũga.  

3Busana nakĩ tukaganzawa ngʼesyonyama,  Itwabiribya bakĩrũ omo meso wawe 

kwehĩ?  

4Ukayitulanga omwʼihitana lyawe,  Kwʼekihugo kyasyasĩganĩbwa busana nawe 

kwehĩ?  Kutse erĩbwe lyasyahũmĩbwa erĩlũa omo mwanya walyo kwehĩ?  

5Ekyakakala kyʼababi kyasyalĩmĩbwa,  Nʼengulukira yʼomuliro wuwe 

siyendisyakolerya.  

6Ekyakakala omo hema yiwe kĩkalĩma,  Nʼetala yiwe eyiri endata kwiye ĩkalĩma.  

7Eribasula lyʼamaka wuwe lyasyakũhĩhĩbwa,  Nʼerihana liwe lyasyamugusa ahisi.  

8Kusangwa ebisando biwe byabirimugusa omo butaha-taha,  Akalendera oko 

habambĩre.  

9Ekitego kyasyamuhamba oko kasĩnzĩro,  Nʼekisu kyasyamuhamba.  

10Ekisu kĩbĩsamĩre busana naye omo kitaka,  Nʼekitego busana naye omo nzira.  

11Erĩũbahya lyasyamũbahya oko mbande syosĩ,  Nʼerĩmwendererya oko buli ibasula 

liwe.  

12Amaka wuwe asyalibwa nʼenzala,  Nʼerĩkwa lyasyabya oko mũsĩke wuwe.  

13Engoba yʼomubiri wuwe ikalibawa, nʼendwala,  Akambere kʼoluholo kasyalya 

ebĩtsũko biwe.  

14Akakulawa erĩlũa omo buholo bwʼehema yiwe,  Naye asyaletwa oko mwami 

wʼolubahwa.  

15Ekite kiwe kĩkere omo hema yiwe;  Olũmbũmbũ lwasyapanzwa aho ĩkere.  

16Emĩrĩhĩ yiwe yasyumira omwisi,  Nʼendata Omutahi wuwe asyatũbwa.  

17Eryibukwa liwe likahwa omo kihugo,  Kandi siendisyabya nʼerĩna omo nzira 

ehandi.  

18Asyahigirwa omo mwĩrĩmya erĩlũa omo kyakakala,  Asyahigwa erĩlũa omo kihugo 

eyiri abandu.  

19Siendisyabya nʼomugala kutse mwitsikulu omo bandu buwe,  Kutse mwana 

nʼomuguma eyo abungira.  

20Abakandisyasa enyũma basyaswekera ekiro kiwe.  Nʼabagenda erĩmbere 

bakahambawa nʼeriubaha.  

21Kwenene ahʼerĩĩkala lyʼabatatunganene ko hali hatya.  Na hano ni mwanya 

wʼoyũtasĩ Nyamuhanga.  

Yobũ 19 

Erĩsũbĩrya lyʼakatanu lya Yobũ 

1Neryo Yobũ mwasũbĩrya mwabũga ati,  

2Erĩhĩka emigulu yingahi mwasyagalya omutima wage,  Erĩnyĩhĩnola omo bĩnywa 

kwehĩ?  

3Esyongendo ĩkũmĩ esĩ mwabirinyitsuma;  Simulihemuka erinyikola nabi.  

4Nomo nanabĩrĩhalya kwenene,  Erĩhalya lyage lĩkere kwĩngye ĩngyowene.  

5Kwenene mwamasonda erĩyĩhamya busana nage,  Nʼerĩnyĩkangya esĩsonĩ syage,  

6Muminye lino ko Nyamuhanga abirinyikola atya,  Kandi abĩrĩnyĩtĩmbako omo 

butaha-taha buwe.  

7Lebaya, ngalaka, omwaga, nĩkwa sĩndĩogũbawa;  Ngalaka eribana erĩwatĩkĩbwa, 

nĩkwa sihali erĩbanza.  

8Abĩrĩrĩba enzira yage omo lũhĩmbo inataluka erilaba,  Abĩrĩhĩra omwĩrĩmya gʼomo 

syonzira syage.  

9Abĩrĩndũsya oko lukengerwa lwage,  Nʼerĩlũsya akakĩra oko mutwe wage.  

10Abĩrĩnyĩhĩmbũla oko mbande syosĩ, nage ngahwa;  Nʼamaha wage abirikulago 

ngʼomuti.  

11Abĩrĩakya erihitana liwe busana nage,  Abirinyiganza ngʼomuguma wʼesyonzĩgũ 

siwe.  

12Emilondo yiwe yikasa haguma,  Bakanyĩrũkĩrayako enzira yabo erilwa nage,  

Bakahanda ebilaliriro erĩtĩmba oko hema yage.  

13Abĩrĩhĩra abagala betu bo hali kwĩngye,  Nʼabanyasĩ babirigabwa kwĩngye kutsibu.  

14Abʼekĩtũnga kyage babĩrĩũmbya,  Nʼabĩra bage abo nyasĩ babirinyibirirwa.  

15Abĩkere omo nyũmba yage,  Nʼabagombe bage bʼobũkalĩ bakanyiganza 

ngʼowʼehandi,  Indi wʼehandi omo meso wabo.  

16Ngabirikira omugombe wage, iniataswanyĩsũbĩrya,  Nangamuhatikana omo buno 

bwage.  

17Omuka wage ni kitsibu oko mũkalĩ wage,  Abana ba koyo wage bakanyĩkwa nye.  

18Nʼabana balere bakanyipona;  Namahangana, bakanyahula nabi.  

19Abalume bʼerihana lyage bakanyĩkwa nye,  Nʼabo nabya nyanzĩre 

bamanyihindukira nabi.  

20Erĩkũha lyage likamatira oko ngoba yage nʼoko mubiri wage,  Nage namabalira oko 

kasali.  

21Ĩnywe bĩra bage, munyiganyire, munyiganyire;  Kusangwa ebyala bya Nyamuhanga 

byabĩrĩnyĩswĩrya.  

22Busana nakĩ mũkanyendereraya nga Nyamuhanga,  Simwehumawa nʼomubiri wage 

kwehĩ?  

23Kumbe ebĩnywa byage bĩsakĩre lino!  Kumbe byasakawa omo kitabu!  

24Kumbe omo mutwero wʼekyuma nʼerĩsasĩ Byangabatsĩrwe omwʼĩbwe kera na kera!  

25Nĩkwa ĩngye nyĩnasĩ ngoko Mũtongolya wage aliho,  Nʼoko ndũlĩ asyahangana oko 

kihugo.  

26Kandi enyũma engoba yage eno yamabĩherĩbwa,  Nĩkwa omo mubiri wage 

nasyalola uku Nyamuhanga;  

27Nĩna ngye nasyamulolako,  Nʼameso wage asyamulangira, butsira ogundi.  

Omutima wage akatsubunguka omwisi wage.  

28Mwamabũga muti, Twasyamwendererya tuti!  Muti, Twasyabana mwatsi wahi 

erimuhandikirira kwehĩ?  

29Mubahe omũyalĩ busana nenyũ.  Kusangwa erihitana likaleta erisuyira lyʼomũyalĩ,  

Imwatoka eriminya ko hali eritswera.  

 

Yobũ 20 

Erĩsũbĩrya lyʼakabiri lya Zofarĩ 

1Neryo Zofarĩ Omũnamatĩ mwasũbĩrya mwabũga ati,  

2Neryo amalengekanĩa wage akamba erĩsũbĩrya,  Busana nʼerisweka eriri omwisi 

wage.  

3Nabĩrĩowa erikunga erikanyitsuma;  Nʼekĩrĩmũ kyʼeriminya lyage kikaleka 

ĩnasũbĩrya.  

4Sĩwasĩ ekĩ kyʼomugulu wa kera kwehĩ?  Erĩtsũka omugulu abandu bahĩrawa oko 

kihugo,  

5Kiti, erĩkĩnda lyʼababi ni ryʼakatambĩ kake,  Nʼobutseme bwʼabate na Nyamuhanga 

ni bwʼakatambĩ kwehĩ?  

6Nomo buli buwe bukahetukira omo kyanya,  Nʼomutwe wuwe akahĩka oko bĩtũ;  

7Nĩkwa asyahera kera na kera ngʼamabĩ wuwe;  Ababya ibabirimulolako basyabũga 

bati, Alihi kwehĩ?  

8Asyaguluka ngʼerilota isiendisyabanika;  Ega, asyahigwa ngʼesyonzolĩ syʼekiro.  

9Erĩso eryamulolako siryendisyaswa-mulolako,  Kutse omwanya wuwe siendisyaswa-

mulolako.  

10Abana buwe bakasĩma abera,  Nʼebyala biwe bĩkasũbũlaya ebindu biwe.  

11Amakũha wuwe oswĩre nʼamaka omo bũlwana buwe.  Nĩkwa asyagotsera ahisi 

haguma naye omo lũtũtũ.  

12Nomo bubi bwangasiha omo buno buwe,  Nomo angabĩsabo omwisi wʼolulimi 

luwe,  

13Nomo anganzabo, ĩsĩalĩlwĩkabo bagende,  Nĩkwa akinabikabo omo buno buwe,  

14Nĩkwa akalyo kuwe kʼomo nda yiwe kakabindulawa,  Eribya ndulu yʼenzoka 

omwisi wuwe.  

15Abirimera ebindu, nĩkwa akandisyasalabyo kandi;  Nyamuhanga asyalũsyabyo omo 

nda yiwe.  

16Asyanyungutira obuti bwʼenzoka;  Nʼolulimi lwʼenzoka lwasyamwĩta.  

17Siendisyasamalira esyonyũsĩ,  Esyonyũsĩ esikasenda mʼobuki nʼamagũta 

wʼamasabũ.  

18Ekyo aluhira asyasũbũlyakyo, isialitoka erimerakyo;  Ngʼebindu ebyo abiritunda, 

sialitoka eritsemerabyo.  

19Kusangwa abĩrĩnũbya nʼerĩsĩganĩa abera;  Abĩrĩhũnga enyũmba, eyo atahĩmba.  

20Kusangwa mwataminya Obuholo omwisi wuwe,  Sialibika nʼekiguma umwʼebyo 

akasonda.  

21Sihetasaka nʼekiguma ekyo angalya;  Busana nʼekyo erigasa liwe siryendisyakota.  

22Omwʼitswaga lyʼobungi buwe asyabulabyo;  Ebyala byʼobuli mundu oyuli omo 

bũlĩge byasyamũhĩkako erimubambira.  

23Omugulu akasonda erĩũsũlya enda yiwe,  Nyamuhanga asyamutumira obukali 

bwʼerihitana liwe,  Nʼerĩmũwĩsya lyoko omugulu akalya.  

24Asyasaga ekindu kyʼamalwa kyʼekyuma,  Nĩkwa obuta bwʼomulinga 

bwasyamutsimita.  

25Omusali akakulawa, nʼerĩlũa omo mugongo wuwe;  Ega, obusongera obũhenĩrye 

bũkalũa omo ndulu yiwe;  Erĩũbahya limuliko.  

26Omwĩrĩmya gosĩ abĩkĩre busana nʼebindu biwe;  Omuliro owatabuhirirawa 

nʼomundu asyamulya;  Asyabuga oyo wabala omo hema yiwe.  

27Olubula lwasyabĩsũla ebibi biwe.  Nʼekihugo kyasyamuhanganirako omo malwa.  

28Erikanya lyʼenyũmba yiwe lyasyalũaho;  Ebindu biwe byasyasenda erya oko kiro 

kyʼerihitana liwe.  

29Erĩnĩ ʼgabo lyʼomundu mubi erĩkalũa uku Nyamuhanga,  Go mwandu Nyamuhanga 

ahamula busana naye.  

Yobũ 21 

Erĩsũbĩrya lyʼendatu lya Yobũ 

1Neryo Yobũ mwasũbĩrya mwabũga ati;  

2Uhulikirire ndeke erĩbũga lyage;  Nʼekĩ kibye erĩsĩbĩkya lyenyũ.  

3Munyireke, nage nibya ngandĩbũga;  Neryo namabĩbũga, mwasyasekererya.  

4Nĩkwa ĩngye, erilaka lyage liri oko bandu kwehĩ?  Nyinawite ekikaleka 

inayibombeka.  

5Mũnyĩrebaye, musweke,  Mũhĩre ebyala byenyũ oko buno bwenyũ.  

6Kutse omugulu ngibuka ngasweka,  Nʼobuba bunene bukahamba omubiri wage.  

7Busana nakĩ ababi bakinabyaho,  Ibakinakola, ega, ibakanya omo maka kwehĩ?  

8Abana babo bakasyĩkala haguma nabo omo meso wabo,  Nʼabitsikulu babo embere 

syʼameso wabo.  

9Amanyũmba wabo ali nʼobuholo butsira buba,  Kutse omũtso wa Nyamuhanga siali 

kubo.  

10Enume yʼende yabo ĩkahakĩsaya ndeke;  Ende yabo yʼobũkalĩ ikabuta, sĩrĩkũsaya.  

11Bakatuma abana babo ngʼekĩhyo,  Nʼabana babo bakasata.  

12Bakimba omo masengo nʼenanga,  Bakatsemera omulenge wʼerĩrenga.  

13Bakabuyira ebiro byabo omo mũyĩsa,  Omo katambĩ kake bakandagalira eKũlĩmũ.  

14Bakabwira Nyamuhanga bati, ũtũlũeko;  Kusangwa sĩtwanzĩre amenge wʼenzira 

yawe.  

15Omũtokĩ Wʼebyosĩ nindi, uti twangamukolera kwehĩ?  Twasyabana endũndĩ yahi 

twamamusaba kwehĩ?  

16Lebaya, omũyĩsa siali omo byala byabo.  Erihana liri hali kwĩngye.  

17Engendo singahi etala yʼababi yĩkalĩmĩbawa kwehĩ?  Nʼerĩkwa lyabo lĩkahĩka kubo 

kwehĩ?  Na Nyamuhanga akagabirabo erihera omwʼihitana liwe kwehĩ?  

18Ibali ngʼesyombuba embere wʼerihunga,  Kandi ngʼomusunga owakahekawa 

nʼekihunga kwehĩ?  

19Mũkabũga muti, Nyamuhanga akabĩka obubi bwʼomundu busana nʼabana buwe.  

Nyamuhanga amũkĩsaye, atoke eriminya.  

20Ameso wuwe ĩgowene asamalire erihera liwe,  Apũlaye erihitana lyʼOmũtokĩ 

Wʼebyosĩ.  

21Kusangwa akatsomanakĩ busana nʼenyũmba yiwe enyũma kwehĩ?  Omugulu 

eriganza lyʼemikera yiwe lyamabĩtũbwa.  

22Ko hali oyo wangatoka erĩkangĩrĩrya Nyamuhanga amenge kwehĩ? Kusangwa ni ye 

yukatswera abali endata.  

23Omuguma akahola omo maka wuwe gosĩ,  Iniali nʼobuholo ndeke nʼeriyibombeka.  

24Omubiri wuwe anenehĩre ndeke,  Nʼomungoso wʼamakũha wuwe ahehere.  

25Nʼogundi akahola omo bũlũmĩ bwʼomutima,  Ĩsĩalĩgeraya ebibuya na kera.  

26Abosĩ bakagotsera ahisi omo lũtũtũ lulinga luguma,  Nʼemihuka ĩkakũnĩngĩrabo.  

27Lebaya, nyĩnasĩ amalengekanĩa wenyũ,  Nʼenzira eyo mukasonda erinyikolamo 

nabi.  

28Kusangwa mũkabũga muti, Enyũmba yʼomukulu iri hahi kwehĩ?  Nʼehema iri hahi 

yʼaho ababi bĩkere kwehĩ?  

29Sĩmwetabũlya abagendĩ kwehĩ?  Kandi sĩmwasĩ erĩtũlago lyabo kwehĩ?  

30Ngoko mundu mubi akabikawa busana nʼekiro kyʼerĩkwa;  Ngoko bakasondolĩbawa 

oko kiro kyʼerihitana.  

31Nindi wasyatũla embĩta yiwe oko bũsũ buwe kwehĩ?  Nindi wasyamuliha ekyo 

abirikola kwehĩ?  

32Nĩkwa omugulu asyahekerwa okwʼisinda,  Nʼabandu basyateya eyisinda yiwe.  

33Omutaka wʼomo musya asyamũkũnĩngĩra,  Nʼabandu bosĩ basyamukwama,  Ngoko 

habya bangi abateganzika abagenda embere siwe.  

34Neryo mũkanyĩsĩbĩkaya buyira.  Kusangwa omwʼĩsũbĩrya lyenyũ hali amabehĩ 

masa.  

 

Yobũ 22 

Erĩsũbĩrya lyʼakasatu lya Elĩfasĩ 

1Neryo Elĩfasĩ Omũtemanĩ, mwasũbĩrya mwabũga ati,  

2Ko mundu wʼamaka angatoka erigasira Nyamuhanga yokĩ kwehĩ?  Kutse omundu 

wʼamenge akayigasira kwehĩ?  

3Wamabya mutunganene ekyo kĩkatsemesaya Omũtokĩ Wʼebyosĩ kwehĩ?  Kutse nĩ 

ndũndĩ, uti ukayira esyonzira syawe esĩhĩkene?  

4Ni busana nʼerikenga lyawe akakukunga kwehĩ?  Ati akayakutswera kwehĩ?  

5Obubi bwawe si bunene kwehĩ?  Kutse amalolo wawe siawite ndũlĩ kwehĩ?  

6Kusangwa wabĩrĩmya omuwato uku bagala benyũ ko busa,  Nʼerĩpũra esyongimba 

syʼabandu eriyirabo ndũmbũ.  

7Sulitaha abakaluha amagetsi wʼerĩpũlya,  Kandi ũkĩma abakwĩre enzala bʼakalyo.  

8Nĩkwa ekihugo nĩ kyʼembangĩ,  Nʼomundu owʼerĩsĩkĩbwa ĩkere mukyo.  

9Wabirihiga abakwakalĩ butsira kindu,  Nʼamaka wʼesyongũbĩ abĩrĩbũnangwa.  

10Busana nʼekyo ebitego bĩkũtĩmbĩreko,  Nʼobuba bo lũba-lũba bukakuha, obuba.  

11Kutse omwĩrĩmya, iwataluka erilangira,  Nʼamagetsi mangi akakũkũnĩngĩra.  

12Nyamuhanga siali endata elubula kwehĩ?  Lebaya nibya esyongũnũnũ esiri hali, 

ngoko siri endata kutsibu!  

13Nawe ũkabũga uti, Nyamuhanga asĩkĩ kwehĩ?  Anganatoka eritswera omo 

mwĩrĩmya munene kwehĩ?  

14Ebĩtũ ebĩbĩmbĩre ni hʼerĩbĩsama busana naye, kikaleka iniatalangira;  Naye 

akalendera omo mũtĩmbo wʼekyanya.  

15Wanzĩre erilaba omo nzira ya kera Eyo ababi balabamo kwehĩ?  

16Abapũrawa embere wʼomugulu wabo,  Nʼekibanza kyabo kyasendĩbawa ngʼolũsĩ,  

17Mobabwira Nyamuhanga bati, Ũtũlũĩreho;  NʼOmũtokĩ Wʼebyosĩ angakola bokĩ 

kwehĩ?  

18Nĩkwa mũsũlya amanyũmba wabo nʼebindu bibuya.  Nĩkwa erihana lyʼababi liri 

hali kwĩngye.  

19Abatunganene bakasamalirakyo ibatsema;  Nʼabate ko musango bakasekererayabo.  

20Bati, Kwenene esyonzĩgũ syetu syabiritindwa,  Nʼebindu byabo, omuliro 

abiribugabo.  

21Ũyĩbegeraye kwiye, ubye nʼobuholo,  Umwʼekyo obubuya bwasyakũhĩkako.  

22Kĩsĩ-kĩsĩ nyiti wangirire erĩkangĩrĩrya omo buno buwe.  Ubike ebĩnywa biwe omo 

mutima wawe.  

23Wamasuba oko Mũtokĩ Wʼebyosĩ, wasyahĩmbwa,  Wamahigira hali ebitatunganene 

oko hema yawe.  

24Kandi ũhĩre esyamagetsi syawe omo lũtũtũ,  Nʼesyamagetsi syʼeOfĩrĩ ũhĩresyo omo 

mabwe wʼehyũsĩ;  

25NʼOmũtokĩ Wʼebyosĩ asyabya esyamagetsi syawe,  Nʼebĩtsĩpa byʼobũgũlĩ bunene 

busana nawe.  

26Kusangwa wasyatsema omwisi wʼOmũtokĩ Wʼebyosĩ,  Nʼerisumbira Nyamuhanga 

obũsũ bwawe.  

27Wasyamusaba naye asyakowa;  Nawe wasyaliha esyondagano syawe.  

28Nibya wasyahamula omwatsi, nago ĩnĩahanganĩbwa busana nawe;  Nʼekyakakala 

kyasyakolerya omo nzira syawe.  

29Omugulu basyakũkĩnda ahisi, wasyabũga uti, Ngandihangana,  Kandi asyalamya 

oyũkayĩkehaya.  

30Asyalamya oyute ko musango;  Ega, asyalamĩbwa omo bubuya bwʼebyala byawe.  

Yobũ 23 

Erĩsũbĩrya lyʼomunani lya Yobũ 

1Neryo Yobũ mwasũbĩrya mwabũga ati,  

2Na mũnabwĩre erilaka lyage ni ʼhona,  Ebyala biwe bĩrĩtohĩre omwʼĩsĩmba lyage.  

3Kumbe nangamĩnyĩre aho nangamweya!  Ĩnahĩka aho ali!  

4Nangatondekĩre omwatsi wage embere siwe,  Nʼerĩũsũlya obuno bwage omo 

buhaka.  

5Nangamĩnyĩre ebĩnywa ebyo anganyĩsũbĩrye,  Nʼeriminya ngʼasyambwirakĩ.  

6Angalwa nage omo bukulu bwʼamaka wuwe kwehĩ?  Ĩyehe; anganyĩhũlĩkĩrĩre.  

7Aho abatunganene bangakanĩrye naye;  Litya nangalamĩbwa kera na kera oko 

Mũtswerĩ wage.  

8Lebaya, ngaya embere, nĩkwa sialiyo;  Ngasuba enyũma, nĩkwa sinditoka 

erimulolako;  

9Omugulu akakola omũbĩrĩ oko malembe, sinditoka erimulolako;  Akabinduka oko 

byala byʼamali, isiangatoka erimulolako.  

10Nĩkwa anasĩ enzira ngayamo;  Omugulu amabinyirengako, nasyahuluka 

ngʼesyamagetsi.  

11Ekisando kyage kĩkwamĩre kutsibu enzira yiwe;  Nabirikwama enzira yiwe, 

sinditakitira emũsĩke.  

12Sinditasuba enyũma okwʼihana lyʼemĩnywa yiwe;  Nabiribika ebĩnywa byʼobuno 

buwe kwilaba akalyo kage akatolere.  

13Nĩkwa ni muguma musa, nindi wangamubindula kwehĩ?  Nʼekyo omutima wuwe 

akasonda akakolakyo.  

14Kusangwa akaberereraya ekyahamulawa busana nage.  Nʼeyindi myatsi mingi 

ngʼeyĩ iri haguma naye.  

15Busana nʼekyo ngubaha kutsibu embere siwe;  Omugulu ngaganĩraya, ngamubaha.  

16Ni Nyamuhanga oyũkalemberaya omutima wage,  Omũtokĩ Wʼebyosĩ 

abĩrĩnyũbahya;  

17Nĩkwa sindihuna omo mwĩrĩmya,  Kutse omo mwĩrĩmya wʼomũhĩndanĩa 

owakanyĩkũnĩngĩra.  

 

Yobũ 24 

Yobũ akakanaya Obutsibu bwʼabandu 

1Busana nakĩ emigulu sĩbĩkĩrwe nʼOmũtokĩ Wʼebyosĩ kwehĩ?  Kandi busana nakĩ 

abamwasĩ sibelola oko biro biwe kwehĩ?  

2Hali abakalũsaya ebiminyikalo byʼemitano;  Abakahamba ebihangulo nʼeriryabyo.  

3Bakabinga nʼeritwala esyopunda syʼesyongũbĩ;  Bakahamba enume yʼende 

yʼomũkwakalĩ eribya mutsimbo.  

4Bakakũna ogʼobwaga yʼomo nzira;  Bakaleka abera bʼekihugo abosĩ ĩbayayĩbĩsa.  

5Lebaya, ngʼesyopunda syʼomolĩ omo mbwarara.  Bakaya erisonda-sondya omo 

myatsi yabo busana nʼakalyo;  Ngʼakalyo busana nʼabana babo omo mbwarara.  

6Bakagesa akalyo kabo omolĩ;  Kandi bakabota-bota emĩsĩgalira yʼebĩnyũ byʼababi.  

7Bakagotsera ndũmbũ omo kiro kyosĩ butsira esyongimba,  Isibawite ekyʼeriyiswika 

busana nʼembeho.  

8Batsapĩre busana nʼembũla yʼebitwa,  Bakegemera okwʼĩbwe busana nʼeribula 

obũgamo.  

9Abandi bakapũra esyongũbĩ oko mahere,  Bakĩmaya omuwato oko bera;  

10Bakaleka abera ibalendera ndũmbũ butsira lukimba,  Kandi bakanyega emiganda 

oko bandu bʼenzala.  

11Bakakokotaya amagũta omo mbĩmbo syʼabandu aba;  Bakakama ebĩnyũ 

ĩbanemũkwa enyota.  

12Abandu bakasĩmba omo mũyĩ.  Nʼomutima wʼabakahutala akalaka.  Nĩkwa 

Nyamuhanga sialilangira obũkĩrũ.  

13Abandi bali oko bakahona oko kyakakala;  Sĩbasĩ esyonzira syakyo.  Kutse 

sĩbalĩkala omo nzira syakyo.  

14Omwĩtĩ akabuka bukakya;  Akĩta omwera nʼogʼobwaga,  Nʼomo kiro nĩ mũrahĩ.  

15Erĩso lyʼomũsĩngĩrĩ likalinda bwaranda-randa,  Akabũga ati, Sihali erĩso 

lyasyanyilolako.  Kandi akahindula obũsũ buwe.  

16Bakatula enyũmba omo mwĩrĩmya,  Bakayikingira omo musibo;  Sĩbasĩ 

ekyakakala.  

17Kusangwa engyakya-ngyakya ni nguma nʼomwĩrĩmya wʼomũhĩndanĩa busana naye,  

Kusangwa akaminya erĩũbahya lyʼomũhĩndanĩa.  

18Omundu mubi akahekawa nʼamagetsi mangi;  Erĩgabo lyabo lyabiritakirwa na 

Nyamuhanga.  Siakigenda omo mũbĩrĩ omo malima wuwe wʼebĩnyũ.  

19Ngoko enzururu ikahwa omo kĩhũhanĩ nʼobugoma,  Litya omukola-nabi akahwa 

omo kihugo kyʼeKũlĩmũ atya.  

20Nyĩnya asyamwibirirwa;  Emihuka yasyamulya nʼerisihirwa; Siendisyaswibukwa 

kandi;  Nʼebitatunganene byasyabũnangwa ngʼomuti.  

21Akatsandaya omugumba oyutebuta,  Kandi sialikolera omũkwakalĩ yo kibuya.  

22Nĩkwa Nyamuhanga akaheraya esyombangĩ omo maka wuwe.  Akakola nʼomundu 

mubi akahola.  

23Nyamuhanga akahabo eribya nʼobuholo, ibabyaho.  Nʼameso wuwe ali oko nzira 

syabo.  

24Bakahamĩbawa, omo mugulu muke, neryo bakahwaho;  Kandi bakakehĩbawa, 

neryo ibuma ngʼebiti;  

25Kandi kite kitya lino, nindi wasyanyĩkangya mo mũbehĩ, kwehĩ?  Nʼeriyira erĩbũga 

lyage mo buyira kwehĩ?  

Yobũ 25 

Erĩsũbĩrya lyʼakasatu lya Bĩldadĩ Omũsũhĩ 

1Neryo Bĩldadĩ Omũsũhĩ mwasũbĩrya mwabũga ati,  

2Eritabala nʼerisweka biri haguma naye;  Akakola buholo omo myanya yiwe 

yʼendata.  

3Hali miganzo oko milondo yiwe yʼabasĩrĩkanĩ kwehĩ?  Kandi ekyakakala kiwe 

kikabula aho kĩtekoleraya kwehĩ?  

4Neryo omundu angatoka ati eribya nʼerĩbanza embere sya Nyamuhanga kwehĩ?  

Kutse Oyukabutawa nʼomũkalĩ angatoka eriera ati kwehĩ?  

5Lebaya, omo meso wuwe omukera siawite erĩkangabasanĩa nibya,  Nʼesyongũnũnũ 

sĩsyerĩre omo meso wuwe.  

6Nʼomundu oyuli munyole akehĩre kwilaba aho!  Nʼomugala wʼomundu oyuli 

kihuka!  

 

Yobũ 26 

Erĩsũbĩrya lyʼomunani lya Yobũ 

1Neryo Yobũ mwasũbĩrya mwabũga, ati,  

2Wabĩrĩwatĩkya oyuli molo uti! Wabĩrĩlamya oyutawite akagala uti!  

3Wabirihana oyutawite amenge yʼuti!  Wabiribana erilangira ndeke ryʼerĩwatĩkya uti!  

4Wabiribwirandi yʼebĩnywa kwehĩ?  Nʼekĩrĩmũ kyandi kyabũgawa umʼuwe kwehĩ?  

5Ebĩrĩmũ ebyabirigenda bikatitimana Omwisi wʼamagetsi nʼabĩkere mugo.  

6Ekũlĩmũ iri ndũmbũ embere sya Nyamuhanga,  Na Abadone siawite ekiswikiro.  

7Mwasesa elutambi lwʼendata oko mwanya,  Kandi mwahanika ekihugo ahate kindu.  

8Akasengera magetsi omo bĩtũ biwe;  Nʼekĩtũ sikyetulika omwisi wago.  

9Akabĩsa omubiri gʼomugoma,  Nʼerisanza ekĩtũ kiwe kyo kugo.  

10Abĩrĩhĩra ekĩrĩngo oko magetsi,  Oko mitano yʼekyakakala nʼomwĩrĩmya.  

11Esyondũyĩ syʼekyanya sikatitimana Sikaswekera erikunga liwe.  

12Akakakĩraya engetsi nʼamaka wuwe,  Nʼomo menge wuwe akatsimita Rahabũ.  

13Busana nʼomuka wuwe ekyanya kĩkowana;  Ebyala biwe byabiritsimita enzoka 

eyikatibita.  

14Lebaya, eyĩ ni mitano yʼesyonzira siwe,  Kandi tũkowa ekĩnywa kiwe kyo hake!  

Nĩkwa omũlũmo wʼobũtokĩ buwe nindi wangatoka eriminyago kwehĩ?  

Yobũ 27 

Erĩsũbĩrya lyʼendũlĩ lya Yobũ 

1Neryo Yobũ mwagusa kandi omũsyo wuwe, mwabũga ati,  

2Ngoko Nyamuhanga aliho, oyo wandũsaya kwʼehamũlĩ yage,  NʼOmũtokĩ 

Wʼebyosĩ, oyo wabĩrĩkalĩhya ekĩrĩmũ kyage,  

3Kusangwa omugulu engebe yage ikineho omwisi wage,  Nʼomuka wa Nyamuhanga 

akine omo nĩndo yage;  

4Kwenene emĩnywa yage sĩyendĩsyabũga ekitatunganene,  Kutse olulimi lwage 

sĩlwendĩsyabũga amatebo.  

5Kibye hali kwĩngye erĩbũga nyiti mwamasĩngana.  Erĩhĩka okwʼihola lyage 

sindiendisyagana eritunganene lyage.  

6Ngahamba ndeke eritunganene lyage, sindiendisyalwĩkalyo.  Obunya-mutima bwage 

sibuli nʼomwatsi.  

7Enzĩgũ yage ibye ngʼababi,  Kandi enzĩgũ yage ibye ngʼoyutatunganene.  

8Kusangwa amaha wʼoyute na Nyamuhanga,  Ni wahi omugulu akakwa kwehĩ?  

Omugulu Nyamuhanga akabirikira engebe yiwe kwehĩ?  

9Ko Nyamuhanga asyowa ekiriro kiwe kwehĩ?  Omugulu obũlĩge bwasyamũhĩkako 

kwehĩ?  

10Asyayĩtsemesya omwisi wʼOmũtokĩ Wʼebyosĩ kwehĩ?  Nʼeribirikira Nyamuhanga 

emigulu yosĩ kwehĩ?  

11Ngandĩbakangĩrĩrya omo maka wa Nyamuhanga;  Sĩndĩendĩbĩsa ebiri haguma 

nʼOmũtokĩ Wʼebyosĩ.  

12Lebaya, ĩnywe bosĩ mwabiriyilangirirakyo;  Neryo busana nakĩ mukakola obũkĩrũ 

kwehĩ?  

13Erĩ nĩʼgabo lyʼomundu mubi uku Nyamuhanga,  Nʼomwandu wʼabanũbya ogo 

basyangirira oko Mũtokĩ Wʼebyosĩ.  

14Nomo abana buwe bangakanya, ni busana nʼomũyalĩ;  Nʼabitsikulu buwe 

sĩbendĩsyũgũta akalyo.  

15Abasyamusakako basyatabwa busana nʼendwala yʼakasũsũ,  Nʼabakwakalĩ babo 

sibendisyatoka eririra.  

16Nomo angahĩndanĩa ebĩtsĩpa ngʼolũtũtũ,  Nʼerĩkokotya esyongimba ngʼeribumba;  

17Anganakokotyabyo, nĩkwa abatunganene basyambalabyo,  Nʼabate ko musango 

basyagaba ebĩtsĩpa.  

18Akahĩmba enyũmba yiwe ngʼakakoro-kombe,  Ngʼakatalikirire ako mũteya 

akahĩmba.  

19Akagotsera ini wʼebindu, nĩkwa byasyabuliraho;  Akalĩbũla ameso wuwe, neryo 

isiali.  

20Erĩũbahya likamutanga ngʼerigunga lyʼamagetsi;  Ekihunga kĩkamwĩba omo kiro.  

21Erihunga lyʼendata likamutwala, neryo iniabirigenda,  Lĩkamũlenga-lengya erĩlũa 

omo mwanya wuwe.  

22Kusangwa likabuhirirabo, butaganyira.  Asyalenga eritibita erĩlũa omo maka walyo.  

23Abandu basyamukangatira ebyala, Basyamũsolya erĩlũa aho wuwe.  

 

Yobũ 28 

Yobũ akahula ebyuma ebiri omo kitaka 

1Kwenene hali ebyũna ebĩkalũa mwʼebĩtsĩpa,  Nʼaho bakatsũkĩraya esyamagetsi.  

2Ebyuma bĩkalũsĩbawa omo kitaka,  Nʼemiringa yĩkanũnĩbawa erĩlũa omo mabwe.  

3Omundu akasondaya omo mwĩrĩmya;  Akasonda-sonda erĩhĩka hali omo kitaka,  

Nʼeritakula amabwe omo mwĩrĩmya.  

4Akatakula ekyũna kiri ahate bandu,  Aho ebisando byʼabandu bitalendera;  

Bakaleremba hali oko bandu omo lukoba eyo bakakola ĩbobene.  

5Nĩkwa akalyo kakalũa omo kitaka;  Nʼomwisi kikabindulawa ngʼomo muliro.  

6Amabwe wʼekitaka awite safĩro,  Nʼolũtũtũ lwakyo luwite esyamagetsi.  

7Akasara sĩkasĩ enzira eyo,  Kutse erĩso lyʼerĩsamba siryetalangirayo.  

8Esyonyama esikayipipa sisyetalyata kuyo,  Kutse endale eyĩkalĩre siritalabaho.  

9Abandu bakatakula amabwe wʼomutero;  Bakatakula ebitwa oko ndĩna yabyo.  

10Bakatakula emigende omo mabwe;  Nʼerĩso lyabo likalangira obuli rĩbwe 

ryʼobũgũlĩ.  

11Akalĩba esyonyũsĩ ĩsĩtasendya otugetsi nʼotuke;  Nʼekindu ekĩbĩsamĩre 

akahũlũkayakyo omo kyakakala.  

12Nĩkwa amenge asyabanikahi kwehĩ?  Nʼahʼeriminya ni hahi kwehĩ?  

13Abandu sĩbasĩ enzwere yago;  Kandi sialibanika omo kihugo kyʼabaliho.  

14Emirindi yiti, Siali omwisi wage;  Nʼengetsi yiti, Siali haguma nage.  

15Sialitoka erigulwa omo syamagetsi, kutse esyʼekĩtsĩpa,  

16Sialitoka erigulwa omo syamagetsi syʼeOfĩrĩ,  Kutse omo berĩlĩ yʼobũgũlĩ na safĩro.  

17Esyamagetsi nʼebĩlaũlĩ sibyetoka eriringirirana nago,  Kutse siangahĩnganĩbwa omo 

bindu byʼesyamagetsi esĩtũkwĩre.  

18Ekaralĩ nʼekrĩstalĩ sibyendisyahulwa;  Ega, eribana menge lĩlabĩre elulu.  

19Etopazĩ yʼeEtĩopĩa siriringirirana nago,  Kutse sĩangalĩngĩrĩranĩbwa nʼesyamagetsi 

nyibuya.  

20Amenge akalũa hahi kwehĩ?  Nʼahʼeriminya ni hahi kwehĩ?  

21Kusangwa abĩsamĩre oko meso wʼabosĩ abaliho,  Kandi akabĩsawa oko syonyonyũ 

syʼekyanya.  

22Erĩherya nʼoluholo biti,  Twabĩrĩowa engulu yago omo matwĩ wetu.  

23Nyamuhanga akaminya enzira yago,  Naye anasĩ aho wago,  

24Kusangwa akalangira erĩhĩka oko syondũlĩ syʼekihugo,  Kandi akalangira eyĩkwa 

oko kyanya kyosĩ;  

25Omugulu aha erihunga lyʼobũlĩto; Nʼerirenga amagetsi omo lulengero.  

26Omugulu ahĩra Omutano busana nʼembũla,  Nʼenzira yʼerĩpalya lyʼomũlũmo;  

27Neryo mwalangirakyo nʼerĩtũlago;  Mwahanganĩakyo, kandi, mwasonda-sondyakyo 

nibya.  

28Neryo mwabwira omundu ati,  Lebaya, eriubaha lyʼomukama, go na menge;  

Nʼerireka ebibi ni ʼminya.  

Yobũ 29 

Yobũ akinibuka ebyo akola 

1Kandi Yobũ mwagusa omũsyo wuwe, ati,  

2Kumbe nabere ngoko nabya oko mikera ya kera,  Omo biro omugulu Nyamuhanga 

anyĩtegaya;  

3Omugulu etala yiwe yakoleraya oko mutwe wage,  Monalendera nʼeritwangana omo 

mwĩrĩmya busana nʼekyakakala kiwe;  

4Ngoko nabya oko biro byʼamaka wage,  Omugulu obwĩra bwa Nyamuhanga bwabya 

oko hema yage;  

5Omugulu Omũtokĩ Wʼebyosĩ abya akine haguma nage,  Nʼabana bage 

ĩbakĩnanyĩtĩmbĩreko;  

6Omugulu eribasula lyage lyalaba omo magũta wʼende,  Nʼerĩbwe molyanyũtũlĩra 

esyonyũsĩ syʼamagũta wʼemĩzeĩtũnĩ!  

7Omugulu nahuluka ngaya oko lũkyo lʼoko mũyĩ,  Omugulu nĩkala omo kĩtũmbĩ 

kyage kyʼomo kibuga.  

8Abalwana banyilolako mobabĩsama,  Nʼabasyakulu mobahangana;  

9Nʼabanya-mwami mobabya bũkũtũ,  Nʼerĩhĩra ebyala byabo oko buno bwabo;  

Omulenge wʼabakama mwahunera,  

10Nʼolulimi lwabo molwamakirira oko kyasasa kyʼobuno bwabo.  

11Kusangwa omugulu okũtũ kwanyowa mokwanyitsumula;  Omugulu erĩso 

lyanyilolako, mobatũlago busana nage.  

12Kusangwa nalamaya abera abalaka erĩwatĩkĩbwa,  Nʼengũbĩ eyitabya nʼomundu 

wʼerĩwatĩkyayo.  

13Omũyĩsa wʼoyũkĩsĩya iniahola mwambĩkako;  Kandi monaleka omutima 

wʼomũkwakalĩ eriimba busana nʼobutseme.  

14Monayambalya eritunganene, nalyo molyanyiswika.  Erĩbanza lyage molyabya 

ngʼekanzu nʼembĩta.  

15Monabya meso busana nʼesyondĩma-tĩme,  Kandi nabya bisando busana nʼekirema.  

16Monabya ĩse oko bʼobwaga,  Monasonda-sonda omwatsi wʼoyo ndasĩ.  

17Monatulanga ebiseya byʼabatatunganene,  Monapũra obuhiyi omo meno wuwe.  

18Neryo monabũga nyiti, Nasyaholera eka wage,  Kandi nasyakanyĩrĩrya ebiro byage 

ngʼemisege.  

19Nabya ngʼomuti owayisanza erĩhĩka oko magetsi,  Nʼekimi mokyabya oko mitahi 

yage omo kiro kyosĩ.  

20Olukengerwa lwage ni luhya-luhya omwisi wage,  Nʼobuta bwage bukayirawa mo 

buhya-buhya omo byala byage.  

21Abandu mobanyitegera matwĩ, omugulu nahanabo,  Mobahulikirira ndeke ebyo 

nabũga.  

22Enyũma wʼebĩnywa byage mobataswabũga;  Nʼerĩbũga lyage molyawa kubo 

ngʼerĩtogongya lyʼembũla.  

23Mobandinda ngʼembũla;  Mobasanzula obuno bwabo kutsibu busana nʼembũla.  

24Monakangarara omugulu batawite erĩkĩrĩrya,  Nʼerisweka lyabo molĩtanyĩta.  

25Monayisoga enzira busana nabo, monĩkala ngʼomukulu,  Monĩkala ngʼOmwami 

omo milondo, yʼabasĩrĩkanĩ,  Monakĩranĩabo omugulu basweka.  

 

Yobũ 30 

Yobũ akalaka busana nʼobũlĩge buwe 

1Nĩkwa lino abalere kwĩngye bakanyiseka,  Abotata wabo, monapona erĩhĩrabo 

haguma nʼesyombwa syage erĩteya ekĩhyo kyage.  

2Ega, amaka wʼebyala byabo anganyigasirakĩ kwehĩ?  Kusangwa amaka wabo 

iniabirihwa.  

3Babondĩre busana nʼeribula ebindu nʼenzala;  Bakabetaya ekitaka kyũmĩre omo kiro 

omo kĩma nʼomulala.  

4Bakakula ebiti byʼomũnyũ omo kisaka,  Nʼemĩrĩhĩ yʼobuhemba ni kalyo kabo.  

5Bakahiga-higawa omo katĩkatĩ kʼabandu;  Bakũtawa kwʼobogo ngʼenyũma 

wʼomũrahĩ;  

6Busana nʼekyo bĩkere omo misya yʼerĩũbahya,  Omo byũna byʼomo kitaka 

nʼebyʼamabwe.  

7Bakamira omo bisaka;  Bahĩndene haguma omwisi wʼekyatsinge.  

8Ibo ni bana bʼabakĩrũ, ega, ni bandu batya-batya sibawite amena;  Bamahiwa omo 

mĩnyambya erĩlũa omo kihugo.  

http://pt-br.bibles.org/versions/nnb-KB80

9Na lino namabibya olwimbo lwabo, Ega, indi mũsyo busana nabo.  

10Bakanyĩkwa nye, bakahangana hali kwĩngye,  Sibaliubaha erĩtwĩra ebitande oko 

bũsũ bwage.  

11Kusangwa abĩrĩkũndũla olukoba lwʼomutwe wʼenyama nʼerĩnyagalya;  Kandi 

bakagusa olukoba lwʼomutwe wʼenyama embere syage.  

12Abandu batya-batya bakahangana nʼerinyibambira;  Bakakũna ebisando byage 

emũsĩke nʼerisonda erĩnyĩta.  

13Bakatsandaya enzira yage,  Bakakanyaya erĩkwa lyage,  Sihali oyũkakakĩrayabo.  

14Bakasa ngʼomo kyũna kinene omo lũhĩmbo,  Omo katĩkatĩ kʼekihunga 

bakayĩkũmbagalaya.  

15Eryũbahya likanyiwako;  Bakakwamirira erĩsĩkya lyage ngʼerihunga;  Nʼomũyĩsa 

wage akalaba ngʼekĩtũ.  

16Na lino nyĩkĩsĩya inahola;  Ebiro byʼobũlĩge byabirinyihamba.  

17Omo mugulu wʼekiro amakũha wage gosĩ akaluma,  Nʼamalĩge akanyikorogota, 

sialihumula.  

18Busana nʼamaka manene wa Nyamuhanga,  Olukimba lwage lwamahengema;  

Lukanyiboha ngʼebĩkya byʼerĩkotĩ lyage.  

19Abirinyigusa omo londo,  Nabiribya ngʼolũtũtũ nʼerĩbũ.  

20Ngakulakira, nawe sũlĩnyĩsũbĩraya.  Ngahangana, nawe ukanyipona.  

21Wabiribinduka erinyitsatsuhirako;  Omo maka wʼebyala byawe ũkanyagalaya.  

22Ukanyisumbira okwʼihunga, ũkanyĩgendaya kulyo;  Ũkanyĩhwerekereraya omo 

kihunga.  

23Kusangwa nyĩnasĩ ko wasyanyireta oko luholo,  Nʼoko nyũmba yʼerĩhĩndana 

busana nʼabandu abaliho bosĩ.  

24Nĩkwa omundu sialisumba ebyala biwe omo kilundo kyʼekĩma kwehĩ?  Kutse 

omwʼĩkwa liwe sialilaka erĩwatĩkĩbwa kwehĩ?  

25Mondalira busana nʼoyo wabya omo bũlĩge kwehĩ?  Nʼekĩrĩmũ kyage mokitagalwa 

busana nʼogʼobwaga kwehĩ?  

26Omugulu nayiketera ekibuya, neryo ebibi mobyahĩka;  Omugulu nalindirira 

ekyakakala, omwĩrĩmya mwahĩka.  

27Omutima wage akagalawa, sinditoka erihumula;  Ebiro byʼobũlĩge byabĩrĩmbĩkako.  

28Ngagenda inyinemulira isihali erĩkĩranĩa,  Ngahangana omo ndeko, nʼerilaka busana 

nʼerĩwatĩkĩbwa.  

29Ĩngye indi mugala wabo esyoboha,  Na mũlĩkyabo esyombũnĩ.  

30Engoba yage ĩkakĩna,  Nʼamakũha wage akahĩsĩbawa omo kĩhũhanĩ.  

31Busana nʼekyo enanga yage yabiribinduka mo kiriro,  Nʼerĩrenga lyage mo mulenge 

wʼabandu bakalira.  

Yobũ 31 

Yobũ akahatikana eritunganene riwe 

1Monayira endagano nyiti,  Sinangatoka erisamalira omumbesa omo ngumbu nyibi.  

2Kusangwa Nyamuhanga akatukolakĩ kwehĩ?  Omũtokĩ Wʼebyosĩ akaliha emĩbĩrĩ 

yʼabandu ati kwehĩ?  

3Akatuma erĩkwa nʼerihera oko bandu abakakola ebibi.  

4Sialilangira esyonzira syage kwehĩ?  Nʼeriganza eribasula lyage lyosĩ kwehĩ?  

5Namabya ngalendera omo mabehĩ,  Nʼekisando kyage kyabirianguhira eriteba,  

6Anyilenge oko kĩlo kiringirirene,  Nyamuhanga aminye eritunganene ryage;  

7Eribasula lyage lyamabya lyabirikita oko nzira.  Nʼomutima wage akwamĩre ameso 

wage,  Kandi akatĩngũ nʼakaguma kʼebibi kamamatira oko byala byage;  

8Neryo nyibibe, nʼogundi alyebyo;  Ega, emyaka yʼeririma lyage ikulawe.  

9Omutima wage amabya abĩrĩohĩbwa nʼomũkalĩ,  Inabiririndirira omo lũkyo lwa 

mũlĩkyetu;  

10Neryo omũkalĩ wage aswere ogundi,  Nʼabandi bakũkame embere siwe.  

11Kusangwa ekyo kyangabya ĩlolo litsibu;  Ega, lyangabya ĩlolo likasuyirawa 

nʼabatswerĩ.  

12Kusangwa ni muliro owakahĩsaya erĩhĩka okwʼihera,  Erĩherya ebindu byage byosĩ.  

13Namabya namapona omwatsi wʼomugombe wage wʼobulume kutse wʼobũkalĩ,  

Omugulu bakuba obuhaka nage,  

14Nasyayira nyiti omugulu Nyamuhanga akahangana kwehĩ?  Nʼomugulu 

akanyitswera, nasyamũsũbĩryakĩ kwehĩ?  

15Nyamuhanga oyo wanyihangika, Mwahangika abagombe bage nibya.  

16Namabya nabĩrĩkakĩrya abera Ukwʼekyo bakasonda,  Kutse erireka ameso 

wʼomũkwakalĩ erĩhũma,  

17Kutse nabirirya akatole kage ĩngyowene,  Nʼengũbĩ iyitalya kuko.  

18Ebiro byosĩ nabirilemberabo,  Ngʼĩse kwʼakalembera abandu buwe;  

19Omugulu nalangira omundu wʼobwaga Ini mwera isiawite esyʼerigula olukimba,  

20Nangamuha esyongimba syʼobweya bwʼembũlĩ yʼekihangulo kyage,  Naye 

inianyipipa omo mutima wuwe.  

21Namabya nabiriteba engũbĩ,  Kusangwa nabirilangira ngoko nangamũsĩnga 

omwʼĩbũgĩro.  

22Neryo amaboko wage abũnawe omwʼĩkũha,  Alũsĩbawe omo bitigo byage.  

23Kusangwa ngubaha erisuyira lya Nyamuhanga,  Na busana nʼobukulu buwe 

sinditoka erikola kindu.  

24Sinditayiketera esyamagetsi, na kera.  

25Kandi sinditayiheka busana nʼebindu byage binene,  

26Sĩndĩtaramya eryuba omugulu lyabĩrĩkolerya,  Kutse omukera omwʼikanga lyago,  

27Omutima wage sialitalengwako erikola ebyo.  

28Ebĩ nibya byangabere malolo wʼerisuyirwa omo luholo;  Kusangwa ebyo bikagana 

Nyamuhanga oyuli endata.  

29Sinditatsemera esyonzĩgũ syage omugulu sĩkakwa,  Kutse eritsema omugulu ebibi 

bĩkamwĩta;  

30Sinditakola ebibi erisabira oluholo lwabo.  

31Abandu bosĩ abakanyikolera banasĩ,  Ngoko ngakokaya abʼehandi.  

32Nabĩrĩkokya ababunga omo nyũmba yage,  Sialitagotsera omo nzira;  

33Nabiriswika ebibi byage nga Adamu kwehĩ?  Nʼerĩbĩsa ebibi byage omo kĩkũba 

kyage kwehĩ?  

34Sinditubaha ebyo endeko nene ĩkabũga,  Sinditahuna, kutse erĩĩkala omo nyũmba,  

Busana nʼeriseka lyabo.  

35Kumbe ngwite omundu wʼerĩnyowa!  Lebaya, hano hali ekiminyikalo kyage,  

Omũtokĩ Wʼebyosĩ anyĩsũbĩraye!  Kandi kumbe ngwite erihandikirira lyʼenzĩgũ yage!  

36Kwenene nangahekĩrekyo oko kitigo kyage;  Inayisengerakyo ngʼakakĩra.  

37Nangabwĩre Nyamuhanga ebyosĩ nabirikola,  Ĩnamũhĩkako hakũhĩ ngʼomunya-

mwami.  

38Kumbe nabĩrĩba ekitaka kyage ekyo ngalima,  Nʼerinyegakyo oko benyekyo;  

39Kumbe nabirirya ebĩgũma byakyo butsira eririha,  Kutse erireka abalimakyo 

bakahola nʼenzala.  

40Emisakisaki ilase omo mwanya wʼengano,  Nʼebiti omo mwanya wʼekisusu.  

Ebĩnywa bya Yobũ byamatwĩrya aho.  

 

Yobũ 32 

Erihitana lya Elĩhũ busana na Yobũ nʼabĩra buwe basatu 

1Neryo abalume basatu aba mobũmbya erĩsũbĩrya Yobũ, kusangwa abya 

iniatunganene omo meso wuwe.  

2Nĩkwa erihitana lya Elĩhũ mugala wa Barakelĩ Omũbũzi wʼekĩtũnga kya Ramũ, 

molyaka uku Yobũ, nʼerihitana eryo molyaka kusangwa ayĩtũngananaya ĩyowene 

embere sya Nyamuhanga. 

3Nibya nʼoko bĩra ba Yobũ abasatu erihitana liwe molyakala, kusangwa mobatabana 

erĩsũbĩrya nĩkwa ibamabitswera Yobũ yo nabi,  

4nĩkwa Elĩhũ mwalinda erĩkanĩa na Yobũ, kusangwa babya bakulu kwiye.  

5Nʼomugulu Elĩhũ alangira ko hate erĩsũbĩrya omo buno bwʼabalume basatu aba, 

erihitana liwe molyaka.  

6Neryo Elĩhũ mugala wa Barakelĩ Omũbũzĩ mwasũbĩrya ati,  Ĩngye indi mulere, 

nenyũ muli bakulu;  Kyaleka mubaha, erĩbakangya obũlengekanĩa bwage.  

7Monabũga nyiti, Ĩnywe bakulu mwangabũga,  Ĩnywe balume bakulu 

mwangakangĩrĩrya amenge oko bandi.  

8Nĩkwa nĩ kĩrĩmũ kya Nyamuhanga,  Omũtokĩ Wʼebyosĩ,  Kĩkahĩka oko mundu 

nʼerimuha eriminya.  

9Si rye ʼribya mukulu likayira bandu mo bʼamenge,  Kutse erĩwatĩkyabo eriminya 

erĩbanza.  

10Busana nʼekyo ngabũga nyiti, Munyihulikirire;  Nage nibya ngandĩbũga 

obũlengekanĩa bwage.  

11Lebaya, monalindirira ebĩnywa byenyũ,  Monahulikirira busana nʼerĩkanĩa lyenyũ,  

Omugulu mwasondaya ebyʼerĩbũga.  

12Ega, monabahulikirira ndeke,  Neryo, lebaya, sihali oyo wasĩnga Yobũ,  Kutse omo 

katĩkatĩ kenyũ oyo wasũbĩraya ebĩnywa biwe.  

13Mũkasyabũga muti, Twabiribana menge;  Nyamuhanga angamũsĩnga butsira bandu.  

14Kusangwa sĩalĩtategekanĩa ebĩnywa busana nage;  Kutse sĩndĩendĩsyamũsũbĩrya 

omo bĩnywa byenyũ.  

15Bakasweka, sĩbesũbĩraya kandi. Babiribula ebĩnywa.  

http://pt-br.bibles.org/versions/nnb-KB80

16Nage nasyalinda kwehĩ kusangwa sibebuga,  Kusangwa bakahangana bũkũtũ, 

ĩsĩbesũbĩraya kandi.  

17Nage nibya nasyasũbĩrya ebyage,  Nage nibya nasyakangya obũlengekanĩa bwage.  

18Kusangwa nyoswĩre nʼebĩnywa;  Ekĩrĩmũ ekiri omwisi wage kĩkanyĩkũna.  

19Lebaya, enda yage iri ngʼebĩnyũ ebite byakũnũngũlwa;  Ngʼebihu byʼebĩnyũ bihya-

bihya ebikasonda eritulika.  

20Muleke nyĩbũge, inaminya erĩtũlera;  Muleke nyĩkũmbũle emĩnywa yage 

nʼerĩsũbĩrya.  

21Simuleke ngasombola mundu;  Kutse erĩhamya mundu.  

22Kusangwa Sĩnyasĩ erĩhamya;  Omũhangĩkĩ wage akasyanyĩlũsyaho lũba.  

Yobũ 33 

Elĩhũ akakunga Yobũ 

1Nĩkwa ngakũbũlaya uwe Yobũ nyiti,  Uhulikirire erĩbũga lyage,  Nʼerihulikirira 

ebĩnywa byage byosĩ.  

2Lebaya lino, nabĩrĩkũmbũla obuno bwage;  Olulimi lwage lwabĩrĩbũga omo buno 

bwage.  

3Ebĩnywa byage bĩkalũa omo ritunganene lyʼomutima wage;  Nʼemĩnywa yage 

ĩkabũga omo kwenene.  

4Omũlĩmũ wa Nyamuhanga abirinyihangika,  Nʼomuka wʼOmũtokĩ Wʼebyosĩ 

akamba engebe.  

5Unyigane wamatoka;  Muyitondeke embere syage, muyihanganire aho.  

6Lebaya, ĩngye indi wa Nyamuhanga nga nywe.  Nage nibya monabumbwa 

omwʼibumba.  

7Lebaya, erinyubaha siryendisyabũbahya.  Kutse erĩkũna lyage sĩryendĩsyabalĩtohera.  

8Kwenene wabĩrĩbũgĩra omo matwĩ wage,  Nage nabĩrĩowa omulenge wʼebĩnywa 

byawe, biti,  

9Ĩngye nyerĩre, butsira malolo;  Sindi ko musango, isindi ko lubanza,  

10Lebaya, Nyamuhanga akanyibana kwʼemyatsi erinyibambira;  Akanyiganza 

ngʼenzĩgũ yiwe;  

11Akanyiboha omo bisando byage,  Akalebaya esyonzira syage syosĩ.  

12Lebaya, ngakubwira, uwe Yobũ,  Ũmwʼekĩ sutunganene;  Kusangwa Nyamuhanga 

ni mukulu kwilaba omundu.  

13Busana nakĩ ũkakũbĩsanaya Nyamuhanga yʼobuhaka kwehĩ?  Uti sĩalĩsũbĩraya 

emyatsi yʼerilaka lyʼabandu.  

14Kusangwa Nyamuhanga akabũga ngendo nguma,  Kutse kabiri, sihali mundu 

oyukatsomana.  

15Nyamuhanga akabũga omwʼilota, omo nzolĩ omo kiro,  Omugulu otũgotserĩ tungi 

tũkahĩka oko bandu.  

16Neryo akalĩbũla amatwĩ wʼabandu,  Nabo bakubaha erikunga liwe,  

17Nyamuhanga akabũga nabo batoke erireka ebibi,  Akakakĩryabo eriyiheka.  

18Akakakĩraya ekĩrĩmũ kiwe sikigende omo buhya,  Nʼengebe yiwe eritindalaba omo 

Kũlĩmũ.  

19Nyamuhanga akakunga omundu iniakatuma endwala,  Nʼerĩhĩra obwagalĩ omo 

mubiri wuwe;  

20Omũkonĩ sĩakwĩre enzala,  Nʼomutima wuwe iniagana akalyo kasĩhĩre.  

21Omubiri wuwe akahwerekerera;  Nʼamakũha wuwe awatelolawako akakangalũma.  

22Omutima wuwe akayĩtũnda oko kyũna,  Nʼengebe yiwe ikasegera oko kihugo 

kyʼabaholĩ.  

23Hamabya hali mũlaĩka haguma naye erĩmũwatĩkya,  Ngʼembũyĩ ni muguma omo 

maelfu wʼabamalaĩka ba Nyamuhanga,  Erĩkangya omundu ekimutolere;  

24Neryo omũlaĩka akamuganyira, ati,  Ũmũlamaye siatogere omo buhya, Nabiribana 

endongolya.  

25Omubiri wuwe atendere kwilaba owʼomwana;  Asube oko biro byʼamaka 

wʼobũlwana buwe.  

26Neryo akasaba Nyamuhanga, naye akamũlĩga,  Asyaramya Nyamuhanga 

nʼobutseme.  Nyamuhanga asyaleka emyatsi yiwe ĩyũwana.  

27Asyimbira embere syʼabandu ati,  Nabĩrĩhalya, nabiribindula nabi ekyabya 

kitunganene,  Nakyo sikinyitolere.  

28Abĩrĩtongolya ekĩrĩmũ kyage sikigende omo buhya,  Nʼengebe yage ikineho.  

29Lebaya, Nyamuhanga akakola emyatsi yosĩ eyĩ.  Engendo nyingi,  

30Erĩsũbũlya omutima wuwe erĩlũa omo buhya,  Nʼerimuha obutseme bwʼeribyaho.  

31Uwe Yobũ, Ũlebaye ndeke, Unyihulikirire.  Uhune, uleke nyĩbũge.  

32Neryo wamabya nʼekyʼerĩbũga, ũnyĩsũbĩraye.  Ũbũge, kusangwa nyanzĩre erikuha 

erĩbanza.  

33Bite bitya, Unyihulikirire; ubye bũkũtũ, nage nasyakũkangĩrĩrya amenge.  

Yobũ 34 

Elĩhũ akakunga Yobũ engendo yʼakabiri 

1Kandi Elĩhũ mwasũbĩrya mwabũga ati,  

2Muhulikirire ebĩnywa byage, ĩnywe bandu bʼamenge;  Ĩnywe muwite eriminywa, 

munyitegere amatwĩ,  

3Kusangwa okũtũ kukalenga ebĩnywa,  Ngoko lulimi lũkageraya akalyo.  

4Ekitunganene kyo tuyisoge.  Tuminye omo katĩkatĩ ketu ekibuya.  

5Kusangwa Yobũ abĩrĩbũga ati, Ĩngye indi mutunganene,  Nĩkwa Nyamuhanga 

abĩrĩlũsya ehamũlĩ yage.  

6Nangabiha busana nʼehamũlĩ yage kwehĩ?  Ekironda sikyetoka erĩlamĩbwa, nomo 

ndane nʼerĩlolo.  

7Omundu oyuli nga Yobũ nindi kwehĩ?  Oyũkapũlaya erĩsekererya ngʼamagetsi,  

8Oyukasiba haguma nʼendeko yʼabandu abakakola amalolo,  Nʼerirendera nʼabandu 

babi.  

9Kusangwa abĩrĩbũga ati, Sikyegasira mundu yokĩ,  Omugulu akayĩtsemesaya na 

Nyamuhanga.  

10Busana nʼekyo ĩnywe balume bʼamenge munyihulikirire.  Kibye hali uku 

Nyamuhanga erikola ebibi,  Nʼoko Mũtokĩ Wʼebyosĩ erĩhalya.  

11Kusangwa akaliha omundu ngʼemĩbĩrĩ yiwe,  Nʼerikolera omundu ngoko 

linamutolere.  

12Kwenene, Nyamuhanga siendisyakola nabi,  Kandi Omũtokĩ Wʼebyosĩ 

sĩendĩsyahengemya erĩbanza.  

13Nindi wamuha ehamũlĩ oko kihugo kwehĩ?  Kutse nindi wahĩra ekihugo kyosĩ omo 

hamũlĩ yiwe kwehĩ?  

14Nyamuhanga amaswĩmya omuka wʼengebe,  

15Neryo abandu bosĩ ibahola,  Nʼerisuba kandi omo lũtũtũ.  

16Wamabya uwite eriminya, Unyihulikirire.  

17Oyũkakwa erĩbanza lyʼobusu asyatabala kwehĩ?  Nawe wasyatswera nabi 

oyutunganene nʼowʼamaka kwehĩ?  

18Nyamuhanga akasĩnga abami nʼabatabalĩ Omugulu bali buyira kutse babi.  

19Nyamuhanga sialisombola abanya-mwami,  Kutse sialianza abʼebindu kwilaba 

abera;  Kusangwa abosĩ nĩ mũbĩrĩ wʼebyala biwe.  

20Bakahola omo katambĩ kake, omo katĩ-kanene,  Abandu bakasũkana ibahwaho,  

Nʼabandu bʼamaka bakalũsĩbawaho batya.  

21Kusangwa ameso wuwe ali oko syonzira syʼomundu,  Akalangira eribasula liwe 

lyosĩ.  

22Sihali omwĩrĩmya, kutse ekyũtsũtsũ.  Aho abakola-nabi bangayĩbĩsa.  

23Kusangwa Nyamuhanga siali nʼobwaga bwʼeriahula omugulu,  Busana nʼabandu 

eriyatswerwa na Nyamuhanga.  

24Akatulanga esyombangĩ mo bihande bihande butsira erĩbũlya,  Akahĩra abandi omo 

myanya yabo.  

25Busana nʼekyo anasĩ emĩbĩrĩ yabo;  Naye akakĩndabo omo kiro ĩbaherĩbwa.  

26Akasuyira abandu babi Omo meso wʼabandu bosĩ,  

27Kusangwa bakakitira emũsĩke ibatasyamukwama,  Kandi mobapona amahano 

wuwe gosĩ.  

28Neryo mobaleka ekiriro kyʼabera ĩkyamũhĩkako,  Naye mowa ekiriro kyʼabandu 

abakagalawa.  

29Omugulu Nyamuhanga akabya bũkũtũ, nindi wangamutswera kwehĩ?  Nʼomugulu 

akabĩsa obũsũ buwe, abandu bangabya buyira.  

30Sihangabya mwatsi ebihanda byangakola,  Erĩkakĩrya abakanũbayabo eritabalirabo.  

31Kusangwa ko hane oyo wabwira Nyamuhanga ati,  Nabĩrĩowa erisuyira 

sindiendisyasubira kwehĩ?  

32Wabĩrĩbũlya Nyamuhanga erĩkũkangya erihaba lyawe kwehĩ?  Wabĩrĩrĩga erireka 

erikola ebibi, kwehĩ?  

33Kusangwa ukagana ekyo Nyamuhanga akakola,  Nawe uti akole ekyo wanzĩre 

kwehĩ?  Kusangwa litolere iwayisoga, butsira ngye.  Neryo ũbũge ekyo wasĩ.  

34Abalume bʼeriminya basyambwira,  Nʼomundu wʼamenge oyũkanyowa 

asyambwira ati,  

35Yobũ akabũga butsira eriminya,  Nʼebĩnywa biwe Sibiri na menge.  

36Kumbe Yobũ angalengwako erĩhĩka oko ndũlĩ,  Kusangwa akasũbĩraya ngʼabandu 

babi.  

37Kusangwa akatomeka epono oko bibi biwe;  Akasekereraya nʼeritsuma 

Nyamuhanga embere syetu.  

Yobũ 35 

Elĩhũ akinahandikirira Yobũ engendo yʼakasatu 

1Kandi Elĩhũ mwasũbĩrya mwabũga ati,  

2Ũkaganĩraya uti erĩ nĩ rĩbanza lya kwenene kwehĩ?  Ũkabũga uti, Eritunganene ryage 

rĩlabĩre erya Nyamuhanga kwehĩ?  

3Kusangwa ũkabũlaya Nyamuhanga uti,  Ebibi byage bikakukolakĩ kwehĩ?  Kandi 

nasyabana ndũndĩkĩ namatindakola ebibi kwehĩ?  

4Ngandĩkũsũbĩrya,  Nʼabĩra bawe haguma nawe.  

5Samalira olubula, ũlũlebaye;  Kandi ulangire ebĩtũ, ebiri endata kwilaba we.  

6Wamabya wabirikola nabi, Wamakola kyahi ukwʼiye kwehĩ?  Nʼerĩhalya lyawe 

lyamabya ini ringi, bikamukolakĩ kwehĩ?  

7Wamabya uli mutunganene, ukamuhakĩ kwehĩ?  Kutse akangirirakĩ omo byala 

byawe kwehĩ?  

8Ebibi byawe bĩkagalaya mũlĩkyenyũ,  Nʼeritunganene ryawe lĩkawatĩkayabo.  

9Busana nʼerĩnũbya lĩnene bakalaka;  Bakalaka busana nʼomundu wʼerĩlamyabo.  

10Nĩkwa sihali oyũkabũga ati,  Nyamuhanga Omũhangĩkĩ wage ali hahi?  Oyukaha 

esyonyimbo omo kiro,  

11Oyũkatũkangĩrĩraya kwilaba esyonyama syʼekihugo,  Nʼerituyira mo bʼamenge 

kwilaba esyonyonyũ syʼomo kyanya.  

12Eyo, bakalaka, nĩkwa Nyamuhanga sĩalĩsũbĩraya,  Kusangwa ni bandu babi 

abakayiheka.  

13Kwenene Nyamuhanga sĩendĩsyowa erilaka buyira,  Kutse Omũtokĩ Wʼebyosĩ 

siendisyatsomanalyo.  

14Yobũ, uti sulitoka erilangira Nyamuhanga,  Nĩkwa umulinde, omwatsi wawe ali 

embere siwe.  

15Ũkaganĩraya uti Nyamuhanga sialisuyira,  Uti sialitsomana ebibi.  

16Busana nʼekyo Yobũ akakũmbulĩra obuno buwe bo busa;  Akakanyĩrĩraya ebĩnywa 

butsira amenge.  

 

Yobũ 36 

Elĩhũ akĩnasũbĩraya Yobũ akamuhandikirira engendo yʼakani 

1Neryo Elĩhũ mwasubamo ati,  

2Ukatandinda katambĩ, nage ngandĩkũkangya;  Kusangwa hakine ebĩnywa byʼerĩbũga 

busana na Nyamuhanga.  

3Ngandĩlũsya amenge wage go hali,  Ngandiahula Omũhangĩkĩ wage mo 

wʼeritunganene.  

4Kusangwa kwenene ebĩnywa byage sĩ byʼamabehĩ.  Oyũhĩkene omo menge ali 

haguma nawe.  

5Lebaya, Nyamuhanga ni wʼamaka, sialiserebula mundu nʼomuguma,  Nĩ mbangĩ 

omo maka wʼomutima wʼeriminya.  

6Sialireka ababi bakakota,  Nĩkwa akaha abakagalawa bʼerĩbanza litunganene.  

7Akategaya abatunganene,  Nĩkwa akaleka ibatabala ngʼabami,  Akaleka ĩbahamĩbwa 

kera na kera.  

8Nĩkwa abandu bamabohwa omo mahulula,  Ibakagalawa busana nʼebyo bakola.  

9Neryo Nyamuhanga akakangayabo ebibi byabo,  Nʼeriyiheka lyabo.  

10Akalĩbũla amatwĩ wabo bowĩsĩbawe,  Nʼerihanabo babũnũkale oko bibi.  

11Bamowa Nyamuhanga nʼerimukolera,  Basyabuga ebiro byabo omo buholo 

nʼomũyĩsa.  

12Nĩkwa bamatĩndĩowa basyahera omo mũyalĩ,  Kandi basyahola butsira menge.  

13Nĩkwa abatawite Nyamuhanga omo mutima bakabika erihitana,  Kandi omugulu 

bakasuyirawa sibesaba erĩwatĩkĩbwa.  

14Bakahola omo bũlwana bwabo,  Ibakahwa busana nʼemibere yabo yʼesĩsonĩ.  

15Nyamuhanga akalamaya abʼobũlĩge omo bũlĩge bwabo,  Nʼerĩrĩbũla amatwi wabo 

omo mugulu wʼobunube.  

16Ega, Nyamuhanga mwakũlũsya omo bũlĩge,  Kandi mwaleka iwabya nʼobuholo;  

Nʼekyo kĩkahĩrawa oko mesa yawe, kyabya kalyo kanene.  

17Nĩkwa lino ukabana erisuyira erikutolere.  

18Kusangwa Suleke esigulo ikakuteba,  Kandi Suleke ebindu bĩkakũtalya.  

19Ebindu byawe sĩbyangakũlũsya omo bũlĩge,  Kutse amaka wawe sĩangakũwatĩkya.  

20Subye nʼolukando lwʼekiro,  Omugulu abandu bakahera aho wabo.  

21Ũyĩtegaye, Sukebere ebibi.  Obũlĩge bwawe bwatumawa erĩkũteya kubyo.  

22Wibuke, Nyamuhanga akahamĩbawa omo bũtokĩ buwe,  Nyamuhanga nĩ 

mũkangĩrĩrya mukulu oko bosĩ.  

23Sihali mundu oyo wangabwira Nyamuhanga ekyo angakola.  Kutse 

erimuhandikirira ebibi.  

24Wibuke ngoko utolere eripipa omũbĩrĩ wa Nyamuhanga,  Kandi abandu batula 

bakapipago.  

25Abandu bosĩ babirisamalira ebyo akola,  Nĩkwa abandu sibaliminyabyo.  

26Lebaya, Nyamuhanga ni mukulu, netu sĩtũmwasĩ ndeke;  Emiganzo yʼemyaka yiwe 

sirisomboleka.  

27Kusangwa Nyamuhanga yukaheka amatondĩ wʼamagetsi wʼendata,  Awakũtũkala 

mo mbũla.  

28Eyo ebĩtũ bĩkũtũlĩra ahisi Oko bandu ko ndeke.  

29Sihali oyukaminya eriyisanza lyʼebĩtũ,  Kutse emĩlũmo eyikalaba omo kyanya.  

30Lebaya, akasanza erĩpalya omo kyanya kyosĩ,  Kandi emirindi yʼengetsi ikabya 

omo mwĩrĩmya.  

31Kusangwa akalĩsaya abandu bʼatya, Akabana akalyo kanene.  

32Akahamba erĩpalya omo byala biwe, Akahanalyo erĩhĩka aho walyo.  

33Omũlũmo walyo akatũla emyatsi yiwe, Esyonde nibya sĩnasĩ ekikasa.  

Yobũ 37 

Endũlĩ yʼebĩnywa bya Elĩhũ 

1Ega, omutima wage akatitimana busana nʼomwatsi oyũ,  Akalũa omo nda.  

2Muhulikirire, ĩnywe bosĩ, oko mulenge wa Nyamuhanga,  Nʼoko mũlũmo 

owakahuluka omo buno buwe.  

3Akatuma erĩpalya omo kyanya kyosĩ,  Oko ndũlĩ syosĩ syʼekihugo.  

4Enyũma walyo omulenge wuwe akaruruma;  Akaruruma nʼomulenge wʼobukulu 

buwe;  Nʼoko mugulu oyo erĩpalya lĩkahenaya.  

5Nyamuhanga akaruruma nʼerĩswekya omo mulenge wuwe;  Akakola emyatsi mikulu 

mikulu, eyo tutetwangaminya.  

6Kusangwa akabwira enzururu ati, Togera ahisi oko kitaka,  Kandi akabwira embũla,  

Iyawa kutsibu.  

7Akahanganaya omũbĩrĩ wʼabandu,  Abandu bosĩ baminye omũbĩrĩ wuwe.  

8Oko mugulu oyo, esyonyama sikasesera aho sĩkabĩsama,  Neryo ĩsyĩkala omo 

myangalũ yasyo,  

9Omo lutambi lwʼeyĩkwa mũkalũa ekiyaga,  Nʼeritsuku lĩkalũa omo Lutambi 

lwʼEndata.  

10Busana nʼomuka wa Nyamuhanga akakamataya amagetsi,  Nʼamagetsi ayĩsanzĩre 

akamatana.  

11Akahekaya ebĩtũ ebĩbĩmbĩre mwʼamagetsi,  Akapanza-panza ekĩtũ kyʼerĩpalya liwe.  

12Nakyo kikabindingulawa omwʼisondola liwe,  Ibyaminya erikola ebyosĩ 

akahanabyo omo kihugo kyosĩ.  

13Nyamuhanga akatuma embũla eriwa oko kitaka:  Anganatumayo busana nʼerisuyira 

abandu,  Kutse eriganyirabo.  

14Uwe Yobũ uhulikirire ekĩ;  Hangana ũganĩraye emĩbĩrĩ yʼeriswekera ya 

Nyamuhanga.  

15Ũnasĩ ngoko Nyamuhanga akahana Nʼerireka erĩpalya lyʼekĩtũ kiwe 

ĩryakangabasanĩa kwehĩ?  

16Ũnasĩ ngoko ebĩtũ bikaguluka omo kyanya.  Emĩbĩrĩ yʼeriswekera yʼamenge wa 

Nyamuhanga kwehĩ?  

17Eyihi, ukagalawa omo kĩhũhanĩ kĩkalĩre,  Omugulu ekihugo kĩyĩbombekĩre busana 

nʼerihunga lyʼeLutambi lwʼEyĩkwa.  

18Wanganatoka erisanza ekyanya haguma naye kwehĩ?  Ekĩkalĩre ngʼekyuma kwehĩ?  

19Ũtũkangĩrĩraye ekyo twangabwira Nyamuhanga nga ni kyahi Kusangwa 

Sitwangatoka eritondekabyo situwite ekyʼerĩbũga.  

20Sĩndĩendĩbũlya Nyamuhanga nyiti ngasonda erĩbũga.  Nangamuha omwanya 

wʼerĩnyĩta kwehĩ?  

21Na lino abandu sibelangira ekyakakala ekĩkakangabasanaya omo kyanya,  Nĩkwa 

erihunga likalaba nʼerĩbĩrya ekyanya.  

22Erĩkangabasanĩa lĩkalũa eLutambi lwʼEndata,  Nʼolukengerwa lwa Nyamuhanga 

lukatuha olubahwa.  

23Obũtokĩ bwa Nyamuhanga ni bunene,  Sitwangatoka erimusegerako;  Atunganene, 

kandi nĩ wʼerĩbanza oko bandu.  

24Kikaleka abandu ibamubaha.  Sialisamalira bandu abawite amenge wʼomutima.  

 

Yobũ 38 

Omwami Mukulu akasũbĩraya Yobũ omo kanyabungu 

1Neryo Omwami Mukulu mwasũbĩrya, Yobũ yʼomo kanyabungu ati,  

2Uwendi uti ukapona amenge wage kwehĩ?  Omo bĩnywa ebite nʼamenge kwehĩ?  

3Lino watahangana ngʼomulume;  Kusangwa ngandĩkũbũlya, nawe umbwire.  

4Wabyahi omugulu nahala ebibanza byʼekihugo kwehĩ?  Ego, umbwire, wamabya 

uwite obũlengekanĩa.  

5Kusangwa ũnasĩ, nindi yo wahĩra olulengo lwakyo kwehĩ?  Kutse nindi walambika 

omũlĩkĩ wʼerirenga go kukyo kwehĩ?  

6Ebibanza byakyo byatakulirirawa ũkũkĩ kwehĩ?  Kutse nindi yo wahĩra erĩbwe 

lyʼengonde yʼekihugo,  

7Omugulu esyongũnũnũ syʼengyakya-ngyakya syimbira haguma,  Nʼabagala bosĩ ba 

Nyamuhanga mobũta obogo busana nʼobutseme.  

8Kutse nindi yo wakingira engetsi yʼesyonyũyĩ,  Omugulu yahuluka ĩkalũa omo 

kĩsũko kyʼekihugo kwehĩ?  

9Nʼĩngye nahangika ekĩtũ mo lukimba lwakyo,  Monalĩngĩrakyo nʼomwĩrĩmya 

owalĩtohĩre.  

10Monahĩra Omutano busana nʼengetsi,  Monabikayo enyũma wʼesyongyo sĩkĩngĩre.  

11Neryo monabũga nyiti, Wanamatahĩka hano, nĩkwa siwendilabaho;  Na hano 

ebisunda byawe byʼamaka byasyatwĩrya.  

12Yobũ, aho ebiro byawe byatsũkĩra.  Wabirihamula erikya lyʼekiro kwehĩ?  

13Wabirihamula omwĩtsange erihamba ekihugo,  Nʼerikungutira ababi omo myanya 

yabo yʼerĩbĩsamamo kwehĩ?  

14Ekyakakala kikaleka ebitwa nʼemisya ibyaminyikala,  Ngʼemĩkũnyo yʼolukimba.  

15Ekyakakala kyʼomusibo kĩkalĩba-lĩbanaya ababi,  Kikaleka ibatakola omwaga.  

16Wabiriingira omo syongũnũnũko syʼengetsi kwehĩ?  Kutse wabirirenderera omo 

mitobero eyʼemirindi kwehĩ?  

17Hane mundu oyo wakũkangaya esyongyo esĩkategaya,  Ekihugo kĩkĩnĩre kyʼabaholĩ 

kwehĩ?  

18Wanganaminya obunene bwʼekihugo kwehĩ?  Unyibwire, wamabya ũnasĩ ebyosĩ 

ebĩ.  

19Ũnasĩ enzira eyikaya eyo ekyakakala kĩkere kwehĩ?  Nʼomwĩrĩmya, omwanya wago 

ali hahi kwehĩ?  

20Wanganatwalago oko mwanya wago,  Kandi uti wangaminya enzira eyikaya oko 

nyũmba yago kwehĩ?  

21Ũnasĩ kusangwa wabutawa oko mugulu oyo,  Nʼemiganzo yʼebiro byawe ni mingi!  

22Wabiringira omo syombĩso syʼenzururu kwehĩ?  Kutse wabirilangira esyombĩso 

syʼamatsuku kwehĩ?  

23Ago nabiribika busana nʼomugulu wʼobũlĩge,  Busana nʼekiro kyʼamalwa nʼerilwa.  

24Ekyakakala kikagabirawa omo nzira yahi kwehĩ?  Kutse erihunga lyʼendata, 

likapanzirawa liti omo kihugo kwehĩ?  

25Nindi watula omugende busana nʼeribwaga lyʼamagetsi kwehĩ?  Kutse nindi 

abiritula enzira yʼerĩpalya lyʼomũlũmo kwehĩ?  

26Nindi akaleka embũla iyawa oko kitaka ekite ko bandu;  Kutse omo mbwarara eyite 

mo mundu;  

27Nindi yũkũgũtaya ekitaka ekyũmĩre, ekĩkakwa enyota,  Nʼerĩlasya ebiti birere birere 

kwehĩ?  

28Kwe mbũla nʼekimi biwite ĩse wabyo kwehĩ?  

29Amagetsi wʼeritsuku awamatikene, nʼeritsuku oko biti.  Nyĩnya wabyo nindi 

kwehĩ?  

30Amagetsi akamatikana ngʼerĩbwe,  Nʼengetsi ikamatikana omwʼitsuku.  

31Wanganaboha ekĩkũto kyEsyongũnũnũ sirinda syʼeKĩlĩmĩa kwehĩ?  Kutse 

erĩkũndũla emĩrĩkĩ yʼesyongũnũnũ ĩsatu syʼeOrĩonĩ?  

32Wanganatoka erisondola esyongũnũnũ omo birimo byasyo kwehĩ?  Kutse 

erisondola Olũtehĩ Lunene nʼOlũtehĩ Luke kwehĩ?  

33Ũnasĩ ebihano ebikatabala byʼomo kyanya kwehĩ?  Wanganatoka erĩhanganĩa 

eritabala lyakyo muna-kihugo kwehĩ?  

34Wanganatoka erisumba omulenge wawe erĩhĩka oko bĩtũ Nʼerireka ĩbyakũtsapya 

omo mbũla kwehĩ?  

35Wanganatoka erituma emĩrabyo yʼerĩpalya, nayo iyagenda,  Iyakubwira iti, Ĩtwe 

tune hano, kwehĩ?  

36Nindi yo wahĩra amenge omo mutima wʼomwisi kwehĩ?  Kutse nindi yo waha 

eriminya oko bũlengekanĩa kwehĩ?  

37Nindi yuwite amenge awangaganza ebĩtũ kwehĩ?  Kutse nindi wangatoka erĩũta 

amatambya wʼamagetsi wʼembũla gʼomo kyanya kwehĩ?  

38Omugulu olũtũtũ lukakanya nʼebirongwe bikakala kwehĩ?  

39Ukabanira esyondale syʼakalyo kwehĩ?  Kutse erihimbula ebyana byʼendale byʼoko 

nzala kwehĩ?  

40Omugulu sĩbũndamĩre omo byũna byasyo,  Nʼeririnda omo myangalũ yasyo kwehĩ?  

41Nindi yukasondera ekikororo kyʼebyʼerirya Omugulu ebyana byakyo bikalakira 

Nyamuhanga,  Nʼerirereta busana nʼeribula akalyo kwehĩ?  

Yobũ 39 

Ebyʼeriswekera byʼesyonyama erĩkangya Obũtokĩ bwa Nyamuhanga 

1Ũnasĩ omugulu wʼeributa lyʼesyombene syʼomolĩ kwehĩ?  Kutse wabirilangira 

engabi omugulu ikabuta kwehĩ?  

2Wanganatoka eriganza emikera yʼerihaka lyasyo kwehĩ?  Kutse ũnasĩ omugulu 

sikabutirako kwehĩ?  

3Sĩkayũnamaya isyabuta ehyana hyasyo,  Sikabuga eributa lyasyo.  

4Ehyana hyasyo hikabana maka, ihyusukira omolĩ;  Hĩkayĩgenderaya ihitasyasubula.  

5Nindi yo waha esyopunda syʼomolĩ obwĩranda bwasyo kwehĩ?  Kutse nindi 

abĩrĩkũndũla emĩrĩkĩ yʼepunda iyalendera kwehĩ?  

6Monahasyo embwarara eribya enyũmba yasyo,  Nʼekitaka kyʼomũnyũ omo mwanya 

wasyo wʼerĩĩkala.  

7Sikapona olukanda lwʼemĩyĩ,  Kandi sĩsĩrĩowa olukanda lwʼoyukahasyo omũbĩrĩ.  

8Ebitwa nĩ lũlĩsĩryo lwasyo aho sikalira, Ĩsĩkasondaya ebiti bibisi byosĩ.  

9Enganda yanganalĩga erikukolera kwehĩ?  Kutse yasyĩkala hakũhĩ nʼebibungo byawe 

kwehĩ?  

10Wanganatoka eriboha enganda omo mũlĩkĩ omo mahya wʼeririma kwehĩ?  Kutse 

yasyakunguta emisya yʼenyũma kuwe kwehĩ?  

11Wasyayiketerayo kusangwa amaka wayo ni manene kwehĩ?  Kutse wasyasĩgĩrayo 

omũbĩrĩ wawe kwehĩ?  

12Wasyayiketerayo, uti yasyakũkũlũkĩrya embuto yawe kwehĩ?  Nʼerikumira engano 

yʼomwʼĩhũmbĩro lyawe kwehĩ?  

13Ebĩpũpa byʼembũnĩ bĩkapũpa-pũpa nʼobutseme;  Nĩkwa nĩ bĩpũpa nʼebyeya 

byʼolwanzo ngʼebyʼekĩrobĩ kwehĩ?  

14Embũnĩ ĩkasĩga amayi wayo gʼoko kitaka,  Nʼerĩhũhyago omo lũtũtũ.  

15Iyibirirwa ngoko ekisando kyangatulangago.  Kutse enyama yʼomolĩ ko 

yangalyatangirirago.  

16Ĩkagũmangĩraya ehyana hyayo nga si hyayo.  Nomo mĩbĩrĩ yayo iri buyira, 

siyitsomene;  

17Kusangwa Nyamuhanga abirireka embũnĩ butsira menge,  Kandi mwatahayo 

eriminya.  

18Omugulu ĩkayĩgũlũkĩraya endata eritibita,  Ikaseka esabayĩrĩ nʼoyo wĩkere kuyo.  

19Ni we Yobũ oyo wabiriha esabayĩrĩ yʼamaka wayo kwehĩ?  Wabĩrĩambalya ebĩkya 

byayo byʼomutsimbi kwehĩ?  

20Wabirihayo erĩtwa ekika ngʼengĩke kwehĩ?  Obunene bwʼerifureta bwayo bũkĩta 

buba.  

21Ĩkayĩkũrũtsaya omo musya, iyatsemera amaka wayo.  Ĩkayahĩndana nʼebindu 

byʼamalwa.  

22Ikaseka obuba, sĩrĩhũka-hũkaya omutima,  Kutse sĩrĩyĩsũbaya enyũma busana 

nʼomũyalĩ.  

23Olubo lũkabũgaya olukanda,  Nʼerĩtũmo erĩkakangabasanaya nʼakatũmo kake.  

24Ikatibita oko kitaka omo bukali nʼerititimana;  Omugulu engubi ĩkabũga siritoka 

erihangana.  

25Emigulu yosĩ engubi ĩkabũga iti, Hayi!  Ikakumbirawa amalwa go hali,  Sĩkowa 

abakulu bʼemilondo, bakabirikira malwa.  

26Ni busana nʼamenge wawe akasara kakaguluka,  Nʼerilambya ebĩpũpa byako 

erĩlolya eLutambi lwʼEyĩkwa kwehĩ?  

27Erĩsamba likahetukira endata busana nʼerihana lyawe,  Nʼerĩhĩmba Olutu lwalyo 

lwʼendata kwehĩ?  

28Lĩkere oko lukuka nʼerigotserayo,  Oko mutwe-mutwe wʼOlukuka, ahakalĩre 

erĩhĩka.  

29Eyo likalingira akalyo;  Ameso walyo akalangirirako hali.  

30Ehyana hyalyo hikanyunya omusasi.  Kandi ahali ebĩkwĩre, aho liri.  

 

Yobũ 40 

Yobũ akayĩkehaya 

1Kandi Omwami Mukulu mwasũbĩrya Yobũ, ati,  

2Ko yukasonda oluhabo asyakuba buhaka nʼOmũtokĩ Wʼebyosĩ kwehĩ?  Nʼoyukagaya 

Nyamuhanga, amũsũbĩraye.  

3Neryo Yobũ mwasũbĩrya Omwami Mukulu ati,  

4Lebaya, ĩngye indi katya-katya;  Ngandĩkũsũbĩryakĩ kwehĩ?  Nabiriyiwata oko buno.  

5Nabĩrĩbũga ngendo nguma, sĩndĩendĩsyasũbĩrya;  Ega, kabiri, nĩkwa 

sĩndĩendĩlabyaho.  

Omwami Mukulu akasũbĩraya Yobũ erĩmũkangya maka wuwe 

6Neryo Omwami Mukulu mwasũbĩrya Yobũ omo kanyabungu, ati,  

7Uhangane lino ngʼomulume.  Ngandĩkũbũlya, nawe unyibwire.  

8Nawe wasyatwa mo buyira eritswera lyage kwehĩ?  Ukandinyitswera lubi, iwaminya 

eribya nʼerĩbanza kwehĩ?  

9Kutse Unawite okuboko kungana nʼokwa Nyamuhanga kwehĩ?  Wanganatoka 

erĩlũmya nʼomulenge ngʼowuwe kwehĩ?  

10Ũyambalaye lino omo bubuya nʼobukulu;  Uyisitike nʼerĩsĩkya nʼerĩkenganĩa.  

11Ũsandũlaye eribwaga lyʼerihitana lyawe;  Usamalire obuli mundu oyukayiheka 

ũmũkehaye.  

12Usamalire obuli mundu oyukayiheka ũmũkehaye ahisi;  Kandi ulyatangirire ababi 

bʼahisi aho bimene.  

13Ũbĩsebo haguma omo lũtũtũ; Ubohebo omo kihugo kyʼabaholĩ.  

14Oko mugulu oyo nasyakupipa nyiti,  Ebyala byawe byʼamali ko byangakũlamya.  

15Lebaya lino eyĩsere yo nahangika nga we;  Ikalya ebiti ngʼende.  

16Lebaya lino, amaka wayo ali omo mbindi yayo,  Nʼakagala kayo kali omo mĩsĩsa 

yʼenda yayo.  

17Ĩkahanganaya omukira wayo ngʼomuti wʼomũerezĩ Emĩkĩ eyikalaba oko ndungu 

syayo ikabohana haguma.  

18Amakũha wayo ali ngʼemiseke yʼemiringa,  Nʼamakũha wayo ali ngʼesyongomo 

syʼekyuma.  

19Kyo kihangiko kyʼeriswekera kya Nyamuhanga.  Oyo wahangikayo yo wangatoka 

erĩkĩndayo.  

20Kwenene ebitwa bikaleterayo ekyʼerirya,  Esyonyama syosĩ syʼomolĩ 

sikatsangirayo.  

21Ikagotsera omo ndĩna yʼemiti yʼebyũtsũtsũ,  Omo bũbĩsamo bwʼebihembo-hembo, 

nʼomo lĩsesa.  

22Emiti yʼebyũtsũtsũ yikaswikayo omo kyũtsũtsũ kyayo;  Emĩerezĩ yʼolũsĩ yĩkatĩmba 

kuyo.  

23Olũsĩ nomo lwangabwaga, sirititimana;  Nomo eYorodanĩ yangũsũla erĩhĩka oko 

mikyingyi yalo, iyo ĩnasĩkĩre.  

24Hali mundu wangahambayo iniakinalolĩre kwehĩ?  Kutse eritsimita enĩndo yayo 

omo kitego kwehĩ?  

Yobũ 41 

Amaka wa Nyamuhanga 

1Wanganatoka erisoha amamba omo burobo kwehĩ?  Kutse erĩyamatanĩa olulimi 

lwago omo lukoba kwehĩ?  

2Wanganatoka erĩseserya omũlĩkĩ omo nĩndo yago kwehĩ?  Kutse eritsimita oluseya 

lwayo lʼomo burobo kwehĩ?  

3Anganatoka erikulakira kwehĩ?  Kutse erikubwira ebĩnywa bihehere kwehĩ?  

4Anganalagana nawe endagano kwehĩ?  Wanganamwĩmya mo mũsũbĩ wawe kera na 

kera kwehĩ?  

5Wangatsanga haguma nago ngʼenyonyũ kwehĩ?  Kutse wanganaboherago abana-bato 

bawe kwehĩ?  

6Ekihanda kyʼabatsũrũsya kyanganatũndyago kwehĩ?  Basyagabago omo katĩkatĩ 

kʼabakagula kwehĩ?  

7Wanganũsũlya ekihu kyago mwʼebyuma byʼamarobo,  Kutse oko mutwe wago 

kwʼamatũmo wʼeritsimita amahere kwehĩ?  

8Ũtũlaye kugo kwʼebyala byawe isiwendisyaswakola utya kandi;  Wibuke amalwa 

ayo siwendisyasubira.  

9Oyukalangira amamba,  Akabula amaha, iniawa oko kitaka.  

10Sihali oyũkalĩre kutsibu oyukalenga erĩbũkyago;  Neryo nindi oyo wangatoka 

erihangana embere syago kwehĩ?  

11Ko nindi wangamba kindu, ati nyĩmũtũhe kwehĩ?  Ebiri eyĩkwa oko bũtũkũ ebyosĩ 

ni byage.  

12Uleke ngakubwire busana nʼemihimbi yago,  Kutse amaka manene wago, kutse 

emisosere yʼomũbĩmba wago mibuya.  

13Nindi wangambula ebyambalo byago byʼeyĩhya kwehĩ?  Nindi wangahĩka omo 

miseya yago kwehĩ?  

14Nindi wangalĩbũla emikese yago kwehĩ?  Ameno wago nĩ wʼerĩũbahya.  

15Ebikora byago bĩkala-kalĩre ni byʼeriyihalambamo byago,  Ebitondekene 

nʼeribohana haguma.  

16Bisubukene hakũhĩ,  Kikaleka omuka iniatalaba mubyo.  

17Bĩsobengekenĩe haguma;  Byamatene haguma ibitatoka erigabulwa.  

18Esyotsĩhya syago sĩkakangabasanaya ekyakakala,  Nʼameso wago akahenaya 

ngʼeryuba lyʼengyakya.  

19Ebisosomole ebikaka bĩkalũa omo buno bwago,  Nʼamasalalĩ wʼomuliro 

akagulukamo.  

20Omo mihuli yago mũkatũmba omũkĩ,  Ngʼakalũa omo nyungu ikabera nʼerĩsesa 

erikahya.  

21Omuka wago akokaya amakala,  Nʼekirimi kyʼomuliro kĩkalũa omo buno bwago.  

22Omo bĩkya byago mo muli amaka,  Nʼomutima akahũka-hũka embere syago.  

23Ehikora hyʼomubiri wago hyamatene haguma.  Hĩsĩkĩre kugo sihyetoka 

erĩsegaseganĩbwa.  

24Omutima wago akalĩre ngʼerĩbwe;  Ega, akalĩre ngʼoluso.  

25Omugulu akĩmũka, esyombangĩ sikubaha,  Busana nʼerĩsĩsĩrĩbwa, emitima yabo 

yĩkahahũka.  

26Omundu amabandago omo mũyalĩ, akabasuka;  Nomo lyangabya erĩtũmo, kutse 

eritera, kutse omusoro asongĩre.  

27Akaganza ebyuma ngʼebiti,  Nʼomulinga akaganzago ngʼomuti ahondĩre.  

28Omusoha sĩalĩsagayago;  Amabwe gʼomo kahomeko akahinduka kugo 

ngʼesyombuba.  

29Emĩgo ikaganzawa ngʼesyongesera;  Nago akaseka obũrũndĩ bwʼerĩtũmo.  

30Ebihande byago byʼoko nda biri ngʼebiyo bĩgũsũngwĩre.  Akayisanza oko byondo 

ngʼomuti wʼerigesa engano.  

31Akaberaya emirindi ngʼenyungu;  Akahindula engetsi eribera ngʼamagũta 

wʼakalega.  

32Akasũga enzira eyĩkangabasenĩe enyũma wago;  Omundu anganaganĩrya emirindi 

ikabya nʼembwĩ.  

33Muna-kihugo sihali ekiringene nago,  Ekyahangikawa butsira buba.  

34Akasamalira obuli nyama eyikayihalamba;  Iyo ni mwami oko syonyama syosĩ 

syʼomolĩ.  

 

Yobũ 42 

Yobũ amatsira amalolo wuwe. 

1Neryo Yobũ mwasũbĩrya Omwami Mukulu, ati,  

2Nyĩnasĩ kʼukatoka erikola emyatsi yosĩ,  Isihali ebyo ũkandayĩrĩre 

ekikandisyakũbĩbwa.  

3Ũkabũlaya nga ngapona amenge wawe omugulu ndasĩ kindu kwehĩ?  Monakanĩa 

emyatsi eyo ndabya nyasĩ,  Emyatsi yʼeriswekera eyĩndengĩreko eyo ndabya nyasĩ.  

4Mowambwira uti, nyihulikirire omugulu ũkabũga Nʼerĩsũbĩrya ebyo wabũlaya.  

5Oko mugulu oyo naminya ebyo abandi bambwira;  Nĩkwa lino erĩso lyage 

likakulolako.  

6Busana nʼekyo namaleka ebyosĩ ebyo;  Namayiswekera omo lũtũtũ nʼomwʼĩbũ.  

Nyamuhanga akakunga abĩra ba Yobũ, nʼerĩmũsũbũlĩrya ebyosĩ 

7Neryo Omwami Mukulu abere abibwira Yobũ ebĩnywa ebĩ, neryo Omwami Mukulu 

mwabwira Elĩfasĩ Omũtemanĩ ati, Erihitana lyage lyamakugulumirako, nʼerigulumira 

oko bĩra bawe babiri, kusangwa sĩmwetabũga mwatsi owatunganene, ngoko 

mugombe wage Yobũ abĩrĩbũga.  

8Na lino, mũyĩsonderaye esyonume syʼesyonde sirinda, nʼesyombangale sirinda, 

mugende eyiri omugombe wage Yobũ, muyihongere obuhere bwʼerĩokererya; 

nʼomugombe wage Yobũ asyabasabira. Kusangwa iye yo nyĩrĩgĩre, ngasyabakolera 

ngʼobũkĩrũ bwenyũ ko buli. Kusangwa simwetanyahula omo kitunganene 

ngʼomugombe wage Yobũ kwʼabũga.  

9Neryo Elĩfasĩ Omũtemanĩ, na Bĩldadĩ Omũsũhĩ na Sofarĩ Omũnamatĩ, mobagenda, 

mobakola ngoko Mwami Mukulu abwirabo; neryo Omwami Mukulu mwalĩga Yobũ.  

10Neryo Omwami Mukulu mwasũbũlya omũyĩsa wa Yobũ, omugulu asabĩra abĩra 

buwe; neryo Omwami Mukulu mwaha Yobũ yo kabiri kwilaba ebyo abya awite 

erĩmbere.  

11Neryo abagala babo nʼabali babo bosĩ mobamũhĩkako, nʼabosĩ ababya baminyene 

naye erĩmbere, mobalya haguma naye omo nyũmba yiwe. Mobamũsĩkya, 

nʼerĩmũkĩranĩa busana nʼamaligo gosĩ ago Mwami Mukulu amuletera. Obuli mundu 

mwamuha erĩgabo lyʼekĩtsĩpa nʼobuli mundu mwamuha embũka yʼesyamagetsi.  

12Litya Omwami Mukulu mwatsumula ebiro ebyo byʼenyũma bya Yobũ, kwilaba 

ebiro byʼerĩtsũka liwe. Kandi mwabya nʼesyombũlĩ elfu ĩkumĩ nʼĩnĩ, nʼesyongamia 

elfu ndatu, nʼesyonume syʼesyonde syʼoko ngomo elfu ĩbĩrĩ, nʼesyopunda syʼobũkalĩ 

elfu nguma.  

13Kandi mwabya nʼabagala balinda nʼabali basatu.  

14Neryo mwahula Akanyere kuwe mo Yemĩma, na Kabĩra mwamwahula mo Kezĩa, 

na Kabũgo mwamwahula mo Kerena-hapũkĩ. 

15Nʼomo kihugo kyosĩ mohatabanika abakalĩ babuya ngʼabali ba Yobũ; nʼĩse wabo 

mwahabo omwandu omo katĩkatĩ kʼabagala babo.  

16Nʼenyũma wʼaho Yobũ mwabyaho emyaka erĩgana nʼamakũmĩ ani (140), 

mwalangira abagala buwe, nʼabagala bʼabitsikulu buwe erĩhĩka oko syondengo ĩnĩ. 

17Neryo Yobũ mwahola, iniamabikula nʼeribuga ebiro bingi.  

Esyonyimbo 

Esyonyimbo 1 

EKITABU KYʼERĨMBERE 

(ESYONYIMBO 1—41) 
Obutseme bwʼekwenene 

1Obutseme buli nʼomundu Oyukagana erihana lyʼabandu babi,  Kandi oyutekwama 

emigendere yʼabakola-nabi,  Kutse erisiba nʼabandu abakasekereraya Nyamuhanga.  

2Nĩkwa Emigambo yʼOmwami Mukulu ni butseme buwe,  Kandi akiga Emigambo 

yiwe omo musibo nʼomo kiro.  

3Ali ngʼomuti owaherĩre oko mũsĩke wʼolũsĩ;  Owakahetaya omo kirimo kyago, 

Nʼebikoma byago sibiriuma.  Nʼebyosĩ omundu oyũ akakola bikatsumulawa.  

4Nĩkwa abandu babi sibali batya!  Bali ngʼomusunga owakahekawa nʼerihunga.  

5Neryo abandu babi basyabya oko lubanza lwa Nyamuhanga,  Kandi abakola-nabi 

sibendisyahangana omo ndeko yʼabatunganene.  

6Kusangwa Omwami Mukulu asĩ enzira yʼabatunganene;  Nĩkwa enzira yʼomundu 

mubi ni ʼhera.  

 

Esyonyimbo 2 

Omwami oyo Nyamuhanga ayisoga 

1Busana nakĩ ebihanda bikahitana kwehĩ?  Busana nakĩ abandu bakaya embĩta yo 

busa kwehĩ?  

2Abami bʼekihugo bakayisamambula,  Nʼabatabalĩ, bakaya embĩta yo haguma 

Bakalwa nʼOmwami Mukulu, kandi bakalwa na Kristo wuwe.  

3Bati tũlũe okwʼitabala lyabo,  Kandi situbohawe omo mĩrĩkĩ yabo.  

4Omukama, oyo wĩkere elubula akaseka,  Akasekererayabo.  

5Neryo asyabũga nabo omwʼihitana liwe,  Nʼerĩũbahyabo omo bukali buwe.  

6Ati, Nabĩrĩsĩngya omwami wage,  Oko kitwa kyage kĩbũyĩrĩre kyʼeSĩonĩ.  

7Ngandĩtũla erihamula lyʼOmwami Mukulu Mwambwira ati, Uli mugala wage,  

Namakubuta mũnabwĩre.  

8Ũbũlaye, nage nasyakuha ebihanda eribya byawe,  Kandi nasyakuha emitano yosĩ 

yʼekihugo.  

9Wasyabũnangabo omo mũtso wʼekyuma,  Wasyatũndũlabo mo bitswe-bitswe 

ngʼenyungu yʼomũbũmbĩ.  

10Neryo ĩnywe abami, mubane amenge,  Ĩnywe batswerĩ bʼekihugo mwige ndeke.  

11Mukolere Omwami Mukulu nʼeriubaha.  Mutseme nʼerititimana.  

12Mũname embere syʼOmugala,  Akasyahitana, nenyũ imwahola,  Kusangwa 

erihitana liwe likaka lũba.  Obutseme buli oko bosĩ abakamusagirako.  

Esyonyimbo 3 

Erisaba lyʼengyakya-ngyakya uku Nyamuhanga 

Dawĩdĩ mwasaka Olwimbo olu omugulu atibita akasaga Abũsaloma. 

1Mwami Mukulu, esyonzĩgũ syage syamakanya!  Ni bangi abakalwa nage!  

2Ni bangi abakahula omutima wage bati,  Nyamuhanga sĩendĩsyamũwatĩkya.  

3Nĩkwa uwe, Mwami Mukulu, uli ngabo eyikanyiswika,  Uli lukengerwa lwage, 

nʼoyukasumba omutwe wage.  

4Ngalakira Omwami Mukulu anyĩwatĩkaye,  Naye akanyĩsũbĩraya iniane omo kitwa 

kiwe kĩbũyĩrĩre.  

5Ngagotsera nʼeriyato,  Ngabuka ndeke, kusangwa Omwami Mukulu 

akanyihanganira.  

6Sindiendiubaha esyonzĩgũ elfu ĩkũmĩ Abakanyĩtĩmbako nʼerinyibambira.  

7Uwe Mwami Mukulu, uhangane;  Nyamuhanga wage ũnyĩlamaye!  Ũkaswĩraya 

esyonzĩgũ syage syosĩ oko matema wabo,  Ukatulanga ameno wʼababi.  

8Erilama ni ryʼOmwami Mukulu,  Eritsumula lyawe libye oko bandu bawe.  

 

Esyonyimbo 4 

Erisaba lyʼerĩgolo-golo uku Nyamuhanga 

Oko mwĩmbĩrĩrĩ mukulu; Olwimbo oko nanga. Olwimbo lwa Dawĩdĩ. 

1Ũnyĩsũbĩraye omugulu ngakubirikira,  Uwe Nyamuhanga, omwĩmĩrĩ wage!  

Omugulu indi nʼobũlĩge, mowanyĩwatĩkya.  Unyiganyire, wowe erisaba lyage.  

2Ĩnywe bagala bʼabandu, mwasyanyitsuma nʼerĩtwĩryahi kwehĩ?  Mwasyatwĩryahi 

erianza obute mugaso, nʼerĩsondya ekyʼamabehĩ kwehĩ?  

3Muminye Omwami Mukulu kwʼabiriyisoga oyukamukenga,  Omwami Mukulu 

akowa omugulu ngamulakira.  

4Mubahe, Simukole ebibi.  Mũganĩraye ndeke omo nyũmba yenyũ, imuli bũkũtũ.  

5Muhere amahere atunganene oko Mwami Mukulu,  Kandi muyiketere ye.  

6Ni bangi abakabũga bati, Nindi wasyatuha omugaso kwehĩ?  Uwe, Mwami Mukulu, 

utusamalire omo bwenge bwawe.  

7Wabĩrĩhĩra obutseme omo mutima wage,  Obũlabĩre obutseme bwʼabandu abawite 

ebyalya nʼebĩnyũ.  

8Ngandigotsera nʼeriyato omo buholo, Kusangwa uwe Mwami Mukulu ĩwowene 

ukaleka ĩnĩkala butsira eriubaha.  

Esyonyimbo 5 

Erisabira obũteya 

Ebarua oko mwĩmbĩ mukulu: omo syonanga. Olwimbo lwa Dawĩdĩ. 

1Uwe Mwami Mukulu, uhulikirire ebĩnywa byage Gowe erĩsĩmba lyage.  

2Omwami wage na Nyamuhanga wage,  Gowe erilaka lyage.  Kusangwa ngasaba 

ukʼuwe.  

3Uwe Mwami Mukulu, ũkowa omulenge wage omo ngyakya-ngyakya,  Omugulu 

bukakya, ngategekanaya erisaba lyage ukʼuwe nʼerikulindirira.  

4Suli Nyamuhanga oyukatsemera ebibi, Ebibi Sibiri haguma nawe.  

5Abakayiheka sibalihangana omo meso wawe;  Ũkakwa abandu abakakola nabi 

bʼobusu.  

6Wasyaherya abandu abakabũga amabehĩ.  Omwami Mukulu akakwa esyonye 

omundu oyũkũta omusasi, nʼoyukateba.  

7Nĩkwa ĩngye nasyaya omo nyũmba yawe busana nʼolwanzo nʼobubuya bwawe 

bunene,  Nasyakũramya nʼerikubaha ĩngalolaya oko Hekalũ yawe ĩbũyĩrĩre.  

8Uwe Mwami Mukulu, unyisondole omo litunganene yawe busana nʼe syonzĩgũ 

syage,  Ũnyĩkangaye ndeke enzira yawe nyikwameyo.  

9Ebyo syonzĩgũ syawe sĩkabũga sibyangayiketerwa,  Emitima yabo yoswĩre nʼebibi,  

Obuno bwabo buli ngʼeyisinda eyĩtalĩbĩre Erĩbũga lyabo lĩkĩta bandu.  Bakasehaya 

omo lulimi lwabo.  

10Uwe Nyamuhanga, uganzirebo omusango,  Uleke batogere omo syombĩta syabo;  

Ugusebo balũe embere syawe busana nʼerĩhalya lyabo lĩnene,  Kusangwa babirihona 

ukʼuwe.  

11Nĩkwa abosĩ abakakusagirako batseme,  Bayitsangure ebiro byosĩ, nawe wimirebo,  

12Kandi abakakwanza basyakutsemerako.  Uwe Mwami Mukulu, ukatsumula 

abakakukenga,  Obugenge bwawe bukahanganirabo ngʼengabo.  

 

Esyonyimbo 6 

Erisaba lyʼomugulu wʼobũlĩge 

Busana nʼomwĩmbĩ mukulu, oko syonanga. Olwimbo lwa Dawĩdĩ. 

1Uwe Mwami Mukulu, sunyikunge omwʼihitana lyawe!  Kandi sunyisuyire 

omwʼigalirwa lyawe!  

2Uwe Mwami Mukulu, unyiganyire kusangwa namuma,  Uwe Mwami Mukulu, 

ũnyĩlamaye, kusangwa ngahwa.  

3Ekĩrĩmũ kyage kyamalũa omo nda,  Uwe Mwami Mukulu, Wasyatwĩryahi kwehĩ?  

4Uwe Mwami Mukulu, Usubule ũnyĩlamaye,  Kusangwa ũnyanzĩre, ũnyĩlamaye omo 

luholo.  

5Kusangwa omo luholo sihali erikwibuka.  Nindi akakuha ewasĩngya omo Kũlĩmũ 

kwehĩ?  

6Namaluha omwʼĩsĩmba lyage;  Obuli kiro ngatsapaya engyingo yage omo mĩsonĩa,  

Ngatsapaya aho ngagotsera busana nʼeririra.  

7Erĩso lyage likabonda busana nʼobũlĩge.  Erĩso lyage likakula busana nʼesyonzĩgũ 

syage syosĩ.  

8Ĩnywe bakolĩ bʼebibi, mũnyĩlũeko,  Kusangwa Omwami Mukulu akowa eririra 

lyage.  

9Omwami Mukulu abĩrĩowa erilaka lyage;  Omwami Mukulu akalĩga erisaba lyage.  

10Esyonzĩgũ syage syosĩ syasyahemuka, nʼerilola oko bũlĩge,  Syasyasuba enyũma, 

syasyĩtwa esĩsonĩ lũba.  

Esyonyimbo 7 

Erisaba Nyamuhanga yʼerĩbanza 

Olwimbo Dawĩdĩ imba busana na Kũsĩ Omũbenyamĩna. 

1Uwe Mwami Mukulu, Nyamuhanga wage, uwe ngasayirako;  Ũnyĩlamaye oko bosĩ 

abakanyitibitako, ũndamaye,  

2Bakasyanyitulanga ngʼendale,  Erĩnyĩsatangya mo bitswe-bitswe, isihali oyo 

wanganyĩlamya.  

3Uwe Mwami Mukulu, Nyamuhanga wage, namabya nabirikola ebĩ:  Namabya 

nabirilola mundu yo nabi,  

4Namabya nabirihotera omwĩra wage,  Kutse nabĩrĩhandĩkĩrĩrya enzĩgũ hate 

ekikaleka,  

5Neryo enzĩgũ yage inyikwame nʼerimbamba,  Ega, iryatangirire engebe yage yʼahisi 

oko kitaka,  Nʼerĩhĩra erĩsĩkya lyage omo lũtũtũ.  

6Uwe Mwami Mukulu, uhangane omwʼihitana lyawe,  Unyihanganire okwʼikarama 

lyʼesyonzĩgũ syage!  Ubuke, ũnyĩwatĩkaye; kusangwa ukasonda erĩbanza litunganene.  

7Ũhĩndanaye endeko yosĩ yʼabandu, ĩkũtĩmbeko,  Kandi utabale kubo inune endata.  

8Omwami Mukulu nĩ mũtswerĩ wʼabandu bosĩ.  Uwe Mwami Mukulu unyitswere 

ndeke,  Kusangwa Sindi ko musango, kandi nyitunganene.  

9Ũkakĩraye ebibi byʼabandu babi,  Nĩkwa nyiti, ũhanganaye abatunganene.  

Kusangwa Nyamuhanga oyutunganene akatswera amalengekanĩa nʼemitima 

yʼabandu.  

10Nyamuhanga nĩ mũhanganĩrĩ wage Akalamaya abandu abawite omutima 

atunganene,  

11Nyamuhanga nĩ mũtswerĩ oyutunganene,  Ega, Nyamuhanga akahĩra omusango oko 

babi.  

12Omundu amatindabindula omutima wuwe erireka ebibi,  Nyamuhanga asyatyalya 

omũyalĩ wuwe,  Akakangika obuta buwe nʼerĩtegekanĩabo.  

13Akategekanaya ebĩkĩta byʼoluholo,  Nʼeritangirira emisoha yiwe yʼomuliro.  

14Lebaya, ngoko mundu mubi akaganĩraya ebibi,  Kandi, akategekanaya omwaga, 

nʼeriteba.  

15Kandi abiritakula obuhya buli,  Kandi abiritogera omo buhya atakula!  

16Ebibi biwe bikamusuyira.  Nʼomwaga wuwe akamwĩta.  

17Ngandiha Omwami Mukulu ewasĩngya busana nʼeritunganene liwe,  Nasyimbira 

erĩna lyʼOmwami Mukulu,  Owendata Kutsibu, erimupipa.  

 

Esyonyimbo 8 

Olukengerwa lwʼOmwami Mukulu nʼebibuya byʼabandu 

Oko mwĩmbĩrĩrĩ mukulu: oko wʼesyonzebe. Olwimbo lwa Dawĩdĩ. 

1Uwe Mwami Mukulu, Mukama wetu,  Erĩna lyawe ni ribuya kutsibu omo kihugo 

kyosĩ!  Olukengerwa lwawe wabĩrĩhĩralo endata oko lubula!  

2Omwʼipipa lyʼabana balere, nʼesyomekeke wabiriyira maka,  Busana nʼesyonzĩgũ 

syawe,  Iwatoka erĩbondererya esyonzĩgũ nʼomũkĩsya.  

3Omugulu ngasamalira olubula lwawe, omũbĩrĩ wʼeminwe yawe,  Nʼomukera 

nʼesyongũnũnũ, ebyo wabĩrĩhĩra aho wabyo;  

4Ko mundu nĩkĩ kwehĩ? Uti ukamwibuka kwehĩ?  Nʼomwana wʼomundu nĩkĩ kwehĩ? 

Uti ukamulembera kwehĩ?  

5Nĩkwa wabirimuyira mo muke ukʼuwe musa,  Kandi wabĩrĩmũsĩngya omo 

lukengerwa nʼerĩsĩkya lyʼOmwami.  

6Wabirimuyira mo mũtabalĩ oko myatsi yosĩ wahangika,  Wabĩrĩmũhĩra endata oko 

myatsi yosĩ;  

7Esyombũlĩ syosĩ nʼesyonde,  Ega, nʼesyonyama syʼomolĩ,  

8Nʼesyonyonyũ syʼekyanya, nʼamahere wʼengetsi,  Nʼesyonyama syosĩ esiri omo 

syongetsi.  

9Uwe Mwami Mukulu, Omukama wetu,  Erĩna lyawe ko liri ibuya kutsibu litya omo 

kihugo kyosĩ!  

Esyonyimbo 9 

Ewasĩngya uku Nyamuhanga busana nʼerĩbanza liwe 

Olwimbo lwa Dawĩdĩ. Busana nʼomwĩmbĩrĩrĩ. 

1Nasyakuha ewasĩngya uwe Mwami Mukulu, nʼomutima wage gosĩ,  Nasyakanĩa 

emĩbĩrĩ yawe yosĩ yʼeriswekera eyo wabirikola.  

2Nasyatsema nʼeritsanga busana nawe!  Nasyimbira erĩna lyawe erikupipa,  Uwe 

Wʼendata Kutsibu.  

3Esyonzĩgũ syage sikasuba enyũma omugulu ukahuluka;  Sikatogera ahisi nʼerihola.  

4Kusangwa ukanyihanganira, nʼeriimira omwatsi wage;  Ngʼomũtswerĩ 

oyutunganene, wĩkere oko kĩtũmbĩ kyawe kyʼobwami.  

5Wabirikunga ebihanda ebĩtakwasĩ, wabĩrĩherya ababi,  Kandi sibendisyaswibukwa 

na kera.  

6Esyonzĩgũ sikahwa kera na kera,  Wabĩrĩhĩmbũla emĩyĩ yasyo,  Erisyibukasyo siriri 

kandi.  

7Nĩkwa Omwami Mukulu ni mwami kera na kera,  Abiritegekanĩa ekĩtũmbĩ kiwe 

kyʼobwami busana nʼeritswera.  

8Asyatswera ekihugo omo litunganene,  Akatswera abandu omo lĩbanza litunganene.  

9Omwami Mukulu ni hʼerisagira busana nʼabandu abakanũbĩbawa,  Omwami Mukulu 

nĩ nyũmba yʼobuholo oko mugulu wʼobũlĩge.  

10Abandu abakwasĩ basyayiketera we,  Kusangwa uwe Mwami Mukulu sũlĩsĩganaya 

abakakusonda.  

11Mwimbire Omwami Mukulu yʼesyonyimbo,  Oyukatabala eSĩonĩ, Mũkanĩraye 

emĩbĩrĩ yiwe omo katĩkatĩ kʼebihanda.  

12Kusangwa oyũkakĩsaya omusasi akibukabo,  Sialibirirawa erilaka lyʼabera.  

13Uwe Mwami Mukulu, unyiganyire!  Ulangire amalĩge wage ago ngagalawamo 

busana nʼabakanyĩkwa obusu.  Uwe Mwami Mukulu unyisabule omo luholo.  

14Inatoka erihangana erikupipa,  Embere syʼabandu bʼeYerũsalema;  Nasyatsema 

kusangwa Wabĩrĩnyĩlamya.  

15Ebihanda bĩtakwasĩ byabiritobera omo buhya batakula,  Babirihambwa omo kitego 

ekyo batega bũbĩso-bĩso.  

16Omwami Mukulu abĩrĩyĩmĩnyĩsya, busana nʼeritswera liwe ritunganene,  Kandi 

ababi babirihambwa omo kitego kyʼemĩbĩrĩ yabo.  

17Ababi basyasuba omo Kũlĩmũ,  Nʼebihanda byosĩ ebikibirirawa Nyamuhanga.  

18Abʼobwaga sibendisyibiriranwa ebiro byosĩ.  Kutse amaha wʼabakanũbĩbawa 

siendĩsyalĩmĩbwa ebiro byosĩ.  

19Uwe Mwami Mukulu, uhangane!  Suleke abandu bakasĩngana,  Ulete ebihanda 

bitswerawe omo meso wawe!  

20Uwe Mwami Mukulu, wĩtebo obuba!  Ebihanda biminye ko bali bandu buyira.  

 

Esyonyimbo 10 

Erisaba busana nʼerĩkĩnda ababi 

1Uwe Mwami Mukulu, busana nakĩ ukahangana hali kwehĩ?  Busana nakĩ ũkayĩbĩsa 

omo mugulu wʼobũlĩge kwehĩ?  

2Ababi bakayiheka, kandi bakendereraya abera.  Bahambawe omo luhota olo 

bategekanaya.  

3Kusangwa omundu mubi akayihalamba omwʼisonda lyʼomutima wuwe,  Nʼomundu 

wʼomururu akatsuma nʼeripona Omwami Mukulu.  

4Omundu mubi omwʼiyiheka liwe aka bũga ati, Nyamuhanga siendĩsyanyĩtũhya!  

Amalengekanĩa gosĩ gʼomundu mubi ati, Sihali Nyamuhanga.  

5Esyonzira siwe sikagasa omo migulu yosĩ,  Sialiminya eritswera lya Nyamuhanga,  

Akakũta-kũtaya esyonzĩgũ siwe syosĩ.  

6Akayibwira omo mutima ati, Sĩndĩe-ndĩsyasega-seganĩbwa,  Na kera 

sindiendisyalola oko bũlĩge.  

7Erĩbũga liwe Ĩyoswĩre mwʼeritakira, nʼeriteba, nʼerihaya,  Olulimi luwe lũkabũga 

ebyʼepono nʼebibi.  

8Akayĩbĩsa omo mĩyĩ,  Akĩtĩra abandu bate ko musango, ahabĩsamĩre Ali 

ngʼoyutawite mundu wʼerĩmũwatĩkya.  

9Akabĩsama ngʼendale omo kisaka kyayo.  Akalamba omundu mwera.  Akahamba 

owʼobũlĩge omo kitego kiwe nʼerimukura.  

10Nʼomundu oyutawite erĩwatĩkĩbwa akakwa Omo maka.  

11Omundu mubi akayibwira omo mutima wuwe ati, Nyamuhanga, abiribirirwa,  

Nyamuhanga abĩrĩrĩba ameso wuwe, siendisyanyilangira.  

12Uwe Mwami Mukulu uhangane, uwe Nyamuhanga, Usumbe ebyala byawe 

erĩnyĩlamya.  Siwibirirawe abakanũbĩbawa!  

13Omundu mubi akapona Nyamuhanga ati kwehĩ?  Akayibwira omo mutima wuwe 

ati, Siendisyanyisuyira, ati kwehĩ?  

14Nĩkwa ukanalangira;  Kusangwa ukaminya obũlĩge nʼeriagalwa kandi ũsĩkĩre 

erĩwatĩkya.  Omuhanya akayiketera we;  Kandi uli mũwatĩkya wʼengũbĩ.  

15Ũheraye amaka wʼababi, nʼabandu batya-batya;  Kandi usuyirebo busana nʼebibi 

byabo byosĩ, erĩhĩka aho byasyabulira.  

16Omwami Mukulu ni mwami kera na kera,  Nʼebihanda bĩtasĩ Nyamuhanga 

bĩkandĩsyalũa omo kihugo kiwe.  

17Uwe Mwami Mukulu, ũkowa erilaka lyʼabandu bolo,  Kandi wasyasĩkya emitima 

yabo. Wasyatega amatwĩ wawe erĩowabo.  

18Wasyowa erilaka lyʼesyongũbĩ, nʼabakanũbĩbawa,  Neryo abandu abakahola 

Sibabye bakũbahya kandi.  

Esyonyimbo 11 

Omukulu ni wʼeriyiketera 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Ngasagira ewʼomwami Mukulu,  Busana nakĩ ukambwira uti, Usagire oko bitwa 

ngʼenyonyũ.  

2Kusangwa lebaya, ababi bakakangika obuta Bakategekanaya emisoha yabo oko 

mũlĩkĩ,  Bati bakalasa abatunganene omo mwĩrĩmya.  

3Omugulu ebihano bikaponawa,  Abandu batunganene basyakolakĩ kwehĩ?  

4Omwami Mukulu ali omo Hekalũ yiwe ĩbũyĩrĩre;  Ekĩtũmbĩ kyʼobwami kyʼOmwami 

Mukulu kiri elubula.  Akalangira abandu bosĩ, ĩnĩanasĩ ebyo bakakola.  

5Omwami Mukulu akalenga abatunganene nʼababi,  Nĩkwa akakwa ababi bʼobusu, 

nʼoyo wanzĩre omwaga.  

6Oko babi akũtĩrabo amakala awakaka, nʼomuliro, nʼobũsĩngo,  Akasuyirabo omo 

kirimi kyʼomuliro.  

7Omwami Mukulu atunganene, kandi anzĩre emĩbĩrĩ itunganene,  Abakamowa 

basyĩkala embere siwe.  

 

Esyonyimbo 12 

Erisabira erĩwatĩkĩbwa 

Busana nʼomwĩmbĩrĩrĩ mukulu. Omo nanga. Olwimbo lwa Dawĩdĩ. 

1Omwami Mukulu, ũnyĩwatĩkaye!  Abandu abakakenga Nyamuhanga bakahwa,  

Kusangwa abateregula bakabula omo katĩkatĩ kʼabandu.  

2Obuli mundu akabũga amabehĩ na mũlĩkyabo;  Bakabũga ekĩsehya nʼomo bũgobya.  

3Omwami Mukulu, asyabonderya emĩnywa yosĩ eyĩkabũga ekĩsehya,  Asyabonderya 

olulimi olukayihalamba.  

4Bakabũga bati, Twasyasĩngana omo lulimi lwetu,  Emĩnywa yetu ni yetu, Nindi 

akatutabalako kwehĩ?  

5Omwami Mukulu ati, Lino ngandĩhĩka,  Kusangwa abʼobwaga bakanũbĩbawa,  

Nʼabakendererĩbawa bakasĩmba eriagalwa.  Nasyahabo Obuholo obo bakasonda!  

6Ebĩnywa byʼOmwami Mukulu, nĩ bĩnywa bibuya,  Ni bibuya ngʼebĩtsĩpa 

ebyabirilaba omo lũhĩtsa ebĩtũkwĩre ngendo sirinda.  

7Uwe Mwami Mukulu, utulembere buholo,  Ũtũtegaye oko bandu abo.  

8Abandu babi bali ehosĩ,  Nʼabandu bosĩ bakapipa ebibi.  

Esyonyimbo 13 

Erisabira erĩwatĩkĩbwa 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Uwe Mwami Mukulu, wasyanyibirirwa erĩtwĩryahi kwehĩ?  Kera na kera kwehĩ?  

Wasyanyĩbĩsa obũsũ bwawe erĩtwĩryahi kwehĩ?  

2Erikolyahi nasyakwa obũlĩge omo kĩrĩmũ kyage kwehĩ?  Erĩkolyahi obũlĩge 

bwasyũsũlya omutima wage omo musibo nʼomo kiro kwehĩ?  Erĩkolyahi esyonzĩgũ 

syage syasyanyĩsĩnga kwehĩ?  

3Uwe Mwami Mukulu Nyamuhanga wage, unyisamalire nʼerĩnyĩsũbĩrya,  Ũsũbaye 

amaka wage, ngasyahola.  

4Enzĩgũ yage ĩkasyabũga iti, nabĩrĩmũkĩnda,  Esyonzĩgũ syage sikasyatsema, 

omugulu ngatwĩkala.  

5Nĩkwa ĩngye nabiriyiketera olwanzo lwawe oluteregula,  Kandi omutima wage 

asyatsemera erĩlamya lyawe.  

6Nasyimbira Omwami Mukulu,  Kusangwa abirinyiyira ndeke.  

 

Esyonyimbo 14 

Obutsibu bwʼabandu 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Abakĩrũ bakayibwira omo mitima yabo bati, Sihali Nyamuhanga!  Batsandĩre, 

babirikola emĩbĩrĩ yʼesyonye;  Sihali mundu oyukakola ebibuya.  

2Omwami Mukulu akasamalira ahisi iniane elubula akasamalira abandu,  Eriminya 

nga hali mundu wʼamenge,  Kutse nga hali oyukasonda-sonda Nyamuhanga.  

3Nĩkwa abosĩ babirikitira ehandi, abosĩ babiritsanda,  Sihali oyukakola ekibuya, iyihi, 

nʼomuguma.  

4Kwʼabakola-nabi bosĩ sĩbasĩ kwehĩ? Bakĩba oko bandu bage,  Isibelakira Omukama:  

5Nĩkwa bakubaha kutsibu,  Kusangwa Nyamuhanga ali haguma nʼabandu 

batunganene.  

6Bakahemula obũlengekanĩa bwʼomundu muhanya.  Nĩkwa Omwami Mukulu ni 

busayiro buwe.  

7Ngasaba nyiti kumbe erilama lya Ĩsraelĩ lĩkalũa eSĩonĩ.  Omugulu Omwami Mukulu 

asyasũbya obunyegwa bwʼabandu buwe,  Neryo Yakobo asyatsema, Ĩsraelĩ 

asyatsanga.  

Esyonyimbo 15 

Ebyo Nyamuhanga akasonda 

Olwimbo lwa Dawĩdĩ. 

1Omwami Mukulu, nindi Wasyĩkala omo hema yawe kwehĩ?  Nindi asyĩkala eSĩonĩ, 

ekitwa kyawe kĩbuyĩrĩre, kwehĩ?  

2Yo mundu oyũkowa Nyamuhanga, nʼerikola ebitunganene;  Yo yũkabũga ebĩnywa 

byʼekwenene ebĩkalũa omo mutima wuwe.  

3Yo yutetsuma bandi,  Kutse erikolera omwĩra wuwe yo nabi,  Kutse sialinigira 

mũlĩkyabo.  

4Kandi akapona oyo Nyamuhanga akagana,  Nĩkwa akasĩkaya abakubaha Omwami 

Mukulu.  Ebiro byosĩ akakola ebyo akalaga, nomo byangamwagalya.  

5Akabweka esyofranka siwe ĩnĩatabũlya endũndĩ,  Kandi sialiheka ekyũtũlĩro busana 

nʼerihandikirira omundu oyute ko lubanza.  Oyukakola emyatsi eyĩ sĩendĩsyaherĩbwa.  

 

Esyonyimbo 16 

Erisaba lyʼeriyiketera Nyamuhanga 

Amenge wa Dawĩdĩ. 

1Unyihanganire, uwe Nyamuhanga, kusangwa ngakusagirako.  

2Ĩngye ngabwira Omwami Mukulu, nyiti, Uli Mwami Mukulu wage;  Ebibuya byosĩ 

ebyo ngwite bĩkalũa ukʼuwe.  

3Abandu ba Nyamuhanga abateregula ni bandu babuya!  Ngatsemerabo kutsibu.  

4Abakakwama esindi nyamuhanga bakayiretera amalĩge mangi,  Sindiendisyasangira 

omo mahere wabo wʼomusasi,  Kandi sĩndĩendĩsyaramya esyonyamuhanga syabo.  

5Omwami Mukulu, uwe uli buteke bwage,  Kandi ukamba ebinyitolere; 

ukanyihanganira.  

6Esyonzũnzo syawe busana nage ni syʼeriswekera,  Ega, ukamba ebibuya kũndũ.  

7Ngapipa Omwami Mukulu, oyukanyihana,  Ega, omo kiro ngiga amenge omo 

mutima wage.  

8Ngahĩra Omwami Mukulu embere syage oko migulu yosĩ;  Kusangwa ali oko byala 

byage byʼamali sĩndĩendĩsyatũndwa.  

9Neryo omutima wage mwatsema, nʼekĩrĩmũ kyage kikatsanga Kandi omubiri wage 

asyabya nʼobuholo.  

10Kusangwa sĩwendĩsyasĩga ekĩrĩmũ kyage omo Kũlĩmũ,  Kandi siwendisyaleka 

Omũbũyĩrĩre wawe akalola okwʼihonda.  

11Wasyanyĩkangya enzira yʼengebe,  Embere syʼobũsũ bwawe hali obutseme 

oboswĩre,  Kandi hakũhĩ nawe hali ebitsange bya kera na hera.  

Esyonyimbo 17 

Erisaba lya Dawĩdĩ 

1Uwe Mwami Mukulu, wowe erisaba lyage litunganene, wowe erilaka lyage!  Utege 

okũtũ okwʼisaba lyage, erite nʼeriteba.  

2Embere syawe unyitswere,  Kusangwa ũnasĩ ekitunganene.  

3Ũnasĩ omutima wage, wabĩrĩnyĩlũngũlĩra omo kiro,  Wabirinyirengako sulitanyibana 

ko mwatsi.  Namagana erĩbũga ebibi ngʼabandi.  

4Nabĩrĩowa erihana lyawe, Sinditakwama enzira yʼomwaga.  

5Nabirirendera omo nzira yawe, Sinditakitira handi.  

6Ngakulakira uwe Nyamuhanga, kusangwa ũkanyĩsũbĩraya,  Unyitegere okũtũ 

kwawe, wowe ebĩnywa byage.  

7Ũkanganaye obubuya bwʼeriswekera bwawe bʼolwanzo,  Uwe Mũlamya, ũkalamaya 

abakakusagirako omo byala byawe byʼamali,  Ũkalamayabo oko syonzĩgũ 

esikahangana erilwa nabo.  

8Unyirembere ngʼameso wawe;  Ũnyĩbĩse omo kyũtsũtsũ kyʼebĩpũpa byawe,  

9Oko bandu babi abakanyĩnũbaya.  Esyonzĩgũ syage esyoswĩre mwʼekĩnĩga 

sĩkanyĩtĩmbako.  

10Sisyeganyira mundu,  Bakabũga nʼeriyiheka.  

11Lino sĩkanyĩtĩmbako ehosĩ ngaya,  Isikalangira aho syanganyigusa ahisi oko kitaka.  

12Siri ngʼesyondale esikasonda erinyitulanga mo bitswe-bitswe,  Siri ngʼemyusuko 

yʼesyondale esikandinda aho sĩkabĩsama.  

13Uwe Mwami Mukulu, uhangane,  Ulwe nʼenzĩgũ yage, ũkĩndeyo!  Ũnyĩlamaye oko 

babi omo mũyalĩ wawe.  

14Uwe Mwami Mukulu, ũnyĩlamaye oko syonzĩgũ esyo, omo bũtoki bwawe,  

Ũnyĩlamaye omo bũtokĩ bwawe oko bandu bʼekihugo abawite ebyo banzĩre omo 

ngebe yʼenoka.  Usuyirebo omo magalĩ ago wabiribikirabo;  Abana babo babane 

bingi,  Kandi bakasĩgĩra abitsikulu babo obuteke bwabo.  

15Nĩkwa ĩngye, nasyalangira obũsũ bwawe omo litunganene,  Kandi omugulu 

nasyabuka, obũsũ bwawe bwasyaleka inatsema.  

 

Esyonyimbo 18 

Olwimbo lwa Dawĩdĩ busana nʼerĩsĩngana 

Oko mwĩmbĩrĩrĩ mukulu. Olwimbo lwa Dawĩdĩ omugombe wʼOmwami 
Mukulu, oyo wimba ebĩnywa byʼolwimbo olũ oko Mwami Mukulu, ekiro 

Omwami Mukulu amũlamaya omo byala bya Saũlo nʼomo byala 
byʼesyonzĩgũ siwe syosĩ. 

1Uwe Mwami Mukulu, amaka wage, nyĩkwanzĩre!  

2Omwami Mukulu nĩ mũhanganĩrĩ wage, nʼahabambĩre hage, nʼomũlamya wage;  Ni 

Nyamuhanga wage, nʼomũhanga nĩrĩ wage aho ngasagira;  Iye ni ngabo yage, 

nʼoyukanyilwira, nʼobusayiro bwage.  

3Ngandilakira Omwami Mukulu, oyutolere eripipwa;  Akanyĩlamaya oko syonzĩgũ 

syage.  

4Oluholo molwahĩra emikoba yalo erĩnyĩtĩmbako,  Kandi ebisunda byʼerihera 

mobyanyĩta obuba.  

5Ekũlĩmũ moyahĩra emikoba yayo erĩnyĩtĩmbako,  Ebitego byʼoluholo mobyanyitega.  

6Omo bũlĩge bwage, monalakira Omwami Mukulu;  Monalakira Nyamuhanga wage 

erĩnyĩwatĩkya,  Omo Hekalũ yiwe mowa omulenge wage;  Nʼerilaka lyage molyahĩka 

omo matwĩ wuwe.  

7Ekihugo mokyatsinga-tsinga nʼerĩsũkana,  Ebibanza byʼebitwa mobyatitimana,  

Mobyatenga-tengana kusangwa Nyamuhanga mwahitana!  

8Omũkĩ mwahuluka omo mihuli yiwe,  Kandi omuliro mwalũa omo buno buwe 

owakahĩsaya;  Amakala mwaka busana nago.  

9Mvyahĩgũkalya omwanya, neryo mwandagala,  Omwĩrĩmya wʼenyahĩnda mwabya 

omwisi wʼebisando biwe.  

10Kandi mwaguluka oko makerũbĩ,  Ega, mwalendera lũba oko bĩpũpa byʼerihunga.  

11Mwayiswika omo mwĩrĩmya;  Ebĩtũ binene, ebyoswĩre mwʼamagetsi 

mobyamũtĩmbako.  

12Amatwa nʼamakala awakaka mobyalũa mwʼerĩpalya embere siwe,  Nʼebĩtũ bĩkalĩre 

mobyalaba.  

13Omwami Mukulu mwalũmĩra omo lubula;  NʼOwendata Kutsibu mwasumba 

omũlenge,  Amatwa nʼamakala awakaka,  

14Mwalasa emisoha yiwe, nʼeripanzapanza esyonzĩgũ siwe;  Kandi mwagusa 

emĩrabyo, kandi mwapanza-panzayo.  

15Neryo emirindi yʼesyongetsi moyabĩsũlwa,  Nʼebibanza byʼekihugo mobyabĩsũlwa,  

Busana nʼerikunga lyawe, uwe Mwami Mukulu,  Busana nʼerĩhũha lyʼerihitana 

lyawe.  

16Omwami Mukulu mwakangamira erĩlũa endata nʼerinyitsimba,  Mwanyisabula omo 

magetsi mangi.  

17Kandi mwanyĩlamya oko nzĩgũ yage yʼamaka,  Mwanyĩlamya oko bandu 

abanyĩkwa ekĩnĩga;  Kusangwa babya banyĩrengĩrye kagala.  

18Omugulu nabya omo bũlĩge mobanyibambira,  Nĩkwa Omwami Mukulu 

mwanyihanganira.  

19Mwanyĩwatĩkya omo bwĩko bwage,  Mwanyĩlamya kusangwa mwanyitsemera.  

20Omwami Mukulu akanyihemba ngʼeritunganene lyage,  Kandi akanyitsumula 

kusangwa Sindi ko lubanza.  

21Nabĩrĩtolya esyonzira syʼOmwami Mukulu,  Kandi sĩndĩtayĩhanĩa uku Nyamuhanga 

wage.  

22Nabirikwama Emigambo yiwe yosĩ.  Kandi Sinditaketa erihana liwe.  

23Omo meso wuwe nabya butsira lubanza,  Monayĩteya oko bibi.  

24Neryo Omwami Mukulu akanyihemba kusangwa nyitunganene,  Kandi 

akanyitsumula kusangwa Sindi ko lubanza.  

25Suliregula oko bandu abateregula,  Kandi ũhĩkene oko bandu abahĩkene.  

26Werĩre oko bandu berĩre,  Ũkalĩre oko bandu abakayihandika.  

27Ũkalamaya abakayĩkehaya Kandi ũkakehaya abakayiheka,  

28Omwami Mukulu uli kyakakala kyage,  Omwami Mukulu Nyamuhanga wage 

akakoleraya omo mwĩrĩmya wage,  

29Akamba akagala kʼerĩkĩnda omulondo wʼesyonzĩgũ,  Nyamuhanga wage akaleka 

ĩnasĩngana.  

30Nĩkwa Nyamuhanga, enzira yiwe yĩhĩkene.  Ekĩnywa kyʼOmwami Mukulu ni 

kyʼeriyiketerwa;  Ali ngʼengabo busana nʼabosĩ abakamusagirako.  

31Kusangwa Nyamuhanga nindi ate yo Mwami Mukulu kwehĩ? Nyamuhanga 

ĩyowene akatwimira.  

32Iye ni Nyamuhanga oyukamba amaka,  Iye akahĩkanaya enzira yage.  

33Akasĩkaya ebisando byage omo nzira,  Kandi akaleka ĩndatwĩkala oko bitwa.  

34Akanyĩgĩsaya erilwa omo byala byage,  Inatoka erikura obuta bwʼomulinga.  

35Wabirimba engabo yʼerilamya lyawe,  Nʼebyala byawe byʼamali bikanyihambirira,  

Nʼerirembera lyawe lĩkanyĩhamaya.  

36Wabirirembera enzira yage,  Kandi sinditatoga.  

37Ngahiga esyonzĩgũ syage nʼerihambasyo,  Kandi sindiendisyasuba eka 

sitesyakĩndwa.  

38Ngandĩswĩryasyo ahisi isyataluka eriswahangana;  Syasyatoga nʼerĩkĩndwa oko 

bisando byage.  

39Ukamba maka wʼerilwa,  Wabĩrĩkĩnda esyonzĩgũ syage.  

40Wabirireka esyonzĩgũ isyatibita;  Ngaheraya abakanyĩkwa obusu.  

41Mobalaka, nĩkwa isihali owʼerĩlamyabo,  Bakalakira Omwami Mukulu, nĩkwa iye 

mwatasũbĩryabo.  

42Ngatũndũlabo ngʼolũtũtũ olukahekawa nʼerihunga,  Ngagusabo ngʼolondo 

lwʼenzira.  

43Ũkanyĩlamaya oko bandu abakanyipona,  Ũkanyĩhĩra mo mũtabalĩ wʼebihanda.  

Kandi abandu abo ndasĩ bakanyikolera.  

44Omugulu bakanyowa basyanyikenga;  Nʼabandu bʼehali basyũnama embere syage.  

45Abʼehali sibendĩsĩkya emitima yabo yʼomo nda,  Basyasa ibakatitimana bakalũa 

aho bakabĩsama.  

46Omwami Mukulu aneho! Mupipe oyukanyimira!  Nyamuhanga nĩ Mũlamya wage! 

Ahamĩbawe!  

47Nyamuhanga ahamĩbawe oyũkanyĩkĩsaya,  Akakĩnda bandu busana nage.  

48Akanyĩlamaya oko syonzĩgũ syage;  Akanyĩkĩndĩsaya esyonzĩgũ syage;  

Ukanyihanganira busana nʼabandu bʼomwaga.  

49Uwe Mwami Mukulu nasyakuha ewasĩngya omo katĩkatĩ kʼebihanda,  Nasyimba 

ebikapipa erĩna lyawe.  

50Nyamuhanga akaha omwami wuwe erilama lĩnene;  Akakangaya oyo ayisoga 

obubuya buwe bwʼolwanzo,  Nʼuku Dawĩdĩ nʼabana buwe nʼabitsikulu buwe kera na 

kera.  

Esyonyimbo 19 

Emĩbĩrĩ nʼekĩnywa bya Nyamuhanga 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Olubula lũkakanaya olukengerwa lwa Nyamuhanga,  Nʼekyanya kĩkabĩsũla ndeke 

ebyo abirikola.  

2Obuli musibo akabwira ogundi musibo,  Nʼobuli kiro kĩkakangaya ekindi kiro 

amenge.  

3Sihali ebĩnywa kutse omũbũge,  Omulenge wabyo sĩalĩogũbawa;  

4Nĩkwa omulenge wabyo akatsungana omo kihugo kyosĩ,  Nʼebĩnywa byabo bĩkahĩka 

oko ndũlĩ syʼekihugo.  Nyamuhanga abiribamba ehema omo kyanya busana nʼeryuba.  

5Eryuba liri ngʼĩba wʼomũherũkĩ oyũkalũa omo nyũmba yiwe,  Kandi rikatsema 

ngʼomundu wʼamaka oyukatibita omo matangwa.  

6Lĩkatsũka oko ndũlĩ nguma yʼekyanya,  Neryo lĩkatĩmba oko yindi ndũlĩ yakyo;  

Isihali kindu ekĩkabĩsama ekĩhũhanĩ kyalyo.  

Emigambo ya Nyamuhanga 

7Emigambo yʼOmwami Mukulu ĩhĩkene, ĩkasũbaya omutima;  Erĩtũlago lyʼOmwami 

Mukulu ni kwenene,  Likaha amenge oko yukabulago.  

8Erihamula lyʼOmwami Mukulu litunganene,  Lĩkatsemesaya omutima;  Ebihano 

byʼOmwami Mukulu ni bibuya bĩkakoleraya ameso.  

9Eriubaha Omwami Mukulu ni ribuya, likakota.  Ebĩnywa byʼeritswera lyʼOmwami 

Mukulu ni byʼekwenene,  Kandi bitunganene kutsibu.  

10Ni byʼerianzwa kwilaba esyamagetsi,  Ega, Bĩlabĩre esyamagetsi esĩtũkwĩre,  Kandi 

bĩsĩhĩre kwilaba obuki,  Nʼomusonge wʼobuki owakatogonga omo bisese.  

11Ebĩ bikahana omugombe wawe,  Nʼoyukakwamabyo akabana oluhembo lunene.  

12Nindi akatoka eriminya erĩhabya liwe kwehĩ?  Ũnyĩlamaye oko bibi ebĩbĩsamĩre.  

13Ũkakĩraye omugombe wawe oko bibi byʼeriyiheka,  Suleke bikanyitabalako!  

Neryo nasyabya nyĩhĩkene,  Kandi nasyabya isindi ko musango wʼamalolo mabi.  

14Ebĩnywa byage nʼamalengekanĩa wʼomutima wage,  Bĩrĩgawe omo meso wawe,  

Uwe Mwami Mukulu, Omũhanganĩrĩ nʼomũtongolya wage!  

 

Esyonyimbo 20 

Erisaba busana nʼerĩkĩnda enzĩgũ 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Omwami Mukulu akũsũbĩraye omo kiro kyʼobũlĩge!  Nyamuhanga wa Yakobo 

akuhanganire!  

2Akutumire erĩwatĩkya erĩkalũa omo Hekalũ yiwe,  Nʼerikuha amaka awakalũa 

eSĩonĩ!  

3Kandi ibuke amahere wawe gosĩ,  Alĩge amahere wawe wʼerĩokererya.  

4Akuhe erisonda lyʼomutima wawe,  Nʼerĩberererya erĩyĩsũnza lyawe lyosĩ!  

5Netu twasyatsemera erilama lyawe,  Nʼeritsanga omwʼĩkĩnda lyawe itukapipa 

Nyamuhanga wetu.  Omwami Mukulu aberereraye erisaba lyawe lyosĩ.  

6Lino nyĩnasĩ Omwami Mukulu kwʼakakĩndĩsaya omwami wuwe, oyo ayisoga,  

Akamũsũbĩraya omo lubula luwe lũbũyĩrĩre,  Omo maka wʼerĩlamya wʼebyala biwe 

byʼamali.  

7Abandi bakayiketera esyogalĩ syabo syʼamalwa,  Nʼabandi bakayiketera 

esyosabayĩrĩ;  Nĩkwa ĩtwe tukayiketera erĩna lyʼOmwami Mukulu Nyamuhanga wetu.  

8Ibo bakũnama, eritogera ahisi,  Nĩkwa ĩtwe twasyahangana, nʼeriimana ndeke!  

9Uwe Mwami Mukulu, ũkĩndĩsaye Omwami;  Ũtũsũbĩraye omugulu tukakulakira!  

Esyonyimbo 21 

Eripipa busana nʼerilama 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Uwe Mwami Mukulu, omwami akatsema, kusangwa wamuha maka,  Kandi 

akatsema kutsibu omwʼĩlamya lyawe.  

2Wabirimuha ekyo abya anzĩre, Wabĩrĩsũbĩrya erisaba liwe.  

3Wabĩrĩmũkokya nʼeritsumula lyʼemyatsi yowene,  Wabĩrĩhĩra embĩta yʼesyamagetsi 

esĩtũkwĩre oko mutwe wuwe.  

4Akũbũlaya engebe, nawe mowamuhayo,  Engebe yʼebiro bingi busana na kera na 

kera.  

5Olukengerwa luwe ni lunene busana nʼerĩlamya lyawe,  Wabirimuha erĩsĩkya 

nʼobukulu.  

6Wabirimutsumula kera na kera,  Obũsũ bwawe bũkamũtsemesaya 

nʼerĩmũtsangamũkya.  

7Omwami akayiketera Omwami Mukulu;  Kandi busana nʼobubuya bʼolwanzo 

bwʼOwendata Kutsibu, omwami asyatabala.  

8Wasyahamba esyonzĩgũ syawe syosĩ,  Wasyalĩmbũsya abosĩ abakakũkwa obusu.  

9Ekiro wasyahuluka omwʼihitana lyawe wasyaheryabo ngʼerĩsĩngo,  Omwami 

Mukulu omwʼihitana liwe asyabugabo,  Nʼomuliro asyalyabo.  

10Omwami asyĩta abana babo,  Kandi asyĩta abitsikulu babo omo katĩkatĩ kʼabandu.  

11Mobayĩsũnza erikukola nabi, nʼeriya embĩta,  Mobaganĩrya amenge ago batatoka 

erikola.  Nĩkwa sibendisyatoka.  

12Asyalasirabo emisoha yiwe,  Asyaleka ibabinduka nʼeritibita.  

13Uwe Mwami Mukulu, ũhamĩbawe omo maka wawe;  Twasyimba nʼeripipa Obũtokĩ 

bwawe.  

 

Esyonyimbo 22 

Erilaka lyʼobũlĩge nʼolwimbo lwʼeripipa 

Oko mwĩmbĩrĩrĩ mukulu. Olwimbo lwa Dawĩdĩ. 

1Nyamuhanga wage, Nyamuhanga wage,  Busana nakĩ wabĩrĩnyĩsĩganĩa kwehĩ?  

Busana nakĩ ukabya hali okwʼĩnyĩwatĩkya nʼoko bĩnywa byʼerĩsĩmba lyage kwehĩ?  

2Uwe Nyamuhanga wage, ngalaka omo musibo, nĩkwa sũlĩnyĩsũbĩraya;  Nʼomo kiro 

ngalaka, isindiluhuka.  

3Nĩkwa uwe ũbũyĩrĩre,  Uwe uli oyo Abaĩsraelĩ bakaramaya nʼerimwimbira.  

4Aboso-kulu wetu mobayiketera we,  Mobayiketera we, nawe mowalamyabo.  

5Mobakulakira, neryo mobalamĩbwa;  Mobayiketera we, kandi mobatahemulwa.  

6Nĩkwa ĩngye indi kahuka, Sindi mundu,  Abandu bakanyĩkwa obusu, kandi abandu 

bakanyipona!  

7Abosĩ bakanyilolako bakanyĩsekereraya;  Bakanyĩnyokoleraya nʼerĩnyĩtsĩngĩrya 

omutwe, bati,  

8Wayiketera Omwami Mukulu akũlamaye.  Omwami Mukulu amabya akwanzĩre, 

busana nakĩ sĩalĩkũwatĩkaya kwehĩ?  

9Iwe waleka inabutwa ndeke,  Kandi omugulu nabya mwana oyukonga monayiketera 

we.  

10Nabiriyiketera we erĩtsũka ekiro nabuta wa;  Uli Nyamuhanga wage erĩtsũka 

omugulu koyo anyibuta.  

11Subye hali kwĩngye! Kusangwa obũlĩge buli hakũhĩ;  Kandi sihali mundu 

wʼerĩwatĩkya.  

12Esyonzĩgũ nyingi sĩkanyĩtĩmbako ngʼesyonume syʼesyonde.  Sĩkanyĩtĩmbako, 

ngʼesyonume syʼesyonde sĩkalĩre syʼeBasanĩ.  

13Bakanyitandira amuno wabo,  Ngʼendale eyikasunza nʼeriruruma.  

14Akagala kage kahwere ngʼamagetsi awakũtawa ahisi,  Amakũha wage amateruka.  

Omutima wage ali ngʼebisese,  Akanyenyeta omwisi wage.  

15Akagala kage kakuma ngʼoluyo,  Nʼolulimi lwage lukakamata omo buno bwage.  

Wabĩrĩnyĩhĩra omo lũtũtũ lwʼoluholo.  

16Endeko yʼabandu babi ĩkanyĩtĩmbako Ngʼobũhyo bwʼesyombwa;  Bakatobola 

ebyala byage nʼebisando byage.  

17Ngaganza amakũha wage gosĩ.  Bakanyitungerera nʼerinyiharangurira ameso.  

18Bakagabana esyongimba syage omo katĩkatĩ kabo,  Bakakanga obukanga busana 

nʼekanzu yage.  

19Uwe Mwami Mukulu, subye hali kwĩngye!  Uwe erĩwatĩkya lyage, Wanguhe 

erĩnyĩwatĩkya!  

20Ũnyĩlamaye oko mũyalĩ,  Ũlamaye engebe yage oko maka wʼesyombwa.  

21Ũnyĩlamaye oko syondale esyo.  Ega, singwite owʼerĩnyĩwatĩkya oko syonume 

syʼesyonde syʼomolĩ.  

22Nasyabwira abandu betu ebyo wabirikola,  Nasyakupipa omwʼĩhĩndana lyabo.  

23Ĩnywe mukubaha Omwami Mukulu, mumupipe!  Ĩnywe bitsikulu ba Yakobo, 

mumukenge!  Ĩnywe bandu ba Ĩsraelĩ, mũmũramaye!  

24Sialibirirawa kutse eripona amalĩge wʼabakagalawa;  Kandi sĩalĩbĩsama kubo,  

Nĩkwa akowa erilaka lyabo.  

25Omo ndeko yosĩ nasyapipa ebyo wabirikola;  Embere syʼabandu abakakukenga 

nasyahera esyohongo nalaga.  

26Abandu bolo basyalya nʼerĩũgũta,  Abandu abakasonda-sonda Omwami Mukulu 

basyamupipa.  Emitima yabo ikote.  

27Abandu bosĩ bʼekihugo basyibuka nʼeribindukira Omwami Mukulu,  Nʼebĩtũnga 

byosĩ byʼebihanda byasyaramya embere syawe.  

28Kusangwa obwami ni bwʼomwami Mukulu,  Kandi iye nĩ mũtabalĩ wʼebihanda.  

29Abandu bosĩ abakayiheka basyũnama embere siwe;  Abandu bosĩ abakahola 

basyũnama embere siwe,  Nʼabandu abatetoka erĩteya engebe yabo eribyaho, 

basyũnama embere siwe.  

30Esyondengo esikandisyasa syasyamukolera;  Kandi abandu basyakanĩa omwatsi 

wʼomukama oko lulengo olukasa.  

31Abandu abo basyasa nʼerĩkanĩrya eritunganene liwe,  Basyakanĩrya abandu 

abakasyabutawa bati,  Omwami Mukulu mwalamya abandu buwe.  

Esyonyimbo 23 

Olwimbo lwʼOmũlĩsya 

Olwimbo lwa Dawĩdĩ. 

1Omwami Mukulu nĩ mũlĩsya wage;  Sindiendisyabula kindu.  

2Akaleka inaluhuka omo lũlĩsĩryo lwʼebiti bibisi,  Akanyisondola ahali amagetsi 

awatekĩre.  

3Akasũbaya omutima wage.  Akanyisondola omo nzira yitunganene busana nʼerĩna 

liwe.  

4Nomo nangalaba omo musya wʼomwĩrĩmya owakalĩre,  Sindiendisyubaha ebibi, 

kusangwa uli haguma nage;  Omwĩgo wawe wʼomũlĩsya, nʼekĩbĩngyo kyawe 

byasyanyibika omo buholo.  

5Ũkanyĩkokoteraya erirya ĩnene embere wʼesyonzĩgũ syage;  Ũkũta amagũta 

awakakumba ndeke oko mutwe wage,  Olũtehĩ lwage lũtswagĩre.  

6Kwenene obubuya nʼolwanzo byasyanyikwama ebiro byosĩ byʼengebe yage;  Kandi 

enyũmba yʼOmwami Mukulu yasyabya bwĩkalo bwage kera na kera.  

 

Esyonyimbo 24 

Omwami mukulu 

Olwimbo lwa Dawĩdĩ. 

1Ekihugo nʼebyosĩ ebiri mukyo ni byʼOmwami Mukulu,  Ekihugo nʼabosĩ abĩkere 

mukyo ni biwe.  

2Iye mwahandakyo oko syongetsi,  Kandi mwasĩkyakyo okwʼigunga lyʼamagetsi.  

3Nindi yuwite ehamũlĩ yʼerihetukira oko kitwa kyʼOmwami Mukulu kwehĩ?  Nindi 

yuwite ehamũlĩ yʼerihangana omo Hekalũ yiwe ĩbũyĩrĩre kwehĩ?  

4Yo nʼoyutunganene, omo mĩbĩrĩ nʼomo malengekanĩa,  Yo nʼoyũtebũga mabehĩ,  

Kandi sialĩlahĩraya omwʼiteba.  

5Omwami Mukulu, asyamutsumula.  Kandi asyabana ekitunganene uku Nyamuhanga 

Omũlamya wuwe.  

6Abo bo bandu bakasonda-sonda Nyamuhanga,  Abahĩka embere sya Nyamuhanga 

wa Yakobo.  

7Mukingule esyongyo syo ndeke,  Mukingule esyonyũyĩ sya kera,  NʼOmwami 

wʼolukengerwa asyingiramo.  

8Omwami owʼolukengerwa oyũ nindi kwehĩ?  Omwami Mukulu wʼakagala 

nʼembangĩ,  Omwami Mukulu wʼobũtokĩ omo malwa.  

9Mukingule esyongyo syo ndeke,  Mukingule esyonyũyĩ sya kera,  Nʼomwami 

wʼolukengerwa asyingiramo.  

10Omwami owʼolukengerwa oyũ nindi kwehĩ?  Omwami Mukulu wʼemilondo,  Yo 

Mwami wʼolukengerwa.  

Esyonyimbo 25 

Erisabira amenge nʼerĩwatĩkĩbwa 

Olwimbo lwa Dawĩdĩ. 

1Omwami Mukulu, ngasaba ukʼuwe,  

2Nyamuhanga wage, ngayiketera we Suleke ngahemulwa nʼerĩkĩndwa;  Suleke 

esyonzĩgũ syage sĩkanyĩsekererya.  

3Ega, oyũkakũhĩra kwʼamaha siendisyahemulwa,  Nĩkwa abakakupona hate mwatsi 

basyahemulwa.  

4Uwe Mwami Mukulu, ũnyĩkangĩrĩraye esyonzira syawe,  Ũnyĩmĩnyĩsaye esyonzira 

syawe.  

5Unyisondole omo mwatsi wawe wa kwenene, ũnyĩkangĩrĩrayego;  Kusangwa uli 

Nyamuhanga Omũlamya wage;  Omo musibo gosĩ ngahĩra amaha wage ukʼuwe.  

6Uwe Mwami Mukulu Wibuke eriganyira libuya lyawe, nʼobubuya bwawe 

bwʼolwanzo,  Kusangwa utula ukanganyira.  

7Siwibuke ebibi byʼobũlwana bwage, kutse amalolo wage,  Nĩkwa unyibuke omo 

bubuya bwawe bʼolwanzo.  Uwe Mwami Mukulu, unyibuke busana nʼobubuya 

bwawe.  

8Omwami Mukulu, atunganene, kandi ni mubuya,  Neryo akakangĩrĩraya abakola-

nabi enzira bangalabamo.  

9Akasondola abandu bolo omo lĩbanza litunganene,  Akakangĩrĩraya abandu bolo 

omo nzira yiwe.  

10Esyonzira syosĩ syʼOmwami Mukulu ni syʼobubuya bʼolwanzo nʼekwenene,  Kandi 

oko bakakwama endagane yiwe nʼerĩtũlago liwe.  

11Uwe Mwami Mukulu, busana nʼerĩna lyawe,  Ubuyire ebibi byage, kusangwa ni 

bingi.  

12Omundu oyukakenga Omwami Mukulu,  Asyakangĩrĩrĩbwa enzira eyo atolere 

eriyisoga.  

13Asyakamaha ebiro byosĩ,  Nʼabana buwe basyasĩgalya ekihugo.  

14Omwami Mukulu nĩ mwĩra wʼabandu abakamukenga,  Kandi akakangĩrĩrayabo 

endagano yiwe.  

15Ngahĩra amaha wage oko Mwami Mukulu erĩnyĩwatĩkya ebiro byosĩ,  

Akanyĩlamaya omo bwĩko.  

16Ũnyĩbũnũkalire, nʼerinyiganyira,  Kusangwa indi ĩngyowene, kandi indi molo.  

17Ũndamaye oko maganĩryo wʼomutima wage.  Ũnyĩlamaye omo malĩge wage gosĩ.  

18Ũlebaye amalĩge wage nʼamagalĩ wage,  Kandi ubuyire ebibi byage byosĩ!  

19Ũlebaye esyonzĩgũ syage kusangwa ni bangi,  Ũlebaye ngoko bakanyĩkwa obusu 

bunene!  

20Unyihanganire, kandi ũlamaye engebe yage,  Suleke ngakĩndwa, kusangwa 

ngakusagirako.  

21Ekwenene nʼeritunganene byawe bĩnyĩtegaye,  Kusangwa ngayiketera we.  

22Uwe Nyamuhanga, ũtongolaye Ĩsraelĩ,  Oko malĩge wuwe gosĩ.  

 

Esyonyimbo 26 

Erisabira obũlemberĩ 

Olwimbo lwa Dawĩdĩ. 

1Uwe Mwami Mukulu, ubye mũtswerĩ wage,  Nabirikola ekitunganene,  Kandi 

nabiriyiketera Omwami Mukulu yo kutsibu, butsira eritika-tika.  

2Uwe Mwami Mukulu, ũnyĩrebaye, unyirengeko,  Utswere erisonda lyage 

nʼamalengekanĩa wage.  

3Kusangwa obubuya bwawe bwʼolwanzo bukanyisondola,  Eritendiregula lyawe 

likanyitwala.  

4Sindisiba nʼabandu batya-batya,  Kandi sĩndĩrĩga erigenda nʼabatebya.  

5Ngakwa endeko yʼabakola-nabi yʼobusu,  Ngasaga abandu babi.  

6Nganaba oko byala nyiti Sindi ko musango,  Uwe Mwami Mukulu, ngandĩtĩmba oko 

kiherero kyawe erĩkũramya.  

7Ĩngye ngimba Olwimbo lwʼewasĩngya,  Nʼerĩkanĩa emĩbĩrĩ yawe yosĩ yʼeriswekera.  

8Uwe Mwami Mukulu, nyanzĩre enyũmba yawe aho wĩkere.  Kandi nyanzĩre aho 

lukengerwa lwawe lwĩkere.  

9Sũnyĩte haguma nʼabakola-nabi,  Kutse Sũhĩre engebe yage haguma nʼabĩtĩ.  

10Abandu abali ngʼaba, bakakola ebibi emigulu yosĩ,  Nʼebyala byabo byʼamali 

byoswĩre mwʼebyũtũlĩro.  

11Nĩkwa ĩngye ngakola ebitunganene; Ũnyĩtongolaye, unyiganyire!  

12Nyimene ahate obwĩko;  Ngapipa Omwami Mukulu omo syondeko.  

Esyonyimbo 27 

Erisaba lyʼeripipa 

Olwimbo lwa Dawĩdĩ. 

1Omwami Mukulu ni kyakakala kyage, nʼerilama lyage;  Nasyubahandi kwehĩ?  

Omwami Mukulu akahanganira engebe yage;  Sindiendisyubaha mundu.  

2Omugulu abandu babi bakanyibambira, bati bakanyĩta,  Sye syonzĩgũ syage, 

nʼabakanyagalaya, bakatwĩkala nʼeritoga.  

3Nomo mulondo wʼabandu anganyĩtĩmbako Omutima wage siendisyubaha;  Nomo 

amalwa anganyibambira,  Ngandisyayiketera Nyamuhanga.  

4Nabirisaba Omwami Mukulu omwatsi muguma, nasyasondago;  Nyiti, nyĩkale omo 

nyũmba yʼOmwami Mukulu ebiro byosĩ byʼengebe yage,  Nyilangire obubuya 

bwʼomwami Mukulu,  Nʼerimusaba omo Hekalũ yiwe.  

5Kusangwa asyanyĩbĩsa ndeke oko mugulu wʼobũlĩge omo hema yiwe,  Asyanyĩbĩsa 

omo kisenge kyʼeHekalũ yiwe;  Asyanyibika ndeke endata oko lĩbwe.  

6Neryo nasyakĩnda esyonzĩgũ syage esĩnyĩtĩmbĩreko.  Kandi omo butseme nasyaha 

amahere omo Hekalũ yiwe;  Nasyimba, ega, nasyapipa Omwami Mukulu.  

7Uwe Mwami Mukulu, wowe omugulu ngakubirikira!  Unyiganyire, ũnyĩsũbĩraye!  

8Mowambwira uti, Mwase kwĩngye,  Omwami Mukulu, nasyasa ukʼuwe:  

9Sũbĩsame kwĩngye!  Sunyihitaneko; suhige omugombe wawe.  Wabiribya 

erĩwatĩkya lyage;  Sũnyĩrekeranaye, sũnyĩsĩganaye,  Uwe Nyamuhanga Omũlamya 

wage!  

10Tata na koyo bangananyĩrekeranĩa,  Nĩkwa Omwami Mukulu asyanyirembera.  

11Uwe Mwami Mukulu ũnyĩkangĩrĩraye enzira yawe;  Unyisondole omo nzira 

yʼobuholo,  Kusangwa nyiwite esyonzĩgũ nyingi.  

12Sũnyĩrekeranaye okwʼisonda lyʼesyonzĩgũ syage;  Kusangwa esyonzĩgũ syʼamabehĩ 

sikanyibambira,  Esyonzĩgũ esyo sĩkabũga omwaga.  

13Namĩkĩrĩrya ko nasyalangira obubuya bwʼomwami Mukulu Omo kihugo 

kyʼabaliho.  

14Uyiketere Omwami Mukulu;  Wĩkĩrĩraye, Suleke omutima akalũa omo nda,  

Uyiketere Omwami Mukulu.  

 

Esyonyimbo 28 

Erisaba nʼeripipa 

Olwimbo lwa Dawĩdĩ. 

1Uwe Mwami Mukulu ngakubirikira;  Uwe mwĩmĩrĩ wage, wowe erilaka lyage!  

Wamatindanyĩsũbĩrya,  Nasyabya ngʼabandu abakaya omo buhya.  

2Ũnyowe omugulu ngakulakira busana nʼerĩwatĩkya,  Omugulu ngasumba ebyala 

byage erĩlolyabyo oko Hekalũ yawe ĩbũyĩrĩre.  

3Sunyitwale haguma nʼababi,  Kutse haguma nʼabandu abakakola ebibi,  Abakabũga 

Obuholo nʼabalĩkyabo,  Nĩkwa omwaga ali omo mitima yabo.  

4Usuyirebo busana nʼemĩbĩrĩ yabo, busana nʼebibi babirikola,  Usuyirebo busana 

nʼemĩbĩrĩ yabo yosĩ;  Ulihebo obũhĩngĩ obutolerebo!  

5Kusangwa sibelangira emĩbĩrĩ eyo Mwami Mukulu abirikola,  Kutse ebyo ebyala 

biwe byahangika,  Neryo asyasuyirabo, nʼerĩheryabo.  

6Mupipe Omwami Mukulu,  Kusangwa abĩrĩowa erilaka lyage!  

7Omwami Mukulu ni maka wage nʼomwĩmĩrĩ wage;  Omutima wage akayiketera ye, 

namawatĩkĩbwa.  Kandi omutima wage akatsema kutsibu,  Nasyamupipa omo 

nyimbo syage.  

8Omwami Mukulu akalembera abandu buwe;  Kandi nĩ mwĩmĩrĩ nʼomũlamya 

wʼOmwami oyo ayisoga.  

9Omukama, ũlamaye abandu bawe, utsumule abandu bawe!  Ubye omũlĩsya wabo, 

ulemberebo ebiro byosĩ.  

Esyonyimbo 29 

Omulenge wʼOmwami Mukulu 

Olwimbo lwa Dawĩdĩ. 

1Ĩnywe bagala ba Nyamuhanga, mupipe Omwami Mukulu,  Mwahule Omwami 

Mukulu omo lukengerwa nʼamaka.  

2Muhe Omwami Mukulu yʼolukengerwa olutolere erĩna liwe;  Mũramaye Omwami 

Mukulu omo bibuya byʼebĩbũyĩrĩre.  

3Omulenge wʼOmwami Mukulu akogũbawa oko syongetsi;  Nyamuhanga 

wʼolukengerwa akalũma,  Omulenge wʼOmwami Mukulu akogũbawa oko syongetsi.  

4Omulenge wʼOmwami Mukulu nĩ wʼobũtokĩ Omulenge wʼOmwami Mukulu ni 

wʼobukulu!  

5Omulenge wʼOmwami Mukulu akatulanga emiti yʼekĩlagũ,  Ega, Omwami Mukulu 

akatulanga ebĩlagũ byʼeLebanonĩ.  

6Akaleka ebitwa byʼeLebanonĩ ĩbyatwa ebika ngʼehyana hyʼende,  Akaleka ekitwa 

kyʼeHermonĩ ĩkyatwa ekyika ngʼekyana kyʼende kyʼobulume.  

7Omulenge wʼOmwami Mukulu akayira erĩpalya lyʼobũtũkũ.  

8Omulenge wʼOmwami Mukulu akatĩtĩmanaya embwarara;  Omwami Mukulu 

akatĩtĩmanaya embwarara yʼeKadesĩ.  

9Omulenge wʼOmwami Mukulu akabũkaya esyongabi,  Kandi akalũsaya emitahi 

yʼomũsĩtũ; Kandi omo Hekalũ yiwe ebyosĩ bĩkabũga biti, Nyamuhanga apipawe.  

10Omwami Mukulu akatabala okwʼigunga lyʼamagetsi,  Ega, Omwami Mukulu 

akatabala ngʼOmwami kera na kera.  

11Omwami Mukulu akaha abandu buwe bʼakagala,  Omwami Mukulu asyatsumula 

abandu buwe omo buholo.  

 

Esyonyimbo 30 

Erisaba lyʼewasĩngya 

Olwimbo lwʼerihigula enyũmba. Olwimbo lwa Dawĩdĩ. 

1Uwe Mwami Mukulu, ngakupipa, kusangwa Wabĩrĩnyĩlamya,  Kandi sulitaleka 

esyonzĩgũ syage sikanyitsemera.  

2Uwe Mwami Mukulu, Nyamuhanga wage,  Monakulakira, nawe mowanyĩlamya.  

3Uwe Mwami Mukulu, wabĩrĩnyĩsũbũlya erĩnyĩlũsya eKũlĩmũ;  Nabya ngandagalira 

omo buhya, nĩkwa wabĩrĩsũbya engebe yage.  

4Ĩnywe bandu ba Nyamuhanga, mwimbe eripipa Omwami Mukulu,  Mwibuke ebyo 

Oyũbũyĩrĩre abirikola, mumuhe ewasĩngya.  

5Erihitana liwe nĩ ryʼakatambĩ kake,  Olukogo luwe lũkotĩre.  Eririra 

lyanganalindirira omo kiro,  Nĩkwa obutseme bukasa engyakyangyakya.  

6Omo buholo bwage, monayibwira nyiti,  Sĩndĩendĩsyakĩndwa.  

7Uwe Mwami Mukulu, wabĩrĩnyĩteya erinyikola kibuya ngʼomundu omo busayiro 

bwʼekitwa.  Nĩkwa Wabere wayĩbĩsa ũkwʼĩngye, monabya nʼobuba.  

8Uwe Mwami Mukulu, monakulakira;  Monasaba Omwami Mukulu anyĩwatĩkaye.  

9Omusasi wage asyagasakĩ namandagalira omo buhya kwehĩ?  Abaholĩ basyakupipa 

kwehĩ? Basyatũla omwatsi wʼekwenene yawe kwehĩ?  

10Uwe Mwami Mukulu, ũnyowe, unyiganyire!  Mwami Mukulu, ubye mũwatĩkya 

wage!  

11Wabiribindula obũlĩge bwage mo masata wʼobutseme;  Wabiriambula emisarandwe 

yage, wabĩrĩnyambalya obutseme.  

12Neryo Sindiendisyabya bũkũtũ;  Nasyakwimbira eripipa.  Uwe Mwami Mukulu, 

Nyamuhanga wage,  Nasyakuha ewasĩngya kera na kera.  

Esyonyimbo 31 

Erisaba lyʼeriyiketera Nyamuhanga 

Oko mwĩmbĩrĩrĩ mukulu. Olwimbo lwa Dawĩdĩ. 

1Uwe Mwami Mukulu, ngakũhĩkako, unyihanganire;  Suleke ngahemulwa na kera. 

Ũnyĩlamaye omo litunganene ryawe.  

2Utege okũtũ kwawe busana nage, ũnyĩlamaye lũba!  Ubye ahʼerisagira lyage, 

unyihanganire Ubye nyũmba eyĩkangatĩre yʼerĩnyĩlamya.  

3Uwe uli mũhanganĩrĩ wage, nʼenyũmba eyĩkangatĩre yage;  Unyisondole 

nʼerĩnyĩkangya enzira busana nʼerĩna lyawe.  

4Unyusule omo kitego kyʼabandu abanyitega bũbĩso-bĩso,  Uwe uli busayiro bwage.  

5Ngahĩra ekĩrĩmũ kyage omo byala byawe;  Uwe Mwami Mukulu, wabĩrĩnyĩtongolya;  

Uwe Nyamuhanga wʼekwenene.  

6Ũkakwa obusu abakaramaya esyosanamu esitawite mugaso,  Nĩkwa ĩngye 

ngayiketera Omwami Mukulu.  

7Nasyatsema nʼeritsanga omo bubuya bwawe bʼolwanzo;  Kusangwa ukalangira 

obũlĩge bwage,  Kandi wasĩ omunubo wʼomutima wage.  

8Sulitanyĩrekeranĩa omo byala byʼesyonzĩgũ syage;  Wabĩrĩnyĩhĩra ahali Obuholo.  

9Uwe Mwami Mukulu, unyiganyire, kusangwa indi omo bũlĩge;  Ameso wage 

amaluha busana nʼeririra,  Nʼekĩrĩmũ nʼomubiri wage nibya.  

10Engebe yage ikahwa omo bũlĩge,  Nʼerihumulikana likabũga emyaka yage;  Ebibi 

byage bikabuga amaka wage,  Nʼamakũha wage akahwerekerera.  

11Esyonzĩgũ syage syosĩ sikanyiseka,  Abali hakũhĩ nage bakanyitsuma kutsibu;  

Abanyasĩ bakanyubaha;  Abakanyilolako omo nzira; bakatibita.  

12Namibiriranwa nʼabosĩ nga nabirihola;  Nyiri nga kindu ekyabiriguswa.  

13Ngowa esyonzĩgũ nyingi sĩkabũga omo bihwehwe;  Obuba buli oko mbande syosĩ!  

Bakaya embĩta yʼerinyibambira,  Nʼerihanana bati bakanyĩta.  

14Nĩkwa uwe Mwami Mukulu, ngayiketera we,  Nyiti, Uli Nyamuhanga wage.  

15Nyiri omwʼirembera lyawe emigulu yosĩ;  Ũnyĩlamaye oko syonzĩgũ syage, 

nʼabakanyendereraya.  

16Indi mugombe wawe, unyisamalire omo bwenge bwawe;  Ũnyĩlamaye omo bubuya 

bwawe bʼolwanzo.  

17Uwe Mwami Mukulu, ngakulakira,  Suleke ngahemulwa!  Abakola-nabi 

bahemulawe, babye bũkũtũ eKũlĩmũ.  

18Emĩnywa eyikabiha ĩkũmbawe,  Eyĩkabũga nʼeriyiheka nʼepono;  Eyĩkabũga 

nʼerĩyĩhamya oko mundu utunganene!  

19Obubuya bwawe ni bunene, Obukabikira abakakukenga!  Obubuya bwawe ni 

bunene obo ukakola embere syʼabandu,  Igukalembera abakayiketera we!  

20Ũkabĩsabo omo mbĩso embere syawe, oko syombĩta syʼabandu;  Ũkabĩsabo ahali 

Obuholo oko bĩtsũmĩ byʼesyonzĩgũ syabo.  

21Omwami Mukulu apipawe!  Kusangwa abĩrĩnyĩkangya obubuya buwe bwʼolwanzo, 

bwʼeriswekera,  Omugulu banyĩtĩmbako nʼerinyibambira.  

22Monubaha neryo monabũga nyiti,  Wabĩrĩnyĩlũsya omo meso wawe.  Nĩkwa 

mowowa erilaka lyage, Omugulu nakulakira.  

23Mwanze Omwami Mukulu, ĩnywe bandu buwe.  Omwami Mukulu akahanganira 

abateregula,  Nĩkwa akasuyira kutsibu abakayiheka.  

24Mubye nʼamaka, muhande emitima yenyũ,  Ĩnywe bosĩ mũkahĩra amaha oko 

Mwami Mukulu!  

 

Esyonyimbo 32 

Erigungama neribuyirwa 

Olwimbo lwa Dawĩdĩ. Olwimbo lwʼamenge. 

1Obutseme buli nʼomundu oyukabuyirawa amalolo wuwe,  Nʼomundu oyo 

Nyamuhanga abĩrĩkũnĩngĩra ebibi biwe.  

2Obutseme buli nʼomundu oyo Mwami Mukulu atesyaganzira kwʼebibi,  Nʼomundu 

oyute nʼamatebo omo kĩrĩmũ kiwe.  

3Omugulu ndakangaya ebibi byage,  Omubiri wage mwahwerekerera,  Busana 

nʼerĩsĩmba lyage omo musibo gosĩ.  

4Mowanyisuyira omo musibo gosĩ nʼomo kiro kyosĩ.  Amaka wage mwahwamo, 

ngʼomugulu wʼeriuma omo mũtũta.  

5Neryo monakũkangya ebibi byage,  Mondabĩsa erikola nabi lyage.  Monabũga nyiti, 

Ngandĩkangya Omwami Mukulu amalolo wage;  Nawe mowabuyira embuga yʼebibi 

byage.  

6Neryo abandu bawe bosĩ abakũkengĩre bakusabe omo mugulu wʼobwaga;  Kwenene 

omugulu wʼamaganĩryo omugulu wʼerigunga lyʼamagetsi lĩkahĩka, 

siendisyamũhĩkako.  

7Uli bũbĩsamo bwage;  Wasyanyĩteya oko bũlĩge.  Nasyimba busana nʼerilama lyawe, 

kusangwa ukanyihanganira.  

8Nasyakũkangĩrĩrya enzira wangalabamo;  Nasyakuhana nʼerĩkwĩyĩsya.  

9Sukale ngʼesabayĩrĩ kutse enyumbu esitawite amenge;  Esĩkakakĩrĩbawa nʼekyuma 

omo buno, nʼomukoba omo bĩkya,  Busana nʼeriretasyo ukʼuwe.  

10Abandu babi basyagalwa kutsibu,  Nĩkwa abakayiketera Omwami Mukulu,  

Obubuya bwʼolwanzo bwasyabatĩmbako.  

11Ĩnywe batunganene, mutsange, mutseme oko Mwami Mukulu.  Kandi ĩnywe bosĩ 

abʼemitima itunganene, mũyĩsyandire omo butseme!  

Esyonyimbo 33 

Olwimbo lwʼeripipa 

1Ĩnywe bosĩ abatunganene, mutsemere Omwami Mukulu!  Eripipa ni ribuya busana 

nʼabatunganene.  

2Muhe ewasĩngya oko Mwami Mukulu omo nanga,  Mumwimbire omo Sindi nanga 

syʼemĩsĩsa ĩkũmĩ.  

3Mumwimbire Olwimbo luhya-luhya,  Muwate enanga nʼamenge, nʼerĩyĩsyandira 

nʼomulenge!  

4Ebĩnywa byʼOmwami Mukulu ni byʼekwenene,  Nʼemĩbĩrĩ yiwe yosĩ ni 

yʼobutalegula.  

5Omwami Mukulu anzĩre ekitunganene nʼerĩbanza litunganene.  Obubuya buwe 

bʼolwanzo bũkũsũlaya ekihugo.  

6Omwami Mukulu mwabũga ekĩnywa kisa neryo amatũkũ mwahangikwa,  Kandi 

mwategeka, neryo eryuba nʼomukera nʼesyongũnũnũ mobyahangikwa,  

7Mwahĩndanĩa esyongetsi syosĩ syo haguma;  Kandi mwabika emitobero omo 

syombĩso.  

8Ekihugo kyosĩ kyubahe Omwami Mukulu!  Esyondũlanĩ syosĩ syʼekihugo 

simukenge!  

9Omugulu abũga ekĩnywa kisa, ekihugo mokyahangikwa;  Omugulu ahana, ebyosĩ 

mobyahuluka.  

10Omwami Mukulu akayira esyombĩta syʼebihanda mo buyira,  Akalĩmaya erĩyĩsũnza 

lyʼabandu.  

11Ebihano byʼOmwami Mukulu byasyahangana kera na kera,  Nʼerĩyĩsũnza liwe 

likakota.  

12Obutseme buli oko kihanda ekiwite Nyamuhanga mo Mwami Mukulu;  Obutseme 

buli oko bandu abiriyisoga mo bandu buwe.  

13Omwami Mukulu akalebaya eyĩkwa oko lubula,  Akalebaya bandu bosĩ.  

14Akaleberaya aho ĩkere Abosĩ abĩkere omo kihugo.  

15Akakokotaya emitima yabo abosĩ,  Akaganĩraya emĩbĩrĩ yabo yosĩ.  

16Omwami sĩalĩkĩnda busana nʼemilondo yiwe minene,  Embangĩ naye sĩalĩkĩnda 

busana nʼamaka wuwe.  

17Esabayĩrĩ si kindu kikaleta Obuholo;  Kutse, sĩrĩlamaya omundu busana nʼamaka 

wayo manene.  

18Lebaya, Omwami Mukulu akategaya abakamubaha,  Kandi akategaya abakahĩra 

amaha oko bubuya buwe bʼolwanzo.  

19Akalamaya ekĩrĩmũ kyabo oko luholo;  Akaleka ibabyaho oko mugulu wʼenzala.  

20Amaha wetu ali oko Mwami Mukulu;  Iye nĩ mũwatĩkya wetu, nʼomũhanganĩrĩ 

wage.  

21Emitima yetu yasyatsema busana naye,  Kusangwa tukayiketera erĩna liwe 

lĩbũyĩrĩre.  

22Uwe Mwami Mukulu, obubuya bwawe bʼolwanzo bubye netu,  Ngoko 

twabĩrĩkũhĩra kwʼamaha.  

 

Esyonyimbo 34 

Eripipa obubuya bwa Nyamuhanga 

Olwimbo lwa Dawĩdĩ omugulu ateba Abĩmelekĩ omo lĩsĩre, neryo mwabala. 

1Nasyaha Omwami Mukulu yʼewasĩngya emigulu yosĩ,  Obuno bwage 

bwasyamupipa emigulu yosĩ.  

2Nasyayihalamba omo Mwami Mukulu busana nʼebyo abirikola,  Abandu bolo bowe, 

batseme,  

3Mũhamaye Omwami Mukulu haguma nage,  Tupipe erĩna liwe lyo haguma!  

4Monasaba Omwami Mukulu, naye mwanyĩsũbĩrya;  Naye mwanyĩlamya oko buba 

bwage bosĩ.  

5Mobamutungerera, neryo mobakangabasanĩa omo butseme;  Isibendisyahemuka na 

kera.  

6Abandu bera bakalakira Omwami Mukulu, naye akasũbĩraya;  Akalamayabo oko 

malĩge wabo gosĩ.  

7Omũlaĩka wʼOmwami Mukulu akategaya abakamubaha,  Akalamayabo omo bwĩko.  

8Ulenge, Ũlebaye Omwami Mukulu kwʼali mubuya!  Obutseme buli oko mundu 

oyukamusagirako!  

9Mubahe Omwami Mukulu, ĩnywe bandu buwe;  Kusangwa abakamubaha sibebula 

kindu kibuya.  

10Ebyana byʼendale bikabula kalyo ĩbyakwa enzala,  Nĩkwa abakasonda-sonda 

Omwami Mukulu sibebula kindu kibuya.  

11Mwase, ĩnywe bana, munyihulikirire,  Ngandĩbakangĩrĩrya eriubaha Omwami 

Mukulu.  

12Mũnanzĩre eritsema omo ngebe kwehĩ?  Mũnanzĩre erikota nʼerĩyĩsyandira omo 

bibuya kwehĩ?  

13Neryo sũbũge ebibi,  Suleke emĩnywa yawe ĩkabũga amatebo.  

14Mũbũnũkale oko bibi, mukole ebibuya;  Mũsonda-sondaye obuholo, 

mukwamirirebo.  

15Ameso wʼOmwami Mukulu akatungerera abatunganene,  Kandi amatwĩ wuwe 

akowa erilaka lyabo.  

16Omwami Mukulu akalola abakola-nabi bʼebitsule.  Akasangula eriyibuka lyabo 

omo kihugo.  

17Abatunganene bakalakira Omwami Mukulu kandi akahulikirirabo,  Akalamayabo 

oko malĩge wabo gosĩ.  

18Omwami Mukulu ali hakũhĩ nʼabʼemitima ĩbũnangĩkĩre,  Akalamaya abatawite 

amaha.  

19Omundu oyutunganene akagalawa omo malĩge mangi,  Nĩkwa Omwami Mukulu 

akamũlamaya omo gosĩ.  

20Omwami Mukulu akamũtegaya kutsibu,  Isihali erĩkũha nʼeriguma liwe erĩkatwĩka.  

21Ebibi byasyĩta ababi;  Kandi abakakwa abatunganene bʼobusu basyabya 

kʼomusango.  

22Omwami Mukulu asyalamya abagombe buwe,  Kandi abakamũhĩkako bati, 

ahanganĩrebo, sibendĩsyasĩngwa.  

Esyonyimbo 35 

Erisaba erĩwatĩkya 

Olwimbo lwa Dawĩdĩ. 

1Uwe Mwami Mukulu, ulwe nʼabakalwa nage,  Ubambire abakanyibambira.  

2Uhambe engabo nʼebindu byʼamalwa.  Unyihanganire, nʼerĩnyĩwatĩkya.  

3Usumbe erĩtũmo lyawe nʼembasa yʼamalwa,  Ulwe nʼabakanyitibitako.  Unyibwire 

kʼuli Omũlamya wage!  

4Uleke abakasonda erĩnyĩta bahemuke, nʼerĩkĩndwa!  Kandi abakaya embĩta erilwa 

nage, babũnũkale, nʼerĩsĩngwa!  

5Babye ngʼomusunga wʼerihekwa nʼerihunga,  Nʼomũlaĩka wʼOmwami Mukulu 

ahigebo!  

6Enzira yabo ibye mwĩrĩmya nʼamatendere,  Nʼomũlaĩka wʼOmwami Mukulu atibite 

kubo!  

7Butsira ekikaleka, mobanyĩbĩsĩra ekitego;  Kandi butsira ekikaleka, mobatakula 

obuhya bwʼerimbamba!  

8Nĩkwa erihera erĩtasĩbwe lyasyahambabo,  Kandi ekitego ekyo babĩsa 

kyasyahambabo,  Batogere omo buhya obo batakula.  

9Neryo nasyatsemera Omwami Mukulu,  Nasyatsema kusangwa abĩrĩnyĩlamya.  

10Nasyabwira Omwami Mukulu nʼomutima wage gosĩ, nyiti,  Nindi alingene nawe!  

Uwe ukahanganira abandu bolo oko bandu bʼamaka,  Uwe ũkalamaya abera nʼabali 

nʼobwaga oko yũkamũhũngako!  

11Abandu babi bakanyihandikirira,  Bakanyihandikirira amalolo ndasĩ.  

12Bakanyĩtũha ebibi busana nʼebibuya,  Nʼomutima wage abĩrĩlũa omo nda.  

13Nĩkwa omugulu balwala, monambala emisarandwe;  Monagalya ekĩrĩmũ kyage 

omwʼitsira akalyo;  Kandi monasaba nʼerĩũnamya omutwe wage,  

14Monasaba ngʼoyukasabira omwĩra wuwe kutse mũlĩkyabo;  Monũnama ngalira 

ngʼoyukalirira nyĩnya.  

15Omugulu nabya omo malĩge, abosĩ mobatsema,  Nʼerĩhĩndana haguma erinyiseka;  

Abʼehandi mobanyĩswĩrya;  Mobanyĩswĩrya butsira erĩũmbya.  

16Mobanyagalya, nʼerĩnyĩsekererya,  Mobanyikeregetera ameno wabo.  

17Omwami Mukulu, wasyanyisamalira erĩtwĩryahi kwehĩ?  Ũnyĩlamaye 

okwʼibambira lyabo,  Ũlamaye engebe yage oko syondale esĩ!  

18Neryo nasyakuha ewasĩngya omo ndeko nene,  Nasyakupipa omo katĩkatĩ kʼabandu 

bangi.  

19Suleke esyonzĩgũ syage, ababehĩ abo,  Erinyitsemera omugulu ngakĩndawa!  Suleke 

abakanyĩkwa obusu butsira mwatsi bakanyĩkoherya erĩso lyo nabi!  

20Kusangwa sĩbebũga nʼobuholo;  Nĩkwa bakategekanaya amabehĩ oko bandu 

bʼobuholo.  

21Mobanyihandikirira nʼomulenge munene bati,  Ha! , ha! Twabirilangira ekyo 

uligakola!  

22Nĩkwa uwe Mwami Mukulu, wabirilangirakyo, subye bũkũtũ,  Subye hali kwĩngye, 

uwe Mwami Mukulu!  

23Ubuke, unyihanganire, Mwami Mukulu!  Uhangane, Nyamuhanga wage 

nʼomukama wage, ubye Mbũyĩ yage.  

24Unyitswere, uwe Mwami Mukulu,  Nyamuhanga wage, ngʼeritunganene ryawe;  

Suleke esyonzĩgũ syage sikanyitsemerako.  

25Suleke bakabũga omo mutima wabo bati,  Aha, ekyo kyo twabya twanzĩre.  Suleke 

bakabũga bati, twabĩrĩmũkĩnda!  

26Abakatsemera obũlĩge bwage bahemulawe nʼerĩsĩngwa haguma.  Abakayihalamba 

busana nʼerinyipona bambalĩbawe esĩsonĩ nʼerihemulwa.  

27Bayĩsyandire omo butseme, abakatsemera eritunganene ryage,  Ega, babũge 

emigulu yosĩ bati, Omwami Mukulu ahame!  Oyukatsemera omũyĩsa wʼomugombe 

wuwe;  

28Nasyakanĩrya omwatsi wʼeritunganene ryawe,  Kandi nasyakupipa omo musibo 

gosĩ.  

 

Esyonyimbo 36 

Obubi bwʼabandu 

Oko mwĩmbĩrĩrĩ mukulu. Olwimbo lwa Dawĩdĩ omugombe wʼOmwami 
Mukulu. 

1Ebibi bĩkabũga nʼomundu mubi omo mutima wuwe;  Kandi sibetaminya eriubaha 

Nyamuhanga 

2Kusangwa akayipipa,  Akaganĩraya ati Nyamuhanga siendisyabana ebibi biwe 

nʼeritswerabyo.  

http://pt-br.bibles.org/versions/nnb-KB80

3Erĩbũga liwe ni ribi kandi rikateba;  Sihakiri omundu wʼamenge nʼerikola ebibuya.  

4Akayĩsũnza esyombĩta nyibi omugulu akagotsera oko ngyingo yiwe.  Emigendere 

yiwe sĩyowene;  Sialigana ebibi.  

Obubuya bwa Nyamuhanga 

5Uwe Mwami Mukulu, obubuya bwawe bʼolwanzo bũkahĩka oko matũkũ;  

Eritendiregula lyawe lĩkahĩka omo kyanya.  

6Eritunganene ryawe riringene nʼebitwa bya Nyamuhanga,  Eritswera lyawe riringene 

nʼemirindi yʼengetsi.  Uwe Mwami Mukulu, ukabika abandu nʼesyonyama syʼomolĩ.  

7Uwe Nyamuhanga, obubuya bwawe bʼolwanzo ni bwʼenzwere nene!  Abandu 

bakabana obusayiro omo kyũtsũtsũ kyʼebĩpũpa byawe.  

8Bakalya ndeke akalyo kʼenyũmba yawe;  Ũkanywĩsayabo oko lũsĩ lwʼobubuya 

bwawe.  

9Uli nzũko yʼengebe yosĩ,  Kandi omo kyakakala kyawe tukalangira ekyakakala.  

10Sĩgũmbaye erianza abakwasĩ,  Kandi sũkakĩraye eritunganene lyawe oko bandu 

batunganene.  

11Suleke abandu abakayihagata erinyibambira,  Kandi Suleke abandu babi 

bakanyitibitako.  

12Lebaya aho abandu babi babiritogera;  Eyo bagotsere ahisi, isibendisyatoka 

erihangana.  

Esyonyimbo 37 

Endũlĩ yʼababi, nʼendũlĩ yʼababuya 

Olwimbo lwa Dawĩdĩ. 

1Sũyĩhahũkaye omutima busana nʼababi;  Kandi sutsure abakakola ebitatunganene.  

2Basyabulirayo ngʼebiti ebikuma,  Kandi basyakangalagatana ngʼemyaka eyikuma.  

3Uyiketere Omwami Mukulu, Ukole bibuya,  Wĩkale omo kihugo, ubye buholo.  

4Utsemere Omwami Mukulu;  Naye akandisyakuha ebyo mutima wawe anzĩre.  

5Uyihe oko Mwami Mukulu,  Uyiketerereye, naye asyakũwatĩkya.  

6Asyaleka eritunganene ryawe ĩryakangabasanĩa ngʼekyakakala,  Kandi asyaleka 

eritunganene lyawe ĩryakolerya ngʼeritungi.  

7Uyibombeke embere syʼOmwami Mukulu, umulinde nʼerĩsĩkya-sĩkya omutima,  

Sũhahũkaye omutima busana nʼabakabana omugaso,  Kutse busana nʼabakagasa omo 

syombĩta nyibi syabo.  

8Uleke erihitana; uleke eriagalirwa!  Sũhahũkaye omutima, likaleta erikola ebibi risa.  

9Kusangwa abakola-nabi basyahigwa;  Nĩkwa abakayiketera Omwami Mukulu 

basyĩkala buholo omo kihugo.  

10Omo kandi katambĩ, ababi basyabulirana,  Ega, wasyasondya omwanya wabo, 

isibendisyabyaho.  

11Nĩkwa abakayĩkehaya basyĩkala ndeke omo kihugo,  Basyayitsemera omo buholo 

bunene.  

12Omundu mubi akaya embĩta busana nʼomundu mubuya,  Akamukeregetera ameno 

wuwe.  

13Omwami Mukulu akaseka omundu mubi,  Kusangwa anasĩ omundu mubi 

kwʼasyaherĩbwa lũba.  

14Ababi bakakula emĩyalĩ yabo, bakakangika amata wabo,  Busana nʼerĩĩta abera 

bʼobwaga,  Nʼerĩholya abatunganene.  

15Emĩyalĩ yabo, yasyatsimita emitima yabo,  Nʼamata wabo asyatulangwa.  

16Ebike byʼomundu utunganene,  Bĩrengĩre obũsokĩ bunene bwʼabakolanabi.  

17Kusangwa Omwami Mukulu akalũsaya amaka wʼabakola-nabi,  Nĩkwa 

asyahanganira ababuya.  

18Omwami Mukulu akalembera engebe yʼabandu abahĩkene,  Nʼekitaka kyasyabya 

kyabo kera na kera.  

19Sĩbendĩsyakwa obũlĩge omugulu ebiro bikakala;  Kandi basyũgũta omo biro 

byʼenzala.  

20Nĩkwa ababi basyahola,  Esyonzĩgũ syʼOmwami Mukulu syasyabulirana 

ngʼobũsoyo bwʼomolĩ,  Syasyalenga ngʼomũkĩ.  

21Ababi bakayibweka, ĩbataswatũha,  Nĩkwa omundu oyutunganene akahĩtaya, kandi 

ni mwenge.  

22Kusangwa abali nʼomũyĩsa wa Nyamuhanga basyasiba buholo omo kihugo.  Nĩkwa 

abakatakira basyahigwa.  

23Omwami Mukulu, akasondola omundu omo nzira angayamo,  Kandi akatsemera 

emigendere yiwe.  

24Nomo angatoga, sĩendĩsyasĩgalaho,  Kusangwa Omwami Mukulu akamuhamba 

omo byala biwe.  

25Indi mukulu lino, sinyikiri mulere,  Nĩkwa sinditalangira Omukama akasĩganĩa 

omundu utunganene,  Kandi sinditalangira abana buwe bakasaba-saba akalyo.  

26Oko migulu yosĩ akahĩtaya nʼeribweka abandi,  Nʼabana buwe bakatsumulawa.  

27Ũbũnũkale oko bibi, Ukole ebibuya,  Neryo wasyakotera omo kihugo.  

28Kusangwa Omwami Mukulu anzĩre erĩbanza,  Kandi sĩalĩsĩganaya abandu buwe 

abateregula.  Akahanganirabo kera na kera,  Nĩkwa abana bʼabandu babi 

basyaherĩbwa.  

29Abatunganene basyĩkala omo kihugo mo buholo,  Nʼerĩsĩgalyakyo kera na kera.  

30Omundu utunganene akabũga ebĩnywa byʼamenge,  Kandi akabũga ebyʼerĩbanza 

lyʼekwenene.  

31Akategaya Emigambo ya Nyamuhanga wuwe omo mutima wuwe,  Ĩsĩendĩsyalũa 

kuyo.  

32Omundu mubi akalebaya oyutunganene,  Iniakasonda erĩmwĩta.  

33Nikwa Omwami Mukulu siendĩsyamũsĩganĩa omo bũtokĩ buwe,  Kandi 

siendisyaleka ĩnĩasĩngwa omugulu akatswerawa.  

34Ũhĩre amaha wawe oko Mwami Mukulu, kandi wowe ebihano biwe,  Asyakuha 

amaka wʼerĩsĩgalya ekitaka,  Kandi wasyalangira erihigwa lyʼababi.  

35Nabirilangira omundu mubi oyo wabya akalĩre;  Abya akanũbya abandu bosĩ 

ngʼekĩlagũ kyʼeLebanonĩ;  

36Nĩkwa enyũma wʼaho monalabaho, isialiho;  Inga, monamũsondya, nĩkwa 

mwatabanika.  

37Nĩkwa Ũlebaye omundu oyũhĩkene, kandi usamalire oyutunganene,  Omundu 

wʼobuholo awite abana.  

38Nĩkwa abakola-nabi basyaherĩbwa, Kandi abana babo basyatogotĩbwa.  

39Nĩkwa Omwami Mukulu akalamaya bandu abatunganene,  Akahanganirabo omo 

mugulu wʼobũlĩge.  

40Omwami Mukulu akawatĩkayabo nʼerĩlamyabo,  Akalamayabo oko bandu babi, 

nʼerĩtongolyabo,  Kusangwa babirimusayirako.  

 

Esyonyimbo 38 

Erisaba lyʼomundu oyukagalawa 

Olwimbo lwa Dawĩdĩ lwʼerĩbũkya. 

1Uwe Mwami Mukulu, sunyikunge omwʼihitana lyawe!  Kandi sunyisuyire 

omwʼigalirwa lyawe!  

2Erihitana lyawe lĩkalĩre lyabirinyibanda,  Nʼerisuyira lyawe lyabĩrĩnyĩta.  

3Namalwala kutsibu busana nʼerihitana lyawe,  Namatoha busana nʼebibi byage.  

4Erĩhalya lyage lĩkanyĩta,  Lyamanyĩrĩtohera ngʼomuheke alĩtohĩre.  

5Ebironda byage bikabeha, bĩhondĩre,  Busana nʼobũkĩrũ bwage.  

http://pt-br.bibles.org/versions/nnb-KB80

6Namũnama, ngagalawa kutsibu,  Ngalira omo musibo gosĩ.  

7Ngahya omwʼĩhũhana,  Kandi namatoha.  

8Namabũnangika namakĩndwa;  Omutima wage ali nʼobũlĩge, kandi ngasĩmba busana 

nʼobũlĩge.  

9Omukama, ũnasĩ ebyo ngasonda, Kandi ũkowa erĩsĩmba lyage.  

10Omutima wage akatunayira, nʼamaka wage abirihwa,  Ekyakakala kyʼameso wage 

kyabĩrĩnyĩlũako.  

11Abĩra bage nʼabalĩkyetu bakanyisaga busana nʼebironda byage;  Nʼabʼenyũmba 

yage bakahangana hali.  

12Abakasonda erĩnyĩta bakanyitega,  Nʼabakasonda erĩnyĩhũtalya bakanyahula omo 

myatsi mibi,  Kandi bakaya embĩta busana nage omo musibo gosĩ.  

13Nĩkwa nyiri ngʼomutsiha oyũtĩowa, Nyiri ngʼemũmũ oyũtebũga;  

14Inga, nyiri ngʼomundu oyũtesũbĩraya, Kusangwa sĩalĩowa.  

15Kusangwa, ni we Mwami Mukulu ngahĩra kwʼamaha,  Wasyanyĩsũbĩrya uwe 

Mukama, Nyamuhanga wage.  

16Suleke esyonzĩgũ syage sikanyitsemera omo bũlĩge bwage;  Suleke bakayihalamba 

omugulu ngatoga!  

17Kusangwa nyĩkĩsĩya inatoga,  Nʼobũlĩge bwage buli haguma nage emigulu yosĩ.  

18Ngakanganaya ebibi byage,  Nʼamalolo wage akanyĩta bũlĩge.  

19Esyonzĩgũ syage sĩkalĩre kandi ni syʼamaka;  Ni bangi abakanyĩkwa obusu bo 

buyira.  

20Abakanyĩtũha ebibi busana nʼebibuya,  Bakalwa nage kusangwa ngakwama 

ebitunganene;  

21Sũnyĩsĩganaye, uwe Mwami Mukulu.  Subye hali kwĩngye, uwe Nyamuhanga 

wage.  

22Wanguhe ũnyĩwatĩkaye,  Uwe Mukama, Omũlamya wage!  

Esyonyimbo 39 

Obũlĩge bwʼomundu 

Oko mwĩmbĩrĩrĩ mukulu ye Yedũtũnĩ. Olwimbo lwa Dawĩdĩ. 

1Nyiti, nasyateya ebyo ngakola,  Nyiti, sĩnyĩbũge ebyʼerĩhalya nʼolulimi lwage,  

Sĩndĩendĩbũgakĩ,  Omugulu abandu babi bali hakũhĩ nage.  

2Monabya bũkũtũ, mondabũga kĩnywa, kutse erĩbũga kibuya;  Nĩkwa obũlĩge bwage 

mobwakala.  



1027 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

3Omutima wage mwalũa omo nda.  Nĩkwa obũlĩge bwage mobwakala, Neryo 

monatsũka erĩbũga nyiti,  

4Mwami Mukulu, Ũnyĩmĩnyĩsaye omugulu nasyahola.  Ũnyĩmĩnyĩsaye olulengo 

lwʼebiro byage nga ni bingahi;  Ũnyĩmĩnyĩsaye erihwa lyage.  

5Lebaya, wabĩrĩkũhĩhya ebiro byage!  Omo meso wawe emyaka yage iri nga buyira.  

Obuli mundu nomo angakala, kwenene ni muka musa.  

6Kwenene obuli mundu akalendera ngʼekyũtsũtsũ;  Ebyosĩ akakola ni bya busa;  

Akatunda obuteke, ĩsĩasĩ nga nindi wasyĩmyabo.  

7Mukama, amaha wage ni wahi kwehĩ?  Amaha wage ali ukʼuwe.  

8Ũnyĩlamaye oko bibi byage byosĩ,  Suleke abakĩrũ bakanyĩsekererya.  

9Ngandibya bũkũtũ, sindiendĩbũga kĩnywa,  Kusangwa ni we walekĩre.  

10Sunyisuyire kandi!  Ngahola busana nʼerĩswĩrya lyawe!  

11Ukasuyira ebibi byʼomundu omwʼikunga lyawe busana nʼebibi;  Ũkaheraya 

obubuya buwe ngʼakanyurugunzu;  Kwenene omundu ni muka musa!  

12Uwe Mwami Mukulu, wowe erisaba lyage,  Utege okũtũ busana nʼerilaka lyage;  

Subye bũkũtũ omugulu ngalira!  Kusangwa indi mũgenĩ eka wawe;  Indi mubunga 

ngʼaboso-kulu wage bosĩ.  

13Usamalire handi, inatoka eriswahumula,  Isinditagenda nʼeriyahwaho.  

 

Esyonyimbo 40 

Olwimbo lwʼeripipa 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Monalinda erĩwatĩkya lyʼOmwami Mukulu omugulu muli;  Neryo mwanyitegera 

okũtũ, kandi mowa erilaka lyage.  

2Mwanyisumba omo buhya bũkalĩre, nʼerĩnyĩlũsya omo byondo byabo;  Kandi 

mwanyĩhĩra oko lĩbwe omo buholo, nʼerĩnyĩsĩkya.  

3Mwahĩra Olwimbo luhya-luhya omo buno bwage,  Eripipa Nyamuhanga wetu;  

Abangi basyalangirakyo nʼeriubaha;  Basyayiketera Omwami Mukulu.  

4Obutseme buli oko mundu oyukayiketera Omwami Mukulu.  Oyutebindukira 

esyosanamu,  Kutse erikwama abakaramaya esyonyamuhanga syʼamabehĩ.  

5Wabiritukolera emĩbĩrĩ mingi yʼeriswekera, uwe Mwami Mukulu,  Nyamuhanga 

wage. Wabĩrĩtũtegekanĩrya emyatsi mingi.  Sihali mundu oyuli nga we!  Kumbe 

namalenga eriahulayo,  Sinangatoka eriganzayo.  

6Sulitsemera amahere nʼamatolere;  Sũlĩbũlaya amahere wʼerĩokererya kutse amahere 

busana nʼerĩlũsya ebibi,  Nĩkwa wabirinyiha amatwĩ wʼerĩkowa.  

7Neryo monasũbĩrya nyiti, Ĩngye yono, namasa;  Erihana lyawe busana nage liri omo 

kitabu kyʼEmigambo.  

8Nyanzĩre erikola erisonda lyawe, uwe Nyamuhanga wage!  Ega, Emigambo yawe iri 

omo mutima wage.  

9Nabĩrĩtũla Engulu Yowene yʼeritunganene omo ndeko nene.  Lebaya, 

sĩndĩendĩsyũmbya erĩtũlayo,  Nawe ũnasĩ utya Omwami Mukulu.  

10Sĩndĩtabĩsa engulu yʼeritunganene ryawe omo mutima wage;  Nabĩrĩkanĩa 

eritindalegula lyawe nʼerĩlamya lyawe.  Sĩndĩtabĩsa olwanzo lwawe olutyusa, 

nʼekwenene yawe omo ndeko nene.  

11Mwami Mukulu, nyĩnasĩ sĩwendĩsyũmbya erinyiganyira!  Olwanzo lwawe lutyusa, 

nʼekwenene yawe byasyanyibika emigulu yosĩ.  

Erisaba busana nʼerĩwatĩkĩbwa 
(ESYONYIMBO 70) 

12Amalĩge awateganzika akanyĩtĩmbako!  Ebibi byage byabĩrĩnyĩhĩkako, sinditoka 

erilangira ndeke;  Bĩlabĩre esyonzwiri syʼoko mutwe wage;  Kandi omutima wage 

abĩrĩlũa omo nda.  

13Lĩkũtsemesaye, uwe Mwami Mukulu, erĩnyĩlamya!  Wanguhe, uwe Mwami 

Mukulu, ũnyĩwatĩkaye!  

14Abakasonda erĩnyĩta,  Balole okwʼĩsonĩ nʼerihemulwa!  Abakatsemera amalĩge 

wage,  Basũbĩbawe enyũma, bahemulawe.  

15Kandi abakanyĩsekereraya,  Basweke omwʼĩkĩndwa lyabo.  

16Abosĩ abakakusonda-sonda, bakutsemere, nʼerĩyĩsyandira ukʼuwe.  Abosĩ abanzĩre 

erĩlamya lyawe babũge emigulu yosĩ bati,  Omwami Mukulu ahamĩbawe!  

17Nĩkwa ĩngye indi mwera nʼowʼobwaga,  Uwe Mukama unyibuke.  Uli mũwatĩkya 

wage, Omũlamya wage,  Uwe Nyamuhanga wage, sulindirire!  

Esyonyimbo 41 

Erisaba lyʼomũkonĩ 

Oko mwĩmbĩrĩrĩ mukulu. Olwimbo lwa Dawĩdĩ. 

1Obutseme buli oko mundu oyukatsomana Omuhanya;  Omwami Mukulu 

asyamũwatĩkya oko kiro kyʼobũlĩge.  

2Omwami Mukulu asyamuhanganira nʼerĩteya engebe yiwe;  Asyamutsumula omo 

kihugo;  Sĩendĩsyamũsĩganĩa omo maka wʼesyonzĩgũ siwe.  

3Omwami Mukulu asyamũwatĩkya omugulu alwere,  Nʼerĩmũsũbya ndeke.  

4Monabũga nyiti, Uwe Mwami Mukulu, unyiganyire;  Ũlamaye ekĩrĩmũ kyage; 

nabĩrĩkũhalyako.  

5Esyonzĩgũ syage sĩkabũga ebibi busana nage.  Bati, Kwʼasyahola kiro kyahi 

nʼeribiriranwa kwehĩ?  

6Abandu abakahĩka erinyilolako bakabũga mabehĩ;  Bakasondaya engulu nyibi 

busana nage,  Neryo bakayapanza-panza engulu eyo.  

7Abosĩ abakanyĩkwa obusu bakanyahula omo bihwehwe;  Bakaganĩraya ebĩkalĩre 

busana nage.  

8Bakabũga bati, endwala yabirimuhamba erĩmwĩta,  Neryo siendisyaswahangana omo 

ngyingo yiwe.  

9Ega, omwĩra wage mubuya, oyo nayiketera,  Oyo walya oko kalyo kage, 

Abĩrĩnyĩlolya kʼomugongo.  

10Nĩkwa uwe Mwami Mukulu, unyiganyire, ũnyĩhanganaye,  Nage nasyatũhabo.  

11Nasyaminya kʼukatsema busana nage, Kusangwa enzĩgũ yage siyendĩsyanyĩsĩnga.  

12Ũkanyĩwatĩkaya, kusangwa ngakola ebitunganene.  Ũkanyĩtegaya embere syawe 

kera na kera.  

13Tupipe Omwami Mukulu, Nyamuhanga wa Ĩsraelĩ,  Tumupipe lino, nʼerĩhĩka kera 

na kera!  Amina! Amina!  

 

Esyonyimbo 42 

EKITABU KYʼAKABIRI 

(ESYONYIMBO 42—72) 
Erilaka lyʼomundu oyo wahiga-hĩganĩbawa 

Busana nʼomwĩmbĩrĩrĩ mukulu. Olwimbo lwʼabagala ba Kora. 

1Ngoko engabi ĩkakwa enyota busana nʼehyũsĩ byʼamagetsi,  Litya ngakũkwa 

olukando, uwe Nyamuhanga.  

2Ngakwa Nyamuhanga yʼolukando, ye Nyamuhanga oyuliho;  Ko mugulu wahi 

nasyahangana embere sya Nyamuhanga kwehĩ?  

3Ngalaka omo musibo nʼomo kiro, nʼemĩsonĩa ni kalyo kage;  Esyonzĩgũ syage 

sĩkanyĩbũlaya emigulu yosĩ siti,  Nyamuhanga wawe ali hahi?  

4Omutima wage akabũnĩka omugulu ngibuka emyatsi yʼerĩmbere.  Omugulu nabya 

ngagenda nʼesyondeko oko nyũmba ya Nyamuhanga,  Ngasondolabo bakayayo, 

endeko eyĩtsemĩre, eyikimba, nʼeripipa Nyamuhanga.  

5Nyĩkwĩre obũlĩge busana nakĩ kwehĩ?  Busana nakĩ ngaganga-ganga kwehĩ?  

Ngandĩhĩra uku Nyamuhanga kwʼamaha, kandi ngandimupipa,  Iye Omũlamya wage 

na Nyamuhanga wage.  

6Uwe Nyamuhanga wage, omutima wage akalũa omo nda,  Kikaleka inakwibuka omo 

kihugo kyʼeYorodanĩ,  Kandi ngakwibuka hakũhĩ nʼekitwa kyʼeHermonĩ, nʼekitwa 

kyʼeMĩsĩrĩ.  

7Emirindi yʼengetsi ikabirikirana,  Omo lukanda lwʼemisalala ya Nyamuhanga!  Iri 
ngʼebisunda byʼobũlĩge ebyo akahĩra omo mutima wage.  

8Omwami Mukulu akangaye olwanzo luwe olutyusa obuli musibo!  Nyimwimbire 

eripipa obuli kiro,  Nyisabe Nyamuhanga oyukamba engebe.  

9Ngabwira Nyamuhanga, omwĩmĩrĩ wage, nyiti,  Busana nakĩ wabirinyibirirwa 

kwehĩ?  Ko busana nakĩ nyĩkĩnasũsũmana busana nʼerĩnũbya lyʼenzĩgũ yage kwehĩ?  

10Esyonzĩgũ syage sikanyitsuma omo malĩge wage erĩnyĩbũnanga,  Sĩkanyĩbũlaya 

emigulu yosĩ siti,  Nyamuhanga wawe ali hahi kwehĩ?  

11Nyĩkwĩre obũlĩge busana nakĩ kwehĩ?  Busana nakĩ ngaganga-ganga kwehĩ?  

Ngandĩhĩra uku Nyamuhanga kwʼamaha, kandi ngandimupipa,  Iye Omũlamya wage, 

na Nyamuhanga wage.  

Esyonyimbo 43 

Erisaba lyʼomundu oyo wahiga-hĩganĩbawa 

1Uwe Nyamuhanga, ũbũge uti Sindi ko lubanza,  Unyihanganire omo kihanda 

ekitekenga Nyamuhanga;  Ũnyĩlamaye oko mundu oyukabiha, nʼoko mubi.  

2Uwe Nyamuhanga uli mũhanganĩrĩ wage;  Busana nakĩ ũkanyĩsĩganaya kwehĩ?  

Busana nakĩ ngasũsũmana busana nʼerĩnũbya lyʼenzĩgũ kwehĩ?  

3Utume ekyakakala kyawe nʼekwenene yawe, bibye nzondolĩ yage;  Bĩnyĩkolaye 

eSĩonĩ, ekitwa kyawe kĩbũyĩrĩre,  Bĩnyĩkolaye oko Hekalũ yawe aho gũkĩkala.  

4Neryo nasyaya oko kiherero kyawe, uwe Nyamuhanga,  Uku Nyamuhanga 

oyukamba obutseme nʼerĩyĩsyandira;  Uwe Nyamuhanga, Nyamuhanga wage,  

Nasyakwimbira omo nanga nʼerikupipa.  

5Nyĩkwĩre obũlĩge busana nakĩ kwehĩ?  Busana nakĩ ngaganga-ganga kwehĩ?  

Ngandĩhĩra uku Nyamuhanga kwʼamaha, kandi ngandimupipa,  Iye Omũlamya wage, 

na Nyamuhanga wage.  

 

Esyonyimbo 44 

Erisaba busana nʼerĩlamĩbwa 

Oko mwĩmbĩrĩrĩ mukulu. Olwimbo lwʼabagala ba Kora. 

1Uwe Nyamuhanga, twabĩrĩyowĩra omo matwĩ wetu,  Abotata wetu babiritubwira,  

Emĩbĩrĩ minene eyo wakola omo mugulu wabo,  Omo biro bya kera.  

2Mowahiga ebihanda abatĩkĩrĩrye;  Mowahĩra abandu bawe omo kihugo kyabo.  

Mowasuyira ebindi bihanda.  Nĩkwa mowaleka abandu bawe ibagasa.  

3Abandu bawe mobatakĩnda ekihugo omo mĩyalĩ yabo;  Mobatatokakyo omo maka 

wabo,  Nĩkwa ebyala byawe byʼamali nʼokuboko kwawe,  Nʼekyakakala kyʼobũsũ 

bwawe, byo byatoka,  Kusangwa wabya wanzĩrebo.  

4Uwe Nyamuhanga, uli Mwami wage;  Ukaha abandu bawe erĩkĩnda!  

5Omo bũtokĩ bwawe twasyakĩnda esyonzĩgũ syetu,  Omo lĩna lyawe tukandisyalyatira 

ahisi abakalwa netu.  

6Sindiendisyayiketera obuta bwage,  Kutse omũyalĩ wage siendĩsyanyĩlamya;  

7Nĩkwa ni we watũlamaya oko syonzĩgũ syetu,  Wabĩrĩkĩnda abosĩ abatũkwa obusu.  

8Twasyapipa Nyamuhanga emigulu yosĩ,  Kandi twasyamuha ewasĩngya kera na 

kera.  

9Nĩkwa lino, Nyamuhanga wabirigana, nʼerireka ĩtwakĩndwa,  Kandi isulitaswagenda 

nʼemilondo yetu oko malwa.  

10Walekĩre itwasaga esyonzĩgũ syetu,  Kandi abatũkwa obusu bakatũhũnga 

kwʼebindu byetu.  

11Wabirireka itwakerwa ngʼesyombũlĩ;  Wabiritupanza-panzira omo bihugo byʼehali.  

12Wagũlaya abandu bawe busana nʼobũgũlĩ buke,  Isulitagasakĩ omo bũgũlĩ obo.  

13Wabirituyira mo maseko embere syʼabalĩkyetu;  Bakatũsekereraya, nʼeritutenyerako 

oko bali hakũhĩ netu.  

14Wabirituyira mo mũsyo wʼerisekwa omo bihanda;  Abandu bakatũtsĩngĩraya 

emitwe yabo erituseka.  

15Esĩsonĩ syage siri haguma nage omugulu gosĩ,  Kandi ngũta ameso wʼahisi,  

16Busana nʼerĩowa erĩnenegũlya nʼebĩtsũmi,  Busana nʼesyonzĩgũ nʼabakĩsya.  

17Ebyosĩ ebĩ byabĩrĩtũhĩkako, nĩkwa sitwetakwibirirwa,  Kutse sĩtwetatũa endagane 

yawe haguma netu.  

18Sitwetakupona, kandi sitwetaketa ebihano byawe.  

19Nĩkwa wabĩrĩtũsĩganĩa omo katĩkatĩ kʼesyonyama syʼomolĩ,  Wabirituswika omo 

kyũtsũtsũ kyʼoluholo.  

20Twamabya twabirireka erĩramya Nyamuhanga wetu,  Kutse erilakira nyamuhanga 

wʼehandi;  

21Kumbe Nyamuhanga abirikwesa omwatsi oyũ,  Kusangwa anasĩ erĩkũmbo 

lyʼomutima.  

22Nĩkwa ni busana nawe, Nyamuhanga, tũkĩtawa omo musibo gosĩ.  Tukaganzawa 

ngʼesyombũlĩ esyʼerikerwa.  

23Ubuke, Mukama, busana nakĩ ukagotsera kwehĩ?  Uhangane sutugane kera na kera.  

24Busana nakĩ ũkabĩsa obũsũ bwawe kwehĩ?  Busana nakĩ ukibirirawa amalĩge wetu, 

nʼerĩnũbĩbwa lyetu kwehĩ?  

25Tukatogera ahisi omo lũtũtũ,  Tukagotsera ahisi oko kitaka nʼerĩkĩndwa.  

26Uhangane, ũtũwatĩkaye!  Ũtũtongolaye, busana nʼolwanzo lwawe olutyusa!  

Esyonyimbo 45 

Olwimbo lwʼerĩherũkya lwʼOmwami 

Oko mwĩmbĩrĩrĩ mukulu ngʼemitanga-lyuba. Erĩkangĩrĩrya lyʼabagala ba 
Kora. Olwimbo lwʼolwanzo. 

1Ebĩnywa bibuya bikabya omo mutima wage;  Ngayĩsũnza Olwimbo olũ busana 

nʼomwami;  Olulimi lwage luli ngʼakalamu kʼoyukasaka ndeke;  

2Uli mubuya kwilaba abalume bosĩ,  Emĩnywa yawe ĩkabũga ebĩnywa byʼamenge;  

Nyamuhanga abirikutsumula ebiro byosĩ.  

3Ubohe omũyalĩ wawe oko ndungu yawe, uwe mwami, embangĩ;  Uli wʼobũtokĩ 

nʼowʼerikengwa!  

4Ulabe omo bukengwa, ũkĩnde;  Busana nʼerihanganira omwatsi wʼekwenene, 

nʼerĩbanza litunganene.  Amaka wawe asyakũkĩndĩsya kutsibu!  

5Emisoha yawe ĩtwĩre,  Ebihanda bikawa oko bisando byawe,  Emisoha yawe 

ikatsimita emitima yʼesyonzĩgũ syʼOmwami.  

6Ekĩtũmbĩ kyʼobwami ekyo Nyamuhanga abirikuha, kyasyakota!  Ukatabala oko 

bwami bwawe omwʼibanza litunganene.  

7Wanzĩre eritunganene, kandi ũkakwa ebibi byʼobusu,  Kikaleka Nyamuhanga, ye 

Nyamuhanga wawe, akayisoga we,  Kandi abĩrĩkũtũlĩra kwʼobutseme kwilaba obo 

akaha abandi.  

8Erikumba ndeke lyʼamane-mane,  Nʼeũũdĩ, nʼomũdalasanĩ, biri omo syongimba 

syawe;  Abʼesyonanga bakakuwatira esyonyimbo erĩkũtsemesya omo bikali 

byʼameno wʼesyonzogũ.  

9Abali bʼabami bahangene embere syawe, haguma nʼabakalĩ abasĩkĩbwe,  Omugole 

wawe omwami-kalĩ imene oko byala byawe byʼamali, iniambite esyamagetsi 

syʼeOfĩrĩ.  

10Uwe mũherũkĩ wʼOmwami, uhulikirire ebyo ngabũga;  Wibirirawe ekihanda 

kyawe, nʼekĩtũnga kyawe.  

11Obubuya bwawe bwasyaleka omwami iniakwanza;  Kusangwa iye ni mukama 

wawe, umukenge.  

12Abandu bʼeTĩro basyakuletera esyonzũnzo;  Abandu bʼebindu basyasonda 

eriganyira lyawe.  

13Omwali wʼOmwami ali omo kikali, kandi ni mubuya ndeke!  Esyongimba siwe 

sĩlũkĩre omo ngohe yʼesyamagetsi.  

14Asyatwalwa oko mwami iniambite olukimba lũkangĩre,  Abambesa balĩkyabo 

bamũkwamĩre,  Basyaletwa oko mwami.  

15Bakahĩka omo butseme, nʼeritsanga,  Basyingira omo kikali kyʼOmwami.  

16Uwe mwami, wasyabya nʼabana abakabya omo mwanya wʼaboso-kulu wawe,  

Kandi wasyayirabo mo batabalĩ omo kihugo kyosĩ.  

17Nasyakanganĩa engulu yawe iwibukwa kera na kera,  Nʼabandu bosĩ basyakupipa 

ebiro byosĩ.  

 

Esyonyimbo 46 

Nyamuhanga ali haguma netu 

Oko mwĩmbĩrĩrĩ mukulu. Olwimbo oko bagala ba Kora. Olwimbo omo 
nanga. 

1Nyamuhanga ni busayiro bwetu nʼamaka wetu,  Nyamuhanga asĩkĩre erĩtũwatĩkya 

omo mugulu wʼobũlĩge.  

2Neryo sitwendiubaha, nomo ekihugo kyangatenga-tenganĩbwa.  Nʼebitwa nomo 

byangatogongera omo mirindi yʼengetsi.  

3Kandi nomo amagetsi wayo angahuha nʼerigunga.  Nʼebitwa byangatitimana omo 

butsibu bwayo.  

4Hali olũsĩ olukaleta obutseme oko mũyĩ wa Nyamuhanga.  Nʼoko nyũmba ĩbũyĩrĩre 

yʼOwendata Kutsibu.  

5Nyamuhanga ĩkere omo mũyĩ oyo, nago sĩendĩsyaherĩbwa na kera;  Nyamuhanga 

asyawatĩkyago omugulu bukakya.  

6Ebihanda bĩkalũsĩbawaho, amami akatera;  Nyamuhanga akasumba omulenge, 

nʼekihugo kikanokokala.  

7Omwami Mukulu, Omũtokĩ Wʼebyosĩ ali haguma netu;  Nyamuhanga wa Yakobo ni 

busayiro bwetu!  

8Mwase, mũlebaye emĩbĩrĩ eyo Mwami Mukulu abirikola!  Mũlebaye emyatsi 

yʼeriswekera abirikola omo kihugo!  

9Akakũbaya amalwa omo kihugo kyosĩ;  Akabũnanga amata, nʼerĩtsũtsanga 

amatũmo,  Kandi akahĩsaya esyogalĩ omo muliro!  

10Akabũga ati, Mũmbaye oko malwa, muminye ko ndi Nyamuhanga,  Nasyahamĩbwa 

omo bihanda, nasyahamĩbwa omo kihugo!  

11Omwami Mukulu, Omũtokĩ Wʼebyosĩ ali haguma netu;  Nyamuhanga wa Yakobo 

ni busayiro bwetu!  

Esyonyimbo 47 

Omũtabalĩ oyũlabĩre ebyosĩ 

Busana nʼomwĩmbĩrĩrĩ mukulu. Olwimbo lwʼabagala ba Kora. 

1Abandu bosĩ mukangatire ebyala byenyũ!  Mupipe Nyamuhanga nʼesyonyimbo 

syʼomulenge munene!  

2Omwami Mukulu Owendata Kutsibu, angubahwa;  Iye ni Mwami mukulu, akatabala 

omo kihugo kyosĩ.  

3Iye mwatuha erĩkĩnda ebihanda; Mwaleka itwatabala oko bihanda.  

4Iye mwayisoga ebitaka aho twangĩkala,  Obũsokĩ bwʼabandu buwe abo anzĩre.  

5Nyamuhanga akahetukira oko kĩtũmbĩ kyʼobwami buwe!  Omwami Mukulu 

akahetuka!  Hali emirenge yʼobutseme, nʼomulenge wʼengubi.  

6Mwimbire Nyamuhanga eripipa, mumwimbire eripipa!  Mwimbire Omwami wetu 

eripipa, mumwimbire eripipa!  

7Nyamuhanga ni mwami wʼekihugo kyosĩ;  Mumupipe omo syonyimbo!  

8Nyamuhanga akatabala oko bihanda;  Nyamuhanga ĩkere oko kĩtũmbĩ kiwe 

kyʼobwami, ekĩbũyĩrĩre.  

9Abatabalĩ bʼebihanda bakahĩndana haguma nʼabandu ba Nyamuhanga wa Abrahamũ.  

Esyongabo syʼabandu abakalwa ni sya Nyamuhanga;  Iye akatabala oko bosĩ!  

 

Esyonyimbo 48 

Sĩonĩ, omũyĩ wa Nyamuhanga 

Olwimbo lwʼabagala ba Kora. 

1Omwami Mukulu ni mukulu, atolere eripipwa kutsibu,  Apipawe omo mũyĩ wa 

Nyamuhanga wetu, oko kitwa kiwe kĩbũyĩrĩre.  

2Ekitwa kyʼeSĩonĩ, ni kiri, kandi ni kibuya;  Ni kitwa kikaleta obutseme oko kihugo 

kyosĩ.  Nĩ mũyĩ wʼOmwami Mukulu.  

3Omo bikali byʼomũyĩ ogo Nyamuhanga abĩrĩyĩkangya eribya busayiro.  

4Abami mobahĩndana haguma,  Mobalaba haguma eriyalwa nʼeSĩonĩ.  

5Mobalangirago nʼerisweka;  Mobubaha, mobatibita.  

6Kandi mobatsũka erititimana,  Nʼeriagalwa ngʼomũkalĩ oyukakunda.  

7Ũkabũnanga amato wʼeTarsisi,  Omo lihunga lyʼendata.  

8Twabĩrĩowa emyatsi eyĩ, na lino twabirilangirayo Omo mũyĩ wa Nyamuhanga wetu,  

Omo mũyĩ wʼOmwami Mukulu Omũtokĩ Wʼebyosĩ;  Asyateyago omo buholo kera na 

kera.  

9Omo Hekalũ yawe, uwe Nyamuhanga,  Tũkaganĩraya olwanzo lwawe olũtyũmbaya.  

10Uwe Nyamuhanga ukapipawa nʼabandu ehosĩ-hosĩ;  Kandi engulu yawe, nibya, 

ĩkahĩka oko ndũlĩ yʼekihugo.  Ebyala byawe byʼamali bikatabala mwʼerĩbanza 

litunganene.  

11Abandu bʼeSĩonĩ batseme!  Emĩyĩ yʼeYũda ĩyĩsyandire,  Busana nʼeritswera lyawe 

litunganene!  

12Mulendere omo Sĩonĩ, mũtĩmbeho!  Muganze amanyũmba wayo awayĩsũngũlĩkĩre.  

13Mũlebaye ndeke esyombĩmbo syago,  Musamalire ebikali byako;  Imwatoka 

erĩkanĩryago oko bana benyũ.  

14Muti, Nyamuhanga oyũ ni Nyamuhanga wetu kera na kera;  Asyabya mũsondolĩ 

wetu erĩhĩka oko migulu yosĩ eyasyasa.  Obũkĩrũ bwʼeriyiketera ebindu Busana 

nʼomwĩmbĩrĩrĩ mukulu.  Olwimbo lwʼabagala ba Kora.  

Esyonyimbo 49 

1Ĩnywe bihanda byosĩ, mowe ekĩ!  Ĩnywe bandu bosĩ bʼekihugo, muhulikirire,  

2Abandu bakulu, nʼabandu bake-bake,  Abandu bateke, nʼabandu bera haguma.  

3Ngandĩbũga ebĩnywa byʼamenge,  Kandi ngandĩganĩrya emyatsi yʼeriminya ndeke.  

4Nganditega okũtũ kwage oko mũsyo,  Nasyakũmbũla endekerano yage omugulu 

ngawata enanga.  

5Busana nakĩ nangubaha oko mugulu wʼobwĩko kwehĩ?  Busana nakĩ nangubaha 

omugulu esyonzĩgũ sĩkanyĩtĩmbako kwehĩ?  

6Abandu abakayiketera ebindu byabo,  Kandi abakayihalamba busana nʼobuteke 

bunene bwabo.  

7Omundu sĩangatongolya mũlĩkyabo na kera,  Siangatoka eririha Nyamuhanga 

obũgũlĩ bwʼengebe yiwe.  

8Kusangwa endĩhĩ yʼengebe yʼomundu ni nene kutsibu,  Siangatoka eribana endĩhĩ 

yʼengebe eyo, kandi endĩhĩ eyo ikabula.  

9Kandi busana nʼendĩhĩ eyo siangatoka erikota.  Kutse erĩtĩndabika okwʼihola.  

10Akalangira ngoko abandu bʼamenge bakahola,  Nʼabandu bakĩrũ nʼabatasĩkĩ abosĩ 

bakahola,  Bakasĩgĩra abana babo obuteke bwabo.  

11Amasinda wabo asyabya eka wabo kera na kera;  Basyĩkalayo ebiro byosĩ,  Nomo 

bangahula ebitaka byabo omo mena wabo.  

12Obukulu bwʼomundu sibulireka akatindahola;  Asyahola ngʼesyonyama.  

13Eyĩ ni nzira yʼabandu bakĩrũ,  Kandi nĩ ndũlĩ yʼabandu bosĩ abakakwama ebĩnywa 

byabo.  

14Basyahola ngʼesyombũlĩ,  Oluholo lwasyabya mũlĩsya wabo.  Abatunganene 

basyakĩndabo omo ngyakya-ngyakya,  Nʼemibiri yabo yasyahondera eKũlĩmũ,  Ibali 

hali kwʼeka wabo.  

15Nĩkwa Nyamuhanga asyanyĩlamya,  Asyanyĩkokya erĩnyĩlũsya oko maka 

wʼoluholo.  

16Sigubahe omugulu omundu akatunda obuteke,  Nʼobũsokĩ buwe bukakanya;  

17Kusangwa omugulu akahola siendisyaheka kindu,  Obuteke buwe 

sibwendisyagenda haguma naye omwʼisinda.  

18Nomo mundu angatsemera engebe yʼe no,  Nʼabandu bakamupipa omugulu 

akayĩtũndĩkanaya ndeke.  

19Asyeya aboso-kulu wuwe omo luholo,  Isiendisyaswalola oko kyakakala.  

20Obukulu bwʼomundu sibulireka akatindahola;  Asyahola ngʼesyonyama.  

 

Esyonyimbo 50 

Erĩramya lyʼekwenene 

Olwimbo lwa Asafũ. 

1Embangĩ, ye Nyamuhanga, Omwami Mukulu, abĩrĩbũga;  Akabirikira ekihugo kyosĩ 

erĩtsũka aho eryuba likahuluka nʼerĩhĩka aho likalengera.  

2Nyamuhanga akakoleraya erĩlũa eSĩonĩ,  ESĩonĩ owabĩrĩhĩkana omo bubuya.  

3Nyamuhanga wetu akasa, sialibya bũkũtũ;  Omuliro akahĩsaya embere siwe,  

Erihunga lĩkalĩre lĩkamũtĩmbako.  

4Akabirikira olubula nʼekihugo ngʼabalangĩrĩ,  Balangire akatswera abandu buwe.  

5Akabũga ati, Mũnyĩhĩndanĩraye abandu bage abateregula,  Ababirilagana nage omo 

mahere.  

6Nʼolubula Kĩkatũla eritunganene lya Nyamuhanga,  Kusangwa Nyamuhanga nĩ 

mũtswerĩ!  

7Ĩnywe bandu bage, mowe, nage ngandĩbũga;  Nasyakuhandikirira, uwe Ĩsraelĩ.  

Ĩngye indi Nyamuhanga, Nyamuhanga wawe.  

8Sindikukunga busana nʼamahere wawe,  Nʼamahere wʼerĩokererya ago ukanyiherera 

ebiro byosĩ.  

9Sindiendĩsyĩmya esyonume syʼesyonde sĩkalũa ewawe,  Kutse esyombene-hene 

syʼebihangulo byawe.  

10Kusangwa esyonyama syʼomolĩ ni syage,  Nʼesyonde esiri oko bitwa ni maelfu.  

11Esyonyonyũ syosĩ syʼekyanya ni syage,  Nʼesyonyama syosĩ esiri omolĩ ni syage.  

12Kumbe nyĩkwĩre enzala sinangakubwira,  Kundi ekihugo nʼebyosĩ ebiri mukyo ni 

byage.  

13Ko ngalya esĩswĩ syʼesyonume, syʼesyonde,  Kutse ngapũlaya omusasi 

wʼesyombene-hene kwehĩ?  

14Eriha ewasĩngya uku Nyamuhanga libye obuhere bwawe,  Kandi ulihe Owendata 

Kutsibu erĩlahĩrya lyawe.  

15Unyilakire omugulu obũlĩge bũkahĩka;  Nasyakũlamya, nawe wasyanyipipa.  

16Nĩkwa Nyamuhanga akabwira ababi ati,  Busana nakĩ ũkakanaya emigambo yage 

kwehĩ?  Kutse uti ũkatũla omwatsi wʼendagane yage kwehĩ?  

17Kusangwa sĩwanzĩre ngakukunga;  Kandi ũkanyĩlolaya kwʼomugongo omugulu 

ngabũga.  

18Omugulu ukalangira omũrahĩ ukabya mwĩra wuwe,  Kandi ukatamba nʼabasĩngĩrĩ.  

19Ũsĩkĩre erĩbũga ebibi;  Nʼolulimi lwawe lũkayĩsũnza eribiha.  

20Ũsĩkĩre erihandikirira mũlĩkyenyũ,  Nʼerirega mugala wenyũ.  

21Wabirikola ebyosĩ ebĩ, nage monabya bũkũtũ,  Neryo mowaganĩrya uti indi nga we.  

Nĩkwa lino ngandikukunga, nʼerĩkũtondekanĩryabyo.  

22Neryo mũganĩraye ebĩ, ĩnywe mukibirirawa Nyamuhanga,  Ngasyabaherya, isihali 

oyo wasyabalamya.  

23Oyukahera obuhere bwʼewasĩngya, akanyĩsĩkaya;  Kandi nasyalamya kwenene 

Abosĩ abakanyikenga.  

Esyonyimbo 51 

Erisaba busana nʼeribuyirwa 

Busana nʼomwĩmbĩrĩrĩ mukulu. Olwimbo lwa Dawĩdĩ ekiro omũmĩnyererĩ 
Natana amũhĩako busana na Batĩseba. 

1Uwe Nyamuhanga, unyiganyire busana nʼolwanzo lwawe olutyusa,  Usangule ebibi 

byage, busana nʼobubuya bwawe bunene!  

2Ũnyeraye ndeke kwʼebibi byage,  Ũnyĩnabaye kwʼamalolo wage!  

3Kusangwa namaminya amalolo wage;  Ngibuka ebibi byage omugulu gosĩ.  

4Nabirikola nabi ukʼuwe, ũgũwene,  Nabirikola ebĩkakũhĩtanaya.  Neryo utunganene 

erinyitswera,  Uli nʼerĩbanza erĩnyĩsĩnga.  

5Indi mubi erĩtsũka ekiro nabutawa,  Erĩtsũka ekiro nabutawa nabiribya wʼamalolo.  

6Ukasonda omutima owateregula;  Ũsũlaye obũlengekanĩa bwage omo menge wawe.  

7Ũlũsaye ebibi byage, nage nasyera;  Ũnyĩnabaye, nasyabya mweru kwilaba 

enzururu.  

8Uleke nyowe emirenge yʼobutseme nʼeritsanga;  Nomo wabĩrĩnyĩbũnanga, 

nasyatsema kandi.  

9Ukebere handi busana nʼebibi byage,  Usangule amalolo wage gosĩ.  

10Uwe Nyamuhanga, uhangike omutima owene omwisi wage.  Kandi ũhĩre ekĩrĩmũ 

kitunganene omwisi wage.  

11Sunyihige embere syʼameso wawe;  Sũndũsaye kwʼOmũlĩmũ Abũyĩrĩre wawe.  

12Umbe kandi obutseme obwʼerĩlamya lyawe,  Ũnyĩhanganaye omo kĩrĩmũ 

kyʼerĩowa.  

13Neryo nasyakanĩrya abakola-nabi esyonzira esĩkahĩka ukʼuwe,  Nʼabakola-nabi 

basyakusubako.  

14Ũbalaye engebe yage, uwe Nyamuhanga, Nyamuhanga Omũlamya wage;  Nage 

ngandĩkanganĩa eritunganene ryawe.  

15Uwe Mwami Mukulu, ũnyĩwatĩkaye erĩbũga,  Nage ngandikupipa.  

16Sĩwanzĩre amahere, kite kitya kumbe namakuhago;  Sulitsemera amahere 

wʼerĩokererya.  

17Amahere wage, Nyamuhanga, nĩ kĩrĩmũ ekĩkowa;  Uwe Nyamuhanga, siwendigana 

omutima owakowa nʼowʼerikenga.  

18Uwe Nyamuhanga, ukolere eSĩonĩ ekibuya, nʼerĩwatĩkyago:  Ũswehĩmba 

esyombĩmbo syʼeYerũsalema.  

19Neryo wasyatsemesĩbwa omo mahere wʼeritunganene,  Nʼomo mahere 

wʼerĩokererya;  Kandi esyonume syʼesyonde syasyaherwa oko kiherero kyawe.  

Esyonyimbo 52 

Eritswera lya Nyamuhanga, nʼolukogo luwe 

Busana nʼomwĩmbĩrĩrĩ mukulu. Erĩkangĩrĩrya lya Dawĩdĩ omugulu Doegĩ 
Omũedomũ, asa nʼeribwira Saũlo ati, Dawĩdĩ amasa oko nyũmba ya 

Ahĩmelekĩ. 

1Uwe mbangĩ, busana nakĩ ukayihalamba omo bibi kwehĩ?  Olwanzo lwa 

Nyamuhanga olutyusa ni lwʼomugulu gosĩ.  

2Ũkayĩsũnza erĩherya bandi;  Olulimi lwawe lulingene nʼolugembe lũtwĩre, erĩbũga 

amabehĩ.  

3Wanzĩre ebibi kwilaba ebibuya,  Wanzĩre eribiha kwilaba erĩbũga ebyʼekwenene.  

4Uwe wanzĩre eribanda bandu omo bĩnywa byawe,  Uwe mũbehĩ!  

5Neryo Nyamuhanga asyakũherya kera na kera;  Asyakutsimba, nʼerĩkũpũra omo 

hema yawe;  Asyakũlũsya omo kihugo kyʼabaliho.  

6Abandu batunganene basyalangira ekĩ nʼeriubaha,  Kandi basyakuseka, bati,  

7Lebaya, omundu oyutayiketera Nyamuhanga busana nʼobuholo,  Nĩkwa 

mwayiketera obungi bwʼobuteke buwe,  Kandi mwasonda Obuholo omo bibi biwe.  

8Nĩkwa ĩngye nyiringene nʼomuti wʼomũzeĩtũnĩ owakalasa hakũhĩ nʼenyũmba ya 

Nyamuhanga;  Ĩngye ngayiketera olwanzo lwa Nyamuhanga olutyusa kera na kera.  

9Nasyakuha ewasĩngya, uwe Nyamuhanga, busana nʼebyo wabirikola;  

Nasyakanganĩa kʼuli mwenge omo katĩkatĩ kʼabandu bawe.  

Esyonyimbo 53 

Obubi bwʼabandu 
(ESYONYIMBO 14) 

Busana nʼomwĩmbĩrĩrĩ mukulu oko syonanga. Olwimbo lwa Dawĩdĩ. 

1Abakĩrũ bakayibwira bati, Sihali Nyamuhanga.  Batsandĩre, babirikola emĩbĩrĩ 

yʼesyonye;  Sihali omundu oyukakola ebibuya.  

2Nyamuhanga akasamalira eyĩkwa, iniane elubula, akasamalira abandu,  Eriminya 

nga hane mundu wʼamenge,  Kutse nga hane oyukasonda-sonda Nyamuhanga.  

3Nĩkwa abosĩ babirikitira ehandi, abosĩ babiritsanda;  Sihali oyukakola ebibuya, iyihi, 

nʼomuguma.  

4Kwʼabakola-nabi bosĩ sibawite amenge kwehĩ?  Bakabuga abandu bage, ngʼabandu 

abakalya obundu.  Kandi sibelakira Nyamuhanga.  

5Nĩkwa bakubaha kutsibu ahate obuba,  Kusangwa Nyamuhanga abiripanza-panza 

amakũha wʼesyonzĩgũ syawe;  Asyakĩndasyo kutsibu, kusangwa Nyamuhanga 

abiriganabo.  

6Ngasaba nyiti, Kumbe erilama lya Ĩsraelĩ lĩkalũa eSĩonĩ!  Omugulu Nyamuhanga 

asyasũbya obunyegwa bwʼabandu buwe,  Neryo Yakobo asyatsema, Ĩsraelĩ 

asyatsanga.  

 

Esyonyimbo 54 

Erisaba busana nʼerĩteyĩbwa oko syonzĩgũ 

Busana nʼomwĩmbĩrĩrĩ mukulu. Oko nanga. Olwimbo lwa Dawĩdĩ omugulu 
Abazĩfũ bayabwira Saũlo bati, Dawĩdĩ alĩsamĩrewetu. 

1Uwe Nyamuhanga, ũnyĩlamaye omo bũtokĩ bwʼerĩna lyawe!  Ũnyĩlamaye omo 

bũtokĩ bwawe!  

2Uwe Nyamuhanga, wowe erisaba lyage;  Uhulikirire ebĩnywa byage!  

3Abandu abakayiheka bakanyibambira;  Kandi abandi bakalĩre bakasonda erĩnyĩta,  

Ni bandu abatatsomene Nyamuhanga.  

4Nyĩnasĩ Nyamuhanga kwʼali mũwatĩkya wage,  Nyĩnasĩ Omukama 

kwʼakanyihanganira!  

5Nyamuhanga asuyire esyonzĩgũ syage omo bibi byabo;  Kusangwa sialiregula, 

asyaheryasyo.  

6Ngandikuherera obuhere nʼobutseme,  Ngandikuha ewasĩngya uwe Mwami Mukulu 

kusangwa uli mubuya.  

7Wabĩrĩnyĩlamya omo malĩge wage gosĩ,  Kandi nabirilangira esyonzĩgũ syage ko 

sĩkakĩndawa.  

Esyonyimbo 55 

Erisaba busana nʼerĩwatĩkĩbwa 

Busana nʼomwĩmbĩrĩrĩ mukulu. Oko nanga. Olwimbo lwʼamenge lwa 
Dawĩdĩ. 

1Uwe Nyamuhanga, uhulikirire erisaba lyage;  Sũyĩbĩse okwʼilaka lyage!  

2Unyihulikirire, ũnyĩsũbĩraye;  Namaluha busana nʼamaganĩryo wage.  

3Namayĩtũlĩka busana nʼerĩhalya lyʼesyonzĩgũ syage,  Ngayĩtũlĩka busana nʼerĩnũbya 

lyʼababi.  Bakanyiretera obũlĩge;  Bakanyihitanako nʼerĩnyĩkwa kwʼekĩnĩga.  

4Omutima wage akũsũla nʼamagalĩ,  Nʼeriubaha lyʼoluholo lĩkanyĩta.  

5Eriubaha nʼerititimana bikanyihamba,  Obuyuyu bwamanyĩta.  

6Ngabũga nyiti, Kumbe ngwite ebĩpũpa ngʼakalĩkũkũ!  Inagulukira hali nʼeribana 

erihumula.  

7Nangayĩkongotĩre hali, nʼerĩhĩra obwĩkalo bwage omo mbwarara.  

8Nanganguha eribana ahʼerisagira,  Erĩlũa hakũhĩ nʼerihunga lyʼakanyabungu.  

9Ũherayebo, Mukama, ũlĩba-lĩbanaye erĩbũga lyabo,  Kusangwa ngalangira omwaga 

nʼamalwa omo mũyĩ.  

10Omo musibo nʼomo kiro bakatĩmba oko mũyĩ oko syombĩmbo syago;  Omũyĩ oyo 

oswĩre mwʼebibi nʼomwaga.  

11Erihera litsungenego,  Obũgobya nʼerĩnũbya bĩkũsũlaya esyonzira.  

12Kusangwa sihali enzĩgũ eyikanyiseka,  Kumbe nabiritoka erĩyĩyĩnĩa;  Kumbe ni 

mundu oyũkanyĩkwa kwʼekĩnĩga oyukayihalamba busana nage,  Kumbe nangayĩbĩsa 

busana naye.  

13Nĩkwa ni we, omundu nga ngye,  Ni we mũlĩkyetu, nʼomwĩra wage mwanze!  

14Twabya tũkakanĩa haguma,  Itukaya omo Hekalũ ya Nyamuhanga haguma 

nʼendeko.  

15Oluholo lũhĩke oko syonzĩgũ syage ko lũba;  Bandagalire eKũlĩmũ ibaneho!  Ebibi 

biri omo manyũmba wabo nʼomo mitima yabo.  

16Nĩkwa ĩngye ngandilakira Nyamuhanga,  Omwami Mukulu asyanyĩlamya.  

17Erilaka lyage nʼerĩsĩmba lyage bikamuhetukirako omwʼĩgolo-golo, nʼomo ngyakya, 

nʼomwʼitungi;  Naye akandĩowa omulenge wage.  

18Asyanyĩtongolya omo buholo busana nʼamalwa awakanyibambira;  Kusangwa ni 

bandu bangi abakalwa nage.  

19Nyamuhanga Oyukatabala na kera,  Asyanyowa nʼerĩkĩndabo;  Sibangatokakĩ, 

kusangwa sibalikenga Nyamuhanga.  

20Mũlĩkyetu wʼerĩmbere mwabambira abĩra buwe;  Abĩrĩtwa endagane yiwe.  

21Ebĩnywa biwe byabya bitendere kwilaba amagũta,  Nĩkwa amalwa ali omo mutima 

wuwe;  Ebĩnywa biwe bĩlũe byolo-byolo ngʼamagũta,  Nĩkwa mobyalũa ngʼemĩyalĩ 

eyĩtwĩre.  

22Ugusire Omwami Mukulu yʼamalĩge wawe, naye akandikuhanganira;  

Siendisyaleka omundu mubuya akakĩndwa na kera.  

23Nĩkwa uwe Nyamuhanga, wasyagusa abĩtĩ nʼababehĩ abo omo buhya bwʼerihera,  

Bate babuga embindi yʼebiro byabo.  Nĩkwa ĩngye nasyayiketera we.  

 

Esyonyimbo 56 

Erisaba lyʼeriyiketera Nyamuhanga 

Busana nʼomwĩmbĩrĩrĩ mukulu. Lukimbirawa ngʼakalĩkũkũ kʼabandu 
bʼehali. Olwimbo lwʼerĩkangĩrĩrya, olwa Dawĩdĩ omugulu Abafĩlĩsĩtĩnĩ 

bamuhamba eGatĩ. 

1Uwe Nyamuhanga unyiganyire, kusangwa abandu bakanyibambira;  Esyonzĩgũ 

syage sĩkanyendereraya emigulu yosĩ!  

2Esyonzĩgũ syage sikanyibambira omo musibo gosĩ!  Abakalwa nage ni bangi 

kutsibu!  

3Uwe Wʼendata Kutsibu, omugulu ngubaha,  Ngayiketera we.  

4Ngayiketera Nyamuhanga, kandi ngapipa endagane yiwe;  Ngayiketera 

Nyamuhanga, sindiendisyubaha;  Ko mundu buyira anganyikolakĩ kwehĩ?  

5Bakanyendereraya omo musibo gosĩ omo byosĩ ngakola;  Bakaganĩraya erĩnyĩta 

emigulu yosĩ.  

6Bakahĩndana haguma aho bakabĩsama,  Bakalinga ebyosĩ ngakola,  Ibakasonda 

erĩnyĩholya.  

7Usuyirebo, Nyamuhanga, busana nʼebibi byabo;  Ũkĩnde abandu aba omwʼihitana 

lyawe;  

8Ũnasĩ ngoko ngagalawa;  Wabirisaka emiganzo yʼemĩsonĩa yage.  Sĩyĩsakĩre omo 

kitabu kyawe kwehĩ?  

9Oko kiro nasyakulakira, esyonzĩgũ syage syasyasũbĩbwa enyũma.  Nyasĩ ekĩ: 

Nyamuhanga ali oko luhande lwage!  

10Ngayiketera Nyamuhanga, kandi ngapipa endagane yiwe;  Ngayiketera Omwami 

Mukulu nʼeripipa endagane yiwe;  

11Ngayiketera Nyamuhanga, sindiendisyubaha;  Ko mundu buyira anganyikolakĩ 

kwehĩ?  

12Ngandikuha, uwe Nyamuhanga, ebyo nabirilaga;  Ngandikuha amahere wage 

wʼewasĩngya,  

13Kusangwa Wabĩrĩnyĩlamya oko luholo,  Kandi Wabirireka ĩndakĩndwa.  Litya 

ngalendera embere sya Nyamuhanga,  Omo kyakakala ekĩkakoleraya oko baliho.  

Esyonyimbo 57 

Erisaba busana nʼerĩwatĩkĩbwa 

Oko mwĩmbĩrĩrĩ mukulu. Olwimbo lwa Dawĩdĩ lwʼerĩkangĩrĩrya. Oko 
mugulu asaga Saũlo omo mwangalũ. 

1Unyiganyire, uwe Nyamuhanga, unyiganyire,  Kusangwa ngakusagirako.  Omo 

kyũtsũtsũ kyʼebĩpũpa byawe ngabana erĩteyĩbwa,  Erĩhĩka aho, obwĩko bwabirilaba.  

2Ngalakira Nyamuhanga Owendata Kutsibu;  Ngalakira Nyamuhanga oyukamba 

ebyosĩ ebyo nyiri nabyo bwaga.  

3Asyanyĩsũbĩrya erĩlũa elubula nʼerĩnyĩlamya;  Asyakĩnda abakanyibambira.  

Nyamuhanga asyanyĩkangya olwanzo luwe olutyusa nʼeritindalegula liwe.  

4Indi omo katĩkatĩ kʼesyondale;  Ngagotsera omo katĩkatĩ kʼabandu abakasonda 

eribuga bandu.  Ameno wabo ali ngʼamatũmo nʼemisoha.  Nʼesyondimi syabo siri 

ngʼemĩyalĩ eyĩtwĩre.  

5Ũkangaye obukulu bwawe, Nyamuhanga, omo kyanya,  Nʼolukengerwa lwawe 

lũkoleraye omo kihugo kyosĩ!  

6Esyonzĩgũ syage syabiritegeka ekitego busana nʼerinyihamba;  Namakwa engitsi.  

Mobatakula obuhya omo nzira yage, Babiritogera mubo ĩbobene.  

7Nyĩsĩkĩre, Nyamuhanga, nyĩsĩkĩre ndeke!  Ngandikwimbira esyonyimbo nʼerikupipa!  

8Uwe kĩrĩmũ kyage, ubuke! Ubuke, enanga yage, nʼenzenze!  Ngandĩbũkya eryuba!  

9Uwe Mukama, ngandikuha ewasĩngya omo katĩkatĩ kʼebihanda!  Ngandikupipa omo 

katĩkatĩ kʼabandu!  

10Olwanzo lwawe olutyusa lũkahĩka elubula,  Eritindalegula lyawe lĩkahĩka omo 

kyanya.  

11Ũkangaye obukulu bwawe, uwe Nyamuhanga, omo kyanya,  Nʼolukengerwa lwawe 

omo kihugo kyosĩ!  

 

Esyonyimbo 58 

Oko mwĩmbĩrĩrĩ mukulu. Olwimbo lwa Dawĩdĩ lwʼerĩkangĩrĩrya. 

1Ĩnywe mbangĩ, mwanganatũa olubanza omwʼĩbanza kwehĩ?  Mwasyatswera abandu 

bosĩ bo ndekendeke kwehĩ?  

2Iyihi, mũkaganĩraya ebibi bisa ebyo mwasyakola,  Kandi mukakola ebitsibu 

byʼomwaga omo kihugo.  

3Abandu babi bakakola nabi okwʼibutwa lyabo;  Bakabiha erĩtsũka ekiro babutawa.  

4Boswĩre mwʼobuti ngʼesyonzoka;  Bakahoma amatwĩ wabo, ngʼefira eyĩtĩowa.  

5Eyĩtĩowa omulenge wʼomusaki wʼenzoka,  Kutse Olwimbo lwʼomũkũmũ wʼamenge.  

6Uwe Nyamuhanga, ũtũndũle ameno wabo omo buno bwabo;  Uwe Mwami Mukulu, 

ukule ameno wʼesyondale esĩkalĩre esĩ!  

7Babulireyo ngʼamagetsi awakasenda;  Bahĩnokale ngʼebiti omo nzira.  

8Babye ngʼebikome ebikanyenyeta nʼerihwerekerera;  Babye ngʼomwana oyũkasĩgala 

omwʼĩbuga iniatalola oko mwisi!  

9Bakakenzawa ngʼekisaka bate baminyakyo;  Omwʼihitana liwe lĩkalĩre, 

Nyamuhanga asyabĩryabo omwʼihunga ibakineho.  

10Abatunganene basyatsema omugulu basyalangira erĩkĩsya bandu babi,  Basyanabya 

ebisando byabo omo musasi wʼabakola-nabi.  

11Abandu basyabũga bati, Abatunganene bakahembawa;  Kwenene hali Nyamuhanga 

oyukatswera ekihugo!  

Esyonyimbo 59 

Erisaba busana nʼerĩlamĩbwa 

Busana nʼomwĩmbĩrĩrĩ mukulu. Olwimbo lwa Dawĩdĩ lwʼerĩkangĩrĩrya 
omugulu Saũlo atuma abandu erĩrĩmbya Dawĩdĩ omo nyũmba yiwe busana 

nʼerĩmwĩta. 

1Uwe Nyamuhanga wage, ũnyĩlamaye oko syonzĩgũ syage;  Unyihanganire oko 

bandu abakanyibambira!  

2Ũnyĩlamaye oko bandu babi abo;  Unyisabule oko bĩtĩ abo!  

3Mũlebaye! Bakanyĩrĩmbaya erinyibambira;  Abandu bakalĩre bakahĩndana 

erinyibambira,  Uwe Mwami Mukulu, si busana nʼebibi kutse amalolo wage,  

4Si busana nʼebibi byage, bakatibita aho wabo.  Ubuke, ũnyĩwatĩkaye, Ũlebaye!  

5Uhangane, uwe Mwami Mukulu Nyamuhanga Wʼemilondo, Nyamuhanga wa Ĩsraelĩ!  

Ubuke nʼerisuyira ebihanda byosĩ Suganyire abatebya babi abo!  

6Bakasubula omwʼĩgolo-golo, bakasemba ngʼesyombwa,  Bakatĩmba-tĩmba oko 

mũyĩ.  

7Hulikirira ebyo bakabũga!  Esyondimi syabo siri ngʼemĩyalĩ omo buno bwabo,  

Nĩkwa bakabũlaya bati, Nindi wasyatowa kwehĩ?  

8Nĩkwa uwe Mwami Mukulu, ukasekabo;  Ũkasekereraya ebihanda byosĩ!  

9Uwe ukanyilwira, ukanyihanganira;  Uwe Nyamuhanga, uli busayiro bwage.  

10Nyamuhanga wage, oyũnyanzĩre, asyambĩkako;  Asyaleka inalangira esyonzĩgũ 

syage sĩkakĩndwa.  

11Uwe Nyamuhanga, sĩwĩtebo, abandu bage bakasyibirirwa.  Upanza-panzebo omo 

maka wawe, ũherayebo,  Uwe Mukama, Omũhanganĩrĩ wetu!  

12Ebibi biri omo mĩnywa yabo, ebĩnywa byabo ni bibi;  Bahambawe omwʼiyiheka 

lyabo!  Bahambawe kusangwa bakatakira nʼeribiha.  

13Ũherayebo omwʼihitana lyabo, ũherayebo kutsibu.  Neryo abandu bosĩ basyaminya 

ko Nyamuhanga akatabala omo Ĩsraelĩ Basyaminya kwʼobutabale buwe bũkahĩka 

omo kihugo kyosĩ!  

14Esyonzĩgũ sikasubula omwʼĩgolo-golo, bakasemba ngʼesyombwa,  Bakatĩmba-

tĩmba omo mũyĩ.  

15Bakamaga-maga erĩsondya ebyʼerirya, Ibakahaya bamatĩndĩũgũta.  

16Nĩkwa ĩngye nasyimbira amaka wawe;  Ega, omo ngyakya-ngyakya nasyimba omo 

mulenge busana nʼolwanzo lwawe olutyusa.  Wabiribya obusayiro busana nage,  

Wabiribya ekirindiriro omo kiro kyʼengitsi.  

17Nasyakupipa, uwe mũhanganĩrĩ wage;  Obusayiro bwage ni Nyamuhanga,  

Nyamuhanga oyũnyanzĩre.  

 

Esyonyimbo 60 

Erisabira erĩlamĩbwa 

Busana nʼomwĩmbĩrĩrĩ mukulu. Ngʼerĩanga-ranga lyʼerĩtũlago. 
Erĩkangĩrĩrya lya Dawĩdĩ ekiro alwa na Baaram-Haramana Aram-Zoba, 

neryo Yoabũ asubula nʼerĩĩtĩra Abaedomũ 12,000, omo Musya wʼOmũnyũ. 

1Uwe Nyamuhanga, wabiritugana, nʼerĩtũkĩnda;  Wabirituhitanako nĩkwa lino 

utusubeko!  

2Wabĩrĩtĩtĩmanĩa ekihugo; wabiritulangakyo;  Nĩkwa lino ũlamaye ahasambukere, 

kusangwa kikasonda eritera!  

3Walekĩre abandu bawe ibagalwa omo bũlĩge bungi;  Wabirituha ebĩnyũ 

ebĩkatamĩraya.  

4Mowasumba ebendera busana nʼabo abakakubaha,  Nĩkwa mobabũnũkala, mobasaga 

enzĩgũ.  

5Ũtũlamaye omo maka wawe; ũsũbĩraye erisaba lyetu,  Neryo abandu abo wanzĩre 

balamĩbawe.  

6Nyamuhanga abĩrĩbũga omo habũyĩrĩre huwe ati,  Nasyagaba eSekemũ, nasyahĩtya 

omusya wʼeSũkotĩ.  

7Gĩleadĩ ni wage, na Manase nibya;  Efũraĩmũ nĩ ngofĩa yage,  Yũda nĩ mũtso wage 

wʼobwami.  

8Nĩkwa nasyayira Moabũ mo kibindi kyage kyʼerinabiramo;  Edomũ nĩ kasandũkũ 

kage kʼengendero.  Nasyasumba omulenge erĩkĩnda Fĩlĩstĩa.  

9Nindi wasyanyitwala omo mũyĩ owakangatĩre kwehĩ?  Nindi wasyanyĩkolya omo 

Edomũ kwehĩ?  

10Uwe Nyamuhanga wabiritugana kwenene kwehĩ?  Uwe Nyamuhanga 

siwendisyahongoka haguma nʼemilondo yetu kwehĩ?  

11Ũtũwatĩkaye erilwa nʼesyonzĩgũ syetu,  Kusangwa erĩwatĩkya lyʼabandu ni buyira!  

12Haguma na Nyamuhanga twasyakĩnda;  Iye asyasĩnga esyonzĩgũ syetu.  

Esyonyimbo 61 

Erisaba busana nʼeriimirwa 

Busana nʼomwĩmbĩrĩrĩ mukulu. Oko nanga. Olwimbo lwa Dawĩdĩ. 

1Uwe Nyamuhanga, wowe erilaka lyage;  Hulikirira erisaba lyage;  

2Omugulu ngalembera, inyine hali kwʼeka, ngakulakira!  Unyitwale ahali obusayiro 

bwʼobuholo.  

3Kusangwa uli oyukanyihanganira,  Uli mũhanganĩrĩ wage wʼamaka busana 

nʼesyonzĩgũ syage.  

4Uleke nyĩkale omo hema yawe ebiro byosĩ;  Nyibane ahʼerisagira omo kyũtsũtsũ 

kyʼebĩpũpa byawe.  

5Uwe Nyamuhanga, wabĩrĩowa esyondagane syage,  Wabirimba emyatsi eyo 

yʼabandu abakakũsĩkaya;  

6Utomekere emyaka oko ngebe yʼOmwami;  Uleke akote!  

7Akote embere syawe, uwe Nyamuhanga!  Umuhanganire omo lwanzo lwawe 

olutyusa, nʼeritindalegula lyawe.  

8Litya nasyakwimbira eripipa ebiro byosĩ,  Omugulu ngakuha obuli kiro ebyo 

nabirilaga.  

 

Esyonyimbo 62 

Eriyiketera erĩteya lya Nyamuhanga 

Oko mwĩmbĩrĩrĩ mukulu. Omo mũsĩndo wa Yedũtũnĩ. Olwimbo lwa Dawĩdĩ. 

1Ngayiketera Nyamuhanga ĩyowene;  Erilama lyage rĩkalũa ukwʼiye.  

2Iye ĩyowene nĩ mũhanganĩrĩ wage nʼomũlamya wage:  Iye nĩ mwĩmĩrĩrĩ wage, 

sĩndĩendĩsyakĩndwa.  

3Ĩnywe bosĩ mwasyabambira omundu erĩtwĩryahi kwehĩ?  Muti mũkamwĩta ĩnywe 

bosĩ, kwehĩ?  Ngʼolũhĩmbo olukegemerera, ngʼekĩyĩte ekikatsinga-tsinga kwehĩ?  

4Mukasonda erĩmũkĩmĩrya ahisi erĩmũlũsya omo mwanya wʼerĩsĩkya;  Mukatsemera 

amabehĩ,  Mũkabũga ebĩnywa byʼeritsumula, nĩkwa omo mitima yenyũ 

mukamutakira.  

5Ngayiketera Nyamuhanga ĩyowene,  Iye ni maha wage,  

6Iye ĩyowene nĩ mũhanganĩrĩ wage, nʼomũlamya wage;  Iye nĩ mwĩmĩrĩrĩ wage, 

sĩndĩendĩsyakĩndwa.  

7Ngayiketera Nyamuhanga busana nʼerilama lyage nʼerĩsĩkĩbwa;  Ye Nyamuhanga nĩ 

mũhanganĩrĩ wage wʼamaka, nʼobusayiro bwage!  

8Ĩnywe bandu bage, muyiketere Nyamuhanga emigulu yosĩ!  Mumubwire amalĩge 

wenyũ gosĩ;  Nyamuhanga ni busayiro bwetu.  

9Abandu bagunda bali ngʼomuka buyira,  Kandi abandu bakulu sibegasakĩ;  Ũhĩrebo 

oko kĩlo neryo sibawite ekĩlo.  Bangũhĩrĩre ngʼomuka buyira.  

10Simuyiketere omwaga;  Simuyire amaha omwʼĩhũnga ekindu;  Obũsokĩ bwenyũ 

bwamakanya, sĩmũhĩre kubo kwʼomutima.  

11Nyamuhanga abĩrĩbũgakyo ngendo nguma;  Nabĩrĩowakyo kabiri,  Obũtokĩ ni bwa 

Nyamuhanga.  

12Kandi Mukama, olwanzo olutyusa ni lwawe,  Kusangwa uwe Mukama ukaliha 

obuli mundu ngʼemĩbĩrĩ yiwe kwʼiri.  

Esyonyimbo 63 

Olukando busana na Nyamuhanga 

Olwimbo lwa Dawĩdĩ omugulu abya omo mbwarara yʼeYũda. 

1Uwe Nyamuhanga, uli Nyamuhanga wage, ngandĩkũsondya nʼomũhwa;  Omutima 

wage akakũkwa olukando, nʼomubiri wage akwanzĩre,  Ngʼekitaka ekyũmĩre, kandi 

ekĩlũhĩre ahate magetsi.  

2Uleke nyikuloleko ahabũyĩrĩre,  Nʼerisamalira Obũtokĩ bwawe nʼolukengerwa 

lwawe.  

3Olwanzo lwawe olutyusa ni lubuya kwilaba engebe,  Litya ngandikupipa.  

4Nasyakuha ewasĩngya omugulu nyikineho;  Nasyakusumbira ebyala byage 

omwʼisaba.  

5Ekĩrĩmũ kyage kyasyũgũta, nʼerihumwa ndeke,  Kandi nasyakwimbira esyonyimbo 

syʼobutseme syʼerikupipa.  

6Omugulu nyigotsere omo ngyingo, ngakwibuka;  Ngakũganĩraya omo kiro kyosĩ,  

7Kusangwa utula ũkanyĩwatĩkya.  Nasyimba nʼobutseme omo kyũtsũtsũ kyʼebĩpũpa 

byawe.  

8Ekĩrĩmũ kyage kikakulandirirako;  Ebyala byawe bikanyibagalira ndeke.  

9Nĩkwa abakalenga erĩnyĩta Basyandagalira omo kihugo kyʼabaholĩ;  

10Basyĩtwa omo malwa,  Ebĩnda byabo byasyalibwa nʼesyoboha.  

11Omwami asyatsema busana na Nyamuhanga;  Abosĩ abakalahĩraya omo lĩna lya 

Nyamuhanga basyatsema,  Nĩkwa omulenge wʼababehĩ asyatũlera.  

Esyonyimbo 64 

Erisaba busana nʼerĩteyĩbwa 

Oko mwĩmbĩrĩrĩ mukulu. Olwimbo lwa Dawĩdĩ. 

1Uwe Nyamuhanga, nyiri omo bũlĩge, wowe erisaba lyage!  Ngubaha, ũnyĩlamaye 

oko syonzĩgũ syage!  

2Unyihanganire busana nʼesyombĩta syʼababi,  Unyihanganire busana nʼesyondeko 

syʼabandu babi.  

3Bakatyalaya esyondimi syabo ngʼemĩyalĩ,  Bakatega ebĩnywa byabo ngʼemisoha.  

4Omwʼĩrĩmbya bakalasa emisoha yabo oko bandu bowene,  Bakalasa lũba-lũba, 

isibaliubaha.  

5Bakayĩhamĩraya omo mbĩta yabo nyibi;  Bakakanaya aho basyahĩra ebitego byabo.  

Bati, Sihabye oyo wasyasamalirabyo.  

6Bakayira oluhota lubi, bati,  Twabiriyira oluhota lũkalĩre.  Omutima 

nʼobũlengekanĩa bwʼabandu nĩʼkũmbo!  

7Nĩkwa Nyamuhanga akalasabo omo misoha yiwe,  Basyahutala lũba omo misoha.  

8Asyaheryabo busana nʼebĩnywa byabo;  Kandi abosĩ abakalangirabo basyatsĩnga-

tsĩngya emitwe yabo.  

9Abosĩ basyubaha;  Basyatũla omwatsi wʼebyo Nyamuhanga abirikola.  Basyaganĩrya 

emyatsi yʼemĩbĩrĩ yiwe.  

10Abandu abatunganene basyatsemera ebyo Mwami Mukulu abirikola;  

Basyamusagirako nʼobuholo nʼabatunganene bosĩ basyamupipa.  

Esyonyimbo 65 

Eripipa nʼeriha ewasĩngya 

Busana nʼomwĩmbĩrĩrĩ mukulu. Olwimbo. Olwimbo lwa Dawĩdĩ. 

1Uwe Nyamuhanga, abandu batolere erikupipa eSĩonĩ!  Batolere erikuha ebyo 

bakulaga,  

2Kusangwa ũkasũbĩraya erisaba,  Abandu bosĩ basyakũhĩkako,  

3Busana nʼebibi byabo.  Erĩhalya lyetu lĩkatũkĩnda,  Nĩkwa wasyabuyiralyo.  

4Obutseme buli ukwʼabo ukayisoga,  Abo ukaleta erĩĩkala aho wawe habũyĩrĩre!  

Twasyũgũta, busana nʼemyatsi yowene yʼenyũmba yawe,  Eritsumula lyʼeHekalũ 

yawe ĩbũyĩrĩre!  

5Uwe Nyamuhanga, Omũlamya wetu, ũkatũsũbĩraya,  Ũkatũlamaya eritukolera 

emyatsi yʼeriswekera.  Abandu abakalũa oko syondũlĩ syʼekihugo;  Nʼabali oko 

syongetsi syʼehali, bakayiketera we.  

6Uwe ukahanda ebitwa aho wabyo omo maka wawe,  Ĩgũkakangaya Obũtokĩ bwawe.  

7Ũkabonderaya erihuha lyʼesyongetsi,  Nʼerihuha lyʼebisunda byasyo,  Ũkabonderaya 

olukanda lwʼabandu.  

8Ekihugo kyosĩ kikubaha, busana nʼemyatsi mikulu wabirikola!  Ebyo ukakola 

bikaleta emirenge yʼobutseme,  Erĩtsũka oko syondũlĩ syʼekihugo.  

9Ukalembera ekitaka, ukatuma embũla;  Ũkabogayakyo kutsibu;  Esyonyũsĩ sya 

Nyamuhanga sisiriuma,  Ukabanira ekihugo kyʼengano nʼebyalya.  

10Ukatuma embũla oko mahya awabiririmwa,  Ũkatsapayago omo magetsi;  

Ũkolobaya ekitaka omo mbũla, Ukaleka emyaka iyalasa.  

11Obubuya bwawe bukaleta erigesa lyowene!  Nʼeyo ukalenderera yiri binene!  

12Amalĩsĩryo oswĩre omo bihangulo,  Nʼehitwa hĩkũsũla nʼobutseme!  

13Amalĩsĩryo amũsũla mwʼesyombũlĩ,  Nʼemisya yoswĩre mwʼengano;  Bikasumba 

omulenge nʼeriimba omo butseme!  

 

Esyonyimbo 66 

Olwimbo lwʼeripipa nʼewasĩngya 

Busana nʼomwĩmbĩrĩrĩ mukulu. Olwimbo. 

1Ĩnywe bandu bosĩ, mupipe Nyamuhanga omo mirenge yʼobutseme!  

2Mwimbe olukengerwa lwʼerĩna liwe;  Mumuhe eripipa lyʼolukengerwa!  

3Mubwire Nyamuhanga muti,  Emyatsi eyo ukakola ni yʼeriswekera!  Busana 

nʼobukulu bwʼobukulu bwʼobũtokĩ bwawe,  Esyonzĩgũ syawe syasyũnama embere 

syawe omʼiubaha.  

4Obuli mundu omo kihugo akakũramaya;  Bakakwimbira eripipa,  Bakimbira erĩna 

lyawe eripipa.  

5Mwase mũlebaye ebyo Nyamuhanga abirikola;  Mwase, mũlebaye emĩbĩrĩ yiwe 

yʼeriswekera omo katĩkatĩ kʼabandu.  

6Mwahindula engetsi mo kitaka kyũmĩre;  Aboso-kulu wetu mobasoka olũsĩ omo 

bisando byabo.  Motwatsema eyo busana nʼebyo akola.  

7Akatabala kera na kera omo maka wuwe,  Ameso wuwe akasamalira ebihanda;  

Sihabye abakahona nʼabakamubambira!  

8Ebihanda byosĩ bipipe Nyamuhanga wetu;  Erimupipa lyenyũ lyogũbawe.  

9Abirireka itwabyaho,  Sialitaleka tũkayĩhĩnda.  

10Uwe Nyamuhanga, wabiritulengako;  Wabiritulengako ngʼebĩtsĩpa ko bikalenga wa 

omo muliro.  

11Mowaleka itwatogera omo kitego,  Nʼerĩhĩra emiheke ĩrĩtohĩre oko migongo yetu.  

12Mowaleka esyonzĩgũ syetu isyatulya tangako;  Motwalaba omo muliro nʼerigunga 

lyʼamagetsi,  Nĩkwa lino wabirituleta ahali Obuholo.  

13Nasyaleta amahere wʼerĩokererya omo nyũmba yawe;  Nasyakuherera ebyo 

nakulaga;  

14Nasyakuha ebyo nabũga indi nasyakola,  Omugulu nabya omo bũlĩge.  

15Nasyahera esyombũlĩ nʼerĩokereryasyo oko kiherero;  Hasyabya ekikumbo 

kyowene kyʼesyombene esĩkahĩsĩbawa;  Nasyahonga esyonume nʼesyombene.  

16Mwase, muhulikirire, ĩnywe bosĩ abakasĩkaya Nyamuhanga,  Ngandĩbakanĩrya 

ebyo abirinyikolera.  

17Monamulakira erĩnyĩwatĩkya;  Nabya nyĩsĩkĩre erimupipa omo syonyimbo.  

18Namaganĩrya ebibi omo mutima wage,  Omukama sĩanganyowa.  

19Nĩkwa Nyamuhanga abĩrĩnyowa kwenene;  Abirihulikirira erisaba lyage.  

20Ngapipa Nyamuhanga,  Kusangwa mwatagana erisaba lyage,  Kutse erinyiganira 

olwanzo luwe olutyusa.  

Esyonyimbo 67 

Olwimbo lwʼeriha ewasĩngya 

Busana nʼomwĩmbĩrĩrĩ mukulu. Oko syonanga. Olwimbo. 

1Uwe Nyamuhanga, utuganyire, ututsumule;  Utusamalire omo bwenge.  

2Ekihugo kyosĩ kiminye erisonda lyawe,  Nʼebihanda byosĩ biminye erĩlamya lyawe!  

3Uwe Nyamuhanga, abandu bakupipe,  Abandu bosĩ bakupipe!  

4Ebihanda bitsange, byimbe nʼobutseme,  Kusangwa ukatswera abandu bʼomo 

litunganene,  Nʼerisondola ebihanda byosĩ.  

5Uwe Nyamuhanga, abandu bakupipe,  Abandu bosĩ bakupipe!  

6Ekitaka kyabĩrĩerya esyombuto syakyo;  Nyamuhanga, Nyamuhanga wetu, 

abiritutsumula;  

7Nyamuhanga abiritutsumula;  Abandu bosĩ ehosĩ, bamũsĩkaye.  

 

Esyonyimbo 68 

Emĩbĩrĩ eyo Nyamuhanga abirikola 

Busana nʼomwĩmbĩrĩrĩ mukulu. Olwimbo lwa Dawĩdĩ lwʼeripipa. 

1Nyamuhanga ahangane, nʼeripanza-panza esyonzĩgũ siwe!  Nʼabakamũkwa obusu 

bamusage nʼeritibita!  

2Ngʼomũkĩ kwʼakahekawa nʼerihunga, asyahigabo;  Ngʼebisese bikanagukala embere 

syʼomuliro,  Litya ababi bakahera embere sya Nyamuhanga.  

3Nĩkwa abatunganene basyayĩsyandira,  Nʼeritsema embere sya Nyamuhanga;  Ega, 

basyatsema kutsibu nʼeritsanga.  

4Mwimbire Nyamuhanga, mwimbire erĩna liwe eripipa;  Mumutulire embalu, 

oyukalaba omo mbwarara ĩnĩahekĩrwe.  Erĩna liwe ni Mwami Mukulu, mutseme 

embere siwe!  

5Nyamuhanga oyo wĩkere omo Hekalũ yiwe ĩbũyĩrĩre,  Akalembera esyongũbĩ, kandi 

akahanganira abakwakalĩ.  

6Akaha abakakwa endũlũlũma enyũmba yʼerĩĩkalamo,  Akasondola abandu bʼomũlĩkĩ 

omo bwĩranda bwʼeritsema;  Nĩkwa abakahona basyĩkala omo kihugo kyʼomulala.  

7Uwe Nyamuhanga, omugulu wasondola abandu bawe,  Omugulu walaba omo 

mbwarara,  

8Ekihugo mokyatitimana,  Nʼekyanya mokyatogongya embũla, busana nʼerĩhĩka lya 

Nyamuhanga,  Kandi ekitwa kyʼeSĩnaĩ mokyalaba mʼomũsĩkĩ busana nʼerĩhĩka lya 

Nyamuhanga,  Erĩhĩka lya Nyamuhanga wa Ĩsraelĩ.  

9Uwe Nyamuhanga, mowawĩsya embũla nene,  Mowasũbya omuboga wʼekitaka 

kyawe ekĩkũlĩre.  

10Abandu bawe mobĩkala eyo;  Uwe Nyamuhanga, mowabanira abera ebitolerebo 

omo bwenge bwawe.  

11Omukama mwahamula omwatsi,  Neryo abakalĩ bangi mobatũla engulu eyo.  

12Abami nʼemilondo yabo bakatibita!  Neryo abakalĩ abali eka mobagaba 

ebyanyegawa.  

13Mobasosa ngʼehĩrĩkũkũ ehĩswĩkĩre omo bĩtsĩpa,  Nʼebĩpũpa byahyo 

ĩbĩkakangabasanaya ngʼesyamagetsi esĩtũkwĩre.  

(Abandi bʼũkwʼĩnywe momwĩkala omo manyũmba wʼesyombũlĩ mo busana nakĩ 

kwehĩ? ) 

14Omugulu Omũtokĩ Wʼebyosĩ ye Nyamuhanga apanza-panza abami oko kitwa 

kyʼeSalmonĩ,  Mwaleka iyawa esyonzururu.  

15Ekitwa kyʼeBasanĩ ni kitwa kinene kya Nyamuhanga!  Ekitwa kyʼeBasanĩ, kiwite 

amasongera mangi!  

16Busana nakĩ omo masongera wawe ukapona Ekitwa ekyo Nyamuhanga ayisoga 

busana nʼerĩĩkalaho kwehĩ?  Ega, Omwami Mukulu asyĩkalaho kera na kera!  

17Esyogalĩ syʼamaka sya Nyamuhanga ni maelfu mangi,  Omukama akalũa eSĩnaĩ 

akaya musyo mwʼahabũyĩrĩre.  

18Wabirihetukira endata, wabirisondola abanyegwa bawe haguma nawe,  Akangirira 

esyonzũnzo oko bandu abakahona,  Omwami Mukulu Nyamuhanga, asyĩkalayo.  

19Mupipe Omukama, oyukaheka emiheke yetu ekiro nʼekiro,  Iye ni Nyamuhanga 

oyũkatũlamaya.  

20Nyamuhanga wetu ni Nyamuhanga oyũkalamaya;  Iye ni Nyamuhanga, Omwami 

Mukulu, oyũkatũlamaya oko luholo.  

21Nĩkwa Nyamuhanga asyatulanga emitwe yʼesyonzĩgũ siwe.  Nʼabakakwamirira 

esyonzira syabo syʼebibi.  

22Omukama akabũga ati, Nasyasũbũlyabo balũe eBasanĩ;  Nasyasũbũlyabo bakalũa 

omo mitobero yʼengetsi,  

23Imwatoka erilaba omo musasi wʼesyonzĩgũ syenyũ,  Nʼesyombwa syenyũ, sikulule 

omusasi ogo syanzĩre.  

24Uwe Nyamuhanga, olugendo lwawe lwʼerĩkĩnda, lwabirilolwako nʼabosĩ,  

Ekisendebele kya Nyamuhanga,  Omwami wage, eriya omo habũyĩrĩre huwe.  

25Abĩmbĩ bali embere, nʼabawatĩ bʼemĩzĩkĩ bali enyũma,  Omo katĩkatĩ hali abana-

bato abakawata esyonzebe.  

26Mupipe Nyamuhanga omwʼĩhĩndana lyʼabandu buwe,  Mupipe Omwami Mukulu, 

ĩnywe bana ba Ĩsraelĩ!  

27Erĩmbere, Benyamĩna yoyo, ekihanda kyike,  Neryo abanya-mwami ba Yũda, 

haguma nʼendeko yabo, bakalaba,  Neryo abanya-mwami ba Zebũlũnĩ na Nafũtalĩ 

bakakwamabo.  

28Uwe Nyamuhanga, ũkangaye Obũtokĩ bwawe,  Ũkangaye Obũtokĩ obo wayira 

busana netu.  

29Aho abami bakakuletera esyonzũnzo,  Ahali eHekalũ yawe eYerũsalema.  

30Ukunge eMĩsĩrĩ, enyama yʼomolĩ eyʼmo kisesa;  Ukunge ebihanda, esyonume esyo 

haguma nʼehyana hyasyo,  Erĩhĩka aho abosĩ basyũnama nʼerikuha ebĩtsĩpa byabo.  

Upanza-panze abandu abanzĩre erilwa!  

31Abakwenda basyalũa eMĩsĩrĩ;  Abanya Etĩopĩa basyasumba ebyala byabo 

omwʼisaba uku Nyamuhanga.  

32Mwimbire Nyamuhanga, ĩnywe mami wʼekihugo,  Mwimbire Omukama 

esikamupipa.  

33Mwimbire oyukalaba omo kyanya, ekyanya kya kera!  Lebaya, akasumba omulenge 

omo mũlũmo munene!  

34Mũkanganaye Obũtokĩ bwa Nyamuhanga,  Obubuya buwe buli oko Ĩsraelĩ,  

Nʼobũtokĩ buwe buli omo kyanya.  

35Nyamuhanga ni wʼeriswekera omo habũyĩrĩre huwe,  Nyamuhanga wa Ĩsraelĩ, 

akaha abandu buwe amaka nʼobũtokĩ.  Nyamuhanga apipawe!  

Esyonyimbo 69 

Erilaka busana nʼerĩwatĩkĩbwa 

Busana nʼomwĩmbĩrĩrĩ, Ikimbawa oko biranga-ranga. Olwimbo lwa 
Dawĩdĩ. 

1Ũnyĩlamaye, uwe Nyamuhanga!  Kusangwa amagetsi amahĩka oko bĩkya byage;  

2Namatobera omo londo luli-luli, ahate ahʼerihangana Namahĩka omo mirindi 

yʼamagetsi, nʼebisunda bikasonda erĩnyĩsendya.  

3Namaluha omwʼilakira erĩwatĩkĩbwa nʼomumero wage amuma.  Ameso wage 

akabulirayo busana nʼerĩsondya erĩwatĩkĩbwa na Nyamuhanga.  

4Abakanyĩkwa obusu ahate ekikaleka,  Ni bangi kwilaba esyonzwiri syʼoko mutwe 

wage;  Esyonzĩgũ syage syʼamabehĩ sĩkalĩre, sikasonda erĩnyĩta.  Bakanyihatikana 

erĩsũbũlya ebindu ebyo ndĩba.  

5Uwe Nyamuhanga, ũnasĩ ngoko nyiri mũkĩrũ;  Ebibi byage sũlĩbĩsawabyo!  

6Suleke ngahemula abayiketera we, uwe Mwami Mukulu, Nyamuhanga wʼemilondo!  

Uwe Nyamuhanga wa Ĩsraelĩ,  Suleke ngahemula abakakũramaya!  

7Ni busana nawe ngatsumawa,  Kandi busana nawe ngahemuka kutsibu.  

8Nyiri ngʼowʼehali oko bagala betu,  Nyiri ngʼowʼekindi kihugo oko kĩtũnga kyetu.  

9Omũhwa wʼenyũmba yawe akagulumira omwisi wage ngʼomuliro;  Nʼebĩtsũmĩ ebyo 

bakakutsuma bikanyibyako.  

10Ngayĩkehaya omwʼitsira akalyo,  Neryo abandu bakanyitsuma;  

11Ngambala emisarandwe,  Neryo bakanyiseka.  

12Bakanyitongera omo syonzira,  Neryo indi lwimbo lwʼabakũndĩrya.  

13Nĩkwa ĩngye, ngandikusaba, uwe Mwami Mukulu,  Ũnyĩsũbĩraye, Nyamuhanga, 

oko mugulu ukayisoga,  Busana nʼolwanzo lwawe lunene, kandi kusangwa Suliregula 

erilaga lyawe lyʼerĩlamya.  

14Suleke ngatobera omo londo; ũnyĩlamaye.  Ũnyĩtegaye oko syonzĩgũ syage, nʼomo 

mirindi yʼamagetsi aya.  



1054 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

15Suleke erigunga lyʼamagetsi likanyikunungula,  Suleke ngasenda omo mirindi,  

Kandi Suleke ngatobera omwʼisinda.  

16Uwe Mwami Mukulu ũnyĩsũbĩraye,  Busana nʼobubuya bwʼolwanzo lwawe 

olutyusa;  Unyikebere, busana nʼeriganyira lyawe lĩnene!  

17Sũyĩbĩse oko mugombe wawe;  Indi omo bũlĩge bunene, ũnyĩsũbĩraye lũba!  

18Wase hakũhĩ, Ũnyĩtongolaye;  Ũnyĩlamaye oko syonzĩgũ syage.  

19Ũnasĩ ngoko ngatsumawa, nʼerihemulwa, nʼeriponwa;  Uwe unemulangira 

esyonzĩgũ syage syosĩ.  

20Ebĩtsũmĩ byabĩrĩtwa omutima wage, nyĩkwĩre ngitsi.  Nabya nʼamaha wʼeriyirwa 

embũlũlĩ nĩkwa mondabanayo.  Monasondya abasĩbĩkya, nĩkwa mondabanabo.  

21Omugulu nawira, mobamba obuti Kandi omugulu nakwa enyota, mobamba epada.  

22Erirya lyabo libye kitego kubo;  Nʼemesa yabo embere syabo ibye mũlyatĩ.  

23Ameso wabo abye mwĩrĩmya, ibatatoka erilangira;  Uyire emigongo yabo mo 

myolomyolo emigulu yosĩ!  

24Gũtũlĩre erihitana lyawe lyo kubo;  Nʼerikarama lyawe rihambebo!  

25Enyũmba yabo ibye kĩhũma;  Sihabye mundu oyuliho akasĩgala omo mahema 

wabo!  

26Bakendereraya abo wabirisuyira;  Bakakanaya amalĩge wʼabo wabĩrĩhũtalya.  

27Ũkanyaye ebibi byabo;  Suleke bakasangira erĩlamya lyawe.  

28Amena wabo asangulawe omo kitabu kyʼabaliho;  Kandi sibasakawe omo katĩkatĩ 

kʼabandu bawe.  

29Nĩkwa ĩngye nyiri nʼobwaga, ngagalawa;  Unyisumbe, Nyamuhanga, ũnyĩlamaye!  

30Nasyapipa Nyamuhanga omo lwimbo;  Nasyakanganĩa obukulu buwe erimuha 

ewasĩngya.  

31Ekĩ kyasyatsemesya Omwami Mukulu kwilaba erimuherera enume, 

Kyasyamũtsemesya kwilaba erimuha enume nene-nene.  

32Omugulu abʼobwaga basyalangira ekĩ basyatsema;  Ĩnywe mũkaramaya 

Nyamuhanga emitima yenyũ isube omo nda,  

33Omwami Mukulu akowa abali nʼobwaga,  Isialibirirawa abandu buwe omo mũlĩkĩ.  

34Mupipe Nyamuhanga, olubula nʼekihugo,  Esyongetsi nʼesyonyama syosĩ esiri 

mubyo simupipe!  

35Kusangwa Nyamuhanga asyalamya eSĩonĩ, nʼerĩswahĩmba emĩyĩ ya Yũda;  Abandu 

buwe basyĩkalayo nʼerĩsĩgalya ekihugo;  

36Nʼabana bʼabagombe buwe basya sĩgalya ekihugo.  Nʼabandu abanzĩre erĩna liwe 

basyĩkalayo.  

 

Esyonyimbo 70 

Erisabira erĩwatĩkĩbwa 
(ESYONYIMBO 40.13-17) 

Oko mwĩmbĩrĩrĩ mukulu. Olwimbo lwa Dawĩdĩ olũkĩbũkaya. 

1Uwe Nyamuhanga ũnyĩlamaye!  Uwe Mwami Mukulu, Wanguhe erĩnyĩwatĩkya!  

2Abakasonda erĩnyĩta balole okwʼĩsonĩ nʼerihemulwa!  Abakatsemera amalĩge wage 

basũbĩbawe enyũma, bahemulawe!  

3Kandi abakanyĩsekereraya,  Basweke omwʼĩkĩndwa lyabo!  

4Abosĩ abakakusonda-sonda bakutsemere nʼerĩyĩsyandira ukʼuwe!  Abosĩ abanzĩre 

erĩlamya lyawe babũge emigulu yosĩ bati,  Nyamuhanga ka ni mukulu!  

5Nĩkwa ĩngye indi mwera nʼowʼobwaga;  Uwe Nyamuhanga, wase kwĩngye lũba!  

Uli mũwatĩkya wage, nʼomũlamya wage.  Uwe Mwami Mukulu, sulindirire!  

Esyonyimbo 71 

Erisaba lyʼomũsyakulu 

1Uwe Mwami Mukulu nyĩgũmĩre aho wawe;  Suleke ngahemulwa nakera!  

2Kusangwa utunganene, ũnyĩwatĩkaye nʼerinyisabula!  Unyihulikirire, ũnyĩlamaye!  

3Ubye ahagũmĩre hage ahasĩkĩre,  Uli ahakagatĩre hage ahʼerinyihanganira;  Uli 

busayiro nʼomwĩmanĩrĩ wage.  

4Ũnyĩlamaye, uwe Nyamuhanga, oko bandu babi,  Ũnyĩlamaye oko maka wʼabandu 

babi nʼabakayĩgatsaya.  

5Amaha wage ali ukʼuwe Mwami Mukulu,  Nabiriyiketera we erĩtsũka oko bwana 

bwage.  

6Nabiriyiketera we ebiro byosĩ byʼeribyaho lyage;  Wabirinyihanganira erĩtsũka ekiro 

nabutawa;  Nasyakupipa emigulu yosĩ!  

7Eribyaho lyage lyabiribya erĩkũmbo busana nʼabangi;  Nĩkwa uli mwĩmĩrĩrĩ wage 

wʼamaka.  

8Ngakupipa omo musibo gosĩ,  Kandi ngakangaya olukengerwa lwawe;  

9Sunyigane lino omo bũsyakulu bwage;  Sũnyĩrekeranaye omugulu nyiri molo-molo!  

10Esyonzĩgũ syage, banzĩre erĩnyĩta,  Sĩkakanaya eriya embĩta busana nage.  

11Bati, Nyamuhanga abĩrĩmũlekeranĩa;  Tumukwame nʼerimuhamba, kusangwa sihali 

mundu wangamusabula!  

12Uwe Nyamuhanga, subye hali kwĩngye;  Uwe Nyamuhanga wage, wanguhe, 

erĩnyĩwatĩkya!  

13Abakanyibambira bakĩndawe nʼerĩherĩbwa!  Nʼabakasonda erĩnyagalya bĩtawe 

esĩsonĩ, bahemulawe!  

14Nĩkwa nasyahĩra amaha ukʼuwe emigulu yosĩ,  Nasyakupipa akandi nʼakandi;  

15Nasyakanĩa eritunganene ryawe;  Nasyakanĩa erĩlamya lyawe omo musibo gosĩ,  

Nomo ndanasĩ omwatsi gosĩ walyo.  

16Nasyahĩka oko Hekalũ yawe omo bũtokĩ bwawe Mwami Mukulu, Nyamuhanga,  

Nasyakanganĩa eritunganene ryawe ĩwowene.  

17Uwe Nyamuhanga, wabĩrĩnyĩkangĩrĩrya erĩtsũka oko bwana bwage,  Na lino 

nyĩkĩnakanganaya emĩbĩrĩ yawe yʼeriswekera.  

18Na lino namabya mukulu, nʼesyombwĩ syabirilasa, uwe Nyamuhanga, 

sũnyĩrekeranaye!  Ubye haguma nage omugulu ngakanganaya Obũtokĩ nʼamaka 

wawe oko syondengo syosĩ esikandisyasa.  

19Uwe Nyamuhanga, eritunganene ryawe rĩkahĩka oko kyanya.  Wabirikola emyatsi 

mikulu;  Uwe Nyamuhanga, nindi ali nga we kwehĩ?  

20Wabirinyiretera amalĩge nʼeriagalwa,  Nĩkwa wasyasũbya amaka wage;  

Wasyanyĩwatĩkya sĩnyĩhĩke okwʼisinda.  

21Wasyanyĩhamya kandi, Nʼerĩswanyĩkĩranĩa.  

22Nasyakupipa omo nanga;  Uwe Nyamuhanga, nasyapipa eritindalegula lyawe,  Oko 

nanga nasyakuwatira esyonyimbo,  Uwe Mũbũyĩrĩre wa Ĩsraelĩ.  

23Nasyabũga nʼomulenge wʼobutseme omugulu ngakuwatira,  Nasyakwimbira 

nʼomutima gosĩ, kusangwa wabĩrĩnyĩtongolya.  

24Nasyakanĩa eritunganene ryawe omo musibo gosĩ,  Kusangwa abalenga erinyikola 

nabi, babĩrĩkĩndwa nʼerihemulwa.  

 

Esyonyimbo 72 

Erisaba busana nʼomwami 

Olwimbo lwa Solomono. 

1Uwe Nyamuhanga, ũkangĩrĩraye omwami eritswera omo litunganene ryawe,  Kandi 

ũkangĩrĩraye omugala wʼOmwami eritunganene ryawe.  

2Litya atabale oko bandu bawe omo lĩbanza litunganene,  

3Neryo ekitaka kibane omugaso;  Nʼekihanda kyʼabandu kibane eritunganene.  

4Omwami atswere abera bo ndeke;  Kandi awatĩkaye abali nʼobwaga,  Nʼerĩkĩnda 

abakanũbaya.  

5Bakubahe omugulu eryuba lĩkĩnakoleraya,  Nʼoko mugulu omukera akinaleta 

ekyakakala, omugulu gosĩ.  

6Abye ngʼembũla omo malima,  Ngʼembũla yʼobunyenye kwʼikawa oko kitaka.  

7Ekitunganene kikanye omugulu akabyaho,  Nʼomugaso abyeho omugulu omukera 

akĩnakoleraya.  

8Obwami buwe bwasyahĩka oko ngetsi nʼoko yindi ngetsi,  Erĩtsũka oko Lũsĩ Efũratĩ 

nʼerĩhĩka oko ndũlĩ syʼekihugo.  

9Abandu bʼomo mbwarara basyũnama embere siwe;  Nʼesyonzĩgũ siwe syasyagotsera 

ahisi omo lũtũtũ.  

10Abami bʼEspanĩa nʼabami bʼoko bitsira basyamuha esyonzũnzo,  Abami bʼeArabĩa 

nʼabʼeEtĩopĩa basyamuletera omuhako.  

11Abami bosĩ basyũnama embere siwe,  Nʼebihanda byosĩ byasyamukolera!  

12Asyalamya abera abakamulakira,  Nʼabali nʼobwaga, nʼabakasĩganĩbawa.  

13Akaganyira abera, nʼabandu bolobolo;  Akalamaya esyongebe syʼabandu abali 

nʼobwaga.  

14Akalamayabo okwʼĩnũbya nʼobwaga;  Esyongebe syabo nĩ syʼobũgũlĩ bunene 

busana naye.  

15Omwami akote! Ahabawe esyamagetsi esĩkalũa eArabĩa;  Erisaba lĩbũgawe busana 

naye emigulu yosĩ;  Eritsumula lya Nyamuhanga limubyeko emigulu yosĩ!  

16Engano ibyeho nene omo kihugo;  Nʼehitwa hyũsũle mwʼebyalya ngʼebiri 

eLebanonĩ.  Emĩyĩ yosũle mwʼabandu ngʼebiti ebikalasa omolĩ.  

17Erĩna liwe siribiriranawe na kera;  Engulu yiwe ikote ngʼeryuba.  Abandu 

bayitsumule busana naye,  Ebihanda byosĩ bipipe Omwami.  

18Mupipe Omwami Mukulu Nyamuhanga, Nyamuhanga wa Ĩsraelĩ,  Oyukakola 

emyatsi eyi yʼeriswekera!  

19Mupipe erĩna liwe lyʼolukengerwa kera na kera,  Nʼolukengerwa luwe lũsũlaye 

ekihugo kyosĩ!  Amina! Amina!  

20Erisaba lya Dawĩdĩ, mugala wa Yese, lĩtwĩrĩrye aho.  

Esyonyimbo 73 

EKITABU KYʼAKASATU 

(ESYONYIMBO 73—89) 
Erĩbanza lya Nyamuhanga 

Olwimbo lwa Asafũ. 

1Kwenene Nyamuhanga ni mubuya oko Ĩsraelĩ,  Nʼoko bawite omutima owerĩre!  

2Nĩkwa ĩngye nabya hakũhĩ nʼeritoga;  Ebisando byage byabya ibikasonda 

erisunukala 

3Kusangwa nabya ngatsura abakayiheka,  Omugulu nalangira ababi ibawite ebindu.  

4Sibegalawa omo bũlũmĩ;  Ĩbakalĩre, kandi ĩbanenehĩre.  

5Isibegalawa ngʼabandi ko bakagalawa,  Kandi isibali nʼamalĩge ngʼabandi ko 

bawitego.  

6Neryo eriyiheka lyabo bakambalalyo ngʼemisege omo bĩkya,  Kandi bakambala 

omwaga ngʼekanzu.  

7Emitima yabo ĩkũta ebibi,  Nʼamalengekanĩa wabo oswĩre nʼesyombĩta nyibi.  

8Bakasekereraya abandi, nʼerĩbũga emyatsi mibi;  Bakayiheka nʼerĩkanĩa nʼerĩnũbya 

bandi.  

9Bakahula Nyamuhanga omo lubula yo nabi,  Kandi bakahamula bandu omo kihugo 

bo nabi.  

10Litya abandu ba Nyamuhanga bakakeberabo,  Kandi bakĩkĩrĩraya ebyosĩ bakabũga.  

11Bakabũga bati, Nyamuhanga akaminya ati kwehĩ?  NʼOwendata Kutsibu awite 

menge kwehĩ?  

12Ababi ko bali batya!  Bawite bingi, kandi bakakanyĩrĩraya ebindu!  

13Monzo ni busa ngabika omutima wage ĩnĩerĩre,  Kandi ebyala byage byerĩre oko 

bibi ko busa.  

14Kusangwa namagalwa omo musibo gosĩ;  Kandi obuli ngyakya ngasuyirawa!  

15Kumbe nabũga emyatsi ngʼeyĩ,  Nga nabiriteba abandu bawe.  

16Neryo monalenga eriminya omwatsi oyũ,  Moneya omwatsi oyũ ĩnĩakalĩre.  

17Nĩkwa omugulu naya omo Hekalũ yawe Monaminya ebikandisyabya oko babi.  

18Kwenene ũkahĩrabo ahatendere,  Kandi ũkatogayabo ibahera kutsibu!  

19Bakaherĩbawa neryo-neryo;  Bakatogotĩbawa omo buba!  

20Mukama, bali ngʼerilota, erikabulirana omo ngyakya;  Omugulu ukabuka 

ukibirirawa ngoko babya.  

21Omugulu amalengekanĩa wage abya nʼobũlĩge,  Nʼomutima wage abya akagalwa,  

22Nabya mũkĩrũ, kandi mondaminya;  Nabya ngʼenyama embere syawe.  

23Nĩkwa indi haguma nawe emigulu yosĩ,  Kandi ukanyiwata oko byala byage.  

24Ukanyisondola omwʼihana lyawe,  Nʼoko ndũlĩ wasyanyĩkokya nʼerĩsĩkya.  

25Ngwite ogundi elubula ate we kwehĩ?  Kandi ekindi nangasonda muna-kihugo ni 

kyahi ate ini we kwehĩ?  

26Omutima wage nʼekĩrĩmũ kyage bĩkwĩre olukando;  Nĩkwa Nyamuhanga ni kagala 

kage;  Iye yo yũnyanzĩre kera na kera!  

27Kusangwa abakakũlekeranaya basyahola;  Kandi ũkaheraya abakakulegulako.  

28Nĩkwa ĩngye, ni kibuya eribya hakũhĩ na Nyamuhanga!  Omo Mwami Mukulu 

Nyamuhanga, ngabana omũteya Inatoka erĩkanganĩa emĩbĩrĩ yiwe yosĩ!  

 

Esyonyimbo 74 

Erisaba busana nʼerilama lyʼekihanda 

Eririra busana nʼerihera lyʼekihugo. Olwimbo lwa Asafũ lwʼamenge. 

1Uwe Nyamuhanga, busana nakĩ wabiritugusa kwehĩ?  Wasyahitana oko bandu bawe 

kera na kera kwehĩ?  

2Wibuke abandu bawe, abo wayisoga eribya bawe kera,  Abandu abo watongolaya 

eribya kihanda kyawe,  Wibuke ekitwa kyʼeSĩonĩ, aho wabĩrĩkala!  

3Wase ulendere omo kĩma ekĩkotĩre,  Esyonzĩgũ syetu syabĩrĩherya ebyosĩ omo 

Hekalũ!  

4Esyonzĩgũ syawe bakabũgĩraya olukanda ahʼerĩhĩndana lyawe;  Syabĩrĩhũnga 

eHekalũ.  

5Basosĩre ngʼabandu bʼomũsĩtũ,  Abakakonda emiti omo syombasa syabo.  

6Mobatulanga ebisayi byosĩ ebĩbatsĩre,  Omo syombasa nʼomo syongonĩ syabo.  

7Mobahĩsya eHekalũ yawe yʼomo muliro,  Babĩrĩtsandya aho bakakũramĩraya; 

Babĩrĩheryaho kutsibu.  

8Mobayĩsũnza bati, bakatubuga,  Babĩrĩhĩsya ahabũyĩrĩre hosĩ ha Nyamuhanga omo 

kihugo.  

9Ebiminyikalo byetu bibũyĩrĩre byabirigenda;  Isihakiri abamĩnyererĩ,  Kandi Sĩtwasĩ 

nga byasyabya bitya erĩhĩka mugulu wahi.  

10Uwe Nyamuhanga, esyonzĩgũ syetu syasyatuseka erĩtwĩryahi kwehĩ?  Syasyatsuma 

erĩna lyawe kera na kera kwehĩ?  

11Wabirigana erĩtũwatĩkya busana nakĩ kwehĩ?  Busana nakĩ ũkabĩsa ebyala byawe 

enyũma kuwe kwehĩ?  

12Nĩkwa uwe Nyamuhanga, utula Mwami wetu, Ũkasĩngana omo kihugo.  

13Mowagaba engetsi omo kagala kawe,  Mowatũa emitwe yʼesyonyama nene-nene 

syʼomo ngetsi.  

14Mowahĩmata emitwe yʼenyama Levĩatanĩ,  Kandi mowaha omubiri wayo oko 

bandu bʼembwarara eriryago.  

15Mowaleka esyongũnũnũko nʼesĩsoko isyasenda;  Kandi mowũmya esyonyũsĩ nene-

nene.  

16Mowahangika omusibo nʼekiro,  Kandi mowahĩra eryuba nʼomukera omo myanya 

yabyo.  

17Mowahĩra emitano yʼekihugo;  Mowahĩra ebirimo byʼomũtũta nʼebyʼeritsuku.  

18Nĩkwa Omwami Mukulu Wibuke, ngoko esyonzĩgũ syawe sikakuseka,  Kandi 

abandu bakĩrũ bakakupona.  

19Sũsĩganaye abandu bawe bolo oko syonzĩgũ syabo, sĩkalĩre,  Siwibirirawe abandu 

bawe abakendererĩbawa.  

20Wibuke endagano eyo walagana netu.  Hali omwaga omo syongonde syosĩ 

syʼekihugo omo mwĩrĩmya!  

21Suleke abakanũbĩbawa erĩkĩndwa;  Nĩkwa uleke abera nʼabʼobwaga bakupipe.  

22Uwe Nyamuhanga, uhangane,  Uhanganire omwatsi wawe!  Wibuke abatekukenga 

ko bakakuseka omo musibo gosĩ!  

23Siwibirirawe emirenge yʼerihitana yʼesyonzĩgũ syawe,  Siwibirirawe olukanda 

lwʼemigulu yosĩ lwʼesyonzĩgũ syawe.  

Esyonyimbo 75 

Nyamuhanga omũtswerĩ 

Oko mwĩmbĩrĩrĩ mukulu. Busana nʼenanga iti sũheraye. Olwimbo lwa Asufũ. 

1Tũkatũlago uwe Nyamuhanga, tukakupipa!  Tũkatũlago ngoko uli mukulu,  Abandu 

bakakanaya emyatsi yʼeriswekera eyo wabirikola!  

2Nyamuhanga ati, Nabĩrĩhĩra omugulu wʼeritswera,  Kandi nasyatswera omo lĩbanza 

litunganene.  

3Nomo ekihugo nʼesyondũlanĩ syakyo byangabulirayo,  Nasyasĩkya ebibanza byakyo 

bĩsĩke.  

4Ngabwira abakayiheka, nyiti sibayihalambe,  Kandi ngabwira ababi nyiti, 

sibayihagate.  

5Ngabwirabo nyiti, baleke erĩyĩkokolomya,  Kandi baleke erĩyĩsĩkya.  

6Eritswera sĩrĩrĩũa eyo eryuba likasira kutse eyo likalengera,  Kutse oko Lutambi 

lwʼEyĩkwa, kutse Olutambi lwʼEndata.  

7Nĩkwa ni Nyamuhanga oyukatswera,  Ĩnĩakahĩra abandi ahisi, nʼerisumba abandi.  

8Kusangwa hali olũtehĩ omo byala byʼOmwami Mukulu,  Ĩmoswĩre ebĩnyũ, 

ebĩkalĩhĩre; Akũtabyo, nʼababi bosĩ bakapũlayabyo;  

9Nĩkwa ĩngye sindiendĩsyũmbya eriahula Nyamuhanga wa Yakobo, nʼerimwimbira 

eripipa.  

10Akandĩsyatwa Obũtokĩ bwʼababi;  Nĩkwa Obũtokĩ bwʼabatunganene bwasyakanya.  

 

Esyonyimbo 76 

Nyamuhanga oyũkasĩngana 

Oko mwĩmbĩrĩrĩ mukulu. Oko syonanga. Olwimbo lwa Asafũ. 

1Nyamuhangaasĩbwe ndeke eYũda.  Akũmayĩre eĨsraelĩ.  

2Eka wuwe ye Yerũsalema, Ĩkere eSĩonĩ.  

3Mwabũnanga emisoha yʼesyonzĩgũ esyo,  Kandi mwabũnanga esyongabo, nʼemĩyalĩ, 

nʼebindu byabo byosĩ byʼamalwa.  

4Uwe Nyamuhanga, uli wʼolukengerwa, uli mubuya,  Omugulu ukasubula erĩlũa oko 

bitwa eyo wakĩndĩra esyonzĩgũ!  

5Abasĩrĩkanĩ, esyombangĩ syabo, babĩrĩhũngwa oko binyegwa byabo.  Bakagotsera 

otũgotserĩ twʼoluholo.  Kandi sihali oyo wangakola omo byala biwe.  

6Uwe Nyamuhanga wa Yakobo, omugulu wakungabo,  Esyosabayĩrĩ nʼabali kusyo 

mobawa ahisi ibabirihola.  

7Nĩkwa uwe, abandu bakakubaha!  Nindi wangahangana embere syawe omugulu 

uhitene kwehĩ?  

8Mowamĩnyĩsya eritswera lyawe inune elubula,  Ekihugo mokyubaha, mokyabya 

bũkũtũ,  

9Omugulu wahangana erĩhĩra eritswera,  Nʼerĩlamya abosĩ abakanũbĩbawa omo 

kihugo.  

10Erihitana lyʼabandu likaleta erikupipa,  Abakabala amalwa basyateya ebiro bikulu 

byawe.  

11Uhe Omwami Mukulu Nyamuhanga wawe ebyo wamulaga,  Nʼebihanda byosĩ ebiri 

hakũhĩ bimuletere esyonzũnzo;  Nyamuhanga akaleka abandu ibamubaha.  

12Kandi akakehaya abanya-mwami abakayiheka,  Akalĩre busana nʼabami bakulu.  

Esyonyimbo 77 

Erĩkĩranĩa omo mugulu wʼobũlĩge 

Oko mwĩmbĩrĩrĩ mukulu. Omũsĩndo wa Yedũtũnĩ. Olwimbo lwa Asafũ. 

1Ngalakira Nyamuhanga,  Ngalaka kutsibu, naye akanyowa.  

2Oko mugulu wʼobũlĩge ngasaba Omukama;  Omo kiro kyosĩ ngasumba ebyala byage 

nʼerisaba,  Nĩkwa sindibana erĩkĩranĩbwa.  

3Ngaganĩraya Nyamuhanga, neryo ngahumulikana,  Ngalengekanaya, neryo omutima 

akalũa omo nda.  

4Sialireka ngagotsera;  Amaganĩryo akaleka inataluka ko ngagotsera.  

5Ngaganĩraya emyatsi yʼebiro ebyalaba,  Kandi ngibuka emyaka ya kera.  

6Bukakya ngaganĩrya omo mutima wage omo kiro;  Ngalengekanaya, neryo 

ngayĩbũlaya, nyiti,  

7Omukama asyanyigana ebiro byosĩ kwehĩ?  Siendisyaswanyitsemera kwehĩ?  

8Abĩrĩũmbya erinyanza kwehĩ?  Nʼerilaga liwe lyamahwa kwehĩ?  

9Nyamuhanga abiribirirwa eriganyira kwehĩ?  Erihitana lyabĩrĩlũsya olukogo luwe 

kwehĩ?  

10Neryo monabũga nyiti, Obũ nĩ bũlĩge bwage,  Ko bũtokĩ bʼOwendata Kutsibu 

bwabiribinduka?  

11Nasyibuka emĩbĩrĩ minene-minene yʼOmwami Mukulu.  Kandi nasyibuka 

ebyʼeriswekera ebyo wakola erĩmbere.  

12Ngandibuka ebyosĩ wabirikola,  Ngandĩrengekanĩa emĩbĩrĩ yawe yosĩ.  

13Uwe Nyamuhanga, ebyosĩ ebyo ukakola bĩbũyĩrĩre!  Sihali nyamuhanga omukulu 

nga we.  

14Uwe uli Nyamuhanga oyukakola ebitiko-tiko;  Wabĩrĩmĩnyĩsya Obũtokĩ bwawe 

omo katĩkatĩ kʼebihanda.  

15Wabĩrĩtongolya abandu bawe omo bũtokĩ bwawe,  Ba bana ba Yakobo na Yosefũ.  

16Omugulu amagetsi akulolako uwe Nyamuhanga,  Omugulu amagetsi akulolako, 

amagetsi ayo mubaha,  Nʼemirindi nayo moyatitimana.  

17Ebĩtũ mobyatsũrũrũkya embũla,  Nʼobũtũkũ mobwalũma,  Nʼerĩpalya molyalaba 

ehosĩ.  

18Omulenge wʼomũlũmo wawe mwalaba,  Nʼerĩpalya molyakolerya ekihugo kyosĩ;  

Ekihugo mokyatitimana nʼerĩsũkana.  

19Mowalaba omo ngetsi,  Kandi mowasoka omo ngetsi nene-nene.  Nĩkwa olugobe 

lwawe molutalolwako.  

20Mowasondola abandu bawe ngʼomũlĩsya wʼekihangulo,  Omo byala bya Musa na 

Harũnĩ.  Nyamuhanga nʼabandu buwe Olwimbo lwa Asafũ lwʼamenge.  

 

Esyonyimbo 78 

1Ĩnywe bandu bage, muhulikirire erĩkangĩrĩrya lyage,  Mowe ebyo ngabũga.  

2Ngandĩbũga nenyũ,  Nʼeribabwira erĩkũmbo lya kera.  

3Ngandibabwira emyatsi eyo towa nʼeyo twabiriminya,  Eyo aboso-kulu wetu 

babiritubwira.  

4Sĩtwendĩbĩsayo oko bana betu,  Tukandisyabwira olulengo olũkasyahĩka,  

Twasyabwirabo emyatsi yʼeriswekera eyo Mwami Mukulu abirikola,  Nʼobũtokĩ 

buwe nʼemĩbĩrĩ yiwe yʼamaka.  

5Mwaha emigambo oko bandu ba Ĩsraelĩ,  Kandi mwaha ebihano oko bana ba 

Yakobo.  Mwahamula aboso-kulu,  Erĩkangĩrĩrya emigambo yiwe oko bana babo.  

6Neryo olulengo olukasubaho lutoke eriigabyo,  Nʼeriswabwira abana babo.  

7Neryo litya batoke erĩkĩrĩrya Nyamuhanga,  Nʼeritindasyibirirwa emĩbĩrĩ eyo 

Nyamuhanga abirikola,  Nĩkwa batoke erikenga ebihano biwe emigulu yosĩ.  

8Sibabye ngʼaboso-kulu wabo,  Abandu abakayisamambula nʼerĩtendĩowa.  Abandu 

abatawite erĩkĩrĩrya erĩsĩkĩre uku Nyamuhanga,  Kandi mobatabya nʼeritindalegula 

embere sya Nyamuhanga.  

9Abana ba Efũraĩmũ, abalwa omo mata nʼemisoha,  Mobatswa oko kiro kyʼamalwa.  

10Mobatakwama endagane yabo na Nyamuhanga;  Mobagana erĩowa emigambo 

yiwe.  

11Mobibirirwa ebyo akola,  Nʼebitiko-tiko ebyo akangayabo.  

12Omugulu aboso-kulu wabo banatungerere,  Nyamuhanga mwakola ekitiko-tiko 

Omo kihugo kyʼeMĩsĩrĩ, omwʼirima lyʼeSoanĩ.  

13Kandi mwagaba engetsi, neryo mwalabyabo muyo,  Mwakyika magetsi mo kilundo.  

14Omo musibo mwasondolabo omo kĩtũ,  Kandi omo kiro kyosĩ mwasondolabo omo 

kyakakala kyʼomuliro.  

15Mwatula mabwe omo mbwarara,  Mwahabo amagetsi mangi wʼerĩpũlya 

ngʼawakalũa omo mirindi.  

16Mwahũlũkya olũsĩ omo lĩbwe,  Ĩnĩakasendaya amagetsi ngʼesyonyũsĩ.  

http://pt-br.bibles.org/versions/nnb-KB80

17Nĩkwa mobatenderera erĩhalya uku Nyamuhanga,  Ibakahona omo mbwarara erilwa 

nʼOwendata Kutsibu.  

18Kandi mobalenga uku Nyamuhanga omo mitima yabo,  Ĩbakabũlaya akalyo ako 

basonda.  

19Mobatonga Nyamuhanga yo nabi bati,  Ko Nyamuhanga angatoka erisesa emesa 

yʼomo mbwarara kwehĩ?  

20Kwenene, mwaswĩrya erĩbwe, nʼamagetsi mwakũnũnũka,  Nʼesyonyũsĩ 

mosyatswaga;  Nĩkwa, anganatoka nʼerituha obundu kwehĩ?  Anganabana esĩswĩ 

busana nʼabandu buwe kwehĩ?  

21Neryo Omwami Mukulu omugulu owabo, mwahitana,  Neryo mwĩta abandu buwe 

omo muliro,  Nʼerihitana liwe molyakanya kubo.  

22Kusangwa mobatabya nʼerĩmwĩkĩrĩrya,  Kandi mobatĩkĩrĩrya 

kwʼakandĩsyalamyabo.  

23Nĩkwa mwahana ekyanya kyʼendata,  Nʼerihana esyonyũyĩ syakyo erikingukala;  

24Neryo mwahabo obundu obũkalũa elubula,  Nʼeritumirabo amana busana nʼerirya.  

25Neryo mobalya akalyo kʼabamalaĩka;  Nyamuhanga mũgũtyabo kutsibu.  

26Neryo mwalabya erihunga lyʼebwanga bwʼEndata,  Kandi omo maka wuwe 

mwalabya erihunga lyʼeLutambi lwʼEyĩkwa,  

27Mwatumirabo esyonyonyũ nyingi ngʼolũtũtũ,  Syabya nyingi ngʼemisege yʼoko 

mũsĩke wʼengetsi;  

28Esyonyonyũ esyo mosyatogera omo katĩkatĩ kʼekilaliriro kyabo,  Esĩkatĩmba oko 

mahema wabo.  

29Neryo abandu mobalya, mobũgũta,  Nyamuhanga mwahabo ebyosĩ ebyo babya 

banzĩre.  

30Nĩkwa omugulu babya bakinalya,  Bate bũgũta, nʼakalyo ikakine omo buno bwabo,  

31Nyamuhanga mwahitana kubo,  Mwĩta esyombangĩ sya mubo,  Kandi mwĩta 

abalwana babuya ba Ĩsraelĩ!  

32Nĩkwa omo bitiko-tiko byosĩ ebĩ, mobakwamirira erĩhalya,  Mobagana erĩkĩrĩya 

emĩbĩrĩ yʼeriswekera yiwe.  

33Kyaleka iniabuga ebiro byabo ngʼomuka,  Kandi mwabuga emyaka yabo 

omwʼihera.  

34Nĩkwa omugulu asonda erĩĩta bandĩ, mobasonda-sonda Nyamuhanga,  Mobabindula 

emitima yabo erireka ebibi, nʼerisaba uku Nyamuhanga.  



1065 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

35Mobibuka ko Nyamuhanga abya mũhanganĩrĩ wabo,  NʼOwendata Kutsibu ye 

Nyamuhanga kwʼali Mũlamya wabo.  

36Nĩkwa ebĩnywa byabo byabya mabehĩ masa-masa;  Nʼebyosĩ ebyo babũga byabya 

kĩsehya.  

37Kandi emitima yabo moyitabya itondekene ukwʼiye,  Mobalegula oko ndagane 

yiwe.  

38Nĩkwa Nyamuhanga mwaganyira abandu buwe.  Neryo mwabuyira ebibi byabo, 

mwataheryabo.  Ega, engendo nyingi mwakakĩrya erihitana liwe,  Kandi mwakakĩrya 

erikarama liwe,  

39Neryo mwibuka ko bali bandu buyira,  Ibali ngʼerihunga erikatwangana, 

iritaswasubula.  

40Engendo singahi bahona omo mbwarara,  Kandi engendo singahi mobamwĩta 

obũlĩge eyo!  

41Mobalenga uku Nyamuhanga kandi nʼakandi,  Nʼerĩhĩtanĩa Oyũbũyĩrĩre wa Ĩsraelĩ.  

42Mobibirirwa Obũtokĩ buwe bunene;  Mobibirirwa omugulu alamayabo oko 

syonzĩgũ syabo,  

43Ngoko akola ebitiko-tiko nʼemĩbĩrĩ ĩkalĩre omwʼirima lyʼeSoanĩ,  Nʼebyʼeriswekera 

omo kihugo kyʼeMĩsĩrĩ.  

44Mwahindula esyonyũsĩ syabo mo musasi,  Neryo Abanya Mĩsĩrĩ mobatatoka 

erĩpũlya oko hyũsĩ hyabo.  

45Kandi mwatuma amarumbu wʼesĩsũkĩ esyagalayabo,  Nʼebikere ebyatsandaya 

amalima wabo.  

46Mwatuma ebinya-buyimbi erirya kalyo kabo,  Nʼesyongĩke erĩherya malima wabo.  

47Kandi mwĩta emĩrĩkĩ yʼebĩnyũ yabo omo matwa,  Nʼemikuyu yabo omwʼitsuku 

erĩkahĩsayayo.  

48Mwĩta esyonde syabo omo matwa,  Nʼebihangulo byabo omo karabyo akahũhĩre.  

49Kandi mwahĩsyabo omwʼihitana liwe lĩkalĩre nʼerikarama liwe;  Erihitana, 

nʼerikarama, nʼobũlĩge,  Eritumirabo omulondo wʼabamalaĩka abakaheraya.  

50Mwatakakĩrya erihitana liwe;  Kandi mwatabalya esyongebe syabo,  Nĩkwa mwaha 

engebe yabo yʼoko ndwala yʼakasũsũ.  

51Mwĩta ehimbere hyosĩ hyʼobulume,  Omo bĩtũnga byosĩ byʼeMĩsĩrĩ.  

52Neryo mwasondola abandu buwe ngʼomũlĩsya,  Mwagendyabo erĩlabyabo omo 

mbwarara.  

53Mwasondolabo omo buholo, neryo mobatubaha;  Nĩkwa engetsi moyakũnĩngĩra 

esyonzĩgũ syabo.  

54Mwaletabo oko kihugo kiwe kĩbũyĩrĩre,  Oko bitwa ebyo akĩnda.  

55Kandi mwahiga esyondũlanĩ syako omugulu abandu buwe bahĩkaho;  Mwagaba 

ekihugo omo katĩkatĩ kʼebihanda bya Ĩsraelĩ,  Mwĩkalyabo eyo omo mahema wabo.  

56Nĩkwa mobahona nʼerirenga uku Nyamuhanga Wʼendata Kutsibu,  Mobatowa 

ebihano biwe.  

57Nĩkwa mobahona nʼeriteba ngʼaboso-kulu wabo,  Mwayihengeka nʼobuta 

oyũhengemĩre.  

58Mobamũhĩtanĩa omo myanya yabo mitya-mitya yʼerĩramya,  Mobaleka inialwa 

obũha busana nʼesyosanamu syabo esikabatsawa.  

59Omugulu Nyamuhanga alangirakyo mwahitana,  Neryo mwagana bandu buwe bo 

kutsibu.  

60Mwasĩganĩa ehema yiwe eSĩlo,  Eka wuwe omo katĩkatĩ kʼabandu.  

61Mwalĩga esyonzĩgũ sikahamba erĩsandũkũ lyʼerilagana,  Obũtokĩ buwe 

nʼolukengerwa luwe mobyalolwako.  

62Mwahitanira bandu buwe,  Kandi mwalĩga esyonzĩgũ syabo erĩĩtabo.  

63Abalwana babo mobakwa omo malwa,  Nʼabana-bato babo mobabula 

abangahĩkyabo.  

64Abahererĩ buwe mobakwa omo mũyalĩ,  Nʼabakwakalĩ babo mobatatoka eriririra 

kubo.  

65Neryo Omukama mwabuka ngʼabya agotsere;  Abya ngʼembangĩ, oyũkabĩlũmba 

ebĩnyũ.  

66Mwakĩnda esyonzĩgũ siwe,  Nʼerihemulasyo omwʼĩsonĩ esitehwa.  

67Kandi mwagana abitsikulu ba Yosefũ;  Mwatayisoga ekihanda kya Efũraĩmũ.  

68Nĩkwa mwayisoga ekihanda kya Yũda,  Nʼekitwa kyʼeSĩonĩ, ekyo anzĩre kutsibu.  

69Nʼeyo mwahĩmba eHekalũ yiwe, ngʼeka wuwe elubula,  Mwasĩkyayo ngʼekihugo 

ekyo abĩrĩsĩkya kera na kera.  

70Mwayisoga omugombe wuwe Dawĩdĩ,  Mwamũlũsya okwʼĩrĩsya esyombũlĩ,  

71Mwamũlũsya okwʼirembera esyombũlĩ nʼehyana hyʼesyombũlĩ,  Mwamuyira mo 

mwami wa Ĩsraelĩ,  Omũlĩsya wʼabandu ba Nyamuhanga.  

72Dawĩdĩ mwalemberabo nʼeritunganene lyʼomutima wuwe,  Kandi mwasondolabo 

nʼamenge.  

Esyonyimbo 79 

Erisaba busana nʼerĩlamya ekihanda 

Olwimbo lwa Asafũ. 

1Uwe Nyamuhanga, abatĩkĩrĩrye babĩrĩhũnga ekihugo kyʼabandu bawe;  

Babĩrĩtsandya eHekalũ yawe eyĩbũyĩrĩre,  Babĩrĩsĩga eYerũsalema mo kĩma.  

2Babĩrĩsĩga ebĩnda byʼabandu bawe eriribwa nʼesyonyonyũ syʼekyanya,  Babĩrĩsĩga 

emĩbĩrĩ yʼabagombe bawe busana nʼesyonyama syʼomolĩ.  

3Babĩrĩũta omusasi wʼabandu bawe ngʼamagetsi;  Omusasi mwasenda ngʼamagetsi 

eYerũsalema ehosĩ,  Isihali omundu wʼerita ebĩnda.  

4Ebihanda ebĩtũtĩmbĩreko bakatuseka,  Bakatuseka nʼerĩtũsekererya.  

5Uwe Mwami Mukulu Wasyatwĩryahi erituhitanako kwehĩ?  Ebiro byosĩ kwehĩ?  

Erihitana lyawe lyasyaka ngʼomuliro kwehĩ?  

6Uhitanire ebihanda ebitekũramaya,  Kandi uhitanire abandu abakakupona!  

7Babĩrĩĩta abandu ba Yakobo Babiriyira ekihugo kyetu mo mulala.  

8Sutusuyire busana nʼebibi byʼaboso-kulu wetu,  Nĩkwa utuganyire lino,  Kusangwa 

twamabula maha.  

9Uwe Nyamuhanga, Omũlamya wetu, ũtũwatĩkaye, busana nʼerĩsĩkya lyawe;  

Ũtũlamaye nʼeribuyira ebibi byetu busana nʼerikupipa.  

10Ko busana nakĩ ebihanda byangatũbũlya bati,  Nyamuhanga wenyũ alihi?  Uleke 

tulangire kʼukasuyira ebihanda,  Kusangwa bakũta omusasi wʼabagombe bawe!  

11Uhulikirire okwʼĩsĩmba lyʼabandu bʼomũlĩkĩ.  Ubohole ababiritswerwa erihola, omo 

bũtokĩ bwawe bunene.  

12Uwe Mukama, ulihe ebindi bihanda ngendo sirinda,  Busana nʼebĩtsũmĩ ebyo 

babirikutsuma.  

13Neryo ĩtwe, abandu bawe, esyombũlĩ syʼekĩhyo kyawe,  Twasyakuha ewasĩngya 

kera na kera,  Twasyakupipa omo migulu yosĩ eyikandisyasa.  

 

Esyonyimbo 80 

Erisaba busana nʼerĩsũbya ekihanda 

Oko mwĩmbĩrĩrĩ mukulu. Busana nʼamaranga wʼomolĩ Erĩtũlago. Olwimbo 
lwa Asafũ. 

1Uwe Mũlĩsya wa Ĩsraelĩ, utuhulikirire,  Uwe wĩkere omo katĩkatĩ kʼekĩtũmbĩ kyawe 

oko Makerũbĩ,  

2Ũkangaye olwanzo lwawe busana nʼebihanda bya Efũraĩmũ, na Benyamĩna, na 

Manase!  Ũtũkangaye amaka wawe; wase ũtũlamaye!  

3Uwe Nyamuhanga, ũtũsũbaye!  Ũtũkangaye olwanzo lwawe, netu twasyalamĩbwa!  

4Uwe Mwami Mukulu, Nyamuhanga Wʼemilondo,  Wasyatwĩryahi erihitanira 

erisaba lyʼabandu bawe kwehĩ?  

5Wabirituha erirya emĩsonĩa;  Wabirituha olũtehĩ lunene lwʼemĩsonĩa erĩpũlyayo.  

6Ukaleka ebihanda byʼahakũhĩ erilwira ekitaka kyetu,  Nʼesyonzĩgũ syetu sikatuseka.  

7Ũtũsũbaye, uwe Nyamuhanga Wʼemilondo!  Ũtũkangaye olwanzo lwawe, netu 

twasyalamĩbwa!  

8Mowaleta omũlĩkĩ wʼebĩnyũ ũkalũsyago eMĩsĩrĩ;  Mowahiga ebindi bihanda eyĩhya, 

nʼeriherago omo kihugo kyabo.  

9Mowasurirago, uti alase;  Nago mwahanda emĩrĩhĩ, neryo mwayisanza oko kihugo 

kyosĩ.  

10Omũlĩkĩ oyo mwaswika ebitwa omo kyũtũtũ kyago,  Emitahi yago moyaswika 

emĩerezĩ minene-minene.  

11Mwasanza emitahi yago erĩhĩka oko ngetsi yʼeMedĩteranĩa,  Nʼerĩhĩka oko Lũsĩ 

lwʼeEfũratĩ.  

12Busana nakĩ wabĩrĩbũnanga ebĩyĩte ebĩtĩmbĩre kugo kwehĩ?  Lino abosĩ 

abakalabaho bakatoka erĩĩba ebĩgũma byago.  

13Eyĩsenge yʼomolĩ ikalyatangago,  Nʼesyonyama syʼomolĩ sikalyago.  

14Uwe Nyamuhanga Wʼemilondo, utukebere!  Utukengemerere ahisi, inune elubula,  

Wase ũlamaye omũlĩkĩ wʼebĩnyũ wawe!  

15Wase, ũlamaye omũlĩkĩ ogo wahera,  Omũlĩkĩ oyũ, iwe waleka inialasa ndeke!  

16Esyonzĩgũ syetu syabĩrihĩsyago omo muliro nʼerikonderago ahisi;  Usamalirebo 

omwʼihitana, ũherayebo!  

17Uhanganire nʼerirembera abandu abo wabiriyisoga,  Uhanganire ekihanda ekyo 

waleka ikyahangana nʼamaka!  

18Sitwendisyakutswako kandi,  Uleke tubyeho, netu twasyakupipa.  

19Uwe Mwami Mukulu, Nyamuhanga Wʼemilondo, ũtũsũbũlaye kandi!  Ũtũkangaye 

olwanzo lwawe, netu twasyalamĩbwa!  

Esyonyimbo 81 

Olwimbo busana nʼebiro bikulu 

Busana nʼomwĩmbĩrĩrĩ mukulu. Olwimbo lwʼenanga. Olwimbo lwa Asafũ. 

1Mwimbire Nyamuhanga oyukatulwira nʼomulenge wʼobutseme;  Mwimbe eripipa 

uku Nyamuhanga wa Yakobo!  

2Musumbe Olwimbo, muwate esyonzebe,  Enanga yowene, nʼenzenze.  

3Mubuhe esyongubi oko mukera muhya-muhya,  Mubuhe esyongubi oko mugenda 

agoma, oko kiro kyetu kikulu.  

4Kusangwa oyũ ni mugambo busana na Ĩsraelĩ,  Ni kilayiro kya Nyamuhanga wa 

Yakobo!  

5Mwategekakyo oko bandu ba Ĩsraelĩ,  Omugulu ayalwa nʼekihugo kyʼeMĩsĩrĩ.  

Ngowa omulenge ndasĩ akabũga ati,  

6Monalũsya emiheke ĩrĩtohĩre oko migongo yenyũ;  Mobaleka ĩmwĩkya ebitiri 

byenyũ byʼomũbĩrĩ,  

7Omugulu mwabya omo bũlĩge momwanyilakira, nage monabalamya.  Aho nabĩsama 

omo kihunga-hunga, monakũsũbĩrya;  Monakulengako oko sĩsoko syʼeMerĩba.  

8Abandu bage, muhulikirire erihana lyage;  Uwe Ĩsraelĩ, kumbe mukanyihulikirira!  

9Simwangakolera enyamuhanga yʼehandi,  Kandi sĩmwangaramya ogundi ate ĩngye.  

10Ingye indi Mwami Mukulu, Nyamuhanga wawe,  Oyo wakũlũsaya omo kihugo 

kyʼeMĩsĩrĩ.  Ũkũmbũle obuno bwawe, nage ngandĩkũlĩsya.  

11Nĩkwa abandu bage mobagana erinyihulikirira;  Ĩsraelĩ mwagana erĩnyowa.  

12Kyaleka inahabo erikwama esyonzira syabo esĩkalĩre,  Nʼerikola ngoko banzĩre.  

13Kumbe abandu bage bakanyihulikirira;  Kumbe banzĩre erĩnyowa!  

14Nangakĩndĩre esyonzĩgũ syabo syosĩ.  

15Abakakwa Omwami Mukulu obusu bangũnamĩre embere syage nʼeriubaha;  

Nʼerisuyira lyabo lyangakota,  

16Kumbe nangabalĩsya engano eyowene kutsibu,  Nʼerĩbũgũtya omo buki bwʼomolĩ.  

 

Esyonyimbo 82 

1Nyamuhanga omũtabalĩ oyũlabĩre abosĩ Olwimbo lwa Asafũ.  Nyamuhanga 

akasondola omwʼĩbũgĩro lyʼelubula;  Omwʼĩhĩndana lyʼesyonyamuhanga akatũa 

omwatsi.  

2Litolere imwaleka eritswera butsira lĩbanza,  Muleke erisombola ababi!  

3Muhanganire emyatsi yʼabera nʼeyʼesyongũbĩ.  Muhe erĩbanza litunganene oko 

bʼobwaga nʼabatawite erĩwatĩkĩbwa.  

4Ũlamaye abera nʼabʼobwaga;  Ũlamayebo oko maka wʼabandu babi!  

5Ĩnywe mwasĩ bike, muli butsira menge!  Mwĩkere omo mwĩrĩmya,  Kandi erĩbanza 

litunganene lyabiribula omo kihugo.  

6Monababwira nyiti, Muli esyonyamuhanga,  Nyiti, Ĩnywe bosĩ muli bagala 

bʼOwendata Kutsibu.  

7Nĩkwa mwasyahola ngʼabandu,  Nʼengebe yenyũ yasyahwa ngʼengebe yʼomunya-

mwami.  

8Uwe Nyamuhanga, wase, utabale ekihugo,  Ebihanda byosĩ ni byawe.  

Esyonyimbo 83 

Erisaba Nyamuhanga asĩnge esyonzĩgũ siwe 

Olwimbo lwa Asafũ. 

1Uwe Nyamuhanga, subye bũkũtũ;  Uwe Nyamuhanga, suhune, subye bũkũtũ!  

2Ulangire! Esyonzĩgũ syawe sikalwa,  Nʼabakakũkwa obusu bakahona.  

3Bakaya embĩta erilwa nʼabandu bawe;  Bakakanaya haguma erilwa nʼabo 

ukalembera.  

4Bakabũga bati, Mwase, tũtogotaye ekihanda kyabo,  Neryo Ĩsraelĩ asyibiriranwa kera 

na kera.  

5Bakalĩga oluhota lwabo,  Bakahanana erikubambira.  

6Abandu bʼeEdomũ, nʼAbanya Ĩsĩmaelĩ,  Abandu ba Moabũ, nʼAbanya Hagarĩ;  

7Abandu ba Gebalĩ, na Amũnonĩ, na Amalekĩ,  Abandu bʼeFĩlĩstĩa nʼeTĩro,  

8EAsũrĩa abirimatikana nabo nibya,  Bakawatĩkaya abana ba Lotĩ.  

9Ukolebo ngoko wayira Abanya Mĩdĩanĩ,  Ngoko wakola Sĩsera na Yabĩnĩ oko lũsĩ 

lwʼeKĩsonĩ.  

10Mobakĩndĩrwa eEndorĩ,  Nʼemibiri yabo moyahondera oko kitaka.  

11Ukole abakulu babo ngoko wakola Orebũ na Zebũ;  Ukole abatabalĩ bosĩ ngoko 

wakola Zeba na Zalmũna;  

12Ababũga bati, Tũyĩmĩraye,  Ekihugo kya Nyamuhanga.  

13Uwe Nyamuhanga wage, upanzebo ngʼolũtũtũ,  Ngʼebiti ebikahekawa nʼerihunga.  

14Ngʼomuliro owakahĩsaya omũsĩtũ.  Ngʼomuliro owakahĩsaya ebitwa.  

15Uhigebo omo kihugo kyawe,  Ũhehayebo omo lihunga lyawe erĩkalĩre.  

16Uwe Mwami Mukulu uswike obũsũ bwabo mwʼesĩsonĩ,  Basonde erikukolera.  

17Bakĩndawe nʼerĩũbahĩbwa kera na kera.  Bahole nʼerihemulwa kutsibu!  

18Neryo baminye kʼuli inina we musa Omwami Mukulu,  Omũtabalĩ mukulu 

wʼekihugo kyosĩ!  

 

Esyonyimbo 84 

Olukando lwʼenyũmba ya Nyamuhanga 

Busana nʼomwĩmbĩrĩrĩ mukulu. Olwimbo lwʼenanga. Olwimbo lwʼabagala 
ba Kora. 

1Uwe Mwami Mukulu Wʼemilondo,  Nyanzĩre eHekalũ yawe yo ndeke!  

2Omutima wage anzĩre eribyayo, ngakwa olukando lwʼebibuga byʼeHekalũ 

yʼOmwami Mukulu.  Omutima wage nʼomubiri wage gosĩ bikimba nʼobutseme uku 

Nyamuhanga oyuliho.  

3Kandi ekiswiri kĩkahĩmba Olutu,  Nʼesyondambira siwite esyonyũmba syasyo aho 

sikalemberera ehyana hyasyo.  Hakũhĩ nʼebiherero byawe,  Uwe Mwami Mukulu 

Wʼemilondo.  Uwe Mwami wage, na Nyamuhanga wage.  

4Obutseme buli nʼabo abĩkere omo Hekalũ yawe,  Ibakimba erikupipa emigulu yosĩ!  

5Obutseme buli nʼabandu abakabana maka wabo ukʼuwe,  Bakakwa omũhwa 

wʼolugendo lwʼeriya oko kitwa kyʼeSĩonĩ.  

6Omugulu bakalaba omo musya ogũmĩre Akabya ahali esyongũnũnũko;  Nʼembũla 

yʼerĩmbere ĩkũsũlayaho mo bitsinga byʼamagetsi.  

7Amaka wabo akakanya omugulu bakagenda;  Basyalangira Nyamuhanga 

wʼesyonyamuhanga eSĩonĩ!  

8Uwe Mwami Mukulu Nyamuhanga Wʼemilondo, wowe erisaba lyage;  Uhulikirire, 

uwe Nyamuhanga wa Yakobo!  

9Uwe Nyamuhanga, utsumule omwami wetu,  Omwami oyo wabiriyisoga!  

10Ekiro kiguma omo Hekalũ yawe, kyowene kwilaba ebiro elfu ehandi;  Nyanzĩre 

erihangana oko lũkyo lwʼenyũmba ya Nyamuhanga wage,  Kwilaba erĩĩkala omo 

manyũmba wʼababi.  

11Kusangwa Omwami Mukulu Nyamuhanga nĩ mũhanganĩrĩ wage, nʼomwami 

wʼolukengerwa,  Omwami Mukulu akatutsumula nʼobubuya nʼerĩsĩkya.  Sialikaga 

ekindu nʼekiguma kibuya oko bakakola ebitunganene.  

12Uwe Mwami Mukulu Nyamuhanga Wʼemilondo;  Abakayiketera we ni 

bʼobutseme!  

Esyonyimbo 85 

Erisaba busana nʼerĩwatĩkya lyʼekihanda 

Oko mwĩmbĩrĩrĩ mukulu. Olwimbo lwʼabagala ba Kora. 

1Omwami Mukulu, wabirikolera ekihugo kyawe kyʼebibuya.  Wabiriha Ĩsraelĩ 

omugaso kandi.  

2Wabiribuyira ebibi byʼabandu bawe,  Nʼeribuyira amalolo wabo gosĩ.  

3Wabĩrĩũmbya erihitana kubo,  Kandi Wabirireka erikarama lyawe.  

4Uwe Nyamuhanga Omũlamya wetu, utubindukire,  Kandi gũmbaye erituhitanako!  

5Wasyatuhitanako kera na kera kwehĩ?  Erihitana lyawe sĩryendĩsyũmbya na kera 

kwehĩ?  

6Kĩsĩ-kĩsĩ ũsũbaye amaka wetu;  Netu, ĩtwe bandu bawe, twasyakupipa.  

7Uwe Mwami Mukulu, ũtũkangaye olwanzo lwawe olutyusa,  Kandi utuhe erĩwatĩkya 

lyawe erĩkalamaya.  

8Nyĩnemowa ebyo Nyamuhanga Omwami Mukulu akabũga;  Akabũga Obuholo 

kwĩtwe, abandu buwe nʼabagombe buwe,  Twamatendisuba omo bũkĩrũ bwʼesyonzira 

syetu.  

9Kwenene asĩkĩre erĩlamya abakamukenga,  Nʼolukengerwa luwe lũsĩgale omo 

kihugo kyetu.  

10Olwanzo nʼeritendiregula byasyahĩndana haguma;  Ekitunganene nʼobuholo 

byasyahĩndana.  

11Eritendiregula lyʼomundu lyasyayisumbira endata erĩlũa oko kihugo,  

Nʼeritunganene lya Nyamuhanga lyasyakebera eyĩkwa erĩlũa elubula.  

12Omwami Mukulu asyatuha omugaso,  Nʼekitaka kyetu kyasyerya ebyalya bingi.  

13Ekitunganene kyasyalaba embere syʼOmukama,  Nʼerihala enzira busana naye.  

 

Esyonyimbo 86 

Erisaba busana nʼerĩwatĩkya 

Erisaba lya Dawĩdĩ. 

1Uwe Mwami Mukulu, Unyihulikirire, ũnyĩsũbĩraye,  

2Ũnyĩlamaye oko luholo, kusangwa sindiregula ukʼuwe;  Uwe Nyamuhanga wage 

ũnyĩlamaye,  Kusangwa indi mugombe wawe, ngayiketera we.  

3Unyiganyire, uwe Mwami Mukulu,  Ngakusaba omo musibo gosĩ.  

4Ũtsemesaye omutima wʼomugombe wawe,  Kusangwa erisaba lyage 

likakuhetukirako, uwe Mukama.  

5Uwe Mukama, uli mubuya, kandi ukabwira,  Woswĩre mwʼolwanzo olutyusa busana 

nʼabosĩ abakakulakira.  

6Uwe Mwami Mukulu, uhulikirire erisaba lyage;  Wowe erilaka lyage busana 

nʼerĩwatĩkĩbwa.  

7Ngakulakira oko mugulu wʼobũlĩge bwage,  Kusangwa ũkasũbĩraya erisaba lyage.  

8Uwe Mukama, sihali gundi Nyamuhanga nga we, uwe Mukama;  Sihali oyukatoka 

erikola ngoko ukatoka erikola.  

9Ebihanda byosĩ wahangika byasyasa, nʼerĩkũramya uwe Mukama;  Basyapipa 

obukulu bwawe.  

10Kusangwa uli mbangi, ukakola emyatsi yʼeriswekera;  Uwe ĩwowene uli 

Nyamuhanga.  

11Uwe Mwami Mukulu, ũnyĩkangĩrĩraye ebyo wanzĩre inakola,  Ngandĩkowa 

nʼeritendiregula;  Ũnyĩkangĩrĩraye erikukolera nʼomutima wage gosĩ.  

12Nasyakupipa nʼomutima wage gosĩ, uwe Mukama Nyamuhanga wage;  

Nasyakanganĩa obukulu bwawe kera na kera.  

13Olwanzo lwawe olutyusa busana nage ni lungi!  Wabĩrĩnyĩlamya omo Kũlĩmũ mo 

hali.  

14Uwe Nyamuhanga, abandu abakayiheka bakanyibambira;  Endeko yʼabandu 

bakalĩre bakasonda erĩnyĩta,  Ni bandu batekukenga.  

15Nĩkwa uwe Mukama, uli Nyamuhanga wʼeriganyira, nʼowʼolwanzo.  Sulihitana 

lũba, uli wʼobwenge ebiro byosĩ, Suliregula.  

16Unyikebere, unyiganyire;  Umbe akagala nʼerĩnyĩlamya,  Kusangwa ngakukolera 

ngoko koyo akukolera.  

17Ũnyĩkangaye ekiminyikalo kyʼobubuya bwawe,  Neryo abakanyĩkwa obusu 

balangirekyo, bahemuke.  Kusangwa uwe Mwami Mukulu wabĩrĩnyĩwatĩkya 

nʼerĩnyĩkĩranĩa.  

Esyonyimbo 87 

Eripipa eYerũsalema 

Olwimbo lwʼabagala ba Kora. 

1Nyamuhanga mwahĩmba omũyĩ wuwe oko bitwa bĩbũyĩrĩre.  

2Omwami Mukulu anzĩre omũyĩ wʼeYerũsalema,  Kwilaba ehandi hosĩ eĨsraelĩ.  

3Uwe mũyĩ wa Nyamuhanga,  Akabũga emyatsi yʼeriswekera busana nawe.  

4Omugulu nasyatondeka ebihanda ebĩkanyowa, nasyahula eMĩsĩrĩ nʼeBabelĩ;  

Nasyahula eFĩlĩstĩa, nʼeTĩro nʼeEtĩopĩa nyiti, Ni bʼeYerũsalema.  

5Kandi basyahula eSĩonĩ, bati, Ebihanda byosĩ ni byako,  NʼOwendata Kutsibu 

asyayirago mo wʼamaka.  

6Omwami Mukulu asyasaka omulondo wʼabandu, ati,  Aba babutawa eYerũsalema.  

7Neryo abosĩ abakimba nʼabakawata esyonyamulera bati,  Obutseme bwetu buli 

umʼuwe.  

 

Esyonyimbo 88 

Erilakira erĩwatĩkĩbwa 

Oko mwĩmbĩrĩrĩ mukulu. Olwimbo lwʼenanga busana na Hemanĩ Omũezerĩ 
Olwimbo lwʼabagala ba Kora. 

1Uwe Mwami Mukulu, Nyamuhanga,  Omũlamya, ngalaka omo musibo gosĩ,  Nʼomo 

kiro ngahĩka embere syawe.  

2Wowe erisaba lyage:  Uhulikirire erilaka lyage busana nʼerĩwatĩkĩbwa!  

3Amalĩge mangi abĩrĩmbĩkako,  Nyiri hakũhĩ nʼeKũlĩmũ.  

4Nyiri ngʼabandi bosĩ abali hakũhĩ nʼerihola;  Amaka wage gosĩ ahwere.  

5Namasĩganĩbwa omo katĩkatĩ kʼabaholĩ!  Nyiri ngʼabĩtawa, abali omo masinda wabo,  

Abo wabiribirirwa kutsibu,  Isibawite erĩwatĩkĩbwa ewawe.  

6Wabirinyigusa omo kyũna kyʼeyisinda,  Omo mwĩrĩmya wʼobuhya buli.  

7Erihitana lyawe lyamanyĩrĩtohera,  Kandi namabũnĩka omo bisunda byalyo.  

8Wabirireka abĩra bage ĩbanyĩsĩganĩa;  Wabirireka ĩbanyĩkwa nye.  Nabirikingirwa, 

isinditoka eribala.  

9Ameso wage ni molo busana nʼeriagalwa.  Uwe Mwami Mukulu, ngakulakira obuli 

musibo;  Ngasumba ebyala byage nʼerikusaba!  

10Ukakola ebitiko-tiko busana nʼabaholĩ kwehĩ?  Bakahangana nʼerikupipa kwehĩ?  

11Olwanzo lwawe olutyusa lukanahulawa omwʼisinda kwehĩ?  Kutse eritindalegula 

lyawe likanahulawa ahʼeriherera kwehĩ?  

12Ebitiko-tiko byawe bikakolawa ahali omwĩrĩmya kwehĩ?  Kutse ebibuya byawe 

bikalolawako omo kihugo kyʼeritogota kwehĩ?  

13Uwe Mwami Mukulu, ngakubirikira erĩnyĩwatĩkya;  Ngakusaba obuli ngyakya-

ngyakya.  

14Uwe Mwami Mukulu, busana nakĩ ukanyigana kwehĩ?  Busana nakĩ ũkanyĩbĩsama 

kwehĩ?  

15Erĩtsũka omo bwana bwage ngagalawa nʼeribya hakũhĩ nʼoluholo;  Ngaluha busana 

nʼomuheke wʼerisuyira lyawe.  

16Erihitana lyawe lyʼerikarama likandengako,  Kandi eribambira lyawe erĩkalĩre 

likanyigabula.  

17Bĩkanyĩtĩmbako ngʼerigunga lyʼamagetsi omo musibo gosĩ;  Bikanyibambira omo 

mbande syosĩ.  

18Walekĩre abĩra bage banze ĩbanyĩsĩganĩa;  Omwĩrĩmya abiribya mũlĩkyetu ĩgowene.  

Olwimbo omo mugulu wʼobũlĩge Olwimbo lwa Etana, Omũezerĩ.  

Esyonyimbo 89 

1Uwe Mwami Mukulu, nasyimba emigulu yosĩ busana nʼolwanzo lwawe olutyusa,  

Nasyatũla omwatsi wʼeritindalegula lyawe oko mugulu gosĩ.  

2Nyĩnasĩ olwanzo lwawe ko lukakota,  Kandi eritindalegula lyawe lĩsĩkĩre 

ngʼekyanya.  

3Wabĩrĩbũga uti, Nabirilagana nʼomundu oyo nayisoga;  Nabirilaga omugombe wage 

Dawĩdĩ, nyiti,  

4Omwana wawe asyabya mwami ebiro byosĩ;  Nasyabika obwami bwawe busana 

nʼemigulu yosĩ.  

5Omwami Mukulu, emyanya yʼelubula ikimbira emyatsi yʼeriswekera yawe;  Ikimba 

emyatsi yʼeritindalegula lyawe.  

6Omo lubula sihali mundu ngʼOmwami Mukulu.  Nindi yuli ngʼOmwami Mukulu 

omo katĩkatĩ kʼababũyĩrĩre bʼelubula kwehĩ?  

7Nyamuhanga ni wʼolubahwa omwʼĩbũgĩro lyʼababũyĩrĩre,  Abosĩ abakamũtĩmbako 

bakamubaha.  

8Uwe Mwami Mukulu, Nyamuhanga Wʼemilondo, sihali mundu wʼamaka nga we;  

Uwe Mwami Mukulu, omo myatsi yosĩ Suliregula.  

9Ukatabala oko ngetsi eyĩkalĩre;  Ũkatũleraya ebisunda byayo ebĩkalĩre.  

10Mowakĩnda enyama eyo, ye Rahaba, mowĩtayo;  Mowakĩnda esyonzĩgũ syawe omo 

maka wawe awakalĩre.  

11Ekihugo ni kyawe, nʼolubula nibya;  Mowahangika ekihugo nʼebyosĩ ebiri mukyo;  

12Mowahĩra eLutambi lwʼEndata, nʼolwʼEyĩkwa;  Ekitwa kyʼeTaborĩ, 

nʼekyʼeHermonĩ bikakwimbira omo butseme.  

13Suli wʼobũtokĩ bungaha!  Nʼamaka wawe si mangaha kwehĩ?  

14Obwami bwawe bũhĩmbĩre oko kibanza kyʼeritunganene nʼerĩbanza;  Olwanzo 

nʼeritendiregula biri omo byosĩ ukakola.  

15Obutseme buli nʼabandu abakakũramaya omo syonyimbo,  Ababyaho, uwe Mwami 

Mukulu, omo kyakakala embere syawe!  

16Bakatsema busana nawe omo musibo gosĩ,  Kandi bakakupipa busana nʼobubuya 

bwawe.  

17Ukatuha erĩkĩnda lĩnene,  Omo bubuya bwawe ukaleka ĩtwakĩnda,  

18Kusangwa Omwami Mukulu mwayisoga Omũhanganĩrĩ wetu,  Uwe Oyũbũyĩrĩre 

wa Ĩsraelĩ, mowatuha omwami wetu.  

Erilaga lya Nyamuhanga busana na Dawĩdĩ 

19Kera omo nzolĩ mowabwira abagombe bawe abateregula, uti,  Nabĩrĩhĩra embĩta 

oko mbangĩ,  Nabiriha ekĩtũmbĩ kyʼobwami oko mundu oyo wayisogawa omo 

katĩkatĩ kʼabandu.  

20Nabiriyisoga omugombe wage Dawĩdĩ,  Nabĩrĩmũhakabya ngʼOmwami.  

21Amaka wage asyabya haguma naye ebiro byosĩ,  Obũtokĩ bwage bwasyamuyira mo 

wʼakagala.  

22Esyonzĩgũ siwe sisyendĩsyasĩngana,  Nʼababi sibendĩsyamũkĩnda.  

23Nasyalunda esyonzĩgũ siwe,  Nasyĩta abosĩ abakamũkwa obusu.  

24Nasyamwanza ebiro byosĩ, nʼeritendiregula lyage lyasyabya naye;  Nasyaleka 

iniabya akakĩnda ebiro byosĩ.  

25Nasyaleka obwami buwe ibwakanya,  Erĩtsũka oko ngetsi yʼeMedĩteranĩa nʼerĩhĩka 

oko lũsĩ lwʼeEfũratĩ.  

26Asyambwira ati, Uli Tata wage,  Uli Nyamuhanga wage, omũhanganĩrĩ wage, 

nʼomũlamya wage!  

27Nasyamuyira mo mugala kambere kage,  Yo mwami mukulu oko bami bosĩ 

bʼekihugo.  

28Nasyamubikira olwanzo lwage olutyusa kera na kera,  Nʼendagano yage haguma 

naye yasyakota.  

29Omwana wuwe asyabya mwami ebiro byosĩ,  Obwami buwe bwasyakota 

ngʼekyanya.  

30Nĩkwa abana buwe bamaketa emigambo yage,  Isibalikwama erihamula lyage;  

31Bamapona amategeko wage,  Isibekenga erĩhano lyage.  

32Neryo nasyasuyirabo busana nʼebibi byabo,  Nasyanyambyabo busana nʼamalolo 

wabo.  

33Nĩkwa sindiendĩsyũmbya erianza Dawĩdĩ, Kutse eribula erĩberererya endagane yage 

busana naye.  

34Nĩkwa Sĩndĩendĩsyatwa endagane yage naye,  Kutse erikeha omo syondagane 

namulaga.  

35Kera na kera nabirilaga omo lĩna lyage lĩbũyĩrĩre;  Sindiendisyabihira Dawĩdĩ!  

36Asyabya nʼabitsikulu kera na kera,  Kandi nasyateya obwami buwe omugulu eryuba 

lĩkĩnakoleraya.  

37Bwasyakota ngʼomũbangũkĩ,  Bwasyabya ngʼomũlangĩrĩ oyuteregula omo kyanya.  

Erĩsũsũmana busana nʼerĩkĩndwa lyʼOmwami 

38Nĩkwa ukahitana oko mwami wawe oyo wayisogawa;  Wabĩrĩmũsĩganĩa 

nʼerimugana.  

39Wabĩrĩtwa endagane yawe haguma nʼomugombe wawe,  Wabirigusa embĩta yiwe 

oko kitaka.  

40Wabĩrĩterya esyombĩmbo syʼomũyĩ wuwe,  Nʼerĩsĩganĩa ahawatĩre huwe mo 

mulala.  

41Abosĩ abakalabaho bakĩba ebindu biwe;  Abalĩkyabo bosĩ bakamuseka.  

42Wabiriha esyonzĩgũ siwe erĩkĩnda;  Wabĩrĩtsemesya esyonzĩgũ siwe syosĩ.  

43Wabiriyira ebindu byʼamalwa biwe mo buyira,  Wabirireka ĩnĩakĩndwa omo malwa.  

44Wabirimusagula omũtso wuwe wʼobwami,  Wabirigusa ekĩtũmbĩ kiwe kyʼobwami 

oko kitaka.  

45Wabirimuyira mo mũsyakulu embere wʼomugulu wuwe,  Wabirimuhemula kutsibu.  

Erisaba busana nʼerĩlamĩbwa 

46Uwe Mwami Mukulu, Wasyatwĩryahi kwehĩ?  Wasyabĩsama kera na kera kwehĩ?  

Erihitana lyawe lyasyaka ngʼomuliro erĩtwĩryahi kwehĩ?  

47Wibuke obũkũhĩ bwʼengebe yʼomundu;  Wibuke ngoko wahangika abandu bosĩ 

ibasyahola!  

48Nindi angatoka eribyaho nʼeritindahola kwehĩ?  Ko mundu angayĩkakĩrya 

eritindaya eKũlĩmũ kwehĩ?  

49Uwe Mukama, ebĩmĩnyĩsyo bya kera byʼolwanzo lwawe biri hahi kwehĩ?  

Esyondagane esyo walaga Dawĩdĩ siri hahi kwehĩ?  

50Siwibirirawe, Omukama, ngoko ĩngye omugombe wawe, ngatsumawa;  

Siwibirirawe, ngoko ngayĩyĩnaya omo bĩtsũmĩ byʼabatĩkĩrĩrye.  

51Uwe Mwami Mukulu, Siwibirirawe kwʼesyonzĩgũ, syawe sikatsuma omwami wawe 

oyo wayisogawa!  Bakamutsuma ehosĩ eyo akaya.  

52Tupipe Omwami Mukulu, ebiro byosĩ?  Amina! na Amina!  

 

Esyonyimbo 90 

EKITABU KYʼAKANI 

(ESYONYIMBO 90—106) 
Erikota lya Nyamuhanga nʼebiro bike byʼabandu 

Erisaba lya Musa omundu wa Nyamuhanga. 

1Omwami Mukulu wabiribya aho tũkĩkala Omo syondengo syosĩ.  

2Ebitwa bite byahangikwa,  Kandi ute wahangika ekitaka nʼekihugo,  Uli 

Nyamuhanga kera na kera, suli nʼEnzũko kutse omũheryo.  

3Ukabwira abandu uti, Basube oko kyo babyako;  Ukabindulabo eriswabya ekitaka.  

4Busana nawe emyaka elfu nguma (1,000) ni kiro kiguma;  Iri nga mũlĩgolo, 

eyabirilaba,  Iri ngʼakatambĩ kake omo kiro.  

5Ukatwala abandu ngʼerigunga lyʼamagetsi, bali ngʼerilota;  Bali ngʼebiti ebikalasa 

omo ngyakya,  

6Ebikalasa nʼeriheta omo ngyakya,  Neryo omwʼĩgolo bikuma nʼerihola.  

7Tũkaherĩbawa omwʼihitana lyawe;  Erikarama lyawe lĩkatũbahaya.  

8Ũkahĩra ebibi byetu embere syawe,  Nʼebibi byetu ebĩbĩsamĩre ũkahĩrabyo aho 

ukalangirabyo.  

9Ebiro byetu bikatwĩbawa omwʼihitana lyawe;  Engebe yetu ikahwa ngʼebihwehwe.  

10Emyaka yetu nĩ makũmĩ alinda;  Kutse twamabya nʼamaka iyabya makũmĩ munani;  

Nĩkwa ikatuletera amaganĩryo nʼobũlĩge;  Neryo engebe ikahwa, itwagenda.  

11Ko nindi oyo wasĩ Obũtokĩ bwʼerihitana lyawe kwehĩ?  Nindi wasĩ eriubaha eryo 

erikarama lyawe lyangaleta kwehĩ?  

12Ũtũkangĩrĩraye ngoko ebiro byetu biri bike,  

13Uwe Mwami Mukulu Wasyakolyahi ute watukebera kwehĩ?  Uganyire abagombe 

bawe!  

14Ũtũgũtaye obuli ngyakya-ngyakya omo lwanzo lwawe olutyusa,  Itwatoka eriimba 

nʼerĩyĩsyandira ebiro byetu byosĩ.  

15Ũtũtsemesaye ngoko watuha obũlĩge.  

16Ĩtwe bagombe bawe, uleke tulangire emĩbĩrĩ yawe yʼobũtoki.  Uleke abana betu 

balangire Obũtokĩ bwawe bwʼolukengerwa.  

17Omukama Nyamuhanga wetu, obubuya bwawe bubye haguma netu,  Utuhe 

omugaso omo byosĩ tukakola!  Ega, utuhe omugaso omo byosĩ tukakola!  

Esyonyimbo 91 

Nyamuhanga Omũhanganĩrĩ wetu 

1Oyukaya oko Wʼendata Kutsibu busana nʼobuholo,  Kandi oyo wĩkere omo 

bũhanganĩrĩ bwʼOmũtokĩ Wʼebyosĩ,  

2Akatoka eribwira Omwami Mukulu ati,  Uli mwĩmĩrĩ wage, nʼomũhanganĩri wage!  

Uli Nyamuhanga wage; ngayiketera we.  

3Asyakubika kwenene omo buholo oko bwĩko obũkabĩsama,  

4Nʼoko syondwala esĩkaholaya;  Asyakuswika nʼebĩpũpa biwe;  Wasyabya nʼobuholo 

omwʼirembera liwe,  Eritindalegula liwe lyasyakulembera nʼerikuhanganira.  

5Siwendisyubaha obwĩko omo kiro,  Kutse eribambira omo musibo,  

6Kutse busana nʼendwala yʼakasũsũ akahĩka omo kiro,  Kutse ebibi ebyo bĩkĩta omo 

musibo.  

7Eelfu nguma bangatoga hakũhĩ nawe,  Nʼeelfu ĩkũmĩ ĩbakũtĩmbako,  Nĩkwa 

sĩwendĩsyakwakĩ.  

8Wasyasamalira nʼerilangira omo meso wawe Ngoko ababi bakasuyirawa.  

9Kusangwa wayira Omwami Mukulu mo mwĩmĩrĩ wawe,  Kusangwa mowayira 

Owendata Kutsibu, mo mũhanganĩrĩ wawe.  

10Ebĩkala-kalĩre sĩbyendĩsyakwĩta,  Omwaga sĩendĩsyahĩka hakũhĩ nʼewawe.  

11Nyamuhanga asyahamula abamalaĩka buwe erĩkũteya,  Erikuhanganira ehosĩ ukaya.  

12Basyakubagalira omo byala byabo,  Ĩsĩwayĩhĩnda oko mabwe omo bisando byawe.  

13Wasyalyatanga oko syondale nʼesyonzoka,  Wasyalyatanga oko syondale esĩkalĩre 

nʼesyonzoka esiwite obuti.  

14Nyamuhanga ati, Nasyalamya abo abanyanzĩre,  Nasyahanganira abandu abo 

abanyasĩ.  

15Omugulu bakanyilakira, nasyasũbĩryabo;  Omugulu bali omo bũlĩge, nasyabya 

haguma nabo.  Nasyalamyabo nʼerĩsĩkyabo.  

16Kandi nasyahembabo nʼobuyingo buli,  

 

Esyonyimbo 92 

Kandi nasyalamyabo kwenene. Olwimbo lwʼeripipa 

Olwimbo lwʼekiro kyʼeSabato. 

1Lyowene ndeke eriha Omwami Mukulu ewasĩngya,  Nʼeriimba erĩkũsĩkya uwe 

Nyamuhanga Wʼendata Kutsibu.  

2Nʼerĩkanganĩa olwanzo lwawe olutyusa obuli ngyakya-ngyakya,  Nʼerĩkanganĩa 

eritindalegula lyawe obuli kiro.  

3Oko nanga yʼemĩsĩsa ĩkũmĩ, haguma nʼenzenze,  Haguma nʼomulenge owene 

wʼenanga.  

4Emĩbĩrĩ yawe yʼamaka, uwe Mwami Mukulu, ĩkanyĩtsemesaya;  Ngimba 

nʼobutseme busana nʼebyo wabirikola.  

5Uwe Mwami Mukulu, emĩbĩrĩ yawe ni minene-minene!  Amalengekanĩa wawe ni 

mali-mali!  

6Oyũ ni mwatsi omũkĩrũ siangatoka eriminya,  Kutse omundu mutya-mutya 

siangatoka erĩganĩrya.  

7Ngoko ababi bakakula ngʼebiti,  Nʼabakola-nabi bosĩ bakabana omugaso;  Nĩkwa 

basyatogotĩbwa kutsibu,  

8Kusangwa uwe Mwami Mukulu uli mukulu endata oko bosĩ kera na kera.  

9Omwami Mukulu, tũnasĩ kwʼesyonzĩgũ syawe syasyahola,  Kandi, kwʼabandu babi 

bosĩ basyakĩndwa.  

10Wabĩrĩnyĩhĩra kwʼamaka ngʼende yʼobulume eyĩkalĩre;  Wabirinyitsumula omo 

butseme.  

11Nabirilangira erĩkĩndwa lyʼesyonzĩgũ syage;  Nabĩrĩowa emilake yʼababi.  

12Abatunganene basyaboga ngʼamabondo;  Basyakula ngʼemĩerezĩ yʼeLebanonĩ.  

13Bali ngʼemiti eyĩherĩre omo nyũmba yʼOmwami Mukulu,  Eyikatumbururuka omo 

Hekalũ ya Nyamuhanga wetu.  

14Eyikaheta omo bukulu bwayo,  Kandi ĩkĩnakalĩre nʼeriboga omo bikoma.  

15Ekĩ kĩkamĩnyĩsaya Omwami Mukulu kwʼali wʼerĩbanza litunganene;  Omo mwĩmĩrĩ 

wage sihali oluhabo.  

Esyonyimbo 93 

Nyamuhanga Omwami 

1Omwami Mukulu ni mwami!  Ambite olukengerwa lwʼobusinge;  Omwami Mukulu 

aswĩkĩre amaka.  Kwenene ekihugo kĩhandĩre ndeke, sikyangasegerĩbwa.  

2Ekĩtũmbĩ kyawe kyʼobwami, uwe Mukama, kitula ĩkĩnasĩkĩre,  Nawe utula kera na 

kera.  

3Uwe Mwami Mukulu, emirindi yʼengetsi ikasumba emirenge yayo,  Ikasumba 

emirenge yayo, ikahuha.  

4Omwami Mukulu kera akatabala ndeke omo lubula,  Alengĩre erihuha lyʼesyongetsi,  

Alengĩre ebisunda byʼesyongetsi omo maka.  

5Emigambo yawe ni yʼerikota, uwe Mwami Mukulu,  Nʼehekalũ yawe ĩbũyĩrĩre 

kwenene, Kera na kera.  

Esyonyimbo 94 

Nyamuhanga nĩ mũtswerĩ Wʼebyosĩ 

1Uwe Mwami Mukulu, uli Nyamuhanga oyũkakĩsaya;  Ũkangaye erihitana lyawe!  

2Uhangane, uwe mũtswerĩ wʼabandu bosĩ,  Uhe abakayiheka ebitolerebo!  

3Uwe Mwami Mukulu, ababi basyatsema erĩtwĩryahi kwehĩ?  Ko basyatwĩryahi 

kwehĩ?  

4Abakola-nabi basyayiheka erĩtwĩryahi kwehĩ?  Nʼeriyihalamba busana nʼebitsibu 

byabo kwehĩ?  

5Uwe Mwami Mukulu, bakabũnanga abandu bawe;  Bakanũbaya ekihanda kyawe.  

6Bakĩta abakwakalĩ nʼesyongũbĩ,  Bakĩta ababunga abĩkere omo kihugo kyetu.  

7Bakabũga bati, Omwami Mukulu sialitulangira;  Nyamuhanga wa Ĩsraelĩ sĩalĩrebaya!  

8Ĩnywe bandu bage, ko mukabya bakĩrũ muti kwehĩ?  Ko mwasyiga kiro kyahi 

kwehĩ?  

9Nyamuhanga oyo wahangika amatwĩ wetu, sĩalĩowa kwehĩ?  Kandi mwahangika 

ameso wetu, sialilangira kwehĩ?  

10Akahana ebihanda, siendisyasuyirabyo kwehĩ?  Iye nĩ mũkangĩrĩrya wʼabandu bosĩ, 

sĩasĩ kwehĩ?  

11Omwami Mukulu asĩ amalengekanĩa wʼabandu;  Anasĩ erĩganĩrya lyabo ko 

litagasakĩ.  

12Uwe Mwami Mukulu, obutseme buli oko mundu oyũkakangĩrĩraya,  Nʼomundu 

oyũkakangĩrĩraya emigambo yawe,  

13Ukamuha erihumula oko biro byʼamalĩge,  Erĩhĩka aho eyisinda yasyatakulirwa 

busana nʼababi.  

14Omwami Mukulu siendisyagana abandu buwe,  Sĩendĩsyasĩganĩa ekihanda kiwe.  

15Erĩbanza lyasyaswabanika omwʼĩbũgĩro lyʼeritswera,  Nʼabandu batunganene bosĩ 

basyahanganiralyo.  

16Nindi wanyihanganira erilwa nʼababi kwehĩ?  Nindi wabya oko luhande lwage 

erilwa nʼabakola-nabi kwehĩ?  

17Kumbe Omwami Mukulu atalĩnyĩwatĩkaya,  Kumbe nabirigenda lũba oko kihugo 

ekiyiherere.  

18Monabũga nyiti, Ngatoga;  Nĩkwa olwanzo lwawe olutyusa, uwe Mwami Mukulu, 

molwanzĩgĩkĩrĩra.  

19Omugulu ngahandabũka nʼerĩkwa engitsi,  Ũkanyĩsĩbĩkaya, nʼerĩnyĩtsemesya.  

20Sũlĩrĩga abatswerĩ babi,  Abakategeka omwaga ngʼebihano,  

21Abakayira embĩta yʼabandu babuya,  Nʼerĩhĩra omusango wʼerihola oko bandu bate 

ko lubanza.  

22Nĩkwa Omwami Mukulu nĩ mwĩmĩrĩ wage;  Nyamuhanga wage nĩ mũhanganĩrĩ 

wage.  

23Asyasuyira ababi busana nʼobubi bwabo,  Asyaheryabo busana nʼebibi byabo;  

Omwami Mukulu Nyamuhanga wetu asyatogotyabo.  

Esyonyimbo 95 

Olwimbo lwʼeripipa 

1Mwase, tupipe Omwami Mukulu,  Twimbire omũlemberĩ nʼomũlamya wetu 

nʼobutseme!  

2Twase embere siwe nʼewasĩngya,  Nʼeriimba esyonyimbo syʼeripipa syʼobutseme!  

3Kusangwa Omwami Mukulu ni Nyamuhanga wʼobũtokĩ,  Ni mwami wʼamaka 

kwilaba esyonyamuhanga syosĩ.  

4Akatabala oko kihugo kyosĩ,  Omo myangalũ minene-minene, nʼoko bitwa biri-biri.  

5Akatabala oko ngetsi eyo ahangika;  Nʼoko kitaka nibya ekyo abumba.  

6Mwase, tũname nʼerĩmũramya;  Tũkũkame embere syʼOmwami Mukulu, 

Omũhangĩkĩ wetu!  

7Iye ni Nyamuhanga wetu,  Ĩtwe tuli bandu abo akalembera, tuli ekĩhyo ekyo 

akalĩsaya.  Mũnabwĩre mowe ebyo akabũga.  

8Sĩmũkalaye emitima yenyũ ngoko aboso-kulu wenyũ, ababya eMerĩba,  Ngoko 

babya eMasa omo mbwarara ekiro ekyo.  

9Eyo abotata wenyũ banyirengako, nʼerĩnyĩsĩsĩrĩrya,  Nomo banabya balangĩre ebyo 

nakolerabo.  

10Omo myaka makũmĩ ani monakwa abandu abo bo nye,  Monabũga nyiti, Ni bandu 

bakatala ebiro byosĩ omo mitima yabo sibetaminya esyonzira syage!  

11Neryo monalahĩrya omwʼihitana lyage nyiti,  Sibendisyingira omo kihugo ekyo aho 

nangaherebo eriluhuka.  

 

Esyonyimbo 96 

Nyamuhanga Omwami oyũlengĩre abosĩ 

1Mwimbire Omwami Mukulu Olwimbo luhya-luhya!  Ekihugo kyosĩ kyimbire 

Omwami Mukulu!  

2Mwimbire Omwami Mukulu, mumupipe!  Obuli kiro mũtũle Engulu Yowene ngoko 

abĩrĩtũlamya!  

3Erĩtũla omwatsi wʼolukengerwa luwe oko bihanda,  Nʼemĩbĩrĩ yiwe yʼamaka oko 

bandu bosĩ.  

4Omwami Mukulu ni mukulu, atolere eripipwa kutsibu;  Atolere eriubahwa kwilaba 

esyonyamuhanga syosĩ.  

5Esyonyamuhanga syʼebindi bihanda ni sanamu buyira,  Nĩkwa Omwami Mukulu 

mwahangika olubula.  

6Olukengerwa nʼobukulu bwʼobusinge bĩkamũtĩmbako,  Obukulu nʼebĩkangĩre biri 

omo Hekalũ yiwe.  

7Ĩnywe bandu bosĩ muna-kihugo, mupipe Omwami Mukulu!  Mupipe olukengerwa 

nʼobũtokĩ bwʼomwami Mukulu!  

8Mupipe erĩna lyʼOmwami Mukulu lyʼolukengerwa,  Mulete obuhere, mwase omo 

Hekalũ yiwe.  

9Mũname erĩramya Omwami Mukulu omo bubuya bwʼebĩbũyĩrĩre;  Ekihugo kyosĩ 

kititimane embere siwe!  

10Mubwire ebihanda byosĩ, muti,  Omwami Mukulu ni Mwami!  Abirihanda ekihugo 

kyo ndeke omo mwanya wakyo, sĩkyangatũndwa;  Asyatswera abandu bosĩ omo 

litunganene.  

11Ekihugo nʼekyanya, mutseme!  Uwe ngetsi, nʼesyonyama syosĩ esiri omwisi syawe, 

muhuhe!  

12Ĩnywe malima, nʼebyosĩ ebiri mugo mutseme!  Neryo emiti eyiri omo mũsĩtũ 

yasyimba busana nʼobutseme embere syʼOmwami Mukulu.  

13Kusangwa akahĩka eritabalira ekihugo Omo lĩbanza litunganene, kandi butsira 

erisombola.  

Esyonyimbo 97 

Nyamuhanga Omũtabalĩ oyũlabĩre abosĩ 

1Omwami Mukulu ni mwami!  Uwe kihu go utseme!  Ĩnywe bitsira byosĩ 

byʼesyongetsi, mutsange!  

2Ebĩtũ nʼomwĩrĩmya bĩkamũtĩmbako;  Obwami buwe buhangene oko kitunganene 

nʼerĩbanza lyʼekwenene.  

3Omuliro akamutangirira,  Nʼerĩhĩsya esyonzĩgũ siwe esĩmũtĩmbĩreko.  

4Erĩpalya liwe lĩkakoleraya ekihugo;  Ekihugo kikalangiralyo, kikatitimana.  

5Ebitwa bikanyenyeta ngʼebisese embere syʼOmwami Mukulu,  Embere 

syʼOmukama wʼekihugo kyosĩ.  

6Olubula lũkatũla omwatsi wʼeritunganene riwe,  Nʼabandu bosĩ bakalangira 

olukengerwa luwe.  

7Abosĩ abakaramaya esyosanamu bakahemuka,  Kandi abosĩ abakayihalamba omo 

syosanamu syabo;  Esyonyamuhanga syosĩ syũname embere siwe.  

8Abandu bʼeSĩonĩ bakatsema,  Emĩyĩ ya Yũda ikatsema,  Busana nʼeritswera lyawe, 

uwe Mwami Mukulu!  

9Uwe Mwami Mukulu, Omũtokĩ Wʼebyosĩ, uli mũtabalĩ oko kihugo kyosĩ,  Uli 

mukulu kutsibu kwilaba esyonyamuhanga syosĩ.  

10Omwami Mukulu anzĩre abandu abakakwa ebibi byʼobusu;  Akahanganira engebe 

yʼabandu buwe,  Akalamayabo oko maka wʼababi.  

11Ekyakakala kĩkakoleraya abatunganene,  Nʼobutseme buli oko babuya omo mutima 

12Abosĩ abatunganene, mutseme, na nʼebyo Mwami Mukulu abirikola!  Mwibuke 

ekyo Oyũbũyĩrĩre abirikola, nʼerimuha ewasĩngya!  

 

Esyonyimbo 98 

Nyamuhanga Omũtabalĩ wʼekihugo 

Olwimbo. 

1Mwimbire Omwami Mukulu Olwimbo luhya-luhya;  Abirikola emyatsi 

yʼeriswekera!  Abĩrĩkĩnda busana nʼobũtokĩ buwe nʼamaka wuwe abũyĩrĩre.  

2Omwami Mukulu abĩrĩkanganĩa erĩkĩnda liwe;  Abĩrĩmĩnyĩsya Obũtokĩ buwe 

bwʼerĩlamya oko bihanda byosĩ.  

3Mwaberererya erilaga liwe oko bandu ba Ĩsraelĩ,  Omo lwanzo luwe olutyusa, 

nʼeritindalegula liwe busana nabo;  Abandu bosĩ ehosĩ babirilangira erĩkĩnda lya 

Nyamuhanga wetu!  

4Mwimbire Omwami Mukulu nʼobutseme, ekihugo kyosĩ;  Mumupipe omo 

syonyimbo nʼobogo bwʼobutseme!  

5Mwimbire Omwami Mukulu eripipa omo syonanga;  Muwate Olwimbo oko 

syonanga!  

6Omo syongubi nʼesyonyamulera,  Mũte obogo nʼobutseme embere syʼOmwami 

Mukulu, Omwami wetu!  

7Engetsi, uhuhe, nʼesyonyama syosĩ esiri omwisi wawe;  Nawe uwe kihugo, wimbe, 

nʼabosĩ abĩkere kukyo!  

8Ĩnywe ngetsi, mukangatire ebyala byenyũ;  Nʼĩnywe bitwa, mwimbe haguma 

nʼobutseme embere syʼOmwami Mukulu,  

9Kusangwa akasa eritswera ekihugo!  Asyatabalira abandu bosĩ bʼekihugo,  Omo 

lĩbanza litunganene nʼeritindasombola abandu.  

Esyonyimbo 99 

Nyamuhanga, Omwami oyuli mukulu oko bosĩ 

1Omwami Mukulu ni Mwami, abandu bakatitimana;  Ĩkere oko kĩtũmbĩ kiwe 

kyʼobwami omo katĩkatĩ kʼamakerũbĩ;  Ekihugo kyikatenga-tengana.  

2Omwami Mukulu nĩ wʼobũtokĩ eSĩonĩ;  Akatabalira ebihanda byosĩ.  

3Abosĩ basyapipa erĩna liwe ĩnene nʼeryʼolukengerwa lwʼobusinge.  Naye abũyĩrĩre!  

4Uwe Mwami wʼobũtokĩ, wanzĩre ekitunganene,  Wabiriretera Ĩsraelĩ erĩbanza libuya.  

Wabirireta eritunganene nʼeritindasombola abandu.  

5Mupipe Omwami Mukulu Nyamuhanga wetu;  Mũramaye embere syʼekĩtũmbĩ kiwe 

kyʼobwami!  Iye abũyĩrĩre!  

6Musa na Harũnĩ babya bahererĩ buwe babiri,  Kandi Samwelĩ abya oyũkamũramaya;  

Mobalakira Omwami Mukulu, naye mwasũbĩryabo.  

7Mwabũga nabo omo ndũyĩ yʼekĩtũ;  Mobowa emigambo nʼebihano ahabo.  

8Uwe Mwami Mukulu Nyamuhanga wetu, mowasũbĩrya abandu bawe;  

Mowakangyabo kʼuli Nyamuhanga oyukabuyira;  Nĩkwa mowasuyirabo busana 

nʼebibi byabo.  

9Mupipe Omwami Mukulu Nyamuhanga wetu,  Mũramaye oko kitwa kiwe 

kĩbũyĩrĩre!  Kusangwa Omwami Mukulu Nyamuhanga wetu abũyĩrĩre.  

 

Esyonyimbo 100 

Olwimbo lwʼeripipa 

Olwimbo lwʼeriha ewasĩngya. 

1Ekihugo kyosĩ, mwimbire Omwami Mukulu nʼobutseme!  

2Mũramaye Omwami Mukulu nʼerĩyĩsyandira,  Mwase embere siwe nʼesyonyimbo 

syʼobutseme!  

3Simwibirirawe Omwami Mukulu ko ni Nyamuhanga!  Iye mwatuhangika, netu tuli 

buwe,  Tuli bandu buwe, tuli kihangulo kiwe.  

4Mwingire omo Hekalũ yiwe nʼewasĩngya,  Muye ahabũyĩrĩre huwe nʼeripipa!  

5Omwami Mukulu ni mubuya: olwanzo luwe lukakota,  Nʼeritendiregula liwe 

likakota.  

Esyonyimbo 101 

Erilaga lyʼOmwami 

Olwimbo lwa Dawĩdĩ. 

1Olwimbo lwage ni lwʼeritendiregula nʼerĩbanza litunganene,  Ngandikwimbira 

eripipa, uwe Mwami Mukulu.  

2Emigendere yage yasyabya butsira malolo,  Wasyanyĩhĩkako mugulu wahi kwehĩ?  

3Nasyalendera omo ngebe ĩbũyĩrĩre omo nyũmba yage;  Sindiendĩsyalĩga ekindu kibi 

na kera.  

4Ngakwa obusu emĩbĩrĩ yʼabo abakatoka Nyamuhanga;  Sindiendĩsyatũla kubyo.  

Sindiendisyateba,  Sindiendĩsyaganĩrya ebibi.  

5Nasyaherya omundu oyukatonga omwĩra wuwe yo nabi;  Sindiendĩsyalĩga omundu 

oyukayiheka, nʼowʼomwaga.  

6Nasyasĩma abandu abatendisyalegula uku Nyamuhanga,  Nasyaleka ĩbĩkala omo 

kikali kyage.  Kandi abatateba nʼahake, basyanyikolera.  

7Sihali omũbehĩ oyo Wasyĩkala omo kikali kyage;  Sihali omũtebya oyo Wasyĩkala 

embere syage.  

8Obuli kiro nasyaherya ababi bosĩ omo kihugo kyetu;  Nasyahiga abandu babi bosĩ 

erĩlũa omo mũyĩ wʼOmwami Mukulu.  

 

Esyonyimbo 102 

Erisaba lyʼomundu oyukagalawa 

Erisaba lyʼoyukagalawa nʼerilaka obũlĩe buwe embere syʼOmukama. 

1Uwe Mwami Mukulu wowe erisaba lyage,  Wowe erilaka lyage busana 

nʼerĩwatĩkĩbwa!  

2Sũyĩbĩse ũkwʼĩngye omugulu indi omo bũlĩge!  Unyihulikirire,  Ũnyĩsũbĩraye lũba 

omugulu ngalaka!  

3Engebe yage ikabulirana ngʼomũkĩ,  Omubiri wage akaka ngʼomuliro.  

4Ngahũnzawa ngʼebiti byũmĩre;  Nabiribirirwa erirya akalyo.  

5Ngasĩmba nʼomulenge.  Indi makũha nʼengoba nyisa.  

6Nyiri ngʼekĩrobĩ kyʼomo mbwarara,  Ngʼekĩbũkũlũ kyʼomo kĩma.  

7Ngabula otũgotserĩ;  Nyiri ngʼenyonyũ ĩyoyene oko lutwe.  

8Esyonzĩgũ syage sikanyitsuma omo musibo gosĩ;  Abakanyiseka bakahula erĩna 

lyage mo bĩtsũmĩ.  

9Erĩbũ ni kalyo kage,  Nʼemĩsonĩa yage ĩkatũlũngana omwʼĩpũlya lyage,  

10Busana nʼerihitana lyawe, nʼerikarama lyawe.  Mowanyisumba nʼerinyigusa.  

11Engebe yage iri ngʼekyũtsũtsũ kyʼerĩgolo-golo;  Nyiri ngʼebiti ebyũmĩre.  

12Nĩkwa uwe, Mwami Mukulu, uli Mwami busana na kera na kera;  Esyondengo 

syosĩ syasyakwibuka.  

13Wasyahangana nʼeriganyira eSĩonĩ;  Kusangwa omugulu wʼerimuganyira abĩrĩhĩka;  

Oyũ ni mugulu ogowene!  

14Abagombe bawe bamwanzĩre, nomo angabya abĩrĩherĩbwa;  Bakamuganyira, nomo 

angabya ali mulala.  

15Ebihanda byasyubaha Omwami Mukulu;  Abami bosĩ bʼekihugo basyubaha 

Obũtokĩ buwe.  

16Omugulu Omwami Mukulu asyaswahĩmba eSĩonĩ,  Asyabĩsũla obukulu buwe.  

17Asyowa abandu buwe ababĩrĩsĩganĩbwa,  Kandi asyahulikirira erisaba lyabo.  

18Musake ebyo Mwami Mukulu akola, busana nʼolulengo olukasa,  Neryo abandu 

abate babutwa bapipe Omwami Mukulu.  

19Omwami Mukulu mwasamalira eyĩkwa iniane endata ahabũyĩrĩre huwe,  

Mwakebera ekihugo iniane elubula,  

20Erĩowa erĩsĩmba lyʼabandu bʼomũlĩkĩ,  Nʼeribohola abatswerawa okwʼihola.  

21Neryo abandu basyakanganĩa erĩna lyʼOmwami Mukulu eSĩonĩ;  Basyamuha 

ewasĩngya eYerũsalema,  

22Omugulu ebihanda nʼamami basyahĩndana;  Erĩramya Omwami Mukulu.  

23Omwami Mukulu mwaleka inabya molo omugulu nyikine mulere;  Abĩrĩkũhĩhya 

engebe yage.  

24Nyamuhanga wage, Sunyitwale rino,  Isindinabya mũsyakulu!  Uwe Mwami 

Mukulu, ukakota.  

25Mowahangika ekihugo kyo kera,  Nʼolubula nĩ mũbĩrĩ wʼebyala byawe.  

26Ebyo byosĩ byasyabulirayo, nĩkwa uwe wasyasĩgala;  Nʼebyosĩ ebyo byasyakula 

ngʼolukimba.  Wasyahindulabyo ngʼolukimba, ibyabulirayo.  

27Nĩkwa uwe une ngoko wabya, nʼengebe yawe siwite ndũlĩ.  

28Abana betu basyabyaho omo buholo,  Kandi abana babo basyabyaho ebiro byosĩ 

embere syawe.  

Esyonyimbo 103 

Olwanzo lwa Nyamuhanga 

Olwimbo lwa Dawĩdĩ. 

1Uwe mutima wage, upipe Omwami Mukulu!  Ebyosĩ ebiri omwisi wage bipipe erĩna 

liwe lĩbũyĩrĩre!  

2Omutima wage, upipe Omwami Mukulu!  Wibuke obubuya buwe.  

3Akabuyira ebibi byage byosĩ,  Akalamaya amakonĩ wage gosĩ;  

4Akanyĩlamaya okwʼisinda,  Akanyitsumula omo lwanzo nʼeriganyira.  

5Akamba emyatsi mibuya omwʼibyaho lyage ryosĩ,  Kyikaleka inabya mulere 

nʼowʼamaka ngʼerĩsamba.  

6Omwami Mukulu akowanaya emyatsi yʼabandu abakanũbĩbawa,  Akahabo erĩbanza 

litunganene.  

7Kandi mwabwira Musa yʼerĩyĩsũnza liwe,  Kandi mwaleka abandu ba Ĩsraelĩ 

erilangira emĩbĩrĩ yiwe ĩkalĩre.  

8Omwami Mukulu ni wʼeriganyira nʼowʼolwanzo,  Sialihitana lũba, kandi ni 

wʼolwanzo olutyusa.  

9Sialihaya ebiro byosĩ;  Sialihitana ebiro byosĩ.  

10Sialitusuyira ngoko litolere,  Kutse erituliha ngoko ebibi byetu nʼamalolo wetu 

bitolere.  

11Ngoko ekyanya kiri endata oko kihugo,  Litya olwanzo luwe ni lunene busana 

nʼabandu abakamubaha.  

12Ngoko endata iri hali kwʼeyĩkwa,  Abĩrĩlũsya ebibi byetu byo hali kwĩtwe atya.  

13Ngoko ĩse wʼabana akaganyirabo,  Litya Omwami Mukulu akaganyira abandu 

abakamubaha.  

14Kusangwa anasĩ emibiri yetu,  Akibuka ngoko tuli lũtũtũ.  

15Nĩkwa abandu, engebe yabo iri ngʼebiti;  Akatũndũkala nʼerikula ngʼomusanga 

wʼomolĩ.  

16Neryo erihunga likabuhirira kugo, nago akahwa,  Isihali omundu ukaswalola kugo.  

17Nĩkwa olwanzo lwʼOmwami Mukulu busana nʼabandu abakamũsĩkaya, lukabyaho 

ebiro byosĩ,  Nʼobubuya buwe bukabyaho busana nʼesyondengo syosĩ.  

18Ni busana nʼabandu abakakwama endagane yiwe,  Nʼeritindalegula nʼerikenga 

ebihano biwe.  

19Omwami Mukulu abĩrĩhanganĩa ekĩtũmbĩ kiwe kyʼobwami elubula;  Kandi iye ni 

Mwami oko byosĩ.  

20Mupipe Omwami Mukulu, ĩnywe bamalaĩka bʼamaka nʼobũtokĩ,  Abakakenga 

amahano wuwe,  Abakahulikirira ebyo akabũga!  

21Mupipe Omwami Mukulu, ĩnywe milondo yiwe,  Ĩnywe bagombe buwe, abakakola 

ebyo anzĩre!  

22Mupipe Omwami Mukulu, ĩnywe bihangikwa biwe,  Ehosĩ akatabala,  Uwe mutima 

wage, upipe Omwami Mukulu!  

 

Esyonyimbo 104 

Eripipa Omũhangĩkĩ 

1Uwe mutima wage, upipe Omwami Mukulu!  Uwe Mwami Mukulu, Nyamuhanga 

wage, uli mukulu kutsibu!  Wambite erĩsĩkĩbwa nʼolukengerwa lwʼobusinge.  

2Ukayiswika ekyakakala.  Ukasanza ekyanya ngʼehema.  

3Ũkahĩmba enyũmba yawe oko magetsi endata.  Ukayira ebĩtũ mo galĩ yawe,  

Ukalendera oko bĩpũpa byʼerihunga.  

4Ukayira amahunga mo bakwenda bawe,  Nʼerĩpalya ũkahĩralyo mo bagombe bawe.  

5Mowahanda ekihugo kyo ndeke oko bibanza byakyo,  Ikitasyasegerĩbwa na kera.  

6Mowaswikakyo omo ngetsi ngʼolukimba,  Nʼamagetsi mwaswika ebitwa.  

7Nĩkwa omugulu wakunga amagetsi, mwahigukala;  Omugulu owa omulenge 

wʼerihana lyawe, mwahigukala.  

8Amagetsi ayo mwakiruka ebitwa nʼeriandagala omo misya,  Erĩhĩka aho wahangika 

busana nago;  

9Mowahĩra Omutano siatoke erilaba,  Erĩkakĩryago erĩswakũnĩngĩra ekihugo.  

10Ukaleka esyongũnũnũko isyasenda omo misya,  Nʼamagetsi awakasenda omo 

katĩkatĩ kʼebitwa.  

11Litya amagetsi akabanika busana nʼesyonyama syʼomolĩ;  Esyopunda syʼomolĩ 

Sikabuga enyota yasyo.  

12Omo miti eyiri hakũhĩ,  Esyonyonyũ sĩkahĩra esyonyutu syasyo, kandi sikimba.  

13Ukatuma embũla oko bitwa eyĩkalũa elubula,  Nʼekihugo kikabana eritsumula 

lyawe ndeke.  

14Ũkalasaya ebiti busana nʼesyonde,  Nʼemyaka busana nʼomũbĩrĩ wʼabandu,  

Iniatoka erĩlasya ebyalya biwe.  

15Nʼebĩnyũ ebyʼerimũtsemesya,  Nʼamagũta wʼerĩhakabya obũsũ buwe,  Nʼobundu 

bwʼerimuha akagala.  

16Emĩerezĩ yʼeLebanonĩ ikabana embũla nyingi,  Emiti yʼOmwami Mukulu, eyo 

ahera.  

17Eyo esyonyonyũ sĩkahĩra esyonyutu syasyo;  Ebĩrobĩ bĩkahĩra esyonyutu syabyo 

omo miti yʼekĩlagũ.  

18Esyombene syʼomolĩ sĩkere omo bitwa biri-biri,  Nʼesyowĩbarĩ sĩkabĩsama omo 

mabwe.  

19Mowahangika omukera eriyira ebirimo;  Nʼeryuba lyasĩ omugulu wʼerirenga.  

20Mowayira ekiro, neryo nĩ mwĩrĩmya Esyonyama syʼomolĩ sikahuluka.  

21Omusuko wʼendale akaruruma omugulu akahiga,  Iniakasonda ebyalya ebyo 

Nyamuhanga akahago.  

22Omugulu eryuba likahuluka, sikasubula,  Nʼerigotsera omo myangalũ yasyo.  

23Neryo abandu bakayakola omũbĩrĩ wabo,  Ibakakola erĩhĩka omwʼĩgolo-golo.  

24Uwe Mwami Mukulu, wabirihangika myatsi mingi!  Wabirihangika ebyosĩ omo 

menge manene!  Ekihugo kyoswĩre mwʼebihangikwa byawe.  

25Hali engetsi nene nʼenyiri,  Aho esyonyama sĩkere esiteganzika,  Esyonyama nyike-

nyike nʼesindi nene-nene.  

26Amato akalaba muyo,  Kandi muli Lewĩatanĩ eyo wahangika eritsangiramo.  

27Ebyosĩ tukayiketera we,  Erihasyo akalyo omugulu siri nʼobwaga.  

28Ukaha kosyo, nasyo isyalyako;  Ukabanirasyo akalyo, neryo sĩkũgũta.  

29Omugulu ukaya ehandi, sikubaha;  Omugulu ũkakakĩraya omuka wawe, sikahola,  

Isyasuba oko lũtũtũ olo syalũamo.  

30Nĩkwa omugulu ukahasyo omuka, sikabyaho;  Ukaha ekihugo engebe nyihya-

nyihya.  

31Olukengerwa lwʼOmwami Mukulu lukote!  Omwami Mukulu atsemere ebyo 

ahangika!  

32Akasamalira ekihugo, ikyatitimana;  Akatũla oko bitwa, neryo ĩbyatũmba.  

33Nasyimbira Omwami Mukulu ebiro byosĩ byage byʼeribyaho;  Nasyimbira 

Nyamuhanga wage eripipa omugulu gosĩ nyiriho.  

34Atsemesĩbawe omo lwimbo lwage,  Kusangwa Omwami Mukulu akanyĩtsemesaya.  

35Abakola-nabi batogotĩbawe omo kihugo;  Nʼababi sibabyeho kandi!  Uwe mutima 

wage, upipe Omwami Mukulu!  Mupipe Omwami Mukulu!  

Esyonyimbo 105 

Nyamuhanga nʼabandu buwe 

1Muhe ewasĩngya oko Mwami Mukulu, mwambagule obukulu buwe,  Mũmĩnyĩsaye 

ebihanda emĩbĩrĩ yiwe!  

2Mumwimbire, mumwimbire eripipa;  Mũtũle emyatsi yosĩ yʼeriswekera eyo 

abirikola!  

3Tutseme kusangwa tuli buwe;  Abosĩ abakakolera Omwami Mukulu batseme!  

4Mugende oko Mwami Mukulu busana nʼerĩwatĩkĩbwa;  Mwĩkale embere siwe 

emigulu yosĩ.  

5Mwibuke emĩbĩrĩ yiwe yʼeriswekera eyo abirikola Ebyʼeriswekera biwe nʼeritswera 

lyʼobuno buwe,  

6Ĩnywe bana ba Abrahamũ, omugombe wuwe,  Ĩnywe bana ba Yakobo, oyo ayisoga,  

Mwibuke ebitiko-tiko biwe bikulu nʼebyʼeriswekera,  Nʼeritswera eryo atswera.  

7Iye, Omwami Mukulu, ni Nyamuhanga wetu;  Amahano wuwe ni wʼekihugo kyosĩ.  

8Asyaberererya endagane yiwe kera na kera,  Nʼerilaga liwe busana nʼesyondengo 

elfu.  

9Nʼendagano eyo ayira na Abrahamũ,  Nʼerilaga liwe na Isaka.  

10Omwami Mukulu mwahĩra endagane yʼerikota na Ĩsraelĩ,  Nʼendagano yʼebiro 

byosĩ na Yakobo, omugulu abũga ati,  

11Nasyakuha ekihugo kyʼeKanana;  Kyasyabya omwandu wawe.  

12Omugulu abandu ba Nyamuhanga babya bake omwʼiganzwa,  Kandi babya omo 

kihugo ngʼabalũa-hali.  

13Balendera oko kihugo nʼoko kindi kihugo,  Nʼoko bwami buguma nʼoko bundi 

bwami.  

14Nĩkwa mwatalĩga mundu akanũbyabo,  Kandi mwakunga abami busana nabo.  

15Mwabũga ati, Sĩmũtũle oko bagombe bage abayisogawa;  Sĩmwagalaye 

abamĩnyererĩ bage!  

16Omugulu Omwami Mukulu atuma enzala omo kihugo kyabo,  Nʼerĩlũsyamo akalyo 

kabo kosĩ,  

17Mwatuma Yosefũ embere syabo,  Oyo wagũlĩbawa ngʼomukobe.  

18Amahulula akalĩre mwagalya ebisando biwe,  Kandi mobahĩra omusege omo bĩkya 

biwe.  

19Erĩhĩka aho ebyo aminyerera byabererera.  Ekĩnywa kyʼOmwami Mukulu 

mokyamũmĩnyĩsya kwʼali mutunganene.  

20Neryo omwami wʼeMĩsĩrĩ mwamubohola;  Omũtabalĩ wʼebihanda mwamuha 

obwĩranda;  

21Mwamuyira mo mũteya wʼobwami buwe,  Kandi mwamuyira mo mũtabalĩ 

wʼekihugo kiwe kyosĩ.  

22Mwamuha ehamũlĩ oko bakulu bʼomwami,  Nʼehamũlĩ yʼerĩkangĩrĩrya abahanĩ 

buwe.  

23Neryo Yakobo mwaya eMĩsĩrĩ,  Neryo mwĩkala omo kihugo ekyo.  

24Omwami Mukulu mwaleka abandu buwe ibabana abana bangi,  Mwayirabo mo 

bandu bʼamaka kwilaba esyonzĩgũ syabo.  

25Kandi mwaleka Abanya Mĩsĩrĩ ĩbakwa abandu buwe bʼobusu,  Nʼeriteba abagombe 

buwe.  

26Neryo mwatuma omugombe wuwe ye Musa,  Na Harũnĩ, oyo ayisoga.  

27Mobakola emĩbĩrĩ ya Nyamuhanga eyĩkalĩre,  Kandi mobakola ebitiko-tiko eMĩsĩrĩ.  

28Mwatuma omwĩrĩmya omo kihugo,  Nĩkwa Abanya Mĩsĩrĩ mobatowa erihana liwe.  

29Mwahindula esyonyũsĩ syabo mo musasi,  Kandi mwĩta amahere wabo gosĩ.  

30Ekihugo kyabo mokyũsũla mwʼebikere,  Nʼomo kikali kyʼOmwami.  

31Nyamuhanga mwahamula, neryo esĩsũkĩ mosyahĩka,  Nʼesyonda mosyahĩka omo 

kihugo kyosĩ.  

32Mwatuma amatwa nʼerĩpalya omo kihugo kyabo,  Omo mwanya wʼembũla;  

33Mwaherya emĩrĩkĩ yʼebĩnyũ yabo nʼemiti yʼemĩtĩnĩ,  Kandi mwabũnangira emiti 

yabo yʼahisi.  

34Mwahana nʼesyongĩke mosyahĩka,  Esyomĩlĩyo syasyo esiteganzika.  

35Mosyalya emyaka yosĩ omo kihugo,  Mosyalya ebyalya byosĩ omwʼirima.  

36Mwĩta ehimbere hyosĩ hyʼobulume Hyʼamanyũmba gosĩ wʼeMĩsĩrĩ.  

37Neryo mwasondola nʼerĩhũlũkya Abaĩsraelĩ,  Ĩbahekĩre ebĩtsĩpa nʼesyamagetsi,  

Kandi abosĩ babya bakalĩre isibali kʼoyulwere.  

38Abanya Mĩsĩrĩ mobatsema omugulu bagenda,  Kusangwa mobubahabo.  

39Mwahĩra ekĩtũ endata oko bandu buwe,  Nʼomuliro erĩkoleryabo omo kiro.  

40Mobabũlya, naye mwatuma esyongwali,  Mwahabo akalyo kakalũa elubula 

erĩũgũtyabo.  

41Mwalĩbũla erĩbwe, nʼamagetsi mwakũnũnũka,  Iniakasenda ngʼolũsĩ omo 

mbwarara.  

42Mwibuka erilaga liwe ribũyĩrĩre,  Uku Abrahamũ omugombe wuwe.  

43Neryo mwasondola akahũlũkya abandu buwe omwʼimba esyonyimbo,  

Mwasondola abayisogawa buwe nʼemirenge yʼobutseme.  

44Mwahabo ebitaka byʼebihanda,  Kandi mwaleka ĩbĩmya amalima wabo,  

45Abandu buwe batoke erĩowa emigambo yiwe,  Nʼerikwama ebihano biwe.  Ĩnywe, 

mupipe Omwami Mukulu!  

 

Esyonyimbo 106 

Obubuya bwʼomwami Mukulu busana nʼabandu buwe 

1Mupipe Omwami Mukulu!  Muhe ewasĩngya oko Mwami Mukulu, kusangwa ni 

mubuya;  Olwanzo luwe ni lwʼerikota.  

2Nindi angatoka eriahula emyatsi mikulu yosĩ eyingaha eyo abirikola kwehĩ?  Nindi 

wangatoka erimupipa ngoko litolere kwehĩ?  

3Obutseme buli oko bakowa erihana liwe,  Abakakola ekitunganene emigulu yosĩ!  

4Uwe Mwami Mukulu, unyibuke omugulu ũkawatĩkaya abandu bawe;  Unyiganze 

haguma, omugulu ũkalamayabo.  

5Uleke nyilangire omugaso wʼabandu bawe,  Nyisangire omo butseme bwʼekihanda 

kyawe,  Omwʼipipa lyʼobutseme bwʼabandu bawe.  

6Twabĩrĩhalya, ngoko aboso-kulu wetu bakola;  Twabiribya babi nʼabʼebibi.  

7Aboso-kulu wetu ababya eMĩsĩrĩ mobataminya emĩbĩrĩ yʼeriswekera ya 

Nyamuhanga;  Mobibirirwa emigulu mingi eyo akangayabo olwanzo luwe,  

Mobahona oko Wʼamaka gosĩ oko Ngetsi yʼEngula.  

8Nĩkwa mwalamyabo, ngoko alagabo,  Busana nʼerĩmĩnyĩsya Obũtokĩ bunene buwe.  

9Mwahana Engetsi yʼEngula, nayo moyuma,  Neryo mwasokya abandu buwe nga 

habya kitaka kyũmĩre.  

10Mwalamyabo oko bakwabo obusu;  Mwalamyabo oko syonzĩgũ syabo.  

11Amagetsi mwasendya esyonzĩgũ syabo, Mohatasaka nʼomuguma wa kubo.  

12Neryo abandu buwe mobĩkĩrĩrya esyondagane siwe,  Mobamwimbira eripipa.  

13Nĩkwa mobibirirwa lũba ebyo akola,  Mobakola butsira eririnda erihana liwe.  

14Kandi mobakwa esyongumbu syo kutsibu omo mbwarara,  Mobalenga uku 

Nyamuhanga;  

15Neryo mwahabo ebyo bamũbũlaya,  Nĩkwa mwatuma endwala nyibi omo katĩkatĩ 

kabo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1094 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

16Eyo omo mbwarara mobakwa Musa yʼobũha,  Na Harũnĩ, omugombe ũbũyĩrĩre 

wʼOmwami Mukulu;  

17Neryo ekitaka mokyasanzukala nʼerimera Datanĩ,  Nʼerĩĩta Abĩramũ nʼekĩtũnga 

kiwe.  

18Omuliro mwandagalira oko balĩkyabo abamukwama,  Nʼerĩhĩsya abandu babi bosĩ.  

19EHorebũ mobahesa ekyana kyʼende omo syamagetsi,  Mobaramya esanamu eyo.  

20Mobahĩnganĩa olukengerwa lwa Nyamuhanga,  Busana nʼesanamu yʼenyama 

eyikalya ebiti.  

21Mobibirirwa Nyamuhanga oyo walamayabo,  Omo mĩbĩrĩ yʼamaka eMĩsĩrĩ.  

22Mwakola aho emĩbĩrĩ yʼeriswekera!  Kandi mwakola emyatsi eyĩkalĩre oko Ngetsi 

yʼEngula.  

23Kyaleka Nyamuhanga ĩnĩabũga ati, asyatogotya abandu buwe;  Nĩkwa mwatakola 

atya, kusangwa Musa, oyo ayisoga, mwahangana,  Nʼerĩkakĩrya erihitana lya 

Nyamuhanga, akasyatogotyabo.  

24Neryo mobagana ekihugo kibuya,  Kusangwa mobatĩkĩrĩrya erilaga lya 

Nyamuhanga.  

25Mobasiba omo mahema nʼeriyikuna.  Mobagana erihulikirira oko Mwami Mukulu.  

26Kyaleka inialagabo erĩkalĩre, ati,  Asyaholeryabo omo mbwarara,  

27Nʼeripanza-panzira abana babo omo katĩkatĩ kʼebihanda abatĩkĩrĩrye,  Erireka 

ibaholera omo bihugo ebite byabo.  

28Neryo abandu ba Nyamuhanga mobayaramya Baalĩ, ePeorĩ,  Mobalya amahere 

awaherawa oko syonyamuhanga esĩholĩre.  

29Emĩbĩrĩ yabo moyaleka Omwami Mukulu iniahitana,  Nʼendwala nyibi moyabuluka 

omo katĩkatĩ kabo;  

30Nĩkwa Finehasĩ mwahangana mwasuyira abʼomusango,  Nʼendwala eyo 

moyakakĩrĩbwa.  

31Ekĩ mokyaganzwa busana na Fĩnehasĩ mo litunganene,  Busana nʼemigulu yosĩ kera 

na kera.  

32Abandu bʼOmwami Mukulu mobamũhĩtanĩa okwʼĩsoko syʼeMerĩba,  Kandi Musa 

mwabana obũlĩge busana nʼomwatsi wabo.  

33Mobaleka Musa iniakala,  Kyaleka ĩnĩabũga emyatsi itatolere akabũga.  

34Mobatĩta ebihanda abatĩkĩrĩrye,  Ngoko Mwami Mukulu ahanabo,  

35Nĩkwa mobaherũkanĩa nabo,  Mobagerererya emikolere yʼabatĩkĩrĩrye.  

36Mobaramya esyosanamu syabo,  Ekĩ mokyaheryabo;  

37Mobaherera abagala nʼabali babo Ngʼamahere oko nyamuhanga syʼabalĩmũ;  

38Mobĩta abandu abate ko musango,  Abana babo bʼobulume nʼabʼobũkalĩ,  

Ngʼamahere oko syosanamu syʼeKanana;  Nʼekihugo mokyatsanda busana nʼomusasi 

wʼerĩĩta erĩ.  

39Mobayĩtsandya omo mĩbĩrĩ yabo,  Mobalegula uku Nyamuhanga.  

40Kyaleka Omwami Mukulu iniahitana oko bandu buwe;  Mwakwa bo nye.  

41Neryo mwasĩganĩabo omo bũtokĩ bwʼebihanda bĩtĩkĩrĩrye,  Nʼesyonzĩgũ syabo 

mosyatabalirabo.  

42Esyonzĩgũ syabo mosyanũbyabo;  Kandi esyonzigũ syabo mosyagondyabo.  

43Esyongendo nyingi Omwami Mukulu mwalamya abandu buwe,  Nikwa 

mobayisoga erihona ukwʼiye,  Nʼerisenda kandi omo bibi byabo.  

44Nĩkwa Omwami Mukulu mwowabo omugulu balaka,  Kandi mwalangira obũlĩge 

bwabo.  

45Busana nʼomwatsi wabo mwibuka erilaga liwe,  Mwasuba oko mutima wuwe, 

busana nʼolwanzo luwe lunene.  

46Mwaleka abahĩrabo omo mũlĩkĩ, Ibaganyirabo.  

47Uwe Mwami Mukulu, Nyamuhanga wetu, ũtũlamaye,  Ũtũsũbũlaye erĩlũa omo 

katĩkatĩ kʼebihanda,  Tutoke eripipa erĩna lyawe lĩbũyĩrĩre,  Nʼerikuha ewasĩngya 

omo butseme.  

48Tupipe Omwami Mukulu, Nyamuhanga wa Ĩsraelĩ;  Mumupipe lino na kera na 

kera!  Abandu bosĩ babũge bati, Amina!  Mupipe Omwami Mukulu!  

Esyonyimbo 107 

EKITABU KYʼAKATANU 

(ESYONYIMBO 107—150) 
Eripipa obubuya bwa Nyamuhanga 

1Muhe ewasĩngya oko Mwami Mukulu, kusangwa ni mubuya;  Olwanzo luwe ni lwa 

kera na kera!  

2Abosĩ abo Mwami Mukulu abĩrĩlamya, batũlego,  Abo alamaya oko syonzĩgũ syabo,  

3Abo asũbũlaya akalũsyabo omo bihugo byʼehali,  Abalũa ebwanga bwʼendata, 

nʼebwanga bwʼeyĩkwa,  Nʼelutambi lwʼendata, nʼelutambi lwʼeyĩkwa.  

4Abandi mobalendera ibatere omo mbwarara eyite mo nzira,  Isibetoka eribana enzira 

eyikaya oko mũyĩ wʼabandu.  

5Mobakwa enzala nʼenyota,  Ibabiribula amaha.  

6Omo bũlĩge bwabo mobalakira Omwami Mukulu,  Naye mwalamyabo omo malĩge 

wabo.  

7Mwasondolabo nʼerĩhũlũkyabo,  Erĩkolyabo oko mũyĩ wʼabandu.  

8Litolere ibaha Omwami Mukulu ewasĩngya busana nʼolwanzo luwe olutyusa,  

Busana nʼemyatsi eyʼeriswekera eyo akolerabo!  

9Akabuga enyota yʼabandu abakwĩre enyota,  Nʼabakwĩre enzala akũgũtayabo omo 

myatsi mibuya,  

10Abandi babya bĩkere omo mwĩrĩmya nʼomo mũhĩndanĩa,  Abandu bʼomũlĩkĩ 

ibakagalawa omo mahulula,  

11Kusangwa babya bakahona oko bihano bya Nyamuhanga Owʼendata Kutsibu,  

Ibabiripona erihana liwe.  

12Babya ibabiriluha busana nʼomũbĩrĩ owakalĩre;  Babya bakayitinira, isihali mundu 

wangawatĩkyabo.  

13Omo bũlĩge bwabo mobalakira Omwami Mukulu,  Naye mwalamyabo oko malĩge 

wabo.  

14Mwahũlũkyabo omo mwĩrĩmya wabo nʼomo mũhĩndanĩa wabo,  Kandi 

mwatsũtsanga amahulula wabo.  

15Litolere ibaha Omwami Mukulu yo wasĩngya busana nʼolwanzo luwe olutyusa,  

Busana nʼemyatsi eyʼeriswekera eyo akolerabo!  

16Akateraya esyonyũyĩ syʼemiringa,  Nʼerĩtsũtsanga esyongomo syʼekyuma.  

17Abandi babya balwere busana nʼebibi byabo,  Ibakagalawa busana nʼamalolo wabo;  

18Ebyalya mobyabya nye busana nabo,  Babya hakũhĩ nʼerihola.  

19Omo bũlĩge bwabo mobalakira Omwami Mukulu,  Naye mwalamyabo oko malĩge 

wabo.  

20Mwalamyabo omwʼihana liwe,  Kandi mwalamyabo okwʼisinda.  

21Litolere ibaha Omwami Mukulu yʼewasĩngya busana nʼolwanzo luwe olutyusa,  

Busana nʼemyatsi eyʼeriswekera eyo akolerabo.  

22Litolere ibamuhongera obuhere omo wasĩngya,  Haguma nʼesyonyimbo 

syʼobutseme bangagambula ebyosĩ abirikola!  

23Abandi mobasoka engetsi omo mato,  Ibakayikumbirira oko syongetsi.  

24Mobalangira ebyo Mwami Mukulu abirikola,  Nʼemĩbĩrĩ yiwe yʼeriswekera oko 

syongetsi.  

25Iye mwahamula, nʼekihunga ekĩkalĩre mokyatsũka eribuhirira,  Nʼerisumba 

ebisunda byʼengetsi.  

26Amato mwasumbirwa endata omo kyanya, nʼeriguswa eyĩkwa omo mitobero,  Omo 

bwĩko, obwaleka emitima yʼabandu ĩyalũa omo nda;  

27Mobatwĩkala nʼerĩkũta-kũta ngʼabakũndĩrya;  Amenge wabo gosĩ mwatawatĩkyabo.  

28Omo bũlĩge bwabo mobalakira Omwami Mukulu,  Naye mwalamyabo oko malĩge 

wabo.  

29Mwabonderya akanyabungu,  Nʼebisunda mobyabondera.  

30Mobatsema busana nʼeritekana,  Kandi mwaletabo omo kisabukiro ekyo banzĩre.  

31Litolere ibaha Omwami Mukulu yʼewasĩngya busana nʼolwanzo luwe olutyusa,  

Busana nʼemyatsi eyʼeriswekera eyo akolerabo!  

32Litolere ibambagula obukulu buwe omwʼĩhĩndana lyʼabandu,  Nʼerimupipa 

omwʼĩbũgĩro lyʼabakulu.  

33Abĩrĩũmya esyonyũsĩ syo kutsibu,  Nʼerĩrĩba esyongũnũnũko isitasenda.  

34Abirireka ekitaka kyowene ikyabya mulala wʼOmũnyũ,  Busana nʼobubi bwʼabandu 

ababya bĩkereho.  

35Abiribindula embwarara mo bitsinga byʼamagetsi,  Nʼekitaka kyũmĩre mo 

ngũnũnũko esikasenda mwʼamagetsi.  

36Abirireka abakawira ĩbĩkalaho,  Neryo mobayĩhĩmbĩra omũyĩ wʼerĩĩkalamo.  

37Mobabiba amalima nʼerihera emĩrĩkĩ yʼebĩnyũ,  Ebyeraya akalyo kanene.  

38Kandi mwatsumulabo, nabo mobabya nʼabana bangi,  Kandi mwataleka ebihangulo 

byabo ibyakeha.  

39Omugulu abandu ba Nyamuhanga bakĩndawa nʼerihemulwa,  Omwʼĩnũbĩbwa 

nʼeriagalwa lĩkalĩre,  

40Mwapona abanũbayabo,  Kandi mwaganga-gangyabo omo mbwarara eyite mo 

nzira.  

41Nĩkwa mwalamya abʼobwaga oko malĩge wabo,  Kandi mwaleka ebĩtũnga byabo 

ibyakanya ngʼebihangulo.  

42Abatunganene bakalangira ekĩ, ibatsema,  Nĩkwa ababi bosĩ basyahũnerĩbwa.  

43Abʼamenge baganĩraye emyatsi eyĩ;  Basĩme amenge wʼolwanzo olutyusa 

lwʼOmwami Mukulu.  

 

Esyonyimbo 108 

Erisaba busana nʼerĩwatĩkĩbwa oko syonzĩgũ 

Olwimbo lwa Dawĩdĩ. 
(ESYONYIMBO 57.7-11; 60.5-12) 

1Nyĩsĩkĩre, uwe Nyamuhanga, nyĩsĩkĩre ndeke!  Ngandikwimbira esyonyimbo 

nʼerikupipa!  Omutima wage, ubuke!  

2Ubuke enanga yage, nʼenzenze!  Ngandĩbũkya eryuba!  

3Uwe Mwami Mukulu, ngandikuha ewasĩngya omo katĩkatĩ kʼebihanda!  

Ngandikupipa omo katĩkatĩ kʼabandu!  

4Olwanzo lwawe olutyusa lũkahĩka elubula,  Eritindalegula lyawe lĩkahĩka omo 

kyanya.  

5Uhame, uwe Nyamuhanga, endata oko kyanya,  Nʼolukengerwa lwawe lũkoleraye 

omo kihugo kyosĩ!  

6Ũtũlamaye omo maka wawe; ũsũbĩraye erisaba lyage,  Neryo abandu abo wanzĩre 

balamĩbawe.  

7Nyamuhanga abĩrĩbũga omo habũyĩrĩre huwe, ati,  Nasyagaba eSekemũ 

omwʼĩkĩndakyo,  Nasyahĩtya omusya wʼeSũkotĩ oko bandu bage.  

8Gĩleadĩ ni wage, na Manase nibya;  Efũraĩmũ nĩ ngofĩa yage,  Yũda nĩ mũtso wage 

wʼobwami.  

9Nĩkwa nasyayira Moabũ mo kibindi kyage kyʼerinabiramo,  Edomũ nĩ kasandũkũ 

kage kʼengendero.  Nasyasumba omulenge erĩkĩnda Fĩlĩstĩa.  

10Nindi wasyanyitwala omo mũyĩ owakongotere kwehĩ?  Nindi wasyanyĩkolya omo 

Edomũ kwehĩ?  

11Uwe Nyamuhanga wabiritugana kwenene kwehĩ?  Uwe Nyamuhanga 

siwendisyahongoka haguma nʼemilondo yetu kwehĩ?  

12Ũtũwatĩkaye erilwa nʼesyonzĩgũ syetu,  Kusangwa erĩwatĩkya lyʼabandu ni buyira!  

13Haguma na Nyamuhanga, twasyakĩnda;  Iye asyasĩnga esyonzĩgũ syetu.  

Esyonyimbo 109 

Erilaka lyʼomundu omo bũlĩge 

Oko mwĩmbĩrĩrĩ mukulu. Olwimbo lwa Dawĩdĩ. 

1Ngakupipa uwe Nyamuhanga; subye bũkũtũ!  

2Abandu babi nʼababehĩ babirinyibambira,  Ĩbakanyĩbũga kwʼamabehĩ.  

3Bakanyĩbũga kwʼemyatsi mibi kutsibu,  Ibakanyibambira butsira ebikaleka.  

4Bakalwa nage, nomo nyĩnanzĩrebo, Inabirisabirabo.  

5Bakanyihemba ebibi busana nʼebibuya.  Nʼekĩnĩga busana nʼolwanzo.  

6Uyisoge omundu mubi eritswera enzĩgũ yage,  Kandi omuguma oko nzĩgũ siwe 

amuhandikirire.  

7Atswerawe kandi abanike kwʼomusango;  Nʼerisaba liwe liganzawe mo busindwa!  

8Engebe yiwe ihwe lũba;  Nʼogundi mundu ahambe omũbĩrĩ wuwe!  

9Abana buwe babye ngũbĩ,  Nʼomũkalĩ wuwe abye mũkwakalĩ!  

10Abana buwe babye abakasaba-saba abatawite bwĩkalo;  Bahigawe omo mulala 

bĩkeremo!  

11Abakama buwe baheke ekitaka kiwe kyosĩ,  Nʼabʼehali bahũnge ebyosĩ akolera.  

12Sihabye mundu oyukamukolera ebibuya;  Kandi Sihabye mundu oyukalembera 

esyongũbĩ siwe.  

13Abana buwe bosĩ bahole,  Nʼerĩna liwe libiriranawe omo lulengo olũkwamĩre olũ.  

14Omwami Mukulu ibuke ebibi byʼaboso-kulu wuwe,  Kandi siabuyire na kera ebibi 

bya koyo wuwe.  

15Omwami Mukulu ibuke ebibi byabo ebiro byosĩ,  Nĩkwa ibo bibiriranawe kutsibu!  

16Omundu oyo mwataganĩrya erikola ebibuya;  Nĩkwa mwendererya, nʼerĩĩta abera, 

nʼabʼobwaga,  Nʼabatawite erĩwatĩkĩbwa.  

17Abya anzĩre eritakira, naye atakirawe!  Siabya anzĩre eritsumula mundu,  Kandi 

sihabye mundu ukamutsumula!  

18Abya ambite eritsuma ngʼolukimba;  Eritakira liwe lingire omwisi wuwe 

ngʼamagetsi,  Lingire omo makũha wuwe ngʼamagũta!  

19Limuswike ngʼesyongimba, Limuhange ngʼolukoba.  

20Omwami Mukulu asuyire esyonzĩgũ syage syʼatya,  Abakambũga kwʼemyatsi mibi!  

21Nĩkwa uwe Mwami Mukulu,  Nyamuhanga wage, ũnyĩwatĩkaye ngoko walaga,  

Ũnyĩlamaye busana nʼobubuya bwʼolwanzo lwawe olutyusa.  

22Kusangwa indi mwera nʼowʼobwaga,  Nabirihutala omwisi wʼomutima wage.  

23Nyĩkĩsĩya inabulirayo ngʼekyũtsũtsũ kyʼerĩgolo-golo;  Ngagũlũkĩbawa ngʼakahuka.  

24Amarwĩ wage ni molo busana nʼeribula kalyo;  Omubiri wage ni muke-muke, kandi 

ni molo.  

25Omugulu abandu bakanyilolako, bakanyiseka;  Bakanyĩtsĩngĩraya emitwe yabo 

erĩnyĩsekererya.  

26Uwe Mwami Mukulu, Nyamuhanga wage, ũnyĩwatĩkaye;  Ũnyĩlamaye busana 

nʼolwanzo lwawe olutyusa!  

27Uleke esyonzĩgũ syage siminye Kʼuli ni we Mwami Mukulu oyũkanyĩlamaya.  

28Bangananyitakira, nĩkwa uwe wasyanyitsumula.  Abakanyendereraya bakĩndawe,  

Nĩkwa ĩngye mugombe wawe, nyitseme;  

29Esyonzĩgũ syage siswikawe omwʼihemulwa,  Bambale esĩsonĩ syabo ngʼolukimba.  

30Nasyasumba omulenge wage eriha ewasĩngya kutsibu oko Mwami Mukulu;  

Nasyamupipa omwʼĩhĩndana lyʼabandu,  

31Kusangwa akahanganira omundu mwera,  Erĩmũlamya oko bakamutswera oluholo.  

 

Esyonyimbo 110 

Omwami Mukulu nʼomwami wuwe, oyo ayisoga 

Olwimbo lwa Dawĩdĩ. 

1Omwami Mukulu mwabwira omukama wage ati,  Wĩkale oko luhande lwage 

lwʼamali,  Erĩhĩka aho nasyahĩrĩra esyonzĩgũ syawe omo kĩtũmbĩ kyʼebisando byawe.  

2Erĩlũa eSĩonĩ, Omwami Mukulu asyalabya Obũtokĩ bwawe bwʼobwami.  Ati, 

Utabale oko nzĩgũ syawe.  

3Abandu bawe basyayiha ukʼuwe ekiro wasyalwa nʼesyonzĩgũ syawe.  Oko bitwa 

bĩbũyĩrĩre, ngʼekimi kyʼengyakya-ngyakya,  Abalwana bawe basyakũhĩkako.  

4Omwami Mukulu mwalahĩrya, isiendisyabinduka ati,  Uli mũhererĩ kera na kera,  

Ngʼomuhanda wʼobũhererĩ bwa Melkĩsedekĩ.  

5Omukama ali oko luhande lwawe lwʼamali;  Asyakĩnda abami ekiro asyahitana.  

6Asyatswera ebihanda,  Asyũsũlya ekibuga kyʼamalwa omo bĩnda;  Asyakĩnda abami 

omo kihugo kyosĩ.  

7Omwami asyapũlya oko lũsĩ oko mũsĩke wʼenzira,  Asyabana amaka, nʼerihangana 

ĩnĩabĩrĩkĩnda.  

Esyonyimbo 111 

Eripipa Omwami Mukulu 

1Mupipe Omwami Mukulu!  Nasyaha ewasĩngya oko Mwami Mukulu nʼomutima 

wage gosi, Omwʼĩhĩndana lyʼabandu buwe.  

2Emyatsi yingaha yʼeriswekera eyo Mwami Mukulu akakola!  Abosĩ abakatsema 

muyo banzĩre eriminyayo.  

3Ebyosĩ ebyo akakola byoswĩre omwʼĩsĩkya nʼolukengerwa lwʼobusinge;  

Eritunganene riwe ni ryʼerikota.  

4Omukama Mukulu Sialireka tukibirirwa emĩbĩrĩ yiwe yʼeriswekera;  Ni mwenge 

nʼowʼeriganyira.  

5Abakamubaha akabanirabo ebyalya;  Kandi Sialibirirawa endagane yiwe.  

6Abĩrĩkangya Obũtokĩ buwe oko bandu buwe,  Iniakahabo esyombibi syʼabandu 

bʼehandi.  

7Omo byosĩ akakola sialiregula kandi nĩ wʼerĩbanza litunganene.  Amahano wuwe 

gosĩ asĩkĩre.  

8Akakota busana nʼemigulu yosĩ,  Ahabawa omo kwenene nʼeritunganene.  

9Abandu buwe mwaleterabo erilama,  Kandi mwalagabo endagano yʼerikota.  Naye 

abũyĩrĩre, kandi nĩ mbangĩ!  

10Eriubaha Omwami Mukulu nĩ nzũko yʼamenge;  Akaha amenge oko bosĩ abakowa 

amahano wuwe.  Angapipwa kera na kera!  

 

Esyonyimbo 112 

Obutseme bwʼomundu mubuya 

1Mupipe Omwami Mukulu!  Obutseme buli oko mundu oyukubaha Omwami 

Mukulu,  Oyukatsema erikenga amahano wuwe.  

2Abana buwe basyabya mbangĩ omo kihugo;  Abana bʼomundu mubuya 

basyatsumulwa.  

3Ekĩtũnga kiwe kyasyabya kyʼobuteke nʼebindu.  Kandi asyagasa kera na kera.  

4Busana nʼabandu babuya ekyakakala kĩkakoleraya omo mwĩrĩmya,  Kandi busana 

nʼababuya, nʼabʼeriganyira, nʼabʼerĩbanza litunganene.  

5Obutseme buli oko mundu oyukabweka abandi nʼobwenge,  Oyukasondola omũbĩrĩ 

wuwe isialiteba.  

6Omundu gowene sĩendĩsyaherya na kera;  Siendisyibiriranwa na kera.  

7Sialiubaha erĩowa engulu nyibi;  Erĩkĩrĩrya liwe liri nʼamaka, akayiketera Omwami 

Mukulu.  

8Sĩalĩhanga-hangaya omutima, sialiubaha;  Anasĩ kwʼesyonzĩgũ siwe 

syasyagondĩbwa, ĩnĩanalanglre.  

9Akahĩtaya ndeke oko bandu bʼobwaga,  Kandi obwenge buwe ni bwʼerikota;  

Asyabya wʼobũtokĩ nʼerikengwa.  

10Ababi bakalangira ekĩ ibabya nʼobũlĩge;  Bakakala omwʼihitana, ibabulirayo;  

Amaha wabo akahwa kera na kera.  

Esyonyimbo 113 

Eripipa obubuya bwa Nyamuhanga 

1Mupipe Omwami Mukulu!  Mupipe, ĩnywe bagombe bʼOmwami Mukulu!  Mupipe 

erĩna lyʼOmwami Mukulu!  

2Erĩna lyʼOmwami Mukulu lipipawe,  Lino na kera na kera!  

3Erĩtsũka eyo eryuba likahulukira nʼerĩhĩka eyo likalengera,  Erĩna lyʼOmwami 

Mukulu Upipawe!  

4Omwami Mukulu akatabala oko bihanda byosĩ,  Olukengerwa luwe luli endata oko 

byanya.  

5Sihali oyulingene nʼOmwami Mukulu,  Nyamuhanga wetu;  Ĩkere omo hyanya 

hyʼendata.  

6Nĩkwa akũnama,  Erilangira olubula nʼekihugo.  

7Akasumba abera oko lũtũtũ,  Akasumba abʼobwaga oko malĩge wabo,  

8Akahĩrabo omo balĩkyabo abanya-mwami,  Abanya-mwami bʼabandu buwe.  

9Akasĩkaya omũkalĩ mugumba omo nyũmba yiwe;  Akamũtsemesaya nʼerimuha 

abana.  Mupipe Omwami Mukulu!  

 

Esyonyimbo 114 

Olwimbo lwʼekiro kikulu kyʼErikiruka 

1Omugulu Abaĩsraelĩ balũa eMĩsĩrĩ,  Omugulu abana ba Yakobo balũa omo kihugo 

ekyo kyʼehali,  

2Yũda mobabya bandu babũyĩrĩre bʼOmwami Mukulu,  Ĩsraelĩ mwabya erĩsĩgalya 

liwe.  

3Engetsi yʼEngula moyalangirakyo moyatibita,  Olũsĩ lwʼeYorodanĩ molwaleka 

erisenda lyalo.  

4Ebitwa mobyayitsangura ngʼesyombene,  Nʼehitwa mohyayitsangura ngʼesyombũlĩ.  

5Uwe Ngetsi, wakwakĩ ukatibita kwehĩ?  Nawe Yorodanĩ, mowaleka erisenda busana 

nakĩ kwehĩ?  

6Ĩnywe bitwa, momwayitsangura ngʼesyombene busana nakĩ kwehĩ?  Nʼĩnywe hitwa, 

momwayitsangura ngʼesyombũlĩ busana nakĩ kwehĩ?  

7Uwe kihugo, utitimane okwʼĩhĩka lyʼOmwami Mukulu,  Embere sya Nyamuhanga 

wa Yakobo,  

8Oyo wabindula amabwe eribya bitsinga byʼamagetsi,  Oyo wabindula olukuka 

mwʼĩsoko esikasenda mwʼamagetsi.  

Esyonyimbo 116 

Omundu oyũkalamĩbawa oko luholo akapipa Nyamuhanga 

1Nyanzĩre Omwami Mukulu, kusangwa akanyowa,  Akahulikirira erisaba lyage.  

2Akanyihulikirira,  Obuli mugulu ngamulakira.  

3Oluholo molwanyisenga omo mikoba yalo,  Obuyuyu bwʼeyisinda mobwanyĩta;  

Monakwa obuba nʼeriagalwa.  

4Neryo monalakira Omwami Mukulu, nyiti,  Ngakulemba-lemba, uwe Mwami 

Mukulu, ũnyĩlamaye!  

5Omwami Mukulu akaganyira, kandi ni mubuya,  Nyamuhanga wetu akaganyira.  

6Omwami Mukulu akahanganira abagunda;  Omugulu nabya omo bwĩko, 

mwanyĩlamya.  

7Uwe mutima wage, sĩwendĩkwakĩ,  Kusangwa Omwami Mukulu abirinyikolera 

ebibuya.  

8Omwami Mukulu abĩrĩnyĩlamya oko luholo;  Abĩrĩkakĩrya emĩsonĩa yage,  Abirireka 

ĩndakĩndwa.  

9Neryo ngalendera embere syʼOmwami Mukulu,  Omo kihugo kyʼabandu abaliho.  

10Monasimbirira erĩkĩrĩrya, omo mugulu nabũga nyiti,  Ngahola! Nabĩrĩkwa kutsibu!  

11Omo bũlĩge bwage monabũga nyiti,  Sihali mundu oyo wangayiketerwa.  

12Omwami Mukulu nasyamuhakĩ kwehĩ?  Busana nʼebibuya byosĩ ebyo akamba 

kwehĩ?  

13Nasyahamba olũtehĩ lwʼerilama,  Nʼeriahula erĩna lyʼOmwami Mukulu.  

14Omwʼĩhĩndana lyʼabandu buwe bosĩ,  Nasyaha Omwami Mukulu ebyo namulaga.  

15Oluholo lwʼabandu bʼOmwami Mukulu,  Ni mwatsi munene omo meso wuwe.  

16Uwe Mwami Mukulu, indi mugombe wawe;  Ngakukolera, nga koyo wage 

kwʼakukolera.  Wabirinyibohola.  

17Ngandikuha obuhere bwʼewasĩngya,  Kandi ngandikuletera erisaba lyage, uwe 

Mwami Mukulu.  

18Omwʼĩhĩndana lyʼabandu bawe bosĩ,  Ngandikuha ebyo nabirikulaga,  

19Omo bibuga byʼeHekalũ yʼOmwami Mukulu,  Hano eYerũsalema. Mupipe 

Omwami Mukulu!  

Esyonyimbo 117 

Eripipa Omwami Mukulu 

Olwimbo lwʼeripipa. 

1Ĩnywe bihanda byosĩ, mupipe Omwami Mukulu!  Ĩnywe bandu bosĩ, mumupipe!  

2Olwanzo luwe olutyusa busana netu lũkalĩre,  Obutalegula buwe ni bwʼerikota. 

Mupipe Omwami Mukulu!  

 

Esyonyimbo 118 

Erisaba lyʼewasĩngya busana nʼerĩsĩngana 

1Muhe Omwami Mukulu yʼewasingya, kusangwa ni mubuya,  Nʼolwanzo luwe ni 

lwʼerikota.  

2Abandu ba Ĩsraelĩ babũge bati,  Olwanzo luwe ni lwʼerikota.  

3Abahererĩ ba Nyamuhanga babũge bati,  Olwanzo luwe ni lwʼerikota.  

4Abosĩ abakubaha Omwami Mukulu babũge bati,  Olwanzo luwe ni lwʼerikota.  

5Omo bũlĩge bwage monalakira Omwami Mukulu;  Naye mwanyĩsũbĩrya, 

mwanyibohola.  

6Omwami Mukulu ali haguma nage, sindiendisyubaha;  Kwʼabandu basyanyikolakĩ 

kwehĩ?  

7Ni Mwami Mukulu yũkanyĩwatĩkaya.  Nasyalangira esyonzĩgũ syage sĩkasĩngwa.  

8Lyowene eriyiketera Omwami Mukulu,  Kwilaba eriyiketera abandu.  

9Lyowene eriyiketera Omwami Mukulu,  Kwilaba eriyiketera abanya-mwami.  

10Esyonzĩgũ syabya sĩkanyĩtĩmbako;  Omo bũtokĩ bwʼomwami Mukulu 

monatogotyabo!  

11Mobanyĩtĩmbako oko mbande syosĩ;  Omo bũtokĩ bwʼomwami Mukulu 

monatogotyabo.  

12Mosyanyĩtĩmbako ngʼesyonzuki;  Mobalĩma lũba ngʼomuliro wʼomo kisaka;  Omo 

bũtokĩ bwʼomwami Mukulu monatogotyabo.  

13Mobanyibambira kutsibu, nabya ngasonda erĩsĩngwa,  Nĩkwa Omwami Mukulu 

mwanyĩwatĩkya.  

14Omwami Mukulu akaleka inabana Obũtokĩ nʼeribya nʼamaka;  Iye nĩ Mũlamya 

wage!  

15Mowe emirenge yʼobutseme yʼerĩsĩngana Omo mahema wʼabandu ba 

Nyamuhanga;  Obũtokĩ bwʼamaka bwʼomwami Mukulu bwabirikolakyo!  

16Obũtokĩ bwʼomwami Mukulu bwabirituletera erĩsĩngana,  Obũtokĩ bwʼomwami 

Mukulu bwʼamaka bukakola ebitsibu.  

17Sindiendisyahola, nĩkwa nasyabyaho,  Nʼerĩkanĩa ebyo Mwami Mukulu abirikola.  

18Abirinyisuyira kutsibu,  Nĩkwa sialitaleka ngahola.  

19Munyikingulire esyongyo syʼeHekalũ;  Nasyingiramo nʼeripipa Omwami Mukulu!  

20Olũ nĩ lũkyo lwʼOmwami Mukulu;  Abatunganene basa bakatoka eriingiramo!  

21Ngakupipa, uwe Mwami Mukulu, kusangwa wabĩrĩnyowa,  Kusangwa 

wabĩrĩnyĩsĩnganĩsya!  

22Erĩbwe eryo abahĩmba babana nga buyira,  Lyabiribya erĩbwe ryʼesondo 

erĩkatũngananaya enyũmba.  

23Omwami Mukulu mwakola ekĩ;  Nakyo ni kyʼeriswekera ndeke omo meso wetu.  

24Omwami Mukulu abirituha ekiro kyʼeriswekera kingaha!  Tutseme, tũyĩsyandire 

mukyo!  

25Ũtũlamaye, uwe Mwami Mukulu, ũtũlamaye!  Uwe Mwami Mukulu, utuhe 

omugaso!  

26Nyamuhanga atsumule oyukasa omo lĩna lyʼOmwami Mukulu!  Omo Hekalũ 

yʼOmwami Mukulu tukabatsumula!  

27Omwami Mukulu ni Nyamuhanga; abiritukola ndeke.  Haguma nʼemitahi omo 

byala byenyũ mũtsũke olugendo lwʼerĩtĩmba oko kiherero.  

28Uli Nyamuhanga wage, ngakuha ewasĩngya;  Nasyambagula obukulu bwawe.  

29Muhe ewasĩngya oko Mwami Mukulu, kusangwa ni mubuya,  Nʼolwanzo luwe ni 

lwʼebiro byosĩ nʼerikota.  

Esyonyimbo 119 

Emigambo yʼOmwami Mukulu 

1Obutseme buli nʼabo abakalendera butsira malolo,  Abakakwama emigambo 

yʼOmwami Mukulu.  

2Obutseme buli nʼabo abakakwama Omwami Mukulu nʼebihano biwe,  

Abakamukenga nʼomutima wabo gosĩ.  

3Kwenene sibekola nabi;  Bakalendera omo nzira syʼOmwami Mukulu.  

4Wabirituha emigambo yawe,  Kandi wabiritubwira tukengeyo butalegula.  

5Nyiri nʼamaha wʼobutalegula,  Erikwama ebihano byawe!  

6Namakenga ebihano byawe byosĩ,  Neryo sĩndĩendĩsyakwa esĩsonĩ.  

7Omugulu ngaminya amahano wawe awatunganene,  Nasyakupipa omo mutima 

mubuya.  

8Nasyakenga emigambo yawe;  Sũnyĩsĩganaye na kera!  

Erikenga emigambo yʼOmwami Mukulu 

9Ko mũlwana angatoka erĩtĩndatsandya engebe yiwe ati kwehĩ?  Lye nʼerikenga 

ebihano byawe.  

10Ngalenga nʼomutima wage gosĩ erikukolera;  Ũnyĩkakĩraye okwʼiketa ebihano 

byawe!  

11Ngabika emigambo yawe omo mutima wage,  Neryo sindiendisyakukolera amalolo.  

12Mwami Mukulu, ngakupipa;  Ũnyĩkangĩrĩraye ebihano byawe!  

13Nasyambagula omo mulenge,  Emigambo yosĩ eyo wabirituha.  

14Ngatsema erikwama ebihano byawe,  Kwilaba eribana obuteke bunene.  

15Ngiga erĩkangĩrĩrya lyawe;  Ngalebaya amahamulo wawe.  

16Ngatsemera emigambo yawe,  Sindiendisyibirirwa ebihano byawe.  

Obutseme omo migambo yʼOmwami Mukulu 

17Unyikole ebibuya, ĩngye mugombe wawe,  Inatoka eribyaho, nʼerikenga 

erĩkangĩrĩrya lyawe.  

18Ũlĩbũle ameso wage, inatoka erilangira,  Emyatsi yʼekwenene yʼeriswekera eyiri 

omo migambo yawe.  

19Indi oko kihugo ko hano ko katambĩ kake;  Sũnyĩbĩse ebihano byawe!  

20Omutima wage akakwa olukando;  Oko migulu yosĩ nyanzĩre eriminya eritswera 

lyawe.  

21Ukakunga abakayiheka;  Ni batakirwa abakaleka ebihano byawe.  

22Ũnyĩlũsaye kwʼebĩtsũmĩ byabo nʼeripona lyabo,  Kusangwa nabirikenga emigambo 

yawe.  

23Nomo abatabalĩ bangahĩndana nʼeriya embĩta yʼerilwa nage,  Ĩngye, omugombe 

wawe, nasyiga ebihano byawe.  

24Ebihano byawe bĩkanyĩtsemesaya;  Nĩ bahanĩ bage.  

Erihatikana erikenga emigambo yʼOmwami Mukulu 

25Ngagotsera omo lũtũtũ ĩnabĩrĩkĩndwa;  Ũnyĩsũbaye ngoko wabirilaga!  

26Monabikula ebyosĩ nabirikola, nawe mowanyĩsũbĩrya;  Ũnyĩkangĩrĩraye ebihano 

byawe!  

27Ũnyĩkangĩrĩraye erikenga emigambo yawe,  Nage nasyiga erĩkangĩrĩrya lyawe 

lyʼeriswekera.  

28Namahola nʼobũlĩge;  Unyihe akagala, ngoko wabirinyilaga.  

29Ũnyĩkakĩraye erigenda omo nzira yʼoluhabo,  Nʼomo bubuya bwawe 

ũnyĩkangĩrĩraye emigambo yawe.  

30Namayisinga erikenga;  Nabĩrĩrĩga erihulikirira ebihano byawe.  

31Mwami Mukulu, nabirikwama erihamula lyawe;  Suleke ngahemuka!  

32Ngandikenga amahano wawe nʼomũhwa,  Kusangwa wasyamba kandi eriminya.  

Erisaba busana nʼeriminya 

33Ũnyĩkangĩrĩraye, uwe Mwami Mukulu, enzumwa yʼemigambo yawe,  Nage 

nasyakengayo emigulu yosĩ.  

34Ũnyĩkũmbũlĩre emigambo yawe, nage nasyakengayo.  Nage nasyakwamayo 

nʼomutima wage gosĩ.  

35Unyisondole omo nzira yʼamahano wawe,  Kusangwa ngabana mugo mʼobutseme.  

36Uleke nyanze erikenga amahano wawe,  Butsira eribana buteke.  

37Ũnyĩkakĩraye okwʼĩtĩndahĩra ameso oko bitawite mugaso;  Unyikole ebibuya, 

ngoko wabirilaga.  

38Ũberereraye erilaga lyawe busana nage, ĩngye mugombe wawe,  Erilaga eryo 

ukalaga oko bakakubaha.  

39Ũnyĩlũsaye kwʼebĩtsũmi ebyo ngubaha;  Ebihano byawe ni byʼeriswekera!  

40Nyanzĩre erikenga ebihano byawe;  Kusangwa utunganene, unyikolere ebibuya!  

Eriyiketera emigambo yʼOmwami Mukulu 

41Ũnyĩkangaye ngoko gũnyanzĩre, uwe Mwami Mukulu,  Kandi ũnyĩlamaye 

ngʼendagano yawe.  

42Neryo nasyatoka erĩsũbĩrya abakanyitsuma,  Kusangwa ngayiketera ekĩnywa 

kyawe.  

43Ũnyĩtokesaye erĩbũga omwatsi wʼekwenene oko migulu yosĩ,  Kusangwa amaha 

wage ali omwʼitswera lyawe.  

44Nasyakenga emigambo yawe ebiro byosĩ,  Kera na kera!  

45Nasyasiba omo bwĩranda mo ndeke,  Kusangwa nabirirenga erikenga ebihano 

byawe.  

46Nasyambagulira abami bʼebihano byawe,  Sĩndĩendĩsyakwa esĩsonĩ.  

47Ngabana obutseme omwʼikenga ebihano byawe,  Kusangwa nyanzĩrebyo.  

48Ngakenga, kandi nyanzĩre ebihano byawe;  Ngandĩhĩra obũlengekanĩa oko bihano 

byawe.  

Erĩhĩra amaha omo migambo yʼOmwami Mukulu 

49Wibuke erilaga lyawe busana nage, ĩngye mugombe wawe;  Lyabirireka inabya 

nʼamaha.  

50Omo magalĩ wage monakĩranĩbwa,  Kusangwa endagano yawe moyamba engebe.  

51Abakayiheka bakanyĩsĩnĩngũlĩra,  Nĩkwa sinditateruka oko migambo yawe.  

52Ngibuka amahano wawe ago wamba erĩmbere.  Amahano akanyĩkĩranaya, uwe 

Mwami Mukulu.  

53Ngahitana kutsibu,  Omugulu ngalangira ababi bakaketa emigambo yawe.  

54Omugulu ngabungira ehandi,  Amahano wawe akabya nyimbo syage.  

55Omo kiro, Mwami Mukulu, ngakũganĩraya,  Ngakenga emigambo yawe.  

56Obutseme bwage bobũ, nyiti,  Ngakenga amahano wawe.  

Eriyihanga oko migambo yʼOmwami Mukulu 

57Uwe Mwami Mukulu, Uli ekyo ngasonda;  Ngakulaga nyiti ngandikenga emigambo 

yawe.  

58Ngakusaba nʼomutima wage gosĩ, nyiti,  Unyiganyire, ngoko wanyilaga!  

59Nabĩrĩganĩrya omwatsi wʼemigendere yage,  Ngalaga erikwama ebihano byawe.  

60Butsira eritsigamira, nganguha Erikenga ebihano byawe.  

61Ababi bakanyisenga omo mikoba yabo,  Nĩkwa sindibirirawa emigambo yawe.  

62Omo katĩ-kanene ngabuka,  Erikupipa busana nʼeritswera lyawe ritunganene.  

63Indi mwĩra wʼabosĩ abakakukolera,  Wʼabosĩ abakakenga emigambo yawe.  

64Ekihugo kyamosũla nʼolwanzo lwawe olutyusa, uwe Mwami Mukulu;  

Ũnyĩkangĩrĩraye ebihano byawe!  

Endũndĩ yʼemigambo yʼOmwami Mukulu 

65Uwe Mwami Mukulu, Wabĩrĩberererya erilaga lyawe,  Wabirinyikolera ebibuya 

ĩngye mugombe wawe.  

66Umbe amenge, nʼeriminya,  Kusangwa ngayiketera ebihano byawe.  

67Ute wanyisuyira, nabya ngakola nabi,  Nĩkwa lino ngakenga ekĩnywa kyawe,  

68Ukakola ebibuya bingaha! Uli mwenge!  Ũnyĩkangĩrĩraye ebihano byawe!  

69Abandu abakayiheka bakabũga amabehĩ busana nage,  Nĩkwa omo mutima wage 

gosĩ ngakenga erihamula lyawe.  

70Abandu aba sibawite amenge,  Nĩkwa ngatsema omo migambo yawe.  

71Erinyisuyira lyabya lyowene busana nage,  Kusangwa molyanyĩgĩsya ebihano 

byawe.  

72Emigambo eyo ukaha yowene busana nage,  Kwilaba esyofranka syosĩ omo kihugo.  

Erĩbanza lyʼemigambo yʼOmwami Mukulu 

73Mowanyihangika, kandi ukanyirembera;  Umba amenge, nyitoke eriiga emigambo 

yawe.  

74Abakakubaha basyatsema omugulu basyanyilolako,  Kusangwa ngayiketera erilaga 

lyawe.  

75Nyĩnasĩ amahamulo wawe, uwe Mwami Mukulu, atunganene,  Kandi 

mowanyisuyira kusangwa Suliregula.  

76Olwanzo lwawe olutyusa lũnyĩsĩbĩkaye,  Ngoko wanyilaga, ĩngye mugombe wawe.  

77Unyiganyire, nage nasyabyaho,  Kusangwa ngatsemera emigambo yawe.  

78Abakayiheka bahemuke kusangwa banyihandikirira nʼamabehĩ;  Nĩkwa ĩngye, 

ngandĩhĩra obũlengekanĩa bwage oko mahamulo wawe.  

79Abandu abakakubaha base ũkwʼĩngye,  Nʼabandu abakaminya ebihano byawe, nabo 

base.  

80Kumbe namakenga ebihano byawe byo ndeke-ndeke,  Sĩnyĩtawe esĩsonĩ 

syʼerĩsĩngwa.  

Erisaba busana nʼerĩlamĩbwa 

81Namaluha, uwe Mwami Mukulu, busana nʼerikulinda erĩnyĩlamya;  Ngahĩra 

eriyiketera lyage omo kĩnywa kyawe.  

82Ameso wage alũhĩre busana nʼeririnda erilangira ebyo walaga,  Inyinemũbũlya 

nyiti, Wasyanyĩwatĩkya mugulu wahi kwehĩ?  

83Indi buyira ngʼekihu kyʼebĩnyũ ekyabiriponwa.  Nĩkwa sinditibirirwa ebihano 

byawe.  

84Nasyaswalinda ndambĩ yahi kwehĩ?  Wasyasuyira abakanyendereraya bo mugulu 

wahi kwehĩ?  

85Abandu abakayiheka, abatekenga emigambo yawe,  Babirinyitakulira mahya 

wʼerinyihambamo.  

86Ebihano byawe byosĩ ni byʼeriyiketerwa;  Abandu bakanyendereraya omo mabehĩ; 

ũnyĩwatĩkaye!  

87Babya bakĩsĩya ĩbanyĩta,  Nĩkwa sinditaleka amahamulo wawe.  

88Busana nʼolwanzo lwawe olutyusa, unyikolere ebibuya,  Nyitoke erikenga 

emigambo yawe.  

Erĩkĩrĩrya Emigambo yʼOmwami Mukulu 

89Ekĩnywa kyawe, uwe Mwami Mukulu, kyasyakota na kera;  Ekĩnywa kyawe 

kyimene ndeke omo lubula.  

90Eritindalegula lyawe likakota omo myaka yosĩ;  Mowahĩra ekihugo omo mwanya 

wakyo, nakyo kĩkasĩgalaho.  

91Emyatsi yosĩ ĩkasĩgala erĩhĩka mũnabwĩre busana nʼerihana lyawe,  Kusangwa 

ebyosĩ ni bagombe bawe.  

92Kumbe omugambo wawe atalwe nzũko yʼobutseme bwage,  Nga nabirihola busana 

nʼerisuyira lyage.  

93Sindiendisyagaramira amahamulo wawe,  Kusangwa Wabirinyibika eribyaho 

busana nago.  

94Indi wawe, ũnyĩlamaye!  Nabirirenga erikenga ebihano byawe.  

95Abandu babi babirindindirira erĩnyĩta,  Nĩkwa nasyahĩra obũlengekanĩa bwage omo 

migambo yawe.  

96Nabirilangira ko hate kindu kĩhĩkene;  Nĩkwa ekihano kyawe sikiwite mutano.  

Olwanzo busana nʼemigambo yʼOmwami Mukulu 

97Ka nyanzĩre emigambo yawe!  Ngaganĩrayayo omo musibo gosĩ.  

98Ekihano kyawe kiri haguma nage emigulu yosĩ,  Kikaleka ĩnalengya esyonzĩgũ 

syage syosĩ amenge.  

99Ngaminya kwilaba abakangĩrĩrya bage bosĩ,  Kusangwa ngaganĩraya omo bihano 

byawe.  

100Ngwite amenge kwilaba abasyakulu,  Kusangwa ngakenga ebihano byawe.  

101Nabirisaga emikolere yosĩ mibi,  Kusangwa nyanzĩre erikenga ekĩnywa kyawe.  

102Sinditagaramira ebihano byawe,  Kusangwa ni we wanyĩkangĩrĩraya.  

103Amahamulo wawe akasiha ndeke omo buno bwage,  Asĩhĩre kwilaba obuki!  

104Ngabana menge omo migambo yawe,  Neryo ngakwa obusu emikolere yosĩ mibi.  

Ekyakakala ekĩkalũa omo migambo yʼOmwami Mukulu 

105Ekĩnywa kyawe ni tala yʼerinyisondola,  Ni kyakakala busana nʼenzira yage.  

106Nasyaberererya erilaga lyage lĩbũyĩrĩre,  Erikenga ebihano byawe bitunganene.  

107Uwe Mwami Mukulu, amalĩge wage akalĩre kutsibu;  Uleke nyibyeho, ngoko 

wabirilaga!  

108Kĩsĩ-kĩsĩ Ũlĩge erisaba lyage lyʼewasĩngya, uwe Mwami Mukulu,  Ũnyĩkangĩrĩraye 

ebihano byawe.  

109Nyĩsĩkĩre ebiro byosĩ eribya omo bwĩko bwʼengebe yage;  Sinditibirirwa 

emigambo yawe,  

110Abandu babi bakahĩra ekitego busana nage,  Nĩkwa Sinditaketa ebihano byawe.  

111Ebihano byawe ni buteke bwage bwʼerikota;  Nabyo ni butseme bwʼomutima 

wage.  

112Nabirisoha nyiti ngandikenga amahamulo wawe,  Erĩhĩka ekiro nasyahola.  

Obuholo obuli omo migambo yʼOmwami Mukulu 

113Abatahangene ndeke ukʼuwe, ngakwabo obusu,  Nĩkwa nyanzĩre emigambo yawe.  

114Uli oyukanyimira, nʼerinyihanganira;  Amaha wage ali omo ndagane yawe.  

115Mũnyĩlũeko, ĩnywe bandu bʼebibi!  Nasyakenga ebihano bya Nyamuhanga wage.  

116Umba akagala, ngoko walaga, nage nasyabyaho;  Suleke ngahemuka omo maha 

wage!  

117Unyihambe, neryo nasyabya nʼobuholo,  Kandi nasyakenga ebihano byawe ebiro 

byosĩ.  

118Ukagana abosĩ abakaketa emigambo yawe;  Esyombĩta syabo syʼeriteba ni buyira.  

119Ukaganza ababi bosĩ ngʼebibaya,  Kikaleka inanza erĩkangĩrĩrya lyawe.  

120Ngubaha busana nawe;  Ngubaha kutsibu busana nʼeritswera lyawe.  

Erikenga emigambo yʼOmwami Mukulu 

121Nabirikola ekitunganene nʼekyowene;  Sũnyĩsĩganaye oko syonzĩgũ syage!  

122Unyilage uti wasyawatĩkya omugombe wawe;  Suleke abandu abakayiheka 

erĩnyendererya!  

123Ameso wage akaluha erĩyĩtsũtsa erĩlamya lyawe,  Kandi busana nʼerĩnyĩwatĩkya 

eryo walaga.  

124Unyikolere ngʼolwanzo lwawe olutyusa,  Ũnyĩkangĩrĩraye ebihano byawe.  

125Indi mugombe wawe, neryo umbe eriminya,  Inatoka eriminya erĩkangĩrĩrya lyawe.  

126Omwami Mukulu, ni mugulu wawe wʼerikola,  Kusangwa abandu bakaketa 

emigambo yawe!  

127Nyanzĩre ebihano byawe kwilaba esyamagetsi,  Kandi kwilaba esyamagetsi 

esĩtũkwĩre.  

128Neryo ngakwama erikangirira lyawe ryosi;  Ngakwa esyonzira nyibi syʼobusu.  

Erisonda erikenga emigambo yʼOmwami Mukulu 

129Erĩkangĩrĩrya lyawe ni ryʼeriswekera ndeke,  Ngakengalyo nʼomutima wage gosĩ.  

130Erĩkũmbũla lyʼerĩkangĩrĩrya lyawe rikaleta ekyakakala,  Kandi rikaleta amenge 

busana nʼabatasĩkĩ.  

131Ngatanda obuno nʼerihumayira,  Nʼerisonda ebihano byawe.  

132Unyikebere, unyiganyire,  Ngoko ukanakolera abakwanzĩre.  

133Suleke ngayĩhĩnda, ngoko wabirilaga;  Suleke ebibi bĩkanyĩkĩnda.  

134Ũnyĩlamaye oko bakanyĩnũbaya,  Inatoka erikenga ebihano byawe.  

135Unyitsumule nyibye embere syawe,  Kandi ũnyĩkangĩrĩraye emigambo yawe.  

136Emĩsonĩa yage ikasenda ngʼolũsĩ,  Kusangwa abandu sibalikenga emigambo yawe.  

Erĩbanza lyʼemigambo yʼOmwami Mukulu 

137Uwe Mwami Mukulu, utunganene,  Nʼemigambo yawe itunganene.  

138Amahamulo wawe ago wabiriha;  Atunganene, kandi sialisombola mundu.  

139Erihitana lyage likaka omwisi wage ngʼomuliro,  Kusangwa esyonzĩgũ syawe 

sikapona ebihano byawe.  

140Erilaga lyawe ni rya kwenene!  Omugombe wawe anzĩre ryo kutsibu!  

141Ĩngye indi muke, kandi ngaponawa,  Nĩkwa sindigaramira amahamulo wawe.  

142Eritunganene ryawe lyasyakota,  Nʼemigambo yawe ni yʼekwenene emigulu yosĩ.  

143Nyĩkwĩre obũlĩge nʼengitsi,  Nĩkwa ebihano byawe bikanyiretera obutseme.  

144Amategeko wawe atunganene kera na kera;  Umbe eriminya, neryo nasyabyaho.  

Erisaba busana nʼerĩlamĩbwa 

145Ngakulakira nʼomutima wage gosĩ;  Ũnyĩsũbĩraye, uwe Mwami Mukulu,  Nage 

nasyakenga ebihano byawe!  

146Ngakulakira, ũnyĩlamaye,  Nage nasyakwama amahamulo wawe!  

147Eryuba lite ryahuluka ngakulakira busana nʼerĩwatĩkĩbwa;  Ngahĩra amaha wage 

omwʼilaga lyawe.  

148Omo kiro kyosĩ sindiyato,  Busana nʼerĩganĩrya amahamulo wawe.  

149Uwe Mwami Mukulu, busana nʼolwanzo olutyusa,  Ũtegaye engebe yage, 

ngʼebibuya byawe!  

150Abakanyendereraya abakalĩre bakahĩka hakũhĩ,  Ni bandu batekwama emigambo 

yawe.  

151Nĩkwa uwe, Mwami Mukulu, uli hakũhĩ nage,  Nʼerilaga lyawe lyosĩ ni kwenene.  

152Erĩlũa kera moniga omwatsi wʼerikangirira lyawe;  Wabirihandago eribyaho kera 

na kera.  

Erisabira erilama 

153Usamalire eriagalwa lyage, ũnyĩlamaye,  Kusangwa sinditagaramira emigambo 

yawe.  

154Wimire omwatsi wage, unyibohole;  Ũnyĩlamaye, ngoko wabirilaga!  

155Ababi sibendĩsyalamĩbwa,  Kusangwa sibalikenga emigambo yawe;  

156Nĩkwa eriganyira lyawe, uwe Mukama Mukulu, nĩ ʼnene,  Neryo ĩwanyĩlamya, 

ngʼerihamula lyawe.  

157Nyiwite esyonzĩgũ nene nʼabakanyĩnũbaya,  Nĩkwa sindiusa erikenga emigambo 

yawe.  

158Omugulu ngalangira abatekenga, ngakwabo obuyuyu,  Kusangwa sibalikenga 

ebihano byawe.  

159Uwe Mwami Mukulu, Ũlebaye ngoko nyanzĩre amahamulo wawe!  Ũnyĩlamaye 

ngʼolwanzo lwawe olutyusa.  

160Enzumwa yʼemigambo yawe ni mwatsi wʼekwenene,  Nʼamahamulo wawe gosĩ 

awatunganene ni Wʼerikota.  

Eriyihigula busana nʼemigambo yʼOmwami Mukulu 

161Abandu abakalĩre bakanyendereraya butsira rĩbanza litunganene,  Nĩkwa ni 

migambo yawe yo ngakenga.  

162Ko ngatsema nyitya busana nʼerilaga lyawe,  Ngatsema ngʼoyukabana obuteke 

bunene.  

163Ngakwa amabehĩ gosĩ gʼobusu, kandi ngaponago,  Kandi nyanzĩre emigambo 

yawe.  

164Esyongendo sirinda oko buli musibo ngakuha ewasĩngya,  Busana nʼeritswera 

lyawe ritunganene.  

165Abakanza emigambo yawe bali ndeke, nʼobuholo,  Isihali kindu ekyasyaleka 

ibawa.  

166Uwe Mwami Mukulu, nyĩkũlĩndĩrĩre erĩnyĩlamya,  Kandi ngakola ebyo ukahana.  

167Ngakenga amahamulo wawe,  Nyanzĩrego nʼomutima wage gosĩ.  

168Ngakenga ebihano byawe, nʼerikangirira, lyawe,  Ukalangira ebyosĩ ebyo ngakola.  

Erisaba busana nʼerĩwatĩkĩbwa 

169Uwe Mwami Mukulu, erilaka lyage busana nʼerĩwatĩkĩbwa lĩkũhĩkeko!  Umbe 

eriminya, ngoko wabirilaga.  

170Erisaba lyage lĩhĩke embere syawe,  Kandi ũnyĩlamaye, ngʼerilaga lyawe!  

171Nasyakupipa emigulu yosĩ,  Kusangwa ũkanyĩkangĩrĩraya amahamulo wawe.  

172Nasyimba omwatsi wʼemigambo yawe,  Kusangwa ebihano byawe bitunganene.  

173Ũsĩke ebiro byosĩ erĩnyĩwatĩkya,  Kusangwa ngakwama ebihano byawe.  

174Mwami Mukulu, ngakwa olukando lwʼerĩlamya lyawe!  Ngabana eritsema omo 

migambo yawe.  

175Umbe engebe, nyitoke erikupipa;  Erikangirira lyawe rĩnyĩwatĩkaye!  

176Ngaganga-ganga ngʼembũlĩ eyitere;  Wase ũnyĩsonda-sondaye, ĩngye mugombe 

wawe,  Kusangwa sinditagaramira emigambo yawe.  

 

Esyonyimbo 120 

Erisaba busana nʼerĩwatĩkĩbwa 

Olwimbo lwʼerihetukira ahabũyĩrĩre. 

1Omugulu nabya omo bũlĩge, monalakira Omwami Mukulu,  Naye mwanyĩsũbĩrya.  

2Uwe Mwami Mukulu, ũnyĩlamaye.  Oko babehĩ nʼabatebya!  

3Ĩnywe babehĩ, Nyamuhanga asyabakolakĩ kwehĩ?  Asyabasuyira ati kwehĩ?  

4Asyabasuyira nʼemisoha eyĩtwĩre yʼabasĩrĩkanĩ,  Kandi omo ngala-kala!  

5Erĩĩkala omo katĩkatĩ kenyũ ni nabi ngʼerĩĩkala eMesekĩ,  Kutse omo katĩkatĩ 

kʼabandu ba Kedarĩ!  

6Nabĩrĩĩkala ebiro bingi kutsibu, Haguma nʼabandu abakakwa Obuholo bʼobusu!  

7Omugulu ngahula Obuholo,  Ibo bakanza amalwa.  

Esyonyimbo 121 

Omwami Mukulu omũlemberĩ wetu 

Olwimbo lwʼerihetukira ahabũyĩrĩre. 

1Ngasamalira oko bitwa;  Ko bũwatĩkya bwage bwasyalũahi kwehĩ?  

2Obũwatĩkya bwage bũkalũa oko Mwami Mukulu,  Oyo wahangika olubula 

nʼekihugo.  

3Sialeke ngatoga;  Omũhanganĩrĩ wage sialiyato!  

4Omũhanganĩrĩ wa Ĩsraelĩ;  Sialiyitsingirako kutse eriyato!  

5Omwami Mukulu asyakũteya;  Omwami Mukulu ali oko luhande lwawe 

erikuhanganira.  

6Eryuba sĩryendĩkwagalya omo musibo, Kutse omukera omo kiro.  

7Omwami Mukulu asyakuhanganira omo bwĩko bosĩ;  Asyakũteya buholo.  

8Omwami Mukulu asyakuhanganira omugulu ũkahĩka, nʼomugulu ukahuluka,  

 

Esyonyimbo 122 

Erĩtsũka lino nʼerĩhĩka kera na kera. Eripipa eYerũsalema 

Olwimbo lwʼerihetukira ahabũyĩrĩre. Olwimbo lwa Dawĩdĩ. 

1Monatsema omugulu bambwira bati,  Tuye omo nyũmba yʼOmwami Mukulu!  

2Na lino tune hano,  Twimene omo syongyo syʼeYerũsalema!  

3Yerũsalema, nĩ mũyĩ owabirisuba ndeke,  Omwʼĩtegekanĩa nʼerĩsũgwa ndeke!  

4Hano ho ebihanda bĩkahĩka, ebihanda byʼOmwami Mukulu,  Ebihanda bya Ĩsraelĩ,  

Eriha ewasĩngya oko Mwami Mukulu, ngoko ahanabo.  

5Hano ho hali ebilondero,  Aho mwami akatswerera abandu buwe.  

6Musabe busana nʼobuholo bwʼeYerũsalema!  Abakakwanza babane omugaso!  

7Obuholo bubye omo syombĩmbo syawe,  Erĩũngũma libye omo bikali byawe.  

8Busana nʼabĩra bage nʼabalĩkyetu,  Ngabũga na Yerũsalema, nyiti, Obuholo bubye 

nawe.  

9Busana nʼenyũmba yʼOmwami Mukulu, Nyamuhanga wetu,  Ngasaba busana 

nʼomugaso wawe.  

Esyonyimbo 123 

Erisabira eriganyira 

Olwimbo lwʼerihetukira ahabũyĩrĩre. 

1Omukama, ngakusumbira ameso wage Endata elubula, aho gukatabalira.  

2Ngoko mugombe akayiketera omukama wuwe,  Nʼomugombe wʼobũkalĩ akayiketera 

omugole wuwe,  Litya tũkahĩra ameso wetu oko Mwami Mukulu, Nyamuhanga wetu,  

Erĩhĩka aho akandituganyira.  

3Utuganyire, uwe Mwami Mukulu, utuganyire;  Twabiriponwa kutsibu!  

4Abateke babĩrĩtũsĩnĩngũlĩra ebiro bingaha,  Nʼerĩsekererĩbwa nʼabandu abakayiheka 

nʼerĩtũnũbya!  

 

Esyonyimbo 124 

Nyamuhanga Omũlamya wʼabandu buwe 

Olwimbo lwa Dawĩdĩ olwʼerihetukira ahabũyĩrĩre. 

1Kumbe Omwami Mukulu atali bya oko luhande lwetu,  Ĩsraelĩ abũge!  

2Kumbe Omwami Mukulu atalibya oko luhande lwetu,  Omugulu esyonzĩgũ syetu 

syatubambira,  

3Nga bangatũmerĩre ituneho,  Omwʼihitana lyabo erĩkalĩre ũkwʼĩtwe;  

4Ngʼerigunga lyʼamagetsi ryabirituhekera erya,  Nʼamagetsi ngʼabĩrĩtũsendya,  

5Ngʼerigunga erĩkalĩre lyʼamagetsi ryabĩrĩtũsendya.  

6Tuhe Omwami Mukulu yʼewasĩngya,  Oyutaleka esyonzĩgũ syetu erĩtwĩta.  

7Twabiribala ngʼenyonyũ kwʼikabala omo muguli wʼomũteyĩ;  Omuguli abirikosa, 

netu tuli nʼobwĩranda!  

8Erĩwatĩkya lyetu lĩkalũa oko Mwami Mukulu,  Oyo wahangika olubula nʼekihugo.  

Esyonyimbo 125 

Erĩũngũma lyʼabandu ba Nyamuhanga 

Olwimbo lwʼerihetukira ahabũyĩrĩre. 

1Abakayiketera Omwami Mukulu bali ngʼekitwa kyʼeSĩonĩ,  Ekitetoka eritenga-

tenganĩbwa, kutse erĩsegerĩbwa.  

2Ngoko ebitwa bĩtĩmbĩre eYerũsalema,  Litya Omwami Mukulu atĩmbĩre oko bandu 

buwe,  Erĩtsũka lino nʼebiro byosĩ na kera.  

3Ababi sibendisyatabala emigulu yosĩ oko kihugo kyʼabandu ba Nyamuhanga;  

Bamatabala batya, abandu ba Nyamuhanga nabo ibangakola ebibi.  

4Omwami Mukulu, ukole ebibuya oko bali babuya,  Oko bakakenga ebihano byawe!  

5Nĩkwa usuyire abakakwama esyonzira syabo nyibi,  Omugulu ukasuyira abakakola 

nabi!  Obuholo bubye na Ĩsraelĩ!  

 

Esyonyimbo 126 

Erisaba busana nʼerĩlamĩbwa 

Olwimbo lwʼerihetukira ahabũyĩrĩre. 

1Ekiro Omwami Mukulu atũsũbaya eSĩonĩ,  Lyabya ngʼerilota!  

2Motwaseka-seka, nʼeriimba nʼobutseme!  Neryo ebindi bihanda mobatwahula bati,  

Omwami Mukulu abirikolerabo emyatsi minene-minene!  

3Kwenene Omwami Mukulu abiritukolera emyatsi minene;  Neryo tũtsemĩre ndeke!  

4Omwami Mukulu, atũsũbaye omo kihugo kyetu,  Ngoko embũla yawe ĩkasũbaya 

amagetsi omo misya eyũmĩre.  

5Kandi ababya bakalira omugulu bahera amalima,  Bahĩndanaye erigesa mo butseme!  

6Kandi ababya bakalira omugulu baheka embuto,  Basyaswasa ibakimba nʼobutseme 

nʼerireta erigesa!  

Esyonyimbo 127 

Eripipa obubuya bwa Nyamuhanga 

Olwimbo lwʼerihetukira ahabũyĩrĩre. Olwimbo lwa Solomono. 

1Omwami Mukulu amatindahĩmba enyũmba,  Omũbĩrĩ wʼabahĩmbĩ ini buyira;  

Omwami Mukulu amatendateya omũyĩ.  Abateya ibakakũbĩrato busa.  

2Ni buyira erikola kutsibu busana nʼeriyikumbirira,  Eritsinduka nʼeriswagotsera omo 

kiro,  Kusangwa Omwami Mukulu akahũlũkaya abo anzĩre.  

3Abana nĩ lũsũnzo olũkalũa oko Mwami Mukulu;  Abana nĩ mũyĩsa kũndũ.  

4Abagala bʼomundu omugulu bakine balere,  Bali ngʼemisoha omo byala 

byʼomũsĩrĩkanĩ.  

5Obutseme buli nʼomundu oyuwite emisoha mingi ngʼeyĩ!  Sĩendĩsyakĩndwa na kera,  

Omugulu akahĩndana nʼesyonzĩgũ siwe aho bakatswera olubanza.  

 

Esyonyimbo 128 

Oluhembo lwʼerikenga Omwami Mukulu 

Olwimbo lwʼerihetukira ahabũyĩrĩre. 

1Obutseme buli nʼabo bakubaha Omwami Mukulu,  Abakakwama ebihano biwe!  

2Wasyatunda ebitolere obwaga bwawe;  Wasyatsema nʼeribana endũndĩ.  

3Omũkalĩ wawe asyabya ngʼomũlĩkĩ wʼebĩnyũ owakaheta omo nyũmba yawe,  

Nʼabana bawe basyabya ngʼemiti mirere yʼemĩzeĩtũnĩ eyĩkatĩmba oko mesa yawe.  

4Omundu oyukakenga Omwami Mukulu,  Asyatsumulwa atya kwenene.  

5Omwami Mukulu akutsumule atya, eSĩonĩ!  Nawe ulangire eYerũsalema ikagasa 

ebiro byosĩ byawe!  

6Kandi ubyeho nʼerilangira abitsikulu bawe!  Obuholo bubye na Ĩsraelĩ!  

Esyonyimbo 129 

Erisabira esyonzĩgũ sya Ĩsraelĩ 

Olwimbo lwʼerihetukira ahabũyĩrĩre. 

1Uwe Ĩsraelĩ, ũkanaye ngoko esyonzĩgũ syawe syabĩrĩkwendererya,  Erĩtsũka ekiro 

wabya mulere!  

2Erĩtsũka ekiro nabya mulere,  Esyonzĩgũ syage syabĩrinyendererya kutsibu;  Nĩkwa 

sĩbetanyĩkĩnda.  

3Mobanyibandanga ebironda bĩkalĩre omo mugongo wage,  Mobayirago ngʼeririma 

omo mikuro.  

4Nĩkwa Omwami Mukulu, Oyutunganene,  Abirinyibohola omo bukobe.  

5Abosĩ abakakwa eSĩonĩ yʼobusu,  Bakĩndawe nʼerĩkũnwa enyũma!  

6Babye ngʼebiti ebikayilasira oko lutwe lwʼenyũmba,  Ebikuma bite byatũbwa.  

7Sihali mundu oyukakuma-kumabyo,  Kutse erihekabyo mo miganda.  

8Abandu abakalaba sĩbebũga bati,  Omwami Mukulu abatsumule!  Tukabatsumula 

omo lĩna lyʼOmwami Mukulu!  

 

Esyonyimbo 130 

Erisaba erĩwatĩkĩbwa 

Olwimbo lwʼerihetukira ahabũyĩrĩre. 

1Omugulu nganogokala, ngakulakira uwe Mwami Mukulu.  

2Uwe Mukama wowe erilaka lyage,  Uhulikirire erilaka lyage busana nʼerĩwatĩkya!  

3Wamaganza ebibi byetu, Omwami Mukulu,  Nindi wangatoka erĩsĩngana kwehĩ 

Mukama?  

4Nĩkwa uwe ukatubuyira,  Itwatoka erikubaha.  

5Ngalinda kutsibu erĩwatĩkya lyʼOmwami Mukulu,  Kandi ngayiketera ekĩnywa kiwe.  

6Ngalinda Omukama yo kutsibu,  Kwilaba omũteya oyukalinda omusakala,  Ega, 

kwilaba omũteya oyukalinda omusakala.  

7Uwe Ĩsraelĩ, Uyiketere Omwami Mukulu,  Kusangwa olwanzo lwʼOmwami Mukulu 

silulyusa,  Kandi anzĩre emigulu yosĩ erĩtongolya.  

8Asyatongolya abandu buwe Abaĩsraelĩ, Kwʼebibi byabo byosĩ.  

Esyonyimbo 131 

Erisaba lyʼeriyiketera Omwami Mukulu 

Olwimbo lwʼerihetukira ahabũyĩrĩre. Olwimbo lwa Dawĩdĩ. 

1Uwe Mwami Mukulu, nabirireka eriyiheka lyage,  Nʼerĩbũnũkala okwʼiyihagata 

lyage.  Sĩndĩyĩhĩra oko myatsi ĩkalĩre,  Kutse omo myatsi eyikandema.  

2Nĩkwa nabiriyibombeka nʼeribya nʼobuholo;  Ngʼomwana oyukayirato uku nyĩnya 

wuwe,  Omutima wage abiribondera omwisi wage.  

3Uwe Ĩsraelĩ, Uyiketere Omwami Mukulu,  Erĩtsũka lino nʼebiro byosĩ!  

 

Esyonyimbo 132 

Eripipa busana nʼahabũyĩrĩre 

Olwimbo lwʼerihetukira ahabũyĩrĩre. 

1Uwe Mwami Mukulu, Siwibirirawe Dawĩdĩ,  Nʼomũbĩrĩ gosĩ akola.  

2Wibuke, uwe Mwami Mukulu ebyo alaga,  Ngoko akũlahĩrĩraya uwe Nyamuhanga 

Omũtokĩ wa Ĩsraelĩ ati,  

3Sindiendiya, eka, kutse erisambira oko ngyingo yage;  

4Sindiendiluhuka kutse eriyato,  

5Ndetabana mwanya busana nʼOmwami Mukulu,  Nʼahʼerĩĩkala busana na 

Nyamuhanga Omũtokĩ wa Ĩsraelĩ.  

6Motowa omwatsi wʼerĩsandũkũ lyʼerilagana eBetelehemũ,  Motwabanalyo omo 

kihugo kyʼeYearĩmũ.  

7Motwabũga tuti, Tugende omo nyũmba yʼOmwami Mukulu;  Tũramaye embere 

wʼekĩtũmbĩ kiwe kyʼobwami!  

8Wase oko mwanya wawe wʼeriluhuka, uwe Mwami Mukulu,  Haguma nʼerĩsandũkũ 

lyʼerilagana,  Nĩ mũsyo wʼobũtokĩ bwawe.  

9Abahererĩ bawe bakole ebitunganene ebiro byosĩ,  Nʼabandu bawe babũgaye obogo 

bʼobutseme!  

10Busana nʼomugombe wawe Dawĩdĩ;  Sugane omwami wawe oyo wayisoga!  

11Omwami Mukulu mowalaga endagane ĩbũyĩrĩre oko mugombe wawe Dawĩdĩ,  

Kandi sĩwendĩsyatwayo, uti,  Nasyahĩra omundu muguma wʼoko lubuto lwawe eribya 

mwami,  Naye asyatabala enyũma wawe.  

12Abagala bawe bamakwama endagane yage,  Nʼerikwama ebihano ngahanabo,  

Abana babo nibya, basyakukwama ngʼabami ebiro byosĩ.  

13Omwami Mukulu abiriyisoga eSĩonĩ;  Anzĩre erĩhĩra enyũmba yiwe eyo.  

14Ati, Hano ho nasyĩkala kera na kera; Hano ho nyanzĩre eritabala.  

15Nasyabanira eSĩonĩ ebyosĩ ebyo ali nabyo bwaga;  Nasyũgũtya abera buwe 

nʼakalyo.  

16Nasyaleka abahererĩ buwe ibambagula bati, Ngalamaya,  Nʼabandu buwe basyimba 

nʼerĩbũgya obogo bʼobutseme.  

17Hano ho nasyahĩra omwana muguma wa Dawĩdĩ mo mwami munene;  Hano, ho 

nasyateya obutabale bʼomwami wage nayisoga.  

18Esyonzĩgũ siwe nasyambalyasyo esĩsonĩ,  Nĩkwa obwami buwe bwasyagasa 

nʼerĩowana.  

Esyonyimbo 133 

Erĩsĩma olwanzo lwʼabagala babo 

Olwimbo lwʼerihetukira ahabũyĩrĩre. Olwimbo lwa Dawĩdĩ. 

1Ni kyʼeriswekera, kandi ni kibuya,  Abandu ba Nyamuhanga bamĩkala haguma 

ngʼabana abasubeneko!  

2Liringene nʼamagũta wʼemĩerezĩ agʼobũgũlĩ bunene Awasenda oko mutwe 

nʼesyonderũ sya Harũnĩ,  Erĩhĩka oko mutsotso wʼesyongimba siwe.  

3Liri ngʼekimi oko Kitwa kyʼeHermonĩ, Ekĩkakĩmĩra oko bitwa byʼeSĩonĩ.  Aho 

Mwami Mukulu alaga eritsumula liwe,  Yo ngebe eyitehwa.  

 

Esyonyimbo 134 

Eribirikira eripipa Nyamuhanga 

Olwimbo lwʼerihetukira ahabũyĩrĩre. 

1Mwase, mupipe Omwami Mukulu,  Ĩnywe bosĩ abagombe bʼOmwami Mukulu,  

Abosĩ abakakola omo Hekalũ yʼOmwami Mukulu omo kiro.  

2Musumbe ebyala byenyũ omwʼisaba omo Hekalũ,  Mupipe Omwami Mukulu!  

3Omwami Mukulu, oyo wahangika olubula nʼekihugo,  Abatsumule erĩlũa eSĩonĩ.  

Esyonyimbo 135 

Olwimbo lwʼeripipa 

1Mupipe Omwami Mukulu!  Mupipe erĩna lyʼOmwami Mukulu, ĩnywe bagombe 

bʼOmwami Mukulu, mumupipe.  

2Ĩnywe mwimene omo nyũmba yʼOmwami Mukulu,  Ahabũyĩrĩre ha Nyamuhanga 

wetu.  

3Mupipe Omwami Mukulu, kusangwa Omwami Mukulu ni mubuya; Mwimbire erĩna 

liwe lyʼeripipa, kusangwa ni mwenge.  

4Kusangwa Omwami Mukulu mwayisoga Yakobo busana naye,  Nʼabandu ba Ĩsraelĩ 

busana naye ĩyowene.  

5Nyĩnasĩ Omwami Mukulu wetu ko ni mukulu:  Kandi Omukama wetu ni mukulu 

oko nyamuhanga syosĩ.  

6Omwami Mukulu akakola ebyo anzĩre,  Omo lubula nʼomo kihugo, omo syongetsi, 

nʼomo mirindi eyĩkwa.  

7Akaleta ebĩtũ byʼomuhimbo oko ndũlĩ yʼekihugo,  Akayira erĩpalya busana 

nʼembũla,  Akalũsaya erihunga omo mbĩso yiwe.  

8EMĩsĩrĩ, mwĩta ehimbere hyosĩ;  Ehyʼabandu nʼehyʼesyonyama.  

9Kandi eyo mwakola ebitiko-tiko nʼebyʼeriswekera,  Erisuyira Farao nʼabakulu buwe 

bosĩ.  

10Mwaherya ebihanda bingi,  Kandi mwĩta abami bʼamaka,  

11Ye Sĩhonĩ, omwami wʼAbaamorĩ,  Na Ogĩ, omwami wʼeBasanĩ,  Nʼabami bosĩ 

bʼeKanana.  

12Mwaha ebihugo byabo oko bandu buwe;  Mwahabyo oko Ĩsraelĩ.  

13Uwe Mwami Mukulu, abandu basyaminya ebiro byosĩ kʼuli Nyamuhanga;  

Esyondengo syosĩ syasyakwibuka, uwe Mwami Mukulu.  

14Omwami Mukulu asyaganyira abandu buwe;  Asyabohola abagombe buwe.  

15Esyosanamu syʼebihanda sikahesawa omo syʼebĩtsĩpa nʼesyamagetsi;  Omũbĩrĩ 

wʼebyala byʼabandu.  

16Siwite amuno, nĩkwa sisyetoka erisobola,  Nʼameso, nĩkwa sisyetoka erilangira;  

17Siwite amatwĩ, nĩkwa sisyetoka erĩowa;  Kandi Simuli muka omo muno wasyo.  

18Abahesasyo, nʼabosĩ abakayiketerasyo,  Basyabya ngʼesyosanamu esyo bahesa!  

19Ĩnywe bandu ba Ĩsraelĩ, mupipe Omwami Mukulu: Ĩnywe bahererĩ ba Nyamuhanga, 

mupipe Omwami Mukulu!  

20Ĩnywe Balawĩ, mupipe Omwami Mukulu!  Ĩnywe mukubaha Omwami Mukulu, 

mupipe Omwami Mukulu!  

21Mupipe Omwami Mukulu eSĩonĩ, eYerũsalema, enyũmba yiwe.  Mupipe Omwami 

Mukulu!  

 

Esyonyimbo 136 

Olwimbo lwʼeriha ewasĩngya 

1Muhe Omwami Mukulu yʼewasĩngya, kusangwa ni mubuya,  Nʼolwanzo luwe 

olutyusa lukakota.  

2Muhe ewasĩngya oko yũlengĩre esyonyamuhanga syosĩ;  Olwanzo luwe olutyusa 

lukakota.  

3Muhe ewasĩngya oko yũlengĩre abakama bosĩ omo maka;  Olwanzo luwe olutyusa 

lukakota.  

4Iye ĩyowene akakola ebitiko-tiko binene-binene;  Olwanzo luwe olutyusa lukakota.  

5Omo menge wuwe mwahangika olubula;  Olwanzo luwe olutyusa lukakota.  

6Mwahĩmba ekihugo endata wʼamagetsi mali-mali;  Olwanzo luwe olutyusa lukakota;  

7Mwahangika eryuba nʼomukera;  Olwanzo luwe olutyusa lukakota.  

8Eryuba eritabala oko musibo;  Olwanzo luwe olutyusa lukakota.  

9Omukera nʼesyongũnũnũ eritabalira ekiro;  Olwanzo luwe olutyusa lukakota.  

10Mwĩta ehimbere hyʼabagala bʼAbanya Mĩsĩrĩ;  Olwanzo luwe olutyusa lukakota.  

11Mwasondola abandu ba Ĩsraelĩ erĩlũa eMĩsĩrĩ;  Olwanzo luwe olutyusa lukakota,  

12Omo byala biwe byʼamaka, nʼokuboko kuwe kwʼobũtokĩ;  Olwanzo luwe olutyusa 

lukakota.  

13Mwagaba Engetsi yʼEngula yo kabiri;  Olwanzo luwe olutyusa lukakota.  

14Mwasondola abandu buwe erilaba muyo;  Olwanzo luwe olutyusa lukakota.  

15Mwasendya Farao nʼemilondo yiwe omo Ngetsi yʼEngula;  Olwanzo luwe olutyusa 

lukakota.  

16Mwasondola abandu buwe omo mbwarara Olwanzo luwe olutyusa lukakota;  

17Mwĩta abami bʼamaka;  Olwanzo luwe olutyusa lukakota.  

18Mwĩta abami abakũmayĩre;  Olwanzo luwe olutyusa lukakota.  

19Sĩhonĩ, omwami wʼAbaamorĩ;  Olwanzo luwe olutyusa lukakota.  

20Na Ogĩ, omwami wʼeBasanĩ;  Olwanzo luwe olutyusa lukakota.  

21Mwaha ebihugo byabo oko bandu buwe;  Olwanzo luwe olutyusa lukakota.  

22Mwahakyo uku Ĩsraelĩ, omugombe wuwe;  Olwanzo luwe olutyusa lukakota.  

23Mwatatwibirirwa omugulu twakĩndawa;  Olwanzo luwe olutyusa lukakota.  

24Mwatubohola oko nzĩgũ syetu;  Olwanzo luwe olutyusa lukakota.  

25Akaha akalyo oko bandu bosĩ nʼoko syonyama;  Olwanzo luwe olutyusa lukakota.  

26Muhe ewasĩngya uku Nyamuhanga wʼelubula;  Olwanzo luwe olutyusa lukakota.  

Esyonyimbo 137 

Eririra lyʼAbanya Ĩsraelĩ omo bũsayĩ 

1Oko mũsĩke wʼesyonyũsĩ syʼeBabelĩ,  Motwĩkala ahisi nʼeririra,  Omugulu twibuka 

eSĩonĩ.  

2Oko miti yʼemĩfũ eyiri hakũhĩ,  Motwahanika esyonanga syetu.  

3Abatũhũnga mobatubwira bati, twimbe;  Mobatubwira bati tusatirebo, bati,  

Mutwimbire Olwimbo lwʼeSĩonĩ!  

4Twangimba Olwimbo lwʼOmwami Mukulu tuti,  Omo kihugo kite kyetu kwehĩ?  

5Kumbe sinangaswatoka eriwata enanga,  Namakwibirirwa uwe Yerũsalema!  

6Kumbe sinangaswimba,  Namatindakwibuka,  Namatindahamya eYerũsalema;  

Ngʼobutseme bwage obũlengĩre, obunene!  

7Wibuke, uwe Mwami Mukulu, ebyo Abanya Edomũ bakola,  Ekiro eYerũsalema 

yahũngawa,  Wibuke ngoko babũga bati, Musambulego!  Musambulirego ahisi oko 

kitaka!  

8Uwe Babelĩ, wasyaherĩbwa!  Obutseme buli oko mundu oyo wasyaliha;  Busana 

nʼebyo wabiritukolera;  

9Obutseme buli oko yukahamba abana bawe,  Nʼerigusangabo okwʼĩbwe!  

 

Esyonyimbo 138 

Erisaba lyʼeriha ewasĩngya 

Olwimbo lwa Dawĩdĩ. 

1Ngakuha ewasĩngya, uwe Mwami Mukulu, nʼomutima wage gosĩ;  Nasyakwimbira 

eripipa embere syʼesyonyamuhanga.  

2Ngũnama embere syʼeHekalũ yawe ĩbũyĩrĩre,  Nʼeripipa erĩna lyawe busana 

nʼolwanzo lwawe olutyusa nʼeritindalegula lyawe,  Kusangwa wabĩrĩkangya ngoko 

uwe nʼerihana lyawe bĩrengĩre ebyosĩ.  

3Mowanyĩsũbĩrya ekiro nakulakira;  Omo kagala kawe mowamba amaka.  

4Uwe Omwami Mukulu, abami bosĩ bʼekihugo basyakupipa,  Kusangwa babĩrĩowa 

erilaga lyawe.  

5Basyimba busana nʼebyo Mwami Mukulu abirikola,  Basyimba kusangwa 

olukengerwa lwʼOmwami Mukulu ni lunene,  

6Omwami Mukulu, nomo angabya endata kutsibu atya,  Akalembera abolo,  

Nʼabakayiheka sibangamũbĩsama.  

7Nomo amalĩge anganyĩtĩmbako, wasyanyibika buholo;  Ukabambira esyonzĩgũ 

syage esikahitana,  Wasyanyĩlamya omo bũtokĩ bwawe.  

8Wasyakola ebyosĩ ebyo wanyilaga, uwe Mwami Mukulu;  Uwe Mwami Mukulu, 

olwanzo lwawe silulyusa kera na kera.  Ubuge omũbĩrĩ ogo wabĩrĩtsũka.  

Esyonyimbo 139 

Amenge awahĩkene nʼerirembera lya Nyamuhanga 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Uwe Mwami Mukulu, wabirinyirengako, kandi ũnanyasĩ.  

2Ũnasĩ ebyosĩ ngakola; erĩĩkala lyage, nʼerihangana lyage.  Nomo une hali, Ukaminya 

amalengekanĩa wage gosĩ.  

3Ukanyilolako, namakola omũbĩrĩ kutse namaluhuka;  Ũnasĩ ebyosĩ ebyo ngakola;  

4Embere nde nabũga,  Uwe Mwami Mukulu, ũnasĩ ebyo ngandĩbũga.  

5Ũkanyĩtĩmbako oko syombande syosĩ;  Ukanyihanganira nʼobũtokĩ bwawe.  

6Amenge wawe ni wʼeriswekera nʼerinyirema;  Lĩkalĩre busana nage eriminyago.  

7Ko nangatoka eriya hahi eritswa oko Mũlĩmũ wawe kwehĩ?  Kutse nangatoka 

eritibita erĩlũa omo meso wawe kwehĩ?  

8Namahetukira elubula, iguneyo;  Kandi namagotsera ekũlĩmũ, iguneyo.  

9Namagulukira eyisirya kwʼeyo eryuba likasira,  Kutse namĩkala ehali eyo eryuba 

likalengera,  

10Iguneyo erinyisondola,  Iguneyo erĩnyĩwatĩkya.  

11Namabũlya omwĩrĩmya erĩnyĩbĩsa,  Kutse ekyakakala ekĩkanyĩtĩmbako kihinduke 

mo kiro,  

12Nĩkwa omwĩrĩmya siangabya ngʼekiro busana nawe,  Nʼekiro kĩkangabasenĩe 

ngʼeritungi.  Omwĩrĩmya nʼekyakakala ni kiguma-guma busana nawe.  

13Mowahangika obuli kĩtsũko kyage;  Mowanyĩtsũkĩkanĩa omo kĩsũko kya koyo.  

14Ngakupipa kusangwa ukubahawa;  Ebyosĩ ukakola ni byʼehali nʼebyʼeriswekera.  

Nyasĩkyo nʼomutima wage gosĩ.  

15Mowalangira amakũha wage akatsũtsĩkanĩbwa,  Iniakatsũtsĩkanĩbawa omo kĩsũko 

kya koyo,  Omugulu ngakuliramo bũbĩso-bĩso.  

16Mowanyilolako isindinabutwa.  Ebiro ebyahangikawa busana nage,  Ebyosĩ 

ibyabirisakwa omo kitabu kyawe,  Embere wʼerĩtsũka lyabyo.  

17Uwe Nyamuhanga, lĩnyĩkalĩreko eriminya amalengekanĩa wawe;  Ka ni mangi!  

18Namaganzago, ni manene kwilaba Omusege.  Omugulu ngabuka, nyikine haguma 

nawe.  

19Uwe Nyamuhanga, nyiti kumbe wangĩta ababi!  Nyiti kumbe, abandu bʼomwaga 

banganyireka!  

20Bakabũga emyatsi mibi busana nawe;  Bakabũga emyatsi mibi busana nʼerĩna 

lyawe,  

21Mwami Mukulu, ka ngakwa obusu abakakũkwa obusu!  Ka ngapona 

abakakuhonako!  

22Obusu bwage busana nabo bũhĩkene;  Ngaganzabo ngʼesyonzĩgũ syage.  

23Uwe Nyamuhanga, unyirengeko,  Uminye obũlengekanĩa bwage;  Unyirengeko, 

Uminye amalengekanĩa wage.  

24Ũsondaye nga hane eriteba omwisi wage,  Unyisondole omo nzira yʼerikota.  

 

Esyonyimbo 140 

Erisaba busana nʼeriremberwa 

Busana nʼomwĩmbĩrĩrĩ mukulu. Olwimbo lwa Dawĩdĩ. 

1Uwe, ũnyĩlamaye oko bandu babi;  Unyibike buholo busana nʼabandu bʼomwaga,  

2Abakaya embĩta yʼebibi emigulu yosĩ,  Bakayĩrwanaya emigulu yosĩ,  

3Esyondimi syabo siri ngʼesyonzoka esĩkĩta,  Ebĩnywa byabo biri ngʼobuti bwʼenzoka 

eyikahulawa mo fĩra.  

4Uwe Mwami Mukulu, unyihanganire busana nʼamaka wʼababi;  Unyibike buholo 

busana nʼabandu bʼomwaga,  Abakaya embĩta yʼerĩnyĩtoya.  

5Abandu abakayiheka babĩrĩhĩra ekitego busana nage;  Babirisanza obutaha-taha 

bwʼemikoba,  Kandi babirinyitega ebiryata hakũhĩ nʼenzira.  

6Ngabwira Omwami Mukulu nyiti,  Uli Nyamuhanga wage;  Uwe Mwami Mukulu 

wowe erilaka lyage busana nʼerĩwatĩkĩbwa!  

7Uwe Mwami Mukulu, Nyamuhanga wage,  Omũlamya wage wʼamaka, 

Wabirinyihanganira omo malwa.  

8Uwe Mwami Mukulu, suhe abakakola nabi ebyo bakasonda;  Suleke esyombĩta 

syabo nyibi sikatokekana!  

9Suleke abakanyĩtĩmbako bakasĩngana;  Uleke erĩohererya lyabo ĩryaswahĩka kubo.  

10Amakala awakalĩre atogere kubo;  Bagusawe omo buhya nʼerĩtĩndaswalũamo.  

11Kandi abakalega abandi sibatoke;  Ekibi kĩhĩke oko mundu wʼomwaga 

nʼerĩmũtogotya.  

12Nyĩnasĩ Omwami Mukulu kwʼakahanganira omwatsi wʼabera,  Kandi akimira 

erĩbanza lyʼomundu wʼobwaga.  

13Oyutunganene asyakupipa kwenene;  Basyasiba embere syawe.  

Esyonyimbo 141 

Erisaba lyʼerĩgolo-golo 

Olwimbo lwa Dawĩdĩ. 

1Ngakulakira, Uwe Mwami Mukulu; ũnyĩwatĩkaye lino!  Unyihulikirire omugulu 

ngakubirikira.  

2Wangirire erisaba lyage ngʼobukwa obukakumba ndeke,  Ũlĩge ebyala byage 

omugulu ngasumbabyo ngʼobuhere bwʼerĩgologolo.  

3Uwe Mwami Mukulu, ũhĩre omũteya oko buno bwage,  Kandi ũtegaye olũkyo 

lwʼemĩnywa yage.  

4Ũnyĩkakĩraye okwʼisonda lyʼerikola nabi,  Kutse erihana nʼabandu babi omo bibi 

byabo;  Sinyisangire nabo omo bisi-bisi byabo!  

5Omundu mubuya amanyĩswĩrya, kyasyabya kibuya;  Amanyikunga, lyasyabya 

ngʼamagũta busana nʼomutwe wage;  Sindiendiganalyo;  Nĩkwa nasyasaba busana 

nʼemĩbĩrĩ yiwe mibi.  

6Omugulu abatabalĩ babo bakagusawa eyĩkwa oko lukuka,  Abandu basyalĩga 

ebĩnywa byage ko bĩkowana.  

7Ngʼesyongwĩ sikatulawa nʼerikengetwa mo hike-hike,  Amakũha wabo akapanzawa 

oko mũsĩke wʼeyisinda.  

8Nĩkwa ĩngye, nyikinayiketera we, uwe,  Mwami Mukulu Nyamuhanga;  Ngasonda-

sonda unyihanganire,  Suleke ngahola!  

9Unyihanganire busana nʼebitego ebyo babirinyitegamo,  Nʼoko miryata yʼabakola-

nabi.  

10Ababi bakwe omo bitego byabo,  Nage inalaba nʼeribala.  

 

Esyonyimbo 142 

Erisaba busana nʼerĩwatĩkĩbwa 

Olwimbo lwa Dawĩdĩ omugulu abya omo mwangalũ. Erisaba. 

1Ngalakira Omwami Mukulu busana nʼerĩwatĩkĩbwa;  Ngalemba-lemba Omwami 

Mukulu.  

2Ngamuletera amalĩge wage gosĩ;  Ngamubwira amalĩge wage gosĩ.  

3Omugulu ngasonda eriluha,  Ũnasĩ ekyo nangakola.  Omo nzira eyo ngalabamo 

Esyonzĩgũ syage syabĩrĩbĩsa ekitego busana nage.  

4Ngatungerera hakũhĩ nage, ngalangira Sihali mundu wʼerĩnyĩwatĩkya;  Isihali mundu 

wʼerinyihanganira;  Sihali oyukanyitsomana.  

5Uwe Mwami Mukulu, ngakulakira busana nʼerĩwatĩkĩbwa;  Nyiti, Uwe, uli 

mũhanganĩrĩ wage;  Uwe nyanzĩre musa omo ngebe yʼeno.  

6Uhulikirire erilaka lyage busana nʼerĩwatĩkĩbwa,  Kusangwa namasenda omo bũlĩge.  

Ũnyĩlamaye oko nzĩgũ syage, Sĩnyĩrengĩrye amaka.  

7Ũnyĩlamaye oko bũlĩge bwage;  Neryo nasyakupipa omwʼĩhĩndana lyʼabandu bawe,  

Kusangwa wabirinyikola kibuya.  

Esyonyimbo 143 

Erisaba busana nʼerĩwatĩkĩbwa 

Erisaba lya Dawĩdĩ. 

1Mwami Mukulu, wowe erisaba lyage, uhulikirire erilaka lyage!  Uli mutunganene, 

suliregula, neryo ũnyĩsũbĩraye!  

2Sunyihandikirire, ĩngye mugombe wawe;  Omo meso wawe sihali oyutunganene.  

3Enzĩgũ yage yabĩrĩnyendererya,  Yabĩrĩnyĩkĩnda kutsibu;  Yabĩrĩnyĩhĩra omo 

nyũmba yʼomũlĩkĩ ahali omwĩrĩmya, ngʼabandu bahola kera.  

4Neryo ngasonda eriogokala;  Nyĩkwĩre obũlĩge bunene.  

5Ngibuka ebiro ebyalaba;  Ngaganĩraya ebyosĩ ebyo wabirikola,  Ngibuka emĩbĩrĩ 

yawe yosĩ.  

6Ngakusumbira ebyala byage omwʼisaba;  Ngakũkwa olukando ngʼekitaka kyũmĩre.  

7Uwe Mwami Mukulu, ũnyĩsũbĩraye lino!  Nabiribula amaka! Sũnyĩbĩsame,  

Ngasyabya omo katĩkatĩ kʼabakakĩmĩra eKũlĩmũ.  

8Ngayiketera we; ũnyĩbũkaye olwanzo lwawe olutyusa omo ngyakyangyakya;  

Erisaba lyage likahetukira ukʼuwe;  Ũnyĩkangaye enzira nangalenderamo.  

9Uwe Mwami Mukulu, ngaya ukʼuwe busana nʼerinyihanganira;  Ũnyĩlamaye oko 

nzĩgũ syage.  

10Uwe uli Nyamuhanga wage;  Ũnyĩkangĩrĩraye erikola erisonda lyawe.  Omũlĩmũ 

wawe anyikole kibuya;  Nʼerinyisondola omo nzira yʼobuholo.  

11Uwe Mwami Mukulu, ũnyĩlamaye ngoko walaga;  Omo bubuya bwawe, 

ũnyĩlamaye oko malĩge wage!  

12Omo lwanzo lwawe busana nage, wĩte esyonzĩgũ syage,  Ũtogotaye 

abakanyĩnũbaya bosĩ,  Kusangwa indi mugombe wawe.  

 

Esyonyimbo 144 

Omwami akaha Nyamuhanga ewasĩngya nʼerĩsĩngana 

Olwimbo lwa Dawĩdĩ. 

1Muhe ewasĩngya oko Mwami Mukulu,  Omũhanganĩrĩ wage;  Akanyĩgĩsaya erilwa,  

Akanyĩtegekanaya busana nʼamalwa.  

2Iye nĩ mũhanganĩrĩ wage, nʼomwĩmĩrĩ wage,  Ahʼerisagira hage nʼomũlamya wage,  

Ngayiketera ye busana nʼobuholo;  Akakĩnda ebihanda eyĩkwa kwĩngye.  

3Uwe Mwami Mukulu, ko mundu nĩkĩ uti ukamulolako kwehĩ?  Kutse omundu buyira 

nindi, uti ukamusamalira kwehĩ?  

4Omundu ali ngʼakuka kʼerihunga;  Ebiro biwe biri ngʼekyũtsũtsũ ekikalaba.  

5Uwe Mwami Mukulu, ũhĩgũkalaye ekyanya, ũkĩme;  Ũtũle oko bitwa, nabyo 

byasyatũmba.  

6Utume erĩpalya, upanza-panze esyonzĩgũ syawe;  Ulase emisoha yawe, 

upanzapanzesyo!  

7Wandagalaye ebyala byawe,  Unyisabule omo magetsi awali hali, ũnyĩlamaye;  

Ũnyĩlamaye oko maka wʼabandu bʼehandi,  

8Abatekanaya omwatsi go kwenene,  Abakabiha ĩbamabĩlahĩrya erĩbũga kwenene.  

9Uwe Nyamuhanga, nasyakwimbira Olwimbo luhya-luhya;  Nasyawata enzenze 

nʼerikwimbira.  

10Uwe ukaleka abami ĩbasĩngana,  Ũkalamaya omugombe wawe Dawĩdĩ.  

11Ũnyĩlamaye oko nzĩgũ syage esĩkalĩre,  Ũnyĩlamaye oko maka wʼabandu bʼehandi,  

Abatekanaya omwatsi wʼekwenene,  Kandi bakabiha ĩbamabĩlahĩrya erĩbũga 

ekwenene.  

12Abagala abo tukabuta babye omo busuko bwabo ngʼemyaka eyikabogaboga,  

Nʼabana-bato abo tukabuta babye ngʼesyondũyĩ omo kikali.  

13Esyombĩso syetu syũsũle nʼemihanda yosĩ yʼakalyo;  Nʼesyombũlĩ omo malĩsĩryo 

wetu, sibute ehyana elfu ĩkũmĩ!  

14Nʼesyonde syetu sibute ndeke butsira erĩkwĩsya kutse erihola.  Sihabye erilaka 

lyʼobũlĩge omo nzira syetu!  

15Ekihanda ni kyʼobutseme ekiri kitya;  Obutseme buli oko kihanda ekiwite Omwami 

Mukulu mo Nyamuhanga wabo!  

Esyonyimbo 145 

Olwimbo lwʼeripipa 

Olwimbo lwa Dawĩdĩ wʼeripipa. 

1Uwe Nyamuhanga wage nʼomwami wage, nasyambagula obukulu bwawe;  

Nasyakuha ewasĩngya ebiro byosĩ kera na kera.  

2Nasyakuha ewasĩngya obuli kiro; Nasyakupipa ebiro byosĩ kera na kera.  

3Omwami Mukulu ni mukulu, atolere eripipwa kutsibu;  Obukulu buwe bũlengĩre 

eriminya.  

4Olulengo luguma lwasyapipa omũbĩrĩ wawe erĩhĩka oko lundi lulengo;  

Basyambagula emĩbĩrĩ yawe yʼamaka.  

5Nasyahula olukengerwa lwʼobusinge bwʼobukulu bwawe,  Kandi nasyaganĩrya oko 

mĩbĩrĩ yawe yʼeriswekera.  

6Abandu basyahula obukulu bwʼemĩbĩrĩ yawe yʼamaka,  Nage nasyambagula obukulu 

bwawe.  

7Basyakanĩa obugenge bwawe bunene emigulu yosĩ,  Nʼeriimbira ebibuya byawe.  

8Omwami Mukulu ni wʼolwanzo nʼeriganyira;  Sialihitana lũba, kandi ni wʼolwanzo 

olutyusa.  

9Omwami Mukulu ni mwenge oko bosĩ,  Kandi akaganyira ebyosĩ ahangika.  

10Ebihangikwa byawe byosĩ, uwe Mwami Mukulu, byasyakupipa,  Nʼabandu bawe 

basyakuha ewasĩngya!  

11Basyahula olukengerwa lwʼobwami bwawe,  Nʼerĩkanĩa obũtokĩ bwawe.  

12Neryo abandu bosĩ basyaminya emĩbĩrĩ yawe eyĩkalĩre,  Nʼolukengerwa lʼobusinge 

bwʼobwami bwawe.  

13Obwami bwawe ni bwʼerikota,  Nawe uli Mwami kera na kera.  Nyamuhanga 

sialiregula omo ndagane siwe,  Kandi ni mubuya omo byosĩ akakola.  

14Omwami Mukulu akawatĩkaya abosĩ abali omo bũlĩge;  Akasumba abosĩ 

ababĩrĩkehĩbwa.  

15Ebindu byosĩ bikamusamalira nʼamaha.  Naye akahabyo ebyalya omugulu biri 

nʼobwaga bwabyo.  

16Akahabyo ebitolerebyo,  Kandi akũgũtaya obwaga bwʼabosĩ.  

17Omwami Mukulu atunganene omo byosĩ akakola,  Nʼowʼeriganyira omo mĩbĩrĩ 

yiwe yosĩ.  

18Omwami Mukulu ali hakũhĩ oko bosĩ abakamubirikira,  Ali hakũhĩ oko bosĩ 

abakamubirikira nʼekwenene.  

19Akaberereraya obwaga bwʼabosĩ abakamubaha;  Akowa erilaka lyabo, 

akalamayabo.  

20Omwami Mukulu akahanganira abosĩ abamwanzĩre,  Nĩkwa asyatogotya ababi bosĩ.  

21Nasyapipa Omwami Mukulu emigulu yosĩ;  Ebihangikwa byosĩ bipipe erĩna liwe 

rĩbũyĩrĩre ebiro byosĩ na kera!  

 

Esyonyimbo 146 

Eripipa Nyamuhanga Omũlamya 

1Mupipe Omwami Mukulu!  Uwe mutima wage, upipe Omwami Mukulu!  

2Omugulu gosĩ nyiriho nasyapipa Omwami Mukulu;  Nasyimbira Nyamuhanga wage 

omugulu gosĩ nyiriho.  

3Simuyiketere abasondolĩ bʼekihugo,  Kutse ogundi oyutetoka erĩbalamya.  

4Omugulu bakahola bakasuba oko kitaka;  Oko kiro ekyo erĩyĩsũnza lyabo lyosĩ 

likahwa.  

5Obutseme buli nʼomundu oyuwite Nyamuhanga wa Yakobo erĩmũwatĩkya,  

Oyukayiketera Omwami Mukulu Nyamuhanga wuwe,  

6Oyo wahangika olubula, ekihugo, nʼengetsi, nʼebyosĩ ebirimo,  Oyũkaberereraya 

esyondagane siwe ebiro byosĩ.  

7Oyukatswera nʼerĩowanĩa abakanũbĩbawa,  Oyukaha akalyo oko bakawira.  

Omwami Mukulu akabohola abʼomũlĩkĩ,  

8Omwami Mukulu akaha erilangira oko syondĩma-time.  Omwami Mukulu akasumba 

abosĩ abakakehĩbawa;  Omwami Mukulu anzĩre abandu buwe abatunganene.  

9Omwami Mukulu akahanganira ababunga abĩkere omo kihugo;  Akawatĩkaya 

abakwakalĩ nʼesyongũbĩ, Nĩkwa akalĩba-lĩbanaya erĩyĩsũnza lyʼababi.  

10Omwami Mukulu asyabya Mwami kera na kera!  Nyamuhanga wawe, uwe Sĩonĩ, 

asyatabala ebiro byosĩ oko ndengo syosĩ.  Mupipe Omwami Mukulu!  

Esyonyimbo 147 

Eripipa Nyamuhanga Omũtokĩ Wʼebyosĩ 

1Mupipe Omwami Mukulu!  Ni kibuya eriimbira eripipa uku Nyamuhanga wetu!  

Lĩkowana, kandi ritolere erimupipa.  

2Omwami Mukulu akasũbaya eYerũsalema, erĩswahĩmbago,  Akasũbũlaya abasayĩ ba 

Ĩsraelĩ.  

3Akalamaya ababũnĩkĩre omo mutima,  Akasenga-senga ebironda byabo.  

4Abirisoha emiganzo yʼesyongũnũnũ,  Akabirikirasyo omo mena wasyo.  

5Omwami Mukulu wetu ni mukulu nʼowʼamaka gosĩ;  Eriminya liwe 

siryangalengwako.  

6Akasumba abakayĩkehaya,  Kandi akahĩnolera ababi ahisi oko kitaka.  

7Mwimbe esyonyimbo syʼewasĩngya oko Mwami Mukulu;  Muwatire Nyamuhanga 

wetu Olwimbo omo nanga.  

8Akasanza ebĩtũ oko kyanya;  Akabana embũla busana nʼekihugo,  Akalasaya ebiti 

oko bitwa.  

9Akaha esyonyama akalyo kasyo,  Akalĩsaya ehyana hyʼebikororo omugulu 

hikabirikira.  

10Sialitsemera esyosabayĩrĩ syʼamaka,  Kandi sialitsemera abasĩrĩkanĩ bʼobulume-

lume;  

11Nĩkwa Omwami Mukulu akatsemera abakamubaha,  Akatsemera abakayiketera 

olwanzo luwe olutyusa.  

12Uwe Yerũsalema, upipe Omwami Mukulu!  Uwe Sĩonĩ, upipe Nyamuhanga wawe!  

13Akategaya esyongyo syawe isyakala;  Akatsumula abandu bawe.  

14Akategaya emitano yawe yo buholo,  Kandi akakũgũtaya nʼengano eyowene ndeke.  

15Akahamula ekĩnywa,  Ikyalaba omo kihugo mo lũba.  

16Akatuma enzururu eyikasosa obweya bwʼembũlĩ,  Nʼeripanza eritsuku ngʼolũtũtũ.  

17Akatuma amatsuku ngʼemisege;  Sihali mundu oyukatoka erĩsĩka omo litsuku 

akatuma!  

18Neryo akahana, nʼerĩnyenyetya eritsuku,  Akatuma erihunga, nʼamagetsi iniasenda.  

19Akaha Yakobo ekĩnywa kiwe,  Akaha Ĩsraelĩ ebihano biwe nʼemigambo yiwe.  

20Sialitakolera ebindi bihanda atya;  Sĩbasĩ emigambo yiwe.  Mupipe Omwami 

Mukulu!  

 

Esyonyimbo 148 

Ebihugo byosĩ bipipe Omwami Mukulu! 

1Mupipe Omwami Mukulu!  Mupipe Omwami Mukulu eyo elubula,  Mumupipe, 

ĩnywe mwĩkere endatandata!  

2Mumupipe, ĩnywe bamalaĩka buwe,  Mumupipe, ĩnywe milondo yiwe yosĩ 

yʼelubula!  

3Mumupipe, ĩnywe eryuba nʼomukera;  Mumupipe, ĩnywe esyongũnũnũ 

esĩkakangabasanaya!  

4Mumupipe, olubula lwʼendata kutsibu,  Nenyũ amagetsi awali endata oko kyanya!  

5Ebyosĩ ebĩ, bipipe erĩna lyʼOmwami Mukulu!  Iye mwahana, neryo mobyahangikwa.  

6Busana nʼerihana liwe mobyahandwa omo myanya yabyo busana nʼerikota.  Kandi 

sibyetoka eritindakenga.  

7Mupipe Omwami Mukulu, eno munakihugo,  Ĩnywe nyama nene-nene syʼengetsi, 

nʼemirindi yosĩ yʼengetsi.  

8Erĩpalya nʼamatsuku, enzururu nʼebĩtũ,  Erihunga erĩkalĩre, ebikakenga erihana liwe!  

9Mumupipe, ĩnywe ehitwa nʼebitwa,  Emiti eyikaheta kwʼebĩgũma nʼemĩsĩtũ;  

10Esyonyama syosĩ, esyʼeka nʼesyʼomolĩ,  Esyonzoka nʼesyonyonyũ!  

11Ĩnywe bami nʼabandu bosĩ, bamupipe,  Abanya-mwami nʼabandi batabalĩ bosĩ;  

12Abalwana nʼabana-bato,  Abasyakulu nʼabakekulu nʼabana nibya!  

13Abosĩ bapipe erĩna lyʼOmwami Mukulu;  Erĩna liwe lĩrengĩre awandi gosĩ;  

Olukengerwa luwe luli endata oko kihugo nʼolubula!  

14Mwayira ekihanda kiwe kyʼamaka,  Kyalekĩre abandu buwe bosĩ ibamupipa,  Ba 

bandu ba Ĩsraelĩ, abo anzĩre kutsibu!  Mupipe Omwami Mukulu!  

Esyonyimbo 149 

Olwimbo lwʼeripipa 

1Mupipe Omwami Mukulu!  Mwimbire Omwami Mukulu yʼolwimbo luhya-luhya;  

Mumupipe omwʼĩhĩndana lyʼabandu buwe abateregula!  

2Uwe Ĩsraelĩ, utseme, busana nʼmũhangĩkĩ wawe;  Ĩnywe bandu bʼeSĩonĩ, mutseme, 

busana nʼomwami wenyũ!  

3Mupipe erĩna liwe omwʼisata;  Muwate esyongoma nʼesyonanga nʼerimupipa.  

4Omwami Mukulu akatsemera abandu buwe;  Akakenga abakayĩkehaya erihabo 

erĩsĩngana.  

5Abandu ba Nyamuhanga batseme omwʼĩsĩngana lyabo,  Bimbe nʼobutseme omo biro 

bikulu byabo.  

6Basumbe emirenge bakapipa Nyamuhanga,  Ibanawite emĩyalĩ ĩtwĩre omo byala 

byabo,  Erĩkĩnda ebihanda,  

7Nʼerisuyira abandu;  

8Eriboha abami babo omo mahulula,  Nʼeriboha abasondolĩ babo omo mahulula 

wʼebyuma;  

9Erisuyira ebihanda ngoko Nyamuhanga ahana.  Erĩ nĩ ʼsĩngana lyʼabandu ba 

Nyamuhanga!  Mupipe Omwami Mukulu!  

 

Esyonyimbo 150 

Mupipe Omwami Mukulu! 

1Mupipe Omwami Mukulu!  Mupipe Nyamuhanga omo Hekalũ yiwe!  Mupipe 

amaka wuwe elubula!  

2Mumupipe busana nʼemyatsi ĩkalĩre eyo abirikola!  Mupipe obukulu buwe 

Obũlabĩre!  

3Mumupipe omo syongubi!  Mumupipe omo nzenze nʼenanga!  

4Mumupipe omo syongoma nʼomo masata!  Mumupipe omo syonanga 

nʼesyonyamulera!  

5Mumupipe omo syonzumbo!  Mumupipe omo nzumbo syʼemirenge minene-minene!  

6Ĩnywe, ebihangikwa ebiriho, mupipe Omwami Mukulu!  Mupipe Omwami Mukulu!  

Emĩsyo 

Emĩsyo 1 

Eryubaha Nyamuhanga nĩ nzũko yʼamenge 

1Emĩsyo ya Solomono mugala wa Dawĩdĩ Omwami wa Ĩsraelĩ.  

2Eriminya amenge nʼerĩkangĩrĩrĩbwa;  Eriminya ebĩnywa byʼamenge;  

3Busana nʼeriangirira erĩkangĩrĩrya lyʼamenge,  Omo litunganene nʼomwʼĩbanza 

lyʼekwenene;  

4Eriha abakĩrũ bʼamenge,  Nʼeriha omũlwana yʼamenge nʼerisombola omwatsi.  

5Omundu wʼamenge owe, nʼerikanyirira omwʼiga;  Nʼomundu wʼeriminya abane 

erĩhĩka oko mahano wʼekwenene.  

6Eriminya omũsyo, nʼerĩkũmbũlago,  Nʼebĩnywa byʼabʼamenge, nʼesyondekerano.  

7Eryubaha Omwami Mukulu nĩ nzũko yʼeriminya;  Nĩkwa abakĩrũ bakapona amenge 

nʼerĩkangĩrĩrĩbwa.  

8Mugala wage, uhulikirire erĩkangĩrĩrya lya tata wawe,  Sũsĩganaye erihana lya koyo 

wawe.  

9Kusangwa byasyabya kakĩra kabuya kʼolukogo oko mutwe wawe,  Nʼamahulula 

akasũga ebĩkya byawe.  

10Mugala wage, abakola-nabi bamakuhana erĩtobo, Ĩsĩwalĩga.  

11Bamabũga bati, Wase haguma netu,  Tũlĩmbaye busana nʼomusasi;  Tũlĩmbaye 

bũbĩso-bĩso abate ko lubanza ahate ekikaleka;  

12Tumerebo ibaneho ngʼeKũlĩmũ,  Omũbĩmba, ngʼabakandagalira omo buhya;  

13Tukandisyabana obũsokĩ bwʼobũgũlĩ bunene;  Tũkandĩsyũsũlya amanyũmba wetu 

mwʼebyahũngawa.  

14Wasyasangira netu;  Twasyabya nʼengunza nguma.  

15Mugala wage, sulendere omo nzira haguma nabo;  Ũkakĩraye ekisando kyawe oko 

nzira yabo.  

16Kusangwa ebisando byabo bikanguhira ebibi,  Kandi bakayangũhĩrĩraya erĩũta 

omusasi.  

17Omuguli akategawa busa Omo meso wʼenyonyũ yahi.  

18Nĩkwa abandu ngʼaba bakatega ekitego busana nabo ĩbobene.  Bakalĩmbaya bũbĩso-

bĩso busana nʼesyongebe syabo.  

19Ko siri sitya esyonzira syʼobuli mundu oyũkayĩtsũtsa ebindu;  Lĩkalũsaya engebe 

yʼabenyeyo.  

Olubanza lwʼabakagana amenge 

20Amenge akatũla endulo omo nzira;  Akowĩsaya omulenge wago omo bibuga;  

21Akabirikirira omo mahwa wʼesyonzira;  Oko mingiro yʼesyongyo,  Omo mũyĩ, 

akatũla ebĩnywa byago.  

22Erĩhĩka oko mugulu wahi, mwasyanza obũkĩrũ, ĩnywe bakĩrũ kwehĩ?  Nenyũ 

abasekanĩ mũkayĩtsemesaya omwʼĩsekererya,  Nʼabakĩrũ bakapona eriminya kwehĩ?  

23Mubinduke okwʼikunga lyage.  Lebaya, nasyabũtũlĩra ekĩrĩmũ kyage;  

Nasyabamĩnyĩsya ebĩnywa byage.  

24Kusangwa nabiribirikira, nenyũ mwabirigana;  Nabirisanza ebyala byage, sihali 

omundu oyukatsomana;  

25Nĩkwa ĩnywe mwabirigana erihana lyage ryosĩ,  Kandi sĩmwanzĩre erikunga lyage 

nʼahake.  

26Nage nasyaseka omo kiro kyʼerĩkwa lyenyũ;  Nasyasekererya omugulu eriubaha 

lyenyũ lyasyasa;  

27Omugulu eriubaha lyenyũ lyasyabahĩkako ngʼomuyaga,  Nʼerĩkwa lyenyũ lĩkahĩka 

ngʼakanyabungu;  Omugulu obũlĩge nʼerisegetula bĩkabahĩkako.  

28Oko mugulu oyo mwasyanyilakira, nĩkwa sĩndĩendĩsyasũbya;  Basyanyisonda-

sondya nʼomũhwa, nĩkwa sibendisyanyibana.  

29Kusangwa bakwa eriminya lyʼekĩnĩga,  Kandi mobatayisoga eriubaha lyʼOmwami 

Mukulu.  

30Mobagana erihana lyage,  Mobapona erikunga lyage ryosĩ;  

31Busana nʼekyo basyalya oko bĩgũma byʼenzira yabo,  Basyũgũta erĩyĩtsũtsa lyabo.  

32Kusangwa erisuba enyũma lyʼabakĩrũ lyasyĩtabo.  Nʼerĩyĩsyandira 

lyʼeritindatsomana lyʼabakĩrũ lyasyaheryabo.  

33Nĩkwa oyũkanyowa asyĩkala ndeke,  Kandi asyabya buholo butsira eriubaha 

lyʼebibi.  

 

Emĩsyo 2 

Omũyĩsa wʼerĩsondya amenge 

1Mugala wage, wamalĩga eriangirira ebĩnywa byage,  Nʼeriyibikira amahano wage 

haguma nawe;  

2Igukatega okũtũ kwawe busana nʼamenge,  Nʼerĩhĩra omutima wawe okwʼiminya;  

3Ega, wamalakira erisombola,  Nʼerisumba omulenge wawe busana nʼeriminya;  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1136 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

4Wamasondyabyo ngʼebĩtsĩpa,  Nʼerisonda-sondyago ngʼebindu bĩbĩsĩrwe;  

5Neryo wasyaminya eriubaha lyʼOmwami Mukulu,  Nʼeribana eriminya lya 

Nyamuhanga.  

6Kusangwa Omwami Mukulu yukaha amenge;  Nʼomo buno buwe mũkalũa eriminya 

nʼamenge.  

7Akabikira abatunganene bʼamenge awahĩkene;  Iye ni ngabo oko bakalendera omo 

butunganene;  

8Iniatoka erĩteya esyonzira syʼerĩbanza,  Nʼerĩteya enzira yʼababũyĩrĩre buwe.  

9Oko mugulu oyo wasyaminya eritunganene nʼerĩbanza,  Nʼeritunganene, nʼobuli 

nzira yowene.  

10Kusangwa amenge asyingira omo mutima wawe,  Nʼeriminya lyasyatsemesya 

ekĩrĩmũ kyawe;  

11Eriyisunako lyasyakũteya;  Nʼobowĩka bwasyakubika.  

12Erĩkũlamya omo nzira yʼekibi,  Nʼoko bandu bakabũga emyatsi yĩhengemĩre;  

13Abasĩganaya esyonzira syʼeritunganene,  Erirendera omo syonzira syʼomwĩrĩmya;  

14Abakatsemera erikola nabi Nʼerĩtsemesĩbwa omo buhengeme bwʼekibi.  

15Abahengemĩre omo syonzira syabo,  Kandi batere omo syonzira syabo.  

16Erĩkũlamya oko mũkalĩ oyũtasĩbwe,  Nʼoko mũlũa-hali oyũkatenderaya ebĩnywa 

biwe;  

17Oyũkasĩga omwĩra wuwe wʼobwanabuto buwe,  Nʼeryibirirwa endagano ya 

Nyamuhanga wuwe.  

18Kusangwa enyũmba yiwe yegemere oko luholo,  Nʼesyonzira siwe sĩkalolaya oko 

baholĩ;  

19Sihali Oyukaya ewuwe akasubula,  Kutse sĩbehĩka oko syonzira syʼengebe.  

20Iwaminya erirendera omo nzira yʼabandu babuya,  Nʼerihambana nʼesyonzira 

syʼabatunganene.  

21Kusangwa abatunganene basyĩkala omo kihugo.  Nʼabahĩkene basyasĩgala mukyo.  

22Nĩkwa ababi basyĩtĩrwa ehali erĩlũa omo kihugo,  Nʼabagobya basyĩmũrwa mukyo.  

Emĩsyo 3 

Omũyĩsa wʼamenge 

1Mugala wage, Siwibirirawe erihana lyage;  Nĩkwa omutima wawe ategaye 

amategeko wage.  

2Kusangwa ebiro bingi, nʼemĩtũta yʼobuyingo,  Nʼobuholo byasyakutomekerwako.  

3Obubuya nʼekwenene Suleke bĩkakũsĩganĩa.  Usengerebyo oko bĩkya byawe;  

Usakebyo oko mutima wawe.  

4Litya Wasyabana erĩsĩmwa nʼeriminya ndeke Embere syʼameso wa Nyamuhanga 

nʼawʼabandu.  

5Wĩkĩrĩraye Omwami Mukulu nʼomutima wawe gosĩ,  Sũyegemeraye obuminya 

bwawe.  

6Omo syonzira syawe syosĩ umwahule,  Naye asyatũngananĩa esyonzira syawe.  

7Subye wʼamenge omo meso wawe;  Gubahe Omwami Mukulu, Ũlũe oko bibi.  

8Lyasyabya eritendera oko mubiri wawe,  Nʼemingoso omo makũha wawe.  

9Ũsĩkaye Omwami Mukulu omo bũsokĩ bwawe,  Nʼomo buyilula bwʼerikanyirira 

lyawe lyosĩ.  

10Litya ebigona byawe byasyũsũla mwʼebingi,  Nʼebikamiro byawe byasyatswaga 

mwʼebĩnyũ bihya-bihya.  

11Mugala wage, supone erisuyira lyʼOmwami Mukulu;  Kutse suluhe busana 

nʼerikunga liwe.  

12Kusangwa oyo Mwami Mukulu anzĩre akamukunga,  Ngoko ĩse akakunga mugala 

oyo akatsemera.  

13Obutseme buli oko mundu oyukabana amenge,  Nʼomundu Oyukabana eriminya.  

14Kusangwa eritunda lyabyo lyowene kwilaba eritunda lyʼekĩtsĩpa,  Nʼendũndĩ yabyo 

yĩlabĩre esyamagetsi esĩtũkwĩre.  

15Igo ali nʼobũgũlĩ kwilaba erĩbwe lyʼamarĩjanĩ.  Kandi sihali ekindu ekyo wanganza 

ekyangalĩngĩrĩranĩbwa nago.  

16Ebiro bingi biri omo byala byago byʼamali;  Nʼomo byala byʼamalembe muli 

ebindu nʼerĩsĩkya.  

17Esyonzira syago ni nzira syʼerĩtsemesya,  Nʼesyombalu syago syosĩ ni buholo.  

18Igo ni muti wʼengebe oko bakahambago kutsibu.  Nʼobutseme buli oko buli mundu 

oyukakakamirirago.  

19Omwami Mukulu mwahĩra ekibanza kyʼekihugo omo menge;  Mwasĩkya ekyanya 

omo bowĩka.  

20Omwʼiminya liwe emirindi moyagabana,  Nʼebĩtũ bĩkatogongaya ekimi.  

21Omugala wage, suleke bĩkalũa omo meso wawe;  Ubike amenge awahĩkene 

nʼeriyisunako.  

22Litya byasyabya engebe oko kĩrĩmũ kyawe,  Nʼerigenyera omo bĩkya byawe.  

23Oko mugulu oyo wasyagenda omo nzira yawe mo buholo,  Nʼekisando kyawe 

sikyendĩsyatwĩkala.  

24Omugulu ukagotsera, siwendisyubaha;  Ega, wasyagotsera, nʼotũgotserĩ twawe 

twasyasiha.  

25Sigubahe obuba bwʼerĩsĩsĩrya,  Kutse erihera lyʼababi omugulu lĩkahĩka.  

26Kusangwa Omwami Mukulu asyabya eriyiketera lyawe,  Asyateya ekisando kyawe 

sikihambawe.  

27Sĩwĩme obubuya ukwʼabo batolerebo,  Omugulu uwite amaka omo byala byawe 

erikolakyo.  

28Subwire mũlĩkyenyũ uti, Genda, wasyaswasa,  Nasyakuha omo ngyakya;  Omugulu 

unawitekyo hakũhĩ nawe.  

29Sũganĩraye oko mũlĩkyenyũ kwʼekibi,  Kusangwa ĩkere hakũhĩ nawe nʼobuholo.  

30Suhambalikane na mũlĩkyenyũ hate ekikaleka,  Amabya sialitakukola nabi.  

31Sutsure omundu wʼomwaga,  Suyisoge enzira yiwe nʼenguma.  

32Kusangwa abahengemĩre ni nye oko Mwami Mukulu;  Nĩkwa obwĩra buwe buli 

haguma nʼabatunganene.  

33Eritakira lyʼOmwami Mukulu liri omo nyũmba yʼababi;  Nĩkwa akatsumula 

obwĩkalo bwʼabatunganene.  

34Kwenene akasekereraya abasekanĩ.  Nĩkwa akakangaya olukogo oko bʼobũlĩge.  

35Abʼamenge basyalya ebyalagawa byʼolukengerwa;  Nĩkwa esĩsonĩ syasyabya 

byambalo byʼabakĩrũ.  

 

Emĩsyo 4 

Enzira yʼamenge ikaleta obwenge 

1Muhulikirire, abagala bage, amahano wa tata,  Mutege amatwĩ mutoke eriminya 

amenge.  

2Kusangwa ngabaha amahano mabuya;  Sĩmũsĩganaye erihana lyage.  

3Kusangwa nage nabya mugala wa tata,  Inyine molo nʼomwanze omo meso wa koyo.  

4Naye mwanyĩkangĩrĩrya, akambwira ati,  Omutima wawe abike ebĩnywa byage;  

Ũtegaye amategeko wage, ubyeho.  

5Uyibanire amenge, uyibanire eriminya.  Siwibirirawe, kutse sugane ebĩnywa byʼomo 

buno bwage;  

6Sũsĩgego, nago asyakũteya;  Wanzego, nago asyakubika.  

7Amenge ni mwatsi wʼembere; neryo uyibanire eriminya.  Ega, haguma 

omwʼiyibanirago lyawe lyosĩ uyibanire eriminya.  

8Ũhamayego, nago asyakutandalika;  Asyakubanira erĩsĩkĩbwa, omugulu 

wasyakũmbatirago.  

9Asyaha omutwe wawe akakĩra kʼerigenyera;  Asyakuletera embĩta yʼolukengerwa.  

10Gowe, uwe mugala wage, wangirire emĩbũge yage;  Nʼemĩtũta yʼengebe yawe 

yasyabya mingi.  

11Nabĩrĩkũkangĩrĩrya enzira yʼamenge;  Nabirikusondola omo syombalu 

syʼeritunganene.  

12Omugulu ukagenda, ebika byawe sibyendĩsyatwĩkalĩbwa;  Nomo wangatibita, 

siwendĩsyatwĩkala.  

13Uhambe ndeke erĩkangĩrĩrya; sũlwĩkeryo.  Uhambane nalyo, kusangwa lyo ngebe 

yawe.  

14Siwingire omo nzira yʼababi,  Sulendere omo nzira yʼabandu babi.  

15Usageyo, sulabe hakũhĩ nayo;  Uyihigule kuyo, Ulabe embere.  

16Kusangwa sibeyato bate babikola ebibi;  Nʼotũgotserĩ twabo tũkalũaho bate 

bawĩsya bandi.  

17Kusangwa bakalya ebyalya byʼobubi,  Bakapũlaya ebĩnyũ byʼomwaga.  

18Nĩkwa enzira yʼabatunganene iri ngʼekyakakala kyʼomwĩtsange,  Ekĩkakoleraya 

nʼerikanya erĩhĩka oko kiro kĩyĩma-yĩma.  

19Enzira yʼababi iri ngʼomwĩrĩmya.  Sĩbasĩ ekĩkatwĩkalayabo.  

20Mugala wage, gowe ebĩnywa byage;  Ũtegaye okũtũ busana nʼerĩbũga lyage.  

21Suleke bĩkalũa omo meso wawe;  Ubikebyo omo mutima wawe.  

22Kusangwa ni ngebe oko bakabanabyo,  Nʼobutendere oko mubiri wabo gosĩ.  

23Tegaya omutima wawe nʼomũhwa gosĩ;  Kusangwa mugo mũkalũa esyongũnũnũko 

syʼengebe.  

24Uhigire hali kuwe obuno bũhengemĩre,  Nʼemĩnywa yʼobuhengeme ũhĩreyo hali 

kuwe.  

25Ameso wawe asamalire embere,  Nʼesyongohe syawe sisamalire embere syawe 

ndeke.  

26Ulĩngĩrĩranaye enzira yʼebisando byawe,  Nʼesyonzira syawe sĩtegekanĩbawe.  

27Sukitire oko byala byʼamali kutse ebyʼamalembe.  Ũlũsaye ekisando kyawe kyʼoko 

kibi.  

Emĩsyo 5 

Usage omũkalĩ mũsĩngĩrĩ 

1Mugala wage, uhulikirire amenge wage;  Utege okũtũ kwawe okwʼiminya lyage.  

2Iwatoka erĩyĩteya nʼeriyisunako,  Nʼemĩnywa yawe iyatoka eribika eriminya.  

3Kusangwa emĩnywa yʼomũkalĩ wʼehandi yĩkatogongaya obuki,  Nʼobuno buwe 

butendere kwilaba amagũta.  

4Nĩkwa oko ndũlĩ akakaliha ngʼomuti wʼomũbĩrĩrĩ,  Atwĩre ngʼomũyalĩ wʼamoya 

abiri.  

5Ebisando biwe bikandagalira oko luholo;  Nʼebika biwe bikahambana nʼeKũlĩmũ;  

6Kikaleka iniatabana enzira iringirirene yʼengebe;  Esyonzira siwe sĩganga-gangĩre, 

naye sĩasĩ.  

7Neryo lino, bagala bage, mũnyowe,  Sĩmũlũe oko bĩnywa byʼobuno bwage.  

8Ũhĩre enzira yawe yo hali kwiye,  Sũhĩke hakũhĩ nʼolũkyo lwʼenyũmba yiwe;  

9Ukasyaha erĩsĩkya lyawe oko bandi,  Nʼeriha emĩtũta yawe oko batsatsũhĩ;  

10Abʼehandi bakasyũgũtĩbwa nʼamaka wawe,  Nʼemĩbĩrĩ yawe ikasyabya omo 

nyũmba yʼowʼehandi,  

11Nawe iwalira oko ndũlĩ yʼebiro byawe,  Omugulu emĩnyokũ yawe nʼomubiri wawe 

byamabĩherĩbwa 

12Ĩwabũga uti, Ko napona erĩkangĩrĩrya lyo nyiti,  Nʼomutima wage mwapona 

erikungwa;  

13Kutse sĩndĩtowa omulenge wʼabĩgĩsya bage,  Kutse eritega okũtũ kwage oko 

banyĩkangĩrĩraya!  

14Nabya hakũhĩ eriingira omo bibi byosĩ Omo katĩkatĩ kʼendeko nʼamahĩndano.  

15Ũpũlaye amagetsi awakalũa omwʼĩrĩba lyawe,  Nʼamagetsi awakasenda erĩlũa omo 

kitehero kyawe.  

16Kwʼesyongũnũnũko syawe syanganagabanira ehosĩ,  Nʼesyonyũsĩ syʼamagetsi 

syangapanzirwa omo syonzira kwehĩ?  

17Sibye busana nawe ĩgowene,  Butsira busana nʼabʼehandi haguma nawe.  

18Eyĩsoko yawe itsumulawe;  Kandi Utsemere omũkalĩ wʼobusuko bwawe.  

19Ngʼerĩhango lyʼengabi eyikanza nʼesũhene yʼengabi eyĩkatsemesaya,  Amabere 

wuwe akũgũtaye emigulu yosĩ;  Kandi Utsemere olwanzo luwe ebiro byosĩ.  

20Kusangwa, uwe mugala wage, busana nakĩ wangatsemera omũkalĩ wʼehandi?  

Nʼerĩkũmbatira ekĩkũba kyʼowʼehandi kwehĩ?  

21Kusangwa esyonzira syʼomundu siri embere wʼameso wʼOmwami Mukulu;  Naye 

akalĩngĩrĩranaya esyonzira siwe syosĩ.  

22Ebibi biwe ĩyowene-wene byasyahamba omubi,  Naye asyahambwa omo mĩrĩkĩ 

yʼebibi biwe.  

23Akandisyahola busana nʼeribula erĩkangĩrĩrĩbwa;  Nʼomo bungi bwʼobũkĩrũ buwe 

asyatala.  

 

Emĩsyo 6 

Amahano mĩsĩndo-mĩsĩndo 

1Mugala wage, wamabya wabiribya muwato busana nʼomũlĩkyenyũ,  Wamabya 

wabiriyisiga busana nʼowʼehandi;  

2Wabiritewa omo bĩnywa byʼobuno bwawe,  Wabirihambwa omo bĩnywa byʼobuno 

bwawe.  

3Mugala wage, Ukole ekĩ, ũyĩlamaye,  Kusangwa wabĩrĩhĩka omo byala 

byʼomũlĩkyenyũ,  Ugende, uyolobeke, ugonga-gonge mũlĩkyenyũ;  

4Suhe ameso wawe gʼotũgotserĩ,  Kutse esyongohe syawe eriyitsingirako;  

5Ũyĩlamaye ngʼeyĩsũkũ erĩlũa omo byala byʼomuhiyi,  Ngʼenyonyũ erĩlũa omo byala 

byʼomũteyĩ.  

6Uwe mugata uye eyiri enyumu;  Ũganĩraye esyonzira syayo, ubye wʼamenge.  

7Eyitawite mwami,  Omũlangĩrĩ, kutse mũtabalĩ,  

8Ikayibikira akalyo oko mugulu wʼomwisi,  Nʼerikuma-kuma akalyo kayo omugulu 

wʼerigesa.  

9Uwe mugata, ukagotsera erĩkolyahi kwehĩ?  Wasyabuka omo tũgotserĩ twawe mo 

mugulu wahi kwehĩ?  

10Hakĩsĩya otũgotserĩ tuke, eriyitsingirako lĩke,  Erĩkũmba like lyʼebyala 

okwʼigotsera.  

11Obwera bwawe bwasyakũhĩkĩra ngʼomũrahĩ,  Nʼobubula bwawe ngʼomundu oyuli 

kwʼengabo.  

12Omundu oyutawite ndũndĩ, omundu wʼebibi,  Yo yukalendera nʼobuno 

bũhengemĩre;  

13Yo yũkakohaya ameso wuwe, akabũga omo bisando biwe,  Yo yũkakoheraya omo 

minwe yiwe;  

14Omo mutima wuwe muli obuhengeme,  Akayĩsũnza ebibi,  Akapanzalĩkanaya 

amalwa.  

15Neryo erĩkwa liwe lyasyahĩka neryoneryo;  Asyabũnangwa neryo-neryo, hate 

erilama.  

16Hali emyatsi ndatu eyo Mwami Mukulu akakwa obusu;  Ega, hali irinda eyikabya 

nye oko mutima wuwe.  

17Ameso awakayipipa, olulimi lwʼeribiha,  Nʼebyala ebĩkũta omusasi owate ko 

lubanza;  

18Omutima owakayĩtegekaya eriyikandayirira libi,  Ebisando ebyangũhĩre oko bibi,  

19Omũlangĩrĩ wʼamabehĩ oyũkabũga amabehĩ,  Nʼoyũkapanzalĩkanaya amalwa omo 

katĩkatĩ kʼabagala babo.  

20Mugala wage, ũtegaye eritegeka lya tata wawe,  Kandi sũsĩganaye erihana lya koyo 

wawe.  

21Uboherebyo oko mutima wawe emigulu yosĩ;  Usengerebyo oko bĩkya byawe.  

22Omugulu ukalendera lyasyakusondola;  Omugulu ukagotsera lyasyakũteya;  

Nʼomugulu ukabuka lyasyakanĩa nawe.  

23Kusangwa eritegeka ni tala; nʼebihano ni kyakakala;  Nʼerikunga lyʼerĩkangĩrĩrya ni 

nzira yʼengebe.  

24Erĩkũkakĩrya oko mũkalĩ mubi,  Nʼoko bũtendererya bwʼolulimi lʼowʼehandi.  

25Sũkwe engumbu yʼamalya-bindu wuwe omo mutima wawe;  Kutse Suleke 

akakuboha omo ngohe syʼameso wuwe.  

26Kusangwa busana nʼomũsĩngĩrĩ, omundu akaletawa oko kitole kyʼobundu,  

Nʼomũtetĩ akahiga engebe yʼobũgũlĩ bunene.  

27Omundu anganahĩra omuliro oko kĩkũba kiwe,  Nʼesyongimba siwe isitahya kwehĩ?  

28Kutse omundu anganatoka erigendera oko makala wʼomuliro,  Nʼebisando biwe 

ibitabya kwehĩ?  

29Kwʼali atya oyukingira oko mũkalĩ wa mũlĩkyabo;  Nʼoyũkamũtũlako siendisyabula 

erisuyirwa.  

30Abandu sibalipona omũrahĩ, amĩba Erĩyũgũtya omugulu akwĩre enzala.  

31Nĩkwa amabanika, asyasũbũlyabyo ngendo sirinda;  Asyaha obũsokĩ bosĩ 

bwʼenyũmba yiwe.  

32Oyukateta omũkalĩ siawite mutima,  Oyukakolakyo anzĩre erĩherya ekĩrĩmũ kiwe.  

33Asyabana ebironda nʼesĩsonĩ;  Nʼerĩhalya liwe siryendĩsyalĩmĩbwa.  

34Kusangwa obũha ni ʼhitikirana lyʼomundu;  Ĩsĩendĩsyabalya oko kiro kyʼerĩkĩsya 

35Siendisyasamalira endongolya;  Kutse siendisyabana obuluhuke, nomo wangamuha 

ekyũtũlĩro kinene.  

Emĩsyo 7 

Emyatsi mibi yʼabamalaya 

1Mugala wage, Ubike ebĩnywa byage,  Uyibikire ebihano byage omwisi syawe.  

2Ũtegaye ebihano byage ubyeho;  Nʼamahano wage ngʼakalangira kʼerĩso lyawe.  

3Usengerebyo oko minwe yawe;  Usakebyo oko mutima wawe.  

4Ubwire amenge uti, Uli mwali wetu;  Wahule eriminya mo kihanda kyawe 

kyʼobũkalĩ.  

5Ibyatoka erĩkũkakĩrya oko mũkalĩ wʼehandi,  Nʼoko wʼehandi oyũkatendereraya 

omo bĩnywa biwe.  

6Kusangwa omwʼĩseryo lyʼenyũmba yage Monalengya ameso omwʼĩseryo lyage;  

7Monalangira omo katĩkatĩ kʼabakĩrũ,  Monaminyerera omo katĩkatĩ kʼabalwana,  

Omũlwana muguma oyute nʼobowĩka,  

8Akalaba omo nzira hakũhĩ nʼengonde yiwe;  Naye mwalolya omo nzira yʼenyũmba 

yiwe,  

9Omo oyũ-nindi, omwʼĩgolo-golo lyʼekiro,  Omo katĩkatĩ kʼekiro, nʼomo mwĩrĩmya.  

10Neryo, lebaya, omũkalĩ mwahĩndana naye,  Nʼolukimba lwʼomũtetĩ, nʼowʼomutima 

wʼerĩtebya.  

11Ni wʼolukanda nʼomutsibu;  Ebisando biwe sibyeyiteka omo nyũmba yiwe.  

12Lino ali omo syombalu, lino ali omo kibuga,  Akalĩmbĩraya oko buli ngonde.  

13Neryo mwamuhamba atya, mwamulyatsirira,  Mwamũkoherya, mwamubwira ati,  

14Amahongo wʼamahere wʼobuholo ali haguma nage;  Mũnabwĩre nabiririha 

erĩlahĩrya lyage.  

15Busana nʼekyo indiasa erĩhĩndana nawe,  Erĩsondya obũsũ bwawe nʼomũhwa, nage 

nabirikubana.  

16Nabirisesa engyingo yage kwʼobũlangĩtĩ obũlũkĩre mwʼebibuya,  Haguma 

nʼomusohe wʼemirera wʼengohe yʼeMĩsĩrĩ.  

17Nabiritsatsanga oko ngyingo yage,  Kwʼamanũkato, nʼamane-mane, na mũdalasĩnĩ.  

18Wase, tũgũte omo lwanzo erĩhĩka oko ngyakya-ngyakya;  Tũyĩtsemesaye 

omwʼanzana.  

19Kusangwa omulume siali eka; Agendĩre lugendo luli.  

20Abiriheka engunza yʼebĩtsĩpa haguma naye;  Asyasuba eka omugulu omũbangũkĩ 

akatangura.  

21Omwʼisiha lyʼebĩnywa biwe bingi mwaleka iniawa;  Omwʼĩtendererya lyʼemĩnywa 

yiwe mwamuheka.  

22Akamukwama lũba,  Ngʼenume yʼende eyikayakerawa,  Kutse ngʼomũsĩre 

oyũbohĩre erisuyirwa;  

23Erĩhĩka aho omusoha akatsimitira amalepe wuwe;  Ngʼenyonyũ eyikanguha eriya 

omo muguli,  Ĩsĩyasĩ ko liri erĩtalya busana nʼengebe yayo.  

24Neryo lino, bagala bage, munyihulikirire,  Mutege amatwĩ wʼebĩnywa byʼobuno 

bwage.  

25Omutima wawe sĩalolaye oko syonzira siwe;  Sutalire omo syombalu siwe.  

26Kusangwa abirigusa ahisi abahutere bangi;  Ega, abo ĩta ni mulondo munene.  

27Enyũmba yiwe ni nzira ikaya eKũlĩmũ,  Yandagalĩre oko syongonde syʼoluholo.  

 

Emĩsyo 8 

Amenge akabirikira 

1Kwʼamenge sialibirikira,  Nʼamenge sialisumba omulenge wago kwehĩ?  

2Ahangene omo syosingi hakũhĩ nʼenzira,  Ahangene omo mahwa wʼesyonzira;  

3Oko mĩsĩke yʼebikiraga, omwʼingiro lyʼomũyĩ,  Omwʼingiro lyʼesyonyũyĩ akalaka 

kutsibu;  

4Ũkwʼĩnywe, ĩnywe balume, ngabirikira;  Nʼomulenge wage ali oko bagala bʼabandu.  

5Ĩnywe bayimbula, mowe amenge;  Kandi, nenyũ bakĩrũ, mubye nʼomutima 

wʼobowĩka.  

6Hulikirira, kusangwa ngandĩbũga emyatsi mibuya;  Nʼerĩkũmbũla lyʼemĩnywa yage 

lyasyabya emyatsi yitunganene.  

7Kusangwa obuno bwage bwasyabũga kwenene;  Nʼobubi ni nye oko mĩnywa yawe.  

8Ebĩnywa byosĩ byʼobuno bwage biri omo litunganene;  Sihali ekĩhengemĩre kutse 

erĩsĩngĩsĩrya mubyo.  

9Ebyosĩ bĩlangĩre oko yukaminya,  Bitunganene ukwʼabo bakabana eriminya.  

10Mwangirire erĩkangĩrĩrya lyage butsira ebĩtsĩpa;  Nʼeriminya kwilaba esyamagetsi 

esĩyĩsogĩrwe.  

http://pt-br.bibles.org/versions/nnb-KB80

11Kusangwa amenge owene kwilaba amarĩzanĩ;  Nago siangalĩngĩrĩranĩbwa nʼebindu 

byosĩ ebyanganzwa.  

12Ĩngye menge nabiriyira obũgeretanĩa mo bwĩkalo bwage,  Ngasondaya eriminya 

nʼeriyisunako.  

13Eriubaha lyʼOmwami Mukulu nĩʼkwa ebibi byʼobusu.  Ngakwa eriyipipa lyʼobusu, 

nʼemiyihalambo, nʼenzira nyibi,  Nʼobuno bwʼerĩsĩngĩsĩrya.  

14Erihana ni ryage, nʼeriminya lĩhĩkene.  Ĩngye indi menge; ngwite Obũtokĩ.  

15Busana nage abami bakatabala,  Nʼabanya-mwami bakategeka erĩbanza.  

16Busana nage abanya-mwami bakatabala,  Nʼabakama, nʼabatswerĩ bosĩ bʼekihugo.  

17Nyanzĩre abakanyanza;  Nʼabakanyĩsondaya nʼomũhwa basyanyibana.  

18Ebindu nʼerĩsĩkya biri haguma nage;  Ega, ebindu ebitehwa nʼeritunganene.  

19Ebĩgũma byage byowene kwilaba esyamagetsi, ega, esyamagetsi nyibuya;  

Nʼendũndĩ yage ĩlabĩre ebĩtsĩpa bisombwere.  

20Ngalendera omo nzira yʼeritunganene,  Omo katĩkatĩ kʼesyombalu syʼekwenene;  

21Inatoka erĩrĩsya omwandu wʼobũsokĩ bwʼabanyanzĩre,  Inatoka erĩũsũlya ebigona 

byabo.  

22Omwami Mukulu anyihangika omo nzũko yʼenzira yiwe,  Embere wʼemĩbĩrĩ yiwe 

ya kera-kera.  

23Nahĩrawa erĩtsũka kera erĩlũa oko nzũko,  Ekihugo kite kyabya.  

24Omugulu hatabya mirindi, nabutawa,  Omugulu hatabya esyongũnũnũko esyoswĩre 

mwʼamagetsi.  

25Ebitwa bite byasĩkĩbwa,  Nabutawa embere wʼehitwa,  

26Omugulu abya ate abumba ekihugo, kutse ebisuki,  Kutse Enzũko yʼolũtũtũ 

lwʼekihugo.  

27Omugulu asingika amatũkũ, nabyaho.  Omugulu asingika ekĩrĩngo oko bũsũ 

bwʼemirindi,  

28Omugulu asĩkaya ekyanya endata,  Omugulu esyongũnũnũko syʼemirindi 

syakalĩbawa,  

29Omugulu aha engetsi yʼomutano wayo,  Amagetsi akasyahalya eritegeka liwe,  

Omugulu atondeka ebibanza byʼekihugo;  

30Oko mugulu oyo nabya hakũhĩ naye, ngʼomũkolĩ mukulu;  Nabya nʼobutseme buwe 

obuli kiro,  Nʼeritsemea emigulu yosĩ embere siwe,  

31Nʼeritsemera ekihugo kiwe;  Nʼobutseme bwage bwabya haguma nʼabagala 

bʼabandu.  

32Neryo lino, bagala bage, mũnyowe;  Kusangwa omũyĩsa ali oko bakategaya 

esyonzira syage.  

33Muhulikirire erĩkangĩrĩrya, mubye nʼamenge,  Simuganego.  

34Omũyĩsa ali oko mundu oyũkanyowa,  Oyũkategaya obuli kiro oko syongyo syage,  

Nʼeririndirira oko syonzeguliro syʼesyonyũyĩ syage.  

35Kusangwa oyũkanyĩsonda-sondaya akabana engebe,  Kandi asyabana erĩsĩmwa 

nʼOmwami Mukulu.  

36Nĩkwa oyũkanyĩhalayako akahalaya omutima wuwe ĩyowene-wene.  Abosĩ 

abakanyĩkwa obusu banzĩre oluholo.  

Emĩsyo 9 

Amenge akabirikira abakĩrũ 

1Amenge abĩrĩhĩmba enyũmba yago;  Abiribatsa esyondũyĩ syago sirinda 

2Abĩrĩta esyonyama syago;  Abĩrĩtũlũnganĩa ebĩnyũ byago;  Abirisesa emesa yago.  

3Abirituma abalembya buwe;  Akabirikira omo syosingi syʼomũyĩ:  

4Omũkĩrũ akite muno;  Nʼoyute nʼobowĩka, akamubwira ati,  

5Wase, ulye oko bundu bwage,  Ũpũlaye oko bĩnyũ ebyo nabĩrĩtũlũnganĩa.  

6Ĩnywe bakĩrũ, muleke obũkĩrũ, mubyeho;  Mulendere omo nzira yʼobowĩka.  

7Oyukahabula omũsekererya akayibanira esĩsonĩ;  Nʼoyukakunga omundu mubi 

akayibanira eritsumwa.  

8Sukunge omũsekererya, akasyakũkwa obusu.  Ukunge omundu wʼamenge, naye 

asyakwanza.  

9Uhe erĩkangĩrĩrya oko mundu wʼamenge, naye asyalabya omo menge.  Ũkangĩrĩraye 

omundu utunganene, naye asyakanyirira eriiga.  

10Eriubaha Omwami Mukulu nĩ nzũko yʼamenge;  Nʼeriminya lyʼOyũbũyĩrĩre nĩ 

bowĩka.  

11Kusangwa busana nage ebiro byawe byasyakanyĩbwa,  Nʼemĩtũta yʼengebe yawe 

yasyatomekerwa.  

12Wamabya uli wʼamenge, uli wʼamenge busana nawe ĩgowene;  Kandi 

wamasekererya, wasyahekalyo ĩgowene.  

13Omũkalĩ mũkĩrũ akabũgaya olukanda;  Nĩ mũkĩrũ sĩasĩkĩ.  

14Naye akĩkala oko lũkyo lwʼenyũmba yiwe,  Oko kĩtũmbĩ omo singi yʼomũyĩ,  

15Eribirikira abakalaba,  Abakatũngananaya esyonzira syabo.  

16Omũkĩrũ akitemo;  Nʼoyute nʼobowĩka akamubwira ati,  

17Amagetsi wʼerĩĩbwa asĩhĩre,  Nʼobundu obukalibawa bũbĩso-bĩso bũkatsemesaya.  

18Nĩkwa sĩasĩ abaholĩ ko baliyo;  Nʼabagenĩ buwe ko bali omo mirindi yʼeKũlĩmũ.  

 

Emĩsyo 10 

Omutunganene akabana obubuya nʼomubi akabana obubi 

1Emĩsyo ya Solomono.  Omugala oyuwite amenge akatsemesaya ĩse;  Nĩkwa mugala 

mũkĩrũ nĩ bũlĩge busana na nyĩnya.  

2Ebindu byʼebibi sibyereta ndũndĩ;  Nĩkwa eritunganene lĩkalamaya oko luholo.  

3Omwami Mukulu siendisyaleka ekĩrĩmũ kyʼomutunganene erĩkwa enzala,  Nĩkwa 

akakũna hali erisonda lyʼababi.  

4Oyukakola omo byala byʼobugata akabya mwera;  Nĩkwa ebyala byʼoyuli nʼomũhwa 

bĩkakanyaya ebindu.  

5Oyukakuma-kuma omo mũtũta ni mugala oyuwite amenge;  Nĩkwa oyukagotsera 

omo bugese ni mugala oyukahemula.  

6Omũyĩsa ali oko mutwe wʼabatunganene;  Nĩkwa omwaga aswĩkĩre obuno bwʼababi.  

7Eryibuka lyʼabatunganene nĩ mũyĩsa;  Nĩkwa erĩna lyʼababi lyasyahonda.  

8Owʼamenge omo mutima asyangirira amategeko;  Nĩkwa omũkĩrũ wʼebĩnywa bingi 

asyawa.  

9Oyukalendera omo litunganene akalendera buholo;  Nĩkwa Oyũkatalaya esyonzira 

siwe asyaminyikala.  

10Oyũkakoheraya omo lĩso akaleta obũlĩge;  Nĩkwa omũkĩrũ wʼebĩnywa bingi 

asyawa.  

11Obuno bwʼomutunganene nĩ ngũnũnũko yʼengebe;  Nĩkwa omwaga akaswika 

obuno bwʼababi.  

12Obusu bũkatsatsũhaya malwa;  Nĩkwa olwanzo lũkakũnĩngĩra amalolo gosĩ.  

13Omo mĩnywa yʼoyuwite eriminyerera amenge akabanika;  Nĩkwa Omwĩgo ni 

busana nʼomugongo wʼoyutawite omutima.  

14Abandu bʼamenge bakabika eriminya;  Nĩkwa obuno bwʼabakĩrũ ni ʼhera lya 

sesene.  

15Ebindu byʼomũsokĩ nĩ mũyĩ akangatĩre wuwe;  Nʼerihera lyʼabera ni bwera bwabo.  

16Omũbĩrĩ wʼabatunganene akaleta engebe;  Erĩkanĩa lyʼababi likaleta amalolo.  

17Oyũkowa erihabula ali omo nzira yʼengebe;  Nĩkwa oyukaleka erikungwa akatala.  

18Oyũkabĩsa obusu ni wʼemĩnywa yʼeribiha:  Nʼoyũkasĩngĩsĩraya nĩ mũkĩrũ.  

19Omo bungi bwʼebĩnywa sihebula ĩlolo;  Nĩkwa oyũkakakĩraya emĩnywa yiwe 

akakola nʼamenge.  

20Olulimi lʼomutunganene luli ngʼekĩtsĩpa kisombwere;  Omutima wʼababi 

sialigasakĩ.  

21Emĩnywa yʼomutunganene ĩkalĩsaya bangi;  Nĩkwa abakĩrũ bakahola busana 

nʼeribula amenge.  

22Omũyĩsa wʼOmwami Mukulu akaleta obuteke;  Naye sialitomeka obũlĩge bo kugo.  

23Oko mũkĩrũ erikola ebibi liri ngʼitsanga;  Nʼamenge kwʼane atya oko mundu 

wʼeriminya.  

24Obuba bwʼababi bwasyamũhĩkako;  Nʼabatunganene basyahabwa ebyo bakasonda.  

25Omugulu akanyabungu kakalaba, ababi isibakiriho;  Nĩkwa omutunganene ni 

kibanza kya kera na kera.  

26Ngʼesĩkĩ omo meno, kandi ngʼomũkĩ omo meso,  Omugata kwʼali atya oko 

bakamutuma.  

27Eriubaha lyʼOmwami Mukulu likatomekera ebiro;  Nĩkwa emĩtũta yʼababi 

yasyakehĩbwa.  

28Amaha wʼabatunganene asyabya butseme;  Nĩkwa amaha wʼababi asyahera.  

29Enzira yʼOmwami Mukulu ni hakangatĩre hʼoyutunganene;  Nĩkwa niʼhera oko 

bakola-nabi.  

30Abatunganene sĩbendĩsyatũndwa na kera;  Nĩkwa ababi sibendĩsyĩkala omo kihugo.  

31Obuno bwʼomutunganene bũkahetaya amenge;  Nĩkwa olulimi olũkasĩngĩsĩraya 

lwasyatũbwa.  

32Emĩnywa yʼabatunganene yasĩ ekĩkasĩmawa;  Nĩkwa obuno bwʼababi bũkabũga 

ebĩhengemĩre.  

Emĩsyo 11 

Emĩbĩrĩ yʼabatunganene nʼemĩbĩrĩ yʼababi 

1Olulengo lwʼobũtebya ni nye oko Mwami Mukulu;  Nĩkwa ekĩrengĩ kĩhĩkene 

kĩkamũtsemesaya.  

2Omugulu eriyanza lĩkahĩka, neryo esĩsonĩ sĩkahĩka;  Nĩkwa amenge ali haguma 

nʼabakayolobeka.  

3Obugenge bwʼabatunganene bwasyasondolabo;  Nĩkwa erĩsĩngĩsĩrya lyʼesyonyenge-

habiri lyasyaheryabo.  

4Ebindu sibyereta endũndĩ oko kiro kyʼerihitana;  Nĩkwa eritunganene lĩkalamaya 

oko luholo.  

5Eritunganene lyʼoyũhĩkene lyasyasondola enzira yiwe,  Nĩkwa omubi asyawa omo 

bubi buwe ĩyowene.  

6Eritunganene lyʼabatunganene lyasyalamyabo;  Nĩkwa abʼesyonyenge-habiri 

basyahambwa omo bibi byabo.  

7Omugulu omundu mubi akahola amaha wuwe asyahera;  Nʼamaha wʼababi asyahera.  

8Abatunganene bakalamĩbawa oko bũlĩge;  Nʼababi bakahĩka omo mwanya wuwe.  

9Oyute na Nyamuhanga akaheraya mũlĩkyabo omo buno buwe;  Nĩkwa abatunganene 

bakalamĩbawa busana nʼeriminya.  

10Omugulu abatunganene bakowana, omũyĩ akatsema;  Omugulu ababi bakahera, hali 

bogo.  

11Omũyĩ akahamĩbawa busana nʼomũyĩsa wʼabatunganene;  Nĩkwa akagusawa 

busana nʼobuno bwʼababi.  

12Oyukapona mũlĩkyabo siawite mutima;  Nĩkwa omundu wʼamenge akabya bũkũtũ.  

13Oyukalaba-laba nga mũtũlaganĩa, akabĩsũla ebĩbĩsĩre;  Nĩkwa owʼekĩrĩmũ 

kyʼobutalegula akabĩsa omwatsi.  

14Ahate erisondola lyʼamenge abandu bakawa;  Nĩkwa omo bungi bwʼabahanĩ hali 

buholo.  

15Amabya muwato busana nʼowʼehandi asyabũnangwa kutsibu;  Nĩkwa Oyukapona 

esyongangatiro ali buholo.  

16Omũkalĩ mugenge akabana erĩsĩkĩbwa;  Nʼabandu batsatsũhĩ bakabana ebindu.  

17Omundu wʼeriganyira akakolera ekĩrĩmũ kiwe kyo bibuya;  Nĩkwa omusindwa 

akayagalaya.  

18Ababi bakabana ebihembo byʼamatebo;  Nĩkwa oyukabiba eritunganene awite 

oluhembo lũsĩkĩre.  

19Oyũsĩkĩre omo litunganene asyabana engebe;  Nʼoyukakwamirira ebibi akakolabyo 

busana nʼoluholo luwe.  

20Abahengemĩre omo mutima ni nye oko Mwami Mukulu;  Nĩkwa abahĩkene omo 

nzira syabo bakamũtsemesaya.  

21Nomo byala byangahamba ebyala,  Omubi siendisyabula erisuyirwa,  Nĩkwa 

olubuto lwʼabatunganene lwasyalamĩbwa.  

22Ngʼembũka yʼesyamagetsi omo nĩndo yʼengulube;  Omũkalĩ mubuya kwʼali atya 

oyute nʼeriyisunako.  

23Erisonda lyʼabatunganene ni kibuya kisa;  Nĩkwa amaha wʼababi ni pono.  

24Hali ekikapanza-panza, ekĩkakanyĩsaya;  Kandi hali ekĩkakakĩraya kwilaba 

ekitolere, nĩkwa kikaleta eribulabyo.  

25Omutima wʼerĩsũnza asyanenehĩbwa;  Nʼoyukaha omundu yʼamagetsi, naye 

asyahabwago.  

26Oyũkĩma engano yʼabandu, basyamutakira;  Nĩkwa omũyĩsa asyabya oko mutwe 

wʼoyũkagũlayayo.  

27Oyukasonda-sonda ekibuya nʼomũhwa akasonda erianzwa;  Nĩkwa oyukasonda-

sonda ebibi, byasyamũhĩkako.  

28Oyukayiketera ebindu biwe asyawa;  Nĩkwa omutunganene asyaboga ngʼekikoma 

kibisi.  

29Oyũkagalaya ekĩtũnga kiwe asyalya omwandu wʼerihunga;  Nʼomũkĩrũ asyabya 

mugombe wʼabʼamenge gʼomutima.  

30Ebĩgũma byʼabatunganene ni muti wʼengebe;  Nʼomwenge akatunga emitima 

yʼabandu.  

31Lebaya, omutunganene asyahembwa omo kihugo;  Kwilaba aho lingahi omubi 

nʼomukola-nabi asyahembwa!  

 

Emĩsyo 12 

Eririha lyʼabatunganene nʼeryʼababi 

1Oyukanza erihabulwa akanza eriminya;  Nĩkwa Oyukapona erikungwa ali 

ngʼenyama.  

2Omundu mubuya asyabana erĩsĩmwa nʼOmwami Mukulu;  Nĩkwa asyatswera lubi 

omundu wʼamahano mabi.  

3Omundu sĩendĩsyasĩkĩbwa busana nʼebibi;  Nĩkwa omũlĩhĩ wʼabatunganene 

siendĩsyatũndwa.  

4Omũkalĩ mugenge nĩ kakĩra kʼĩba wuwe;  Nĩkwa oyukahemula ali ngʼerihonda omo 

makũha wuwe.  

5Amalengekanĩa wʼabatunganene atunganene;  Nĩkwa amahano wʼababi ni matebo.  

6Ebĩnywa byʼababi bĩkalĩmbaya busana nʼomusasi;  Nĩkwa obuno bwʼabatunganene 

bwasyalamyabo.  

7Ababi bakatogotĩbawa, isibakiriho;  Nĩkwa enyũmba yʼomutunganene 

yasyahangana.  

8Omundu asyasĩkĩbwa ngʼamenge wuwe kwʼali;  Nĩkwa owʼomutima wʼepono 

asyagananwa.  

9Oyũkasĩmawa hake nĩkwa awite omugombe, alengĩre Oyukayipipa, isiawite kalyo.  

10Omundu utunganene akatsomana engebe yʼenyama yiwe;  Nĩkwa eriganyira 

lyʼomubi ni busindwa.  

11Oyukalima eririma liwe akabana ebyalya binene;  Nĩkwa oyukakwama emyatsi 

itawite mugaso siawite obowĩka.  

12Ababi bakayĩtsũtsa ebinyegwa byʼabandu babi;  Nĩkwa omũlĩhĩ wʼabatunganene 

akeraya ebĩgũma.  

13Omwʼĩhalya lyʼemĩnywa hali kitego oko mundu mubi;  Nĩkwa omutunganene 

asyalũa omo bũlĩge.  

14Omundu asyũgũtĩbwa omo bubuya busana nʼebĩgũma byʼobuno buwe;  Nʼemĩbĩrĩ 

yʼebyala byʼomundu yasyamũsũbũlĩrĩbwa.  

15Enzira yʼomũkĩrũ itunganene omo meso wuwe ĩyowene;  Nĩkwa owʼamenge 

akahulikirira erihanwa.  

16Obuhitane bwʼomũkĩrũ bukaminyikala lũba;  Nĩkwa omũgerekanĩa akabĩsa esĩsonĩ.  

17Oyũkabũga kwenene akakangaya ebitunganene;  Nĩkwa omũlangĩrĩ wʼamabehĩ 

akatũlaganaya eriteba.  

18Hali oyũkabũga bũtalengekanĩa ngʼeritsimita lyʼomũyalĩ;  Nĩkwa olulimi 

lwʼabʼamenge nĩ ʼlamya.  

19Omũnywa wa kwenene asyahanganĩbwa kera na kera;  Nĩkwa olulimi lwʼeribiha nĩ 

lwʼakatambĩ kake.  

20Eriteba liri omo mutima wʼabakahimbika ebibi;  Nĩkwa abahanĩ bʼobuholo kubo ni 

butseme.  

21Omwaga siendĩsyahĩka oko batunganene;  Nĩkwa ababi basyũsũlĩbwa nʼebibi.  

22Emĩnywa yʼeribiha ni nye oko Mwami Mukulu;  Nĩkwa abakakola nʼekwenene bo 

butseme buwe.  

23Omũgerekanĩa akabĩsa eriminya;  Nĩkwa emitima yʼabakĩrũ ĩkatũlaganaya obũkĩrũ.  

24Ebyala byʼowʼomũhwa byasyatabala;  Nĩkwa omugata asyakolesĩbwa omũbĩrĩ 

wʼobũsũbĩ.  

25Erĩrĩtoha lyʼomutima wʼomundu lĩkamũkondomaya;  Nĩkwa ekĩnywa kibuya 

kĩkatsemesayago.  

26Omutunganene nĩ mũsondolĩ wa mũlĩkyabo;  Nĩkwa enzira yʼababi ĩkatalayabo.  

27Omundu wʼobugata sĩalĩokaya obuhiyi buwe;  Nʼebindu byʼomundu wʼomũhwa nĩ 

byʼobũgũlĩ bunene.  

28Omo nzira yʼeritunganene muli engebe;  Kandi omo nzira yalyo Simuli luholo.  

Emĩsyo 13 

Enzira yʼabʼamenge nʼenzira yʼabakĩrũ 

1Omugala oyuwite amenge akahulikirira erihana lʼĩse wuwe;  Nĩkwa omũsekĩ 

sĩalĩowa erikungwa.  

2Omundu asyalya obubuya busana nʼebĩgũma byʼobuno buwe;  Nĩkwa ekĩrĩmũ 

kyʼembandanganĩa kyasyalya omutsatsuho.  

3Oyũkategaya obuno buwe akategaya engebe yiwe;  Nĩkwa oyũkakũmbũla kutsibu 

emĩnywa yiwe asyabana erihera.  

4Ekĩrĩmũ kyʼomugata kĩkayĩtsũtsa, ikitabana kindu;  Nĩkwa ekĩrĩmũ kyʼowʼomũhwa 

kĩkandĩsyanenehĩbwa.  

5Omundu utunganene akagalirawa oko mabehĩ;  Nĩkwa omundu mubi ni nye kandi 

akahemuka.  

6Eritunganene lĩkategaya oyũhĩkene omo nzira;  Nĩkwa obubi bukagusa omukola-

nabi yʼahisi.  

7Hali oyũkayĩkamahaya, nĩkwa isiawite kindu;  Hali oyukayiyira mo mwera nĩkwa 

iniawite ebindu bingi.  

8Ehongo yʼengebe yʼomundu bye bindu biwe;  Nĩkwa omwera sĩalĩowa erihayirwa.  

9Ekyakakala kyʼabatunganene kikatsema;  Nĩkwa etala yʼababi yasyalĩmĩbwa.  

10Omũkĩrũ akaleta amalwa busana nʼeriyiheka liwe;  Nĩkwa amenge ali 

nʼabakahanawa ndeke.  

11Obũsokĩ obukabanika omo litya-litya bwasyakehĩbwa;  Nĩkwa oyukakuma-kumabo 

nʼebyala asyabana erikanya.  

12Amaha awakalindirirawa akaleka omutima ĩnĩasĩmba;  Nĩkwa omugulu omundu 

akabana ekyo anzĩre, ni muti wʼengebe.  

13Oyukapona ekĩnywa akayiretera erihera;  Nĩkwa oyukubaha amategeko 

asyahembwa.  

14Ebihano byʼabʼamenge nĩ ngũnũnũko yʼengebe;  Omundu aminye erĩyĩbalya oko 

bitego byʼoluholo.  

15Eriminya ndeke rikaleta eriganyira;  Nĩkwa enzira yʼomukola-nabi ĩkalĩre.  

16Omũgerekanĩa akakola nʼeriminya;  Nĩkwa omũkĩrũ akakangaya obũkĩrũ buwe.  

17Omukwenda mubi akawa omo bibi;  Nĩkwa omukwenda oyuteregula akaleta 

erĩũwana.  

18Obwera nʼesĩsonĩ byasyabya oko yukagana erihabulwa;  Nĩkwa oyũkowa 

erikungwa asyasĩkĩbwa.  

19Erĩyĩtsũtsa erikabererera lĩsĩhĩre omo kĩrĩmũ;  Nĩkwa ni nye oko bakĩrũ erĩlũa oko 

bibi.  

20Ulendere haguma nʼabandu bʼamenge nawe wasyabya wʼamenge;  Nĩkwa omwĩra 

wʼabakĩrũ asyakwa.  

21Ebibi bikakwamirira abakola-nabi;  Nĩkwa abatunganene basyahembwa nʼobubuya.  

22Omundu mubuya akasĩgĩra abitsikulu buwe bʼomwandu;  Nʼobũsokĩ bwʼomukola-

nabi bukabikirawa abatunganene.  

23Akalyo kanene kali omo bulime bwʼabera;  Nĩkwa hali ebĩkaherĩbawa busana 

nʼahate erĩbanza.  

24Oyũkakehaya olũfĩmbo akakwa omugala wuwe yʼobusu;  Nĩkwa oyũmwanzĩre 

akamukunga ndeke.  

25Omutunganene akalya nʼerĩũgũta;  Nĩkwa enda yʼomubi yasyawira.  

 

Emĩsyo 14 

Emĩsyo yʼamenge 

1Obuli mũkalĩ wʼamenge akahĩmba enyũmba;  Nĩkwa omũkĩrũ akahĩmbũlayo omo 

byala biwe ĩbyobyene.  

2Oyukalendera omo butunganene buwe akubaha Omwami Mukulu;  Nĩkwa 

oyukahengema omo nzira siwe akamupona.  

3Omo buno bwʼabakĩrũ muli mwĩgo busana nʼeriyipipa liwe;  Nĩkwa emĩnywa 

yʼabʼamenge yasyateyabo.  

4Ahate esyonde ekibungo kiri busa;  Nĩkwa Omukene akabya busana nʼamaka 

wʼende.  

5Omũlangĩrĩ oyũtesĩganĩraya siendisyabiha;  Nĩkwa omũlangĩrĩ wʼamabehĩ akatũla 

amabehĩ.  

6Omũsekĩ akasonda-sondaya amenge, sialibanago;  Nĩkwa eriminya nĩ lũba busana 

nʼoyuwite amenge.  

7Ũlũe embere syʼomundu mũkĩrũ,  Ĩsĩwendĩsyalebya emĩnywa yʼeriminya omwisi 

wuwe.  

8Amenge wʼomũgerekanĩa ni ʼminya enzira yiwe;  Nĩkwa obũkĩrũ bwʼabakĩrũ ni 

ʼteba.  

9Abakĩrũ bakaseka ebibi;  Nĩkwa omo katĩkatĩ kʼabatunganene hali mutima owene.  

10Omutima anasĩ obukalihe bwago;  Nʼowʼehandi sialisangira obutseme bwago.  

11Enyũmba yʼababi yasyaherĩbwa;  Nĩkwa ehema yʼabatunganene yasyahangana.  

12Hali enzira eyikabya nga ni mbuya omo meso wʼomundu;  Nĩkwa endũlĩ yayo ni 

nzira yʼoluholo.  

13Kutse omo mugulu wʼeriseka omutima iniane nʼobũlĩge;  Nʼendũlĩ yʼebitsange nĩ 

bũlĩtohe.  

14Oyukasuba enyũma omo mutima asyũsũlĩbwa omo syonzira siwe ĩyowene;  

Nʼomundu mubuya asyayũgũtya omo biwe.  

15Omũkĩrũ akĩkĩrĩraya obuli kĩnywa;  Nĩkwa omũgerekanĩa akalebaya ndeke ngoko 

angagenda.  

16Omundu wʼamenge akubaha, nʼerĩlũa oko bibi;  Nĩkwa omũkĩrũ akayiheka omo 

pono, isiayitsomene.  

17Oyukahitana lũba asyakola omo bũkĩrũ;  Nʼomundu wʼerihimbika libi akaponawa.  

18Omũkĩrũ asyangirira obũkĩrũ;  Nĩkwa omũgerekanĩa akambalĩbawa embĩta 

yʼeriminya.  

19Ababi bakũnama embere syʼababuya;  Nʼomukola-nabi oko syongyo 

syʼabatunganene.  

20Omwera akaponawa na mũlĩkyabo;  Nĩkwa omuteke akayira abĩra bangi.  

21Oyukapona mũlĩkyabo akahalaya;  Nĩkwa oyukaganyira abera ali nʼobutseme.  

22Abakahimbika ebibi sibetala kwehĩ?  Olukogo nʼekwenene byasyabya oko 

bakahimbika ebibuya.  

23Omwʼikola lyosĩ muli endũndĩ;  Nĩkwa erĩkanĩa lyʼemĩnywa likaleta erĩtalya.  

24Akakĩra kʼabʼamenge ni buteke bwabo;  Nĩkwa obũkĩrũ bwʼabakĩrũ nĩ bũkĩrũ busa.  

25Omũlangĩrĩ wʼekwenene akalamaya emitima yʼabandu;  Nĩkwa oyukahamula 

amabehĩ akaleta eriteba.  

26Omʼubaha lyʼOmwami Mukulu hali eriyiketera lĩkalĩre;  Nʼabana buwe basyabya 

nʼobusayiro.  

27Eriubaha lyʼOmwami Mukulu nĩ ngũnũnũko yʼengebe;  Omundu iniatoka erĩlũa 

omo bitego byʼoluholo.  

28Olukengerwa lʼOmwami luli omo bungi bwʼabandu;  Nĩkwa omwʼikeha lyʼabandu 

nĩ ʼherĩbwa lyʼengũla.  

29Oyũyĩbombekĩre okwʼihitana ni wʼamenge manene;  Nĩkwa owʼekĩrĩmũ kyʼolũba-

lũba akapipa obũkĩrũ.  

30Omutima owakayibombeka ni ngebe yʼomubiri;  Nĩkwa obũha ni ʼhonda 

lyʼamakũha.  

31Oyũkanũbaya abera akatsuma Omũhangĩkĩ;  Nĩkwa oyukaganyira abʼobwaga 

akamũsĩkaya.  

32Omubi akakũnawa ahisi omwʼikola nabi liwe;  Nĩkwa omutunganene awite 

obusayiro omo luholo luwe.  

33Amenge ĩkere omo mutima wʼoyuwite amenge;  Nĩkwa ebiri omwisi wʼabakĩrũ 

bikaminyikala.  

34Eritunganene lĩkahamaya ekihanda;  Nĩkwa erĩlolo nĩ kĩtsũmĩ kyʼabandu bosĩ.  

35Omwami akatsemera omugombe oyukakola ndeke;  Nĩkwa erihitana liwe lyasyabya 

oko yukaleta esĩsonĩ.  

Emĩsyo 15 

Enzira yʼamenge nʼenzira yʼobũkĩrũ 

1Erĩsũbĩrya lyolo likahiga erihitana;  Nĩkwa ekĩnywa kĩkalĩre kĩkasũbaya erihitana.  

2Olulimi lwʼabʼamenge lũkabũga eriminya lyowene;  Nĩkwa obuno bwʼabakĩrũ 

bũkabũga obũkĩrũ.  

3Ameso wʼOmwami Mukulu akalebaya ehosĩ,  Erilangira ababi nʼababuya.  

4Olulimi lwʼerĩlamya ni muti wʼengebe;  Nĩkwa olũhengemĩre mulo lũkabũna 

omutima.  

5Omũkĩrũ akapona erihabula lya tata wuwe;  Nĩkwa oyukakenga erihabula akabana 

obũgerekanĩa.  

6Omo nyũmba yʼomutunganene muli obuteke bungi;  Nĩkwa omo syondũndĩ syʼababi 

muli bũlĩge.  

7Emĩnywa yʼabʼamenge ĩkatũlaganaya eriminya;  Nĩkwa omutima wʼabakĩrũ sialikola 

atya.  

8Obuhere bwʼababi ni nye oko Mwami Mukulu;  Nĩkwa erisaba lyʼabatunganene ni 

butseme buwe.  

9Enzira yʼababi ni nye oko Mwami Mukulu;  Nĩkwa anzĩre oyukakwama 

ekitunganene.  

10Hali erihabula lĩkalĩre busana nʼoyũkasĩga enzira;  Nʼoyukapona erikungwa 

asyahola.  

11EKũlĩmũ nʼeBirunga biri embere syʼOmwami Mukulu;  Na kwilaba aho emitima 

yʼabana bʼabandu.  

12Omũsekĩ sĩanzĩre erikungwa:  Sĩanzĩre eriya oko bʼamenge.  

13Omutima owakatsanga akayira obũsũ obũtsemĩre;  Nĩkwa busana nʼobũlĩge 

bwʼomutima ekĩrĩmũ kĩkabũnĩka.  

14Omutima wʼoyuwite amenge akasonda-sondaya eriminya;  Nĩkwa obuno 

bwʼabakĩrũ bukalya obũkĩrũ.  

15Ebiro byosĩ byʼoyukagalawa ni bibi;  Nĩkwa owʼomutima wʼebitsange ali nʼakalyo 

kʼendambĩ yosĩ.  

16Eribya nʼebike haguma nʼeriubaha lyʼOmwami Mukulu,  Lyowene kwilaba eribya 

nʼobuteke bunene haguma nʼobũlĩge.  

17Erirya esyonyenyĩ nʼoyo wanzene naye,  Lyowene kwilaba erirya ende ĩnenehĩre 

haguma nʼekĩnĩga.  

18Omundu wʼerihitana akatsũmbũkaya erinegena;  Nĩkwa oyutegalirawa lũba 

akakũbaya amalwa.  

19Enzira yʼomugata ni lukunda lwʼamahwa;  Nĩkwa enzira yʼabatunganene ikayirawa 

mo mbalu nene.  

20Omugala oyuwite amenge akatsemesaya ĩse;  Nĩkwa omundu mũkĩrũ akapona koyo 

wuwe.  

21Obũkĩrũ ni butseme busana nʼoyutawite menge;  Nĩkwa omundu wʼeriminya 

akatũngananaya olugendo luwe.  

22Ahate amahano, erĩyĩsũnza lĩkakwa bũlĩge;  Nĩkwa omo bungi bwʼabahanĩ 

akahanganĩbawa.  

23Omundu akatsema omwʼĩsũbĩrya lyʼobuno buwe;  Nʼekĩnywa omo mugulu owene 

ni kibuya kingahi!  

24Oko bʼamenge enzira yʼengebe ikahetuka,  Iniaminya erĩlũa omo Kũlĩmũ eyĩkwa.  

25Omwami Mukulu asyakula enyũmba yʼabakayanza;  Nĩkwa asyahanda Omutano 

wʼomũkwakalĩ.  

26Erĩhano libi ni nye oko Mwami Mukulu;  Nĩkwa ebĩnywa bĩkatsemesaya ni bibuya.  

27Oyukabana endũndĩ ite yiwe akagalaya enyũmba yiwe;  Nĩkwa oyukagalirawa oko 

byũtũlĩro asyabyaho.  

28Omutima wʼabatunganene akategekanaya embere wʼerĩsũbĩrya;  Nĩkwa obuno 

bwʼababi bũkũtũla emyatsi mibi.  

29Omwami Mukulu ali hali oko babi;  Nĩkwa akowa erisaba lyʼabatunganene.  

30Ekyakakala kyʼameso kĩkatsemesaya omutima;  Nʼengulu yowene ĩkanenehaya 

amakũha.  

31Okũtũ okukahulikirira erikunga lyʼengebe;  Kwasyĩkala omo katĩkatĩ kʼabʼamenge.  

32Oyukagana erikungwa akapona ekĩrĩmũ kiwe-kiwe;  Nĩkwa oyukahulikirira 

erikungwa akabana menge.  

33Eriubaha lyʼOmwami Mukulu nĩ ʼkangĩrĩrya lyʼamenge;  Erĩyĩkehya lĩkatsũka 

embere wʼerĩsĩkĩbwa.  

 

Emĩsyo 16 

Erikenga Nyamuhanga likaleta Obuholo 

1Eritondeka lyʼomutima ni mwatsi wʼabandu;  Nĩkwa erĩsũbĩrya lyʼolulimi lĩkalũa 

oko Mwami Mukulu.  

2Esyonzira syosĩ syʼomundu syerĩre omo meso wuwe-wuwe;  Nĩkwa Omwami 

Mukulu yukalenga ebĩrĩmũ.  

3Ũhĩre emĩbĩrĩ yawe oko Mwami Mukulu,  Neryo erĩyĩsũnza lyawe 

lyasyahanganĩbwa.  

4Omwami Mukulu abirihangika obuli kindu busana nʼerĩtegekanĩa lyakyo;  Ega, 

abirihangika ababi busana nʼekiro kyʼobũlĩge nʼerihera.  

5Obuli mundu oyukayipipa omo mutima ni nye oko Mwami Mukulu;  Nomo 

banganahambana omo byala sibendisyabya butsira erisuyirwa.  

6Busana nʼolukogo nʼekwenene ebibi bikalihirawa embanulo;  Kandi busana 

nʼeriubaha lyʼOmwami Mukulu abandu bakayisolola oko kibi.  

7Omugulu esyonzira syʼomundu sĩkatsemesaya Omwami Mukulu,  Akayira 

esyonzĩgũ siwe mo bĩra buwe.  

8Ebike haguma nʼeritunganene byowene,  Kwilaba endũndĩ nene haguma nʼerĩbanza 

lĩhengemĩre.  

9Omutima wʼomundu akahimbika enzira yiwe;  Nĩkwa Omwami Mukulu akasondola 

eribasula liwe.  

10Erĩtwa olubanza lutunganene liri omo mĩnywa yʼOmwami;  Obuno buwe 

sibwendĩsyahalya omwʼitswera.  

11Ebikalingirirana nʼekĩlo ni byʼOmwami Mukulu;  Ehĩrengĩ hyosĩ omo ngunza nĩ 

mĩbĩrĩ yiwe.  

12Ni nye busana nʼabami erikola ebibi;  Kusangwa ekĩtũmbĩ kyʼobwami 

kĩkahanganĩbawa omo litunganene.  

13Emĩnywa itunganene ni butseme bwʼabami;  Kandi banzĩre oyũkabũga ebĩhĩkene.  

http://pt-br.bibles.org/versions/nnb-KB80

14Erihitana lyʼOmwami liri ngʼabakwenda bʼoluholo;  Nĩkwa omundu wʼamenge 

akabonderayalyo.  

15Omo bubuya bwʼobũsũ bwʼomwami muli engebe;  Nʼeriganyira liwe liri ngʼekĩtũ 

ekyʼembũla yʼendũlĩ.  

16Eribana amenge lĩlabĩre eribana esyamagetsi syo kutsibu;  Ega, eribana amenge 

lyangayisogwa kwilaba ebĩtsĩpa.  

17Embalu yʼabatunganene nĩ ʼlũa oko bibi;  Oyũkategaya enzira yiwe akategaya 

ekĩrĩmũ kiwe.  

18Eriyanza lĩkatsũka erihera;  Nʼekĩrĩmũ kyʼeriyipipa kĩkatsũka eriwa.  

19Ekĩrĩmũ kyʼeriyibombeka haguma nʼabera, kyowene,  Kwilaba erigaba 

ebyahũngawa haguma nʼabakayipipa.  

20Oyukakenga ekĩnywa asyabana ebibuya;  Nʼoyukayiketera Omwami Mukulu, ali 

nʼobutseme.  

21Owʼomutima wʼamenge asyahulwa mo wʼobũgerekanĩa;  Nʼerĩbũga lĩsĩhĩre 

lĩkakanyaya amenge.  

22Obowĩka nĩ ngũnũnũko yʼengebe oko yuwitebo;  Nĩkwa erihabula eryʼabakĩrũ nĩ 

bũkĩrũ bwabo.  

23Omutima wʼowʼamenge akakangĩrĩraya obuno buwe,  Nʼeritomeka eriiga 

lyʼemĩnywa yiwe.  

24Ebĩnywa byʼerĩtsemesya biri ngʼekisese kyʼobuki,  Bĩsĩhĩre omo kĩrĩmũ, 

nʼeritendera oko makũha.  

25Hali enzira eyikasosa ngʼitunganene oko mundu,  Nĩkwa endũlĩ yayo ni nzira 

yʼoluholo.  

26Enzala yʼomũkolĩ wʼomũbĩrĩ ikamukolera;  Kusangwa obuno buwe bũkamũkũna.  

27Omundu oyutegasakĩ akatakula omwaga;  Nʼomo mĩnywa yiwe muli omuliro 

owakatogotaya.  

28Omundu oyũhengemĩre akatũlaganaya omwaga;  Nʼowʼebwe-bwe-bwe akagabula 

abĩra bʼekihango.  

29Omundu Ũkalĩre akateba mũlĩkyabo;  Akamusondola omo nzira ĩtowene.  

30Oyũkalĩba ameso wuwe iniakahimbika emyatsi ĩhengemĩre;  Oyũkakũmba 

emĩnywa yiwe akahũlũkaya ebibi.  

31Omutwe wʼesyombwĩ nĩ mbĩta yʼolukengerwa;  Asyabanika omo nzira 

yʼeritunganene.  



1159 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

32Oyukayibombeka okwʼihitana owene kwilaba abʼobũtokĩ;  Nʼoyukatabalira ekĩrĩmũ 

kiwe owene kwilaba oyũkahũnga omũyĩ.  

33Obukanga bukagusawa oko bihinga;  Nĩkwa eribanika lyabo lĩkalũa oko Mwami 

Mukulu.  

Emĩsyo 17 

Abatunganene sibali ngʼabʼebibi 

1Akatole akũmĩre haguma nʼeriyibombeka kowene,  Kwilaba enyũmba eyoswĩre 

mwʼerirya ĩnene haguma nʼamalwa.  

2Omugombe oyukakola nʼamenge asyatabalira omugala oyukahemula,  Kandi 

asyasangira omwandu haguma nʼabagala bʼenyũmba.  

3Enyungu yʼerĩerya ni busana nʼebĩtsĩpa, nʼerĩko ni busana nʼesyamagetsi;  Nĩkwa 

Omwami Mukulu akalenga emitima.  

4Omukola-nabi akahulikirira emĩnywa mibi;  Nʼomũbehĩ akatega okũtũ busana 

nʼolulimi lwʼomwaga.  

5Oyukaseka abera akatsuma omũhangĩkĩ wabo;  Nʼoyukatsemera erĩkwa 

siendisyabula erisuyira.  

6Abitsikulu nĩ mbĩta yʼabasyakulu;  Nʼolukengerwa lwʼabana nĩ ĩse wabo.  

7Erĩbũga ndeke siritolere omũkĩrũ;  Kwilaba aho, emĩnywa yʼeribiha siyitolere 

omunya-mwami.  

8Eribuku liri ngʼerĩbwe lyʼobũgũlĩ omo meso wʼoyuwiteryo;  Ehosĩ likaya likaleta 

omũyĩsa.  

9Oyũkakũnĩngĩra erĩlolo akasonda olwanzo;  Nĩkwa oyukasubirira omo mwatsi 

akagaba abĩra bʼekihango.  

10Erikunga likingira hali omo yuwite amenge Kwilaba emĩgo erĩgana oko mũkĩrũ.  

11Omundu mubi akasonda erihona lisa;  Busana nʼekyo, omukwenda ũkalĩre 

asyatumwa kwiye.  

12Lyowene omundu erĩhĩndana nʼedubu eyabĩrĩhũngwa kwʼekyana kyayo Kwilaba 

erĩhĩndana nʼomũkĩrũ omo bũkĩrũ buwe.  

13Oyũkatũhũlaya ebibi busana nʼebibuya Ekibi sikyendĩsyalũa omo nyũmba yiwe.  

14Erĩtsũka lyʼamalwa liri ngʼomugulu omundu akalĩbũla enzira yʼamagetsi;  Busana 

nʼekyo, gũmbaye oko buhaka bute bwabya malwa.  

15Oyukimira omubi ati atunganene, nʼoyukatswera oyutunganene yo lubi,  Ababiri 

bosĩ ni nye oko Mwami Mukulu.  

16Neryo enzwere yʼerigula amenge iri omo byala byʼomũkĩrũ kwehĩ?  Kusangwa 

siawite menge.  

17Omwĩra akanza emigulu yosĩ;  Nʼomugala wabo akabutawa busana nʼobũlĩge.  

18Omundu oyutawite amenge akakangama ebyala,  Kandi akabya muwato embere sya 

mũlĩkyabo.  

19Oyukanza amalwa akanza erĩhalya;  Oyukasumba olũkyo luwe lwʼendata akasonda 

erĩherĩbwa.  

20Oyuwite omutima wʼeriganga-ganga sialibana kibuya;  Nʼoyuwite olulimi 

lwʼeriyiririra akawa omo mwaga.  

21Oyukabuta omũkĩrũ nĩ bũlĩge buwe;  Kandi tata wʼomũkĩrũ siawite eritsema.  

22Omutima wʼeritsema ni busaki bowene;  Nĩkwa ekĩrĩmũ ekĩbũnĩkĩre kĩkũmaya 

amakũha.  

23Omundu mubi akangirira esigulo eyĩbĩsamĩre;  Akaheraya esyonzira syʼerĩbanza.  

24Amenge ali embere syʼobũsũ bwʼoyuwite eriminya;  Nĩkwa ameso wʼomũkĩrũ ali 

omo ndũlĩ syʼekihugo.  

25Omugala mũkĩrũ nĩ bũlĩge bwʼĩse wuwe;  Nʼerikaliha lyʼoyo wamubuta.  

26Nibya erisuyira omutunganene sĩryowene;  Kutse erĩswĩrya abakulu busana 

nʼobutunganene bwabo.  

27Oyũkakakĩraya ebĩnywa biwe awite eriminya;  Nʼoyuli nʼekĩrĩmũ kihehere ni 

mundu wʼamenge.  

28Omũkĩrũ naye, omugulu akahuna, akaganzawa mo wʼamenge;  Omugulu akakũmba 

emĩnywa yiwe, akaganzawa mo gʼobũgerekanĩa.  

 

Emĩsyo 18 

Emĩsyo yʼerivira amenge 

1Oyukayisolola ĩnĩakasonda-sondaya ebyo anzĩre ĩyowene-wene,  Iniakahayira 

amenge gosĩ owene.  

2Omũkĩrũ siawite obutseme omo menge,  Lye nʼerĩbĩsũla omutima wuwe ĩgowene.  

3Omugulu omubi akahĩka, epono nayo ĩkahĩkaho nibya;  Kandi eritsuma likasa 

haguma nʼesĩsonĩ.  

4Ebĩnywa byʼobuno bwʼomundu biri ngʼemitobero yʼamagetsi;  Engũnũnũko 

yʼamenge nĩ kũsĩ kakasenda.  

5Oko mundu mubi susombole ndi na ndi;  Kutse sĩwĩme omutunganene yʼerĩbanza.  

6Emĩnywa yʼomũkĩrũ ikingira omo Ĩnahĩka,  Nʼobuno buwe bukabirikira erĩswĩrĩbwa.  

7Obuno bwʼomũkĩrũ ni ʼhera liwe;  Nʼemĩnywa yiwe ni kitego kyʼekĩrĩmũ kiwe.  

8Ebĩnywa byʼomũbwebwererĩ biri ngʼotutole towene;  Bikandagalira omwisi wʼenda.  

9Omugata omo mũbĩrĩ wuwe Ni mugala wabo mũhererya.  

10Erĩna lyʼOmwami Mukulu nĩ nyũmba yĩsũngũlĩkĩre ikongotere;  Omutunganene 

akatibita muyo iniabana Obuholo.  

11Obuteke bwʼomuteke nĩ mũyĩ wuwe wʼamaka;  Buli ngʼolũhĩmbo luli omo 

bũlengekanĩa buwe.  

12Embere wʼerĩherĩbwa, omutima wʼomundu akayipipa;  Erĩyĩkehya lĩkatsũka embere 

wʼerĩsĩkĩbwa.  

13Oyũkasũbĩraya atalĩowa,  Nĩ bũkĩrũ nʼesĩsonĩ busana naye.  

14Ekĩrĩmũ kyʼomundu kikaheka obolo buwe;  Nĩkwa ekĩrĩmũ kĩbũnĩkĩre nindi 

wangahanganĩakyo?  

15Omutima wʼomũgerekanĩa akabana eriminya;  Nʼokũtũ kwʼowʼamenge 

kũkasondasondaya eriminya.  

16Olũsũnzo lwʼomundu lukamubanira omwanya,  Lukamuleta embere syʼabandu 

bakulu.  

17Oyũkatsũka eritonda akabya ngʼatunganene;  Nĩkwa omũlĩkyabo akasa 

nʼerimusonda-sonda.  

18Obukanga bukabũga amahaka;  Nʼerĩrekya esyombangĩ.  

19Erĩwatĩkya mugala wabo oyo wabĩrĩhalĩbwa lĩkalĩre kwilaba omũyĩ wʼamaka;  

Nʼamahaka ngʼaya ali ngʼemihomo yʼenyũmba yʼOmwami.  

20Enda yʼomundu yasyũsũlĩbwa nʼebĩgũma byʼobuno buwe;  Nʼomwʼikanyirira 

lyʼemĩnywa yiwe asyũgũta.  

21Oluholo nʼengebe biri omo maka wʼolulimi;  Nʼabanzĩrelo basyalya ebĩgũma byalo.  

22Oyukabana omũkalĩ akabana kindu kyowene,  Kandi akabana eriganyira 

lyʼOmwami Mukulu.  

23Omwera akayilakira;  Nĩkwa omuteke akasũbĩraya ebĩkalĩre.  

24Omundu oyukayira abĩra bangi akayĩkolaya okwʼihera liwe;  Nĩkwa hali omwĩra 

oyukamatana nʼomundu kwilaba mugala wabo.  

Emĩsyo 19 

Obwĩra bwʼekihugo 

1Omwera oyukalendera omo litunganene liwe owene Kwilaba oyũhengemĩre omo 

mĩnywa yiwe, omũkĩrũ.  

2Kandi Sĩryowene ekĩrĩmũ kikabya butsira eriminya;  Nʼoyukanguha omo bisando 

biwe akahalaya.  

3Obũkĩrũ bwʼomundu bũkamũtalaya omo nzira yiwe;  Nʼomutima wuwe akahitana 

oko Mwami Mukulu.  

4Obuteke bukatomekera abĩra bangi;  Nĩkwa omwera akagabulawa oko mwĩra wuwe.  

5Omũlangĩrĩ wʼamabehĩ siendisyabula erisuyirwa;  Nʼoyũkabũga amabehĩ 

Siendisyabala.  

6Abangi basyalakira eriganyira oko mundu oyũkahĩtaya;  Nʼobuli mundu nĩ mwĩra 

wʼoyũkahĩtaya.  

7Abagala babo bosĩ bʼomwera bakanyipona;  Na kwilaba aho abĩra buwe 

bakamũsĩganaya hali.  Akakwamirirabo omo bĩnywa, nĩkwa ibabulirana.  

8Oyukabana amenge akanza ekĩrĩmũ kiwe;  Nʼoyukabika amenge akabana ekibuya.  

9Omũlangĩrĩ wʼamabehĩ siendisyabula erisuyirwa;  Nʼoyũkabũga amabehĩ asyahera.  

10Eribyaho ndeke siritolere omũkĩrũ;  Kandi siritolere omugombe eritabalira abanya-

mwami.  

11Amenge wʼeriyisunako lyʼomundu akaleka iniatahitana lũba;  Kandi ni lukengerwa 

luwe eribuyira erĩlolo.  

12Erihitana lyʼOmwami liri ngʼeriruruma lyʼendale,  Nĩkwa eriganyira liwe liri 

ngʼekimi oko biti.  

13Omugala mũkĩrũ nĩ ʼkwa lya tata wuwe;  Nʼamahaka wʼomũkalĩ nĩ matondĩ 

awatyũmbaya.  

14Enyũmba nʼebindu ni mwandu owakalũa oko botata;  Nĩkwa omũkalĩ mũgerekanĩa 

akalũa oko Mwami Mukulu.  

15Obugata bukaleta otũgotserĩ tunene;  Nʼomutima wʼomondola asyakwa enzala.  

16Oyũkategaya ekihano akategaya ekĩrĩmũ kiwe;  Nʼoyukapona esyonzira siwe 

asyahola.  

17Oyukaganyira abera akabweka Omwami Mukulu;  Akandĩsyamũtũha omũbĩrĩ 

wuwe owene.  

18Ukunge mugala wawe, kusangwa hali amaha;  Kandi Sũhĩre omutima wawe 

erĩmwĩtĩsya.  

19Omundu wʼerihitana lĩnene asyatswera endĩhĩ;  Kusangwa wamamũbalya 

asyasubiralyo kandi.  

20Uhulikirire erihanwa, wangirire erĩkangĩrĩrĩbwa;  Iwaminya eribya nʼamenge oko 

biro byawe byʼendũlĩ.  

21Hali erihimbika lingi omo mutima wʼomundu;  Nĩkwa erihana lyʼOmwami Mukulu 

lyasyahangana.  

22Ekikaleka omundu inianzwa bo bwenge buwe;  Nʼomwera ni mubuya kwilaba 

omũbehĩ.  

23Eriubaha Omwami Mukulu likaleta engebe;  Nʼoyuwiteryo asyũgũta;  Nʼekibi 

sikyendĩsyamũhĩkako.  

24Omugata akahĩra ebyala biwe omo kibindi;  Isiendiswasumbirabyo oko buno buwe.  

25Ũswĩraye omũsekĩ, nʼabakĩrũ basyiga amenge;  Kandi Ukunge oyuli nʼobowĩka 

naye asyabana menge.  

26Oyukaleta omwaga ũkwʼĩse akahiga nyĩnya wuwe;  Ni mugala wʼerihemula 

nʼerireta eritsumwa.  

27Mugala wage, uleke erĩowa erĩkangĩrĩrya;  Wamasonda eritala oko bĩnywa 

byʼeriminva.  

28Omũlangĩrĩ mutya-mutya akahengemaya erĩbanza;  Nʼobuno bwʼababi bukamera 

ebibi.  

29Emisango ĩkakokotĩbawa busana nʼabahepya,  Nʼemĩbĩbũ ni busana nʼomugongo 

wʼabakĩrũ.  

 

Emĩsyo 20 

Emĩsyo yʼebibuya nʼeyʼebibi 

1Ebĩnyũ bĩkasekereraya, nʼobũhĩre kutsibu bukaleta eritamira;  Nʼoyukatamirabyo si 

wʼamenge.  

2Erĩũbahya lyʼOmwami liri ngʼeriruruma lyʼendale;  Nʼoyũkamwagalĩranaya 

akahalaya ekĩrĩmũ kiwe ĩyowene.  

3Nĩ ʼsĩkya oko mundu oyukayisolola oko malwa;  Nĩkwa obuli mũkĩrũ asyanegena.  

4Omugata syanzĩre eririma busana nʼomugulu wʼeritsuku;  Busana nʼekyo, oko 

mugulu wʼerihulula asyasabĩrĩrya, iniatabya nʼekindu.  

5Erihana omo mutima wʼomundu liri ngʼomutobero wʼamagetsi;  Nĩkwa omundu 

wʼamenge asyatehalyo.  

6Hakũhĩ nʼabandu bosĩ bakatũlaganaya obuli mundu obubuya buwe;  Nĩkwa nindi 

wangabana omundu oyuteregula kwehĩ?  

7Omundu utunganene akalendera omo litunganene riwe,  Nʼabana buwe ni 

batsumulwa enyũma wuwe.  

8Omwami oyo wĩkere oko kĩtũmbĩ kyʼeritswera Akapanza ebibi byosĩ omo meso 

wuwe.  

9Nindi wangabũga ati, Nabĩrĩerya omutima wage,  Nyerĩre kwʼebibi byage kwehĩ?  

10Erirenga mĩsĩndo-mĩsĩndo, nʼehĩrengĩ mĩsĩndo-mĩsĩndo,  Nĩkwa ebyosĩ ni nye oko 

Mwami Mukulu.  

11Omwana akayĩmĩnyĩsaya busana nʼemĩbĩrĩ yiwe,  Emĩbĩrĩ yiwe yamabya ini 

mibuya, kutse itunganene.  

12Okũtũ okũkowa, nʼerĩso erikalangira,  Omwami Mukulu abirihangika ebyosĩ bibiri.  

13Siwanze otũgotserĩ, Ukasyabya mwera;  Ũlĩbũle ameso wawe, neryo wasyũgũtĩbwa 

nʼebyalya.  

14Omũgũlĩ ati, Sĩkyowene, sĩkyowene;  Nĩkwa omugulu amabigenda, neryo 

akayihalamba.  

15Hali esyamagetsi nʼebĩkangĩre bingi,  Nĩkwa emĩnywa yʼeriminya nĩ rĩbwe 

lyʼobũgũlĩ bunene.  

16Wĩmaye olukimba lwʼoyuli muwato busana nʼowʼehandi;  Umuhambe 

omwʼĩsembo oyuli muwato busana nʼabʼehandi.  

17Ebyalya byʼamabehĩ bĩsĩhĩre oko mundu;  Nĩkwa enyũma obuno bwasyũsũlĩbwa 

nʼomusege wʼamabwe.  

18Obuli ʼyĩsũnza lĩkahanganĩbawa busana nʼamahano;  Kandi busana nʼerisondola 

lyʼamenge ukayalwa.  

19Oyukalendera nʼerihandikirira akabĩsũla ebĩbĩsĩre;  Busana nʼekyo susangire 

nʼoyukatanda-tanda emĩnywa yiwe.  

20Oyukatakira ĩse kutse nyĩnya,  Etala yiwe yasyalĩmĩbwa omo mũhĩndanĩa munene.  

21Omwandu akabanika lũba okwʼĩtsũka;  Nĩkwa endũlĩ yago siendisyatsumulwa.  

22Sũbũge uti, Nasyakĩsya ebibi;  Ulinde Omwami Mukulu, naye asyakũlamya.  

23Ehĩrengĩ mĩsĩndo-mĩsĩndo ni nye oko Mwami Mukulu;  Kandi akalengĩ kʼamabehĩ 

nako sĩkowene.  

24Erihongoka lyʼomundu ni ryʼOmwami Mukulu,  Neryo omundu angaminya enzira 

yiwe yʼati kwehĩ?  

25Ni kitego oko mundu erĩbũga lityalitya ati, Kĩbũyĩrĩre,  Nʼenyũma wʼerĩlahĩrya 

erĩbũla-bũlya.  

26Omwami wʼamenge akagũlũkaya ababi,  Nʼerireta ekĩrĩngo kyʼerĩhũmba endata 

kubo.  

27Ekĩrĩmũ kyʼomundu ni tala yʼOmwami Mukulu,  Erĩsonda-sondya ebihande byosĩ 

byʼomwisi wuwe.  

28Obubuya nʼekwenene bĩkategaya omwami;  Nʼekĩtũmbĩ kiwe kyʼobwami 

kĩkahanganĩbawa omo bubuya.  

29Olukengerwa lwʼabalwana ni maka wabo;  Nʼobubuya bwʼabasyakulu ni mutwe 

owali kwʼesyombwĩ.  

30Erĩswĩrya erĩkahũtalaya lĩkeraya ebibi;  Nʼerĩswĩrya lĩkahĩka omo bihande 

byʼomwisi mo hali.  

Emĩsyo 21 

Nyamuhanga akalenga emitima 

1Omutima wʼOmwami ali omo byala byʼOmwami Mukulu ngʼesyonzira syʼamagetsi,  

Akabindulirago eyo anzĩre.  

2Obuli nzira yʼomundu yitunganene omo meso wuwe;  Nĩkwa Omwami Mukulu 

akalenga emitima.  

3Erikola eritunganene nʼekwenene.  Bĩkalĩgawa nʼOmwami Mukulu kwilaba ehongo.  

4Ameso mali-mali nʼomutima wʼeriyiheka,  Etala yʼababi, ni kibi.  

5Amalengekanĩa wʼabʼomũhwa akaleta bingi;  Nĩkwa obuli mundu wʼepaku-paku ni 

ʼbula lisa.  

6Eribana ebindu omo lulimi lwʼamabehĩ Ni kihohe ekĩkakũnawa eyĩ nʼeyĩ,  

Nʼabakasonda-sondabyo bakakwama oluholo.  

7Omwaga wʼababi asyabĩrĩryabo hali,  Kusangwa bakagana erikola ebitunganene.  

8Enzira yʼoyukaheka omusango ĩhengemĩre kutsibu;  Nĩkwa oyũhenĩrye, omũbĩrĩ 

wuwe atunganene.  

9Lyowene erĩĩkala omo lutwe,  Kwilaba erĩĩkala omo nyũmba nene eyĩgalĩhĩre 

haguma nʼomũkalĩ wʼerinegena.  

10Ekĩrĩmũ kyʼomubi kikasonda ebibi;  Mũlĩkyabo sialibana eriganyira omo meso 

wuwe.  

11Omugulu omũtebya akasuyirawa, omũkĩrũ akabana amenge;  Nʼomugulu 

owʼamenge akakangĩrĩrĩbawa akangirira eriminya.  

12Omundu utunganene akaganĩraya enyũmba yʼomubi,  Ngoko ababi bakagusawa 

okwʼihera lyabo.  

13Oyũkalĩba amatwĩ wuwe okwʼilaka lyʼabera,  Naye nibya asyalaka, nĩkwa 

siendĩsyowĩbwa.  

14Olũsũnzo lʼobũbĩso-bĩso lukabindula erihitana;  Nʼerĩhĩtya omo kĩkũba likabindula 

eriagalirwa lĩkalĩre.  

15Ni butseme busana nʼabatunganene erikola erĩbanza lyʼekwenene;  Nĩkwa nĩ 

ʼherĩbwa busana nʼabakolĩ bʼebibi.  

16Omundu oyukaganga-ganga akalũa omo nzira yʼamenge,  Asyahumula omo ndeko 

yʼabaholĩ.  

17Oyukanza erĩyĩtsemesya asyabya mwera;  Nʼoyukanza ebĩnyũ nʼamagũta 

siendisyabya wʼebindu.  

18Omubi akabya mbanulo yʼomutunganene;  Nʼomũtebya akahĩka omo mwanya 

wʼabatunganene.  

19Lyowene erĩĩkala omo mbwarara Kwilaba erĩĩkala nʼomũkalĩ mũnegenĩ 

nʼogʼomwaga.  

20Hali ebindu byʼobũgũlĩ nʼamagũta omo bwĩkalo bʼowʼamenge;  Nĩkwa omundu 

mũkĩrũ akamerabyo.  

21Oyukakwamirira eritunganene nʼeriganyira Akabana engebe nʼeritunganene 

nʼerĩsĩkya.  

22Omundu wʼamenge akirukira oko mũyĩ wʼembangĩ,  Akateraya amaka 

wʼeriyiketera lyago.  

23Oyũkategaya obuno buwe nʼolulimi luwe Akategaya ekĩrĩmũ kiwe oko malĩge.  

24Omũsekĩ nĩ rĩna lyʼomundu wʼeriyipipa nʼeriyiheka,  Akakola erĩyĩkokolomya 

lyʼeriyipipa.  

25Erisonda lyʼomugata lĩkamwĩta;  Kusangwa ebyala biwe bikagana erikola.  

26Hali oyũkayĩtsũtsa nʼomururu omo musibo gosĩ;  Nĩkwa omutunganene akahĩtaya 

ĩsĩalĩma.  

27Ehongo yʼababi ni nye;  Nĩkwa kwilaba aho, omugulu akaletayo nʼobũlengekanĩa 

bubi.  

28Omũlangĩrĩ wʼamabehĩ asyahera;  Nĩkwa omundu oyũkowa asyabũga ebikabyaho.  

29Omundu mubi akatuna obũsũ buwe;  Nĩkwa oyutunganene akakokotaya esyonzira 

siwe.  

30Sihali menge kutse eriminya,  Kutse ekihano ebikalwa nʼOmwami Mukulu.  

31Esabayĩrĩ ĩkategekanĩbawa busana nʼekiro kyʼamalwa;  Nĩkwa erĩkĩnda ni 

ryʼOmwami Mukulu.  

 

Emĩsyo 22 

Erĩna lyowene likabanika liti? 

1Lyowene eriyisoga erĩna lyowene kwilaba ebindu bingi,  Nʼerĩsĩmwa ndeke kwilaba 

ebĩtsĩpa nʼesyamagetsi.  

2Omuteke nʼomwera bakahĩndana haguma;  Omwami Mukulu nĩ mũhangĩkĩ wʼabosĩ 

babiri.  

3Omundu mũgerekanĩa amalangira ebibi akayĩbĩsa;  Nĩkwa abakĩrũ bakatwangana 

ibahutala busana nabyo.  

4Oluhembo lwʼoyũkayĩkehaya nʼeriubaha lyʼOmwami Mukulu Ni bindu, nʼerĩsĩkya, 

nʼengebe.  

5Emisakisaki nʼebitego biri omo nzira yʼabahengemĩre;  Oyũkategaya ekĩrĩmũ kiwe 

asyabya hali kubo.  

6Ũkangĩrĩraye omwana omo nzira eyimutolere erilabamo,  Neryo omugulu asyabya 

mukulu sĩendĩsyalũa muyo.  

7Oyũkamahĩre akatabala oko mwera;  Nʼomũyĩbwekĩ ni mugombe 

wʼoyukamubweka.  

8Oyukabiba ebibi asyagesa erĩkwa;  Nʼomwĩgo lye rihitana liwe lyasyũmbya.  

9Oyuwite erĩso lyʼobwenge asyatsumulwa;  Kusangwa akaha oko kalyo kuwe oko 

bera.  

10Muguse omũsekĩ yʼeyĩhya, nʼerinegena lyasyagenda;  Ega, amalwa nʼesĩsonĩ 

byasyũmbya.  

11Oyukanza eriera lyʼomutima Busana nʼobubuya bwʼemĩnywa yiwe, omwami 

asyabya mwĩra wuwe.  

12Ameso wʼOmwami Mukulu akategayaoyuwite amenge;  Nĩkwa akagusa ebĩnywa 

byʼomundu oyukateba.  

13Omugata akabũga ati, Eyĩhya hali endale;  Nasyakwĩra omo nzira.  

14Obuno bwʼomũkalĩ wʼehandi ni buhya buli;  Oyũkakwĩbawa esyonye nʼOmwami 

Mukulu, asyatogera mubo.  

15Obũkĩrũ bubohere omo mutima wʼomwana;  Nĩkwa Omwĩgo wʼerihabula akahigira 

bo hali kwiye.  

16Oyũkanũbaya abera busana nʼeritome kera endũndĩ yiwe,  Nʼoyukaha oko 

yũkamahĩre, asyabulabyo.  

17Utege okũtũ kwawe, uhulikirire ebĩnywa byʼabʼamenge Kandi ũhĩre omutima wawe 

okwʼiminya lyage.  

18Kusangwa ni kindu kĩkatsemesaya wamabikakyo omwisi syawe,  

Byamahanganĩbwa omo mĩnywa yawe.  

19Erĩkĩrĩrya lyawe litoke eribya omo Mwami Mukulu,  Nabĩrĩkũmĩnyĩsyabyo 

mũnabwĩre, ega, ukʼuwe.  

20Sinabirikusakira emyatsi yowene kutsibu,  Eyʼebihano nʼeriminya.  

21Erĩkũmĩnyĩsya ekwenene yʼebĩnywa byʼekwenene Iwatoka erĩsũbũlya ebĩnywa 

byʼekwenene ukwʼabo bakutuma.  

22Sũhũnge ebyʼomwera, kusangwa ni mwera;  Kutse sũnũbaye abakagalawa oko 

lũkyo.  

23Kusangwa Omwami Mukulu asyabũgirabo omwatsi wabo,  Nʼerinyega engebe 

yʼabanyegabo.  

24Susakane nʼomundu oyukahitana lũba;  Kandi Sugende haguma nʼomundu 

oyukagalirawa.  

25Ukasyiga emibere yiwe,  Nʼeritega ekĩrĩmũ kyawe.  

26Subye muguma gʼoko bakakangatira ebyala,  Kutse ukwʼabo bakabya omuwato 

busana nʼemĩnda.  

27Wamabya isuwite ebyʼeririha,  Busana nakĩ angaheka engyingo yawe ahĩkwa kuwe.  

28Sũsegeraye ekiminyikalo kyʼemitano ya kera,  Eyo abotata wawe bahanda.  

29Wamalangira omundu wʼomũhwa omo mũbĩrĩ wuwe kwehĩ?  Yo wasyahangana 

embere syʼabami;  Siendisyahangana embere syʼabandu batya-batya.  

Emĩsyo 23 

Ũtegaye erirendera lyawe 

1Omugulu ũkĩkala erirya haguma nʼomũtabalĩ Ũlebaye kutsibu oyuli embere syawe;  

2Wamabya uli mũlĩ mutsibu,  Ũhĩre omuhamba oko mumero wawe.  

3Susonde ebĩsĩhĩre biwe;  Kusangwa ni byalya byʼeriteba.  

4Sũyĩlũhaye eribya owʼebindu;  Ũhũmbaye amenge wawe ĩgowene.  

5Ukahagurira ameso oko biteho kwehĩ?  Kusangwa kwenene ebindu bikayikolera 

ebĩpũpa,  Ngʼerĩsamba likaguluka erĩlolya omo kyanya.  

6Sulye ebyalya byʼoyuwite erĩso libi,  Kutse siwanze ebĩsĩhĩre biwe.  

7Kusangwa ngoko akaganĩraya omwisi wuwe kwʼali atya;  Akakubwira ati, Ulye, 

ũpũlaye;  Nĩkwa omutima wuwe siali haguma nawe.  

8Ekitole ekyo wabirirya wasyasalakyo,  Nʼerĩtalya ebĩnywa byawe bĩsĩhĩre.  

9Sũbũge omo matwĩ wʼomũkĩrũ;  Kusangwa asyapona amenge wʼebĩnywa byawe.  

10Sũhũmaye ekiminyikalo kya kera kyʼemitano;  Kandi siwingire omo malima 

wʼesyongũbĩ.  

11Kusangwa Omũtongolya wabo ni wʼamaka;  Asyimirabo akalwa nawe.  

12Ũhĩre omutima wawe okwʼĩkangĩrĩrĩbwa,  Nʼamatwĩ wawe oko bĩnywa 

byʼeriminya.  

13Subye butakunga omwana yo ndeke;  Kusangwa wamamũnyambya omo lũfĩmbo 

siendihola.  

14Wasyamũswĩrya omo lũfĩmbo,  Wasyalamya ekĩrĩmũ kiwe oko Kũlĩmũ.  

15Mugala wage, omutima wawe amabya wʼamenge,  Omutima wage asyatsema,  

16Ega, omutima wage asyatsema,  Omugulu emĩnywa yawe yasyabũga emyatsi 

itunganene.  

17Suleke omutima wawe akatsura abakola-nabi;  Nĩkwa ubye nʼeriubaha Omwami 

Mukulu ebiro byosĩ.  

18Kusangwa kwenene hali oluhembo;  Nʼamaha wawe siendisyahwaho.  

19Mugala wage, uhulikirire, ubye nʼamenge,  Usondole omutima wawe omo nzira.  

20Subye omo katĩkatĩ kʼabakalũmba obwabũ,  Kutse omo katĩkatĩ kʼabakalya esĩswĩ 

omo mururu.  

21Kusangwa omũkũndĩrya nʼowʼomururu basyahĩka oko bwera;  Nʼotũgotserĩ 

twasyambalya omundu yʼemisangi.  

22Uhulikirire tata wawe oyo wakubuta,  Kandi supone koyo wawe omugulu ali 

mukekulu.  

23Ugule ekwenene, sũsyegũlayayo;  Ubane amenge, nʼerĩkangĩrĩrĩbwa, nʼeriminya.  

24Tata wʼomutunganene asyatsema kutsibu;  Nʼoyukabuta omwana wʼamenge 

asyatsemesĩbwa umwʼiye.  

25Tata wawe na koyo wawe batseme, Nʼoyo wakubuta ayĩsyandire.  

26Mugala wage, Umba omutima wawe;  Nʼameso wawe atsemere esyonzira syage.  

27Kusangwa Omũmalaya ni mugende muli;  Nʼomũkalĩ wʼehandi nĩ kyũna 

kihatatene.  

28Ega, akalamba ngʼomũrahĩ,  Nʼerĩkanyĩrĩrya esyombandanganĩa omo katĩkatĩ 

kʼabandu.  

29Nindi ali nʼobũlĩge kwehĩ? Nindi ali nʼeriagalwa kwehĩ?  Nindi awite amahaka 

kwehĩ? Nindi awite eriyitonga kwehĩ?  Nindi awite ebironda ebitawite ekikaleka 

kwehĩ?  Nindi awite ameso agatsũkĩre kwehĩ?  

30Abakasiba endambĩ nyiri omo bwabũ;  Abakayasonda-sondaya obwabũ 

obũtũlũngene.  

31Susamalire obwabũ omugulu bũgatsũkĩre,  Omugulu bukabimba omo lũtehĩ,  

Omugulu bukandagala bukamereka.  

32Oko ndũlĩ bukaluma ngʼenzoka, Nʼeribanda ngʼenzwira.  

33Ameso wawe asyalangira emyatsi yʼehandi,  Nʼomutima wawe asyahũlũkya 

emyatsi ĩhengemĩre.  

34Ega, Wasyabya ngʼoyukahunga-hunga omo ngetsi,  Kutse ngʼoyukamakirira oko 

mũlĩngotĩ.  

35Wasyabũga uti, Bamanyĩta, nĩkwa sinditahutala;  Babĩrĩnyĩswĩrya, nage 

sĩndĩtowakyo.  Nasyabuka mugulu wahi kwehĩ? Ngayasondyabo kandi.  

 

Emĩsyo 24 

Omũbĩrĩ wʼamenge 

1Sutsure abandu babi;  Kutse Susonde eribya haguma nabo.  

2Kusangwa emitima yabo ĩkaganĩraya erĩnũbya,  Nʼemĩnywa yabo ĩkabũga 

ebyʼepono.  

3Enyũmba ĩkahĩmbawa omo menge;  Na busana nʼeriminya ikasingikawa;  

4Na busana nʼeriminya ebyumba bĩkũsũlĩbawa Omo bindu byʼobũgũlĩ 

nʼebĩkatsemesaya.  

5Omundu wʼamenge ni wʼamaka;  Ega, omundu wʼeriminya akatomekera amaka.  

6Kusangwa busana nʼerihana lyʼamenge wasyayalwa;  Nʼomo ndeko yʼabahanĩ hali 

Obuholo.  

7Amenge alabĩre olulengo lwʼomũkĩrũ;  Syalĩkũmbũla obuno buwe bwʼoko lũkyo.  

8Oyukahimbika erikola ebibi,  Abandu basyamwahula mo mũtsũkĩ wʼebibi.  

9Obũlengekanĩa bʼomũkĩrũ ni bibi;  Nʼomũsekĩ ni nye oko bandu.  

10Wamalembera oko mugulu wʼamenĩ,  Amaka wawe ni make.  

11Ũlamaye abakatwalawa okwʼĩĩtwa.  Ũkakĩraye abakĩsĩya ibakerwa.  

12Wamabũga uti, Lebaya, motutaminya ekĩ;  Oyukalenga emitima sialilangirakyo 

kwehĩ?  Nʼoyũkategaya ekĩrĩmũ kyawe sĩasĩkyo kwehĩ?  Naye siendisyahemba obuli 

mundu ngʼemĩbĩrĩ yiwe kwehĩ?  

13Mugala wage, ulye obuki, kusangwa bowene;  Nʼomusonge gʼomo kisese owasĩhĩre 

okwʼĩgerya lyawe.  

14Litya, wasyaminya amenge eribya oko kĩrĩmũ kyawe;  Wamabya wabiribanago, 

neryo hasyabya oluhembo,  Nʼamaha wawe siendĩsyatũbwa.  

15Uwe mundu mubi sulambe obwĩkalo bʼomutunganene;  Sũheraye ahʼeriluhukira 

liwe.  

16Kusangwa omundu utunganene asyawa ngendo sirinda, iniaswahangana,  Nĩkwa 

ababi bakaherĩbawa omo mũsĩngo.  

17Sutseme omugulu enzĩgũ yawe ikawa,  Kandi Suleke omutima wawe akatsema 

omugulu akaherĩbawa.  

18Omwami Mukulu akasyalangirakyo ĩnĩatatsemesĩbwa;  Akamũlũsaya okwʼihitana 

liwe.  

19Sũyĩlũhaye busana nʼabakola-nabi; Kutse sutsure ababi.  

20Kusangwa sihendisyabya oluhembo busana nʼomundu mubi;  Etala yʼomubi 

yasyalĩmĩbwa.  

21Mugala wage, gubahe Omwami Mukulu nʼomwami;  Sutambe haguma 

nʼabakabindukabinduka.  

22Kusangwa erĩkwa lyabo lyasyahuluka neryo-neryo;  Kandi nindi wasĩ erihera 

lĩkalũa kubo abosĩ babiri kwehĩ?  

23Ebĩ nĩ bĩnywa byʼabʼamenge.  Erisombola ebitaga omwʼitswera Sĩryowene.  

24Oyukabwira omubi ati, Utunganene,  Abandu basyamutakira, ebihanda 

byasyamũkwa esyonye.  

25Nĩkwa obutseme bwasyabya oko bakamuhayira,  Nʼomũyĩsa owene asyahĩka kubo.  

26Akalyatsirira emĩnywa Oyũkasũbĩraya eritunganene.  

27Ũkokotaye emĩbĩrĩ yawe yʼeyĩhya,  Ũyĩkokoterayeyo omolĩ;  Nʼenyũma ũhĩmbe 

enyũmba yawe.  

28Suhandikirire mũlĩkyenyũ butsira mwatsi;  Kandi sũtebaye omo mĩnywa yawe.  

29Sũbũge uti, Ngandimukola ngoko anyikola,  Nasyahemba omundu ngʼomũbĩrĩ 

wuwe.  

30Monalaba hakũhĩ nʼeririma lyʼomugata,  Nʼahakũhĩ nʼeririma lyʼebĩnyũ lyʼomundu 

utawite obowĩka;  

31Neryo, lebaya, lyamabimerwa nʼemisakisaki,  Nʼobugali bwalyo ibwamabiswikwa 

nʼebyatsinge,  Nʼolũhĩmbo lwʼamabwe ĩlwamabĩterĩbwa.  

32Neryo monalebya, monaganĩrya ndeke;  Monalangira, monabana erĩkangĩrĩrĩbwa.  

33Erigotsera hake nʼotũgotserĩ tuke,  Nʼerĩrĩnga ebyala byo hake omo tũgotserĩ;  

34Obwera bwawe bwasyahĩka butya ngʼomũhũngĩ,  Nʼobwaga bwawe ngʼomundu 

oyũhekĩre ebindu byʼamalwa.  

Emĩsyo 25 

Ũtegaye ekisando kyawe 

1Eyĩ nĩ mĩsyo ya Solomono eyo bandu ba Hezekĩa, omwami wʼeYũda, basaka.  

2Ni lukengerwa lwa Nyamuhanga erĩbĩsa omwatsi;  Nĩkwa ni lukengerwa lwʼabami 

erisonda-sondya omwatsi.  

3Ngoko lubula luli endata kutsibu, nʼekihugo kĩlolĩre eyĩkwa yo hali,  Omutima 

wʼabami nago sialisondeka.  

4Ũlũsaye amahungu omo kĩtsĩpa,  Neryo enyungu ikahuluka busana nʼomũhesĩ.  

5Lũsaya ababi embere syʼOmwami,  Nʼekĩtũmbĩ kiwe kyʼobwami kyasyahanganĩbwa 

omo litunganene.  

6Suyipipe embere syʼOmwami,  Kandi suhangane aho wʼabakulu.  

7Kusangwa lyowene eribwirwa ambu,  Wase hano embere,  Kwilaba erĩhĩrwa 

enyũma syʼomunyamwami,  Oyo ameso wawe abirilangira.  

8Si Wanguhe eriyalwa,  Ukasyabula ekyʼerikola oko ndũlĩ yago,  Omugulu 

mũlĩkyenyũ amabikuhemula.  

9Ũkanaye omwatsi wawe haguma na mũlĩkyenyũ ĩyowene,  Nĩkwa sũbĩsũle ekĩbĩsĩre 

kyʼogundi.  

10Oyũkowago akasyakutsuma,  Nʼesĩsonĩ syawe ĩsĩtalũaho.  

11Ekĩnywa kĩkabũgawa oko mugulu atolere Kiri ngʼebĩgũma byʼesyamagetsi omo 

bĩlũkĩre byʼekĩtsĩpa.  

12Ngʼembũka yʼesyamagetsi yʼomo kũtũ,  Nʼeriyisitika omo syamagetsi esĩtũkwĩre.  

Kwʼali atya oyukakunga oko kũtũ kwʼerĩowa.  

13Ngʼeritsuku lyʼenzururu oko mugulu wʼamagese,  Omukwenda oyuteregula kwʼali 

atya oko bakamutuma;  Kusangwa akasũbaya emitima yʼabakama buwe.  

14Ngʼebĩtũ nʼerihunga ebite mo mbũla,  Kwʼali atya oyukayipipa omo lũsũnzo 

lwʼamabehĩ.  

15Busana nʼeririnda liri, omũtabalĩ akabindulawa,  Nʼolulimi luhehere lũkatwa 

erĩkũha.  

16Wabiribana obuki kwehĩ? Ulye obukutolere,  Ũkasyũgũtabo nʼerisalabo.  

17Suleke ekisando kyawe kikabya omo nyũmba ya mũlĩkyenyũ engendo nene,  

Akasyaluha busana nawe, nʼerikũkwa ekĩnĩga.  

18Omundu oyũkatũla owʼamabehĩ uku mũlĩkyabo Ni nyondo nʼomũyalĩ, nʼomusoha 

atwĩre.  

19Eriyiketera omundu oyukalegula oko mugulu wʼobũlĩge,  Liri ngʼerĩno iĩtwĩkĩre, 

nʼokugulu kũbũnĩkĩre.  

20Ngʼoyukambula olukimba omo mugulu wʼeritsuku, kandi ngʼesĩkĩ oko magadĩ,  

Kwʼali atya oyukimba esyonyimbo oko mundu wʼomutima alĩtohĩre.  

21Enzĩgũ yawe yamawira, iwamuha akalyo inialyako;  Kandi amakwa enyota, 

iwamuha amagetsi wʼerĩpũlya.  

22Kusangwa Ũkahĩra amakala wʼomuliro oko mutwe wuwe,  NʼOmwami Mukulu 

asyakuhemba.  

23Erihunga lyʼelutambi lwʼendata likaleta embũla;  Nʼolulimi olũkahandĩkĩrĩraya 

lukaleta obũsũ bwʼerihitana bo lutya.  

24Lyowene erĩĩkala omo lutwe,  Kwilaba erĩĩkala omo nyũmba ĩgalĩhĩre haguma 

nʼomũkalĩ wʼerinegena.  

25Ngʼamagetsi agũhũhĩrĩre ukwʼoyũkwĩre enyota,  Engulu yowene ĩkalũa oko kihugo 

kyʼehali kwʼiri itya.  

26Omundu utunganene oyũkakũnawa nʼabandu babi,  Ali ngʼengũnũnũko 

eyĩkatabũkala nʼekitehero kĩtsandĩre.  

27Sĩryowene erirya obuki bungi;  Litya nĩ bũlĩge busana nʼabandu erĩyĩsonderya 

olukengerwa lwabo ĩbobene.  

28Oyũteganaya ekĩrĩmũ kiwe Ali ngʼomũyĩ owasambukere owate kwʼesyombĩmbo.  

 

Emĩsyo 26 

Abakĩrũ nʼabagata sĩbesĩkĩbawa 

1Ngʼesyonzururu oko mugulu wʼomwisi,  Kandi ngʼembũla oko mugulu wʼerihulula,  

Ko liri ritya, erĩsĩkya siritolere oko mũkĩrũ.  

2Ngʼakasinimbira omwʼitambayira lyako,  Ngʼendambira omwʼiguluka lyayo,  Litya 

eritakira eritawite ekikaleka siryehĩka.  

3Enyambya busana nʼesabayĩrĩ, olukoba busana nʼepunda,  Nʼomwĩgo busana 

nʼomugongo wʼomũkĩrũ.  

4Sũsũbĩraye omũkĩrũ ngʼobũkĩrũ buwe Ukasyamusosa.  

5Ũsũbĩraye omũkĩrũ ngʼobũkĩrũ buwe,  Akasyabya wʼamenge omo meso wuwe 

ĩyowene.  

6Oyukalebeka engulu omo byala byʼomũkĩrũ Akayĩtwa kwʼebisando biwe, nʼerĩpũlya 

erĩkwa.  

7Emihimbi yʼowʼamakonongo ikalegalega;  Nʼomũsyo omo buno bwʼabakĩrũ kwʼali 

atya.  

8Ngʼoyukasenga erĩbwe omo mũsĩpĩlĩ,  Ovũkasĩkaya omũkĩrũ kwʼali atya.  

9Ngʼomusakisaki akingira omo byala byʼomũkũndĩrya,  Omũsyo omo buno 

bwʼabakĩrũ kwʼali atya.  

10Ngʼomũlasĩ akahũtalaya bosĩ,  Kwʼali atya oyukaha omũbĩrĩ oko mũkĩrũ, nʼoko 

bakalaba.  

11Ngoko embwa ikasuba oko bisalo byayo,  Omũkĩrũ oyukaswakola obũkĩrũ buwe 

kwʼali atya.  

12Wamalangira omundu wʼamenge omo meso wuwe ĩyowene kwehĩ?  Omũkĩrũ ali 

kwʼamaha kwilaba oyũ.  

13Omugata akabũga ati, Hali endale omo nzira;  Endale iri omo syombalu.  

14Ngʼolũyĩ lukabinduka-binduka oko mikoba yalo,  Omugata kwʼakakola atya oko 

ngyingo yiwe.  

15Omugata akahĩra ebyala biwe omo kibindi;  Lĩkamũlũhaya erĩswahetũkĩryabyo oko 

buno buwe.  

16Omugata ni wʼamenge omo meso wuwe Kwilaba abandu balinda abakatoka 

erĩsũbĩrya nʼamenge.  

17Oyukalaba nʼerĩyĩlũhya omo malwa awate wuwe,  Ali ngʼoyukahamba embwa omo 

matwĩ.  

18Ngʼomundu mũsĩre oyukagusa ebĩsĩnganĩkya,  Nʼemisoha nʼoluholo,  

19Omundu oyukateba mũlĩkyabo kwʼali atya,  Nʼerĩbũga ati, Sinditenya kwehĩ?  

20Omuliro akalĩma busana nʼeribula esyongwĩ;  Nʼahate embandanganĩa, erinegena 

lĩkũmbayaho.  

21Ngʼamakala oko wakagulumira, nʼesyongwĩ oko muliro,  Omundu wʼerinegena 

kwʼali atya akakanyaya amalwa.  

22Ebĩnywa byʼembandanganĩa biri ngʼehitole bĩsĩhĩre,  Nabyo bikandagalira omo nda 

mo hali.  

23Emĩnywa yʼomũhwa nʼomutima mubi,  Yĩsosĩre ngʼenyungu yʼeribumba 

eyĩbombĩre omwʼĩhũlo lyʼebĩtsĩpa.  

24Oyũkakwa ekĩnĩga akateba omo mĩnywa yiwe;  Nĩkwa akabika eriteba omwisi 

wuwe.  

25Omugulu akabũga ebibuya, sũmũlĩge;  Kusangwa ali nʼesyonye sirinda omo 

mutima wuwe.  

26Nomo bũsũ buwe bwangayiswika amatebo,  Ebibi biwe byasyamĩnyĩkalĩbwa 

embere syʼendeko.  

27Oyukatakula obuhya asyatogera mubo;  Nʼoyũkakũmbagalaya erĩbwe, 

lyasyamusubako.  

28Olulimi lwʼamabehĩ lũkakwa obusu abo lwahĩnola;  Kandi obuno obwʼerĩsehya 

bukakola erihera.  

Emĩsyo 27 

Omundu siayipipe ĩyowene 

1Suyipipe busana nʼomungya;  Kusangwa Sĩwasĩ ebyo ekiro kyangahũlũkya.  

2Ogundi mundu akupipe butsira obuno bwawe;  Owʼehandi, butsira emĩnywa yawe.  

3Erĩbwe lĩrĩtohĩre, nʼemisege ĩrĩtohĩre;  Nĩkwa omwaga wʼomũkĩrũ alĩtohĩre kwilaba 

ebyosĩ bibiri.  

4Erihitana ni ʼtsatsuha, nʼeriagalirwa ni ʼgunga;  Nĩkwa nindi wangatoka erihangana 

embere syʼobũha kwehĩ?  

5Erikunga eriminyikere lyowene Kwilaba olwanzo olũbĩsamĩre.  

6Ebironda ebikaletawa, sibyeregula;  Nĩkwa eriryatsirira lyʼenzĩgũ ni ringi.  

7Omutima ũgũtĩre akagalirawa oko kisese kyʼobuki;  Nĩkwa oko mutima akwĩre 

enzala obuli kindu ekĩkalĩhĩre, kĩsĩhĩre.  

8Ngʼenyonyũ eyikaganga-ganga oko lutu lwayo,  Omundu oyukaganga-ganga hali 

kwʼaho wuwe kwʼali atya.  

9Amagũta nʼebikakumba ndeke bĩkatsemesaya omutima;  Erisiha lyʼomwĩra 

wʼomundu erĩkalũa omwʼihana lyʼomutima ko liri ritya.  

10Sũsĩganaye omwĩra wawe nʼomwĩra wa tata wawe;  Kandi suye ewa mugala wenyũ 

oko kiro kyʼerĩkwa lyawe.  Mũlĩkyenyũ oyuli hakũhĩ owene kwilaba mugala wenyũ 

oyuli ehali.  

11Mugala wage ubye nʼamenge, nʼerĩtsemesya omutima wage,  Inatoka erĩsũbĩrya 

oyukanyitsuma.  

12Omundu wʼobũlengekanĩa amalangira ebibi, akayĩbĩsa;  Nĩkwa abakĩrũ 

bakatwangana ibagalwa busana nʼekyo.  

13Wĩmaye olukimba luwe mo muwato busana nʼowʼehandi;  Nʼerimuhamba 

ngʼomutsimbo-muwato busana nʼomũkalĩ wʼehandi.  

14Oyukatsumula omwĩra wuwe nʼomulenge munene,  Iniakabuka omo ngyakya-

ngyakya Kyasyamuganzirwako mwʼitakira.  

15Eritogonga eritehwa lyʼekiro kyʼembũla nyingi Nʼomũkalĩ wʼomwaga biringirirene.  

16Oyukasonda erĩmũkakĩrĩrya akakakĩraya erihunga;  Nʼebyala biwe byʼamali 

bĩkahĩka eyiri amagũta.  

17Ekyuma kikagusungula ekindi kyuma;  Nʼomundu kwʼakagusungula atya obũsũ 

bʼomwĩra wuwe.  

18Oyukalimira omuti wʼomũtĩnĩ asyalya ebĩgũma byago;  Nʼoyũkasĩkaya Omwami 

Mukulu wuwe asyasĩkĩbwa.  

19Ngʼobũsũ ko bukatungererana nʼobũsũ omo magetsi,  Omutima wʼomundu kwʼali 

atya oko mundu.  

20Ekũlĩmũ nʼoluholo sĩbĩryũgũta na kera;  Nʼameso wʼomundu sĩalĩũgũta na kera.  

21Enyungu yʼerĩnũnĩrya nĩ yʼekĩtsĩpa,  Nʼolũhĩtsa busana nʼesyamagetsi;  Nʼomundu 

akalengawako busana nʼeripipa liwe.  

22Nomo wangasekula omũkĩrũ omwʼĩsekũlo,  Omo musekulo haguma nʼengano 

eyĩsekwĩre,  Nĩkwa obũkĩrũ buwe sĩbwendĩsyamũlũako.  

23Ubye nʼomũhwa eriminya ebĩhyo byawe nga biri biti,  Nʼerĩrebya ndeke ebihangulo 

byʼesyonde syawe.  

24Kusangwa ebindu sibyekota;  Nʼakakĩra kakabyaho oko syondengo syosĩ kwehĩ?  

25Obunyatsi bũmĩre bukahekawa,  Nʼobunyatsi bulere bukahuluka,  Nʼebiti byʼebitwa 

bĩkahĩndanĩbawamo.  

26Ehyana hyʼembũlĩ ni busana nʼesyongimba syawe,  Nʼesyombene-hene nĩ bũgũlĩ 

bwʼeririma.  

27Kandi hasyabya amasabũ wʼesyombene awakũhĩkĩre busana nʼebyalya byawe,  Na 

busana nʼebyalya byʼabʼenyũmba yawe,  Nʼebyʼerirya busana nʼabagombe bawe 

bʼobũkalĩ.  

 

Emĩsyo 28 

Omũyĩsa wʼabakakenga Nyamuhanga nʼolubanza lwʼabatemukenga 

1Ababi bakatibita omugulu hate mundu ũkwamĩrebo;  Nĩkwa abatunganene bawite 

obũbangĩ ngʼendale.  

2Busana nʼerĩhalya lyʼekihugo, abanya-mwami bakyo ni bangi;  Nĩkwa busana 

nʼabandu bʼamenge nʼeriminya, kikabyaho 

3Omundu wʼobwaga oyũkanũbaya omwera Ali ngʼembũla yʼekihunga eyĩtesĩganaya 

akalyo.  

4Abakasĩganaya ebihano bakapipa ababi;  Nĩkwa abakategaya ebihano bakalwa nabo.  

5Abandu babi sibeminya erĩbanza litunganene;  Nĩkwa abakasonda-sonda Omwami 

Mukulu bakaminya emyatsi yosĩ.  

6Omwera oyukalendera omo bugenge buwe owene Kwilaba oyũhengemĩre omo nzira 

siwe, nomo angabya wʼebindu.  

7Oyũkategaya ebihano ni mugala oyuwite amenge;  Nĩkwa oyuli mwĩra 

wʼabʼomururu akahemula ĩse wuwe.  

8Oyukatomeka oko bũsokĩ buwe busana nʼendũndĩ nʼerikanyirira Akahĩndanayabyo 

busana nʼoyukaganyira abera.  

9Oyukakunguta okũtũ kuwe okwʼowa ebihano,  Erisaba liwe ni nye.  

10Oyukaleka omutunganene akatala omo nzira nyibi,  Asyawa omo buhya buwe 

ĩyowene;  Nĩkwa abahĩkene basyalya obubuya mo mwandu.  

11Omundu wʼebindu ni wʼamenge omo meso wuwe masa;  Nĩkwa omwera oyuwite 

eriminya akamũsondekanaya.  

12Omugulu omutunganene akasĩngana, hakabya olukengerwa lungi;  Nĩkwa omugulu 

ababi bakahangana, abandu bakayĩbĩsa.  

13Oyũkakũnĩngĩra ebibi biwe siendĩsyowana;  Nĩkwa oyũkakangayabyo nʼerirekabyo 

asyabana eriganyirwa.  

14Obutseme buli nʼomundu oyukubaha emigulu yosĩ;  Nĩkwa oyũkakalaya omutima 

wuwe asyawa omwʼihera.  

15Ngʼendale eyikaruruma, kandi ngʼedubu eyikagenda-genda,  Omũtabalĩ mubi 

Oyukatabala oko bera kwʼali atya.  

16Omũsondolĩ oyukabula amenge nĩ mũnũbya munene nibya;  Nĩkwa Oyũkakwa 

eritsuro lyʼobusu asyakanyĩrĩrya ebiro biwe.  

17Oyũkalĩtoherawa nʼomusasi wʼomundundi Asyasagira omo buhya;  Sihabye 

omundu oyũkamũkakĩraya.  

18Oyukalendera omo litunganene asyalamĩbwa;  Nĩkwa oyũhengemĩre omo nzira 

siwe asyawa lũba.  

19Oyukalima eririma liwe asyabya nʼebyalya bingi;  Nĩkwa oyukakwama abandu 

batya-batya asyabya nʼobwera obũmũhĩkĩre.  

20Omundu oyuteregula asyabya nʼomũyĩsa mungi;  Nĩkwa oyukanguha eribya muteke 

siendisyabula erisuyirwa.  

21Erisombola ebitaga Sĩryowene;  Kutse omundu ĩsĩahalaya busana nʼekitole 

kyʼobundu.  

22Oyuwite erĩso libi akanguha eribana ebindu,  Ĩsĩasĩ ngoko bwaga bwasyamũhĩkako.  

23Oyukakunga omundu asyasĩmwa enyũma Kwilaba oyũkasehaya omo lulimi.  

24Oyũkĩba ũkwʼĩse kutse uku nyĩnya, akayigamba ati, Sĩ ʼlolo,  Naye nĩ mwĩra 

wʼomũherya.  

25Owʼekĩrĩmũ kyʼomururu akakola-kolaya amalwa;  Nĩkwa oyukayiketera Omwami 

Mukulu asyanenehĩbwa.  

26Oyukayiketera omutima wuwe nĩ mũkĩrũ;  Nĩkwa oyukalendera nʼamenge 

asyalamĩbwa.  

27Oyukaha abera siendisyabula kindu;  Nĩkwa Oyũkabĩsa ameso wuwe asyabya 

nʼeritakirwa lingi.  

28Omugulu ababi bakahangana, abandu bakayĩbĩsa;  Nĩkwa omugulu basyahera, 

abatunganene basyakanya.  

Emĩsyo 29 

Obũkĩrũ bũkaheraya 

1Oyukakungawa ngendo nyingi ĩnĩakakalaya ebĩkya biwe Asyaherĩbwa lũba isihali 

bũbalya.  

2Omugulu abatunganene bakakanya, abandu bakatsema;  Nĩkwa omugulu omundu 

mubi akatabala, abandu bakahiririkana.  

3Oyukanza amenge akatsemesaya tata wuwe;  Nĩkwa oyukatamba nʼabasĩngĩrĩ 

akaheraya obuteke buwe.  

4Omwami akahanganaya ekihugo omwʼĩbanza libuya;  Nĩkwa oyukangirira esigulo 

akaherayakyo.  

5Omundu oyũkaseheraya mũlĩkyabo Akatega obutaha-taha busana nʼebisando biwe.  

6Omwʼĩlolo lyʼomukola-nabi hali ekitego;  Nĩkwa omutunganene akimba nʼeritsema.  

7Omutunganene akayĩtegereraya omwatsi wʼabera;  Ababi sibawite obowĩka 

bwʼeriminyago.  

8Abasekererya bakahĩsaya omũyĩ;  Nĩkwa abandu bʼamenge bakabindula erihitana.  

9Omundu wʼamenge amakuba obuhaka nʼomũkĩrũ,  Amahitana kutse akaseka, 

sihendisyabya eriluhuka.  

10Abakũta omusasi bakagalirawa oko yũhĩkene;  Kandi bakasonda-sonda engebe 

yʼoyutunganene.  

11Omũkĩrũ akahũlũkaya obutsibu bosĩ bʼomutima wuwe;  Nĩkwa omundu wʼamenge 

akakakĩrayabo nʼerĩtũleryabo.  

12Omũtabalĩ amahulikirira amabehĩ,  Abagombe buwe bosĩ ni babi.  

13Omwera nʼomũnũbya bakahĩndana haguma;  Omwami Mukulu akakoleraya ameso 

wabo abosĩ babiri.  

14Omwami oyukatswera abera omo kwenene,  Ekĩtũmbĩ kiwe kyʼobwami 

kyasyahanganĩbwa kera na kera.  

15Omwĩgo nʼerikunga bikaha amenge;  Nĩkwa omwana oyũkalekeranĩbawa 

akahemula nyĩnya wuwe.  

16Omugulu ababi bakatabala, amalolo akakanya;  Nĩkwa abatunganene basyasamalira 

eriwa lyabo.  

17Ukunge mugala wawe naye asyakũlũhũkya;  Ega, asyatsemesya ekĩrĩmũ kyawe.  

18Ahate erĩkũmbũla, abandu sĩbeyĩkakĩraya;  Nĩkwa oyũkategaya ebihano ni 

wʼobutseme.  

19Omugombe sialikungawa omo bĩnywa bisa;  Kusangwa nomo angaminya 

sialikenga.  

20Wamalangira omundu oyukanguha omo bĩnywa biwe kwehĩ?  Omũkĩrũ ali 

kwʼamaha kwilaba ye.  

21Oyũkakũlaya omugombe wuwe yo ndeke erĩtsũka omo bwana buwe Enyũma wʼaho 

asyabya ngʼomugala wuwe.  

22Omundu uhitene akabũkaya amalwa,  Nʼomundu wʼerihitana akakanyaya amalolo.  

23Eriyipipa lyʼomundu lyasyamũkehya;  Nĩkwa owʼekĩrĩmũ kĩyĩbombekĩre asyabana 

erĩsĩkya.  

24Oyukasangira nʼomũrahĩ akakwa ekĩrĩmũ kiwe kyʼobusu;  Akowa eritsuma 

ĩnĩatabũgakĩ.  

25Eriubaha bandu likaleta ekitego;  Nĩkwa oyukayiketera Omwami Mukulu asyabya 

nʼobuholo.  

26Abangi bakasonda-sondaya erĩsĩmwa nʼomũtabalĩ;  Nĩkwa eritswera lyʼomundu 

lĩkalũa oko Mwami Mukulu.  

27Omundu oyutatunganene ni nye oko batunganene;  Nʼoyutunganene omo nzira ni 

nye oko babi.  

 

Emĩsyo 30 

Ebĩnywa bya Akũrĩ mugala wa Yake wʼeMasa 

1Omundu akabũga na Ĩtĩelĩ, uku Ĩtĩelĩ na Ũkalĩ ati,  

2Kwenene nabiribya ngʼenyama kwilaba ogundi,  Singwite amenge gʼomundu;  

3Kutse sinditiga amenge,  Kutse singwite eriminya lyʼOyũbũyĩrĩre.  

4Nindi abirihetukira elubula nʼeriandagala kwehĩ?  Nindi abirikumira erihunga omo 

biganza biwe kwehĩ?  Nindi abirisengera amagetsi omo lukimba luwe kwehĩ?  Nindi 

abĩrĩhanganĩa esyondũlĩ syosĩ syʼekihugo kwehĩ?  Wamabya ũnasĩ, erĩna liwe yondi,  

Nʼerĩna lyʼomugala wuwe yondi kwehĩ?  

5Obuli kĩnywa kya Nyamuhanga kyabiriera;  Iye ni ngabo yʼabakamusagirako.  

6Sutomekere oko bĩnywa biwe,  Akasyakukunga, iwabanika mo mũbehĩ.  

7Nabirikusaba emyatsi ĩbĩrĩ;  Ĩsĩwanyĩmayo nde nahola.  

8Ũsegeraye hali kwĩngye eriteba nʼamabehĩ;  Sigumbe Obwera, kutse ebindu;  

Ũnyĩrĩsaye ebyalya ebĩmbĩkĩre.  

9Ngasyũgũta nʼerikugana, nʼerĩbũga nyiti,  Omwami Mukulu nindi kwehĩ?  Kutse 

ngasyabya mwera, nʼerĩĩba,  Nʼeriahula erĩna lya Nyamuhanga wage mo kĩtsũmĩ.  

10Suhandikirire omugombe oko Mwami Mukulu wuwe,  Akasyakutsuma, nawe 

iwabanika kʼomusango.  

11Hali olulengo olukatsuma abĩse wabo.  Nʼabatetsumula abonyĩnya wabo.  

12Hali olulengo oluli lubuya omo meso walo,  Nĩkwa sĩberĩre omo bĩtĩsĩrĩre byabo.  

13Hali olulengo, ameso wabo ahawĩre ngakĩ!  Nʼebĩkoheryo byabo bĩhawĩre.  

14Hali olulengo ameno wabo ali nga mĩyalĩ,  Nʼebiyigo byabo ngʼemihamba,  Erirya 

abera balũe omo kihugo,  Nʼabʼobwaga balũe omo bandu.  

15Omunyururu awite bali babiri Abakabirikira bati, Umba, Umba.  Hali bindu bisatu 

ebĩtyũgũta nʼahake,  Ega, ni bini ebĩtebũga biti, Bingaho:  

16EKũlĩmũ; nʼenda yʼobugumba;  Ekihugo ekĩtyũgũta amagetsi;  Nʼomuliro 

owatebũga ati, Bingaho.  

17Erĩso erikaseka ĩse,  Nʼeripona erĩowa nyĩnya,  Ebikororo byʼomusya 

byasyakulalyo,  Nʼebyana byʼamasamba byasyalyalyo.  

18Hali emyatsi ĩsatu yĩkanyĩswekaya kwilaba,  Ega, ĩnĩ eyo ndasĩ:  

19Olugendo lwʼerĩsamba omo kyanya;  Olugendo lwʼenzoka okwʼĩbwe; Olugendo 

lwʼobwato oko ngetsi;  Nʼemibere yʼomundu haguma nʼomwana-muto.  

20Olugendo lʼomũmalaya ko luli lutya;  Akalya, nʼerisangula obuno buwe,  Ati, 

Sinditakola nabi.  

21Busana nʼemyatsi ĩsatu ekihugo kikatitimana,  Kandi busana nʼeyĩnĩ sikiritoka 

eribegera kuyo.  

22Busana nʼomugombe omugulu akabya mwami;  Nʼomũkĩrũ omugulu akũgũta 

kalyo;  

23Busana nʼomũkalĩ mubi omugulu akahĩkĩbawa;  Omutsana yukalya omwandu 

wʼomugole wamo.  

24Hali bindu bini ebike-bike omo kihugo,  Nĩkwa biwite amenge kwilaba:  

25Omuswa ni kihanda ekitawite maka,  Nĩkwa akabana kalyo kago omo mugulu 

wʼomwisi;  

26Wĩbarĩ ni kihanda kyolo,  Nĩkwa sikayira amanyũmba wasyo omo mabwe;  

27Esyongĩke sisiwite mwami.  Nĩkwa sikahuluka omo milondo.  

28Omundu akahamba omusiribaba omo byala biwe,  Nĩkwa omusiribaba akabanika 

omo manyũmba wʼabami.  

29Hali bindu bisatu ebikagenda ndeke,  Ega, ni bini ebiwite olugendo lubuya.  

30Endale, eyĩrengĩre esyonyama syosĩ syʼamaka,  Sirisegerera eyindi nyama;  

31Embaya nibya, nʼengoko-lume eyikayiheka Nʼomwami oyũtesĩngawa.  

32Wamabya wabirikola obũkĩrũ ũkayĩhamya,  Kutse wamabya Wabĩrĩganĩrya ebibi,  

Ũhĩre ebyala byawe oko buno bwawe.  

33Kusangwa eritsunda amasabũ likaleta amagũta,  Nʼerĩtũtya enĩndo likaleta omusasi;  

Litya erĩsegemetererya erihitana likaleta amalwa.  

Emĩsyo 31 

Emĩsyo yʼOmwami Lemũelĩ 

1Ebĩnywa byʼOmwami Lemũelĩ,  Obukwenda nyĩnya wuwe amũkangĩrĩraya.  

2Mugala wage, kuti kwehĩ?  Kandi, mugala wʼenda yage, nĩkĩ kwehĩ?  Kandi uwe 

mugala wʼerĩlahĩrya lyage nĩkĩ kwehĩ?  

3Suhe akagala kawe oko bakalĩ,  Kutse esyonzira syawe oko bakaheraya abami.  

4Uwe Lemũelĩ, si mwatsi wʼabami,  Si mwatsi wʼabami erĩpũlya obwabũ;  Kutse 

abanya-mwami erĩbũga bati obũhĩre kutsibu buli hahi kwehĩ?  

5Bakasyapũlya, nʼeribirirwa amategeko,  Nʼerĩhengemya erĩbanza libuya lyʼabandu 

bʼobũlĩge.  

6Uhe obũhĩre kutsibu oko yũkĩsĩya iniahera,  Nʼebĩnyũ oko yukagalawa omo mutima.  

7Apũlaye, nʼeribirirwa Obwera buwe,  Iniataswibuka obũlĩge buwe.  

8Utande obuno bwawe busana nʼemũmũ,  Omo myatsi yʼabosĩ abakasĩganĩbawa 

ĩbobene.  

9Utande obuno bwawe, utswere eritunganene,  Ũtwe erĩbanza libuya busana nʼabera 

nʼabʼobwaga.  

10Omũkalĩ mugenge nindi wanganabana kwehĩ?  Kusangwa enzwere yiwe ĩlabĩre 

esyolulu syo kutsibu.  

11Omutima wʼĩba wuwe akayiketera ye,  Naye siendisyabula endũndĩ.  

12Akamukolera ebibuya butsira ebibi Ebiro byosĩ byʼeribyaho liwe.  

13Akasondaya obweya bwʼesyombũlĩ nʼekĩtanĩ,  Akakola omũbĩrĩ wuwe omo byala 

nʼomũhwa.  

14Ali ngʼamato wʼabatũndĩ;  Akalũsaya ebyalya biwe byo hali.  

15Akabuka ibukine kiro,  Nʼeriha abʼenyũmba yiwe akalyo.  Nʼeriha abagombe buwe 

bʼobũkalĩ omũbĩrĩ wabo.  

16Akaganĩraya eririma nʼerigulalyo;  Omo ndũndĩ yʼebyala biwe akahera eririma 

lyʼebĩnyũ.  

17Akaboha embindi yiwe nʼamaka,  Akasĩkaya amaboko wuwe nʼamaka.  

18Akalebaya eritunda liwe liwite ndũndĩ;  Etala yiwe sĩyĩrĩrĩma omo kiro.  

19Akahĩra ebyala biwe oko mũlũkĩryo,  Nʼebiganza biwe bikahamba akatĩ kʼekĩrĩngo.  

20Akasumba ebiganza biwe oko bera,  Ega, akakakaya ebyala biwe oko bʼobwaga.  

21Sialiubaha enzururu busana nʼabʼekĩtũnga kiwe;  Kusangwa abosĩ abʼekĩtũnga kiwe 

bambite esyʼomunyama.  

22Akayilukira emikeka eyĩkangĩre;  Esyongimba siwe ni syʼekĩtanĩ kibuya 

nʼesyʼomunyama.  

23Ĩba wuwe aminyikere omo syongyo,  Omugulu akĩkala omo katĩkatĩ kʼabakulu 

bʼekihugo.  

24Akaluka esyongimba syʼekĩtanĩ nʼerĩgũlyasyo,  Nʼeriha abatũndĩ emikoba.  

25Esyongimba siwe ni maka nʼolukengerwa;  Akaseka omugulu owakasa.  

26Akatanda obuno buwe omo menge;  Nʼebihano byʼobubuya biri oko lulimi luwe.  

27Akategaya ndeke esyonzira syʼekĩtũnga kiwe,  Sialirya akalyo kʼerisingama.  

28Abana buwe bakahangana nʼerimwahula mo wʼomũyĩsa;  Ĩba wuwe akamupipa, ati,  

29Abana-bato bangi babirikola ebibuya,  Nĩkwa uwe ũlabĩrye abosĩ omo bubuya.  

30Erĩsĩmwa likateba, nʼamalya-bindu ni busa;  Nĩkwa omũkalĩ oyukubaha Omwami 

Mukulu yo wasyapipwa.  

31Umuhe endũndĩ yʼebyala biwe;  Nʼemĩbĩrĩ yiwe yimupipe omo syongyo.  

Omũgambũlĩ 

Omũgambũlĩ 1 

Ebindu byosĩ byʼomo kihugo ni bya busa 

1Ebĩnywa byʼOmũgambũlĩ omugala wʼOmwami Dawĩdĩ, eYerũsalema.  

2Ebyosĩ ni bya busa, Omũgambũlĩ akabũga. Ebyosĩ ni bya busa! Ebyosĩ ni busa.  

3Omundu akagasa wahi oko mũbĩrĩ wuwe gosĩ ogo akakola eyĩkwa oko lyuba kwehĩ?  

4Olulengo luguma lukalaba, nʼolundi lulengo ilwasa, nĩkwa ekihugo kikakota.  

5Eryuba likahuluka nibya, nʼeryuba likalenga, likanguha eriya aho walyo, aho 

iryaswahuluka.  

6Erihunga likalola elutambi lwʼeyĩkwa, nʼeribinduka erĩlolya elutambi lwʼendata. 

Likabinduka-binduka emigulu yosĩ omo lugendo lwalyo, kandi rikasubula 

omwʼĩtĩmba-tĩmba lyalyo.  

7Esyonyũsĩ syosĩ Sikaya omo ngetsi, nĩkwa engetsi sĩyĩryũsũla. Aho esyonyũsĩ 

Sikaya, aho ho sikasuba.  

8Ebindu byosĩ bĩkalũhaya, omundu siangatoka erĩtũlago. Erĩso sĩryũgũta okwʼilangira, 

kutse okũtũ erĩũgũta okwʼowa.  

9Ekyabiribya kye nʼekyo kyasyabya, nʼekyabirikolwa kye nʼekyo kyasyakolwa kandi 

sihali kindi kihya-kihya eyĩkwa muna-kihugo.  

10Hali kindi ekyangahulwa, kiti, Lebaya, ekĩ ni kihya-kihya kwehĩ? Mokyabya kera-

kera, oko migulu eyabya embere syetu.  

11Sihali ekĩbũkyo kyʼemyatsi yʼerĩmbere, kandi sihendisyabya ekĩbũkyo kyʼemyatsi 

yʼenyũma eyikandisyasa, oko bakandisyasa erĩnyũma.  

Emyatsi yʼOmũgambũlĩ 

12Ĩngye Mũgambũlĩ, nabya mwami oko Ĩsraelĩ eYerũsalema.  

13Monahĩra omutima wage okwʼĩsondya nʼerisoma emyatsi yosĩ ikakolawa eyĩkwa 

muna-kihugo. Nyamuhanga abiriha abagala bʼabandu omũbĩrĩ akalĩre. 

14Nabirilangira emĩbĩrĩ yosĩ eyikakoleka muna-kihugo. Neryo lebaya, ebyosĩ ni busa 

nʼerikwamirira erihunga.  

15Ekĩhengemĩre sikyangatoka erilungulwa, nʼekikabula sikyangaganzwa.  

16Monayibwira, nyiti, Lebaya, nabĩrĩhamya nʼerĩkanyĩrĩrya amenge kwilaba bosĩ 

ababya bakulu eYerũsalema embere syage. Ega, omutima wage abiribana amenge 

nʼeriminya binene.  

17Kandi nabĩrĩhĩra omutima wage okwʼiminya amenge, nʼeriminya erĩsĩre nʼobũkĩrũ. 

Monalebya kwʼebĩ nabyo ni ʼkwamirira erihunga.  

18Kusangwa omo menge manene muli obũlĩge bunene, nʼoyũkakanyaya amenge 

akakanyaya obwagalĩ.  

Omũgambũlĩ 2 

Obutseme nʼebindu ati ni busa 

1Monayibwira nyiti, Wase lino, ngandikulengako omo bitsange. Neryo ũyĩtsemesaye. 

Kandi lebaya, ebĩ nabyo byabya buyira nibya.  

2Monahula eriseka nyiti, Nĩ ʼsĩre; kandi ni byʼobutseme, Bikakolakĩ kwehĩ? 

3Monasonda-sonda omo mutima wage ngoko nangatsemesya omubiri wage omo 

bĩnyũ, omutima wage iniakanyisondola omo menge, ngoko nangahambana nʼobũkĩrũ, 

erĩhĩka aho nangatokera erilangirira ebibuya busana nʼabagala bʼabandu erikola 

eyĩkwa munakihugo omo biro bike byʼobuyingo bwabo.  

4Monayikolera emĩbĩrĩ minene. Monayĩhĩmbĩra amanyũmba. Monayiherera amalima 

wʼebĩnyũ.  

5Monayirimira amalima, nʼamalima wʼamasoyo, kandi monahera mwʼemiti 

yʼemĩsĩndo yosĩ yʼebĩgũma.  

6Monayitakulira ebitsinga byʼamagetsi wʼerĩhĩra omo mũsĩtũ wʼemiti eyikalasa.  

7Monagula abagombe bʼobulume nʼabagombe bʼobũkalĩ, inyinawite abagombe, 

ababutawa omo nyũmba yage. Kandi monabya nʼobũsokĩ bunene bwʼebihangulo 

nʼebĩhyo binene binene kwilaba abosĩ ababya eYerũsalema embere syage.  

8Monayikuma-kumira ebĩtsĩpa nʼesyamagetsi, nʼobũsokĩ bwʼabami nʼobwʼebihugo. 

Monayibanira abĩmbĩ bʼobulume nʼabĩmbĩ bʼobũkalĩ, nʼobutseme bwʼabagala 

bʼabandu, ba bahwekĩ bangi.  

9Litya nabya mukulu nʼerikanyirira kwilaba abosĩ ababya embere syage eYerũsalema. 

Amenge wage nibya mwabya haguma nage. 

10Nʼebindu byosĩ ebyo ameso wage asonda mondĩma byogo. Mondakakĩrya omutima 

wage oko butseme kutse bwahi. Kusangwa omutima wage mwatsema busana 

nʼemĩbĩrĩ yage yosĩ. Nʼeyĩ yabya luhembo lwage busana nʼomũbĩrĩ wage gosĩ.  

11Neryo monalebya emĩbĩrĩ yage yosĩ eyo ebyala byage byakola, nʼemikolere eyo 

nayĩlũhayamo erikola, nĩkwa lebaya, ebyosĩ byabya busa nʼerikwamirira erihunga, 

kandi isihali ndũndĩ eyĩkwa muna-kihugo.  

12Neryo monayibindula erĩrebya amenge, nʼerĩsĩre, nʼobũkĩrũ. Kusangwa omundu 

oyũkahĩka enyũma wʼOmwami angatoka erikolakĩ kwehĩ? Kye nʼekyo kyakolawa 

kera.  

13Neryo monalangira amenge kwʼalabĩre obũkĩrũ, ngoko ekyakakala kĩlabĩre 

omwĩrĩmya.  

14Ameso wʼomundu wʼamenge ali omo mutwe wuwe, nĩkwa omũkĩrũ akalendera 

omo mwĩrĩmya. Nĩkwa nyĩnasĩ ko mwatsi muguma akahĩka oko bosĩ.  

15Neryo monayibwira omo mutima wage nyiti, Ngoko kĩkahĩka oko mũkĩrũ, ko 

bĩkandĩsyambĩkako bitya. Busana nakĩ monabya nʼamenge kwilaba kwehĩ? Neryo 

monayibwira omo mutima wage nyiti, Ekĩ nakyo ni busa.  

16Kusangwa busana nʼomundu wʼamenge nʼomũkĩrũ nibya, sihali ebĩbũkyo busana 

nʼebiro bingi, kusangwa oko biro ebikandisyasa abosĩ basyibiriranwa. Kandi ngoko 

mundu wʼamenge nʼomũkĩrũ bakahola abosĩ babiri!  

17Kyaleka ĩnakwa obuyingo bwage bwʼekĩnĩga, kusangwa omũbĩrĩ owakakolawa 

eyĩkwa muna-kihugo abya obũlĩge ũkwʼĩngye, kusangwa ebyosĩ ni busa 

nʼerikwamirira erihunga.  

18Neryo monakwa omũbĩrĩ wage gosĩ ogo nakola gʼobusu; ogo nakola eyĩkwa muna-

kihugo, kusangwa litolere ĩnasĩgĩrago ogundi mundu oyukandisyabya enyũma 

kwĩngye.  

19Kandi nindi oyo wasĩ ngʼasyabya mundu wʼamenge kutse mũkĩrũ kwehĩ? Nĩkwa 

asyatabala oko mũbĩrĩ wage gosĩ ogo nabirikola, iniakalendera nʼamenge eyĩkwa 

muna-kihugo! Ekĩ nakyo ni busa.  

20Busana nʼekyo monabinduka erĩtwa amaha wʼomutima wage busana nʼomũbĩrĩ gosĩ 

ogo nakola eyĩkwa muna-kihugo.  

21Omugulu hali omundu oyukakola nʼamenge, nʼeriminya, nʼobunyima. Neryo akaha 

erĩgabo liwe oko mundu oyutakola haguma nabo. Ekĩ nakyo ni busa, kandi ni kibi 

kinene.  

22Kusangwa omundu akabanakĩ busana nʼomũbĩrĩ wuwe gosĩ, nʼoko ndũhĩ yiwe 

yʼomutima, ebyo akakola eyĩkwa muna-kihugo kwehĩ?  

23Kusangwa ebyosĩ akakola omo biro biwe byosĩ nina bũlĩge, nʼeriluma lyʼomutima. 

Ega, nʼomo kiro nibya omutima wuwe sialiluhuka. Ekĩ nibya ni busa.  

24Busana nʼomundu sihali ekibuya ekĩlabĩre erirya nʼerĩpũlya, nʼeriyibwira ati 

omũbĩrĩ wuwe ni mubuya. Ekĩ nakyo monalebya kĩkalũa omo byala bya 

Nyamuhanga.  

25Kusangwa nindi yo wangatoka erirya, kutse nindi yo wangatoka eribya nʼobutseme 

bite bya Nyamuhanga kwehĩ?  

26Kusangwa Nyamuhanga akaha omundu oyuli mubuya omo meso wuwe amenge, 

nʼeriminya, nʼobutseme. Nĩkwa akaha omukola-nabi yʼomũbĩrĩ, wʼerĩhĩndanĩa 

nʼerikuma-kumira haguma, iniatoka eriha omundu oyuli mubuya omo meso wa 

Nyamuhanga. Ekĩ nakyo ni busa nʼerikwamirira erihunga.  

Omũgambũlĩ 3 

Hali emigulu yʼemyatsi yosĩ 

1Kusangwa hali ekirimo busana nʼobuli kindu, nʼomugulu busana nʼobuli mwatsi 

eyĩkwa oko bũtũkũ— 

2Omugulu wʼeributa, nʼomugulu wʼerihola. Omugulu wʼeribiba, nʼomugulu 

wʼerihulula ekyabibawa.  

3Omugulu wʼerĩĩta, nʼomugulu wʼerĩlamya. Omugulu wʼerĩhĩmbũla, nʼomugulu 

wʼerĩhĩmba.  

4Omugulu wʼerĩtogongya emĩsonĩa, nʼomugulu wʼeriseka. Omugulu wʼeririra, 

nʼomugulu wʼerisata.  

5Omugulu wʼerigusa amabwe, nʼomugulu wʼerikuma-kuma amabwe. Omugulu 

wʼerĩkũmbatana, nʼomugulu wʼerireka erĩkũmbatana.  

6Omugulu wʼerĩsonda-sondya, nʼomugulu wʼerĩtalya. Omugulu wʼeribika, nʼomugulu 

wʼerigusa.  

7Omugulu wʼerĩsatangya, nʼomugulu wʼerilanda. Omugulu wʼeribya bũkũtũ, 

nʼomugulu wʼerĩbũga.  

8Omugulu wʼerianza, nʼomugulu wʼerĩkwa obusu. Omugulu wʼerilwa, nʼomugulu 

wʼobuholo.  

9Oyukakola awite ndũndĩ yahi omo ekyo akakola kwehĩ?  

10Nabirilangira emĩbĩrĩ eyo Nyamuhanga abiriha abagala bʼabandu bakole muyo.  

11Abĩrĩhĩra obuli kindu kibuya oko mugulu wakyo. Kandi abĩrĩhĩra erikota omo 

mutima wabo, neryo bine bitya omundu siatoke eriminya omũbĩrĩ ogo Nyamuhanga 

abirikola erĩtsũka oko nzũko nʼerĩhĩka oko ndũlĩ.  

12Nyĩnasĩ sihali kindu kibuya busana nʼomundu kwilaba eritsema, nʼerikola ebibuya 

omugulu akiriho.  

13Kandi obuli mundu alye nʼerĩpũlya, nʼeritsemera ebibuya omo mĩbĩrĩ yiwe yosĩ. Nĩ 

lũsũnzo lwa Nyamuhanga. 

14Nyĩnasĩ ekĩndũkĩ Nyamuhanga akakola kyasyakota. Sihali kindu 

kyangaswatomekwako, kutse erĩkehya kukyo. Na Nyamuhanga abirikolakyo, abandu 

bubahe embere siwe.  

15Ekiri kyabiribya kera-kera; nʼekikandisyabya kyanabya embere, na Nyamuhanga 

akasondaya ekyabirilaba.  

16Kandi nabĩrĩrebya omo kihugo kino, ebibi biri omo mwanya wʼerĩbanza 

lyʼekwenene, kandi omo mwanya wʼeritunganene hali ebibi. 

17Monayibwira omo mutima wage, nyiti, Nyamuhanga asyatswera abandu 

batunganene nʼabandu babi, kusangwa hali omugulu busana nʼobuli ĩsũnzĩkanĩa 

nʼobuli mũbĩrĩ.  

18Monayibwira omo mutima wage, nyiti, Ni busana nʼabagala bʼabandu, 

Nyamuhanga abirirenga bandu, batoke erĩrebya ko bali ngʼesyonyama.  

19Kusangwa ekĩkahĩka oko bagala bʼabandu nʼekĩkahĩka oko syonyama ni kiguma. 

Ngoko muguma akahola, litya eyindi ikahola. Ega, abosĩ bawite omuka muguma 

nʼomundu siawite ekyo alabĩrye esyonyama, kusangwa ebyosĩ ni busa.  

20Abosĩ bakaya haguma. Abosĩ balũa omo lũtũtũ, nʼabosĩ bakahinduka mo lũtũtũ 

kandi.  

21Nindi wasĩ ekĩrĩmũ kyʼabandu ko kĩkalolaya endata, nʼomuka wʼenyama 

ngʼakandagalira oko kihugo kwehĩ?  

22Kandi nabĩrĩrebya ko hate kindu kibuya, kwilaba omundu eritsemera emĩbĩrĩ yiwe, 

kusangwa ekyo nĩ ʼgabo liwe. Kusangwa nindi wasyamuleta erilangira 

ekikandisyabya enyũma kwiye kwehĩ?  

Omũgambũlĩ 4 

Omo kihugo sihali erihumula 

1Neryo monaswalangira emĩbĩrĩ yʼerĩnũbya lyosĩ eyikakolawa eyĩkwa muna-kihugo. 

Neryo lebaya, monalangira emĩsonĩa yʼabandu banũbĩbawa, isibawite omũsĩbĩkya. 

Nʼobũtokĩ bwabya oko luhande lwʼabandu abanũbayabo, nĩkwa sibabya nʼomundu 

oyũkasĩbĩkayabo.  

2Kyaleka inapipa abaholĩ ababirihola kera kwilaba abaholĩ ibakineho.  

3Nĩkwa omubuya kwilaba abosĩ babiri, yo yute wabyaho, oyũterebaya na kera emĩbĩrĩ 

mibi eyikakoleka eyĩkwa muna-kihugo.  

4Neryo monalangira emĩbĩrĩ yosĩ, nʼobuli mũbĩrĩ wʼobunyima, eyikakolawa, ni 

busana nʼomwatsi wʼomundu oyukatsurawa na mũlĩkyabo. Ekĩ nakyo ni busa 

ngʼerikwamirira erihunga. 

5Omũkĩrũ akayĩkũngũmanaya, nʼerĩyĩta nʼenzala.  

6Ekiganza kiguma kyoswĩre haguma nʼerĩtũlera kyowene kwilaba ebiganza bibiri 

ebyoswĩre nʼomũbĩrĩ nʼerikwamirira erihunga.  

7Neryo monaswalangira ekyʼobusa eyĩkwa muna-kihugo.  

8Hali mundu muguma naye ali ĩyowene; siawite mugala kutse mugala wabo. Nĩkwa 

sihali endũlĩ yʼomũbĩrĩ wuwe gosĩ, ameso wuwe sĩalĩũgũta omo bindu. Ati, 

Ngayĩlũhĩraya busana nandi, nʼerĩĩma omutima wage wʼebibuya kwehĩ? Ekĩ nakyo ni 

busa, kandi nĩ mũbĩrĩ gʼobũlĩge.  

9Ababiri bowene kwilaba omuguma, kusangwa bawite oluhembo lowene busana 

nʼemĩbĩrĩ yabo.  

10Kusangwa omuguma amayĩhĩnda, omuguma asyahanganĩa mũlĩkyabo, nĩkwa 

obũlĩge oko yuli ĩyowene omugulu akayĩhĩnda hate gundi wʼerimusumba.  

11Kandi, ababiri bamagotsera haguma, bakahũha; nĩkwa omuguma angatoka erĩhũha 

ĩyowene ati kwehĩ? 

12Neryo omundu muguma amatoka erĩkĩnda oyuliho ĩyowene, abandu babiri 

basyamutoka. Olukoba lwʼemihungyi ĩsatu sĩlũlĩtwĩka lũba.  

13Omũlwana mwera nʼowʼamenge owene kwilaba omwami mũsyakulu nʼomũkĩrũ, 

oyũtasĩ eriangirira erĩkangĩrĩrya.  

14Kusangwa mwahuluka omo mũlĩkĩ eribya mwami, nomo anabya abũtĩrwe mwera 

omo bwami buwe. 

15Monalebya abandu bosĩ abaliho muna-kihugo ibakakwama mũlwana muguma 

Oyukaya oko ngoma yʼOmwami.  

16Sihabya ndũlĩ yʼabandu bosĩ abo mwami atabalako. Nĩkwa amabigenda, sihali 

oyũkasĩma ebyo akola. Kwenene ekĩ nakyo ni busa nʼerikwamirira erihunga.  

 

Omũgambũlĩ 5 

Ebĩnywa byawe bibye bike 

1Ũtegaye ekisando kyawe omugulu ukaya omo nyũmba ya Nyamuhanga. Kusangwa 

erĩyĩtũnda erihulikirira lyowene kwilaba erihonga lyʼabakĩrũ kusangwa sĩbasĩ ko 

bakakola nabi.  

2Sũbũge lũba-lũba omo buno bwawe, kandi Suleke omutima wawe akanguha erĩbũga 

kindu embere sya Nyamuhanga. Kusangwa Nyamuhanga ali elubula, nawe uli omo 

kihugo. Busana nʼekyo ebĩnywa byawe bibye bike.  

3Kusangwa erilota lĩkahĩka busana nʼomũbĩrĩ mungi, nʼomulenge wʼomũkĩrũ akabya 

omo bĩnywa bingi. 

4Omugulu ukalaga Nyamuhanga, sulindirire erĩtũhalyo, kusangwa sialitsemera 

ebĩkĩrũ. Ũtũhe ekyo walaga!  

5Kumbe lyowene isiwalagakĩ, kwilaba erilaga nʼeritindatũhalyo.  

6Suleke obuno bwawe bukaleka ĩwahalya. Kutse sũbũge embere syʼomũlaĩka uti 

wahabaya. Busana nakĩ ukaleka Nyamuhanga iniahitana busana nawe, nʼerĩherya 

omũbĩrĩ wʼebyala byawe kwehĩ?  

7Kusangwa omwʼilota lingi, nʼomo bĩnywa bingi hali busa Nĩkwa gubahe 

Nyamuhanga.  

8Wamalangira erinuba lyʼabera, nʼerigana erĩbanza nʼeritunganene omo kihugo, 

suswekere omwatsi oyo; kusangwa omukulu muguma akategaya ogundi mukulu; 

kandi hali bandu bakulu kwilababo 

9Kandi ekihugo kiri nʼobwaga bʼomwami Oyukalima.  

10Oyukanza ebĩtsĩpa sĩendĩsyũgũtĩbwa nʼebĩtsĩpa; kutse oyo wanzĩre bingi 

sĩendĩsyũgũtĩbwa omwʼikanya lyabyo. Ekĩ nakyo ni busa.  

11Omugulu ebindu bikakanyirira, abakasyalyabyo bakakanyirira. Kandi nĩ ndũndĩ 

yahi oko mwenyebyo erilangirabyo omo meso wuwekwehĩ?  

12Otũgotserĩ twʼomũkolĩ wʼomũbĩrĩ tũsĩhĩre, amalya bike kutse bingi; nĩkwa erĩũgũta 

lyʼomundu wʼebindu siryemuleka akayato.  

13Hali ebibi bĩkalĩre ebyo nabirilangira eyĩkwa muna-kihugo, ebindu ebyo 

mwenyebyo akayibikira bĩkamwagalaya.  

14Omugulu ebindu ebyo bikahera omwʼitunda libi. Naye amabya abiributa mugala, 

omo byala biwe Simuli kindu kyʼerimulembera.  

15Ngoko alũa omo nda ya nyĩnya wuwe akandisyagenda ndũmbũ ngoko anasa. 

Isiendisyaheka kindu busana nʼomũbĩrĩ wuwe, ekyo angahekĩre omo byala biwe.  

16Nʼekĩ nakyo ni kibi kĩkalĩre, ngoko anasa, kwʼanemwendisyagenda atya. Kandi 

amabana endũndĩ yahi busana nʼomũbĩrĩ akola busana nʼerĩhũnga kwehĩ?  

17Nibya omo biro byosĩ biwe akalya omo mwĩrĩmya, naye akagalawa kutsibu, 

inialwere nʼerihitana.  

18Lebaya, ekyo nabĩrĩrebya ko kiri kibuya nʼekyowene, yo mundu erirya nʼerĩpũlya, 

nʼeritsemera ebibuya omo mĩbĩrĩ yiwe yosĩ, eyo akakola eyĩkwa muna-kihugo, omo 

biro byosĩ byʼobuyingo buwe, ebyo Nyamuhanga abirimuha, kusangwa olũ ni 

luhembo luwe.  

19Obuli mundu oyo Nyamuhanga abiriha ebindu, nʼobuteke, kandi abirimuha nibya 

Obũtokĩ bwʼerirya kubyo, nʼerĩĩmya oluhembo luwe, nʼeritsemera omũbĩrĩ wuwe, olũ 

nĩ lũsũnzo lwa Nyamuhanga.  

20Kusangwa siendisyibuka kutsibu ebiro byʼobuyingo buwe, kusangwa Nyamuhanga 

akaleka iniasiba omo butseme bʼomutima wuwe.  

Omũgambũlĩ 6 

Ebindu biteribawa ni busa 

1Hali ekibi ekyo nabirilangira eyĩkwa muna-kihugo, nakyo kikabanika omo katĩkatĩ 

kʼabandu:  

2Omundu oyukahabawa ebindu, nʼobuteke, nʼerĩsĩkĩbwa na Nyamuhanga, isialibula 

kindu kyahi busana nʼekĩrĩmũ kiwe omo byosĩ ebyo akasonda, nĩkwa Nyamuhanga 

sialitamuha Obũtokĩ bwʼerirya kubyo, nĩkwa owʼehandi akalyabyo. Ekĩ ni busa, kandi 

ni ndwala nyibi.  

3Omundu amabuta abana erĩgana, nʼeribyaho emyaka mingi, neryo ebiro byʼemyaka 

yiwe bikabya bingi, nĩkwa ekĩrĩmũ kiwe sĩkyũgũta oko myatsi mibuya, kandi isiawite 

eritabwa ndeke, ngabũga nyiti, erĩtesĩbwa lyʼomwana amabutwa iniabirihola lyowene 

kwilaba iye.  

4Kusangwa omwana oyo akabutawa busa, nʼakandi akaya omo mwĩrĩmya, nʼerĩna 

liwe likibiriranawa omo mwĩrĩmya.  

5Kandi sialitalangira eryuba na kera kutse eriminya kindu, oyũ owene kwilaba 

omundu oyo.  

6Ega, nomo mundu oyo angakota emyaka elfu nguma engendo ĩbĩrĩ, nĩkwa 

sialitsemera emyatsi mibuya, abosĩ sibegenda omo mwanya muguma kwehĩ?  

7Emĩbĩrĩ yosĩ yʼomundu ni busana nʼeribana ekindu kyʼerirya, nĩkwa amerũ 

sĩalyũgũta.  

8Kusangwa owʼamenge amabana ndũndĩ yahi kwilaba omũkĩrũ kwehĩ? Kutse omundu 

mwera akagasakĩ oyo wasĩ erigenda embere syʼabandu baliho kwehĩ?  

9Erilangira omo meso lĩlabĩre eriganga-ganga lyʼengumbu. Ekĩ nakyo ni kya busa 

nʼerikwamirira erihunga.  

10Ekĩndũkĩ ekyabiribya, erĩna lyakyo lyahulawa kera. Kandi kyabiriminyikala ngoko 

mundu ali, kusangwa siangatoka erinegena nʼoyũmũlengĩre nʼamaka.  

11Kusangwa hali ebĩnywa bingi ebikakanyirira busa. Neryo omundu amabana endũndĩ 

yahi kwehĩ?  

12Kusangwa nindi wasĩ ekibuya busana nʼomundu omugulu akineho, omo biro bike 

byʼeribyaho liwe lya busa kwehĩ? Asyabugabyo ngʼekyũtũtũ. Kusangwa nindi 

wangatoka eribwira omundu ekikandisyabyaho abihola eyĩkwa muna-kihugo kwehĩ?  

 

Omũgambũlĩ 7 

Amenge alabĩre obũkĩrũ bwʼebibi 

1Erĩna libuya lyowene kwilaba amagũta wʼobũgũlĩ bunene. Nʼekiro kyʼoluholo 

kyowene kwilaba ekiro kyʼeributwa lyʼomundu.  

2Eriya omo nyũmba yʼeririra lyowene kwilaba eriya omo nyũmba yʼerirya ĩnene, 

kusangwa oluholo nĩ ndũlĩ yʼabandu bosĩ, nʼoyuliho angibukago omo mutima wuwe.  

3Obũlĩge bowene kwilaba eriseka, kusangwa omugulu obũsũ buli nʼobũlĩge omutima 

anganatsema.  

4Omutima wʼabʼamenge ali omo nyũmba yʼeririra, nĩkwa emitima yʼabakĩrũ iri omo 

nyũmba yʼeritsanga.  

5Erĩowa erikunga lyʼomundu wʼamenge lyowene kwilaba erĩowa Olwimbo 

lwʼabakĩrũ.  

6Kusangwa ngʼeribalanguka lyʼemisakisaki eyĩkwa wʼenyungu, eriseka lyʼomũkĩrũ 

ko liri ritya. Ekĩ nakyo ni busa.  

7Kwenene erĩnũbya likayira omundu wʼamenge mo mũkĩrũ, nʼekyũtũlĩro kĩkaheraya 

omutima.  

8Endũlĩ yʼomwatsi yowene kwilaba Enzũko yago. Eriyibombeka lyʼekĩrĩmũ lyowene 

kwilaba eriyiheka lyʼekĩrĩmũ.  

9Siwanguhe omo kĩrĩmũ kyawe erihitana, kusangwa erihitana lĩkere omo kĩkũba 

kyʼabakĩrũ.  

10Sũbũge uti, Ni kyahi ekikaleka ebiro byʼerĩmbere ĩbyowana kwilaba ebiro ebĩ 

kwehĩ? Kusangwa Sũlĩbũlaya ekĩ nʼamenge.  

11Amenge owene haguma nʼomwandu. Ega, nĩ ndũndĩ busana nʼabo abakalangira 

eryuba.  

12Kusangwa amenge nĩ bũteya, ngoko esyofranka nĩ bũteya. Nĩkwa endũndĩ 

yʼeriminya ni menge awakategaya engebe yʼoyuwiteyo.  

13Ũganĩraye omũbĩrĩ wa Nyamuhanga; kusangwa nindi wangatoka erilungula ekyo 

abĩrĩhengemya kwehĩ?  

14Utseme omo kiro kyʼomũyĩsa, nʼomo kiro kyʼobũlĩge ũganĩraye. Nyamuhanga 

abĩrĩhĩra ekiguma haguma nʼekindi, omundu siatoke eriminya ekindu ekikandisyabya 

enyũma kwiye.  

15Nabirilangira ebĩ byosĩ omo biro byage byo busa: hali omundu oyutunganene 

oyukahera omo litunganene riwe, kandi hali omundu mubi oyũkakanyaya obuyingo 

buwe omwʼikola nabi riwe.  

16Subye mutunganene kutsibu, kutse sĩgũkanyaye amenge wawe kwilaba. Busana 

nakĩ ũkayĩheraya kwehĩ?  

17Subye mubi kwilaba, kutse subye mũkĩrũ. Busana nakĩ wangahola embere 

syʼomugulu wawe kwehĩ?  

18Lyowene iwahamba omwatsi muguma, kandi sũlwĩke ekindi, kusangwa oyukubaha 

Nyamuhanga akahuluka nʼebyosĩ bibiri.  

19Amenge ni maka oko mundu wʼamenge kwilaba abatabalĩ ĩkũmĩ abali omo mũyĩ.  

20Kwenene sihali mundu utunganene muna-kihugo, oyukakola ebibuya emigulu yosĩ 

ĩsĩalĩhalaya.  

21Nibya Sũlĩge ebĩnywa byosĩ ebĩkabũgawa, ũkasyowa omugombe wawe 

akakutsuma.  

22Kusangwa engendo nyingi omutima wawe anasĩ ko wabiritsuma abandi nibya.  

23Nabirirenga ebyosĩ ebĩ nʼamenge. Monabũga nyiti, Nasyabya wʼamenge; nĩkwa 

abya hali kwĩngye.  

24Ekyabiribyaho ekiri hali, nĩ rĩkũmbo kutsibu. Nindi wangabanakyo kwehĩ?  

25Monahĩra, obũlengekanĩa bwage okwʼiminya nʼokwʼĩsondya, nʼerirya-burondo 

amenge nʼenzumwa nʼeriminya ebibi byʼobũkĩrũ, kandi obũkĩrũ nĩ ʼsĩre.  

26Kandi monabana ekĩkalĩhĩre kwilaba oluholo, yo mũkalĩ ogʼomutima wʼebitego 

nʼamataha-taha, nʼebyala biwe ni mahulula. Oyũkatsemesaya Nyamuhanga 

asyamubalako; nĩkwa owʼamalolo asyagobwa naye.  

27Lebaya, Omũgambũlĩ akabũga ati, Nabiribana ekĩ, eritomeka omwatsi oko gundi, 

eribana erĩkũmbũla.  

28Eryo ekĩrĩmũ kyage kĩkĩnasondaya, nĩkwa sinditabanalyo. Omo elfu nguma 

namabana mundu muguma; nĩkwa omo bosĩ abo sinditabana nʼomũkalĩ muguma.  

29Lebaya, namabana ekĩ ĩkyokyene: nyiti Nyamuhanga mwahangika abandu 

batunganene; nĩkwa mobasondya ebĩhĩmbano bingi.  

Omũgambũlĩ 8 

Abatabalĩ bangakengwa 

1Omundu wʼamenge nindi kwehĩ? Nʼoyo wasĩ erĩkũmbũla omwatsi nindi kwehĩ? 

Amenge wʼomundu akakangabasanaya obũsũ buwe, nʼerikala lyʼobũsũ buwe 

likabinduka.  

2Nyiti, Ũtegaye erihana lyʼOmwami busana nʼerĩlahĩrya lya Nyamuhanga. 

3Siwanguhe erĩsĩganĩa omwami, suhatikane omo kindu kibi, kusangwa omwami 

asyakola ekĩkamũtsemesaya.  

4Kusangwa ekĩnywa kyʼOmwami kiwite ehamũlĩ, kandi nindi yo wasyamubwĩra ati, 

Ukakolakĩ kwehĩ?  

5Oyũkategaya erihana lyʼOmwami siendisyaminya obũlĩge, kusangwa omutima 

wʼamenge akaminyerera omugulu atolere nʼebyo angakola. 

6Busana nʼobuli mwatsi hali omugulu atolere nʼenzira yʼerikolago. Omugulu obũlĩge 

bwʼomundu bũkamũlĩtohera.  

7Kusangwa sihali mundu oyo wasĩ ekikandisyabya, kandi nindi wangatoka eritubwira 

omugulu wakyo? 

8Sihali omundu oyuwite ehamũlĩ oko kĩrĩmũ erĩkakĩrya omuka wʼengebe; kutse 

siawite hamũlĩ oko kiro kyʼoluholo; kandi sihali eribala amalwa; kutse ebibi 

sĩbyendĩsyalamya oyukakolabyo.  

9Nabirilangira ebĩ byosĩ, nʼerĩhĩra omutima wage oko buli mũbĩrĩ owakakoleka 

eyĩkwa muna-kihugo, aho mundu muguma awite Obũtokĩ endata oko gundi 

erĩmũhũtalya.  

10Litya monalangira ababi abakatabawa, kandi ababi mobahĩka omwʼisinda. Kandi 

mobalũa ahabũyĩrĩre, mobibiriranwa omo mũyĩ. Ekĩ nakyo ni busa.  

11Kusangwa eritswera omũbĩrĩ mubi sĩalĩberererĩbawa lũba, neryo busana nʼekyo 

emitima yʼabagala bʼabandu yabĩrĩĩkala mubo erikola ebibi.  

12Nomo mundu mubi angakola ebibi ngendo ĩgana, nʼerĩkanyĩa engebe yiwe, nĩkwa 

kwenene nyasĩ omwatsi asyowana oko bakubaha Nyamuhanga, abakamukenga.  

13Nĩkwa omundu mubi sĩendĩsyowana, kutse sĩendĩsyakanyĩa ebiro biwe, ebiri 

ngʼekyũtsũtsũ, kusangwa sialyubaha Nyamuhanga.  

14Hali obusa obukakoleka omo kihugo, ngoko hali abandu batunganene bakabanika 

omo mwatsi owatolere omũbĩrĩ wʼababi, kandi hali abandu babi abakabanika omo 

mwatsi owatolere abatunganene, monabũga nyiti ekĩ nakyo ni busa.  

15Neryo monapipa ebitsange, kusangwa omundu siawite kindi kyowene ekĩlabĩre 

eyĩkwa muna-kihugo, lye nʼerirya, nʼerĩpũlya, nʼeritsema, kusangwa ekyo kyasyĩkala 

naye omo mũbĩrĩ wuwe ebiro byosĩ byʼobuyingo buwe ebyo Nyamuhanga abirimuha 

eyĩkwa muna-kihugo.  

16Omugulu nahĩra omutima wage eriminya amenge, nʼerilangira omũbĩrĩ 

owakakoleka omo kihugo nomo mundu siangagotsera omo musibo kutse omo kiro,  

17neryo monalebya omũbĩrĩ gosĩ wa Nyamuhanga, nyiti omundu siangatoka eriminya 

omũbĩrĩ owakakoleka eyĩkwa muna-kihugo. Kusangwa omundu nomo angayĩlũhya 

erisonda-sondago, nĩkwa siendisyabanago. Nomo mundu wʼamenge angabũga ati, 

Nyĩnasĩ, nĩkwa siendisyatoka eribanago.  

 

Omũgambũlĩ 9 

Abandu bosĩ babĩkĩrwe oluholo 

1Busana nʼebĩ byosĩ monahĩra oko mutima wage erĩsonda-sondyabyo: nyiti, abandu 

abatunganene, nʼabandu bʼamenge, nʼemĩbĩrĩ yabo, iri omo byala bya Nyamuhanga. 

Omundu sĩasĩ lwamabya luli lwanzo, kutse obusu, ebyosĩ bikamulinda.  

2Emyatsi yosĩ ĩkahĩka oko bosĩ lulinga luguma, hali mwatsi muguma oko 

batunganene nʼababi, oko babuya, nʼoko berĩre nʼoko baterĩre, oko mundu 

oyukahonga, nʼoyutehonga. Ngoko mubuya ali, omukola-nabi kwʼali atya. 

Nʼoyũkalahĩraya nʼoyukubaha erĩlahĩrya.  

3Ekĩ ni kibi omo byosĩ ebikakoleka eyĩkwa munakihugo hati hali mwatsi muguma 

busana nʼabosĩ. Kandi, emitima yʼabagala bʼabandu yoswĩre nʼobubi, nʼerĩsĩre liri 

omo mitima yabo, omugulu bakiriho. Nʼenyũma wʼaho bakaya oko baholĩ. 

4Kusangwa hali amaha oko yũkayamatanaya nʼabosĩ abaliho, kusangwa embwa 

eyiriho ĩlabĩre endale eyĩholĩre.  

5Kusangwa abaliho banasĩ ko bakandisyahola. Nĩkwa abaholĩ sĩbasĩkĩ, kutse sibawite 

oluhembo; kusangwa eriibukabo lyabiribiriranwa.  

6Olwanzo lwabo, nʼobusu bwabo nʼomũhwa wabo, byabirihera kera, kandi kutse 

sibendisyaswabya nʼĩgabo kandi na kera omo byosĩ bikakoleka eyĩkwa muna-kihugo.  

7Neryo ugende, ulye akalyo kawe nʼobutseme, nʼerĩpũlya ebĩnyũ byawe nʼomutima 

wʼeritsanga, kusangwa Nyamuhanga abĩrĩsĩma emĩbĩrĩ yawe. 

8Esyongimba syawe sĩhenaye ebiro byosĩ. Nʼomutwe wawe siabule magũta. 

9Utseme nʼomũkalĩ wawe oyo wanzĩre ebiro byosĩ byʼengebe yawe yʼakatambĩ, eyo 

abirikuha eyĩkwa muna-kihugo, kusangwa ebyo ni luhembo lwawe omo ngebe, nʼomo 

mũbĩrĩ ogo ukakola eyĩkwa muna-kihugo.  

10Ekĩndũkĩ ekyo ebyala byawe bikabana erikola, ukikole nʼamaka wawe gosĩ, 

kusangwa sihali mũbĩrĩ, kutse erĩtegekanĩa, kutse amenge eKũlĩmũ, eyo ukaya.  

11Kandi, monalebya eyĩkwa muna-kihugo, nyiti obutibito si busana nʼabangũhĩ, kutse 

amalwa si busana nʼesyombangĩ, kutse obundu si busana nʼabʼamenge, kutse obuteke 

si busana nʼabandu bʼobowĩka, kutse olukogo si busana nʼabanyima. Nĩkwa omugulu 

nʼembanga bĩkahĩka oko bosĩ.  

12Kandi omundu sĩasĩ omugulu wuwe. Ngʼamahere awakahambawa omo butaha-taha 

bubi, kandi ngʼesyonyonyũ sikahambawa omo muguli, kwʼabagala bʼabandu 

bakategawa batya omo mugulu mubi, omugulu ekitego kikatogerabo lũba-lũba.  

13Neryo monaminya erilangira ekĩ ngʼamenge eyĩkwa muna-kihugo, nago 

mwanyĩtsemesya.  

14Mohabya akayĩ kake, nʼabandu bake muko. Neryo omwami munene mwasa kuko, 

mwagoterako, kandi mwahĩmba ahakongotere hanene eribambirako.  

15Nĩkwa mohabanika muko omundu mwera wʼamenge, naye omo menge wuwe 

mwalamya omũyĩ oyo. Nĩkwa sihali mundu oyo wibuka omundu mwera oyo.  

16Neryo monabũga nyiti, Amenge ni mabuya kwilaba akagala. Nĩkwa amenge 

wʼomundu mwera akaponawa, nʼebĩnywa biwe sĩbyowĩbawa.  

17Ebĩnywa byʼabanyima ebĩkowĩbawa omo bũtũlere byowene kwilaba omulenge 

munene wʼomũtabalĩ omo katĩkatĩ kʼabakĩrũ.  

18Amenge ni mabuya kwilaba ebindu byʼamalwa, nĩkwa omukola-nabi muguma 

akatsandaya ebibuya bingi.  

Omũgambũlĩ 10 

Obubuya bwʼAmenge 

1Esĩsũkĩ esĩholĩre sĩkakũmbaya nabi amagũta wʼomwengĩ. Litya obũkĩrũ buke 

bukalaba omo bũlĩto bwʼamenge nʼerĩsĩkya.  

2Omutima wʼomundu wʼamenge akamusondola erĩmũlolya ahatunganene hʼamali, 

nĩkwa omutima wʼomũkĩrũ akamũlolaya oko malembe wuwe.  

3Ega nibya, omugulu omũkĩrũ akagenda omo nzira, omutima wuwe akabula amenge, 

akakangaya abandu bosĩ kwʼali mũkĩrũ.  

4Ekĩrĩmũ kyʼomũtabalĩ kyamakuhitanako, Ũsĩke aho wawe, kusangwa obolo 

bũkabonderaya emyaga minene.  

5Hali ekibi ekyo nabirilangira eyĩkwa muna-kihugo, kiri ngʼerĩhabya erikahuluka oko 

mũtabalĩ.  

6Obũkĩrũ bũkahĩrawa endata ahali ehamũlĩ, nʼabandu bʼebindu bĩkere ahayĩkehĩrye.  

7Nabirilangira abagombe oko syosabayĩrĩ, nʼabanya-mwami bakalendera oko kitaka 

ngʼabagombe.  

8Oyukatakula obuhya asyatogera mubo. Nʼoyũkahĩmbũla olũhĩmbo, enzoka 

yasyamuluma.  

9Oyukabatsa amabwe asyahutala mugo. Nʼoyũkasataya emiti asyalola oko bwĩko.  

10Embasa yamatũha, nʼomundu amatĩndatyalya oboya bwayo litolere iniakola 

nʼamaka kutsibu. Amenge akaleta endũndĩ yʼeritoka.  

11Enzoka yamaluma ite yengengetwa, neryo sihali endũndĩ oko mwengengetĩ.  

12Ebĩnywa byʼobuno bwʼomundu wʼamenge biwite olukogo, nĩkwa emĩnywa 

yʼomũkĩrũ yasyamubuga.  

13Enzũko yʼebĩnywa byʼobuno buwe nĩ bũkĩrũ, nʼendũlĩ yʼomũkanĩa wuwe nĩ ʼsĩre 

ribi.  

14Nĩkwa omũkĩrũ akakanyaya ebĩnywa. Sihali omundu wasĩ kyahi ekikandisyabya. 

Nindi wangatoka erimubwira ebikandisyabya enyũma kwehĩ?  

15Omũbĩrĩ wʼabakĩrũ akalũhaya obuli muguma wa kubo, ĩsĩasĩ eriya oko mũyĩ.  

16Uwe kihugo, obũlĩge kuwe, omugulu omwami wawe ni mwana, nʼabanya-mwami 

bawe bakalya omo ngyakyangyakya!  

17Uwe kihugo, uli nʼobutseme, omugulu omwami wawe ni mugala wʼomukulu, 

nʼabanya-mwami bawe bakalya oko mugulu atolere, babane amaka, butsira omo 

bũkũndĩrya!  

18Omo bugata emiti yʼolutwe ikatoba, na busana nʼobugata bwʼebyala enyũmba 

ĩkalũa.  

19Abandu bakasumba akalyo busana nʼeritsemerako, nʼebĩnyũ bĩkatsemesaya 

obuyingo, nʼesyofranka sikaleta emyatsi yosĩ.  

20Kandi sigutsume omwami, ekatĩ kawe, kandi sigutsume owʼebindu, ekatĩ kawe, 

kusangwa enyonyũ yʼekyanya ikandiheka omulenge, nʼekiwite ebĩpũpa kvasvatũla 

omwatsi wawe oyo.  

 

Omũgambũlĩ 11 

Ukole nʼamaha 

1Uguse obundu bwawe endata oko magetsi, kusangwa wasyeyabo enyũma wʼebiro 

bingi.  

2Ugabire erĩgabo oko balinda, kutse oko munani, kusangwa Sĩwasĩ obubi bwahi 

obukandisyabya oko kihugo.  

3Ebĩtũ byamũsũla mwʼembũla, bĩkũtũlĩrayo oko kihugo. Nʼomuti amatera akalolaya 

elutambi lwʼeyĩkwa, kutse elutambi lwʼendata, aho muti akaterera, ho asyabya.  

4Oyũkalebaya erihunga siendisyabiba. Nʼoyũkalebaya ebĩtũ siendisyagesa.  

5Ngoko ũtasĩ enzira yʼerihunga, kutse ngoko amakũha akalasa omo nda yʼoyuli 

nʼobukule. Litya Sĩwasĩ omũbĩrĩ wa Nyamuhanga oyukahangika ebindu byosĩ.  

6Omo ngyakyangyakya uhere embuto yawe, nʼomwʼĩgolo-golo sĩwĩkale buyira, 

kusangwa Sĩwasĩ ngʼeribiba lyʼengyakya-ngyakya, kutse lyʼomwʼĩgolo-golo 

lyasyalasa, kutse ngʼebyosĩ bibiri byasyowana haguma.  

7Kwenene ekyakakala kikasiha, kandi erisamalira eryuba ni kindu kĩkatsemesaya 

ameso.  

8Ega, omundu amakota myaka mingi, atsemere muyo eyosĩ. Nĩkwa ibuke ebiro 

byʼomwĩrĩmya, kusangwa byasyabya bingi. Ebyosĩ ebikasa ni bya busa.  

Erihana abalere 

9Uwe mũlwana, Utsemere obũlwana bwawe, nʼomutima wawe akũtsemesaye omo 

biro byʼobũlwana bwawe. Ulendere omo syonzira syʼomutima wawe nʼerisonda 

lvʼameso wawe. Nĩkwa Uminye busana nʼemyatsi eyĩ yosĩ Nyamuhanga asyakuleta 

okwʼitswerwa.  

10Busana nʼekyo ũlũsaye obũlĩge oko mutima wawe, kandi ũlũsaye obubi oko mubiri 

wawe. Kusangwa obwana nʼamaka wʼengebe ni bya biro bike.  

Omũgambũlĩ 12 

Wibuke Nyamuhanga omo bũlwana bwawe 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1198 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

1Wibuke nibya Omũhangĩkĩ wawe omo biro byʼobũlwana bwawe, ebiro bibi bite 

byahĩka, kutse emyaka ite yasegera hakũhĩ, omugulu wasyabũga uti, Sinditsemera 

mubyo.  

2Eryuba, nʼekyakakala, nʼomukera, nʼesyongũnũnũ, bite byahĩrwa mʼomwĩrĩmya, 

nʼebĩtũ bikasubula enyũma wʼembũla,  

3oko kiro ekyo abateya bʼenyũmba basyatitimana, nʼesyombangĩ sĩkũnama, 

nʼabakaswa bakahangana buyira kusangwa ni bake, nʼabandu abakasamalira eyĩhya 

omo lĩdĩrĩsa basyahĩrwa kwʼomwĩrĩmya, 

4nʼesyonyũyĩ sikakingwa omo nzira, omugulu omulenge wʼeriswa ni muke, 

nʼomundu asyabuka oko mulenge wʼenyonyũ, nʼabali bosĩ abʼeriimba basyakehya 

emirenge yabo.  

5Kandi abandu bakubaha ahali endata, nʼerĩũbahya lyʼomo nzira. Omuti wʼomũlosĩ 

asyabya musanga, nʼekituta kikayikura ahisi, nʼerĩyĩtsũtsa likandisyabula. Kusangwa 

omundu akaya omuwe erikota, nʼabalĩrĩ bakatĩmbatĩmba omo syonzira.  

6Umwibuke omugulu omũlĩkĩ wʼekĩtsĩpa sialyatwĩka, kutse ekibindi kyʼesyamagetsi 

kite kyahĩnokala, kutse olũtehĩ lukatulikira oko kitehero, kutse ekĩrĩngo kikatulika 

okwʼĩrĩba.  

7Neryo olũtũtũ lukasuba oko kitaka ngoko lwabya, nʼekĩrĩmũ kikasuba uku 

Nyamuhanga oyo wahakyo.  

8Omũgambũlĩ akabũga ati, Ebyosĩ ni busa.  

9Kandi, kusangwa Omũgambũlĩ abya wʼamenge, kandi mwakangĩrĩrya abandu 

eriminya nibya, kandi mwaganĩrya, mwayĩtegererya, mwatondekanĩa emĩsyo mingi.  

10Omũgambũlĩ mwasonda eribana ebĩnywa byʼerĩtsemesya, nʼerisaka ndeke ebĩnywa 

byʼekwenene.  

11Ebĩnywa byʼabandu bʼamenge biri ngʼesĩndanĩ yʼerĩkũna enyama, kandi 

ngʼemĩsũmalĩ yʼemilondo eyĩkahĩrawa ndeke nĩ bĩnywa byʼOmũlĩsya muguma.  

12Nʼakandi, mugala wage, wĩgĩsĩbawe, ehee! Okwʼisaka ebitabu bingi sihali endũlĩ. 

Nʼeriiga lingi lĩkalũhaya omũbĩrĩ.  

13Endũlĩ yʼomwatsi oyũ yeyĩ; ebyosĩ byabĩryowĩbwa. Gubahe Nyamuhanga, ũtegaye 

ebihano biwe, kusangwa ebĩ byo bitolere ndeke busana nʼobuli mundu.  

14Kusangwa Nyamuhanga asyaleta obuli mũbĩrĩ okwʼitswerwa, haguma nʼobuli kindu 

kĩbĩsamĩre, kutse kyamabya kyowene, kutse kyamabya kiri kibi.  

Olwimbo Lw’Esyonyimbo 

Olwimbo lw’Esyonyimbo 1 

Omũherũkĩ akabũga nʼabali bʼeYerũsalema 

1Olwimbo lwʼesyonyimbo, lwa Solomono.  

2Anyiryatsirire nʼeriryatsirira lyʼobuno buwe,  Kusangwa olwanzo lwawe ni lubuya 

kwilaba ebĩnyũ.  

3Amagũta wawe akakumba ndeke,  Erĩna lyawe liri ngʼamagũta awengĩre.  Busana 

nʼekyo abambesa bakakwanza.  

4Unyikure tutibite haguma!  Omwami abĩrĩnyĩkolya omo bisenge biwe.  

Tukandikutsemera, nʼerikukangatira.  Twasyahula olwanzo lwawe kwilaba ebĩnyũ.  

Bakakwanza okwʼitunganana.  

5Nyĩkĩnĩre nĩkwa indi mubuya,  Ĩnywe bali bʼeYerũsalema,  Ngʼamahema wʼeKedarĩ,  

Ngʼesyongimba sikaleremba omo syongyo sya Solomono.  

6Sunyisamalire, kusangwa nyĩkĩnĩre,  Kusangwa eryuba lyabĩrĩnyĩhĩsya.  Abagala ba 

koyo mobanyihitanako.  Mobanyiyira mo mũteya wʼamalima wʼebĩnyũ.  Nĩkwa 

eririma lyage lyʼebĩnyũ sĩndĩtalĩteya.  

7Uwe mutima wage nyanzĩre, unyibwire Aho ũkalĩsĩraya ekĩhyo kyawe,  Ni hahi 

ũkakĩlũhũkĩraya omwʼitungi;  Kusangwa busana nakĩ nangabya ngʼoyukaswikawa 

oko bũsũ buwe Hakũhĩ nʼebihangulo byʼabalĩkyenyũ kwehĩ?  

8Uwe mubuya kutsibu kwilaba abakalĩ bosĩ,  Wamabya ĩsĩwasĩ,  Ukwame esyongobe 

syʼekĩhyo,  Ũlĩsĩraye ebyana byʼesyombene Hakũhĩ nʼamahema wʼabalĩsya.  

Erĩkanĩa lyʼomwanze 

9Nabĩrĩkũlĩngĩrĩranĩa, uwe mwanze wage,  Ngʼesabayĩrĩ yage eyikakura, egalĩ omo 

katĩkatĩ kʼesya Farao.  

10Amatema wawe ni mabuya omo butega,  Ebĩkya byawe busana nʼobũkwangĩ.  

11Tukandisyakulukira ebikarara byʼesyamagetsi Haguma nʼesyongwangĩ syʼekĩtsĩpa.  

12Omugulu omwami ĩkere oko mesa yiwe,  Amagũta wage wʼenardo mwahũlũkya 

erikumba ndeke lyago.  

13Omwanze wage ali ngʼekĩtũ kyʼobukwa busana nage,  Ekikasiba omo katĩkatĩ 

kʼamabere wage omo kiro kyosĩ.  

14Omwanze wage ali ngʼomusanga wʼekofere busana nage Omo malima wʼebĩnyũ 

wʼeEngedĩ.  

15Lebaya, uli mubuya, uwe mwanze wage,  Lebaya, uli mubuya!  Ameso wawe ali 

ngʼehĩrĩkũkũ.  

16Lebaya, uwe mwanze wage, uli mubuya!  Ega, ũkatsemesaya.  Kandi engyingo yetu 

ni nyibuya.  

17Emigamba yʼenyũmba yetu nĩ yʼemĩerezĩ,  Nʼemihinzi yetu nĩ kĩlagũ.  

Olwimbo lw’Esyonyimbo 2 

Erĩkanĩa lyʼomwanze 

1Ĩngye indi omusanga wʼeSaronĩ,  Omusanga wʼobutsibira bwʼemisya.  

2Ngʼomusanga wʼobutsibira omo katĩkatĩ kʼemisakisaki,  Omwanze wage kwʼali atya 

omo katĩkatĩ kʼabali bʼobũkalĩ.  

3Ngʼetofala omo miti yʼomũsĩtũ,  Omwanze wage kwʼali atya omo katĩkatĩ 

kʼabalwana.  Monatsema erĩĩkala omo kyũtsũtsũ kiwe,  Nʼebĩgũma biwe mobyasiha 

erĩgeryabyo.  

4Mwanyireta omo nyũmba yʼeririramo,  Nʼebendera yiwe endata kwĩngye, lo lwanzo.  

5Ũnyĩgemeraye omo hitole hyʼebĩnyũ,  Ũnyĩtsemesaye na tofala.  Kusangwa olwanzo 

lũkambolaya.  

6Ebyala biwe byʼamalembe bibye omwisi wʼomutwe wage,  Nʼebyala biwe byʼamali 

binyihambe.  

7Ngabahana, ĩnywe bali bʼeYerũsalema,  Busana nʼesyongabi, kutse busana 

nʼesyongabi syʼobulume esyʼomolĩ,  Sĩmũtũle kutse erĩbũkya omwanze wage,  Ate 

asonda.  

8Muhulikirire omwanze wage! Lebaya akasa,  Ĩnĩakatwa ebika oko bitwa, 

Nʼeriyitsangurira oko hitwa.  

9Omwanze wage ali ngʼengabi, kutse embaya ndere.  Lebaya, imene enyũma 

wʼolũhĩmbo lwetu,  Akaleberaya omo lĩdĩrĩsa,  Akasamalira omo katĩkatĩ kʼebisayi.  

10Omwanze wage mwabũga mwambwira ati,  Hangana, omwanze wage, omubuya 

wage, wase.  

11Kusangwa, lebaya, omugulu wʼeritsuku abirilaba,  Embũla yabirigenda, yabirikya, 

yabirigenda.  

12Omusanga abirihuluka oko kitaka;  Omugulu wʼeriimba lyʼesyonyonyũ abĩrĩhĩka,  

Nʼomulenge wʼakalĩkũkũ akogũbawa omo kihugo kyetu.  

13Omuti wʼomũtĩnĩ akeraya amakũke wago mabisi,  Nʼemĩrĩkĩ yʼebĩnyũ ikaleta 

omusanga eyikakumba ndeke.  Hangana, uwe mwanze wage,  Mubuya wage, wase.  

14Uwe kalĩkũkũ kage, akali omo mugenyo wʼerĩbwe,  Ũkayĩbĩsa ahakumbagere 

kutsibu, Uleke nyilangire erisosa lyawe,  Nyowe omulenge wawe.  Kusangwa 

omulenge wawe asĩhĩre, Nʼerisosa lyawe ni ribuya.  

Erĩkanĩa lyʼomwanze 

15Mutuhambire esyoboha, ehiboha,  Ehĩkatsandaya amalima wʼebĩnyũ,  Kusangwa 

amalima wetu wʼebĩnyũ alimuleta omusanga.  

16Omwanze wage ni wage, nage indi wuwe.  Akalĩsaya ekĩhyo kiwe omo katĩkatĩ 

kʼebiranga-ranga.  

17Erĩhĩka okwʼikya lyʼekiro, nʼebyũtsũtsũ bikatibita,  Omwanze wage Ũbũnũkale, 

ubye ngʼengabi,  Kutse esyombaya ndere esiri oko bitwa byʼeBetelĩ.  

 

Olwimbo lw’Esyonyimbo 3 

Omũherũkĩ akasonda-sonda omwanze wuwe 

1Omo kiro oko ngyingo yage Monasonda-sonda oyo mutima wage anzĩre.  

Monamusonda-sonda nĩkwa mondamubana.  

2Monabũga nyiti, Ngandihangana lino, nʼerĩtĩmba-tĩmba oko mũyĩ.  Omo syonzira 

syago nʼomo syonzira nene-nene Ngandĩsonda-sondya oyo mutima wage anzĩre.  

Monamusonda-sonda nĩkwa mondamubana.  

3Abateya abakatĩmba-tĩmba oko mũyĩ mobanyibana.  Monabũlyabo nyiti, 

Mwabirilola oko yo mutima wage anzĩre kwehĩ?  

4Nabere nabĩsĩgabo akatambĩ kake,  Neryo monabana oyo mutima wage anzĩre.  

Monamuhamba, monagana erĩmũlwĩka,  Erĩhĩka aho namuletera omo nyũmba ya 

koyo wage,  Nʼomo kisenge kyʼoyo wanyibuta.  

5Ngabahana, ĩnywe bali bʼeYerũsalema,  Busana nʼesyongabi, kutse busana 

nʼesyombaya syʼomolĩ,  Sĩmũtũle kutse erĩbũkya omwanze wage,  Erĩhĩka aho 

asyasondera.  

Obubuya bwa Solomono 

6Nindi oyukasira omo mbwarara kwehĩ?  Ngʼesyondũyĩ syʼomũkĩ,  Oyukakũmba 

ndeke omo bukwa nʼamane-mane,  Haguma nʼesĩsyano syosĩ syʼomũtũndya.  

7Lebaya, ni mukeka wʼolugendo lwa Solomono!  Esyombangĩ makũmĩ ndatu 

batĩmbĩre kuyo,  Esyombangĩ syʼeĨsraelĩ.  

8Abosĩ abakaheka omũyalĩ, basĩ erilwa.  Obuli mundu awite omũyalĩ wuwe oko 

ndungu yiwe,  Erĩyĩteya busana nʼobuba bwʼekiro.  

9Omwami Solomono mwayĩkokoterya egalĩ yʼerĩsĩkya Omo bisayi byʼeLebanonĩ.  

10Mwakokotya esyondũyĩ syayo omo bĩtsĩpa.  Nʼendĩna yayo omo syamagetsi,  

Ekĩtũmbĩ kyayo ni kyʼomunyama,  Nʼomo katĩkatĩ kayo ĩhayĩsanzĩre omo lwanzo,  

Lwʼabali bʼeYerũsalema.  

11Ĩnywe bali ba Sĩonĩ, muhuluke,  Mũlebaye omwami Solomono,  Nʼakakĩra ako 

koyo wuwe amwambalaya Oko kiro kyʼerĩherũkya liwe,  Nʼoko kiro kyʼobutseme 

bwʼomutima wuwe.  

Olwimbo lw’Esyonyimbo 4 

Obubuya bwʼomũherũkĩ 

1Lebaya omwanze wage, uli mubuya,  Lebaya uli mubuya!  Ameso wawe ali 

ngʼehĩrĩkũkũ enyũma oko lukimba lwawe lwʼobũsũ.  Esyonzwiri syawe siri 

ngʼekihangulo kyʼesyombene,  Esikagotsera oko bulambo bwʼekitwa kyʼeGĩleadĩ.  

2Ameno wawe ali ngʼekĩhyo kyʼesyombũlĩ syʼobũkalĩ ekyabĩrĩtũbwa kʼobweya,  

Esĩkalũa omo kinabiro.  Esyosĩ sĩbũtĩre bibiri bibiri,  Isihali eyabĩrĩkũsya omo 

katĩkatĩ kasyo.  

Obubuya bwʼomũherũkĩ 

3Emĩnywa yawe iri ngʼomũlĩkĩ wʼengula,  Nʼobuno bwawe ni bubuya.  Omũtyana 

wawe ali ngʼeluhande lwʼekomamanga Enyũma wʼolukimba lwawe lwʼobũsũ.  

4Ebĩkya byawe bĩsũngũlĩkĩre ngʼenyũmba nyiri-nyiri ya Dawĩdĩ Eyĩhĩmbĩre omo 

milondo yʼamabwe.  Omukahanikawa esyongabo elfu guma,  Esyongabo esĩrengĩre 

esyosĩ syʼesyombangĩ.  

5Amabere wawe abiri ali ngʼebyana bibiri Byʼengabi, ĩbĩbũtĩrwe haguma, Ebikalira 

omo butsibira.  

6Erĩhĩka okwʼikya lyʼekiro, Nʼebyũtsũtsũ bikatibita,  Ngandiya oko kitwa kyʼobukwa,  

Nʼoko kitwa kyʼamane-mane.  

7Omwanze wage, uli mubuya.  Isihali kĩtĩngũ ukʼuwe.  

8Omũherũkĩ wage, wase haguma nage erĩlũa eLebanonĩ,  Erĩlũa eLebanonĩ haguma 

nage.  Ũkĩme erĩlũa oko singi yʼeAmana,  Erĩlũa oko singi yʼeSenĩrĩ nʼeHermonĩ, 

Erĩlũa oko bibuti byʼesyondale,  Erĩlũa oko bitwa byʼesyosoro.  

9Omũherũkĩ wage, mwali wetu,  Wabĩrĩtsemesya omutima wage,  Wabĩrĩtsemesya 

omutima wage omo milolere yʼameso wawe,  Omo kahulula kaguma kʼebĩkya byawe.  

10Omũherũkĩ wage, mwali wetu, olwanzo lwawe ni lubuya!  Olwanzo lwawe ni 

lubuya kwilaba ebĩnyũ!  Nʼerikumba ndeke lyʼamagũta wawe Kwilaba obukwa bosĩ!  

11Uwe mũherũkĩ wage, emĩnywa yawe ĩkatogongaya omusonge.  Obuki nʼamasabũ 

biri omwisi wʼolulimi lwawe.  Nʼerikumba ndeke lyʼesyongimba syawe liri 

ngʼerikumba lyʼeLebanonĩ.  

Obubuya bwʼomũherũkĩ 

12Mwali wetu Omũherũkĩ wage, ni ʼrima erĩbogĩre,  Eririma lyʼamabwe erĩbogĩre, 

engũnũnũko eyĩbogĩre.  

13Emitahi yawe ni ʼrima lyʼamakomamanga,  Haguma nʼebĩgũma byowene 

ebyayisogawa,  Emihina nʼebiti byʼenardo,  

14Enardo na safaranĩ,  Mũchaĩ na mũdalasĩnĩ haguma nʼemiti yʼamane-mane,  

Obukwa nʼeũũdĩ haguma nʼemĩsĩndo yosĩ yʼobukwa bowene.  

15Uli ngũnũnũko yʼamalima,  Ekitsinga kyʼamagetsi mahya-mahya,  Nʼesyonyũsĩ 

esikasenda sĩkalũa eLebanonĩ.  

16Uwe erihunga lyʼelutambi lwʼendata, ubuke,  Nawe erihunga lyʼolutambi 

lwʼeyĩkwa, wase!  Ubuhirire eririma lyage, lĩhũlũkaye ebikakumba ndeke,  Obukwa 

bwalyo butoke erihuluka.  Omwanze wage ase omo lirima liwe, Alye ebĩgũma biwe 

byowenenga, ebyayisogawa.  

 

Olwimbo lw’Esyonyimbo 5 

1Omũherũkĩ wage, mwali wetu, nabĩrĩhĩka omwʼirima lyage,  Nabirioha obukwa 

bwage, haguma nʼamanũkato wage.  Nabirirya ekisese kyage haguma nʼobuki bwage.  

Nabĩrĩpũlya ebĩnyũ byage haguma nʼamasabũ wage.  Ĩnywe bĩra bage, mulye,  Ĩnywe 

banze mũpũlaye, ega, mũpũlaye ndeke.  

Erĩbũga lyʼomũherũkĩ 

2Nabere nyinagotsere, nĩkwa omutima wage mwabuka.  Ni mulenge wʼomwanze 

wage owakakongota oko lũyĩ!  Ati, Ungingulire, mwali wetu, omwanze wage,  

Akalĩkũkũ kage, omubuya wage,  Kusangwa omutwe wage amũsũla nʼekimi,  

Esyonzwiri syage syoswĩre nʼebĩtondĩ byʼekiro.  

3Nabiriambula olukimba lwage,  Nasyambalalo nyiti kwehĩ?  Nabĩrĩnabya ebisando 

byage,  Ndatsandyabyo kwehĩ?  

Erĩbũga lyʼomũherũkĩ 

4Omwanze wage mwalabya ebyala biwe omo kyũna kyʼolũyĩ,  Nʼomutima wage 

mwasagalirana busana naye.  

5Monahangana erikingulira omwanze wage,  Nʼebyala byage mobyatogongya 

obukwa,  Nʼeminwe yage moyatogongya amagetsi wʼobukwa Oko mihomo yʼolũyĩ.  

6Monakingulira omwanze wage,  Nĩkwa omwanze wage abya ĩnĩabĩrĩlũaho, 

iniabirigenda!  Omutima wage mwalũa omo nda omugulu abũga.  Monamũsonda-

sondya, nĩkwa mondamubana.  Monamubirikira, nĩkwa mwatanyitaba.  

7Abateya abakalendera omo mũyĩ mobanyeya,  Mobanyĩswĩrya, mobanyĩhũtalya;  

Abateya bʼesyombĩmbo mobanyisagula ekyʼeriyiswika kyage.  

8Ĩnywe bali bʼeYerũsalema, ngabahana,  Mwamasunga omwanze wage, 

Imwamubwira muti,  Olukando luwe lũkambolaya.  

9Omwanze wawe alabĩre ogundi mwanze yo ati kwehĩ?  Uwe mubuya kutsibu omo 

katĩkatĩ kʼabakalĩ.  Omwanze wawe alabĩre ogundi mwanze yʼati kwehĩ?  Uti 

ukatuhana kwehĩ?  

10Omwanze wage ni mweru kandi ni bweru bʼolubono,  Alabĩrye obubuya omo bandu 

elfu ĩkũmĩ.  

11Ebyala biwe biri ngʼesyamagetsi, esyamagetsi esĩtũkwĩre;  Esyonzwiri siwe ni 

birende,  Sĩkĩnĩre ngʼekikororo.  

12Ameso wuwe ali ngʼehĩrĩkũkũ Hyʼoko mũsĩke wʼehyũsĩ hyʼamagetsi,  Awerĩre 

omo masabũ,  Awĩkere ndeke.  

13Amatema wuwe ali ngʼengyingo yʼamanũkato,  Ngʼemikyingyi yʼobukwa 

obukakumba ndeke.  Emĩnywa yiwe ni musanga wʼobutsibira Obũkatogongaya 

amagetsi wʼamanemane.  

Eribuga lyʼomũherũkĩ 

14Ebyala biwe biri ngʼomuti wʼesyamagetsi,  Esĩhandĩre omo topazĩ.  Enda yiwe ni 

mubiri wʼerĩno lyʼenzogũ Owaswĩkĩrwe omo safĩro.  

15Emihimbi yiwe nĩ ndũyĩ syʼamabwe mabuya,  Awahandĩre omo syamagetsi 

nyibuya.  Erisosa liwe ali ngʼeLebanonĩ, Omubuya ngʼemĩerezĩ.  

16Obuno buwe bũsĩhĩre kutsibu.  Ega, ni mubuya kutsibu anganzwa,  Oyũ yo mwanze 

wage, nʼoyũ yo mwĩra wage, ĩnywe bali bʼeYerũsalema.  

Olwimbo lw’Esyonyimbo 6 

Erĩbũlya lyʼabali bʼeYerũsalema nʼobubuya bwʼomwanze 

1Omwanze wawe ayĩre hahi kwehĩ?  Uwe mubuya kutsibu omo katĩkatĩ kʼabakatĩ?  

Omwanze wawe alolera hahi kwehĩ?  Itwatoka erĩmũsonda-sondya haguma nawe.  

2Omwanze wage abiriandagalira omwʼirima liwe,  Omo mahya wʼamanũkato,  

Erĩrĩsya ekihangulo kiwe omo malima,  Nʼerioha omusanga wʼobutsibira.  

3Ĩngye indi wʼomwanze wage, nʼomwanze wage ni wage.  Oyũkalĩsaya ekihangulo 

kiwe omo katĩkatĩ kʼamaranga.  



1205 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

4Uwe mwanze wage, uli mubuya ngʼeTĩrza,  Omubuya ngʼeYerũsalema,  Uli 

wʼeriswekera ngʼomulondo owali mwʼesyobendera.  

5Ũlũsaye ameso wawe ũkwʼĩngye,  Kusangwa akangunungula,  Esyonzwiri syawe 

siri ngʼekihangulo kyʼesyombene-hene,  Esĩkalũa oko luhande lwʼeGĩleadĩ.  

6Ameno wawe ali ngʼekihangulo kyʼesyotsugutsi,  Esĩkalũa oko kinabiro;  Esyosĩ 

sikabuta ĩbĩrĩ-bĩrĩ,  Isihali eyabĩrĩkũsya.  

7Amaraka wawe ali ngʼoluhande lwʼamakomamanga Enyũma yʼekiswiko kyawe 

kyʼobũsũ.  

8Hali abagole makũmĩ ndatu, nʼabasombe makũmĩ munani,  Nʼabambesa 

obutaganzika.  

9Nĩkwa akalĩkũkũ kage, oyũhĩkene wage, ni muguma musa,  Naye abũtĩrwe ĩyowene 

na koyo wuwe.  Iye ni kitaga kyʼoyo wamubuta.  Abambesa mobamulolako, 

mobamwahula mo gʼomũyĩsa.  Abagole nʼabasombe, mobamupipa.  

10Nindi oyũkangĩre ngʼomusakala,  Omubuya ngʼomukera,  Oyũhenĩrye ngʼeryuba,  

Owʼeriswekera ngʼomulondo wʼabasĩrĩkanĩ owaliko esyobendera kwehĩ?  

11Monandagala omwʼirima lyʼamakalanga,  Erĩrebya omusanga wʼomusya,  Erĩrebya 

ebĩnyũ, nga byamaleta omusanga,  Ngʼemikomamanga iri kʼomusanga.  

12Isinditaminya aho ekĩrĩmũ kyage kyamanyĩhĩra Omo katĩkatĩ kʼesyogalĩ syʼabandu 

bakulu bage.  

13Uwe Mũsũlamĩ, usubule, usubule, usubule, usubule, tukulangire ndeke!  Busana 

nakĩ mwanzĩre erisamalira Omũsũlamĩ kwehĩ?  Ngʼerisata lyʼemilondo ĩbĩrĩ kwehĩ?  

 

Olwimbo lw’Esyonyimbo 7 

Obubuya bwʼomwanze 

1Uwe mwali wʼomunya-mwami,  Ebisando byawe omo syongendero ni bibuya!  

Erikondoma lyʼesyondungu syawe siri ngʼamabwe wʼobũgũlĩ bunene,  Omũbĩrĩ 

wʼebyala byʼomũgeretanĩa.  

2Omukundi wawe ali ngʼolũtehĩ lũyĩgũlũmbĩre,  Omutebula ebĩnyũ ebĩtũlũngene.  

Enda yawe iri ngʼekĩgahya kyʼengano Eyĩtĩmbĩrweko nʼomusanga wʼerĩranga.  

Obubuya bwʼomwanze 

3Amabere wawe abiri ali ngʼebyana bibiri byʼengabi Ĩbĩbũtĩrwe haguma.  

4Ebĩkya byawe bĩsũngũlĩkĩre ngʼendũyĩ yʼerĩno lyʼenzogũ.  Ameso wawe ali 

ngʼebitsinga eHesbonĩ,  Hakũhĩ nʼolũkyo lwʼeBatĩ-rabĩmũ.  Enĩndo yawe ĩsũngũlĩkĩre 

ngʼomusunguliko wʼe Lebanonĩ Eyikasamalira ebwanga bwʼeDamasekĩ.  

http://pt-br.bibles.org/versions/nnb-KB80

5Omutwe wawe ali kuwe ngʼeKaramelĩ,  Nʼesyonzwiri syʼoko mutwe wawe siri 

ngʼomulingande.  Omwami ahambĩrwe omo bubuya bwʼesyonzwiri syawe.  

6Uli mubuya ũkatsemesaya ndeke uti,  Uwe mwanze wage, busana nʼebĩkatsemesaya 

byawe!  

7Obuli bwawe obũ buli ngʼomuti wʼobubondo,  Nʼamabere wawe ngʼebĩgũma byago.  

8Monabũga nyiti, Ngandisambira omomuti wʼobubondo,  Ngandĩsyawatĩrĩrya omo 

mitahi yago yʼebĩgũma.  Amabere wawe abye ngʼebĩgũma byʼebĩnyũ,  Nʼerikumba 

ndeke lyʼomuka wawe abya nga tofala,  

9Nʼobuno bwawe bubye ngʼebĩnyũ byowenenga,  Ebikasenda ndeke omo nda busana 

nʼomwanze wage,  Ebikasenda ndeke oko mĩnywa yʼabandu abakayato.  

10Ĩngye indi wʼomwanze wage,  Nʼerisonda liwe liri kwĩngye.  

11Omwanze wage, wase, tugende omolĩ;  Tugotsere omo mĩyĩ.  

12Tutsinduke eriya omo malima wʼebĩnyũ.  Tulangire omũlĩkĩ wʼebĩnyũ ngʼakaleta 

omusanga,  Nʼomusanga wabyo ngʼamaleta ebĩgũma,  Nʼesyokomamanga nga 

sinemuleta omusanga.  Nʼeyo nasyakuha olwanzo lwage.  

13Emitunguya ĩkahũlũkaya ekikumbo kibuya,  Eyʼoko syongyo syetu siri kwʼebĩgũma 

byowene byʼemĩsĩndo yosĩ,  Ebihya-bihya nʼebya kera,  Ebyo nabirikubikira, uwe 

mwanze wage.  

Olwimbo lw’Esyonyimbo 8 

Omũherũkĩ haguma nʼĩba wuwe 

1Kumbe ũlwe ngʼomugala wetu,  Oyo wonga oko mabere wa koyo wage!  Omugulu 

namakweya eyĩhya, nangakulyatsirira.  Ega, isihali omundu wanganyipona.  

2Kumbe nangakusondola, nʼerĩkũhyatya.  Omo nyũmba ya koyo wage, oyo wabya 

akanyĩkangĩrĩrya;  Nangakũnywĩsya ebĩnyũ ebĩsĩhĩre,  Ye yĩsande yʼomukomamanga 

wage.  

3Ebyala biwe byʼamalembe bibye eyĩkwa oko mutwe wage,  Nʼebyala biwe byʼamali 

byanganyiwatako.  

4Ĩnywe bali bʼeYerũsalema ngabahana,  Sĩmũtũle, kutse erĩbũkya omwanze wage,  

Erĩhĩka aho asyanza atya.  

5Nindi oyukasira omo mbwarara,  Iniakegemera oko mwanze wuwe kwehĩ?  

Monakũbũkya oko ndĩna yʼomuti wʼetofala,  Aho koyo wawe abya akakundira 

busana nawe,  Aho akundira nʼerikubuta.  



1207 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

6Ũnyĩhĩre oko mutima wawe ngʼembũka yʼekiminyikalo Ngʼekĩbohĩ oko kuboko 

kwawe.  Kusangwa olwanzo lũkalĩre ngʼoluholo.  Obũha bũkalĩre ngʼeKũlĩmũ;  

Erĩpalya lyabo nĩ ʼpalya lyʼomuliro,  Ekirimi kũndũ kyʼOmwami Mukulu.  

7Amagetsi mangi siangatoka erĩrĩmya olwanzo,  Kutse erigunga lyʼamagetsi 

siryangatoka erĩsendyalo.  Omundu amahĩtya obuteke bosĩ bwʼenyũmba yiwe busana 

nʼolwanzo,  Angaponwa kutsibu.  

Omũherũkĩ haguma nʼĩba wuwe 

8Tuwite mwali wetu mulere,  Naye siawite mabere.  Twasyakolakĩ busana nʼomwali 

wetu Ekiro asyasĩmolĩbwa kwehĩ?  

9Amabya ĩnĩ lũhĩmbo,  Twasyahĩmba kwiye enyũmba yʼebĩtsĩpa.  Amabya ĩnĩ lũyĩ,  

Twasyamuswika omo bisayi byʼemĩerezĩ.  

10Ĩngye nabya lũhĩmbo, nʼamabere wage abya asosĩre omusunguliko wʼenyũmba.  

Neryo monalolwako omo meso wuwe ngʼoyuli nʼobuholo.  

11Solomono abya awite eririma lyʼebĩnyũ eBaalĩ-hamonĩ.  Mwahĩra eririma liwe 

lyʼebĩnyũ oko balĩmĩ.  Obuli mundu angaletĩre esyosekelĩ elfu nguma syʼebĩtsĩpa 

busana nʼebĩgũma byalyo.  

12Uwe Solomono esyosekelĩ elfu nguma ni syawe,  Nʼabakategaya ebĩgũma basyĩmya 

amagana abiri.  

13Uwe wĩkere omo malima,  Abalĩkyetu bakahulikirira busana nʼomulenge wawe.  

Uleke nyowego!  

14Omwanze wage, Wanguhe,  Kandi ubye ngʼengabi kutse ngʼakahaya kʼengabi Oko 

bitwa byʼobukwa.  

Ĩsaya 

Ĩsaya 1 

Obutsibu bwʼabandu ba Nyamuhanga 

1Obũlĩme bwa Ĩsaya mugala wa Amosĩ, obo alangira busana nʼeYũda nʼeYerũsalema, 

omo biro bya Ũzĩa, Yotamũ, Ahazĩ, na Hezekĩa, abami bʼeYũda.  

2Mũhũlĩkĩrĩraye, ĩnywe kyanya, mutege amatwĩ ĩnywe kihugo, kusangwa Omwami 

Mukulu abĩrĩbũga ati, Nabirilembera nʼerĩkũlya abana, kandi babirihona kwĩngye.  

3Enume yʼende ĩnasĩ omwenyeyo, nʼepunda ĩnasĩ olugo lwʼomwenyeyo, nĩkwa Ĩsraelĩ 

sĩasĩ, nʼabandu bage sibeminya.  

4Ĩlolo, uwe kihanda kyʼebibi, abandu bakalĩtoherawa nʼamalolo, abana bʼabakola-

nabi, abana bʼerĩtsandya! Babĩrĩsĩganĩa Omwami Mukulu, babiripona Oyũbũyĩrĩre wa 

Ĩsraelĩ, babirimutswako.  

5Ko ni hahi mwasyaswasuyirwa, imukinahona kwehĩ? Omutwe gosĩ alwere, 

nʼomutima gosĩ akalembera. 

6Erĩtsũka oko buliatiro bwʼekisando erĩhĩka oko mutwe omubiri gosĩ siali ndeke; bye 

nʼebironda, nʼamakũbũke, nʼemĩbĩbũ mihya-mihya. Sibyetasengwa, kutse eribohwa, 

kutse erĩheherĩbwa omo magũta.  

7Ekihugo kyenyũ nĩ kĩma; emĩyĩ yenyũ yahĩre omo muliro. Amalima wenyũ, abakalũa 

ehandi babiriryago embere syʼameso wenyũ, nago nĩ kĩma ngʼekĩkaherĩbawa 

nʼabandu abalũa ehandi.  

8Kandi mwali wʼeSĩonĩ abĩrĩsĩgala ngʼakategeryo omwʼirima lyʼebĩnyũ, ngʼekirindiro 

omwʼirima lyʼebyobe, ngʼomũyĩ agoterwe.  

9Kumbe Omwami Mukulu Wʼemilondo, atalĩtũsĩgĩra akasakĩrya kake kutsibu, nga 

twabiribya ngʼeSodomo, nga twabiribya ngʼeGomora.  

10Mowe ekĩnywa kyʼOmwami Mukulu, ĩnywe batabalĩ bʼeSodomo; mutege amatwĩ 

oko bihano bya Nyamuhanga wetu, ĩnywe bandu bʼeGomora. 

11Omwami Mukulu ati, Erikanyirira ryʼamahere wenyũ nĩkĩ ũkwʼĩngye kwehĩ? Bibye 

bingaho, amahere wʼerĩokererya wʼesyombangale busana nage, nʼebĩsabũ 

byʼesyonyama sĩnenehĩre. Sinditsemera omusasi wʼesyonume syʼesyonde, kutse 

owʼehyana hyʼesyombũlĩ, kutse owʼesyombaya.  

12Omugulu mukasa erĩyĩkangya embere syage, nindi yuliababwira ati mulyatange 

omo bibuga byage kwehĩ?  

13Simusyereta esyohongo syenyũ sya busa; obukwa ni nye ũkwʼĩngye. Omugenda 

muhya-muhya nʼeSabato, nʼeribirikira amahĩndano, sinangabegera obubi haguma 

nʼerĩhĩndana lĩbũyĩrĩre.  

14Omutima wage akagalirawa oko migenda mihya-mihya yenyũ, nʼebiro bikulu 

byenyũ ebĩhamwĩre bĩkanyĩrĩtohera. Ngaluha erihekabyo.  

15Omugulu mukasumba ebyala byenyũ, nasyababĩsa ameso wage. Ega, omugulu 

mũkakanyĩrĩraya erisaba lingi, sĩndĩendĩowa. Ebyala byenyũ byoswĩre nʼomusasi.  

16Mũyeraye, muyikose. Mũlũsaye obubi bwʼerikola lyenyũ embere syʼameso wage. 

Mũmbaye okwʼikola ebibi. 

17Mwige erikola ndeke. Mũsonda-sondaye erĩbanza litunganene, mũwatĩkaye 

oyũkanũbĩbawa, mũlekeraye engũbĩ, mwimire omũkwakalĩ.  

18Omwami Mukulu ati, Mwase lino, tũkanaye haguma. Nomo ebibi byenyũ 

byangabya ngʼengula, byasyabya byeru ngʼenzururu. Nomo byangabya 

ngʼomunyama, byasyabya ngʼobweya bwʼesyombũlĩ. 

19Mwamalĩga nʼerĩowa, mwasyalya ebibuya byʼekihugo.  

20Nĩkwa mwamagana nʼerihona, mwasyalibwa nʼomũyalĩ. Kusangwa obuno 

bwʼomwami Mukulu bo bwabĩrĩbũgakyo.  

21Ko mũyĩ owateregula amahinduka ati eribya mũsĩngĩrĩ, owabya oswĩre 

mwʼerĩbanza lyʼekwenene! Ebitunganene byabya bĩkere mugo, nĩkwa lino muli abĩtĩ.  

22Ebĩtsĩpa byawe byamabya mahungu, nʼebĩnyũ byawe, byamatũlũngana nʼamagetsi.  

23Abatabalĩ bawe ni bandu bakahona, nĩ bĩra bʼabĩbĩ. Obuli mundu anzĩre esigulo, 

bakakwama ebihembo. Sĩberekeraya esyongũbĩ, kandi olubanza lwʼabakwakalĩ 

sĩlũlĩhĩka embere syabo.  

24Busana nʼekyo, Omukama, Omwami Mukulu Wʼemilondo, Ogʼobũtokĩ bwa Ĩsraelĩ 

ati, Ega, nasyayĩlũsya oko nzĩgũ syage, nʼerĩyĩkĩsya oko nzĩgũ syage.  

25Kandi nasyahĩra ebyala byage eribya bũyĩgũ ukʼuwe, nʼerĩtsũya amahungu wawe go 

ndeke omo lũtũtũ, kandi nasyakũlũsya kwʼebĩkokyo byʼekyuma.  

26Kandi nasyasũbya abatswerĩ bawe ngoko babya erĩmbere, nʼabahanĩ bawe ngoko 

babya okwʼĩtsũka. Enyũma wʼaho wasyahulwa mo mũyĩ wʼeritunganene, mo mũyĩ 

owateregula.  

27Sĩonĩ asyatongolĩbwa omwʼĩbanza litunganene, nʼababĩndũkĩre erireka ebibi 

basyatongolĩbwa omo litunganene.  

28Nĩkwa abakahalaya nʼabakola-nabi basyahĩnokala haguma-guma, nʼabakasĩganaya. 

Omwami Mukulu basyahwa.  

29Kusangwa basyakwa esĩsonĩ busana nʼemiti yʼeterebĩntĩ yʼesyosanamu esyo 

mwayĩtsũtsa, kandi mwasyahemuka busana nʼamalima wʼemiti mwayisoga. 

30Kusangwa mwasyabya ngʼomuti wʼeterebĩntĩ ebikoma byago bikuma, kandi 

ngʼeririma erite mo magetsi.  



1210 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

31Embangĩ yasyabya ngʼembũmba, nʼomũbĩrĩ wuwe ngʼengulukira, litya abosĩ babiri 

basyahya haguma, isihali oyo wasyalĩmĩryabo.  

Ĩsaya 2 

Eritabala lyʼOmwami Mukulu 

1Ekĩnywa ekyo Ĩsaya mugala wa Amosĩ alangira busana na Yũda nʼeYerũsalema.  

2Neryo kyasyabya oko biro byʼenyũma, ekitwa kyʼenyũmba yʼOmwami Mukulu 

kyasyahanganĩbwa ngʼekikulu kyʼebitwa, kyasyahamĩbwa endata oko bitwa. 

Ebihanda byosĩ byasyahĩkaho. 

3Ebihanda bingi byasyayabũga biti, Mwase, tuhetukire oko kitwa kyʼOmwami 

Mukulu, oko nyũmba ya Nyamuhanga wa Yakobo, naye atoke erĩtũkangĩrĩrya 

esyonzira siwe, netu itwatoka erirendera omo syombalu siwe. Kusangwa omo Sĩonĩ 

mwasyalũa emigambo, nʼekĩnywa kyʼOmwami Mukulu kyasyahulukira eYerũsalema.  

4Naye asyatswera omo katĩkatĩ kʼebihanda, nʼeritswera emyatsi busana nʼabandu 

bangi. Nabo basyahesa emĩyalĩ yabo mwʼĩsũka, nʼamatũmo wabo mo bisara. 

Ekihanda sikyendisyasumbira ekindi kihanda kyʼomũyalĩ, kutse sibendĩsyaswayĩgĩsya 

amalwa.  

Omwami Mukulu akahayira Ĩsraelĩ 

5Ĩnywe kĩtũnga kya Yakobo mwase, tulendere omo kyakakala kyʼOmwami Mukulu.  

6Kusangwa wabĩrĩsĩganĩa abandu bawe kye kĩtũnga kya Yakobo, kusangwa boswĩre 

mwʼemitsye eyĩkalũa eyo eryuba likasira, kandi nĩ balagũlĩ filĩstĩnĩ, kandi 

bakahambana omo byala byʼabana bʼabandu bʼehandi.  

7Ekihugo kyabo kyoswĩre mwʼebĩtsĩpa nʼesyamagetsi, kandi sihali ndũlĩ yʼobuteke 

bwabo. Ekihugo kyabo kyoswĩre mwʼesyosabayĩrĩ, nʼesyogalĩ syabo sisiwite ndũlĩ.  

8Kandi ekihugo kyabo kyoswĩre mwʼesyosanamu, bakaramaya omũbĩrĩ wʼebyala 

byabo ĩbobene, ebyo eminwe yabo yakokotaya.  

9Omundu molo abirihemulwa, nʼomundu mukulu abĩrĩkehĩbwa. Nĩkwa subuyirebo.  

10Wingire omwʼĩbwe, ũyĩbĩse omo lũtũtũ, erĩlũa oko buba bwʼomwami Mukulu, 

nʼoko lukengerwa lwʼobukulu buwe.  

11Emiyitendero yʼameso wʼabandu yasyakehĩbwa, nʼeriyikebera lyʼabandu 

lyasyahemulirwa ahisi, nʼOmwami Mukulu asyahamĩbwa ĩyowene ekiro ekyo.  

12Kusangwa Omwami Mukulu wʼemilondo asyayira ekiro kyʼolubanza busana 

nʼabosĩ abakayikebera nʼeriyiheka, na busana nʼabandu bosĩ abakayĩhamaya, ibatoka 

erĩkehĩbwa.  

13Lwasyabya lubanza oko miti yosĩ yʼemĩerezĩ miri-miri nʼeriyimoleka lyʼeLebanonĩ, 

nʼoko miti yosĩ yʼemĩalonĩ yʼeBasanĩ,  

14olubanza oko bitwa byosĩ biri-biri, nʼoko hitwa hyosĩ ehĩyĩsũmbĩre,  

15olubanza oko buli musunguliko wʼenyũmba, nʼoko buli lũhĩmbo olũkangatĩre,  

16olubanza oko mato gosĩ wʼeTarasisi, nʼoko bĩsosekanĩo byosĩ ebĩkangĩre.  

17Eriyiheka lyʼabandu lyasyahemulwa, nʼeriyikebera lyʼabandu lyasyakehĩbwa. 

Omwami Mukulu ĩyowene asyahamĩbwa oko kiro ekyo.  

18Nĩkwa esyosanamu syasyahwaho kũndũ. 

19Nʼabandu basyingira omo myangalũ yʼamabwe, nʼomo byũna byʼomo kitaka erĩlũa 

embere syʼolubahwa lwʼOmwami Mukulu nʼembere wʼolukengerwa lwʼobukulu 

buwe, omugulu akahangana erĩsũka-sũkanĩa ekihugo.  

20Oko kiro ekyo abandu basyagusa esyosanamu syabo syʼebĩtsĩpa nʼesyosanamu 

syabo syʼesyamagetsi, oko bĩngĩrĩ nʼoko birima-lima esyo bayĩkokoteraya busana 

nabo erĩramyasyo;  

21ibatoka, eriingira omo myangalũ yʼamabwe, nʼomo migenyo yʼolukuka lwʼamabwe, 

erĩlũa embere syʼolubahwa lwʼOmwami Mukulu, nʼerĩlũa embere syʼolukengerwa 

lʼobukulu buwe, omugulu akahangana erĩsũkanĩa ekihugo kyo kutsibu. 

22Muleke erisamalira abandu, omuka wabo ali omo nĩndo syabo, kusangwa omundu 

angasĩmwa busana nakĩ kwehĩ?  

 

Ĩsaya 3 

Erĩkwa lyʼeYerũsalema nʼeYũda 

1Kusangwa lebaya, Omukama, Omwami Mukulu wʼemilondo, asyalũsya oko 

Yerũsalema nʼoko Yũda emberekerero nʼomũtso, emberekerero yosĩ yʼakalyo, 

nʼemberekerero yosĩ yʼamagetsi,  

2nʼembangĩ, nʼomundu wʼamalwa, omũtswerĩ, nʼomũmĩnyererĩ, omũlagũlĩ, 

nʼomukulu,  

3omukulu wʼamakũmĩ atanu, nʼomundu wʼerikengwa, nʼomũhanĩ, nʼomunyima-

nyima, nʼoyo wasĩ kutsibu obusaki.  

4Nasyayira abalwana eribya banya-mwami babo, nʼabana batya-batya 

basyatabalirabo.  

5Nʼabandu basyanũbĩbwa, obuli mundu asyanũbya ogundi nʼobuli mundu asyanũbya 

mũlĩkyabo. Omũlwana asyalwa nʼomukulu, nʼomundu mutya-mutya asyalwa 

nʼomundu wʼerikengwa.  

6Omugulu omundu akahamba mugala wabo omo nyũmba ya tata wuwe, ati, Uwe 

uwite olukimba Wasyabya mũtabalĩ wetu, nʼahasambukere hano hasyabya omo 

hamũlĩ yawe;  

7oko kiro ekyo asyatanda omulenge wuwe, ati, Sindiendisyabya mũlamya; kusangwa 

omo nyũmba yage Simuli kalyo kutse olukimba. Simutolere erinyiyira mo mũtabalĩ 

wʼabandu.  

8Kusangwa eYerũsalema yabĩrĩherĩbwa, nʼeYũda yabiriwa, kusangwa olulimi lwabo 

nʼemĩbĩrĩ yabo nĩ bũyĩgũ oko Mwami Mukulu, erihona embere syʼowʼolukengerwa.  

9Erisosa lyʼameso wabo lĩkatũlago busana nabo; bakakangaya ebibi byabo 

ngʼeSodomo, sĩbebĩsabyo. Obũlĩge kubo! Kusangwa babiriyiretera ebibi.  

10Mubwire abatunganene muti, ni mbolere, kusangwa basyalya ebĩgũma byʼemĩbĩrĩ 

yabo.  

11Obũlĩge oko mundu mubi! Kusangwa asyakolwa ngʼebyo ebimutolere.  

12Ĩnywe bandu bage! Abana bo bakanũbayabo, nʼabakalĩ bakatabalirabo. Ĩnywe bandu 

bage! abakabasondola bakaleka imwatala, nʼerĩrĩba-lĩbanĩa enzira mukalabamo.  

13Omwami Mukulu akahangana erilwa, akahangana eritswera abandu. 

14Omwami Mukulu asyatswera abakulu bʼabandu buwe, nʼabanya-mwami babo. 

Nĩnywe mwalya eririma lyʼebĩnyũ. Eminyego yʼabera iri omo manyũmba wenyũ.  

15Mũtĩkĩ, muti mũkahĩnola abandu bage, nʼerigoga obũsũ bwʼabera kwehĩ? Omukama 

Omwami Mukulu wʼemilondo atya.  

16Kandi Omwami Mukulu mwabũga ati, Kusangwa bali ba Sĩonĩ bakayiheka, 

bakagenda nʼebĩkya bireherere nʼameso akayĩtsũtsa, bakalendera bakasata 

ibanemugenda, nʼerĩhĩnda esyonzoga omo bisando byabo.  

17Neryo Omukama asyahĩra obukoba oko kahũlĩ-hũlĩ kʼemitwe yʼabali bʼeSĩonĩ, 

nʼOmwami Mukulu asyayira obũsũ bwabo mo ndũmbũ. 

18Oko kiro ekyo, Omukama asyalũsya obukange bwʼamahĩnda wʼehĩkongũlo hyabo, 

nʼebĩtwĩ, nʼebĩtĩmbĩre ngʼomugenda,  

19nʼesyombũka syʼamatwĩ, nʼemisege yʼoko byala, nʼebiraka,  

20nʼebiremba, nʼamahĩnda, nʼemiremba, nʼotũtambya tʼobukwa, nʼendewe,  

21nʼesyombũka, nʼesyombũka syʼomo nĩndo,  

22nʼesyongimba syʼebiro bikulu nʼesyodebwanĩ, nʼebipahasa, nʼesyongunza 

syʼesyofranka 

23ebisasamira, nʼomusohe wʼekĩtanĩ, nʼebiremba, nʼebikaswika ameso.  

24Neryo kyasyabya omo mwanya wʼebikakumba ndeke hasyabya erihonda, nʼomo 

mwanya wʼomukoba hasyabya omũlĩkĩ, nʼomo mwanya wʼesyonzwiri sĩrĩngĩre 

ihabya oluhala, nʼomo mwanya wʼekanzu, hasyabya eriambala emisarandwe. 

Emyokyo omo mwanya wʼobubuya.  

25Abalume bawe basyawa omo mũyalĩ, nʼesyombangĩ syawe syasyakwa omo malwa. 

26Nʼesyongyo syasyasũsũmana nʼeririra, nʼerĩsĩganĩbwa asyĩkala ahisi oko kitaka.  

Ĩsaya 4 

Abasyasĩgalira basyalamĩbwa 

1Oko kiro ekyo abakalĩ balinda basyahamba omulume muguma bati, Tukandisyalya 

akalyo ketu, nʼeriambala esyongimba syetu, nĩkwa uleke twahulirawe oko lĩna lyawe. 

Ũtũlũsaye kwʼesĩsonĩ syetu!  

2Oko kiro ekyo Omutahi wʼOmwami Mukulu asyabya mubuya nʼowʼolukengerwa, 

nʼesyombuto syʼekihugo syasyabya mbuya nʼebyambalo byʼabandu ababala ba 

Ĩsraelĩ.  

3Neryo oyo wasĩgalira eSĩonĩ, nʼoyo wasĩgala eYerũsalema, asyahulwa mo 

mũbũyĩrĩre, obuli mundu oyo wasakawa busana nʼengebe eYerũsalema.  

4Omugulu Omwami Mukulu amabĩerya obũtsandĩrya bwʼabali bʼeSĩonĩ, kandi 

amabĩerya omusasi wʼeYerũsalema erĩlũsya gomo, omo kĩrĩmũ kyʼeritswera, nʼomo 

kĩrĩmũ kyʼerĩhĩsĩrĩrya. 

5Neryo Omwami Mukulu asyahangika endata oko kihugo kyosĩ kyʼekitwa kyʼeSĩonĩ, 

nʼendata oko syondeko siwe, ekĩtũ nʼomũkĩ omugulu wʼomusibo, nʼerĩkolerya 

lyʼomuliro owakaka omo kiro; kusangwa endata wʼolukengerwa losĩ hasyabambwa 

ekiswikiro.  

6Kandi hasyabya ehema busana nʼekyũtsũtsũ busana nʼekĩhũhanĩ omo musibo, na 

busana nʼahʼerisagira nʼahʼerĩbĩsama omugulu wʼekiyaga nʼembũla.  

 

Ĩsaya 5 

Omũsyo wʼeririma lyʼebĩnyũ 

1Uleke nyimbire omwanze wage yʼolwimbo lʼomwanze wage busana nʼeririma liwe 

lyʼebĩnyũ. Omwanze wage abya nʼeririma lyʼebĩnyũ oko kitwa kĩbogĩre.  

2Naye mwatakulalyo, mwalũsya amabwe awabya mulyo, mwahera mulyo omũlĩkĩ 

wʼebĩnyũ owabya owenenga, kandi mwahĩmba enyũmba eyĩsũngũlĩkĩre yo mulyo, 

kandi mwatakula mulyo mwʼekikamiro; neryo mwabya nʼamaha ati likandisyabuta 

ebĩnyũ byowene, nĩkwa molyabuta ebĩnyũ bitya-bitya.  

3Neryo lino, ĩnywe ndũlanĩ syʼeYerũsalema nʼabandu bʼeYũda, musohe omo katĩkatĩ 

kage nʼeririma lyage lyʼebĩnyũ.  

4Nangatokĩre erikolakĩ busana nʼeririma lyage lyʼebĩnyũ kwilaba ekyo nakoleralyo 

kwehĩ? Busana nakĩ, omugulu nabya nʼamaha nyiti likandibuta ebĩgũma byʼebĩnyũ 

byowene mobabuta ebĩgũma bitya-bitya kwehĩ?  

5Na lino uleke nyibabwire ekyo nasyakolera eririma lyage lyʼebĩnyũ. Ngandĩlũsyaho 

ekikunda kyalyo, lyasyahĩsĩbwa. Kandi ngandĩhĩmbũla olũhĩmbo lwalyo, nalyo 

lyasyalyatangirirwa oko kitaka.  

6Nage nasyaheryalyo, siryendisyakolerwa kutse eririmirwa, nĩkwa hasyalasa 

emisakisaki nʼamahwa. Nibya nasyahana ebĩtũ nyiti sĩbĩwĩsaye embũla yo kulyo.  

7Kusangwa eririma lyʼebĩnyũ lyʼOmwami Mukulu wʼemilondo ni kihanda kyʼeĨsraelĩ, 

nʼabandu ba Yũda bo mwaka wʼerĩmũtsemesya. Neryo mwabya nʼamaha wʼerĩbanza, 

nĩkwa lebaya erĩũta omusasi musa, abya nʼamaha erilola okwʼitunganana, nĩkwa 

lebaya, kwesĩ ni milake yʼobũlĩge.  

Amalĩge uku Ĩsraelĩ 

8Obũlĩge ukwʼabo abakatomeka enyũmba oko yindi, nʼabakahĩra eririma omo lindi, 

erĩhĩka aho isihakiri mwanya, nenyũ ĩmwabĩrĩhĩrwa erĩĩkala ĩnywebene omo katĩkatĩ 

kʼekihugo!  

9Omwami Mukulu wʼemilondo ati, akabũgĩra omo matwĩ wage, ati, Kwenene 

amanyũmba mangi asyabya bĩhũma nomo angabya manene nʼamabuya, isiali mo 

bandu.  

10Kusangwa ehectares 40 yʼebĩnyũ yasyahetya esyolĩtere 40, syʼebĩnyũ nʼebitiri 

ĩkũmĩ byʼembuto byasyabuta ekitiri kiguma kyʼengano.  

11Obũlĩge ukwʼabo abakatsinduka omo ngyakya-ngyakya bati bakwame obũhĩre 

kutsibu, abakasiba omo kiro, erĩhĩka aho ebĩnyũ bĩkatamĩrĩrayabo!  

12Nʼenanga nʼenyamulera, nʼamatarĩ, nʼerĩrenga, nʼebĩnyũ, ebiri omwʼirya ĩnene 

ryabo, nĩkwa sibetungerera emĩbĩrĩ yʼOmwami Mukulu, kutse sĩbelengekanaya 

emĩbĩrĩ yʼebyala biwe.  

13Busana nʼekyo abandu bage babĩrĩhũngwa busana nʼeribula amenge. Kandi abandu 

babo abasĩkĩbwe bakwĩre enzala, nʼendeko yabo yĩkwĩre enyota.  

14Neryo eKũlĩmũ yabiritomekera esyongumbu syayo, kandi yabirisanza obuno bwayo 

butsira lulengo. Obubuya bwʼeYerũsalema, nʼendeko yaho, nʼolukanda lwaho, 

nʼoyukatsema omo katĩkatĩ kaho, bikandagaliramo.  

15Omundu molo asyahemuka, nʼomundu mukulu asyakehĩbwa, nʼameso 

wʼoyukayiheka asyakehĩbwa.  

16Nĩkwa Omwami Mukulu wʼemilondo asyahamĩbwa omwʼitswera, na Nyamuhanga 

oyũbũyĩrĩre asyayĩkangya mo mũbũyĩrĩre omo litunganene.  

17Oko mugulu oyo ebyana byʼembũlĩ byasyalya ebiti ngʼomo lũlĩsĩryo lwasyo, 

nʼabʼehandi basyalira omo bĩma byʼabandu bʼebindu.  

18Obũlĩge ukwʼabo abakakurubana ebibi omo bikoba byʼamabehĩ, nʼerĩlolo omo 

lukoba ngʼolwʼegalĩ!  

19Abakabũga bati, Anguhe, angũhaye omũbĩrĩ wuwe, tulole kugo. Kandi erĩyĩtsũtsa 

lyʼOyũbũyĩrĩre wa Ĩsraelĩ lisegere hakũhĩ, libererere itwatoka eriminyalyo!  

20Obũlĩge ukwʼabo abakahula ebibi mo bibuya, nʼebibuya, mo bibi; abakayira 

omwĩrĩmya mo kyakakala, nʼekyakakala mo mwĩrĩmya; abakahĩra ekĩkalĩhĩre mo 

kĩsĩhĩre, nʼekĩsĩhĩre mo kĩkalĩhĩre!  

21Obũlĩge ukwʼabo abali nʼamenge oko meso wabo, bati ni bagenge omo meso wabo!  

22Obũlĩge ukwʼabo abali nʼobulume-lume erĩnywa ebĩnyũ, nʼabandu bʼamaka 

erĩtũlũnganĩa obututsi; 

23abakayira omundu mubi mo mutunganene busana nʼesigulo, nʼerinyega 

eritunganene oko yutunganene!  

24Neryo ngʼekirimi kyʼomuliro ko kikalya esyombuba, kandi ngʼobunyatsi bũmĩre 

bukawa omo kirimi kyʼomuliro, ko mũlĩhĩ wabo asyabya ngʼerihonda, nʼomusanga 

wabo asyaguluka ngʼolũtũtũ. Kusangwa babirigana emigambo yʼOmwami Mukulu 

wʼemilondo, kandi babiripona ekĩnywa kyʼOyũbũyĩrĩre wa Ĩsraelĩ.  

25Busana nʼekyo erihitana lyʼOmwami Mukulu likaka oko bandu buwe, kandi 

abirisumba ebyala biwe erilwa nabo nʼerĩswĩryabo ahisi. Ebitwa mobyatitimana, 

nʼebĩnda byabo byabiribya ngʼekyabũ omo katĩkatĩ kʼenzira. Busana nʼemyatsi eyĩ 

yosĩ erihitana liwe sĩryetalũaho, nĩkwa ebyala biwe bĩkĩnasũmbĩre.  

26Naye asyasumbira ebihanda ebĩkalũa ahali ebendera, kandi asyasyolya busana 

nabyo oko ndũlĩ yʼekihugo. Neryo lebaya, basyanguha eriasa lũba. 

27Sihali omo katĩkatĩ kabo oyo wasyaluha kutse erĩtwĩkala. Sihali oyo 

wasyayitsingirako kutse eriyato. Kutse emikoba yʼomo mbindi syabo siyendisyalega-

lega, kutse omũlĩkĩ wʼesyongendero syabo sĩendĩsyatwĩka. 

28Emisoha yabo ĩtwĩre, nʼamata wabo gosĩ akũnyĩrwe, nʼebigere byʼesyosabayĩrĩ 

syabo bikasosa ngʼamabwe wʼemitero, nʼebĩrĩngo byabo byʼegalĩ bikasosa 

akanyabungu.  

29Eriruruma lyabo lyasyabya ngʼendale yʼobũkalĩ, basyaruruma ngʼebyana byʼendale, 

ega, basyaruruma omugulu ikahamba enyama, nʼeritwalayo, isihali oyo 

wanganyegũlyayo.  

30Nabo basyarurumirayo oko kiro ekyo, ngʼeriruruma lyʼengetsi. Omundu 

amasamalira ekitaka, lebaya, nĩ mwĩrĩmya nʼerikukubala, nʼekyakakala ekyo kikabya 

mwĩrĩmya omo bĩtũ byayo.  

Ĩsaya 6 

Ĩsaya akalola uku Nyamuhanga 

1Oko mwaka ogo Ũzĩa aholako, monalola oko Mukama ĩnĩanĩkere oko kĩtũmbĩ 

kyʼobwami, ekiri endata nʼekĩsũmbĩre endata, nʼesyongimba syʼekanzu yiwe 

mosyũsũlya eHekalũ.  

2Abaserafĩmũ mobahangana ahigulu ukwʼiye. Obuli muguma iniawite ebĩpũpa ndatu. 

Mwaswika obũsũ buwe omo bibiri, kandi mwaswika ebisando biwe omo bibiri, neryo 

mwaguluka omo bibiri.  

3Omuguma mwabirikira ogundi ati, Abũyĩrĩre, abũyĩrĩre, abũyĩrĩre, yo Mwami 

Mukulu wʼemilondo. Ekihugo kyosĩ kyoswĩre nʼolukengerwa luwe.  

4Ebibanza byʼesyonzeguliro mobyasũkana busana nʼomulenge wʼoyo wabirikira, 

omugulu enyũmba yosũla omũkĩ.  

5Neryo monabũga nyiti, Obũlĩge ũkwʼĩngye! Kusangwa nyĩtsandĩre; kusangwa indi 

mundu wʼemĩnywa ĩtsandĩre, kandi nyĩkere omo katĩkatĩ kʼabandu bʼemĩnywa 

eyĩtsandĩre. Kusangwa ameso wage abirilangira Omwami, Omwami Mukulu 

wʼemilondo.  

6Neryo omuguma gʼoko Baserafĩ mwagulukira aho nyiri, iniawite okwʼĩkala 

lyʼomuliro omo byala biwe, eryo alũsaya oko kiherero omo ruhugo.  

7Neryo mwatũlyalyo oko mĩnywa yage ati, Lebaya, erĩ ryamabĩtũla oko mĩnywa 

yawe; nʼamalolo wawe abĩrĩlũsĩbwaho, nʼebibi byawe byamabuyirwa.  

8Neryo monowa omulenge wʼOmwami Mukulu ati, Nganditumandi, nandi 

akanditugendera kwehĩ? Neryo monabũga nyiti, Ĩngye yono hano. Unyitume!  

9Naye mwabũga ati, Genda, uyabwire abandu aba, uti, Erĩowa mowe, nĩkwa 

simuminye. Nʼerilangira mulangire, nĩkwa sĩmowe.  

10Uyire emitima yʼabandu aba mo mitsibu, kandi ũlĩtohaye amatwĩ wabo, kandi ũlĩbe 

ameso wabo; bakasyalangira nʼameso wabo, nʼerĩowa nʼamatwĩ wabo, nʼeriminya 

omo mitima yabo, nʼerinyibindukira, Nyamuhanga atya nabo ĩbalamĩbwa.  

11Neryo monabũga, nyiti, Mukama, erĩtwĩryahi kwehĩ? Naye mwasũbĩrya ati, 

Erĩhĩkĩra aho emĩyĩ yasyabera kĩma butsira ndũlanĩ, nʼamanyũmba butsira mundu, 

nʼekihugo ikyamabibya kĩma kutsibu,  

12Omwami Mukulu ĩnĩamabĩhũmĩrya abandu bo hali, nʼemyanya yabĩrĩsĩgalira mingi 

omo kihugo.  

13Nĩkwa hasyabya erĩgabo liguma lyʼokwʼĩkũmĩ mukyo, nalyo lyasyabya 

ekyangahĩsĩbwa, ngʼomuti wʼeterebĩntĩ, nʼomuti wʼomũalonĩ nʼendĩna yago ĩkasĩgala 

omugulu akakondawa embuto ĩbũyĩrĩre nĩ ndĩna yago.  

 

Ĩsaya 7 

Rezĩnĩ na Peka bakayalwa nʼeYerũsalema 

1Neryo oko biro bya Ahazĩ mugala wa Yotamũ, mugala wa Ũzĩa, omwami wʼeYũda, 

Rezĩnĩ omwami wʼeSũrĩa, na Peka mugala wa Remalĩa, omwami wʼeĨsraelĩ, 

mobahetuka eriyalwa nʼeYerũsalema, nĩkwa mobatatoka erĩkĩndago.  

2Kandi omugulu babwira ekĩtũnga kya Dawĩdĩ, bati, eSũrĩa yabirilagana na Efũraĩmũ. 

Neryo omutima wa Ahazĩ mwatitimana, nʼomutima wʼabandu buwe ngʼemiti 

yʼomũsĩtũ kwʼikatitimana omwʼihunga.  

3Neryo Omwami Mukulu mwabwira Ĩsaya ati, Uhongoke lino ũkayahĩndana na 

Ahazĩ, uwe, nʼomugala wawe Searĩ-yasũbĩ, oko ndũlĩ yʼomugende wʼekitsinga 

kyʼendata, omo nzira nene yʼeririma lyʼoyũkeraya esyongimba.  

4Umubwire uti, Ũtegaye, Ubye bũkũtũ; subahe, kutse omutima wawe sialembere, 

busana nʼemikira ĩbĩrĩ yʼebĩsĩnganĩkya ebĩkatũmba, busana nʼerihitana lĩkalĩre lya 

Rezĩnĩ nʼeSũrĩa, nʼomugala wa Remalĩa.  

5Kusangwa eSũrĩa, Efũraĩmũ, nʼomugala wa Remalĩa, babiriya embĩta nyibi busana 

nawe, bati,  

6Tuhetuke, eriyalwa na Yũda, nʼerĩũbahyago tuyire busana netu ekyũna omo 

syombĩmbo syako, tũhanganayemo omwami, ye mugala wa Tabeelĩ.  

7Omukama Omwami Mukulu ati, Ekyo sikyendisyahangana, kutse sikyendisyabya.  

8Kusangwa omutwe wʼeSũrĩa ni Damaseke, nʼomutwe wʼeDamaseke nĩ Rezĩnĩ. 

Nʼomo myaka makũmĩ ndatu nʼeyĩtanu (65) Efũraĩmũ asyabũnangwa mo bitswe-

bitswe, isiendisyaswabya kihanda.  

9NʼeSamarĩa ni mutwe wa Efũraĩmũ, kandi mugala wa Remalĩa ni mutwe 

wʼeSamarĩa. Mwamatendĩkĩrĩrya, kwenene sĩmwendĩsyahanganĩbwa.  

Erilaga lya Emanũelĩ 

10Kandi Omwami Mukulu mwaswabũga na Ahazĩ ati,  

11Ũyĩbũlĩraye ekiminyikalo oko Mwami Mukulu, Nyamuhanga wawe. Ũbũlĩrayekyo 

eyĩkwa ngʼeKũlĩmũ kutse ahigulu ngʼolubula.  

12Nĩkwa Ahazĩ mwabũga ati, Sĩnangabũlyakyo, kutse erirenga oko Mwami Mukulu.  

13Neryo mwabũga ati, Lino muhulikirire, ĩnywe kĩtũnga kya Dawĩdĩ! Ni mwatsi muke 

busana nenyũ erirenga eriyibombeka lyʼabandu, muti mukasonda erirenga 

eriyibombeka lya Nyamuhanga wage nibya kwehĩ?  

14Busana nʼekyo Omukama ĩyowene asyabaha ekiminyikalo: lebaya, omumbesa 

asyaheka obukule, naye asyabuta omugala, neryo asyahula erĩna liwe mo Emanũelĩ. 

15Asyalya amahondo nʼobuki, omugulu asyaminya erigana ebibi nʼeriyisoga ebibuya.  

16Kusangwa omũlwana oyo ate aminya erigana ebibi nʼeriyisoga ebibuya, ekihugo 

kyʼabami babiri abo ukubaha kyasyasĩganĩbwa. 

17Omwami Mukulu asyakuletako, nʼoko bandu bawe, nʼoko kĩtũnga kya tata wawe 

omwami wʼeAsũrĩa, ebiro bingaha ebite byahĩka erĩtsũka ekiro Efũraĩmũ ayigaba oko 

Yũda.  

Erihera lya Yũda 

18Neryo oko kiro ekyo, Omwami Mukulu asyasyolya busana nʼeyĩsũkĩ eyiri oko 

ndũlĩ-ndũlĩ yʼesyonyũsĩ syʼeMĩsĩrĩ, na busana nʼenzuki eyiri omo kihugo kyʼeAsũrĩa.  

19Nasyo syasyasa ĩsĩkĩra omo misya ĩkalĩre, nʼomo matule wʼOlukuka lwʼamabwe 

nʼoko biti byosĩ byʼamahwa, nʼoko bitsinga byosĩ byʼamagetsi.  

20Nʼoko kiro ekyo Omukama asyasĩsa omo lugembe olũgũlĩre omo bihugo eyisirya 

oko Lũsĩ Efũratĩ, yo mwami wʼeAsũrĩa, naye asyasĩsa omutwe, nʼobweya 

bwʼebisando, kandi asyasĩsa esyonderũ.  

21Neryo oko kiro ekyo, omundu asyalĩsya enyana, nʼesyombũlĩ ĩbĩrĩ. 

22Neryo, busana nʼobungi bwʼamasabũ syasyalũsya asyalya amahondo, kusangwa 

obuli muguma oyũkasĩgalira omo kihugo, asyalya amahondo nʼobuki.  

23Neryo oko kiro ekyo, ehosĩ ahabya emĩrĩkĩ yʼebĩnyũ elfu nguma, eyabana obũgũlĩ 

bwʼebĩtsĩpa elfu nguma, hasyabya amahwa nʼemisakisaki. 

24Omundu oyo wasyayayo asyaheka emisoha nʼobuta, kusangwa ekihugo kyosĩ 

kyasyabya mwʼamahwa nʼemisakisaki.  

25Ebitwa byosĩ ebyalimawa omwʼĩsũka, sĩwendĩsyahĩkaho busana nʼeriubaha amahwa 

nʼemisakisaki. Nĩkwa byasyabya mwanya wʼerĩrĩsya esyonde, nʼahʼeriryatangwa 

nʼesyombũlĩ.  

Ĩsaya 8 

EDamaseke nʼeSamarĩa 

1NʼOmwami Mukulu mwambwira ati, Ũyĩmĩraye ekisayi kinene, Usake kukyo omo 

masako manene-manene uti, Maherĩ-salalĩ-hasĩ-bazĩ, kiti, Erĩhũnga nʼerinyega 

bĩkahĩka lũba.  

2Nawe ũyĩmĩraye abalangĩrĩ abateregula bʼerĩtũlago, ye Ũrĩa omũhererĩ na Zakarĩa 

mugala wa Yeberekĩa.  

3Nage monaya eyiri omũmĩnyererĩ wʼobũkalĩ naye mwaheka obukule, mwabuta 

mugala. Neryo Omwami Mukulu mwambwira ati, Uluke erĩna liwe mo Maherĩ-salalĩ-

hasĩ-bazĩ.  

4Kusangwa omwana oyo asyabya ate aminya erĩbũga ati, Tata wage, na Koyo wage, 

ebindu byʼeDamasekĩ nʼeminyego yʼeSamarĩa byasyahekerwa embere syʼOmwami 

wʼeAsũrĩa.  

5Kandi Omwami Mukulu mwaswabũga nage ati,  

6Kusangwa abandu aba babirigana amagetsi wʼeSĩloa awakasenda bolo-bolo, 

ibakatsemera Rezĩnĩ, nʼomugala wa Remalĩa.  

7Neryo lino, lebaya, Omukama akahetũkĩrayabo amagetsi wʼolũsĩ Efũratĩ, awakalĩre 

nʼamangi, oyo ni mwami wʼeAsũrĩa nʼolukengerwa luwe losĩ. Nalo lwasyasa 

nʼerilaba omo syonzira syalo syosĩ, nʼeritswaga oko mikyingyi yalo yosĩ.  

8Kandi lwasyalaba erĩlolya eYũda. Lwasyatswaga nʼeritwangana. Lwasyahĩka oko 

bĩkya nʼeriyisanza lyʼebĩpũpa byalo lyasyũsũlya ekihugo kyawe, uwe Emanũelĩ.  

9Ĩnywe bandu mũbũnĩke, emitima ĩlũe omo nda; mutege amatwĩ, ĩnywe bosĩ 

bʼebihugo byʼehali. Mũyĩkũndĩke, nĩkwa emitima ĩlũe omo nda; mũyĩkũndĩke, nĩkwa 

emitima ĩlũe omo nda.  

10Mũyĩsũnze omwatsi nĩkwa akandĩsyakũba; mũbũge ekĩnywa, isikyendisyahangana; 

kusangwa Nyamuhanga ali haguma netu.  

11Kusangwa litya, Omwami Mukulu mwabũga nage atya omo bũtokĩ bwʼamaka, 

mwanyĩkangĩrĩrya ati, Sinyigende omo nzira yʼabandu aba ati,  

12Sũbũge uti, Nĩ mbĩta! Omo byosĩ ebyo abandu aba bakahula mo mbĩta. Kutse 

simubahe ebyo bakubaha, kutse eribya nʼobuba bwakyo.  

13Ni Mwami Mukulu wʼemilondo, iye yo mukandiahula mo mũbũyĩrĩre naye asyabya 

eriubaha lyenyũ, naye asyabya olubahwa lwenyũ.  

14Naye asyabya ahabũyĩrĩre, nĩkwa busana nʼebĩtũnga bibiri bya Ĩsraelĩ asyabya 

erĩbwe ryʼerĩtoya abandu, nʼerĩbwe ryʼerĩtwĩkalya abandu, nʼobuhya nʼekitego oko 

ndũlanĩ syʼeYerũsalema.  

15Nʼabangi basyatwĩkala, neryo basyawa nʼerĩbũnangika, neryo basyawa omo kitego 

nʼerihambwa.  

Basondaye Nyamuhanga butsira abakũmũ 

16Ubohe erĩtũlago, ũhĩre ekĩbohĩ oko migambo omo katĩkatĩ kʼabiga bage. 

17Nage ngandirinda Omwami Mukulu, Oyũkabĩsa obũsũ buwe oko kihanda kya 

Yakobo, nage ngandimusonda-sonda nʼomũhwa.  

18Lebaya, ĩngye haguma nʼabana abo Mwami Mukulu abirimba, tuli busana 

nʼebiminyikalo nʼebyʼeriswekera omo Ĩsraelĩ bĩkalũa oko Mwami Mukulu 

wʼemilondo, oyo wĩkere oko Kitwa kyʼeSĩonĩ.  

19Omugulu basyakubwira bati, Mũkanaye nʼabandu abali kwʼesyombĩnga nʼabalagũlĩ, 

abakatsyora nʼabakabũgabũga, kwʼabandu sĩbangakanĩa na Nyamuhanga wabo 

kwehĩ? Bangakanĩa nʼabaholĩ busana nʼabaliho kwehĩ? 

20Okwʼĩkangĩrĩrya nʼokwʼĩtũlago! Bamatĩndabũga ngʼekĩnywa ekĩ, ni kusangwa 

sibawite eryibuka.  

21Basyatwangana omo kihugo ibakagalawa nʼerĩkwa enzala, neryo omugulu 

basyakwa enzala, basyahitana nʼeritsuma omwami wabo na Nyamuhanga wabo, 

ĩbamalolya endata.  

22Neryo basyasamalira ekihugo, neryo lebaya, obũlĩge nʼomwĩrĩmya, obũlĩma-lĩma 

bwʼeriagalwa. Kandi basyahigirwa omo mũhĩndanĩa wʼenyahĩnda.  

 

Ĩsaya 9 

Eributwa lyʼOmunya-mwami 

1Nĩkwa obũlĩma-lĩma sibwendisyabya busana nʼoyo wabya omo bũlĩge. Oko mugulu 

wʼerĩmbere mwapona ekihugo kya Zebũlũnĩ nʼekihugo kya Nafũtalĩ, nĩkwa oko 

mugulu wʼenyũma asyayirakyo mo kyʼolukengerwa, omo nzira yʼengetsi, eyisirya 

wʼeYorodanĩ, eGalĩlaya yʼEbihanda.  

2Abandu abakalendera omo mwĩrĩmya basyalangira ekyakakala kinene. Ababya 

bĩkere omo kihugo kyʼekyũtsũtsũ kyʼoluholo, ekyakakala kyasyakolerya kubo.  

3Wasyakanyĩrĩrya ekihanda, wasyakanyĩa obutseme bwabo. Basyatsema embere 

syawe ngʼobutseme bwʼamagese, ngʼabandu abakatsema omugulu bakagaba 

eminyego.  

4Kusangwa wasyabũnanga engomo yʼomuheke wuwe, nʼengonĩ oko bitigo byabo, 

nʼomũtso wʼomũnũbya wabo ngʼebiro byʼamalwa wʼeMĩdĩanĩ.  

5Kusangwa ebiryato byʼamalwa byosĩ byʼomundu Oyukambala ebiryato byʼamalwa 

omo mwaga oyo wʼamalwa, nʼesyongimba esyabĩrĩkũmbagalĩbwa omo musasi 

syasyabya busana nʼerĩhĩsĩbwa, busana nʼesyongwĩ syʼomuliro.  

6Kusangwa omwana asyabutwa busana netu, twasyahabwa omugala, Nʼobutabale 

bwasyabya oko bitigo biwe. Erĩna liwe lyasyahulwa mo Mũhanĩ Wʼeriswekera. 

Nyamuhanga Omũtokĩ, Tata Wʼerikota, Omunya-mwami Wʼobuholo. 

7Erikanya lyʼeritabala liwe ryʼobuholo siryendisyayira ndũlĩ, oko kĩtũmbĩ kyʼobwami 

bwa Dawĩdĩ nʼoko bwami buwe, erĩhanganĩabo nʼerĩsĩkyabo omo lĩbanza nʼomo 

litunganene, erĩtsũka lino nʼerĩhĩka kera na kera. Omũhwa wʼOmwami Mukulu 

wʼemilondo asyakola ekĩ.  

Nyamuhanga akahitanira eriyipipa lya Ĩsraelĩ 

8Omukama mwalebeka ekĩnywa uku Yakobo, nakyo mokyawira Ĩsraelĩ. 

9Nʼabandu bosĩ basĩkyo, Efũraĩmũ nʼesyondũlanĩ syʼeSamarĩa, abakabũga 

omwʼiyiheka nʼomo butsibu bwʼomutima bati,  

10Amatofalĩ amatera, nĩkwa ĩtwe twasyahĩmba omo mabwe awatendere. Emiti 

yʼemĩsabũ yamakondwa, nĩkwa ĩtwe twasyahĩra emĩerezĩ omo mwanya wayo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Busana nʼekyo, Omwami Mukulu asyahanganĩa esyonzĩgũ sĩkalũa ewa Rezĩnĩ 

erilwa naye, kandi asyalwĩsĩsanĩa esyonzĩgũ syabo,  

12Abasũrĩa oko luhande lwʼendata, nʼAbafĩlĩstĩnĩ oko luhande lwʼeyĩkwa, nabo 

basyalya Ĩsraelĩ nʼobuno bũtandĩre. Busana nʼebĩ byosĩ erihitana liwe sĩryetalũaho, 

nĩkwa ebyala biwe bĩkĩnayĩsũmbĩre.  

13Nĩkwa abandu sibebũnũkalira oyo wĩtabo, kandi sibesonda-sonda Omwami Mukulu 

wʼemilondo.  

14Kikaleka Omwami Mukulu iniatwa omutwe wa Ĩsraelĩ nʼomukira, Omutahi 

wʼobubondo nʼerĩsesa, omo kiro kiguma.  

15Omutwe yo mundu mukulu nʼomundu oyũsĩkĩbwe, nʼomũmĩnyererĩ 

oyũkakangĩrĩraya amabehĩ, go mukira.  

16Kusangwa abakasondola abandu aba bakaleka ibatala. Nʼabakasondolawa nabo 

babĩrĩlĩbanĩbwa.  

17Neryo Omukama sialitsemera abalwana babo, kandi sialiganyira esyongũbĩ syabo 

nʼabakwakalĩ. Kusangwa obuli mundu nĩ mũtsandĩrya nʼomukola-nabi, nʼobuli buno 

bũkabũga ebyʼobũkĩrũ. Kusangwa busana nʼebĩ byosĩ erihitana liwe sĩryetalũaho, 

nĩkwa ebyala biwe bĩkĩnayĩsũmbĩre.  

18Kusangwa ebibi bĩkahĩsaya ngʼomuliro, owakahĩsaya amahwa nʼemisakisaki. Ega, 

akakaya ebisaka byʼomolĩ, bĩkayĩtĩmbako endata ngʼendũyĩ yʼomũkĩ.  

19Busana nʼerihitana lyʼOmwami Mukulu wʼemilondo ekihugo kikahya. Abandu bali 

ngʼesyongwĩ syʼomuliro. Sihali mundu oyũkabalaya mugala wabo.  

20Omuguma akatwa ebiri oko luhande lwʼamali, nĩkwa ĩnĩakĩnawĩrĩre, kandi bakalya 

ebiri oko luhande lwʼamalembe, kandi sibendĩsyũgũta. Obuli mundu akalya 

omũnyokũ wʼokuboko kuwe ĩyowene-wene.  

21Manase akalya Efũraĩmũ na Efũraĩmũ akalya Manase. Nabo ababiri haguma nĩ 

nzĩgũ sya Yũda. Busana nʼebĩ byosĩ erihitana liwe sĩryetalũaho, nĩkwa ebyala biwe 

bĩkĩnayĩsũmbĩre.  

Ĩsaya 10 

1Obũlĩge oko bandu abakahamula emigambo mibi, nʼabandu abakasaka eritswera 

eritatunganene,  

2abakakaga abʼobwaga erĩbanza litunganene, nʼerinyega abera bʼabandu bage 

erĩsĩngana lyabo, bati abakwakalĩ babye banyegwa babo, ibatoka erĩhũnga esyongũbĩ!  

3Neryo mwasyakolakĩ omo kiro kyʼerisuyira, nʼomwʼĩkĩndwa erĩkandĩsyalũa ehali 

kwehĩ? Mwasyasagira ukundi eribana erĩwatĩkya kwehĩ? Kandi mwasyasĩganĩa 

obuteke bwenyũ bo hahi kwehĩ?  

4Basyũnama omo katĩkatĩ kʼabandu bʼomũlĩkĩ basa, kutse eriwa omo katĩkatĩ 

kʼabandu babĩrĩkwa. Busana nʼebĩ byosĩ erihitana liwe sĩryetalũaho, nʼebyala biwe 

bĩkĩnayĩsũmbĩre.  

Asũrĩa akabya mũtso wʼerĩswĩrya 

5Obũlĩge oko Asũrĩa, omũtso wʼerihitana lyage, engonĩ eyiri omo byala biwe ni 

ʼhitana lyage!  

6Ngatumalyo oko kihanda kitawite Nyamuhanga, ngatumalyo oko bandu bʼerihitana 

lyage erĩhũnga eminyego, kandi erihamba obuhiyi, nʼeriryatangirirabo ahisi 

ngʼolondo lʼomo syonzira. 

7Nĩkwa sialisonda atya, kutse omutima wuwe sĩalĩganĩraya atya. Nĩkwa kiri 

omwʼĩyĩsũnza liwe erĩherya, nʼerĩkĩnda ebihanda bingi.  

8Kusangwa akabũga ati, Abanya-mwami bage bosĩ si bami kwehĩ?  

9EKalno siri ngʼeKarkemĩsĩ kwehĩ? EHamatĩ siri ngʼeArpadĩ kwehĩ? ESamarĩa siri 

ngʼeDamaseke kwehĩ? 

10Ngoko ebyala byage byahĩka oko mami wʼesyosanamu, nʼebĩsosekanĩo byabo 

ebĩbatsĩrwe byabya bibuya kwilaba ebyʼeYerũsalema nʼebyʼeSamarĩa. 

11Ngoko nakolera eSamarĩa nʼebĩsosekanĩo byayo, sindiendisyakola nyitya 

nʼeYerũsalema nʼesyosanamu syayo kwehĩ?  

Nyamuhanga akasuyira Omwami wʼeAsũrĩa 

12Litya kyasyabya, omugulu Omukama amabĩberererya omũbĩrĩ wuwe gosĩ oko kitwa 

kyʼeSĩonĩ nʼoko Yerũsalema, nasyasuyira ebĩgũma byʼomutima akalĩre wʼOmwami 

wʼeAsũrĩa, nʼobubuya bwʼeriyiheka liwe. 

13Kusangwa abĩrĩbũga ati, Omo maka wʼebyala byage nabirikola ebyo, nʼomo menge 

wage. Kusangwa nangwite amenge, kandi nabĩrĩlũsya emitano yʼebihanda, kandi 

nabĩrĩhũnga ebindu byabo, kandi ngʼembangĩ nabĩrĩterya esyondũlanĩ syabo.  

14Ebyala byage mobyasimbirira ebindu byʼebihanda ngʼolutu; kandi ngʼoyukakuma-

kuma amayi awabĩrĩsĩganĩbwa, ko nakuma-kuma ekihugo kyosĩ kyo nyitya. Isihali 

oyo wangasũkya ekĩpũpa, kutse oyukamamula obuno buwe, kutse erilaka.  

15Embasa yasyayipipa ukwʼoyukakonda muyo kwehĩ? Ekisego kyasyayipipa 

ukwʼoyukakola mukyo kwehĩ? Ekyo kyangabya ngʼengonĩ ĩkasũkaya oyukasumbayo, 

kutse omũtso owakasumba oyute muti!  

16Busana nʼekyo Omukama, Omwami Mukulu wʼemilondo, asyatuma akabonde omo 

katĩkatĩ kʼesyombangĩ siwe; nʼomo mwanya wʼolukengerwa luwe omuliro asyaka 

ngʼeriaka lyʼekirimi kyʼomuliro.  

17Ekyakakala kyʼeĨsraelĩ kyasyabya muliro, nʼoyũbũyĩrĩre wuwe asyabya kirimi 

kyʼomuliro. Kandi kyasyahwerekererya nʼerisegesula emisakisaki yiwe nʼamahwa 

wuwe omo kiro kiguma.  

18Kandi asyaherya olukengerwa lʼomũsĩtũ wuwe, nʼolwʼeririma liwe erĩkeraya ebingi, 

ebibiri byosĩ, omutima nʼomubiri, neryo kyasyabya ngʼomugulu Omũkonĩ 

akahwerekerera.  

19Emĩsĩgalira yʼemiti yʼomo mũsĩtũ wuwe yasyabya mike omwʼiganzayo, omwana 

iniatoka erisakayo.  

Abasĩgalira ba Ĩsraelĩ basyasubula 

20Neryo oko kiro ekyo, abasĩgalira ba Ĩsraelĩ nʼababala bʼekĩtũnga kya Yakobo, 

sibendisyaswegemera ukwʼoyo wĩtabo, nĩkwa basyegemera kwenene oko Mwami 

Mukulu, Oyũbũyĩrĩre wʼeĨsraelĩ.  

21Abasĩgalira basyasubula, bo basĩgalira ewa Yakobo, uku Nyamuhanga wʼobũtokĩ. 

22Kusangwa nomo abandu bawe iwe Ĩsraelĩ, nomo bali ngʼemisege yʼomo ngetsi, 

abasĩgalira ba kubo basyasubula. Erihera lyabirisohwa, erĩbwagĩre mwʼeritunganene.  

23Kusangwa Omukama, Omwami Mukulu wʼemilondo, abirisoha erihera kũndũ, 

asyaberereryalyo, omo katĩkatĩ kʼekihugo kyosĩ.  

Abaasũrĩa sibendisyatoka amalwa 

24Neryo Omukama Omwami Mukulu wʼemilondo, akabũga ati, ĩnywe bandu bage 

abĩkere eSĩonĩ, simubahe Omũasũrĩa, nomo angakũswĩrya omo ngonĩ, nʼerisumba 

omũtso wuwe erilwa nawe, ngoko eMĩsĩrĩ yakola. 

25Kusangwa hakĩsĩya hake, erihitana lyage ukʼuwe iryahwa, nʼerihitana lyage 

ĩryaheryabo.  

26NʼOmwami Mukulu wʼemilondo asyamũhanganĩrya endwala yʼakabugu, eyiri 

ngʼerĩkwa lyʼeMĩdĩanĩ oko lĩbwe lyʼeOrebũ, nʼomũtso wuwe asyabya oko ngetsi, 

kandi asyasumbago ngoko akola eMĩsĩrĩ.  

27Kandi oko kiro ekyo, omuheke wuwe asyalũa oko kitigo kyawe, nʼengomo yiwe 

yasyalũa omo bĩkya byawe, nʼengomo yasyaherĩbwa busana nʼerineneha.  

28Abĩrĩhĩka erilwa nʼeAyatĩ, abiritwangana omo Mĩgronĩ. Akabika emiheke yiwe 

eMĩkĩmashĩ.  

29Abiritwangana omo lũbĩka. Babirilalirira eGeba. ERama ikubaha nʼeGĩbea ya Saũlo 

yasagĩre.  

30Uwe mwali wa Galĩmũ, ulake nʼomulenge munene! Muhulikirire, uwe Laĩsĩ nawe 

muhanya Anatotĩ!  

31Madĩmena nĩ mũsayĩ. Esyondũlanĩ syʼeGebĩmũ sikatibita ahʼeribalira.  

32Mũnabwĩre akandihangana eNobĩ. Akatsĩnga-tsĩngya ebyala oko kitwa kyʼomwali 

wa Sĩonĩ, ekitwa kyʼeYerũsalema.  

33Lebaya, Omukama Mwami Mukulu wʼemilondo, asyatwa emitahi nʼerĩkwa 

lyʼolukanda. Nʼemiri-miri yasyakonderwa ahisi, nʼeyikayiheka yasyakehĩbwa.  

34Naye asyatema ebisaka byʼomũsĩtũ omo mbasa yʼekyuma, nʼeLebanonĩ yasyawa 

busana nʼEmbangĩ.  

 

Ĩsaya 11 

Omutahi wa Yese nʼeritabala liwe litunganene 

1Neryo erĩsasa lyasyahuluka omo ndĩna ya Yese, nʼomutahi owakalũa omo mĩrĩhĩ 

yiwe asyabuta ebĩgũma.  

2Omũlĩmũ wʼOmwami Mukulu asyamwĩkalako, Omũlĩmũ wʼamenge nʼeriminya, 

Omũlĩmũ wʼerihana nʼowʼamaka, Omũlĩmũ wʼeriminya nʼowʼeriubaha lyʼOmwami 

Mukulu. 

3Naye asyatsema omo buba bwʼomwami Mukulu, kandi siendisyatswera busana 

nʼebyo akalolako omo meso wuwe kutse sialisoha busana nʼebyo akowa omo matwĩ 

wuwe;  

4nĩkwa omo litunganene asyatswera abera, nʼerisoha ekwenene busana nʼabandu 

abakagalawa bʼekihugo. Kandi asyĩta ekihugo omo kĩnywa kiwe ngʼengonĩ. Kandi 

asyĩta ababi omo muka wʼemĩnywa yiwe.  

5Eritunganene lyasyabya mukoba wʼembindi yiwe, nʼobutalegula bwasyabya mukoba 

wʼenda yiwe.  

Erigonda lyʼesyonyama 

6Embwa yʼomolĩ yasyĩkala haguma nʼekyana kyʼembũlĩ, nʼekisoro kyasyabundama 

haguma nʼekyana kyʼembene; nʼekyana kyʼende nʼekyana kyʼendale nʼekĩnenehĩre 

byasyabya haguma; nʼomwana mulere asyasondolasyo.  

7Nʼende nʼedubu syasyalya ebiti byo haguma; nʼebyana byasyo byasyabundama 

haguma, Endale yasyalya ebiti ngʼende.  

8Omwana oyukonga asyasatira oko busamba bwʼenzwira, nʼomwana oyukatsira 

amabere asyahĩra ebyala biwe omo kyũna kyʼenzoka.  

9Sibyendĩsyagalya kutse erĩherya omo kitwa kyage kĩbũyĩrĩre kyosĩ, kusangwa 

ekihugo kyasyũsũla nʼeriminya lyʼOmwami Mukulu, ngoko amagetsi akabwaga omo 

ngetsi.  

Omwami Mukulu asyasondya abasĩgalira bʼabandu buwe 

10Kandi oko kiro ekyo, ebihanda byasyaya oko mwana wa Yese naye asyimana eribya 

bendera yʼebihanda. Ahʼeriluhukira huwe hasyabya olukengerwa.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Neryo oko kiro ekyo, Omukama omo byala biwe engendo yʼakabiri, asyaswahamba 

abasĩgalira bʼabandu buwe, abasyasaka erĩlũa eAsũrĩa, nʼerĩlũa eMĩsĩrĩ, nʼerĩlũa ePatĩ-

rosĩ, nʼerĩlũa eKũsĩ, nʼerĩlũa eElamũ, nʼerĩlũa eSĩnarĩ, nʼerĩlũa eHamatĩ, nʼerĩlũa oko 

bitsira byʼengetsi.  

12Kandi asyasumbira ebihanda ebendera, asyahĩndanĩa abagusawa ba Ĩsraelĩ, 

nʼerĩhĩndanĩa haguma abapanza-panzawa ba Yũda erĩlũa oko nũnga ĩnĩ syʼekihugo.  

13Neryo obũha bwa Efũraĩmũ bwasyalũaho, nʼababendereraya Yũda basyatindwa. Na 

Efũraĩmũ sĩendĩsyakwa Yũda yʼobũha, na Yũda sĩendĩsyendererya Efũraĩmũ.  

14Kandi basyagulukira obwandagala bwʼAbafĩlĩstĩnĩ oko luhande lwʼeyĩkwa. 

Basyahũnga haguma abandu bʼoluhande lwʼendata. Basyasĩgalya Edomũ na Moabũ, 

nʼabana ba Amona basyakengabo.  

15NʼOmwami Mukulu asyaherya ekihande kyʼengetsi yʼeMĩsĩrĩ, nʼomwʼihunga liwe 

erĩkahĩsaya, asyahũnga-hũngya ebyala biwe oko Lũsĩ Efũratĩ, kandi asyaswĩryalo 

iniagabalo mo nyũsĩ sirinda, nʼerireka abandu ibasoka ahũmĩre.  

16Enzira nene eyĩkalũa eAsũrĩa yasyabyaho busana nʼabandu buwe abasĩgalira, 

abasyasaka ngoko habya omo Ĩsraelĩ oko kiro ekyo balũa omo kihugo kyʼeMĩsĩrĩ.  

Ĩsaya 12 

Olwimbo lwʼewasĩngya 

1Nʼoko kiro ekyo wasyabũga uti, Ngandikuha ewasĩngya, Uwe Mwami Mukulu 

kusangwa nomo wananyihitanako, erihitana lyawe lyabirihwaho, kandi 

ũkanyĩkĩranaya.  

2Lebaya, Nyamuhanga ni mulamo wage.  Ngandiyiketera ye, Sindiendisyubaha, 

kusangwa Omwami Mukulu ye Nyamuhanga,  Ni maka wage nʼolwimbo lwage,  

Naye abiribya mulamo wage.  

3Busana nʼobutseme wasyateha amagetsi Omo ngũnũnũko yʼomulamo.  

4Nʼoko kiro ekyo mwasyabũga muti,  Muhe ewasĩngya oko Mwami Mukulu, 

mulakire erĩna liwe,  Mũkangaye emĩbĩrĩ yiwe omo katĩkatĩ kʼebihanda,  Mũtũlego 

muti erĩna liwe lyabĩrĩhamĩbwa.  

5Mupipe Omwami Mukulu omo lwimbo;  Abirikola emyatsi mibuya;  Ebĩ 

biminyikale omo kihugo kyosĩ.  

6Umoleke omulenge ũbũgaye olukuko,  Uwe ndũlanĩ yʼeSĩonĩ, kusangwa 

Oyũbũyĩrĩre wʼeĨsraelĩ ni mukulu omo katĩkatĩ kenyũ.  

 

Ĩsaya 13 

Ĩsaya akaminyerera eriwa lyʼeBabelĩ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Eriminyerera busana nʼeBabelĩ, eryo Ĩsaya mugala wa Amosĩ alangira.  

2Mũhĩre ebendera oko kitwa kite ko kindu, musumbe omulenge busana nabo, 

mũhũnga-hũngĩrayebo ebyala, bingire omo syongyo syʼabakulu. 

3Nabirihana abahigulawa bage, ega, nabiribirikira esyombangĩ syage, abandu bage 

abakayihalamba erĩberererya erihitana lyage.  

4Olukanda lwʼomwaga omo bitwa, ngʼolwʼabandu bangi! Omulenge wʼobogo 

bwʼamami wʼebihanda abahĩndene haguma! Omwami Mukulu wʼemilondo 

akahĩndanaya omulondo wʼamalwa.  

5Bakalũa oko kihugo kyʼehali, oko luhande lwʼendũlĩ yʼekyanya, Omwami Mukulu 

nʼebindu byʼamalwa biwe byʼerihitana liwe, erĩherya ekihugo kyosĩ.  

6Mulire, kusangwa ekiro kyʼOmwami Mukulu kiri hakũhĩ! Kyasyasa ngʼerĩtogotya 

kĩkalũa oko Wʼamaka gosĩ.  

7Neryo ebyala byosĩ byasyogokala, nʼomutima wʼobuli mundu asyasendekerera.  

8Kandi basyubaha, amagalĩ nʼamalĩge byasyahambabo, basyayinyola nʼamagalĩ 

ngʼomũkalĩ oyukakunda, basyasamalirana, nʼerisweka, amũsũ wabo iniabiribinduka 

mo mubano.  

9Lebaya, ekiro kyʼOmwami Mukulu kĩkahĩka, kĩtsatsũhĩre, omwʼihitana nʼeriagalirwa 

lĩkalĩre. Eriyira ekihugo mo mulala. Asyatogotya abakola-nabi bakyo bahwe mukyo.  

10Kusangwa esyongũnũnũ syʼekyanya nʼesyondeko syasyo sisyendisyaleta 

ekyakakala kyasyo; nʼeryuba lyasyakĩna omugulu rikahuluka, nʼomukera asyaleka 

erĩkolerya lyago. 

11Litya nasyasuyira ekihugo busana nʼebibi byakyo, nʼabakola-nabi busana nʼamalolo 

wabo. Ngandĩhũnerya eriyitendera lyʼabakayiheka, nasyabũndamĩrya ahisi eriyiheka 

lyʼabatsibu.  

12Nasyayira omundu wʼerihola mo ndabanika kwilaba esyamagetsi esĩtũkwĩre 

nʼabandu bosĩ mo ndabanika kwilaba esyamagetsi esĩtũkwĩre syʼeOfĩrĩ.  

13Neryo nasyatĩtĩmanĩa ekyanya, nʼekihugo kyasyasũkanĩbwa erĩlũa aho wakyo 

omwʼihitana lyʼOmwami Mukulu wʼemilondo, omo kiro kyʼerihitana liwe 

erĩkahĩsaya.  

14Neryo kyasyabya ngʼengabi ikahigawa, kandi ngʼesyombũlĩ sitawite mundu 

oyukakumakumasyo, obuli mundu asyalolya eyiri ekĩtũnga kiwe, nʼobuli mundu 

asyatibita omo kihugo kiwe.  

15Obuli mundu wasyabanika asyatsimitwa. Obuli mundu oyo wasyahambwa asyawa 

omo mũyalĩ.  

16Esyomekeke syabo syasyaguswa mo bihande-bihande embere syʼameso wabo. 

Amanyũmba wabo asyaherĩbwa, nʼabakalĩ babo basyatsandĩbwa.  

17Lebaya, nasyahanganĩa Abamedĩ erilwa nabo, abatendĩsyahĩra obũgũlĩ oko bĩtsĩpa 

kutse eritsemera esyamagetsi.  

18Nʼamata wabo asyĩta abalwana, kandi sibendisyaganyira abakabutawa; nʼerĩso 

lyabo siryendisyaganyira abana.  

19NʼeBabelĩ, obubuya bwʼamami, obubuya bwʼeriyiheka lyʼAbakaldea, yasyabya 

ngʼomugulu Nyamuhanga ahwerekereraya eSodomo nʼeGomora.  

20Siyendisyabya mo ndũlanĩ kandi, kandi siyendisyaswĩkalwamo kandi nʼoko ndengo 

nʼoko ndengo. Kutse Omuharabu siendisyahanda ehema yiwe yoko; kutse, abalĩsya 

sibendĩsyalĩsĩrya ebihangulo byabo byoko.  

21Nĩkwa esyonyama syʼomo mbwarara syasyabundamayo, nʼamanyũmba wabo 

asyũsũla mwʼebĩbũkũlũ. Esyotuhe syasĩkalaho, nʼesyombene syʼomolĩ syasyasatiraho.  

22Esyombĩtĩ syasyalakira omo manyũmba mali-mali wabo, nʼesyoboha omo bikali 

byabo bibuya. Omugulu wʼeBabelĩ ali hakũhĩ nʼerĩhĩka, nʼebiro byago 

sibyendisyatomekerwako.  

Ĩsaya 14 

Erisuba lya Ĩsraelĩ 

1Omugulu Omwami Mukulu asyaganyira Yakobo, nʼeriswayisoga Ĩsraelĩ, nʼerĩhĩrabo 

omo kihugo kyabokyabo. Neryo abʼehandi basyayitomeka kubo nabo basyamatana 

oko kĩtũnga kya Yakobo.  

2Ebihanda byasyĩmyabo nʼeriretabo aho wabo. Ekihanda kya Ĩsraelĩ kyasyasĩgalyabo 

mo mwandu omo kihugo kyʼOmwami Mukulu ngʼabagombe bʼobulume, na busana 

nʼabatsana; kandi basyĩmya abanyegabo eribya abanyegwa babo; kandi basyatabalira 

abanũbayabo.  

Olwimbo lwʼerĩkĩnda eBabelĩ 

3Neryo oko kiro ekyo, Omwami Mukulu asyakũlũhũkya oko bwagalĩ bwawe, nʼoko 

mwaga wawe, nʼoko munubo owakalĩre ogo bakũnũbayamo. 

4Wasyatwa omũsyo oyũ, busana nʼomwami wʼeBabelĩ, uti,  Oyũkanũbaya amatsira 

ati!  Nʼerihitana lyamatsira liti!  

5Omwami Mukulu abĩrĩbũnanga omũtso wʼababi, omũtso wʼabatabalĩ,  

6Abo basiba bakaswĩrya ebihanda omwʼihitana, omwʼĩswĩrya erĩtyũmbaya,  abakĩnda 

ebihanda omwʼihitana,  nʼerĩendererya erĩtakakĩrĩbawa.  

7Ekihugo kyosĩ kikaluhuka, kĩkere bũkũtũ.  Nʼerĩũta obogo bwʼobutseme.  

8Ega, ebĩlagũ bikakutsemera,  nʼemĩerezĩ yʼeLebanonĩ yiti, kusangwa wabĩrĩhĩrwa 

ahisi,  Sihali omũbatsĩ oyũkatũhĩkako eritukonda.  

9Ekũlĩmũ, ikakutsemera,  erĩhĩndana nawe okwʼĩhĩka lyawe;  ĩkahanganaya ebĩrĩmũ 

byʼabaholĩ busana nawe,  abasondolĩ bosĩ bʼekihugo,  ĩkahanganaya abami bosĩ 

bʼebihanda,  oko bĩtũmbĩ byabo byʼobwami.  

10Abo bosĩ basyakũsũbũlya ibakubwira bati,  Nawe wabiriyirwa mo molo nga twe!  

Nawe wabiribya nga twe!  

11Obubuya bwawe, nʼemirenge yʼesyonanga syawe.  Byabĩrĩandagalĩrĩbwa eKũlĩmũ.  

Emihuka yabiriseswa eyĩkwa kuwe ngʼengyingo,  nʼemihuka yabere ekĩkũnĩngo 

kyawe.  

12Wamatoga uti erĩlũa elubula,  uwe ngũnũnũ yʼengyakya-ngyakya, omugala 

wʼomusakala!  Wabĩrĩtũbwa ahisi oko kitaka, uwe wolobaya ebihanda!  

13Nĩkwa mowabũga omo mutima wawe, uti,  Nasyahetukira elubula,  nasyasumbira 

ekĩtũmbĩ kyage kyʼobwami endata oko syongũnũnũ sya Nyamuhanga, nasyĩkala oko 

kitwa, kyʼamahĩndano,  omo bihande byʼendũlĩ yʼelutambi lwʼendata.  

14Nasyahetukira endata kwilaba obuli bwʼebĩtũ,  nasyayĩrĩngĩrĩranĩa nʼOwendata 

Kutsibu.  

15Nĩkwa wasyandagalĩbwa erĩhĩka eKũlĩmũ,  oko mbande syʼendũlĩ syʼobuhya.  

16Abakakulolako basyakuhanda kwʼameso, basyakũganĩrya, bati,  Oyũ ni mundu oyo 

watĩtĩmanaya ekihugo,  Oyo wasũka-sũkanaya amami kwehĩ?  

17Oyo wayira ekihugo mo mbwarara,  nʼerĩkĩnda emĩyĩ yamo,  oyutabohola abandu 

bʼomũlĩkĩ buwe erĩkũlũka ewabo kwehĩ?  

18Abami bosĩ bʼebihanda babirilambama ahisi omo lukengerwa.  Obuli mundu omo 

nyũmba yiwe, ĩyowene-wene ye yisinda.  

19Nĩkwa uwe wabiriguswa eyĩhya okwʼisinda yawe,  ngʼomutahi owakwĩrwe nye,  

iwambite olukimba ngʼabandu bĩtawa,  Abatsimitawa omo mũyalĩ,  Abakandagala 

oko mabwe wʼobuhya,  Ngʼekĩnda ekĩryatangĩrĩrwe omo bisando.  

20Siwendisyasangana nabo omwʼitabwa,  Kusangwa wabĩrĩtsandya ekihugo kyawe, 

wabĩrĩta abandu bawe.  Abana bʼabakola-nabi, sibahulawe kera na kera.  

21Ũkokotaye engwĩro, busana nʼabana buwe,  busana nʼebibi byʼabotata wabo.  

Sibahangane bakasĩgalya ekihugo,  nʼerĩũsũlya ekihugo mwʼemĩyĩ.  

22Omwami Mukulu wʼemilondo ati, Nasyahangana erilwa nabo, nʼerĩtwa erĩna 

nʼabasĩgalira bʼeBabelĩ, nʼabana, nʼomwitsikulu, Omwami Mukulu akabũga atya.  

23Nasyahĩraho obwĩkalo bwʼendĩko, nʼekisesa kyʼamagetsi, nasyabĩryaho omo 

lũbĩryo lwʼerĩherya. Omwami Mukulu wʼemilondo atya.  

Erisuyira Asũrĩa 

24Omwami Mukulu wʼemilondo abĩrĩlahĩrya ati, Kwenene, ngoko nabĩrĩganĩrya, ko 

kyabiribererera kitya. Kandi ngoko nabirikandayirira ko kyasyahangana kitya.  

25Nyiti nasyabũnanga Asũrĩa omo kihugo kyage, kandi nasyamulyatangirira oko 

bitwa byage. Neryo engomo yiwe yasyalũsĩbwa kubo, nʼomuheke wuwe asyalũsĩbwa 

oko kitigo kyabo.  

26Erĩ ni ʼkandayirira eryakandayirirawa busana nʼekihugo kyosĩ; nʼebĩ ni byala 

byabirisumbwa erilwa nʼebihanda byosĩ.  

27Kusangwa Omwami Mukulu wʼemilondo abirikandayirira, kandi nindi wasyalĩba-

lĩbanĩalyo kwehĩ? Ebyala biwe byabirisumbwa, kandi nindi yo wasyasũbyabyo 

enyũma kwehĩ?  

Eriminyerera busana nʼAbafĩlĩstĩnĩ 

28Oko mwaka ogo mwami Ahazĩ aholako eriminyerera erĩ molyahĩka.  

29Uwe Fĩlĩstĩa, Sutseme, ĩnywe bosĩ, kusangwa engonĩ eyakũswĩraya yabĩrĩtwĩka;  

kusangwa enzwira yasyalũa omo mũlĩhĩ wʼenzoka,  nʼehyana hyayo hyasyabya 

enzoka eyikaguluka yʼomuliro.  

30Nʼakambere kʼabera kasyalya,  abandu abo abatawite erĩwatĩkĩbwa basyalya,  

nʼabandu bʼobwaga basyagotsera buholo.  Nage nasyĩta omũlĩhĩ wawe nʼenzala,  

nʼenzala yasyĩta abandu bawe abakabala.  

31Ulire, uwe lũkyo, ulire, uwe mũyĩ,  wabirisendekerera uwe Fĩlĩstĩa, ĩnywe bosĩ,  

kusangwa omũkĩ akasira elutambi lwʼendata,  kandi sihali oyũsĩgalĩre omo milondo 

yiwe.  

32Neryo omundu asyasũbĩrya abakwenda bʼekihanda bo ati kwehĩ?  Ngoko Mwami 

Mukulu abirihanda eSĩonĩ,  bʼabandu buwe abagalawa basyasagirayo.  

 

Ĩsaya 15 

Eriminyerera busana nʼeMoabũ 

1Eriminyerera busana nʼeMoabũ. Kwenene omo kiro kiguma Arĩ wʼeMoabũ 

abiriyirwa mo mulala, nʼerĩherĩbwa, kwenene omo kiro kiguma, Kĩrĩ wʼeMoabũ 

abiriyirwa mo mulala nʼerĩherĩbwa.  

2Babirihetukira oko hekalũ, nʼeDĩbonĩ, nʼoko ahʼeyigulu, eririra. Moabũ akalira 

busana nʼeNebo, na busana nʼeMedeba. Oko mitwe yosĩ kuli esyombala, nʼobuli 

nderũ syabĩrĩtũbwa.  

3Omo syonzira syabo bakambala emisarandwe; oko nyitwe syʼamanyũmba wabo, 

nʼomwʼĩrango lyabo, abosĩ bakayilakira nʼerĩsũsũmana omo mĩsonĩa kutsibu.  

4EHesĩbonĩ nʼeEleale bakalaka; omulenge wabo akowĩbawa erĩhĩka eYahazĩ. Neryo 

abandu abambite ebindu byʼamalwa abʼeMoabũ bakalaka kutsibu. Omutima wuwe 

akatitimana omwisi wuwe.  

5Omutima wage akalaka busana nʼeMoabũ. Abasayĩ buwe bakatibita eZoarĩ 

nʼeGelatĩ-Selĩsĩya kusangwa bakahetuka obwiruka bwʼeLũhĩtĩ ibanemulira; kwenene 

omo nzira yʼeHoronaĩmũ bakasumba omulenge wʼekiriro kyʼerihera.  

6Kusangwa amagetsi wʼeNĩmũrĩmũ asyabya omo mulala; kusangwa ebiti byabiriuma, 

nʼomutolobwe akahwa, sihakiri kindu kibisi.  

7Neryo ebindu bingi ebyo bayibanira, nʼebyo bayibikira, basyahekerabyo eyisirya 

wʼolũsĩ lwʼemiti yʼemĩerebĩ.  

8Kusangwa emilake yʼobũlĩge yabĩrĩtĩmba oko mitano yʼeMoabũ; ekiriro kyako 

kĩkahĩka eEglaĩmũ, nʼekiriro kyako kyamahĩka eBeerĩ-elĩmũ.  

9Kusangwa amagetsi wʼeDĩmonĩ oswĩre mʼomusasi. Kwenene nasyaleta amalĩge 

kwilaba aho busana na Dĩmonĩ, endale busana nʼabasayĩ bʼeMoabũ abakatibita, nʼoko 

bakasĩgalira oko kihugo.  

Ĩsaya 16 

Eritsanda lyʼeMoabũ 

1Mutume ekyana kyʼembũlĩ busana nʼomũtabalĩ wʼekihugo erĩtsũka eSela omo nzira 

yʼembwarara, erĩhĩka oko kitwa kya mwali wʼeSĩonĩ.  

2Neryo, ngʼesyonyonyũ nʼehyana hyʼomo lutu, abali bʼeMoabũ basyabya batya oko 

bisokero byʼeArnonĩ.  

3Mutuhe amahano, mutswere. Muyire ekyũtũtũ kyawe kibye ngʼekiro omwʼitungi. 

Mũbĩse abahigawa. Simuhotere omũsayĩ. 

4Muleke abahigawa bʼeMoabũ bĩkale haguma nawe. Nĩkwa ubye ahʼerĩbĩsama busana 

nabo oko bũsũ bwʼoyũkaheraya. Kusangwa omũnyeyĩ abiriyirwa mo buyira, 

nʼerĩherya lyamũmbya, nʼabakanũbaya bahwereho omo kihugo.  

5Ekĩtũmbĩ kyʼobwami kyasyahanganĩbwa omwʼisasira. Omũtswerĩ asyĩkala kukyo 

omwʼitendiregula, omo hema ya Dawĩdĩ, kandi asyasondasonda erĩbanza libuya, 

nʼerianguha erikola eritunganene.  

6Twabĩrĩowa engulu yʼeriyiheka lyʼeMoabũ, kwʼakayiheka kutsibu; eriyipipa liwe, 

nʼeriyiheka liwe, nʼerihitana liwe. Emiyihalambo yiwe ni buyira.  

7Neryo Moabũ asyalira. Abosĩ bʼeMoabũ basyalira. Mwasyasĩmba busana nʼotutole 

twʼebĩnyũ twʼeKĩrĩ-haresetĩ, ngʼabandu abakagalawa nabi. 

8Kusangwa amalima wʼeHesĩbonĩ akuma, nʼemĩrĩkĩ yʼebĩnyũ yʼeSĩbũma; abakama 

bʼebihanda babĩrĩbũnangira emitahi eyowene yako yʼahisi eyahĩka eYazerĩ, 

nʼeriganga-ganga nʼerĩhĩka oko mbwarara; amasasa wayo abiripanzikana hali, 

abirisoka engetsi.  

9Neryo nasyalira ekiriro busana nʼeYazerĩ busana nʼomũlĩkĩ wʼeSĩbũma. 

Nasyakũtũlĩra kwʼemĩsonĩa yage ngʼamagetsi, uwe Hesĩbonĩ, nʼeEleale, kusangwa 

olukuko busana nʼebĩgũma byawe byʼomugulu gʼomwisi nʼamagese wawe 

lwabĩrĩũmbya.  

10Obutseme nʼeritsanga byabĩrĩlũsĩbwa okwʼirima erĩboyĩre; kandi sihali eriimba omo 

malima wʼebĩnyũ, kutse omulenge wʼobogo wʼobutseme. Sihali omũkamĩ oyukakama 

ebĩnyũ omo mihe, kusangwa nabĩrĩhũnerya erĩũta obogo. 

11Kikaleka omutima wage ĩnĩahũma ngʼekinanga busana nʼeMoabũ, nʼomutima wage 

akahũma omwisi busana nʼeKĩrĩ-heresĩ.  

12Neryo omugulu Moabũ akayireta, omugulu akayĩlũhaya eriya ahʼendata huwe 

nʼerĩhĩka ahabũyĩrĩre huwe erisaba, siendisyatoka.  

13Ekĩ nĩ kĩnywa ekyo Mwami Mukulu abũga busana na Moabũ kera. 

14Nĩkwa lino Omwami Mukulu akabũga ati, Omo mugulu wʼemyaka ĩsatu, ngoko 

omũhĩngĩ akaganzayo, olukengerwa lwʼeMoabũ lwasyaponwa, haguma nʼendeko 

nene yiwe yosĩ. Abakasĩgala buwe basyabya bake kũndũ isibawite maka.  

 

Ĩsaya 17 

Eriminyerera busana nʼeDamaseke 

1Eriminyerera busana nʼeDamaseke. Lebaya, Damaseke akalũsĩbawa okwʼibya mũyĩ, 

kandi asyabya kilundo kyʼekĩma.  

2Emĩyĩ yʼeAroerĩ yamasĩganĩbwa; yasyabya busana nʼebihangulo erisyabundamamo, 

kandi sihali oyo wasyũbahyasyo.  

3Ahakangatĩre hʼeEfũraĩmũ hasyũmbya, nʼobwami bwʼeDamaseke bwasyũmbya, 

nʼabasĩgalira bʼeSũrĩa, basyabya ngʼolukengerwa lwʼabana ba Ĩsraelĩ, Omwami 

Mukulu wʼemilondo akabũga atya.  

4Neryo oko kiro ekyo, olukengerwa lwa Yakobo lwasyakeha, nʼerineneha lyʼomubiri 

wuwe lyasyabonda.  

5Neryo kyasyabya ngʼomugulu omũgesĩ akakumakuma emiganda yʼengano, nʼebyala 

biwe bikagesa amakũndĩ; kutse kyasyabya ngʼomundu akahũmba amakũndĩ wʼengano 

omo musya wʼeRefaĩmũ.  

6Nĩkwa mwasyasĩgalira amahũmbĩra, ngʼerĩsũkana lyʼomuti wʼemĩzeĩtũnĩ, ebĩgũma 

bibiri kutse bisatu oko mutahi owali endata, ebini kutse bitanu oko mitahi yʼomuti 

akaheta ndeke, Omwami Mukulu Nyamuhanga wa Ĩsraelĩ akabũga atya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1232 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

7Oko kiro ekyo omundu asyasamalira Omũhangĩkĩ wuwe, nʼameso wuwe 

asyasamalira Oyũbũyĩrĩre wa Ĩsraelĩ.  

8Kandi siendisyatungerera ebiherero, omũbĩrĩ wʼebyala biwe, kutse 

siendisyatungerera ebyo eminwe yiwe yabirikola, kutse esyosanamu sya Asera, kutse 

ebiherero byʼobukwa.  

9Oko kiro ekyo emĩyĩ yabo eyĩkangatĩre yasyabya ngʼebĩma omo mũsĩtũ, kutse 

ngʼemitahi eyo basĩganaya embere syʼabana ba Ĩsraelĩ. Ekihugo kyasyabya mulala.  

10Kusangwa wabiribirirwa Nyamuhanga wʼomulamo wawe, kandi sulitibuka erĩbwe 

lyʼobusayiro bwawe. Busana nʼekyo ukahera emyaka eyĩkatsemesaya, kandi 

ukaherayo haguma nʼemĩrĩkĩ ya nyamuhanga wʼehandi.  

11Oko kiro ekyo ukaherayo Ũkahĩra kuyo kwʼekĩyĩte, nʼomo ngyakya ukaha embuto 

erisohola. Nĩkwa erigesa lyasyabya ekilundo oko kiro kyʼerilwala nʼobwagalĩ 

obutelama.  

12Ĩyo-o, olukanda lwʼebihanda bingi!  Bakahuha ngʼerihuha lyʼesyongetsi,  

Nʼeriruruma lyʼebihanda, ebikasenda, ngʼeriruruma lyʼamagetsi akalĩre!  

13Ebihanda bikaruruma ngʼeriruruma lyʼamagetsi mangi,  Nĩkwa asyakungabyo, 

nabyo byasyatibwa hali,  Byasyahigwa ngʼomusunga omo bitwa omo buhuhuliro 

bwʼerihunga,  Kutse ngʼerĩtĩmba-tĩmba lyʼolũtũtũ embere syʼakanyabungu.  

14Omugulu wʼerĩgolo-golo, lebaya, hali erĩũbahya!  Embere wʼengyakya sibikiri.  Erĩ 

nĩ ʼgabo lyʼabandu abakatũhũnga,  Nʼerĩgabo lyʼabandu abakatũpũra kwʼebindu.  

Ĩsaya 18 

Eriminyerera busana nʼeEtĩopĩa 

1Ĩyo-o, ekihugo kyʼerĩpũpa lyʼebĩpũpa,  Ekiri eyisirya oko syonyũsĩ syʼeEtĩopĩa;  

2Ekikatuma abakwenda omo nzira yʼengetsi,  Omo mato wʼemĩfũnzo oko magetsi,  

Ĩnywe bakwenda bangũhĩre, mugende,  Oko bihanda byʼabandu bali-bali 

nʼabatendere,  Oko bandu bakũbahaya, abali hali,  Ekihanda kyʼamaka 

nʼekĩkanũbaya,  Ekihugo kyabo kĩgabĩrwe nʼesyonyũsĩ.  

3Ĩnywe esyondũlanĩ syʼekihugo, nʼĩnywe mwĩkere oko kitaka, omugulu ebendera 

ikasumbawa oko bitwa mwasyalangirayo, nʼomugulu engubi ikabulawa 

mwasyowayo.  

4Kusangwa Omwami Mukulu abirimbwira ati, Nasyalangira, aho nyĩkere bũkũtũ, 

ngʼamasenge awahenĩrye wʼomwisi, ngʼekĩtũ kyʼekimi omwʼĩhũhana lyʼamagese.  

5Kusangwa embere wʼamagese, omugulu omusanga akalagala, nʼomusanga akabya 

bĩgũma byʼebĩnyũ ebikera, asyatwa emitahi omo kisara, nʼerĩlũsya ebisanza 

ebikabururuka, nʼerĩtwĩrabyo ahisi.  

6Byasyasĩyĩrwa ebihungu byʼebitwa, nʼesyonyama syʼekihugo. Ebihungu bĩkalĩre 

byasyĩkala kubyo oko mugulu wʼeryuba eriryabyo, nʼesyonyama syʼekihugo esyosĩ 

syasyĩkala kubyo oko mugulu wʼerigesa.  

7Oko mugulu oyo Omwami Mukulu wʼemilondo asyaleterwa olũsũnzo 

lwʼerimukenga lũkalũa oko bandu bali-bali nʼabatendere, Kĩkalũa oko bandu 

bakũbahaya ehosĩ ekihanda kyʼamaka nʼekĩkanũbaya, nʼekihugo kyabo kĩgabĩrwe 

nʼesyonyũsĩ, erĩhĩka oko mwanya wʼerĩna lyʼOmwami Mukulu wʼemilondo, yo kitwa 

kyʼeSĩonĩ.  

 

Ĩsaya 19 

Eriminyerera busana nʼeMĩsĩrĩ 

1Eriminyerera busana nʼeMĩsĩrĩ. Lebaya, Omwami Mukulu akahekawa nʼekĩtũ 

kikagenda lũba, akĩsĩya ĩnĩahĩka eMĩsĩrĩ. Esyosanamu syʼeMĩsĩrĩ syasyatitimanira 

embere siwe, nʼomutima wʼAbanya Mĩsĩrĩ asyasendekerera omwisi wabo.  

2Kandi nasyalwĩsĩsanĩa emitima yʼAbanya Mĩsĩrĩ erilwa nʼAbanya Mĩsĩrĩ. Nabo 

basyayĩrwanĩa obuli mundu na mugala wabo, nʼobuli mundu na mũlĩkyabo, nʼomũyĩ 

nʼogundi mũyĩ, nʼobwami nʼobundi bwami. 

3Neryo ekĩrĩmũ kyʼAbanya Mĩsĩrĩ kyasyũtũkala omwisi wabo. Kandi nasyalĩba-

lĩbanĩa amenge wabo. Kyasyaleka ibasyasonda-sonda esyosanamu, nʼemĩrĩmũ 

yʼabaholĩ, nʼabakũmũ, nʼabalagũlĩ.  

4Kandi nasyahĩra Abanya Mĩsĩrĩ omo byala byʼomukama oyũtsatsũhĩre. Omwami 

Ũkalĩre asyatabala kubo, Omukama Omwami Mukulu wʼemilondo, akabũga.  

5Nʼamagetsi wʼengetsi asyuma, nʼolũsĩ lwasyahwerekerera, iluma. 

6Esyonyũsĩ syasyakumba. Esyonyũsĩ syʼeMĩsĩrĩ syasyakeha nʼeriuma. Esĩseke 

nʼebihembo-hembo, byasyahonda.  

7Amalĩsiryo oko mũsĩke wʼeNĩlĩ, hakũhĩ oko na mũsĩke wʼeNĩlĩ, nʼobuli myaka 

eyĩherĩre oko Nĩlĩ yasyuma, nʼerĩlũsĩbwaho nʼeritindaswabyaho.  

8Abasohĩ basyalira, nʼabosĩ abakasoha omo burobo omo Nĩlĩ basyalira, nʼabakagusa 

obutahataha oko magetsi basyagonongoka.  

9Kandi abakahunga ekĩtanĩ, nʼabakaluka esyongimba nyeru-nyeru, basyahemulwa.  

10Esyondũyĩ syʼeMĩsĩrĩ syasyabũnangwa mo bitswe-bitswe, kandi abosĩ abakakola 

busana noʼbũhĩngĩ basyagalirwa omo mutima.  

11 Abanya-mwami bʼeZoanĩ babiribya bakĩrũ kutsibu, nʼamahano wʼabahanĩ bʼamenge 

ba Farao abiribya wʼesyonyama. Mũkabũga na Farao muti, Ingye indi mugala 

wʼomunyima-nyima, omugala wʼabami ba kera muti kwehĩ?  

12Abandu bʼamenge balihi kwehĩ? Kĩsĩ-kĩsĩ, bakubwire kandi baminye ebyo Mwami 

Mukulu wʼemilondo abirikandayirira busana nʼeMĩsĩrĩ.  

13Abanya-mwami bʼeZoanĩ babirikola obũkĩrũ, abanya-mwami bʼeNofũ 

babĩrĩtebĩbwa. Abo abakulu bʼebihanda byabo babĩrĩtalya eMĩsĩrĩ. 

14Omwami Mukulu abĩrĩtũlũnganĩa omwisi wuwe ekĩrĩmũ kyʼepono omo katĩkatĩ 

kabo. Kandi babĩrĩtalya eMĩsĩrĩ omo mĩbĩrĩ yosĩ yayo, ngoko mũtamĩrĩ akatwĩkangala 

omo bisalo biwe.  

15Kutse sihendisyabya omũbĩrĩ busana nʼeMĩsĩrĩ owangatoka erikolwa nʼomutwe 

kutse omukira, Omutahi wʼobubondo kutse erisesa.  

16Oko kiro ekyo Abanya Mĩsĩrĩ basyabya ngʼabakalĩ, basyatitimana nʼeriubaha 

busana nʼerĩsũka-sũkya lyʼebyala byʼOmwami Mukulu wʼemilondo, ebyo asyasũka-

sũkya endata kubo.  

17Ekihugo kyʼeYũda kyasyabya erĩũbahya busana nʼeMĩsĩrĩ. Obuli mundu oyo 

wasyabwirwa busana nakyo asyubaha, busana nʼerĩsũnzĩkanĩa lyʼOmwami Mukulu 

wʼemilondo, eryo akasũnzĩkanaya busana nakyo, erilwa nabo.  

18Oko kiro ekyo hasyabya emĩyĩ ĩtanu omo kihugo kyʼeMĩsĩrĩ eyĩkabũga omũbũge 

wʼeKanana, nʼerĩlahĩrya erikenga Omwami Mukulu wʼemilondo. Omuguma 

asyahulwa mo Mũyĩ Wʼerihera.  

19Oko kiro ekyo hasyabya ekiherero omo katĩkatĩ kʼekihugo kyʼeMĩsĩrĩ, busana 

nʼOmwami Mukulu, nʼendũyĩ oko mutano wakyo oko Mwami Mukulu.  

20Nakyo kyasyabya kiminyikalo nʼerĩtũlago oko Mwami Mukulu wʼemilondo omo 

kihugo kyʼeMĩsĩrĩ. Kusangwa basyalakira Omwami Mukulu busana nʼabanũbya, 

kandi asyatumirabo Omũlamya, nʼEmbangĩ, naye asyalamyabo.  

21Litya Omwami Mukulu asyayĩmĩnyĩsya oko Mĩsĩrĩ, nʼAbanya Mĩsĩrĩ basyaminya 

Omwami Mukulu oko kiro ekyo. Ega, basyaramya omo buhere nʼerihongera, kandi 

basyalahĩrya ekĩlahĩryo oko Mwami Mukulu nʼerikolakyo.  

22Kandi Omwami Mukulu asyaswĩrya eMĩsĩrĩ, erĩswĩrya nĩkwa erĩlamya. Nabo 

basyasuba eyiri Omwami Mukulu naye asyasũbĩryabo nʼerĩlamyabo.  

23Oko kiro ekyo hasyabya enzira nene ĩkalũa eMĩsĩrĩ erĩhĩka eAsũrĩa nʼAbaasũrĩa 

basyahĩka eMĩsĩrĩ, nʼAbanya Mĩsĩrĩ basyahĩka eAsũrĩa. Abanya Mĩsĩrĩ basyaramya 

haguma nʼAbaasũrĩa.  

24Oko kiro ekyo Ĩsraelĩ asyabya wʼakasatu haguma nʼeMĩsĩrĩ nʼeAsũrĩa, eribya 

mũyĩsa omo kihugo.  

25Abo Mwami Mukulu abiritsumula ati, Omũyĩsa abye oko Mĩsĩrĩ abandu bage, nʼoko 

Asũrĩa omũbĩrĩ wʼebyala byage, nʼoko Ĩsraelĩ omwandu wage.  

Ĩsaya 20 

Abaasũrĩa bakahũnga eMĩsĩrĩ nʼeEtĩopĩa 

1Oko mwaka oyo Tartanĩ omũsondolĩ ahĩka eAsdodĩ, omugulu Sargonĩ omwami 

wʼeAsũrĩa amutuma, iye mwalwa nʼeAsdodĩ, mwahũngago.  

2Oko mugulu oyo, Omwami Mukulu mwabũgĩra umu Ĩsaya mugala wa Amosĩ ati, 

Ugende, uyambule emiremba omo mbindi yawe, uyambule engendero omo bisando 

byawe. Naye mwakola atya, mwagenda ndũmbũ nʼebisando biwe busa.  

3Neryo Omwami Mukulu mwabũga ati, Ngoko mugombe wage Ĩsaya abirigenda 

ndũmbũ nʼebisando busa oko myaka ĩsatu ngʼekiminyikalo nʼekĩmĩnyĩsyo busana 

nʼeMĩsĩrĩ na busana nʼeEtĩopĩa.  

4Litya omwami wʼeAsũrĩa kwʼasyatwala atya abanyegwa bʼeMĩsĩrĩ, nʼabahigwa 

bʼeEtĩopĩa, abalere nʼabakulu, abali ndũmbũ nʼebisando busa, nʼamatako awali busa, 

erihemula eMĩsĩrĩ.  

5Neryo basyabya nʼobũlĩge nʼerihemuka busana nʼeEtĩopĩa amaha wabo, na busana 

nʼeMĩsĩrĩ eriyihalamba lyabo. 

6Esyondũlanĩ esĩkere oko mũsĩke wʼengetsi basyabũga oko kiro ekyo bati, Lebaya, 

amaha wetu wayo, eyo twasayira tũwatĩkĩbawe erĩlamĩbwa oko mwami wʼeAsũrĩa. 

Netu, twasyabala tuti kwehĩ?  

 

Ĩsaya 21 

Eriminyerera busana nʼeBabelĩ, nʼeEdomũ, nʼeArabĩa 

1Eriminyerera busana nʼembwarara yʼengetsi.  Ngʼehinyabungu hyʼelutambi 

lwʼeyĩkwa hikalaba, hĩkalũa omo mbwarara, hĩkalũa omo kihugo kyʼerĩũbahya.  

2Namakangĩbwa erilota lĩkalĩre, Omũtebya akinakola ebyʼamatebo, nʼOmũherya 

akĩnaheraya. Hetuka, uwe Elamũ, uwe Medĩa, ugotere. Nabiribuga erĩsĩmba lyosĩ eryo 

abirituma. 

3Busana nʼekyo esyombindi syage syamũsũla mwʼamagalĩ. Amagalĩ amanyihamba 

ngʼamagalĩ wʼomũkalĩ oyukakunda. Namalemwa, kikaleka indatoka erĩowa, 

namubaha, kikaleka indatoka erilangira.  

4Omutima wage akapũka-pũka, obuba bũkanyĩta. Obwĩrĩre obo nasonda-sondaya 

bwabirinyibindukira mwʼititimana.  

5Bakasesa emesa, bakasesa olukimba, bakalya, bakapũlaya. Muhangane ĩnywe 

basondolĩ, mũhĩre amagũta oko ngabo.  

6Kusangwa Omukama abirimbwira ati, Ũyahĩre omũteya, abũge ebyo akalangira.  

7Omugulu akalangira abĩkere oko sabayĩrĩ abali oko syosabayĩrĩ abakagenda babiri 

babiri, omulondo wʼesyopunda, omulondo wʼesyongamia, asyahulikirira kũndũ 

nʼerĩrebya kutsibu.  

http://pt-br.bibles.org/versions/nnb-KB80

8Neryo omũteya mwalaka ngʼendale ati, Uwe Mukama, omo musibo nyimene 

haguma-guma oko nyũmba yʼobũteya, nabĩrĩhĩrwa obuli kiro omo bũteya bwage.  

9Neryo lebaya, omulondo wʼabandu goyũ akasa, abali oko syosabayĩrĩ bakasa mo 

babiri babiri. Naye mwasũbĩrya, ati, eBabelĩ yamatera, yamatera. Ebĩsosekanĩo byosĩ 

ebĩbatsĩre byʼesyonyamuhanga syago byabĩrĩtwĩrwa ahisi!  

10Ĩnywe bandu bage ababĩrĩhũmbwa, nʼabandu bage bʼobũlĩge bʼekĩhũmbĩro kyage! 

Nabĩrĩbatũlĩra ebyo nowa oko Mwami Mukulu wʼemilondo, Nyamuhanga wa Ĩsraelĩ.  

11Eriminyerera lya Dũma. Omundu akinambirikira akalũa eSeĩrĩ ati, Uwe mũteya, nĩ 

ndambĩ yingahi yʼekiro kwehĩ? Uwe mũteya, nĩ ndambĩ yingahi yʼekiro kwehĩ?  

12Omũteya mwabũga ati, Bukakya nʼekiro kĩkahĩka nibya. Mwamasonda erĩbũlya, 

mũbũlaye, mwasyaswasa kandi.  

13Eriminyerera busana nʼeArabĩa.  Omo mũsĩtũ wʼeArabĩa mwasyalalirira Ĩnywe 

bagendĩ bʼeDedanĩ.  

14Muletere abakwĩre enyota amagetsi;  Ĩnywe ndũlanĩ syʼekihugo kyʼeTema,  

Mũhĩndane nʼabandu abatibita nʼakalyo.  

15Kusangwa basaga emĩyalĩ, emĩyalĩ eyĩkũlĩre,  Nʼobuta obũkandĩre, nʼobũhĩga-hĩga 

bwʼamalwa.  

16Kusangwa Omukama abĩrĩbũga nage ati, Omo mugulu gʼomwaka muguma ngoko 

mũhĩngĩ akaganza, obubuya bosĩ bwʼeKedarĩ bwasyabulirana.  

17Abasĩgalira bʼemiganzo yʼabakakanda obuta, esyombangĩ syʼabana ba Kedarĩ, 

basyabya bake, kusangwa Omwami Mukulu Nyamuhanga wa Ĩsraelĩ, abĩrĩbũgakyo.  

Ĩsaya 22 

Eribambirwa lyʼeYerũsalema 

1Eriminyerera lyʼomusya wʼerilota.  Lino mũkwĩrekĩ, muti mukasamba endata oko 

nyitwe syʼamanyũmba kwehĩ?  

2Ĩnywe ababya nʼolukanda,  Uwe mũyĩ wʼolukanda, uwe mũyĩ wʼobutseme;  Abĩtawa 

bawe mobatĩtwa nʼomũyalĩ, Kutse sibaholere omo malwa.  

3Abatabalĩ benyũ bosĩ basagire haguma, Babirihambwa isihali obuta,  Abosĩ 

ababanika mobahambwa haguma,  Nomo banabya ibabirisagira hali.  

4Kyaleka ĩnabũga nyiti, Sunyikebere, uleke nyirire ekĩkalĩhĩre, suhatikane 

erĩnyĩkĩranĩa busana nʼerĩherĩbwa lyʼomwali wʼabandu bage.  

5Kusangwa Omukama Omwami Mukulu wʼemilondo awite ekiro kyʼobuba, 

erĩkĩndwa, nʼeriremwa, omo musya wʼerilota, erisambula esyombĩmbo, nʼerilakira 

ebitwa.  

6Na Elamũ mwaheka ekikeba kyʼemisoha haguma nʼesyogalĩ nʼabandu, nʼabandu 

abali oko syosabayĩrĩ; na Kĩrĩ mwaswikula engabo.  

7Neryo emisya yawe eyowene kutsibu moyũsũla mwʼesyogalĩ syʼamalwa, nʼabali oko 

syosabayĩrĩ mobayitondeka oko lũkyo. 

8Neryo mwalũsya eriyilwira lya Yũda. Nawe oko kiro ekyo mowayiketera ebindu 

byʼamalwa byʼenyũmba omo mũsĩtũ.  

9Nenyũ momwalangira ebitobongokera omo lũhĩmbo lwʼomũyĩ wa Dawĩdĩ ko biri 

bingi. Kandi momwahĩndanĩa amagetsi wʼekitsinga kyʼeyĩkwa.  

10Kandi momwaganza amanyũmba wʼeYerũsalema, kandi momwasambula 

amanyũmba busana nʼerĩwatya olũhĩmbo.  

11Kandi momwakokotya ekitsinga omo katĩkatĩ kʼesyombĩmbo ĩbĩrĩ busana 

nʼamagetsi wʼekitsinga kya kera. Nĩkwa momutayiketera oyo wakolakyo, kutse 

momutakenga oyo wayĩsũnzakyo kera-kera.  

12Neryo oko kiro ekyo Omukama, Omwami Mukulu wʼemilondo, mwababirikira 

eririra, nʼerĩsũsũmana, nʼerĩsĩsa omutwe, nʼeriambala emisarandwe.  

13Nĩkwa hali obutseme nʼeritsanga, nʼerikera esyonde nʼerikera esyombũlĩ, nʼerirya 

esĩswĩ nʼerĩpũlya ebĩnyũ. Tulye, tũpũlaye, kusangwa omo ngyakya twasyahola.  

14Nĩkwa Omwami Mukulu wʼemilondo mwayĩbĩsũla ũkwʼĩngye ati, Kwenene 

simwendisyabuyirwa ebibi ebĩ, erĩhĩka aho mwasyaholera, Omukama Omwami 

Mukulu wʼemilondo atya.  

Elĩakĩmũ akasingula Shebũna 

15Omukama, Omwami Mukulu wʼemilondo ati, Wase, ugende oko mũbĩkĩ oyũ, ye 

Shebũna, oyuli mukulu omo nyũmba uti,  

16Uli nʼehamũlĩ yahi hano kwehĩ? Kandi uli nandi hano uti ukayibatsira hano eyisinda 

kwehĩ? Uwe ukabatsa eyisinda endata, uwe ukayibatsira ahʼeriluhukira omwʼĩbwe? 

17Lebaya, uwe mundu, Omwami Mukulu akĩsĩya erikugusa ahisi kinya-maka, kandi 

akĩsĩya erikuhamba kutsibu.  

18Kwenene nʼerĩkũlĩngalĩnga ngʼomupira, nʼerikugusa omo kihugo kinganabi. Nʼeyo 

wasyaholera, nʼeyo hasyabya esyogalĩ syawe nyibuya syasyabya, uwe ĩsonĩ 

syʼenyũmba yʼomukama wawe.  

19Kandi nasyakũhehya erĩkũlũsya oko bukulu bwawe. Nasyakukura ahisi erĩkũlũsya 

oko bukama bwawe.  

20Neryo oko kiro ekyo, nasyabirikira omugombe wage Elĩakĩmũ mugala wa Hĩlkĩa.  

21Nage nasyamwambalya ekanzu yawe, kandi asyamubohera kwʼomukoba wawe, 

kandi nasyamuha ehamũlĩ yawe. Naye asyabya tata wʼesyondũlanĩ syʼeYerũsalema, 

nʼoko kĩtũnga kya Yũda.  

22Neryo ekĩboholĩ kyʼekĩtũnga kya Dawĩdĩ nasyahĩrakyo oko kitigo kiwe, omugulu 

akakingula, isihali oyo wasyakingaho, kandi omugulu akakingaho isihali oyo 

wasyakigulaho. 

23Kandi nasyamũwatyaho ngʼomũsũmalĩ owali ahasĩkĩre. Naye asyabya kĩtũmbĩ 

kyʼobwami kyʼolukengerwa busana nʼekĩtũnga kya tata wuwe. 

24Litya basyamũlerembyako olukengerwa losĩ lwʼekĩtũnga kya tata wuwe, olubuto 

nʼabana, esyonyungu syosĩ nge-ngenge erĩtsũka oko bibindi nʼerĩhĩka oko tulega.  

25Oko kiro ekyo, Omwami Mukulu wʼemilondo ati, Omũsũmalĩ owakongomererawa 

ahasĩkĩre asyalũsĩbwaho. Nago asyatwĩka iniawa. Omuheke owabya kugo asyatũbwa, 

kusangwa Omwami Mukulu abĩrĩbũgakyo.  

 

Ĩsaya 23 

Eriminyerera busana nʼeTĩro 

1Eriminyerera busana nʼeTĩro. Mũmokũle, ĩnywe mato wʼeTarsisi, kusangwa eTĩro 

yabiriyirwa mo mulala, isihali nyũmba mugo, sihali obwingiro omo ngetsi 

babiribwirwa omwatsi erĩlũa oko kihugo kyʼeKĩtĩmũ. 

2Mubye bũkũtũ, ĩnywe ndũlanĩ syʼoko mũsĩke wʼengetsi, ĩnywe batũndya bʼeSĩdonĩ. 

Abakwenda bawe mobasoka engetsi.  

3Mobabya oko magetsi mangi embuto yʼeNĩlĩ, erigesa lo Lũsĩ, lwabya ngemu yiwe, 

naye abya katale kʼebihanda.  

4Ũkwe esĩsonĩ uwe Sĩdonĩ, kusangwa engetsi ĩkabũga, ahakangatĩre hʼengetsi, hati, 

Sinditakunda, kutse eributa, sĩndĩtakũlya abalwana, kutse erĩkũlya abana-bato.  

5Omugulu engulu ĩkahĩka eMĩsĩrĩ, basyagalwa busana nʼengulu yʼeTĩro.  

6Musokere eTarsisi, mũmokũle, ĩnywe ndũlanĩ syʼoko mũsĩke wʼengetsi.  

7Oyũ nĩ mũyĩ wenyũ wʼobutseme, erĩtsũka lyako ni ryʼebiro bya kera, ebisando byako 

byagenda bikahekago ehali eriyabungirayo kwehĩ?  

8Nindi oyo wakandayirira ekĩ busana nʼeTĩro kwehĩ, oyũkahĩtaya otũkĩra kwehĩ, 

abatũndĩ bago ni banya-mwami nʼabatũndĩ bago nĩ bʼerĩsĩkĩbwa bʼekihugo kwehĩ?  

9Omwami Mukulu wʼemilondo yo wakandayirirakyo, erĩtsandya eriyiheka 

lyʼolukengerwa losĩ, erireka ibapona abasĩkĩbwe bosĩ bʼekihugo.  

10Utwangane omo kihugo kyawe ngʼeNĩlĩ, uwe mwali wʼeTarsisi, sihakiri erĩkakĩrya.  

11Abirisumbira ebyala biwe oko ngetsi, abĩrĩsũkanĩa amami. Omwami Mukulu 

abirihana busana nʼeKanana erĩherya ahakongotere hayo.  

12Neryo abĩrĩbũga ati, Siwendisyaswatsema, uwe mumbesa wanũbĩbawa, mwali 

wʼeSĩdonĩ. Uhangane, usokere eKĩtĩmũ; nʼeyo siwendisyabana eriluhuka.  

http://pt-br.bibles.org/versions/nnb-KB80

13Lebaya, ekihugo kyʼAbakaldea. Aba ba bandu batabyaho. Asũrĩa mwahamulakyo 

busana nʼebyo, bakĩkala omo mbwarara; mobĩmanĩa emisunguliko yabo 

yʼeribambiraho, mobahũnga amanyũmba wako wʼabami; mobayirago mo mulala.  

14Mũmokũle, ĩnywe mato wʼeTarsisi, kusangwa ahakongotere henyũ habĩrĩherĩbwa.  

15Neryo oko kiro ekyo, eTĩro yasyibiriranwa emyaka makũmĩ alinda, ngʼebiro 

byʼOmwami muguma. Oko ndũlĩ yʼemyaka makũmĩ alinda kyasyahĩka oko Tĩro 

ngʼolwimbo lwʼomũmalaya:  

16Wĩmaye ekinanga, ulendere omo mũyĩ,  Uwe mũmalaya wibiriranawa;  Uwatekyo 

ndeke, wimbe esyonyimbo nyingi,  Iwatoka eryibukwa.  

17Neryo oko ndũlĩ yʼemyaka makũmĩ alinda, Omwami Mukulu asyayalũngũlĩra eTĩro. 

Neryo asyasubira obukumbi buwe bwʼomũmalaya, kandi asyaragana nʼamami gosĩ 

oko kihugo kyosĩ.  

18Endũndĩ yiwe nʼobukumbi buwe bwʼomũmalaya byasyahigulwa oko Mwami 

Mukulu. Sĩbyendĩsyahĩrwa omo kigona kutse eribikwa; nĩkwa endũndĩ yiwe yasyabya 

kalyo kangaho nʼesyongimba syowenenga busana nʼabandu abakĩkala embere 

syʼOmwami Mukulu.  

Ĩsaya 24 

Eritswerwa lyʼebihanda 

1Lebaya, Omwami Mukulu akayira ekihugo mo kĩma, kandi kyo mo mulala, kandi 

amatulangakyo, nʼeripanza-panza esyondũlanĩ sya mukyo. 

2Neryo abandu ko basyabya ngʼomũhererĩ; omugombe asyabya ngʼomukama wuwe, 

omutsana asyabya ngʼomũkalĩ oyo akakolera; oyukagula asyabya ngʼoyũkagũlaya; 

oyukabweka asyabya ngʼoyukayibweka; oyukabweka busana nʼendũndĩ asyabya 

ngʼoyuli nʼomwĩnda.  

3Ekihugo kyasyakungumulwa kutsibu, kyasyayirwa mo mulala kutsibu; kusangwa 

Omwami Mukulu abĩrĩbũga ekĩnywa ekĩ.  

4Ekihugo kikalira, kikuma, ekihugo kikogoka kikuma, abandu bakulu bʼekihugo 

bakogoka.  

5Esyondũlanĩ syʼekihugo syabĩrĩta kyo nye, kusangwa babiriketa ebihano, babiripona 

emigambo babĩrĩtwa endagano ya kera na kera.  

6Busana nʼekyo, eritakira lyabirirya ekihugo, nʼabĩkere mukyo babiribanika 

kʼomusango. Busana nʼekyo, esyondũlanĩ syʼekihugo syabirĩsũnzũkalira, nʼabandu 

bake basĩgere.  

7Ebĩnyũ bihya-bihya byamalira, nʼomũlĩkĩ wʼebĩnyũ akogokala, nʼabosĩ ababya 

nʼobutseme omo mutima bakahumulikana.  

8Obutseme bwʼenzenze bũkũmbaya, nʼolukanda lwʼabakatsanga lukakwa, obutseme 

bwʼekinanga bũkũmbaya.  

9Sĩbepũlaya ebĩnyũ haguma nʼolwimbo. Etamiro yasyakaliha oko bakapũlayayo.  

10Omũyĩ wʼomulala abirisambulirwa ahisi. Obuli nyũmba yabirikingwa, omundu 

siabane eriingiramo.  

11Hali emilake omo syonzira busana nʼebĩnyũ. Obutseme bosĩ bwabiribya mwĩrĩmya, 

eritsanga lyʼekihugo lyabirihwaho.  

12Omũyĩ abĩrĩsĩgala mo kĩma, nʼolũkyo lwabĩrĩkwa omwʼihera.  

13Kusangwa ko kyasyabya kitya omo kihugo omo katĩkatĩ kʼebihanda, ngʼerĩsũkanĩa 

lyʼomuti wʼemĩzeĩtũnĩ, ngʼerioha lyʼebĩnyũ ebĩsĩgere omugulu erioha lyamabihwa.  

14Bakasumba emirenge yabo, bakũta obogo busana nʼobutseme. Bakabirikira 

ebwanga bwʼeyĩkwa busana nʼobusinge bwʼomwami Mukulu. 

15Neryo ĩnywe mũsĩkaye Omwami Mukulu eyo eryuba likasira, nʼerĩna lyʼOmwami 

Mukulu, Nyamuhanga wa Ĩsraelĩ, omo katĩkatĩ kʼebitsira byʼengetsi.  

16Twabĩrĩowa esyonyimbo sĩkalũa oko ndũlĩ-ndũlĩ yʼekihugo siti, Olukengerwa oko 

Yutunganene. Nĩkwa ngabũga nyiti, Obũlĩge kwĩngye! Obũlĩge kwĩngye! Ĩyo-o! 

Abatebya bakakola ebyʼamatebo; ega, abatebya bakakola ebyʼamatebo kutsibu.  

17Obuba, nʼobuhya, nʼekitego bikuliko, uwe ndũlanĩ yʼekihugo.  

18Neryo kyasyabya, oyukasaga omulenge wʼerĩkwa asyawa omo buhya nʼoyũkalũa 

omo buhya asyanĩgwa omo kitego, kusangwa ebĩtũ byʼekyanya bĩkawĩsaya embũla, 

nʼebibanza byʼekihugo bĩkasũkana.  

19Ekihugo kĩbũnĩkĩre kutsibu, ekihugo kĩtũlamĩre, ekihugo kĩsũkene kutsibu.  

20Ekihugo kikahenenguka ngʼomũtamĩrĩ, kikatenganira eyĩ nʼeyĩ ngʼakatalikirire. 

Kusangwa erĩlolo lyakyo lyasyalĩtoherakyo kandi kyasyatoga, sikyendisyahangana 

kandi.  

21Neryo oko kiro ekyo, Omwami Mukulu asyasuyira omulondo wʼolubula endata, 

nʼabami bʼekihugo oko kihugo.  

22Kandi basyahĩndanĩbwa haguma, ngʼabandu bʼomũlĩkĩ ko bakahĩndanĩbawa omo 

buhya, kandi basyakingirwa omo mũlĩkĩ, nʼenyũma wʼebiro bingi basyasuyirwa.  

23Oko mugulu oyo, omukera asyahemuka, nʼeryuba lyasyakwa esĩsonĩ, kusangwa 

Omwami Mukulu wʼemilondo asyatabala oko Kitwa kyʼeSĩonĩ, nʼeYerũsalema, 

nʼolukengerwa luwe lwasyabya embere syʼabakulu buwe.  

 

Ĩsaya 25 

Olwimbo lwʼeripipa busana nʼeriganyira lya Nyamuhanga 

1Uwe Mwami Mukulu, uwe uli Nyamuhanga wage;  Ngandĩkũhamya, ngandiha 

ewasĩngya oko lĩna lyawe;  Kusangwa wabirikola emyatsi yʼeriswekera,  Erĩyĩsũnza 

lyategekanĩbawa kera, omo butalegula bũhĩkene,  

2Kusangwa wabiriyira omũyĩ mo kilundo,  Omũyĩ owakongotere mo kĩma.  Ekikali 

kyʼabagenĩ sikiri mũyĩ kandi,  Siendĩsyaswahĩmbwa na kera.  

3Busana nʼekyo ekihanda kyʼamaka kyasyakupipa;  Emĩyĩ yʼebihanda byʼomwaga 

yasyakukenga.  

4Kusangwa wabiribya ahakangatĩre busana nʼabandu abatawite mũwatĩkya,  

Ahakangatĩre busana nʼowʼobwaga omo bũlĩge buwe,  Ahʼerisagira omugulu 

wʼakanyabungu,  Ekyũtsũtsũ omugulu wʼekĩhũhanĩ,  Busana nʼomuka wʼabandu 

bʼomwaga,  Ali ngʼekihunga kyʼembũla oko lũhĩmbo.  

5Ngʼekĩhũhanĩ ahũmĩre Wasyatũlerya olukanda lwʼabandu bʼehandi;  Ngʼekĩhũhanl 

hakũhĩ nʼekyũtsũtsũ kyʼekĩtũ,  Olwimbo lwʼabandu bʼomwaga lũkahũnerĩbawa.  

6Nʼoko kitwa ekĩ Omwami Mukulu wʼemilondo asyakokotya erirya ĩnene ryʼebindu 

ebĩnũnĩre busana nʼebihanda byosĩ erirya ĩnene ryʼebĩnyũ ebĩkamatĩre, nʼebindu 

bĩnũnĩre nʼerĩũsũla nʼomungoso, nʼebĩnyũ ebĩkamwĩrwe ndeke ebya kera.  

7Kandi asyaherya oko kitwa ekĩ ekiswiko ekikaswika ebihanda byosĩ, nʼekĩsũkũlĩryo 

ekyasesawa endata wʼebihanda byosĩ.  

8Asyaherya oluholo busana na kera na kera. Omukama Omwami Mukulu asyasangula 

emĩsonĩa yosĩ oko mũsũ gosĩ, kandi asyalũsya erihemuka lyʼabandu buwe omo 

kihugo kyosĩ. Kusangwa Omwami Mukulu abĩrĩbũgakyo.  

9Nʼoko kiro ekyo kyasyabũgwa, kiti,  Lebaya, Oyũ yo na Nyamuhanga wetu Oyo 

twalinda, naye atoke erĩtũlamya.  Oyũ yo na Mwami Mukulu; oyo twabiririnda,  

Tutsange tutseme omo mulamo wuwe.  

10Kusangwa ebyala byʼOmwami Mukulu byasyĩkala oko kitwa ekĩ; nʼeMoabũ 

yasyalyatangirirwa ahisi aho wuwe, ngʼebiti byũmĩre ebikalyatangirirawa ahisi omo 

magetsi wʼekyabũ.  

11Nomo Moabũ asyasanzula ebyala biwe omo katĩkatĩ kaho, ngʼoyukatsiha akasanza 

ebyala biwe akatsiha. Nĩkwa Omukama asyabonderya eriyiheka liwe haguma 

nʼeriteba lyʼebyala biwe.  

12Nʼahakangatĩre hakalĩre hʼesyombĩmbo syawe asyahĩraho ahisi, erĩkongomereryaho 

eyĩkwa nʼerĩtereryaho oko kitaka, erĩhĩka omo lũtũtũ.  

Ĩsaya 26 

Olwimbo lwʼeripipa busana nʼeriganyira lyʼOmwami Mukulu 

1Oko kiro ekyo, Olwimbo olũ lwasyimbirwa omo kihugo kya Yũda:  Ĩtwe tuwite 

omũyĩ wʼamaka;  Akasingika esyombĩmbo nʼahakongotere busana nʼerĩsikyaho.  

2Mukingule esyongyo,  Ekihanda ekitunganene kitoke eriingira, ekihanda ekitalegula.  

3Wasyateya omo buholo bũhĩkene ekihanda kyʼerĩyĩsũnza lĩsĩkĩre,  Kusangwa 

kikayiketera we.  

4Mwĩkĩrĩraye Omwami Mukulu erĩhĩka kera na kera,  Kusangwa omwisi wa 

Nyamuhanga iye Omwami Mukulu tuwite erĩbwe rya kera na kera.  

5Kusangwa abĩrĩkĩmĩrya ahisi abĩkere endata,  Omũyĩ owʼendata akakĩmayago,  

Akakĩmayago erĩhĩka oko kitaka;  Akagusago erĩhĩka omo lũtũtũ.  

6Ekisando kyasyalyatangirirago ahisi Bye bisando byʼabandu bʼobũlĩge,  Nʼeribasula 

lyʼabandu batawite omũwatĩkya.  

7Enzira yʼabatunganene itendere,  Uwe utunganene, uyire enzira yʼabatunganene mo 

yilambatikene.  

8Ega, erikwama enzira yʼesyonzwere syawe, uwe Mwami Mukulu Ĩtwe 

twabirikulinda nʼomũhwa.  Erĩna lyawe, nʼerikwibuka, ni ʼsonda lyʼemitima yetu.  

9Nabĩrĩkũkwa olukando omo mutima wage omo kiro.  Ega, ngakusonda-sonda 

kutsibu omo kĩrĩmũ kyage ekiri omwisi wage.  Kusangwa omugulu esyonzwere 

syawe siri omo kihugo,  Esyondũlanĩ syʼekihugo sikiga eritunganene.  

10Omubi nomo angaganyirwa,  Sĩalĩrĩga ekitunganene;  Omo kihugo kyʼeritunganene 

akakola, ekite kyʼekwenene.  Kandi sialilangira obukulu bwʼomwami Mukulu.  

11Uwe Mwami Mukulu ebyala byawe bĩyĩsũmbĩre, nĩkwa sibelangirabyo. Nĩkwa 

bakalangira omũhwa wawe busana nʼabandu, bakahemuka. Ega, omuliro asyabuga 

esyonzĩgũ syawe.  

12Omwami Mukulu wasyatũhanganĩrya Obuholo; kusangwa wabiritukolera emĩbĩrĩ 

yetu yosĩ nibya.  

13Uwe Mwami Mukulu Nyamuhanga wetu, abandi bakama, butsira we, 

babiritutabalako. Nĩkwa ukʼuwe ĩgowene twasyahula erĩna lyawe. 

14Abaholĩre sibendisyabyaho. Emĩrĩmũ eyabirigenda siyendisyalũbũka. Busana 

nʼekyo wabirisuyirayo nʼerĩheryayo, kandi wabirisangula eriibukwa lyayo lyosĩ.  

15Uwe Mwami Mukulu wabĩrĩkanyĩrĩrya ekihanda, wabĩrĩkanyĩrĩrya ekihanda, 

wabiripipwa. Wabiritanika erĩgalĩhya emitano yosĩ yʼekihugo.  

16Uwe Mwami Mukulu, mobakusondasonda omo bũlĩge. Mobasaba omo bihwehwe 

omugulu erikunga lyawe lyabya kubo. 

17Ngʼomukule oyũkahĩka hakũhĩ nʼomugulu wuwe wʼeributa, akagalawa inialaka 

busana nʼobwagalĩ buwe, netu twabya tutya embere syawe uwe Mwami Mukulu.  

18Twabya nʼobukule, twayinyola nʼobwagalĩ, motwabuta ngʼerihunga buyira. 

Motwataluka oko mulamo busana nʼekihugo. Kandi esyondũlanĩ syʼekihugo 

mositetabutwa.  

19Abaholĩ benyũ basyabyaho. Ebĩnda byabo byasyalũbũka. Mubuke, mugoromoke 

ĩnywe mugotsere omo lũtũtũ, kusangwa ekimi kyawe kiri ngʼekimi kyʼomwĩtsange, 

nʼekitaka kyasyahũlũkya emĩrĩmũ eyabirigenda.  

20Mwase, abandu bage, mwingire omo manyũmba wenyũ, mukinge esyonyũyĩ syenyũ 

enyũma wenyũ. Mũyĩbĩse oko katambĩ kake, erĩhĩka aho erihitana lyamabilabira.  

21Kusangwa, lebaya, Omwami Mukulu akĩsĩya iniahuluka akalũa aho wuwe erisuyira 

esyondũlanĩ syʼekihugo busana nʼebibi byabo. Ekihugo kyasyabĩsũla omusasi wakyo, 

sikyendisyaswaswika abĩtawa bakyo.  

 

Ĩsaya 27 

Erisuyira enzoka ĩhengemĩre 

1Oko kiro ekyo, Omwami Mukulu omo mũyalĩ wuwe owatwĩre, omunene 

nʼowʼamaka, asyasuyira Lewĩatanĩ enzoka eyikatibita, yo Lewĩatanĩ enzoka eyo 

eyĩnyola-nyolĩre. Kandi asyĩta enzoka nene eyiri omo ngetsi.  

2Oko kiro ekyo, eririma lyʼebĩnyũ, mwimbireryo!  

3Ĩngye Mwami Mukulu indi mũteya walyo. Ngandĩheheryalyo obuli katambĩ. Sihabye 

oyũkagalayalyo, ngandĩteyalyo omo kiro nʼomo musibo.  

4Singwite erihitana Omundu amamba amahwa nʼemisakisaki omo malwa.  

Nangalyatirirabyo,  Nangahĩsĩrĩryabyo haguma.  

5Kutse ahambe amaka wage, uleke ayiketere,  Uleke ayire Obuholo nage;  Uleke 

ayire Obuholo nage.  

6Oko biro bikasa Yakobo asyahanda emĩrĩhĩ,  Ĩsraelĩ asyahũlũkya omusanga 

nʼerĩtũherya.  Kandi basyũsũlya ekihugo kyosĩ mwʼebĩgũma.  

Erisuyirwa lya Ĩsraelĩ 

7Ngʼerĩswĩrya lyʼoyo waswĩrayabo abĩrĩswĩryabo kwehĩ? Kutse ngʼerĩĩta lyʼabandu 

buwe bĩtawa babĩrĩkwa kwehĩ?  

8Mowalwa nabo igukahigabo nʼeritibita kubo. Abĩrĩlũsyabo omwʼihunga liwe lĩkalĩre 

oko kiro kyʼerihunga lyʼendata.  

9Neryo busana nʼekĩ ebibi bya Yakobo byasyabuyirwa. Ebĩ byo byasyabya enzwere 

yʼerĩlũsya ebibi biwe omugulu akayira amabwe gosĩ wʼekiherero ngʼamabwe 

wʼembemba awatũndwĩre. Omugulu oyo, esyosanamu sya Asera nʼebiherero 

byʼobukwa sibyendisyaswahangana.  

10Kusangwa omũyĩ owakongotere ali ĩgowene, ahʼerĩĩkala ahalekawa nʼerĩsĩganĩbwa, 

ngʼembwarara. Eyo ekyana kyʼende kyasyalira, nʼeyo kyasyabundama, nʼerirya 

emitahi yago.  

11Omugulu emitahi yago yamabiuma, yasyabũnangwa. Abakalĩ basyasa nʼerĩhĩsyayo 

omo muliro. Kusangwa si bandu bawite eriminya. Busana nʼekyo omũbũmbĩ wabo 

siendisyaganyirabo. NʼOmũhangĩkĩ wabo siendĩsyakwĩrabo olukogo.  

12Neryo oko kiro ekyo, Omwami Mukulu asyatsũka erĩhũmba liwe erĩtsũka oko Lũsĩ 

Efurata olukasenda erĩhĩka oko Kũsĩ kʼeMĩsĩrĩ. Nenyũ mwasyahĩndanĩbwa haguma 

muguma muguma, ĩnywe bana bʼeĨsraelĩ. 

13Neryo oko kiro ekyo engubi nene yasyabuhwa. Abandu ababya bakahera omo 

kihugo kyʼeAsũrĩa, abapanza-panzawa omo kihugo kyʼeMĩsĩrĩ. Basyasa, basyaramya 

Omwami Mukulu oko kitwa kĩbũyĩrĩre eYerũsalema.  

Ĩsaya 28 

Efũraĩmũ na Yũda bakatswerawa busana nʼerĩkũnda 

1Obũlĩge oko kakĩra kʼeriyiheka lyʼabakũndĩrya ba Efũraĩmũ, nʼoko musanga 

owakuma wʼobubuya buwe bʼolukengerwa, ebiri oko mutwe wʼomusya owabogĩre 

wʼabandu abakakĩndawa nʼebĩnyũ!  

2Lebaya, Omukama awite mundu muguma wʼobũtokĩ nʼowʼamaka. Ngʼembũla 

yʼamatwa, ekihunga kyʼerĩherya, ngʼomuyaga wʼamagetsi mangi awakabwaga, 

kwʼasyamugusayo atya ahisi omo byala biwe erĩhĩka oko kitaka.  

3Akakĩra kʼeriyiheka kʼabakũndĩrya ba Efũraĩmũ bakalyatangirirawa omo bisando.  

4Omusanga owakuma owakagatsuka obubuya buwe bʼolukengerwa ebiri oko mutwe 

wʼomusya owabogĩre, byasyabya ngʼebĩgũma ebĩkatsũka eriera, ebyʼomũtĩnĩ embere 

syʼomugulu wʼomwisi. Ekyo omugulu akalangirakyo, omugulu kikine omo byala 

biwe, akamerakyo.  

5Oko kiro ekyo, Omwami Mukulu wʼemilondo yo Wasyabya kakĩra kʼolukengerwa, 

nʼakakĩra kʼobubuya, oko bandu buwe abasĩgalira, 

6ekĩrĩmũ kyʼerĩbanza busana nʼoyo wĩkere akatswera, kandi akagala ukwʼabo 

abakakakĩrĩraya amalwa oko lũkyo.  

7Aba nabo bakayiwako nʼebĩnyũ, bakakũta-kũta omo bwabũ bũhĩre. Omũhererĩ 

nʼomũmĩnyererĩ bakayiwako busana nʼobwabũ bũkalĩre, babirimerwa nʼebĩnyũ, 

bakakũta-kũta nʼobwabũ bũkalĩre. Bakayiwako omo nzolĩ, bakatitimbira 

omwʼitswera.  

8Kusangwa esyomesa syoswĩre mwʼebisalo bĩtowene, isihakiri omwanya owene.  

9Asyakangĩrĩryandi yʼamenge kwehĩ? Kandi asyakũmbũlĩrandi yʼomwatsi kwehĩ? Ba 

nʼabo abatsĩrĩsĩbawa amabere, nʼabalũsĩbawa omo mabere kwehĩ?  

10Kusangwa akabũga ati, Ekihano oko kihano, ekihano oko kihano. Omulondo oko 

mulondo, nʼomulondo oko mulondo; hano hake, na halya hake.  

11Ega, asyabũga nʼabandu aba omo mĩnywa yʼabandu abakalũa ehali nʼomo mũbũge 

wʼehali.  

12Oyo wabwirabo ati, Hano ho hali eriluhuka, muhe eriluhuka ũkwʼoyũlũhĩre, kandi, 

hano ho hali erihumula; nĩkwa mobatanza erihulikirira.  

13Busana nʼekyo, ekĩnywa kyʼOmwami Mukulu kyasyabya ekihano oko kihano, 

ekihano oko kihano. Omulondo oko mulondo, omulondo oko mulondo, hano kake na 

halya kake. Ibatoka erigenda nʼerĩtwĩkala enyũma, nʼerĩbũnĩka, ibahambwa omo 

kitego, ibahambwa mo banyegwa.  

14Neryo mowe ekĩnywa kyʼOmwami Mukulu ĩnywe batelemĩ, abakatabalira abandu 

aba eYerũsalema.  

15Kusangwa mwabĩrĩbũga muti, Twabiriyira endagano nʼoluholo, twabirisakana 

nʼeKũlĩmũ. Omugulu ekĩhũnzo kyʼeribwaga kyasyalaba, sikyendĩsyatũhĩkako; 

kusangwa twabiriyira amabehĩ eribya busayiro bwetu, kandi twabĩrĩyĩbĩsa 

omwʼĩtebya.  

16Busana nʼekyo Omukama Omwami Mukulu ati, Lebaya, ngahĩmba eSĩonĩ erĩbwe, 

erĩbwe eryabirirengwako, erĩbwe ryʼenũnga lyʼobũgũlĩ bunene busana nʼekibanza, 

eryabirihandwa ndeke. Nʼoyũkĩkĩrĩraya siendisyahemuka.  

17Nage nasyayira eritswera omo lukoba lwʼerirengako, nʼeritunganene omo lulengo. 

Neryo amatwa asyakumulira hali obusayiro bwʼamabehĩ, nʼamagetsi asyabwagira 

ahʼerĩbĩsama. 

18Endagano yenyũ nʼoluholo byasyalĩmĩbwa, nʼerisakana lyenyũ nʼeKũlĩmũ 

siryendisyahangana. Omugulu ekĩhũnzo ekĩbwagĩre kyasyalaba, nenyũ mwasyabya 

eriryatangirira ahisi lyakyo.  

19Emigulu yosĩ eyo kyasyalaba kyasyabahamba. Kusangwa kyasyalaba engyakya 

nʼengyakya, omo musibo nʼomo kiro. Kandi kyasyabya erĩũbahya lisa eriminya 

enzumwa yakyo. 

20Engyingo nĩ ngũhĩ erigotsera kuyo, nʼobũlangĩtĩ ni buke eriyiswikabo. 

21Kusangwa Omwami Mukulu asyahangana ngʼali oko kitwa kyʼePerazĩmũ, 

asyatsũmbũkĩbwa ngʼomo musya wʼeGĩbeonĩ; akole omũbĩrĩ wuwe, omũbĩrĩ wuwe 

owakalĩre, erikola omũbĩrĩ wuwe, omũbĩrĩ wuwe gʼomũsĩndo. 

22Neryo lino Simubye ngʼabatelemĩ, ebikono byenyũ bĩkasyawatĩbwa nʼamaka, 

kusangwa nabĩrĩowa erihana lyʼerĩherya oko kihugo kyosĩ lĩkalũa oko Mukama, 

Omwami Mukulu wʼemilondo.  

Omũsyo wʼamalima 

23Mutege okũtũ mowe omulenge wage, muhulikirire nʼerĩowa ebĩnywa byage.  

24Omũlĩmĩ Oyukalima busana nʼeribiba embuto akalima endambĩ yosĩ kwehĩ? 

Akakungulalyo nʼeribandanga ekitaka emigulu yosĩ kwehĩ? 

25Sĩalĩtũngananaya ekitaka kyaho nʼeribiba ekũnde nʼeripanza ejira, nʼerihera engano 

omo milondo, nʼekisusu aho wakyo, nʼenafaka omo mutano wabyo kwehĩ?  

26Kusangwa Nyamuhanga wuwe akamũkangĩrĩraya ndeke nʼerĩmwĩgĩsya ndeke.  

27Kusangwa ekũnde sĩrĩhũmbawa omo byuma bĩtwĩre, kutse ekĩrĩngo kyʼegalĩ 

sikiribindulawa endata oko jira. Nĩkwa ekũnde ĩkahũmbawa omo mũtso, nʼejira omo 

mũhũmbo.  

28Ebyalya byʼobuhule bikaswebawa; kusangwa sĩendĩsyahũmbabyo emigulu yosĩ. 

Kusangwa ekĩrĩngo kyʼegalĩ yiwe nʼesyosabayĩrĩ siwe bĩkatsandayabyo, 

sĩakĩhũmbabyo.  

29Ekĩ nakyo kĩkalũa oko Mwami Mukulu wʼemilondo, oyo wayira amahano 

wʼeriswekera, nʼamenge wuwe mo manene.  

 

Ĩsaya 29 

Arĩelĩ nʼesyonzĩgũ syago 

1Obũlĩge oko Arĩelĩ, Arĩelĩ omũyĩ ogo Dawĩdĩ alalirirako! Mutomeke Omwaka oko 

mwaka, mukwame ebiro bikulu byenyũ oko migulu yabyo. 

2Nasyaleta obũlĩge oko Arĩelĩ, kandi asyabya mũyĩ wʼeririra nʼerĩsũsũmana. Nago 

asyabya kwĩngye ngʼeArĩelĩ.  

3Nage nasyayira enganda yʼamalwa ukʼuwe erĩkũtĩmbako, nasyasingika emĩbĩrĩ 

yʼerikubambira emisunguliko yʼenyũmba erilwa nawe.  

4Nawe wasyasũbĩbwa ahisi, wasyabũgĩra omo kitaka, nʼebĩnywa byawe byasyalũa 

omo lũtũtũ eyo ugotsere. Omulenge wawe asyabya ngʼomulenge wʼekĩrimũ, akalũa 

omo kitaka, nʼebĩnywa byawe ngʼebihwehwe bĩkalũa omo lũtũtũ.  

5Nĩkwa endeko yʼesyonzĩgũ syawe yasyabya ngʼolũtũtũ lũnoyĩre, nʼendeko yʼabandu 

bʼomwaga yasyabya ngʼomusunga owakaguluka; ega kyasyabya omo katambĩ kake, 

neryo-neryo.  

6Omwami Mukulu, wʼemilondo asyakusuyira omo mũlũmo, nʼomo mũsĩkĩ, 

nʼolukanda lunene, nʼomo kanyabungu, nʼekihunga, nʼekirimi kyʼomuliro 

ekĩkahĩsaya.  

7Endeko yʼebihanda byosĩ ebikalwa nʼeArĩelĩ, nʼabosĩ bakalwa naye nʼahakangatĩre 

huwe, nʼabakamwagalĩranaya, basyabya ngʼerilota nʼobũlĩme bwʼekiro. 

8Neryo kyasyabya ngʼomugulu omundu oyũkwĩre enzala akalota, neryo lebaya, 

akalya, nĩkwa omugulu akabuka, ĩnĩakĩnakwĩre enzala, kutse ngʼomundu oyũkwĩre 

enyota akalota, neryo lebaya, akapũlaya, nĩkwa omugulu akabuka, neryo lebaya, 

akalembera, nʼenyota yiwe ikineho. Litya endeko yʼebihanda byosĩ ko yasyabya itya, 

eyikalwa nʼeKitwa kyʼeSĩonĩ.  

9Muamale, mulinde, muyiyire mo ndĩma-tĩme, mubye ndĩma-tĩme, abakakũnda, 

nĩkwa butsira omo bĩnyũ; bakakũta-kũta, butsira omo bũhĩre. 

10Kusangwa Omwami Mukulu abĩrĩbũtũlĩrako ekĩrĩmũ kyʼotũgotserĩ tunene, kandi 

abĩrĩrĩba ameso wenyũ, bo bamĩnyererĩ; kandi abiriswika emitwe yenyũ, bo bahanĩ.  

11Nʼerilota lyosĩ lyamabibya kwĩnywe ngʼebĩnywa byʼekitabu ekĩbohĩre, ekyo abandu 

bakaha omundu oyo wasĩ erisoma ati, Kĩsĩ-kĩsĩ, usome ekĩ; naye asyasũbĩrya ati, 

Sinangatoka, kusangwa kĩbohĩre.  

12Neryo ekitabu ekyo kyasyahabwa oyũtasĩ erisoma, bati, Kĩsĩ-kĩsĩ tuti, soma ekĩ. 

Naye asyabũga ati, Sĩnyasĩ erisoma.  

13Neryo Omukama mwabũga ati, Kusangwa abandu aba bakanyisimbirira, omo 

bĩnywa byabo kandi bakanyĩsĩkaya nʼemĩnywa yabo, nĩkwa babĩrĩsegerya emitima 

yabo yo hali kwĩngye, nʼerikenga lyabo busana nage ni mitsye yʼabandu eyo biga 

ngendo nyingi,  

14neryo, lebaya, ngandisyaswakola omũbĩrĩ wʼeriswekera omo katĩkatĩ kʼabandu aba, 

omũbĩrĩ wʼeriswekera ndeke. Amenge wʼabʼamenge ba banyima asyahera, nʼeriminya 

lyʼabanyima-nyima abakalangira lyasyabĩswa.  

15Obũlĩge kwʼabo abakabĩsa ndeke oko Mwami Mukulu embĩta yabo, nʼemĩbĩrĩ yabo 

ikakolawa omo mwĩrĩmya, kandi bakabũga bati, Nindi yukatulolako kwehĩ? Kutse 

nandi yũtwasĩ kwehĩ?  

16Ĩnywe mukabindula emyatsi! Omũbũmbĩ asyalĩngĩrĩranĩbwa nʼeribumba kwehĩ? 

Muti ekyabumbawa ikikabwira oyo wabumbakyo, kiti, Mwatanyibumba. Kutse 

ekindu ekikabumbawa ikyahula oyo wabumbakyo kiti, Siawite menge kwehĩ?  

17Sĩhakĩsĩya akatambĩ kake kwehĩ? NʼeLebanonĩ yasyabindulwa eribya eririma 

lĩbogĩre, nʼeririma lĩbogĩre siryendisyaganzwa ngʼomũsĩtũ kwehĩ? 

18Oko kiro ekyo abatsiha basyowa ebĩnywa byʼekitabu, nʼomo mwĩrĩmya munene 

nʼomo mũhĩndanĩa, ameso wʼesyondĩma-tĩme asyalangira. 

19Nʼabandu bʼobũlĩge basyakanyĩrĩrya obutseme bwabo omo Mwami Mukulu, 

nʼabandu bʼobwaga basyatsema ũmwʼOyũbũyĩrĩre wa Ĩsraelĩ. 

20Kusangwa omundu wʼomwaga asyatogota, nʼomũtelemĩ asyahwa, ega, nʼabosĩ 

abanzĩre erikola ebibi basyatĩndwa.  

21Abandu bosĩ abakaleka omundu iniatswerwa omo mwatsi wuwe, nʼeritegera 

omundu oyukasoha erĩbanza omo lũkyo lwʼomũyĩ nʼeritima omundu omo buhaka 

bwa busa.  

22Neryo Omwami Mukulu oyo watongolaya Abrahamũ, akabũga, busana nʼekĩtũnga 

kya Yakobo ati, Yakobo siendisyahemulwa, kutse obũsũ buwe sĩbwendĩsyatsĩgũka.  

23Nĩkwa omugulu akalangira abana buwe, emĩbĩrĩ yʼebyala byage, omo katĩkatĩ kuwe, 

basyahigula erĩna lyage. Ega, basyakenga Oyũbũyĩrĩre wa Yakobo, kandi 

basyahangana nʼeriswekera Nyamuhanga wa Ĩsraelĩ.  

24Kandi abakatala omo bũlengekanĩa, basyahĩka okwʼiminya omwatsi wʼekwenene 

nʼabakayitonga basyangirira erĩkangĩrĩrĩbwa.  

Ĩsaya 30 

Abakayiketera eMĩsĩrĩ basyahemulwa 

1Omwami Mukulu ati, Obũlĩge oko bana bʼerihona, abakakola omwatsi owate wage. 

Nʼabakayira erisakana erite ryʼEkĩrĩmũ kyage, bati bakatomekera ebibi oko bibi.  

2Abakandagalira eMĩsĩrĩ, ĩsĩbetanyĩbũlya, erisayira omo buholo bwa Farao, 

nʼerĩsonda-sondya obulemberero omo kyũtsũtsũ kyʼeMĩsĩrĩ!  

3Neryo Obuholo bwa Farao bwasyabya erihemuka lyenyũ, nʼobulemberero omo 

kyũtsũtsũ kyʼeMĩsĩrĩ bwasyabya bugangagange bwenyũ.  

4Kusangwa abanya-mwami babo bali eZoanĩ, nʼabakwenda babo babĩrĩhĩka eHanesĩ.  

5Abosĩ basyahemuka busana nʼabandu abatetoka erihabo endũndĩ, abatewatĩkaya 

kutse erĩtũndĩsyabo, nĩkwa busana nʼerihemula, nʼeritsumabo.  

6Eriminyerera busana nʼesyonyama syʼeLutambi lwʼeyĩkwa.  Omo kihugo kyʼobũlĩge 

nʼeriagalwa,  Endale yʼobũkalĩ nʼendale yʼobulume sĩkalũayo,  Eyo ĩkalũa enzoka, 

enzoka yʼomuliro eyikaguluka,  Bikaheka ebindu byabo oko bitigo byʼesyopunda 

ndere,  Ebindu byabo oko bĩkũkũ byʼesyongamia,  Oko bandu abatetoka erihabo 

endũndĩ.  

7Erĩwatĩkya lya Mĩsĩrĩ ni busa Siriri nʼendũndĩ,  Kikaleka inamwahula mo Rahabũ, 

oyo wabĩrĩkwa.  

8Na lino ugende, usakekyo oko kisayi embere syabo, kandi usakekyo omo kitabu, 

ikyabya busana nʼomugulu owakasa busana nʼerĩtũlago kera na kera.  

9Kusangwa aba ni bandu bʼerihona, ni bana bʼamabehĩ, ni bana batanzĩre erĩowa 

erĩkangĩrĩrya lyʼOmwami Mukulu.  

10Abakabwira abahanĩ bati, Simulangire; nʼoko bamĩnyererĩ bati, Simuminyerere 

busana netu emyatsi eyitunganene, mutubwire ebĩnywa bitendere, muminyerere 

ebyʼeriteba.  

11Mũlũe omo nzira, mukitire emũsĩke wʼenzira, sĩtowe kandi emyatsi yʼOyũbũyĩrĩre 

wa Ĩsraelĩ.  

12Busana nʼekyo Oyũbũyĩrĩre wa Ĩsraelĩ ati, Kusangwa mwabirigana ekĩnywa ekĩ, 

imwabiriyiketera erinuba nʼepono, nʼeriyiketerabyo.  

13Busana nʼekĩ obubi obũ bwasyababyako ngʼebitobo ebikasonda eriwa, erĩbĩmba 

omo lũhĩmbo luli, nʼerĩtwĩka lyalo lĩkahĩka neryo-neryo omo katambĩ kaguma.  

14Nʼerĩtwĩka lyalo liri ngʼerĩkwa lyʼenyungu yʼomũbũmbĩ ĩkakwa kutsibu, nʼoluyo 

sialibanika omo bitswe-bitswe olwangaheka omuliro omo lĩko, kutse eriteha amagetsi 

omo kitsinga.  

15Kusangwa Omukama Omwami Mukulu, Oyũbũyĩrĩre wa Ĩsraelĩ abĩrĩbũga ati, 

Omwʼibinduka nʼerireka ebibi, nʼeriluhuka mwasyalamĩbwa. Omwʼiyibombeka 

nʼeriyiketera ni maka wenyũ. Nĩkwa momũtalĩga. 

16Nĩkwa momwabũga muti, Iyehe, nĩkwa twasyatibita endata oko syosabayĩrĩ. Neryo 

ko mwasyatibita mutya! Kandi muti, Netu twasyagendera oko syosabayĩrĩ esyo. 

Sikanguha, neryo abakabakwama nabo basyanguha.  

17Elfu nguma yasyasaga oko muhayo wʼomundu muguma. Nʼoko mihayo yʼabatanu 

mwasyatibita, erĩhĩka aho mwasyasĩgwa ngʼomuti owahangene oko singi yʼekitwa, 

kandi ngʼebendera eyiri endata oko kitwa.  

18Na busana nʼekyo, Omwami Mukulu akasonda eribaganyira. Kandi busana nʼekyo 

akalinda endata ĩnĩabakwĩra olukogo. Kusangwa Omwami Mukulu ni Nyamuhanga 

wʼerĩbanza litunganene. Omũyĩsa ali oko bosĩ abakamũkwa olukando.  

19Ĩnywe bandu bʼeSĩonĩ, esyondũlanĩ syʼeYerũsalema, simwendisyaswalira. Kwenene 

asyabakwa olukogo busana nʼomulenge wʼerilaka lyawe. Omugulu asyowalyo 

asyabasũbĩrya.  

20Nomo Mukama abiribaha akalyo kʼamalĩge, nʼamagetsi wʼerĩnũbya, nĩkwa iye, 

Omũkangĩrĩrya wenyũ, sĩendĩsyaswayĩbĩsa, nĩkwa ameso wenyũ asyalangira 

Omũkangĩrĩrya wenyũ.  

21Nʼamatwĩ wenyũ asyowa ekĩnywa enyũma wenyũ kiti, Enzira yeyĩ, mugendere 

muyo. Omugulu mukakitira oko luhande lwʼamali, nʼomugulu mukakitira oko 

luhande lwʼamalembe.  

22Kandi mwasyatsandya esyosanamu syenyũ esĩbatsĩre esĩswĩkĩrwe nʼebĩtsĩpa, 

nʼesyosanamu syenyũ esyanũnĩbawa nʼeriswikwa omo syamagetsi. 

Mwasyapanzapanzasyo hali ngʼekindu kyʼesyonye. Mwasyabwirasyo muti, Mũlũeho!  

23Neryo asyawĩsya embũla busana nʼembuto, eyo mwasyahera omo kitaka. Nʼakalyo 

kʼerikanyirira lyʼekitaka, nako kasyaboga nʼerĩerya bingi. Oko kiro ekyo ebihangulo 

byenyũ byasyalira omo lũlĩsĩryo lunene. 

24Esyonume syʼesyonde nibya nʼesyopunda esikalima ekitaka syasyalya ebiti 

ebĩsĩhĩre omo mũnyũ ebĩsenzegetĩre omo lupao nʼomo kihasa-murobo. 

25Nʼoko buli kitwa kiri nʼoko buli katwa kali, hasyabya esyonyũsĩ syʼamagetsi 

akasenda, oko kiro kyʼerĩkwa lĩnene, omugulu esyonyũmba sĩsũngũlĩkĩre sikatera.  

26Kandi ekyakakala kyʼomukera kyasyabya ngʼekyakakala kyʼeryuba, nʼekyakakala 

kyʼeryuba kyasyakanya ngendo sirinda, ngʼekyakakala kyʼebiro birinda, oko kiro 

ekyo Omwami Mukulu asyasenga ebĩhũnze byʼabandu buwe, nʼerĩlamya ebihutale 

ebyo abirikolabo.  

27Lebaya erĩna lyʼOmwami Mukulu likasira hali; erihitana liwe likaka, nʼomũkĩ wuwe 

ni mungi. Emĩnywa yiwe yoswĩre nʼerihitana, nʼolulimi luwe luli ngʼomuliro 

owakabugirira.  

28Omuka wuwe ali ngʼolũsĩ olukabwaga, olũkahĩka oko bĩkya, erisenzegeta ebihanda 

omo kayingiro, nʼerĩhĩra omugatsulo owakaheraya omo mikese yʼebihanda.  

29Mwasyabya nʼolwimbo ngʼomo kiro oko mugulu ũkategaya ekiro kikulu. Kandi 

mwasyabya nʼobutseme bʼomutima, ngʼomundu oyukagenda omo mulenge 

wʼenyamulera, eriya oko kitwa kyʼOmwami Mukulu, oko Lĩbwe lya Ĩsraelĩ. 

30Omwami Mukulu asyowĩsya omulenge wuwe wʼehamũlĩ, kandi asyaleka erĩkĩma 

lyʼokuboko kuwe iryalolwako, omo kirimi kyʼomuliro owakabugirira, omo mbũla 

nene, nʼeriwa lyʼembũla nʼamatwa.  

31Kusangwa omo mulenge wʼOmwami Mukulu, Asũrĩa asyubaha, omugulu 

akaswĩraya omo mwĩgo.  

32Obuli kĩhũnze kyʼomũtso wʼerisuyira, ekyo Mwami Mukulu asyamũhĩrako, 

kyasyabya haguma nʼomulenge wʼesyonzenze nʼesyonanga; kandi asyalwa nabo 

nʼerĩhũngyabo omo byala biwe byʼamaka.  

33Kusangwa Erĩokeryo lyʼeTofetĩ lyabĩrĩkokotĩbwa kera. Ega, lyabĩrĩkokotĩbwa 

busana nʼomwami. Abiritakulaho hali nʼahanene omwisi, ekitabiro kyaho ni muliro 

nʼesyongwĩ nene. Omuka wʼOmwami Mukulu, ngʼolũsĩ lwʼomuliro wʼekĩbĩrĩtĩ 

asyakyalyo.  

 

Ĩsaya 31 

Omwami Mukulu akalwira Ĩsraelĩ 

1Obũlĩge ukwʼabo abakandagalira eMĩsĩrĩ erisonda-sondya erĩwatĩkĩbwa, 

abakayiketera esyosabayĩrĩ, abakayiketera esyogalĩ kusangwa ni nyingi, kandi 

abakayiketera abakagenda oko syosabayĩrĩ kusangwa ni bʼamaka kutsibu, nĩkwa 

sĩbehĩra ameso oko Yũbũyĩrĩre wa Ĩsraelĩ, kutse sĩbesonda-sondaya Omwami 

Mukulu!  

2Nĩkwa iye anawite amenge nibya, kandi asyaleta erĩkwa, ĩsĩendĩsyasũbũlva ebĩnywa 

biwe, nĩkwa asyahangana erilwa nʼekĩtũnga kyʼabakola-nabi, nʼerilwa nʼabo 

abakawatĩkaya abakakola ebibi.  

3Nĩkwa Abanya Mĩsĩrĩ ni bandu, si Nyamuhanga. Esyosabayĩrĩ syabo ni nyama, sĩ 

bĩrĩmũ. Neryo Omwami Mukulu asyasumba ebyala biwe, neryo oyũkawatĩkaya 

asyatwĩkala, nʼoyũkawatĩkĩbawa asyawa, nʼabosĩ basyahwera haguma.  

4Kusangwa Omwami Mukulu abirimbwira ati, Ngoko endale nʼekyana kyʼendale 

sikaruruma busana nʼerihiga, abalĩsya bangi bamabirikirwa erilwa nayo, 

siyendisyasaga emirenge yabo, kutse sĩrĩsĩsĩra busana nʼolukanda lwabo. Litya 

Omwami Mukulu wʼemilondo akandisyandagala atya erilwira oko kitwa kyʼeSĩonĩ 

nʼoko katwa kaho.  

5Ngʼesyonyonyũ ko sikaguluka, Omwami Mukulu kwʼasyalembera atya 

eYerũsalema. Asyateyago nʼerĩlamyago, asyalabaho nʼerĩlamyago.  

6Musube oko yo mwahonako kutsibu, ĩnywe bana ba Ĩsraelĩ.  

7Kusangwa oko kiro ekyo obuli mundu asyagusa esyosanamu siwe syʼekĩtsĩpa, 

nʼesyosanamu siwe syʼesyʼamagetsi esyo ebyala byenyũ byahesa busana nʼebibi.  

8Omunya Asũrĩa asyawa omo mũyalĩ, owate wʼomundu. Omũyalĩ ate wʼabandu 

asvamubuga. Neryo Siendisyabala omũyalĩ; nʼabalwana buwe basyabya abakolĩ 

bʼomũbĩrĩ abakakũnawa.  

9Erĩbwe riwe lyasyahwerekerera busana nʼeriubaha, nʼabanya-mwami buwe 

basyubaha busana nʼebendera, Omwami Mukulu atya. Omuliro wuwe ali eSĩonĩ, 

erirunga liwe liri eYerũsalema.  

Ĩsaya 32 

Eritabala lyʼOmwami oyutunganene 

1Lebaya, omwami asyatabala omo litunganene, nʼabanya-mwami basyatabala 

omwʼĩbanza lyʼekwenene.  

2Obuli mundu asyabya ngʼahʼerĩbĩsama erihunga, ngʼobũgamo bwʼembũla nene, 

ngʼesyonyũsĩ syʼamagetsi omo kihugo kyũmĩre, ngʼekyũtsũtsũ kyʼerĩbwe rĩnene omo 

kihugo ekikungukere.  

3Nʼameso wabo abakalangira sĩendĩsyalĩma-lĩma, nʼamatwĩ wʼabakowa 

asyahulikirira.  

4Omutima wʼomundu wʼelũba-lũba asyaminya amenge, nʼolulimi lwʼabʼomũtetũ 

lwasyanguha erĩbũga ndeke-ndeke.  

5Omũkĩrũ Siendisyaswahulwa mo mukulu, kutse omuhemu siendisyaswahulwa mo 

mwenge.  

6Kusangwa omũkĩrũ asyabũga ebyʼobũkĩrũ, nʼomutima wuwe asyakola ebibi, erikola 

ebite bya Nyamuhanga, nʼerĩbũga ebite byʼekwenene busana nʼOmwami Mukulu, 

erĩtendĩũgũtya omundu wʼenzala, nʼerikaga amagetsi busana nʼoyũkwĩre enyota.  



1252 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

7Omundu mutya-mutya akakola ebitya-bitya. Akaganĩraya emyatsi mibi, erĩherya 

abandu bʼobũlĩge omo bĩnywa byʼamabehĩ, omugulu abʼobwaga bakabũga 

ekitunganene.  

8Nĩkwa omugenge akaganĩraya emyatsi yʼobugenge, kandi akahangana omo myatsi 

yʼobugenge.  

Erihana abakalĩ ebikandisyasa 

9Muhangane, ĩnywe bakalĩ mũtayĩtsũlĩre kindu, mowe omulenge wage. Ĩnywe bana-

bato abatalengekenĩe, mutege amatwĩ oko kĩnywa kyage. 

10Oko mwaka owakasa nʼebindi biro bike mwasyasĩsĩra ĩnywe bana-bato 

mutatsomene. Kusangwa erikamula likahwa, nʼerigesa sĩryendĩsyahĩka. 

11Ĩnywe bakalĩ mũtayĩtsũlĩre, mutitimane, musweke ĩnywe bana-bato mutatsomene 

kindu. Muambule, mubye ndũmbũ, muyibohe emiremba omo mbindi syenyũ.  

12Muyihumange oko bĩkũba byenyũ busana nʼamalima owene, busana nʼemĩrĩkĩ 

yʼebĩnyũ eyĩbogĩre.  

13Busana nʼemisakisaki nʼamahwa eyikalasa omo kihugo kyʼabandu bage. Ega, 

busana nʼamanyũmba gosĩ wʼobutseme, na busana nʼomũyĩ wʼeritsema. 

14Kusangwa ekikali kyʼOmwami kyabĩrĩsĩganĩbwa. Omũyĩ wʼabandu bangi abiribya 

bute mundu; ekitwa nʼomusunguliko wʼenyũmba yʼerĩterya yabiribya myangalũ ebiro 

byosĩ iniabiribya obutseme bwʼesyopunda syʼomolĩ, olũlĩsĩryo lwʼebihangulo.  

15Erĩhĩka aho Omũlĩmũ amabyũtũlĩrwa ũkwʼĩtwe erĩlũa endata. Nʼembwarara 

iyasyabya eririma lĩbogĩre kũndũ, nʼeririma lĩbogĩre eriheta kutsibu.  

16Neryo erĩbanza litunganene lyasyĩkala omo mbwarara. Nʼeritunganene lyasyĩkala 

omwʼirima erĩbogĩre.  

17Omũbĩrĩ wʼeritunganene asyabya buholo, nʼomũbĩrĩ wʼeritunganene asyabya 

eriyibombeka nʼeriyiketera ebiro byosĩ.  

18Neryo abandu bage basyĩkala omo mwanya wʼobuholo, nʼomo hʼerĩĩkala ahawatĩre, 

nʼahʼeriluhukira ahatũlere,  

19Kandi amatwa asyawa omugulu omũsĩtũ akatera. Omũyĩ asyahĩrwa ahisi.  

20Mwasyabya nʼomũyĩsa ĩnywe mukabiba oko mũsĩke wʼamagetsi gosĩ, ĩnywe 

mukabohola esyonume syʼesyonde nʼesyopunda.  

 

Ĩsaya 33 

Obũlĩge ũkwʼoyũkaheraya 

1Obũlĩge kuwe, uwe ũkaheraya, nawe ĩsũlĩwaherĩbwa. Kandi oyũkateba, omugulu 

abandi batamuteba! Omugulu wamabibuga erĩherya, nawe wasyaherĩbwa. Nʼomugulu 

wamabibugirira eriteba, abandi basyakukolera amatebo.  

2Uwe Mwami Mukulu, ubye nʼolukogo busana netu twabirikulinda. Ubye maka wetu 

obuli ngyakya, nʼomulamo wetu nibya omugulu wʼobũlĩge.  

3Ebihanda bikasaga emirenge yʼolukanda. Ebihanda bikapanzikana omugulu 

ukayisumba.  

4Eminyego yenyũ yasyatola-tolwa ngoko bũngũkũ bukatola-tola. Abandu 

basyagulukirayo ngʼesyongĩke ko sikaguluka.  

5Omwami Mukulu amahamĩbwa, kusangwa ĩkere endata. Amũsũlya eSĩonĩ 

mwʼĩbanza lĩhĩkene nʼeritunganene.  

6Naye asyabya erĩsĩka lyʼemigulu yenyũ, nʼerilama lĩnene, nʼamenge, nʼeriminya. 

Eriubaha lyʼOmwami Mukulu ni bindu biwe.  

7Lebaya, esyombangĩ syabo sikalakira eyĩhya. Abakwenda bʼobuholo bakalira 

nʼerĩsirĩkalira.  

8Esyonzira nene sikabya bĩhũma, nʼomũgendĩ amũmbya. Abĩrĩtwa endagano, 

abiripona emĩyĩ, sialitsomana mundu.  

9Ekihugo kikalira nʼeriogoka, Lebanonĩ yabirihemuka nʼeriuma. Saronĩ iri nga 

mbwarara. Basanĩ na Karamelĩ ĩkalagalaya ebiti.  

10Omwami Mukulu akabũga ati, Lino ngandihangana. Lino ngandĩhamĩbwa. Lino 

ngandisumbwa endata.  

11Mwabiriheka obukule bʼomusunga, mwasyabuta engesera. Omuka wage 

asyabahĩsya ngʼomuliro.  

12Ebihanda byasyabya byasyahĩsĩbwa eribya swakara, ngʼemisakisaki eyikakenzawa, 

eyĩkahĩsĩbawa omo muliro.  

13Ĩnywe muli hali, muhulikirire ebyo nabirikola kandi, ĩnywe muli hakũhĩ muminye 

amaka wage.  

14Abakola-nabi eSĩonĩ bakubaha. Nʼerititimana lyabirihamba abatekenga 

Nyamuhanga. Nindi ũkwʼĩtwe angatoka erĩĩkala omo muliro owakahĩsaya kwehĩ? 

Nindi ũkwʼĩtwe angatoka erĩĩkala haguma nʼerĩhĩsĩrĩrya lya kera na kera kwehĩ?  

15Yo nʼoyukangendera omo litunganene, nʼoyũkabũga ebyʼekwenene, oyukagana 

endũndĩ yʼeribanika omo mabehĩ, nʼerĩhehya ebyala biwe sibihambe esigulo, 

nʼoyũkalĩba amatwĩ wuwe okwʼowa omwatsi wʼomusasi, nʼoyũkalĩba ameso wuwe 

sialangire ebibi.  

16Yo yo Wasyĩkala endata. Ahakongotere hʼamabwe hasyabya busayiro buwe. 

Asyahabwa ebyalya biwe, nʼamagetsi wuwe siendisyabula.  

17Ameso wenyũ asyalangira Omwami omo bubuya buwe. Asyalangira ekihugo 

ekyʼehali-hali.  

18Omutima wawe asyaganĩrya ebyʼerĩũbahya. Ali hahi oyukaganza? Alihi 

oyukalenga? Ali hahi oyukaganza amanyũmba wʼemisunguliko kwehĩ?  

19Siwendisyaswalangira ekihanda kĩkalĩre, abandu bʼomũbũge atasĩbwe, owatetoka 

eriminywa nʼomundu, abʼolulimi lwʼomũtetũ olutetoka eriminywa.  

20Musamalire eSĩonĩ, omũyĩ wʼebiro bikulu byetu ebyabirihamulwa. Ameso wawe 

asyalangira eYerũsalema ahʼerĩĩkala ahayĩbombekĩre, erĩhema eritendisyasengwa, 

nʼesyongyingyi syalyo sisyendisyakulwa na kera, kutse emĩrĩkĩ yalyo 

sĩyendĩsyatwĩbwako nʼomuguma.  

21Nĩkwa eyo oyũkangabasenĩe, Omwami Mukulu, asyabya busana netu ahʼesyonyũsĩ 

nʼamagetsi agalĩhĩre, ahatelaba bwato nʼesyongahya syabo, kandi sihendisyalaba 

bwato bunene.  

22Kusangwa Omwami Mukulu nĩ mũtswerĩ wetu, Omwami Mukulu yukatuha 

emigambo yetu, Omwami Mukulu ni mwami wetu. Asyatũlamya.  

23Emikoba yetu yamalegukala. Siyetoka erihamba endĩna nʼendũyĩ yabo yʼobwato 

ndeke, kutse erisanzula olukimba lwʼobwato, neryo basyagaba eminyego minene 

eyahũngawa. Ebirema byasyĩmya eminyego.  

24Kandi sihali ndũlanĩ eyĩkandĩsyabũga iti, Nyilwere. Abandu abĩkeremo 

basyabuyirwa ebibi byabo.  

Ĩsaya 34 

Erihitana lya Nyamuhanga oko bihanda 

1Ĩnywe bihanda mwase hakũhĩ, mubane erĩowa, muhulikirire, ĩnywe bandu! Ekitaka 

kihulikirire, nʼebyoswĩre mukyo byowe, ekihugo nʼebindu byosĩ ebikahuluka mukyo.  

2Kusangwa Omwami Mukulu akahitana busana nʼebihanda byosĩ, akahitana busana 

nʼemilondo yabo yosĩ yʼabasĩrĩkanĩ. Abĩrĩheryabo kutsibu, abirihabo erĩĩtwa.  

3Abĩtawa babo basyaguswa eyĩhya, nʼekikumbo kyʼebĩnda byabo kyasyahetukira 

endata, nʼebitwa byasyatsapa omo musasi wabo.  

4Emilondo yosĩ yʼelubula yasyahwerekerera, nʼolubula lwasyalĩngwa ngʼakaratasi. 

Omulondo walo gosĩ asyahwerekerera, ngʼekikoma kyʼomũlĩkĩ wʼebĩnyũ ko kikuma, 

ngʼekikoma kyʼomuti wʼomũtĩnĩ ko kikuma.  

5Kusangwa omũyalĩ wage abĩrĩũgũtĩra omo lubula. Lebaya asyakĩmĩra eEdomũ 

busana nʼeritswera, nʼoko bandu bʼeritakira lyage, erĩheryabo.  

6Omũyalĩ wʼOmwami Mukulu amũgũta omo musasi, amanyenyeta omo bĩsabũ, omo 

musasi wʼebyana byʼesyombũlĩ nʼesyombene-hene, omo bĩsabũ byʼesyombĩko 

syʼesyombangale, kusangwa Omwami Mukulu awite ehongo eBosra, nʼerĩkwa lĩnene 

omo kihugo kyʼeEdomũ.  

7Esyonganda syasyakwa haguma nabo, esyonume ndere syʼesyonde haguma 

nʼesyonume syʼesyonde esĩkalĩre. Litya ekihugo kyabo kyasyalĩbĩka omo musasi, 

nʼolũtũtũ lwabo lwasyabya nʼamagũta wʼebĩsabũ.  

8Kusangwa Omwami Mukulu awite ekiro kyʼerĩkĩsya, Omwaka wʼeririha busana 

nʼobuhaka bwʼeSĩonĩ.  

9Esyonyũsĩ syako syasyabindulwa mo kasuku, nʼolũtũtũ lwako mo bũsĩngo, nʼekitaka 

kyayo kyasyabya ngʼakasuku akakagulumira.  

10Sĩkyendĩsyalĩmĩbwa omo kiro kutse omugulu wʼomusibo. Omũkĩ wakyo 

asyahetukira endata kera na kera. Erĩtsũka oko ndengo nʼoko ndengo kyasyabya 

mulala. Sihali oyo wasyalaba mukyo kera na kera.  

11Nĩkwa etuhe nʼendĩko syasyasĩgalyakyo, nʼekĩbũkũlũ nʼekikororo byasyĩkalamo. 

Naye asyasumba kukyo olukoba lwʼerĩtĩnda nʼolukoba lwʼerirengako lwa busa.  

12Abakulu bayo, sihali oyo bangahĩra mo mwami, nʼabanya-mwami bakyo bosĩ 

basyabya buyira.  

13Nʼemisakisaki yasyalasa omo manyũmba wʼomusunguliko awakangatĩre, 

ekyatsinge nʼamatolũ byasyalasa ahakangatĩre hakyo. Hasyabya aho esyoboha 

sikasiba nʼekibuga kyʼembũnĩ.  

14Esyonyama syʼomo mbwarara syasyahĩndana nʼesyombwa syʼomolĩ, nʼesyombene 

syʼobweya syʼomolĩ sikamira esindi syasyo. Ega, nʼenyama nyibi yʼekiro yasĩkalayo, 

nʼeriyibanira ahʼeriluhukira. 

15Eyo enzoka yasyahĩra obusamba bwayo, nʼerirekera amayi eyo, kandi yasyatũago, 

nʼerĩhĩndanĩa ehyana hyayo omo kyũtũtũ kyayo. Ega, nʼebihungu byasyahĩndanaho, 

ekyʼobulume nʼekyʼobũkalĩ.  

16Mũsonda-sondaye omo kitabu kyʼOmwami Mukulu, musomekyo: Sihali nʼekiguma 

kyasyabulaho, sihali ekyasyabula mũlĩkyabo. Kusangwa obuno buwe 

bwabirihamulakyo, nʼOmũlĩmũ wuwe abĩrĩhĩndanĩabyo.  

17Kandi abirigerekerabyo, nʼebyala biwe byabirigabirabyo omo lukoba. 

Byasyasĩgalyakyo erĩhĩka na kera, erĩtsũka oko ndengo nʼoko ndengo byasyĩkalamo.  

 

Ĩsaya 35 

Nyamuhanga akatsumula eSĩonĩ 

1Embwarara nʼolukurutsu byasyatsema, nʼembwarara yasyatsanga nʼerĩhũlũkya 

omusanga ngʼerikanga.  

2Yasyalasya omusanga munene, nʼeritsanga nʼobutseme nʼerĩũta obogo bwʼobutseme. 

Yasyahabwa obubuya bwʼeLebanonĩ, yasyahabwa obubuya bwʼeKaramelĩ nʼeSaronĩ. 

Basyalangira olukengerwa lwʼOmwami Mukulu, erĩkangabasanĩa lya Nyamuhanga 

wetu. 

3Mũsĩkaye ebyala bite nʼamaka, musingike amarwĩ awalegetsene. 

4Mubwire abandu bʼomutima owakasata muti, Mũsĩke, simubahe. Lebaya, 

Nyamuhanga wenyũ asyasa nʼerĩkĩsya, eririha lya Nyamuhanga lyasyahĩka, nĩkwa 

asyabalamya.  

5Nʼoko mugulu oyo ameso wʼesyondĩma-tĩme asyalĩbũlwa, nʼamatwĩ wʼabatsiha 

asyahundukala.  

6Oko mugulu oyo olugata lwasyatũa ebika ngʼengabi, nʼolulimi lwʼerĩkĩrũ lwasyũta 

obogo bwʼobutseme, kusangwa omo lukurutsu mwasyabutuka amagetsi, nʼesyonyũsĩ 

omo mbwarara.  

7Nʼekitaka kyũmĩre kyasyabya kitsinga kyʼamagetsi, nʼekitaka kĩkwĩre enyota 

kyasyabya mwʼesĩsoko syʼamagetsi. Kandi aho esyoboha sikasiba aho sikabundama, 

ebiti bikabya erisesa nʼebibingu.  

8Enzira nene yasyabyayo, nʼembalu, nayo yasyahulwa mo mbalu yʼerĩbũyĩrĩre; 

abatsandĩre sibendisyalaba muyo. Nĩkwa yasyabya busana nʼabandu abakalabaho. 

Abandu bakĩrũ sibendisyagalaganda muyo. 

9Eyo sihendisyabya endale kutse enyama ĩkalĩre sĩyendĩsyahĩkamo. 

Sisyendisyabanikayo. Nĩkwa abatongolĩbwa basyalenderamo. 

10Abatongolĩbawa bʼOmwami Mukulu basyasubula, nʼerihĩka eSĩonĩ ĩbakũta obogo 

bʼobutseme, nʼobutseme bwa kera na kera bwasyabya oko mitwe yabo. Basyabana 

eritsangamuka nʼeritsema, nʼobũlĩge nʼerihumulikana byasyatibita.  

Ĩsaya 36 

Omwami Sanĩharĩbũ akayabambira Yũda 

1Neryo oko mwaka wʼerĩkũmĩ nʼeyĩnĩ yʼOmwami Hezekĩa, Sanĩharĩbũ omwami 

wʼeAsũrĩa mwayabambira emĩyĩ yosĩ ya Yũda eyikongotere, mwahũngayo.  

2Omwami wʼeAsũrĩa mwatuma Rabasake erĩlũa eLakĩsĩ erĩhĩka eYerũsalema oko 

mwami Hezekĩa haguma nʼomulondo munene wʼabasĩrĩkanĩ. Neryo mwahangana oko 

mugende wʼekitsinga kyʼendata omo nzira nene yʼekitaka kyʼoyũkeraya esyongimba.  

3Neryo Elĩakĩmũ mugala wa Hĩlkĩa, oyo wabya mwĩmanĩrĩ wʼenyũmba, na Sebũna 

omũhandĩkĩ, na Yoa mugala wa Asafũ, omũhandĩkĩ wʼemyatsi mobamuhulukira.  

4Na Rabasake mwabwirabo ati, Lino mubwire Hezekĩa, muti, omwami mukulu 

wʼeAsũrĩa ati, Ni maha wahi ago ukayiketera kwehĩ?  

5Nyiti, erihana lyawe nʼamaka busana nʼamalwa nĩ bĩnywa buyira. Lino 

ukayiketerandi, uti ukahona ũkwʼĩngye kwehĩ?  

6Lebaya, ukayiketera omũtso wʼoluseke olũbũnĩkĩre, ye Mĩsĩrĩ, omundu 

amayegemerya kugo, akandiya omo byala biwe nʼeritsimitabyo. Farao omwami 

wʼeMĩsĩrĩ kwʼali atya oko bosĩ abakayiketera ye.  

7Nĩkwa wamambwira uti, Tukayiketera Omwami Mukulu, Nyamuhanga wetu; si nina 

ye oyo Hezekĩa alũsaya ahʼendata nʼebiherero biwe, iniakabwira Yũda 

nʼeYerũsalema, ati, Mwasyaramya embere wʼekiherero ekĩ kwehĩ?  

8Neryo lino, usakane nʼomukama wage omwami wʼeAsũrĩa, nage ngandikuha 

esyosabayĩrĩ elfu ĩbĩrĩ, wamabya wanganatoka nawe erĩhĩra abandu kusyo.  

9Neryo wangatoka uti erĩkĩnda omũsondolĩ muguma muke owʼabagombe bʼomukama 

wage, nʼeriyiketera eMĩsĩrĩ busana nʼesyogalĩ na busana nʼabandu abakagenda oko 

syosabayĩrĩ kwehĩ?  

10Na lino namasa isingwite erĩrĩga lyʼOmwami Mukulu eribambira ekihugo ekĩ 

nʼerĩheryakyo kwehĩ? Omwami Mukulu mwambwira ati, Hetuka ulwe nʼekihugo ekĩ, 

nʼerĩheryakyo.  

11Neryo Elĩakĩmũ na Sebũna na Yoa mobabwira Rabasake, bati, Lino ũbũge 

nʼabagombe bawe omo mũbũge wʼAbasũrĩa, kusangwa tũkowago. Sũbũge netu omo 

mũbũge wʼAbayũda omo matwĩ wʼabandu abali oko lũhĩmbo.  

12Nĩkwa Rabasake mwabũga ati, omukama wage mwanyituma oko mukama wawe 

nʼũkwʼĩnywe erĩbũga ebĩnywa ebĩ kwehĩ? Mwatanyituma oko bandu abĩkere oko 

lũhĩmbo, balye amabĩ wabo nʼerĩpũlya amasu wabo haguma nenyũ kwehĩ?  

13Neryo Rabasake mwahangana mwabirikira nʼomulenge munene omo mũbũge 

wʼAbayũda ati, Mowe ebĩnywa byʼOmwami munene, yo mwami wʼeAsũrĩa.  

14Omwami ati, Simuleke Hezekĩa eribateba, kusangwa siangatoka erĩbalamya.  

15Kutse simuleke Hezekĩa akaleka imwayiketera Omwami Mukulu ati, Omwami 

Mukulu kwenene asyatũlamya, omũyĩ oyo siendisyahabwa omo byala byʼOmwami 

wʼeAsũrĩa.  

16Simuhulikirire Hezekĩa, kusangwa omwami wʼeAsũrĩa ati, Musangane nage omo 

buholo, munyihulukire. Neryo obuli mundu alye oko mũlĩkĩ wʼebĩnyũ biwe, nʼobuli 

mundu alye oko muti wuwe wʼomũtĩnĩ, kandi mũpũlaye obuli mundu amagetsi 

wʼekitehero kiwe,  

17erĩhĩka aho nasyasira eribatwala omo kihugo kiri ngʼekihugo kyenyũ, ekihugo 

kyʼengano nʼebĩnyũ bihya-bihya, ekihugo kyʼobundu nʼamalima wʼebĩnyũ.  

18Mũyĩtegaye, Hezekĩa akasyabatalya ati, Omwami Mukulu asyatũlamya. Hali 

nyamuhanga muguma wʼebihanda oyo walamaya ekihugo kiwe omo byala 

byʼOmwami wʼeAsũrĩa kwehĩ? 

19Esyonyamuhanga syʼeHamatĩ nʼeArũpadĩ siri hahi kwehĩ? Esyonyamuhanga 

syʼeSefaraĩmũ siri hahi kwehĩ? Kandi Syabĩrĩlamya eSamarĩa omo byala byage 

omugulu wahi kwehĩ?  

20Nindi omo syonyamuhanga syosĩ syʼebihugo ebĩ oyo Wabĩrĩlamya ekihugo kyabo 

omo byala byage, uti Omwami Mukulu asyalamya eYerũsalema erĩlũa omo byala 

byage kwehĩ?  

21Nĩkwa mobamuhuna, mobatamũsũbĩrya nʼekĩnywa nʼekiguma, kusangwa lyabya 

erihana lyʼOmwami ati, Ĩsĩmwamũsũbĩraya.  

22Neryo Elĩakĩmũ mugala wa Hĩlkĩa oyo wabya mwĩmanĩrĩ wʼenyũmba, na Sebũna 

mũhandĩkĩ, na Yoa mugala wa Asafũ, omũhandĩkĩ wʼemyatsi, mobahĩka uku Hezekĩa, 

esyongimba syabo isyabiritulangwa, mobamubwira ebĩnywa bya Rabasake.  

 

Ĩsaya 37 

Hezekĩa akatumira uku Ĩsaya 

1Neryo omugulu omwami Hezekĩa owabyo, mwasatangya esyongimba siwe, 

mwayiswika emisarandwe, mwaya omo nyũmba yʼOmwami Mukulu. 

2Neryo mwatuma Elĩakĩmũ, oyo wabya mwĩmanĩrĩ wʼenyũmba, na Sebũna 

omũhandĩkĩ, nʼabakulu bʼabahererĩ, ibabiriyiswika oko misarandwe, eriya eyiri 

omũmĩnyererĩ Ĩsaya mugala wa Amosĩ.  

3Mobamubwira bati, Hezekĩa akabũga ati, Ekiro ekĩ ni kiro kyʼobũlĩge, 

nʼekyʼerikungwa, nʼekyʼeriganwa, kusangwa abana bamahĩka okwʼibutwa, kandi 

sihali amaka wʼeributa. 

4Mbino Omwami Mukulu Nyamuhanga wawe asyowa ebĩnywa bya Rabasake, oyo 

mwami wʼeAsũrĩa omukama wuwe atuma eripona Nyamuhanga oyuliho, kandi 

asyakunga ebĩnywa ebyo Mwami Mukulu Nyamuhanga wawe abĩrĩowa. Neryo 

Usabire abasĩgalira ababĩrĩsĩganĩbwa. 

5Neryo abagombe bʼomwami Hezekĩa mobahĩka uku Ĩsaya.  

6Na Ĩsaya mwabwirabo ati, Mukandibwira omukama wenyũ muti, Omwami Mukulu 

akabũga ati, Sigubahe ebĩnywa ebyo wabĩrĩowa, ebyo mwami wʼeAsũrĩa anyitsuma.  

7Lebaya, Nasyahĩra ekĩrĩmũ umwʼiye, naye asyowa olombĩ, asyasuba omo kihugo 

kiwe. Nage nasyaleka iniawa omo mũyalĩ omo kihugo kiwe.  

Rabasake akalayira uku Hezekĩa 

8Neryo Rabasake mwasubula, mweya omwami wʼeAsũrĩa akalwa na Lĩbũna, 

kusangwa abya ĩnĩamabĩowa kwʼabĩrĩlũa eLakĩsĩ.  

9Neryo omugulu owa bakabũga busana na Tĩrhaka omwami wʼeEtĩopĩa, ambu 

abirihuluka erilwa nawe. Omugulu owago, mwatuma abakwenda uku Hezekĩa ati, 

10Mwasyabwira Hezekĩa omwami wʼeYũda muti, Suleke Nyamuhanga wawe oyo 

ukayiketera erikuteba ati, Yerũsalema sĩendĩsyahĩrwa omo byala byʼOmwami 

wʼeAsũrĩa.  

11Lebaya, wabĩrĩowa ebyosĩ abami bʼeAsũrĩa babirikolera ebihugo byosĩ, 

nʼerĩheryabyo kutsibu. Nawe wasyabala kwehĩ? 

12Esyonyamuhanga syʼebihanda ebyo Syabĩrĩlamya abo abotata wage baheraya 

kwehĩ? Gozanĩ, na Haranĩ, na Rezefi, nʼabana ba Edenĩ ababya eTelesarĩ kwehĩ?  

13Omwami wʼeHamatĩ alihi, nʼomwami wʼeArĩpadĩ, nʼomwami wʼomũyĩ 

wʼeSefarĩmũ, nʼowʼeHena, nʼowʼeĨva kwehĩ?  

Hezekĩa akayasanza ebarua embere sya Nyamuhanga 

14Kandi Hezekĩa mwangirira ebarua omo byala byʼabakwenda, neryo mwasomayo; 

neryo Hezekĩa mwahetukira omo nyũmba yʼOmwami Mukulu, mwasanzayo embere 

syʼOmwami Mukulu.  

15Na Hezekĩa mwasaba Omwami Mukulu, ati,  

16Uwe Mwami Mukulu wʼemilondo, Nyamuhanga wa Ĩsraelĩ oyo wĩkere oko kĩtũmbĩ 

kyʼobwami endata oko makerũbĩ, uwe musa uli Nyamuhanga uwe musa, owʼamami 

gosĩ wʼekihugo. Wabirihangika olubula nʼekihugo.  

17Utege okũtũ kwawe, uwe Mwami Mukulu, uhulikirire. Uwe Mwami Mukulu uyire 

ameso, ulangire. Uhulikirire ebĩnywa byosĩ bya Sanĩharĩbũ, oyo watuma busana 

nʼeripona Nyamuhanga oyuliho. 

18Kwenene Mwami Mukulu, abami bʼeAsũrĩa babĩrĩherya ebihugo byosĩ nʼebitaka 

byabyo.  

19Kandi babirigusa esyonyamuhanga syabo omo muliro, kusangwa sisyabya 

esyonyamuhanga, nĩkwa emĩbĩrĩ yʼebyala byʼabandu, emiti nʼamabwe. Neryo 

babĩrĩheryasyo.  

20Neryo lino, uwe Mwami Mukulu, Nyamuhanga wetu, ũtũlamaye omo byala biwe, 

amami gosĩ wʼekihugo atoke eriminya, uwe musa Omwami Mukulu, kʼuli 

Nyamuhanga.  

Ĩsaya akabwira Hezekĩa erĩsũbĩrya lya Nyamuhanga 

21Na Ĩsaya mugala wa Amosĩ mwatuma uku Hezekĩa ati, Omwami Mukulu 

Nyamuhanga wa Ĩsraelĩ, ati, Kusangwa wabirinyisaba busana nʼomwami wʼeAsũrĩa 

ye Sanĩharĩbũ,  

22ekĩ nĩ kĩnywa ekyo Mwami Mukulu abĩrĩbũga busana naye. Omumbesa mwali 

wʼeSĩonĩ abirikupona, abirikuseka kutsibu, mwali wʼeYerũsalema abĩrĩtsĩngya 

omutwe busana nawe enyũma wawe.  

23Wabiriponandi nʼeritsumandi kwehĩ? Kandi wabĩrĩkandalya omulenge wawe 

ukundi, nʼerisumbira ameso wawe endata? Ko nʼoko Yũbũyĩrĩre wa Ĩsraelĩ!  

24Wabiripona Omukama omo bagombe bawe, kandi wabĩrĩbũga uti, Omo bungi 

bwʼesyogalĩ syage nabirihetukira oko singi syʼebitwa, oko myanya yʼehali 

yʼeLebanonĩ, kandi nasyakonda emĩerezĩ yayo miri-miri, nʼebĩlagũ bibuya byayo. 

Nasyingira ahayĩsũmbĩre hʼehali hʼendũlĩ omo mũsĩtũ munene wayo.  

25Nabiritakula ebitehero nʼerĩpũlya amagetsi, nʼomo bisando byage monũmya 

esyonyũsĩ syosĩ syʼeMĩsĩrĩ.  

26Sũlĩtowa kwehĩ? Nakolakyo kera, erĩtsũka emigulu ya kera monayĩsũnzakyo. Na 

lino nabĩrĩberereryakyo, nyiti ubindule emĩyĩ ikongotere eribya bilundo byʼomulala.  

27Busana nʼekyo esyondũlanĩ syabo syabya nʼamaka make, mobahanga-hangya 

nʼerihemulwa. Mobabya ngʼebiti byʼomolĩ, kandi ngʼebiti bibisi, ngʼebiti biri oko 

nyitwe, bikuma bite byakula.  

28Nĩkwa nyĩnasĩ erĩĩkala lyawe, nʼerihuluka lyawe, nʼeriingira lyawe, 

nʼerinyihitanako lyawe.  

29Kusangwa erinyihitanako lyawe, nʼeriyipipa lyawe byabĩrĩhĩka omo matwĩ wage, 

busana nʼekyo, nasyahĩra oruhugo omo nĩndo yawe, nʼomugatsulo wage omo mĩnywa 

yawe, kandi nasyakũsũbya omo nzira eyo wasiramo.  

30Nʼekĩ kyasyabya kiminyikalo ukʼuwe; nʼoko mwaka oyũ, mwasyalya emilasira, 

nʼoko mwaka wʼakabiri mwasyalya emilasira yabyo, nʼoko mwaka wʼakasatu 

mubibe, mugese, muhere amalima wʼebĩnyũ, mulye ebĩgũma byago.  

31Abasĩgalira ababalĩbawa bʼoko kĩtũnga kya Yũda basyalasya kandi emĩrĩhĩ 

yʼemwisi nʼeributa ebĩgũma endata.  

32Kusangwa abasĩgalira erĩlũa eYerũsalema basyahuluka, nʼerĩlũa oko kitwa 

kyʼeSĩonĩ hasyahuluka abakasyabala. Omũhwa wʼOmwami Mukulu asyakola ekĩ.  

Omwami Mukulu akapona omwami wʼeAsũrĩa 

33Busana nʼekyo, Omwami Mukulu akabũga busana nʼomwami wʼeAsũrĩa ati, 

Sĩendĩsyahĩka omo mũyĩ oyũ, kutse erilasa omusoha goko, kutse siendisyasa embere 

wago nʼengabo, kutse erĩhĩra kugo ekilundo kyʼekitaka eribambirago.  

34Enzira asiramo asyasuba muyo, Omwami Mukulu ati, Sĩendĩsyahĩka omo mũyĩ oyũ.  

35Kusangwa nasyalwira omũyĩ oyũ nʼerĩlamyago, busana nage, na busana na Dawĩdĩ 

omugombe wage.  

36Neryo omũlaĩka wʼOmwami Mukulu mwahuluka, mwĩta elfu erĩgana nʼamakũmĩ 

munani nʼesĩtanu (185,000) omo kilaliriro kyʼAbaasũrĩa. Omugulu abandu babuka 

omo ngyakya-ngyakya, lebaya abosĩ ibabiribya bĩnda.  

37Neryo Sanĩharĩbũ omwami wʼeAsũrĩa, mwalũaho, mwasuba ewuwe, mwĩkala 

eNĩnawe.  

38Neryo omugulu abya akaramya omo nyũmba ya Nĩsrokĩ nyamuhanga wuwe, 

Adramelekĩ na Sarezerĩ bagala buwe mobamwĩta omo mũyalĩ, neryo mobatibita omo 

kihugo kyʼeAraratĩ. Esarĩ-dahonĩ mugala wuwe mwabya mwami omo mwanya wuwe.  

Ĩsaya 38 

Endwala nʼerilama lya Hezekĩa 

1Oko biro ebyo Hezekĩa mwalwala endwala yʼerihola. Ĩsaya mugala wa Amosĩ 

mwamũhĩkako, mwamubwira ati, Omwami Mukulu ati, Ũtegekanaye emyatsi 

yʼekĩtũnga kyawe, kusangwa ukandihola, siwendisyabyaho.  

2Neryo Hezekĩa mwabindulira obũsũ buwe oko lũhĩmbo, mwasaba Omwami Mukulu,  

3ati, Ngakulemba-lemba, uwe Mwami Mukulu, Wibuke ngoko nabirilendera embere 

syawe omo kwenene nʼomo mutima ahĩkene, kandi nabirikola ebibuya omo meso 

wawe. Neryo Hezekĩa mwalira kutsibu-tsibu. 

4Neryo ekĩnywa kyʼOmwami Mukulu mokyahĩka uku Ĩsaya, kiti,  

5Ugende, Ubwire Hezekĩa, uti, Omwami Mukulu Nyamuhanga wa tata wawe Dawĩdĩ 

ati, Nabĩrĩowa erisaba lyawe, nabirilangira emĩsonĩa yawe. Lebaya, nganditomekera 

ebiro byawe kwʼemyaka erĩkũmĩ nʼeyĩtanu.  

6Kandi ngandĩkũlamya nʼomũyĩ oyũ omo byala byʼOmwami wʼeAsũrĩa. 

Ngandisyalwira omũyĩ oyũ.  

7Nʼekĩ kyasyabya kiminyikalo ukʼuwe kĩkalũa oko Mwami Mukulu, ngoko Omwami 

Mukulu asyakola omwatsi ogo abĩrĩbũga.  

8Lebaya, nasyaleka ekyũtsũtsũ oko bisambiro, ekyabĩrĩkĩma omo lyuba oko bisambiro 

bya Ahazĩ ikyasyasuba enyũma ebika ĩkũmĩ. Neryo ekyũtsũtsũ kyʼeryuba mokyasuba 

enyũma ebika ĩkũmĩ oko bisambiro ebyo kyalengerako.  

9Erisaka lya Hezekĩa omwami wʼeYũda, omugulu abya alwere, iniamabilama oko 

ndwala yiwe:  

10Monabũga nyiti, omo katĩkatĩ kʼebiro byage,  Ngandisyiingira omo syongyo 

syʼeKũlĩmũ.  Nabirikagwa amasĩgalira wʼemyaka yage.  

11Monabũga nyiti, Sindiendisyalola oko Mwami Mukulu,  Omwami Mukulu omo 

kihugo kyʼabaliho.  Sindiendisyaswalola oko mundu omo syondũlanĩ syʼomo kihugo.  

12Ngʼehema yʼomũlĩsya ahʼerĩĩkala lyage ryabirikulwa nʼerĩlũsĩbwa ũkwʼĩngye.  

Nabĩrĩrĩnga engebe yage ngʼomũlũkĩ.  Akanyĩtwĩrya hali omo mũlũkĩryo.  Erĩtsũka 

oko musibo nʼerĩhĩka omo kiro ukanyibuga.  

13Monayibombeka erĩhĩka engyakya.  Ngʼendale kwʼĩkabũna amakũha wage gosĩ,  

Erĩtsũka oko musibo nʼerĩhĩka omo kiro ukanyibuga.  

14Ngʼendambira kutse omũrobĩ, ko ngabũga-bũga nyitya;  Monabelekũma 

ngʼakalĩkũkũ;  Ameso wage akalĩtoha nʼeritungerera endata Uwe Mukama, 

namanũbĩbwa, Unyitonganire.  

15Ngandĩbũgakĩ kwehĩ?  Kusangwa abĩrĩbũga nage, kandi iye abirikolakyo.  

Nasyagalaganda omo myaka yage yosĩ Busana nʼerĩsĩrĩkalira lyʼomutima wage.  

16Uwe Mukama, busana nʼemyatsi eyĩ, abandu bakabyaho.  Omwʼebĩ byosĩ muli 

engebe yʼekĩrĩmũ kyage.  Neryo Ũnyĩsũbaye munyagasa, uleke nyibyeho.  

17Lebaya, busana nʼobuholo monabya nʼerĩsĩrĩkalira lingi.  Ni we wabiribika 

omutima wage eritendibya omo buhya bwa busa.  Kusangwa wabirigusa ebibi byage 

byosĩ enyũma syʼomugongo wawe.  

18Kusangwa eKũlĩmũ siyangatoka erikuha ewasĩngya,  Oluholo silwangatoka 

erĩkũkengesya.  Abakandagalira omo buhya sibangatoka eriyira amaha busana 

nʼeritendiregula lyawe.  

19Oyuliho, yukakuha ewasĩngya,  Ngoko ngakola mũnabwĩre.  Ĩse akabwira bagala 

buwe eritendiregula lyawe.  

20Omwami Mukulu yũkandĩsyandamya,  Busana nʼekyo tukandisyawata esyonyimbo 

syage omo binanga,  Ebiro byosĩ byʼeribyaho lyetu omo nyũmba yʼOmwami Mukulu.  

21Nĩkwa Ĩsaya abya ĩnĩabĩrĩbũga ati, bĩmaye ekitole kyʼebĩgũma byʼomũtĩnĩ, 

bahĩrekyo oko kihute, iniatoka erilama.  

22Neryo Hezekĩa abya ĩnĩabĩrĩbũga ati, Ekiminyikalo ni kyahi kiti nasyahetukira omo 

nyũmba yʼOmwami Mukulu kwehĩ?  

 

Ĩsaya 39 

Hezekĩa akakangaya abakwenda bʼeBabelĩ obũsokĩ buwe 

1Oko mugulu oyo Merodakĩ-baladanĩ mugala wa Baladanĩ omwami wʼeBabelĩ, 

mwatumira Hezekĩa esyobarua nʼolũsũnzo kusangwa ĩnĩamabĩowa kwʼabya alwere, 

kandi ngoko abirilama.  

2Neryo Hezekĩa mwatsemerabo, mwakangyabo enyũmba yosĩ yʼobũsokĩ buwe, 

ebĩtsĩpa, nʼesyamagetsi, nʼebikasiha ndeke byʼamanũkato nʼamagũta wʼobũgũlĩ 

bunene, nʼenyũmba yiwe yosĩ yʼebindu byʼamalwa, nʼebyosĩ byabanika omo mbĩso 

siwe syʼebindu. Mohatabya kindu omo nyũmba yiwe kutse omo bwami buwe, ekyo 

Hezekĩa atakangayabo.  

3Neryo omũmĩnyererĩ Ĩsaya mwahĩka eyiri omwami Hezekĩa, mwamubwira ati, 

Abalume aba mobakabũgakĩ kwehĩ? Kandi balĩalũahi bakakũhĩkako kwehĩ? Neryo 

Hezekĩa mwabũga ati, Bakanyĩhĩkako bakalũa omo kihugo kyʼehali eBabelĩ. 

4Neryo Ĩsaya mwabũga ati, Bamalola ũkũkĩ omo nyũmba yawe kwehĩ? Neryo 

Hezekĩa mwasũbĩrya ati, Babirilola oko byosĩ ebiri omo nyũmba yage. Sihali kindu 

omo bũsokĩ bwage ekyo ndetakangyabo.  

5Neryo Ĩsaya mwabwira Hezekĩa ati, Wowe ekĩnywa kyʼOmwami Mukulu 

wʼemilondo, 

6Lebaya, ebiro bikasa, omugulu ebindu byosĩ ebiri omo nyũmba yawe, nʼebyo abotata 

wawe babya bakabika erĩhĩka mũnabwĩre, byasyahekerwa eBabelĩ. Omwami Mukulu 

ati, Sihali kindu nʼekiguma ekyasyasĩganĩbwa. 

7Kandi basyatwala bagala bawe kũndũ, abo ukandisyabuta. Basyahũngwa basyabya 

omo kikali kyʼOmwami wʼeBabelĩ.  

8Neryo Hezekĩa mwabwira Ĩsaya ati, Ekĩnywa kyʼOmwami Mukulu ekyo ũlĩabũga ni 

kibuya. Kusangwa mwanganĩrya ati, Hasyabya Obuholo nʼekwenene omo biro byage.  

Ĩsaya 40 

Nyamuhanga akakĩranaya abandu buwe 

1Nyamuhanga wenyũ ati, Mũkĩranaye, mũkĩranaye abandu bage. 

2Mũbũge lyolo-lyolo nʼeYerũsalema. Mumuguse kʼomulenge muti, amalwa wuwe 

abirihwa, nʼebibi biwe byamalũsĩbwaho, kusangwa abirikibagalira kabiri omo byala 

byʼOmwami Mukulu busana nʼebibi biwe byosĩ.  

3Omulenge akabirikira ati,  Mũtegekanaye enzira busana nʼOmwami Mukulu omo 

mbwarara.  Mũtũngananaye omo mbwarara embalu nene busana na Nyamuhanga 

wetu.  

4Obuli musya asumbawe endata,  Nʼobuli kitwa nʼakatwa bĩhĩrawe eyĩkwa;  

Nʼekitaka kitalingirirene kiyirawe mo bwerere,  Nʼahakwangũkĩre habye omusya 

munene.  

5Neryo olukengerwa lwʼOmwami Mukulu lwasyabĩsũlwa,  Nʼemibiri yosĩ 

yasyalangiralo haguma;  Kusangwa obuno bwʼomwami Mukulu bwabĩrĩbũga.  

6Omulenge akabũga ati, Birikira.  Neryo mwasũbĩrya ati, Ngandibirikirakĩ?  Abandu 

bosĩ bali ngʼebiti,  Nʼobubuya bosĩ bwabo buli ngʼomusanga gʼomolĩ.  

7Ebiti bikuma, omusanga akasasuka,  Omugulu omuka wʼOmwami Mukulu 

akabuhirira kubyo.  Kwenene abandu ni bunyatsi.  

8Ebiti bikuma, nʼomusanga akasasuka,  Nĩkwa ekĩnywa kya Nyamuhanga wetu 

Kikahangana kera na kera.  

9Uwe Sĩonĩ ũkatũla engulu yowene,  Usambe oko kitwa kiri-kiri.  Usumbe omulenge 

wawe go kutsibu,  Nawe Yerũsalema ũkatũla engulu yowene Usumbe omulenge 

Sigubahe.  Ubwire emĩyĩ ya Yũda uti, Nyamuhanga wenyũ yoyũ hano!  

10Lebaya, Omukama Omwami Mukulu asyasa nʼamaka,  Nʼokuboko kuwe 

kwasyamutabalira.  Lebaya, oluhembo luwe luli haguma naye Nʼeririha liwe embere 

siwe.  

11Asyalĩsya ekihangulo kiwe ngʼomũlĩsya,  Asyabagalira ebyana byʼesyombũlĩ omo 

byala biwe,  Nʼerihekabyo oko kĩkũba kiwe,  Nʼerisondola esyosũhene nʼesĩkongaya 

syo bolo-bolo.  

Obukulu bwa Nyamuhanga 

12Nindi walenga amagetsi omo kiganza kyʼebyala biwe, kandi nindi walenga olubula 

omo lulengo, kandi oyo wabiriganza olũtũtũ lwʼekihugo omo kalengĩ, nʼerirenga 

ebitwa omo lulengo lwʼekĩlo, nʼehitwa omo lulengo lwʼekĩlo kwehĩ?  

13Nindi oyo wasondola Omũlĩmũ wʼOmwami Mukulu, kutse eribya mũhanĩ wuwe 

abĩrĩmũmĩnyĩsya kwehĩ?  

14Abũlayandi ekihano, kandi nindi wamwĩgĩsaya amenge kwehĩ? Nindi 

wamũkangĩrĩraya enzira yʼerĩbanza litunganene nʼerĩmũkangĩrĩrya amenge, kandi 

nindi wamũkangaya enzira yʼeriminya kwehĩ?  

15Lebaya ebihanda biri ngʼerĩtondĩ omo kalega, bakaganzawa ngʼakasũsũ kʼolũtũtũ 

oko lulengo lwʼekĩlo. Lebaya, akasumba ebitsira ngʼolũtũtũ luke kutsibu.  

16NʼeLebanonĩ ni kake okwʼĩhĩsĩbwa, kutse esyonyama syayo sĩsĩhĩkĩre eribya buhere 

bwʼerĩokererya.  

17Embere siwe ebihanda byosĩ bikabya nga busa. Akaganzabyo mo hike-hike nga 

busa, ngʼomute kindu. 

18Mwasyalĩngĩrĩranĩa Nyamuhanga nandi kwehĩ? Kutse mwasyamũlĩngĩrĩranĩa 

nʼekĩsosekanĩo kyahi kwehĩ?  

19Siali ngʼesanamu, eyo munyima akanyenyetaya, nʼomũhesĩ wʼesyamagetsi 

akahakabayayo omo syamagetsi, nʼomunyima wʼebĩtsĩpa akakokotaya amahulula 

wʼebĩtsĩpa. 

20Obuli mwera Okwʼibana ehongo akayisoga omuti owatehonda. Iniayisondera 

omunyima wʼomũbĩrĩ erĩkokotya esanamu eyitetengana.  

21Simwetaminya kwehĩ? Sĩmwetowa kwehĩ? Simwetabwirwa okwʼĩtsũka erĩmbere 

kwehĩ? Simwetaminya okwʼĩtsũka lyʼebibanza byʼekihugo kwehĩ? 

22Nina ye oyo wĩkere endata oko kĩrĩngo kyʼekihugo, nʼesyondũlanĩ syakyo siri 

ngʼesyongĩke. Oyukabamba ekyanya ngʼolukimba olukaleremba nʼerisanzakyo 

ngʼerĩhema lyʼerĩĩkalamo.  

23Yo yũkabũlĩranaya abatabalĩ eribya busa. Oyukayira abatswerĩ bʼekihugo eribya 

buyira.  

24Ega, sibetahera ebiro, ega, sibetabibwa ebiro, ega, endĩna yabo sĩrĩtogaya emĩrĩhĩ 

omo kitaka ebiro, nĩkwa akabuhirira kubyo, ibyuma, nʼakanyabungu kakahekabyo 

ngʼesyombuba.  

25Oyũbũyĩrĩre ati, Mwasyanyĩsosekanĩa nandi, muti inalingirirana naye kwehĩ?  

26Musumbe ameso wenyũ endata, mulangire oyo wahangika esyongũnũnũ esĩ, 

Oyukasondola emilondo yasyo omo miganzo. Akabirikira esyosĩ omo mena wasyo. 

Busana nʼobukulu bwʼobũtokĩ buwe, na busana nʼakagala kʼamaka wuwe, sihali 

kiguma ekikabula.  

27Uwe Yakobo, busana nakĩ ũkabũga, nawe Ĩsraelĩ busana nakĩ ũkatũlago uti, Enzira 

yage ĩbĩsamĩre oko Mwami Mukulu, nʼerĩbanza lyage siririlolawako na Nyamuhanga 

wage kwehĩ?  

28Sulitaminya kwehĩ? Sũlĩtowa kwehĩ? Nyamuhanga wa kera na kera, Omwami 

Mukulu Omũhangĩkĩ wʼesyondũlĩ syʼekihugo sĩalĩkwa bũlũndũ, kutse eriluha. 

Amenge wuwe sĩalĩrengekanĩbawa.  

29Akaha amaka oko mundu oyukaluha nʼoko yutawite amaka akamutomekera 

Obũtokĩ.  

30Nomo abalwana bakakwa obũlũndũ nʼeriluha, nʼabalwana bʼamaka bakatwĩkala 

nabi, 

31nĩkwa abakalindirira Omwami Mukulu basyabana amaka mahya-mahya. 

Basyaguluka endata nʼebĩpũpa ngʼamasamba; basyatibita, isibendiluha, basyagenda 

Sĩbendĩsyakwa bũlũndũ.  

 

Ĩsaya 41 

Obukulu bwa Nyamuhanga 

1Ĩnywe emĩsĩke yʼengetsi muhune embere syage muhulikirire, nʼebihanda biyibanire 

amaka mahya-mahya. Bisegere embere, bĩbũge; tũhĩndane haguma busana 

nʼeritswera.  

2Nindi abĩrĩhanganĩa omundu muguma oyũkalũa eyo eryuba likahuluka, oyukabirikira 

omo litunganene oko bisando biwe kwehĩ? Akamũkĩndĩra ebihanda embere siwe, 

akamũtabalaya endata wʼabami. Akahabo babye ngʼolũtũtũ omo mũyalĩ wuwe, 

ngʼesyombuba sĩkagũlũkĩbawa oko buta buwe.  

3Akakwamabo, inialaba buholo omo nzira eyo atalabamo omo bisando biwe.  

4Nindi abirikola nʼerĩhĩkanĩabyo, eribirikira esyondengo okwʼĩtsũka erĩmbere kwehĩ? 

Ĩngye, Mwami Mukulu, indi wʼEnzũko, haguma nʼowʼendũlĩ. Ĩngye indi ye.  

5Emĩsĩke yʼengetsi yabirilangira, yabiriubaha. Esyondũlĩ syʼekihugo sikatitimana. 

Syabirisegera hakũhĩ, syabĩrĩhĩka.  

6Bĩkawatĩkanaya obuli mundu mũlĩkyabo akabwira mugala wabo ati, Uhande 

omutima!  

7Litya omunyima akagongomeraya oyũkatsũhaya, nʼoyũkabandĩkaya nʼenyondo 

akawatĩkya oyukagotola oko lĩhesero, akahula erigotola ati, Lyowene; neryo 

akawatayakyo omo mĩsũmalĩ, sikisegere nʼeritenga-tengana.  

Nyamuhanga akawatĩkaya Ĩsraelĩ 

8Nĩkwa uwe Ĩsraelĩ, omugombe wage, Yakobo oyo nayisoga, omwana wa Abrahamũ 

omwĩra wage,  

9ĩnywe nahamba oko syondũlĩ syʼekihugo, abo nabirikira oko syondũlĩ syʼehali 

syakyo, kandi monababwira nyiti, Uwe uli mugombe wage, nabiriyisoga we 

sinditakugana;  

10Sigubahe, kusangwa indi haguma nawe. Susamalire handi nʼerisweka, kusangwa 

indi Nyamuhanga wawe. Ngandikuha amaka, kwenene ngandĩkũwatĩkya, kwenene 

ngandikuwatirira omo byala byʼamali byʼeritunganene lyage.  

11Lebaya, abosĩ abakuhitanako basyahemulwa nʼerĩsĩngwa. Abakalwa nawe basyabya 

busa, kandi basyahera.  

12Mwasyasonda-sonda, abakanegena nenyũ isimwendisyabanabo. Abakalwa nenyũ 

basyabya buyira, isibaliho. 

13Kusangwa ĩngye indi Mwami Mukulu, Nyamuhanga wenyũ, oyukakuwatirira omo 

byala byawe byʼamali, oyukakubwira ati, Sigubahe, ngandĩkũwatĩkya.  

14Sigubahe, uwe kihanda kya Yakobo, uwe munyole, nenyũ abalume ba Ĩsraelĩ 

simubahe. Omwami Mukulu ati, Ngandĩkũwatĩkya, nʼomũtongolya wawe, 

Oyũbũyĩrĩre wa Ĩsraelĩ.  

15Lebaya, nabirikuyira mo muhamba muhya-muhya wʼerigesa owawite amoya abiri. 

Wasyahũmba ebitwa, nʼerĩnoyabyo, kandi wasyayira ehitwa ngʼomusunga. 

16Wasyagũlũkyabyo, nʼerihunga lyasyahekabyo, nʼakanyabungu kasyapanza-

panzabyo. Nawe wasyatsemera Omwami Mukulu, wasyayihalamba ũmwʼOyũbũyĩrĩre 

wa Ĩsraelĩ.  

17Abera nʼabʼobwaga bakasondaya amagetsi, nago siali, nʼolulimi lwabo lukuma 

busana nʼenyota. Ĩngye Mwami Mukulu nasyasũbĩryabo, ĩngye Nyamuhanga 

wʼeĨsraelĩ, sĩndĩendĩsyasĩgabo.  

18Nasyalĩbũla esyonyũsĩ oko bitwa ebite ko biti, nʼesĩsoko omo katĩkatĩ kʼemisya. 

Nasyayira embwarara mo kitsinga kyʼamagetsi, nʼekitaka kyũmĩre mwʼesĩsoko 

syʼamagetsi. 

19Nasyahĩra omwʼirungu omuti wʼomũerezĩ, nʼomũsĩta, nʼomuhadasĩ, nʼomuti 

wʼolubono. Kandi nasyahĩra omo mbwarara ekĩlagũ nʼomugabi. 

20Batoke erilangira, nʼeriminya, nʼerĩrengekanĩa, nʼeribana amenge nibya ngoko 

ebyala byʼOmwami Mukulu byabirikola ekĩ, Nʼoyũbũyĩrĩre wa Ĩsraelĩ yo 

wahangikakyo.  

21Omwami Mukulu ati, Mũtũle omwatsi wenyũ. Omwami wa Yakobo ati, 

Mũhũlũkaye obuhaka bwenyũ bũkalĩre.  

22Bahũlũkayebyo, kandi batũtũlĩre ebyo ebikandisyabya. Mũtũle emyatsi yʼerĩmbere, 

nga yabya yahi, itwatoka erĩrengekanĩayo, nʼeriminya endũlĩ yayo, kutse 

mũtũkangaye emyatsi eyikandisyasa.  

23Mũtũle emyatsi eyikandisyasa enyũma, itwatoka eriminya ko muli 

esyonyamuhanga. Ega, mukole ekibuya kutse ekibi, itwatoka netu erisamalira 

nʼerisweka nʼeriubaha haguma.  

24Mũlebaye, muli buyira, nʼemĩbĩrĩ yenyũ si kindu. Nʼoyukayisoga nywe ni 

wʼesyonye.  

25Nabĩrĩhanganĩa omuguma akalũa elutambi lwʼendata, kandi abiriasa. Aho eryuba 

likasira asyalakira erĩna lyage. Kandi asyasa oko batabalĩ ngʼakalaba oko londo, 

ngʼomũbũmbĩ akalyatangirira eribumba.  

26Nindi oyo wabĩrĩtũlago okwʼĩtsũka lyʼerĩmbere, itwatoka eriminya kwehĩ? Kutse 

oyo wabũga oko migulu ya kera, itwatoka erĩbũga tuti, Iye ni kwenene. Ega, sihabya 

oyo watũlago, ega, kwenene. Ega, sihabya oyo wakanganaya, ega kwenene sihabya 

oyo wakanganaya, ega kwenene sihabya oyo wowa ebĩnywa byenyũ.  

27Erĩmbere monabwira Sĩonĩ, nyiti, Lebaya, hano ho bali. Kandi monabwira 

eYerũsalema nyiti, Nasyaha omukwenda wʼengulu yowene.  

28Nĩkwa omugulu ngasamalira, isihali mundu, nʼomo katĩkatĩ kabo sihali mũhanĩ oyo 

nangabũlya, oyo wangatoka erĩsũbĩrya ekĩnywa. 

29Lebaya, abosĩ ba kubo ni bʼamabehĩ. Emĩbĩrĩ yabo siri na mugaso, esyosanamu 

syabo syʼerĩnyenyetya ni hunga nʼekĩhũlũ-hũlũ.  

Ĩsaya 42 

Endagano yʼOmwami Mukulu busana na Yesu 

1Mũlebaye, Omugombe wage, oyo ngahambirira, omusombolwa wage, oyo mutima 

wage akatsemera. Nabĩrĩhĩra Omũlĩmũ wage ukwʼiye. Asyahũlũkya erĩbanza 

litunganene oko bihanda.  

2Siendisyalaka, kutse siendisyatanda omulenge wuwe, erĩowĩsyago omo nzira nene. 

3Sĩendĩsyabũna ekibingu ekĩkokomĩre, kandi sĩendĩsyalĩmya embũmba eyĩkatũmba. 

Asyahũlũkya erĩbanza lĩhĩkene nʼeritendiregula. 

4Siendisyatalukana kutse eribula omutima, erĩhĩka aho asyahĩra erĩbanza lĩhĩkene omo 

kihugo. Emĩsĩke yʼengetsi yasyalinda emigambo yiwe nʼamaha.  

5Nyamuhanga Omwami Mukulu akabũga atya, oyo wahangika olubula, 

nʼerĩlandĩkanĩalo, oyo wasanza ekihugo nʼebiti byakyo, oyukaha omuka oko bandu 

abali kukyo, nʼekĩrĩmũ oko bandu abakalendera mukyo ati.  

6Ingye indi Mwami Mukulu, nabirikubirikira omo litunganene, kandi nasyakuwata 

oko byala, kandi nasyakũteya, nʼerikuha eribya ndagano oko bandu, nʼekyakakala oko 

bihanda,  

7erĩrĩbũla ameso wʼesyondĩma-tĩme, erĩhũlũkya ababohwa omo buhya bʼomũlĩkĩ, 

nʼerĩlũsya abĩkere omo mwĩrĩmya balũe omo nyũmba yʼomũlĩkĩ.  

8Ĩngye indi Mwami Mukulu, eryo lyo lĩna lyage. Olukengerwa lwage sindiendihalo 

oko gundi, kutse eripipa lyage oko sanamu sĩbatsĩre.  

9Lebaya, emyatsi yʼerĩmbere yabiribererera, lino ngabatũlĩra emyatsi mihya-mihya. 

Ngabatũlĩrayo ite yahuluka.  

Omwami Mukulu apipawe omo lwimbo 

10Mwimbire Omwami Mukulu Olwimbo luhya-luhya,  Mwimbe eripipa liwe oko 

ndũlĩ yʼekihugo!  Ĩnywe mũkakĩmĩra oko ngetsi, nʼebyosĩ birimo,  Ĩnywe bitsira 

nʼesyondũlanĩ syabyo.  

11Embwarara nʼemĩyĩ yayo bisumbe emirenge yabyo,  Ehĩyĩ eyo eKedarĩ yĩkeremo.  

Esyondũlanĩ syʼeSela bimbe nʼomulenge,  Mũte obogo bʼobutseme oko singi 

syʼebitwa.  

12Bahe olukengerwa oko Mwami Mukulu,  Nʼerĩtũla eripipa liwe omo mĩsĩke 

yʼengetsi.  

13Omwami Mukulu asyahuluka ngʼembangĩ.  Asyahũhanĩa omũhwa wuwe 

ngʼomundu wʼamalwa.  Asyabirikira, ega, nʼerĩũta obogo.  Asyakĩnda esyonzĩgũ 

siwe.  

14Nabirihuna biro bingi. Nabiribya bũkũtũ, nʼeriyibombeka. Lino ngandĩsĩmba 

ngʼomũkalĩ oyukakunda, ngandibakira nʼerihumayira nibya. 

15Nasyayira ebitwa nʼehitwa mo mulala, nʼerĩũmya ebiti byabyo byosĩ. Kandi 

nasyayira esyonyũsĩ mo mĩsĩke yʼengetsi, kandi nasyũmĩrĩrya ebitsinga.  

16Kandi nasyasondola esyondĩmatĩme omo nzira esyo batasĩ. Nʼomo syonzira batasĩ 

nasyasondolabo. Nasyayira omwĩrĩmya mo kyakakala embere syabo, nʼahatakomĩre 

mo bwerere. Nasyakola emyatsi eyĩ. Sĩndĩendĩsyasĩgayo ĩtakolĩre.  

17Basyasũbĩbwa enyũma, kandi basyahemulwa kutsibu abakayiketera esyosanamu 

esĩbatsĩre, abakabwira esyosanamu syʼerĩnũnĩa, bati, Muli esyonyamuhanga syetu.  

Obũtowa bwa Ĩsraelĩ 

18Muhulikirire, ĩnywe batsiha! Mulangire ĩnywe ndĩmatĩme, imwatoka erilangira.  

19Nindi yo ndĩmatĩme, si yo mugombe wage kwehĩ? Kutse si yo mutsiha mukwenda 

wage oyo ngatuma kwehĩ? Nindi yo ndĩmatĩme ngʼoyuli nʼobuholo haguma nage 

kutse endĩmatĩme nindi yute ngʼomugombe wʼOmwami Mukulu kwehĩ?  

20Wabirilangira emyatsi mingi, nĩkwa sũlĩyĩtegererayayo. Amatwĩ wawe ahundukere, 

nĩkwa sĩalĩhũlĩkĩrĩraya.  

21Mokyatsemesya Omwami Mukulu busana nʼeritunganene riwe, erĩhamya 

emigambo yiwe, nʼeriyirayo mo yʼolukengerwa.  

22Nĩkwa aba ni bandu banyegawa nʼerĩhũngwa. Abosĩ babirihambwa omo myangalũ, 

kandi babĩrĩbĩswa omo manyũmba wʼemĩrĩkĩ. Babere bakahũngwa, sihali 

oyũkalamayabo. Babere minyego, sihali oyũkabũga ati, Sũbũlayabo!  

23Nindi omo katĩkatĩ kenyũ oyo Wasyatega okũtũ Ũkwʼekĩ kwehĩ? Nindi oyo 

wasyahulikirira nʼerĩowa enyũma kwehĩ?  

24Nindi oyo waha Yakobo mo munyego, nʼerĩhĩra Ĩsraelĩ oko bahũngĩ kwehĩ? Si yo 

Mwami Mukulu kwehĩ? Iye yo twahalayako, nʼerigana erigendera omo nzira siwe, 

nʼemigambo yiwe mobatakengayo.  

25Busana nʼekyo mũta kubo obukali bwʼerihitana liwe, nʼobutsibu bwʼamalwa. Nabyo 

mobyamwakya kʼomuliro erĩmũtĩmbako, nĩkwa mwataminyakyo. Nago mwamũhĩsya, 

nĩkwa mwatahĩrabyo oko mutima.  

 

Ĩsaya 43 

Omwami Mukulu iye musa yo Mũlamya 

1Nĩkwa lino Omwami Mukulu, oyo wakuhangika ati, uwe Yakobo, nʼoyo 

wakubumba, uwe Ĩsraelĩ ati: Sigubahe, kusangwa nabĩrĩkũtongolya. Nabirikubirikira 

omo lĩna lyawe. Uli wage!  

2Omugulu ukalaba omo magetsi, nasyabya haguma nawe, nʼerilaba omo syonyũsĩ, 

sisyendisyakubwayirako. Omugulu ukalaba omo muliro siwendisyahya, kutse ekirimi 

kyʼomuliro sĩkyendĩsyakũhĩsya.  

3Kusangwa ĩngye indi Mwami Mukulu Nyamuhanga wawe, Oyũbũyĩrĩre wa Ĩsraelĩ, 

Omũlamya wawe. Nabiriha eMĩsĩrĩ eribya endongolya yawe, nʼeEtĩopĩa nʼeSeba omo 

mwanya wawe.  

4Kusangwa uli wʼobũgũlĩ bunene omo meso wage, kusangwa wabĩrĩsĩkĩbwa, kandi 

nabirikwanza, busana nʼekĩ nasyaha abandi bandu omo mwanya wawe, nʼebindi 

bihanda busana nʼerĩhĩnganĩa engebe yawe. 

5Sigubahe, kusangwa indi haguma nawe. Nasyaleta abana bawe erĩlũa eyo eryuba 

likahuluka, kandi nasyakũhĩndanĩa eyo eryuba likalengera. 

6Nasyabwira elutambi lwʼendata nyiti, Hũlũkayabo! Olundi lutambi lwʼeyĩkwa nyiti, 

Sũkakĩrayebo. Mulete abagala bage erĩlũa ehali, nʼabali bage, erĩlũa oko ndũlĩ 

yʼekihugo,  

7obuli mundu oyukahulawa omo lĩna lyage, nʼoyo nabirihangika busana 

nʼolukengerwa lwage, oyo nahangika, yo nʼoyo nabiribumba.  

8Mũhũlũkaye esyondĩmatĩme nomo banawite ameso, nʼabatsiha nomo banawite 

amatwĩ.  

9Ebihanda byosĩ bĩhĩndane haguma, abandu batoke erĩhĩndana haguma. Nindi omo 

katĩkatĩ kabo angatoka erĩtũla ekĩ, nʼerĩtũkangya emyatsi yʼerĩmbere kwehĩ? Balete 

abatũlĩ babo bʼomwatsi ibatoka erĩsĩngana, kutse bowe, babũge bati, Ni kwenene.  

10Omwami Mukulu ati, Ĩnywe muli balangĩrĩ bage, nʼomugombe wage oyo 

nabiriyisoga, imwatoka eriminya nʼerĩnyĩkĩrĩrya, nʼeriminya kwʼindi ye. Embere 

syage sihahangikawa Nyamuhanga, kutse enyũma wage sihendisyabya nʼomuguma.  

11Ĩngye, nĩna ngye, indi Mwami Mukulu. Kandi butsira ngye sihali omũlamya.  

12Nĩ ngye nabĩrĩtũlago, kandi nabĩrĩlamya, kandi nabĩrĩkanganĩa. Kandi sihabya 

nyamuhanga wʼehandi omo katĩkatĩ kenyũ. Busana nʼekyo muli balangĩrĩ bage, 

Omwami Mukulu atya, Ĩngye indi Nyamuhanga.  

13Ega okwʼĩtsũka lyʼebiro ĩngye indi ye. Kandi sihali oyo wangatoka erĩlamya omo 

byala byage. Ngakola, nindi wasyabindulakyo kwehĩ?  

14Omwami Mukulu, Omũtongolya wenyũ, Oyũbũyĩrĩre wʼeĨsraelĩ ati, Busana nenyũ 

nabiritumira eBabelĩ, kandi nasyandagalĩryabo abosĩ ngʼabasayĩ, ibo Abakaldea, omo 

mato wabo bakatsemera.  

15Ĩngye indi Mwami Mukulu Oyũbũyĩrĩre wenyũ, Omũhangĩkĩ wa Ĩsraelĩ, Omwami 

wenyũ.  

16Omwami Mukulu atya, oyũkahĩra enzira omo ngetsi, nʼembalu omo magetsi awali 

nʼamaka,  

17oyũkahũlũkaya egalĩ nʼesabayĩrĩ, omulondo wʼabasĩrĩkanĩ nʼembangĩ. Basyagotsera 

ahisi haguma, sibendisyaswahangana. Bamahwerekerera, babĩrĩrĩma ngʼembũmba. 

18Simwibuke emyatsi yʼerĩmbere, kutse erĩganĩrya emyatsi ya kera. 

19Lebaya, ngandikola omwatsi muhya-muhya. Lino asyahuluka nenyũ 

simwendisyaminyago kwehĩ? Nasyahĩra enzira omo mbwarara, nʼesyonyũsĩ omo 

lukurutsu.  

20Esyonyama syʼomwʼirungu syasyanyĩsĩkya, esyoboha nʼetuhe. Kusangwa ngahasyo 

amagetsi omo lukurutsu, nʼesyonyũsĩ omo mbwarara, erĩnywĩsya abandu bage, 

abayisogawa bage.  

21Abandu abo nayihangikira, basyabũga eripipa lyage.  

22Nĩkwa uwe Yakobo, Sulitanyilakira; nĩkwa uwe Ĩsraelĩ wabiriluha busana nage.  

23Simulitanyiretera esyombũlĩ syʼamahere wenyũ wʼerĩokererya, kutse 

momũtanyĩsĩkya omwʼihonga lyenyũ, sinditakũlĩtohya omo mahere kutse 

sinditakũlũhya omo bukwa obukakumba ndeke. 

24Sulitanyigulira ebĩsĩhĩre oko franka, kutse sũlĩtanyũgũtya omo bĩsabũ byʼamahere 

wawe. Nĩkwa mwabĩrĩnyĩrĩtohya omo bibi byenyũ, mwabĩrĩnyĩlũhya omo malolo 

wenyũ.  

25Ĩngye, nĩna ngye, oyukasangula ebibi byenyũ busana nage ĩngyowene. Kandi 

sindiendisyibuka ebibi byawe.  

26Mũnyĩbũkaye. Tũkanĩranaye haguma. Mũtũle omwatsi wenyũ mutoke erĩsĩngana.  

27Tata wawe wʼerĩmbere mwahalya, nʼesyombũyĩ syenyũ babĩrĩnyĩhalyako.  

28Busana nʼekyo ngandĩsyatsandya abanya-mwami bʼahabũyĩrĩre, nasyayira Yakobo 

mwʼitakira, na Ĩsraelĩ mo kĩtsũmĩ.  

Ĩsaya 44 

Nyamuhanga akalaga omũyĩsa 

1Nĩkwa lino uwe Yakobo, omugombe wage uhulikirire lino, na Ĩsraelĩ, oyo nayisoga.  

2Omwami Mukulu oyo wakuhangika nʼerikubumba omo nda, oyo wasyakũwatĩkya 

ati, Sigubahe, uwe Yakobo omugombe wage, nawe Yesũrũnĩ, oyo nayisoga.  

3Kusangwa nasyũtũlĩra amagetsi ũkwʼoyũkwĩre enyota, nʼesyonyũsĩ oko kitaka 

kyũmĩre. Nasyũtũlĩra Omũlĩmũ wage oko bana bawe, nʼeritsumula lyage oko 

bitsikulu bawe.  

4Basyalasa omo katĩkatĩ kʼebiti, ngʼamabondo oko migende yʼamagetsi.  

5Oyũ asyabũga ati, Indi wʼOmwami Mukulu; nʼogundi iniayahula omo lĩna lya 

Yakobo; nʼogundi iniasaka oko byala biwe ati, Indi wʼOmwami Mukulu, iniahula 

erĩna lya Ĩsraelĩ nʼerĩsĩkya.  

Sihali gundi Nyamuhanga 

6Omwami Mukulu, Omwami wa Ĩsraelĩ, nʼomũtongolya wuwe, Omwami Mukulu 

wʼemilondo ati, Ĩngye indi wʼerĩmbere, kandi indi wʼendũlĩ. Kandi sihali 

Nyamuhanga ate ngye.  

7Kandi nindi, ali nga ngye? Abũge, nʼerĩtũlago, ega, atondekego busana nage, erĩtsũka 

omugulu nahanganaya ekihanda kya kera. Kandi bakanganayebo emyatsi eyo eyikasa, 

nʼemĩbĩrĩ eyikandisyasa batũleyo.  

8Simutitimane simubahe. Mondakubwira kera, nʼerĩkũkangyago kwehĩ? Kandi ĩnywe 

muli balangĩrĩ bage. Hali Nyamuhanga ate ĩngye kwehĩ? kutse hali erindi Rĩbwe 

kwehĩ? Sĩnyasĩ nʼeriguma.  

Eribatsa ebĩsosekanĩo ni buyira 

9Abandu abakabatsa esanamu eyikabatsawa abosĩ ni buyira; nʼemyatsi yabo eyo 

yʼobũgũlĩ bunene siyendisyaha ndũndĩ. Nʼabalangĩrĩ babo sibelangira kutse eriminya, 

neryo basyahemulwa.  

10Nindi yo wakokotaya nyamuhanga, kutse oyo wanũnaya esanamu butsira ndũndĩ 

kwehĩ? 

11Lebaya, abalĩkyabo abosĩ basyahemulwa, kusangwa abanyima-nyima nabo ni 

bandu. Bahĩndane haguma abosĩ, bahangane, batitimane, bahemulawe haguma.  

12Omũhesĩ akahesa ebyuma mo kindu ekĩkatwa, akakola omũbĩrĩ wuwe omo makala, 

akategekanayakyo omo nyondo, iniahesakyo omo kuboko kuwe kwʼamaka. Akakwa 

enzala nibya, nʼamaka wuwe iniabula. Sĩalĩpũlaya amagetsi neryo inialuha.  

13Ogundi mundu akabatsa omuti akasanza olukoba lwʼerirengako. Iniasakakyo omo 

kalamu kʼengula. Ĩnĩategekanĩago omo mbatso, akasaka kukyo omo hyuma 

hyʼolulengo, kandi ĩnĩategekanĩago omo kĩsosekanĩo kyʼomundu omo bubuya 

bwʼomundu ikyatoka erĩĩkala omo nyũmba.  

14Akayikondera emĩerezĩ, akahamba omuti wʼomũtĩrĩza nʼomwalo, akakũlayago 

busana naye omo katĩkatĩ kʼemiti yʼomo mũsĩtũ. Akahera ekĩlagũ, nʼembũla 

ĩkalasayakyo.  

15Neryo kikabya busana nʼomundu eriotakyo. Akaheka olũkwĩ busana nʼeriota. Kandi 

akakaya omuliro busana nʼeritsumba obundu. Kandi akabatsa enyamuhanga 

ĩnĩaramyayo. Akayirakyo mo sanamu eyikabatsawa ĩnĩakũkamirayo. 

16Akahĩsaya oluhande lwakyo omo muliro. Omo luhande olo akalya akalyo omugulu 

akokaya esĩswĩ, ĩnĩũgũta. Kandi akayotereraya, ĩnĩabũga ati, A-a, namahũha, 

nabirilola oko muliro.  

17Ekihande ekikasaka akayirakyo mo nyamuhanga, esanamu yiwe eyabatsawa. 

Akawa embere wayo nʼerĩramya, kandi iniakasabayo, ati, Ũnyĩlamaye; kusangwa uli 

nyamuhanga wage.  

18Sĩbasĩ, kutse sĩbeganĩraya, kusangwa abĩrĩhakabya ameso wabo, syatoke erilangira, 

nʼemitima yabo sibatoke eriminya.  

19Kandi sihali oyukibuka, kutse sihali amenge kutse erĩganĩrya erĩbũga ati, Namokya 

oluhande omo muliro, kandi namokya obundu oko makala wayo nibya. Ngokaya 

esĩswĩ ngalyasyo. Neryo ekyasĩgala kyayo ngayirakyo mo nye, ngũnama ahisi embere 

wʼekĩsĩkĩ kyʼomuti!  

20Akalya erĩbũ. Omutima owatebĩbawa abĩrĩmũkĩtĩrya emũsĩke. Kandi siangatoka 

erĩyĩlamya, kutse erĩbũga ati, Amabehĩ siali omo byala byage byʼamali kwehĩ?  

Eribuyira lyʼOmwami Mukulu 

21Uwe Yakobo, Ĩsraelĩ, Wibuke emyatsi eyĩ, kusangwa uli mugombe wage. 

Nabirikubumba. Uli mugombe wage. Uwe Ĩsraelĩ, sindiendisyakwibirirwa.  

22Nabirisangula ebibi byawe ngʼekĩtũ kinene, nʼamalolo wawe ngʼobuheha bũlĩtohĩre. 

Unyisubeko, kusangwa nabĩrĩkũtongolya.  

23Mũte obogo nʼobutseme ĩnywe matũkũ, kusangwa Omwami Mukulu abirikolakyo!  

Mũte obogo nʼobutseme, ĩnywe bihande byʼeyĩkwa wʼekihugo,  Mũhũlũkaye obogo 

bʼobutseme, ĩnywe bitwa,  Uwe mũsĩtũ nʼobuli muti mugo,  Kusangwa Omwami 

Mukulu abĩrĩtongolya Yakobo,  Akakangaya olukengerwa luwe umu Ĩsraelĩ.  

24Omwami Mukulu, Omũtongolya wawe, nʼoyo wakubumba omo nda ati, Ĩngye, 

Mwami Mukulu, indi mũhangĩkĩ wʼebindu byosĩ, ĩngye ngabamba amatũkũ 

ĩngyowene, ĩngye ngasanza ekihugo ĩngyowene.  

25Ngaleka ebiminyikalo byʼabandu abakayihalamba ibyabya busa, nʼeriyira abalagũlĩ 

mo bakĩrũ, ngaleka abandu bʼamenge erisuba enyũma, nʼeribindula amenge wabo mo 

bũkĩrũ,  

26ĩngahanganaya ekĩnywa kyʼomugombe wawe, nʼerĩberererya erĩyĩsũnza 

lyʼabakwenda buwe. Nĩ ngye ngahula eYerũsalema nyiti, Asyĩkalwamo! Na busana 

nʼemĩyĩ ya Yũda nyiti, Yasyahĩmbwa. Kandi nasyaswahanganĩa omulala wayo.  

27Nĩ ngye ngabwira emirindi yʼengetsi nyiti, Mume, kandi nasyũmya esyonyũsĩ 

syawe. 

28Nĩ ngye ngahula Kĩro, nyiti, Nĩ mũlĩsya wage! Asyaberererya ebyosĩ 

ebĩkanyĩtsemesaya. Nʼeriahula eYerũsalema ati, Asyahĩmbwa; na busana nʼehekalũ 

ati, Ekibanza kyawe kyasyahalwa.  

 

Ĩsaya 45 

Omwami Mukulu akahana Kĩro, busana na Ĩsraelĩ 

1Omwami Mukulu akabwira oyo ayisoga, ye Kĩro ati, Nabiriwata oko byala biwe 

byʼamali, erĩkĩnda ebihanda embere siwe, nʼerĩlũsya amaka wʼabami, erikingula 

esyonyũyĩ embere siwe, neryo esyongyo sisiendisyakingwa.  

2Nasyagenda embere syawe, nʼerĩtenderya ahakũrũmbũkĩre. Nasyabũnanga mo 

bitswe-bitswe esyonyũyĩ syʼemiringa, nʼerĩtwa esyongomo syabo syʼebyuma.  

3Kandi nasyakuha obuteke bʼomwĩrĩmya, nʼobuteke bwʼomwanya abĩsamĩre, iwatoka 

eriminya kwʼindi nĩna ngye, Mwami Mukulu, elĩ oyukakubirikira omo lĩna lyawe.  

4Busana na Yakobo omugombe wage, na busana na Ĩsraelĩ oyo wayisogawa wage, 

nabirikubirikira omo lĩna lyawe nibya, nabirikuha erĩna lyʼerĩsĩkĩbwa, nomo 

wangabya ĩsũnyasĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

5Ĩngye indi Mwami Mukulu, sihali gundi. Butsira ngye sihali Nyamuhanga. 

Nasyakwambalya ebindu byʼamalwa, nomo wangabya ũtanyasĩ.  

6Abandu batoke eriminya erĩtsũka okwʼihuluka lyʼeryuba, nʼerĩhĩka okwʼirenga 

lyalyo, ko hate ogundi ate nĩ ngye. Ĩngye indi Mwami Mukulu, sihali gundi.  

7Ĩngye yo yukayira ekyakakala, kandi ngahangika omwĩrĩmya. Ngahĩra Obuholo, 

nʼerihangika erĩkwa. Ĩngye indi Mwami Mukulu, oyukakola emyatsi yosĩ eyĩ.  

Olwimbo 

8Ĩnywe matũkũ, mũwĩsaye, endata eyo,  Nʼebĩtũ byũte ekitunganene.  Ekihugo 

kibohokale, nʼerilama libute ebĩgũma,  Kandi ekitunganene kilase haguma nakyo.  

Ĩngye Mwami Mukulu, nabirihangikakyo.  

9Obũlĩge ukwʼoyũ kalwa nʼOmũhangĩkĩ wuwe—enyungu yʼeribumba omo katĩkatĩ 

kʼesyonyungu syʼekihugo! Eribumba lyasyabwira omũbũmbĩ liti, Ukakolakĩ kwehĩ? 

Kutse ekindu ũkakokotaya kyasyabũga kiti, Siawite byala kwehĩ?  

10Obũlĩge ukwʼoyukabwira tata wuwe ati, Uli ĩse wandi kwehĩ? Kutse uku nyĩnya 

wuwe ati, Ukabutakĩ kwehĩ?  

11Omwami Mukulu akabũga atya Oyũbũyĩrĩre wa Ĩsraelĩ, nʼOmũhangĩkĩ wuwe ati, 

Ũnyĩbũlaye busana nʼemyatsi eyikandisyasa, busana nʼabagala bage, nawe 

wasyanyĩhĩra kwʼemĩbĩrĩ yʼebyala byage.  

12Nabiribumba ekihugo, kandi nabirihangika omundu yo kukyo. Ĩngye, omo byala 

byage nabiribamba ekyanya, kandi monahamula emilondo yakyo yosĩ. 

13Nabĩrĩmũhanganĩa omo lituganene, kandi nasyatenderya esyonzira siwe syosĩ. 

Asyahĩmba omũyĩ wage, kandi nʼeribohola abasayĩ bage butsira eririha kutse 

luhembo, Omwami Mukulu wʼemilondo atya.  

Omwami Mukulu asyalamya Ĩsraelĩ 

14Omwami Mukulu ati, Omũbĩrĩ wʼeMĩsĩrĩ, nʼerĩtũndya lyʼeEtĩopĩa, nʼAbanya Saba, 

abandu bali-bali, basyakusokera basyabya bawe. Basyakukwamirira enyũma, 

basyasoka omo mahulula kandi basyayũnamya embere syawe. Basyakulakira bati, 

Kwenene, Nyamuhanga ali haguma nawe, sihali gundi, sihali gundi Nyamuhanga.  

15Kwenene uli Nyamuhanga oyũkayĩbĩsa, uwe Nyamuhanga wa Ĩsraelĩ, Omũlamya!  

16Basyahemulwa, ega basyasĩngwa, abosĩ ba kubo. Abahesĩ bʼesyosanamu 

basyagenda haguma omo sĩsonĩ.  

17Ĩsraelĩ abĩrĩlamĩbwa nʼOmwami Mukulu nʼerilama lya kera na kera. Ĩnywe 

simwendisyahemulwa kutse erĩsĩngwa na kera na kera.  

18Omwami Mukulu oyo wahangika olubula. Iye ni Nyamuhanga oyo wabumba 

ekihugo, nʼerihangikakyo mwahanganĩakyo, mwatahangikakyo eribya mulala, 

mwabumbakyo kyĩkalawemo ati, Ĩngye indi Mwami Mukulu sihali gundi.  

19Sĩndĩtabũga bũbĩso-bĩso omo kihugo kyʼomwĩrĩmya. Sinditabwira abana ba 

Yakobo, nyiti, Mũnyĩsonda-sondaye omo mulala. Ĩngye, Mwami Mukulu, ngabũga 

ekitunganene, ngatũla emyatsi eyitunganene.  

20Mũyĩhĩndanaye mwase. Musegere hakũhĩ haguma, ĩnywe basayĩ bʼebihanda. 

Abakaheka esanamu yabo yʼomuti, nʼerisaba nyamuhanga oyute wangalamya, 

sibawite amenge.  

21Mũtũlego, mũhũlũkaye omwatsi wenyũ. Ega, baye mbĩta haguma. Nindi 

wakanganaya ekĩ okwʼĩtsũka omugulu wa kera kwehĩ? Nindi watũlago kera kwehĩ? Sĩ 

ngye, Mwami Mukulu kwehĩ? Kandi sihali gundi Nyamuhanga ate ngye, 

Nyamuhanga wʼeritunganene nʼomũlamya. Sihali gundi ate ngye.  

22Munyikebere, mũlamĩbawe, ĩnywe ndũlĩ syosĩ syʼekihugo, kusangwa ĩngye indi 

Nyamuhanga, kandi sihali gundi.  

23Nabĩrĩyĩlahĩryako, ekĩnywa kyabirihuluka kĩkalũa omo buno bwage omo 

litunganene, sĩkyendĩsyabũnũkala, kiti, Obuli mundu asyakũkama embere syage, 

erinyikenga nʼobuli mundu asyalahĩrya erikenga.  

24Basyanyahula bati, Omo Mwami Mukulu musa muli eritunganene nʼamaka. Abandu 

basyamwasirako, nʼabosĩ bamuhitanako basyahemulwa.  

25Omo Mwami Mukulu abana bosĩ ba Ĩsraelĩ basyabana erĩbanza libuya, 

nʼeriyihalamba.  

Ĩsaya 46 

Mwasyalĩngĩrĩranĩa Nyamuhanga nakĩ? 

1Balĩ akayilambika ahisi, Nebo akũnama. Esyosanamu syabo siri oko syonyama 

nʼoko syonde. Ebindu ebyo mukaheka bĩrĩtohĩre, ni muheke busana nʼenyama 

eyĩlũhĩre.  

2Bakũnama, bakũnama ahisi haguma. Mobatatoka erĩlamya omuheke, nĩkwa mobaya 

omo bunyegwa.  

3Ĩnywe kĩtũnga kya Yakobo, munyihulikirire, nenyũ abasĩgalira bosĩ bʼekĩtũnga kya 

Ĩsraelĩ, ĩnywe nabiribaheka erĩtsũka okwʼibutwa lyenyũ, kandi mwabirihekwa erĩtsũka 

omo nda.  

4Nʼerĩhĩka okwʼikula lyenyũ ĩngye nasyabya nyitya, kandi erĩhĩka oko mbwĩ syenyũ 

nasyabaheka! Nabirikolakyo, kandi nasyabaheka, nasyabaheka, nasyabalamya. 

5Mukandisyanyĩsosekanĩa nandi, nʼerĩnyĩrĩngĩrĩranĩa, nʼerinyirenga haguma nandi, 

itwasosana kwehĩ?  

6Abakahũlũkaya esyamagetsi syʼomo ngunza nʼerirenga ebĩtsĩpa omo lulengo 

lwʼekĩlo, bakabirikira omũhesĩ wʼesyamagetsi, naye iniahesasyo mo nyamuhanga. 

Bakũnama nʼerĩramyasyo.  

7Bakaheka oko kitigo, bakahekasyo, bakasingikasyo aho wasyo, nasyo 

sikahanganaho, sĩsĩrĩlũa aho wasyo. Ega, nomo mundu angalakirasyo, 

sĩsyangamũsũbĩrya. Na sisyetoka erĩmũlamya omo bũlĩge buwe.  

Mwibuke 

8Mwibuke ekĩ, mũsĩkaye emitima, mũyĩbũkayebyo kandi omo bũlengekanĩa, ĩnywe 

mũkahalaya.  

9Mũyĩbũkaye emyatsi yʼerĩmbere eya kera. Kusangwa ĩngye indi Nyamuhanga, sihali 

gundi. Ĩngye Nyamuhanga, kandi sihali gundi nga ngye.  

10Erĩtũla ebyʼendũlĩ inandi oko nzũko, nʼerĩtsũka oko migulu ya kera erĩtũla emyatsi 

eyite yakolwa. Nyiti, Erĩyĩsũnza lyage lyasyahangana, kandi nasyaberererya ebyosĩ 

ebĩkanyĩtsemesaya.  

11Ngabirikira akasara kakalũa eyo eryuba likasira, omundu wʼerĩyĩsũnza lyage akalũa 

omo kihugo mo hali. Kwenene nabĩrĩbũga, kwenene nasyaberereryakyo. 

Nabirikikandayirira, kwenene nasyakolakyo nibya.  

12Munyihulikirire, ĩnywe bʼemitima mitsibu, ĩnywe muli hali oko litunganene.  

13Ngaleta eritunganene ryage hakũhĩ, siriri hali. Omulamo wage siendisyamala. Kandi 

nasyaha omulamo eSĩonĩ, nʼolukengerwa lwage busana na Ĩsraelĩ.  

 

Ĩsaya 47 

Nyamuhanga akatswera eBabelĩ 

1Uwe mumbesa mwali wʼeBabelĩ, ũkĩmĩre ahisi,  Wĩkale omo lũtũtũ.  Wĩkale ahisi 

oko kitaka ahate kĩtũmbĩ kyʼobwami,  Uwe mwali wʼAbakaldea.  Kusangwa 

siwendisyaswahulwa mo molo-molo nʼoyuloberere.  

2Wĩmaye esyonyuso uswe esĩsyano,  Uswikule olukimba lwawe lʼomo bũsũ, ũlũsaye 

obũsekũ,  Uswikule omuhimbi, usoke esyonyũsĩ.  

3Endũmbũ yawe yasyaswikulwa,  Esĩsonĩ syawe syasyabikulwa;  Nasyakĩsya 

sĩndĩendĩsyabalya mundu.  

4Omũtongolya wetu, Omwami Mukulu wʼemilondo,  Eryo lyo lĩna liwe,  Oyũbũyĩrĩre 

wa Ĩsraelĩ.  

5Wĩkale bũkũtũ, ugende omo mwĩrĩmya,  Uwe mwali wʼAbanya Kaldea;  Kusangwa 

siwendisyaswahulwa mo mwami-kalĩ wʼamami.  

6Nabya inabirihitana oko bandu bage, nʼerĩtsandya omwandu wage, kandi monahĩrabo 

omo byala byawe. Nawe mutaganyirabo, mowahĩra engomo yawe yʼobũlĩto oko 

bakulu.  

7Nĩkwa mowabũga uti, Nasyabya mugole ebiro byosĩ. Mũtahĩra emyatsi eyĩ yʼoko 

mutima wawe, kutse mutibuka endũlĩ yayo.  

8Neryo lino uhulikirire ekĩ, uwe ũkayĩtsemesaya, oyo wĩkere ndeke, uwe ũkabũga 

omo mutima wawe uti, Ĩngye nyine, kandi sihali gundi nĩna ngye. Sĩndĩendĩsyĩkala 

ngʼomũkwakalĩ, kutse sĩndĩendĩsyakwĩrwa abana.  

9Nĩkwa emyatsi ĩbĩrĩ eyĩ yasyakũhĩkĩra iguma omo kiro kiguma, erĩkwĩrwa bana, 

nʼobũkwakalĩ. Byasyakuhamba omo lulengo loswĩre, omo malagu wawe mangi 

kũndũ, nʼomo maka manene wʼamarogo wawe.  

10Kandi wabiriyiketera Obuholo omo bubi bwawe uti, Sihali oyũndolĩre, amenge 

wawe nʼeriminya lyawe byabirikuteba, kusangwa mowabũga omo mutima wawe uti, 

Ĩngye nyine, sihali gundi nĩna ngye.  

11Nĩkwa ebibi byasyakũhĩkako isiwendisyaminya amenge wʼerihigabyo. Nʼerĩkwa 

lyasyakuwako, siwendisyatoka eririhalyo, nʼerihera eryo ũtasĩ lyasyakũhĩkako neryo-

neryo.  

12Watahangana lino omo malyolyo wawe, nʼomo malagu wawe mangi, ago 

wabirikolera erĩtsũka omo bũlwana bwawe. Mbino wamabya wasyatoka eribana 

ndũndĩ, mbino wasyaleta erititimana.  

13Wabiriluha omo mbĩta syawe nyingi. Lino uleke abakagereka ebyʼekyanya, 

nʼabakaminyerera omo syongũnũnũ, nʼabakalagula busana nʼemikera mihya-mihya, 

bahangane, bakũlamaye oko myatsi eyĩkandĩsyakũhĩkako. 

14Lebaya, babiribya ngʼesyombuba syũmĩre. Omuliro asyahĩsĩrĩryasyo. Sibetoka 

erĩyĩlamya oko maka wʼekirimi kyʼomuliro. Sihendisyabya erĩkala lyʼeriota, kutse 

omuliro wʼerĩĩkalako!  

15Neryo litya abandu abo babiribya busana nawe, ababiritunda haguma nabo, 

ababirikola haguma nawe okwʼĩtsũka lyʼobũlwana bwawe. Obuli mundu 

abirigalaganda omo nzira yiwe. Sihali mundu wʼerĩkũlamya.  

Ĩsaya 48 

Nyamuhanga akakunga Obutsibu bwa Ĩsraelĩ 

1Uwe nyũmba ya Yakobo, uhulikirire ekĩ, ĩnywe mukahulawa omo lĩna lya Ĩsraelĩ, 

ĩnywe mwalũa omo kihanda kya Yũda; ĩmũkalahĩraya oko lĩna lyʼOmwami Mukulu, 

nʼerimwahula mo Nyamuhanga wa Ĩsraelĩ, nĩkwa butsira omo kwenene, kutse omo 

litunganene.  

2Kusangwa bakayahula abʼomũyĩ abũyĩrĩre, bakasegemera Nyamuhanga wa Ĩsraelĩ. 

Omwami Mukulu wʼemilondo lyo lĩna liwe.  

3Nabĩrĩtũla emyatsi yʼerĩmbere erĩtsũka kera, moyahuluka omo buno bwage, nage 

monakanganĩayo. Monakola lũba-lũba, neryo mobyabererera.  

4Kusangwa nyasĩ ngoko Ũkalĩre, nʼebĩkya byawe nĩ mũsĩsa wʼekyuma, nʼembũmo 

yawe ni mulinga.  

5Busana nʼekyo nabĩrĩkũtũlĩrago erĩtsũka kera, monakũkangyago isiali abererera, 

ũkasyabũga uti, Esanamu yage yo yakolabyo, nʼesanamu yage yʼeribatswa, 

nʼesanamu yage yʼerĩnũnĩa, syo syahanabyo.  

6Wabĩrĩowakyo. Usamalire ebĩ byosĩ. Nenyũ, sĩmwendĩsyatũlago kwehĩ? 

Ngabakangaya emyatsi mihya-mihya erĩtsũka omugulu ono, emyatsi eyĩbĩsamĩre, eyo 

utabya wasĩ. 

7Byamahangikwa lino butsira kera. Embere wa mũnabwĩre mũtowabyo, ũkasyabũga 

uti, Lebaya, nanabya nyasĩbyo.  

8Sũlĩtowago. Sulitaminya. Nʼerĩtsũka kera okũtũ kwawe mokutahundukala. 

Kusangwa nabya nyasĩ kʼukanditeba, kandi ko wahulawa mo mundu wʼerihona 

erĩtsũka omo nda. 

9Busana nʼerĩna lyage ngamalaya erihitana lyage, kandi busana nʼeripipa lyage 

ngakakĩrĩrayalyo busana nawe, isinangakũtĩnda iguma.  

10Lebaya, nabĩrĩkwerya, nĩkwa butsira ngʼebĩtsĩpa. Monayisoga we omwʼirunga 

lyʼobũlĩge.  

11Busana nage ĩngyowene, busana nage ĩngyowene, nasyakolago. Kusangwa erĩna 

lyage lĩkatsandĩbawa liti kwehĩ? Olukengerwa lwage sindiendisyahalo uku gundi.  

12Uwe Yakobo na Ĩsraelĩ oyo nabirikira, munyihulikirire. Ĩngye indi ye; ĩngye indi 

wʼerĩtsũka, ĩngye indi wʼendũlĩ nibya.  

13Kwenene ebyala byage byo byahĩra ekibanza kyʼekihugo, nʼebyala byage byʼamali 

byo byabamba olubula. Omugulu ngabirikira kubyo, bikahanganira iguma.  

14Ĩnywe bosĩ, mũyĩhĩndanaye, mowe. Nindi omo katĩkatĩ kabo yo watũla emyatsi eyĩ 

kwehĩ? Omwami Mukulu amwanzĩre. Asyaberererya erisonda liwe ribuya oko Babelĩ, 

nʼokuboko kuwe kwasyalwa nʼAbakaldea.  

15Ĩngye, nĩna ngye, nabĩrĩbũga. Kwenene, nabirimubirikira, nabirimuleta, kandi 

asyaleka esyonzira siwe ĩsyowana.  

16Mwase hakũhĩ nage, muhulikirire ebĩ. Okwʼĩtsũka erĩmbere sĩndĩtabũga 

omwʼĩkũmbo, erĩtsũka oko mugulu byakoleka, ĩngye nabyaho. Na lino Omukama 

Omwami Mukulu, abirinyituma, nʼOmũlĩmũ wuwe.  

17Omwami Mukulu, Omũtongolya wawe, Oyũbũyĩrĩre wa Ĩsraelĩ, akabũga ati, Ĩngye 

indi Mwami Mukulu Nyamuhanga wawe, oyũkakũkangĩrĩraya ubane endũndĩ, 

oyukakusondola omo nzira eyo wangalenderamo.  

18Kumbe wahulikirira ebihano byage! Neryo Obuholo bwawe nga bwabiribya 

ngʼolũsĩ, nʼeritunganene ryawe ngʼebisunda byʼomo ngetsi.  

19Nʼabana bawe nga babiribya ngʼomusege, nʼabana bawe ngʼehĩgũma hyʼekisweswe 

kyago. Erĩna lyabo sĩryangalĩma kutse erĩherĩbwa embere syʼameso wage.  

20Muhuluke mũlũe eBabelĩ!  Musage mũlũe eyiri Abakaldea!  Mũtũlego omo 

mulenge wʼobogo bʼobutseme, mũbũgego,  Mũtũlego oko ndũlĩ yʼekihugo, muti,  

Omwami Mukulu abĩrĩtongolya omugombe wuwe, ye Yakobo.  

21Mobatakwa nyota omugulu asondolabo omo mbwarara.  Mwahũlũkya amagetsi 

omwʼĩbwe erisenda busana nabo.  Mwatula erĩbwe, nʼamagetsi mwahuluka nʼamaka.  

22Omwami Mukulu ati, Sihali Obuholo oko babi.  

 

Ĩsaya 49 

Nyamuhanga nʼomugombe wuwe 

1Ĩnywe bitsira, munyihulikirire, ĩnywe bandu bʼehali mowe. Omwami Mukulu 

mwanyibirikira isindinabutwa. Inyine omo nda ya koyo mwahula erĩna lyage.  

2Kandi abiriyira obuno bwage ngʼomũyalĩ atwĩre. Abĩrĩnyĩbĩsa omo kyũtsũtsũ 

kyʼebyala biwe. Abirinyiyira mo musoha owatwĩre. Abĩrĩnyĩbĩsa omo lubo luwe.  

3Kandi mwabũga nage ati, Uli mugombe wage Ĩsraelĩ, nasyakangya olukengerwa 

lwage umʼuwe.  

4Nĩkwa, monabũga nyiti, Nabirikola busa, nabiribuga amaka wage go busa bute 

mugaso. Nĩkwa kwenene erĩbanza litunganene lyage liri haguma nʼOmwami Mukulu, 

nʼoluhembo lwage luli umu Nyamuhanga wage.  

5Na lino Omwami Mukulu ati, Oyo wanyihangika omo nda ati nyibye mugombe 

wuwe, erireta Yakobo ukwʼiye kandi, ahĩndanaye Ĩsraelĩ ukwʼiye (kusangwa ĩngye 

nyĩsĩkĩbwe omo meso wʼOmwami Mukulu, na Nyamuhanga wage ni maka wage).  

6Ati, Ni mwatsi muke uwe eribya mugombe wage erĩhanganĩa ebihanda bya Yakobo, 

nʼerĩsũbya abateyĩbawa ba Ĩsraelĩ. Kandi nasyakuyira eribya ekyakakala busana 

nʼebihanda, omulamo wage ahĩke oko ndũlĩ yʼekihugo.  

7Omwami Mukulu akabũga, yo Mũtongolya wa Ĩsraelĩ, nʼoyũbũyĩrĩre wuwe, 

akabwira oyo abandu bakapona, nʼoyo ekihanda kĩkakwa nye, oko mugombe 

wʼabatabalĩ. Abami basyalangira, basyahangana, abanya-mwami nibya basyũnama 

ahisi, busana nʼOmwami Mukulu oyuteregula, Oyũbũyĩrĩre wa Ĩsraelĩ, oyo wayisoga 

we.  

8Omwami Mukulu ati, Oko mugulu wʼerĩsĩmwa monakũsũbĩrya, nʼoko kiro 

kyʼomulamo monakũwatĩkya. Kandi nasyakũteya, nʼerikuha eribya endagano 

yʼabandu, erĩhanganĩa ekihugo, erihabo eribana erilaga lyʼemyandu yʼomulala.  

9Nʼeribwira ababohĩre, nyiti, Muhuluke; nʼeribwira abali omo mwĩrĩmya nyiti, 

Mũyĩkanganaye. Basyalira omo nzira, nʼahendata hosĩ hasyabya obũlĩsĩryo bwabo.  

10Sibendĩsyaswakwa enzala kutse enyota, nʼekĩhũhanĩ kutse eryuba 

sĩbyendĩsyaswĩryabo ahisi. Kusangwa oyukaganyirabo asyasondolabo, asyasondolabo 

oko syongũnũnũko syʼamagetsi.  

11Kandi nasyayira ebitwa byage byosĩ eribya nzira, nʼesyombalu nene syage 

syasyasumbwa.  

12Lebaya, aba basyalũa hali, kandi lebaya, aba basyalũa elutambi lwʼendata 

nʼebwanga bwʼeyĩkwa, nʼaba basyalũa omo kihugo kyʼeSĩnĩmũ.  

13Uwe lubula, wũte obogo bʼobutseme!  Nawe kihugo, utseme!  Ĩnywe bitwa, 

musumbe emirenge yʼobogo bʼobutseme!  Kusangwa Omwami Mukulu abĩrĩkĩranĩa 

abandu buwe,  Kandi asyaganyira abendererĩbawa buwe.  

14Nĩkwa Sĩonĩ mwabũga ati, Omwami Mukulu abĩrĩnyĩsĩganĩa, nʼomukama 

abirinyibirirwa.  

15Kwʼomũkalĩ anganatoka eribirirwa omwana wuwe oyukonga, isialiganyira omugala 

wʼenda yiwe kwehĩ? Aba banganibirirwa, nĩkwa ĩngye sindiendisyakwibirirwa.  

16Lebaya, nabirikusaka omo biganza byʼebyala byage. Uwe Sĩonĩ esyombĩmbo syawe 

siri embere syage emigulu yosĩ.  

17Abahĩmbĩ bawe bakanguha. Abakakũheraya nʼabakakuyira mo mulala 

basyakũlũako.  

18Usumbe ameso wawe usamalire oko mbande syosĩ, abosĩ bakayĩhĩndanaya haguma, 

bakakũhĩkako. Omwami Mukulu ati, Ngoko nyiriho, wasyatsemerabo abosĩ 

ngʼomũherũkĩ kwʼakatsemera ebyambalo biwe.  

19Nĩkwa, busana nʼomulala wawe, nʼebĩma byawe, nʼekihugo kyawe 

ekyabĩrĩherĩbwa, kwenene lino Wasyabya muke busana nʼesyondũlanĩ, nʼabakumera 

basyabya hali. 

20Abana wakwĩrawako basyabũgĩra omo matwĩ wawe bati, Omwanya ono ni muke 

busana nage. Umba aho nangabana obwĩkalo.  

21Neryo wasyabũga omo mutima wawe uti, Nindi wanyibutira aba kwehĩ? Kusangwa 

nabĩrĩkwĩrwa abana bage, kandi indi mugumba, indi mũhũmĩ, nʼoyukaganga-ganga, 

kandi, nindi oyo wakũlaya aba kwehĩ? Lebaya, monasĩganĩbwa ĩngyowene, aba nabo 

balũahi kwehĩ?  

22Omukama Omwami Mukulu ati, Lebaya, nasyasumba ebyala byage oko bihanda, 

nʼerisingika ebendera yage oko bihanda. Basyaleta abagala bawe omo bĩkũba byabo, 

nʼabali bawe basyahekwa oko bitigo byabo.  

23Abami basyabya bateya bawe bʼerĩkũkũlya, nʼabanya-mwami bʼobũkalĩ babo 

basyabya balemberĩ bawe. Basyakũnamira nʼamũsũ wabo oko kitaka, kandi 

basyalyatsirira olũtũtũ lwʼebisando byawe. Nawe wasyaminya kwʼindi Mwami 

Mukulu, abakanyirinda nʼamaha sibendisyahemulwa.  



1281 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

Omwami Mukulu akalamaya abuwe 

24Abanyegwa basyahũngwa oko mbangĩ, kutse ababohwa bʼomutsibu basyalamĩbwa 

kwehĩ?  

25Kwenene Omwami Mukulu ati, Abʼomũlĩkĩ bʼesyombangĩ basyalũsĩbwaho, 

nʼabanyegwa bʼabatsibu basyalamĩbwa. Kusangwa nasyalwa nʼoyukalwa nawe, kandi 

nasyalamya abana benyũ. 

26Kandi nasyalĩsya abakabanũbaya omo sĩswĩ syʼemibiri yabo. Kandi basyakũnda 

omo musasi wabo-wabo, ngʼebĩnyũ bĩsĩhĩre. Abandu bosĩ basyaminya ngoko ĩngye, 

Mwami Mukulu, indi Mũlamya wawe, nʼomũtongolya wawe, Embangĩ ya Yakobo.  

Ĩsaya 50 

Omwami Mukulu akatoka erĩlamya abakamwĩkĩrĩraya 

1Omwami Mukulu akabũga ati, Ebarua yʼerihiga koyo wawe eyo namuhigirako iri 

hahi kwehĩ? Kutse nabĩrĩbagũlya ukundi oyo wanyibweka kwehĩ? Lebaya, 

mwagũlĩbawa busana nʼebibi byenyũ, na koyo wenyũ ahigawa busana nʼamalolo 

wenyũ.  

2Neryo busana nakĩ omugulu nasa mohatabya mundu kwehĩ? Omugulu nabirikira, 

busana nakĩ mohatabya mundu ũkanzũbĩraya kwehĩ? Kwʼebyala byage nĩ bĩkũhĩ muti 

sibyangatoka erĩtongolya kwehĩ? Kutse singwite maka wʼerĩlamya kwehĩ? Lebaya, 

omwʼikunga lyage ngũmĩrĩraya engetsi, ngayira esyonyũsĩ mo mbwarara. Esĩswĩ 

syamo sikakumba kusangwa sihali magetsi, sikahola omo nyota. 

3Ngambalaya olubula lwʼebĩkĩnĩre, ngayira olukimba lũkĩnĩre mo kiyiswiko kyalo.  

4Omukama Omwami Mukulu abirinyiha olulimi lwʼomwiga, inabana eriminya 

erĩsĩkya oyukaluha omo kĩnywa. Akanyĩbũkaya obuli ngyakya akabũkaya okũtũ 

kwage erihulikirira ngʼomwiga.  

5Omukama Omwami Mukulu abirihundula okũtũ kwage, nage mondagana erĩowa, 

kandi mondabũnũkala.  

6Monaha omugongo wage oko bandu abakanyĩswĩraya, nʼamatema wage ukwʼabo 

bakula esyonderũ. Mondaswika obũsũ bwage erilola okwʼĩsonĩ, nʼerĩtwĩrwa 

kwʼamatande.  

7Kusangwa Omukama Nyamuhanga akanyĩwatĩkaya, busana nʼekyo sindihemuka. 

Busana nʼekyo nabĩrĩkalya obũsũ bwage ngʼerĩbwe lyʼomutero, nage nyĩnasĩ ko 

sindiendisyahemulwa.  

8Oyukanyiganza mo mutunganene ali hakũhĩ; nindi wasyalwa nage kwehĩ? 

Tuhangane haguma; nindi yuwite omwatsi busana nage kwehĩ? Asegere eyo ndi.  

9Lebaya, Omukama, Nyamuhanga akangwatĩkaya. Nindi wasyanyitswera omusango 

kwehĩ? Lebaya, abosĩ basyakula ngʼolukimba; ehinyurugunzu hyasyalyabo.  

10Nindi omo katĩkatĩ kenyũ oyukubaha Omwami Mukulu, oyũkowa omulenge 

wʼomugombe wuwe kwehĩ? Oyukagenda omo mwĩrĩmya, isiawite ekyakakala kwehĩ? 

Ayiketere erĩna lyʼOmwami Mukulu, ayisinge Nyamuhanga wuwe.  

11Lebaya, ĩnywe bosĩ ko mũkakaya omuliro, ĩnywe mũkayĩkũndĩka kwʼebĩsĩnganĩkya 

oko mbande syosĩ, mulendere omo kyakakala kyʼomuliro wenyũ, nʼomo katĩkatĩ 

kʼebĩsĩnganĩkya ebyo mwabĩrĩakya. Mwasyabana ekĩ omo byala byage kandi 

mwasyagotsera ahisi omo ngitsi.  

 

Ĩsaya 51 

Munyihulikirire ĩnywe bandu bage 

1Munyihulikirire, ĩnywe mukakwama ebitunganene, ĩnywe mũkasondaya Omwami 

Mukulu. Mũyĩtegereraye erĩbwe eryo mwabatsawamo, nʼoko kyũna kyʼobuhya ekyo 

mwatakulawamo.  

2Musamalire Abrahamũ tata wenyũ, na Sara oyo wababuta omo bũlĩge, kusangwa 

namubirikira omugulu abya muguma, kandi monamutsumula, nʼerimuyira mo bangi. 

3Kwenene Omwami Mukulu asyakĩranĩa eSĩonĩ. Abĩrĩsĩbĩkya emilala yiwe yosĩ. 

Kandi nasyayira embwarara yiwe nga Edenĩ, nʼolukurutsu luwe ngʼeririma 

lyʼOmwami Mukulu. Obutseme nʼeritsanga byasyabanika mugo, eriha ewasĩngya, 

nʼomulenge wʼolwimbo.  

4Munyihulikirire ĩnywe bandu bage, munyitegere amatwĩ, uwe kihanda kyage. 

Kusangwa nasyahũlũkya omugambo, kandi nasyahanganĩa erĩbanza lyage litunganene 

eribya kyakakala busana nʼebihanda.  

5Eritunganene ryage liri hakũhĩ, nʼomulamo wage abirihongoka, nʼamaboko wage 

asyatswera ebihanda. Emĩsĩke yʼengetsi yasyanyirinda, kandi basyalinda nʼamaha 

okuboko kwage.  

6Musumbire ameso wenyũ wʼelubula, neryo musamalire ekihugo kyʼeyĩkwa, 

kusangwa olubula lwasyabulirayo ngʼomũkĩ, nʼekihugo kyasyakula ngʼolukimba, 

nʼabĩkere mukyo basyahola batya. Nĩkwa omulamo wage asyabyaho kera na kera, 

nʼeritunganene ryage siryendisyakeha.  

7Munyihulikirire, ĩnywe mwasĩ ekitunganene, abandu abʼomutima ali omo bihano 

byage. Simubahe ebĩtsũmĩ byʼabandu, kutse simusweke busana nʼemihayo yabo.  

8Kusangwa ekinyurugunzu kyasyalyabo ngʼolukimba, nʼenzokombĩ yasyalyabo 

ngʼobweya bwʼembũlĩ, nĩkwa eritunganene ryage lyasyabyaho kera na kera, 

nʼomulamo wage oko ndengo syosĩ.  

Omwami Mukulu akaleta obutseme oko Sĩonĩ 

9Ubuke, ubuke, wambale amaka,  Uwe kuboko kwʼOmwami Mukulu,  Ubuke 

ngʼebiro bya kera Ngʼesyondengo syʼemigulu ya kera.  Si we watsũtsanga Rahabũ 

mo bitswebitswe kwehĩ?  Si we watsimita enzoka nene eyo kwehĩ?  

10Si we wũmaya engetsi, amagetsi wʼemirindi;  Oyo wayira emirindi yʼengetsi mo 

nzira,  Busana nʼabatongolĩbawa balabemo kwehĩ?  

11Litya abatongolĩbawa bʼOmwami Mukulu basyasubula,  Nʼerĩhĩka eSĩonĩ ĩbakũta 

obogo nʼobutseme.  Obũlĩge nʼerihumulikana byasyatibita.  

12Ĩngye nĩna ngye, oyo yũkakũkĩranaya. Uwendi, uti ukubaha omundu oyukasyatũla, 

nʼomugala wʼomundu oyukayirawa ngʼebiti,  

13iwabiribirirwa Omwami Mukulu Omũhangĩkĩ wawe, oyo wabamba olubula, nʼoyo 

wahĩra ebibanza byʼekihugo; uti ukubaha omo musibo gosĩ busana nʼerihitana lĩkalĩre 

lyʼomũnũbya omugulu akasĩka erĩherya kwehĩ? Nĩkwa erihitana lĩkalĩre lyʼomũnũbya 

liri hahi kwehĩ?  

14Omundu wʼomũlĩkĩ oyo, asyaboholwa lũba-lũba. Siendisyahola omo buhya, kutse 

akalyo kuwe sikendisyakeha.  

15Kusangwa ĩngye indi Mwami Mukulu, Nyamuhanga wawe, oyũkagũngaya engetsi, 

nʼebisunda byayo ibyahuha. Omwami Mukulu wʼemilondo lyo lĩna liwe.  

16Kandi nabĩrĩhĩra ebĩnywa byage omo buno bwawe, nabirikuswika omo kyũtsũtsũ 

kyʼebyala byage, inatoka erihanda olubula, nʼerĩhĩra ebibanza byʼekihugo, nʼeribwira 

eSĩonĩ nyiti, Muli bandu bage.  

17Ũyĩbũkaye! Ũyĩbũkaye! Uhangane, uwe Yerũsalema,  Uwe wapũlĩraya oko byala 

byʼOmwami Mukulu Olũtehĩ lwʼerihitana liwe.  Wabĩrĩpũlya ekibindi kyʼolũtehĩ 

lwʼerĩtwĩkangalya Wabiribugalo.  

18Sihali owʼerimusondola,  Omo katĩkatĩ kʼabagala bosĩ abo abuta,  Kutse sihali oyo 

wangamuwata oko byala,  Omo katĩkatĩ kʼabagala bosĩ akũlaya.  

19Emyatsi ĩbĩrĩ eyĩ yabirikubyako;  Nindi wasyakulirirako kwehĩ?  Erĩtsandya 

nʼerĩtogotya, nʼenzala nʼomũyalĩ;  Nasyakũkĩranĩa nyiti kwehĩ?  

20Abagala bawe babirirembera,  Bagotsere oko ndũlĩ yʼesyonzira syosĩ,  Ngʼengabi 

omo butaha-taha.  Boswĩre kwʼerihitana lyʼOmwami Mukulu,  Erikunga lya 

Nyamuhanga wawe.  

21Busana nʼekyo, kĩsĩ-kĩsĩ uhulikirire ekĩ, uwe wendererĩbawa, oyukatamira, nĩkwa 

butsira omo bĩnyũ.  

22Omukama wawe atya, Omwami Mukulu, na Nyamuhanga wawe, oyukimanira 

omwatsi wʼabandu buwe ati, Lebaya, nabĩrĩlũsya omo byala byawe olũtehĩ 

lwʼerĩtwĩkangalya, ekyo kye kibindi kyʼolũtehĩ lwʼerihitana lyage, 

sĩwendĩsyaswapũlyalo kandi.  

23Kandi nasyahĩralo omo byala byabo abakakwagalaya, ababirikubwira bati, ugotsere 

ahisi, tubane erikulyatirirako. Nawe mowahĩra omugongo wawe ngʼekitaka, kandi 

ngʼenzira busana nʼabandu erilaba kugo.  

Ĩsaya 52 

Omwami Mukulu akalamaya abandu buwe 

1Ubuke, ubuke, wambale amaka wawe, uwe Sĩonĩ;  Wambale esyongimba syawe 

nyibuya,  Uwe Yerũsalema, omũyĩ abũyĩrĩre.  Kusangwa abatabwene nʼabatsandĩrya 

Sibendisyaswingira umʼuwe.  

2Uvikungute kʼolũtũtũ; uhangane,  Uwe Yerũsalema, omũhũngwa.  Uyibohole 

kwʼamahulula oko bĩkya byawe,  Uwe mwali wʼeSĩonĩ oyo wahũngawa.  

3Kusangwa Omwami Mukulu ati, Mwagũlĩbawa mo busa, kandi mwasyatongolĩbwa 

butsira franka.  

4Kusangwa Omukama Omwami Mukulu ati, Abandu bage mobandagalira eMĩsĩrĩ 

erĩmbere eribungirayo. Neryo Abasũrĩa mobanũbyabo busa.  

5Neryo lino, Omwami Mukulu ati, Ngwite hano hokĩ kwehĩ? Kusangwa abandu bage 

bakatwalawa busa. Kandi abakatabalirabo bakabũgaya olukanda, Omwami Mukulu 

atya, kandi nʼerĩna lyage likatsumawa luguma-guma omo musibo gosĩ.  

6Busana nʼekyo, abandu bage basyaminya erĩna lyage. Busana nʼekyo oko kiro ekyo 

nĩ ngye oyũkabũga ati, Ĩngye yono hano.  

Mutsemere erilama lyʼeYerũsalema 

7Ni kibuya erĩowa erĩhĩka lyʼoyukaleta engulu yowene oko bitwa,  Oyũkatũla engulu 

yʼobuholo,  Oyukaleta engulu yowene yʼeritsema,  Oyũkatũla omwatsi wʼomulamo,  

Oyukabwira Sĩonĩ, ati, Nyamuhanga wawe yukatabala!  

8Muhulikirire! abateya bawe bakasumba emirenge Bakũta obogo nʼobutseme 

haguma.  Kusangwa basyalangirana erĩso nʼerĩso,  Omugulu Omwami Mukulu 

asyasũbya eSĩonĩ.  

9Mũtũlego mũte obogo nʼobutseme haguma,  Ĩnywe myanya yʼemilala 

yʼeYerũsalema;  Kusangwa Omwami Mukulu abĩrĩkĩranĩa abandu buwe,  

Abĩrĩtongolya eYerũsalema.  

10Omwami Mukulu abiriswikula okuboko kuwe kũbũyĩrĩre,  Omo meso wʼebihanda 

byosĩ.  Esyondũlĩ syosĩ syʼekihugo sitoke erilangira Omulamo wa Nyamuhanga wetu.  

11Mũlũeho, mũlũeho, mugende mũlũeho, sĩmũtũle oko kindu kĩtĩsĩrĩre. Mũlũe omo 

katĩkatĩ kago, mũyeraye, ĩnywe mukaheka ebindu byʼOmwami Mukulu.  

12Kusangwa sĩmwendĩsyalũamo lũbalũba, kutse simwendisyagenda mukatswa, 

kusangwa Omwami Mukulu asyababera embere, na Nyamuhanga wa Ĩsraelĩ asyabya 

mũteya enyũma syenyũ.  

13Lebaya, omugombe wage asyagasa, asyabya endata nʼerisumbirwa endata, 

asyahamĩbwa kutsibu.  

14Ngoko abandu bangi babaswekera, ĩnywe bandu bage litya erisosa liwe 

molyahũtalĩbwa kwilaba ogundi mundu, nʼekisosano kiwe mokyatsandĩbwa kwilaba 

bagala bʼabandu,  

15neryo asyasĩsĩrya ebihanda bingi. Abami basyamũkũmbĩra amuno wabo. Kusangwa 

ebyo bate babwirwa basyalangirabyo, nʼebyo bate bowa basyaminyabyo.  

 

Ĩsaya 53 

Amalĩge wa Kristo 

1Nindi yo wabĩrĩkĩrĩrya erĩtũlago lyetu kwehĩ? Nʼokuboko kwʼOmwami Mukulu 

kwabĩrĩbĩsũlĩra amaka wuwe ukundi kwehĩ?  

2Kusangwa mwakulira embere siwe ngʼekiti kyolo-kyolo, kandi ngʼomũlĩhĩ omo 

kitaka kyũmĩre. Siawite omubiri atendere kutse erĩkangabasanĩa lyʼOmwami erikaleka 

itwamulolako. Kandi siawite olulangiro olukaleka itwamwanza. 

3Abiriponwa nʼerĩsĩganĩbwa nʼabandu, omundu wʼamalĩge nʼoyo wasĩ amagalĩ. Kandi 

abya ngʼoyo abandu bakabĩsako obũsũ bwabo. Mwaponwa, netu motutamũsĩma.  

4Kwenene abiriheka amagalĩ wetu, kandi abiriheka malĩge wetu, nĩkwa ĩtwe, 

motwamuganza ngʼabĩrĩhũnzwa, ĩnĩabĩrĩswĩrĩbwa na Nyamuhanga, nʼerĩagalĩranĩbwa.  

5Nĩkwa mwahũtalĩbwa busana nʼamalolo wetu, mwahĩnokala busana nʼebibi byetu. 

Erisuyirwa lyʼobuholo bwetu molyamubyako, nʼomo mĩbĩbũ yiwe tũkalamĩbawa.  

6Ĩtwe bosĩ ngʼesyombũlĩ twabiritala. Twabirikita obuli mundu omo nzira yiwe, nĩkwa 

Omwami Mukulu abirireka ebibi byetu ĩtwe bosĩ erimuwirako.  

7Mwanũbĩbwa, nʼerĩagalĩranĩbwa, nĩkwa mwatakũmbũla obuno buwe. Ngʼekyana 

kyʼembũlĩ ekikatwalawa okwʼikerwa, kandi ngʼembũlĩ kwʼikabya bũkũtũ embere 

syʼabatwĩ bʼobweya bwayo, naye mwatabũga ekĩnywa nʼekiguma.  

8Omwʼĩnũbĩbwa nʼeritswerwa mwatwalwa, kandi busana nʼolulengo luwe, nindi oyo 

waganĩraya ngoko atwĩrawa erĩlũa oko kihugo kyʼabaliho? Mwaswĩrĩbwa busana 

nʼamalolo wʼabandu bage.  

9Eyisinda yiwe yahamulawa eribya haguma nʼababi, kandi ibye haguma nʼomundu 

wʼebindu omo luholo luwe; nomo atakola ebyʼomwaga, kutse amatebo mwatabya 

omo mĩnywa yiwe.  

10Nĩkwa molyatsemesya Omwami Mukulu erĩmũhũnza. Abĩrĩmwagalya. Amayiyira 

eribya buhere bwʼolubanza, asyalola oko bana buwe, asyatomekera ebiro biwe, 

nʼeritsemesya libuya lyʼOmwami Mukulu lyasyagasa omo byala biwe,  

11Busana nʼeriagalwa lyʼomutima wuwe, asyalangira ekyakakala nʼerĩsĩma. Busana 

nʼamenge wuwe, Oyutunganene, omugombe wage, asyayira abangi mo batunganene, 

kandi asyaheka ebibi byabo.  

12Busana nʼekyo, nasyamugabira erĩgabo haguma nʼabakulu, naye asyagaba 

eminyego haguma nʼesyombangĩ, kusangwa ũta omutima wuwe erĩhĩka okwʼihola, 

kandi mwaganzirwa haguma nʼababi. Nĩkwa mwaheka ebibi byʼabangi kandi 

mwasabira abahalĩrya.  

Ĩsaya 54 

Omũyĩsa wa Nyamuhanga busana nʼeĨsraelĩ 

1Utseme, uwe mũkalĩ oyutabuta; Uyitsangure, wamaye, iwe utakunda; kusangwa 

omũkalĩ oyo walekeranĩbawa, awite abana kwilaba omũkalĩ oyuwite ĩba, kusangwa 

Omwami Mukulu atya.  

2Ũgalĩhaye omwanya wʼerĩhema lyawe, usanze ebĩsũkũlĩryo byʼahʼerĩĩkala lyawe. 

Sũbalayebyo. Ũlehayeobulibwʼebikoba byawe, kandi ũwataye esyongyingyi syawe. 

3Kusangwa wasyabwarara oko mali nʼoko malembe, nʼabana bawe basyasĩgalya 

ebihanda, basyaswĩkala omo mĩyĩ eyabya bĩma.  

4Sigubahe kusangwa sĩwendĩsyakwa esĩsonĩ. Kutse susweke, kusangwa 

siwendisyahemuka. Nĩkwa wasyibirirwa esĩsonĩ syʼobwana-buto bwawe, kandi 

siwendisyaswibuka eritsumwa lyʼobũkwakalĩ bwawe.  

5Kusangwa Omũhangĩkĩ wawe nĩ ĩba we, Omwami Mukulu wʼemilondo nĩ rĩna liwe. 

Oyũbũyĩrĩre wa Ĩsraelĩ nĩ Mũtongolya wawe. Oyukahulawa mo Nyamuhanga 

wʼekihugo kyosĩ.  

6Kusangwa Omwami Mukulu abirikubirikira, ngʼomũkalĩ oyo wasĩgawa 

nʼoyukagalawa omo mutima, ngʼomũkalĩ oyũhĩkĩbwe omo bumbesa buwe omugulu 

akahigawa, Nyamuhanga wawe atya.  

7Oko katambĩ kake monakũsĩganĩa nĩkwa nasyakũhĩndanĩa omwʼiganyira lingi.  

8Omwʼihitana eryabwaga monakũbĩsa obũsũ bwage akatambĩ kake, nĩkwa 

nasyakuganyira nʼerisasira eritabahwa, Omwami Mukulu Omũtongolya wawe atya.  

9Kusangwa ekĩ ũkwʼĩngye kiri ngʼebiro bya Noa: omugulu nalahĩraya nyiti amagetsi 

wa Noa siendisyagunga kandi oko kihugo, nabĩrĩlahĩrya litya nyiti 

sindiendisyakuhitanako, kutse erikukunga.  

10Kusangwa ebitwa byanganalũaho, nʼehitwa ihyatitimana, nĩkwa erisasira lyage 

sĩryendĩsyakũlũako, nʼendagano yage yʼobuholo sĩyendĩsyasũkanĩbwa, Omwami 

Mukulu oyukakuganyira atya.  

11Uwe wendererĩbawa, uwe wagusawa nʼerihunga, uwe ũtekĩranĩbawa, lebaya, 

nasyasingika amabwe wawe omo mĩrĩngo mibuya, nʼerĩhĩra ebibanza byawe omo 

mabwe wʼesafĩro.  

12Kandi nasyahĩmba amadĩrĩsa wawe omo mabwe wʼelũbĩro, nʼesyongyo syawe omo 

mabwe awakangĩre, nʼolũhĩmbo lwawe losĩ mo lwʼamabwe wʼobũgũlĩ bunene.  

13Nʼabagala bawe bosĩ basyakangĩrĩrĩbwa nʼOmwami Mukulu, nʼobuholo bwʼabagala 

bawe bwasyabya bungi.  

14Wasyahanganĩbwa omo litunganene. Wasyabya hali okwʼĩnũbĩbwa, kusangwa 

siwendisyubaha. Wasyabya hali okwʼĩũbahya, sĩryendĩsyahĩka hakũhĩ nawe.  

15Omundu amakubambira kutsibu sĩ ngye. Oyukakubambira asyawa busana nawe.  

16Lebaya nabirihangika omũhesĩ oyukawata omũgũba gʼomuliro wʼamakala, 

nʼerĩhũlũkya ekyuma kyʼamalwa busana nʼomũbĩrĩ wako, nage nabirihangika 

omũherya wʼerĩherya.  

17Sihali kindu kyʼamalwa ekikahesawa erilwa nawe ekikandisyagasa, nʼobuli lulimi 

olũkakũhandĩkĩrĩraya omwʼitswera wasyasĩngalo. Oyũ ni mwandu wʼabagombe 

bʼOmwami Mukulu nʼerĩsĩngana lyabo lĩkalũa ũkwʼĩngye, Omwami Mukulu atya.  

 

Ĩsaya 55 

Erirya eritegulawa 

1Ego! Obuli mundu oyũkwĩre enyota, mwase oko magetsi; nʼĩnywe mutawite 

esyofranka mwase, mutugule, mulye; ega, mwase, mugule ebĩnyũ nʼamasabũ butsira 

franka kandi butsira bũgũlĩ.  

2Busana nakĩ mũkahĩtaya esyofranka busana nʼekyo ekite kalyo kwehĩ? Nʼobukumbi 

bwenyũ busana nʼekyo ekĩtũgũtaya kwehĩ? Mumbulikirire ndeke, kandi mulye 

ekibuya, ũyĩtsemesaye omo bĩnũnĩre.  

3Mutege amatwĩ wenyũ, mwase kwĩngye. Muhulikirire, mutoke eribyaho. Nage 

nasyayira endagano ya kera na kera haguma nenyũ, ngʼeriganyira literegula 

eryalagawa uku Dawĩdĩ.  

4Lebaya, nabĩrĩmũhĩra mo mũlangĩrĩ busana nʼebihanda, omũsondolĩ nʼomukulu 

busana nʼabandu.  

5Talebaya, wasyabirikira ekihanda ekyo utabya wasĩ nʼekihanda kitabya kĩkwasĩ 

kyasyakusayirako, busana nʼOmwami Mukulu Nyamuhanga wawe, nʼoyũbũyĩrĩre wa 

Ĩsraelĩ, kusangwa abirikupipa.  

Ũsonda-sondaye Omwami Mukulu omugulu akinabanika 

6Mũsonda-sondaye Omwami Mukulu omugulu akinabanika;  Mumulakire omugulu 

akine hakũhĩ.  

7Omubi aleke enzira yiwe,  Nʼomundu utatunganene aleke amalengekanĩa wuwe.  

Asube oko Mwami Mukulu,  Naye asyamuganyira;  Asube ahali Nyamuhanga wetu,  

Kusangwa asyamubuyira ndeke.  

8Kusangwa amalengekanĩa wage sĩ malengekanĩa wenyũ, kutse esyonzira syenyũ si 

nzira syage, Omwami Mukulu atya.  

9Kusangwa ngoko lubula luli endata hali oko kihugo, esyonzira syage ko siri sitya 

endata oko syonzira syenyũ, nʼamalengekanĩa wage alengĩre amalengekanĩa wenyũ. 

10Kusangwa embũla nʼenzururu bĩkalũa elubula, kandi sibyesubayo bite byaheherya 

ekitaka, nʼerĩlasya kukyo, nʼerĩkondolya kukyo, ibyaha omũherĩ yʼembuto, nʼakalyo 

oko yukalya.  

11Ekĩnywa ekikahuluka omo buno bwage ko kikandisyabya kitya. 

Sikyendisyanyisubako buyira kite kyakola ebyo nyanzĩre, kandi kite kyabererererya 

omwatsi umwʼekyo natumirakyo. 

12Kusangwa mwasyahuluka nʼobutseme, nʼerisondolwa omo buholo. Ebitwa nʼehitwa 

byasyũta obogo bwʼobutseme embere syenyũ. Nʼemiti yosĩ yʼomolĩ yasyakangatira 

ebyala byayo.  

13Ebirago byasyalasa omo mwanya wʼomusakisaki,  Nʼomo mwanya wʼekyatsinge 

hasyalasa omũhadesĩ.  Ekĩ kyasyabya ekĩbũkyo oko Mwami Mukulu,  Kyasyabya 

ekiminyikalo kera na kera Ekĩtendĩsyalũaho.  

Ĩsaya 56 

Omũyĩsa wʼabandu abakakwama Omwami Mukulu 

1Omwami Mukulu akabũga ati, Mũtegaye erĩbanza litunganene, kandi mukole 

eritunganene, kusangwa omulamo wage ali hakũhĩ nʼerĩhĩka, nʼeritunganene lyage 

lyasyabĩsũlwa.  

2Omũyĩsa ali oko mundu oyukakola ebĩ, nʼomugala wʼomundu oyukahambabyo 

kutsibu, oyũkategaya eSabato siaketeyo, nʼerĩteya ebyala biwe sibikole kibi 

nʼekiguma.  

3Owʼehandi oyukamatana nʼOmwami Mukulu, sĩabũge ati, Omwami Mukulu 

asyanyisolola kwenene omo bandu buwe; kutse oyũkonĩre sĩabũge ati, Lebaya, indi 

muti ũmĩre.  

4Kusangwa Omwami Mukulu akabũga busana nʼabakonĩre abakategaya esyo Sabato 

syage, nʼeriyisoga emyatsi eyĩkanyĩtsemesaya, nʼerĩteya ndeke endagano yage, ati,  

5Nasyahabo omo nyũmba yage nʼomwisi wʼesyombĩmbo syage ekĩbũkyo, nʼerĩna 

libuya erĩlabĩre eryʼabagala nʼeryʼabali. Nasyahabo erĩna lyʼerikota 

erĩtendĩsyalũsĩbwaho.  

6Nibya abʼehandi abakamatana nʼOmwami Mukulu, abakamukolera, nʼerianza erĩna 

lyʼOmwami Mukulu, eribya bagombe buwe, obuli mundu oyũkategaya eSabato, 

ateketayo, ĩnĩakatagaya kutsibu endagano yage. 

7Nasyaletabo oko kitwa kyage kĩbũyĩrĩre nʼerĩtsemesyabo omo nyũmba yage 

yʼerisaba. Amahere wabo wʼerĩokererya nʼesyohongo syabo syasyalĩgwa oko kiherero 

kyage, kusangwa enyũmba yage yasyahulwa mo nyũmba yʼerisabiramo busana 

nʼebihanda byosĩ.  

8Omukama Omwami Mukulu, oyũkahĩndanaya abapanzawa ba Ĩsraelĩ, akabũga ati, 

Nasyahindanĩrya kubo abandi, ukwʼabo babĩrĩhĩndanĩbwa.  

Obũkĩrũ bwʼabandu 

9Ĩnywe nyama syosĩ syʼomolĩ, ĩnywe nyama syosĩ syʼomo mũsĩtũ, mwase mulye.  

10Abateya ba Ĩsraelĩ nĩ ndĩma-tĩme, abosĩ sĩbasĩ kindu. Abosĩ ni mbwa-mũmũ, 

sisyetoka erisemba, sikalota sikabundama ahisi, esikanza eriyato.  

11Ega, esyombwa esyo ni syʼomururu, sĩsyũgũta. Kandi nĩ balĩsya batawite eriminya. 

Abosĩ babirikitira omo nzira syabo, obuli mundu oko ndũndĩ yiwe eyite kwenene, 

erĩhĩka oko wʼenyũma-nyũma.  

12Bakabũga bati, Mwase, twĩmaye ebĩnyũ, kandi tũkũnde omo bũhĩre. Nʼomo 

ngyakya yasyabya nga mũnabwĩre, na kwilaba aho.  

 

Ĩsaya 57 

Obũkĩrũ bwʼabandu abatekenga Nyamuhanga 

1Omundu oyutunganene akahera, isihali mundu oyukatsomana. Abandu bakakenga 

Nyamuhanga bakalũsĩbawaho, isihali oyũkaganĩraya. Kusangwa omundu 

oyutunganene akalũsĩbawa ahali ebibi.  

2Iye akingira omo buholo. Bakaluhukira omo sisinda syabo, obuli mundu oyo 

walendera omo nzira yiwe itunganene.  

3Nĩkwa mwase hano ĩnywe bagala bʼomũkũmũ-kalĩ, abana bʼomũsĩngĩrĩ 

nʼomũmalaya.  

4Mukasekandi kwehĩ? Nindi yo mukatandira obuno bwenyũ nʼerikonga olulimi 

lwʼomo buno ukundi kwehĩ? Ĩnywe Simuli bana bʼerihona, nʼabana bʼamatebo 

kwehĩ?  

5Ĩnywe mũkakaya esyongumbu syenyũ omo miti yʼemĩalonĩ, omo ndĩna yʼobuli muti 

mubisi. Ĩnywe mũkĩtĩra abana bʼomo misya, omwisi wʼesyombatatariĩa syʼolukuka 

lwʼamabwe.  

6Erĩgabo lyawe liri omo katĩkatĩ kʼamabwe awatendere wʼomusya; igo ni mugereko 

wawe. Wabĩrĩũtũlĩra kubo obuhere bwʼerĩpũlya, wabirihonga obuhere bwʼeyĩsyano. 

Nasyaleka emyatsi eyĩ kwehĩ?  

7Wabĩrĩhĩra engyingo yawe oko kitwa kiri ekĩyĩsũmbĩre. Kandi mowahetukirayo 

eriyahonga obuhere.  

8Wabirihanda ekĩmĩnyĩsyo kyawe enyũma wʼesyonyũyĩ nʼesyonzeguliro. Kwenene 

wabiriyisukulira hali kwĩngye, kandi wabirihetuka nʼerĩgalĩhya engyingo yawe, 

wabirilagana nabo. Wabirianza engyingo yabo, aho wabirilangira obulume bwabo. 

9Mowaya eyiri omwami nʼamagũta, mowakanyĩrĩrya ebikakumba ndeke byawe. 

Kandi mowatuma abakwenda bawe bo hali, nʼerireka ibandagalira eKũlĩmũ.  

10Wabya iwamaluha busana nʼobuli bwʼenzira yawe, nĩkwa mũtabũga uti, Sihakiri 

maha. Mowabana erisuba lyʼamaka wawe, busana nʼekyo mutalembera.  

11Kandi mowaswekerandi nʼerĩkwa obuba, omugulu wabiha, nʼeritendinyibuka 

kwehĩ? Kutse erĩnyĩganĩrya? Mondakubya bũkũtũ omugulu muli, kikaleka 

utanyubaha kwehĩ?  

12Ĩngye nasyatũla omwatsi wʼeritunganene ryawe nʼemĩbĩrĩ yawe, nĩkwa 

sibyendisyakugasirakĩ. 

13Omugulu ukalaka, esyosanamu esyo wabĩrĩhĩndanĩa sĩkũlamaye. Nĩkwa erihunga 

lyasyahekasyo, nʼomuka asyatwalasyo erya. Nĩkwa oyukanyisayirako asyasĩgalya 

ekitaka mo mwandu, kandi asyasĩgalya ekitwa kyage kĩbũyĩrĩre.  

Nyamuhanga akaganyira abʼomutima ahehere 

14Ekĩnywa kyasyahuluka kiti,  Muhale embalu, muhaleyo, mũkokotaye enzira,  

Mũlũsaye ekĩkatwĩkalaya,  Omo nzira yʼabandu bage.  

15Kusangwa Oyuli wʼendata nʼoyũyĩsũmbĩre, oyukakota kera na kera, erĩna liwe 

lĩbũyĩrĩre, yũkabũga ati, Nyĩkere ahʼendata nʼahabũyĩrĩre, kandi nyĩkere haguma 

nʼoyuli nʼekĩrĩmũ kyolo-kyolo nʼerĩyĩkehya, nyitoke erĩsũbya ekĩrĩmũ kyʼerĩyĩkehya 

nʼerĩsũbya omutima wʼoyũkwĩre obũlĩge. 

16Kusangwa sindiendisyalwa biro byosĩ, kutse sinangabya ngahitana ebiro byosĩ, 

kusangwa ekĩrĩmũ kyanganalemberera embere syage, nʼomuka wʼabandu nahangika.  

17Monahitana busana nʼebibi biwe, byʼendũndĩ itatolere monamũswĩrya. Monabĩsa 

obũsũ bwage monahitana, naye mwakwamirira erikitira ehandi, omo nzira yʼomutima 

wuwe. 

18Nabirilangira esyonzira siwe, nĩkwa nasyamũlamya. Nasyamusondola, 

nʼerĩmũsũbũlĩrya erĩkĩranĩa, nʼoko bandu abamulirira.  

19Ĩngye ngahangika eripipa lyʼemĩnywa. Obuholo, Obuholo bubye uko yuli hali nʼoko 

yuli hakũhĩ, Omwami Mukulu atya; kandi, Nasyamũlamya.  

20Nĩkwa ababi basosĩre engetsi eyĩgũngĩre, kusangwa siyiritoka eritekana, nʼamagetsi 

wayo akahũlũkaya olondo nʼerĩtaka.  

21Nyamuhanga wage ati, Sihali buholo oko babi.  

Ĩsaya 58 

Nyamuhanga akakunga abʼomutima akalĩre 

1Mulake kutsibu, sĩmũkakĩrayego. Musumbe omulenge wenyũ ngʼengubĩ, mubwire 

abandu bage amalolo wabo, mubwire ekĩtũnga kya Yakobo ebibi byakyo.  

2Nĩkwa bakanyisonda-sonda ebiro byosĩ, bakatsema eriminya enzira yage, 

ngʼekihanda ekyakola eritunganene, nʼerĩtĩndasĩganĩa ebilayiro bya Nyamuhanga 

wabo. Bakanyĩbũlaya erĩtwa omwatsi omo lĩbanza litunganene, bakatsema kusangwa 

Nyamuhanga ali hakũhĩ.  

3Busana nakĩ twabiritsira akalyo, nawe sulitalangiralyo kwehĩ? Busana nakĩ 

twabĩrĩyĩkehya, nawe suliminya kwehĩ? Lebaya, oko kiro kyʼeritsira akalyo lyenyũ 

mukabana ebĩkabatsemesaya, nʼerĩnũbya abakakola emĩbĩrĩ yʼĩnywe bosi.  

4Lebaya, mukatsira akalyo busana nʼamalwa nʼerinegena, nʼerĩswĩrya omo ngũmbe 

nyibi. Simwetsira kalyo ngoko mukakola mũnabwĩre erĩowĩsya emirenge yenyũ 

yʼendata.  

5Ko ni ʼtsira akalyo ngʼeritsira eryo nabiriyisoga kwehĩ? Ekiro busana nʼomundu 

erĩyĩkehya kwehĩ? Nĩ ũnamya omutwe wuwe ngʼerĩsesa, kutse erisanza emisarandwe 

nʼerĩbũ ngʼengyingo kwehĩ? Mwasyahula erĩ mwʼitsira akalyo, nʼekiro kyʼerĩsĩmwa 

nʼOmwami Mukulu kwehĩ?  

6Eritsira akalyo eryo nabiriyisoga, sĩ ryerĩ; eribohola emĩrĩkĩ yʼebibi, nʼerĩkũndũla 

emĩrĩkĩ yʼengomo nʼerireka abakanũbĩbawa babane obwĩranda, nʼerĩtwa obuli ngomo 

kwehĩ?  

7Si rye rigabira akalyo kawe abakwĩre enzala, kandi eritwala abera abatawite nyũmba 

eriretabo omo nyũmba kwehĩ? Kandi omugulu ukalola oko yuli ndũmbũ, 

iwamuswika, kutse si rye ritindayĩbĩsa oko yuli nʼomubiri muguma nawe kwehĩ?  

8Neryo ekyakakala kyawe kyasyahuluka ngʼomusakala, nʼerisuba lyawe lyasyabuluka 

lũba-lũba nʼeritunganene ryawe lyasyagenda embere syawe, nʼolukengerwa 

lwʼOmwami Mukulu lwasyabya mũteya wawe enyũma syawe.  

9Neryo wasyabirikira, nʼOmwami Mukulu asyakwitaba. Wasyalaka naye asyabũga 

ati, Nandi hano. Wamalũsya engomo omo katĩkatĩ kawe, nʼerĩkanganĩa omunwe, 

nʼerĩbũga nabi,  

10wamasanzulira omutima wawe oko bakwĩre enzala, nʼerĩũgũtya emitima yʼabandu 

abakagalawa, neryo ekyakakala kyawe kyasyakangamuka omo mwĩrĩmya, nʼobũlĩma-

lĩma bwawe bwasyabya ngʼeritungi.  

11Kandi Omwami Mukulu asyakusondola emigulu yosĩ, nʼerĩũgũtĩrya omutima wawe 

omo myanya yũmĩre, nʼerĩkala-kalya amakũha wawe. Kandi Wasyabya ngʼeririma 

lyahĩrawa mwʼamagetsi, kandi ngʼengũnũnũko yʼamagetsi, amagetsi wayo sialiuma.  

12Nʼabandu bakalũa omo katĩkatĩ kenyũ basyahĩmba omo bĩma bya kera. 

Wasyahanganĩa ebibanza bya kera, kandi wasyahulwa mo mundu oyũkasũbaya 

ahasambukere, omũsũbya wʼesyonzira syʼerĩĩkalamo.  

13Wamakĩtya ekisando kyawe busana nʼeSabato, eritindakola ebĩkakũtsemesaya oko 

kiro kyage kĩbũyĩrĩre, igukahula eSabato mo butseme, nʼekĩbũyĩrĩre kyʼOmwami 

Mukulu mo kyʼerikengwa. Inũkasĩkayakyo, butsira erikola emitsye yawe, kutse 

erisonda-sonda ebĩkakũtsemesaya, kutse erĩbũga ebĩnywa byawe bisa.  

14Neryo wasyayĩtsemesya omo Mwami Mukulu, nage nasyakũlabya ngʼomukulu omo 

kihugo. Kandi nasyakũlĩsya omwandu wa tata wawe Yakobo, kusangwa obuno 

bwʼomwami Mukulu bwabĩrĩbũgakyo.  

 

Ĩsaya 59 

Ebibi byawe byabirikugaba uku Nyamuhanga wawe 

1Lebaya, ebyala byʼOmwami Mukulu sĩbyetakũhĩha uti byangataluka erĩlamya; kutse 

okũtũ kuwe si kutsiha uti sikwangatoka erĩowa.  

2Nĩkwa ebibi byenyũ byabiribagaba na Nyamuhanga wenyũ, nʼebibi byenyũ 

byabĩrĩbĩsa obũsũ buwe ũkwʼĩnywe, kikaleka ĩnĩatowa.  

3Kusangwa ebyala byenyũ byabiritsanda omo musasi, nʼeminwe yenyũ yabiritsanda 

nʼebibi. Emĩnywa yenyũ yabĩrĩbũga amabehĩ, olulimi lwenyũ lwabĩrĩbũga-bũga ebibi.  

4Sihali oyũkatũhaya omo litunganene, sihali oyũkabũga omo kwenene. Bakayiketera 

eriremwa, bakabũga mabehĩ. Bakaheka obukule bwʼepono, ibabuta ebibi.  

5Bakatwa amayi wʼenzoka, nʼeriluka Olutu lwʼekisengula. Oyukalya amayi wasyo 

akahola, nʼerĩkatũtĩbawa likahuluka mwʼenzoka.  

6Olutatangula lwabyo silwendisyabya ngimba, kutse sibendisyayiswika oko mibiri 

yabo. Emĩbĩrĩ yabo nĩ mĩbĩrĩ yʼebibi, nʼerikola omwaga liri omo byala byabo.  

7Ebisando byabo bikatibita oko bibi, bakanguha erĩũta omusasi ate nʼomusango. 

Obũlengekanĩa bwabo nĩ bũlengekanĩa bwʼebibi. Erĩtogotya nʼerĩherya biri ehosĩ 

bakaya.  

8Sĩbasĩ enzira yʼobuholo, kandi sihali erĩbanza litunganene omo migendere yabo. 

Babĩrĩyĩkokoterya esyonzira sĩhengemĩre. Omundundi oyukalaba musyo sĩasĩ 

Obuholo.  

9Busana nʼekyo, erĩbanza litunganene liri hali ũkwʼĩtwe, nʼeritunganene 

siryetũhĩkako. Tuli nʼamaha wʼekyakakala, nĩkwa lebaya, omwĩrĩmya. Tuli nʼamaha 

wʼerĩhenĩa, nĩkwa tukalendera bũlĩmalĩma.  

10Tukamata-mata oko lũhĩmbo ngʼendĩmatĩme; ega, tukamata-mata ngʼabatawite 

ameso; tũkatwĩkangala omwʼitungi ngʼomo bwĩrĩre; omo katĩkatĩ kʼabandu abakalĩre 

tuli ngʼabandu abaholĩre.  

11Ĩtwe bosĩ tũkahũma ngʼedubu, ĩtwabelekũma kutsibu ngʼehĩrĩkũkũ. Tũkahĩra amaha 

oko lĩbanza litunganene nĩkwa siriri. Tũkahĩra amaha busana nʼomulamo, nĩkwa liri 

hali ũkwʼĩtwe.  

12Kusangwa amalolo wetu abirikanya embere syawe, nʼebibi byetu 

byamatuhandikirira, kusangwa amalolo wetu ali haguma netu, nʼebibi byetu 

tũnasĩbyo.  

13Tũkahalaya nʼerigana Omwami Mukulu nʼerikita erikwama Nyamuhanga wetu, 

erĩbũga ebyʼerĩnũbya, nʼerihona, eriheka obukule bwʼebĩnywa byʼamabehĩ omo 

mutima nʼerĩbũgabyo omo mutima. 

14Nʼerĩbanza lĩkasũbĩbawa enyũma, nʼeritunganene lyamahangana hali, kusangwa 

ekwenene yabĩrĩtwĩkala omo nzira nene, nʼekitunganene sikyetoka eriingiramo.  

15Ega, ekwenene ikabula. Nʼoyukaleka ebibi akayiyira mo munyego.  Neryo 

Omwami Mukulu mwalangira ekyo, neryo mwatatsemesĩbwa kusangwa sihabya 

erĩbanza litunganene.  

16Kandi mwalangira isihali mundu, kandi, mwasweka kusangwa sihabya 

omũtonganĩrĩ. Neryo okuboko kuwe mokwamuletera omulamo; nʼeritunganene riwe 

molyamuhamba ndeke.  

17Neryo mwambala eritunganene ngʼobupa bwʼekĩkũba, nʼengofĩro yʼomulamo oko 

mutwe wuwe. Kandi mwambala esyongimba syʼerĩkĩsya eribya ngimba, kandi 

iniambite omũhwa ngʼenzobe.  

18Asyalihabo ngʼemĩbĩrĩ yabo, erihitana oko nzĩgũ siwe, nʼerĩkĩsĩrya oko nzĩgũ siwe. 

Akasyakĩsĩraya emĩsĩke yʼengetsi.  

19Neryo basyubaha batya erĩna lyʼOmwami Mukulu erĩtsũka eyo eryuba likalengera, 

nʼolukengerwa luwe erĩtsũka eyo eryuba likahuluka, kusangwa asyasa ngʼomũgũmba 

wʼolũsĩ olo erihunga lyʼOmwami Mukulu lĩkakũna.  

20Omũtongolya asyahĩkĩra eSĩonĩ, nʼukwʼabo abakabũnũkala erireka malolo ewa 

Yakobo, Omwami Mukulu atya.  

21Nĩkwa ĩngye, Mwami Mukulu, nyiti, Eyĩ ni ndagano yage haguma nabo, Ekĩrĩmũ 

kyage ekiri ukʼuwe, nʼebĩnywa byage ebyo nabĩrĩhĩra omo buno bwawe, 

sibyendisyateruka omo buno bwawe, kutse omo buno bwʼabana bawe, kutse omo 

buno bwʼabitsikulu bawe, Omwami Mukulu atya, erĩtsũka lino nʼerĩhĩka kera na kera.  

Ĩsaya 60 

Erĩtongolya lya Ĩsraelĩ 

1Hangana, ũkoleraye, kusangwa ekyakakala kyawe kyamasa, nʼolukengerwa 

lwʼOmwami Mukulu lwabirikuhulukira.  

2Kusangwa lebaya, omwĩrĩmya asyabomba ekihugo, nʼomũhĩndanĩa asyabombera 

ebihanda. Nĩkwa Omwami Mukulu asyakuhulukira, nʼolukengerwa luwe 

lwasyakubutukira.  

3Ebihanda byasyasa oko kyakakala kyawe, nʼabami basyasa Okwʼĩkangabasanĩa 

lyʼerihangana lyawe.  

4Usumbire ameso wawe oko mbande syosĩ, Ũlebaye. Abosĩ bakayĩhĩndanaya, 

bakakũhĩkako. Abagala bawe basyasa bakalũa ehali, nʼabali bawe basyahekwa 

buboko-boko.  

5Neryo wasyalangira wasyakangabasanĩa, nʼomutima wawe asyayitsangura kandi 

nʼeritsema, kusangwa obungi bwʼengetsi bwasyakubindukira, nʼobũsokĩ bwʼebihanda 

bwasyakũhĩkako.  

6Obungi bwʼesyongamia bwasyakuswika, esyondabana syʼesyongamia syʼeMĩdĩanĩ 

nʼeEfa. Abosĩ bʼeSeba basyasa. Basyaleta esyamagetsi nʼobukwa, basyaleta engulu 

yowene yʼeripipa lyʼOmwami Mukulu.  

7Nʼebihangulo byosĩ byʼeKedarĩ byasyahĩndanĩbwa ukʼuwe,  Esyombangale 

syʼeNebayotĩ syasyakukolera.  Syasyahetukira oko kiherero kyage nʼerĩrĩgwa,  Nage 

nasyasĩkya enyũmba yage yʼolukengerwa.  

8Ni bahi aba, abakaguluka ngʼekĩtũ,  Kandi ngʼehĩrĩkũkũ omo madĩrĩsa wahyo?  

9Kwenene emĩsĩke yʼengetsi yasyandinda,  Nʼamato wʼeTarsisi asyatsũka erĩhĩka.  

Erireta abagala bawe bakalũa ehali,  Ebĩtsĩpa byabo nʼesyamagetsi syabo haguma 

nabo,  Busana nʼerĩna lyʼOmwami Mukulu, Nyamuhanga wawe,  Na busana 

nʼoyũbũyĩrĩre wa Ĩsraelĩ, Kusangwa abiribasitika.  

10Nʼabʼehandi basyahĩmba esyombĩmbo syawe,  Nʼabami babo basyakukolera.  

Kusangwa omwʼihitana lyage monakũswĩrya,  Nĩkwa omwʼisasira lyage 

nabirikuganyira.  

11Nʼesyongyo syawe syasyabya isinakingukere luguma-guma.  Sisyendisyakingwa 

omo musibo nʼomo kiro.  Abandu batoke erikuletera obuteke bwʼebihanda,  Nʼabami 

babo ibanasondwere omo mulondo.  

12Kusangwa ekihanda ekyo nʼobwami obo,  Ebĩtanzĩre erikukolera byasyahera 

Nʼebihanda ebyo byasyatĩngĩtĩbwa kutsibu.  

13Olukengerwa lwʼeLebanonĩ lwasyakwasira,  Omũberosĩ, nʼomũtĩzarĩ, nʼomũteasũrĩ 

haguma,  Erĩbũyahĩrĩrya ahabũyĩrĩre hage.  Nage nasyayira ahʼebisando byage mo 

hʼolukengerwa.  

14Kandi abagala bʼabandu abakwagalaya,  Basyakwasako bakakũnamira.  Abosĩ 

abakupona basyayũnamya oko bisando byawe.  Kandi basyakwahula mo mũyĩ 

wʼOmwami Mukulu,  ESĩonĩ omũyĩ wʼOyũbũyĩrĩre wa Ĩsraelĩ.  

15Nomo wanasĩganĩbawa nʼerĩkũbwa obusu,  Isihali mundu ukakulabako,  

Nasyakuyira eribya eriyiheka lyʼerikota,  Nʼobutseme bwʼesyondengo nʼesyondengo.  

16Wasyalya amasabũ wʼebihanda,  Kandi wasyalya obukamahe bwʼabami.  Neryo 

wasyaminya kwʼindi ĩngye Mwami Mukulu,  Omũlamya wawe,  Nʼomũtongolya 

wawe, Embangĩ ya Yakobo.  

17Omo mwanya wʼemiringa nasyaleta esyamagetsi,  Omo mwanya wʼebyuma 

nasyaleta ebĩtsĩpa,  Omo mwanya wʼomuti nasyaleta omulinga,  Nʼomo mwanya 

wʼamabwe nasyaleta ekyuma.  Kandi nasyayira Obuholo eribya batabalĩ bawe,  

Nʼekitunganene eribya balangĩrĩ bawe.  

18Omwaga sĩendĩsyasyogũbwa omo kihugo kyawe Nʼerĩtogotya nʼerĩherya 

sĩbyendĩsyasyogũbwa omo mitano yawe,  Nĩkwa wasyahula esyombĩmbo syawe mo 

mulamo,  Kandi wasyahula esyongyo syawe mwʼipipa.  

19Eryuba siryendisyaswabyg ekyakakala kyawe omo musibo,  Kutse omukera 

siendisyaswakuha ekyakakala mo mubano.  Nĩkwa Omwami Mukulu asyabya kuwe 

ekyakakala kyʼerikota,  Na Nyamuhanga wawe asyabya lukengerwa lwawe.  

20Eryuba lyawe siryendisyaswalenga kandi,  Kutse omukera wawe siendisyabagana 

erirenga.  Kusangwa Wasyabya nʼOmwami Mukulu mo kyakakala kyawe kya kera na 

kera,  Nʼebiro byawe byʼeririra byasyahwa.  

21Neryo abandu bawe basyabya batunganene abosĩ.  Basyasĩgalya ekihugo kera na 

kera.  Omutahi ogo nahera, omũbĩrĩ wʼebyala byage,  Inatoka erikengwa.  

22Omuke asyabya kihanda,  Omuke kutsibu asyabya kihanda kĩkalĩre.  Ĩngye Mwami 

Mukulu, nasyangũhyabyo oko mugulu wabyo.  

 

Ĩsaya 61 

Omwami Mukulu akaleta omũyĩsa uku Sĩonĩ 

1Omũlĩmũ wʼomukama Omwami Mukulu anyiriko, kusangwa Omwami Mukulu 

abĩrĩnyĩhakabya amagũta, nyirete engulu yowene oko bandu abakagalawa. 

http://pt-br.bibles.org/versions/nnb-KB80

Abirinyituma erilunga ababũnĩkĩre omo mutima, erĩtũlĩra ababohĩre obwĩranda 

nʼerikingulira abandu bʼomũlĩkĩ,  

2erĩtũlago oko mwaka wʼolukogo lwʼOmwami Mukulu, nʼekiro kyʼerĩkĩsya kya 

Nyamuhanga wetu, erĩkĩranĩa abosĩ abakalira,  

3eriha abandu abakalirira eSĩonĩ, erihabo omusanga wʼeriambala omo mwanya 

wʼerĩbũ, nʼamagũta wʼobutseme omo mwanya wʼeririra, nʼolukimba lwʼeripipa omo 

mwanya wʼekĩrimũ kikalembera. Ibabana eriahulwa mo miti yʼeterebĩntĩ 

yʼeritunganene, eyaherawa nʼOmwami Mukulu, atoke erikengwa.  

4Nabo basyaswahĩmba ebĩma bya kera, basyahanganĩa ebyatĩndawa erĩmbere, kandi 

basyasũbya emĩyĩ eyatogotĩbawa, ebĩma byʼesyondengo nyingi.  

5Abʼehandi basyahangana nʼerĩrĩsya ebihangulo byenyũ, nʼabʼehandi basyabya 

abalimi benyũ nʼabalĩmĩrĩ bʼemĩrĩkĩ yʼebĩnyũ yenyũ.  

6Nĩkwa ĩnywe mwasyahulwa mo bahererĩ bʼOmwami Mukulu. Basvabahula mo 

bagombe ba Nyamuhanga wetu. Mwasyalya obukamahe bwʼebihanda, kandi omo 

bindu byabo mwasyayihalamba.  

7Omo mwanya wʼesĩsonĩ syenyũ mwasyabya nʼamagabo abiri, nʼomo mwanya 

wʼerihemulwa basyũta obogo bwʼeritsemera erĩgabo lyabo. Busana nʼekyo 

basyasĩgalya amagabo abiri omo kihugo kyabo. Obutseme bwʼerikota bwasyabya 

bwabo. 

8Kusangwa ĩngye, Mwami Mukulu nyanzĩre erĩbanza litunganene, ngagalirawa oko 

bũrahĩ omo buhere bwʼerĩokererya. Ngandisyahabo eririha lyabo omo kwenene, kandi 

nasyalagana nabo endagano ya kera na kera. 

9Neryo abana babo basyaminyikala omo bihanda, nʼabana babo basyaminyikala omo 

katĩkatĩ kʼabandu. Abosĩ abakalola kubo basyaminyabo, kusangwa ni bana abo 

Mwami Mukulu abiritsumula.  

10Nasyatsemera Omwami Mukulu kutsibu, omutima wage asyatsema uku 

Nyamuhanga wage, kusangwa abĩrĩnyambalya esyongimba syʼomulamo, 

abirinyiswika ekanzu yʼeritunganene, ngʼĩba wʼomũherũkĩ akayisitika omo kikoba 

kyʼomusanga, kandi ngʼomũherũkĩ oyukayisitika omo mabwe wuwe awakangĩre 

gʼobũgũlĩ.  

11Kusangwa ngoko ekitaka kĩkalasaya emigera yakyo, kandi ngʼeririma lĩkalasaya 

ebyaherawa mulyo: litya Omukama Omwami Mukulu asyahanganĩa eritunganene 

nʼeripipa embere syʼebihanda byosĩ.  

Ĩsaya 62 

Omũyĩsa wʼeSĩonĩ 

1Busana nʼeSĩonĩ sindiendisyahuna, na busana nʼeYerũsalema Sindiendisyabya 

bũkũtũ, erĩhĩkĩra aho eritunganene lyago lyasyahuluka ngʼerĩkangabasanĩa, nʼerilama 

lyago ngʼoluseke olukaka.  

2Ebihanda byasyalangira eritunganene lyawe, nʼabami bosĩ basyalangira olukengerwa 

lwawe. Nawe wasyahulwa omo lĩna lihya-lihya eryo buno bwʼomwami Mukulu 

bwasyahula.  

3Nawe Wasyabya nibya nʼembĩta yʼamalya-bindu yʼerikanga omo byala byʼOmwami 

Mukulu, nʼakakĩra kʼobwami omo byala bya Nyamuhanga wawe.  

4Siwendisyaswahulwa mo Mũsĩgwa, kutse ekihugo kyawe sikyendisyaswahulwa mo 

Mulala. Nĩkwa wasyahulwa mo Mutsemerwa wage, nʼekihugo kyawe mo Beũla 

ahikĩbwe, kusangwa Omwami Mukulu akakutsemera, nʼekihugo kyawe 

kyasyamuherukirako. 

5Kusangwa ngoko omũlwana akaherũkaya omumbesa, litya abagala bawe ko 

basyakũhĩkya batya. Kandi ngoko ĩba wʼomũherũkĩ akatsemera Omũherũkĩ, 

Nyamuhanga kwʼasyakutsemera atya.  

6Nabĩrĩkũhĩrĩra omũteya oko mbĩmbo syawe, Uwe Yerũsalema, sibendisyabya bũkũtũ 

omo musibo gosĩ nʼomo kiro kyosĩ. Ĩnywe mũkĩbũkaya Omwami Mukulu, Simubye 

bũkũtũ,  

7kandi simuleke akaluhuka erĩhĩka aho asyahangania nʼeriyira eYerũsalema eribya 

eripipwa omo kihugo.  

8Omwami Mukulu abĩrĩlahĩrya omo byala biwe byʼamali nʼomo kuboko kwʼamaka 

wuwe, ati, Kwenene sindiendisyaswaha engano yawe, eribya kalyo busana 

nʼesyonzĩgũ syawe, kandi abʼehandi sĩbendĩsyaswapũlya ebĩnyũ byawe bihya-bihya, 

ebyo wabirikumbira. 

9Nĩkwa abakagesayo basyalyayo, nʼeripipa Omwami Mukulu, nʼabakohabyo 

basyapũlyabyo omo bibuga byʼahabũyĩrĩre hage.  

10Mulabe, mulabe omo syongyo.  Muhigulire enzira busana nʼabandu.  Mũhĩmbe, 

mũhĩmbe embalu nene;  Mũlũsaye amabwe go muyo.  Musumbe ebendera busana 

nʼebihanda.  

11Lebaya, Omwami Mukulu abĩrĩtũlago.  Erĩhĩka oko ndũlĩ yʼekihugo,  Mubwire 

mwali wʼeSĩonĩ muti,  Lebaya omulamo wawe akasa.  Lebaya, oluhembo luwe luli 

haguma naye,  Nʼeririha liwe liri embere siwe.  

12Nabo basyahulabo mo kihanda kĩbũyĩrĩre,  Abatongolĩbawa bʼOmwami Mukulu.  

Nawe wasyahulwa mo, Oyo Wasonda-sondĩbawa,  Omũyĩ owatesĩganĩbawa.  

 

Ĩsaya 63 

Ekiro kyʼerĩkĩsya 

http://pt-br.bibles.org/versions/nnb-KB80

1Oyũ nindi oyũkalũa eEdomũ,  Nʼowʼesyongimba sĩhakabĩre engula sĩkalũa eBosra 

kwehĩ?  Oyuli mubuya nʼerĩsĩkĩbwa omo ngimba siwe,  Oyukagendera omo bukulu 

bwʼamaka wuwe kwehĩ?  Nĩna ngye oyũkabũga omo litunganene.  Embangĩ 

yʼerĩlamya.  

2Busana nakĩ esyongimba syawe ni ngula,  Nʼesyongimba syawe siri ngʼoyukakamira 

ebĩnyũ omo muhe wʼebĩnyũ kwehĩ?  

3Nabiriryatangirira ekĩrĩnga kyʼebĩnyũ ĩngyowene,  Isihali mundu omo bihanda 

byʼabandu oyo wabya haguma nage.  Monalyatangirirabo omwʼihitana lyage nibya,  

Monahĩnolerabo omwʼihitana lyage.  Omusasi wabo wʼeribyaho mwayitsatsanga 

omo ngimba syage,  Kandi nabĩrĩtsandya esyongimba syage syosĩ.  

4Kusangwa ekiro kyʼerĩkĩsya mokyabya omo mutima wage,  Nʼomwaka wage 

wʼerĩtongolya abĩrĩhĩka.  

5Kandi monasamalira isihali mundu wʼerĩwatĩkya.  Neryo monasweka kandi sihabya 

mundu owʼerĩhanganĩa.  Neryo okuboko kwage mokwanyiretera omulamo.  

Nʼerihitana lyage molyanyĩsĩyĩkĩrĩra.  

6Monahĩnolera ebihanda omwʼihitana lyage,  Monatamĩryabo omwʼihitana lyage,  

Kandi monũta omusasi wʼengebe yabo ahisi oko kihugo.  

7Nasyahula obubuya bwʼeriganyira lyʼOmwami Mukulu, nʼeripipa lyʼOmwami 

Mukulu, ngʼebyosĩ ebyo Mwami Mukulu abirituha, nʼobubuya bunene oko kĩtũnga 

kya Ĩsraelĩ, obo abirihabo ngʼeriganyira liwe, kandi ngʼobubuya bunene buwe 

bʼolwanzo.  

8Kusangwa abĩrĩbũga ati, Kwenene, ibo bo bandu bage, abagala abatekola omwʼibiha. 

Naye mwabya Mũlamya wabo atya.  

9Omo malĩge wabo gosĩ naye mwagalwa, nʼomũlaĩka wʼembere siwe mwalamyabo. 

Mwatongolyabo omo lwanzo luwe nʼerisasira liwe. Kandi mwatelulabo, mwahekabo 

ebiro byosĩ bya kera.  

10Nĩkwa mobahona, mobagalĩranĩa Omũlĩmũ wuwe Abũyĩrĩre. Busana nʼekyo 

mwabinduka eribya nzĩgũ yabo, kandi mwalwa nabo.  

11Neryo abandu buwe mobibuka ebiro bya kera, mobibuka ebiro bya Musa. Alihi oyo 

wasabũkayabo erĩlũa omo ngetsi haguma nʼabalĩsya bʼekĩhyo kiwe kwehĩ? Ali hahi 

oyo wahĩra Omũlĩmũ wuwe Abũyĩrĩre omo katĩkatĩ kabo kwehĩ?  

12Oyo walolaya okuboko kuwe kʼolukengerwa oko byala byʼamali bya Musa kwehĩ? 

Oyo wagaba amagetsi embere syabo, eriyibanira erĩna lyʼerikota kwehĩ?  

13Oyo wasondolabo omo mitobero kwehĩ? Ngʼesabayĩrĩ omo mbwarara, 

mobatatwĩkala.  

14Ngʼesyonde esikandagalira omo musya, Omũlĩmũ wʼOmwami Mukulu 

mwalũhũkyabo. Ko wasondola abandu bawe bʼutya, eriyibanira erĩna lyʼolukengerwa.  

15Usamalire eyĩkwa wʼelubula, usamalire eyĩkwa wʼahʼerĩĩkala lĩbũyĩrĩre lyawe 

nʼolukengerwa lwawe. Omũhwa wawe nʼemĩbĩrĩ yĩkala-kalĩre yawe biri hahi kwehĩ? 

Olukando lwʼomutima wawe nʼeriganyira lyawe byabĩrĩkakĩrĩbwa ũkwʼĩngye.  

16Kusangwa uli Tata wetu, nomo Abrahamũ atanatwasĩ, na Ĩsraelĩ sialituminya. Uwe, 

Mwami Mukulu uli Tata wetu, Omũtongolya wetu erĩtsũka kera lyo lĩna lyawe.  

17Uwe Mwami Mukulu busana nakĩ ũkatũtalĩsaya oko nzira syawe, nʼerĩkalya 

emitima yetu eritendikubaha kwehĩ? Usubule busana nʼabakobe bawe, ebihanda 

byʼomwandu wawe.  

18Abandu bawe babũyĩrĩre mobasĩgalya ahabũyĩrĩre hawe oko katambĩ kake. 

Esyonzĩgũ syetu syabiriryatangirira ahabũyĩrĩre hawe.  

19Twabiribya ngʼabandu ute watatabalako na kera, ngʼabandu abatahulawa omo lĩna 

lyawe.  

Ĩsaya 64 

Erisabira erĩhĩka lyʼOmwami Mukulu 

1Kumbe wamasatya olubula, kumbe wamandagala, nʼebitwa ibyabana erĩsũkana 

embere syawe.  

2Ngʼomuliro kwʼakakaya ekisaka, ngoko muliro akaberaya amagetsi, erĩmĩnyĩsya 

esyonzĩgũ syawe erĩna lyawe, ebihanda bititimane embere syawe!  

3Omugulu wakola emyatsi yʼerĩswekya eyo tũtayĩtsũlĩre, mowandagala, ebitwa 

mobyatitimanira embere syawe. 

4Kusangwa erĩtsũka na kera abandu sĩbetowa, kutse eriminya omo matwĩ, kutse erĩso 

siryetalangira ogundi Nyamuhanga butsira we, oyukakolera oyukamulinda.  

5Ũkahĩndana nʼoyũtsemĩre omwʼikola ekitunganene, oyukakwibuka omo nzira syawe. 

Lebaya, wabya uhitene, kusangwa twakola ebibi, motwasiba mubyo mugulu muli, 

kandi twanasyalamĩbwa kwehĩ? 

6Kusangwa ĩtwe bosĩ twabiribya ngʼoyũtũnda-tũndĩre, nʼemĩbĩrĩ yetu yosĩ itunganene 

iri ngʼolukimba lwĩtĩre nye, kandi ĩtwe bosĩ tukuma ngʼekikoma, nʼebibi byetu, 

bikatuheka ngʼerihunga.  

7Kandi sihali oyukalakira erĩna lyawe, oyukayikuna erikuhamba. Kusangwa 

wabĩrĩtũbĩsa obũsũ bwawe, wabĩrĩtũhĩra omo maka wʼebibi byetu.  

8Nĩkwa lino, Uwe Mwami Mukulu, uwe uli Tata wetu. Tuli eribumba, nawe uli 

mũbũmbi wetu. Ĩtwe bosĩ tuli mũbĩrĩ wʼebyala byawe.  

9Uwe Mwami Mukulu, suhitane kwilaba olulengo, kutse Siwibuke ebibi kera na kera. 

Lebaya, usamalire, ĩtwe bosĩ tuli bandu bawe.  

10Emĩyĩ yawe ĩbũyĩrĩre yabiribya mbwarara, eSĩonĩ yabiribya mbwarara, eYerũsalema 

nĩ kĩma. 

11Enyũmba yetu ĩbũyĩrĩre nʼembuya, aho abotata wetu bakupipira, habĩrĩhĩsĩbwa omo 

muliro nʼebindu byetu byosĩ byʼobũgũlĩ bunene byabiritsanda.  

12Uwe Mwami Mukulu, wasyayĩyĩnĩa busana nʼemyatsi eyĩ kwehĩ? Wasyahuna 

nʼerĩtwagalya kwilaba olulengo kwehĩ?  

 

Ĩsaya 65 

Erisuyira abayisamambula 

1Monalĩga abandu erinyisondasonda abatambũlaya. Monalĩga eribanika ukwʼabo 

abatanyisonda-sonda. Monabũga nʼekihanda ekitalakira erĩna lyage nyiti, Ĩngye yono 

hano, ĩngye yono hano.  

2Nabĩrĩkanganĩa ebyala byage omo musibo gosĩ oko bandu bʼerihona, abakalendera 

omo nzira ĩtowene, ibakakwama amalengekanĩa wabo.  

3Ni bandu abakanyĩhĩtanaya ebiro byosĩ oko bũsũ bwage, abakahongera amahere omo 

malima, nʼerĩhĩsya obukwa oko matafalĩ.  

4Abakĩkala omo masinda, nʼerisiba omo kiro ahabĩsamĩre. Abakalya esĩswĩ 

syʼengulube, nʼomuto wʼesĩswĩ syʼesyonye siri omo nyungu syabo.  

5Abakabũga bati, Ubye aho ĩwowene, siwase hakũhĩ nage, kusangwa indi mũbũyĩrĩre 

kwilaba we. Aba nĩ mũkĩ omo nĩndo yage, omuliro owakaka omo musibo gosĩ.  

6Lebaya, ekĩ kĩsakĩre embere syage: Sindiendisyahuna, nĩkwa nasyaliha, ega 

nasyaliha omo kĩkũba kyabo.  

7Omwami Mukulu ati, Ebibi byenyũ nʼebibi byʼabotata wenyũ haguma. Kusangwa 

babĩrĩhĩsya obukwa oko bitwa, nʼerinyipona oko hitwa. Busana nʼekyo nasyalenga 

omũbĩrĩ wabo wʼerĩmbere omo bĩkũba byabo.  

8Omwami Mukulu ati, Ngʼebĩnyũ bihya-bihya bikabanika omo kĩkũto, nʼomundu 

muguma ĩnĩabũga ati, Sũtsandayekyo, kusangwa endũndĩ iri mukyo, ko nasyakola 

nyitya busana nʼabagombe bage, ĩsĩnangaheryabo abosĩ.  

9Nage nasyahũlũkya abana umu Yakobo, nʼomũlĩ wʼomwandu wʼebitwa byage umu 

Yũda. Nʼabayisogawa bage basyasĩgalyakyo, nʼabagombe bage basyĩkalaho.  

10NʼeSaronĩ yasyabya olũlĩsĩryo busana nʼebĩhyo byʼesyombũlĩ, nʼomusya wʼeAkorĩ 

ahʼeribundama busana nʼebihangulo, busana nʼabandu bage abakanyisonda-sonda.  

http://pt-br.bibles.org/versions/nnb-KB80

11Nĩkwa ĩnywe mũkasĩga Omwami Mukulu, ĩnywe mukibirirawa ekitwa kyage 

kĩbũyĩrĩre, ĩnywe mukasesa emesa busana na Gadĩ, ĩnywe mũkũsũlĩraya ebĩnyũ 

bĩtũlũngene busana na Menĩ.  

12Neryo nasyabalayirira omũyalĩ, nʼĩnywe bosĩ mwasyũnamira erĩĩtwa. Kusangwa 

nabirikira, nĩkwa momutitaba. Monabũga, momũtowa. Nĩkwa momwakola ebibi omo 

meso wage, kandi momwayisoga ebyo ndetsemera.  

13Busana nʼekyo, Omukama Omwami Mukulu ati, Lebaya, abagombe bage basyalya, 

nĩkwa ĩnywe mwasyakwa enzala. Lebaya, abagombe bage basyapũlya, nĩkwa ĩnywe 

mwasyakwa enyota. Lebaya, abagombe bage basyatsema, nĩkwa ĩnywe 

mwasyahemuka.  

14Lebaya, abagombe bage basyũta obogo mo butseme bʼomutima, nĩkwa ĩnywe 

mwasyalira omo bũlĩge obʼomutima, kandi mwasyayilakira busana nʼekĩrĩmũ 

kĩbũnĩkĩre. 

15Kandi mwasyasĩga erĩna lyenyũ eribya kĩtsũmĩ oko bayisogawa bage, Omukama 

Omwami Mukulu asyabĩta. Nĩkwa abagombe bage basyahulwa omo lindi rĩna.  

16Kusangwa oyukatsumulawa omo kihugo, asyatsumulwa uku Nyamuhanga 

wʼekwenene. Oyũkalahĩrĩraya omo kihugo, asyalahĩrya uku Nyamuhanga 

wʼekwenene, kusangwa amalĩge wʼerĩmbere iniamabibiriranwa, kandi kusangwa 

abĩsamĩre oko meso wage!  

Erihangika lihya-lihya 

17Kusangwa lebaya, ngahangika olubula luhya-luhya nʼekihugo kihya-kihya 

nʼemyatsi yʼerĩmbere siyendisyasyibukwa, kutse erĩhĩka oko mutima. 

18Nĩkwa emigulu yosĩ mutseme mutsange umwʼebyo ngahangika, kusangwa lebaya, 

ngahangika eYerũsalema eribya bũyĩsyandiro, nʼabandu bago eribya busana 

nʼobutseme.  

19Kandi nasyatsemera eYerũsalema, nʼerĩyĩsyandirira omo bandu bage, neryo 

sĩhendĩsyasyowĩbwa omulenge wʼekiriro nʼomulenge wʼerĩsũsũmanĩa.  

20Sihendisyaswabya lumekeke lwʼebiro bike, kutse musyakulu oyute waberererya 

ebiro biwe, kusangwa omwana asyahola ini wʼemyaka erĩgana, nʼoyũtehĩka oko 

myaka erĩgana, basyamwahula mo mutakirwa.  

21Kandi basyahĩmba amanyũmba nʼerĩĩkala mugo. Basyahera amalima wʼebĩnyũ 

nʼerirya ebĩgũma byago. 

22Sĩbendĩsyahĩmba, nʼogundi akĩkala muyo. Sibendisyabiba nʼogundi akalyabyo. 

Kusangwa ebiro byʼabandu bage byasyabya ngʼebiro byʼomuti, nʼabayisogawa bage 

basyatsemera omũbĩrĩ wʼebyala byabo emigulu miri. 

23Sibendisyakolera busa, kutse eributa abana busana nʼobũlĩge: kusangwa ni bana 

bʼabandu Omwami Mukulu akatsumula, nʼabitsikulu babo haguma nabo.  

24Neryo kyasyabya bate babirikira, nasyasũbĩrya. Omugulu bakĩnabũga, nasyowa.  

25Omukenge nʼekyana kyʼembũlĩ byasyalira haguma, nʼendale yasyalya ebiti 

ngʼende, nʼolũtũtũ lwasyabya kalyo kʼenzoka. Sisyendisyakola ebibi kutse omwaga 

omo kitwa kyage kyosĩ kĩbũyĩrĩre, Omwami Mukulu atya.  

Ĩsaya 66 

Wasyakolera Omwami Mukulu yokĩ? 

1Omwami Mukulu ati, Olubula nĩ kĩtũmbĩ kyage kyʼobwami, nʼekihugo nĩ kĩtũmbĩ 

kyʼebisando byage. Enyũmba iri hahi eyo mwasyambĩmbĩra kwehĩ? Nʼaho 

nasyaluhukira ni hahi kwehĩ?  

2Kusangwa ebyala byage byo byakola ebĩ byosĩ, nʼebindu ebĩ byosĩ mobyabyaho 

bitya, Omwami Mukulu atya. Nĩkwa nasyasamalira omundu oyũkayĩkehaya 

nʼowʼekĩrĩmũ kihehere, nʼoyukatitimana busana nʼekĩnywa kyage.  

3Oyukakera ende ali ngʼoyũkĩta omundu. Oyukahonga ekyana kyʼembũlĩ alingene 

nʼovũkabũna ebĩkya byʼembwa. Oyukahera obuhere bwʼengano ali ngʼovukahera 

omusasi wʼengulube. Oyũkokaya obukwa ali ngʼoyukatsumula esanamu. Kusangwa 

babiriyisoga esyonzira syabo, nʼomutima wabo akatsemera esyonye syabo;  

4Nage nibya nasyayisoga erisuyirabo, kandi nasyaleterabo ebyo bakubaha. Kusangwa 

nabirikira, nĩkwa isihali oyo witaba. Monabũga, nĩkwa mobatahulikirira. Mobakolera 

ebibi omo meso wage, mobayisoga ebyo ndetsemera.  

Mowe ekĩnywa kyʼOmwami Mukulu 

5Mowe kĩnywa kyʼOmwami Mukulu, ĩnywe mukatitimanira ekĩnywa kiwe: Abagala 

benyũ abakabakwa obusu, abakabagana busana nʼerĩna lyage, babĩrĩbũga bati, 

Omwami Mukulu apipawe, itwatoka erilola oko butseme bwenyũ. Nĩkwa 

basyahemulwa.  

6Omulenge wʼolukanda lũkalũa eka!  Omulenge akalũa omo Hekalũ,  Ni mulenge 

wʼOmwami Mukulu oyukaliha endĩhĩ yʼesyonzĩgũ siwe.  

7Embere ate akunda, mwabuta.  Obwagalĩ bute bwahĩka, mwabuta omũlwana.  

8Nindi abĩrĩowa ekĩnywa ngʼekĩ kwehĩ?  Nindi wabirilola oko myatsi ngʼeyĩ kwehĩ?  

Ekihugo kyanganabutwa kiro kiguma kwehĩ?  Ekihanda kyanganabutwa iguma 

kwehĩ?  Kusangwa omugulu Sĩonĩ akunda,  Mwabuta bagala buwe nibya.  

9Omwami Mukulu ati, Nasyabalyatya okwʼibuta, ĩsĩnangababũtya kwehĩ?  

Nyamuhanga wawe ati, Kutse ĩngye oyũkabũtaya, ĩnaswalĩba enda kwehĩ?  

Erĩsĩbĩkya lyʼOmwami Mukulu 

10Mutseme haguma nʼeYerũsalema, mutsemereko ĩnywe bosĩ mwanzĩreko. Ĩnywe 

bosĩ mukalirirako, mutseme kutsibu haguma nayo omo butseme.  

11Mutoke erionga nʼerĩũgũta omo mabere wago wʼerĩsĩbĩkya. Imwatoka erionga 

nʼerĩtsemesĩbwa omo lukengerwa luwe lunene. 

12Kusangwa Omwami Mukulu ati, Lebaya, nasyamũhererya Obuholo ngʼolũsĩ, 

nʼolukengerwa lwʼebihanda ngʼolũsĩ lũbwayĩre. Nenyũ mwasyonga, mwasyahekwa 

oko ndungu, mwasyasumbangirwa oko marwĩ. 

13Ngʼoyũkalembesanĩbawa na nyĩnya wuwe, ko nasyabalembesanĩa nyitya kandi 

mwasyakĩranĩbwa eYerũsalema.  

14Nenyũ mwasyalangirakyo, nʼemitima yenyũ yasyatsema, nʼamakũha wenyũ 

asyaboga ngʼebiti bibisi bihya-bihya. Ebyala byʼOmwami Mukulu byasyaminyikala 

oko bagombe buwe, nĩkwa asyabya nʼerihitana busana nʼesyonzĩgũ siwe.  

Obukali bwʼomwami Mukulu 

15Kusangwa lebaya, Omwami Mukulu asyasa nʼomuliro, nʼesyogalĩ siwe syasyasa 

ngʼerihunga lyʼakanyabungu, erĩberererya erihitana liwe omo bukali, nʼerihaya liwe 

omo birimi byʼomuliro.  

16Kusangwa Omwami Mukulu asyaberererya eritswera omo muliro nʼomo mũyalĩ 

wuwe oko mibiri yosĩ. Nʼabo abakandĩsyĩtwa nʼOmwami Mukulu basyabya bangi. 

17Abakayisolola nʼerĩyerya eriya omo malima, erikwama oyuli omo katĩkatĩ, abakalya 

esĩswĩ syʼengulube, nʼebyʼesyonye, nʼembeba, basyahwerera haguma, Omwami 

Mukulu atya.  

18Kusangwa nyĩnasĩ emĩbĩrĩ yabo nʼamalengekanĩa wabo. Omugulu asyasa 

wʼerĩhĩndanĩa ebihanda byosĩ nʼemĩbũge yosĩ. Nabo basyasa ibalangira olukengerwa 

lwage.  

19Nage nasyahĩra ekiminyikalo omo katĩkatĩ kabo, kandi nasyatuma abakabala ba 

kubo oko bihanda: eTarsisi, ePũlĩ, nʼeLũdĩ, nʼabakakanda obuta, eTũbalĩ, nʼeYawanĩ, 

oko mĩsĩke yʼengetsi eyiri hali, abatetowa engulu yage kutse erilangira olukengerwa 

lwage. Nabo basyatũla omwatsi wʼolukengerwa lwage omo katĩkatĩ kʼebihanda.  

20Neryo basyaleta abagala benyũ bosĩ abakalũa omo bihanda byosĩ busana nʼeribya 

ehongo yʼengano busana nʼOmwami Mukulu ĩbahekĩrwe oko syosabayĩrĩ, nʼoko 

syogalĩ, nʼoko syongyingo, nʼoko syonyumbu, nʼoko syongamia, oko kitwa kyage 

kĩbũyĩrĩre eYerũsalema, Omwami Mukulu atya, ngoko bana ba Ĩsraelĩ ko bakaleta 

ehongo yabo yʼengano omo nyũmba yʼOmwami Mukulu omo nyungu yerĩre.  

21Omwami Mukulu ati, Nasyahamba abandi ba kubo eribya bahererĩ nʼAbalawĩ.  

22Kusangwa Omwami Mukulu ati, Ngoko lubula luhya-luhya nʼekihugo kihya-kihya, 

ebyo nasyahangika byasyakota ndeke embere syage, litya abana benyũ nʼerĩna lyenyũ 

ko byasyakota bitya.  

23Omwami Mukulu ati, Kyasyabya erĩtsũka oko mukera muhya-muhya erĩhĩka oko 

gundi, nʼerĩtsũka oko Sabato nguma erĩhĩka oko yindi, abandu bosĩ basyasa erĩũnama 

embere syage.  

24Neryo basyahuluka nʼerisamalira ebĩnda byʼabandu ababĩrĩnyĩhalyako. Kusangwa 

emihuka yabo siyendisyahola, kutse omuliro wabo sĩendĩsyalĩma, nabo basyabya nye 

oko bandu bosĩ.  

Yeremĩa 

Yeremĩa 1 

1Ebĩnywa bya Yeremĩa, mugala wa Hĩlkĩa owʼoko bahererĩ ababya eAnatotĩ omo 

kihugo kya Benyamĩna.  

2Ekĩnywa kyʼOmwami Mukulu mokyamũhĩkako omo biro bya Yosĩa mugala wa 

Amonĩ, omwami wʼeYũda oko mwaka wʼerĩkũmĩ nʼeyĩsatu wʼeritabala liwe.  

3Mokyahĩka nibya omo biro bya Yoyakĩmũ, mugala wa Yosĩa, omwami wʼeYũda, 

nʼerĩhĩka okwʼĩhũngwa lyʼeYerũsalema oko mukera wʼakatanu oko ndũlĩ yʼomwaka 

wʼerĩkũmĩ nʼomuguma wa Zedekĩa mugala wa Yosĩa, omwami wʼeYũda.  

Eribirikirwa lya Yeremĩa 

4Neryo ekĩnywa kyʼOmwami Mukulu mokyanyĩhĩkako kiti,  

5Embere ndenakuhangika omo nda monakuminya, nʼembere ute walũa omo nda 

monakuhigula. Nabirikuyira mo mũmĩnyererĩ oko bihanda.  

6Neryo monabũga nyiti, Ĩlolo Mukama Omwami Mukulu! Lebaya, Sĩnyasĩ erĩbũga, 

kusangwa indi mũlwana.  

7Nĩkwa Omwami Mukulu mwambwira ati, Sũbũge uti, Ĩngye indi mũlwana; 

kusangwa ukandisyaya oko bosĩ nasyakutumako wasyagenda, nʼekĩndũkĩ 

nasyakuhana wasyabũgakyo. 

8Omwami Mukulu ati, Sigubahebo, kusangwa indi haguma nawe erĩkũlamya.  

9Neryo Omwami Mukulu mwasumba ebyala biwe mwatũla oko buno bwage. Neryo 

Omwami Mukulu mwabũga nage ati, Lebaya, nabĩrĩhĩra ebĩnywa byage omo buno 

bwawe.  

10Lebaya, nabĩrĩkũhĩra mũnabwĩre endata oko bihanda nʼendata oko mami, 

eritsimbula nʼerisambula nʼerĩherya nʼerĩkĩnda ahisi, erĩhĩmba nʼerihera Omwaka.  

Omũsyo wʼomuti nʼenyungu eyikabera 

11Kandi ekĩnywa kyʼOmwami Mukulu mokyambĩkako kiti, Yeremĩa, wamalola ũkũkĩ 

kwehĩ? Nage monabũga nyiti, Namalola oko mũtso wʼomuti wʼomũlosĩ.  

12Neryo Omwami Mukulu mwabũga nage ati, Wabirilangira ndeke, kusangwa 

ngategaya ndeke ekĩnywa kyage erĩberereryakyo.  

13Nʼekĩnywa kyʼOmwami Mukulu mokyambĩkako engendo yʼakabiri kiti, 

Wamalangirakĩ kwehĩ? Nage monabũga nyiti, Namalangira enyungu ikabera, nʼobuno 

bwayo bũlolĩre elutambi lwʼendata.  

14Neryo Omwami Mukulu mwambwira ati, Ebibi byasyahulukira elutambi lwʼendata 

oko syondũlanĩ syosĩ syʼekihugo.  

15Kusangwa, Omwami Mukulu ati, Lebaya, nasyabirikira ebĩtũnga byosĩ byʼamami 

wʼelutambi lwʼendata. Nabo basyahĩra obuli mundu ekĩtũmbĩ kiwe kyʼobwami aho 

esyongyo sikingira eYerũsalema nʼoko syombĩmbo syago oko mbande syosĩ, nʼoko 

mĩyĩ yosĩ ya Yũda.  

16Nage nasyabwirabo eritswera lyage busana nabo, busana nʼebibi byabo byosĩ, 

kusangwa babĩrĩnyĩsĩganĩa, kandi babĩrĩhĩsĩrya obukwa oko Sindi nyamuhanga, 

ĩbabĩrĩramya emĩbĩrĩ yʼebyala byabo.  

17Nawe Ubohe embindi yawe, uhangane ubwirebo ebyosĩ ebyo ngakuhana. Susweke 

busana nabo, ngasyakũswekya embere syabo.  

18Kusangwa lebaya, nabirikuyira mũnabwĩre ngʼomũyĩ akongotere, nʼendũyĩ 

yʼekyuma, nʼesyombĩmbo syʼemiringa, oko kihugo kyosĩ, nʼoko bami bʼeYũda, nʼoko 

banya-mwami bayo, nʼoko bahererĩ bayo, nʼoko bandu bʼekihugo.  

19Nabo basyalwa nawe, nĩkwa sĩbendĩsyakũsĩnga, kusangwa ĩngye indi haguma nawe 

erĩkũlamya, Omwami Mukulu atya.  

Yeremĩa 2 

Emibere ya Ĩsraelĩ oko mugulu wʼerĩmbere 

1Neryo ekĩnywa kyʼOmwami Mukulu mokyambĩkako kiti,  

2Ugende, ũtũlĩrego omo matwĩ wʼeYerũsalema uti, Omwami Mukulu akabũga ati, 

Namibuka obubuya bwʼobũlwana bwawe, nʼolwanzo lwʼerĩhatanĩa lyawe, ngoko 

wanyikwama omo mbwarara, omo kihugo ekitaherawamo mbuto. 

3Ĩsraelĩ abya abũyĩrĩre busana nʼOmwami Mukulu, Obuyilula bwʼerigesa liwe. Abosĩ 

abalya kubo mobabya nʼolubanza. Omwami Mukulu ati, Obubi mobwahĩka kubo.  

Obutswatswa bwa Ĩsraelĩ lino 

4Ĩnywe kihanda kya Yakobo, nenyũ ebĩtũnga byosĩ byʼekihanda kya Ĩsraelĩ 

muhulikirire ekĩnywa kyʼOmwami Mukulu.  

5Omwami Mukulu ati, Abotata wenyũ mobanyibana kwʼĩbanza libi ryahi, kyaleka 

ĩbanyĩsĩga hali kwehĩ? Bamakwama emyatsi mitya-mitya, nabo babiribya batya-batya. 

6Kutse sĩbetabũga bati, Omwami Mukulu ali hahi, oyo watũlũsaya omo kihugo 

kyʼeMĩsĩrĩ kwehĩ, oyo watusondola omo bwerere, omo kihugo kyʼembwarara 

nʼekyʼamahya, omo kihugo kyʼenyota nʼekyʼekyũtsũtsũ kyʼoluholo, omo kihugo 

ekitelaba mo mundu, nʼahatĩkala mundu kwehĩ? 

7Kandi monabakolya omo kihugo kyʼebĩgũma, nyiti mulye bĩgũma byakyo, 

nʼobubuya bwakyo. Nĩkwa omugulu mwingira mukyo, momwatsandya ekihugo 

kyage, nʼomwandu wage momwayirago mo nye.  

8Abahererĩ mobatabũga bati, Omwami Mukulu ali hahi kwehĩ? Abakahana emigambo 

mobatanyiminya. Kandi abatabalĩ mobanyĩhalyako nibya, nʼabamĩnyererĩ 

mobaminyerera busana na Baalĩ, kandi mobakwama emyatsi eyite na ndũndĩ.  

9Neryo Omwami Mukulu ati, Nasyalwa nenyũ, kandi nasyalwa nʼabitsikulu benyũ.  

10Ego musokere oko bitsira byʼeKĩtĩmũ, mulangire. Mutume eKedarĩ, mũlengekanaye 

kutsibu, nʼerilangira nga hane omwatsi alingene nʼoyũ!  

11Ekihanda kyabiribindula esyonyamuhanga syakyo esite nyamuhanga kwehĩ? Nĩkwa 

abandu bage babiribindula olukengerwa lwabo busana nʼekite nʼendũndĩ.  

12Ĩnywe matũkũ, musweke busana nʼekĩ, mwĩte obuyuyu, mubye ngʼekĩma kutsibu, 

Omwami Mukulu atya.  

13Kusangwa abandu bage babirikola ebibi bibiri. Babĩrĩnyĩsĩganĩa, ĩngye ĩsoko 

yʼamagetsi wʼengebe, babiriyitakulira ebĩrĩba, ebĩrĩba ebĩkalũa, ebitetoka eribika 

amagetsi.  

14Ĩsraelĩ ni mukobe kwehĩ? Ni mukobe wʼembutirwa yʼeka kwehĩ? Busana nakĩ 

abiribya munyegwa kwehĩ?  

15Esyondale ndere syabirisyamururumira, syabiriruruma kutsibu, kandi syabiriyira 

ekihugo kiwe mo kĩma. Emĩyĩ yayo yabĩrĩherĩbwa, siyikiri mo bandu.  

16Kandi abandu bʼeMemfĩsĩ nʼeTahapanesĩ babiritulanga omutwe wawe.  

17Sulitayibanira emyatsi eyĩ kusangwa wabĩrĩsĩganĩa Omwami Mukulu Nyamuhanga 

wawe omugulu akusondola omo nzira kwehĩ?  

18Na lino Ukakolakĩ omo nzira yʼeMĩsĩrĩ kwehĩ? Erĩpũlya amagetsi wʼeNĩlĩ kwehĩ? 

Kandi Ukakolakĩ omo nzira yʼeAsũrĩa erĩpũlya amagetsi wʼeEfũratĩ kwehĩ?  

19Ebibi byawe ĩwowene byasyakuhabula, nʼerisuba enyũma lyawe lyasyakukunga. 

Neryo Uminye kandi Ũlebaye kwʼali mwatsi mubi nʼowakalĩhĩre, uti ũkasĩganaya 

Omwami Mukulu Nyamuhanga wawe, nʼobuba bwage sibuli omwisi wawe, 

Omukama Omwami Mukulu wʼemilondo atya.  

Ĩsraelĩ Omutahi mubi 

20Kusangwa oko mugulu wa kera nabĩrĩtwa engomo yawe, nʼeritulanga emĩrĩkĩ yawe. 

Nĩkwa mowabũga uti, Sindiendisyakola! kusangwa oko buli kitwa kiri nʼeyĩkwa oko 

buli muti mubisi, mowayiyira mo mũsĩngĩrĩ. 

21Nĩkwa nabya inabirikuhera mo mũlĩkĩ mubuya wʼebĩnyũ, embuto eyiteregula 

eyowenenga. Ko wamabinduka uti mo mitahi ĩtsandĩre yʼomũlĩkĩ wʼebĩnyũ wʼehandi 

busana nage kwehĩ?  

22Kusangwa nomo wangayerya omo nĩtre, nʼerĩyĩmĩrya esabũnĩ nyingi, nĩkwa erangĩ 

yʼebibi byawe ikine embere syage, Nyamuhanga Omwami Mukulu atya. 

23Wangatoka erĩbũga uti, Sindi mũhalĩrya, mondakwama Baalĩ kwehĩ? Tungerera 

enzira yawe omo musya! Uminye ekyo wabirikola! Uli ngamia ndere yangũhĩre 

eyĩkayĩgobaya omo nzira syayo,  

24epunda yʼomolĩ eyibegere embwarara, eyikakumba okwʼihunga omo ngumbu yayo. 

Omo mugulu wayo wʼengumbu nindi wangatoka eribindũlayo kwehĩ? Abosĩ 

abakasonda-sondayo sĩbendĩsyayĩlũhya. Oko mukera wayo basyabanayo. 

25Ũkakĩraye ekisando kyawe eribula engendero, nʼomumero wawe sĩakwe enyota. 

Nĩkwa mowabũga uti, sihali amaha! iyihi! Kusangwa nabirianza abʼehandi, nage 

nasyakwamabo.  

Obũtowa bwa Ĩsraelĩ 

26Ngoko mũrahĩ akahemuka omugulu akahambawa, ekĩtũnga kyʼeĨsraelĩ kikahemuka 

kitya. Ibo, nʼabami babo, nʼabanya-mwami babo, nʼabahererĩ babo, nʼabamĩnyererĩ 

babo,  

27abakabwira omuti bati, Uli tata wage; nʼoko lĩbwe bati, Uwe wambuta. Kusangwa 

babĩrĩndolya kwʼemigongo, butsira obũsũ bwabo. Nĩkwa oko mugulu wʼobũlĩge 

bwabo basyabũga bati, Hangana, ũtũlamaye.  

28Nĩkwa esyonyamuhanga syawe wayĩkokoteraya sirihi kwehĩ? Sihangane, 

syamatoka erĩkũlamya omugulu wʼobũlĩge bwawe. Kusangwa uwe Yũda, emĩyĩ yawe 

ko yingana, nʼesyonyamuhanga syawe ko na singaho.  

Erikunga Ĩsraelĩ 

29Omwami Mukulu ati, Ko mukalwa nage busana nakĩ kwehĩ? Ĩmwe bosĩ 

mwabĩrĩnyĩhalyako.  

30Mongaswĩrĩraya bagala bawe bo busa. Mobatalĩga erikungwa. Omũyalĩ wenyũ 

abĩrĩĩta abamĩnyererĩ benyũ, ngʼendale eyĩkaheraya.  

31Uwe kihanda, mowe ekĩnywa kyʼOmwami Mukulu. Nabiribya mbwarara busana na 

Ĩsraelĩ kwehĩ? Kutse ekihugo kyʼomwĩrĩmya mungi kwehĩ? Busana nakĩ abandu bage 

bakabũga bati, Tuli nʼobwĩranda bwʼeriganga-ganga. Sĩtwendĩsyaswahĩka ukʼuwe?  

32Omumbesa anganibirirwa erĩyĩsũga liwe, kutse Omũherũkĩ esyongimba siwe 

kwehĩ? Nĩkwa abandu bage babirinyibirirwa ebiro bite nʼemiganzo. 

33Wamakokotya enzira yawe erisondasonda olwanzo uti! Busana nʼekyo 

wabĩrĩkangĩrĩrya abakalĩ babi esyonzira syawe.  

34Kandi omo syongimba syawe mukabanika omusasi wʼengebe yʼabera abate 

nʼomusango. Mutabanabo bakasambula. Nĩkwa busana nʼemyatsi eyĩ yosĩ.  

35Mowabũga uti, Sindi ko musango. Lero erihitana liwe lyabĩrĩnyĩlũako. Lebaya, 

nasyakuleta okwʼitswera, kusangwa ũkabũga uti, Sinditakola ebibi. 

36Busana nakĩ ukaganga-ganga eribindula enzira yawe kwehĩ? Wasyakwa esĩsonĩ 

busana nʼeMĩsĩrĩ, ngoko wakwa esĩsonĩ busana nʼeAsũrĩa. 

37Wasyalũa hano, ebyala byawe ibine oko mutwe wawe. Kusangwa Omwami Mukulu 

abirigana abo wayiketera, kandi siwendisyagasakĩ haguma nabo.  

 

Yeremĩa 3 

Nyamuhanga akabirikira Ĩsraelĩ eribinduka 

1Nyamuhanga akabũga ati, Omundu amahiga omũkalĩ wuwe, naye akamũlũako, 

nʼeriya oko gundi mundu asyamusubira kwehĩ? Ekihugo ekyo sikyendisyatsanda 

kutsibu kwehĩ? Nĩkwa uwe wabĩrĩsĩngĩra nʼabaragane bangi, nĩkwa ukanyisubako, 

Omwami Mukulu atya.  

2Usumbe ameso wawe oko bitwa, ulangire; ni hahi batakũtsandĩraya kwehĩ? 

Wabiririndirirabo oko mũsĩke wʼenzira, nga Muarabu omo mbwarara. Kandi 

wabĩrĩhalya ekihugo nʼobũsĩngĩrĩ bwawe, nʼobubi bwawe.  

3Busana nʼekyo embũla yabĩrĩkakĩrĩbwa, ihatawa embũla yʼenyũma. Nĩkwa wabya 

nʼembũmo yʼomũmalaya, mowagana erĩkwa esĩsonĩ.  

4Siwabirinyilakira lino uti, Tata wage uli mũsondolĩ wʼobwana-buto bwage kwehĩ?  

5Asyabika erihitana liwe erĩhĩka kera na kera kwehĩ? Asyabikalyo erĩhĩka oko ndũlĩ 

kwehĩ? Lebaya, wabĩrĩbũga nʼerikola emyatsi mibi, wabirikwama enzira yawe.  

Emibere ya Yũda ni mibi kwilaba eya Ĩsraelĩ 

6Kandi Omwami Mukulu mwabũga nage oko biro byʼOmwami Yosĩa ati, 

Wabirilangira ekyo Ĩsraelĩ oyukalegula abirikola kwehĩ? Abirihetukira oko buli kitwa 

kiri nʼomo ndĩna yʼobuli muti mubisi nʼerikolerayo ebyʼobũsĩngĩrĩ.  

7Neryo abere abikola emyatsi yosĩ monabũga nyiti, Asyanyisubako, nĩkwa 

mwatasubula; na mwali wabo omũtebya, ye Yũda, mwalangirakyo.  

8Nage monalangira nyiti busana nʼobũsĩngĩrĩ bwa Ĩsraelĩ, oyukalegula, monamuhiga 

nʼerimuha ebarua yʼerimukomola, nĩkwa mwali wabo wʼomwaga ye Yũda 

mwatubaha; nĩkwa mwayakola ebyʼobũsĩngĩrĩ nibya.  

9Neryo busana nʼerianguha lyʼobũsĩngĩrĩ buwe, neryo mwatsandya ekihugo, neryo 

mwasĩngĩra amabwe nʼemiti.  

10Nĩkwa Omwami Mukulu ati, Haguma nʼemyatsi yosĩ eyĩ, mwali wabo wʼomwaga, 

ye Yũda, mwatanyisubako nʼomutima wuwe gosĩ, nĩkwa omo menge wʼamabehĩ.  

11Neryo Omwami Mukulu mwabũga nage ati, Ĩsraelĩ oyukalegula abĩrĩyĩkangya mo 

mutunganene kwilaba Yũda omũtebya.  

12Ugende, ũtũle ebĩnywa ebĩ oko luhande lwʼelutambi lwʼendata nʼerĩbũga uti. 

Omwami Mukulu ati, Ĩsraelĩ, oyukalegula, subula. Omwami Mukulu ati, 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Sindiendisyakutungerera omwʼihitana, kusangwa indi wʼeriganyira, sindiendisyabika 

erihitana erĩhĩka kera na kera.  

13Ekiguma, uyisinge ebibi byawe, uti wabĩrĩhalya oko Mwami Mukulu Nyamuhanga 

wawe, kandi ko wabiripanza-panza obutaga bwawe oko bʼehandi omo ndĩna yʼobuli 

muti mubisi, kandi ko mutakenga omulenge wage, Omwami Mukulu atya. 

14Omwami Mukulu ati, ĩnywe bagala abakalegula, musubule, kusangwa ĩngye indi 

mukama wenyũ. Nage nasyabĩmya omuguma wʼoko mũyĩ, nʼababiri oko buli kĩtũnga, 

nasyabakolya eSĩonĩ.  

15Nage nasyabaha abalĩsya abawite omutima ngʼowage, abakandĩsyabalĩsya 

nʼamenge nʼeriminya. 

16Neryo, mwamabikanya nʼeribya bangi omo kihugo, Omwami Mukulu ati, Oko biro 

ebyo, sibendisvahula Erĩsandũkũ lyʼerilagana lyʼOmwami Mukulu. Kutse 

sĩryendĩsyahĩka oko bũlengekanĩa; kutse siryendisyaswibukwayo; kutse 

sibendisyayĩtsũtsalyo; kutse siryendisyaswabatswa.  

17Oko mugulu oyo basyahula eYerũsalema mo kĩtũmbĩ kyʼobwami kyʼOmwami 

Mukulu. Ebihanda byosĩ bvasyahĩndanĩbwayo busana nʼerĩna lyʼOmwami Mukulu 

eYerũsalema. Kandi sibendisyaswalendera omo butsibu bwʼomutima wabo mubi.  

18Oko biro ebyo ekĩtũnga kya Yũda kyasyalendera haguma nʼekĩtũnga kya Ĩsraelĩ, 

nabo basyasa haguma bakalũa omo kihugo kyʼelutambi lwʼendata, erĩhĩka oko kihugo 

ekyo naha abotata wenyũ mo mwandu.  

Musubule ĩnywe bana bʼerisuba enyũma 

19Nĩkwa ĩngye monabũga nyiti, Nangatoka erĩkũhĩra nyiti omo katĩkatĩ kʼabagala 

bage, nʼerikuha ekihugo kibuya, omwandu owenenga wʼebihanda! Nage monabũga 

nyiti, Mwasyanyahula mo Tata wage, kandi simwendisyaswaleka erinyikwama.  

20Omwami Mukulu ati, Kwenene ngʼomũkalĩ akatswa ũkwʼĩba wuwe nʼepono, ko 

mwanyikola mutya nʼepono, ĩnywe kĩtũnga kya Ĩsraelĩ.  

21Omulenge akogũbawa oko mitwemitwe yʼebitwa, eririra nʼerisaba eryʼabana ba 

Ĩsraelĩ, kusangwa babĩrĩkĩtya enzira yabo, babiribirirwa Omwami Mukulu 

Nyamuhanga wabo.  

22Ĩnywe bana abakalegula, musubule, nasyalamya eriregula lyenyũ. Lebaya, twamasa 

ukʼuwe, kusangwa uli Mwami Mukulu Nyamuhanga wetu.  

23Kwenene, ebitwa ni matebo, omwaga oko bitwa biri-biri. Ni kwenene, omulamo wa 

Ĩsraelĩ ali omo Mwami Mukulu Nyamuhanga wetu.  

24Nĩkwa ekindu kyʼesĩsonĩ kyabiribuga omũbĩrĩ wabo tata wetu erĩtsũka omo bũlwana 

bwetu, byo bĩhyo nʼebihangulo, abagala nʼabali.  

25Tugotsere ahisi omwʼĩsonĩ syetu, nʼerihemula lyetu lituswike; kusangwa 

twabĩrĩhalya oko Mwami Mukulu, Nyamuhanga wetu, ĩtwe nʼabotata wetu, erĩtsũka 

omo bũlwana bwetu nʼerĩhĩka mũnabwĩre. Kandi situlitakenga omulenge wʼOmwami 

Mukulu, Nyamuhanga wetu.  

Yeremĩa 4 

Omwami Mukulu akabirikira Yũda eribindula omutima erireka ebibi 

1Omwami Mukulu ati, Wamasonda erisubula, uwe Ĩsraelĩ, neryo litolere Unyisubeko, 

kandi wamasonda erĩlũsya esyonye syawe embere syʼameso wage, isiwendisyatika-

tika,  

2nawe wasyalahĩrya uti, Ngoko Mwami Mukulu aliho, omo kwenene, omo lĩbanza 

libuya, nʼomo litunganene; neryo ebihanda byasyayitsumula umwʼiye, kandi 

basyayipipa umwʼiye.  

3Kusangwa Omwami Mukulu akabwira abalume bʼeYũda nʼeYerũsalema ati, Ulime 

ekitaka kyenyũ kĩtalĩmĩre, kandi simubibe omo katĩkatĩ kʼemisakisaki.  

4Mũyĩbanaye busana nʼOmwami Mukulu, mũlũsaye obũsonĩ bwʼemitima yenyũ, 

ĩnywe balume ba Yũda nʼesyondũlanĩ syʼeYerũsalema. Erihitana lyage likasyahuluka 

ngʼomuliro, nʼeriaka isihali oyo wangalĩmyago, busana nʼobubi bwʼemĩbĩrĩ yenyũ.  

5Mũtũlego eYũda, kandi mũkangayekyo omo Yerũsalema; muti Mubuhe engubi omo 

kihugo. Mubirikire kutsibu muti, Mũyĩhĩndanaye, tugende oko mĩyĩ ikongotere.  

6Musumbe ebendera erĩlolya eSĩonĩ. Mutibite mubale, simulindirire, kusangwa 

nasyaleta obubi bũkalũa elutambi lwʼendata nʼerĩherya ĩnene.  

7Endale yabirihetuka ĩkalũa omo kisaka kyayo, nʼOmũherya wʼebihanda alimwasa 

omo nzira, abĩrĩlũa aho wuwe, eriyira ekihugo kyawe mo kĩma, emĩyĩ yawe yasyabya 

mulala, ahate ndũlanĩ. 

8Busana nʼekyo muyibohe emisarandwe, mũsũsũmane mulire. Kusangwa erihitana 

lĩkalĩre lyʼOmwami Mukulu sĩryetatũlũako.  

9Neryo Omwami Mukulu ati, Oko kiro ekyo kikandisyabya, omutima wʼOmwami 

asyalĩma, nʼomutima wʼabanya-mwami nibya. Abahererĩ basyasweka, nʼabamĩnyererĩ 

basyagasama.  

10Nage monabũga nyiti, Ĩlolo, Mukama Nyamuhanga! Kwenene wabiriteba abandu 

aba bo kutsibu, nʼeYerũsalema, uti, Mwasyabya nʼobuholo; nĩkwa omũyalĩ abĩrĩhĩka 

oko mumero.  

11Oko mugulu oyo abandu aba nʼeYerũsalema basyabwirwa ambu, Erihunga lĩhũhĩre 

likasira oko mitwe yʼebitwa byʼobwerere omo mbwarara erĩlolya eyiri mwali 

wʼabandu bage, erĩtegũlũkaya, kutse erĩerya! 

12Erihunga lyʼamaka erĩlabĩre erĩ lyasyasa busana nʼerihamula lyage. Lino nasyatũa 

eritswera lyabo.  

13Lebaya, akasyahetuka ngʼebĩtũ, nʼesyogalĩ siwe syʼamalwa syasyabya 

ngʼakanyabungu. Esyosabayĩrĩ siwe syangũhĩre kwilaba amasamba. Obũlĩge kwĩtwe, 

kusangwa twabiritsanda!  

14Uwe Yerũsalema, weraye omutima wawe kwʼebibi, ubane erĩlamĩbwa. 

Amalengekanĩa wawe mabi asyĩkala omwisi wawe erĩkolyahi kwehĩ? 

15Kusangwa omulenge akalũa eDanĩ akatũlago, nʼerĩkangya ebibi erĩlũa oko bitwa 

bya Efũraĩmũ.  

16Mũtũlego oko bihanda lino! Mũtũlego busana nʼeYerũsalema, abahũngĩ abalũa oko 

kihugo kyʼehali, ibakatanda omulenge wabo erilwa nʼemĩyĩ yʼeYũda.  

17Omwami Mukulu ati, Bakamũtĩmbako ngʼabateya bʼeririma, kusangwa 

abirinyihonako.  

18Enzira yawe nʼemĩbĩrĩ yawe yabĩrĩkũkolya kwʼemyatsi eyĩ. Obũ bo bubi bwawe. 

Bũkalĩhĩre buti! Bũhĩkĩre oko mutima wawe buti!  

Nyamuhanga akalira busana na Yũda 

19Ekĩrĩmũ kyage! Ekĩrĩmũ kyage! Ngagalawa! Uwe mutima wage! Omutima wage 

akalũa omo nda. Sinditoka erihuna, kusangwa uwe mutima wage, wabĩrĩowa 

omulenge wʼengubi, ehee yʼamalwa.  

20Erĩherya lĩkwamĩre erĩherya lĩkabũgawa, kusangwa ekihugo kyosĩ kyamakwa. 

Lũba-lũba esyohema syage sĩkaherĩbawa, nʼesyongimba syage esĩkasũkũlĩraya 

sĩkaherĩbawa neryo-neryo.  

21Erĩhĩka omugulu wahi nasyasamalira ebendera, nʼerihulikirira omulenge wʼengubi 

kwehĩ?  

22Kusangwa abandu bage nĩ bakĩrũ, sĩbanyasĩ. Ni bana batyabatya, kandi sibawite 

amenge. Bawite amenge wʼerikola ebibi, nĩkwa sĩbasĩ erikola ndeke.  

23Monasamalira ekihugo, neryo talebaya, ikyabiribya busa ĩsĩmũlĩkĩ. Monalangira 

amatũkũ, nago isiawite ekyakakala.  

24Monasamalira ebitwa, lebaya, mobyatitimana, nʼebitwa bike-bike byosĩ 

mobyahũma-hũma. 

25Monasamalira, neryo, isihali mundu, nʼesyonyonyũ syosĩ syʼomo kyanya 

syabiritibita.  

26Monalangira, neryo lebaya, eririma eryeraya kutsibu lyabya mbwarara, nʼemĩyĩ 

yakyo yosĩ yabirisambukala embere syʼOmwami Mukulu, nʼembere syʼerihitana 

litsibu liwe.  

27Kusangwa Omwami Mukulu ati, Ekihugo kyosĩ kyasyabya kĩma, nĩkwa ekyosĩ 

sĩndĩendĩsyaheryakyo.  

28Busana nʼekĩ ekihugo kyasyalira, nʼamatũkũ endata asyakĩna. Kusangwa 

nabĩrĩbũgakyo, nabĩrĩganĩryakyo, isindiendisyaleka obũlengekanĩa obo kutse 

sindiendisyahinduka.  

29Obuli mũyĩ akasaga busana nʼolukanda lwʼabali oko sabayĩrĩ nʼabʼamata. Bakingira 

omo bisaka bakasamba oko mabwe. Obuli mũyĩ abĩrĩsĩganĩbwa, isihakiri mundu oyo 

wĩkere mugo.  

30Nawe, omundu wʼobũlĩge, wasyakolakĩ kwehĩ? Nomo wangambala esyʼomunyama, 

nomo wangayĩsũga omo byambalo byʼesyamagetsi, nomo wangagalĩhya ameso wawe 

omo rangĩ, ũkayĩtendereraya busa, abanze bawe bakakupona, bakasonda-sonda 

engebe yawe.  

31Kusangwa monowa erilaka ngʼeryʼomũkalĩ ukakunda, eriagalwa lyʼoyukabuta 

omwana wuwe wʼerĩmbere, omulenge wa mwali wʼeSĩonĩ, oyukahumulikana busana 

nʼomuka, oyukasanza ebyala biwe, ati, Lino, obũlĩge ũkwʼĩngye! Kusangwa omutima 

wage akalembera embere syʼabĩtĩ!  

 

Yeremĩa 5 

Omwami Mukulu akahayira ebibi byʼeYerũsalema 

1Mulendere eyĩ nʼeyĩ omo nzira syʼeYerũsalema, mulangire lino, nʼeriminya, 

mũsondaye omo bibuga byayo, nga mwanganabana omundu, nga hane omundu 

muguma oyukakola erĩbanza litunganene, oyũkasonda-sondaya ekwenene, nage 

nasyabuyirago.  

2Nomo bangabũga bati, Ngoko Mwami Mukulu aneho; kwenene bakalahĩraya omo 

mabehĩ.  

3Ameso wawe sĩalĩrebaya ekwenene kwehĩ? Wabĩrĩswĩryabo, nĩkwa mobatoloba. 

Mowahwerekereryabo, nĩkwa mobagana erikungwa. Babĩrĩkalya obũsũ bwabo bo po-

po-po kwilaba erĩbwe; babirigana eribinduka nʼerireka ebibi.  

4Nage monabũga nyiti, Kwenene aba ni bera, nĩ bakĩrũ, kusangwa sĩbasĩ enzira 

yʼOmwami Mukulu, kutse ekilayiro kya Nyamuhanga wabo. 

5Ngandiya oko bakulu ĩnabũga nabo, kusangwa banasĩ enzira yʼOmwami Mukulu, 

nʼekilayiro kya Nyamuhanga wabo. Nĩkwa aba nʼomutima muguma babirigana 

ehamũlĩ yʼomukama. Bakagana erĩmowa.  

6Busana nʼekĩ endale ĩkalũa omolĩ yasyĩtabo, nʼembwa yʼomolĩ yʼembwarara 

yasyaheryabo, esoro yasyalindirira emĩyĩ yabo. Yasyatulanga obuli mundu 

oyũkalũamo, kusangwa ebibi byabo ni bingi, nʼerisuba enyũma lyabo lyamakanya.  

7Nangakubuyira busana nakĩ kwehĩ? Abagala bawe babĩrĩnyĩsĩganĩa, nʼerĩlahĩrya 

ukwʼabo bate esyonyamuhanga. Omugulu namabĩũgũtyabo, mobasĩngĩra, kandi 

mobaya omo nyũmba yʼabamalaya.  

http://pt-br.bibles.org/versions/nnb-KB80

8Mobabya ngʼesyosabayĩrĩ esĩkũgũta nʼerirendera litya-litya. Obuli muguma 

akabirikira omũkalĩ wa mũlĩkyabo.  

9Omwami Mukulu ati, Sindiendisyasuyira abandu aba kwehĩ? Nage sindiendĩsyakĩsya 

ekihanda ngʼekĩ kwehĩ?  

Eritswera lyʼOmwami Mukulu 

10Musambe oko mbĩmbo siwe syʼebĩnyũ, mũherayesyo, nĩkwa simubugirirebo. 

Mũlũsaye emitahi yiwe; kusangwa si yʼOmwami Mukulu. 

11Kusangwa ekĩtũnga kya Ĩsraelĩ nʼekĩtũnga kyʼeYũda byabirinyipona kutsibu, 

Omwami Mukulu atya.  

12Babirigana Omwami Mukulu bati, Si ye; kutse ekibi sĩkyendĩsyatũhĩkako; kutse 

sitwendisyalola oko malwa kutse enzala.  

13Nʼabamĩnyererĩ basyabya ngʼerihunga, nʼekĩnywa sikiri mubo. Ko kyasyakolwa 

kubo ko kitya.  

14Busana nʼekyo Omwami Mukulu, Nyamuhanga wʼemilondo ati, Kusangwa 

mũkabũga ekĩnywa ekĩ, lebaya, nasyayira ebĩnywa byage mo muliro omo buno 

bwawe, nʼabandu aba eribya esyongwĩ, nʼomuliro asyahĩsyabo.  

15Omwami Mukulu ati, Lebaya, uwe kĩtũnga kya Ĩsraelĩ, lebaya nasyabaletera 

ekihanda ekĩkalũa ehali, ni kihanda kyʼamaka, ni kihanda kya kera, ekihanda mũtasĩ 

omũbũge wakyo, kutse eriminya ebyo bakabũga.  

16Olubo lwabo ni ʼsinda ĩgasamĩre, abosĩ nĩ mbangĩ.  

17Nabo basyalya erigesa lyawe, nʼobundu bwawe, basyalya abagala bawe nʼabali 

bawe. Basyalya ebĩhyo byawe nʼebihangulo byawe. Basyalya emĩrĩkĩ yʼebĩnyũ byawe 

nʼemiti yʼemĩtĩnĩ yawe. Basyatererya ahisi omo mũyalĩ emĩyĩ yawe eyikongotere eyo 

ukayiketera.  

18Omwami Mukulu ati, Nĩkwa omo biro ebyo nibya, sindiendisyababuga ndeke.  

19Neryo omugulu mwasyabũlya muti, Busana nakĩ Omwami Mukulu Nyamuhanga 

wetu abiritukola emyatsi yosĩ eyĩ kwehĩ? Neryo wasyabwirabo uti, Ngoko 

mwanyĩsĩganaya nʼerikolera esyonyamuhanga syʼehandi omo kihugo kyenyũ, ko 

mwasyakolera abʼehandi bo mutya omo kihugo ekite kyenyũ.  

20Mũtũlego omo kĩtũnga kya Yakobo, mũkangayego eYũda, muti, 

21Muhulikirire ekĩ ĩnywe bandu bakĩrũ, abate nʼeriminya. Abawite ameso, 

isibelangira. Abawite amatwĩ, ĩsĩbalĩowa.  

22Omwami Mukulu ati, Simulinyubaha kwehĩ? Simwendisyatitimanira embere syage, 

ĩngye nayira emisege eribya mutano wʼengetsi, ni kihano kyʼebiro byosĩ isiyangalaba 

kugo. Nomo ebisunda byayo byangayigusanga, sibyangatoka. Nomo byangahuha 

sibyangatwangana kuyo.  

23Nĩkwa abandu aba bawite omutima wʼerihona nʼowʼerĩyĩyĩnĩa; babirikitira ehandi 

nʼerigenda.  

24Sĩbebũga omo mutima wabo bati, Lino tubahe Omwami Mukulu Nyamuhanga 

wetu, oyukaha embũla omo kirimo kyayo, eyʼerĩmbere nʼeyʼenyũma oko kirimo 

kyayo; oyukatubikira emigulu yʼerigesa eyahulawa.  

25Ebibi byenyũ byabiribindula emyatsi eyĩ, nʼamalolo wenyũ abĩrĩbakakĩrya eribana 

ebibuya.  

26Kusangwa abandu babi babiribanika omo katĩkatĩ kʼabandu bage. Bakalindirira, 

ngʼabateyĩ ko bakalindirira, bakahĩra ekitego, bakahamba abandu.  

27Ngʼesyonyonyũ, sĩkũsũla omwʼĩtonga, amanyũmba wabo akũsũla nʼeriteba atya. 

Busana nʼekyo babiribya bakulu, kandi bakamahĩre.  

28Babirineneha, babĩrĩkangabasanĩa. Ega, babirilaba omo mĩbĩrĩ yʼebibi. Sibalyimira 

omwatsi, omwatsi wʼesyongũbĩ, ibatoka erĩũwana, kandi isibetswera eritunganene 

lyʼabera.  

29Omwami Mukulu ati, Sindiendiyasuyira abandu aba kwehĩ? Omutima wage 

siendĩsyakĩsĩrya oko kihanda ngʼekĩ kwehĩ?  

30Ekindu kibi kutsibu nʼekyʼeriswekera kyabĩrĩhĩka omo kihugo. 

31Abamĩnyererĩ bakaminyerera omo mabehĩ, nʼabahererĩ bakatabala omo hamũlĩ 

yabo, nʼabandu bage bakanza batya! Nenyũ mwasyakolakĩ omugulu endũlĩ yasyahĩka 

kwehĩ?  

Yeremĩa 6 

1Mutibite ahayĩbombekĩre, ĩnywe bana ba Benyamĩna, erĩlũa omo Yerũsalema, 

mubuhire engubi eTekoa, kandi musumbe ekiminyikalo endata wʼeBete-Hakeremũ, 

kusangwa ebibi bĩlolĩre eyĩkwa erihuluka elutambi lwʼendata, nʼerĩherya lĩnene.  

2Mwali wa Sĩonĩ oyuli mubuya nʼerihehera, nasyamũherya.  

3Abalĩsya haguma nʼebĩhyo byabo basyamũhĩkako. Basyahanda amahema wabo 

nʼerĩmũtĩmbako. Basyalĩsĩrya obuli mundu aho wuwe.  

4Mũyĩtegekanaye erilwa naye. Muhangane, tuhetukireho tulwe omwʼitungi. Obũlĩge 

ũkwʼĩtwe! kusangwa bũkĩra, kusangwa esyonganda syʼerĩgolo-golo sirimugaramuka!  

5Muhangane, tubambireho omo kiro, tũheraye ebikali byago.  

6Kusangwa Omwami Mukulu wʼemilondo abĩrĩbũga ati, Mukondere emiti yʼahisi, 

musumbireho ekilundo kyʼekitaka oko Yerũsalema. Oyũ nĩ mũyĩ wʼerisuyirwa. 

Erinuba lisa liri mugo.  

7Ngoko ekyũna kyʼamagetsi kĩkahũlũkaya amagetsi wakyo mabuya, litya nago 

akahũlũkaya ebibi byago bihya-bihya. Omwaga nʼerĩherya bĩkogũbawa mugo. 

Endwala nʼebironda biri embere syage emigulu yosĩ.  

8Uwe Yerũsalema ukungawe, omutima wage akasyakũlũako. Ngasyakuyira mo 

kĩhũma, ekihugo ekite mo bandu.  

9Omwami Mukulu wʼemilondo ati, Basyagesa abasĩgalira bʼeĨsraelĩ bo kutsibu 

ngʼomũlĩkĩ wʼebĩnyũ. Ũlabaye ebyala byawe oko mitahi ngʼoyukoha ebĩnyũ.  

10Nyibwirendi, nyikungendi, batoke erĩowa kwehĩ? Lebaya, babĩrĩrĩba amatwĩ wabo, 

neryo sibetoka erĩowa. Lebaya, ekĩnywa kyʼOmwami Mukulu bakagana erĩowakyo, 

bakatenyera kukyo.  

11Kikaleka mũsũla nʼerihitana lyʼOmwami Mukulu. Namaluha busana nʼerĩyĩyĩnĩa. 

Gũteryo oko bana abali omo nzira, nʼoko ndeko yʼabalwana eyĩhĩndene, kusangwa 

omulume asyahambwa na mũkalĩwe haguma, nʼomukulu haguma nʼomukulu kutsibu.  

12Nʼamanyũmba wabo asyahabwa abandi, nʼamalima wabo nʼabakalĩ babo haguma. 

Kusangwa nasyasumba ebyala byage erilwa nʼesyondũlanĩ syʼekihugo, Omwami 

Mukulu atya.  

13Kusangwa erĩtsũka oko muke wa kubo erĩhĩka oko mukulu wa kubo obuli muguma 

akwĩre obururu bwʼendũndĩ. Nʼerĩtsũka oko mũmĩnyererĩ nʼerĩhĩka oko mũhererĩ 

obuli muguma akateba.  

14Babĩrĩlamya hake ekironda kyʼabandu bage bati, Obuholo, Obuholo; nĩkwa sihali 

Obuholo.  

15Mobanakwa esĩsonĩ omugulu bamabikola ebyʼesyonye kwehĩ? Iyihi, mobatakwa 

esĩsonĩ nʼahake, kutse obũsũ bwabo mobutaminya erĩtũmba. Busana nʼekyo, basyawa 

haguma nʼabakawa. Oko mugulu nasyasuyirabo, basyaguswa ahisi, Omwami Mukulu 

atya.  

16Omwami Mukulu ati, Muhangane omo syonzira mulangire, mũbũlaye busana 

nʼesyonzira sya kera, ahali enzira yowene. Kandi mulendere muyo, mwasyabana 

eriluhuka busana nʼemitima yenyũ. Nĩkwa mobabũga bati, Sitwendilaba muyo.  

17Nage monabahĩra kʼomũteya, nyiti, Mowe omulenge wʼengubi, Nĩkwa mobabũga 

bati, Sitwendihulikirira.  

18Busana nʼekyo, muhulikirire ĩnywe bihanda, kandi muminye ĩnywe ndeko, ni 

mwatsi wahi owali omo katĩkatĩ kabo.  

19Uwe kihugo, uhulikirire. Ũlebaye, nasyaleta erĩkwa oko bandu aba, bye bĩgũma 

byʼerĩyĩtsũtsa lyabo, kusangwa sibetahulikirira ebĩnywa byage, nʼemigambo yage 

babiriganayo.  

20Obukwa obũkalũa eSeba bũkanyĩhĩkako busana nakĩ kwehĩ? Nʼekiseke kĩsĩhĩre 

ekĩkalũa omo bihugo byʼehali kwehĩ? Amahere wenyũ wʼerĩokererya sĩalĩgĩrwe, kutse 

amahere wenyũ sĩalĩnyĩtsemesaya.  

21Busana nʼekyo, Omwami Mukulu ati, Lebaya, ngahĩra esyondwĩkale embere 

syʼabandu aba. Nʼabotata nʼabagala basyahola kusyo haguma; mũlĩkyabo nʼomwĩra 

wuwe basyahera.  

22Omwami Mukulu ati, Lebaya, abandu bakasira ekihugo kyʼelutambi lwʼendata, 

nʼekihanda kinene kyasyahanganĩbwa erĩlũa oko ndũlĩ-ndũlĩ syʼekihugo.  

23Bakahamba obuta nʼerĩtũmo, ni batsibu, sibeganyira, omulenge wabo akahuha 

ngʼengetsi, kandi bakagenda oko syosabayĩrĩ, ibambite, ngʼomundu wʼamalwa erilwa 

nawe, uwe mwali wʼeSĩonĩ! 

24Twabĩrĩowa engulu yago. Ebyala byetu bikogoka. Obũlĩge bwabirituhamba, amagalĩ 

ngʼawʼomũkalĩ oyukakunda.  

25Simuye omolĩ, kutse erirendera omo nzira, kusangwa enzĩgũ iwite omũyalĩ, 

erĩũbahya liri omo syombande syosĩ.  

26Uwe mwali wʼabandu bage, wambale emisarandwe, ũyĩkũmbagalaye omwʼĩbũ. 

Ulire ngʼeririra busana nʼomugala kyusa, ekiriro kĩkalĩre kutsibu. Kusangwa 

omũherya akanditwasira lũba-lũba.  

27Yeremĩa, nabirikuyira mo mundu wʼerirenga nʼeriminya omo bandu bage. Iwatoka 

eriminya nʼerirenga enzira yabo.  

28Abosĩ bakalĩre bakahona, bakatĩmbatĩmba ĩbanemũlegereranĩa; ni miringa 

nʼekyuma; abosĩ batsandĩre.  

29Emĩgũba ikabuhirira kutsibu. Omuliro akabuga erĩsasĩ. Eritukura likakolawa busa, 

nĩkwa ababi sibegelulawa.  

30Bakahulabo mo kĩtsĩpa ekikaganawa, kusangwa Omwami Mukulu abiriganabo.  

 

Yeremĩa 7 

Babindule esyonzira nʼemĩbĩrĩ yabo 

1Ekĩnywa ekyahĩka uku Yeremĩa kĩkalũa oko Mwami Mukulu kiti, 

2Uhangane oko lũkyo lwʼenyũmba yʼOmwami Mukulu, ũkanganayeho ekĩnywa ekĩ, 

uti, Muhulikirire ekĩnywa kyʼOmwami Mukulu, ĩnywe bosĩ bʼeYũda, abakingira omo 

syongyo esĩ erĩramya Omwami Mukulu. 

3Omwami Mukulu wʼemilondo, Nyamuhanga wa Ĩsraelĩ ati, Mũsũbaye esyonzira 

syenyũ nʼemĩbĩrĩ yenyũ, neryo nage nasyabĩkalya omo mwanya ono.  

4Simuyiketere ebĩnywa byʼeriteba muti, Eyĩ nĩ Hekalũ yʼOmwami Mukulu, eHekalũ 

yʼOmwami Mukulu, eHekalũ yʼOmwami Mukulu. 

http://pt-br.bibles.org/versions/nnb-KB80

5Kusangwa mwamatũngananĩa esyonzira syenyũ syo ndeke, nʼemĩbĩrĩ yenyũ. 

Mwamatswera erĩbanza lyo ndeke omundu na mũlĩkyabo, 

6mwamatendĩnũbya omũgendĩ, nʼengũbĩ, nʼomũkwakalĩ, kutse erĩtendĩũta omusasi 

ate ko musango go hano, kutse erikwama esindi nyamuhanga okwʼihera lyenyũ.  

7Neryo nasyabĩkalya omo mwanya oyũ, omo kihugo ekyo naha abotata wenyũ, 

erĩtsũka kera, nʼerĩhĩka na kera na kera.  

8Mũlebaye, mukayiketera emyatsi yʼeriteba, eyitebaletera ndũndĩ. 

9Mwasyĩba kwehĩ, nʼerĩĩta, nʼerĩsĩngĩra, nʼerĩlahĩrya nʼamabehĩ, nʼeriherera Baalĩ 

yʼobukwa, nʼerikwama esindi nyamuhanga esyo mũtasĩ,  

10neryo mukasa nʼerihangana embere syage omo nyũmba eno, eyikahulawa oko lĩna 

lyage muti, Twabĩrĩlamĩbwa! Imwatoka erikola esyonye esĩ syosĩ kwehĩ? 

11Enyũmba eyĩ eyikahulawa oko lĩna lyage, yabiribya mwangalũ wʼabanyeyĩ omo 

meso wenyũ kwehĩ? Lebaya, ĩngye ĩngyowene nabirilangirakyo, Omwami Mukulu 

atya.  

12Nĩkwa lino muye aho wage ahabya eSĩlo aho natsũka erĩĩkalya erĩna lyage, 

mũlebaye ekyo nabirikolaho busana nʼebibi byʼabandu bage Ĩsraelĩ. 

13Na lino, Omwami Mukulu ati, Kusangwa mwabirikola emĩbĩrĩ yosĩ eyĩ, nage 

monabũga nenyũ, eribuka omo ngyakya-ngyakya nʼerĩbũga, nĩkwa momũtowa, nage 

monababirikira, nĩkwa momutitaba.  

14Busana nʼekyo nasyakola enyũmba eno eyikahulawa oko lĩna lyage eyo 

mukayiketera, nʼaho nabaha nʼabotata wenyũ, ngoko nakola eSĩlo.  

15Nasyabagusa hali oko meso wage, ngoko nabirigusa abagala benyũ bosĩ, abana bosĩ 

ba Efũraĩmũ.  

16Neryo Yeremĩa, susabire abandu aba, kutse subatandire omulenge kutse erisabirabo, 

kutse Sunyihatikane busana nabo, kusangwa sĩndĩendĩsyakowa. 

17Sũlangĩre ebyo bakakola omo mĩyĩ ya Yũda nʼomo syonzira syʼeYerũsalema 

kwehĩ?  

18Abana bakakuma-kuma esyongwĩ, nʼabotata wabo bakakaya omuliro, nʼabakalĩ 

bakatsumba eyĩsyano, erĩkokotya ehitole busana nʼomwami-kalĩ wʼelubula. Kandi 

bakũtũlĩra, amahere wʼerĩpũlya oko Sindi nyamuhanga, batoke erinyipona.  

19Omwami Mukulu ati, Nĩ ngye bakapona kwehĩ? Sibeyipona ĩbobene, nʼeriyihemula 

kwehĩ?  

20Busana nʼekyo Omukama Omwami Mukulu ati, Lebaya, erihitana nʼeriagalirwa 

lyage lyasyũtũlĩrwa hano, oko bandu, nʼoko syonyama, nʼoko miti yʼomolĩ, nʼoko 

bĩgũma byʼekitaka. Naho hasyahya, sihendĩsyalĩma.  

21Omwami Mukulu wʼemilondo, Nyamuhanga wa Ĩsraelĩ ati, Mutomekere amahere 

wenyũ wʼerĩokererya oko syohongo syenyũ, mulye esĩswĩ. 

22Kusangwa mondabũga nʼabotata wenyũ kutse mondahanabo oko kiro nalũsayabo 

omo kihugo kyʼeMĩsĩrĩ, busana nʼamahere wʼerĩokererya nʼesyohongo.  

23Nĩkwa omwatsi muguma ogo nahanabo nyiti, Muhulikirire omulenge wage, nage 

nasyabya Nyamuhanga wenyũ, nenyũ mwasyabya bandu bage. Kandi mwasyaiendera 

omo nzira syosĩ esyo ngabahamulira, imwatoka eribana obutseme.  

24Nĩkwa mobatowa, kutse eritega okũtũ kwabo, nĩkwa mobalendera omo syombĩta 

syabo nʼomo butsibu bwʼomutima mubi wabo, mobasuba enyũma, butsira embere.  

25Erĩtsũka ekiro abotata wenyũ balũa omo kihugo kyʼeMĩsĩrĩ erĩhĩka mũnabwĩre, 

nabiribatumako abagombe bage bosĩ abamĩnyererĩ, iningahangana obuli kiro omo 

ngyakya-ngyakya eritumabo.  

26Nĩkwa mobatanyowa, kutse eritega okũtũ kwabo, nĩkwa mobakongomĩa engoto 

yabo. Mobakola ebibi kwilaba abotata wabo.  

27Nawe Yeremĩa, wasyabwirabo ebĩnywa ebĩ byosĩ, nĩkwa sibendisyakuhulikirira. 

Wasyabirikirabo nibya, nĩkwa sibendisyakwitaba. 

28Kandi wasyabwirabo uti, Ekĩ kyo kihanda ekitahulikirira omulenge wʼOmwami 

Mukulu Nyamuhanga wabo, kutse erĩrĩga erikungwa. Ekwenene yabirihola, 

Sibakyahulayo.  

29Ũtwe esyonzwiri syawe, ugusesyo, uyalirire oko bitwa ebite kokĩ, kusangwa 

Omwami Mukulu abirigana nʼerĩsĩganĩa ekihanda ekyamũhĩtanaya.  

30Kusangwa Omwami Mukulu ati, Abana ba Yũda babirikola ekibi omo meso wage. 

Babĩrĩhĩra ebyʼesyonye omo nyũmba eyikahulawa oko lĩna lyage, erĩtsandyayo.  

31Kandi babĩrĩhĩmba ahayĩsũmbĩre hʼeTofetĩ, ebiri omo musya wʼomugala wa 

Hĩnomũ, erĩhĩsya abagala nʼabali omo muliro, ekyo ndahamula, kutse mokĩtahĩka 

omo bũlengekanĩa bwage.  

32Neryo Omwami Mukulu ati, Lero, ebiro bikasa sikyendisyaswahulwa mo Tofetĩ, 

kutse omusya wʼomugala wa Hĩnomũ, nĩkwa kyasyahulwa mo musya wʼeRĩsĩnzĩro 

kusangwa basyata eTofetĩ, kusangwa aho omwanya asyahula owʼerĩĩta.  

33Ebĩnda byʼabandu aba byasyabya kalyo busana nʼesyonyonyũ syʼomo kyanya, na 

busana nʼesyonyama syʼahisi. Kandi sihali oyo wasyabingasyo.  

34Neryo nasyahũnerya omo mĩyĩ yʼeYũda nʼomo syonzira syʼeYerũsalema, omulenge 

wʼeritsanga, nʼomulenge wʼobutseme, nʼomulenge wʼĩba wʼomũherũkĩ, nʼomulenge 

wʼomũherũkĩ, kusangwa ekihugo kyasyabya mulala.  

Yeremĩa 8 

Erĩkĩsya Obutsibu bwa Yũda nʼeYerũsalema 

1Omwami Mukulu ati, Oko mugulu oyo basyahũlũkya omo masinda wabo amakũha 

wʼabami ba Yũda, nʼamakũha wʼabanya-mwami buwe, nʼamakũha wʼabahererĩ, 

nʼamakũha wʼabamĩnyererĩ, nʼamakũha wʼesyondũlanĩ syʼeYerũsalema.  

2Basyasanzago oko lyuba, nʼomukera, nʼemilondo yosĩ yʼelubula, eyo banza nʼeyo 

bakolera, nʼeyo bakwama, nʼeyo basondaya, nʼeyo baramaya. Siendisyakumirwa 

haguma, kutse eritabwa, asyabya ngʼamabĩ oko kitaka.  

3Kandi Omwami Mukulu wʼemilondo ati, Oluholo lwasyayisogwa kwilaba engebe 

nʼabasĩgalira bosĩ abasaka omo kĩtũnga kibi ekĩ, abasaka ehosĩ eyo nahigirabo.  

4Kandi wasyabwirabo uti, Omwami Mukulu ati, Abandu bakawa 

nʼeritindaswahangana kwehĩ? Omundu akatswa, ĩnĩatabũnũkala kwehĩ? 

5Neryo busana nakĩ abandu aba bakatswa, busana nakĩ mukanyitswako? 

Mukahambana nʼeriteba, mukagana erinyisubako.  

6Monahulikirira monowa, nĩkwa mobatabũga kwenene. Sihali mundu oyukabinduka 

oko bibi biwe, ati, Nabirikolakĩ kwehĩ? Obuli mundu akasubira emitsye yiwe 

ngʼesabayĩrĩ kwʼikatibita kutsibu oko malwa.  

7Ega, ekĩrobĩ kyʼomo kyanya kĩnasĩ ebirimo byakyo. Nʼakatungula nʼendambira 

nʼemongo sikakwama emigulu yʼerĩhũma lyasyo, nĩkwa abandu bage sĩbasĩ ebihano 

byʼOmwami Mukulu.  

8Mũkabũga muti kwehĩ? Muti tuli bʼamenge, nʼemigambo yʼOmwami Mukulu tune 

nayo. Nĩkwa lebaya, akalamu kʼeribiha kʼabahandĩkĩ kabiriyirayo mo mabehĩ.  

9Abandu bʼamenge babirihemulwa, babirisweka nʼerihambwa. Lebaya, babirigana 

ekĩnywa kyʼOmwami Mukulu; kandi bawite amenge mũsĩndokĩ kwehĩ?  

10Busana nʼekyo nasyaha abakalĩ babo oko bandi, nʼamalima wabo oko bandi bandu. 

Kusangwa obuli muguma erĩtsũka oko muke erĩhĩka oko mukulu bakwĩre obururu 

bwʼendũndĩ. Erĩtsũka oko mũmĩnyererĩ erĩhĩka oko mũhererĩ, obuli muguma akakola 

nʼobũgobya.  

11Kandi babĩrĩlamya amakũbũke wʼabandu bage go hake, bati, ni buholo, ni buholo; 

nĩkwa sihali Obuholo.  

12Mobakwa esĩsonĩ omugulu bamabikola esyonye kwehĩ? Iyihi, mobatakwa esĩsonĩ 

nʼahake, kutse obũsũ bwabo mobutaminya erĩtũmba. Busana nʼekyo, basyawa omo 

katĩkatĩ kʼabakawa. Oko mugulu wʼerisuyira lyabo, basyaguswa ahisi, Omwami 

Mukulu atya.  

13Omwami Mukulu ati, Nasyapũrabo iguma sihendisyabya ebĩgũma byʼebĩnyũ oko 

mĩrĩkĩ yʼebĩnyũ, kutse ebĩgũma oko muti wʼemĩtĩnĩ, nʼekikoma kyabo kyasyuma, 

nʼemyatsi eyo nabirihabo yasyalaba kubo.  

Erĩyĩbũlya lyabo busana nʼeribinduka oko bibi 

14Busana nakĩ tũkĩkala bũkũtũ kwehĩ? Mũyĩhĩndanaye, twingire omo mĩyĩ 

eyikongotere, tuholere muyo. Kusangwa Omwami Mukulu Nyamuhanga wetu 

abiritutswera lubi, abirituha erĩnywa amagetsi wʼobuti, kusangwa twabĩrĩhalya oko 

Mwami Mukulu.  

15Motwalinda Obuholo, nĩkwa mohatasa ekibuya nʼekiguma, na busana nʼomugulu 

wʼerĩlamya, nĩkwa lebaya, obũlĩge!  

16Eriama lyʼesyosabayĩrĩ siwe lĩkowĩrawa eDanĩ. Oko mulenge wʼeriama 

lyʼesyosabayĩrĩ siwe sĩkala-kalĩre, ekihugo kyosĩ kikatitimana, Kusangwa bakasa, 

kandi bakalya ekihugo nʼebyosĩ ebirimo; nʼomũyĩ nʼabosĩ abĩkeremo.  

17Kusangwa lebaya, ngabatumira esyonzoka, nʼesyofĩra omo katĩkatĩ kenyũ, 

esitesyangatoka eritebwa; nasyo syasyabaluma, Omwami Mukulu atya.  

18Obũlĩge bwage sĩbwangalamĩbwa! Omutima wage akalekula omwisi syage!  

19Lebaya, omulenge wʼekiriro kya mwali wʼabandu bage akalũa omo kihugo kyʼehali 

kutsibu: Omwami Mukulu siali eSĩonĩ kwehĩ? Omwami wuwe siali mugo kwehĩ? 

Busana nakĩ babĩrĩnyĩhĩtanĩa omo syosanamu syabo esĩhesĩre, nʼomo syosanamu 

syʼehandi kwehĩ?  

20Amagese abirilaba, omugulu wʼomwisi abirihwa, netu sitwetalama.  

21Namabũnĩka busana nʼerĩbũnĩka lyʼabandu bage. Ngalira, erĩhahũka 

lyabirimbamba.  

22Sihali bũbalya eGĩleadĩ kwehĩ? Sihali omusaki eyo kwehĩ? Neryo busana nakĩ 

erilama lyʼabandu bage siryetatokekana kwehĩ?  

 

Yeremĩa 9 

Eririra busana na Ĩsraelĩ 

1Kumbe omutwe wage ni magetsi, nʼameso wage eribya ngũnũnũko yʼemĩsonĩa, 

neryo inatoka eririra omo musibo nʼomo kiro busana nʼabandu bĩtawa bʼomwali 

wʼabandu bage!  

2Kumbe ngwite obugotsero bwʼabagendĩ omo mbwarara, inatoka erĩsĩga abandu bage, 

nʼerĩlũa kubo! Kusangwa abosĩ nĩ basĩngĩrĩ, endeko yʼabandu bagobya.  

3Bakakondomaya olulimi lwabo ngʼobuta bwabo, amabehĩ nʼebite kwenene biri omo 

kihugo. Kusangwa abakakwamirira ebibi oko bibi, kandi sĩbanyasĩ, Omwami Mukulu 

atya.  

4Mũyĩrebaye, obuli mundu na mũlĩkyabo, kandi Simuyiketere mugala wenyũ nomo 

angabyandi, kusangwa obuli mugala wabo nĩ mũsĩngũlĩ, nʼobuli mũlĩkyabo akagala-

ganda busana nʼerirega ogundi. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

5Nabo bakateba obuli mundu mũlĩkyabo, kutse sĩalĩbũga kwenene. Babĩrĩyĩgĩsya omo 

lulimi lwabo erĩbũga amabehĩ. Bakayĩlũhaya okwʼikola ebibi.  

6Omwami Mukulu ati, Ahʼerĩĩkala lyawe hali omo katĩkatĩ kʼeriteba. Busana nʼeriteba 

bakagana erinyiminya.  

7Busana nʼekyo Omwami Mukulu ati, Lebaya, nasyayayũkyabo nʼerirengabo. 

Kusangwa nangaswakola nyiti busana nʼomwali wʼabandu bage kwehĩ?  

8Olulimi lwabo ni musoha wʼerĩĩta. Lũkabũga amatebo. Omundu akabũga na 

mũlĩkyabo ebyʼobuholo omo buno buwe, nĩkwa omo mutima wuwe akamũlĩmbaya.  

9Omwami Mukulu ati, Sinangasuyirabo busana nʼemyatsi eyĩ kwehĩ? Omutima wage 

syangayĩkĩsĩrya busana nʼekihanda ngʼekĩ kwehĩ?  

10Nasyalira nʼerĩsũsũmana busana nʼebitwa, na busana nʼamalĩsĩryo agʼomo 

mbwarara nasyayira ekiriro, kusangwa byabĩrĩhĩrwa mo kĩma, kikaleka ihatalaba 

mundu. Kutse abandu sibetoka erĩowa eriama lyʼende. Esyonyonyũ syʼekyanya 

nʼesyonyama syabirisaga, syabirigenda.  

11Kandi nasyayira eYerũsalema mo kilundo kyʼomulala ahʼerĩĩkala hʼesyoboha. Nage 

nasyayira emĩyĩ yʼeYũda mo kĩma, isihali ndũlanĩ.  

12Omundu wʼamenge nindi, atoke eriminya ekĩ kwehĩ? Kandi nindi oyo wabiribwirwa 

omo buno bwʼomwami Mukulu kwehĩ? Atoke erĩtũlago. Busana nakĩ ekihugo 

kyabiritsanda nʼeriyirwa ngʼembwarara, kikaleka omundu atalaba mukyo kwehĩ?  

13Kandi Omwami Mukulu ati, Kusangwa babirireka omugambo wage ogo nahĩra 

embere syabo, sibetakenga omulenge wage, kutse erirendera mugo.  

14Nĩkwa babirirendera omo butsibu bwʼemitima yabo, nʼerikwama Baalĩ ebyo abotata 

wabo bakangĩrĩrayabo.  

15Busana nʼekyo Omwami Mukulu wʼemilondo, Nyamuhanga wa Ĩsraelĩ ati, Lebaya, 

nasyalĩsyabo, ba bandu aba, omo biti bĩkalĩhĩre, nʼerĩnywĩsyabo amagetsi wʼobuti.  

16Nasyapanza-panzirabo omo katĩkatĩ kʼebihanda ebyo batasĩ kutse abotata wabo. 

Kandi nasyatuma omũyalĩ enyũma kubo, erĩhĩka aho nasyahereryabo.  

17Omwami Mukulu wʼemilondo ati, Mũganĩraye, mubirikire abakalĩ abakalira, base. 

Mubirikire abakalĩ bʼekiriro, nabo base!  

18Banguhe, erĩsũsũmana busana netu, ameso wetu atoge mwʼemĩsonĩa, nʼebĩkoheryo 

byetu bisende mwʼamagetsi.  

19Kusangwa omulenge wʼekiriro akogũbawa erĩlũa eSĩonĩ. Twamahera tuti! 

Twamahemulwa kutsibu kusangwa twabĩrĩsĩga ekitaka, kusangwa babĩrĩterya 

amanyũmba wetu.  

20Nĩkwa ĩnywe bakalĩ, mowe ekĩnywa kyʼOmwami Mukulu nʼokũtũ kwenyũ 

kwangirire ekĩnywa kyʼobuno buwe. Mũkangĩrĩraye abali benyũ eririra, nʼobuli 

mundu akangĩrĩraye mũlĩkyabo erĩsũsũmana.  

21Kusangwa oluholo lwabirihetukira omo madĩrĩsa wetu. Lwabiriingira omo bikali 

byetu erĩĩta abana betu omo syonzira, nʼabalwana betu omo bibuga.  

22Ũbũge uti, Omwami Mukulu ati, Ebĩnda byʼabandu byasyawa ngʼebise omo 

malima, kandi ngʼerĩkũndĩ ryʼengano enyũma wʼomũgesĩ. Isihali omundu 

wasyakumakumabyo.  

23Omwami Mukulu ati, Omundu wʼamenge siayipipe busana nʼamenge wuwe, kutse 

owʼamaka siayipipe busana nʼamaka wuwe, owʼebindu siayipipe busana nʼobuteke 

buwe,  

24nĩkwa oyukayihalamba, ayihalambe Ũmwʼekĩ, ati akowa nʼerinyiminya ko nyiri 

Mwami Mukulu, oyukakola ebibuya nʼerĩbanza libuya, nʼeritunganene omo kihugo. 

Kusangwa Omwami Mukulu ati, Ngatsema omo myatsi eyĩ.  

25Omwami Mukulu ati, Lebaya, ebiro bikasa, nasyasuyira abosĩ babanĩbawa nĩkwa 

sibabwene:  

26EMĩsĩrĩ, nʼeYũda, nʼeEdomũ, nʼabana ba Amonĩ, nʼeMoabũ, nʼabosĩ abakatũa 

esyonzwiri oko mbũmo syabo, abĩkere omo mbwarara. Kusangwa ebihanda byosĩ 

sibibwene, nʼekĩtũnga kyosĩ kyʼeĨsraelĩ sikibwene omo mutima.  

Yeremĩa 10 

Sihali nyamuhanga ngʼOmwami Mukulu 

1Uwe kĩtũnga kyʼeĨsraelĩ uhulikirire ekĩnywa ekyo Mwami Mukulu akakubwira.  

2Omwami Mukulu akabũga ati, Sĩmũyĩgĩsaye enzira yʼebihanda, kandi simubahe 

busana nʼebiminyikalo byʼekyanya. Kusangwa ebihanda bikubahabyo.  

3Kusangwa emitsye yʼabandu ni mitya-mitya. Kusangwa ni muti akakondawa omo 

mũsĩtũ, omũbĩrĩ wʼebyala byʼomunyima-nyima nʼembasa.  

4Bakasũgago omo bĩtsĩpa nʼesyamagetsi. Bakawatayabyo omo mũsũmalĩ nʼenyondo 

sibisega-segane.  

5Esyosanamu esĩ nĩ bĩsosekanĩo byʼekikororo kyʼerĩsagĩsya omwʼirima lyʼebyobe, 

kandi sĩsyebũga, litolere erihekasyo kusangwa sisyetoka erigenda! Simubahesyo, 

kusangwa sisyetoka erikola nabi, kutse sisiwite Obũtokĩ bwʼerikola ndeke.  

6Sihali nʼomuguma oyuli nga we, uwe Mwami Mukulu. Uwe uli mukulu nʼerĩna 

lyawe ni rikulu omo maka.  

7Uwe Mwami wʼebihanda, nindi ati siangakubaha kwehĩ? Kusangwa likutolere! 

Kusangwa omo katĩkatĩ kʼabandu bʼamenge bosĩ bʼebihanda, kandi omo mami gosĩ 

wabo sihali oyuli nga we.  

8Nĩkwa nĩ batagangalĩ, kandi nĩ bakĩrũ erĩkangĩrĩrya lyʼesyosanamu, ka ni muti musa!  

9Hali ebĩtsĩpa ebyahesawa, ebĩkalũsĩbawa eTarsisi, nʼesyamagetsi esĩkalũa eŨfazĩ, 

omũbĩrĩ wʼomunyima-nyima nʼowʼebyala byʼomũhesĩ wʼesyamagetsi. Esyongimba 

syabo nĩ syʼerangĩ yʼesamawĩ nʼengula, ebyosĩ ebĩ nĩ mũbĩrĩ wʼabandu 

banyimanyima.  

10Nĩkwa Omwami Mukulu yo Nyamuhanga wʼekwenene. Iye ni Nyamuhanga 

oyuliho, kandi ni Mwami wa kera na kera. Erihitana liwe lĩkatĩtĩmanaya ekihugo, 

nʼebihanda sibyetoka eribegera erihitana liwe.  

11Mwasyabwirabo muti, Esyonyamuhanga esitahangika amatũkũ nʼekihugo, esĩ 

syasyahera omo kihugo, nʼeyĩkwa oko bũtũkũ.  

12Abirihangika ekihugo omo bũtokĩ buwe, kandi abĩrĩsĩkya ekihugo omo menge 

wuwe, nʼomwʼiminya liwe abirisanza obũtũkũ.  

13Omugulu akasumba omulenge wuwe, hali olukanda omo kyanya, akahetũkaya ebĩtũ 

erĩlũa oko ndũlĩ syʼekihugo. Akayira emĩpalyo busana nʼembũla, akahũlũkaya 

erihunga omo mbĩso siwe.  

14Obuli mundu nĩ mũkĩrũ isiawite amenge. Obuli mũhesĩ wʼesyamagetsi 

abirihemulwa omo siwe, kusangwa esyosanamu siwe syʼerĩnũnĩa sikateba, kandi sisiri 

mo muka.  

15Ni bitya-bitya, omũbĩrĩ wʼeriteba. Oko mugulu wʼerisuyirwa lyabo basyahera. 

16Erĩgabo lya Yakobo siriri ngʼaba. Kusangwa iye nĩ mũhangĩkĩ wʼebindu byosĩ. 

Kandi ekihanda kya Ĩsraelĩ ni mwandu wuwe: Omwami Mukulu wʼemilondo lyo lĩna 

liwe.  

Obũlĩge oko Bayũda 

17Songaya omuganda wawe oko kitaka, uwe wĩkere aho bakabambira omũyĩ!  

18Kusangwa Omwami Mukulu ati, Lebaya, oko mugulu oyũ nasyagusa esyondũlanĩ 

syʼekihugo, nasyagalyabo, ibatoka eribanika.  

19Obũlĩge ũkwʼĩngye busana nʼerĩbũnĩka lyage! Ekironda kyage kikagana eribala. 

Nĩkwa monabũga nyiti, Kwenene eyĩ ni ndwala, nage litolere inahekayo.  

20EHema yage yamaherĩbwa, nʼesyongoba syayo syosĩ syamatwĩka. Abagala bage 

babĩrĩnzĩga, sibakiri. Sihali kandi oyo wasyanyihandira eHema yage, kutse erihanika 

olukimba lwage olũkasũkũlĩraya.  

21Kusangwa abalĩsya babiribya bakĩrũ kandi sĩbetasonda-sondya Omwami Mukulu. 

Busana nʼekyo sibetakamaha, nʼekihangulo kyabo kyosĩ kyabiripanza-panzwa.  

22Lebaya omulenge wʼengulu akasa, nʼomũsĩkĩ munene akalũa omo kihugo 

kyʼelutambi lwʼendata, eriyira emĩyĩ yʼeYũda mo kĩma, aho esyoboha sĩkĩkala.  

23Uwe Mwami Mukulu, nyĩnasĩ kwʼenzira yʼomundu siyiri omwisi wuwe, kandi siriri 

omwisi wʼomundu oyukalendera erisondola olugendo luwe. 

24Uwe Mwami Mukulu unyihabule, nĩkwa omo lĩbanza litunganene, butsira 

omwʼihitana lyawe, ũkasyanyĩta.  

25Gũtũlĩre erihitana lyawe oko bihanda bĩtakwasĩ, nʼoko bĩtunga byʼabandu 

abatiahula erĩna lyawe. Kusangwa babiribuga Yakobo, ega, babĩrĩmwĩta, 

babirimubuga, nʼeriyira ahʼerĩĩkala liwe mo mulala.  

 

Yeremĩa 11 

Nyamuhanga akalagana na Ĩsraelĩ 

1Ekĩnywa ekyasa uku Yeremĩa kĩkalũa oko Mwami Mukulu, kiti, 

2Muhulikirire ebĩnywa byʼerilagana erĩ, kandi Ubwire abandu bʼeYũda, 

nʼesyondũlanĩ syʼeYerũsalema.  

3Ubwirebo uti, Omwami Mukulu Nyamuhanga wa Ĩsraelĩ ati, Omundu oyũtĩowa 

ebĩnywa byʼerilaga erĩ atakirawe,  

4erilagana eryo nahana abotata wenyũ ekiro nalũsayabo omo kihugo kyʼeMĩsĩrĩ, omo 

ngwekwe yʼomuliro wʼekyuma, nyiti, Mukenge omulenge wage, mukolego, 

ngʼebyosĩ ngabahana. Ko mwasyabya bandu bage mutya, nage nasyabya 

Nyamuhanga wenyũ.  

5Neryo inatoka erĩberererya erĩlahĩrya eryo nalahĩrĩraya abotata wenyũ, erihabo 

ekihugo kikasenda mwʼamasabũ nʼobuki, ngoko biri mũnabwĩre. Neryo monasũbĩrya 

nyiti, Uwe Mwami Mukulu, Amina.  

6Neryo Omwami Mukulu mwambwira ati, Ũtũlĩre ebĩnywa ebĩ byosĩ omo mĩyĩ 

yʼeYũda, nʼomo nzira yʼeYerũsalema uti, Muhulikirire ebĩnywa byʼerilagana erĩ, 

kandi mukolebyo.  

7Kusangwa monakunga abotata wenyũ bo kutsibu ekiro nalũsayabo omo kihugo 

kyʼeMĩsĩrĩ, erĩhĩka mũnabwĩre, iningahangana omo ngyakyangyakya nʼerikungabo 

nyiti, Mukenge omulenge wage.  

8Nĩkwa mobatakengago, kutse eritega okũtũ kwabo, nĩkwa mobagenda obuli mundu 

omo butsibu bwʼomutima mubi wuwe. Busana nʼekyo monaleterabo ebĩnywa byosĩ 

byʼerilagana erĩ, eryo nahanabo erikola, nĩkwa mobatakolabyo.  

9Neryo Omwami Mukulu mwambwira ati, Oluhota lwamabanika omo bandu 

bʼeYũda, nʼomo katĩkatĩ kʼesyondũlanĩ syʼeYerũsalema. 

10Babirisubira ebibi byʼabotata-kulu wabo, abagana erĩowa ebĩnywa byage; kandi 

babirikwama esindi nyamuhanga erikolerasyo. Ekĩtũnga kya Ĩsraelĩ nʼekĩtũnga kya 

Yũda babĩrĩtwa erilagana lyage eryo nayira nʼabotata wabo. 

11Neryo Omwami Mukulu ati, Lebaya, ngaleterabo obubi, obo bate bangatoka eribala. 

Abo, nomo basyanyilakira, nĩkwa sindiendisyahulikirirabo.  

12Neryo emĩyĩ yʼeYũda nʼesyondũlanĩ syʼeYerũsalema basyayalakira 

esyonyamuhanga esyo bakaherera obukwa. Nĩkwa sisyendĩsyalamyabo nʼahake oko 

mugulu wʼobũlĩge bwabo.  

13Uwe Yũda, kusangwa ngʼemiganzo yʼesyonyamuhanga syawe ko yingana, nʼemĩyĩ 

yawe ko yingaho. Kandi ngʼemiganzo yʼesyonzira syʼeYerũsalema, ko 

mwabirisingika ebiherero oko kindu ekyo kyʼesĩsonĩ, ebiherero byʼerĩhĩsya obukwa 

oko Baalĩ.  

14Neryo susabire abandu aba, kutse sulake, kutse erisabirabo, kusangwa 

sĩndĩendĩsyowabo omugulu bakanyilakira busana nʼobũlĩge bwabo. 

15Omwanze wage awite hamũlĩ yahi omo nyũmba yage omugulu abirikola emĩbĩrĩ 

mibi mingi kwehĩ? Omũbĩrĩ wʼobuhere angatoka erĩlũsya erĩkwa lyawe iwatoka 

eritsema kwehĩ?  

16Omwami Mukulu mwahula erĩna lyawe mo muti wʼomũzeĩtũnĩ mubisi, omubuya 

nʼowʼebĩgũma byowene. Omulenge wʼomwaga munene abĩrĩakya omuliro kugo, 

nʼemitahi yago yabiribya buyira.  

17Omwami Mukulu wʼemilondo, oyo wakuhanda, abĩrĩbũga ebibi busana nawe 

busana nʼebibi byʼekĩtũnga kyʼeĨsraelĩ nʼekĩtũnga kyʼeYũda, ebyo babirikola 

erĩnyĩhĩtanĩa busana nʼerĩhĩsĩrya Baalĩ yʼobukwa.  

18Kandi, Omwami Mukulu mwanyĩmĩnyĩsyakyo, nage monaminyakyo. Neryo 

mowanyĩkangya emĩbĩrĩ yabo.  

19Nĩkwa nabya ngʼekyana kyʼembũlĩ kyolo-kyolo ekikatwalawa okwʼĩsĩnzwa. Kandi 

mondaminya ko babiriya embĩta yʼamenge busana nage, bati, Tũheraye omuti 

nʼebĩgũma byago, tũmwĩte erĩmũlũsya omo kihugo kyʼabaliho, nʼerĩna liwe 

siryangaswibukwa.  

20Nĩkwa uwe Mwami Mukulu wʼemilondo, oyukatswera eritunganene, oyukalenga 

omutima nʼobũlengekanĩa, uleke nyilangire erĩkĩsya lyawe busana nabo, kusangwa 

nabĩrĩkũbĩsũlĩra omwatsi wage. 

21Neryo Omwami Mukulu ati, Busana nʼabandu bʼeAnatotĩ abakasonda-sonda engebe 

yawe bati, Susyeminyerera oko lĩna lyʼOmwami Mukulu, ukasyaholera omo byala 

byetu.  

22Busana nʼekyo Omwami Mukulu wʼemilondo ati, Lebaya, nasyasuyirabo! 

Abalwana basyahola omo mũyalĩ. Abagala nʼabali basyahola omo nzala,  

23kandi sihendisyasaka nʼomuguma kubo, kusangwa nasyaletera abandu bʼeAnatotĩ 

erihera oko mwaka wʼerisuyirabo.  

Yeremĩa 12 

Erilaka lya Yeremĩa 

1Uwe Mwami Mukulu, uli mutunganene, omugulu ngasakana nawe omo mwatsi 

wage. Nĩkwa nangakanĩa emyatsi yʼerĩbanza lyʼekwenene haguma nawe: Busana nakĩ 

enzira yʼababi ikabana omũyĩsa kwehĩ? Busana nakĩ abakakola nʼamatebo bĩkere 

ndeke kwehĩ?  

2Wabirihandabo, ega, babiribana emĩrĩhĩ. Bakakula, ega, bakabuta ebĩgũma. Omo 

mĩnywa yabo uli hakũhĩ, nĩkwa omo bũlengekanĩa bwabo uli hali.  

3Nĩkwa uwe Mwami Mukulu, ũnanyasĩ. Ukanyilolako, ukalenga oko mutima wage 

ngʼali ati ukʼuwe. Ukurubanebo ngʼesyombũlĩ esikayakerawa, usololebo oko kiro 

kyʼerikerwa!  

4Ekihugo kyasyakolyahi eririra nʼebiti byʼekihugo kyosĩ eriuma kwehĩ? Busana 

nʼebibi byʼabĩkere mukyo, esyonyama syabĩrĩpũrwa nʼesyonyonyũ, kusangwa abandu 

babũga bati, Siendisyalangira endũlĩ yetu.  

5Wamabya wabiritibita nʼabakagenda omo bisando, nabo babĩrĩkũlũhya neryo 

wangatoka erĩsĩngana nʼesyosabayĩrĩ uti kwehĩ? Wamayĩhĩnda ahisi omo kihugo 

kyʼobuholo, wasyakolakĩ omwʼigunga lyʼeYorodanĩ kwehĩ? 

6Kusangwa nina bagala benyũ, nʼekĩtũnga kya tata wawe; bo babirikukolera 

ebyʼamatebo; nina bo babirikusimbira. Sũlĩgebo, nomo bangakubwira omo bĩnywa 

bĩsĩhĩre.  

7Nabĩrĩsĩganĩa ekĩtũnga kyage, nabirigusa omwandu wage, nabĩrĩhĩra omwanze 

wʼomutima wage omo byala byʼesyonzĩgũ siwe.  

8Omwandu wage nayisoga abirinyibyako ngʼendale omo mũsĩtũ. Yabirinyihayira. 

Busana nʼekyo nyĩkwĩrebo obusu.  

9Omwandu wage nayisoga abirinyibyako ngʼekihungu kyʼebitangabitanga kwehĩ? 

Nʼebihungu nabyo byabĩrĩtĩmba kubo nʼerilwa nabo kwehĩ? Mugende, mũhĩndanaye 

esyonyama syosĩ syʼomolĩ, muletesyo okwʼirya!  

10Abalĩsya bangi babĩrĩherya eririma lyage lyʼebĩnyũ, babiriryatangirira amalima 

wage wʼahisi omwisi wʼebisando, babiriyira ekitaka kyage kyowene mo mbwarara 

yʼomulala.  

11Kyabiriyirwa mo kĩma. Ngʼomulala, likalirira embere syage. Ekihugo kyosĩ 

kyabiriyirwa mo mulala, kusangwa sihali mundu oyukatsomana.  

12Abaherya babĩrĩhĩka oko bitwa byosĩ omo mbwarara, kusangwa omũyalĩ 

wʼOmwami Mukulu akabuga erĩtsũka oko ndũlĩ nguma nʼerĩhĩka oko yindi ndũlĩ 

yʼekihugo. Sihali buholo busana nʼomundu.  

13Babiribiba engano, babirigesa emisaki-saki. Babĩrĩyagalya nĩkwa sibetabana 

endũndĩ. Nĩkwa muhemuke busana nʼebĩgũma byenyũ byʼobugese busana nʼerihitana 

litsibu lyʼOmwami Mukulu.  

14Omwami Mukulu akabũga atya busana nʼabalĩkyetu bosĩ babi, ababĩrĩherya ekitaka 

ekyo nabiriha abandu bage Ĩsraelĩ. Lebaya, nasyakulabo omo kitaka kyabo, kandi 

nasyakula ekĩtũnga kya Yũda erĩlũa omo katĩkatĩ kabo.  

15Kandi, omugulu namabikulabo, nasyasubula nʼeriganyirabo, kandi nasyaswaletabo, 

obuli mundu oko mwandu wuwe, nʼobuli mundu oko kitaka kiwe.  

16Neryo omugulu, bamayĩkangĩrĩrya nʼomũhwa esyonzira syʼabandu bage, erĩlahĩrya 

oko lĩna lyage, Ngoko Mwami Mukulu aliho. Nibya ngoko bakangĩrĩraya abandu bage 

erĩlahĩrya uku Baalĩ, neryo basyahĩmbwa omo katĩkatĩ kʼabandu bage.  

17Nĩkwa Omwami Mukulu ati, Bamatĩndĩowa, neryo nasyakunungula ekihanda ekyo, 

erikunungulakyo nʼerĩheryakyo.  

 

Yeremĩa 13 

Ekiminyikalo kyʼomukoba 

1Omwami Mukulu mwambwira ati, Ugende, uyigulire omukoba wʼekĩtanĩ, ubohego 

omo mbindi yawe, kandi sũhĩrego omo magetsi.  

2Neryo monagula omukoba ngʼekĩnywa kyʼOmwami Mukulu monayibohago omo 

mbindi yage.  

3Nʼekĩnywa kyʼOmwami Mukulu mokyambĩkako engendo yʼakabiri kiti,  

4Wĩmaye omukoba ogo wabirigula, owali omo mbindi yawe, neryo uhangane, ugende 

oko lũsĩ lwʼeEfũratĩ, ũbĩsego eyo omo mugenyo wʼerĩbwe.  

5Neryo monayayo, nʼerĩbĩsago hakũhĩ nʼeEfũratĩ, ngoko Mwami Mukulu anyihana.  

6Neryo enyũma wʼebiro bingi, Omwami Mukulu mwambwira ati, Hangana, ugende 

eEfũratĩ, wĩmaye omukoba ogo nakuhana erĩbĩsago eyo.  

7Neryo monaya eEfũratĩ, monatakula, monĩmya omukoba eyo nabĩsago, kandi lebaya, 

omukoba abya iniabiritsanda, isialigasakĩ nʼahake.  

8Neryo ekĩnywa kyʼOmwami Mukulu mokyambĩkako kiti,  

9Omwami Mukulu akabũga ati, Litya nasyatsandya eriyitendera lya Yũda, 

nʼeriyitendera lyʼeYerũsalema.  

10Abandu babi aba, abakagana erĩowa ebĩnywa byage, abakagenda omo butsibu 

bwʼemitima yabo, ababirikwama esindi nyamuhanga erikolerasyo, nʼerĩũnamirasyo, 

babye ngʼomukoba oyũ, owatagasakĩ.  

11Kusangwa ngoko mukoba akahamba embindi yʼomundu, nabĩrĩmatĩkanĩa 

ũkwʼĩngye ekĩtũnga kyosĩ kyʼeĨsraelĩ, nʼekĩtũnga kyosĩ kya Yũda, Omwami Mukulu 

atya; babye bandu busana nage, busana nʼerĩna, nʼeripipa, nʼolukengerwa. Nĩkwa 

mobagana erĩowa.  

12Neryo wasyabwirabo ekĩnywa ekĩ uti, Omwami Mukulu, Nyamuhanga wa Ĩsraelĩ 

ati, Obuli ĩtambya lyasyũsũlĩbwa mwʼebĩnyũ. Nabo basyakubwira bati, Sĩtwasĩ ngoko 

obuli ĩtambya lyasyũsũlĩbwa mwʼebĩnyũ kwehĩ? 

13Neryo wasyabwirabo uti, Omwami Mukulu akabũga ati, Lebaya, nasyũsũlya 

esyondũlanĩ syosĩ omo kihugo kino, nʼabami abĩkere oko kĩtũmbĩ kyʼobwami bwa 

Dawĩdĩ, nʼabahererĩ, nʼabamĩnyererĩ, nʼesyondũlanĩ syosĩ syʼeYerũsalema omo 

bũtamĩrĩ.  

14Kandi ngandĩsyahĩndanganĩabo ogundi oko gundi, abotata nʼabagala haguma, 

Omwami Mukulu atya. Sindiendisyaganyira, kutse erĩbalya, kutse erĩkwĩrabo olukogo 

erĩtendĩheryabo.  

Ehee! Yerũsalema! 

15Ĩnywe mowe, mutege okũtũ; simuyiheke, kusangwa Omwami Mukulu abĩrĩbũga.  

16Muhe Omwami Mukulu Nyamuhanga wenyũ olukengerwa, ate aleta omũhĩndanĩa 

nʼebisando byenyũ bite byatwĩkala oko bitwa byʼomũhĩndanĩa, kandi omugulu 

mukine nʼamaha wʼekyakakala, akabindulakyo mo mwĩrĩmya akalĩre, nʼeriyirakyo 

mo mũhĩndanĩa munene 

17Nĩkwa mwamatendĩowakyo, omutima wage asyalira omo bũbĩso-bĩso busana 

nʼeriyiheka eryo. Nʼerĩso lyage lyasyalira kutsibu, nʼerĩtoya emĩsonĩa, kusangwa 

ekĩhyo kyʼOmwami Mukulu kyabirihambwa mo banyegwa.  

18Ubwire omwami na nya-mwami uti, Mũyĩkehaye, mwĩkale ahisi, kusangwa embĩta 

yenyũ nyibuya yabĩrĩlũa oko mitwe yenyũ.  

19Emĩyĩ yʼelutambi lwʼeyĩkwa yabirikingwa, isihali oyo wangakingulayo. Yũda 

abirihekwa mo banyegwa, abosĩ bako, babirihekwa mo banyegwa kũndũ.  

20Musumbe ameso wenyũ mũlebaye abakasa erĩlũa elutambi lwʼendata. Kiri hahi 

ekĩhyo kyawe wahabawa esyombũlĩ syawe nyibuya kwehĩ? 

21Wasyabũga ũtĩkĩ omugulu asyahĩra abĩra bawe endata kuwe ngʼabatabalĩ bawe abo 

wakangĩrĩraya kwehĩ? Amagalĩ asyakuhamba ngʼawʼomũkalĩ oyukakunda.  

22Kandi wamabũga omo mutima wawe uti, Busana nakĩ emyatsi eyĩ yosĩ 

yamambĩkako kwehĩ? Busana nʼobungi bwʼebibi byawe, esyongimba syawe 

syamambulwa, nʼehĩsĩnzĩro hyawe hyamakwa.  

23Ko Mũetĩopĩa angabindula erangĩ yʼengoba yiwe, kutse esoro yangabindula 

ebitanga-bitanga byayo kwehĩ? Nenyũ litya mwanganatoka erikola ebibuya, ĩnywe 

mwabiribegera erikola ebibi.  

24Neryo nasyapanza-panzabo ngʼesyombuba esikalaba omwʼihunga lyʼembwarara.  

25Oyũ ni mugereko wawe, erĩgabo eryo nakugabira, Omwami Mukulu atya; 

kusangwa wabirinyibirirwa, nʼeriyiketera amabehĩ. 

26Neryo nasyambula esyongimba syawe embere syʼobũsũ bwawe, nʼerikuhemula.  

27Omwami Mukulu abirilangira ukakola emyatsi eyo atanzĩre. Oko bitwa nʼokolĩ 

ukakwama esyonyamuhanga syʼabandu ngʼomundu Oyũkakwa engumbu yʼomũkalĩ 

wa mũlĩkyabo, ngʼesabayĩrĩ ikakwama eyindi. Obũlĩge ukʼuwe, uwe Yerũsalema! 

Wasyabya nye biro bingahi kwehĩ?  

Yeremĩa 14 

Obugoma 

1Ekĩnywa kyʼOmwami Mukulu ekyahĩka uku Yeremĩa busana nʼobugoma. 

2Yũda akalira, nʼesyongyo syako syamoloba. Abandu bĩkere ahisi ibanambite 

emisarandwe. Nʼekiriro kyʼeYerũsalema kyabirihetuka. 

3Abakulu babo bakatuma abagombe babo erienda amagetsi. Bakahĩka oko byũna 

byʼamagetsi, sibebana amagetsi. Bakasũbũlaya amalega wabo go busa. Bakakwa 

esĩsonĩ nʼerihemulwa, kandi bakaswika emitwe yabo. 

4Busana nʼekitaka ekĩsatĩkĩre, kusangwa sihetabya embũla omo kihugo. Abalĩmĩ 

bakakwa esĩsonĩ, nʼeriswika emitwe yabo.  

5Ega, nʼengabi ikabutira omolĩ ĩkasĩga ekyana kyayo kusangwa sihali biti.  

6Nʼesyopunda syʼomolĩ sikahangana oko bitwa, sikahumayira ngʼeboha. Ameso 

wasyo akalĩbana, kusangwa sihali biti.  

7Nomo ebibi byetu bikatuhandikirira, uwe, Mwami Mukulu, Ukole busana nʼerĩna 

lyawe. Kusangwa kwenene eritswa lyetu ni ringi. Twabĩrĩkũhalyako.  

8Uwe Maha wʼeĨsraelĩ, Omũlamya wuwe omugulu wʼobũlĩge, busana nakĩ ukabya 

ngʼowʼehandi omo kihugo, kandi ngʼomũgendĩ oyukahanda ehema yiwe akalalirira 

ekiro kiguma kwehĩ? 

9Busana nakĩ ukabya ngʼomundu ukubaha, ngʼembangĩ eyitetoka erĩlamya kwehĩ? 

Nĩkwa uwe, Omwami Mukulu, uli omo katĩkatĩ ketu, netu tukahulawa omo lĩna 

lyawe. Sũtũsĩganaye!  

10Omwami Mukulu akabũga nʼabandu aba ati, Bakanza eriganga-ganga batya. 

Sĩbetakakĩrya ebisando byabo. Busana nʼekyo Omwami Mukulu sĩalĩrĩgabo. Lino 

akandisyibuka ebibi byabo, nʼerisuyira ebibi byabo. 

11Neryo Omwami Mukulu mwabũga nage ati, Susabire abandu aba bo bibuya.  

12Omugulu bakatsira akalyo sĩnangowa ekiriro kyabo. Nʼomugulu bakahonga obuhere 

bwʼerĩokererya, nʼobuhere bwʼeyĩsyano, sĩnangalĩgabo. Nĩkwa nasyabugabo omo 

mũyalĩ, nʼomo nzala, nʼomo ndwala yʼakasũsũ.  

13Neryo monabũga nyiti, Ayĩ, Mukama Omwami Mukulu! Lebaya, abamĩnyererĩ 

bakabwirabo bati, Simwendisyalola oko mũyalĩ, kutse sĩmwendĩsyakwa enzala. 

Nĩkwa nasyabaha hano Obuholo bwʼekwenene. 

14Neryo Omwami Mukulu mwambwira ati, Abamĩnyererĩ bakaminyerera omo mabehĩ 

oko lĩna lyage. Mondatumabo, kutse sinditahanabo, kutse mondabũga nabo. 

Bakaminyerera busana nenyũ esyonzolĩ syʼamabehĩ, nʼerilagula, nʼebitya-bitya, 

nʼeriteba lyʼobũlengekanĩa bwabo.  

15Neryo busana nʼekyo Omwami Mukulu akabũga busana nʼabamĩnyererĩ 

abakaminyerera oko lĩna lyage, nage mondatumabo, nĩkwa bakabũga bati, Omũyalĩ 

nʼenzala sibyendisyabya omo kihugo kino, nyiti, Omo mũyalĩ nʼomo nzala 

abamĩnyererĩ abo basyaherĩbwa!  

16Nʼabandu abo bakabwirawa obũmĩnyererĩ bwabo basyaguswa omo nzira 

syʼeYerũsalema busana nʼenzala nʼomũyalĩ. Kandi sihendisyabya oyukatabo, ibo, 

nʼabakalĩ babo, kutse abagala, kutse abali. Kusangwa nasyũtũlĩra kubo kwʼebibi 

byabo.  

17Nawe wasyabwirabo ekĩnywa ekĩ uti, Ameso wage atoge mwʼemĩsonĩa omo kiro 

nʼomo musibo, sĩyũmbaye busana nʼomukondo mwali wʼabandu bage, abĩrĩbũnĩka 

nʼobũbũne bunene, nʼekironda kĩkalĩre. 

18Namaya omolĩ, neryo, lebaya abĩtawa omo mũyalĩ! Namingira omo mũyĩ, neryo 

lebaya, bakwĩre enzala busana nʼomũmĩnyererĩ nʼomũhererĩ, abosĩ babiri bakaganga-

ganga omo kihugo ekyo batasĩ.  

Erĩkangya ebibi 

19Wabirigana ye Yũda yo kutsibu kwehĩ? Omutima wawe abĩrĩkwa Sĩonĩ yʼobusu 

kwehĩ? Busana nakĩ wabĩrĩtũswĩrya, isihali erilama busana netu kwehĩ? 

Motwayiketera Obuholo, nĩkwa mohatahĩka obubuya nʼobuguma. Motwayiketera 

omugulu wʼerilama, nĩkwa lebaya, erĩũbahya!  

20Uwe Mwami Mukulu, tũnasĩ obubi bwetu, nʼamalolo wʼabotata wetu, kusangwa 

twabĩrĩkũhalyako.  

21Sũtũkwe obusu, busana nʼerĩna lyawe. Suhemule ekĩtũmbĩ kyʼolukengerwa lwawe. 

Wibuke, sũtwe endagano yawe haguma netu.  

22Omo katĩkatĩ kʼesyosanamu syʼebihanda hane esikaleta embũla kwehĩ? Kutse 

amatũkũ anganatoka erireta embũla kwehĩ? Si nina we Mwami Mukulu, Nyamuhanga 

wetu kwehĩ? Neryo tũkahĩra amaha wetu ukʼuwe, kusangwa ni we oyo wabirikola 

emyatsi eyĩ yosĩ.  

 

Yeremĩa 15 

Erĩsũbĩrya Omwami Mukulu 

1Neryo Omwami Mukulu mwambwira ati, Nomo Musa na Samwelĩ bangahangana 

embere syage, nĩkwa omutima wage siangabya haguma nʼabandu aba. Utumebo balũe 

embere syage, bagende!  

2Neryo, omugulu basyakubwira bati, Tuyehi kwehĩ? Neryo wasyabwirabo uti, 

Omwami Mukulu ati, Abali busana nʼoluholo, baye oko luholo, nʼabali busana 

nʼomũyalĩ, baye oko mũyalĩ, nʼabali busana nʼenzala, baye oko nzala, nʼabali busana 

nʼerinyegwa, baye okwʼinyegwa.  

3Omwami Mukulu ati, Nage nasyahĩra kubo kwʼemĩsĩndo ĩnĩ yʼerĩkwa, omũyalĩ 

wʼerĩĩta, nʼesyombwa syʼeritulanga, nʼesyonyonyũ syʼomo kyanya, nʼesyonyama 

syʼekihugo erirya nʼerĩherya.  

4Nage nasyaleka ibabya ekindu kyʼesyonye omo katĩkatĩ kʼamami gosĩ wʼekihugo, 

busana na Manase mugala wa Hezekĩa, omwami wʼeYũda, busana nʼebyo akola 

eYerũsalema.  

Nyamuhanga sialiganyira abakasuba enyũma 

5Kusangwa uwe Yerũsalema, nindi wasyakuganyira kwehĩ? Kutse nindi wasyakulirira 

kwehĩ? Kutse nindi wasyakita emũsĩke erĩbũlya ngʼuli uti kwehĩ?  

6Omwami Mukulu ati, Ĩnywe mwabirinyigana, mukinasuba enyũma. Kikaleka 

inasumba ebyala byage erilwa nenyũ, nʼerĩbaherya. Namaluha erĩyĩkakĩrya!  

7Nabĩrĩgũlũkyabo omo kĩbĩngyo omo syongyo syʼekihugo. Nasyĩta abana babo, 

nasyaherya abandu bage. Mobatabũnũkala erireka esyonzira syabo.  

8Abakwakalĩ babo babirikanyifira embere syage kwilaba emisege yʼomo ngetsi. 

Nasyaleta omwĩtĩ uku nyĩnya wʼomũlwana, oyũkaheraya omwʼitungi, nasyamuletera 

lũba obũlĩge nʼerisweka.  

9Oyo wabuta abalinda akakongolũka. Erihumula liwe rĩkalĩre. Bũkamwĩrako 

ĩbũkĩnalolĩre. Abĩrĩlolĩbwa kwʼesĩsonĩ nʼerihemulwa. Nʼabakasĩgalira kubo, 

nasyahabo oko mũyalĩ embere wʼesyonzĩgũ syabo, Omwami Mukulu atya.  

10Obũlĩge ũkwʼĩngye, koyo wage, kusangwa mowanyibuta mo mundu wʼamalwa 

nʼomundu wʼobuhaka oko kihugo kyosĩ! Sinditabweka, kutse abandu sibetambweka, 

nĩkwa obuli mundu akanyitakira.  

11Omwami Mukulu ati, Kwenene ngandikuha obwĩranda busana nʼekibuya, kwenene 

nasyaleka enzĩgũ iyakusaba oko mugulu wʼekibi nʼomugulu wʼobũlĩge.  

12Omundu anganatũa ekyuma, ekyuma ekĩkalũa elutambi lwʼendata, kutse omulinga 

kwehĩ?  

13Nasyaha ebindu byawe nʼobuteke bwawe mo munyego butsira obũgũlĩ, ni busana 

nʼebibi byawe byosĩ, nʼomo mitano yawe yosĩ.  

14Neryo nasyaleka esyonzĩgũ syenyũ isyaleta obuteke bwawe omo kihugo, mũtasĩ. 

Kusangwa omuliro abiriaka omwʼihitana lyage, owakandĩsyabahĩsya.  

Erisaba lya Yeremĩa 

15Uwe Mwami Mukulu, uwe wasĩ; unyibuke, ũnyĩlũngũlĩre, ũnyĩkĩsĩraye 

abakanyendereraya, sũnyĩlũsayeho omwʼiyitondeka lyawe. Uminye ko ngatsumawa 

busana nawe.  

16Ebĩnywa byawe mobyabanika, nage monalyabyo. Nʼebĩnywa byawe mobyabya 

obutseme busana nage, nʼeritsanga lyʼomutima wage. Kusangwa ngahulawa omo lĩna 

lyawe, uwe Mwami Mukulu Nyamuhanga wʼemilondo.  

17Mondĩkala omo ndeko yʼabakayĩtsemesaya, kutse mondatsema. Monĩkala 

ĩngyowene busana nʼebyala byawe, kusangwa wabĩrĩnyũsũlya nʼerihitana.  

18Busana nakĩ eriagalwa lyage ni ryʼebiro byosĩ, nʼekironda kyage ekitebala, kandi 

kikagana erilama kwehĩ? Wasyabya busana nage ngʼolũsĩ olukateba, ngʼamagetsi 

awakuma kwehĩ?  

19Busana nʼekyo, Omwami Mukulu ati, Wamasubula, nasyakũsũbya, wasyahangana 

embere syage. Kandi wamahũlũkya ebyʼobũgũlĩ erĩlũa omo bibi, wasyabya embũyĩ 

yage. Basyakusubako, nĩkwa uwe susube kubo. 

20Nage nasyakuyira oko bandu aba mo lũhĩmbo lukongotere lwʼomulinga. Nabo 

nomo basyalwa nawe, nĩkwa sibendĩsyakũkĩnda, kusangwa ĩngye indi haguma nawe 

erĩkũlamya nʼerĩkũlekerya, Omwami Mukulu atya. 

21Nasyakũlamya omo byala byʼabandu babi, kandi nasyakũtongolĩa omo byala 

byʼabatsibu.  

Yeremĩa 16 

Eritswera lya Nyamuhanga 

1Ekĩnywa kyʼOmwami Mukulu mokyambĩkako kiti,  

2Sũsyehĩkaya omũkalĩ kutse eributira abagala kutse abali, bo hano.  

3Kusangwa Omwami Mukulu akabũga busana nʼabagala nʼabali abakabutirawa hano, 

na busana nʼabonyĩnya wabo ababutabo, na busana nʼabotata wabo ababutabo omo 

kihugo kino ati,  

4Basyahola nʼesyondwala syʼoluholo lubi. Sibendisyalirwa, kutse sibendisyatabwa. 

Basyabya ngʼebise oko kitaka, kandi basyakwa omo mũyalĩ nʼomo nzala, nʼebĩnda 

byabo byasyabya kalyo busana nʼesyonyonyũ syʼomo kyanya, na busana 

nʼesyonyama syʼomolĩ.  

5Kusangwa Omwami Mukulu akabũga ati, Siwingire omo nyũmba yʼekiriro kutse 

sũyasũsũmane, kutse eririra busana nabo, kusangwa nabĩrĩlũsya Obuholo bwage oko 

bandu aba, Omwami Mukulu akabũga nʼobubuya bʼolwanzo, nʼeriganyira atya.  

6Abakulu nʼabake-bake basyahola omo kihugo kino. Sibendisyatabwa, kutse abandu 

sibendisyalira busana nabo, kutse eriyibandanga, kutse erĩsĩsa omutwe wuwe busana 

nabo. 

7Kutse abandu sibendisyabega obundu busana nʼeriririrabo, erĩkĩranĩa omundu busana 

nʼabaholĩ, kutse abandu sibendisyahabo olũtehĩ lwʼerĩkĩranĩa erĩpũlyalo busana na tata 

wabo na nyĩnya wabo.  

8Kandi siwingire omo nyũmba yʼebyũsĩ erĩĩkala nabo, erirya nʼerĩpũlya.  

9Kusangwa Omwami Mukulu wʼemilondo, Nyamuhanga wa Ĩsraelĩ ati, Lebaya, 

nasyalũsya hano, embere syʼameso wenyũ, nʼomo biro byenyũ, omulenge 

wʼeritsanga, nʼomulenge wʼobutseme, omulenge wʼĩba wʼomũherũkĩ, nʼomulenge 

wʼomũherũkĩ.  

10Neryo kyasyabya omugulu wasyakangya abandu aba ebĩnywa ebĩ byosĩ, nabo 

basyakubwira bati, Busana nakĩ Omwami Mukulu abirihamula erĩkwa lingaha busana 

netu kwehĩ? Kutse ebibi byetu ni byahi kwehĩ? Nʼamalolo wetu ni wahi ago 

twabĩrĩhalya oko Mwami Mukulu Nyamuhanga wetu kwehĩ?  

11Neryo wasyabũga nabo uti, Omwami Mukulu ati, Ni busana nʼabotata wenyũ 

erĩnyĩsĩganĩa, nʼerikwama esindi nyamuhanga, nʼerikolerasyo, nʼerĩũnamirasyo, 

ĩbanyĩsĩganĩa, kandi sibetakwama emigambo yage.  

12Nenyũ nibya mwabirikola nabi, kwilaba abotata wenyũ. Kusangwa lebaya, 

mukalendera obuli mundu omo butsibu bʼomutima wuwe mubi, imutanyihulikirira.  

13Neryo busana nʼekĩ, ngandĩsyabalũsya omo kihugo kino, nʼeribagusa omo kihugo 

mutabya mwasĩ, kutse ĩnywe, kutse abotata wenyũ. Nʼeyo mwasyakolera esindi 

nyamuhanga omo musibo nʼomo kiro, kusangwa sindiendisyabaganyira eyo nʼahake.  

Erilagana lyʼerisubula 

14Neryo lebaya, Omwami Mukulu ati, Ebiro binemwasa, sikyendĩsyaswabũgwa kiti, 

Ngoko Mwami Mukulu aliho, oyo walũsaya abana ba Ĩsraelĩ erĩlũa omo kihugo 

kyʼeMĩsĩrĩ,  

15nĩkwa, ngoko Mwami Mukulu aliho, oyo walũsaya abagala ba Ĩsraelĩ erĩlũa omo 

kihugo kyʼelutambi lwʼendata erĩlũa omo bihugo byosĩ eyo ahiyirabo. Kusangwa 

nasyasũbyabo omo kihugo kyabo ekyo naha abotata wabo.  

16Omwami Mukulu ati, Lebaya, nasyatuma abasohĩ bangi, nabo basyasohabo. 

Nʼenyũma nasyatuma abahiyi bangi, nabo basyahigirabo oko buli kitwa, nʼoko buli 

kitwa, nʼomo migenyo yʼamabwe.  

17Kusangwa ameso wage ali oko nzira syabo syosĩ. Sĩbabĩsamĩre oko bũsũ bwage 

kutse ebibi byabo sĩbĩbĩsĩre oko meso wage.  

18Ngandĩtsũka eriswaliha amalolo wabo nʼebibi byabo engendo ĩbĩrĩ, kusangwa 

babĩrĩtsandya ekihugo kyage omo sanamu esiri ngʼebĩnda ebitawite engebe. Kandi 

babĩrĩũsũlya ekihugo ekyo nahabo omo syonyamuhanga syabo syʼamabehĩ.  

Omwami Mukulu ni busagiro 

19Uwe Mwami Mukulu, amaka wage, nʼahakongotere hage, nʼobusayiro bwage oko 

biro byʼobũlĩge, ebihanda byosĩ byasyakũhĩkako, erĩlũa oko syondũlĩ syʼekihugo, 

byasyabũga biti, Abotata wetu mobalya omwandu wʼamabehĩ masa, nʼebitya-bitya 

nʼemyatsi eyite mo ndũndĩ.  

20Omundu anganatoka eriyikolera esyonyamuhanga kwehĩ? Nĩkwa nasyo isi 

nyamuhanga!  

21Neryo lebaya, nasyamĩnyĩsyabo, nasyamĩnyĩsyabo engendo nguma eyĩ Obũtokĩ 

bwage nʼamaka wage. Basyaminya erĩna lyage ko liri Mwami Mukulu.  

 

Yeremĩa 17 

Ebibi bya Yũda 

1Ebibi bya Yũda bĩsakĩre omo kalamu kʼekyuma. Nʼomo busongero bwʼedĩama, 

bĩsakĩre oko kisayi kyʼomutima wabo, nʼoko syonũnga syʼebiherero byabo.  

2Omugulu bakibuka abana babo, litya bakinibuka amaherero wabo nʼesyosanamu sya 

Asera syabo, hakũhĩ nʼemiti mibisi oko bitwa biri-biri.  

3Uwe kitwa kyage omolĩ, nasyaha ebindu byawe nʼobũsokĩ bwawe eribya binyegwa, 

nʼahʼendata hawe busana nʼebibi, omo mitano yawe yosĩ.  

4Uwe nawe, wasyũmbya oko kihugo kyawe ekyo nakuha. Nasyaleka iwakolera 

esyonzĩgũ syawe omo kihugo ekyo gũtasĩ. Kusangwa wabĩrĩakya omuliro 

omwʼihitana lyage owakandisyaka kera na kera.  

5Omwami Mukulu ati, Omundu oyukayiketera abandu atakirawe, oyukayiketera 

amaka wʼabandu, nʼomutima wuwe akatswa oko Mwami Mukulu.  

6Kusangwa asyabya ngʼebiti byʼomwʼirungu, siendisyalangira omugulu omũyĩsa 

akasa, nĩkwa asyĩkala ahali amabwe omo mbwarara, ekitaka kyʼomũnyũ, ekite mo 

mundu.  

7Obutseme buli oko mundu oyukayiketera Omwami Mukulu, kandi Omwami Mukulu 

ni ʼyiketera liwe. 

8Kusangwa asyabya ngʼomuti owaherĩre hakũhĩ nʼamagetsi, owakasanza emĩrĩhĩ yago 

hakũhĩ nʼolũsĩ, isyaliubaha omugulu wʼerĩhĩka lyʼekĩhũhanĩ, nĩkwa ekikoma kyago 

kyasyabya kibisi; kandi omo mwaka wʼobugoma sĩalĩkwa ngitsi, kutse sĩendĩsyũmbya 

eributa ebĩgũma.  

9Omutima ni wʼeriteba kwilaba emyatsi yosĩ, kandi alwere nabi. Nindi wangatoka 

eriminyago kwehĩ?  

10Ĩngye Mwami Mukulu ngasonda-sondaya omutima, ngalenga obũlengekanĩa, eriha 

obuli mundu ngʼesyonzira siwe ko siri, ngʼebyo akakola.  

11Ngoko engwali ikalalira amayi ago italekera, nʼoyukabana ebindu butsira omo 

kwenene, kwʼali atya. Byasyamũsĩganĩa omo katĩkatĩ kʼebiro biwe, naye oko ndũlĩ 

yiwe asyabya mũkĩrũ.  

12Omwanya wʼeHekalũ yetu nĩ kĩtũmbĩ kyʼobwami kyʼolukengerwa, ekihangene 

endata erĩtsũka erĩmbere.  

13Uwe Mwami Mukulu, uwe maha wa Ĩsraelĩ, abosĩ abakakũsĩganaya basyakwa 

esĩsonĩ. Abakatswa muna-kihugo, amena wabo asyasakwa omo kitabu, kusangwa 

babĩrĩsĩganĩa Omwami Mukulu, ye yĩsoko yʼamagetsi wʼengebe.  

14Uwe Mwami Mukulu, ũnyĩlamaye, nage nasyalamĩbwa. Ũndamaye nage 

ĩnalamĩbwa. Kusangwa uli oyo ngapipa.  

15Lebaya, bakambwira bati, Ekĩnywa kyʼOmwami Mukulu kiri hayi kwehĩ? Kyase 

lino!  

16Nĩkwa Omukama, ĩngye sinditakuhatikana erĩĩtabo, kutse sinditasonda obũlĩge 

busana nabo. Uwe ũnasĩ ebyo. Ekyo kyalũa omo mĩnywa yage kyabya embere syawe, 

ũnasĩkyo.  

17Subye buba busana nage. Uwe uli busagiro bwage oko kiro kyʼerĩkwa.  

18Bahemulawe abakanyendereraya, nĩkwa Suleke ngahemulwa. Uleke bakwe engitsi, 

nĩkwa Suleke ngakwa engitsi. Ulete kubo ekiro kyʼerĩkwa, ũbũnangebo nʼerihera 

kabiri!  

Bakenge eSabato 

19Omwami Mukulu mwabũga nage ati, Ugende, uhangane oko lũkyo lwʼabagala 

bʼabandu, olo abami bʼeYũda bakingiramo, nʼolo bakahulukamo, nʼomo syongyo 

syosĩ syʼeYerũsalema.  

20Ubwirebo uti, Muhulikirire ekĩnywa kyʼOmwami Mukulu, ĩnywe bami bʼeYũda, 

nʼeYũda yosĩ, nʼesyondũlanĩ syosĩ syʼeYerũsalema, abakingira omo syongyo esĩ.  

21Omwami Mukulu ati, Mũyĩtegaye, simuheke omuheke nʼomuguma ekiro 

kyʼeSabato, kutse simuletego omo syongyo syʼeYerũsalema.  

22Kandi sĩmũhũlũkaye omuheke omo manyũmba wenyũ oko kiro kyʼeSabato, kutse 

Simukole omũbĩrĩ nʼomuke, nĩkwa muhigule ekiro kyʼeSabato, ngoko nahana abotata 

wenyũ. 

23Nĩkwa mobatahulikirira, kutse eritega amatwĩ wabo, nĩkwa mobakalya esyongoto 

syabo bati sĩbowe, kutse erĩowa erikungwa.  

24Nĩkwa Omwami Mukulu ati, Mwamanyihulikirira nʼomũhwa, erĩtendĩngĩrya 

omuheke nʼomuguma omo ngyo syʼomũyĩ oyũ ekiro kyʼeSabato, nĩkwa mukakenga 

ekiro kyʼeSabato eritindakola omũbĩrĩ nʼomuguma mukyo.  

25Neryo abami nʼabanya-mwami basyingira omo syongyo syʼomũyĩ oyũ, ĩbĩkere oko 

kĩtũmbĩ kyʼobwami kya Dawĩdĩ, ibane oko syogalĩ nʼoko sabayĩrĩ, ibo nʼabanya-

mwami babo, abandu bʼeYũda, nʼesyondũlanĩ syʼeYerũsalema, nʼomũyĩ oyũ 

asyĩkalwamo kera na kera. 

26Basyasa bakalũa omo mĩyĩ yʼeYũda, nʼomo ndambi syʼeYerũsalema, nʼomo kihugo 

kya Benyamĩna, nʼomo kihugo kibonderere, nʼomo kihugo kyʼebitwa, nʼoko bwanga 

bwʼelutambi lwʼeyĩkwa, ibakaleta amahere wʼerĩokererya, nʼesyohongo, nʼamahere 

wʼeyĩsyano yʼengano nʼobukwa, ibakaleta esyohongo syʼewasĩngya oko nyũmba 

yʼOmwami Mukulu. 

27Nĩkwa mwamatindanyihulikirira erihigula ekiro kyʼeSabato mo kĩbũyĩrĩre 

eritindaheka omuheke nʼeriingira omo ngyo syʼeYerũsalema ekiro kyʼeSabato. Neryo 

nasyakya omuliro omo syongyo syako, nago asyahwerekererya ebikali byʼabami 

byʼeYerũsalema, nago sĩendĩsyalĩmĩbwa.  

Yeremĩa 18 

Ekĩsosekanĩo kyʼomũbũmbĩ 

1Ekĩnywa ekyahĩka uku Yeremĩa kĩkalũa oko Mwami Mukulu kiti, 

2Hangana, wandagalire oko nyũmba yʼomũbũmbĩ, nʼeyo nasyakowĩsya ebĩnywa 

byage.  

3Neryo monandagalira oko nyũmba yʼomũbũmbĩ, neryo lebaya, abyayo akakola 

omũbĩrĩ oko bĩrĩnge.  

4Nĩkwa enyungu eyo abumba omwʼibumba yatsanda omo byala byʼomũbũmbĩ, naye 

mwaswabumbayo mo yindi nyungu, ngoko kyatsemesaya omũbũmbĩ eribumbayo.  

5Neryo ekĩnywa kyʼOmwami Mukulu mokyambĩkako kiti,  

6Uwe nyũmba ya Ĩsraelĩ, Omwami Mukulu ati, Sinangakukola ngʼomũbũmbĩ 

kwʼakakola kwehĩ? Lebaya, ngʼeribumba liri omo byala byʼomũbũmbĩ, uwe nyũmba 

ya Ĩsraelĩ, ko muli mutya omo byala byage.  

7Oko mugulu oyo nasyahula ekihanda, kutse busana nʼobwami, erikulabo, 

nʼerisambulabo, kutse erĩheryabo.  

8Ekihanda ekyo nabiriahula kyamabinduka oko bibi byakyo nasyaleka omwaga ogo 

naganĩraya erikolerabo.  

9Kutse oko gundi mugulu nanganahula ekihanda kutse busana nʼobwami erĩhĩmba 

kutse erihandabo. 

10Bamakola ekibi omo meso wage, isibekenga omulenge wage, neryo nasyaleka 

ebibuya ebyo nalaga eritsumulabo.  

11Neryo lino ũbũge nʼabandu bʼeYũda nʼoko syondũlanĩ syʼeYerũsalema uti, 

Omwami Mukulu ati, Ngakokotaya erĩkwa busana nawe, ngayĩsũnza omwatsi busana 

nawe. Mũbũnũkale, obuli mundu aleke enzira yiwe nyibi, mũkokotaye esyonzira 

syenyũ nʼemĩbĩrĩ yenyũ yo ndeke.  

12Nĩkwa basyabũga bati, Ni buyira! Kusangwa tukandisyakwama erĩyĩsũnza lyetu, 

kandi twasyakola obuli mundu ngʼobutsibu bʼomutima wuwe mubi.  

13Neryo Omwami Mukulu ati, Mũbũlaye omo katĩkatĩ kʼebihanda, nindi abĩrĩowa 

emyatsi ngʼeyĩ kwehĩ? Abandu ba Ĩsraelĩ babirikola ekindu ekĩkalĩre kutsibu.  

14Enzururu yʼeLebanonĩ ikanahwa oko lĩbwe ryʼomolĩ kwehĩ? Kutse amagetsi mũhũ 

awakasenda akalũa hali anganuma kwehĩ? 

15Kusangwa abandu bage babirinyibirirwa, babĩrĩokerya obukwa oko nyamuhanga 

sya busa. Babĩrĩtwĩkala omo nzira syabo, omo nzira sya kera, ibakakwama esyonzira 

syʼemikito, butsira omo nzira yʼembalu,  

16eriyira ekihugo kyabo mo kĩma, nʼeryahirwa emigulu yosĩ. Obuli mundu 

oyukalabaho asyasweka nʼerĩtsĩngya omutwe wuwe.  

17Nasyapanzirabo embere wʼesyonzĩgũ ngʼerihunga lyʼendata. Nasyalolya kubo 

kʼomugongo, butsira obũsũ, oko kiro kyʼerihera lyabo.  

Embĩta yʼerĩĩta Yeremĩa 

18Neryo mobabũga bati, Mwase tuye embĩta yʼamenge erĩĩta Yeremĩa. Kusangwa 

omugambo siendisyatala oko mũhererĩ, kutse erihana oko bʼamenge, kutse ekĩnywa 

oko mũmĩnyererĩ! Mwase tũmũswĩraye omo lulimi lwetu, sĩtũhĩre omutima oko 

bĩnywa biwe nʼekiguma.  

19Uwe Mwami Mukulu, ũnyowe, uhulikirire okwʼebyo esyonzĩgũ syage sĩkabũga.  

20Kwʼebibi byasyalihwa busana nʼebibuya kwehĩ? Kusangwa babiritakulira ekĩrĩmũ 

kyage kyʼobuhya. Wibuke ngoko nahangana embere syawe nʼerĩbũga ebibuya busana 

nabo, erĩlũsya erihitana lyawe lyo kubo. 

21Neryo uleke abana babo bakwe enzala, uhebo oko maka wʼomũyalĩ. Nʼabakalĩ babo 

babye butsira bana, babye bakwakalĩ. Uleke abalume babo bĩtawe omo luholo, 

nʼabalwana babo bĩtawe omo mũyalĩ omo malwa. 

22Ekiriro kyogũbawe omo manyũmba wabo, omugulu ukaleta omulondo wʼabahũngĩ 

go kubo lũba. Kusangwa babirinyitakulira obuhya, erinyihamba, kandi babĩrĩbĩsa 

ebitego busana nʼebisando byage.  

23Nĩkwa uwe Mwami Mukulu, ũnasĩ erĩyĩsũnza lyabo lyosĩ busana nʼerĩnyĩta. 

Subuyire ebibi byabo kutse susangule amalolo wabo oko meso wawe. Nĩkwa uleke 

bakĩndawe embere syawe. Ukolebo omwatsi oko mugulu wʼerihitana lyawe!  

 

Yeremĩa 19 

Omũsyo wʼekibindi ekĩtũlĩkĩre 

1Omwami Mukulu ati, Ugende, Ugule enyungu yʼeribumba lyʼomũbũmbĩ, wĩmaye 

oko bakulu bʼabandu, nʼoko bakulu bʼabahererĩ.  

2Neryo ugende oko musya wʼomugala wa Hĩnomũ, owali hakũhĩ nʼobwingiriro 

bwʼolũkyo lwʼekibumbiro, Ũkanganaye eyo ebĩnywa ebyo nasyakubwira,  

3uti, Ĩnywe bami bʼeYũda muhulikirire ekĩnywa kyʼOmwami Mukulu, nʼĩnywe 

ndũlanĩ syʼeYerũsalema. Omwami Mukulu wʼemilondo, Nyamuhanga wa Ĩsraelĩ ati, 

Lebaya, nasyaleta hano erĩkwa, obuli mundu wasyowakyo, amatwĩ wuwe 

asyatunayira.  

4Kusangwa babĩrĩnyĩsĩganĩa, kandi babĩrĩtsandya omwanya ono, babĩrĩhĩsĩrya 

hʼobukwa oko Sindi nyamuhanga, esyo batabya basĩ, ibo nʼabotata wabo abami 

bʼeYũda, kandi babĩrĩũsũlya hano hʼomusasi ewʼabandu abate ko musango.  

5Kandi babĩrĩhĩmbĩra Baalĩ yʼahendata, erĩhĩsya abagala babo omo muliro babye 

mahere wʼerĩokererya busana na Baalĩ, ebyo ndahamula kutse eriahulago, kutse 

mokĩtahĩka oko mutima wage.  

6Neryo Omwami Mukulu ati, Lebaya, ebiro bikasa, hano sihendisyaswahulwa mo 

Tofetĩ, kutse Omusya wʼomugala wa Hĩnomũ, nĩkwa Omusya Wʼengwĩro.  

7Kandi nasyayira embĩta yʼeYũda nʼeYerũsalema mo buyira hano. Kandi nasyaleka 

ibawa omo mũyalĩ embere wʼesyonzĩgũ syabo, nʼomo byala byʼabo abakasonda 

engebe yabo. Kandi nasyaha ebĩnda byabo eribya kalyo kʼesyonyonyũ syʼomo 

kyanya, na busana nʼesyonyama syʼomolĩ.  

8Kandi nasyayira omũyĩ oyũ mo kĩma, nʼeriahirwa. Obuli mundu wasyalaba hakũhĩ 

nabo asyasweka nʼeriahirwa busana nʼebĩhũnzo byosĩ byago.  

9Nage nasyalĩsyabo esĩswĩ syʼabagala nʼomũnyokũ wʼabali, nabo basyalya obuli 

mundu omũnyokũ wʼomũlĩkyabo, omwʼigoterwa nʼomo bũlĩge obo esyonzĩgũ syabo 

nʼabakasondasondaya engebe yabo basyendereryabo.  

10Neryo wasyatulira enyungu eyo omo meso wʼabalume abakagenda haguma nawe.  

11Kandi wasyabwirabo uti, Omwami Mukulu wʼemilondo akabũga ati, Ko 

nasyatulanga nyitya abandu aba, nʼomũyĩ oyũ, ngʼomundu kwʼakatula enyungu 

yʼomũbũmbĩ, eyitetoka eriswalandwa kandi. Nabo basyata abandu eTofetĩ, kusangwa 

ehandi hʼerita sihali.  

http://pt-br.bibles.org/versions/nnb-KB80

12Omwami Mukulu ati, Ko nasyakola hano ho nyitya, nʼoko ndũlanĩ syako, nʼeriyira 

omũyĩ oyũ ngʼeTofetĩ.  

13Nʼamanyũmba wʼeYerũsalema, nʼamanyũmba wʼabami bʼeYũda asyatsanda 

ngʼeTofetĩ busana nʼamanyũmba gosĩ ahabĩrĩhĩsĩrĩbwa kʼobukwa oko nyitwe syago 

oko milondo yosĩ yʼomo kyanya, nʼerĩũtũlĩra amahere wʼerĩpũlya oko Sindi 

nyamuhanga.  

14Neryo Yeremĩa mwalũa eTofetĩ eyo Mwami Mukulu amutuma eriminyerera. Neryo 

mwahangana omo kibuga kyʼenyũmba yʼOmwami Mukulu, mwabwira abandu bosĩ 

ati,  

15Omwami Mukulu wʼemilondo, Nyamuhanga wa Ĩsraelĩ ati, Lebaya, nasyaletera 

omũyi oyũ nʼoko hĩyĩ hyosĩ hyago erĩkwa lyosi eryo nabiriahula busana nago, 

kusangwa babĩrĩkalya ebĩkya byabo sĩbowe ebĩnywa byage.  

Yeremĩa 20 

Eritswerwa lyʼe Yũda 

1Neryo Pasũrĩ, mugala wa Ĩmerĩ omũhererĩ, oyo wabya mwĩmanĩrĩ mukulu omo 

nyũmba yʼOmwami Mukulu, mowa Yeremĩa akaminyerera emyatsi eyĩ.  

2Neryo Pasũrĩ mwahamula erĩswĩrya omũmĩnyererĩ Yeremĩa, kandi mwamũhĩra omo 

bisayi byʼomũlĩkĩ ebiri oko lũkyo lwʼendata lwa Benyamĩna olwabya omo nyũmba 

yʼOmwami Mukulu.  

3Neryo bwabere bwabya ngyakya-ngyakya, Pasũrĩ mwalũsya Yeremĩa omo bisayi 

ebyo. Neryo Yeremĩa mwamubwira ati, Omwami Mukulu mwatahula erĩna lyawe mo 

Pasũrĩ, nĩkwa Magor-mĩsabĩbũ.  

4Kusangwa Omwami Mukulu ati, Lebaya, ngandikuyira mo kyʼerĩkũbahya, nʼoko 

bĩra bawe bosĩ. Nʼomugulu ukalangira, basyawa omo mũyalĩ wʼesyonzĩgũ syabo. 

Litya nasyahĩra eYũda yosĩ omo byala byʼOmwami wʼeBabelĩ, naye asyatwalabo mo 

banyegwa eBabelĩ, nʼerĩĩtabo omo mũyalĩ.  

5Kandi nasyaha ebindu byosĩ byʼomũyĩ oyũ, nʼobuteke bwago, nʼebindu byosĩ byago 

byʼobũgũlĩ bunene, ega, nʼobũsokĩ bosĩ bwʼabami bʼeYũda nasyahabyo omo byala 

byʼesyonzĩgũ syabo, basyahũngabo, basyatwalabo, nʼerihekerabo eBabelĩ.  

6Nawe Pasũrĩ, nʼabosĩ abĩkere omo nyũmba yawe mwasyaya omo bukobe. Kandi 

wasyahĩka eBabelĩ, nʼeyo yo wasyaholera, nʼeyo yo wasyatabwa, uwe nʼabĩra bawe 

bosĩ, abo waminyererako nʼamabehĩ.  

Ekiriro kya Yeremĩa 

7Uwe Mwami Mukulu, wabirinyiteba, nage nabiriteba. Wabĩrĩnyĩkĩnda, kandi 

wabĩrĩsĩngana. Nabiribya ekindu kyʼerĩsekya omo musibo gosĩ, obuli mundu 

akanyiseka.  

8Kusangwa omugulu gosĩ ngabũga, ngalaka. Ngalaka nyiti Omwaga nʼerihera! 

Kusangwa ekĩnywa kyʼOmwami Mukulu kyabirinyiyira mo kĩtsũmĩ, nʼerisekwa omo 

musibo gosĩ.  

9Nĩkwa namabũga nyiti sindiendisyamwibuka, kutse erĩswabũga kandi omo lĩna liwe, 

neryo hali omo mutima wage ngʼomuliro owakagulumira owabohere omo makũha 

wage, nage namaluha erĩyĩyĩnĩa, sinditoka eriyibombeka.  

10Kusangwa nabĩrĩowa ebihwehwe byʼabandu bangi bati, Obuba oko mbande syosĩ! 

Abĩra bage abo ngayiketera bakalinda eriwa lyage bati, Mumuhayire, ega, netu 

tumuhayire! Abĩra bage bosĩ abo ngayiketera, bakalinda eriwa lyage, bati kwamũhwa 

asyatebwa itwatoka erĩmũkĩnda, ĩtwamũkĩsĩryako. 

11Nĩkwa Omwami Mukulu ali haguma nage ngʼembangĩ yʼerĩũbahya. Busana nʼekyo, 

abakanyendereraya basyatwĩkala, sibendĩsyasĩngana. Basyahemulwa kutsibu, 

kusangwa sibetatoka, basyahemulwa nʼesĩsonĩ sya kera na kera esitendisyibiriranwa 

nʼahake.  

12Nĩkwa uwe Mwami Mukulu wʼemilondo, uwe ukalenga abatunganene, uwe 

ukalangira obũlengekanĩa nʼomutima, uleke nyilangire erĩkĩsya lyawe busana nabo. 

Kusangwa nabĩrĩkũbĩsũlĩra omwatsi wage.  

13Mwimbire Omwami Mukulu, mupipe Omwami Mukulu! Kusangwa abĩrĩlamya 

ekĩrĩmũ kyʼomundu wʼobwaga omo byala byʼabakola-nabi.  

14Ekiro nabutawa kitakirawe. Nʼekiro koyo anyibuta sikitsumulawe! 

15Atakirawe omundu oyo waletera tata wage engulu ati, Wabiributa omwana 

wʼobulume! Nʼerĩmũtsemesya kutsibu.  

16Nĩkwa omundu oyo abye ngʼemĩyĩ eyo Mwami Mukulu aheraya butsira erisasira. 

Kandi owe emilake omo ngyakyangyakya, nʼeehee omwʼitungi,  

17kusangwa mwatanyĩta omugulu nalũa omo nda, neryo koyo angabere isinda yage, 

nʼenda yiwe yangabere nʼobukule ebiro byosĩ.  

18Busana nakĩ nalũa omo nda erilola okwʼinuba nʼobũlĩge, nʼebiro byage ibyahwa 

omo sĩsonĩ kwehĩ?  

 

Yeremĩa 21 

Erihera lya Zedekĩa nʼeYerũsalema 

1Ekĩnywa ekyahĩkĩra Yeremĩa kĩkatũlũa oko Mwami Mukulu, omugulu omwami 

Zedekĩa amutumako Pasũrĩ mugala wa Malkĩa, na Zefania omũhererĩ, mugala wa 

Masea ati,  

2Kĩsĩ-kĩsĩ nyiti, Ũbũlaye Omwami Mukulu busana netu, kusangwa Nebũkadeneza 

omwami wʼeBabelĩ akalwa netu. Kwamũhwa Omwami Mukulu asyatukolera 

ngʼemĩbĩrĩ yiwe yosĩ yʼeriswekera, enzĩgũ ĩtũlũeko.  

3Neryo Yeremĩa mwabwirabo ati, Mwasyabwira Zedekĩa muti,  

4Omwami Mukulu Nyamuhanga wa Ĩsraelĩ ati, Lebaya, nasyasũbũlya abasĩrĩkanĩ 

bawe, abakalwa nʼomwami wʼeBabelĩ nʼAbanya Kaldea abakakubambira eyĩhya oko 

syombĩmbo syʼomũyĩ. Nage nasyahĩndanĩa ebindu byʼamalwa byabo omo katĩkatĩ 

kʼomũyĩ oyũ.  

5Nage nasyalwa nenyũ omo maka wage gosĩ, omwʼihitana lyage, nʼomwʼeriagalirwa 

lĩnene lyage, nʼerikarama lyage. 

6Nasyĩta esyondũlanĩ syʼomũyĩ oyũ, abandu nʼesyonyama. Basyahola omo ndwala 

yʼakasũsũ kanene.  

7Nʼenyũma wʼaho, Omwami Mukulu ati, Nasyahĩra Zedekĩa omwami wʼeYũda, 

haguma nʼabagombe buwe, nʼabandu ababala oko ndwala yʼakasũsũ omo mũyĩ ono, 

nʼomo mũyalĩ, nʼomo nzala, nasyahĩrabo omo byala bya Nebũkadeneza omwami 

wʼeBabelĩ, nʼomo byala byʼesyonzĩgũ syabo, nʼomo byala byʼabakasonda engebe 

yabo. Nebũkadeneza asyĩtabo omo boya bʼomũyalĩ. Sĩendĩsyabalyabo, kutse 

siendisyaganyirabo kutse erisasirabo.  

8Nawe wasyabwira abandu aba uti, Omwami Mukulu ati, Lebaya, ngahĩra embere 

syenyũ enzira yʼengebe nʼenzira yʼoluholo.  

9Oyũkasyĩkala omo mũyĩ oyũ asyahola omo mũyalĩ, nʼomo nzala, nʼomo ndwala 

yʼakasũsũ, nĩkwa oyukahuluka, nʼerĩyĩhĩra omo byala byʼAbanya Kaldea, 

abakabagotera asyabyaho, nʼengebe yiwe yasyabya bunyegwa busana naye. 

10Kusangwa nabiriyisinga erĩtĩndabalya omũyĩ oyũ nĩkwa erĩheryago, Omwami 

Mukulu atya. Nago asyahabwa omo byala byʼOmwami wʼeBabelĩ naye asyahĩsyago 

omo muliro.  

11Neryo Ubwire ekĩtũnga kyʼOmwami wʼeYũda uti, Mowe ekĩnywa kyʼOmwami 

Mukulu.  

12Omwami Mukulu ati, Uwe kĩtũnga kya Dawĩdĩ, Ukole erĩbanza litunganene obuli 

kiro, mũlamaye omundu oyo bahũngako oko byala byʼomũnũbya, erihitana lyage 

likasyahuluka ngʼomuliro erĩhĩsya, isihali oyo wangalĩmyago, busana nʼebibi 

byʼemĩbĩrĩ yabo.  

13Omwami Mukulu ati, Lebaya, ngalwa nawe, uwe ndũlanĩ yʼomusya, nawe, uwe 

ndũlanĩ yʼebwerere bwʼamabwe, ĩnywe balume mũkabũga muti, Nindi wasyandagala 

erilwa netu kwehĩ? Kutse nindi wasyingira aho twĩkere kwehĩ?  

14Omwami Mukulu ati, Nasyabasuyira busana nʼemĩbĩrĩ yenyũ. Nasyakya omuliro 

omo kikali kyenyũ, nago asyahĩsya ebyosĩ ebiri hakũhĩ.  

Yeremĩa 22 

Erihana lyʼOmwami Mukulu oko bami bʼeYũda 

1Omwami Mukulu akabũga ati, Wandagalire oko nyũmba yʼOmwami wʼeYũda, 

ũbũge eyo ekĩnywa ekĩ,  

2uti, Uwe mwami wʼeYũda, oyo wĩkere oko kĩtũmbĩ kya Dawĩdĩ kyʼobwami, 

uhulikirire ekĩnywa kyʼOmwami Mukulu, uwe, nʼabagombe bawe, nʼabandu bawe 

abakingira omo syongyo esĩ.  

3Omwami Mukulu ati, Muyire erĩbanza nʼekitunganene, mũlamaye oyo wahũngawa 

omo byala byʼomũnũbya wuwe. Simukole nabi kutse erikola omwaga oko wʼehandi, 

nʼengũbĩ, kutse omũkwakalĩ. Kandi Sĩmũte hano hʼomusasi owate ko musango.  

4Kusangwa mwamakola omwatsi ogo ngabahana, neryo abami basyingira omo 

syongyo syʼenyũmba eyĩ ĩbanĩkere oko kĩtũmbĩ kya Dawĩdĩ kyʼobwami, ibane oko 

syogalĩ nʼesyosabayĩrĩ, iye, omwami nʼabagombe buwe nʼabandu buwe.  

5Nĩkwa mwamatendĩowa ebĩnywa ebĩ, Omwami Mukulu ati, Ngayĩlahĩrayako nyiti, 

enyũmba eyĩ yasyabya kĩhũma.  

6Kusangwa Omwami Mukulu akabũga busana nʼenyũmba yʼOmwami wʼeYũda ati, 

Uwe uli ngʼeGĩleadĩ ũkwʼĩngye, ngʼomutwe wʼeLebanonĩ. Nĩkwa kwenene 

nasyakuyira ngʼembwarara nʼemĩyĩ eyite ko bandu.  

7Kandi nasyasolola abaherya erilwa nawe, obuli mundu nʼebindu byʼamalwa biwe. 

Nabo basyakonda emĩerezĩ mibuya yawe, basyagusayo omo muliro.  

8Nʼebihanda bingi byasyalaba hakũhĩ nʼomũyĩ oyũ, nabo basyabwira obuli mundu 

mũlĩkyabo bati, Busana nakĩ Omwami Mukulu abirikolera omũyĩ munene oyũ wʼatya 

kwehĩ?  

9Nabo basyasũbĩrya bati, Ni kusangwa basĩganaya endagano yʼOmwami Mukulu 

Nyamuhanga wabo, mobaramya esindi nyamuhanga, nʼerikolerasyo.  

10Simulire busana nʼomũholĩ, kutse sĩmũmũsũsũmanire. Nĩkwa mulire busana nʼoyo 

wagenda ehandi, kusangwa siendisyasubula, kutse erilola oko kihugo abutawamo.  

11Kusangwa Omwami Mukulu akabũga busana na Salumu mugala wa Yosĩa, 

omwami wʼeYũda, oyo watabala omo mwanya wa Yosĩa ĩse wuwe, oyo walũa hano: 

Siendisyasubayo kandi.  

12Nĩkwa eyo bamusondola mo munyegwa, eyo yo anemwendisyaholera, 

isiendisyaswalola oko kihugo kino.  

13Obũlĩge ũkwʼoyũkahĩmba enyũmba yiwe ahate ekitunganene, nʼebisenge biwe 

byʼendata ahate erĩbanza lyʼekwenene, oyũkakolesaya omũbĩrĩ wʼomũlĩkyabo butsira 

ebihembo, kandi isialimuha obũhĩngĩ buwe, 

14oyũkabũga ati, Nasyahĩmba enyũmba nene nʼebyumba byʼendata ebinene binene, 

nʼerĩyĩtwĩra amadĩrĩsa nʼerĩhĩramo ebisayi byʼemĩerezĩ, ebĩhakabĩrye erangĩ yʼengula.  



1344 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

15Ukabya mwami kusangwa ukalenga erĩsĩngana omo mĩerezĩ kwehĩ? Tata wawe 

mwatalya nʼerĩpũlya, nʼerikola ekyʼekwenene, nʼerĩbanza litunganene kwehĩ? Neryo 

mwĩkala ndeke. 

16Mwatswera omwatsi wʼabera nʼabʼobwaga; neryo omwatsi wuwe mũwana. 

Erinyiminya si ryeryo kwehĩ? Omwami Mukulu atya.  

17Nĩkwa ameso wawe nʼomutima wawe ni ʼsonda endũndĩ yʼamatebo, nʼerĩũta 

omusasi ate ko musango, na busana nʼerĩnũbya abandu, na busana nʼerĩpũra ebindu 

nʼamaka.  

18Neryo Omwami Mukulu akabũga, busana na Yehoyakĩmũ mugala wa Yosĩa, 

omwami wʼeYũda ati, Sibendimulira, bati, Ĩyo-o, mugala wetu! kutse, Ĩyo-o, mwali 

wetu! Sibendisyamulira bati, Ĩyo-o mukama! kutse, Ĩyo-o busana nʼobubuya buwe!  

19Asyatabwa ngʼeritabwa lyʼepunda, akakurwa nʼeriguswa eyĩhya oko syongyo 

syʼeYerũsalema. 

20Uhetukire eLebanonĩ ulake, Usumbe omulenge wawe eBasanĩ, Ulakire nibya 

eAbarĩmũ, kusangwa abĩra bawe bosĩ babĩrĩherĩbwa.  

21Monabũga nawe omugulu wʼerĩyĩtũndĩkanĩa lyawe, nĩkwa mowabũga uti, 

Sĩnangowa! Eyĩ ni mibere yawe erĩtsũka obũlwana bwawe, ĩsũlĩowa omulenge wage. 

22Erihunga lyasyatwala abalĩsya bawe bosĩ, nʼabĩra bawe basyaya omo bunyegwa. 

Kwenene oko mugulu oyo wasyahemuka nʼerĩsĩngwa busana nʼebibi byawe byosĩ.  

23Uwe ndũlanĩ yʼeLebanonĩ, oyukayira Olutu lwawe omo mĩerezĩ, wasyasĩmba uti 

omugulu amagalĩ asyakũhĩkako, ngʼamagalĩ wʼomũkalĩ oyukakunda!  

24Omwami Mukulu ati, Ngoko nyiriho, nomo Konĩa omugala wa Yehoyakĩmũ 

omwami wʼeYũda angabere mbũka oko byala byage byʼamali, nĩkwa 

nangakũlũsyaho.  

25Kandi nasyakũhĩra omo byala byʼabakasondaya engebe yawe, ega, omo byala 

byʼabandu abo ukubaha, bye byala bya Nebũkadeneza omwami wʼeBabelĩ, nʼomo 

byala byʼAbanya Kaldea.  

26Kandi nasyakugusa, na koyo wawe oyo wakubuta, omo kindi kihugo, ekyo 

mutabutawamo, kandi mwasyaholerayo.  

27Nĩkwa ekihugo ekyo bakasonda erisubamo, sibendisyasuba mukyo.  

28Omundu oyũ ye Konĩa ni nyungu ĩponĩrwe eyĩtũlĩkĩre kwehĩ? Kutse ni nyungu 

eyĩtetsemesaya mundu kwehĩ? Busana nakĩ bagũsĩrwe eyĩhya iye nʼabana buwe, 

nʼeriguswa omo kihugo ekyo batasĩ kwehĩ?  

29Uwe kihugo, ekihugo, ekihugo, uhulikirire ekĩnywa kyʼOmwami Mukulu!  

30Omwami Mukulu ati, Musake omundu oyũ ngʼoyutawite abana, omundu 

oyutendisyabana erikamaha omo biro biwe, kusangwa sihali omundu oko bana buwe 

oyo wasyaswabana erikamaha, erĩĩkala oko kĩtũmbĩ kya Dawĩdĩ kyʼobwami kutse 

eriswatabala eYũda.  

 

Yeremĩa 23 

Abalĩsya babi 

1Omwami Mukulu ati, Obũlĩge oko balĩsya abakaheraya nʼeripanzapanza esyombũlĩ 

syʼolũlĩsĩryo lwage!  

2Busana nʼekyo Omwami Mukulu, Nyamuhanga wa Ĩsraelĩ, akabũga busana 

nʼabalĩsya abakalĩsaya abandu bage ati, Mwabiripanza-panza ekihangulo kyage, 

nʼerihigakyo, ĩsĩmwetalĩsyakyo. Lebaya, nasyabasuyira busana nʼebibi byʼemĩbĩrĩ 

yenyũ, Omwami Mukulu atya.  

3Kandi ĩngye nasyahĩndanĩa amasĩgalira wʼekihangulo kyage omo bihugo byosĩ eyo 

nahigirabo, nʼeriswaletabo omo lũlĩsĩryo lwabo. Nabo basyabuta nʼerikanya.  

4Omwami Mukulu ati, Nasyahĩra kusyo kwʼabalĩsya, abakandĩsyalĩsyasyo. Nasyo 

sisiendisyubaha kandi, kutse erĩkwa engitsi, isisyendisyabulako nʼenguma.  

Omutahi owatunganene 

5Omwami Mukulu ati, Lebaya, ebiro bikasa, nasyahanganĩrya Dawĩdĩ Omutahi 

owatunganene, naye asyatabala ngʼOmwami nʼerikola nʼamenge, nʼeriyira erĩbanza 

litunganene omo kihugo.  

6Omo biro biwe Yũda asyalamĩbwa, na Ĩsraelĩ asyĩkala buholo. Nʼerĩ nĩ rĩna liwe; lyo 

lĩna asyahulwamo, Omwami Mukulu yo litunganene lyetu.  

7Neryo Omwami Mukulu ati, Lebaya, ebiro bikasa, sĩbendĩsyaswabũga bati, Ngoko 

Mwami Mukulu aliho oyo walũsaya abana ba Ĩsraelĩ omo kihugo kyʼeMĩsĩrĩ; 

8nĩkwa, Ngoko Mwami Mukulu aliho, oyo wahetũkaya nʼerĩsũbũlya abana bʼekĩtũnga 

kya Ĩsraelĩ erĩlũa omo bihugo byʼelutambi lwʼendata, nʼerĩlũa omo bihugo byosĩ eyo 

nahigirabo. Neryo basyĩkala omo kihugo kyabo.  

Abahererĩ nʼabamĩnyererĩ bʼamabehĩ 

9Busana nʼabamĩnyererĩ, omutima wage abirigerukala omo nda, amakũha wage gosĩ 

akatitimana. Nabiribya ngʼomũkũndĩrya, ngʼomundu oyũlyakĩndawa nʼebĩnyũ, busana 

nʼOmwami Mukulu, na busana nʼebĩnywa biwe bĩbũyĩrĩre.  

10Kusangwa ekihugo kyabĩrĩũsũla mwʼabasĩngĩrĩ, kusangwa busana nʼeritakira 

ekihugo kĩkasũsũmana. Amalĩsĩryo wʼembwarara abiriuma. Nʼemibere yabo ni mibi, 

nʼamaka wabo siatunganene.  

11Kusangwa omũmĩnyererĩ nʼomũhererĩ abosĩ babiri batsandĩre. Ega, nabiribana ebibi 

byabo omo nyũmba yage, Omwami Mukulu atya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

12Busana nʼekyo, enzira yabo yasyabya ahatendere busana nabo. Basyabingwa omo 

mwĩrĩmya nʼeriwa mugo. Kusangwa Omwami Mukulu ati, Nasyaleta kubo erĩkwa 

oyo go mwaka wʼerisuyirwa lyabo. 

13Kandi nabirilangira omo bamĩnyererĩ bʼeSamarĩa. Mobaminyerera busana na Baalĩ, 

nʼerĩtalya abandu bage Ĩsraelĩ.  

14Nabirilangira ekindu kibi kutsibu nibya omo bamĩnyererĩ bʼeYerũsalema. 

Erĩsĩngĩra, kandi bamalendera omo mabehĩ. Kandi bakasĩkaya ebyala byʼabakola-

nabi, kikaleka ihatabya mundu oyũkabũnũkala nʼerireka ebibi biwe. Abosĩ babiribya 

ũkwʼĩngye ngʼeSodomo, nʼesyondũlanĩ syako ngʼeGomora.  

15Busana nʼekyo Omwami Mukulu wʼemilondo akabũga busana nʼabamĩnyererĩ ati, 

Lebaya, nasyalĩsyabo omuti wʼesyondugunda, nasyanywĩsyabo amagetsi wʼobuti, 

kusangwa obũtĩsĩrĩre obukahuluka oko bamĩnyererĩ bʼeYerũsalema bwabirilaba omo 

kihugo kyosĩ.  

16Omwami Mukulu wʼemilondo ati, Simuhulikirire ebĩnywa byʼabamĩnyererĩ 

abakaminyerera busana nenyũ. Bakabasondola omo bitya-bitya. Bakabũga esyonzolĩ 

syʼomutima wabo, esĩtalũa omo buno bʼOmwami Mukulu.  

17Ebiro byosĩ bakabwira abakanyipona bati, Omwami Mukulu abĩrĩbũga ati, 

Mwasyabya nʼobuholo. Kandi bakabwira obuli mundu oyukagenda omo butsibu 

bʼomutima wuwe bati, Erĩkwa siryendĩsyabahĩkako.  

18Nĩkwa nindi abirihangana omo mbĩta yʼOmwami Mukulu, ati angaminya nʼerĩowa 

ekĩnywa kiwe kwehĩ? Nindi abirikenga ekĩnywa kiwe nʼerĩowakyo kwehĩ?  

19Lebaya, erigunga lyʼOmwami Mukulu, eryʼerihitana liwe, lyabirihuluka, ega, 

erigunga lyʼakanyabungu. Lyasyandagalira oko mutwe wʼababi.  

20Erihitana lyʼOmwami Mukulu siryendĩsyabũnũkala ate abĩberererya nʼerikola 

erĩyĩsũnza lyʼomutima wuwe. Oko biro byʼenyũma mwasyaminyago ndeke.  

21Mondatuma abamĩnyererĩ aba, nĩkwa mobanguha. Mondabũga nabo, nĩkwa 

mobaminyerera.  

22Nĩkwa kumbe balihangana omo mbĩta yage kumbe bangowĩsĩrye abandu bage 

ebĩnywa byage, nʼerĩbũnũkalyabo erĩlũa oko nzira yabo nyibi, nʼerĩlũa kwʼebibi 

byʼemĩbĩrĩ yabo.  

23Omwami Mukulu ati, Ĩngye indi Nyamuhanga wʼahakũhĩ, isindi Nyamuhanga 

wʼehali kwehĩ?  

24Omwami Mukulu ati, Hali oyo wangayĩbĩsa ahabĩsamĩre isinangamulolako kwehĩ? 

Omwami Mukulu ati, Sĩ ngye ngũsũlaya elubula nʼekihugo kwehĩ?  

25Nabĩrĩowa ebyo abamĩnyererĩ babĩrĩbũga, abakaminyerera amabehĩ oko lĩna lyage 

bati, Nalotĩre, nalotĩre!  

26Kyasyakolyahi? Muli kindu omo mitima yʼabamĩnyererĩ aba, abakaminyerera 

amabehĩ, nʼebĩnywa byʼeriteba lyʼomutima wabo.  

27Bakasonda erireka abandu bage eribirirwa erĩna lyage, busana nʼerilota lyabo 

bakabwirana, ngoko abotata wabo bibirirawa erĩna lyage busana na Baalĩ kwehĩ?  

28Omũmĩnyererĩ oyuwite erilota abũge erilota liwe, nĩkwa oyuwite ekĩnywa kyage, 

abũge ekĩnywa kyage omo kwenene. Omwami Mukulu ati, Embuba ĩlabĩre engano 

yʼũkũkĩ kwehĩ? 

29Omwami Mukulu ati, Ekĩnywa kyage sikiri ngʼomuliro kwehĩ? Kandi ngʼenyondo 

eyikatulanga amabwe mo bihande bihande kwehĩ?  

30Busana nʼekyo, Omwami Mukulu ati, Lebaya, ngalwa nʼabamĩnyererĩ abakĩba 

ebĩnywa byage obuli mundu uku mũlĩkyabo.  

31Omwami Mukulu ati, Lebaya, indi nzĩgũ yʼabamĩnyererĩ abakakola omo ndimi 

syabo, bakabũga bati, Omukama akabũga.  

32Omwami Mukulu ati, Lebaya, ngalwa nʼabakaminyerera erilota lyʼamabehĩ, 

ĩbakatũlalyo, nʼerĩhabĩsya abandu bage omo mabehĩ wabo nʼomwʼiyipipa lyabo litya-

litya. Nĩkwa mondatumabo, kutse mondahamulabo. Kutse, siberetera abandu aba 

bʼendũndĩ nʼahake, Omwami Mukulu atya.  

33Nʼomugulu abandu aba, kutse omũmĩnyererĩ, kutse omũhererĩ basyakũbũlya bati, 

Omwatsi wʼOmwami Mukulu ni muhi kwehĩ? Neryo wasyabwirabo uti, Omwatsi 

wʼOmwami Mukulu ni mwatsi, kandi ati, Nasyabaleka.  

34Kandi busana nʼomũmĩnyererĩ, nʼomũhererĩ, nʼabandu, abasyabũga bati. Omwatsi 

wʼOmwami Mukulu, ĩngye nasyasuyira omundu oyo nʼekĩtũnga kiwe.  

35Mwasyabwira obuli mundu mũlĩkyabo, nʼobuli mundu mugala wabo muti, Omwami 

Mukulu asũbĩryekĩ kwehĩ? kutse, Omwami Mukulu abĩrĩbũgakĩ kwehĩ?  

36Sibangaswabũga ebĩnywa bati, Omwatsi wʼOmwami Mukulu ni muheke, kusangwa 

omundu amabũgabyo nasyayira omwatsi wage mo muheke wuwe, kusangwa abandu 

babiribindula nabi ebĩnywa bya Nyamuhanga wabo oyuliho, Omwami Mukulu 

wʼemilondo, Nyamuhanga wetu.  

37Nawe wasyabũga nʼomũmĩnyererĩ oyo uti, Omwami Mukulu amakũsũbĩrya atĩkĩ 

kwehĩ? Kandi Omwami Mukulu abũgĩrekĩ kwehĩ? 

38Nĩkwa mwamabũga muti, Omwatsi wʼOmwami Mukulu ni muheke, ubwirebo uti, 

Kusangwa mũkabũga ebĩnywa ebĩ, omugulu namabibakaga erĩbũgabyo.  

39Neryo lebaya, nasyabibirirwa kutsibu, nʼeribagusa hali oko meso wage, haguma 

nʼomũyĩ ogo nabaha nʼabotata wenyũ.  

40Kandi nasyabaletako eriponwa lya kera na kera, nʼerihemuka eritawite ndũlĩ, 

eritendisyibiriranwa.  

Yeremĩa 24 

Omũsyo wʼebitiri bibiri 

1Neryo enyũma, Nebũkadeneza omwami wʼeBabelĩ abere abĩhũnga Yekonĩa mugala 

wa Yehoyakĩmũ, omwami wʼeYũda, nʼabakulu bʼeYũda, haguma nʼabanyima-nyima 

nʼabahesĩ bʼeYerũsalema, nʼeriretabo eBabelĩ, Omwami Mukulu mwanyĩkangya 

ahabya ebitiri bibiri byʼemĩtĩnĩ ebĩtekĩre embere wʼeHekalũ yʼOmwami Mukulu.  

2Ekitiri kiguma ekirimo emĩtĩnĩ yowene ndeke, ngʼemĩtĩnĩ eyĩkatsũka eriera, nʼekindi 

kitiri ekirimo emĩtĩnĩ mibi kutsibu, eyitetoka eriribwa, kusangwa ni mibi.  

3Neryo Omwami Mukulu mwambwira ati, Yeremĩa, Wamalangirakĩ kwehĩ? Neryo 

monabũga nyiti, Emĩtĩnĩ, emĩtĩnĩ yowene, mibuya ndeke, nʼemĩtĩnĩ mibi ni mibi 

kutsibu, eyite yangalibwa, kusangwa ni mibi kutsibu.  

4Neryo ekĩnywa kyʼOmwami Mukulu mokyanyĩhĩkako, kiti,  

5Omwami Mukulu Nyamuhanga wa Ĩsraelĩ ati, Ngʼemĩtĩnĩ yowene eyĩ, ko 

nasyaswalebya nyitya abanyegawa bʼeYũda, ngʼababuya, abo nahiga hano eriya omo 

kihugo kyʼAbakaldea.  

6Kusangwa nasyalolya ameso wage go kubo busana nʼebibuya, kandi nasyaswaletabo 

omo kihugo ekĩ. Kandi nasyahĩmbabo butsira erĩhĩmbũlabo. Kandi nasyahandabo, 

butsira erikulabo.  

7Nasyahabo omutima wʼerinyiminya, ko nyiri Mwami Mukulu. Nabo basyabya bandu 

bage, nage nasyabya Nyamuhanga wabo, kusangwa basyanyisubako nʼomutima wabo 

gosĩ.  

8Kandi ngʼemĩtĩnĩ mibi eyo, eyite yangalibwa, kusangwa ni mibi kutsibu, Kwenene, 

Omwami Mukulu ati, Ko nasyaleka nyitya Zedekĩa omwami wʼeYũda, nʼabakulu 

buwe, nʼamasĩgalira wʼeYerũsalema, abasĩgala omo kihugo kino, nʼabĩkere omo 

kihugo kyʼeMĩsĩrĩ.  

9Nasyayirabo ekyʼerĩũbahya nʼebibi omo mami gosĩ wʼekihugo; babye ekĩponĩrwe 

nʼomũsyo, nʼerisekwa nʼekĩtsũmĩ, ehosĩ eyo nasyapanza-panzirabo.  

10Kandi nasyatuma omũyalĩ, nʼenzala, nʼendwala yʼakasũsũ, omo katĩkatĩ kabo, 

erĩhĩka aho basyahwera omo kihugo ekyo nahabo nʼabotata wabo.  

 

Yeremĩa 25 

Eritwala Yũda eBabelĩ busana nʼerĩtendĩowa lyabo 

1Ekĩnywa ekyahĩka uku Yeremĩa busana nʼabandu bosĩ bʼeYũda, omo mwaka 

wʼakani wa Yehoyakĩmũ mugala wa Yosĩa, omwami wʼeYũda (oyo go mwaka 

wʼerĩmbere wa Nebũkadeneza omwami wʼeBabelĩ).  

http://pt-br.bibles.org/versions/nnb-KB80

2Ekĩnywa ekyo Yeremĩa mũmĩnyererĩ abũga nʼabandu bosĩ bʼeYũda, nʼesyondũlanĩ 

syosĩ syʼeYerũsalema ati,  

3Erĩtsũka Omwaka wʼerĩkũmĩ nʼeyĩsatu wa Yosĩa mugala wa Amonĩ, omwami 

wʼeYũda, erĩhĩka mũnabwĩre, emyaka eyĩ makũmĩ abiri nʼeyĩsatu, ekĩnywa 

kyʼOmwami Mukulu mokyambĩkako, nage nabiribabwira, iningabuka omo tũtũtũ 

nʼerĩbũga, nĩkwa ĩnywe momutahulikirira.  

4Kandi Omwami Mukulu abiribatumako abagombe buwe bosĩ abamĩnyererĩ, eribuka 

omo tũtũtũ nʼeritumabo, nĩkwa ĩnywe momutahulikirira kutse eritega amatwĩ erĩowa,  

5bati, Mũbũnũkale lino obuli mundu erireka enzira yiwe nyibi, nʼerireka ebibi 

byʼemĩbĩrĩ yenyũ, mwĩkale omo kihugo ekyo Mwami Mukulu abiribaha nʼabotata 

wenyũ busana na kera na kera.  

6Simukwame esindi nyamuhanga erikolerasyo, nʼerĩramyasyo, kandi sĩmũnyĩhĩtanaye 

omo mĩbĩrĩ yʼebyala byenyũ, nage sindiendisyabakola nabi.  

7Omwami Mukulu ati, Nĩkwa momutambulikirira, muti imwatoka erĩnyĩhĩtanĩa omo 

mĩbĩrĩ yʼebyala byenyũ eriyiretera erĩkwa.  

8Busana nʼekyo Omwami Mukulu wʼemilondo ati, Kusangwa Sĩmwetowa ebĩnywa 

byage,  

9lebaya Omwami Mukulu ati, Nasyatuma nʼerihamba ebĩtũnga byosĩ byʼelutambi 

lwʼendata nʼeritumabo oko mugombe wage Nebũkadeneza omwami wʼeBabelĩ, kandi 

nasyaletabo erilwa nʼekihugo kino, nʼerilwa nʼesyondũlanĩ syosĩ syakyo, nʼerilwa 

nʼebihanda byosĩ ebĩ ebĩtĩmbĩre kukyo kandi nasyaheryabo kũndũ, nʼeriyirabo mo 

nye, nʼekyʼeriahirwa nʼemilala yʼebiro byosĩ.  

10Kandi nasyalũsya kubo omulenge wʼeritsanga, nʼomulenge wʼobutseme, 

nʼomulenge wʼĩba wʼomũherũkĩ, nʼomulenge wʼomũherũkĩ, nʼomulenge wʼesĩsonĩ, 

nʼekyakakala kyʼetala.  

11Nʼekihugo kyosĩ kyasyabya kĩma, nʼenye, nʼebihanda ebĩ byasyakolera omwami 

wʼeBabelĩ emyaka makũmĩ alinda.  

12Neryo omugulu emyaka makũmĩ alinda yasyabya yabihwa, Omwami Mukulu ati, 

Nasyasuyira omwami wʼeBabelĩ, nʼekihanda ekyo, busana nʼebibi byabo, nʼekihugo 

kyʼAbakaldea, kandi nasyayirakyo mo mulala wʼebiro byosĩ.  

13Kandi nasyaletera ekihugo ekyo ebĩnywa byage byosĩ ebyo nabũga busana nakyo, 

bye byosĩ ebĩsakĩre omo kitabu ekĩ, ebyo Yeremĩa abiriminyerera busana nʼebihanda 

byosĩ.  

14(Kusangwa ebihanda bingi nʼabami bakulu-bakulu basyayirabo mo bakobe, nage 

nasyalihabo ngʼemĩbĩrĩ yabo ko yiri, ngʼomũbĩrĩ wʼebyala byabo.) 

15Kusangwa litya Omwami Mukulu Nyamuhanga wa Ĩsraelĩ akambwira ati, Wĩmaye 

olũtehĩ olũ lwʼebĩnyũ byʼerihitana omo byala byage, ũpũlĩsayelo ebihanda byosĩ ebyo 

ngakutumako.  

16Nabo basyapũlya, nʼerihenenguka, nʼeribya ngʼabasĩre, busana nʼomũyalĩ ogo 

nasyatuma omo katĩkatĩ kabo.  

17Neryo monĩmya olũtehĩ olo omo byala byʼOmwami Mukulu, monapũlĩsyalo 

ebihanda byosĩ, ebyo Mwami Mukulu anyitumako: 

18eYerũsalema, nʼemĩyĩ yʼeYũda, nʼabami bayo, nʼabanya-mwami bayo, eriyirabo mo 

mulala, nʼenye, nʼeriahirwa, nʼekĩtsũmĩ, nibya ngoko biri mũnabwĩre;  

19Farao, omwami wʼeMĩsĩrĩ, nʼabagombe buwe, nʼabanya-mwami buwe, nʼabandu 

buwe bosĩ;  

20nʼabandu bʼehandi bosĩ, nʼabami bosĩ bʼekihugo kyʼeŨzĩ, nʼabami bosĩ bʼekihugo 

kyʼAbafĩlĩstĩnĩ (Askelonĩ, nʼeGaza nʼeEkronĩ, nʼamasĩgalira wʼeAsdodĩ);  

21Edomũ, nʼeMoabũ, nʼabana ba Amonĩ;  

22nʼabami bosĩ bʼeTĩro, nʼabami bosĩ bʼeSĩdonĩ, nʼabami bʼebihugo ebiri eyisirya oko 

ngetsi;  

23Dedanĩ, na Tema, na Bũzĩ, nʼabandu bosĩ abatwĩre esyonzwiri syabo mo ngũhĩ;  

24nʼabami bosĩ bʼeArabĩa, nʼabami bosĩ bʼabandu bʼehandi abĩkere omo mbwarara;  

25nʼabami bosĩ bʼeZĩmũrĩ, nʼabami bosĩ bʼeElamũ, nʼabami bosĩ bʼAbamedĩ;  

26nʼabami bosĩ bʼelutambi lwʼendata, hakũhĩ nʼehali, ogundi haguma nʼogundi; 

nʼamami gosĩ wʼekihugo, awali oko kitaka. Nʼomwami wʼeSesakĩ asyapũlya enyũma 

kubo abosĩ.  

27Neryo wasyabwirabo uti, Omwami Mukulu wʼemilondo, Nyamuhanga wa Ĩsraelĩ 

akabũga ati, Mũpũlaye, mũkũnde, musale, muwe, simusyehangana busana nʼomũyalĩ 

ogo nasyatuma omo katĩkatĩ kenyũ. 

28Neryo kyasyabya, bamagana erĩĩmya olũtehĩ omo byala byawe erĩpũlyalo, neryo 

wasyabwirabo, uti, Omwami Mukulu wʼemilondo ati, Kwenene mwasyapũlyalo.  

29Kusangwa lebaya, ngatsũka erikola erĩĩta oko mũyĩ owakahulawa omo lĩna lyage, 

nenyũ mwasyasĩgala ndeke butasuyirwa kwehĩ? Omwami Mukulu wʼemilondo ati, 

Simwendisyabya butsira erisuyirwa, kusangwa ngabirikira omũyalĩ erilwa 

nʼesyondũlanĩ syosĩ syʼekihugo.  

30Neryo wasyaminyerera busana nabo ebĩnywa ebĩ byosĩ, wasyabwirabo uti, Omwami 

Mukulu asyahaya elubula, nʼerĩbũya omulenge wuwe oko hʼerĩĩkala huwe habũyĩrĩre. 

Asyahaya kutsibu oko bandu buwe. Asyahuma ngʼabakakama ebĩnyũ, erilwa 

nʼesyondũlanĩ syosĩ syʼekihugo.  

31Obogo bũkandĩsyahĩka oko ndũlĩ yʼekihugo, kusangwa Omwami Mukulu akakuba 

obuhaka nʼebihanda. Asyatswera abandu bosĩ. Nĩkwa ababi asyĩtabo, Omwami 

Mukulu atya.  

32Omwami Mukulu wʼemilondo ati, Lebaya, erĩkwa lyasyahulukira obuli kihanda, 

nʼerigunga lĩnene lyasyahanganĩbwa oko ndũlĩ syʼekihugo.  

33Oko kiro ekyo ebĩnda byʼabandu abo Mwami Mukulu ĩta byasyabya oko ndũlĩ 

nguma yʼekihugo erĩhĩka oko yindi ndũlĩ yʼekihugo. Sibyendisyalirwa kutse erikuma-

kumwa, kutse eritabwa. Byasyabya ngʼebĩse oko kitaka.  

34Ĩnywe balĩsya, mulire, mulake. Mũyĩgala-galaye omwʼĩbũ, ĩnywe bakama bʼekĩhyo, 

kusangwa ebiro byʼerĩkwa lyenyũ nʼeripanza-panzwa lyenyũ byabĩrĩhĩkana kũndũ, 

nenyũ mwasyawa ngʼenyungu nyibuya.  

35Nʼabalĩsya sibawite enzira yʼerisagiramo, kutse abakama bʼekĩhyo sibawite 

bubaliro.  

36Omulenge wʼekiriro kyʼabalĩsya, nʼerĩsũsũmana lyʼabakama bʼekĩhyo! Kusangwa 

Omwami Mukulu akaheraya amalĩsĩryo wabo.  

37Nʼebĩyĩte byʼobuholo byabĩrĩhũnerĩbwa busana nʼerihitana lĩkalĩre lyʼOmwami 

Mukulu. 

38Omwami Mukulu abĩrĩsĩganĩa ahʼerĩbĩsama huwe ngʼendale, kusangwa ekihugo 

kyabo kyabiribya nye busana nʼobukali bʼomũyalĩ obwʼerĩnũbya, kandi busana 

nʼerihitana liwe erĩkalĩre.  

Yeremĩa 26 

Nyamuhanga akabirikira Yũda eribinduka erireka ebibi 

1Oko nzũko yʼeritabala lya Yehoyakĩmũ mugala wa Yosĩa, omwami wʼeYũda, 

ekĩnywa ekĩ mokyalũa oko Mwami Mukulu kiti,  

2Omwami Mukulu ati, Hangana omo kibuga kyʼenyũmba yʼOmwami Mukulu, 

Ubwire emĩyĩ yosĩ yʼeYũda abakahĩka omo nyũmba yʼOmwami Mukulu erĩramya, 

ebĩnywa ebyosĩ ebyo ngakuhana eribwirabo. Sukiruke kwʼekĩnywa nʼekiguma.  

3Kwamũhwa basyowa, nʼeribinduka erireka ebibi obuli mundu oko nzira nyibi yiwe, 

neryo inatoka erireka obũlĩge naganĩraya erikolerabo busana nʼobubi bwʼemĩbĩrĩ 

yabo.  

4Nawe wasyabwirabo uti, Omwami Mukulu ati, Mwamatindambulikirira, erirendera 

omo mahano wage, ago nabĩrĩhĩra embere syenyũ,  

5erihulikirira ebĩnywa byʼabagombe bage abamĩnyererĩ abo ngabatumira, engendo 

nyingi, nĩkwa ĩnywe momũtowa, 

6neryo nasyayira enyũmba eyĩ ngʼeSĩlo, kandi, nasyayira omũyĩ oyũ mo kĩtsũmĩ oko 

bihanda byosĩ byʼekihugo.  

7Nʼabahererĩ nʼabamĩnyererĩ nʼabandu bosĩ mobowa Yeremĩa akabũga ebĩnywa ebĩ 

omo nyũmba yʼOmwami Mukulu.  

Erihambwa lya Yeremĩa 

8Neryo Yeremĩa abere abibuga erĩbũga ebyosĩ ebyo Mwami Mukulu amuhana 

eribwira abandu bosĩ, abahererĩ nʼabamĩnyererĩ nʼabandu bosĩ mobahamba Yeremĩa 

bati, Lero ukandihola.  

9Busana nakĩ wabiriminyerera omo lĩna lyʼOmwami Mukulu, uti, Enyũmba eyĩ 

yasyabya ngʼeSĩlo, nʼomũyĩ oyũ asyabya kĩma, ahate mundu kwehĩ? Kandi abandu 

bosĩ mobahĩndanira Yeremĩa omo nyũmba yʼOmwami Mukulu.  

10Nʼomugulu abanya-mwami bʼeYũda bowa emyatsi eyĩ, mobalũa omo nyũmba 

yʼOmwami eriyahetukira omo nyũmba yʼOmwami Mukulu. Mobĩkala omo bwingiriro 

bʼolũkyo Luhya-luhya lwʼenyũmba yʼOmwami Mukulu.  

11Neryo abahererĩ nʼabamĩnyererĩ mobabwira abakulu nʼabandu bosĩ batĩ, Omundu 

oyũ atolere erihola. Kusangwa abiriminyerera nabi busana nʼomũyĩ oyũ, ngoko 

mwabĩrĩowa omo matwĩ wenyũ.  

12Neryo Yeremĩa mwabwira abakula bosĩ nʼabandu bosĩ ati, Omwami Mukulu 

mwanyituma eriminyerera obũlĩge busana nʼenyũmba eyĩ na busana nʼomũyĩ oyũ 

omo bĩnywa byosĩ mwabĩrĩowa.  

13Neryo lino mũwanaye esyonzira syenyũ nʼemĩbĩrĩ yenyũ, mukenge omulenge 

wʼOmwami Mukulu Nyamuhanga wenyũ. NʼOmwami Mukulu asyayĩkũbya busana 

nʼobũlĩge abũga busana nenyũ.  

14Nĩkwa ĩngye, lebaya, nyiri omo byala byenyũ. Munyikolere ekibuya nʼekitunganene 

omo meso wenyũ.  

15Nĩkwa ekiguma muminye, mwamanyĩta, mwasyayiretera omusasi owate ko 

musango, nʼoko mũyĩ oyũ, nʼoko syondũlanĩ syago. Kusangwa kwenene Omwami 

Mukulu mwanyituma ũkwʼĩnywe erĩbũga ebĩnywa ebĩ byosĩ omo matwĩ wenyũ.  

16Neryo abakulu nʼabandu bosĩ mobabwira abahererĩ nʼabamĩnyererĩ bati, Omundu 

oyũ siatolere erihola kusangwa abĩrĩbũga netu omo lĩna lyʼOmwami Mukulu 

Nyamuhanga wetu.  

17Neryo abandi bʼoko bakulu bʼekihugo mobahangana, mobabwira endeko yʼabandu 

bati,  

18Mĩka wʼeMoratĩ mwaminyerera oko biro bya Hezekĩa omwami wʼeYũda. 

Mwabwira abandu bosĩ bʼeYũda ati, Omwami Mukulu wʼemilondo akabũga ati, 

eSĩonĩ yasyalimwa ngʼeririma, nʼeYerũsalema yasyabya kĩhĩnga, nʼekitwa 

kyʼenyũmba ikyabya ngʼehitwa omo mũsĩtũ.  

19Hezekĩa omwami wʼeYũda, nʼeYũda yosĩ mobamwĩta kwehĩ? Nĩkwa Hezekĩa 

mwatubaha Omwami Mukulu nʼerisaba Omwami Mukulu olukogo kwehĩ? 

NʼOmwami Mukulu mwatayĩkũbya nʼerireka obũlĩge obo abũga busana nabo kwehĩ? 

Nĩkwa ĩtwe tũkayĩkolesaya ebibi binene busana netu.  

20Kandi mohabya omundu oyo waminyerera omo lĩna lyʼOmwami Mukulu, ye Ũrĩa 

mugala wa Semaya wʼeKĩrĩatĩ-yearĩmũ. Naye mwaminyerera obũlĩge busana nʼomũyĩ 

oyũ na busana nʼekihugo kino omo bĩnywa byosĩ ebĩsosĩre ebya Yeremĩa.  

21Neryo omugulu omwami Yehoyakĩmũ, haguma nʼesyombangĩ siwe syosĩ, 

nʼabakulu bosĩ bowa ebĩnywa biwe, omwami mwasonda erĩmwĩta nĩkwa omugulu 

Ũrĩa owakyo, mubaha, mwatibita eriya eMĩsĩrĩ.  

22Neryo omwami yo Yehoyakĩmũ mwatuma abandu eMĩsĩrĩ, Elenatanĩ, mugala wa 

Akĩborĩ, nʼabandi bandu haguma naye eriya eMĩsĩrĩ.  

23Nabo mobenda Ũrĩa yʼeMĩsĩrĩ mobamuleta oko mwami Yehoyakĩmũ, naye 

mwamwĩta omo mũyalĩ, mwagusa ekĩnda kiwe omo masinda wʼabandu buyira.  

24Nĩkwa ebyala bya Ahĩkamũ mugala wa Safamũ byabya haguma na Yeremĩa 

sĩbamũhĩre omo byala byʼabandu erĩmwĩta.  

 

Yeremĩa 27 

Nyamuhanga akaha Nebũkadeneza eritabala oko bihanda 

1Oko nzũko yʼeritabala lya Yehoyakĩmũ mugala wa Yosĩa, omwami wʼeYũda 

ekĩnywa ekĩkalũa oko Mwami Mukulu mokyahĩka uku Yeremĩa kiti,  

2Omwami Mukulu mwambwira ati, Ũyĩkokoteraye ebikoba nʼesyongomo, ũhĩrebyo 

omo bĩkya byawe.  

3Utume omwatsi oko mwami wʼeEdomũ, nʼoko mwami wʼeMoabũ, nʼoko mwami 

wʼabana ba Amonĩ, nʼoko mwami wʼeTĩro, nʼoko mwami wʼeSĩdonĩ omo byala 

byʼabakwenda abakahĩka uku Zedekĩa omwami wʼeYũda eYerũsalema.  

4Ulayirebo busana nʼabakama babo uti, Omwami Mukulu wʼemilondo, Nyamuhanga 

wa Ĩsraelĩ, akabũga ati, Mwasyabwira abakama benyũ muti,  

5Nabirihangika ekihugo, nʼabandu, nʼesyonyama esiri omo kihugo, omo bũtokĩ bwage 

bunene nʼamaka wage, nage nasyahakyo ũkwʼoyũkanyĩtsemesaya.  

6Na lino nabiriha ebihugo byosĩ ebĩ omo byala bya Nebũkadeneza omwami 

wʼeBabelĩ, omugombe wage. Kandi nabirimuha esyonyama syʼomolĩ erimukolera.  

7Nʼebihanda byosĩ byasyamukolera, na mugala wuwe, na mwitsikulu wuwe, erĩhĩka 

aho mugulu wʼekihugo kiwe asyahĩkĩra. Nʼoko mugulu oyo ebihanda bingi nʼabami 

bakulu bakulu basyamuyira mo mukobe wabo.  

8Neryo kyasyabya, ekihanda nʼobwami obo abasyagana erikolera omwami wʼeBabelĩ, 

Nebũkadeneza, nʼerigana erĩhĩra ebĩkya byabo omo ngomo yʼOmwami wʼeBabelĩ, 

Omwami Mukulu ati, Nasyasuyira ekihanda ekyo omo mũyalĩ, nʼomo nzala, 

nʼendwala yʼakasũsũ, erĩhĩka aho nasyabugirabo omo byala biwe.  

9Nĩkwa ĩnywe simuhulikirire abamĩnyererĩ benyũ, kutse abalagũlĩ benyũ, kutse 

esyonzolĩ syenyũ, kutse oyũkabũga ebityabitya, kutse abakũmũ benyũ, abakababwira 

bati, Simusyekolera omwami wʼeBabelĩ.  

10Kusangwa bakaminyerera busana nenyũ amabehĩ, erĩbahũmĩrya hali oko kihugo 

kyenyũ, nage nasyabahiga, nenyũ mwasyahera.  

11Nĩkwa ekihanda ekyo ekĩkandĩsyowa omwami wʼeBabelĩ nʼerimukolera, ekihanda 

ekyo nasyalekakyo erĩsĩgala omo kihugo kyabo, Omwami Mukulu atya, nabo 

basyalimakyo, nʼerĩĩkala mukyo.  

12Neryo Yeremĩa mwabwira Zedekĩa omwami wʼeYũda ebĩnywa ngʼebĩ ati, Mowe 

ebĩnywa byʼOmwami wʼeBabelĩ, mumukolere nʼabandu buwe, mubye nʼengebe!  

13Busana nakĩ mukasonda erihola, uwe nʼabandu bawe, omo mũyalĩ, nʼomo nzala, 

nʼomo ndwala yʼakasũsũ, ngoko Mwami Mukulu abĩrĩbũga busana nʼekihanda ekyo 

ekĩtanzĩre erikolera omwami wʼeBabelĩ kwehĩ?  

14Kandi simuhulikirire ebĩnywa byʼabamĩnyererĩ abakababwira bati, Simusyekolera 

omwami wʼeBabelĩ; kusangwa bakaminyerera amabehĩ busana nenyũ.  

15Kusangwa Omwami Mukulu ati, Sinditatumabo, nĩkwa bakaminyerera amabehĩ oko 

lĩna lyage, inatoka eribahigira eyĩhya imwahera, ĩnywe, nʼabamĩnyererĩ 

abakaminyerera busana nenyũ.  

16Kandi monabwira abahererĩ nʼabandu aba bosĩ, nyiti, Omwami Mukulu akabũga ati, 

Simuhulikirire ebĩnywa byʼabamĩnyererĩ benyũ abakaminyerera busana nenyũ bati, 

Mũlebaye, ebindu byʼenyũmba yʼOmwami Mukulu byasyaswaletwa bĩkalũa eBabelĩ 

enyũma wʼomugulu muke; kusangwa bakaminyerera amabehĩ busana nenyũ. 

17Simuhulikirirebo. Mukolere omwami wʼeBabelĩ, mubane eribyaho! Busana nakĩ 

omũyĩ oyũ angabya mulala kwehĩ?  

18Nĩkwa bamabya ini bamĩnyererĩ, nʼekĩnywa kyʼOmwami Mukulu ikine haguma 

nabo, lino basabe Omwami Mukulu wʼemilondo, bati ebindu ebĩsĩgere omo nyũmba 

yʼOmwami Mukulu nʼomo nyũmba yʼOmwami wʼeYũda, nʼeYerũsalema, sibiye 

eBabelĩ.  

19Kusangwa Omwami Mukulu wʼemilondo, akabũga busana nʼesyondũyĩ, na busana 

nʼengetsi, na busana nʼebikyingyi, na busana nʼebĩsĩgalira byʼebindu ebĩsĩgere omo 

mũyĩ oyũ,  

20ebyo Nebũkadeneza omwami wʼeBabelĩ ataheka omugulu aheka abanyegwa, ye 

Yekonĩa mugala wa Yehoyakĩmũ, omwami wʼeYũda, erĩlũa eYerũsalema nʼerĩhĩka 

eBabelĩ haguma nʼabakulu bosĩ bʼeYũda nʼeYerũsalema.  

21Ega, Omwami Mukulu wʼemilondo, Nyamuhanga wa Ĩsraelĩ, akabũga busana 

nʼebindu ebĩsĩgere omo nyũmba yʼOmwami Mukulu, nʼomo nyũmba yʼOmwami 

wʼeYũda nʼeYerũsalema ati,  

22byasyahekerwa eBabelĩ, byasyabyayo erĩhĩka ekiro nasyayabanabyo Omwami 

Mukulu atya. Oko mugulu oyo nasyaletabyo, nʼerĩsũbyabyo hano.  

Yeremĩa 28 

Hanania akaminyerera amabehĩ 

1Neryo oko mwaka oyo musa-musa oko nzũko yʼeritabala lya Zedekĩa omwami 

wʼeYũda, oko mwaka wʼakani, nʼoko mukera wʼakatanu, Hanania mugala 

wʼomũmĩnyererĩ Azũrĩ oyo wabya wʼeGĩbeonĩ, mwambwirira omo nyũmba 

yʼOmwami Mukulu, embere syʼabahererĩ nʼabandu bosĩ ati, 

2Omwami Mukulu wʼemilondo, Nyamuhanga wa Ĩsraelĩ akabũga ati, Nabĩrĩtwa 

Obũtokĩ bwʼomwami wʼeBabelĩ.  

3Omo myaka ĩbĩrĩ nasyaswaleta hano ebindu byosĩ byʼenyũmba yʼOmwami Mukulu, 

ebyo Nebũkadeneza omwami wʼeBabelĩ ahũnga hano nʼeritwalabyo eBabelĩ.  

4Kandi nasyasũbya hano ye Yekonĩa mugala wa Yehoyakĩmũ omwami wʼeYũda 

haguma nʼabanyegwa bosĩ bʼeYũda abaya eBabelĩ, Omwami Mukulu atya; kusangwa 

nasyatũa Obũtokĩ bwʼomwami wʼeBabelĩ.  

5Neryo omũmĩnyererĩ Yeremĩa mwabwira omũmĩnyererĩ Hanania embere 

syʼabahererĩ, nʼembere syʼabandu bosĩ ababya bahangene omo nyũmba yʼOmwami 

Mukulu,  

6omũmĩnyererĩ Yeremĩa mwabũga ati, Amina! Omwami Mukulu akole atya. Omwami 

Mukulu aberereraye abĩnywa byawe ebyo wabiriminyerera, eriswaleta ebindu 

byʼenyũmba yʼOmwami Mukulu, nʼabosĩ abanyegawa, erĩlũa eBabelĩ nʼerĩhĩka hano.  

7Nĩkwa lino uhulikirire ekĩnywa ngabũgĩra omo matwĩ wawe, nʼomo matwĩ wʼabandu 

bosĩ! 

8Abamĩnyererĩ ababya embere wage nʼembere wawe oko mugulu wa kera 

mobaminyerera obũyĩgũ busana nʼebihugo bingi, kandi obũyĩgũ busana nʼamami 

makulu-makulu kandi busana nʼamalwa, nʼerĩkwa, nʼendwala yʼakasũsũ.  

9Omũmĩnyererĩ oyukaminyerera ebyʼobuholo, omugulu ekĩnywa kyʼomũmĩnyererĩ 

oyo kyasyabererera, neryo omũmĩnyererĩ oyo asyaminyikala ko Mwami Mukulu 

amutuma kwenene.  

10Neryo Hanania omũmĩnyererĩ mwalũsya engomo oko bĩkya byʼomũmĩnyererĩ 

Yeremĩa, mwatũayo.  

11Kandi Hanania mwabũga embere syʼabandu bosĩ, ati, Omwami Mukulu ati, Ko 

nasyatũa nyitya engomo ya Nebũkadeneza omwami wʼeBabelĩ, oko bĩkya 

byʼebihanda byosĩ omo myaka ĩbĩrĩ. Neryo omũmĩnyererĩ Yeremĩa mwayigendera.  

12Neryo ekĩnywa kyʼOmwami Mukulu mokyahĩka uku Yeremĩa, Hanania abĩtwa 

engomo eyabya oko bĩkya bya Yeremĩa omũmĩnyererĩ kiti,  

13Genda, Ubwire Hanania uti, Omwami Mukulu ati, Wabĩrĩtwa esyongomo syʼemiti, 

nĩkwa omo mwanya wasyo wabĩrĩhĩra esyongomo syʼekyuma.  

14Kusangwa Omwami Mukulu wʼemilondo, Nyamuhanga wa Ĩsraelĩ akabũga ati, 

Nabĩrĩhĩra engomo yʼekyuma yʼomo bĩkya byʼebihanda ebĩ oyosĩ bakolere 

Nebũkadeneza omwami wʼeBabelĩ, nabo basyamukolera. Nage nabirimuha 

esyonyama syʼomolĩ nibya.  

15Neryo omũmĩnyererĩ Yeremĩa mwabwira omũmĩnyererĩ Hanania ati, Hanania, 

uhulikirire lino. Omwami Mukulu mwatakutuma nĩkwa ukaleka abandu aba 

ibayiketera amabehĩ.  

16Busana nʼekyo, Omwami Mukulu ati, Lebaya, nasyakũlũsya erĩlũa omo kihugo. 

Ukandihola oko mwaka oyũ, kusangwa wabĩrĩbũga ebyʼerihona oko Mwami Mukulu.  

17Neryo omũmĩnyererĩ Hanania mwahola atya oko mwaka oyo musa-musa oko 

mukera wʼeyirinda.  

 

Yeremĩa 29 

Ebarua ya Yeremĩa oko banyegwa bʼeBabelĩ 

1Ebĩ bye bĩnywa byʼebarua omũmĩnyererĩ Yeremĩa atuma ĩkalũa eYerũsalema eriya 

oko basĩgalira bʼabakulu bʼabandu abahũngawa, abahererĩ, nʼabamĩnyererĩ, nʼabandu 

bosĩ abo Nebũkadeneza aheka mo banyegwa erĩlũa eYerũsalema eriya eBabelĩ.  

2Yeremĩa mwasaka ebarua eyĩ enyũma wʼerigenda lyʼOmwami Yekonĩa, na nyĩnya 

wʼOmwami, nʼabakulu, nʼabanya-mwami bʼeYũda nʼeYerũsalema, nʼabanyima-

nyima, nʼabahesĩ ĩbamabĩlũa eYerũsalema.  

3Ebarua yarumawa omo byala bya Elasa mugala wa Safamũ, na Gemarĩa mugala wa 

Hĩlkĩa, oyo Zedekĩa omwami wʼeYũda atuma eBabelĩ uku Nebũkadeneza omwami 

wʼeBabelĩ ati,  

4Omwami Mukulu wʼemilondo, Nyamuhanga wa Ĩsraelĩ akabwira abosĩ abahũngawa, 

abo nahũngĩsaya erĩlũa eYerũsalema eriya eBabelĩ nyiti,  

5Mũhĩmbe amanyũmba, mwĩkale mugo. Muhere amalima, kandi mulye ebĩgũma 

byago.  

6Mũtahaye abakalĩ, mubute abagala nʼabali. Mũtahĩraye abagala benyũ bʼabakalĩ, 

kandi mũherũkaye abali benyũ oko bĩba, imwatoka eributa bagala nʼabali. 

Mukanyirire eyo, simukehe.  

7Mũsondaye Obuholo bʼomũyĩ oyo eyo nabahũngĩsaya, musabirego oko Mwami 

Mukulu. Kusangwa omo buholo bwago mwasyabana Obuholo.  

8Kusangwa Omwami Mukulu wʼemilondo, Nyamuhanga wa Ĩsraelĩ, akabũga ati, 

Simuleke abamĩnyererĩ benyũ abali omo katĩkatĩ kenyũ, nʼabalagũlĩ benyũ eribateba. 

Kutse simuhulikirire erilota eryo bakalota.  

9Kusangwa bakaminyerera amabehĩ busana nenyũ omo lĩna lyage. Omwami Mukulu 

ati, Sinditatumabo.  

10Kusangwa Omwami Mukulu akabũga ati, Enyũma wʼemyaka makũmĩ alinda 

yabibererera busana nʼeBabelĩ, nasyayayo erĩbalũngũlĩra, nʼerĩberererya ekĩnywa 

kibuya kyage busana nenyũ, erĩbasũbya hano.  

11Kusangwa Omwami Mukulu ati, Nyĩnasĩ amalengekanĩa ago ngalengekanaya 

busana nenyũ, amalengekanĩa wʼobuholo, si wʼekibi, eribaha amaha oko biro byenyũ 

ebikasa.  

12Kandi mwasyanyilakira, kandi mwasyasa nʼerinyisaba, nage nasyabahulikirira.  

13Nenyũ mwasyanyisonda-sonda, mwasyanyibana, omugulu mwasyanyisonda-sonda 

nʼomutima wenyũ gosĩ.  

14Omwami Mukulu ati, Nage nasyabanika ũkwʼĩnywe, kandi nasyabakũndũla omo 

bunyegwa bwenyũ, nʼeribakuma-kuma erĩlũa omo bihanda byosĩ nʼehosĩ-hosĩ eyo 

nabahigira, Omwami Mukulu atya; kandi nasyaswabaleta aho nabalũsaya ngʼabasayĩ.  

15Kusangwa mwabĩrĩbũga muti, Omwami Mukulu abĩrĩtũhanganĩrya abamĩnyererĩ 

eBabelĩ.  

16Omwami Mukulu akabũga busana nʼomwami oyo wĩkere oko kĩtũmbĩ kyʼobwami 

kya Dawĩdĩ, na busana nʼabandu bosĩ abĩkere omo mũyĩ oyũ, abagala benyũ 

abatagenda haguma nenyũ omo bunyegwa.  

17Omwami Mukulu wʼemilondo ati, Lebaya, ngatuma kubo kʼomũyalĩ, nʼenzala, 

nʼendwala yʼakasũsũ, nasyayirabo ngʼomũtĩnĩ mubi owatetoka eriribwa, kusangwa ni 

mubi kutsibu.  

18Kandi nasyakwamabo omo mũyalĩ, nʼenzala, nʼendwala yʼakasũsũ, kandi 

nasyayirabo mwʼekyʼerĩũbahya omo katĩkatĩ kʼamami wʼekihugo, eribya ekĩtakĩrwe, 

nʼesyonye nʼekyʼeriahirwa, nʼekyʼeriponwa, omo bihanda byosĩ eyo nahigirabo.  

19Omwami Mukulu ati, Kusangwa sibetahulikirira ebĩnywa byage ebyo natumirabo 

kandi nʼakandi omo bagombe bage abamĩnyererĩ, nĩkwa momũtowa, Omwami 

Mukulu atya.  

20Neryo mowe ekĩnywa kyʼOmwami Mukulu, ĩnywe bosĩ banyegwa, abo nahiga 

eYerũsalema erilola eBabelĩ.  

21Omwami Mukulu wʼemilondo, Nyamuhanga wa Ĩsraelĩ akabũga busana na Ahabũ 

mugala wa Kolaya, na busana na Zedekĩa mugala wa Masea, abakaminyerera busana 

nenyũ nʼamabehĩ oko lĩna lyage: Lebaya, nasyahĩrabo omo byala bya Nebũkadeneza 

omwami wʼeBabelĩ, naye asyĩtĩrabo embere syʼameso wenyũ.  

22Kandi busana nabo, abanyegwa bosĩ bʼeYũda abali eBabelĩ, basyahulabo 

mwʼitakira bati, Omwami Mukulu akuyire nga Zedekĩa, kandi nga Ahabũ, abo 

omwami wʼeBabelĩ okaya omo muliro,  

23kusangwa babirikola obũkĩrũ omo Ĩsraelĩ ĩbabĩrĩsĩngĩra abakalĩ bʼabalĩkyabo, kandi 

babĩrĩbũga ebĩnywa byʼamabehĩ omo lĩna lyage, ebyo ndabahana. Nage indi 

oyukaminya, kandi indi mũlangĩrĩ, Omwami Mukulu atya.  

24Kandi busana na Semaya Omũnehelamĩ wasyabũga uti,  

25Omwami Mukulu wʼemilondo, Nyamuhanga wa Ĩsraelĩ akabũga ati, Kusangwa 

wabirituma esyobarua omo lĩna lyawe oko bandu bosĩ abali eYerũsalema, nʼuku 

Zefania mugala wʼomũhererĩ Masea, nʼoko bahererĩ bosĩ uti, 

26Omwami Mukulu abirikuyira mo mũhererĩ omo mwanya wʼomũhererĩ Yehoyada 

eribya mũlangĩrĩ omo nyũmba yʼOmwami Mukulu, busana nʼobuli mundu oyuli 

mũsĩre oyukaminyerera, erĩmũhĩra omo mahulula nʼomo mũlĩkĩ wʼekyuma oko bĩkya 

biwe.  

27Neryo lino, busana nakĩ sulitakunga Yeremĩa wʼeAnatotĩ oyukaminyerera 

ũkwʼĩnywe kwehĩ? 

28Kusangwa abiritutumira eBabelĩ ati, Obunyegwa ni buli. Mũhĩmbe amanyũmba, 

mwĩkale mugo, Muhere amalima, mulye embuto yago. 

29Nʼomũhererĩ Zefania mwasomera ebarua eyĩ omo matwĩ wʼomũmĩnyererĩ Yeremĩa.  

30Neryo ekĩnywa kyʼOmwami Mukulu mokyahĩka uku Yeremĩa kiti,  

31Utume oko basayĩ bosĩ uti, Omwami Mukulu akabũga busana na Semaya 

Omũnehelamĩ: Kusangwa Semaya abiriminyerera busana nenyũ, nage mondamutuma, 

naye abirireka imwayiketera amabehĩ.  

32Busana nʼekyo, Omwami Mukulu ati, Lebaya nasyasuyira Semaya Omũnehelamĩ 

nʼabana buwe. Siendisyabya nʼomundu wʼerĩĩkala omo katĩkatĩ kʼabandu aba, kutse 

siendisyalola oko kibuya ekyo nasyakolera abandu bage, Omwami Mukulu atya, 

kusangwa abĩrĩbũga ebyʼerihona oko Mwami Mukulu.  

Yeremĩa 30 

Endagano yʼerisubula lya Ĩsraelĩ 

1Ekĩnywa ekyahĩka uku Yeremĩa kĩkalũa oko Mwami Mukulu kiti, 

2Omwami Mukulu Nyamuhanga wa Ĩsraelĩ akabũga ati, Usake omo kitabu ebĩnywa 

byosĩ ebyo nabĩrĩbũga nawe.  

3Kusangwa Omwami Mukulu ati, Lebaya, ebiro bikasa nasyasũbũlya abanyegawa 

bʼabandu bage Ĩsraelĩ na Yũda. Omwami Mukulu ati, Kandi nasyasũbyabo omo 

kihugo ekyo naha abotata wabo, nabo basyasĩgalyakyo.  

4Ebĩ bye bĩnywa Omwami Mukulu abũga busana na Ĩsraelĩ na busana na Yũda.  

5Kusangwa ati, Twabĩrĩowa omulenge wʼerĩũbahya, nʼobuba, kandi sihali Obuholo.  

6Mũbũlaye lino, mũlebaye, omulume ngʼakanakunda. Busana nakĩ ngalola oko buli 

mulume nʼebyala biwe oko mbindi yiwe ngʼomũkalĩ oyukakunda kwehĩ? Busana nakĩ 

obũsũ bosĩ bukahinduka nʼerĩtũmba kwehĩ?  

7Ĩ-yoo! kusangwa ekiro ekyo ni kikulu, sihali ekiringene nakyo. Ni mugulu wʼobũlĩge 

bwa Yakobo, nĩkwa asyalamĩbwa mubo. 

8Omwami Mukulu wʼemilondo ati, Kyasyabya oko kiro ekyo, nasyatũa engomo omo 

bĩkya byabo, kandi nasyatũa emĩrĩkĩ yabo. Nʼabʼehandi sibendisyaswamuyira mo 

mukobe wabo.  

9Nĩkwa basyakolera Omwami Mukulu, Nyamuhanga wabo, na Dawĩdĩ omwami 

wabo, oyo nasyahanganĩryabo.  

10Neryo Omwami Mukulu ati, Uwe Yakobo, mugombe wage, Sigubahe. Kutse uwe 

Ĩsraelĩ, subye nʼengitsi. Kusangwa lebaya, nasyakũlamya inyikine hali, nʼabana bawe 

omo kihugo kyʼobunyegwa bwabo. Na Yakobo asyasubula, nʼeribya nʼobuholo 

nʼeriluhuka, isihali omundu wasyamũbahya.  

11Omwami Mukulu ati, Ĩngye indi haguma nawe erĩkũlamya, kusangwa nasyaherya 

kutsibu ebihanda byosĩ eyo nakupanza-panzira, nĩkwa uwe sindiendĩsyakũherya 

kutsibu, nĩkwa na nasyakukunga omo lĩbanza litunganene, sindiendisyakuleka butsira 

erikusuyira.  

12Kusangwa Omwami Mukulu ati, Ekihutale kyawe kitalukene, nʼekironda kyawe ni 

kitsibu.  

13Sihali oyo wahanganira omwatsi wawe. Sihali eribala busana nʼekironda kyawe, 

suwite erilama.  

14Abĩra bawe bosĩ babirikwibirirwa. Sibekusonda-sonda, kusangwa nabĩrĩkũhũtalya 

nʼekironda kyʼenzĩgũ, nʼerisuyira lyʼomundu Ũkalĩre, kusangwa ebibi byawe ni 

binene, nʼebibi byawe bĩkanyĩre.  

15Busana nakĩ ukalaka busana nʼekihutale kyawe kwehĩ? Obwagalĩ bwawe 

butalukene. Kusangwa ebibi byawe ni bingi, kusangwa ebibi byawe bĩkanyĩre, 

nabirikukolera emyatsi eyĩ.  

16Neryo abosĩ abakakulya basyalibwa nʼesyonzĩgũ syawe syosĩ, obuli muguma wa 

kubo asyaya omo bunyegwa. Nʼabakakunyega basyanyegwa, nʼabosĩ 

abakakũhũngako nasyahũngĩsyabo.  

17Omwami Mukulu ati, Nasyakũsũbya kʼomulamo, kandi nasyalamya ebironda 

byawe, kusangwa babirikwahula mo muguswa, bati: Nĩ Sĩonĩ. Isihali mundu 

umutsomene.  

18Omwami Mukulu ati, Lebaya, nasyasũbũlya amahema wa Yakobo awanyegawa, 

nʼerigenyera aho ĩkere. Nʼomũyĩ asyahĩmbwa oko kĩma kyago, nʼekikali kyasyabya 

aho wakyo ngoko kitula.  

19Nʼewasĩngya yasyahuluka kubo, nʼomulenge wʼabakatsanga, nage 

nasyakanyĩrĩryabo, kandi sibendisyakeha. Nasyasĩkyabo, nabo sibendisyabya bake-

bake. 

20Abana babo nabo basyabya ngʼomugulu wʼerĩmbere, nʼendeko yabo yasyasĩka 

embere syage. Kandi nasyasuyira abosĩ abakanũbayabo. 

21Omũsondolĩ wabo asyabya wa kubo, nʼomũtabalĩ wabo asyalũa omo katĩkatĩ kabo. 

Nage nasyamũsegerya hakũhĩ, naye asyasegera hakũhĩ nage, kusangwa nindi 

angatsama engebe yiwe busana nʼerisegera hakũhĩ nage kwehĩ? Omwami Mukulu 

atya.  

22Nenyũ mwasyabya bandu bage, nage inabya Nyamuhanga wenyũ.  

23Lebaya, ekihunga kyʼOmwami Mukulu! Erihitana lyabirihuluka, ekihunga 

ekikakona. Kyasyawa oko mitwe yʼababi.  

24Erihitana lĩkalĩre lyʼOmwami Mukulu sĩryendĩsyabũnũkala ate akola, kandi ate 

aberererya amalengekanĩa wʼomutima wuwe. Mwasyaminyago oko biro byʼenyũma.  

 

Yeremĩa 31 

Erisuba lya Ĩsraelĩ na Yũda 

1Omwami Mukulu ati, Oko mugulu oyo nasyabya Nyamuhanga wʼebĩtũnga byosĩ bya 

Ĩsraelĩ, nabo basyabya bandu bage.  

2Omwami Mukulu ati, Abandu ababala omũyalĩ omo mbwarara mobabana olukogo. 

Omugulu Abaĩsraelĩ basonda eriluhuka.  

3Omwami Mukulu mwahuluka kubo, akalũa hali ati, Ĩsraelĩ nabirikwanza nʼolwanzo 

lwa kera na kera. Neryo omo bubuya bʼolwanzo nabirikuleta.  

4Nasyaswakũhĩmba, nawe wasyahĩmbwa, uwe mumbesa wa Ĩsraelĩ! Wasyasitikwa 

kandi omo tutale, wasyahulukira omo masata wabo bakatsanga.  

5Kandi wasyahera amalima wʼebĩnyũ oko hitwa hyʼeSamarĩa. Abaherĩ basyaherabyo 

basyatsemera ebĩgũma byago.  

6Kusangwa hasyabya ekiro, omugulu abateya oko bitwa bya Efũraĩmũ basyabirikira 

bati, Muhangane, tuye eSĩonĩ, oko Mwami Mukulu Nyamuhanga wetu.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

7Kusangwa Omwami Mukulu ati, Mwimbire Yakobo nʼobutseme, mũbũgaye obogo 

omo katĩkatĩ kʼabakulu bʼebihanda. Mũtũlego, mupipe, mũbũge muti, Uwe Mwami 

Mukulu, ũlamaye abandu bawe, abasaka oko Baĩsraelĩ.  

8Lebaya, nasyaletabo erĩlũa omo kihugo kyʼelutambi lwʼendata, nʼerikuma-kumabo 

oko ndũlĩ syʼekihugo, kandi haguma nabo esyondĩma-tĩme, nʼebirema, nʼomukule, 

nʼomũkalĩ oyukakunda, haguma. Endeko nene yasyasuba eno.  

9Basyasa bakalira. Kandi nasyasondolabo ibanemusaba. Nasyalabyabo ahali 

esyonyũsĩ syʼamagetsi, omo nzira itunganene ĩsĩbendĩsyatwĩkala muyo. Kusangwa 

indi tata busana na Ĩsraelĩ, na Efũraĩmũ ni kambere kage.  

10Ĩnywe bihanda, muhulikirire ekĩnywa kyʼOmwami Mukulu, kandi mũtũlego omo 

bitsira byʼehali, mũbũge muti, Oyo wapanza-panza Ĩsraelĩ, asyamukuma-kuma 

nʼerĩmũteya, ngoko mũlĩsya akategaya ekihangulo kiwe.  

11Kusangwa Omwami Mukulu abĩrĩtongolya Yakobo, abĩrĩmũtongolya omo byala 

byʼoyo wabya amũlengĩrye amaka.  

12Nabo basyasa nʼeriimbira oko kitwa kyʼeSĩonĩ nʼerĩũsũla nʼobubuya bʼOmwami 

Mukulu, oko ngano, nʼebĩnyũ bihya-bihya, nʼamagũta, nʼehyana hyʼesyombũlĩ, 

nʼehyʼesyonde. Nʼomutima wabo asyabya ngʼeririma lĩkahĩrawa mwʼamagetsi, kandi 

Sibendisyaswabya nʼobũlĩge nʼahake. 

13Neryo omukondo asyatsema omwʼitsanga, nʼabalwana haguma nʼabakulu. 

Kusangwa nasyabindula eririra lyabo eribya butseme, kandi nasyakĩranĩabo, nʼerihabo 

obutseme busana nʼobũlĩge bwabo.  

14Omwami Mukulu ati, Kandi nasyũgũtya emitima yʼabahererĩ omo bĩnũnĩre, 

nʼabandu bage basyũgũta omo bubuya bwage, Omwami Mukulu atya.  

15Omwami Mukulu ati, Omulenge akogũbawa eRama, ekiriro, nʼeririra erĩkalĩre, 

Rakelĩ akalira busana nʼabana buwe. Akagana erĩkĩranĩbwa busana nʼabana buwe, 

kusangwa sibakiri.  

16Omwami Mukulu ati, lĩkakĩraye omulenge wawe sulire, nʼameso wawe siatoge 

mwʼemĩsonĩ. Omwami Mukulu ati, Kusangwa omũbĩrĩ wawe asyahembwa; nabo 

basyasa kandi erĩlũa omo kihugo kyʼenzĩgũ.  

17Omwami Mukulu ati, Kandi hane amaha busana nʼomugulu wawe owakandisyasa, 

nʼabana bawe basyasuba oko kihugo kyabo.  

18Kwenene nabĩrĩowa Efũraĩmũ akayiririrako ati, Wabirinyikunga neryo 

nabirikungwa, ngʼekyana kyʼende ekitabegere engomo. Ũnyĩsũbayeyo, nyisube 

ndeke, kusangwa uli Mwami Mukulu Nyamuhanga wage.  

19Kusangwa namabĩbũnũkala, monayiswekera. Neryo namabĩkangĩrĩrĩbwa, 

monayĩswĩrya oko kihinga kyage. Monakwa esĩsonĩ, ega, monahemulwa, kusangwa 

monaheka erihemuka lyʼobũlwana bwage. 

20Efũraĩmũ ni mwana wage mwanze kwehĩ? Iye ni mwana wʼerĩtsemesya kwehĩ? 

Kusangwa emigulu yosĩ ngamuhayira, nyikinamwibuka kutsibu. Kusangwa omutima 

wage akamũkwa olukando. Omwami Mukulu ati, Kwenene nasyamuganyira.  

21Uyisingikire ebiminyikalo byʼenzira, uyiyirire ebibenete byʼerikusondola. Ũlolaye 

omutima wawe oko nzira nene, ye nʼenzira wagenderamo. Uwe mumbesa wa Ĩsraelĩ, 

Usubule kandi, usube kandi oko mĩyĩ yawe eyĩ.  

22Uwe mwali oyutawite erĩkĩrĩrya, wasyaganga-ganga emigulu yingahi kwehĩ? 

Kusangwa Omwami Mukulu abirihangika omwatsi muhya-muhya omo kihugo: Ĩsraelĩ 

asyamusonda-sonda.  

23Omwami Mukulu wʼemilondo, Nyamuhanga wa Ĩsraelĩ ati, Basyaswabũga ekĩnywa 

ekĩ omo kihugo kyʼeYũda nʼomo mĩyĩ yayo, omugulu nasyasũbũlya omũyĩsa wabo 

bati, Omwami Mukulu akutsumule uwe ahʼerĩĩkala litunganene, uwe kitwa kĩbũyĩrĩre.  

24NʼeYũda nʼemĩyĩ yosĩ yayo basyĩkala haguma mugo, abalĩmĩ, nʼabakalendera 

nʼebihangulo. 

25Kusangwa nabĩrĩũgũtya abalũhĩre, kandi nabĩrĩsũbya obuli mundu oyũkakongolũka.  

26Neryo monabuka nʼerĩrebya, nʼotũgotserĩ twage motwanyisihako.  

27Omwami Mukulu ati, Lebaya, ebiro bikasa, nasyabiba ekĩtũnga kya Ĩsraelĩ 

nʼekĩtũnga kyʼeYũda mo mbuto yʼomundu, nʼomo mbuto yʼesyonyama.  

28Omwami Mukulu ati, Kyasyabya, ngoko nategayabo erikulabo, nʼerĩhĩmbũla, 

nʼerigusabo, nʼerĩherya, nʼerĩagalya, ko nasyateyabo nyitya erĩhĩmba nʼerihera 

embuto.  

29Oko biro ebyo sĩbendĩsyaswabũga bati, Abotata babirirya ebĩnyũ bĩgayĩre, nʼameno 

wʼabana akagegera.  

30Nĩkwa obuli mundu asyahola busana nʼebibi biwe ĩyowene-wene. Obuli mundu 

oyukalya ebĩnyũ bĩgayĩre, ameno wuwe asyagegera.  

31Omwami Mukulu ati, Lebaya, ebiro bikasa, nage nasyayira endagano nyihya-nyihya 

nʼekĩtũnga kya Ĩsraelĩ nʼekĩtũnga kya Yũda. 

32Omwami Mukulu ati, Eyĩ siyendisyasosa endagano eyo nayira nʼabotata wabo ekiro 

nahambabo omo byala erĩlũsyabo omo kihugo kyʼeMĩsĩrĩ, endagano yage eyo batũa, 

nomo nanabya ĩba wabo.  

33Omwami Mukulu ati, Nĩkwa endagane yeyĩ, eyo nasyayira nʼekĩtũnga kya Ĩsraelĩ 

enyũma wʼebiro ebyo. Nasyahĩra omugambo wage omwisi syabo, nʼomo mutima 

wabo nasyasakago. Nage nasyabya Nyamuhanga wabo, nabo basyabya bandu bage.  

34Nabo sĩbendĩsyaswakangĩrĩrya obuli mundu mũlĩkyabo, kutse obuli mundu mugala 

wabo, bati, Muminye Omwami Mukulu; kusangwa abosĩ basyanyiminya, erĩtsũka oko 

muke wabo erĩhĩka oko mukulu wa kubo, Omwami Mukulu atya; kusangwa 

nasyabuyira amalolo wabo, nʼebibi byabo sindiendisyaswibukabyo.  

35Omwami Mukulu akabũga, oyukaha eryuba busana nʼekyakakala omo musibo, 

nʼebihano bĩtegekenĩe byʼomukera nʼesyongũnũnũ busana nʼekyakakala omo kiro, 

oyũkatabũla engetsi kikaleka ebisunda byayo ibyahuha. Omwami Mukulu 

wʼemilondo lyo lĩna liwe.  

36Omwami Mukulu ati, Ebihano bĩtegekenĩe ebĩ byamalũa embere syage, neryo abana 

ba Ĩsraelĩ basyũmbya eribya kihanda embere syage ebiro byosĩ.  

37Omwami Mukulu akabũga ati, Ekyanya ekiri endata kyamatoka erirengwa, 

nʼebibanza byʼekihugo bikatoka erisonderwa eyĩkwa, neryo nage nasyagusa abana 

bosĩ ba Ĩsraelĩ busana nʼebyosĩ babirikola, Omwami Mukulu atya.  

38Omwami Mukulu ati, Lebaya, ebiro bikasa, omugulu omũyĩ oyũ asyaswahĩmbwa 

busana nʼOmwami Mukulu erĩtsũka oko nyũmba nyiri-nyiri ya Hananelĩ erĩhĩka oko 

Lũkyo lwʼEngonde.  

39Nʼomũlĩkĩ wʼerirenga asyalaba butunganane erilola oko kitwa kyʼeGarebũ, 

nʼerĩtĩmba erĩhĩka eGoa.  

40Nʼomusya gosĩ wʼebĩnda nʼerĩbũ, nʼamalima gosĩ erĩhĩka oko lũsĩ lwʼeKĩdũronĩ, 

erĩhĩka oko ngonde yʼolũkyo lwʼeSabayĩrĩ oko luhande lwʼendata, hasyabya 

ahabũyĩrĩre busana nʼOmwami Mukulu. Sihesyakulawa, kutse erĩterĩbwa kandi kera 

na kera.  

Yeremĩa 32 

Erĩhũngwa lya Zedekĩa 

1Ekĩnywa ekyahĩka uku Yeremĩa kĩkalũa oko Mwami Mukulu oko mwaka wʼerĩkũmĩ 

wʼOmwami wʼeYũda ye Zedekĩa, abya mwaka wʼerĩkũmĩ nʼomunani wa 

Nabũkadeneza.  

2Oko mugulu oyo abasĩrĩkanĩ bʼomwami wʼeBabelĩ babya bakagotera eYerũsalema. 

Na Yeremĩa omũmĩnyererĩ iniabohere omo kibuga kyʼabateya, ekyabya omo nyũmba 

yʼOmwami wʼeYũda.  

3Kusangwa Zedekĩa omwami wʼeYũda iniabirimuboha, ati, Busana nakĩ 

ukaminyerera, nʼerĩbũga uti, Omwami Mukulu ati, Lebaya, nasyaha omũyĩ oyũ omo 

byala byʼOmwami wʼeBabelĩ, naye asyĩmyago; 

4kandi uti, Zedekĩa omwami wʼeYũda Siendisyabala akalũa omo byala byʼAbakaldea, 

nĩkwa kwenene asyahĩrwa omo byala byʼOmwami wʼeBabelĩ, asyabũga naye obuno 

oko buno, nʼameso oko meso.  

5Naye asyaleta Zedekĩa eBabelĩ kandi asyabyayo erĩhĩka aho nasyayamũlũngũlĩra, 

Omwami Mukulu atya. Nomo mwangalwa nʼAbakaldea, simwendisyatoka.  

Yeremĩa akagula eririma 

6Neryo Yeremĩa mwabũga ati, Ekĩnywa kyʼOmwami Mukulu mokyambĩkako kiti,  

7Lebaya, Hanamelĩ, mugala wa Salumu nyoko-lume wawe asyakũhĩkako ati, 

Uyigulire eririma lyage eriri eAnatotĩ, kusangwa uwite ehamũlĩ yʼerĩtongolya 

erigulalyo.  

8Neryo Hanamelĩ mugala wa nyoko-lume wage mwambĩkako omo kibuga kyʼabateya 

ngʼekĩnywa ekyo, kyʼOmwami Mukulu, neryo mwabũga nage ati, Ngakũbũlaya nyiti, 

Gula eririma lyage eriri eAnatotĩ eriri omo kihugo kya Benyamĩna, kusangwa ehamũlĩ 

yʼerĩsĩgalyalyo ni yawe, nʼerĩtongolya ni ryawe. Uyigulireryo. Neryo monaminya ekĩ 

ko kiri kĩnywa kyʼOmwami Mukulu.  

9Neryo monagula eririma eryabya eAnatotĩ ewa Hanamelĩ mugala wa nyokolume, 

kandi monamulengera esyofranka, esyosekelĩ syʼekĩtsĩpa ĩkũmĩ nʼesirinda. 

10Neryo monasaka oko barua yalyo, monahĩra ekĩmĩnyĩsyo, kandi monabirikira 

abalangĩrĩ, kandi monamulengera ebĩtsĩpa oko kĩlo.  

11Neryo monĩmya ebarua yalyo yʼerigula, eyahĩrawako ekĩmĩnyĩsyo, nʼemyatsi 

nʼemitsye ko yiri, nʼebarua yalyo eyiminyikere.  

12Kandi monaha ebarua eyo yʼerigula uku Barũkũ mugala wa Nerĩa, mugala wa 

Masea, omo meso wa Hanamelĩ mugala wa nyoko-lume, nʼomo meso wʼabalangĩrĩ 

abasaka oko barua eyo yʼerigula-embere wʼAbayũda bosĩ ababya bĩkere omo kibuga 

kyʼabateya.  

13Neryo monahana Barũkũ embere syabo, nyiti,  

14Omwami Mukulu wʼemilondo, Nyamuhanga wa Ĩsraelĩ akabũga ati, Wĩmaye 

esyobarua esĩ, ebarua eyĩ yʼerigula eyiri kwʼekĩmĩnyĩsyo nʼebarua eyĩ eyiminyikere 

mũhĩresyo omo nyungu yʼeribumba, isyatoka eribyaho ebiro bingi.  

15Kusangwa Omwami Mukulu wʼemilondo, Nyamuhanga wa Ĩsraelĩ, ati, Amanyũmba 

nʼamalima, nʼamalima wʼebĩnyũ, asyagulwa kandi omo kihugo kino.  

Erisaba lya Yeremĩa 

16Neryo nabere nabiha Barũkũ mugala wa Nerĩa ebarua eyo yʼerigula, monasaba 

Omwami Mukulu nyiti,  

17Uwe Mukama Omwami Mukulu! Lebaya, wabirihangika olubula nʼekihugo omo 

bũtokĩ bwawe bunene nʼamaka wawe. Sihali kindu ukatalukako.  

18Uwe ũkakangaya olwanzo lubuya oko elfu, oyũkalĩhĩsaya ebibi byʼabotata oko bana 

babo enyũma wabo, uwe, Nyamuhanga Mukulu wʼobũtokĩ, Omwami Mukulu 

wʼemilondo lyo lĩna liwe.  

19Uli mukulu omwʼihana, owʼobũtokĩ omo mũbĩrĩ. Nʼameso wuwe alolĩre esyonzira 

syʼabagala bʼabandu, eriha obuli mundu ngʼolulengo lwʼesyonzira siwe, kandi 

ngʼolulengo lwʼemĩbĩrĩ bakakola.  

20Uwe wahĩra ebiminyikalo nʼebyʼeriswekera omo kihugo kyʼeMĩsĩrĩ erĩhĩka na 

mũnabwĩre omo Baĩsraelĩ nʼomo katĩkatĩ kʼabandi bandu. Kandi mowayiyirira erĩna, 

ngoko liri mũnabwĩre.  

21Mowalũsya abandu bawe Ĩsraelĩ bʼomo kihugo kyʼeMĩsĩrĩ nʼebiminyikalo, 

nʼebyʼeriswekera, omo byala bĩkalĩre nʼomo kuboko kũyĩsũmbĩre nʼomo erĩũbahya 

lĩnene.  

22Mowahabo ekihugo ekĩ ekyo walahĩrĩraya abotata wabo erihabo, ekihugo ekyoswĩre 

mwʼamasabũ nʼobuki.  

23Nabo mobingira mukyo, mobasĩgalyakyo, nĩkwa mobatakenga omulenge wawe, 

kutse erirendera omo mugambo wawe. Sibetakola ekĩnywa nʼekiguma omo byosĩ 

ebyo wahanabo erikola. Busana nʼekyo wabirireta erĩkwa erĩ ryosĩ kubo.  

24Lebaya, ebilundo byʼekitaka byabĩrĩhĩka oko mũyĩ erĩhũngago. Nʼomũyĩ oyũ 

abirihabwa omo byala byʼAbakaldea abakalwa nago, busana nʼomũyalĩ, na busana 

nʼenzala, na busana nʼendwala yʼakasũsũ. Nʼekyo wabũga kyabiribererera, neryo 

lebaya, ukalangirakyo.  

25Nawe Mwami Mukulu Mukama wabirimbwira uti, Uyigulire eririma eryo oko 

franka, kandi ubirikire abalangĩrĩ, nʼomũyĩ abirihabwa omo byala byʼAbakaldea 

nibya.  

Nebũkadeneza akandĩhũnga Ĩsraelĩ 

26Neryo ekĩnywa kyʼOmwami Mukulu mokyahĩka uku Yeremĩa, kiti, 

27Lebaya, ĩngye indi Mwami Mukulu, Nyamuhanga wʼemibiri yosĩ. Ko hane kindu 

ekikanyirema kwehĩ?  

28Neryo Omwami Mukulu akabũga, ati, Lebaya, ngahĩra omũyĩ oyũ omo byala 

byʼAbakaldea, nʼomo byala bya Nebũkadeneza omwami wʼeBabelĩ, naye 

asyahũngago.  

29NʼAbakaldea, abakalwa nʼomũyĩ oyũ, basyingiramo nʼerĩhĩra omuliro oko mũyĩ 

nʼerĩhĩsyago, haguma nʼamanyũmba, aho bandu baherera Baalĩ obukwa oko nyitwe 

syabo, nʼerĩũtũlĩra esindi nyamuhanga amahere wʼerĩpũlya erĩnyĩhĩtanĩa.  

30Kusangwa abana ba Ĩsraelĩ nʼabana ba Yũda babirikola ebĩtowene bisa-bisa omo 

meso wage erĩtsũka obũlwana bwabo. Omwami Mukulu atya, kusangwa abana ba 

Ĩsraelĩ babĩrĩnyĩhĩtanĩa lisa-lisa omo mĩbĩrĩ yʼebyala byabo.  

31Kandi omũyĩ oyũ abiribya ekĩkanyĩhĩtanaya nʼerĩnyagalĩranĩa erĩtsũka ekiro 

bahĩmbago nʼerĩhĩka mũnabwĩre, inabana erĩlũsyago embere syʼobũsũ bwage,  

32busana nʼebibi byosĩ byʼabana ba Ĩsraelĩ nʼabana ba Yũda ebyo bakola erĩnyĩhĩtanĩa, 

ibo, nʼabami babo, nʼabasondolĩ babo, nʼabahererĩ babo, nʼabamĩnyererĩ babo, 

nʼabandu ba Yũda, nʼesyondũlanĩ syʼeYerũsalema.  

33Kandi babĩrĩnyĩlolya kwʼemigongo yabo, butsira obũsũ bwabo. Nomo 

nanakangĩrĩrayabo, erĩkangĩrĩryabo kandi nʼakandi, nĩkwa mobatahulikirira 

nʼeriangirira erihanwa.  

34Nĩkwa mobasingika esyonye syabo omo nyũmba eyikahulawa omo lĩna lyage, 

nʼerĩhalyayo.  

35Kandi mobahĩmba ahendata busana na Baalĩ, ahali omusya wʼomugala wa Hĩnomũ, 

erĩlabya abagala babo nʼabali babo omo muliro busana na Molekĩ, ebyo ndahanabo, 

kutse mokitingira omo malengekanĩa wage, bati bakakola esyonye esĩ, erĩhalĩsya 

Yũda.  

Nyamuhanga akakumirabo haguma 

36Neryo lino Omwami Mukulu, Nyamuhanga wa Ĩsraelĩ, akabũga ati, busana nʼomũyĩ 

oyũ, ogo mukahula muti, Abirihabwa omo byala byʼOmwami wʼeBabelĩ omo mũyalĩ, 

nʼomo nzala, nʼomo ndwala yʼakasũsũ. 

37Lebaya, nasyahĩndanĩabo erĩlũsyabo omo bihugo byosĩ eyo nahigirabo omwʼihitana 

lyage nʼomwʼagalirwa lyage, nʼomwʼihiririkana lyage ringi. Kandi nasyaletabo hano, 

kandi nasyĩkalyabo buholo.  

38Nabo basyabya bandu bage, nage nasyabya Nyamuhanga wabo.  

39Nage nasyahabo omutima muguma nʼenzira nguma, batoke erinyubaha kera na 

kera, busana nʼerĩowanĩabo, na busana nʼerĩowana lyʼabana babo enyũma wabo.  

40Nage nasyayira endagano ya kera na kera haguma nabo nyiti, sindiendisyakita 

okwʼikwamabo erikolerabo ebibuya, kandi nasyahĩra olubahwa lwage omo mitima 

yabo, ĩbatanyĩsĩganĩa.  

41Ega, nasyatsemerabo erikolerabo ebibuya, kandi nasyahandabo kwenene kwenene 

omo kihugo ekĩ nʼomutima wage gosĩ nʼomo kĩrĩmũ kyage kyosĩ.  

42Kusangwa Omwami Mukulu akabũga ati, Ngoko nabiriretera abandu aba erĩkwa erĩ 

ryosĩ, ko nasyaleterabo nyitya ebibuya byosĩ ebyo ngalagabo.  

43Amalima asyagulwa omo kihugo ekĩ, ekyo mukahula muti nĩ kĩma, omute bandu 

kutse nyama. Kyabirihabwa omo byala byʼAbakaldea.  

44Abandu basyagula amalima oko franka, nʼerisaka ebarua yago, nʼerĩhĩra 

ekĩmĩnyĩsyo kugo, nʼeribirikira abalangĩrĩ, omo kihugo kya Benyamĩna, hakũhĩ 

nʼeYerũsalema, nʼomo mĩyĩ ya Yũda, nʼomo mĩyĩ yʼekihugo kyʼebitwa, nʼomo mĩyĩ 

yʼomwʼirungu, nʼomo mĩyĩ yʼelutambi lwʼeyĩkwa, kusangwa nasyasũbya omũyĩsa 

wabo, Omwami Mukulu atya.  

 

Yeremĩa 33 

Erĩlũa omo bunyegwa bwʼeBabelĩ 

1Kandi ekĩnywa kyʼOmwami Mukulu mokyahĩka uku Yeremĩa engendo yʼakabiri, 

omugulu abya iniakinabohere omo kibuga kyʼabateya kiti, 

2Omwami Mukulu, oyo wahangika ekihugo ati, Omwami Mukulu oyo wabumbakyo 

erĩsĩkyakyo—Omwami Mukulu lyo lĩna liwe—ati, 

3Unyibirikire, nage ngandĩkũsũbĩrya, nʼerĩkũkangya emyatsi mikulu mikulu, 

nʼeyĩkalĩre, eyo gũtasĩ.  

4Kusangwa Omwami Mukulu, Nyamuhanga wʼeĨsraelĩ akabũga busana 

nʼamanyũmba wʼomũyĩ oyũ, na busana nʼamanyũmba wʼabami bʼeYũda, 

awasambulawa busana nʼerilwa nʼebĩhĩnga byʼekitaka byʼeribambira omũyĩ na 

busana nʼomũyalĩ.  

5Omugulu abandu bahĩka erilwa nʼAbakaldea nʼerĩũsũlya omũyĩ mwʼebĩnda 

byʼabandu abo nĩta omwʼihitana lyage nʼomwʼigalirwa lyage. Kandi nabĩrĩbĩsa obũsũ 

bwage oko mũyĩ oyũ, busana nʼebibi byosĩ byabo.  

6Lebaya, nasyaleterago erinyagasalala nʼerilama, kandi nasyalamyabo; kandi 

nasyabĩsũlĩrabo obungi bʼobuholo nʼekwenene.  

7Nasyasũbũlya omũyĩsa wa Yũda, nʼomũyĩsa wa Ĩsraelĩ, nʼerĩhĩmbaho ngoko babya 

erĩmbere.  

8Kandi nasyeryabo kwʼebibi byabo byosĩ, ebyo banyĩhalayako. Kandi nasyabuyirabo 

ebibi byabo byosĩ ebyo banyikolera, nʼebyo banyĩhalayako.  

9EYerũsalema yasyabya busana nage omũyĩ wʼobutseme, nʼeripipa nʼolukengerwa, 

embere syʼebihanda byosĩ byʼekihugo, omugulu bakandĩsyowa ebibuya ngakolerabo, 

neryo bakandisyubaha nʼerititimana busana nʼebibuya byosĩ nʼobuholo bosĩ ngaletera 

omũyĩ.  

10Omwami Mukulu ati, Hano ho mukahula muti, Nĩ kĩma ahate bandu kutse nyama, 

omo mĩyĩ ya Yũda nʼomo nzira syʼeYerũsalema, esyabiribya bigenda-nzira, butsira 

mundu nʼendũlanĩ na butsira enyama, hasyowĩbwa kandi,  

11omulenge wʼobutseme, nʼomulenge wʼeritsanga, nʼomulenge wʼĩba wʼomũherũkĩ, 

nʼomulenge wʼomũherũkĩ, nʼomulenge wʼabo abakabũga bati, Muhe ewasĩngya oko 

Mwami Mukulu wʼemilondo, kusangwa Omwami Mukulu ni mubuya, kusangwa 

obubuya buwe bʼolwanzo ni bwa kera na kera; nʼabakaleta esyohongo syʼewasĩngya 

omo nyũmba yʼOmwami Mukulu. Kusangwa Omwami Mukulu ati, Nasyasũbũlya 

omũyĩsa wʼekihugo ngoko abya erĩmbere.  

12Omwami Mukulu wʼemilondo ati, Hano ahali ekĩma, butsira bandu na butsira 

nyama, nʼomo mĩyĩ yosĩ yaho, hasyabya olũlĩsĩryo aho abalĩsya bakatwala esyombũlĩ 

syabo.  

13Omwami Mukulu ati, Omo mĩyĩ yʼekihugo kyʼebitwa, nʼomo mĩyĩ yʼekihugo 

kyʼobwerere, nʼomo mĩyĩ yʼelutambi lwʼeyĩkwa, nʼomo kihugo kya Benyamĩna, 

nʼahatĩmbĩre eYerũsalema, nʼomo mĩyĩ ya Yũda, ebihangulo byasyalaba kandi omo 

byala byʼoyukaganzabyo.  

14Lebaya, Omwami Mukulu ati, ebiro bikasa, aho nasyaberererya ekĩnywa kibuya 

ekyo nabũga busana nʼekĩtũnga kya Ĩsraelĩ na busana nʼekĩtũnga kya Yũda.  

15Oko biro ebyo, nʼoko mugulu oyo, nasyalasĩrya Dawĩdĩ Omutahi atunganene. Naye 

asyakolesya erĩbanza nʼekitunganene omo kihugo.  

16Oko biro ebyo Yũda asyalamĩbwa, nʼeYerũsalema yasyĩkala buholo. Nʼerĩ lyo lĩna 

asyahulwamo: Omwami Mukulu ni ritunganene lyetu.  

17Kusangwa Omwami Mukulu ati, Dawĩdĩ siendisyabula omundu wʼerĩĩkala oko 

kĩtũmbĩ kyʼobwami kyʼenyũmba yʼeĨsraelĩ.  

18Nʼabahererĩ Abalawĩ sibendisyabula omundu embere syage wʼerihera amahere 

wʼerĩokererya, nʼerĩhĩsya amahere wʼeyĩsyano yʼengano, nʼerĩkokotya amahere ebiro 

byosĩ.  

19Nʼekĩnywa kyʼOmwami Mukulu mokyahĩkĩra Yeremĩa kiti,  

20Omwami Mukulu ati, Mwamatoka erĩtwa endagano yage busana nʼomusibo, 

nʼendagano yage busana nʼekiro, isihebya omusibo kutse ekiro omo migulu yabyo,  

21neryo kwesĩ endagano yage uku Dawĩdĩ omugombe wage iyangatoka erĩtũbwa, 

neryo ihabula mugala eritabala omo kĩtũmbĩ kiwe kyʼobwami, kandi bitya oko Balawĩ 

bahererĩ, abakolĩ bage.  

22Ngoko emilondo yʼengũnũnũ yʼomo kyanya itetoka eriganzwa, kutse emisege 

yʼomo ngetsi itetoka eriganzwa, ko nasyatomeka nyitya abana ba Dawĩdĩ omugombe 

wage, nʼAbalawĩ abakanyikolera.  

23Ekĩnywa ekyo mokyahĩka uku Yeremĩa, kiti,  

24Sũlĩtaganĩrya ebyo abandu aba babĩrĩbũga kwehĩ? Bati, Ebĩtũnga bibiri ebyo 

Mwami Mukulu ayisoga, abiriganabyo. Ko bakapona batya abandu bage, Sibabye 

ekihanda kandi omo meso wabo.  

25Omwami Mukulu ati, Endagano yage yʼomo musibo nʼomo kiro yamatindahangana, 

kandi sinditahamula ebihano byʼelubula nʼekihugo,  

26neryo nasyagana abana ba Yakobo, nʼabana ba Dawĩdĩ omugombe wage, 

nʼerĩtendĩmya abana babo eritabalira abana ba Abrahamũ, Ĩsaka na Yakobo. Nĩkwa 

nasyasũbya omũyĩsa wabo, kandi nasyaganyirabo.  

Yeremĩa 34 

Eriminyerera busana na Zedekĩa 

1Ekĩnywa ekyahĩka uku Yeremĩa kĩkalũa oko Mwami Mukulu, omugulu 

Nebũkadeneza omwami wʼeBabelĩ, nʼabasĩrĩkanĩ buwe bosĩ, nʼamami gosĩ wʼekihugo 

ababya omwʼitabala liwe, nʼabandu bosĩ ababya bakalwa nʼeYerũsalema, nʼemĩyĩ 

yosĩ yaho, kiti,  

2Omwami Mukulu Nyamuhanga wa Ĩsraelĩ akabũga ati, Ugende Ubwire Zedekĩa, 

omwami wʼeYũda, umubwire uti, Omwami Mukulu ati, Lebaya, nasyahĩra omũyĩ oyũ 

omo byala byʼOmwami wʼeBabelĩ, naye asyahĩsyago omo muliro.  

3Kandi siwendisyabala ebyala biwe, nĩkwa kwenene wasyahambwa, nʼerĩhĩrwa omo 

byala biwe. Nʼameso wawe asyasamalira ameso wʼOmwami wʼeBabelĩ, kandi 

asyabũga nawe obuno oko buno, nawe wasyaya eBabelĩ.  

4Nĩkwa uwe Zedekĩa omwami wʼeYũda, wowe ekĩnywa kyʼOmwami Mukulu! 

Omwami Mukulu akabũga busana nawe ati, Siwendisyahola omo mũyalĩ. 

5Wasyahola omo buholo. Basyakũtũmbĩrya obukwa ngoko batũmbayabo busana 

nʼabotata wawe, abami bʼerĩmbere ababya embere ukʼuwe. Kandi basyakulirira bati, 

Ĩyoo mukama! Kusangwa ĩngye nabĩrĩbũga ekĩnywa ekĩ, Omwami Mukulu atya.  

6Neryo omũmĩnyererĩ Yeremĩa mwabwira Zedekĩa omwami wʼeYũda ebĩnywa ebĩ 

byosĩ eYerũsalema 

7omugulu abasĩrĩkanĩ bʼomwami wʼeBabelĩ babya bakalwa nʼeYerũsalema, nʼemĩyĩ 

yosĩ yʼeYũda eyasaka, erilwa nʼeLakĩsĩ nʼerilwa nʼeAzeka, kusangwa eyĩ misa yo 

yasaka oko mĩyĩ yʼeYũda, emĩyĩ eyikongotere.  

Eribohola nʼeriswaboha abakobe 

8Ekĩnywa ekyahĩka uku Yeremĩa kĩkalũa oko Mwami Mukulu, enyũma wʼendagano 

omwami Zedekĩa ayira nʼabandu bosĩ ababya eYerũsalema, erĩtũlĩrabo obwĩranda.  

9Obuli mundu abohole omukobe wuwe wʼobulume nʼowʼobũkalĩ, Omuebrania 

wʼobulume, nʼOmuebrania wʼobũkalĩ, babye nʼobwĩranda, Sihabye mundu oyukayira 

Omuebrania mũlĩkyabo mo mukobe.  

10Nʼabakulu bosĩ nʼabandu bosĩ mobalĩga, abayira endagano eyĩ, obuli mundu 

abohole omukobe wuwe wʼobulume nʼomukobe wuwe wʼobũkalĩ, Sihabye 

oyukayirabo mo bakobe kandi. Neryo mobalĩga, mobaboholabo.  

11Nĩkwa enyũma mobabinduka, mobasũbya abakobe bʼobulume nʼabʼobũkalĩ abo 

babohola omo bukobe babye bakobe bʼobulume nʼabʼobũkalĩ.  

12Neryo ekĩnywa kyʼOmwami Mukulu, mokyahĩka uku Yeremĩa kĩkalũa oko Mwami 

Mukulu kiti,  

13Omwami Mukulu Nyamuhanga wʼeĨsraelĩ ati, Monayira endagano nʼabotata-kulu 

wenyũ ekiro nalũsayabo omo kihugo kyʼeMĩsĩrĩ, erĩlũa omo nyũmba yʼobukobe, nyiti,  

14Emyaka irinda yamabihwa obuli mundu ũkwʼĩnywe asyabohola mũlĩkyabo 

Omuebrania oyo wagũlĩbawa ukʼuwe nʼerikukolera emyaka ndatu, wasyamubohola 

alũe ukʼuwe abye bwĩranda. Nĩkwa abotata-kulu wenyũ mobatambulikirira, kutse 

eritega amatwĩ wabo.  

15Nenyũ mwabya imwabiribinduka, imwabirikola ekitunganene omo meso wage 

erĩtũlago eribohola obuli mundu mũlĩkyabo, kandi imwabiriyira endagano embere 

syage omo nyũmba eyikahulawa omo lĩna lyage.  

16Nĩkwa mwabĩrĩbũnũkala nʼeritsuma erĩna lyage, obuli mundu mwasũbya omukobe 

wuwe wʼobulume nʼomukobe wuwe wʼobũkalĩ abo mwabohola eribya bwĩranda 

ngoko banzĩre, kandi mwabĩrĩgondyabo babye bakobe benyũ abʼobulume 

nʼabʼobũkalĩ.  

17Busana nʼekyo; Omwami Mukulu ati, Simulitambulikirira, erĩtũlago eribohola obuli 

mundu mugala wabo, nʼobuli mundu mũlĩkyabo. Omwami Mukulu ati, Lebaya, 

ngabatũlĩra obwĩranda bwʼomũyalĩ nʼobwʼendwala yʼakasũsũ, nʼobwʼenzala. Kandi 

nasyabayira ekyʼerĩũbahya omo katĩkatĩ kʼamami gosĩ wʼekihugo.  

18Kandi nasyayira abandu abo abahalaya oko ndagano yage, abataberereraya ebĩnywa 

byʼendagano eyo bayira embere syage, omugulu batula ekyana kyʼende ekyo batula 

mo bihande bibiri nʼerilaba omo katĩkatĩ kʼebihande byakyo ebyo,  

19abakulu bʼeYũda, nʼabakulu bʼeYerũsalema, nʼabakulu bʼomwami, nʼabahererĩ, 

nʼabandu bosĩ bʼekihugo, abalaba omo katĩkatĩ kʼebihande byʼekyana kyʼende. 

20Nasyahabo omo byala byʼesyonzĩgũ syabo, nʼomo byala byʼabandu abakasonda 

engebe yabo. Nʼebĩnda byabo byasyabya kalyo kʼesyonyonyũ syʼomo kyanya, 

nʼakʼesyonyama syʼomolĩ.  

21Na Zedekĩa omwami wʼeYũda nʼabakulu buwe nasyahabo omo byala byʼesyonzĩgũ 

syabo, nʼomo byala byʼabo abakasonda-sonda engebe yabo, nʼomo byala 

byʼabasĩrĩkanĩ bʼomwami wʼeBabelĩ, ababirigenda erĩlũa ewenyũ.  

22Omwami Mukulu ati, Lebaya, nasyahamula, nʼerĩsũbyabo oko mũyĩ ono. Kandi 

basyalwa nago, nʼerĩhũngago, nʼerĩhĩsyago omo muliro. Kandi nasyayira emĩyĩ 

yʼeYũda eribya kĩma, eyite mo mundu.  

 

Yeremĩa 35 

Abarekabũ bakagana ebĩnyũ 

1Ekĩnywa ekyahĩka uku Yeremĩa kĩkalũa oko Mwami Mukulu omo biro bya 

Yehoyakĩmũ mugala wa Yosĩa, omwami wʼeYũda kiti,  

2Uye oko kihanda kyʼAbarekabũ, ũbũge nabo, uletebo omo nyũmba yʼOmwami 

Mukulu, omo kyumba kiguma, uhebo ebĩnyũ byʼerĩpũlya.  

3Neryo monatwala Yasanĩa mugala wa Yeremĩa, mugala wa Habazĩnĩa, nʼabagala 

babo, nʼabagala buwe bosĩ, nʼenyũmba yosĩ ya Rekabũ.  

4Monaletabo omo nyũmba yʼOmwami Mukulu, omo kyumba kyʼabagala ba Hananĩ 

mugala wa Ĩgĩdalĩa, omundu wa Nyamuhanga, ekyabya hakũhĩ nʼekyumba 

kyʼabakulu, ekyabya endata oko kyumba kya Maseya mugala wa Salumu, omũteya 

wʼolũyĩ.  

5Kandi monahĩra ebibindi nʼesyondehĩ ebyoswĩre mwʼebĩnyũ, embere syʼabagala 

bʼenyũmba ya Rekabũ, monabwirabo nyiti, Mũnywe ebĩnyũ.  

6Nĩkwa mobabũga bati, Sĩtwendĩpũlya ebĩnyũ, kusangwa Yonadabũ mugala wa 

Rekabũ, tata wetu, mwatuhana, ati, Sĩmũsyepũlaya ebĩnyũ, kera na kera, kutse ĩnywe, 

kutse abagala benyũ,  

7kutse sĩmũsyehĩmba enyũmba, kutse erihera embuto, kutse erihera eririma lyʼebĩnyũ, 

kutse eribya ngʼabenyelyo. Nĩkwa oko biro byenyũ byosĩ mwasyĩkala omo mahema, 

imwatoka eribyaho biro bingi omo kihugo ekyo mukabungiramo.  

8Netu twabirikenga omulenge wa Yonadabũ, mugala wa Rekabũ, tata wetu, omo 

byosĩ atuhana, sĩtũpũlaye ebĩnyũ omo biro byetu byosĩ, ĩtwe, nʼabakalĩ betu, 

nʼabagala nʼabali,  

9kutse erĩyĩhĩmbĩra amanyũmba wʼerĩĩkalamo, kandi situwite eririma lyʼebĩnyũ, kutse 

eririma, kutse embuto.  

10Twabĩrĩĩkala omo mahema, kandi twabirikenga, nʼerikola ngʼebyosĩ tata wetu 

Yonadabũ atuhana.  

11Nĩkwa omugulu Nebũkadeneza omwami wʼeBabelĩ ahĩka eribambira ekihugo, 

motwabũga tuti, Mwase, tuye eYerũsalema embere wʼabasĩrĩkanĩ bʼAbakaldea, 

nʼembere wʼabasĩrĩkanĩ bʼAbasĩrĩa. Ko twĩkere tutya eYerũsalema.  

12Neryo ekĩnywa kyʼOmwami Mukulu mokyahĩka uku Yeremĩa kiti, 

13Omwami Mukulu wʼemilondo, Nyamuhanga wa Ĩsraelĩ ati, Ugende, Ubwire abandu 

bʼeYũda nʼesyondũlanĩ syʼeYerũsalema uti, Ko simwendisyangirira erĩkangĩrĩrya 

erĩowa ebĩnywa byage kwehĩ? Omwami Mukulu atya.  

14Ebĩnywa bya Yonadabũ mugala wa Rekabũ, ebyo ahana bagala buwe, erĩtĩndapũlya 

ebĩnyũ, byabĩrĩberererĩbwa. Nʼerĩhĩka munabwĩre Sĩbepũlaya ebĩnyũ, kusangwa 

bakowa erihana lya tata wabo. Nĩkwa nabĩrĩbũga nenyũ, kandi nʼakandi, nĩkwa 

simwetambulikirira. 

15Kandi nabiribatumira abagombe bage bosĩ abamĩnyererĩ, eritumabo kandi nʼakandi 

nyiti, Lino musubule obuli mundu alũe omo nzira nyibi yiwe, mũtũngananaye emĩbĩrĩ 

yenyũ, kandi simukwame esindi nyamuhanga erĩramyasyo, neryo mwasyĩkala omo 

kihugo ekyo nabiribaha nʼabotata-kulu wenyũ. Nĩkwa momutatega amatwĩ wenyũ, 

kutse erimbulikirira.  

16Kwenene abagala ba Yonadabũ mugala wa Rekabũ baberereraya erihana lya tata 

wabo eryo ahanabo, nĩkwa abandu aba sibetambulikirira.  

17Busana nʼekyo, Omwami Mukulu, Nyamuhanga wʼemilondo, Nyamuhanga 

wʼeĨsraelĩ, ati, Lebaya, nasyaleta uku Yũda nʼoko syondũlanĩ syosĩ syʼeYerũsalema 

erĩkwa lyosĩ eryo nabĩrĩbũga busana nabo. Kandi kusangwa nabũga nabo, nĩkwa 

mobatowa. Nabirikirabo, nĩkwa sĩbetasũbĩrya.  

18Neryo Yeremĩa mwabũga nʼenyũmba yʼAbarekabũ ati, Omwami Mukulu 

wʼemilondo, Nyamuhanga wʼeĨsraelĩ ati, Kusangwa mwabirikenga erihana lya tata 

wenyũ Yonadabũ, nʼeribika amahano wuwe gosĩ nʼerikola ngʼebyosĩ abahana.  

19Busana nʼekyo, Omwami Mukulu wʼemilondo, Nyamuhanga wa Ĩsraelĩ ati, 

Yonadabũ mugala wa Rekabũ siendisyabula omundu wʼerihangana embere syage 

ebiro byosĩ.  

Yeremĩa 36 

Barũkũ akasoma ekitabu omo Hekalũ, Yeremĩa ĩnĩanabohĩre 

1Neryo oko mwaka wʼakani wa Yehoyakĩmũ mugala wa Yosĩa, omwami wʼeYũda, 

ekĩnywa ekĩ mokyahĩka uku Yeremĩa kĩkalũa oko Mwami Mukulu, kiti,  

2Ũyĩmĩraye ekĩkũnzo kyʼekitabu, Usake mukyo ebĩnywa byosĩ ebyo nabirikubwira 

busana na Ĩsraelĩ, na busana na Yũda, na busana nʼebihanda byosĩ, erĩtsũka oko kiro 

nakubwira, nʼerĩtsũka oko biro bya Yosĩa, nʼerĩhĩka mũnabwĩre.  

3Kwamũhwa ekihanda kya Yũda kyasyowa erĩkwa lyosĩ eryo ngaganĩraya erikolabo. 

Ibaminya eribindula emitima yabo obuli mundu erireka enzira yiwe nyibi. Nage 

inabuyira ebibi byabo nʼobubi bwabo.  

Ebĩnywa byʼekĩkũnzo bikasomawa 

4Neryo Yeremĩa mwabirikira Barũkũ mugala wa Nerĩa, neryo Barũkũ mwasaka oko 

kĩkũnzo kyʼekitabu Yeremĩa akamubwira ebĩnywa byosĩ byʼOmwami Mukulu, ebyo 

amubwira.  

5Neryo Yeremĩa mwahana Barũkũ ati, Nyĩbohĩre. Sinditoka eriya omo nyũmba 

yʼOmwami Mukulu.  

6Neryo ugende omo kiro kyʼeritsira akalyo omo nyũmba yʼOmwami Mukulu, 

usomere ekĩkũnzo omo matwĩ wʼabandu ebyo wabirisaka bĩkalũa omo buno bwage 

byo bĩnywa byʼOmwami Mukulu. Kandi wasyasomerabyo omo matwĩ wʼabandu bosĩ 

bʼeYũda abakalũa omo mĩyĩ yabo.  

7Kwamũhwa erisaba lyabo lyasyahĩka embere syʼOmwami Mukulu, nʼobuli mundu 

iniabindula omutima erireka enzira nyibi yiwe, kusangwa erihitana nʼeriagalirwa nĩ 

rĩnene kutsibu, eryo Mwami Mukulu abĩrĩbũga busana nʼabandu aba.  

8Neryo Barũkũ mugala wa Nerĩa mwakola ngʼebyosĩ ebyo mũmĩnyererĩ Yeremĩa 

amuhana, iniakasoma omo kitabu ebĩnywa byʼOmwami Mukulu omo nyũmba 

yʼOmwami Mukulu.  

9Neryo oko mwaka wʼakatanu wa Yehoyakĩmũ mugala wa Yosĩa omwami wʼeYũda 

oko mukera wʼomwenda, abandu bosĩ bʼeYerũsalema, nʼabandu bosĩ abahĩka 

eYerũsalema bakalũa omo mĩyĩ yʼeYũda, mobayira eritsira akalyo embere 

syʼOmwami Mukulu.  

10Neryo Barũkũ mwasoma omo kitabu ebĩnywa bya Yeremĩa omo nyũmba 

yʼOmwami Mukulu, omo kyumba kya Gemarĩa mugala wa Safanũ omũhandĩkĩ, omo 

kibuga kyʼendata, oko bwingiriro bwʼOlũkyo Luhya-luhya lwʼenyũmba yʼOmwami 

Mukulu, omo matwĩ wʼabandu bosĩ.  

Barũkũ akasoma ebĩnywa 

11Neryo omugulu Mĩkaya mugala wa Gemarĩa, mugala wa Safanũ, owa ebĩnywa 

byosĩ byʼOmwami Mukulu ebyalũa omo kitabu,  

12Mĩkaya mwandagalira omo nyũmba yʼOmwami, omo kisenge kyʼomũhandĩkĩ. 

Neryo lebaya, abakulu bosĩ ĩbanĩkeremo, omũhandĩkĩ Elĩsama, na Delaya mugala wa 

Semaya, na Elnatana mugala wa Akĩbora, na Gemarĩa mugala wa Safanũ, na Zedekĩa 

mugala wa Hanania, nʼabandi bakulu bosĩ.  

13Neryo Mĩkaya mwatũlĩrabo ebĩnywa byosĩ ebyo owa, omugulu Barũkũ asomera 

ekitabu omo matwĩ wʼabandu.  

14Neryo abakulu bosĩ mobatuma Yehũdĩ mugala wa Netanĩa, mugala wa Selemĩa, 

mugala wa Kũsĩ, eyiri Barũkũ bati, Wĩmaye omo byala byawe ekĩkũnzo ekyo 

wasomera omo matwĩ wʼabandu, wase. Neryo Barũkũ mugala wa Nerĩa mwĩmya 

omũkũnzo omo byala biwe, mwahĩka kubo.  

15Neryo mobamubwira bati, Kĩsĩ-kĩsĩ Wĩkale ahisi utusomerekyo. Neryo Barũkũ 

mwasomera kyobo.  

16Neryo, babere babĩowa ebĩnywa byosĩ, mobakeberana omʼubaha, mobabwira 

Barũkũ bati, Lero tukandibwira omwami ebĩnywa ebĩ byosĩ.  

17Neryo mobabũlya Barũkũ bati, Kĩsĩkĩsĩ utubwire nga wasaka ebĩnywa ebĩ byosĩ uti? 

Yeremĩa yo wakubwirabyo kwehĩ?  

18Neryo Barũkũ mwasũbĩryabo ati, Iye mwambwira ebĩnywa ebĩ byosĩ omo buno 

buwe, nage monasakabyo omo bwĩno omo kitabu.  

19Neryo abakulu mobasyabwira Barũkũ bati, Ugende, ũyĩbĩse, uwe muna Yeremĩa. 

Simuleke omundu akaminya aho muli.  

Omwami akahĩsaya ekitabu 

20Neryo mobaya eyiri omwami omo kibuga. Nĩkwa babya ibabiribika ekĩkũnzo ekyo 

omo kyumba kyʼomũhandĩkĩ Elĩsama, kandi mobatũlĩra omwami ebĩnywa ebĩ byosĩ.  

21Neryo omwami mwatuma Yehũdĩ erienda ekĩkũnzo ekyo, naye mwalũsyakyo omo 

kyumba kyʼomũhandĩkĩ Elĩsama. Neryo Yehũdĩ mwasomerakyo omwami, nʼabakulu 

bosĩ ababya bimene aho mũsĩke wʼOmwami.  

22Neryo omwami abya ĩkere omo nyũmba yʼomugulu wʼembeho, oko mukera 

wʼomwenda. Kandi ihane omuliro owakaka omo lĩnzanza embere siwe.  

23Neryo Yehũdĩ abere abisoma emilondo ĩsatu kutse ĩnĩ, neryo omwami mwatũakyo 

omo kahamba kʼomũhandĩkĩ, mwagusakyo omo muliro owabya omo lĩnzanza, erĩhĩka 

aho ekĩkũnzo kyosĩ kyamabihwerekerera omo muliro oyo.  

24Nĩkwa omwami nʼabagombe buwe mobatubaha, kutse erĩsatya esyongimba syabo, 

omugulu bowa ebĩnywa ebĩ byosĩ.  

25Nomo Elnatanĩ na Delaya na Gemarĩa basaba omwami Sĩahĩsaye ekĩkũnzo ekyo, 

mwatalĩga erĩowabo.  

26Neryo omwami mwahamula Yeramelĩ mugala wʼOmwami, na Seraya mugala wa 

Azĩrĩelĩ, na Selemaya mugala wa Abũdĩelĩ, bahambe omũhandĩkĩ Barũkũ 

nʼomũmĩnyererĩ Yeremĩa, nĩkwa Omwami Mukulu mwabĩsabo.  

Ekĩkũnzo kyʼekitabu kikasakawa engendo yʼakabiri 

27Neryo ekĩnywa kyʼOmwami Mukulu mokyahĩka eyiri Yeremĩa, omwami abĩhĩsya 

ekĩkũnzo ekyo nʼebĩnywa ebyo Barũkũ asaka bĩkalũa omo buno bwa Yeremĩa, kiti,  

28Ũyĩmĩraye kandi ekindi kĩkũnzo, Usake mukyo ebĩnywa byosĩ byʼerĩmbere ebyabya 

omo kĩkũnzo kyʼerĩmbere, ekyo Yehoyakĩmũ omwami wʼeYũda ahĩsaya.  

29Kandi wasyabũga busana na Yehoyakĩmũ omwami wʼeYũda uti, Omwami Mukulu 

akabũga ati, Wabĩrĩhĩsya ekĩkũnzo ekĩ, uti, Busana nakĩ wabirisaka mukyo uti, 

Omwami wʼeBabelĩ asyasa nʼerĩherya ekihugo ekĩ, kandi asyaleka abandu 

nʼesyonyama ĩbũmbya mukyo kwehĩ?  

30Neryo Omwami Mukulu akabũga busana na Yehoyakĩmũ omwami wʼeYũda ati, 

Sihendisyabya mundu owʼerĩĩkala oko kĩtũmbĩ kyʼobwami bwa Dawĩdĩ. Nʼekĩnda 

kiwe kyasyaguswa eyĩhya omwʼĩhũhana lyʼomusibo nʼomo kiro omwʼitsuku. 

31Nage nasyamusuyira nʼabana buwe nʼabagombe buwe busana nʼebibi byabo. Kandi 

nasyaleta kubo nʼoko syondũlanĩ syʼeYerũsalema nʼoko bandu bosĩ bʼeYũda, erĩkwa 

lyosĩ eryo nabĩrĩbũga busana nabo, nĩkwa mobatowa. 

32Neryo Yeremĩa mwĩmya ekindi kĩkũnzo kyʼekitabu, mwahakyo omũhandĩkĩ 

Barũkũ, mugala wa Nerĩa, naye mwasaka mũkyo Yeremĩa akamubwira ebĩnywa byosĩ 

byʼekitabu ekyo Yehoyakĩmũ omwami wʼeYũda ahĩsaya omo muliro. Kandi ebĩnywa 

bingi ebiri ngabyo mobyatomekerwa kubyo.  

 

Yeremĩa 37 

Omwatsi wʼemilondo ya Farao nʼeyʼAbakaldea 

1Na Zedekĩa mugala wa Yosĩa mwatabala ngʼOmwami omo mwanya wa Konĩa 

mugala wa Yehoyakĩmũ, oyo Nebũkadeneza omwami wʼeBabelĩ ayira mo mwami 

omo kihugo kyʼeYũda.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Nĩkwa iye kutse abagombe buwe, kutse abandu bʼekihugo mobatahulikirira ebĩnywa 

byʼOmwami Mukulu, ebyo abũga nʼomũmĩnyererĩ Yeremĩa.  

3Nĩkwa omwami Zedekĩa mwatuma Yehũkalĩ mugala wa Selemĩa, na Zefania mugala 

wʼomũhererĩ Masea ko mũmĩnyererĩ Yeremĩa ati, Lino kĩsĩ-kĩsĩ utusabire oko Mwami 

Mukulu Nyamuhanga wetu.  

4Neryo Yeremĩa abya iniakalaba omo katĩkatĩ kʼabandu, kusangwa ĩsĩbetamũhĩra omo 

mũlĩkĩ.  

5Neryo emilondo yʼabasĩrĩkanĩ ba Farao yabya iyabirihuluka ĩkalũa eMĩsĩrĩ. 

Nʼomugulu Abakaldea ababya bakagotera eYerũsalema bowa engulu yabo mobaleka 

eribambira eYerũsalema.  

6Neryo ekĩnywa kyʼOmwami Mukulu mokyahĩka oko mũmĩnyererĩ Yeremĩa kiti,  

7Omwami Mukulu, Nyamuhanga wa Ĩsraelĩ ati, Mwasyabwira omwami wʼeYũda oyo 

wabatuma ũkwʼĩngye erĩnyĩbũlya muti, Lebaya, emilondo yʼabasĩrĩkanĩ ba Farao 

eyahuluka erĩbawatĩkya, yasyasuba eMĩsĩrĩ omo kihugo kyabo.  

8Kandi Abakaldea basyaswasa nʼerilwa nʼomũyĩ oyũ, basyĩmyago basyahũngago 

nʼerĩhĩsyago omo muliro.  

9Omwami Mukulu ati, Sĩmũyĩtebaye muti, Abakaldea basyatũlũako, kusangwa 

sibendisyagenda. 

10Kusangwa nomo mwangĩtĩre emilondo yosĩ yʼabasĩrĩkanĩ bʼAbakaldea abakalwa 

nenyũ, nʼabahutere basa bakasaka omo katĩkatĩ kabo, obuli mundu omo hema yiwe, 

banganahangana nʼerĩhĩsya omũyĩ oyũ omo muliro.  

Ĩrĩa akaboha Yeremĩa 

11Neryo omugulu emilondo yʼabasĩrĩkanĩ bʼAbakaldea yamabĩlũa eYerũsalema 

busana nʼeriubaha emilondo ya Farao,  

12neryo Yeremĩa mwahuluka akalũa eYerũsalema eriya omo kihugo kya Benyamĩna, 

eribana erĩgabo liwe eyo omo katĩkatĩ kʼabandu.  

13Nʼomugulu abya omo lũkyo lwa Benyamĩna, omukulu wʼabateya abyaho, erĩna liwe 

lyabya Ĩrĩa, mugala wa Selemĩa, mugala wa Hanania. Naye mwahamba omũmĩnyererĩ 

Yeremĩa ati, Ukatswera eyiri Abakaldea!  

14Neryo Yeremĩa mwabũga ati, Nĩ mabehĩ! Sinditswera eyiri Abakaldea. Nĩkwa Ĩrĩa 

mwatamuhulikirira. Neryo Ĩrĩa mwahamba Yeremĩa mwamuleta eyiri abakulu.  

15Neryo abakulu mobahitana uku Yeremĩa, mobamũswĩrya, mobamũhĩra omo mũlĩkĩ 

omo nyũmba yʼomũhandĩkĩ Yonatana; kusangwa ho babya bahĩrĩre enyũmba 

yʼomũlĩkĩ.  

16Kusangwa Yeremĩa ĩnĩamabĩhĩka omo nyũmba yʼobuhya, kyo kyũna kiri-kiri. Na 

Yeremĩa mwabyamo ebiro bingi.  

17Neryo omwami Zedekĩa mwatumayo mwamũlũsyamo. Omwami mwamũbũlya 

bũbĩso-bĩso omo kikali kiwe ati, Ko hane ekĩnywa ekĩkalũa oko Mwami Mukulu 

kwehĩ? Na Yeremĩa mwabũga ati, Kine! Mwabũga nibya ati, Wasyahĩrwa omo byala 

byʼOmwami wʼeBabelĩ.  

18Kandi Yeremĩa mwabwira omwami Zedekĩa ati, Namatakola kibi kyahi busana 

nawe, kutse busana nʼabagombe bawe, kutse busana nʼabandu aba, kyalekĩre 

ĩmwanyĩhĩra omo mũlĩkĩ kwehĩ? 

19Lino abamĩnyererĩ benyũ bali hahi abaminyerera busana nenyũ bati, Omwami 

wʼeBabelĩ siendisyalwa nenyũ, kutse erilwa nʼekihugo kino kwehĩ?  

20Na lino kĩsĩ-kĩsĩ uhulikirire, uwe mwami mukama wage. Kĩsĩ-kĩsĩ, nyiti uleke 

erigonga-gonga lyage lĩhĩke embere syawe, sũnyĩsũbaye omo nyũmba yʼomũhandĩkĩ 

Yonatana, ngasyaholeramo.  

21Neryo omwami Zedekĩa mwahamula, neryo mobahĩra Yeremĩa omo kibuga 

kyʼenyũmba yʼabateya. Kandi mobamuha obuli kiro embiga yʼobundu ĩbũkalũa omo 

nzira yʼabatsũmbĩ bʼobundu, erĩhĩka aho amandu gosĩ wʼomũyĩ ahwera. Litya 

Yeremĩa mwĩkala omo kibuga kyʼenyũmba yʼabateya.  

Yeremĩa 38 

Yeremĩa akahĩrawa omo buhya bʼomũlĩkĩ nʼerĩswalũamo kandi 

1Na Sefatĩa mugala wa Matanĩ, na Gedalĩa mugala wa Pasũrĩ, na Yũkalĩ mugala wa 

Selemĩa, na Pasũrĩ mugala wa Malkĩya, mobowa ebĩnywa ebyo Yeremĩa abũga 

nʼabandu bosĩ ati,  

2Omwami Mukulu akabũga ati, Oyo wasyasĩgala omo mũyĩ oyũ asyahola omo 

mũyalĩ, nʼomo nzala nʼomo ndwala yʼakasũsũ. Nĩkwa oyukahulukira Abakaldea 

asyabyaho, nʼengebe yiwe yasyabya nga bunyegwa busana naye, naye asyabyaho.  

3Omwami Mukulu ati, Omũyĩ oyũ asyahabwa kwenene omo byala byʼabasĩrĩkanĩ 

bʼomwami wʼeBabelĩ, naye asyahũngago.  

4Neryo abakulu mobabwira omwami bati, Tũkakũbũlaya tuti, Omundu oyũ ĩtawe 

kusangwa akanogokalaya abandu bʼamalwa abakasĩgala omo mũyĩ oyũ, nʼabandu 

bosĩ, eribwirabo ebĩnywa ngʼebĩ, kusangwa omundu oyũ sĩalĩsondaya obubuya 

bwʼabandu aba, nĩkwa erĩagalyabo.  

5Neryo omwami Zedekĩa mwabũga ati, Lebaya, ali omo byala byenyũ. Kusangwa 

omwami yute wangatoka erikola nabi ũkwʼĩnywe.  

6Neryo mobahamba Yeremĩa mobamugusa omo buhya bʼomugala wʼOmwami ye 

Malkĩya, obwabya omo kibuga kyʼenyũmba yʼabateya. Kandi mobamwandagalya 

omo bikoba. Kandi Simwabya magetsi omo buhya obo, nĩkwa mwabya olondo; na 

Yeremĩa mwatobera omo londo.  

Ebedĩ-melekĩ akalũsaya Yeremĩa omo mũlĩkĩ gʼobuhya 

7Neryo omugulu Ebedĩmelekĩ Omũetĩopĩa, oyũbũnĩre, omugulu abya omo nyũmba 

yʼOmwami, mowa ko babĩrĩhĩra Yeremĩa omo mũlĩkĩ gʼobuhya bwʼamagetsi. Neryo 

omwami ĩnĩanĩkere oko mugulu oyo oko Lũkyo lwa Benyamĩna.  

8Neryo Ebedĩmelekĩ mwahulukira eyĩhya oko kikali kyʼOmwami, mwabwira 

omwami ati,  

9Mwami, mukama wage, abandu aba babirikola nabi omo byosĩ babirikola oko 

mũmĩnyererĩ Yeremĩa, oyo baliagusa omo mũlĩkĩ gʼobuhya bwʼamagetsi, naye 

akandisyaholeraho, busana nʼenzala, kusangwa sihakiri bundu omo mũyĩ.  

10Neryo omwami mwahana Ebedĩmelekĩ Omũetĩopĩa ati, wĩmaye abandu makũmĩ 

asatu omo hamũlĩ yawe, musumbe omũmĩnyererĩ Yeremĩa alũe omo mũlĩkĩ gʼobuhya 

bwʼamagetsi ate ahola.  

11Neryo Ebedĩmelekĩ mwĩmya abandu abo omo hamũlĩ yiwe haguma naye, mwaya 

omo nyũmba yʼOmwami eyiri eyĩkwa oko hʼeribika ebindu, neryo mwalũsyayo 

ebitomeko nʼesyongimba esĩkũlĩre, kandi mwa ndagalĩryasyo omo bikoba uku 

Yeremĩa omo buhya bwʼamagetsi.  

12Neryo Ebedĩmelekĩ Omũetĩopĩa mwabwira Yeremĩa ati, Ũhĩre ebitomeko ebĩ 

nʼesyongimba esĩ esĩkũlĩre omwisi wʼebikoba omo masakwa wawe, na Yeremĩa 

mwakola atya.  

13Neryo mobasumba Yeremĩa omo bikoba ebyo, mobamũlũsya omo buhya 

bwʼamagetsi. Na Yeremĩa mwĩkala omo kibuga kyʼenyũmba yʼabateya.  

14Neryo omwami Zedekĩa mwatumira oko mũmĩnyererĩ Yeremĩa amũhĩkeko omo 

lũkyo lwʼakasatu lwʼenyũmba yʼOmwami Mukulu. Kandi omwami mwabwira 

Yeremĩa ati, Ngasonda erĩkũbũlya omwatsi. Sũnyĩbĩse ekĩnywa nʼekiguma.  

15Neryo Yeremĩa mwabwira Zedekĩa ati, Namakubwirago, sĩwendĩnyĩta kwehĩ? 

Kandi namakuhana amenge sĩwendĩnyowa.  

16Neryo omwami Zedekĩa mwalahĩrya uku Yeremĩa omo bũbĩso-bĩso ati, Ngoko 

Mwami Mukulu aliho, oyo watuhangikira engebe eyĩ kwenene, sindiendĩkwĩta, kutse 

erikuha omo byala byʼabandu aba, abakasonda-sonda erĩkwĩta.  

17Neryo Yeremĩa mwabwira Zedekĩa ati, Omwami Mukulu, Nyamuhanga 

wʼemilondo, Nyamuhanga wʼeĨsraelĩ ati, Wamahulukira abakulu bʼomwami 

wʼeBabelĩ, neryo omutima wawe asyakota, nʼomũyĩ oyũ sĩendĩsyahĩsĩbwa omo 

muliro. Nawe wasyabyaho nʼekĩtũnga kyawe.  

18Nĩkwa wamagana erĩhulukira abakulu bʼomwami wʼeBabelĩ, neryo omũyĩ oyũ 

asyahĩrwa omo byala byʼAbakaldea, nabo basyahĩsyago omo muliro nawe 

siwendisyabala omo byala byabo.  

19Neryo omwami Zedekĩa mwabwira Yeremĩa ati, Ngubaha Abayũda abatswere oko 

Bakaldea, bakasyambĩra omo byala byabo ĩbanyagalya.  



1378 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

20Nĩkwa Yeremĩa mwabũga ati, Sibendisyakuhotera. Kĩsĩ-kĩsĩ nyiti, Ukenge 

omulenge wʼOmwami Mukulu umwʼebyo ngakubwira, neryo omwatsi 

asyakowanako, nʼomutima wawe asyabyaho.  

21Nĩkwa wamaswagana erihuluka, ekĩ kyo kĩnywa Omwami Mukulu abĩrĩnyĩkangya 

ati,  

22Lebaya, abakalĩ bosĩ abasĩganĩbawa omo kikali kyʼOmwami wʼeYũda, 

basyahũlũkĩrĩbwa oko bakulu bʼomwami wʼeBabelĩ, nʼabakalĩ abo basyabũga batĩ, 

Abĩra bawe banze babĩrĩkũtalya, babĩrĩkũkĩnda. Omugulu ebisando byawe byatobera 

omo londo, mobabũnũkala.  

23Kandi basyahũlũkĩrya Abakaldea abakalĩ bawe bosĩ nʼabagala bawe kandi nawe 

siwendisyabala omo byala byabo, nĩkwa wasyahambwa omo byala byʼOmwami 

wʼeBabelĩ, nʼomũyĩ oyũ ĩnĩalũsĩbwa omo muliro.  

24Neryo Zedekĩa mwabwira Yeremĩa ati, Suleke omundu akaminya ebĩnywa ebĩ, 

nawe siwendihola.  

25Nĩkwa abakulu bamowa ngoko nabĩrĩkanĩa nawe, bakakũhĩkako bakakubwira bati, 

Ũtũtũlĩre ebyo wabiribwira omwami. Sũtũbĩsebyo, netu sĩtwendĩkwĩta, kandi 

utubwire ebyo mwami aliakubwira.  

26Neryo wasyabwirabo uti, Mongasaba omwami nyiti sĩanyĩsũbaye omo nyũmba ya 

Yonatana eriholeramo.  

27Neryo abakulu bosĩ mobahĩka uku Yeremĩa, erĩmũbũlya, naye mwabwirabo 

ngʼebĩnywa byosĩ ebyo mwami amuhana. Neryo mobaleka erĩbũga naye, kusangwa 

omwatsi oyo mwataminyikala.  

28Neryo Yeremĩa mwĩkala omo kibuga kyʼenyũmba yʼabateya erĩhĩka ekiro 

eYerũsalema yahũngawa.  

 

Yeremĩa 39 

Erĩhũngwa lyʼeYerũsalema nʼobũlĩge bwa Zedekĩa 

1Neryo omugulu eYerũsalema yahũngawa omo mwaka wʼomwenda owʼeritabala lya 

Zedekĩa omwami wʼeYũda, oko mukera wʼerĩkũmĩ, Nebũkadeneza omwami 

wʼeBabelĩ mwasa nʼabasĩrĩkanĩ buwe bosĩ nʼerilwa nʼeYerũsalema, mobabambirago.  

2Omo mwaka wʼerĩkũmĩ nʼomuguma wa Zedekĩa, oko mukera wʼakani, ekiro 

kyʼomwenda kyʼomukera, olũhĩmbo lwʼomũyĩ molwatobolwa.  

3Neryo abakulu bosĩ bʼomwami wʼeBabelĩ mobingiramo, mobĩkala omo Lũkyo 

lwʼomo katĩkatĩ, ye Nergalĩ-Sarezerĩ, Samgarĩ-Nebo, Sarsekĩmũ, Raba-sarĩsĩ, Nergalĩ-

Sarezerĩ, Raga-magĩ, nʼabandi bakalu bosĩ bʼomwami wʼeBabelĩ.  

4Neryo omugulu Zedekĩa omwami wʼeYũda nʼabandu bosĩ bʼamalwa balangirabo, 

mobatibita, mobalũa omo mũyĩ omo kiro, omo nzira yʼeririma lyʼOmwami omo lũkyo 

lwʼomo katĩkatĩ kʼesyombĩmbo ĩbĩrĩ. Mobahuluka bakalolya eAraba. 

5Nĩkwa abasĩrĩkanĩ bʼAbakaldea mobakwamabo, mobeya Zedekĩa omo bwerere 

bwʼeYerĩko. Neryo babere babimuhamba, mobamuletera Nebũkadeneza omwami 

wʼeBabelĩ eRĩbla omo kihugo kyʼeHamatĩ, naye mwamutswera.  

6Neryo omwami wʼeBabelĩ mwĩtĩra bagala ba Zedekĩa eRĩbla, embere syʼameso 

wuwe. Kandi omwami wʼeBabelĩ mwĩta abakulu bosĩ bʼeYũda.  

7Kandi mwalola ameso wa Zedekĩa, kandi mwamuboha omo mĩrĩkĩ yʼebyuma 

byʼemiringa erimutwala eBabelĩ.  

8NʼAbakaldea mobahĩsya ekikali kyʼOmwami, nʼamanyũmba wʼabandu omo muliro, 

mobaterya esyombĩmbo syʼeYerũsalema.  

9Neryo omukulu wʼabateya ye Nebũzaradanĩ mwahũnga abasaka oko bandu, 

abasĩgala omo mũyĩ eritwalabo eBabelĩ mo basayĩ nʼabandu abatswa bakaya oko 

luhande luwe, nʼabandi oko bandu abasĩgala.  

10Nĩkwa Nebũzaradanĩ omukulu wʼabateya mwaleka abera bʼabandu, ababya batawite 

ekindu omo kihugo kyʼeYũda, mwahabo amalima wʼebĩnyũ nʼawandi malima oko 

mugulu oyo.  

Omwami wʼeBabelĩ akalamaya Yeremĩa 

11Neryo omwami wʼeBabelĩ ye Nebũkadeneza mwahana Nebũzaradanĩ omukulu 

wʼabateya busana na Yeremĩa ati,  

12Ũmwĩmaye, ũmũtegaye ndeke, sumukole nabi. Nĩkwa umukolere ngoko 

akakubwira.  

13Neryo Nebũzaradanĩ omukulu wʼabateya, mwatuma ekĩnywa haguma na 

Nabũsazbanĩ omukulu wʼababũnĩre, na Nergalĩ-Sarezerĩ omukulu, nʼabakulu bosĩ 

bʼomwami wʼeBabelĩ.  

14Mobatuma nʼerĩlũsya Yeremĩa omo kibuga kyʼenyũmba yʼobũteya, nʼerimuha uku 

Gedalĩa mugala wa Ahĩkamũ, mugala wa Safanũ, amutwale eka wuwe. Neryo 

mwĩkala omo katĩkatĩ kʼabandu atya.  

Nyamuhanga akalamaya Ebedĩ-melekĩ 

15Neryo ekĩnywa kyʼOmwami Mukulu mokyahĩka uku Yeremĩa omugulu abya 

abohere omo kibuga kyʼenyũmba yʼabateya, kiti,  

16Ugende, Ubwire Omũetĩopĩa yo Ebedĩmelekĩ uti, Omwami Mukulu wʼemilondo, 

Nyamuhanga wʼeĨsraelĩ ati, Lebaya, ngaletera omũyĩ oyũ ebĩnywa byage busana 

nʼerĩkwa butsira omũyĩsa. Nabyo byasyaberererĩbwa embere syawe oko kiro ekyo.  

17Nĩkwa Omwami Mukulu ati, Nasyakũlamya ekiro ekyo. Kandi siwendisyahabwa 

omo byala byʼabandu abo ukubaha.  

18Kusangwa kwenene nasyakũlamya, isiwendisyawa omo mũyalĩ, nĩkwa wasyabala 

nʼengebe yawe, kusangwa wabiriyiketera ngye, Omwami Mukulu atya.  

Yeremĩa 40 

Eribohola Yeremĩa 

1Ekĩnywa ekyahĩka uku Yeremĩa kĩkalũa oko Mwami Mukulu enyũma Nebũzaradanĩ 

omukulu wʼabateya abimubohola eRama, omugulu amutwala ĩnĩabohĩre omo 

mahulula omo katĩkatĩ kʼabanyegwa bosĩ bʼeYerũsalema nʼeYũda, abatwalawa mo 

banyegwa eBabelĩ.  

2Neryo omukulu wʼabateya abya iniabirihamba Yeremĩa, mwamubwira ati, Omwami 

Mukulu, Nyamuhanga wawe mwalaga erĩkwa erĩ busana na hano.  

3Kandi omwami Mukulu abiriretalyo nʼerikola ngoko alaga kusangwa mwabĩrĩhalĩrya 

Omwami Mukulu, kandi simwetakenga omulenge wuwe, kikaleka omwatsi oyũ 

ĩnĩabahĩkako.  

4Na lino, lebaya, ngakubohola mũnabwĩre kwʼamahulula awali oko byala byawe. 

Wamasĩma erigenda haguma nage eBabelĩ, wase, nasyakulembera ndeke. Nĩkwa 

wamatĩndasĩma eriasa haguma nage eBabelĩ, sihali mwatsi. Lebaya, ekihugo kyosĩ 

kiri embere syawe. Aho gũkasĩma nʼahatolere omo meso wawe uyeho.  

5Neryo omugulu Yeremĩa ate agenda, mwabũga ati, Usube eyiri Gedalĩa mugala wa 

Ahĩkamũ, mugala wa Safanũ, oyo mwami wʼeBabelĩ ayira mo mũtabalĩ oko mĩyĩ 

yʼeYũda, Wĩkale naye omo katĩkatĩ kʼabandu, kutse ugende eyo ahatolere omo meso 

wawe. Neryo omukulu wʼabateya mwamuha akalyo nʼolũsũnzo, kandi mwamuleka ati 

agende.  

6Neryo Yeremĩa mwaya eyiri Gedalĩa mugala wa Ahĩkamũ eMĩsĩpa, mwĩkala haguma 

naye omo katĩkatĩ kʼabandu abasĩgala omo kihugo.  

7Neryo abakulu bosĩ bʼemilondo ababya omolĩ, ibo nʼabandu babo, mobowa ambu 

omwami wʼeBabelĩ abĩrĩhĩra Gedalĩa mugala wa Ahĩkamũ mo mũtabalĩ omo kihugo, 

kandi inabirimuha erĩteya abalume, nʼabakalĩ, nʼabana, abera kutsibu bʼekihugo 

abatahekawa mo banyegwa eBabelĩ. 

8Neryo mobahĩka uku Gedalĩa eMĩsĩpa, haguma na Ĩsĩmaelĩ mugala wa Netanĩa, na 

Yohananĩ na Yonatana abagala ba Karea, na Seraya mugala wa Tanũhĩmetĩ, nʼabagala 

ba Efaĩ Omũnetofatĩ, na Yezanĩa mugala wa Makatĩtĩ, ibo nʼabalume babo.  

9Na Gedalĩa mugala wa Ahĩkamũ, mugala wa Safanũ mwalahĩrya kubo nʼoko balume 

babo ati, Simubahe erikolera Abakaldea. Mwĩkale omo kihugo, mukolere omwami 

wʼeBabelĩ, imwatoka erĩowana.  

10Nĩkwa ĩngye, lebaya nasyĩkala eMĩsĩpa, eribahanganira embere syʼAbakaldea 

abakatũhĩkako. Nĩkwa ĩnywe, mwohe ebĩnyũ nʼebĩgũma byʼekirimo kyʼomwisi, 

nʼamagũta, mũhĩrebyo omo nyungu syenyũ, kandi mwĩkale omo mĩyĩ yenyũ eyo 

mwabĩrĩhũnga.  

11Nibya Abayũda bosĩ ababya eMoabũ, nʼomo katĩkatĩ kʼabana ba Amonĩ, 

nʼabʼeEdomũ, nʼababya omo bindi bihugo byosĩ, mobowa ngoko mwami wʼeBabelĩ 

abĩrĩsĩga abasĩgalira bʼeYũda, nʼakandi ngoko abĩrĩhĩra Gedalĩa mugala wa Ahĩkamũ 

mugala wa Safanũ eritabalirabo.  

12Neryo Abayũda bosĩ mobasubula bakalũa ehosĩ bahiyirawa, mobahĩka omo kihugo 

kyʼeYũda, nʼuku Gedalĩa, eMĩsĩpa, moboha ebĩnyũ nʼebĩgũma byʼekirimo kyʼomwisi 

ebingi kutsibu.  

Embĩta ya Baalĩsĩ 

13Neryo Yohananĩ mugala wa Karea, nʼabakulu bosĩ bʼemilondo yʼabasĩrĩkanĩ eyabya 

omolĩ mobahĩka uku Gedalĩa eMĩsĩpa. 

14Mobamubwira bati, Ũnasĩ ngoko Baalĩsĩ omwami wʼabana ba Amonĩ abirituma 

Ĩsĩmaelĩ mugala wa Netanĩa erĩkwĩta kwehĩ? Nĩkwa Gedalĩa mugala wa Ahĩkamũ 

mwatĩkĩrĩryabo.  

15Neryo Yohananĩ mugala wa Karea mwabwira Gedalĩa eMĩsĩpa bũbĩso-bĩso ati, 

Ngakũbũlaya uleke nyigende erĩĩta Ĩsĩmaelĩ mugala wa Netanĩa, isihali mundu 

wasyaminyago. Busana nakĩ angakwĩta, nʼAbayũda bosĩ ababĩrĩhĩndana aho guli 

ibapanza-panzwa, nʼamasĩgalira wʼeYũda iniahera kwehĩ?  

16Nĩkwa Gedalĩa mugala wa Ahĩkamũ mwabwira Yohananĩ mugala wa Karea ati, 

Susyekola omwatsi oyũ, kusangwa ukahandikirira Ĩsĩmaelĩ nʼamabehĩ.  

 

Yeremĩa 41 

Ĩsĩmaelĩ akĩta Gedalĩa nʼabandu buwe 

1Neryo oko mukera wʼeyirinda, Ĩsĩmaelĩ mugala wa Netanĩa, mugala wa Elĩsama, 

omuguma wʼolubuto lwʼabana bʼomwami, nʼowʼoko bakulu bʼomwami, nʼabandu 

ĩkũmĩ haguma naye, mobahĩka eyiri Gedalĩa mugala wa Ahĩkamũ eMĩsĩpa. Neryo 

omugulu babya bakalya obundu bo haguma eMĩsĩpa,  

2Ĩsĩmaelĩ mugala wa Netanĩa mwahangana haguma nʼabandu ĩkũmĩ ababya haguma 

naye mobaswĩrya Gedalĩa omugala wa Ahĩkamũ mugala wa Safanũ, mobamwĩta omo 

mũyalĩ, oyo mwami wʼeBabelĩ ayira mo mũtabalĩ oko kihugo.  

3Kandi Ĩsĩmaelĩ mwĩta Abayũda bosĩ ababya haguma na Gedalĩa eMĩsĩpa, 

nʼAbakaldea ababanikayo, bo bandu bʼamalwa.  

4Neryo oko kiro kyʼakabiri abere abĩta Gedalĩa, omugulu oyo isihali mundu wasĩgo,  

5neryo mohahĩka bandu makũmĩ munani bakalũa eSekemũ, nʼeSĩlo nʼeSamarĩa, 

ĩbabĩrĩsĩsa esyonderũ syabo nʼesyongimba sĩsatĩkĩre, ibabiriyibandanga, ibanawite 

omo byala byabo amahere wʼeyĩsyano nʼobukwa, eriretabyo oko nyũmba yʼOmwami 

Mukulu.  

6Na Ĩsĩmaelĩ mugala wa Netanĩa mwahuluka eMĩsĩpa erĩyahĩndana nabo, mwalira 

akagenda. Neryo abere ahĩndana nabo mwabwirabo ati, Mwase eyiri Gedalĩa, mugala 

wa Ahĩkamũ.  

7Neryo omugulu bahĩka omo katĩkatĩ kʼomũyĩ, Ĩsĩmaelĩ mugala wa Netanĩa nʼabandu 

ababya haguma naye mwĩtabo, mwagusabo omo buhya bwʼamagetsi.  

8Nĩkwa abandu ĩkũmĩ ababanika omo katĩkatĩ kabo mobabwira Ĩsĩmaelĩ bati, Sũtwĩte, 

kusangwa tuwite ebindu ebĩbĩsĩrwe omolĩ, engano nʼekisusu nʼamagũta, nʼobuki. 

Neryo mwalekabo, mwatĩtabo haguma nʼabagala babo.  

9Nĩkwa obuhya bwʼamagetsi obo Ĩsĩmaelĩ agusa mwʼebĩnda byʼabandu ĩta aho busana 

na Gedalĩa, bwabya buhya obo Asa atakula busana nʼeriubaha Baasa omwami 

wʼeĨsraelĩ, nĩkwa Ĩsĩmaelĩ mugalawa Netanĩa mũsũlya mubo abĩtawa.  

10Neryo Ĩsĩmaelĩ mwaheka omo bunyegwa abasĩgalira bosĩ bʼabandu ababya eMĩsĩpa, 

ba bali bʼomwami, nʼabandu bosĩ abasĩgala eMĩsĩpa, abo Nebũzaradanĩ omukulu 

wʼabateya ahĩra omo byala bya Gedalĩa mugala wa Ahĩkamũ. Litya Ĩsĩmaelĩ mugala 

wa Netanĩa mwatwalabo omo bunyegwa, iniakalola eyiri abana ba Amonĩ.  

11Nĩkwa Yohananĩ mugala wa Karea, nʼabakulu bosĩ bʼemilondo yʼabasĩrĩkanĩ 

ababya haguma naye mobowa ebibi byosĩ ebyo Ĩsĩmaelĩ mugala wa Netanĩa, abya 

akolĩre.  

12Neryo mobĩmya abandu bosĩ, mobayalwa na Ĩsĩmaelĩ mugala wa Netanĩa, 

mobamweya hakũhĩ nʼekitsinga kinene ekyabya eGĩbeonĩ.  

13Neryo omugulu abandu bosĩ ababya haguma na Ĩsĩmaelĩ balangira Yohananĩ mugala 

wa Karea, nʼabakulu bʼemilondo ababya haguma naye, mobatsema.  

14Neryo abandu bosĩ abo Ĩsĩmaelĩ ahũnga eMĩsĩpa mobabinduka erisubula eriya eyiri 

Yohananĩ mugala wa Karea.  

15Nĩkwa Ĩsĩmaelĩ mugala wa Netanĩa mwabala akatswa uku Yohananĩ haguma 

nʼabandu munani, mwaya eyiri abana ba Amonĩ. 

16Neryo Yohananĩ mugala wa Karea nʼabakulu bosĩ bʼemilondo ababya haguma naye 

mwĩmya abasĩgalira bʼabandu abo asagula Ĩsĩmaelĩ mugala wa Netanĩa eMĩsĩpa, 

enyũma abĩta Gedalĩa mugala wa Ahĩkamũ, abalume bʼamalwa, nʼabakalĩ, nʼabana, 

nʼababũnĩre, abo asũbũlaya eGĩbeonĩ. 

17Neryo mobagenda, mobĩkala eGerũtĩ-Kĩmũhamũ, eyiri hakũhĩ nʼeBetelehemũ, bati, 

bakaya eMĩsĩrĩ,  

18busana nʼAbakaldea. Kusangwa babya bakubahabo, kusangwa Ĩsĩmaelĩ mugala wa 

Netanĩa ĩnĩabĩrĩta Gedalĩa mugala wa Ahĩkamũ, oyo mwami wʼeBabelĩ ayira mo 

mũtabalĩ wʼekihugo ekyo.  

Yeremĩa 42 

Abayũda bakabũlaya Yeremĩa bati asabirebo 

1Neryo abakulu bosĩ bʼemilondo, ye Yohananĩ mugala wa Karea, na Yezanĩa mugala 

wa Hosaya, nʼabandu bosĩ erĩtsũka oko muke nʼerĩhĩka oko mukulu mobasegera 

hakũhĩ 

2nʼeribwira omũmĩnyererĩ Yeremĩa bati, kĩsĩ-kĩsĩ tuti, Erisaba lyetu lĩhĩke embere 

syawe, kandi musabire oko Mwami Mukulu Nyamuhanga wawe, busana nʼabandu 

aba bosĩ abasĩgalira. Kusangwa twamasaka mo bandu bake oko bangi, ngoko ameso 

wawe amabitulolako,  

3Omwami Mukulu Nyamuhanga wawe atoke erĩtũkangya enzira eyo twangalabamo, 

nʼomwatsi ogo twangakola.  

4Neryo omũmĩnyererĩ Yeremĩa mwabwirabo ati, Namabĩbowa. Lebaya, nasyasaba 

Omwami Mukulu, Nyamuhanga wenyũ ngʼebĩnywa byenyũ. Neryo ekĩnywa kyahi 

Omwami Mukulu asyasũbĩrya, nasyababwirakyo sĩndĩendĩsyababĩsa ekĩnywa 

nʼekiguma.  

5Neryo mobabwira Yeremĩa bati, Omwami Mukulu abye mũlangĩrĩ wa kwenene 

nʼoyuteregula omo katĩkatĩ ketu, twamatindakola ngʼekĩnywa kyosĩ ekyo Mwami 

Mukulu Nyamuhanga wawe asyakutumako busana netu.  

6Kyamabya kibuya kutse kyamabya kibi, twasyakenga omulenge wʼOmwami Mukulu 

Nyamuhanga wetu, oyo tukakutumako, ikyabya kibuya ũkwʼĩtwe, omugulu tukakenga 

omulenge wʼOmwami Mukulu Nyamuhanga wetu.  

7Neryo enyũma wʼebiro ĩkũmĩ, ekĩnywa kyʼOmwami Mukulu, mokyahĩka uku 

Yeremĩa.  

8Neryo mwabirikira Yohananĩ mugala wa Karea, nʼabakulu bosĩ bʼemilondo ababya 

haguma naye, nʼabandu bosĩ erĩtsũka oko muke nʼerĩhĩka oko mukulu,  

9mwabwirabo ati, Omwami Mukulu Nyamuhanga wʼeĨsraelĩ oyo mwanyitumako, 

erĩhĩra erisaba lyenyũ embere siwe, ati, 

10Mwamĩkala omo kihugo kino, neryo nasyabahĩmba, butsira erĩbahĩmbũla, kandi 

nasyabahanda butsira eribakunungula, kusangwa nasyayĩkakĩrya busana nʼerĩkwa 

eryo nabiribakolera.  

11Simubahe omwami wʼeBabelĩ, oyo mukubaha. Simumubahe, Omwami Mukulu 

atya. Kusangwa ĩngye indi haguma nenyũ erĩbalamya, nʼerĩbalũsya omo byala biwe. 

12Kandi nasyabaha eriganyira, kyasyaleka iniabaganyira, nʼerĩbasũbya omo kihugo 

kyenyũ.  

13Nĩkwa mwamabũga muti, Sĩtwendĩsyĩkala omo kihugo kino; imutakenga omulenge 

wʼOmwami Mukulu, Nyamuhanga wenyũ, 

14muti, Iyihi, nĩkwa twasyaya omo kihugo kyʼeMĩsĩrĩ, eyo tutendisyalola oko malwa, 

kutse erĩowa omulenge wʼengubi, kutse erĩkwa enzala yʼakalyo, nʼeyo twasyĩkala.  

15Neryo lino, muhulikirire ekĩnywa kyʼOmwami Mukulu, ĩnywe mwasĩgalira eYũda. 

Omwami Mukulu, wʼemilondo, Nyamuhanga wʼeĨsraelĩ ati, Mwamahatikana erĩlolya 

obũsũ bwenyũ eriingira eMĩsĩrĩ nʼeriyabungirayo,  

16neryo omũyalĩ ogo mukubaha, asyabatangayo omo kihugo kyʼeMĩsĩrĩ. Nʼenzala, 

eyo mukubaha, yasyabakwamirira kutsibu eMĩsĩrĩ, nibya mwasyaholerayo.  

17Ko kyasyabya kitya oko bandu bosĩ abakahatikana bati bakaya eMĩsĩrĩ eribungirayo. 

Basyahola omo mũyalĩ, nʼomo nzala, nʼomo ndwala yʼakasũsũ. Isihali nʼomuguma 

oyo wasyasaka kutse eribala erĩkwa eryo nasyaleterabo.  

18Kusangwa Omwami Mukulu wʼemilondo, Nyamuhanga wa Ĩsraelĩ ati, Ngoko 

erihitana lyage, nʼeriagalirwa lyage byabĩrĩũtũlĩrwa oko ndũlanĩ syʼeYerũsalema, 

erihitana lyage ko lyasyũtũlĩrwa litya ũkwʼĩnywe, omugulu mwasyingira eMĩsĩrĩ. 

Nenyũ mwasyabya kĩtsũmĩ, nʼekindu kyʼenye nʼobutakirwa, nʼekĩponĩrwe. Kandi 

simwendisyaswalangira hano.  

19Ĩnywe basĩgalira bʼeYũda, Omwami Mukulu abĩrĩbũga busana nenyũ ati, Simuye 

eMĩsĩrĩ. Muminye kwenene ngoko nabĩrĩbatũlĩrago mũnabwĩre. 

20Kusangwa mwabiriyiteba omo mitima yenyũ. Kusangwa nĩ nywe mwanyituma oko 

Mwami Mukulu Nyamuhanga wenyũ muti, Utusabire oko Mwami Mukulu, 

Nyamuhanga wetu. Nʼoko byosĩ ebyo Mwami Mukulu Nyamuhanga wetu asyabũga, 

utubwire utya netu twasyakolabyo.  

21Nage nabĩrĩbatũlĩrago mũnabwĩre, nĩkwa simwetakenga omulenge wʼOmwami 

Mukulu Nyamuhanga wenyũ omo mwatsi nʼomuguma ukwʼebyo anyituma 

ũkwʼĩnywe.  

22Neryo lino muminye kwenene ngoko mwasyahola omo mũyalĩ nʼomo nzala, nʼomo 

ndwala yʼakasũsũ eyo mukasonda erigenda nʼerĩĩkala.  

 

Yeremĩa 43 

Abayũda bakaya eMĩsĩrĩ omo pono 

1Neryo omugulu Yeremĩa oyo Mwami Mukulu, Nyamuhanga wabo atuma, abere 

abibuga eribwira abandu bosĩ ebĩnywa byosĩ byʼOmwami Mukulu Nyamuhanga 

wabo, ebĩnywa ebĩ byosĩ,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2neryo Azaria mugala wa Hosaya, na Yohananĩ mugala wa Karea, nʼabandu bosĩ 

abayipipa mobabwira Yeremĩa bati, Ũkabũga amabehĩ! Omwami Mukulu 

Nyamuhanga wetu mwatakutuma erĩbũga ati, Simusyegenda eMĩsĩrĩ erĩĩkalayo.  

3Nĩkwa Barũkũ mugala wa Nerĩa akakũtsotsomereraya busana netu, erituhotera omo 

byala byʼAbakaldea, ibatoka erĩtwĩta, kutse eritutwala mo banyegwa eBabelĩ.  

4Neryo litya Yohananĩ mugala wa Karea, nʼabakulu bosĩ bʼemilondo nʼabandu bosĩ 

mobatakenga omulenge wʼOmwami Mukulu erĩĩkala omo kihugo kyʼeYũda.  

5Nĩkwa Yohananĩ mugala wa Karea, nʼabakulu bosĩ bʼemilondo, mobatwala 

abasĩgalira bosĩ bʼeYũda abasubula bakalũa omo bihanda byosĩ eyo bahigirawa 

busana nʼerĩĩkala omo kihugo kyʼeYũda,  

6abalume nʼabakalĩ, nʼabana, nʼabali bʼomwami, nʼobuli mundu oyo Nebũzaradanĩ 

omukulu wʼabateya asĩganaya haguma na Gedalĩa mugala wa Ahĩkamũ, mugala wa 

Safanũ, haguma nʼomũmĩnyererĩ Yeremĩa, na Barũkũ mugala wa Nerĩa— 

7neryo mobingira omo kihugo kyʼeMĩsĩrĩ, kusangwa mobatakenga omulenge 

wʼOmwami Mukulu. Mobahĩka eTapanesĩ.  

Nyamuhanga ati akandĩsyakĩnda eMĩsĩrĩ omo byala bya Nebũkadeneza 

8Neryo ekĩnywa kyʼOmwami Mukulu mokyahĩka uku Yeremĩa eTapanesĩ kiti,  

9Wĩmaye amabwe manene manene omo byala byawe ũbĩsego omo londo lwʼerĩhĩmba 

amatafalĩ awali omo lũkyo lwʼenyũmba ya Farao eTapanesĩ, omo meso wʼabandu 

bʼeYũda.  

10Ubwirebo uti, Omwami Mukulu wʼemilondo, Nyamuhanga wʼeĨsraelĩ akabũga ati, 

Lebaya, nasyatumira Nebũkadeneza omwami wʼeBabelĩ, omugombe wage, nasyahĩra 

ekĩtũmbĩ kiwe kyʼobwami endata oko mabwe ago nabĩrĩbĩsa. Naye asyasanza ehema 

yiwe yʼerĩkangabasanĩa endata kugo.  

11Kandi asyasa nʼerĩswĩrya ekihugo kyʼeMĩsĩrĩ, ngoko mũlĩsya akayahabwa oluholo, 

nʼabandu bʼerinyegwa basyanyegwa, nʼabandu busana nʼomũyalĩ basyahabwa oko 

mũyalĩ.  

12Nage nasyakya omuliro oko hekalũ syʼesyonyamuhanga syʼeMĩsĩrĩ. Asyahĩsyabo, 

nʼerĩhũngabo. Naye asyayambalya ekihugo kyʼeMĩsĩrĩ, ngoko mũlĩsya akayambalaya 

olukimba luwe. Naye asyalũayo omo buholo.  

13Nibya asyatulanga esyondũyĩ syʼeBetĩ-semesĩ, esiri omo kihugo kyʼeMĩsĩrĩ. Nibya 

asyahĩsya esyohekalũ syʼesyonyamuhanga syʼeMĩsĩrĩ omo muliro.  

Yeremĩa 44 

Nyamuhanga asyasuyira Abayũda eMĩsĩrĩ 

1Ekĩnywa ekyahĩka uku Yeremĩa busana nʼAbayũda bosĩ abĩkere omo kihugo 

kyʼeMĩsĩrĩ, ababya bĩkere eMĩgdolĩ, nʼeTapanesĩ, nʼeNofũ, nʼomo kihugo kyʼePatro, 

kiti,  

2Omwami Mukulu wʼemilondo, Nyamuhanga wa Ĩsraelĩ ati, Mwabirilangira ebitsibu 

byosĩ ebyo nabiriretera eYerũsalema, nʼoko mĩyĩ yosĩ yʼeYũda. Kandi, lebaya, 

mũnabwĩre nĩ kĩma, sihali mundu wĩkere muyo.  

3Busana nʼebibi byabo ebyo bakola nʼerĩnyĩhĩtanĩa, kusangwa mobayahĩsya obukwa, 

nʼerikolera esindi nyamuhanga, esyo batabya basĩ, kutse ibo, kutse ĩnywe, kutse 

abotata wenyũ.  

4Nĩkwa monabatumira abagombe bage bosĩ abamĩnyererĩ, kandi nʼakandi, nyiti, 

Koko, Simukole omwatsi oyũ wʼesyonye, ogo ngakwa obusu.  

5Nĩkwa mobatowa, kutse eritega okũtũ kwabo erireka ebibi byabo nʼerĩtĩndahĩsya 

obukwa oko Sindi nyamuhanga.  

6Kyaleka erihitana lyage nʼeriagalirwa lyage ĩbyũtũlĩrwa nʼeriaka omo mĩyĩ yʼeYũda, 

nʼomo nzira syʼeYerũsalema. Nayo yabiribya mulala nʼekĩma, ngoko biri mũnabwĩre.  

7Neryo lino Omwami Mukulu, Nyamuhanga wʼemilondo, Nyamuhanga wʼeĨsraelĩ ati, 

Busana nakĩ mukakola erĩkwa lingaha busana nenyũ kwehĩ? Muti mũkĩta omo katĩkatĩ 

kenyũ abalume nʼabakalĩ, nʼabana, nʼesyomekeke, omo katĩkatĩ kʼeYũda, 

nʼerĩtĩndasakya nʼomuguma,  

8ĩmũkanyĩhĩtanaya omo mĩbĩrĩ yʼebyala byenyũ, erĩhĩsya obukwa oko Sindi 

nyamuhanga omo kihugo kyʼeMĩsĩrĩ, eyo mukaya erĩĩkala, imwatoka erihola, nʼeribya 

kĩtsũmĩ nʼekyʼerisekwa omo katĩkatĩ kʼebihanda byosĩ byʼekihugo.  

9Mwabiribirirwa ebibi byʼabotata wenyũ, nʼebibi byʼabami bʼeYũda, nʼebibi 

byʼabakalĩ babo, nʼebibi byenyũ, nʼebibi byʼabakalĩ benyũ, ebyo bakola omo kihugo 

kyʼeYũda, nʼomo nzira syʼeYerũsalema kwehĩ?  

10Sĩbetayĩkehya nʼerĩhĩka mũnabwĩre, kutse sibetubaha, kutse erirendera omo 

migambo yage, kutse omo bihano byage, ebyo nahĩra embere syenyũ nʼembere 

syʼabotata wenyũ.  

11Neryo busana nʼekyo Omwami Mukulu wʼemilondo, Nyamuhanga wa Ĩsraelĩ, ati, 

Lebaya, nasyabaletera erĩkwa, nʼerĩherya eYũda yosĩ.  

12Nage nasyalũsya abasĩgalira bʼeYũda, ababĩrĩyĩsũnza eriya omo kihugo kyʼeMĩsĩrĩ 

erĩĩkalayo, nʼabosĩ basyahwa omo kihugo kyʼeMĩsĩrĩ. Basyakwa omo mũyalĩ, nʼomo 

nzala. Basyahola erĩtsũka oko muke nʼerĩhĩka oko mukulu omo mĩyalĩ, nʼomo nzala. 

Kandi basyabya batakirwa, nʼekindu kyʼesyonye, nʼekĩtsũmĩ, nʼekyʼeriponwa.  

13Kusangwa nasyasuyira abĩkere omo kihugo kyʼeMĩsĩrĩ, ngoko nabirisuyira 

eYerũsalema, omo mũyalĩ, nʼomo nzala, nʼomo ndwala yʼakasũsũ.  

14Byasyaleka ihatabya nʼomuguma wʼabasĩgalira bʼeYũda ababiriya omo kihugo 

kyʼeMĩsĩrĩ erĩĩkalayo, oyo wasyabala, kutse erisaka, okwʼisubula omo kihugo 

kyʼeYũda, ekyo bakayiketera erisubamo nʼerĩĩkalayo. Kusangwa sihali oyo 

wasyasubula, ba nʼabasayĩ bake.  

15Neryo abalume bosĩ ababya basĩ kwʼabakalĩ babo bahĩsaya obukwa oko Sindi 

nyamuhanga, nʼabakalĩ bosĩ abimana hakũhĩ, endeko nene, ba bandu bosĩ ababya 

bĩkere omo kihugo kyʼeMĩsĩrĩ, ePatro, mobasũbĩrya Yeremĩa batĩ,  

16Ekĩnywa ekyo watubwira omo lĩna lyʼOmwami Mukulu, sitwendikuhulikirira!  

17Nĩkwa twasyaberererya obuli kĩnywa ekyabirihuluka omo buno bwetu, erĩhĩsya 

obukwa oko mwami-kalĩ wʼelubula, nʼerĩmũtũlĩra amahere wʼerĩpũlya, ngoko 

twabirikola, ĩtwe nʼabotata wetu, nʼabami betu, nʼabanya-mwami betu bakola omo 

mĩyĩ yʼeYũda, nʼomo nzira syʼeYerũsalema. Kusangwa oko mugulu oyo twabya 

nʼakalyo kangi, motwĩkala ndeke, motutalola uku kitsibu.  

18Nĩkwa omugulu tũmbaya erĩhĩsya obukwa oko mwami-kalĩ wʼelubula nʼerĩmũtũlĩra 

amahere wʼerĩpũlya, twabiribula ebindu byosĩ, kandi twabirihwa omo mũyalĩ 

nʼenzala.  

19Nʼomugulu twahĩsaya amahere oko mwami-kalĩ wʼelubula, nʼerĩmũtũlĩra amahere 

wʼerĩpũlya, twabya isituli nʼabiba twe omugulu twamutsumbira ebitole omo 

kĩsosekanĩo kiwe, nʼerĩmũtũlĩra amahere wʼerĩpũlya kwehĩ?  

20Neryo Yeremĩa mwabwira abandu bosĩ, abalume nʼabakalĩ, abandu bosĩ 

abamũsũbĩraya bʼatya—ati,  

21Nĩkwa busana nʼamahere awakatũmba ogo mwalũsaya omo mĩyĩ yʼeYũda nʼomo 

nzira syʼeYerũsalema, ĩnywe nʼabotata wenyũ, nʼabami benyũ, nʼabanya-mwami 

benyũ, nʼabandu bʼekihugo, Omwami Mukulu mwatibukabo, mokĩtahĩka omo 

bũlengekanĩa buwe kwehĩ?  

22Kyaleka Omwami Mukulu iniatatoka eriyisiga busana nʼebibi byʼemĩbĩrĩ yenyũ, na 

busana nʼesyonye esyo mwabirikola. Kikaleka ekihugo kyenyũ ikyabya kĩma, 

nʼekindu kyʼesyonye, nʼekĩtsũmĩ, ekite mo mundu, ngoko kiri mũnabwĩre.  

23Kusangwa mwabĩrĩokererya amahere oko Sindi nyamuhanga na kusangwa 

mwabirikola ebibi oko Mwami Mukulu, isimwetakenga omulenge wʼOmwami 

Mukulu, kutse erirendera omo migambo yiwe, kutse omo mahano wuwe, kutse 

erĩtũlago liwe. Busana nʼekyo erĩkwa erĩ ryabĩrĩbahĩkako, ngoko liri mũnabwĩre.  

24Kandi Yeremĩa mwabwira abandu bosĩ, nʼabakalĩ bosĩ ati, Mowe ekĩnywa 

kyʼOmwami Mukulu ĩnywe bosĩ ba Yũda abali omo kihugo kyʼeMĩsĩrĩ.  

25Omwami Mukulu wʼemilondo, Nyamuhanga wʼeĨsraelĩ ati, Ĩnywe nʼabakalĩ benyũ 

mwabĩrĩbũga omo buno bwenyũ, nʼerĩberereryago omwʼikola lyenyũ, muti kwenene 

twasyaberererya erilaga lyetu eryo twalaga, erĩhĩsya amahere oko mwami-kalĩ 

wʼelubula, nʼerĩmũtũlĩra amahere wʼerĩpũlya. Ego mukole erilaga lyenyũ, 

mũberereraye erilaga lyenyũ.  

26Neryo mowe ekĩnywa kyʼOmwami Mukulu, abandu bosĩ bʼeYũda abĩkere omo 

kihugo kyʼeMĩsĩrĩ. Omwami Mukulu ati, Mũlebaye, nabĩrĩlahĩrya oko lĩna lyage 

ĩnene, nyiti, Erĩna lyage siryendisyaswahulwa omo buno bʼomundu nʼomuguma 

wʼeYũda omo kihugo kyosĩ kyʼeMĩsĩrĩ, bati, Ngoko Mukama Mwami Mukulu aneho. 

27Lebaya, ngalemberabo busana nʼerĩkwa, si busana nʼebibuya. Nʼabandu bosĩ 

bʼeYũda abali omo kihugo kyʼeMĩsĩrĩ basyahwa omo mũyalĩ, nʼomo nzala, erĩhĩka 

aho basyahwera.  

28Nʼabakabala omũyalĩ basyasubula erĩlũa omo kihugo kyʼeMĩsĩrĩ eriya omo kihugo 

kyʼeYũda, ni bake oko miganzo. Neryo abasĩgalira bosĩ bʼeYũda, abaya omo kihugo 

kyʼeMĩsĩrĩ erĩĩkalayo basyaminya nga nĩ kĩnywa kyandi kyasyahangana, ekyage kutse 

ekyabo. 

29Omwami Mukulu ati, Ekĩ kyasyabya ekiminyikalo busana nenyũ, nasyabasuyira 

hano, imwatoka eriminya ngoko ebĩnywa byage byasyahangana busana nʼerĩkwa 

lyenyũ.  

30Omwami Mukulu ati, Lebaya, nasyaha Farao-Hofra omwami wʼeMĩsĩrĩ omo byala 

byʼesyonzĩgũ siwe, nʼomo byala byabo, abakasonda-sonda engebe yiwe, ngoko naha 

Zedekĩa omwami wʼeYũda omo byala bya Nebũkadeneza omwami wʼeBabelĩ, oyo 

wabya nzĩgũ yiwe, nʼoyo wasonda-sonda engebe yiwe.  

 

Yeremĩa 45 

Suyisondere emyatsi yawe 

1Ekĩnywa ekyo mũmĩnyererĩ Yeremĩa abwira Barũkũ mugala wa Nerĩa, omugulu 

asaka ebĩnywa ebyo omo kitabu, bĩkalũa omo buno bwa Yeremĩa, oko mwaka 

wʼakani wa Yehoyakĩmũ mugala wa Yosĩa, omwami wʼeYũda, kiti,  

2Omwami Mukulu, Nyamuhanga wʼeĨsraelĩ, akabũga nawe, uwe Barũkũ, ati,  

3Mowabũga uti, Obũlĩge lino ũkwʼĩngye! Kusangwa Omwami Mukulu abiritomeka 

obũlĩge oko bũlũmĩ bwage. Nabiriluha busana nʼerĩsĩmba lyage, isindibana eriluhuka.  

4Neryo umubwire uti, Omwami Mukulu akabũga ati, Lebaya, ekyo nabĩrĩhĩmba 

ngahĩmbũlakyo, nʼekyo nahera ngakulakyo, ekyo, kye kihugo kyosĩ.  

5Nĩkwa uwe, ukayisondera emyatsi minene kwehĩ? Susondeyo, Omwami Mukulu ati, 

Kusangwa lebaya, nasyaleta erĩkwa oko mibiri yosĩ. Nĩkwa engebe yawe 

nasyakuhayo ngʼebinyegwa ehosĩ ukaya.  

Yeremĩa 46 

Nebũkadeneza akakĩnda eMĩsĩrĩ 

1Ekĩnywa kyʼOmwami Mukulu ekyahĩka oko mũmĩnyĩrerĩ Yeremĩa busana 

nʼebihanda.  

2Busana nʼeMĩsĩrĩ, busana nʼabasĩrĩkanĩ ba Farao-Neko, omwami wʼeMĩsĩrĩ eyabya 

hakũhĩ nʼolũsĩ Efũratĩ eKarkemĩsĩ, abo Nebũkadeneza omwami wʼeBabelĩ akĩnda 

omo mwaka wʼakani wa Yehoyakĩmũ mugala wa Yosĩa, omwami wʼeYũda.  

3Mũkokotaye engabo nene nʼengabo enge, musegere ahali amalwa!  

4Mũtegekanaye esyosabayĩrĩ, mubye kusyo, muhangane haguma nʼengofira 

yʼekyuma. Mũtendereraye amatũmo, mwambale amupa wʼebyuma.  

5Omwami Mukulu ati, Busana nakĩ namalangira ekyo kwehĩ? Babĩrĩkwa obuba, 

babirisuba enyũma. Esyombangĩ syabo syabĩrĩkĩndwa ahisi, syabirisaga, sibekebera 

enyũma. Obuba buli oko mbande syosĩ.  

6Omundu oyukanguha siatibite, kutse embangĩ siyibale, ebwanga bwʼelutambi 

lwʼendata hakũhĩ nʼolũsĩ Efũratĩ babĩrĩtwĩkala nʼeriwa.  

7Oyũ nindi oyukahangana ngʼeNĩlĩ, ngʼesyonyũsĩ nʼamagetsi wasyo akayigusanga 

kwehĩ?  

8EMĩsĩrĩ ikahangana ngʼeNĩlĩ, ngʼesyonyũsĩ nʼamagetsi wasyo akayigusanga. Naye 

akabũga ati, Nasyahangana, nasyaswika ekihugo. Nasyaherya omũyĩ kwenene 

nʼesyondũlanĩ syayo.  

9Ĩnywe esyosabayĩrĩ, muhetuke. Nenyũ esyogalĩ mugende kutsibu. Esyombangĩ 

sirendere embere. Abandu bʼeEtĩopĩa nʼePũtĩ, abakahamba engabo. Abalũdĩmũ, 

abakahamba nʼerĩkakya obuta. 

10Kusangwa ekiro ekyo ni kiro kyʼomukama Omwami Mukulu wʼemilondo, ekiro 

kyʼerĩkĩsya, iniatoka erĩkĩsĩrya oko nzĩgũ siwe. Nʼomũyalĩ asyalya nʼerĩũgũta, 

asyapũlya nʼerĩũgũta nʼerĩpũlya ndeke omusasi wabo. Kusangwa hasyabya erĩĩta 

busana nʼomukama Omwami Mukulu wʼemilondo, omo kihugo kyʼelutambi 

lwʼendata hakũhĩ nʼolũsĩ Efũratĩ.  

11Uwe mwali wʼeMĩsĩrĩ, uhetukire eGĩleadĩ, uheke amagũta wʼobũbalya! Wabiribana 

obũbalya bungi bo busa, sihali erilama busana nawe.  

12Ebihanda byabĩrĩowa engulu yʼesĩsonĩ syawe, nʼekihugo kyoswĩre nʼekiriro kyawe, 

kusangwa omũsĩrĩkanĩ abĩrĩtwĩkala oko gundi mũsĩrĩkanĩ, abosĩ babiri babiriwa ahisi 

haguma.  

13Ekĩnywa ekyo Mwami Mukulu abũga nʼomũmĩnyererĩ Yeremĩa busana nʼerĩhĩka 

lya Nebũkadeneza, omwami wʼeBabelĩ erĩĩta ekihugo kyʼeMĩsĩrĩ. 

14Mũtũlego eMĩsĩrĩ, mũtũlego eMĩgedolĩ, mũtũlego eNofũ, nʼeTapanesĩ. Mũbũge 

muti, Uhangane, ũyĩtegekanaye, kusangwa omũyalĩ abiribuga abandu abakũtĩmbĩreko.  

15Busana nakĩ esyombangĩ syawe syabiriwa ahisi kwehĩ? Sibetahangana kusangwa 

Omwami Mukulu abĩrĩswĩryasyo ahisi. 

16Babĩrĩtwĩkala nʼeriwanako ahisi ngendo nyingi. Neryo mobabũga bati, Tuhangane! 

Tusube oko bandu betu, nʼoko kihugo ekyo twabutawamo, ahate mũyalĩ 

wʼoyũkanũbaya.  

17Mobabirikirirayo, bati, Farao omwami wʼeMĩsĩrĩ ni lukanda lunene buyira. 

Abĩrĩlabya omugulu owahĩrawa! 

18Omwami akabũga ati, Ngoko nyiriho, Omwami Mukulu wʼemilondo, lyo lĩna liwe, 

kwenene omundu asyasa ngʼeTaborĩ omo bitwa, nʼakandi ngʼeKaramelĩ hakũhĩ 

nʼengetsi, kwʼasyasa atya.  

19Uwe mwali oyo wĩkere eMĩsĩrĩ, ũyĩtegekanaye nʼebindu byawe eriya omo 

bunyegwa. Kusangwa eNofa yasyabya kĩma, asyahĩsĩbwa, asyabya butsira Endũlanĩ.  

20EMĩsĩrĩ ni nyana mbuya, nĩkwa eyĩsũkĩ yikasira elutambi lwʼendata, ikasa! 

21Abasĩrĩkanĩ buwe abali omo katĩkatĩ kayo abali ngʼebyana byʼende ebĩnenehĩre, 

kusangwa babĩrĩbũnũkala, babiritibita haguma; mobatahangana. Kusangwa ekiro 

kyʼerihera lyabo kyabĩrĩhĩkĩrabo, omugulu wʼerisuyira lyabo.  

22Omulenge wabo akalaba ngʼowʼenzoka, kusangwa bakalaba ngʼomulondo 

wʼabasĩrĩkanĩ bakamũhĩkako nʼesyombasa, ngʼabasenyĩ.  

23Omwami Mukulu ati, Babirikonda omũsĩtũ wuwe, kwenene siendisyaswabanika, 

kusangwa ni bangi kwilaba esyongĩke, kandi sibeganzika.  

24Omwali wʼeMĩsĩrĩ abirihemulwa. Abĩrĩhĩrwa omo byala byʼabandu bʼelutambi 

lwʼendata.  

25Omwami Mukulu wʼemilondo, Nyamuhanga wʼeĨsraelĩ ati, Lebaya, nasyasuyira 

Amonĩ wʼeNo, na Farao, nʼeMĩsĩrĩ, haguma nʼesyonyamuhanga siwe, nʼabami buwe, 

ye Farao, nʼabandu abakayiketera ye.  

26Nage nasyahĩrabo omo byala byʼabandu abakasonda-sonda engebe yabo, nʼomo 

byala bya Nebũkadeneza omwami wʼeBabelĩ, nʼomo byala byʼabakulu buwe. 

Nʼenyũma wʼaho abandu basyĩkalamo, ngʼebiro bya kera, Omwami Mukulu atya.  

27Nĩkwa Yakobo, omugombe wage, Sigubahe, kutse nawe Ĩsraelĩ, susweke! 

Kusangwa, lebaya, nasyakũlamya erĩkũlũsya ehali, nʼabana bawe erĩlũa omo kihugo 

kyʼobunyegwa bwabo. Na Yakobo asyasubula, nʼerihumula nʼobuholo, isihali oyo 

Wasyaleka akatitimana.  

28Omwami Mukulu ati, Uwe Yakobo, omugombe wage, Sigubahe, kusangwa ĩngye 

indi haguma nawe. Kusangwa nasyabuga ebihanda byosĩ eyo nakubingira, nĩkwa 

sindiendĩsyakũherya. Nĩkwa nasyakukunga ndeke, isindiendisyakuleka nʼahake 

butakusuyira.  

Yeremĩa 47 

Nyamuhanga akasuyira Abafĩlĩstĩnĩ 

1Ekĩnywa kyʼOmwami Mukulu mokyahĩka oko mũmĩnyererĩ Yeremĩa busana 

nʼAbafĩlĩstĩnĩ, Farao ate akĩnda 

2Omwami Mukulu ati, Lebaya, amagetsi asyahuluka akalũa elutambi lwʼendata, nago 

asyabya ngʼolũsĩ olukabwaga, nago asyabwagira omo kihugo nʼoko byosĩ ebirimo, 

nʼomũyĩ nʼabĩkere mugo. Nʼabalume basyalaka, nʼesyondũlanĩ syosĩ syʼekihugo 

syasyalira.  

3Busana nʼolukanda lwʼeritibita lyʼesyosabayĩrĩ siwe, na busana nʼolukanda 

lwʼeritibita lyʼesyongali siwe, na busana nʼeriruruma lyʼebĩrĩngo biwe, abotata 

sibetabũnũkala busana nʼabana babo, busana nʼerioloba lyʼebyala byabo,  

4busana nʼekiro kikasa busana nʼerĩherya Abafĩlĩstĩnĩ bosĩ, erĩĩta obuli mũwatĩkya oyo 

wasaka eTĩro nʼeSĩdonĩ. Kusangwa Omwami Mukulu asyaherya Abafĩlĩstĩnĩ, abosĩ 

abasĩgere oko mũsĩke wʼeKafũtorĩ. 

5Oluhala lwabĩrĩhĩka eGaza, eAskelonĩ yabiritsanda. Uwe mũsĩgalira wʼomusya, 

wasyayibanda omo migulu yingahi kwehĩ?  

6Uwe mũyalĩ wʼOmwami Mukulu, wasvakĩrana mugulu wahi kwehĩ? Ũyĩhĩre omo 

lubo lwawe. Uluhuke, ubye bũkũtũ.  

7Asyatoka eribya bũkũtũ ati, Omwami Mukulu amabya abirihanago ekihano kwehĩ? 

Abirihana omũyalĩ busana nʼerilwa nʼeAskelonĩ na busana nʼomũsĩke wʼengetsi yʼeyo 

abirihamulago.  

Yeremĩa 48 

Eriminyerera busana na Moabũ 

1Busana na Moabũ. Omwami Mukulu wʼemilondo, Nyamuhanga wʼeĨsraelĩ akabũga 

ati, Obũlĩge uku Nebo! Kusangwa abĩrĩtsandĩbwa. Kĩrĩataĩmũ abirihemulwa, 

abĩrĩhũngwa. Ahakongotere hayo habirihemulwa nʼerisambulwa.  

2Eripipa busana na Moabũ sirikiri. Babiriya embĩta yʼerĩkwa busana nʼeHesĩbonĩ. 

Mwase, tũheraye ekihanda kya Moabũ. Nawe Madĩmenĩ, wasyahũnerĩbwa. Omũyalĩ 

asyakukwama.  

3Omulenge wʼekiriro akalũa eHoronaĩmũ, erĩkwa nʼerĩherĩbwa ĩnene!  

4Moabũ abĩrĩherĩbwa. Abana bako babirilaka emilake yʼobũlĩge.  

5Kusangwa basyahetuka omo bwiruka bwʼeLũhĩtĩ bakalira omugulu gosĩ. Kusangwa 

oko bwandagala bwʼeHoronaĩmũ babĩrĩowa obũlĩge bwʼekiriro kyʼerĩherĩbwa.  

6Mutibite, mũlamaye esyongebe syenyũ, mubye ngʼekĩlagũ kyʼomo mbwarara.  

7Kandi, kusangwa wabiriyiketera emĩbĩrĩ yawe nʼebindu byawe, nawe nibya 

wasyanyegwa. Kemosĩ asyahuluka omo bunyegwa, abahererĩ buwe nʼabanya-mwami 

buwe haguma.  

8Nʼoyũkaheraya asyahĩka oko buli mũyĩ, isihali omũyĩ owasyabala. Omusya 

asyahera, nʼobwerere bwasyaherĩbwa, ngoko Mwami Mukulu abĩrĩbũga.  

9Muhe Moabũ yʼebĩpũpa asyatibita nʼeriyitwala. Emĩyĩ yago yasyabya kĩma, isihali 

oyo Wasyĩkala mugo. 

10Atakirawe oyukakola omũbĩrĩ wʼOmwami Mukulu omwʼiteba. Atakirawe 

oyũkakakĩraya omũyalĩ wuwe oko musasi.  

11Moabũ abirihumula okwʼĩtsũka obũlwana buwe. Abiriluhuka busana nʼebindu ebyo 

abĩkĩre, sialitabũngũlĩkanĩbwa omo syonyungu, kutse sialitaya omo bunyegwa. 

Busana nʼekyo erĩgerya liwe likamubyako nʼerikumba liwe siryetahinduka. 

12Omwami Mukulu ati, Lebaya, ebiro bikasa nasyamutumira abakũta esyonyungu, 

nabo basyamũta. Basyakombĩa esyonyungu siwe, nʼeritulanga amalega wabo mo 

bihande-bihande.  

13Na Moabũ asyakwa esĩsonĩ busana nʼeKemosĩ, ngʼekihanda kya Ĩsraelĩ kyahemuka 

busana nʼeBetelĩ, eriyiketera lyabo.  

14Mũkabũgakĩ muti, tuli bandu bʼamaka bʼamalwa nʼesyombangĩ syʼamalwa kwehĩ?  

15Moabũ abĩrĩherĩbwa, nʼabandu babirihetukira emĩyĩ yako, nʼabalwana bako 

abayisogawa babĩrĩkĩmĩra okwʼikerwa, Omwami, oyukahulawa mo Mwami Mukulu 

wʼemilondo atya.  

16Erĩkwa lya Moabũ liri hakũhĩ nʼerĩhĩka, nʼamalĩge wako akanguha lũba.  

17Ĩnywe bosĩ mũmũtĩmbĩreko, mulirego, nenyũ abosĩ abasĩ erĩna lyago, mũbũge muti, 

Omũtso wʼamaka, omũtso mubuya, atwĩkĩre ati!  

18Uwe ndũlanĩ yʼeDĩbonĩ, Wandagale Ũlũe oko lukengerwa lwawe, Wĩkale oko 

kitaka kyũmĩre kusangwa omũherya wʼeMoabũ abĩrĩhĩka erilwa nawe, abĩrĩherya 

ahakongoterere hawe.  

19Uwe ndũlanĩ yʼeAroerĩ, uhangane oko mũsĩke wʼenzira, ulinge. Ũbũlaye 

oyukatibita nʼoyukabala uti, Yamakolwakĩ kwehĩ? 

20Moabũ abirihemulwa, kusangwa abirisambulwa. Ulire, ũsũsũmane nʼeririra. 

Mũtũlego omo Amonĩ ngoko Moabũ yabĩrĩherĩbwa.  

21Nʼeritswera lyabĩrĩhĩkĩrĩra oko kihugo kyʼerirungu, nʼoko Holonĩ, nʼendata oko 

Yahaza, nʼoko Mefatĩ.  

22Nʼoko Dĩbonĩ, nʼoko Nebo, nʼoko Bete-deblataĩmũ,  

23nʼoko Kĩrĩataĩmũ, nʼoko Bete-gamũlĩ, nʼoko Bete-meonĩ,  

24nʼoko Kĩrĩotĩ, nʼoko Bozra, nʼoko mĩyĩ yosĩ yʼekihugo kyʼeMoabũ, eyiri hali nʼeyiri 

hakũhĩ. 

25Amaka wa Moabũ abĩrĩhĩnongokalĩbwa nʼobũtokĩ buwe bwabĩrĩbũnĩka, Omwami 

Mukulu atya.  

26Mũmũkũndaye, kusangwa abĩrĩyĩhamya mo bũyĩgũ bwʼomwami Mukulu. Neryo 

Moabũ asyayĩnũba-nũbya omo bisalo biwe, kandi asyasekererĩbwa.  

27Kandi nawe mũtasekererya Ĩsraelĩ kwehĩ? Kutse mwabanika omo katĩkatĩ kʼabarahĩ 

kwehĩ? Kusangwa emigulu yosĩ ukamwahula ĩnũkatsĩngaya omutwe.  

28Ĩnywe ndũlanĩ syʼeMoabũ mũhũme oko mĩyĩ, mwĩkale omo lukuka mubye 

ngʼakalĩkũkũ akakahĩmba Olutu lwako omo kyũna.  

29Twabĩrĩowa eriyiheka lyʼeMoabũ, kwʼakayiheka kutsibu, epono yiwe, nʼeriyianza 

liwe, nʼerĩyĩhamya liwe, nʼobutsibu bʼomutima wuwe.  

30Omwami Mukulu ati, Nyĩnasĩ erihitana liwe, ko liri buyira. Eriyipipa liwe 

siryetakola kyahi.  

31Neryo nasyasũsũmanira Moabũ, ega nasyalaka busana na Moabũ. Kusangwa 

nasyasĩmba busana nʼabalume bʼeKĩrĩheresĩ.  

32Kwilaba eririra busana nʼeYazerĩ, nasyakulira uwe mũlĩkĩ wʼebĩnyũ bya Sĩbũma. 

Emitahi yawe yabirisoka engetsi, yabĩrĩhĩka oko ngetsi ya Yazerĩ. Omũnyeyĩ 

abĩrĩherya ebĩgũma byawe byʼomugulu wʼomwisi, erioha lyawe lyʼebĩnyũ.  

33Ebitsange nʼobutseme byabĩrĩlũsĩbwa omwʼirima lyʼomuboga nʼomo kihugo 

kyʼeMoabũ. Nabĩrĩkakĩrya ebĩnyũ omo bikamiro. Sihali oyo wasyakama akahamĩrya. 

Erĩhamĩrya siryendisyabya erĩhamĩrya lyʼobutseme.  

34Okwʼilaka lyʼeHesbonĩ erĩhĩka Eleale, nʼerĩhĩka eYahazĩ, babirisumba omulenge 

wabo, erĩtsũka eZoarĩ erĩhĩka eHoronaĩmũ erĩhĩka Eglatĩ-selĩsa. Kusangwa amagetsi 

wʼeNĩmũrĩmũ asyuma.  

35Omwami Mukulu ati, Nasyabuga Moabũ, nasyakakĩrya oyukaherera amahere 

ahʼendata, nʼoyũkahĩsaya obukwa oko syonyamuhanga siwe.  

36Neryo omutima wage akahũlũkaya omulenge ngʼenyamulera busana na Moabũ, 

nʼomutima wage akahũlũkaya omulenge ngʼenyamulera busana nʼabandu 

bʼeKĩreheresĩ. Neryo babĩrĩtalya ebingi ebyo ayibanira. 

37Kusangwa obuli mutwe ali kʼoluhala, nʼobuli nderũ sikasurawa. Hali eriyibanda oko 

byala byosĩ nʼomo mbindi muli emiremba.  

38Nʼoko nyitwe syosĩ syʼeMoabũ nʼomo syonzira hali erĩsũsũmana ehosĩ. Kusangwa 

nabiritulanga Moabũ ngʼenyungu eyĩtetsemesaya mundu, Omwami Mukulu atya.  

39Asambwĩrwe ati! Babĩrĩsũsũmana bati! Ko Moabũ abiribindula omugongo go ati! 

Abirihemuka! Neryo Moabũ asyabya erĩsekererĩbwa nʼerĩũbahya busana nʼabosĩ 

abamũtĩmbĩreko.  

40Kusangwa Omwami Mukulu ati, Lebaya, omundu asyaguluka ngʼerĩsamba, 

asyasanzula ebĩpũpa biwe erilwa na Moabũ.  

41Kĩrĩotĩ abĩrĩhũngwa, nʼahakongotere habirihambwa, neryo emitima yʼesyombangĩ 

sya Moabũ ekiro ekyo yasyabya ngʼomutima wʼomũkalĩ omo bwagalĩ bwʼerikunda.  

42Na Moabũ asyaherĩbwa siabye kihanda, kusangwa abĩrĩyĩhamya erilwa nʼOmwami 

Mukulu.  

43Omwami Mukulu ati, Obuba, nʼobuhya, nʼekitego bĩkakũhĩkako, uwe ndũlanĩ 

yʼeMoabũ.  

44Omwami Mukulu ati, Oyukatibita busana nʼobuba asyawa omo buhya, nʼoyũkalũa 

omo buhya asyakwa omo kitego, kusangwa nasyaletera ye Moabũ, omugulu 

wʼerisuyirwa lyabo.  

45Abatibita bakahangana butsira maka omo kyũtũtũ kyʼeHesĩbonĩ. Kusangwa omuliro 

abirihuluka akalũa eHesĩbonĩ, nʼekirimi kyʼomuliro kĩkalũa omo katĩkatĩ kʼeSĩhonĩ, 

kyabĩrĩhĩsya omutano wʼeMoabũ nʼakahũlĩ-hũlĩ kʼemitwe yʼabandu bʼeMoabũ 

bʼomwaga.  

46Uwe Moabũ, obũlĩge kuwe! Abandu ba Kemosĩ babirihwa, kusangwa bagala bawe 

babĩrĩhũngwa mo bakobe, nʼabali bawe mo banyegwa.  

47Omwami Mukulu ati, Nasyasũbya omũyĩsa wʼeMoabũ oko biro byʼenyũma. 

Eritswera lya Moabũ lyamahĩkerera hano.  

 

Yeremĩa 49 

Eritswerwa lya Amonĩ 

1Omwami Mukulu akabũga busana nʼabana ba Amonĩ ati, Ĩsraelĩ siawite abagala 

kwehĩ? Siawite omũsĩgalya kwehĩ? Busana nakĩ Malkamũ abĩrĩsĩgalĩa Gadĩ, nʼabandu 

buwe abĩkere omo mĩyĩ yayo kwehĩ?  

2Neryo lebaya Omwami Mukulu ati, Ebiro bikasa, nasyatũla endulo yʼamalwa omo 

ngubi erĩogũbwa busana nʼeRaba wʼabana ba Amonĩ. Nago asyabya ekilundo 

kyʼekĩma, nʼemĩyĩ yako yasyahĩsĩrĩrĩbwa omo muliro. Neryo Ĩsraelĩ asyasĩgalyabo 

abamũsĩgalaya, Omwami Mukulu atya.  

3Uwe Hesĩbonĩ, ulire, kusangwa Aĩ abĩrĩtĩngĩtĩbwa. Ĩnywe bali bʼeRaba, mulire, 

mwambale emisarandwe. Mũsũsũmane, mutibite eyĩ nʼeyĩ omo katĩkatĩ 

kʼesyombĩmbo, kusangwa Malkamũ asyanyegwa, nʼabahererĩ buwe, nʼabanya-

mwami buwe haguma.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Ĩnywe bandu abakalegula, busana nakĩ mukayihalamba kwehĩ? Amaka wenyũ 

akahwa. Mukayiketera amaka wenyũ busana nakĩ, muti sihali mundu oyo wangalenga 

eribabambira kwehĩ?  

5Omwami Mukulu wʼemilondo ati, Lebaya, nasyaleta eriubaha ukʼuwe, erĩkasyalũa 

ehosĩ ahakũtĩmbĩreko. Nenyũ mwasyahigirwa eyĩhya obuli mundu erĩlolya embere 

siwe, isihendisyabya mundu wʼerĩhĩndanĩa abakatibita haguma. 

6Omwami Mukulu ati, Nĩkwa enyũma wʼaho nasyasũbũlya obunyegwa bwʼabana ba 

Amonĩ.  

Eritswerwa lya Edomũ 

7Omwami Mukulu akabũga busana na Edomũ ati, Sihakiri menge omo Temanĩ 

kwehĩ? Erihana lyabirihwa oko bandu bʼamenge kwehĩ? Nʼamenge wabo ahwereho 

kwehĩ?  

8Mutibite, musube enyũma, mwĩkale hali, ĩnywe ndũlanĩ syʼeDedanĩ, kusangwa 

nasyamuleta kʼobũlĩge bwa Esaũ, omugulu nasyayamusuyira.  

9Abohĩ bʼebĩnyũ bamakũhĩkako, sĩbangasĩga amasĩgalira wʼebĩnyũ kwehĩ? Abarahĩ 

bamakũhĩkako omo kiro, sibangaherya erĩhĩka aho bamũgũtĩra bingaho kwehĩ?  

10Nĩkwa nabiriambula Esaũ, nabirimusukulira emyanya ahabĩsamĩre huwe, naye 

siendisyatoka erĩyĩbĩsa, Abana buwe babĩrĩherĩbwa, nʼabagala babo, nʼabalĩkyabo, 

naye siakiriho. 

11Ũsĩge esyongũbĩ syawe, nage nasyateyasyo isyabyaho. Abakwakalĩ bawe bayiketere 

ngye.  

12Kusangwa Omwami Mukulu ati, Lebaya, abatatswerawa erĩpũlya oko lũtehĩ, 

kwenene basyapũlya, nawe uli oyo wasyabala kwenene kwehĩ? Siwendisyabala 

butsira erisuyirwa, nĩkwa wasyapũlyalo kwenene. 

13Omwami Mukulu ati, Kusangwa nabĩrĩyĩlahĩryako, nyiti eBozra yasyabya kindu 

kyʼesyonye, nʼeriponwa, nʼekĩma, nʼeritakira. Emĩyĩ yosĩ yako yasyabya kĩma 

luguma-guma.  

14Nabĩrĩowa engulu ĩkalũa ewʼomwami Mukulu, nʼomukwenda akatumawa omo 

bihanda, ati, Mũyĩhĩndanaye haguma, mubambire Edomũ muhanganire amalwa!  

15Kusangwa lebaya, nabirikuyira mo muke omo bihanda, nʼoyukaponawa omo bandu.  

16Nĩkwa busana nʼerĩũbahya lyawe eriyiheka lyawe lyabirikuteba, uwe wĩkere omo 

butule bwʼerĩbwe nʼomo singi yʼekitwa. Nomo wangahĩra Olutu lwawe endata 

ngʼerĩsamba, nasyakũtogya erĩkũlũsya eyo, Omwami Mukulu atya.  

17NʼeEdomũ yasyabya kindu kyʼesyonye. Obuli mundu ukalabako asyasweka, kandi 

asyasitula oko bironda byosĩ byago.  

18Omwami Mukulu ati, Ngʼerihera lyʼeSodomo nʼeGomora nʼemĩyĩ eyĩhererenĩe 

nayo, sihali mundu wasyĩkalako, kandi sihali omundu oyo wasyĩkalaho.  

19Lebaya, omundu asyahetuka ngʼendale akalũa omo bisaka byʼeYorodanĩ oko 

lũlĩsĩryo lubisi. Kusangwa nasyaleka iniasagaho lũba, nʼoyukayisogawa nasyamũhĩra 

endata kuho. Kusangwa nindi alinga ngye kwehĩ? Kandi nindi wasyanyitwala 

omwʼĩbũgĩro kwehĩ? Nʼomũlĩsya nindi oyo wasyimana mo nzĩgũ yage kwehĩ?  

20Busana nʼekyo mowe erĩyĩsũnza lyʼOmwami Mukulu, eryo abĩrĩyĩsũnza busana na 

Edomũ, nʼamaganĩryo, ago aganĩraya erilwa nʼesyondũlanĩ syʼeTemanĩ. Kwenene 

basyakurasyo ngʼehyana hyʼekihangulo. Kwenene asyayira olũlĩsĩryo lwasyo mo 

kĩma busana nabo.  

21Ekihugo kikatitimana okwʼihuha lyʼeriwa lyabo. Hali ekiriro! Omulenge wakyo 

akogũbawa omo Ngetsi yʼEngula.  

22Lebaya, asyahetuka nʼeriguluka ngʼerĩsamba, nʼerisanza ebĩbũpa biwe erilwa na 

Bozra. Emitima yʼesyombangĩ syʼeEdomũ oko kiro ekyo yasyabya ngʼomutima 

wʼomũkalĩ omwʼikunda liwe.  

Eritswerwa lyʼeDamasekĩ 

23Busana nʼeDamasekĩ. Hamatĩ na Arpadĩ bamahemuka, kusangwa babĩrĩowa engulu 

nyibi, emitima yabo ĩkalũa omo nda. Hali obũlĩge oko ngetsi. Siritoka eritekana.  

24Damasekĩ abirioloba, akayikeba busana nʼeritibita, nʼerititimana lyabirihambago. 

Engitsi nʼobũlũmĩ bwʼerikunda byabirihambago, ngʼerikunda lyʼomũkalĩ.  

25Omũyĩ wʼeripipa, go mũyĩ wʼobutseme bwage, sĩalĩtasĩganĩbwa ati!  

26Neryo abalwana bako basyawa omo nzira syako, nʼabalume bosĩ bʼamalwa 

basyahũnĩbwa oko kiro ekyo, Omwami Mukulu wʼemilondo atya.  

27Nage nasyakya omuliro omo lũhĩmbo lwʼeDamasekĩ, nago asyahĩsya amanyũmba 

mali-mali wa Benĩ-hadadĩ.  

28Busana na Kedarĩ, nʼamami wʼeAzorĩ, ago Nebũkadeneza omwami wʼeBabelĩ 

akĩnda. Omwami Mukulu ati, Muhangane, muhetukire eKedarĩ, mũheraye abandu 

bʼendata.  

29Basyahũnga amahema nʼebĩhyo byabo. Basyayitwalira esyongimba esĩkasũkũlĩraya 

esyohema syabo, nʼebindu byabo byosĩ, nʼesyongamia syabo, basyabirikirana bati, 

Erĩũbahya oko mbande syosĩ!  

30Omwami Mukulu ati, Mutibite, musage! Mwĩkale hali, ĩnywe ndũlanĩ syʼeHazorĩ. 

Kusangwa Nebũkadeneza omwami wʼeBabelĩ abiribayira embĩta, abĩrĩganĩrya 

omwatsi busana nenyũ.  

31Omwami Mukulu ati, Muhangane, muhetuke erilwa nʼekihanda ekiri omo buholo, 

ekĩkere butsira erĩhangahangya. Ekite nʼesyongyo kutse mĩkangyĩ, bĩkere ĩbobene.  

32Nʼesyongamia syabo syasyabya bunyegwa, nʼobungi bwʼesyonde syabo bwasyabya 

bunyegwa. Nage nasyapanzabo okwʼĩhũnga lyosĩ, abakatũa esyondĩna syʼesyonderũ 

syabo. Omwami Mukulu ati, Nasyaleta erĩkwa lyabo erĩkalũa oko mbande syosĩ.  

33NʼeHazorĩ asyabya aho esyoboha sikasiba, ekĩma kya kera na kera. Sihali mundu 

wasyĩkalayo, kutse sihali mugala wʼomundu oyo wasyabyaho.  

Eritswerwa lyʼeElamũ 

34Ekĩnywa kyʼOmwami Mukulu ekyahĩka oko mũmĩnyererĩ Yeremĩa busana 

nʼeElamũ, okwʼĩtsũka lyʼeritabala lya Zedekĩa omwami wʼeYũda, kiti,  

35Omwami Mukulu wʼemilondo ati, Lebaya, nasyabũnanga obuta bwʼeElamũ, 

omukulu wʼamaka wabo.  

36Kandi nasyaletera Elamũ amahunga ani awakalũa oko nũnga ĩnĩ syʼekyanya, kandi 

nasyapanzirabo oko mahunga ani gosĩ aya. Isihali ekihanda aho abagusawa bʼeElamũ 

batesyahĩkamo.  

37Nage nasyĩta Elamũ embere syʼesyonzĩgũ syabo, nʼembere syabo abakasondaya 

engebe yabo. Kandi nasyaleta erĩkwa lyo kubo, omwʼihitana lĩkalĩre lyage, Omwami 

Mukulu atya. Kandi nasyatuma omũyalĩ erikwamabo erĩhĩka aho nasyabuyirabo.  

38Omwami Mukulu ati, Nasyahanda ekĩtũmbĩ kyage kyʼobwami eElamũ. Neryo 

nasyaherya omwami nʼesyongũla syayo.  

39Omwami Mukulu ati, Oko biro byʼenyũma, nasyasũbũlya omũyĩsa wʼeElamũ.  

Yeremĩa 50 

Erihera lyʼeBabelĩ nʼerilama lya Ĩsraelĩ 

1Ekĩnywa ekyo Mwami Mukulu abũga oko mũmĩnyererĩ Yeremĩa busana nʼeBabelĩ 

na busana nʼekihugo kyʼAbakaldea.  

2Mũtũlego omo katĩkatĩ kʼebihanda, mũbũge, mũtũlego, muhanganaye ebendera. 

Sĩmũbĩsego, muti, Babelĩ abĩrĩhũngwa, Belĩ abirihemuka, Merodakĩ abirikonongoka. 

Esyosanamu syako syabirihemuka, esyosanamu syako syabirikonongoka. 

3Kusangwa ekihanda ekĩkalũa elutambi lwʼendata kikalwa nako, nakyo kikayira 

ekihugo kyago mo kindu kyʼesyonye, isihali mundu Wasyĩkala mukyo. Abandu 

nʼesyonyama babiritibita, babiriyigendera!  

4Omwami Mukulu ati, Omo biro ebyo nʼoko mugulu oyo, abandu ba Ĩsraelĩ basyasa, 

ibo nʼabana ba Yũda haguma. Basyalolya omo nzira yabo bakalira, kandi basyasonda-

sonda Omwami Mukulu Nyamuhanga wabo.  

5Basyabũlya busana nʼenzira yʼeSĩonĩ nʼamũsũ wabo asyalolya eyo. Basyasa bati 

bamatane nʼOmwami Mukulu omo ndagano ya kera na kera, eyitendisyibiriranwa.  

6Abandu bage babiribya mbũlĩ sitere. Abalĩsya babo babĩrĩtalyabo. Babĩrĩtalĩryabo 

omo bitwa. Babirigenda oko kitwa nʼoko katwa. Babiribirirwa ahʼeriluhukira.  

7Abosĩ ababanabo mobalyabo. Esyonzĩgũ syabo mosyabũga siti, Situli nʼolubanza, 

kusangwa babĩrĩhalya oko Mwami Mukulu oyuli ahʼerĩĩkala lyʼeritunganene, Iye 

Omwami Mukulu, amaha wʼabotata wabo.  

8Mutibite erĩlũa eBabelĩ, muhulukire omo kihugo kyʼAbakaldea, mubye 

ngʼesyombaya embere wʼebĩhyo.  

9Kusangwa lebaya, nasyahanganĩa nʼerireta oko Babelĩ emilondo yʼebihanda binene 

ebĩkalũa omo kihugo kyʼelutambi lwʼendata. Nʼabo basyateka milondo yʼerilwa nago. 

Nʼaho asyahambwa mo munyegwa. Emisoha yabo yasyabya ngʼeyʼembangĩ, 

eyitesubula busa.  

10Omwami Mukulu ati, EKaldea kyasyabya bunyegwa, nʼabosĩ abakanyegakyo 

basyalya bingaho.  

11Abandu bʼeBabelĩ, momwahũnga ekihanda kyage. Nomo mũnatsemĩre nʼeritsanga, 

mukalendera ngʼenyana eyĩkahũmba engano, kutse ngʼesabayĩrĩ eyikama.  

12Koyo wenyũ asyahemuka kutsibu. Nʼoyo wababuta asyabya nʼesĩsonĩ. Lebaya, 

asyabya owʼenyũma-nyũma wʼebihanda, asyabya mbwarara, nʼekitaka kyũmĩre, 

nʼolukurutsu.  

13Busana nʼerihitana lyʼOmwami Mukulu sikyendĩsyĩkalwamo nʼomundu, nĩkwa 

kyasyabya mulala musa. Nʼoyukalaba hakũhĩ nʼeBabelĩ asyasweka, asyasyolya 

busana nʼebironda byako byosĩ.  

14Mũyĩtegekanaye busana nʼerilwa nʼeBabelĩ oko mbande syosĩ, ĩnywe bosĩ 

abakakanda amata. Mumulase, sĩmũsĩgalire nʼomusoha, kusangwa abĩrĩhalya oko 

Mwami Mukulu.  

15Mũmũte obogo bwʼamalwa oko mbande syosĩ! Abiriwa. Esyondũyĩ siwe syabiriwa, 

nʼesyombĩmbo syako syabĩrĩterĩbwa. Kusangwa nĩ ʼkĩsya lyʼOmwami Mukulu. 

Mũmũkĩsaye. Ngoko akola abandi, mumukole mutya.  

16Mugogole omũbĩbĩ wʼeBabelĩ, nʼoyukahamba omũtemĩ oko mugulu wʼerigesa. 

Busana nʼomũyalĩ wʼoyũkanũbaya, basyabũnũkala oko kĩtũnga kyabo, kandi 

basyatibita obuli mundu omo kihugo kiwe.  

17Ĩsraelĩ nĩ mbũlĩ ĩpanzĩrwe. Esyondale syabirimuhiyira hali. Erĩmbere omwami 

wʼeAsũrĩa mwamulya, na lino enyũma ni Nebũkadeneza omwami wʼeBabelĩ oyũ 

abĩrĩbũnanga amakũha wuwe.  

18Neryo Omwami Mukulu wʼemilondo, Nyamuhanga wa Ĩsraelĩ ati, Lebaya, 

nasyasuyira omwami wʼeBabelĩ nʼekihugo kiwe, ngoko nabirisuyira omwami 

wʼeAsũrĩa. 

19Nasyaswaleta Ĩsraelĩ oko lũlĩsĩryo luwe, naye asyalira eKaramelĩ nʼeBasanĩ, 

nʼomutima wuwe asyũgũtĩra oko bitwa bya Efũraĩmũ nʼomo Gĩleadĩ.  

20Oko biro ebyo, nʼoko mugulu oyo, Omwami Mukulu ati, ekibi kyʼeĨsraelĩ 

kyasyasondĩbwa, isikiri, nʼebibi bya Yũda, sibyendisyabanika. Kusangwa nasyabuyira 

abo nasyasĩga mo bĩsĩgalira.  

21Muyalwe nʼekihugo kya Merataĩmũ, muyalwe nakyo, mulwe nʼesyondũlanĩ 

syʼePekodĩ. Mũtĩndebo, kandi mũheraye bo kutsibu, Omwami Mukulu atya, mukole 

ebyosĩ ngoko nabiribahana.  

22Omulenge wʼamalwa ali omo kihugo, nʼowʼerĩherya ĩnene.  

23Enyondo yʼekihugo kyosĩ yamatũbwa mo bitswe bibiri nʼeritulika iti! eBabelĩ 

yabiribya kindu kyʼesyonye omo katĩkatĩ kʼebihanda yiti!  

24Nabirikutega, nawe wabirihambwa, uwe Babelĩ, siwabya wasĩ. Wamabanika, 

wabirihambwa, kusangwa wabirilwa nʼOmwami Mukulu.  

25Omwami Mukulu abirikingula embĩso yiwe yʼebindu byʼamalwa, abĩrĩhũlũkya 

ebindu byʼamalwa byʼerihitana liwe, kusangwa nĩ mũbĩrĩ wʼomukama, Omwami 

Mukulu wʼemilondo omo kihugo kyʼAbakaldea.  

26Mũmũhĩkeko mũkalũa oko mitano yʼehali. Mukingule esyombĩso siwe. Mumuyire 

ngʼebilundo, mũmũheraye kũndũ. Sĩmũmũsĩge ko nʼakake.  

27Mwĩte abasĩrĩkanĩ buwe bosĩ omo mũyalĩ: mukerebo! Obũlĩge kubo, kusangwa 

ekiro kyabo kyabĩrĩhĩka, nʼomugulu wʼerisuyirabo.  

28Abandu abatibita nʼeribala bakalũa omo kihugo kyʼeBabelĩ, bakatũlago eSĩonĩ 

omwatsi wʼerĩkĩsya lyʼOmwami Mukulu Nyamuhanga wetu, erĩkĩsya lyʼeHekalũ 

yiwe.  

29Mubirikire haguma abalasĩ bʼemisoha erilwa nʼeBabelĩ, nʼabosĩ abakakanda obuta. 

Muhande enganda erĩmũtĩmbako, sĩhabalĩbawe nʼomuguma wa kubo. Mumulihe 

ngʼemĩbĩrĩ yiwe. Ngʼebyosĩ abirikola, mukolebyo mutya, kusangwa abĩrĩyĩhamya 

nʼerilwa nʼOmwami Mukulu, nʼerilwa nʼoyũbũyĩrĩre wa Ĩsraelĩ.  

30Omwami Mukulu ati, Busana nʼekyo, abalwana buwe basyawa omo nzira siwe, 

nʼabalume buwe bʼamalwa abosĩ basyagasamĩbwa oko kiro ekyo.  

31Omukama Omwami Mukulu wʼemilondo ati, Lebaya, ngalwa nawe, uwe ukayanza, 

kusangwa ekiro kyawe kyamahĩka, omugulu oyonasyakusuyira.  

32Nʼoyukayanza asyatwĩkala nʼeriwa, isihali oyo wasyamũhanganĩa. Nage nasyakya 

omuliro omo mĩyĩ yiwe, nago asyalya ehosĩ ahamũtĩmbĩreko.  

33Omwami Mukulu wʼemilondo ati, Abana ba Ĩsraelĩ nʼabana ba Yũda bakanũbĩbawa 

haguma. Nʼabosĩ abanyegabo bakahambabo kutsibu. Bakagana erĩlwĩkabo.  

34Omũtongolya wabo nĩ mbangĩ. Erĩna liwe ni Mwami Mukulu wʼemilondo. 

Asyatonganira omwatsi wabo go ndeke, iniabana erĩlũhũkya ekihugo, nĩkwa erireta 

omwaga oko syondũlanĩ syʼeBabelĩ.  

35Omwami Mukulu ati, Omũyalĩ akalwa nʼAbakaldea, nʼerilwa nʼesyondũlanĩ 

syʼeBabelĩ, nʼoko bakulu bayo, nʼoko bandu buwe bʼamenge! 

36Omũyalĩ akalwa nʼabamĩnyererĩ bʼamabehĩ, nabo basyabya bakĩrũ. Omũyalĩ ali oko 

mbangi siwe, nabo basyakwa.  

37Omũyalĩ ali oko syosabayĩrĩ syabo nʼoko syogalĩ syabo syʼamalwa, nʼoko bandu 

bosĩ bʼehandi abali omo katĩkatĩ kago, nabo basyabya bakalĩ! Omũyalĩ abye oko 

bũsokĩ buwe, nabo bwasyahũngwa!  

38Engarayi yʼomwisi iri oko magetsi wayo, nago asyũmĩbwa! Kusangwa ni kihugo 

kvʼesyosanamu nabo babirigunga busana nʼesyosanamu syʼerĩũbahya.  

39Neryo esyonyama syʼomo mbwarara haguma nʼesyoboha syʼomolĩ syasyĩkalaho, 

nʼembũnĩ yasyĩkala mukyo. Kandi sĩkyendĩsyĩkalwamo kandi na kera, kutse omundu 

sĩendĩsyĩkalamo erĩhĩka oko ndengo syosĩ.  

40Omwami Mukulu ati, Ngoko omugulu Nyamuhanga aheraya eSodomo nʼeGomora 

nʼemĩyĩ ĩhererenĩe nayo, litya sihali mundu wasyĩkalayo, kutse omugala wʼomundu 

erĩĩkalamo.  

41Lebaya, abandu bakalũa elutambi lwʼendata, nʼekihanda kinene, nʼabami bangĩ 

basyahanganĩbwa, bakalũa oko bihande byʼesyondũlĩ syʼekihugo.  

42Bakahamba obuta nʼerĩtũmo lyabo. Bakalĩre, kandi sibeganyira. Omulenge wabo 

akahuha ngʼengetsi, kandi bakagenda oko syosabayĩrĩ, obuli mundu 

ĩnĩabĩrĩyĩtegekanĩa ngʼomundu ukaya oko malwa, erilwa nawe, uwe mwali wʼeBabelĩ.  

43Omwami wʼeBabelĩ amowa engulu yabo, nʼebyala biwe byamogokala. Obwagalĩ 

bwabirimuhamba, nʼerĩsĩrĩkalira ngʼeryʼomũkalĩ ukakunda.  

44Lebaya, ĩngye Mwami Mukulu nasyahetuka ngʼendale eyĩkalũa omo kisaka 

kyʼeYorodanĩ oko lũlĩsĩryo lubisi. Kandi nasyaleka ibatibita lũba, nʼoyo nayisoga 

nasyamũhĩra endata kubo; kusangwa nindi ali nga ngye kwehĩ? Kandi nindi angalwa 

nage, nʼomũtabalĩ nindi oyukatoka erihangana embere syage kwehĩ?  

45Neryo muhulikirire erĩyĩsũnza lyʼOmwami Mukulu, eryo ayĩsũnza busana 

nʼeBabelĩ. Nʼobũlengekanĩa buwe obo aganĩraya erilwa nʼekihugo kyʼAbakaldea. 

Kwenene basyakurabo, nʼabana babo basyahũngwa. Kwenene asyayira olũlĩsĩryo 

lwabo mo kĩma busana nabo.  

46Oko mulenge ati, eBabelĩ yabirihambwa! Ekihugo kyasyatitimana, nʼomulake 

asyogũbwa omo bihanda.  

 

Yeremĩa 51 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Eritswerwa lyʼeBabelĩ 

1Omwami Mukulu ati, Lebaya, nasyahanganĩa ekĩrĩmũ ekĩkaheraya erilwa nʼeBabelĩ, 

nʼesyondũlanĩ syayo.  

2Nasyatuma abʼehali eBabelĩ, bagũlũkayego, kandi bakwangure ekihugo kiwe. 

Kusangwa oko kiro kyʼobũlĩge bwako basyabya enzĩgũ yako ehosĩ.  

3Nʼukwʼoyukakanda obuta buwe siakandebo, kandi siahangane omo byuma biwe 

byʼamalwa. Litya sĩmũbalaye abalwana buwe. Mũheraye omulondo wuwe wʼamalwa 

gosĩ. 

4Nabo basyawa ahisi ibamabikererwa omo kihugo kyʼAbakaldea, nʼeritobongolerwa 

omo nzira syayo.  

5Kusangwa Ĩsraelĩ, kutse Yũda sĩbetasĩganĩbwa na Nyamuhanga wabo, Omwami 

Mukulu wʼemilondo, nomo kihugo kyabo kyoswĩre mwʼamalolo embere 

syʼOyũbũyĩrĩre wa Ĩsraelĩ.  

6Mutibite mũlũe omo Babelĩ, obuli mundu ayĩlamaye! Sĩmũkwe omwʼisuyira lyako, 

kusangwa oyũ ni mugulu wʼerĩkĩsya lyʼOmwami Mukulu. Asyalihako ngoko litolere.  

7Babelĩ abiribya lũtehĩ lwʼesyamagetsi omo byala byʼOmwami Mukulu, olwatamĩraya 

ekihugo kyosĩ. Ebihanda mobyapũlya oko bĩnyũ byako. Busana nʼekyo ebihanda 

byamagunga.  

8EBabelĩ yamatera lũba nʼerĩbũnĩka. Mumulire! Mwĩmaye obulungo bwʼamagalĩ 

wuwe. Mbino anganalamĩbwa. 

9Motwalenga erĩlamya Babelĩ, nĩkwa sĩalĩtalamĩbwa. Mũmũsĩge, tuyigendere obuli 

mundu omo kihugo kiwe, kusangwa eritswera liwe lyamahĩka elubula, nalyo 

lyabirisumbirwa omo kyanya.  

10Omwami Mukulu abĩrĩhũlũkya eritunganene lyetu. Mwase tũkanganaye eSĩonĩ 

omũbĩrĩ wʼOmwami Mukulu Nyamuhanga wetu.  

11Mũtalaye emisoha, mũsũlaye esyolubo! Omwami Mukulu abĩrĩhanganĩa emitima 

yʼabami bʼAbamedĩ, kusangwa erĩganĩrya liwe ni malwa nʼeBabelĩ, erĩheryago, 

kusangwa nĩ ʼkĩsya lyʼOmwami Mukulu, erĩkĩsya busana nʼeHekalũ yiwe.  

12Musingike ebendera erilwa nʼesyombĩmbo syʼeBabelĩ, mukale omwʼĩteya, mũhĩre 

abateya, mũhĩre abandu abakalĩmbaya! Kusangwa Omwami Mukulu abĩrĩganĩrya 

nʼerikola ebyo ahula busana nʼesyondũlanĩ syʼeBabelĩ.  

13Ĩnywe mwĩkere oko magetsi mangi-mangi, imuwite obũsokĩ bunene, endũlĩ yenyũ 

yamahĩka, olulengo lwʼerihwa lyenyũ.  

14Omwami Mukulu wʼemilondo abĩrĩyĩlahĩryako ati, Kwenene nasyakũsũlya 

nʼabandu ngʼesyongĩke, nabo basyalaka omo mulenge wʼerĩkũkĩnda.  

15Ni ye oyo wahangika ekihugo omo maka wuwe, abĩrĩsĩkya ekihugo omo menge 

wuwe, nʼomwʼiminya liwe abirisanza olubula.  

16Omugulu akagusa omulenge wuwe, hali erihuha lyʼamagetsi omo bũtũkũ, naye 

akahetũkaya ebĩtũ bĩkalũa oko ndũlĩ syʼekihugo. Akayira emĩrabyo busana nʼembũla, 

akahũlũkaya erihunga omo mbĩso siwe.  

17Obuli mundu abiribya mũkĩrũ, butsira menge. Obuli mũhesĩ wʼesyamagetsi 

akahemulawa nʼesyosanamu siwe, kusangwa esyonyamuhanga siwe syʼerĩnũnĩa ni 

syʼamatebo, sisiri mo muka.  

18Siri buyira, omũbĩrĩ wʼerĩsĩnũla. Oko mugulu wabo wʼerisuyirwa syasyahera.  

19Erĩgabo lya Yakobo siriri ngʼaya, kusangwa iye nĩ mũhangĩkĩ wʼebindu byosĩ. Na 

Ĩsraelĩ ni kihanda kyʼabandu buwe ayisoga. Omwami Mukulu lyo lĩna liwe.  

20Omukama akabũga ati, Uwe Babelĩ uli nyondo yʼamalwa yage nʼebindu byage 

byʼamalwa. Haguma nawe nasyabũnanga ebihanda, kandi haguma nawe nasyaherya 

amami.  

21Na haguma nawe nasyabũnanga esabayĩrĩ nʼoyuli kuyo,  

22na haguma nawe nasyabũnanga egalĩ yʼamalwa nʼoyuli muyo, mo bitswe-bitswe, na 

haguma nawe nasyabũnanga omulume nʼomũkalĩ, na haguma nawe nasyabũnanga 

omũsyakulu nʼomũlwana mo bitswe-bitswe, na haguma nawe nasyabũnanga 

omũlwana nʼomumbesa mo bitswe-bitswe,  

23na haguma nawe nasyabũnanga omũlĩsya nʼekĩhyo kiwe mo bitswe-bitswe, na 

haguma nawe nasyabũnanga Omũlĩmĩ nʼesyonde siwe mo bitswe-bitswe, na haguma 

nawe nasyabũnanga abatabalĩ nʼabakama mo bitswe-bitswe.  

24Omwami Mukulu ati, Nage nasyaliha Babelĩ nʼesyondũlanĩ syʼeKaldea syosĩ 

busana nʼebibi byabo byosĩ ebyo bakola eSĩonĩ omo meso wenyũ. 

25Omwami Mukulu ati, Lebaya, iwe kitwa kyʼerĩherya, indi nzĩgũ yawe, uwe 

ũkaheraya ekihugo kyosĩ. Nage ngandisumba ebyala byage erilwa nawe, 

nʼerĩkũkũmbagalya Ũlũe oko lukuka lwʼamabwe, nasyakuyira mo kitwa kĩhĩre.  

26Omwami Mukulu ati, Sĩbendĩsyakwĩmya kwʼĩbwe iguma busana nʼenũnga, kutse 

erĩbwe busana nʼebibanza, nĩkwa Wasyabya ekĩma kera na kera.  

27Musingike ebendera omo kihugo, mubuhe engubi omo katĩkatĩ kʼebihanda! 

Muhigule ebihanda erilwa naye. Mubirikire haguma amami wʼeAraratĩ nʼeMĩnĩ, 

nʼeAskenazĩ erilwa naye. Mũhĩre omũsondolĩ erilwa naye. Mũhetũkaye esyosabayĩrĩ 

ngʼesyongĩke.  

28Muhigule ebihanda erilwa naye, abami bʼAbamedĩ, abatabalĩ bayo, nʼabakama 

bayo, nʼekihugo kyosĩ kyʼobutabale bwabo.  

29Nʼekihugo kikatitimana nʼerĩyĩkũndĩka; kusangwa erĩyĩsũnza lyʼOmwami Mukulu 

erilwa na Babelĩ lyamasĩka, eriyira ekihugo kyʼeBabelĩ mo kĩma, ekite mo mundu.  

30Esyombangĩ syʼeBabelĩ syabĩrĩũmbya oko malwa, bĩkere ahakongotere habo. 

Amaka wabo abirihwa, bakabya ngʼabakalĩ. Aho bĩkere habiriaka omuliro. Emĩkangĩ 

yiwe yʼesyongyo yabĩrĩbũnangika.  

31Oyukatibita asyatibita erĩhĩndana nʼogundi, nʼomukwenda muguma erĩhĩndana 

nʼogundi, erĩkangya omwami wʼeBabelĩ ko mũyĩ wuwe abĩrĩhũngwa oko mbande 

syosĩ.  

32Nʼebisokero byabirihambwa, nʼebisesa babĩrĩhĩsyabyo omo muliro, nʼabandu 

bʼamalwa babiriubaha.  

33Kusangwa Omwami Mukulu wʼemilondo, Nyamuhanga wa Ĩsraelĩ ati, Omwali 

wʼeBabelĩ ali ngʼekibuga kyʼerĩhũmbĩrako oko mugulu kikalyatangirirawa. Hakĩsĩya 

mugulu muke, nʼomugulu wʼerigesa ĩnĩamũhĩkako.  

34Nebũkadeneza omwami wʼeBabelĩ abirinyirya, abĩrĩnyĩbũnanga, abĩrĩnyĩhĩra ahisi 

ngʼekikorongo abirinyimera ngʼenziramira, abĩrĩũsũlya enda yiwe mwʼebindu byage 

ebĩsĩhĩre. Abirinyigusa eyĩhya.  

35Endũlanĩ yʼeSĩonĩ yasyabũga yiti, Ebitsibu ebyo nakolawa nʼebyʼomubiri wage 

akolawa bibye oko Babelĩ. NʼeYerũsalema yasyabũga iti, Omusasi wage abye oko 

ndũlanĩ syʼeKaldea.  

36Neryo Omwami Mukulu ati, Lebaya, nasyabũga omwatsi wawe, nasyakĩsya busana 

nawe ndeke kandi nasyũmya engetsi yiwe, nasyũmya eyĩsoko yiwe. 

37NʼeBabelĩ yasyabya bilundo byʼekĩma nʼahʼerisiba hʼesyoboha, nʼekindu 

kyʼesyonye, nʼeriahirwa, ahate ndũlanĩ.  

38Omwami Mukulu ati, Basyaruruma iguma ngʼebyana byʼendale. Basyaruruma 

ngʼebyana byʼendale.  

39Omugulu bahũhene, nasyakokotya erirya ĩnene lyabo, nage nasyabatamĩrya, babye 

nʼeritsema, nʼerigotsera otũgotserĩ twʼebiro byosĩ, sibabuke kandi.  

40Nasyandagalyabo ngʼehyana hyʼembũlĩ okwʼikerwa, ngʼesyombangale haguma 

nʼesyombaya.  

41Sesakĩ amahũngwa ati! Nʼeripipwa lyʼekihugo kyosĩ lyamahambwa liti! Babelĩ 

yabiribya kindu kyʼesyonye omo katĩkatĩ kʼebihanda iti!  

42Engetsi yamahetukira eBabelĩ. Yamaswikwa nʼerigunga lyʼebisunda byayo.  

43Emĩyĩ yayo yabiribya kindu kyʼesyonye, ekitaka kyũmĩre nʼembwarara, ekihugo 

kite mo mundu wʼerĩĩkalamo, kutse sihali mugala wʼomundu oyukalabayo. 

44Nage nasyasuyira ye Belĩ eBabelĩ, nasyaleka ebyo amera bĩkalũa omo buno buwe. 

Nʼebihanda sibyendisyaswamũhĩkako; ega, olũhĩmbo lwʼeBabelĩ lwabiritera.  

45Abandu bage, mũlũe omo katĩkatĩ kuwe, mũyĩlamaye obuli mundu okwʼihitana 

lĩkalĩre lyʼOmwami Mukulu.  

46Simuleke omutima wenyũ akalembera, kutse simubahe esyongulu esĩkogũbawa 

omo kihugo, kusangwa esyongulu syasyasa oko mwaka muguma, nʼenyũma wʼaho 

omo gundi mwaka esyongulu syasyasa, eritsatsuha lyasyabya omo kihugo, omũtabalĩ 

akalwa nʼogundi.  

47Neryo, mũlebaye, ebiro bikasa, nasyasuyira esyosanamu esĩbatsĩre syʼeBabelĩ. 

Ekihugo kiwe kyosĩ kyasyahemuka, nʼabakĩtawa bayo bosĩ basyawa omo katĩkatĩ 

kuwe.  

48Omwami Mukulu ati, Neryo olubula nʼekihugo, nʼabosĩ abalimo basyũta obogo 

bʼobutseme busana na Babelĩ, kusangwa abakaheraya basyamũhĩkako bakalũa oko 

lutambi lwʼendata.  

49Ngoko Babelĩ aleka abandu bʼekihugo kyosĩ ibahola, neryo Babelĩ asyawa 

kusangwa aleka Abaĩsraelĩ bangi ibahola.  

50Abaĩsraelĩ ĩnywe mwabala oko mũyalĩ, mugende! Simulinde! Mwibuke Omwami 

Mukulu, imukine hali, nʼeYerũsalema ibye omo bũlengekanĩa bwenyũ. 

51Twamahemuka kusangwa twamowa ebĩtsũmĩ. Esĩsonĩ syamaswika obũsũ bwetu, 

kusangwa abʼehandi babiriingira ahabũyĩrĩre aho omo nyũmba yʼOmwami Mukulu.  

52Omwami Mukulu ati, Neryo lebaya, ebiro bikasa, nasyasuyira esyosanamu 

syʼeBabelĩ esyʼerihesa, nʼomo kihugo kiwe kyosĩ abahũtalĩbawa basyasĩmba.  

53Omwami Mukulu ati, Nomo Babelĩ angahetukira omo kyanya, nomo 

angakongoterera ahʼendata hʼamaka wuwe, nĩkwa nasyatuma abandu erĩmũherya.  

54Hulikirira omulenge wʼekiriro erĩlũa eBabelĩ, nʼerihera lĩnene omo kihugo 

kyʼAbakaldea!  

55Kusangwa Omwami Mukulu asyaherya eBabelĩ, nʼerireka omulenge munene wuwe 

oyo erĩlũaho, abasĩrĩkanĩ bakahĩkamo ngʼebisunda bikaruruma, bakabambiraho 

nʼemirenge yʼolukanda. 

56Kusangwa omũherya amamũhĩkako oko Babelĩ, nʼesyombangĩ siwe syasyahambwa, 

amata wabo abĩrĩbũnangwa mo bitswe-bitswe kusangwa Omwami Mukulu ni 

Nyamuhanga wʼerĩkĩsya. Kwenene asyalĩhĩsya ndeke. 

57Kandi nasyatamĩrya esyongũla siwe, nʼabandu buwe abʼamenge, nʼabatabalĩ buwe, 

nʼabakama buwe, nʼesyombangĩ siwe. Ibatoka erigotsera otũgotserĩ twa kera na kera, 

nʼeritindabuka, Omwami atya, erĩna liwe yo Mwami Mukulu wʼemilondo.  

58Omwami Mukulu wʼemilondo ati, Esyombĩmbo nyigali syʼeBabelĩ syasyaterĩbwa 

kutsibu, nʼesyongyo siwe nyiri-nyiri syasyahĩsĩbwa omo muliro. Nʼabandu 

basyaluhira busa, nʼebihanda byasyaluha busana nʼomuliro.  

59Ekĩnywa ekyo mũmĩnyererĩ Yeremĩa ahana Seraya, mugala wa Nerĩa, mwitsikulu 

wa Masea, omugulu agenda haguma na Zedekĩa omwami wʼeYũda eBabelĩ oko 

mwaka wʼakani wʼeritabala liwe. Nĩkwa Seraya abya omugombe mukulu.  

60Neryo Yeremĩa mwasaka omo kitabu kiguma erĩkwa lyosĩ eryo lyasyahĩka oko 

Babelĩ, bye bĩnywa ebĩ byosĩ ebyasakawa busana nʼeBabelĩ.  

61Na Yeremĩa mwabwira Seraya ati, Omugulu wasyahĩka eBabelĩ, lero usome 

ebĩnywa ebĩ byosĩ, nʼomulenge,  

62ũbũge, uti, Uwe Mwami Mukulu, wabirilaga busana na hano, erĩtwaho, isihali kindu 

kyasyĩkalaho, kutse omundu, kutse enyama, nĩkwa hasyabya kĩma erĩhĩka na kera.  

63Neryo omugulu wasyabuga erisoma ekitabu ekĩ, wasyakibohera okwʼĩbwe, 

wasyagusakyo omo katĩkatĩ kʼolũsĩ lwʼeEfũratĩ,  

64neryo wasyabũga, uti, EBabelĩ ko yasyasenda itya, isiyendisyasabuka kandi busana 

nʼerĩkwa eryo nasyaleta oko Babelĩ. Nabo basyaluha. Ebĩnywa bya Yeremĩa 

byamatwĩrya aho.  

Yeremĩa 52 

Erihona lya Zedekĩa nʼerihya lyʼeYerũsalema 

1Zedekĩa abya wʼemyaka makũmĩ abiri nʼomuguma omugulu atsũka eribya mwami, 

neryo mwatabala emyaka erĩkũmĩ nʼomuguma eYerũsalema. Erĩna lya koyo wuwe 

lyabya Hamũtalĩ mwali wa Yeremĩa wʼeLĩbũna. 

2Naye mwakola ekibi omo meso wʼOmwami Mukulu ngʼebyosĩ ebyo Yehoyakĩmũ 

akola.  

3Kusangwa busana nʼemyatsi eyĩ, erihitana lyʼOmwami Mukulu molyahĩka 

eYerũsalema nʼeYũdea, erĩhĩka aho agusirabo erĩlũa embere siwe. Na Zedekĩa 

mwahona oko mwami wʼeBabelĩ.  

4Neryo oko mwaka wʼomwenda wʼeritabala liwe, oko mukera wʼerĩkũmĩ, nʼoko kiro 

kyʼerĩkũmĩ kyʼomukera oyo, Nebũkadeneza omwami wʼeBabelĩ mwasa, iye 

nʼomulondo wuwe gosĩ, erilwa nʼeYerũsalema, mwahanda endwĩro yoko; kandi 

mwahĩmba olũhĩmbo lwʼeribambiraho erĩtĩmbaho.  

5Litya omũyĩ oyo mwagoterwa erĩhĩka oko mwaka wʼerĩkũmĩ nʼomuguma 

wʼOmwami Zedekĩa.  

6Oko mukera wʼakani, nʼoko kiro kyʼomwenda kyʼomukera, enzala moyakala omo 

mũyĩ, isihali akalyo kʼabandu bʼekihugo.  

7Neryo mobatula ekyũna omo lũhĩmbo lwʼomũyĩ, nʼabalume bosĩ bʼamalwa 

mobatibita, mobahuluka bakalũa omo mũyĩ omo kiro omo nzira yʼolũkyo omo 

katĩkatĩ kʼesyombĩmbo ĩbĩrĩ, olwabya hakũhĩ nʼeririma lyʼOmwami, neryo Abakaldea 

babya batĩmbĩre oko mũyĩ. Nabo mobalaba omo nzira yʼeAraba. 

8Nĩkwa abasĩrĩkanĩ bʼAbakaldea mobakwama omwami mobahĩka uku Zedekĩa omo 

bwerere bwʼeYerĩko, nʼomulondo wuwe gosĩ wʼabasĩrĩkanĩ iniabiripanzikana 

nʼerĩmũsĩga.  

9Neryo mobahamba omwami, mobamutwala oko mwami wʼeBabelĩ eRĩbla omo 

kihugo kyʼeHamatĩ, naye mwamutswerera aho.  

10Nʼomwami wʼeBabelĩ mwĩtĩra abagala ba Zedekĩa omo meso wuwe. Mwĩtĩra 

abanya-mwami bosĩ bʼeYũda nibya eRĩbla. 

11Kandi mwatobongola ameso wa Zedekĩa. Nʼomwami wʼeBabelĩ mwamuboha omo 

mĩrĩkĩ yʼomulinga, mwamutwala eBabelĩ, kandi mwamũhĩra omo mũlĩkĩ erĩhĩka 

okwʼihola liwe.  

12Neryo oko mukera wʼakatanu, oko kiro kyʼerĩkũmĩ kyʼomukera, oyo ni mwaka 

wʼerĩkũmĩ nʼomwenda wʼeritabala lyʼOmwami Nebũkadeneza omwami wʼeBabelĩ, 

Nebũzaradanĩ omukulu wʼabateya, oyo wabya omo mũbĩrĩ wʼOmwami wʼeBabelĩ, 

mwahĩka eYerũsalema.  

13Naye mwahĩsya enyũmba yʼOmwami Mukulu, nʼenyũmba yʼOmwami, 

nʼamanyũmba gosĩ wʼeYerũsalema, obuli nyũmba nene, mwahĩsyago omo muliro. 

14Nʼomulondo gosĩ wʼabasĩrĩkanĩ bʼAbakaldea, owabya haguma nʼomukulu 

wʼabateya mobasambula esyombĩmbo syosĩ syʼeYerũsalema erĩtĩmba ehosĩ. 

15Neryo Nebũzaradanĩ omukulu wʼabateya mwatwalabo mo banyegwa abera 

bʼabandu nʼabasĩgalira bʼabandu abasĩgawa omo mũyĩ, nʼabandu abatswa, bakaya oko 

mwami wʼeBabelĩ, nʼabanyima-nyima abasĩgalira. 

16Nĩkwa Nebũzaradanĩ omukulu wʼabateya mwasĩga ababya bera kutsibu eribya 

abakolerĩ nʼabalĩmĩ.  

17Nʼesyondũyĩ syʼomulinga esyabya syʼenyũmba yʼOmwami Mukulu nʼehibuno, 

nʼengetsi yʼomulinga ebyabya omo nyũmba yʼOmwami Mukulu, Abakaldea 

mobatsũtsangabyo mo bitswe-bitswe, mobahekera omulinga gosĩ wamo eBabelĩ,  

18Nʼesyonyungu nibya, nʼesyoruho, nʼesyorũpanĩ, nʼebibindi, nʼemyũko, 

nʼesyonyungu syosĩ syʼomulinga esyo babya bakakolamo, mobahekabyo.  

19Nʼesyondehĩ, nʼebĩbĩrĩryo byʼomuliro, nʼebibindi, nʼesyonyungu, nʼemitagala 

yʼesyotala, nʼemyũko, nʼeminaga, eyabya yʼesyamagetsi esĩtũkwĩre nʼebyabya 

byʼekĩtsĩpa ekĩtũkwĩre, omukulu wʼabateya mwahekabyo.  

20Esyondũyĩ ĩbĩrĩ, engetsi nguma, nʼesyonume syʼomulinga ĩkũmĩ nʼĩbĩrĩ esyabya 

omwisi wʼakabuno kayo, nʼebĩhambĩrĩrĩ ebyo mwami Solomono akokotaya busana 

nʼenyũmba yʼOmwami Mukulu—omulinga wʼesyonyungu esĩ syosĩ abya alengĩre 

kĩlo.  

21Kandi busana nʼesyondũyĩ, obuli bwʼendũyĩ nguma bwabya metere 8, nʼerĩtĩmba 

lyayo lyabya metere 6, nʼobunene bwayo ini minwe ĩnĩ, nʼekyũna omo katĩkatĩ kayo.  

22Nʼendata wayo habya embĩta yʼomulinga nʼobuli bwʼembĩta nguma bwabya metere 

2, haguma nʼerĩsũgwa nʼamakomamanga oko mutwe erĩtĩmba kuyo, ebyosĩ 

byʼomulinga. Nʼendũyĩ yʼakabiri ko yanabya yitya nʼamakomamanga.  

23Kandi habya amakomamanga amakũmĩ mwenda nʼendatu (96) oko bihande byayo. 

Amakomamanga gosĩ abya erĩgana liguma (100) okwʼĩsũgwa erĩtĩmbaho.  

24Nʼomukulu wʼabateya mwĩmya Seraya omũhererĩ mukulu, na Zefania, omũhererĩ 

wʼakabiri, nʼabateya basatu bʼolũkyo.  

25Nʼomo mũyĩ mwĩmya omukulu muguma oyo wabya mwĩmanĩrĩ wʼabandu 

bʼamalwa, nʼabandu balinda ukwʼabo bahana omwami, ababanika omo mũyĩ. 

Nʼomũhandĩkĩ wʼomukulu wʼabasĩrĩkanĩ oyo wasaka abandu bʼekihugo, nʼabandu 

makũmĩ ndatu abʼekihugo, ababanika omo katĩkatĩ kʼomũyĩ.  

26Na Nebũzaradanĩ omukulu wʼabateya mwĩmyabo mwaletabo oko mwami 

wʼeBabelĩ aho eRĩbla.  

27Nʼomwami wʼeBabelĩ mwĩtabo, mwĩtĩrabo eRĩbla omo kihugo kyʼeHamatĩ. Litya 

Yũda mwahũngwa mo banyegwa erĩlũa omo kihugo kiwe.  

28Aba bo bandu abo Nebũkadeneza aheka mo banyegwa: omo mwaka wʼakalinda 

Abayũda elfu ĩsatu nʼamakũmĩ abiri nʼabasatu (3,023).  

29Oko mwaka wʼerĩkũmĩ nʼomunani wa Nebũkadeneza mwaheka abandu amagana 

munani nʼamakũmĩ asatu nʼababiri (832) mo banyegwa bakalũa eYerũsalema.  

30Nʼomo mwaka wʼamakũmĩ abiri nʼeyĩsatu wa Nebũkadeneza, Nebũzaradanĩ 

omukulu wʼabateya mwaheka omo Bayũda abandu magana alinda nʼamakũmĩ ani 

nʼabatanu (745) mo banyegwa. Abandu bosĩ babya elfu ĩnĩ nʼamagana ndatu (4,600).  

31Neryo oko mwaka wʼamakũmĩ asatu nʼeyirinda wʼobunyegwa bwa Yehoyakĩnĩ 

omwami wʼeYũda, oko mukera wʼerĩkũmĩ nʼeyĩbĩrĩ, oko kiro kyʼamakũmĩ abiri 

nʼebitanu kyʼomukera, Ebĩrĩmerodakĩ omwami wʼeBabelĩ omo mwaka wʼerĩmbere 

wʼeritabala liwe, mwaganyira Yehoyakĩnĩ, omwami wʼeYũda, mwamũlũsya omo 

mũlĩkĩ.  

32Kandi mwabũga naye ndeke, mwahĩra ekĩtũmbĩ kiwe kyʼobwami endata oko 

bĩtũmbĩ byʼabami ababya haguma naye aho eBabelĩ.  

33Litya Yehoyakĩnĩ mwabindula esyongĩmba siwe syʼomũlĩkĩ, neryo mwabya akalya 

akalyo kuwe embere syʼOmwami ebiro byosĩ oko biro byosĩ byʼeribyaho liwe.  

34Na busana nʼerĩgabo liwe, erĩgabo lyʼobutusa mwahabwalyo nʼomwami wʼeBabelĩ, 

obuli kiro mwahabwa erĩgabo erĩhĩka oko kiro kyʼerihola liwe.  

 

  

http://pt-br.bibles.org/versions/nnb-KB80

Ekiriro 

Ekiriro 1 

1Omũyĩ ĩkere ĩgowene ati,  Owabya oswĩre mwʼabandu!  Abiribya ngʼomũkwakalĩ,  

Oyo wabya mukulu omo bihanda!  Abya munya-mwami-kalĩ omo katĩkatĩ kʼebihugo,  

Abiribya mũsũbĩ!  

2Akalira kutsibu omo kiro,  Nʼemĩsonĩa yiwe iri oko matema wuwe.  Omo baragane 

buwe bosĩ,  Siawite nʼomuguma wʼerĩmũkĩranĩa.  Abĩra buwe bosĩ babirimuteba. 

Babiribya nzĩgũ siwe.  

3Yũda abirigenda omo bunyegwa busana nʼobũlĩge,  Kandi busana nʼerĩnũbĩbwa 

ĩnene.  Ĩkere omo katĩkatĩ kʼebihanda,  Sialibana eriluhuka.  Abakamwendereraya 

bosĩ babĩrĩmweya.  Ahakalĩre nʼobũlĩge.  

4Esyonzira syʼeSĩonĩ sikalira,  Kusangwa sihali oyukasa oko kyũsĩ kĩbũyĩrĩre.  

Esyongyo siwe syosĩ syabiribya bĩhũma,  Abahererĩ buwe bakasĩmba.  Abambesa 

buwe bali nʼobũlĩge,  Naye ali nʼengitsi.  

5Esyonzĩgũ siwe syabiribya bakama buwe,  Esyonzĩgũ siwe syabwene omũyĩsa.  

Kusangwa Omwami Mukulu abĩrĩmwagalya Busana nʼobungi bwʼebibi biwe,  Abana 

buwe balere babiriya Omo bunyegwa embere syʼenzĩgũ.  

6Eriyisitika lya mwali WʼeSĩonĩ lyabĩrĩmũlũako.  Abanya-mwami buwe babiribya 

ngʼesyongabi Esitawite bũlĩsĩryo,  Syabiritibita butsira maka Embere syʼomuhiyi.  

7Yerũsalema omo biro byʼobũlĩge nʼeriagalwa liwe,  Akibuka ebibuya biwe byosĩ 

Ebyabya oko mugulu wa kera.  Omugulu abandu buwe bawa omo byala byʼenzĩgũ,  

Isihali mundu wʼerĩmũwatĩkya,  Esyonzĩgũ siwe mosyamulolako Mosyasekererya 

erihwa liwe.  

8EYerũsalema yabĩrĩhalya kutsibu,  Neryo yabiribya ngʼekindu kĩtĩre nye.  Abosĩ 

abamũsĩkaya bakamupona,  Kusangwa babirilangira endũmbũ yiwe.  Ega, naye 

akasĩsĩkana, nʼerikebera ehandi.  

9Esyonye siwe syabya omo lukimba luwe.  Sialibuka endũlĩ yiwe.  Kikaleka iniawa 

omo mĩsũsũmano.  Siawite omũkĩranĩa.  Uwe Mwami Mukulu, ũlebaye obũlĩge 

bwage,  Kusangwa enzĩgũ yabĩrĩyĩhamya.  

10Enzĩgũ yabirisanza ebyala byayo Oko bindu bibuya byosĩ.  Kusangwa abirilangira 

ebihanda byabiriingira ahabũyĩrĩre huwe,  Abo wahana uti,  Sibingire omo ndeko 

yawe.  

11Abandu buwe bosĩ bakasĩmba, bakasondaya akalyo.  Babĩrĩhĩtya ebindu byabo 

byowene busana nʼakalyo Erĩsũbya esyongebe syabo.  Uwe Mwami Mukulu ulangire, 

kandi Ũlebaye,  Kusangwa nabiriponwa.  

12Simwetsomana ĩnywe bosĩ ko mukalaba eyĩ kwehĩ?  Mũlebaye, mũyĩtegereraye nga 

hane obũlĩge ngʼobwage,  Obo nakolerawa kutsibu,  Obo Mwami Mukulu 

abĩrĩnyagalyamo oko kiro kyʼerihitana lĩkalĩre riwe.  

13Abirituma omuliro omo makũha wage erĩlũa endata,  Nago abĩrĩkĩndago.  Abiritega 

obutaha-taha busana nʼebisando byage,  Abĩrĩnyĩsũbya enyũma.  Abĩrĩnzĩga nʼerireka 

inalembera Omo musibo gosĩ.  

14Engomo yʼerĩhalya lyage inyibohereko.  Ebyala biwe byabirilukayo haguma.  

Yamahĩka oko bĩkya byage.  Abiribuga amaka wage.  Omukama abĩrĩmbĩra omo 

byala byʼabandu,  Sinditoka erihangana embere syabo.  

15Omukama abirigana esyombangĩ syage syosĩ.  Omo katĩkatĩ ketu.  Abiribirikira 

omugulu ahamula erilwa nage Erĩhĩnolera abalwana bage.  Omukama abiriryatanga 

omumbesa mwali wa Yũda Ngʼomo kikamiro kyʼebĩnyũ.  

16Busana nʼemyatsi eyĩ ngalira.  Ameso wage akasenda mwʼamagetsi.  Kusangwa 

omũkĩranĩa oyo wangakĩranĩa Omutima wage ali hali ũkwʼĩngye.  Abana bage 

babiribya omo bũlĩge Kusangwa enzĩgũ yabĩrĩsĩngana.  

17ESĩonĩ yabirisanzula ebyala byako.  Sihali oyo wangamũkĩranĩa.  Omwami Mukulu 

abirihana busana na Yakobo,  Abakamũtĩmbako babye nzĩgũ siwe.  EYerũsalema 

yabiribya ngʼekindu kĩtĩre nye omo katĩkatĩ kabo.  

18Omwami Mukulu yutunganene,  Kusangwa nabirihona oko kihano kiwe.  Mowe 

lino, ĩnywe bandu bosĩ,  Kandi mũlebaye obũlĩge bwage.  Abambesa bage 

nʼabalwana bage Babiriya omo bunyegwa.  

19Monabirikira abaragane bage, nĩkwa mobanyiteba.  Abahererĩ bage nʼabakulu bage 

mobaholera omo mũyĩ,  Omugulu bayisondera akalyo kʼerĩsũbya amaka wabo.  

20Uwe Mwami Mukulu, ũlebaye, kusangwa indi omo bũlĩge,  Nʼomutima wage 

amayĩhũmbanga.  Omutima wage abiribinduka omwisi wage,  Kusangwa nabirihona 

nabi.  Omo nzira omũyalĩ akĩta,  Nʼomo nyũmba iri ngʼoluholo.  

21Babĩrĩowa ko ngasĩsĩkana.  Ko hate oyũkanyĩkĩranaya.  Esyonzĩgũ syage syosĩ 

syabĩrĩowa obũlĩge bwage.  Babiritsema kusangwa mowakola ekyo.  Wasyaleta ekiro 

ekyo wabiriahula,  Nabo basyabya nga ngye.  

22Obubi bwabo bosĩ buhuluke embere syawe.  Ukolebo ngoko wanyikola busana 

nʼerĩhalya lyage ryosĩ.  Kusangwa erĩsĩsĩkana lyage ni ringi,  Nʼomutima wage 

akalembera.  

Ekiriro 2 

1Omukama abiriswika mwali wʼeSĩonĩ,  Omo kĩtũ omwʼihitana liwe ati!  Abirigusa 

Olukengerwa lwa Ĩsraelĩ erĩlũa elubula,  Sialitibuka ekĩtũmbĩ kyʼebisando biwe Omo 

kiro kyʼerihitana liwe.  

2Omukama amamera, sĩalĩtabalya,  Esyondũlanĩ syosĩ sya Yakobo.  Abirisigusa ahisi 

Ahakongotere ha mwali wa Yũda omwʼihitana liwe.  Abĩrĩteryabo erĩhĩka ahisi oko 

kitaka,  Abiritakira obwami nʼabanya-mwami.  

3Abĩrĩtwa amaka gosĩ wa Ĩsraelĩ Omwʼihitana liwe lĩkalĩre.  Abĩrĩsũbũlya ebyala 

biwe byʼamali Embere syʼenzĩgũ.  Abĩrĩhĩsya Yakobo ngʼomuliro owakagulumira,  

Owakahĩsaya oko mbande syosĩ.  

4Abirikanda obuta buwe ngʼenzĩgũ,  Abirihanda ebyala biwe byʼamali ngʼenzĩgũ,  

Abĩrĩta abosĩ abatsemesaya ameso.  Omo hema yʼomwali wʼeSĩonĩ Abĩrĩũtũlĩra 

erihitana liwe ngʼomuliro.  

5Omukama abiribya ngʼenzĩgũ, Abirimera Ĩsraelĩ;  Abirimera ebikali byako byosĩ;  

Abĩrĩherya ahakongotere hago,  Abĩrĩkanyĩrĩrya erĩsũsũmana nʼeririra Uku mwali wa 

Yũda.  

6Abĩrĩlũsya ehema yiwe nʼamaka, nga yabya irima;  Abĩrĩherya ahʼerĩhĩndana liwe 

eryahamulawa.  Omwami Mukulu abirireka Erĩhĩndana lĩbũyĩrĩre nʼeSabato 

eribiriranwa eSĩonĩ,  Abiripona omwami nʼomũhererĩ Omwʼigalirwa lyʼerihitana 

liwe:  

7Omukama abirigana ekiherero kiwe,  Abĩrĩkwa ahabũyĩrĩre huwe ho nye.  Abĩrĩhĩra 

esyombĩmbo syʼebikali byago Omo byala byʼenzĩgũ.  Babiriyira olukanda omo 

nyũmba yʼOmwami Mukulu,  Ngʼomo kiro kikulu kyahĩrawa.  

8Omwami Mukulu abĩrĩganĩrya erĩherya Olũhĩmbo lwa mwali wʼeSĩonĩ.  Abĩrĩkakya 

olukoba,  Sĩalĩtakakĩrya ebyala biwe okwʼĩherya.  Abiriyira ahakongotere nʼolũhĩmbo 

ibyalira,  Byabiriluha haguma.  

9Esyongyo syamatsikira omo kitaka,  Abĩrĩherya nʼeritulanga emĩkangyĩ yako.  

Omwami wako nʼabanya-mwami bako bali omo katĩkatĩ kʼebihanda.  Emigambo 

siyikiri.  Kandi abamĩnyererĩ bako sibebana erilota lĩkalũa oko Mwami Mukulu.  

10Abakulu bʼomwali wʼeSĩonĩ Bĩkere oko kitaka bakĩkala bũkũtũ.  Bakagusa olũtũtũ 

oko mitwe yabo.  Bakayihanga emiremba omo mbindi.  Abambesa bʼeYerũsalema 

Bakahanda emitwe yabo oko kitaka.  

11Ameso wage akalĩbana omo mĩsonĩa,  Ekĩrĩmũ kyage kĩkapapũka,  Omutima wage 

akũtawa oko kitaka,  Busana nʼerihera lyʼamwali wʼabandu bage,  Kusangwa abana 

balere nʼabakonga bakalembera Omo syonzira syʼomũyĩ.  

12Bakabũlaya nyĩnya wabo bati,  Engano nʼebĩnyũ biri hahi kwehĩ?  Omugulu 

bakalembera ngʼomundu oyuhutere Omo syonzira syʼomũyĩ,  Omugulu omutima 

wabo akũtĩka Oko kĩkũba kya nyĩnya wabo.  

13Nasyakukunga nyiti kwehĩ?  Nasyakũlĩngĩrĩranĩa nandi Uwe mwali wʼeYerũsalema 

kwehĩ?  Nasyakũsosekanĩa nakĩ, inabana erĩkũkĩranĩa,  Uwe mumbesa mwali 

wʼeSĩonĩ kwehĩ?  Kusangwa eritsanda lyawe nĩ rĩnene ngʼengetsi.  Nindi wangatoka 

erĩkũlamya kwehĩ?  

14Abamĩnyererĩ bawe babirilangira busana nawe Erilota eryʼamabehĩ nʼesyonzolĩ 

ngyĩrũ.  Mobatakũnũngũla obubi bwawe,  Busana nʼerĩsũbũlya obunyegwa bwawe,  

Nĩkwa babirilangira busana nawe Emyatsi yʼamabehĩ nʼemyatsi yʼerĩkũtalya.  

15Abosĩ ko bakalaba omo nzira Bakabanda oko byala,  Bakasyolaya nʼerĩtsĩngya 

emitwe yabo Busana nʼomwali wʼeYerũsalema bati,  Oyũ go nʼomũyĩ abandu bahula 

bati,  Eriyisitika lĩhĩkene,  Nʼobutseme bwʼekihugo kyosĩ kwehĩ?  

16Esyonzĩgũ syawe syosĩ Syabiritanda amuno wasyo erilwa nawe.  Bakasyolaya 

nʼerikeregeta ameno wabo.  Bakabũga bati, Twabirimerago!  Kwenene ekĩ kyo kiro 

twayilaga.  Twabiribanakyo, twabirilola kukyo.  

17Omwami Mukulu abirikola ekyo aganĩraya.  Abĩrĩberererya ekĩnywa kiwe,  Ekyo 

ahana oko biro bya kera.  Abirigusa ahisi, isialitaganyira.  Abirireka esyonzĩgũ 

isyakutsemera.  Abĩrĩhamya amaka wʼesyonzĩgũ syawe.  

18Emitima yabo yabirilakira Omukama.  Uwe lũhĩmbo lwa mwali wʼeSĩonĩ,  

Emĩsonĩa yandagale ngʼolũsĩ omo musibo nʼomo kiro.  Susyeyibanira eriluhuka,  

Suleke erĩso lyawe rikaluhuka.  

19Uhangane, ulake omo kiro,  Okwʼĩtsũka lyʼebĩsĩsĩmũko.  Gũtũle omutima wawe 

ngʼamagetsi Embere syʼameso wʼomukama.  Usumbire Omukama ebyala byawe.  

Busana nʼengebe yʼabana balere bawe,  Abakalembera busana nʼenzala Omo nzũko 

yʼobuli nzira.  

20Uwe Mwami Mukulu ũlebaye, ulangire!  Wamatakolandi yʼutya kwehĩ?  

Kwʼabakalĩ bangalya bana babo,  Abana balere abanabutawa ndeke kwehĩ?  

Omũhererĩ nʼomũmĩnyererĩ bangĩtĩrwa Ahabũyĩrĩre hʼOmukama kwehĩ?  

21Omũlwana nʼomũsyakulu bagotsere Oko kitaka omo syonzira.  Abambesa bage 

nʼabalwana bage Babiriwa omo mũyalĩ.  Wabĩrĩtabo omo kiro kyʼerihitana lyawe.  

Wabirikerabo, sulitaganyirabo.  

22Wabiribirikira obuba bwage oko mbande syosĩ,  Omo kiro kyʼekyũsĩ 

ekyahamulawa,  Sihabya nʼomuguma oyo wabala kutse erĩsĩgalira Oko kiro 

kyʼerihitana lyʼOmwami Mukulu.  Abo nabuta nʼerĩkũlya,  Enzĩgũ yage 

yabiribugabo.  

Ekiriro 3 

1Ĩngye indi mundu oyo wabirilola oko malĩge Busana nʼomũtso wʼerihitana liwe.  

2Abĩrĩnyĩkũna nʼerĩnyĩlabya Omo mwĩrĩmya butsira omo kyakakala.  

3Kwenene akabindula ebyala biwe erilwa nage Ngendo nʼengendo omo musibo gosĩ.  

4Abirireka omubiri wage nʼengoba yage ibyabonda,  Abĩrĩbũnanga amakũha wage.  

5Abĩrĩhĩmba ahakongotere erilwa nage Abĩrĩnyĩhatatanĩa nʼerĩnyĩtĩmbako nʼendulu 

nʼamalĩge.  

6Abĩrĩnyĩkalya ahali omwĩrĩmya,  Ngʼabandu bahola kera.  

7Abĩrĩmbĩra kʼolũhĩmbo oko mbande syosĩ indatoka erihuluka.  Abĩrĩrĩtohya omũlĩkĩ 

wage.  

8Ega, omugulu ngalaka, nʼeribirikira erĩwatĩkĩbwa,  Akakingira erisaba lyage.  

9Abĩrĩrĩba esyonzira syage omo mabwe abatsĩre.  Abĩrĩhengemĩa esyonzira syage.  

10Abiribya ũkwʼĩngye ngʼedubu eyikanyilamba,  Ngʼendale eyiri ahabĩsamĩre.  

11Abiribindula esyonzira syage nʼerindahangula mo bihande bihande.  Abirinyiyira 

mo mundu wʼobũlĩge.  

12Abirikanda obuta buwe,  Abirinyiyira mwʼirengerera busana nʼomusoha.  

13Abĩrĩngĩrya emisoha yʼolubo luwe Omo mbĩko yage.  

14Nabiribya owʼerisekwa oko bandu betu bosĩ,  Nʼolwimbo lwabo, omo musibo gosĩ.  

15Abĩrĩnyũsũlya nʼebĩkalĩhĩre, Abĩrĩnyĩkũndya omo muhokolo.  

16Abiritulanga ameno wage omo misege. Abĩrĩnyĩgotserya omo lũtũtũ.  

17Abirihiga omutima wage hali oko buholo.  Nabiribirirwa obutseme.  

18Monabũga nyiti, Amaka wage abirihera,  Nʼamaha wage awakalũa oko Mwami 

Mukulu.  

19Wibuke amalĩge wage nʼerĩhanga-hangya lyage,  Nʼomuhokolo, nʼendulu.  

20Omutima wage akibukabyo kwenene,  Kandi abĩrĩsĩrĩkalira omwisi wage.  

21Ngayĩbũkaya ekĩ,  Busana nʼekyo indi nʼamaha.  

22Ebibuya byʼOmwami Mukulu byalekĩre ĩtũtaherĩbwa,  Kusangwa eriganyira liwe 

sĩrĩrĩũmbaya.  

23Ni rihya-lihya obuli ngyakya-ngyakya.  Obutalegula bwawe ni bunene.  

24Omutima wage ati, Omwami Mukulu nĩ ʼgabo lyage.  Busana nʼekyo nasyamũhĩra 

kwʼamaha.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

25Omwami Mukulu ni mubuya ukwʼabo abakamulinda,  Oko mundu oyukamusonda-

sonda.  

26Ni kibuya omundu akalinda bũkũtũ,  Busana nʼerĩlamya lyʼOmwami Mukulu.  

27Ni kibuya omundu akakola omũbĩrĩ Omo bũlwana buwe.  

28Ĩkale ĩyowene nʼeribya bũkũtũ,  Kusangwa yo wamũhĩra goko.  

29Ahĩre obuno buwe oko lũtũtũ,  Mbino hali amaha.  

30Alolaye erĩtema oko yũkamũswĩraya.  Osũlĩbawe nʼebĩtsũmĩ omo bĩtsũmĩ.  

31Kusangwa Omukama siendisyagana mundu Erĩhĩka kera na kera.  

32Nomo angamwagalĩranĩa,  Nĩkwa asyaganyira ngʼobungi bwʼerisasira liwe.  

33Kusangwa sĩalĩagalaya nʼomũhwa,  Kutse erĩĩta abana bʼabandu bʼobũlĩge.  

34Eriryatangirira,  Abʼomũlĩkĩ bosĩ bʼekihugo.  

35Erikaga omundu erĩbanza lyʼekwenene.  Embere syʼOwendata Kutsibu,  

36Erĩĩma omundu erĩbanza liwe litunganene,  Omukama Sĩalĩrĩga emyatsi eyĩ.  

37Nindi yũkabũga, ikyakoleka,  Omugulu Omukama atetahanakyo kwehĩ?  

38Si mʼomo buno bʼOwendata Kutsibu Obubi nʼobubuya bikahuluka kwehĩ?  

39Omundu oyuliho kutse ogundimundu Akalaka busana nakĩ kwehĩ?  Ĩnĩanasĩ ebibi 

biwe.  

40Tũsonda-sondaye esyonzira syetu,  Tusube oko Mwami Mukulu.  

41Tukasumba emitima yetu haguma nʼebyala byetu Uku Nyamuhanga omo lubula.  

42Twabĩrĩhalya twabirihona.  Nawe sulitatubuyira.  

43Wabirituswika nʼerihitana nʼeritukwamirira.  Wabĩrĩta, sulitaganyira.  

44Wabiriyiswika omo kĩtũ,  Isihali erisaba likatoka erilabamo.  

45Wabirituyira mo kyabũ nʼekĩbĩrĩryo Omo katĩkatĩ kʼabandu.  

46Esyonzĩgũ syetu syosĩ syabiritanda Amuno wasyo go kutsibu erilwa netu.  

47Obuba nʼobuhya byabĩrĩtũhĩkako,  Erĩhũngwa nʼerihera.  

48Erĩso lyage likasenda mwʼesyonyũsĩ syʼamagetsi Busana nʼerĩherĩbwa lya mwali 

wʼabandu bage.  

49Ameso wage akasendaya emĩsonĩa,  Butsira erĩũmbya.  

50Erĩhĩka aho Mwami Mukulu asyaherya eyĩkwa Nʼerisamalira iniane elubula.  

51Ameso wage akaletera omutima wage wʼobũlĩge Busana nʼabali bosĩ bʼomũyĩ 

wage.  

52Esyonzĩgũ syage syabirinyisonda-sonda kutsibu Ngʼenyonyũ butsira ekikaleka.  

53Babĩrĩnyĩhũnerya omo buhya bʼomũlĩkĩ Nʼerĩnyĩhĩra kwʼerĩbwe.  

54Amagetsi abirisenda oko mutwe wage.  Monabũga nyiti, Namakwa!  

55Monabirikira erĩna lyawe, uwe Mwami Mukulu,  Inyine omo buhya obwʼeyĩkwa yo 

hali.  

56Mowowa omulenge wage.  Sũlĩbe okũtũ kwawe okwʼisaba lyage lyʼerilama,  

Nʼoko milake yage yʼerĩwatĩkĩbwa.  

57Mowasegera hakũhĩ ekiro ekyo nakulakira.  Mowabũga uti, Sigubahe!  

58Uwe Mukama, wabirinyitonganira omo myatsi yʼomutima wage.  Wabĩrĩtongolya 

engebe yage.  

59Uwe Mwami Mukulu, wabirilangira erĩnũbĩbwa lyage.  Utswere omwatsi wage.  

60Wabirilangira erĩkĩsya lyabo lyosĩ,  Nʼesyombĩta syabo syosĩ busana nage.  

61Uwe Mwami Mukulu, wabĩrĩowa eritsuma lyabo,  Nʼesyombĩta syabo syosĩ busana 

nage.  

62Emĩnywa yʼabandu bakanyibambira,  Nʼerĩbũga lyabo omo bihwehwe Bikalwa 

nage omo musibo gosĩ.  

63Ũlebaye erĩĩkala lyabo nʼerihangana lyabo.  Nabere lwimbo lwabo lwʼerĩsekererya.  

64Uwe Mwami Mukulu, wasyalihabo endĩhĩ,  Ngʼemĩbĩrĩ yʼebyala byabo.  

65Wasyahabo Obutsibu bwʼomutima,  Nʼeritakira lyawe lyasyabya kubo.  

66Wasyakwamirirabo omwʼihitana, nʼerĩheryabo Eyĩkwa oko lubula lwʼOmwami 

Mukulu!  

Ekiriro 4 

1Esyamagetsi syamakĩna siti!  Nʼesyamagetsi esĩkangĩre Syamahinduka siti!  

Amabwe awabũyĩrĩre amũtwa Oko ndũlĩ yʼobuli nzira.  

2Abagala ba Sĩonĩ abʼobũgũlĩ bunene,  Bali ngʼesyamagetsi nyibuya.  Bakaganzawa 

ngʼesyonyungu syʼeribumba,  Omũbĩrĩ wʼebyala byʼomũbũmbĩ!  

3Esyoboha sĩkalasaya emisonga,  Sĩkongaya ehyana hyasyo.  Omwali wʼabandu bage 

abiribya mutsibu,  Ngʼembũnĩ yʼomwʼirungu.  

4Olulimi lwʼabana bakonga Lukamatana nʼebĩtĩnĩnĩ busana nʼenyota.  Abana balere 

bakasaba akalyo,  Isihali mundu ukahabo.  

5Abakalya ndeke-ndeke ebisi-bisi Babiribya ngabulya-nandi omo nzira.  

Abakũlĩbawa omo ngimba syʼomunyama Bakasiba oko kyabũ.  

6Kusangwa obubi bwa mwali wʼabandu bage Ni bunene kwilaba obubi bwʼeSodomo.  

Owagusawa omo katambĩ kaguma Isihali oyukamulira.  

7Abandu abahigulawa bako babya babuya kwilaba enzururu.  Babya beru kwilaba 

amasabũ.  Babya bahenĩrye oko mubiri ndeke kwilaba amarĩjanĩ,  Nʼeritendera lyabo 

lyabya lĩsosĩre safĩro.  

8Erisosa lyabo nĩ bĩragũlũ kwilaba amakala.  Sibeminyikala omo nzira.  Esyongoba 

syabo simatene nʼamakũha wabo.  Syabiriuma, syabiribya ngʼemiti.  

9Abakĩtawa nʼomũyalĩ ni babuya Kwilaba abakĩtawa nʼenzala.  Kusangwa aba 

bakabulirayo,  Bakabonda eribula akalyo kʼeririma.  

10Ebyala byʼabakalĩ bʼeriganyira Bakahũka abana babo.  Bo babya kalyo kabo 

Busana nʼerihera lyʼomwali wʼabandu bage.  

11Omwami Mukulu amaberererya erihitana liwe,  Abĩrĩũta eryagalirwa liwe lĩkalĩre.  

Naye abĩrĩakya omuliro omo Sĩonĩ,  Owakalya ebibanza byako.  

12Abami bʼekihugo mobatĩkĩrĩrya,  Kutse esyondũlanĩ syosĩ syʼekihugo,  Ngʼobũyĩgũ 

nʼenzĩgũ Bangatoka eriingira omo lũkyo lwʼeYerũsalema.  

13Ni busana nʼebibi byʼabamĩnyererĩ bako,  Nʼamalolo wʼabahererĩ bako.  Abũta 

omusasi wʼabatunganene Omo katĩkatĩ kako.  

14Bakatĩma-tĩma omo nzira ngʼabʼesyombũmĩ,  Babiritsanda omo musasi,  Kikaleka 

abandu ibatatoka erĩtũla oko syongimba syabo.  

15Mobabirikirabo bati, Mũlũeho!  Abahalira! Mũlũeho, mugende, sĩmũtũle ukundi!  

Neryo mobatibita, nʼerĩtĩma-tĩma,  Abandu omo bihanda, mobabũga bati,  

Sibendĩsyaswĩkala netu.  

16Obũsũ bwʼomwami Mukulu bwabiri-panzabo Siendisyaswalola kubo.  

Mobatakenga abahererĩ,  Mobatasĩkya abakulu.  

17Ameso wetu akahũma,  Nʼeririndirira erĩwatĩkĩbwa ni busa.  Omwʼirindirira lyetu 

twamalindirira,  Ekihanda kitetoka erĩlamya.  

18Bakasonda-sonda erirendera lyetu,  Kikaleka itwataluka eriya omo nzira syetu.  

Endũlĩ yetu iri hakũhĩ,  Ebiro byetu byahwere Kusangwa endũlĩ yetu yabĩrĩhĩka.  

19Abakatukwama bangũhĩre Kwilaba amasamba awʼomo kyanya.  Mobatuhiga oko 

bitwa,  Mobatulambira omo mbwarara.  

20Omuka wʼemihuli yetu, omũhakabĩbwa wʼOmwami Mukulu,  Amahambwa omo 

mahya wabo.  Oyo twahula tuti, Omwisi wʼekyũtsũtsũ kiwe Twasyĩkala omo 

bihanda.  

21Uwe mwali wʼeEdomũ, utseme, utsange,  Uwe wĩkere omo kihugo kyʼeŨzĩ.  

Nĩkwa olũtehĩ lwasyalaba nʼrĩkũhĩkako nibya.  Wasyakũnda, nʼerĩyĩsĩga ndũmbũ.  

22Uwe mwali wʼeSĩonĩ,  Erisuyira lyʼebibi byawe lyabĩrĩhĩkana.  

Siendisyaswakuheka omo bunyegwa.  Uwe mwali wʼeEdomũ, asyatswera ebibi 

byawe.  Asyaswikula amalolo wawe.  

 

Ekiriro 5 

1Uwe Mwami Mukulu, Wibuke ekyabĩrĩtũhĩkako.  Ũlebaye, ulangire erihemulwa 

lyetu!  

2Omwandu wetu abirihabwa abʼehandi,  Amanyũmba wetu oko bʼehali.  

3Tuli ngũbĩ nʼabatawite abĩse wabo,  Abokoyo wetu bali ngʼabakwakalĩ.  

4Amagetsi tũkapũlaya tukagulago oko bũgũlĩ,  Nʼesyongwĩ tukota tukagulasyo.  

5Abakatukwama bali oko bĩkya byetu.  Tũlũhĩre, sitwebana eriluhuka.  

6Twabiriwa embere syʼAbanya Mĩsĩrĩ, nʼAbasũrĩa,  Busana nʼeribana akalyo katolere.  

7Abotata wetu mobahalya, nabo sibakiriho.  Netu twabiriheka obubi bwabo.  

8Abakobe bakatutabalako.  Sihali oyũkatũlamaya omo byala byabo.  

9Tukabana akalyo ketu omwʼĩtĩsya engebe yetu,  Busana nʼomũyalĩ wʼembwarara.  

10Esyongoba syetu sĩkĩnĩre ngʼerĩko,  Busana nʼerĩhũhana lyʼenzala lĩkahĩsaya.  

11Mobatsandya abakalĩ eSĩonĩ,  Nʼabambesa omo mĩyĩ yʼeYũda.  

12 Abanya-mwami mobahanikwa omo byala byabo.  Mobatakenga abakulu.  

13Abalwana mobakola oko luso,  Nʼabalwana mobatwĩkala eriheka esyongwĩ.  

14Abakulu babĩrĩũmbya omo syongyo,  Abalwana babĩrĩũmbya okwʼitsanga 

lyʼenzenze.  

15Obutseme bwʼemitima yetu bwabĩrĩũmbya.  Erisata lyetu lyabiribinduka mo kiriro.  

16Embĩta yabiritoga erĩlũa oko mutwe wetu.  Obũlĩge kwĩtwe, kusangwa 

twabĩrĩhalya.  

17Busana nʼekĩ, emitima yetu eyĩ yabirirembera,  Busana nʼemyatsi eyĩ ameso wetu 

abĩrĩhũma.  

18Busana nʼekitwa kyʼeSĩonĩ ekyabiribya kĩma,  Esyoboha sikalendera mukyo.  

http://pt-br.bibles.org/versions/nnb-KB80

19Uwe Mwami Mukulu, ukatabala kera na kera Ekĩtũmbĩ kyawe kyʼobwami ni 

kyʼesyondengo nʼesyondengo.  

20Busana nakĩ ukatwibirirawa ebiro byosĩ,  Busana nakĩ ũkatũsĩganaya omugulu muli 

gungaha kwehĩ?  

21Uwe Mwami Mukulu, ũtũsũbaye ukʼuwe, netu itwatoka erisubula,  Uyire ebĩro 

byetu mo bihya-bihya ngʼebya kera.  

22Kutse uwe wabiritugana ndeke kwehĩ?  Kutse Wabirituhitanako kutsibu kwehĩ?  

Ezekĩelĩ 

Ezekĩelĩ 1 

Esyonzolĩ syʼamakerũbĩ ani 

1Neryo mokyabya omo mwaka wʼamakũmĩ asatu, oko mukera wʼakani nʼoko kiro 

kyʼebitanu kyʼomukera, omugulu nabya omo bunyegwa hakũhĩ nʼolũsĩ lwʼeKebarĩ, 

olubula molwakingukala, monalangira esyonzolĩ sya Nyamuhanga.  

2Oko kiro kyʼebitanu kyʼomukera, nago abya mwaka wʼakatanu wʼerinyegwa 

lyʼOmwami Yoyakĩnĩ,  

3ekĩnywa kyʼOmwami Mukulu mokyahĩka ndeke oko mũhererĩ Ezekĩelĩ, mugala wa 

Bũzĩ, omo kihugo kyʼAbakaldea, hakũhĩ nʼolũsĩ lwʼeKebarĩ, nʼebyala byʼOmwami 

Mukulu mobyamubyako.  

4Neryo monalangira, lebaya, ekihunga ekĩkalĩre mokyalũa elutambi lwʼendata, ekĩtũ 

kinene kutsibu haguma nʼomuliro owakapalaya, nʼerĩhenĩa erĩtĩmbĩre kugo, nʼomo 

katĩkatĩ kago ihali ekyuma ekĩkahenaya, erĩlũa omo katĩkatĩ kʼomuliro.  

5Omo katĩkatĩ kabyo ekĩsosekanĩo kyʼebihangikwa bini ebiriho. Nʼerisosa lyabyo ko 

lyabya litya. Byabya bĩsosĩre ngʼomundu. 

6Obuli kiguma kya kubyo kyabya nʼamũsũ ani, nʼobuli kiguma kya kubyo kyabya 

nʼebĩpũpa bini.  

7Nʼebisando byabyo byabya bisando bitunganene. Nʼobulyatiro bwʼebisando byabyo 

bwabya ngʼobulyatiro bwʼekisando kyʼekyana kyʼende. Mobyakangabasanĩa 

ngʼomulinga owahalĩre ndeke. 

8Nabyo byabya nʼebyala byʼomundu omwisi wʼebĩpũpa byabyo oko mbande syabyo 

ĩnĩ. Nʼebini byosĩ byabya nʼamũsũ wabyo nʼebĩpũpa byabyo bitya. 

9Ebĩpũpa byabyo byabya bĩkatũlanako, ekindi oko kindi. Omugulu byagenda 

mobitabinduka. Mobyagenda obuli kiguma erĩlolya embere. 

10Nĩkwa busana nʼekĩsosekanĩo kyʼamũsũ wabyo, mobyabya nʼobũsũ bwʼomundu, 

nʼebini ebyo byabya nʼobũsũ bwʼendale oko luhande lwʼamali, nʼebini ebyo byabya 

nʼobũsũ bwʼende oko luhande lwʼamalembe, nʼebini ebyo byabya nʼobũsũ 

bwʼerĩsamba nibya.  

11Nʼamũsũ wabyo nʼebĩpũpa byabyo byabya ibigabene endata. Ebĩpũpa bibiri 

byʼobuli kiguma byabya bĩkatũlanako, ekindi oko kindi, nʼebibiri ibyaswika emibiri 

yabyo. 

12Nʼebyosĩ mobyagenda obuli kiguma erĩlolya embere, eyo ekĩrĩmũ kyalola ye nʼeyo 

byagenda, mobitabinduka omwʼigenda lyabyo.  

13Nĩkwa busana nʼerĩsosekanĩa lyʼebihangikwa ebiriho, erĩsosekanĩa lyabyo lyabya 

ngʼamakala wʼomuliro awakaka, ngʼemisuku eyikalaba eyĩ nʼeyĩ omo katĩkatĩ 

kʼebihangikwa ebiriho. Nʼomuliro abya nʼerĩkangabasanĩa, nʼerĩpalya molyahuluka 

omo muliro.  

14Nʼebihangikwa ebiriho mobyatibita eyĩ nʼeyĩ ngʼerĩpalya eryʼakarabyo.  

15Nĩkwa omugulu nalebaya ebihangikwa ebiriho, lebaya, habya ekĩrĩngo kiguma oko 

kitaka emũsĩke wʼebihangikwa ebiriho, oko mũsũ wakyo ani. 

16Ekĩsosekanĩo kyʼebĩrĩngo nʼemibiri yabyo byabya ngʼeberũlĩ, nʼebini byosĩ byabya 

nʼomubiri muguma. Nʼekĩsosekanĩo nʼemĩbĩrĩ yabyo byabya ngʼekĩrĩngo omwisi 

wʼekindi kĩrĩngo.  

17Omugulu byagenda, byagenda oko mbande ĩnĩ syosĩ, mobitabinduka omugulu 

byagenda.  

18Nĩkwa emilambu yʼebĩrĩngo yabyo, yabya miri nʼeyʼeriswekera, nʼemilambu 

yʼebyosĩ bini yabya ĩyoswĩre nʼameso oko mbande syosĩ.  

19Nʼomugulu ebihangikwa ebiriho byagenda, ebĩrĩngo mobyagendaho haguma nabyo. 

Nʼomugulu ebihangikwa ebiriho byasumbawa erĩlũa oko kitaka, ebĩrĩngo nabyo 

mobyasumbwa.  

20Ehosĩ ekĩrĩmũ kyalolaya, mobyalolya eyo. Nʼebĩrĩngo mobyasumbwa aho mũsĩke 

hakũhĩ nabyo, kusangwa ekĩrĩmũ kyʼebihangikwa ebiriho kyabya omwisi wʼebĩrĩngo.  

21Omugulu ebyo byagenda, ebĩ nabyo mobyagenda. Nʼomugulu ebyo byahangana, 

ebĩ nabyo mobyahangana. Nʼomugulu ebyo byasumbawa erĩlũa oko kitaka, ebĩrĩngo 

mobyasumbwa aho mũsĩke wabyo, kusangwa ekĩrĩmũ kyʼebihangikwa ebiriho kyabya 

omwisi wʼebĩrĩngo.  

22Neryo endata oko mitwe yʼebihangikwa ebiriho mohabya ekĩsosekanĩo kyʼekyanya, 

ngʼerĩhema lyʼekĩragũlĩ ryʼeriswekera, ekĩsanzĩre endata oko mitwe yabyo.  

23Nʼeyĩkwa oko kyanya ekyo ebĩpũpa byabyo byabya bĩyĩsanzĩre ndeke, ekiguma 

ĩkĩlolĩrye oko kindi. Obuli kihangikwa ikiwite ebĩpũpa bibiri ebikaswika emibiri 

yabyo oko luhande luguma olũ, nʼoko lundi luhande.  

24Nage monowa erihuha lyʼebĩpũpa byabyo ngʼerihuha lyʼamagetsi mangi omugulu 

byagenda, ngʼomulenge wʼOmũtokĩ wʼEbyosĩ, omulenge wʼoluhi ngʼerihuha 

lyʼomulondo wʼabasĩrĩkanĩ. Omugulu byahangana, mobyakĩmya ebĩpũpa byabyo.  

25Kandi omulenge mwahuluka endata oko kyanya ekyabya endata oko mitwe yabyo. 

Omugulu byahangana mobyakĩmya ebĩpũpa byabyo.  

26Nʼendata oko kyanya ekyabya endata oko mitwe yabyo mohabya ekĩsosekanĩo 

kyʼekĩtũmbĩ kyʼobwami, ngʼekĩsosekanĩo kyʼerĩbwe lyʼesafiro. Nʼoko kĩsosekanĩo 

ekyo kyʼekĩtũmbĩ kyʼobwami endata kutsibu, mohabya ekĩsosekanĩo kĩsosĩre 

omundu.  

27Neryo monalangira erĩtsũka oko kĩsosekanĩo kyʼembindi yiwe nʼendata, ekindu 

ngʼekyuma ekikaka ekyasosa omuliro omo katĩkatĩ kakyo oko mbande syosĩ, 

nʼomwisi wakyo, nʼerĩtsũka oko kĩsosekanĩo kyʼembindi yiwe erĩlolya eyĩkwa 

monalangira ekindu kĩsosĩre omuliro. Kandi habya ekĩkakangabasanaya oko 

syombande syosĩ siwe.  

28Ngʼekĩsosekanĩo kyʼekima ekiri omo kĩtũ oko kiro kyʼembũla, ko kyabya kitya 

ekĩsosekanĩo kyʼerĩkangabasanĩa oko mbande syosĩ. Ekĩ kyo kyabya ekĩsosekanĩo 

ekiri ngʼolukengerwa lwʼOmwami Mukulu. Nage omugulu nalangirakyo, monatũlama 

kibiri-biri, monowa omulenge akabũga.  

 

Ezekĩelĩ 2 

Obutsibu bwʼabana ba Ĩsraelĩ 

1Neryo mwabũga nage ati, Mugala wʼomundu, uhangane oko bisando byawe, nyitoke 

erĩbũga nawe!  

2Nʼomugulu abũga nage Omũlĩmũ mwanyingiramo mwanyĩhanganĩa oko bisando 

byage, kandi monowa akabũga nage.  

3Neryo mwambwira ati, Mugala wʼomundu, ngakutuma oko bana ba Ĩsraelĩ, abandu 

bʼerihona ababirinyihonako. Ibo nʼabotata wabo babĩrĩnyĩhalyako erĩhĩka na 

mũnabwĩre.  

4Ngakutuma oko bana bakalakalĩre nʼabatsibu. Nawe wasyabwirabo uti, Omukama 

Iye Omwami Mukulu atya.  

5Nabo bamowa kutse bamatĩndĩowa (kusangwa nĩ kĩtũnga kyʼerihona), nĩkwa 

basyaminya ko hali omũmĩnyererĩ oyo wabiribya omo katĩkatĩ kabo.  

6Nawe uwe mugala wʼomundu, subahebo, kutse subahe ebĩnywa byabo, nomo 

amahwa nʼemisakisaki biri haguma nawe kandi wĩkere oko syonge. Subahe ebĩnywa 

byabo, kutse erĩhanga-hangya embere syabo, kusangwa nĩ nyũmba yʼerihona.  

7Nawe wasyabwirabo ebĩnywa byage, bamowa kutse bamatĩndĩowa, kusangwa 

bakahona.  

8Nĩkwa uwe mugala wʼomundu, wowe ebyo ngakubwira. Subye oyukahona 

ngʼekĩtũnga ekyo kyʼerihona. Ũkũmbũle obuno bwawe, ulye ebyo ngakuha.  

9Neryo monasamalira, lebaya, ebyala mobyalolya aho nyiri. Neryo lebaya, ekĩrĩngo 

kyʼekitabu kyabya mubyo.  

10Omugulu asanzakyo embere syage, kyabya ikyabirisakwako embere nʼenyũma, 

nʼakandi ĩhasakĩreko ebiriro, nʼerĩsũsũmana nʼobũlĩge.  

Ezekĩelĩ 3 

Eritumwa lya Ezekĩelĩ oko Ĩsraelĩ 

1Kandi mwambwira ati, Omugala wʼomundu, ulye ekyo wamabana. Ulye ekĩrĩngo 

kyʼekitabu ekĩ, neryo ugende, ũbũge nʼekihanda kya Ĩsraelĩ. 

2Neryo monatanda obuno bwage naye mwanyĩrĩsya ekĩrĩngo ekyo.  

3Neryo mwambwira ati, Mugala wʼomundu, ũlĩsaye enda yawe, gũsũlaye omubiri 

wawe mwʼekĩrĩngo ekĩ ekyo ngakuha. Neryo monalyakyo, mokyasihirira ngʼobuki 

omo buno bwage.  

4Neryo mwambwira ati, Mugala wʼomundu, ugende uye oko kihanda kya Ĩsraelĩ, 

ubwirebo ebĩnywa byage.  

5Kusangwa sulitumawa oko bandu bʼomũbũge owatasĩbwe kutse omũbũge akalĩre, 

nĩkwa oko kihanda kya Ĩsraelĩ,  

6si ko ko bihanda bingi byʼemĩbũge ĩtasĩbwe, nʼomũbũge akalĩre, nʼebĩnywa utetoka 

eriminya. Kwenene namakutuma kubo, bangakowa. 

7Nĩkwa ekihanda kya Ĩsraelĩ sĩbendĩsyalĩga erĩkowa, kusangwa sĩberĩga erĩnyowa. 

Kwenene ekihanda kyosĩ kya Ĩsraelĩ nĩ kyʼembũmo ĩkalĩre nʼobutsibu.  

8Lebaya, nabiriyira obũsũ bwawe erikala oko mũsũ wabo, nʼembũmo yawe erikala 

oko syombũmo syabo.  

9Nga almasĩ erikala kwilaba omutero, ko nabiriyira embũmo yawe. Sigubahebo, kutse 

erĩhahũkya omutima embere syabo kusangwa ni kihanda kyʼerihona.  

10Nʼakandi mwambwira ati, Mugala wʼomundu, ebĩnywa byage byosĩ ebyo 

ngandikubwira, wangirirebyo omo mutima wawe, uhulikirire ndeke. 

11Ugende ukwʼabo banyegawa, oko bana bʼekihanda kyawe, ũbũge nabo ubwirebo 

uti, bamowa kutse bamatĩndĩowa, Omukama Omwami Mukulu atya.  

12Neryo Omũlĩmũ mwanyisumba, nage monowa enyũma wage omulenge wʼerihuha 

ĩnene ati, Mupipe olukengerwa lwʼOmwami Mukulu ewuwe. 

13Neryo monowa erihuha lyʼebĩpũpa byʼebihangikwa ebiriho omugulu byatũlanako, 

nʼerihuha lyʼebĩrĩngo aho mũsĩke wabyo, go mulenge wʼerihuha ĩnene.  

14Neryo Omũlĩmũ mwanyisumba nʼerinyitwala ehandi. Nage monagenda omo bukali, 

nʼerĩhũka-hũka lyʼekĩrĩmũ kyage, nʼebyala byʼOmwami Mukulu mobyanyikalako 

nʼamaka.  

15Neryo monahĩka ukwʼabo abanyegawa abĩkere hakũhĩ nʼolũsĩ lwʼeKebarĩ eTelĩ-

Abĩbũ, neryo monĩkalaho ebiro birinda, aho babya bĩkere, monaswekerabyo.  

16Neryo enyũma wʼebiro birinda, ekĩnywa kyʼOmwami Mukulu mokyambĩkako, kiti,  

17Mugala wʼomundu, nabirikuyira mo mũteya busana nʼekihanda kya Ĩsraelĩ. Neryo 

omugulu ũkowa ekĩnywa kyʼomo buno bwage, ukangirirebo, ehee! busana nage.  

18Omugulu ngabwira omundu mubi nyiti, Kwenene wasyahola, nawe sulimukangirira, 

ehee! kutse sulimubwira erikangirira omubi ehee! busana nʼenzira yiwe nyibi, 

iniatoka eribyaho, omundu mubi oyo asyahola omo bibi biwe, nĩkwa omusasi wuwe 

nasyabũlyago oko byala byawe.  

19Nĩkwa wamabya wabirikangirira omubi ehee! naye Sialireka ebibi biwe kutse 

eribinduka oko nzira yiwe nyibi, asyahola omo bibi biwe; nĩkwa uwe wabĩrĩyĩlamya.  

20Kandi, omugulu omundu utunganene akalũa oko litunganene riwe, akakola ebibi, 

nage ngahĩra ekyʼerĩtwĩkalya embere siwe, asyahola; kusangwa sulitamukangirira 

ehee! asyahola omo bibi biwe, nʼemĩbĩrĩ yiwe itunganene eyo abirikola 

siyendisyibukwa; nĩkwa omusasi wuwe nasyabũlyago omo byala byawe.  

21Nĩkwa wamakangirira omundu utunganene, ehee! uti oyutunganene siakole ebibi, 

naye isialikola ebibi, asyabyaho kwenene kusangwa mwalĩga erikangirirwa ehee! 

nawe wabĩrĩyĩlamya.  

22Nʼebyala byʼOmwami Mukulu mobyanyibyako aho, neryo mwambwira ati, 

Hangana, uye omo bwerere, nʼeyo nasyakanĩa nawe.  

23Neryo monahangana, monaya omo bwerere. Neryo, lebaya, olukengerwa 

lwʼOmwami Mukulu lwabya luhangene aho, ngʼolukengerwa olo nalangira hakũhĩ 

nʼolũsĩ lwʼeKebarĩ, neryo monawa kibiri-biri.  

24Neryo Omũlĩmũ mwanyingiramo, mwanyĩhanganĩa omo bisando byage. Mwabũga 

nage nʼerinyibwira ati, Ugende, uyikingire omo nyũmba yawe.  

25Nĩkwa uwe mugala wʼomundu, lebaya, basyakuboha omo mĩrĩkĩ, nʼerĩkũkũndĩka 

muyo, nawe siwendisyatoka erihuluka omo katĩkatĩ kabo.  

26Kandi nasyagobya olulimi lwawe erimatana nʼebĩtĩnĩnĩ byawe, wasyabya ĩkĩrũ, 

isiwendisyabya oyukakungabo, kusangwa ni kihanda kyʼerihona.  

27Nĩkwa omugulu nasyabũga nawe nasyakũmbũla obuno bwawe, nawe wasyabwirabo 

uti, Omukama Omwami Mukulu ati, Oyũkowa owe, nʼoyukagana erĩowa, agane, 

kusangwa ni kihanda kyʼerihona.  

 

Ezekĩelĩ 4 

Omũsyo wʼeribambira eYerũsalema 

1Nawe nibya omugala wʼomundu, ũyĩmĩraye erĩtofalĩ, ũhĩreryo embere syawe, Usake 

kulyo ekĩsosekanĩo kyʼomũyĩ wʼeYerũsalema.  

2Neryo ubambirego, ũhĩmbe olũhĩmbo lwʼeribambirago, ũhĩmbeko ebilundo 

byʼekitaka, nʼerĩhĩra esyonganda, nʼerĩhĩra emigogo yʼerisambulaho erĩtĩmba oko 

mbande syosĩ.  

3Neryo ũyĩmĩraye oluyo lwʼekyuma, ũhĩrelo ngʼolũhĩmbo lwʼekyuma omo katĩkatĩ 

kawe nʼomũyĩ, kandi ũlolaye obũsũ bwawe boko, nako ikwabambirwa, nawe 

wasyabambirago. Ekĩ ni kiminyikalo busana nʼekihanda kya Ĩsraelĩ.  

4Nĩkwa uwe ugotserere oko luhande lwawe lwʼamalembe, ũhĩre ebibi byʼekihanda 

kya Ĩsraelĩ byo kulo. Wasyaheka ebibi byabo ngʼemiganzo yʼebiro ebyo wasyagotsera 

kulo.  

5Kusangwa nabĩrĩkwahũlĩrya emyaka yʼebibi byabo eribya ukʼuwe emiganzo yʼebiro, 

byo biro magana asatu nʼamakũmĩ mwenda (390). Litya wasyaheka ebibi 

byʼekihanda kya Ĩsraelĩ. 

6Kandi omugulu wamabĩberererya ebyo, wasyagotserera engendo yʼakabiri, nĩkwa 

oko lukanga lwawe lwʼamali, wasyaheka ebibi byʼekihanda kya Yũda. 

Nabĩrĩkwahũlĩryakyo ebiro makũmĩ ani, obuli kiro busana nʼomwaka muguma.  

7Nawe wasyalolya obũsũ bwawe ebwanga bwʼeribambira lyʼeYerũsalema, nʼokuboko 

kwawe ĩkũnasũkwĩre, neryo wasyaminyerera busana nako.  

8Neryo lebaya, nasyakũhĩra kwʼebikoba, isiwendisyabindukira oko luhande luguma 

erĩlũa oko lundi luhande, erĩhĩka aho wasyaberererya ebiro byawe byʼeribambirako.  

9Nĩkwa uwe, ũyĩmĩraye engano, nʼekisusu, nʼobũhotĩ, nʼebĩtsalĩ, nʼobulo, 

nʼobuhemba, ũhĩrebyo omo nyungu, uyitsumbirebyo mo bundu. Wasyalyabo ngʼebiro 

ebyo wasyagotserera oko lukanga lwawe, byo biro magana asatu nʼamakũmĩ mwenda 

(390).  

10Nʼakalyo kawe ako wasyalya kasyalengwa omo kĩlo, esekelĩ makũmĩ abiri oko kiro 

kiguma. Wasyalyako oko mugulu muguma muguma.  

11Wasyapũlya amagetsi omo lulengo, ekitswe kiguma ekyʼendatu kyʼetsũpa. 

Wasyapũlyago omugulu muguma muguma.  

12Wasyalyako ngʼekitole kyʼekisusu, kandi wasyokyako embere syʼameso wabo 

nʼamabĩ wʼomundu.  

13Kandi Omwami Mukulu mwabũga ati, Litya abana ba Ĩsraelĩ basyalya akalyo kabo 

akatsandĩrya omo katĩkatĩ kʼebihanda eyo nasyahigirabo.  

14Nĩkwa monabũga nyiti, Ĩlolo, Omukama Iye Omwami Mukulu! Lebaya, 

sinditatsanda na kera, kusangwa erĩtsũka oko bũlwana bwage erĩhĩka na lino, 

sinditalya ekyayiholera, kutse ekĩtawa nʼesyonyama, kutse esĩswĩ esĩtsandĩrya 

sisyetingira omo buno bwage. 

15Neryo mwambwira ati, Lebaya, nasyakuha ebise byʼende omo mwanya wʼamabĩ 

wʼomundu, nawe wasyatsumba akalyo kawe endata kubyo. 

16Nʼakandi mwambwira ati, Omugala wʼomundu lebaya, nasyakehya akalyo omo 

Yerũsalema. Basyalya akalyo oko kĩlo, haguma nʼerĩhanga-hangya, kandi basyapũlya 

amagetsi oko lulengo, nʼomwʼisweka, 

17kusangwa akalyo nʼamagetsi, byasyakeha. Kandi basyaswekerana, nʼeribonda omo 

bibi byabo.  

Ezekĩelĩ 5 

Emĩsyo yʼeritswera Ĩsraelĩ busana nʼerĩhalya liwe 

1Nawe, omugala wʼomundu, ũyĩmĩraye omũyalĩ owatwĩre. Ngʼolugembe lwʼomũsĩsĩ 

wasyayĩmĩryago, wasyakĩryago oko mutwe wawe nʼoko nderũ syawe. Neryo wĩmaye 

ekĩlo busana nʼerirenga nʼerigaba esyonzwiri. 

2Ekitswe kyʼebisatu wasyahĩsyakyo omo muliro omo katĩkatĩ kʼomũyĩ, omugulu ebiro 

byʼeribambirako byabibererera. Kandi wasyĩmya ekitswe kyʼebisatu, nʼerĩswĩrya omo 

mũyalĩ oko mbande syosĩ syago, nʼekitswe kyʼebisatu wasyapanzakyo omwʼihunga, 

nage nasyakula omũyalĩ enyũma kubo.  

3Nawe wasyĩmya hike kusyo nʼerisengasyo omo mukuyiro wʼesyongimba syawe.  

4Nʼũkwʼesĩ wasyĩmya kusyo kandi, nʼerigusasyo omo muliro, nʼerĩhĩsĩrĩryasyo omo 

muliro. Nʼerĩlũa musyo omuliro asyahuluka nʼerĩhĩka oko kihanda kyosĩ kya Ĩsraelĩ.  

5Omukama Iye Omwami Mukulu ati, Eyĩ nĩ Yerũsalema. Nabĩrĩhĩrago omo katĩkatĩ 

kʼebihanda, nʼebihugo ebĩtĩmbĩre kugo.  

6Nĩkwa abirihona oko bilayiro byage erikola ebibi kwilaba ebihanda, nʼerihona oko 

migambo yage kwilaba ebihugo ebĩtĩmbĩreko. Kusangwa babirigana ebilayiro byage, 

kandi emigambo yage sibetakwamayo.  

7Busana nʼekyo, Omukama Iye Omwami Mukulu ati, Kusangwa muli nʼomwaga 

kwilaba ebihanda ebĩbatĩmbĩreko isimwetalendera omo migambo yage, kutse eribika 

ebilayiro byage, kutse erikola ebilayiro byʼebihanda ebĩbatĩmbĩreko;  

8busana nʼekyo, Omukama Iye Omwami Mukulu ati, Lebaya, ĩngye, nĩna ngye, 

ngalwa nawe. Nasyahĩra eritswera omo katĩkatĩ kawe omo meso wʼebihanda.  

9Kandi nasyakukolera ekyo ndakukolera kera, kandi sindiendisyaswakola ekiri 

ngʼekyo, busana nʼesyonye syawe yosĩ.  

10Busana nʼekyo abĩse basyalira abagala omo katĩkatĩ kawe, nʼabagala basyalya abĩse 

wabo. Nage nasyahĩra eritswera ukʼuwe, nʼamasĩgalira wawe gosĩ nasyapanzago oko 

mahunga gosĩ.  

11Omukama Iye Omwami Mukulu ati, Ngoko nyiriho, kwenene, kusangwa 

wabĩrĩhalya ahabũyĩrĩre hage omo syosanamu syawe esyo ngagalirawako, nʼomo 

syonye syawe syosĩ, neryo nasyakũlũako, kutse erĩso lyage siryendĩsyakũbalya, kandi 

Sindiendisyaganyira.  

12Ekitswe kiguma kyʼebisatu kyawe kyasyahola omo ndwala yʼakasũsũ, nʼomo nzala 

basyaherĩbwa omo katĩkatĩ kawe, nʼekitswe kiguma kyʼebisatu kyasyawa omo mũyalĩ 

oko mbande syosĩ, nʼekitswe kiguma kyʼebisatu nasyapanzirakyo oko mahunga gosĩ, 

kandi nasyakula omũyalĩ enyũma wabo.  

13Erihitana lyage lyasyahĩkerera litya, kandi nasyũgũtya erihitana lyage lyo kubo, 

kandi nasyakĩranĩbwa. Nabo basyaminya ĩngye kwʼindi Mwami Mukulu, nabĩrĩbũga 

omo mũhwa wage, omugulu nabĩrĩhĩkererya erihitana lyage lyo kubo.  

14Nʼakandi nasyakuyira mo kĩma nʼekĩtsũmĩ omo katĩkatĩ kʼebihanda ebĩkũtĩmbĩreko, 

omo meso wʼabosĩ abakalaba.  

15Litya kyasyabya kĩtsũmĩ nʼerĩsekererya, erĩkangĩrĩrya ehee! nʼekindu kyʼenye 

kyʼeriswekera oko bihanda ebĩkũtĩmbĩreko, omugulu nasyahĩra eritswera ukʼuwe 

omwʼihitana nʼeriagalirwa, nʼomwʼikunga lyʼerihitana. Ĩngye, Mwami Mukulu 

nabĩrĩbũga.  

16Omugulu nasyatuma kubo emisoha yʼerĩholya yʼenzala, eyikabya busana nʼerĩherya 

abandu abo nasyatuma busana nʼerĩbaherya. Kandi nasyakũkanyĩrĩrya kwʼenzala, 

kandi nasyalũsyaho obundu bwenyũ.  

17Kandi nasyabatuma kwʼenzala nʼesyonyama syʼomolĩ nasyo syasyakuyira mo 

mũkwĩrwa. Nʼendwala yʼakasũsũ nʼomusasi byasyakũhĩkako, kandi nasyakuleta 

kʼomũyalĩ. Ĩngye, Mwami Mukulu, nabĩrĩbũga.  

 

Ezekĩelĩ 6 

Eritswera Ĩsraelĩ busana nʼesyosanamu 

1Ekĩnywa kyʼOmwami Mukulu mokyambĩkako kiti,  

2Omugala wʼomundu ũlolaye obũsũ bwawe ebwanga bwʼebitwa byʼeĨsraelĩ 

uminyerere busana nabyo,  

3ũbũge uti, ĩnywe bitwa byʼeĨsraelĩ, muhulikirire ekĩnywa kyʼOmukama Iye Omwami 

Mukulu! Omukama Iye Omwami Mukulu akabũga nʼebitwa, nʼehitwa, emigende 

nʼemisya ati, Lebaya, ĩngye nĩna ngye, nasyabaletera omũyalĩ, kandi nasyaherya aho 

wenyũ hʼendata. 

4Kandi ahʼeriherera henyũ hasyabya kĩma, nʼebiherero byenyũ byʼobukwa 

byasyabũnangwa. Kandi nasyaleka abandu benyũ abakĩtawa ibawa embere 

wʼesyosanamu syenyũ.  

5Nage nasyahĩra ebĩnda byʼabana ba Ĩsraelĩ embere wʼesyosanamu syenyũ. Kandi 

nasyapanza-panza amakũha wenyũ oko mbande syosĩ syʼebiherero byenyũ 

6Ehosĩ ahʼerĩĩkala henyũ, emĩyĩ yasyayirwa mo kĩma, nʼahʼendata henyũ hasyabya 

mulala. Ebiherero byenyũ bibye omo kĩma nʼeriyirwa mo mulala, nʼesyosanamu 

syenyũ sĩbũnangawe nʼerĩũmbya, nʼebiherero byenyũ byʼobukwa bikonderawe ahisi, 

nʼemĩbĩrĩ yenyũ isangulawe.  

7Nʼabandu abĩtawa basyawa omo katĩkatĩ kenyũ, nenyũ mwasyaminya ko ndi Mwami 

Mukulu.  

8Nĩkwa, nasyasĩga ekihande kyabo, kusangwa mwasyabya nʼabandi bandu ababala 

omũyalĩ omo katĩkatĩ kʼebihanda, omugulu mukasyapanzirawa omo bihugo.  

9Nenyũ abakasyabala mwasyanyibuka omo katĩkatĩ kʼebihanda eyo babirihekwa mo 

banyegwa, ngoko nabiriagalwa omo mutima busana nʼemitima yabo yʼerĩsĩngĩra, 

eyabĩrĩnyĩsĩga, na busana nʼameso wabo, awakagendera omwʼĩsĩngĩra lyʼesyosanamu 

syabo. Nabo basyayĩkwa obusu omo meso wabo busana nʼebibi ebyo babirikola, omo 

nye syabo syosĩ.  

10Neryo basyaminya ko ndi Mwami Mukulu. Sĩndĩtabũga busa nyiti nasyaleterabo 

erĩkwa erĩ.  

11Omukama Iye Omwami Mukulu ati, Swĩraya oko byala byawe, ũhĩnde oko bisando 

byawe, ũbũge uti, Ĩyoo! , busana nʼesyonye syosĩ nyibi syʼekihanda kya Ĩsraelĩ, 

ekyasyawa omo mũyalĩ, omo nzala, nʼomo ndwala yʼakasũsũ.  

12Oyuli hali asyahola omo ndwala yʼakasũsũ, nʼoyuli hakũhĩ asyawa omo mũyalĩ, 

nʼoyo wasĩgalira nʼeribambirwa nʼoluhi asyahola omo nzala. Litya nasyaberererya 

erihitana lyage lyo kubo.  

13Nenyũ mwasyaminya ko ndi Mwami Mukulu omugulu abandu babo abĩtawa 

basyabya omo katĩkatĩ kʼesyosanamu syabo ĩbatĩmbĩre oko biherero byabo, oko buli 

kitwa kiri, nʼoko mitwe yosĩ yʼebitwa, nʼomwisi wʼobuli muti mubisi, nʼomwisi 

wʼobuli muti wʼeterebĩntĩ aho baherera ebikakumba ndeke oko syosanamu syabo 

syosĩ.  

14Nage nasyasumba ebyala byage byo kubo ehosĩ bĩkere nʼeriyira ekihugo mo mulala 

nʼekĩma kwilaba embwarara, erĩlolya eDĩbla. Litya basyaminya ko ndi Mwami 

Mukulu.  

Ezekĩelĩ 7 

Erisuyira Ĩsraelĩ 

1Kandi, ekĩnywa kyʼOmwami Mukulu mokyambĩkako kiti,  

2Nawe, omugala wʼomundu, Omukama, Iye Omwami Mukulu akabwira ekihugo kya 

Ĩsraelĩ ati, Nĩ ndũlĩ Endũlĩ ĩkahĩka oko nũnga ĩnĩ syʼekihugo.  

3Na lino endũlĩ yamakũhĩkako, nage nasyakutuma kwʼerihitana lyage, nasyakutswera 

ngʼesyonzira syawe. Nasyakũhĩnganĩa kwʼesyonye syawe syosĩ.  

4Erĩso lyage siryendisyakusasira, kutse sindiendisyakũbalya. Nĩkwa nasyakũsũbya 

kwʼesyonzira syawe, nʼesyonye syawe syasyabya omo katĩkatĩ kawe. Neryo 

wasyaminya ko ndi Mwami Mukulu.  

5Omukama Iye Omwami Mukulu ati, Erĩkwa, erĩkwa ĩryolyene; lebaya likasa.  

6Endũlĩ ĩkahĩka, endũlĩ yabĩrĩhĩka! Yabirikubukako. Lebaya, yabĩrĩhĩka!  

7Uwe ndũlanĩ yʼekihugo, erĩkwa lyawe lyamakũhĩkako. Omugulu amahĩka, ekiro kiri 

hakũhĩ, olukanda, kwilaba obogo bwʼobutseme oko bitwa.  

8Lino hakĩsĩya hake ĩnũta erihitana lyage ukʼuwe, nʼerĩhĩkererya erihitana lyage 

ukʼuwe, nasyakutswera ngʼesyonzira syawe ko siri. Nasyakũhĩra kwʼesyonye syawe 

syosĩ.  

9Erĩso lyage siryendisyakuganyira, kutse sindiendisyakusasira. Nasyakuliha 

ngʼesyonzira syawe ko siri omugulu esyonye syawe siri omo katĩkatĩ kawe. Nenyũ 

mwasyaminya kwʼindi nĩ ngye Mwami Mukulu, ngaswĩraya.  

10Lebaya, ekiro ekyo! Lebaya, kikasa! Erihera lyawe lyabirihuluka. Omũtso abĩrĩsoya, 

eriyipipa lyamakondola.  

11Omwaga abirihangana eribya mũtso wʼebibi. Sihali mundu wabo oyo wasyasĩgalira, 

kutse wʼendeko yabo, kutse wʼebindu byabo, kutse sihendisyabya kindu kikulu omo 

katĩkatĩ kabo. 

12Omugulu amahĩka, ekiro kyamahĩka. Oyukagula siatseme, kutse oyũkagũlaya 

syalire, kusangwa erihitana lyamahĩka oko ndeko yosĩ yako. 

13Kusangwa oyũkagũlaya siendisyaswabana ebyo alĩagũlaya omugulu abosĩ babiri 

bakineho, kusangwa esyonzolĩ busana nʼendeko yosĩ yako, sisyendisyabulirana. Kutse 

sihali mundu wabo oyo wasyayĩbanĩsya engebe yiwe omo bibi biwe.  

14Babiribuha engubi, babĩrĩtegekanĩa ebyosĩ, nĩkwa sihali Oyukaya oko malwa. 

Kusangwa erihitana lyage lyabiribya oko ndeko yosĩ yabo. 

15Omũyalĩ ali eyĩhya, nʼendwala yʼakasũsũ, nʼenzala, biri omwisi. Oyuli omolĩ 

asyakwa omo mũyalĩ, nʼoyuli omo mũyĩ, enzala nʼendwala yʼakasũsũ byasyamulya.  

16Nĩkwa omugulu abandu babo abakabala basyatibita nʼeribala, basyabya oko bitwa 

ngʼehĩrĩkũkũ hyʼomo misya, abosĩ ibanemulira, obuli mundu busana nʼebibi biwe.  

17Ebyala byosĩ byasyogokala, nʼamarwĩ gosĩ asyakonongoka ngʼamagetsi.  

18Basyayihanga emisarandwe, nʼerititimana lyasyasĩngabo. Nʼesĩsonĩ syasyabya oko 

mũsũ gosĩ, nʼesyombala oko mitwe yabo yosĩ.  

19Basyagusa ebĩtsĩpa byabo omo nzira, nʼesyamagetsi syabo syasyabya ngʼekindu 

kĩtĩre nye. Ebĩtsĩpa byabo nʼesyamagetsi syabo sibyendisyatoka erĩlamyabo oko kiro 

kyʼerihitana lyʼOmwami Mukulu. Sibendĩsyũgũtya emitima yabo, kutse erĩũsũlya 

esyonda syabo, kusangwa ebibi byabo byabiribya ndwĩkale.  

20Kandi babiribindula erikanga lyʼebyambalo biwe bibuya omwʼiyiheka, kandi 

mobayira esyosanamu syʼesyonye syabo nʼebindu byabo ebĩtĩre nye musyo. Busana 

nʼekyo, nabiriyirakyo ngʼekindu kĩtĩre nye kubo.  

21Kandi nasyahakyo omo byala byʼabandu bʼehandi eribya bunyegwa, nʼoko babi 

bʼekihugo eribya ekĩkahũngawa nabo basyatsandyakyo.  

22Nasyabindula obũsũ bwage eritendikeberabo, nabo basyatsandya aho wage 

ahabĩsamĩre. Nʼabarahĩ basyingiramo nʼerĩtsandyamo.  

23Uhese obuhulula, kusangwa ekihugo kyoswĩre nʼerikola ebibi byʼerĩũta omusasi, 

nʼomũyĩ oswĩre mʼobutsibu.  

24Busana nʼekyo, nasyaleta ebihanda bibi kutsibu nabyo byasyasĩgalya amanyũmba 

wabo. Kandi nasyaleka eriyiheka lyʼabandu bʼamaka iriahwa, nʼahabũyĩrĩre habo 

hasyatsandĩbwa. 

25Omugulu obũlĩge bũkahĩka, basyasondya Obuholo, nĩkwa sibwendisyabanika.  

26Erĩkwa lyasyahĩka oko bũlĩge, nʼeriambuka lyasyabya okwʼambuka. Neryo 

basyasondya erilota oko mũmĩnyererĩ, nĩkwa emigambo yasyabula oko mũhererĩ, 

nʼerihana lyasyabula oko bakulu. 

27Omwami asyalira, nʼomunya-mwami asyambalĩbwa omwʼeriubaha, nʼebyala 

byʼabandu bʼekihugo byasyatitimana. Nasyakolabo ngʼemikolere yabo, kandi 

nasyatswerabo ngʼeritswera lyabo. Nabo basyaminya ko ndi Mwami Mukulu.  

 

Ezekĩelĩ 8 

Omũsyo wʼobũha bwa Nyamuhanga busana nʼesyosanamu sya Ĩsraelĩ 

1Neryo mokyabya oko mwaka wʼendatu, nʼoko mukera wʼendatu, oko kiro kyʼebitanu 

kyʼomukera, omugulu nabya nyĩkere omo nyũmba, nʼabakulu bʼeYũda ĩbĩkere 

embere syage, ebyala bʼomukama Iye Omwami Mukulu mobyanyiwirako aho.  

2Neryo monalebya, neryo lebaya, ekĩsosekanĩo ekiri ngʼomubiri wʼomundu. Erĩtsũka 

oko mbindi yiwe erĩlolya eyĩkwa, habya ekĩsosĩre omuliro, nʼerĩtsũka oko mbindi 

yiwe nʼerilola endata, habya ekĩsosĩre erĩkangabasanĩa, erĩsosĩre eriaka lyʼomulinga.  

3Neryo mwakakya ekĩsosĩre ebyala, neryo mwambamba omwʼisunzu omo mutwe 

wage. NʼOmũlĩmũ mwanyisumba endata omo katĩkatĩ kʼekihugo nʼolubula, 

mwanyireta omo nzolĩ sya Nyamuhanga aho eYerũsalema, oko lũyĩ lwʼobwingiriro 

bʼolũkyo lwʼekibuga kyʼomwisi ekĩlolĩre elutambi lwʼendata, ahabya ekĩtũmbĩ 

kyʼesanamu eyikaleta obũha.  

4Neryo, lebaya, olukengerwa lwa Nyamuhanga wa Ĩsraelĩ lwabyaho, ngʼekĩsosekanĩo 

ekyo nalangira omo bwerere.  

5Neryo mwambwira ati, Omugala wʼomundu, lino Usumbe ameso wawe erilola 

elutambi lwʼendata. Neryo monasumba ameso wage oko luhande lwʼelutambi 

lwʼendata, neryo lebaya, oko lutambi lwʼendata lwʼolũkyo lwʼekiherero habya 

esanamu eyĩ yʼobũha oko lũkyo.  

6Naye mwabũga nage ati, Mugala wʼomundu unemulangira ebyo bakakola kwehĩ? 

Nʼesyonye nene ekihanda kya Ĩsraelĩ kikakola hano, nyibye hali oko habũyĩrĩre hage 

kwehĩ? Nĩkwa uwe wasyalangira esindi nye nene kwʼaho.  

7Neryo mwanyireta oko lũyĩ lwʼekibuga, nʼomugulu nasamalira, lebaya, ihali ekyũna 

omo lũhĩmbo.  

8Neryo mwambwira ati, Omugala wʼomundu, utobole omo lũhĩmbo. Neryo nabere 

nabitobola omo lũhĩmbo, neryo lebaya mohabya olũkyo.  

9Naye mwambwira ati, Ingira, ũlebaye esyonye esyo bakakola hano.  

10Ko ningira nyitya nʼerilangira, neryo lebaya, obuli mũsĩndo wʼebikakululuka, 

nʼesyonyama nyibi, haguma nʼesyosanamu syosĩ syʼekihanda kya Ĩsraelĩ, ĩsĩbatsĩre 

oko lũhĩmbo oko mbande syosĩ.  

11Neryo abakulu makũmĩ alinda bʼekihanda kya Ĩsraelĩ babya bimeneho embere 

syabyo, haguma na Yazanĩa mugala wa Safanĩ inianimene omo katĩkatĩ kabo, obuli 

mundu iniawite oko muteho omo byala biwe, nʼerikumba ndeke lyʼekĩtũ kyʼobukwa 

mokyahetukira endata.  

12Neryo mwambwira ati, Mugala wʼomundu, Wamalangira ebyo abakulu bʼekihanda 

kya Ĩsraelĩ bakakola omo mwĩrĩmya, obuli mundu omo byumba biwe byʼesyosanamu 

esĩbatsĩre kwehĩ? Kusangwa bakabũga bati, Omwami Mukulu sĩatũlangĩre. Omwami 

Mukulu abĩrĩsĩganĩa ekihugo.  

13Kandi mwambwira ati, Wasyalangira kandi esindi nye nene esyo bakakola.  

14Neryo mwanyireta oko lũyĩ lwʼolũkyo lwʼenyũmba yʼOmwami Mukulu olwabya 

oko luhande lwʼelutambi lwʼendata, neryo lebaya, abakalĩ babya bĩkere bakalirira 

Tamũsĩ.  

15Neryo mwambwira ati, Omugala wʼomundu, wanamalangira ekĩ kwehĩ? 

Ukandilangira kandi esyonye nene kwilaba esĩ.  

16Neryo mwanyireta omo kibuga kyʼomwisi kyʼenyũmba yʼOmwami Mukulu. Neryo 

lebaya, oko lũkyo lwʼeHekalũ yʼOmwami Mukulu, omo katĩkatĩ kʼobũsekũ 

nʼekiherero, habya abandu makũmĩ abiri nʼabatanu, emigongo yabo ĩyĩlolĩrye 

ebwanga bwʼeHekalũ yʼOmwami Mukulu, nʼamũsũ wabo ĩnĩalolĩre oko luhande 

lwʼendata. Neryo ĩbakaramaya oko luhande lwʼendata ebwanga bwʼeryuba.  

17Neryo mwambwira ati, Uwe mugala wʼomundu, wanamalangira ekĩ kwehĩ? Ni 

mwatsi muke busana nʼekihanda kyʼeYũda erikola esyonye esyo bakakola hano 

kwehĩ? Kusangwa babĩrĩũsũlya ekihugo omo butsibu, kandi babĩrĩnyĩhĩtanĩa ngendo 

nyingi. Kusangwa lebaya, bati bakanyĩkũta-kũtaya.  

18Busana nʼekyo kwenene nasyakola omwʼihitana. Nʼerĩso lyage siryendisyaganyira, 

kutse sindiendisyasasira. Nomo bangalakira omo matwĩ wage nʼomulenge munene, 

nĩkwa sĩndĩendĩsyowabo.  

Ezekĩelĩ 9 

Erihitanira eYerũsalema 

1Neryo mwabirikira ĩnyĩnowĩre nʼomulenge munene, ati, Musegere hakũhĩ, ĩnywe 

mukasuyira omũyĩ, obuli mundu nʼekindu kiwe kyʼerĩĩta omo byala biwe.  

2Neryo lebaya, abandu ndatu mobasa bakahuluka omo nzira yʼolũkyo lwʼendata, 

olũlolĩre ebwanga bwʼelutambi lwʼendata, obuli mundu nʼekindu kiwe kyʼerĩĩta omo 

byala biwe. Omundu muguma omo katĩkatĩ kabo iniambite omusohe wʼekĩtanĩ, 

iniawite engunza yʼerisaka ebarua hakũhĩ nʼembindi yiwe. Neryo mobingira 

mobahangana hakũhĩ nʼekiherero kyʼomulinga.  

3Nʼolukengerwa lwa Nyamuhanga wa Ĩsraelĩ molwahetuka lũkalũa oko kerũbĩ, aho 

lwabya, erĩhĩka oko kĩsekũ kyʼeHekalũ. Naye mwabirikira oko mundu oyo wambite 

ekĩtanĩ, oyo wabya nʼengunza yʼebarua hakũhĩ nʼembindi yiwe.  

4Neryo Omwami Mukulu mwamubwira ati, Ulabe omo mũyĩ, Ulabe omo 

Yerũsalema, ũhĩre ekiminyikalo omo syombũmo syʼabandu abakahumulikana 

nʼerĩsĩmba busana nʼesyonye syosĩ esikakolawa omo katĩkatĩ kago.  

5Nĩkwa mwabwira abandi ĩnyĩnowĩre ati, Mulabe omo mũyĩ enyũma siwe, mwĩte. 

Erĩso lyenyũ siriganyire, kutse simusasire. 

6Mwĩte ndeke abasyakulu nʼabalwana, nʼabambesa, nʼabana balere nʼabakalĩ, nĩkwa 

sĩmũtũle oko mundu oyuwite ekiminyikalo. Kandi mwasyatsũka ahabũyĩrĩre hage. 

Neryo mobatsũka oko bakulu ababya embere syʼeHekalũ.  

7Kandi mwabwirabo ati, Mũtsandaye eHekalũ, mũsũlaye ebibuga mwʼabandu 

abĩtawa. Muhuluke! Nabo mobahuluka, mobĩta abandu omo mũyĩ.  

8Neryo, omugulu babya bakatsimitanga, nage monasĩgala ĩngyowene, monawa kibiri-

biri, nʼeribirikira nyiti, ĩyo-o-o, Omukama Iye Omwami Mukulu! Wamaherya 

abasĩgalira bosĩ ba Ĩsraelĩ ĩnũkũtũlĩra erihitana lyawe oko Yerũsalema kwehĩ?  

9Neryo mwabũga nage ati, Ebibi byʼekihanda kya Ĩsraelĩ na Yũda ni bingi kutsibu 

kũndũ, nʼekihugo kyoswĩre nʼomusasi, nʼomũyĩ amũsũla nʼerĩkũnya-kũnya 

omusango, kusangwa bakabũga bati, Omwami Mukulu abirireka ekihugo ekĩ, kandi 

Omwami Mukulu sialilangira!  

10Nĩkwa ĩngye, erĩso lyage siryendisyaganyira, kutse sindiendisyasasira, nĩkwa 

nasyaleta emĩbĩrĩ yabo oko mitwe yabo.  

11Neryo, lebaya, omundu oyo wambite ekĩtanĩ oyo wabya nʼengunza yʼebarua omo 

mbindi yiwe, mwaleta engulu ati, Nabirikola ngoko wanyihana ndeke.  

 

Ezekĩelĩ 10 

Omũsyo wʼebĩrĩngo nʼamakerũbĩ 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Neryo monasamalira, neryo lebaya, omo mwanya owabya endata oko mitwe 

yʼamakerũbĩ mohahuluka endata kugo eryabya ngʼerĩbwe lya safĩro, eriri ngʼerisosa 

lyʼekĩtũmbĩ kyʼobwami molyahuluka endata kubo.  

2Neryo mwabwira omundu oyo wambite ekĩtanĩ ati, Wingire omo katĩkatĩ kʼebĩrĩngo 

ebĩkatĩmba-tĩmba, hʼomwisi wʼamakerũbĩ, Ũsũlaye ebyala byawe bibiri mwʼamakala 

wʼomuliro awakalũa omo katĩkatĩ kʼamakerũbĩ, upanza-panzego omo mũyĩ. Neryo 

mwayamo ĩnyĩnalolĩre.  

3Neryo amakerũbĩ babya bahangene oko luhande lwʼamali lwʼeHekalũ, omugulu 

omundu oyo ingiramo, nʼekĩtũ mokyũsũlya ekibuga kyʼomwisi. 

4Nʼolukengerwa lwʼOmwami Mukulu molwahetuka erĩlũa oko makerũbĩ 

molwahangana oko bũsekũ bwʼeHekalũ. NʼeHekalũ, moyũsũla mwʼekĩtũ, nʼekibuga 

mokyũsũla nʼerĩkangabasanĩa lyʼolukengerwa lwʼOmwami Mukulu.  

5Nʼerihuha lyʼebĩpũpa byʼamakerũbĩ molyogũbwa erĩhĩka omo kibuga kyʼeyĩhya, 

ngʼomulenge wa Nyamuhanga Omũtokĩ Wʼebyosĩ omugulu akabũga.  

6Neryo omugulu ahana omundu oyo wambite ekĩtanĩ ati, Wĩmaye omuliro omo 

katĩkatĩ kʼebĩrĩngo ebikatĩmba-tĩmba, aho omo katĩkatĩ kʼamakerũbĩ, neryo mwayamo 

mwimana hakũhĩ nʼekĩrĩngo kiguma. 

7Nʼekerũbĩ moyasumba ebyala byayo omo katĩkatĩ kʼamakerũbĩ erĩhĩka oko muliro 

owabya omo katĩkatĩ kʼamakerũbĩ, neryo mwĩmya kugo, neryo mwahĩrago omo byala 

byʼoyo wambite ekĩtanĩ, naye mwĩmyago, neryo mwahuluka.  

8Neryo amakerũbĩ babya bawite ebiri ngʼebyala byʼomundu omwisi wʼebĩpũpa 

byago.  

9Nage monalangira, neryo lebaya, ebĩrĩngo bini aho mũsĩke wʼamakerũbĩ, ekĩrĩngo 

kiguma oko mũsĩke wʼobuli kerũbĩ kiguma. Nʼerisosa lyʼebĩrĩngo lyabya ngʼerĩbwe 

lya berĩlĩ.  

10Nĩkwa erisosa lyabyo, ebini ebyo, byabya nʼerisosa liguma, ngʼekĩrĩngo kiguma 

ekyabya omwisi wʼekindi kĩrĩngo. 

11Omugulu byagenda, mobyagendera oko mbande ĩnĩ syabyo; mobitabinduka 

omugulu bikagenda, nĩkwa mobyagenda eyo byabya bĩlolĩrye ha nʼaho byakwama; 

butsira erikeba omugulu bikagenda. 

12Nʼemibiri yago yosĩ, nʼemigongo yago, nʼebyala byago nʼebĩpũpa byago, 

nʼebĩrĩngo, ĩbyoswĩre nʼameso oko mbande syosĩ, byo bĩrĩngo byago agosĩ ani abya 

awite.  

13Nĩkwa ebĩrĩngo mobyahulwa ĩnyĩnowĩre ebĩrĩngo ebĩkatĩmba-tĩmba.  

14Nʼobuli kiguma kyabya nʼamũsũ ani. Obũsũ bwʼerĩmbere bwabya obũsũ 

bwʼekerũbĩ, nʼobũsũ bwʼakabiri bwabya obũsũ bwʼomundu, nʼobwʼakasatu bwabya 

obũsũ bwʼendale, nʼobwʼakani, obũsũ bwʼerĩsamba.  

15Neryo amakerũbĩ mwahetukira endata. Aya abya bihangikwa ebiriho ebyo nalangira 

hakũhĩ nʼolũsĩ lwʼeKebarĩ.  

16Neryo omugulu amakerũbĩ agenda, ebĩrĩngo mobyagenda aho mũsĩke wago. Neryo 

omugulu amakerũbĩ asumba ebĩpũpa byago nʼerihetuka erĩlũa oko kitaka, ebĩrĩngo 

mobitabinduka erĩlũa aho mũsĩke wago.  

17Omugulu amakerũbĩ imana, ebĩrĩngo nabyo mobyimana. Nʼomugulu ahetuka, 

ebĩrĩngo nabyo mobyahetuka haguma nago, kusangwa ekĩrĩmũ kyʼebihangikwa 

ebiriho kyabya omwisi wabyo.  

18Neryo olukengerwa lwʼOmwami Mukulu molwalũa oko bũsekũ bwʼeHekalũ, 

molwahangana endata oko makerũbĩ.  

19Omugulu amakerũbĩ alũaho, mwasumba ebĩpũpa byago mwahetuka erĩlũa oko 

kihugo ĩnyĩnalolĩre, nʼebĩrĩngo aho mũsĩke wago. Nago mwahangana oko bwingiro 

kukyo bwʼoluhande lwʼendata lwʼenyũmba yʼOmwami Mukulu. Nʼolukengerwa lwa 

Nyamuhanga wa Ĩsraelĩ molwasiba kugo kwʼendata.  

20Aya ni bihangikwa ebiriho ebyo nalangira eyĩkwa uku Nyamuhanga wa Ĩsraelĩ 

hakũhĩ nʼolũsĩ Kebarĩ. Nage monaminya ayo kwʼali makerũbĩ. 

21Obuli kiguma kyabya nʼamũsũ ani, nʼobuli kiguma ebĩpũpa bini, nʼomubiri 

wʼebyala bĩsosĩre ebyala byʼomundu byabya omwisi wʼebĩpũpa byago.  

22Neryo erisosa lyʼamũsũ wago, nĩ mũsũ ago nalangira ekĩsosekanĩo kyago hakũhĩ 

nʼolũsĩ lwʼeKebarĩ. Obuli muguma mwagenda ĩnĩalolĩrye embere.  

Ezekĩelĩ 11 

Eritswera lyʼabatabalĩ babi bʼomũyĩ 

1Kandi Omũlĩmũ mwanyisumba erinyireta oko lũkyo lwʼoluhande lwʼendata 

lwʼenyũmba yʼOmwami Mukulu, olũlolĩre oko luhande lwʼendata. Neryo lebaya, oko 

bwingiro bwʼolũkyo, habya abandu makũmĩ abiri nʼabatanu. Nʼomo katĩkatĩ kabo 

monalangira Yazanĩa mugala wa Azũrĩ na Pelatĩa mugala wa Benaya, abasondolĩ 

bʼabandu.  

2Neryo mwambwira ati, Mugala wʼomundu, aba bo bandu abakalengekanaya ebibi, 

bakahana nabi omo mũyĩ oyũ.  

3Aba bo bakabũga bati, Omugulu wʼerĩhĩmba amanyũmba siali hakũhĩ kwehĩ? Omũyĩ 

oyũ ni nyungu, netu tuli ĩswĩ.  

4Neryo uminyerere obũyĩgũ-yĩgũ kubo, uwe mugala wʼomundu, uminyerere!  

5Neryo Omũlĩmũ wʼOmwami Mukulu mwanyiwirako, neryo mwambwira ati, Ũbũge 

uti, Omwami Mukulu ati, Uwe kihanda kya Ĩsraelĩ, Ũkaganĩraya utya, kusangwa 

nyĩnasĩ amalengekanĩa wenyũ.  

6Mwabĩtĩkanyĩrĩrya abo mwĩta omo mũyĩ oyũ, mwabĩrĩũsũlya esyonzira syago 

nʼabandu abĩtawa. 

7Neryo Omukama, Iye Omwami Mukulu akabũga ati, Abandu abĩtawa benyũ abo 

mwabĩrĩhĩra omo katĩkatĩ kʼomũyĩ, abo nĩ ĩswĩ, nʼomũyĩ oyũ ni nyungu.  

8Nĩkwa nasyabalũsya mugo. Mwabiriubaha omũyalĩ. Litya nage nasyabaletera 

omũyalĩ, Omukama iye Omwami Mukulu atya. 

9Nasyabahũlũkĩrya eyĩhya erĩlũa omo katĩkatĩ kʼomũyĩ, nʼerĩbahĩra omo byala 

byʼabandu bʼehandi, kandi nasyabatswera esyombanza.  

10Mwasyawa omo mũyalĩ. Nasyabatswera erĩhĩka omo mutano wa Ĩsraelĩ. Litya 

mwasyaminya ko ndi Mwami Mukulu.  

11Omũyĩ oyũ siendisyabya nyungu busana nenyũ, kutse simwendisyabya ĩswĩ omo 

katĩkatĩ kago, nĩkwa nasyabatswera erĩhĩka oko mutano wa Ĩsraelĩ.  

12Nenyũ mwasyaminya ko ndi Mwami Mukulu. Kusangwa simwetalendera omo 

migambo yage, kandi simwetakola amahano wage, nĩkwa mwabirikola amahano 

wʼebihanda ebĩbatĩmbĩreko.  

13Neryo, omugulu naminyerera, Pelatĩa mugala wa Benaya mwahola. Neryo monawa 

kibiri-biri, monabirikira nʼomulenge munene, nyiti, ĩyo-o-o, Omukama Iye Omwami 

Mukulu! Wasyabugĩra abasĩgalira ba Ĩsraelĩ kwehĩ?  

Erilaga lyʼerisubula lya Ĩsraelĩ 

14Neryo ekĩnywa kyʼOmwami Mukulu mokyambĩkako kiti,  

15Mugala wʼomundu, abagala benyũ, ibo bagala benyũ, nʼabanyegwa haguma nawe, 

nʼekihanda kyosĩ kya Ĩsraelĩ, abosĩ, ni bandu abo esyondũlanĩ syʼeYerũsalema 

syabiribwirwa siti, Muye hali oko Mwami Mukulu. Ekihugo ekĩ twabirihabwakyo 

erĩsĩgalyakyo.  

16Neryo mũbũge muti, Omukama Iye Omwami Mukulu ati, Kusangwa nomo nanabya 

ĩnabĩrĩhũmĩryabo hali omo katĩkatĩ kʼebihanda, nomo nanabiripanza-panzabo omo 

bihugo, nĩkwa nabya busana nabo ahabũyĩrĩre busana nʼakatambĩ kake omo bihugo 

eyo bahĩkĩra.  

17Neryo ũbũge uti, Omukama Iye Omwami Mukulu ati, Nasyabakuma-kuma erĩlũa 

omo bihanda, nʼerĩbahĩndanĩa erĩlũa omo bihugo eyo mwapanzirawa, nasyabaha 

ekihugo kya Ĩsraelĩ.  

18Nabo omugulu basyahĩkaho, basyalũsyaho ebindu byosĩ bibi nʼesyonye syosĩ syako.  

19Nage nasyahabo omutima muguma, nasyahĩra ekĩrĩmũ kihya-kihya omwisi wabo. 

Kandi nasyalũsya omo mubiri wabo omutima wʼerĩbwe, nasyahabo omutima 

wʼomubiri,  



1434 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

20batoke erirendera nʼemigambo yage, nʼeribika ebihano byage, nʼerikolabyo. Neryo 

basyabya bandu bage, nage nasyabya Nyamuhanga wabo.  

21Omukama Iye Omwami Mukulu ati, Nĩkwa abandu abʼomutima owakakwama 

emyatsi mibi nʼesyonye, nasyasũbya emigendere yabo yʼoko mitwe yabo.  

22Neryo amakerũbĩ mobasumba ebĩpũpa byabo, nʼebĩrĩngo aho mũsĩke kugo, 

nʼolukengerwa lwa Nyamuhanga wa Ĩsraelĩ lwabya lũkangĩre endata kubo.  

23Nʼolukengerwa lwʼOmwami Mukulu molwahetuka erĩlũa omo katĩkatĩ kʼomũyĩ 

molwahangana oko kitwa ekiri eluhande lwʼendata lʼomũyĩ.  

24NʼOmũlĩmũ mwanyisumba, mwanyireta omo nzolĩ busana nʼOmũlĩmũ wa 

Nyamuhanga erĩhĩka eKaldea ukwʼabo banyegawa. Neryo esyonzolĩ nalangira 

mosyanyĩlũako.  

25Neryo monabũga nʼabo abanyegawa emyatsi yosĩ eyo Mwami Mukulu angangaya.  

 

Ezekĩelĩ 12 

Omũsyo wʼerĩhũngwa lyʼOmunya-mwami wa Ĩsraelĩ 

1Neryo ekĩnywa kyʼOmwami Mukulu mokyanyĩhĩkako kiti,  

2Mugala wʼomundu, uwe wĩkere omo kĩtũnga kyʼerihona, ekiwite ameso 

wʼerilangira, isibelangira, ekiwite amatwĩ wʼerĩowa, ĩsĩbalĩowa, kusangwa nĩ kĩtũnga 

kyʼerihona.  

3Neryo, uwe mugala wʼomundu, uyĩtegekanaye busana nawe ebindu byʼerĩhũma 

ngʼomunyegwa, ugende mo munyegwa omwʼitungi ĩbanalolĩre. Ega, ugende mo 

munyegwa erĩlũa oko wawe eriya ehandi ĩbanalolĩre. Mbino basyaganĩrya, nomo bane 

kihanda kyʼerihona. 

4Wasyahũlũkya ebindu byawe omwʼitungi ĩbanalolĩre, ngʼebindu byʼobunyegwa. 

Nawe wasyahuluka omwʼĩgolo-golo ĩbanalolĩre, ngʼabandu abakaya omo bunyegwa.  

5Utakule omo lũhĩmbo ĩbanalolĩre, uhekebyo Ulabe aho.  

6Usumbe ebindu ebyo oko kitigo kyawe ĩbanalolĩre, kandi uhekerebyo eyĩhya omo 

mwĩrĩmya. Wasyaswika obũsũ bwawe isiwalangira oko kihugo, kusangwa 

nabirikuyira mo kiminyikalo busana nʼekihanda kya Ĩsraelĩ.  

7Neryo monakola nyitya ngoko nahanawa. Monahũlũkya ebindu byage ĩbũnalolĩre, 

ngʼebindu byʼomunyegwa. Neryo omwʼĩgolo-golo monatakula omo lũhĩmbo omo 

byala byage. Monahuluka omo mwĩrĩmya, monaheka ebindu ebyo oko kitigo kyage 

ĩbanalolĩre.  

8Nʼomo ngyakya-ngyakya ekĩnywa kyʼOmwami Mukulu mokyanyĩhĩkako kiti,  

9Uwe mugala wʼomundu, ekihanda kya Ĩsraelĩ, ekihanda kyʼerihona, mokĩtakũbũlya 

kiti, Ukayira uti kwehĩ?  

http://pt-br.bibles.org/versions/nnb-KB80

10Ubwirebo uti, Omukama Iye Omwami Mukulu ati, Omũsyo oyũ akahula omunya-

mwami wʼeYerũsalema nʼekihanda kyosĩ kya Ĩsraelĩ abali mugo.  

11Ũbũge uti, Ingye indi kiminyikalo kyenyũ ngoko nabirikola, ko basyakolwa batya. 

Basyaya omo bunyegwa omo bũhũngwa.  

12Nʼomunya-mwami oyuli omo katĩkatĩ kabo asyasumba ebindu biwe ebyo oko kitigo 

kiwe omo mwĩrĩmya nʼerihuluka, basyatakula ekyũna omo lũhĩmbo aho 

basyahekerabyo eyĩhya. Asyaswika obũsũ buwe iniatatoka erilangira ekihugo 

nʼameso wuwe.  

13Nasyasesa obutaha-taha bwage endata ukwʼiye, naye asyakwa omo kitego kyage. 

Nage nasyamuleta eBabelĩ omo kihugo kyʼAbakaldea. Nĩkwa siendisyalangirakyo, 

nomo asyaholerayo.  

14Nage nasyapanza-panza oko mahunga gosĩ abandu bosĩ abamũtĩmbĩreko 

abawatĩkya buwe, erĩmũwatĩkya, nʼemilondo yiwe yosĩ yʼabasĩrĩkanĩ. Nage nasyakula 

omũyalĩ enyũma kubo.  

15Nabo basyaminya ko ndi Mwami Mukulu, omugulu nasyapanza-panzabo omo 

katĩkatĩ kʼebihanda nʼerĩpanzalĩkanĩabo omo bihugo.  

16Nĩkwa nasyabalya abandu bake ba kubo oko mũyalĩ, nʼenzala, nʼendwala 

yʼakasũsũ, ibaminya erĩtũla engulu yʼesyonye syabo syosĩ omo bihanda mwʼeyo 

bakaya, ibatoka erisyaminya ko ndi Mwami Mukulu.  

17Kandi ekĩnywa kyʼOmwami Mukulu mokyambĩkako kiti,  

18Mugala wʼomundu, ulye akalyo kawe nʼerititimana, Ũpũlaye amagetsi wawe 

nʼerititimana nʼengitsi.  

19Neryo Ubwire abandu bʼekihugo uti, Omukama, Iye Omwami Mukulu akabũga 

busana nʼesyondũlanĩ syʼeYerũsalema, omo kihugo kya Ĩsraelĩ ati, Basyalya akalyo 

kabo nʼengitsi, nʼerĩpũlya amagetsi wabo nʼobuyuyu, kusangwa ekihugo kyabo 

kyasyahũngwa kwʼamaka wakyo, busana nʼobutsibu bwʼabosĩ abĩkere mukyo.  

20Nʼemĩyĩ eyiri mwʼabandu yasyayirwa mo kĩma, nʼekihugo kyasyabya mulala. 

Nenyũ mwasyaminya ko ndi Mwami Mukulu.  

21Neryo ekĩnywa kyʼOmwami Mukulu mokyambĩkako kiti,  

22Mugala wʼomundu, nĩ mũsyo wahi ogo muwite busana nʼekihugo kya Ĩsraelĩ 

owakabũga ati, Ebiro byamakanyĩbwa, nʼobuli nzolĩ sĩsyetaberererĩbwa kwehĩ?  

23Neryo ubwirebo uti, Omukama Iye Omwami Mukulu akabũga ati, Nasyaleka 

omũsyo oyũ ĩnĩũmbya, nabo sibendisyaswabũgago ngʼomũsyo omo Ĩsraelĩ. Nĩkwa 

ubwirebo uti, Ebiro bĩkahĩka hakũhĩ nʼeribererera lyʼesyonzolĩ syosĩ.  

24Kusangwa Sihendisyaswabya esyonzolĩ syʼamabehĩ, kutse erilagula lyʼekĩsehya 

omo kihanda kya Ĩsraelĩ.  

25Kusangwa ĩngye Mwami Mukulu nasyabũga, nʼobuli kĩnywa ekyo nasyabũga 

kyasyakolwa. Sikyendisyaswamala, kusangwa omo biro byenyũ, uwe kihanda 

kyʼerihona, ngandĩsyabũga ekĩnywa ekyo, kandi nasyaberereryakyo, Omukama Iye 

Omwami Mukulu atya.  

26Akandi, ekĩnywa kyʼOmwami Mukulu mokyanyĩhĩkako kiti,  

27Omugala wʼomundu, lebaya, ekihanda kya Ĩsraelĩ kiti, Esyonzolĩ esyo akalangira ni 

syʼebiro bingi ebyasyasa, naye akaminyerera emigulu eyiri hali.  

28Neryo ubwirebo uti, Omukama Iye Omwami Mukulu ati, Sihali nʼekiguma oko 

bĩnywa byage ekikandisyamala kandi, nĩkwa ekĩnywa ekyo nasyabũga kyasyakolwa, 

Omukama Iye Omwami Mukulu atya.  

Ezekĩelĩ 13 

Eritswera abamĩnyererĩ bʼamabehĩ 

1Neryo ekĩnywa kyʼOmwami Mukulu mokyambĩkako kiti,  

2Mugala wʼomundu, uminyerere busana nʼabamĩnyererĩ ba Ĩsraelĩ abakaminyerera, 

Ubwire abakaminyerera omo mitima yabo ĩbobene, uti, Muhulikirire ekĩnywa 

kyʼOmwami Mukulu.  

3Omukama Iye Omwami Mukulu ati, Obũlĩge oko bamĩnyererĩ bakĩrũ, abakakwama 

ekĩrĩmũ kyabo ĩbobene, isibetalangira kyahi!  

4Uwe Ĩsraelĩ, abamĩnyererĩ bawe babiribya ngʼesyoboha aho, omo bĩma.  

5Simwetahetukira ahasambwĩre, kutse sĩmwetahĩmba olũhĩmbo busana nʼekihanda 

kya Ĩsraelĩ, mubane erihangana omo malwa oko kiro kyʼOmwami Mukulu.  

6Bakalangira amabehĩ, nʼerilagula ebyʼamabehĩ, abakabũga bati, Omwami Mukulu 

akabũga, omugulu Omwami Mukulu sialitatumabo. Nĩkwa ibabya nʼamaha 

wʼeribererera lyʼekĩnywa kyabo.  

7Simwetalangira esyonzolĩ syʼamabehĩ, kandi simwetabũga erilagula lyʼamabehĩ 

omugulu mwabũga muti, Omwami Mukulu akabũga kwehĩ? nĩkwa ĩngye mondabũga.  

8Busana nʼekyo, Omukama Iye Omwami Mukulu ati, Kusangwa mwabĩrĩbũga 

amabehĩ, nʼerilangira amabehĩ, neryo Omukama, Iye Omwami Mukulu ati, Neryo 

lebaya, ngalwa nenyũ.  

9Neryo ebyala byage byasyalwa nʼabamĩnyererĩ abakalangira esyonzolĩ syʼamabehĩ, 

nʼabakabũga erilagula lyʼamabehĩ. Sibendisyabya nʼomwanya omwʼĩhĩndana 

lyʼabandu bage, kutse sibendisyasakwa omo masako wʼekihanda kya Ĩsraelĩ, kutse 

sibendisyingira omo kihugo kya Ĩsraelĩ, imwatoka eriminya ko ndi Omukama Iye 

Omwami Mukulu.  

10Ni kusangwa babiriteba abandu bage, bati, Obuholo! Isihali Obuholo. Kandi 

omugulu omundu muguma akahĩmba olũhĩmbo, lebaya, bakahakabayalo embemba.  

11Ubwire abakahakabayalo embemba uti lwasyatera. Hasyabya erigunga lyʼembũla. 

Nenyũ amatwa manene-manene, mwasyawa nʼekihunga kinene kyasyasa.  

12Lebaya, omugulu olũhĩmbo lwamabitera, sĩmwendĩsyabũlĩbwa, bati, Kwʼembemba 

iri hayi eyo mwahakabayalo kwehĩ?  

13Busana nʼekyo Omukama Iye Omwami Mukulu ati, Nasyaleta ekihunga kinene 

kĩkalĩre omwʼihitana lyage. Kandi hasyabya erigunga lyʼembũla, nʼamatwa manene-

manene omwʼihitana lyage erĩheryalo omwʼihitana.  

14Ko nasyaterya olũhĩmbo olo mwahakabaya embemba nʼerĩtereryalo oko kitaka 

nʼekibanza kyalo ikyaswikulwa. Nʼomugulu lwasyatera, nenyũ mwasyahwera omo 

katĩkatĩ kalo. Nenyũ mwasyaminya ko ndi Mwami Mukulu.  

15Neryo nasyaberererya erihitana lyage oko lũhĩmbo olo ko nyitya, nʼukwʼabo 

abahakabayalo omo mbemba. Nage nasyababwira nyiti, Olũhĩmbo silukiri, 

nʼabahakabayalo babirigenda,  

16haguma nʼabamĩnyererĩ ba Ĩsraelĩ abakaminyerera busana nʼeYerũsalema, 

nʼabakalangira esyonzolĩ syʼobuholo busana nago, isihali Obuholo, Omukama Iye 

Omwami Mukulu atya.  

17Nawe, mugala wʼomundu, ukale oko bali bʼabandu bawe, abakaminyerera 

ebyʼemitima yabo ĩbobene. Nawe uminyerere olubi kubo. 

18Ũbũge uti, Omukama Iye Omwami Mukulu ati, Obũlĩge oko bakalĩ abakahungira 

emihungi oko ngokola syosĩ, nʼabakayira ebitambara busana nʼemitwe yʼobuli 

lulengo, busana nʼeritega emitima! Mwasyatega emitima yʼabandu bage, nʼerĩteya 

emitima yʼabandi busana nenyũ ĩmwebene kwehĩ? 

19Kandi mwabirinyitsuma omo katĩkatĩ kʼabandu bage busana nʼamakũndĩ wʼekisusu 

na busana nʼebitole byʼobundu, erĩĩta ebĩrĩmũ ebite byangahola, nʼerĩbalya ebĩrĩmũ 

ebiriho ebite byangabyaho, busana nʼeribihira abandu bage abakahulikirira amabehĩ.  

20Neryo Omukama Iye Omwami Mukulu ati, Lebaya, ngalwa nʼemihungi yenyũ eyo 

mukategamo ebĩrĩmũ byʼabandu, ngʼesyonyonyũ erĩgũlũkyayo, nage nasyasagulayo 

nʼamaka oko maboko wenyũ. Nasyaleka ebĩrĩmũ ebyo ibyagenda, bye bĩrĩmũ 

mukatega ngʼesyonyonyũ.  

21Nasyasatangya otutambara twenyũ, nʼerĩlamya abandu bage omo byala byenyũ, 

isibendisyaswabya omo byala byenyũ, eritegwa. Nenyũ mwasyaminya ko ndi Mwami 

Mukulu.  

22Kusangwa mwabĩrĩagalya emitima yʼabatunganene omo mabehĩ, omugulu nabya 

nyite nabaha obũlĩge, nĩkwa ĩmwabĩrĩsĩkya omubi, sĩabũnũkale nʼerireka enzira nyibi 

yiwe, nʼerĩlamya engebe yiwe. 

23Busana nʼekyo ĩnywe bakalĩ simwendisyaswalola oko nzolĩ syʼamabehĩ, kutse 

erilagula amalagu, nage nasyalamya abandu bage omo byala byenyũ. Nenyũ 

mwasyaminya ko ndi Mwami Mukulu.  

 

Ezekĩelĩ 14 

Nyamuhanga ati Ĩsraelĩ baleke esyosanamu 

1Neryo abandi bʼabakulu ba Ĩsraelĩ mobambĩkako, mobĩkala embere syage.  

2Nʼekĩnywa kyʼOmwami Mukulu mokyambĩkako kiti,  

3Omugala wʼomundu, abandu aba babirisingika esyosanamu syabo omo mitima yabo, 

babĩrĩhĩra ekyʼerĩtwĩkalya kyʼebibi byabo embere syʼobũsũ bwabo. Linatolere 

ĩbanyĩbũlya omwatsi kwehĩ?  

4Neryo ũbũge nabo ubwirebo uti, Omukama Iye Omwami Mukulu ati, Obuli mundu 

wʼekihanda kya Ĩsraelĩ oyukasingika, esyosanamu siwe omo mutima wuwe, nʼerĩhĩra 

ekĩkatwĩkalaya kyʼebibi biwe embere syʼobũsũ buwe, neryo akahĩka oko 

mũmĩnyererĩ, ĩngye Mwami Mukulu nasyaletwa erĩmũsũbĩrya omo mwatsi 

wʼesyosanamu siwe nyingi,  

5inatoka erihamba emitima yʼekihanda kya Ĩsraelĩ, ababiriyigaba ũkwʼĩngye busana 

nʼesyosanamu syabo syosĩ.  

6Neryo Ubwire ekihanda kya Ĩsraelĩ uti, Omukama Iye Omwami Mukulu ati, 

Mubinduke erireka ebibi, mũbũnũkale oko syosanamu syenyũ. Mubindule amũsũ 

wenyũ oko nye syenyũ syosĩ.  

7Kusangwa obuli mundu wʼekihanda kya Ĩsraelĩ, kutse abʼehandi abakabungira omo 

Ĩsraelĩ oyukayigaba ũkwʼĩngye, nʼerisingika esyosanamu siwe omo mutima wuwe, 

nʼerĩhĩra ekyʼerĩtwĩkalya kyʼebibi biwe embere syʼobũsũ buwe, neryo akahĩka oko 

mũmĩnyererĩ akanyĩbũlaya omwatsi wuwe, ĩngye Mwami Mukulu nasyaletwa 

erĩmũsũbĩrya ĩngyowene-wene.  

8Kandi ngandikala oko mundu oyo, nʼerimuyira eribya kiminyikalo nʼomũsyo, kandi 

ngandisyamuhiga erĩlũa omo katĩkatĩ kʼabandu bage. Litya mwasyaminya ko ndi 

Mwami Mukulu.  

9Nĩkwa omũmĩnyererĩ oyo amakũnwa akabũga ekĩnywa, nĩ ngye Mwami Mukulu, 

oyo wabĩrĩkũna omũmĩnyererĩ oyo, kandi nasyasumba ebyala byage ukwʼiye, 

nasyamũherya erĩlũa omo katĩkatĩ kʼabandu bage Ĩsraelĩ.  

10Nabo basyaheka erisuyira lyʼebibi byabo. Ngʼebibi byʼoyũkabũlaya ko bine, ebibi 

byʼomũmĩnyererĩ byasyabya bitya. 

11Ekihanda kya Ĩsraelĩ sikiswetalira hali kwĩngye, kutse erĩyĩtsandya kandi omo 

malolo wabo gosĩ. Litya basyabya bandu bage, nage inabya Nyamuhanga wabo, 

Omukama Iye Omwami Mukulu atya.  

12Neryo ekĩnywa kyʼOmwami Mukulu mokyambĩkako kiti,  

13Omugala wʼomundu, ekihugo kyamanyĩhalyako kikalegula, nage ngasumba ebyala 

byage byo kukyo, nʼerĩlũsya ebyalya byakyo, nʼeritumirakyo enzala, nʼerĩĩta mukyo 

abandu nʼesyonyama.  

14Omukama Iye Omwami Mukulu ati, Nomo abandu basatu aba, Noa, Danĩelĩ, na 

Yobũ, babya mukyo, mobayĩlamya ĩbobene omo litunganene ryabo.  

15Namalabya esyonyama nyibi omo kihugo, nasyo ĩsyĩta abandu bosĩ, nakyo ikyabya 

kĩma, isihali mundu wangalaba mukyo busana nʼesyonyama,  

16nomo abandu basatu aba banabya mukyo, Ngoko nyiriho, Omukama, Iye Omwami 

Mukulu ati, Sĩbangalamya abagala, kutse abali. Ĩbobene bangalamĩbwa, nĩkwa 

ekihugo kyasyabya mulala.  

17Kutse namaleta omũyalĩ oko kihugo ekyo, nyiti, Omũyalĩ alabe omo kihugo nʼerĩĩta 

abandu bo mukyo nʼesyonyama,  

18nomo abandu basatu aba babya mukyo, Ngoko nyiriho, Omukama Iye Omwami 

Mukulu ati, Sibangatoka erĩlamya kutse mugala, kutse mwali, ĩbobene bangalamĩbwa.  

19Kutse kumbe namatuma endwala yʼakasũsũ omo kihugo ekyo, nʼerĩũtũlĩra mukyo 

erihitana lyage omo musasi, erĩĩta mukyo abandu nʼesyonyama,  

20nomo Noa, Danĩelĩ, na Yobũ, banabya omo kihugo ekyo, Ngoko nyiriho, Omukama 

Iye Omwami Mukulu ati, Sibangatoka erĩlamya omugala kutse mwali, bangayĩlamya 

ĩbobene busana nʼeritunganene ryabo.  

21Kusangwa Omukama Iye Omwami Mukulu ati, Kwilaba aho kangahi omugulu 

ngatumira eYerũsalema eritswera lyage lĩkalĩre kani: omũyalĩ, nʼenzala, nʼesyonyama 

syʼomolĩ, nʼendwala yʼakasũsũ, erĩĩta mukyo abandu nʼenyama!  

22Nĩkwa, lebaya, abakabala basyasĩgala mukyo abakandisyahekerwa eyĩhya, abagala 

nʼabali. Lebaya, basyabahulukira, nenyũ mwasyalangira emikolere yabo nʼemĩbĩrĩ 

yabo. Nenyũ mwasyakĩranĩbwa busana nʼobubi nabiriretera eYerũsalema, busana 

nʼebyosĩ ebyo nabirireta kugo.  

23Nabo basyabakĩranĩa omugulu mukalangira emikolere yabo nʼemĩbĩrĩ yabo, nenyũ 

mwasyaminya ko ndakola butsira nzumwa ebyosĩ ebyo nabirikola mugo, Omukama 

Iye Omwami Mukulu atya.  

Ezekĩelĩ 15 

Omũsyo wʼebĩnyũ nʼeYerũsalema 

1Neryo ekĩnywa kyʼOmwami Mukulu mokyambĩkako kiti,  

2Omugala wʼomundu, omuti wʼebĩnyũ alabĩre omuti wʼomutahi owali omo katĩkatĩ 

kʼemiti yʼomũsĩtũ ati kwehĩ?  

3Omuti wago anganabanika owʼerikola omũbĩrĩ kwehĩ? Kutse abandu banganĩmya 

embaniko yago erihanika kugo kwʼenyungu kwehĩ?  

4Amaguswa oko lĩko eribya ngwĩ, nʼomuliro amahĩsĩrĩrya esyondũlĩ ĩbĩrĩ syago, 

nʼomo katĩkatĩ kago abirihya, akine nʼomũbĩrĩ wahi kwehĩ?  

5Lebaya, omugulu abya mũyĩma-yĩma, omuti sialiyirawa mo kindu. Kwilaba aho 

omugulu omuliro amabĩhĩsyago nʼerĩakĩrĩrĩago, siangaswayirwa mo kindu!  

6Neryo, Omukama Iye Omwami Mukulu ati, Ngoko nabiriha omuti wʼebĩnyũ omo 

katĩkatĩ kʼemiti yʼomũsĩtũ erĩhĩrago oko muliro busana nʼesyongwĩ, litya nabĩrĩhĩra 

esyondũlanĩ syʼeYerũsalema.  

7Nage monakalya obũsũ bwage erilwa nabo. Nomo bangahuluka erĩlũa omo muliro, 

nĩkwa omuliro asyabugirirabo. Neryo mwasyaminya ko ndi Mwami Mukulu, 

omugulu ngakalaya obũsũ bwage erilwa nabo.  

8Nasyayira ekihugo mo mulala kusangwa babiriregula, Omukama Iye Omwami 

Mukulu atya.  

 

Ezekĩelĩ 16 

Obubuya bwa Nyamuhanga uku Ĩsraelĩ 

1Kandi ekĩnywa kyʼOmwami Mukulu mokyambĩkako kiti,  

2Omugala wʼomundu, ũmĩnyĩsaye eYerũsalema esyonye syago,  

3uti, Omukama Iye Omwami Mukulu akabwira eYerũsalema ati, Erĩtsũka lyawe 

nʼeributwa lyawe ni byʼekihugo kyʼOmukanana. Omũamorĩ abya tata wawe, na koyo 

wawe abya Mũhĩtĩ.  

4Nĩkwa busana nʼomwatsi wʼeributwa lyawe, ekiro ekyo wabutawa engundi yawe 

moyĩtatũbwa, kutse mutakoswa omo magetsi erĩkwerya. Kutse erĩhakabĩbwa omũnyũ 

nʼahake, kutse eriswikwa ebiremberero nʼahake.  

5Sihabya erĩso likakusasira erikukolera emyatsi eyĩ, nʼerikuganyira. Nĩkwa 

mowaguswa omolĩ, mobakũkwa nye ekiro wabutawa.  

6Kandi omugulu nalaba hakũhĩ nawe, monakulolako inukagala-gala omo musasi 

wawe, nʼomugulu wabya omo musasi wawe, monakubwira nyiti, Ubyeho! Omugulu 

wabya omo musasi wawe, monakubwira nyiti, Ubyeho! 

7Monakuyiia eribya bandu bangi ngʼebiti ebikalasa omolĩ. Neryo mowusuka nʼeribya 

muli, mowakula eribya wʼemyaka yʼeriambala obutega. Amabere wawe mwasuna 

nʼesyonzwiri syawe mosyalasa. Nĩkwa wabya ndũmbũ nʼomubiri musa.  

8Neryo monalabaho monakulolako, lebaya, omugulu wawe abya omugulu wʼolwanzo. 

Monasesa omukuyiro wʼolukimba lwage ukʼuwe, monaswika endũmbũ yawe. Kandi 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1441 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

monakũlahĩryako monalagana nawe, neryo mowabya wage, Omukama Iye Omwami 

Mukulu atya.  

9Neryo monakwerya omo magetsi, ega, monakwerya ndeke kʼomusasi wawe, kandi 

monakũhakabya kwʼamagũta. 

10Monakwambalya olukimba olũtsotsĩre, monakwambalya esyongeta syʼengobĩ 

syʼenyama yʼomo lũsĩ. Monakuhanga kwʼolukimba lwʼekĩtanĩ monakuswika omo 

harĩrĩ.  

11Monakũsũga omo byambalo, kandi monahĩra emisege oko byala byawe, 

nʼobuhulula omo bĩkya byawe.  

12Monahĩra embũka omo nĩndo yawe, nʼesyombũka omo matwĩ wawe, nʼakakĩra 

kabuya oko mutwe wawe.  

13Neryo litya wabya ũsũyĩre omo syamagetsi nʼebĩtsĩpa. Nʼesyongimba syawe syabya 

syʼekĩtanĩ kyowene, nʼeharĩrĩ, nʼomũbĩrĩ wʼeritsotsa. Mowalya eyĩsyano yʼenzelele, 

nʼobuki, nʼamagũta. Litya mowabya omubuya kũndũ. Mowabana omũyĩsa erisosa 

omwami. 

14Nʼengulu yawe moyagenda-genda omo katĩkatĩ kʼebihanda busana nʼobubuya 

bwawe, kusangwa bwabya bũhĩkene busana nʼolukengerwa lwage nakũhĩrako, 

Omukama Iye Omwami Mukulu atya.  

15Nĩkwa mowayiketera obubuya bwawe, mowakola ebyʼobũmalaya busana 

nʼolũkũmayiro lwawe, mowahĩra obũsĩngĩrĩ bwawe oko buli mundu walaba 

oyũkalĩga.  

16Kandi mowĩmya oko ngimba syawe, mowayĩkokoterya ahʼendata ĩhasesĩre miringo-

miringo, kandi mowakola ebyʼobũmalaya kuho, ebitatolere, erĩhĩka, kutse eribyaho 

bitya.  

17Kandi mowĩmya ebindu byʼamalya-bindu byawe wʼobũgũlĩ bwʼesyamagetsi syage 

nʼebyʼebĩtsĩpa byage, ebyo nakuha, mowayiyirirabyo mwʼesyosanamu syʼabalume, 

iwatoka erikola ebyʼomũmalaya haguma nabyo.  

18Neryo mowĩmya esyongimba syawe esĩtsotsĩre mowaswikasyo, kandi mowahera 

amagũta wage nʼobukwa bwage embere wasyo.  

19Kandi Omukama Iye Omwami Mukulu ati, Mowĩmya obundu bwage obo nakuha, 

nʼeyĩsyano yʼenzelele, nʼamagũta, nʼobuki, ebyo nakũlĩsaya, mowaherabyo embere 

wasyo busana nʼerikumba ndeke. Ko byabya bitya.  

20Kandi wabĩrĩmya abagala bawe nʼabali bawe, abo wanyibutira, bo wabirihongera 

esyosanamu uti bĩtawe. Obũsĩngĩrĩ bwawe bwabya mwatsi muke kwehĩ?  

21Mowĩta abana bage, mowahongabo mo buhere nʼerĩlabyabo omo muliro.  

22Nʼomo katĩkatĩ kʼesyonye syawe syosĩ, nʼobũmalaya bwawe mutibuka ebiro 

byʼobũlwana bwawe, omugulu wabya ndũmbũ nʼomubiri musa, inukagala-gala omo 

musasi wawe.  

23Neryo enyũma wʼobubi bwawe bosĩ [Omukama Iye Omwami Mukulu ati, Obũlĩge, 

obũlĩge ukʼuwe],  

24mowayĩhĩmbĩra obuhima, kandi mowayĩkokoterya ahʼendata omo buli kibuga.  

25Wabĩrĩhĩmba ahʼendata hawe oko mutwe wʼobuli nzira, kandi wabiriyira obubuya 

bwawe mo nye. Kandi Wabiritanika emihimbi yawe oko buli mundu ukalaba hakũhĩ, 

erĩkanyĩrĩrya oluteto lwawe.  

26Kandi wabĩrĩsĩngĩra Abanya Mĩsĩrĩ, abalĩkyenyũ bʼesyongumbu. Kandi 

wabĩrĩkanyĩrĩrya obũsĩngĩrĩ bwawe, busana nʼerĩnyĩhĩtanĩa.  

27Neryo ũlebaye, nabirisumba ebyala byage erilwa nawe, kandi nabĩrĩkehya akalyo 

kawe. Kandi nabirikuha okwʼisonda lyʼabakakũkwa obusu, abali bʼAbafĩlĩstĩnĩ, 

abakahemuka busana nʼemikolere yawe yʼoluteto.  

28Kandi mowakola emyatsi yʼobũsĩngĩrĩ haguma nʼAbasũrĩa, kusangwa wabya 

ĩsũlĩũgũta. Ega, mowakola emyatsi yʼoluteto haguma nabo, nĩkwa mogũtũgũta.  

29Kandi wabĩrĩkanyĩrĩrya oluteto lwawe nʼekihugo kyʼabatũndya eKaldea. Nĩkwa 

mogũtũgũta umwʼebyo.  

30Omukama Iye Omwami Mukulu ati, Omutima wawe amalembera ati omugulu 

ukakola emyatsi eyĩ yosĩ, emikolere yʼomũtetĩ omũkalĩ mutsibu. 

31Ĩnũkahĩmba amanyũmba wawe mali-mali omo mahwa wʼobuli nzira, igukayira aho 

wawe ahendata omo buli nzira, isulitabya ngʼomũmalaya kusangwa ukapona 

oluhembo.  

32Omũkalĩ oyukateta, oyũkĩmaya abʼehandi omo mwanya wʼĩba wuwe!  

33Bakaha ebihembo oko bamalaya bosĩ. Nĩkwa uwe ukaha ebihembo byawe oko 

baragane bawe bosĩ, inukahabo esigulo, ibaminya erĩkũhĩkako oko mbande syosĩ 

busana nʼobũsĩngĩrĩ bwawe. 

34Litya omo bũsĩngĩrĩ bwawe, uli gundi mũsĩndo oko bandi bakalĩ, kusangwa sihali 

gundi ukakukwama omo myatsi yawe yʼoluteto, neryo kusangwa ukaha ebindu, 

isulihabawa bindu. Busana nʼekyo uli wʼogundi mũsĩndo.  

35Neryo uwe mũtetĩ, hulikirira ekĩnywa kyʼOmwami Mukulu. 

36Omukama Iye Omwami Mukulu ati, Kusangwa obubi bwawe mobũtwa eyĩhya, 

nʼendũmbũ yawe yamaswikulwa busana nʼoluteto lwawe haguma nʼabaragane bawe 

kandi haguma nʼabaragane haguma nʼesyosanamu syawe syosĩ syʼesyonye syawe, na 

busana nʼomusasi wʼabana bawe ogo waha esyosanamu.  

37Busana nʼekyo, lebaya, nasyakuma-kuma abaragane bawe bosĩ, abo wabiritsemera, 

nʼabosĩ abo wabirianza, haguma nʼabosĩ abo wabĩrĩkwa obusu. Nasyahĩndanĩabo 

erilwa nawe oko mbande syosĩ, kandi nasyaswikulirabo endũmbũ yawe, ibatoka 

erilangira endũmbũ yawe yosĩ. 

38Nage nasyakutswera, ngʼabakalĩ abakateta nʼabakũta omusasi ko bakatswerawa. 

Neryo nasyakuletako omusasi wʼerihitana nʼobũha.  

39Kandi nasyakũhĩra omo byala byʼabaragane bawe, nabo basyaterya esyosanamu 

syawe, nʼerisambula aho wawe ahendata, kandi basyapũra esyongimba syawe, 

nʼerĩĩmya amabwe wawe mabuya wʼobũgũlĩ, basyakũsĩga ndũmbũ nʼomubiri musa.  

40Nabo basyatsotsya endeko ukʼuwe, kandi basyakwĩta omo mabwe, nʼerĩkũtsũtsanga 

omo mĩyalĩ yabo.  

41Kandi basyahĩsya amanyũmba wawe omo muliro, nʼerikutswera omusango embere 

syʼabakalĩ bangi. Neryo nasyakũtsĩrĩsya oluteto, kandi siwendisyaswahemba 

abaragane bawe.  

42Ko nasyakakĩrya litya erihitana lyage ukʼuwe, nʼobũha bwage bwasyakũlũako, nage 

nasyabondera, sindiendisyaswahitana. 

43Omukama Iye Omwami Mukulu ati, Kusangwa sulitibuka ebiro byʼobũlwana 

bwawe, nĩkwa wabĩrĩnyĩhĩtanĩa omo myatsi eyĩ yosĩ. Neryo lebaya, nasyasũbya 

emikolere yawe oko mutwe wawe, isiwendisyakola oluteto olũ endata oko syonye 

syawe syosĩ esĩ.  

44Lebaya, obuli mundu oyũkatwa emĩsyo, asyatũa omũsyo oyũ ukuwe ati, Ngoko 

nyĩnya ali, na mwali kwʼane atya.  

45Uwe uli mwali wa koyo wawe, Oyũkakwa ĩba wuwe nʼabana buwe bʼesyonye. 

Kandi uli mwali wabo bali benyũ, abakwa abĩba wabo nʼabana babo bʼesyonye. Koyo 

wawe abya Mũhĩtĩ, na tata wawe abya Mũamorĩ.  

46Na mwali wenyũ mukulu nĩ Samarĩa oyo wĩkere oko luhande lwʼelutambi lwʼendata 

haguma nʼabali buwe. Na mwali wenyũ mulere oyo wĩkere oko luhande lwʼelutambi 

lwʼeyĩkwa, ni Sodomo, nʼabali buwe.  

47Nĩkwa sulitalendera omo syonzira syabo nyisa kutse mutakola ngʼesyonye syabo. 

Nĩkwa nomo angabya mwatsi muke, wabya iwabiritsanda kwilababo omo mikolere 

yawe yosĩ. 

48Omukama Iye Omwami Mukulu ati, Ngoko nyiriho, Sodomo, mwali wenyũ, nʼabali 

buwe, Sibetakola ngoko wabirikola uwe nʼabali bawe. 

49Lebaya, olubanza lwa mwali wenyũ Sodomo lolũ. Iye nʼabali buwe mobabya 

nʼobutsibu nʼakalyo, nʼerikamaha butsira mũbĩrĩ, nĩkwa mwatawatĩkya abera 

nʼabʼobwaga.  

50Nabo mobayipipa, nʼerikola esyonye embere syage. Busana nʼekyo omugulu 

nalangira ekyo monalũsya boho. 

51Kandi Samarĩa mwatakola nʼekitswe kyʼebibi byawe. Nĩkwa uwe wabĩrĩkanyĩrĩrya 

esyonye syawe kwilababo. Litya Wabirireka abali benyũ ibabya nga ni babuya busana 

nʼesyonye syawe syosĩ esyo wabirikola. 

52Nawe nibya uheke esĩsonĩ syawe, kusangwa wabiriyira eritswera libuya busana 

nʼabali benyũ. Busana nʼebibi byawe ebyo wabirikola esyonye esĩlabĩre esyabo, ibo ni 

batunganene kwilaba we. Ega, uhemuke uheke esĩsonĩ syawe kusangwa wabiriyira 

bali benyũ eribya ngʼabatunganene.  

53Nage nasyasũbya obunyegwa bwabo, obunyegwa bwa Sodomo nʼabali buwe, 

nʼobunyegwa bwa Samarĩa nʼobwʼabali buwe, nʼobunyegwa bwawe haguma nabo,  

54iwaminya eriheka esĩsonĩ syawe ĩgowene, kandi iwaminya erihemuka busana 

nʼebyosĩ wabirikola omugulu wasĩbĩkayabo.  

55Nʼabali benyũ, na Sodomo nʼabali bako, na Samarĩa nʼabali bako, basyasuba aho 

wabo hʼerĩmbere. Nawe nʼabali bawe mwasyasuba aho wenyũ hʼerĩmbere. 

56Ngoko erĩna lya mwali wenyũ Sodomo mwatahulwa omo mĩnywa yawe oko kiro 

kyʼeriyiheka lyawe,  

57ebibi byawe bite byaswikulwa, lino wabiribya ekĩtsũmĩ kyʼabali ba Edomũ 

nʼekyʼabosĩ abamũtĩmbĩreko, ekyʼabali bʼAbafĩlĩstĩnĩ, abakũtĩmbĩreko abakakũkwa 

obusu.  

58Wabiririha omwatsi wʼoluteto lwawe nʼesyonye syawe, Omwami Mukulu atya. 

59Kusangwa Omukama Iye Omwami Mukulu ati, Nasyakukolera ngoko wabirikola 

nibya, uwe wabiripona erĩlahĩrya mũkatwa endagano.  

60Nĩkwa nasyibuka endagano yage haguma nawe oko biro byʼobũlwana bwawe, kandi 

nasyahanda endagano yage ya kera na kera haguma nawe. 

61Nʼaho wasyibuka esyonzira syawe, nʼerĩkwa esĩsonĩ, omugulu wasyangirira abali 

benyũ, abali benyũ bakulu nʼabalere. Nage nasyakuhabo babye bali bawe, nĩkwa si 

busana nʼendagano yawe.  

62Litya nasyahanda endagano yage nawe, nawe wasyaminya ko ndi Mwami Mukulu, 

63iwaminya eryibuka nʼerĩkwa esĩsonĩ, nʼeritindaswakũmbũla obuno bwawe kera na 

kera busana nʼesĩsonĩ syawe omugulu namabikubuyira ebyosĩ ebyo wabirikola, 

Omukama Iye Omwami Mukulu atya.  

Ezekĩelĩ 17 

Omũsyo wʼendekerano busana na Ĩsraelĩ nʼeYerũsalema 

1Neryo ekĩnywa kyʼOmwami Mukulu mokyambĩkako kiti,  

2Omugala wʼomundu, Uguse endekerano, ũbũge omũsyo oko kihanda kya Ĩsraelĩ,  

3uti,  Omukama Iye, Omwami Mukulu ati, Erĩsamba ĩnene eryʼebĩpũpa binenebinene 

nʼebyeya biri-biri, ĩryoswĩre nʼebyeya ebiri kwʼemirera-mirera, molyahĩka eLebanonĩ 

molyaheka esingi yʼomuti wʼomũerezĩ. 

4Kandi molyatũa otutahi twaho endata-ndata, molyahekahyo erĩhĩka oko kihugo 

kyʼabatsũrũsya. Mwahĩrabyo omo mũyĩ wʼabatũndĩ.  

5Mwĩmya nibya oko mbuto yʼekihugo ekyo, mwaherayo omo kitaka kĩbogĩre. 

Mwahĩrayo hakũhĩ nʼamagetsi mangi. Mwahandayo ngʼomuti wʼomukimba. 

6Nago mwalasa, mwabya mũlĩkĩ wʼebĩnyũ owakalanda, nʼemitahi yago moyalolya 

eyo ali. Nʼemĩrĩhĩ yago moyabya omwisi wago. Litya molyabya mũlĩkĩ, molyalasya 

emitahi, moyalasya ebikoma.  

7Nĩkwa habya erindi rĩsamba lĩnene nʼebĩpũpa binene binene nʼebyeya bingi. Neryo, 

lebaya, omũlĩkĩ oyũ mwakondomerya emĩrĩhĩ yago erĩlolya eyo ali, nʼerĩlasya emitahi 

yago erĩlolya eyo ali, erĩlũa oko mahya wʼeririma lyago iniatoka erĩheheryago.  

8Aherawa omo kitaka kyowene hakũhĩ nʼamagetsi mangi, iniatoka erĩlasya emitahi, 

nʼeributa ebĩgũma, iniabya mũlĩkĩ owene.  

9Ũbũge uti, Omukama Iye Omwami Mukulu ati, Asyalasa kwehĩ? Siendisyakula 

emĩrĩhĩ yago nʼerĩtwa ebĩgũma byago, iniuma, nʼebikoma byosĩ byago ebikalasa 

ibyuma kwehĩ? Kandi si busana nʼamaka manene kutse abandu bangi bangatoka 

erĩhanganĩago kandi.  

10Lebaya, nomo mũlĩkĩ oyo anamaherwa, asyalasa kwehĩ? Siendisyuma kũndũ 

omugulu erihunga lyʼendata lĩkatũla kugo, nʼeriuma omo mahya mwʼaho alasa 

kwehĩ?  

11Akandi, ekĩnywa kyʼOmwami Mukulu mokyambĩkako, kiti,  

12Lino Ubwire ekihanda kyʼerihona uti, Sĩwasĩ enzumwa yʼemyatsi eyĩ kwehĩ? 

Ubwirebo uti, Lebaya, omwami wʼeBabelĩ mwahĩka eYerũsalema, mwahũnga 

omwami wako nʼabanya-mwami bako, mwaletabo eyo ali eBabelĩ.  

13Neryo mwĩmya omuguma wʼekihanda kyʼOmwami, neryo mwalagana naye, 

mwamũlahĩrĩrya. Kandi mwaheka esyombangĩ syʼekihugo,  

14obwami butoke erĩmowa, butsira erĩyĩhamya, nĩkwa bukwame endagano yiwe, 

butoke eribyaho.  

15Nĩkwa iye mwahona ukwʼiye nʼerituma abakwenda buwe eMĩsĩrĩ, ati bamuhe 

esyosabayĩrĩ nʼabasĩrĩkanĩ bangi. Asyatoka kwehĩ? Oyukakola emyatsi yingaha 

asyabala kwehĩ? Asyatoka erĩtwa endagano iniatibita kwehĩ?  

16Omukama Iye Omwami Mukulu ati, Ngoko nyiriho, kwenene ekihugo kyʼOmwami 

oyo wamuyira mo mwami, nʼeripona erĩlahĩrya liwe, nʼerĩtwa endagano yiwe ha 

nʼaho asyaholera eBabelĩ.  

17Kandi Farao nʼomulondo wuwe wʼamaka nʼendeko nene sibendisyamũwatĩkya omo 

malwa, omugulu bakahĩra ebilundo byʼekitaka nʼerĩhĩmba esyombĩmbo 

syʼeribambiraho, erĩĩta abandu bangi. 

18Kusangwa abiripona endahiro ĩnĩakatwa endagano, neryo lebaya, mwalaga 

erimukenga, nĩkwa mwakola emyatsi eyĩ yosĩ. Siendisyabala. 

19Busana nʼekyo Omukama Iye Omwami Mukulu ati, Ngoko nyiriho, kwenene 

erĩlahĩrya lyage eryo apona, nʼendagano yage eyo atũa, nasyasũbyabyo oko mutwe 

wuwe.  

20Kandi nasyasesa obutahataha bwage ukwʼiye, naye asyakwa omo kitego kyage. 

Neryo nasyamuleta eBabelĩ, kandi nasyamutswera aho busana nʼeriregula liwe eryo 

anyĩhalayako. 

21Nʼabandu buwe bosĩ ababuya omo milondo yiwe yosĩ basyawa omo mũyalĩ, 

nʼabakabala basyapanzirwa oko buli ihunga. Nenyũ mwasyaminya kwʼindi nĩ ngye, 

Mwami Mukulu, nabĩrĩbũgakyo.  

22Omukama Iye Omwami Mukulu ati, Nasyĩmya Omutahi oko mutwe wʼendata 

wʼomuti wʼomũerezĩ nasyaherago. Nasyatũa akatahi kalere kolo-kolo akali oko 

mutwe-mutwe, nasyaherako oko kitwa kiri-kiri endata. 

23Oko kitwa kirikiri kya Ĩsraelĩ, nasyaherako. Nako ikatoka erĩlasya emitahi, 

nʼeriheta, nako kasyabya mũerezĩ ogowene. Nʼesyonyonyũ syosĩ syʼemihanda yosĩ 

syasyĩkala mugo. Syasyĩkala omo kyũtũtũ kyʼemitahi yago.  

24Nʼemiti yosĩ yʼomolĩ yasyaminya ko ndi Mwami Mukulu. Ngakĩmaya omuti muli 

nʼerisumba omuti mũkũhĩ, nabĩrĩũmya omuti mubisi, nʼerĩboya omuti ogũmĩre. Ĩngye 

indi Mwami Mukulu. Nabĩrĩbũga, kandi nasyakolakyo.  

 

Ezekĩelĩ 18 

Omundu asyalihwa busana nʼebibi biwe ĩyowene 

1Neryo ekĩnywa kyʼOmwami Mukulu mokyambĩkako kiti,  

2Ũtĩkĩ kwehĩ? Uti ũkatũa omũsyo oyũ busana nʼekihugo kya Ĩsraelĩ, uti, Abotata 

bakalya ebĩnyũ ebĩgagĩre, nʼameno wʼabana akakĩre.  

3Omukama Iye Omwami Mukulu ati, Ngoko indiho, simwendisyaswabana omwanya 

wʼerĩtwa omũsyo oyũ omo Ĩsraelĩ.  

4Lebaya, ebĩrĩmũ byosĩ ni byage, ekĩrĩmũ kyʼĩse nʼekĩrĩmũ kyʼomugala ni byage. 

Ekĩrĩmũ ekikakola ekibi kikandisyahola.  

5Nĩkwa omundu amabya atunganene, iniakola erĩbanza lyʼekwenene nʼebitunganane,  

6isialitalira oko hʼendata hʼebitwa, kutse sialitasumba ameso wuwe oko syosanamu 

syʼekihanda kya Ĩsraelĩ, kutse sĩalĩtatsandya omũkalĩ wʼomũlĩkyabo, kutse sĩalĩtahĩka 

hakũhĩ nʼomũkalĩ oyuli oko mugesera,  

7kandi omundu sĩalĩtanũbya mundu, nĩkwa abĩrĩsũbũlya oko mũbwekĩ omuwato 

wuwe, ĩsĩalĩtĩba, abiriha ebyalya biwe oko bawĩrĩ, kandi abiriswika abʼendũmbũ 

bʼesyongimba,  

8isialitabweka omundu busana nʼendũndĩ, kutse sialitaheka erikanyirira, iniabirihigula 

ebyala biwe oko bibi, iniabiriyira erĩbanza lyʼekwenene omo katĩkatĩ kʼomundu na 

mũlĩkyabo,  

9amakwama ebihano byage, nʼerĩteya eritswera lyage, eritendiregula. Iye atunganene, 

asyabyaho kũndũ, Omukama Iye Omwami Mukulu atya.  

10Amabuta omugala oyũkalĩre, oyũkũta omusasi, nʼoyukakola oko myatsi eyĩ oko 

mũlĩkyabo,  

11(nomo atalitakola ekiguma oko myatsi eyĩ), ati akalya oko hʼendata hʼebitwa, 

nʼerĩtsandya omũkalĩ wa mũlĩkyabo,  

12akanũbaya abera nʼabʼobwaga, ĩnĩakĩba omo bũrahĩ, ĩsĩalĩsũbaya omuwato, kandi 

iniakasumba ameso wuwe oko syosanamu, iniakakola esyonye, 

13iniakabweka esyofranka busana nʼendũndĩ, iniakaheka erikanyirira. Asyabyaho 

kwehĩ? Siendisyabyaho! Abirikola esyonye esĩ syosĩ, kwenene asyĩtwa. Omusasi 

wuwe asyamubyako, oko mutwe wuwe.  

14Na lino lebaya, oyũ amabuta omugala, oyukasamalira ebibi byosĩ byʼĩse ebyo 

abirikola, nʼerilangira litya sialikola atya.  

15Isialirira oko hʼendata hʼebitwa, kutse sialisumba ameso wuwe oko syosanamu 

syʼekihanda kya Ĩsraelĩ, kutse ĩsĩatsandaya omũkalĩ wʼomũlĩkyabo,  

16kutse sĩalĩnũbaya mundu, isialiheka ekindu kyʼomuwato, kutse sĩalĩba omo bũrahĩ, 

nĩkwa akaha ebyalya oko bawĩrĩ, nʼeriswika olukimba oko bandu bʼendũmbũ, 

17kandi sĩalĩba oko bera, ĩsĩalĩmaya endũndĩ kutse erikanyirira, nĩkwa akakola 

ebilayiro byage iniakakwama emigambo yage. Siendisyahola busana nʼebibi bya tata 

wuwe, asyabyaho kwenene.  

18Nĩkwa busana nʼĩse wuwe, kusangwa anũbaya nʼobutaganyira, nʼerĩhũnga ebya 

mugala wabo, nʼerikola ebĩtowene omo katĩkatĩ kʼabandu buwe, lebaya, asyahola 

busana nʼebibi biwe.  

19Nĩkwa mũkabũga muti, Busana nakĩ omugala sialiheka ebibi byʼĩse wuwe kwehĩ? 

Omugulu mugala abirikola erĩbanza lyʼekwenene nʼebitunganene, nʼerĩteya 

emigambo yage yosĩ, nʼerikolayo, asyabyaho kwenene.  

20Omundu oyukakola ebibi asyahola. Omugala siendisyaheka erisuyira lyʼebibi 

byʼĩse, kutse ĩse siendisyaheka erisuyira lyʼebibi byʼomugala. Ebitunganene 

byʼoyutunganene byasyamubyako, nʼebibi byʼomubi byasyamubyako.  

21Nĩkwa omubi amabinduka nʼerireka ebibi biwe byosĩ ebyo abirikola, iniakakwama 

ebihano byage byosĩ, nʼerikola erĩbanza nʼebitunganene, kwenene asyabyaho, 

isiendisyahola.  

22Erĩhalya liwe lyosĩ eryo abirikola siryendisyibukwa ukwʼiye. Busana 

nʼeritunganana liwe eryo abirikola asyabyaho.  

23Omukama Iye Omwami Mukulu ati, Ngatsema busana nʼoluholo lwʼababi kwehĩ? 

Nĩkwa kumbe angabũnũkala akalũa omo syonzira siwe, iniabyaho.  

24Nĩkwa omugulu omundu utunganene akabinduka akaleka eritunganene riwe, 

nʼerikola ebibi, nʼerikola esyonye syosĩ ngʼomundu mubi kwʼakakola, asyabyaho 

kwehĩ? Emĩbĩrĩ yiwe yosĩ itunganene eyo abirikola siyendisyibukwa busana nʼeriteba 

liwe eryo abirikola, nʼomo bibi biwe ebyo abirikola. Asyahola busana nabyo.  

25Nĩkwa mũkabũga muti, Enzira yʼomukama siyitunganene. Uwe kihanda kya Ĩsraelĩ, 

uhulikirire! Enzira yage siyitunganene kwehĩ? Esyonzira syenyũ si syo sitatunganene 

kwehĩ? 

26Omugulu omundu utunganene akabũnũkala oko litunganene riwe, akakola ebibi, 

akahola busana nabyo, busana nʼebibi biwe ebyo abirikola asyahola.  

27Kandi, omugulu omundu mubi akabũnũkala oko bibi biwe ebyo abirikola, akakola 

erĩbanza lyʼekwenene nʼebitunganene, asyalamya engebe yiwe.  

28Kusangwa abĩrĩganĩrya eribinduka nʼerireka amalolo wuwe gosĩ ago akola, 

asyabyaho kwenene, Siendisyahola.  

29Nĩkwa ekihanda kya Ĩsraelĩ kĩkabũga kiti, Enzira yʼomukama sĩyĩhĩkene. Uwe 

kihanda kya Ĩsraelĩ, esyonzira syage sisitunganene kwehĩ? Esyonzira syenyũ si syo 

sitatunganene kwehĩ?  

30Busana nʼekyo Omukama Iye Omwami Mukulu ati, Uwe kihanda kya Ĩsraelĩ, 

nasyakutswera, obuli mundu ngʼemigendere yiwe. Musubule, mubinduke nʼerireka 

amalolo wenyũ gosĩ, neryo ebibi ibitabya ndwĩkale ũkwʼĩnywe.  

31Muguse amalolo wenyũ gosĩ go hali, ago mwabĩrĩhalyamo, muyiyirire omutima 

muhya-muhya nʼekĩrĩmũ kihya-kihya! Kusangwa busana nakĩ, uwe kihanda kya 

Ĩsraelĩ, mwanzĩre erihola kwehi? 

32Omukama Iye Omwami Mukulu ati, Sindi nʼobutseme omo luholo lwʼomundu 

oyukahola. Neryo mubinduke, erireka ebibi, mubyeho.  

Ezekĩelĩ 19 

Omũsyo wʼendale 

1Nĩkwa uwe uyire ekiriro busana nʼesyongũla sya Ĩsraelĩ,  

2ũbũge uti, Koyo wawe abyakĩ kwehĩ? Ebuguma yʼendale omo katĩkatĩ kʼesyondale! 

Mwagotsera omo katĩkatĩ kʼebyana byʼesyondale, moyakũlya ebyana byayo. 

3Omugulu yakũlaya ekiguma omo byana byayo, mokyabya musuko wʼendale, kandi 

mokyiga erihiga enyama, moyalya abandu.  

4Neryo ebihanda mobyowa engulu yayo. Moyahambwa omo buhya bwabo. 

Mobaletayo omo syombaniko erĩhĩka omo kihugo kyʼeMĩsĩrĩ.  

5Neryo omugulu yalangira omugulu yalinda, ngoko amaha wayo siakiri, neryo 

mwĩmya ekindi kyʼoko byana byayo mwayirakyo mo musuko wʼendale. 

6Nayo moyalendera eyĩ nʼeyĩ omo katĩkatĩ kʼesyondale. Mokyabya musuko wʼendale, 

mokyiga erihiga enyama. Mokyalya abandu.  

7Nakyo mokyaherya amanyũmba wabo wʼerisungulika mokyayira emĩyĩ yabo mo 

bĩma. Nʼekihugo mokyabya mulala nʼabandu ababya mukyo, busana nʼomulenge 

wʼeriruruma lyayo.  

8Neryo ebihanda mobyabambirayo oko mbande syosĩ bakalũa omo bihugo byabo. 

Neryo mobasesa obutaha-taha bwabo bo kuyo, nayo moyahambwa omo buhya 

bwabo.  

9Neryo mobahĩrayo omo kasandũko, omo syombaniko mobaletayo oko mwami 

wʼeBabelĩ. Mobaletayo omo kitaha-taha kyʼerihiga, omulenge wayo siaswogũbawa 

oko bitwa bya Ĩsraelĩ.  

Omũsyo wʼomũlĩkĩ wʼebĩnyũ 

10Koyo wawe abya ngʼomũlĩkĩ wʼebĩnyũ, omwʼirima lyawe lyʼebĩnyũ, ĩnĩaherĩre 

hakũhĩ nʼamagetsi. Omũlĩkĩ oyo mwaheta kandi mũsũla nʼemitahi busana nʼamagetsi 

mangi.  

11Nago abya nʼemitahi ĩkalĩre eyitolere omo myũtso yʼabatabalĩ, nʼobuli bwago 

mobwasumbwa endata oko bĩtũ, kyaleka inialolwako omo buli bwago haguma 

nʼobungi bwʼemitahi yago. 

12Nĩkwa mwakulwa omwʼihitana, neryo mwaguswa ahisi oko kitaka, nʼerihunga 

lyʼendata molyũmya ebigũma byago. Omutahi wago owakalĩre mwabũnwa kyaleka 

iniuma. Nʼomuliro mwahĩsyago.  

13Na lino aherĩre omo mbwarara, omo kihugo kyũmĩre nʼekihugo kikakere.  

14Nʼomuliro abĩrĩlũa omo mutahi wago. Abĩrĩhĩsya emigera nʼebĩgũma byago, 

kyalekĩre ihatabya Omutahi owakalĩre, eribya mũtso wʼeritabala. Ekĩ ni kiriro, kandi 

kyabiribya kiriro.  

 

Ezekĩelĩ 20 

Erĩkanĩa lya Ezekĩelĩ nʼabakulu ba Ĩsraelĩ 

1Neryo mokyabya oko mwaka wʼakalinda, oko mukera wʼeyĩtanu, oko kiro 

kyʼerĩkũmĩ kyʼomukera, abandi bʼoko bakulu ba Ĩsraelĩ mobasa erĩbũlya oko Mwami 

Mukulu, neryo mobĩkala embere syage.  

2Nʼekĩnywa kyʼOmwami Mukulu mokyambĩkako kiti,  

3Mugala wʼomundu, ũbũge nʼabakulu ba Ĩsraelĩ, ubwirebo uti, Omukama Iye 

Omwami Mukulu ati, Mwamasa nʼerĩnyĩbũlya omwatsi kwehĩ? Omukama Iye 

Omwami Mukulu ati, Ngoko nyiriho, sĩndĩendĩbũlĩbwa nenyũ.  

4Wasyatswerabo, uwe mugala wʼomundu, wasyatswerabo kwehĩ? Ũmĩnyĩsayebo 

esyonye syʼabotata wabo. 

5Ubwirebo uti, Omukama Iye Omwami Mukulu ati, Oko kiro ekyo nayisoga Ĩsraelĩ, 

nʼerĩlahĩrĩrya oko bana bʼekihanda kya Yakobo, nʼerĩyĩmĩnyĩsya kubo omo kihugo 

kyʼeMĩsĩrĩ, omugulu nalahĩrĩraya kubo nyiti, Ĩngye indi Mwami Mukulu Nyamuhanga 

wenyũ.  

6Oko kiro ekyo nalahĩrĩrayabo, erĩlũsyabo omo kihugo kyʼeMĩsĩrĩ eriretabo omo 

kihugo ekyo nayisoga busana nabo, ekikasononoka mwʼamasabũ nʼobuki, ekikakanga 

oko bihugo byosĩ.  

7Monabwirabo nyiti, Obuli mundu aguse esyonye syʼameso wuwe syo hali, 

Sĩmũyĩtsandaye omo syosanamu syʼeMĩsĩrĩ. Ingye indi Mwami Mukulu Nyamuhanga 

wenyũ.  

8Nĩkwa mobahona ũkwʼĩngye, mobatalĩga erĩnyowa. Mobatagusa obuli mundu 

esyonye syʼameso wabo syo hali, kutse mobataleka esyosanamu syʼeMĩsĩrĩ.  Neryo 

monabũga nyiti ngandĩũtũlĩra erihitana lyage lyo kubo, erĩberererya erihitana lyage 

kubo omo kihugo kyʼeMĩsĩrĩ.  

9Nĩkwa monakola busana nʼerĩna lyage, isirvangatsumwa embere syʼameso 

wʼebihanda, eyo babya bĩkere, omo meso wabo monayĩmĩnyĩsya kubo erĩlũsyabo 

omo kihugo kyʼeMĩsĩrĩ.  

10Ko nalũsayabo nyitya omo kihugo kyʼeMĩsĩrĩ, nʼeriretabo omo mbwarara.  

11Kandi monahabo ebihano byage, nʼerĩkangyabo eritswera lyage, eryo mundu 

amakolalyo, iniabyaho.  

12Kandi monahabo esyo Sabato syage nibya eribya kiminyikalo omo katĩkatĩ kabo 

nage, ibatoka eriminya ko ndi Mwami Mukulu oyukahigulabo.  

13Nĩkwa ekihanda kya Ĩsraelĩ mokyanyihonako omo mbwarara. Mobatalendera omo 

bihano byage, kandi mobagana eritswera lyage, ebyo mundu amakolabyo iniabyaho 

busana nabyo, nʼesyo Sabato syage mobatsumasyo kutsibu. Neryo monabũga nyiti 

ngandĩũtũlĩra kubo kwʼerihitana lyage omo mbwarara, eribugabo.  

14Nĩkwa monakola busana nʼerĩna lyage, nyiti siritsumawe omo meso wʼebihanda, 

abo nalũsaya embere syʼameso wabo. 

15Kandi monalahĩrĩryabo omo mbwarara nyiti sindiendiretabo omo kihugo ekyo 

nahabo, ekikasononoka mwʼamasabũ nʼobuki, nakyo ni ʼpipa lyʼebihugo byosĩ,  

16kusangwa mobagana eritswera lyage, nʼeritindalendera omo migambo yage. 

Mobatsuma esyo Sabato syage, kusangwa emitima yabo moyakwama esyosanamu 

syabo.  

17Nĩkwa erĩso lyage molyabalyabo, mondaheryabo, kandi mondaheryabo omo 

mbwarara.  

18Monabwira abana babo omo mbwarara nyiti, Simukwame ebihano byʼabotata 

wenyũ, kutse simukwamirire eritswera lyabo, kutse erĩyĩtsandya omo syosanamu 

syabo.  

19Ĩngye indi Mwami Mukulu Nyamuhanga wenyũ. Mukwame emigambo yage, 

mubike ebilayiro byage, nʼerikolabyo. 

20Mukenge esyo Sabato syage. Nasyo syasyabya kiminyikalo omo katĩkatĩ kenyũ 

nage, imwatoka eriminya ko ndi Mwami Mukulu Nyamuhanga wenyũ.  

21Nĩkwa abana mobanyihonako. Mobatalendera omo bihano byage, kutse mobatabika 

eritswera lyage, erikolabyo, omundu amakolabyo iniabyaho. Mobatsuma esyo Sabato 

syage. Neryo monabũga nyiti ngandĩũtũlĩra kubo erihitana lyage, erĩberererya 

erihitana lyage lyo kubo omo mbwarara.  

22Nĩkwa monayĩkakĩrya, monakola busana nʼerĩna lyage nyiti siritsumawe embere 

wʼameso wʼebihanda, omo meso wʼabo nalũsayayo.  

23Kandi monalahĩrĩryabo omo mbwarara nyiti ngandisyapanza-panzirabo omo 

bihanda, nʼerĩpanzalĩkanĩabo omo katĩkatĩ kʼebihugo,  

24kusangwa mobatakola eritswera lyage, nĩkwa mobagana ebihano byage, nʼeritsuma 

esyo Sabato syage, nʼameso wabo mwakwamirira esyosanamu syʼabotata wabo.  

25Kandi monahabo ebihano ebĩtowene, nʼeritswera eryo bate bangatoka eribyaho 

mulyo.  

26Kandi monahulabo mo bandu batũnda-tũndĩre busana nʼesyonzũnzo syabo, 

kusangwa balabaya ehimbere hyabo hyosĩ omo muliro, inatoka eriyirabo mo kĩma, 

ibatoka eriminya ko ndi Mwami Mukulu.  

27Busana nʼekyo, mugala wʼomundu, ũbũge nʼekihanda kya Ĩsraelĩ, ubwirebo uti, 

Omukama Iye Omwami Mukulu ati, Abotata wenyũ babirinyitsuma batya Ũmwʼekĩ 

ibakakola erinyiteba.  

28Omugulu namabiretabo omo kihugo ekyo nalahĩraya eriha kyobo, neryo 

mobasamalira obuli kitwa kiri, nʼobuli muti wʼebikoma, nʼaho mobahonga esyohongo 

syabo, nʼeyo mobahererya ehongo yabo yʼerĩagalĩranĩa. Nʼaho mobakola ekikakumba 

ndeke, nʼaho mobũta amahere wabo wʼerĩpũlya. 

29Neryo monabũlyabo nyiti, Ahendata eyo mukaya ni ha nzumwakĩ kwehĩ? Neryo 

erĩna lyaho ni Bama erĩhĩka na mũnabwĩre.  

30Neryo Ubwire ekihanda kya Israelĩ uti, Omukama Iye Omwami Mukulu ati, 

Mũkayĩtsandaya omo mũsĩndo wʼabotata wenyũ kwehĩ? Kandi mukakola omwatsi 

wʼobũsĩngĩrĩ ngʼesyonye syabo kwehĩ?  

31Nʼomugulu mukaha esyonzũnzo syenyũ, omugulu mũkalabaya abagala benyũ omo 

muliro, mũkĩnayĩtsandaya nʼesyosanamu syenyũ syosĩ erĩhĩka na mũnabwĩre kwehĩ? 

Nenyũ ĩnywe kihanda kya Ĩsraelĩ, mwasyanyĩbũlya kwehĩ? Omukama Iye Omwami 

Mukulu ati, Ngoko nyiriho, sindiendĩsyabũlĩbwa nenyũ.  

32Nʼebĩkahĩka omo bũlengekanĩa bwenyũ sibyendĩsyahĩka nʼahake, omugulu 

mũkabũga muti, Twasyabya ngʼebihanda, ngʼebihanda byʼebihugo, erikolera omuti 

nʼamabwe.  

33Omukama, Iye Omwami Mukulu ati, Ngoko nyiriho, kwenene oko byala byʼamaka, 

nʼomo kuboko kũyĩsũmbĩre, nʼomwʼihitana lyũtawa, nasyabya mwami ũkwʼĩnywe.  

34Nage nasyabalũsya oko bihanda, nʼeribakuma-kuma erĩlũa omo bihugo eyo 

mwapanzirawa, omo byala byʼamaka, nʼokuboko kũyĩsũmbĩre, nʼomwʼihitana 

eryũtawa. 

35Kandi nasyabaleta omo bwerere bwʼebihanda, nʼeyo nasyabatswera obũsũ nʼobũsũ.  

36Omukama Iye Omwami Mukulu ati, Ngoko nahĩka eritswera abotata wenyũ omo 

mbwarara yʼekihugo kyʼeMĩsĩrĩ, ko nasyahĩka nyitya eribatswera.  

37Kandi nasyabalabya omwisi wʼomũtso, nʼeribaleta omo mũlĩkĩ wʼendagano.  

38Nage nasyungula omo katĩkatĩ kenyũ abakahona, nʼabakanyĩhalayako. 

Nasyalũsyabo omo kihugo ekyo bakabungiramo, nĩkwa sibendisyingira omo kihugo 

kya Ĩsraelĩ. Litya nenyũ mwasyaminya ko ndi Mwami Mukulu.  

39Omukama Iye Omwami Mukulu ati, Nĩkwa ĩnywe ekihanda kya Ĩsraelĩ, mugende, 

mukolere obuli mundu esyosanamu siwe, nĩkwa enyũma, mwasyanyihulikirira 

kwenene, nʼerĩna lyage lĩbũyĩrĩre simwendisyaswatsumalyo omo syonzũnzo syenyũ 

nʼomo syosanamu syenyũ.  

40Kusangwa Omukama Iye Omwami Mukulu ati, Omo kitwa kyage kĩbũyĩrĩre, nʼomo 

kitwa kyʼendata kya Ĩsraelĩ, aho ekihanda kyosĩ kya Ĩsraelĩ, abosĩ ba kubo, 

basyanyikolera omo kihugo. Nʼeyo nasyalĩgabo; nʼeyo nasyasonda erĩhĩtya lyenyũ, 

nʼesyonzũnzo syenyũ syʼeriyisogwa, haguma nʼebindu byosĩ byenyũ bĩbũyĩrĩre.  

41Nasyabalĩga ngʼerikumba lĩsĩhĩre ndeke, omugulu nasyabalũsya omo bihanda, 

nʼeribakuma-kuma omo bihugo ebyo mwapanzirawamo. Nage nasyakangya ko ndi 

mũbũyĩrĩre omo katĩkatĩ kenyũ omo meso wʼebihanda.  

42Nenyũ mwasyaminya ko ndi Mwami Mukulu, omugulu nasyabaleta omo kihugo 

kya Ĩsraelĩ, omo kihugo ekyo nalaga erihakyo abotata wenyũ.  

43Nʼeyo mwasyibuka esyonzira syenyũ nʼemĩbĩrĩ yenyũ yosĩ eyo mwayĩtsandayamo. 

Kandi mwasyayĩkwa nye omo meso wenyũ busana nʼebibi byosĩ ebyo mwabirikola.  

44Neryo mwasyaminya kwʼindi Mwami Mukulu omugulu namabikola nenyũ busana 

nʼerĩna lyage, butsira ngʼesyonzira syenyũ nyibi kutse ngʼemĩbĩrĩ yenyũ mibi, uwe 

kihanda kya Ĩsraelĩ, Omukama Iye Omwami Mukulu atya.  

45Neryo ekĩnywa kyʼOmwami Mukulu mokyambĩkako kiti,  

46Omugala wʼomundu, ũlolaye obũsũ bwawe ebwanga bwʼelutambi lwʼeyĩkwa, 

ũbũge obũyĩgũ-yĩgũ oko lutambi lwʼeyĩkwa, uminyerere obũyĩgũ-yĩgũ busana 

nʼomũsĩtũ wʼomolĩ owʼeluhande lwʼelutambi,  

47ubwire omũsĩtũ wʼelutambi lwʼeyĩkwa uti, Uhulikirire ekĩnywa kyʼOmwami 

Mukulu. Omukama Iye Omwami Mukulu akabũga ati, Lebaya, nasyakya omuliro 

omwisi wawe; nago asyahĩsya obuli muti mubisi omwisi wawe, nʼobuli muti ũmĩre. 

Ekirimi kyʼomuliro ekikagulumira Sĩkyendĩsyalĩmĩbwa, nʼehosĩ erĩtsũka elutambi 

lwʼeyĩkwa erĩhĩka oko lundi lutambi lwʼendata hasyahĩsĩrĩrĩbwa mugo.  

48Nʼabandu bosĩ basyalangira kwʼindi nĩ ngye Mwami Mukulu nabĩrĩakyago. 

Sĩendĩsyalĩmĩbwa.  

49Neryo monabũga nyiti, Ĩlolo, Omukama Iye Omwami Mukulu! Bakanyahula bati, 

Oyũ sĩalĩbũga omo mĩsyo kwehĩ?  

Ezekĩelĩ 21 

Omũyalĩ wa Nyamuhanga akatyalĩbawa busana na Ĩsraelĩ 

1Ekĩnywa kyʼOmwami Mukulu mokyambĩkako kiti,  

2Mugala wʼomundu, Ũlolaye obũsũ bwawe ebwanga bwʼeYerũsalema, ũbũge 

obũyĩgũ-yĩgũ oko habũyĩrĩre, uminyerere obũyĩgũ-yĩgũ busana nʼekihugo kya Ĩsraelĩ.  

3Ubwire ekihugo kya Ĩsraelĩ uti, Omwami Mukulu ati, Lebaya, ngalwa nawe, 

nasyakula omũyalĩ wage gʼomo lubo lwago, nasyakusolola kwʼabatunganene nʼababi.  

4Neryo kusangwa nasyakusolola kwʼabatunganene nʼababi, neryo omũyalĩ wage 

asyakulika omo lubo lwago nʼeriyalwa nʼabandu bosĩ erĩtsũka elutambi lwʼeyĩkwa 

nʼerĩhĩka elutambi lwʼendata.  

5Litya abandu bosĩ basyaminya kwʼindi nĩ ngye Mwami Mukulu, nabirikula omũyalĩ 

wage omo lubo lwago. Siendisyaswasuba omo lubo lwago kandi.  

6Nĩkwa uwe, mugala wʼomundu, ũsĩmbe nʼomutima akabũnĩka nʼoko bũlĩge bũkalĩre, 

ũsĩmbe embere syʼameso wabo.  

7Neryo omugulu basyakũbũlya bati, Busana nakĩ ũkasĩmba kwehĩ, wasyabũga uti, 

Busana nʼengulu eyikasa. Obuli mutima akalũa omo nda, nʼebyala byosĩ bikoloba, 

nʼobuli kĩrĩmũ kikalembera, nʼamarwĩ gosĩ asyakonongoka ngʼamagetsi. Lebaya, 

ikasa nayo yasyakoleka, Omukama Iye Omwami Mukulu atya.  

8Kandi ekĩnywa kyʼOmwami Mukulu mokyambĩkako kiti, 

9Omugala wʼomundu, uminyerere, ũbũge uti, Omwami Mukulu atya. Ũbũge uti, 

Omũyalĩ, omũyalĩ atwĩre, kandi agũsũngwĩre!  

10Atwĩre, iniatoka erĩĩta. Agũsũngwĩre iniatoka erĩkangabasanĩa ngʼerĩpalya! Kutse 

tutsange kwehĩ? Omũtso wa mugala wage akapona obuli muti.  

11Nago akahabawa busana nʼerigusungulwa, iniatoka erihambwa omo byala. Omũyalĩ 

amatyalĩbwa, nʼerigusungulwa, erihago omo byala byʼomwĩtĩ.  

12Uwe mugala wʼomundu, ulake, ulire, kusangwa akalwa nʼabandu bage, akalwa 

nʼabakulu bosĩ ba Ĩsraelĩ. Babirihabwa oko mũyalĩ haguma nʼabandu bage. Neryo 

Ũswĩraye oko ndungu yawe.  

13Kusangwa hali erirengwako. Nʼomũtso owakapona amahwaho kwehĩ? Omukama 

Iye Omwami Mukulu atya.  

14Neryo uwe, mugala wʼomundu, uminyerere, ukangatire ebyala. Nʼomũyalĩ 

agombolawe engendo yʼakasatu, omũyalĩ busana nʼabandu abakĩtawa. Nĩ mũyalĩ 

busana nʼomukulu oyo wĩtawa, oyũkatĩmba kubo, 

15emitima yabo ĩtwĩke, abangi bawe oko syongyo syabo syosĩ. Nabiriha omũyalĩ 

owakahenaya. Ĩlolo! Akayirawa busana nʼerĩswĩrya ngʼerĩpalya, agũsũngwĩrye busana 

nʼerĩĩta.  

16Ũyĩtegekanaye haguma, ugende oko luhande lwʼamali, uyihande. Ugende oko 

malembe, ehosĩ eyo ũkalolaya. 

17Nage nibya ngandisyakangatira ebyala, nasyatũlerya erihitana lyage. Ingye 

Omwami Mukulu nabĩrĩbũgakyo.  

18Ekĩnywa kyʼOmwami Mukulu mokyambĩkako kandi kiti,  

19Nawe, mugala wʼomundu, ũyĩhĩrĩre esyonzira ĩbĩrĩ, omũyalĩ wʼOmwami wʼeBabelĩ 

ahĩke. Esĩbĩrĩ syosĩ syasyagenda sĩkalũa omo kihugo kiguma. Uyire ekibenete, 

kyʼerĩmĩnyĩkalya, ũhĩrekyo oko mutwe wʼenzira eyĩlolĩre oko mũyĩ.  

20Wasyahĩra enzira busana nʼekĩnywa erĩhĩka eRaba yʼabana ba Amonĩ, nʼerĩhĩka 

eYũda, eYerũsalema owakongotere.  

21Kusangwa omwami wʼeBabelĩ akahangana omo mahwa wʼenzira, aho mutwe 

wʼesyonzira ĩbĩrĩ, erilagula. Akasũkaya emisoha, akabũlaya esyosanamu siwe, 

akalangira omo marepe.  

22Omo byala biwe byʼamali mohahĩka erigereka, eYerũsalema, erĩhĩra emipundo oko 

syongyo, erĩkũmbũla obuno busana nʼerĩĩta, nʼerisumba omulenge wʼobogo 

bwʼamalwa, nʼerĩhĩra emipundo yʼerisambula esyongyo; erĩhĩra ebilundo byʼekitaka, 

erĩhĩmba olũhĩmbo lwʼeribambiraho. 

23Kyasyabya kubo ngʼerilagula lyʼamabehĩ omo meso wabo. Babĩrĩlahĩrya erĩkalĩre. 

Nĩkwa akibuka ebibi, ibatoka erihambwa.  

24Busana nʼekyo, Omukama Iye Omwami Mukulu akabũga ati, Kusangwa 

mwabirireka ebibi byenyũ ibyibukwa, nʼamalolo wenyũ iniaswikulwa, neryo omo 

mĩbĩrĩ yenyũ yosĩ ebibi byenyũ bikahuluka, kusangwa mwabiryibukwa, 

mwasyahambwa omo byala.  

25Nawe uwe oyũkwĩre, omundu mubi, omunya-mwami wa Ĩsraelĩ, ekiro kyawe 

kyamahĩka omo mugulu wʼerisuyira lyʼendũlĩ. 

26Omukama Iye Omwami Mukulu ati, Lũsaya ekitambara, ũlũsaye embĩta. 

Sibyendisyaswabya bitya. Ũhamaye ekiri ahisi, ũkĩmaye ekiri endata. 

27Ekĩhũma, ekĩhũma, ekĩhũma, nasyayirakyo. Ekĩ nakyo sikyendisyaswabya kitya 

erĩhĩka aho oyuwite eritswera asyasira, Nage nasyamuhakyo.  

Eritswerwa lya Amonĩ 

28Nawe, omugala wʼomundu uminyerere, ũbũge uti, Omukama Iye Omwami Mukulu, 

akabũga busana nʼabana ba Amonĩ, na busana nʼesĩsonĩ syabo, ũbũge uti, Omũyalĩ, 

omũyalĩ amakulwa, erigusungulwa busana nʼerĩĩta, busana nʼerĩĩtĩsya, iniatoka eribya 

ngʼerĩpalya,  

29omugulu bakalangira busana nawe esyonzolĩ syʼamabehĩ, nʼomugulu bakalagula 

amabehĩ busana nenyũ, erĩkũhĩra oko bĩkya byʼababi ababĩrĩtwa, ekiro kyabo 

kyamahĩka omo mugulu wʼerisuyira wʼendũlĩ.  

30Ũsũbayego omo lubo lwago. Aho wahangikawa, omo kihugo ekyo wabutawamo, ho 

nasyakutswerera.  

31Nasyũtũlĩra erihitana lyage ukʼuwe. Nasyakubuhira kʼomuliro wʼerihitana lyage, 

nasyakũhĩra omo byala byʼabandu abakala-kalĩre, abanyima-nyima abʼerĩherya.  

32Wasyabya ngwĩ busana nʼomuliro. Nʼomusasi wawe asyasenda omo katĩkatĩ 

kʼekihugo. Siwendisyaswibukwa kandi, kusangwa Ĩngye Mwami Mukulu 

nabĩrĩbũgakyo.  

 

Ezekĩelĩ 22 

Ebibi byʼeYerũsalema 

1Kandi ekĩnywa kyʼOmwami Mukulu mokyambĩkako kiti,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Nawe, mugala wʼomundu, wasyatswerago, wasyatswera omũyĩ oyũ wʼomusasi 

kwehĩ?  Neryo ũmĩnyĩsayego esyonye syosĩ syago.  

3Neryo wasyabũga uti, Omukama, Iye Omwami Mukulu ati, Omũyĩ oyo owakũta 

omusasi omo katĩkatĩ kago, omugulu wago anganahĩka, nʼowakakola esyosanamu 

eritatolerego erĩtsandyago.  

4Wabiribya nʼolubanza omo musasi ogo wũta, kandi ũtsandĩre omo syosanamu syawe 

esyo wabirikola. Litya wabirireta ebiro byawe byo hakũhĩ, wabĩrĩhĩka oko myaka 

yawe. Busana nʼekyo nabirikuyira mo kĩtsũmĩ omo katĩkatĩ kʼebihanda, nʼeribya 

erisekererwa omo bihugo byosĩ.  

5Abali hakũhĩ nʼabali hali kuwe basyakũsekererya, uwe ũtsandĩre omo lĩna, goswĩre 

nʼomwaga.  

6Lebaya, abatabalĩ ba Ĩsraelĩ, obuli muguma ngʼamaka wuwe kwʼali abiribya omwisi 

busana nʼerĩũta omusasi. 

7Babiripona ĩse wabo na koyo wabo ewenyũ. Babĩrĩnũbya ababunga omo katĩkatĩ 

kenyũ. Babirikola esyongũbĩ nʼomũkwakalĩ bo nabi ewenyũ. 

8Wabiripona ebindu byage bĩbũyĩrĩre, kandi wabiritsuma esyo Sabato syage.  

9Abakalega abandu bo nabi babiribya omwisi wawe busana nʼerĩũta omusasi. 

Nʼomwisi wawe babiririra oko hendata hʼebitwa. Babirikola emĩbĩrĩ yʼoluteto.  

10Ewawe babiriswikula endũmbũ ya tata wabo. Ewawe babirihemula oyo wabya oko 

mugesera.  

11Nʼomuguma abirikola esyonye haguma nʼomũkalĩ wa mũlĩkyabo, nʼogundi 

abĩrĩtsandya muka mugala. Nʼogundi ewawe abirihemula mwali wabo, mwali wa tata 

wuwe.  

12Ewawe bakĩmaya esigulo busana nʼerĩũta omusasi. Wabĩrĩmya endũndĩ yʼebindu 

nʼerikanyirira lyʼebindu, kandi wabĩrĩagalya abalĩkyenyũ nʼerĩnũbyabo busana 

nʼendũndĩ, kandi wabirinyibirirwa, Omukama Iye Omwami Mukulu atya.  

13Neryo lebaya, ngaswĩraya nʼebyala byage omwʼihitana busana nʼendũndĩ yawe ite 

yʼekwenene eyo wabiribana na busana nʼomusasi owabiribya omo katĩkatĩ kawe.  

14Omutima wawe asĩkĩre erĩyĩyĩnĩa, kutse ebyala byawe byanganakala, omo biro byo 

nasyakukola omwatsi kwehĩ? Ĩngye Mwami Mukulu, nabĩrĩbũgakyo, nʼakandi 

nasyakolakyo.  

15Kandi nasyakupanza-panzira omo katĩkatĩ kʼebihanda, nʼerikutsatsanga omo 

bihugo, nasyabuga esyonye syawe omwisi syawe.  

16Wasyayihemula omo meso wʼebihanda. Kandi wasyaminya ko ndi Mwami Mukulu.  

Ebibi byʼekihanda kya Ĩsraelĩ 

17Ekĩnywa kyʼOmwami Mukulu mokyambĩkako kiti,  

18Mugala wʼomundu, ekihanda kya Ĩsraelĩ kyamabya mahungu busana nage. Abosĩ 

babiribya mulinga, nʼebatĩ, nʼekyuma, nʼerĩsasĩ omo katĩkatĩ kʼerĩko. Abo ni mahungu 

wʼekĩtsĩpa.  

19Busana nʼekyo, Omukama Iye Omwami Mukulu ati, Kusangwa ĩnywe bosĩ 

mwabiribya mahungu, neryo lebaya, nasyabakuma-kumira omo Yerũsalema.  

20Ngoko bakakuma-kumira ebĩtsĩpa nʼomulinga, nʼekyuma, nʼerĩsasĩ, nʼebatĩ omo 

lĩko erĩtsũhya kubyo kʼomuliro, erĩnyenyetyabyo, ko nasyabahĩndanĩa omwʼihitana 

lyage nʼomo eriagalirwa lyage, nʼerĩbahĩramo nʼerĩbanyenyetya.  

21Ega, nasyabahĩndanĩa nʼerĩbatsũhya omo muliro wʼerihitana lyage, nenyũ 

mwasyanyenyetera aho.  

22Ngoko ebĩtsĩpa bĩkanyenyetĩbawa omo lĩko, ko mwasyanyenyetĩbwa mutya aho. 

Nenyũ mwasyaminya kwĩngye Mwami Mukulu, nabĩrĩbũtũlĩra kwʼerihitana lyage.  

23Nʼekĩnywa kyʼOmwami Mukulu mokyambĩkako kiti.  

24Omugala wʼomundu, ubwirekyo uti, Uli kihugo ekĩterĩre, kutse eriwa kwʼembũla 

oko kiro kyʼerihitana.  

25Hali embĩta yʼabamĩnyererĩ bakyo aho mugo, ngʼendale kwʼikaruruma eritulanga 

enyama yʼobuhiyi. Babirirya esyongebe. Babĩrĩhũnga ebindu nʼebyʼobũgũlĩ. 

Babĩrĩkanyĩrĩrya abakwakalĩ mugo. 

26Abahererĩ bago babĩrĩhalya oko migambo yage, kandi babĩrĩtsandya ebindu byage 

bĩbũyĩrĩre. Sibetagabula omo katĩkatĩ kʼebĩbũyĩrĩre nʼebĩtabũyĩrĩre kutse sibetaleka 

abandu ibaminya ebĩtĩsĩrĩre nʼebyowene, kandi babĩrĩbĩsa ameso wabo oko syoSabato 

syage, nage nabirihemulwa omo katĩkatĩ kabo.  

27Abanyamwami bako omo katĩkatĩ kago bali ngʼesyoboha esikatulanga enyama 

yʼobuhiyi, ĩbakũta omusasi nʼerĩherya esyongebe ibatoka eribana endũndĩ yʼamatebo.  

28Nʼabamĩnyererĩ bako babĩrĩyĩhakabya embemba ĩtahĩre, ibakalangira esyonzolĩ 

syʼamabehĩ, nʼerilagula amabehĩ busana nabo bati, Omukama Iye Omwami Mukulu 

akabũga, omugulu Omwami Mukulu Sĩalĩtabũga.  

29Abandu bʼekihugo babĩrĩnũbya, kandi bakahũnga, kandi babĩrĩagalya abera 

nʼabʼobwaga, kandi babĩrĩnũbya omubunga ahate rĩbanza lya kwenene.  

30Nage monasondya omundu omo katĩkatĩ kabo, oyo wangahĩmba olũhĩmbo, 

nʼerihangana omo mwanya embere syage busana nʼekihugo, isinangaheryakyo. 

Nĩkwa mondabana mundu.  

31Busana nʼekyo nabĩrĩũtũlĩra kubo erihitana lyage. Nabĩrĩokereryabo nʼomuliro 

wʼerihitana lyage. Nabĩrĩsũbya enzira yabo yʼoko mitwe yabo, Omukama, Iye 

Omwami Mukulu atya.  

Ezekĩelĩ 23 

Oluteto lwa Ahola na Aholĩba 

1Ekĩnywa kyʼOmwami Mukulu mokyambĩkako kandi, kiti,  

2Omugala wʼomundu, mohabya abakalĩ babiri, ababũtĩrwe nʼomũkalĩ muguma.  

3Nabo mobabya bamalaya eMĩsĩrĩ. Mobakola obũsĩngĩrĩ omo bumbesa bwabo. Eyo 

amabere wabo mwatũtĩbwa, nʼebĩkũba byabo byʼobumbesa mobyahĩrwa kwʼebyala.  

4Nʼamena wabo abya Ahola iyo mukulu, na Aholĩba mwali wabo. Nabo mobabya 

bage, mobabuta abagala nʼabali. Neryo amena wabo waya, Samarĩa ni Ahola, 

nʼeYerũsalema nĩ Aholĩba.  

5Neryo Ahola mwayasĩngĩra omugulu abya wage. Mwayanza abaragane buwe 

Abanya Asũrĩa, abalĩkyabo,  

6ababya bambite omunyama, abo ba batabalĩ, nʼabakama, abosĩ ba kubo babya 

balwana abʼerianzwa, abagendya bʼesyosabayĩrĩ.  

7Neryo mwakola oluteto haguma nabo, abalume babuya bʼeAsũrĩa abosĩ. Mwakwa 

engumbu yabo abosĩ, mwayĩtsandya omo syosanamu syabo syosĩ.  

8Kandi mwataleka oluteto luwe erĩtsũka oko biro byʼeMĩsĩrĩ. Kusangwa mobagotsera 

naye oko mugulu wʼobumbesa buwe, Kandi mobahĩra ebyala oko kĩkũba 

kyʼobumbesa buwe. Kandi mobamũkwa engumbu yabo.  

9Busana nʼekyo, monamũhĩra omo byala byʼabaragane buwe, omo byala byʼAbanya 

Asũrĩa, abo akwa engumbu.  

10Mobaswikula endũmbũ yiwe. Mobahũnga abagala nʼabali buwe, nĩkwa mobamwĩta 

omo mũyalĩ. Litya mwabya erĩna lyʼomũsyo omo katĩkatĩ kʼabakalĩ, kandi 

mobamutswera olubanza.  

11Na mwali wabo Aholĩba mwalangira ebĩ, nĩkwa mwatsanda kwilaba Ahola omo 

syongumbu siwe, nʼoluteto luwe lwabya lungi kwilaba oluteto lwa mwali wabo.  

12Mwakwa Abasũrĩa bʼengumbu, abatabalĩ nʼabakama, abali hakũhĩ, ibambite 

esyowene-wene, abakagenda oko syosabayĩrĩ, abosĩ abalwana ababirianzwa.  

13Nage monalangira kwʼabiritsanda; abosĩ babiri mobaya omo nzira nguma.  

14Naye mwakanyĩrĩrya oluteto luwe. Kandi mwalangira erisosa lyʼabalume oko 

lũhĩmbo, ebĩsosekanĩo byʼAbakaldea ebĩsakĩre omo muhanda wʼeriambala 

omunyama,  

15ĩbabohĩre emikoba omo mbindi syabo, haguma nʼehitambara ehikaleremba oko 

mitwe yabo, abosĩ ĩbasosĩre abakama, ngʼAbanya Babelĩ eKaldea, ekihugo 

babutawamo. 

16Nʼomugulu Aholĩba alola kubo mwakwabo engumbu, mwatuma abakwenda kubo 

eKaldea.  

17Abanya Babelĩ mobamũhĩkako omo ngyingo yʼolwanzo, mobamũtsandya nʼoluteto 

lwabo. Nʼomugulu bamabĩmũtsandya, omutima wuwe mwataswanzabo.  

18Litya mwaswikula oluteto luwe, nʼeriswikula endũmbũ yiwe. Neryo omutima wage 

mwamũlũako ngoko mutima wage alũa uku mwali wabo.  

19Neryo mwakanyĩrĩrya oluteto luwe, eryibuka ebiro byʼobumbesa buwe, omugulu 

akola oluteto omo kihugo kyʼeMĩsĩrĩ.  

20Kandi mwakwa engumbu yʼabaragane buwe, abawite omubiri ngʼomubiri 

wʼesyopunda, nʼolubuto lwasyo luli ngʼolubuto lwʼesyosabayĩrĩ. 

21Litya wabĩrĩkwa engumbu yʼoluteto lʼobumbesa bwawe omugulu Abanya Mĩsĩrĩ 

bahĩra ebyala oko kĩkũba kyawe busana nʼamabere wʼobumbesa bwawe.  

22Neryo Omukama Iye Omwami Mukulu ati, Uwe Aholĩba, lebaya, nasyahanganĩa 

abaragane bawe erilwa nawe, abo mutima wawe abiripona, nage nasyaletabo oko 

mbande syosĩ erilwa nawe.  

23Abanya Babelĩ, nʼAbanya Kaldea bosĩ, Pekodĩ na Shoa, na Koa, nʼAbanya Asũrĩa 

bosĩ haguma nabo. Abalwana bʼerĩyĩtsũtswa, abatabalĩ nʼabakama, abosĩ ba kubo, 

abakulu, nʼabandu bakengĩrwe, abosĩ abakagenda oko syosabayĩrĩ. 

24Neryo basyalwa nawe omo bindu byʼamalwa, nʼesyogalĩ, nʼebĩrĩnge, endeko 

yʼabandu. Basyayihanda ukʼuwe haguma nʼamakombo nʼesyongabo, nʼengofia oko 

mbande syosĩ, kandi nasyahabo erĩtwa omwatsi, nabo basyakutswera ngʼemibere 

yabo.  

25Nage nasyahĩra obũha bwage ukʼuwe, nabo basyakukalako omwʼihitana. 

Basyalũsya enĩndo yawe nʼamatwĩ wawe. Nʼabakabala bawe basyawa omo mũyalĩ. 

Basyĩmya abagala bawe nʼabali bawe. Nʼabandu bawe abakabala basyahĩsĩbwa 

nʼomuliro.  

26Basyakũlũsya kwʼesyongimba syawe, basyaheka nʼamabwe wawe wʼobũgũlĩ bungi. 

27Litya nasyalĩkya oluteto lwawe, nʼobũsĩngĩrĩ bwawe ebyo walũsaya omo kihugo 

kyʼeMĩsĩrĩ ibyakuhwako, isiwangaswasumba ameso wawe kubyo kutse eriswibuka 

eMĩsĩrĩ.  

28Kusangwa Omukama Iye Omwami Mukulu ati, Lebaya, nasyakũhĩra omo byala 

byʼabo abakũkwĩre obusu, nʼomo byala byʼabandu abo mutima wawe abirigana.  

29Nabo basyakukolera ebyʼekĩnĩga, kandi basyahũnga obũsokĩ bwawe bosĩ, 

nʼerĩkũsĩga mo ndũmbũ nʼomubiri musa. Nʼendũmbũ yʼoluteto lwawe 

yasyaswikulwa, oluteto lwawe nʼobũsĩngĩrĩ bwawe ebibiri byosĩ.  

30Wasyakolwa ebĩ, kusangwa wabirikola oluteto nʼebihanda, kandi kusangwa 

wabĩrĩyĩtsandya omo syosanamu syabo.  

31Wabirikwama enzira ya mwali wenyũ. Neryo nasyakũhererya omo byala byawe 

olũtehĩ luwe. 

32Omukama Iye Omwami Mukulu ati, Wasyapũlya olũtehĩ lwa mwali wenyũ, oluli-

luli nʼolunene. Wasyasekererĩbwa nʼerihemulwa. Loswĩre mo bingi.  

33Wasyũsũla nʼerĩkũnda nʼobũlĩge, haguma nʼOlũtehĩ lwʼesyonye nʼomulala, lo lũtehĩ 

lwa mwali wenyũ Samarĩa.  

34Wasyapũlyalo nʼeribuyiriralo. Kandi wasyahala-hala wasyapopongolya oluyo 

lwalo, kandi wasyatulanga amabere wawe, kusangwa ĩngye Omukama Iye Omwami 

Mukulu nabĩrĩbũgakyo.  

35Neryo Omukama, Iye Omwami Mukulu ati, Kusangwa wabirinyibirirwa, kandi 

wabirinyigusa enyũma wʼomugongo wawe, neryo nawe uheke erisuyira lyʼoluteto 

lwawe nʼobũsĩngĩrĩ bwawe.  

36Kandi, Omwami Mukulu mwambwira ati, Omugala wʼomundu, wasyatswera Ahola 

na Aholĩba kwehĩ? Neryo ũtũlĩrebo esyonye syabo. 

37Kusangwa babiriteta, nʼomusasi ali omo byala byabo. Litya babiriteta esyosanamu 

syabo, kandi babĩrĩlabya abana babo omo muliro ngʼakalyo kʼesyosanamu, abo 

banyibutira.  

38Kandi babirinyikola ekĩ. Babĩrĩtsandya ahabũyĩrĩre hage omo kiro kiguma, 

nʼerĩhalya oko syoSabato syage. 

39Kusangwa omugulu bĩta abana babo busana nʼesyosanamu syabo, oko kiro ekyo 

mobahĩka ahabũyĩrĩre hage erĩhalyaho, neryo lebaya, babirikola batya omo nyũmba 

yage.  

40Kandi babiritumira abandu abakalũa ehali, omukwenda atumawa kubo, neryo 

lebaya, mobasa, mowayikosa busana nabo, mowahĩra engula oko meso wawe, 

nʼerĩyĩsũga omo butega. 

41Mowĩkala oko ngyingo yowene, nʼemesa ĩnĩnasesĩre embere syayo, kandi mowahĩra 

obukwa nʼamagũta wage kuyo.  

42Nʼomulenge wʼendeko yʼabandu abya haguma naye. Nʼabalume abatamĩrĩ 

mobaletwa bakalũa omo mbwarara haguma nʼabalume batya-batya. Neryo mobahĩra 

emisege oko byala byabo, nʼesyombĩta esyowene oko mitwe yabo.  

43Neryo monabũga busana nʼoyo waluha omo luteto nyiti, Lino basyamuteta iniane 

atya kwehĩ?  

44Nabo mobingira aho ali, nga bakaya ahali omũsĩngĩrĩ. Ko bingira batya ahali Ahola 

na Aholĩba, abakalĩ batetĩ.  

45Nĩkwa ibo, abandu batunganene, basyatsweraabo nʼeritswera lyʼabatetĩ, nʼeritswera 

lyʼabakalĩ abakũta omusasi, kusangwa nĩ batetĩ nʼomusasi ali omo byala byabo.  

46Kusangwa Omukama Iye Omwami Mukulu ati, Mulete endeko erilwa nabo 

nʼerihabo eriubaha nʼerĩhũngwa.  

47Nʼendeko yasyĩtabo omo mabwe, nʼerĩtwĩrabo ahisi omo mĩyalĩ yabo. Basyĩta 

abagala babo nʼabali babo, nʼerĩhĩsya amanyũmba wabo gʼomo muliro.  

48Litya nasyaleka oluteto ĩlũmbya omo kihugo, abakalĩ bosĩ abakangĩrĩrĩbawa 

Sibakole oluteto ngoko wabirikola.  

49Neryo wasyaliha oluteto lwenyũ, nenyũ mwasyaheka erisuyira lyʼerĩramya 

esyosanamu syenyũ. Litya mwasyaminya ko ndi Mukama Iye Omwami Mukulu.  

 

Ezekĩelĩ 24 

Omũsyo wʼenyungu busana nʼeYerũsalema 

1Kandi oko mwaka wʼomwenda, oko mukera wʼerĩkũmĩ, nʼoko kiro kyʼerĩkũmĩ 

kyʼomukera, ekĩnywa kyʼOmwami Mukulu mokyambĩkako kiti, 

2Mugala wʼomundu, uyisakire erĩna lyʼekiro, ekiro ekĩ. Kusangwa omwami 

wʼeBabelĩ abiribambira eYerũsalema ekiro ekĩ kisakisa.  

3Uguse omũsyo busana nʼenyũmba eyĩ yʼerihona, ubwirebo uti, Omukama Iye 

Omwami Mukulu ati, Uteke enyungu, uteke yoho, gũte amagetsi omwisi wayo. 

4Ukuma-kumire muyo ebitswe-bitswe omwisi wayo, obuli kitswe kyowene, ekihinga, 

nʼekitigo. Ũsũlayeyo mwʼamakũha awasombwere.  

5Wĩmaye esisombwere syʼekihangulo, ũhĩre esyongwĩ eyĩkwa wʼenyungu. Ũberayeyo 

ndeke. Ũhũke amakũha abere omwisi wayo.  

6Neryo Omukama Iye Omwami Mukulu ati, Obũlĩge oko mũyĩ wʼomusasi, nʼoko 

nyungu eyiri kwʼamakenge, nʼamakenge wayo sĩalĩtalũa muyo! Mũlũsaye muyo 

mwʼekihande kihande, butsira erisombola.  

7Kusangwa omusasi wako ali omo katĩkatĩ kago. Mwahĩrago okwʼĩbwe erite kokyĩ. 

Mwatũtago oko kitaka mwataswikago omo lũtũtũ.  

8Inialeka erihitana ĩryahĩka erĩkĩsyago, Nabĩrĩhĩra omusasi wuwe okwʼĩbwe erite 

kokyĩ, ĩnĩatakũnĩngĩrwa.  

9Neryo Omukama Iye Omwami Mukulu ati, Obũlĩge oko mũyĩ wʼomusasi! Nage 

nibya nasyayira ekilundo mo kinene.  

10Lundika esyongwĩ, wakaye omuliro, ũhũke esĩswĩ syo ndeke, ũhĩremo obukwa, 

nʼamakũha ahĩsĩbawe.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Neryo utekeyo oko makala wago, ĩhũhe, nʼomulinga wayo ahenaye, ebĩtowene 

byayo bitoke erinyenyeta, nʼamakenge wayo atoke eriakirira.  

12Abĩrĩnyĩlũhya omo mũbĩrĩ, nĩkwa amakenge manene wuwe sialiamũlũako. 

Amakenge wago abye omo muliro. 

13Omo nye syawe muli obũsĩngĩrĩ. Kusangwa namakwerya nĩkwa sulitera, 

siwendĩsyaswerĩbwa kandi kwʼesyonye syawe, erĩhĩka aho asyabugira erikuhitanako.  

14Ĩngye Mwami Mukulu nabĩrĩbũgakyo— Kikandisyabererera, nage nasyakolakyo. 

Sindiendisyasasira, kandi Sindiendisyaganyira, kandi sĩndĩendĩsyakwa obũlĩge. 

Omukama Iye Omwami Mukulu ati, Nasyakutswera ngʼesyonzira syawe, kandi 

ngʼemĩbĩrĩ yawe kwʼiri.  

Omũsyo wʼoluholo lwʼomũkalĩ wa Ezekĩelĩ 

15Neryo ekĩnywa kyʼOmwami Mukulu mokyambĩkako kiti,  

16Omugala wʼomundu, lebaya, ngakũlũsaya okwʼisonda lyʼameso wawe naho-naho 

omo kĩhĩ, nĩkwa susyerira kutse erĩsũsũmana, kutse sũsyesendaya emĩsonĩa.  

17Ũsĩmbe bũkũtũ-kũtũ, sumoleke omulenge busana nʼabaholĩ. Ubohe ekitambara oko 

mutwe wawe, wambale ebiryato byawe oko bisando byawe, kandi suswike esyonderũ 

syawe, kandi sulye ebyalya byʼabandu.  

18Ko nabũga nyitya nʼabandu omo ngyakya, nʼomwʼĩgologolo omũkalĩ wage 

mwahola. Kandi omo ngyakya monakola ngoko nahanawa. 

19Nʼabandu mobambwira bati, Siwenditubwira emyatsi eyo ukakola nga ni nzumwakĩ 

ũkwʼĩtwe kwehĩ?  

20Neryo monabwirabo nyiti, Ekĩnywa kyʼOmwami Mukulu mokyambĩkako kiti,  

21Ubwire ekihanda kya Ĩsraelĩ, uti, Omukama Iye Omwami Mukulu ati, Lebaya, 

nasyatsandya ahabũyĩrĩre hage, eripipa lyʼamaka wenyũ, erisonda lyʼameso wenyũ, 

nʼeritsema lyʼomutima wenyũ. Abagala benyũ nʼabali benyũ abo mwasĩga enyũma 

basyawa omo mũyalĩ.  

22Nenyũ mwasyakola ngoko nabirikola. Simwendisyaswika esyonderũ syenyũ, kutse 

erirya akalyo kʼabandu. 

23Nʼebitambara byenyũ byasyabya oko mitwe yenyũ, nʼebiryato byenyũ oko bisando 

byenyũ. Simwendisyalira kutse erĩsũsũmana. Nĩkwa mwasyabonda omo bibi byenyũ, 

kandi mwasyasĩmbanĩa.  

24Neryo litya Ezekĩelĩ asyabya kiminyikalo busana nenyũ. Nʼebyosĩ abirikola, nenyũ 

mwasyakola mutya. Omugulu ebĩ bĩkahĩka mwasyaminya ko ndi Omukama Iye 

Omwami Mukulu.  

25Nawe, omugala wʼomundu, sikyendisyabya kitya oko kiro ekyo omugulu 

nasyalũsya kubo ahakangatĩre habo, obutseme bwʼeriyiheka lyabo, erisonda lyʼameso 

wabo, nʼobutseme bwʼomutima wabo, ba bagala nʼabali babuta.  

26Ati oko kiro ekyo oyukabala asyakũhĩkako, erĩkowĩsya omo matwĩ wawe?  

27Oko kiro ekyo obuno bwawe bwasyakũmbũlwa oko yukabala, nawe wasyabũga, 

siwendisyabya ĩkĩrũ kandi. Litya wasyabya kiminyikalo busana nabo. Nabo 

basyaminya ko ndi Mwami Mukulu.  

Ezekĩelĩ 25 

Eritswerwa lya Amonĩ 

1Nʼekĩnywa kyʼOmwami Mukulu mokyambĩkako kiti,  

2Omugala wʼomundu, ũlolaye obũsũ bwawe oko bagala ba Amonĩ, uminyerere 

obũyĩgũ busana nabo,  

3Ubwire abana ba Amonĩ uti, Muhulikirire ekĩnywa kyʼomukama Iye Omwami 

Mukulu! Omukama Iye Omwami Mukulu ati, Kusangwa waseka busana 

nʼAhabũyĩrĩre hage omugulu hatsandĩbawa, nʼerĩsekererya ekihugo kya Ĩsraelĩ 

omugulu kyayirawa mo kĩma, nʼeriseka ekihanda kya Yũda omugulu baya omo 

bunyegwa,  

4busana nʼekyo, lebaya, nasyakũhĩra omo byala byʼabandu bʼendata busana 

nʼerĩkũsĩgalya, kandi basyahĩra ebilaliriro byabo omo katĩkatĩ kenyũ, nʼahʼerĩĩkala 

lyabo omo katĩkatĩ kenyũ. Basyalya ebĩgũma byawe, kandi basyapũlya amasabũ 

wenyũ.  

5Kandi nasyayira eRaba mo lũlĩsĩryo busana nʼesyongamia, nʼabana ba Amonĩ mo 

hʼerihumulira hʼebihangulo. Nenyũ mwasyaminya ko ndi Mwami Mukulu.  

6Kusangwa Omukama Iye Omwami Mukulu ati, Kusangwa wabirikangatira ebyala 

byawe, nʼerĩhĩndanga esyongyĩndo syawe nʼeritsema eriniga-niga lyʼomutima wawe 

oko kihugo kya Ĩsraelĩ,  

7neryo lebaya, nabirisumba ebyala byage erilwa nawe, nasyakuha mo munyegwa oko 

bihanda. Kandi nasyakusolola oko bihanda, nʼerireka iwaherera omo bihugo. 

Nasyakũherya. Litya wasyaminya ko ndi Mwami Mukulu.  

Eritswerwa lya Moabũ 

8Omukama Iye Omwami Mukulu ati, Kusangwa Moabũ na Seĩrĩ bakabũga bati, 

Lebaya, ekihanda kya Yũda ko kine ngʼebihanda byosĩ.  

9Neryo lebaya, nasyalũsya oko malambo wa Moabũ emĩyĩ yako, emĩyĩ yako eyiri oko 

mitano yako, eripipa lyʼekihugo, eBetĩ-Yesĩmotĩ, nʼeBaalĩ-Meonĩ, nʼeKĩrĩataĩmũ,  

10nasyahakyo mo nzĩgalya oko bana bʼendata, haguma nʼabana ba Amonĩ, abana ba 

Amonĩ sibibukawe omo bihanda.  

11Nage nasyahĩra eritswera uku Moabũ, nabo basyaminya ko ndi Mwami Mukulu.  

Eritswerwa lya Edomũ na Fĩlĩstĩa 

12Omukama Iye Omwami Mukulu ati, Kusangwa Edomũ abirilwa nʼekihanda 

kyʼeYũda busana nʼerĩkĩsyakyo, nʼeribana olubanza lũkalĩre, nʼerĩkĩsĩryabo.  

13Busana nʼekyo, Omukama Iye Omwami Mukulu ati, Nasyasumba ebyala byage 

erilwa na Edomũ, nʼerĩĩta mukyo abandu nʼesyonyama. Kandi nasyayirakyo mo kĩma. 

Erĩtsũka eTamanĩ nʼerĩhĩka eDedanĩ basyawa omo mũyalĩ.  

14Nage nasyahĩra erĩkĩsya lyage uku Edomũ omo byala byʼekihanda kyage Ĩsraelĩ. 

Neryo basyakola omo Edomũ ngʼerihitana lyage nʼeriagalirwa lyage. Litya 

basyaminya erĩkĩsya lyage, Omukama Iye Omwami Mukulu atya.  

15Omukama Iye Omwami Mukulu ati, Kusangwa Abafĩlĩstĩnĩ babirikola omwʼĩkĩsya, 

kandi babĩrĩkĩsya nʼeriniganiga lyʼomutima busana nʼerĩherya nʼobũyĩgũ bwʼebiro 

byosĩ,  

16neryo, Omukama Iye Omwami Mukulu ati, Lebaya, nasyasumba ebyala byage 

erilwa nʼAbafĩlĩstĩnĩ, kandi nasyĩta Abakeretĩ, nʼerĩherya abasĩgalira bʼoko mũsĩke 

wʼengetsi.  

17Kandi nasyahĩra erĩkĩsya lĩnene lyo kubo haguma nʼerikunga lyʼerihitana; nabo 

basyaminya ko ndi Mwami Mukulu, omugulu nasyahĩra erĩkĩsya lyage lyo kubo.  

 

Ezekĩelĩ 26 

Erihera lyʼeTĩro 

1Neryo mokyabya oko mwaka wʼerĩ kũmĩ nʼomuguma, oko kiro kyʼerĩtsũka omukera, 

ekĩnywa kyʼOmwami Mukulu mokyambĩkako kiti, 

2Omugala wʼomundu, kusangwa Tĩro abĩrĩbũga busana nʼeYerũsalema ati, Ngaseka 

kusangwa olũkyo lwabirikingukala busana nage. Nasyũgũta kusangwa eYerũsalema 

yabiriyirwa mo kĩma.  

3Neryo busana nʼekyo Omukama Iye Omwami Mukulu ati, Lebaya, ngalwa nawe uwe 

Tĩro, nasyaleta ebihanda bingi erilwa nawe, ngoko engetsi ikaleta ebisunda byayo.  

4Nabo basyaherya esyombĩmbo syʼeTĩro, nʼerisambula amanyũmba mali-mali wako. 

Nibya nasyahalula olũtũtũ lwako, nʼeriyirako mwʼĩbwe risa.  

5Naye asyabya ahʼerisanza amataha-taha omo katĩkatĩ kʼengetsi, kusangwa 

nabĩrĩbũgakyo, Omukama Iye Omwami Mukulu atya; naye asyabya munyegwa 

busana nʼebihanda.  

6Nʼabali buwe abali oko mũsĩke wʼengetsi basyĩtwa omo mũyalĩ. Nabo basyaminya 

ko ndi Mwami Mukulu.  

7Kusangwa Omukama Iye Omwami Mukulu ati, Lebaya, nasyaleta uku Tĩro ye 

Nebũkadeneza omwami wʼeBabelĩ, omwami wʼabami, erĩlũa elutambi lwʼendata 

haguma nʼesyosabayĩrĩ, nʼesyogalĩ, nʼabali oko syosabayĩrĩ, nʼendeko, nʼabasĩrĩkanĩ 

bangi.  

8Asyĩta abali bawe oko mũsĩke wʼengetsi omo mũyalĩ, kandi asyabahĩmbĩra 

esyombĩmbo erikubambira nʼerĩhĩra ebilundo byʼekitaka erikubambira, nʼerĩhanganĩa 

ukʼuwe engabo nene.  

9Kandi asyahĩra emipundo oko syombĩmbo syawe, kandi asyaterya amanyũmba mali-

mali wawe omo mbasa.  

10Busana nʼobungi bwʼesyosabayĩrĩ siwe olũtũtũ lwasyo lwasyakuswika. 

Esyombĩmbo syawe svasyatitimana busana nʼolukanda lwʼabali oko syosabayĩrĩ, 

nʼolwʼemiringo yʼesyogalĩ nʼolwʼesyogalĩ, omugulu akingira omo syongyo syawe, 

ngoko bandu bakingira omo mũyĩ asambukere.  

11Omo bigere byʼesyosabayĩrĩ siwe asyalyatanga esyonzira syawe syosĩ. Asyĩta 

abandu bawe omo mũyalĩ. Nʼesyondũyĩ syawe syʼamaka syasyandagala erĩhĩka oko 

kitaka.  

12Kandi basyahũnga obũsokĩ bwawe, nʼerinyega ebindu byawe, basyasambula 

esyombĩmbo syawe nʼerĩherya amanyũmba mabuya wawe, basyagusa amabwe wawe 

nʼebisayi byawe nʼolũtũtũ lwawe omo katĩkatĩ kʼamagetsi. 

13Litya nasyahũnerya emirenge yʼesyonyimbo syawe, nʼemirenge yʼesyonanga syawe 

siyendĩsyasyogũbwa kandi.  

14Nasyakuyira mwʼĩbwe risa. Wasyabya busanzo bwʼamataha-taha. 

Siwendisyaswahĩmbwa kandi, kusangwa ingye Mwami Mukulu nabĩrĩbũgakyo, 

Omukama, Iye Omwami Mukulu atya.  

15Omukama Iye Omwami Mukulu akabwira Tĩro ati, Ebihugo byʼoko mũsĩke 

wʼengetsi sibyendisyatitimana oko mulenge wʼeritera lyawe kwehĩ, omugulu 

abahutere bakasĩmba, nʼomugulu erĩkwa likakolawa omo katĩkatĩ kawe?  

16Neryo abanya-mwami bʼengetsi basyakĩma bakalũa oko bĩtũmbĩ byabo byʼobwami, 

nʼeriambula esyoropo syabo, nʼeriambula esyongimba syabo esĩtsotsĩre. Basyambala 

erititimana. Basyĩkala ahisi oko kitaka, basyatitimana obuli ndambĩ, nʼerikuswekera.  

17Kandi basyakuyira ekiriro, nʼerikubwira bati, Wabĩrĩherĩbwa uti, uwe wabya 

ahʼerĩĩkala hʼabʼoko ngetsi, uwe mũyĩ wʼengulu, owabya nʼamaka omo ngetsi, iye 

nʼesyondũlanĩ siwe, oyo wahĩra eriubaha oko syondũlanĩ syako syosĩ!  

18Lino ebihugo ebiri oko mũsĩke wʼengetsi byasyatitimana oko kiro kyʼeritera lyawe. 

Ega, ebihugo ebiri oko mũsĩke wʼengetsi byasyubaha busana nʼerilaba lyawe. 

19Kusangwa Omukama Iye Omwami Mukulu ati, Omugulu nasyakuyira mo kĩma 

kyʼomũyĩ, ngʼemĩyĩ eyite ko bandu, omugulu nasyakuleta kwʼemirindi, nʼamagetsi 

manene asyakũkũnĩngĩra,  

20oko mugulu oyo nasyakwandagalya haguma nʼabakandagalira omo buhya, oko 

bandu bʼomugulu wa kera, nasyakwĩkalya oko bihande byʼeyĩkwa byʼekihugo, 

ngʼemyanya ya kera yʼekĩma, haguma nʼabakandagalira omo buhya, 

ĩsĩwendĩsyĩkalwamo nʼabandu. Nĩkwa nasyahĩra olukengerwa omo kihugo kyʼabandu 

baliho. 

21Nasyakuletera erĩũbahya, kandi siwendisyaswabyaho. Nomo wangasondĩbwa, 

nĩkwa siwendisyaswabanika na kera, Omukama Iye Omwami Mukulu atya.  

Ezekĩelĩ 27 

Ekiriro busana nʼeTĩro 

1Kandi ekĩnywa kyʼOmwami Mukulu mokyambĩkako kandi kiti,  

2Nawe, mugala wʼomundu, Usumbe omulenge wʼekiriro busana na Tĩro.  

3Ubwire Tĩro uti, Uwe wĩkere omo bwingiriro bwʼengetsi uli mũtũndĩ wʼebihanda 

oko bihugo bingi hakũhĩ nʼengetsi, Omukama Iye Omwami Mukulu ati, Uwe Tĩro, 

wabĩrĩbũga uti, Nyĩhĩkene omo bubuya.  

4Emitano yawe iri omo katĩkatĩ kʼesyongetsi. Abahĩmbĩ bawe bamahĩkanĩa obubuya 

bwawe. 

5Babĩrĩhĩmba ebisayi byawe byosĩ omo miti yʼebĩlagũ bĩkalũa eSenĩrĩ. Babĩrĩmya 

omũerezĩ eLebanonĩ eribatsa omũlĩngote busana nawe.  

6Omo mĩelo yʼeBasanĩ babiribatsa esyongahya syawe. Babiriyira ebĩtũmbĩ byawe 

omo meno wʼenzogũ, atũlũngene omo bisayi byʼemihugu ĩkalũa omo bihugo hakũhĩ 

nʼengetsi yʼeKĩtĩmũ.  

7Etanga yawe yabya yʼekĩtanĩ kyowene omo mũbĩrĩ wʼeritsotsa ĩkalũa eMĩsĩrĩ, 

iyatoka eribya busana nawe ngʼebendera. Nʼolukimba olwakuswika lwabya 

lwʼakanĩkĩ nʼomuhanda wʼekinyenze bĩkalũa omo bihugo hakũhĩ nʼengetsi yʼeElĩsa.  

8Esyondũlanĩ syʼeSĩdonĩ nʼeArwadĩ babya bagoyĩ bawe. Uwe Tĩro abandu banyima-

nyima babya omwisi wawe. Bo babya basondolĩ bawe.  

9Abakulu bʼeGebalĩ nʼabandu banyima-nyima bako babya haguma nawe bakalanda 

ahatũlĩkĩre hawe. Amato gosĩ wʼengetsi haguma nʼabakangwe babo babya haguma 

nawe bakatũndya ebindu byawe.  

10Peresĩa na Lũdĩ na Pũtĩ babya omo mulondo wawe wʼabasĩrĩkanĩ, bo bandu bawe 

bʼamalwa. Mobahanika engabo nʼengofĩa yʼamalwa omwisi wawe. Mobakangya 

obubuya bwawe.  

11Abandu bʼeArwadĩ haguma nʼomulondo wawe wʼamalwa babya oko mbĩmbo 

syawe oko mbande syosĩ, nʼesyombangĩ syabya ababya omo manyũmba wawe mali-

mali. Mobahanika esyongabo syabo oko mbĩmbo syawe oko mbande syosĩ. 

Babĩrĩhĩkanĩa obubuya bwawe.  

12Tarsisi abya omũtũndĩ wawe busana nʼobungi bwʼobũsokĩ bwʼemihanda yosĩ. 

Haguma nʼebĩtsĩpa, nʼebyuma, nʼebatĩ, nʼerĩsasĩ, mobaliha busana nʼebindu byawe.  

13Yawanĩ, na Tũbalĩ, na Mesekĩ, babya batũndĩ bawe. Omo ngebe syʼabandu 

nʼesyonyungu syʼomulinga mobaliha busana nʼebindu byawe.  

14Abandu bʼeBetĩ-Togarma mobahĩnganĩa ebindu byawe omo syosabayĩrĩ, 

nʼesyosabayĩrĩ syʼamalwa nʼesyonyumbu.  

15Abagala bʼeDedanĩ babya batũndĩ bawe. Emĩsĩke yʼengetsi mingi yabya katale 

kawe. Mobakuletera ameno wʼenzogũ nʼeebene erikuliha.  

16Sũrĩa abya omũtũndĩ wawe busana nʼobungi bwʼobũsokĩ bwawe. Mobaliha busana 

nʼebindu byawe omo zũmarĩdĩ, nʼolukimba lwʼekinyenze, nʼomũbĩrĩ wʼeritsotsa, 

nʼekĩtanĩ kibuya, nʼamarĩzanĩ, na akĩkĩ.  

17Yũda nʼekihugo kya Ĩsraelĩ, babya batũndĩ bawe. Mobaliha busana nʼobũsokĩ 

bwawe engano ya Mĩnĩtĩ, nʼehitole, nʼobuki, nʼamagũta, nʼeZerĩ.  

18Damasekĩ abya mũtũndĩ wawe busana nʼobungi bwʼobũsokĩ bwawe, kandi busana 

nʼobungi bwʼemĩsĩndo yosĩ yʼebindu busana nʼebĩnyũ byʼeHelbonĩ, nʼobweya 

bwʼembũlĩ bweru-bweru.  

19Wedenĩ na Yawanĩ mobaliha busana nʼebindu byawe bĩkalũa eŨzalĩ. Ebyuma 

bĩhenĩrye, nʼekĩda, nʼakane, ebyabya omo katĩkatĩ kʼebindu byawe byʼerĩhĩnganĩa.  

20Dedanĩ mwatunda ewawe omo syongimba esyʼerisesa oko sabayĩrĩ.  

21Arabĩa nʼabanya-mwami bosĩ bʼeKedarĩ, babya batũndĩ bawe omo hyana 

hyʼembũlĩ, nʼesyombangale, nʼesyombene-hene, ũmwʼebĩ babya batũndĩ bawe.  

22Abatũndĩ bʼeSeba nʼeRama, babya batũndĩ bawe. Mobaliha busana nʼebindu byawe 

omo manũkato owene gosĩ, haguma nʼamabwe wʼobũgũlĩ, nʼesyamagetsi.  

23Haranĩ na Kane, na Edenĩ, abatũndĩ bʼeSeba, na Asũrĩ, na Kĩlamadĩ, mobatunda 

haguma nawe. 

24Babya bakatunda nawe omo syongimba syʼeriyisogwa, omo syongimba syʼakanĩkĩ 

nʼomũbĩrĩ wʼeritsotsa, omo mikeka yʼesyorangĩ nyingi nʼesyongohe esĩrĩngĩre ndeke, 

ebyabya omo katĩkatĩ kʼebindu byawe. 

25Amato wʼeTarsisi abya akaheka ebindu byawe. Nawe mowakamaha, mowasĩkĩbwa 

omo katĩkatĩ kʼesyongetsi.  

26Abagoyĩ bawe mobakuleta omo magetsi mangi. Erihunga lyʼendata molyakũbũnĩra 

omo katĩkatĩ kʼesyongetsi.  

27Obũsokĩ bwawe, nʼebindu byawe, nʼebindu byʼerĩgũlya byawe, abakangwe bawe, 

nʼabasondolĩ bawe bʼobwato, nʼabahakĩ bawe bʼenĩmba, nʼabahĩnganĩa bʼebindu 

byawe, nʼabandu bawe bosĩ bʼamalwa abali omwawe, haguma nʼabandu bosĩ bawe 

abali omo katĩkatĩ kawe, basyawa omo mirindi yʼengetsi omo kiro kyʼerihera lyawe.  

28Oko mulenge wʼerilaka lyʼabasondolĩ bawe bʼamato, amalĩsĩryo asyatitimana.  

29Nʼabosĩ abakahamba emĩhandyo, nʼabakangwe, nʼabasondolĩ bosĩ bʼamato 

wʼengetsi basyakĩma oko mato wabo. Basyahangana oko kitaka,  

30basyowĩsya omulenge wabo ukʼuwe, basyalira nʼobũlĩge. Basyagusa olũtũtũ oko 

mitwe yabo, basyayĩgalagalya omwʼĩbũ. 

31Kandi basyayiyira mo bandu bʼoluhala busana nawe, basyayambalya emisarandwe, 

basyakulirira nʼobũlĩge bwʼomutima nʼekiriro kĩkalĩre. 

32Kandi omwʼimoleka omulenge wabo basyakuyira ekiriro, nʼeririra busana nawe 

bati, Nindi ali nga Tĩro, oyuli bũkũtũ omo katĩkatĩ kʼengetsi kwehĩ? 

33Omugulu ebindu byawe byʼerigula byahuluka omo ngetsi, mowũgũtya ebihanda 

bingi. Omo bungi bwʼobũsokĩ bwawe, nʼebindu byawe byʼerigula mowakamahya 

abami bʼekihugo.  

34Omugulu wabĩrĩbũnwa nʼesyongetsi omo mirindi yʼamagetsi, ebindu byawe 

nʼendeko yawe yosĩ byabiriwa omo katĩkatĩ kawe.  

35Esyondũlanĩ syosĩ syʼebihugo hakũhĩ nʼengetsi syamakuswekera, nʼabami babo 

bakubaha kutsibu. Bakasweka omo bũlĩge bwʼobũsũ bwabo.  

36Abatũndĩ omo katĩkatĩ kʼabandu bakakusitula. Wabiribya nʼeriubaha, neryo 

siwendisyaswabyaho kandi.  

 

Ezekĩelĩ 28 

Eritswerwa lyʼOmwami wʼeTĩro 

1Ekĩnywa kyʼOmwami Mukulu mokyambĩkako kiti,  

2Mugala wʼomundu, Ubwire omũsondolĩ wʼeTĩro uti, Omukama Iye Omwami 

Mukulu ati, Kusangwa omutima wawe amayĩhamya, kandi wabĩrĩbũga uti, Ĩngye nyiri 

nyamuhanga, nyĩkere omo kĩtũmbĩ kyʼesyonyamuhanga, omo katĩkatĩ kʼesyongetsi. 

Nĩkwa uli mundu, suli Nyamuhanga, nomo wangahĩra omutima wawe eribya nga 

Nyamuhanga.  

3Lebaya, uwite amenge kwilaba Danĩelĩ. Sihali erĩkũmbo lĩbĩsĩre ukʼuwe.  

4Busana nʼamenge wawe na busana nʼeriminya lyawe wabiriyibanira ebindu, 

wabiriyibanira esyamagetsi nʼebĩtsĩpa busana nʼebindu byawe.  

5Busana nʼamenge wawe manene, na busana nʼerĩtũndya lyawe wabiritomekera 

ebindu byawe, nʼomutima wawe amayĩhamya busana nʼebindu byawe.  

6Busana nʼekyo, Omukama Iye Omwami Mukulu ati, Kusangwa Wabĩrĩhĩra omutima 

wawe ngʼomutima wa Nyamuhanga,  

7neryo, lebaya, nasyakuletera abʼehandi, ebihanda ebĩkala-kalĩre. Nabo basyakula 

emĩyalĩ yabo erilwa nʼobubuya bwʼamenge wawe, kandi basyatsandya 

erĩkangabasanĩa lyawe. 

8Basyakũkĩmĩrya omo buhya. Nawe wasyahola oluholo lwʼabandu ngʼabo 

abakĩtĩrawa omo mirindi yʼengetsi.  

9Wasyaswabũga embere syʼoyũkakwĩta uti, Ĩngye indi nyamuhanga inuli mundu, isuli 

Nyamuhanga, omo byala byʼoyũkakũhũtalaya kwehĩ?  

10Wasyahola oluholo lwʼabatabwene omo byala byʼabandu bʼehandi kusangwa 

nabĩrĩbũgakyo, Omukama Iye Omwami Mukulu atya.  

11Kandi ekĩnywa kyʼOmwami Mukulu mokyambĩkako kiti,  

12Mugala wʼomundu, Uguse omulenge wʼekiriro busana nʼomwami wʼeTĩro, ũbũge 

naye uti, Omukama Iye Omwami Mukulu ati, Wabya nʼekiminyikalo kyʼerĩhĩkana, 

goswĩre nʼamenge, nʼerĩhĩkana omo bũsũge.  

13Wabya omo Edenĩ, eririma lya Nyamuhanga. Obuli rĩbwe lyʼobũgũlĩ bunene lyabya 

ekyʼeriyiswika kyawe: esadĩyo, nʼetopasĩ, nʼedĩama, nʼeberũlĩ, nʼeonĩkĩ, nʼeyaspĩ, 

nʼesafĩro, nʼemerodĩ, nʼekabũngũlo, nʼesyamagetsi, omũbĩrĩ wʼengoma yawe 

nʼesyonyamulera syawe byabya omwisi wawe. Oko kiro wahangikawa 

mobyakokotĩbwa.  

14Wabya mũkerũbĩ oyo wayisogawa oyukaswika, nage monakũhĩraho. Mowabya oko 

kitwa kĩbũyĩrĩre kya Nyamuhanga. Mowalendera omo katĩkatĩ kʼamabwe wʼomuliro.  

15Wabya butsira kindu kyʼerikulega omo syonzira syawe erĩtsũka ekiro wahangikawa, 

erĩhĩka aho ebitatunganene byabanikira omwisi wawe. 

16Busana nʼobungi bwʼeritunda lyawe, wabya woswĩre omwisi wawe nʼomwaga, 

nawe mowakola ebibi. Busana nʼekyo nabirikugusa nga kindu kĩtsũmĩre erĩlũa oko 

kitwa kya Nyamuhanga. Nabĩrĩkũherya uwe mũkerũbĩ oyukaswika, erĩlũa omo 

mabwe wʼomuliro.  

17Omutima wawe ayĩhamaya busana nʼobukange bwawe. Mowatsandya amenge 

wawe busana nʼerĩkangabasanĩa lyawe. Neryo monakugusa oko kitaka. Monakũhĩra 

embere syʼabami, bakusamalire.  

18Busana nʼobungi bwʼebibi byawe, nʼomo butatunganene obwʼeritunda lyawe, 

mowatsandya ahabũyĩrĩre hawe. Busana nʼekyo, nabĩrĩhũlũkya omuliro erĩlũa omo 

katĩkatĩ kawe. Abirikubuga, kandi nabirikuhindula mwʼĩbũ oko kihugo omo meso 

wʼabosĩ abakakusamalira.  

19Abosĩ abakwasĩ omo katĩkatĩ kʼebihanda bakakuswekera. Wabiriubaha, nawe 

siwendisyaswabyaho kandi.  

Eriminyerera busana nʼeSĩdonĩ 

20Ekĩnywa kyʼOmwami Mukulu mokyambĩkako kiti,  

21Omugala wʼomundu ũlolaye obũsũ bwawe eSĩdonĩ, uminyerere amalwa busana 

nako, 

22ũbũge uti, Omukama Iye Omwami Mukulu ati, Lebaya, ngalwa nawe, uwe Sĩdonĩ, 

kandi nasyapipwa omo katĩkatĩ kawe. Neryo basyaminya ko ndi Mwami Mukulu, 

omugulu namabĩhĩra eritswera lyo mugo, kandi nasyakangya erĩbũyĩrĩre ryage mugo.  

23Kusangwa nasyamutumira obũkonĩ bwʼakasũsũ, nʼomusasi omo nzira syago, 

nʼabahutere basyawa omo katĩkatĩ kago, busana nʼomũyalĩ kugo oko mbande syosĩ. 

Neryo basyaminya ko ndi Mwami Mukulu.  

24Kandi Sihendisyaswabya erihwa erikatsimitanga busana nʼekihanda kya Ĩsraelĩ, 

kutse omusakisaki owakaluma ukwʼabo batĩmbĩre kubo abaponabo. Neryo 

basyaminya ko ndi Omukama Iye Omwami Mukulu.  

25Omukama Iye Omwami Mukulu ati, Omugulu namabikuma-kuma ekihanda kya 

Ĩsraelĩ omo bihanda ebyo bapanzirawamo, nage namabĩkangya omwisi wabo 

erĩbũyĩrĩre ryage omo meso wʼebihanda, oko mugulu oyo basyĩkala omo kihugo 

kyabo ekyo naha omukwenda wage Yakobo.  

26Nabo basyĩkala mukyo mo buholo. Kandi basyahĩmba amanyũmba, nʼerihera 

amalima wʼebĩnyũ, nʼerĩĩkala buholo, ekiro nasyatswera abosĩ abakaponabo oko 

mbande syosĩ. Neryo basyaminya ko ndi Mwami Mukulu Nyamuhanga wabo.  

Ezekĩelĩ 29 

Eritswerwa lyʼeMĩsĩrĩ 

1Omo mwaka wʼerĩkũmĩ, nʼomukera wʼerĩkũmĩ omo biro byʼerĩkũmĩ nʼebibiri 

byʼomukera, ekĩnywa kyʼOmwami Mukulu mokyambĩkako kiti, 

2Omugala wʼomundu, ũlolaye obũsũ bwawe uku Farao, omwami wʼeMĩsĩrĩ, 

uminyerere amalwa busana naye, na busana nʼeMĩsĩrĩ yosĩ.  

3Ũbũge uti, Umukama, Iye Omwami Mukulu ati, Ũlebaye, ngalwa nawe, uwe Farao 

omwami wʼeMĩsĩrĩ, ekiyoka kinene ekĩkere omo katĩkatĩ kʼesyonyũsĩ syako, 

kyabĩrĩbũga kiti, Olũsĩ lwʼeNĩlĩ lwage ni lwage, ĩngyowene nabirihangikalo. 

4Nage nasyahĩra embaniko omo mikese yawe, kandi nasyaleka amahere wʼomo nyũsĩ 

syawe iniamatira omo bikora byawe, kandi nasyakũlũsya omo nyũsĩ syawe, haguma 

nʼamahere gosĩ omo nyũsĩ syawe esikamakirira omo bikora byawe.  

5Nasyakũsĩganĩa omo mbwarara, uwe nʼamahere gosĩ wʼomo nyũsĩ syawe. Wasyawa 

omo kisuki. Siwendisyaletwa haguma kutse erikuma-kumwa. Nabirikuha eribya kalyo 

kʼesyonyama syʼekihugo na busana nʼesyonyonyũ syʼomo kyanya.  

6Nʼesyondũlanĩ syosĩ syʼeMĩsĩrĩ syasyaminya ko ndi Mwami Mukulu, kusangwa 

babiribya mũtso wʼerĩsesa busana nʼekihanda kyʼeĨsraelĩ.  

7Omugulu bakuhamba omo byala, mowabũnĩka, kandi mowatulanga ebyala byabo 

byosĩ. Nʼomugulu bakwegemerako, mowatwĩka, kandi mowaleka esyondungu syabo 

syosĩ isyalega-lega.  

8Neryo, Omukama Iye Omwami Mukulu ati, Lebaya, nasyaleta omũyalĩ ukʼuwe, 

kandi nasyakubuga kwʼabandu nʼesyonyama. 

9Nʼekihugo kyʼeMĩsĩrĩ kyasyabya kĩma nʼomulala. Neryo basyaminya ko ndi Mwami 

Mukulu. Kusangwa wabũga uti, Olũsĩ lwʼeNĩlĩ ni lwage, nabiriyireteralo,  

10neryo lebaya, ngalwa nawe, nʼerilwa nʼesyonyũsĩ syawe, ngandisyayira ekihugo 

kyʼeMĩsĩrĩ mo mulala musa nʼekĩma, erĩtsũka eMĩgdolĩ nʼerĩhĩka eSewene nʼerĩhĩka 

oko mutano wʼeEtĩopĩa.  

11Sihali kisando kyʼomundu ekyasyalaba mukyo nʼekisando kyʼenyama 

sikyendisyalabamo, kandi sĩkyendĩsyĩkalwamo omo myaka makũmĩ ani. 

12Kandi nasyayira ekihugo kyʼeMĩsĩrĩ mo kĩma omo katĩkatĩ kʼebihugo byʼebĩma. 

Nʼemĩyĩ yayo omo katĩkatĩ kʼemĩyĩ yayirawa mo bĩma, yasyabya mulala emyaka 

makũmĩ ani. Kandi nasyapanza-panza Abanya Mĩsĩrĩ omo bihanda, nʼeritsatsangabo 

omo bihugo.  

13Kusangwa Omukama Iye Omwami Mukulu ati, Enyũma wʼemyaka makũmĩ ani 

nasyakuma-kuma Abanya Mĩsĩrĩ omo bihanda eyo bapanzirawa.  

14Nasyabindula abanyegwa bʼeMĩsĩrĩ, kandi nasyasũbyabo omo kihugo kyʼePatro, 

omo kihugo babutawamo. Nʼeyo basyabya bwami buke.  

15Bwasyabya buke kwilaba awandi mami. Kandi sibwendisyaswayisumba endata oko 

bihanda. Nage nasyakehyabo, ibataswatabala oko bihanda.  

16Nabo sibwendisyaswabya ekyʼeriyiketera kyʼekihanda kya Ĩsraelĩ, erireka ibibuka 

ebibi byʼeriyiketera eMĩsĩrĩ. Neryo basyaminya ko ndi Omukama Omwami Mukulu.  

17Neryo omo mwaka wʼamakũmĩ abiri nʼeyirinda, oko mukera wʼerĩtsũka, nʼoko kiro 

kyʼerĩtsũka omukera, ekĩnywa kyʼOmwami Mukulu mokyambĩkako kiti,  

18Omugala wʼomundu, Nebũkadeneza omwami wʼeBabelĩ mwaleka omulondo wuwe 

wʼabasĩrĩkanĩ iniakola omwatsi munene oko Tĩro. Obuli mutwe mwahĩrwa kʼoluhala, 

nʼobuli kitigo mokyatũtũkara. Nĩkwa iye nʼomulondo wuwe, mobatabana oluhembo 

eTĩro busana nʼomũbĩrĩ akolako.  

19Neryo, Omukama Iye Omwami Mukulu ati, Lebaya, nasyaha ekihugo kyʼeMĩsĩrĩ 

uku Nebũkadeneza omwami wʼeBabelĩ. Naye asyaheka endeko yako, nʼerĩhũnga 

obũsokĩ bwako, nʼerihamba ebindu byako. Nabyo byasyabya oluhembo lʼomulondo 

wuwe.  

20Nabirimuha ekihugo kyʼeMĩsĩrĩ busana nʼomũbĩrĩ ogo akola, kusangwa anyikolera, 

Omukama Iye Omwami Mukulu atya.  

21Oko kiro ekyo nasyahũlũkya erĩsasa lyʼerĩhembe oko kihanda kya Ĩsraelĩ, kandi 

nasyatanda obuno bwawe omo katĩkatĩ kabo. Neryo basyaminya ko ndi Mwami 

Mukulu.  

 

Ezekĩelĩ 30 

EMĩsĩrĩ ĩkakĩndawa na Nebũkadeneza 

1Ekĩnywa kyʼOmwami Mukulu mokyambĩkako kiti,  

2Omugala wʼomundu, uminyerere ũbũge uti, Omukama Iye Omwami Mukulu ati, 

Umoleke omulenge uti, Obũlĩge busana nʼekiro ekyo!  

3Kusangwa ekiro ekyo kiri hakũhĩ, ekiro kyʼOmwami Mukulu kiri hakũhĩ. Kyasyabya 

ekiro kyʼebĩtũ, omugulu wʼerĩkwa busana nʼebihanda.  

4Nʼomũyalĩ asyahĩka oko Mĩsĩrĩ, nʼobuligo bwasyabya omo Etĩopĩa, omugulu 

abakĩtawa basyawa eMĩsĩrĩ. Bakatwala obũsokĩ bwako, nʼebibanza biwe 

ibyasambulwa.  

5Etĩopĩa, nʼePũtĩ, nʼeLũdĩ, nʼeArabĩa hosĩ, nʼeLĩbĩa, nʼabana bʼekihugo abakahanana 

nabo, basyawa omo mũyalĩ haguma nabo.  

6Omwami Mukulu ati, Kwenene abakimira eMĩsĩrĩ basyawa. Nʼeriyiheka lyʼamaka 

wuwe lyasyakĩmĩra ahisi. Erĩtsũka eMĩgdolĩ erĩhĩka eSewene basyawa mukyo omo 

mũyalĩ, Omukama Iye Omwami Mukulu atya.  

7Nabo basyanogokala omo katĩkatĩ kʼebihugo ebyʼebĩma. Nʼemĩyĩ yayo yasyabya 

omo katĩkatĩ kʼemĩyĩ ĩtsandĩre.  

8Nabo basyaminya ko ndi Mwami Mukulu, omugulu namabĩhĩra omuliro eMĩsĩrĩ, 

nʼabawatĩkya buwe bosĩ ĩbamabĩbũnĩka.  

9Oko kiro ekyo abakwenda basyahongoka erĩlũa embere syage omo mato erĩũbahya 

Abanya Etĩopĩa abatatsomene. Neryo hasyabya obuligo kubo, ngʼekiro kyʼeMĩsĩrĩ, 

kusangwa, lebaya, kyamasa!  

10Omukama Iye Omwami Mukulu ati, Nasyaleka endeko yʼeMĩsĩrĩ ĩyũmbya busana 

nʼebyala bya Nebũkadeneza omwami wʼeBabelĩ.  

11Iye nʼabandu buwe haguma naye, owʼomwaga wʼebihanda, asyaletwamo erĩherya 

ekihugo. Nabo basyakula emĩyalĩ yabo erilwa nʼeMĩsĩrĩ, nʼerĩũsũlya ekihugo 

nʼabandu abĩtawa.  

12Kandi nasyũmya emigende yʼeNĩlĩ, nʼerĩgũlya ekitaka omo byala byʼabandu babi. 

Kandi nasyayira ekihugo mo kĩma, nʼabosĩ balimo, omo byala byʼabʼehandi. Ingye, 

Mwami Mukulu, nabĩrĩbũgakyo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

13Omukama Iye Omwami Mukulu ati, Nasyaherya esyosanamu, nasyaleka 

esyosanamu ĩsyũmbya omo Nofũ. Sihendisyaswabya munya-mwami omo kihugo 

kyʼeMĩsĩrĩ. Nasyahĩra obuba omo kihugo kyʼeMĩsĩrĩ.  

14Nasyayira Patro mo kĩma, nʼerĩhĩra omuliro eSoanĩ, nʼerĩhĩra eritswera oko No. 

15Kandi nasyũtũlĩra erihitana lyage oko Sĩnĩ ahakongotere hʼeMĩsĩrĩ. Nage nasyĩta 

endeko yʼeNo.  

16Kandi nasyahĩra omuliro omo Mĩsĩrĩ. ESĩnĩ yasyayinyola omo magalĩ, nʼeNo 

yasyatulangwa, nʼeNofũ yasyabya nʼesyonzĩgũ ebiro byosĩ.  

17Nʼabalwana ba Awenĩ nʼabʼePĩbesetĩ basyawa omo mũyalĩ, nʼabakalĩ basyaya omo 

bunyegwa.  

18Neryo omo Tehafũnesĩ omusibo asyabya kiro omugulu nasyabũna esyongomo 

syʼeMĩsĩrĩ eyo. Eriyiheka lyʼamaka wako lyasyamuhwako, ekĩtũ kyasyamuswika, 

nʼabali bako basyaya omo bunyegwa.  

19Ko nasyahĩra eritswera lyage nyitya oko Mĩsĩrĩ, nabo basyaminya ko ndi Mwami 

Mukulu.  

20Neryo omo mwaka wʼerĩkũmĩ nʼomuguma oko mukera wʼerĩtsũka nʼoko kiro 

kyʼebirinda kyʼomukera, ekĩnywa kyʼOmwami Mukulu mokyambĩkako kiti,  

21Omugala wʼomundu, nabĩrĩbũna okuboko kwa Farao, omwami wʼeMĩsĩrĩ, neryo, 

lebaya, mokutabohwa busana nʼerĩlamyako, kutse erisengwa omo pande ikwatoka 

eribana amaka wʼerihamba omũyalĩ. 

22Neryo Omukama Iye Omwami Mukulu ati, Lebaya, ngalwa na Farao, omwami 

wʼeMĩsĩrĩ, nasyabũna amaboko wuwe, okuboko okuli nʼamaka, nʼokuboko 

okwabũnĩka, kandi nasyaleka omũyalĩ eritoga erĩlũa omo byala biwe.  

23Kandi nasyapanza-panza Abanya Mĩsĩrĩ omo katĩkatĩ kʼebihanda, nʼeritsatsangabo 

omo katĩkatĩ kʼebihugo.  

24Kandi nasyasĩkya amaboko wʼOmwami wʼeBabelĩ, nʼerĩhĩra omũyalĩ wage omo 

byala biwe. Nĩkwa nasyabũna amaboko wa Farao naye asyasĩmba embere siwe 

nʼemĩsĩmbo yʼomundu uhutere.  

25Litya nasyasĩkya amaboko wʼOmwami wʼeBabelĩ, nĩkwa amaboko wa Farao 

asyatoga. Neryo basyaminya ko ndi Mwami Mukulu, omugulu nasyahĩra omũyalĩ 

wage omo byala byʼOmwami wʼeBabelĩ, naye asyakakĩryago erilwa nʼekihugo 

kyʼeMĩsĩrĩ.  

26Omugulu nasyapanza-panza Abanya Mĩsĩrĩ omo katĩkatĩ kʼebihanda, 

nʼeritsatsangabo omo katĩkatĩ kʼebihugo, neryo basyaminya ko ndi Mwami Mukulu.  

Ezekĩelĩ 31 

Nyamuhanga akĩbũkaya Farao erĩkwa lyʼeAsũrĩa 

1Neryo oko mwaka wʼerĩkũmĩ nʼomuguma oko mukera wʼakasatu, oko kiro 

kyʼerĩtsũka lyʼomukera, ekĩnywa kyʼOmwami Mukulu mokyambĩkako kiti,  

2Mugala wʼomundu, Ubwire Farao omwami wʼeMĩsĩrĩ, nʼendeko yiwe uti, Uli nga 

ndi omo bukulu bwawe kwehĩ?  

3Lebaya, Asũrĩa abya mũerezĩ eLebanonĩ owʼemitahi mibuya, nʼekyũtũtũ 

ngʼekyʼomũsĩtũ, nʼobuli bwʼerĩlolya endata kutsibu. Omutwe wago abya omo bĩtũ.  

4Nʼamagetsi mwalasyago, nʼemirindi moyayirago mo muli. Haguma nʼesyonyũsĩ 

syago omuti oyo mwatĩmba aho aherawa, nago mwalabya emigende yago oko miti 

yosĩ yʼomolĩ.  

5Busana nʼekyo obuli bwago mobwalaba emiti yosĩ yʼomolĩ, nʼemitahi minene 

minene yago moyakanya, nʼemitahi yago moyabya miri-miri busana nʼamagetsi 

mangi, omugulu alasayayo. 

6Esyonyonyũ syosĩ syʼekyanya mosyahĩmba esyonyutu syasyo omo mitahi yago, 

nʼeyĩkwa wʼemitahi yago esyonyama syʼomolĩ mosyabutirayo, nʼomo kyũtũtũ kyago 

ebihanda bikulu mobĩkalamo.  

7Kwʼabya mubuya atya omo bukulu bwago, nʼomo buli bwʼemitahi yago, kusangwa 

emĩrĩhĩ yago moyahĩka oko magetsi mangi.  

8Emĩerezĩ yʼomwʼirima lya Nyamuhanga moyitatoka eriringirirana nago. Emiti 

yʼekĩlagũ moyitatoka erisosana nʼemitahi yago, nʼemiti yʼemĩamorĩ moyitatoka 

eriringirirana nʼemitahi yago. Mohatabya omuti nʼomuguma omwʼirima lya 

Nyamuhanga owatoka eriringirirana nago oko bubuya bwago.  

9Monayirago mo mubuya omo bungi bwʼemitahi yago, nʼemiti yosĩ yʼeEdenĩ, eyabya 

omwʼirima lya Nyamuhanga, moyatsurago.  

10Neryo Omukama Iye Omwami Mukulu ati, Kusangwa omuti ni muli oko mubiri, na 

kusangwa abĩrĩhĩra esingi yago omo bĩtũ, nʼomutima wago akayiheka omo buli 

bwago.  

11Neryo, nasyahĩrago omo byala byʼembangĩ yʼebihanda. Asyanũbyago kwenene. 

Nabirihigago busana nʼebibi byago. 

12Nʼabʼehandi, abatsibu bʼebihanda, babirikondago, neʼrĩsĩgago. Emitahi yago 

yabiritogera oko bitwa nʼomo misya yosĩ, nʼemitahi minene minene yago 

yabĩrĩbũnangika omo misya yosĩ yʼekihugo. Nʼebihanda byosĩ byʼekihugo 

byabĩrĩkĩmĩra omo kyũtũtũ kyago nʼerĩsĩgago.  

13Esyonyonyũ syosĩ syʼekyanya syasyĩkala oko kĩma kyago, nʼesyonyama syosĩ 

syʼomolĩ syasyabya oko mitahi yago eyabiritera,  

14emiti yosĩ eyiri hakũhĩ nʼamagetsi sĩyĩyĩhamaye busana nʼobuli bwayo, kutse erĩhĩra 

esingi yayo omo katĩkatĩ kʼebĩtũ, kutse esyombangĩ syayo esĩkapũlaya amagetsi 

isisyahangana omo buli bwayo. Kusangwa abosĩ bakahĩrawa oko luholo, oko kitaka 

kyʼeyĩkwa, omo katĩkatĩ kʼabana bʼabandu, haguma nʼabakandagalira omo buhya.  

15Omukama Iye Omwami Mukulu ati, Oko kiro ekyo andagalira eKũlĩmũ monaleka 

ihabya ekiriro. Monaswika emirindi kugo, kandi monakakĩrĩrya esyonyũsĩ syago. 

Nʼamagetsi manene wago mwakakĩrĩbwa. Kandi monaleka eLebanonĩ iyalira busana 

nago, nʼemiti yosĩ yʼomolĩ moyahonga busana nago.  

16Monatĩtĩmanĩa ebihanda oko mulenge wʼeritera lyago omugulu nandagalĩrayago 

eKũlĩmũ haguma nʼabakandagalira omo buhya. Nʼemiti yosĩ yʼeEdenĩ, eyĩkapũlaya 

amagetsi go ndeke, eyayisogawa nʼemibuya yʼeLebanonĩ, moyakĩranĩbwa omo 

kihugo eyĩkwa.  

17Nayo nibya moyandagalira eKũlĩmũ haguma nago ukwʼabo abĩtawa omo mũyalĩ. 

Nʼabo, ababya maka wago, mobĩkala omo kyũtũtũ kyago omo katĩkatĩ kʼebihanda.  

18Oko muti wahi omo katĩkatĩ kʼemiti yʼeEdenĩ ukalingirirana utya omo lukengerwa 

nʼobukulu kwehĩ? Nĩkwa wasyandagalĩbwa haguma nʼemiti yʼeEdenĩ oko kitaka 

eyĩkwa. Wasyagotsera omo katĩkatĩ kʼabatabwene, haguma nʼabo abĩtawa omo 

mũyalĩ. Farao kwʼali atya nʼendeko yiwe yosĩ! Omukama Iye Omwami Mukulu 

akabũga atya.  

 

Ezekĩelĩ 32 

Ekiriro busana na Farao 

1Neryo mokyahĩka omo mwaka wʼerĩkũmĩ nʼeyĩbĩrĩ, oko mukera wʼerĩkũmĩ nʼeyĩbĩrĩ, 

oko kiro kyʼerĩtsũka omukera, ekĩnywa kyʼOmwami Mukulu mokyambĩkako, kiti,  

2Mugala wʼomundu, uyire ekiriro busana na Farao omwami wʼeMĩsĩrĩ, umubwire uti, 

Wayĩsosekanaya nʼekyana kyʼendale kyʼebihanda, nĩkwa uli ngʼenzoka nene yʼomo 

syongetsi. Kandi mowahũtũka nʼamaka omo syonyũsĩ syawe, mowatabũla amagetsi 

omo bisando byawe, nʼerĩtsandya esyonyũsĩ syabo.  

3Omukama Iye Omwami Mukulu ati, Nasyasesa obutaha-taha bwage ukʼuwe omo 

ndeko yʼebihanda bingi, nabo basyakusumba omo butaha-taha bwage.  

4Nasyakũsĩga oko kitaka, nasyakugusa omolĩ. Nasyaleka esyonyonyũ syʼekyanya 

ĩsyakwĩkĩrako, kandi nasyũgũtya esyonyama syʼekihugo kyosĩ umʼuwe. 

5Nasyahĩra omũnyokũ wawe oko bitwa, nʼerĩũsũlya emisya yʼomo bĩnda byawe.  

6Nasyaleka ekitaka ĩkyapũlya omusasi wawe nibya erĩhĩka oko bitwa, nʼesyonyũsĩ 

syasyũsũla mʼomusasi wawe.  

7Kandi omugulu nasyakũlĩmya, nasyakũlĩmya, nasyaswika ekyanya, nʼerĩhũmberya 

esyongũnũnũ syabo. Nasyaswika eryuba omo kĩtũ, nʼomukera sĩendĩsyaswakolerya.  

8Nʼesyotala syosĩ syʼekyanya esĩkakoleraya nasyahũmberyasyo endata kuwe, 

nʼerĩhĩra omwĩrĩmya oko kihugo kyawe, Omukama Iye Omwami Mukulu atya.  

http://pt-br.bibles.org/versions/nnb-KB80

9Nasyagalĩranĩa emitima yʼebihanda bingi, omugulu nasyaleta yʼebihanda bingi, 

omugulu nasyaleta erihera lyawe omo katĩkatĩ kʼebihanda, omo bihugo ebyo utabya 

wasĩ.  

10Kandi, nasyaswekya ebihanda busana nawe, nʼabami babo basyubaha kutsibu 

busana nawe omugulu nasyahũnga-hũngya omũyalĩ wage embere syabo. Nabo 

basyatitimana obuli katambĩ, obuli mundu busana nʼengebe yiwe, oko kiro kyʼeriwa 

lyawe.  

11Kusangwa Omukama Iye Omwami Mukulu ati, Omũyalĩ wʼOmwami wʼeBabelĩ 

asyakũhĩkako.  

12Omo mĩyalĩ yʼesyombangĩ; nasyaleka endeko yawe iyawa; abosĩ ni batsibu 

bʼebihanda; basyaherya eriyiheka lyʼeMĩsĩrĩ, nʼendeko yosĩ yako yasyaherĩbwa.  

13Nasyaherya esyonyama syosĩ syako esiri hakũhĩ nʼamagetsi mangi. Nʼekisando 

kyʼomundu sikyendisyaswatabũlago, nʼebigere byʼesyonyama sĩbyendĩsyatabũlago. 

14Omukama Iye Omwami Mukulu ati, Neryo nasyasongolya amagetsi wabo, kandi 

nasyasandũlya esyonyũsĩ syabo ngʼamagũta.  

15Omugulu nasyayira ekihugo kyʼeMĩsĩrĩ eribya kĩma, nʼekihugo isikiwite 

ebyũsũlayakyo, omugulu ngaswĩraya abosĩ abĩkere mukyo, neryo basyaminya ko ndi 

Mwami Mukulu.  

16Ekĩ ni kiriro, nabo basyalira batya. Abali bʼebihanda basyalira batya. Busana 

nʼeMĩsĩrĩ nʼendeko yiwe yosĩ basyalira batya, Omukama Iye Omwami Mukulu atya.  

17Neryo oko mwaka wʼerĩkũmĩ nʼeyĩbĩrĩ oko kiro kyʼerĩkũmĩ nʼebitanu kyʼomukera, 

ekĩnywa kyʼOmwami Mukulu mokyambĩkako, kiti,  

18Omugala wʼomundu, ulire busana nʼendeko yʼeMĩsĩrĩ, uleteyo ahisi, ibo nʼabali 

bʼebihanda byʼamaka omo kihugo kyʼeyĩkwa haguma nʼabakandagalira omo buhya.  

19Ũlengĩrendi omo bubuya kwehĩ? Ũkĩme uyire engyingo yawe haguma 

nʼabatabwene.  

20Bakandisyawa omo katĩkatĩ kʼabakĩtawa omo mũyalĩ. Akahabawa oko mũyalĩ; 

babirimukura nʼesyondeko siwe syosĩ. 

21Abʼamaka omo katĩkatĩ kʼesyombangĩ basyahulira Farao omo Kũlĩmũ haguma 

nʼabandu abakamũwatĩkaya bati, Babĩrĩkĩma, bagotsere bũkũtũ, abatabwene, ĩbakwa 

omo mũyalĩ.  

22Asũrĩa aneyo haguma nʼendeko yiwe yosĩ. Amasinda wuwe amũtĩmbĩreko. Abosĩ 

bamabĩkwa, ibamabiwa omo mũyalĩ.  

23Amasinda wabo abĩrĩhĩrwa oko syonũnga syʼobuhya, nʼendeko yiwe ĩtĩmbĩre 

okwʼisinda yiwe. Abosĩ bamabĩkwa, babiriwa omo mũyalĩ, abaleta erĩũbahya omo 

kihugo kyʼabandu baliho.  

Elamũ 

24Elamũ aneyo nʼendeko yiwe yosĩ ĩtĩmbĩre okwʼisinda yiwe. Abosĩ ĩbabĩrĩkwa, 

ibabiriwa omo mũyalĩ, abandagalira omo bihande byʼeyĩkwa byʼekihugo isibabwene, 

abaleta erĩũbahya lyabo omo kihugo kyʼabaliho, babiriheka esĩsonĩ syabo haguma 

nʼabakandagalira omo buhya. 

25Babĩrĩkokotya engyingo busana naye omo katĩkatĩ kʼabandu abĩtawa haguma 

nʼendeko yiwe yosĩ. Amasinda wuwe atĩmbĩreyo, abosĩ sibabwene, bĩtawa omo 

mũyalĩ (nĩkwa erĩũbahya lyabo lyahĩrawa omo kihugo kyʼabandu abaliho) mobaheka 

esĩsonĩ syabo haguma nʼabandu abakandagalira omo buhya. Mobahĩrwa omo katĩkatĩ 

kʼabandu abĩtawa.  

Mesekĩ na Tũbalĩ 

26Mesekĩ aneyo, na Tũbalĩ, nʼendeko yabo yosĩ. Amasinda wako atĩmbĩre kubo. 

Abosĩ sibabwene, bĩtĩrwe omo mũyalĩ. Nĩkwa mobaleta erĩũbahya lyabo omo kihugo 

kyʼabandu baliho.  

27Kandi sibagotsere hakũhĩ nʼesyombangĩ esyawa isisibwene. Ababiriandagalira 

eKũlĩmũ haguma nʼebindu byabo byʼamalwa, nʼemĩyalĩ yabo eyahĩrawa eyĩkwa oko 

mitwe yabo. Nĩkwa erisuyira busana nʼebibi byabo liri oko makũha wabo, nomo 

erĩũbahya lyʼesyombangĩ lyabya omo kihugo kyʼabandu baliho.  

28Nĩkwa omo katĩkatĩ kʼabandu batabwene, wasyabũnwa wasyagotsera haguma 

nʼabandu abĩtawa omo mũyalĩ.  

Edomũ 

29Edomũ aneyo nibya, abami bako, nʼabanya-mwami bako bosĩ, nomo banawite 

amaka bakahĩrawa haguma nʼabandu abĩtawa omo mũyalĩ. Basyagotsera haguma 

nʼabatabwene, kandi haguma nabo abakandagalira omo buhya.  

30Kandi hali abakulu bʼelutambi lwʼendata, abosĩ, nʼAbasĩdonĩ bosĩ, nomo banawite 

erĩũbahya. Busana nʼamaka wabo, mobandagala omo sĩsonĩ. Kitya bakagotsera 

isibabwene haguma nʼabo bĩtawa omo mũyalĩ, kandi bakaheka esĩsonĩ syabo haguma 

nʼabakandagalira omo buhya.  

Farao 

31Farao asyalola Ukwʼaba, kandi asyasĩbĩkĩbwa busana nʼendeko yiwe yosĩ, ye Farao 

nʼomulondo wuwe gosĩ wʼabasĩrĩkanĩ abĩtawa omo mũyalĩ, Omukama Iye Omwami 

Mukulu atya.  

32Nomo anahĩra erĩũbahya liwe omo kihugo kyʼabandu baliho, nĩkwa asyagotserĩbwa 

omo katĩkatĩ kʼabatabwene, haguma nʼabo bĩtawa omo mũyalĩ, ye Farao, nʼendeko 

yiwe yosĩ, Omukama Iye Omwami Mukulu atya.  

Ezekĩelĩ 33 

Omũbĩrĩ wʼomũlĩngĩ nĩ ʼbũga ati, Koko 

1Ekĩnywa kyʼOmwami Mukulu mokyambĩkako kiti,  

2Omugala wʼomundu, ũbũge nʼabana bʼabandu bawe, ubwirebo uti, Namaleta 

omũyalĩ oko kihugo, nʼabandu bʼekihugo bakĩmaya omundu muguma omo katĩkatĩ 

kabo, bakamũhĩra mo mũlĩngĩ wabo,  

3naye akalangira omũyalĩ akahĩka oko kihugo, amabuha engubi, nʼerikunga abandu 

omo ehe-e,  

4neryo oyũkowa omulenge wʼengubi, ĩsĩalĩrĩga ehe-e, omũyalĩ amahĩka nʼerimuheka, 

omusasi wuwe asyabya oko mutwe wuwe ĩyowene.  

5Iye mowa omulenge wʼengubi, nĩkwa mwatalĩga erĩowa ehe-e. Omusasi wuwe 

asyabya ukwʼiye. Nĩkwa kumbe alĩalĩga ehe-e kumbe abĩrĩlamya engebe yiwe.  

6Nĩkwa omũteya amalangira omũyalĩ akasa, isialitabuha engubi, nʼabandu 

isibetabwirwa ehe-e, nʼomũyalĩ akahĩka nʼeriheka omundu muguma wa kubo, 

akatwalwa omo bibi biwe, Nĩkwa omusasi wuwe nasyabũlyago omo byala 

byʼomũteya oyo.  

7Neryo uwe, omugala wʼomundu, nabĩrĩkũhĩra mo mũlĩngĩ busana nʼekihanda kya 

Ĩsraelĩ. Neryo wasyowa omwatsi omo buno bwage, ubwirebo ehe-e busana nage.  

8Omugulu ngabwira ababi nyiti, Uwe mundu mubi, kwenene wasyahola, nawe 

sũlĩbũga ehe-e, erikunga omundu mubi alũe omo nzira yiwe. Omundu mubi oyo 

asyahola omo bibi biwe, nĩkwa omusasi wuwe nasyasondago omo byala byawe.  

9Nĩkwa uwe wamakunga omundu mubi oyo uti, ehe-e busana nʼenzira yiwe, alekeyo, 

naye akatindaleka enzira yiwe, asyahola omo bibi biwe, nĩkwa uwe ĩwabĩrĩlamya 

engebe yawe.  

10Nĩkwa uwe mugala wʼomundu, Ubwire ekihanda kya Ĩsraelĩ uti, Mũkabũga muti, 

Amalolo wetu nʼebibi byetu biri ũkwʼĩtwe, neryo tukoloberera mubyo. Twasyabyaho 

tuti kwehĩ?  

11Ubwirebo uti, Omukama Iye Omwami Mukulu ati, Ngoko nyiriho! Sinditsemera 

oluholo lwʼababi, nĩkwa nyiti, kumbe ababi bakaleka enzira yabo babyeho. 

Mũbũnũkale, mũbũnũkale muleke esyonzira syenyũ nyibi! Busana nakĩ uwe kihanda 

kya Ĩsraelĩ, ukasonda erihola kwehĩ?  

12Nawe mugala wʼomundu, Ubwire abalĩkyenyũ uti, Eritunganene ryʼomundu 

utunganene sĩryendĩsyamũlamya oko kiro kyʼamalolo wuwe. Neryo busana nʼebibi 

byʼomundu mubi, sĩendĩsyatwĩkala busana nabyo oko kiro akabinduka akaleka ebibi 

biwe. Nĩkwa omundu utunganene siendisyatoka eribyaho busana nʼeritunganene riwe 

omo kiro akakola ekibi.  

13Omugulu ngabwira omutunganene asyabyaho kũndũ, amayiketera eritunganene 

riwe neryo akakola ebibi, sihali oko mĩbĩrĩ yiwe eyitunganene, owakandisyibukwa. 

Nĩkwa omo bibi biwe ebyo akola asyaholera mubyo.  

14Kandi omugulu ngabũga nʼomundu mubi nyiti, Kwenene wasyahola, neryo amaleka 

ebibi biwe, nʼerikola ebyʼerĩbanza nʼebitunganene,  

15omundu mubi amasũbũlya omuwato, nʼerĩsũbũlya ebyo ahũnga, akalendera omo 

migambo eyĩkasĩkaya engebe, isialikola ebibi, asyabyaho kwenene. Isiendisyahola.  

16Sihali oko bibi biwe ebyo abirikola ebikandisyibukwa ukwʼiye. Abirikola erĩbanza 

lyʼekwenene, nʼebitunganene. Asyabyaho kwenene.  

17Nĩkwa abalĩkyenyũ bakabũga bati, Enzira yʼomukama siyitunganene, nĩkwa ni nzira 

yabo yitatunganene.  

18Omugulu omutunganene akabinduka akaleka eritunganene liwe akakola ebibi, neryo 

asyahola mubyo.  

19Nĩkwa omugulu omundu mubi akabinduka erireka ebibi biwe, akakola erĩbanza 

lyʼekwenene, nʼebitunganene, asyabyaho busana nabyo.  

20Nĩkwa mũkabũga muti, Enzira yʼomukama siyitunganene. Uwe kihanda kya Ĩsraelĩ, 

nasyabatswera obuli mundu ngʼesyonzira siwe.  

21Neryo oko mwaka wʼerĩkũmĩ nʼeyĩbĩrĩ wʼerinyegwa lyetu, oko mukera wʼerĩkũmĩ, 

ekiro kyʼebitanu kyʼomukera, abanyegawa bʼeYerũsalema mobambĩkako bati, Omũyĩ 

abĩrĩkwa.  

22Neryo ebyala byʼOmwami Mukulu ibyabiribya ũkwʼĩngye omwʼĩgolo-golo, 

abanyegawa bate bahĩka. Kandi mwatanda obuno bwage, oko mugulu bambĩkako 

omo ngyakya-ngyakya. Litya obuno bwage ĩbũnatandĩre, mondaswabya butsira 

erĩbũga.  

23Neryo ekĩnywa kyʼOmwami Mukulu mokyambĩkako kiti,  

24Omugala wʼomundu, abĩkere omo bĩma ebĩ, omo kihugo kya Ĩsraelĩ bakabũga bati, 

Abrahamũ abya muguma, nĩkwa mwasĩgalya ekihugo. Litya nĩkwa ũkwʼĩtwe ko tuli 

bangi, tukahabawa ekihugo eribya mwandu.  

25Neryo, ubwirebo, uti, Omukama Iye Omwami Mukulu ati, Mukalya esĩswĩ haguma 

nʼomusasi, musumbe ameso wenyũ oko syosanamu syenyũ omugulu mũkũta omusasi. 

Neryo muti mwasyasĩgalya ekihugo kwehĩ? 

26Mukayiketera omũyalĩ wenyũ, mukakola esyonye, nenyũ mũkatsandaya obuli 

mundu omũkalĩ wʼomũlĩkyabo. Neryo mwangasĩgalya ekihugo kwehĩ? 

27Wasyabwirabo uti, Omukama Iye Omwami Mukulu ati, Ngoko nyiriho, kwenene 

abali omo bĩma basyawa omo mũyalĩ. Nʼoyuli omolĩ nasyamuna oko syonyama 

simulye, nʼabali ahakongotere nʼomo myangalũ basyahola omo ndwala yʼakasũsũ.  

28Nage, nasyayira ekihugo mo kĩma nʼomulala, nʼeriyihalamba lyʼobũtokĩ buwe 

lyasyũmbya. Nʼebitwa bya Ĩsraelĩ byasyabya mulala, isihali oyukalabaho.  

29Oko mugulu oyo, basyaminya ko ndi Mwami Mukulu, omugulu namabiyira 

ekihugo mo mulala nʼekima, busana nʼesyonye syabo syosĩ esyo babirikola.  

Abakowa omũmĩnyererĩ nĩkwa isibekola ebiwe 

30Nawe mugala wʼomundu, abalĩkyenyũ basyagambulira ebyawe hakũhĩ 

nʼesyombĩmbo nʼoko syongyo syʼamanyũmba, ibabwirana, obuli mundu uku 

mũlĩkyabo bati, Wase, uhulikirire omwatsi akalũa oko Mwami Mukulu. 

31Nabo ĩbakũhĩkako ngoko abandu bakanasa, ĩbĩkala embere syawe ngʼabandu bage, 

nĩkwa bakakola esyongumbu omo buno bwabo, nʼomutima wabo akwamĩre endũndĩ 

yabo.  

32Neryo lebaya, nawe uli kubo ngʼolwimbo lwʼengumbu nyibi, lwʼoyuwite omulenge 

owene, oyo wasĩ eriwata enanga, kusangwa bakowa ebĩnywa byawe, nĩkwa 

sibekolabyo.  

33Neryo omugulu ebĩ bĩkahĩka (lebaya bikasa), neryo basyaminya ko mũmĩnyererĩ 

abiribya omo katĩkatĩ kabo.  

 

Ezekĩelĩ 34 

Abalĩsya ba Ĩsraelĩ abatahatikana 

1Nʼekĩnywa kyʼOmwami Mukulu mokyambĩkako kiti,  

2Omugala wʼomundu, uminyerere amalwa busana nʼabalĩsya ba Ĩsraelĩ. Uminyerere, 

Ubwire abalĩsya abo uti, Omukama Iye Omwami Mukulu ati, Obũlĩge, oko balĩsya ba 

Ĩsraelĩ abakayĩrĩsaya! Abalĩsya sĩbangalĩsya ekihangulo kwehĩ? 

3Ĩnywe mukalya ebĩsabũ, imwambala obweya, ĩmwasĩnza esĩnenehĩre, nĩkwa 

ĩsĩmwelĩsaya ekihangulo.  

4Esilwere simwetasĩkyasyo, sĩmwetalamya esilwere, simwetasenga esĩbũnĩkĩre, 

simwetasũbũlya esyapanzawa, kutse simwetasondasondya eyabya yitere. Nĩkwa omo 

maka nʼomo butsibu mwabiritabala kusyo.  

5Nasyo mosyapanzikana kusangwa sihabya omũlĩsya, mosyabya kalyo busana nʼobuli 

nyama yʼomo mũsĩtũ, mosyapanzikana. 

6Ekihangulo kyage mokyaganga-ganga oko bitwa byosĩ, nʼoko buli kitwa kiri, 

nʼekihangulo kyage mokyapanzikana oko kihugo kyosĩ. Isihali mundu nʼomuguma 

oyo wasondekanaya kutse erĩsondyasyo.  

7Neryo ĩnywe balĩsya, muhulikirire ekĩnywa kyʼOmwami Mukulu. 

8Omukama Iye Omwami Mukulu ati, Ngoko nyiriho, kwenene ngoko ekihangulo 

kyage kyabiribya bunyegwa, nʼekihangulo kyage kyabiribya kalyo busana 

nʼesyonyama syosĩ syʼomolĩ, eribula omũlĩsya, nʼabalĩsya bage mobatasonda-sondya 

ekihangulo kyage, nĩkwa abalĩsya mobayĩrĩsya, mobatalĩsya ekihangulo kyage,  

9busana nʼekyo, ĩnywe balĩsya, muhulikirire ekĩnywa kyʼOmwami Mukulu:  

10Omukama Iye Omwami Mukulu ati, Lebaya, ngalwa nʼabalĩsya nasyabũlya 

esyombũlĩ syage ewabo, nasyatsĩrĩsyabo okwʼĩrĩsya esyombũlĩ. Litya abalĩsya 

sibendisyaswayĩrĩsya kandi, nĩkwa nasyalamya ekihangulo kyage oko buno bwabo. 

Isitabya kalyo, busana nabo.  

Omwami Mukulu akalembera esyombũlĩ siwe 

11Kusangwa Omukama Iye Omwami Mukulu ati, Lebaya, ĩngye ĩngyowene-wene, 

nasyasonda-sondya esyombũlĩ syage, nʼerĩsondekanĩasyo. 

12Ngoko mũlĩsya akalembera ekihangulo kiwe omo musibo omugulu ali omo katĩkatĩ 

kʼesyombũlĩ siwe esipanzikene, litya nasyalembera esyombũlĩ syage nyitya. 

Nasyalamyasyo ehosĩ eyo syapanzikanira omo kiro kyʼebĩtũ nʼomwĩrĩmya.  

13Nasyalũsyasyo omo bihanda nʼerikuma-kumasyo omo bihugo byosĩ, nʼeriretasyo 

omo kihugo kyasyo. Kandi nasyalĩsĩryasyo oko bitwa bya Ĩsraelĩ, hakũhĩ nʼesyonyũsĩ, 

nʼehosĩ ahalĩ abandu omo kihugo. 

14Nasyalĩsĩryasyo omo lũlĩsĩryo lowene. Nʼaho sikalira hasyabya oko bitwa bya 

Ĩsraelĩ. Eyo syasyabundama omo lũlĩsĩryo lowene, nasyo syasyalira omo lũlĩsĩryo 

olũboyĩre oko bitwa bya Ĩsraelĩ.  

15Omukama Iye Omwami Mukulu ati, Nage nasyalĩsya ekihangulo kyage, kandi 

nasyabũndamyasyo siluhuke. 

16Nasyasondasondya esitere, nʼerĩsũbũlya esyapanzapanzawa, nʼerisenga esyabũnĩka, 

nʼerĩsĩkya esyabya silwere. Nĩkwa esĩnenehĩre nʼesyʼamaka nasyaheryasyo. 

Nasyalĩsyasyo omwʼitswera.  

17Nĩkwa ĩnywe kĩhyo kyage, Omukama, Omwami Mukulu ati, Lebaya, nasyatswera 

omo katĩkatĩ kʼembũlĩ nʼembũlĩ, nʼesyombangale nʼesyombaya. 

18Ko ni mwatsi muke busana nenyũ erirya omo lũlĩsĩryo lowene, nĩkwa muti 

linatolere eriryatangirira omo bigere byenyũ awandi malĩsĩryo wenyũ kwehĩ? Kutse 

muti ĩnũkapũlaya amagetsi awatekĩre amabuya, nĩkwa litolere ĩmwatabũla omo bigere 

byenyũ awandi magetsi mabuya kwehĩ? 

19Nĩkwa busana nʼekihangulo kyage, litolere isialya ebyo mwabiriryatangirira 

nʼebisando byenyũ, kandi litolere ĩsĩapũlya ago mwabĩrĩtabũla nʼebisando byenyũ.  

20Neryo, Omukama Iye Omwami Mukulu akabũga nabo ati, Lebaya, ĩngye nĩna ngye, 

nasyatswera omo katĩkatĩ kʼesyombũlĩ sĩnenehĩre nʼesyombũlĩ sĩbondĩre.  

21Kusangwa ũkakũna-kũna nʼolukanga nʼekitigo, nʼerĩkũna-kũna esiri nyolo omo 

mahembe wawe, erĩhĩka aho wabiripanza-panzirasyo eyĩhya.  

22Busana nʼekyo nasyalamya ekihangulo kyage, nasyo sisyendisyaswabya bunyegwa. 

Nage nasyatswera omo katĩkatĩ kʼembũlĩ nʼembũlĩ.  

23Nasyahĩra omũlĩsya muguma kusyo, naye asyalĩsyasyo, iye omukobe wage Dawĩdĩ. 

Asyalĩsyasyo, iniabya mũlĩsya wasyo.  

24Ĩngye Mwami Mukulu nasyabya Nyamuhanga wasyo, nʼomukobe wage Dawĩdĩ 

asyabya munya-mwami omo katĩkatĩ kasyo. Ĩngye Mwami Mukulu, nabĩrĩbũgakyo.  

25Nasyalagana nabo endagano yʼobuholo, nasyalũsya esyonyama nyibi syʼomo 

kihugo, nabo ibatoka erĩĩkala buholo omo mbwarara, nʼerigotsera omo mũsĩtũ.  

26Nasyayiraho nʼahatĩmbĩre ekitwa kyage mo hʼomũyĩsa. Kandi nasyaleka embũla 

eriwa oko kirimo kyayo. Yasyabya embũla yʼomũyĩsa.  

27Nʼemiti yʼomolĩ yasyabuta ebĩgũma byayo, nʼekitaka kyasyahũlũkya esyombuto 

syakyo, nabo basyĩkala buholo omo kihugo kyabo. Neryo basyaminya ko ndi Mwami 

Mukulu omugulu namabĩbũnanga emiti yʼesyongomo syabo, nʼerĩlamyabo omo byala 

byʼabayirabo mo bakobe.  

28Nabo sibendisyaswabya banyegwa oko bihanda, kutse esyonyama syʼomolĩ 

sisyendisyalyabo. Nĩkwa basyĩkala buholo, isihali omundu wasyũbahyabo.  

29Kandi nasyatulirabo eririma erĩkũmayĩre, isibendisyaswakwa nzala omo kihugo, 

kutse eriswahemulwa nʼebihanda. 

30Neryo basyaminya kwʼindi nĩ ngye Mwami Mukulu Nyamuhanga wabo, indi 

haguma nabo, nabo, ekihanda kya Ĩsraelĩ ni bandu bage, Omukama Iye Omwami 

Mukulu atya.  

31Nenyũ, esyombũlĩ syage, esyombũlĩ syʼolũlĩsĩryo lwage, muli bandu, nage indi 

Nyamuhanga wenyũ, Omukama Iye Omwami Mukulu atya.  

Ezekĩelĩ 35 

Eritswerwa lya Edomũ 

1Kandi, ekĩnywa kyʼOmwami Mukulu mokyambĩkako kiti,  

2Omugala wʼomundu, ũlolaye obũsũ bwawe erilwa nʼekitwa kyʼeSeĩrĩ, uminyerere 

amalwa busana nakyo,  

3ubwirekyo uti, Omukama Iye Omwami Mukulu ati, Lebaya, ngalwa nawe, uwe kitwa 

kyʼeSeĩrĩ, nasyasumba ebyala byage nʼerilwa nawe, nasyakuyira mo kĩma nʼomulala.  

4Nasyayira emĩyĩ yawe mo mulala, nawe wasyabya kĩma. Neryo wasyaminya ko ndi 

Mwami Mukulu. 

5Kusangwa wabiribya nʼobũyĩgũ obũtyũmbaya, iwabiriha abana ba Ĩsraelĩ erĩkwa 

omo maka wʼomũyalĩ oko mugulu wʼerĩkwa lyabo, oko mugulu wʼerisuyira lyʼendũlĩ.  

6Neryo Omukama Iye Omwami Mukulu ati, Ngoko nyiriho, nasyakũtegekanĩa busana 

nʼomusasi, nʼomusasi asyakukwama. Kusangwa sulitagalirwa oko musasi, neryo 

omusasi asyakukwama.  

7Litya nasyayira ekitwa kyʼeSeĩrĩ mo mulala nʼekĩma. Nasyatũaho oyukalaba 

nʼoyukasubula.  

8Kandi nasyũsũlya ebitwa byako omo bĩtawa bako. Nʼomo hitwa hyawe nʼomo misya 

yawe, nʼomo migende yawe basyawa abakĩtawa omo mũyalĩ.  

9Nasyakuyira mo kĩma luguma-guma, nʼemĩyĩ yawe siyendĩsyĩkalwamo. Neryo 

nenyũ mwasyaminya ko ndi Mwami Mukulu.  

10Kusangwa wabĩrĩbũga uti, Ebihanda bibiri ebĩ, nʼebihugo bibiri ebĩ byasyabya 

byage, netu twasyasĩgalyabyo, nomo Mwami Mukulu abyaho. 

11Busana nʼekyo, Omukama Iye Omwami Mukulu ati, Ngoko nyiriho, nasyakola 

nawe ngʼerihitana lyawe, kandi ngʼeritsuro lyawe eryo wakangaya omo kĩnĩga kyawe 

busana nabo. Litya nasyayĩmĩnyĩsya omo katĩkatĩ kabo omugulu nasyakutswera.  

12Neryo wasyaminya kwʼindi nĩ ngye Mwami Mukulu, nabĩrĩowa ebĩtsũmĩ byawe 

ebyo wabĩrĩbũga busana nʼebitwa bya Ĩsraelĩ uti, Byabiriyirwa mo kĩma, 

twabirihabwabyo mo kalyo. 

13Mwabĩrĩyĩhamya ũkwʼĩngye nʼobuno bwenyũ, kandi mwabĩrĩkanyĩrĩrya ebĩnywa 

byenyũ omo malwa busana nage. Nabĩrĩowabyo.  

14Omukama Iye Omwami Mukulu ati, Omugulu ekihugo kyosĩ kikatsema 

nasyakuyira mo kĩma.  

15Ngoko watsemera omwandu wʼekihanda kya Ĩsraelĩ, kusangwa kyabya kĩma, ko 

nasyakukola nyitya. Nawe wasyabya kĩma, uwe kitwa kyʼeSeĩrĩ, nʼeEdomũ hosĩ, 

eyosĩ yakyo. Neryo basyaminya ko ndi Mwami Mukulu.  

 

Ezekĩelĩ 36 

Obutseme oko bitwa bya Ĩsraelĩ 

1Nawe omugala wʼomundu, uminyerere oko bitwa bya Ĩsraelĩ, ũbũge, uti, Ĩnywe 

bitwa bya Ĩsraelĩ, muhulikirire ekĩnywa kyʼOmwami Mukulu. 

2Omukama Iye Omwami Mukulu ati, Kusangwa enzĩgũ ĩkabũga amalwa busana 

nenyũ iti, Ha! nʼakandi iti, Ahendata ha kera habiribya hetu mo nzĩgalya,  

3neryo uminyerere ũbũge uti, Omukama Iye Omwami Mukulu ati, Busana nʼomwatsi 

owene babirikuyira mo kĩma nʼerĩkũhĩmata oko mbande syosĩ, imwatoka eribya 

nzĩgalĩbwa oko basĩgalira bʼebihanda, imukatongawa nʼemĩnywa yʼabatsotsya, 

nʼengulu nyibi yʼabandu.  

4Busana nʼekyo, ĩnywe bitwa bya Ĩsraelĩ, muhulikirire ekĩnywa kyʼomukama Iye 

Omwami Mukulu. Omukama Iye Omwami Mukulu, akabwira ebitwa nʼehitwa, 

nʼemigende, nʼemisya, nʼebĩma byʼemilala, nʼemĩyĩ eyasĩganĩbawa, eyabiribya 

minyegwa nʼerĩsekererĩbwa nʼoko bindi bihanda ebĩtĩmbĩre kugo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1484 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

5Neryo, Omukama Iye Omwami Mukulu ati, Kwenene omo muliro wʼobũha bwage 

nabĩrĩbũga oko bindi bihanda, nʼoko Edomũ yosĩ, abayihambira ekitaka kyage eribya 

nzĩgalĩbwa haguma nʼobutseme bwʼemitima yabo yosĩ, haguma nʼepono yʼekĩrĩmũ, 

erĩĩmya obũlĩsĩryo mo bunyegwa.  

6Neryo uminyerere busana nʼekihugo kya Ĩsraelĩ, Ubwire ebitwa nʼehitwa, 

nʼemigende nʼemisya, uti, Omukama Iye Omwami Mukulu ati, Lebaya, nabĩrĩbũga 

omo bũha bwage nʼerihitana lyage kusangwa mwabĩrĩyĩyĩnĩa omo bĩtsũmĩ 

byʼebihanda.  

7Busana nʼekyo, Omukama Iye Omwami Mukulu ati, Nabĩrĩlahĩrya nyiti, Kwenene 

ebihanda ebĩbatĩmbĩreko, byasyaheka ebĩtsũmĩ byabyo.  

8Nĩkwa ĩnywe bitwa bya Ĩsraelĩ, mwasyalasya emitahi yenyũ nʼeributira abandu bage 

Ĩsraelĩ ebĩgũma byenyũ, kusangwa bali hakũhĩ nʼeriasa.  

9Kusangwa, lebaya, indi busana nenyũ, nasyabakebera, nenyũ mwasyalimirwa 

nʼeribibwa.  

10Nage nasyabatomekera kwʼabandu, ekihanda kyosĩ kya Ĩsraelĩ, ega ekyosĩ. Nʼemĩyĩ 

yasyĩkalwamo, nʼemilala yasyaswahĩmbwamo.  

11Nasyabatomekera kwʼabandu nʼesyonyama, nasyo syasyakanya nʼeributa. 

Nasyaleka imwabya kwʼabandu ngʼomugulu wenyũ wa kera, kandi nasyabakola 

ndeke kwilaba erĩmbere. Nenyũ mwasyaminya ko ndi Mwami Mukulu.  

12Ega, kandi nasyaleka abandu ibalendera endata kuwe—ba bandu bage Ĩsraelĩ—

basyakũsĩgalya, nawe wasyabya mwandu wabo, kandi sĩwendĩsyaswĩta kubo 

kwʼabana.  

13Omukama Iye Mwami Mukulu ati, Kusangwa bakakubwira bati, Uwe kitaka uli 

mũlĩ wʼabandu, kandi Wabirireka ekihanda kyawe ĩkyakwĩrwa kwʼabana,  

14neryo siwendisyaswalya abandu, kutse erireka ekihanda kyawe ĩkyakwĩrwa 

kwʼabana, Omukama Iye Omwami Mukulu atya.  

15Kutse sindiendisyaswaleka iwahulikirira ebĩtsũmĩ byʼebihanda, kutse 

siwendisyaswaheka esĩsonĩ syʼabandu, kutse siwendisyaswatwĩkalya ekihanda kyawe, 

Omukama Iye Omwami Mukulu atya.  

16Neryo ekĩnywa kyʼOmwami Mukulu mokyambĩkako kiti,  

17Omugala wʼomundu, omugulu ekihanda kya Ĩsraelĩ kyĩkala omo kihugo kyabo, 

mobatsandyakyo omo mibere yabo nʼemĩbĩrĩ yabo. Enzira yabo embere syage yabya 

ngʼomũkalĩ kwʼakabya okwʼihigulwa liwe.  

18Kyaleka, ĩnũtũlĩra kubo erihitana lyage busana nʼomusasi ogo bũta oko kihugo, 

kandi busana nʼerĩtsandyakyo nʼesyosanamu syabo.  

19Nibya monapanzapanzirabo omo katĩkatĩ kʼebihanda, mobatsatsangwa omo bihugo. 

Monatswerabo ngʼesyonzira syabo, kandi ngʼemĩbĩrĩ yabo monatswerabo.  

20Nʼomugulu bahĩka oko bihanda eyo baya, mobatsuma erĩna lyage lĩbũyĩrĩre, 

kusangwa abandu mobabũga busana nabo bati, Aba ni bandu bʼOmwami Mukulu, 

babĩrĩlũa omo kihugo kiwe.  

21Nĩkwa ĩngye monakenga erĩna lyage lĩbũyĩrĩre, eryo ekihanda kya Ĩsraelĩ kyatsuma 

omo bihanda mwʼeyo baya.  

22Neryo Ubwire ekihanda kya Ĩsraelĩ uti, Omukama Iye Omwami Mukulu akabũga 

ati, Uwe kihanda kya Ĩsraelĩ, sindikola ekĩ busana nenyũ, nĩkwa busana nʼerĩna lyage 

lĩbũyĩrĩre, eryo mwabiritsuma omo katĩkatĩ kʼebihanda eyo mwaya.  

23Kandi nasyimira ekĩbũyĩrĩre kyʼerĩna lyage ĩnene, eryabiritsumwa omo katĩkatĩ 

kʼebihanda, eryo mwabiritsuma omo katĩkatĩ kabo. Neryo ebihanda byasyaminya ko 

ndi Mwami Mukulu, Omukama Iye Omwami Mukulu atya, omugulu nasyakangya ko 

ndi mũbũyĩrĩre omo katĩkatĩ kenyũ embere syʼameso wabo.  

24Kusangwa nasyabalũsya omo bihanda, nʼeribakuma-kuma erĩbalũsya omo bihugo 

byosĩ, nʼeribaleta omo kihugo kyenyũ.  

25Neryo nasyabatsatsanga kwʼamagetsi owene, nenyũ mwasyera. Nasyaberya oko 

mĩtĩndũ yenyũ yosĩ, nʼoko syosanamu syenyũ syosĩ.  

26Kandi nasyabaha omutima muhya-muhya nibya, kandi nasyahĩra ekĩrĩmũ kihya-

kihya omwisi wenyũ. Nasyalũsya omutima owʼerĩbwe owali omo mubiri wenyũ, 

nasyabaha omutima wʼomubiri.  

27Kandi nasyahĩra Omũlĩmũ wage omwisi wenyũ, nʼerireka imwalendera omo 

migambo yage, nenyũ mwasyateya erikola ebilayiro byage.  

28Nenyũ mwasyĩkala omo kihugo ekyo naha abotata wenyũ; nenyũ mwasyabya bandu 

bage, nage nasyabya Nyamuhanga wenyũ.  

29Kandi, nasyabalamya oko bĩtĩsĩrĩre byenyũ byosĩ. Kandi nasyabirikira engano 

nʼerĩkanyĩrĩryayo, kandi sindiendisyabaletera enzala.  

30Kandi nasyakanyĩrĩrya ebĩgũma byʼemiti, nʼerĩkanyĩrĩrya esyombuto syʼeririma, 

imutaswabana esĩsonĩ syʼenzala omo katĩkatĩ kʼebihanda.  

31Oko mugulu oyo mwasyibuka esyonzira nyibi syenyũ, nʼemĩbĩrĩ yenyũ eyitabya 

yowene. Neryo mwasyayĩkwa nye omo meso wenyũ busana nʼobubi bwenyũ 

nʼesyonye syenyũ.  

32Omukama Iye Omwami Mukulu ati, Sindikola ekĩ busana nenyũ, muminye ekyo. 

Mũkwe esĩsonĩ, muhemulawe busana nʼemibere yenyũ, uwe kihanda kya Ĩsraelĩ.  

33Omukama Iye Omwami Mukulu ati, Oko kiro ekyo nasyaberya kwʼebibi byenyũ 

byosĩ, nasyaleka emĩyĩ yenyũ ĩyĩkalwamo, nʼahʼebĩma hasyaswahĩmbwa.  

34Nʼekitaka ekyabya mulala kyasyalimwa, ekyabya mulala omo meso wʼabosĩ 

abalabaho.  

35Basyabũga bati, Ekitaka ekĩ ekyabya mulala kyamabya ngʼeririma lyʼeEdenĩ. 

Nʼemĩyĩ eyabya bĩma nʼebĩhũma, eyaherĩbawa yabirikangatirwa nʼerĩĩkalwamo.  

36Oko mugulu oyo ebihanda ebyasĩgala oko mbande syosĩ syenyũ byasyaminya 

kwʼindi nĩ ngye Mwami Mukulu nabĩrĩhĩmba ahaherĩbawa, inabirihera embuto omo 

bĩma. Ĩngye Mwami Mukulu, nabĩrĩbũgakyo, kandi nasyakolakyo.  

37Omukama Iye Omwami Mukulu ati, Nasyaleka ekihanda kya Ĩsraelĩ ĩkyanyĩbũlya 

busana nʼekĩ erikolera kyobo. Nasyakanyĩrĩrya abandu babo kwʼabandu 

ngʼekihangulo.  

38Ngʼekihangulo busana nʼerihonga, ngʼekihangulo eYerũsalema omo biro bikulu 

biwe ebyahĩrawa, litya emĩyĩ eyaherĩbawa yasyũsũlĩbwa nʼesyondeko syʼabandu. 

Neryo basyaminya ko ndi Mwami Mukulu.  

Ezekĩelĩ 37 

Esyonzolĩ syʼamakũha awũmĩre 

1Ebyala byʼOmwami Mukulu mobyanyibyako, kandi mwanyĩhũlũkya omo Mũlĩmũ 

wʼOmwami Mukulu, mwanyĩkĩrya omo katĩkatĩ kʼomusya. Nago ĩnĩoswĩre 

mwʼamakũha.  

2Naye mwanyĩlabya omo katĩkatĩ kago ehosĩ, neryo lebaya, habya mangi omo musya. 

Neryo lebaya, abya ũmĩre kutsibu. 

3Neryo mwambwira ati, Mugala wʼomundu, amakũha aya anganatoka eribyaho 

kwehĩ? Nage monamũsũbĩrya nyiti, Uwe Omukama Iye Omwami Mukulu ũnasĩ.  

4Kandi mwabũga nage ati, Uminyerere busana nʼamakũha aya, ubwirego uti, Ĩnywe 

makũha ũmĩre, muhulikirire ekĩnywa kyʼOmwami Mukulu.  

5Omukama Iye Omwami Mukulu akabwira amakũha aya ati, Lebaya, nasyaleka 

omuka iningira omwisi wenyũ imwatoka eribyaho. 

6Kandi nasyabahĩra kwʼemĩsĩsa nʼerĩbasũbya kwʼemĩnyokũ, nʼeribaswika 

kwʼesyongoba, nʼerĩhĩra omuka omwisi wenyũ, nenyũ imwatoka erisuba. Kandi 

mwasyaminya ko ndi Mwami Mukulu.  

7Neryo monaminyerera ngoko nahanawa. Neryo omugulu nabya ngaminyerera 

mohabya olukanda, neryo lebaya, habya olukanda lwʼegasa-gasa. Nʼamakũ ha 

mwahĩndana haguma, erĩkũha oko lindi.  

8Neryo monasamalira, neryo lebaya, emĩsĩsa moyabya kugo, nʼemĩnyokũ moyalasa. 

Nʼesyongoba mosyayibamba kugo. Nĩkwa Simwabya muka.  

9Neryo mwambwira ati, Uminyerere busana nʼomuka, uminyerere, mugala 

wʼomundu, Ubwire omuka uti, Omukama Iye Omwami Mukulu ati, Uwe muka, wase 

ũkalũa oko mahunga ani, uhumulire oko bĩtawa aba, babane eribyaho.  

10Neryo ko naminyerera nyitya ngoko anyihana, nʼomuka mwahĩka mugo, nago 

mwabyaho, mwahangana omo bisando byago, omulondo munene kutsibu 

wʼabasĩrĩkanĩ.  

11Neryo mwambwira ati, Mugala wʼomundu, amakũha aya ni kihanda kyosĩ kya 

Ĩsraelĩ. Lebaya, bakabũga bati, Amakũha wetu abiriuma, nʼamaha wetu abiritutalako. 

Twabirihwa.  

12Neryo uminyerere, ubwirebo uti, Omukama Iye Omwami Mukulu ati, Lebaya, 

ĩnywe bandu bage, nasyalĩbũla amasinda wenyũ, nasyabahũlũkya omo masinda 

wenyũ. Kandi nasyabaleta omo kihugo kya Ĩsraelĩ.  

13Neryo mwasyaminya ko ndi Mwami Mukulu, omugulu namabikingula amasinda 

wenyũ, nʼerĩbahũlũkya omo mahero wenyũ, ĩnywe bandu bage.  

14Nasyahĩra Omũlĩmũ wage omwisi wenyũ, nenyũ mwasyasuba nʼeribyaho, 

nasyabahĩra omo kihugo kyenyũ. Neryo mwasyaminya kwʼindi nĩ ngye Mwami 

Mukulu, nabĩrĩbũgakyo nʼerikolakyo, Omwami Mukulu atya.  

15Ekĩnywa kyʼOmwami Mukulu mokyambĩkako kandi kiti,  

16Nawe, mugala wʼomundu, wĩmaye omuti muguma, Usake kugo, uti Busana na 

Yũda, na busana nʼabalĩkyabo abana ba Ĩsraelĩ. Neryo wĩmaye ogundi muti, Usake 

kugo uti, Busana na Yosefũ, omuti wa Efũraĩmũ, nʼabalĩkyabo, ekihanda kyosĩ kya 

Ĩsraelĩ.  

17Ũmatĩkanayeyo mo muguma busana nawe, iyabana eribya muguma omo byala 

byawe.  

18Nʼomugulu abana bʼabandu bawe basyabũga nawe bati, Sĩwendĩtũkangya enzumwa 

yawe busana nʼekĩ kwehĩ?  

19ubwirebo uti, Omukama Iye Omwami Mukulu akabũga ati, Lebaya, nasyĩmya omuti 

wa Yosefũ, owali omo byala bya Efũraĩmũ nʼebihanda bya Ĩsraelĩ abalĩkyabo. Kandi 

nasyahĩrabo haguma nago, haguma nʼomuti wa Yũda, nʼeriyirabo mo muti muguma, 

nabo basyabya muguma omo byala byage.  

20Nʼemiti eyo wasakako yasyabya omo byala byawe omo meso wabo.  

21Ubwirebo uti, Omukama Iye Omwami Mukulu akabũga ati, Lebaya, nasyahamba 

abana ba Ĩsraelĩ erĩlũa omo bihanda, eyo baya, nasyakuma-kumabo oko mbande syosĩ, 

nʼeriretabo omo kihugo kyabo.  

22Nage nasyayirabo mo kihanda kiguma omo kihugo, oko bitwa bya Ĩsraelĩ. 

Nʼomwami muguma asyabya mwami wabo abosĩ; neryo ibataswabya bihanda bibiri, 

kutse sibendisyaswagabwa mo mami abiri nʼahake.  

23Kandi sĩbendĩsyaswayĩtsandya omo syosanamu syabo, kutse omo bindu bibi byabo, 

kutse omo kiguma kyʼamalolo wabo; nĩkwa nasyalamyabo omo myanya yabo eyo 

bakola ebibi, nasyeryabo. Ko basyabya bandu bage batya, nage nasyabya 

Nyamuhanga wabo.  

24Nʼomugombe wage Dawĩdĩ asyabya mwami kubo nabo basyabya nʼomũlĩsya 

muguma. Basyalendera omo bilayiro byage, nʼeribika ebihano byage, nʼerikolabyo.  

25Nabo basyĩkala omo kihugo ekyo naha omugombe wage Yakobo, eyo abotata 

wenyũ bĩkala. Umwʼekyo basyĩkala, ibo nʼabana babo, nʼabitsikulu babo, kera na 

kera. Na Dawĩdĩ omugombe wage asyabya munya-mwami wabo kera na kera.  

26Kandi nasyahĩra endagano eyʼobuholo haguma nabo. Nayo yasyabya endagano ya 

kera na kera haguma nabo; nage nasyahĩrabo, nʼerĩkanyĩrĩryabo, nʼerĩhĩra ahabũyĩrĩre 

hage omo katĩkatĩ kabo erĩhĩka kera na kera.  

27Ahʼerĩĩkala hage hasyabya haguma nabo. Nage nasyabya Nyamuhanga wabo, nabo 

basyabya bandu bage. 

28Nʼebihanda byasyaminya ko ndi Mwami Mukulu oyukahigula Ĩsraelĩ, omugulu 

ahabũyĩrĩre hage hasyabya omo katĩkatĩ kabo kera na kera.  

 

Ezekĩelĩ 38 

Eriminyerera busana nʼekihugo kya Gogĩ 

1Nʼekĩnywa kyʼOmwami Mukulu mokyambĩkako kiti,  

2Mugala wʼomundu ũlolaye obũsũ bwawe ebwanga bwa Gogĩ bwʼekihugo kya 

Magogĩ, omunya-mwami wʼeRosĩ, eMesekĩ, nʼeTũbalĩ, uminyerere amalwa busana 

naye, 

3ũbũge uti, Omukama Iye Omwami Mukulu ati, Lebaya, ngalwa nawe, uwe Gogĩ, 

omunya-mwami wʼeRosĩ, eMesekĩ, nʼeTũbalĩ.  

4Nasyakubindula, nasyahĩra esyombaniko omo mikese yawe, nasyakũhũlũkĩrya 

eyĩhya, nʼomulondo wawe gosĩ wʼabasĩrĩkanĩ, esyosabayĩrĩ nʼabali kusyo, abosĩ 

ibambite amupa owene mangi, endeko nene omo ngabo enge nʼengabo nene, abosĩ 

ĩbahekĩre emĩyalĩ;  

5Persĩa, na Kũsĩ, na Pũtĩ, haguma nabo, abosĩ ĩbahekĩre engabo nʼakakĩra kʼamalwa;  

6Gomerĩ, nʼemilondo yiwe yosĩ; ekihanda kya Togarma omo bihande byʼendũlĩ 

byʼelutambi lwʼendata, nʼemilondo yiwe yosĩ yʼabasĩrĩkanĩ, abandu bangi haguma 

nawe.  

7Ubye oyũyĩtegekenĩe, kandi ũyĩtegekanaye, uwe nʼemilondo yawe yosĩ 

eyabĩrĩyĩhĩndanĩa erĩkũtĩmbako, nawe ubye mũteya wabo.  

8Enyũma wʼebiro bingi wasyabirikirwa. Oko myaka yʼenyũma wasyahĩka omo 

kihugo ekyabĩrĩsũbĩbwa oko mũyalĩ, esyondũlanĩ syako syabirikuma-kumwa omo 

bihanda bingi erĩhĩka oko bitwa bya Ĩsraelĩ, ebyabya kĩma ebiro byosĩ. Nĩkwa abandu 

bako balũsĩbawa omo bihanda, nabo bĩkere buholo, abosĩ ba kubo.  

9Nawe wasyahetuka, wasyasa ngʼekihunga. Wasyabya ngʼekĩtũ eriswika ekihugo, 

uwe, nʼemilondo yawe yosĩ yʼabasĩrĩkanĩ, nʼebihanda bingi haguma nawe.  

10Omukama Iye Omwami Mukulu ati, Oko kiro ekyo, emyatsi mingi yasyahĩka omo 

bũlengekanĩa bwawe, wasyategekerera omwatsi mubi. 

11Kandi wasyabũga uti, Nasyahetuka oko kihugo kyʼemĩyĩ ite ko mbĩmbo. 

Nasyabambira abandu abakaluhuka, abĩkere buholo, abosĩ ĩbĩkere butsira mbĩmbo, 

isibawite emĩkĩngĩryo kutse esyongyo,  

12erĩyahũnga nʼerihamba obunyegwa, eribindula ebĩma ebĩkerwemo, lino erilwa 

nʼabandu babĩrĩyĩhĩndanĩa omo bihanda, ababiritunda esyonde nʼebindu, abĩkere omo 

katĩkatĩ kʼekihugo.  

13Seba, na Dedanĩ, nʼabatũndĩ bʼeTarsisi, haguma nʼehĩyĩ hyayo hyosĩ, basyakũbũlya 

bati, Wamasa eriheka abanyegwa kwehĩ? Wamahĩndanĩa emilondo yawe erihamba 

obunyegwa, eriheka ebĩtsĩpa nʼesyamagetsi, eritwala esyonde nʼebindu, erĩhũnga 

obunyegwa bungi kwehĩ?  

14Neryo, mugala wʼomundu, uminyerere, Ubwire Gogĩ uti, Omukama Iye Omwami 

Mukulu ati, Oko kiro ekyo abandu bage Ĩsraelĩ basyĩkala buholo siwendisyaminyakyo 

kwehĩ?  

15Nawe wasyalũa aho wawe omo bihande byʼendũlĩ yʼelutambi lwʼendata, uwe 

nʼebihanda bingi haguma nawe, abosĩ ibali oko syosabayĩrĩ, endeko nene nʼomulondo 

wʼamaka wʼabasĩrĩkanĩ, 

16nawe wasyahetukira abandu bage erilwa na Ĩsraelĩ ngʼekĩtũ kyʼeriswika ekihugo. 

Kyasyahĩka oko biro byʼenyũma, nasyakuleta erilwa nʼekihugo kyage, ebihanda 

ibyatoka erinyiminya omugulu nasyahigulwa busana nawe uwe Gogĩ, embere 

syʼameso wabo.  

17Omukama Iye Omwami Mukulu ati, Uli oyo nahula oko mugulu wa kera busana 

nʼabagombe bage abamĩnyererĩ ba Ĩsraelĩ, abaminyerera oko biro ebyo busana 

nʼemyaka mingi ngoko nasyakuleta erilwa nabo kwehĩ? 

18Neryo oko kiro ekyo, omugulu Gogĩ akasa erilwa nʼekihugo kya Ĩsraelĩ, Omukama 

Iye Omwami Mukulu ati, Erihitana lyage lyasyakanyirira omwʼigalirwa lyage.  

19Neryo omo mũhwa wage nʼomo muliro wʼerihitana lyage nyiti, Oko kiro ekyo 

hasyabya kwenene omũsĩkĩ munene omo kihugo kya Ĩsraelĩ.  

20Nʼamahere wʼomo ngetsi, nʼesyonyonyũ syʼekyanya, nʼesyonyama syʼomolĩ, 

nʼebindu byosĩ ebikakululuka oko kitaka, nʼabandu bosĩ abali oko kihugo 

basyatitimanira embere syage. Nʼebitwa byasyaguswa ahisi, nʼenzira 

yʼesyongwangwa yasyatwĩka, nʼobuli lũhĩmbo lwasyaterera oko kitaka.  

21Nage nasyabirikira omũyalĩ erilwa naye, Gogĩ, oko bitwa byage byosĩ, Omukama 

Iye Omwami Mukulu atya. Nʼomũyalĩ wʼobuli mundu asyalwa nʼomũlĩkyabo.  

22Nasyamutswera omo ndwala yʼakasũsũ nʼoko musasi. Nasyamũwĩsya kwʼembũla 

yʼekĩto, nʼamatwa manene manene, nʼomuliro, nʼomuliro wʼesekeseke, nʼoko 

milondo yiwe yʼabasĩrĩkanĩ, nʼoko bihanda bingi ebiri haguma naye.  

23Nasyayĩhamya, nʼeriyihigula, nʼerĩyĩmĩnyĩsya omo meso wʼebihanda bingi. Nabo 

basyaminya ko ndi Mwami Mukulu.  

Ezekĩelĩ 39 

Erĩkwa lya Gogĩ 

1Nawe, mugala wʼomundu, uminyerere busana nʼeGogĩ, ũbũge uti, Omukama Iye 

Omwami Mukulu ati, Lebaya, uwe Gogĩ ngalwa nawe, uwe munya-mwami wʼeRosĩ, 

eMesekĩ nʼeTũbalĩ,  

2Nasyakubindula, nʼerĩkũkũna, nʼerĩkũhetũkya erĩlũa oko bihande byʼendũlĩ 

byʼelutambi lwʼendata, nʼerikuleta erilwa nʼebitwa bya Ĩsraelĩ.  

3Nasyaswĩrya obuta bwawe erĩlũsyabo omo byala byawe byʼamalembe, nʼerĩtoya 

emisoha yawe omo byala byawe byʼamali.  

4Wasyawa oko bitwa bya Ĩsraelĩ, uwe nʼemilondo yawe yosĩ yʼabasĩrĩkanĩ, 

nʼebihanda ebiri haguma nawe. Nasyakuha oko syonyonyũ mo kalyo esĩkalĩre 

esyʼemihanda yosĩ nʼoko syonyama syʼomolĩ. 

5Wasyawa omolĩ, kusangwa nĩ ngye, Omukama Iye Omwami Mukulu oyo 

wabĩrĩbũgakyo.  

6Nasyatumira Magogĩ omuliro, nʼukwʼabo abĩkere buholo omo mĩsĩke yʼengetsi. 

Nabo basyaminya ko ndi Mwami Mukulu.  

7Nasyamĩnyĩsya erĩna lyage lĩbũyĩrĩre omo katĩkatĩ kʼabandu bage Ĩsraelĩ. Kandi 

sindiendisyaswaleka erĩna lyage lĩbũyĩrĩre likatsumwa. Nʼebihanda byasyaminya ko 

ndi Mwami Mukulu, Oyũbũyĩrĩre omo Ĩsraelĩ.  

8Lebaya, kikasa, kandi kyasyakolwa, Omukama Iye Omwami Mukulu akabũga. Ekyo 

ni kiro ekyo nahula.  

9Neryo abĩkere omo mĩyĩ ya Ĩsraelĩ basyahuluka, basyakya omuliro gʼomo bindu 

byʼamalwa nʼerĩhĩsyabyo, esyongabo nʼesyongabo nyike-nyike, amata nʼemisoha, 

nʼemyũtso, nʼamatũmo, basyakya omuliro mubyo emyaka irinda.  

10Neryo isibendisyasenya esyongwĩ omolĩ, kutse erikuma-kuma esyongwĩ omo 

mũsĩtũ, kusangwa basyakya omuliro gʼomo bindu byʼamalwa ebyo. Kandi 

basyahũnga abahũngabo, nʼerinyega abanyegabo, Omukama Iye Omwami Mukulu 

atya.  

11Neryo kyasyahĩka oko kiro ekyo nasyaha Gogĩ ahʼerita abandu omo Ĩsraelĩ, omusya 

wʼabagendĩ abakalaba ebwanga bwʼendata oko ngetsi, nʼaho hasyakakĩrya abakalaba. 

Nʼaho basyata Gogĩ nʼendeko yiwe yosĩ, neryo basyahulaho mo musya wa Hamonĩ-

Gogĩ.  

12Ekihanda kya Ĩsraelĩ kyasyatabo oko mikera irinda, busana nʼerĩbĩrya ekihugo.  

13Ega, abandu bosĩ bʼekihugo ekyo basyatabo. Neryo kyasyabya erihalambwa kubo 

oko kiro ekyo nasyayikenga, Omukama Iye Omwami Mukulu atya.  

14Nabo basyasombola abandu, abakandisyalaba omo kihugo erita abandu ababya 

bakalaba omo kihugo, ba nʼababya bakasĩgala oko kitaka erĩbĩryakyo. 

Basyasondasondabo enyũma wʼemikera irinda.  

15Neryo omugulu abakalaba omo kihugo basyalabamo, nʼomundu akalangira 

okwʼĩkũha lyʼomundu, neryo asyahĩra ekiminyikalo hakũhĩ nalyo, erĩhĩka aho abakata 

abandu basyatalyo omo musya wa Hamonĩ-Gogĩ.  

16Na Hamonĩ lyasyabya erĩna lyʼomũyĩ. Ko basyabĩrya ekihugo kyo batya.  

17Nawe, mugala wʼomundu, Omukama Iye Omwami Mukulu ati, Ũbũge 

nʼesyonyonyũ syʼemihanda yosĩ, nʼoko buli nyama yʼomolĩ uti, Mũyĩhĩndanaye, 

mwase, mũyĩhĩndanaye oko mbande syosĩ oko hongo yage, eyo ngahonga busana 

nenyũ, yo hongo nene oko bitwa bya Ĩsraelĩ, imwaminya erirya esĩswĩ nʼerĩpũlya 

omusasi.  

18Mwasyalya esĩswĩ syʼesyombangĩ, nʼerĩpũlya omusasi wʼabanya-mwami bʼekihugo, 

ngʼababya esyombangale, nʼehyana hyʼesyombũlĩ, nʼesyombene-hene, nʼesyonume, 

esyosĩ ebisabwe byʼeBasanĩ.  

19Nenyũ mwasyalya ebĩsabũ erĩhĩka aho mwasyũgũtĩra, nʼerĩpũlya omusasi erĩhĩka 

aho mwasyakũndĩra, oko hongo yage eyo nabirihonga busana nenyũ.  

20Kandi mwasyũgũtĩra oko mesa yage omo syosabayĩrĩ nʼabandu bʼesyogalĩ 

syʼamalwa, nʼomo mbangĩ, nʼomo bandu bosĩ bʼamalwa, Omukama Iye Omwami 

Mukulu atya.  

21Nage nasyahĩra olukengerwa lwage omo bihanda. Nʼebihanda byosĩ byasyalangira 

eritswera lyage eryo ngatswera, nʼebyala byage ebyo nabĩrĩhĩra kubo.  

22Nʼekihanda kya Ĩsraelĩ kyasyaminya ko ndi Mwami Mukulu Nyamuhanga wabo, 

erĩtsũka ekiro ekyo nʼembere kwʼaho. 

23Nʼebihanda byasyaminya ngoko ekihanda kya Ĩsraelĩ mokyaya omo bunyegwa 

busana nʼebibi byakyo kusangwa banyikola nʼomwaga, nage monabĩsa obũsũ bwage 

kubo. Ko nahabo omo byala byʼesyonzĩgũ syabo nyitya, nabo abosĩ mobawa omo 

mũyalĩ.  

24Monakolabo ngʼesyonye syabo, kandi ngʼerĩhalya lyabo, kandi monabĩsa obũsũ 

bwage bo kubo.  

25Neryo Omukama Iye Omwami Mukulu ati, Lino ngandĩsũbya ebibuya bya Yakobo, 

nʼeriganyira ekihanda kyosĩ kya Ĩsraeli. Nasyabya nʼobũha busana nʼerĩna lyage 

lĩbũyĩrĩre.  

26Nabo basyibirirwa esĩsonĩ syabo nʼeriteba lyabo lyosĩ, eryo banyĩhalayako, 

omugulu bĩkere omo buholo omo kihugo kyabo, isihali oyo wasyũbahyabo.  

27Omugulu nasyasũbyabo erĩlũa oko bihanda, nʼerĩhĩndanĩabo erĩlũa omo bihugo 

byʼesyonzĩgũ syabo, neryo nasyahigulwa mubo omo meso wʼebihanda bingi.  

28Neryo basyaminya ko ndi Mwami Mukulu Nyamuhanga wabo, kusangwa naleka 

ibaya omo bunyegwa omo bihanda, neryo ngandĩsyahĩndanĩabo omo kihugo kyabo. 

Kandi sĩndĩendĩsyasĩganĩa omuguma wa kubo kandi eyo.  

29Kandi sĩndĩendĩsyaswabĩsa obũsũ bwage bo kubo, kusangwa nasyũtũlĩra Omũlĩmũ 

wage oko kihanda kya Ĩsraelĩ Omukama Iye Omwami Mukulu atya.  

 

Ezekĩelĩ 40 

Erirenga amanyũmba wʼeHekalũ 

1Oko mwaka wʼamakũmĩ abiri nʼeyĩtanu wʼobunyegwa bwetu, okwʼĩtsũka 

lyʼomwaka, oko kiro kyʼerĩkũmĩ kyʼomukera, oko mwaka wʼerĩkũmĩ nʼeyĩnĩ enyũma 

wʼerĩkwa lyʼomũyĩ, oko kiro ekyo kisa-kisa, ebyala byʼOmwami Mukulu 

mobyanyibyako neryo mwamyireta eyo.  

2Omo syonzolĩ sya Nyamuhanga mwanyireta omo kihugo kya Ĩsraelĩ, mwanyĩhĩra 

oko kitwa kiri-kiri kutsibu. Nʼoko kitwa ekyo ebwanga bwʼeluhande lwʼeyĩkwa habya 

enyũmba ngʼomũyĩ.  

3Naye mwanyireta eyo. Neryo lebaya, habya omundu erisosa liwe lyabya ngʼerisosa 

lyʼomulinga, iniawite engohe yʼekĩtanĩ omo byala biwe, nʼoluseke lʼolulengo omo 

byala biwe. Neryo mwimana omo lũkyo.  

4Nʼomundu oyo mwambwira ati, Mugala wʼomundu, ũyĩreberaye omo meso wawe, 

uhulikirire nʼamatwĩ wawe, ũhĩre omutima wawe oko byosĩ ngandĩkũkangya, 

kusangwa wamaletwa hano busana nʼerĩkũkangyabyo. Ũtũlĩre ekihanda kya Ĩsraelĩ 

ebyosĩ ebyo ukalangira.  

5Neryo lebaya, habya olũhĩmbo olũtĩmbĩre eyĩhya oko Hekalũ, nʼomo byala 

byʼomundu oyo imune oluseke lwʼolulengo lwʼemetere 4; obuli mbindi ini lulengo 

lwʼesentĩmetere 52. Neryo mwalenga obunene bwʼolũhĩmbo ini metere 4; nʼobuli 

erĩlolya endata ini metere 4.  

6Neryo mwahĩka oko lũkyo olukalola endata, neryo mwasamba oko bisambiro byayo, 

mwalenga ekisayi kyʼolũkyo ini metere 4 syʼobugali, nʼekindi kisayi kyʼolũkyo ini 

metere 4 syʼobugali.  

7Nʼekyumba kyʼerĩteya ini buli bwa metere 4, nʼobugali bwa metere 4; nʼomwanya 

omo katĩkatĩ kʼebyumba byʼerĩteya abya wʼemetere 3. Nʼekisayi kyʼolũkyo hakũhĩ 

nʼobũsekũ bʼolũkyo ekĩlolĩrye oko nyũmba kyabya metere 4.  

8Neryo mwalenga ekĩsekũ kyʼolũkyo ekĩlolĩre omo nyũmba, ini metere 4.  

9Neryo mwalenga obũsekũ bwʼolũkyo ini metere 5; nʼesyonzeguliro syalo, ini metere 

1; nʼobũsekũ bwʼolũkyo ĩbũlolĩrye omo nyũmba.  

10Nʼebyumba byʼerĩteya byʼolũkyo ebwanga bwʼendata byabya bisatu oko luhande 

olũ, ebisatu oko luhande lulya. Ebisatu ebyo byabya lulengo luguma. Nʼesyonzeguliro 

syabya nʼolulengo luguma oko luhande olũ nʼoko luhande lulya.  

11Neryo mwalenga obugali bwʼobwingiriro bwʼolũkyo, ini metere 6; nʼobuli 

bwʼolũkyo ini metere 7.  

12Kandi habya olũhĩmbo nʼomutano embere wʼebyumba byʼerĩteya lwʼesentĩmetere 

52 oko luhande olũ, nʼomutano oko lundi luhande ini sentĩmetere 52; nʼebyumba oko 

luhande olũ, ini metere 4, nʼoko luhande lulya ini metere 4.  

13Neryo mwalenga olũkyo erĩtsũka oko lutwe lwʼekyumba kiguma erĩhĩka oko lutwe 

lwʼekindi, ini bugali bwʼemetere 13; Olũyĩ oko lundi lũyĩ eyisirya.  

14Kandi mwakola esyondũyĩ syʼelutambi metere 32; nʼolũkyo molwahĩka, oko ndũyĩ 

yʼelutambi lwʼekibuga.  

15Nʼerĩtsũka embere wʼolũkyo lwʼeriingira erĩhĩka aho mbere syʼobũsekũ bwʼomwisi 

bwʼolũkyo ini metere 26.  

16Kandi habya amadĩrĩsa awakĩngĩre kandi ĩnĩalolĩrye ebwanga bwʼebyumba 

byʼerĩteya nʼebwanga bwʼesyondũyĩ syʼelutambi omo lũkyo omo mbande syosĩ, 

nʼomo bũsekũ ehosĩ nibya. Kandi habya amadĩrĩsa ehosĩ omwisi. Nʼoko buli ndũyĩ 

yʼelutambi habya emyambalo yʼemiti yʼamabondo.  

17Neryo mwanyireta omo kibuga ekyʼeyĩhya, neryo lebaya mohabya ebyumba 

nʼamabwe awasesĩreho awayirawa busana nʼekibuga ekĩtĩmbĩreho. Ebyumba 

amakũmĩ asatu byabya bĩlolĩrye oko kibuga kyʼamabwe ayo.  

18Nʼekibuga kyʼamabwe ayo ekibuga kyʼeyĩkwa kyabya oko ndambi yʼesyongyo, 

nʼobuli bwakyo bwabya ngʼobuli bwʼesyongyo, kye kibuga kyʼeyĩkwa.  

19Neryo mwalenga obugali erĩtsũka aho, embere gʼolũkyo lwʼeyĩkwa erĩhĩka aho 

mbere hʼekibuga kyʼomwisi eyĩhya wakyo ini metere 52, oko luhande lwʼendata 

nʼolwʼelutambi lwʼendata.  

20Neryo busana nʼolũkyo lwʼekibuga kyʼeyĩhya olũlolĩrye elutambi lwʼendata, 

mwalenga obuli bwalo nʼobugali bwalo.  

21Nʼebyumba byʼerĩteya byalo byabya bisatu oko luhande olũ, nʼebisatu oko luhande 

lulya. Nʼesyondũyĩ syalo syʼelutambi nʼobũsekũ bwalo bwabya omo lulengo lʼolũkyo 

lwʼerĩmbere. Nʼobuli bwalo bwabya metere 26, nʼobugali bwaho metere 13.  

22Nʼamadĩrĩsa waho nʼobũsekũ bwʼehosĩ, nʼebyambalo byʼemiti yʼamabondo byabya 

omo lulengo lwʼolũkyo olũlolĩrye endata. Mobahetukiraho oko bisambiro birinda, 

nʼobũsekũ bwʼaho bwabya embere wabyo.  

23Kandi ekibuga kyʼomwisi kyabya nʼolũkyo eyisirya oko lundi lũkyo lwʼelutambi 

lwʼendata nʼolũkyo oko luhande lwʼendata nibya. Naye mwalenga erĩtsũka oko lũkyo 

nʼerĩhĩka oko lundi lũkyo ini metere 52.  

24Neryo mwanyisondola mwanyĩlolya oko luhande lwʼelutambi lwʼeyĩkwa, neryo 

lebaya, habya olũkyo olũlolĩrye elutambi lwʼeyĩkwa. Naye mwalenga esyondũyĩ 

syʼelutambi nʼobũsekũ bwalo omo lulengo olo. 

25Neryo olũkyo nʼobũsekũ bosĩ byabya nʼamadĩrĩsa oko mbande syosĩ, ngʼawandi 

madĩrĩsa ayo. Nʼobuli bwabya metere 

26nʼobugali bwabya metere 13. 26 Kandi habya ebisambiro birinda ebikahetukiraho, 

nʼobũsekũ bwalo bwabya embere wabyo. Nalo lwabya kwʼebyambalo byʼamabondo 

oko syondũyĩ syʼelutambi, ekyambalo kiguma oko buli lutambi.  

27Kandi habya olũkyo lwʼekibuga kyʼomwisi olũlolĩrye elutambi lwʼeyĩkwa. Neryo 

mwalengaho erĩtsũka oko lũkyo erĩhĩka oko lundi lũkyo erĩlolya elutambi lwʼeyĩkwa 

ini metere 52.  

28Neryo mwanyireta oko kibuga kyʼomwisi omo lũkyo lwʼelutambi lwʼeyĩkwa. Neryo 

mwalenga olũkyo lwʼelutambi lwʼeyĩkwa omo lulengo olo.  

29Nʼebyumba byalo byʼerĩteya nibya, nʼesyondũyĩ syalo syʼelutambi, nʼobũsekũ 

bwalo bwabya omo lulengo olo. Nʼolũkyo olo nʼobũsekũ omo lulengo olo. Nʼolũkyo 

olo nʼobũsekũ bwalo byabya nʼamadĩrĩsa oko mbande syosĩ. Obuli bwalo ini metere 

13, nʼobugali bwalo ini metere 13.  

30Kandi habya obũsekũ oko mbande syosĩ, obuli bwʼemetere 13, nʼobugali 

bwʼemetere 3.  

31Nʼobũsekũ bwalo bwabya bũlolĩrye oko kibuga kyʼeyĩhya. Nʼebyambalo byʼemiti 

yʼamabondo byabya oko syondũyĩ syʼelutambi syalo. Kandi habya ebisambiro 

munani byʼerihetukako.  

32Neryo mwanyireta omo kibuga kyʼomwisi erĩlolya eyo eryuba likasira. Neryo 

mwalenga olũkyo ngʼolulengo olo.  

33Ebyumba byʼerĩteya byalo nʼesyondũyĩ syʼelutambi syalo, nʼobũsekũ bwalo bwabya 

ngʼolulengo olo. Nʼolũkyo olo nʼobũsekũ bwalo byabya nʼamadĩrĩsa oko mbande 

syosĩ. Obuli bwabyo ini metere 26 nʼobugali bwabyo ini metere 13.  

34Nʼobũsekũ bwaho bwabya bũlolĩrye oko kibuga kyʼeyĩhya. Nʼebyambalo byʼomuti 

wʼamabondo byabya oko syondũyĩ syalo syʼelutambi, oko luhande olũ nʼoko lundi 

luhande. Kandi habya ebisambiro munani byʼerihetukiraho.  

35Neryo mwanyireta oko lũkyo lwʼelutambi lwʼendata. Neryo mwalengalo 

ngʼolulengo olo,  

36nʼebyumba byʼerĩteya byalo, nʼesyondũyĩ syalo syʼelutambi, nʼobũsekũ bwalo. 

Nʼolũkyo lwabya nʼamadĩrĩsa omwisi walo oko mbande syosĩ. Obuli bwalo ini metere 

26, nʼobugali bwalo ini metere 13.  

37Nʼesyondũyĩ syʼelutambi syalo syabya sĩlolĩrye oko kibuga kyʼeyĩhya. 

Nʼebyambalo byʼamabondo ibiri oko syondũyĩ syalo, oko luhande olũ, nʼoko lundi 

luhande lulya. Ikuli ebisambiro munani ebyʼerihetukiraho.  

38Ekyumba haguma nʼolũkyo lwakyo kyabya hakũhĩ nʼesyondũyĩ syʼelutambi oko 

syongyo. Naho iho bakereraya obuhere bwʼerĩokererya. 

39Nʼomo bũsekũ bʼolũkyo habya esyomesa ĩbĩrĩ oko luhande olũ, nʼesyomesa ĩbĩrĩ 

oko luhande lulya esyʼerikererako obuhere bwʼerĩokererya nʼobuhere bwʼebibi, 

nʼobuhere bwʼolubanza.  

40Kandi oko luhande lwʼeyĩhya ahakahetukawa oko lũkyo erĩlolya elutambi 

lwʼendata, habya esyomesa ĩbĩrĩ. Nʼeyisirya oko lundi luhande oluli kʼobũsekũ 

bʼolũkyo habya esyomea ĩbĩrĩ.  

41Esyomesa ĩnĩ syabya oko luhande olũ, nʼesyomesa ĩnĩ oko luhande lulya, hakũhĩ 

nʼolũkyo, esyosĩ syabya mesa munani, mobakerera kusyo kwʼesyohongo.  

42Kandi habya esyomesa ĩnĩ busana nʼobuhere bwʼerĩokererya, esyomesa syʼamabwe 

awabatsĩre, obuli bwasyo ini sentĩmetere 78, nʼobugali bwasyo ini sentĩmetere 78, 

nʼobuli bwasyo endata ini sentĩmetere 52, mobahĩra kusyo ebyuma ebyo bakeramo 

obuhere bwʼerĩokererya nʼehongo.  

43Nʼesyombaniko kabiri, obuli bwasyo ini sentĩmetere 8, mosyahĩrwa omo nyũmba 

oko mbande syosĩ. Nʼoko syomesa mohabya esĩswĩ syʼobuhere.  

44Nʼerĩtsũka eyĩhya erĩhĩka oko lũkyo lwʼomwisi habya ebyumba busana nʼabĩmbĩ 

omo kibuga kyʼomwisi ekyumba kiguma kyako kyabya oko luhande lwʼolũkyo 

lwʼelutambi lwʼendata, nʼembere syakyo iyikalola oko luhande lwʼelutambi 

lwʼeyĩkwa, nʼenguma iyiri oko lutambi lwʼolũkyo lwʼaho eryuba likasira, nʼerĩlolya 

oko luhande lwʼelutambi lwʼendata. 

45Neryo mwambwira ati, Ekyumba ekĩ kĩlolĩrye oko luhande lwʼelutambi lwʼeyĩkwa, 

kiri busana nʼabahererĩ abakategaya eHekalũ.  

46Nĩkwa ekyumba ekĩkalolaya elutambi lwʼendata kiri busana nʼabahererĩ 

abakategaya ekiherero. Abo ni bagala ba Zadokĩ, oyuli oko bagala ba Lawĩ 

abakasegera hakũhĩ nʼOmwami Mukulu erimukolera.  

47Neryo mwalenga ekibuga, obuli bwakyo ini metere 52, nʼobugali ini metere 52, 

ibiringirirene. Nʼekiherero kyabya embere syʼeHekalũ.  

48Neryo mwanyireta oko bũsekũ bwʼeHekalũ, neryo mwalenga obuli bwʼendũyĩ 

yʼelutambi yʼobũsekũ metere 3 oko luhande olũ, nʼemetere 3 oko luhande lulya. 

Nʼobugali bwʼolũkyo bwabya metere 2 oko luhande olũ, nʼemetere 2 oko luhande 

lulya.  

49Obuli bwʼobũsekũ bwabya metere 11, nʼobugali bwakyo bwabya metere 6; hakũhĩ 

nʼebisambiro aho bahetukira habya esyondũyĩ syʼesyondũyĩ syʼelutambi, enguma oko 

luhande olũ, nʼeyindi oko lundi lulya.  

Ezekĩelĩ 41 

Erirengwa lyʼeHekalũ 

1Neryo mwanyireta oko kyumba kyʼomwisi mwalenga esyondũyĩ syʼelutambi; 

obugali bwasyo ini metere 4 oko luhande luguma, obugali bwʼemetere 4, oko lundi 

luhande.  

2Nʼobugali bwʼahʼeriingirira bwabya metere 6; nʼemĩsĩke yʼahʼeriingirira yabya 

metere 3 oko mũsĩke muguma, nʼemetere 3 oko gundi mũsĩke. Neryo mwalenga obuli 

bwʼomwanya ini metere 21, nʼobugali ini metere 11.  

3Neryo mwaya omwisi wʼeHekalũ mwalenga obuli ndũyĩ yʼelutambi yʼolũkyo, ini 

metere 2, nʼolũkyo, ini metere 4 endata, nʼobugali bʼolũkyo ini metere 4.  

4Kandi mwalenga obuli bwalo ini metere 11, nʼobugali bwalo ini metere 11, embere 

wʼekyumba kyʼomwisi wʼeHekalũ, neryo mwambwira ati, Hano ho habũyĩ rĩ re 

kutsibu.  

5Neryo mwalenga olũ hĩ mbo lwʼeHekalũ, ini metere 4; nʼobugali bwʼobuli kyumba 

kyʼemũsĩke, metere 3, erĩtĩmba oko nyũmba oko mbande syosĩ.  

6Nʼebyumba byʼemũsĩke byabya manyũmba asatu erĩ lolya endata ekiguma endata 

oko kindi, byabya makũmĩ asatu omo buli nyũmba. Nʼebyumba mobyahĩ ka oko 

lũhĩmbo omo luhande lwʼomwisi lwʼenyũ mba oko mbande syosĩ ibyatoka 

erihambana namo, ibitahambana nʼolũ hĩ mbo lwʼeHekalũ.  

7Nʼebyumba byʼemũsĩke ĩbĩtĩmbĩre oko Hekalũ, byabya nʼobugali bukalaba omo buli 

nyũmba endata oko yindi. Kusangwa enyũmba eyĩtĩmbĩre oko Hekalũ moyalolya 

endata nguma-guma erĩtĩmba oko Hekalũ eyo. Busana nʼekyo, obugali bwʼeHekalũ 

mobwakanya omugulu yikahetuka endata. Neryo oyukahetuka erĩlolya endata erĩtsũka 

oko kyumba kyʼeyĩkwa erĩhĩka oko kyumba kyʼendata inialaba omo nzira yʼenyũmba 

yʼakabiri. 

8Monalangira nibya ngoko enyũmba yabya nʼekibanza ekĩyĩsũmbĩre erĩtĩmba ehosĩ, 

nʼebibanza byʼebyumba byʼemũsĩke byabya metere 4 erĩlolya endata.  

9Nʼobunene bwʼolũhĩmbo lwʼeyĩhya olwabya busana nʼebyumba byʼemũsĩke, 

bwabya bwa metere 3. Nĩkwa habya omwanya buyira omo katĩkatĩ kʼebyumba 

byʼemũsĩke ebyʼeHekalũ nʼebyumba byʼeyĩhya.  

10Abya nʼobugali bwa metere 11 erĩtĩmba oko Hekalũ oko mbande syosĩ.  

11Nʼesyongyo syʼebyumba byʼemũsĩke ebĩlolĩrye oko mwanya musa, byabya 

nʼolũkyo luguma ĩlũlolĩrye oko luhande lwʼelutambi lwʼendata, nʼolundi lũyĩ 

ĩlũlolĩrye elundi lutambi lwʼeyĩkwa. Nʼobugali bwʼomwanya musa bwabya metere 3 

oko mbande syosĩ.  

12Nʼenyũmba eyabya embere ahahigulawa oko luhande olũlolĩrye eyĩkwa yabya 

yʼemetere 37 obugali. Nʼolũhĩmbo lwʼenyũmba obunene bwalo bwabya metere 3 oko 

mbande syosĩ nʼobuli bwalo bwabya metere 47. 

13Neryo mwalenga eHekalũ obuli bwayo ini metere 52; nʼomwanya wʼaho, haguma 

nʼenyũmba, nʼesyombĩmbo syayo, obuli bwabyo ini metere 52. 

14Kandi obugali bwʼaho embere syʼeHekalũ, nʼobwʼomwanya oko luhande lwʼendata 

ini metere 52.  

15Neryo mwalenga obuli bwʼenyũmba embere wʼomwanya ahabya enyũma kuyo, 

haguma nʼenzira omo katĩkatĩ kʼoluhande olũ nʼoluhande lulya, ini metere 52; kandi 

mwalenga ekyumba kyʼomwisi wʼeHekalũ, nʼamasekũ wʼekibuga.  

16Amingiriro nʼamadĩrĩsa, awali kwʼebisayi nʼenzira eyĩtĩmbĩre oko mbande syosĩ 

oko manyũmba wayo asatu wʼendata, eyisirya oko nzeguliro ĩhalĩbĩre nʼebisayi oko 

mbande syosĩ, erĩtsũka oko kitaka erĩhĩka oko madĩrĩsa (nĩkwa amadĩrĩsa ĩnĩaswĩkĩre),  

17endata oko lũyĩ, erĩhĩka omo nyũmba mʼomwisi nʼeyĩhya, nʼoko lũhĩmbo oko 

mbande syosĩ omwisi nʼeyĩhya, omo lulengo.  

18Nasyo mosyabambwa mo makerũbĩ, nʼemiti yʼamabondo. Nʼobubondo buguma 

bwabya omo katĩkatĩ kʼobuli makerũbĩ, nʼobuli mũkerũbĩ abya nʼamũsũ abiri,  

19obũsũ bwʼomundu ĩbwalolya oko muti wʼobubondo oko luhande luguma, nʼobũsũ 

obʼomusuko wʼendale erĩlolya oko gundi muti wʼobubondo oko lundi luhande. Ko 

byabatsawa bitya omo nyũmba yosĩ oko mbande syosĩ.  

20Erĩtsũka oko kitaka erĩhĩka endata oko lũkyo mohabatswa amakerũbĩ nʼemiti 

yʼamabondo. Nʼoko lũhĩmbo lwʼekyumba omwisi wʼeHekalũ molwabya lutya.  

21Esyonzeguliro syabya siringirirene. Nʼembere wʼahabũyĩrĩre, erisosa lyʼenzeguliro 

nguma lyabya ngʼerindi.  

22Ekiherero kyabya kisayi, obuli bwʼendata ini metere 2, nʼobuli bwakyo ini metere 2; 

esyonũnga syakyo, nʼendĩna yakyo, nʼesyombĩmbo syaho byabya byʼebisayi. Neryo 

mwabũga nage ati, Eyĩ ni mesa eyiri embere syʼOmwami Mukulu.  

23Nʼekyumba kyʼeHekalũ kyʼomwisi, nʼahabũyĩrĩre byabya nʼesyonyũyĩ ĩbĩrĩ.  

24Nʼobuli bʼolũyĩ bwabya nʼebisayi bibiri bibiri, ebisayi bibiri ebikabinduka. Ebisayi 

bibiri oko lũyĩ luguma nʼebisayi bibiri oko lundi lũyĩ.  

25Nʼendata kusyo, oko syonyũyĩ syʼekyumba kinene kyʼeHekalũ habya habatsĩre 

amakerũbĩ nʼemiti yʼamabondo, ngoko yabatsawa oko syombĩmbo. Kandi habya 

enzeguliro yʼomuti aho mbere wʼobũsekũ bwʼeyĩhya.  

26Kandi habya amadĩrĩsa awali kwʼebisayi nʼemiti yʼamabondo oko mũsĩke muguma 

nʼoko gundi mũsĩke, oko mĩsĩke yʼobũsekũ. Ebyumba byʼemĩsĩke yʼenyũmba, 

nʼesyonzeguliro ko byabya bitya.  

 

Ezekĩelĩ 42 

Erirenga ebyumba byʼekibuga 

1Neryo mwanyireta omo kibuga kyʼeyĩhya, enzira eyikalola elutambi lwʼendata. 

Neryo mwanyireta omo kyumba ekyabya eyisirya oko mwanya buyira nʼeyisirya oko 

nyũmba eyĩlolĩrye elutambi lwʼendata.  

2Obuli bwakyo bwabya metere 52, nʼobugali bwabya metere 26.  

3Eyisirya oko metere 6 eyo yʼekibuga kyʼomwisi, nʼeyisirya oko kibanza kyʼamabwe 

ekyʼekibuga kyʼeyĩhya, habya enzira ngʼeyindi nzira omo manyũmba asatu awalabĩre 

endata.  

4Nʼembere wʼebyumba ebyo habya enzira yʼobugali bwʼemetere 6 oko luhande 

lwʼomwisi; enzira yʼemetere 52. Nʼesyonyũyĩ syayo syabya sĩlolĩrye elutambi 

lwʼendata.  

5Nĩkwa ebyumba byʼendata byabya bĩkũhĩ kusangwa esyonzira esyo mosyaheka 

omwanya wasyo kwilaba esyʼeyĩkwa, nʼesyʼomo katĩkatĩ, omo nyũmba eyo.  

6Kusangwa syabya omo manyũmba asatu erĩlolya endata, isisiwite esyondũyĩ, 

ngʼesyondũyĩ syʼebibuga. Neryo ebyumba byʼendata byabya ĩbyabĩrĩhĩrwa enyũma 

kwilaba ebyumba byʼomo katĩkatĩ nʼebyʼeyĩkwa erĩtsũka oko kitaka.  

7Nʼolũhĩmbo lwʼeyĩhya oko mũsĩke wʼebyumba olũlolĩrye omo kibuga kyʼeyĩhya 

embere wʼebyumba, obuli bwalo bwabya metere 26. 

8Kusangwa obuli bwʼebyumba ebyabya omo kibuga kyʼeyĩhya bwabya metere 26. 

Neryo lebaya, obuli bwʼebyumba ebyabya embere wʼeHekalũ bwabya metere 52.  

9Kandi eyĩkwa oko byumba ebĩ habya ahʼeriingirira oko luhande lwʼendata, omugulu 

omundu akingira mubyo akalũa omo kibuga kyʼeyĩhya.  

http://pt-br.bibles.org/versions/nnb-KB80

10Kandi omo bunene bwʼolũhĩmbo lwʼekibuga erĩlolya oko luhande lwʼendata embere 

wʼomwanya buyira nʼembere wʼenyũmba, mohabya ebyumba.  

11Nʼenzira eyabya embere wʼebyumba yabya ngʼerisosa lyʼebyumba ebyabya oko 

luhande lwʼelutambi lwʼendata, omo buli bwabyo bwabya ngʼobugali bwabyo. 

Nʼahʼerihulukira habyo hosĩ habya ngʼolulengo lwabyo, kandi ngʼesyonyũyĩ syabyo.  

12Kandi ngʼesyonyũyĩ syʼebyumba ebyabya bĩlolĩrye oko luhande lwʼelutambi 

lwʼeyĩkwa habya Olũyĩ oko mutwe wʼenzira, yenzira embere wʼolũhĩ oko luhande 

lwʼendata, aho mundu akingirira mubyo.  

13Neryo mwambwira ati, Ebyumba byʼoluhande lwʼelutambi lwʼendata nʼebyumba 

byʼolundi lutambi lwʼeyĩkwa, ebiri eyisirya oko mwanya buyira, ebyo ni byumba 

bĩbũyĩrĩre, aho abahererĩ abali hakũhĩ nʼOmwami Mukulu basyalira ebindu bĩbũyĩrĩre 

kutsibu. Omo, basyahĩra ebindu bĩbũyĩrĩre kutsibu, nʼobuhere bwʼeyĩsyano yʼengano, 

nʼobuhere bwʼebibi, nʼobuhere bwʼolubanza, kusangwa habũyĩrĩre.  

14Omugulu abahererĩ bakayamo, sibendisyahuluka eriya omo kibuga kyʼeyĩhya, 

bakalũa ahabũyĩrĩre bate babikayo esyongimba syabo esyo bakakolamo, kusangwa 

sĩbũyĩrĩre. Kandi basyambala esindi ngimba. Ibaminya erĩyĩtũnda ahali abandu.  

15Neryo omugulu amabibuga erirenga enyũmba yʼomwisi, mwanyireta eyĩhya omo 

nzira yʼolũkyo olũlolĩrye eluhande lwʼendata, neryo mwalengalo oko mbande syosĩ.  

16Mwalenga oko luhande lwʼendata omo luseke lʼolulengo metere 1,555, omo luseke 

lwʼerirenga.  

17Mwalenga oluhande lwʼelutambi lwʼendata omo luseke metere 1,555 omo luseke 

lwʼerirenga.  

18Neryo mwalenga oko luhande lwʼolundi lutambi lwʼeyĩkwa metere 1,555 omo 

luseke lwʼerirengamo.  

19Neryo mwabindukira oko luhande lwʼeyĩkwa, mwalenga metere 1,555 omo luseke 

lwʼerirengamo. 

20Mwalengayo oko mbande ĩnĩ syosĩ. Yabya oko lũhĩmbo olũtĩmbĩre ehosĩ. Obuli 

bwalo ini metere 1,555, nʼobugali metere 1,555, erigaba ahabũyĩrĩre nʼahatabũyĩrĩre.  

Ezekĩelĩ 43 

Olukengerwa lwʼOmwami Mukulu 

1Enyũma wʼaho mwanyireta oko lũkyo, olũkyo olukalola oko luhande lwʼendata.  

2Neryo lebaya, olukengerwa lwa Nyamuhanga wa Ĩsraelĩ molwahuluka omo nzira 

yʼoluhande lwʼendata. Omulenge wuwe abya ngʼerihuha lyʼamagetsi mangi, 

nʼekihugo mokyakangabasanĩa omo lukengerwa luwe.  

3Nalo lwabya ngʼerisosa lyʼesyonzolĩ esyo nalangira, ngʼerilota eryo nalangira 

omugulu asa erĩherya omũyĩ. Nʼesyonzolĩ esyo syabya ngʼesyonzolĩ nalangira hakũhĩ 

nʼolũsĩ lwʼeKebarĩ, neryo monawa kibiribiri.  

4Nʼolukengerwa lwʼOmwami Mukulu molwingira omo nyũmba omo nzira yʼolũkyo 

olũlolĩrye ebwanga bwʼendata.  

5NʼOmũlĩmũ mwanyisumba nʼerinyireta omo kibuga kyʼomwisi. Neryo lebaya, 

olukengerwa lwʼOmwami Mukulu molũsũlya enyũmba.  

6Neryo monowa omundu omo nyũmba akabũga nage. Omugulu omundu ahangana 

hakũhĩ nage.  

7Naye mwambwira ati, Omugala wʼomundu, hano ni mwanya wʼekĩtũmbĩ kyage 

kyʼobwami, nʼomwanya wʼebisando byage, aho nasyĩkala omo katĩkatĩ kʼabana ba 

Ĩsraelĩ kera na kera. Nʼekihanda kya Ĩsraelĩ sĩkyendĩsyaswatsandya erĩna lyage 

lĩbũyĩrĩre, kutse ibo, kutse abami babo, omo bũsĩngĩrĩ bwabo, nʼomo bĩnda byʼabami 

babo omugulu bakahola,  

8bakahĩra enzeguliro yabo hakũhĩ nʼenzeguliro yage, nʼengologo yabo hakũhĩ 

nʼengologo yage, ihali olũhĩmbo lusa omo katĩkatĩ kage nabo. Kandi babĩrĩtsandya 

erĩna lyage omo nye syabo esyo babirikola. Busana nʼekyo nabiribugabo omwʼihitana 

lyage.  

9Na lino bũmbaye oko bũsĩngĩrĩ bwabo, nʼebĩnda byʼabami babo hali ũkwʼĩngye, nage 

nasyĩkala omo katĩkatĩ kabo kera na kera.  

10Nawe, omugala wʼomundu, ũkangaye eHekalũ oko kihanda kya Ĩsraelĩ ibatoka 

erihemuka busana nʼebibi byabo, kandi balenge olulengo lwayo. 

11Nabo bamahemuka busana nʼebyosĩ babirikola, ũmĩnyĩsayebo erisosa lyʼenyũmba, 

nʼomuhanda wayo, nʼesyombuluko syamo, nʼamingiriro wayo, nʼemihanda yosĩ yayo, 

nʼebilayiro byosĩ byayo, nʼemigambo yosĩ yayo. Usakebyo omo meso wabo, ibatoka 

erĩteya omuhanda gosĩ wayo, nʼemigambo yayo yosĩ, bakolebyo.  

12Ekĩ kyo kihano kyʼenyũmba. Omwanya gosĩ wayo, oko singi yʼekitwa erĩtĩmba 

ehosĩ asyabya habũyĩrĩre kutsibu. Ũlebaye, ekĩ kyo kihano kyʼenyũmba.  

Olulengo lwʼekiherero 

13Olũ ni lulengo lwʼekiherero omo metere, endĩna yakyo yasyabya sentĩmetere 52, 

nʼobugali nĩ sentĩmetere 52, nʼomũsĩke wʼomũnywa wʼaho oko mbande syosĩ nĩ 

sentĩmetere 26; ekĩ kyasyabya obuli bwʼendata bwʼendĩna yʼekiherero.  

14Nʼerĩtsũka oko ndĩna oko kitaka erĩhĩka oko mũnywa wʼeyĩkwa hasyabya metere 2, 

nʼobugali nĩ sentĩmetere 52; kandi erĩtsũka oko mũnywa muke erĩhĩka oko mũnywa 

munene hasyabya metere 3, nʼobugali nĩ sentĩmetere 52.  

15Nʼerĩko lyʼekiherero lyasyabya metere 3 endata, nʼerĩtsũka oko lĩko lyʼekiherero 

erĩhĩka endata hasyabya amahembe ani.  

16Nʼerĩko lyʼekiherero obuli bwalyo bwasyabya metere 7, nʼobugali ni metere 7; 

esyombande syosĩ isyalingirirana.  

17Nʼobuli bwʼomũnywa bwasyabya metere 8, nʼobugali metere 8 omo syombande ĩnĩ 

syaho. Nʼomũsĩke wago asyabya sentĩmetere 26, nʼendĩna yago eyĩtĩmbĩreho 

yasyabya sentĩmetere 52. Ebisambiro byaho byasyalola ebwanga bwʼendata.  

Ebikahererawaho 

18Neryo mwambwira ati, Omugala wʼomundu, Omukama Iye Omwami Mukulu ati, 

Ebĩ byo bilayiro byʼekiherero oko kiro kyasyahĩmbwa, erihererako amahere 

wʼerĩokererya, nʼeritsatsanga kukyo kʼomusasi. 

19Mwasyaha abahererĩ Abalawĩ abali oko bana ba Zadokĩ, abakayĩtũnda hakũhĩ nage, 

erinyikolera, enume ndere yʼende busana nʼobuhere bwʼebibi, Omukama Iye 

Omwami Mukulu atya.  

20Neryo wasyĩmya oko musasi wayo nʼerĩhĩrago oko mahembe ani waho, nʼoko 

syonũnga ĩnĩ syʼomũnywa, nʼoko mũsĩke owatĩmbĩreho. Ko wasyakola utya 

erĩeryakyo nʼeririhirakyo. 

21Nʼakandi wasyĩmya enume yʼende yʼobuhere bwʼebibi, yasyokererĩbwa 

ahahamulawa hʼenyũmba, eyĩhya wʼahabũyĩrĩre.  

22Nʼoko kiro kyʼakabiri wasyahera embaya eyite ko katĩngũ busana nʼobuhere 

bwʼebibi. Nabo basyerya ekiherero, ngoko berayaho omo nume.  

23Omugulu wamabĩeryakyo, wasyahera enume ndere yʼende eyite ko katĩngũ 

nʼembangale yʼekihangulo eyite ko kĩtĩngũ.  

24Nawe wasyaletasyo hakũhĩ embere syʼOmwami Mukulu, nʼabahererĩ basyũta kusyo 

kʼomũnyũ, basyaherasyo eribya buhere bwʼerĩokererya busana nʼOmwami Mukulu. 

25Oko biro birinda obuli kiro wasyategekanĩa embene eribya buhere bwʼebibi. Kandi 

basyategekanĩa enume ndere yʼende, nʼembangale yʼekihangulo, esite ko kĩtĩngũ 

syasyategekanĩbwa.  

26Oko biro birinda basyalihira ekiherero embanulo nʼerĩeryakyo. Ko basyahigulakyo 

batya. 

27Neryo omugulu bamabĩberererya ebiro, kyasyabya oko kiro kyʼomunani nʼenyũma 

wʼaho, abahererĩ basyahera amahere wenyũ wʼerĩokererya oko kiherero, nʼamahere 

wenyũ wʼobuholo. Nage nasyabalĩga, Omukama Iye Omwami Mukulu atya.  

 

Ezekĩelĩ 44 

Omwatsi wʼabahererĩ babi 

1Neryo mwanyĩsũbya omo nzira yʼolũkyo lwʼeyĩhya lwʼahabũyĩrĩre olũlolĩrye 

ebwanga bwʼendata. Nalo lwabya ĩlũkĩngĩre.  

http://pt-br.bibles.org/versions/nnb-KB80

2NʼOmwami Mukulu mwabũga nage ati, Olũkyo olũ lwasyakingwa. 

Silwendisyakingulwa, kutse sihali mundu wasyingira mulo, kusangwa Omwami 

Mukulu Nyamuhanga wa Ĩsraelĩ, abiriingira mulo, neryo busana nʼekyo 

lwasyakingwa.  

3Nĩkwa busana nʼomunya-mwami, asyĩkalamo ngʼomunya-mwami eririra akalyo 

embere syʼOmwami Mukulu. Asyingira omo nzira yʼobũsekũ bwʼolũkyo, kandi 

asyaswahuluka omo nzira eyo.  

4Neryo mwanyireta omo nzira yʼolũkyo lwʼelutambi lwʼendata embere syʼenyũmba. 

Nage monalebya, neryo lebaya, olukengerwa lwʼOmwami Mukulu molũsũlya 

enyũmba yʼOmwami Mukulu. Nage monawa kibiri-biri. 

5Neryo Omwami Mukulu mwambwira ati, Omugala wʼomundu Ũlebaye ndeke, 

ulangire nʼameso wawe, wowe nʼamatwĩ wawe ebyosĩ ebyo ngakubwira busana 

nʼebihano byosĩ byʼenyũmba yʼOmwami Mukulu, nʼemigambo yosĩ yayo, kandi, 

Ũlebaye ndeke oko bwingiriro bwʼenyũmba, haguma nʼobuli buhulukiro 

bwʼahabũyĩrĩre.  

6Kandi wasyabwira abakahona, oko kihanda kya Ĩsraelĩ uti, Omukama Iye Omwami 

Mukulu ati, Ĩnywe kihanda kya Ĩsraelĩ, esyonye syenyũ syosĩ sibye singaho,  

7omugulu mwĩngĩraya abʼehandi, abatabwene omo mitima, nʼabatabwene omo 

mubiri, eribya omwisi wʼahabũyĩrĩre hage, erĩhalyaho, ye nyũmba yage, omugulu 

mwahonga akalyo kage, ebĩsabũ nʼomusasi, kusangwa babĩrĩtwa endagano yage 

eritomeka kwʼesyonye syenyũ syosĩ.  

8Kandi sĩmwetateya ebindu byage bĩbũyĩrĩre, nĩkwa mwabĩrĩĩhĩra abʼehandi erĩteya 

ahabũyĩrĩre hage.  

9Omukama Iye Omwami Mukulu ati, Sihali owʼehandi, oyutabwene omo mutima 

nʼoyutabwene omo mubiri oyo wasyingira ahabũyĩrĩre hage, oko bʼehandi abali omo 

katĩkatĩ kʼabagala ba Ĩsraelĩ.  

10Nĩkwa Abalawĩ abanyitswako, omugulu Ĩsraelĩ atswa, abanyitswako nʼerikwama 

esyosanamu syabo, basyaheka erisuyira lyʼebibi byabo.  

11Nĩkwa basyabya abakakola omo habũyĩrĩre hage, ĩbakategaya esyongyo 

syʼenyũmba, nʼerikola omo nyũmba. Basyakera obuhere bwʼerĩokererya nʼesyohongo 

busana nʼabandu, kandi basyahangana embere wabo nʼerikolerabo. 

12Kusangwa bakolerabo embere wʼesyosanamu syabo, mobabya ekyʼerĩtwĩkalya 

kyʼebibi busana nʼekihanda kyʼeĨsraelĩ. Busana nʼekyo nabĩrĩlahĩrya busana nʼerilwa 

nabo, Omukama Iye Omwami Mukulu atya. Ati, Basyaheka erisuyira busana nʼebibi 

byabo.  

13Nabo sibendisyasegera hakũhĩ nage, erinyikolera omũbĩrĩ ngʼomũhererĩ, kutse 

erisegera hakũhĩ nʼebindu byage bĩbũyĩrĩre, oko bindu ebĩbũyĩrĩre kutsibu. Nĩkwa 

basyaheka esĩsonĩ syabo, nʼesyonye syabo esyo babirikola.  

14Nĩkwa nasyayirabo mo bateya bʼenyũmba, busana nʼomũbĩrĩ wayo gosĩ, na busana 

nʼebyosĩ byasyakolwamo.  

Emĩbĩrĩ yʼabahererĩ 

15Nĩkwa abahererĩ Abalawĩ, abagala ba Zadokĩ, abategaya ahabũyĩrĩre hage omugulu 

abana ba Ĩsraelĩ banyitswako, basyanyisegerako erinyikolera. Basyahangana embere 

syage erinyiherera ebĩsabũ nʼomusasi, Omukama Iye Omwami Mukulu atya.  

16Basyingira ahabũyĩrĩre hage basyahĩka hakũhĩ nʼemesa yage, erinyikolera, 

basyateya omũbĩrĩ wage.  

17Neryo kyasyabya omugulu bakingira omo syongyo syʼekibuga kyʼomwisi, 

basyambalĩbwa esyongimba syʼekĩtanĩ. Sihali obweya bwʼembũlĩ bwasyahĩka kubo 

omugulu bakakola omo syongyo syʼekibuga kyʼomwisi, nʼomo nyũmba. 

18Basyambala otũkofĩa twʼekĩtanĩ oko mitwe yabo, kandi basyambala ehiputula 

byʼomwisi ehyʼekĩtanĩ oko bihinga byabo. Sibendisyayikyika omo kindu ekyangaleta 

olũnza.  

19Nʼomugulu bakahuluka omo kibuga kyʼeyĩhya, kye kibuga kyʼeyĩhya oko bandu, 

basyambula esyongimba syabo esyo bakakoleramo, nʼeribikasyo omo byumba 

bĩbũyĩrĩre. Ibambala esindi ngimba, sibatwalire abandu ekĩbũyĩrĩre omo syongimba 

syabo.  

20Nibya sĩbendĩsyasĩsa emitwe yabo, nĩkwa sĩbendĩsyakotya esyonzwiri syabo. 

Basyasura oko nzwiri syʼemitwe yabo lisa.  

21Kutse sihali omũhererĩ oyo wasyalya ebĩnyũ, omugulu bakingira omo kibuga 

kyʼomwisi.  

22Kandi sĩbendĩsyahĩkya omũkalĩ mũkwakalĩ, kutse oyuliakomolawa. Nĩkwa 

basyĩmya oko bana-bato abana bʼekihanda kya Ĩsraelĩ, kutse omũkwakalĩ 

oyũlĩakwĩrawa nʼomũhererĩ.  

23Kandi, basyakangĩrĩrya abandu bage erisombola omo katĩkatĩ kʼebĩbũyĩrĩre 

nʼebĩtabũyĩrĩre, nʼerĩmĩnyĩsyabo eriminya ekĩtowene nʼekyerĩre.  

24Kandi omo buhaka basyahangana nʼeritswera. Basyatswerago ngʼebihano byage. 

Kandi basyabika emigambo yage nʼebihano byage omo biro bikulu byage byosĩ 

ebyalagawa, kandi basyakenga esyo Sabato syage.  

25Kandi sĩbasyehĩka hakũhĩ nʼekĩnda erĩyĩtsandya. Nĩkwa, banganayĩtsandya busana 

nʼĩse kutse nyĩnya, kutse busana nʼomugala, kutse busana nʼomwali, busana 

nʼomugala wabo, kutse busana nʼomwali wabo oyũtahĩkĩbwe.  

26Kandi amabiera basyamuganzira ebiro birinda.  

27Nʼoko kiro akingira ahabũyĩrĩre, omo kibuga kyʼomwisi, erikola omo habũyĩrĩre, 

asyahera obuhere buwe bwʼebibi, Omukama Iye Omwami Mukulu atya.  

28Neryo busana nʼomwandu busana nabo, ĩngye indi mwandu wabo. Kandi 

simwendisyahabo nzĩgalya omo Ĩsraelĩ. Ingye indi nzĩgalya yabo. 

29Basyalya obuhere bwʼeyĩsyano yʼengano nʼobuhere bwʼebibi, nʼobuhere 

bwʼolubanza, kandi obuli kindu ekyahigulawa omo Ĩsraelĩ kyasyabya kyabo.  

30Nʼobuyilula obwʼerĩmbere bʼobuli mbuto syosĩ, nʼobuli buhere bʼobuli kindu oko 

syohongo syenyũ syosĩ, byasyabya busana nʼomũhererĩ; nibya mwasyaha abahererĩ 

erĩgabo lyʼerĩmbere lyʼesĩsyano mbisi, erituma omũyĩsa iniabya oko nyũmba yawe.  

31Abahererĩ sibasyerya enyonyũ kutse nyama eyiryayiholera, kutse eyabĩrĩhũtalĩbwa.  

Ezekĩelĩ 45 

Esyombibi busana nʼabahererĩ 

1Kandi omugulu mukagaba esyombibi omwʼigereka busana nʼomwandu, mwasyaha 

erĩgabo oko Mwami Mukulu, erĩgabo lĩbũyĩrĩre lyʼekitaka. Obuli bwakyo bwasyabya 

obuli bwʼemetere 12,955, nʼobugali bwalyo bwasyabya metere 5,182. Lyasyabya 

lĩbũyĩrĩre oko mitano yalyo yosĩ oko mbande syosĩ.  

2Umwʼekyo hasyabya busana nʼomwanya wʼahabũyĩrĩre obuli bwʼemetere 259 

nʼemetere 259 wʼobugali, ihalingirirene, nʼemetere 26 busana nʼomwanya buyira 

bwago oko mbande syosĩ.  

3Nʼoko lulengo olũ wasyalenga obuli bwʼemetere 12,955, nʼobugali bwʼemetere 

5,782. Nʼomwisi wakyo hasyabya ahabũyĩrĩre, ahabũyĩrĩre kutsibu.  

4Kyasyabya erĩgabo lyʼekitaka erĩbũyĩrĩre. Kyasyabya busana nʼabahererĩ, abakolĩ 

bʼahabũyĩrĩre, abakahĩka hakũhĩ nʼerikolera Omwami Mukulu. Kandi lyasyabya 

busana nʼamanyũmba wabo, nʼomwanya abũyĩrĩre busana nʼahabũyĩrĩre.  

5Nʼomwanya wʼobuli bwʼemetere 12,955, nʼobugali bwʼemetere 5,782 asyabya 

busana nʼAbalawĩ, abakolĩ bʼomo nyũmba, na busana nʼemĩyĩ yʼenzĩgalya yabo, 

busana nʼerĩĩkalamo.  

6Kandi mwasyaha omũyĩ enzĩgalya yʼomwanya obugali bwago metere 2,591, nʼobuli 

bwago ni metere 12,955, oko mũsĩke wʼengabo lyʼomwanya abũyĩrĩre. Lyasyabya 

busana nʼekihanda kyosĩ kya Ĩsraelĩ.  

7Omunya-mwami asyabya nʼekitaka oko luhande luguma nʼoko lundi luhande 

lwʼerĩgabo lĩbũyĩrĩre nʼobũsokĩ bwʼomũyĩ, hakũhĩ nʼerĩgabo lĩbũyĩrĩre nʼembere 

syʼekitaka kyʼomũyĩ, oko luhande lwʼeyĩkwa erilola eyĩkwa, nʼoko luhande lwʼendata 

erĩlolya endata. Nʼobuli bwalo bulingirirene nʼerĩgabo liguma, erĩtsũka oko mutano 

wʼeyĩkwa erĩhĩka oko mutano wʼendata.  

8Ekĩ kyasyabya kitaka kiwe, enzĩgalĩ yiwe omo Ĩsraelĩ. Neryo abanya-mwami bage 

sĩbendĩsyaswanũbya abandu bage. Nĩkwa basyaha ekindi kitaka ekyo oko kihanda kya 

Ĩsraelĩ, ngʼebihanda byabo ko biri.  

Abanya-mwami nʼerĩtũngananĩa Otũlengĩ 

9Omukama Iye Omwami Mukulu ati, Ĩnywe abanya-mwami ba Ĩsraelĩ, bibye bingaho. 

Mũlũsaye omwaga nʼerĩherya, mukole erĩbanza lyʼekwenene nʼeritunganene. Muleke 

erĩhũnga lyenyũ omo bandu bage, Omukama Iye Omwami Mukulu atya.  

10Mwasyabya nʼekĩlo kitunganene, nʼekitiri kitunganene, nʼebatĩ itunganene.  

11Nʼekitiri nʼebatĩ bibye lulengo luguma, nʼebatĩ ibye kitswe kiguma kyʼomwʼĩkũmĩ 

kyʼehomerĩ, nʼekitiri kibye kitswe kiguma kyʼomwʼĩkũmĩ kyʼehomerĩ. Olulengo 

lwabyo lwasyabya ngʼehomerĩ. 

12Nʼesekelĩ yasyabya esyogera makũmĩ abiri. Esyosekelĩ makũmĩ abiri, nʼesyosekelĩ 

makũmĩ abiri nʼĩtanu, nʼesyosekelĩ ĩkũmĩ nʼĩtanu, syasyabya mane nguma.  

13Ehongo eyo mwasyahera yeyĩ: ekitswe kiguma kyʼendatu kyʼekitiri omo homerĩ 

nguma yʼengano. Mwasyaha ekitswe kiguma kyʼendatu kyʼekitiri omo homerĩ 

yʼekisusu.  

14Nʼerĩgabo lyʼamagũta eryahamulawa (ye batĩ yʼamagũta), ekitswe kiguma 

kyʼomwʼĩkũmĩ kyʼebatĩ omo korĩ nguma (nayo nĩ batĩ ĩkũmĩ, ye homerĩ nguma, 

kusangwa esyobatĩ ĩkũmĩ nĩ homerĩ nguma);  

15nʼembũlĩ nguma yʼekihangulo omo magana abiri aho sĩkapũlĩraya amagetsi ewa 

Ĩsraelĩ, busana nʼobuhere bwʼeyĩsyano, na busana nʼobuhere bwʼerĩokererya, na 

busana nʼamahere wʼobuholo eririhirabo, Omukama Iye Omwami Mukulu atya.  

16Abandu bosĩ bʼekihugo basyaha ehongo eyĩ busana nʼomunya-mwami omo Ĩsraelĩ.  

17Nʼomũbĩrĩ wʼomunya-mwami asyabya owʼeribana amahere wʼerĩokererya, 

nʼamahere wʼeyĩsyano yʼengano, nʼamahere wʼerĩpũlya, omo biro bikulu, nʼomo 

mikera mihya-mihya, nʼoko syoSabato, nʼomo biro bikulu byosĩ ebyahamulirawa 

ekihanda kya Ĩsraelĩ. Asyabana obuhere bwʼebibi, nʼobuhere bwʼeyĩsyano yʼengano, 

nʼobuhere bwʼerĩokererya, nʼamahere wʼobuholo, erihanulira ekihanda kya Ĩsraelĩ.  

Ebihano busana nʼamahere 

18Omukama Iye Omwami Mukulu ati, Oko mukera wʼerĩtsũka, nʼoko kiro kyʼerĩtsũka 

omukera, wasyĩmya enume ndere yʼende eyite ko kĩtĩngũ ĩwerya ahabũyĩrĩre.  

19Nʼomũhererĩ asyĩmya oko musasi wʼobuhere bwʼebibi, nʼerĩhĩrago oko 

syonzeguliro syʼolũkyo lwʼenyũmba, nʼoko syonũnga ĩnĩ syʼomũnywa wʼekiherero, 

nʼoko syonzeguliro syʼolũkyo lwʼekibuga kyʼomwisi.  

20Nawe wasyakola utya oko kiro kyʼebirinda kyʼomukera busana nʼobuli mundu 

oyukatala, na busana nʼoyuli mũkĩrũ. Ko mwasyahanulira ekihanda mutya.  

21Oko mukera wʼerĩtsũka, nʼoko kiro kyʼerĩkũmĩ nʼebini kyʼomukera, mwasyabya 

nʼErikiruka, eryusa lyʼebiro birinda. Obundu obute mo kihamya bwasyalibwa.  

22Nʼoko kiro ekyo, omunya-mwami asyayibanira na busana nʼabandu bosĩ bʼekihugo, 

enume yʼende eribya buhere bwʼebibi.  

23Nʼoko biro birinda ebyo byʼeryusa asyabana obuhere bwʼerĩokererya oko Mwami 

Mukulu, esyonume syʼesyonde sirinda, nʼesyombangale sirinda esite ko bĩtĩngũ obuli 

kiro oko biro birinda, nʼembaya nguma obuli kiro busana nʼobuhere bwʼebibi.  

24Kandi asyabana obuhere bwʼeyĩsyano, ekitiri kiguma busana nʼenume yʼende 

nʼekitiri kiguma busana nʼembangale, nʼetsũpa nguma yʼamagũta oko kitiri kiguma.  

25Oko mukera wʼeyirinda, nʼoko kiro kyʼerĩkũmĩ nʼebitanu kyʼomukera, omo biro 

bikulu, asyabanabyo atya ebiro birinda, ngʼobuhere bwʼebibi ko buli, ngʼobuhere 

bwʼerĩokererya ko buli, nʼobuhere bwʼeyĩsyano yʼengano ko buli, nʼamagũta ngoko 

ali.  

 

Ezekĩelĩ 46 

Ebihano busana nʼesyo Sabato nʼebiro bikulu 

1Omukama Iye Omwami Mukulu ati, Olũkyo lwʼekibuga kyʼomwisi olũkalolaya 

eluhande lwʼendata lwasyakingwa ebiro ndatu byʼomũbĩrĩ. Nĩkwa ekiro kyʼeSabato 

lwasyakingulwa, nʼoko kiro kyʼomukera muhya-muhya lwasyakingulwa.  

2Omunya-mwami asyingira omo nzira yʼobũsekũ bwʼolũkyo lwʼeyĩhya, asyahangana 

hakũhĩ nʼenzeguliro yʼolũkyo. Neryo abahererĩ basyabana obuhere buwe 

bwʼerĩokererya nʼamahere wuwe wʼobuholo, naye asyaramya omo lũyĩ lwʼolũkyo 

neryo asyahuluka, nĩkwa olũkyo silwendisyakingwa erĩhĩka omwʼĩgolo-golo.  

3Nʼabandu bʼekihugo basyaramya oko lũyĩ lwʼolũkyo olo embere syʼOmwami 

Mukulu oko syoSabato nʼoko mikera mihya-mihya.  

4Nʼobuhere bwʼerĩokererya obo munya-mwami asyaherera Omwami Mukulu oko kiro 

kyʼeSabato bwasyabya ehyana ndatu hyʼembũlĩ ehite nʼebĩtĩngũ, nʼembangale eyite 

nʼekĩtĩngũ.  

5Nʼobuhere bwʼeyĩsyano yʼengano bwasyabya kitiri kiguma haguma nʼembangale, 

nʼobuhere bwʼeyĩsyano yʼengano haguma nʼehyana hyʼembũlĩ bwasyabya ngoko 

angatoka eriha, nʼetsũpa nguma yʼamagũta oko kitiri kiguma.  

6Nʼoko kiro kyʼomukera muhya-muhya asyahera enume ndere yʼende eyite ko 

katĩngũ, nʼehyana ndatu hyʼembũlĩ, nʼembangale, nasyo syasyabya esite ko bĩtĩngũ.  

7Naye asyabana obuhere bwʼeyĩsyano yʼengano, ekitiri kiguma haguma nʼenume 

yʼende, nʼekitiri kiguma haguma nʼembangale, na busana nʼehyana hyʼembũlĩ ngoko 

angatoka, nʼetsũpa nguma yʼamagũta oko kitiri.  

8Nʼomugulu omunya-mwami akingira, asyalaba omo nzira yʼobũsekũ bwʼolũkyo 

kandi iniaswahuluka omo nzira eyo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Nĩkwa omugulu abandu bʼekihugo basyahĩka embere syʼOmwami Mukulu omo biro 

bikulu ebyahamulawa, oyukingira omo nzira yʼolũkyo lwʼelutambi lwʼendata 

nʼerĩramya asyahuluka omo nzira yʼolũkyo lwʼolundi lutambi lwʼeyĩkwa. 

Nʼoyukingira omo nzira yʼolũkyo lwʼelutambi lwʼeyĩkwa asyahuluka omo nzira 

yʼolũkyo lwʼolundi lutambi lwʼendata. Sihali mundu oyo wasyasuba omo nzira 

yʼolũkyo olo ingiramo, nĩkwa asyahuluka nʼerigenda erĩlolya embere siwe.  

10Nʼomugulu bakingira, omunya-mwami asyayamo omo katĩkatĩ kabo, nʼomugulu 

bakahuluka, asyahuluka.  

11Nʼomo biro bikulu nʼomo biro byʼeryusa ebyahanawa, obuhere bwʼeyĩsyano 

yʼengano bwasyabya kitiri kiguma haguma nʼenume yʼende, nʼekitiri kiguma haguma 

nʼembangale, na busana nʼehyana hyʼembũlĩ ngoko mundu akatoka eriha, nʼetsũpa 

yʼamagũta oko kitiri kiguma.  

12Nʼomugulu omunya-mwami akabana obuhere bwʼerĩhĩtya, nʼobuhere 

bwʼerĩokererya, kutse amahere wʼobuholo ngʼobuhere bwʼerĩhĩtya oko Mwami 

Mukulu, omundu asyamukingulira, olũkyo olũkalolaya endata lwasyakingulwa 

busana naye. Naye asyabana obuhere buwe bwʼerĩokererya nʼamahere wuwe 

wʼobuholo ngoko akanakola oko kiro kyʼeSabato. Neryo asyahuluka, nʼolũkyo 

lwasyakingwa enyũma wʼerihuluka liwe.  

13Nenyũ mwasyabana obuli kiro ekyana kyʼembũlĩ kyʼomwaka muguma ekite ko 

kĩtĩngũ eribya buhere bwʼerĩokererya oko Mwami Mukulu. Obuli ngyakya 

mwasyabanakyo.  

14Kandi mwasyabana obuhere bwʼeyĩsyano yʼengano haguma nabo obuli ngyakya, 

ekitswe kiguma kyʼendatu kyʼekitiri, nʼekitswe kiguma kyʼebisatu kyʼetsũpa nguma 

yʼamagũta, erĩheherya eyĩsyano eyĩnogĩre. Obuhere bwʼeyĩsyano yʼengano oko 

Mwami Mukulu ebiro byosĩ omwʼihamula eritendisyahwa.  

15Litya basyabana ekyana kyʼembũlĩ batya, nʼobuhere bwʼeyĩsyano, nʼamagũta, obuli 

ngyakya, eribya buhere bwʼerĩokererya obutyusa.  

16Omukama Iye Omwami Mukulu akabũga ati, Omunya-mwami amaha olũsũnzo oko 

muguma wʼoko bagala buwe, omo mwandu wuwe, lwasyabya lwʼabagala buwe. Nĩ 

nzĩgalya yabo oko mwandu.  

17Nĩkwa amaha olũsũnzo lwʼomwandu wuwe oko muguma wʼabagombe buwe, 

lwasyabya luwe erĩhĩka oko mwaka wʼobwĩranda. Nʼoko mugulu oyo lwasyasuba oko 

munyamwami. Omwandu wuwe asyabya busana nʼabagala buwe basa. Asyabya 

wabo.  

18Kandi omunya-mwami sĩendĩsyasyĩmya oko mwandu wʼabandu, erihigabo omo 

nzĩgalya yabo. Asyaha abagala buwe omwandu omo bũsokĩ buwe, abandu bage 

sibapanzawe omundu oko nzĩgalya yiwe.  

19Neryo mwanyĩlabya omo bwingiriro, obwabya hakũhĩ nʼolũkyo, erĩhĩka omo 

byumba bĩbũyĩrĩre byʼabahererĩ, ebĩlolĩrye ebwanga bwʼelutambi lwʼendata, neryo 

lebaya, habya omwanya oko luhande lwʼenyũma olũlolĩrye eyĩkwa.  

20Neryo mwambwira ati, Hano hʼabahereri basyahũka obuhere bwʼolubanza 

nʼobuhere bwʼebibi, nʼaho basyokya obuhere bwʼeyĩsyano yʼengano, isibaletago 

eyĩhya omo kibuga kyʼeyĩhya erĩlabya obũbũyĩrĩre oko bandu.  

21Neryo mwanyĩhũlũkya omo kibuga kyʼeyĩhya, mwanyĩlabya oko syongonde ĩnĩ 

syʼekibuga. Neryo lebaya, omo buli ngonde yʼekibuga ihali kindi kibuga kyike.  

22Nʼomo ngonde ĩnĩ syʼekibuga habya ebibuga ĩbĩtĩmbĩre. Obuli bwabyo ini metere 21 

nʼobugali bwabyo ini metere 16. Ebĩ bini omo syongonde byabya lulengo luguma.  

23Kandi habya ekĩyĩte ekĩtĩmbĩre kubyo kyʼamatafalĩ, ĩkĩtĩmbĩre oko bini byosĩ, 

nʼahʼerĩhũka mohakwikwa eyĩkwa oko milondo yʼekĩyĩte oko mbande syosĩ. 

24Neryo mwambwira ati, Eyĩ ni myanya yʼerĩhũkamo, aho abakolĩ bʼenyũmba 

basyahũkĩra abandu esyohongo syabo.  

Ezekĩelĩ 47 

Olũsĩ olukahuluka erĩlũa omo hekalũ 

1Neryo mwaswanyireta oko lũyĩ lwʼenyũmba. Neryo lebaya, amagetsi akahuluka 

eyĩkwa oko kibanza kyʼenyũmba erĩlolya endata kusangwa enyũmba yabya ĩlolĩrye 

ebwanga bwʼendata. Nʼamagetsi abya akasenda akalũa eyĩkwa, oko luhande lwʼamali, 

lwʼenyũmba, oko lutambi lwʼeyĩkwa lwʼekiherero.  

2Neryo mwanyĩhũlũkya eyĩhya omo nzira yʼolũkyo lwʼelutambi lwʼendata, neryo 

mwanyĩtĩmbya omo nzira yʼeyĩhya erĩhĩka oko lũkyo lwʼeyĩhya, omo nzira 

eyĩkalolaya endata. Neryo lebaya, amagetsi abya akasenda akalũa oko luhande 

lwʼelutambi lwʼeyĩkwa.  

3Omugulu omundu oyo aya ebwanga bwʼendata nʼolukoba omo byala biwe, neryo 

mwalenga metere 519, neryo mwanyĩlabya omo magetsi ayo, nʼamagetsi mwahĩka 

oko makongũlo.  

4Kandi mwalenga metere 519, neryo mwanyĩlabya omo magetsi ayo, nʼamagetsi 

mwahĩka oko marwĩ. Kandi mwalenga metere 519, mwanyĩlabya omo magetsi, 

nʼamagetsi mwahĩka omo mbindi.  

5Nʼenyũma wʼaho mwalenga metere 519, mohabya olũsĩ Isinangatoka erisoka; 

kusangwa amagetsi mũsũla, amagetsi wʼeritsihamo, olũsĩ olutelwangatoka erisokwa.  

6Neryo mwabũga nage ati, Omugala wʼomundu wanamalangira ekĩ kwehĩ? Neryo 

mwanyireta mwanyĩsũbya oko mukyingyi wʼolũsĩ.  

7Neryo omugulu nasubula, lebaya, oko mukyingyi wʼolũsĩ ihali emiti mingi kutsibu 

oko mukyingyi oyũ nʼoko gundi olya. 

8Neryo mwambwira ati, Amagetsi aya akahuluka nʼeriya oko kihugo kyʼendata, 

nʼeriandagalira omo Araba. Neryo akalolaya omo ngetsi. Amagetsi akasendĩbawa 

omo ngetsi, nʼamagetsi wʼengetsi akabya mahya-mahya.  

9Neryo obuli kihangikwa ekiriho, ekikakanyirira ehosĩ eyo lũsĩ lukaya, byasyabyaho. 

Kandi lwasyabya mwʼesĩswĩ nene, kusangwa amagetsi aya akayaho, nʼawandi 

magetsi akabya mahya-mahya, nʼobuli kindu kyasyabyaho ehosĩ olũsĩ lukaya.  

10Neryo, abasohĩ basyahangana hakũhĩ nago, erĩtsũka eEngedĩ erĩhĩka eEnglaĩmũ 

hasyabya obusanzo bwʼamataha-taha. Esĩswĩ syabo syasyabya omo mihanda yasyo, 

ngʼesĩswĩ syʼeNgetsi Nene, esyonyingi kutsibu.  

11Nĩkwa obutimba bwaho, nʼekisesa kyaho, sibyendisyabya bihya-bihya. Hasyasĩgwa 

busana nʼomũnyũ.  

12Nʼahakũhĩ nʼolũsĩ oko mukyingyi walo oko luhande olũ nʼoko luhande lulya, 

hasyalasa obuli muti busana nʼakalyo. Ebikoma byayo sibyendisyuma, kutse ebĩgũma 

byayo sibyendisyabula. Yasyahetya ebĩgũma obuli mukera, kusangwa amagetsi waho 

akasenda akahuluka ahabũyĩrĩre. Nʼebĩgũma byayo byasyabya busana nʼakalyo 

nʼebikoma byayo byasyabya busana nʼerĩlamya.  

Erigaba ekihugo oko bihanda erĩkũmĩ nʼebibiri 

13Omukama Iye Omwami Mukulu ati, Oyũ asyabya mutano ogo mwasyagabira 

kwʼekihugo eribya omwandu omo katĩkatĩ kʼebihanda ĩkũmĩ nʼebibiri bya Ĩsraelĩ. 

Yosefũ asyabya na mbibi ĩbĩrĩ.  

14Mwasyagabakyo mo mwandu ogundi ngʼogundi, kusangwa nalahĩraya erihakyo 

abotata wenyũ. Nʼekihugo ekĩ kyasyabya kyenyũ mo mwandu.  

15Nʼoyũ go mutano wʼekihugo: Oko luhande lwʼelutambi lwʼendata, erĩtsũka oko 

Ngetsi Nene, omo nzira yʼeHetĩlonĩ, erĩhĩka oko bwingiriro bwʼeZedada;  

16Hamatĩ, Berota, Sĩbraĩmũ, ekiri omo katĩkatĩ kʼomutano wʼeDamasekĩ nʼomutano 

wʼeHamatĩ: Hazorĩ-Hatĩkonĩ, owali oko mutano wʼeHaũranĩ.  

17Nʼomutano erĩtsũka oko ngetsi, asyabya eHazorĩnonĩ oko mutano wʼeDamasekĩ, 

nʼelutambi erĩlolya elutambi lwʼendata ni mutano wʼeHamatĩ. Oyũ go mutano 

wʼelutambi lwʼendata.  

18Nʼoluhande lwʼendata, erĩtsũka omo katĩkatĩ kʼeHaũranĩ nʼeDamasekĩ nʼeGĩleadĩ 

nʼekihugo kya Ĩsraelĩ, hasyabya eYorodanĩ, erĩtsũka oko mutano wʼelutambi 

lwʼendata erĩhĩka oko ngetsi yʼendata mwasyalengaho. Olũ lo luhande lwʼendata. 

19Nʼoluhande lwʼelutambi lwʼeyĩkwa erĩlolya elutambi lwʼeyĩkwa asyalaba erĩtsũka 

eTamarĩ erĩhĩka oko magetsi wʼeMerĩbotĩ-Kadesĩ, erĩhĩka oko Kũsĩ kʼeMĩsĩrĩ, erĩhĩka 

oko Ngetsi Nene. Oyũ ni mutano wʼelutambi lwʼeyĩkwa erĩlolya elutambi lwʼeyĩkwa.  

20Nʼoluhande lwʼeyĩkwa lwasyabya Ngetsi Nene, erĩtsũka oko mutano wʼelutambi 

lwʼeyĩkwa erĩhĩka eyisirya wʼeLebo-hamatĩ. Olũ lo luhande lwʼeyĩkwa.  

21Ko mwasyayigabira ekihugo ekĩ kyo mutya omo katĩkatĩ kenyũ, ngʼebihanda bya 

Ĩsraelĩ ko biri.  

22Neryo mwasyagabakyo omwʼigereka busana nʼomwandu omo katĩkatĩ kenyũ nʼoko 

bʼehandi nʼomo katĩkatĩ kʼabʼehandi abakabungira omo katĩkatĩ kenyũ, abasyabuta 

abana omo katĩkatĩ kenyũ. Nabo basyabya ũkwʼĩnywe ngʼababutwa bʼeka omo 

katĩkatĩ kʼabana ba Ĩsraelĩ. Basyalya omwandu haguma nenyũ omo bihanda bya 

Ĩsraelĩ.  

23Neryo kyasyabya, omo kihanda ekyo owʼehandi akabungira, ye nʼeyo mwasyamuha 

omwandu wuwe, Omukama iye Omwami Mukulu atya.  

 

Ezekĩelĩ 48 

Amena wʼebihanda erĩkũmĩ nʼebibiri 

1Amena wʼebihanda waya: Erĩtsũka oko ndũlĩ yʼelutambi lwʼendata, hakũhĩ nʼenzira 

yʼeHetĩlonĩ erĩhĩka oko bwingiriro bwʼeHamatĩ na Hazarĩ-Enanĩ oko mutano 

wʼeDamasekĩ, erĩlolya elutambi lwʼendata hakũhĩ nʼeHamatĩ, erĩtsũka endata nʼeriya 

eyĩkwa, olubibi luguma ni lwa Danĩ. 

2Nʼoko mutano wa Danĩ, erĩtsũka oko luhande lwʼendata erĩhĩka oko luhande 

lwʼeyĩkwa, olubibi luguma ni lwa Aserĩ.  

3Nʼoko mutano wa Aserĩ, erĩtsũka oluhande lwʼendata erĩhĩka oko luhande 

lwʼeyĩkwa, Nafũtalĩ, olubibi luguma.  

4Nʼoko mutano wa Nafũtalĩ, erĩtsũka oko luhande lwʼendata erĩhĩka oko luhande 

lwʼeyĩkwa, Manase olubibi luguma.  

5Nʼoko mutano wa Manase erĩtsũka oko luhande lwʼendata erĩhĩka oko luhande 

lwʼeyĩkwa, Efũraĩmũ olubibi luguma.  

6Nʼoko mutano wa Efũraĩmũ, erĩtsũka oko luhande lwʼendata erĩhĩka oko luhande 

lwʼeyĩkwa, Rũbenĩ olubibi luguma.  

7Nʼoko mutano wa Rũbenĩ, erĩtsũka oko luhande lwʼendata erĩhĩka oko luhande 

lwʼeyĩkwa, Yũda, olubibi luguma.  

8Nʼoko mutano wa Yũda, erĩtsũka oko luhande lwʼendata erĩhĩka oko luhande 

lwʼeyĩkwa, hasyabya erĩgabo eryo mwasyasolola, ni metere 12,955 oko bugali 

bwalyo, nʼobuli bwalyo ngʼolubibi luguma, erĩtsũka oko luhande lwʼendata erĩhĩka 

oko luhande lwʼeyĩkwa. Nʼahabũyĩrĩre hasyabya omo katĩkatĩ kalyo.  

9Erĩgabo eryo mwasyasolola busana nʼOmwami Mukulu lyasyabya omo buli bwalyo 

metere 12,955, nʼobugali bwalyo metere 5,182. 

10Neryo erĩgabo lĩbũyĩrĩre lyasyabya busana nʼabahererĩ, erĩlolya elutambi lwʼendata 

obuli bwʼemetere 12,955, nʼobugali erĩlolya eluhande lwʼeyĩkwa ni metere 5,182, 

nʼobugali erĩlolya oko luhande lwʼendata ni metere 5,182, nʼobuli erĩlolya elutambi 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1511 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

lwʼeyĩkwa ni metere 12,955. Nʼahabũyĩrĩre hʼOmwami Mukulu hasyabya omo 

katĩkatĩ kalyo.  

11Lyasyabya busana nʼabahererĩ abagala ba Zadokĩ ababirihigulwa, ababĩrĩteya 

erihana lyage, abatatswa omugulu abana ba Ĩsraelĩ batswa, ngʼAbalawĩ abatala.  

12Nalyo lyasyabya erĩgabo busana nabo omo magabo wʼekitaka, omwanya abũyĩrĩre 

kutsibu, oko mutano wʼAbalawĩ.  

13Nʼerĩhereranĩa oko mutano wʼabahererĩ, Abalawĩ basyabya nʼemetere 12,955 mo 

buli, nʼobugali bwʼemetere 5,182. Obuli bosĩ bwasyabya metere 12,955, nʼobugali 

bwʼemetere 5,182. 

14Sĩbasyegũlaya kũlyo nʼahake, kutse erĩhĩnganĩalyo kutse erĩhĩtyalyo, kusangwa 

lĩbũyĩrĩre oko Mwami Mukulu.  

15Nʼemetere 2,591 eyĩsakĩre omo bugali bwalyo, nʼemetere 12,955 yʼobuli, byasyabya 

busana nʼabandu bosĩ busana nʼomũyĩ, na busana nʼamanyũmba wʼerĩĩkala na busana 

nʼemyanya buyira, nʼomũyĩ asyabya omo katĩkatĩ kalyo.  

16Nʼolulengo lwalyo lolũ: oko luhande lwʼelutambi lwʼendata metere 2,332, 

nʼoluhande lwʼolundi lutambi lwʼeyĩkwa ni metere 2,332, nʼoko luhande lwʼendata ni 

metere 2,332, nʼoko luhande lwʼeyĩkwa ni metere 2,332.  

17Nʼomũyĩ asyabya nʼemyanya, erĩlolya elutambi lwʼendata, ni metere 130, nʼoko 

lundi lutambi lwʼeyĩkwa, ni metere 130, nʼoko luhande lwʼendata ni metere 130, 

nʼoko luhande lwʼeyĩkwa, ni metere 130.  

18Nʼolwasĩgalira oko buli bwago bũhererenĩe nʼerĩgabo lĩbũyĩrĩre, bwasyabya metere 

5,182 erilola ebwanga bwʼendata, ni metere 5,182 erilola ebwanga bwʼeyĩkwa, kandi 

lyasyahereranĩa nʼerĩgabo lĩbũyĩrĩre. Nʼebyalya ebikeramo byasyabya kalyo busana 

nʼabakakola omũbĩrĩ abʼomũyĩ.  

19Nʼabakola omũbĩrĩ bʼomũyĩ, abʼebihanda byosĩ bya Ĩsraelĩ basyalimalyo.  

20Obuli bwʼerĩgabo lyosĩ bwasyabya metere 12,955, nʼobugali bwalyo ha nʼaho. 

Mwasyasolola erĩgabo lĩbũyĩrĩre, eriringirirene oko mbande ĩnĩ, haguma nʼekitaka 

kyʼomũyĩ.  

Olubibi lwʼomunya-mwami 

21Nʼolwasyasĩgalira lwasyabya busana nʼomunya-mwami, oko luhande luguma nʼoko 

lundi lwʼerĩgabo lĩbũyĩrĩre haguma nʼekitaka, kyʼomũyĩ. Embere syʼemetere 12,955 

yʼerĩgabo erilola oko mutano wʼendata, kandi ebwanga bwʼeyĩkwa embere syʼemetere 

12,955, erilola oko mutano wʼeyĩkwa, nʼerĩhereranĩa nʼamagabo, lyasyabya busana 

nʼomunya-mwami. Nʼerĩgabo lĩbũyĩrĩre, nʼabahũyĩrĩre hʼenyũmba byasyabya omo 

katĩkatĩ kalyo.  

22Kandi eyĩhya oko kitaka kyʼAbalawĩ, nʼeyĩhya oko kitaka kyʼomũyĩ, kusangwa 

ebiri omo katĩkatĩ kʼolubibi lwʼomunya-mwami, ebyosĩ omo katĩkatĩ kʼomutano wa 

Yũda nʼomutano wa Benyamĩna, byasyabya busana nʼomunya-mwami.  

Esyombibi syʼebindi bihanda bitanu 

23Nĩkwa busana nʼebindi bihanda: erĩtsũka oko luhande lwʼendata erĩhĩka oko 

luhande lwʼeyĩkwa, busana na Benyamĩna olubibi luguma.  

24Nʼoko mũsĩke wʼomutano wa Benyamĩna, erĩtsũka oko luhande lwʼendata erĩhĩka 

oko luhande lwʼeyĩkwa, busana na Sĩmeonĩ olubibi luguma.  

25Nʼoko mũsĩke wʼomutano wa Sĩmeonĩ, erĩtsũka oko luhande lwʼendata erĩhĩka oko 

luhande lwʼeyĩkwa, busana na Ĩsakara olubibi luguma.  

26Nʼoko mũsĩke wʼomutano wa Ĩsakara erĩtsũka oko luhande lwʼendata erĩhĩka oko 

luhande lwʼeyĩkwa, busana na Zebũlũnĩ olubibi luguma.  

27Nʼoko mũsĩke wʼomutano wa Zebũlũnĩ erĩtsũka oko luhande lwʼendata erĩhĩka oko 

luhande lwʼeyĩkwa, busana na Gadĩ olubibi luguma.  

28Nʼoko mũsĩke gʼomutano wa Gadĩ, oko luhande lwʼelutambi lwʼeyĩkwa erilola 

elutambi, omutano asyabya erĩtsũka eTamarĩ erĩhĩka oko magetsi wʼeMerĩbatĩ-

Kadesĩ, erĩhĩka oko Kũsĩ kʼeMĩsĩrĩ, oko Ngetsi Nene.  

29Ekĩ ni kitaka mwasyagabakyo omwʼigereka oko bihanda bya Ĩsraelĩ eribya mwandu 

nʼaya ni magabo wabo, Omukama Iye Omwami Mukulu atya.  

Esyongyo syʼomũyĩ 

30Esĩ sye syongyo syʼomũyĩ esyʼerĩlũamo: oko luhande lwʼelutambi lwʼendata 

erirenga ni metere 2,250.  

31Syasyabya esyongyo syʼomũyĩ esikahulawa omo mena wʼebihanda bya Ĩsraelĩ, 

esyongyo ĩsatu oko luhande lwʼelutambi lwʼendata: olũkyo luguma lwa Rũbenĩ; 

olũkyo luguma lwa Yũda; olũkyo luguma lwa Lawĩ.  

32Nʼoko luhande lwʼendata metere 2,250, hasyabya esyongyo ĩsatu: olũkyo luguma 

lwa Yosefũ; olũkyo luguma lwa Benyamĩna; olũkyo luguma lwa Danĩ.  

33Nʼoko lundi luhande lwʼelutambi lwʼeyĩkwa, omo lulengo ni metere 2,250; 

hasyabya, esyongyo ĩsatu: olũkyo luguma lwa Sĩmeonĩ; olũkyo luguma lwa Ĩsakarĩ; 

olũkyo luguma lwa Zebũlũnĩ.  

34Nʼoko luhande lwʼeyĩkwa metere 2,250, hasyabya esyongyo ĩsatu: olũkyo luguma 

lwa Gadĩ; olũkyo luguma lwa Aserĩ; olũkyo luguma lwa Nafũtalĩ.  

35Erĩtĩmba oko mũyĩ hasyabya metere 9,000; nʼerĩna lyʼomũyĩ oyo erĩtsũka ekiro 

ekyo lyasyabya: Omwami Mukulu ali aho.  

Danĩelĩ 

Danĩelĩ 1 

Danĩelĩ nʼabalĩkyabo basatu bakagana akalyo kʼOmwami 

1Oko mwaka wʼakasatu wʼeritabala lya Yehoyakĩmũ omwami wʼeYũda, 

Nebũkadeneza, omwami wʼeBabelĩ mwasa eYerũsalema, mwagoterago. 

2Nʼomukama mwahĩra Yehoyakĩmũ omwami wʼeYũda omo byala biwe, nʼekihande 

kyʼebindu byʼenyũmba ya Nyamuhanga; mwahekerabyo omo kihugo kyʼeSĩnarĩ oko 

nyũmba ya nyamuhanga wuwe, mwĩngĩrya ebindu ebyo, omo kigona kya 

nyamuhanga wuwe.  

3Omwami mwabũga na Aspenazĩ omukulu wʼebikonwe biwe, ati balete abandi 

bʼabana ba Ĩsraelĩ, lo lubuto lwʼabami nʼolwʼesyongũla;  

4abalwana abate ko kĩtĩngũ, nĩkwa ababuya, nʼabanyima omo menge gosĩ, nʼabawite 

eriminya, nʼabenge-benge Omwʼiminya, nʼabawite amaka wʼerihangana omo nyũmba 

yʼOmwami; kandi ati akangĩrĩrayebo amenge wʼomũbũge wʼAbakaldea.  

5Nʼomwami mwahamulirabo erĩgabo lyʼobuli kiro lyʼebisi-bisi byʼOmwami, nʼoko 

bĩnyũ ebyo akapũlaya, kandi ati bakangĩrĩrĩbawe emyaka ĩsatu; neryo oko ndũlĩ yayo 

bahangane embere syʼOmwami.  

6Omo katĩkatĩ kʼabandu aba habya abana bʼeYũda, Danĩelĩ, Hanania, Mĩsaelĩ na 

Azaria.  

7Omukulu wʼebikonwe mwalukabo amena; mwaha Danĩelĩ erĩna lya Beltesaza, nʼuku 

Hanania erĩna lya Sadĩrakĩ; nʼuku Mĩsaelĩ, Mesakĩ; nʼuku Azaria Abedenego.  

8Nĩkwa Danĩelĩ mwayĩsũnza omo mutima wuwe eritindayĩtsandya omo bisi-bisi 

byʼOmwami, kutse omo bĩnyũ ebyo apũlaya; kyaleka iniasaba omukulu wʼebikonwe 

ati sĩayĩtsandaye.  

9Nĩkwa Nyamuhanga mwaleka Danĩelĩ ĩnĩalĩgwa nʼerisasirwa omo meso wʼomukulu 

wʼabakonĩre.  

10Neryo omukulu wʼebikonwe mwabwira Danĩelĩ ati, Ngubaha omwami omukama 

wage, oyo wabahamulira ebyalya byenyũ nʼerĩpũlya lyenyũ; kusangwa busana nakĩ 

angalebya amũsũ wenyũ ĩsĩakomĩre ngʼamũsũ wʼabandi balwana abʼemyaka yenyũ 

kwehĩ? litya ĩmũkĩtĩsaya omutwe wage embere syʼOmwami.  

11Neryo Danĩelĩ mwabwira omũhanganĩrĩ oyo mukulu wʼebikonwe ahĩra ukwʼabo 

Danĩelĩ, Hanania, na Mĩsaelĩ na Azaria ati, Ngakugonga-gonga nyiti,  

12Ulenge abagombe bawe, ebiro ĩkũmĩ; batuhe esyonyenyĩ tulye, nʼamagetsi tũpũlaye.  

13Neryo amũsũ wetu asamalirawe embere syawe, nʼamũsũ wʼabandi balwana 

abakalya ebisi-bisi byʼOmwami; neryo ukolere abagombe bawe ngoko wamalebya.  

Abo Danĩelĩ bamasĩnga abandi 

14Neryo mwahulikirirabo omo mwatsi oyũ, mwalengabo ebiro ĩkũmĩ. 

15Nʼebiro ĩkũmĩ ebyo byabere byabihwa amũsũ wabo mwatendera kwilaba, nʼemibiri 

yabo moyanyenyeta kwilaba abalwana bosĩ abalya oko bisi-bisi byʼOmwami.  

16Neryo Omũhanganĩrĩ mwalũsya ebisi-bisi byabo, nʼebĩnyũ ebyo bangapũlĩrye, 

mwahabo esyonyenyĩ.  

17Nĩkwa abalwana bani aba, Nyamuhanga mwahabo eriminya, nʼobuminye omwʼiga 

lyosĩ, nʼamenge; kandi Danĩelĩ abya nʼobowĩka omo syonzolĩ nʼomwʼilota.  

18Neryo ebiro ebyo byabere byabihwa ebyo mwami ahamula erĩĩngĩryabo, omukulu 

wʼabakonĩre mwaletabo embere sya Nebũkadeneza.  

19Nʼomwami mwakanĩa haguma nabo; nʼomo katĩkatĩ kabo abosĩ mohatabanika oyuli 

nga Danĩelĩ, na Hanania, na Mĩsaelĩ, na Azaria; busana nʼekyo mobahangana embere 

syʼOmwami.  

20Nʼomo myatsi yosĩ yʼamenge nʼobowĩka, umwʼebyo mwami abũlayabo; 

mwalebyabo ĩbanowene engendo ĩkũmĩ kwilaba abasaki nʼabalagũlĩ ababya omo 

butabale buwe bosĩ.  

21Na Danĩelĩ mwabyaho erĩhĩka oko mwaka wʼerĩmbere wʼOmwami Kĩro.  

 

Danĩelĩ 2 

Omwami akibirirawa erilota liwe 

1Oko mwaka wʼakabiri wʼeritabala lya Nebũkadeneza, Nebũkadeneza mwalota 

esyonzolĩ, nʼomutima wuwe mwakukubala, nʼotũgotserĩ tuwe motwamuhwako.  

2Neryo omwami mwahamula abasaki nʼabakũmũ nʼabalagũlĩ, nʼAbakaldea, ati 

babirikirawe eribikulira omwami erilota liwe. Neryo mobahangana embere 

syʼomwami.  

3Nʼomwami mwabwirabo ati, Mongalota esyonzolĩ, nʼomutima wage akasũsũmana 

busana nʼerisonda eriminya erilota eryo.  

4Neryo Abakaldea mobabwira omwami omo mũbũge wʼEkiaramia bati, Uwe mwami 

ukote; ubwire abagombe bawe erilota eryo, netu tukandibikulalyo.  

5Neryo omwami mwasũbĩryabo mwabwira Abakaldea ati, Namasoha nyiti, 

mwamatindanyĩmĩnyĩsya erilota eryo, nʼeribikulalyo mwasyatsũtsangwa mo bihande 

bihande, nʼamanyũmba wenyũ iniayirwa mo kyabũ.  

6Nĩkwa mwamanyĩkangya erilota eryo nʼeribikulalyo, nasyabaha endũndĩ nʼoluhembo 

nʼerĩsĩkya lĩnene; neryo mũnyĩmĩnyĩsaye erilota eryo nʼeribikulalyo.  

7Nabo mobamũsũbĩrya engendo yʼakabiri bati. Omwami abwire abagombe buwe 

erilota eryo, netu tũkandĩkangya eribikulalyo.  

8Omwami mwasũbĩrya ati, Nyĩnasĩ kwenene ko mukasonda erĩyĩhambũlya, kusangwa 

mwabirilangira ko nabirisoha omwatsi,  

9nyiti mwamatindanyĩmĩnyĩsya erilota eryo, hali kihano kiguma kisa busana nenyũ. 

Kusangwa mwabirimirana ebĩnywa byʼamabehĩ nʼebĩnywa bibi erĩbũga embere 

syage, erĩhĩka aho mugulu asyahwera; neryo mumbwire erilota eryo, neryo 

nasyaminya ko mwasyatoka erĩnyĩkangya eribikulalyo.  

10Neryo Abakaldea mobasũbĩrya embere syʼOmwami bati, Sihali mundu omo kihugo 

oyo wangatoka erĩkangya omwatsi wʼOmwami, kusangwa sihali mwami, nʼomukama, 

kutse mũtabalĩ oyo wabĩrĩbũlya omwatsi ngʼoyũ oko musaki, kutse oko mũkũmũ, 

kutse Omukaldea.  

11Kandi ni mwatsi owatebanika na mũhwa ogo mwami akabũlaya, kandi sihali gundi 

mundu wangatoka erĩmĩnyĩsyago omwami, sye nʼesyonyamuhanga, esitawite 

ahʼerĩĩkala haguma nʼabandu.  

12Busana nʼomwatsi oyũ, omwami mwahitana mwakarama kutsibu, mwahamula 

erilalika abandu bosĩ bʼamenge bʼeBabelĩ.  

13Neryo ehamũlĩ eyo yʼerĩĩta abʼamenge moyahuluka, neryo mobasondya Danĩelĩ 

nʼabalĩkyabo bati bĩtawe.  

Danĩelĩ akabikula erilota lyʼOmwami 

14Neryo Danĩelĩ mwasũbĩrya omo bũganĩrya nʼamenge uku Arĩokĩ omukulu 

wʼabateya bʼomwami oyo wahuluka erĩĩta abʼamenge bʼAbanya Babelĩ.  

15Neryo Danĩelĩ mwasũbĩrya mwabwira Arĩokĩ omukulu wʼOmwami ati, Busana nakĩ 

erihamula lyʼOmwami lĩkalĩre litya kwehĩ? Neryo Arĩokĩ mwakanĩrya Danĩelĩ 

omwatsi oyo.  

16Neryo Danĩelĩ mwingira ewʼomwami, mwabũlya omwami erimuha endambĩ, 

iniatoka erĩkangya omwami eribikula eryo.  

17Neryo Danĩelĩ mwaya ewuwe, mwatũlĩra omwatsi oyo gʼuku Hanania, na Mĩsaelĩ, 

na Azaria abalĩkyabo.  

18Ati, basondaye eriganyira lya Nyamuhanga wʼelubula busana nʼekĩbĩsĩre ekĩ; 

Danĩelĩ nʼabalĩkyabo sibahere haguma nʼabandi bandu bʼamenge bʼeBabelĩ.  

19Neryo Danĩelĩ mwabĩsũlĩrwa ekĩbĩsĩre ekyo, omwʼilota lyʼesyonzolĩ omo kiro. 

Neryo Danĩelĩ mwapipa Nyamuhanga wʼelubula.  

20Danĩelĩ mwasũbĩrya mwabũga ati, Erĩna lya Nyamuhanga lipipawe kera na kera; 

kusangwa amenge nʼobũtokĩ ni biwe.  

21Kandi akabindula emigulu nʼebirimo; akasingula abami, kandi ĩnĩasĩngya abami; 

akaha amenge oko bʼamenge, akaha eriminya oko banyima;  

22akabĩsũla emyatsi eyʼehali nʼeyĩbĩsĩre; akaminya ebiri omo mwĩrĩmya, nʼekyakakala 

kĩkere haguma naye.  

23Ngakuha ewasĩngya, ngakupipa, uwe Nyamuhanga wʼabotata wage, uwe wanyiha 

amenge nʼobũtokĩ, na lino wabĩrĩnyĩmĩnyĩsya ebyo twakusondako; kusangwa 

wabĩrĩtũmĩnyĩsya omwatsi wʼOmwami.  

24Neryo Danĩelĩ mwaya ewa Arĩokĩ, oyo mwami ahamula erĩherya abʼamenge 

bʼeBabelĩ; mwayamubwira ati, Sũheraye abʼamenge bʼeBabelĩ; unyitwale embere 

syʼOmwami, nage ngandĩkangya omwami eribikula eryo.  

Danĩelĩ embere syʼOmwami 

25Neryo Arĩokĩ mwatwala Danĩelĩ embere syʼOmwami lũba, mwamubwira ati, 

Namabana omundu gʼoko bandu bʼeYũda abahũngawa, akandĩmĩnyĩsya omwami 

eribikulalyo.  

26Nʼomwami mwasũbĩrya mwabwira Danĩelĩ oyo wabya akahulwa mo Beltesaza, ati, 

Wanganatoka erĩnyĩmĩnyĩsya erilota eryo nabirilangira, nʼeribikula lyalyo kwehĩ?  

27Danĩelĩ mwasũbĩrya embere syʼOmwami, ati, Ekĩbĩsĩre ekyo mwami akabũlaya 

abandu bʼamenge, nʼabasaki, nʼabalagũlĩ, kutse abakũmũ sibangatoka erĩbĩsũlĩra 

omwami. 

28Nĩkwa hali Nyamuhanga elubula oyũkabĩsũla ebĩbĩsĩre, naye abĩrĩmĩnyĩsya 

Nebũkadeneza ebikandisyabya oko biro byʼenyũma. Erilota lyawe, nʼesyonzolĩ 

syʼomutwe wawe oko ngyingo yawe byebĩ.  

29Nĩkwa uwe mwamĩ, amalengekanĩa wawe awakũhĩkako oko ngyingo yawe, bye 

bikandisyabya enyũma; nʼoyũkabĩsũla ebĩbĩsĩre abĩrĩkũmĩnyĩsya ebikandisyabya.  

30Nĩkwa ĩngye, ekĩbĩsĩre ekĩ sikyetabĩsũlwa ũkwʼĩngye, busana nʼamenge ago ngwite 

kwilaba abandi abaliho, nĩkwa busana nʼerĩmĩnyĩsya omwami eribikula lyasyo, 

iwatoka, eriminya amaganĩrya wʼomutima wawe.  

Danĩelĩ akabikula esyonzolĩ 

31Uwe mwami, mowalangira, neryo lebaya habya esanamu nene. Esanamu eyo yabya 

nene, nʼerĩkangabasanĩa lyayo lyabya libuya, moyahangana embere syawe, nʼerisosa 

lyayo lyabya lĩsũsũmenĩe.  

32Nĩkwa omutwe wʼesanamu eyo abya wʼesyamagetsi esĩtũkwĩre, nʼekĩkũba 

nʼamaboko wayo byabya byʼesyʼekĩtsĩpa, enda yayo nʼembindi yayo byabya 

byʼemiringa,  

33emihimbi yayo yabya yʼekyuma, ebisando byayo byabya ekitswe kyʼekyuma 

nʼekitswe kyʼeribumba.  

34Kandi wabya ukasamalira erĩhĩka aho erĩbwe eryabatsawa butsira byala, nalyo 

molyaswĩrya esanamu eyo oko bisando byayo ebyabya byʼekyuma nʼeribumba, 

molyatulangabyo mo bihande bihande.  

35Neryo ekyuma ekyo nʼeribumba eryo, nʼomulinga, nʼekĩtsĩpa, nʼesyamagetsi, 

mobyatulangwa mo bihande bihande oko saa nguma, mobyabya ngʼomusunga omo 

bĩhũmbĩro omugulu wʼobugoma; neryo erihunga molyagũlũkyabyo, neryo 

mobitaswabanika nʼahake; nʼerĩbwe eryo eryaswĩraya esanamu molyabya kitwa 

kinene, molyũsũlya ekihugo kyosĩ.  

36Erilota lyeryo, netu tũkandĩbũga eribikula lyalyo embere syʼOmwami, 

37Uwe mwami uli mwami wʼabami, na Nyamuhanga wʼelubula abirikuha obwami, 

nʼobũtokĩ, nʼamaka, nʼolukengerwa;  

38nʼehosĩ aho abana bʼabandu bĩkere, esyonyama syʼomolĩ, nʼesyonyonyũ syʼekyanya 

abĩrĩhĩrasyo omo byala byawe, abĩrĩkũtabalĩsya kusyo esyosĩ. Uwe uli mutwe 

wʼesyamagetsi. 

39Nʼenyũma ukʼuwe obundi bwami bwasyahangana obuke kwilaba obwawe; kandi 

obundi bwami bwʼakasatu bʼomulinga obukasyatabala ekihugo kyosĩ.  

40Nʼobwami bwʼakani bwasyabya nʼamaka ngʼekyuma, kusangwa ngoko ekyuma 

kikatulanga ebihande bihande nʼerĩkĩnda ebindu byosĩ, kandi ngoko ekyuma 

kĩkahĩmata ebyosĩ ebĩ, ko bwasyatulangago mo bihande bihande nʼerĩhĩmatago.  

41Kandi ngoko walangira ebisando nʼamano, ekitswe kyʼeribumba lyʼomũbũmbĩ 

nʼekitswe kyʼekyuma, bwasyabya bwami obugabene; nĩkwa mubo mwasyabya amaka 

wʼekyuma, kusangwa mowalangira ekyuma ĩkĩtũlũngene nʼeribumba lyʼolondo. 

42Kandi ngoko amano wʼebisando abya ekitswe kyʼekyuma nʼekitswe kyʼeribumba, 

obwami obo ko bwasyabya butya ekitswe kyʼamaka nʼekindi kitswe kyasyabya kyolo.  

43Kandi ngoko walangira ekyuma ĩkĩtũlũngene nʼeribumba lyʼolondo, basyatũlũngana 

ĩbakaherũkanaya nʼabandu; nĩkwa sibendisyamatana haguma, ngoko ekyuma 

sikirimatana nʼeribumba. 

44Nʼoko biro byʼabami abo, Nyamuhanga wʼelubula asyahanganĩa obwami 

obũtendĩsyaherĩbwa na kera, kutse eritabala lyabo siryendĩsyasĩgĩrwa abandi bandu; 

nĩkwa bwasyatulanga mo bihande bihande nʼeribuga amami gosĩ aya, nabo 

bwasyahangana kera na kera.  

45Ngoko walangira erĩbwe eryo eryabatsawa omo kitwa butsira ebyala, kandi ngoko 

lyatulanga ekyuma, nʼomulinga, nʼeribumba, nʼekĩtsĩpa nʼesyamagetsi; Nyamuhanga 

mukulu abĩrĩmĩnyĩsya omwami ebikandisyabya enyũma; nʼerilota ni ryʼekwenene, 

nʼeribikula lyalyo sĩrĩhabĩre ni ryʼeriyiketera.  

Omwami akahamaya Danĩelĩ nʼabalĩkyabo basatu 

46Neryo omwami Nebũkadeneza mwatũlama, mwaramya Danĩelĩ, kandi mwahamula 

ati bamuherere amahere nʼobukwa obukakumba ndeke. 

47Neryo omwami mwasũbĩrya Danĩelĩ ati, nene Nyamuhanga wenyũ ni Nyamuhanga 

wʼesyonyamuhanga, nʼOmwami wʼabami, nʼomũbĩsũlĩ wʼebĩbĩsĩre, kusangwa 

wabiritoka erĩbĩsũla ekĩbĩsĩre ekĩ.  

48Neryo omwami mwahamya Danĩelĩ, mwamuha oluhembo lunene lungi, mwamũhĩra 

eritabala oko kihugo kyosĩ kyʼeBabelĩ, mwamũhĩra mo mũtabalĩ mukulu oko bandu 

bʼamenge bosĩ bʼeBabelĩ.  

49Neryo Danĩelĩ mwabũlya omwami naye mwahĩra Sadĩrakĩ na Mesakĩ, na 

Abedenego, babye bakulu bʼemyatsi yosĩ yʼekihugo kyʼeBabelĩ; nĩkwa Danĩelĩ 

mwabya omo lũkyo lwʼOmwami.  

Danĩelĩ 3 

Esanamu ya Nebũkadeneza 

1Omwami Nebũkadeneza mwakokotya esanamu yʼesyamagetsi, obuli bwayo 

bwʼendata bwabya emetere 27, nʼobugali bwayo emetere 2; neryo mwasingikayo omo 

bwerere bwʼeDũra, omo kihugo kyʼeBabelĩ.  

2Neryo Nebũkadeneza mwatuma erĩhĩndanĩa haguma abakama, nʼabasokĩ, 

nʼabatabalĩ, nʼabatswerĩ, nʼababĩkĩ nʼabategekĩ, nʼesyombũyĩ, nʼabatabalĩ bosĩ 

abʼekihugo, base okwʼihamula lyʼesanamu eyo mwami Nebũkadeneza asingika.  

3Neryo abakama nʼabasokĩ, nʼabatabalĩ, nʼabatswerĩ, nʼababĩkĩ, nʼabategekĩ, 

nʼesyombũyĩ, nʼabahangamĩ bosĩ bʼekihugo mobahĩndana haguma erihamula 

esanamu eyo mwami Nebũkadeneza asingika.  

4Neryo omũhamĩrya mwabirikira kutsibu ati, ĩnywe bandu, nʼebihanda, nʼemĩbũge, 

mukahamulawa,  

5omugulu mũkowa emirenge yʼengubi, nʼenyamulera, nʼenanga, nʼenzenze, 

nʼomũgobĩro, nʼamalenga, nʼemihanda yosĩ yʼeriimba, muwe ahisi nʼerĩramya 

esanamu eyo yʼesyamagetsi eyo mwami Nebũkadeneza asingika.  

6Nʼoyutendiwa ahisi nʼerĩramya, asyaguswa oko ndambĩ eyo omwʼirunga lyʼomuliro 

erikagulumira.  

7Neryo oko mugulu oyo, omugulu abandu bakowa emirenge yʼengubi, nʼenyamulera, 

nʼenanga, nʼenzenze, nʼomũgobĩro, nʼamalenga, nʼemihanda yosĩ yʼeriimba, abandu 

bosĩ nʼebihanda, nʼemĩbũge, mobawa ahisi, mobaramya esanamu yʼesyamagetsi eyo 

mwami Nebũkadeneza asingika.  

Abalĩkyabo Danĩelĩ basatu bakagana erĩramya esanamu 

8Neryo oko mugulu oyo Abakaldea mobasa hakũhĩ mobahandikirira Abayũda.  

9Mobasũbĩrya mobabwira omwami Nebũkadeneza bati, Uwe mwami, ukote!  

10Uwe mwami, mowahĩra ehamũlĩ, uti obuli mundu oyo wasyowa emirenge yʼengubi, 

nʼenyamulera, nʼenanga, nʼenzenze, nʼomũgobĩro, nʼamalenga, nʼemihanda yosĩ 

yʼeriimba, asyawa ahisi nʼerĩramya esanamu yʼesyamagetsi.  

11Nʼoyutendiwa ahisi nʼerĩramya, asyaguswa omwʼirunga erikaka mʼomuliro.  

12Hali abandi Bayũda abo wahĩra mo bakulu oko myatsi yʼekihugo kyʼeBabelĩ; ni 

Sadĩrakĩ, na Mesakĩ, na Abedenego. Uwe mwami, abalume aba sibetakukenga; 

sibekolera esyonyamuhanga syawe, kandi sĩberamaya esanamu yʼesyamagetsi eyo 

wasingika.  

13Neryo Nebũkadeneza omwʼihitana liwe nʼerikarama liwe mwahamula ati balete 

Sadĩrakĩ, na Mesakĩ, na Abedenego. Neryo mobaleta abalume abo embere 

syʼOmwami.  

14Neryo Nebũkadeneza mwasũbĩrya mwabwirabo ati, Ĩnywe Sadĩrakĩ, na Mesakĩ, na 

Abedenego, ni kwenene simulikolera esyonyamuhanga syage, kutse erĩramya 

esanamu yʼesyamagetsi eyo nasingika kwehĩ?  

15Neryo lino mwamabya mũnasĩkĩre omugulu mũkowa emirenge yʼengubi, 

nʼenyamulera, nʼenanga, nʼenzenze, nʼomũgobĩro, nʼamalenga, nʼemĩsĩndo yosĩ 

yʼeriimba, eriwa ahisi nʼerĩramya esanamu eyo nakokotaya, lyowene; nĩkwa 

mwamatindaramyayo, oko katambĩ ako mwasyaguswa omwʼirunga erikaka 

mʼomuliro; ni nyamuhanga wahi oyo wasyabalamya omo byala byage kwehĩ?  

16Sadĩrakĩ na Mesakĩ, na Abedenego mobasũbĩrya mobabwira omwami bati, Uwe 

Nebũkadeneza, sihali ekyangatuma ĩtwakũsũbĩrya oko mwatsi oyũ.  

17Kyamabya kitya, Nyamuhanga wetu oyo tukakolera akatoka erĩtũlamya omwʼirunga 

erikaka mʼomuliro; naye akandĩtũlamya omo byala byawe, uwe mwami.  

18Nĩkwa bite bitya, uwe mwami, Uminye ko tutendĩrĩga erikolera esyonyamuhanga 

syawe, kutse erĩramya esanamu yʼomulinga wasingika.  

Sadĩrakĩ na Mesakĩ na Abedenego bakagusawa omwʼirunga lyʼomuliro 

19Neryo Nebũkadeneza mwosũla nʼerikarama, nʼerisosa lyʼobũsũ buwe molyahinduka 

uku Sadĩrakĩ na Mesakĩ na Abedenego, neryo mwasũbĩrya, mwahamula ati bakaye 

erirunga ngendo sirinda kwilaba ko lĩkakĩbawa. 

20Neryo mwahamula esindi mbangĩ syʼomulondo wuwe ati babohe Sadĩrakĩ, na 

Mesakĩ, na Abedenego bagusebo omwʼirunga erikaka mʼomuliro.  

21Neryo abandu aba mobabohwa ibane nʼesyosũrũalĩ syabo, nʼesyokanzu syabo 

nʼebisomeko byabo, nʼesindi ngimba syabo, mobaguswa omwʼirunga erikagulumira.  

22Neryo kusangwa erihamula lyʼOmwami lyabya lĩkalĩre nʼerirunga 

iryamabigulumira kutsibu, obukangira bʼomuliro mobwĩta abandu abo, abahamba 

Sadĩrakĩ na Mesakĩ, na Abedenego. 

23Nʼabalume basatu aba, Sadĩrakĩ, na Mesakĩ, na Abedenego, mobawa ĩbanabohĩre; 

omwʼirunga erikagulumira, omo muliro.  

Abandu bani bakalendera omo muliro butsira mwaga 

24Neryo, omwami Nebũkadeneza mwasweka, mwahangana lũba, mwabũga nʼabahanĩ 

buwe ati, Motutetagusa abandu basatu omo muliro ĩbanabohĩre kwehĩ? Mobasũbĩrya 

bati, Kwenene, uwe mwami.  

25Naye mwasũbĩrya ati, Lebaya, namalangira abandu bani ibanabohwerwe, 

bakalendera omo katĩkatĩ kʼomuliro, kandi butsira bwagalĩ; nʼerisosa lyʼowʼakani liri 

ngʼomugala wʼesyonyamuhanga.  

26Neryo Nebũkadeneza mwahĩka hakũhĩ nʼolũkyo lwʼerirunga erikagulumira 

mʼomuliro; neryo mwabũga ati, Sadĩrakĩ na Mesakĩ, na Abedenego, ĩnywe bagombe 

ba Nyamuhanga Wʼendata Kutsibu, mũlũemo, mwase hano. Neryo Sadĩrakĩ na 

Mesakĩ, na Abedenego mobalũa omo muliro.  

27Neryo abakama, nʼabasokĩ nʼabatabalĩ, nʼabahanĩ bʼomwami, ababya bahĩndene 

haguma, mobalangira abandu aba, ngoko muliro atabya awite amaka busana nʼemibiri 

yabo, kutse esyonzwiri syʼemitwe yabo mositabebuka kutse esyongimba syabo 

mositahinduka, kutse omubebu gʼomuliro mwatahambabo.  

28Neryo Nebũkadeneza mwabũga ati, Apipawe Nyamuhanga wa Sadĩrakĩ, na Mesakĩ, 

na Abedenego, oyo watuma omũlaĩka wuwe, nʼerĩlamya abagombe buwe abayiketera 

ye, ababindula ekĩnywa kyʼOmwami, nʼeriha emibiri yabo sibakolere kutse erĩramya 

ogundi nyamuhanga, nina Nyamuhanga wabo.  

29Busana nʼekyo, ngahĩra ehamũlĩ nyiti abandu bosĩ nʼebihanda byosĩ, nʼobuli 

mũbũge abakabũga ebitatolere busana na Nyamuhanga wa Sadĩrakĩ, na Mesakĩ, na 

Abedenego, basyatsũtsangwa mo bitswe-bitswe, nʼamanyũmba wabo asyayirwa mo 

byabũ; kusangwa sihali gundi nyamuhanga wangatoka erĩlamya ngʼomuhanda oyũ.  

30Neryo mwami mwahamya Sadĩrakĩ na Mesakĩ, na Abedenego omo kihugo 

kyʼeBabelĩ.  

 

Danĩelĩ 4 

Nebũkadeneza akapipa Nyamuhanga 

1Omwami Nebũkadeneza oko bandu bosĩ, nʼebihanda byosĩ, nʼemĩbũge, abĩkere omo 

kihugo kyosĩ: Obuholo bwenyũ bukanyirire.  

2Namasĩma erĩkangya ebiminyikalo nʼebyʼeriswekera ebyo Nyamuhanga Wʼendata 

Kutsibu abirinyikolera.  

3Ebĩmĩnyĩsyo biwe ko biri binene! Nʼebyʼeriswekera biwe ko biri byʼamaka! Obwami 

buwe ni bwami bwʼerikota, nʼeritabala liwe likabya oko ndengo ndengo.  

Nebũkadeneza akalota kandi esyonzolĩ syʼomuti 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Ĩngye Nebũkadeneza, nabya ngaluhukira omo nyũmba yage, ĩnyĩnayĩsyandĩre omo 

nyũmba yage yʼobwami.  

5Monalota esyonzolĩ esĩnyĩtĩre obuba; nʼamalengekanĩa oko ngyingo yage, 

nʼesyonzolĩ syʼomutwe wage mosyanyĩgerũkya omutima.  

6Neryo monahamula nyiti balete abandu bosĩ bʼamenge bʼeBabelĩ embere syage, 

banyĩmĩnyĩsaye eribikula lyʼerilota eryo.  

7Neryo abasaki nʼabalagũlĩ, Abakaldea, nʼabakũmũ mobasa; nage monakanĩryabo 

erilota eryo; nĩkwa mobatanyĩmĩnyĩsya eribikula lyalyo. 

8Nĩkwa enyũma, Danĩelĩ mwahuluka embere syage, oyo erĩna liwe lyabya Beltesaza, 

ngʼerĩna lya nyamuhanga wage, kandi omwisi siwe muli ekĩrĩmũ kyʼesyonyamuhanga 

sĩbũyĩrĩre; neryo monamubwira erilota lyage nyiti, 

9Uwe Beltesaza, omukulu wʼabasaki, kusangwa nyĩnasĩ ekĩrĩmũ kyʼesyonyamuhanga 

sĩbũyĩrĩre kiri omwisi syawe, kandi sihali ekĩbĩsĩre ekĩkakwĩta obũlĩge, unyibwire 

esyonzolĩ syʼerilota lyage, esyo nalangira, nʼeribikula lyasyo.  

10Esĩ nĩ nzolĩ syʼomutwe wage oko ngyingo yage, ko syabya sitya. Monalangira, 

neryo, lebaya, ihali omuti omo katĩkatĩ kʼekihugo; nʼobuli bwago bwabya buli 

kutsibu.  

11Omuti oyo mwalasa, mwabya nʼamaka, nʼobuli bwago mobwahĩka omo kyanya 

nʼerilolwako lyago molyahĩka oko ndũlĩ yʼekihugo kyosĩ.  

12Nʼebikoma byago byabya bibuya, nʼebĩgũma byago ini bingi, nʼomwisi wago imuli 

akalyo busana nʼabosĩ; esyonyama syʼomolĩ mosyabana ekyũtũtũ omo ndĩna yago, 

nʼesyonyonyũ syʼekyanya mosyĩkala oko mitahi yago, nʼebihangikwa byosĩ ebiriho 

mobyalya kugo.  

13Monalangira omo nzolĩ syʼomutwe wage oko ngyingo yage, neryo, lebaya, 

omũteya, omundu ũbũyĩrĩre mwandagala akalũa elubula. 

14Mwabirikira nʼomulenge munene ati, Mukonde omuti, mũtwe nʼemitahi yago, 

mũlagalaye ebikoma byago, mupanza-panze ebĩgũma byago; nʼesyonyama sĩlũe oko 

ndĩna yago, nʼesyonyonyũ omo mitahi yago. 

15Nĩkwa muleke ekĩsĩkĩ kyʼemĩrĩhĩ yago omo kitaka, haguma nʼomũlĩkĩ wʼekyuma 

nʼomulinga omo biti birere birere omolĩ; kandi kitsape omo kimi kyʼomo kyanya; 

nʼerĩgabo liwe libye haguma nʼesyonyama omo biti byʼekitaka.  

16Nʼomutima wuwe abindulawe siabye wʼomundu, ahabawe omutima wʼenyama; 

nʼemigulu irinda imulabeko.  

17Eritswera erĩ ni ryʼerihamula lyʼabateya, kandi erĩtwa omwatsi oyũ ni busana 

nʼekĩnywa kyʼababũyĩrĩre; busana nʼerĩmĩnyĩsya ngoko abaliho batoke eriminya 

ngoko Owendata Kutsibu akatabala oko bwami bwʼabandu, akahabo oko oyo anzĩre, 

kandi akahanganaya mubo omugunda.  

18Ĩngye mwami Nebũkadeneza monalangira erilota erĩ; nawe, uwe Beltesaza, ũtũle 

eribikula lyalyo, kusangwa abʼamenge bosĩ abʼobwami bwage sibetatoka 

erĩnyĩmĩnyĩsya eribikula lyasyo; nĩkwa uwe ukatoka; kusangwa ekĩrĩmũ 

kyʼesyonyamuhanga sĩbũyĩrĩre kiri umʼuwe.  

19Neryo Danĩelĩ, oyukahulawa mo Beltesaza, mwabumbubana akatambĩ, 

nʼamalengekanĩa wuwe mwamũswekya. Nʼomwami mwasũbĩrya ati, Beltesaza, 

Suleke erilota erĩ nʼeribikulalyo lĩkakũswekya. Beltesaza mwamũsũbĩrya ati, 

Omukama wage, erilota erĩ ni ryʼabakakũkwa obusu, nʼeribikula lyalyo libye oko 

syonzĩgũ syawe.  

20Omuti ogo walangira, owalasa, nʼeribana amaka, obuli bwago obwahĩka omo 

kyanya, nʼerilolwako lyago erĩhĩka omo kihugo kyosĩ;  

21nʼebikoma byago ebyabya bibuya, nʼebĩgũma byago bingi, nʼomwisi wago ebyalya 

byabya busana nʼabosĩ; nʼomo ndĩna yago esyonyama syʼomolĩ mosyĩkala, 

nʼesyonyonyũ syʼomo kyanya mosyahĩra obwĩkalo bwasyo oko mitahi yago,  

22nina we, mwami; wabirikula nʼeribana amaka; kusangwa obukulu bwawe 

bwabiribya bunene, nʼerĩhĩka omo kyanya, nʼeritabala lyawe lyamahĩka oko ndũlĩ 

yʼekihugo.  

23Kandi ngoko mwami alangira omũteya oyũbũyĩrĩre akandagala erĩlũa elubula, 

akabũga ati, Muko nde omuti, mũherayego; nĩkwa mũsĩge ekĩsĩkĩ kyʼemĩrĩhĩ yago 

omo kitaka, nĩkwa haguma nʼomũlĩkĩ wʼekyuma nʼomulinga omo biti birere birere 

byʼomolĩ, kandi kitsape omo kimi kyʼekyanya; kandi abye akasangira haguma 

nʼesyonyama syʼomolĩ, erĩhĩka emigulu irinda yasyamulabako.  

24Eribikula lyasyo lyerĩ, uwe mwami, kandi ni ʼhamula lyʼOwendata Kutsibu 

erĩkahĩka oko mukama wage omwami.  

25Liti wasyahigwa erĩlũsĩbwa oko bandu, nʼobwĩkalo bwawe bwasyabya haguma 

nʼesyonyama syʼomolĩ, nawe wasyalĩsĩrĩrĩbwa erirya ebiti ngʼesyonde, kandi 

wasyatsapĩbwa omo kimi kyʼekyanya, nʼemigulu irinda yasyakulabako; erĩhĩka aho 

wasyaminyira Owendata Kutsibu kwʼakatabala oko bwami bwʼabandu nʼerihabo 

ukwʼoyo akasonda. 

26Kandi ngoko bahamula erĩsĩga ekĩsĩkĩ nʼemĩrĩhĩ yʼomuti; obwami bwawe 

bwasyabya ibune bwawe wamabiminya olubula ko lukatabala.  

27Busana nʼekyo uwe mwami erihana ryage erĩ libane erĩkũtsemesya, uleke ebibi 

byawe busana nʼebitunganene, uleke amalolo wawe, Uganyire abera; kwamũhwa 

wanganabana erĩkanyĩrĩrya Obuholo bwawe.  

Nebũkadeneza akayalya ebiti ngʼende 

28Ebyosĩ ebĩ mobyahĩka oko mwami Nebũkadeneza.  

29Emikera ĩkũmĩ nʼeyĩbĩrĩ yabihwa, omwami abya akalendera oko lutwe lwʼekikali 

kyʼeBabelĩ.  

30Neryo omwami mwabũga ati, Okũ si Babelĩ kunene, oko nabĩrĩhĩmba busana 

nʼenyũmba yʼobwami, omo maka wʼobũtokĩ bwage na busana nʼolukengerwa 

lwʼerĩkangabasanĩa lyage kwehĩ?  

31Omugulu ekĩnywa ekyo kikine omo buno bwʼomwami omulenge mwasa erĩlũa 

elubula ati, Uwe mwami Nebũkadeneza, kyamabũgwa ukʼuwe kiti, Eribya mwami 

lyamalũsĩbwa ukʼuwe.  

32Wasyahigwa erĩlũa hakũhĩ nʼabandu; nʼerĩĩkala lyawe lyasyabya haguma 

nʼesyonyama syʼomolĩ; wasyalĩsĩrĩrĩbwa oko biti ngʼesyonde; nʼemigulu irinda 

yasyakulabako erĩhĩka aho wasyaminyira Owendata Kutsibu kwʼakatabala oko bwami 

bwʼabandu kandi akahabo oko oyo anzĩre erihabo.  

33Oko ndambĩ eyo, omwatsi oyo mwabererera uku Nebũkadeneza; naye mwahigwa 

erĩlũa hakũhĩ nʼabandu, neryo mwalya ebiti ngʼesyonde, nʼomubiri wuwe mwatsapa 

omo kimi kyʼekyanya, erĩhĩka aho esyonzwiri siwe mosyahũlũlĩrya ngʼebyeya 

byʼerĩsamba, nʼesyonyala siwe ngʼesyonyala syʼesyonyonyũ.  

Nebũkadeneza akasuba eribya mundu 

34Neryo ebiro ebyo byabere byabihwa, ĩngye Nebũkadeneza, monasumbira ameso 

wage elubula, nʼobũlengekanĩa bwage mobwanyisubako, monapipa Owendata 

Kutsibu, monamupipa nʼerĩmũsĩkya, oyuliho kera na kera; kusangwa eritabala liwe ni 

ʼtabala lya kera na kera, nʼobwami buwe ni bʼoko ndengo ndengo.  

35Nʼesyondũlanĩ syosĩ syʼekihugo sikaganzawa nga si kindu; naye akakola 

ngʼerisonda liwe omo milondo yʼelubula, nʼomo katĩkatĩ kʼesyondũlanĩ syʼekihugo; 

kandi sihali oyo wangakakĩrya ebyala biwe, kutse erĩmũbũlya ati, Ukayira uti? 

36Oko mugulu oyo, obũlengekanĩa bwage mobwanyisubako; kandi busana 

nʼolukengerwa lwʼobwami bwage, erĩkangabasanĩa lyage nʼolukengerwa lwage 

mobyanyisubako; nʼabahanĩ bage nʼabakama bage mobasa erĩnyĩsondya; nage 

monaswahanganĩbwa omo bwami bwage, nʼobukulu bubuya mobwanyitomekerwako.  

37Na lino ĩngye Nebũkadeneza, ngapipa, nʼerihalamba, nʼerĩsĩkya Omwami 

wʼelubula, kusangwa emĩbĩrĩ yiwe yosĩ ni kwenene, nʼesyonzira siwe nĩ ʼbanza 

litunganene; nʼabakalendera nʼeriyiheka, akatoka erĩkehyabo.  

Danĩelĩ 5 

Erirya ĩnene rya Belsasarĩ busana nʼabakama buwe 

1Omwami Belsasarĩ mwayira erirya ĩnene busana nʼabakama buwe elfu nguma 

(1,000), kandi mwapũlya ebĩnyũ embere syʼeelfu eyo.  

2Belsasarĩ, omugulu ageraya ebĩnyũ mwahamula ati esyondehĩ syʼesyamagetsi 

nʼesyʼekĩtsĩpa siretawe, esyo tata wuwe Nebũkadeneza alũsaya omo Hekalũ eyabya 

eYerũsalema; omwami nʼabakama buwe nʼabakalĩ buwe nʼabahwekĩ buwe batoke 

erĩpũlĩrya musyo.  

3Neryo mobaleta esyondehĩ esyo syʼesyamagetsi, esyalũsĩbawa omo Hekalũ enyũmba 

ya Nyamuhanga, eyabya eYerũsalema; neryo omwami nʼabakama buwe, nʼabakalĩ 

buwe, nʼabahwekĩ buwe, mobapũlĩrya musyo.  

4Mobapũlya ebĩnyũ, mobapipa esyonyamuhanga syʼesyamagetsi, nʼesyʼekĩtsĩpa, 

nʼesyʼemiringa, nʼesyʼekyuma, nʼesyʼemiti, nʼesyʼamabwe.  

Eminwe eyasaka oko lũhĩmbo 

5Oko katambĩ ako eminwe yʼebyala byʼomundu moyahuluka, nʼeminwe eyo 

moyasaka oko mbemba eyʼolũhĩmbo lwʼekikali kyʼOmwami eyisirya aho ahali 

omutagala wʼetala; nʼomwami mwalangira ekitswe kyʼekiganza ekyasaka.  

6Neryo obũsũ bwʼomwami mobwahinduka, nʼamalengekanĩa wuwe mwamwĩta 

bũlĩge; nʼesyongũnyĩro syʼembindi yiwe mosyalegetsana, nʼamarwĩ mwahĩndangana.  

7Neryo omwami mwabirikira kutsibu ati balete abakũmũ, nʼAbakaldea, nʼabalagũlĩ. 

Neryo omwami mwabwira abandu bʼamenge bʼeBabelĩ ati, Oyo wasyasoma erisaka 

erĩ nʼerĩnyĩmĩnyĩsya eribikula lyalyo, asyambalĩbwa olukimba lʼomula, kandi 

asyahĩrwa kʼobuhulula bwʼesyamagetsi omo bĩkya biwe, kandi asyabya ĩsemumbo 

wʼomo bwami.  

8Neryo abandu bosĩ bʼamenge bʼomwami mobahĩkaho; nĩkwa mobatatoka erisoma 

amasako, kutse erĩmĩnyĩsya omwami eribikula lyago.  

9Neryo omwami Belsasarĩ mwaganga-ganga kũndũ, nʼobũsũ buwe mobwahinduka, 

nʼabakama buwe mobaburanganwa.  

Omugole wʼOmwami akahana omwami busana na Danĩelĩ 

10Neryo omwami-kalĩ mwahĩka omo nyũmba yʼeririramo busana nʼebĩnywa 

byʼOmwami nʼabakama buwe; neryo omwami-kalĩ mwabũga ati, Uwe mwami, ukote; 

Suleke amalengekanĩa wawe akakwĩta obũlĩge, kutse Suleke obũsũ bwawe 

bukahinduka.  

11Hane mundu omo bwami bwawe, oyuwite ekĩrĩmũ kyʼesyonyamuhanga sĩbũyĩrĩre; 

nʼomo biro bya tata wawe, ekyakakala nʼobowĩka nʼamenge ngʼamenge 

wʼesyonyamuhanga, mobyabanika omwisi wuwe. Nʼomwami Nebũkadeneza, ye tata 

wawe, mwamuyira mo mukulu wʼabasaki, nʼabakũmũ, nʼAbakaldea, nʼabalagũlĩ, 

12Kusangwa ekĩrĩmũ kibuya nʼeriminya, nʼobowĩka nʼeribikula, nʼerĩbĩsũla emĩsyo, 

nʼerĩrekya ebiremene, mobyabanika umu Danĩelĩ oyo, oyo mwami ahula mo 

Beltesaza. Neryo lino Danĩelĩ abirikirawe, naye akandĩkangya eribikula.  

Danĩelĩ akabikula amasako 

13Neryo Danĩelĩ mwaletwa embere syʼOmwami. Nʼomwami mwabũlya Danĩelĩ ati, 

Uwe uli Danĩelĩ oyo, oyuli wʼoko bana ba Yũda abahũngawa, abo tata wage omwami 

alũsaya eYũda kwehĩ?  

14Nabĩrĩowa engulu yawe ngoko ekĩrĩmũ kyʼesyonyamuhanga kiri umʼuwe, kandi 

ngoko ekyakakala nʼobowĩka, nʼamenge mabuya, akabanika kuwe.  

15Na lino abandu abʼamenge, nʼabakũmũ, babiriretwa embere syage basome amasako 

aya nʼerĩnyĩmĩnyĩsya eribikula lyago; nĩkwa mobatatoka erĩmĩnyĩsya eribikula 

lyʼomwatsi oyo:  

16Nĩkwa nabĩrĩowa engulu yawe, ngoko ukatoka erĩkangya eribikula, nʼerĩrekya 

ebyalemene; neryo lino wamatoka erisoma amasako aya, nʼerĩnyĩmĩnyĩsya eribikula 

lyago, wasyambalĩbwa olukimba lʼomula, nʼeribya nʼobuhulula bwʼesyamagetsi omo 

bĩkya byawe, kandi wasyabya mũtabalĩ wʼakasatu omo bwami.  

17Neryo Danĩelĩ mwasũbĩrya mwabũga embere syʼOmwami ati, Ubye nʼolũsũnzo 

lwawe, uhe esyonzũnzo syawe syʼogundi; nĩkwa ngandisomera omwami amasako, 

nʼerĩmũmĩnyĩsya eribikula lyago.  

18Uwe mwami, Nyamuhanga Wʼendata Kutsibu mwaha tata wawe Nebũkadeneza 

obwami, nʼobukulu, nʼolukengerwa, nʼerĩkangabasanĩa.  

19Neryo busana nʼobukulu obo amuha, abandu bosĩ nʼebihanda, nʼemĩbũge 

bakatitimana nʼeriubaha embere siwe. Oyo abya anzĩre erĩĩta, ĩnĩamwĩta, nʼoyo anzĩre 

eribyaho iniabyaho; nʼoyo anzĩre erĩhamya ĩnĩamũhamya, nʼoyo anzĩre erĩkehya 

ĩnĩamũkehya.  

20Nĩkwa omugulu omutima wuwe ayihagata, nʼekĩrĩmũ kiwe kyayiheka, kyaleka 

ĩnĩayĩhahamĩsya, omwami mwasingulwa omo kĩtũmbĩ kiwe kyʼobwami, 

nʼolukengerwa luwe molwalũsĩbwa ukwʼiye.  

21Neryo mwahigirwa hali oko bandu, nʼomutima wuwe mwayirwa, 

ngʼowʼesyonyama, nʼerĩĩkala liwe molyabya haguma nʼesyopunda syʼomolĩ. Neryo 

mwalĩsĩrĩrĩbwa oko biti ngʼesyonde, nʼomubiri wuwe mwatsapa omo kimi 

kyʼekyanya erĩhĩka aho aminyira ko Nyamuhanga Wʼendata Kutsibu yukatabala oko 

bwami bwʼabandu, kandi ngoko akahanganaya kubo oyo anzĩre.  

22Nawe, uwe mugala wuwe, Belsasarĩ, sũlĩtakehya omutima wawe, ĩnũnasĩ ebĩ byosĩ,  

23nĩkwa ukayihagata erilwa nʼomukama wʼelubula; kandi wabirireta esyondehĩ 

syʼenyũmba yiwe embere syawe, nawe nʼabakama bawe, nʼabakalĩ bawe, nʼabahwekĩ 

bawe, mwabĩrĩpũlĩrya musyo mwʼebĩnyũ kandi wabiripipa esyonyamuhanga 

syʼekĩtsĩpa nʼesyamagetsi, nʼesyʼomulinga, nʼesyʼekyuma, nʼesyʼemiti nʼesyʼamabwe, 

esitelangira, kutse erĩowa, kutse eriminya; na Nyamuhanga oyuli nʼomuka wawe 

wʼengebe omo byala biwe, nʼoyuli nʼesyonzira syawe syosĩ omo byala biwe, 

sulitamupipa.  

24Neryo ekitswe kyʼebyala, Nyamuhanga yo watumakyo, nʼamasako aya mwasakwa 

atya:  

25Nʼamasako waya awasakawa, Mene, Mene, Tekelĩ, Ufarsĩnĩ.  

26Eribikula lyʼomwatsi oyo lyerĩ: Mene—Nyamuhanga abiriganza obwami bwawe 

nʼeribugabo.  

27Tekelĩ—wabirirengwa oko lulengo, mukabanika ngoko wamakeha.  

28Peresĩ—obwami bwawe bwamagabwa, bwabirihabwa oko Bamedĩ nʼAbapersĩ.  

29Neryo Belsasarĩ mwahamula, mobambalya Danĩelĩ olukimba lʼomula, mobahĩra 

obuhulula bwʼesyamagetsi omo bĩkya biwe, mobatũlago busana naye kwʼali mũtabalĩ 

wʼakasatu omo bwami.  

30Oko kiro ekyo, Belsasarĩ omwami wʼAbakaldea mwĩtwa.  

31Na Darĩo Omũmedĩ mwĩmya obwami, iniawite myaka nga makũmĩ ndatu nʼeyĩbĩrĩ.  

 

Danĩelĩ 6 

Bakagusa Danĩelĩ omo kyũna kyʼesyondale 

1Mokyatsemesya Darĩo erĩhĩra abatabalĩ 120 babye omo bwami bosĩ; 

2mwahĩra kubo kwʼabakulu basatu, na Danĩelĩ abya muguma wa kubo; abatabalĩ aba 

batoke erireta emiganzo kubo, neryo, omwami ĩsĩangatalya. 

3Neryo Danĩelĩ oyũ mwasĩkĩbwa kwilaba abakulu abo nʼabatabalĩ, busana nʼekĩrĩmũ 

kibuya ekyabya omwisi wuwe; nʼomwami mwaganĩrya erĩmũhĩra oko kihugo kyosĩ.  

4Neryo abakulu nʼabatabalĩ mobasondya omwatsi ogo bangatsongera ko Danĩelĩ 

busana nʼobwami; nĩkwa mobatabana mwatsi kutse erĩlolo, kusangwa abya 

oyuteregula, kandi mwatabanika kwʼekibi, kutse oluhabo. 

5Neryo abandu abo mobabũga bati, Sitwendisyabana mwatsi wʼeritsongera Danĩelĩ 

oyũ, lite eribanago omo bihano bya Nyamuhanga wuwe.  

6Neryo abakulu abo nʼabatabalĩ mobahĩndana haguma embere syʼOmwami 

mobamubwira bati, Omwami Darĩo, ukote!  

7Abakulu bosĩ bʼobwami, nʼabakama, nʼabatabalĩ, nʼabahanĩ, nʼabalemĩ, babĩrĩkanĩa 

haguma erĩhanganĩa erihana lyʼobwami, nerĩhĩru erĩganĩsya lĩkalĩre, liti, oyo 

wasyasaba kindi oko gundi nyamuhanga, kutse oko mundu wahi oko biro makũmĩ 

asatu, ate ukʼuwe mwami, asyaguswa omo kyũna kyʼesyondale. 

8Na lino, uwe Mwami, uyire erĩganĩsya erĩkalĩre, Usake amasako aya, nʼerĩhĩra erĩna 

lyawe lyo kugo siabindulawe, ngʼebihano byʼAbamedĩ nʼAbapersĩa, ebitebinduka.  

9Neryo omwami Darĩo mwasaka erĩna liwe oko masako aya nʼokwʼĩganĩsya eryo.  

10Neryo omugulu Danĩelĩ aminya kwʼamasako ayo abirihandikwa kwʼerĩna 

lyʼOmwami, mwingira omo nyũmba yiwe (amadĩrĩsa wuwe inianakĩngwĩre omo 

kyumba kiwe kyʼendata ekikalola ebwanga bwʼeYerũsalema); neryo 

mwaswakũkamira oko marwĩ wuwe ngendo ĩsatu obuli kiro, mwasaba nʼeriha 

ewasĩngya embere sya Nyamuhanga wuwe, ngoko anabya akakola.  

11Neryo abalume aba mobahĩndana haguma, mobeya Danĩelĩ akasaba nʼerilakira 

embere sya Nyamuhanga wuwe. 

12Neryo mobasegera hakũhĩ, nʼerĩbũga embere syʼOmwami busana nʼerĩganĩsya 

lyʼOmwami bati, Mũtalahĩrya erĩganĩsya liti obuli mundu oyo wasyasaba oko gundi 

nyamuhanga wahi nʼomundu wahi oko biro makũmĩ asatu, ate uwe mwami, 

asyaguswa omo kyũna kyʼesyondale kwehĩ? Neryo omwami mwasũbĩrya ati, 

Omwatsi oyo ni kwenene ngʼebihano byʼAbamedĩ nʼAbapersĩa, ebitebinduka.  

13Neryo mobasũbĩrya nʼerĩbũga embere syʼOmwami bati, Danĩelĩ oyo, omuguma 

wʼoko bandu abanyegawa bʼeYũda, sialikukenga uwe mwami, kandi sialikenga 

erĩganĩsya eryo wasakako, nĩkwa akasaba ngendo ĩsatu obuli kiro.  

14Neryo omwami, omugulu owa ebĩnywa ebĩ, mwatatsema nʼahake, neryo mwahĩra 

omutima wuwe uku Danĩelĩ erĩmũlamya; mwalenga erĩmũlamya erĩhĩka okwʼirenga 

lyʼeryuba. 

15Neryo abandu aba mobahĩndana haguma embere syʼOmwami, mobabwira omwami 

bati, Uwe mwami, Uminye ngoko emigambo yʼAbamedĩ nʼAbapersĩa yiti, sihali 

eribindula kutse erĩganĩsya omugambo ogo mwami abirihamula.  

16Neryo omwami mwahamula, neryo mobaleta Danĩelĩ, mobamugusa omo kyũna 

kyʼesyondale. Nʼomwami mwabwira Danĩelĩ ati, Nyamuhanga wawe oyo ukakolera 

obutusa, asyakũlamya.  

17Nʼerĩbwe molyaletwa molyahĩrwa oko bwingiro bwʼekyũna, nʼomwami mwahĩra 

eyĩsembo yʼembũka yiwe, nʼomo mbũka yʼabakama buwe Sihabye eribinduka busana 

na Danĩelĩ.  

18Neryo omwami mwaya omo nyũmba yiwe mwatsira akalyo erĩhĩka okwʼikya; kutse 

amalimba mwataletwa embere siwe; nʼotũgotserĩ tuwe motwamugana.  

Danĩelĩ akalũa omo kyũna kyʼesyondale 

19Neryo omo ngyakya-ngyakya, omwami mwahangana mwanguha eriya oko kyũna 

kyʼesyondale.  

20Nʼomugulu ahĩka hakũhĩ nʼekyũna ahali Danĩelĩ, mwabirikira nʼomulenge 

wʼobũlĩge; akabwira Danĩelĩ ati, Uwe Danĩelĩ, omugombe wa Nyamuhanga oyuliho, 

Nyamuhanga wawe, oyo ukakolera obutusa atokĩre erĩkũlamya oko ndale kwehĩ?  

21Neryo Danĩelĩ mwabwira omwami ati, Uwe mwami, ukote!  

22Nyamuhanga wage abirituma omũlaĩka wuwe abĩrĩkũmba amuno wʼesyondale, 

nasyo mosĩtetanyagalya; kusangwa embere siwe mondabanika ko musango; nʼakandi 

embere syawe uwe mwami mondahalya.  

23Neryo omwami mwatsema kutsibu, mwahamula ati balũsaye Danĩelĩ omo kyũna 

ekyo. Neryo Danĩelĩ mwalũsĩbwa omo kyũna ekyo, mwatabanika ko kandu kabi, 

kusangwa abya akayiketera Nyamuhanga wuwe.  

Abahandikirira Danĩelĩ bakagusawa omo kyũna kyʼesyondale 

24Neryo omwami mwahamula, mobaleta abandu abo, abatsongera Danĩelĩ, 

mobagusabo omo kyũna kyʼesyondale, ibo, nʼabana babo, nʼabakalĩ babo; 

nʼesyondale mosyakĩndabo, mosyabũnanga amakũha wabo mo bitswe-bitswe, 

isibebahĩka oko kabuno kʼekyũna.  

25Neryo omwami Darĩo mwasakira abandu bosĩ nʼebihanda, nʼemĩbũge abĩkere omo 

kihugo kyosĩ ati, Obuholo bũkanyĩbawe ũkwʼĩnywe!  

26Ĩngye ngahĩra omugambo nyiti, Omwʼitabala lyosĩ lyʼobwami bwage abandu 

batitimane nʼeriubaha embere sya Nyamuhanga wa Danĩelĩ; kusangwa iye ni 

Nyamuhanga oyuliho, oyũkotĩre kera na kera, nʼobwami buwe ni bwami 

obũtendĩsyaherĩbwa; nʼeritabala liwe lyasyakota erĩhĩka oko ndũlĩ. 

27Akalamaya nʼerisabula, kandi akakola ebĩmĩnyĩsyo nʼebyʼeriswekera omo lubula 

nʼomo kihugo, oyũ yũlĩalamaya Danĩelĩ oko maka wʼesyondale.  

28Neryo Danĩelĩ oyũ mwabana omũyĩsa omo katĩkatĩ kʼeritabala lya Darĩo, nʼomo 

butabale bwa Kĩro Omũperesĩ.  

Danĩelĩ 7 

Esyonzolĩ sya Danĩelĩ 

1Oko mwaka wʼerĩmbere wa Belsasarĩ, omwami wʼeBabelĩ, Danĩelĩ, mwalota akalola 

oko syonzolĩ syʼomutwe wuwe oko ngyingo yiwe; neryo mwasaka erilota eryo 

mwatũla omwatsi walyo.  

2Danĩelĩ mwabũga ati, Monalangira omwʼilota lyage omo kiro, neryo, lebaya, 

amahunga ani wʼelubula mwabuhirira oko ngetsi nene.  

3Neryo esyonyama nene-nene ĩnĩ mosyalũa omo ngetsi, syabya muhanda muhanda.  

4Eyʼerĩmbere yabya ngʼendale eyiwite ebĩpũpa byʼerĩsamba; neryo monalebya 

ebĩpũpa byayo mobyatũbwa, nayo moyasumbirwa oko kihugo moyahanganĩrĩbwa oko 

mihimbi ĩbĩrĩ ngʼomundu; moyahabwa omutima wʼomundu.  

5Neryo, lebaya, eyindi nyama eyʼakabiri, eyĩsosĩre edubu. Nayo moyasumbwa 

luhande luguma, nʼesyonganga ĩsatu syabya omo buno bwayo omo meno wayo; neryo 

mobabwirayo bati, Hangana, ulye esĩswĩ nyingi.  

6Nʼenyũma wʼaho monalangira, neryo, lebaya, eyindi nyama ngʼekisoro, nayo yabya 

nʼebĩpũpa bini byʼenyonyũ oko mugongo wayo; nʼenyama eyo yabya nʼemitwe ĩnĩ; 

nayo moyahabwa obutabale.  

7Enyũma wʼaho monalangira omwʼilota lyʼekiro, neryo, lebaya, enyama yʼakani, 

eyʼerĩũbahya, eyĩkalĩre, nʼeyʼamaka kutsibu; nayo yabya iwite ameno awʼebyuma, 

amanene manene. Moyalya, moyatsũtsanga mo bitswe-bitswe, moyalyatangirira 

amasĩgalira omo bisando byayo; nayo moyabya ogundi mũsĩndo oko Sindi nyama 

syosĩ esyabya embere wayo; kandi yabya iwite amahembe ĩkũmĩ. 

8Nage monasamalira amahembe ayo, neryo, lebaya, erindi rĩhembe molyalasa omo 

katĩkatĩ kago, erĩke, embere walyo awandi mahembe asatu wʼerĩmbere mwakulwa 

nʼemĩrĩhĩ; neryo lebaya omwʼĩhembe erĩ habya ameso ngʼameso wʼomundu, nʼobuno 

obũkabũga emyatsi yʼeriyihalamba.  

Omukulu wʼebiro akatswera enyama eyo 

9Neryo monasiba ngalangira erĩhĩka aho ebĩtũmbĩ byʼobwami byahĩrĩrawaho, 

nʼomuguma oyo wabya Mukulu Wʼebiro mwĩkala oko kĩtũmbĩ kiwe. Esyongimba 

siwe syabya nyeru-nyeru ngʼenzururu, nʼesyonzwiri syʼomutwe wuwe syabya 

ngʼobweya bwʼembũlĩ obũhenĩrye kutsibu; nʼekĩtũmbĩ kiwe kyʼobwami kyabya 

ngʼebirimi byʼomuliro, nʼebĩrĩngo byako byabya ngʼomuliro owakaka.  

10Nʼolũsĩ lwʼomuliro molwasenda nʼerilaba embere siwe. Amaelfu nʼamaelfu 

mobamukolera, neʼelfu ĩkũmĩ ngendo elfu ĩkũmĩ mobahangana embere siwe. 

Eritswerwa molyahĩrwaho, nʼebitabu mobyasanzulwa.  

11Nʼoko mugulu oyo monasiba ngalangira busana nʼomulenge wʼebĩnywa 

byʼeriyiheka ebyo erĩhembe lyabũga; monasiba ngalangira erĩhĩka aho enyama eyo 

yĩtĩrawa, nʼomubiri wayo mwaherĩbwa, nʼerihabwa erĩhĩsĩrĩrĩbwa oko muliro.  

12Neryo esindi nyama esyo mosyasagulwa eritabala lyasyo; nĩkwa eribyaho lyasyo 

molyatomekerwako busana nʼendambĩ eyahulawa.  

13Kandi monasiba ngalangira omwʼilota lyʼekiro, neryo, lebaya, oyũsosĩre omugala 

wʼomundu mwasa omo bĩtũ byʼelubula, mwahĩka oko Mukulu Wʼebiro, mobamuleta 

hakũhĩ embere siwe.  

14Naye mwahabwa eritabala, nʼolukengerwa, nʼobwami, abandu bosĩ nʼebihanda, 

nʼemĩbũge bamukolere; eritabala liwe ni ʼtabala lya kera na kera, eritendisyahwaho, 

nʼobwami buwe ni bwami obũtendĩsyaherĩbwa.  

15Nĩkwa ĩngye Danĩelĩ, ekĩrĩmũ kyage mokyakwa obũlĩge omwisi syʼomubiri wage, 

nʼerilota lyʼomutwe wage molyanyĩta obũlĩge.  

16Neryo monahĩka hakũhĩ nʼomuguma ukwʼabo babya bimeneho, monamũbũlya 

ekwenene yʼebyosĩ ebĩ. Naye mwambwira mwanyĩmĩnyĩsya eribikula lyʼemyatsi eyo.  

17Esyonyama nene-nene esĩ eSĩnĩ, ni bami bani abakandisyahangana erĩlũa omo 

kihugo.  

18Nĩkwa ababũyĩrĩre bʼOwendata Kutsibu basyangirira obwami, nʼerĩsĩgalya obwami 

kera na kera, erĩhĩka kera na kera.  

19Neryo monasonda eriminya ekwenene yʼomwatsi wʼenyama yʼakani, eyabya ogundi 

muhanda oko Sindi, eyʼerĩũbahya kutsibu, ameno wayo abya wʼebyuma, nʼesyonyala 

syayo syʼomulinga; eyo yalya, nʼerĩtsũtsanga mo bitswebitswe, eyalyatangirira 

amasĩgalira omo bisando byayo;  

20na busana nʼamahembe ĩkũmĩ awabya oko mutwe wayo, nʼerindi rĩhembe eryalasa, 

nʼembere kulyo amahembe asatu mwatoga, erĩhembe eryabya liwite ameso, nʼobuno 

obwabũga emyatsi yʼeriyiheka, nʼerilolwako lyayo lyabya lĩkalĩre. Kandi erĩhembe 

eryo lyabya nga nĩ rĩnene kwilaba awandi mahembe ayo.  

21Kandi monasiba ngalebya, neryo erĩhembe eryo molyalwa amalwa nʼabandu ba 

Nyamuhanga, nʼerĩkĩndabo,  

22erĩhĩka aho Mukulu Wʼebiro ahĩkĩra. Nʼeritswera molyahabwa oko bandu ba 

Nyamuhanga Owendata Kutsibu, nʼendambĩ moyahĩka busana nʼabandu ba 

Nyamuhanga erĩsĩgalya obwami.  

23Neryo mwabũga ati, Enyama yʼakani yasyabya bwami bwʼakani oko kihugo, 

obwasyabya muhanda oko mami gosĩ, nabo bwasyalya ekihugo kyosĩ, 

nʼeriryatangirirakyo ahisi, nʼerĩhĩnolakyo.  

24Neryo busana nʼamahembe ĩkũmĩ ayo, abami ĩkũmĩ basyahangana bakalũa omo 

bwami obũ; nʼogundi mwami asyahangana enyũma kubo. Naye asyabya ogundi 

muhanda kwʼabo bʼembere, naye asyatoya abami basatu.  

25Naye asyabũga ebĩnywa byʼamalwa busana nʼOwendata Kutsibu, kandi asyalũhya 

abandu ba Nyamuhanga oyũ Owendata Kutsibu; kandi asyaganĩrya eribindula 

emigulu nʼemigambo, nʼabandu ba Nyamuhanga basyahĩrwa omo byala biwe oko 

mugulu nʼemigulu nʼoluhande lwʼomugulu.  

26Nĩkwa eritswera lyasyahĩrwa, neryo eritabala liwe lyasyalũsĩbwaho, eribugalyo 

nʼerĩheryalyo erĩhĩka oko ndũlĩ.  

27Nʼobwami nʼobutabale nʼobukulu bwʼamami eyĩkwa wʼamatũkũ gosĩ, byasyahabwa 

oko bandu ba Nyamuhanga Owendata Kutsibu. Obwami buwe ni bwami bwa kera na 

kera, nʼamatabale gosĩ asyamukolera nʼerimukenga.  

28Eyĩ yo ndũlĩ yʼomwatsi. Nĩkwa ĩngye Danĩelĩ amalengekanĩa wage mwanyĩta 

obũlĩge bo kutsibu, nʼobũsũ bwage mobwahinduka; nĩkwa monabika omwatsi oyo 

omo mutima wage.  

 

Danĩelĩ 8 

Esyonzolĩ syʼembangale nʼembaya 

1Oko mwaka wʼakasatu wʼeritabala lyʼOmwami Belsasarĩ erilota molyambulukirako, 

ĩngye Danĩelĩ, enyũma wʼesyo, esyanyibutukira erĩmbere.  

2Neryo monalangira omwʼilota esyonzolĩ; neryo omugulu nalangira, nabya 

ahakongotere eSũsa owabya omo kihugo kyʼeElamũ; kandi nabya omo syonzolĩ esyo 

inyine hakũhĩ nʼolũsĩ lwʼeŨlayĩ.  

3Neryo monasumba ameso wage, nʼerilangira, neryo, lebaya, embere wʼolũsĩ 

bahangene embangale yʼamahembe abiri; nʼamahembe abiri ayo abya mali-mali; 

nĩkwa erĩhembe liguma lyabya liri oko lindi, nʼeriri eryo molyalasa enyũma.  

4Neryo monalangira embangale eyo ĩkakũna oluhande lwʼeyĩkwa, nʼelutambi 

lwʼendata, nʼelutambi lwʼeyĩkwa; kandi sihali nyama eyatoka erihangana embere 

syayo, kutse sihali oyo wangalamya omo byala byayo; nĩkwa moyakola ngʼerisonda 

lyayo, nʼerĩyĩhamya.  

5Nʼomugulu naganĩraya, lebaya, embaya moyalũa ebwanga bwʼeyĩkwa ĩkahĩka oko 

kihugo kyosĩ, nayo moyĩtatũla oko kitaka; nʼembaya eyo yabya nʼerĩhembe ĩnene 

eryʼomuhanda omo katĩkatĩ kʼameso wayo.  

6Nayo moyasa hakũhĩ nʼembangale, eyabya nʼamahembe abiri, eyo nalangira 

inahangene hakũhĩ nʼolũsĩ, nʼembaya eyo moyararĩayo omwʼihitana lyʼamaka wayo. 

7Nage monalangira ikasegera hakũhĩ nʼembangale, kandi moyahitana kuyo, 

moyahumira embangale, moyatũa amahembe wayo abiri; nʼembangale moyitaswabya 

nʼamaka eriimana embere syayo; nĩkwa embaya moyakĩndayo ahisi oko kitaka 

nʼeriryatangirirayo; isihali oyo wangalamya embangale omo byala byayo.  

8Nʼembaya eyo moyayĩhamya kutsibu; nʼomugulu yamabibya nʼamaka, erĩhembe 

ĩnene eryo molyatwĩka; nʼomo mwanya walyo mohalasa amahembe ani manene 

manene awalolĩrye oko mahunga ani wʼekyanya.  

Akahembe kakalasa omwʼĩhembe 

9Neryo omwʼĩhembe liguma mohahuluka akahembe kake; nako mokalasa erikanyirira 

kutsibu ebwanga bwʼelutambi lwʼeyĩkwa, nʼebwanga bwʼendata, nʼebwanga 

bwʼeKihugo Kibuya.  

10Kandi akahembe ako mokalasa erĩhĩka oko mulondo wʼelubula; kandi mokatogerya 

oko kitaka abandi bʼomulondo oyo, nʼesindi ngũnũnũ, nʼeriryatangirabyo ahisi.  

11Ega, mokayĩhamya kati, kakalingirirana nʼomukulu wʼomulondo; kandi 

mokamũlũsya kwʼobuhere bwʼerĩokererya, nʼahabũyĩrĩre huwe mohaguswa ahisi.  

12Kandi busana nʼamalolo akahembe ako kasyahabwa obuhere bwʼebiro byosĩ; kandi 

akahembe ako kasyagusa omwatsi wʼekwenene ahisi oko kitaka, nʼerikola erisonda 

lyako nʼeritokalyo.  

13Neryo monowa omundu ũbũyĩrĩre akabũga, kandi ogundi mundu ũbũyĩrĩre 

mwabwira oyo wabya akabũga ati, Erilota erĩ busana nʼobuhere bwʼebiro byosĩ 

lyasyabya oko mugulu wahi, omugulu erĩlolo likinaleta ekitsibu kyʼeriherya ekikaleka 

ahabũyĩrĩre nʼomulondo erĩryatangiriribwa ahisi kwehĩ?  

14Neryo mwambwira ati, Busana nʼerĩgolo-golo nʼengyakyangyakya elfu ĩbĩrĩ 

nʼamagana asatu (2,300), neryo ahabũyĩrĩre hasyasũbĩbwa ndeke.  

Gabrĩelĩ akabikula esyonzolĩ 

15Neryo ĩngye Danĩelĩ nabere nabilangira erilota eryo, monasonda-sondya 

eriminyalyo; neryo, lebaya, mohahangana embere syage oyũsosĩre omundu. 

16Monowa omulenge wʼomundu omo katĩkatĩ kʼemikyingyi yʼolũsĩ lwʼeŨlayĩ, 

owakabirikira, ati, Gabrĩelĩ, Ũmĩnyĩsaye omundu oyũ erilota eryo.  

17Neryo Gabrĩelĩ mwasa hakũhĩ nʼaho nabya nyimene; nʼomugulu ahĩka monubaha, 

monatũlama oko bũsũ bwage, nĩkwa mwambwira ati, Uwe mugala wʼomundu, 

Uminye ngoko erilota eryo ni ryʼoko mugulu wʼendũlĩ.  

18Neryo omugulu abya akabũga nage, otũgotserĩ tunene motwanyihamba nʼobũsũ 

bwage ĩbũlolĩre oko kitaka; nĩkwa mwanyĩtũlako, mwanyĩhanganĩa mwĩsĩsĩka.  

19Neryo mwabũga ati, Lebaya, ngandĩkũmĩnyĩsya ebikandisyabya oko mugulu 

wʼendũlĩ yʼerihitana; kusangwa ni ryʼomugulu owahamulawa wʼendũlĩ.  

20Embangale eyo walangira, eyabya nʼamahembe abiri, ayo ni bami ba Medĩa na 

Persĩa. 

21Nʼembaya eyo yʼekitswiga ni mwami wʼAbagrĩkĩ; nʼerĩhembe ĩnene eryo eriri omo 

katĩkatĩ kʼameso wayo ni mwami wʼerĩmbere.  

22Neryo erĩhembe eryatwĩka, nʼamahembe ani awahangana omo mwanya walyo, ni 

mami ani asyahangana erĩlũa omo kihanda kiwe, nĩkwa butsira nʼamaka wuwe. 

23Neryo oko mugulu wʼenyũma wʼeritabala lyabo, omugulu abakahalaya babibuga 

enzira yabo, omwami asyahangana; oyũkalĩre, nʼeriminya amenge mabi.  

24Nʼobũtokĩ buwe bwasyabya nʼamaka, nĩkwa butsira nʼobũtokĩ buwe ĩyowene; naye 

asyaherya nʼerĩswekya, asyagasa nʼerikola erisonda liwe; naye asyaherya esyombangĩ 

nʼabandu ba Nyamuhanga.  

25Na busana nʼemibere yiwe asyatokesya amatebo omo byala biwe; kandi 

asyayĩhamya omo mutima wuwe; kandi asyaherya bangi omwʼiyiketera lyabo; kandi 

asyahangana nʼerilwa nʼOmunya-mwami wʼabanya-mwami; nĩkwa asyatĩndwa 

butsira omo byala byʼabandu.  

26Nʼerilota lyʼamagolo-golo nʼesyongyakya ebyabĩrĩbũgwa ni kwenene; nĩkwa 

uhundire erilota eryo; kusangwa ni ryʼebiro bingi ebikandisyasa.  

27Neryo ĩngye Danĩelĩ, monaluha, monalwala ebiro ebyo; neryo monahangana, 

monakola omũbĩrĩ wʼOmwami; kandi monasweka busana nʼerilota eryo, nĩkwa 

sihabya owʼeriminyalyo.  

Danĩelĩ 9 

Erisaba lya Danĩelĩ busana nʼabandu buwe 

1Oko mwaka wʼerĩmbere wa Darĩo mugala wa Ahasuero wʼekihanda kyʼAbamedĩ, 

oyo wahĩrawa mo mwami oko bwami bwʼAbakaldea,  

2omo mwaka wʼerĩmbere wʼobutabale buwe, ĩngye Danĩelĩ, monalebya omo Masako 

emiganzo yʼemyaka eyo Mwami Mukulu abwira omũmĩnyererĩ Yeremĩa busana 

nʼeribuga erihera lyʼeYerũsalema ni myaka amakũmĩ alinda.  

3Neryo monalolya obũsũ bwage oko Mwami Mukulu Nyamuhanga, erĩmũsondya 

busana nʼerisaba nʼerilaka, haguma nʼeritsira akalyo nʼeriambala emitole nʼerĩbũ.  

4Neryo monasaba Omwami Mukulu Nyamuhanga wage, monakanganĩa, nyiti, Ĩyoo, 

Uwe Mukama, Nyamuhanga Mukulu nʼowʼerĩũbahya, oyũkategaya endagano yiwe, 

nʼobubuya buwe bʼolwanzo ukwʼabo abamwanzĩre nʼabakategaya ebihano biwe,  

5twabirikola nabi, nʼerikola nʼepono, twabirikola amalolo, twabirihona, erikitira 

emũsĩke oko bihano byawe nʼamahamulo wawe. 

6Kutse sitwetahulikirira abagombe bawe abamĩnyererĩ, ababũga omo lĩna lyawe oko 

bami betu, nʼabanya-mwami betu nʼabotata wetu, nʼabandu bosĩ bʼekihugo.  

7Uwe Mukama, eritunganene ni ryawe, nĩkwa ũkwʼĩtwe tũhemũkĩre, ngoko biri 

mũnabwĩre; oko bandu ba Yũda, nʼoko ndũlanĩ syʼeYerũsalema, nʼoko Ĩsraelĩ bosĩ, 

abali hakũhĩ nʼabali ehali omo bihugo byosĩ eyo wahigirabo, busana nʼerĩhalya lyabo 

eryo bakũhalĩraya.  

8Uwe Mwami Mukulu, erihemuka ni ryetu, nʼoko bami betu, nʼoko banya-mwami 

betu, nʼoko botata wetu, kusangwa twabirikukolera nabi.  

9Eriganyira nʼeribuyira ni byʼOmwami Mukulu Nyamuhanga wetu; kusangwa 

twabirimuhonako.  

10Kutse sitwetakenga omulenge wʼOmwami Mukulu Nyamuhanga wetu, erirendera 

omo bihano biwe, ebyo ahĩra embere syetu omo byala byʼabagombe buwe 

abamĩnyererĩ.  

11Ega, Ĩsraelĩ bosĩ babĩrĩhalya oko bihano byawe, nʼerikitira ehandi, sĩbowe omulenge 

wawe; kyaleka eritakira ĩryahĩrwa ũkwʼĩtwe, nʼerĩlahĩrya eryasakawa omo bihano bya 

Musa omugombe wa Nyamuhanga; kusangwa twabirimukola nabi.  

12Naye abĩrĩberererya ebĩnywa biwe ebyo atubambirako, nʼeribambira abatabalĩ betu, 

abatutabalako, nʼerituletera obũlĩge bunene. Kusangwa eyĩkwa oko matũkũ gosĩ 

Sihehatakolwa mwatsi ngʼowamakolwa oko Yerũsalema. 

13Ngoko bĩsakĩre omo Migambo ya Musa, ebibi ebĩ byosĩ byabĩrĩtũhĩkako nĩkwa 

sitwetasaba olukogo lwʼOmwami Mukulu Nyamuhanga wetu, tuti tuleke ebibi byetu, 

nʼeriminya ndeke ekwenene yawe.  

14Busana nʼekyo, Omwami Mukulu abiritubikira obũlĩge nʼerituleta boko; kusangwa 

Omwami Mukulu Nyamuhanga wetu atunganene omo mĩbĩrĩ yiwe yosĩ eyo akakola, 

nĩkwa ĩtwe sitwetakenga omulenge wuwe.  

15Na lino uwe Mwami Mukulu Nyamuhanga wetu, oyo wabĩrĩlũsya abandu bawe 

omo kihugo kyʼeMĩsĩrĩ omo byala byʼamaka, kandi wabiriyibanira erĩkũmayira nga 

mũnabwĩre; twabirikola nabi, twabĩrĩhalya.  

16Uwe Mukama, ngʼemĩbĩrĩ yawe yosĩ itunganene, uleke erihitana lyawe nʼerikarama 

lyawe bĩlũe oko mũyĩ wawe eYerũsalema, ekitwa kyawe kĩbũyĩrĩre; kusangwa busana 

nʼebibi byetu, nʼebibi byʼabotata wetu, eYerũsalema nʼabandu bawe babiribya kĩtsũmĩ 

oko bandu bosĩ abatũtĩmbĩreko.  

17Neryo lino, uwe Nyamuhanga wetu, uhulikirire erisaba lyʼomugombe wawe, 

nʼemilake yiwe. Busana nʼomwatsi wawe, uwe Mukama, ũkoleraye obũsũ bwawe oko 

habũyĩrĩre hawe ahabiribya kĩma.  

18Uwe Nyamuhanga wage, utege okũtũ kwawe, wowe; ũlĩbũle ameso wawe, ulangire 

ebĩma byetũ, nʼomũyĩ owakahulawa omo lĩna lyawe. Kusangwa sĩtwehĩra erisaba 

lyetu embere syawe busana nʼeritunganene lyetu, nĩkwa busana nʼeriganyira lyawe 

lĩnene.  

19Uwe Mukama, wowe; uwe Mukama, ubuyire; uwe Mukama, uhulikirire, Ukole! 

Busana nʼomwatsi wawe wowene siwamale, uwe Nyamuhanga wage, kusangwa 

omũyĩ wawe, nʼabandu bawe bakahulawa omo lĩna lyawe!  

20Neryo omugulu nabya ngabũga, nʼerisaba, nʼerĩkangya ebibi byage nʼebibi 

byʼabandu bage Ĩsraelĩ, nʼerireta emilake yage embere syʼOmwami Mukulu 

Nyamuhanga wage busana nʼekitwa kĩbũyĩrĩre kya Nyamuhanga wage.  

21Ega, omugulu nabya nyikinasaba, omundu oyo ye Gabrĩelĩ, oyo nalangira omwʼilota 

erĩmbere, mwambĩkako akaguluka lũba, neryo mwanyĩtũlako oko mugulu wʼobuhere 

bwʼerĩgolo-golo.  

22Gabrĩelĩ mwanyĩkangĩrĩrya nʼerĩkanĩa nage, ati, Uwe Danĩelĩ, lino namakuhulukira 

erikuha amenge nʼeriminya.  

23Okwʼĩtsũka lyʼemilake yawe erihana erĩ molyahamulwa, nage namasa erikubwira; 

kusangwa ũkasĩmawa kutsibu; busana nʼekyo uhulikirire omwatsi, Uminye erilota 

eryo.  

Ebiro birinda engendo makũmĩ alinda 

24Amayenga makũmĩ alinda abirihamulwa busana nʼabandu bawe, nʼoko mũyĩ wawe 

abũyĩrĩre eribuga amalolo nʼeribuga ebibi, nʼerireta embanulo busana nʼebibi, 

nʼerireta eritunganene rya kera na kera, nʼerĩhĩra ekĩbohĩ okwʼilota nʼobũmĩnyererĩ, 

nʼerĩhakabya amagũta ahabũyĩrĩre kutsibu. 

25Neryo Uminye ũyĩtegereraye, erĩtsũka ekihamulo kyʼerĩsũbya nʼerĩswahĩmba 

eYerũsalema, erĩhĩka oko Mesĩa Munya-mwami, hasyabya amayenga alinda 



1535 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

nʼamayenga makũmĩ ndatu nʼabiri. EYerũsalema yasyaswahĩmbwa haguma 

nʼesyombalu nʼomugende owakatĩmba, omo migulu yʼobũlĩge nibya.  

26Neryo enyũma wʼamayenga makũmĩ ndatu nʼawabiri, Mesĩa asyalũsĩbwaho, 

isiendisyabya nʼekindu; nʼabandu bʼomunya-mwami oyo wasyasa, basyaherya omũyĩ 

nʼahabũyĩrĩre. Nʼendũlĩ yago yasyabya erigunga lyʼamagetsi, nʼerĩhĩka oko ndũlĩ 

hasyabya amalwa; emilala yabiritegekwa.  

27Naye asyahĩra endagano eyĩsĩkĩre haguma nʼabangi busana nʼebiro birinda, nʼomo 

katĩkatĩ kʼebiro birinda ebyo, asyatsĩrĩsya ehongo nʼobuhere bwʼeyĩsyano; nʼoko 

byʼesyonye esĩ, omundu muguma asyasa oyukayira ekĩma; erĩhĩka aho erihera kũndũ 

lyasyahĩrwa ukwʼoyukayira ekĩma.  

 

Danĩelĩ 10 

Danĩelĩ akahulukirawa nʼomundu wʼolukengerwa 

1Oko mwaka wʼakasatu wa Kĩro omwami wʼePersĩa, omwatsi mwabĩsũlĩrwa uku 

Danĩelĩ, oyo wahulawa mo Beltesaza; nʼomwatsi oyo abya kwenene, go wʼamalwa 

manene; naye mwaminya omwatsi oyo, kandi mwaminya erilota eryo.  

2Oko biro ebyo, ĩngye Danĩelĩ, nabya ngalira oko mayenga asatu.  

3Mondasihirwa akalyo kowene, kandi eyĩswĩ kutse ebĩnyũ mobĩtahĩka omo buno 

bwage, kutse mondahakaba amagũta erĩhĩka aho amayenga asatu amabihwera.  

4Nʼoko kiro kyʼamakũmĩ abiri nʼebini kyʼomukera wʼerĩtsũka, omugulu nabya oko 

mũsĩke wʼolũsĩ lunene lwʼeHĩdekelĩ,  

5monasumba ameso wage, nʼerilangira, neryo, lebaya, omundu iniambite ekĩtanĩ, 

nʼomo mbindi yiwe iniambite esyamagetsi esĩtũkwĩre sya Ũfasĩ.  

6Omubiri wuwe abya nga berũlĩ, nʼobũsũ buwe ngʼerisosa lyʼerĩpalya, nʼameso wuwe 

ngʼebisosomole byʼomuliro, nʼamaboko wuwe nʼebisando biwe ngʼomulinga 

owakomĩre, nʼomulenge wʼebĩnywa biwe abya ngʼomulenge wʼendeko.  

7Ĩngye Danĩelĩ, ĩngyowene monalangira erilota erĩ; kusangwa abandu ababya haguma 

nage mobatalangira erilota eryo; nĩkwa eriubaha lĩnene molyahambabo, mobatibita 

erĩyabĩsama.  

8Neryo monasĩganĩbwa ĩngyowene, monalangira erilota ĩnene erĩ, kandi 

mondaswabya nʼakagala omwisi wage; kusangwa obubuya bwage mobwahindulwa 

omwisi wage erisosa oluholo, mondaswabya nʼakagala.  

9Nĩkwa monowa omulenge wʼebĩnywa biwe; nʼomugulu nowa omulenge wʼebĩnywa 

biwe, otũgotserĩ tũlĩtohĩre motwanyihamba omo bũsũ bwage, nʼobũsũ bwage 

ĩbũlolĩrye oko kitaka.  

10Neryo, lebaya, ebyala mobyanyĩtũlako, nʼerĩnyĩhĩra oko marwĩ wage nʼoko bugali 

bwʼebyala byage.  

http://pt-br.bibles.org/versions/nnb-KB80

11Neryo oyo mwambwira ati, Uwe Danĩelĩ, uwe mundu oyũsĩmĩrwe kutsibu, Uminye 

ebĩnywa ebyo ngabũga nawe, uhangane mwĩsĩsĩka; kusangwa namatumwa ukʼuwe 

lino. Nʼomugulu ambwira ekĩnywa ekĩ, monahangana ngatitimana.  

12Neryo mwambwira ati, Danĩelĩ, Sigubahe; kusangwa erĩtsũka oko kiro kyʼerĩmbere 

eryo wahĩra omutima wawe okwʼiminya, nʼerĩyĩkehya embere sya Nyamuhanga 

wawe, ebĩnywa byawe mobyogũbwa; nage namasa busana nʼebĩnywa byawe. 

13Nĩkwa omunya-mwami wʼobwami bwʼePersĩa mwanyĩkakĩrya ebiro makũmĩ abiri 

nʼekiguma; nĩkwa lebaya, Mĩkaelĩ, omuguma gʼoko banya-mwami bakulu, mwasa 

nʼerĩnyĩwatĩkya, nage monasĩgalayo haguma nʼabami bʼePersĩa.  

14Lino nabĩrĩhĩka erĩkũmĩnyĩsya ebĩkandĩsyahĩka oko bandu bawe omo biro 

byʼenyũma; kusangwa esyonzolĩ esyo ni syʼebiro bingi byʼenyũma.  

15Nʼomugulu amabĩbũga nage ebĩnywa ebĩ, monalolya obũsũ bwage oko kitaka, 

monabya mũmũ.  

16Neryo, lebaya, omuguma oyũsosĩre abagala bʼabandu mwatũla oko mĩnywa yage; 

neryo monatanda obuno bwage monabũga nʼeribwira oyo wahangana embere syage, 

nyiti, Uwe Mukama wage, busana nʼerilota erĩ amalĩge wage abirimbamba, 

sĩndĩtasĩgala nʼakagala omwisi syage.  

17Kusangwa omugombe wʼomukama wage angatoka erĩkanĩa ati nʼomukama wage 

kwehĩ? Kusangwa lino sihakiri amaka kutse omuka omwisi syage.  

18Neryo kandi oyũsosĩre omundu mwanyĩtũlako kandi, mwamba akagala. 

19Neryo mwabũga ati, Uwe mundu oyũsĩmĩrwe kutsibu, Sigubahe. Ubye nʼobuholo; 

ũsĩke nʼamaka, ega, uhande omutima! Nʼomugulu abũga nage, monabana amaka, 

monabũga nyiti, omukama wage abũge; kusangwa wamanyiha amaka.  

20Neryo mwabũga ati, Ũnasĩ ekikaleka ĩnakũhĩkako kwehĩ? Na lino ngandisubula 

eriyalwa nʼomunya-mwami wʼePersĩa; nʼomugulu ngahongoka hano, lebaya, 

omunya-mwami wʼAbagĩrĩkĩ akandiasa.  

21Nĩkwa ngandikubwira ekĩsakĩre omo masako wʼekwenene; kandi sihali 

oyukahangana ndeke haguma nage erilwa nʼaba, yo nʼomunya-mwami wenyũ 

Mĩkaelĩ.  

Danĩelĩ 11 

Eriminyerera lyʼabami bʼePersĩa nʼeGrĩkĩ 

1Nĩkwa ĩngye, omo mwaka wʼerĩmbere wa Darĩo Omũmedĩ, monahangana 

erĩmũsĩkya nʼerimuhanganira.  

2Na lino ngandĩkũkangya ebyʼekwenene. Lebaya, hakandisyahangana abami basatu 

ePersĩa. Nʼowʼakani asyabya mũsokĩ kwilaba abandi bosĩ. Neryo omugulu amabibana 

amaka busana nʼobũsokĩ buwe, asyakola-kolya obwami bosĩ erilwa nʼobwami 

bwʼAbagrĩkĩ.  

3Neryo omwami wʼamaka asyahangana oyo Wasyatabala nʼobutabale bunene, 

nʼerikola ebyo anzĩre.  

4Nĩkwa omugulu amabihangana, obwami buwe bwasyatwĩka, kandi bwasyagabana 

erĩlolya oko syombande ĩnĩ, nĩkwa si busana nʼabana buwe kutse ngʼeritabala liwe 

eryo atabalamo; kusangwa obutabale buwe bwasyalũsĩbwa nʼerihabwa abandi bandu 

butsira abuwe.  

5Neryo omwami wʼelutambi lwʼeYĩkwa asyabya nʼamaka haguma nʼomunyamwami 

muguma wuwe oyo wasyabya nʼamaka nʼerĩmũlũsya oko ngoma, nʼeritabala; kandi 

obutabale buwe bwasyabya butabale bunene. 

6Kandi enyũma wʼeyindi myaka basyaya embĩta, neryo mwali wʼOmwami 

wʼelutambi lwʼeYĩkwa asyasa oko mwami wʼelutambi lwʼeNdata eriyira endangano 

yʼobuholo. Nĩkwa mwali oyũ siendisyabana maka, nʼomwami wʼelutambi, lwʼeNdata 

sĩendĩsyasĩgala nʼamaka wuwe, nĩkwa mwali oyũ asyahigwa haguma nʼabamuleta, 

nʼoyo wamubuta, nʼoyo wamwimira oko migulu eyo.  

7Nĩkwa omwana muguma wʼomwali oyo wʼomo kihanda kiwe asyahangana omo 

mwanya wuwe nʼerĩlwa nʼomulondo wabo, nʼeriingira ahakongotere hʼOmwami 

wʼelutambi lwʼeNdata, nʼerilwa nabo nʼerĩkangya amaka manene.  

8Kandi asyahũnga esyonyamuhanga syabo haguma nʼesyosanamu syabo syʼekyuma, 

nʼebindu byabo bibuya byʼekĩtsĩpa nʼesyamagetsi, asyatwalabyo omo bunyegwa 

eMĩsĩrĩ. Nĩkwa iye siendisyalwa nʼomwami wʼelutambi lwʼeNdata oko yindi myaka.  

9Nĩkwa omwami wʼelutambi lwʼeNdata asyingira omo bwami bwʼomwami 

wʼelutambi lwʼeYĩkwa, nĩkwa asyasuba omo kihugo kiwe.  

10Neryo abagala buwe basyalwa nʼerĩhĩndanĩa haguma endeko nene yʼemilondo 

mingi; neryo omuguma wabo asyalaba nʼeritwangana atoke erilwa nʼerĩhĩka 

ahakongotere hʼOmwami wʼelutambi lwʼeYĩkwa.  

11Neryo omwami wʼelutambi lwʼeYĩkwa asyahitana kutsibu nʼerihongoka eriyalwa 

nʼomwami wʼelutambi lwʼeNdata. Neryo omwami wʼelutambi lwʼeNdata 

asyahanganĩa endeko nene, nĩkwa endeko eyo yasyahabwa omo byala byʼOmwami 

wʼelutambi lwʼeYĩkwa busana nʼerĩhũngwa.  

12Omugulu endeko eyo yasyatwalwa erĩhũngwa, omutima wʼOmwami oyo 

asyayĩhamya, kandi asyaleka abandu elfu makũmĩ eriwa, nĩkwa siendisyasĩngana.  

13Nʼomwami wʼelutambi lwʼeNdata asyaswahĩndanĩa nʼeriteka endwiro nene kwilaba 

eyʼerĩmbere; neryo enyũma eyindi myaka haguma nʼomulondo munene nʼendwiro 

nene.  

14Neryo oko migulu eyo abandu bangi basyahangana nʼeribambira omwami 

wʼelutambi lwʼeYĩkwa; kandi abandu bʼomwaga omo katĩkatĩ kʼabandu bawe 

basyayisumba bati bakaberereraya erilota eryo, nĩkwa basyawa.  

15Neryo omwami wʼelutambi lwʼeNdata asyasa nʼerĩhanganĩa ekilundo kinene 

kyʼekitaka, nʼerĩhũnga omũyĩ owakongotere ndeke, neryo emilondo yʼelutambi 

lwʼeYĩkwa siyendisyahangana, kutse esyombangĩ syʼabasĩrĩkanĩ babo, kusangwa 

sibendisyabana amaka wʼerihangana. 

16Nĩkwa omwami wʼelutambi lwʼeNdata oyukasa erilwa naye asyakola ngoko anzĩre, 

isihali mundu oyo wasyatoka erilwa naye; kandi asyasiba omo Kihugo Kibuya, 

iniawite erĩherya omo byala biwe.  

17Kandi asyalenga erĩhĩka nʼamaka wʼobwami buwe bosĩ erĩkĩnda obwami 

bwʼelutambi lwʼeYĩkwa, iniakaleta omwatsi wʼeriyira Obuholo naye. Asyayira 

Obuholo obo; kandi omwami oyo wʼelutambi lwʼeNdata asyamuha omwana-muto 

erĩheryakyo. Nĩkwa omwana-muto oyo siendisyamuhanganira kutse erimwimira.  

18Neryo omwami oyo wʼelutambi lwʼeNdata asyayĩlolya ebwanga bwʼengetsi 

nʼerĩhũnga abangi. Nĩkwa ogundi mũsondolĩ asyamũhanganĩa nʼerĩmũsĩnga omo 

bĩtsũmĩ biwe.  

19Neryo owʼelutambi lwʼeNdata asyayĩlolya ahakongotere hʼekihugo kiwe, nĩkwa eyo 

asyatwĩkala nʼeriwa isiendisyaswabanika kandi.  

20Neryo omo mwanya wuwe omwami asyahangana oyo wasyatuma omũsolesya omo 

Kihugo Kibuya, nĩkwa asyaherĩbwa butsira omwʼihitana kutse amalwa.  

21Neryo omo mwanya wuwe omundu mutya-mutya asyahangana oyutetahabwa 

erĩsĩkya lyʼobwami, nĩkwa asyasa omo mugulu wʼobuholo iniahamba obwami omo 

menge nʼeriteba.  

22Nʼemilondo yʼamalwa yasyalũsĩbwa embere siwe nʼerĩkĩndwa, nʼomunyamwami 

wʼendagano nibya.  

23Neryo basyabya babilagana naye asyateba, neryo asyahetuka, nʼeribana Obũtokĩ 

haguma nʼabandu bake.  

24Omo mugulu wʼobuholo asyaya omo bihugo byʼebindu, nʼerikola ebyo abotata 

wuwe nʼaboso-kulu wuwe batakola; asyahĩtya ebinyegwa, nʼebyo ahũnga, nʼebindu 

omo katĩkatĩ kabo. Asyayisohera emyatsi busana nʼeribambira ahakongotere, nĩkwa ni 

busana nʼakatambĩ kake buyira.  

25Asyayiketera amaka wuwe, nʼerihanda omutima wuwe erilwa nʼomwami 

wʼelutambi lwʼeYĩkwa haguma nʼomulondo munene; neryo omwami wʼelutambi 

lwʼeYĩkwa asyahĩndanĩa omulondo wʼamalwa omunene nʼowʼamaka. Nĩkwa 

Siendisyahangana, kusangwa omwami wʼelutambi lwʼeYĩkwa Siendisyahangana 

kusangwa basyamusohera nʼamenge.  

26Kandi abakalya akalyo kabuya haguma naye oko mesa basyamũherya, nʼemilondo 

yiwe yasyalũsĩbwaho, nĩkwa abangi basyawa nʼerĩkwa omo malwa.  

27Neryo abami bosĩ babiri, emitima yabo yasyasondya ebibi, kandi ababiri bosĩ 

basyĩkala oko mesa ibanemubihirana. Nĩkwa sibendisyatoka mwatsi, kusangwa endũlĩ 

yʼomwatsi yasyahĩka oko ndambĩ eyahulawa.  

28Neryo omwami wʼelutambi lwʼeNdata asyasuba omo kihugo kiwe nʼobũsokĩ 

bunene; nĩkwa omutima wuwe asyabya nʼobũyĩgũ busana nʼendagano ĩbũyĩrĩre. 

Neryo asyakola nʼerisuba omo kihugo kiwe.  

29Oko mugulu ahulawa asyaswasa nʼeriya elutambi lwʼeYĩkwa, nĩkwa oko mugulu 

oyũ siendisyatoka ngoko atoka erĩmbere.  

30Kusangwa amato wʼeKĩtĩmũ asyasa nʼerilwa naye; neryo asyabula omutima, neryo 

asyasubula, kandi asyahitana busana nʼendagano ĩbũyĩrĩre nʼerilwa; litya asyasubula 

nʼerĩsĩma abakaleka endagano ĩbũyĩrĩre.  

31Neryo emilondo yiwe yasyahangana nʼerĩtsandya ahakongotere habũyĩrĩre, 

nʼerĩlũsya obuhere bwʼebiro byosĩ. Kandi basyahanganĩa enye yʼerĩherya.  

32Neryo omo kĩsehya asyabindula abandu abakakola nabi erĩsĩga endagano ati 

sibekenga Nyamuhanga. Nĩkwa abandu abasĩ Nyamuhanga wabo basyabya nʼamaka 

nʼerikola ebĩkalĩre.  

33Kandi abandu abawite amenge basyakangĩrĩrya amenge oko bandi bangi; nĩkwa 

basyawa busana nʼomũyalĩ, nʼomuliro, busana nʼerĩhũngwa, kandi busana nʼerĩpũra 

ebindu, busana nʼebiro bingi. 

34Neryo omugulu bakawa basyawatĩkĩbwa hake, kandi abandu bangi basyayitomeka 

kubo omwʼiteba.  

35Kandi abandi abawite amenge basyawa erĩtũkũryabo, nʼerĩeryabo, nʼeriyirabo mo 

babuya, erĩhĩka oko mugulu wʼendũlĩ owakandĩsyahĩka oko ndambĩ eyahulawa.  

36Neryo omwami oyo asyakola ngoko anzĩre, kandi asyayĩhamya nʼeriyipipa endata 

oko buli nyamuhanga, kandi asyabũga ebĩnywa bitsibu erilwa na Nyamuhanga 

wʼesyonyamuhanga; kandi asyagasa erĩhĩka aho mugulu wʼerihitana asyahwera, 

kusangwa ekyahamulawa kyasyakolwa. 

37Kandi siendisyatsomana abotata wuwe, kutse oyũkayĩtsũtsawa nʼabakalĩ. Kandi 

siendisyatsomana ogundi nyamuhanga; kusangwa asyayĩhamya endata oko bosĩ.  

38Nĩkwa asyasĩkya nyamuhanga wʼahakongotere, nyamuhanga oyo abotata wuwe 

bataminya. Asyamũsĩkya omo syamagetsi, nʼebĩtsĩpa, nʼamabwe wʼobũgũlĩ bunene, 

nʼebindu.  

39Asyalwa nʼahakongotere kutsibu haguma nʼerĩwatĩkĩbwa lya nyamuhanga 

wʼehandi. Asyasĩkya kutsibu abakamũsĩma, kandi asyaleka ibatabala oko bandu 

bangi, nʼerĩgũlya ebitaka busana nʼenzwere.  

40Neryo oko mugulu wʼendũlĩ omwami wʼelutambi lwʼeYĩkwa asyabandana naye, 

nʼomwami wʼelutambi lwʼeNdata asyamubambira ngʼakanyabungu omo syogalĩ, ba 

bandu abali oko syosabayĩrĩ, haguma nʼamato mangi; kandi asyingira omo bihugo 

bingi, nʼerilaba kubyo, nʼeritwangana mubyo.  

41Asyingira omo Kihugo Kibuya nibya, nʼebihugo bingi byasyawa; nĩkwa ebihugo 

byʼeEdomũ, nʼeMoabũ, nʼabagala ba Amonĩ bʼerĩmbere basyalamĩbwa bakabala 

ebyala biwe.  

42Neryo asyasumba ebyala biwe erilwa nʼebindi bihugo, nʼekihugo kyʼeMĩsĩrĩ 

sikyendisyabala.  

43Nĩkwa asyatabala oko bindu ebĩbĩsamĩre byʼesyamagetsi, nʼebĩtsĩpa, nʼebindu byosĩ 

byʼobũgũlĩbunene byʼeMĩsĩrĩ; kandi Abanya Lĩbĩa, nʼAbanya Etĩopĩa 

basyamukwama.  

44Nĩkwa esyongulu esĩkalũa ebwanga bwʼeNdata, nʼebwanga bwʼelutambi lwʼeNdata, 

syasyahanga-hangya omutima wuwe, neryo asyahuluka nʼerihitana lĩnene erĩherya 

nʼerĩĩta abandu bangi. 

45Neryo asyahanda amahema wʼekikali kiwe omo katĩkatĩ kʼengetsi nʼeKitwa 

Kibũyĩrĩre kibuya. Nĩkwa asyahĩka oko ndũlĩ yiwe, isihali mundu wasyamũwatĩkya.  

 

Danĩelĩ 12 

Erĩwatĩkya lya Mĩkaelĩ 

1Nĩkwa oko mugulu oyo omunya-mwami mukulu, ye Mĩkaelĩ, kategaya abandu 

benyũ, asyahangana. Neryo hasyabya endambĩ yʼobũlĩge, obute bwatabya erĩtsũka 

omugulu ekihanda kyatsũka, nʼerĩhĩka oko mugulu ono; kandi oko mugulu oyo 

abandu benyũ basyalamĩbwa obuli mundu oyukabanika iniabirisakwa omo kitabu.  

2Kandi abandu bangi abagotsere omo lũtũtũ lwʼekitaka basyabuka, abandi busana 

nʼengebe yʼerikota, nĩkwa abandi busana nʼerihemuka nʼesyonye syʼerikota.  

3Nĩkwa abandu bʼamenge basyakangabasanĩa ngʼerĩhema lyʼekyanya. Kandi 

abakasondola abandu bangi eribana ekitunganene, basyakangabasanĩa 

ngʼesyongũnũnũ kera na kera.  

4Nĩkwa uwe Danĩelĩ, ũbĩse ebĩnywa ebĩ, kandi ũkũmbe ekitabu erĩhĩka oko mugulu 

wʼendũlĩ yʼemigulu. Abandu bangi basyalaba eyĩ nʼeyĩ, nʼeriminya lyasyakanyirira.  

5Neryo, ĩngye Danĩelĩ monalangira, neryo lebaya, monalebya abandi bandu ababya 

bimene, omuguma oko mukyingyi wʼeno wʼolũsĩ, nʼogundi oko mukyingyi 

wʼeyisirya wʼolũsĩ.  

6Neryo omuguma mwabwira omundu oyo wambite esyongimba syʼekĩtanĩ, oyo 

wabya ebwanga bwʼendata oko lũsĩ ati, Kwʼendũlĩ yʼemyatsi eyĩ yʼeriswekera 

yasyabya mugulu wahi kwehĩ?  

http://pt-br.bibles.org/versions/nnb-KB80

7Neryo omundu oyo wabya wambite ekĩtanĩ, oyo wabya ebwanga bwʼendata oko lũsĩ, 

mwasumba ebyala biwe byʼamali nʼebyʼamalembe erĩlolyabyo elubula, neryo 

mwalahĩrya ukwʼoyuliho kera na kera ati, Omwatsi asyabya oko mugulu nʼemigulu, 

nʼembindi yʼomugulu; kandi omugulu basyabuga erĩhũnza Obũtokĩ bwʼabandu 

babũyĩrĩre, emyatsi eyĩ yosĩ yasyahĩkana.  

8Nĩkwa ĩngye, monowa, nĩkwa monataluka eriminyabyo; kyaleka ĩnabũga nyiti, 

mukama wage, kwʼemyatsi eyĩ yasyabya iti kwehĩ? 

9Neryo omundu oyo mwabũga ati, Uwe Danĩelĩ, uyigendere, kusangwa ebĩnywa ebĩ 

bĩbĩsamĩre, kandi bĩbĩsĩre erĩhĩka oko mugulu wʼendũlĩ. 

10Abandu bangi basyerĩbwa, nʼeriyirwa mo babuya nʼeritukurwa; nĩkwa ababi 

basyakola nabi, isihali mundu mubi oyo wasyaminya, nĩkwa abʼamenge basyaminya.  

11Kandi erĩtsũka omugulu obuhere bwʼebiro byosĩ bwasyalũsĩbwaho, nʼekyʼesyonye 

syʼerĩherya kyasyahanganĩbwa, hasyabya ebiro elfu nguma nʼamagana abiri 

nʼamakũmĩ mwenda (1,290). 

12Obutseme buli oko mundu oyukalindirira erĩhĩka oko biro elfu nguma nʼebiro 

magana asatu nʼamakũmĩ asatu nʼebitanu (1,335)!  

13Nĩkwa uwe, ugende ũhĩke oko ndũlĩ, neryo Wasyabana eriluhuka, neryo 

wasyalũbũka oko ndũlĩ yʼemigulu busana nʼerĩgabo lyawe eryabiriahulwa.  

Hosea 

Hosea 1 

Hosea akahĩkaya Omũmalaya erĩkangya Ĩsraelĩ epono yabo 

1Ekĩnywa kyʼOmwami Mukulu mokyahĩka uku Hosea, mugala wa Beerĩ, omo biro 

bya Ũzĩa, Yotamũ, Ahazĩ, na Hezekĩa, abami bʼeYũda, omo biro bya Yeroboamũ, 

mugala wa Yoasĩ, omwami wʼeĨsraelĩ.  

2Omugulu Omwami Mukulu abũga na Hosea, Omwami Mukulu mwabwira Hosea ati, 

Ugende, ũyĩhĩkĩraye omũkalĩ wʼoluteto nʼabana bʼobũtetĩ; kusangwa ekihugo 

kikakola obũsĩngĩrĩ bunene, erĩlũa oko Mwami Mukulu.  

3Neryo Hosea mwagenda mwĩmya Gomerĩ mwali wa Dĩblaĩmũ; naye mwaheka 

obukule mwamubutira mugala.  

4Neryo Omwami Mukulu mwamubwira ati, Wahule erĩna liwe mo Yezreelĩ; 

kusangwa oko kandi katambĩ, nasyakĩsya omusasi wa Yezreelĩ oko kĩtũnga kya Yehũ, 

nasyatsĩrĩsya obwami bwʼekĩtũnga kya Ĩsraelĩ.  

5Neryo kyasyabya oko kiro ekyo nasyabũna obuta bwa Ĩsraelĩ omo musya wa 

Yezreelĩ.  

6Neryo omũkalĩ mwaswaheka obukule, mwabuta mwali. Neryo Omwami Mukulu 

mwabwira Hosea ati, Umwahule mo Lorũhama; kusangwa Sindiendisyaganyira kandi 

ekĩtũnga kya Ĩsraelĩ, eribuyirabo nʼahake.  

7Nĩkwa nasyaganyira ekĩtũnga kya Yũda, nasyalamyabo oko Mwami Mukulu 

Nyamuhanga wabo, ĩsĩndĩendĩsyalamyabo omo buta, kutse omo mũyalĩ, kutse omo 

malwa, kutse omo syosabayĩrĩ, kutse omo bagendya bʼesyosabayĩrĩ.  

8Neryo omugulu omũkalĩ amabĩtsĩrĩsya Lorũhama erionga, neryo mwaswaheka 

obukule, mwabuta mugala.  

9Neryo Omwami Mukulu mwabũga ati, Wahule erĩna liwe mo Loamĩ; kusangwa 

Simuli kihanda kyage, nage Sindiendisyabya Nyamuhanga wenyũ.  

10Nĩkwa emiganzo yʼabana ba Ĩsraelĩ yasyabya ngʼomusege wʼengetsi, owate 

angatoka erirengwa kutse eriganzwa; neryo kyasyabya, aho bakabwirawa, ambu 

Simuli bandu bage, basyabwirwa, muli bagala ba Nyamuhanga oyuliho.  

11Nʼabana ba Yũda nʼabana ba Ĩsraelĩ basyahĩndanĩbwa haguma, basyahĩra 

omũsondolĩ muguma, kandi basyahetuka bakalũa omo kihugo; kusangwa ekiro kya 

Yezreelĩ kyasyabya kikulu.  

 

Hosea 2 

Nyamuhanga asyasuyira abandu busana nʼobũsĩngĩrĩ bwabo 

http://pt-br.bibles.org/versions/nnb-KB80

1Mubwire abagala benyũ Amĩ; nʼabali benyũ, Rũhama muti,  

2Munegene na koyo wenyũ, munegene; kusangwa iye sĩ mũkalĩ wage, nage Sindi ĩba 

wuwe; alũsaye obũsĩngĩrĩ buwe omo bũsũ buwe, nʼoluteto luwe lũlũe omo katĩkatĩ 

kʼamabere wuwe,  

3ngasyamũlũsya ko lukimba akabya ndũmbũ, nʼerimuyira ngʼekiro abutawa, 

nasyamuyira ngʼembwarara nibya, nʼerimuyira ngʼekitaka eʼkyũmĩre, nʼerĩmwĩta omo 

nyota.  

4Kandi, Sindiendisyaganyira abana buwe; kusangwa ni bana bʼobũsĩngĩrĩ. 

5Kusangwa nyĩnya wabo mwayendya; oyo wahekabo omo bukule abirikola esĩsonĩ; 

kusangwa abũga ati, Ngandikwama abaragane bage abakamba akalyo kage nʼamagetsi 

wage, obweya bwʼembũlĩ bwage nʼekĩtanĩ kyage, nʼamagũta wage nʼebyʼerĩpũlya 

byage.  

6Busana nʼekyo, lebaya, nasyalĩba enzira yawe omo misakisaki, nasyamũhĩmbĩrako 

olũhĩmbo isiendisyabana enzira yiwe ahʼerilaba.  

7Naye asyakwamirira abaragane buwe, nĩkwa sĩendĩsyahĩka kubo; kandi 

asyasondasondyabo, nĩkwa siendisyabanabo; neryo asyabũga ati, Ngandisuba 

ũkwʼĩbage wʼerĩmbere; kusangwa oko mugulu oyo nabya ndeke kwilaba lino.  

8Kusangwa siabya asĩ ko nĩna ngye namuha engano, nʼebĩnyũ bihya-bihya, 

nʼamagũta, nʼerimuha ebĩtsĩpa nʼesyamagetsi ebyo bakolamo busana na Balĩ.  

9Busana nʼekyo nasyasũbũlya engano yage oko mugulu wayo, nʼebĩnyũ byage bihya-

bihya oko kirimo kyabyo, nʼerĩpũra obweya bwage bwʼembũlĩ nʼekĩtanĩ kyage 

ebyabya byangaswĩkĩre endũmbũ yiwe.  

10Neryo nasyaswikula esĩsonĩ siwe omo meso wʼabaragane buwe, isihali omundu oyo 

wangamũlamya erĩlũa omo byala byage.  

11Kandi ngandĩsyatsĩrĩsya obutseme buwe, nʼebiro bikulu biwe, nʼemikera mihya-

mihya yiwe, nʼesyo Sabato siwe, nʼamahĩndano wuwe wʼeritsemera.  

12Kandi nasyaherya emĩrĩkĩ yiwe yʼebĩnyũ, nʼemiti yʼemĩtĩnĩ yiwe, eyo ahula ati, Ebĩ 

ni luhembo lwage olo abaragane bage banyiha; nage ngandiyirabyo mo mũsĩtũ, 

nʼesyonyama syʼomolĩ syasyalyabyo.  

13Nasyamusuyira busana nʼebiro bya Baalĩ oyo ahĩsĩraya obukwa, omugulu ayisitika 

omo syombũka siwe syʼamatwĩ nʼobusanga buwe, nʼeriyakwamirira abaragane buwe, 

kyaleka inianyibirirwa, Omwami Mukulu atya.  

14Busana nʼekyo, lebaya, ngandimukulula, nʼerimuleta omo mbwarara, nʼerĩbũga 

ndeke naye.  

15Ngandisyamuha amalima wuwe wʼebĩnyũ erĩlũa eyo, nʼomusya wʼeAkorĩ busana 

nʼolũyĩ lwʼamaha; naye asyimbira eyo, ngʼebiro ebyo byʼobwana-buto buwe, ngʼebiro 

ebyo alũa omo kihugo kyʼeMĩsĩrĩ.  

16Neryo Omwami Mukulu akabũga ati, Oko kiro ekyo, wasyanyibirikira mo Ĩsĩ, 

ĩbage, isiwendisyasyanyahula kandi mo Baalĩ, mukama wage.  

17Kusangwa nasyalũsya amena wa Baalĩ omo buno buwe, nabo sihendisyaswahulwa 

kandi omo lĩna lyabo.  

18Nʼoko kiro ekyo nasyayira endagano busana nabo haguma nʼesyonyama syʼomolĩ, 

na haguma nʼesyonyonyũ syʼekyanya, na haguma nʼebindu ebikakululuka byʼekitaka; 

kandi nasyalũsya obuta, nʼomũyalĩ, nʼamalwa erĩlũa omo kihugo, kandi 

nasyagotseryabo ahisi nʼobuholo.  

19Nasyakũsĩmolya busana nage kera na kera; ega, nasyakũsĩmolya omo litunganene, 

nʼomwʼĩbanza, nʼomo bubuya bwʼolwanzo, nʼomwʼiganyira.  

20Nasyakũsĩmolya omo butalegula; neryo nawe wasyaminya Omwami Mukulu.  

21Neryo kyasyabya oko kiro ekyo, Omwami Mukulu akabũga ati, Nasyasũbĩrya; 

nasyasũbĩrya emyanya, nayo yasyasũbĩrya ekihugo; 

22nʼekihugo kyasyasũbĩrya engano, nʼebĩnyũ bihya-bihya, nʼamagũta; nabyo 

byasyasũbĩrya Yezreelĩ.  

23Nage nasyamubiba ũkwʼĩngye omo kihugo; nage nasyamuganyira oyutaherwe 

eriganyira; kandi nasyabwira abatabya bandu bage nyiti, Muli bandu bage! Nabo 

basyabũga bati, Uwe uli Nyamuhanga wage.  

Hosea 3 

Omũsyo wʼerĩhĩkya omũkalĩ wa Hosea 

1Neryo Omwami Mukulu mwambwira ati, Genda kandi, wanze omũkalĩ oyo 

wanzĩrwe nʼomwĩra wuwe, nĩkwa nĩ mũtetĩ, ngoko Mwami Mukulu anzĩre abana ba 

Ĩsraelĩ, nomo babĩndũkĩre erikwama esindi nyamuhanga ĩbanzĩre esyombiga 

syʼebĩnyũ.  

2Neryo monamugula busana nage omo sekelĩ yʼebĩtsĩpa ĩkũmĩ nʼebitanu, nʼehomerĩ 

nguma nʼembindi yʼekisusu. 

3Neryo monamubwira nyiti, Wasyĩkala haguma nage ebiro binene; Susyebya 

mũmalaya, kandi Susyebya omũkalĩ wʼogundi mundu; nage nasyabya nyitya ukʼuwe.  

4Kusangwa abana ba Ĩsraelĩ basyĩkala biro bingi butsira mwami, kutse mukulu, kutse 

erihonga amahere, kutse endũyĩ ĩbũyĩrĩre, kutse efodĩ nʼeterafĩmũ.  

5Nʼenyũma wʼaho, abana ba Ĩsraelĩ basyasubula nʼerĩsondya Omwami Mukulu 

Nyamuhanga wabo, na Dawĩdĩ omwami wabo; kandi basyasa oko Mwami Mukulu 

nʼerititimana, nʼoko bibuya biwe, omo biro byʼenyũma-nyũma.  

Hosea 4 

Nyamuhanga akakunga Abaĩsraelĩ 

1Ĩnywe bana ba Ĩsraelĩ, mowe ekĩnywa kyʼOmwami Mukulu; kusangwa Omwami 

Mukulu ali nʼomwatsi haguma nʼesyondũlanĩ syʼekihugo, kusangwa sihali kwenene, 

kutse obubuya, kutse eriminya Nyamuhanga omo kihugo.  

2Hali eritsuma nʼeriteba, nʼerĩĩta, nʼerĩĩba, nʼerĩsĩngĩra; bakakola nʼomwaga, nʼerĩũta 

omusasi likakwama erĩũta omusasi.  

3Kikaleka ekihugo ikyalira, nʼobuli mundu oyo wĩkeremo akabonda, haguma 

nʼesyonyama syʼomolĩ, nʼesyonyonyũ syʼekyanya; ega, nʼamahere wʼomo ngetsi 

akabulirana.  

4Sihabye mundu oyukalwa; kutse Sihabye mundu oyukakunga; kusangwa abandu 

bawe bali ngʼabakalwa nʼomũhererĩ.  

5Nawe wasyatwĩkala omwʼitungi, nʼomũmĩnyererĩ asyatwĩkala haguma nawe omo 

kiro; nage nasyatogotya koyo wawe.  

6Abandu bage bamaherĩbwa eribula eriminya. Kusangwa wabirigana eriminya, nage 

nasyakugana nibya, eribya mũhererĩ wage. Kusangwa wabiribirirwa emigambo ya 

Nyamuhanga wawe, nasyibirirwa abana bawe nibya.  

7Omugulu bakanyirira kutsibu, mobanvĩhalĩrya kutsibu; nasyabindula olukengerwa 

lwabo mwʼĩsonĩ.  

8Bakalya omo malolo wʼabandu bage, nʼerĩhĩra omutima wabo oko bubi bwabo.  

9Neryo ngoko abandu bali, abahererĩ ko bali batya; nage nasyasuyirabo busana 

nʼesyonzira syabo, nasyalihabo busana nʼemikolere yabo.  

10Nabo basyalya, ĩsĩbendĩsyũgũta; basyakola obũmalaya, isibendisyakanya; kusangwa 

babirireka erĩlandya ameso oko Mwami Mukulu.  

11Obũsĩngĩrĩ, nʼebĩnyũ, nʼebĩnyũ bihya-bihya bĩkalũsaya eriminya. 

12Abandu bage bakabũlaya esanamu yabo yʼomuti, nʼomũtso wabo wʼobũkũmũ 

akabwirabo; kusangwa omutima wʼeriteta abĩrĩtalyabo, babirikola obũmalaya, erĩlũa 

uku Nyamuhanga wabo.  

13Bakahongera amahere oko syosingi syʼebitwa, nʼerĩhĩsya obukwa oko hitwa, nʼomo 

ndĩna yʼomwelo, nʼesyʼomulubwa, nʼomũerezĩ, kusangwa ekyũtsũtsũ kyayo 

kyowene; busana nʼekyo abali benyũ bakakola obũmalaya, nʼabaherũkĩ benyũ 

bakakola oluteto.  

14Sindiendisyasuyira abana-bato benyũ omugulu bakakola obũmalaya, kutse 

abaherũkĩ benyũ omugulu bakateta; kusangwa abalume ĩbobene bakayisolola haguma 

nʼabatetĩ, kandi bakahonga mahere haguma nʼabamalaya; nʼabandu bateminya 

basyaherĩbwa.  

15Nawe Ĩsraelĩ, nomo wangakola obũmalaya, nĩkwa Suleke Yũda akabana omusango; 

kandi Simugende eGĩlĩgalĩ, kutse simuhetukire eBetĩ-awenĩ, kutse sĩmũlahĩraye muti, 

Ngoko Mwami Mukulu aliho.  

16Kusangwa Ĩsraelĩ akalĩre, ngʼenyana yʼende ĩkalĩre; lino Omwami Mukulu angatoka 

erĩrĩsyabo ngʼekyana kyʼembũlĩ omo lũlĩsĩryo lunene kwehĩ?  

17Efũraĩmũ abĩrĩyĩhĩra oko syosanamu, mumuleke ĩyowene.  

18Ebĩkakũndaya byabo byabirihwa, bakakola obũmalaya emigulu yosĩ; abatabalĩ babo 

banzĩre esĩsonĩ kutsibu. 

19Erihunga lyabiriswikabo omo bĩpũpa byalyo; kandi basyahemuka busana 

nʼamahongo wabo.  

Hosea 5 

Nyamuhanga akakunga obũpambĩ bwa Ĩsraelĩ 

1Ĩnywe bahererĩ, mowe ekĩ, nenyũ ekĩtũnga kya Ĩsraelĩ, muhulikirire, utege okũtũ uwe 

kĩtũnga kyʼOmwami! Kusangwa olubanza ni lwawe; kusangwa wabiribya kitego 

eMĩsĩpa, nʼobutimba obũyĩsanzĩre oko Taborĩ. 

2Nʼabandu abakayisamambula babĩrĩkĩma kutsibu omo bibi; nĩkwa ĩngye ngasuyira 

abosĩ.  

3Nyĩnasĩ Efũraĩmũ, na Ĩsraelĩ sĩalĩbĩsama ũkwʼĩngye kusangwa Uwe lino, Efũraĩmũ, 

wabirikola obũmalaya, Ĩsraelĩ abĩrĩyĩtsandya.  

4Emĩbĩrĩ yabo siyereka bakabindukira Nyamuhanga wabo; kusangwa ekĩrĩmũ 

kyʼobũmalaya kiri mubo, sĩbasĩ Omwami Mukulu. 

5Kandi eriyiheka lya Ĩsraelĩ likamuhandikirira oko bũsũ buwe; busana nʼekĩ Ĩsraelĩ na 

Efũraĩmũ basyatwĩkala omo bubi bwabo; Yũda naye abĩrĩtwĩkala haguma nabo nibya.  

6Basyagenda haguma nʼebĩhyo byabo nʼebihangulo byabo erĩyasondasondya 

Omwami Mukulu nĩkwa sibendisyamubana; abĩrĩyĩlũsya kubo.  

7Babirikola Omwami Mukulu yo nabi kusangwa babiributa abana basa-na-nyĩnya. 

Lino omukera muhya-muhya asyamerabo haguma nʼebitaka byabo.  

8Mubuhe engubi eGĩbea, nʼemburura eRama; mutũle endulo ehee eBeti-awenĩ; 

nʼenyũma ukʼuwe, uwe Benyamĩna.  

9Efũraĩmũ asyabya kĩma oko kiro kyʼerikungwa; omo katĩkatĩ kʼebihanda bya Ĩsraelĩ 

nabĩrĩmĩnyĩsya ebyʼekwenene.  

10Abakulu ba Ĩsraelĩ babiribya ngʼabandu abakalũsaya emitano; nasyũtũlĩra kubo 

kwʼerihitana lyage ngʼamagetsi.  

11Efũraĩmũ akanũbĩbawa, abĩrĩhĩmatwa omwʼitswerwa; kusangwa alĩga erikwama 

amahano wʼabandu.  

12Busana nʼekyo, ĩngye indi kanyurugunzu uku Efũraĩmũ, nʼoko kĩtũnga kya Yũda 

ngʼerihonda.  

13Omugulu Efũraĩmũ alangira endwala yiwe, na Yũda alangira ekironda kiwe, neryo 

Efũraĩmũ mwaya eAsũrĩa, mwatumira oko mwami ye Yarebũ; nĩkwa sialitoka 

erĩbalamya, kutse erĩbalya ekironda kyenyũ.  

14Kusangwa nasyabya uku Efũraĩmũ ngʼendale, nʼoko kĩtũnga kya Yũda nasyabya 

ngʼomusuko wʼendale; ĩngye, nĩna ngye, nasyatulanga mo bitswe nʼerĩlũaho; 

nasyahekabo, isihendisyabya mundu oyo wasyalamya.  

15Nasyagenda nʼerisuba aho wage, erĩhĩka aho basyabikulira omusango wabo, 

nʼerisonda-sonda obũsũ bwage; omo malĩge wabo basyanyĩsonda-sondya nʼomũhwa.  

 

Hosea 6 

Eriminya Nyamuhanga lĩlabĩre amahere 

1Mwase tusube oko Mwami Mukulu; kusangwa abiritutulanga, nĩkwa akandĩtũlamya; 

abĩrĩswĩrya, naye akandisyatusenga-senga.  

2Enyũma wʼebiro bibiri asyatũsũbya; nʼoko kiro kyʼakasatu asyatũhanganĩa, itwatoka 

eribyaho embere siwe.  

3Neryo tuminye, tukwamirire eriminya Omwami Mukulu. Erihongoka liwe nĩ kũndũ 

ngʼomo ngyakya-ngyakya; naye asyatũhĩkako ngʼembũla, ngʼembũla yʼenyũma 

eyĩkaheheraya ekitaka.  

4Uwe Efũraĩmũ, ngandisyakukolakĩ kwehĩ? Uwe Yũda nasyakukolakĩ kwehĩ? 

Kusangwa obubuya bwawe buli ngʼekĩtũ kyʼengyakya-ngyakya, kandi ngʼekimi 

ekĩkalũaho omo tũtũtũ.  

5Busana nʼekyo nabiritemabo mo bitswe-bitswe omo byala byʼabamĩnyererĩ; 

nabĩrĩtabo omo bĩnywa byʼobuno bwage; nʼesyonzwere ukʼuwe siri ngʼekyakakala 

ekikahuluka.  

6Kusangwa ngasonda obubuya, butsira amahongo; kandi eriminya Nyamuhanga 

kwilaba amahere wʼerĩokererya.  

7Nĩkwa ibo nga Adamu babĩrĩhalya endagano. Aho babirinyikola nabi nʼerinyiteba.  

8Gĩleadĩ nĩ mũyĩ wʼabakakola nabi; awite olugobe olwʼomusasi.  

9Ngʼemilondo yʼabandu abakahũnga bakalindirira omundu, litya endeko yʼabahererĩ 

ĩkĩta omo nzira eyikalola eSekemũ; kwenene, bakakola ebĩtĩsĩrĩre.  

10Omo nyũmba ya Ĩsraelĩ nabirilangira ekindu kibi kutsibu; obũmalaya bwa Efũraĩmũ 

buliho. Ĩsraelĩ abĩrĩyĩtsandya.  

11Nibya, uwe Yũda, hali erigesa eryabiritegekwa busana nawe, omugulu 

nasyasũbũlya abanyegwa bʼabandu bage.  

Hosea 7 

Eritsanda lya Ĩsraelĩ 

1Omugulu nyanzĩre erĩlamya Ĩsraelĩ, neryo ebibi bya Efũraĩmũ bikaswikulawa, 

nʼebibi byʼeSamarĩa; kusangwa bakakola nʼeriteba, nʼomũrahĩ akingiramo, 

nʼomulondo wʼabanyeyĩ bakahũnga eyĩhya. 

2Ĩsĩbeganĩraya omo mitima yabo ngoko ngibuka ebibi byabo byosĩ; lino emikolere 

yabo yabĩrĩtĩmba kubo; bali embere syʼobũsũ bwage. 

3Bakatsemesaya omwami omo bibi byabo, nʼabanyamwami omo mabehĩ wabo.  

4Abosĩ nĩ basĩngĩrĩ; bali ngʼerĩokeryo erĩhũhĩbwe nʼomũtsũmbĩ wʼobundu; akaleka 

erĩtũnda omuliro, erĩtsũka okwʼitsumba ekyanga, erĩhĩka aho bwamabĩhamĩbwa.  

5Oko kiro kyʼOmwami wetu abanya-mwami mobayĩlwalya omwʼĩhũhana lyʼebĩnyũ; 

mwasumba ebyala biwe haguma nʼabakasekereraya.  

6Kusangwa emitima yabo iri ngʼerĩokeryo, omugulu bakasegera oko mbĩta yabo 

erihitana lyabo lĩkatũmba omo kiro kyosĩ; omo ngyakya likaka ngʼekirimi kyʼomuliro. 

Abosĩ bahũhĩre ngʼerĩokeryo, kandi bakabũga ngʼabatabalĩ babo.  

7Abami babo bosĩ babiritera; sihali muguma wa kubo oyukanyilakira.  

Abaĩsraelĩ sibesuba uku Nyamuhanga 

8Efũraĩmũ, akayĩtũlũnganaya omo bihanda; Efũraĩmũ ni mbiga ĩtabĩndwĩre.  

9Abʼehandi bakabuga amaka wuwe, nĩkwa ĩsĩasĩkyo; akayira esyombwĩ nĩkwa 

sĩasĩkyo.  

10Nomo eriyiheka lya Ĩsraelĩ likamuhandikirira; nĩkwa sibetasuba oko Mwami 

Mukulu, Nyamuhanga wabo, kutse erĩmũsonda-sondya busana nʼebĩ byosĩ.  

11Neryo Efũraĩmũ abiribya ngʼakalĩkũkũ kakĩrũ, akate nʼobowĩka; bakabirikira 

eMĩsĩrĩ, ibakaya eSũrĩa. 

12Omugulu basyagenda, nasyasanza obutaha-taha bwage endata kubo; 

nasyandagalyabo ngʼesyonyonyũ syʼekyanya; nasyasuyirabo nʼerĩtũlago oko ndeko 

yabo.  

13Obũlĩge kubo, kusangwa babiritala hali kwʼĩngye! Olũkũ kubo, kusangwa 

babiriyisamambula ũkwʼĩngye! Nanganza erĩtongolyabo, nĩkwa babirinyisingika 

kwʼamabehĩ.  

14Kandi sibetanyilakira nʼomutima wabo, omugulu bakamĩraya oko syongyingo 

syabo; bakahĩndana busana nʼengano nʼebĩnyũ bihya-bihya; bakanyĩlũako.  

15Nomo nanabĩrĩkangĩrĩryabo nʼerĩkalya amaboko wabo, nĩkwa bakahimbika ebibi 

busana nage.  

16Bakabinduka nĩkwa butsira erĩlolya endata; bali ngʼobuta obukateba; abakulu babo 

basyawa omo mũyalĩ busana nʼeritsatsuha lyʼolulimi lwabo. Ekĩ kyasyabya erisekwa 

lyabo omo kihugo kyʼeMĩsĩrĩ.  

 

Hosea 8 

Amalolo manene wʼAbaĩsraelĩ 

1Ũhĩre engubi oko mĩnywa yawe! Ngʼerĩsamba ko likasa, enzĩgũ ikasa oko kĩtũnga 

kyʼOmwami Mukulu, kusangwa babĩrĩhalya oko ndagano yage nʼerilwa nʼemigambo 

yage.  

2Bakanyilakirako bati, Nyamuhanga wage, ĩtwe Ĩsraelĩ tũnakwasĩ.  

3Ĩsraelĩ abirigana ekibuya; enzĩgũ yasyamukwama. 

4Babĩrĩhanganĩa abami, nĩkwa butsira ũkwʼĩngye; babiriyira abanya-mwami, 

ĩsĩnyasĩkyo; babĩrĩyĩkokoterya esyosanamu omo bĩtsĩpa byabo nʼesyamagetsi syabo, 

batoke erĩherĩbwa.  

5Abirigana ekyana kyʼende kyawe, uwe Samarĩa bati erihitana lyage lyabiriaka kubo! 

Erĩtwĩryahi basyabya bate nʼolubanza kwehĩ?  

6Kusangwa ekĩ kyahamulawa na Ĩsraelĩ; omunyima yo wakolakyo, nakyo si 

Nyamuhanga nʼahake; kwenene ekyana kyʼende kyʼeSamarĩa kyasyatulangwa mo 

bihande bihande.  

7Kusangwa abakabiba erihunga, basyagesa akanyabungu; engano ihangene siyiwite 

embuto siyendisyayira eyĩsyano; yamasohola abʼehandi basyamerayo.  

8Ĩsraelĩ abirimerwa; lino bali omo katĩkatĩ kʼebihanda ngʼenyungu ĩyitetsemesaya 

mundu.  

9Kusangwa babirihetukira eAsũrĩa, ngʼepunda yʼomolĩ eyiri ĩyoyene; Efũraĩmũ 

abĩrĩkondesya abaragane.  

10Ega, nomo bangakondesya abĩra omo katĩkatĩ kʼebihanda, lino ngandĩhĩndanĩabo; 

nabo bakandĩsyatsũka erikeha busana nʼomuheke wʼOmwami wʼabanya-mwami.  

11Kusangwa Efũraĩmũ abĩrĩkanyĩa ebiherero busana nʼebibi, byabiribya biherero 

byʼerikola ebibi busana naye.  

12Nomo nabirimusakira emilondo yʼemigambo elfu ĩkũmĩ, nĩkwa ikaganzawa 

ngʼekindu kyʼehandi.  

13Nĩkwa amahongo wʼamahere wage, bakahonga esĩswĩ ibalyasyo; nĩkwa Omwami 

Mukulu sĩalĩrĩgasyo; lino akandisyibuka ebibi byabo, nʼerisuyirabo busana nʼebibi 

byabo; basyasuba eMĩsĩrĩ.  

14Kusangwa Ĩsraelĩ abiribirirwa Omũhangĩkĩ wuwe nʼerĩhĩmba ebikali; na Yũda 

abĩrĩkanyĩa emĩyĩ ikongotere; nĩkwa nasyatuma omuliro omo mĩyĩ yako, nago 

asyahĩsya amanyũmba awasosĩre ebikali.  

Hosea 9 

Nyamuhanga asyasuyira Ĩsraelĩ busana nʼamalolo wabo 

1Uwe Ĩsraelĩ, Sutseme busana nʼeritsema, ngʼebihanda! Kusangwa wabĩrĩsĩngĩra 

erĩlũa uku Nyamuhanga wawe; wabirianza erĩkondesya oko buli kibuga kyʼengano.  

2Ekibuga kyʼerĩhũmbĩrako, nʼekikamiro kyʼebĩnyũ sĩbyendĩsyalĩsyabo, nʼebĩnyũ 

bihya-bihya byasyamubulako.  

3Sĩbendĩsyĩkala omo kihugo kyʼOmwami Mukulu; nĩkwa Efũraĩmũ asyasuba eMĩsĩrĩ, 

kandi eAsũrĩa basyalya akalyo katowene.  

4Sĩbendĩsyũtũlĩra amahere wʼebĩnyũ oko Mwami Mukulu, amahere wabo 

sĩendĩsyamũtsemesya; obundu bwabo bwasyabya kubo ngʼakalyo kʼabandu abakalira; 

abosĩ abakalya kuko basyatsanda; kusangwa akalyo kabo kasyabya busana 

nʼengumbu yabo; sikendisyingira omo nyũmba yʼOmwami Mukulu.  

5Mwasyakolakĩ oko kiro kyʼerĩhĩndana lĩbũyĩrĩre, oko kiro kikulu kyʼOmwami 

Mukulu kwehĩ? 

6Kusangwa, lebaya, basyagenda busana nʼerihera; eMĩsĩrĩ yasyakuma-kumabo, 

Memfĩsĩ asyatabo; ebiti byasyaheka ebindu byabo byʼebĩtsĩpa; emisakisaki yasyabya 

omo mahema wabo.  

7Ebiro byʼerisuyira byahĩkĩre, ebiro byʼerĩtũhũlya byahĩkĩre; Ĩsraelĩ baminye omwatsi 

oyũ, omũmĩnyererĩ nĩ mũkĩrũ, omundu wʼekĩrĩmũ oyũ nĩ mũsĩre, busana nʼobungi 

bwʼebibi byawe, na kusangwa obũyĩgũ ni bunene. 

8Efũraĩmũ abya mũteya haguma na Nyamuhanga wage; abya mũmĩnyererĩ, nĩkwa 

ekitego kyʼoyukahamba enyonyũ kiri omo syonzira siwe syosĩ, kandi obũyĩgũ buli 

omo nyũmba ya Nyamuhanga wuwe.  

9Babĩrĩyĩtsandya kutsibu, ngʼomo biro bya Gĩbea; Nyamuhanga asyibuka ebibi byabo, 

asyasuyira amalolo wabo.  

10Moneya Ĩsraelĩ ngʼebĩgũma byʼebĩnyũ omo mbwarara; monalangira abotata-kulu 

wenyũ ngʼamayilula wʼomuti wʼomũtĩnĩ owakatsũka eriheta. Nĩkwa mobasa eBaalĩ-

peorĩ, mobayihigula oko kindu kyʼesĩsonĩ, mobabya nye ngʼekyo banzĩre.  

11Nĩkwa Efũraĩmũ, olukengerwa lwabo lwasyaguluka ngʼenyonyũ. Sihendisyabya 

eributa kutse omukule, kutse oyũkahekĩbawa obukule.  

12Nomo bangakũlya abana babo, nĩkwa nasyaholĩabo, isihali mundu oyo wasyasĩgala; 

ega, obũlĩge kubo omugulu nasyalũa kubo! 

13Efũraĩmũ ngoko nalangira, ahandĩrwe omo kiharo kyowene; nĩkwa Efũraĩmũ 

asyahũlũkya abana buwe busana nʼerĩkwa.  

14Uhebo, uwe Mwami Mukulu wasyaha bokĩ kwehĩ? Uhebo enda yʼerĩtesya 

nʼamabere awũmĩre.  

15Ebibi byabo byosĩ biri eGĩlĩgalĩ; kwenene eyo monakwabo obusu! Busana nʼobubi 

bwʼemikolere yabo nasyahigabo balũe omo nyũmba yage; sindiendisyanzabo kandi; 

abanya-mwami babo bosĩ nĩ bahonĩ.  

16Efũraĩmũ abĩrĩkwa, omũlĩhĩ wabo abiriuma, sibendisyabuta ebĩgũma; ega, nomo 

bangabuta abana, nĩkwa nasyĩta abana babuya abanzĩrwe bʼenda yabo. 

17Nyamuhanga wage asyagusabo, kusangwa sibetamuhulikirira; nabo basyabya 

baganga-gangĩ omo katĩkatĩ kʼebihanda.  

 

Hosea 10 

Eririha lyʼamalolo 

1Ĩsraelĩ nĩ mũlĩkĩ owabogĩre, akahetaya ebĩgũma busana naye. Ngʼobungi 

bwʼebĩgũma byago abĩrĩkanyĩa amaherero wuwe; nʼomo bubuya bwʼekihugo kiwe 

abiriyira obubuya bwʼesyondũyĩ sĩbũyĩrĩre.  

2Omutima wabo abirilegula; lino bakandisyaheka omusango wabo. Omwami Mukulu 

asyatũndũla amaherero wabo, asyaherya esyondũyĩ syabo sĩbũyĩrĩre.  

3Kwenene lino basyabũga bati, Situwite mwami; kusangwa situlikenga Omwami 

Mukulu; nʼomwami naye, angatukolerakĩ kwehĩ?  

4Bakabũga ebĩnywa bya busa, ĩbakalahĩraya nʼamabehĩ eriyira esyondagano; 

Ukwʼekyo eritswera likahangana ngʼomuhokolo omo mahya wʼeririma.  

5Esyondũlanĩ syʼeSamarĩa syasyubaha kutsibu busana nʼekyana kyʼende kyʼeBetĩ-

awenĩ; kusangwa abandu bako basyalirakyo nʼabahererĩ bako abatsemerakyo busana 

nʼolukengerwa lwakyo, kusangwa lwamalũa kukyo.  

6Ekindu ekyo kyasyatwalwa oko Asũrĩa eribya engemu oko mwami Yereba; 

Efũraĩmũ asyasyĩtwa esĩsonĩ, na Ĩsraelĩ asyĩtwa esĩsonĩ busana nʼebihano biwe. 

7NʼeSamarĩa yasyakwa haguma nʼomwami wako, ngʼomuti endata wʼamagetsi.  

8Nʼahʼendata hʼeAwenĩ nibya, bye bibi bya Ĩsraelĩ, hasyaherĩbwa; emisakisaki 

nʼamatolũ byasyalasa oko maherero wabo; nabo basyabwira ebitwa bati, Mutuswike! 

Nʼoko hitwa bati, Mututerereko!  

9Uwe Ĩsraelĩ, wabĩrĩhalya, erĩtsũka ebiro byʼeGĩbea; eyo mukahangana! Amalwa oko 

bana bʼebibi siendisyatangabo eGĩbea kwehĩ?  

10Omugulu kĩkanyĩtsemesaya nasyasuyirabo; nʼebihanda byasyahĩndanĩbwa erilwa 

nabo, omugulu babohĩrwe nʼebibi byabo kabiri.  

11Neryo Efũraĩmũ ni nyana eyakangĩrĩrĩbawa, eyikanza eriryatangirira engano; nĩkwa 

nasyahĩka oko bĩkya bibuya byayo omo ngomo; nasyahĩra omũgendya uku Efũraĩmũ; 

Yũda asyalima, Yakobo asyatulanga ebirongwe biwe.  

Ni mugulu wʼerisonda-sonda Nyamuhanga 

12Muyibibire omo litunganene, mugese omo bubuya; mulima-lime ekitaka 

ekĩtalĩmĩre; kusangwa ni mugulu wʼerisonda-sonda Omwami Mukulu, erĩhĩka aho 

asyasira nʼerĩbaheherya omo mbũla yʼekitunganene. 

13Mwabiririma ebibi, mwabirigesa ebitatunganene; mwabirirya ebĩgũma byʼamabehĩ, 

kusangwa mowayiketera enzira yawe, omo bungi bwʼesyombangĩ syawe.  

14Busana nʼekyo olukanda lwasyahangana omo katĩkatĩ kʼabandu bawe, 

nʼebikongotere byawe byosĩ byasyaherĩbwa, ngoko Salmanĩ aheraya eBetĩ-arbelĩ oko 

kiro kyʼamalwa; omugulu abokoyo bagusawa mo bitswebitswe haguma nʼabana babo.  

15Ko kyasyakolwa kitya busana nʼebibi binene byenyũ. Omo mwĩtsange omwami wa 

Ĩsraelĩ asyatogotĩbwa.  

Hosea 11 

Olwanzo lwa Nyamuhanga busana na Ĩsraelĩ 

1Omugulu Ĩsraelĩ abya mwana, monamwanza oko mugulu oyo, monabirikira mugala 

wage erĩlũa eMĩsĩrĩ.  

2Omugulu abamĩnyererĩ babirikirabo kutsibu, mobalenga kutsibu erĩlũa kubo; 

mobahongera Baalĩ, mobahĩsya obukwa busana nʼesyosanamu.  

3Nĩkwa ĩngye monĩgĩsya Efũraĩmũ eribasula, monatelulabo; nĩkwa mobataminya ko 

nalamayabo. 

4Monakurabo omo ngoba syʼomundu, nʼomo bikono byʼolwanzo; monabya kubo 

ngʼomundu Oyukasumba engomo omo mikese yabo; monũnama nʼerĩrĩsyabo.  

5Sibendisyasuba omo kihugo kyʼeMĩsĩrĩ; nĩkwa Omũsũrĩa asyabya mwami wabo 

kusangwa bagana erinyisubako.  

6Omũyalĩ asyawa oko mĩyĩ yabo, asyaherya esyongomo syʼolũkyo lwabo, 

nʼeribugabo busana nʼamahano wabo.  

7Nʼabandu bage abahatikene erĩnyĩlũako; nomo abamĩnyererĩ bangabirikirabo oko 

yuli endata, sihali oyũkamũhamaya.  

8Uwe Efũraĩmũ nasyakuleka nyiti kwehĩ? Uwe Ĩsraelĩ, nasyakugana nyiti kwehĩ? 

Nasyakuyira nga Adama nyiti kwehĩ? Nasyakukola nga Zeboĩmũ nyiti kwehĩ? 

Omutima wage abĩndwĩrwe omwisi wage, amaganĩryo wage abiriaka haguma.  

9Sindiendĩsyaberererya obukali bwʼerihitana lyage, sĩndĩendĩsyaswaherya Efũraĩmũ 

kandi. Kusangwa ĩngye indi Nyamuhanga, Sindi mundu; Oyũbũyĩrĩre omo katĩkatĩ 

kawe; kandi sindiendisyasa omwʼihitana.  

10Basyakwamirira Omwami Mukulu, asyaruruma ngʼendale; kwenene asyaruruma, 

nʼabagala buwe basyasa bakalũa ebwanga bwʼeyĩkwa nʼerititimana.  

11Basyasa bakatitimana ngʼesyonyonyũ esĩkalũa eMĩsĩrĩ, kandi ngʼehĩrĩkũkũ ehĩkalũa 

omo kihugo kyʼeAsũrĩa; kandi nasyĩkalyabo omo manyũmba wabo, Omwami Mukulu 

akabũga atya.  

12Efũraĩmũ akanyĩtĩmbako nʼamabehĩ, nʼekĩtũnga kya Ĩsraelĩ kĩkanyĩtĩmbako 

omwʼiteba; Yũda naye akaleta omwaga uku Nyamuhanga, akaleta omwaga oko 

Yũbũyĩrĩre, oyuteregula.  

 

Hosea 12 

Nyamuhanga akahayira Efũraĩmũ na Yũda 

1Efũraĩmũ akalya erihunga, akakwama erihunga lyʼendata emigulu yosĩ; akakanyaya 

amabehĩ nʼomwaga; kandi akayira endagano na Asũrĩa, nʼamagũta akatwalawa 

eMĩsĩrĩ.  

2Kandi Omwami Mukulu ali nʼobuhaka haguma na Yũda nibya asyasuyira Yakobo 

ngʼesyonzira siwe; asyamuliha ngʼemikolere yiwe.  

3Yakobo mwahambira mugala wabo omo nda oko kasĩnzĩro, nʼomugulu abya mukulu 

mwahambana na Nyamuhanga.  

4Ega, Yakobo mwahambana nʼomũlaĩka, kandi mwamũkĩnda; mwalira, 

mwamulemba-lemba; kandi mwamweya eBetelĩ, neryo mwakanĩa netu eyo, 

5Iye Omwami Mukulu, Nyamuhanga wʼemilondo; Omwami Mukulu nĩ rĩna liwe.  

6Busana nʼekyo, Ubindukire Nyamuhanga wawe; ũtegaye obubuya nʼerĩbanza libuya, 

ulindirire Nyamuhanga wawe emigulu yosĩ.  

7Nĩ mũgũlya, ehĩrengĩ hyʼeriteba hiri omo byala biwe; anzĩre erĩnũbya. 

8Efũraĩmũ mwabũga ati, Kwenene indi muteke, nabiriyibanira ebindu; omo mĩbĩrĩ 

yage yosĩ sibendisyanyibana kʼobubi nʼebibi.  

9Nĩkwa indi Mwami Mukulu Nyamuhanga wawe, erĩtsũka omo kihugo kyʼeMĩsĩrĩ; 

nasyaswakwĩkalya omo mahema, ngʼebiro nabya nenyũ omo mbwarara. 

10Nabĩrĩbũga nʼabamĩnyererĩ nibya, nabĩrĩkanyĩa esyonzolĩ; nʼomo byala 

byʼabamĩnyererĩ nabĩrĩtwa emĩsyo.  

11EGĩleadĩ muli ebibi kwehĩ? Kwenene sibegasakĩ; eGĩleadĩ bakahonga esyonume; 

ega, ebiherero byabo biri nga bilundo byʼamabwe omo mitumo yʼamalima.  

12Na Yakobo mwatibita omo kisuki kyʼeAramũ, na Ĩsraelĩ mwakola busana nʼeribana 

omũkalĩ, na busana nʼeribana omũkalĩ mwalĩsya esyombũlĩ.  

13Nĩkwa omo mũmĩnyererĩ Omwami Mukulu mwalũsya Ĩsraelĩ erĩlũa eMĩsĩrĩ, nʼomo 

mũmĩnyererĩ mwateyĩbwa.  

14Efũraĩmũ mwamũhĩtanĩa kutsibu omwʼikaliha; busana nʼekyo, Omukama wuwe 

asyamũsĩgĩra omusango wʼomusasi wuwe, nʼomukama wuwe asyamũsũbũlĩrya 

ebĩtsũmĩ biwe.  

Hosea 13 

Esyosanamu ni busa 

1Omugulu Efũraĩmũ abũga, mohabya erititimana; iye mwayĩhamya omo Ĩsraelĩ; 

nĩkwa omugulu ahalaya omo Baalĩ, neryo mwahola.  

2Na lino bakakanyaya erikola amalolo, kandi babĩrĩyĩkokoterya esyosanamu 

syʼerĩnũnĩa esyosanamu eriheswa nʼamenge omo bĩtsĩpa byabo, esyosĩ nĩ mũbĩrĩ 

wʼabanyima; bakabũga busana nasyo bati, Abandu abakahonga amahere balyatsirire 

oko byana byʼesyonde.  

3Busana nʼekyo basyabya ngʼekĩtũ kyʼomo ngyakya-ngyakya, kandi ngʼekimi 

ekikuma lũba, ngʼomusunga owakagũlũkĩbawa nʼakanyabungu erĩlũa oko kibuga 

kyʼerĩhũmbĩramo, kandi ngʼomũkĩ akalũa omo ngero.  

4Nĩkwa ĩngye indi Mwami Mukulu Nyamuhanga wawe erĩtsũka oko kihugo 

kyʼeMĩsĩrĩ; nawe susyeminya ogundi nyamuhanga, nĩna Ngye musa kusangwa sihali 

gundi mũlamya ate Ĩngye.  

5Monakũteya omo mbwarara, omo kihugo kyʼenyota nyingi.  

6Ngʼobũlĩsĩryo bwabo, mobũgũta batya; neryo erĩũgũta, omutima wabo 

mwahamĩbwa; kyaleka ibanyibirirwa. 

7Busana nʼekĩ indi kubo ngʼendale; ngʼekisoro ngandĩrĩmbyabo omo nzira; 

8nasyahĩndana nabo ngʼedũbũ eyiriasagulawa ebyana byayo, kandi nasyatula ebĩkũba 

byabo; nʼeyo nasyamerabo ngʼendale yʼobũkalĩ; enyama yʼomolĩ yasyatulabo.  

9Uwe Ĩsraelĩ ni ʼhera lyawe, uti ukalwa nage, nindi oyũkandĩkũwatĩkya kwehĩ?  

10Omwami wawe ali hayi lino, atoke erĩkũlamya omo mĩyĩ yawe yosĩ kwehĩ? 

Nʼabatswerĩ bawe bali hahi kwehĩ? Abo wahula uti, Unyihe omwami 

nʼabanyamwami.  

11Nabirikuha omwami omwʼihitana lyage, kandi nabĩrĩmũlũsyaho omwʼigalirwa 

lyage.  

12Ebibi bya Benyamĩna byabiribohwa; ebibi biwe bĩbĩkĩre omo mbĩso. 

13Amalĩge wʼomũkalĩ oyukakunda asyamũhĩkako; iye ni mugala utawite menge; 

kusangwa omugulu amahĩka isiatolere erĩyĩrĩndĩrĩrya ahʼeributira abana.  

14Nasyalamyabo oko maka wʼeKũlĩmũ. Nasyatongolyabo oko luholo; uwe luholo 

erisuyira lyawe riri hayi kwehĩ? Uwe Kũlĩmũ, eritsimita lyawe lirihi kwehĩ? 

Eriganyira lyasyabĩswa oko meso wage.  

15Nomo angagasa kutsibu omo katĩkatĩ kʼabagala babo, erihunga lyʼendata lyasyasa, 

erihunga lyʼOmwami Mukulu lĩkalũa embwarara; nʼengũnũnũko yiwe yasyuma, 

nʼekitehero kiwe kyasyuma. Asyahũnga obuteke bwʼebindu byosĩ bibuya.  

16ESamarĩa yasyaheka omusango wako; kusangwa abirihona uku Nyamuhanga 

wuwe; basyawa omo mũyalĩ; abana babo basyaguswa mo bitswe, nʼabakalĩ babo 

abakule, basyatulwa.  

 

Hosea 14 

Ĩsraelĩ asube oko Mwami Mukulu 

1Uwe Ĩsraelĩ, usube oko Mwami Mukulu Nyamuhanga wawe; kusangwa wabiriwa 

busana nʼebibi byawe.  

2Hambana nʼebĩnywa, usube oko Mwami Mukulu; umubwire uti, Ũlũsaye ebibi byosĩ, 

ũtũkokaye nʼolukogo, litya tutoke erireta ebĩnywa byʼemĩnywa yetu.  

3Asũrĩa sĩendĩsyatũlamya; sitwendisyagendera oko syosabayĩrĩ; kutse 

sitwendisyaswabwira omũbĩrĩ wʼebyala byetu tuti, uwe nyamuhanga wetu. Kusangwa 

ukʼuwe Mwami Mukulu, engũbĩ ikabana eriganyira.  

4Ngandĩsyalamya erisuba enyũma lyabo, nasyanzabo ndeke; kusangwa erihitana lyage 

lyabĩrĩlũa kubo.  

5Nasyabya ngʼekimi uku Ĩsraelĩ; asyasoya ngʼerĩranga, nʼeribanda emĩrĩhĩ yiwe 

ngʼeLebanonĩ.  

6Emitahi yiwe yasyayisanza, nʼeriyisitika liwe lyasyabya ngʼomuti wʼomũzeĩtũnĩ, 

nʼerikumba liwe lyowene ngʼeLebanonĩ.  

7Abĩkere oko kyũtsũtsũ kiwe; basyaswalya engano, nʼerĩsoya ngʼomũlĩkĩ wʼebĩnyũ; 

engulu yiwe yowene yasyabya ngʼebĩnyũ byʼeLebanonĩ.  

8Uwe Efũraĩmũ ngandiswakolakĩ nʼesyosanamu kwehĩ? Nĩ ngye oyũkasũbĩraya, 

nʼerikulembera. Nyiri ngʼomuti wʼekĩlagũ kibisi; ebĩgũma byawe bĩkalũa ũkwʼĩngye.  

9Omundu oyũ wʼamenge iniatoka eriminya emyatsi eyĩ; nʼoyukaminyerera, 

aminyeyo. Kusangwa esyonzira syʼOmwami Mukulu situnganene, nʼabatunganene 

basyalendera musyo; nĩkwa abʼamalolo basyatwĩkala musyo.  

Yoelĩ 

Yoelĩ 1 

Ekihugo kikatsanda omo syongĩke 

1Ekĩnywa kyʼOmwami Mukulu mokyahĩka uku Yoelĩ mugala wa Petũelĩ.  

2Ĩnywe bakulu mowe ebĩ, kandi mutege amatwĩ, ĩnywe bosĩ esyondũlanĩ syʼekihugo. 

Omwatsi oyũ abĩrĩhĩka omo biro byenyũ, kutse omo biro byʼabotatakulu wenyũ 

kwehĩ?  

3Mũtũlĩrego abana benyũ, nʼabana benyũ batũlĩrego abana babo, nʼabana babo 

batũlĩrego oko lulengo lwʼaho nyũma kwʼaho.  

4Ebyo bũngũkũ bwasĩga, esyongĩke syabiriryabyo; nʼebyo syongĩke syasĩga byalĩrwe 

nʼakalũndya; nʼebyo akalũndya kakasĩga byalĩrwe nʼebinya-buyimbi.  

5Ĩnywe bakũndĩrya, mubuke, mũtogongaye emĩsonĩa; mũsũsũmane, ĩnywe bosĩ 

mũkapũlaya ebĩnyũ, busana nʼebĩnyũ bĩsĩhĩre; kusangwa byabĩrĩlũsĩbwa oko muno 

wenyũ.  

6Kusangwa ekihanda kyabĩrĩhĩka oko kihugo kyage, ekiwite amaka, isikiwite 

emiganzo; ameno wakyo ni meno wʼendale, kandi kiwite emisuhe yʼendale yʼobũkalĩ. 

7Kyabĩrĩhĩra emĩrĩkĩ yʼebĩnyũ yage mo mulala, nʼerikokola ebĩkũkũ byʼomuti wage 

wʼemĩtĩnĩ; kyabĩrĩsĩgago mo muhala-halira, nʼerigusago; emitahi yago yabiriyirwa mo 

nzeru.  

8Mũsũsũmane ngʼomumbesa oyo wambite emisarandwe busana nʼĩba wʼobwana-buto 

buwe.  

9Obuhere bwʼengano, nʼobuhere bwʼerĩũtũlĩra ahisi bwabĩrĩlũsĩbwa oko nyũmba 

yʼOmwami Mukulu; abahererĩ bakalira, abagombe bʼOmwami Mukulu bakalira.  

10Eririma lyabiriyirwa mo kĩma, ekihugo kikalira; kusangwa engano yabĩrĩherĩbwa, 

ebĩnyũ bihya-bihya byabiriuma, nʼamagũta abĩrĩkũba.  

11Ĩnywe balĩmĩ bʼebĩnyũ mũkwe esĩsonĩ, ĩnywe bakolerĩ bʼemĩrĩkĩ yʼebĩnyũ, mũlĩhĩre 

busana nʼengano, na busana nʼekisusu; kusangwa obugese bwʼamalima bwabirihera.  

12Omũlĩkĩ wʼebĩnyũ abiriuma, nʼomuti wʼomũtĩnĩ abĩrĩkũba; omuti 

wʼomukomamanga, nʼomuti wʼobubondo, nʼomuti wʼomutafala, nʼemiti yosĩ 

yʼomwʼirima ikuma; ega, obutseme bwabirihwa omo bagala bʼabandu.  

13Ĩnywe bahererĩ, mũyĩkũndĩke emisarandwe, mulire, mũlĩhĩre, ĩnywe abakolerĩ 

bʼekiherero; mwase, mugotsere omo kiro kyosĩ omo misarandwe, ĩnywe abakolerĩ ba 

Nyamuhanga wage: kusangwa obuhere bwʼengano nʼobuhere bwerĩũtũlĩra ahisi 

bwabĩrĩkakĩrĩbwa omo nyũmba ya Nyamuhanga wenyũ.  

14Muhigule eritsira akalyo, mubirikire erĩhĩndana lĩbũyĩrĩre, mũhĩndanaye abakulu 

nʼesyondũlanĩ syosĩ syʼekihugo omo nyũmba yʼOmwami Mukulu Nyamuhanga 

wenyũ, mulakire Omwami Mukulu.  

15Ĩloolo busana nʼekiro ekyo! Kusangwa ekiro kyʼOmwami Mukulu kiri hakũhĩ, 

kandi kyasyasa ngʼerĩherya lĩkalũa oko Wʼamaka gosĩ.  

16Akalyo sĩkamalũsĩbwa embere syʼameso wetu, ega, obutseme nʼeritsanga 

sibyetalũsĩbwa omo nyũmba ya Nyamuhanga wetu kwehĩ?  

Ekihugo kikatsanda omo syongĩke 

17Esyombuto sikahondera omo kitaka kyasyo; nʼesyombĩso syabiribya mo kĩma, 

nʼebigona byamahĩmbũlwa; kusangwa engano yabiriuma. 

18Esyonyama sĩkasĩmba siti! Ebihangulo byʼesyonde bĩkahanga-hangaya, kusangwa 

sisiwite amalĩsĩryo; ega, ebĩhyo byʼesyombũlĩ byamagalwa. 

19Uwe Mwami Mukulu, ngakulakira; kusangwa omuliro abirirya amalĩsĩryo 

wʼembwarara, nʼekirimi kyʼomuliro kyabĩrĩhĩsya emiti yosĩ yʼomolĩ.  

20Ega, esyonyama syʼomolĩ sikakuhumayirirako erikukandira; kusangwa esyonyũsĩ 

syʼamagetsi Syabiriuma, nʼomuliro abirirya amalĩsĩryo wʼembwarara.  

 

Yoelĩ 2 

Eritswera lya Nyamuhanga 

1Mubuhe engubi eSĩonĩ, mũbũgaye endulo omo kitwa kyage kĩbũyĩrĩre; esyondũlanĩ 

syosĩ syʼekihugo sititimane; kusangwa ekiro kyʼOmwami Mukulu kikasa, kusangwa 

kwenene kiri hakũhĩ.  

2Ni kiro kyʼomwĩrĩmya, nʼekiro kyʼekĩlũlũmano, ekiro kyʼebĩtũ nʼomũhĩndanĩa, 

ngʼomwĩtsange owasanzĩre oko bitwa; neryo hali kihanda kinene nʼekyʼamaka; 

sihehatabya na kera ekĩsosĩrekyo, kutse sihendisyabya kandi enyũma wabo, erĩhĩka 

oko myaka yʼesyondengo nyingi.  

3Omuliro akahĩsaya embere syabo; nʼenyũma kubo ekirimi kyʼomuliro kĩkahĩsaya; 

ekihugo kiri ngʼeririma lyʼeEdenĩ embere syabo; nʼenyũma kubo embwarara 

yʼomulala; ega, sihali oyukalama kubo.  

4Erisosa lyabo nĩ kĩsosekanĩo kyʼesabayĩrĩ; kandi ngʼesyosabayĩrĩ syʼamalwa, ko 

bakatibita batya.  

5Bakatũa ebika ngʼolukanda lwʼesyogalĩ oko singi syʼebitwa, ngʼolukanda lwʼekirimi 

kyʼomuliro Owakalya esyombuba, ngʼabandu bʼamaka abategekanĩbawa omo malwa.  

6Embere syabo ebihanda bĩkasĩsĩkana; nʼamũsũ gosĩ akatũmba.  

7Bakatibita ngʼabandu bʼamaka; bakasamba oko lũhĩmbo ngʼabandu bʼamalwa; 

bakagenda obuli mundu omo nzira yiwe, kandi sĩbalĩtalĩnganaya.  

8Kandi sibalihatatana; bakalendera obuli mundu omo nzira yiwe; omugulu 

bakatwangana erĩkĩnda enzĩgũ, sibalikita omo nzira yabo.  

9Bakatibita oko mĩyĩ; bakatibita oko lũhĩmbo; bakasambira omo manyũmba; 

bakingira omo maseryo ngʼomũrahĩ.  

10Ekihugo kikatitimana embere syabo; nʼekyanya kikatitimana; eryuba nʼomukera 

bikahumbera, nʼesyongũnũnũ sĩkũmbaya okwʼĩkolerya lyasyo.  

11Omwami Mukulu akatanda omulenge wuwe embere syʼemilondo yiwe; kusangwa 

enganda yiwe ni nene kutsibu; kusangwa oyũkaberereraya ekĩnywa kiwe akalĩre; 

kusangwa ekiro kyʼOmwami Mukulu ni kinene nʼekyʼerĩũbahya kutsibu; nindi yo 

wangatoka eriyisiga mukyo kwehĩ?  

12Omwami Mukulu ati, Kutse na lino, munyibindukire nʼemitima yenyũ yosĩ, 

nʼeritsira akalyo, nʼeririra, nʼerĩsũsũmana.  

13Mũsatangaye emitima yenyũ, sĩmũsatangaye esyongimba syenyũ, mubindukire 

Omwami Mukulu Nyamuhanga wenyũ; kusangwa iye ni wʼeriganyira nʼowʼolukogo, 

isialihitana lũba, ĩnĩoswĩre omo bubuya bʼolwanzo, iniakayibindula siakole nabi.  

14Nindi wasĩ kwʼasyabinduka nʼerioloba, nʼerĩsĩga omũyĩsa enyũma wuwe, obuhere 

bwʼengano nʼobuhere bwʼerĩũtũlĩra ahisi oko Mwami Mukulu Nyamuhanga wenyũ 

kwehĩ?  

15Mubuhe engubi eSĩonĩ, muyisolole nʼeritsira kalyo, mubirikire erĩhĩndana lĩbũyĩrĩre;  

16mũhĩndanaye abandu, muhigule endeko, mũhĩndanaye abakulu, mũhĩndanaye 

abana, nʼabakonga amabere. Iba wʼomũherũkĩ ahuluke erĩlũa ekatĩ kuwe, 

nʼomũherũkĩ alũe omo kisenge kiwe.  

17Abahererĩ, abagombe bʼOmwami Mukulu, balirire omo katĩkatĩ kʼobũsekũ 

nʼekiherero, babũge bati, Uwe Mwami Mukulu, Uganyire abandu bawe, suhe abandu 

bawe oko batsũmĩ, Suleke ebihanda bikahulabo mo mitenyo. Busana nakĩ bangabũga 

omo katĩkatĩ kʼabandu bati, Nyamuhanga wabo ali hahi kwehĩ?  

18Neryo Omwami Mukulu asyakwa ekihugo kiwe kyʼobũha, kandi asyaganyira 

abandu buwe.  

19Neryo Omwami Mukulu asyasũbĩrya nʼeribwira abandu buwe ati, Lebaya, 

nasyabatumira engano, nʼebĩnyũ bihya-bihya, nʼamagũta, nenyũ mwasyũgũta mubyo; 

isindiendisyaswabayira kandi mo kĩtsũmĩ omo katĩkatĩ kʼebihanda.  

20Nĩkwa nasyalũsya hali ũkwʼĩnywe emilondo yʼelutambi lwʼendata, nasyahigirayo 

omo kihugo kyʼolukwesese nʼekĩma, nasyahigira oluhande lwakyo lwʼerĩmbere omo 

ngetsi yʼendata, nʼoluhande lwakyo lwʼenyũma omo ngetsi yʼeyĩkwa; nʼerikumba 

lyakyo lyasyahetuka nʼoluta lwakyo lubi lwasyahetuka, kusangwa kyabirikola emyatsi 

minene.  

21Uwe kihugo, subahe, utseme utsange; kusangwa Omwami Mukulu abirikola 

emyatsi minene.  

22Ĩnywe, esyonyama syʼomolĩ, simubahe; kusangwa amalĩsĩryo gʼomo mbwarara 

akalasa, kusangwa omuti abĩrĩhetya ebĩgũma byago, omuti wʼomũtĩnĩ nʼomũlĩkĩ 

wʼebĩnyũ yabĩrĩhetya ebĩgũma byayo.  

23Neryo ĩnywe bana bʼeSĩonĩ, mutseme, kandi mutsemere Omwami Mukulu 

Nyamuhanga wenyũ; kusangwa abiribaha embũla yʼerĩmbere erĩbasĩngya, abirireka 

embũla iyabawako, embũla yʼerĩmbere, nʼembũla yʼenyũma, nga kera.  

24Nʼebibuga byasyũsũla mwʼengano, nʼebikamiro byasyatswaga mwʼebĩnyũ bihya-

bihya nʼamagũta.  

25Nage nasyabasũbũlĩrya emyaka eyo syongĩke syalya, engĩke eyikakuluka, nʼengĩke 

eyĩkabuga, nʼengĩke eyĩkatakũnya; omulondo wage munene ogo natuma omo katĩkatĩ 

kenyũ.  

26Nenyũ mwasyabya nʼebingi byʼerirya nʼerĩũgũta, mwasyapipa erĩna lyʼOmwami 

Mukulu Nyamuhanga wenyũ, oyo wabirikola ebyʼeriswekera busana nenyũ; neryo 

abandu bage sibendisyahemulwa kera na kera.  

27Nenyũ mwasyaminya ko ndi omo katĩkatĩ ka Ĩsraelĩ, ngoko nyiri Mwami Mukulu 

Nyamuhanga wenyũ, isihali gundi; nʼabandu bage sibendisyahemulwa kera na kera.  

Erĩũtũlĩra lyʼOmũlĩmũ Abũyĩrĩre likalagawa 

28Neryo enyũma wʼaho, nasyũtũlĩra Omũlĩmũ wage oko bandu bosĩ; abagala benyũ 

nʼabali benyũ basyaminyerera, nʼabasyakulu benyũ basyalota esyonzolĩ, nʼabalwana 

benyũ basyalola oko syonzolĩ.  

29Nage nasyũtũlĩra Omũlĩmũ wage oko biro ebyo, oko bagombe bage bʼobulume 

nʼabʼobũkalĩ.  

30Nasyakanganĩa ebyʼeriswekera omo kyanya nʼomo kihugo; omusasi, nʼomuliro, 

nʼerĩtũmba lyʼomũkĩ.  

31Eryuba lyasyabindulwa mo mwĩrĩmya, nʼomukera iniabya ngula ngʼomusasi, 

embere wʼerĩhĩka lyʼekiro kinene kyʼolukengerwa nʼekyʼerĩũbahya kyʼOmwami 

Mukulu.  

32Neryo obuli mundu oyukalakira erĩna lyʼOmwami Mukulu asyalamĩbwa; kusangwa 

omo kitwa kyʼeSĩonĩ nʼomo Yerũsalema mwasyabya bandu abakabala, ngoko Mwami 

Mukulu abĩrĩbũga, nʼomo katĩkatĩ kʼabandu abasĩgaliraho abo Mwami Mukulu 

akabirikira.  

Yoelĩ 3 

Eritswerwa lyʼebihanda 

1Kusangwa, lebaya, omo biro ebyo, nʼomo mugulu oyo, omugulu nasyasũbya 

abanyegwa bʼeYũda nʼabʼeYerũsalema,  

2nasyahĩndanĩa ebihanda byosĩ, nasyandagalyabo omo musya wʼeYehosafatĩ; 

nasyaberererya eyo eritswera kubo busana nʼabandu bage na busana nʼabandu bage ye 

Ĩsraelĩ, abo bapanza-panza omo katĩkatĩ kʼebihanda: kandi mobagaba ekihugo kyage.  

3Babirigusa omugereko busana nʼabandu bage, kandi babĩrĩhĩnganĩa omũlwana 

busana nʼomũmalaya, babĩrĩgũlya omumbesa busana nʼebĩnyũ, bapũlayebyo.  

4Ega, ĩnywe Tĩro, na Sĩdonĩ, nʼoluhande losĩ lwʼeFĩlĩstĩa mũlĩkĩ ũkwʼĩngye kwehĩ? 

Mwasyamba endĩhĩ kwehĩ? Nĩkwa mwamanyiriha endĩhĩ, nasyasũbũlya endĩhĩ yenyũ 

oko mitwe yenyũ yo lũba nʼobwangu.  

5Kusangwa mwabĩrĩmya ebĩtsĩpa byage nʼesyamagetsi syage, kandi mwabiritwala 

omo syohekalũ syenyũ ebindu byage byʼobũgũlĩ bunene,  

6kandi mwabĩrĩgũlya abana ba Yũda nʼabana bʼeYerũsalema oko bagala bʼAbagĩrĩkĩ, 

imwatoka erĩhũmĩryabo hali erĩlũa oko mitano yabo;  

7lebaya, nasyabũkyabo erĩlũa aho mwagũlayabo, nasyasũbũlya endĩhĩ yenyũ oko 

mitwe yenyũ.  

8Kandi nasyagũlya abagala benyũ nʼabali benyũ omo byala byʼabana ba Yũda, nabo 

basyagũlyabo oko bandu ba Seba, oko kihanda kiri hali; kusangwa Omwami Mukulu 

abĩrĩbũgakyo.  

9Mũkũmayĩraye ekĩ omo katĩkatĩ kʼebihanda; muhande amalwa; mwĩmanaye 

esyombangĩ; abandu bosĩ bʼamalwa base hakũhĩ, bahetukireho. 

10Muhese esĩsũka syenyũ mo mĩyalĩ, nʼebisara byenyũ mo matũmo; omundu molo 

abũge ati nage indi mbangĩ.  

11Mwanguhe, mwase, ĩnywe ebihanda byosĩ byʼesyombande syosĩ, mũyĩhĩndanaye 

haguma; ũkĩmaye esyombangĩ syawe syʼeyo, uwe Mwami Mukulu.  

12Ebihanda bĩyĩmũkaye, bihetuke omo musya wa Yehosafatĩ; kusangwa eyo nasyĩkala 

nʼeritswera ebihanda byosĩ ebĩtĩmbĩreko.  

13Hĩra omũtemĩ; kusangwa obugese bwamahĩka; mwase mukame; kusangwa 

ekikamiro kyʼebĩnyũ kyoswĩre, amalega amabwaga; kusangwa ebibi byabo ni binene.  

14Esyondeko, esyondeko omo musya wʼerĩtwa olubanza! Kusangwa ekiro 

kyʼOmwami Mukulu kiri hakũhĩ omo musya wʼerikatula.  

15Eryuba nʼomukera byamayirwa mo mwĩrĩmya, nʼesyongũnũnũ sikaleka erĩkolerya 

lyasyo.  

16Omwami Mukulu asyaruruma erĩlũa eSĩonĩ, nʼerĩbũga nʼomulenge wuwe 

eYerũsalema; nʼekyanya nʼekihugo byasyatitimana; nĩkwa Omwami Mukulu asyabya 

obusayiro bwʼabandu buwe, nʼahakongotere busana nʼabana ba Ĩsraelĩ.  

17Litya mwasyaminya ko ndi Mwami Mukulu Nyamuhanga wenyũ, erĩĩkala eSĩonĩ 

ekitwa kyage kĩbũyĩrĩre; oko mugulu oyo, eYerũsalema yasyabya nyĩbũyĩrĩre, kandi 

sihendisyabya owʼehandi oyukalaba mugo kandi.  

18Neryo oko kiro ekyo, ebitwa byasyatogongya ebĩnyũ bĩsĩhĩre, nʼehitwa hyasyalũa 

mwʼamasabũ, nʼehyũsĩ hyosĩ hyʼeYũda hyasyasenda mwʼamagetsi; nʼengũnũnũko 

yasyahuluka erĩlũa omo nyũmba yʼOmwami Mukulu, yasyaheherya omusya 

wʼeSĩtĩmũ.  

19EMĩsĩrĩ yasyabya mulala, nʼeEdomũ yasyabya mbwarara yʼekĩma, busana 

nʼomwaga owakolawa oko bana ba Yũda, kusangwa babĩrĩũta omusasi owate ko 

lubanza omo kihugo kyabo.  

20Nĩkwa eYũda yasyĩkalwamo kera na kera, nʼeYerũsalema oko ndengo nʼoko 

ndengo.  

21Nage nasyakĩsya omusasi wabo, ngoko ndakĩsaya; kusangwa Omwami Mukulu 

ĩkere eSĩonĩ.  

Amosĩ 

Amosĩ 1 

Eritswera lya Nyamuhanga oko bihanda 

1Ebĩnywa bya Amosĩ oyo wabya muguma gʼoko balĩsya bʼeTekoa, ebyo alangira 

busana na Ĩsraelĩ omo biro bya Ũzĩa omwami wʼeYũda, nʼomo biro bya Yeroboamũ 

mugala wa Yoasĩ omwami wʼeĨsraelĩ, emyaka ĩbĩrĩ embere wʼomũsĩkĩ wʼekitaka.  

2Neryo mwabũga ati, Omwami Mukulu asyahaya erĩlũa eSĩonĩ, asyahũlũkya 

omulenge wuwe erĩlũa eYerũsalema; nʼamalĩsĩryo wʼabalĩsya asyalira, nʼesingi 

yʼeKaramelĩ ikuma.  

3Omwami Mukulu akabũga ati, Busana nʼamalolo asatu wʼeDamasekĩ, ega busana 

nʼawani, sĩendĩsyakakĩrya erisuyira lyako; kusangwa babĩrĩhũmba eGĩleadĩ yʼomo 

mĩhũmbo yʼebyuma.  

4Nĩkwa nasyatuma omuliro oko kĩtũnga kya Hazaelĩ, nago asyatogotya ekikali kya 

Benĩhadadĩ.  

5Omwami Mukulu akabũga ati, Nasyabũna engomo yʼeDamasekĩ, nasyĩtĩra 

esyondũlanĩ syʼomo musya wʼeAwenĩ nasyĩta oyuwite oko mũtso wʼobwami erĩlũa 

omo kĩtũnga kyʼeEdenĩ; nʼabandu bʼeSũrĩa basyaya omo bunyegwa eKĩri.  

6Omwami Mukulu akabũga ati, Busana nʼamalolo asatu wʼeGaza, ega, busana 

nʼawani, sindiendisyakakĩrya erisuyira lyabo; kusangwa mobatwala abandu bosĩ mo 

banyegwa, erihabo oko Edomũ.  

7Nĩkwa nasyatuma omuliro oko lũhĩmbo lwʼeGaza, nago asyatogotya ebikali byako.  

8Kandi ati, Nasyĩta endũlanĩ yʼeAsĩdodĩ nibya, nʼoyuwite oko mũtso wʼobwami 

bwʼeAskelonĩ; nasyasumba ebyala byage erilwa na Ekronĩ; nʼAbafĩlĩstĩnĩ abasaka 

basyatĩnda.  

9Omwami Mukulu akabũga ati, Busana nʼamalolo asatu wʼeTĩro, ega, busana 

nʼawani, sindiendisyakakĩrya erisuyira lyako; kusangwa mobahotera ekihanda kyosĩ 

kyʼeEdomũ, mobatibuka endagano yʼabagala babo.  

10Nĩkwa nasyatuma omuliro oko lũhĩmbo lwʼeTĩro, nago asyatogotya ebikali byako.  

11Omwami Mukulu akabũga ati, Busana nʼamalolo asatu wʼeEdomũ, ega busana 

nʼawani, sindiendisyakakĩrya erisuyira lyako, kusangwa mwakwama mugala wabo 

yʼomo mũyalĩ, kandi mwalũmya eriganyira liwe lyosĩ, nʼerihitana liwe molyasatangya 

emigulu yosĩ, kandi mwabika erihitana liwe ebiro byosĩ.  

12Nĩkwa nasyatuma omuliro oko Temanĩ, nago asyatogotya ebikali byʼeBozĩra.  

13Omwami Mukulu akabũga ati, Busana nʼamalolo asatu wʼabana ba Amonĩ, ega, 

busana nʼawani, sindiendisyakakĩrya erisuyira lyako; kusangwa babĩrĩlandũla abakule 

bʼeGĩleadĩ, ibatoka eritomeka oko mitano yabo. 

14Omwami Mukulu ati, Nĩkwa nasyakya omuliro oko lũhĩmbo lwʼeRaba, nago 

asyatogotya ebikali byako, omwʼĩũta obogo oko kiro kyʼamalwa, nʼomo kitunzyo oko 

kiro kyʼakanyabungu.  

15Omwami wabo asyagenda ngʼomunyegwa, iye haguma nʼabanyamwami buwe 

haguma, Omwami Mukulu atya.  

Amosĩ 2 

Erihitana lya Nyamuhanga oko Moabũ, na Yũda, na Ĩsraelĩ 

1Omwami Mukulu akabũga ati, Busana nʼamalolo asatu wʼeMoabũ, ega, busana 

nʼawani, sindiendisyakakĩrya erisuyira lyako; kusangwa mwahĩsya amakũha 

wʼOmwami wʼeEdomũ, eribya mbemba yʼeswakara.  

2Nĩkwa nasyatuma omuliro oko Moabũ, nago asyahĩsya ebikali byʼeKĩrĩotĩ; na Moabũ 

asyaholera omo mwaga nʼerĩũta obogo bwʼamalwa, haguma nʼomulenge wʼengubi.  

3Omwami Mukulu ati, Nage nasyabuga omũtswerĩ erĩlũa omo katĩkatĩ kago; nasyĩta 

abanya-mwami bosĩ bako haguma naye.  

4Omwami Mukulu akabũga ati, Busana nʼamalolo asatu wʼeYũda, ega, busana 

nʼawani, sindiendisyakakĩrya erisuyira lyako, kusangwa babirigana emigambo 

yʼOmwami Mukulu, kandi sĩbetateya emigambo yiwe, nʼamabehĩ wabo abĩrĩtalyabo, 

amabehĩ, ebyo abotata-kulu wabo bakwama.  

5Nĩkwa nasyatuma omuliro oko Yũda, nago asyatogotya ebikali byʼeYerũsalema.  

6Omwami Mukulu akabũga ati, Busana nʼamalolo asatu wa Ĩsraelĩ, ega, busana 

nʼawani, sindiendisyakakĩrya erisuyira lyako; kusangwa babĩrĩgũlya abatunganene 

busana nʼesyofranka, nʼabera busana nʼesyongendero ĩbĩrĩ. 

7Abakahumayirira olũtũtũ lwʼekitaka oluli oko mitwe yʼabera, kandi nʼerĩkĩtya enzira 

yʼabandu bolo; nʼomundu na tata wuwe bakasĩngĩra omwana-muto muguma, busana 

nʼeritsuma erĩna lyage lĩbũyĩrĩre.  

8Kandi bakagotsera oko mũsĩke wʼobuli kiherero oko ngimba esyahambawa mo 

muwato; kandi omo nyũmba ya Nyamuhanga wabo bakapũlaya ebĩnyũ byʼabandu 

abaliha endĩhĩ.  

9Nĩkwa nĩ ngye naheraya Omũamorĩ embere syabo, obuli buwe bwʼendata bwabya 

ngʼobuli bwʼemĩerezĩ, naye abya wʼamaka ngʼemĩrĩngate; nĩkwa monaherya ebĩgũma 

biwe endata, nʼemĩrĩhĩ yiwe eyĩkwa.  

10Omwami Mukulu ati, Kandi nĩna ngye nibya nabĩrũkaya erĩbalũsya omo kihugo 

kyʼeMĩsĩrĩ, monabasondola emyaka makũmĩ ani omo mbwarara, erĩsĩgalya ekihugo 

kyʼOmũamorĩ.  

11Kandi monahanganĩa oko bagala benyũ eribya bamĩnyererĩ, nʼoko balwana benyũ 

eribya Banazĩrĩ. Ĩnywe bana ba Ĩsraelĩ, ko bite bitya kwehĩ? Omwami Mukulu atya.  

12Nĩkwa ĩnywe momwapũlĩsya Abanazĩrĩ ebĩnyũ, kandi momwahana abamĩnyererĩ 

muti, Simusyeminyerera!  

13Lebaya, namalĩtoherwa eyĩkwa kwʼĩnywe ngʼegalĩ eyoswĩre mwʼemiganda 

ĩkalĩtoherawa.  

14Esyondibito syasyabula oko mũtĩbĩtĩ; nʼowʼamaka siendisyatomeka oko maka 

wuwe; kutse owʼobũtokĩ sĩendĩsyalamya engebe yiwe.  

15Kutse omũkandĩ wʼobuta Siendisyahangana; nʼomũtĩbĩtĩ omo bisando 

Siendisyabala; kutse oyukagenda oko sabayĩrĩ sĩendĩsyabalya engebe yiwe.  

16Nʼoko kiro ekyo Omwami Mukulu ati, Oyukayisiga mo mbangĩ yʼamalwa asyatibita 

ndũmbũ oko kiro ekyo.  

 

Amosĩ 3 

Erisuyirwa lya Ĩsraelĩ 

1Mowe ekĩnywa ekĩ, Omwami Mukulu abĩrĩbũga erilwa nenyũ, ĩnywe bana ba Ĩsraelĩ, 

erilwa nʼekĩtũnga kyosĩ ekyo nalũsaya omo kihugo kyʼeMĩsĩrĩ, nyiti;  

2Omo katĩkatĩ kʼebĩtũnga byosĩ byʼekihugo ĩnywebene ĩngye munawite; busana 

nʼekyo ngabasuyira oko bibi byenyũ byosĩ. 

3Ababiri banganalendera haguma batalagene kwehĩ?  

4Endale yanganarurumira omo mũsĩtũ omugulu itawite ekyo yĩtĩre kwehĩ? Omusuko 

wʼendale anganalakira omo mwangalũ wago atetahamba kindu kwehĩ?  

5Enyonyũ yanganawa omo muguli oko kitaka omugulu kute muguli busana nayo 

kwehĩ? Ekitego kyanganakosa oko kitaka kĩtahambĩre kindu kwehĩ?  

6Engubi yanganabuhirwa omo mũyĩ nʼabandu ibatubaha kwehĩ? Ekitsibu kyanganawa 

oko mũyĩ Omwami Mukulu atetakolakyo kwehĩ? 

7Kwenene Omukama Omwami Mukulu siendisyakola kindu, ate abĩsũlĩra abagombe 

buwe abamĩnyererĩ ekĩbĩsĩre kiwe.  

8Endale yamabiruruma nindi yute wangubaha kwehĩ? Omukama, Omwami Mukulu 

amabĩbũga! Nindi yute wangaminyerera kwehĩ?  

9Mũtũlego omo bikali byʼeAsĩdodĩ, nʼomo bikali byʼekihugo kyʼeMĩsĩrĩ, muti, 

Mũyĩhĩndanaye oko bitwa byʼeSamarĩa, neryo mũlebaye omwaga munene owaliyo, 

nʼomunubo munene wahi owali omo katĩkatĩ kabo. 

10Omwami Mukulu ati, Nĩkwa sĩbasĩ erikola eritunganene, abakabika omwaga 

nʼobũrahĩ omo bikali byabo.  

11Busana nʼekyo Omukama, Omwami Mukulu akabũga ati,  Enzĩgũ, eyĩkatĩmba oko 

kihugo; yasyakũtoya kwʼamaka wawe, nʼebikali byawe byasyahũngwa.  

http://pt-br.bibles.org/versions/nnb-KB80

12Omwami Mukulu ati, Ngoko mũlĩsya kwʼakanyegũlaya ebihinga bibiri omo buno 

bwʼendale, kutse ekihande kyʼokũtũ, abana ba Ĩsraelĩ ko basyanyegũlĩbwa batya 

abĩkere eSamarĩa haguma nʼomũsĩke wʼengyingo, nʼoko musegemo wʼeharĩrĩ 

wʼengyingo.  

13Omukama, Omwami Mukulu, Nyamuhanga wʼemilondo akabũga ati, Ĩnywe mowe, 

mũtũlego oko kĩtũnga kya Yakobo.  

14Kusangwa oko kiro ekyo nasyasuyira amalolo wa Ĩsraelĩ, nibya nasyasuyira 

ebiherero byʼeBetelĩ; nʼamahembe wʼekiherero asyatũbwa, nʼeriwa oko kitaka. 

15Omukama, Omwami Mukulu akabũga ati, Nasyaswĩrya enyũmba yʼomugulu 

wʼeritsuku nibya nʼenyũmba yʼomugulu wʼeryuba; nʼamanyũmba wʼameno 

wʼesyonzogũ asyahera, nʼamanyũmba manene manene asyahwaho.  

Amosĩ 4 

Erisuyirwa lya Ĩsraelĩ 

1Mowe ekĩnywa ekĩ, ĩnywe nde syʼeBasanĩ esiri omo bitwa byʼeSamarĩa, 

abakanũbaya abera, abakalyata oko bera, abakabũga nʼabĩbabo bati, Mulete, tũpũlaye!  

2Omukama, Omwami Mukulu abĩrĩlahĩrya omo bũbũyĩrĩre buwe ati, Mũlebaye ebiro 

byasyabahĩkako, omugulu basyabakura omo mbaniko, nʼamasĩgalira wenyũ omo 

mũrobĩ.  

3Omwami Mukulu ati, Mwasyahuluka omo bihundu byʼesyombĩmbo, obuli mũkalĩ 

asyalaba embere siwe; nenyũ mwasyayigusa eHarmonĩ.  

4Mwingire eBetelĩ, mũhalaye, eGĩlĩgalĩ mũkanyaye amalolo; mulete esyohongo 

syenyũ obuli ngyakya-ngyakya, nʼerĩgabo lyenyũ lyʼerĩkũmĩ obuli biro bisatu.  

5Muhere obuhere bwʼeriha ewasĩngya obuli kwʼekĩhamya, mũtũle omwatsi 

wʼamahere wʼerianza erĩhĩtya, mũtũlaganaye engulu yago. Kusangwa litya mwanzĩre 

erikola, ĩnywe bana ba Ĩsraelĩ, Omukama, Omwami Mukulu akabũga atya.  

6Omwami Mukulu ati, Nĩkwa nabiribaha eriera lyʼameno omo mĩyĩ yenyũ yosĩ, 

nʼobwaga bwʼakalyo aho wenyũ hosĩ; nĩkwa simwetasuba aho nyiri. 

7Kandi nabĩrĩkakĩrya embũla busana nenyũ, omugulu habya hakĩsĩya mikera ĩsatu 

yʼobugese. Kandi nabĩrĩwĩsya embũla oko mũyĩ muguma, nʼerireka iyitawa oko gundi 

mũyĩ; ekihande kiguma mokyawa kwʼembũla, nʼekihande ekitawako embũla 

mokyuma.  

8Omwami Mukulu ati, Neryo emĩyĩ ĩbĩrĩ kutse ĩsatu moyayiwako oko mũyĩ muguma 

erĩpũlya amagetsi, nĩkwa moyĩtũgũta; nĩkwa simwetanyisubako.  

9Omwami Mukulu ati, Nabĩrĩbaswĩrya omo kĩhũhanĩ nʼekihondo. Nʼotũlũndya 

twabirirya amalima wenyũ mangi, nʼamalima wenyũ wʼebĩnyũ, nʼemiti yenyũ 

yʼemĩtĩnĩ, nʼemiti yʼeMĩzeĩtũnĩ; nĩkwa simwetanyisubako.  

10Omwami Mukulu ati, Nabiribatumira akasũsũ ngoko natumako eMĩsĩrĩ; nabĩrĩta 

abalwana benyũ omo mũyalĩ, haguma nʼesyosabayĩrĩ syenyũ; nabĩrĩhetũkya erikumba 

libi lyʼekilaliriro kyenyũ erĩhĩka omo nĩndo syenyũ; nĩkwa simwetanyisubako. 

11Omwami Mukulu ati, Nabĩrĩbatĩngĩtya ngoko natĩngĩtaya eSodomo nʼeGomora, 

nenyũ mwabya ngʼekĩsĩnganĩkya ekikatsagurawa omo muliro; nĩkwa 

simwetanyisubako.  

Ũyĩtegekanaye erĩhĩndana na Nyamuhanga 

12Busana nʼekyo uwe Ĩsraelĩ, ko nasyakukola nyitya; kusangwa nasyakukola ekĩ; uwe 

Ĩsraelĩ, ũyĩtegekanaye erĩhĩndana na Nyamuhanga wawe.  

13Kusangwa lebaya, oyo wahangika ebitwa, nʼoyo wahangika erihunga, nʼerĩtũlĩra 

omundu yʼamalengekanĩa wuwe; oyukayira engyakya-ngyakya eribya mwĩrĩmya, 

nʼoyukalyatanga ahʼendata hʼekihugo, Omwami Mukulu Nyamuhanga Wʼemilondo, 

lyo lĩna liwe.  

 

Amosĩ 5 

Mũsonda-sondaye Nyamuhanga imomwakota 

1Uwe kĩtũnga kya Ĩsraelĩ, mowe ekĩnywa ngabaletera ekĩ eribalirirako. 

2Omukondo ye Ĩsraelĩ abiriwa, siendisyaswahangana; agotsere ahisi ĩyowene oko 

kihugo kiwe; sihali mundu oyo wasyamũhanganĩa. 

3Kusangwa Omukama, Omwami Mukulu akabũga ati, Omũyĩ owahuluka kwʼeelfu 

nguma, asyasaka kwʼerĩgana liguma, nʼowahuluka kwʼerĩgana, asyasaka kwʼerĩkũmĩ 

oko nyũmba ya Ĩsraelĩ.  

4Kusangwa Omwami Mukulu akabũga nʼekĩtũnga kya Ĩsraelĩ ati, Mũnyĩsonda-

sondaye imwatoka eribyaho.  

5Nĩkwa sĩmũsonda-sondaye eBetelĩ, kutse simwingire eGĩlĩgalĩ, kutse simulabe eBerĩ-

seba; kusangwa kwenene eGĩlĩgalĩ yasyaya omo bunyegwa, nʼeBetelĩ yasyabya 

buyira. 

6Mũsonda-sondaye Omwami Mukulu imomwabyaho; Omwami Mukulu akasyahĩka 

oko kĩtũnga kya Yosefũ ngʼomuliro nago iniagulumira, isihali oyo wangalĩmyago 

eBetelĩ.  

7Ĩnywe mukahindula erĩbanza libuya eribya ekĩkalĩhĩre, nʼerigusa eritunganene 

lyʼahisi oko kitaka.  

8Oyo wahangika eKĩlĩmĩa nʼeOrĩonĩ, nʼeribindula omwʼĩrĩmya owakalĩre eribya 

ngyakya-ngyakya, nʼerĩhĩra eritungi mo mwĩrĩmya wʼekiro; oyukabirikira amagetsi 

wʼengetsi erĩũtago oko bulambo bwʼekitaka, Omwami Mukulu lyo lĩna liwe.  

9Oyukabutuka erĩherya bandu bʼamaka, kikaleka eritsanda ĩryahĩka oko hakongotere.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1567 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

10Bakakwa obusu oyukakunga omo lũkyo kandi bakapona kutsibu oyũkabũga 

ebitunganene.  

11Busana nʼekyo mũkalĩhĩsaya engemu yʼengano; mwabĩrĩhĩmba amanyũmba 

wʼamabwe awabatsĩre nĩkwa sĩmwendĩsyĩkala mugo; mwabirihera amalima wʼebĩnyũ 

wʼerĩtsemesya, nĩkwa sĩmwendĩsyapũlya ebĩnyũ byago.  

12Kusangwa nyĩnasĩ obungi bwʼamalolo wenyũ, nʼebibi byenyũ ko biri bitsibu, ĩnywe 

mũkanũbaya abatunganene, nʼerĩĩmya esigulo, kandi mukahiga abera omo lũkyo.  

13Busana nʼekyo, omundu mũgeregetanĩa asyahuna oko mugulu ngʼoyũ; kusangwa ni 

mugulu mubi.  

Basonde-sonde Nyamuhanga 

14Mũsondaye ebibuya, butsira ebibi, imomwabyaho; litya Omwami Mukulu, 

Nyamuhanga Wʼemilondo atoke eribya haguma nenyũ, ngoko mwabĩrĩbũga.  

15Mwagalirawe oko bibi, mwanze ebibuya; mũhanganaye erĩbanza litunganene omo 

lũkyo; Omwami Mukulu Wʼemilondo aganyire amasĩgalira wa Yosefũ.  

Eririra 

16Busana nʼekyo, Omwami Mukulu, Nyamuhanga Wʼemilondo, Omukama, akabũga 

ati, Eririra likabya omo bibuga byosĩ; kandi bakabũga omo syonzira syosĩ bati, Ĩyooo! 

Ĩyooo! basyabirikira, Omũlĩmĩ eririra, nʼabawite amenge wʼeririra busana nʼeririra.  

17Omwami Mukulu ati, omo malima gosĩ wʼebĩnyũ hakabya ekiriro; kusangwa 

nasyalaba omo katĩkatĩ kenyũ.  

18Obũlĩge ũkwʼĩnywe mũkakwa olukando lwʼekiro kyʼOmwami Mukulu, ekiro 

kyʼOmwami Mukulu kyasyabyakĩ busana nenyũ kwehĩ? Kyasyabya mwĩrĩmya, isi 

kyakakala;  

19ngʼomundu oyo wasaga endale mwaswahĩndana nʼedubu, kutse akaya omo nyũmba 

eka nʼerĩegemerya ebyala byʼoko lũhĩmbo, nʼenzoka yikamuluma.  

20Kwe kiro kyʼOmwami Mukulu sikyendisyabya mwĩrĩmya butsira kyakakala kwehĩ? 

Omwĩrĩmya munene, isihali erikanga mugo kwehĩ?  

21Ngakwa ebiro bikulu byenyũ byʼobusu, nʼerigana erirya ĩnene lyenyũ, kandi 

Sinditsemera esyondeko syenyũ sĩbũyĩrĩre.  

22Nomo mwanganyiherera amahere wenyũ wʼerĩokererya, nʼamahere wenyũ 

wʼengano, sĩndĩendĩsyalĩgago; kandi sĩndĩendĩsyalebya amahere wʼobuholo 

wʼesyonyama syenyũ sĩnenehĩre.  

23Mũnyĩlũsaye kwʼamahira-mahira wʼesyonyimbo syenyũ; kusangwa sĩndĩendĩsyowa 

omulenge wʼesyonanga syenyũ.  

24Nĩkwa erĩbanza lisende ngʼamagetsi, nʼeritwangana ngʼolũsĩ olukasenda emigulu 

yosĩ.  



1568 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

25Uwe kĩtũnga kya Ĩsraelĩ, mowanyiretera esyohongo nʼobuhere bwʼengano omo 

mbwarara emyaka makũmĩ ani kwehĩ?  

26Kandi momwaheka ehema yʼOmwami wenyũ Sĩkũtĩ, nʼobuhima bwa Kĩũnĩ, 

nʼesyosanamu syenyũ, engũnũnũ ya nyamuhanga wenyũ eyo mwayĩkokoteraya.  

27Busana nʼekyo nasyaleka imwaya omo bunyegwa eyisirya wʼeDamasekĩ, Omwami 

Mukulu akabũga, erĩna liwe yo Nyamuhanga Wʼemilondo.  

Amosĩ 6 

Erisuyira lya Nyamuhanga busana nʼabakamũsĩga-sĩganaya 

1Obũlĩge oko bakayĩsyandira eSĩonĩ, nʼoko bandu bĩkere buholo omo kitwa 

kyʼeSamarĩa, abandu abaminyikere ni bakulu bʼekihanda kĩlabĩre ebindi, abo 

ekihanda kya Ĩsraelĩ kĩkahĩkako.  

2Mulabe eKalne, mũlebaye; nʼerĩlũa eyo muye eHamatĩ mukulu; neryo mwandagalire 

eGatĩ yʼAbafĩlĩstĩnĩ; ibo ni babuya kwilaba amami aya kwehĩ? Kutse ekihugo kyabo 

ni kinene kwilaba ekyenyũ kwehĩ?  

3Ĩnywe mũkasegeraya ekiro kibi, nʼerĩyĩsegeryako ekĩtũmbĩ kyʼomwaga kwehĩ?  

4Abandu abakagotsera oko ngyingo syʼameno wʼesyonzogũ, nʼerĩyĩkakĩrya oko 

ngotsero syabo, nʼerirya ebyana byʼesyombũlĩ ebiri omo bĩhyo, nʼebyana byʼesyonde 

bĩkalũa omo kibungo.  

5Abakimba esyonyimbo nyitya-nyitya omo mulenge wʼenanga, abakayĩtsũkĩra 

esyonyimbo nga Dawĩdĩ. 

6Abakapũlaya ebĩnyũ omo bibindi omugulu bakayĩhakabaya amagũta mabuya 

kutsibu; nĩkwa sĩbekwa obũlĩge busana nʼomunubo wa Yosefũ. 

7Busana nʼekyo bakandigenda omo bunyegwa haguma nʼabandu bʼerĩmbere abakaya 

omo bunyewa; nʼerirya lyʼabandu bakayĩkakaya lyasyahwa.  

8Omukama, Omwami Mukulu abĩrĩyĩlahĩryako, Omwami Mukulu, Nyamuhanga 

Wʼemilondo ati, Ngakwa obubuya bwa Yakobo bo nye, kandi ngakwa ebikali biwe 

byʼobusu; busana nʼekyo nasyahotera omũyĩ nʼebyosĩ birimo.  

9Neryo abandu ĩkũmĩ bamasĩgalira omo nyũmba nguma, basyahola.  

10Neryo ĩse-mulere wʼomundu, kutse oyukamuta, asyamusumba, erĩlũsya amakũha 

wuwe gʼomo nyũmba, neryo asyabwira oyuli omo kisenge kyʼenyũmba ati, Hakine 

ogundi mundu haguma nawe kwehĩ? Naye asyabũga ati, Sihali mundu. Neryo 

asyabũga ati, Uhune. Kusangwa erĩna lyʼOmwami Mukulu siritolere eriahulwa.  

11Kusangwa, lebaya, Omwami Mukulu akandihana ati enyũmba nene itulangawe mo 

bitswe-bitswe, nʼenyũmba nge itulangawe mo hitswe.  

12Esyosabayĩrĩ syanasyatibita oko mabwe kwehĩ? Kutse omundu anasyalima mabwe 

omo syonume syʼesyonde kwehĩ? Nĩkwa ĩnywe mwabirihindula erĩbanza 

lyʼekwenene mo buti, nʼebĩgũma byʼeritunganene mo bĩkalĩhĩre.  

13Ĩnywe mukatsemera ekindu kitya-kitya, ĩmũkabũga muti, Motutayihambira 

amahembe abiri omo maka wetu kwehĩ?  

14Kusangwa Omwami Mukulu, Nyamuhanga Wʼemilondo akabũga ati, Ĩnywe 

nyũmba ya Ĩsraelĩ, lebaya, nasyahanganĩa ekihanda kyʼerilwa nenyũ; nakyo 

kyasyabanũbya-nũbya erĩtsũka ahʼeriingira hʼeHamatĩ erĩhĩka oko kũsĩ kʼeAraba.  

 

Amosĩ 7 

Amosĩ akakanaya na Nyamuhanga busana na Yeroboamũ 

1Omukama, Omwami Mukulu mwanyĩkangya atya; neryo, lebaya, abya akahangika 

esyongĩke omugulu wʼekirimo kyʼerilasa lyʼebiti. Neryo ekirimo kyʼerilasa lyʼebiti 

kyabya enyũma, omwami abigesa.  

2Neryo esyongĩke syabere syabibuga erirya ebiti byosĩ byʼoko kitaka, neryo 

monabũga nyiti, Uwe Mukama, Omwami Mukulu, ngakulembalemba nyiti, 

unyibuyire! Ko Yakobo asyahangana ati kwehĩ? Kusangwa iye ni muke!  

3Omwami Mukulu mwasuba oko mutima busana nʼekĩ. Omwami Mukulu ati, 

Sikyendisyabya.  

4Omukama, Omwami Mukulu mwanyĩkangya atya: neryo lebaya, Omukama, 

Omwami Mukulu mwabirikira erilwa nabo omo muliro; nago mwabuga emirindi 

minene, kandi mwasonda erirya ekitaka.  

5Neryo monabũga nyiti, Uwe Mukama, Omwami Mukulu, ngakulembalemba, uleke! 

Yakobo asyahangana ati kwehĩ? Kusangwa ni muke!  

6Ũkwʼekĩ Omwami Mukulu mwasuba oko mutima. Omukama, Omwami Mukulu 

mwabũga ati, Ekĩ sikyendisyabya.  

7Mwanyĩkangya atya; neryo, lebaya, Omukama mwahangana oko lũhĩmbo 

olwahĩmbawa omo ngohe eyikalenga, inianawite oko ngohe eyikalenga omo byala 

biwe.  

8Neryo Omwami Mukulu mwanyibwira ati, Amosĩ, Wamalangirakĩ kwehĩ? 

Monabũga nyiti, Engohe eyikalenga. Neryo Omwami Mukulu mwabũga ati, Lebaya, 

nasyahĩra engohe eyikalenga omo katĩkatĩ kʼabandu bage Ĩsraelĩ; 

sindiendisyaswabalyabo.  

9Kandi ahʼendata ha Ĩsaka hasyabya kĩma, nʼahabũyĩrĩre ha Ĩsraelĩ hasyatsandĩbwa; 

nage nasyahangana nʼerilwa nʼekĩtũnga kya Yeroboamũ omo mũyalĩ.  

10Neryo omũhererĩ wʼeBetelĩ, ye Amazĩa, mwatuma uku Yeroboamũ omwami 

wʼeĨsraelĩ ati, Amosĩ abiriya embĩta erilwa nawe omo kĩtũnga kya Ĩsraelĩ; ekihugo 

sikyangatoka ebĩnywa biwe byosĩ.  

11Kusangwa Amosĩ amabũga ati, Yeroboamũ asyakwa omo mũyalĩ, na Ĩsraelĩ 

kwenene asyatwalwa omo bunyegwa erĩlũa omo kihugo kiwe.  

12Amazĩa nibya mwabwira Amosĩ ati, Uwe mũhanĩ, ugende, utibite omo kihugo kya 

Yũda, eyo ulye ebyalya nʼeyo yʼuyaminyerere!  

13Nĩkwa eBetelĩ eno Susyeminyerera, kusangwa nĩ habũyĩrĩre hʼOmwami, kandi nĩ 

nyũmba yʼobwami.  

14Neryo Amosĩ mwasũbĩrya, mwabwira Amazĩa ati, Sinabya mũmĩnyererĩ, kutse 

sinabya mugala wʼomũmĩnyererĩ; nĩkwa nabya mũlĩsya, nʼomũkolerĩ wʼemiti 

yʼemikuyu.  

15Nĩkwa Omwami Mukulu mwanyĩlũsya okwʼikwama ekihangulo. Kandi Omwami 

Mukulu mwambwira ati, Ugende, uminyerere busana nʼabandu bage Ĩsraelĩ.  

16Neryo lino wowe ekĩnywa kyʼOmwami Mukulu, uwe ũkabũga uti, Suminyerere 

amalwa oko Ĩsraelĩ, kandi sũsyekangĩrĩraya amalwa nʼekĩtũnga kya Ĩsaka.  

17Busana nʼekyo Omwami Mukulu ati, Omũkalĩ wawe asyabya mũsĩngĩrĩ omo mũyĩ, 

nʼabagala bawe nʼabali bawe basyakwa omo mũyalĩ, nʼekitaka kyawe kyasyagabwa 

omo ngohe; nawe wasyahola omo kihugo kĩtsandĩre. Na Ĩsraelĩ kwenene asyatwalwa 

omo bunyegwa erĩlũa omo kihugo kiwe.  

Amosĩ 8 

1Neryo Omukama, Omwami Mukulu mwanyĩkangya atya; neryo, lebaya, ihali ekĩbo 

kyʼebĩgũma byʼomugulu wʼengarayi.  

2Neryo mwabũga ati, Amosĩ, Wamalangirakĩ kwehĩ? Nage monabũga nyiti, Ekĩbo 

kyʼebĩgũma byʼomugulu wʼengarayi. Neryo Omwami Mukulu mwambwira ati, 

Endũlĩ yamahĩka oko bandu bage Ĩsraelĩ; sĩndĩendĩsyaswabalyabo.  

3Nʼesyonyimbo syʼekikali syasyabya biriro oko kiro ekyo, Omukama, Omwami 

Mukulu atya; ebĩnda byasyabya bingi; basyagusabyo ehosĩ bũkũtũ.  

4Mowe ekĩ, ĩnywe mukalyatanga abʼobwaga, nʼeribuga abolo bʼekihugo, 

5muti, Omukera muhya-muhya, asyahwa kiro kyahi kwehĩ itwatoka erigula engano? 

NʼeSabato yasyahwa kiro kyahi kwehĩ itwatoka erĩtsũka akatale? Nʼeriyira akalengĩ 

mo kake, nʼeriyira esekelĩ mo nene, nʼerĩbĩra omo kĩlo kyʼeriteba;  

6itwatoka erigula abandu abalekerenĩe oko franka, nʼabʼobwaga oko ngendero ĩbĩrĩ, 

nʼerĩgũlya amahũmbĩra wʼengano.  

7Omwami Mukulu abĩrĩlahĩrya omwʼiyiheka lya Yakobo ati, Kwenene 

sindiendisyasyibirirwa nʼahake emĩbĩrĩ yabo na kera.  

8Ekihugo sikyendisyatitimana busana nʼekĩ, nʼobuli mundu oyo wĩkere mukyo eririra 

kwehĩ? Ega, kyasyahangana ekyosĩ ngʼolũsĩ lwʼeNĩlĩ, kandi kyasyagusangwa 

nʼerihotoka kandi, ngʼolũsĩ lwʼeNĩlĩ lwʼeMĩsĩrĩ.  

9Omukama, Omwami Mukulu akabũga ati, Oko kiro ekyo, kyasyabya, 

ngandĩsyakĩmya eryuba omwʼitungi, kandi nasyayira ekihugo mo mwĩrĩmya 

ĩbũnalolĩre ndeke. 

10Kandi nasyahindula erirya ĩnene lyenyũ mo kiriro, nʼesyonyimbo syenyũ syosĩ 

mwʼĩsũsũmana; nasyahĩra emisarandwe omo mbindi syʼabandu bosĩ, nʼesyombala 

oko buli mutwe. Kandi nasyayirakyo ngʼomugulu wʼeririra busana nʼekyusa, nʼendũlĩ 

yakyo yasyabya ngʼekiro kyʼerikaliha.  

11Omukama, Omwami Mukulu akabũga ati, Ebiro bikasa, ngandisyatuma enzala omo 

kihugo; si nzala yʼakalyo, kutse nyota yʼamagetsi, nĩkwa eyʼerĩowa ebĩnywa 

byʼOmwami Mukulu.  

12Basyaganga-ganga bakalũa oko ngetsi nʼerĩhĩka oko yindi, nʼerĩlũa elutambi 

lwʼendata nʼerĩhĩka eyo eryuba likasira; basyatibita eyĩ nʼeyĩ, erĩsonda-sondya 

ekĩnywa kyʼOmwami Mukulu, nĩkwa sibendisyabanakyo.  

13Oko kiro ekyo, abambesa babuya nʼabalwana basyalembera busana nʼenyota.  

14Nĩkwa abakalahĩraya Omwʼĩlolo lyʼeSamarĩa, bati, Uwe Danĩ, ngoko Nyamuhanga 

wawe aliho; kandi, ngoko enzira yʼeBerĩ-seba ikakota; basyawa 

isibendisyaswahangana kandi.  

 

Amosĩ 9 

Omwami Mukulu akatswera Ĩsraelĩ 

1Monalangira Omukama inianimene oko mũsĩke wʼekiherero; neryo mwabũga ati, 

Ũswĩraye oko singi syʼesyondũyĩ esyonzeguliro sititimane; ũtwesyo mo mbindi-

mbindi oko mitwe yʼabosĩ; neryo nage nasyĩta abandi ba kubo omo mũyalĩ; sihali 

muguma wa kubo oyo wasyatibita omo lusago, sihendisyabala omũsayĩ nʼomuguma 

wa kubo.  

2Nomo bangatakula eriya omo Kũlĩmũ, ebyala byage byasyahambabo eyo; nomo 

bangahetukira elubula, nasyakĩmũkalyabo eyo.  

3Nomo bangayĩbĩsa oko singi yʼeKaramelĩ, nasyasondyabo nʼerĩlũsyabo eyo; kandi 

nomo bangabĩsama oko meso wage omo mutobero wʼengetsi, eyo nasyahamula 

enzoka iyalumabo.  

4Nomo bangaya omo bunyegwa embere wʼesyonzĩgũ syabo, eyo nasyahamula 

omũyalĩ, nago asyĩtabo; nasyalolabo ebitsule, butsira omo bubuya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1572 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

5Neryo Omukama, Omwami Mukulu Wʼemilondo, yo yũkatũla oko kitaka 

ikyasendekerera, nʼabosĩ abĩkere mukyo basyalira; nakyo ekyosĩ kikayisumba 

ngʼolũsĩ lwʼeNĩlĩ, kandi kyasyahotoka ndeke ngʼolũsĩ lwʼeNĩlĩ lwʼeMĩsĩrĩ.  

6Oyũkahĩmba esyongonde syʼendata siwe syʼomo matũkũ, kandi abirihanda ekibanza 

kyʼekitanda kiwe oko kihugo; oyukabirikira amagetsi wʼengetsi, nʼerĩũtago oko 

kihugo: Omwami Mukulu lyo lĩna liwe.  

7Omwami Mukulu ati, Ĩnywe bana ba Ĩsraelĩ, Simuli ũkwʼĩngye ngʼabana bʼeEtĩopĩa 

kwehĩ? Mondalũsya Ĩsraelĩ yʼomo kihugo kyʼeMĩsĩrĩ, nʼAbafĩlĩstĩnĩ eKafũtorĩ, 

nʼAbasũrĩa eKĩrĩ kwehĩ?  

8Lebaya, ameso wʼomukama, Omwami Mukulu ali oko bwami bwʼebibi, nage 

nasyaheryabo erĩlũa oko bugali bwʼekihugo; nĩkwa Omwami Mukulu ati, 

Sĩndĩendĩsyaherya ekĩtũnga kya Yakobo kyo kutsibu.  

9Kusangwa, lebaya, ngahamula, nasyasenzegeta ekĩtũnga kya Ĩsraelĩ omo katĩkatĩ 

kʼebihanda byosĩ, ngʼengano kwʼikasenzegetawa omo kisenzegeto, nĩkwa sihali 

embuto nʼenguma eyasyatogera oko kitaka.  

10Abakola-nabi bosĩ omo bandu bage basyahola omo mũyalĩ, abakabũga bati, obũlĩge 

sĩbwendĩsyatũhĩkako kutse sibwendisyatubana.  

11Oko kiro ekyo nasyasingika enyũmba ya Dawĩdĩ eyatera, nʼeririba ebihundu byayo; 

nasyahanganĩa ahasambukala, nʼerĩswahĩmbayo ngoko yabya kera;  

12ibatoka erĩsĩgalya abasĩgalira bʼeEdomũ, nʼebihanda byosĩ ebikahulirawa oko lĩna 

lyage, Omwami Mukulu atya yukakola ekĩ.  

13Omwami Mukulu akabũga ati, Lebaya, ebiro bikasa omugulu Omũlĩmĩ asyahĩka 

oko mũgesĩ nʼoyukakama ebĩgũma byʼebĩnyũ asyatanga oyukahera embuto; nʼebitwa 

byasyatogongya ebĩnyũ bĩsĩhĩre, nʼehitwa hyosĩ hyasyasendekerera.  

14Nage nasyasũbũlya abandu bage Ĩsraelĩ oko banyegwa, nabo basyahĩmba emĩyĩ 

eyatsanda, nʼerĩĩkala muyo; kandi basyahera amalima wʼebĩnyũ, nʼerĩpũlya ebĩnyũ 

byago, basyalima amalima nibya, nʼerirya akalyo kago.  

15Nage nasyahandabo oko kitaka kyabo, isibendisyaswakulwa omo kihugo kyabo 

ekyo nabirihabo, Omwami Mukulu, Nyamuhanga wawe atya.  

Obadĩa 

Obadĩa 1 

Esyonzolĩ sya Obadĩa 

1Omukama, Omwami Mukulu akabũga busana na Edomũ ati, Twabĩrĩowa engulu 

ĩkalũa oko Mwami Mukulu, nʼomukwenda abiritumwa omo katĩkatĩ kʼebihanda, ati, 

Muhangane, netu tuyalwe naye.  

2Lebaya, nasyakuyira mo muke omo katĩkatĩ kʼebihanda; wabiriponwa kutsibu.  

3Eriyipipa lyʼomutima wawe lyabirikuteba, uwe wĩkere omo migenyo yʼamabwe 

endata eyo wĩkere; oyũkabũga omo mutima wuwe ati, Nindi wanganyĩkĩmĩrya ahisi 

oko kitaka kwehĩ?  

4Omwami Mukulu ati, Nomo wangalengera endata ngʼerĩsamba, kandi nomo lutu 

lwawe lwangahĩrwa omo katĩkatĩ kʼesyongũnũnũ, nasyakũkĩmya erĩlũayo.  

5Abarahĩ bamakũhĩkako, nʼabanyeyĩ bamakũhĩkako omo kiro, wamahwerekerera uti! 

Sĩbangĩba erĩhĩka aho bangũgũtĩra kwehĩ? Abakoha ebĩnyũ bamakũhĩkako 

sĩbangasĩga amahũmbĩra wʼebĩnyũ kwehĩ?  

6Lebaya kwʼebindu bya Esaũ byasyahũngwa biti! Obũsokĩ buwe obũbĩsĩrwe 

bũkasondĩbawa buti!  

7Abandu bosĩ bʼembĩta yawe basyakutsindika oko mutano, nʼabandu ababya 

nʼobuholo nawe basyakuteba, kandi basyakũsĩnga. Abakalya obundu bwawe 

basyahĩra ekĩrĩmbyo busana nawe. Sihali eriminya omwisi siwe.  

8Omwami Mukulu ati, Oko kiro ekyo sĩndĩendĩsyaherya abandu abʼamenge erĩlũa 

eEdomũ, kutse erĩlũsya obowĩka oko kitwa kya Esaũ kwehĩ?  

9Uwe Temanĩ, esyombangĩ syawe syasyasweka, obuli muguma atoke erihwerekerera 

erĩlũa oko kitwa kya Esaũ busana nʼerĩĩtwa.  

10Busana nʼobutsibu bwakolawa oko mugala wenyũ Yakobo, esĩsonĩ syasyakuswika, 

kandi wasyahwerekererĩbwa kera na kera.  

11Oko kiro ekyo wahangana oko lundi luhande, nʼoko kiro ekyo abʼehandi bahũnga 

obũsoki buwe, nʼabʼehandi bingira omo syongyo siwe, nʼerigusa akawira oko 

Yerũsalema, nawe nibya wabya ngʼomuguma wa kubo.  

12Nĩkwa Susamalire nʼobutseme ekiro kyʼomugala wenyũ, kyo kiro kyʼobũlĩge buwe; 

kandi Sutseme busana nʼabana ba Yũda oko kiro kyʼerĩherĩbwa lyabo; kutse sũbũge 

nʼeriyipipa oko kiro kyʼobũlĩge bwabo.  

13Siwingire omo lũkyo lwʼabandu bage oko kiro kyʼerĩkwa lyabo, ega, Susamalire 

amalĩge wabo nʼobutseme oko kiro kyʼerihera lyabo, kutse Sũhũnge obũsokĩ bwabo 

oko kiro kyʼerihera lyabo.  



1574 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

14Kandi suhangane omo mahwa wʼenzira, erĩhwerekererya abahũnĩ babo; kutse 

Sũhĩre omo mũlĩkĩ abakabala omo kiro kyabo kyʼobũlĩge.  

15Kusangwa ekiro kyʼOmwami Mukulu kiri hakũhĩ busana nʼebihanda byosĩ; ngoko 

wabirikola ko kyasyakolwa kitya ukʼuwe. Eririha lyawe lyasyasuba oko mutwe wawe.  

16Kusangwa ngoko Wabĩrĩpũlya oko kitwa kyage kĩbũyĩrĩre, litya ebihanda byosĩ 

byasyapũlya emigulu yosĩ. Ega, basyapũlya, basyamera, basyabya nga sibabya.  

17Nĩkwa omo kitwa kyʼeSĩonĩ hasyabya abakabala, nakyo kyasyabya kĩbũyĩrĩre; 

nʼekĩtũnga kya Yakobo kyasyasĩgalya ebindu byabo.  

18Nʼekĩtũnga kya Yakobo kyasyabya muliro, nʼekĩtũnga kya Yosefũ ekirimi 

kyʼomuliro, nĩkwa ekĩtũnga kya Esaũ kyasyabya esyombũmba, nabo basyahĩra 

omuliro go kubo nʼeribugabo. Kandi omo kĩtũnga kya Esaũ sihendisyabya oyukabala 

kubo, kusangwa Omwami Mukulu abĩrĩbũgakyo.  

19Nʼabʼelutambi lwʼeyĩkwa basyasĩgalya ekitwa kya Esaũ, nʼabʼekihugo kyʼehitwa 

basyasĩgalya obwerere bwʼAbafĩlĩstĩnĩ; kandi basyasĩgalya olubibi lwa Efũraĩmũ, 

nʼolubibi lwʼeSamarĩa; na Benyamĩna asyasĩgalya eGĩleadĩ.  

20Nʼabahũngawa bʼomulondo oyũ owʼabana ba Ĩsraelĩ, abali omo katĩkatĩ 

kʼAbakanana, erĩhĩka eZarefatĩ; nʼabahũngawa bʼeYerũsalema, abali eSefaradĩ 

basyasĩgalya emĩyĩ yʼelutambi lwʼeyĩkwa.  

21Nʼabakalamaya basyahetukira oko kitwa eSĩonĩ eritswera ekitwa kya Esaũ; 

nʼobwami bwasyabya bwʼOmwami Mukulu.  

Yona 

Yona 1 

Yona akatumawa eNĩnawe neryo mwatswera eTarsisi 

1Neryo ekĩnywa kyʼOmwami Mukulu mokyahĩka uku Yona mugala wa Amĩtaĩ, kiti,  

2Hangana, uye eNĩnawe, omũyĩ munene oyo, ubirikire kugo; kusangwa ebibi byabo 

byabiriminyikala embere syage.  

3Nĩkwa Yona mwahangana mwatibita eTarsisi atoke erihigukala omo meso 

wʼOmwami Mukulu, neryo mwandagalira eYopa, mweyayo obwato bukaya eTarsisi. 

Neryo mwaliha etĩke yabo, neryo mwaya mubo, erigenda haguma nabo eTarsisi erĩlũa 

omo meso wʼOmwami Mukulu.  

Erigunga lyʼengetsi busana na Yona 

4Nĩkwa Omwami Mukulu mwatuma erihunga ĩnene omo ngetsi, neryo mohabya 

erigunga ĩnene omo ngetsi, kyaleka obwato ibwasonda eritulangika.  

5Neryo abakasokaya obwato mobubaha, obuli mundu mwalakira nyamuhanga wuwe; 

neryo mobagusa omo ngetsi ebindu ebyabya omo bwato, ibwatoka erianguha. Nĩkwa 

Yona iniabiriandagalira omwisi wʼobwato; neryo mwagotsera mwayato.  

6Neryo omukulu wʼobwato mwamũhĩkako, mwamubwira ati, Wabere uti, iwe, 

wayĩreto uti kwehĩ? Hangana, Ulakire Nyamuhanga wawe, kwamũhwa Nyamuhanga 

anganatwibuka situhere.  

7Neryo mobabwirana obuli mundu nʼomũlĩkyabo bati, Mwase tugereke tutoke 

eriminya nga ni busana nandi obubi obũ bwamatũhĩkako. Neryo mobagereka, 

nʼomugereko mwawira uku Yona. 

8Neryo mobamubwira bati, Tũkakũbũlaya tuti utubwire nga ni busana nandi obubi 

obũ bwamatũhĩkako; omũbĩrĩ wawe ni wahi kwehĩ? Kandi ũkalũahi kwehĩ? 

Nʼewenyũ ni hayi kwehĩ? nʼekĩtũnga kyawe ni kyahi kwehĩ?  

9Naye mwabwirabo ati, Ingye indi Muebrania; ngubaha Omwami Mukulu 

Nyamuhanga wʼelubula, oyo wabumba engetsi nʼekitaka kyũmĩre. 

10Neryo abandu mobubaha kutsibu mobamubwira bati, Uliakola ekyo busana nakĩ 

kwehĩ? Kusangwa abandu abo ĩbanasĩ kwʼakatswa omo meso wʼOmwami Mukulu, 

kusangwa iniabiribwirabo.  

Bakagusa Yona omo ngetsi 

11Neryo mobamubwira bati, Tukuyire tuti engetsi ĩyatũlera busana netu kwehĩ? 

Kusangwa engetsi moyabera erigunga.  

12Naye mwabwirabo ati, Munyihambe munyiguse omo ngetsi; neryo engetsi 

iyatekana busana nenyũ. Kusangwa nyĩnasĩ erigunga lĩnene erĩ nĩ ngye ngaleka 

ĩryabahĩkako. 

13Nĩkwa abandu mobagoya obwato bo kutsibu erĩsũbyabo oko kitaka; nĩkwa 

mobataluka. Kusangwa engetsi moyabera erigunga.  

14Kyaleka ibalakira Omwami Mukulu bati, Tũkabũgangana ukʼuwe, Uwe Mwami 

Mukulu, Suleke tukahera busana nʼengebe yʼomundu oyũ, kandi sũtũhĩre kwʼomusasi 

ate ko musango; kusangwa Uwe Mwami Mukulu wabirikola ekĩkakũtsemesaya.  

15Neryo mobahamba Yona mobamugusa omo ngetsi; nʼengetsi moyũmbya 

okwʼigunga.  

16Neryo abandu abo mobubaha Omwami Mukulu yo kutsibu? mobahongera Omwami 

Mukulu obuhere, mobalahĩrya nʼerimulaga.  

17Neryo Omwami Mukulu mwategekanĩa esamakĩ nene erimera Yona; na Yona 

mwabya omo nda yʼesamakĩ nene eyo, ebiro bisatu omo kiro nʼomwʼitungi.  

Yona 2 

Erisaba lya Yona 

1Neryo Yona mwasaba Omwami Mukulu Nyamuhanga wuwe omo nda yʼesamakĩ 

nene eyo.  

2Mwabũga ati,  Monalakira Omwami Mukulu omo bũlĩge bwage,  Naye 

mwanyĩsũbĩrya,  Monalakira erĩwatĩkĩbwa omo nda yʼeKũlĩmũ,  Mowowa omulenge 

wage.  

3Kusangwa mowanyigusa omo mitobero,  Omo mutima wʼesyongetsi;  Nʼerigunga 

molyanyĩtĩmbako;  Ebisunda byawe byosĩ nʼerigunga lyawe mobyanyirengako.  

4Nage monabũga nyiti, Namaguswa hali oko meso wawe;  Nĩkwa nasyaswatungerera 

oko bwanga bwʼeHekalũ yĩbũyĩrĩre yawe.  

5Amagetsi amanyĩtĩmbako erĩhĩka oko mutima wage;  Emirindi moyanyĩtĩmbako;  

Olũlĩbo molwayĩrĩngĩra oko mutwe wage.  

6Monandagalira omo ndĩna yʼebitwa;  Ekihugo nʼesyongome syakyo 

mobyanyĩtĩmbako kera na kera.  Nĩkwa wabirisumba engebe yage erĩlũa omo buhya,  

Uwe Mwami Mukulu Nyamuhanga wage.  

7Omugulu omutima wage alembera omwisi wage,  Monibuka Omwami Mukulu.  

Nʼerisaba lyage molyakũhĩkako,  Omo Hekalũ yawe ĩbũyĩrĩre.  

8Abakayiketera ebite nʼomugaso, ebyʼamabehĩ Bakasĩganaya eritendiregula lyabo.  

9Nĩkwa nasyakuhongera omo mulenge wʼewasĩngya;  Nasyatũha ekyo nalahĩraya 

Omulamo ni wʼOmwami Mukulu.  

10Neryo Omwami Mukulu mwabwira esamakĩ nene eyo, nayo moyasalira Yona oko 

kitaka kyũmĩre.  

Yona 3 

Yona akayatũlago eNĩnawe 

1Neryo ekĩnywa kyʼOmwami Mukulu mokyahĩka uku Yona engendo yʼakabiri, kiti,  

2Hangana, uye eNĩnawe omũyĩ munene oyo, ũtũlĩrego engulu eyo ngakuhana.  

3Neryo Yona mwahangana, mwaya eNĩnawe ngʼekĩnywa kyʼOmwami Mukulu. 

Nĩkwa eNĩnawe abya mũyĩ munene kutsibu, owʼolugendo lwʼebiro bisatu.  

4Neryo Yona mwatsũka eriingira omo mũyĩ oyo olugendo lwʼekiro kiguma, 

mwabirikira ati, Hakĩsĩya biro makũmĩ ani, eNĩnawe ĩkwaherĩbwa.  

AbʼeNĩnawe bakabinduka 

5Nʼabandu bʼeNĩnawe mobĩkĩrĩrya Nyamuhanga. Mobahĩra eritsira akalyo, 

mobambala emisarandwe, erĩtsũka oko bakulu erĩhĩka oko bake-bake ba kubo.  

6Nʼesyongulu esyo mosyahĩka oko mwami wʼeNĩnawe, naye mwahangana oko 

kĩtũmbĩ kiwe kyʼobwami mwayambula ekanzu yiwe, mwambala emisarandwe, 

mwĩkala omwʼĩbũ.  

7Neryo omwami mwahamula ati, Omo Nĩnawe omwʼihamula lyʼOmwami nʼabakulu 

buwe, Sihabye mundu kutse nyama, esyonde kutse ekĩhyo, sĩkagerya ekindu; sisirye 

akalyo kutse erĩpũlya amagetsi.  

8Nĩkwa baswikawe emisarandwe, abandu nʼesyonyama, kandi abandu balakire 

Nyamuhanga yo kutsibu; ega, babinduke obuli mundu erĩlũa omo nzira yiwe nyibi, 

nʼerĩlũa omo butsibu obuli omo byala byabo.  

9Nindi wasĩ Nyamuhanga ngʼanganabinduka nʼeriyisubako, nʼerireka erihitana liwe 

lĩkalĩre, itutahera kwehĩ?  

10Neryo Nyamuhanga mwalangira emĩbĩrĩ yabo, ngoko bamabinduka erĩlũa omo 

syonzira nyibi syabo; na Nyamuhanga mwayisubako oko kibi ekyo abũga ati 

akandikolabo; mwatakolakyo.  

Yona 4 

Yona akahitana busana nʼeriganyira lya Nyamuhanga 

1Nĩkwa mokĩtatsemesya Yona nʼahake, neryo mwagalirwa.  

2Neryo mwasaba Omwami Mukulu, ati, Ngakusaba uwe Mwami Mukulu, ekĩ si kyo 

nabũga, omugulu nabya inyikine omo kihugo kyʼewetu? Neryo, busana nʼeritindakola 

ekĩ monatibita eTarsisi, kusangwa nabya nyasĩ kʼuli Nyamuhanga. Owʼeriganyira, ko 

goswĩre nʼolukogo, isulihitana lũba, iguli wʼerisasira lingi, igukayisubako busana 

nʼobũhasya.  

3Busana nʼekyo lino, Uwe Mwami Mukulu ngakũbũganganako, ũndũsaye kwʼengebe 

yage; kusangwa lyowene ũkwʼĩngye erihola kwilaba eribyaho.  

4Neryo Omwami Mukulu mwabũga ati, Wamakola ndeke ukahitana kwehĩ?  

5Neryo Yona mwahuluka erĩlũa omo mũyĩ, mwĩkala oko luhande lwʼomũyĩ eyo ryuba 

likasira, neryo mwayĩhĩmbĩra akatalikirire kʼeyo, mwĩkala omwisi wako omo 

kyũtsũtsũ, eririnda ekikandibya oko mũyĩ nga nĩkĩ.  

6Neryo Omwami Mukulu Nyamuhanga, mwategekanĩa olungu, mwalasyalo busana 

na Yona, ati lubye kyũtsũtsũ oko mutwe wuwe, erĩmũlamya omo mibere yiwe mibi. 

Neryo Yona mwatsemera olungu olo lo kutsibu-tsibu.  

7Nĩkwa Nyamuhanga mwakokotya omunyole omugulu wʼengyakya ukwʼaho, neryo 

omunyole mwakenza olungu olo, nalo moluma. 

8Neryo, omugulu eryuba lyasingirira, Nyamuhanga mwakokotya erihunga erĩhũhene 

lĩkalũa ebwanga bwʼendata; nʼeryuba molyakola oko mutwe wa Yona, neryo Yona 

mwalembera, kyaleka iniayisabira erihola, ati, Lyowene ũkwʼĩngye erihola kwilaba 

eribyaho.  

9Kandi Nyamuhanga mwabũga na Yona ati, Ukakola ndeke erihitana oko lungu 

kwehĩ? Naye mwabũga ati, Namakola ndeke erihitana, erĩhĩka okwʼihola.  

10Neryo Omwami Mukulu mwabũga ati, Wamaganyira olungu, olo utalimira, kutse 

ũtalasaya; olwalasa omo kiro kiguma, nʼerihera omo kiro kiguma.  

11Nage sinangaganyira eNĩnawe, omũyĩ munene oyo, omuli abandu bangi kwilaba 

elfu erĩgana nʼamakũmĩ abiri (120,000), abatasĩ erisombola ebyala byʼamali oko 

byala byabo byʼamalembe; nʼesyonde nyingi nibya kwehĩ?  

Mĩka 

Mĩka 1 

Omwami Mukulu akandagala eritswera Ĩsraelĩ 

1Ekĩnywa kyʼOmwami Mukulu ekyahĩka uku Mĩka Omũmorasĩtĩ omo biro bya 

Yotama, Ahazĩ, na Hezekĩa, abami bʼeYũda, ekyo alangira omo nzolĩ busana 

nʼeSamarĩa nʼeYerũsalema.  

2Ĩnywe bihanda, ĩnywe bosĩ, mowe! Uwe kihugo nʼebyosĩ birimo uhulikirire, kandi 

Omukama, Omwami Mukulu abye mũlangĩrĩ busana nenyũ, Omukama omo Hekalũ 

yiwe ĩbũyĩrĩre. 

3Kusangwa, lebaya, Omwami Mukulu akalũa aho wuwe, akandiandagala, 

nʼeriryatanga oko hʼendata hʼekihugo.  

4Nʼebitwa byasyasendekererĩbwa eyĩkwa ukwʼiye, nʼemisya yasyatulika, ngʼekisese 

ahali omuliro, ngʼamagetsi awakũtawa erisendera omo ngwangwa.  

5Busana nʼerĩhalya lya Yakobo ko liri ritya, na busana nʼebibi byʼekihanda kya 

Ĩsraelĩ. Erĩhalya lya Yakobo ni ryahi kwehĩ? Si ye Samarĩa kwehĩ? Nʼahendata 

hʼeYũda ni hayi kwehĩ? Si ye Yerũsalema kwehĩ?  

6Busana nʼekyo nasyayira eSamarĩa ngʼekilundo kyʼekĩma omo bwerere kandi 

ngʼahʼerihera amalima wʼebĩnyũ. Nasyũtũlĩra amabwe wako omo musya, 

nasyakunula ebibanza byako.  

7Nʼesyosanamu siwe syosĩ esĩbatsĩre syasyatulangwa mo bihande bihande, 

nʼebihembo byage byasyahĩsĩbwa omo muliro, kandi nasyatsandya esyosanamu syago 

syosĩ; kusangwa abirikuma-kumasyo oko luhembo lʼomũmalaya, nasyo Syasyasuba 

oko luhembo lʼomũmalaya.  

8Busana nʼekĩ nasyalira nʼerĩsũsũmana; nasyagenda butsira kiryato nʼendũmbũ; 

nasyalira ngʼesyoboha, nʼerĩsũsũmana ngʼesyombũnĩ. 

9Kusangwa ebironda byago sibyangatoka erĩlamĩbwa; kusangwa byabĩrĩhĩka eYũda; 

bĩkahĩka oko lũkyo lwʼabandu bage, erĩhĩka eYerũsalema.  

10Sĩmũtũlego eGatĩ, simulire nʼahake. EBetĩ-leafũra ũyĩkũmbagalaye omo lũtũtũ.  

11Uwe ndũlanĩ yʼeSafĩrĩ, Ulabe omo ndũmbũ nʼomwʼĩsonĩ. Endũlanĩ yʼeZanana 

sialibala. Ekiriro kyʼeBetĩ-ezelĩ, asyakũlũsyako omwanya wʼerihanganamo.  

12Kusangwa endũlanĩ yʼeMarotĩ ikalinda ebibuya omwʼisweka kusangwa ekibi 

kĩkalũa oko Mwami Mukulu kĩkahĩka oko lũkyo lwʼeYerũsalema.  

13Uwe ndũlanĩ yʼeLakĩsĩ, Ubohe egalĩ oko sabayĩrĩ ĩbĩrĩ; iye abya nzũko yʼebibi 

busana nʼomwali wʼeSĩonĩ; kusangwa amalolo wʼerihona lya Ĩsraelĩ abanika omwisi 

syawe.  

14Busana nʼekyo wasyaha busana na Moresetĩ-gatĩ oluhembo lwʼerilagana; ebĩtũnga 

bya Akĩzĩbũ byasyabya kindu kyʼeriteba busana nʼabami ba Ĩsraelĩ.  

15Uwe ndũlanĩ yʼeMaresa, nyinemwendisyakuletera oyo wasyakũsĩgalya; 

olukengerwa lwa Ĩsraelĩ lwasyingira eAdũlamũ.  

16Ũyĩhĩre kwʼoluhala, ugembe esyonzwiri syawe busana nʼabana abakakũtsemesaya; 

Ũkanyaye oluhala lwawe ngʼerĩsamba; kusangwa basyaya omo bunyegwa erĩlũa 

ukʼuwe.  

Mĩka 2 

Obũlĩge oko bakanũbaya 

1Obũlĩge oko bakayĩtegekaya ebibi nʼerĩganĩrya ebibi omo syongyingo syabo! 

Omugulu bwamabikya, bakakolakyo, kusangwa kiri omo bũtokĩ bwʼebyala byabo.  

2Bakarumawa oko malima, ĩbakahũngago; nʼamanyũmba, ibakatwalago; kandi 

bakanũbaya omundu nʼenyũmba yiwe, omundu nʼomwandu wuwe.  

3Busana nʼekyo, Omwami Mukulu ati, Lebaya, ngategeka ekibi busana nʼekĩtũnga 

ekĩ, busana nakyo simwendisyatoka eribala, kutse simwendisyalendera nʼeriyiheka; 

kusangwa asyabya mugulu mubi.  

4Oko kiro ekyo basyatwa omũsyo busana nenyũ, nʼeririra ekiriro kyʼobũlĩge, 

nʼerĩbũga bati, Twabĩrĩherĩbwa kutsibu; akahĩnganaya erĩgabo lyʼabandu bage; 

akanyĩlũsaya lyoko ati!  Akagabira amalima wetu oko bakatswa.  

5Busana nʼekyo siwendisyabya nʼomundu oyukakulengako omo kikoba omo kawira 

omo ndeko yʼOmwami Mukulu.  

6Sĩmũbũge, neryo bakatũlago. Nĩkwa bamatendĩsyatũlago oko myatsi eyĩ; ebĩtsũmĩ 

ĩsĩbyendĩsyasĩngwa.  

7Uwe kĩtũnga kya Yakobo, kyasyabũgwa kiti, Omũlĩmũ wʼOmwami Mukulu 

abiriluha kwehĩ? Eyĩ nĩ mĩbĩrĩ yiwe kwehĩ? Ebĩnywa byage sibyeyira obubuya oko 

yukalendera omo litunganene kwehĩ?  

8Nĩkwa oko migulu eno abandu bage babirihangana ngʼesyonzĩgũ; mukambula 

ekanzu eyiri oko mũlĩkyetu Omũĩsraelĩ, olukimba lwʼabandu abakalaba batasĩ, kandi 

olukimba lwʼabandu abakalũa oko malwa.  

9Abakalĩ bʼabandu bage, mukahigirabo eyĩhya erĩlũa obuli mundu oko nyũmba yiwe 

ĩyowene. Mũkalũsaya olukengerwa lwage oko bana babo balere busana na kera na 

kera.  

10Muhangane, mugende; kusangwa hano si hʼeriluhukira busana nʼesyonye 

esĩkaheraya, nʼerihera lĩkalĩre.  

11Omundu amakwama erĩhũnga nʼeribiha, amabiha ati, Nasyababwira busana 

nʼebĩnyũ nʼobũhĩre kutsibu; iye iniabya mbũyĩ oko bandu aba.  

12Uwe Yakobo, kwenene nasyabahĩndanĩa ĩnywe bosĩ, kwenene nasyahĩndanĩa 

abasĩgalira ba Ĩsraelĩ; nasyahĩrabo haguma ngʼesyombũlĩ omo nyũmba, ngʼekihangulo 

omo lũlĩsĩryo lwasyo; basyahĩra olukanda lunene busana nʼabandu.  

13Oyukatulirabo enzira abirihetuka embere syabo; babĩrĩlũamo nʼerilaba omo lũkyo, 

ibabirihulukira eyĩhya. Nʼomwami wabo abirilaba embere syabo, nʼOmwami Mukulu 

akaberabo embere.  

 

Mĩka 3 

Eritswera abakulu ba Yakobo 

1Neryo monabũga nyiti, Ĩnywe bakulu ba Yakobo, nʼabatabalĩ bʼekĩtũnga kya Ĩsraelĩ, 

muhulikirire. Ĩnywe simwangaminya erĩbanza litunganene kwehĩ?  

2ĩnywe mukagalirawa oko bibuya, imukanza ebibi; mũkapũra kubo esyongoba syabo, 

mũkabũna amakũha wabo.  

3Imukalya nibya emĩnyokũ yʼabandu bage, nʼeribongola esyongoba syʼabandu bage, 

nʼeritulanga amakũha wabo; nʼerĩtsũtsangago mo bihindi bihindi, ngʼomo nyungu, 

ngʼesĩswĩ omo nyungu.  

4Neryo basyalakira Omwami Mukulu, nĩkwa siendisyasũbĩryabo; ega, oko mugulu 

oyo asyabĩsabo obũsũ buwe, kusangwa babirikola emĩbĩrĩ mibi.  

5Omwami Mukulu akabũga busana nʼabamĩnyererĩ abakatalaya abandu bage! 

Omugulu bawite ekindu kyʼerirya, bakabirikira bati, Obuholo; nʼoyũtehĩra akalyo 

omo buno bwabo, abakamũtegekanĩraya amalwa. 

6Busana nʼekyo kyasyabya ekiro busana nenyũ, imutalangira ekindu, bwasyĩra 

ũkwʼĩnywe, imutaminyerera. Eryuba lyasyalenga busana nʼabamĩnyererĩ, nʼeritungi 

lyasyĩra kubo.  

7Abahanĩ basyahemulwa, nʼabalagũlĩ basyakwa esĩsonĩ; ega, abosĩ basyaswika obuno 

bwabo; kusangwa Nyamuhanga sĩalĩsũbĩrayabo.  

8Nĩkwa ĩngye nyoswĩre nʼamaka, nyoswĩre nʼOmũlĩmũ wʼOmwami Mukulu, 

nʼerĩbanza, nʼobulume-lume erĩtũlĩra Yakobo amalolo wuwe na Ĩsraelĩ ebibi biwe.  

9Neryo, mowe ekĩ, ĩnywe bakulu bʼekĩtũnga kya Yakobo, nʼĩnywe batabalĩ bʼekĩtũnga 

kya Ĩsraelĩ abakakwa erĩbanza lyʼekwenene lyʼesyonye, nʼerĩhengemya ebitunganene 

byosĩ.  

10Bakahĩmba eSĩonĩ omo musasi, nʼeYerũsalema omo mwaga ahate erĩbanza 

litunganene.  

11Abasondolĩ bako bakatswera busana nʼerihembwa, nʼabahererĩ bako 

bakakangĩrĩraya busana nʼobũhĩngĩ, nʼabamĩnyererĩ bako bakalagula busana 

nʼesyofranka. Nĩkwa bakayegemeraya oko Mwami Mukulu, bakabũga bati, Omwami 

Mukulu siali omo katĩkatĩ ketu kwehĩ? Erĩkwa siryendĩsyatũhĩkako.  

12Neryo busana nenyũ, eSĩonĩ yasyakwangurwa ngʼeririma, nʼeYerũsalema yasyabya 

ngʼekĩhĩnga, nʼekitwa kyʼenyũmba yʼeHekalũ kyasyabya ngʼahʼendata hʼomũsĩtũ.  

Mĩka 4 

Obuholo omugulu Nyamuhanga asyatabala ĩyowene 

1Nĩkwa oko biro byʼenyũma ebyasyabya, ekitwa kyʼenyũmba yʼOmwami Mukulu 

kyasyahanganĩbwa ngʼekikulu kyʼebitwa, kyasyasumbwa endata oko hitwa; 

nʼebihanda byasyaya kukyo.  

2Nʼebihanda bingi byasyasa nʼerĩbũga biti, Mwase tuhetukire oko kitwa kyʼOmwami 

Mukulu nʼoko nyũmba ya Nyamuhanga wa Yakobo, naye asyatũkangĩrĩrya esyonzira 

siwe, netu twasyalendera omo syombalu siwe. Kusangwa ebihano byasyasira eSĩonĩ, 

nʼekĩnywa kyʼOmwami Mukulu kyasyahuluka eYerũsalema.  

3Naye asyatswera omo katĩkatĩ kʼebihanda bingi, nʼerĩtwa esyombanza busana 

nʼebihanda byʼamaka ebiri ehali. Nabo basyahesa emĩyalĩ yabo mwʼesĩsũka, 

nʼamatũmo wabo mo bisara; ekihanda sikyendisyasumba omũyalĩ erilwa nʼekindi 

kihanda, kutse sibendisyaswiga amalwa.  

4Nĩkwa obuli mundu asyĩkala oko ndĩna yʼomũlĩkĩ wuwe wʼebĩnyũ nʼomo ndĩna 

yʼomũtĩnĩ wuwe; kandi sihali oyo wasyũbahyabo; kusangwa obuno bʼOmwami 

Mukulu Wʼemilondo bwabĩrĩbũgakyo.  

5Kusangwa ebihanda byosĩ byasyalendera obuli mundu oko lĩna lya nyamuhanga 

wuwe; netu twasyalendera kera na kera omo lĩna lyʼOmwami Mukulu Nyamuhanga 

wetu.  

6Omwami Mukulu ati, Oko kiro ekyo, nasyahĩndanĩa abakatsokondaya, kandi 

nasyahĩndanĩa oyo wahigawa, nʼoyo nagalaya.  

7Nasyayira oyũkatsokondaya eribya basĩgalira, nʼoyo wahigawa eribya ekihanda 

kyʼamaka; nʼOmwami Mukulu asyatabalirabo oko kitwa kyʼeSĩonĩ erĩtsũka lino 

erĩhĩka kera na kera.  

8Nĩkwa uwe musunguliko wʼekihangulo, uwe katwa ka mwali wʼeSĩonĩ 

kyasyakũhĩkako, ega, eritabala lyʼerĩmbere lyasyasa, bo bwami bwʼomwali 

wʼeYerũsalema.  

9Na lino ukalaka busana nakĩ kwehĩ? Ewawe siri mwami kwehĩ? Kutse omũhanĩ 

wawe abirihera ati? Eriluma lyabirikuhamba ngʼomũkalĩ oyukakunda kwehĩ?  

10Uwe mwali wʼeSĩonĩ wagalawe, ukunde busana nʼeributa, ngʼomũkalĩ 

kwʼakakunda; kusangwa lino ũkandĩlũa omo mũyĩ, Wasyĩkala omo kisuki, wasyahĩka 

eBabelĩ. Eyo wasyalamĩbwa; eyo Omwami Mukulu asyakũtongolya omo byala 

byʼesyonzĩgũ syawe.  

11Na lino ebihanda bingi byabĩrĩhĩndana busana nʼerilwa nawe, bakabũga bati, 

Atsandĩbawe, nʼameso wetu asamalire eSĩonĩ.  

12Nĩkwa sĩbasĩ amalengekanĩa wʼOmwami Mukulu, kandi sibaliminya erĩyĩsũnza 

liwe; kusangwa abĩrĩhĩndanĩabo ngʼemiganda oko kĩhũmbĩro.  

13Uwe mwali wʼeSĩonĩ, uhangane ũhũmbe; kusangwa nasyayira erĩhembe lyawe mo 

kyuma, kandi nasyayira ebigere byawe mo miringa; kandi iwatoka erĩtsũtsanga 

ebihanda bingi mo bitswebitswe; iwatoka eriha Omwami Mukulu endũndĩ yabo nyibi, 

nʼobũsokĩ bwabo oko Mukama wʼekihugo kyosĩ.  

 

Mĩka 5 

Eriminyerera busana nʼerĩhĩka lya Yesu 

1Uwe mwali wʼemilondo, lino uyitondeke omo milondo; babiritugotera omo malwa; 

omo mũtso basyaswĩrya omũtswerĩ wa Ĩsraelĩ oko matema. 

2Nĩkwa uwe Betelehemũ-Efurata, oyuli muke eribya omo katĩkatĩ kʼamaelfu 

wʼeYũda, umʼuwe mwasyahuluka omuguma busana nage oyo wasyabya mũtabalĩ 

omo Ĩsraelĩ, erihuluka liwe litula kera oko migulu ya kera na kera. 

3Busana nʼekyo asyalekabo erĩhĩka oko mugulu oyo, oyukakunda amabibuta omwana, 

neryo abasĩgalira bʼoko bagala babo basyasuba oko bana ba Ĩsraelĩ.  

4Naye asyahangana, asyalĩsya ekihangulo kiwe omo maka wʼOmwami Mukulu, omo 

lukengerwa lwʼerĩna lyʼOmwami Mukulu Nyamuhanga wuwe. Nabo basyĩkalaho; 

kusangwa oko mugulu oyo asyabya mukulu erĩhĩka oko syondũlĩ syʼekihugo.  

5Omwami Mukulu asyabya buholo bwetu. Omugulu Omũsũrĩa asyabya akasa omo 

kihugo kyetu, nʼomugulu asyalyatangirira ebikali byetu, neryo twasyamũhanganĩrya 

abalĩsya balinda nʼabandu bakulu munani.  

6Nabo basyaherya ekihugo kyʼeAsũrĩa omo mũyalĩ, nʼekihugo kya Nĩmũrodĩ omo 

bwingiriro bwakyo. Omwami Mukulu asyatũlamya oko Mũasũrĩa, omugulu akalwa 

nʼekihugo kyetu, nʼomugulu akalyatanga emitano yetu.  

7Neryo abasĩgalira uku Yakobo basyabya omo katĩkatĩ kʼabandu ngʼekimi ekĩkalũa 

oko Mwami Mukulu ngʼembũla oko biti ebiterinda omundu, kutse eriamala oko 

bagala bʼabandu.  

8Nʼabasĩgalira uku Yakobo basyabya omo katĩkatĩ kʼebihanda, nʼomo katĩkatĩ 

kʼabandu bangi, ngʼendale omo katĩkatĩ kʼesyonyama syʼomolĩ, ngʼekyana kyʼendale 

omo katĩkatĩ kʼebihangulo byʼesyombũlĩ; nayo yamalabamo, ikalyatangirira ahisi, 

nʼeritulanga-tulanga mo bihande bihande, isihali oyo wangabala.  

9Ebyala byawe byasyasumbwa erilwa nʼesyonzĩgũ syawe, nʼesyonzĩgũ syawe syosĩ 

syasyalĩgwa.  

10Neryo Omwami Mukulu ati, Oko kiro ekyo, nasyabuga esyosabayĩrĩ syawe omo 

katĩkatĩ kawe, kandi nasyaherya esyogalĩ syawe.  

11Nasyaherya emĩyĩ yʼekihugo kyawe, nasyaterya ahakongotere hawe hosĩ.  

12Nasyaherya obũkũmũ erĩlũa omo byala byawe; nawe siwendisyaswabya 

nʼabalagũlĩ. 

13Kandi nasyaherya esyosanamu syawe esĩbatsĩre nʼesyondũyĩ syawe omo katĩkatĩ 

kawe; kandi sĩwendĩsyaswaramya emĩbĩrĩ yʼebyala byawe.  

14Kandi nasyakula esyosanamu sya Asera omo katĩkatĩ kawe; kandi nasyaherya emĩyĩ 

yawe.  

15Kandi nasyaberererya erĩkĩsya omwʼihitana nʼomwʼigalirwa oko bihanda ebyo 

ebĩtyowa.  

Mĩka 6 

Mowe ebyo Mwami Mukulu akabũga 

1Mowe lino ebyo Mwami Mukulu akabũga ati, Uhangane, uyilondere embere 

syʼebitwa, nʼehitwa hyowe omulenge wawe.  

2Ĩnywe bitwa, mowe, erihandikirira lyʼOmwami Mukulu, nenyũ ebibanza byʼekihugo 

ebitehwaho; kusangwa Omwami Mukulu akahandikirira abandu buwe, kandi 

asyakuba obuhaka na Ĩsraelĩ.  

3Ĩnywe bandu bage, nabiribakolakĩ kwehĩ? Kandi namabalũhya nyiti kwehĩ? 

Mũnyĩsũbĩraye.  

4Kwenene nabalũsaya omo kihugo kyʼeMĩsĩrĩ, monabatongolya erĩlũa omo nyũmba 

yʼomũlĩkĩ; monatuma Musa, na Harũnĩ, na Mĩrĩama embere syenyũ.  

5Ĩnywe bandu bage, lino mwibuke ebyo Balaka, omwami wʼeMoabũ, ahana, nʼebyo 

Balama mugala wa Beorĩ amũsũbĩraya; Wibuke erĩtsũka eSĩtĩmũ erĩhĩka eGĩlĩgalĩ, 

muminye emĩbĩrĩ itunganene yʼOmwami Mukulu.  

6Nasyahĩka embere syʼOmwami Mukulu yo nakĩ, nʼerĩyũnamya embere wa 

Nyamuhanga wʼendata yo na kihi kwehĩ? Nasyahĩka embere siwe nʼamahere 

wʼerĩokererya, nʼebyana byʼende byʼomwaka muguma kwehĩ? 

7Omwami Mukulu akatsemera esyombangale elfu nguma, kutse nʼamaelfu ĩkũmĩ 

wʼesyonyũsĩ syʼamagũta kwehĩ? Nasyaha akambere kage busana nʼerĩlolo lyage, 

nʼomwana wʼomubiri wage busana nʼekibi kyʼekĩrĩmũ kyage kwehĩ?  

8Uwe mundu, abĩrĩkũkangya kihi kyo kibuya; Omwami Mukulu akakusonda ko kihi 

kwehĩ, lye nʼerikola erĩbanza litunganene, nʼerianza obwenge, nʼerirendera na 

Nyamuhanga wawe nʼerĩyĩkehya.  

Erigesa lyʼebibi 

9Omulenge wʼOmwami Mukulu akabirikira omũyĩ, kandi ni menge eriubaha erĩna 

lyawe. Wowe, uwe kihanda! Nindi abĩrĩhĩra omugulu wakyo kwehĩ?  

10Omo nyũmba yʼababi mukine ebindu byʼebibi kwehĩ? Nʼakalengĩ katahĩkene 

kʼesyonye kakinemo kwehĩ?  

11Nangamũlũngũkalya omo lulengero lubi, nʼengunza yʼesyokĩlo syʼerirenga 

esikateba kwehĩ? 

12Kusangwa abandu bʼebindu bʼomũyĩ boswĩre nʼomwaga, nʼesyondũlanĩ syako 

sĩkabũga amabehĩ, nʼolulimi lwabo lukateba omo buno bwabo. 

13Neryo nibya nasyakũswĩrya nʼerĩkũlwalya; nʼerĩkũlolya oko bũlĩge busana nʼebibi 

byawe.  

14Wasyalya, nĩkwa sĩwendĩsyũgũta; nʼobubi bwawe bwasyabya omo katĩkatĩ kawe; 

wasyalenga erĩhũmya nĩkwa siwendisyabika; nʼebyo ukabika nasyahabyo oko mũyalĩ.  

15Wasyabiba, nĩkwa siwendisyagesa; wasyalyatira emĩzeĩtũnĩ erikamayo, nĩkwa 

sĩwendĩsyayĩhakabya amagũta ayo, kandi wasyakama ebĩnyũ, nĩkwa sĩwendĩsyapũlya 

ebĩnyũ.  

16Kusangwa ebilayiro bya Omũrĩ byabĩrĩteyĩbwa, nʼemĩbĩrĩ yosĩ yʼekĩtũnga kya 

Ahabũ ikakwamawa, nenyũ mukalendera omo mahano wabo. Neryo nasyakũhĩra 

erĩherĩbwa, nʼesyondũlanĩ syawe nasyahĩrasyo erisekwa; nenyũ mwasyaheka ebĩtsũmĩ 

byʼabandu bage.  

 

Mĩka 7 

Abakakenga Nyamuhanga ni bake 

1Obũlĩge ũkwʼĩngye! Kusangwa nyiri ngʼabandu abakoha ebĩgũma byʼomugulu 

wʼekirimo, nʼabakoha ebĩnyũ; sihali kĩkũto kyʼebĩnyũ kyʼerirya, kutse ekĩgũma 

ekĩkatsũka eriera kyʼomũtĩnĩ ekyo nyanzĩre.  

2Oyukakenga Nyamuhanga abirihwerekerera omo kihugo, kandi sihali oyutunganene 

omo katĩkatĩ kʼabandu. Abosĩ bakalĩmbaya omusasi; obuli mundu akasonda-sondaya 

mugala wabo yʼomo butimba.  

3Busana nʼebibi, ebyala bibiri byosĩ bikakolabyo nabi. Omunya-mwami akabũlaya, 

nʼomũtswerĩ nibya busana nʼekyũtũlĩro; nʼomundu mukulu akabũga erisonda 

lyʼekĩrĩmũ kiwe; ko bakalukakyo batya haguma.  

4Omundu mubuya wabo ali ngʼamahwa; omutunganene kwilaba, ali ngʼekikunda 

kyʼemisakisaki. Ekiro Wasyahĩra omũteya eritswera lyawe lyasyahĩka; erĩhũka-hũka 

lyʼomutima lyasyahĩka kubo.  

5Suyiketere omũlĩkyenyũ, suyiketere omwĩra wawe. Ũtegaye emĩnywa yawe oko 

mũkalĩ oyukagotsera oko kĩkũba kyawe.  

6Kusangwa omugala akahemula tata wuwe, na mwali akahangana erilwa na nyĩnya 

wuwe, na mwalyana akalwa na nyĩnyĩbyala; esyonzĩgũ syʼomundu ba bandu 

bʼekĩtũnga kiwe.  

7Nĩkwa ĩngye, nasyalinda Omwami Mukulu nʼomũhwa, nasyalindirira Nyamuhanga 

wʼerilama lyage. Nyamuhanga wage asyanyowa.  

8Uwe enzĩgũ yage, Sunyitsemere; nomo nangawa, nasyahangana; omugulu ngĩkala 

omo mwĩrĩmya, Omwami Mukulu asyabya kyakakala busana nage.  

9Nasyaheka erihitana lyʼOmwami Mukulu, kusangwa nabĩrĩmũhalyako, erĩhĩka aho 

asyahanganira omwatsi wage, nʼerĩhĩka aho asyaberererya erĩbanza busana nage. 

Asyanyĩhũlũkĩrya eyĩhya omo kyakakala, nage nasyasamalira eritunganene riwe.  

10Neryo enzĩgũ yage yasyasamalirakyo, nʼesĩsonĩ syasyaswika oyo wambwira ati, 

Omwami Mukulu, Nyamuhanga wawe, ali hahi kwehĩ? Ameso wage asyasamalira; 

nayo yasyalyatangirirwa ngʼolondo lwʼenzira.  

11Kyasyabya kiro kyʼerĩhĩmba esyombĩmbo syawe. Oko kiro ekyo omutano wawe 

asyasegerĩbwa eribya muli.  

12Oko kiro ekyo basyakũhĩkako bakalũa eAsũrĩa, nʼemĩyĩ yʼeMĩsĩrĩ, erĩlũa eMĩsĩrĩ 

nʼerĩhĩka oko Lũsĩ lwʼeEfurata, nʼerĩlũa oko ngetsi, nʼerĩhĩka oko yindi, nʼerĩlũa oko 

kitwa nʼokokindi.  

13Nʼekihugokyasyabyakĩma, busana nʼabĩkalanĩ ba mukyo, busana nʼemikolere 

yʼemĩbĩrĩ yabo.  

14Ũlĩsaye abandu bawe omo mũtso wawe wʼobwami, ekihangulo kyʼomwandu wawe, 

abĩkere aho wabo omo mũsĩtũ, omo katĩkatĩ kʼeririma lĩbogĩre, balye eBasanĩ 

nʼeGĩleadĩ, ngʼomo biro bya kera.  

15Ngʼebiro ebyo mwalũa omo kihugo kyʼeMĩsĩrĩ, nasyabakangya ebitiko-tiko.  

16Ebihanda byasyalangira nʼerihemuka busana nʼamaka wabo gosĩ; basyahĩra ebyala 

byabo oko muno wabo; amatwĩ wabo asyabya bitsiha.  

17Basyalyatsirira olũtũtũ ngʼenzoka, ngʼesyonzoka syʼekitaka. Basyahuluka 

nʼerititimana bakalũa omo hakongotere habo; basyasa oko Mwami Mukulu 

Nyamuhanga wetu nʼobuba, basyubaha embere syawe.  

18Nindi yo Nyamuhanga nga we, oyukabuyira ebibi, nʼerikiruka okwʼihona 

lyʼamasĩgalira wʼabandu buwe kwehĩ? Sialibika erihitana liwe kera na kera, kusangwa 

akatsemera obubuya bʼolwanzo.  

19Akandisyaswatuganyira; asyalyatangirira ebibi byetu omwisi wʼebisando; ega, 

wasyagusa ebibi byabo byosĩ omo mitobero yʼengetsi.  

20Wasyaha ekwenene uku Yakobo, nʼobubuya bʼolwanzo uku Abrahamũ, ebyo 

walahĩrĩraya ukwʼabo tata wetu erĩtsũka oko biro bya kera.  

Nahũmũ 

Nahũmũ 1 

Obubuya nʼobukali bʼOmwami Mukulu 

1Enzumwa yʼeNĩnawe. Ekitabu kyʼesyonzolĩ sya Nahũmũ Omũelkosĩ.  

2Omwami Mukulu ni Nyamuhanga wʼobũha nʼowʼerĩkĩsya; Omwami Mukulu 

akakĩsaya, kandi ni wʼerihitana. Omwami Mukulu akakĩsaya esyonzĩgũ siwe, kandi 

akabikira esyonzĩgũ siwe eryagalirwa.  

3Omwami Mukulu syalihitana lũba; ni wʼobũtokĩ bunene; Omwami Mukulu 

sĩendĩsyalekeranĩa eritindasuyira abʼomusango. Omwami Mukulu awite enzira yiwe 

omo kanyabungu nʼomo mutunzi, nʼebĩtũ nĩ lũtũtũ lwʼebisando biwe.  

4Akakunga engetsi, ĩnĩũmyayo, akũmaya esyonyũsĩ syosĩ. EBasanĩ yatsekemene, 

nʼeKaramelĩ: obũsoyo bwʼeLebanonĩ bukatsekemana.  

5Ebitwa bikatitimana embere siwe, nʼehitwa hĩkanũna; nʼekitaka kikayisumba busana 

nʼameso wuwe, ega, ekihugo kyosĩ, nʼesyondũlanĩ syosĩ sya mukyo. 

6Nindi wangatoka erihangana embere wʼerihitana liwe kwehĩ? Kandi nindi wangatoka 

erĩĩkala omo bukali bwʼerihitana liwe kwehĩ? Erihitana liwe lĩkũtũkala ngʼomuliro, 

nʼamabwe akatulawa naye.  

7Omwami Mukulu ni mubuya, ni hakongotere omo kiro kyʼomwaga; kandi anasĩ 

abakamusagirako.  

8Nĩkwa omwʼigunga lyʼeribwaga asyabuga abakalwa naye, kandi asyahigira 

esyonzĩgũ siwe omo mwĩrĩmya.  

9Ebyosĩ mũkayĩsũnza erilwa nʼOmwami Mukulu, asyasĩngabyo ndeke. Obũlĩge 

sibwendisyahangana engendo yʼakabiri.  

10Kusangwa ngʼemisakisaki ĩyĩgobenĩe haguma, kandi ngʼabandu babĩrĩkũnda 

omwʼĩlũmba lyabo, basyaherĩbwa kutsibu ngʼesyombuba syũmĩre.  

11Hali muguma oyukahuluka akalũa ewenyũ, oyo wabiritegekera ebibi oko Mwami 

Mukulu, Oyukahana erĩtobo.  

12Omwami Mukulu ati, Nomo bangabya nʼamaka gosĩ, nomo bangabya bangi, neryo 

bine bitya basyatwĩrwa ahisi, kandi basyalenga. Nomo nabĩrĩkwagalya, 

sĩndĩendĩsyaswakwagalya kandi.  

13Na lino ngandĩbũna engomo yiwe ĩkũlũeko, kandi nasyakũlũsya kwʼemĩrĩkĩ yawe.  

14NʼOmwami Mukulu abirihamula busana nawe, erĩna lyawe siryendisyaswakota. 

Nasyatwa esanamu eyĩbatsĩre nʼesanamu yʼerĩnũnĩa ĩlũe omo nyũmba 

yʼesyonyamuhanga syawe; nasyakokotya eyisinda yawe, kusangwa uli nye.  

15Lebaya, oko bitwa ebisando byʼoyukaleta engulu yowene, oyũkakũmayĩraya 

Obuholo! Uwe Yũda, ulye ũtegaye ebiro bikulu byawe; Ũberereraye amalahĩryo 

wawe. Kusangwa omundu mubi oyo siendisyaswalaba ukʼuwe; abĩrĩtũbwa kutsibu.  

 

Nahũmũ 2 

Erĩkwa lyʼeNĩnawe 

1Omũbũnangũlya abirikuhetukirako. Ũtegaye ahakongotere, ũtegaye enzira; ũkalaye 

esyombindi syawe, ukongotere Obũtokĩ bwawe bo ndeke. 

2Kusangwa Omwami Mukulu akasũbaya obubuya bwa Yakobo, ngʼobubuya bwa 

Ĩsraelĩ, kusangwa abahũngĩ babĩrĩheryabo, nʼerĩherya emitahi yʼemĩrĩkĩ yabo 

yʼebĩnyũ.  

3Esyongabo syʼesyombangĩ syabiriyirwa mo ngula, nʼabandu bʼamaka bambite 

omunyama; nʼesyogalĩ sĩkakangabasanaya omo byuma omugulu asĩkĩre erigenda, 

nʼamatũmo wʼemiti yʼekĩlagũ akahũnga-hũngĩbawa. 

4Esyogalĩ sikalaba lũba ngʼabasĩre omo syonzira; sikatibita eyĩ nʼeyĩ omo bibuga, 

erisosa lyasyo siri ngʼebisosomole; sikatibita eyĩ nʼeyĩ ngʼerĩpalya. 

5Omwami akibuka abakulu buwe; bakatwĩkala omo lugendo lwabo; bakanguha eriya 

oko lũhĩmbo lwako, nʼekĩkũnĩngo kyabĩrĩhanganĩbwa. 

6Esyongyo syʼesyonyũsĩ syakĩngwĩrwe, nʼenyũmba yʼobwami yabĩrĩhĩmbũkala.  

7Kyabirihamulwa; abiriambulwa mo ndũmbũ, abirihekwa; abalembya buwe bakalira 

omo mulenge wʼehĩrĩkũkũ bakayihumanga oko bĩkũba byabo.  

8Nĩkwa eNĩnawe yabiribya erĩtsũka kera ngʼekitsinga kyʼamagetsi, nĩkwa lino 

bakatibita. Muhangane, muhangane; nĩkwa Sihabye oyukakebera enyũma.  

9Mwĩmaye ebinyegwa byʼebĩtsĩpa! Mwĩmaye ebinyegwa byʼesyamagetsi! Kusangwa 

sihali ndũlĩ oko bindu; obũsokĩ bwʼemĩsĩndo yosĩ yʼebindu bibuya.  

10Omũyĩ ali busa! Omũyĩ ni mulala, nʼekĩma! Emitima ikageruka omo nda, nʼamarwĩ 

akalegetsana, obwagalĩ nibya bukabya omo mubiri gosĩ, nʼamũsũ wabo gosĩ 

akatũmba!  

11Ekyũna kyʼesyondale kiri hayi, nʼaho ebyana byʼesyondale bikalira, aho endale 

yʼobulume nʼeyʼobũkalĩ, nʼekyana kyʼendale, sikatamba isihali ekikahigasyo kwehĩ? 

12Endale moyatulanga mo bihande ebitolere busana nʼebyana byayo, nʼerĩĩta ebitolere 

busana nʼesyondale syʼobũkalĩ siwe, mũsũlya emyangalũ yiwe omo bunyegwa, 

nʼerĩũsũlya ebyũna biwe mwʼesĩswĩ sĩtũlangĩre. 

13Omwami Mukulu Wʼemilondo ati, Lebaya, ngalwa nawe, nasyahĩsya esyogalĩ 

syawe omo mũkĩ, nʼomũyalĩ asyalya ebyana byawe byʼesyondale; nage nasyatũa 

ebinyegwa byawe erĩlũa omo kihugo, nʼomulenge wʼabakwenda bawe 

siendĩsyogũbwa kandi.  

Nahũmũ 3 

Erihera lyʼeNĩnawe 

1Obũlĩge oko mũyĩ wʼomusasi! Oswĩre kutsibu nʼeribiha nʼobũnyeyĩ; ebinyegwa 

byako sibirigenda.  

2Obũrũndĩ bwʼomukoba, nʼobũrũndĩ bwʼebĩrĩngo bĩkabũga-bũga, eriyinyabura 

lyʼesyosabayĩrĩ, nʼesyogalĩ esikatibita.  

3Eriyalwa lyʼabakagenda oko sabayĩrĩ, nʼerĩhenĩa lyʼemĩyalĩ, nʼerĩkangabasanĩa 

lyʼamatũmo, nʼerĩkwa lyʼabangi, nʼekilundo kinene kyʼebĩnda, kandi ebĩnda 

ebitaganzika, bakatwĩkala oko bĩnda!  

4Busana nʼobungi bʼoluteto lʼomũmalaya omubuya oyũ, omũkalĩ wʼamalagu, oyũ 

kagũlaya ebihanda omo bũtetĩ buwe, nʼerĩgulya ebĩtũnga busana nʼamalagu wuwe.  

5Omwami Mukulu Wʼemilondo ati, Lebaya, ngalwa nawe, ngandisyaswikula 

esyongimba syawe oko bũsũ bwawe; nasyakangya ebihanda endũmbũ yawe, 

nʼerihemuka lyawe oko mami.  

6Nasyakugusa kwʼesyonye, nʼerikuyira mo mubi kutsibu, nasyakũhĩra 

ngʼekyʼerisekwa. 

7Neryo abosĩ abakusamalira basyakusaga bati, Nĩnawe abiriyirwa mo mulala; nindi 

wasyamulira kwehĩ? Nasyakũsonderya abasĩbĩkya bo hayi kwehĩ?  

8Uli mubuya kwilaba No-amonĩ oyo wahĩrawa hakũhĩ nʼamagetsi wʼeNĩlĩ, oyo 

watĩmbawako nʼamagetsi; oyo ahakongotere huwe habya engetsi, nʼengetsi moyabya 

lũhĩmbo luwe kwehĩ?  

9Etĩopĩa nʼeMĩsĩrĩ moyabya kagala kako butsira mitano. Pũtĩ na Lũbĩmũ babya 

bawatĩkya bako.  

10Nĩkwa mwabya mũsayĩ mwaya omo bunyegwa; nʼabana buwe balere 

mobabũnangwa mo bitswe-bitswe oko ndũlĩ yʼesyonzira syosĩ; mobagerekera busana 

nʼabakulu bako bʼerĩsĩkĩbwa, kandi abandu bakulu buwe bosĩ mobabohwa omo 

bihulula.  

11Wasyakũnda nibya; wasyabĩswa. Wasyasondya ahʼerisagira nibya busana 

nʼesyonzĩgũ.  

12Ahakongotere hawe hosĩ ni miti yʼemĩtinĩ eyiri kwʼebĩgũma byerĩre; 

byamatengatenganĩbwa, ibyatogera omo buno bwʼoyukalyabyo.  

13Lebaya, abandu bawe omo katĩkatĩ kawe nĩ bakalĩ; esyongyo syʼekihugo kyawe 

sĩkĩngwĩrwe ndeke oko syonzĩgũ syawe; omuliro akalya esyongomo syʼesyongyo 

syawe.  

14Ugende busana nʼamagetsi busana nʼeribambirwa; Ũsĩkaye amakongotero wawe; 

wingire omo londo, Usumbe olondo; uhambe olusayi lwʼamatafalĩ.  

15Aho omuliro asyakulya; nʼomũyalĩ asyakũtwa; asyakwĩta ngʼengĩke.  Ũyĩkanyaye 

ngʼengĩke eyikaguluka, ũyĩkanyaye ngʼengĩke eyikakululuka. 

16Wabĩrĩkanyĩa abatũndya bawe kwilaba esyongũnũnũ syʼelubula; engĩke 

eyikakululuka ikalya ebiti, iyaswaguluka.  

17Abakulu bawe bʼerĩteya bali ngʼesyongĩke esikaguluka. Nʼabakulu bawe ngʼebituta 

bingi ebikalalirira omo lukunda lwʼamabwe oko kiro kyʼeritsuku, nĩkwa omugulu 

eryuba likahangana bikatibita, nʼaho bikabya siheminyikala.  

18Uwe mwami wʼeAsũrĩa, abalĩsya bawe bakagotsera; abakulu bawe bakagotsera; 

abandu bawe babiripanzirwa oko bitwa, isihali oyũkaswahĩndanayabo.  

19Sihali obusaki bwʼeriluma lyawe; ekironda kyawe sikyangabala; abosĩ abakowa 

engulu yawe basyakangatira ebyala byabo endata ukʼuwe; kusangwa obubi bwawe 

sĩbwetahĩka ukundi emigulu yosĩ kwehĩ?  

Habakũkĩ 

Habakũkĩ 1 

Abakaldea bakasuyira Yũda 

1Eriminyerera eryo mũmĩnyererĩ Habakũkĩ alangira.  

2Uwe Mwami Mukulu, nasyakolyahi ngalira busana nʼerĩwatĩkĩbwa, nawe sulisonda 

erĩowa kwehĩ? Ngakulakira nyiti, Omwaga! nĩkwa sũlĩlamaya. 

3Busana nakĩ ukaleka inalangira ebibi, nʼerisamalira obubi kwehĩ? Ega, obũherya 

nʼomwaga biri embere syage; kandi hali amalwa, nʼerinegena bikahuluka.  

4Busana nʼekyo, emigambo ikaponawa, nʼerĩbanza siryebanika; kusangwa ababi 

bakatĩmba oko batunganene; busana nʼekyo erĩbanza likahuluka ĩrĩnahengemĩre.  

5Mũlebaye omo katĩkatĩ kʼebihanda! Musamalire! Musweke! Nʼerisweka! Kusangwa 

ngakola omũbĩrĩ omo biro byenyũ, ogo mute mwangĩkĩrĩrya nomo mwangabwirwago.  

6Kusangwa lebaya, ngahanganaya Abakaldea, ekihanda kĩkalĩre ekyangũhĩre 

ekikalaba omo katĩkatĩ kʼekihugo, erĩhũnga ahʼerĩĩkala ahate aho wabo.  

7Ibo nĩ bʼerĩũbahya nʼerisagwa; erĩbanza lyabo nʼehamũlĩ yabo bĩkalũa kubo ĩbobene.  

8Esyosabayĩrĩ syabo syangũhĩre kwilaba esyosoro, nasyo sĩkalĩre kwilaba esyombwa 

syʼomolĩ esyʼerĩgologolo; nʼabakagenda oko syosabayĩrĩ bakatibita lũba; ega, 

abakagenda oko syosabayĩrĩ bakalũa ehali; bakaguluka ngʼerĩsamba erikanguha 

eriyigusa okwʼirya.  

9Abosĩ bakasira omwaga; bakahanda amũsũ wabo mangi erĩlolyago embere; kandi 

bakakuma-kuma abanyegwa ngʼemisege.  

10Ega, bakaseka abami, nʼabakulu, ni kindu kyʼerisekwa busana nabo. Bakaseka obuli 

hakongotere; kusangwa bakahĩndanaya olũtũtũ mo bilundo busana nʼerĩhũngaho.  

11Neryo bakalaba ngʼerihunga nʼerilaba embere. Nĩkwa basyabanika kʼomusango, 

abakayira amaka wabo mo nyamuhanga wabo.  

12Uwe Mwami Mukulu, Nyamuhanga wage, Oyũbũyĩrĩre wage, suli Wʼerikota 

kwehĩ? Sitwendisyahola. Uwe Mwami Mukulu, wabirihamulirabo omũbĩrĩ 

wʼeritswera; kandi nawe, uwe Lukuka, wabĩrĩhanganĩabo busana nʼerihabula.  

13Uwite ameso awatũkwĩre awate angatoka erĩrĩga ebibi. Kandi siwangatoka 

erisamalira esyongĩyĩnĩ syo ndeke, busana nakĩ ukatungerera abakakola Obũgobya 

nʼerĩsĩma kwehĩ? Busana nakĩ ukahuna omugulu ababi bakamera abandu batunganene 

kwilababo kwehĩ?  

14Busana nakĩ ukayira abandu ngʼamahere wʼomo ngetsi, ngʼebindu ebikakululuka, 

ebitawite Oyukatabala kubyo kwehĩ?  

15Abanya Kaldea bakasumbabo abosĩ omo burobo, nʼerihekabo omo kĩsohĩ kyabo, 

nʼerĩhĩndanĩabo omo kĩsohĩ kyabo. Busana nʼekyo bakatsema nʼeritsanga.  

16Busana nʼekyo, bakaherera obutimba bwabo bʼobuhere. Nʼerĩhĩsĩrĩrya ekĩsohĩ 

kyabo kyʼamahere kyʼobukwa; kusangwa busana nʼemyatsi eyĩ, bakahamba amahere 

mangi, nʼakalyo kabo katswagĩre.  

17Neryo basyalũsya ebiri omo butaha-taha bwabo, nʼerĩĩta ebihanda emigulu yosĩ, 

butsira erĩbalyabo kwehĩ?  

Habakũkĩ 2 

Erĩtũlera lĩkalũa okwʼĩkĩrĩrya Nyamuhanga 

1Ngandihangana oko bũteya bwage, ngandihangana endata oko musunguliko, 

nasyatungerera nʼerĩrebya ebyo asyambwira, nʼebyo nasyasũbĩrya omugulu 

ngakungawa.  

2Neryo Omwami Mukulu mwanyĩsũbĩrya ati, Usake esyonzolĩ esyo 

nʼerĩmĩnyĩkalyasyo ndeke oko bisayi byʼamabwe, oyukasomasyo atoke erianguha.  

3Kusangwa esyonzolĩ sikine busana nʼomugulu ategekawa, nasyo sikanguha erĩhĩka 

oko ndũlĩ yasyo, nasyo sisyendisyabiha; nomo syangalinda, ulindesyo; kusangwa 

sĩkandĩsyahĩka kwenene, sisyendisyamala.  

4Lebaya, busana nʼoyukayiheka; omutima wuwe siatunganene omwisi wuwe; nĩkwa 

omutunganene embere sya Nyamuhanga asyabyaho busana nʼerĩkĩrĩrya liwe.  

5Kandi, ebĩnyũ bikateba omundu wʼeriyiheka, neryo sialisiba eka; akakanyĩrĩraya 

esyongumbu siwe ngʼeKũlĩmũ, alingene nʼoluholo, sialitoka erĩũgũtĩbwa. Nĩkwa 

akayĩhĩndanayako ebihanda byosĩ, nʼerĩyĩhĩndanĩako ebĩtũnga byosĩ.  

6Aba bosĩ sibendisyimba Olwimbo lwʼerimuseka, erĩmũsekererya, nʼerimulega 

kwehĩ? Bati, Obũlĩge okwʼoyukayitomekera ebite biwe! Erĩkolyahi kwehĩ? Kandi 

akayiyira mo muteke iniakayibweka! 

7Abakakubweka sibendisyahangana lũba-lũba, nʼabakakũlĩhĩsaya sibendisyabuka 

kwehĩ? Kwenene, wasyabya bunyegwa busana nabo. 

8Kusangwa wabĩrĩhũnga ebihanda binene, nʼabasĩgalira bosĩ bʼebihanda 

basyakunyega, busana nʼomusasi wʼabandu, na busana nʼobutsatsuhe obo wakola oko 

kihugo, nʼoko mũyĩ, nʼoko bosĩ bĩkere mugo.  

Obũlĩge oko Bakaldea 

9Obũlĩge ukwʼoyukatundira ekĩtũnga kiwe endũndĩ nyibi, ati ayĩhĩre ahate obwĩko 

atoke erĩlamĩbwa omo byala byʼerĩkwa!  

10Wabirihimbika ebyʼesĩsonĩ busana nʼekĩtũnga kyawe, uti ũkatĩnda abandu bangi, 

kandi wabĩrĩyĩhalya oko mutima wawe.  

11Kusangwa erĩbwe lyasyalakira omo lũhĩmbo, nʼomugamba asyasũbĩryalyo omo 

miti.  

12Obũlĩge ukwʼoyũkahĩmba omũyĩ omo musasi, nʼerisingika omũyĩ omo mwaga!  

13Lebaya, ekĩ sĩkyelũa oko Mwami Mukulu Wʼemilondo kwehĩ? Kiti, Abandu 

bakakola busana nʼerĩhĩsya lyʼomuliro, nʼebihanda bĩkayĩlũhaya busa.  

14Kusangwa ekihugo kyasyũsũla nʼeriminya lyʼolukengerwa lʼOmwami Mukulu, 

ngoko amagetsi akũsũla omo ngetsi nʼeriswikayo.  

15Obũlĩge ukwʼoyukaha mũlĩkyabo erĩlũmba, imukatomeka obuti bwenyũ mubo, 

erĩmũkũndĩsyabo nibya, neryo imwatoka erilola oko ndũmbũ yabo! 

16Mwasyũsũla nʼesĩsonĩ butsira erĩsĩkya; nawe lino Ũpũlaye nibya, ũkangaye 

endũmbũ yawe; olũtehĩ omo byala byʼamali byʼOmwami Mukulu lwasyatĩmba 

nʼerĩkũhĩkako, nʼesĩsonĩ sĩkalĩre syasyabya oko lukengerwa lwawe.  

17Kusangwa omwaga akolawa busana nʼeLebanonĩ asyakwĩta, nʼerĩherĩbwa 

lyʼesyonyama eryũbahayasyo, busana nʼomusasi wʼabandu, na busana nʼomwaga 

akolawa busana nʼekihugo, na busana nʼomũyĩ, na busana nʼabosĩ abĩkere mugo.  

18Esanamu ikaleta ndũndĩ yahi omũbatsĩ wayo amabibatsayo kwehĩ? Kutse esanamu 

yʼerĩnũnĩa, oko mũkangĩrĩrya wʼamabehĩ kwehĩ? Kusangwa oyo wakokotayayo 

iniakayiketera omũbĩrĩ wuwe omugulu akabumba esyosanamu esitetoka erĩbũga.  

19Obũlĩge ukwʼoyukabwira omuti ati, Ubuke! Nʼoko lĩbwe lyʼemũmũ, ati, Hangana! 

Kandi ati, Omũkangĩrĩrya wawe yoyũ kwehĩ? Lebaya, kĩswĩkĩrwe omo syamagetsi 

nʼebĩtsĩpa, kandi omuka siali mulyo nʼahake.  

20Nĩkwa Omwami Mukulu ali omo Hekalũ yiwe ĩbũyĩrĩre. Ekihugo kyosĩ kibye 

bũkũtũ embere siwe.  

 

Habakũkĩ 3 

Erisaba lya Habakũkĩ 

1Erisaba lyʼomũmĩnyererĩ Habakũkĩ likayirawa mo lwimbo.  

2Uwe Mwami Mukulu, nabĩrĩowa esyongulu syawe, neryo ngubaha:  Uwe Mwami 

Mukulu ũswehanganaya omũbĩrĩ wawe omo myaka,  Omo myaka ũmĩnyĩsayego;  

Omwʼihitana Wibuke eriganyira.  

3Nyamuhanga akalũa eTemanĩ,  Nʼomũbũyĩrĩre akalũa oko kitwa kyʼeParanĩ. Ulinde!  

Olukengerwa luwe lukaswika ekyanya,  Nʼekihugo hĩkũsũla nʼeripipa liwe.  

4Nʼerĩkangabasanĩa liwe liri ngʼekyakakala kyʼeryuba;  Awite amasalalĩ awakahenaya 

omo byala biwe;  Aho ho habĩsĩre obũtokĩ buwe.  

5Akasũsũ kakaya embere siwe,  Nʼakasũsũ kakamukwama.  

6Mwahangana, mwatĩtĩmanĩa ekihugo;  Mwasamalira, mwasĩsĩrya ebihanda;  Ega, 

ebitwa byʼerikota mobyatulangika;  Nʼehitwa hya kera mohyũnama ahisi.  Esyonzira 

siwe ni syʼerikota.  

7Monalangira amahema wʼAbanũbĩ iniali mʼobũlĩge;  Esyongimba esĩrerembĩre 

syʼehema syʼekihugo kyʼeMĩdĩanĩ syabya sikatitimana.  

8Omwami Mukulu mwahitana busana nʼesyonyũsĩ kwehĩ?  Kutse erihitana lyawe 

lyabya oko syonyũsĩ kwehĩ?  Kutse eriagalirwa lyawe oko ngetsi kwehĩ?  Kyaleka 

iwagenda oko syosabayĩrĩ syawe kwehĩ?  Nʼoko syogalĩ syawe syʼomulamo kwehĩ?  

9Obuta bwawe mobwakũndũlwa kwenene;  Erĩlahĩrya lyawe busana nʼerisuyira 

ebihanda molyabya kĩnywa kyʼekwenene.  Mowatula omo kihugo mwʼesyonyũsĩ.  

10Ebitwa mobyakulangira, mobyatitimana;  Erigunga lyʼamagetsi molyatwangana;  

Emirindi moyahũlũkya erihuha lyayo,  Moyasumbira ebyala byayo endata.  

11Eryuba nʼomukera mobyahangana omo myanya yabyo,  Oko kyakakala kyʼemisoha 

yawe mobyalũaho,  Okwʼĩkangabasanĩa lyʼerĩtũmo lyawe erĩkahenaya.  

12Mowatwangana omo kihugo omwʼihitana;  Mowalyatanga ebihanda omwʼihitana.  

13Mowahuluka busana nʼomulamo wʼabandu bawe,  Busana nʼomulamo 

wʼomũhakabĩbwa wawe;  Mowahũtalya omutwe wʼekĩtũnga kyʼomundu mubi,  

Erimutula erĩtsũka omo kihinga erĩhĩka oko bĩkya.  

14Mowatsimita emitwe yʼabalwĩ buwe omo matũmo wuwe.  Mobasa ngʼakanyabungu 

eritupanzapanza;  Eritsema lyabo lyabya ngʼabandu bakabuga abakanũbĩbawa omo 

bũbĩsobĩso.  

15Mowalyatangirira engetsi omo syosabayĩrĩ syawe,  Omo bisunda byʼamagetsi 

mangi.  

16Monowa, neryo eribunda lyage molyatitimana,  Emĩnywa yage moyatitimana 

busana nʼomulenge oyo;  Erihonda molyingira omo makũha wage, kandi ngasũka-

sũkanira aho wage.  Kusangwa litolere inalinda ekiro kyʼobũlĩge kyʼobũkũtũ,  Busana 

nʼerihetuka lyʼabandu abakatubambira.  

17Kusangwa nomo muti wʼomũtĩnĩ ateheta,  Kutse ebĩgũma bitendisyabya omo mĩrĩkĩ 

yʼebĩnyũ;  Nomo ebĩgũma byʼeMĩzeĩtũnĩ bĩkakũba,  Nʼamalima sialĩeraya kalyo;  

Nomo ekĩhyo kyasyahwera omo kĩyĩte,  Kandi sihali esyonde omo kibungo.  

18Nomo byangabya bitya, nasyatsemera Omwami Mukulu,  Nasyatsema umu 

Nyamuhanga wʼerilama lyage.  

19Omukama, Omwami Mukulu ni maka wage;  Akayira ebisando byage ngʼebisando 

byʼengabi,  Akaleka inalaba oko bitwa.  Busana nʼomwĩmbĩrĩrĩ oyuwite esyonanga 

syage syʼemĩsĩsa.  

Zefania 

Zefania 1 

1Ekĩnywa kyʼOmwami Mukulu mokyahĩka uku Zefania mugala wa Kũsĩ, mugala wa 

Gedalĩa, mugala wa Amarĩa, mugala wa Hezekĩa omo biro bya Yosĩa, mugala wa 

Amona, omwami wʼeYũda.  

Ekiro kyʼerihitana lya Nyamuhanga oko Yũda 

2Omwami Mukulu ati, Nasyahwerekererya ebindu byosĩ erĩlũsyabyo endata oko 

kihugo.  

3Nasyahwerekererya abandu nʼesyonyama; nasyahwerekererya nʼerĩlũsya esyonyonyũ 

syʼekyanya, nʼesĩswĩ esyʼomo ngetsi, nʼebĩkatwĩkalaya haguma nʼababi; Omwami 

Mukulu ati, Nasyabugaho abandu erĩlũa oko kitaka.  

4Nasyalolya ebyala byage oko Yũda nʼoko syondũlanĩ syosĩ syʼeYerũsalema; 

nasyabugaho abasĩgalira ba Baalĩ erĩlũa hano, nʼamena wʼabakakolera esyosanamu, 

haguma nʼabahererĩ.  

5Kandi nʼabakayũnamaya oko milondo yʼomo kyanya oko nyitwe syʼamanyũmba, 

nʼabakayũnamaya nʼerĩlahĩrya oko Mwami Mukulu nĩkwa bakalahĩraya uku 

Malakamũ;  

6Kandi abasuba enyũma erireka erikwama Omwami Mukulu; kandi abatasonda-sonda 

Omwami Mukulu, kutse erĩmũbũlya.  

7Uhune embere syʼOmukama, Omwami Mukulu; kusangwa ekiro kyʼOmwami 

Mukulu kiri hakũhĩ; kusangwa Omwami Mukulu abĩrĩkokotya obuhere, abirihigula 

abagenĩ buwe.  

8Neryo oko kiro kyʼobuhere bʼOmwami Mukulu, nasyasuyira abanya-mwami, 

abagala bʼomwami, nʼabosĩ abakambalĩbawa omo syongimba syʼehandi.  

9Nʼoko kiro ekyo nasyasuyira abosĩ abakayisumba omo kyaswa kyʼehekalũ, 

abakũsũlaya enyũmba yʼomukama wabo, nʼomwaga nʼeriteba.  

10Nʼoko kiro ekyo, Omwami Mukulu ati, Hasyabya omulenge wʼerilaka owakalũa 

oko Lũkyo Lwʼamahere, nʼekiriro kĩkalũa oko luhande lwʼakabiri lwʼeYerũsalema, 

nʼekĩlũmo kinene kĩkalũa oko hitwa.  

11Ĩnywe ndũlanĩ syʼeMakĩtesĩ ye Yerũsalema, mulire; kusangwa abandu bosĩ 

bʼeKanana basyaherĩbwa; abosĩ abakalenga ebĩtsĩpa oko kĩlo basyatĩndwa.  

12Neryo oko mugulu oyo, nasyasonda-sondya eYerũsalema omo syotala; kandi 

nasyasuyira abandu ababiritsanda omo mitima yabo, abakabũga omo mitima yabo 

bati, Omwami Mukulu siendisyakola ebibuya, kutse ebibi.  

13Kandi obũsokĩ bwabo bwasyabya bunyegwa, nʼamanyũmba wabo asyabya bĩhũma; 

ega basyahĩmba amanyũmba, nĩkwa Sĩbendĩsyĩkala mugo; basyahera amalima 

wʼebĩnyũ, nĩkwa sibendĩsyapũlya ebĩnyũ byago.  

14Ekiro kinene kyʼOmwami Mukulu kiri hakũhĩ, kiri hakũhĩ kandi kikasa lũba, 

hulikirira, ekiro kyʼOmwami Mukulu! Omo kiro ekyo omũlwĩ akalaka ekĩkalĩhĩre.  

15Ekiro ekyo ni kiro kyʼerihitana, ni kiro kyʼobũlĩge nʼerĩsĩsĩkana, ekiro kyʼerĩherya 

nʼekĩma, ekiro kyʼomwĩrĩmya nʼomũhĩndanĩa, ekiro kyʼebĩtũ nʼomwĩrĩmya 

owʼenyahĩnda.  

16Ni kiro kyʼengubi nʼendulo ehee, oko mĩyĩ ikongotere, nʼoko manyũmba 

wʼemisunguliko wʼenũnga nyiri.  

17Kandi nasyaleta oko bandu erĩhanga-hangya, kyasyaleka ibagenda ngʼesyondĩma-

tĩme, kusangwa babĩrĩhalya oko Mwami Mukulu; nʼomusasi wabo asyũtwa 

ngʼolũtũtũ, nʼemĩnyokũ yabo ngʼamabĩ.  

18Ebĩtsĩpa byabo kutse esyamagetsi syabo, sibyendisyatoka erĩlamyabo oko kiro 

kyʼeriagalirwa lyʼOmwami Mukulu; nĩkwa ekihugo kyosĩ kyasyatimbikwa omo 

muliro gʼobũha buwe; kusangwa asyahĩra endũlĩ yo ndeke, ega, endũlĩ yʼerĩũbahya, 

busana nʼabosĩ abĩkere omo kihugo.  

 

Zefania 2 

Abandu bakahanawa erisondasonda Omwami Mukulu 

1Uwe kihanda kite nʼesĩsonĩ, mũyĩhĩndanaye haguma, ega mũhĩndane haguma;  

2ekihano kite kyabererera, ekiro kikalaba ngʼomusunga, embere wʼerihitana lĩkalĩre 

lyʼOmwami Mukulu lite lyabahĩkako, embere wʼekiro kyʼerihitana lyʼOmwami 

Mukulu lite lyabahĩkako.  

3Mũsondaye Omwami Mukulu, ĩnywe bosĩ bʼekihugo abakayĩkehaya, ĩnywe 

mwabirikola erĩbanza liwe; mũsondaye eritunganene, mũsondaye obũyĩkehyo; 

kwamũhwa mwasyabĩswa oko kiro kyʼerihitana lyʼOmwami Mukulu.  

Erisuyira lyʼemĩyĩ 

4Kusangwa eGaza yasyasĩganĩbwa, nʼeAskelonĩ yasyabya kĩma; eAsĩdodĩ 

yasyahigwa omwʼitungi, nʼeEkronĩ yasyakowa.  

5Obũlĩge oko syondũlanĩ oko mũsĩke wʼengetsi, kyo kihanda kyʼAbakeretĩ! Ekĩnywa 

kyʼOmwami Mukulu kikalwa nawe, uwe Kanana, ekihugo kyʼAbafĩlĩstĩnĩ; 

nasyakũherya, isihendisyabya ndũlanĩ.  

6Neryo omũsĩke wʼengetsi asyabya lũlĩsĩryo, nʼebiharo busana nʼabalĩsya, nʼebĩyĩte 

busana nʼebihangulo byʼesyombũlĩ. 

7Nʼomũsĩke wʼengetsi asyabya busana nʼabasĩgala oko kĩtũnga kya Yũda; 

basyalĩsĩrya kugo ebihangulo byabo. Basyagotsera omwʼĩgolo-golo omo manyũmba 

wʼeAskelonĩ; kusangwa Omwami Mukulu, Nyamuhanga wabo asyalemberabo, 

nʼerĩsũbyabo buholo.  

Erisuyirwa lya Moabũ na Amona 

8Nabĩrĩowa eritsuma lya Moabũ, nʼebĩtsũmĩ byʼabana ba Amona, ebyo batsumamo 

abandu bage, nʼerĩyĩhamya eriyira omwaga busana nʼekihugo kyabo.  

9Omwami Mukulu Wʼemilondo, Nyamuhanga wa Ĩsraelĩ akabũga ati, Neryo ngoko 

nyiriho, kwenene Moabũ asyabya ngʼeSodomo, nʼabana ba Amona ngʼeGomora, 

ahali ekyatsinge nʼebĩho byʼomũnyũ, nʼekĩma kyʼemigulu yosĩ; abakasĩgala oko 

bandu bage basyahũngabo, nʼabakasĩgala abʼoko kihanda kyage basyasĩgalyabo.  

10Ebĩ byo basyabana busana nʼeriyiheka lyabo, kusangwa babiritsuma nʼerĩyĩhamya 

busana nʼabandu bʼOmwami Mukulu Wʼemilondo.  

11Omwami Mukulu asyabya wʼerĩũbahya kubo, kusangwa asyabondya 

esyonyamuhanga syosĩ syʼekihugo omo nzala; nʼabandu bosĩ bʼebihanda ebiri oko 

mũsĩke wʼengetsi basyamũramya, obuli mundu aho ali.  

Eritswera busana nʼAbaetĩopĩa 

12Ĩnywe Abaetĩopĩa nibya mwasyĩtwa omo mũyalĩ wage.  

13Kandi Omwami Mukulu asyalolya ebyala biwe erilwa nʼelutambi lwʼendata, 

nʼerĩherya eAsũrĩa. Kandi asyayira eNĩnawe mo kĩma, nʼeriuma ngʼembwarara.  

14Nʼebihangulo byasyabundama omo katĩkatĩ kago, nʼesyonyama syosĩ syʼemihanda 

mihanda omo bihangulo; omũrobĩ nʼendĩko byasyagotsera oko mitwe-mitwe 

yʼesyondũyĩ syago. Esyonyonyũ syasyimbira omo maseryo; omulala asyabya omo 

kyaswa kyʼesyongyo; kusangwa abiriswikula omũbĩrĩ wʼemĩerezĩ.  

15Oyũ nĩ mũyĩ wʼobutseme owĩkere buholo, owakabũga omo mutima wago ati, 

Nyineho, kandi sihali ogundi butsira ngye. Nago abiribya kĩma ati, aho esyonyama 

sikabundama! Obuli mundu oyukalaba aho ali asyasyolya ati, Esss, nʼerĩtsĩngya 

ebyala biwe eriponago.  

Zefania 3 

Obũlĩge ukwʼoyukagana ebihano bya Nyamuhanga 

1Obũlĩge ukwʼoyukahona nʼerĩyĩtsandya! Oko mũyĩ owakanũbaya! 

2Mwatakenga omulenge nʼomuguma; mwatalĩga erĩkangĩrĩrya; mwatayiketera 

Omwami Mukulu; mwatayĩtũnda hakũhĩ na Nyamuhanga wuwe.  

3Abanya-mwami buwe abali omo katĩkatĩ kago ni ndale esikaruruma; abatswerĩ bago 

ni mbwa syʼomolĩ syʼerĩgolo-golo, sĩsyesĩganaya ekindu busana nʼengyakya-ngyakya.  

4Abamĩnyererĩ buwe ni batya-batya nʼabandu batebya; abahererĩ buwe babĩrĩtsandya 

eHema ahabũyĩrĩre, babĩrĩhalya oko migambo.  

5Omwami Mukulu omo katĩkatĩ kago ni mutunganene; siendisyakola ekite 

kyʼerĩbanza lyʼekwenene; obuli ngyakya akaleta erĩbanza litunganene liwe oko 

kyakakala, sialiusa; nĩkwa oyute wʼerĩbanza litunganene sĩasĩ esĩsonĩ.  

6Nabĩrĩtĩnda ebihanda; amanyũmba wabo awayĩsũngũlĩkĩre nĩ bĩhũma. Nabiriyira 

esyonzira syabo mo kĩhũma, isihali mundu oyukalabaho; emĩyĩ yabo yabiriyirwa mo 

kĩma isihakiri mundu, isihakiri endũlanĩ.  

7Monabũga nyiti, Kwenene wasyanyikenga; nʼerĩrĩga erĩkangĩrĩrya; litya erĩĩkala 

lyago siryendĩsyaherĩbwa, ngʼebyosĩ nabirihamula busana nayo; nĩkwa babya banzĩre 

erĩtsandya emĩbĩrĩ yabo yosĩ.  

Erilaga lyʼerisuba lya Ĩsraelĩ 

8Busana nʼekyo, Omwami Mukulu ati, Mundinde, busana nʼekiro ekyo omugulu 

nasyahangana oko buhiyi. Kwenene erĩyĩsũnza lyage nĩʼhĩndanĩa ebihanda, 

nʼerĩhĩndanĩa amami, erĩũtũlĩra kubo kwʼerihitana lyage, lye rihitana lyage 

erĩkahĩsaya; kusangwa ekihugo kyosĩ kyasyalibwa omo muliro wʼobũha bwage.  

9Kusangwa oko mugulu oyo nasyaha ebihanda emĩnywa yerĩre, abosĩ batoke erilakira 

erĩna lyʼOmwami Mukulu, erimukolera nʼeriyisinga hagumaguma.  

10Kusangwa erĩlũa eyisirya oko syonyũsĩ syʼeEtĩopĩa, abakanyĩramaya abapanzawa 

bage basyaleta amahere wage.  

11Oko kiro ekyo simwendisyahemulwa busana nʼemĩbĩrĩ yenyũ yosĩ, eyo 

mwanyihonako; kusangwa oko mugulu oyo nasyalũsya omo katĩkatĩ kenyũ 

abakayipipa nʼerĩyĩtsemesya benyũ, kandi siwendisyaswayĩhamya oko kitwa kyage 

kĩbũyĩrĩre.  

12Nĩkwa nasyasĩga omo katĩkatĩ kenyũ abandu abakayĩkehaya nʼabandu bolo, kandi 

basyabana ahʼerisagira omo lĩna lyʼOmwami Mukulu.  

13Neryo abasĩgalira ba Ĩsraelĩ sibendisyakola ebibi, kutse erĩbũga amabehĩ; kutse omo 

muno wabo simwendisyabanika olulimi lwʼeriteba; kusangwa basyalya nʼerigotsera, 

isihali oyo wasyatĩtĩmanĩabo.  

14Uwe mwali wa Sĩonĩ, ugoromoke omo butseme! Uwe Ĩsraelĩ, Usumbe omulenge 

nʼerĩkĩnda! Uwe mwali wʼeYerũsalema, utseme, nʼerĩyĩsyandira nʼomutima wawe 

gosĩ!  

15Omwami Mukulu abĩrĩlũsya esyombanza syawe, abirigusa esyonzĩgũ syawe 

syʼeyĩhya. Omwami wa Ĩsraelĩ, iye Omwami Mukulu, ali omo katĩkatĩ kawe; 

siwendisyasyubaha erĩkwa kandi.  

16Oko kiro ekyo eYerũsalema asyabwirwa ambu, Uwe Sĩonĩ, Sigubahe; Suleke ebyala 

byawe bikoloba.  

17Omwami Mukulu Nyamuhanga wawe ali omo katĩkatĩ kawe, omũlwĩ Oyũkakinda. 

Asyakutsemera nʼobutseme; asyabasũbya mo bahya-bahya omo lwanzo luwe; 

asyakutsemera nʼeriimba. 

18Nasyahĩndanĩa abo abakakwa obũlĩge busana nʼebiro bikulu ebyahamulawa, 

mobyalũa ukʼuwe Sĩonĩ; esĩsonĩ syʼabasayĩ sĩrĩtohĩre kubo. 

19Lebaya, oko mugulu oyo, nasyasoha nʼabosĩ abo abakakwagalaya; kandi 

nasyalamya oyũkatsokondaya, nʼerĩhĩndanĩa oyo wahigawa; nasyahindula esĩsonĩ 

syabo omwʼipipa nʼerĩkũmayirwa omo kihugo ekyo kyosĩ. 

20Omwami Mukulu ati, Nʼoko mugulu oyo nasyabaletamo, nʼoko mugulu oyo 

nasyabahĩndanĩa haguma; ega, nasyabaha olũkũmayiro nʼeripipwa omo katĩkatĩ 

kʼebihanda byosĩ byʼekihugo, omugulu nasyabasũbya kʼobuholo bwenyũ embere 

syʼameso wenyũ.  

Hagaĩ 

Hagaĩ 1 

Hagaĩ akahana abandu erĩswahĩmba eHekalũ 

1Oko mwaka wʼakabiri wʼOmwami Darĩo, oko mukera wʼendatu, nʼoko kiro 

kyʼerĩtsũka omukera, ekĩnywa kyʼOmwami Mukulu mokyahĩka uku Zerũbabelĩ 

mugala wa Salatĩele, omũtabalĩ wʼeYũda, nʼuku Yosũa, mugala wa Yosadakĩ, 

omũhererĩ mukulu omo buno bʼomũhererĩ Hagaĩ, kiti, 

2Omwami Mukulu Wʼemilondo akabũga, ati, Abandu aba bakabũga bati, Omugulu 

sialitahĩka, omugulu wʼerĩhĩmba enyũmba yʼOmwami Mukulu. 

3Neryo ekĩnywa kyʼOmwami Mukulu mokyasa oko mũmĩnyererĩ Hagaĩ, kiti,  

4Ko ni mugulu busana nenyũ erĩĩkala omo manyũmba awasakere omugulu enyũmba 

eno ine kĩhũma kwehĩ?  

5Neryo Omwami Mukulu Wʼemilondo ati, Mũganĩraye esyonzira syenyũ.  

6Mwabiribiba bingi, mwabirigesa bike; mukalya nĩkwa sihali ekyangũgũtya; 

mũkapũlaya, nĩkwa sihali ekyangahumwa; mukambala, esyongimba, nĩkwa sihali 

oyũkahũha ndeke; nʼoyukakolera oluhembo akabana obũhĩngĩ erĩhĩrabo omo ngunza 

ĩtobokĩre.  

7Omwami Mukulu Wʼemilondo ati, Mũganĩraye esyonzira syenyũ. 

8Muhetukire oko kitwa mulete emiti, mũswehĩmba eHekalũ; nage nasyatsemerayo, 

kandi nasyapipwa, Omwami Mukulu atya.  

9Mowayiketera ebingi, nĩkwa lebaya, mobyabya bike; nʼomugulu mukaletabyo eka, 

ngagũlũkayabyo. Omwami Mukulu ati, Busana nakĩ kwehĩ? Busana nʼenyũmba yage 

eyabere kĩhũma, nenyũ mukatibita obuli mundu omo nyũmba yiwe.  

10Busana nenyũ olubula lwabĩrĩkakĩrya ekimi, nʼekitaka kyabĩrĩkakĩrya ebĩgũma 

byakyo.  

11Monabirikira enzala oko kitaka, nʼoko bitwa, nʼoko ngano, nʼoko bĩnyũ bihya-

bihya, nʼoko magũta, nʼebyo ekitaka kĩkalasaya, nʼoko bandu, nʼoko syonde, nʼoko 

mĩbĩrĩ yosĩ eyikakolawa omo byala byenyũ.  

12Neryo Zerũbabelĩ mugala wa Salatĩele, na Yosũa mugala wa Yosadakĩ omũhererĩ 

mukulu, haguma nʼabandu abasĩgalirako, mobowa omulenge wʼOmwami Mukulu 

Nyamuhanga wabo, nʼebĩnywa byʼomũmĩnyererĩ Hagaĩ, ngoko Mwami Mukulu 

Nyamuhanga wabo amutuma. Nʼabandu mobakenga Omwami Mukulu.  

13Neryo Hagaĩ, omukwenda wʼOmwami Mukulu mwabũga omo hamũlĩ yʼOmwami 

Mukulu oko bandu ati, Omwami Mukulu ati, Indi haguma nenyũ.  

14Neryo Omwami Mukulu mwabũkya ekĩrĩmũ kya Zerũbabelĩ, mugala wa Salatĩele, 

omũtabalĩ wʼeYũda, kandi mwabũkya ekĩrĩmũ kya Yosũa mugala wa Yosadakĩ, 

omũhererĩ mukulu, nʼekĩrĩmũ kyʼabandu bosĩ abasĩgalirako; neryo mobasa mobakola 

omũbĩrĩ oko nyũmba yʼOmwami Mukulu Wʼemilondo, Nyamuhanga wabo.  

15Neryo mokyabya oko kiro kyʼamakũmĩ abiri nʼebini kyʼomukera, oko mukera 

wʼendatu oko mwaka wʼakabiri wʼOmwami Darĩo.  

Hagaĩ 2 

Omwami Mukulu akasĩkaya emitima yʼabahĩmbĩ 

1Oko mukera wʼeyirinda, oko kiro kyʼamakũmĩ abiri nʼekiguma kyʼomukera, 

ekĩnywa kyʼOmwami Mukulu mokyahĩka oko mũmĩnyererĩ Hagaĩ kiti,  

2Lino ubwire Zerũbabelĩ mugala wa Salatĩele, omũtabalĩ wʼeYũda, na Yosũa mugala 

wa Yosadakĩ omũhererĩ mukulu, nʼoko bandu abasĩgalirako ũbũge, uti,  

3Nindi yukiri omo katĩkatĩ kenyũ oyo walola oko Hekalũ eyĩ omo lukengerwa lwayo 

lwʼerĩmbere kwehĩ? Na lino mukalangirayo muti kwehĩ? Omo meso wenyũ 

erĩrĩngĩrĩranĩasyo haguma, siri nga buyira kwehĩ?  

4Nĩkwa lino uwe Zerũbabelĩ, Ũsĩkaye omutima, Omwami Mukulu atya; nawe Yosũa, 

mugala wa Yosadakĩ, omũhererĩ mukulu, Ũsĩkaye omutima; nʼĩnywe bandu bosĩ 

bʼekihugo, mũsĩkaye emitima, mukole, Omwami Mukulu atya; kusangwa indi 

haguma nenyũ, Omwami Mukulu atya.  

5Nĩkwa ngʼekĩnywa ekyo nalagana nenyũ, omugulu mwalũa eMĩsĩrĩ, Omũlĩmũ wage 

ĩkere omo katĩkatĩ kenyũ; simubahe! 

6Kusangwa Omwami Mukulu Wʼemilondo ati, Hakĩsĩya ngendo nguma, nĩ katambĩ 

kake, ĩnasũkanĩa olubula, nʼekihugo nʼengetsi, nʼekitaka kyũmĩre. 

7Omwami Mukulu Wʼemilondo ati, Nasyasũkanĩa ebihanda byosĩ; nabo basyasa 

nʼobũsokĩ bwʼebihanda byosĩ; nage nasyũsũlya enyũmba eyĩ nʼolukengerwa.  

8Ebĩtsĩpa ni byage, nʼesyamagetsi ni syage, Omwami Mukulu atya.  

9Olukengerwa lwʼerĩnyũma lwʼenyũmba eyĩ lwasyabya lunene kwilaba olwʼerĩmbere, 

Omwami Mukulu Wʼemilondo atya; nʼOmwami Mukulu Wʼemilondo ati, Omo 

mwanya oyũ nasyaha Obuholo.  

Erĩtĩndatũla oko bĩtsandĩre 

10Oko kiro kyʼamakũmĩ abiri nʼebini kyʼomukera wʼomwenda, oko mwaka wʼakabiri 

wa Darĩo ekĩnywa kyʼOmwami Mukulu mokyasa oko mũmĩnyererĩ Hagaĩ, kiti,  

11Omwami Mukulu Wʼemilondo ati, Ũbũlaye abahererĩ lino busana nʼomugambo, uti,  

12Omundu amaheka esĩswĩ sĩbũyĩrĩre omo kisimbiri kyʼolukimba luwe, nʼekisimbiri 

kiwe kĩkatũla oko bundu, kutse omuto, kutse ebĩnyũ, kutse amagũta, kutse akalyo 

kahi, syasyabya sĩbũyĩrĩre kwehĩ? Nʼabahererĩ mobasũbĩrya bati, Iyihi.  

13Neryo Hagaĩ mwabũga ati, Omundu amabya ahalĩre busana nʼekĩnda, amatũla oko 

kiguma kyʼũkwʼebĩ, byasyabya ebĩtĩsĩrĩre kwehĩ? Nʼabahererĩ mobasũbĩrya bati, 

Kyasyabya kĩtĩsĩrĩre.  

14Neryo Hagaĩ mwasũbĩrya ati, Abandu aba ko bali batya, nʼekihanda ekĩ ko kiri kitya 

embere syage, Omwami Mukulu atya; nʼobuli mũbĩrĩ wʼebyala byabo kwʼali atya; 

nʼebyo bakahongeraho bĩtĩsĩrĩre.  

15Na lino, ngabalemba-lemba, mũganĩraye erĩtsũka mũnabwĩre nʼebiro ebyabirilaba, 

erĩbwe lite lyahĩrwa oko lindi omo Hekalũ yʼOmwami Mukulu.  

16Oko mugulu oyo gosĩ, omugulu omundu ahĩka oko kilundo kyʼamagabo makũmĩ 

abiri, mohabya ĩkũmĩ risa; nʼomugulu omundu ahĩka oko kikamiro eriteha amalega 

makũmĩ atanu, ihali makũmĩ abiri masa. 

17Monabaswĩrya nʼobuli mũbĩrĩ wʼebyala byenyũ; omo lihunga lyʼerĩhĩsya, 

nʼekihondo, nʼamatwa, nĩkwa momutanyibindukira, Omwami Mukulu atya. 

18Ngabalemba-lemba, mũganĩraye, erĩtsũka mũnabwĩre nʼebiro byabirilaba, erĩtsũka 

ekiro kyʼamakũmĩ abiri nʼebini kyʼomukera wʼomwenda, erĩtsũka ekiro ekibanza 

kyʼeHekalũ yʼOmwami Mukulu kyahandawa, mũganĩrayekyo.  

19Embuto ikine omo mbĩso kwehĩ? Ega, omũlĩkĩ wʼebĩnyũ, nʼomuti wʼomũtĩnĩ, 

nʼomukomamanga, nʼomuti wʼomũzeĩtũnĩ mwataheta. Nĩkwa erĩtsũka ekiro ekĩ kya 

mũnabwĩre nasyabatsumula.  

Eritswerwa lyʼamami 

20Neryo ekĩnywa kyʼOmwami Mukulu mokyahĩka uku Hagaĩ engendo yʼakabiri oko 

kiro kyʼamakũmĩ abiri nʼebini kyʼomukera kiti,  

21Ubwire Zerũbabelĩ, omũtabalĩ wʼeYũda uti, Nasyasũkanĩa olubula nʼekihugo. 

22Kandi nasyatoya ebĩtũmbĩ byʼamami; kandi nasyaherya amaka wʼamami 

wʼebihanda; kandi nasyagusa esyogalĩ, nʼabakagenda kusyo; nʼesyosabayĩrĩ 

nʼabakagenda kusyo; basyatogera ahisi, obuli mundu omo mũyalĩ wa mugala wabo.  

23Oko kiro ekyo, Omwami Mukulu ati, Nasyakuwatako uwe Zerũbabelĩ, omugombe 

wage, mugala wa Salatĩele, Omwami Mukulu atya, kandi nasyakuyira ngʼembũka 

eyikaboha omwatsi; kusangwa Omwami Mukulu Wʼemilondo ati, Nabiriyisoga we.  

Zekarĩa 

Zekarĩa 1 

Omwami Mukulu akabirikira abandu basubule 

1Oko mukera wʼomunani, oko mwaka wʼakabiri wa Darĩo, ekĩnywa kyʼOmwami 

Mukulu mokyasira uku Zekarĩa mugala wa Berekĩa, mugala wa Ĩdo, omũmĩnyererĩ 

kiti,  

2Omwami Mukulu mwahitana kutsibu oko botata-kulu wenyũ.  

3Busana nʼekĩ ubwirebo uti, Omwami Mukulu Wʼemilondo akabũga ati, Musube 

ũkwʼĩngye, Omwami Mukulu Wʼemilondo akabũga, nage nasyasuba ũkwʼĩnywe, 

Omwami Mukulu Wʼemilondo atya.  

4Simubye ngʼabotata wenyũ, ababwirawa nʼabamĩnyererĩ bʼembere, bati, Omwami 

Mukulu Wʼemilondo akabũga ati, Musubule lino, erĩlũa omo syonzira syenyũ nyibi, 

nʼoko mĩbĩrĩ yenyũ mibi; nĩkwa mobatetowa kandi mobatetanyihulikirira, Omwami 

Mukulu akabũga.  

5Abotata wenyũ bali hayi kwehĩ? Nʼabamĩnyererĩ, bakasyabya ibane biro byosĩ 

kwehĩ?  

6Nĩkwa ebĩnywa byage nʼemigambo yage, eyo nalayira abagombe bage abamĩnyererĩ, 

mobĩtahĩka oko abotatakulu wenyũ kwehĩ? Neryo mobabinduka erireka ebibi bati, 

Ngoko Mwami Mukulu Wʼemilondo aganĩraya eritukola, ngʼesyonzira syetu ko siri, 

kandi ngʼemĩbĩrĩ yetu ko yiri, abiritukolera atya.  

Esyosabayĩrĩ mĩsĩndo-mĩsĩndo 

7Oko kiro kyʼamakũmĩ abiri nʼebini kyʼomukera wʼerĩkũmĩ nʼomuguma, go mukera 

Sebatĩ, omo mwaka wʼakabiri wa Darĩo, ekĩnywa kyʼOmwami Mukulu mokyahĩka 

uku Zekarĩa mugala wa Berekĩa, mugala wa Ĩdo, omũmĩnyererĩ, kiti,  

8Monalangira omo kiro, neryo, lebaya, omundu iniakagenda oko sabayĩrĩ yʼengula, 

neryo mwahangana omo katĩkatĩ kʼemiti yʼemĩhandasĩ eyabya eyĩkwa; nʼenyũma 

siwe habya esyosabayĩrĩ, eyʼengula, nʼeyʼebitanga-bitanga, nʼeyʼenzeru.  

9Neryo monabũga nyiti, Uwe mukama wage, esĩ nĩkĩ kwehĩ? Omũlaĩka oyo wakanaya 

nage mwambwira ati, Ngandĩkũkangya esĩ nga nĩkĩ.  

10Neryo mundu oyo wahangana omo katĩkatĩ kʼemiti yʼemĩhandasĩ mwasũbĩrya ati, 

Esĩ bʼabo Mwami Mukulu abirituma erirendera eyĩ nʼeyĩ omo kihugo.  

11Nabo mobasũbĩrya omũlaĩka wʼOmwami Mukulu oyo wahangana omo katĩkatĩ 

kʼemiti yʼemĩhandasĩ, bati, Twabirirendera eyĩ nʼeyĩ omo kihugo, neryo lebaya, 

ekihugo kyosĩ kĩkere bũkũtũ, erĩtũlera.  

12Neryo omũlaĩka wʼOmwami Mukulu mwabũga ati, Uwe Mwami Mukulu 

Wʼemilondo, erĩhĩka oko mugulu wahi siwendisyaganyira eYerũsalema nʼemĩyĩ 

yʼeYũda, eyo wahitanako emyaka amakũmĩ alinda eyĩ kwehĩ? 

13Neryo Omwami Mukulu mwasũbĩrya omũlaĩka oyo wakanaya nage omo bĩnywa 

byowene ebyʼerĩkĩranĩa.  

14Neryo omũlaĩka oyo wakanaya nage mwambwira ati, Ũtũlego, uti, Omwami 

Mukulu Wʼemilondo akabũga ati, Nyĩkwĩre obũha bo kutsibu busana nʼeYerũsalema 

na busana nʼeSĩonĩ. 

15Nabirihitana kutsibu busana nʼebihanda ebĩkere bĩnatũlere, kusangwa monahitana 

hake, nabo mobakanyĩa erihera eryo.  

16Busana nʼekyo, Omwami Mukulu ati, Nasyasuba eYerũsalema nʼeriganyira; 

enyũmba yage yasyahĩmbwa mugo, Omwami Mukulu Wʼemilondo atya, nʼolukoba 

lwʼerirenga lwasyakakĩbwa endata oko Yerũsalema.  

17Mũtũlego kandi muti, Omwami Mukulu Wʼemilondo ati, Emĩyĩ yage yasyabwaga 

mʼomũyĩsa; Omwami Mukulu asyakĩranĩa eSĩonĩ kandi, asyayisoga eYerũsalema yo 

kandi.  

18Neryo monasumba ameso wage, monalebya, neryo, lebaya, mohabya amahembe 

ani.  

19Neryo monabwira omũlaĩka oyo wakanaya nage nyiti, Aya ni mahi kwehĩ? Naye 

mwanyĩsũbĩrya ati, Aya ni mahembe awapanza-panza Yũda, na Ĩsraelĩ, 

nʼeYerũsalema.  

20Neryo Omwami Mukulu mwanyĩkangya abanyima-nyima bani.  

21Neryo monabũga nyiti, Aba bakasyakolakĩ kwehĩ? Naye mwabũga ati, Aya ni 

mahembe awapanza-panza Yũda, isihakiri mundu wangasumba omutwe wuwe; nĩkwa 

aba bamahĩka erĩũbahyabo nʼerĩterya amahembe wʼebihanda, ebyasumba amahembe 

wabyo erilwa nʼekihugo, kya Yũda eripanza-panzakyo.  

Zekarĩa 2 

Omwami Mukulu asyalembera eYerũsalema nʼeSĩonĩ 

1Neryo monasumba ameso wage, monalangira, neryo, lebaya, omundu iniawite oko 

lukoba lwʼerirenga omo byala biwe.  

2Neryo monabũga nyiti, Ukayahi kwehĩ? Naye mwambwira ati, Ngayalenga 

eYerũsalema, erĩrebya obugali bwayo, nʼobuli bwayo nga nĩkĩ.  

3Neryo, lebaya, omũlaĩka oyo wakanaya nage mwahuluka, nʼogundi mũlaĩka 

mwahuluka erĩyahĩndana naye,  

4mwamubwira ati, Tibita, ũbũge nʼomũlwana oyũ, uti, eYerũsalema yasyĩkalwamo 

ngʼehĩyĩ bitawite esyombĩmbo busana nʼobungi bwʼabandu nʼesyonde muyo.  

5Kusangwa ĩngye, Omwami Mukulu ati, nasyabya lũhĩmbo lwʼomuliro busana nayo, 

erĩtĩmba oko mbande syosĩ, nasyabya lukengerwa omo katĩkatĩ kayo.  

6Omwami Mukulu ati, Ego, ego, mutibite mũlũe omo kihugo kyʼelutambi lwʼendata; 

kusangwa nabiribasanza ehosĩ ngʼamahunga ani wʼekyanya, Omwami Mukulu 

akabũga.  

7Ego, Sĩonĩ, utibite, uwe wĩkere na mwali wa Babelĩ.  

8Kusangwa Omwami Mukulu Wʼemilondo akabũga ati, Enyũma wʼolukengerwa 

abirinyituma oko bihanda ebyo abakabahũnga; kusangwa oyũkabatũlako akatũla oko 

kalangira kʼerĩso liwe.  

9Kusangwa, lebaya, nasyasũkya-sũkya ebyala byage kubo, nabo basyabya banyegwa 

busana nʼabakobe babo; nenyũ mwasyaminya ko Mwami Mukulu Wʼemilondo, 

abirinyituma.  

10Uwe mwali wʼeSĩonĩ, wimbe nʼeritsema; kusangwa, lebaya, ngasa, nasyĩkala omo 

katĩkatĩ kawe, Omwami Mukulu akabũga atya.  

11Nʼebihanda bingi byasyasangana nʼOmwami Mukulu oko kiro ekyo, kandi 

basyabya bandu bage; nage nasyĩkala omo katĩkatĩ kawe, nawe wasyaminya ko 

Mwami Mukulu Wʼemilondo anyituma ukʼuwe.  

12Neryo Omwami Mukulu asĩmya Yũda mo mwandu ngʼerĩgabo liwe omo kihugo 

kĩbũyĩrĩre, naye asyayisoga eYerũsalema kandi.  

13Emibiri yosĩ ibye bũkũtũ embere syʼOmwami Mukulu; kusangwa abiribuka erĩlũa 

omo bwĩkalo buwe bũbũyĩrĩre.  

 

Zekarĩa 3 

Omũlaĩka wʼOmwami Mukulu na Yosũa 

1Neryo mwanyĩkangya omũhererĩ mukulu ye Yosũa inianimene embere wʼomũlaĩka 

wʼOmwami Mukulu, na Satanĩ inianimene oko byala biwe byʼamali akamutsongera.  

2Neryo Omwami Mukulu mwabwira Satanĩ ati, Omwami Mukulu akukunge, uwe 

Satanĩ! Ega, Omwami Mukulu oyo wabiriyisoga eYerũsalema akukunge! Oyũ si 

mutahi owapũrawa omo muliro kwehĩ?  

3Neryo Yosũa abya iniambite esyongimba esĩtũnda-tũndĩre, neryo abya inianimene 

embere wʼomũlaĩka.  

4Naye mwasũbĩrya mwabũga nʼababya bahangene embere siwe, ati, Mumwambule 

kwʼesyongimba esĩtũnda-tũndĩre. Neryo mwamubwira ati, Lebaya, Nabirikutendula 

kwʼamalolo wawe, nage ngandĩkwambalya esyongimba syʼobukama.  

5Nage monabũga nyiti, Mũhĩre oko mutwe wuwe kwʼekiremba kĩhenĩrye. Neryo 

mobahĩra oko mutwe wuwe kwʼekiremba kĩhenĩrye, mobamwambalya esyongimba; 

nʼomũlaĩka wʼOmwami Mukulu mwahangana hakũhĩ.  

6Omũlaĩka wʼOmwami Mukulu mwabwira Yosũa yo ndeke, ati,  

7Omwami Mukulu Wʼemilondo akabũga ati, Wamakwama esyonzira syage, kandi 

wamateya erihana lyage, neryo wasyatswera enyũmba yage, kandi wasyateya ebibuga 

byage, nage nasyakuha ahʼerilaba omo katĩkatĩ kʼabo abimene hakũhĩ.  

8Uwe Yosũa, omũhererĩ mukulu, wowe lino, uwe nʼabalĩkyenyũ abĩkere embere 

syawe; mĩnyĩsyo; kusangwa, lebaya, nasyaletamo Omugombe wage, go Mutahi.  

9Kusangwa, lebaya, erĩbwe eryo nahĩra embere wa Yosũa; endata okwʼĩbwe riguma 

hali ameso alinda; lebaya, nasyabatsa emibatsire yalyo, Omwami Mukulu 

Wʼemilondo akabũga, nage nasyalũsya amalolo wʼekihugo ekyo oko kiro kiguma. 

10Omwami Mukulu akabũga ati, Oko kiro ekyo, mwasyabirikirana obuli mundu 

mũlĩkyabo erĩĩkala haguma omo ndĩna yʼomũlĩkĩ wʼebĩnyũ omo ndĩna yʼomuti 

wʼomũtĩnĩ.  

Zekarĩa 4 

Esyotala sirinda nʼemiti ĩbĩrĩ yʼeMĩzeĩtũnĩ 

1Neryo omũlaĩka oyo wakanaya nage mwasa kandi, mwanyĩbũkya, ngoko omundu 

akabũkĩbawa omo tũgotserĩ tuwe.  

2Neryo mwanyĩbũlya ati, Wamalangirakĩ kwehĩ? Nage monabũga nyiti, Ngalangira, 

kandi lebaya, ekĩhambĩrĩrĩ kyʼetala kyʼesyamagetsi kyosĩ, nʼekibindi kyakyo, endata 

kuyo haguma nʼesyotala syakyo sirinda endata kukyo; haguma nʼamuno alinda 

wʼobuli tala, awali endata kukyo;  

3kandi nʼemiti ĩbĩrĩ yʼemĩzeĩtũnĩ hakũhĩ nakyo, omuguma oko luhande lwʼamali 

lwʼekibindi, nʼogundi oko luhande lwʼamalembe lwakyo.  

4Neryo monasũbĩrya nʼerĩkanĩa nʼomũlaĩka oyo wakanaya nage, nyiti, Ebĩ ni byahi, 

mukama wage, kwehĩ?  

5Neryo omũlaĩka oyo wakanaya nage mwasũbĩrya mwabũga nage ati, Sĩwasĩ ebĩ nga 

ni byahi kwehĩ? Nage monabũga nyiti, Iyihi, mukama wage.  

6Neryo mwasũbĩrya mwambwira ati, Ekĩ nĩ kĩnywa kyʼOmwami Mukulu uku 

Zerũbabelĩ, kiti, Si busana nʼamaka, kutse busana nʼobũtokĩ, nĩkwa busana 

nʼOmũlĩmũ wage, Omwami Mukulu Wʼemilondo atya.  

7Uwe kitwa kinene, uwendi kwehĩ? Embere sya Zerũbabelĩ wasyabya bwerere; naye 

asyahũlũkya erĩbwe lyʼendata haguma nʼobogo bwʼolukogo, olukogo, kulyo! 

8Kandi ekĩnywa kyʼOmwami Mukulu mokyambĩkako kiti,  

9Ebyala bya Zerũbabelĩ byabĩrĩhĩra ekibanza kyʼenyũmba eyĩ; nʼebyala biwe 

byasyabugayo nibya. Neryo wasyaminya Omwami Mukulu Wʼemilondo 

kwʼabirinyituma ũkwʼĩnywe.  

10Kusangwa nindi abiripona ekiro kyʼemyatsi mike-mike kwehĩ? Nĩkwa abalinda aba 

basyatsema erilangira olulengo omo byala bya Zerũbabelĩ; aya ni meso wʼOmwami 

Mukulu, awakalendera eyĩ nʼeyĩ omo kihugo kyosĩ.  

11Neryo monasũbĩrya, monamubwira nyiti, Emiti ĩbĩrĩ eyĩ yʼemĩzeĩtũnĩ nĩ yakĩ oko 

luhande lwʼamali lwʼekĩhambĩrĩrĩ kyʼetala nʼoko luhande lwʼamalembe lwakyo 

kwehĩ?  

12Neryo monasũbĩrya engendo yʼakabiri, monamũbũlya nyiti, Emitahi ĩbĩrĩ eyĩ 

yʼemĩzeĩtũnĩ nĩ yakĩ eyiri hakũhĩ nʼesyonzira ĩbĩrĩ syʼesyamagetsi, esĩkũtũlĩra 

amagũta wʼesyamagetsi erĩlũa kusyo kwehĩ?  

13Naye mwanyĩsũbĩrya, ati, Sĩwasĩ ebĩ nga nĩkĩ kwehĩ? Neryo monabũga nyiti, Iyihi, 

mukama wage.  

14Neryo mwabũga ati, Aba ni bagala babiri bahakabĩbwe amagũta, abakahangana oko 

mũsĩke wʼOmukama wʼekihugo kyosĩ.  

 

Zekarĩa 5 

Omũkũnzo wʼebarua eyikaguluka yʼeritswera 

1Kandi monasumba ameso wage, monalebya neryo lebaya, ihali omũkũnzo wʼebarua 

owakaguluka.  

2Neryo mwanyibwira ati, Wamalola ũkũkĩ kwehĩ? Neryo monasũbĩrya nyiti, 

Namalangira omũkũnzo wʼebarua owakaguluka; obuli bwago ni metere 9, nʼobugali 

bwago ni metere 4. 

3Neryo mwambwira, ati, Erĩ niʼtakira erikaya oko kihugo kyosĩ; kusangwa obuli 

mundu Oyũkĩba asyatahulwa ngʼerisaka ko liri oko luhande luguma lwago; nʼobuli 

mundu oyũkalahĩraya asyatahulwa ngʼerisaka ko liri oko lundi luhande.  

4Omwami Mukulu Wʼemilondo akabũga ati, Nasyaleka eritakira iryahuluka nalyo 

lyasyingira omo nyũmba yʼomwĩbĩ, nʼomo nyũmba yʼoyũkalahĩraya nʼamabehĩ omo 

lĩna lyage; nalyo lyasyĩkala omo nyũmba eyo, lyasyabugayo haguma nʼemiti yayo 

nʼamabwe wayo.  

5Neryo omũlaĩka oyo wakanaya nage mwahuluka, mwambwira ati, Usumbe ameso 

wawe Ũlebaye ekikahuluka nga nĩkĩ.  

6Neryo monabũga nyiti, ko nĩkĩ kwehĩ? Naye mwabũga ati, Ekĩ ni kitiri ekyo 

ekikahuluka. Kandi mwabũga ati, Ekĩ nĩ kĩsosekanĩo kyabo omo kihugo kyosĩ.  

7Neryo, lebaya, ekĩkũnĩngo kyʼerĩsasĩ mokyasumbwa; nʼoyũ nĩ mũkalĩ oyo wĩkere 

omwisi wʼekitiri.  

8Neryo mwabũga ati, Ekĩ ni Kibi! Neryo mwagusa omũkalĩ oyo eyĩkwa omo katĩkatĩ 

kʼekitiri; neryo mwagusa obũlĩto bwʼerĩsasĩ oko buno bwakyo.  

9Neryo monasumba ameso wage, monalangira, neryo, lebaya, abakalĩ babiri 

mobahuluka, nʼerihunga lyabya omo bĩpũpa byabo; kandi babya nʼebĩpũpa 

ngʼebĩpũpa byʼomũrobĩ; nabo mobasumba ekitiri ekyo endata omo katĩkatĩ kʼekihugo 

nʼelubula.  

10Neryo monabwira omũlaĩka oyo wakanaya nage, nyiti, Aba bakatwala ekitiri ekyo 

kyo hayi kwehĩ?  

11Naye mwambwira ati, Busana nʼerĩhĩmba ehekalũ busana naye omo kihugo 

kyʼeSĩnarĩ; nʼomugulu yasyabya yabĩtekanĩbwa, asyahĩrwaho oko kĩtũmbĩ kiwe.  

Zekarĩa 6 

Esyogalĩ nʼesyosabayĩrĩ 

1Nage monasumba ameso wage kandi, monalebya, neryo lebaya, esyogalĩ ĩnĩ 

mosyahuluka omo katĩkatĩ kʼebitwa bibiri; nʼebitwa ebyo byabya bitwa byʼemiringa.  

2Omo galĩ yʼerĩmbere habya esyosabayĩrĩ syʼengula; nʼomo galĩ yʼakabiri 

esyosabayĩrĩ Sĩkĩnĩre.  

3Nʼomo galĩ yʼakasatu esyosabayĩrĩ syʼenzeru; nʼomo galĩ yʼakani esyosabayĩrĩ 

sĩkalĩre syʼebitanga.  

4Neryo monabũga monabwira omũlaĩka oyo wakanaya nage, nyiti, Esĩ ni syahi, 

mukama wage, kwehĩ?  

5Neryo omũlaĩka mwasũbĩrya mwambwira ati, Ebĩ nĩ bĩrĩmũ bini byʼelubula, 

ebikagenda bĩkalũaho byamabihangana embere syʼOmukama wʼekihugo kyosĩ.  

6Nʼegalĩ eyiri kwʼesyosabayĩrĩ Sĩkĩnĩre ikahuluka erĩlolya eyiri ekihugo kyʼelutambi 

lwʼendata; nʼesyonyeru-nyeru sikahuluka enyũma wasyo; nʼesyʼebitanga sikahuluka 

erĩlolya omo kihugo kyʼelutambi lwʼeyĩkwa.  

7Omugulu esyʼamaka syahuluka mosyakwa omũhwa wʼeriyalendera eyĩ nʼeyĩ erĩteya 

ekihugo. Neryo omũlaĩka mwabũga ati, Ugende uyalendere erĩyateya ekihugo. Neryo 

mobalendera eyĩ nʼeyĩ omo kihugo.  

8Neryo omũlaĩka mwambirikira, mwambwira ati, Lebaya, abakagenda erĩlolya omo 

kihugo kyʼelutambi lwʼendata bamabonderya erihitana lyage omo kihugo kyʼelutambi 

lwʼendata.  

9Nʼekĩnywa kyʼOmwami Mukulu mokyambĩkako kiti,  

10Wĩmaye obuhere oko basayĩ, uku Heldaĩ, nʼuku Tobĩya, nʼuku Yedaya; neryo wase 

oko kiro ekyo kisa, wingire omo nyũmba ya Yosĩa mugala wa Zefanĩa, abalũa 

eBabelĩ.  

11Kandi wĩmaye ebĩtsĩpa nʼesyamagetsi, muyiresyo mo mbĩta mũhĩreyo oko mutwe 

wʼomũhererĩ mukulu ye Yosũa, mugala wa Yehozadakĩ.  

12Mumubwire muti, Omwami Mukulu Wʼemilondo akabũga ati, Lebaya, omundu 

oyukahulawa mo Mutahi; naye asyalasya emitahi aho wuwe; kandi asyahĩmba 

eHekalũ yʼOmwami Mukulu.  

13Ega asyahĩmba eHekalũ yʼOmwami Mukulu; kandi nina ye wasyaheka erĩsĩkya, 

asyĩkala nʼeritabala oko wʼekĩtũmbĩ kiwe kyʼobwami. Litya asyabya omũhererĩ oko 

kĩtũmbĩ kiwe kyʼobwami; nʼoluhota lwʼobuholo lwasyabya omo katĩkatĩ kʼabosĩ 

babiri.  

14Neryo embĩta yasyabya uku Helemũ, nʼuku Tobĩa, nʼuku Yedaya, nʼuku Henĩ, 

mugala wa Zefania, busana nʼekĩbũkyo omo Hekalũ yʼOmwami Mukulu.  

15Nʼabali hali basyasa nʼerĩhĩmba eHekalũ yʼOmwami Mukulu. Neryo mwasyaminya 

ko Mwami Mukulu abirinyituma ũkwʼĩnywe. Nʼekĩ kyasyabererera, mwamowa ndeke 

Omwami Mukulu, Nyamuhanga wenyũ.  

 

Zekarĩa 7 

Nyamuhanga akasonda abandu baganyirane 

1Neryo oko mwaka wʼakani wʼOmwami Darĩo, ekĩnywa kyʼOmwami Mukulu 

mokyahĩka uku Zekarĩa oko kiro kyʼebini kyʼomukera wʼomwenda, go Kĩsĩlewũ.  

2Nĩkwa omũyĩ wʼeBetelĩ abya iniabirituma Sareserĩ na Regemĩ-melekĩ, nʼabandu 

babo, erisonda-sondya eriganyira lyʼOmwami Mukulu.  

3Ĩbakakanaya nʼabahererĩ bʼenyũmba yʼOmwami Mukulu Wʼemilondo, 

nʼabamĩnyererĩ, bati, Nangalira oko mukera wʼakatanu, eriyisolola, ngoko nabirikola 

emyaka eyĩ yosĩ mingi kwehĩ?  

4Neryo ekĩnywa kyʼOmwami Mukulu Wʼemilondo mokyambĩkako kiti,  

5Ubwire abandu bosĩ bʼekihugo nʼabahererĩ, uti, Omugulu mwatsira akalyo nʼeririra 

omo mukera wʼakatanu nʼowʼakalinda emyaka eyĩ makũmĩ alinda, momwanatsira 

akalyo busana nage kwenene kwehĩ?  

6Kandi omugulu mukalya nʼomugulu mũkapũlaya, simukalya busana nenyũ 

ĩnywebene, na nenyũ ĩnywebene kwehĩ?  

7Ebĩ sĩ bĩnywa ebyo Mwami Mukulu akanganaya omo bamĩnyererĩ bʼerĩmbere, 

omugulu Yerũsalema abya mwʼabandu nʼerigasa, haguma nʼemĩyĩ yako eyĩtĩmbĩreko, 

nʼekihugo kyʼelutambi lwʼeyĩkwa nʼehitwa hyʼekihugo kyʼeyĩkwa byabya mo bandu 

kwehĩ?  

8Neryo ekĩnywa kyʼOmwami Mukulu mokyahĩka uku Zekarĩa kiti, 

9Omwami Mukulu Wʼemilondo akabũga ati, Mutswere erĩbanza lyʼekwenene, 

mũkangaye obubuya nʼeriganyira obuli mundu uku mũlĩkyabo;  

10kandi sĩmũnũbaye omũkwakalĩ, kutse engũbĩ, kutse owʼehandi, kutse omwera; 

kandi simuhimbike ebibi omo mitima yenyũ omuguma oko gundi.  

11Nĩkwa mobagana erihulikirira, mobasũkya ebitigo, mobalĩba amatwĩ wabo, bati 

sĩbowe.  

12Kandi, mobayira emitima yabo mwʼĩkalĩre ngʼerĩbwe ryʼengarwe, bakasyowa 

emigambo, nʼebĩnywa ebyo Mwami Mukulu Wʼemilondo atuma omo Mũlĩmũ wuwe 

busana nʼabamĩnyererĩ bʼembere; busana nʼekyo erihitana lĩnene molyahĩka lĩkalũa 

oko Mwami Mukulu Wʼemilondo.  

13Neryo ngoko abirikira, nabo mobatasonda erihulikirira, litya mobabirikira nage 

mondasonda erihulikirira, Omwami Mukulu Wʼemilondo akabũga atya;  

14nĩkwa nasyapanza-panzabo omo kanyabungu omo katĩkatĩ kʼebihanda byosĩ ebyo 

batasĩ. Litya ekihugo kikabya kĩma enyũma wabo, kyaleka ihatabya mundu oyukalaba 

kutse erisubula; kusangwa mobayira ekihugo kyowene mo mulala.  

Zekarĩa 8 

Omwami Mukulu asyasuba eYerũsalema 

1Neryo ekĩnywa kyʼOmwami Mukulu mokyahĩka kiti,  

2Omwami Mukulu Wʼemilondo akabũga ati, Indi nʼobũha busana na Sĩonĩ omo bũha 

bunene; ega, indi nʼobũha busana naye nʼerihitana lĩnene.  

3Omwami Mukulu akabũga ati, Nasyasuba eSĩonĩ, nasyĩkala omo katĩkatĩ 

kʼeYerũsalema. Neryo eYerũsalema yasyahulwa mo Mũyĩ Wʼekwenene; nʼekitwa 

kyʼOmwami Mukulu Wʼemilondo kyasyahulwa mo Kitwa Kĩbũyĩrĩre. 

4Omwami Mukulu Wʼemilondo ati, Abasyakulu nʼabakekulu basyaswĩkala kandi omo 

syonzira syʼeYerũsalema, obuli mundu nʼomũtso wuwe omo byala biwe busana 

nʼobukulu bwabo.  

5Nʼesyonzira syʼomũyĩ syasyũsũla mwʼabalwana nʼabana-bato ibakatsangira omo 

syonzira syako.  

6Omwami Mukulu Wʼemilondo akabũga ati, Kyamabya kitetokekana omo meso 

wʼabasĩgalira bʼabandu aba omo biro ebyo, kyasyabya kitetokekana nibya nʼomo 

meso wage kwehĩ? Omwami Mukulu Wʼemilondo akabũga. 

7Omwami Mukulu Wʼemilondo akabũga ati, Lebaya, nasyalamya abandu bage erĩlũa 

omo kihugo kyʼendata, nʼerĩlũa omo kihugo kyʼeyĩkwa;  

8nage nasyaletabo kandi, nabo basyĩkala omo Yerũsalema; basyabya bandu bage, 

nage nasyabya Nyamuhanga wabo, omo kwenene nomo litunganene.  

9Omwami Mukulu Wʼemilondo ati: Ebyala byenyũ bibye nʼamaka, ĩnywe 

mukahulikirira omo biro ebĩ ebĩnywa ebĩ ebĩkalũa omo buno bwʼabamĩnyererĩ, 

ababũga oko kiro ekibanza kyʼenyũmba yʼOmwami Mukulu Wʼemilondo kyahĩrawa, 

eHekalũ, itoke erĩhĩmbwa.  

10Kusangwa embere wʼebiro ebyo sihabya luhembo busana nʼomundu, kutse 

oluhembo busana nʼenyama; kandi mohatabya obuholo nʼobuke busana 

nʼoyukahuluka kutse oyukingira, busana nʼesyonzĩgũ siwe, nage monahĩra obũyĩgũ 

omo katĩkatĩ kʼabandu bosĩ obuli mundu na mũlĩkyabo.  

11Nĩkwa lino sindiendisyakola oko bandu basĩgalira aba ngʼebiro byʼerĩmbere, 

Omwami Mukulu Wʼemilondo atya.  

12Kusangwa hasyabya obuholo busana nʼembuto, omũlĩkĩ wʼebĩnyũ asyahetya 

ebĩgũma byago, nʼekitaka kyasyalasya akalyo kakyo, nʼekyanya kyasyawĩsya ekimi 

kyakyo; nage nasyaleka abasĩgalira bʼabandu aba erirya omwandu wʼemyatsi eyĩ yosĩ. 

13Neryo kyasyabererera, ngoko mwabya itakira omo bihanda, uwe kĩtũnga kya Yũda 

nʼekĩtũnga kya Ĩsraelĩ, litya nasyabalamya, nenyũ imwatoka eribya mũyĩsa. 

Simubahe, mũkalaye ebyala byenyũ.  

14Kusangwa Omwami Mukulu Wʼemilondo akabũga ati, Ngoko naganĩraya eribakola 

nabi omugulu abotata wenyũ banyĩhĩtanaya, Omwami Mukulu Wʼemilondo akabũga, 

kandi sĩndĩ tayĩkũbya bomo. 

15Neryo kandi litya nabĩrĩswaganĩrya omo biro ebĩ erikolera eYerũsalema yo ndeke 

nʼekĩtũnga kya Yũda; simubahe!  

16Emyatsi yeyĩ, mutolere erikolayo: obuli mundu abũge ebyʼekwenene uku 

mũlĩkyabo; mutswere omo kwenene nʼeritswera busana nʼobuholo omo syongyo 

syenyũ. 

17Sihabye nʼomuguma ũkwʼĩnywe oyũkatsũtsĩra mũlĩkyabo yo nabi omo mitima 

yenyũ; kandi simwanze erĩlahĩrya lyʼamabehĩ; kusangwa ebyosĩ ebĩ ni myatsi ngakwa 

obusu Omwami Mukulu akabũga.  

18Neryo ekĩnywa kyʼOmwami Mukulu Wʼemilondo mokyanyĩhĩkako, kiti, 

19Omwami Mukulu Wʼemilondo akabũga ati, Eritsira akalyo oko mukera wʼakani, 

nʼeritsira akalyo oko wʼakatanu, nʼeritsira akalyo oko wʼakalinda, nʼeritsira akalyo 

oko mukera wʼerĩkũmĩ, lyasyabya butseme nʼeritsanga, nʼerirya ĩnene lyʼobutseme 

busana nʼekĩtũnga kya Yũda. Busana nʼekyo mwanze ekwenene nʼobuholo.  

20Omwami Mukulu Wʼemilondo akabũga ati, Abandu basyahĩka, nʼesyondũlanĩ 

syʼemĩyĩ mingi syasyahĩka; 

21nʼesyondũlanĩ syʼomũyĩ muguma syasyaya oko gundi, nʼerĩbũga bati, Tugende lino 

eriyasaba eriganyira lyʼOmwami Mukulu, nʼerĩsonda-sondya Omwami Mukulu 

Wʼemilondo. Nage ngandiyayo nibya.  

22Abandu bangi nʼebihanda byʼamaka byasyasa erĩsonda-sondya Omwami Mukulu 

Wʼemilondo eYerũsalema, nʼerisaba eriganyira lyʼOmwami Mukulu. 

23Omwami Mukulu Wʼemilondo akabũga ati, Oko biro ebyo, abandu ĩkũmĩ abakalũa 

oko bihanda byʼobuli mũbũge, basyahamba oko mũsĩke wʼolukimba lwʼOmũyũda 

bati, Uleke tugende nawe, kusangwa twabĩrĩowa ko Nyamuhanga ali haguma nawe.  

 

Zekarĩa 9 

Ebihanda ebikagana Nyamuhanga byasyakehĩbwa 

1Enzumwa yʼekĩnywa kyʼOmwami Mukulu ni malwa oko kihugo kyʼeHadrakĩ, 

nʼeDamasekĩ, ni hʼeriluhukira hako kusangwa ameso wʼabandu nʼawʼebihanda byosĩ 

bya Ĩsraelĩ kutsibu akalolaya eyiri Omwami Mukulu; 

2nʼeHamatĩ nibya, ekikabya oko mutano wako; nʼeTĩro nʼeSĩdonĩ, kusangwa ni 

bʼamenge kutsibu.  

3Neryo eTĩro moyayĩhĩmbĩra ahakangatĩre, kandi mwahĩndanĩa ebĩtsĩpa ngʼolũtũtũ, 

nʼesyamagetsi ngʼebyondo byʼesyonzira. 

4Lebaya, Omukama asyamusingula, kandi asyagusa obũsokĩ buwe omo ngetsi; naye 

asyakeregeswa omo muliro.  

5Askelonĩ asyalangirakyo, kandi asyubaha; Gaza nibya, asyayinyola omwʼigalwa, na 

Ekronĩ, amaha wago asyahemulwa; nʼomwami asyabulirana eGaza, nʼeAskelonĩ 

sihendisyabya mo bandu.  

6Kandi abasa-na-nyĩnya basyĩkala eAsdodĩ, kandi nasyatsĩrĩsya eriyiheka 

lyʼAbafĩlĩstĩnĩ.  

7Nage nasyalũsya omusasi wabo omo buno bwabo, nʼesyonye syabo nasyalũsyasyo 

omo katĩkatĩ kʼameno wabo; nabo basyabya basĩgalira busana na Nyamuhanga wetu; 

kandi basyabya ngʼekihanda kyʼeYũda, nʼeEkronĩ asyabya ngʼOmũyebũsĩ.  

8Nage nasyagotera enyũmba yage busana nʼomulondo wʼamalwa, kandi busana 

nʼoyukalaba nʼerisubula kandi; sihali Omũnũbya oyo wasyalaba kubo kandi; 

kusangwa lino nabirilangira omo meso wage.  

Eriingira lya Yesu eYerũsalema 

9Utseme kutsibu uwe mwali wʼeSĩonĩ! Uwe mwali wʼeYerũsalema, wũte obogo! 

Lebaya, omwami wawe akasa ukʼuwe; atunganene, kandi awite erĩlamya, 

abĩrĩyĩkehya, kandi ĩkere oko punda, ega, oko kyana kyʼepunda. 

10Nasyabũlĩranĩa egalĩ oko Efũraĩmũ, nʼesabayĩrĩ oko Yerũsalema; nʼobuta 

bwʼamalwa bwasyabũlĩranĩbwa; naye asyabũga Obuholo oko bihanda; nʼeritabala 

liwe lyasyabya erĩlũa oko ngetsi erĩhĩka oko yindi ngetsi, nʼerĩlũa oko Lũsĩ 

lwʼeEfũratĩ nʼerĩhĩka oko syondũlĩ syʼekihugo.  

11Neryo busana nawe nibya, busana nʼomusasi wʼendagano yage haguma nawe, 

nabiribohola ababohĩrwe bawe erĩlũa omo buhya obute mo magetsi. 

12Musube ahakangatĩre, ĩnywe mũbohĩrwe abawite amaha; mũnabwĩre ngatũlago 

nyiti, ngandĩkũsũbũlĩryako ngendo ĩbĩrĩ.  

13Kusangwa nasyakondomya Yũda ngʼobuta bwage, nasyosũlya obuta omo Efũraĩmũ; 

kandi nasyatsatsũhya abagala bawe uwe Sĩonĩ erilwa nʼabagala bawe, uwe kihugo 

kyʼAbagĩrĩkĩ, kandi nasyakuyira ngʼomũyalĩ gʼomũlwĩ.  

14Neryo Omwami Mukulu asyabutuka endata wabo; nʼomusoha wuwe asyahuluka 

ngʼerĩpalya; nʼomukama, Omwami Mukulu asyabuha engubi, kandi asyagenda omo 

hinyabungu hyʼelutambi lwʼeyĩkwa.  

15Omwami Mukulu Wʼemilondo asyalwirabo; nabo basyalya, nʼeriryatangirira 

amabwe wʼerigusa; basyapũlya nʼeritamira ngʼomo bĩnyũ, basyũsũla ngʼekibindi 

kyʼerihonga, eritsapa ngʼesyonũnga syʼekiherero.  

16Omwami Mukulu, Nyamuhanga wabo, asyalamyabo ekiro ekyo ngʼendeko 

yʼabandu buwe; kusangwa bali ngʼamabwe wʼembĩta, awakakangabasanaya omo 

kihugo kiwe.  

17Kusangwa obubuya bwahi nʼerikanga lyahi lyasyabya lyabo! Engano yasyaleka 

abalwana ibakamaha, nʼebĩnyũ bihya-bihya byasyaleka abana-bato ibakamaha!  

Zekarĩa 10 

Nyamuhanga asyatsumula abandu buwe 

1Musabe Omwami Mukulu embũla oko mugulu wʼembũla yʼekirimo, Omwami 

Mukulu oyukahangika ebĩtũ byʼerĩpalya; naye asyahabo embũla, oko buli mundu 

ebyalya omwʼirima.  

2Kusangwa ebĩsosekanĩo ebikasabawa byamabũga ebibi, nʼabalagũlĩ bamalangira 

Obũlĩme bwʼamabehĩ; ibakabũga erilota lyʼamabehĩ, bakasĩbĩkaya busa. Busana nʼekĩ 

abandu bakalendera omo nzira syabo ngʼesyombũlĩ, bakagalawa, kusangwa sihali 

mũlĩsya. 

3Erihitana lyage lyʼamaka oko balĩsya, kandi nasyasuyira esyombaya; kusangwa 

Omwami Mukulu Wʼemilondo abĩrĩlebya endeko yiwe, ekĩtũnga kya Yũda, 

asyayirabo ngʼesabayĩrĩ yiwe yowene omo malwa.  

4Kandi mubo mwasyalũa erĩbwe lyʼenũnga, kandi mubo mwasyalũa engyingyi 

yʼehema; nʼobuta bwʼamalwa bwasyalũa mubo, nʼobuli mũtabalĩ abosĩ haguma 

basyalũa mubo.  

5Nabo basyabya ngʼesyombangĩ, bakalyatangirira ahisi enzĩgũ omo londo 

lwʼesyonzira omo malwa; kandi basyalwa, kusangwa Omwami Mukulu asyabya 

haguma nabo; nʼabakagenda oko syosabayĩrĩ basyahemulwa.  

6Nage nasyaha ekĩtũnga kya Yũda amaka, kandi nasyalamya ekĩtũnga kya Yosefũ, 

nasyasũbũlyabo; kusangwa nabiriganyirabo; nabo basyabya nga sinditaganabo; 

kusangwa indi Mwami Mukulu, Nyamuhanga wabo, kandi nasyasũbĩryabo.  

7Neryo Efũraĩmũ asyabya ngʼembangĩ, nʼomutima wabo asyatsema ngʼomo bĩnyũ; 

ega, abana babo basyalangirakyo, ibatsema; omutima wabo asyatsemera Omwami 

Mukulu.  

8Nasyasugundirabo, erĩhĩndanĩabo; kusangwa nabĩrĩtongolyabo; nabo basyabya bangi 

ngoko babya erĩmbere.  

9Omugulu nasyapanza-panzabo omo katĩkatĩ kʼebihanda; basyanyibuka omo bihugo 

byʼehali; ibo basyabyaho nʼabana babo, kandi basyasubula.  

10Nasyaletabo kandi erĩlũa omo kihugo kyʼeMĩsĩrĩ, nasyahĩndanĩabo erĩlũa eAsũrĩa; 

nasyaletabo omo kihugo kyʼeGĩleadĩ nʼekyʼeLebanonĩ; erĩhĩka aho mwanya busana 

nabo asyabulira.  

11Omukama asyalaba omo ngetsi yʼamalĩge, kandi asyaswĩrya ebisunda omo ngetsi, 

nʼemirindi yʼolũsĩ lwʼeNĩlĩ yasyuma; nʼeriyiheka lyʼeAsũrĩa lyasyakĩmĩbwa, 

nʼomũtso wʼobwami bwʼeMĩsĩrĩ asyalũaho. 

12Nage nasyahabo amaka omo Mwami Mukulu; nʼOmwami Mukulu ati, 

Basyalendera omo lĩna liwe.  

 

Zekarĩa 11 

Omwatsi wʼabalĩsya 

1Uwe Lebanonĩ, ukingule esyonyũyĩ syawe, omuliro alye emĩerezĩ yawe. 

2Uwe muti wʼekĩlagũ, ulire, kusangwa omũerezĩ aterĩre, kusangwa emiti mibuya 

yabĩrĩherĩbwa. Mulire ĩnywe miti yʼemialo yʼeBasanĩ, kusangwa omũsĩtũ owakalĩre 

abiritera.  

3Hali omulenge wʼeririra lyʼabalĩsya, kusangwa olukengerwa lwabo lwabĩrĩherĩbwa; 

omulenge wʼeriruruma lyʼemyusuko yʼesyondale, kusangwa eripipa lyʼeYorodanĩ 

lyabiriherĩbwa.  

4Omwami Mukulu, Nyamuhanga wage, akabũga ati, Mũlĩsaye ekĩhyo ekyasyakerwa.  

5Abakagulasyo bakĩtasyo, isibalisuyirawa, kandi obuli mundu oyũkagũlayasyo 

akabũga ati, Omwami Mukulu apipawe, kusangwa nabiribya muteke! Nʼabalĩsya 

basyo sibeganyirasyo.  

6Kusangwa Sindiendisyaganyira kandi esyondũlanĩ syʼekihugo, Omwami Mukulu 

atya; nĩkwa lebaya, nasyahĩra abandu obuli muguma omo bũtokĩ bwa mũlĩkyabo, 

nʼomo bũtokĩ bwʼomwami wuwe; nabo basyĩta ekihugo, nage sindiendĩsyalamyabo 

omo bũtokĩ bwabo.  

7Neryo monalĩsya ekĩhyo ekyasyakerwa, nasyo syabya mĩbondũ yʼesyombũlĩ. Nage 

monayihambira emiti ĩbĩrĩ; omuguma monahulago mo Bubuya, nʼogundi monahulago 

mo Bĩbohĩ; litya monalĩsya ekĩhyo.  

8Neryo monĩta abalĩsya basatu omo mukera muguma; kusangwa omutima wage 

mwaluha busana nabo, nʼomutima wabo nago mwaluha busana nage.  

9Neryo monabũga nyiti, Sindiendĩsyabalĩsya; ekikandisyahola, kihole, 

nʼekĩkandĩsyakwa, kĩkwe; nʼekĩkandĩsyasĩgala obuli kiguma kirye omubiri wʼekindi.  

10Neryo monĩmya omuti wage gʼObubuya, monatwago mo bitswe bibiri, inatoka 

erĩtwa endagano yage eyo nayira haguma nʼebihanda byosĩ.  

11Nayo moyatwĩka ekiro ekyo; neryo litya emĩbondũ yʼesyombũlĩ eyanyowa 

moyaminya ko kyabya kĩnywa kyʼOmwami Mukulu.  

12Neryo monabwirabo nyiti, Mwamaganĩrya nga ni kibuya, mumbe obũlĩsya bwage; 

kite kitya, siri mwatsi. Neryo mobanyirengera ebihande byʼekĩtsĩpa amakũmĩ asatu 

busana nʼobũlĩsya bwage.  

13Neryo Omwami Mukulu mwanyibwira ati, Ugusebyo oko mũbũmbĩ, obũgũlĩ 

bubuya obo banyiganzirako. Neryo monĩmya ebihande byʼebĩtsĩpa amakũmĩ asatu, 

monagusirabyo omũbũmbĩ, omo nyũmba yʼOmwami Mukulu.  

14Neryo monatwa ogundi muti wage oyo wʼEbĩbohĩ mwʼĩbĩrĩ, inatoka erĩtwa 

obũtũnga omo katĩkatĩ kʼeYũda nʼeĨsraelĩ.  

15Neryo Omwami Mukulu mwabũga nage ati, Ũyĩmĩraye kandi ebindu byʼOmũlĩsya 

mũkĩrũ.  

16Kusangwa, lebaya, nasyahanganĩa omũlĩsya omo kihugo, oyutendisyatsomana 

erirembera esikahera, kutse eriyasonda-sonda esyapanzawa, kutse erĩlamya 

eyabũnĩka, kutse erĩrĩsya eyiriho; nĩkwa asyalya esĩswĩ syʼesyombũlĩ esĩnenehĩre, 

nʼeritula ebigere byasyo mo bihande-bihande.  

17Obũlĩge oko mũlĩsya mũpenehĩ oyũkasĩganaya ekĩhyo! Omũyalĩ asyabya oko 

kuboko kuwe, nʼoko lĩso liwe lyʼamali; okuboko kuwe kwasyuma kwenene, nʼerĩso 

liwe lyʼamali lyasyabya mwĩrĩmya kutsibu.  

Zekarĩa 12 

Nyamuhanga asyalamya abandu bʼeYerũsalema nʼeYũda 

1Enzumwa yʼekĩnywa kyʼOmwami Mukulu busana na Ĩsraelĩ. Omwami Mukulu 

akabũga, oyo wasanza ekyanya, nʼerĩhĩra ekibanza kyʼekihugo, nʼerihangika ekĩrĩmũ 

kyʼomundu omwisi wuwe ati,  

2Lebaya, nasyayira eYerũsalema mo lũtehĩ olũkakũndĩra mwʼebihanda byosĩ 

ebĩtĩmbĩreko, nʼoko mugulu erigotera lyasyabya oko Yerũsalema, lyasyabya oko 

Yũda nibya.  

3Neryo kyasyabererera oko kiro ekyo nasyayira eYerũsalema mo lĩbwe rĩrĩtohĩre 

busana nʼebihanda byosĩ; abosĩ abakalĩtoherayo basyahũtalĩbwa kutsibu; nʼebihanda 

byosĩ byʼekihugo byasyahĩndanĩbwa erilwa nayo.  

4Omwami Mukulu ati, Oko kiro ekyo nasyaswĩrya obuli sabayĩrĩ omwʼiubaha, 

nʼomũgendya wayo omo bũsĩre; nage nasyateya enyũmba ya Yũda, kandi 

nasyaswĩrya obuli sabayĩrĩ yʼebihanda omo bũtĩma-tĩme.  

5Nʼabakulu bʼeYũda basyabũga omo mitima yabo bati, Esyondũlanĩ syʼeYerũsalema 

ni maka wage busana nʼOmwami Mukulu Wʼemilondo, Nyamuhanga wabo.  

6Oko kiro ekyo nasyayira abakulu bʼeYũda ngʼoluyo omo katĩkatĩ kʼesyongwĩ, kandi 

ngʼoluseke olukaka omo katĩkatĩ kʼemiganda; neryo basyabuga ebihanda byosĩ oko 

mbande syosĩ, oko mali nʼoko malembe; omugulu esyondũlanĩ syʼeYerũsalema 

basyĩkala kandi aho wabo eYerũsalema.  

7Omwami Mukulu nibya asyalamya amahema wa Yũda erĩmbere, olukengerwa 

lwʼekĩtũnga kya Dawĩdĩ nʼolukengerwa lwʼesyondũlanĩ syʼeYerũsalema 

sĩlũhamĩbawe endata oko Yũda.  

8Oko kiro ekyo, Omwami Mukulu asyalwira esyondũlanĩ syʼeYerũsalema; oyuli molo 

omo katĩkatĩ kabo oko kiro ekyo asyabya nga Dawĩdĩ; nʼekĩtũnga kya Dawĩdĩ 

kyasyabya nga Nyamuhanga, ngʼomũlaĩka wʼOmwami Mukulu embere syabo.  

9Neryo oko kiro ekyo, nasyasondya erĩherya ebihanda byosĩ ebikayabambira 

eYerũsalema.  

10Neryo nasyũtũlĩra endata wʼekĩtũnga kya Dawĩdĩ, nʼendata oko syondũlanĩ 

syʼeYerũsalema, Omũlĩmũ wʼeriganyira nʼowʼerisaba; litya lyasyaleka ibalangira oyo 

batsimita; kandi basyamulirira, ngʼoyukalirira mugala wuwe endogola, kandi 

basyamũkwĩra obũlĩge nʼerĩsĩrĩkalira, ngʼoyũkasĩrĩkalira busana nʼakambere kuwe.  

11Oko kiro ekyo hasyabya eririra ĩnene eYerũsalema, ngʼeririra lya Hadadĩ-rĩmonĩ 

omo musya wʼeMegĩdonĩ.  

12Nʼekihugo kyasyalira, obuli kĩtũnga aho wakyo; ekĩtũnga kyʼenyũmba ya Dawĩdĩ 

aho wakyo, nʼabakalĩ babo aho wabo; ekĩtũnga kyʼenyũmba ya Natanĩ aho wakyo, 

nʼabakalĩ babo aho wabo;  

13ekĩtũnga kyʼenyũmba ya Lawĩ aho wakyo, nʼabakalĩ babo aho wabo; ekĩtũnga kya 

Sĩmeĩ aho wakyo, nʼabakalĩ babo aho wabo;  

14Ebĩtũnga byosĩ ebĩsĩgalĩre, obuli kĩtũnga aho wakyo, nʼabakalĩ babo aho wabo.  

 

Zekarĩa 13 

Eyĩsoko yʼerieramo 

1Omo kiro ekyo hasyabya eyĩsoko yasyalĩbũlwa busana nʼekĩtũnga kya Dawĩdĩ nʼoko 

syondũlanĩ syʼeYerũsalema, busana nʼebibi nʼebĩtĩsĩrĩre. 

2Neryo oko kiro ekyo, Omwami Mukulu Wʼemilondo ati, Nasyabũlĩranĩa amena 

wʼesyosanamu omo kihugo, nasyo sisyendisyasyibukwa kandi; kandi nasyalũsya 

abamĩnyererĩ nʼekĩrĩmũ kĩtĩsĩrĩre omo kihugo.  

3Neryo kyasyabya omugulu omundu akinaminyerera, neryo ĩse wuwe na nyĩnya 

wuwe abamubuta basyamubwira bati, Siwendisyabyaho; kusangwa ũkabũga amabehĩ 

omo lĩna lyʼOmwami Mukulu; neryo ĩse na nyĩnya abamubuta basyamutobola 

omugulu akaminyerera.  

4Kandi oko kiro ekyo, abamĩnyererĩ basyakwa esĩsonĩ obuli mundu busana 

nʼesyonzolĩ siwe omugulu akaminyerera; kandi sibendisyambala erĩkotĩ ryʼobweya 

busana nʼeriteba:  

5nĩkwa asyabũga ati, Sindi mũmĩnyererĩ, indi mũlĩmĩ wʼekitaka; kusangwa omundu 

mwanyĩgũlya mo mukobe omo bũlwana bwage. 

6Nʼomundu muguma asyabũga naye ati, Ebironda ebĩ ebiri oko kĩkũba kyawe nĩkĩ 

kwehĩ? Neryo asyasũbĩrya ati, Bye nʼebyo nahũtalĩbawa omo nyũmba yʼabĩra bage.  

Eriminyerera busana nʼoluholo lwa Yesu Omũlĩsya gowene 

7Uwe mũyalĩ, ũsĩsĩmũke, ulwe nʼomũlĩsya wage, ulwe nʼomundu oyuli mukulu nga 

ngye, Omwami Mukulu Wʼemilondo akabũga atya; mũswĩraye omũlĩsya, esyombũlĩ 

sipanza-panzawe; nage nasyabindula ebyala byage nʼerĩhĩrabyo oko balere.  

8Neryo omo kihugo kyosĩ, Omwami Mukulu akabũga, ebihande bibiri mukyo 

byasyatũbwa ibyahera; nĩkwa ekihande ekyʼakasatu kyasyasĩgwa mukyo.  

9Kandi nasyalabya ekihande ekyo kyʼakasatu omo muliro, nasyatũkũryabo ngʼebĩtsĩpa 

bĩkatũkũrĩbawa, kandi nasyalengabo ngʼesyamagetsi ko sikalengawa. Basyalakira 

erĩna lyage, nage nasyasũbĩryabo; nasyabũga nyiti, Ni bandu bage; nabo basyabũga 

bati, Omwami Mukulu ni Nyamuhanga wetu.  

Zekarĩa 14 

Omwami Mukulu asyalwira eYerũsalema 

1Lebaya, ekiro kikasa, busana nʼOmwami Mukulu omugulu obunyegwa 

obwahũngawa ukʼuwe bwasyagabwa omo katĩkatĩ kenyũ.  

2Kusangwa nasyahĩndanĩa ebihanda byosĩ erilwa nʼeYerũsalema; nʼomũyĩ 

asyahũngwa, nʼamanyũmba ĩnĩahũngwa, nʼabakalĩ basyatsandĩbwa; nʼoluhande 

lwʼomũyĩ lwasyaya mwʼabasayĩ nʼabandu abakasĩgalira sibendĩsyĩtwa oko mũyĩ. 

3Neryo Omwami Mukulu asyahuluka, nʼerilwa nʼebihanda ebyo, ngoko akalwa omo 

kiro kyʼamalwa.  

4Nʼebisando biwe byasyahangana oko kiro ekyo oko kitwa kyʼeMĩzeĩtũnĩ, ekiri 

embere syʼeYerũsalema ebwanga bwʼendata; nʼekitwa kyʼeMĩzeĩtũnĩ kyasyatulwa 

omo katĩkatĩ erĩlolya endata nʼerĩlolya eyĩkwa, busana nʼomusya munene kutsibu; 

nʼoluhande lwʼekitwa lwasyasegera erĩlolya elutambi lwʼendata, nʼolundi luhande 

lwakyo lwasyalolya elutambi lwʼeyĩkwa.  

5Nenyũ mwasyatibita omo musya wʼebitwa byage; kusangwa omusya wʼebitwa 

asyahĩka eAzelĩ; ega, mwasyatibita, ngoko mwatibita busana nʼomũsĩkĩ omo biro 

byʼOmwami wʼeYũda ye Ũzĩa. Neryo Omwami Mukulu, uwe Nyamuhanga wage, 

asyasa, nʼababũyĩrĩre bosĩ haguma naye.  

6Neryo kyasyabya oko kiro ekyo sihendisyabya omwĩrĩmya.  

7Nĩkwa kyasyabya kiro kiguma ekyasĩbwe nʼOmwami Mukulu; si ʼtungi, kandi si 

kiro; nĩkwa ni mubano, oko mugulu wʼerĩgolo-golo hasyabya ekyakakala.  

8Neryo oko kiro ekyo, amagetsi wʼengebe asyasenda akalũa eYerũsalema; oluhande 

lwago erĩlolya oko ngetsi yʼendata, nʼolundi luhande lwago erĩlolya oko ngetsi 

yʼeyĩkwa; kyasyabya oko mugulu wʼobugoma nʼoko mugulu wʼeritsuku nibya.  

9NʼOmwami Mukulu asyabya Mwami oko kihugo kyosĩ; oko kiro ekyo Omwami 

Mukulu asyabya muguma ĩyowene, nʼerĩna liwe liguma ĩlyolyene. 

10Nʼekihugo kyosĩ kyasyahindulwa mo bwerere, erĩtsũka eGeba nʼerĩhĩka eRĩmonĩ, 

elutambi lwʼeyĩkwa lwʼeYerũsalema; nĩkwa Yerũsalema asyasumbwa, asyĩkala aho 

wago erĩtsũka okwʼIrimbo lya Benyamĩna erĩhĩka okwʼIrimbo Lyʼerĩtsũka, erĩhĩka 

okwʼIrimbo lyʼeNũnga, nʼerĩtsũka oko Nyũmba nyiri-nyiri ya Hananelĩ erĩhĩka oko 

bikamiro byʼOmwami. 

11Nʼabandu basyĩkalamo, kandi Sihendisyaswabya eritakira; kusangwa eYerũsalema 

yasyĩkala buholo.  

12Neryo ekĩ nĩ kĩhũnzo ekyo Mwami Mukulu asyaswĩryamo ebihanda byosĩ 

ebyabiriyalwa nʼeYerũsalema: emĩnyokũ yʼemibiri yabo yasyahonda omugulu 

bakinahangene oko bisando byabo, nʼameso wabo asyahonda omo bĩkũlũ byago, 

nʼolulimi lwabo lwasyahonda omo buno bwabo.  

13Neryo oko kiro ekyo, hasyabya omo katĩkatĩ kabo obũyogera bunene bũkalũa 

ewʼomwami Mukulu; nabo basyahamba obuli mundu ebyala bya mũlĩkyabo, nʼebyala 

byʼomuguma byasyalwa nʼebyala bya mũlĩkyabo.  

14Na Yũda nibya asyalwa nʼeYerũsalema; nʼobuteke bwʼebihanda byosĩ ebĩtĩmbĩreko 

bwasyahĩndanĩbwa haguma, esyamagetsi, nʼesyʼebĩtsĩpa, nʼebyambalo bingi kutsibu.  

15Nʼekĩhũnzo ekĩ ekyʼesabayĩrĩ, nʼekyʼenyumbu, nʼekyʼengamia, nʼekyʼepunda, 

nʼekyʼesyonyama syosĩ esikandisyabya omo bilaliriro ebyo byosĩ, kyasyasosa 

ekĩhũnzo ekyo.  

Abakayasabira eYerũsalema 

16Neryo kyasyabya obuli mundu oyũkasĩgala oko bihanda byosĩ ebyo byayalwa 

nʼeYerũsalema basyahetuka oko buli mwaka erĩyaramya Omwami, Omwami Mukulu 

Wʼemilondo, erĩteya ebiro bikulu byʼEbitalikirire.  

17Neryo kyasyabya, obuli mundu wʼoko bĩtũnga byosĩ byʼekihugo oyutahetukira 

eYerũsalema erĩyaramya Omwami, Omwami Mukulu Wʼemilondo, embũla 

siyendisyawa kubo.  

18Kandi ekĩtũnga kyʼeMĩsĩrĩ kyamatendisvahetukirayo, kutse eriingirayo, neryo sihali 

mbũla yasyawa kubo; kyasyabya kĩhũnzo ekyo Mwami Mukulu akaswĩrayamo 

ebihanda ebitahetukirayo oko biro bikulu byʼEbitalikirire.  

19Erĩ rikandisyabya erisuyira lyʼeMĩsĩrĩ nʼerisuyira lyʼebihanda byosĩ ebitahetukirayo 

oko biro bikulu byʼEbitalikirire.  

20Oko kiro ekyo hasyabya amasako oko syonzumbo syʼesyosabayĩrĩ, ati, 

EKĨBŨYĨRĨRE OKO MWAMI MUKULU; nʼesyonyungu omo nyũmba yʼOmwami 

Mukulu, syasyabya ngʼebibindi embere wʼekiherero.  

21Nʼobuli nyungu eYerũsalema nʼeYũda yasyabya ĩbũyĩrĩre oko Mwami Mukulu 

Wʼemilondo; nʼabosĩ abakahonga amahere basyasa nʼerĩĩmya kusyo, nʼerĩhũkamo. 

Nʼoko kiro ekyo, Sihendisyaswabya Omukanana omo nyũmba yʼOmwami Mukulu 

Wʼemilondo.  

Malakĩ 

Malakĩ 1 

1Eriminyerera lyʼekĩnywa kyʼOmwami Mukulu uku Ĩsraelĩ omo buno bwa Malakĩ.  

Olwanzo lwʼOmwami Mukulu busana na Yakobo 

2Omwami Mukulu ati, Nabiribanza. Nĩkwa mũkabũga muti, Wabiritwanza umu kyahi 

kwehĩ? Esaũ siabya mugala wabo Yakobo kwehĩ? Omwami Mukulu ati, Nabirianza 

Yakobo;  

3nĩkwa nabĩrĩkwa Esaũ yʼobusu, monayira ebitwa biwe mo bĩma, kandi nabiriha 

omwandu wuwe oko syoboha syʼomo mbwarara.  

4Nomo Edomũ akabũga ati, Twabĩrĩhũnzangirwa ahisi nĩkwa twasyasubula 

nʼerĩhĩmba ebĩma; Omwami Mukulu Wʼemilondo ati, Basyahĩmba, nĩkwa 

nasyateryago; nʼabandu basyahulabo mo kihugo kibi, nʼabandu abo Mwami Mukulu 

abirihitanako kera na kera.  

5Nʼameso wenyũ asyalangira ebĩ, neryo mwasyabũga muti, Omwami Mukulu 

apipawe eyisirya wʼomutano wʼeĨsraelĩ.  

Omwami Mukulu akakunga abahererĩ 

6Omugala akasĩkaya tata wuwe, nʼomugombe akasĩkaya omukama wuwe.  Neryo 

namabya indi tata, erĩsĩkĩbwa lyage liri hahi kwehĩ? Kandi namabya indi mukama, 

erinyikenga liri hahi kwehĩ? Omwami Mukulu Wʼemilondo akabũga nʼĩnywe bahererĩ 

abakapona erĩna lyage, Nenyũ muti, Tukapona erĩna lyawe umu kyahi kwehĩ?  

7Mukahonga obundu obũnũbĩre oko kiherero kyage. Nĩkwa mũkabũga muti, 

Twabĩrĩkũtsandya umu kyahi kwehĩ? ĩmũkabũga muti, Emesa yʼOmwami Mukulu ni 

yʼeriponwa.  

8Nĩkwa omugulu mukahera esyondĩmatĩme busana nʼobuhere, si kibi kwehĩ? 

Nʼomugulu mukahonga ebirema nʼesilwere, si kibi kwehĩ? Mutahasyo omũtabalĩ 

wenyũ; asyabatsemera kwehĩ? Kutse anasyabalĩgĩra ndeke kwehĩ? Omwami Mukulu 

Wʼemilondo atya.  

9Nĩkwa, lino, kĩsĩ-kĩsĩ, simulisaba eriganyira lya Nyamuhanga, atubanire eriganyira 

kwehĩ? Omo buhere ngʼobo busana nenyũ, kwʼanasyalĩga eribangirira ndeke kwehĩ? 

Omwami Mukulu Wʼemilondo atya.  

10Kumbe hali muguma omo katĩkatĩ kenyũ oyo wangakinga esyongyo, isimwangakya 

omuliro go busa oko kiherero kyage! Omwami Mukulu Wʼemilondo ati, 

Sindibatsemera, kutse Sindiendĩsyalĩga obuhere omo byala byenyũ.  

11Kusangwa erĩlũa aho eryuba likahuluka nʼerĩhĩka aho likalengera, erĩna lyage 

lyasyabya ĩnene omo katĩkatĩ kʼebihanda, nʼehosĩ basyahonga obukwa oko lĩna lyage, 

nʼobuhere bwʼengano bubuya; kusangwa erĩna lyage nʼĩnene omo katĩkatĩ kʼebihanda, 

Omwami Mukulu Wʼemilondo atya.  

12Nĩkwa ĩnywe mũkatsandayalyo, ĩmũkabũga muti, Emesa yʼOmwami Mukulu 

yabiritsanda, neryo busana nʼebĩgũma byayo byo byalya byayo, ni byʼeriponwa.  

13Kandi mũkabũga nibya muti, Lebaya, nĩ ndũhĩ yingaha! Kandi mukabeha kuyo 

nʼepono, Omwami Mukulu Wʼemilondo atya; kandi mwabirireta eyahũngawa, 

nʼebirema, nʼesilwere; ko mukaleta obuhere bo mutya! Ko ngandĩrĩga obo omo byala 

byenyũ kwehĩ Omwami Mukulu atya. 

14Nĩkwa omũtebya atakirawe, oyuwite enume omo kihangulo kiwe, ĩnĩakalahĩrayayo, 

nĩkwa akahongera Omukama enyama eyiri kʼobulema; kusangwa indi Mwami 

Mukulu. Omwami Mukulu Wʼemilondo atya, nʼerĩna lyage ni ryʼerĩũbahya omo 

bihanda.  

Malakĩ 2 

Omwami Mukulu akategeka abahererĩ 

1Na lino ĩnywe bahererĩ, erihana erĩ ni busana nenyũ.  

2Mwamatĩndĩowa, mukatindabikalyo omo mutima, eriha erĩsĩkya oko lĩna lyage, 

Omwami Mukulu Wʼemilondo atya, neryo nasyabatumira eritakira, kandi nasyatakira 

emĩyĩsa yenyũ; kandi kwenene, nabiritakirayo, kusangwa simwetabikalyo omo 

mutima.  

3Lebaya, nasyabayira abana benyũ, kandi nasyahakabya ebise omo mũsũ wenyũ, bye 

biro byʼobuhere bwenyũ, nenyũ mwasyalũsĩbwaho haguma nabyo.  

4Nenyũ mwasyaminya ko nabiribatumira erĩhano erĩ, endagano yage iyatoka eribya na 

Lawĩ, Omwami Mukulu Wʼemilondo atya.  

5Endagano yage tunaye yabya yʼengebe nʼobuholo; kandi monamuhabyo ngʼemyatsi 

yʼerikenga; neryo mwanyikenga, kandi mwaswekera erĩna lyage.  

6Erĩkangĩrĩrya lyʼekwenene lyabya omo buno buwe, nʼebitatunganene mobitabanika 

omo mĩnywa yiwe; mwalendera haguma nage omo buholo nʼeritunganene, kandi 

mwabindula abandu bangi erĩlũa oko bibi.  

7Kusangwa emĩnywa yʼomũhererĩ yangabika amenge, kandi abandu bangasonda-

sonda erĩkangĩrĩrya omo buno buwe; kusangwa ni mukwenda wʼOmwami Mukulu 

Wʼemilondo.  

8Omwami Mukulu Wʼemilondo ati, ĩnywe mwabirikita erĩlũa omo nzira; 

mwabĩrĩtwĩkalya abangi omwʼĩkangĩrĩrya; mwabĩrĩtsandya endagano ya Lawĩ.  

9Busana nʼekyo nabiribayira mo bʼeriponwa, nʼerĩkehĩbwa embere syʼabandu bosĩ, 

ngoko mũtategaya esyonzira syage, nĩkwa mwabiriyira ebitaga omwʼĩkangĩrĩrya.  

Omwami Mukulu akahayira ebibi byʼeĨsraelĩ 

10Ĩtwe bosĩ situwite tata muguma kwehĩ? Nyamuhanga muguma mwatatubumba 

kwehĩ? Busana nakĩ tukakola amatebo obuli mundu oko mugala wabo erĩtsandya 

endagano yʼabotata wetu kwehĩ?  

11Yũda abiriteba, nʼesyonye syamakolwa omo Ĩsraelĩ nʼomo Yerũsalema; kusangwa 

Yũda abĩrĩtsandya ahʼerĩĩkala ahabũyĩrĩre hʼOmwami Mukulu aho anzĩre, kandi Yũda 

abĩrĩhĩkya mwali wa nyamuhanga wʼehandi.  

12Omwami Mukulu ahige omo mahema wa Yakobo abosĩ abakakola batya, nomo 

angabyandi, kutse oyukaleta obuhere oko Mwami Mukulu Wʼemilondo.  

13Kandi ekĩ ni kindi ekyo mukakola: mukaswika ekiherero kyʼOmwami Mukulu omo 

mĩsonĩa, nʼeririra, nʼerihumulikana, kusangwa siakilangira obuhere, kutse erĩrĩgabo 

ndeke omo byala byenyũ.  

14Nĩkwa mũkabũga muti, Busana nakĩ kwehĩ? Ni kusangwa Omwami Mukulu 

abiribya mũlangĩrĩ omo katĩkatĩ kawe nʼomũkalĩ wʼobutabana bwawe, kandi 

mowamukola amatebo, nomo anabya ini mũlĩkyenyũ, nʼomũkalĩ wawe wʼendagano.  

15Nĩkwa sihali oyo wakolĩre atya oyuwite erĩsĩgalira lyʼOmũlĩmũ kwehĩ? Kandi oyo 

mwakolakĩ kwehĩ omugulu asondaya omwana oyũsosĩre Nyamuhanga. Busana 

nʼekyo mũtegaye emitima yenyũ, Sihabye mundu oyukakolera omũkalĩ wʼobutabana 

buwe omo matebo.  

16Kusangwa ngakwa erikomola lyʼobusu, Omwami Mukulu, Nyamuhanga wa Ĩsraelĩ 

atya. Nʼoyukaswika olukimba luwe mo mwaga, Omwami Mukulu Wʼemilondo atya, 

Neryo mũtegaye emitima yenyũ, isimwakola amatebo.  

17Mwabĩrĩlũhya Omwami Mukulu omo bĩnywa byenyũ. Nĩkwa mũkabũga muti, 

Twamamũlũhya ũmũkĩ kwehĩ? ĩmũkabũga muti, Obuli mundu ukakola ebibi ni 

mubuya omo meso wʼOmwami Mukulu, kandi muti akatsemerabyo; kutse 

Nyamuhanga wʼerĩbanza litunganene ali hahi kwehĩ?  

 

Malakĩ 3 

Erĩhĩka lyʼomukwenda nʼeritswera ababi 

1Lebaya, ngatuma omukwenda wage, naye asyowanĩa enzira embere syage; 

nʼomukama, oyo mũkasonda-sondaya, asyabutuka omo Hekalũ yiwe; nʼomukwenda 

wʼendagano, oyo mukatsemera lebaya, akasa, Omwami Mukulu Wʼemilondo atya.  

2Nĩkwa nindi wasyasĩka ekiro kyʼerĩhĩka liwe kwehĩ? Kandi nindi wasyatoka 

erihangana omugulu akahuluka kwehĩ? Kusangwa ali ngʼomuliro wʼomũhesĩ, kandi 

ngʼesabũnĩ eyĩkeraya.  

3Naye asyĩkala ngʼomũtũkũrĩ nʼomũtendererya wʼebĩtsĩpa, kandi asyatũkũrya abagala 

ba Lawĩ, nʼerĩeryabo ngʼesyamagetsi nʼekĩtsĩpa; ibatoka eriha Omwami Mukulu 

amahere omo litunganene.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1623 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

4Oko mugulu oyo amahere wa Yũda nʼeYerũsalema asyatsemesya Omwami Mukulu, 

ngʼomo biro bya kera, kandi ngʼomo myaka ya kera.  

5Neryo nasyasegera hakũhĩ nenyũ omwʼitswera; kandi nasyabya mũlangĩrĩ 

oyukanguha erilwa nʼabakũmũ, nʼabasĩngĩrĩ, nʼabakalahĩraya nʼamabehĩ, 

nʼabakanũbaya omũhĩngĩ oko bũhĩngĩ buwe, nʼomũkwakalĩ, nʼengũbĩ, nʼabakakĩtaya 

omubunga, kandi sibalinyubaha, Omwami Mukulu Wʼemilondo atya.  

6Kusangwa, Ĩngye Mwami Mukulu, sindibinduka; kikaleka ĩnywe bagala ba Yakobo 

ĩmũtaherĩbwa.  

Erĩĩma Nyamuhanga oko biwe 

7Erĩtsũka oko biro byʼabotata wenyũ mwabirikita erĩlũa oko migambo yage, 

isimũlĩtateyayo. Omwami Mukulu Wʼemilondo ati, Munyisubeko, nage 

nasyabasubako. Nĩkwa ĩnywe muti, Twasyasubula tuti kwehĩ?  

8Ko mundu anganĩba uku Nyamuhanga kwehĩ? Nĩkwa ĩnywe mũkanyĩbako. Nĩkwa 

ĩnywe mũkabũga muti, Twabĩrĩkwĩbako tuti kwehĩ? Omo bihande byʼomwʼĩkũmĩ 

nʼomwʼĩhĩtya.  

9Mwabiritakirwa omwʼitakirwa; kusangwa mwabĩrĩnyĩbako, ĩnywe kihanda kyosĩ.  

10Mulete ekiguma kyʼomwʼĩkũmĩ kyosĩ omo mbĩso, akalyo kabye omo nyũmba yage, 

kandi munyirenge lino Ũmwʼekĩ, Omwami Mukulu Wʼemilondo atya, nga 

sindiendisyabakingulira amadĩrĩsa wʼelubula nʼerĩbũtũlĩrako omũyĩsa, isihangabanika 

obwaga. 

11Neryo ngandisyahayira engondĩ eyikalya busana nenyũ, nayo sĩyendĩsyaherya 

esyombuto syʼekitaka kyenyũ; kutse omũlĩkĩ wʼebĩnyũ wenyũ sĩendĩsyalagalya 

ebĩgũma byago. Omwami Mukulu Wʼemilondo atya.  

12Nʼebihanda byosĩ byasyabahula mo bʼobutseme; kusangwa ĩnywe mwasyabya 

kihugo kyʼerĩtsemesya, Omwami Mukulu Wʼemilondo atya.  

Abatasĩ endũndĩ yʼerikolera Nyamuhanga 

13Omwami Mukulu ati, Ebĩnywa byenyũ byamakala ũkwʼĩngye. Nĩkwa ĩnywe muti, 

Twamatabũga ekibi kyahi busana nawe kwehĩ?  

14Mwabĩrĩbũga muti, Ni buyira erikolera Nyamuhanga; kandi endũndĩ ni yahi 

okwʼĩteya erihana liwe, nʼerirendera eririra embere syʼOmwami Mukulu Wʼemilondo 

kwehĩ?  

15Na lino tukahula abakayiheka mo bʼobutseme; kandi, abakolĩ bʼebibi sibegasa lisa, 

nĩkwa, bakalenga uku Nyamuhanga, nibya ibabala.  

Ekitabu kyʼeryibuka 

16Neryo ababya bakubaha Omwami Mukulu, mobakanĩa haguma; nʼOmwami Mukulu 

mwatega amatwĩ mowakyo, nʼekitabu kyʼeryibuka ekyo mokyasakirwa embere siwe 

busana nʼabandu abakubaha Omwami Mukulu, nʼabakasĩma erĩna liwe.  

17Omwami Mukulu Wʼemilondo ati, Basyabya bage, oko kiro ekyo nategeka, obũsokĩ 

bwage; kandi nasyaganyirabo, ngʼomundu kwʼakaganyira mugala wuwe 

oyukamukolera.  

18Neryo mwasyasubula, mwasyasombola nʼeriminyerera omo katĩkatĩ kʼabatunganene 

nʼababi, nʼomo katĩkatĩ kʼoyukakolera Nyamuhanga, nʼoyutemukolera.  

Malakĩ 4 

Ekiro kinene kyʼOmwami Mukulu 

1Kusangwa lebaya, ekiro kikasa, kikaka ngʼerirunga; nʼabakayihalamba bosĩ, nʼobuli 

mũkolĩ wʼebibi, basyabya musunga; nʼekiro ekikasa kyasyahĩsyabo, Omwami 

Mukulu Wʼemilondo atya, neryo sikyendĩsyasĩyĩrabo mũlĩhĩ kutse mutahi.  

2Nĩkwa ĩnywe mukubaha erĩna lyage, eryuba lyʼeritunganene lyasyabahulukako 

nʼomulamo omo bĩpũpa byalyo; nenyũ mwasyahuluka mukayitsangura ngʼebyana 

byʼesyonde omo kibungo.  

3Kandi mwasyalyatangirira ababi ahisi; kusangwa bakandisyabya ngʼerĩbũ omwisi 

wʼobulyatiro bwʼebisando byenyũ oko kiro ekyo ngategeka, Omwami Mukulu 

Wʼemilondo atya.  

4Mwibuke emigambo ya Musa omugombe wage, ni mahano nʼebilayiro ebyo 

namuhana eHorebũ busana na Ĩsraelĩ bosĩ.  

5Lebaya, nasyabatumira omũmĩnyererĩ Elĩa emuliro wʼerĩhĩka lyʼekiro kinene 

nʼekyʼerĩũbahya kyʼOmwami Mukulu.  

6Naye asyabindulira omutima wʼabotata oko bana babo, nʼemitima yʼabana oko 

botata wabo; ngasyasa nʼerĩswĩrya ekihugo omo kĩtsũmĩ.  

Nande – All Bible 

 

Matayo 

Matayo 1 

Esyondengo sya Yesu Kristo 
(Lk 3.23-38) 

1Ekitabu kyʼesyondengo sya Yesu Kristo, mugala wa Dawĩdĩ, mugala wa Abrahamũ.  

2Abrahamũ abya ĩse wa Isaka; na Ĩsaka abya ĩse wa Yakobo; na Yakobo abya ĩse wa 

Yũda nʼabagala babo.  

3Yũda abya ĩse wa Perezĩ na Zera (nyĩnya wabo abya Tamarĩ); na Perezĩ abya ĩse wa 

Hesĩronĩ; na Hesĩronĩ abya ĩse wa Ramũ;  

4Ramũ abya ĩse wa Amĩnadabũ; na Amĩnadabũ abya ĩse wa Nasonĩ; Nasonĩ abya ĩse 

wa Salmonĩ;  

5Salmonĩ abya ĩse wa Boazĩ (nyĩnya wa Boazĩ abya Rahaba); Boazĩ abya ĩse wa 

Obedĩ (Rũta abya nyĩnya wuwe); Obedĩ abya ĩse wa Yese;  

6Yese abya ĩse wʼOmwami Dawĩdĩ.  Dawĩdĩ abya ĩse wa Solomono (nyĩnya wuwe 

abya mũkalĩ wa Ũrĩa); 

7Solomono abya ĩse wa Reheboamũ; Reheboamũ abya ĩse wa Abĩa; Abĩa abya ĩse wa 

Asa;  

8Asa abya ĩse wa Yosafatĩ; Yosafatĩ abya ĩse wa Yoramũ; Yoramũ abya ĩse wa Ũzĩa;  

9Ũzĩa abya ĩse wa Yotamũ; Yotamũ abya ĩse wa Ahazĩ; Ahazĩ abya ĩse wa Hezekĩa;  

10Hezekĩa abya ĩse wa Manase; Manase abya ĩse wa Amonĩ; Amonĩ abya ĩse wa 

Yosĩa;  

11Yosĩa abya ĩse wa Yekonĩa nʼabagala babo, oko mugulu abandu ba Ĩsraelĩ 

batwalawa eBabelĩ.  

12Abandu babere babitwalwa eBabelĩ: Yekonĩa abya ĩse wa Salatĩelĩ; Salatĩelĩ abya 

ĩse wa Zerũbabelĩ;  

13Zerũbabelĩ abya ĩse wa Abĩhũdĩ; Abĩhũdĩ abya ĩse wa Elĩakĩmũ; Elĩakĩmũ abya ĩse 

wa Azoro;  

14Azoro abya ĩse wa Sadokĩ; Sadokĩ abya ĩse wa Akĩmũ; Akĩmũ abya ĩse wa Elĩhũdĩ; 

15Elĩhũdĩ abya ĩse wa Eleazarĩ; Eleazarĩ abya ĩse wa Matanĩ; Matanĩ abya ĩse wa 

Yakobo;  

16Yakobo abya ĩse wa Yosefũ, ĩba wa Marĩa, oyo wabya nyĩnya wa Yesu, 

oyukahulawa mo Kristo.  

17Neryo esyondengo syosĩ erĩtsũka uku Abrahamũ erĩhĩka uku Dawĩdĩ ni ndengo 

ĩkũmĩ nʼĩnĩ; nʼerĩtsũka uku Dawĩdĩ erĩhĩka oko mugulu abandu batwalawa eBabelĩ ni 

ndengo ĩkũmĩ nʼĩnĩ; nʼerĩtsũka oko mugulu abandu batwalawa eBabelĩ erĩhĩka uku 

Kristo ni ndengo ĩkũmĩ nʼĩnĩ.  

Eributwa lya Yesu 
(Lk 2.1-7) 

18Neryo eributwa lya Yesu Kristo ko lyabya litya. Nyĩnya wuwe ye Marĩa 

mwasĩmolĩbwa na Yosefũ. Nĩkwa Marĩa ate aheruka mwaminyikala kʼobukule 

bwʼOmũlĩmũ Abũyĩrĩre.  

19Neryo Yosefũ oyo wamũsĩmolaya, ini mundu utunganene, siabya anzĩre erĩmwĩta 

esĩsonĩ, neryo mwasonda erimuleka bũbĩso-bĩso.  

20Nĩkwa omugulu Yosefũ abya akaganĩrya omwatsi oyũ, lebaya, omũlaĩka 

wʼomukama mwamubutukira omo nzolĩ mwamubwira ati, Uwe Yosefũ, mugala wa 

Dawĩdĩ, Sigubahe erĩherũkya Marĩa mo mũkalĩ wawe, kusangwa obukule buwe ni 

bwʼOmũlĩmũ Abũyĩrĩre.  

21Asyabuta omugala, nawe wasyamwahula mo Yesu, kusangwa asyalamya abandu 

buwe oko bibi byabo.  

22Nĩkwa ebyosĩ ebĩ mobyabya bitya erĩberererya ebyo Mukama abũgĩra omo 

mũmĩnyererĩ ati,  

23Lebaya, omumbesa asyaheka obukule, asyabuta omugala, nʼerĩna liwe lyasyahulwa 

mo Emanuelĩ, nĩʼbũga ambu: Nyamuhanga haguma netu.  

24Neryo Yosefũ abere abuka omo tũgotserĩ, mwakola ngoko mũlaĩka wʼomukama 

amutegeka, mwaherũkya Marĩa.  

25Nĩkwa mwatamuminya erĩhĩka aho abutira mugala wuwe. Neryo Yosefũ mwaluka 

erĩna liwe mo Yesu.  

Matayo 2 

Abʼamenge bakalũa ebwanga bwʼendata 

1Neryo Yesu mwabutwa omo mũyĩ wʼeBetelehemũ, omo kihugo kyʼeYũdea oko 

mugulu Herode abya mwami. Neryo lebaya, abandu bʼamenge mobalũa eyo eryuba 

likahulukira, mobahĩka eYerũsalema, bati, 

2Ali hahi oyo wabutawa mo mwami wʼAbayũda kwehĩ? Kusangwa twabirilola oko 

ngũnũnũ yiwe eyo eryuba likahulukira, neryo twabĩrĩhĩka erĩmũramya.  

3Omugulu omwami Herode owa ekĩ, mwahanga-hangya, nʼabandu bosĩ 

bʼeYerũsalema mobabya batya.  

4Neryo Herode mwahĩndanĩa abahererĩ bakulu bosĩ nʼabakangĩrĩrya bʼemigambo, 

neryo mwabũlyabo Kristo ngʼangabutirwahi.  

5Mobamũsũbĩrya bati, Omo mũyĩ wʼeBetelehemũ yʼeYũdea, kusangwa kĩsakĩre 

nʼomũmĩnyererĩ ati,  

6Uwe Betelehemũ omo kihugo kyʼe Yũda,  Suli muke nʼahake omo katĩkatĩ 

kʼabakulu bʼeYũda;  Kusangwa omũtabalĩ asyalũa ewawe,  Oyo wasyateya abandu 

bage Ĩsraelĩ.  

7Neryo omwami Herode mwabirikira abʼamenge bo bũbĩso-bĩso, mwabũlyabo 

engũnũnũ eyo nga yahuluka mugulu wahi.  

8Neryo Herode mwatumabo eBetelehemũ, ati, Mugende mukwese ndeke busana 

nʼomwana oyo; neryo mwamabimubana mwasyambwira, nage inayayo 

nʼerĩmũramya. 

9Neryo babere babĩowa ebyo mwami Herode abũga, mobagenda, neryo lebaya 

engũnũnũ eyo balangira eyo eryuba likahulukira, moyagenda embere syabo erĩhĩka 

aho yahangana endata wʼaho mwana oyo abya. 

10Neryo omugulu balangira engũnũnũ eyo mobatsema kutsibu nʼobutseme bunene.  

11Neryo mobingira omo nyũmba, mobalola oko mwana oyo haguma na nyĩnya wuwe 

ye Marĩa. Mobakũkama ahisi nʼerĩmũramya; kandi mobasengula ebindu byabo 

mobamuha olũsũnzo lwʼesyofranka syʼamagetsi, nʼobukwa nʼamanemane.  

12Neryo Nyamuhanga mwahanabo omwʼilota sibasube ewʼomwami Herode; neryo 

mobasuba ewabo omo yindi nzira.  

Erisagira eMĩsĩrĩ 

13Neryo, abʼamenge babere babigenda, omũlaĩka wʼomukama mwabutukira uku 

Yosefũ omo nzolĩ ati, Hangana, wĩmaye omwana na nyĩnya wuwe, musagire eMĩsĩrĩ, 

ubyeyo erĩhĩka aho nasyakubwirira. Herode akandisonda-sonda omwana erĩmwĩta.  

14Neryo Yosefũ mwahangana, mwĩmya omwana na nyĩnya wuwe, mwagenda eMĩsĩrĩ 

omo kiro.  

15Neryo mwĩkalayo erĩhĩka okwʼihola lya Herode. Ebĩ byakolawa erĩberererya ebyo 

Mukama abũgĩra omo mũmĩnyererĩ ati, Monabirikira Mugala wage erĩlũa eMĩsĩrĩ.  

Erĩĩta abana 

16Neryo omugulu omwami Herode aminya abandu bʼamenge ko babirimuteba 

mwahitana kutsibu. Neryo mwahamula erĩĩta abana bosĩ bʼobulume ababya 

eBetelehemũ nʼababya hakũhĩ nʼeBetelehemũ, ababya bʼemyaka ĩbĩrĩ nʼabalere 

kwʼaho, iniakaganza omugulu aminya oko bʼamenge abo.  

17Neryo mokyabererera ekyabũgawa nʼomũmĩnyererĩ Yeremĩa ati,  

18Omulenge akogũbawa eRama,  Eririra nʼerĩsũsũmana ĩnene,  Rakelĩ akalira busana 

nʼabana buwe,  Rakelĩ akagana erĩkĩranĩbwa,  Kusangwa abosĩ babirihola.  

Yosefũ na Marĩa na Yesu bakalũa eMĩsĩrĩ 

19Nĩkwa omwami Herode abere abihola, lebaya, omũlaĩka wʼomukama mwabutukira 

uku Yosefũ omo nzolĩ eMĩsĩrĩ, ati,  

20Hangana, wĩmaye omwana na nyĩnya, usube omo kihugo kyʼeĨsraelĩ, kusangwa 

abasonda erĩĩta omwana babirihola.  

21Neryo Yosefũ mwahangana, mwĩmya omwana na nyĩnya, mobasuba omo kihugo 

kyʼeĨsraelĩ.  

22Nĩkwa omugulu Yosefũ owa ko Arkelayo akatabala eYũdea omo mwanya wa 

Herode ĩse wuwe, Yosefũ mubaha erisubayo. Kandi Nyamuhanga mwamuhana omo 

nzolĩ, kyaleka iniaya omo bihugo byʼeGalĩlaya.  

23Nĩkwa mwahĩka oko mũyĩ wʼeNazaretĩ neryo mwĩkalayo, erĩberererya ebyo 

bamĩnyererĩ babũga bati, Asyahulwa mo Mũnazaretĩ.  

 

Matayo 3 

Erĩkangĩrĩrya lya Yoane Mũbatĩsya 
(Mk 1.1-8; Lk 3.1-18; Yn 1.19-28) 

1Oko biro ebyo Yoane Mũbatĩsya mwahĩka, iniakatũlaganaya omwatsi omo mbwarara 

yʼeYũdea, ati,  

2Mubindule emitima yenyũ erireka ebibi, kusangwa obwami bwʼelubula buli hakũhĩ!  

3Yoane yo mundu oyo mũmĩnyererĩ Ĩsaya ahula ati,  Omulenge wʼoyukabirikirira 

omo mbwarara ati,  Mowanaye enzira yʼomukama,  Mũtũngananaye esyombalu siwe!  

4Esyongimba sya Yoane syabya syʼobweya bwʼengamia, kandi mwambala omukoba 

wʼekihu omo mbindi yiwe, kandi iniakalya esyongĩke nʼobuki bwʼomolĩ.  

5Abandu mobahĩka uku Yoane ĩbakalũa eYerũsalema, nʼeYũdea hosĩ, nʼebihugo 

bĩhererenĩe nʼeYorodanĩ.  

6Mobakangya ebibi byabo, neryo Yoane mwabatĩsyabo omo lũsĩ lwʼeYorodanĩ.  

7Neryo Yoane abere alangira Abafarĩsayo nʼAbasadũkayo bangi bakahĩka busana 

nʼerĩbatĩsĩbwa, mwabwirabo ati, Ĩnywe bana bʼesyonzoka, nindi wabahana erisaga 

erikarama erĩkandĩsyahĩka kwehĩ?  

8Mukole emĩbĩrĩ eyikaleka abandu ibaminya ko mwabiribindula emitima erireka ebibi 

byenyũ.  

9Sĩmũganĩraye mukayibwira muti, Abrahamũ ni tata wetu. Ngababwira nyiti, 

Nyamuhanga angatoka erĩhanganĩa amabwe aya mo bana busana na Abrahamũ.  

10Kandi embasa ĩnĩkĩrye oko mĩrĩhĩ yʼomuti. Obuli muti owatehetaya ebĩgũma 

byowene akakondawa nʼeriguswa omo muliro.  

11Nĩkwa ĩngye ngababatĩsaya omo magetsi erĩkangya ngoko mwabiribindula emitima 

yenyũ erireka ebibi; nĩkwa oyukandisyasa enyũma kwĩngye asyababatĩsya omo 

Mũlĩmũ Abũyĩrĩre nʼomo muliro. Kandi anyĩrengĩrye maka, nage sinyitolere 

erimuhekera esyongendero siwe. 

12Omũhũmbo wuwe ali omo byala biwe erĩhũmbĩra engano omo kibuga kiwe 

nʼerĩhĩra engano yiwe omo kigona, nĩkwa asyahĩsya omusunga omo muliro 

owatehumbera.  

Erĩbatĩsĩbwa lya Yesu 
(Mk 1.9-11; Lk 3.21-22) 

13Neryo Yesu mwalũa eGalĩlaya mwahĩka oko Yorodanĩ, mwasa uku Yoane 

erĩbatĩsĩbwa.  

14Nĩkwa Yoane mwalenga erĩmũganĩa, ati, Ĩngye nyitolere erĩbatĩsĩbwa nawe, kandi 

ũkanyĩhĩkako kwehĩ?  

15Nĩkwa Yesu mwamũsũbĩrya ati, Ũnyĩrĩgĩre lino. Kusangwa omo nzira eyĩ litolere 

ĩtwaberererya ebitunganene byosĩ bya Nyamuhanga. Neryo Yoane mwalĩga.  

16Neryo Yesu abere abĩbatĩsĩbwa, mwalũa omo magetsi. Neryo olubula 

molwakingukala busana naye, neryo mwalangira Omũlĩmũ wa Nyamuhanga 

akandagala ngʼakalĩkũkũ, nʼerĩmwĩkĩrako.  

17Neryo omulenge mwalũa elubula ati, Oyũ ni Mugala wage mwanze, 

namamutsemera ndeke.  

Matayo 4 

Erirengwako lya Yesu 
(Mk 1.12-13; Lk 4.1-13) 

1Neryo Omũlĩmũ mwasondola Yesu omo mbwarara, eSatanĩ imulengeko. 

2Neryo abere atsira akalyo emisibo makũmĩ ani nʼebiro makũmĩ ani, mwakwa enzala.  

3Neryo Satanĩ oyukalenga abandu, mwasa mwamubwira ati, Wamabya uli Mugala wa 

Nyamuhanga, ubwire amabwe aya abye mandu.  

4Nĩkwa Yesu mwamũsũbĩrya ati, Amasako akabũga ati, Omundu siendisyabyaho 

busana nʼobundu ĩbobwene, nĩkwa busana nʼobuli kĩnywa ekĩkalũa omo buno bwa 

Nyamuhanga.  

5Kandi Satanĩ mwatwala Yesu yʼoko Mũyĩ Abũyĩrĩre; neryo mwamũhĩra oko 

litungulu lyʼeHekalũ,  

6ati, Wamabya uli Mugala wa Nyamuhanga, uyiguse ahisi; kusangwa Amasako ati,  

Nyamuhanga ayahamula abamalaĩka buwe busana nawe,  Basyakubagalira omo byala 

byabo,  Isiwahuma ekisando kyawe kyʼokwʼĩbwe.  

7Yesu mwabwirayo ati, Kandi Amasako ati, Susyerenga oko Mukama Nyamuhanga 

wawe.  

8Kandi Satanĩ mwatwala Yesu yʼoko kitwa kiri-kiri, mwamũkangya amami gosĩ 

wʼekihugo nʼolukengerwa lwago.  

9Neryo Satanĩ mwabwira Yesu ati, Ebyosĩ ebĩ nasyakuhabyo wamanyĩkũkamira 

nʼerĩnyĩramya. 

10Yesu mwabwirayo ati, Lũaho, uwe Satanĩ! Kusangwa Amasako ati, Wasyaramya 

Omukama Nyamuhanga wawe, kandi wasyamukolera ĩyowene.  

11Neryo Satanĩ mwamũsĩganĩa; nĩkwa abamalaĩka mobasa nʼerikolera Yesu.  

Yesu akatsũka omũbĩrĩ wuwe eGalĩlaya 
(Mk 1.14-15; Lk 4.14-15) 

12Neryo omugulu Yesu owa ko Yoane abĩrĩhĩrwa omo mũlĩkĩ, Yesu mwaya 

eGalĩlaya.  

13Neryo Yesu mwalũa eNazaretĩ, mwayĩkala eKapernaũmũ, omũyĩ owali hakũhĩ 

nʼengetsi yʼeGalĩlaya, omo kihugo kya Zebũlũnĩ na Nafũtalĩ.  

14Ekĩ kyakolawa erĩberererya ebyo mũmĩnyererĩ Ĩsaya abũga ati,  

15Ekihugo kya Zebũlũnĩ, nʼekihugo kya Nafũtalĩ,  Ebwanga bwʼengetsi, eyisirya 

wʼeYorodanĩ,  EGalĩlaya yʼEbihanda!  

16Abandu abĩkere omo mwĩrĩmya,  Mobalangira ekyakakala kinene!  Kandi busana 

nʼabĩkere omo kihugo nʼomo kyũtsũtsũ kyʼoluholo,  Ekyakakala kyamakoleryabo!  

17Erĩtsũka oko mugulu oyo Yesu mwatsũka erĩtũlaganĩa ati, Mubindule emitima 

yenyũ erireka ebibi, kusangwa obwami bwʼelubula buli hakũhĩ!  

Yesu akabirikira abasohĩ bani 
(Mk 1.16-20; Lk 5.1-11) 

18Neryo Yesu abere akalendera hakũhĩ nʼengetsi yʼeGalĩlaya, mwalangira ababiri 

abasubeneko, Sĩmonĩ oyukahulawa mo Petero, na Anderea, mugala wabo, ibakagusa 

ekĩsohĩ kyʼomo ngetsi; kusangwa babya basohĩ.  

19Neryo Yesu mwabwirabo ati, Munyikwame, nage nasyabayira mo basohĩ bʼabandu.  

20Neryoneryo mobasĩganĩa ebĩsohĩ byabo, mobakwama Yesu.  

21Neryo mwagenda embere yo hake, mwalangira abandi babiri, Yakobo mugala wa 

Zebedayo, na Yoane mugala wabo. Babya omo bwato haguma na tata wabo ye 

Zebedayo, ibakalanda ebĩsohĩ byabo. Neryo Yesu mwabirikirabo.  

22Neryo-neryo mobasĩganĩa ĩse wabo, nʼobwato, mobakwama Yesu.  

Yesu akakangĩrĩraya nʼerĩlamya abakonĩ 
(Lk 6.17-19) 

23Kandi Yesu mwatĩmba eGalĩlaya hosĩ, erĩkangĩrĩrya omo manyũmba wabo 

wʼerĩhĩndanamo, nʼerĩtũlaganĩa Engulu Yowene yʼobwami, nʼerĩlamya abandu 

bʼobuli mũsĩndo wʼendwala, nʼobuli mũsĩndo wʼobũkonĩ omo katĩkatĩ kʼabandu.  

24Neryo engulu yiwe moyatsungana omo kihugo kyosĩ kyʼeSũrĩa. Kandi 

mobamuletera abakonĩ bosĩ, abagalawa omo mĩsĩndo-mĩsĩndo yʼesyondwala 

nʼamagalĩ, nʼabali kwʼesyombĩnga, nʼabatũtsa, nʼababasĩre, nĩkwa Yesu mwalamya 

abosĩ.  

25Nʼesyondeko nene mosyamukwama ĩbakalũa eGalĩlaya, nʼomo kihugo kyʼeMĩyĩ 

Ĩkũmĩ, nʼeYerũsalema, nʼe Yũdea, nʼeyisirya wʼeYorodanĩ.  

 

Matayo 5 

Erĩkangĩrĩrya lya Yesu oko kitwa 

1Neryo omugulu Yesu alangira esyondeko mwahetukira oko kitwa; neryo abere 

abĩkala, abiga buwe mobahĩka aho ali.  

2Neryo mwatsũka erĩkangĩrĩryabo ati,  

3Obutseme buli oko basĩ ko bali nʼobwaga bwa Nyamuhanga,  Kusangwa Obwami 

bwʼelubula ni bwabo!  

4Obutseme buli oko bali nʼobũlĩge,  Nyamuhanga asyakĩranĩabo!  

5Obutseme buli oko bʼomutima molo,  Nyamuhanga asyahabo ebyo alaga!  

6Obutseme buli nʼabanzĩre kutsibu erikola ekitunganene ekyo Nyamuhanga anzĩre.  

Kusangwa Nyamuhanga asyaha kyobo ndeke!  

7Obutseme buli oko bakaganyira abandi,  Kusangwa Nyamuhanga asyaganyirabo!  

8Obutseme buli nʼabʼomutima mubuya,  Kusangwa basyalola uku Nyamuhanga!  

9Obutseme buli oko bakahĩra Obuholo:  Kusangwa Nyamuhanga asyahulabo mo bana 

buwe!  

10Obutseme buli oko babĩrĩendererĩbwa busana nʼeritunganene,  Kusangwa Obwami 

bwʼelubula ni bwabo!  

11Obutseme buli nenyũ omugulu abandu bakabatsuma nʼerĩbendererya, nʼeribalega 

omo mĩsĩndo yosĩ yʼebibi nʼamabehĩ busana nʼomwatsi wage. 

12Mutseme, mutsange kutsibu, kusangwa oluhembo lwenyũ ni lungi elubula. Ko 

banendereraya batya abamĩnyererĩ ababya embere syenyũ.  

Omũnyũ nʼekyakakala 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

(Mk 9.50; Lk 14.34-35) 

13Ĩnywe muli mũnyũ wʼekihugo Nĩkwa omũnyũ amatalya obusi bwago, asyaswabana 

obusi bwago bwʼati kwehĩ? Ĩsyowene busana na kindu; lye nʼeriguswa eyĩhya 

inialyatangirirwa nʼabandu.  

14Ĩnywe muli kyakakala kyʼekihugo. Omũyĩ owahĩmbĩre oko kitwa sialitoka 

erĩbĩsama.  

15Sihali mundu oyũkakaya etala nʼerĩhĩrayo omwisi wʼekitiri; nĩkwa akahĩrayo oko 

mbaniko, neryo ĩyakolerya abosĩ abali omo nyũmba.  

16Muleke ekyakakala kyenyũ kĩkoleraye kitya embere syʼabandu, balangire emĩbĩrĩ 

yenyũ mibuya, bapipe Tata wenyũ oyuli elubula.  

Erĩkangĩrĩrya lyʼEmigambo 

17Sĩmũganĩraye muti nasa erisangula Emigambo ya Musa nʼerĩkangĩrĩrya 

lyʼAbamĩnyererĩ. Mondasa erisangulayo, nĩkwa monasa erĩberereryayo. 

18Kusangwa ngabũga nenyũ kwenene, nyiti, Erĩhĩka aho lubula nʼekihugo 

byasyahweraho, sihali akakwararĩ kutse katondĩ kʼoko Migambo akakandĩsyalũa oko 

Migambo erĩhĩka aho ebyosĩ byasyabererera.  

19Neryo Omundundi oyo wasyaketa ekiguma kike kyʼoko mahano aya, 

nʼerĩkangĩrĩrya abandu atya, asyahulwa mo muke kutsibu omo Bwami bwʼelubula; 

nĩkwa Omundundi oyũkaberereraya nʼerĩkangĩrĩryabyo, asyahulwa mo mukulu omo 

Bwami bwʼelubula.  

20Kusangwa ngababwira nyiti, Eritunganene lyenyũ lyamatendilaba eritunganene 

lyʼabakangĩrĩrya nʼeryʼAbafarĩsayo, simwendisyingira omo Bwami bwʼelubula.  

Omwatsi wʼerihitana 

21Mwabĩrĩowa ngoko abakera babwirawa ambu, Sũsyĩta; nʼoyũkĩta ali kʼomusango 

wʼeritswera.  

22Nĩkwa ngababwira nyiti oyukahitana uku mugala wabo asyaletwa embere 

wʼomũtswerĩ, kandi oyũkabũga na mugala wabo ati, uwe mbulamugaso; asyabya 

nʼomusango embere wʼerĩbũgĩro lyʼabatswerĩ; nʼoyũkabũga ati, Uwe mũkĩrũ! 

Asyabya nʼomusango wʼeriya omo muliro wʼeKũlĩmũ.  

23Neryo wamabya ukaleta olũsũnzo lwawe oko kiherero kya Nyamuhanga, ukibuka 

ngoko mũlĩkyenyũ ali nʼolubanza ukʼuwe,  

24ũsĩganaye olũsũnzo lwawe embere syʼekiherero, ugende lũba uku mũlĩkyenyũ, 

musangane naye, neryo iwasa nʼerireta olũsũnzo lwawe uku Nyamuhanga.  

25Usangane lũba nʼomũtsongerĩ wawe imukinagenda okwʼĩbũgĩro; omũtsongerĩ wawe 

siakutwale oko mũtswerĩ, nʼomũtswerĩ iniakuha oko mũpolĩsĩ, iwaguswa omo mũlĩkĩ.  

26Kwenene ngakubwira, sĩwendĩsyalũa eyo ute waliha esengĩ eyikabugirira olubanza 

olo.  

Erĩkangĩrĩrya busana nʼerĩsĩngĩra 

27Mwabĩrĩowa ngoko kyabũgawa kiti, Susyesĩngĩra.  

28Nĩkwa ĩngye ngababwira nyiti, Obuli mundu oyukasamalira omũkalĩ nʼengumbu 

nyibi iniamabimũsĩngĩra omo mutima wuwe.  

29Nʼerĩso lyawe lyʼamali lyamaleka iwakola ebibi, ukuleryo, uguseryo! Kusangwa 

lyowene ukʼuwe ekĩtsũko kiguma kyʼomubiri wawe ikyahera kwilaba omubiri wawe 

gosĩ eriguswa eKũlĩmũ.  

30Nʼebyala byawe byʼamali byamaleka iwakola ebibi, ũtwebyo, Ugusebyo! Lyowene 

ukʼuwe ekĩtsũko kyawe kiguma ikyahera kwilaba omubiri wawe gosĩ eriya omo 

Kũlĩmũ.  

Erĩkangĩrĩrya busana nʼerikomola omũkalĩ 
(Mt 19.9; Mk 10.11-12; Lk 16.18) 

31Kandi kyabũgawa kiti, Oyukakomola mũkalĩwe, amuhe engomolo yʼerimuhiga.  

32Nĩkwa ĩngye ngababwira nyiti, Obuli mundu oyukakomola omũkalĩ wuwe, butsira 

busana nʼomwatsi wʼerĩsĩngĩra, akaleka ĩnĩasĩngĩra, nʼomundu oyũkahĩkaya omũkalĩ 

oyuliakomolawa iniamasĩngĩra.  

Erĩkangĩrĩrya lyʼerĩlahĩrya 

33Kandi mwabĩrĩowa ngoko abandu ba kera babwirawa ambu, Susyelahĩraya 

nʼamabehĩ, nĩkwa wasyakola oko Mukama ebyo walahĩraya. 

34Nĩkwa ngakubwira nyiti, Sũlahĩraye nʼahake; kutse nʼelubula, kusangwa nĩ kĩtũmbĩ 

kyʼobwami kya Nyamuhanga.  

35Kutse sũlahĩraye nʼekihugo, kusangwa nĩ kĩtũmbĩ kyʼebisando biwe; kutse busana 

nʼeYerũsalema, kusangwa nĩ mũyĩ wʼOmwami Mukulu.  

36Sũsyelahĩraya nʼomutwe wawe, kusangwa siwangatoka eriyira oluywiri luguma mo 

lweru kutse mo lwĩragũlũ.  

37Nĩkwa erĩbũga lyenyũ libye, ega, ega, kutse iyihi, iyihi! Ebĩrengĩre ebĩ ni byʼomubi.  

Erĩkangĩrĩrya busana nʼerĩkĩsya 
(Lk 6.29-30) 

38Mwabĩrĩowa ngoko byabũgawa biti, Erĩso busana nʼerĩso, nʼerĩno busana nʼerĩno.  

39Nĩkwa ĩngye ngakubwira nyiti, Sũkĩsaye oyukakukolera nabi; nĩkwa 

oyũkakũswĩraya oko lĩtema lyawe lyʼamali, ũmũbindũkĩraye nʼerindi.  

40Nʼomundu Oyukasonda erikutsongera, iniakaheka ekanzu yawe, uleke abye 

nʼerĩkotĩ ryawe nibya.  

41Kandi omundu oyukakuhatikana eriya oko kilometre kiguma, ugende naye 

ebilometre bibiri.  

42Kandi omundu amakũbũlya kindu, umuhekyo, kandi siguyĩloleraye oko yukasonda 

eriyibweka ukʼuwe.  

Olwanzo busana nʼesyonzĩgũ 
(Lk 6.27-28,32-36) 

43Mwabĩrĩowa ngoko kyabũgawa kiti, Wanze mũlĩkyenyũ, ũkwe enzĩgũ yawe 

yʼobusu.  

44Nĩkwa ĩngye ngababwira nyiti, Mwanze esyonzĩgũ syenyũ, musabire 

abakabendereraya,  

45imwatoka eribya bagala ba Tata wenyũ oyuli elubula. Kusangwa, akahũlũkaya 

eryuba liwe oko babi nʼoko babuya, kandi akatuma embũla oko batunganene nʼoko 

batatunganene.  

46Kusangwa mwamanza abasanzĩre, mwasyahemberwakĩ kwehĩ? Abasolesya sibekola 

batya kwehĩ?  

47Kandi mwamabũkya abalĩkyenyũ basa, imwamakola ebĩrengĩre ebyʼabandi byo 

muti kwehĩ? Abʼebihanda sibekola batya kwehĩ? 

48Neryo mubye abahĩkene, ngoko Tata wenyũ wʼelubula ahĩkene.  

Matayo 6 

Erĩkangĩrĩrya busana nʼerĩhĩtya 

1Mũyĩtegaye Simukole ebibuya byenyũ embere syʼabandu erilolwako nabo. 

Mwamakola ebibuya byenyũ embere syʼabandu, simwendisyabana oluhembo lwa 

Tata wenyũ oyuli elubula.  

2Neryo omugulu ũkahĩtaya, sigubuhe ngubi emuliro wawe, ngʼabakayĩtendereraya ko 

bakakola omo manyũmba wʼerĩhĩndanamo nʼomo syombalu, bati bapipawe nʼabandu. 

Kwenene ngababwira nyiti, bawite oluhembo lwabo losĩ.  

3Nĩkwa omugulu ũkahĩtaya, Suleke ebyala byawe byʼamalembe bikaminya ebyo 

byala byʼamali bikakola.  

4Neryo erĩhĩtya lyawe libye omo bũbĩso-bĩso. Na Tata wawe oyukalangira bũbĩso-

bĩso asyakuhemba.  

Erĩkangĩrĩrya omwatsi wʼerisaba 
(Lk 11.2-4) 

5Omugulu mukasaba, isimwabya ngʼabatebya! Kusangwa banzĩre erihangana 

nʼerisaba omo manyũmba wʼerĩhĩndanamo nʼomo syongonde syʼesyombalu, 

balolaweko nʼabandu. Kwenene ngababwira nyiti, Bawite oluhembo lwabo losĩ.  

6Nĩkwa uwe, omugulu ukasaba, wingire omo kisenge kyawe, neryo wabikinga Olũyĩ, 

iwasaba Tata wawe oyuli mo bũbĩso-bĩso. Na Tata wawe oyukalangira mo bũbĩso-

bĩso, asyakuhemba.  

7Kandi omugulu mukasaba, Simubye mukasubirira omo bĩnywa bitya-bitya, ngoko 

Ebihanda bikakola, kusangwa bakaganĩraya bati basyogũbwa busana nʼebĩnywa 

byabo bingi.  

8Neryo Simubye ngabo; kusangwa Tata wenyũ anasĩ ebibali bwaga, 

isimwemwamusaba.  

9Neryo ko musabe mutya, muti,  Tata wetu oyuli elubula,  Erĩna lyawe ribye 

rĩbũyĩrĩre.  

10Obwami bwawe bwase.  Erisonda lyawe liyirawe,  Omo kihugo ngoko liri omo 

lubula.  

11Utuhe mũnabwĩre akalyo ketu akatutolere.  

12Utubuyire amalolo ago twabirikola;  Ngoko tukabuyira abandi bʼamalolo ago 

bakatukolera.  

13Sĩgũtwĩngĩraye omwʼirengwako, nĩkwa ũtũlamaye oko mubi.  Kusangwa obwami 

ni bwawe,  Nʼobũtokĩ, nʼolukengerwa, kera na kera. Amina.  

14Kusangwa mwamabuyira abandu kwʼamalolo ago babiribakola, Tata wenyũ 

wʼelubula, asyababuyira nibya.  

15Nĩkwa mwamatindabuyira abandi bʼamalolo bakabakolera, Tata wenyũ 

siendisyababuyira amalolo ago mwabirikola.  

Erĩkangĩrĩrya busana nʼeritsira akalyo 

16Omugulu mukatsira akalyo,  Simubye nʼobũsũ bũtsandĩre ngʼabatebya ko bakakola. 

Kusangwa bakatsandaya amũsũ wabo bati balolaweko nʼabandu ngʼabandu bakatsira 

akalyo. Kwenene ngabũga nenyũ nyiti, Banawite oluhembo lwabo losĩ. 

17Nĩkwa uwe omugulu ukatsira akalyo, ũhakabaye omutwe wawe wʼamagũta, kandi 

ũnabaye obũsũ bwawe.  

18Eritsira lyawe lyʼakalyo sirilolaweko nʼabandu, nĩkwa Tata wawe oyuli bũbĩso-bĩso 

asyaminya. Kandi Tata wawe Oyũkalebaya bũbĩso-bĩso, asyakuhemba.  

Eribika ebindu byʼelubula 
(Lk 12.33-34) 

19Simuyibikire bindu muna-kihugo, aho ehinyurugunzu nʼamakenge bĩkaheraya, 

kandi aho abarahĩ bakatula nʼerĩĩba.  

20Nĩkwa muyibikire ebindu elubula, aho ehinyurugunzu nʼamakenge bĩteheraya, 

kandi aho abarahĩ sibetula nʼerĩĩba.  

21Kusangwa ahali ebindu byawe, ho mutima wawe asyabya nibya.  

Etala yʼomubiri 
(Lk 11.34-36) 

22Etala yʼomubiri lye rĩso; omugulu erĩso lyawe lĩkakoleraya, omubiri wawe gosĩ 

asyũsũla nʼekyakakala.  

23Nĩkwa erĩso lyawe lyamabya libi, omubiri wawe gosĩ asyũsũla mʼomwĩrĩmya. 

Neryo ekyakakala ekiri omwisi wawe kyamabya mwĩrĩmya, omwĩrĩmya oyo ni 

munene kutsibu!  

Nyamuhanga nʼebindu. 
(Lk 16.13; 12.22-31) 

24Sihali mundu oyo wangatoka erikolera abakama babiri; kusangwa asyakwa 

omuguma yʼobusu, nʼerianza ogundi. Kutse asyabegera oko muguma, iniapona 

ogundi. Simwangatoka erikolera Nyamuhanga nʼebindu. 

25Busana nʼomwatsi oyũ, ngababwira nyiti, Sĩmũyĩlũhaye nʼamaganĩryo busana 

nʼengebe yenyũ, muti, mwasyalyakĩ, kutse busana nʼomubiri, nga mwasyambalakĩ. 

Kusangwa engebe sĩyĩrengĩre byalya, nʼomubiri sĩalengĩre esyongimba kwehĩ?  

26Musamalire esyonyonyũ syʼomo kyanya; kusangwa sisyebiba, kutse sisyegesa, 

kutse erĩhĩrabyo omo bigona; nĩkwa Tata wenyũ wʼelubula akalĩsayasyo. Nenyũ 

Simuli bʼobũgũlĩ bunene kwilabasyo kwehĩ? 

27Kandi nindi kwĩnywe amayĩlũhya busana nʼamaganĩryo angatoka eriyitomekera oko 

myaka yiwe kwehĩ?  

28Kandi busana nakĩ mũkayĩlũhaya omo maganĩryo busana nʼesyongimba kwehĩ? 

Mũlebaye ebiranga-ranga byʼomolĩ ngoko bikalasa. Sibyenuba, kutse eriluka 

esyongimba.  

29Nĩkwa ngababwira nyiti, Solomono omo lukengerwa luwe losĩ mwatambala ndeke 

ngʼomusanga muguma oyũ.  

30Nĩkwa Nyamuhanga oyũkambalaya ebiti byʼomolĩ, ebikabyaho mũnabwĩre nʼomo 

ngyakya bikagusawa omo lĩko, siendĩsyabambalya kwilaba aho ĩnywe bandu 

bʼerĩkĩrĩrya ĩke kwehĩ? 

31Neryo sĩmũyĩlũhaye nʼamaganĩryo muti, Twasyalyakĩ, kutse Twasyapũlyakĩ, kutse 

twasyambalakĩ kwehĩ?  

32Kusangwa ebihanda bikasonda-sondaya ebindu byosĩ ebĩ byo kutsibu. Tata wenyũ 

wʼelubula anasĩ ebyosĩ ebibali bwaga.  

33Nĩkwa mũtsũke erisonda Obwami bwa Nyamuhanga nʼeritunganene riwe, naye 

asyabaha ebindu byosĩ ebĩ. 

34Neryo sĩmũyĩlũhaye nʼamaganĩryo busana nʼomo ngyakya; kusangwa engyakya 

yasyabya nʼamaganĩryo wayo. Obuli kiro kiwite obũlĩge bungaho.  

Matayo 7 

Eritswera abandi 
(Lk 6.37-38,41-42) 

1Simutswere abandi, mukasyatswerwa na Nyamuhanga.  

2Kusangwa omũsĩndo mukatswera, gona Nyamuhanga asyabatsweramo; nʼolulengo 

olo mukalengamo, asyabalenga mulo.  

3Kandi busana nakĩ ukalangira akati akali omo lĩso lya mũlĩkenyũ, nĩkwa sulilangira 

ekĩtĩka ekiri omo lĩso lyawe kwehĩ?  

4Kutse wasyabwira mũlĩkyenyũ uti kwehĩ, uti, Uleke nyilole akati akali omo lĩso 

lyawe, nĩkwa lebaya, ekĩtĩka kiri omo lĩso lyawe.  

5Uwe mũtebya! Ũtsũke erilola ekĩtĩka kyʼomo lĩso lyawe, neryo wasyalangira ndeke 

erilola akati akali omo lĩso lya mũlĩkyenyũ.  

6Simuhe esyombwa syʼekĩbũyĩrĩre, kandi simuguse esyolulu syenyũ embere 

wʼesyongulube, sikasyalyatangirirasyo omo bisando byasyo, kandi isyabinduka 

nʼeribatulanga.  

Mũbũlaye, mũsondaye, mukongote 
(Lk 11.9-13) 

7Mũbũlaye, mwasyahabwakyo; musonda-sondaye, neryo mwasyabanakyo; 

mukongote oko lũyĩ, neryo mwasyakingulirwalo. 

8Kusangwa oyũkabũlaya, asyangirirakyo; nʼoyukasonda-sonda, akabanakyo; nʼolũyĩ 

lwasyakingukala oko yukakongota oko lũyĩ.  

9Nindi ũkwʼĩnywe abotata oyo wangaha mugala wuwe erĩbwe omugulu akamũbũlaya 

obundu kwehĩ?  

10Kutse mugala amamũbũlya erĩhere, anganamuha enzoka kwehĩ?  

11Nomo mune babi, mũnasĩ eriha abana benyũ bʼolũsũnzo lubuya. Tata wenyũ oyuli 

elubula sĩalabĩre aho eriha ebindu bibuya oko bakamũbũlaya kwehĩ?  

12Ebyosĩ ebyo mwanzĩre abandu ibabakolera, nenyũ mukolerebo mutya; kusangwa 

Emigambo ya Musa nʼerĩkangĩrĩrya lyʼabamĩnyererĩ ko bakabũga batya.  

Olũkyo luke 
(Lk 13.24) 

13Mwingire omo lũkyo luke; kusangwa olũkyo ni lunene, nʼenzira ni nenenene 

eyĩkalolaya okwʼihera, kandi ni bangi abakingira omo lũkyo olo. 

14Nĩkwa olũkyo ni luke, nʼenzira ni nge eyĩkalolaya oko ngebe, nʼabandu ni bake 

abakabanayo.  

Abamĩnyererĩ bʼamabehĩ 
(Lk 6.43-44) 

15Mũyĩtegaye busana nʼabamĩnyererĩ bʼamabehĩ, abakabahĩkako ĩbayĩsosekenĩe 

ngʼesyombũlĩ, nĩkwa omwisi wʼemitima yabo ni mbwa syʼomolĩ esĩkalĩre kutsibu.  

16Mwasyaminyererabo busana nʼemĩbĩrĩ yabo. Ebĩgũma byʼebĩnyũ bikohawa oko 

misakisaki, kutse emĩtĩnĩ yikohawa oko matolũ kwehĩ?  

Omuti nʼebĩgũma byago 

17Omuti mubuya akahetaya ebĩgũma byowene, nĩkwa omuti mubi akahetaya ebĩgũma 

bibi.  

18Omuti owene sialitoka erĩhetya ebĩgũma bibi, kutse omuti mubi sialitoka erĩhetya 

ebĩgũma byowene.  

19Obuli muti owatehetaya ebĩgũma byowene akakondawa nʼeriguswa omo muliro. 

20Neryo mwasyaminyerera abamĩnyererĩ bʼamabehĩ busana nʼemĩbĩrĩ yabo.  

Sĩnyĩbasĩ 
(Lk 13.25-27) 

21Si yo mundu oyukanyahula ati, Mukama, Mukama, yo wasyingira omo Bwami 

bwʼelubula; nĩkwa yo nʼoyukakola erisonda lya Tata wage oyuli elubula.  

22Omugulu ekiro ekyo kyasyasa, abandu bangi basyabũga nage bati, Mukama, 

Mukama! Omo lĩna lyawe motũtatũla omwatsi wa Nyamuhanga kwehĩ? Nʼomo lĩna 

lyawe motutahiga esyombĩnga kwehĩ? Kandi omo lĩna lyawe motutakola ebitiko-tiko 

bingi kwehĩ?  

23Neryo nasyabwirabo nyiti, Mondabaminya na kera. Mũlũe aho nyiri, ĩnywe bakola-

nabi.  

Abahĩmbĩ babiri bʼamanyũmba 
(Lk 6.47-49) 

24Neryo, obuli mundu oyũkowa ebĩnywa byage ebĩ nʼerikolabyo, asyasosekanĩbwa 

ngʼomundu wʼamenge, oyo wahĩmba enyũmba yiwe yʼokwʼĩbwe.  

25Embũla moyawa, nʼesyonyũsĩ mosyasenda, nʼekihunga mokyabuhirira, 

mobyayĩswĩrya oko nyũmba eyo. Nĩkwa moyitatera, kusangwa yahandawa okwʼĩbwe.  

26Kandi obuli mundu oyũkowa ebĩnywa byage ebĩ atekolabyo, asyasosekanĩbwa 

ngʼomundu mũkĩrũ, oyo wahĩmba enyũmba yiwe yʼoko musege.  

27Neryo embũla moyawa, nʼesyonyũsĩ mosyasenda, nʼekihunga mokyabuhirira, 

mobyayĩswĩrya oko nyũmba eyo, nayo moyatera. Nʼeritera lyayo molyabya ĩnene.  

Ehamũlĩ ya Yesu 

28Yesu abere abibuga erĩkanĩa emyatsi eyĩ, esyondeko mobasweka busana 

nʼerĩkangĩrĩrya liwe.  

29Kusangwa abya akakangĩrĩrya ngʼoyuwite hamũlĩ, butsira ngʼabakangĩrĩrya babo 

bʼemigambo.  

Matayo 8 

Yesu akalamaya omuhaga 
(Mk 1.40-45; Lk 5.12-16) 

1Neryo Yesu mwandagala akalũa oko kitwa, nʼesyondeko nene mosyamukwama.  

2Neryo lebaya, omuhaga mwamũhĩkako, neryo mũnama embere siwe erĩmũramya ati, 

Mukama, wamabya ũnanzĩre, wangatoka erĩnyĩlamya.  

3Yesu mwakakya ebyala biwe mwamũtũlako ati, Nyĩnanzĩre, ũlamĩbawe! Neryo-

neryo ebihaga biwe mobyalamĩbwa.  

4Neryo Yesu mwamubwira ati, Subwire mundu, nĩkwa ugende ũyĩkanganaye oko 

mũhererĩ, kandi uhere obuhere obo Musa ahamula, busana nʼerĩmĩnyĩsyabo ko 

wabirilama.  

Yesu akalamaya omugombe wʼAbaroma 
(Lk 7.1-10) 

5Neryo omugulu ingira eKapernaũmũ, omukulu wʼabasĩrĩkanĩ wʼAbaroma 

mwahĩndana naye, mwamulemba-lemba ati,  

6Mukama, omugombe wage ali eka alwere obũkonĩ bwʼeribasa, kandi akagalawa 

kutsibu.  

7Yesu mwamubwira ati, Ngandiyayo nʼerĩyamũlamya.  

8Nĩkwa omukulu wʼabasĩrĩkanĩ mwamũsũbĩrya ati, Mukama, sinyitolere ũkahĩka 

omwage, nĩkwa ũbũge ekĩnywa kisa, nʼomugombe wage akandĩlamĩbwa.  

9Nage nibya indi mundu oyuwite abakanyihamula, kandi ngwite abasĩrĩkanĩ bage; 

ngabwira oyũ nyiti, Ugende, iniagenda; kandi ngabwira ogundi nyiti, Wase, iniasa; 

kandi ngabwira omugombe wage nyiti, Ukole ekĩ, iniakoiakyo! 

10Neryo omugulu Yesu owa ekĩ, mwasweka, neryo mwabwira abandu abamukwama 

ati, Kwenene ngabũga nenyũ nyiti, Sinditabana erĩkĩrĩrya ĩnene ngʼerĩ omo Baĩsraelĩ.  

11Kandi ngababwira nyiti, abangi basyalũa eyo eryuba likahulukira nʼeyo eryuba 

likalengera, basyĩkala oko mesa haguma na Abrahamũ, na Ĩsaka, na Yakobo, omo 

Bwami bwʼelubula.  

12Nĩkwa abana bʼobwami basyaguswa omo mwĩrĩmya wʼeyĩhya; eyo hasyabya eririra 

nʼerikeregeta ameno.  

13Neryo Yesu mwabwira omukulu wʼabasĩrĩkanĩ oyo ati, Ugende, ukolerawe ngoko 

wabĩrĩkĩrĩrya. Nʼomugombe wuwe mwalamĩbwa oko ndambĩ eyo.  

Yesu akalamaya bandu bangi 
(Mk 1.29-34; Lk 4.38-41) 

14Yesu abere ahĩka ewa Petero, neryo mwalangira nyĩnyĩ-byala wa Petero iniali omo 

ngingo inialwere erĩhũhana lyʼomubiri.  

15Neryo Yesu mwatũla oko byala biwe, nʼerĩhũhana eryo molyamũlũako, neryo 

mwahangana mwatsũka erimukolera.  

16Neryo bwabere bwabya ĩgolo-golo, abandu mobaletera Yesu yʼabandi abali 

kwʼesyombĩnga Nĩkwa Yesu mwahiga ebĩrĩmũ bibi ebyo omo kĩnywa kisa, 

mwalamya abosĩ ababya balwere.  

17Mwakola ebĩ erĩberererya ebyabũgawa nʼomũmĩnyererĩ Ĩsaya, ati, Iye ĩyowene 

mwĩmya amagalĩ wetu, kandi mwaheka esyondwala syetu.  

Abasonda erikwama Yesu 
(Lk 9.57-62) 

18Neryo omugulu Yesu alangira endeko iyabirimũtĩmbako, mwahamula erisokera 

eyisirya wʼengetsi.  

19Neryo omũkangĩrĩrya muguma wʼEmigambo mwamũhĩkako, mwamubwira ati, 

Mũkangĩrĩrya, nasyakukwama ehosĩ eyo ukandisyagenda.  

20Nĩkwa Yesu mwamubwira ati, Esyoboha siwite ebyũna, nʼesyonyonyũ syʼomo 

kyanya siwite esyonyutu, nĩkwa Omugala wʼomundu siawite aho angagotserya 

omutwe wuwe.  

21Nʼogundi mwiga mwamubwira ati, Mukama, uleke ngatsũka eriyata tata wage.  

22Nĩkwa Yesu mwamubwira ati, Unyikwame. Uleke abaholĩ bate abaholĩ babo.  

Yesu akahũneraya ekihunga 
(Mk 4.35-41; Lk 8.22-25) 

23Neryo Yesu abere ingira omo bwato, abiga buwe mobamukwama. 

24Neryo ekihunga kinene mokyahuluka omo ngetsi, kyaleka ebisunda ĩbyakũnĩnga 

obwato. Nĩkwa Yesu abya agotsere.  

25Neryo abiga mobahĩka uku Yesu, mobamũbũkya bati, Mukama, ũtũlamaye! 

Tukahwa!  

26Neryo Yesu mwabwirabo ati, Busana nakĩ mukubaha kwehĩ? ĩnywe bandu 

bʼerĩkĩrya ĩke! Neryo Yesu mwahangana, mwakunga ekihunga nʼengetsi, neryo 

mohahita esĩsyerere.  

27Neryo abandu mobasweka bati, Omundu oyũ ni wa mũsĩndokĩ kwehĩ? Ekihunga 

nʼengetsi bikamukenga!  

Yesu akalamaya oko bandu babiri kwʼesyombĩnga 
(Mk 5.1-20; Lk 8.26-39) 

28Neryo Yesu mwahĩka eyisirya wʼengetsi omo kihugo kyʼAbagerase. Nĩkwa abandu 

babiri abali kwʼesyombĩnga mobahĩndana na Yesu ĩbakalũa eyiri amasinda. Babya 

kakalĩre kutsibu isihali mundu oyukatoka erilaba omo nzira eyo.  

29Neryo lebaya, abandu abo mobalaka bati, Tuli na mwatsi wahi nawe, uwe Mugala 

wa Nyamuhanga, kwehĩ? Ũkahĩka hano erĩtwagalya embere wʼomugulu kwehĩ?  

30Neryo hakũhĩ nʼaho habya ekihangulo kyʼesyongulube nyingi isikalya ebiti.  

31Esyombĩnga esyo mosyalemba-lemba Yesu siti, Wamabya ukandituhigira eyĩhya, 

ututume omo kihangulo kyʼesyongulube.  

32Neryo Yesu mwabũga nasyo ati, Mugende! Nasyo mosyalũa kubo, mosyaya omo 

syongulube, neryo ekihangulo kyosĩ mokyatibita ahasenzere omo ngetsi mosyaholera 

omo magetsi.  

33Neryo abalĩsya mobatibita, mobaya oko mũyĩ, mobatũla omwatsi gosĩ, nʼomwatsi 

wʼabandu ababya kwʼesyombĩnga.  

34Neryo abandu bosĩ bʼoko mũyĩ oyo mobayahĩndana na Yesu; nʼomugulu 

bamulolako mobamulemba-lemba bati, alũe omo kihugo kyabo.  

 

Matayo 9 

Yesu akalamaya omundu oyũbasĩre 
(Mk 2.1-12; Lk 5.17-26) 

1Neryo Yesu mwingira omo bwato, mwasokera eyisirya wʼengetsi oko mũyĩ wʼeka 

wuwe.  

2Neryo abandu mobamuletera omundu oyũbasĩre, iniagotsere oko ngingo. Nĩkwa 

Yesu mwalangira erĩkĩrĩrya lyabo, neryo mwabwira oyũbasĩre ati, Mwana wage, 

Ũsĩkaye omutima! Ebibi byawe byamabibuyirwa.  

3Neryo lebaya, abandi bʼoko bakangĩrĩrya bʼEmigambo mobayibwira bati, Omundu 

oyũ akatsuma.  

4Neryo Yesu mwaminya amalengekanĩa wabo, mwabũga ati, Busana nakĩ 

mukaganĩraya ebibi byʼomo mitima yenyũ kwehĩ?  

5Ekyolo ni kyahi, erĩbũga nyiti, Ebibi byawe byamabibuyirwa, kutse erĩbũga nyiti, 

Hangana, ugende, kwehĩ?  

6Nĩkwa mutoke eriminya kʼomugala wʼomundu awite hamũlĩ omo kihugo eribuyira 

ebibi, Yesu mwabwira oyũbasĩre ati, Hangana, wĩmaye engingo yawe, uye eka 

wenyũ!  

7Neryo omundu oyo mwahangana, mwaya eka wabo.  

8Nĩkwa omugulu abandu balangira ekyo mobubaha, mobapipa Nyamuhanga oyo 

waha ehamũlĩ iri ngʼeyĩ yʼoko bandu.  

Yesu akabirikira Matayo 
(Mk 2.13-17; Lk 5.27-32) 

9Neryo Yesu abere alaba akalũaho, mwalangira omundu oyukahulawa mo Matayo, 

ĩnĩanĩkere aho bakasoleseraya. Nĩkwa Yesu mwamubwira ati, Unyikwame, neryo 

Matayo mwahangana, mwamukwama.  

10Neryo omugulu Yesu abya akalira omo nyũmba, abasolesya bangi nʼabakola-nabi 

mobasa, mobalya haguma na Yesu nʼabiga buwe.  

11Kandi omugulu Abafarĩsayo balangira batya, mobabwira abiga buwe bati, Busana 

nakĩ Omũkangĩrĩrya wenyũ akalya haguma nʼabasolesya nʼabakola-nabi kwehĩ?  

12Nĩkwa omugulu Yesu owa ekĩ, mwabũga ati, Abakalĩre sibali nʼobwaga 

bwʼomunganga, nĩkwa abalwere.  

13Nĩkwa mugende mwige ekĩsakĩre kiti, Ngasonda eriganyira, butsira obuhere 

bwʼesyonyama; kusangwa sinasa eribirikira abatunganene, nĩkwa abakolanabi.  

Omwatsi wʼeritsira akalyo 
(Mk 2.18-22; Lk 5.33-39) 

14Neryo abiga ba Yoane Mũbatĩsya mobahĩka uku Yesu bati, Busana nakĩ ĩtwe 

nʼAbafarĩsayo tukatsira akalyo, nĩkwa abiga bawe sibetsira akalyo kwehĩ?  

15Yesu mwasũbĩryabo ati, Kwʼabĩra bʼĩba wʼomũherũkĩ banganakwa ngitsi omugulu 

akine haguma nabo kwehĩ? Nĩkwa ebiro byasyasa omugulu ĩba wʼomũherũkĩ 

asyalũsĩbwa kubo, neryo oko mugulu oyo basyatsira akalyo.  

16Sihali omundu oyukalandira ekitomeko kihya-kihya oko lukimba lwa kera, 

kusangwa ekitomeko kihya-kihya kikatula olukimba, ilwatulika kwilaba erĩmbere.  

17Kutse sihali omundu oyũkũtũlĩra ebĩnyũ bihya-bihya omo bihu bikulu-kulu 

byʼebĩnyũ. Kite kitya ebihu byʼebĩnyũ bikatulika, nʼebĩnyũ bĩkũtĩka, nʼebihu 

byʼebĩnyũ bikatsanda; nĩkwa bakahĩra ebĩnyũ bihya-bihya omo bihu bihyabihya 

byʼebĩnyũ, nʼebyosĩ bikabya ndeke.  

Mwali wa Yaĩro nʼomũkalĩ oyo watũla oko lĩkotĩ rya Yesu 
(Mk 5.21-43; Lk 8.40-56) 

18Nĩkwa omugulu Yesu abya akabũga nabo emyatsi eyĩ, omukulu wʼenyũmba 

yʼerĩhĩndanamo mwasa, mũnama embere sya Yesu erĩmũramya ati, Mwali wage 

amahola; nĩkwa wase ũmũhĩre kwʼebyala byawe, akandibyaho.  

19Neryo Yesu mwahangana mwamukwama, nʼabiga ba Yesu mobagenda haguma 

naye.  

20Neryo omũkalĩ muguma, oyo wabya akwĩre obũkonĩ bwʼerĩlũsya omusasi, oko 

myaka erĩkũmĩ nʼeyĩbĩrĩ, mwasa enyũma uku Yesu, mwatũla oko mũsĩke wʼolukimba 

luwe.  

21Kusangwa ayibwira ati, Nanatatũla oko lukimba luwe lusa, ngandilama.  

22Nĩkwa Yesu mwabinduka mwamulangira, mwamubwira ati, Ubondere, mwali 

wage! Erĩkĩrĩrya lyawe lyamabĩkũlamya. Neryo-neryo omũkalĩ oyo mwalamĩbwa.  

23Neryo Yesu mwaya omo nyũmba yʼomukulu oyo, mwalangira ababũhĩ bʼamalenga 

nʼendeko ikabũya olukanda.  

24Neryo Yesu mwabũga ati, Mũlũeho! Kusangwa omwana-muto siaholĩre, nĩkwa 

alito! Nabo mobamuseka.  

25Nĩkwa endeko yabere yabihigirwa eyĩhya, Yesu mwingira aho mwana-muto abya, 

mwamuhamba oko byala, nʼomwanamuto oyo mwahangana.  

26Nʼengulu yʼomwatsi oyo moyatsungana omo kihugo kyosĩ ekyo.  

Yesu akalamaya esyondĩmatĩme ĩbĩrĩ 

27Neryo Yesu abere abĩlũaho, esyondĩmatĩme ĩbĩrĩ mosyamukwama, ibakabirikira 

kutsibu bati, Utuganyire, uwe Mugala wa Dawĩdĩ!  

28Neryo Yesu abere abingira omo nyũmba, esyondĩmatĩme esyo mosyamũhĩkako, 

neryo Yesu mwabũlyabo ati, Mwĩkĩrĩrye muti, nangatoka erikola ekĩ kwehĩ? Nabo 

mobamubwira bati, Ega Mukama.  

29Neryo Yesu mwatũla oko meso wabo, ati, Likoleke ũkwʼĩnywe ngʼerĩkĩrĩrya 

lyenyũ!  

30Neryo ameso wabo mwalĩbũkala. Kandi Yesu mwahanabo kutsibu ati, Simubwire 

mundu omwatsi oyũ.  

31Nĩkwa mobahuluka, mobatsũnganĩa engulu ya Yesu omo kihugo kyosĩ ekyo.  

Yesu akalamaya emũmũ 

32Neryo omugulu bahuluka, lebaya mobaletera Yesu yʼemũmũ oyuli kwʼembĩnga.  

33Neryo embĩnga eyo yabere yabihigirwa eyĩhya, emũmũ eyo moyabũga, nʼendeko 

mobasweka bati, Erĩtsũka na kera ekĩsosĩre ekĩ sikyekyatalolwako omo Ĩsraelĩ!  

34Nĩkwa Abafarĩsayo mobabũga bati, Omũtabalĩ wʼesyombĩnga yukaleka iniahigira 

esyombĩnga syʼeyĩhya.  

Yesu akaganyira abandu 

35Kandi Yesu mwalendera omo mĩyĩ yosĩ nʼoko hĩyĩ hyosĩ, iniakakangĩrĩraya omo 

manyũmba wabo wʼerĩhĩndanamo, nʼerĩtũlaganĩa Engulu Yowene yʼobwami, 

nʼerĩlamya obuli mũsĩndo wʼendwala nʼobuli mũsĩndo wʼobũkonĩ.  

36Neryo Yesu abere alangira esyondeko, mwakwĩrasyo bũlĩge, kusangwa mobagalwa 

nʼeriluha ngʼesyombũlĩ sitawite mũlĩsya. 

37Neryo Yesu mwabwira abiga buwe ati, Ebyʼerigesa ni bingi, nĩkwa abangagesa ni 

bake.  

38Neryo musabe Omukama wʼerigesa yo kutsibu atume abahĩngĩ omwʼigesa liwe.  

Matayo 10 

Abakwenda ĩkũmĩ nʼababiri 
(Mk 3.13-19; Lk 6.12-16) 

1Yesu mwabirikira abiga buwe ĩkũmĩ nʼababiri, neryo mwahabo ehamũlĩ oko bĩrĩmũ 

bibi, erihigirabyo eyĩhya, nʼerĩlamya obuli mũsĩndo wʼerilwala, nʼobuli mũsĩndo 

wʼamakonĩ.  

2Aya ni mena wʼabakwenda ĩkũmĩ nʼababiri: owʼerĩtsũka, Sĩmonĩ, oyukahulawa mo 

Petero, na mugala wabo Anderea; na Yakobo, mugala wa Zebedayo na mugala wabo 

Yoane;  

3Fĩlĩpo, na Bartolomayo; Toma na Matayo mũsolesya; Yakobo mugala wa Alufayo, 

na Tadeo;  

4Sĩmonĩ Mukanana, na Yũda Ĩskarĩota, oyo wamuhotera.  

Yesu akatuma erĩkũmĩ nʼababiri erĩyakangĩrĩrya 
(Mk 6.7-13; Lk 9.1-6) 

5Yesu mwatuma abakwenda ĩkũmĩ nʼababiri abihanabo, ati, Simuye oko kihugo 

kyʼEbihanda, kandi simwingire omo mũyi wʼAbasamarĩa.  

6Nĩkwa muye oko mbũlĩ sitere syʼekihanda kya Ĩsraelĩ.  

7Nʼomugulu mukagenda, mũtũlego muti, Obwami bwʼelubula buli hakũhĩ.  

8Mũlamaye abakonĩ, mũlũbũkaye abaholĩ, mũlamaye abahaga, muhigire esyombĩnga 

syʼeyĩhya. Mwabiryangirira butsira eririha, muhe abandi butsira erĩrĩhĩsya. 

9Sĩmũsondaye esyamagetsi, kutse ebĩtsĩpa, kutse esyʼemiringa syʼomo matũsĩ wenyũ;  

10kutse engunza busana nʼolugendo lwenyũ, kutse esyokanzu ĩbĩrĩ, kutse 

esyongendero, kutse mũtso; kusangwa omũhĩngĩ anatolere ebyo angalya.  

11Omugulu mũkahĩka oko mũyĩ kutse oko kayĩ, mwingire, mũbũlaye nga hane mundu 

oyo wangabakokya, neryo imwĩkala omuwe, erĩhĩka aho mwasyalũĩraho.  

12Kandi omugulu mukingira omo nyũmba eyo, mũkerayebo.  

13Neryo abandu bʼenyũmba eyo bamabakokya, Obuholo bwenyũ bubye kubo; nĩkwa 

bamatendĩbakokya, Obuholo bwenyũ ibwabasubako.  

14Nʼomundundi oyutebakokaya, kutse erĩowa ebĩnywa byenyũ, omugulu mũkalũa 

omo nyũmba eyo kutse omo mũyĩ oyo, mukungute olũtũtũ lʼoko bisando byenyũ.  

15Kwenene ngabũga nenyũ nyiti, Oko kiro kyʼeritswera, olubanza lwʼekihugo 

kyʼemĩyĩ yʼeSodomo nʼeGomoro lwasyabya luke oko lʼomũyĩ oyo.  

Erĩendererya erikandisyasa 
(Mk 13.9-13; Lk 21.12-17) 

16Lebaya, ngabatuma ngʼesyombũlĩ omo katĩkatĩ kʼesyombwa syʼomolĩ. Neryo 

mubye nʼamenge ngʼesyonzoka, kandi mubye bandu bolo ngʼehĩrĩkũkũ.  

17Nĩkwa mũyĩtegaye busana nʼabandu; kusangwa basyabahotera omo hʼerĩbũgĩro, 

nʼerĩbaswĩrĩrya omo manyũmba wabo wʼerĩhĩndanamo.  

18Kandi, mwasyakurirwa embere syʼabatabalĩ bakulu, nʼembere wʼabami busana 

nage, busana nʼerĩtũla Engulu Yowene kubo, nʼoko bandu bʼEbihanda.  

19Nĩkwa omugulu basyabahotera, sĩmũhahũkaye emitima nga mwasyabũgakĩ kutse 

nga mwasyabũga muti. Kusangwa oko ndambĩ eyo mwasyahabwa ebyo mwasyabũga.  

20Kusangwa ebĩnywa mũkabũga sĩ byenyũ; byasyalũa oko Mũlĩmũ wa Tata wenyũ 

oyũkabũgĩra omwisi wenyũ.  

21Omundu asyahotera mugala wabo erĩĩtwa, nʼabotata basyahotera abana babo batya; 

nʼabana basyalwa nʼababũtĩ babo nʼerĩĩtĩsyabo.  

22Kandi abandu bosĩ basyabakwa obusu busana nʼerĩna lyage. Nĩkwa oyo 

wasyayĩyĩnĩa erĩhĩka oko ndũlĩ yo wasyalamĩbwa.  

23Nĩkwa omugulu bakabendereraya omo mũyĩ muguma imwatibita oko gundi mũyĩ. 

Kwenene ngabũga nenyũ nyiti, Simwendisyalaba omo mĩyĩ yosĩ ya Ĩsraelĩ, Omugala 

wʼomundu ate ahĩka.  

24Omwiga sialengĩre omũkangĩrĩrya wuwe, kutse omukobe sialengĩre omukama 

wuwe.  

25Omwiga angatsema eribya ngʼomũkangĩrĩrya wuwe, nʼomugombe angatsema eribya 

ngʼomukama wuwe. Bamahula omukulu wʼenyũmba mo Belzebũlĩ, basyahula abandu 

bʼenyũmba yiwe bʼomo mena mabi kwʼaho!  

Twangubahandi? 
(Lk 12.2-7) 

26Neryo simubahe abandu. Kusangwa sihali ekĩkũnĩngĩre ekitendisyabĩsũlwa, kutse 

ekĩbĩsamĩre ekitendisyamĩnyĩkalĩbwa.  

27Ebyo ngababwira omo mwĩrĩmya, mũbũgebyo omo kyakakala; nʼebyo mũkowa 

omo bihwehwe mũtũlaganayebyo oko lutwe lwʼenyũmba.  

28Kandi simubahe abakĩta omubiri, nĩkwa sibetoka erĩĩta omutima; nĩkwa kumbe 

mwangubaha Nyamuhanga oyukatoka erĩherya omutima nʼomubiri omo Kũlĩmũ.  

29Ebiswiri bibiri sibyegũlĩbawa oko sengĩ nguma kwehĩ? Kandi sihali nʼakaguma 

akakatogera ahisi lite erisonda lya Tata wenyũ.  

30Nĩkwa esyonzwiri syʼoko mitwe yenyũ sĩganzĩrwe esyosĩ.  

31Neryo simubahe, muli bʼobũgũlĩ bunene kwilaba obũgũlĩ bwʼebiswiri bingi!  

Erĩkangya Kristo, nʼerigana Kristo 
(Lk 12.8-9) 

32Obuli mundu oyũkanyĩkanganaya embere syʼabandu, nage nasyamũkanganĩa 

embere sya Tata wage oyuli elubula.  

33Nĩkwa oyukanyigana embere syʼabandu, neryo nage nibya nasyamugana embere 

sya Tata wage oyuli elubula.  

Si buholo, nĩkwa nĩ mũyalĩ 
(Lk 12.51-53; 14.26-27) 

34Sĩmũganĩraye muti nasa nʼerireta Obuholo omo kihugo; mondasa erireta Obuholo, 

nĩkwa omũyalĩ.  

35Kusangwa nasa nʼerĩkatĩsanĩa omundu nʼĩse, nʼomwali na nyĩnya wuwe, na 

mwalĩana na nyĩnyĩ-byala wuwe. 

36Nʼesyonzĩgũ syʼomundu basyabya iba nʼabʼomo kĩtũnga kiwe.  

37Oyo wanzĩre ĩse kutse nyĩnya kwilaba ngye sianyitolere; nʼoyo wanzĩre mugala 

kutse mwali kwilaba ngye, sianyitolere.  

38Nʼomundu oyuteheka omusalaba wuwe nʼerinyikwama sianyitolere.  

39Oyukalenga eribana engebe yiwe, asyatalyayo, nʼoyũkatalaya engebe yiwe busana 

nage asyabanayo.  

Ebihembo 
(Mk 9.41) 

40Omundundi oyũkabakokaya akanyĩkokaya; nʼoyũkanyĩkokaya akakokaya oyo 

wanyituma.  

41Oyũkakokaya omũmĩnyererĩ wa Nyamuhanga kusangwa nĩ mũmĩnyererĩ asyĩmya 

oluhembo lwʼomũmĩnyererĩ; nʼoyũkakokaya omundu utunganene kusangwa 

atunganene, asyĩmya oluhembo lwʼomundu utunganene.  

42Nʼomundundi oyo wasyaha olũtehĩ lwʼamagetsi mũhũ omo lĩna lyʼomwiga oko 

muguma wʼabake-bake aba ati apũlayego, kwenene ngabũga nyiti, siendisyabula 

oluhembo luwe nʼahake.  

 

Matayo 11 

Abakwenda ba Yoane Mũbatĩsya 
(Lk 7.18-35) 

1Omugulu Yesu abuga eritegeka abiga buwe ĩkũmĩ nʼababiri, mwalũaho, 

mwayakangĩrĩrya nʼerĩtũlanganĩa omo mĩyĩ eyabya hakũhĩ nʼeyo.  

2Neryo omugulu Yoane owĩra omo mũlĩkĩ emĩbĩrĩ ya Kristo, mwamutumira abiga 

buwe,  

3erĩbũlya Yesu, ati, Nina we oyukasa, kutse tulindirire ogundi kwehĩ?  

4Yesu mwasũbĩryabo ati, Mugende, mubwire Yoane emyatsi eyo mwamowa nʼebyo 

mwamalangira.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

5Esyondĩmatĩme sirimulangira, nʼebirema birimugenda, abahaga bakalamĩbawa 

nʼabatsiha balĩmowa, nʼabaholĩ banemũlũbũkĩbwa, nʼEngulu Yowene 

ĩrĩmũtũlaganĩbwa oko bera.  

6Kandi obutseme buli oko yũtehũkahũkaya omutima busana nage!  

7Neryo abiga ba Yoane babere bakasubula, Yesu mwatsũka erĩbũga nʼesyondeko 

busana na Yoane ati, Mwaya omo mbwarara eriyalola mʼũkũkĩ kwehĩ? Mwayalangira 

ekibingu ekikatengatenganĩbawa nʼerihunga kwehĩ? 

8Nĩkwa mwayayo eriyalangirakĩ kwehĩ? Muti, omundu oyo wambite esyongimba 

nyolo-nyolo kwehĩ? Mũlebaye abambite esyongimba esĩkangabasenĩe bali omo 

manyũmba wʼabami.  

9Nĩkwa mwayayo busana nakĩ kwehĩ? Mwayalangira omũmĩnyererĩ kwehĩ? Ega, 

ngababwira mwabirilangira oyũlengĩre omũmĩnyererĩ.  

10Kusangwa Yoane yoyo amasako ahula ati,  Lebaya, ngatuma omukwenda wage 

embere syenyũ,  Oyo wasyowanĩa enzira yawe embere syawe.  

11Kwenene ngabũga nenyũ nyiti, Yoane Mũbatĩsya ni mukulu kwilaba abandu bosĩ 

ababutawa. Nĩkwa oyuli muke kutsibu omo Bwami bwʼelubula, amũlengĩre.  

12Kandi erĩtsũka oko biro bya Yoane Mũbatĩsya, erĩhĩka na lino Obwami bwʼelubula 

bukalwiriranawa, nʼabandu bʼomwaga bakalenga erihamba obwami obo.  

13Kusangwa amasako wʼabamĩnyererĩ bosĩ, nʼEmigambo ya Musa mobyaminyerera 

omwatsi wʼobwami erĩhĩka oko mugulu wa Yoane.  

14Kandi wamanza erĩrĩga omwatsi wabo, Yoane nĩ Elĩa oyo wasyasa.  

15Oyuwite amatwĩ, owe!  

16Nĩkwa nasyalĩngĩrĩranĩa abandu ba sesene bo nakĩ kwehĩ? Bali ngʼabana abĩkere 

omo katale abakabirikirana,  

17bati, Twabiribabuhira amalenga, neryo momutetasata; motwimba Olwimbo lwʼerita 

omundu, nenyũ momutetalira.  

18Kusangwa Yoane mwasa, isialirya kutse erĩpũlya, neryo bakabũga bati, Ali ko 

mbinga!  

19Omugala wʼomundu mwasa akalya nʼerĩpũlya, neryo bakabũga bati, Lebaya 

omundu oyũ! Ni wʼomururu nʼomũkũndĩrya, omwĩra wʼabasolesya nʼabakola-nabi. 

Nĩkwa amenge wa Nyamuhanga akaminyĩkala omo mĩbĩrĩ yago.  

Emĩyĩ eyĩtĩkĩrĩrye 
(Lk 10.13-15) 

20Neryo Yesu mwatsũka erihayira emĩyĩ eyo akolera mwʼebitiko-tiko biwe bingi, 

kusangwa mobatabindula emitima erireka ebibi.  

21Obũlĩge ukʼuwe Korazĩnĩ! Obũlĩge ukʼuwe Betesaĩda! Kusangwa kumbe ebitiko-

tiko ebyakolawa omwisi wenyũ, bialikolawa eTĩro nʼeSĩdonĩ, kumbe babiribindula 

emitima nʼerireka ebibi byo kera, ibanambite emisarandwe nʼerĩĩkala omwʼĩbũ.  

22Nĩkwa ngababwira nyiti, Oko kiro kyʼeritswera, olubanza lwʼeTĩro nʼeSĩdonĩ 

lwasyabya luke oko lwenyũ.  

23Nawe Kapernaũmũ! Wabya wanzĩre erĩhamĩbwa elubula kwehĩ? Wasyaguswa omo 

Lĩfero. Kusangwa kumbe ebitiko-tiko ebyakolawa omo katĩkatĩ kenyũ, byalikolawa 

eSodomo, eSodomo ngʼikineho erĩhĩka na lino.  

24Nĩkwa ngababwira nyiti, Oko kiro kyʼeritswera, olubanza lwʼekihugo kyʼeSodomo 

lwasyabya luke oko lwawe.  

Mwase muluhuke 
(Lk 10.21-22) 

25Oko mugulu oyo Yesu mwasũbĩrya ati, Ngakupipa uwe Tata, Omukama wʼolubula 

nʼekihugo! Kandi wabĩrĩbĩsa emyatsi eyĩ oko bʼamenge nʼabʼeriminya, nĩkwa 

wabĩrĩbĩsũlĩrayo oko bana balere.  

26Ega, Tata, kusangwa ko byakũtsemesaya bitya omo meso wawe.  

27Tata wage abirimba emyatsi yosĩ. Sihali oyo wasĩ Omugala nina Tata, kandi sihali 

oyo wasĩ Tata nina Mugala, nʼomundu oyo Mugala anzĩre erĩmũbĩsũlĩra.  

28Mwase ũkwʼĩngye, ĩnywe bosĩ ko mukanuba nʼeriheka ebĩrĩtohĩre, 

ngandibalũhũkya.  

29Mwĩmaye engomo yage, muhekeyo, mwigire ũkwʼĩngye, kusangwa indi molo-molo 

nʼowʼomutima ahehere; nenyũ mwasyabana eriluhuka omo mitima yenyũ.  

30Kusangwa engomo yage ni nyibuya, nʼomuheke wage angũhĩre.  

Matayo 12 

Omwatsi wʼeSabato 
(Mk 2.23-28; Lk 6.1-5) 

1Oko mugulu oyo Yesu abya akalaba omo malima wʼengano oko kiro kyʼeSabato. 

Neryo abiga buwe babya bakwĩre enzala, neryo mobatsũka erĩtwa amakũndĩ 

wʼengano nʼeriryago.  

2Nĩkwa omugulu Abafarĩsayo balangira ekyo, mobabwira Yesu bati, Lebaya, abiga 

bawe bakakola ebyo Migambo ĩkaganaya erikola omo Sabato!  

3Nĩkwa Yesu mwabwirabo ati, Simwetasoma ekyo Dawĩdĩ akola, omugulu akwa 

enzala, iye nʼabandu buwe kwehĩ?  

4Ngoko ingira omo nyũmba ya Nyamuhanga, kandi iye nʼabandu buwe mobalya 

amandu awahigulawa busana na Nyamuhanga. Nĩkwa Emigambo ĩkaganaya abandu 

erirya kugo, nĩkwa ba nʼabahererĩ basa.  

5Kutse simulitasoma omo Migambo ya Musa kwehĩ, ngoko abahererĩ omo Hekalũ 

oko kiro kyʼeSabato, bakaketa omugambo wʼeSabato, isibali na musango.  

6Nĩkwa ngababwira nyiti, Hano hali oyũlabĩre eHekalũ.  

7Kumbe mwabya mwasĩ amasako aya awakabũga ati, Nyanzĩre eriganyira, sĩnyanzĩre 

amahere wʼesyonyama, kumbe simwangatswera abandu abate na musango.  

8Kusangwa Omugala wʼomundu ni Mukama wʼeSabato.  

Omundu wʼebyala bĩlehemĩre 
(Mk 3.1-6; Lk 6.6-11) 

9Neryo Yesu mwalũaho, mwaya omo nyũmba yabo yʼerĩhĩndanamo. 

10Neryo lebaya, habya omundu wʼebyala bĩlehemĩre. Kandi habya abandu ababũlaya 

Yesu bati, Linatolere omo Migambo erĩlamya omundu omo kiro kyʼeSabato kwehĩ? 

Kusangwa basonda erĩhandĩkĩrĩrya Yesu.  

11Neryo Yesu mwabwirabo ati, Ko ni mundu wahi omo katĩkatĩ kenyũ oyuwite 

embũlĩ nguma yamatogera omo buhya omo kiro kyʼeSabato, isyendisyahambayo 

nʼerisumbirayo eyĩhya kwehĩ?  

12Omundu alabĩre enzwere yʼembũlĩ yo kutsibu kwʼaho! Neryo kitolere omo 

Migambo erikola ebibuya omo kiro kyʼeSabato.  

13Neryo Yesu mwabwira omundu oyo ati, Lambula ebyala byawe! Naye 

mwalambulabyo, nabyo mobyasuba, nʼerilama ndeke ngʼebindi byala.  

14Nĩkwa Abafarĩsayo mobahuluka, mobaya mbĩta nga bangĩta Yesu yo bati.  

Omugombe wa Nyamuhanga oyo wayisogawa 

15Neryo omugulu Yesu aminyakyo, mwalũa eyo. Nĩkwa abandu bangi 

mobamukwama, naye mwalamya abosĩ.  

16Kandi mwahanabo ati sĩbamũkũmayĩraye,  

17busana nʼerĩberererya ebyo mũmĩnyererĩ Ĩsaya abũga ati,  

18Lebaya, Omugombe wage oyo nabiriyisoga;  Omwanze wage, omutima wage 

amatsemesĩbwa busana naye.  Nasyamũhĩra kʼOmũlĩmũ wage,  Naye asyakanganĩa 

erĩbanza oko bandu bosĩ.  

19Siendisyanegena, kutse erĩbũya lukanda;  Kutse siendisyasumba omulenge wuwe 

omo syombalu.  

20Siendĩsyatwa oluseke lũbũnĩkĩre,  Kandi siendisyahũmberya embũmba eyĩkatũmba.  

Erĩhĩka aho asyalekera erĩbanza ĩryakĩnda.  

21Nʼomo lĩna liwe Ebihanda byasyabana amaha.  

Yesu na Belzebũlĩ 
(Mk 3.20-30; Lk 11.14-23) 

22Neryo abandu mobaletera Yesu yʼomundu oyuli kwʼembĩnga kandi abya ndĩmatĩme 

nʼemũmũ. Neryo Yesu mwalamya omundu oyo nʼemũmũ eyo moyatoka erĩbũga 

nʼerilangira.  

23Nʼesyondeko syosĩ mosyasweka. Kandi mobabũlya bati, Omundu oyo anganabya 

mugala wa Dawĩdĩ kwehĩ? 

24Nĩkwa omugulu Abafarĩsayo bowa, mobabũga bati, Omundu oyo akahigira 

esyombĩnga syʼeyĩhya kusangwa Belzebũlĩ omũtabalĩ wʼesyombĩnga yukamuha maka 

wʼerihigasyo.  

25Yesu mwaminya amalengekanĩa wabo, neryo mwabwirabo ati, Obuli bwami 

obũkayĩrwanaya bukabya kĩhũma. Nʼobuli mũyĩ kutse nyũmba ebĩkayĩrwanaya 

sibyendisyahangana.  

26Kandi Satanĩ yamahiga Satanĩ, iyamayĩrwanĩa, neryo obwami bwayo 

ibwasyahangana buti kwehĩ! ?  

27Nage namabya ngahigira esyombĩnga syʼeyĩhya omo maka wa Belzebũlĩ, abana 

benyũ bakahigirasyo eyĩhya omo maka wandi kwehĩ? Neryo abana benyũ basyabya 

batswerĩ benyũ.  

28Nĩkwa ĩngye namahiga esyombĩnga omo maka wʼOmũlĩmũ wa Nyamuhanga, kundi 

Obwami bwa Nyamuhanga bwabĩrĩbahĩkako.  

29Kutse omundu angatoka eritula enyũmba yʼomundu wʼamaka yo ati, nʼerĩhũnga 

ebindu biwe, amatindatsũka eriboha omundu wʼamaka oyo kwehĩ? Neryo iniatoka 

erĩhũnga enyũmba yiwe.  

30Oyute haguma nage, ĩnĩ nzĩgũ yage; nʼoyutekuma-kuma haguma nage, akapanza-

panza.  

31Neryo ngababwira nyiti abandu bangabuyira obuli bibi nʼobuli bĩtsũmĩ, nĩkwa 

oyukatsuma Omũlĩmũ Abũyĩrĩre siendisyabuyirwa. 

32Omundundi oyo wasyabũga ekĩnywa kyʼobũyĩgũ oko Mugala wʼomundu 

asyabuyirwa, nĩkwa Omundundi oyo wasyabũga ekĩnywa kyʼobũyĩgũ oko Mũlĩmũ 

Abũyĩrĩre, siendisyabuyirwa oko mugulu ono, kutse oko mugulu owakandisyasa.  

Omuti nʼebĩgũma byago 
(Lk 6.43-45) 

33Muyire omuti mo muti mubuya, nʼebĩgũma byago mo bibuya; kutse muyire omuti 

mo mubi nʼebĩgũma byago mo bibi; kusangwa omuti akaminyikala busana nʼebĩgũma 

byago.  

34Ĩnywe bana bʼesyonzoka! Mwangatoka muti kwehĩ erĩbũga ebĩnywa bibuya imune 

babi kwehĩ? Kusangwa obuno bũkabũga ebyoswĩre omo mutima.  

35Omundu mubuya akahũlũkaya emyatsi mibuya eyĩkalũa omo kigona kiwe 

kyʼemyatsi mibuya, nʼomundu mubi akahũlũkaya emyatsi mibi eyĩkalũa omo kigona 

kiwe kyʼemyatsi mibi.  

36Kandi ngabũga nenyũ nyiti, Oko kiro kyʼeritswera abandu basyakanganĩa obuli 

kĩnywa kitya-kitya ekyo bakabũga.  

37Kusangwa busana nʼebĩnywa byawe wasyasĩngana, kandi busana nʼebĩnywa byawe 

wasyatswerwa.  

Erĩbũlya ekitiko-tiko 
(Mk 8.11-12; Lk 11.29-32) 

38Neryo abandi bʼoko bakangĩrĩrya bʼemigambo nʼAbafarĩsayo, mobasũbĩrya Yesu 

bati, Mũkangĩrĩrya, twanzĩre erilangira kʼukakola ekitiko-tiko.  

39Nĩkwa Yesu mwasũbĩryabo ati, Abandu ba sesene ni babi, kandi sibawite 

Nyamuhanga, bakasonda-sonda ekitiko-tiko; nĩkwa sibendihabwa ekitiko-tiko, kye 

nʼekitikotiko kyʼomũmĩnyererĩ Yona. 

40Kusangwa ngoko Yona abya omo nda yʼenyama nene yʼomo ngetsi emisibo ĩsatu 

nʼebiro bisatu, na litya Omugala wʼomundu asyabya omo kitaka emisibo isatu nʼebiro 

bisatu.  

41Oko kiro kyʼeritswera, abandu bʼeNĩnawe basyahangana haguma nʼabandu 

bʼolulengo luno nʼerĩsĩngabo, kusangwa mobabindula emitima erireka ebibi 

okwʼĩtũlago lya Yona; neryo lebaya, oyũlengĩre Yona ane hano.  

42Oko Kiro Kyʼeritswera, Omwami wʼobũkalĩ wʼeLutambi lwʼeYĩkwa asyahangana 

haguma nʼabandu bʼolulengo luno, nʼerĩsĩngabo kusangwa alũa oko ndũlĩ syʼekihugo 

erĩowa amenge wa Solomono; neryo lebaya, oyũlengĩre Solomono ane hano!  

Erisubula lyʼekĩrĩmũ kibi 
(Lk 11.24-26) 

43Omugulu ekĩrĩmũ kibi kĩkalũa omo mundu, kikalendera ikyalaba ahate magetsi, 

kikasonda-sonda ahʼeriluhukira, kikabulaho.  

44Neryo kikayibwira kiti, Ngandisuba omo nyũmba yage eyo nasĩga; neryo omugulu 

kĩkahĩkamo, kĩkeya enyũmba eyo iri busa ĩnĩnabĩrĩrye, ĩnĩnakomĩre.  

45Neryo kikahuluka, ikyaleta ebindi bĩrĩmũ birinda bibi kwilabakyo, neryo 

ibyingiramo; nʼendũlĩ yʼomundu oyo ikabya nyibi kwilaba erĩmbere. Ko 

bikandisyabya bitya oko bandu babi bʼomugulu ono.  

Nyĩnya wa Yesu nʼabagala babo 
(Mk 3.31-35; Lk 8.19-21) 

46Yesu abere akĩnabũga nʼesyondeko, nyĩnya, nʼabagala babo mobahĩka. 

Mobahangana eyĩhya ibakasonda-sonda erĩbũga naye.  

47Neryo omundu muguma mwabwira Yesu ati, Lebaya, koyo wawe nʼabagala benyũ 

banimene eyĩhya, bakasonda-sonda erĩkanĩa nawe.  

48Yesu mwasũbĩrya ati, Koyo nindi, nʼabagala betu ni bahi kwehĩ?  

49Neryo mwakanganĩa abiga buwe ati, Lebaya, koyo wage nʼabagala betu!  

50Kusangwa omundu oyo wasyakola erisonda lya Tata wage oyuli elubula, yo mugala 

wetu, na mwali wetu, na koyo.  

 

Matayo 13 

Omũsyo wʼomũbĩbĩ wʼembuto 
(Mk 4.1-9; Lk 8.4-8) 

1Oko kiro ekyo Yesu mwalũa omo nyũmba mwaya oko mũsĩke wʼengetsi, 

mwĩkalayo.  

2Esyondeko esyahĩndana ahali Yesu syabya nene kutsibu, kyaleka iniingira omo 

bwato nʼerĩĩkala mubo. Nʼesyondeko syabya simene oko mũsĩke wʼengetsi.  

3Neryo Yesu mwakangĩrĩryasyo omo mĩsyo, ati,  Lebaya, omũbĩbĩ mwayabiba 

embuto.  

4Nʼomugulu abiba, esindi mbuto mosyatogera oko mũsĩke wʼenzira, nʼesyonyonyũ 

mosyasa mosyatomengerasyo.  

5Nʼesindi mbuto mosyatogera oko kitaka kyʼamabwe, ahate mukungu mungi. 

Esyombuto esyo mosyalasa lũba, kusangwa sihabya mutaka mungi. 

6Neryo eryuba molyakola, molyahĩsyasyo, neryo kusangwa emĩrĩhĩ yabya mike-mike, 

mosyuma.  

7Esindi mbuto mosyatogera omo mahwa, nʼamahwa ayo mwalasa, mwakũsyasyo.  

8Nʼesindi mbuto mosyatogera omo kitaka kyowene, mosyasohola, esindi erĩgana, 

nʼesindi amakũmĩ ndatu, nʼesindi amakũmĩ asatu.  

9Neryo Yesu mwabũga ati, Oyuwite amatwĩ, owe!  

Enzumwa yʼemĩsyo 
(Mk 4.10-12; Lk 8.9-10) 

10Neryo abiga mobasyabũlya Yesu bati, Busana nakĩ ũkabũga nabo omo mĩsyo 

kwehĩ?  

11Neryo Yesu mwasũbĩryabo ati, Ĩnywe mwabirihabwa eriminya erĩkũmbo lyʼobwami 

bwʼelubula, nĩkwa abandi sibetahabwa eriminyalyo.  

12Kusangwa oyuwite asyahabwa ebindi, asyabya nʼebingi; nĩkwa oyutawite, 

asyasagulwa ebyo awite.  

http://pt-br.bibles.org/versions/nnb-KB80

13Kikaleka inabwirabo omo mĩsyo, kusangwa nomo bakalangira sibelangira, nomo 

bakowa Sĩbalĩowa, kutse sibeminya.  

14Kandi busana nabo eriminyerera lya Ĩsaya likabererera, liti,  Mwasyasiba mũkowa, 

nĩkwa simwendisyaminya;  Kandi mwasyasiba mũkalebya, nĩkwa 

simwendisyalangira;  

15Kusangwa emitima yʼabandu aba yabiribya mʼobũtowa,  Kandi Sĩbalĩowa ndeke 

omo matwĩ wabo,  Kandi babĩrĩrĩba ameso wabo;  Bakasyalangira omo meso wabo,  

Nʼerĩowa omo matwĩ wabo,  Nʼeriminya omo mitima yabo nʼeriswanyibindukira,  

Nyamuhanga atya, Nage ĩnalamyabo.  

16Nĩkwa obutseme buli oko meso wenyũ, kusangwa mukalangira, nʼobutseme buli 

oko matwĩ wenyũ, kusangwa mũkowa.  

17Kusangwa kwenene ngababwira nyiti,  Abamĩnyererĩ bangi nʼabandu batunganene 

bangi mobanza erilangira oko ebyo mukalangira, nĩkwa mobatatoka erilangirabyo; 

nʼerĩowa ebyo mũkowa, mobatowabyo.  

Yesu akakũmbũla Omũsyo wʼomũbĩbĩ 
(Mk 4.13-20; Lk 8.11-15) 

18Neryo mowe omũsyo wʼomũbĩbĩ.  

19Omugulu omundu akowa ekĩnywa kyʼobwami, isialiminyakyo, ali ngʼembuto 

eyatogera oko mũsĩke wʼenzira. Omubi akasa ĩnĩapũra ekyabibawa omo mutima 

wuwe.  

20Embuto e yabibawa omo kitaka kyʼamabwe yo mundu oyũkowa ekĩnywa, neryo-

neryo akangirirakyo nʼobutseme.  

21Nĩkwa ekĩnywa ekyo sikiribya omwisi wuwe. Embuto eyabibawa omo kitaka 

byamo katambĩ kake. Neryo omugulu obũlĩge, kutse erĩendererya bĩkahĩka busana 

nʼekĩnywa ekyo, akatswa lũba.  

22Nʼembuto eyabibawa omo mahwa yo mundu oyũkowa ekĩnywa, nʼamagalĩ 

wʼekihugo, nʼamatebo wʼebindu bĩkakũsaya ekĩnywa, ikitasohola.  

23Nʼembuto eyabibawa omo kitaka kyowene, yo mundu oyũkowa ekĩnywa 

akaminyakyo; yo yũkeraya embuto eyo, eyindi mbuto ĩgana, eyindi amakũmĩ ndatu, 

nʼeyindi amakũmĩ asatu.  

Omũsyo wʼebiti 

24Kandi Yesu mwabwirabo ogundi mũsyo ati, Obwami bwʼelubula 

bwangalĩngĩrĩranĩbwa nʼomundu oyo wabiba embuto yowene omwʼirima liwe.  

25Nĩkwa omugulu abandu babyato, enzĩgũ yiwe moyasa, moyabiba ebiti omo katĩkatĩ 

kʼengano, neryo moyagenda.  

26Nĩkwa omugulu omugera ahuluka nʼerisohola, ebiti ebyo nabyo mobyahuluka.  

27Neryo abagombe bʼomũlĩmĩ oyo mobasa mobamubwira bati, Mukama, mutabiba 

embuto yowene omwʼirima lyawe kwehĩ? Neryo ebiti ebyo byalũahi kwehĩ? 

28Nĩkwa mwabwirabo ati, Enzĩgũ yabirikola ekyo! Neryo abakobe mobamũbũlya bati, 

Neryo wanzĩre itwakulangabyo kwehĩ?  

29Nĩkwa Omwenye eririma oyo mwabũga ati, Iyihi; kusangwa omugulu mukakulanga 

ebiti, mũkasyakũlĩranĩabyo nʼengano.  

30Muleke engano nʼebiti bilase haguma erĩhĩka oko mugulu wʼerigesa. Neryo oko 

mugulu wʼerigesa nasyabwira abagesĩ nyiti, Mũtsũke erikuma-kuma ebiti, 

musengebyo mo mũlo-mũlo erĩlũsyabyo; nĩkwa mũhĩre engano yʼomo kigona kyage.  

Omũsyo wʼembuto yʼeharadalĩ 
(Mk 4.30-32; Lk 13.18-19) 

31Neryo Yesu mwabwirabo ogundi mũsyo ati, Obwami bwʼelubula busosene 

nʼembuto yʼeharadalĩ eyo mundu ĩmaya nʼeribibayo omwʼirima liwe.  

32Embuto eyĩ ni nge kwilaba esyombuto syosĩ, nĩkwa omugulu kakalasa, ni kanene 

kwilaba esyombuto syosĩ syʼeririma, kandi ikabya muti, nʼesyonyonyũ syʼomo 

kyanya sikasa nʼerĩhĩmba esyonyutu syasyo omo mitahi yago.  

Omũsyo wʼekĩhamya 
(Lk 13.20-21) 

33Yesu mwatwĩrabo ogundi mũsyo ati, Obwami bwʼelubula bũsosĩre ekĩhamya. 

Omũkalĩ mwĩmyakyo, mwabĩsakyo omo hĩrengĩ hisatu hyʼeyĩsyano, nʼeyosĩ 

moyahama.  

Erĩkangĩrĩrya lya Yesu omo mĩsyo 
(Mk 4.33-34) 

34Nĩkwa Yesu mwabũga oko syondeko, mwaya omo nyũmba. Neryo abiga buwe 

mobamũhĩkako bati, Ũtũkũmbũ:  

35Yesu mwakola atya erĩberererya ebyabũgawa nʼomũmĩnyererĩ ati,  Nasyakũmbũla 

obuno bwage omo mĩsyo;  Nasyabũga emyatsi eyabĩsawa okwʼĩtsũka lyʼerihangikwa 

lyʼekihugo.  

Yesu akakũmbũla omũsyo wʼebiti 

36Neryo Yesu mwasĩganĩa esyondeko, mwaya omo nyũmba. Neryo abiga buwe 

mobamũhĩkako bati, Ũtũkũmbũlĩre omũsyo wʼebiti omwʼirima. 

37Neryo Yesu mwasũbĩryabo ati, Oyukabiba embuto yowene ni Mugala wʼomundu.  

38Eririma kye kihugo; nʼembuto yowene ba bana bʼobwami; ebiti ba bana bʼOmubi.  

39Enzigũ eyabiba ebiti ebyo nĩ Satanĩ. Nʼomugulu wʼerigesa ye ndũlĩ yʼekihugo, 

nʼabagesĩ ba bamalaĩka.  

40Neryo ngoko ebiti bikakuma-kumawa nʼerĩhĩsĩrĩryabyo omo muliro, ko 

bikandisyabya bitya okwʼihwererera lyʼemigulu.  

41Omugala wʼomundu asyatuma abamalaĩka buwe, basyakuma-kuma nʼerĩlũsya 

ebyosĩ ebikaleka abandu ibakola ebibi, nʼabakola-nabi bosĩ omo Bwami buwe,  

42asyagusabyo omo seke-seke yʼomuliro, eyo abandu basyalira nʼerikeregeta ameno 

wabo.  

43Oko mugulu oyo abatunganene omo meso wa Nyamuhanga basyakangabasanĩa 

ngʼeryuba omo Bwami bwa Tata wabo. Oyuwite amatwĩ owe!  

Omũsyo wʼebindu bĩbĩsamĩre 

44Obwami bwʼelubula bulingene nʼebindu ebĩbĩsamĩre omwʼirima. Omundu 

mwabana ebindu ebyo neryo mwabĩsabyo Busana nʼobutseme, omundu oyo 

akayagũlaya ebyosĩ ebyo awite, neryo akagula eririma eryo.  

Omũsyo wʼelulu 

45Kandi, Obwami bwʼelubula bulingene nʼomũtũndĩ oyukasonda-sonda esyolulu 

nyibuya.  

46Neryo abere abibana elulu nguma yʼobũgũlĩ bunene, mwayagũlya ebyosĩ ebyo abya 

awite neryo mwagula elulu eyo.  

Omũsyo wʼobutaha-taha 

47Kandi Obwami bwʼelubula bulingene nʼekĩsohĩ ekyagusawa omo ngetsi, 

mokyahĩndanĩa emĩsĩndo yosĩ yʼamahere.  

48Omugulu ekĩsohĩ kyũsũla, abasohĩ mobakurirakyo oko mũsĩke, neryo mobĩkala 

ahisi, mobasombolera amahere owene gʼomo nyungu, nĩkwa mobagusa amahere 

awatowene.  

49Ko likandisyabya litya oko ndũlĩ yʼekihugo. Abamalaĩka basyahuluka ibasombola 

abandu babi bʼomo katĩkatĩ kʼabatunganene.  

50Basyagusabo omo seke-seke yʼomuliro. Eyo abandu basyalira nʼerikeregeta ameno 

wabo.  

Ebindu bihya-bihya nʼebya kera 

51Neryo Yesu mwabũlyabo ati, Mwabiriminya emyatsi yosĩ eyĩ kwehĩ? Nabo 

mobamubwira bati, Ega.  

52Neryo Yesu mwabwirabo ati, Neryo obuli mũkangĩrĩrya wʼEmigambo oyo 

wabiribya mwiga wʼobwami bwʼelubula ali ngʼomwenye nyũmba, oyũkahũlũkaya 

ebindu ebyo abika, ebindu bihya-bihya nʼebindu bikulu-kulu.  

Yesu akaponawa eNazaretĩ 
(Mk 6.1-6; Lk 4.16-30) 

53Omugulu Yesu abuga erĩtwa emĩsyo eyĩ, mwalũayo.  

54Neryo Yesu abere ahĩka eka wuwe, mwakangĩrĩryabo omo nyũmba yabo 

yʼerĩhĩndanamo. Neryo abandu mobasweka bati, Omundu oyũ alũsaya amenge aya go 

hahi kwehĩ? Kandi mwalũsya ebitiko-tiko ebĩ byo hahi kwehĩ?  

55Oyũ si mugala wʼomũbatsĩ wʼesyombago kwehĩ? Nyĩnya wuwe siakahulawa mo 

Marĩa, nʼabagala babo si Yakobo, na Yosefũ, na Sĩmonĩ, na Yũda kwehĩ?  

56Nʼabali babo, abosĩ sibali haguma netu kwehĩ? Ko mundu oyũ amalũsya emyatsi 

yosĩ eyĩ yo hahi kwehĩ?  

57Neryo mobamupona batya. Nĩkwa Yesu mwabwirabo ati, Omũmĩnyererĩ sialibula 

erĩsĩkĩbwa, imo nʼomo kihugo kiwe nʼomo kĩtũnga kiwe.  

58Neryo Yesu mwatakolayo ebitiko-tiko bingi busana nʼeritendĩkĩrĩrya lyabo.  

Matayo 14 

Oluholo lwa Yoane Mũbatĩsya 
(Mk 6.14-29; Lk 9.7-9) 

1Oko mugulu oyo Herode, omũtabali wʼeGalĩlaya, mwowa engulu ya Yesu.  

2Neryo Herode mwabwira abakulu buwe ati, Oyũ ni Yoane Mũbatĩsya. Abĩrĩlũbũka 

oko baholĩ; ekyo kyalekĩre amaka wʼebitiko-tiko aya iniakoleka omwisi wuwe.  

3Kusangwa Herode iniabirihamba Yoane, nʼerimuboha, nʼerĩmũhĩra omo mũlĩkĩ. 

Akola atya busana na Herodĩa, muka mugala wabo ye Fĩlĩpo. 

4Kusangwa Yoane abya akabwira Herode ati, Emigambo ĩkakũganaya erĩĩmya 

Herodĩa.  

5Kandi Herode abya anzĩre erĩĩta Yoane, nĩkwa mubaha abandu, kusangwa abandu 

babya bakaganza Yoane nga mũmĩnyererĩ.  

6Nĩkwa omugulu ekiro kyʼeriibuka eributwa lya Herode kyahĩka, namwali wa 

Herodĩa mwasatira omo katĩkatĩ kabo, neryo mwatsemesya Herode. 

7Neryo Herode mwalaga omwana-muto oyo nʼerĩlahĩrya ati akandimuha ekindu ekyo 

akandimutswa.  

8Neryo koyo wʼomwanamuto oyo mwamuhana abũge ati, Umba hano hʼoko kibindi, 

omutwe wa Yoane Mũbatĩsya!  

9Neryo omwami Herode mwakwa engitsi, nĩkwa busana nʼerĩlahĩrya liwe, kandi 

busana nʼabagenĩ buwe ababya okwʼirya eryo, mwahamula ati omwana-muto oyo 

ahabawe omutwe wa Yoane.  

10Neryo mwatuma omundu erĩyatwa omutwe wa Yoane omo nyũmba yʼomũlĩkĩ.  

11Neryo omutwe wa Yoane mwaletwa oko kibindi, mwahabwa oko mwana-muto oyo, 

naye mwaleterago nyĩnya wuwe.  

12Neryo abiga ba Yoane mobasa, mobatwala ekĩnda kya Yoane, mobatakyo; neryo 

mobayabwira Yesu.  

Yesu akalĩsaya abandu elfu ĩtanu (5,000) 
(Mk 6.30-44; Lk 9.10-17; Yn 6.1-14) 

13Nĩkwa omugulu Yesu owa omwatsi oyo, mwalũaho omo bwato, mwaya ĩyowene 

ehandi ahate bandu. Neryo omugulu esyondeko syowa ekyo, mosyalũa omo mĩyĩ, 

mobamukwama omo bisando.  

14Neryo omugulu Yesu alũa omo bwato, mwalangira endeko nene, mwakwĩrabo 

bũlĩge, neryo mwalamya abakonĩ babo.  

15Neryo bwabere bwasonda eribya ĩgolo-golo, abiga buwe mobamũhĩkako, bati, Eno 

ni mbwarara, kandi bwamahumbera; Ulagane nʼabandu bagende omo mĩyĩ 

nʼeriyigulira kalyo.  

16Nĩkwa Yesu mwabwirabo ati, Sibatolere erigenda; muhebo ebyʼerirya!  

17Neryo abiga mobabwira Yesu bati, Tuwite hano hʼuku mandu atanu masa, 

nʼamahere abiri.  

18Yesu mwabũga ati, Munyireterebyo hano.  

19Nĩkwa Yesu mwahamula esyondeko ati bĩkale ahisi oko biti; neryo mwĩmya 

amandu atanu ayo nʼamahere abiri, mwalalamira elubula, mwaha ewasĩngya uku 

Nyamuhanga. Neryo mwatsũtsanga amandu, mwahago abiga, nʼabiga mobahago oko 

bandu ababya omo ndeko.  

20Abosĩ mobalya, mobũgũta. Neryo mobasongya ebitahangukira ebyasaka, 

mobũsũlya ebitiri ĩkũmĩ na bibiri.  

21Neryo abalume abalyabyo babya nga elfu ĩtanu (5,000), abakalĩ nʼabana 

bataganzĩre kubo.  

Yesu akatandayira oko ngetsi 
(Mk 6.45-52; Yn 6.15-21) 

22Neryo-neryo mwahatikana abiga ati bingire omo bwato, batsũke embere siwe 

eyisirya wʼengetsi, omugulu abya akalagana nʼesyondeko. 

23Neryo abere abilagana nʼesyondeko, mwaya oko kitwa ĩyowene eriyasaba. Neryo 

bwabere bwabya ĩgolo-golo, Yesu mwabyayo ĩyowene. 

24Nĩkwa obwato bwabya omo ngetsi mo hali, nʼebisunda ĩbĩkayĩswĩraya oko bwato; 

kusangwa erihunga lyabya likabuhirira embere syabo.  

25Neryo omo kĩsĩsĩmũko kyʼakani kyʼekiro, Yesu mwahĩka kubo, iniakatandayira oko 

ngetsi.  

26Nĩkwa omugulu abiga bamulangira iniakatandayira oko magetsi, mobubaha, bati, Nĩ 

kĩrĩmũ! Neryo mobalaka nʼobuba.  

27Nĩkwa neryo-neryo Yesu mwabũga nabo ati, Mũsĩkaye emitima! Nĩna ngye; 

simubahe.  

28Neryo Petero mwamũsũbĩrya ati, Mukama, wamabya inina we, Unyihamule nyiye 

aho uli oko magetsi.  

29Neryo Yesu mwabũga ati, Wase! Neryo Petero mwalũa omo bwato, akatandayira 

oko magetsi erĩlolya ahali Yesu.  

30Nĩkwa omugulu Petero alangira erihunga, mubaha, nʼerĩtsũka eritobera mwalaka ati, 

Mukama, ũnyĩlamaye.  

31Neryoneryo Yesu mwasumba ebyala biwe mwamuhamba, mwamubwira ati, Uwe 

wʼerĩkĩrĩrya lĩke, busana nakĩ uliatika-tika kwehĩ?  

32Neryo omugulu bahĩka omo bwato, erihunga molyũmbya.  

33Neryo ababya omo bwato mobaramya Yesu, bati, Kwenene uli Mugala wa 

Nyamuhanga!  

Yesu akalamaya abakonĩ eGenezaretĩ 
(Mk 6.53-56) 

34Neryo babere babisoka engetsi, mobahĩka oko kitaka kyʼeGenezaretĩ. 

35Nʼomugulu abandu bʼeyo bamuminya, mobatuma omo kihugo kyosĩ ekyabya 

hakũhĩ nʼeyo, mobaletera Yesu yʼabakonĩ bosĩ.  

36Neryo mobalemba-lemba Yesu bati, batũle oko mũsĩke musa wʼolukimba luwe; 

nʼabosĩ abatũla kulo, mobalamĩbwa.  

 

Matayo 15 

Emitsye yʼAbafarĩsayo 
(Mk 7.1-13) 

1Neryo abandi bʼoko Bafarĩsayo nʼabakangĩrĩrya bʼEmigambo mobahĩka uku Yesu 

bakalũa eYerũsalema, bati,  

2Busana nakĩ abiga bawe bakaketa emitsye yʼabakulu kwehĩ? Kusangwa sibenaba oko 

byala omugulu bakalya akalyo.  

3Yesu mwasũbĩryabo ati, Nenyũ, busana nakĩ mukaketa ekihano kya Nyamuhanga 

busana nʼemitsye yenyũ kwehĩ?  

4Kusangwa Nyamuhanga mwabũga ati, Ũsĩkaye tata wawe na koyo wawe, kandi, 

Oyukahula tata wuwe kutse koyo wuwe yo nabi, ĩtawe.  

5Nĩkwa ĩnywe mũkabũga muti, Oyo wasyabũga na tata kutse nyĩnya ati, Ekĩndũkĩ 

kyage kyangakũwatĩkĩrye kyabirihabwa Nyamuhanga.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1659 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

6Muti, siasĩkaye tata wuwe kutse koyo wuwe. Neryo litya, mukapona ekĩnywa kya 

Nyamuhanga busana nʼerikwama emitsye yenyũ.  

7Ĩnywe batebya! Omũmĩnyererĩ Ĩsaya mwaminyerera ndeke busana nenyũ, ati,  

8Abandu aba bakanyĩsĩkaya omo mĩnywa yabo,  Nĩkwa emitima yabo iri hali 

kwĩngye.  

9Nĩkwa bakanyĩramaya buyira.  Kusangwa bakakangĩrĩraya amahano wʼabandu nga 

ni mahamulo wa Nyamuhanga.  

Emitsye eyikayira omundu mo mũtsandĩrya 
(Mk 7.14-23) 

10Neryo Yesu mwabirikira endeko ukwʼiye mwabwirabo ati, Mwowe, muminye.  

11Si kye kindu ekikaya omo buno bwʼomundu kyo kikamũtsandaya, nĩkwa kye kindu 

ekĩkalũa omo buno, kyo kĩkatsandaya omundu.  

12Neryo abiga mobahĩka uku Yesu mobamubwira bati, Ũnasĩ kwʼAbafarĩsayo 

mobagalirwa omugulu bowa ebĩnywa ebĩ kwehĩ?  

13Yesu mwasũbĩryabo ati, Obuli mbuto eyo Tata wage wʼelubula atahera 

yasyakulangwa.  

14Mulekebo, ni basondolĩ ndĩmatĩme bʼabandu ndĩmatĩme. Omundu ndĩmatĩme 

amasondola ogundi mundu ndĩmatĩme, ababiri bosĩbasyatogera omo buhya.  

15Neryo Petero mwabũga na Yesu ati, Ũtũkũmbũlĩre omũsyo oyo.  

16Neryo Yesu mwabũga ati, Nenyũ mukine butaminya kwehĩ?  

17Sĩmwasĩ ekikaya omo buno ko kikalaba omo nda, neryo ikyatwangana kwehĩ?  

18Nĩkwa emyatsi eyĩkalũa omo buno ĩkalũa omo mutima yo yĩkatsandaya omundu.  

19Kusangwa omo mutima wʼomundu mukahuluka amalengekanĩa mabi, erĩĩta, 

erĩsĩngĩra, amaragane, erĩĩba, eribihira bandi, nʼebĩtsũmĩ.  

20Eyĩ ye myatsi eyĩkatsandaya omundu. Nĩkwa erirya omo byala bĩtanabĩre 

sĩbyetsandaya mundu.  

Erĩkĩrĩrya lyʼomũkalĩ wʼeTĩro 
(Mk 7.24-30) 

21Neryo Yesu mwalũaho mwaya omo bihugo byʼemĩyĩ yʼeTĩro nʼeSĩdonĩ. 

22Neryo mũkalĩ, Omukanana oyo wabya ĩkere omo kihugo ekyo, mwasa uku Yesu, 

mwabirikira ati, Uwe Mukama, mugala wa Dawĩdĩ, unyiganyire. Mwali wage ali ko 

mbĩnga ĩkamwagalaya kutsibu.  

23Nĩ kwa Yesu mwatamũsũbĩrya kĩnywa nʼekiguma. Abiga buwe mobahĩka 

nʼerimubwira bati, Umuhige agende, kusangwa akatũkwamaya olukanda.  

24Nĩkwa Yesu mwasũbĩrya ati, Natumawa oko syombũlĩ esĩherĩre syʼenyũmba ya 

Ĩsraelĩ nyisa.  

25Nĩkwa omũkalĩ oyo mwasa, mũnama embere sya Yesu, ati, Mukama, ũnyĩwatĩkaye!  

26Yesu mwasũbĩrya ati, Sĩryowene erĩĩmya akalyo kʼabana nʼerigusako oko 

syombwa.  

27Nĩkwa omũkalĩ oyo mwabũga ati, Kwenene, Mukama, nĩkwa esyombwa nasyo 

sikalya ebitahangukira ebikalagala oko mesa ya mwenyesyo.  

28Neryo Yesu mwasũbĩrya ati, Uwe mũkalĩ, erĩkĩrĩrya lyawe nĩ rĩnene! Ebyo wanzĩre 

bikolawe busana nawe. Neryo mwali wuwe mwalamĩbwa oko ndambĩ eyo.  

Yesu akalamaya bandu bangi 

29Neryo Yesu mwalũa eyo, mwalaba oko mũsĩke wʼengetsi yʼeGalĩlaya. Neryo abere 

ahetukira oko kitwa, mwĩkalaho.  

30Nʼesyondeko mosyamũhĩkako, ibakamuletera abakasĩndogera, nʼebirema 

nʼesyondĩmatĩme, nʼesyomũmũ, nʼabandi bangi abalwere, mobahĩrabo hakũhĩ 

nʼebisando bya Yesu, naye mwalamyabo.  

31Kyaleka endeko iyasweka omugulu balangira esyomũmũ sĩkabũga, nʼebirema 

ibyabirilama, nʼabakasĩndogera ibalimugenda, nʼesyondĩmatĩme isirimulangira, neryo 

mobapipa Nyamuhanga wa Ĩsraelĩ.  

Yesu akalĩsaya abandu elfu ĩnĩ (4,000) 
(Mk 8.1-10) 

32Neryo Yesu mwabirikira abiga buwe, ati, Namakwĩra endeko yʼobũlĩge, kusangwa 

bamasiba nage lino biro bisatu, isibawite ebyʼerirya. Kandi sĩnyanzĩre eritumabo 

bakagenda batalĩre, bakasyalemberera omo nzira. 

33Neryo abiga mobamũbũlya bati, Tukandibana amandu angaha go hahi omo 

mbwarara erĩũgũtya endeko yingana nʼeyĩ kwehĩ?  

34Neryo Yesu mwabũlyabo ati, Muwite uku mandu angahi kwehĩ? Nabo mobabũga 

bati, Alinda, nʼehihere hike.  

35Neryo Yesu mwategeka ati endeko bĩkale ahisi. 

36Nĩkwa Yesu mwĩmya amandu alinda ayo nʼamahere, mwaha ewasĩngya uku 

Nyamuhanga, neryo mwatsũtsangago mwahago oko biga buwe, nʼabiga nabo 

mobahago oko bandu ababya omo ndeko.  

37Abosĩ mobalya, mobũgũta. Neryo abiga mobasongya-songya ebitiri birinda 

ebyoswĩre mwʼebitahangukira ebyasaka.  

38Neryo abalume abalya babya elfu ĩnĩ (4,000), abakalĩ nʼabana bataganzĩrwe kubo.  

39Neryo Yesu mwalagana nʼendeko ati bagende. Neryo mwingira omo bwato, mwaya 

omo kihugo kyʼeMagadanĩ.  

Matayo 16 

(Mk 8.11-13; Lk 12.54-56) 

1Neryo Abafarĩsayo nʼAbasadũkayo mobahĩka uku Yesu. Babya banzĩre 

erimulengako, mobamũbũlya bati akangayebo ekitiko-tiko ekĩkalũa elubula.  

2Nĩkwa Yesu mwasũbĩryabo, ati, Omugulu wʼerĩgolo-golo mũkabũga muti, Obũtũkũ 

bũkandĩsyowana, kusangwa ekyanya kĩhenĩrye. 

3Nʼengyakya-ngyakya muti, Bukandibya mũlũmbĩ mũnabwĩre, kusangwa ekyanya 

kyamabya lukula-kula nʼebĩtũ byamahimba. Mũnasĩ eriminyerera omũsĩndo 

wʼekyanya, nĩkwa simulitoka eriminyerera ebiminyikalo byʼemigulu kwehĩ?  

4Abandu ba sesene ni babi, kandi sibawite Nyamuhanga, bakasonda-sonda ekitiko-

tiko, nĩkwa sibendisyahabwa ekitiko-tiko kye nʼekitiko-tiko kya Yona. Neryo Yesu 

mwasĩganĩabo, mwalũaho.  

Ekĩhamya kyʼAbafarĩsayo nʼAbasadũkayo 
(Mk 8.14-21) 

5Neryo abiga babere babĩhĩka eyisirya wʼengetsi mobibirirwa eriheka obundu.  

6Neryo Yesu mwabwirabo ati, Mũlebaye, mũyĩtegaye busana nʼekĩhamya 

kyʼAbafarĩsayo nʼAbasadũkayo.  

7Nĩkwa mobatsũka erĩkanĩrya omo katĩkatĩ kabo bati, akabũga atya kusangwa 

sitwetaheka bundu. 

8Nĩkwa Yesu, ĩnĩanasĩ omwatsi oyo mwabũga ati, Ĩnywe bandu bʼerĩkĩrĩrya ĩke, 

busana nakĩ mũkakanĩranaya muti simuwite bundu kwehĩ? 

9Simulitaminya kwehĩ? Kutse simulyibuka amandu atanu wʼamaelfu atanu (5,000), 

nʼebitiri bingahi mwakumiramo kwehĩ?  

10Kutse amandu alinda busana nʼabandu elfu ĩnĩ (4,000), nʼebitiri bingahi ebyo 

mwasongerayamo kwehĩ?  

11Ko mukabula muti eriminya ngoko ndabũga nenyũ busana nʼobundu kwehĩ? 

Mũyĩtegaye busana nʼekĩhamya kyʼAbafarĩsayo nʼAbasadũkayo!  

12Neryo abiga mobaminya kwʼatalyabwirabo erĩyĩteya busana nʼekĩhamya 

kyʼobundu, nĩkwa busana nʼerĩkangĩrĩrya lyʼAbafarĩsayo nʼAbasadũkayo.  

Erĩtũlago lya Petero busana na Yesu 
(Mk 8.27-30; Lk 9.18-21) 

13Nĩkwa omugulu Yesu ahĩka omo kihugo kyʼeKaĩsarĩ-Fĩlĩpĩ, mwabũlya abiga buwe 

ati, Abandu bakabũga bati, Omugala wʼomundu yondi kwehĩ? 

14Nabo mobasũbĩrya bati, Abandi bati, Yoane Mũbatĩsya; nʼabandi bati, Elĩa; 

nʼabandi bati, Yeremĩa, kutse omuguma gʼoko bamĩnyererĩ.  

15Nĩkwa Yesu mwabũlyabo ati, Nenyũ mũkabũga muti Ĩngyendi kwehĩ?  

16Sĩmonĩ Petero mwasũbĩrya ati, Uli Kristo, Mugala wa Nyamuhanga oyuliho.  

17Yesu mwamũsũbĩrya ati, Uli nʼobutseme, uwe Sĩmonĩ mugala wa Yona! Kusangwa 

sihali mundu wakũmĩnyĩsaya omwatsi oyũ, nĩkwa nina Tata wage oyuli elubula.  

18Kandi ngakubwira kʼuli Petero, nʼoko lĩbwe erĩ nasyahĩmba ekanĩsa yage; kandi 

amaka wʼoluholo siendĩsyakĩndayo na kera.  

19Nasyakuha ebĩboholĩ byʼobwami bwʼelubula, nʼekĩndũkĩ wasyaganĩa muna-kihugo, 

kyasyaganwa elubula, nʼekĩndũkĩ wasyalĩga muna-kihugo kyasyalĩgwa elubula.  

20Neryo Yesu mwaganĩa abiga ati sibabwire mundu kwʼali Kristo.  

Yesu akahula eriagalwa liwe nʼoluholo luwe 
(Mk 8.31—9.1; Lk 9.22-27) 

21Erĩtsũka omugulu oyo Yesu Kristo mwatsũka erĩkangya abiga buwe kwʼatolere 

eriya eYerũsalema, nʼerĩagalĩbwa omo myatsi mingi nʼabakulu, nʼoko bahererĩ 

bakulu, nʼabakangĩrĩrya bʼEmigambo, nʼerĩĩtwa, nʼerĩlũbũkĩbwa enyũma wʼebiro 

bisatu.  

22Neryo Petero mwatwala Yesu aho lutambi, mwatsũka erimukunga ati, Mukama, 

Nyamuhanga aganaye ekyo! Ekĩ sĩkĩkũhĩkeko na kera!  

23Nĩkwa Yesu mwakeba mwabũga na Petero ati, Uwe Satanĩ, ubye enyũma kwĩngye! 

Uli ndwĩkale yage kusangwa amalengekanĩa wawe si wa Nyamuhanga nĩkwa ni 

wʼabandu.  

24Neryo Yesu mwabwira abiga buwe ati, Omundu amanza erinyikwama, ayigane, 

aheke omusalaba wuwe, anyikwame.  

25Kusangwa omundu Oyukasonda erĩlamya engebe yiwe asyatalyayo; nĩkwa omundu 

Oyũkatalaya engebe yiwe busana nage, asyabanayo.  

26Kusangwa omundu akabana endũndĩ yahi amatunda ekihugo kyosĩ, akalwĩka 

engebe yʼomutima wuwe kwehĩ? Kutse omundu asyahĩnganĩakĩ busana nʼengebe 

yiwe kwehĩ?  

27Kusangwa Omugala wʼomundu asyasa nʼabamalaĩka buwe omo lukengerwa lwa 

Tata wuwe; nʼoko mugulu oyo asyahemba obuli mundu ngʼemĩbĩrĩ yiwe kwʼiri.  

28Kwenene ngabũga nenyũ, hali abandi oko bimene hano abatendisyahola bate 

balangira Omugala wʼomundu akasa mo Mwami.  

 

Matayo 17 

Yesu akakanaya na Musa na Elĩa oko kitwa aho ahĩndũkĩrĩbawa 
(Mk 9.2-13; Lk 9.28-36) 

1Nʼenyũma wʼebiro ndatu, Yesu mwatwala Petero na Yakobo, na Yoane mugala 

wabo Yakobo. Neryo mwatwalabo ĩbobene oko kitwa kiri-kiri. 

2Neryo Yesu mwahĩndũkĩbwa embere syabo, nʼobũsũ buwe mobwakangabasanĩa 

ngʼeryuba, nʼesyongimba siwe mosyabya nyeru-nyeru ngʼekyakakala.  

3Neryo lebaya, Musa na Elĩa mobabutukira kubo ĩbakakanaya na Yesu.  

4Neryo Petero mwasũbĩrya mwabũga na Yesu ati, Mukama, lyowene busana netu 

eribya hano; wamanza, ngandĩhĩmba hano hʼamahema asatu, enguma busana nawe, 

nʼenguma busana na Musa, nʼenguma busana na Elĩa.  

5Abere akĩnabũga, ekĩtũ ekĩkangabasenĩe mokyasũkũlĩryabo; neryo, omulenge 

mwalũa omo kĩtũ ati, Oyũ ni Mugala wage mwanze, namamutsemera ndeke; 

mũmwowe!  

6Omugulu abiga bowa ekĩ, mobawa ahisi mobubaha kutsibu.  

7Neryo Yesu mwasa mwatũla kubo ati, Muhangane, simubahe.  

8Nabo babere basumba ameso wabo, mobatalangira ho mundu, inina Yesu ĩyowene.  

9Neryo babere bakandagala oko kitwa, Yesu mwaganĩabo ati, Simubwire mundu ebyo 

mwamalolako omo bũlĩme, erĩhĩka aho Omugala wʼomundu asyalũbũkĩra erĩlũa oko 

baholĩ.  

10Kandi abiga ba Yesu mobamũbũlya bati, Busana nakĩ abakangĩrĩrya bʼEmigambo 

bakabũga bati Elĩa atolere ĩnĩatsũka erĩhĩka, kwehĩ?  

11Yesu mwasũbĩryabo ati, Elĩa akandisyasa, ĩnĩasũbya emyatsi yosĩ.  

12Nĩkwa ngababwira nyiti, Elĩa abĩrĩhĩka, nabo sibetamuminyerera, nĩkwa 

mobamukola ngoko banzĩre. Litya Omugala wʼomundu asyagalwa omo byala byabo.  

13Neryo abiga mobaminya kwʼakanaya nabo busana na Yoane Mũbatĩsya.  

Yesu akalamaya omũlwana oyuli kwʼembĩnga 
(Mk 9.14-29; Lk 9.37-43a) 

14Kandi omugulu bahĩka oko ndeko, omundu mwahĩka uku Yesu, mwamũkũkamira 

ati,  

15Omukama, Uganyire mugala wage; kusangwa nĩ mũtũtsa, kandi alwere kutsibu; 

kusangwa ngendo nyingi akawa omo lĩko, nʼengendo nyingi omo magetsi.  

16Kandi monamuletere abiga bawe, nabo mobatalũkĩre erĩmũlamya.  

17Yesu mwasũbĩryabo ati, ĩnywe lulengo lwʼerĩtendĩkirĩrya nʼolʼobuhaka! Nasĩkala 

nenyũ omo mugulu ungahi kwehĩ? Nasyababegerya omugulu ungahi kwehĩ? 

Munyiretere ye hano.  

18Neryo Yesu mwakunga embĩnga, neryo moyamũlũako, nʼomũlwana oyo 

mwalamĩbwa neryoneryo.  

19Neryo abiga mobahĩka uku Yesu ahate bandu bati, Busana nakĩ twataluka erihigira 

embĩnga eyo yʼeyĩhya kwehĩ?  



1664 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

20Yesu mwasũbĩryabo ati, Ni busana nʼerĩkĩrĩrya lyenyũ lĩke. Kusangwa kwenene 

ngababwira nyiti, Mwamabya nʼerĩkĩrĩrya ngʼembuto yʼeharadalĩ, mwasyabwira 

ekitwa ekĩ muti, ũhũmĩre erya, nakyo kyasyahũma; kandi sihali kindu kyasyabalema. 

[21Nĩkwa omuhanda oyũ sialĩlũamo lite erisaba nʼeritsira kalyo. ] 

Yesu akaswahula omwatsi wʼoluholo luwe 
(Mk 9.30-32; Lk 9.43b-45) 

22Omugulu babya bakalendera haguma eGalĩlaya, neryo Yesu mwabwira abiga ati, 

Omugala wʼomundu akandisyahoterwa oko bandu, 

23abakandĩsyamwĩta, kandi asyalũbũkĩbwa enyũma wʼebiro bisatu. Neryo mobakwa 

bũlĩge bo kutsibu.  

Epalata yʼeHekalũ 

24Kandi babere bahĩka eKapernaũmũ, abasolesya bʼepalata yʼeHekalũ mobahĩka uku 

Petero, bati, Omũkangĩrĩrya wenyũ sialisola epalata yʼeHekalũ kwehĩ?  

25Petero ati, Ega. Neryo abere ahĩka omo nyũmba, Yesu mwatsũka erĩmũbũlya ati, 

Sĩmonĩ, Ũkaganĩraya ũtĩkĩ kwehĩ? Nindi yukasola kutse eririha engemu oko bami 

bʼekihugo kwehĩ? Ni bana babo, kutse ba bagenĩ kwehĩ?  

26Petero mwamũsũbĩrya ati, Nĩ bagenĩ. Neryo Yesu mwamubwira ati, Neryo abana 

siberiha.  

27Nĩkwa tũkasyagalyabo, ugende oko ngetsi, Uguse oburobo, wĩmaye erĩhere 

erĩkatsũka erihuluka, neryo wamabĩkũmbũla obuno bwalyo, ũkandĩeya mwʼekĩtsĩpa, 

wĩmayekyo utusolere, tũnawe.  

Matayo 18 

Nindi yo mukulu 
(Mk 9.33-37; Lk 9.46-48) 

1Oko mugulu oyo abiga mobahĩka uku Yesu bati, Nindi yo mukulu oko bosĩ omo 

Bwami bwʼelubula kwehĩ?  

2Neryo Yesu mwabirikira omwana mulere mwamwĩmanĩa omo katĩkatĩ kabo,  

3mwabũga ati, Kwenene ngabũga nenyũ, mwamatendibinduka nʼeribya ngʼabana 

balere, simwendisyingira omo Bwami bwʼelubula.  

4Omukulu oko bosĩ omo Bwami bwʼelubula yo yũkayĩkehaya ngʼomwana oyũ.  

5Kandi oyũkakokaya omwana ngʼoyũ omo lĩna lyage akanyĩkokaya.  

Erirengwako lyʼebibi 
(Mk 9.42-48; Lk 17.1-2) 

6Nĩkwa oyukaleka omuguma gʼoko bana balere aba, abakanyĩkĩrĩraya, akanyĩlũako 

lyowene kumbe omundu oyo angasengerwako luso lunene oko bĩkya biwe, kandi 

ĩnĩasendĩbwa omwʼĩrĩba lyʼengetsi.  



1665 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

7Obũlĩge oko kihugo busana nʼemyatsi eyikaleka bandu ibatswa! Nĩkwa emyatsi eyĩ 

ikandisyakolwa, nĩkwa obũlĩge oko mundu oyukaleka bandu ibatswa batya!  

8Ebyala byawe kutse ekisando kyawe byamaleka iwatswa, ũtwebyo Ugusebyo. 

Lyowene ndeke busana nawe eriingira omo ngebe iwabirirehema kutse 

ĩwabĩrĩsĩndogera, kwilaba eribya nʼebyala bibiri kutse ebisando bibiri nʼeriguswa omo 

muliro wa kera na kera.  

9Kandi erĩso lyawe lyamaleka ukatswa, ukuleryo, uguseryo; lyowene ndeke busana 

nawe eriingira omo ngebe nʼerĩso liguma kwilaba eriguswa omo Kũlĩmũ yʼomuliro 

nʼameso abiri.  

Omũsyo wʼembũlĩ yatala 
(Lk 15.3-7) 

10Mũlebaye isimwapona omuguma gʼoko bana balere aba. Kusangwa ngababwira 

nyiti, abamalaĩka babo, omo lubula bakalola oko bũsũ bwa Tata wage oyuli elubula 

ebiro byosĩ.  

[11Kusangwa Omugala wʼomundu mwasa erĩlamya abatere. ] 

12Mũkaganĩrayakĩ kwehĩ? Omundu amabya awite esyombũlĩ ĩgana, nʼenguma ya 

kusyo yamatala, akandĩsĩganĩa esyombũlĩ makũmĩ mwenda nʼomwenda oko bitwa, 

nʼeriyasonda-sonda embũlĩ eyiriatala.  

13Neryo amabanayo, kwenene ngabũga nenyũ, akatsemerayo kwilaba amakũmĩ 

mwenda nʼomwenda esitetatala.  

14Litya Tata wage oyuli elubula sĩanzĩre omuguma gʼoko bana balere aba akahera.  

Omũlĩkyetu oyũkahalaya 

15Kandi mũlĩkyenyũ amakukola nabi, ugende umukunge, uwe naye ĩnywebene. 

Amakowa, iwamabiswabana mũlĩkyenyũ.  

16Amatendĩkowa, utwale mundu muguma kutse babiri haguma nawe, ngoko kĩsakĩre 

kiti, Obuli kĩnywa kitoke erihangana busana nʼerĩtũlago lyʼabalangĩrĩ babiri kutse 

basatu.  

17Nĩkwa amagana erĩowabo, iwabwira ekanĩsa ebyosĩ. Kandi amagana erĩowa 

ekanĩsa, umuganze ngʼomundu wʼebindi bihanda kutse ngʼomũsolesya.  

Endagane busana nʼerisaba 

18Kwenene ngabũga nenyũ, ekĩndũkĩ mũkaganaya muna-kihugo, kyasyaganwa 

elubula; nʼekĩndũki ekyo mwasyalĩga muna-kihugo kyasyalĩgwa elubula.  

19Kandi ngabũga nenyũ, ababiri bʼũkwʼĩnywe bamĩkĩrĩranĩa omo kihugo busana 

nʼekĩndũkĩ basyasabira, Tata wage oyuli elubula asyabakolerakyo. 

20Kusangwa aho bandu babiri kutse basatu bahĩndene omo lĩna lyage, nyineho omo 

katĩkatĩ kabo.  

Omũsyo wʼomundu oyũtasĩ eribuyira 

21Neryo Petero mwasa uku Yesu akamũbũlya ati, Mukama, esyongendo singahi 

mũlĩkyetu amanyikola nabi, nage inamubuyira kwehĩ? Esyongendo sirinda kwehĩ?  

22Yesu mwamubwira ati, Sinditakubwira nyiti ngendo sirinda, nĩkwa esyongendo 

makũmĩ alinda ngendo sirinda.  

23Busana nʼomwatsi oyũ, Obwami bwʼelubula buli ngʼOmwami muguma oyo wabya 

anzĩre eribuga eriganza lyʼabagombe buwe.  

24Neryo omugulu atsũka eriganzirabo, mobamuletera omugombe muguma oyo wabya 

nʼomwĩnda wuwe wʼesyongunza syʼesyofranka syʼamagetsi singanabi.  

25Nĩkwa omugombe oyo mwabula ebindu byʼerimuliha. Neryo omukama wuwe 

mwahamula ambu agũlĩbawe ngʼomugombe haguma nʼomũkalĩ wuwe nʼabana buwe 

nʼebyosĩ abya awite, omwĩnda wuwe atũhawe.  

26Neryo omugombe oyo mwawa oko marwĩ wuwe embere syʼOmukama wuwe ati, 

Undindirire, nasyakũtũha ebyosĩ.  

27Neryo omukama wʼomugombe oyo mwamũkwĩra obũlĩge, mwamubohola, 

mwamubuyira omwĩnda oyo.  

28Nĩkwa omugombe oyo mwahuluka mwahĩndana nʼogundi mugombe mũlĩkyabo oyo 

wabya nʼomwĩnda wuwe wʼesyofranka ĩgana. Neryo mugombe oyo mwatsimba 

mũlĩkyabo oyo yʼomo bĩkya, mwatsũka erĩmũnĩga ati, Ũnyĩtũhe omwĩnda wage!  

29Nĩkwa omugombe mũlĩkyabo oyo mwawa ahisi, mwamulemba-lemba ati, 

Undindirire nasyakũtũha ebyosĩ.  

30Nĩkwa mwagana, mwayamugusa omo nyũmba yʼomũlĩkĩ erĩhĩka aho asyatũhĩra 

omwĩnda.  

31Neryo abagombe balĩkyabo babere balangira omwatsi oyo, mobabya nʼobũlĩge 

bunene mobayatũlĩrago mukama wabo ebyosĩ ebyabere.  

32Neryo omukama wuwe mwamubirikira, mwamubwira ati, Uwe mugombe mubi! 

Nyiriakubuyira omwĩnda gosĩ oyo kusangwa wanyiremba-lemba.  

33Nawe sĩwangaganyĩre omugombe mũlĩkyenyũ, ngoko nyiriakuganyira kwehĩ?  

34Neryo omukama wuwe mwahitana, mwamuha oko bakagalaya erĩhĩka aho 

asyatũhĩra omwĩnda wuwe gosĩ. 

35Neryo Yesu mwabũga ati, Tata wage oyuli omo lubula asyabakola atya 

mwamatindabuyira obuli mundu mũlĩkyabo omo mitima yenyũ.  

 

Matayo 19 

Yesu akakangĩrĩraya omwatsi wʼengomolo 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

(Mk 10.1-12) 

1Nĩkwa Yesu abere abibuga emyatsi eyĩ, mwalũa eGalĩlaya, mwaya omo kihugo 

kyʼeYũdea eyisirya wʼolũsĩ lwʼeYorodanĩ.  

2Nʼesyondeko nene mosyamukwama, naye mwalamyabo eyo.  

3Abandi Bafarĩsayo mobahĩka uku Yesu bakamulengako bati, Emigambo ĩkalĩga 

omundu akahiga mũkalĩwe busana nʼemyatsi mitya-mitya kwehĩ? 

4Yesu mwasũbĩryabo ati, Simwetasoma amasako aya kwehĩ? Ati, Oyo wahangikabo 

erĩmbere mwahangikabo, omulume nʼomũkalĩ,  

5ati, Busana nʼomwatsi oyũ, omundu asyasĩga ĩse wuwe na nyĩnya wuwe, inialanda 

uku mũkalĩ wuwe, nʼababiri basyabya mubiri muguma.  

6Neryo litya sibakiri babiri, nĩkwa mubiri muguma. Neryo abo Nyamuhanga 

abiriamatanĩa haguma, Sihabye mundu oyukagabulabo.  

7Neryo Abafarĩsayo mobamũbũlya bati, Busana nakĩ Musa mwategeka eriha omũkalĩ 

yʼebarua yʼerimukomola nʼerimuhiga kwehĩ?  

8Yesu mwabwirabo ati, Musa mwabalĩgĩra erikomola abakalĩ benyũ busana nʼerikala 

lyʼemitima yenyũ; nĩkwa okwʼĩtsũka lyʼerihangika sibyabya bitya.  

9Nage ngababwira nyiti, Omundundi oyukakomola omũkalĩ wuwe, bite busana 

nʼerĩsĩngĩra, akahĩkya ogundi mũkalĩ, iniakasĩngĩra, nʼoyũkahĩkaya omũkalĩ 

oyulyakomolawa akasĩngĩra nibya.  

10Neryo abiga mobamũbũlya bati, Omwatsi wʼomulume nʼomũkalĩ amabya atya, 

siritolere erĩhĩkya.  

11Nĩkwa Yesu mwabwirabo ati, Abandu bosĩ sibetoka erĩrĩga ekĩnywa ekĩ, ba 

nʼabahabawakyo.  

12Hali myatsi mĩsĩndo-mĩsĩndo eyikaleka abandu ibatatoka erĩhĩkya. Abandi 

kusangwa babutawa batya; abandi kusangwa bandu bayirabo batya; nʼabandi 

sĩbehĩkaya busana nʼobwami bwʼelubula. Oyukatoka erĩrĩga omwatsi oyũ alĩgego.  

Yesu akatsumula abana 
(Mk 10.13-16; Lk 18.15-17) 

13Neryo abandi bandu mobaletera Yesu yʼabana balere bati, ahĩre kubo kwʼebyala 

biwe, nʼerisaba, nĩkwa abiga mobakunga abandu abo.  

14Nĩkwa Yesu mwabũga ati, Muleke abana base kwĩngye. Sĩmũkakĩrayebo, kusangwa 

Obwami bwʼelubula ni bwʼabandu abali ngʼaba.  

15Neryo Yesu abere abĩhĩra kubo kwʼebyala biwe, mwalũayo.  

Omũlwana wʼebindu 
(Mk 10.17-31; Lk 18.18-30) 



1668 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

16Neryo omundu muguma mwahĩka uku Yesu ati, Mũkangĩrĩrya, nangakola mũbĩrĩ 

wahi mubuya, inabana engebe yʼerikota kwehĩ?  

17Nĩkwa Yesu mwamubwira ati, Busana nakĩ ukanyĩbũlaya busana nʼebibuya kwehĩ? 

Hali Muguma musa yona mubuya; nĩkwa wamanza eriingira omo ngebe, ũtegaye 

ebihano.  

18Neryo mundu oyo mwamũbũlya ati, Ko ni bihano byahi kwehĩ? Yesu 

mwamũsũbĩrya ati, Ĩsĩwĩta, isiwasĩngĩra, Ĩsĩwĩba, isiwabihira abandi;  

19Ũsĩkaye tata wawe na koyo wawe; kandi wanze mũlĩkyenyũ ngoko ũyanzĩre.  

20Omũlwana oyo mwamubwira ati, Ebihano byosĩ ebyo nabirikolabyo, nyĩkĩsĩya 

kyahi kwehĩ?  

21Yesu mwamubwira ati, Wamanza erĩhĩkana ndeke, ugende, ũgũlaye ebindu byawe, 

uhe byʼoko bera, nawe wasyabya nʼebindu elubula; kandi wase Unyikwame.  

22Nĩkwa omugulu omũlwana oyo owa ebyo, mwalũaho nʼobũlĩge; kusangwa abya 

awite bindu bingi kutsibu.  

23Neryo Yesu mwabwira abiga buwe ati, Kwenene ngabũga nenyũ nyiti, rĩkalĩre 

busana nʼomundu wʼebindu eriingira omo Bwami bwʼelubula. 

24Kandi ngababwira nyiti, Ni ryolo busana nʼengamia erilaba omo kyũna kyʼesĩndanĩ 

kwilaba omundu wʼebindu eriingira omo Bwami bwa Nyamuhanga.  

25Omugulu abiga bowa ebĩ mobasweka kutsibu bati, Nĩkwa nindi wangatoka 

erĩlamĩbwa kwehĩ?  

26Yesu mwatungererabo, mwabwirabo ati, Oko bandu ekĩ sikyangatokekana, nĩkwa 

uku Nyamuhanga emyatsi yosĩ ikatokekana.  

27Neryo Petero mwamũsũbĩrya ati, Lebaya, ĩtwe twabĩrĩsĩga ebyosĩ twamakukwama, 

nĩkwa twasyabanakĩ kwehĩ?  

28Neryo Yesu mwabwirabo ati, Kwenene ngabũga nenyũ, nyiti, Omugulu Omugala 

wʼomundu asyĩkala oko kĩtũmbĩ kyʼobwami omo lukengerwa luwe, omo mugulu 

muhya-muhya, ĩnywe ĩkũmĩ nʼababiri mwabirinyikwama, mwasyĩkala oko bĩtũmbĩ 

byʼobwami erĩkũmĩ nʼebibiri, imukatswera ebihanda erĩkũmĩ nʼebibiri bya Ĩsraelĩ.  

29Nʼobuli mundu oyo wabĩrĩsĩga manyũmba, kutse bagala babo, kutse bali babo, kutse 

ĩse, kutse nyĩnya, kutse abana, kutse ebitaka busana nage, asyabanabyo ngendo ĩgana, 

kandi asyahabwa engebe yʼerikota. 

30Nĩkwa abangi bʼerĩmbere lino basyabya bʼenyũma, nʼabangi bʼenyũma lino, 

basyabya bʼerĩmbere.  

Matayo 20 

Abahĩngĩ omwʼirima lyʼebĩnyũ 

1Kusangwa obwami bwʼelubula bulingene nʼomwenye kitaka oyo watsinduka 

erĩsondya abahĩngĩ busana nʼeririma liwe lyʼebĩnyũ.  

2Naye mwalĩga eririha abahĩngĩ abo ekĩtsĩpa kiguma oko kiro kiguma, neryo 

mwatumabo omwʼirima liwe lyʼebĩnyũ.  

3Neryo omukulima oyo mwahuluka oko saa ĩsatu mwalangira abandi ibanimene 

buyira omo katale.  

4Neryo mwabwirabo ati, Nenyũ muye omwʼirima lyʼebĩnyũ, nʼesitolere 

nasyabahasyo. Neryo mobayayo.  

5Kandi mwayayo oko saa yʼendatu, nʼoko saa yʼomwenda, neryo mwakola atya.  

6Nʼoko saa yʼerĩkũmĩ nʼenguma mwaswahuluka, mweya abandi ibanimene. Neryo 

mwabwirabo ati, Busana nakĩ mwimene hano ho buyira omusibo gosĩ kwehĩ?  

7Nabo mobamubwira bati, Sitwetabana mundu wʼerituha mũbĩrĩ. Neryo mwabwirabo 

ati, Nenyũ muye omwʼirima lyʼebĩnyũ.  

8Neryo erĩgolo-golo lyabere ryahĩka, Omwenye eririma lyʼebĩnyũ mwabwira 

omwĩmanĩrĩ wuwe ati, Ubirikire abahĩngĩ Ulihebo obũhĩngĩ bwabo erĩtsũka oko 

bʼenyũma ũhĩke oko batsũka.  

9Neryo abandu abatsũka omũbĩrĩ esaa erĩkũmĩ nʼenguma mobalihwa ekĩtsĩpa kiguma.  

10Neryo abandu abatsũka erihabwa omũbĩrĩ mobahĩka mobaganĩrya bati bakandĩĩmya 

bingi kwʼaho; nĩkwa obuli mundu mwalihwa kĩtsĩpa kiguma. 

11Neryo babere bahambakyo, mobayikuna oko mwenye esyombibi,  

12bati, Abandu bʼenyũma aba bamakola esaa nguma nyisa, nawe wabiririhabo ngatwe, 

tũlũe tũsĩbĩre tukanuba omo mũbĩrĩ, nʼeryuba likatutera.  

13Nĩkwa Omwenye eririma mwasũbĩrya omuguma wa kubo ati, Mwĩra wage, 

sinditakuyira nabi, motutalagana nawe busana nʼekĩtsĩpa kiguma kwehĩ? 

14Wĩmaye esyawe, ugende. Nĩkwa nyanzĩre eriha omundu wʼenyũma oyũ ngawe.  

15Sindi nʼehamũlĩ erikola omo byage ngoko nyanzĩre kwehĩ? Kandi ukatsura 

kusangwa indi mubuya kwehĩ?  

16Litya owʼenyũma asyabya wʼerĩmbere, kandi owʼerĩmbere asyabya wʼenyũma.  

Yesu akahula oluholo luwe kandi 
(Mk 10.32-34; Lk 18.31-34) 

17Neryo omugulu Yesu asonda erihetukira eYerũsalema, mwatwala abiga ĩkũmĩ 

nʼababiri ĩbobene aho lutambi, neryo omo nzira mwabwirabo ati, 

18Lebaya, tukahetukira eYerũsalema, nʼomugala wʼomundu asyahoterwa oko bahererĩ 

bakulu nʼabakangĩrĩrya bʼEmigambo, nabo basyamutswera ambu ahole.  

19Kandi basyamuhotera oko Bihanda erĩmũsekererya nʼerĩmũswĩrya emikoba, 

nʼerimubamba oko musalaba, nʼenyũma wʼebiro bisatu asyalũbũkĩbwa.  

Koyo wa Yoane na Yakobo akabũlaya kindu 
(Mk 10.35-45) 

20Neryo nyĩnya wʼabagala ba Zebedayo mwahĩka uku Yesu haguma nʼabagala buwe, 

neryo mwamũnamira, mwamũbũlya omwatsi.  

21Neryo Yesu mwamũbũlya ati, Ukasondakĩ kwehĩ? Naye mwamubwira ati, Uhane, 

uti abagala bage babiri aba, bĩkale muguma oko byala byawe byʼamali, nʼomuguma 

oko malembe omo Bwami bwawe.  

22Nĩkwa Yesu mwamũsũbĩrya ati, Sĩmwasĩ ebyo mũkabũlaya. Ĩnywe mwangatoka 

erĩpũlya oko lũtehĩ olo ngandĩpũlyako kwehĩ? Nabo mobamũsũbĩrya bati, 

Twanganatoka.  

23Neryo Yesu mwabwirabo ati, Mwasyapũlya oko lũtehĩ lwage, nĩkwa erĩĩkala oko 

byala byage byʼamali, nʼoko malembe, si ryage eribahalyo, nĩkwa ni ryʼabo Tata 

wage abĩrĩkokoteryalyo.  

24Nĩkwa omugulu abandi biga ĩkũmĩ mobowa ekĩ, mobahitana uku balĩkyabo abo 

babiri.  

25Nĩkwa Yesu mwabirikira abosĩ bo haguma, mwabwirabo ati, Mũnasĩ kwʼabatabalĩ 

bʼabandu bakatabalirabo, nʼabakulu babo bakahamulabo.  

26Nĩkwa ko bite bitya omo katĩkatĩ kenyũ. Nĩkwa oyo wanzĩre eribya mukulu omo 

katĩkatĩ kenyũ, asyabya mugombe wenyũ, 

27kandi oyo wanzĩre eribya wʼerĩmbere omo katĩkatĩ kenyũ asyabya mugombe wenyũ.  

28Kusangwa Omugala wʼomundu mwatasa erikolerwa, nĩkwa asa erikola, nʼeriha 

engebe yiwe mo bũgũlĩ busana nʼabandu bangi.  

Yesu akalamaya esyondĩmatĩme ĩbĩrĩ 
(Mk 10.46-52; Lk 18.35-43) 

29Neryo omugulu babya bakalũa eYerĩko, endeko nene moyakwama Yesu. 

30Neryo lebaya, esyondĩmatĩme ĩbĩrĩ babya bĩkere oko mũsĩke wʼenzira mobowa 

ambu Yesu akalabaho, mobabirikira kutsibu bati, Mukama, utuganyire, uwe Mugala 

wa Dawĩdĩ.  

31Neryo endeko mobakungabo nʼeribwirabo bati, babye bũkũtũ. Nĩkwa mobabirikira 

kutsibu bati, Mukama, utuganyire, uwe Mugala wa Dawĩdĩ!  

32Neryo Yesu mwahangana mwabirikirabo, ati, Mukasonda inabakolerakĩ kwehĩ?  

33Nabo mobamubwira bati, Mukama, twanzĩre ĩwalĩbũla ameso wetu.  

34Neryo Yesu mwakwĩrabo bũlĩge, neryo mwatũla oko meso wabo; neryoneryo 

mobabana erilangira, mobamukwama.  

Matayo 21 

Yesu akingira eYerũsalema nʼeripipwa 
(Mk 11.1-11; Lk 19.28-40; Yn 12.12-19) 

1Nʼomugulu bahĩka hakũhĩ nʼeYerũsalema, mobahĩka eBetefage, oko Kitwa 

kyʼeMĩzeĩtũnĩ. Neryo Yesu mwatuma abiga babiri,  

2ati, Mwingire omo kayĩ akali embere syenyũ neryo mũkandĩeya epunda 

ĩnĩnahangĩreho nʼekyana kyayo haguma nayo. Muhangulesyo, mundeteresyo.  

3Kandi omundu amababwira kĩnywa, mũkandĩbũga muti, Omukama ali nʼobwaga 

bwasyo, neryo-neryo akandisyatumasyo.  

4Neryo ebĩ mobyabya busana nʼerĩberererya ebyabũgawa nʼomũmĩnyererĩ, ati,  

5Mubwire mwali wʼeSĩonĩ, muti;  Lebaya omwami wawe amasa ukʼuwe,  Iye ni 

wʼomutima molo, kandi akahekawa nʼepunda,  Kye kyana kyʼepunda kikamuheka.  

6Neryo abiga mobagenda mobakola ngoko Yesu ategekabo.  

7Mobaleta epunda eyo nʼekyana kyayo, mobahĩra kusyo kwʼesyongimba syabo, neryo 

Yesu mwĩkala kuyo.  

8Kandi abangi bʼoko ndeko mobasanza esyongimba syabo omo nzira, nʼabandi 

mobatwa ebisanza byʼemiti, mobasanzabyo omo nzira.  

9Nʼesyondeko mobagenda embere wa Yesu, nʼabamukwama mobabirikira, bati,  

Omugala wa Dawĩdĩ apipawe!  Nyamuhanga ahire mũyĩsa oko yukasa omo lĩna 

lyʼomukama!  Nyamuhanga wʼahendata kutsibu apipawe!  

10Neryo Yesu abere ĩngĩra eYerũsalema, omũyĩ gosĩ mobahũlũngũkanĩa, bati, Oyo 

nindi kwehĩ?  

11Nʼesyondeko siti, Oyũ nĩ mũmĩnyererĩ Yesu oyũkalũa eNazaretĩ yʼeGalĩlaya.  

Yesu akaya omo Hekalũ 
(Mk 11.15-19; Lk 19.45-48; Yn 2.13-22) 

12Neryo Yesu mwaya omo Hekalũ mwahigirabo eyĩhya abosĩ abagula, nʼabagũlĩraya 

omo Hekalũ, kandi mwakubula ehimesa hyʼabahĩnganaya esyofranka nʼebĩtũmbĩ 

byʼabagũlaya ehĩrĩkũkũ.  

13Nĩkwa Yesu mwabwirabo ati, Kĩsakĩre kiti, Enyũmba yage yasyahulwa mo nyũmba 

yʼerisabiramo, nĩkwa ĩnywe mukayirayo mo bwĩkalo bwʼabanyeyĩ.  

14Nʼesyondĩmatĩme nʼebirema mobamũhĩkako omo Hekalũ naye mwalamyabo.  

15Nĩkwa abahererĩ bakulu nʼabakangĩrĩrya bʼEmigambo mobahitana omugulu 

balangira emyatsi yʼeriswekera eyo akola, kandi ngoko bana babirikira omo Hekalũ 

bati, Eripipwa uku Mugala wa Dawĩdĩ! 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

16Mobabwira Yesu bati, Wamowa ebyo aba bakabũga kwehĩ? Neryo Yesu 

mwabwirabo ati, Ega, nenyũ simwetasoma amasako ati, Wabĩrĩtegekania eripipa 

busana nawe erĩkalũa omo muno wʼabana nʼawʼesyomekeke kwehĩ? 

17Neryo Yesu mwasĩgabo mwahuluka omo mũyĩ, mwaya eBetanĩa, mwagotserayo.  

Yesu akatakira omuti wʼomũtĩnĩ 
(Mk 11.12-14,20-24) 

18Neryo engyakya omugulu Yesu asuba omo mũyĩ, mwakwa enzala. 

19Neryo abere alangira omuti wʼomũtĩnĩ oko mũsĩke wʼenzira mwaya oko muti oyo, 

nĩkwa mwatabana kugo ko kindu, bye nʼebikoma bisa. Neryo Yesu mwabwira omuti 

wʼomũtĩnĩ ati, Siwendisyaswaheta na kera! Nʼomuti wʼomũtĩnĩ oyo muma neryo-

neryo.  

20Neryo abiga babere balangira ekyo, mobasweka bati, Ko muti wʼomũtĩnĩ amuma ati 

neryo-neryo kwehĩ? 

21Neryo Yesu mwasũbĩryabo ati, Kwenene ngabũga nenyũ nyiti, Mwamabya 

nʼerĩkĩrĩrya, isimwetika-tika, Simwendisyakola ekiriakolawa oko muti wʼomũtĩnĩ 

kisa, nĩkwa mwamabũga nʼekitwa ekĩ muti, Kulika, ugusawe omo ngetsi, 

kyasyakolwa kitya.  

22Kandi emyatsi yosĩ eyo mũkabũlaya omwʼisaba, ĩmũkĩkĩrĩraya, mwasyabanayo.  

Ehamũlĩ ya Yesu 
(Mk 11.27-33; Lk 20.1-8) 

23Neryo Yesu abere ahĩka omo Hekalũ, abahererĩ bakulu nʼabakulu bʼabandu 

mobamũhĩkako inianemũkangĩrĩrya. Mobamubwira bati, Ukakola emyatsi eyĩ omo 

hamũlĩ yahi kwehĩ? Kandi nindi wakuha ehamũlĩ eyĩ kwehĩ?  

24Yesu mwasũbĩryabo ati, Nage ngandĩtababũlya kĩnywa kiguma, 

mwamanyibwirakyo, nage ngandibabwira nga nĩ hamũlĩ yahi ikaleka inakola emyatsi 

eyĩ.  

25Erĩbalĩsya lya Yoane lyalũahi, lyalũa elubula kutse lyalũa oko bandu kwehĩ? Nabo 

mobatsũka erĩkanĩrya omo katĩkatĩ kabo bati, Twamabũga tuti Ĩyalũa elubula, 

akanditubwira ati, Busana nakĩ momũtĩkĩrĩrya Yoane kwehĩ?  

26Kandi twamabũga, Tuti Ĩyalũa oko bandu, tukubaha endeko, kusangwa abosĩ 

bakaganza Yoane kwʼali mũmĩnyererĩ. 

27Neryo mobasũbĩrya Yesu bati, Sĩtwasĩ. Neryo Yesu mwabwirabo ati, Nage 

sindiendibabwira nga ni hamũlĩ yahi ikaleka inakola emyatsi eyĩ.  

Omũsyo wʼabagala babiri 

28Nĩkwa mũkaganĩraya muti kwehĩ? Omundu abya nʼabagala babiri, neryo mwahĩka 

oko wʼerĩmbere ati, Mwana, ugende Ukole omũbĩrĩ omwʼirima lyʼebĩnyũ mũnabwĩre.  

29Neryo omwana oyo mwamũsũbĩrya ati, Sĩnyanzĩre, nĩkwa enyũma mwabinduka, 

mwayayo.  

30Neryo tata oyo mwasa oko mwana wʼakabiri, mwamubwira ngoko abwira ogundi. 

Nĩkwa omwana mwamũsũbĩrya ati, Ega Mukama, nĩkwa mwatagenda omwʼirima. 

31Oko babiri abo nindi wakola erisonda lya tata wuwe kwehĩ? Mobabũga bati, 

Owʼerĩmbere. Neryo Yesu mwabũga nabo ati, Kwenene ngabũga nenyũ, nyiti, 

Abasolesya nʼabamalaya basyabatanga omo Bwami bwa Nyamuhanga.  

32Kusangwa Yoane mwabahĩkako omo nzira yʼeritunganene, nenyũ 

momutamwĩkĩrĩrya; nĩkwa abasolesya nʼabamalaya mobamwĩkĩrĩrya. Nenyũ nomo 

mwanalangira mutya, momutabinduka erireka ebibi, mũkamwĩkĩrĩrya.  

Omũsyo wʼabalĩmĩ omwʼirima lyʼebĩnyũ 
(Mk 12.1-12; Lk 20.9-19) 

33Muhulikirire ogundi mũsyo. Habya omundu mwenye kitaka oyo wahera eririma 

lyʼebĩnyũ, kandi mwatĩmbya kulyo kwʼekĩyĩte, kandi mwatakula endindo yʼerikamira 

mwʼebĩnyũ, kandi mwahĩmbaho enyũmba eyĩsũngũlĩkĩre. Neryo mwasĩgĩrayo 

abalĩmĩ, neryo mwaya oko lugendo omo kindi kihugo.  

34Omugulu wʼeriera lyʼebĩnyũ abere asonda erĩhĩka, Omwenye kitaka mwatuma 

bakobe buwe oko balĩmĩ abo eribana oko bĩgũma biwe.  

35Abalĩmĩ abo mobahamba abakobe buwe, mobaswĩrya omuguma, mobĩta ogundi, 

kandi ogundi mobamũswĩrya amabwe.  

36Kandi mwaswatuma abandi bakobe bangi kwilaba abʼerĩmbere, neryo abalĩmĩ 

mobaswakolabo batya.  

37Nĩkwa enyũma mwatuma mugala wuwe kubo ati, Basyasĩkya mugala wage.  

38Nĩkwa omugulu abalĩmĩ abo balangira omugala oyo, mobabwirana bati, Oyũ ni 

mugala wʼomwenye eririma. Mwase, tũmwĩte, neryo eririma lyasyabya lyetu.  

39Neryo mobahamba mugala oyo, mobamukurira eyĩhya wʼeririma lyʼebĩnyũ, 

mobamwĩta.  

40Yesu mwabũlya ati, Omugulu Omwenye eririma lyʼebĩnyũ asyasa, asyakolakĩ 

nʼabalĩmĩ abo kwehĩ?  

41Nabo mobamubwira bati, Kwenene asyaherya abandu babi abo, nʼerĩsĩgĩra eririma 

lyʼebĩnyũ eryo lyʼabandi balĩmĩ, abasyamuha ebĩgũma byʼebĩnyũ oko kirimo kitolere.  

42Kandi Yesu mwabũlyabo ati, Simwetasoma Amasako aya ati,  Erĩbwe eryo 

abahĩmbĩ babana nga buyira,  Erĩ molyabya erĩbwe lyʼesondo.  Omwatsi oyũ 

mwakolwa nʼomukama,  Ni wʼeriswekera omo meso wetu!  

43Neryo ngababwira nyiti, Obwami bwa Nyamuhanga mwasyasagulwabo, kandi 

bwasyahabwa ekihanda ekikabana ebĩgũma ebitolere. 

[44Nʼoyo wasyatererwako nʼerĩbwe erĩ asyabũnangika mo bitswebitswe; nĩkwa 

erĩbwe eryo lyamatogera oko mundu, lyasyamũbũnzũngũla mo lũtũtũ. ] 

45Neryo omugulu abahererĩ bakulu nʼAbafarĩsayo bowa emĩsyo yiwe, mobaminya 

kwʼakahulabo.  

46Nĩkwa omugulu basonda-sonda erihamba Yesu, mobubaha esyondeko, kusangwa 

mobaganza Yesu mo mũmĩnyererĩ.  

Matayo 22 

Omũsyo wʼerirya lyʼerĩherũkya 
(Lk 14.15-24) 

1Yesu mwatwa emĩsyo kandi omugulu abya akabũga nʼabandu ati, 

2Obwami bwʼelubula buli ngʼOmwami oyo wakokotaya erirya lyʼerĩherũkya busana 

nʼomugala wuwe.  

3Neryo mwatuma abagombe buwe eriyabwira bagenĩ bʼerirya ĩnene lyʼerĩherũkya 

abatumirawako ambu base, nĩkwa mobatanza erĩhĩka.  

4Kandi mwatuma abandi bagombe ati, Mubwire abatumirawako muti, Lebaya, 

nabĩrĩkokotya erirya; esyonde syage, nʼesyosabwe syabĩrĩsĩnzwa, nʼebyosĩ bĩlũmĩre. 

Mwase okwʼirya lyʼerĩherũkya!  

5Nĩkwa abagenĩ abo mobatatsomana, mobaya oko mĩbĩrĩ yabo, omuguma omwʼirima 

liwe, nʼogundi omo dũka yiwe.  

6Nʼabandi bagenĩ mobahamba abagombe buwe, mobayirabo nabi, mobĩtabo.  

7Nĩkwa omwami oyo mwahitana kutsibu, mwatuma emilondo yiwe, mwaherya abĩtĩ 

abo, kandi mwahĩsya omũyĩ wabo.  

8Neryo mwabwira bagombe buwe ati, Erĩherũkya lĩlũmĩre, nĩkwa abatumirawako 

sibabya batolere.  

9Neryo mugende omo syombalu, nʼabosĩ mũkandĩeya eyo, mubirikirebo okwʼirya 

lyʼerĩherũkya.  

10Abagombe abo mobagenda omo syombalu mobahĩndanĩa abosĩ begayayo, ababi 

nʼababuya. Litya enyũmba yʼerĩherũkya moyũsũla mwʼabagenĩ.  

11Nĩkwa omugulu omwami ahĩkamo erĩrebya abagenĩ, mwalangira omundu 

oyutambite olukimba lwʼerĩherũkya.  

12Neryo omwami mwabũlya ati, Mwĩra wetu, ulingira muno uti iwe utambite 

olukimba lwʼerĩherũkya kwehĩ? Naye mwabya bũkũtũ.  

13Neryo omwami oyo mwabwira bagombe ati, Mumubohe oko byala nʼoko bisando, 

mumuguse omo mwĩrĩmya, eyo hasyabya eririra nʼerikeregeta ameno.  

14Neryo Yesu mwabũga ati, Abangi bakabirikirawa, nĩkwa ni bake abakayisogawa.  

Omwatsi wʼomusolo 
(Mk 12.13-17; Lk 20.20-26) 

15Neryo Abafarĩsayo mobagenda mobaya embĩta ngoko bangatega Yesu omo bĩnywa.  

16Neryo mobatuma abiga babo haguma nʼAbanya Herode uku Yesu bati, 

Mũkangĩrĩrya, tũnasĩ kʼuli wʼekwenene, kandi Akakangĩrĩraya enzira ya Nyamuhanga 

omo kwenene, sulitsomana mundu, sulitsomana amalengekanĩa wʼabandu, kandi 

sulisombola ebitaga nʼebite bitaga. 

17Neryo utubwire ngʼukaganĩrayakĩ. Emigambo ĩkatũlĩgĩra erisolera Kaĩsarĩ, kutse 

iyihi kwehĩ?  

18Nĩkwa Yesu mwaminya obubi bwabo neryo mwabũga ati, Ĩnywe batebya! Busana 

nakĩ mukanyirengako kwehĩ?  

19Mũnyĩkangaye ekĩtsĩpa kyʼerisolera. Neryo mobamuletera edĩnarĩ.  

20Yesu mwabũlyabo ati, Ekĩsosekanĩo nʼamasako ni byandi kwehĩ?  

21Nabo mobamũsũbĩrya bati, Ni bya Kaĩsarĩ. Neryo Yesu mwabwirabo ati, Mulihe 

Kaĩsarĩ ebindu bya Kaĩsarĩ, kandi mulihe Nyamuhanga ebindu bya Nyamuhanga.  

22Neryo omugulu bowa ebĩ mobasweka, mobamũsĩga, mobagenda.  

Omwatsi wʼerĩlũbũka oko baholĩ 
(Mk 12.18-27; Lk 20.27-40) 

23Oko kiro ekyo Abasadũkayo mobahĩka uku Yesu. Aba ni bandu abakabũga bati, 

sihali erĩlũbũka.  

24Mobamũbũlya bati, Mũkangĩrĩrya, Musa mwabũga ati, Omundu amahola isiawite 

bana, mugala wabo asyĩmya omũkalĩ oyo iniabutira mugala wabo yʼabana.  

25Nĩkwa haguma netu habya bagala babo balinda, owʼerĩmbere mwahĩkya omũkalĩ, 

neryo mwahola, isialyabuta mwana, neryo mwasĩgĩra mugala wabo yʼomũkalĩ.  

26Litya mugala wabo wʼakabiri mwakola atya, nʼowʼakasatu mwakola atya erĩhĩka 

oko wʼakalinda.  

27Nʼenyũma wʼabosĩ omũkalĩ oyo naye mwahola.  

28Neryo oko kiro kyʼerĩlũbũka, omũkalĩ oyo asyabya wandi oko balinda abo kwehĩ? 

Kusangwa abosĩ ĩbabĩrĩmwĩmya.  

29Nĩkwa Yesu mwasũbĩryabo ati, Mukatala, sĩmwasĩ Amasako, kutse amaka wa 

Nyamuhanga.  

30Kusangwa oko mugulu wʼerĩlũbũka bali ngʼabamalaĩka omo lubula. Sĩbehĩkaya 

kutse erĩherũkanĩa.  

31Nĩkwa busana nʼerĩlũbũka lyʼabaholĩ simwetasoma ebyo Nyamuhanga ababwira 

kwehĩ ati, 

32Ĩngye indi Nyamuhanga wa Abrahamũ, na Nyamuhanga wa Ĩsaka, na Nyamuhanga 

wa Yakobo. Nyamuhanga si Nyamuhanga wʼabaholĩ, nĩkwa ni Nyamuhanga 

wʼabaliho.  

33Omugulu esyondeko syowa ebĩ, mobaswekera erĩkangĩrĩrya liwe.  

Omugambo mukulu 
(Mk 12.28-34; Lk 10.25-28) 

34Nĩkwa omugulu Abafarĩsayo bowa ko Yesu abĩrĩtũlerya Abasadũkayo, 

mobahĩndana haguma.  

35Nʼomuguma wa kubo oyo wabya mũkangĩrĩrya wʼEmigambo mwabũlya Yesu 

ekĩnywa erimulengako, ati,  

36Mũkangĩrĩrya, ekihano kikulu omo Migambo ni kyahi kwehĩ?  

37Neryo Yesu mwamubwira ati, Wanze Omukama Nyamuhanga wawe nʼomutima 

wawe gosĩ, nʼekĩrĩmũ kyawe kyosĩ nʼobũlengekanĩa bwawe bosĩ.  

38Ekihano kikulu nʼekyʼerĩmbere kyekyo.  

39Omugambo wʼakabiri owali ngago, ati, Wanze mũlĩkyenyũ ngoko ũyanzĩre.  

40Oko bihano bibiri ebĩ, Emigambo yosĩ ya Musa nʼerĩkangĩrĩrya lyʼabamĩnyererĩ 

bihangene.  

Omwatsi wa Masĩya (Kristo) 
(Mk 12.35-37; Lk 20.41-44) 

41Neryo omugulu Abafarĩsayo bahĩndana haguma, Yesu mwabũlyabo, 

42ati, Mũkaganĩrayakĩ busana na Kristo kwehĩ? Ni mugala wandi kwehĩ? Nabo 

mobamubwira bati, Ni mugala wa Dawĩdĩ.  

43Neryo Yesu mwabwirabo ati, Omũlĩmũ Abũyĩrĩre asondola Dawĩdĩ eriahula Kristo 

mo Mukama ati kwehĩ? ati,  

44Omukama mwabwira Omukama wage ati,  Wĩkale oko byala byage byʼamali,  

Erĩhĩka aho nasyahĩrĩra esyonzĩgũ syawe omwisi wʼebisando byawe.  

45Neryo Dawĩdĩ amabya akamwahula mo Mukama, Kristo ni mwana wa Dawĩdĩ ati 

kwehĩ?  

46Neryo mohatabya mundu oyo watoka erĩsũbĩrya Yesu omwatsi, kutse erĩtsũka ekiro 

ekyo, sihabya mundu oyo walenga erĩswamũbũlya mwatsi.  

 

Matayo 23 

(Mk 1.38-39; Lk 11.43,46; 20.45-46) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Neryo Yesu mwabũga nʼesyondeko nʼabiga buwe,  

2ati, Abakangĩrĩrya bʼEmigambo nʼAbafarĩsayo babiriyiyira mo bandu bʼerĩkũmbũla 

Emigambo ya Musa.  

3Neryo ebyosĩ bakababwira, mukolebyo, kandi mukwamebyo, nĩkwa Simukole ngoko 

bakakola; kusangwa bakabũga emyatsi, nĩkwa sibekolayo.  

4Kandi bakasenga emiheke eyĩrĩtohĩre, neryo ĩbahĩrayo oko bitigo byʼabandu; nĩkwa 

ibo sĩbanzĩre erĩwatĩkya abakahekayo kutse nʼomo munwe muguma.  

5Nĩkwa bakakola emĩbĩrĩ yabo yosĩ erilolwako nʼabandu; kusangwa bakayira 

otũsandũkũ otukaheka emilondo yʼekitabu mo tunene-tunene oko mibiri yabo, kandi 

emĩsĩke yʼesyongimba syabo bakayirayo mo miri-miri.  

6Kandi banzĩre ahʼerĩsĩkĩbwa omwʼirya, nʼebĩtũmbĩ byʼembere omo manyũmba 

wʼerĩhĩndanamo.  

7Kandi bakanza erĩkerĩbwa nʼerikengwa omo hitale, nʼeribirikirwa nʼabandu mo 

Mũkangĩrĩrya.  

8Nĩkwa ĩnywe simwahulawe mo Mũkangĩrĩrya, kusangwa Omũkangĩrĩrya ni 

muguma, nʼĩnywe bosĩ muli balĩkyetu.  

9Kandi simwahule mundu mo tata wenyũ muna-kihugo, kusangwa Tata wenyũ ni 

muguma, oyuli elubula.  

10Kandi simwahulawe mo basondolĩ, kusangwa omũsondolĩ wenyũ ni muguma, ye 

Kristo.  

11Nĩkwa omukulu omo katĩkatĩ kenyũ asyabya mugombe wenyũ. 

12Nʼoyo wasyayĩhamya asyakehĩbwa, nʼoyo wasyayĩkehya asyahamĩbwa.  

Yesu akatswera erĩtebya lyabo 
(Mk 12.40; Lk 11.39-42,44,52; 20.47) 

13Nĩkwa obũlĩge kwĩnywe, abakangĩrĩrya bʼEmigambo nʼAbafarĩsayo, abatebya! 

Kusangwa mukakingira Obwami bwʼelubula bwʼabandu, kusangwa nenyũ 

simuliingiramo, kandi sĩmwerĩga bandu abakasonda eriingira, eriyamo.  

[14Obũlĩge kwĩnywe bakangĩrĩrya bʼEmigambo, nʼAbafarĩsayo, abatebya! Kusangwa 

mukanyega manyũmba wʼabakwakalĩ, imukateba omwʼisaba liri-liri. Neryo 

mwasyasuyirwa kutsibu kwʼaho. ] 

15Obũlĩge kwĩnywe, abakangĩrĩrya bʼEmigambo nʼAbafarĩsayo, abatebya! Kusangwa 

mũkatĩmba oko ngetsi nʼekihugo eriyira omũsomĩ muguma; neryo mwamamuyira 

mutya, imukamuyira mo mwana wʼeKũlĩmũ ngendo kabiri kwilaba nywe.  

16Obũlĩge kwĩnywe, abasondolĩ ndĩmatĩme, abakabũga bati, Omundu amalahĩrya oko 

Hekalũ, si mwatsi, nĩkwa omundu amalahĩrya oko syamagetsi syʼeHekalũ akayiboha 

omwʼĩlahĩrya liwe.  



1678 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

17Ĩnywe bakĩrũ nʼesyondĩmatĩme, ekĩlabĩre mo kikulu ni kyahi, esyamagetsi, kutse 

eHekalũ eyikayira esyamagetsi mo sĩbũyĩrĩre kwehĩ?  

18Kandi, muti, Oyũkalahĩraya oko kiherero, si mwatsi, nĩkwa Oyũkalahĩrĩraya omo 

lũsũnzo oluli kukyo, akayiboha omwʼĩlahĩrya liwe.  

19Ĩnywe bandu ndĩmatĩme! Ekikulu ni kyahi, olũsũnzo kutse ekiherero ekikayira 

olũsũnzo mo lũbũyĩrĩre kwehĩ?  

20Neryo omundu amalahĩrya omo kiherero, akalahĩraya mukyo nʼomo lũsũnzo losĩ 

oluliko.  

21Nʼoyũkalahĩraya omo Hekalũ, akalahĩraya omo Hekalũ nʼuku Nyamuhanga oyo 

wĩkeremo.  

22Nʼoyũkalahĩraya oko lubula, akalahĩraya oko kĩtũmbĩ kyʼobwami kya Nyamuhanga, 

nʼoko yo wĩkere kukyo.  

23Obũlĩge kwĩnywe bakangĩrĩrya bʼEmigambo, nʼAbafarĩsayo, abatebya! Kusangwa 

mukaha Nyamuhanga ekiguma kyʼomwʼĩkũmĩ kyʼesyonyenyĩ syʼemunanaa, na bĩzarĩ, 

na jĩra, kandi mwabirireka emyatsi mikulu kwʼaho yʼEmigambo ngʼerĩbanza, 

nʼeriganyira, nʼeritendiregula. Kumbe mwabirikola emyatsi eyĩ nʼerĩtendĩsĩganĩa 

ebindi ebyo.  

24Ĩnywe basondolĩ ndĩmatĩme, mukagegena akahuka kake, imwamera engamia!  

25Obũlĩge kwĩnywe bakangĩrĩrya bʼEmigambo nʼAbafarĩsayo, abatebya! Kusangwa 

mũkeraya endambi yʼolũtehĩ nʼekibindi, nĩkwa omwisi wabyo moswĩre erinyega 

nʼesyongumbu syʼomubiri.  

26Uwe Mũfarĩsayo ndĩmatĩme, Ũtsũke erĩerya olũtehĩ nʼekibindi byʼomwisi neryo 

eyĩhya wabyo iyatoka eriera nibya.  

27Obũlĩge kwĩnywe bakangĩrĩrya bʼEmigambo nʼAbafarĩsayo, abatebya! Kusangwa 

muli ngʼesisinda esĩhakabĩrye embemba, esikaminyikala eyĩhya mo nyibuya, nĩkwa 

omwisi wasyo moswĩre amakũha wʼabaholĩ nʼesyonye syosĩ.  

28Nenyũ nibya mukaminyikala eyĩhya mo batunganene oko bandu bosĩ, nĩkwa omwisi 

moswĩre amatebo nʼamalolo.  

Yesu akaminyerera erisuyira lyabo 
(Lk 11.47-51) 

29Obũlĩge kwĩnywe bakangĩrĩrya bʼEmigambo nʼAbafarĩsayo, abatebya! Kusangwa 

mũkahĩmba amasinda wʼabamĩnyererĩ nʼerĩsũga amasinda wʼabatunganene.  

30Kandi mũkabũga muti, Kumbe twalibyaho oko biro byʼabotata wetu, nga sitwetabya 

omo luhota haguma nabo erĩũta omusasi wʼabamĩnyererĩ.  

31Neryo mũkalĩga ko muli abagala bʼabĩta abamĩnyererĩ. 

32Neryo mũsũlaye olulengo lʼomusango lwʼabotata wenyũ.  

33Ĩywe nzoka, ĩnywe bana bʼesyonzoka! Mwasyabala muti olubanza lwʼomuliro 

wʼeKũlĩmũ.  

34Neryo, lebaya, ngabatumira abamĩnyererĩ, nʼabandu bʼamenge, nʼabakangĩrĩrya. 

Mwasyĩta abandi ba kubo, nʼeribambabo oko misalaba, nʼabandi mwasyaswĩryabo 

emikoba omo manyũmba wenyũ wʼerĩhĩndanamo, kandi mwasyendereryabo oko 

mũyĩ nʼoko mũyĩ.  

35Neryo erisuyira lyʼabĩtĩ bʼabandu bosĩ abate ko musango, lyasyabya kwĩnywe 

erĩtsũka erĩkwa lya Abelĩ oyutunganene, nʼerĩhĩka okwʼĩkwa lya Zakarĩa, mugala wa 

Berekĩa, oyo mwĩtĩra omo katĩkatĩ kʼeHekalũ nʼekiherero. 

36Kwenene ngabũga nenyũ, nyiti erisuyira busana nʼemyatsi yosĩ eyĩ lyasyahĩka oko 

bandu bʼolulengo olũ.  

Olwanzo lwa Yesu busana nʼe Yerũsalema 
(Lk 13.34-35) 

37Uwe Yerũsalema, Yerũsalema! Ũkĩta abamĩnyererĩ, nʼerĩĩta omo mabwe abakwenda 

abo Nyamuhanga akatuma ukʼuwe! Engendo singahi nabya nyanzĩre erĩhĩndanĩa 

abana bawe bo haguma, ngʼerĩbũtĩ ko lĩkahĩndanaya ehĩpyege hyalyo omo bĩpũpa 

byalyo. Nĩkwa momutanza!  

38Mũlebaye, oko wenyũ kwʼamasĩganĩbwa ĩkokwene.  

39Kusangwa ngababwira, nyiti, Simwendisyaswanyilolako erĩhĩka aho mwasyabũgĩra 

muti, Nyamuhanga atsumule oyukasa omo lĩna lyʼomukama!  

Matayo 24 

Yesu akahula erihera lyʼeHekalũ 
(Mk 13.1-2; Lk 21.5-6) 

1Neryo Yesu mwalũa omo Hekalũ, nĩkwa abere anemugenda, abiga buwe mobahĩka 

erĩmũkangya emĩhĩmbĩre yʼeHekalũ.  

2Yesu mwasũbĩryabo mwabwirabo ati, Simwetalangira ebindu byosĩ ebĩ kwehĩ? 

Kwenene ngabũga nenyũ, hano sihendisyasĩgala erĩbwe nʼeriguma endata oko lindi, 

eritendisyasambulirwa ahisi.  

Amalĩge nʼeryendererya 
(Mk 13.3-13; Lk 21.7-19) 

3Neryo Yesu abere anĩkere oko kitwa kyʼeMĩzeĩtũnĩ, abiga mobamũhĩkako ahate 

bandu bati, Utubwire emyatsi eyĩ nga yasyabya oko mugulu wahi, kandi ekiminyikalo 

kyʼerĩhĩka lyawe nga ni kyahi, nʼerihwererera lyʼemigulu eyĩ ni kiro kyahi kwehĩ?  

4Neryo Yesu mwasũbĩryabo ati, Simuleke mundu akabatalya.  

5Kusangwa abangi basyasa omo lĩna lyage bati, Ĩngye indi Kristo, kandi basyatalya 

bandu bangi.  

6Mwasyowa engulu yʼamalwa nʼolombĩ lwʼamalwa; mũlebaye, simubahe. Emyatsi 

eyĩ itolere ĩyahĩka, nĩkwa endũlĩ isiriyaberwa.  

7Kusangwa ekihanda kyasyalwa nʼekindi kihanda, nʼobwami bwasyalwa nʼobundi 

bwami, kandi hasyabya esyonzala ehandi nʼehandi, nʼemĩsĩkĩ ehandi nʼehandi.  

8Nĩkwa emyatsi yosĩ eyĩ iri ngʼerĩtsũka lyʼerikunda lyʼomukule.  

9Neryo basyabahotera, nʼerĩbahĩra omo malĩge, kandi basyabĩta. Ebihanda byosĩ 

byasyabakwa obusu busana nʼerĩna lyage.  

10Oko mugulu oyo, abandu bangi basyaleka erĩkĩrĩrya lyabo, kandi basyahoterana 

nʼerĩkwana obusu.  

11Kandi abamĩnyererĩ bʼamabehĩ basyahangana nʼerĩtalya abangi.  

12Kandi kusangwa ebibi byasyakanya, olwanzo lwʼabangi lwasyaholoka.  

13Nĩkwa omundu oyo wasyayĩyĩnĩa erĩhĩka oko ndũlĩ yo wasyalamĩbwa.  

14Kandi Engulu Yowene yʼobwami eyĩ yasyatsũka erĩtũlaganĩbwa omo kihugo kyosĩ 

busana nʼerĩmĩnyĩsya ebihanda byosĩ, neryo endũlĩ yasyahĩka.  

15Neryo omugulu mwasyalangira ekĩkalĩre kyʼerĩherya ekyahulawa nʼomũmĩnyererĩ 

Danĩelĩ, ikihangene ahabũyĩrĩre; oyukasoma aminye ndeke! 

16Neryo abali eYũdea basagire oko bitwa.  

17Omundu oyuli endata oko nyũmba, syakime ati, akenda ebindu ebiri omo nyũmba 

yiwe.  

18Nʼomundu oyuli omwʼirima syasubire olukimba luwe.  

19Nĩkwa obũlĩge oko bakule, nʼoko bakalĩ abakaha abana babo bʼamabere oko biro 

ebyo!  

20Nĩkwa musabe Nyamuhanga muti erisaga lyenyũ siribye oko mugulu wʼeritsuku, 

kutse oko kiro kyʼeSabato.  

21Kusangwa oko biro ebyo hasyabya obũlĩge bunene isibwebwatabya okwʼĩtsũka 

lyʼekihugo, erĩhĩka na lino, kutse sibwendisyaswabya butya na kera.  

22Nĩkwa kumbe Nyamuhanga atalĩkũhĩhaya ebiro ebyo, sihali mundu wangalamĩbwe. 

Nĩkwa abĩrĩkũhĩhyabyo busana nʼabayisogawa buwe.  

23Neryo omundu amababwira ati, Lebaya, hano ho Kristo ali! Kutse ati, Yolya halya, 

Sĩmũlĩge.  

24Kusangwa abakristo bʼamabehĩ nʼabamĩnyererĩ bʼamabehĩ basyahuluka 

basyakangya ebĩmĩnyĩsyo nʼebyʼeriswekera, busana nʼerĩtalya abayisogawa ba 

Nyamuhanga, kyamatokekana.  

25Mũlebaye, nabiribabwira emyatsi yosĩ erĩmbere.  

26Neryo bamababwira bati, Lebaya, ali omo mbwarara, simuyeyo. Kutse bati, Lebaya, 

ali omo bisenge, Sĩmũlĩge.  

27Kusangwa Omugala wʼomundu asyasa ngʼakarabyo akakakoleraya kakalũa eyo 

eryuba likahuluka nʼerĩkangabasanĩa, nʼerĩhĩka eyo eryuba likalengera.  

28Ahali ekĩnda, ho amahungu asyahĩndana.  

Erĩhĩka lyʼomugala wʼomundu 
(Mk 13.24-27; Lk 21.25-28) 

29Nĩkwa neryo-neryo enyũma wʼobũlĩge bwʼebiro ebyo, eryuba lyasyabya mwĩrĩmya, 

nʼomukera siendisyaswakola, nʼesyongũnũnũ syasyatogonga erĩlũa omo kyanya, 

nʼebyʼamaka byʼomo kyanya byasyatenga-tenganĩbwa. 

30Neryo ekiminyikalo kyʼomugala wʼomundu kyasyahuluka omo kyanya; neryo 

ebihanda byosĩ byʼomo kihugo byasyasũsũmana, kandi byasyalangira Omugala 

wʼomundu akasa oko bĩtũ byʼekyanya nʼobũtokĩ bunene nʼolukengerwa lunene.  

31Neryo Yesu asyatuma abamalaĩka buwe nʼomulenge munene wʼengubi, nabo 

basyahĩndanĩa abayisogawa ba Nyamuhanga erĩlũa oko bihande bini byʼekihugo, 

erĩtsũka oko ndũlĩ nguma yʼekyanya erĩhĩka oko yindi ndũlĩ yʼekyanya.  

Omũsyo wʼomuti wʼomũtĩnĩ 
(Mk 13.28-31; Lk 21.29-33) 

32Lino mwige omũsyo wʼomuti wʼomũtĩnĩ. Omugulu akatohaya emitahi yago, ikabya 

myolo-myolo, neryo akalasaya ebikoma byago, Ukaminya ngoko mugulu wʼomwisi 

ali hakũhĩ.  

33Litya nenyũ nibya, omugulu mukalangira emyatsi eyĩ ĩkahĩka, muminye omugulu 

kwʼali hakũhĩ, oko lũkyo.  

34Kwenene ngabũga nenyũ, olulengo olũ sĩlwendĩsyalũaho emyatsi eyĩ ite yabererera.  

35Ekyanya nʼekihugo byasyahwaho, nĩkwa ebĩnywa byage sibyendisyahwaho.  

Sihali mundu oyo wasĩ ekiro kutse endambĩ 
(Mk 13.32-37; Lk 17.26-30,34-36) 

36Nĩkwa sihali mundu oyo wasĩ erĩhĩka lyʼekiro ekyo, kutse esaa eyo, nomo bangabya 

bamalaĩka bʼelubula, kutse Omugala, nĩkwa Tata yũnasĩ, ĩyowene.  

37Kusangwa erĩhĩka lyʼomugala wʼomundu lyasyabya ngʼomwatsi wʼebiro bya Noa.  

38Kusangwa ngʼomo biro ebyo embere wʼerigunga lyʼamagetsi, mobabya bakalya 

nʼerĩpũlya, mobabya bakahĩkya nʼerĩherũkanĩa, erĩhĩka oko kiro ekyo Noa ingira omo 

bwato. 

39Mobataminya ekyabya erĩhĩka aho erigunga lyʼamagetsi lyasira nʼeritwala bosĩ. 

Erĩhĩka lyʼomugala wʼomundu ko likandisyabya litya.  

40Oko mugulu oyo, abalume babiri basyabya omwʼirima; omuguma asyatwalwa, 

nʼomuguma asyasĩganĩbwa.  

41Abakalĩ babiri basyabya bakaswa oko luso, omuguma asyatwalwa, nʼomuguma 

asyasĩganĩbwa.  

42Neryo mũtegaye! Kusangwa sĩmwasĩ ekiro kyahi Omukama wenyũ asyasa.  

43Nĩkwa muminye ekĩ kyo ndeke, Omwenye nyũmba alibya asĩ esaa omũrahĩ asonda 

erĩhĩka, nga mwateya ĩsĩangalekĩre enyũmba yiwe ikatulwa.  

44Busana nʼomwatsi oyũ mubye ĩmũnasĩkĩre, kusangwa Omugala wʼomundu asyasa 

oko ndambĩ mũtalengekenĩe.  

Omugombe oyuteregula nʼoyukalegula 
(Lk 12.41-48) 

45Omugombe oyuteregula nʼowʼamenge nindi kwehĩ? Yo nʼoyo mukama wuwe 

asĩgĩra bagombe bʼenyũmba yiwe erĩteya nʼerihabo akalyo kabo oko mugulu atolere.  

46Obutseme buli oko mugombe oyo mukama wuwe akamwegaya akakola atya 

omugulu omukama oyo akahĩka eka.  

47Kwenene ngababwira nyiti omukama oyo asyamuyira mo mũteya wʼebindu biwe 

byosĩ.  

48Nĩkwa omugombe mubi oyo amayibwira omo mutima wuwe ati, Mukama wage 

siendisyasa lũba,  

49ĩnĩatsũka erĩswĩrya abagombe balĩkyabo, nʼerirya, nʼerĩpũlya haguma 

nʼabakũndĩrya.  

50Neryo omukama wʼomugombe oyo asyasa ekiro atemulindirira, nʼoko ndambĩ atasĩ. 

51Omukama oyo asyamũtsũtsanga mo bitswe-bitswe, nʼerimuha omwanya haguma 

nʼabatebya. Hasyabya eririra eyo nʼerikeregeta ameno.  

 

Matayo 25 

Omũsyo wʼabana-bato ĩkũmĩ 

1Oko mugulu oyo Obwami bwʼelubula bwasyalingana nʼabana-bato ĩkũmĩ, abaheka 

esyotala syabo, nʼerĩyahĩndana nʼĩba wʼomũherũkĩ. 

2Abatanu ba kubo babya bakĩrũ, nʼabatanu babya bʼamenge.  

3Omugulu abakĩrũ baheka esyotala syabo, mobataheka amagũta haguma nabo. 

4Nĩkwa abʼamenge mobaheka amagũta omo matambya haguma nʼesyotala syabo.  

5Neryo ĩba wʼomũherũkĩ mwamala yo ndambĩ, neryo abana-bato abo 

mobayitsingirako, mobayato.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Nĩkwa omo katĩ-kanene omulenge mwabirikira ati, Ĩba wʼomũherũkĩ yoyũ! Mwase, 

mũhĩndane naye!  

7Neryo abanabato ĩkũmĩ abo mobahangana, mobatwa amakala oko syotala syabo.  

8Neryo abakĩrũ mobabwira abʼamenge bati, Mutuhe oko magũta wenyũ, kusangwa 

esyotala syetu sikahumbera.  

9Nĩkwa abʼamenge mobasũbĩrya bati, Iyihi, sienditutsungana ĩtwe, nenyũ. Mugende 

oko bakatũndaya muyigulirego.  

10Neryo abakĩrũ mobayagulago, neryo ĩba wʼomũherũkĩ mwahĩka. Abana-bato batanu 

ababya bakateya mobingira haguma naye okwʼirya lyʼerĩherũkya. Nʼolũyĩ 

molwakingwa.  

11Enyũma wʼaho abandi bana-bato abo mobahĩka bati, Mukama, Mukama, 

utukingulire.  

12Neryo ĩba wʼomũherũkĩ mwasũbĩrya ati, Kwenene ngabũga nenyũ, Sĩnyĩbasĩ.  

13Neryo Yesu mwabũga ati, Neryo mũtegaye, kusangwa sĩmwasĩ ekiro kutse 

endambĩ.  

Omũsyo wʼabagombe basatu 
(Lk 19.11-27) 

14Kusangwa liri ngʼomundu oyo wagenda oko lugendo lwʼekindi kihugo, neryo 

mwabirikira abagombe buwe, mwasĩgĩra bʼebindu biwe.  

15Neryo mwaha obuli mugombe ngʼamenge wuwe kwʼali. Mwaha omuguma 

esyotalanta ĩtanu nʼoko gundi esyotalanta ĩbĩrĩ, nʼoko gundi talanta nguma, neryo 

mwaya oko lugendo.  

16Neryo-neryo oyo wĩmaya esyotalanta ĩtanu, mwayatũndyasyo, mwabana 

mwʼendũndĩ yʼesindi talanta ĩtanu.  

17Nʼoyo wabya nʼesyotalanta ĩbĩrĩ mwatũndyasyo, mwabana esindi ĩbĩrĩ.  

18Nĩkwa oyo wĩmaya etalanta nguma mwayatakulirayo omo kitaka, mwabĩsa 

esyofranka syʼOmukama wuwe.  

19Enyũma wʼomugulu muli, omukama wʼabagombe abo mwasa, mwabũlyabo 

emiganzo.  

20Neryo omugombe oyo wĩmaya esyotalanta ĩtanu mwahĩkaho, mwaleta esindi talanta 

ĩtanu, ati, Mukama, mowamba esyotalanta ĩtanu. Langira! Nabĩrĩtũndya mwʼesindi 

talanta ĩtanu.  

21Neryo omukama wuwe mwamubwira ati, Wamakola ndeke, uwe mugombe mubuya 

oyuteregula! Sulitalegula omo bindu bike, nasyakũhĩra erĩteya ebindu bingi. Wingire 

omo butseme bwʼomukama wawe!  

22Nʼomugombe oyo wĩmaya esyotalanta ĩbĩrĩ mwasa ati, Mukama, mowamba 

esyotalanta ĩbĩrĩ langira, nabĩrĩtũndya mwʼesindi talanta ĩbĩrĩ.  

23Neryo omukama wuwe mwamubwira ati, Wamakola ndeke uwe mugombe mubuya 

oyuteregula! Sulitalegula omo bindu bike, nasyakũhĩra erĩteya bindu bingi. Wingire 

omo butseme bwʼomukama wawe!  

24Nʼomugombe oyo wĩmaya etalanta nguma mwahĩka ati, Mukama, nabya nyasĩ kʼuli 

mundu Ũkalĩre, ukagesa aho utabiba, nʼerikuma-kuma aho ũtahĩra mbuto.  

25Neryo monubaha, monayabĩsa etalanta yawe yʼomo kitaka. Langira! Yeyĩ!  

26Nĩkwa omukama wuwe mwamũsũbĩrya ati, Uwe mugombe mubi nʼomugata, wabya 

wasĩ ko ngagesa aho ndabiba, nʼerikuma-kuma aho ndahĩra embuto kwehĩ? 

27Kumbe wahĩra ebindu byage omo bankĩ, neryo nangabere nahĩka inabana ebindu 

byage haguma nʼendũndĩ.  

28Neryo mumusagule etalanta eyo, muheyo oyuwite esyotalanta ĩkũmĩ.  

29Kusangwa oyuwite asyahabwa ebindi, iniabya nʼebingi; nĩkwa oyutawite, 

asyasagulwa ebyo awite. 

30Kandi muguse omugombe oyutekuba lwahi omo mwĩrĩmya wʼeyĩhya; eyo abandu 

basyalira nʼerikeregeta ameno.  

Eritswera lyʼendũlĩ 

31Nĩkwa omugulu Omugala wʼomundu asyasa omo lukengerwa luwe, nʼabamalaĩka 

bosĩ haguma naye, asyĩkala oko kĩtũmbĩ kiwe kyʼobwami kyʼolukengerwa.  

32Nʼebihanda byosĩ byasyahĩndanĩbwa embere siwe; kandi asyasololabo ngʼomũlĩsya 

kwʼakasolola esyombũlĩ omo mbene-hene. 

33Asyahĩra esyombũlĩ oko byala biwe byʼamali, nʼesyombene-hene oko malembe.  

34Neryo Omwami asyabwira abandu abali oko byala biwe byʼamali ati, Mwase, ĩnywe 

Tata wage abiritsumula, mwĩmaye obwami obwakokotĩbawa busana nenyũ 

okwʼihangika lyʼekihugo.  

35Kusangwa nabya nʼenzala momwanyaganula; nabya nyĩkwĩre enyota momwamba 

awʼerĩpũlya; nabya mũgendĩ, momwanyĩkokya.  

36Nabya ndũmbũ momwanyambalya; nabya nyilwere, momwanyibana; nabya omo 

mũlĩkĩ, momwambĩkako.  

37Neryo abatunganene basyamũsũbĩrya bati, Mukama, twakulolako mugulu wahi, 

erikuha kalyo kwehĩ? Kutse ĩgũkwĩre enyota itwakuha awʼerĩpũlya kwehĩ?  

38Kandi omugulu wahi twakulolako iguli mũgendĩ, motwakũkokya kwehĩ? Kutse 

iguli ndũmbũ motwakwambalya kwehĩ?  

39Kandi mugulu wahi wabya ulwere, kutse omo mũlĩkĩ motwasyakubana kwehĩ?  

40Nʼomwami oyo asyasũbĩryabo ati, Kwenene ngabũga nenyũ nyiti, Ngoko 

mwakolera omuguma gʼoko bagala betu bake-bake aba, momwakolakyo ũkwʼĩngye.  

41Neryo asyabwira abʼoko byala biwe byʼamelembe ati, Mũlũe kwĩngye, ĩnywe 

batakirwa! Muye omo muliro wa kera na kera owakokotĩbawa busana na Satanĩ 

nʼabamalaĩka buwe.  

42Nabya nyĩkwĩre enzala, momutanyaganula, kandi nabya nyĩkwĩre enyota, 

momutamba awʼerĩpũlya. 

43Nabya mũgendĩ, momũtanyĩkokya, kandi nabya ndũmbũ, momũtanyambalya, nabya 

nyilwere, kandi nabya omo mũlĩkĩ, momutayanyibana.  

44Neryo basyamũsũbĩrya bati, Mukama, omugulu wahi twakulolako ĩgũkwĩre enzala, 

kutse enyota, kutse iguli mũgendĩ, kutse ndũmbũ, kutse igulwere, kutse iguli omo 

mũlĩkĩ, motutakukolera, kwehĩ? 

45Neryo Omwami asyasũbĩryabo ati, Kwenene ngabũga nenyũ nyiti, Ngoko 

mutakolera omuguma gʼoko bake-bake aba, momutakolakyo ũkwʼĩngye. 

46Neryo aba basyagenda omwʼisuyirwa lyʼerikota, nĩkwa abatunganene basyaya omo 

ngebe yʼerikota.  

Matayo 26 

Embĩta yʼerĩĩta Yesu 
(Mk 14.1-2; Lk 22.1-2; Yn 11.45-53) 

1Neryo Yesu abere abĩbũga ebĩnywa byosĩ ebĩ, mwabwira abiga buwe ati. 

2Mũnasĩ enyũma wʼebiro bibiri Erikiruka lĩkahĩka, nʼomugala wʼomundu 

asyahoterwa busana nʼeribambwa oko musalaba.  

3Neryo abahererĩ bakulu nʼabakulu bʼabandu bʼAbayũda mobahĩndana haguma omo 

muhana gʼomukulu wʼabahererĩ bosĩ, ye Kayafa.  

4Neryo mobaya embĩta yʼerihamba Yesu nʼamenge, nʼerĩmwĩta.  

5Nĩkwa mobabũga bati, situkolekyo omo kiro kikulu, hakasyabya eyĩsesĩ omo katĩkatĩ 

kʼabandu.  

Yesu akũtũlĩrawako amagũta 
(Mk 14.3-9; Yn 12.1-8) 

6Omugulu Yesu abya eBetanĩa omo nyũmba ya Sĩmonĩ omuhaga, 

7omũkalĩ mwahĩka ahali Yesu, iniawite okwʼĩtambya lyʼamagũta awakakumba ndeke 

awʼenzwere nene, neryo mũtago oko mutwe wa Yesu omugulu abya akalya.  

8Nĩkwa omugulu abiga balangira ekyo, mobahitana bati, Busana nakĩ amagũta aya 

akahera busa kwehĩ?  

9Amagũta awakakumba ndeke aya kumbe angagũlĩbwe esyofranka nyingi isyahabwa 

abera.  

10Nĩkwa Yesu, mwaminya ebyo, mwabwirabo ati, Busana nakĩ mũkendereraya 

omũkalĩ kwehĩ? Kusangwa abirinyikolera omũbĩrĩ mubuya. 

11Kusangwa muli nʼabera ebiro byosĩ, nĩkwa ĩngye Sindi haguma nenyũ ebiro byosĩ.  

12Kusangwa omugulu alyũta amagũta awakakumba ndeke aya oko mubiri wage, 

alyakola atya erinyĩsũga busana nʼerinyita.  

13Kwenene ngabũga nenyũ, Aho Engulu Yowene yasyatũlaganĩbwa omo kihugo 

kyosĩ, ebyo mũkalĩ oyũ akabikola byasyatũlaganĩbwa busana nʼerimwibuka.  

Yũda akalĩga erihotera Yesu 
(Mk 14.10-11; Lk 22.3-6) 

14Neryo omuguma wʼoko biga ĩkũmĩ nʼababiri, oyukahulawa mo Yũda Ĩskarĩota, 

mwaya oko bahererĩ bakulu,  

15mwabũlyabo ati, Mwamalĩga erimbakĩ namahotera Yesu ũkwʼĩnywe kwehĩ? Nabo 

mobamulengera ebihande byʼebĩtsĩpa makũmĩ asatu.  

16Erĩtsũka oko mugulu oyo, Yũda mwasonda-sondya omwanya wʼerihotera Yesu.  

Yesu akalya Erikiruka haguma nʼabiga buwe 
(Mk 14.12-21; Lk 22.7-14,21-23; Yn 13.21-30) 

17Neryo oko kiro kyʼerĩmbere kyʼerirya obundu Bute mo Kĩhamya, abiga mobahĩka 

uku Yesu, bati, Wanzĩre ĩtwakũkokoterya erirya lyʼErikiruka lyo hahi kwehĩ?  

18Neryo Yesu mwabwirabo ati, Mugende omo mũyĩ, oko mundu mulebe, mumubwire 

muti, Omũkangĩrĩrya ati, Omugulu wage abĩrĩhĩka, neryo abiga bage haguma nage 

twasyalya Erikiruka omo nyũmba yawe.  

19Neryo abiga mobakola ngoko Yesu ategekabo, neryo mobakokotya erirya 

lyʼErikiruka.  

20Neryo erĩgolo-golo lyabere ryahĩka, Yesu nʼabiga erĩkũmĩ nʼababiri mobĩkala 

okwʼirya.  

21Neryo babere bakalya, Yesu mwabũga ati, Kwenene ngabũga nenyũ, omuguma 

wʼũkwʼĩnywe akandinyihotera.  

22Nabo mobakwa bũlĩge bunene, mobatsũka erĩbũlya Yesu muguma muguma, bati, 

Mukama ĩkwa nĩ ĩngye kwehĩ?  

23Yesu mwasũbĩryabo ati, Oyũkakolaya ebyala biwe omo kibindi haguma nage 

yukandinyihotera.  

24Omugala wʼomundu akagenda ngoko kĩsakĩre busana naye, nĩkwa obũlĩge oko 

mundu oyukahotera Omugala wʼomundu! Kumbe lyowene busana nʼomundu oyo nga 

siabutawa!  

25Neryo Yũda, oyo wamuhotera, mwasũbĩrya ati, Mũkangĩrĩrya, ĩkwa nĩ ngye kwehĩ? 

Yesu mwamũsũbĩrya ati, Wamabĩbugakyo.  

Erirya lyʼomukama 
(Mk 14.22-26; Lk 22.15-20; 1 Kor 11.23-25) 

26Neryo omugulu babya bakalya, Yesu mwĩmya obundu, neryo abere abitsumulabo, 

mwatsũtsangabo, mwahabo abiga ati, Mwĩmayebo, mulye; oyũ ni mubiri wage.  

27Neryo mwĩmya olũtehĩ mwaha ewasĩngya, neryo mwahalobo ati, Mũpũlaye kulo, 

ĩnywe bosĩ.  

28Kusangwa oyũ ni musasi wage, omusasi wʼendagane, omusasi wage owakũtawa 

busana nʼabangi, busana nʼeribuyira ebibi.  

29Nĩkwa ngababwira, sindiendisyaswapũlya oko bĩgũma ebĩ byʼebĩnyũ erĩtsũka lino 

erĩhĩka oko kiro nasyapũlya ebihyabihya haguma nenyũ omo bwami bwa Tata wage.  

30Neryo babere babiimba Olwimbo, mobaya oko kitwa kyʼeMĩzeĩtũnĩ.  

Yesu akaminyerera eriyigana lya Petero 
(Mk 14.27-31; Lk 22.31-34; Yn 13.36-38) 

31Neryo Yesu mwabwirabo ati, Ĩnywe bosĩ mukandinyitswako oko kiro ekĩ, 

kusangwa amasako ati, Nyamuhanga asyaswĩrya omũlĩsya, nʼesyombũlĩ syʼomo 

kĩhyo syasyapanzikana.  

32Nĩkwa nasyabya nabĩlũbũkĩbwa, nasyabatanga eGalĩlaya.  

33Nĩkwa Petero mwabũga naye ati, Nomo abosĩ bangatswa busana nawe, ĩngye 

sindiendisyakutswako na kera.  

34Yesu mwabũga naye ati, Kwenene ngabũga nawe, omo kiro ekĩ kya mũnabwĩre, 

engoko-lume ite yabika, ukandinyigana ngendo ĩsatu.  

35Petero mwamubwira ati, Sindiendikugana, nomo nangahola haguma nawe. Nʼabiga 

bosĩ mobabũga batya.  

Yesu akasaba eGetesemane 
(Mk 14.32-42; Lk 22.39-46) 

36Neryo Yesu haguma nʼabiga buwe mobaya ahakahulawa mo Getesemane, neryo 

mwabwira abiga buwe ati, Mwĩkale hano omugulu ngaya halya eriyasaba.  

37Neryo mwatwala Petero nʼabagala babiri ba Zebedayo, neryo mwatsũka eribya 

nʼobũlĩge nʼerĩhahũkya omutima. 

38Neryo mwabwirabo ati, Omutima wage ali nʼobũlĩge bunene bukasonda erĩnyĩta. 

Mũsĩgale hano, mũtegaye haguma nage.  

39Neryo mwaya embere yo hake, mwawa ahisi, mwasaba ati, Tata wage, 

kyamatokekana, Ũnyĩlũsaye kwʼolũtehĩ olũ! Nĩkwa butsira ngoko nyazĩre, nĩkwa 

ngoko wanzĩre.  

40Neryo mwasuba ahali abiga basatu mweyabo ibanagotsere, neryo mwabũga na 

Petero ati, Mwatalũkĩre erĩteya haguma nage esaa nguma kwehĩ?  

41Mubye mukasaba nʼerĩteya, isimwingira omwʼirengwako; omutima akalĩga, nĩkwa 

omubiri ni molo.  

42Kandi engendo yʼakabiri Yesu mwayasaba ati, Tata wage, olũtehĩ olũ 

lwamatenditokekana erĩnyĩlũako namatindapũlyalo, erisonda lyawe likolawe.  

43Kandi mwasa mweyabo ibaneto, kusangwa ameso wabo ĩnĩalĩtohĩre.  

44Kandi Yesu mwasĩgabo, mwayasaba engendo yʼakasatu, iniakasuba omo bĩnywa 

ebyo kandi.  

45Neryo mwasuba oko biga, mwabwirabo ati, Mukineto, mukinauhuka kwehĩ? 

Lebaya! Endambĩ yamahĩka, nʼomugala wʼomundu akahĩrawa omo byala byʼabandu 

babi.  

46Muhangane, tugende! Mũlebaye, oyukanyihotera yoyũ hano!  

Bakahamba Yesu 
(Mk 14.43-50; Lk 22.47-53; Yn 18.3-13) 

47Neryo Yesu abere akĩnabũga, lebaya, Yũda, omuguma wʼoko biga ĩkũmĩ nʼababiri, 

mwasa. Haguma naye habya endeko nene eyĩhekĩre emĩyalĩ nʼesyongonĩ, 

ibakatumawa nʼabahererĩ bakulu nʼabakulu bʼAbayũda. 

48Neryo oyo wamuhotera mwahabo ekĩmĩnyĩsyo ati, Oyo ngandilyatsirira, ini iye; 

mumuhambe!  

49Neryo Yũda abere ahĩka, mwaya uku Yesu ati, Wasĩbĩre, Mũkangĩrĩrya! neryo 

mwamulyatsirira.  

50Neryo Yesu mwamubwira ati, Mwĩra, Ukole ekyo uliasira! Neryo mobahĩka 

mobahamba Yesu mobamuwatako kutsibu.  

51Neryo lebaya, omuguma wʼoko bandu ababya na Yesu mwasumba ebyala biwe 

mwakula omũyali, mwabanda omukobe wʼomukulu wʼabahererĩ bosĩ, mwatwa okũtũ 

kuwe. 

52Neryo Yesu mwabũga naye ati, Sũbaya omũyalĩ gʼomo lubo lwago; kusangwa abosĩ 

abakawata oko mũyalĩ, basyahera omo mũyalĩ.  

53Kutse Ũkaganĩraya uti sinangatoka erilakira Tata wage, naye iniamba abamalaĩka 

elfu makũmĩ alinda nʼĩbĩrĩ kwehĩ?  

54Nĩkwa Amasako asyabererera ati awakabuga ati, Litolere ibyabya bitya?  

55Oko ndambĩ eyo Yesu mwabũga nʼendeko ati, Mwabiriasa nʼemĩyalĩ nʼesyongoni 

erinyihamba ngʼabakahamba omũnyeyĩ kwehĩ? Obuli kiro nabya nyĩkere omo Hekalũ 

ngakangĩrĩrya, momutanyihamba.  



1689 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

56Nĩkwa ebyosĩ ebĩ byabiribya bitya erĩberererya ebyo bamĩnyererĩ basaka.  Neryo 

abiga bosĩ mobamutswako, mobatibita.  

Yesu akahĩka omwʼĩbũgĩro 
(Mk 14.53-65; Lk 22.54-55,63-71; Yn 18.13-14,19-24) 

57Neryo abahamba Yesu mobamutwala ewʼomukulu wʼabahererĩ bosĩ ye Kayafa, aho 

abasakĩ bʼEmigambo nʼabakulu babya bahĩndene.  

58Nĩkwa Petero mwamukwama enyũma inianayĩsũnĩre, mwahĩka oko muhana 

gʼomukulu wʼabahererĩ bosĩ. Neryo Petero mwingira omo muhana, mwĩkala 

nʼabateya erilangira endũlĩ yʼomwatsi.  

59Nĩkwa abahererĩ bakulu nʼabʼomwʼĩbũgĩro mobasonda-sonda emyatsi yʼamabehĩ 

busana na Yesu, ibatoka erĩmwĩta.  

60Nĩkwa mobatabana ebyʼamabehĩ, nomo abatũlĩ bʼamabehĩ bangi banahĩkaho. 

Nĩkwa enyũma wʼaho ababiri bʼamabehĩ mobahĩka,  

61bati, Omundu oyũ mwabũga ati, Ĩngye nangatoka erĩhĩmbũla eHekalũ ya 

Nyamuhanga, nʼerĩswahĩmbayo omo biro bisatu.  

62Neryo omukulu wʼabahererĩ bosĩ mwahangana, mwabũlya Yesu ati, Sũlĩsũbĩraya 

kwehĩ? Ni byahi ebyo bandu aba bakakũhandĩkĩrĩraya kwehĩ? 

63Nĩkwa Yesu mwabya bũkũtũ. Neryo omukulu wʼabahererĩ bosĩ mwabwira Yesu ati, 

Ngakusema busana na Nyamuhanga oyuliho, utubwire wamabya uli Kristo, Mugala 

wa Nyamuhanga.  

64Yesu mwabũga naye ati, Uwe wamabũgakyo, nĩkwa ngababwira nyiti, Enyũma 

wʼaho mwasyalangira Omugala wʼomundu ĩnĩanĩkere oko byala byʼamali 

byʼOmũtokĩ Wʼebyosĩ, iniakasa oko bĩtũ byʼekyanya.  

65Neryo omukulu wʼabahererĩ bosĩ mwatulanga ekanzu yiwe, ati, Abiritsuma! Tukine 

nʼobwaga bwʼabalangĩrĩ kwehĩ? Lebaya, mwamabyowa eritsuma liwe!  

66Mũkaganĩrayakĩ kwehĩ? Nabo mobasũbĩrya bati, Atolere oluholo!  

67Neryo mobatwĩra matande omo bũsũ bwa Yesu nʼerĩmũswĩrya ebĩkũndĩ, nʼabandi 

mobamũswĩrya esyongũmbe.  

68Mobabũga bati, Uwe Kristo, utuminyerereko! Nindi wamakũswĩrya kwehĩ?  

Petero akagana Yesu 
(Mk 14.66-72; Lk 22.56-62; Yn 18.15-18,25-27) 

69Nĩkwa Petero abya ĩnĩanĩkere eyĩhya omo muhana. Neryo omugombe mwana-muto 

muguma mwamũhĩkako ati, Nawe wabya na Yesu Omũgalĩlaya.  

70Nĩkwa Petero mwayigana embere wʼabosĩ ati, Sĩnyasĩ ebyo ũkabũga nga ni byahi.  

71Neryo Petero mwaya eyĩhya oko lũkyo lwʼomuhana, nʼogundi mugombe mwana-

muto mwamulolako, mwabwira bandu ababyaho ati, Omundu oyũ abya na Yesu 

Omũnazaretĩ.  

72Neryo Petero mwaswagana nʼerĩlahĩrya ati, Sĩnyasĩ omundu oyo.  

73Kandi enyũma hake ababya bimeneho mobahĩka mobabwira Petero bati, Kwenene 

nawe uli muguma wa kubo, kusangwa emĩbũgĩre yawe ĩkakũmĩnyĩkalaya. 

74Neryo Petero mwatsũka eritakira nʼerĩlahĩrya ati, Sĩnyasĩ omundu oyo! Neryo-neryo 

engoko-lume moyabika.  

75Neryo Petero mwibuka ekĩnywa ekyo Yesu abũga ati, Engoko-lume ite yabika, 

ukandinyigana ngendo ĩsatu. Neryo mwahulukira eyĩhya, mwalira nʼobũlĩge.  

 

Matayo 27 

Bakatwala Yesu uku Pilato 
(Mk 15.1; Lk 23.1-2; Yn 18.28-32) 

1Neryo bwabere bwabya tũtũtũ, abahererĩ bakulu bosĩ nʼabakulu bʼabandu mobaya 

embĩta yʼerĩĩta Yesu.  

2Neryo mobaboha Yesu omo mahulula, mobamutwala oko mũtabalĩ Pilato.  

Erihola lya Yũda 
(Emĩb 1.18-19) 

3Neryo Yũda, omũhoterĩ wa Yesu, abere abilangira ko Yesu amabitswerwa ambu 

akwe, mwabinduka, mwasũbya ebihande byʼebĩtsĩpa makũmĩ asatu oko bahererĩ 

bakulu nʼabakulu bʼAbayũda.  

4Ati, Nabirikola nabi ngahotera omundu oyute nʼolubanza nyiti akwe. Nabo 

mobabũga bati, Tutsomene ekyo kwehĩ? Olo ni lwawe!  

5Neryo Yũda mwagusa ebihande byʼebĩtsĩpa ebyo byʼahisi omo Hekalũ, neryo 

mwalũaho, Neryo Yũda mwagenda mwayayihanika.  

6Neryo abahererĩ bakulu mobĩmya ebihande byʼebĩtsĩpa bati, Siritolere omo Migambo 

yetu erĩhĩrabyo omo kĩbo kyʼeHekalũ kusangwa ni nzwere yʼomusasi.  

7Neryo mobaya embĩta, mobagula kubyo kwʼEkitaka kyʼomũbũmbĩ, busana nʼerita 

kukyo kwʼabandu bʼehandi.  

8Kikaleka ibahula ekitaka ekyo mo Kitaka kyʼomusasi erĩhĩka na mũnabwĩre.  

9Neryo mobyabererera ebyabũgawa nʼomũmĩnyererĩ Yeremĩa ati, Mobĩmya ebihande 

byʼebĩtsĩpa amakũmĩ asatu, enzwere yoyo abandu ba Ĩsraelĩ bahĩra busana naye.  

10Kandi mobahabyo busana nʼEkitaka kyʼomũbũmbĩ, ngoko Mukama anyihana.  

Pilato akabũlaya Yesu 
(Mk 15.2-5; Lk 23.3-5; Yn 18.33-38) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Nĩkwa Yesu mwahangana embere wʼomũtabalĩ. Naye mwamũbũlya ati, Uli mwami 

wʼAbayũda kwehĩ? Yesu mwasũbĩrya ati, Wamabũgakyo. 

12Nĩkwa mwatasũbyakĩ omugulu abahererĩ bakulu nʼabakulu bʼAbayũda 

bamuhandikirira.  

13Neryo Pilato mwabũga naye ati, Sũlĩtowa emyatsi yingaha bakakuhandikirira 

kwehĩ?  

14Nĩkwa Yesu mwatamũsũbĩrya omo mwatsi nʼomuguma bamuhandikirira, kyaleka 

omũtabalĩ iniasweka kutsibu.  

Yesu akatswerawa erĩkwa 
(Mk 15.6-15; Lk 23.13-25; Yn 18.39—19.16) 

15Neryo oko buli kiro kikulu kyʼErikiruka, omũtabalĩ agenda akaboholera endeko 

yʼomundu muguma wʼomũlĩkĩ oyo banzĩre.  

16Nĩkwa oko mugulu oyo babya babohĩre mundu wʼomũlĩkĩ muguma oyũkũmayĩre, 

omundu oyukahulawa mo Baraba.  

17Neryo omugulu endeko yahĩndana, Pilato mwabũga nabo ati, Mwanzĩre 

inababoholerandi kwehĩ? Ye Baraba, kutse Yesu oyukahulawa mo Kristo kwehĩ?  

18Kusangwa Pilato abya asĩ ko bahotera Yesu busana nʼerimutsura.  

19Kandi omugulu Pilato abya ĩkere oko kĩtũmbĩ kyʼeritswera bandu, omũkalĩ wuwe 

mwamutumako ati, Subye nʼahake oko mwatsi wʼomundu oyutunganene, kusangwa 

omo kiro kya mũnabwĩre nabiriagalwa kutsibu omwʼilota busana naye.  

20Nĩkwa abahererĩ bakulu nʼabakulu mobatsotsererya esyondeko bati babũlaye Pilato 

aboholerebo Baraba, nĩkwa bati, Yesu ĩtawe.  

21Nĩkwa omũtabalĩ mwabũlyabo ati, Oko babiri aba mwanzĩre inababoholera wahi 

kwehĩ? Nabo mobasũbĩrya bati, Ye Baraba.  

22Neryo Pilato mwabũga ati, Nyĩkolekĩ na Yesu oyukahulawa mo Kristo kwehĩ? 

Abosĩ mobabũga bati, Abambawe oko musalaba!  

23Nĩkwa Pilato mwabũlyabo ati, Amakola kibi kyahi kwehĩ? Nĩkwa mobalabya 

kwʼaho emirenge yabo, bati, Abambawe oko musalaba!  

24Neryo Pilato abere alangira kwʼamalemerwa nʼomwatsi, nĩkwa omwaga 

kwʼamatsũka, mwĩmya amagetsi mwanaba oko byala embere syʼendeko ati, Sindi 

kʼomusango wʼomusasi wʼomundu oyũ! Olũ nĩ lwenyũ!  

25Neryo endeko yosĩ moyasũbĩrya iti, Omusasi wuwe atubyeko nʼoko bana betu!  

26Neryo Pilato mwaboholerabo Baraba, nĩkwa mwaswĩrya Yesu omo mikoba, neryo 

Pilato mwahereryabo Kristo ati abambawe oko musalaba.  

Abasĩrĩkanĩ bakasekereraya Yesu 
(Mk 15.16-20; Yn 19.2-3) 

27Neryo abasĩrĩkanĩ bʼomũtabalĩ mobatwala Yesu oko Kikali, neryo mobahĩndanĩa 

omulondo gosĩ hakũhĩ naye.  

28Neryo mobambula Yesu yʼesyongimba siwe, mobamwambalya ekanzu 

yʼOmunyama.  

29Neryo mobaluka embĩta yʼamahwa, mobahĩrayo oko mutwe wuwe, kandi mobahĩra 

oluseke lʼomo byala biwe byʼamali, kandi mobamũkũkamira nʼerĩmũsekererya, bati, 

Ukote, uwe Mwami wʼAbayũda!  

30Neryo mobamũtwĩra kwʼamatande, kandi mobahamba oluseke olo mobatsũka 

erĩswĩrya Yesu oko mutwe.  

31Neryo babere babĩmũsekererya, mobamwambula ekanzu eyo, mobasyamwambalya 

esyongimba siwe, mobamutwala eriyamubamba oko musalaba.  

Bakabamba Yesu oko musalaba 
(Mk 15.21-32; Lk 23.26-43; Yn 19.17-27) 

32Kandi babere bakalũaho mobahĩndana nʼomundu akalũa eKũrene oyukahulawa mo 

Sĩmonĩ. Mobahatikana omundu oyo erihekera Yesu yʼomusalaba wuwe.  

33Neryo babere bahĩka ahakahulawa mo Gologota, eribindula liti, Ahʼamahanga;  

34eyo mobamuha ebĩnyũ ebĩtũlũngene nʼendulu, apũlaye, neryo abere abĩgeryabyo, 

mwaganabyo.  

35Neryo mobabamba Yesu oko musalaba, neryo mobagabana esyongimba siwe, 

mobakanga obukanga busana nasyo.  

36Neryo mobĩkala ahisi, mobamũteya aho.  

37Mobahĩra endata oko mutwe wuwe erihandikirira eryo bamuhandikirira, bati, OYŨ 

NI YESU OMWAMI WʼABAYŨDA.  

38Kandi mobabamba abanyeyĩ babiri oko misalaba haguma na Yesu, omuguma oko 

luhande lwʼamali, nʼogundi oko luhande lwʼamalembe.  

39Neryo abandu abalabaho mobatsuma Yesu, ĩbakatsĩngaya emitwe yabo, 

40bati, Uwe ukasambula eHekalũ nʼerĩswahĩmbayo omo biro bisatu, ũyĩlamaye! 

Wamabya uli Mugala wa Nyamuhanga, ũkĩme oko musalaba! 

41Abahererĩ bakulu nʼabakangĩrĩrya bʼEmigambo nʼabakulu, nabo mobasekererya 

Yesu bati,  

42Mwalamya abandi, nĩkwa sialitoka erĩyĩlamya! Iye ni Mwami wʼAbaĩsraelĩ, akĩme 

oko musalaba, netu twasyamwĩkĩrĩrya! 

43Akayiketera Nyamuhanga, amũlamaye lino, amabya amũsĩmĩre. Kusangwa 

mwabũga ati, Ĩngye indi Mugala wa Nyamuhanga.  

44Kandi abanyeyĩ ababambawa oko misalaba kuguma na Yesu, nabo mobamutsuma 

batya.  

Oluholo lwa Yesu 
(Mk 15.33-41; Lk 23.44-49; Yn 19.28-30) 

45Neryo bwabere bwahĩka saa ndatu omwĩrĩmya mwaswika ekihugo kyosĩ, erĩhĩka 

oko saa tĩsa.  

46Neryo oko saa tĩsa Yesu mwayilakira nʼomulenge munene ati, Eloĩ, Eloĩ, lama 

sabaktanĩ? Eribindula liti, Nyamuhanga wage, Nyamuhanga wage, busana nakĩ 

ũkanyĩsĩganaya kwehĩ?  

47Neryo abandi ababya bahangeneho bakahulikirira, mobabũga bati, Omundu oyũ 

akabirikira Elĩa.  

48Neryo lũba omuguma wa kubo mwatibita mwĩmya embũhũma, mũsũlya muyo 

mwʼepada, mwahĩrayo oko luseke, mwahayo Yesu erĩpũlyayo.  

49Nĩkwa abandi bati, Tulinde, tũlebaye Elĩa ngʼanasa nʼerĩmũlamya.  

50Neryo Yesu mwaswalaka nʼomulenge munene, neryo mwataswahumula.  

51Neryo lebaya, olukimba olũkasũkũlĩraya olʼomo Hekalũ molwasatika mo bihande 

bibiri, erĩtsũka endata nʼerĩhĩka ahisi. Nʼekitaka mokyatitimana, nʼamabwe 

mwasatangika.  

52Nʼesisinda mosyalĩbũkala, neryo abandu bangi ba Nyamuhanga ababya ibabirihola, 

mobalũbũkĩbwa. 

53Mobalũa omo sisinda enyũma wʼerĩlũbũka lya Yesu, mobaya omo mũyĩ abũyĩrĩre, 

mobabutukira abandu bangi.  

54Nĩkwa omugulu omukulu wʼabasĩrĩkanĩ nʼabasĩrĩkanĩ ababya haguma naye 

bakateya Yesu, babere balangira omũsĩkĩ, nʼemyatsi eyo yabya, mobubaha kutsibu 

bati, Kwenene oyũ alũe Mugala wa Nyamuhanga! 

55Kandi habya bakalĩ bangi ibakasamalira ibimene hali. Nabo ba babya bakakwama 

Yesu ĩbakalũa eGalĩlaya, ĩbakamũwatĩkaya.  

56Kandi Marĩa Magdalene, na Marĩa nyĩnya wa Yakobo na Yese, na nyĩnya 

wʼabagala ba Zebedayo babya haguma nabo.  

Eritabwa lya Yesu 
(Mk 15.42-47; Lk 23.50-56; Yn 19.38-42) 

57Neryo bwabere bwabya ĩgolo-golo, omundu wʼebindu mwasa Omunya Arĩmatea, 

erĩna liwe iyo Yosefũ, naye abya mwiga wa Yesu nibya. 

58Omundu oyo mwasa uku Pilato, mwasaba omubiri wa Yesu. Neryo Pilato 

mwahamula Yosefũ ahabawego.  

59Neryo Yosefũ mwĩmya omubiri wa Yesu, mwalĩngĩra kugo kʼolukimba lowene 

lwʼekĩtanĩ.  

60Neryo mwahĩrago omwʼisinda yiwe nyihyanyihya eyo abatsa omwʼĩbwe. Kandi 

Yosefũ mwakũmbagalĩrya erĩbwe rĩnene oko lũkyo lwʼeyisinda, neryo mwalũaho. 

61Marĩa Magdalene, nʼogundi Marĩa ababiri bosĩ babya bĩkere eyisirya okwʼisinda.  

Abateya okwʼisinda 

62Neryo engyakya, ekiro ekikakwama ekiro kikulu kyʼErĩkokotya, abahererĩ bakulu 

nʼAbafarĩsayo mobahĩndana embere sya Pilato,  

63bati, Mukama twamibuka ngoko mũtebya oyo abũga omugulu abya akiriho ati, 

Enyũma wʼebiro bisatu nasyalũbũka.  

64Neryo, uhamule uti eyisinda ĩteyĩbawe erĩhĩka oko kiro kyʼakasatu ekyo, abiga 

buwe bakasyahĩka, bakamwĩba, ibabwira bandu bati, Abĩrĩlũbũka oko baholĩ, neryo, 

erĩtebya lyʼenyũma iryabya libi kwilaba eryʼerĩmbere.  

65Nĩkwa Pilato mwabwirabo ati, Mwĩmaye abateya, mugende, mũtegaye eyisinda yo 

ndeke ngoko mwangakola.  

66Neryo mobagenda, mobateya eyisinda yo ndeke, mobahĩraho abateya, kandi 

mobahĩra ekĩmĩnyĩsyo okwʼĩbwe.  

Matayo 28 

Erĩlũbũka lya Yesu 
(Mk 16.1-10; Lk 24.1-12; Yn 20.1-10) 

1Neryo enyũma wʼekiro kyʼeSabato, ekiro kyʼerĩtsũka eyenga kyabere kyasonda 

erikya, Marĩa Magdalene nʼogundi Marĩa mobayalebya eyisinda. 

2Neryo lebaya, mohabya omũsĩkĩ munene. Kusangwa omũlaĩka wʼomukama 

mwandagala akalũa elubula, mwahĩkaho mwakũmbagalya erĩbwe eryo mwĩkala 

kulyo.  

3Erisosa liwe lyabya ngʼerĩpalya lyʼobũtũkũ, nʼesyongimba siwe syabya nyeru-nyeru 

ngʼenzururu.  

4Abateya mobatitimana busana nʼerimubaha, neryo mobabya ngʼabandu baholĩre.  

5Neryo omũlaĩka mwabũga nʼabakalĩ ati, Simubahe, kusangwa nyĩnasĩ ko 

mukasonda-sonda Yesu oyo wabambawa oko musalaba.  

6Siali hano, abĩrĩlũbũka ngoko abũga! Mwase, mũlebaye aho Mukama alũe agotsere. 

7Mugende lũba, mubwire abiga buwe kwʼabĩrĩlũbũka oko baholĩ, kandi lebaya, 

akabatanga eGalĩlaya. Eyo yo mwasyamulolerako. Lebaya, nabiribabwira.  

8Neryo mobalũa okwʼisinda ko lũba nʼeriubaha nʼobutseme bunene, mobatibita 

eriyabwira abiga ba Yesu.  

9Neryo lebaya, Yesu mwahĩndana nabo ati, Mwabũkĩre! Neryo mobamũhĩkako, 

mobahamba ebisando biwe, mobamũramya.  

10Neryo Yesu mwabwirabo ati, Simubahe; mugende muyabwire abagala betu baye 

eGalĩlaya, eyo yo basyanyilolerako.  

Abateya bakatũlago 

11Neryo abakalĩ babere bakagenda, lebaya, abandi bʼoko bateya mobagenda oko 

mũyĩ, mobayabwira abahererĩ bakulu ebyosĩ ebyabere. 

12Neryo babere babĩhĩndana nʼabakulu bʼAbayũda nʼerihanana haguma, mobaha 

abasĩrĩkanĩ bʼesyofranka nene,  

13bati, Mũbũge muti, Abiga buwe mobakahĩka omo kiro nʼerĩmwĩba omugulu 

tũlweto.  

14Kandi omũtabalĩ amowa omwatsi oyũ, twasyamwowĩsya, ĩtwababalya omwaga.  

15Neryo abateya abo mobĩmya esyofranka esyo, mobakola ngoko babwirawa. Engulu 

eyĩ moyatsungana omo katĩkati kʼAbayũda erĩhĩka mũnabwĩre.  

Yesu akabutukira abiga buwe 
(Mk 16.14-18; Lk 24.36-49; Yn 20.19-23; Emĩb 1.6-8) 

16Neryo abiga erĩkũmĩ nʼomuguma mobaya oko kitwa kyʼeGalĩlaya aho Yesu ahula.  

17Neryo babere balola uku Yesu mobamũramya, nĩkwa abandi mobatikatika.  

18Neryo Yesu mwasa mwabũga nabo ati, Ehamũlĩ yosĩ nabirihabwayo omo lubula 

nʼomo kihugo.  

19Neryo mugende, muyire abiga oko bihanda byosĩ; mũbatĩsayebo omo lĩna lyʼĨse, 

nʼeryʼOmugala, nʼeryʼOmũlĩmũ Abũyĩrĩre.  

20Mũkangĩrĩrayebo bakole ebyosĩ ebyo nabiribahana. Kandi mwibuke! Ingye ko ndi 

haguma nenyũ ebiro byosĩ erĩhĩka okwʼihwererera lyʼemigulu.  

Marĩko 

Marĩko 1 

Erĩkangĩrĩrya lya Yoane Mũbatĩsya 
(Mt 3.1-12; Lk 3.1-15; Yn 1.19-28) 

1Erĩtsũka lyʼEngulu Yowene ya Yesu Kristo Mugala wa Nyamuhanga.  

2Ngoko mũmĩnyererĩ Ĩsaya asaka, ati,  Nyamuhanga ati, Omukwenda wage yoyũ.  

Nasyamutuma embere syawe,  Erĩyakokotya enzira busana nawe.  

3Ni mulenge wʼoyukabirikirira omo mbwarara, ati,  Mowanaye enzira yʼomukama,  

Mũtũngananaye esyombalu siwe.  

4Yoane Mũbatĩsya mwahulukira omo mbwarara, ĩnĩakatũlaganaya omwatsi ati, 

Mubindule emitima yenyũ erireka ebibi, mũbatĩsĩbawe, Nyamuhanga ababuyire ebibi 

byenyũ.  

5Neryo abandu bosĩ bʼekihugo kyʼeYũdea, nʼabʼomũyĩ wʼeYerũsalema mobahĩka uku 

Yoane. Mobakangya ebibi byabo, neryo Yoane mwabatĩsyabo omo lũsĩ 

lwʼeYorodanĩ.  

6Neryo Yoane abya ambite esyongimba syʼobweya bwʼengamia, iniakambala 

nʼomukoba wʼekihu omo mbindi yiwe; kandi iniakalya esyongĩke; nʼobuki bʼomolĩ.  

7Yoane mwabwira abandu ati, Oyo wasyasa enyũma syage anyĩrengĩrye maka, kandi 

ĩngye sinyitolere erĩũnama nʼerĩkũndũla emikoba yʼesyongendero syʼebisando biwe.  

8Ĩngye ngababatĩsaya omo magetsi, nĩkwa iye asyababatĩsya omo Mũlĩmũ Abũyĩrĩre.  

Erĩbatĩsĩbwa lya Yesu 
(Mt 3.13-16; Lk 3.21-22) 

9Omo biro ebyo Yesu mwalũa eNazaretĩ omo kihugo kyʼeGalĩlaya, na Yoane 

mwamũbatĩsya omo Yorodanĩ.  

10Neryoneryo Yesu abere abĩlũa omo magetsi, mwalangira olubula molwakingukala, 

nʼOmũlĩmũ iniakamwandagalirako ngʼakalĩkũkũ.  

11Nʼomulenge mwalũa elubula ati, Uli Mugala wage mwanze, namakutsemera ndeke.  

Erirengwako lya Yesu 
(Mt 4.1-11; Lk 4.1-13) 

12Neryo-neryo Omũlĩmũ mwamũlolya omo mbwarara.  

13Neryo Yesu mwabya eyo omo mbwarara ebiro makũmĩ ani, nĩkwa eSatanĩ 

moyamulengako. Yesu mwabya eyo haguma nʼesyonyama syʼomolĩ, nʼabamalaĩka 

mobasa nʼerimukolera.  

Yesu akabirikira abasohĩ bani 
(Mt 4.12-22; Lk 4.14-15; 5.1-11) 

14Neryo Yoane abere abĩhĩrwa omo mũlĩkĩ, Yesu mwaya eGalĩlaya, mwatũlaganĩa 

Engulu Yowene eyĩkalũa ewa Nyamuhanga.  

15Ati, Omugulu abiribererera, nʼobwami bwa Nyamuhanga buli hakũhĩ! Mubinduke, 

erireka ebibi byenyũ, mwĩkĩrĩraye Engulu Yowene.  

16Kandi omugulu Yesu abya akalendera hakũhĩ nʼengetsi yʼeGalĩlaya, mwalangira 

Sĩmonĩ na mugala wabo ye Anderea, bakagusa ekĩsohĩ kyʼomo ngetsi kusangwa 

babya basohĩ.  

17Neryo Yesu mwabwirabo ati, Munyikwame, nage nasyabayira mo basohĩ bʼabandu.  

18Neryoneryo mobasĩga ebĩsohĩ byabo, mobamukwama.  

19Kandi mwagenda embere yo hake mwalangira Yakobo mugala wa Zebedayo, na 

mugala wabo ye Yoane, ibane omo bwato bakalanda ebĩsohĩ. 

20Neryo-neryo Yesu mwabirikirabo; nabo mobasĩga ĩse wabo ye Zebedayo omo 

bwato haguma nʼabagombe babo, neryo mobakwama Yesu.  

Omundu oyuli kwʼembĩnga 
(Lk 4.31-37) 

21Neryo mobaya oko mũyĩ wʼeKapernaũmũ. Nʼoko kiro kyʼeSabato, Yesu mwingira 

omo nyũmba yʼerĩhĩndanamo, mwatsũka erĩkangĩrĩrya.  

22Neryo abandu mobaswekera erĩkangĩrĩrya liwe, kusangwa mwabya akakangĩrĩryabo 

nʼehamũlĩ, isiali ngʼabakangĩrĩrya bʼEmigambo.  

23Nʼoko mugulu oyo omo nyũmba yʼerĩhĩndanamo mwabya omundu oyuli 

kwʼekĩrĩmũ kibi iniakalaka kutsibu ati,  

24Uwe, Yesu wʼeNazaretĩ tuli na mwatsi wahi nawe kwehĩ? Wamasa erĩtũherya 

kwehĩ? Nyĩnakwasĩ, uli Oyũbũyĩrĩre wa Nyamuhanga!  

25Neryo Yesu mwakunga embĩnga eyo ati, Ubye bũkũtũ, Ũlũe oko mundu oyũ!  

26Nʼekĩrĩmũ kibi ekyo mokyamũsũkya-sũkya, kandi mokyalaka kutsibu, 

mokyamũlũako.  

27Neryo abandu bosĩ mobasweka. Mokyaleka ĩbabũlanĩa bati, Kwʼekĩ nĩkĩ? Nĩ 

ʼkangĩrĩrya lihya-lihya kwehĩ? Akahana ebĩrĩmũ bibi nʼehamũlĩ, nabyo ĩbyamowa.  

28Neryo engulu ya Yesu moyatsungana ehosĩ omo kihugo kyʼeGalĩlaya.  

Yesu akalamaya abandu bangi 
(Mt 8.14-17; Lk 4.38-41) 

29Neryo mobalũa omo nyũmba yʼerĩhĩndanamo, mobaya omo nyũmba ya Sĩmonĩ na 

Anderea; kandi Yakobo na Yoane mobagenda haguma nabo. 

30Neryo nyĩnyĩ-byala wa Sĩmonĩ abya alwere ekĩhũhanĩ. Nĩkwa mobabwira Yesu bati 

kwʼalwere atya.  

31Neryo Yesu mwahĩkaho, mwamuwata oko byala, mwamũhanganĩa. Neryo 

erĩhũhana molyamũlũako, neryo mwatsũka erikolerabo.  

32Neryo bwabere bwabya ĩgolo-golo, eryuba lyabirenga, abandu mobaletera Yesu 

yʼabakonĩ bosĩ nʼababya kwʼesyombĩnga.  

33Neryo abandu bosĩ bʼomũyĩ mobahĩndana embere wʼenyũmba.  

34Kandi Yesu mwalamya abangi ababya balwere emĩsĩndo yosĩ yʼesyondwala, kandi 

mwahiga esyombĩnga nyingi. Mwatalĩga esyombĩnga sĩkabũga mwatsi, kusangwa 

syabya ĩsĩnamwasĩ.  

Yesu akakangĩrĩraya eGalĩlaya 
(Lk 4.42-44) 

35Omo ngyakya-ngyakya isibulibwakya, Yesu mwabuka mwalũa eka, mwaya ahate 

bandu, mwasabiraho.  

36Nĩkwa Sĩmonĩ nʼabalĩkyabo mobamusonda-sonda.  

37Nʼomugulu bamubana mobabũga bati abandu bosĩ bakakusonda-sonda.  

38Nĩkwa Yesu mwabwirabo ati, Tugende ehandi oko yindi mĩyĩ, eyiri hakũhĩ, inatoka 

erĩkangĩrĩryayo nibya, kusangwa ekyo kyo nasira.  

39Kwʼalendera atya ehosĩ eGalĩlaya, ĩnĩakatũla Engulu Yowene omo manyũmba 

wʼerĩhĩndanamo, nʼerihiga esyombĩnga.  

Yesu akalamaya omuhaga 
(Mt 8.1-4; Lk 5.12-16) 

40Nʼomuhaga mwahĩka uku Yesu iniakamuhatikana nʼerĩmũkũkamira ati, Wamabya 

ũnanzĩre, wangatoka erĩnyĩlamya.  

41Yesu mwamũkwĩra bũlĩge neryo mwakakya ebyala biwe mwamũtũlako ati, 

Nyanzĩre, ũlamĩbawe! 

42Neryo-neryo ebihaga mobyamũlũako, mwalama.  

43Neryo Yesu mwamuhana kutsibu, mwamutuma 

44ati, Subwire omundu omwatsi oyũ. Nĩkwa ugende ũyĩkanganaye oko mũhererĩ, 

uhere obuhere obo Musa ategeka busana nʼerilama lyawe, erĩmĩnyĩsya abandu bosĩ 

ngoko wabĩrĩlamĩbwa.  

45Nĩkwa omundu oyo mwahuluka, mwatsũka erĩtũlago ehosĩ nʼerĩtũlaganĩa engulu 

eyo. Kyaleka Yesu iniatatoka erĩhĩka oko mũyĩ, nĩkwa mwĩkala ahate bandu, nĩkwa 

abandu mobasa eyo ali bakalũa ehosĩ.  

Marĩko 2 

Yesu akalamaya oyũbasĩre 
(Mt 9.1-8; Lk 5.17-26) 

1Enyũma wʼebindi biro Yesu mwaswahĩka eKapernaũmũ, neryo abandu mobowa 

engulu yiwe kwʼali omo nyũmba mwʼeka.  

2Neryo abandu bangi mobahĩndanaho isihakiri mwanya, kutse nʼahakũhĩ nʼolũyĩ. 

Neryo Yesu mwakangĩrĩryabo.  

3Neryo abandu bani mobamuletera omundu oyũbasĩre. 

4Nʼomugulu bataluka erĩkolya omundu oyo yʼuku Yesu busana nʼendeko, mobatobola 

olutwe lwʼendata aho Yesu abya. Neryo babere babitula hʼomwanya, mobandagalya 

hʼomundu oyũbasĩre iniane oko ngyingo. 

5Neryo Yesu, omugulu alangira erĩkĩrĩrya lyabo, mwabwira omundu oyũbasĩre ati, 

Mwana wage, ebibi byawe byamabibuyirwa.  

6Nĩkwa abandi bʼoko bakangĩrĩrya bʼEmigambo ababya bĩkereho mobaganĩrya omo 

mitima yabo bati,  

7Ko mundu oyũ akabũga atya busana nakĩ? Akatsuma? nindi wangatoka eribuyira 

ebibi ate Nyamuhanga ĩyowene kwehĩ?  

8Neryo-neryo Yesu ĩnĩanasĩ omo mutima wuwe amalengekanĩa wabo mwabũlyabo 

ati, Ko busana nakĩ mũkaganĩraya emyatsi eyĩ yʼomo mitima yenyũ kwehĩ?  

9Kwe kyolo ni kyahi, eribwira omundu oyũbasĩre nyiti, Ebibi byawe byamabibuyirwa, 

kutse erĩbũga nyiti, Hangana, wĩmaye engyingo yawe, ugende?  

10Nĩkwa mutoke eriminya ngoko Mugala wʼomundu awite ehamũlĩ munakihugo 

eribuyira ebibi, neryo mwabwira omundu oyũbasĩre ati,  

11Ngakubwira nyiti, Hangana, wĩmaye engyingo yawe ugende eka wenyũ!  

12Neryo-neryo omundu oyo mwahangana, mwĩmya engyingo yiwe, mwahuluka omo 

meso wabo abosĩ. Neryo abosĩ mobasweka kutsibu, mobapipa Nyamuhanga bati, 

Sitwetwatalangira ekiri ngʼekĩ na kera.  

Yesu akabirikira Lawĩ 
(Mt 9.9-13; Lk 5.27-32) 

13Neryo Yesu mwasuba oko mũsĩke wʼengetsi yʼeGalĩlaya. Nĩkwa endeko 

moyamũhĩkako, naye mwatsũka erĩkangĩrĩryabo.  

14Neryo Yesu abere akalaba, mwalangira omũsolesya, ye Lawĩ, mugala wa Alufayo, 

ĩnĩanĩkere aho bakasoleseraya. Neryo Yesu mwamubwira ati, Unyikwame. Neryo 

Lawĩ mwahangana, mwamukwama.  

15Nʼenyũma wʼaho Yesu mwabya akalira omo nyũmba ya Lawĩ. Nʼabasolesya bangi 

nʼabakola-nabi babya bakalya haguma na Yesu nʼabiga buwe, kusangwa 

abakamukwama babya bangi.  

16Nʼomugulu abakangĩrĩrya bʼEmigambo bʼAbafarĩsayo balangira ko Yesu akalya 

haguma nʼabasolesya nʼabakola-nabi, mobabũlya abiga buwe bati, Busana nakĩ akalya 

haguma nʼabasolesya nʼabakolanabi kwehĩ?  

17Neryo Yesu abere owa, mwasũbĩryabo ati, Abakalĩre sibali nʼobwaga 

bwʼomunganga, nĩkwa abalwere basa. Sinasa eribirikira abatunganene, nĩkwa 

abakola-nabi.  

Omwatsi wʼeritsira akalyo 
(Mt 9.14-17; Lk 5.33-39) 

18Neryo abiga ba Yoane Mũbatĩsya nʼAbafarĩsayo babya bakatsira akalyo. Neryo 

abandu mobahĩka uku Yesu, mobamũbũlya bati, Abiga ba Yoane Mũbatĩsya, nʼabiga 

bʼAbafarĩsayo bakatsira akalyo, nĩkwa abiga bawe sibetsira kalyo busana nakĩ kwehĩ?  

19Neryo Yesu mwasũbĩryabo ati, Kwʼabĩra bʼĩba wʼomũherũkĩ banganatoka eritsira 

akalyo omugulu ali nabo kwehĩ? Iyihi. Nĩkwa omugulu ĩba wʼomũherũkĩ akine nabo 

sibetoka eritsira akalyo.  

20Nĩkwa ebiro byasyahĩka omugulu ĩba gʼomũherũkĩ asyalũsĩbwa kubo; neryo oko 

mugulu oyo basyatsira akalyo.  

21Sihali mundu oyukalandira ekitomeko kihya-kihya oko lukimba lwa kera; amayira 

atya, ekitomeko kikatahuka oko lukimba lwa kera, ilwatulika kwilaba erĩmbere.  

22Kutse sihali mundu oyũkũtũlĩra ebĩnyũ bihya-bihya byʼomo bihu bikulu-kulu 

byʼebĩnyũ. Amayira atya, ebĩnyũ bikatula ebihu, nʼebĩnyũ haguma nʼebihu 

ibyatsanda. Nĩkwa ebĩnyũ bihya-bihya bĩkahĩrawa omo bihu bihya-bihya byʼebĩnyũ.  

Omukama wʼeSabato nindi? 
(Mt 21.1-8; Lk 6.1-5) 

23Yesu abere akalaba omo malima wʼengano oko kiro kyʼeSabato. Abiga buwe babya 

haguma naye, neryo mobatsũka erĩtwa amakũndĩ wʼengano. 

24Neryo Abafarĩsayo mobabwira Yesu bati, Lebaya, abiga bawe bakakola ebyo 

Migambo ĩkaganaya erikola omo Sabato.  

25Yesu mwasũbĩryabo ati, Simwetasoma ekyo Dawĩdĩ nʼabandu buwe bakola 

omugulu abya nʼobwaga nʼerĩkwa enzala kwehĩ?  

26Ngoko ingira omo nyũmba ya Nyamuhanga nʼerirya oko mandu awahigulawa 

busana na Nyamuhanga. Emigambo ĩkaganaya abandu erirya kugo, ba nʼabahererĩ 

basa. Nĩkwa Dawĩdĩ mwalyago, kandi mwahago oko bandu buwe nibya. Dawĩdĩ akola 

atya oko mugulu wa Abĩatarĩ omũhererĩ mukulu oko bahererĩ bosĩ.  

27Neryo Yesu mwabũga ati, eSabato yahĩrawa busana nʼerĩwatĩkya abandu. Abandu 

mobatayirwa busana nʼeSabato.  

28Litya Omugala wʼomundu ni Mukama wʼeSabato.  

Marĩko 3 

Omundu wʼebyala bĩlehemĩre 
(Mt 12.9-14; Lk 6.6-11) 

1Neryo Yesu mwaswaya omo nyũmba yʼerĩhĩndanamo. Nʼomundu wʼebyala 

bĩlehemĩre abyaho.  

2Kandi abandu mobatungerera Yesu ngʼakandĩmũlamya omo kiro kyʼeSabato 

kusangwa babya banzĩre erimutsongera nabi.  

3Neryo Yesu mwabwira omundu wʼebyala bĩlehemĩre ati, Hangana wase emuliro eno.  

4Neryo mwabũlya abandu ati, Omo Migambo yetu linatolere omo Sabato erikola 

ebibuya kutse erikola nabi kwehĩ? Erĩlamya engebe yʼomundu kutse erĩheryayo 

kwehĩ? Nĩkwa mobabya bũkũtũ.  

5Neryo Yesu mwasamalirabo, mwatĩmbya ameso wuwe go kubo iniahitene, 

iniakagalawa busana nʼobutsibu, bwʼemitima yabo. Neryo mwabũga nʼomundu oyo 

ati, Lambula ebyala byawe. Naye mwalambula ebyala biwe, neryo mobyalama ndeke.  

6NʼAbafarĩsayo mobahuluka, mobaya embĩta haguma nʼAbaherode, ngoko bangĩta 

Yesu.  

Endeko nene ikakwama Yesu 

7Nĩkwa Yesu nʼabiga buwe mobaya oko ngetsi yʼeGalĩlaya; nʼendeko nene 

moyamukwama. Endeko eyo yalũa eGalĩlaya, nʼeYũdea,  

8nʼeYerũsalema, nʼekihugo kyʼeĨdũmea, nʼekihugo kyʼeyisirya wʼeYorodanĩ, 

nʼekihugo kĩhererenĩe nʼemĩyĩ yʼeTĩro nʼeSĩdona. Endeko nene eyo moyahĩka uku 

Yesu kusangwa bowa emyatsi abya akakola.  

9Nʼendeko eyĩ yabya nene kutsibu, kyaleka Yesu iniabwira abiga buwe ati babane 

obwato busana naye, abandu bakasyamũhatatanĩa.  

10Kusangwa Yesu abya akalamya abandu bangi, nʼabakonĩ bangi mobayĩlabĩrĩrya 

ukwʼiye bati banamatamũtũlako. 

11Nʼomugulu abandu ababya kwʼebĩrĩmũ bibi bamulolako, mobawa ahisi embere siwe 

ibakalaka bati, Uli Mugala wa Nyamuhanga.  

12Neryo Yesu mwahanabo kutsibu ati sĩbamũkũmayĩraye.  

Yesu akayisoga abakwenda ĩkũmĩ nʼababiri 
(Mt 10.1-4; Lk 6.12-16) 

13Neryo Yesu mwahetukira oko kitwa, mwabirikira abandu abo abya anzĩre, nabo 

mobaya aho ali.  

14Neryo mwayisoga bandu ĩkũmĩ nʼababiri batoke eribya haguma naye, kandi atoke 

eritumabo erĩyatũlaganĩa omwatsi,  

http://pt-br.bibles.org/versions/nnb-KB80

15kandi babye nʼehamũlĩ yʼerihiga esyombĩnga.  

16Erĩkũmĩ nʼababiri abo Yesu ayisoga nĩ Sĩmonĩ, (oyo Yesu ahula mo Petero);  

17na Yakobo nʼomugala wabo ye Yoane, abagala ba Zebedayo, (Yesu mwahabo erĩna 

Boanerge, eribindula liti, Abagala bʼomũlũmo);  

18na Anderea, na Fĩlĩpo, na Bartolomayo, na Matayo, na Toma, na Yakobo mugala wa 

Alufayo, na Tadeo, na Sĩmonĩ Mukanana,  

19na Yũda Ĩskarĩota, oyo wamuhotera.  

Yesu na Belzebũlĩ 
(Mt 12.22-32; Lk 11.14-23; 12.10) 

20Neryo Yesu mwaya eka. Kandi endeko nene moyahĩndana, kyaleka Yesu nʼabiga 

buwe ibabula endambĩ yʼerirya.  

21Neryo omugulu abʼekĩtũnga kiwe bowa omwatsi oyũ mobayamuhamba kusangwa 

abandu bati, Abiribya mũsĩre.  

22Kandi abakangĩrĩrya bʼEmigambo abalũa eYerũsalema babya bakabũga bati, Ali ko 

Belzebũlĩ. Abandi bati, Omukulu wʼesyombĩnga yukamuha amaka wʼerihiga 

esyombĩnga.  

23Neryo Yesu mwabirikira abandu hakũhĩ naye, neryo mwabũga nabo omo mĩsyo ati, 

KwʼeSatanĩ yangatoka erihiga eSatanĩ yiti kwehĩ?  

24Kandi obwami bwamayĩrwanĩa, obwami obo sibwangatoka erihangana.  

25Ekĩtũnga kyʼabandu kyamayĩrwanĩa, ekĩtũnga ekyo sikyangahangana.  

26Kandi eSatanĩ yamayĩrwanĩa, nayo siyangatoka erihangana, nĩkwa yasyahwa.  

27Sihali mundu oyo wangatoka eriingira omo nyũmba yʼomundu wʼamaka nʼerĩhũnga 

ebindu biwe atalyatsũka erimuboha; neryo iniatoka erĩhũnga enyũmba yiwe.  

28Kwenene ngababwira nyiti, Abandu basyabuyirwa ebibi byabo byosĩ, nʼebĩtsũmĩ 

byosĩ bakatsuma.  

29Nĩkwa oyukatsuma Omũlĩmũ Abũyĩrĩre, siendisyabuyirwa na kera, nĩkwa 

iniabiribya oko musango wʼebibi byʼerikota.  

30Kusangwa babya bakabũga bati, Ali ko kĩrĩmũ kibi.  

Abagala babo Yesu na nyĩnya wuwe 
(Mt 12.46-50; Lk 8.19-21) 

31Neryo abagala babo Yesu na nyĩnya wuwe mobahĩka. Mobahangana eyĩhya, 

mobamutumirako, bakamubirikira.  

32Neryo endeko yabya ĩtekĩre hakũhĩ na Yesu, neryo mobamubwira bati, Lebaya, 

koyo wawe nʼabagala benyũ bali eyĩhya banemukusonda-sonda.  

33Yesu mwasũbĩryabo ati, Koyo nindi, nʼabagala betu ni bahi kwehĩ?  

34Neryo mwasamalira abandu abĩkere ababya bamũtĩmbĩreko ati, Lebaya! Hano ho 

hali koyo wage nʼabagala betu!  

35Kusangwa omundu oyukakola erisonda lya Nyamuhanga, yo mugala wetu, na 

mwali wetu, na koyo.  

Marĩko 4 

Omũsyo wʼomũbĩbĩ wʼembuto 

1Kandi Yesu mwatsũka erĩswakangĩrĩrya oko mũsĩke wʼengetsi. Neryo endeko 

eyahĩndana hakũhĩ naye yabya nene kutsibu, kyaleka inĩngira omo bwato nʼerĩĩkala 

mubo. Obwato obo bwabya omo ngetsi nĩkwa endeko yabya yimene oko mũsĩke 

wʼengetsi.  

2Yesu mwakangĩrĩryabo emyatsi mingi omo mĩsyo, neryo omwʼĩkangĩrĩrya liwe 

mwabwirabo ati, 

3Muhulikirire! Omũbĩbĩ mwayabiba embuto.  

4Nʼomugulu abiba, esindi mbuto mosyatogera oko mũsĩke wʼenzira, nʼesyonyonyũ 

mosyasa nʼeritomengerasyo.  

5Esindi mosyatogera oko kitaka kyʼamabwe, ahate mukungu mungi. Esyombuto esyo 

mosyalasa lũba, kusangwa omutaka si mungi.  

6Neryo eryuba lyabere lyakola, molyahĩsyasyo, neryo kusangwa emĩrĩhĩ yabya mike-

mike, mosyuma.  

7Esindi mbuto mosyatogera omo mahwa, nʼamahwa ayo mwalasa mwakũsyasyo, 

mositasohola.  

8Nĩkwa esindi mbuto mosyatogera omo kitaka kyowene mosyalasa, mosyaboga-boga 

mosyasohola. Esindi mosyabuta embuto ngendo makũmĩ asatu, nʼesindi amakũmĩ 

ndatu, nʼesindi ngendo ĩgana.  

9Nĩkwa Yesu mwabũga ati, Oyuwite amatwĩ wʼerĩowa, owe.  

Enzumwa yʼemĩsyo 
(Mt 13.10-17; Lk 8.9-10) 

10Kandi omugulu Yesu abya ĩyowene, abamukwama haguma nʼabiga buwe ĩkũmĩ 

nʼababiri mobamũhĩkako bakamũbũlya busana nʼemĩsyo eyo. 

11Yesu mwasũbĩryabo ati, ĩnywe mwabirihabwa eriminya erĩkũmbo lyʼobwami bwa 

Nyamuhanga, nĩkwa abandi, abate netu, bakowa emyatsi yosĩ mo mĩsyo.  

12Litya,  Ibatoka erilangira, nĩkwa sĩbalangĩre,  Ibatoka erĩowa kandi, nʼerĩowa 

sibaminye,  Bakayabindukira Nyamuhanga,  Naye iniabuyirabo.  

Yesu akakũmbũla omũsyo wʼomũbĩbĩbĩ 

(Mt 13.18-23; Lk 8.11-15) 

13Neryo Yesu mwabũlyabo ati, Simwetaminya omũsyo oyũ kwehĩ? Neryo 

mwasyaminya emĩsyo yosĩ yo muti kwehĩ?  

14Omũbĩbĩ akabiba ekĩnywa kya Nyamuhanga.  

15Abandi bandu bali ngʼekĩnywa kikabibawa oko na nzira; nʼomugulu bakowakyo, 

Satanĩ ĩkahĩka nʼerĩlũsya ekĩnywa ekyabiribibwa omwisi wabo.  

16Abandi bandu bali ngʼesyombuto esyatogera oko kitaka kyʼamabwe. Omugulu 

bakowa ekĩnywa bakalĩgakyo nʼobutseme. 

17Nĩkwa sikiribya omwisi wabo mo hali ngʼomũlĩhĩ, neryo kikabya mo katambĩ kake. 

Neryo omugulu obũlĩge kutse erĩendererya bĩkahĩka busana nʼekĩnywa ekyo, 

bakakireka lũba!  

18Abandi bandu bali ngʼesyombuto esyabibawa omo mahwa. Abo bakowa ekĩnywa 

ekyo,  

19nĩkwa amagalĩ wʼekihugo nʼamatebo wʼebindu, nʼesyongumbu syʼebindi bindu 

bikingira ĩbyakũsya ekĩnywa, neryo ikitasohola.  

20Nĩkwa abandi bandu bali ngʼembuto eyabibawa oko kitaka kyowene. Bakowa 

ekĩnywa ekyo nʼerĩrĩgakyo ĩberya esyombuto; eyindi mbuto ngendo makũmĩ asatu, 

eyindi ngendo makũmĩ ndatu, eyindi engendo erĩgana.  

Etala nʼekitiri 
(Lk 8.16-18) 

21Kandi Yesu mwabwirabo ati, Etala ikaletawa busana nʼerihĩrayo omwisi wʼekitiri 

kutse eyĩkwa oko ngyingo kwehĩ? Omundu sialĩhĩrayo oko mbaniko kwehĩ?  

22Kusangwa sihali ekĩbĩsamĩre ekitendisyamĩnyĩkalĩbwa, kutse sihali erĩkũmbo 

eritendisyakũmbũlwa.  

23Omundu amabya awite amatwĩ wʼerĩowa, owe.  

24Kandi mwabũga nabo ati, Muyirenge busana nʼebyo mũkowa. Olulengo olo 

mukalengamo, lo Nyamuhanga asyabalengeramo. Kandi asyakola kwilaba aho.  

25Omundu oyuwite ekindu asyahabwa ebindi; nʼomundu oyutawitekĩ, asyasagulwa 

nʼekyo alwe awite.  

Omũsyo wʼembuto eyikalasa 

26Yesu mwabũga ati, Obwami bwa Nyamuhanga bulingene nʼomundu oyukabiba 

embuto yʼomwʼirima liwe.  

27Akagotsera omo kiro, kandi iniabuka engyakya, nĩkwa esyombuto esyo sikalasa 

nʼerikula. Nĩkwa sĩasĩ nga sikakula siti.  

28Ekitaka kikaleka emyaka eyo iyalasa nʼeriera. Erĩmbere emigera ikahuluka, enyũma 

wʼaho ikasohola, nʼenyũma wʼaho amakũndĩ awerĩre.  

29Omugulu engano ikera omundu akatsũka erigesa, kusangwa obugese bwamahĩka.  

Omũsyo wʼembuto yʼeharadalĩ 
(Mt 13.31-32,34; Lk 13.18-19) 

30Neryo Yesu mwabũlya ati, Twangalĩngĩrĩranĩa Obwami bwa Nyamuhanga bo nakĩ 

kwehĩ? Kutse tũswetwa mũsyo wahi busana nʼerĩkũmbũlabo kwehĩ?  

31Bulingene nʼembuto yʼeharadalĩ eyo mundu abiba omo kitaka kandi ni inge kwilaba 

esyombuto syosĩ sya muna-kihugo. 

32Neryo ikalasa iyabya nene kwilaba emyaka yosĩ. Ĩkalasaya emitahi minene-minene 

nʼesyonyonyũ syʼomo kyanya sikatoka erĩhĩmba esyonyutu syasyo syʼomo kĩtsũtsũ 

kyayo.  

33Yesu mwakangĩrĩrya bandu bʼekĩnywa ekyo, iniakagusa emĩsyo mingi eyiri ngʼeyĩ. 

Mwatũlĩrabo ekĩnywa ekyo ngoko batoka erĩowakyo.  

34Kandi mwatabũga nabo atetwĩrabo mũsyo; nĩkwa omugulu abya nʼabiga buwe, 

mwakũmbũlĩrabo emyatsi yosĩ.  

Yesu akahũneraya engetsi 
(Mt 8.23-27; Lk 8.22-25) 

35Oko kiro ekyo omwʼĩgolo-golo Yesu mwabwira abiga buwe ati, Tusokere eyisirya 

wʼengetsi.  

36Neryo mobasĩga endeko, nʼabiga mobingira omo bwato obo Yesu abyamo, 

mobamutwala haguma nabo. Nʼawandi mato abyaho nibya.  

37Neryo erigunga ĩnene lyʼekihunga molyahĩka nʼebisunda mobyayikuba omo bwato, 

nʼobwato mobwasonda erĩũsũla.  

38Nĩkwa Yesu abya enyũma omo bwato ĩnĩayĩreto oko kisegemero. Abiga 

mobamũbũkya bati, Mũkangĩrĩrya, sigututsomene ko tukahwa kwehĩ?  

39Neryo Yesu mwahangana mwakunga ekihunga, kandi mwabwira engetsi ati, Huna, 

ubye bũkũtũ! Nʼekihunga mokyũmbya, mohahita esĩsyerere.  

40Neryo Yesu mwabwirabo ati, Mukubaha busana nakĩ kwehĩ? Busana nakĩ simuwite 

erĩkĩrĩrya kwehĩ?  

41Nĩkwa mobubaha kutsibu ibakabwirana bati, Omundu oyũ nindi kwehĩ? Eki hunga 

nʼengetsi bikamukenga!  

 

Marĩko 5 

Yesu akalamaya omundu oyuli kwʼesyombĩnga 
(Mt 8.28-34; Lk 8.26-39) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1706 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

1Neryo mobahĩka eyisirya wʼengetsi yʼeGalĩlaya, omo kihugo kyʼAbagerase.  

2Nĩkwa abere anabĩlũa omo bwato, neryo-neryo mwahĩndana nʼomundu oyo wabya 

kwʼekĩrĩmũ kibi akalũa eyiri amasinda. 

3Omundu oyo abya ĩkere eyiri amasinda. Isihali mundu wangatoka erimuboha nomo 

angabya nʼamahulula.  

4Kusangwa esyongendo nyingi iniakabohawa oko bisando nʼebyala omo misege 

nʼamahulula, nĩkwa ĩnĩakatwa mahulula nʼerĩtsũtsanga emisege eyabya oko bisando 

biwe. Abya nʼamaka manene, isihali mundu wangamutoka.  

5Omo kiro nʼomo musibo iniakalendera oko sisinda nʼoko bitwa, iniakayibirikirako 

nʼerĩyĩhũtangalya omo mabwe.  

6Nĩkwa mwalangira Yesu iniakine hali, neryo mwanguha mwasa mwamũkũkamira,  

7mwalaka nʼomulenge munene ati, Indi na mwatsi wahi nawe, uwe Yesu, Mugala wa 

Nyamuhanga Wʼendata Kutsibu kwehĩ? Ngakulemba-lemba busana na Nyamuhanga 

sũnyagalaye!  

8Abũga atya kusangwa Yesu iniakabwirakyo ati, Uwe kĩrĩmũ kibi, Ũlũe oko mundu 

oyũ. 

9Neryo Yesu mwabũlyakyo ati, Erĩna lyawe uwendi kwehĩ? Naye mwamũsũbĩrya ati, 

Erĩna lyage ĩngye Milondo; kusangwa tuli bangi. 

10Kandi mwalemba-lemba Yesu ati, siahigebyo erĩlũsyabyo omo kihugo ekyo.  

11Nĩkwa ekihangulo kinene kyʼesyongulube kyabya hakũhĩ, isikalira aho hʼoko kitwa.  

12Nʼebĩrĩmũ bibi ebyo mobyalemba-lemba Yesu biti, Ututume omo syongulube 

twingire musyo.  

13Neryo mwalĩgĩrabyo. Nʼebĩrĩmũ bibi ebyo mobyalũa omo mundu oyo, mobingira 

omo syongulube, nʼekihangulo kyosĩ mokyagaramukalira omo ngetsi, kandi syabya 

nga elfu ĩbĩrĩ, mosyasendera omo ngetsi.  

14Neryo abalĩsya basyo mobatibita, mobayatũlago omo mũyĩ nʼomo kihugo ekyo. 

Neryo abandu mobahĩka erĩyalebya ekyabere.  

15Mobahĩka uku Yesu mobalebya omundu oyo wabya kwʼesyombĩnga nyingi, 

ĩnĩanĩkere, inianambite, iniabiribya mundu wʼobũlengekanĩa, neryo abosĩ mobubaha. 

16Neryo abandu abalangira ebyabya, mobabwirabo ebyahĩka oko mundu oyo wabya 

kwʼesyombĩnga, nʼomwatsi wʼesyongulube.  

17Neryo mobatsũka eriremba-lemba Yesu bati alũe omo kihugo kyabo.  

18Neryo omugulu Yesu abya akingira omo bwato, omundu oyo wabya 

kwʼesyombĩnga mwamulemba-lemba ati, Uleke nyigende haguma nawe! 

19Nĩkwa Yesu mwatamũlĩgĩra, nĩkwa mwamubwira ati, Usube eka wawe nʼoko 

bʼewenyũ, ubwirebo emyatsi minene eyo Mukama abirikukolera, kandi ngoko 

abirikuganyira.  

20Neryo omundu oyo mwalũaho, mwalaba omo kihugo kyʼeMĩyĩ Ĩkũmĩ, akatũlago 

busana nʼemyatsi eyo Yesu amukolera; nʼabosĩ abowa mobasweka.  

Mwali wa Yaĩro, nʼomũkalĩ oyo watũla oko lukimba lwa Yesu 
(Mt 9.18-26; Lk 8.40-56) 

21Neryo Yesu mwasuba eyisirya wʼengetsi. Nʼeyo oko mũsĩke wʼengetsi endeko nene 

moyahĩndana hakũhĩ naye.  

22Yaĩro, omukulu muguma wʼenyũmba yʼerĩhĩndanamo, mwahĩkaho. Nʼomugulu 

alangira Yesu, mwatũlama ahisi oko bisando biwe,  

23neryo mwamulemba-lemba kutsibu ati, Mwali wage mulere alwere kutsibu-tsibu, 

kumbe Wamasa nʼerĩhĩra ebyala byawe ukwʼiye, atoke erilama nʼeribyaho!  

24Neryo Yesu mwagenda haguma naye. Nĩkwa endeko nene moyamukwama 

nʼerĩmũhatatanĩa.  

25Kandi habya omũkalĩ oyo wabya akwĩre obũkonĩ bwʼerĩlũsya omusasi emyaka 

ĩkũmĩ nʼeyĩbĩrĩ,  

26iniabiriagalwa oko basaki bangi. Kandi iniabiribuga ebindu biwe byosĩ, isialitalama, 

nĩkwa iniakatoha.  

27Nĩkwa mowa engulu ya Yesu, neryo mwasa omo ndeko eyabya enyũma kwiye. 

28Kusangwa abũga ati, Namatũ la oko lukimba luwe lusa ngandĩlamĩbwa. 

29Neryo mwatũla oko lukimba luwe, neryo-neryo erisenda lyʼomusasi wuwe 

molyuma; neryo mwaminya omo mubiri wuwe kwʼabĩrĩlamĩbwa oko ndwala yiwe.  

30Nĩkwa Yesu mwaminya lũba kʼobũtokĩ bwabirimuhulukako, neryo mwabinduka 

omo ndeko mwabũga ati, Nindi wamatũla oko ngimba syage kwehĩ?  

31Nĩkwa abiga buwe mobamũsũbĩrya bati, Unemulangira kwʼendeko ĩkakũhatatanaya, 

kandi ũkabũga uti, Nindi wamanyĩtũlako kwehĩ?  

32Nĩkwa Yesu mwatĩmbya ameso wuwe erĩsondya oyo wakola atya.  

33Nĩkwa omũkalĩ oyo iniabiriminya ekyabĩrĩmũhĩkako, mwasa iniakatitimana 

nʼeriubaha, mwawa embere siwe, neryo mwamubwira ebyosĩ byo kwenene.  

34Yesu mwamubwira ati, Mwali wage, erĩkĩrĩrya lyawe lyamakũlamya. Ugende 

buholo, ũlamĩbawe kwʼendwala yawe.  

35Omugulu Yesu abya akĩnabũga ebĩ abakwenda bʼenyũmba ya Yaĩro, omukulu 

wʼenyũmba yʼerĩhĩndanamo, mobahĩka erimubwira bati, Mwali wawe abirihola. 

Ukĩnaswalũhaya Omũkangĩrĩrya yo busana nakĩ kwehĩ? 

36Nĩkwa Yesu mowa ebyabũgawa, mwabwira omũtabalĩ wʼenyũmba yʼerĩhĩndanamo 

ati, Sigubahe, nĩkwa Wĩkĩrĩraye lisa.  

37Neryo Yesu mwatalĩga mundu akagenda naye nina Petero na Yakobo, na Yoane 

mugala wabo Yakobo.  

38Neryo babere bahĩka oko nyũmba yʼomũtabalĩ wʼenyũmba yʼerĩhĩndanamo, Yesu 

mwalangira ko hali olukanda, kandi mowa eririra, nʼerĩsũsũmana kutsibu.  

39Neryo mwingira omo nyũmba mwabwirabo ati, Busana nakĩ mũkabũgaya olukanda 

nʼeririra kwehĩ? Omwana sĩaholĩre, nĩkwa alito!  

40Nabo mobamuseka. Nĩkwa Yesu mwahigira abosĩ bʼeyĩhya, neryo mwĩmya ĩse 

wʼomwana na nyĩnya wʼomwana, nʼabiga buwe basatu, neryo mwingira omo nyũmba 

aho mwana abya agotsere.  

41Neryo Yesu mwahamba oko byala byʼomwana, mwamubwira ati, Talĩta kũmĩ, kiti, 

Mwana-muto, ngakubwira nyiti, Hangana.  

42Neryo-neryo omwana-muto mwahangana, mwatsũka erigenda. Kusangwa abya 

wʼemyaka ĩkũmĩ nʼeyĩbĩrĩ. Neryo mobasweka nʼerisweka ĩnene.  

43Nĩkwa Yesu mwaganĩabo kutsibu ati, Sibabwire mundu; neryo mwabũga ati, 

Mumuhe ebyʼerirya.  

Marĩko 6 

Yesu omo mũyĩ wʼeNazaretĩ 
(Mt 13.53-58; Lk 4.16-30) 

1Neryo Yesu mwalũayo mwasuba eka wabo eyo aklulira; nʼabiga buwe 

mobamukwama.  

2Nʼoko kiro kyʼeSabato mwatsũka erĩkangĩrĩrya omo nyũmba yʼerĩhĩndanamo. Neryo 

habya abandu bangi, nʼomugulu bamuhulikirira mobasweka abosĩ, bati, Omundu oyũ 

abana emyatsi yosĩ eyĩ yo hahi kwehĩ? Kandi mwabana nʼamenge aya wo ati kwehĩ? 

Kandi akakola ebitiko-tiko ebĩ byo ati kwehĩ?  

3Oyũ si yo mũbatsĩ wʼesyombago, mugala wa Marĩa, na mugala wabo Yakobo, na 

Yose, na Yũda, na Sĩmonĩ kwehĩ? Nʼabali babo sĩbĩkere haguma netu eno kwehĩ? 

Neryo mobamugana batya. 

4Neryo Yesu mwabwirabo ati. Omũmĩnyererĩ sialibula erĩsĩkĩbwa imo nʼomo kihugo 

kiwe, nʼabʼekihanda kiwe, nʼabʼekĩtũnga kiwe.  

5Neryo mwatatoka erikolerayo ebitiko-tiko. Nĩkwa Yesu mwahĩra ebyala biwe byʼoko 

bakonĩ bake mwalamyabo.  

6Nĩkwa Yesu mwasweka kutsibu busana nʼerĩtendĩkĩrĩrya lyabo. Neryo Yesu 

mwalendera omo mĩyĩ yosĩ akakangĩrĩrya abandu.  

Yesu akatuma abiga ĩkũmĩ nʼababiri erĩyakangĩrĩrya 

(Mt 10.5-15; Lk 9.1-6) 

7Neryo Yesu mwabirikira abiga ĩkũmĩ nʼababiri neryo mwatsũka eritumabo mo 

babiri-babiri. Kandi mwahabo ehamũlĩ oko bĩrĩmũ bibi. 

8Neryo mwalayirabo ati, Simutwale kindu busana nʼolugendo olo, go nʼomũtso musa. 

Simutwale bundu, kutse ngunza, kutse franka omo matũsĩ wenyũ.  

9Nĩkwa mwambale esyongendero; kandi simwambale esyokanzu ĩbĩrĩ.  

10Kandi mwabwirabo ati, Aho basyabakokya omo nyũmba, mwĩkalemo erĩhĩka oko 

kiro mwasyalũĩra omo mũyĩ oyo.  

11Mwamahĩka aho bakagana erĩbakokya kutse bakagana eribahulikirira, omugulu 

mũkalũaho, imwakunguta olũtũtũ oluli omo bisando byenyũ. Ekĩ kyasyakangĩrĩryabo.  

12Neryo mobayatũlaganĩa bati abandu babindule emitima yabo erireka ebibi byabo.  

13Neryo mobahigira syʼeyĩhya esyombĩnga nyingi kandi mobahaka magũta gʼoko 

bakonĩ bangi nʼerĩlamyabo.  

Oluholo lwa Yoane Mũbatĩsya 
(Mt 14.1-12; Lk 9.7-9) 

14Nĩkwa omwami Herode mowa omwatsi oyũ, kusangwa engulu ya Yesu iyabĩrĩhĩka 

ehosĩ. Abandi bandu mobabũga bati, Yoane Mũbatĩsya abĩrĩlũbũka oko baholĩ 

kikaleka obũtokĩ bwʼebitiko-tiko obũ ibwakoleka busana naye!  

15Nĩkwa abandi bati nĩ Elĩa. Abandi bati nĩ mũmĩnyererĩ, omuguma gʼoko 

bamĩnyererĩ ba kera.  

16Neryo omugulu Herode owago, mwabũga ati, Nĩ Yoane Mũbatĩsya oyo natwa 

kʼomutwe, nĩkwa abirisuba.  

17Herode oyo iniabirihamula ati, Yoane abohawe nʼerĩhĩrwa omo mũlĩkĩ busana na 

Herodĩa, mũkalĩ wʼomugala wabo Herode, ye Fĩlĩpo, nĩkwa Herode abya ĩnĩabĩrĩhĩkya 

Herodĩa.  

18Neryo Yoane Mũbatĩsya abya iniakabwira Herode ati, Emigambo ĩkakũganaya 

erĩĩmya omũkalĩ wa mugala wenyũ ye Fĩlĩpo.  

19Herodĩa kwʼakwa Yoane yʼatya obusu nʼerisonda erĩmwĩta, nĩkwa mwatatoka.  

20Kusangwa Herode abya akubaha Yoane, ĩnĩanasĩ ngoko Yoane abya mundu 

mutunganene nʼoyũbũyĩrĩre, neryo mwamũteya ndeke. Nĩkwa Herode mwanza 

erimuhulikirira nĩkwa mwaganga-ganga busana nʼebĩnywa biwe.  

21Neryo Herodĩa mwabana embanga. Herode mwayira erirya ĩnene ryʼekiro 

kyʼeributwa liwe. Neryo mwabirikira abakama buwe nʼabakulu bʼemilondo 

yʼabasĩrĩkanĩ buwe, nʼabandu bakulu bʼeGalĩlaya okwʼirya eryo. 

22Neryo mwali wa Herodĩa mwingira, mwasatirabo, mwatsemesya Herode nʼabagenĩ 

buwe. Neryo omwami mwabũlya omwanamuto oyo ati, Wanganzakĩ kwehĩ? 

Ngandikuha ekyo wanzĩre.  

23Kandi mwamũlahĩrĩrya ati, Ngalahĩraya nyiti nasyakuha ekĩndũkĩ wanzĩre, nomo 

kyangabya oluhande lwʼobwami bwage.  

24Neryo omwanamuto oyo mwayabũlya nyĩnya ati, Nyĩbũlayekĩ kwehĩ? Naye 

mwamũsũbĩrya ati, Omutwe wa Yoane Mũbatĩsya.  

25Neryo-neryo omwana-muto oyo mwaswahĩkamo lũba mwabũlya omwami ati, 

Nyanzĩre iwamba lino omutwe wa Yoane Mũbatĩsya gʼoko kibindi.  

26Neryo omwami mwakwa engitsi, nĩkwa busana nʼerĩlahĩrya liwe kandi busana 

nʼabagenĩ buwe, mwatasonda erĩmũganĩa. 

27Neryo mwahamula omũsĩrĩkanĩ wuwe muguma alete omutwe wa Yoane. Neryo 

omũsĩrĩkanĩ oyo mwaya omo nyũmba yʼomũlĩkĩ, mwatwa omutwe wa Yoane.  

28Neryo mwaletago oko kibindi, mwahago omwana-muto oyo, naye mwahago nyĩnya 

wuwe.  

29Neryo omugulu abiga ba Yoane bowa omwatsi oyo, mobasa mobaheka ekĩnda kiwe, 

mobahĩrakyo omwʼisinda.  

Yesu akalĩsaya abandu elfu ĩtanu (5,000) 
(Mt 14.13-21; Lk 9.10-17; Yn 6.1-14) 

30Neryo abakwenda mobasubula mobahĩndana ahali Yesu, mobamubwira ebyosĩ ebyo 

bakola nʼemyatsi eyo bakangĩrĩraya.  

31Neryo Yesu mwabũga nabo ati, Mwase ĩnywebene ahate bandu, muluhuke hake. 

Kusangwa habya bandu bangi bakalaba-laba, neryo Yesu nʼabiga buwe isibawite 

ndambĩ yʼerirya.  

32Neryo mobagenda omo bwato, eriya ahate bandu ĩbobene.  

33Abandu bangi mobalangirabo bakagenda mobaminyererabo, neryo abandu abo 

mobalũa omo mĩyĩ yosĩ, mobatĩmba omo bisando nʼeritanga Yesu nʼabiga buwe.  

34Nĩkwa omugulu Yesu alũa omo bwato mwalola oko ndeko nene eyo. Neryo 

mwakwĩrabo bũlĩge kusangwa babya ngʼesyombũlĩ esitawite mũlĩsya. Neryo 

mwatsũka erĩkangĩrĩryabo emyatsi mingi. 

35Nʼomugulu bwasonda erihumbera, abiga buwe mobamũhĩkako bati, Eno ni 

mbwarara, kandi bwamahumbera.  

36Ulagane nʼabandu bayayigulire ebyʼerirya omo malima nʼomo mĩyĩ eyĩhererenĩe.  

37Yesu mwasũbĩryabo ati, Nenyũ muhebo ebyʼerirya. Nabo mobabũlya Yesu bati, 

Wanzĩre itwayagula amandu wʼesyofranka magana abiri nʼerihabo ebyʼerirya kwehĩ?  

38Neryo Yesu mwabũlyabo ati, Muwite uku mandu angahi kwehĩ? Mugende 

mũlebaye. Nabo babere babĩrebya mobamubwira bati, Ni mandu atanu nʼamahere 

abiri.  

39Neryo Yesu mwahana abiga buwe ati bĩkalaye abandu mo ndeko-ndeko oko biti 

kwʼahisi.  

40Neryo abandu mobĩkala mo milondo-milondo, omo ndeko, abandu ĩgana, nʼomo 

yindi ndeko abandu makũmĩ atanu.  

41Neryo Yesu mwĩmya amandu atanu ayo nʼamahere abiri, neryo mwalalamira endata 

elubula, neryo mwaha ewasĩngya uku Nyamuhanga. Neryo mwatsũtsangago, 

mwahago abiga buwe ati bahĩrego embere syʼabandu. Kandi mwagaba amahere abiri 

ayo nʼerĩtsũnganĩago oko bosĩ.  

42Abosĩ mobalya, mobũgũta.  

43Neryo abiga mobasongasongya ebihande-bihande ebyatahanguka mobyũsũlya 

ebitiri ĩkũmĩ nʼebibiri, nʼebyʼamahere nibya. 

44Abalume abalya amandu ayo babya elfu ĩtanu (5,000).  

Yesu akatandayira oko magetsi 
(Mt 14.22-33; Yn 6.15-21) 

45Neryo-neryo Yesu mwahatikana abiga buwe ati bingire omo bwato babye bakabya 

embere erĩlolya eBetesaĩda, eyisirya wʼengetsi, omugulu akalagana nʼendeko.  

46Neryo Yesu abere abituma endeko yo mbolere, mwaya oko kitwa akayasaba.  

47Kandi bwabere bwabya ĩgolo-golo, obwato obo bwabya omo ngetsi mo hali, na 

Yesu iniane ĩyowene oko kitaka. 

48Neryo mwalangira abiga bakataluka erigoya obwato kusangwa erihunga lyabya 

likabuhirira embere syabo. Nʼoko kĩsĩsĩmũko kyʼakani kyʼekiro, Yesu mwahĩka kubo 

iniakatandayira oko ngetsi kʼomo bisando. Neryo mwasonda eritwangana kubo.  

49Nĩkwa mobamulolako akatandayira oko magetsi. Mobaganĩrya bati nĩ kĩrĩmũ, 

mobalaka.  

50Kusangwa abosĩ mobamulolako, mobubaha. Yesu mwabwirabo lũba ati, Mũsĩkaye 

emitima! Nĩna ngye! Simubahe!  

51Neryo mwingira omo bwato babyamo, nʼerihunga molyũmbya. Nʼabiga nabo 

mobasweka kutsibu.  

52Kusangwa mobataminya enzumwa yʼesyombiga syʼamandu, nĩkwa emitima yabo 

iyabirikala.  

Yesu akalamaya abakonĩ eGenesaretĩ 
(Mt 14.34-36) 

53Neryo mobasoka engetsi nʼerĩhĩka oko kihugo kyʼeGenesaretĩ, mobakoma obwato 

oko mũsĩke wʼengetsi.  

54Nĩkwa babere banabĩlũa omo bwato, abandu mobaminya Yesu yo lũba.  

55Neryo mobatibita omo kihugo kyosĩ, bakayaheka abakonĩ oko syongyingo syabo, 

bakatwalabo uku Yesu. 

56Nʼehosĩ eyo Yesu aya oko hĩyĩ, kutse oko mĩyĩ kutse omo malima, abandu 

mobatwala abakonĩ babo omo hitale, ibanemulemba-lemba Yesu bati aleke abakonĩ 

batũle oko mũsĩke musa wʼolukimba luwe. Nʼabosĩ abatũla kulo mobalamĩbwa.  

 

Marĩko 7 

Yesu akasĩnga Abafarĩsayo 

1Neryo Abafarĩsayo nʼabandi bʼoko bakangĩrĩrya bʼEmigambo abalũa eYerũsalema, 

mobahĩndana hakũhĩ na Yesu.  

2Mobalangira abiga buwe bakalya akalyo omo byala bĩtowene, ebĩtanabĩre.  

3Kusangwa Abafarĩsayo nʼAbayũda bosĩ siberya bate banabya ebyala byo kutsibu 

ibakakwama emitsye yʼabakulu.  

4Kandi omugulu bakalũa ekatale, isiberya bate banaba. Kandi hali eyindi mitsye 

mingi bakakwama eyo bakahabawa, ngʼomwatsi wʼerĩerya esyondehĩ, nʼamalega, 

nʼesyonyungu syʼemiringa, nʼesyongyingo.  

5Neryo Abafarĩsayo nʼabakangĩrĩrya bʼEmigambo mobamũbũlyae bati, Busana nakĩ 

abiga bawe sibekwama emitsye yʼabakulu nĩkwa bakalya omo byala bĩtowene kwehĩ?  

6Yesu mwasũbĩryabo ati, Ĩsaya mwaminyerera ndeke busana nenyũ ĩnywe batebya, 

ngoko kĩsakĩre kiti,  Abandu aba bakanyĩsĩkaya omo mĩnywa yabo,  Nĩkwa emitima 

yabo yiri hali kwĩngye.  

7Nĩkwa bakanyĩramaya buyira,  Ĩbakakangĩrĩraya ebihano byʼabandu ngʼerĩkangĩrĩrya 

lya Nyamuhanga.  

8Yesu mwabũga ati, Mũkasĩga ebihano bya Nyamuhanga, imwakwama emitsye 

yʼabandu.  

9Neryo Yesu mwaswabũga ati, Kwenene mukapona ndeke ekihano kya Nyamuhanga 

muti mũkategaya emitsye yenyũ!  

10Kusangwa Musa mwabũga ati, Ũsĩkaye tata wawe na koyo wawe; kandi oyũkabũga 

nabi busana nʼĩse kutse koyo wuwe, ĩtawe.  

11Nĩkwa inywe mũkabũga muti, Omundu amabwira ĩse kutse koyo ati, Endũndĩ eyo 

ngakuha erĩkũwatĩkya ni Korbanĩ, (eribindula liti, byabirihabwa uku Nyamuhanga);  

12mukaleka ĩnĩatawatĩkya ise kutse nyĩnya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

13Mutya mukayira ekĩnywa kya Nyamuhanga mo buyira busana nʼemitsye yenyũ eyo 

mukaha abandi. Nʼeyindi myatsi mingi eyiri ngʼeyĩ mukakolayo.  

Emyatsi eyikaleka omundu iniabya mubi 
(Mt 15.10-20) 

14Neryo Yesu mwaswabirikira endeko, mwabwirabo ati, Mowe, ĩnywe bosĩ, 

muminye.  

15Sihali kindu ekikaya omo mundu ekĩkalũa eyĩhya ekikatoka erĩtsandya omundu. 

Nĩkwa emyatsi eyĩkalũa omwisi wʼomundu yo yĩkamũtsandaya.  

[16Omundu amabya awite amatwĩ, owe! ] 

17Omugulu Yesu asĩga endeko akingira omo nyũmba, abiga mobamũbũlya omwatsi 

wʼomũsyo oyũ.  

18Neryo Yesu mwabwirabo ati, Nenyũ nibya simuliminya kwehĩ? Sĩmwasĩ ko hate 

kindu ekikaya omwisi wʼomundu ekĩkalũa eyĩhya ekyangatoka erĩmũtsandya.  

19Kusangwa sikiriya omo mutima wuwe nĩkwa omo nda yiwe, neryo kikalaba 

nʼeritwangana. (Erĩbũga litya Yesu mwabũga ati ebyalya byosĩ binatolere eriribwa.) 

20Kandi Yesu mwabũga ati, Ekĩkalũa omo mundu kyo kĩkamũtsandaya. 

21Kusangwa omo mutima wʼomundu mo mukahuluka amalengekanĩa mabi, 

erĩsĩngĩra, erĩĩba, erĩĩta, amaragane,  

22erirumwa, ebibi byosĩ, eriteba, esyongumbu nyibi, erĩso libi, eritsuma, emiyiheko, 

obũkĩrũ.  

23Emyatsi mibi yosĩ eyĩ ĩkalũa omwisi wʼomundu nʼerĩmũtsandya.  

Erĩkĩrĩrya lyʼomũkalĩ muguma 
(Mt 15.21-28) 

24Neryo Yesu mwalũaho mwaya oko bihugo byʼemĩyĩ yʼeTĩro nʼeSĩdona. Neryo 

mwingira omo nyũmba, ĩsĩanzĩre omundu akaminya kwʼaliho, nĩkwa mwatatoka 

erĩbĩsama.  

25Nĩkwa omũkalĩ muguma oyuwite mwali mulere oyuli kwʼekĩrĩmũ kibi, mwowa 

engulu ya Yesu, neryo mwasa lũba nʼeriwa oko bisando biwe.  

26Omũkalĩ oyo abya Mũgĩrĩkĩ wʼekihanda kyʼeSĩrĩfoĩnĩke. Neryo mwasaba Yesu ati 

ahiyire embĩnga eyo yʼeyĩhya uku mwali wuwe.  

27Nĩkwa Yesu mwamũsũbĩrya ati, Abana batsũke erĩũgũta, kusangwa Sĩryowene 

erĩĩmya kalyo kʼabana nʼerigusako oko syombwa. 

28Nĩkwa mwasũbĩrya ati, Ega Mukama, nĩkwa esyombwa esiri omwisi wʼemesa 

sikanalya ebitahangukira byʼabana.  

29Neryo Yesu mwamubwira ati, Kusangwa wamasũbya utya, ugende ewenyũ, 

embĩnga yabĩrĩlũa uku mwali wawe.  

30Neryo omũkalĩ oyo mwasuba ewabo mweya omwana wuwe inianagotsere oko 

ngyingo; nʼembĩnga iyabĩrĩmũlũako.  

Yesu akalamaya omutsiha wʼemũmũ 

31Neryo kandi mwalũa omo kihugo kyʼeTĩro, neryo mwatwangana eSĩdona mwahĩka 

oko ngetsi yʼeGalĩlaya, iniakalaba omo nzira yʼekihugo kyʼeMĩyĩ Ĩkũmĩ.  

32Neryo abandu mobamuletera omutsiha kandi isialitoka erĩbũga ndeke. Nʼabandu 

abo mobasaba Yesu bati ahĩre ebyala biwe byʼoko mundu oyo.  

33Neryo Yesu mwatwala omundu oyo ahate bandu ahayĩhengekĩre, neryo mwahĩra 

eminwe yʼomo matwĩ wuwe, neryo mwatwa amatande, mwatũla oko lulimi lʼomundu 

oyo.  

34Neryo Yesu mwalalamira elubula, mwahumulikana, neryo mwabwira omundu oyo 

ati, Efafata, eribindula liti, Lĩbũkala.  

35Nʼamatwĩ wuwe mwalĩbũkala, nʼolulimi luwe molwagobokala, neryo mwatsũka 

erĩbũga ndeke.  

36Neryo Yesu mwaganĩabo ati, Sibabwire mundu nʼomuguma yʼomwatsi oyũ. Nĩkwa 

nomo anaganayabo atya, mobatũlago kutsibu.  

37Nʼabandu bosĩ abowa omwatsi oyo mobasweka kutsibu. Mobabũga bati, Akakola 

emyatsi yosĩ yo ndeke kutsibu. Akowĩsaya abatsiha, kandi akaleka esyomũmũ 

ĩsyabũga.  

Marĩko 8 

Yesu akalĩsaya abandu elfu ĩnĩ (4,000) 
(Mt 15.32-39) 

1Enyũma wʼebiro ebyo, eyindi ndeko nene moyahĩndana. Kandi isibawite ebyʼerirya. 

Neryo Yesu mwabirikira abiga buwe mwabwirabo ati, 

2Namakwĩra endeko yʼobũlĩge, kusangwa bamasiba nage lino ebiro bisatu, isibawite 

ebyʼerirya.  

3Bamasuba ewabo batalĩre ibakandiremberera omo nzira, kusangwa abandi ni ba hali.  

4Abiga buwe mobamũsũbĩrya bati, Hano hʼomo mbwarara amandu angabanika hayi 

busana nʼerĩũgũtya abandu bangaha aba kwehĩ?  

5Yesu mwabũlyabo ati, Muwite uku mandu angahi kwehĩ? Nabo bati, Alinda.  

6Neryo mwabwira abandu abo ati bĩkale ahisi. Neryo Yesu mwĩmya amandu alinda 

ayo, mwaha ewasĩngya uku Nyamuhanga, neryo mwatsũtsangago, mwahago abiga 

buwe ati bagabirego oko bandu ababya omo ndeko; neryo abiga mobagabago batya.  

7Kandi ibawite otuhere tuke. Nĩkwa Yesu mwaha ewasĩngya busana nato, neryo 

mwabwira abiga ati batwalehyo, bagabehyo.  

8Neryo abosĩ mobalya mobũgũta. Babya nga bandu elfu ĩnĩ (4,000).  

9Neryo abiga mobasongya ebitahangukira ebyasaka, mobyũsũlya ebitiri birinda. 

Neryo Yesu mwalagana nʼendeko ati bagende. 

10Kandi Yesu mwingira omo bwato haguma nʼabiga buwe, mobaya omo kihugo 

kyʼeDalmanũta.  

Abafarĩsayo bakasonda ebitiko-tiko 
(Mt 16.1-4) 

11Nĩkwa Abafarĩsayo mobahuluka mobatsũka erĩkũbĩsanĩa Yesu yʼobuhaka, 

ibakasonda ekitiko-tiko kĩkalũa elubula, ibakamulengako. 

12Neryo Yesu mwahumulikana mwasweka omo mutima wuwe ati, Olulengo olũ 

lukasonda-sonda ekitiko-tiko busana nakĩ kwehĩ? Kwenene ngabũga nenyũ nyiti, 

Olulengo olũ silwendisyahabwa ekitiko-tiko.  

13Neryo mwasĩgabo, muwasuba Omo bwato, mwasokera eyisirya wʼengetsi.  

Ekĩhamya kyʼAbafarĩsayo nʼekya Herode 
(Mt 16.5-12) 

14Neryo abiga mobibirirwa eriheka obundu ibawite uku mbiga nguma nyisa omo 

bwato.  

15Yesu mwahanabo ati, Mũlebaye, mũyĩtegaye busana nʼekĩhamya kyʼAbafarĩsayo, 

nʼekĩhamya kya Herode.  

16Nabo mobakanĩranĩa omo katĩkatĩ kabo omwatsi oyo bati, Kusangwa situwite 

obundu.  

17Yesu mwaminya ebyo bakanayako kyaleka ĩnĩabũlyabo ati, Busana nakĩ 

mũkakanĩranaya muti simuwite obundu kwehĩ? Sĩmwasĩ kutse eriminya kwehĩ? 

Emitima yenyũ ĩkĩnakalakalĩre itya kwehĩ?  

18Muwite ameso, simwelangira kwehĩ? Muwite amatwĩ, sĩmũlĩowa kwehĩ? 

Simulibuka, 

19omugulu natsũtsanga amandu atanu busana nʼabandu elfu ĩtanu kwehĩ? (5,000). 

Momwasongya ebitiri bingahi byʼebitahangukira ebyasaka kwehĩ? Mobasũbĩrya bati, 

Erĩkũmĩ nʼebibiri.  

20Nʼomugulu natsũtsanga amandu alinda busana nʼabandu elfu ĩnĩ, momwasongya 

bitiri bingahi byʼebitahangukira ebyasaka kwehĩ? Mobasũbĩrya bati, Birinda.  

21Neryo Yesu mwabũlyabo ati, Simuli mwanaminya kwehĩ?  

Yesu akalamaya endĩmatĩme eBetesaĩda 

22Neryo mobahĩka eBetesaĩda, nʼeyo mobaleta endĩmatĩme uku Yesu ibakamusaba 

bati amũtũleko.  

23Neryo Yesu mwawata oko byala byʼendĩmatĩme, mwamutwala ekyaswa kyʼomũyĩ. 

Abere abĩtwĩra amatande gʼoko meso wuwe, Yesu mwamũhĩra kwʼebyala neryo 

mwamũbũlya ati, Wanamalangira kindu kwehĩ?  

24Nʼomundu oyo mwasumba ameso mwabũga ati, Namalangira abandu, nĩkwa bali 

ngʼemiti eyikagenda. 

25Kandi Yesu mwaswahĩra ebyala biwe oko meso wʼomundu oyo. Neryo omundu oyo 

mwasamalira ndeke-ndeke, nʼameso wuwe mwalangira ebindu byosĩ byo ndeke,  

26Nĩkwa Yesu mwamutuma ewabo ati, Susube omo mũyĩ oyo.  

Yesu akabũlaya abiga buwe ati, Ĩngyendi? 
(Mt 16.13-20; Lk 9.18-21) 

27Neryo Yesu nʼabiga buwe mobaya oko mĩyĩ yʼeKaĩsarĩ-Fĩlĩpĩ. Omo nzira Yesu 

mwabũlya abiga buwe ati, Abandu bati nyirindi kwehĩ? 

28Mobamũsũbĩrya bati, Abandi bati, Uli Yoane Mũbatĩsya; abandi bati, Uli Elĩa; 

kandi abandi bati, Uli muguma gʼoko bamĩnyererĩ.  

29Kandi Yesu mwabũlyabo ati, Nenyũ mũtĩkĩ kwehĩ? ĩnywe muti nyirindi kwehĩ? 

Petero mwasũbĩrya ati, Uli Kristo.  

30Neryo Yesu mwaganĩabo ati, Simubwire mundu busana nage.  

Yesu akahula oluholo luwe 
(Mt 16.21-28; Lk 9.22-27) 

31Neryo Yesu mwatsũka erĩkangĩrĩrya abiga buwe ati, Omugala wʼomundu atolere 

iniagalwa kutsibu, nʼeriganwa nʼabakulu, nʼabahererĩ bakulu, nʼabakangĩrĩrya 

bʼEmigambo. Kandi asyĩtwa, nʼenyũma wʼebiro bisatu ĩnĩalũbũkĩbwa.  

32Yesu mwabwirabo omwatsi oyo ndeke-ndeke. Neryo Petero mwatwala Yesu aho 

lutambi, mwatsũka erimukunga.  

33Nĩkwa Yesu mwabinduka mwasamalira abiga buwe, neryo mwakunga Petero ati, 

Uwe Satanĩ, ubye enyũma kwĩngye. Amalengekanĩa wawe si wa Nyamuhanga nĩkwa 

ni wʼabandu.  

34Neryo Yesu mwabirikira endeko haguma nʼabiga buwe, neryo mwabwirabo ati, 

Omundu amanza erinyikwama ayigane, aheke omusalaba wuwe, anyikwame.  

35Kusangwa omundu Oyukasonda erĩlamya engebe yiwe asyatalyayo; nʼomundu 

Oyũkatalaya engebe yiwe busana nage na busana nʼEngulu Yowene asyalamyayo.  

36Ko mundu akabana ndũndĩ yahi amatunda ekihugo kyosĩ, nĩkwa akatalya engebe 

yiwe kwehĩ?  

37Omundu asyahĩnganĩakĩ busana nʼengebe yiwe kwehĩ?  

38Kusangwa omundu amakwa esĩsonĩ busana nage, kandi busana nʼebĩnywa byage 

omo lulengo lubi olũ lʼoluteto olutekenga Nyamuhanga, Omugala wʼomundu 

asyamũkwa esĩsonĩ omugulu asyasa omo lukengerwa lwa Tata wuwe haguma 

nʼabamalaĩka buwe babũyĩrĩre.  

 

Marĩko 9 

1Neryo Yesu mwaswabũga ati, Kwenene ngabũga nenyũ nyiti, Hali abandi abimene 

hano abatendisyahola bate balangira Obwami bwa Nyamuhanga bũkahĩka nʼobũtokĩ.  

Yesu akahĩndana na Elĩa na Musa 
(Mt 7.1-13; Lk 9.28-36) 

2Neryo habere hakya biro ndatu Yesu mwĩmya Petero na Yakobo na Yoane ĩbobene, 

mwatwalabo oko kitwa kiri-kiri. Nʼaho mwahĩndũkĩbwa embere syabo.  

3Esyongimba siwe mosyakangabasanĩa, mosyabya nyeru-nyeru kutsibu, isihali oyo 

wangatoka erĩeryasyo atya.  

4Neryo Elĩa na Musa mobabutukaho, ĩbakakanaya na Yesu.  

5Neryo Petero mwabũga na Yesu ati, Mũkangĩrĩrya, lyowene eribya hano. Tũhĩmbe 

amahema asatu, enguma busana nawe, nʼenguma busana na Musa, nʼenguma busana 

na Elĩa. 

6Kusangwa abya ĩsĩasĩ ekyo angabũga, iniabiriubaha kutsibu.  

7Neryo ekĩtũ mokyahuluka mokyasũkũlĩryabo, nʼomulenge mwalũa omo kĩtũ ati, Oyũ 

ni Mugala wage mwanze, mũmowe.  

8Neryo-neryo mobakebakeba, nĩkwa mobataswalangira ogundi mundu haguma nabo, 

inina Yesu ĩyowene.  

9Neryo omugulu babya bakandagala bakalũa oko kitwa, Yesu mwaganĩabo ati, 

sibabwire mundu ebyo balialangira omo bũlĩme, erĩhĩka aho Mugala wʼomundu 

asyalũbũkĩbwa oko baholĩ.  

10Neryo mobabĩka erĩhano eryo, nĩkwa mobakanĩranĩa omwatsi wʼerĩlũbũka oko 

baholĩ nga nĩkĩ.  

11Neryo mobabũlya Yesu bati, Busana nakĩ abakangĩrĩrya bʼEmigambo bakabũga 

bati, Elĩa atolere ĩnĩatsũka erĩhĩka, kwehĩ?  

12Yesu mwasũbĩryabo ati, Elĩa akandĩsyatsũka erĩhĩka nʼerĩsũbya emyatsi yosĩ, nĩkwa 

busana naki kĩsakĩre kiti, Omugala wʼomundu asyagalwa omo myatsi mingi 

nʼeriganwa kwehĩ?  

13Nĩkwa ngababwira nyiti, Elĩa abĩrĩhĩka, nʼabandu mobamukola ngoko kĩsakĩre 

busana naye.  

Erilama lyʼomũlwana oyuli kwʼesyombĩnga nyibi 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

(Mt 17.14-21; Lk 9.37-43) 

14Babere bahĩka eyiri abiga, mobalangira endeko nene ĩyĩnatĩmbĩre kubo. Kandi 

abakangĩrĩrya bʼEmigambo babya ibakakuba nabo obuhaka.  

15Neryo omugulu endeko eyo yalangira Yesu mobasweka kutsibu, mobatibita 

erĩyamũkerya.  

16Neryo Yesu mwabũlya abiga buwe ati, Mukakuba nabo buhaka bwakĩ kwehĩ?  

17Omundu muguma wʼendeko mwamũsũbĩrya ati, Mũkangĩrĩrya, ngabikuletera 

mugala wage, kusangwa ali kwʼekĩrĩmũ kibi kandi isialitoka erĩbũga.  

18Nʼaho kikamuhambira, kikamugusa ahisi, naye akaburura erĩhũlo nʼerikeregeta 

ameno wuwe neryo iniakala. Mongabũlaya abiga bawe nyiti bahigire ekĩrĩmũ ekyo 

kyʼeyĩhya, nĩkwa mobakataluka. 

19Yesu mwasũbĩryabo ati, Ĩnywe lulengo lwʼerĩtendĩkĩrĩrya, nasyĩkala nenyũ mugulu 

gungahi kwehĩ? Nasyababegerya mugulu gungahi kwehĩ? Munyiretere omũlwana 

oyo.  

20Neryo mobamuletera omũlwana oyo. Omugulu ekĩrĩmũ ekyo kyalangira Yesu, 

mokyanyola-nyola omũlwana oyo, neryo mwawa ahisi oko kitaka mwayĩgala-galya 

ahisi, mwaburura erĩhũlo. 

21Neryo Yesu mwabũlya ĩse wʼomũlwana oyo ati, Amatabya atya oko biro bingahi 

kwehĩ? Naye mwamũsũbĩrya ati, Kyamũtsũka iniakine mulere. 

22Engendo nyingi kyabirirenga erĩmwĩta, kikamugusa omo muliro nʼomo magetsi. 

Ũtũkwĩre bũlĩge, ũtũwatĩkaye, wamabya wanganatoka!  

23Neryo Yesu mwamubwira ati, Ũkabũga uti, wanganatoka! Emyatsi yosĩ ikatokekana 

busana nʼomundu oyuwite erĩkĩrĩrya.  

24Neryo ĩse wʼomũlwana oyo mwabũga kutsibu ati, Namĩkĩrĩrya, ũwatĩkaye 

erĩtendĩkĩrĩrya lyage.  

25Neryo omugulu Yesu alangira endeko ĩkahĩndana, mwahayira ekĩrĩmũ kibi ekyo, 

ati, Uwe kĩrĩmũ kitsiha ekĩtebũga, ngakuhana nyiti, Ũlũe omo mũlwana oyũ, kandi 

susyesyamũhĩkako.  

26Neryo ekĩrĩmũ ekyo mokyalaka kutsibu nʼerimunyola-nyola neryo mokyamũlũako. 

Omũlwana oyo mwabya ngʼekĩnda, kyaleka abandu bosĩ ibubaha bati, Abirihola.  

27Nĩkwa Yesu mwahamba ebyala byʼomũlwana mwamũhanganĩa; neryo 

mwahangana.  

28Yesu abere abingira omo nyũmba, abiga buwe mobamũbũlya bũbĩso-bĩso bati, 

Twataluka erihigira ekĩrĩmũ ekyo kyʼeyĩhya busana nakĩ kwehĩ? 

29Yesu mwasũbĩryabo ati, Erisaba lisa lyo likatoka erihiga omũsĩndo oyũ.  

Yesu akahula kandi omwatsi wʼerihola liwe 
(Mt 17.22-23; Lk 9.43-45) 

30Neryo mobalũa eyo, mobalenderera eGalĩlaya. Nĩkwa Yesu mwatanza abandu 

bakaminya ngʼali hahi, kusangwa abya akakangĩrĩrya abiga buwe. 

31Neryo Yesu mwabwira abiga buwe ati, Omugala wʼomundu asyahoterwa oko 

bandu, nabo basyamwĩta; neryo enyũma wʼebiro bisatu asyalũbũka. 

32Nĩkwa mobataminya ekĩnywa ekyo, ibakubaha erĩmũbũlya.  

Omukulu nindi? 
(Mt 18.1-5; Lk 9.46-48) 

33Neryo mobahĩka eKapernaũmũ, neryo babere bahĩka omo nyũmba, Yesu 

mwabũlyabo ati, Mulyakuba buhakakĩ omo nzira kwehĩ?  

34Nĩkwa mobabya bũkũtũ kusangwa omo nzira babya ĩbakakanaya omukulu kubo nga 

nindi.  

35Neryo Yesu mwĩkala ahisi, mwabirikira abiga ĩkũmĩ nʼababiri mwabwirabo ati, 

Omundu amanza eribya wʼerĩmbere, abye wʼenyũma oko bosĩ, kandi abye mugombe 

wʼabosĩ.  

36Neryo Yesu mwĩmya omwana mulere mwamũhanganĩa omo katĩkatĩ kabo. Kandi 

mwĩmya omwana oyo omo byala biwe, mwabũga ati,  

37Omundu oyũkakokaya omwana mulere ngʼoyũ omo lĩna lyage akanyĩkokaya; 

nʼoyũkanyĩkokaya, akakokaya oyo wanyituma.  

Oyutetugana ali haguma netu 
(Lk 9.49-50) 

38Yoane mwabũga naye ati, Mũkangĩrĩrya, motwalangira omundu oyo wabya 

akahigira esyombĩnga syʼeyĩhya omo lĩna lyawe, nĩkwa motwamũkũngĩre kusangwa 

sĩ gʼũkwʼĩtwe.  

39Nĩkwa Yesu mwabũga ati, Simumukunge, kusangwa sihali mundu oyukakola 

ekitiko-tiko omo lĩna lyage oyo wangabũga nabi lũba busana nage.  

40Kusangwa oyute nzĩgũ yetu iniali oko luhande lwetu.  

41Kusangwa oyukabaha olũtehĩ lwʼamagetsi wʼerĩpũlya, kusangwa muli bandu ba 

Kristo siendisyabula oluhembo luwe nʼahake.  

Erirengwako nʼebibi 
(Mt 18.6-9; Lk 17.1-2) 

42Nʼoyo Wasyaleka omuguma gʼoko bana balere aba, abakanyĩkĩrĩraya, akanyĩlũako, 

lyowene kumbe omundu oyo angasengerwako oluso lunene oko bĩkya biwe, 

iniaguswa omo ngetsi.  

43Ebyala byawe byamaleka ukatoga, ĩwatwabyo. Lyowene busana nawe eriingira omo 

ngebe iwabirirehema kwilaba eriya omo Lĩfero haguma nʼebyala bibiri omo muliro 

owatetoka erĩhũmberĩbwa. 

[44Aho mihuka yabo itehola, nʼomuliro syalihumbera. ] 

45Nʼekisando kyawe kyamaleka ukatoga, ũtwekyo. Lyowene busana nawe eriingira 

omo ngebe iwabirirehema kwilaba eriguswa nʼebisando bibiri omo Lĩfero.  

[46Aho mihuka yabo itehola, nʼomuliro syalihumbera. ] 

47Nʼerĩso lyawe lyamaleka ukatoga, uloleryo. Lyowene busana nawe eriingira omo 

Bwami bwa Nyamuhanga nʼerĩso liguma, kwilaba eriguswa omo Lĩfero nʼameso 

abiri.  

48Aho mihuka yabo itehola, nʼomuliro syalihumbera.  

49Kusangwa abandu bosĩ basyalengwako omo muliro ngʼomũnyũ. 

50Omũnyũ owene, Nĩkwa amatalya obusi bwago, wasyaswasĩhyago ũmũkĩ kwehĩ? 

Mubye nʼomũnyũ omwisi wenyũ, kandi mubye nʼobuholo omo katĩkatĩ kenyũ.  

Marĩko 10 

Erihiga omũkalĩ 
(Mt 19.1-12; Lk 16.18) 

1Neryo Yesu mwalũa aho, mwaya omo kihugo kyʼeYũdea, neryo mwasoka olũsĩ 

lwʼeYorodanĩ. Kandi esyondeko mosyahĩndana haguma na Yesu, naye 

mwakangĩrĩrya ngoko anatula akakola.  

2Abafarĩsayo mobamũhĩkako, ibakalenga erimutega. Bati, Emigambo ĩkalĩga omundu 

erihiga mũkalĩ wuwe kwehĩ?  

3Yesu mwasũbĩryabo ati, Musa mwabahana ati kwehĩ?  

4Mobamũsũbĩrya bati, Musa mwalĩgĩra omundu erisakira omũkalĩ yʼebarua 

yʼerimukomola, nʼerimuhiga.  

5Yesu mwabwirabo ati, Musa abasakira ekihano ekĩ busana nʼerikala lyʼemitima 

yenyũ.  

6Nĩkwa okwʼĩtsũka oko mugulu wʼerihangika, Nyamuhanga mwahangikabo omulume 

nʼomũkalĩ.  

7Busana nʼomwatsi oyo, omundu asyasĩga ĩse na nyĩnya wuwe, inialanda oko mũkalĩ 

wuwe,  

8nʼababiri basyabya mubiri muguma. Litya sibakiri babiri, nĩkwa mubiri muguma. 

9Neryo abo Nyamuhanga abĩrĩmatanĩa haguma, Sihabye mundu oyukagabulabo.  

10Neryo babere babisuba omo nyũmba, abiga mobabũlya Yesu busana nʼomwatsi 

oyo.  

11Naye mwabũga nabo ati, Omundu oyukahiga omũkalĩ wuwe akahĩkya ogundi 

mũkalĩ iniakasĩngĩra.  

12Kandi omũkalĩ oyũkalũa kwʼĩba wuwe akahĩkĩbwa nʼogundi mulume iniakasĩngĩra.  

Yesu akatsumula abana 
(Mt 19.13-15; Lk 18.15-17) 

13Neryo abandu mobaletera Yesu yʼabana balere bati atsumulebo, nĩkwa abiga 

mobakunga abandu abo.  

14Nĩkwa omugulu Yesu alangira ebyo, mwahitana neryo mwabwira abiga buwe ati, 

Muleke abana balere base kwĩngye! Sĩmũkakĩrayebo, kusangwa Obwami bwa 

Nyamuhanga ni bwʼabali ngʼaba.  

15Kwenene ngabũga nenyũ nyiti, Oyutiangirira Obwami bwa Nyamuhanga 

ngʼomwana mulere siendisyingira mubo nʼahake. 

16Neryo mwahambabo omo byala biwe, mwahĩra kubo kwʼebyala, mwatsumulabo.  

Omundu wʼebindu bingi 
(Mt 19.16-30; Lk 18.18-30) 

17Neryo omugulu Yesu atsũka olugendo luwe, omundu mwatibita aho ali, 

mwakũkama embere siwe, mwamũbũlya ati, Mũkangĩrĩrya mubuya, nyikolekĩ eribana 

engebe yʼerikota kwehĩ?  

18Yesu mwamũbũlya ati, Busana nakĩ ukanyahula mo mubuya kwehĩ? Sihali mubuya 

nina Nyamuhanga ĩyowene.  

19Ũnasĩ ebihano; biti, Ĩsĩwĩta; isiwasĩngĩra; Ĩsĩwĩba; isiwabihira bandi; isiwateba; 

Ũsĩkaye tata wawe na koyo wawe.  

20Neryo omundu oyo mwabũga ati, Mũkangĩrĩrya, Ebyosĩ ebyo nabirikolabyo erĩtsũka 

omo bwana bwage.  

21Yesu mwamusamalira nʼerimwanza, mwamubwira ati, Ũkĩsĩya mwatsi muguma. 

Ugende, ũgũlaye ebyosĩ ebyo uwite, uhe byʼoko bera, nawe wasyabya nʼebindu 

elubula; neryo wase, Unyikwame. 

22Omundu oyo abere owa ebĩnywa ebyo, obũsũ buwe mobwasunza, mwalũaho 

nʼobũlĩge, kusangwa abya awite bindu bingi kutsibu.  

23Yesu mwatĩmbya ameso gʼoko biga buwe neryo mwabwirabo ati, Monzo lĩkalĩre 

busana nʼabandu abawite ebindu bingi eriingira omo Bwami bwa Nyamuhanga!  

24Neryo abiga buwe mobaswekera ebĩnywa biwe. Nĩkwa Yesu mwabwirabo kandi ati, 

Abana, monzo lĩkalĩre busana nʼabandu abakayiketera ebindu bingi eriingira omo 

bwami bwa Nyamuhanga!  

25Ni ryolo busana nʼengamia erilaba omo kyũna kyʼesĩndanĩ kwilaba omundu 

wʼebindu bingi eriingira omo Bwami bwa Nyamuhanga.  

26Neryo abiga mobasweka kutsibu, nʼerimubwira bati, Ko nindi wasyatoka 

erĩlamĩbwa kwehĩ?  

27Yesu mwatungererabo mwabwirabo ati, Ekĩ sikiritokekana oko bandu, nĩkwa uku 

Nyamuhanga. Kusangwa emyatsi yosĩ ikatokekana uku Nyamuhanga.  

28Neryo Petero mwatsũka erĩbũga naye ati, ĩtwe ka twabĩrĩsiga ebyosĩ nʼerikukwama.  

29Yesu mwabwirabo ati, Kwenene ngababwira nyiti, Sihali Oyũkasĩga enyũmba, 

kutse bagala babo, kutse bali babo, na koyo, nʼĩse, kutse abana, kutse ebitaka, busana 

nage, na busana nʼEngulu Yowene, 

30oyutendisyasũbũlĩrĩbwa ngendo ĩgana oko mugulu ono, amanyũmba nʼabagala 

babo, nʼabali babo, nʼabokoyo, nʼabana, nʼebitaka, haguma nʼerĩendererĩbwa; 

nʼengebe yʼerikota oko mugulu owakandisyasa.  

31Nĩkwa abangi abali embere lino basyabya bʼenyũma, nʼabangi abali enyũma lino 

basyabya bʼembere.  

Yesu akahula kandi erihola liwe 
(Mt 20.17-19; Lk 18.31-34) 

32Neryo babya omo nzira bakahetukira eYerũsalema. Yesu abya akagenda embere 

syʼabiga buwe. Nabo ĩbakayĩkwĩra buba. Nʼabandu abakamukwama enyũma 

mobubaha. Kandi mwatwala erĩkũmĩ nʼababiri elutambi, mwabwi rabo emyatsi 

eyĩkandĩsyamũhĩkako.  

33Yesu mwabwirabo ati, Lebaya, tukahetukira eYerũsalema. Eyo Omugala wʼomundu 

asyahoterwa oko bahererĩ bakulu nʼabakangĩrĩrya bʼEmigambo. Basyamutswera bati 

akwe, nʼerimuhotera oko Bihanda.  

34Nabo basyamũsekererya, nʼerimũ twĩrako amatande, nʼerĩmũswĩrya emikoba, 

nʼerĩmwĩta. Kandi enyũma wʼebiro bisatu asyalũbũka.  

Yakobo na Yoane bakasonda erĩsĩkĩbwa 
(Mt 20.20-28) 

35Neryo Yakobo na Yoane, abagala ba Zebedayo mobahĩka uku Yesu bati, 

Mũkangĩrĩrya, tukasonda iwatukolera ekyo tũkabũlaya.  

36Neryo Yesu mwabũlyabo ati, Mukasonda inabakolerakĩ kwehĩ?  

37Nabo mobamũsũbĩrya bati, Omugulu Wasyĩkala oko kĩtũmbĩ kyawe kyʼobwami 

bwʼolukengerwa, tuti, utuhe erĩĩkala haguma nawe, omuguma oko byala byʼamali, 

nʼomuguma oko malembe.  

38Yesu mwabwirabo ati, Sĩmwasĩ ekyo mũkabũlaya, ko mwanganatoka erĩpũlya oko 

lũtehĩ olo ngapũlĩrayako kwehĩ? Kutse erĩbatĩsĩbwa omo lũbatĩso olo 

ngabatĩsĩbawamo kwehĩ? 

39Nabo mobamũsũbĩrya bati, Twanganatoka. Yesu mwabwirabo ati, Mwasyapũlya 

oko lũtehĩ olo ngapũlĩrayako; kandi mwasyabatĩsĩbwa omo lũbatĩso olo 

ngabatĩsĩbawamo.  

40Nĩkwa erĩĩkala oko mali wage nʼoko malembe wage, Sindi na hamũlĩ eribahalyo. Ni 

Nyamuhanga yo wasyaha emyanya eyo oko abo abĩrĩkokoteryayo.  

41Nĩkwa omugulu abandi biga ĩkũmĩ bowa omwatsi oyo, mobahitana uku Yakobo na 

Yoane.  

42Neryo Yesu mwabirikira abosĩ haguma, neryo mwabwirabo ati, Mũnasĩ ngoko 

abandu abakaganzawa ngʼabatabalĩ bʼEbihanda ko bakatabalira abandu babo 

nʼabakulu babo bakahamulabo. 

43Nĩkwa ko bite bitya omo katĩkatĩ kenyũ. Oyo wanzĩre eribya mukulu omo katĩkatĩ 

kenyũ asyabya mũsũbĩ wenyũ;  

44nʼoyo wanzĩre eribya wʼerĩmbere omo katĩkatĩ kenyũ asyabya mukobe wʼabosĩ.  

45Kusangwa Omugala wʼomundu mwatasa erikolerwa; nĩkwa mwasa erikola, nʼeriha 

engebe yiwe mo bũgũlĩ busana nʼabandu bangi.  

Yesu akalamaya Baratĩmayo 
(Mt 20.29-34; Lk 18.35-43) 

46Neryo mobahĩka eYerĩko. Nʼomugulu abya akalũa eYerĩko haguma nʼabiga buwe 

nʼendeko nene, endĩmatĩme oyukahulawa mo Baratĩmayo, abya ĩkere oko mũsĩke 

wʼenzira akasabĩrĩrya ebihembo.  

47Abere owa kwʼali Yesu wʼeNazaretĩ, neryo mwatsũka erilaka kutsibu ati, Yesu, 

Mugala wa Dawĩdĩ, unyiganyire!  

48Neryo abandu bangi mobamukunga bati abye bũkũtũ, nĩkwa mwabirikira kutsibu 

kwʼaho ati, Mugala wa Dawĩdĩ, unyiganyire!  

49Neryo Yesu mwahangana, neryo mwabũga ati, Mumubirikire. Neryo mobabirikira 

endĩmatĩme eyo bati, Ũsĩkaye omutima. Uhangane, amakubirikira.  

50Neryo mwagusa ekanzu yiwe, mwahangana, mwahĩka uku Yesu.  

51Neryo Yesu mwamũbũlya ati, Ukasonda inakukolerakĩ kwehĩ? Endĩmatĩme eyo 

moyamũsũbĩrya iti, Mukama wage, nyanzĩre eriswalangira.  

52Yesu mwamubwira ati, Uyigendere, erĩkĩrĩrya lyawe lyamakũlamya. Neryo-neryo 

mwabana erilangira, neryo mwakwama Yesu omo nzira.  

 

Marĩko 11 

Yesu akingira eYerũsalema nʼeripipwa 
(Mt 21.1-11; Lk 19.28-40; Yn 12.12-19) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Neryo babere bakasonda erĩhĩka eYerũsalema, oko mĩyĩ yʼeBetefage nʼeBetanĩa 

mobahĩka oko kitwa kyʼeMĩzeĩtũnĩ. Neryo Yesu mwatuma abiga buwe babiri embere,  

2ati, Muye oko kayĩ akali embere kwĩnywe. Mwamabĩhĩkayo mũkandĩeya ekyana 

kyʼepunda ĩkĩnahangĩre ekitekyataheka mundu okwʼĩtsũka na kera. Mukihangule, 

mukirete eno. 

3Omundu amabũga nenyũ ati, Mukakola mutya busana nakĩ, mumubwire muti, 

Omukama yuli nʼobwaga bwakyo, nʼomwenyekyo asyakituma eno yo lũba.  

4Neryo mobagenda mobeya ekyana kyʼepunda omo nzira ĩkĩhangĩre oko lũkyo 

lwʼenyũmba. Neryo mobahangulakyo.  

5Neryo ababya bimene hakũhĩ mobabũlya abiga abo bati, Mukahangulira ekyana 

kyʼepunda ekyo kyokĩ?  

6Abiga abo mobasũbĩryabo ngoko Yesu anabwirabo, neryo abandu abo 

mobahamulabo bati bagende.  

7Neryo mobaleta ekyana kyʼepunda uku Yesu, neryo mobĩkĩrya kukyo 

kwʼesyongimba syabo, na Yesu mwĩkala kukyo.  

8Neryo abandu bangi mobasanza esyongimba syabo omo nzira, nʼabandi mobatwa 

ebisanza omolĩ neryo mobasanzabyo omo nzira.  

9Neryo abandu ababya embere nʼabakwamĩrebo enyũma, mobatsũka eribirikira bati, 

Nyamuhanga apipawe! Nyamuhanga atsumule oyukasa omo lĩna lyʼomukama!  

10Nyamuhanga atsumule obwami bwa tata wetu Dawĩdĩ obukasa! Nyamuhanga 

Wʼendata Kutsibu apipawe.  

11Neryo Yesu mwingira omo mũyĩ wʼeYerũsalema, mwingira nʼomo Hekalũ 

mwatungerera ebyosĩ byabyamo. Nĩkwa bwabere bwasonda erihumbera, mwaya 

eBetanĩa haguma nʼabiga ĩkũmĩ nʼababiri.  

Yesu akatakira omuti wʼomũtĩnĩ 
(Mt 12.18-19) 

12Nʼengyakya, omugulu balũa eBetanĩa, Yesu mwakwa enzala.  

13Neryo mwalangira omuti wʼomũtĩnĩ iniane hali, omuti oyo abya ahũtĩre kutsibu. 

Neryo mwayasonda-sonda ebĩgũma byo kugo; nĩkwa abere ahĩka kugo, mwabana 

ebikoma bisa, kusangwa sikyabya kirimo kyʼemĩtĩnĩ.  

14Yesu mwabwira omuti wʼomũtĩnĩ oyo ati, Sihabye omundu wasyalya ebĩgũma 

ukʼuwe na kera. Nʼabiga buwe mobowa.  

Yesu akahiga abatũndĩ bʼomo Hekalũ 
(Mt 21.12-17; Lk 19.45-48; Yn 2.13-22) 

15Omugulu bahĩka eYerũsalema, Yesu mwingira omo Hekalũ neryo mwatsũka 

erihigira eyĩhya abosĩ ababya bakagula nʼerĩgũlĩrya omo Hekalũ. Mwaku bula 

ehimesa hyʼabakahĩnganaya esyofranka nʼebĩtũmbi byʼabagũlaya ehĩrĩkũkũ,  

16kandi mwatalĩga omundu akaheka kindu akalaba omo Hekalũ.  

17Neryo mwakangĩrĩrya bandu ati, Sĩkĩsakĩre kiti, Enyũmba yage yasyahulwa mo 

nyũmba yʼerisabiramo busana nʼebihanda byosĩ kwehĩ? Nĩkwa ĩnywe mwabiriyirayo 

mo bwĩkalo bwʼabanyeyĩ.  

18Abahererĩ bakulu nʼabakangĩrĩrya bʼEmigambo mobowa ebyo, neryo mobatsũka 

erisonda-sonda enzira yʼerĩĩta Yesu. Nĩkwa mobamubaha kusangwa endeko yosĩ 

mobasweka busana nʼerĩkangĩrĩrya liwe.  

19Neryo bwabere bwasonda erihumbera, Yesu nʼabiga buwe mobalũa omo mũyĩ.  

Omuti wʼomũtĩnĩ amuma 
(Mt 21.20-22) 

20Nʼomo ngyakya-ngyakya omugulu babya bakalaba omo nzira, mobalangira omuti 

wʼomũtĩnĩ. Omuti oyo iniabiriuma erĩtsũka oko mĩrĩhĩ. 

21Neryo Petero mwibuka omwatsi wʼomũtĩnĩ, neryo mwabwira Yesu ati, 

Mũkangĩrĩrya, lebaya, omuti wʼomũtĩnĩ ogo watakira, abiriuma!  

22Yesu mwasũbĩryabo ati, Mubye nʼerĩkĩrĩrya uku Nyamuhanga.  

23Kwenene ngabũga nenyũ nyiti, Oyũkabũga nʼekitwa ekĩ ati, Ukulike, ugusawe omo 

ngetsi, isialitika-tika omo mutima wuwe, nĩkwa akĩkĩrĩraya ekyo akabũga ko 

kikandisyabererera, kyasyakoleka busana naye.  

24Kikaleka inababwira nyiti,  Ebyosĩ ebyo mukasaba nʼerĩbũlya, mwĩkĩrĩraye ko 

mwabiribanabyo, nenyũ mwasyahabowabyo.  

25Nʼomugulu mukahangana mukasaba, mwamabya nʼomwatsi oko mundu 

mumubuyire. Tata wenyũ oyuli elubula, atoke eribabuyira amalolo wenyũ.  

[26Nĩkwa mwamatindabuyira abandi. Tata wenyũ oyuli elubula, siendisyababuyira 

amalolo wenyũ. ] 

Ehamũlĩ ya Yesu 
(Mt 21.23-27; Lk 20.1-8) 

27Neryo mobaswahĩka eYerũsalema. Omugulu Yesu abya akalendera omo Hekalũ, 

abahererĩ bakulu nʼabakangĩrĩrya bʼEmigambo, nʼabakulu mobamũhĩkako,  

28mobamũbũlya bati, Ukakola emyatsi eyĩ omo hamũlĩ yahi kwehĩ? Kutse nindi yo 

wakuha ehamũlĩ erikola emyatsi eyĩ kwehĩ? 

29Yesu mwasũbĩryabo ati, Ngandĩbabũlya omwatsi muguma, nenyũ mũnyĩsũbĩraye, 

nage ngandibabwira nga nĩ hamũlĩ yahi ikaleka inakola emyatsi eyĩ.  

30Erĩbatĩsya lya Yoane lyalũa ewa Nyamuhanga kutse oko bandu kwehĩ? 

Mũnyĩsũbĩraye.  

31Nabo mobatsũka erĩkanĩrya omo katĩkatĩ kabo bati, Twamabũga tuti, Lyalũa 

elubula, asyabũga ati, Busana nakĩ momũtĩkĩrĩrya Yoane kwehĩ?  

32Nĩkwa twamabũga tuti, Lyalũa oko bandu, mobubaha endeko, kusangwa abosĩ 

mobaganza Yoane bati nĩ mũmĩnyererĩ. 

33Neryo mobasũbĩrya Yesu bati, Sĩtwasĩ. Neryo Yesu mwabũga nabo ati, Nage 

sindiendibabwira nga ni hamũlĩ yahi ikaleka inakola emyatsi eyĩ.  

Marĩko 12 

Abalĩmĩ babi 
(Mt 21.33-46; Lk 20.9-19) 

1Neryo Yesu mwatsũka erĩbũga nabo omo mĩsyo ati, Habya omundu oyo wahera 

eririma lyʼebĩnyũ, mwatĩmbya kulyo kwʼekĩyĩte, neryo mwatakula endindo 

eyʼerikamiramo ebĩnyũ, kandi mwahĩmbaho enyũmba eyĩsũngũlĩkĩre. Neryo 

mwasĩgĩralyo abalĩmĩ, neryo mwaya omo kindi kihugo.  

2Omugulu wʼeriera lyʼebĩnyũ abere ahĩka, mwatuma omugombe oko balĩmĩ abo 

erienda oko bĩgũma byʼeririma lyʼebĩnyũ.  

3Nĩkwa abalĩmĩ abo mobahamba omugombe oyo mobamũswĩrya nʼerĩmũsũbũlya 

byala bisa. 

4Neryo Omwenye eririma mwaswatuma ogundi mugombe; abalĩmĩ abo 

mobamũhũtalya oko mutwe, nʼerimuhemula.  

5Kandi omwenyeryo mwaswatuma ogundi mugombe, neryo mobamwĩta; kandi 

mobakola bandi bagombe bo batya, erĩswĩrya abandi nʼerĩĩta abandi.  

6Omwenye eririma oyo abya isiakiri nʼogundi mundu wʼeriswatuma, yo nʼomugala 

mwanze. Neryo mwasala atuma omugala wuwe oyo oko balĩmĩ abo. Mwabũga ati, 

Basyasĩkya mugala wage.  

7Nĩkwa abalĩmĩ abo mobabwirana bati, Oyũ ni mugala wʼomwenye eririma. Mwase, 

tũmwĩte, nʼeririma lyasyabya lyetu! 

8Neryo mobahamba mugala mobamwĩta, nʼerimukurira eyĩhya wʼeririma lyʼebĩnyũ.  

9Yesu mwabũlya ati, Omwenye eririma lyʼebĩnyũ asyayira ati kwehĩ? Asyasa 

nʼerĩherya abalĩmĩ abo, asyaha eririma eryo lyʼebĩnyũ lyʼoko bandi balĩmĩ.  

10Simwetasoma Amasako aya ati,  Erĩbwe eryo abahĩmbĩ bagana,  Erĩ molyabya ĩbwe 

lyʼesondo;  

11Omwatsi oyũ Omukama mwakolago,  Ni wʼeriswekera omo meso wetu.  

12Abasondolĩ bʼAbayũda mobasonda-sonda erihamba Yesu, kusangwa mobaminya 

kwʼakatwa omũsyo oyo busana nabo. Nĩkwa mobubaha endeko, neryo mobamũsĩgaho 

mobagenda.  

Omwatsi wʼerisolera Kaĩsarĩ 
(Mt 12.15-22; Lk 20.20-26) 

13Abandi bʼoko Bafarĩsayo nʼAbanyaherode mobatumwa eritega Yesu omo bĩnywa.  

14Neryo mobasa eyiri Yesu mobamũbũlya bati, Mũkangĩrĩrya, tũnasĩ kʼuli 

wʼekwenene, sulitsomana amalengekanĩa wʼabandu, kandi sulisombola ebitaga 

nʼebite bitaga, nĩkwa ũkakangĩrĩraya enzira ya Nyamuhanga omo kwenene. 

Emigambo ĩkatũlĩgĩra erisolera Kaĩsarĩ kutse iyihi kwehĩ? Tumulihe kutse iyihi 

kwehĩ?  

15Nĩkwa Yesu mwaminya amatebo wabo, neryo mwabwirabo ati, Busana nakĩ 

mukanyirengako kwehĩ? Munyiretere edĩnarĩ nyĩrebayeyo.  

16Neryo mobamuleterayo, naye mwabũlyabo ati, Ekĩsosekanĩo nʼamasako aya ni 

byandi kwehĩ? Nabo mobamũsũbĩrya bati, Ni bya Kaĩsarĩ.  

17Neryo Yesu mwabwirabo ati, Mulihe Kaĩsarĩ ebindu bya Kaĩsarĩ, mulihe na 

Nyamuhanga ebindu bya Nyamuhanga. Nabo mobamuswekera kutsibu.  

Omwatsi wʼerĩlũbũka oko baholĩ 
(Mt 22.22-33; Lk 20.27-40) 

18Neryo Abasadũkayo mobahĩka uku Yesu. Aba bakabũga bati, Sihali erĩlũbũka oko 

baholĩ.  

19Mobamũbũlya bati, Mũkangĩrĩrya, Musa mwatusakira ati, Omugala wabo mundu 

amahola akasiga omũkalĩ, atawite mwana, omugala wabo mundu oyo ĩnĩasĩgalya 

omũkalĩ oyo iniabutira mugala wabo yʼabana.  

20Mohabya bagala babo balinda; owʼerĩmbere mwahĩkya, neryo mwahola isialitabuta 

mwana.  

21Neryo omugala wabo mundu oyo mwasĩgalya omũkalĩ oyo. Neryo mugala wabo 

wʼakasatu mwakola atya.  

22Neryo abagala babo bosĩ balinda mobahola batya isibalitabuta mwana. Neryo 

enyũma wʼabosĩ omũkalĩ oyo mwahola. 

23Neryo, oko kiro kyʼerĩlũbũka omugulu abaholĩ basyalũbũka, omũkalĩ oyo asyabya 

wandi kwehĩ? Kusangwa abalinda bosĩ babya ĩbabĩrĩmwĩmya.  

24Yesu mwasũbĩryabo ati, Simukatala kusangwa sĩmwasĩ Amasako kutse obũtokĩ bwa 

Nyamuhanga.  

25Kusangwa omugulu bakalũbũka oko baholĩ, sĩbehĩkaya kutse sĩbehĩkĩbawa, nĩkwa 

bali ngʼabamalaĩka omo lubula. 

26Nĩkwa oko mwatsi wʼerĩlũbũka lyʼabaholĩ, simwetasoma omo kitabu kya Musa oko 

mulondo owakahula ekisaka ekyaka kwehĩ? Ngoko Nyamuhanga abũga na Musa, ati, 

Ĩngye indi Nyamuhanga wa Abrahamũ, na Nyamuhanga wa Ĩsaka, na Nyamuhanga 

wa Yakobo.  

27Nyamuhanga si Nyamuhanga wʼabaholĩre, nĩkwa ni Nyamuhanga wʼabaliho. 

Mwabiritala kutsibu!  

Omugambo mukulu 
(Mt 22.34-40; Lk 10.25-28) 

28Omũkangĩrĩrya muguma wʼEmigambo abyaho iniakahulikirira erĩkanĩa lyabo. 

Neryo omũkangĩrĩrya wʼEmigambo oyo mwaminya ngoko Yesu abĩrĩsũbĩryabo 

ndeke, neryo mwabũlya Yesu ati, Ekihano ekĩlabĩre ebindi bihano ni kyahi kwehĩ?  

29Yesu mwamũsũbĩrya ati, Ekihano kikulu kyekĩ: Uwe Ĩsraelĩ, hulikirira; Omukama 

Nyamuhanga wetu ni Mukama ĩyowene. 

30Wanze Omukama Nyamuhanga wawe nʼomutima wawe gosĩ, nʼekĩrĩmũ kyawe 

kyosĩ, nʼobũlengekanĩa bwawe bosĩ, nʼamaka wawe gosĩ.  

31Ekihano kyʼakabiri kiti, Wanze mũlĩkyenyũ ngoko ũyanzĩre. Sihali kindi kihano 

kikulu ũkwʼebĩ.  

32Neryo omũkangĩrĩrya wʼEmigambo oyo mwabwira Yesu ati, Mũkangĩrĩrya, utya! 

Wamabũga kwenene uti, Omukama ni Nyamuhanga ĩyowene kandi ko hate gundi 

nyamuhanga nina ye. 

33Nʼerianza Nyamuhanga nʼomutima gosĩ, nʼobũlengekanĩa bosĩ, nʼamaka gosĩ, 

nʼerianza mũlĩkyabo ngoko ayanzĩre, bĩlabĩre amahere gosĩ wʼerĩokererya, 

nʼesyohongo syosĩ.  

34Neryo omugulu Yesu aminya kwʼasũbĩraya ndeke mwamubwira ati, Suli hali oko 

Bwami bwa Nyamuhanga. Enyũma wʼaho mohatasyabya mundu oyo wangalenga 

erĩswabũlya Yesu eyindi myatsi.  

Erĩbũlya omwatsi wa Kristo 
(Mt 24.41-46; Lk 20.41-44) 

35Omugulu abya akakangĩrĩrya omo Hekalũ, Yesu mwabũlya ati, Abakangĩrĩrya 

bʼEmigambo bakabũga bati, Kristo ni mugala wa Dawĩdĩ ati kwehĩ?  

36Omũlĩmũ Abũyĩrĩre asondola Dawĩdĩ abũge ati,  Omukama mwabwira Omukama 

wage ati,  Wĩkale oko byala byage byʼamali,  Erĩhĩka aho nasyahĩrĩra esyonzĩgũ 

syawe eyĩkwa oko bisando byawe.  

37Dawĩdĩ mwamwahula mo Mukama: neryo Kristo angatoka eribya mugala wa 

Dawĩdĩ ati kwehĩ?  

Yesu akahana abasakĩ 
(Mt 23.1-36; Lk 20.45-47) 

Endeko nene eyo moyatsema erĩowa Yesu.  

38Neryo omugulu abya akakangĩrĩryabo mwabũga ati, Mũyĩtegaye busana 

nʼabakangĩrĩrya bʼEmigambo abakanza erirendera ibanambite esyokanzu syabo nyiri-

nyiri, ĩbanzĩre erĩkerĩbwa omo hitale;  

39ibakayisoga ebĩtũmbĩ byʼembere omo manyũmba wʼerĩhĩndanamo, nʼahʼerĩsĩkĩbwa 

okwʼirya.  

40Bo bakanũbaya abakwakalĩ nʼerinyega amanyũmba wabo, neryo busana 

nʼerilolwako nʼabandu bakasaba erisaba liri-liri. Aba basyasũyĩrwa kutsibu kwʼaho.  

Omũkwakalĩ akahĩra omo kĩbo 
(Lk 21.1-4) 

41Yesu mwĩkala hakũhĩ nʼekĩbo kyʼeribika esyofranka omo Hekalũ, neryo mwabya 

akalebya ngoko endeko yabya ĩkahĩra esyofranka syabo omo kĩbo ekyo. Kandi 

abandu bʼebindu bingi mobahĩramo esyofranka nyingi. 

42Neryo omũkwakalĩ mwera mwahĩka kukyo mwahĩra esyosentĩ ĩbĩrĩ, ini sengĩ 

nguma.  

43Neryo Yesu mwabirikira abiga buwe haguma, mwabwirabo ati, Kwenene 

ngababwira nyiti, Omũkwakalĩ oyũ amahĩra omo kĩbo mo bingi kwilaba abandi bosĩ.  

44Kusangwa abandi bosĩ mobakahĩramo busana nʼebindu byabo bingi, nĩkwa iye omo 

bwera buwe mwakahĩramo ebyosĩ awite, mwakaha ebyosĩ alwe awite ebyo angalĩre.  

 

Marĩko 13 

Yesu akahula erisambulwa lyʼeHekalũ 
(Mt 24.1-2; Lk 21.5-6) 

1Neryo omugulu Yesu abya akalũa omo Hekalũ, omuguma gʼoko biga buwe 

mwabũga ati, Mũkangĩrĩrya, lebaya! Amabwe angaha nʼamanyũmba angaha 

wʼeriswekera.  

2Neryo Yesu mwamũsũbĩrya ati, Wanamalangira amanyũmba manene aya kwehĩ? 

Sihendisyasĩgala erĩbwe nʼeriguma endata oko lindi, eritendisyasambulirwa ahisi.  

Emyatsi eyikandisyasa enyũma 
(Mt 24.3-14; Lk 21.7-19) 

3Yesu abya ĩkere oko kitwa kyʼeMĩzeĩtũnĩ ahisirya oko Hekalũ. Neryo Petero, na 

Yakobo, na Yoane, na Anderea, mobamũhĩkako bakamũbũlĩrya ahate bandu, bati,  

4Utubwire emyatsi eyĩ nga yasyabererera mugulu wahi, kandi utubwire ekiminyikalo 

nga ni kyahi ekikandisyabya omugulu emyatsi yosĩ eyĩ ikandisyabererera.  

5Neryo Yesu mwabwirabo ati, Mũtegaye, Sihabye mundu ũkabatalaya. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Abandu bangi basyasa omo lĩna lyage bati, Ingye indi ye! bakandĩsyatalya bandu 

bangi.  

7Nʼomugulu mũkowa engulu yʼamalwa nʼolombĩ lwʼamalwa simubahe; emyatsi eyĩ 

itolere ĩyahĩka; nĩkwa endũlĩ isiriyaberwa. 

8Kusangwa ekihanda kyasyalwa nʼekindi kihanda, nʼobwami buguma bwasyalwa 

nʼobundi bwami. Hasyabya emĩsĩkĩ ehandi nʼehandi, kandi hasyabya esyonzala. 

Emyatsi eyĩ iri ngʼerĩtsũka lyʼerikunda lyʼomũkalĩ.  

9Nĩkwa mũyĩtegaye! Kusangwa abandu basyabahotera omwʼĩbũgĩro. 

Mwasyahũnzĩrwa omo manyũmba wʼerĩhĩndanamo, mwasyahangana embere 

wʼabatabalĩ bakulu nʼabami busana nage, busana nʼerĩtũlĩrabo omwatsi wage.  

10Engulu Yowene itolere ĩyatũlaganĩbwa oko bihanda byosĩ. 

11Nʼomugulu bakabahamba nʼeribatwala eribahotera, sĩmũhahũkaye emitima 

erĩmbere ngamwasyabũgakĩ, nĩkwa mũbũge ebyo mwasyahabwa oko ndambĩ eyo. 

Kusangwa ĩnywe mutendisyabũga, nĩkwa Omũlĩmũ Abũyĩrĩre asyabaha ebĩnywa 

byʼerĩbũga.  

12Abandu basyahotera abagala babo bĩtawe, nʼĩse wʼomwana asyahotera omwana 

wuwe, nʼabana basyalwa nʼababũtĩ babo ĩbĩtĩsyabo.  

13Nʼabandu bosĩ basyabakwa obusu busana nʼerĩna lyage. Nĩkwa oyo wasyayĩyĩnĩa 

erĩhĩka oko ndũlĩ yo wasyalamĩbwa.  

Ekitsibu kyʼerĩherya 
(Mt 24.15-28; Lk 21.20-24) 

14Nĩkwa omugulu mwasyalangira ekitsibu ikihangene oko kitatolere, Oyukasoma 

aminye ndeke. Neryo abali eYũdea basagire oko bitwa. 

15Omundu oyuli endata oko nyũmba sĩakĩme, kutse eriingiramo ati akaheka kindu 

ekiri omo nyũmba yiwe.  

16Nʼomundu oyuli omwʼirima siasubire olukimba luwe omo nyũmba yiwe.  

17Nĩkwa obũlĩge oko bakule nʼoko bakalĩ abakaha abana babo bʼamabere, oko biro 

ebyo.  

18Nĩkwa musabe Nyamuhanga, omwatsi oyũ sĩahĩke oko mugulu wʼeritsuku! 

19Kusangwa obũlĩge bwʼebiro ebyo bwasyabya ĩbũkalĩre isibwebwatabya erĩtsũka 

ekiro Nyamuhanga ahangika ekihugo, erĩswahĩka na lino, kandi sibwendisyaswabya 

butya na kera.  

20Nĩkwa Omukama abirikũhĩhya ebiro ebyo; kumbe atalikola atya erĩkũhĩhya ebiro 

ebyo nga sihali mundu wangalamĩbwa Nĩkwa abĩrĩkũhĩhyabyo busana nʼabayisogawa 

buwe.  

21Neryo omundu amababwira ati, Lebaya, hano ho Kristo ali; kutse ati, Langira, yolya 

halya! Sĩmũlĩge!  

22Kusangwa Abokristo bʼamabehĩ nʼabamĩnyererĩ bʼamabehĩ basyahuluka. 

Basyakangya ebĩmĩnyĩsyo nʼebyʼeriswekera busana nʼerĩtalya abayisogawa ba 

Nyamuhanga, kyamatokekana.  

23Nĩkwa mũtegaye! Mũlebaye, nabiribabwira emyatsi yosĩ erĩmbere.  

Erĩhĩka lyʼomugala wʼomundu 
(Mt 24.29-31; Lk 21.25-28) 

24Nĩkwa oko biro ebyo, enyũma wʼomugulu wʼobuligo oyo, eryuba lyasyabya 

mwĩrĩmya, nʼomukera siendisyaswakola,  

25nʼesyongũnũnũ syasyatogonga erĩlũa elubula, nʼebyʼobũtokĩ obuli omo kyanya 

bwasyatenga-tenganĩbwa.  

26Neryo basyalangira Omugala wʼomundu akasa omo bĩtũ, nʼobũtokĩ bunene, 

nʼolukengerwa.  

27Neryo asyatuma abamalaĩka erĩhĩndanĩa abayisogawa ba Nyamuhanga erĩlũa oko 

mahunga ani, erĩlũa oko syondũlĩ syʼekihugo nʼerĩhĩka oko syondũlĩ syʼekyanya.  

Omũsyo wʼomuti wʼomũtĩnĩ 
(Mt 24.32-35; Lk 21.29-33) 

28Lino wige omũsyo wʼomuti wʼomũtĩnĩ. Omugulu akatohaya emitahi yago, ikabya 

myolo-myolo, neryo ĩkalasaya ebikoma byago, Ukaminya ngoko omugulu wʼomwisi 

ali hakũhĩ.  

29Litya nenyũ nibya, omugulu mukalangira emyatsi eyĩ ĩkahĩka, muminye omugulu 

kwʼali hakũhĩ, oko lũkyo.  

30Kwenene ngabũga nenyũ, olulengo olũ silwendisyahwaho emyatsi eyĩ ite 

yabererera.  

31Ekyanya nʼekihugo byasyahwaho, nĩkwa ebĩnywa byage sibyendisyahwaho.  

Sihali mundu wasĩ ekiro kutse endambĩ 
(Mt 24.36-44) 

32Nĩkwa sihali mundu oyo wasĩ erĩhĩka lyʼekiro ekyo kutse endambĩ eyo— nomo 

bangabya bamalaĩka omo lubula, kutse Omugala, nina Tata yũnasĩ ĩyowene.  

33Mũtegaye, mũlebaye, kusangwa sĩmwasĩ omugulu oyo nga ni wahi.  

34Ali ngʼomundu oyuli oko lugendo lwʼekindi kihugo omugulu akalũa eka, akasĩgĩra 

abagombe buwe obuli mundu omũbĩrĩ wuwe, akategeka omũteya wʼolũyĩ ategaye,  

35Neryo mũtegaye, kusangwa sĩmwasĩ omugulu omukama wʼenyũmba asyasa—kutse 

omwʼĩgolo-golo, kutse omo katĩ-kanene kutse engoko yahasabo, kutse bwasesukala.  

36Akasyababũlĩkĩranĩa, akeya imuneto.  

37Nʼebyo ngabũga nenyũ, ngabũga nʼabosĩ nyiti, Mũtegaye!  

Marĩko 14 

Embĩta yʼeritsimba Yesu 
(Mt 26.1-5; Lk 22.1-2; Yn 11.45-53) 

1Neryo enyũma wʼebiro bibiri mʼoAihabya Ebiro Bikulu byʼErikiruka nʼobundu Bute 

mo Kĩhamya. Abahererĩ bakulu nʼabakangĩrĩrya bʼEmigambo mobasonda-sonda 

enzira yʼerihamba Yesu omo menge, nʼerĩmwĩta. 

2Kusangwa babũga bati, situkolekyo omo kiro kikulu, abandu bakasyatwa eyĩsesĩ.  

Yesu akahakabĩbawa amagũta eBetanĩa 
(Mt 26.6-13; Yn 12.1-8) 

3Yesu abya eBetanĩa omo nyũmba ya Sĩmonĩ omuhaga; neryo abere anĩkere okwʼirya, 

mohahĩka omũkalĩ iniawite okwʼĩtambya lyʼerĩbwe eryoswĩre mwʼamagũta wʼeNardo 

awakakumba ndeke awʼobũgũlĩ bunene. Omũkalĩ oyo mũtũla erĩtambya eryo 

mũtũlĩrago oko mutwe wa Yesu. 

4Nĩkwa abandi bandu ababyaho mobanitana, mobakanĩa bati, Busana nakĩ amagũta 

aya amahera atya busa kwehĩ?  

5Kusangwa amagũta awakakumba ndeke aya anganagũlĩbwe oko franka magana 

asatu, nʼesyofranka esyo isyahabwa oko bera, kandi mobahayira omũkalĩ oyo yo 

kutsibu.  

6Nĩkwa Yesu mwabũga ati, Mumuleke, mũkamwendereraya busana nakĩ kwehĩ? 

Abirinyikolera omũbĩrĩ owene.  

7Kusangwa muli nʼabera ebiro byosĩ, nʼomugulu mukanza mukatoka erikolabo ndeke, 

nĩkwa ĩngye Sindi haguma nenyũ biro byosĩ.  

8Abirikola ngoko angatokĩre; abĩrĩhakabya amagũta awakakumba ndeke oko mubiri 

wage busana nʼeritago.  

9Kwenene ngabũga nenyũ, aho Engulu Yowene yasyatũlaganĩbwa omo kihugo kyosĩ, 

ekyo mũkalĩ oyũ akabikola kyasyatũlaganĩbwa busana nʼerimwibuka.  

Oluhota wʼerĩĩta Yesu 
(Mt 26.14-16; Lk 22.3-6) 

10Neryo Yũda Ĩskarĩota, omuguma gʼokwʼĩkũmĩ nʼababiri, mwaya oko bahererĩ 

bakulu busana nʼerihotera Yesu yo kubo.  

11Nabo mobatsema erĩowa ebyo, mobamulaga erimuha esyofranka. Neryo Yũda 

mwatsũka erisonda-sonda omwanya owene wʼerihotera Yesu.  

Yesu akalya erirya lyʼErikiruka 
(Mt 26.17-25; Lk 22.7-14,21-23; Yn 13.21-30) 

12Neryo oko kiro kyʼerĩmbere kyʼerirya Obundu Bute mo Kĩhamya, omugulu babya 

bakasĩnza ehyana hyʼembũlĩ hyʼErikiruka, abiga ba Yesu mobamubwira bati, Wanzĩre 

uti tuye hahi erĩkũkokoterya aho wasyalira erirya lyʼErikiruka kwehĩ?  

13Neryo Yesu mwatuma abiga buwe babiri ati, Muye oko mũyĩ, neryo omundu 

oyũhekĩre erĩrega lyʼamagetsi akandĩhĩndana nenyũ, mumukwame.  

14Neryo asyingira omo nyũmba. Neryo mubwire Omwenye nyũmba muti, 

Omũkangĩrĩrya ati, Ekyumba kyage kyʼabagenĩ kiri hahi aho nasyalira erirya 

lyʼErikiruka haguma nʼabiga bage kwehĩ?  

15Naye akandĩbakangya ekyumba kinene ekiri endata ekĩtegekanĩbwe, 

ekyabĩrĩkokotĩbwa, eyo mũtũkokoteraye.  

16Neryo abiga abo mobahongoka mobaya oko mũyĩ oyo, mobeya iko bine ngoko 

Yesu abwirabo, neryo mobakokotya erirya lyʼErikiruka.  

17Neryo bwabere bwabya ĩgolo-golo, Yesu mwasa haguma nʼabiga ĩkũmĩ nʼababiri.  

18Neryo babere bane oko mesa bakalya, Yesu mwabwirabo ati, Kwenene ngababwira 

nyiti, Omuguma wʼũkwĩnywe akandinyihotera, oyukalya haguma nage.  

19Abiga mobatsũka erĩkwa obũlĩge nʼerĩmũbũlya muguma muguma bati, Ĩkwa nĩ 

ĩngye kwehĩ? nʼogundi ati, Nĩ ĩngye kwehĩ? 

20Neryo Yesu mwabwirabo ati, Ni muguma gʼokwʼĩkũmĩ nʼababiri oyũkakoleraya 

haguma nage omo kibindi.  

21Omugala wʼomundu asyahola ngoko kĩsakĩre busana naye; nĩkwa obũlĩge oko 

mundu oyukasyahotera Omugala wʼomundu! Kumbe ryowene busana nʼomundu oyo 

nga siabutawa.  

Erirya lyʼomukama 
(Mt 26.26-30; Lk 22.13-20; 1 Kor 11.23-25) 

22Nʼomugulu babya bakalya, Yesu mwĩmya obundu, neryo mwatsumulabo, 

mwatsũtsangabo, neryo mwahabobo, ati, Mwĩmayebo, oyũ ni mubiri wage.  

23Neryo mwĩmya olũtehĩ, neryo abere abiha ewasĩngya mwahalo oko biga buwe, 

nʼabosĩ mobapũlya kulo.  

24Neryo Yesu mwabwirabo ati, Oyũ ni musasi wage wʼendagane owakũtawa busana 

nʼabandu bangi.  

25Kwenene ngabũga nenyũ nyiti, Sindiendisyaswapũlya oko bĩgũma byʼebĩnyũ 

erĩhĩka ekiro nasyapũlya ebihya-bihya omo Bwami bwa Nyamuhanga.  

26Neryo babere babiimba Olwimbo, mobaya oko kitwa kyʼeMĩzeĩtũnĩ.  

Yesu akabwira Petero yʼomwatsi wʼerimugana 
(Mt 26.31-35; Lk 22.31-34; Yn 13.36-38) 

27Nĩkwa Yesu mwabwirabo ati, Ĩnywe bosĩ mwasyanyitswako, kusangwa 

kyabirisakwa kiti, Nasyaswĩrya Omũlĩsya nʼesyombũlĩ syasyapanzikana. 

28Nĩkwa enyũma wʼerĩlũbũka lyage, nasyabatanga eriya eGalĩlaya.  

29Petero mwamũsũbĩrya ati, Nomo abosĩ bangakutswako, ĩngye iyihi.  

30Yesu mwamubwira ati, Kwenene ngakubwira nyiti, Oko kiro ekĩ engoko-lume ite 

yabika kabiri, ukandinyigana ngendo ĩsatu.  

31Nĩkwa Petero mwayitsinga kutsibu ati, Kyamabya kitolere ngahola haguma nawe, 

Sindiendikugana. Nʼabandi bosĩ mobabũga batya.  

Yesu akasaba eGetesemane 
(Mt 26.36-46; Lk 22.39-46) 

32Neryo mobahĩka ahakahulawa mo Getesemane, na Yesu mwabwira abiga buwe ati,  

Mwĩkale hano omugulu ngasaba.  

33Neryo mwatwala Petero, na Yakobo na Yoane, neryo mwatsũka eriagalwa 

nʼerĩhahũkya omutima.  

34Neryo mwabwirabo ati, Omutima wage ali nʼobũlĩge bunene, bukasonda erĩnyĩta; 

mũsĩgale hano, mũtegaye.  

35Neryo mwasegera emuliro yo hake, mwawa oko kitaka, mwasaba ati, 

kyamatokekana akatambĩ ako kamulabeko. 

36Neryo mwasaba ati, Tata! Tata! Emyatsi yosĩ ikatokekana ukʼuwe. Ũnyĩlũsaye 

kwʼolũtehĩ olũ. Nĩkwa butsira ekyo nyanzĩre, nĩkwa ekyo wanzĩre.  

37Neryo mwasa mweya abiga basatu abo ibanagotsere, neryo mwabũga na Petero ati, 

Sĩmonĩ, wayĩreto kwehĩ? Sulitatoka erĩteya esaa nguma kwehĩ?  

38Neryo mwabwirabo ati, Mũtegaye, musabe, isimwingira omwʼirengwako. Omutima 

anzĩre, nĩkwa omubiri ni molo.  

39Neryo mwalũaho kandi mwasaba, mwasuba omo bĩnywa ebyo.  

40Kandi mwasa mweyabo ibaneto, kusangwa ameso wabo ĩnĩasĩkerere. Nabo 

mobabula nga bangamũsũbĩryakĩ.  

41Kandi mwasa engendo yʼakasatu, neryo mwabũlyabo ati, Mukinagotsere 

nʼeriluhuka kwehĩ? Bingaho. Endambĩ yamahĩka. Lebaya! Omugala wʼomundu 

akahoterawa omo byala byʼabakola-nabi.  

42Muhangane, tugende, Mũlebaye! Omũhoterĩ wage amahĩka!  

Oluhota lwʼeritsimba Yesu 
(Mt 26.47-56; Lk 22.47-53; Yn 18.3-12) 

43Neryo omugulu Yesu abya akĩnabũga, Yũda, omuguma gʼokwʼĩkũmĩ nʼababiri 

mwahĩka. Nʼendeko eyĩhekĩre emĩyalĩ nʼesyongonĩ yabya haguma naye, ibakatumawa 

nʼabahererĩ bakulu, nʼabakangĩrĩrya bʼEmigambo, nʼabakulu.  

44Nĩkwa omũhoterĩ oyo iniabiriha abandu abo ekiminyikalo ati, Omundu oyo 

nasyalyatsirira iyo mundu oyo; mumuhambe, mumutwale nʼerĩmũteya kutsibu.  

45Neryo Yũda abere ahĩka, mwaya hakũhĩ na Yesu ati, Mũkangĩrĩrya! Neryo 

mwamulyatsirira.  

46Neryo mobahamba Yesu, mobamuwatako kutsibu.  

47Nĩkwa omuguma oko babya bahangeneho mwakula omũyalĩ wuwe, mwabanda 

omukobe wʼomũhererĩ Mukulu mwatwa okũtũ kuwe. 

48Neryo Yesu mwasũbĩryabo ati, Mwabĩrĩhĩka nʼemĩyalĩ nʼesyongonĩ muti 

mukanyihamba ngʼomũrahĩ kwehĩ?  

49Obuli kiro nabya haguma nenyũ omo Hekalũ ngakangĩrĩrya, momutanyihamba; 

nĩkwa Amasako atolere eribererera.  

50Neryo abiga mobamutswako, mobatibita abosĩ.  

51Neryo habya omũlwana muguma oyo wabya akakwama Yesu, iniambite olukimba 

lwʼomusohe lusa, neryo mobalenga erimuhamba.  

52Nĩkwa mwasĩganĩa olukimba luwe lʼomusohe, mwatibita ndũmbũ.  

Yesu embere wʼerĩbũgĩro 
(Mt 26.57-68; Lk 22.54-55,63-71; Yn 18.13-14,19-24) 

53Neryo mobatwala Yesu yʼomo nyũmba yʼomũhererĩ Mukulu oko bahererĩ bosĩ. 

Nʼabahererĩ bakulu bosĩ, nʼabakulu, nʼabakangĩrĩrya bʼEmigambo mobahĩndanaho.  

54Nĩkwa Petero mwamukwama inianayikengeherere, neryo mwahĩka omo muhana 

wʼenyũmba yʼomũhererĩ Mukulu oko bahererĩ bosĩ. Neryo mwĩkala haguma 

nʼabateya, iniakota oko muliro.  

55Nĩkwa abahererĩ bakulu nʼabʼomwʼĩbũgĩro bosĩ mobasonda-sonda omwatsi 

wʼerĩhandĩkĩrĩrya Yesu nʼamabehĩ ibatoka erĩmwĩta, nĩkwa mobatabanago.  

56Kusangwa abandu bangi mobamũhandĩkĩrĩrya omo mabehĩ, nĩkwa erĩtũlago lyabo 

molĩtahĩkana.  

57Neryo abandi bandu mobahangana mobahandĩkĩrĩrya Yesu omo mabehĩ bati,  

58Motũkowa akabũga ati, Nasyasambula eHekalũ eyo abandu bahĩmba, kandi enyũma 

wʼebiro bisatu nasyahĩmba eyindi Hekalũ eyitehĩmbawa nʼabandu 

59Kutse omo mwatsi oyũ nibya erĩtũlago lyabo molĩtahĩkana.  

60Neryo Omũhererĩ Mukulu oko bahererĩ bosĩ mwahangana omo katĩkatĩ kabo, neryo 

mwabũlya Yesu ati, Sũlĩsũbĩraya kwehĩ? Ni byahi ebyo bandu aba 

bakakũhandĩkĩrĩraya kwehĩ?  

61Nĩkwa Yesu mwabya bũkũtũ mwatamũsũbĩrya. Kandi Omũhererĩ Mukulu oko 

bahererĩ bosĩ mwamũbũlya ati, Uli Kristo, Omugala wa Nyamuhanga wʼomũyĩsa 

kwehĩ? 

62Neryo Yesu mwabũga ati, Indi ye, kandi mwasyalangira Omugala wʼOmundu 

ĩnĩanĩkere oko byala byʼamali byʼobũtokĩ, iniakasa nʼebĩtũ byʼomo kyanya.  

63Neryo Omũhererĩ Mukulu oko bahererĩ bosĩ mwatulanga ekanzu yiwe ati, Tukine 

nʼobwaga bwʼabalangĩrĩ kwehĩ?  

64Mwabĩrĩowa eritsuma liwe, mũtĩkĩ kwehĩ? Neryo abosĩ mobamutswera bati atolere 

oluholo!  

65Neryo abandi mobatsũka erĩtwĩra uku Yesu kwʼamatande, mobaswika obũsũ buwe, 

nʼerĩmũswĩrya ebĩkũndĩ, ibakamubwira bati, Minyerera oyo wamakũswĩrya! 

Nʼabateya mobamuhamba mobamũswĩrya esyongũmbe.  

Petero akagana Yesu 
(Mt 26.68-75; Lk 22.56-62; Yn 18.15-18,25-27) 

66Nĩkwa Petero mwabya eyĩkwa omo muhana, neryo omuguma wʼoko banabato 

abagombe bʼomũhererĩ Mukulu oko bahererĩ bosĩ, mwahĩkaho. 

67Neryo omwana-muto oyo mwalangira Petero iniakota oko muliro, neryo 

mwamutungerera ati, Nawe nibya wabya haguma na Yesu Omunya Nazaretĩ,  

68Nĩkwa Petero mwagana ati, Sĩnyasĩ, kutse sinditaminya ekyo ũkabũga, neryo 

mwaya eyĩhya omo bũsekũ bwʼenyũmba. Neryo engoko-lume moyabika.  

69Neryo omwana-muto oyo mwamulangirayo, neryo mwaswabwira ababya 

bahangeneho ati, Oyũ ni muguma wa kubo.  

70Nĩkwa kandi Petero mwaswagana. Nʼenyũma wʼakatambĩ kake ababya 

bahangeneho mobaswabwira Petero bati, Kwenene-kwenene uli muguma wa kubo, 

kusangwa uli Mũgalĩlaya nibya.  

71Nĩkwa Petero mwatsũka eritsuma nʼerĩlahĩrya ati, Sĩnyasĩ omundu oyo mukahula.  

72Neryoneryo engoko-lume moyabika engendo yʼakabiri. Neryo Petero mwibuka 

ngoko Yesu amubwira ati, Engoko-lume ite yabika kabiri, wasyanyigana esyongendo 

ĩsatu. Neryo mwatsũka eririra kutsibu.  

 

Marĩko 15 

Yesu embere wa Pilato 
(Mt 27.1-2,11-14; Lk 23.1-5; Yn 18.28-38) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Neryo omo ngyakya-ngyakya, abahererĩ bakulu, nʼabakulu, nʼabakangĩrĩrya 

bʼEmigambo, nʼabʼomwʼĩbũgĩro bosĩ mobahĩndana omo mbĩta. Neryo mobaboha 

Yesu yʼomo mahulula, mobamutwala eyiri Pilato. 

2Neryo Pilato mwamũbũlya ati, Uli mwami wʼAbayũda kwehĩ? Yesu mwamũsũbĩrya 

ati, Wamabũgakyo,  

3Neryo abahererĩ bakulu mobamũhandĩkĩrĩrya emyatsi mingi.  

4Kandi Pilato mwaswamũbũlya ati, Sũlĩsũbĩraya kwehĩ? Lebaya ngoko 

bakakũhandĩkĩrĩraya emyatsi mingi. 

5Nĩkwa Yesu mwataswasũbĩryabo kĩnywa, kyaleka Pilato iniasweka.  

6Nĩkwa oko Kiro Kikulu ekyo Pilato abya akaboholera bandu omundu muguma 

wʼomũlĩkĩ oyo banzĩre.  

7Neryo omundu oyo wabya akahulwa mo Baraba abya iniabiribohwa haguma 

nʼabandu abaleta Obwanĩse.  

8Nʼendeko mobabũlya Pilato bati akole ekyo atula akakolerabo.  

9Neryo Pilato mwasũbĩryabo ati, Mũnanzĩre inababoholera Omwami wʼAbayũda 

kwehĩ? 

10Kusangwa abya asĩ ngoko abahererĩ bakulu bamuhotera busana nʼerimutsura.  

11Nĩkwa abahererĩ bakulu mobatsotsererya endeko bati babũlaye Pilato ababoholere 

ye Baraba, butsira Yesu.  

12Neryo Pilato mwaswabwira endeko ati, Ngandikolakĩ nʼomundu oyo mukahula mo 

Mwami wʼAbayũda kwehĩ?  

13Nabo mobaswabũga kutsibu bati, Abambawe oko musalaba!  

14Nĩkwa Pilato mwabũlyabo ati, Amakola kibi kyahi kwehĩ? Nĩkwa mobalabĩrĩrya 

emirenge yabo bati, Abambawe oko musalaba! 

15Neryo Pilato iniakasonda erĩtsemesya endeko mwaboholerabo ye Baraba. Neryo 

mwahamula ati, Yesu aswĩrĩbawe emikoba, nĩkwa mwahereryabo Yesu ati abambawe 

oko musalaba.  

Abasĩrĩkanĩ bakasekereraya Yesu 
(Mt 27.27-31; Yn 19.2-3) 

16Neryo abasĩrĩkanĩ mobatwala Yesu omo muhana wʼekikali kyʼomũtabalĩ mukulu, 

neryo mobabirikira omulondo gosĩ wʼabasĩrĩkanĩ.  

17Mobambalya Yesu yʼolukimba lwʼomunyama, kandi mobaluka embĩta yʼamahwa, 

mobahĩrayo oko mutwe wuwe.  

18Mobatsũka erĩmũbũkya bati, Ukote, uwe Mwami wʼAbayũda!  

19Kandi mobamũswĩrya ngendo-ngendo oko mutwe omo luseke, mobamũtwĩra 

kwʼamatande, mobamũkũkamira nʼerĩũnama embere siwe.  

20Neryo babere babĩmũsekererya mobamwambula ekanzu yʼOmunyama, 

mobamwambalya esyongimba siwe. Neryo mobamusondola eriyamubamba oko 

musalaba.  

Eribamba Yesu oko musalaba 
(Mt 27.32-44; Lk 23.36-43; Yn 19.17-27) 

21Nĩkwa omo nzira mobahamba Sĩmonĩ akalaba, ĩnĩakalũa omolĩ, mobamũhekya 

omusalaba wa Yesu, oyo abya Sĩmonĩ wʼeKũrene, ĩse wa Alesandũro na Rũfũ.  

22Neryo mobaleta Yesu yʼahakahulawa mo Golgota, kiti: Aherĩhanga.  

23Neryo mobalenga erimuha ebĩnyũ ĩbĩnatũlũngene nʼamane-mane, nĩkwa Yesu 

mwagana erĩpũlyabyo.  

24Nĩkwa mobabamba Yesu oko musalaba, kandi mobagaba esyongimba siwe omo 

katĩkatĩ kabo, ibakakanga obukanga esyongimba nga sibye syandi.  

25Nĩkwa omugulu babamba Yesu yabya saa ĩsatu.  

26Nʼerihandika lyʼerimuhandikirira lyabya lĩsakĩre endata oko musalaba liti, omwami 

wʼAbayũda.  

27Kandi mobabamba abanyeyĩ babiri oko misalaba kuguma na Yesu, omuguma oko 

luhande lwʼamali, nʼogundi oko luhande lwʼamalembe. 

[28NʼAmasako mwabererera awakabuga ati, Mwaganzwa haguma nʼabakola-nabi.] 

29Kandi abandu ababya bakalaba mobamutsuma, mobatsinga-tsĩngya emitwe yabo 

bati, Si haho! Wamabya ũkandĩsyahĩmbũla eHekalũ nʼerĩswahĩmbayo omo biro 

bisatu.  

30Ũyĩlamaye, ũkĩme oko musalaba! 

31Nibya abahererĩ bakulu haguma nʼabakangĩrĩrya bʼEmigambo mobasekererya Yesu 

batya omo katĩkatĩ kabo bati, mwalamya abandi, nĩkwa sialitoka erĩyĩlamya.  

32Muleke Kristo, Omwami wa Ĩsraelĩ, akĩme lino alũe oko musalaba, tulangire kandi 

twĩkĩrĩraye! Kandi ababambawa kuguma naye mobamutsuma.  

Oluholo lwa Yesu 
(Mt 27.45-56; Lk 23.44-49; Yn 19.28-30) 

33Neryo esaa ndatu yabere yahĩka, omwĩrĩmya mwabya oko kihugo kyosĩ erĩhĩka oko 

saa mwenda.  

34Neryo oko saa mwenda Yesu mwayilakira nʼomulenge munene ati, Eloĩ, Eloĩ. Lama 

Sabaktanĩ? kiti, Nyamuhanga wage,  Nyamuhanga wage, busana nakĩ ũkanyĩsĩganaya 

kwehĩ?  



1739 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

35Abandi bandu ababya bimeneho bakahulikirira, mobabũga bati, Lebaya, akabirikira 

Elĩa! 

36Neryo omundu muguma mwatibita mũsũlya embũhũma omo pada, neryo 

mwahĩrayo oko luseke; Neryo mwahayo Yesu erĩpũlyayo ati, Tulinde! Tũlebaye Elĩa 

ngʼakandiasa nʼerimuhanula!  

37Neryo Yesu mwabirikira nʼomulenge munene, neryo mwalekula.  

38Neryo olukimba olũkasũkũlĩraya olʼomo Hekalũ molwasatĩbwa mo bihande bibiri 

erĩtsũka endata erĩhĩka ahisi.  

39Neryo omugulu omukulu wʼabasĩrĩkanĩ oyo wabya ahangene hakũhĩ na Yesu, 

alangira ngoko Yesu abirikira nʼerihola, mwabũga ati, Kwenene, omundu oyũ alwe 

Mugala wa Nyamuhanga!  

40Abakalĩ babyaho nibya, ĩbakalebaya ibali hali. Marĩa Magdalene abya nabo, na 

Marĩa nyĩnya wa Yakobo mulere, na Yose, na Salome.  

41Babya bakakwama Yesu nʼerimukolera omugulu abya eGalĩlaya; kandi habya 

abandi bakalĩ bangi abahetukira eYerũsalema haguma na Yesu.  

Eritabwa lya Yesu 
(Mt 27.57-61; Lk 23.50-56; Yn 19.38-42) 

42Neryo bwabya ĩgolo-golo omugulu Yosefũ wʼeArĩmatea ahĩka.  

43Yosefũ abya mundu ũkengenĩe omwʼĩbũgĩro iniakalinda Obwami bwa 

Nyamuhanga. Ekiro ekyo kyabya kiro Kyʼerĩkokotya busana nʼeSabato. Neryo 

Yosefũ mwahanda omutima mwaya eyiri Pilato erĩbũlya omubiri wa Yesu.  

44Neryo Pilato mwasweka erĩowa ko Yesu abirihola. Neryo mwabirikira omukulu 

wʼabasĩrĩkanĩ mwabũlya ati Yesu ngʼabirihola. 

45Neryo Pilato abere abĩowa ebĩnywa byʼomukulu wʼabasĩrĩkanĩ oyo, mwaha Yosefũ 

yʼomubiri wa Yesu.  

46Neryo Yosefũ mwayagula olukimba lwʼekĩtanĩ, neryo mwalũsya Yesu yʼoko 

musalaba, mwamũlĩngĩra omo lukimba lwʼekĩtanĩ olo, neryo mwamũhĩra omo yisinda 

eyabatsawa omwʼĩbwe. Neryo mwakũmbagalĩrya erĩbwe rĩnene oko lũkyo 

lwʼeyisinda. 

47Ye Marĩa Magdalene na Marĩa nyĩnya wa Yose, babya bakalebya aho Yesu 

ahĩrawa.  

Marĩko 16 

Erĩlũbũka lya Yesu 
(Mt 28.1-8; Lk 24.1-12; Yn 20.1-10) 

1Neryo eSabato yabere yabilaba, Marĩa Magdalene, na Marĩa nyĩnya wa Yakobo, na 

Salome, mobagula Amanũkato ibatoka erĩhakabya omubiri wa Yesu.  

2Nʼomo ngyakya-ngyakya oko kiro kyʼerĩtsũka eyenga, mobaya okwʼisinda eryuba 

iryamabihuluka.  

3Babya bakabũlanĩa bati, Nindi oyũkandĩkũmbagalya erĩbwe busana netu, eriri oko 

lũkyo lwʼeyisinda kwehĩ?  

4Neryo babere basumba ameso, mobalangira erĩbwe ĩryabĩrĩkũmbagalĩbwa, nomo 

lyanabya lĩnene kutsibu.  

5Neryo mobingira omwʼisinda, mobalangira omũlwana ĩnĩanĩkere oko luhande 

lwʼamali, iniambite ekanzu nyeru-nyeru, neryo mobasweka.  

6Omũlwana oyo mwabũga nabo ati, Simusweke! Mukasonda-sonda Yesu 

wʼeNazaretĩ, oyo wabambawa oko musalaba. Abĩrĩlũbũka; siakiri hano! Mũlebaye 

hano ho bamũhĩra.  

7Nĩkwa mugende, mubwire abiga buwe na Petero, muti, Akabatanga eGalĩlaya. Eyo 

yo mwasyamulolerako, ngoko ababwira.  

8Nabo mobahuluka mobatibita bakalũa eyiri eyisinda, kusangwa babya bakatitimana 

nʼerisweka; kandi mobatabwira mundu ekĩnywa kusangwa babya bakubaha.  

Yesu akabutukira Marĩa Magdalene 
(Mt 28.9-10; Yn 20.11-18) 

9Neryo Yesu abere abĩlũbũka, omo ngyakya-ngyakya oko kiro kyʼerĩtsũka eyenga, 

mwatsũka eributukira uku Marĩa Magdalene, oyo ahiga kwʼesyombĩnga sirinda.  

10Neryo mwayatũlĩrago ababya bakatamba naye, omugulu babya bakalira 

nʼerĩtogongya emĩsonĩa.  

11Nabo omugulu bowa kwʼaneho, kandi kwʼabirilolwako naye, mobagana erĩkĩrĩrya.  

Yesu akabutukira abiga babiri 
(Lk 24.13-35) 

12Nʼenyũma wʼaho, Yesu mwabutukira ababiri ba kubo ĩnĩasosĩre gundi mũsĩndo, 

omugulu babya bakagenda oko lugendo lwabo ehandi omo kihugo.  

13Neryo mobasubula, mobatũlĩrago abandi, nĩkwa mobatĩkĩrĩryabo nibya.  

Yesu akabutukira abiga erĩkũmĩ nʼomuguma 
(Mt 28.16-20; Lk 24.36-49; Yn 20.19-23; Emĩb 1.6-8) 

14Nʼenyũma wʼaho Yesu mwabutukira abiga erĩkũmĩ nʼomuguma omugulu babya 

bakalya. Neryo mwahayirabo busana nʼerĩtendĩkĩrĩrya lyabo nʼerikala lyʼemitima 

yabo, kusangwa ĩsĩbetĩkĩrĩrya abamulolako anabĩlũbũka. 

15Neryo Yesu mwabwirabo ati, Muye omo kihugo kyosĩ, mũtũlaganaye Engulu 

Yowene oko bandu bosĩ.  

16Oyũkĩkĩrĩraya kandi iniabiribatĩsĩbwa asyalamĩbwa; nĩkwa oyũtĩkĩrĩraya 

asyasĩngwa.  

17Neryo ababĩrĩkĩrĩrya basyahabwa ebiminyikalo ebĩ: basyahigira esyombĩnga 

syʼeyĩhya omo lĩna lyage, kandi basyabũga omo mĩbũge mihya-mihya;  

18kandi basyatola esyonzoka, kutse basyapũlya obuti obũkĩta, sibyendĩsyĩtabokĩ; 

basyahĩra ebyala oko bakonĩ, nabo basyalama.  

Yesu akaya elubula 
(Lk 24.50-53; Emĩb 1.9-11) 

19Neryo Omukama Yesu abere abĩbũga nabo, mwatwalwa elubula, mwĩkala oko 

byala byʼamali bya Nyamuhanga.  

20Neryo abiga nabo mobahuluka nʼerĩyatũlaganĩa ehosĩ, nʼomukama inianemukola 

haguma nabo ĩnĩakaberereraya ekĩnywa omo biminyikalo ebyakwamabo.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Lũka 

Lũka 1 

1Uku Teofilo mubuya!  Abandu bangi babirirenga ndeke erisaka emyatsi eyakolawa 

omo katĩkatĩ ketu.  

2Abandu abo mobatubwira emyatsi eyo, ibabiribya balangĩrĩ nʼabatũlĩ bʼekĩnywa 

ekyo erĩtsũka erĩmbere.  

3Neryo uwe, Teofilo, kyamabya kibuya erikusakira ndeke eritondeka lyʼemyatsi eyo 

nabĩrĩbũlĩrĩrya ndeke erĩtsũka erĩmbere.  

4Iwatoka eriminya ndeke ekwenene yʼemyatsi eyo wabĩrĩkangĩrĩrĩbwa.  

Eributwa lya Yoane Mũbatĩsya 

5Omo biro bya Herode, omwami wʼeYũdea, habya omũhererĩ oyukahulawa mo 

Zakarĩa wʼekihanda kya Abĩya. Erĩna lya mũkalĩwe abya iyo Elĩzabetĩ. Naye abya 

wʼekĩtũnga kya Harũnĩ.  

6Kandi ababiri bosĩ babya batunganene embere sya Nyamuhanga, ibakakwama ndeke 

ebihano byosĩ nʼebilayiro byʼomukama.  

7Kandi isibawite bana, kusangwa Elĩzabetĩ abya mugumba, nʼababiri bosĩ 

ibabirikekeluha.  

8Neryo ekiro kiguma Zakarĩa abya akakola omũbĩrĩ wʼobũhererĩ embere sya 

Nyamuhanga omo kĩtũlĩ kiwe.  

9Neryo ngoko abahererĩ babya bakakola, Zakarĩa mwayisogwa omo bukanga eriingira 

omo Hekalũ yʼomukama nʼerĩhĩsya obukwa.  

10Nʼendeko yosĩ yʼabandu babya ibakasabira eyĩhya oko ndambĩ yʼerihera obukwa.  

11Neryo omũlaĩka wʼomukama mwabutukira uku Zakarĩa iniahangene oko luhande 

lwʼamali lwʼekiherero kyʼobukwa. 

12Omugulu Zakarĩa alangira omũlaĩka mwahangya-hangya, kandi mubaha. 

13Nĩkwa omũlaĩka mwamubwira ati, Zakarĩa, Sigubahe. Nyamuhanga abĩrĩowa 

erisaba lyawe, nʼomũkalĩ wawe asyakubutira omũlwana. Wasyahula erĩna liwe mo 

Yoane.  

14Wasyatsema nʼeritsanga, kandi abandu bangi basyatsemera eributwa liwe.  

15Kusangwa asyabya mundu mukulu omo meso wʼomukama. Syasyepũlaya bĩnyũ 

kutse obwabũ bwʼomuliro; kandi asyũsũlĩbwa nʼOmũlĩmũ Abũyĩrĩre isialiabutwa.  

16Kandi abandu bangi ba Ĩsraelĩ asyasũbyabo oko Mukama Nyamuhanga wabo.  

17Kandi asyagenda ngʼomukwenda wa Nyamuhanga, omo kĩrĩmũ nʼobũtokĩ bwa Elĩa. 

Kandi asyasanganĩa abotata nʼabana; nĩkwa asyasũbya abatĩowa oko menge 

wʼabatunganene; asyategekanĩa abandu basĩke busana nʼomukama.  

18Neryo Zakarĩa mwabwira omũlaĩka ati, Nasyaminya ebĩ byo ndeke nyiti kwehĩ? 

Kusangwa indi mũsyakulu, nʼomũkalĩ wage ni mukekulu nibya. 

19Nʼomũlaĩka mwamũsũbĩrya ati, Ĩngye indi Gabrĩelĩ. Oyukahangana embere sya 

Nyamuhanga, kandi nabiritumwa erikubwira, nʼerikuletera Engulu Yowene eyĩ.  

20Nĩkwa kusangwa sũlĩtĩkĩrĩrya ebĩnywa byage ebikandisyabererera oko mugulu 

atolere, Ukandibya mũmũ, isiwendisyatoka erĩbũga erĩhĩka oko kiro omwatsi oyũ 

asyahĩka.  

21Nĩkwa abandu ababya bakalindirira Zakarĩa mobasweka busana nʼeriamala ndambĩ 

riwe omo Hekalũ.  

22Neryo omugulu ahuluka, mwatatoka erĩbũga nabo. Neryo abandu abo mobaminya 

ngoko Zakarĩa abere omo bũlĩme omo Hekalũ. Neryo mwakoheryabo omo byala 

biwe, kusangwa mwabya mũmũ.  

23Neryo omugulu ekĩtũlĩ kiwe kyahwa omo Hekalũ, Zakarĩa mwasuba eka wuwe.  

24Nʼenyũma wʼebiro ebĩ mũkalĩwe ye Elĩzabetĩ mwaheka obukule; neryo mwasĩgala 

omo nyũmba yiwe mo mikera ĩtanu ati,  

25Lino Omukama abĩrĩnyĩwatĩkya atya omo biro ebyo anyiganyira. Abĩrĩnyĩlũsya 

kwʼesĩsonĩ emuliro syʼabandu.  

Nyamuhanga akatuma Gabrĩelĩ uku Marĩa 

26Oko mukera wʼendatu wʼobukule bwa Elĩzabetĩ, Nyamuhanga mwatuma omũlaĩka 

ye Gabrĩelĩ oko mũyĩ wʼeGalĩlaya owakahulawa mo Nazaretĩ 

27Omũlaĩka oyo mwaleta erilayira lya Nyamuhanga oko mumbesa oyo wasĩmolĩbawa 

nʼomundu oyukahulawa mo Yosefũ, wʼekihanda kya Dawĩdĩ. Erĩna lyʼomumbesa oyo 

abya iyo Marĩa.  

28Omũlaĩka oyo mwahĩka uku Marĩa mwamubwira ati, Wabũkĩre, uwe mutsumulwa. 

Omukama ali haguma nawe.  

29Neryo Marĩa mwahanga-hangya omutima busana nʼekĩnywa ekyo, neryo 

mwayĩbũlya erĩkerya eryo nga nĩ ʼkerya lya mũsĩndo wahi.  

30Neryo omũlaĩka mwamubwira ati, Sigubahe, Marĩa, kusangwa wabiribana olukogo 

ewa Nyamuhanga.  

31Kandi lebaya, wasyaheka obukule nʼeributa omũlwana, neryo wasyamwahula mo 

Yesu.  

32Asyabya mukulu, kandi asyahulwa mo Mugala wa Nyamuhanga Wʼendata Kutsibu. 

Omukama Nyamuhanga asyamuha ekĩtũmbĩ kyʼobwami kya tata-kulu wuwe Dawĩdĩ. 

33Kandi asyatabalira ekihanda kya Yakobo kera na kera, nʼobwami buwe 

sibwendisyahwa.  

34Marĩa mwabwira omũlaĩka ati, Ĩngye ndawite mulume, kʼomwatsi oyũ angabya ati 

kwehĩ?  

35Nʼomũlaĩka mwamũsũbĩrya ati, Omũlĩmũ Abũyĩrĩre asyakũhĩkako, nʼobũtokĩ 

bʼOwendata Kutsibu bwasyakũsũkũlĩrya; busana nʼomwatsi oyo, omwana abũyĩrĩre 

oyo wasyabuta asyahulwa mo Mugala wa Nyamuhanga.  

36Neryo, lebaya mwali wenyu, ye Elĩzabetĩ omo bukekulu buwe abiriheka obukule 

bwʼomwana wʼobulume. Nʼoyo wahulawa mo mugumba ali nʼobukule bwʼemikera 

ndatu.  

37Kusangwa uku Nyamuhanga sihali ekitetokekana.  

38Neryo Marĩa mwabũga ati, Ĩngye indi mugombe wʼomukama, kinyibyeko ngoko 

wabĩrĩbũga. Neryo omũlaĩka oyo mwamũsĩganĩa mwagenda.  

Marĩa akayabana Elĩzabetĩ 

39Neryo oko biro ebyo Marĩa mwahangana, mwanguha eriya omo kihugo kyʼebitwa, 

oko mũyĩ wʼeYũdea.  

40Neryo mwingira omo nyũmba ya Zakarĩa, neryo mwabũkya Elĩzabetĩ.  

41Omugulu Elĩzabetĩ owa erĩkerya lya Marĩa, omwana mwayisumba omo nda yiwe; 

neryo Elĩzabetĩ mũsũlĩbwa nʼOmũlĩmũ Abũyĩrĩre.  

42Neryo mwabirikira nʼomulenge munene ati, Uli mutsumulwa omo katĩkatĩ 

kʼabakalĩ! Nʼomwana wasyabuta ni mutsumulwa! 

43Omwatsi munene oyũ akambĩkako ati kwehĩ? Uti koyo wʼomukama wage akasa 

erinyibana kwehĩ?  

44Kusangwa omugulu ĩndĩowa omulenge wʼerĩkerya lyawe, omwana mwakayisumba 

omo nda yage nʼobutseme.  

45Nʼobutseme buli ukʼuwe ũkĩkĩrĩraya uti ekĩnywa ekyo Mukama akubwira 

kikandisyabererera. 

46Neryo Marĩa mwabũga ati,  Omutima wage akahamaya Omukama,  

47Ekĩrĩmũ kyage kikatsemera Nyamuhanga Omũlamya wage.  

48Kusangwa abirinyibuka ĩngye omugombe wuwe muke;  Lebaya, erĩtsũka lino 

abandu bosĩ basyanyahula mo gʼomũyĩsa.  

49Kusangwa Nyamuhanga wʼobũtokĩ abirinyikolera emyatsi minene,  Nʼerĩna liwe 

lĩbũyĩrĩre.  

50Eriganyira liwe liri oko bosĩ abakamubaha,  Erĩtsũka oko lulengo luguma nʼerĩhĩka 

oko Sindi.  

51Abirikola emĩbĩrĩ ĩkalĩre omo kuboko kuwe;  Abiripanza-panza abakayiheka omo 

malengekanĩa wʼemitima yabo.  

52Abĩrĩkĩmya abatabalĩ erĩlũa oko bĩtũmbĩ byabo byʼobwami,  Abĩrĩhamya 

abakayĩkehaya.  

53Abĩrĩũgũtya abali nʼenzala omo bindu bibuya;  Nʼabʼebindu abĩrĩsũbũlyabo byala 

bisa.  

54Abĩrĩwatĩkya omugombe wuwe Ĩsraelĩ,  Iniakibuka eriganyira liwe.  

55Ngoko anabwira abotata wetu,  Na Abrahamũ nʼabana buwe kera na kera.  

56Neryo Marĩa mwĩkala na Elĩzabetĩ nga mikera ĩsatu, neryo mwasuba eka wuwe.  

Eributwa lya Yoane Mũbatĩsya 

57Neryo omugulu wʼeributa lya Elĩzabetĩ mwahĩka, neryo mwabuta omũlwana.  

58Neryo abalĩkyabo nʼabʼekĩtũnga kiwe mobowa ngoko Mukama abirimuganyira, 

neryo abosĩ mobatsema haguma naye.  

59Neryo nʼoko kiro kyʼomunani mobasa erĩbanĩa omwana oyo; neryo mobasonda 

erimwahula mo Zakarĩa ngʼerĩna lyʼĨse wuwe.  

60Nĩkwa nyĩnya wuwe mwasũbĩryabo ati, Iyihi, asyahulwa mo Yoane.  

61Mobamubwira bati, Sihali oyukahulawa omo lĩna erĩ omo kĩtũnga kyawe.  

62Neryo mobakoherya ĩse wuwe, erĩmũbũlya ngʼakasonda erimwahula mondi. 

63Zakarĩa mwabũlya ekyʼerisakako, neryo mwasaka ati, Erĩna liwe yo Yoane. Neryo 

abosĩ mobasweka.  

64Neryo-neryo Zakarĩa mwatoka erĩswabũga, nʼolulimi luwe molwagobokala, neryo 

mwatsũka eripipa Nyamuhanga.  

65Nʼeriubaha molyahamba abosĩ ababya bĩkere hakũhĩ nabo; nʼengulu yʼemyatsi eyĩ 

moyalaba omo kihugo kyosĩ kyʼebitwa byʼeYũdea. 

66Nʼabosĩ abowa omwatsi oyũ mobabikago omo mitima yabo, bati, Omwana oyũ 

asyabya ati kwehĩ? Kusangwa obũtokĩ bwʼomukama bwabya haguma naye.  

Eriminyerera lya Zakarĩa 

67Ĩse wuwe ye Zakarĩa mũsũlĩbwa nʼOmũlĩmũ Abũyĩrĩre, mwaminyerera ati,  

68Tupipe Omukama Nyamuhanga wa Ĩsraelĩ!  Kusangwa abĩrĩhĩka erĩwatĩkya abandu 

buwe, nʼerihabo obwĩranda 

69Abĩrĩtũhanganĩrya Omũlamya wʼamaka,  Omo kĩtũnga kyʼomugombe wuwe 

Dawĩdĩ.  

70Abũga ebĩ byo kera omo buno bwʼabamĩnyererĩ buwe babũyĩrĩre.  

71Tũlamĩbawe oko nzĩgũ syetu,  Nʼomo byala byʼabosĩ abakatũkwa obusu.  

72Erĩkangya eriganyira liwe oko botata wetu,  Nʼeribuka endagane yiwe ĩbũyĩrĩre.  

73Erĩlahĩrya eryo alahĩrĩraya tata wetu Abrahamũ.  

74Atuhe erĩtongolĩbwa omo byala byʼeyonzĩgũ syetu,  Itwamukolera butsira buba,  

75Tubye babũyĩrĩre nʼabatunganene Embere siwe Omo biro byetu byosĩ.  

76Nawe, mwana wage, wasyahulwa mo Mũmĩnyererĩ wʼOwendata Kutsibu.  

Kusangwa wasyatangirira embere syʼOmukama erĩowanĩa esyonzira siwe.  

77Eriha abandu buwe eriminya lyʼerĩlamĩbwa Omo nzira yʼeribuyira ebibi byabo.  

78Kusangwa Nyamuhanga wetu ni wʼomutima wʼeriganyira,  Lyasyaleka omusakala 

wʼerilama akalũa endata ĩnĩahĩka erĩtũkolerya.  

79Erĩkolerya oko bandu abĩkere omo mwĩrĩmya nʼomo kyũtũtũ kyʼoluholo,  

Erisondola ebisando byetu omo nzira yʼobuholo.  

80Nʼomwana mwakula omo mubiri nʼeribya nʼamaka omo kĩrĩmũ kiwe; neryo 

mwasiba omo mbwarara erĩhĩka oko kiro ahuluka embere sya Ĩsraelĩ.  

Lũka 2 

Eributwa lya Yesu 
(Mt 1.18-25) 

1Oko mugulu oyo, Omwami mukulu Kaĩsarĩ Augũsto mwahamula ati abandu bosĩ 

bʼobwami buwe bagende oko tsapa.  

2Omugulu etsapa yʼerĩmbere eyĩ yabya, Kũrenĩo abya mũtabalĩ wʼeSũrĩa.  

3Neryo abandu bosĩ mobaya oko tsapa eyo, obuli mundu oko wabo.  

4Yosefũ naye mwalũa oko mũyĩ wʼeNazaretĩ, eGalĩlaya, mwaya eYũdea, oko mũyĩ 

ahulawa mo Betelehemũ, aho mwami Dawĩdĩ abutawa, kusangwa abya wʼekihanda 

nʼekĩtũnga kya Dawĩdĩ.  

5Ayayo busana nʼeriyatsapa haguma na Marĩa, oyo asĩmolaya, inina mukule.  

6Omugulu babya eBetelehemũ, endambĩ ya Marĩa yʼeributa moyahĩka.  

7Neryo mwabuta omũlwana akambere kiwe, mwamuswika olukimba lwʼobumekeke, 

neryo mwamũhĩra omwʼĩtũba eryo esyonde sikaliramo, kusangwa sihabya mwanya 

busana nabo omo nyũmba yʼabalalĩrĩrĩ.  

Abalĩsya nʼabamalaĩka 

8Neryo omo kihugo ekyo habya abalĩsya ababya bakasiba omolĩ ĩbakategaya 

ebihangulo byabo omo kiro.  

9Nʼomũlaĩka wʼomukama mwahuluka embere syabo, nʼerĩkangabasanĩa lyʼomukama 

molyatĩmba kubo, neryo mobubaha kutsibu.  

10Nʼomũlaĩka mwabwirabo ati, Simubahe! Kusangwa ngabaletera Engulu Yowene 

yʼobutseme bunene obukasyabya busana nʼabandu bosĩ.  

11Kusangwa mũnabwĩre oko mũyĩ wa Dawĩdĩ, Omũlamya wenyũ abiributwa, Iye 

Omukama Kristo.  

12Ekĩ kyasyabya kiminyikalo busana nenyũ; mwasyeya omwana ĩnĩanaswĩkĩre 

esyongimba syʼobumekeke iniagotsere omwʼĩtũba eryo esyonde sikaliramo.  

13Neryo-neryo mohahuluka haguma nʼomũlaĩka oyo, omulondo munene 

wʼabamalaĩka bʼelubula, ibakapipa Nyamuhanga bati,  

14Olukengerwa uku Nyamuhanga oyuli ahendata kutsibu!  Nʼobuholo oko kihugo oko 

bandu bakamũtsemesaya!  

15Neryo abamalaĩka babere babĩlũa kubo bakasuba elubula, abalĩsya mobabwirana 

bati, Lino tuye eBetelehemũ, tũyalebaye omwatsi owabereyo ogo Mukama 

abĩrĩtũmĩnyĩsya.  

16Neryo mobanguha eriyayo, mobeya Marĩa na Yosefũ, kandi mobalangira 

olumekeke ilunagotsere omwʼĩtũba erikalira mwʼesyonde.  

17Neryo abalĩsya babere babimulolako mobabwirabo ebĩnywa ebyo babwirawa 

busana nʼomwana oyũ.  

18Nʼabandu bosĩ abowabyo mobaswekera emyatsi eyo babwirawa nʼabalĩsya.  

19Nĩkwa Marĩa mwibuka emyatsi yosĩ eyĩ ĩnĩakaganĩrayayo omo mutima wuwe.  

20Neryo abalĩsya mobasubula, ibakapipa nʼerĩsĩkya Nyamuhanga busana nʼebyosĩ 

bowa nʼebyo bamalolako, ngoko babwirawa nʼomũlaĩka.  

Yesu akalukawa erĩna 

21Neryo enyũma wʼebiro munani, omugulu wʼerĩbanĩa omwana mwahĩka, neryo 

mwahulwa mo Yesu, erĩna omũlaĩka amuluka omugulu obukule bwabya bute 

bwahekwa.  

Yesu akatwalawa omo Hekalũ 

22Neryo omugulu mwahĩka owʼerikola ebyo Migambo ya Musa yahana busana 

nʼemitsye yʼeriera. Neryo Yosefũ na Marĩa mobatwala Yesu eYerũsalema busana 

nʼerimuha oko Mukama.  

23Ngoko bĩsakĩre omo Migambo yʼomukama biti, Obuli kambere kʼobulume 

kasyahigulwa mo kabũyĩrĩre busana nʼomukama.  

24Kandi mobayayo busana nʼerihera obuhere ngoko Migambo yʼomukama ĩkabũga 

iti, Ehitungula hibiri, kutse ehyana hyʼehĩrĩkũkũ hibiri.  

25Neryo habya omundu eYerũsalema oyukahulawa mo Sĩmeonĩ. Abya mundu 

utunganene iniakakenga Nyamuhanga. Abya akalinda erilama lyʼeĨsraelĩ; nʼOmũlĩmũ 

Abũyĩrĩre abya haguma naye.  

26Kandi, Omũlĩmũ Abũyĩrĩre mwamũkangya kwʼatendisyahola ate alola uku Kristo 

wʼomukama.  

27Neryo Omũlĩmũ mwatwala Sĩmeonĩ yʼomo Hekalũ. Kandi omugulu Yosefũ na 

Marĩa baleta Yesu omo Hekalũ, erimukolera ebyo Migambo ĩkabũga.  

28Sĩmeonĩ mwawata oko mwana oyo omo byala biwe, mwapipa Nyamuhanga ati,  

29Lino Omukama, ũhongokaye omugombe wawe,  Agende omo buholo ngoko 

wabĩrĩbũga.  

30Kusangwa namalangira omulamo wawe omo meso wage,  

31Ogo wabĩrĩkokotya embere syʼabandu bosĩ,  

32Ekyakakala kyʼerĩkangya enzira yawe oko Bihanda,  Nʼeriha olukengerwa oko 

bandu bawe Ĩsraelĩ.  

33Neryo Yosefũ na nyĩnya wa Yesu ye Marĩa mobaswekera emyatsi eyo Sĩmeonĩ 

abũga busana naye.  

34Neryo Sĩmeonĩ mwatsumulabo iniakabwira Marĩa nyĩnya wuwe ati, Lebaya, 

omwana oyũ abiriyisogwa na Nyamuhanga busana nʼeriwa nʼerilama lyʼabandu bangi 

omo Ĩsraelĩ. Kandi asyabya kiminyikalo ekikandisyaponwa.  

35Kandi obũlĩge ngʼomũyalĩ bwasyatsimita omutima wawe, amalengekanĩa 

wʼemitima mingi atoke erĩbĩsũlwa.  

36Mohabya omũmĩnyererĩ wʼobũkalĩ, ye Ana, mwali wa Fanuelĩ, wʼekihanda kya 

Aserĩ. Abya mukekulu wa kera, ĩnĩabĩrĩkala nʼĩba wuwe emyaka irinda.  

37Kandi iniabiribya mũkwakalĩ emyaka makũmĩ munani nʼĩnĩ. Ĩsĩalĩlũa omo Hekalũ, 

ĩnĩakaramaya Nyamuhanga omo kiro nʼomo musibo, haguma nʼeritsira ebyalya 

nʼerisaba.  

38Oko katambĩ ako Ana mwahĩka nʼeriha wasĩngya uku Nyamuhanga, kandi mwatũla 

omwatsi wa Yesu oko bandu bosĩ ababya bakalinda bati Nyamuhanga 

akandĩsyalamya eYerũsalema.  

Erisuba eNazaretĩ 

39Neryo babere babibuyirira ebyosĩ ebyo Migambo yʼomukama ĩkabũga, mobasuba 

eGalĩlaya, oko Nazaretĩ eka wabo.  

40Nʼomwana oyo mwakula mwabya nʼamaka; kandi, mwabya nʼamenge manene, 

kandi omũyĩsa wa Nyamuhanga abya haguma naye.  

Yesu akahĩka omo Hekalũ 

41Neryo ababũtĩ ba Yesu babya bakaya eYerũsalema obuli mwaka busana nʼEbiro 

Bikulu byʼErikiruka.  

42Neryo omugulu Yesu abya wʼemyaka ĩkũmĩ nʼĩbĩrĩ, mobaya oko biro bikulu ebyo 

ngoko banabya bakakola,  

43Omugulu ebiro bikulu ebyo byahwa, mobatsũka erisuba eka wabo. Nĩkwa 

omũlwana Yesu mwasĩgala eYerũsalema, ababũtĩ buwe ĩsĩbasĩ.  

44Mobaganĩrya bati ane omo ndeko, neryo mobagenda olugendo lwʼekiro kiguma, 

neryo mobamusonda-sonda omo katĩkatĩ kʼabalĩkyabo nʼabʼewabo.  

45Neryo babere babimubula mobasuba eYerũsalema bakayamusonda-sonda. 

46Neryo enyũma wʼebiro bisatu mobamweya omo Hekalũ, ĩnĩanĩkere omo katĩkatĩ 

kʼabakangĩrĩrya erihulikirira nʼerĩbũlyabo emyatsi.  

47Abosĩ abamowa mobasweka busana nʼamenge wuwe nʼerĩsũbĩrya liwe.  

48Ababũtĩ buwe mobasweka omugulu bamulolako, neryo nyĩnya wuwe mwamubwira 

ati, Uwe mwana, wamatuyira utya busana nakĩ kwehĩ? Talebaya, tata wawe nage 

twabirikusonda-sonda nʼengitsi nene.  

49Naye mwasũbĩryabo ati, Ko busana nakĩ mwabya mukanyisonda-sondya kwehĩ? 

Simwabya mwasĩ ngoko lyabya litolere inabya omo nyũmba ya Tata wage kwehĩ?  

50Nabo mobataminya ebyo abũga nabo.  

51Neryo Yesu mwasuba eNazaretĩ haguma nabo, neryo mwabya akowa ebyo 

bamubwira. Neryo nyĩnya wuwe mwabika emyatsi yosĩ eyĩ omo mutima wuwe.  

52Neryo Yesu musuka, oko mubiri nʼomo menge, ĩnĩakasĩmawa na Nyamuhanga 

nʼabandu.  

 

Lũka 3 

Erĩkangĩrĩrya lya Yoane Mũbatĩsya 
(Mt 3.1-12; Mk 1.1-18; Yn 1.19-28) 

1Neryo omo mwaka wʼerĩkũmĩ nʼeyĩtanu wʼeritabala lyʼomukulu ye Tĩberĩo Kaĩsarĩ, 

Pontĩo Pilato abya mũtabalĩ wʼeYũdea, na Herode abya mwami wʼeGalĩlaya, na 

mugala wabo ye Fĩlĩpo abya mwami wʼekihugo kyʼeĨtũrĩa nʼeTerakonĩtĩ, na Lĩsanĩa 

abya mwami wʼeAbĩlene,  

2na Ana na Kayafa babya bahererĩ bakulu oko bahererĩ bosĩ. Oko mugulu oyũ 

ekĩnywa kya Nyamuhanga mokyahĩka uku Yoane mugala wa Zakarĩa, omo 

mbwarara.  

3Neryo Yoane mwaya omo kihugo kyosĩ kyʼolũsĩ lwʼeYorodanĩ ĩnĩakatũlaganaya 

omwatsi, ati, Mubindule emitima yenyũ erireka ebibi, mũbatĩsĩbawe, na Nyamuhanga 

ababuyire ebibi byenyũ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Ngoko kĩsakĩre omo kitabu kyʼomũmĩnyererĩ Ĩsaya kiti,  Omulenge 

wʼoyukabirikirira omo mbwarara, ati,  Mowanaye enzira yʼomukama,  

Mũtũngananaye esyombalu siwe.  

5Obuli musya asyosũlĩbwa,  Obuli kitwa nʼobuli katwa byasyabondererĩbwa;  

Nʼebĩhengemĩre byasyatũngananĩbwa;  Nʼesyonzira sĩtahalĩre syasyalĩngĩrĩranĩbwa;  

6Nʼabandu bosĩ basyalangira omulamo wa Nyamuhanga.  

7Abandu bangi mobaya uku Yoane busana nʼerĩbatĩsĩbwa. Nĩkwa mwabwirabo, ati, 

Ĩnywe bana bʼesyonzoka! Nindi yo wababwira ati musage erihitana lya Nyamuhanga 

erikandisyasa kwehĩ?  

8Neryo mukole emĩbĩrĩ eyikaleka abandu ibaminya ko mwabiribindula emitima yenyũ 

erireka ebibi. Sĩmũtsũke eriyibwira muti, Tuwite Abrahamũ mo tata wetu. 

Ngababwira nyiti, Nyamuhanga angatoka erĩhanganĩa amabwe aya mo bana busana 

na Abrahamũ.  

9Na lino embasa ĩnĩkĩrye oko mĩrĩhĩ yʼomuti, obuli muti owatehetaya ebĩgũma 

byowene akakondawa nʼeriguswa omo muliro.  

10Neryo abandu mobamũbũlya bati, Netu tũkolekĩ kwehĩ?  

11Naye mwasũbĩryabo ati, Oyuwite ehisomeko hibiri, ahe akaguma oko yutawiteko, 

nʼoyuwite akalyo ahe kuko kwʼabandi.  

12Abandi basolesya mobahĩka erĩbatĩsĩbwa, mobamũbũlya bati, Mũkangĩrĩrya, netu 

tũkolekĩ kwehĩ?  

13Neryo mwabwirabo ati, Sĩmwĩmaye ebĩlabĩre ebikahamulawa. 

14Kandi abasĩrĩkanĩ mobamũbũlya bati, Netu, tũkolekĩ kwehĩ? Neryo mwabwirabo 

ati, Sĩmũhũnge esyofranka, kutse sĩmũsĩngĩsĩraye omundu nʼerimulega, kandi mũsĩme 

ebihembo byenyũ.  

15Neryo omugulu abandu babya bakaganĩrya omo mitima yabo ĩbakahĩra amaha uku 

Yoane ngʼanganabya ini Kristo,  

16Yoane mwabwirabo ati, Ngababatĩsaya omo magetsi, nĩkwa oyukasa anyĩrengĩrye 

amaka, nage sinyitolere erĩkũndũla emikoba yʼoko ngendero siwe. Iye asyababatĩsya 

omo Mũlĩmũ Abũyĩrĩre nʼomo muliro.  

17Olugale luwe luli omo byala biwe, erĩgũlũkya engano omo kibuga kiwe, nʼerĩhĩra 

engano omo kigona kiwe; nĩkwa asyahĩsya omusunga omo muliro owatehumbera.  

18Neryo Yoane mwakanĩrya abandu bʼEngulu Yowene omo mĩsĩndo mingi yʼerihana.  

19Nĩkwa Yoane mwakunga Herode omũtabalĩ wʼeGalĩlaya, kusangwa abya 

ĩnĩabĩrĩherũkya Herodĩa, muka mugala wabo, kandi mwamukunga busana nʼebibi 

byosĩ akola.  

20Neryo Herode mwakola ekitsibu kwʼaho, mwahĩra Yoane yʼomo mũlĩkĩ.  

Erĩbatĩsĩbwa lya Yesu 
(Mt 3.13-17; Mk 1.9-11) 

21Neryo abandu bosĩ babere babĩbatĩsĩbwa, Yesu naye nibya mwabatĩsĩbwa. Neryo 

omugulu abya akasaba olubula molwakingukala, 

22nʼOmũlĩmũ Abũyĩrĩre mwamwandagalirako omwʼisosa lyʼomubiri wʼakalĩkũkũ. 

Neryo omulenge mwalũa elubula ati, Uli Mugala wage mwanze, namakutsemera 

ndeke.  

Ekĩtũnga kya Yesu 
(Mt 1.1-17) 

23Omugulu Yesu atsũka omũbĩrĩ wuwe, abya wʼemyaka makũmĩ asatu; abandu 

mobaganĩrya, ambu ni mugala wa Yosefũ, oyo wabya mugala wa Helĩ,  

24omugala wa Matatĩ, omugala wa Lawĩ, omugala wa Melkĩ, omugala wa Yanaĩ, 

omugala wa Yosefũ,  

25omugala wa Matatĩa, omugala wa Amosĩ, omugala wa Nahũmũ, omugala wa Eslĩ, 

omugala wa Nage,  

26omugala wa Matĩ, omugala wa Matatĩa, omugala wa Sĩmeĩ, omugala wa Yoseke, 

omugala wa Joda,  

27omugala wa Yohana, omugala wa Resa, omugala wa Zerũbabelĩ, omugala wa 

Salatĩelĩ, omugala wa Nerĩ,  

28omugala wa Melkĩ, omugala wa Adĩ, omugala wa Kosamũ omugala wa Elmadamu, 

omugala wa Erĩ,  

29omugala wa Yose, omugala wa Elĩezerĩ, omugala wa Yorĩmũ, omugala wa Matatĩ, 

omugala wa Lawĩ,  

30omugala wa Sĩmeonĩ, omugala wa Yũda, omugala wa Yosefũ, omugala wa 

Yonamũ, omugala wa Elĩakĩmũ, 

31omugala wa Mela, omugala wa Menana, omugala wa Matata, omugala wa Natanĩ, 

omugala wa Dawĩdĩ,  

32omugala wa Yese, omugala wa Obedĩ, omugala wa Boazĩ, omugala wa Salmonĩ, 

omugala wa Nasonĩ,  

33omugala wa Amĩnadabu, omugala wa Ramũ, omugala wa Hesĩronĩ, omugala wa 

Peresĩ, omugala wa Yũda,  

34omugala wa Yakobo, omugala wa Ĩsaka, omugala wa Abrahamũ, omugala wa Tera, 

omugala wa Nahorĩ,  

35omugala wa Serũgũ, omugala wa Reũ, omugala wa Pelegĩ, omugala wa Ĩberĩ, 

omugala wa Sela,  

36omugala wa Kaĩnana, omugala wa Arpakĩsadĩ, omugala wa Semũ, omugala wa Noa, 

omugala wa Lameke,  

37omugala wa Metũsela, omugala wa Enoka, omugala wa Yeredĩ, omugala wa 

Mahalalelĩ, omugala wa Kaĩnana,  

38omugala wa Enosĩ, omugala wa Setĩ, omugala wa Adamu, omugala wa 

Nyamuhanga.  

Lũka 4 

Erirengwako lya Yesu 
(Mt 4.1-11; Mk 1.12-13) 

1Yesu mwasubula akalũa eYorodanĩ, ĩnĩoswĩre nʼOmũlĩmũ Abũyĩrĩre, neryo 

mwasondolwa nʼOmũlĩmũ omo mbwarara.  

2Neryo Satanĩ moyamulengako omo biro amakũmĩ ani. Kandi mwatalya kindu omo 

biro ebyo, kyaleka ĩnĩakwa enzala ebiro ebyo byabihwa.  

3Neryo Satanĩ moyamubwira iti, Wamabya uli Mugala wa Nyamuhanga, ubwire 

erĩbwe erĩ ribye bundu.  

4Yesu mwasũbĩryayo ati, Amasako akabũga ati, Omundu siendisyabyaho busana 

nʼobundu ĩbobwene.  

5Neryo Satanĩ moyamutwala endata, moyamũkangya amami gosĩ wʼekihugo oko 

katambĩ kake ngʼerĩkohya lyʼerĩso.  

6Neryo Satanĩ moyamubwira iti, Ngandikuha ehamũlĩ yosĩ nʼolukengerwa lwago, 

kusangwa nabirihabwabyo, nage ngahabyo ukwʼoyo nyanzĩre erimuha. 

7Ebyosĩ ebĩ byasyabya byawe, wamanyĩramya.  

8Yesu mwasũbĩryayo ati, Amasako ati, Wasyaramya Omukama Nyamuhanga wawe 

iwamukolera ĩyowene.  

9Neryo Satanĩ moyamutwala, moyamũhĩra oko litungulu lyʼeHekalũ neryo moyabũga 

naye iti, Wamabya uli Mugala wa Nyamuhanga, uyiguse ahisi,  

10kusangwa Amasako ati, Nyamuhanga asyahamula abamalaĩka buwe erĩkũteya.  

11Kandi,  Basyakubagalira,  Isiwahuma ekisando kyawe kyʼokwʼĩbwe.  

12Yesu mwasũbĩryayo ati, Amasako ati, Susyerenga oko Mukama Nyamuhanga 

wawe.  

13Neryo omugulu Satanĩ yabuga erirenga lyosĩ, moyaleka Yesu eritaswalinda ogundi 

mugulu.  

Yesu akatsũka omũbĩrĩ wuwe eGalĩlaya 
(Mt 4.12-17; Mk 1.14-15) 

14Neryo Yesu mwasuba eGalĩlaya, nʼobũtokĩ bwʼOmũlĩmũ Abũyĩrĩre bwabya haguma 

naye. Engulu yiwe moyagenda-genda omo kihugo kyosĩ ekyo;  

15Neryo mwakangĩrĩrya omo manyũmba wabo wʼerĩhĩndanamo, iniakapipawa 

nʼabandu bosĩ.  

Yesu akaganawa eNazaretĩ 
(Mt 13.53-58; Mk 6.1-6) 

16Neryo Yesu mwaya eNazaretĩ aho akulira, nʼoko kiro kyʼeSabato mwaya omo 

nyũmba yʼerĩhĩndanamo ngʼemibere yiwe. Neryo mwahangana erisoma Amasako.  

17Neryo mobamuha ekitabu kyʼomũmĩnyererĩ Ĩsaya. Neryo mwalĩngola ekitabu ekyo, 

mwabana ahasakĩre hati,  

18Omũlĩmũ wʼOmukama ali kwĩngye,  Kusangwa abĩrĩnyĩhakabya erĩtũla Engulu 

Yowene yʼoko bera,  Abirinyituma erĩtũlĩra obwĩranda oko banyegawa,  Nʼeriswaha 

erilangira oko syondĩmatĩme,  Eribohola abakanũbĩbawa,  

19Erĩtũla omwatsi wʼomwaka ogo Mukama asyalamya abandu buwe.  

20Yesu mwalĩnga ekitabu ekyo, mwasũbyakyo oko mũteya wakyo, neryo mwĩkala 

ahisi. Ameso wʼabosĩ ababya omo nyũmba yʼerĩhĩndanamo mwamutungerera.  

21Neryo mwatsũka eribwirabo ati, Mũnabwĩre Amasako aya amabererera ngoko 

mũkabĩowa.  

22Nʼabandu bosĩ mobabũga ndeke busana naye, kandi mobasweka busana nʼebĩnywa 

bibuya abũga. Bati, Oyũ si mugala wa Yosefũ kwehĩ?  

23Neryo Yesu mwabũga nabo ati, Nyĩnasĩ mukandimbwira omũsyo oyũ ati, 

Omunganga, ũyĩlamaye; kandi mwasyambwira muti, Ukole hano eka wenyũ, ebyo 

wakola eKapernaũmũ ngoko towa, ubikole nʼena wenyũ eno.  

24Neryo Yesu ati, Kwenene ngababwira nyiti, Sihali omũmĩnyererĩ oyũkakokĩbawa 

omo kihugo kiwe. 

25Nĩkwa ngababwira kwenene oko mugulu wa Elĩa, habya abakwakalĩ bangi eĨsraelĩ. 

Oko mugulu oyo sihabya embũla oko myaka ĩsatu nʼemikera ndatu, nʼenzala nene 

moyahĩka omo kihugo kyosĩ.  

26Nĩkwa Elĩa mwatatumwa kubo, ko nʼoko mũkwakalĩ wʼeZarepata, omo kihugo 

kyʼeSĩdona.  

27Kandi habya abahaga bangi eĨsraelĩ oko mugulu wʼomũmĩnyererĩ Elĩsa; nĩkwa 

sihali oyo walamĩbawa, nina Namanĩ Omũsũrĩa.  

28Abandu bosĩ ababya omo nyũmba yʼerĩhĩndanamo omugulu bowa emyatsi eyĩ 

mobahitana kutsibu.  

29Neryo mobahangana mobakurira Yesu yʼekyaswa, mobamutwala oko ngwangwa 

yʼekitwa aho mũyĩ wabo abya ahĩmbĩrwe, bati bakamugusa omo kikwangwa.  

30Nĩkwa Yesu mwalaba omo katĩkatĩ kabo mwagenda omo nzira yiwe.  

Yesu akalamaya omundu oyuli kwʼembĩnga 
(Mk 1.21-28) 

31Neryo Yesu mwandagalira eKapernaũmũ, omũyĩ wʼeGalĩlaya. Nʼeyo abya 

akakangĩrĩrya bandu omo kiro kyʼeSabato.  

32Abosĩ mobaswekera erĩkangĩrĩrya liwe, kusangwa ebĩnywa biwe byabya nʼehamũlĩ.  

33Neryo habya mundu omo nyũmba yʼerĩhĩndanamo oyuli kwʼembĩnga yʼekĩrĩmũ 

kibi, iniakalaka kutsibu ati,  

34Ĩlolo! Tuli na mwatsi wahi nawe uwe Yesu wʼeNazaretĩ, kwehĩ? Wamasa erĩtũherya 

kwehĩ? Nyĩnakwasĩ, ni iwe Mũbũyĩrĩre wa Nyamuhanga!  

35Neryo Yesu mwakungayo ati, Ubye bũkũtũ, ũmũlwĩke! Nʼembĩnga moyamulunda 

ahisi omo katĩkatĩ kabo, moyamũlũako isiritamukola nabi.  

36Nʼabosĩ mobasweka, kandi mobatsũka erĩkanĩa haguma bati, Ekĩnywa ekĩ nĩkĩ 

kwehĩ? Kusangwa nʼehamũlĩ nʼobũtokĩ omundu oyũ akahamula ebĩrĩmũ bibi, nabyo 

ĩbyalũamo. 

37Nʼengulu yiwe moyatsungana ehosĩ omo kihugo ekyo.  

Yesu akalamaya abandu bangi 
(Mt 8.14-17; Mk 1.29-31) 

38Neryo Yesu mwahangana mwalũa omo nyũmba yʼerĩhĩndanamo, mwaya omo 

nyũmba ya Sĩmonĩ. Nĩkwa nyĩnyĩbyala wa Sĩmonĩ abya alwere endwala yʼerĩhũhana 

kutsibu, neryo mwalembalemba Yesu busana naye. 

39Neryo Yesu mwaya hakũhĩ nʼengyingo yʼomũkonĩ, neryo mwakunga erĩhũhana 

eryo, nalyo molyamũlũako; neryo Omũkonĩ mwahangana lũba, mwakolerabo.  

40Nĩkwa eryuba lyabere lyalenga, abandu bosĩ ababya bawite abakonĩ bʼesyondwala 

syʼemĩsĩndo-mĩsĩndo mobaletabo uku Yesu; naye mwahĩra ebyala biwe oko buli 

mũkonĩ mwalamyabo.  

41Nʼesyombĩnga mosyalũa oko bandu bangi, sikalaka-laka kutsibu siti, Uli Mugala wa 

Nyamuhanga. Neryo Yesu mwakungasyo, kandi mwakagasyo erĩbũga kĩnywa, 

kusangwa syabya ĩsĩnasĩ kwʼali Kristo.  

Yesu akayakangĩrĩraya eYũdea 
(Mk 1.35-39) 

42Neryo bwabere bwabikya Yesu mwalũa oko mũyĩ oyo mwaya ahate bandu. Neryo 

esyondeko mosyamusonda-sonda neryo babere babimubana, mobalenga erĩmũkakĩrya 

bati sĩalũe kubo.  

43Nĩkwa mwabwirabo ati, Litolere ĩnatũla Engulu Yowene yʼobwami bwa 

Nyamuhanga oko yindi mĩyĩ nibya, kusangwa Nyamuhanga mwanyituma erikola 

omwatsi oyũ.  

44Neryo Yesu mwatũla Engulu Yowene omo manyũmba wʼerĩhĩndanamo eYũdea.  

 

Lũka 5 

Yesu akabirikira abiga bʼerĩmbere 
(Mt 4.18-22; Mk 1.16-20) 

1Neryo omugulu esyondeko syabya sikamũhatatanĩa bati bowe ekĩnywa kya 

Nyamuhanga, Yesu abya ahangene hakũhĩ nʼengetsi yʼeGenezaretĩ. 

2Neryo Yesu mwalangira amato abiri iniane hakũhĩ nʼomũsĩke wʼengetsi; nĩkwa 

abasohĩ ĩbabĩrĩlũa omo mato ayo, nʼerĩerya ebĩsohĩ byabo.  

3Neryo Yesu mwingira omo bwato buguma obwabya bwa Sĩmonĩ, neryo 

mwamũbũlya ati asegerayebo omo ngetsi mo hake. Neryo Yesu mwĩkala omo bwato 

obo mwatsũka erĩkangĩrĩrya esyondeko, iniane omo bwato obo. 

4Neryo Yesu abere abibuga erĩbũga, mwabwira Petero ati, Muye ahali omutobero, 

mũtogerayeho ebĩsohĩ byenyũ, musohe.  

5Neryo Sĩmonĩ mwamũsũbĩrya ati, Mukama, bukere tukayitsinga kutsibu, neryo 

sĩtwetabanakĩ! Nĩkwa busana nʼekĩnywa kyawe ngandĩtogerya mwʼebĩsohĩ. 

6Neryo babere babikola batya mobahamba amahere mangi nʼebĩsohĩ mobyasonda 

erĩtwĩka.  

7Mobakoherya abalĩkyabo omo bundi bwato bati base bawatĩkayebo. Neryo mobasa 

mobũsũlya amato abiri mwʼamahere, kyaleka amato iniasonda eritobera.  

8Nĩkwa omugulu Sĩmonĩ Petero alangira ebyo, mwawa oko bisando bya Yesu ati, 

Mukama Ũlũe hakũhĩ nage, kusangwa indi mundu mubi.  

9Kusangwa mwasweka haguma nʼabalĩkyabo bosĩ busana nʼerihamba amahere ayo.  

10Na Yakobo na Yoane, abagala ba Zebedayo, abasangira haguma nabo mobasweka 

nibya. Neryo Yesu mwabwira Sĩmonĩ ati, Sigubahe, erĩtsũka lino mukandisyasoha 

abandu.  

11Neryo babere babireta amato wabo oko mũsĩke, mobasĩganĩa ebyosĩ, mobakwama 

Yesu.  

Yesu akalamaya omuhaga 
(Mt 8.1-4; Mk 1.40-45) 

12Neryo omugulu Yesu abya oko mũyĩ muguma, habya omundu oyũkwĩre ebihaga 

byo kutsibu; neryo abere alangira Yesu, mwalambama ahisi oko bũsũ buwe, 

mwamulemba-lemba ati, Mukama, wamabya, ũnanzĩre wangatoka erĩnyĩlamya.  

13Neryo Yesu mwakakya ebyala biwe mwamũtũlako ati, Nyĩnanzĩre; ũlamĩbawe, 

neryo-neryo ebihaga biwe mobyamũlũako.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14Neryo Yesu mwamuhana ati, Sigubwire mundu, nĩkwa ugende ũyĩkanganaye oko 

mũhererĩ, kandi uhere obuhere bwʼerĩyerya ngoko Musa ategeka, busana 

nʼerĩmĩnyĩsyabo ko wabirilama.  

15Nĩkwa engulu ya Yesu moyagenda-genda kutsibu, nʼesyondeko nene mosyahĩndana 

erĩmowa nʼerĩlamĩbwa oko syondwala syabo.  

16Nĩkwa Yesu mwabya akagenda ahate bandu eriyasaba.  

Yesu akalamaya oyũ basĩre 
(Mt 9.1-8; Mk 2.1-12) 

17Neryo ekiro kiguma Yesu abya akakangĩrĩrya, mohabya Abafarĩsayo 

nʼabakangĩrĩrya bʼEmigambo ĩbĩkereho, ĩbakalũa omo buli mũyĩ wʼeGalĩlaya 

nʼeYũdea nʼeYerũsalema. Kandi obũtokĩ bwʼomukama bwabya haguma na Yesu 

erĩlamyabo.  

18Neryo abandu mobaheka omundu oko ngyingo iniabiribasa. Neryo mobasonda-

sonda erimuleta nʼerĩmũhĩra emuliro wa Yesu.  

19Neryo busana nʼendeko, mobabula enzira yʼerĩmwĩngĩryamo. Neryo mobasamba 

oko lutwe, mobahigula ebĩkayĩ, neryo mobamwandagalya omo katĩkatĩ embere sya 

Yesu iniane oko ngyingo yiwe.  

20Neryo Yesu abere alangira erĩkĩrĩrya lyabo mwabũga ati, Mwĩra wage, ebibi byawe 

byamabibuyirwa.  

21Neryo abakangĩrĩrya bʼEmigambo nʼAbafarĩsayo mobatsũka erĩganĩrya bati, 

Omundu oyukatsuma nindi kwehĩ? Sihali mundu oyukatoka eribuyira ebibi nina 

Nyamuhanga ĩyowene!  

22Nĩkwa Yesu mwaminya amalengekanĩa wabo, neryo mwabwirabo ati, Busana nakĩ 

mũkaganĩraya emyatsi eyĩ yʼomo mitima yenyũ kwehĩ?  

23Ekyolo ni kyahi, erĩbũga, nyiti, Ebibi byawe byamabuyirwa, kutse erĩbũga nyiti, 

Hangana ugende, kwehĩ?  

24Nĩkwa mutoke eriminya ngoko Mugala wʼomundu ali nʼehamũlĩ muna-kihugo kino 

busana nʼeribuyira ebibi, neryo mwabwira omundu oyũbasĩre ati, Ngakubwira nyiti, 

Hangana, wĩmaye engyingo yawe ugende eka wenyũ.  

25Neryo-neryo mwahangana embere syabo, mwaheka engyingo abya agotsereko, 

mwaya eka wabo, inianemupipa Nyamuhanga. 

26Neryo abosĩ mobasweka, mobatsũka eripipa Nyamuhanga; kandi mobubaha bati, 

Twamalangira emyatsi yʼeriswekera mũnabwĩre.  

Yesu akabirikira Lawĩ 
(Mt 9.9-13; Mk 2.13-17) 

27Enyũma wʼemyatsi eyĩ, Yesu mwahuluka mwalangira omũsolesya oyukahulawa mo 

Lawĩ ĩnĩanĩkere aho bakasoleseraya. Neryo mwamubwira ati, Unyikwame 

28Neryo Lawĩ mwahangana, mwasĩganĩa ebyosĩ, mwakwama Yesu.  

29Neryo Lawĩ mwakokotya erirya ĩnene omo nyũmba yiwe busana na Yesu. Neryo 

mohabya endeko nene yʼabasolesya nʼabandi bandu ababya bakalira haguma nabo.  

30Neryo Abafarĩsayo nʼabakangĩrĩrya bʼEmigambo babo mobayikuna oko biga buwe, 

bati, Busana nakĩ mukalya nʼerĩpũlya haguma nʼabasolesya nʼabakola-nabi kwehĩ?  

31Yesu mwasũbĩryabo ati, Abakalĩre sibali nʼobwaga bwʼomunganga, nĩkwa 

abalwere.  

32Mondasa eribirikira abandu batunganene, nĩkwa eribirikira abakola-nabi, babindule 

emitima yabo erireka ebibi.  

Omwatsi wʼeritsira akalyo 
(Mt 9.14-17; Mk 2.18-22) 

33Neryo mobabwira Yesu bati, Abiga ba Yoane, bakatsira akalyo engendo nyingi, 

nʼerisaba; nʼabiga bʼAbafarĩsayo bakakola batya nibya; nĩkwa abiga bawe bakalya, 

bakapũlaya.  

34Neryo Yesu mwabwirabo ati, Mwanganatoka erĩtsĩrĩsya akalyo oko bĩra bʼĩba 

wʼomũherũkĩ omugulu akine nabo kwehĩ? 

35Nĩkwa ebiro byasyasa omugulu ĩba wʼomũherũkĩ asyalũsĩbwa kubo, neryo oko 

mugulu oyo basyatsira akalyo.  

36Kandi Yesu mwatwĩrabo omũsyo ati, Sihali mundu oyũkatwa ekitomeko 

kyʼolukimba luhya-luhya, nʼerĩhĩrakyo oko lukimba lwa kera. Amayira atya 

akandĩtsandya olukimba luhya-luhya. Kandi ekitomeko kyʼoluhya-luhya 

sĩkyendĩsyowana omo lukimba lwa kera.  

37Kandi sihali mundu oyũkũtũlĩra ebĩnyũ bihyabihya omo bihu bikulu-kulu 

byʼebĩnyũ. Amayira atya, ebĩnyũ bihya-bihya bikatula ebihu ĩbyũtĩka, nʼebihu 

ibyatsanda.  

38Nĩkwa ebĩnyũ bihya-bihya bitolere ĩbyahĩrwa omo bihu bihya-bihya byʼebĩnyũ.  

39Kandi sihali omundu amabĩpũlya ebĩnyũ bya kera oyukaswasonda ebihyabihya; ati, 

Ebya kera byo byowene.  

Lũka 6 

Omwatsi wʼeSabato 
(Mt 12.1-8; Mk 2.23-28) 

1Yesu abere akalaba omo malima wʼengano omo kiro kyʼeSabato. Abiga buwe babya 

bakatwa amakũndĩ wʼengano ĩbakanyũgũsũlago omo byala byabo ibanemulyayo.  

2Nĩkwa abandi bʼoko Bafarĩsayo mobabũga bati, Busana nakĩ mukakola ebyo 

Migambo ĩkaganaya erikola omo Sabato kwehĩ?  

3Yesu mwasũbĩryabo ati, Simwetasoma ekyo Dawĩdĩ akola omugulu akwa enzala, iye 

nʼabandu buwe?  

4Mwingira omo nyũmba ya Nyamuhanga, kandi mwĩmya amandu awahigulawa 

busana na Nyamuhanga. Neryo mwalya kugo, kandi mwahago oko bandu buwe. 

Nĩkwa Emigambo ĩkaganaya abandu erirya kugo, ba nʼabahererĩ basa. 

5Neryo Yesu mwabwirabo ati, Omugala wʼomundu ni Mukama wʼeSabato.  

Omundu wʼebyala bĩrehemĩre 
(Mt 12.9-14; Mk 3.1-6) 

6Oko yindi Sabato Yesu mwaya omo nyũmba yʼerĩhĩndanamo mwakangĩrĩrya. Nʼeyo 

habya omundu oyũlehemĩre kwʼebyala biwe byʼamali.  

7Neryo abakangĩrĩrya bʼEmigambo nʼAbafarĩsayo mobalebya Yesu ngʼakandĩlamya 

omo kiro kyʼeSabato, ibatoka erimutsongera.  

8Nĩkwa Yesu mwaminya obũlengekanĩa bwabo, neryo mwabwira omundu 

oyũlehemĩre kwʼebyala biwe ati, Uhangane, wimane embere eno. Neryo 

mwahangana, mwimanaho.  

9Neryo Yesu mwabwirabo ati, Ngababũlaya nyiti, nga linatolere omo Migambo 

erikola ebibuya omo kiro kyʼeSabato, kutse erikola nabi, erĩlamya engebe yʼomundu, 

kutse erĩheryayo kwehĩ?  

10Neryo Yesu mwatĩmbya ameso wuwe oko bosĩ, neryo mwabwira omundu oyo ati, 

Ulambule ebyala byawe, Neryo omundu oyo mwakola atya, nʼebyala biwe 

mobyalama.  

11Nĩkwa mobahitana kutsibu, mobakanĩa haguma ebyo bangakola uku Yesu.  

Yesu akayisoga abakwenda ĩkũmĩ nʼababiri 
(Mt 10.1-4; Mk 3.13-19) 

12Oko mugulu oyo Yesu mwaya oko kitwa eriyasabirayo, neryo mwasiba omo kiro 

kyosĩ erisaba Nyamuhanga.  

13Neryo bwabere bwakya, mwabirikira abiga buwe, neryo mwayisoga ĩkũmĩ nʼababiri 

kubo, mwahulabo mo bakwenda.  

14Ye Sĩmonĩ, oyo ahula mo Petero, na Anderea mugala wabo; Yakobo na Yoane; 

Fĩlĩpo na Bartolomayo;  

15Matayo; na Toma; na Yakobo mugala wa Alufayo, na Sĩmonĩ oyo wahulawa mo 

Zelote; 

16na Yũda Ĩskarĩota, oyo wamuhotera.  

Yesu akalamaya nʼerĩkangĩrĩrya 
(Mt 4.23-25) 

17Neryo Yesu mwandagala akalũa oko kitwa, neryo mwahangana ahabondere haguma 

nʼendeko nene yʼabiga buwe. Kandi endeko nene yʼabandu yabyaho eyalũa eYũdea 

hosĩ, nʼeYerũsalema, nʼoko mũsĩke wʼeTĩro nʼeSĩdona, mobasa erimuhulikirira, 

nʼerĩlamĩbwa kwʼesyondwala syabo.  

18Nʼabagalawa nʼebĩrĩmũ bibi, mobalamĩbwa.  

19Nʼabandu bosĩ mobasonda-sonda erĩmũtũlako, kusangwa obũtokĩ bwabya 

bũkamũlũako nʼerĩlamya abosĩ.  

Obutseme nʼobũlĩge 
(Mt 5.1-12) 

20Nʼerisamalira abiga buwe, Yesu mwatsũka erĩbũga ati,  Obutseme buli nenyũ ĩnywe 

bera,  Kusangwa obwami bwa Nyamuhanga nĩ bwenyũ!  

21Obutseme buli nenyũ ĩnywe mũkakwa enzala yo lino, Mwasyũgũtĩbwa!  Obutseme 

buli nenyũ ĩnywe mukalira lino, kusangwa mwasyaseka!  

22Obutseme buli nenyũ omugulu abandu bakabakwa obusu, nʼeribagana, 

nʼeribatsuma, nʼeribahula bati, Muli babi, busana nʼomugala wʼOmundu! 

23Mutseme ekiro ekyo, muyisumbe omo butseme, kusangwa, oluhembo lwenyũ ni 

lungi elubula; kusangwa aboso-kulu wabo mobakola abamĩnyererĩ bo batya.  

24Nĩkwa obũlĩge kwĩnywe abateke, kusangwa mwabĩrĩkala mbolere!  

25Obũlĩge kwĩnywe mwabĩrĩũgũta lino, kusangwa mwasyawira! Obũlĩge kwĩnywe 

mukaseka lino, kusangwa mwasyasũsũmana nʼeririra!  

26Obũlĩge kwĩnywe omugulu abandu bosĩ basyabahula ndeke, kusangwa aboso-kulu 

wabo mobakola abamĩnyererĩ bʼamabehĩ bo batya.  

Erianza esyonzĩgũ 
(Mt 5.38-48; 7.12a) 

27Nĩkwa ngabũga nenyũ ĩnywe mũkanyowa nyiti, Mwanze esyonzĩgũ syenyũ, 

abakabakwa obusu mukolerebo ndeke.  

28Mutsumule abakabatakira, musabire abakabakola nabi nʼepono.  

29Oyũkakũswĩraya okwʼĩtema, ũmũbĩndũkĩraye nʼerindi; nʼoyũkakũhũnga kwʼerĩkotĩ 

ryawe, uleke aheke nʼekanzu yawe nibya.  

30Uhe obuli mundu oyũkakũbũlaya ekindu, nʼoyũkakũhũnga kwʼebyawe, 

sũmũbũlayebyo kandi.  

31Ngoko mwanzĩre abandu ibabakolera, nenyũ ko munakolerebo mutya.  

32Kandi mwamanza ababanzĩre, ĩmwamowanĩa kyahĩ kwehĩ? Kusangwa abakola-nabi 

nabo bakakola batya.  

33Kandi mwamakola ndeke abakabayira ndeke, ĩmwamowanĩa kyahi kwehĩ? 

Kusangwa abakola nabi nabo bakakola batya. 

34Kandi mwamabweka abandu imune nʼamaha wʼerĩswatũhwa, ĩmwamowanĩa kyahi 

kwehĩ? Abakola-nabi nabo bakabweka oko bakola-nabi ĩbaswatũhwa ebiringene 

nabyo.  

35Nĩkwa mwanze esyonzĩgũ syenyũ, mokolerebo ebibuya, mubweke, simusonde 

eribwekulwa. Nʼoluhembo lwenyũ lwasyabya lungi, kandi nenyũ mwasyabya bagala 

bʼOwendata Kutsibu; kusangwa ni mwenge oko batesĩma nʼabandu babi.  

36Mubye nʼeriganyira ngoko Tata wenyũ ali nʼeriganyira.  

Eritswera abandi 
(Mt 7.1-5) 

37Simutswere abandi, na Nyamuhanga siendisyabatswera; sĩmũhĩre abandu bʼomo 

musango, neryo Nyamuhanga siendisyabahĩra omo musango; mubuyire, neryo 

Nyamuhanga asyababuyira.  

38Mũhĩtaye, na Nyamuhanga asyabaha, mwasyabagalira olulengo lowene, olũsokĩre, 

olũtsĩngĩre, oluli kwʼomutswago. Kusangwa olulengo olo mukalengamo, 

mwasyalengerwalo.  

39Neryo Yesu mwatwĩrabo omũsyo ati, Endĩmatĩme yanganatoka erisondola eyindi 

ndĩmatĩme kwehĩ? Ababiri sibendisyatogera omo kyũna kwehĩ?  

40Omwiga sĩalengĩre omũkangĩrĩrga wuwe; nĩkwa obuli mundu ukiga amabibuga 

erĩĩgĩsĩbwa asyabya ngʼomũkangĩrĩrya wuwe.  

41Kandi busana nakĩ ukasamalira akati akali omo lĩso lya mũlĩkyenyũ, nĩkwa 

sulilangira ekĩtĩka ekiri omo lĩso lyawe kwehĩ?  

42Kutse wangatoka eribwira mũlĩkyenyũ uti kwehĩ? Uti, Mũlĩkyetu, uleke nyilole 

akati akali omo lĩso lyawe, nawe isulilangira ekĩtĩka ekiri omo lĩso lyawe. Uwe 

mũtebya, Ũtsũke erilola ekĩtĩka ekiri omo lĩso lyawe, neryo wasyalangira ndeke 

erilola akati akali omo lĩso lya mũlĩkyenyũ.  

Omuti nʼebĩgũma byago 
(Mt 7.16-20; 12.33-35) 

43Kusangwa sihali omuti owene owakaheta kwʼebĩgũma bibi, kandi omuti mubi 

owakaheta kwʼebĩgũma byowene.  

44Obuli muti akaminyikala busana nʼebĩgũma byago. Kusangwa abandu sibalioha 

ebĩgũma byʼemĩtĩnĩ oko muti wʼemisakisaki, kandi sibalioha ebĩgũma byʼebĩnyũ oko 

kisaka kyʼamahwa.  

45Omundu mubuya akahũlũkaya ebibuya byʼomo kigona kyʼemyatsi mibuya 

vʼomutima wuwe; nʼomundu mubi akahũlũkaya emyatsi mibi omo kigona kyʼemyatsi 

mibi yʼomutima wuwe. Kusangwa obuno bũkabũga ebyoswĩre omo mutima.  

Abahĩmbĩ babiri 
(Mt 7.24-27) 

46Busana nakĩ mukanyahula mo Mukama, Mukama, isimulikola ebyo ngababwira 

kwehĩ?  

47Obuli mundu oyukasa kwĩngye, kandi akowa ebĩnywa byage nʼerikolabyo 

ngandĩbakangya kwʼasosĩre.  

48Asosĩre ngʼomundu wahĩmba enyũmba: mwatakula omwisi mo hali neryo mwahĩra 

ekibanza okwʼĩbwe. Neryo omugulu erigunga lyʼamagetsi lyasa, olũsĩ molwayĩswĩrya 

oko nyũmba eyo neryo molutatoka erĩsũka-sũkanĩayo, kusangwa yabya yĩhĩmbĩre 

ndeke-ndeke.  

49Nĩkwa omundu oyũkowa ebĩnywa byage atekolabyo, asosĩre omundu oyo wahĩmba 

enyũmba yʼoko kitaka ahate kibanza; nʼolũsĩ molwayĩswĩrya kuyo, neryo-neryo 

moyatera, nʼerihera lyʼenyũmba eyo molyabya ĩnene.  

 

Lũka 7 

Yesu akalamaya omukobe wʼOmuroma 
(Mt 8.5-13) 

1Neryo Yesu abere abibuga eribwira abandu emyatsi yosĩ eyĩ, mwingira 

eKapernaũmũ.  

2Neryo habya omukulu wʼabasĩrĩkanĩ bʼAbaroma oyuwite omugombe wuwe mwanze. 

Neryo omugombe oyo inialwere hakũhĩ nʼerihola.  

3Omugulu omukulu oyo owa engulu ya Yesu, mwatuma abakulu bʼAbayũda uku 

Yesu erĩmũbũlya ati ase alamaye omugombe wuwe. 

4Abakulu abo mobahĩka uku Yesu, mobamulemba-lemba kutsibu bati, Omundu oyũ 

atolere ĩwamũwatĩkya.  

5Anzĩre ekihanda kyetu, kandi abĩrĩtũhĩmbĩra enyũmba yetu yʼerĩhĩndanamo.  

6Neryo Yesu mwagenda nabo. Abere ahĩka hakũhĩ nʼenyũmba, omukulu 

wʼabasĩrĩkanĩ mwamutumira abĩra buwe ati. Mukama, Sũyĩlũhaye, kusangwa 

sinyitolere ukingira omo nyũmba yage;  

7kandi nage sĩnyĩyĩganzĩre nga nyitolere erĩkũhĩkako. Nĩkwa ũbũge kĩnywa kiguma, 

nʼomugombe wage asyalamĩbwa.  

8Kusangwa nage ngwite abakanyihamula, kandi nyiwite abasĩrĩkanĩ bage, ngabũga 

nʼoyũ nyiti, Ugende, iniagenda; nʼoko gundi nyiti, Wase, iniasa; kandi ngabwira 

omukobe wage nyiti, Kola ekĩ, iniakoiakyo.  

9Neryo omugulu Yesu owa ebĩ mwaswekera omukulu oyũ, neryo mwakebera endeko 

eyamukwama ati, Ngababwira nyiti, Sinditabana erĩkĩrya ĩnene ngʼerĩ, kutse omo 

Baĩsraelĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10Abakwenda abo mobasuba omo nyũmba yʼomukulu oyo, neryo mobeya omugombe 

oyo iniabirilama.  

Yesu akalũbũkaya omugala wʼomũkwakalĩ 

11Neryo enyũma wʼaho akatambĩ kake Yesu mwaya oko mũyĩ owakahulawa mo 

Naĩna. Kandi abiga buwe nʼabandu bangi mobagenda haguma naye.  

12Neryo abere ahĩka hakũhĩ nʼolũkyo lwʼomũyĩ oyo, mweya bakaheka ekĩnda 

kyʼomundu. Oyo abya abũtĩrwe ĩyowene na nyĩnya wuwe. Kandi nyĩnya abya 

mũkwakalĩ, nʼendeko nene yʼomũyĩ oyo yabya haguma naye.  

13Neryo mugulu Omukama amulolako, mwamuganyira, mwamubwira ati, Sulire.  

14Neryo Yesu mwahĩkaho mwatũla okwʼĩsandũkũ eriri mwʼekĩnda, nʼabandu 

abahekĩreryo mobimana. Nĩkwa Yesu mwabũga ati, Mũlwana, ngakubwira nyiti, 

Hangana!  

15Nʼomũholĩ oyo mwĩkala, mwatsũka erĩbũga, neryo Yesu mwamũhererya nyĩnya 

wuwe.  

16Neryo abosĩ mobubaha, mobatsũka eripipa Nyamuhanga, bati, Omũmĩnyererĩ 

mukulu abirihangana omo katĩkatĩ ketu! Kandi, Nyamuhanga abĩrĩhĩka erĩwatĩkya 

abandu buwe.  

17Nĩkwa engulu eyĩ moyagenda-genda eYũdea hosĩ, nʼomo bihugo byosĩ ebĩhererenĩe 

naho.  

Abakwenda bakalũa ewa Yoane Mũbatĩsya 
(Mt 11.2-19) 

18Nĩkwa abiga ba Yoane mobamubwira emyatsi yosĩ eyĩ.  

19Neryo Yoane mwabirikira abiga buwe babiri, mwatumabo oko Mukama ati, Nina 

we oyukasa, kutse tulindirire gundi kwehĩ?  

20Nʼomugulu bahĩka uku Yesu, mobabũga bati,  Yoane Mũbatĩsya amatutuma 

ukʼuwe ati, Nina we oyukasa, kutse tulindirire gundi kwehĩ?  

21Nʼoko ndambĩ eyo nyisa-nyisa Yesu mwalamya bandu bangi kwʼamakonĩ wabo, 

nʼesyondwala, nʼebĩrĩmũ bibi; kandi mwaha esyondĩmatĩme nyingi erilangira.  

22Neryo Yesu mwasũbĩrya abakwenda abo ati, Mugende, mubwire Yoane, ebyo 

mwabirilangira nʼebyo mwabĩrĩowa, muti, esyondĩmatĩme sirimulangira, nʼebirema 

birimugenda, abahaga bakalamĩbawa, abatsiha balĩmowa, abaholĩ balĩmũlũbũkĩbwa, 

nʼEngulu Yowene ĩkatũlawa oko bera.  

23Nʼobutseme buli oko yutehũkahũkaya omutima busana nage.  

24Neryo abakwenda ba Yoane babere babigenda, Yesu mwatsũka erĩbũga 

nʼesyondeko busana na Yoane ati, Mwaya omo mbwarara eriyalola mʼũkũkĩ kwehĩ? 

Mwayalangira ekibingu ekikatengatenganĩbawa nʼerihunga kwehĩ? 

25Nĩkwa mwayayo erilangirakĩ kwehĩ? Muti, Omundu oyo wambite esyongimba 

nyolo-nyolo kwehĩ? Mũlebaye, abambite esyongimba sĩkangabasenĩe nʼabakalya 

ebisi-bisi bali omo manyũmba wʼabami.  

26Nĩkwa momwayayo eriyalola kũkĩ kwehĩ? Muti, Omũmĩnyererĩ kwehĩ? Ega, 

ngababwira nyiti, Mwabirilangira oyũlengĩre omũmĩnyererĩ.  

27Yoyo Masako akahula ati,  Lebaya, ngatuma omukwenda wage embere syenyũ,  

Oyo wasyowanĩa enzira yawe embere syawe.  

28Kandi Yesu mwabũga ati, Ngababwira nyiti, Yoane ni mukulu kwilaba abandu bosĩ 

abakabutawa; nĩkwa Omuke kutsibu omo bwami bwa Nyamuhanga amũlengĩre.  

29Neryo omugulu abandu bosĩ nʼabasolesya bowa ebĩnywa ebĩ, mobaganza 

Nyamuhanga kwʼali wʼerĩbanza, kusangwa mobabatĩsĩbwa na Yoane.  

30Nĩkwa Abafarĩsayo nʼabakangĩrĩrya bʼEmigambo mobagana erisonda lya 

Nyamuhanga busana nabo, isibetabatĩsĩbwa na Yoane.  

31Neryo Yesu ati, Nasyalĩngĩrĩranĩa abandu ba sesene bo nakĩ kwehĩ? Kandi basosĩre 

ngakĩ kwehĩ?  

32Bali ngʼabana abĩkere omo katale ibakabirikirana bati, Twabiribabuhira amalenga, 

neryo momutetasata; motwimba Olwimbo lwʼerita omundu, nenyũ momutetalira.  

33Kusangwa Yoane Mũbatĩsya mwasa iniakatsira akalyo, nʼerĩtendĩpũlya ebĩnyũ; 

nenyũ muti, Ali ko mbĩnga.  

34Omugala wʼOmundu abĩrĩhĩka, iniakalya nʼerĩpũlya; nenyũ muti, Lebaya, 

owʼomururu, nʼomũkũndĩrya, omwĩra wʼabasolesya nʼabakola-nabi.  

35Abandu bosĩ abakalĩga amenge wa Nyamuhanga bakakangaya kwʼamenge ayo ni 

wʼekwenene.  

Yesu akalira ewʼOmũfarĩsayo ye Sĩmonĩ 

36Neryo Omũfarĩsayo muguma mwabirikira Yesu erirya haguma naye. Neryo mwaya 

omo nyũmba yʼOmũfarĩsayo oyo, neryo mwĩkala okwʼirya. 

37Neryo oko mũyĩ oyo habya omũkalĩ mukola-nabi. Neryo abere aminya ko Yesu 

abya akalira omo nyũmba yʼOmũfarĩsayo oyo, neryo mwaleta erĩtambya lyʼerĩbwe 

lyowenenga lyʼamagũta awakakumba ndeke kutsibu. 

38Neryo mwimana enyũma wa Yesu hakũhĩ nʼebisando biwe, iniakalira nʼerĩtsapya 

ebisando bya Yesu omo mĩsonĩa yiwe. Neryo mwasangula ebisando bya Yesu omo 

nzwiri syʼomutwe wuwe, nʼeriryatsirirabyo, neryo mũtũlĩra amagũta ayo 

awakakumba ndeke kutsibu oko bisando biwe. 

39Neryo omugulu Omũfarĩsayo oyo wabirikira Yesu alangira ekyo, mwayibwira 

omwisi wuwe ati, Kumbe omundu oyũ nga nĩ mũmĩnyererĩ, kumbe angaminyerera 

omũkalĩ oyũkamũtũlako, nʼomũsĩndo wuwe kwʼali mukola-nabi.  

40Neryo Yesu mwabwira Sĩmonĩ ati, Sĩmonĩ nyiwite ekyʼerikubwira. Naye ati, 

Mũkangĩrĩrya, ũtũlego.  

41Neryo Yesu mwabũga ati, Mohabya omũbwekĩ muguma wʼesyofranka oyo 

wabweka abandu babiri. Abandu aba babya kʼomwĩnda, omuguma wʼesyofranka 

magana atanu, nʼogundi amakũmĩ atanu.  

42Babere babula ebyʼerĩmũtũha, omũbwekĩ oyũ mwabuyira ababiri bosĩ. Nĩkwa nindi 

wa kubo yo wasyamwanza kwilaba kwehĩ?  

43Sĩmonĩ mwamũsũbĩrya ati, Mbino oyo abuyira bingi. Neryo Yesu mwamubwira ati, 

Wamatswera ndeke.  

44Neryo mwakebera omũkalĩ oyo, mwabwira Sĩmonĩ ati, Wamalangira omũkalĩ oyũ 

kwehĩ? Mongingira omo nyũmba yawe; mutetamba amagetsi busana nʼebisando 

byage, nĩkwa iye abĩrĩtsapya ebisando byage omo mĩsonĩa yiwe nʼerisangulabyo omo 

nzwiri siwe.  

45Mũtetariyĩkokya nʼerinyiryatsirira; nĩkwa iye erĩtsũka omugulu indingira 

sĩalĩtũmbya eriryatsirira ebisando byage.  

46Mutetahakabya omutwe wage wʼamagũta, nĩkwa iye abĩrĩhakabya ebisando byage 

omo magũta awakakumba ndeke kutsibu.  

47Kikaleka inakubwira nyiti, Ebibi biwe bingi byabiribuyirwa, kusangwa abirianza 

kutsibu; nĩkwa oyukabuyirawa bike, akanza hake.  

48Neryo Yesu mwabwira omũkalĩ oyo ati, Ebibi byawe byamabibuyirwa.  

49Neryo ababya okwʼirya haguma naye, mobatsũka erĩbũga bati, Oyũ nindi 

oyukabuyira ebibi kwehĩ? 

50Neryo Yesu mwabwira omũkalĩ ati, Erĩkĩrĩrya lyawe lyamakũlamya; ugende 

buholo.  

Lũka 8 

Abakalĩ abakolera Yesu nʼabiga buwe 

1Enyũma wʼaho Yesu mwatsũka erilaba ehosĩ omo mĩyĩ nʼomo hĩyĩ, ĩnĩakatũlaganaya 

Engulu Yowene nʼerĩtũla omwatsi wʼobwami bwa Nyamuhanga. Abiga erĩkũmĩ 

nʼababiri mobagenda haguma naye,  

2nʼabakalĩ nibya abalamĩbawa kwʼebĩrĩmũ bibi nʼesyondwala. Ye Marĩa oyukahulawa 

mo Magdalene, oyo walũsĩbawa kwʼesyombĩnga sirinda,  

3na Yoana, muka Kũza, omũbĩkĩ wʼebindu bya Herode, na Susana, nʼabandi bakalĩ 

bangi ababya bakawatĩkya Yesu nʼabiga buwe omo bindu byabo.  

Omũsyo wʼomũbĩbĩ wʼembuto 
(Mt 13.1-9; Mk 4.1-9) 

4Abandu mobahĩka uku Yesu bakalũa oko mĩyĩ mingi; nʼomugulu endeko nene 

yahĩndana haguma, Yesu mwatwa omũsyo ati,  

5Omundu mwayabiba esyombuto siwe. Neryo omugulu abibasyo esindi mosyatogera 

oko mũsĩke wʼenzira; mosyalyatangirirwa, nʼesyonyonyũ syʼomo kyanya 

mosyatomengerasyo.  

6Nʼesindi mosyatogera oko kitaka kyʼamabwe, nʼomugulu syalasa mosyuma 

kusangwa mosyabula amagetsi. 

7Nʼesindi mbuto mosyatogera omo mahwa; nʼamahwa mwatasa haguma nasyo, 

mwakũsyasyo.  

8Nʼesindi mbuto mosyatogera oko kitaka kyowene, Mosyalasa, mosyasohola 

esyombuto ĩgana. Omugulu Yesu abya akabũga emyatsi eyĩ, mwabya akabirikira ati, 

Oyuwite amatwĩ wʼerĩowa, owe!  

Enzumwa yʼemĩsyo 
(Mt 13.10-17; Mk 4.10-12) 

9Neryo abiga mobabũlya Yesu enzumwa yʼomũsyo oyũ.  

10Neryo Yesu mwasũbĩrya ati, Mwabirihabwa eriminya erĩkũmbo lyʼobwami bwa 

Nyamuhanga; nĩkwa abandi bakahabawa omo mĩsyo: neryo erilangira sibalangire, 

nʼerĩowa, sibaminye.  

Yesu akakũmbũla omũsyo wʼomũbĩbĩ wʼembuto 
(Mt 13.18-23; Mk 4.13-20) 

11Nĩkwa enzumwa yʼomũsyo yeyĩ: embuto kye kĩnywa kya Nyamuhanga. 

12Esyombuto esyatogera oko mũsĩke wʼenzira ni bandu abakowa; nĩkwa Satanĩ 

yĩkahĩka nʼerĩlũsya omwatsi gʼomo mitima yabo, ibatatoka erĩkĩrĩrya nʼerĩlamĩbwa.  

13Esyombuto esyatogera oko kitaka kyʼamabwe ba bandu abakowa ekĩnywa 

nʼeriangirirakyo nʼobutseme. Nĩkwa ekĩnywa ekyo sikiribana emĩrĩhĩ; bakĩkĩrĩraya 

katambĩ kake, neryo oko mugulu wʼerirengwako, bakatswa.  

14Nʼesyombuto esyatogera omo mahwa ni bandu abakowa; nĩkwa amaganĩryo 

nʼebindu nʼerĩyĩtsemesya lyʼengebe yʼeno, bĩkakũsaya ekĩnywa ekyo, neryo ikitera 

ndeke.  

15Esyombuto esyatogera oko kitaka kyowene ba bandu abakowa ekĩnywa ekyo omo 

mutima ogowene wʼekwenene, ibakahambakyo ndeke omo mutima, neryo 

ibakahatikana, nʼerĩerya esyombuto syʼekĩnywa kya Nyamuhanga.  

Etala omwisi wʼekibindi 
(Mk 4.21-25) 

16Nĩkwa sihali mundu oyũkakaya etala nʼerĩkũnĩngĩrayo omo kibindi, kutse erĩhĩrayo 

eyĩkwa oko ngyingo, nĩkwa akahĩrayo oko mbaniko, neryo abandu abakahĩkamo 

batoke erilangira etala.  

17Kusangwa sihali ekĩbĩsamĩre ekitendisyamĩnyĩkalĩbwa, kutse erĩkũmbo 

eritendisyakũmbũlwa.  

18Muyirenge busana nʼebyo mũkowa! Kusangwa omundu oyuwite kindu, asyahabwa 

ebindi, nʼomundu oyutawitekĩ asyasagulwa nʼekyo alwe aganĩrye ati awite.  

Abagala babo Yesu na nyĩnya wuwe 
(Mt 12.46-50; Mk 3.31-35) 

19Neryo nyĩnya nʼabagala babo Yesu mobahĩka, nĩkwa mobataluka erĩhĩka hakũhĩ 

naye busana nʼendeko.  

20Neryo omundu mwabwira Yesu ati, Koyo wawe nʼabagala benyũ banimene eyĩhya, 

bakasonda erikulolako. 

21Nĩkwa Yesu mwasũbĩryabo ati, Koyo wage, nʼabagala betu ba bakowa ekĩnywa kya 

Nyamuhanga, nʼerikolakyo.  

Yesu akakunga ekihunga 
(Mt 8.23-27; Mk 4.35-41) 

22Neryo ekiro kiguma Yesu mwingira omo bwato haguma nʼabiga buwe, neryo 

mwabwirabo ati, Tusokere eyisirya wʼengetsi. Neryo mobahongoka. 

23Babere bakahongola obwato, Yesu mwayato. Neryo ekihunga mokyandagalira omo 

ngetsi, nʼobwato mobwasonda erĩũsũla mwʼamagetsi, mobabya omo bwĩko.  

24Neryo abiga mobahĩka uku Yesu, mobamũbũkya bati, Mukama, Mukama, tukahwa! 

Neryo Yesu mwahangana, mwakunga ekihunga, nʼerikarama lyʼebisunda, nabyo 

mobyatekana mohahita esĩsyerere.  

25Neryo Yesu mwabwira abiga ati, Erĩkĩrĩrya lyenyũ liri hahi kwehĩ? Nabo 

mobubaha, mobasweka, ibakabwirana bati, Omundu oyũ nindi Oyukahana ebihunga 

nʼamagetsi, ibyamukenga kwehĩ?  

Yesu akahiyira esyombĩnga syʼeyĩhya 
(Mt 8.28-34; Mk 5.1-20) 

26Neryo mobahongola obwato eriya oko kihugo kyʼAbagerase ekiri eyisirya 

kwʼeGalĩlaya.  

27Neryo Yesu abere ahĩka oko mũsĩke wʼengetsi oko kitaka, omundu muguma 

mwahĩndana naye ĩnĩakalũa omo mũyĩ. Omundu oyo abya kwʼesyombinga, kandi 

isialiambala esyongimba oko biro binene, ĩsĩalĩkala omo nyũmba, nĩkwa omo katĩkatĩ 

kʼesisinda,  

28Abere alola uku Yesu, neryo mwalaka, mwawa ahisi embere siwe, neryo mwabũga 

nʼomulenge munene ati, indi nʼomwatsi wahi nawe, uwe Yesu, Mugala wa 

Nyamuhanga Wʼendata Kutsibu, ngakulemba-lemba nyiti sũnyagalaye. 

29Kusangwa Yesu iniabirihana ekĩrĩmũ kibi ekyo ati kĩlũe omo mundu oyo. 

Esyongendo nyingi ikyabirimuhamba; kandi abya iniabiribohwa omo mahulula 

nʼemisege, nʼerĩteyĩbwa, nĩkwa mwabya akatwa amahulula wuwe iniakatwalawa 

nʼembĩnga omo mbwarara.  

30Neryo Yesu mwabũlyayo ati, Uwendi kwehĩ? Nayo moyasũbĩrya yiti, Erĩna lyage ni 

ndeko, kusangwa esyombĩnga nyingi isyabirimũhĩkako.  

31Nʼesyombĩnga esyo mosyalemba-lemba Yesu siti siahanesyo eriya omo kũlĩmũ.  

32Nĩkwa ekihangulo kinene kyʼesyongulube kyabya ikikalira oko kitwa, 

nʼesyombĩnga mosyalemba-lemba Yesu siti alĩgĩresyo eriingira omo syongulube. 

Neryo mwalĩgĩrasyo.  

33Neryo esyombĩnga mosyalũa oko mundu oyo, mosyingira omo syongulube; 

nʼekihangulo kyosĩ ekyo mokyatibita eyĩkwa ahasenzere erĩhĩka omo ngetsi, neryo 

mosyasenda.  

34Neryo omugulu abalĩsya basyo balangira ebyamabya, mobatibita mobayatũla 

omwatsi oyũ omo mũyĩ nʼomo kihugo ekyo.  

35Neryo abandu mobayalebya ebyabere; mobahĩka uku Yesu, mobeya omundu oyo 

wabya kwʼesyombĩnga ĩsyabĩrĩmũlũako ĩnĩanĩkere oko bisando bya Yesu, iniambite 

esyongimba, iniabiribya mundu wʼobũlengekanĩa, neryo abosĩ mobubaha. 

36Neryo abandu abalangira omwatsi oyo, mobabwira abandu ngoko oyo wabya 

kwʼesyombĩnga kwʼalamĩbawa.  

37Neryo abandu bosĩ bʼekihugo kyʼAbagerase nʼekindi kihugo kyayo, mobabũlya 

Yesu bati alũe kubo, kusangwa mobubaha kutsibu. Neryo Yesu mwingira omo bwato, 

mwasubula.  

38Neryo omundu oyo walũa kwʼesyombĩnga mwalemba-lemba Yesu eribya haguma 

naye. Nĩkwa Yesu mwamutuma ati,  

39Usube eka wawe, ubwirebo emyatsi minene eyo Nyamuhanga abirikukolera. Neryo 

omundu oyo mwayatũlago omo mũyĩ gosĩ emyatsi minene eyo Yesu amukolera.  

Mwali wa Yaĩro nʼomũkalĩ oyo watũla oko lukimba lwa Yesu 
(Mt 9.18-26; Mk 5.21-43) 

40Neryo omugulu Yesu asubula, endeko moyamũkokya, kusangwa abosĩ babya 

ibakamulindirira.  

41Neryo omundu oyukahulawa mo Yaĩro mwasa. Iye abya mũtabalĩ wʼenyũmba 

yʼerĩhĩndanamo, neryo mwawa oko bisando bya Yesu nʼerimulemba-lemba ati ahĩke 

omo nyũmba yiwe.  

42Kusangwa abya awite mwali muguma musa, wʼemyaka ĩkũmĩ nʼĩbĩrĩ, neryo abya 

hakũhĩ nʼerihola.  Nĩkwa omugulu Yesu abya akayayo, esyondeko 

mosyamũhatatanĩa. 

43Neryo omũkalĩ muguma abyaho oyo wabya akwĩre obũkonĩ bwʼerĩlũsya omusasi 

oko myaka ĩkũmĩ nʼĩbĩrĩ. Kandi abya iniabiribugira ebindu biwe byosĩ oko banganga, 

kandi sihabya mundu watoka erĩmũlamya.  

44Omũkalĩ oyo mwasa omo ndeko enyũma uku Yesu, mwatũla oko mũsĩke 

wʼolukimba luwe, neryo-neryo erisenda lyʼomusasi wuwe molyũmbya.  

45Yesu mwabũlya ati, Nindi yo wamanyĩtũlako kwehĩ? Neryo abosĩ mobayigana. 

Petero mwabũga ati, Mukama, esyondeko sĩkakũkũna nʼerĩkũhatatanĩa! 

46Nĩkwa Yesu mwabũga ati, Omundu amanyĩtũlako, kusangwa namaminya kʼobũtokĩ 

bwamanyĩlũako.  

47Neryo omũkalĩ abere alangira kwʼate angatoka erĩbĩsama, mwahĩka nʼerititimana, 

mwawa ahisi embere sya Yesu, neryo mwatũlago embere syʼabandu bosĩ ekirialeka 

ĩnĩamũtũlako, kandi ngoko alamĩbawa neryoneryo.  

48Nĩkwa Yesu mwamubwira ati, Mwali wage, erĩkĩrĩrya lyawe lyamabĩkũlamya; 

ugende buholo.  

49Kandi omugulu Yesu abya akĩnabũga, omundu mwahĩkaho ĩnĩakalũa omo nyũmba 

yʼomũtabalĩ wʼenyũmba yʼerĩhĩndanamo. Ati, Mwali wawe abirihola; sũswelũhaya 

Omũkangĩrĩrya.  

50Nĩkwa omugulu Yesu owa ebyo, mwabwira Yaĩro ati, Sigubahe Wĩkĩrĩraye lisa. 

Akandilama.  

51Neryo abere ahĩka omo nyũmba, Yesu mwatalĩga mundu akayamo haguma naye, 

nina Petero, na Yoane, na Yakobo, nʼĩse na nyĩnya bʼomwana oyo.  

52Abandu bosĩ babya bakalira nʼerĩsũsũmana. Nĩkwa Yesu mwabũga ati, Muleke 

eririra, kusangwa sĩaholĩre, nĩkwa alito.  

53Nabo mobamuseka, kusangwa ĩbanasĩ kwʼaholĩre.  

54Nĩkwa Yesu mwahamba ebyala biwe, mwabirikira ati, Iwe mwana, hangana!  

55Nʼekĩrĩmũ kiwe mokyamusubako, neryo mwahangana lũba. Yesu mwabũga ati 

bamuhe ebyʼerirya.  

56Neryo abamubuta mobasweka; nĩkwa Yesu mwahanabo ati, Sibabwire mundu 

ebyabere.  

 

Lũka 9 

Yesu akatuma abiga ĩkũmĩ nʼababiri 
(Mt 10.5-15; Mk 6.7-13) 

1Neryo Yesu mwabirikira abiga ĩkũmĩ nʼababiri bo haguma, mwahabo obũtokĩ 

nʼehamũlĩ yʼerihiga esyombĩnga syosĩ, nʼerĩlamya abakonĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

2Neryo mwatumabo erĩtũla omwatsi wʼobwami bwa Nyamuhanga nʼerĩlamya 

abakonĩ.  

3Kandi mwabwirabo ati, Simutwale kindu busana nʼolugendo lwenyũ, kutse omũtso, 

kutse engunza, kutse akalyo, kutse franka, kutse esyokanzu ĩbĩrĩ.  

4Nʼomo nyũmba eyo bakabakokayamo, mwĩkalemo erĩhĩka aho mwasyalũĩra oko 

mũyi oyo.  

5Nʼaho abandu bakagana erĩbakokya, omugulu mũkalũa oko mũyĩ oyo imwakunguta 

olũtũtũ oluli oko bisando byenyũ, busana nʼerĩmĩnyĩsyabo.  

6Neryo abiga mobahongoka nʼerigenda omo mĩyĩ yosĩ, erĩtũla Engulu Yowene, 

nʼerĩlamya abandu ehosĩ.  

Herode akatika-tikira Yesu 
(Mt 14.1-12; Mk 6.14-29) 

7Herode, omũtabalĩ wʼeGalĩlaya, mowa emyatsi yosĩ eyabere, neryo mwahanga-

hangya omutima, kusangwa abandi bandu bati, Yoane Mũbatĩsya abĩrĩlũbũka oko 

baholĩ!  

8Abandi bati, Elĩa abiriswahuluka, nʼabandi bati, Omuguma gʼoko bamĩnyererĩ ba 

kera abirisuba.  

9Herode ati, Yoane monamũtwa kʼomutwe, omundu oyo nindi oyo ngowa kwʼemyatsi 

eyĩ kwehĩ? Neryo Herode mwasonda-sonda erilola uku Yesu.  

Yesu akũgũtaya abandu elfu ĩtanu (5,000) 
(Mt 14.13-21; Mk 6.30-44; Yn 6.1-14) 

10Neryo abakwenda babere babisubula, mobabwira Yesu emyatsi yosĩ bakola. Neryo 

Yesu mwatwalabo oko mũyĩ owakahulawa mo Betesaĩda. 

11Nʼesyondeko syabere syaminya, mosyamukwama. Naye mwakokyabo, 

iniakabwirabo omwatsi wʼobwami bwa Nyamuhanga, neryo mwalamya ababya 

nʼobwaga bwʼerĩlamĩbwa.  

12Neryo bwabere bwasonda erihumbera, abiga erĩkũmĩ nʼababiri mobamũhikako bati, 

Ulagane nʼendeko batoke eriya omo mĩyĩ nʼamalima ebĩhererenĩe, batoke 

eriyagotserayo nʼeribana ebyʼerirya; kusangwa tuli eno yʼomo mbwarara.  

13Nĩkwa Yesu mwabwirabo ati, Nenyũ muhebo akʼerirya. Nabo mobabũga bati, 

Situwite bindi, wa nʼamandu atanu nʼamahere abiri. Wanzĩre itwayagula ebyalya 

busana nʼabandu bosĩ aba kwehĩ?  

14Abalume ababyaho babya nga elfu ĩtanu (5,000). Neryo Yesu mwabwira abiga 

buwe ati, Mwĩkalaye abandu mo ndeko-ndeko yʼamakũmĩ atanu-atanu.  

15Neryo abiga mobakola batya, mobĩkalya abandu bosĩ bʼahisi.  

16Neryo Yesu mwĩmya amandu atanu nʼamahere abiri, mwalalamira endata elubula, 

neryo mwatsumula kalyo ako, neryo mwatsũtsangago mwahabyo oko biga ati 

bahĩrebyo embere syʼabandu omo ndeko.  

17Abosĩ mobalya, mobũgũta. Neryo abiga mobasonga-songya ebyasaka, ebitiri ĩkũmĩ 

nʼebibiri byʼebitahangukira.  

Erĩtũlago lya Petero busana na Yesu 
(Mt 16.13-19; Mk 8.27-29) 

18Omugulu Yesu abya akasaba ĩyowene, abiga mobamũhĩkako, neryo Yesu 

mwabũlyabo ati, Esyondeko sĩkabũga siti nyirindi kwehĩ? 

19Mobamũsũbĩrya bati, Abandi bati uli Yoane Mũbatĩsya, nĩkwa abandi bati uli Elĩa, 

nʼabandi bati, omuguma gʼoko bamĩnyererĩ ba kera oyo wabĩrĩlũbũka.  

20Neryo Yesu mwabũlyabo ati, Nenyũ, mũkabũga muti nyirindi kwehĩ? Petero 

mwamũsũbĩrya ati, Uli Kristo wa Nyamuhanga.  

Yesu akahula obũlĩge buwe nʼoluholo 
(Mt 16.20-28; Mk 8.30—9.1) 

21Neryo Yesu mwaganĩabo nʼerihanabo ati sibabwire omwatsi oyũ go mundu,  

22ati, Omugala wʼOmundu atolere iniagalwa kutsibu, nʼeriganwa nʼabakulu, 

nʼabahererĩ bakulu, nʼabakangĩrĩrya bʼEmigambo nʼakandi ĩnĩĩtwa, neryo enyũma 

wʼebiro bisatu ĩnĩalũbũkĩbwa.  

23Neryo Yesu mwabwira abosĩ ati, Omundu amanza erinyikwama, ayigane, aheke 

omusalaba wuwe obuli kiro, anyikwame.  

24Kusangwa omundu Oyukasonda erĩlamya engebe yiwe asyatalyayo; nʼomundu 

Oyũkatalaya engebe yiwe busana nage asyalamyayo.  

25Omundu akabana endũndĩ yahi; amatunda ekihugo kyosĩ nĩkwa akatalya engebe 

yiwe kwehĩ? 

26Nĩkwa omundu amanyĩkwa esĩsonĩ, nʼeripona ebĩnywa byage, Omugala wʼOmundu 

asyamũkwa esĩsonĩ omugulu asyasa omo lukengerwa luwe, nʼolwa Tata wuwe, 

nʼolwʼabamalaĩka babũyĩrĩre.  

27Nĩkwa ngababwira kwenene nyiti, Hali abandu abimene hano, abatendisyahola bate 

balangira Obwami bwa Nyamuhanga.  

Yesu akakanaya na Musa na Elĩa oko kitwa 
(Mt 17.1-8; Mk 9.2-8) 

28Neryo enyũma wʼerĩbũga emyatsi eyĩ, nga biro munani, Yesu mwĩmya Petero na 

Yakobo na Yoane haguma naye, mobaya oko kitwa eriyasabirayo. 

29Neryo abere anemusaba, erisosa lyʼobũsũ buwe molyahinduka, nʼesyongimba siwe 

mosyahenĩa nʼerĩkangabasanĩa.  

30Neryo lebaya, abandu babiri babya bakakanĩa naye; babya Musa na Elĩa.  

31Ibakabutuka omwʼĩkangabasanĩa lyʼelubula, ĩbakakanaya omwatsi wʼoluholo luwe 

olo akasyaholera eYerũsalema.  

32Nĩkwa Petero nʼababya naye mobayitsingirako nʼotũgotserĩ; nĩkwa babere babuka, 

mobalangira erĩkangabasanĩa liwe nʼabandu babiri ibanahangene haguma naye.  

33Neryo abandu abo omugulu basonda erigenda, Petero mwabũga na Yesu ati, 

Mukama, lyowene ko tuli hano; tũhĩmbe amahema asatu, enguma busana nawe, 

nʼenguma busana na Musa, nʼenguma busana na Elĩa, ĩsĩasĩ ngʼakabũgakĩ.  

34Abere anemũbũga ebĩ, ekĩtũ mokyahuluka mokyasũkũlĩryabo; nabo mobubaha 

omugulu ekĩtũ kyasũkũlĩrayabo. 

35Neryo omulenge mwalũa omo kĩtũ ati, Oyũ ni Mugala wage, Omusombolwa wage; 

mũmowe!  

36Neryo omulenge abere abĩũmbya, Yesu mwabanikaho ĩyowene. Abiga mobabya 

bũkũtũ, mobatabwira mundu omo biro ebyo emyatsi eyo balialangira.  

Yesu akalamaya omũlwana oyuli kwʼesyombĩnga 
(Mt 17.14-18; Mk 9.14-27) 

37Neryo engyakya mobandagala bakalũa oko kitwa, nʼendeko nene moyahĩndana na 

Yesu.  

38Neryo omundu oyo wabya omo ndeko mwabũga nʼomulenge munene ati, 

Mũkangĩrĩrya! ngakulembalemba nyiti Ũlebaye omwana wage oyo nyĩbũtĩre, ĩyowene 

musa!  

39Neryo akahambawa nʼekĩrĩmũ, neryo inialaka, kandi kĩkamũsala-salaya, iniaburura 

erĩhũlo, kandi kĩkamũhũnzanga, sikirimuleka lũba.  

40Monalemba-lembĩre abiga bawe nyiti bakiguse eyĩhya, nĩkwa mobatalũkĩre.  

41Yesu mwasũbĩrya ati, Ĩnywe lulengo lwʼerĩtendĩkĩrĩrya nʼolwʼobuhaka, nasyĩkala 

nenyũ omo mugulu gungahi, nasyababegerya mugulu gungahi kwehĩ? Ulete mugala 

wawe yo hano.  

42Neryo abere anemwasa embĩnga eyo moyamugusa ahisi, moyamũgala-galya. Nĩkwa 

Yesu mwakunga ekĩrĩmũ kibi ekyo, mwalamya omwana, neryo mwamũsũbya ũkwʼĩse 

wuwe.  

43Nĩkwa abandu bosĩ mobasweka kutsibu busana nʼobũtokĩ bunene bwa 

Nyamuhanga.  

Yesu akahula oluholo luwe kandi 
(Mt 17.22,23; Mk 9.30-32) 

44Nĩkwa omugulu abandu bosĩ babya bakaswekera emĩbĩrĩ Yesu abya akakola, Yesu 

mwabwira abiga buwe ati, Muhulikirire ebĩnywa ebĩ, kusangwa Omugala wʼOmundu 

asyahoterwa oko bandu.  

45Nĩkwa mobataminya ekĩnywa ekĩ, kandi mokyabĩswa kubo, sibaminyekyo, kandi 

babya bakubaha erĩmũbũlya enzumwa yʼomwatsi oyũ.  

Omukulu nindi? 
(Mt 18.1-5; Mk 9.33-37) 

46Neryo mohabya obuhaka omo katĩkatĩ kabo nindi nga yo mukulu. 

47Nĩkwa Yesu mwaminya ebyo babya bakaganĩrya omo mitima yabo, neryo mwĩmya 

omwana mulere mwamũhanganĩa hakũhĩ naye,  

48neryo mwabwirabo ati, Omundu oyũkakokaya omwana mulere ngʼoyũ omo lĩna 

lyage akanyĩkokaya; nʼoyũkanyĩkokaya, akakokaya oyo wanyituma. Kusangwa oyuli 

muke omo katĩkatĩ kenyũ yo mukulu.  

Oyute bwanĩse nawe ali oko luhande lwawe 
(Mk 9.38-40) 

49Neryo Yoane mwasũbĩrya ati, Mukama motwalangira omundu akahiga esyombĩnga 

omo lĩna lyawe; neryo motwalenga erĩmũkakĩrya kusangwa isiali oko ndeko yetu.  

50Nĩkwa Yesu mwamubwira ati, Sĩmũmũkakĩraye, kusangwa oyute nzĩgũ yenyũ iniali 

oko luhande lwenyũ.  

Abanya Samarĩa bakagana erĩkokya Yesu 

51Neryo ebiro bya Yesu byʼeritwalwa elubula byabere byasonda erĩhĩka hakũhĩ, 

mwahĩra omutima wuwe oko lugendo lwʼeriya eYerũsalema. 

52Neryo mwatuma abakwenda embere siwe. Nabo mobahongoka, mobingira omo 

mũyĩ wʼAbanya Samarĩa, erĩkokotya aho angahĩkĩra. 

53Nĩkwa abandu bayo mobatamũkokya kusangwa ĩnĩabĩrĩhĩra omutima wuwe eriya 

eYerũsalema.  

54Neryo omugulu abiga buwe, ye Yakobo na Yoane balangira omwatsi oyũ, 

mobabũga bati, Mukama, wanzĩre itwabirikira omuliro alũe elubula nʼeribugabo 

kwehĩ?  

55Nĩkwa Yesu mwakeberabo, mwakungabo ati, Sĩmwasĩ omũsĩndo wʼekĩrĩmũ muliko. 

56Kusangwa Omugala wʼOmundu mwatasa erĩherya esyongebe syʼabandu, nĩkwa 

busana nʼerĩlamyasyo. Neryo mobaya oko gundi mũyĩ.  

Erikwama Yesu nĩkĩ? 
(Mt 8.19-22) 

57Neryo babere banemugenda omo nzira, omundu muguma mwabwira Yesu ati, 

Ngandikukwama ehosĩ ukandiya.  

58Yesu mwamubwira ati, Esyoboha sinawite ebyũna, nʼesyonyonyũ syʼomo kyanya 

esyonyutu; nĩkwa Omugala wʼOmundu siawite aho angagotserya omutwe wuwe.  

59Neryo Yesu mwabwira ogundi mundu ati, Unyikwame; nĩkwa mwabũga ati, 

Mukama, uleke nyĩtsũke eriyata tata wage.  

60Nĩkwa Yesu mwamubwira ati, Uleke abaholĩ bate abaholĩ babo. Nĩkwa uwe ugende 

ehosĩ ũtũle omwatsi wʼobwami bwa Nyamuhanga.  

61Ogundi mundu mwabũga ati, Mukama, ngandisyakukwama, nĩkwa uleke 

ngayalagana nʼabʼewetu.  

62Yesu mwamubwira ati, Sihali oyukawata okwʼĩsũka neryo akakebera enyũma, 

akatolera obwami bwa Nyamuhanga.  

Lũka 10 

Yesu akatuma Amakũmĩ Alinda 

1Enyũma wʼaho, Omukama mwayisoga abandi bandu makũmĩ alinda, mwatumabo 

mo babiri babiri embere siwe, eriya oko mĩyĩ yosĩ aho iye asonda erĩhĩka.  

2Neryo mwabwirabo ati, Ebyʼerigesa ni bingi, nĩkwa abahĩngĩ ni bake. Neryo musabe 

Omukama wʼerigesa atume abahĩngĩ omwʼigesa liwe.  

3Mugende, mũlebaye, ngabatuma ngʼehyana hyʼesyombũlĩ omo katĩkatĩ kʼesyombwa 

syʼomolĩ.  

4Simuheke erĩtũsĩ, kutse engunza, kutse esyongendero; kandi sĩmũbũkaye mundu omo 

nzira.  

5Omugulu mukingira omo nyũmba, mũtsũke erĩbũga, muti, Obuholo bubye omo 

nyũmba eyĩ! 

6Omundu wʼobuholo amabya aneho, Obuholo bwenyũ bwasyamubyako; nĩkwa bite 

bitya, ibwasuba ũkwʼĩnywe.  

7Mwĩkale omo nyũmba eyo, imwalya ĩmwapũlya ebyo bakabaha; kusangwa omũhĩngĩ 

anatolere oluhembo luwe. Simubye mũkahũma-hũmĩra omo wandi manyũmba. 

8Omugulu mukaya oko mũyĩ, bamabakokya, mulye ebyo bakabaha. 

9Mũlamaye abakonĩ abali oko mũyĩ oyo, mubwire abandu bako muti, Obwami bwa 

Nyamuhanga bwamahĩka hakũhĩ nenyũ.  

10Nĩkwa omugulu mukaya oko mũyĩ, bamatendĩbakokya muye oko syonzira syako 

nʼerĩbũga muti,  

11Olũtũtũ lwʼomũyĩ wenyũ olukamakirira oko bisando byetu, tukakungutalo 

eribakunga; nĩkwa muminye ekĩ: obwami bwa Nyamuhanga bwamahĩka hakũhĩ 

nenyũ.  

12Ngababwira nyiti, olubanza lwʼeSodomo lwasyabya luke kwilaba olubanza 

lwʼomũyĩ oyo ekiro kyʼeritswerwa.  

Emĩyĩ eyagana erĩkĩrĩrya 
(Mt 11.20-24) 

13Obũlĩge ukʼuwe Korazĩnĩ! Obũlĩge ukʼuwe Betesaĩda! Kusangwa kumbe ebitiko-

tiko ebyakolawa omwisi wenyũ, byalikolawa eTĩro nʼeSĩdona, kumbe babiribindula 

emitima nʼerireka ebibi kera ibanambite emisarandwe nʼerĩĩkala omwʼĩbũ!  

14Kusangwa olubanza lwʼeTĩro nʼeSĩdona lwasyabya luke kwilaba olwenyũ oko kiro 

kyʼeritswera.  

15Nawe Kapemaũmũ, wasyahamĩbwa elubula kwehĩ? Wasyandagalĩrĩbwa eKũlĩmũ!  

16Yesu mwabwira abiga buwe ati, Oyũkabowa, akanyowa; nʼoyukabagana, 

akanyigana; nʼoyukanyigana, akagana oyo wanyituma.  

Erisubula lyʼAmakũmĩ Alinda 

17NʼAmakũmĩ alinda mobasubula nʼobutseme bati, Mukama, esyombĩnga 

mosyatowĩre omugulu twahanasyo omo lĩna lyawe!  

18Yesu mwasũbĩryabo ati, Monalangira eSatanĩ ikatoga ngʼerĩpalya ĩkalũa elubula.  

19Lebaya, nabiribaha ehamũlĩ yʼeriryatangirira esyonzoka, nʼesyonge, nʼerirenga 

obũtokĩ bosĩ bwʼenzĩgũ, isihali kindu kyangabahũtalya.  

20Nĩkwa simutseme kusangwa ebĩrĩmũ bibi byabĩrĩbowa, nĩkwa mutseme kusangwa 

amena wenyũ abirisakwa elubula.  

Yesu akatsema 
(Mt 11.25-27; 13.16-17) 

21Oko ndambĩ eyo Yesu mwatsema kutsibu omo Mũlĩmũ Abũyĩrĩre ati,  Ngakupipa 

uwe Tata, Omukama wʼelubula nʼowʼekihugo, wabĩrĩbĩsa emyatsi eyĩ oko bʼamenge 

nʼabanyima. Kandi Ega, Tata, kusangwa wabĩrĩbĩsũlĩrayo oko bana balere; ko 

byakũtsemesaya bitya omo meso wawe.  

22Tata wage abirimba emyatsi yosĩ, kandi sihali oyo wasĩ Mugala nga nindi, nina 

Tata; kandi sihali oyo wasĩ Tata nga nindi, nina Mugala, nʼomundu oyo Mugala 

anzĩre erĩmũbĩsũlĩra.  

23Neryo Yesu mwabindukira abiga buwe mwabwirirabo ahate mundu ati, Obutseme 

buli oko bakalangira emyatsi eyo mũlangĩre!  

24Kusangwa ngababwira nyiti, abamĩnyererĩ bangi nʼabami mobasonda erilangira 

ebyo mukalangira, nĩkwa mobatalangirabyo, nʼerĩowa emyatsi eyo mũkowa, nĩkwa 

mobatowayo.  

Omũsyo wʼOmũsamarĩa mubuya 

25Neryo omũkangĩrĩrya wʼEmigambo mwahĩkaho nʼerimulengako ati, Mũkangĩrĩrya, 

nyikolekĩ inatoka eribana engebe yʼerikota kwehĩ?  

26Yesu mwamũsũbĩrya ati, Ebĩsakĩre omo Migambo ni byahi kwehĩ? Ukasomabyo uti 

kwehĩ?  

27Naye mwasũbĩrya ati, Litolere iwanza Omukama Nyamuhanga wawe omo mutima 

wawe gosĩ, nʼekĩrĩmũ kyawe kyosĩ, nʼomo maka wawe gosĩ, nʼomo bũlengekanĩa 

bwawe bosĩ; kandi iwanza mũlĩkyenyũ ngoko ũyanzĩre.  

28Yesu mwamũsũbĩrya ati, Wabĩrĩsũbĩrya ndeke; Ukole utya, wasyabyaho.  

29Nĩkwa omũkangĩrĩrya wʼEmigambo iniakasonda eriyiyira mo mutunganene, 

mwabũlya Yesu ati, Mũlĩkyetu nindi kwehĩ?  

30Yesu mwamũsũbĩrya ati. Habya omundu oyo wabya akandagalira eYerĩko ĩnĩakalũa 

eYerũsalema. Neryo abanyeyĩ mobamũhũnga kwʼebyosĩ, mobamũhũnza neryo 

mobamũsĩga hakũhĩ nʼerihola.  

31Neryo mũhererĩ muguma mwahĩkaho, iniakalaba omo nzira eyo. Omugulu 

omũhererĩ amulolako, mwayihengeka erilaba.  

32Neryo Omũlawĩ abere ahĩkaho, naye mwamusamalira nʼeriyihengeka, mwalaba 

elutambi.  

33Nĩkwa Omũsamarĩa, oyo wabya oko lugendo, mwahĩka ahali omundu oyo, neryo 

abere amulolako, mwamuganyira.  

34Neryo mwaya aho ali, mũta amagũta nʼebĩnyũ oko bironda biwe nʼerisenga 

ebironda ebyo; kandi mwamũhĩra oko punda yiwe, mwamutwala oko hotele neryo 

mwamũtwanira.  

35Omo ngyakya mwĩmya esyofranka magana abiri mwahasyo oko mwenye hotele ati, 

Ũnyĩtwanirireye, neryo ekiro nasyaswasa nasyakuha ebyo ukamulihira kwilaba esĩ.  

36Neryo Yesu ati, Ũkaganĩraya uti nindi oko basatu aba yo wabya mũlĩkyabo mundu 

oyo wahambawa nʼabanyeyĩ kwehĩ? 

37Omũkangĩrĩrya wʼEmigambo mwasũbĩrya ati, Oyo wamuganyira. Neryo Yesu 

mwamubwira ati, Ugende, nawe Ukole utya.  

Marata na Marĩa 

38Neryo omugulu Yesu nʼabiga buwe babya oko lugendo, mobingira oko kayĩ nʼeyo 

omũkalĩ oyo wahulawa mo Marata mwamũkokya omo nyũmba yiwe.  

39Naye abya awite mwali wabo oyukahulawa mo Marĩa, oyo wĩkala hakũhĩ 

nʼebisando bya Yesu, nʼerĩowa ekĩnywa kyʼomukama.  

40Nĩkwa Marata mwahanga-hangya omutima omo mĩbĩrĩ mingi yiwe; neryo mwahĩka 

uku Yesu mwabũga naye ati, Mukama, sulitanyĩkwĩra bũlĩge kusangwa mwali wetu 

abirinyitekera emĩbĩrĩ yosĩ kwehĩ? Umubwire uti anyĩwatĩkaye!  

41Nĩkwa Omukama mwamũsũbĩrya ati, Marata, Marata! Ukayiganyira nʼeriganga-

ganga busana nʼemyatsi mingi;  

42nĩkwa omwatsi muguma atolere, kusangwa Marĩa abiriyisoga omwatsi mubuya 

owate angasagulwa.  

 

Lũka 11 

Erisaba 
(Mt 6.9-13; 7.7-11) 

1Oko mugulu muguma Yesu abya iniakayasabira halebe. Abere abuga erisaba, 

omuguma gʼoko biga buwe mwamubwira ati, Mukama, Ũtũkangĩrĩraye erisaba, 

ngoko Yoane akakangĩrĩraya abiga buwe.  

2Yesu mwabwirabo ati, Omugulu mukasaba ĩmwabũga muti:  Tata,  Erĩna lyawe 

libye rĩbũyĩrĩre.  Obwami bwawe bwase.  

3Utuhe obuli kiro akalyo ketu akatutolere.  

4Utubuyire ebibi byetu,  Kusangwa netu tukabuyira obuli mundu oyukatukola nabi.  

Sigututwale omwʼirengwako.  

5Neryo Yesu mwabwira abiga buwe ati, Nindi kwĩnywe amabya nʼomwĩra wuwe, 

neryo akaya ewuwe omo katĩkanene, akamubwira ati, Mwĩra unyibweke mandu asatu.  

6Kusangwa omwĩra wage, akalũa oko lugendo akambĩkako, nage singwite 

ebyʼerimuha.  

7Nʼoyuli omo nyũmba asyamũsũbĩrya ati, Sũndũhaye; Olũyĩ lũkĩngĩre, nage nʼabana 

tuli omo ngyingo; sinditoka erihangana nʼerikuha kindu.  

8Nyiti nomo atetahangana kusangwa nĩ mwĩra wuwe, nĩkwa busana nʼerimuhatikana, 

asyahangana nʼerimuha ebyosĩ ali nabyo bwaga.  

9Nage ngabũga nenyũ nyiti, Mũbũlaye, neryo mwasyahabwakyo; mũsonda-sondaye, 

neryo mwasyabanakyo; mukongote oko lũyĩ, neryo mwasyakingulirwalo.  

10Kusangwa oyũkabũlaya, asyangirirakyo, nʼoyukasonda-sonda asyabanakyo; nʼolũyĩ 

lwasyakingukala oko yukakongota kulo.  

11Nindi kwĩnywe abotata oyo wangaha mugala wuwe yʼerĩbwe omugulu akabũlaya 

obundu kwehĩ? Kutse oyo wangamuha enzoka omugulu akabũlaya erĩhere kwehĩ?  

12Kutse oyo wangamuha enge, omugulu akabũlaya eriyi kwehĩ?  

13Nomo mune ababi, mũnasĩ eriha abana benyũ bʼolũsũnzo lubuya. Tata wenyũ 

wʼelubula syalabĩre aho eriha Omũlĩmũ Abũyĩrĩre oko bakamũbũlaya kwehĩ?  

Yesu na Belzebũlĩ 
(Mt 12.22-30; Mk 3.20-27) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14Yesu abya akahigira embĩnga yʼeyĩhya oko yo wabya mũmũ. Neryo embĩnga 

yabere yabĩmũlũako, omundu oyo mwatsũka erĩbũga. Nʼesyondeko mosyasweka.  

15Nĩkwa abandi bʼesyondeko mobabũga bati, Belzebũlĩ, omukama wʼesyombĩnga 

akamuha maka wʼerihigasyo. 

16Nʼabandi mobasonda erimulengako, bati akangayebo ekitiko-tiko ekĩkalũa elubula.  

17Nĩkwa Yesu mwaminya obũlengekanĩa bwabo, neryo mwabwirabo ati, Obwami 

obũkayĩrwanaya bukabya kĩhũma, nʼekĩtũnga ekĩkayĩrwanaya kikasambukala.  

18Kandi eSatanĩ yamayĩrwanĩa, obwami bwayo bwasyahangana buti kwehĩ? 

Kusangwa mũkabũga muti, Belzebũlĩ akamba amaka wʼerihiga esyombĩnga.  

19Kandi ĩngye namabya ngahigira esyombĩnga syʼeyĩhya omo maka wa Belzebũlĩ, 

abana benyũ, bakahigirasyo eyĩhya omo maka wandi kwehĩ? Neryo abana benyũ 

basyabya batswerĩ benyũ.  

20Nĩkwa ĩngye ngahigira esyombĩnga syʼeyĩhya omo maka wa Nyamuhanga, kundi 

obwami bwa Nyamuhanga bwabĩrĩbahĩkako.  

21Omugulu embangĩ yamabiambala ebindu byʼamalwa, akategaya omũyĩ wuwe, 

ebindu biwe biri nʼobuholo.  

22Nĩkwa omugulu omundu oyũmũlengĩre amaka akamuhamba nʼerĩmũkĩnda, 

akamũlũsaya kwʼebindu biwe byosĩ byʼamalwa, ebyo ayiketere, kandi akagaba ebyo 

ahũnga.  

23Oyute haguma nage, akanyigana, nʼoyutegesa haguma nage akapanza-panza.  

Ekĩrĩmũ kibi kikasubamo 
(Mt 12.43-45) 

24Omugulu ekĩrĩmũ kibi kĩkalũa omo mundu, kikalendera ikyalaba ahate magetsi, 

ikikasonda-sonda ahʼeriluhukira; kyamabulaho, kikayibwira kiti, Ngandisuba omo 

nyũmba yage eyo nasĩga.  

25Neryo kyamabĩhĩkaho kĩkeya enyũmba eyo ĩyĩnabĩrĩrye, ĩyĩnakomĩre.  

26Neryo kikahuluka ikyaleta ebindi bĩrĩmũ birinda bibi kwilabakyo, neryo ibingiramo 

nʼerĩĩkalamo. Endũlĩ yʼomundu oyo ikabya nyibi kwilaba erĩmbere.  

Obutseme bwʼekwenene 

27Yesu abere abĩbũga omwatsi oyũ, omũkalĩ muguma gʼoko ndeko mwabũga naye ati, 

Obutseme buli oko mũkalĩ oyo wakubuta nʼamabere ago walyako!  

28Nĩkwa Yesu mwamũsũbĩrya ati, Ko bite bitya, nĩkwa obutseme buli oko bakowa 

ekĩnywa kya Nyamuhanga nʼerikolakyo.  

Endeko bakabũlaya ekitiko-tiko 
(Mt 12.38-42) 

29Neryo esyondeko babya bakakama, Yesu mwabũga ati, Abandu bʼomugulu ono ni 

babi! Bakasonda-sonda ekitiko-tiko ngʼekiminyikalo. Nĩkwa sibendisyahabwakyo, 

kyenʼekitiko-tiko kya Yona.  

30Kusangwa ngoko Yona abya kĩmĩnyĩsyo busana nʼabandu bʼeNĩnawe, litya 

Omugala wʼOmundu asyabya kĩmĩnyĩsyo busana nʼabandu bʼolulengo olũ.  

31Omwami wʼobũkalĩ wʼeLutambi lwʼeYĩkwa asyahangana oko kiro kyʼeritswerwa, 

nʼerĩsĩnga abandu bʼolulengo olũ, kusangwa alũa oko ndũlĩ syʼekihugo busana 

nʼerĩowa amenge wa Solomono; neryo lebaya, oyũlengĩre Solomono ane hano.  

32Abandu bʼeNĩnawe basyahangana oko kiro kyʼeritswerwa nʼerĩsĩnga abandu 

bʼolulengo olũ, kusangwa babindula emitima erireka ebibi okwʼĩtũlago lya Yona. 

Kandi lebaya, oyũlengĩre Yona ane hano!  

Etala nʼomubiri 
(Mt 5.15; 6.22,23) 

33Sihali mundu oyũkakaya etala neryo akahĩrayo ahabĩsamĩre, kutse omwisi wʼekitiri, 

nĩkwa oko mbaniko, neryo abandu abakingira omo nyũmba batoke erilangira 

ekyakakala.  

34Etala yʼomubiri rye rĩso. Omugulu erĩso lyawe likalangira, omubiri wawe gosĩ 

akũsũla nʼekyakakala; nĩkwa erĩso lyawe lyamabya libi, omubiri wawe akũsũla 

mʼomwĩrĩmya.  

35Neryo mũtegaye ekyakakala ekiri omwisi wenyũ sikibye mwĩrĩmya.  

36Neryo omubiri wawe gosĩ amabya oswĩre nʼekyakakala, isiawite omwanya ali 

mʼomwĩrĩmya, asyabya nʼerĩkangabasanĩa ehosĩ, ngoko etala ĩkakoleraya nʼerĩhenĩa 

lyayo.  

Yesu akahandikirira Abafarĩsayo nʼabakangĩrĩrya bʼEmigambo 
(Mt 23.1-36; Mk 12.38-40) 

37Neryo Yesu abere abibuga erĩtũlago, Umũfarĩsayo mwamũbũlya ati alye haguma 

naye; neryo Yesu mwayamo mwĩkala okwʼirya.  

38Omũfarĩsayo mwasweka kusangwa Yesu mwatatsũka erinaba embere wʼerirya.  

39Nĩkwa Omukama mwamubwira ati, Ĩnywe Bafarĩsayo mũkeraya endambi syʼolũtehĩ 

nʼekibindi; nĩkwa omwisi moswĩre erinyega nʼobubi.  

40Ĩnywe bakĩrũ! Nyamuhanga oyo wahangika endambi, mwatahangika nʼomwisi 

nibya kwehĩ?  

41Nĩkwa mugabire abandu bera ebiri omwisi wʼolũtehĩ nʼekibindi, neryo ebyosĩ 

byasyera.  

42Nĩkwa obũlĩge kwĩnywe Bafarĩsayo! Kusangwa mukaha Nyamuhanga ekiguma 

kyʼomwʼĩkũmĩ kya munanaa, nʼomũchĩcha, nʼesindi nyenyĩ syosĩ, nĩkwa 

ĩmũkasĩganaya erĩbanza nʼerianza Nyamuhanga. Kumbe mukakola ebĩ 

nʼerĩtendĩsĩganĩa ebindi.  

43Obũlĩge kwĩnywe Bafarĩsayo! Mukanza ebĩtũmbĩ byʼembere omo manyũmba 

wʼerĩhĩndanamo, nʼerĩkerĩbwa omo hitale.  

44Obũlĩge kwĩnywe, kusangwa muli ngʼesisinda esitaminyikere, nʼabandu bakalaba 

endata kusyo ĩsĩbasĩsyo.  

45Omuguma gʼoko bakangĩrĩrya bʼEmigambo mwamubwira ati, Mũkangĩrĩrya, 

omugulu ũkabũga utya ukatutsuma nibya.  

46Yesu mwasũbĩrya ati, Obũlĩge kwĩnywe bakangĩrĩrya bʼEmigambo nibya! 

Kusangwa mũkahekaya abandu emiheke eyĩkalĩre erihekwa, nenyũ sĩmwetũlaya oko 

miheke eyo kʼomunwe erĩwatĩkyabo erihekayo.  

47Obũlĩge kwĩnywe! Kusangwa mwahĩmba esisinda syʼabamĩnyererĩ, kandi abotata-

kulu benyũ bo banĩtabo.  

48Kandi muli balangĩrĩ ĩmũkalĩga emĩbĩrĩ yʼabotata-kulu benyũ; kusangwa mobĩta 

abamĩnyererĩ, nenyũ mũkahĩmba esisinda syabo.  

49Busana nʼomwatsi oyũ, Amenge wa Nyamuhanga mwabũga ati, Nasyatumirabo 

abamĩnyererĩ nʼabakwenda, kandi basyĩta abandi ba kubo nʼerĩendererya abandi.  

50Neryo abandu ba sesene basyasuyirwa busana nʼomusasi wʼabamĩnyererĩ bosĩ 

erĩtsũka omugulu Nyamuhanga ahangika ekihugo,  

51erĩtsũka oko musasi wa Abelĩ, erĩhĩka oko musasi wa Zakarĩa oyo wakwĩra omo 

katĩkatĩ kʼekiherero nʼenyũmba ya Nyamuhanga. Ega, ngababwira nyiti, abandu 

bʼomugulu ono basyasuyirwa busana nʼabosĩ abo!  

52Obũlĩge kwĩnywe, abakangĩrĩrya bʼEmigambo! Mwabiritwala olufungula 

lwʼenyũmba yʼamenge; nenyũ simwetingira, kandi momwakakĩrya ababya bakasonda 

eriingiramo.  

53Neryo abere alũayo, abakangĩrĩrya bʼEmigambo, nʼAbafarĩsayo mobatsũka erilwa 

naye nʼerĩmũbũlya nabi busana nʼemyatsi mingi, 

54ibakamulinda erimutega omo myatsi angabũga.  

Lũka 12 

Erikunga busana nʼerĩyĩtendererya 
(Mt 10.26-27) 

1Omugulu amaelfu wʼabandu babya ĩbabĩrĩhĩndana haguma; kyaleka 

ibalyatangirirana, Yesu mwatsũka eribwira abiga buwe ati, Mũyĩtegaye busana 

nʼekĩhamya kyʼAbafarĩsayo. Ekyo nĩ ʼyĩtendererya.  

2Nĩkwa sihali ekĩkũnĩngĩrwe ekitendisyabĩsũlwa, nʼekĩbĩsamĩre 

ekitendisyamĩnyĩkalĩbwa. 

3Neryo omwatsi wahi ogo mwabĩrĩkanĩrya omo mwirĩmya asyowĩrwa omwʼitungi, 

nʼebyo mwabĩrĩbũga omo bihwehwe omo bisenge byʼenyũmba byasyatũlwa oko 

lutwe lwʼenyũmba.  

Twangubahandi? 
(Mt 10.28-31) 

4Bĩra bage, ngababwira nyiti, simubahe abakĩta omubiri, nʼenyũma wʼaho isibawite 

ebyo bangaswakola.  

5Nĩkwa ngandĩbakangya abo mwangubaha: Mubahe Nyamuhanga, oyo amabĩta, 

iniawite ehamũlĩ erigusa omo Kũlĩmũ. Ega, ngababwira nyiti, mumubahe!  

6Ehĩnyonyũ hitanu sĩhyegũlĩbawa oko senge ĩbĩrĩ kwehĩ? Nĩkwa Nyamuhanga 

Sialibirirawa nʼakaguma ka kuhyo.  

7Kandi esyonzwiri syʼoko mitwe yenyũ sĩnaganzĩrwe esyosĩ. Neryo simubahe, muli 

bʼobũgũlĩ bunene kwilaba obũgũlĩ bwʼehĩnyonyũ hingi.  

Erĩkanganĩa Kristo embere syʼabandu 
(Mt 10.32-33; 12.32; 10.19-20) 

8Ngababwira, nyiti, obuli mundu ũkanyĩkanganaya embere syʼabandu, Omugala 

wʼOmundu asyamũkanganĩa embere syʼabamalaĩka ba Nyamuhanga.  

9Nĩkwa oyukanyigana embere syʼabandu, Omugala wʼOmundu asyamugana embere 

syʼabamalaĩka ba Nyamuhanga.  

10Kandi obuli mundu oyo wasyanegulira Omugala wʼOmundu, asyabuyirwa; nĩkwa 

oyukatsuma Omũlĩmũ Abũyĩrĩre, siendisyabuyirwa.  

11Omugulu bakabaleta embere syʼamanyũmba wʼerĩhĩndanamo, nʼabatabalĩ, 

nʼabʼehamũlĩ, sĩmũhahũkaye emitima nga mwasyasũbĩrya bokĩ, kutse ebyo 

mwangabũga.  

12Kusangwa Omũlĩmũ Abũyĩrĩre asyabakangĩrĩrya oko ndambĩ eyo ebyo mutolere 

erĩbũga.  

Omũsyo wʼomundu mũkĩrũ wʼebindu 

13Neryo omundu gʼoko ndeko mwabwira Yesu ati, Mũkangĩrĩrya, ubwire mugala 

wetu uti, tugabe obũsokĩ obo tata wetu atũsĩgĩra.  

14Nĩkwa Yesu mwamubwira ati, Uwe mulume, nindi wanyiyira mo mũtswerĩ wenyũ, 

kutse mo mũgabĩ wʼobũsokĩ bwenyũ kwehĩ?  

15Neryo Yesu mwabwirabo ati, Mũlebaye, kandi mũyĩtegaye okwʼirumwa lyosĩ, 

kusangwa engebe yʼomundu si busana nʼobungi bwʼebindu biwe.  

16Neryo Yesu mwabwirabo omũsyo oyũ ati, Ekitaka kyʼomundu wʼebindu mokyerya 

bingi.  

17Neryo omundu oyo mwatsũka erĩganĩrya omo mutima wuwe ati, Nasyakolakĩ 

kwehĩ? Kusangwa singwite ahʼeribika ebyalya byage byosĩ.  

18Neryo mwayibwira ati, Ngandikola ekĩ: ĩnahĩmbũla ebigona byage, ĩnahĩmbabyo 

mo binene kwʼebĩ, nʼeyo, nasyabika ebyalya byage nʼebindu byage.  

19Neryo nasyabwira omutima wage nyiti, Mutima, uwite bindu binene bĩbĩkĩre busana 

nʼemyaka mingi. Uhumule, ulye, Ũpũlaye, ũyĩtsemesaye.  

20Nĩkwa Nyamuhanga mwamubwira ati, Uwe mũkĩrũ, omo kiro ekĩ engebe yawe 

ikandibirikirwa, nʼebindu ebyo wabiribika byasyabya byandi kwehĩ? 

21Neryo, omundu oyukayibikira ebindu, kwʼali atya, nĩkwa siawite bindu busana na 

Nyamuhanga.  

Uyiketere Nyamuhanga 
(Mt 6.25-34) 

22Neryo Yesu mwabwira abiga buwe ati, Busana nʼomwatsi oyũ ngababwira nyiti, 

Simubye nʼerĩyĩlũhya nʼamaganĩryo busana nʼengebe yenyũ, muti mwasyalyakĩ, kutse 

busana nʼomubiri, nga mwasyambalakĩ. 

23Kusangwa engebe ĩrengĩre ebyalya, nʼomubiri alengĩre esyongimba. 

24Mũlebaye ebikororo, kusangwa sibyebiba kutse sibyegesa; wite embĩso kutse 

ekigona; nĩkwa Nyamuhanga akalĩsayabyo; nenyũ muli bʼobũgũlĩ bungi kwilaba 

esyonyonyũ esyo!  

25Nindi kwĩnywe amayĩlũhya busana nʼamaganĩryo anganatoka eritomekera emyaka 

yiwe kwehĩ?  

26Neryo mwamataluka oko mwatsi muke, busana nakĩ mũkayĩlũhaya nʼamaganĩryo 

busana nʼeyindi myatsi kwehĩ?  

27Mũlebaye ebiranga-ranga, ngoko bikalasa; Sibyenuba, kutse eriluka esyongimba; 

nikwa ngababwira nyiti, Solomono nʼolukengerwa luwe losĩ mwatambala ndeke 

ngʼomusanga muguma oyũ. 

28Nĩkwa Nyamuhanga oyũkambalaya ebiti byʼomolĩ, ebikabyaho mũnabwĩre nʼomo 

ngyakya bikagusawa omo lĩko. Siendisyabambalya kwilaba aho kwehĩ? Ĩnywe bandu 

bʼerĩkĩrĩrya ĩke.  

29Kandi simusonde ebyo mwasyalya, nʼebyo mwasyapũlya, kandi simuhanga-

hangaye emitima. 

30Kusangwa ebihanda byʼekihugo bikasonda-sondaya ebindu byosĩ ebyo, nĩkwa Tata 

wenyũ anasĩ ebibali bwaga.  

31Nĩkwa mũtsũke erisonda obwami bwa Nyamuhanga, naye asyabaha ebindu ebĩ.  

Ebindu ebiri elubula 
(Mt 6.19-21) 



1782 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

32Ekĩhyo kike, simubahe kusangwa kikatsemesaya Tata wenyũ yo ndeke, eribaha 

Obwami.  

33Mũgũlaye ebindu byenyũ, muhe esyofranka syʼoko bera. Muyibanire amatũsĩ 

awatekula, muyibikire ebindu elubula ebitekeha, ahatehĩka mũrahĩ, nʼehinyurugunzu 

sihyeherayabyo.  

34Kusangwa ahali ebindu byenyũ, hʼemitima yenyũ yasyabya nibya.  

Abagombe abakategaya 

35Mubye imunambite, ĩmũnasĩkĩre, mwakaye esyotala syenyũ.  

36Mubye ngʼabagombe abakalinda omukama wabo aho asyasubulira okwʼirya 

lyʼerĩherũkya. Omugulu asyasa nʼerikongota oko lũyĩ, basyamukingulira lũba.  

37Obutseme buli oko bagombe abo omugulu omukama wabo akegayabo ibabiribuka 

ĩbanasĩkĩre! Kwenene ngabũga nenyũ, asyaboha embindi yiwe, ĩnĩkalyabo okwʼirya, 

neryo ĩnĩahĩkaho, nʼerikolerabo. 

38Obutseme buli nʼabagombe abo mukama wabo ameyabo ĩbanasĩkĩre kutse amasa 

omo kĩsĩsĩmũko kyʼakabiri, kutse ekyʼakasatu.  

39Kandi muminye ndeke kumbe Omwenye nyũmba alibya asĩ endambĩ yahi omũrahĩ 

akandĩhĩka, kumbe Sĩangalekĩre enyũmba yiwe ikatulwa.  

40Nenyũ nibya, mubye ĩmũnasĩkĩre; kusangwa Omugala wʼOmundu asyasa oko 

ndambĩ mũtalengekenĩe.  

Omugombe oyuteregula 
(Mt 24.45-51) 

41Neryo Petero mwabũga ati, Mukama, ũkatwa omũsyo oyũ busana netu, kutse 

busana nʼabandu bosĩ kwehĩ?  

42Neryo Omukama mwasũbĩrya ati, Omwĩmanĩrĩ oyuteregula owʼamenge nindi 

kwehĩ? Ni mundu oyo mukama wuwe asyamũhĩra erĩrebya abagombe buwe, erihabo 

erĩgabo lyabo lyʼakalyo oko mugulu atolere.  

43Obutseme buli oko mugombe oyo mukama wuwe amamweya akakola atya omugulu 

akahĩka eka!  

44Kwenene ngababwira nyiti, Omukama oyo asyamuyira mo mũteya wʼebindu biwe 

byosĩ.  

45Nĩkwa omugombe oyo amayibwira omo mutima wuwe ati, Omukama wage sialitasa 

lũba, ĩnĩatsũka erĩswĩrya abagombe bʼobulume nʼabʼobũkalĩ, nʼerirya, nʼerĩpũlya 

nʼerĩkũnda,  

46omukama wʼomugombe oyo asyasa ekiro atemulindirira, nʼoko ndambĩ atasĩ; 

omukama oyo asyamũtsũtsanga mo bitswe-bitswe, nʼerimuha omwanya haguma 

nʼabatĩkĩrĩrye.  

47Nĩkwa omugombe oyo wabya wasĩ erisonda lyʼomukama wuwe mwatayĩtegekanĩa, 

kutse erikola ebyo mukama wuwe anzĩre, asyaswĩrĩbwa esyonyambĩ nyingi.  

48Nĩkwa omugombe oyũtasĩ ebyo mukama wuwe anzĩre, neryo akakola emĩbĩrĩ 

eyitolere akaswĩrĩbwa, asyaswĩrĩbwa nyike. Omundu oyukahabawa bingi, 

asyabũlĩbwa bingiĩ nʼomundu oyo wabĩkĩbawa bingi, asyabũlĩbwa bingi.  

Yesu akagaba abandu 
(Mt 10.34-36) 

49Nabĩrĩhĩka erĩtwana omuliro oko kihugo; nyanzĩre kumbe abiriaka! 

50Nĩkwa ngwite erĩbatĩsya eryo nangabatĩsĩbwamo, kandi ngakwa engitsi eririnda 

ekiro lyasyabererera.  

51Mũkaganĩraya muti nasa erireta Obuholo omo kihugo kwehĩ? Nyiti iyihi, nĩkwa 

erigabana.  

52Erĩtsũka lino omo nyũmba nguma hasyabya bandu batanu abagabene. Abasatu 

basyalwa nʼababiri, nʼababiri basyalwa nʼabasatu.  

53Basyagabana, tata asyalwa nʼomwana; nʼomwana asyalwa nʼĩse wuwe; nyĩnya 

asyalwa na mwali, na mwali asyalwa na nyĩnya; nyĩnyĩ-byala asyalwa na mwalĩana, 

na mwalĩana asyalwa na nyĩnyĩ-byala.  

Eriminya emigulu 
(Mt 16.2-3) 

54Kandi Yesu abya akabwira endeko ati, Omugulu mukalangira ekĩtũ kikahangana 

ebwanga bwʼeyĩkwa, mũkabũga muti, embũla ikandiwa, ko biri bitya.  

55Nʼomugulu mũkowa erihunga lyʼeLutambi lwʼeYĩkwa likabuhirira, muti, 

Bukandikya mũnabwĩre; neryo ko biri bitya.  

56Ĩnywe batebya! Mũnasĩ eriminyerera erisosa lyʼekihugo nʼeryʼekyanya; nĩkwa 

busana nakĩ sĩmwasĩ eriminyerera omugulu wa sesene kwehĩ?  

Usangane nʼenzĩgũ yawe 
(Mt 5.25,26) 

57Busana nakĩ simwetswera ĩnywebene ekitunganene kwehĩ?  

58Omundu amakutsongera akakutwala oko kilondero, ulenge erisangana naye omo 

nzira, sĩakũkolaye oko mũtswerĩ, nʼomũtswerĩ erĩkũhererya omũpolĩsĩ, nʼomũpolĩsĩ 

iniakugusa omo mũlĩkĩ.  

59Ngakubwira nyiti, Sĩwendĩsyalũaho ute waliha esenge yʼenyũma-nyũma 

eyikabugirira olubanza olo.  

 

Lũka 13 

Ũlũe kwʼebibi byawe, ubinduke 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

1Oko mugulu oyo habya bandu ababwira Yesu omwatsi wʼAbanya Galĩlaya abo 

Pilato ĩta omugulu babya bakahera ehongo uku Nyamuhanga.  

2Yesu mwasũbĩryabo ati, Mũkaganĩraya muti Abanya Galĩlaya aba babya bakola-nabi 

kwilaba abandi Banya Galĩlaya bosĩ, kusangwa bagalĩbawa batya kwehĩ?  

3Ngababwira nyiti, Iyihi! Nĩkwa nenyũ, mwamatendibindula emitima yenyũ erireka 

ebibi, ĩnywe bosĩ mwasyahera ngoko banahera batya.  

4Kutse mũkaganĩraya muti abandu erĩkũmĩ nʼomunani eSĩloamũ abatererawako 

nʼenyũmba eyĩsũngũlĩkĩre, abahola, muti babya babi kwilaba abandu bosĩ abĩkere 

eYerũsalema kwehĩ?  

5Ngababwira nyiti, Iyihi! Nĩkwa mwamatendibindula emitima yenyũ erireka ebibi, 

ĩnywe bosĩ mwasyahera ngoko banahera batya.  

Omũsyo wʼomũtĩnĩ owataheta 

6Neryo Yesu mwatwĩrabo omũsyo oyũ ati, Omundu abya nʼomuti wʼomũtĩnĩ 

owaherawa omwʼirima liwe lyʼebĩnyũ. Neryo omundu oyo mwahĩka erisonda 

kwʼebĩgũma, mwatabana byoko.  

7Neryo mwabwira Omũlĩmĩ wuwe ati, Talebaya, emyaka ĩsatu nabĩrĩhĩka ngasonda-

sonda ebĩgũma oko muti wʼomũtĩnĩ oyũ isinditabana byoko. Ukondego! Busana nakĩ 

akalũhaya ekitaka kwehĩ?  

8Nʼomũlĩmĩ oyo mwamũsũbĩrya ati, Watalekago, Mukama, oko mwaka oyũ 

nataswatakula hakũhĩ nago nʼerĩhĩra omuboga.  

9Omuti amahetya ebĩgũma oko gundi mwaka, lyowene. Nĩkwa amatendiheta oko 

gundi mwaka, iwakondago.  

Yesu akalamaya omũkalĩ oyũlehemĩre 

10Oko kiro kyʼeSabato Yesu abya akakangĩrĩrya omo nyũmba nguma yʼerĩhĩndanamo.  

11Omũkalĩ abyaho oyo wabya kwʼekĩrĩmũ kibi ekyamũlwalaya emyaka erĩkũmĩ 

nʼomunani. Omũkalĩ oyo abya akondomĩre isialitoka erĩũnamukala.  

12Yesu abere amulolako, mwamubirikira ati, Mũkalĩ, wamaboholwa kwʼendwala 

yawe!  

13Neryo Yesu mwamũhĩra kwʼebyala biwe; neryo-neryo mwatũngananĩbwa, neryo 

mwatsũka eripipa Nyamuhanga.  

14Nĩkwa omũtabalĩ wʼenyũmba yʼerĩhĩndanamo mwahitana, kusangwa Yesu 

mwalamya abandu oko kiro kyʼeSabato, neryo mwabwira abandu ati, Hali biro ndatu 

byʼerikolwamo omũbĩrĩ; mubye mukasa omo biro ebyo mũlamĩbawe, butsira ekiro 

kyʼeSabato!  

15Nĩkwa Omukama mwamũsũbĩrya ati, Ĩnywe batebya! Obuli mundu kwĩnywe 

sialihangula ende yiwe kutse epunda yiwe eyiri omo nyũmba, nʼerĩnywĩsyayo oko 

kiro kyʼeSabato kwehĩ?  

16Nʼomũkalĩ oyo, mwali wa Abrahamũ, oyo eSatanĩ yaboha emyaka erĩkũmĩ 

nʼomunani, siritolere akaboholwa omo mũlĩkĩ oyũ, oko kiro kyʼeSabato kwehĩ?  

17Neryo abere akabũga ebĩ, esyonzĩgũ siwe syosĩ mosyahemuka; nʼendeko yosĩ 

moyatsemera emyatsi yosĩ yʼeriswekera eyo Yesu akola.  

Omũsyo wʼembuto yʼeharadalĩ 
(Mt 13.31-32; Mk 4.30-32) 

18Neryo Yesu mwabũga ati, Obwami bwa Nyamuhanga bulingene nakĩ kwehĩ? Kandi 

nasyalĩngĩrĩranĩabo nakĩ kwehĩ?  

19Bulingene nʼembuto yʼeharadalĩ eyo mundu ĩmaya nʼeribibayo omwʼirima liwe; 

nayo moyakula moyabya muti munene, nʼesyonyonyũ syʼekyanya mosyahĩmba 

esyonyutu syasyo oko mitahi yago.  

Omũsyo wʼekĩhamya 
(Mt 13.33) 

20Kandi Yesu mwabũlya ati, Nasyasosekanĩa Obwami bwa Nyamuhanga nakĩ kwehĩ?  

21Busosene nʼekĩhamya omũkalĩ ĩmaya; mwabĩsakyo omo hĩrengĩ hisatu hyʼeyĩsyano, 

nʼeyosĩ moyahama.  

Olũkyo luke 
(Mt 7.13-14,21-23) 

22Kandi Yesu mwalaba omo mĩyĩ nʼehĩyĩ, ĩnĩakakangĩrĩraya, nʼerikwama enzira yiwe 

eriya eYerũsalema.  

23Neryo omundu mwamũbũlya ati, Mukama, abakalamĩbawa ni bake kwehĩ? Yesu 

mwamũsũbĩrya ati, 

24Mulenge kutsibu eriingira omo lũkyo luke, kusangwa ngababwira nyiti, Ni bangi 

abasyasondasonda eriingiramo, isibendisyatoka.  

25Omwenye enyũmba amabihangana nʼerikinga Olũyĩ, nenyũ mũkatsũka erihangana 

eyĩhya nʼerikongota oko lũyĩ, muti, Mukama, utukingulire! Neryo asyabasũbĩrya 

nʼeribabwira ati, Sĩnyasĩ eyo mũkalũa.  

26Neryo mwasyatsũka erĩbũga muti, motwalya, motwapũlĩrya embere syawe; kandi 

mowakangĩrĩrya omo nzira syʼewetu.  

27Naye asyabũga kandi ati, Ngababwira nyiti, Sĩnyasĩ eyo mũkalũa. Mũlũe aho nyiri, 

ĩnywe bosĩ abakolĩ bʼebibi!  

28Eyo hasyabya eririra nʼerikeregeta ameno, omugulu mukalangira Abrahamũ na 

Ĩsaka, na Yakobo, nʼabamĩnyererĩ bosĩ omo Bwami bwa Nyamuhanga, nenyũ 

imukagusawa eyĩhya.  

29Abandu basyalũa eyo eryuba likahulukira, nʼeyo likalengera, nʼoko Lutambi 

lwʼeNdata, nʼoko Lutambi lwʼeYĩkwa, basyĩkala oko mesa okwʼirya omo Bwami bwa 

Nyamuhanga.  

30Neryo lebaya, hali bʼenyũma abasyabya bʼerĩmbere, kandi hali abʼerĩmbere 

abasyabya bʼenyũma.  

Yesu akalira busana nʼeYerũsalema 
(Mt 23.37-39) 

31Oko katambĩ ako, abandi Bafarĩsayo mobahĩka bakamubwira bati, Ugende, Ũlũe 

hano, kusangwa Herode anzĩre erĩkwĩta.  

32Yesu mwasũbĩryabo ati, Mugende mubwire eboha eyo muti, Lebaya, ngahiga 

esyombĩnga nʼerikola omũbĩrĩ wʼerĩlamya mũnabwĩre nʼomo ngyakya, nʼoko kiro 

kyʼebisatu nasyabugirira omũbĩrĩ wage.  

33Nĩkwa litolere inakwama olugendo lwage mũnabwĩre, nʼomo ngyakya, na 

mwalindi; siritolere omũmĩnyererĩ akakwĩra eyĩhya wʼeYerũsalema.  

34Uwe Yerũsalema, Yerũsalema! Ũkĩta abamĩnyererĩ nʼerĩĩtabo omo mabwe 

abatumawa ukʼuwe! Ngendo singahi nabya nyanzĩre erĩhĩndanĩa abana bawe bo 

haguma, ngʼerĩbũtĩ ko lĩkahĩndanaya emĩpyege yalyo omo bĩpũpa byalyo, nĩkwa 

Simwabya mwanzĩre!  

35Mũlebaye, oko wenyũ kwasyasĩgala mo kĩma. Ngababwira nyiti, 

Simwendisyanyilolako erĩhĩka aho mwasyabũgĩra muti, Nyamuhanga atsumule 

oyukasa omo lĩna lyʼomukama!  

Lũka 14 

Yesu akalamaya Omũkonĩ 

1Oko kiro kiguma kyʼeSabato Yesu mwayalira omo nyũmba yʼomukulu muguma 

wʼAbafarĩsayo; nʼabandu babya bakalebya Yesu yo kutsibu. 

2Nʼeyo, hakũhĩ naye habya omundu oyũkwĩre akabunda.  

3Neryo Yesu mwabũlya abakangĩrĩrya bʼEmigambo nʼAbafarĩsayo; ati, Linatolere 

omo Migambo erĩlamya oko kiro kyʼeSabato kutse iyihi kwehĩ?  

4Nĩkwa mobahuna. Neryo Yesu mwahamba omundu oyo, mwamũlamya, 

mwamũkwamanĩsya.  

5Neryo mwabwirabo ati, Nindi kwĩnywe oyuwite mugala kutse ende eyabiritogera 

omo kyũna kyʼamagetsi oko kiro kyʼeSabato, ĩsĩendĩlũsyayo omo kyũna ekyo neryo-

neryo, oko kiro kyʼeSabato kwehĩ?  

6Nĩkwa mobatatoka erĩmũsũbĩrya umwʼekyo.  

Ebĩtũmbĩ byʼabagenĩ 

7Kandi Yesu mwalangira ngoko abagenĩ babya bakayisoga ebĩtũmbĩ bibuya 

byʼerĩsĩkĩbwa oko mesa, neryo mwagusa omũsyo oyũ ati,  

8Omugulu omundu akakubirikira okwʼirya lyʼerĩherũkya, sĩwĩkale oko kĩtũmbĩ 

kyʼerĩsĩkĩbwa. Kwamũhwa ogundi mundu omukulu kuwe abiribirikirwa, 

9nʼoyo wababirikira ĩnywe babiri ĩnĩahĩka akakubwira ati, Ũsĩgĩre omundu oyũ 

yʼomwanya oyo. Neryo iwahemuka ĩwayĩkala omo kĩtũmbĩ kyʼenyũma-nyũma.  

10Nĩkwa omugulu ukabirikirawa, ugende Wĩkale oko kĩtũmbĩ kyʼenyũma-nyũma, 

neryo oyũkakũkokaya ĩnĩahĩkaho iniakubwira ati, Mwĩra wage, wase oko kĩtũmbĩ 

kyowene kwʼaho. Neryo wasyasĩkĩbwa omo meso wʼabagenĩ bosĩ abĩkere oko mesa 

haguma nawe.  

11Kusangwa obuli mundu oyũkayĩkamahaya, asyakehĩbwa, nʼoyũkayĩkehaya, 

asyahamĩbwa.  

12Neryo Yesu mwabwira omũkokya wʼerirya ati, Omugulu ukayira erirya, lyʼeritungi 

kutse lyʼerĩgolo-golo, subirikire abĩra bawe kutse abagala benyũ, kutse abʼekĩtũnga 

kyawe kutse abalĩkyenyũ bʼebindu, kusangwa basyaswakubirikira nawe, 

ũkasyatũhwa.  

13Nĩkwa omugulu ukayira erirya, ubirikire abera, nʼebirema, nʼabakasĩndogera, 

nʼesyondĩmatĩme,  

14nawe wasyatsema; kusangwa sibangatoka erĩswakũtũha. Nyamuhanga asyakũtũha 

okwʼĩlũbũka lyʼabatunganene.  

Omũsyo wʼerirya ĩnene 
(Mt 22.1-10) 

15Omundu muguma oyo wabya ĩkere oko mesa haguma na Yesu mowa ebi, neryo 

mwabwira Yesu ati, Obutseme buli oko buli mundu oyo wasyalya akalyo omo Bwami 

bwa Nyamuhanga!  

16Nĩkwa Yesu mwamubwira ati, Habya omundu oyo wakokotaya erirya ĩnene, neryo 

mwabirikira bandu bangi.  

17Endambĩ yʼerirya yabere yahĩka mwatuma omugombe wuwe oko bagenĩ buwe ati, 

Mwase, kusangwa ebyosĩ byamagonera!  

18Nĩkwa abosĩ muguma muguma mobatsũka erĩyĩhambũlya. Owʼerĩmbere mwabwira 

omugombe ati, Nabya nabirigula eririma, nyitolere erĩyalebyalyo; unyibuyire.  

19Nʼogundi mwabũga ati, Nage nabirigula esyonde ĩkũmĩ esĩbohĩre oko ngomo ĩtanu, 

nage ngayalebayasyo, unyibuyire.  

20Nʼogundi mwabũga ati, Nage nabĩrĩherũkya omũkalĩ lino-lino, neryo busana 

nʼomwatsi oyo sindyenditoka erĩhĩka.  

21Neryo omugombe oyo mwasubula nʼerĩtũlĩrago omukama wuwe emyatsi yosĩ eyo. 

Neryo Omwenye enyũmba eyo mwahitana kutsibu, mwabwira omugombe wuwe ati, 

Ugende lũba omo mbalu nʼomo tuyira twʼomũyĩ, ulete abera, nʼebirema, 

nʼesyondĩmatĩme, nʼabakasĩndogera.  

22Nʼomugombe oyo mwabũga ati, Mukama, ebyo wategeka byabirikolwa na lino 

mukine omwanya.  

23Nʼomukama oyo mwabũga nʼomugombe wuwe ati, Ugende omo syombalu 

nʼesyonzira, uhatikane abandu base, enyũmba yage yosũle. 

24Kusangwa ngababwira nyiti, Sihali nʼomuguma oyo wabirikirawa 

oyũkandĩsyagerya okwʼirya lyage.  

Enzwere yʼerikwama Yesu 
(Mt 10.37-38) 

25Neryo esyondeko nene mosyagenda haguma na Yesu. Neryo Yesu mwabinduka 

mwabwirabo ati,  

26Omundu amasa kwĩngye atetakwa ĩse wuwe yʼekĩnĩga, na nyĩnya wuwe 

nʼomũkalĩwe, nʼabana buwe, nʼabagala babo, nʼabali babo, naye ĩyowene-wene, 

isiangatoka eribya mwiga wage. 

27Omundu oyuteheka omusalaba wuwe nʼerinyikwama, siangatoka eribya mwiga 

wage.  

28Omundu muguma kwĩnywe amasonda erĩhĩmba enyũmba eyĩsũngũlĩkĩre akatsũka 

erĩĩkala ahisi nʼeriganza ebyasyahĩmbayo erĩrebya ngʼanawite ebyangabuga enyũmba 

eyo.  

29Bite bitya, amabitakula ekibanza, isialitoka eribugakyo, abosĩ abakasungakyo 

ĩbatsũka erimuseka,  

30bati, Omundu oyũ mwatsũka erĩhĩmba enyũmba, neryo mwalemwa eribugayo. 

31Kandi omwami oyuwite abandu elfu ĩkũmĩ, amayalwa nʼogundi mwami oyuwite 

abandu elfu makũmĩ abiri, asyatsũka erĩĩkala ahisi nʼerĩyĩbũlya ngʼasyatoka erilwa 

nʼogundi mwami oyo.  

32Bite bitya, omugulu ogundi mwami akine hali, akatuma abakwenda erĩbũlya 

omusangano wʼobuholo. 

33Yesu ati, Litya sihali mundu ũkwʼĩnywe oyo wangatoka eribya mwiga wage 

amatendĩsyasĩganĩa ebyosĩ ebyo awite.  

Omũnyũ owate na mugaso 
(Mt 5.13; Mk 9.50) 

34Omũnyũ owene; nĩkwa omũnyũ amatalya obusi bwago, asyaswabana obusi bwago 

bo ati kwehĩ?  

35Siawite mugaso busana nʼekitaka, kutse busana nʼekyabũ. Akagusawa eyĩhya. 

Oyuwite amatwĩ, owe.  

 

Lũka 15 

Embũlĩ eyatala 
(Mt 18.12-14) 

1Neryo abasolesya bosĩ nʼabakolanabi mobahĩka hakũhĩ na Yesu erĩmowa. 

2Neryo Abafarĩsayo nʼabakangĩrĩrya bʼEmigambo mobayikuna bati, Omundu oyũ 

akakokaya abakola-nabi nʼerirya haguma nabo.  

3Kyaleka Yesu ĩnĩatwĩrabo omũsyo oyũ ati,  

4Omundu ũkwʼĩnywe amabya awite esyombũlĩ ĩgana, amatalya enguma, akakolakĩ, 

kwehĩ? Akasĩganaya esyombũlĩ amakũmĩ mwenda nʼomwenda omo mbwarara, 

akayakwamirira embũlĩ eyitere erĩhĩka aho asyabanirayo.  

5Omugulu akabanayo, akatsema, ĩnĩahĩrayo oko bitigo biwe,  

6nʼeritwalayo eka wuwe. Neryo akabirikira bĩra buwe nʼabalĩkyabo haguma, 

iniabwirabo ati, Mutseme haguma nage, kusangwa namabana embũlĩ yage eyĩlwe 

yitere!  

7Ngababwira nyiti, Litya obutseme bunene bwasyabya elubula busana nʼomukola-

nabi muguma oyukabindula omutima nʼerireka ebibi kwilaba obutseme busana 

nʼabandu batunganene amakũmĩ mwenda nʼomwenda abate nʼobwaga bwʼeribindula 

emitima nʼerireka ebibi.  

Esyofranka esyatala 

8Kutse omũkalĩ oyuwite esyofranka ĩkũmĩ amatalya oluguma, akakolakĩ kwehĩ? 

Akakaya etala, nʼerĩbĩrya enyũmba yiwe, nʼerikwesa ndeke erĩhĩka aho 

akandibaniralo.  

9Omugulu akabanalo, akabirikira abĩra buwe nʼabalĩkyabo ati, Mutseme haguma 

nage, kusangwa nabiribana olufranka olo natalaya!  

10Ngababwira nyiti litya hali obutseme haguma nʼabamalaĩka ba Nyamuhanga busana 

nʼomukola-nabi muguma oyukabindula omutima nʼerireka ebibi.  

Omwana oyo watala 

11Kandi Yesu mwabũga ati, Habya omundu oyuwite abagala babiri. 

12Omulere mwabwira tata wuwe ati, Tata, gumbe erĩgabo lyʼebindu ebikandisyabya 

byage. Neryo ĩse wabo mwagabirabo ebindu biwe.  

13Neryo enyũma wʼebindi biro, omwana mulere oyo mwasengasenga ebyosĩ abya 

awite, mwaya omo kihugo mo hali, nʼeyo mwapanza-panza ebindu biwe omo 

migendere mityamitya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14Kandi omugulu atalaya ebyosĩ, neryo enzala nene moyahĩka omo kihugo ekyo. 

Neryo omwana oyo mwatsũka eribya nʼobwaga.  

15Neryo mwayabungira ahali omundu wʼekihugo ekyo, nʼomundu oyo mwamutuma 

omwʼirima liwe erĩrĩsya esyongulube.  

16Neryo mwasonda erĩũgũta oko bisugu ebyo esyongulube syabya sikalya, kandi 

sihabya mundu Ukamuha kindu.  

17Nĩkwa abere ibuka, mwabũga ati, Abagombe ba tata wage ni bangi abawite akalyo 

akatolere, nʼakandi kakasaka, nĩkwa ĩngye ngaholera eno nʼenzala!  

18Ngandihongoka eriya eyiri tata wage nʼerimubwira nyiti, Tata, nabĩrĩhalya embere 

sya Nyamuhanga nʼembere syawe.  

19Sinyikitolere eriahulwa mo mwana wawe; unyiyire ngʼomuguma gʼoko bagombe 

bawe.  

20Neryo mwahongoka mwaya eyiri tata wuwe. Nĩkwa omugulu abya akine ekyaswa, 

ĩse wuwe mwamulangira, neryo omutima wuwe mwamuganyira, neryo mwatibita eyo 

ali, mwamubagalira, mwamulyatsirira.  

21Neryo omwana oyo mwabũga ati, Tata, nabĩrĩhalya embere sya Nyamuhanga 

nʼembere syawe; sinyikitolere eriahulwa mo mwana wawe.  

22Nĩkwa ĩse wuwe mwabwira abagombe buwe ati, Mulete lũba ekanzu eyowene 

eyĩlabĩre esindi, mũmwambalayeyo, kandi mũhĩre embũka yʼoko munwe wuwe, 

nʼesyongendero oko bisando biwe.  

23Neryo mulete ekyana kyʼende ekĩnenehĩre; mũsĩnzekyo, tulye, tutsange!  

24Kusangwa omwana wage ono abya aholĩre, lino aneho; abya ĩnĩaherĩre, neryo lino 

abiribanika. Neryo mobatsũka eritsema.  

25Nĩkwa omwana wuwe akambere, kabya omwʼirima. Omugulu asa, abere ahĩka 

hakũhi nʼenyũmba, mowa esyonanga nʼerisata.  

26Neryo mwabirikira omuguma gʼoko bagombe, mwabũlya ebyabere.  

27Naye mwamubwira ati, Mugala wenyũ abĩrĩhĩka, na tata wawe abĩrĩsĩnza ekyana 

kyʼende ekĩnenehĩre, kusangwa abĩrĩmũkokya nʼobuholo ĩnĩanakalĩre.  

28Nĩkwa mugala wabo oyo mwahitana, mwagana eriya omo nyũmba. Neryo ĩse wuwe 

mwahuluka mwamulemba-lemba ati ayemo.  

29Nĩkwa mwasũbĩrya ĩse wuwe ati, Lebaya, nabirikukolera emyaka mingi 

isindinatagana erihana lyawe. Nĩkwa sulitamba nʼakahene nʼakaguma inatoka 

eritsanga haguma nʼabĩra bage.  

30Nĩkwa omwana wawe oyũ amabya ahĩka, oyo wabuga ebindu byawe haguma 

nʼabaragane, wabĩrĩmũsĩnzĩra ekyana kyʼende ekĩnenehĩre!  

31Neryo tata wuwe mwamubwira ati, Mwana wage, uli haguma nage ebiro byosĩ, 

nʼebyosĩ ngwite ni byawe.  

32Nĩkwa lĩwe litolere itwalya nʼeritsema, kusangwa mugala wenyũ oyũ abya aholĩre 

na lino aneho, kandi abya ĩnĩaherĩre, neryo lino abiribanika.  

Lũka 16 

Omũteya mubi 

1Neryo Yesu mwabũga nʼabiga buwe ati, Habya omundu wʼebindu oyo wabya awite 

omũteya. Neryo abandu mobamubwira bati omũteya oyo anemũtalya ebindu biwe.  

2Neryo mwamubirikira ati, Ebĩ nĩ byahi ngowa busana nawe kwehĩ? Ulete emiganzo 

yʼebindu byage Wabere ũkateya, kusangwa siwendisyaswabya mũteya wage.  

3Neryo omũteya oyo mwayibwira ati, Nasyayira nyiti kwehĩ, kusangwa omukama 

wage amanyinyega obũteya bwage. Sindi nʼakagala kʼeririma, kandi ngakwa esĩsonĩ 

syʼerihema.  

4Nyĩnasĩ ekyo ngandikola, neryo omugulu nasyalũsĩbwa oko bũteya, abandu batoke 

erĩnyĩkokya omo manyũmba wabo.  

5Neryo mwabirikira abandu bosĩ ababya kwʼemĩnda yʼomukama wuwe. Oko 

wʼerĩmbere mwabũga ati, Uli nʼomwĩnda gungahi gʼomukama wage kwehĩ? 

6Neryo mwasũbĩrya ati, Ehĩrengĩ ĩgana hyʼamagũta. Neryo omũteya mwamubwira ati, 

Wĩmaye akaratasi kawe, Wĩkale lũba Usake amakũmĩ atanu.  

7Neryo mwabwira ogundi ati, Nawe uli nʼomwĩnda gungahi kwehĩ? Naye 

mwasũbĩrya ati, Ebitiri ĩgana byʼengano. Neryo omũteya mwamubwira ati, Wĩmaye 

akaratasi kawe Usake amakũmĩ munani.  

8Neryo omukama wʼomũteya wʼamabehĩ oyũ mwamupipa busana nʼamenge wuwe; 

kusangwa bandu bʼekihugo kino ni bʼamenge omo myatsi yabo kwilaba abandu 

bʼekyakakala.  

9Neryo Yesu mwabũga ati, Ngababwira nyiti, muyire abĩra busana nenyũ omo bindu 

bitatunganene, neryo omugulu byasyahwa, mwasyakokĩbwa omo manyũmba 

wʼerikoteramo.  

10Oyuteregula omo myatsi mike-mike sialiregula omo myatsi minene-minene; 

nʼoyutatunganene omo myatsi mike-mike, sialitunganana omo myatsi minene-minene.  

11Neryo mwamabya mukalegula omo bindu byʼekihugo, nindi wasyababĩkya ebindu 

byʼekwenene kwehĩ?  

12Kandi mwamabya mukalegula omo bindu byʼabandi, nindi asyabaha ebindu byenyũ 

kwehĩ?  

13Sihali omugombe oyo wangatoka erikolera abakama babiri; kusangwa asyakwa 

omuguma yʼobusu, nʼerianza ogundi; kutse asyabegera oko muguma, iniapona 

nʼogundi. Simwangatoka erikolera Nyamuhanga nʼebindu.  

Emĩbũyĩre ya Yesu 
(Mt 11.12-13; 5.31-32; Mk 10.11-12) 

14Nĩkwa Abafarĩsayo mobowa ebyosĩ ebĩ neryo mobasekererya Yesu, kusangwa 

babya banzĩre esyofranka.  

15Nĩkwa Yesu mwabwirabo ati, Ĩnywe muli abakayĩtũngananaya omo meso 

wʼabandu, nĩkwa Nyamuhanga anasĩ emitima yenyũ. Kusangwa ebyo abandu 

bakaganĩraya nga ni binene, Sibiri na mugaso omo meso wa Nyamuhanga.  

16Emigambo ya Musa nʼAmasako wʼabamĩnyererĩ mobyabyaho erĩhĩka oko mugulu 

wa Yoane Mũbatĩsya; erĩtsũka oko mugulu oyo Engulu Yowene yʼobwami bwa 

Nyamuhanga ĩkatũlawa, nʼobuli mundu akingiramo nʼamaka.  

17Kandi ni ryolo busana nʼekyanya kyʼendata nʼekihugo erihwaho kwilaba erĩlũaho 

lyʼakatondĩ kaguma kʼEmigambo.  

18Obuli mundu oyukakomola omũkalĩ wuwe akaswahĩkya ogundi mũkalĩ 

ĩniakasĩngĩra, nʼoyũkahĩkaya omũkalĩ oyuliakomolawa nʼĩba wuwe, ĩnĩamabĩsĩngĩra.  

Omundu wʼebindu na Lazaro 

19Neryo habya omundu wʼebindu iniakambala esyongimba syʼobũgũlĩ bunene 

syʼekĩtanĩ nʼesyʼomunyama. Kandi iniakalya ebyowenenga.  

20Kandi habya nʼomundu mwera oyukahulawa mo Lazaro iniatsungene kwʼebironda, 

ĩnĩakahĩrawa oko lũkyo lwʼomundu wʼebindu.  

21Lazaro oyũ iniakasonda erirya ebitahangukira ebikatogongera ahisi bĩkalũa oko 

mesa yʼomundu wʼebindu; kandi esyombwa syabya sĩkahĩkaho nʼeriryatsirira oko 

bironda biwe.  

22Omundu mwera oyũ mwahola, mwahekwa nʼabamalaĩka oko kĩkũba kya 

Abrahamũ; nʼomundu wʼebindu naye mwahola nibya, mwatabwa.  

23Ekũlĩmũ omundu wʼebindu mwabya akagalwa, neryo mwasumba ameso wuwe 

mwalangira Abrahamũ ehali, na Lazaro iniane oko kĩkũba kiwe.  

24Neryo omundu wʼebindu mwabirikira kutsibu ati, Tata Abrahamũ! unyiganyire, 

Utume Lazaro ahĩre omutwe-mutwe wʼomunwe wuwe omo magetsi aholokaye 

olulimi lwage, kusangwa ngagalawa omo kirimi ekĩ kyʼomuliro.  

25Nĩkwa Abrahamũ mwamubwira ati, Uwe mwana, Wibuke omugulu wabya ukiriho 

mowabana ebindu bibuya, na Lazaro naye mwabana ebindu bibi; nĩkwa lino Lazaro 

akakĩranĩbawa hano, nawe ukagalawa.  

26Nʼakandi omo katĩkatĩ ketu nawe, hali kyũna kiri, neryo abakasonda erisokera eyo 

uli sibetoka, kandi sihali oyukasokera eno akalũa eyo uli.  

27Neryo omundu wʼebindu mwabũga ati, Nĩkwa ngakulembalemba Tata, Utume 

Lazaro eka wa tata wage,  

28eyo ngwite abagala betu batanu, abwirebo ahanebo, bakasyasyahĩka hano ahali 

eriagalwa.  

29Nĩkwa Abrahamũ mwamubwira ati, Abagala benyũ bawite Musa nʼabamĩnyererĩ 

erihanabo; abagala benyũ bowebo.  

30Neryo omundu wʼebindu mwasũbĩrya ati, Iyihi, tata wage Abrahamũ! Nĩkwa 

omundu amahĩka kubo akalũa oko baholĩ, basyabindula emitima erireka ebibi.  

31Nĩkwa Abrahamũ mwamubwira ati, Bamatĩndowa Musa nʼabamĩnyererĩ, 

sibendisyayisinga nomo mundu angalũa oko baholĩ.  

 

Lũka 17 

Ebibi 
(Mt 18.6-7,21-22; Mk 9.42) 

1Yesu mwabwira abiga buwe ati, Emyatsi eyĩkakolesaya abandu bʼebibi ikandisyasa 

kwenene, nĩkwa obũlĩge oko yukaletayo!  

2Kumbe ryowene busana nʼomundu oyo oluso lunene ilwaboherwa oko bĩkya biwe, 

iniaguswa omo ngetsi; kwilaba erireka omuguma gʼoko bana balere aba akakola ebibi.  

3Mũyĩtegaye! Omugala wenyũ amakola ebibi, umukunge; amabindula omutima 

erireka ebibi iwamubuyira.  

4Kandi amakukola nabi ngendo sirinda oko kiro kiguma, neryo akaswakũhĩkako ati, 

Namabindula omutima erireka ebibi, litolere iwamubuyira.  

Erĩkĩrĩrya 

5Nĩkwa abakwenda mobabwira Omukama bati, Ũkanyaye erĩkĩrĩrya lyetu!  

6Omukama mwasũbĩryabo ati, Kumbe muwite erĩkĩrĩrya ngʼembuto yʼeharadalĩ, 

mwangabwira omuti wʼomukuyu oyũ muti, Uyikule, uyayihere omo ngetsi, nago 

ĩnĩabowa.  

Omũbĩrĩ wʼomugombe 

7Nindi ũkwʼĩnywe oyuwite omugombe Oyukalima kutse akalĩsaya esyombũlĩ. 

Omugombe omugulu akalũa omwʼirima ukamubwira uti, Wase lino Wĩkale ulye 

kwehĩ?  

8Iyihi, nĩkwa Wasyamubwira uti, Ũkokotaye ebyalya byage byʼerirya, Ubohe 

embindi, ũhũkũle, unyikolere erĩhĩka aho namabirira nʼerĩpũlya, neryo enyũma 

wasyalya nʼerĩpũlya.  

9Akaha ewasĩngya oko mugombe oyo kusangwa akola ebyo ahanawa kwehĩ? 

10Nenyũ nibya, omugulu mwamabikola ebyosĩ mwategekawa, mũbũge muti, Tuli 

bagombe abatatolere; twabirikola ebyo tutolere itwakola bisa.  

Yesu akalamaya abahaga ĩkũmĩ 

11Neryo Yesu abere akaya eYerũsalema, mwalaba omo katĩkatĩ kʼeSamarĩa 

nʼeGalĩlaya.  

12Nĩkwa abere, akingira omo mũyĩ muguma, neryo abahaga ĩkũmĩ mobahĩndana naye. 

Mobahangana ehali nʼeribirikira bati, 

13Yesu, Omukama, utuganyire!  

14Neryo omugulu Yesu alangirabo, mwabwirabo ati, Mugende mũyĩkanganaye oko 

bahererĩ. Neryo babere banemugenda, mobalamĩbwa.  

15Nĩkwa omuguma wa kubo abere abilangira kwʼamabĩlamĩbwa, mwasubula 

iniakapipa Nyamuhanga nʼomulenge munene.  

16Neryo mwakũkama ahisi embere syʼebisando bya Yesu, nʼerimuha ewasĩngya. 

Omuhaga oyo abya Mũsamarĩa.  

17Neryo Yesu mwabũlya ati, Abosĩ ĩkũmĩ mobatalamĩbwa kwehĩ? Nĩkwa abandi 

mwenda bali hahi kwehĩ?  

18Sihetabanika abakasubula nʼeripipa Nyamuhanga yo nʼowʼehandi oyũ musa kwehĩ?  

19Neryo Yesu mwamubwira ati, Uhangane, ugende; erĩkĩrĩrya lyawe lyamabĩkũlamya.  

Erĩhĩka lyʼobwami 

20Abandi Bafarĩsayo mobabũlya Yesu Obwami bwa Nyamuhanga nga bwasyasa 

mugulu wahi. Yesu mwasũbĩryabo ati, Obwami bwa Nyamuhanga sibwendisyasa mo 

biminyikalo ebikalolawako.  

21Kutse sihali mundu oyo wasyabũga ati, Ulangire, Obwami buli hano, kutse, Halya 

ho buli! Kusangwa lebaya, Obwami bwa Nyamuhanga buli omo katĩkatĩ kenyũ.  

22Neryo mwabwira abiga ati, Ebiro byasyasa omugulu mwasyanza erilangira ekiguma 

kyʼebiro byʼomugala wʼOmundu, simwendisyalola kukyo.  

23Basyababwira bati, Ulangire halya! kutse, Ulangire hano! Simuyeyo, simutibite eyo 

bali.  

24Kusangwa ngoko akarabyo kakapalaya erĩtsũka oko luhande lwʼekyanya nʼerĩhĩka 

oko lundi luhande, litya Omugala wʼOmundu asyabya atya oko kiro kiwe.  

25Nĩkwa litolere ĩnĩatsũka eriagalwa omo myatsi mingi nʼeriganwa nʼabandu ba 

sesene.  

26Ngoko byabya omo biro bya Noa, ko bikandisyabya bitya omo biro byʼomugala 

wʼOmundu.  

27Mobalya, mobapũlya, mobahĩkya, mobaherũkanĩa erĩhĩka oko kiro Noa ingira omo 

bwato, nʼerigunga lyʼamagetsi molyasa nʼerĩherya abosĩ.  

28Kandi ngoko byabya omo biro bya Lotĩ, mobalya, mobapũlya, mobagula, 

mobagũlya, mobabiba, mobahĩmba.  

29Nĩkwa oko kiro Lotĩ alũa eSodomo, moyawa omuliro nʼeripumuka lyʼomuliro 

bĩkalũa elubula, mobyaherya abandu bosĩ.  

30Ko bikandisyabya bitya oko kiro Mugala wʼOmundu asyabĩsũlwa.  

31Oko kiro ekyo, omundu oyuli endata oko nyũmba yiwe, ĩsĩangasyakĩmĩra omuwe 

erienda ebindu biwe ebirimo eritwalabyo; kandi oyuli omwʼirima siasube enyũma eka 

wuwe.  

32Mwibuke omũkalĩ wa Lotĩ! 

33Oyukasonda erĩlamya engebe yiwe, asyatalyayo, nĩkwa Oyũkatalaya engebe yiwe 

asyabikayo ndeke.  

34Ngababwira nyiti, Oko kiro ekyo hasyabya abandu babiri ibagotsere oko ngyingo 

nguma, omuguma asyatwalwa, nʼogundi asyasĩganĩbwa.  

35Hasyabya abakalĩ babiri abakaswa eyĩsyano yo haguma, omuguma asyatwalwa, 

nʼogundi asyasĩganĩbwa. [36Abalume babiri basyabya omwʼirimai omuguma 

asyatwalwa, nʼogundi asyasĩganĩbwa. ] 

37Neryo abiga mobamũbũlya bati, Mukama ni hahi kwehĩ? Yesu mwasũbĩryabo ati, 

Ahali ekĩnda, ho amahungu asyahĩndana.  

Lũka 18 

Omũsyo wʼomũkwakalĩ nʼomũtswerĩ 

1Neryo Yesu mwatwĩrabo omũsyo oyũ, erĩkangĩrĩryabo ati, Basabe emigulu yosĩ 

butsira eriluha,  

2ati, Habya omũtswerĩ oko mũyĩ muguma oyutyubaha Nyamuhanga, kutse erikenga 

omundu.  

3Kandi habya omũkwakalĩ oko mũyĩ oyo, oyo wabya akamũhĩkako, ati, Ũnyĩrekaye 

kwʼenzĩgũ yage.  

4Oko mugulu muli, omũtswerĩ oyo mwatalĩga, nĩkwa mwasala ayibwira ati, Nomo 

ndeniubaha Nyamuhanga kutse erikenga mundu,  

5nĩkwa kusangwa omũkwakalĩ oyũ akanyĩlũhaya ngandĩmũlekerya, bite bitya, 

akasyandũhya akahĩka ebiro byosĩ.  

6Neryo Omukama mwabũga ati, Mowe ebyo mũtswerĩ oyutatunganene abũga. 

7Neryo Nyamuhanga naye siendisyaha abayisogawa buwe erĩbanza kwehĩ? 

Abakamulakira oko musibo nʼomo kiro kwehi? Kandi asyamala erĩwatĩkyabo kwehĩ?  

8Ngababwira nyiti, Asyahabo erĩbanza lũba. Nĩkwa Omugala wʼOmundu omugulu 

asyasa, asyabana erĩkĩrĩrya omo kihugo kwehĩ?  

Omũsyo wʼOmũfarĩsayo nʼOmũsolesya 

9Kandi Yesu mwatwa omũsyo busana nʼabandu abayihalamba bati batunganene, 

ibakapona abandi.  

10Ati, Abandu babiri mobahetukira omo Hekalũ bakayasaba; omuguma abya 

Mũfarĩsayo nʼogundi abya mũsolesya. 

11Omũfarĩsayo mwahangana nʼerisaba omo mutima wuwe ati, Nyamuhanga, ngakuha 

ewasĩngya kusangwa sinyiri ngʼabandi bandu, abanyeyĩ, nʼabatatunganene, 

nʼabasĩngĩrĩ, kutse ngʼomũsolesya oyũ. 

12Ngatsira akalyo ko ngendo ĩbĩrĩ obuli yenga; kandi ngaha ekiguma kyʼerĩkũmĩ omo 

byosĩ ngatunda.  

13Nĩkwa omũsolesya mwimana hali, mwatalolya obũsũ buwe bwʼelubula, nĩkwa 

mwahumanga oko kĩkũba kiwe ati, Nyamuhanga, unyiganyire, ĩngye mukola-nabi!  

14Neryo Yesu mwabũga ati, Ngababwira nyiti, omundu oyo mwakĩmĩra ewuwe 

iniamabitunganana kwilaba ogundi oyo, Kusangwa obuli mundu oyũkayĩhamaya, 

asyakehĩbwa. Nĩkwa oyũkayĩkehaya, asyahamĩbwa.  

Yesu akatsumula abana balere 
(Mt 19.13-15; Mk 10.13-16) 

15Abandi bandu babya bakaletera Yesu abana babo balere, bati ahĩre ebyala biwe byo 

kubo. Nĩkwa abiga babere balangirabo, mobatsũka erikungabo.  

16Nĩkwa Yesu mwabirikira abana abo ati, Muleke abana balere banyĩhĩkeko, 

Sĩmũkakĩrayebo; kusangwa Obwami bwa Nyamuhanga ni bwʼabali ngʼaba.  

17Kwenene ngababwira, oyutyangirira obwami bwa Nyamuhanga ngʼomwana mulere, 

siendisyingira mubo nʼahake.  

Omundu wʼebindu 
(Mt 19.16-30; Mk 10.17-31) 

18Neryo omũtabalĩ muguma mwamũbũlya ati, Mũkangĩrĩrya mubuya, nasyakolakĩ 

nyibane engebe yʼerikota kwehĩ?  

19Neryo Yesu mwamubwira ati, Busana nakĩ ukanyahula mo mubuya kwehĩ? Sihali 

mubuya nina Nyamuhanga ĩyowene.  

20Ũnasĩ ebihano biti, Isiwasĩngĩra; Ĩsĩwĩta; Ĩsĩwĩba; isiwabihira abandi; Ũsĩkaye tata 

wawe na koyo wawe.  

21Omundu oyo mwamũsũbĩrya ati, Ebyosĩ ebĩ nabirikolabyo erĩtsũka omo bwana 

bwage. 

22Neryo omugulu Yesu owa ekĩ, mwamubwira ati, Ũkĩsĩya erikola mwatsi muguma. 

Ũgũlaye ebyosĩ ebyo uwite ugabirebyo oko bera, nawe wasyabya nʼebindu elubula; 

neryo wase Unyikwame.  

23Nĩkwa omundu oyo abere owa ekĩ, mwakwa obũlĩge bunene, kusangwa abya awite 

bindu binene.  

24Neryo Yesu mwamulangira ngoko abya nʼobũlĩge neryo mwabũga ati, Monzo 

lĩkalĩre busana nʼabandu bʼebindu eriingira omo Bwami bwa Nyamuhanga!  

25Kusangwa ni ryolo busana nʼengamia erilaba omo kyũna kyʼesĩndanĩ kwilaba 

omundu wʼebindu eriingira omo Bwami bwa Nyamuhanga.  

26Neryo abandu abowabyo mobabũlya bati, Ko nindi angatoka erĩlamĩbwa kwehĩ?  

27Yesu mwasũbĩrya ati, Emyatsi eyitetokekana oko bandu, ikatokekana uku 

Nyamuhanga.  

28Neryo Petero mwabũga ati, Lebaya, twabĩrĩsĩga amanyũmba wetu, 

twabirikukwama.  

29Yesu mwabwirabo ati, Kwenene ngabũga nenyũ nyiti, omundu Oyũkasĩga 

enyũmba, kutse omũkalĩwe, kutse bagala babo, kutse ababũtĩ buwe, kutse abana, 

busana nʼobwami bwa Nyamuhanga, 

30asyangirira ebĩlabĩre aho engendo nyingi oko mugulu ono, nʼoko mugulu 

owakandisyasa, asyangirira engebe yʼerikota.  

Yesu akahula oluholo luwe engendo yʼakasatu 
(Mt 10.17-19; Mk 10.32-34) 

31Neryo Yesu mwatwala abiga ĩkũmĩ nʼababiri aho lutambi, mwabwirabo ati, Lebaya, 

tukahetukira eYerũsalema. Eyo ebyosĩ ebyasakawa nʼabamĩnyererĩ busana nʼomugala 

wʼOmundu byasyabererera.  

32Kusangwa asyahoterwa oko Bihanda, kandi asyasekererĩbwa, nʼerihemulwa, 

nʼerĩtwĩrwako amatande.  

33Kandi basyamũswĩrya emikoba nʼerĩmwĩta. Nĩkwa enyũma wʼebiro bisatu 

asyalũbũka.  

34Nĩkwa abiga buwe mobataminya emyatsi eyĩ nʼahake, nʼenzumwa yʼemyatsi eyĩ 

moyabĩswa kubo, kandi mobatayiminyira ebyabũgawa.  

Yesu akalamaya endĩmatĩme yʼe Yerĩko 
(Mt 20.29-34; Mk 10.45-52) 

35Neryo Yesu abere ahĩka hakũhĩ nʼeYerĩko, omundu muguma endĩmatĩme abya 

ĩnĩanĩkere oko mũsĩke wʼenzira akasabĩrĩrya ebyʼerĩmũwatĩkya.  



1798 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

36Neryo omugulu owa endeko ikalaba, mwabũlya ati, Kuti kwehĩ?  

37Neryo mobamubwira bati, Yesu wʼeNazaretĩ yukalaba. 

38Neryo mwabirikira ati, Yesu, mugala wa Dawĩdĩ, unyiganyire!  

39Neryo ababya embere omo nzira mobamukunga, bati abye bũkũtũ, nĩkwa 

endĩmatĩme eyo moyabirikira kutsibu kwʼaho iti, Mugala wa Dawĩdĩ, unyiganyire!  

40Neryo Yesu mwimana, mwategeka ati bamuletereye; neryo abere abĩhĩka hakũhĩ 

Yesu mwamũbũlya ati,  

41Wanzĩre inakukolerakĩ kwehĩ? Naye mwabũga ati, Mukama, nyanzĩre 

eriswalangira.  

42Neryo Yesu mwamubwira ati, Ubane erilangira lyawe, erĩkĩrĩrya lyawe 

lyamabĩkũlamya.  

43Neryo-neryo mwabana erilangira, neryo mwakwama Yesu, nʼeripipa Nyamuhanga. 

Nĩkwa abandu bosĩ babere balangira ekyo, mobapipa Nyamuhanga.  

 

Lũka 19 

Yesu na Zakayo 

1Neryo Yesu mwingira eYerĩko, nĩkwa mwalũa iniatwangana.  

2Neryo habya omũsolesya mukulu eyo, oyo wahulawa mo Zakayo, kandi abya 

wʼebindu bingi.  

3Naye abya akasonda-sonda erilola uku Yesu nga nindi, nĩkwa mwatatoka busana 

nʼendeko kusangwa abya mũkũhĩ.  

4Neryo mwatibita embere mwasambira omo muti wʼomukuyu atoke erilangira Yesu, 

kusangwa abya iniakalaba omo nzira eyo.  

5Neryo Yesu abere ahĩkaho, mwalalamira endata mwabwira Zakayo ati, Zakayo, 

Wanguhe, ũkĩme, kusangwa ngandĩkala omwawe mũnabwĩre.  

6Neryo Zakayo mwanguha, mwakĩma nʼerĩmũkokya nʼobutseme.  

7Nʼabandu bosĩ abamulolako mobatsũka eriyikuna bati, Amabya mũgenĩ wʼomundu 

mukola-nabi.  

8Neryo Zakayo mwahangana mwabwira Omukama ati, Lebaya, Mukama, ngaha 

ekihande kyʼebindu byage oko bera; kandi namabya naliteba mundu kwʼekindu kiwe 

ngandĩsũbũlyakyo ngendo ĩnĩ. 

9Neryo Yesu mwamubwira ati, Mũnabwĩre erilama lyamahĩka omo nyũmba eyĩ, 

kusangwa naye ni mwana wa Abrahamũ.  

10Kusangwa Omugala wʼOmundu mwasa erisonda-sonda nʼerĩlamya ababya batere.  

Omũsyo wʼebibande byʼesyamagetsi 
(Mt 25.14-30) 

11Omugulu babya bakahulikirira emyatsi eyĩ, Yesu mwatsũka erĩtwa omũsyo. Neryo 

kusangwa abya hakũhĩ nʼeYerũsalema, kandi abandu mobaganĩrya ambu Obwami 

bwa Nyamuhanga bũkahĩka neryo-neryo. 

12Neryo Yesu mwabũga ati, Omukulu muguma wʼobwami mwaya omo kihugo 

kyʼehali eriyasingirayo obwami, nʼeriswasubula.  

13Neryo mwabirikira ĩkũmĩ oko bagombe buwe, mwahabo ebibande ĩkũmĩ 

byʼesyamagetsi, mwabwirabo ati, Mũtũndaye ũmwʼebĩ erĩhĩka aho nasyaswasira.  

14Nĩkwa abandu buwe mobamũkwa obusu, mobamutumira abakwenda bati, 

Sĩtwanzĩre omundu oyukatutabalako.  

15Neryo omukulu oyo abere abisinga mwasubula, neryo mwategeka abagombe abo 

asĩgĩra ebibande ebyo ati babirikirawe atoke eriminya nga bamatunda byahi.  

16Omugombe wʼerĩmbere mwahuluka ati, Mukama, ekibande kyawe kyʼesyamagetsi 

kyamatunda ebindi bibande byʼesyamagetsi ĩkũmĩ.  

17Neryo omukulu oyo mwamubwira ati, Wamakola ndeke uwe mugombe mubuya 

kusangwa wabiribya butalegula oko kindu kike, ubye nʼehamũlĩ oko mĩyĩ ĩkũmĩ.  

18Neryo omugombe wʼakabiri mwasa ati, Mukama, ekibande kyawe kyʼesyamagetsi 

kyamatunda ebindi bibande byʼesyamagetsi bitanu.  

19Neryo mwamubwira ati, Nawe utabale oko mĩyi ĩtanu.  

20Nʼogundi mugombe mwasa ati, Mukama, lebaya ekibande kyawe kyʼesyamagetsi 

kyekĩ: ekyo nabika omo lukimba.  

21Kandi monakubaha, kusangwa uli mundu oyũkalĩre. Ukaheka ebite byagu, kandi 

ukagesa ebyo utabiba.  

22Omukulu oyo mwamubwira ati, Uwe mugombe mubi! Ngandikutswera omo bĩnywa 

byawe. Wabya wasĩ ko ndi mundu oyũkalĩre, ngĩmaya ebite byage, nʼerigesa ebyo 

ndabiba kwehĩ?  

23Neryo busana nakĩ mũtahĩra ekibande kyage kyʼesyamagetsi omo bankĩ, neryo 

nangabere nahĩka, inahekakyo haguma nʼendũndĩ yakyo kwehĩ?  

24Neryo mwabwira ababya bimeneho ati, Mumusagule ekibande kyʼesyamagetsi 

ekyo, muhekyo oko yuwite ebibande byʼesyamagetsi ĩkũmĩ.  

25Nabo mobamubwira bati, Mukama, awite ebibande byʼesyamagetsi ĩkũmĩ!  

26Nĩkwa ngababwira nyiti, Oyuwite asyahabwa ebindi, nĩkwa oyutawite, 

asyalũsĩbwako nʼekyo awite. 

27Nĩkwa, esyonzĩgũ syage esyo, abatabya banzĩre ngatabala kubo, muletebo hano, 

mwĩtĩrebo hano omo meso wage.  

Yesu akingira eYerũsalema nʼeripipwa 
(Mt 21.1-11; Mk 11.1-11; Yn 12.12-19) 

28Neryo Yesu abere abĩbũga emyatsi eyĩ, mwahetukira eYerũsalema embere 

syʼabandi.  

29Neryo abere ahĩka hakũhĩ nʼeBetefage nʼeBetanĩa, hakũhĩ nʼekitwa ekikahulawa mo 

Mĩzeĩtũnĩ, mwatuma abiga buwe babiri, 

30ati, Mugende oko kayĩ akali embere syenyũ; neryo mukandibya mwabĩhĩkako 

mukandĩeya ekyana kyʼepunda ĩkĩnahangĩre ekitekyataheka mundu. Muhangulekyo, 

mundeterekyo hano.  

31Omundu amababũlya ati, Mukahangulakyo busana nakĩ, imwamubwira muti, 

Omukama ali nʼobwaga bwakyo.  

32Neryo abatuma wa mobagenda mobeyakyo ngoko Yesu anabwirabo.  

33Neryo babere bakahangula ekyana kyʼepunda ekyo, abenyekyo mobabũlyabo bati, 

Busana nakĩ mukahangula ekyana kyʼepunda kwehĩ?  

34Neryo mobabwirabo bati, Omukama ali nʼobwaga bwakyo. 

35Neryo mobatwala ekyana kyʼepunda ekyo uku Yesu. Kandi mobĩkĩrya kukyo 

kwʼesyongimba syabo, mobahĩra Yesu yo kukyo.  

36Neryo abere akagenda kukyo mobasanza esyongimba syabo syʼomo nzira.  

37Neryo Yesu abere ahĩka hakũhĩ nʼobwandagala bwʼekitwa kyʼeMĩzeĩtũnĩ, endeko 

yosĩ yʼabiga mobatsũka eripipa Nyamuhanga ibakatsema nʼeripipa Nyamuhanga 

nʼomulenge munene busana nʼebitiko-tiko byosĩ ebyo balolako,  

38bati,  Nyamuhanga atsumule omwami, oyukasa omo lĩna lyʼomukama!  Obuholo 

omo lubula nʼolukengerwa lubye uku Nyamuhanga!  

39Neryo abandi bʼoko Bafarĩsayo mobabwira Yesu bati, Mũkangĩrĩrya, Ukunge abiga 

bawe.  

40Yesu mwasũbĩryabo ati, Ngababwira nyiti, aba bamahuna, amabwe nago 

asyabirikira nʼomulenge munene.  

Yesu akalirira eYerũsalema 

41Neryo abere ahĩka hakũhĩ nʼomũyĩ, mwalangirago nʼeriririra kugo, 

42ati, Kumbe mũnabwĩre nawe ũlwe wasĩ emyatsi eyikaleta Obuholo! Nĩkwa lino 

ĩbĩsamĩre oko meso wawe.  

43Kusangwa ebiro byasyasa kwĩnywe, oko mugulu oyo esyonzĩgũ syawe 

syasyahanganĩa olũhĩmbo embere syenyũ nʼerĩbatĩmbako, nʼerĩbakakĩrya oko mbande 

syosĩ. 

44Basyabagusa ahisi haguma nʼabandu abali omwisi wawe; isibendĩsyasĩga erĩbwe 

nʼeriguma endata oko lindi, kusangwa Sulitaminya omugulu Nyamuhanga ahĩka 

erĩkũlamya.  

Yesu akaya omo Hekalũ 
(Mt 21.12-27; Mk 11.15-19; Yn 2.13-22) 

45Neryo Yesu mwingira omo Hekalũ, mwatsũka erihigira abakagũlaya bʼeyĩhya.  

46Iniakabwirabo ati, Kĩsakĩre kiti, Enyũmba yage yasyabya enyũmba yʼerisabiramo. 

Nĩkwa ĩnywe mwabiriyirayo mo bwĩkalo bwʼabanyeyĩ.  

47Kandi Yesu mwabya akakangĩrĩrya omo Hekalũ ebiro byosĩ. Neryo abahererĩ 

bakulu nʼabakangĩrĩrya bʼEmigambo nʼabandu bakulu omo katĩkatĩ kʼabandu 

mobalenga erĩmwĩta.  

48Nĩkwa mobatabana ekyo bangakola, kusangwa abandu bosĩ babya bakahĩra amatwĩ 

wabo oko bĩnywa biwe.  

Lũka 20 

Ehamũlĩ ya Yesu 
(Mt 21.23-27; Mk 11.27-33) 

1Neryo kiro kiguma, omugulu Yesu abya omo Hekalũ akakangĩrĩrya abandu, nʼerĩtũla 

Engulu Yowene, abahererĩ bakulu nʼabakangĩrĩrya bʼEmigambo, nʼabakulu, 

mobamũhĩkako,  

2ibakamubwira bati, Utubwire ngʼukakola emyatsi eyĩ nʼehamũlĩ yahi, kandi nindi yo 

wakuha ehamũlĩ eyĩ kwehĩ?  

3Yesu mwasũbĩryabo ati, Nage ngandĩbabũlya omwatsi nenyũ ĩmwanyĩsũbĩrya,  

4Erĩbatĩsya lya Yoane lyalũa elubula kutse lyalũa oko bandu kwehĩ?  

5Nabo mobakanĩrya haguma bati, Twamabũga tuti, Lyalũa elubula, akandĩbũga ati, 

Busana nakĩ sĩmwetĩkĩrĩrya Yoane kwehĩ?  

6Nĩkwa twamabũga tuti, Lyalũa oko bandu, abandu bosĩ ĩbakandĩtwĩta omo mabwe, 

kusangwa babiriganza bati Yoane abya mũmĩnyererĩ.  

7Neryo mobasũbĩrya bati, Sĩtwasĩ eyo lyalũa.  

8Neryo Yesu mwabwirabo ati, Nage sindiendibabwira nga nĩ hamũlĩ yahi ikaleka 

inakola emyatsi eyĩ.  

Omũsyo wʼabalĩmĩ babi 
(Mt 21.33-46; Mk 12.1-12) 

9Neryo Yesu mwatwĩra abandu bʼomũsyo oyũ ati, Omundu mwahera eririma 

lyʼebĩnyũ, neryo mwahĩramo abalĩmĩ, neryo mwaya oko lugendo omo kindi kihugo.  

10Neryo omugulu wʼeriera lyʼebĩnyũ mwatuma omugombe oko balĩmĩ abo, atoke 

eribana oko bĩgũma byʼeririma lyʼebĩnyũ; nĩkwa abalĩmĩ abo mobamũswĩrya 

nʼerĩmũsũbũlya byala bisa.  

11Neryo mwatuma ogundi mugombe; nĩkwa abalĩmĩ abo mobamũswĩrya nibya 

nʼerimuhemula, mobamuhiga, naye mwasubula byala bisa.  

12Kandi mwatuma omugombe wʼakasatu. Neryo abalĩmĩ mobamũhũtangalya, 

mobamuhiga.  

13Neryo Omwenye eririma lyʼebĩnyũ mwabũga ati, Nasyakolakĩ kwehĩ? Nasyatuma 

mugala wage mwanze; mbino yo basyakenga.  

14Nĩkwa omugulu abalĩmĩ bamulangira mobakanĩranĩa bati, Oyũ ni mugala 

wʼomwenye eririma. Tũmwĩte, neryo eririma lyasyabya lyetu.  

15Neryo mobamukurira eyĩhya wʼeririma lyʼebĩnyũ, mobamwĩta. Neryo Omwenye 

eririma lyʼebĩnyũ eryo asyayirabo ati kwehĩ?  

16Asyasa, asyaherya abalĩmĩ abo, asyaha eririma lyʼebĩnyũ eryo oko bandi balĩmĩ. 

Neryo abandu babere bowa ebĩnywa ebĩ, mobabũga bati, Iyihi, nʼahake. 

17Neryo Yesu mwasamalirabo ati,  Nĩkwa ekyasakawa ekĩ nĩkĩ kwehĩ? kiti,  Erĩbwe 

eryo abahĩmbĩ bagana,  Lyo lyabere erĩbwe ryʼesondo.  

18Nʼoyo wasyatererwako nʼerĩbwe erĩ, asyabũnangĩka mo bitswe-bitswe; nĩkwa 

erĩbwe eryo lyamatogera oko mundu, lyasyamũbũnzũngũla mo lũtũtũ.  

Omwatsi wʼerisola 

19Neryo abakangĩrĩrya bʼEmigambo nʼabahererĩ bakulu mobasonda-sonda erihamba 

Yesu oko ndambĩ eyo, kusangwa mobaminya kwʼatwa omũsyo oyo busana nabo; 

nĩkwa mobubaha abandu.  

20Neryo mobamũteya. Kandi mobatuma abalĩngĩ abayĩhambũlaya bati ni bandu 

batunganene, ibatoka erimutega omo bĩnywa biwe nʼerimuhotera oko hamũlĩ 

nʼobũtokĩ bwʼomũtabalĩ.  

21Abalĩngĩ aba mobabwira Yesu bati, Mũkangĩrĩrya, tũnasĩ ũkabũga nʼerĩkangĩrĩrya 

ekyʼekwenene. Kandi sulisombola ebitaga nʼebite bitaga nĩkwa ũkakangĩrĩraya enzira 

ya Nyamuhanga omo kwenene. 

22Emigambo ĩkatũlĩgĩra erisolera Kaĩsarĩ kutse iyihi kwehĩ?  

23Nĩkwa Yesu mwaminya amatebo wabo, neryo mwabwirabo ati,  

24Mũnyĩkangaye edĩnarĩ. Ekĩsosekanĩo nʼamasako aya ni byandi kwehĩ? Nabo 

mobabũga bati, Ni bya Kaĩsarĩ.  

25Neryo Yesu mwabwirabo ati, Mulihe Kaĩsarĩ ebindu bya Kaĩsarĩ, kandi mulihe 

Nyamuhanga ebindu bya Nyamuhanga.  

26Nabo mobataluka erimutega omo mwatsi embere syʼabandu. Nĩkwa mobabya 

bũkũtũ ibakaswekera erĩsũbĩrya liwe.  

Omwatsi wʼerĩlũbũka oko baholĩ 
(Mt 22.23-31; Mk 12.18-27) 

27Neryo abandi bʼoko Basadũkayo mobahĩka uku Yesu. Aba ni bandu bakabũga bati 

sihali erĩlũbũka oko baholĩ.  

28Mobamũbũlya bati, Mũkangĩrĩrya, Musa mwatusakira ati, Omugala wabo mundu 

amahola akasĩganĩa omũkalĩ wuwe, atawite mwana; mugala wabo mundu oyo 

asyĩmya omũkalĩ oyo iniabutira mugala wabo yʼabana.  

29Nĩkwa habya bagala babo balinda; owʼerĩmbere mwahĩkya, neryo mwahola 

isialitabuta mwana.  

30Neryo owʼakabiri mwĩmya omũkalĩ oyo.  

31Neryo owʼakasatu mwakola atya; neryo abagala babo bosĩ balinda mobahola batya 

isibetabuta mwana.  

32Neryo enyũma wʼabosĩ omũkalĩ oyo naye mwahola.  

33Neryo oko kiro kyʼerĩlũbũka, omũkalĩ oyo asyabya wandi kwehĩ? Kusangwa 

abalinda bosĩ babya ĩbabĩrĩmwĩmya.  

34Neryo Yesu mwabwirabo ati, Abalume nʼabakalĩ bʼomugulu ono bakaherũkanaya.  

35Nĩkwa abalume nʼabakalĩ abakaganzawa nga batolere erĩhĩka oko mugulu oyo, 

nʼerĩlũbũka oko baholĩ, sĩbeherũkanaya. 

36Kusangwa sibetoka eriswahola, kandi balingene nʼabamalaĩka. Ni bagala ba 

Nyamuhanga kusangwa babĩrĩlũbũkĩbwa oko baholĩ.  

37Nĩkwa Musa mwakanganĩa kwʼabaholĩ bakalũbũkĩbawa. Omo masako awakahula 

ekisaka ekyaka, akahula Omukama, mo Nyamuhanga wa Abrahamũ, na Nyamuhanga 

wa Ĩsaka, na Nyamuhanga wa Yakobo.  

38Neryo iye si Nyamuhanga wʼabaholĩ, nĩkwa ni Nyamuhanga wʼabaliho busana 

naye. 

39Neryo abandi bʼoko Bafarĩsayo mobamũsũbĩrya bati, Mũkangĩrĩrya, wamasĩngana! 

Neryo abandi bakangĩrĩrya bʼEmigambo mobasũbĩrya bati, Mũkangĩrĩrya, wabĩrĩbũga 

ndeke.  

40Neryo mohataswabya mundu oyo wangalenga erĩswabũlya Yesu eyindi myatsi.  

Erĩbũlya omwatsi wa Kristo 
(Mt 22.41-46; Mk 12.35-37) 

41Neryo Yesu mwabũga nabo ati, Bakabũga batĩkĩ, bati, Kristo ni mugala wa Dawĩdĩ 

kwehĩ?  

42Kusangwa Dawĩdĩ akabũga omo kitabu kyʼesyonyimbo ati,  Omukama akabwira 

Omukama wage ati,  Wĩkale oko byala byage byʼamali,  

43Erĩhĩka aho nasyahĩrĩra esyonzĩgũ syawe Omwisi wʼebisando byawe.  

44Dawĩdĩ mwamwahula mo Mukama, neryo Kristo angatoka eribya mugala wa 

Dawĩdĩ ati kwehĩ?  

Yesu akakunga busana nʼabakangĩrĩrya bʼEmigambo 
(Mt 23.1-36; Mk 12.38-40) 

45Neryo omugulu endeko yosĩ yabya ikahulikirira uku Yesu, Yesu mwabũga nʼabiga 

buwe ati,  

46Mũyĩtegaye busana nʼabakangĩrĩrya bʼEmigambo abanzĩre erirendera ibanambite 

esyokanzu syabo nyiri-nyiri, ĩbanzĩre erĩkerĩbwa omo hitale, ibakayisoga ebĩtũmbĩ 

byʼembere omo manyũmba wʼerĩhĩndanamo, nʼahʼerĩsĩkĩbwa omwʼirya ĩnene.  

47Kandi bakanũbaya abakwakalĩ nʼerinyega amanyũmba wabo, neryo busana 

nʼerilolwako bakasaba erisaba liri-liri! Aba basyasuyirwa kutsibu kwʼaho.  

 

Lũka 21 

Omũkwakalĩ akahĩra omo kĩbo 
(Mt 12.41-44) 

1Neryo Yesu mwalangira abʼebindu bakahĩra olũsũnzo lʼomo kĩbo kyʼeHekalũ.  

2Neryo mwalangira omũkwakalĩ muguma mwera akahĩramo esyosenge ĩbĩrĩ 

syʼomulinga omo kĩbo.  

3Neryo Yesu mwabũga ati, Kwenene ngababwira nyiti omũkwakalĩ mwera oyũ 

amahĩra omo kĩbo mo bingi kwilaba abandi bosĩ.  

4Kusangwa abandi bosĩ busana nʼebindu byabo bingi bamahĩra omo kĩbo; nĩkwa iye 

omo bwera buwe, amahĩramo ebyosĩ ebyo alwe awite ebyo angalĩre.  

Yesu akahula erisambulwa lyʼeHekalũ 
(Mt 24.1-2; Mk 13.1-2) 

5Abandi bandu babya ĩbakakanaya omwatsi wʼeHekalũ, bati yabĩrĩsũgwa omo mabwe 

owenenga nʼolũsũnzo olwahabawa uku Nyamuhanga. Yesu ati, 

6Emyatsi eyo mukalangira eyo, ebiro bikandisyasa nʼoko mugulu oyo, 

sihendĩsyasĩgala nʼerĩbwe nʼeriguma endata oko lindi eritendisyasambulirwa ahisi.  

Amalĩge nʼerĩendererĩbwa 
(Mt 24.3-15; Mk 13.3-13) 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

7Nabo mobamũbũlya bati, Mũkangĩrĩrya, emyatsi eyĩ yasyabya mugulu wahi kwehĩ? 

Nʼekiminyikalo ni kyahi ekikandisyabya omugulu emyatsi yosĩ eyĩ ĩkandĩsyahĩka 

kwehĩ?  

8Yesu mwabũga ati, Mũtegaye, sĩbabatalaye! Kusangwa bandu bangi basyasa omo 

lĩna lyage bati, Ĩngye indi ye! Kandi omugulu oyo abĩrĩhĩka! Nĩkwa 

isimwasyakwamabo.  

9Simubahe omugulu mũkowa engulu yʼamalwa nʼerĩtwa eyĩsesĩ, kusangwa emyatsi 

eyĩ itolere ĩyatsũka erĩhĩka, nĩkwa endũlĩ isiriyayaberwa.  

10Neryo mwaswabũga nabo ati, Ekihanda kyasyalwa nʼekindi kihanda, nʼobwami 

bwasyalwa nʼobundi bwami.  

11Kandi hasyabya emĩsĩkĩ minene-minene, kandi hasyabya enzala, nʼesyondwala 

ehosĩ. Kandi hasyabya erĩũbahĩrĩrya, nʼebiminyikalo binene bĩkalũa omo kyanya.  

12Nĩkwa emyatsi eyĩ ite yabya, basyabahamba nʼerĩbendererya, eribahotera omo 

manyũmba wʼerĩhĩndanamo nʼamanyũmba wʼomũlĩkĩ. Basyabatwala embere 

syʼabami nʼabatabalĩ bakulu busana nʼerĩna lyage. 

13Ekĩ kyasyaleka imwatoka erĩtũla Engulu Yowene.  

14Muminye omo mitima yenyũ, sĩmwangaganĩrya embere ngoko mwangayilwira. 

15Kusangwa nasyabaha ebĩnywa nʼamenge ayo sihali enzĩgũ yenyũ yasyatoka erĩsĩnga 

kutse eriyigana.  

16Mwasyahoterwa nʼababũtĩ benyũ nʼabagala benyũ, nʼabalĩkyenyũ, nʼabĩra benyũ, 

kandi basyĩta abandi bʼũkwʼĩnywe.  

17Abandu bosĩ basyabakwa obusu busana nʼerĩna lyage. 

18Nĩkwa sihendisyahera nʼoluywiri nʼoluguma oko mutwe wenyũ.  

19Busana nʼerihatikana lyenyũ mwasyabana engebe yenyũ.  

Yesu akahula erihera lyʼe Yerũsalema 
(Mt 24.15-21; Mk 13.14-19) 

20Omugulu mukalangira eYerũsalema ĩnĩnatĩmbĩrweko nʼemilondo yʼamalwa, neryo 

imwaminya erihera lyago ko lyamabĩhĩka hakũbĩ.  

21Oko mugulu oyo abali eYũdea basagĩre oko bitwa; nʼabali omo mũyĩ balũe mugo, 

kandi abali omo biharo sibasyekũlũkĩra oko mũyĩ.  

22Kusangwa ebiro ebĩ ni biro byʼerĩkĩsya, erĩberererya ebyosĩ byasakawa.  

23Nĩkwa obũlĩge oko bakule nʼoko bakalĩ abakaha abana babo bʼamabere oko biro 

ebyo! Kusangwa obũlĩge bunene bwasyabya oko kihugo kino, nʼerihitana lya 

Nyamuhanga lyasyabya oko bandu abo.  

24Basyahwa busana nʼobukali bwʼomũyalĩ, kandi basyatwalwa mo banyegwa omo 

bihanda byosĩ. Kandi abʼEbihanda basyalyatangirira eYerũsalema erĩhĩka aho 

emigulu yʼEbihanda yasyabererera.  

Erĩhĩka lyʼomugala wʼOmundu 
(Mt 24.29-31; Mk 13.24-27) 

25Hasyabya ebiminyikalo omo lyuba, nʼomo mukera, nʼomo syongũnũnũ. Omo 

kihugo hasyabya amalĩge omo bihanda, ibakubaha erihuha lyʼengetsi nʼebisunda 

byayo.  

26Abandu basyalembera busana nʼeriubaha omugulu bakalinda, ebĩkandĩsyahĩka oko 

kihugo kyosĩ. Kusangwa ebyʼamaka byʼekyanya byasyatenga-tenganĩbwa.  

27Neryo basyalangira Omugala wʼOmundu akahuluka omo kĩtũ, nʼobũtokĩ, 

nʼolukengerwa lunene.  

28Nĩkwa omugulu emyatsi eyĩ ĩkatsũka erĩhĩka, muhangane, musumbe emitwe yenyũ, 

kusangwa erĩtongolĩbwa lyenyũ lĩkahĩka hakũhĩ.  

Omũsyo wʼomuti wʼomũtĩnĩ 
(Mt 24.32-35; Mk 13.28-31) 

29Neryo Yesu mwatwĩrabo mũsyo ati, Mũlebaye omuti wʼomũtĩnĩ, nʼemiti yosĩ.  

30Omugulu ĩkatohaya ebĩkoma byayo, ukalangirayo nʼeriminyerera kʼomugulu 

wʼomwisi ali hakũhĩ.  

31Litya nenyũ, omugulu mukalangira emyatsi eyĩ ĩkahĩka muminye kʼobwami bwa 

Nyamuhanga buli hakũhĩ nʼerĩhĩka.  

32Kwenene ngabũga nenyũ, olulengo olũ silwendisyahwaho, emyatsi eyĩ ite 

yabererera.  

33Ekyanya nʼekihugo byasyahwaho, nĩkwa ebĩnywa byage sibyendisyahwaho.  

Litolere erĩteya 

34Mũyĩtegaye, emitima yenyũ sĩyĩrĩtoherawe nʼeritamira, nʼerĩkũnda, 

nʼamalengekanĩa wʼengebe yʼeno, neryo ekiro ekyo kĩkabahĩkako lũba-lũba! 

35Kusangwa kyasyahĩka oko bandu bosĩ abĩkere omo kihugo kyosĩ. 

36Nĩkwa mũtegaye emigulu yosĩ, nʼerisaba, mutoke eribana akagala kʼeribala emyatsi 

yosĩ eyĩ eyikasonda erĩhĩka, nʼerihangana embere syʼOmugala wʼOmundu.  

37Nĩkwa Yesu mwasiba ebiro ebyo ĩnĩakakangĩrĩraya omo Hekalũ. Nĩkwa bwanabya 

bwasonda erihumbera, ĩnĩalũamo nʼeriya oko Kitwa kyʼeMĩzeĩtũnĩ.  

38Kandi abandu bosĩ babya bakatsinduka eriyamuhulikirira omo Hekalũ.  

Lũka 22 

Oluhota lwʼerĩĩta Yesu 

(Mt 26.1-5; Mk 14.1-2; Yn 11.45-53) 

1Neryo omugulu wʼEbiro Bikulu byʼerirya Obundu Obute mo Kĩhamya, ebikahulawa 

mwʼIkiruka, byabya hakũhĩ.  

2Neryo abahererĩ bakulu nʼabakangĩrĩrya bʼEmigambo babya bakasonda-sonda enzira 

yʼerĩĩta Yesu; kusangwa babya bakubaha abandu.  

Yũda akasonda erihotera Yesu 
(Mt 26.14-16; Mk 14.10-11) 

3Neryo Satanĩ nayo moyingira umu Yũda; oyukahulawa mo Ĩskarĩota, oyo 

waganzirawa okwʼĩkũmĩ nʼababiri.  

4Neryo Yũda mwayakanĩa nʼabahererĩ bakulu nʼabakulu nʼababateya bʼeHekalũ 

ngoko angahotera Yesu kubo. 

5Nabo mobatsema, mobalĩga erimuha esyofranka.  

6Neryo Yũda mwalagana nabo, mwasonda-sonda omwanya wʼerihotera Yesu yo kubo 

ahate ndeko.  

Erĩkokotya erirya lyʼErikiruka 
(Mt 26.17-25; Mk 14.12-21; Yn 13.21-30) 

7Neryo Ebiro Bikulu byʼerirya Obundu Obute mo Kĩhamya mobyahĩka. Oko kiro 

ekyo ĩbakasĩnza ehyana hyʼembũlĩ busana nʼErikiruka.  

8Neryo Yesu mwatuma Petero na Yoane ati, Mugende, mũtũkokoteraye Erikiruka 

tulyeryo.  

9Neryo mobamũbũlya bati, Ukasonda tũkokoterayeryo hahi kwehĩ?  

10Naye mwabwirabo ati, Lebaya omugulu mukandingira omo mũyĩ, omundu 

oyũhekĩre erĩrega lyʼamagetsi akandĩhĩndana nenyũ. Mumukwame omo nyũmba eyo 

akandingiramo.  

11Neryo mukandibwira Omwenye nyũmba muti, Omũkangĩrĩrya akakũbũlaya ati, 

Ekyumba kyʼabagenĩ kiri hahi aho nasyalira Erikiruka haguma nʼabiga bage kwehĩ?  

12Naye akandĩbakangya ekyumba kinene kyʼendata, ekĩtegekanĩbwe; eyo yo 

mũkokoterayeryo.  

13Neryo mobayayo mobeya ebyosĩ ngoko Yesu aliabwirabo, neryo mobakokotya 

erirya lyʼErikiruka.  

Erirya lyʼomukama 
(Mt 26.26-30; Mk 14.22-26; 1 Kor 11.23-25) 

14Neryo endambĩ yabere yabĩhĩka, Yesu mwĩkala oko mesa haguma nʼabakwenda.  

15Neryo Yesu mwabwirabo ati, Nabirisonda kutsibu-tsibu erirya Erikiruka erĩ haguma 

nenyũ nde nagalwa!  

16Kusangwa ngababwira nyiti, Sindiendisyaswalyalyo erĩhĩka aho lyasyabererera omo 

Bwami bwa Nyamuhanga.  

17Neryo Yesu mwĩmya olũtehĩ, abere abiha ewasĩngya uku Nyamuhanga, ati, 

Mwĩmaye olũtehĩ mugabelo omo katĩkatĩ kenyũ. 

18Ngababwira nyiti, Sindiendisyaswapũlya ebĩnyũ erĩhĩka aho Bwami bwa 

Nyamuhanga bwasyasira.  

19Neryo mwĩmya obundu, mwaha ewasĩngya uku Nyamuhanga, mwatsũtsangabo, 

mwahabobo, ati, Oyũ ni mubiri wage owakahabawa busana nenyũ. Mukole mutya 

erinyibuka.  

20Kandi Yesu mwĩmya olũtehĩ atya enyũma babirya, ati, Olũtehĩ olũ ni ʼlagana lihya-

lihya omo musasi wage, owakũtawa busana nenyũ.  

21Nĩkwa mũlebaye! Oyukanyihotera ali haguma nage oko mesa ko hano.  

22Kusangwa kwenene Omugala wʼOmundu akandisyahola ngoko Nyamuhanga 

abirisoha; nĩkwa obũlĩge oko mundu oyukamuholera!  

23Neryo mobatsũka erĩbũlanĩa omo katĩkatĩ kabo oyo wasyakola omwatsi oyo nga 

nindi.  

Obuhaka bwʼobukulu 

24Neryo obuhaka mobwahuluka omo katĩkatĩ kʼabiga nga nindi yo wasyahulwa mo 

mukulu.  

25Neryo Yesu mwabwirabo ati, Abami bʼekihugo kino bakatabalira abandu babo; 

nʼabawite ehamũlĩ kubo bakahulawa mo Bĩra bʼAbandu.  

26Nĩkwa ko bite bitya omo katĩkatĩ kenyũ; nĩkwa omukulu omo katĩkatĩ kenyũ abye 

ngʼomulere, nʼomũsondolĩ abye ngʼomugombe. 

27Nindi yo mukulu, oyo wĩkere okwʼirya, kutse oyukamukolera kwehĩ? Si yoyo 

wĩkere oko mesa kwehĩ? Nĩkwa ĩngye indi omo katĩkatĩ kenyũ ngʼoyukakolera 

abandi.  

28Ĩnywe muli ababirinyihanganira omwʼirengwako lyage.  

29Kandi ngoko Tata wage abirimba obwami, nage ngabaha 

30erirya nʼerĩpũlya oko mesa yage omo bwami bwage. Mwasyĩkala oko bĩtũmbĩ 

byʼobwami eritswera ebihanda ĩkũmĩ nʼebibiri bya Ĩsraelĩ.  

Yesu akaminyerera eriyigana lya Petero 
(Mt 26.31-35; Mk 14.27-31; Yn 13.36-38) 

31Sĩmonĩ! Sĩmonĩ! Lebaya! Satanĩ yabĩrĩbũlya ehamũlĩ eribayungira ngʼengano.  

32Nĩkwa ĩngye nabirikusabira, uwe Sĩmonĩ, erĩkĩrĩrya lyawe sĩryũmbaye. Kandi 

wamaswabinduka, uhane abagala benyũ.  



1809 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

33Neryo Petero mwamubwira ati, Mukama, nyĩsĩkĩre erigenda nawe omo mũlĩkĩ, 

nʼomwʼihola.  

34Yesu mwamũsũbĩrya ati, Petero, ngakubwira nyiti, Mũnabwĩre engoko-lume 

siyendibika ute wanyigana ngendo ĩsatu ko ũtanyasĩ.  

Erĩtũsĩ, nʼengunza, nʼomũyalĩ 

35Neryo Yesu mwabwirabo ati, Omugulu nabatuma butsira ĩtũsĩ, kutse ngunza, kutse 

ngendero, momwabula kindu kwehĩ? Mobamũsũbĩrya bati, Iyihi nʼahake.  

36Neryo Yesu mwabwirabo ati, Nĩkwa lino oyuwite erĩtũsĩ nʼengunza, ahekebyo. 

Nʼoyutawite mũyalĩ, agũlaye ekanzu yiwe, agule omũyalĩ.  

37Kusangwa ngababwira nyiti ekĩsakĩre kitolere ikyabererera busana nage kiti, 

Aganzawa haguma nʼabakola-nabi. Kusangwa ekikanyahula kikabererera.  

38Neryo abiga mobabũga bati, Lebaya! Mukama, hano hali mĩyalĩ ĩbĩrĩ! Yesu 

mwasũbĩryabo ati, Ebyo bitolere!  

Erisaba lyʼeGetesemane 
(Mt 26.36-46; Mk 14.32-42) 

39Neryo Yesu mwalũaho mwaya oko Kitwa kyʼeMĩzeĩtũnĩ ngoko anabya akakola; 

nʼabiga mobamukwama.  

40Neryo abere ahĩkaho, Yesu mwabwirabo ati, Musabe isimwingira omwʼirengwako.  

41Neryo mwalũaho mwatambukira aho lutambi kubo, mwakũkama, mwasaba 

42ati, Tata, wamanza Ũnyĩlũsaye kwʼolũtehĩ olũ. Nĩkwa erisonda lyawe, butsira 

eryage lyo likolawe.  

43Neryo omũlaĩka oyũkalũa elubula, mwamubutukirako, mwamuha amaka.  

44Neryo mwasaba kutsibu iniakagalawa, nʼolũnza luwe lwabya ngʼamatondĩ 

wʼomusasi awakatogongera ahisi oko kitaka.  

45Neryo omugulu ahangana okwʼisaba liwe, mwahĩka oko biga buwe, mweyabo 

ibaneto busana nʼobũlĩge.  

46Neryo mwabwirabo ati, Busana nakĩ mukayato kwehĩ? Muhangane, musabe 

isimwingira omwʼirengwako.  

Yesu akahoterawa 
(Mt 26.47-56; Mk 14.43-50; Yn 18.3-11) 

47Omugulu abya akĩnabũga nabo, endeko moyasa, nʼoyukahulawa mo Yũda, 

omuguma gʼoko biga erĩkũmĩ nʼababiri, mwasondola endeko eyo. Neryo mwahĩka 

uku Yesu busana nʼerimulyatsirira.  

48Nĩkwa Yesu mwabũga naye ati, Yũda, ukahotera Omugala wʼOmundu 

omwʼimulyatsirira kwehĩ?  

49Neryo abiga ababya haguma na Yesu babere balangira ebikandibya, mobabũlya 

Yesu bati, Mukama, tubandangebo omo mũyalĩ kwehĩ?  

50Nʼomuguma gʼoko biga mwabanda omugombe wʼomũhererĩ mukulu oko bahererĩ 

bosĩ, mwatwa okũtũ kuwe kwʼamali. 

51Nĩkwa Yesu mwasũbĩrya ati, Uleke! Mũmbaye! Neryo mwatũla oko kũtũ 

kwʼomundu oyo mwamũlamya.  

52Nĩkwa Yesu mwabwira abahererĩ bakulu nʼabakulu bʼeHekalũ nʼabakulu 

abayamubambira ati, Mukasa nʼemĩyalĩ nʼemĩgo nga mukabambira omũnyeyĩ kwehĩ?  

53Omugulu nabya haguma nenyũ obuli kiro omo Hekalũ, momutalenga erinyihamba, 

nĩkwa endambĩ eno nĩ yenyũ nʼeyʼobũtokĩ bʼomwĩrĩmya.  

Petero akagana Yesu 
(Mt 26.57-58,69-75; Mk 14.53-54,66-72; Yn 18.12-18,25-27) 

54Neryo mobahamba Yesu, mobamutwala nʼerimuleta omo nyũmba yʼomũhererĩ 

mukulu oko bahererĩ bosĩ. Nĩkwa Petero mwakwamabo ĩnĩanayĩsũnĩre.  

55Neryo mobakya omuliro omo katĩkatĩ kʼomuhana, neryo Petero mwĩkala omo 

katĩkatĩ kabo.  

56Nĩkwa omwanamuto mugombe muguma, mwamulolako ĩnĩanĩkere okwʼĩsĩngo, 

neryo mwamulangira ndeke mwabũga ati, Omundu oyũ abya haguma naye nibya!  

57Nĩkwa Petero mwagana ati, Mũkalĩ, sĩnyĩmwasĩ!  

58Nʼoko kandi katambĩ ogundi mundu mwalangira Petero, neryo mwabũga ati, Nawe 

uli muguma wa kubo nibya. Nĩkwa Petero mwamũsũbĩrya ati, Tahi, sĩ ĩngye!  

59Kandi enyũma wʼaho ngʼesaa nguma, ogundi mundu mwahatikana ati, Kwenene 

omundu oyũ abya haguma naye, kusangwa naye ni Mũgalĩlaya nibya.  

60Nĩkwa Petero mwabũga ati, Sĩnyasĩ ebyo ũkabũga tahi! Neryo-neryo akĩnabũga 

engokolume moyabika.  

61Neryo Omukama mwakeba mwatungerera Petero. Neryo Petero mwibuka ekĩnywa 

kyʼomukama ngoko amubwira ati, Mũnabwĩre, engoko-lume ite yabika, 

ukandinyigana ngendo ĩsatu.  

62Neryo Petero mwahulukira eyĩhya, mwalira nʼobũlĩge!  

Abandu bakasĩnĩngũlĩra Yesu nʼerĩmũswĩrya 
(Mt 26.67-68; Mk 14.65) 

63Neryo abandu ababya bakateya Yesu mobamũsekererya nʼerĩmũswĩrya. 

64Kandi mobaswika ameso wa Yesu mobamũbũlya bati, Uminyerere! Nindi yo 

wamakũswĩrya kwehĩ?  

65Kandi mobamubwira eyindi myatsi mingi bakamutsuma.  

Yesu embere wʼerĩbũgĩro 
(Mt 26.59-66; Mk 14.55-64; Yn 18.19-24) 

66Neryo bwabere bwakya, erĩbũgĩro lyʼabakulu bʼabandu molyahĩndana, abahererĩ 

bakulu nʼabakangĩrĩrya bʼEmigambo, neryo mobatwala Yesu omo nyũmba yabo 

yʼerĩbũgĩro, bati,  

67Utubwire, uli Kristo kwehĩ? Nĩkwa mwabwirabo ati, Namababwira 

isimwendinyĩkĩrĩrya.  

68Kandi, namababũlya mwatsi, isimwendĩnyĩsũbĩrya.  

69Nĩkwa erĩtsũka lino Omugala wʼOmundu asyĩkalĩbwa oko luhande lwʼamali lwa 

Nyamuhanga wʼobũtokĩ bosĩ.  

70Neryo abosĩ mobabũga bati, Uli Mugala wa Nyamuhanga kwehĩ? Yesu 

mwabwirabo ati, Ĩnywe mũkabũga kwʼali ĩnĩna ngye.  

71Nabo mobabũga bati, Tukine nʼobwaga bwʼabalangĩrĩ kwehĩ? Ĩtwe twabĩrĩowa 

ebĩnywa biwe.  

 

Lũka 23 

Yesu embere sya Pilato 
(Mt 27.1-2,11-14; Mk 15.1-5; Yn 18.28-38) 

1Neryo endeko yosĩ eyo moyahangana mobatwala Yesu embere sya Pilato.  

2Neryo mobatsũka erĩhandĩkĩrĩrya Yesu bati, Motweya omundu oyũ ĩnĩakatalaya 

ekihanda kyetu, nʼeritukaga erisolera Kaĩsarĩ. Kandi akabũga ati iye ni Kristo yo 

mwami.  

3Pilato mwamũbũlya ati, Uli mwami wʼAbayũda kwehĩ? Yesu mwamũsũbĩrya ati, 

Wamabũgakyo.  

4Neryo Pilato mwabwira abahererĩ bakulu nʼesyondeko ati, Sinditabana oko mundu 

oyũ ko musango.  

5Nĩkwa mobahatikana kutsibu bati, Akakola-kolaya bandu, ĩnĩakakangĩrĩraya eYũdea 

hosĩ, erĩtsũka eGalĩlaya erĩhĩka nʼeno.  

Yesu embere sya Herode 

6Nĩkwa Pilato abere owa ekĩ, mwabũlya Yesu nga ni Munya Galĩlaya. 

7Neryo abere abiminya ko Yesu abya wʼehamũlĩ ya Herode, mwamutuma uku 

Herode, kusangwa Herode abya eYerũsalema omo biro ebyo.  

8Neryo Herode mwatsema kutsibu abere alangira Yesu; kusangwa erĩtsũka kera abya 

akasonda erimulolako, kandi kusangwa abya akowa engulu yiwe, kandi ĩnĩabĩrĩhĩra 

amaha wʼerilola oko kitiko-tiko ekyo akakola.  

9Neryo Herode mwabũlya Yesu emyatsi mingi, nĩkwa Yesu mwatamũsũbĩryakĩ. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10Nʼabahererĩ bakulu nʼabakangĩrĩrya bʼEmigambo babya bimeneho bakahandĩkĩrĩrya 

Yesu yo kutsibu.  

11Neryo Herode nʼabasĩrĩkanĩ buwe, mobasekererya Yesu nʼerimupona. Neryo 

mobambalya Yesu olukimba lũkangabasenĩe, mobamũsũbya eyiri Pilato.  

12Oko kiro ekyo Herode na Pilato mobaswabya bwĩra oko bwĩra, kusangwa embere 

wʼaho ibali nʼobũyĩgũ omo katĩkatĩ kabo.  

Pilato akalĩga ati Yesu ahole 
(Mt 27.15-26; Mk 15.6-15; Yn 18.39—19.16) 

13Neryo Pilato mwabirikirira haguma abahererĩ bakulu, nʼabatabalĩ bʼabandu,  

14mwabwirabo ati, Mwamandetera omundu oyũ muti, akatalaya abandu. 

Nabĩrĩmũtondesya embere syenyũ, sinditamubana ko musango omo myatsi eyo 

mukamũhandĩkĩrĩraya.  

15Kandi Herode mwatamubana ko musango, kusangwa amamũsũbya ũkwʼĩtwe, 

neryo, lebaya, sialitakola mwatsi owatolere erĩĩtwa.  

16Neryo ngandimusuyira nʼerimubohola.  

[17Oko buli Biro Bikulu byʼErikiruka kyabya kitolere akabohola busana nabo omundu 

muguma wʼomũlĩkĩ. ] 

18Nĩkwa endeko yosĩ moyabirikira haguma bati, Omundu oyo akwe, utoboholere 

Baraba!  

19Baraba abya oyo wagusawa omo mũlĩkĩ busana nʼobwanĩse omo mũyĩ na busana 

nʼerĩĩta abandu.  

20Pilato abya anzĩre eribohola Yesu, neryo mwaswabũlya endeko eyo.  

21Nĩkwa mobabirikira kutsibu bati, Umubambe oko musalaba! Umubambe oko 

musalaba!  

22Neryo Pilato mwabũga nabo engendo yʼakasatu ati, Omundu oyũ abirikola kibi 

kyahi kwehĩ? Sinditabana omwatsi owangaleka ĩnĩakwa. Ngandimusuyira 

nʼerimubohola.  

23Nĩkwa endeko moyahatikana nʼemirenge minene bati ĩtawe oko musalaba! Neryo 

emirenge yabo moyasĩnga.  

24Neryo Pilato mwatwa omwatsi ati, ekyo bakabũlaya kikolawe.  

25Neryo mwabohola omundu oyo basonda, oyo wagusawa omo mũlĩkĩ busana 

nʼobwanĩse nʼerĩĩta abandu, nĩkwa mwahererya Yesu yo kubo ati bakole ngoko 

banzĩre.  

Bakabamba Yesu yʼoko musalaba 
(Mt 27.32-44; Mk 15.21-32; Yn 19.17-27) 

26Neryo babere bakatwala Yesu, mobahamba Sĩmonĩ wʼeKũrene oyo wabya akalũa 

omolĩ, neryo mobamũhekya omusalaba bati ahekego enyũma wa Yesu.  

27Nʼendeko nene yʼabandu moyakwama Yesu, nʼabakalĩ abamulirirako 

nʼerĩmũsũsũmanira.  

28Nĩkwa Yesu mwakeberabo ati, Ĩnywe bakalĩ bʼeYerũsalema! Simulire busana nage, 

nĩkwa mulire busana nenyũ nʼabana benyũ.  

29Kusangwa ebiro byasyasa omugulu basyabũga bati, Obutseme buli oko bagumba, 

nʼesyonda esitalitaheka makule na kera, nʼamabere awatalibawako na kera!  

30Neryo abandu basyatsũka erĩbũga nʼebitwa bati, Mututerereko! nʼoko hitwa, 

Mũtũbĩse!  

31Kusangwa emyatsi ngʼeyĩ yamakolwa oko muti mubisi, yasyabya yiti oko muti 

ogũmĩre kwehĩ?  

32Kandi mobahamba abandi babiri, abakola-nabi, erĩĩtabo haguma na Yesu.  

33Neryo babere bahĩka aho ahakahulawa mo Aherĩhanga, mobabamba Yesu yʼoko 

musalaba nʼabakola-nabi abo, omuguma oko luhande lwʼamali, nʼogundi oko luhande 

lwʼamalembe.  

34Nĩkwa Yesu mwabũga ati, Tata ubuyirebo kusangwa sĩbasĩ ekyo bakakola! Kandi 

mobakanga obukanga, erigaba esyongimba siwe omo katĩkatĩ kabo. 

35Abandu nabo mobahanganaho bakasamalira. Nʼabatabalĩ nabo mobasekererya Yesu 

bati, Mwalamya abandi; naye ayĩlamaye amabya ini Kristo oyo wayisogawa na 

Nyamuhanga.  

36Nʼabasĩrĩkanĩ mobamũsekererya, ĩbakamũhĩkako nʼerimuha epada,  

37bati, Wamabya uli Mwami wʼAbayũda, ũyĩlamaye!  

38Neryo endata oko musalaba habya hasakĩrwe amasako aya ati, OYO NI MWAMI 

WʼABAYŨDA.  

39Kandi omuguma gʼoko bakola-nabi abahanikawaho mwatsuma Yesu ati, Suli Kristo 

kwehĩ? Ũyĩlamaye iwe netu!  

40Nĩkwa ogundi mukola-nabi mwamũsũbĩrya, mwamukunga ati, Suliubaha 

Nyamuhanga kwehĩ? Kusangwa nawe uli kʼomusango owali ngʼoyũ.  

41Omusango wetu atunganene, kusangwa ĩtwe tukabana oluhembo olutolere emĩbĩrĩ 

yetu; nĩkwa omundu oyũ sialitakola ekibi.  

42Neryo mwabwira Yesu ati, Yesu unyibuke omugulu ukasa omo bwami bwawe!  

43Neryo Yesu mwamubwira ati, Kwenene ngabũga nawe; mũnabwĩre Ukandibya 

haguma nage omo Paradĩso.  

Oluholo lwa Yesu 

(Mt 27.45-56; Mk 15.33-41; Yn 19.28-30) 

44Neryo yabya nga saa ndatu, nʼomwĩrĩmya mwabya omo kihugo kyosĩ erĩhĩka oko 

saa mwenda.  

45Neryo ekyakakala kyʼeryuba mokyabula; nʼolukimba olũkasũkũlĩraya olʼomo 

Hekalũ molwasatĩbwa mo bihande bibiri.  

46Neryo Yesu mwabirikira nʼomulenge munene ati, Tata, ngahĩra ekĩrĩmũ kyage omo 

byala byawe! Neryo abere abĩbũga ebĩ, mwalekula. 

47Nĩkwa omugulu omukulu wʼabasĩrĩkanĩ alangira emyatsi eyĩ, mwapipa 

Nyamuhanga ati, Kwenene omundu oyũ alwe mundu utunganene. 

48Nʼesyondeko syosĩ esyahĩndana busana nʼerilangira ekitsibu ekĩ, babere babilangira 

emyatsi eyĩ mobasuba ewabo, ibanemuhumanga oko bĩkũba byabo.  

49Nʼabosĩ ababya basĩ Yesu, nʼabakalĩ abamukwama bakalũa eGalĩlaya, 

mobahangana hali hake; bakalangira emyatsi eyĩ.  

Eritabwa lya Yesu 
(Mt 27.57-61; Mk 15.42-47; Yn 19.38-42) 

50Nĩkwa habya omundu oyukahulawa mo Yosefũ wʼeArĩmatea, omũyĩ wʼAbayũda. 

Yosefũ abya mundu mubuya, nʼoyutunganene ini mundu wʼomwʼĩbũgĩro.  

51Iye mwatalĩga embĩta yabo nʼerikola lyabo. Kandi abya akalinda obwami bwa 

Nyamuhanga.  

52Yosefũ oyũ mwaya uku Pilato, mwamusaba omubiri wa Yesu.  

53Neryo mwakĩmya omubiri wa Yesu, mwamũlĩngĩrako olukimba lwʼekĩtanĩ, neryo 

mwamũhĩra omwʼisinda eyabatsawa omwʼĩbwe, eyite yatatabwamo mundu.  

54Ekyo kyabya kiro yʼErĩkokotya, nʼeSabato yabya ikasonda erikya.  

55Nĩkwa abakalĩ abasa na Yesu bakalũa eGalĩlaya mobakwama Yosefũ, mobalangira 

eyisinda, kandi mobalangira ngoko mubiri wa Yesu ahĩrawamo.  

56Neryo abakalĩ abo mobasuba eka mobakokotya amanũkato nʼamagũta awakakumba 

ndeke busana nʼomubiri wuwe. Nʼoko Sabato mobaluhuka ngʼEmigambo ko 

yikahana.  

Lũka 24 

Erĩlũbũka lya Yesu 
(Mt 28.1-10; Mk 16.1-8; Yn 20.1-10) 

1Nĩkwa oko kiro kyʼerĩtsũka eyenga, omugulu kyatsũka erikya, abakalĩ mobahĩka oko 

yisinda, bakaleta amanũkato ago bakokotaya.  

2Neryo mobeya erĩbwe ĩryabĩrĩkũmbagalĩbwa lĩkalũa okwʼisinda.  

3Neryo mobingiramo, nĩkwa mobatabana mʼomubiri wʼomukama Yesu.  

4Neryo omugulu batika-tika busana nʼomwatsi oyũ, lebuya, abandu babiri abambite 

esyongimba sĩkangabasenĩe mobabutukiraho hakũhĩ nabo.  

5Abakalĩ abo mobubaha mobatũlama ahisi. Neryo abandu abo mobabũlyabo bati, 

Busana nakĩ mukasonda-sondera oyuliho omo katĩkatĩ kʼabaholĩre kwehĩ?  

6Siali hano, abĩrĩlũbũka. Mwibuke ngoko ababwira iniakine eGalĩlaya,  

7ati, Omugala, wʼOmundu atolere erihoterwa oko bandu bʼebibi, nʼeribambwa oko 

musalaba neryo enyũma wʼebiro bisatu ĩnĩalũbũka.  

8Neryo abakalĩ abo mobibuka ebĩnywa biwe,  

9mobasubula bakalũa okwʼisinda, mobabwira abiga ĩkũmĩ nʼomuguma nʼabandi bosĩ 

emyatsi yosĩ eyĩ.  

10Abakalĩ abo babya Marĩa Magdalene, na Yoana, na Marĩa, nya Yakobo, nʼabandi 

bakalĩ haguma nabo, mobabwira abakwenda bʼemyatsi eyĩ.  

11Nĩkwa abakwenda mobaganĩrya ebĩnywa ebyo abakalĩ batũla nga buyira, 

mobatĩkĩrĩryabo. 

12Nĩkwa Petero mwahangana, mwatibita okwʼisinda; neryo Petero mũnama 

mwakengemereramo, mwalangira esyongimba syʼekĩtanĩ nyisa. Neryo mwasuba 

ewuwe akaswekera ebyabere.  

Olugendo lwʼeEmaũ 
(Mk 16.12-13) 

13Neryo oko kiro ekyo ababiri ba kubo babya bakagenda oko kayĩ akakahulawa mo 

Emaũ, olugendo lwʼebilometre ĩkũmĩ na kiguma erĩlũa eYerũsalema.  

14Nĩkwa babya bakakanĩa haguma emyatsi yosĩ eyabere. 

15Neryo babere banemũkanĩa nʼerĩbũlanĩa Yesu ĩyowene mwasegera hakũhĩ nabo 

mwatsũka erĩgendanĩa haguma nabo.  

16Nĩkwa ameso wabo mwabya omo bũlĩme mobataswamuminya.  

17Yesu mwabũlyabo ati, Ko nĩ bĩnywa byahĩ ebyo mũkakanaya nʼerĩbũlanĩa omugulu 

mukagenda kwehĩ? Nabo mobimana ĩbanakwĩre engitsi.  

18Omuguma wa kubo oyukahulawa mo Kleopa mwamũsũbĩrya ati, Kwe nina we 

wowene ukabungira eYerũsalema ũtasĩ ebyabere eno omo biro ebĩ kwehĩ?  

19Neryo Yesu mwabũlyabo ati, Ni myatsi yahi kwehĩ? Nabo bati, Emyatsi ya Yesu 

Mũnazaretĩ oyo wabya mũmĩnyererĩ wʼamaka manene omo mĩbĩrĩ nʼomo bĩnywa 

omo meso wa Nyamuhanga nʼabandu bosĩ.  

20Nĩkwa abahererĩ bakulu nʼabatabalĩ betu mobamuhotera bati atswerawe okwʼihola, 

neryo mobamũbambĩre oko musalaba.  

21Nĩkwa ĩtwe twabya nʼamaha tuti yũkandĩtongolya Ĩsraelĩ. Kandi, hamatakya biro 

bisatu enyũma wʼemyatsi eyĩ.  

22Kandi abakalĩ bʼomo ndeko yetu babĩrĩtũswekya. Mobakaya okwʼisinda omo 

ngyakyangyakya.  

23Nĩkwa mobateteyamo omubiri wuwe. Neryo mobakasubula bati bamalola oko 

bamalaĩka omo bũlĩme abalyabwirabo bati aneho.  

24Neryo abandi bʼendeko yetu mobakaya okwʼisinda mobakegaya iko bine ngoko 

abakalĩ balĩabũga, nĩkwa mobatetamulolako. 

25Neryo Yesu mwabwirabo ati, Ĩnywe muli bakĩrũ, muli bolo omo mitima 

okwʼĩkĩrĩrya ebyosĩ abamĩnyererĩ babĩrĩbũga!  

26Sikyabya kitolere Kristo iniagalwa omo myatsi eyĩ nʼeriingira omo lukengerwa 

luwe kwehi?  

27Neryo Yesu mwakanĩryabo emyatsi yiwe eyiri omo Masako erĩtsũka omo bitabu 

bya Musa nʼamasako wʼabamĩnyererĩ bosĩ.  

28Neryo mobahĩka hakũhĩ nʼakayĩ ako babya bakayako, neryo Yesu mwabya 

ngʼakalabira embere.  

29Nĩkwa mobahatikana Yesu bati, Wĩkale netu kusangwa bukahumbera, nʼomwĩrĩmya 

ali hakũhĩ. Neryo Yesu mwingira erĩĩkala nabo.  

30Neryo abere ĩkala oko mesa haguma nabo, mwĩmya obundu mwatsumulabo, 

mwatsũtsangabo, mwahabobo. 

31Nʼameso wabo mwalĩbũkala neryo mobamuminya, neryo Yesu mwabulirana omo 

meso wabo.  

32Nabo mobabwirana bati, Emitima yetu moyĩtetahũhana omwisi wetu akakanĩa netu 

omo nzira, nʼomugulu alyatũkanĩraya Amasako kwehĩ?  

33Neryo mobahangana oko ndambĩ eyo mobasuba eYerũsalema, mobeya abiga 

erĩkũmĩ nʼomuguma ĩbama bĩhĩndana haguma nʼabandi ababya haguma nabo,  

34bati, Omukama abĩrĩlũbũka kwenene, kandi abiribulukira Sĩmonĩ.  

35Neryo ababiri abo mobakanĩryabo ebyabere omo nzira, kandi ngoko bamuminyerera 

akatsũtsanga obundu.  

Yesu akabutukira abiga buwe 
(Mt 28.16-20; Mk 16.14-18; Yn 20.18-23; Emĩb 1.6-8) 

36Neryo omugulu babya bakabwirabo emyatsi eyĩ, Yesu ĩyowene mwahangana omo 

katĩkatĩ kabo, mwabwirabo ati, Obuholo bubye nenyũ! 

37Nĩkwa mobasĩsĩra, mobubaha, mobaganĩrya bati bamalangira kĩrĩmũ. 

38Nĩkwa mwabũlyabo ati, Busana nakĩ mũkahahũkaya emitima kwehĩ? Kandi busana 

nakĩ mukatika-tika omo mitima yenyũ kwehĩ?  

39Mulangire ebyala byage nʼebisando byage, kwʼindi ĩnĩna ngye. Mũnyĩtũleko 

mulangire, kusangwa ekĩrĩmũ sikiwite omũnyokũ nʼamakũha ngoko mukalangira 

inyinawitebyo.  

40Neryo abere abĩbũga ebĩ, mwakangyabo ebyala biwe nʼebisando biwe.  

41Neryo omugulu babya bakine bũtĩkĩrĩrya busana nʼobutseme nʼerisweka, Yesu 

mwabũga nabo ati, Munawite ekyʼerirya hano kwehĩ?  

42Nabo mobamuha ekitswe kyʼerĩhere ekĩhũkĩre.  

43Yesu mwĩmyalyo, mwalyalyo embere syabo.  

44Neryo Yesu mwabwirabo ati, Ebĩ bye bĩnywa nababwira nyikine haguma nenyũ; 

emyatsi yosĩ eyasakawa busana nage omo Migambo ya Musa nʼebitabu 

byʼabamĩnyererĩ nʼomo Syonyimbo, yabya itolere iyabererera.  

45Neryo mwalĩbũla amalengekanĩa wabo eriminya Amasako. 

46Kandi Yesu mwabwirabo ati, Kĩsakĩre kiti, Kristo atolere eriagalwa nʼerĩlũbũka 

enyũma wʼebiro bisatu.  

47Kandi kiti, Omo lĩna liwe omwatsi wʼeribindula omutima nʼerireka ebibi, 

nʼeribuyira lyʼebibi litolere ĩbyatũlaganĩbwa oko bihanda byosĩ, erĩtsũka 

eYerũsalema.  

48Ĩnywe muli abalangĩrĩ bʼemyatsi eyĩ.  

49Neryo mũlebaye, ngabatumira erilaga lya Tata wage; nĩkwa mulinde omo mũyĩ 

erĩhĩka aho obũtokĩ bũkalũa endata, bwasyabandagalirako.  

Yesu akatwalawa elubula 
(Mk 16.19-20; Emĩb 1.9-11) 

50Neryo mwasondolabo eyĩhya oko mũyĩ erĩhĩka eBetanĩa, neryo mwasumbira ebyala 

biwe byʼendata nʼeritsumulabo.  

51Neryo abere akatsumulabo mwayigabula kubo mwatwalwa elubula.  

52Neryo mobamũramya mobasuba eYerũsalema nʼobutseme bunene.  

53Kandi mobasiba omugulu gosĩ omo Hekalũ nʼeripipa Nyamuhanga.  

 

  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

Yoane 

Yoane 1 

Ekĩnywa kyʼengebe 

1Okwʼĩtsũka lyʼerĩmbere Ekĩnywa kyabyaho, nʼEkĩnywa ekyo kyabya haguma na 

Nyamuhanga, kandi Ekĩnywa ekyo kyabya Nyamuhanga. 

2Neryo Ekĩnywa ekyo kyabya haguma na Nyamuhanga okwʼĩtsũka lyʼerĩmbere.  

3Kandi busana naye emyatsi yosĩ moyahuluka eribyaho, isihali kindu ekyahangikawa 

ekyo atahangika.  

4Ekĩnywa ekyo kyabya nʼengebe, nʼengebe eyĩ moyabya kyakakala kyʼabandu.  

5Kandi ekyakakala ekyo kĩkakoleraya omo mwĩrĩmya, nʼomwĩrĩmya mwatalĩmyakyo.  

6Nyamuhanga mwatuma omundu, oyo wahulawa mo Yoane.  

7Yoane mwahĩka erĩtũla omwatsi iniatoka erĩtũla omwatsi wʼekyakakala, abandu bosĩ 

batoke erĩkĩrĩrya.  

8Yoane siabya ekyakakala ekyo, nĩkwa asa atoke erĩtũla omwatsi wʼekyakakala ekyo.  

9Ekyo kyabya kyakakala kyʼekwenene ekĩkahĩka omo kihugo, nʼerĩkolerya obuli 

mundu.  

10Ekĩnywa ekyo kyabya omo kihugo, kandi ni iye yo wabumba ekihugo, nĩkwa 

ekihugo mokitetamuminya.  

11Iye mwahĩka omo kihugo kiwe, nʼababya bandu buwe mobatetamũkokya.  

12Nĩkwa abosĩ abamũkokaya, nʼerĩmwĩkĩrĩrya, mwahabo ehamũlĩ eribya bana ba 

Nyamuhanga.  

13Nĩkwa mobatabutwa mo bana ba Nyamuhanga omo nzira yʼomubiri, kutse 

omwʼisonda lyʼomubiri, kutse omwʼisonda lyʼabandu, nĩkwa Nyamuhanga yo 

wabutabo.  

14NʼEkĩnywa ekyo mokyabya mundu, naye mwĩkala omo katĩkatĩ ketu. Netu 

motwalangira olukengerwa luwe ĩloswĩre nʼolukogo nʼekwenene. Olukengerwa olũ 

lwabya olwa Mugala Ekyusa ekyabutawa na Tata.  

15Yoane mwatũla omwatsi wa Yesu, mwabirikira ati, Oyũ yoyo nahula nyiti, Oyukasa 

enyũma syage ni mukulu kwĩngye, kusangwa anatula isindinabutwa.  

16Omo lukogo luwe olũtswagĩre abiritutsumula, iniakatuha olukogo nʼolundi lukogo.  

17Kusangwa Nyamuhanga mwaha Musa Emigambo, nĩkwa olukogo nʼekwenene, 

Yesu Kristo yo waletabyo.  

18Sihali mundu wabilangira Nyamuhanga na kera; nina Nyamuhanga. Ekyusa, oyuli 

oko kĩkũba kya Tata, yo wabirimũmĩnyĩsya.  

Erĩtũlago lya Yoane Mũbatĩsya 
(Mt 3.1-12; Mk 1.1-8; Lk 3.1-18) 

19Ebĩ byo Yoane akanaya, omugulu Abayũda bamutumira abahererĩ nʼAbalawĩ 

bakalũa eYerũsalema erĩmũbũlya bati, Uwendi kwehĩ?  

20Yoane mwatagana erĩtũlago, nĩkwa mwakangyabo ndeke ati, Sindi Kristo.  

21Nabo mobamũbũlya bati, Uwendi? Uli Elĩa kwehĩ? Yoane mwasũbĩrya ati, Ĩngye si 

iye. Kandi mobabũlya bati, Uli mũmĩnyererĩ kwehĩ? Naye mwasũbĩrya ati, Iyihi.  

22Neryo mobamũbũlya bati, Uwendi kwehĩ? Itwatoka erĩsũbĩrya abaliatutuma. 

Ukayahula uti kwehĩ?  

23Yoane mwasũbĩryabo ati, Ĩngye indi mulenge wʼoyukabirikirira omo mbwarara, 

ngoko mũmĩnyererĩ Ĩsaya abũga ati, Mũtũngananaye embalu yʼomukama.  

24Neryo Abafarĩsayo bo batuma abakwenda abo.  

25Mobabũlya Yoane bati, Ũkabatĩsaya busana nakĩ wamabya isuli Kristo, kutse Elĩa, 

kutse mũmĩnyererĩ kwehĩ?  

26Yoane mwasũbĩryabo ati, Ngabatĩsaya omo magetsi, nĩkwa omo katĩkatĩ kenyũ 

hahangene omuguma oyo mũtasĩ.  

27Iye akasa enyũma wage, nĩkwa ĩngye sinyitolere erĩkũndũla omukoba wʼengendero 

yiwe.  

28Emyatsi eyĩ yakolawa eBetanĩa, eyisirya wʼeYorodanĩ, aho Yoane abatĩsĩraya.  

Ekyana kyʼembũlĩ kya Nyamuhanga 

29Neryo engyakya Yoane mwalangira Yesu akasa aho ali, neryo mwabũga ati, 

Lebaya, Ekyana kyʼEmbũlĩ kya Nyamuhanga oyũkalũsaya ebibi byʼekihugo!  

30Oyũ yoyo nahula nyiti, Hali mundu oyukasa enyũma wage, oyuli mukulu kwĩngye, 

kusangwa anatula isindinabutwa.  

31Nage mondamuminya, nĩkwa monasa erĩbatĩsya omo magetsi, erĩmũmĩnyĩkalya oko 

bandu ba Ĩsraelĩ.  

32Yoane mwatũla omwatsi oyũ ati, Monalangira Omũlĩmũ akandagala akalũa elubula 

ngʼakalĩkũkũ, nʼerimubyako.  

33Nage mondamuminya, nĩkwa Nyamuhanga oyo wanyituma erĩbatĩsya omo magetsi, 

mwambwira ati, Oyo wasyalangira Omũlĩmũ akamwandagalirako nʼerimubyako, yo 

yũkabatĩsaya omo Mũlĩmũ Abũyĩrĩre.  

34Nĩkwa nabirilangirakyo, kandi ngababwira nyiti, Oyũ ni Mugala wa Nyamuhanga.  

Abiga bʼerĩmbere ba Yesu 

35Kandi engyakya Yoane abya imene haguma nʼabiga buwe babiri. 

36Neryo mwalangira Yesu akalaba, neryo mwabũga ati, Lebaya, Ekyana kyʼEmbũlĩ 

kya Nyamuhanga!  

37Nʼabiga babiri abo mobowa akabũga atya neryo mobakwama Yesu.  

38Yesu mwakeba, mwalangirabo bakamukwama, neryo mwabũga ati, Mukasondakĩ 

kwehĩ? Nabo mobabwira Yesu bati, Rabĩ, ekĩnywa ekĩ kiti Mũkangĩrĩrya, wĩkerehi 

kwehĩ?  

39Yesu mwabwirabo ati, Mwase, mũlebayeho. Neryo mobasa mobalangira aho ĩkere. 

Neryo mobasiba haguma naye ekiro ekyo, kusangwa yabya hakũhĩ na saa ĩkũmĩ.  

40Omuguma gʼoko babiri abowa Yoane akabũga nʼerigenda haguma na Yesu, abya 

Anderea, mugala wabo Sĩmonĩ Petero.  

41Neryo Anderea mwatsũka eriyabana mugala wabo ye Sĩmonĩ, mwamubwira ati, 

Twabiribana Masĩya, (Ekĩnywa ekĩ kiti, Kristo).  

42Neryo Anderea mwaleta Sĩmonĩ uku Yesu. Yesu mwamutungerera mwabũga ati, 

Uli Sĩmonĩ, mugala wa Yoane. Wasyahulwa mo Kefa (Ekĩnywa ekĩ kiti, Petero).  

Yesu akabirikira Fĩlĩpo na Natanaelĩ 

43Kandi engyakya Yesu mwasonda eriya eGalĩlaya. Neryo Yesu mweya Fĩlĩpo, 

mwamubwira ati, Unyikwame.  

44Nĩkwa Fĩlĩpo abya wʼomũyĩ wʼeBetesaĩda, omũyĩ wa Anderea na Petero.  

45Neryo Fĩlĩpo mwayabana Natanaelĩ, mwamubwira ati, Twabiribana oyo Musa asaka 

omo kitabu kyʼEmigambo, nʼabamĩnyererĩ nabo basaka busana naye. Ni Yesu 

wʼeNazaretĩ, mugala wa Yosefũ.  

46Neryo Natanaelĩ mwamũbũlya ati, Kwʼekindu kyowene kyanganalũa eNazaretĩ 

kwehĩ? Fĩlĩpo mwamubwira ati, Wase Ũlebaye.  

47Yesu mwalangira Natanaeli akasa ukwʼiye, neryo mwabũga busana naye ati, 

Lebaya, Omũĩsraelĩ kwenene, oyute mo matebo!  

48Natanaelĩ mwabwira Yesu ati, Ukanyiminya uti kwehĩ? Yesu mwamũsũbĩrya ati, 

Mongakulangira omugulu Ũlũe omo ndĩna yʼomuti wʼomũtĩnĩ, Fĩlĩpo ate akubirikira. 

49Natanaelĩ mwamũsũbĩrya ati, Mũkangĩrĩrya, uli Mugala wa Nyamuhanga! Uli 

Mwami wa Ĩsraelĩ!  

50Yesu mwamũsũbĩrya ati, Ukĩkĩrĩraya kusangwa nakubwira nyiti, Mongakulangira 

omo ndĩna yʼomuti wʼomũtĩnĩ kwehĩ? Wasyalangira emyatsi minene ũkwʼeyĩ 

51Neryo Yesu mwabwirabo ati, Kũndũ-kũndũ, ngababwira nyiti, mwasyalangira 

olubula ilukingukere, nʼabamalaĩka ba Nyamuhanga ibakahetuka nʼeriandagalira oko 

Mugala wʼOmundu.  

Yoane 2 

Erirya lyʼerĩherũkya eKana 

1Enyũma wʼebiro bisatu habya erĩherũkya omo mũyĩ wʼeKana yʼeGalĩlaya, kandi 

nyĩnya wa Yesu abyaho.  

2Nĩkwa Yesu nʼabiga buwe mobabirikirwa okwʼĩherũkya eryo.  

3Neryo omugulu ebĩnyũ byosĩea byahwa, nyĩnya wa Yesu mwamubwira ati, Sibawite 

bĩnyũ.  

4Neryo Yesu mwabũga naye ati, Mugole, siritolere ukambwira ebyo nangakola, 

endambĩ yage siriyahĩka. 

5Neryo nyĩnya wuwe mwabwira abagombe ati, Ebyosĩ akababwira, mukolebyo.  

6Nĩkwa habya malega ndatu bahĩraho omo mitsye yʼAbayũda yʼerĩeryamo. Omo buli 

rĩrega mwabya lĩtre makũmĩ munani kutse erĩgana nʼamakũmĩ abiri.  

7Yesu mwabwira abagombe ati, Mũsũlaye amalega wʼamagetsi. Neryo mobũsũlyago 

ndeke erĩhĩka oko mũnywa gʼobuli rĩrega. 

8Neryo Yesu mwabwira abagombe ati, Lino mutehebyo muhekerebyo omukama 

wʼerĩherũkya. Nabo mobamutwalirabyo.  

9Neryo omukama wʼerĩherũkya abere abigerya amagetsi awabiribya bĩnyũ, ĩsĩasĩ 

ebĩnyũ nga bĩryalũahi, nĩkwa abagombe abateha amagetsi ĩbanasĩ, omukama wʼerirya 

oyo mwabirikira ĩba wʼomũherũkĩ.  

10Mwabũga naye ati, Abandi bandu bakatsũka erĩhĩra ebĩnyũ byowene; neryo abandu 

bakabya babĩpũlya ndeke, bakahĩra ebĩnyũ ebĩtowene. Nĩkwa uwe wabiribika ebĩnyũ 

byowene erĩhũlũkyabyo lino.  

11Yesu akola Enzũko eyĩ yʼebitikotiko eKana yʼeGalĩlaya. Kandi mwamĩnyĩsya 

olukengerwa luwe, nʼabiga buwe mobamwĩkĩrĩrya.  

12Enyũma wʼaho Yesu, na nyĩnya wuwe, nʼabagala babo, nʼabiga buwe, 

mobandagalira eKapernaũmũ, kandi mobĩkalayo biro bike.  

Yesu akaya omo Hekalũ 
(Mt 21.12-13; Mk 11.15-17; Lk 19.45-46) 

13Neryo Ekiro kyʼErikiruka kyʼAbayũda kyabya hakũhĩ, kandi Yesu mwahetukira 

eYerũsalema.  

14Omo Hekalũ Yesu mwabana abandu abagũlaya esyonde, nʼesyombũlĩ, nʼehĩrĩkũkũ, 

nʼabahĩnganĩa bʼesyofranka ĩbanĩkere oko himesa hyabo.  

15Neryo Yesu mwakokotya enyambĩ yʼomukoba, neryo mwahigira abosĩ bʼeyĩhya 

oko Hekalũ, haguma nʼesyombũlĩ nʼesyonde. Kandi mũta esyofranka syʼabahĩnganĩa, 

nʼerikubula ehimesa hyabo.  

16Kandi mwabũga nʼabagũlaya ehĩrĩkũkũ ati, Mũlũsaye hino hyo muno! Muleke 

eriyira enyũmba ya Tata wage mo nyũmba yʼakatale.  

17Abiga ba Yesu mobibuka ngoko kyasakawa kiti, Obũha bwʼenyũmba yawe 

bũkanyĩta.  

18Neryo Abayũda mobamũsũbĩrya bati, Ũkatũkangaya ekitiko-tiko kyahi kusangwa 

ukakola emyatsi eyĩ kwehĩ?  

19Yesu mwasũbĩryabo ati, Mũhĩmbũle eHekalũ eyĩ, nage nasyahanganĩayo omo biro 

bisatu.  

20Neryo Abayũda mobabũga bati, Nawe wasyahanganĩayo omo biro bisatu kwehĩ? 

Mobahĩmba eHekalũ eyĩ omo mĩaka makũmĩ ani nʼendatu!  

21Nĩkwa Yesu ahula ehekalũ yʼomubiri wuwe.  

22Neryo omugulu Yesu alũbũkĩbawa oko baholĩ, abiga buwe mobibuka ngoko Yesu 

abũga ekĩ; neryo mobĩkĩrĩrya Amasako, nʼekĩnywa ekyo Yesu abũga.  

Yesu asĩ abundu bosĩ 

23Omugulu Yesu abya eYerũsalema okwʼĨkiruka, omo biro bikulu ebyo, abangi 

mobamwĩkĩrĩrya, ibakalangira emĩbĩrĩ ĩkalĩre eyo akola.  

24Nĩkwa Yesu mwatalĩgabo, kusangwa abya asĩ abandu bosĩ.  

25Kusangwa siabya nʼobwaga bwʼeribwirwa omwatsi wʼabandu, kusangwa iye abya 

asĩ ebiri omo mitima yʼabandu.  

 

Yoane 3 

Yesu na Nĩkodemo 

1Neryo habya mundu wʼAbafarĩsayo, omũtabalĩ wʼAbayũda, oyukahulawa mo 

Nĩkodemo.  

2Omundu oyo mwasa uku Yesu omo kiro, ati, Mũkangĩrĩrya, tũnasĩ kʼuli 

mũkangĩrĩrya oyo walũa ewa Nyamuhanga. Kusangwa sihali mundu oyo wangatoka 

erikola ebitiko-tiko ebyo ukakola, Nyamuhanga ate haguma naye.  

3Yesu mwamũsũbĩrya ati, Kwenene, kwenene, ngabũga nawe, nyiti, Omundu 

amatendibutwa kandi, siangatoka erilola oko Bwami bwa Nyamuhanga.  

4Nĩkodemo mwabũlya Yesu ati, ko mundu angatoka eributwa ati, amabibya mukulu 

kwehĩ? Angatoka eriingira omo nda ya koyo wuwe nʼeriswabutwa kwehĩ?  

5Yesu mwamũsũbĩrya ati, Kwenene, kwenene, ngakubwira nyiti, Omundu 

amatendibutwa oko magetsi nʼoko Mũlĩmũ, siangatoka eriingira omo Bwami bwa 

Nyamuhanga.  

6Omubiri akabuta omubiri, nʼOmũlĩmũ akabuta Omũlĩmũ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

7Susweke kusangwa mongakubwira nyiti, Litolere imwabutwa kandi.  

8Erihunga likabuhirira eyo lyanzĩre, nawe ũkowa erihuha lyalyo, nĩkwa ĩsĩwasĩ eyo 

lĩkalũa, kutse eyo likaya; kwʼali atya obuli mundu oyo Mũlĩmũ akabuta.  

9Neryo Nĩkodemo mwamũsũbĩrya nʼerĩmũbũlya ati, Kwʼemyatsi eyĩ yangabya iti 

kwehĩ?  

10Yesu mwasũbĩrya ati, Uwe uli mũkangĩrĩrya wa Ĩsraelĩ isuliminya emyatsi eyĩ 

kwehĩ?  

11Kwenene, kwenene, ngabũga nawe, ĩtwe tũkabũga ebyo twasĩ, kandi tũkatũla 

omwatsi wʼebyo twabirilangira, nenyũ sĩmũlĩrĩga erĩtũlago lyetu.  

12Namabya ngababwira emyatsi yʼekihugo ĩsĩmũlĩtĩkĩrĩryayo, namababwira emyatsi 

yʼelubula, mwasyĩkĩrĩryayo muti kwehĩ?  

13Sihali omundu oyo wahetukira elubula, yo nʼomugala wʼOmundu oyo wandagala 

akalũa elubula.  

14Ngoko Musa asumbira enzoka yʼendata omo mbwarara, litya Omugala wʼOmundu 

atolere erisumbirwa endata.  

15Neryo Omundundi oyũkamwĩkĩrĩraya abane engebe yʼerikota.  

16Kusangwa Nyamuhanga mwanza ekihugo kyʼatya, kyaleka iniaha Mugala wuwe, 

Ekyusa kiwe, neryo oyũkamwĩkĩrĩraya siahere, nĩkwa abye nʼengebe yʼerikota.  

17Kusangwa Nyamuhanga mwatatuma Mugala wuwe omo kihugo eribya Mũtswerĩ 

wakyo, nĩkwa abye Omũlamya wakyo.  

18Oyũkĩkĩrĩraya Omugala sialitswerawa, nĩkwa oyũtetĩkĩrĩrya iniamabitswerwa, 

kusangwa sĩalĩtĩkĩrĩrya oko Mugala, Ekyusa kya Nyamuhanga.  

19Neryo eritswera lyerĩ, ekyakakala kyabiriasa omo kihugo, nʼabandu mobanza 

omwĩrĩmya kwilaba ekyakakala, kusangwa emĩbĩrĩ yabo yabya mibi.  

20Kusangwa obuli mundu oyukakola ebibi akakwa ekyakakala kyʼobusu, kandi 

sĩalĩhĩka oko kyakakala, emĩbĩrĩ yiwe mibi ĩkasyamĩnyĩkalĩbwa.  

21Nĩkwa oyukakola ekwenene akasa oko kyakakala, emĩbĩrĩ yiwe iminyikale 

kwʼikakolawa omo nzira yʼerĩowa Nyamuhanga.  

Yesu na Yoane 

22Enyũma wʼemyatsi eyĩ, Yesu nʼabiga buwe mobasa omo kihugo kyʼeYũdea. Eyo, 

Yesu mwasiba nabo ĩnĩakabatĩsaya.  

23Yoane nibya abya akabatĩsĩrya eAĩnonĩ hakũhĩ nʼeSalĩmũ, kusangwa ho habya 

magetsi mangi; kandi abandu babya bakahĩka nʼerĩbatĩsĩbwa.  

24Kusangwa Yoane isialiaguswa omo mũlĩkĩ.  

25Neryo obuhaka mobwahuluka omo katĩkatĩ kʼabiga ba Yoane nʼOmũyũda oko 

mwatsi wʼerĩerya.  

26Neryo abiga abo mobahĩka uku Yoane, mobamubwira bati, Mũkangĩrĩrya, oyo 

wabya haguma nawe eyisirya wʼeYorodanĩ, oyo wahula, lebaya, akabatĩsaya, 

nʼabandu bosĩ bakamũhĩkako!  

27Yoane mwasũbĩryabo ati, Omundu sialibana ekindu ekyo Nyamuhanga atamuha, 

kĩkalũa elubula.  

28Nenyũ muli batũlĩ bʼomwatsi wage ngoko nabũga nyiti, Ingye Sindi Kristo, nĩkwa 

natumawa embere siwe.  

29Oyuwite Omũherũkĩ, nĩ ĩba wʼomũherũkĩ; nĩkwa omwĩra wʼĩba wʼomũherũkĩ, oyo 

wimene nʼerimuhulikirira, akatsema kutsibu erĩowa omulenge wʼĩba wʼomũherũkĩ. 

Litya obutseme bwage bwamahĩkana. 

30Litolere iniahama, nage inakeha.  

Oyũkalũa elubula 

31Oyũkalũa endata alengĩre abosĩ, nʼowʼekihugo ni wʼekihugo, kandi akabũga 

ebyʼekihugo. Oyũkalũa elubula alengĩre abosĩ.  

32Akatũla omwatsi wʼebyo abirilangira nʼebyo abĩrĩowa, kandi sihali mundu 

oyũkalĩga erĩtũlago liwe.  

33Oyũkalĩga erĩtũlago liwe, akakangaya ngoko Nyamuhanga ni kwenene.  

34Kusangwa oyo Nyamuhanga abirituma akabũga ebĩnywa bya Nyamuhanga, 

kusangwa Nyamuhanga sialirengera mundu yʼOmũlĩmũ wuwe.  

35Tata anzĩre Omugala, kandi abĩrĩhĩra emyatsi yosĩ omo byala biwe.  

36Oyũkĩkĩrĩraya Omugala awite engebe yʼerikota; nĩkwa oyutekenga Omugala 

siendisyalola oko ngebe, nĩkwa erihitana lya Nyamuhanga lĩmwĩkereko kera na kera.  

Yoane 4 

Yesu nʼomũkalĩ wʼeSamarĩa 

1Neryo Omukama abere aminya kwʼAbafarĩsayo babĩrĩowa ko Yesu akayira 

nʼerĩbatĩsya abiga bangi oko ba Yoane,  

2nĩkwa Yesu ĩyũtebatĩsaya, nĩkwa abiga buwe bo babatĩsaya.  

3Yesu mwalũa eYũdea mwaswaya eGalĩlaya.  

4Kandi kyabya kitolere inialabira oko kihugo kyʼeSamarĩa.  

5Neryo Yesu mwahĩka oko mũyĩ wʼeSamarĩa owakahulawa mo Sũkarĩ, hakũhĩ 

nʼekitaka ekyo Yakobo aha mugala wuwe ye Yosefũ.  

6Neryo ekitehero kya Yakobo kyabyaho. Neryo Yesu, ĩnĩalũhĩre busana nʼolugendo 

luwe mwĩkala atya oko kitehero. Endambĩ yabya hakũhĩ na saa sĩta.  

7Omũkalĩ wʼeSamarĩa mwahĩkaho akateha amagetsi. Yesu mwamubwira ati, Umba 

awʼerĩpũlya.  

8Kusangwa abiga ba Yesu babya ibabiriya oko mũyĩ eriyagula ebyalya.  

9Omũkalĩ wʼeSamarĩa oyo mwabwira Yesu ati, Uwe uli Mũyũda, nage indi 

Mũsamarĩa, ũkanyĩbũlaya awʼerĩpũlya uti kwehĩ? Kusangwa Abayũda baponene 

nʼAbasamarĩa.  

10Yesu mwamũsũbĩrya ati, Kumbe wasĩ olũsũnzo lwa Nyamuhanga, nʼoyũkabũga 

nawe ati, Umba awʼerĩpũlya, kumbe wabĩrĩmũbũlya, naye kumbe abirikuha amagetsi 

wʼengebe.  

11Omũkalĩ mwamubwira ati, Mukama, suwite ekyʼeritehamo, nʼekitehero ni kiri. 

Neryo ukabana magetsi wʼengebe ayo go hahi kwehĩ? 

12Tata-kulu wetu Yakobo, mwatuha, ekitehero ekĩ, naye mwapũlya kukyo nʼabagala 

buwe, nʼebihangulo biwe, nawe uli mukulu kwilaba tata-kulu wetu ye Yakobo kwehĩ?  

13Yesu mwamũsũbĩrya ati, Oyũkapũlaya oko magetsi aya asyaswakwa enyota.  

14Nĩkwa oyũkapũlaya amagetsi ago nasyamuha siendisyaswakwa enyota na kera. 

Nĩkwa amagetsi ago nasyamuka asyabya omwisi wuwe eyĩsoko yʼamagetsi 

awakakũnũnũka nʼerimuha engebe yʼerikota.  

15Omũkalĩ mwabũga ati, Mukama, umbe oko magetsi ayo, neryo sindiendĩsyaswakwa 

nyota, kutse ndasyaswasa eno nʼeriteha magetsi!  

16Yesu mwamubwira ati, Ugende, ubirikire ĩbawe, mwase eno.  

17Omũkalĩ oyo mwasũbĩrya ati, Singwite ĩbage. Yesu mwamũsũbĩrya ati, Wamabũga 

ndeke uti suwite ĩbawe.  

18Kusangwa wabiribya nʼabĩbawe batanu, nʼoyo guli naye sĩ ĩbawe. Ekĩ wabĩrĩbũga 

kwenene.  

19Omũkalĩ mwabũga na Yesu ati, Mukama, namalebya kʼuli mũmĩnyererĩ.  

20Abotata wetu mobaramya Nyamuhanga oko kitwa ekĩ, nenyũ mũkabũga muti 

eYerũsalema ho abandu batolere erĩramĩrya Nyamuhanga.  

21Yesu mwamubwira ati, Mũkalĩ, ũnyĩkĩrĩraye, omugulu asyasa 

isimwendisyaswaramya Tata oko kitwa ekĩ, kutse eYerũsalema. 

22Ĩnywe mũkaramaya ekyo mũtasĩ; ĩtwe tũkaramaya ekyo twasĩ, kusangwa erilama 

lĩkalũa oko Bayũda.  

23Nĩkwa omugulu akasa, kandi lino ane, abaramya bʼekwenene basyaramya Tata omo 

kĩrĩmũ nʼekwenene, kusangwa Tata akasondaya abandu abali batya eribya baramya 

buwe.  

24Nyamuhanga nĩ Mũlĩmũ, nʼabakamũramaya litolere ĩbamũramya omo kĩrĩmũ nʼomo 

kwenene.  

25Omũkalĩ mwabũga na Yesu ati, Nyasĩ Masĩya asyasa, Oyukahulawa mo Kristo, 

ekiro oyo asyasa, asyatubwira emyatsi yosĩ.  

26Yesu mwamũsũbĩrya ati, Ĩngye ngabũga nawe, ni iye.  

27Oko saa eyo abiga ba Yesu mobasubula, neryo mobasweka kusangwa abya akabũga 

nʼomũkalĩ oyo. Nĩkwa sihabya oyũkabũga ati, Ukasondakĩ kwehĩ? Kutse, Busana nakĩ 

ũkabũga naye kwehĩ?  

28Neryo omũkalĩ oyo mwasĩga erĩrega liwe, mwaya oko mũyĩ, mwabwira abandu 

bayo ati,  

29Mwase, mũlebaye omundu, oyo wamambwira ebyosĩ nakola. Oyũ si Kristo kwehĩ?  

30Nabo mobalũa oko mũyĩ, mobahĩka uku Yesu.  

31Omo mugulu oyo abiga mobalemba-lemba Yesu bati, Mũkangĩrĩrya, ulya!  

32Nĩkwa Yesu mwabwirabo ati, Ngwite akalyo kʼerirya ako mũtasĩ. 

33Kyaleka abiga ĩbabũlanĩa bati, Hali mundu wamuletere akalyo kwehĩ? 

34Nĩkwa Yesu mwabwirabo ati, Akalyo kage ni ʼkola erisonda lyʼoyo wanyituma, 

nʼeribuga omũbĩrĩ ogo amba.  

35Sĩmwebũga muti, Hakĩsĩya mikera ĩnĩ erigesa ĩryahĩka, kwehĩ? Lebaya, ngababwira 

nyiti, Musumbe ameso wenyũ, musamalire amalima erĩre, amahĩka erigeswa.  

36Oyukagesa akahamba oluhembo. Kandi akahĩndanaya esyombuto busana nʼengebe 

yʼerikota, neryo omũbĩbĩ nʼomũgesĩ ibatoka eritsemera haguma.  

37Kusangwa erĩbũga erĩ ni kwenene riti, Omundu muguma akabiba, nʼogundi 

akagesa.  

38Ngabatuma eriyagesa aho mutakola; abandi babirikola, nenyũ mwabiriingira omo 

mĩbĩrĩ yabo.  

39Neryo omo mũyĩ oyo, Abanya Samarĩa bangi mobĩkĩrĩrya Yesu busana nʼekĩnywa 

kyʼomũkalĩ oyo wabũga ati, Amambwira ebyosĩ ebyo nakola. 

40Neryo Abanya Samarĩa babere bahĩka uku Yesu, mobamuhatikana bati ĩkale 

haguma nabo. Neryo Yesu mwĩkalaho biro bibiri.  

41Abandi bangi mobĩkĩrĩrya busana ngʼekĩnywa kya Yesu.  

42Mobabwira omũkalĩ bati, Lino tũkĩkĩrĩraya, si busana nʼerĩbũga lyawe, nĩkwa 

kusangwa ĩtwe twabĩrĩowa ĩtwebene-bene, kandi tũnasĩ oyũ, kwenene kwʼali 

Mũlamya wʼekihugo.  

Yesu akalamaya omugala wʼomũtabalĩ 

43Neryo enyũma wʼebiro bibiri, Yesu mwalũaho mwaya eGalĩlaya. 

44Kusangwa Yesu abya ĩnĩabĩrĩbũga ati, Omũmĩnyererĩ sĩalĩsĩkĩbawa omo kihugo 

kyʼewabo.  

45Neryo omugulu ahĩka eGalĩlaya, Abanya Galĩlaya mobamũkokya kusangwa 

mobalangira emyatsi yosĩ akola eYerũsalema oko biro bikulu, kusangwa nabo 

mobaya oko biro bikulu ebyo.  

46Neryo Yesu mwaya kandi eKana yʼeGalĩlaya, aho abindulira amagetsi mo bĩnyũ. 

Nĩkwa eKapernaũma habya omũtabalĩ muguma, nʼomugala wuwe abya alwere.  

47Omugulu owa ko Yesu abĩrĩlũa eYũdea nʼeriya eGalĩlaya, omũtabalĩ oyo mwahĩka 

uku Yesu, nʼerĩmũbũlya ati andagale erĩlamya mugala wuwe, kusangwa abya hakũhĩ 

nʼerihola.  

48Neryo Yesu mwamubwira ati, Ĩnywe mwamatendilangira ebitiko-tiko 

nʼebyʼeriswekera, sĩmwendĩsyĩkĩrĩrya nʼahake.  

49Omũtabalĩ oyo mwabũga na Yesu ati, Mukama, andagalirayo omwana wage ate 

ahola.  

50Yesu mwamubwira ati, Genda, mugala wawe aneho. Omundu oyo mwĩkĩrĩrya 

ekĩnywa ekyo Yesu amubwira, neryo mwagenda.  

51Neryo abagombe buwe mobahĩndana naye akandagala bati, Mugala wawe aneho.  

52Naye mwabũlyabo esaa omwana wuwe atsũka erilama. Nabo mobamubwira bati, 

Mũlĩgolo oko saa sirinda erĩhũhana molyamũlũĩreko.  

53Neryo ĩse mwaminya ko yabya oko saa eyo Yesu amubwira ati, Mugala wawe 

aneho. Neryo omundu oyo mwĩkĩrĩrya nʼenyũmba yiwe yosĩ.  

54Ekĩ ni kitiko-tiko kyʼakabiri ekyo Yesu akola abĩlũa eYũdea akaya eGalĩlaya.  

 

Yoane 5 

Erĩlamya omundu oko kitsinga 

1Enyũma wʼemyatsi eyĩ, habya ebiro bikulu byʼAbayũda, neryo Yesu mwahetukira 

eYerũsalema.  

2Kandi eYerũsalema hakũhĩ nʼolũkyo lwʼEsyombũlĩ, hali ekitsinga ekiwite 

ebitalikirire bitanu. Ekitsinga ekyo kikahulawa mo Betesaĩda.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3Omo bitalikirire ebĩ habya endeko yʼabakonĩ, esyondĩmatĩme, nʼebirema, nʼabũmĩre, 

[ibakalindirira erĩtabũkala lyʼamagetsi.  

4Kusangwa omũlaĩka wʼomukama iniakandagala igumi-guma omo kitsinga eripanza 

amagetsi. Neryo Oyũkatsũka eriya omo magetsi amabĩtabũkala, inialamĩbwa oko 

ndwala eyo alwe akwĩre. ] 

5Neryo omundu muguma abyaho, inialwere oko myaka makũmĩ asatu nʼomunani. 

6Neryo Yesu mwamulangira iniagotsereho, kandi mwaminya omundu oyo 

kwʼabirilwala biro bingi. Neryo mwamũbũlya ati, Wanzĩre erilama kwehĩ? 

7Omũkonĩ oyo mwamũsũbĩrya ati, Mukama, singwite omundu wʼerĩnyĩhĩra omo 

kitsinga omugulu amagetsi akatabũkala; nĩkwa omugulu ngalenga eriyamo, ogundi 

mundu akanyitanga.  

8Neryo Yesu mwamubwira ati, Hangana, uheke engyingo yawe, uyigendere.  

9Neryo-neryo omundu oyo mwalama. Neryo mwaheka engyingo yiwe, 

mwayigendera. Nĩkwa ekiro ekyo kyabya ekiro kyʼeSabato.  

10Neryo Abayũda mobabwira oyo walamĩbawa bati, Mũnabwĩre ni Sabato, kandi 

Emigambo ĩkakũganaya eriheka engyingo yawe.  

11Nĩkwa mwasũbĩryabo ati, Oyũlyanyĩlamaya yuliambwira ati, Uheke engyingo 

yawe, uyigendere. 

12Nabo mobamũbũlya bati, Omundu oyo yondi oyukakubwira ati, Uheke engyingo 

yawe uyigendere kwehĩ?  

13Nĩkwa oyo walamĩbawa mwataminya nga nindi, kusangwa Yesu iniamabĩlũaho 

omugulu endeko yabyaho.  

14Enyũma wʼaho, Yesu mwamweya omo Hekalũ, mwamubwira ati, Lebaya, 

wabirilama. Suswekola ekibi, Ukasyabya ko mwatsi akalĩre kwʼaho. 

15Neryo omundu oyo mwalũaho, mwayabwira Abayũda kwʼali ini Yesu oyo 

wamũlamaya.  

16Busana nʼomwatsi oyũ Abayũda mobatsũka erĩendererya Yesu, kusangwa abya 

akakola emyatsi eyĩ oko kiro kyʼeSabato.  

17Nĩkwa Yesu mwasũbĩryabo ati, Tata wage akakola emigulu yosĩ, ĩngye nage 

ngakola.  

18Busana nʼomwatsi oyũ Abayũda mobasonda-sonda erĩmwĩta kwilaba; kusangwa 

ambu abya akaketa omugambo wʼeSabato, kandi kusangwa abya akahula 

Nyamuhanga mo Tata wuwe, ĩnĩakayĩrĩngĩrĩranaya na Nyamuhanga.  

Ehamũlĩy ʼOmugala 

19Neryo Yesu mwasũbĩryabo ati, Kwenene, kwenene ngabũga nenyũ nyiti, Omugala 

sialikola kindu ĩyowene, nĩkwa akakola ebyo akalangira Tata wuwe akakola; 

kusangwa ebyosĩ Ĩse akakola, byo Mugala akakola atya nibya.  

20Kusangwa Ĩse anzĩre Mugala, kandi akamũkangaya emyatsi yosĩ eyo akakola. 

Kandi emĩbĩrĩ minene ũkwʼeyĩ asyamũkangyayo, imwatoka erisweka.  

21Kusangwa ngoko Tata akalũbũkaya abaholĩ nʼerihabo engebe, litya Omugala akaha 

engebe ukwʼabo anzĩre erihayo.  

22Kandi Tata sialitswera omundu nʼomuguma. Nĩkwa abiriha Omugala ehamũlĩ 

yʼeritswera lyosĩ.  

23Neryo abosĩ batoke erĩsĩkya Omugala, ngoko bakasĩkaya Tata. Oyũtesĩkaya 

Omugala, sĩalĩsĩkaya Tata oyo wamutuma.  

24Kwenene, kwenene ngababwira, oyũkowa ebĩnywa byage, nʼerĩkĩrĩrya oyo 

wanyituma, awite engebe yʼerikota. Kandi siendisyatswerwa, nĩkwa abĩrĩlũa omo 

luholo, abiringira omo ngebe.  

25Kwenene, kwenene, ngababwira, endambĩ ikasa, na lino ineho, omugulu abaholĩ 

basyowa omulenge wʼomugala wa Nyamuhanga, nʼabo abakowa basyabyaho. 

26Kusangwa ngoko Tata ni mwenye engebe, litya abiriha Omugala eribya Omwenye 

engebe.  

27Kandi abiriha Omugala ehamũlĩ yʼeritswera esyombanza, kusangwa iye ni Mugala 

wʼOmundu.  

28Simusweke busana nʼekĩ; kusangwa endambĩ ikasa, oko mugulu oyo, abosĩ abali 

omo masinda basyowa omulenge wuwe.  

29Basyalũa omo masinda wabo; abakola emĩbĩrĩ mibuya basyalũbũka oko ngebe, 

nʼabakola ebibi basyalũbũka oko lubanza lwʼeritswerwa.  

Erĩtũlago lya Yesu 

30Sinditoka erikola kindu omwʼiyihana lyage; ngatswera ngoko Nyamuhanga 

akambwira, nʼeritswera lyage ritunganene; kusangwa sindisonda erikola ebyo 

nyanzĩre, nĩkwa erianza lyʼoyo wanyituma.  

31Namatũla omwatsi wage ĩngyowene, erĩtũlago lyage si kwenene.  

32Hali gundi oyũkatũlago busana nage; kandi nyĩnasĩ ebyo akabũga busana nage ni 

kwenene.  

33Mwabiritumira Yoane yʼabakwenda, naye abĩrĩtũla omwatsi wʼekwenene.  

34Nĩkwa ĩngye Sindi nʼobwaga bwʼerĩtũlago lyʼabandu; nĩkwa ngabũga emyatsi eyĩ, 

imwatoka erĩlamĩbwa.  

35Yoane abya tala eyikaka nʼerĩkolerya, nenyũ mwabya mwanzĩre eritsema katambĩ 

omo kyakakala kiwe.  

36Nĩkwa ĩngye ngwite erĩtũlago lĩnene-kwilaba erya Yoane; kusangwa emĩbĩrĩ eyo 

Tata abirimba eribugirira, emĩbĩrĩ eyo ngakola ĩkatũlago busana nage, iti Tata 

abirinyituma.  

37Na Tata oyo wanyituma, iye abĩrĩtũla omwatsi busana nage. Inywe Sĩmwetowa 

omulenge wuwe na kera, kutse erilangira ekĩsosekanĩo kiwe.  

38Kandi simuwite ekĩnywa, kusangwa sĩmũlĩkĩrĩraya oyo atuma.  

39Mukasoma Amasako, kusangwa mũkaganĩraya muti muwite engebe yʼerikota. 

Kandi Amasako ayo akatũlago busana nage!  

40Nĩkwa sĩmũlĩrĩga erĩmbĩkako imwatoka eribana engebe.  

41Sindisonda eripipwa nʼabandu.  

42Nĩkwa nyĩbasĩ; simuwite olwanzo lwa Nyamuhanga omo mitima yenyũ.  

43Nabĩrĩhĩka omo lĩna lya Tata wage, nenyũ sĩmũlĩtanyĩkokya; ogundi amasa omo 

lĩna liwe ĩyowene, mwasyamũkokya.  

44Mukatoka erĩkĩrĩrya muti, omugulu mukabana erĩsĩkanĩa omuguma oko gundi 

kwehĩ, isimulisonda-sonda erĩsĩkya erĩkalũa uku Nyamuhanga ĩyowene.  

45Sĩmũganĩraye muti nasyabahandikirira embere sya Tata. Musa yo 

wasyabahandikirira. Ni Musa oyo mũkahĩra kwʼamaha.  

46Kusangwa kumbe mwĩkĩrĩraya uku Musa, nga mwanganyĩkĩrĩrye; kusangwa iye 

mwasaka emyatsi yage.  

47Nĩkwa mwamatendĩkĩrĩrya Amasako wuwe, mwasyĩkĩrĩrya ebĩnywa byage byo muti 

kwehĩ?  

Yoane 6 

Yesu akalĩsaya abandu elfu ĩtanu (5,000) 
(Mt 14.13-21; Mk 6.30-44; Lk 9.10-17) 

1Enyũma wʼaho Yesu mwagenda eyisirya wʼengetsi yʼeGalĩlaya, ye Ngetsi 

yʼeTĩberĩa.  

2Nʼendeko nene moyamukwama, kusangwa balangira ebitiko-tiko ebyo abya 

akakolera abakonĩ.  

3Nĩkwa Yesu mwahetukira oko kitwa, nʼeyo mwĩkala nʼabiga buwe.  

4Neryo Ebiro Bikulu byʼErikiruka byʼAbayũda byabya hakũhĩ.  

5Neryo Yesu mwasumba ameso wuwe, mwalangira endeko nene ĩkamũhĩkako, neryo 

mwabũga na Fĩlĩpo ati, Twangagula amandu go hahi, aba batoke eriryago kwehĩ?  

6Yesu abya akabũga atya erimulengako; kusangwa abya asĩ ebyo asonda erikola.  

7Fĩlĩpo mwamũsũbĩrya ati, Amandu wʼesyodĩnarĩ magana abiri siangatolerabo nomo 

bangalya obuli mundu kake.  

8Omuguma wʼoko biga buwe ye Anderea, mugala wabo Sĩmonĩ Petero, mwamubwira 

ati.  

9Hano hali omũlwana oyuwite amandu atanu wʼekisusu, nʼamahere abiri, nĩkwa hino 

nĩkĩ busana nʼabandu bangahaba kwehĩ?  

10Yesu mwabwirabo ati, Mwĩkalaye abandu bʼahisi. Neryo aho habya ebiti bingi. 

Neryo abalume abo mobĩkala ahisi. Eriganza lyabo lyabya nga elfu ĩtanu (5,000).  

11Neryo Yesu mwĩmya amandu ayo, neryo mwagabirago oko babya bĩkere ahisi. 

Mwakola atya nibya nʼamahere eriha abosĩ ngoko babya banzĩre.  

12Babere babĩũgũta, Yesu mwabwira abiga buwe ati, Mukuma-kume ebihandebihande 

ebitahangukira, sihatale kindu.  

13Neryo mobasonga-songya, mobũsũlya ebitiri ĩkũmĩ na bibiri oko bitahangukira 

ebyalũa oko mandu atanu wʼekisusu ebyasaka, abandu babirya.  

14Neryo abandu babere balangira ekitiko-tiko ekyo Yesu akola, mobabũga bati, 

Kwenene oyũ nĩ Mũmĩnyererĩ oyo wasyasa omo kihugo!  

15Nĩkwa Yesu mwaminya kwʼabandu babya bakasonda erĩhĩka nʼerimuhamba 

nʼamaka erimuyira mo mwami. Neryo mwalũaho mwaya oko kitwa ĩyowene.  

Yesu akalendera oko magetsi wʼengetsi 
(Mt 14.22-23; Mk 6.45-52) 

16Neryo bwabere bwabya ĩgolo-golo abiga buwe mobandagalira oko ngetsi.  

17Neryo babere babingira omo bwato, mobatsũka erisoka engetsi bakaya 

eKapernaũmũ. Neryo ibwamabihumbera, nĩkwa Yesu ĩsĩalĩahĩka aho bali.  

18Nʼengetsi moyatsũka erigunga busana nʼerihunga lĩkalĩre eryabya likabuhirira.  

19Neryo abiga mobagoya olulengo lwʼebilometre bitanu kutse ndatu, neryo 

mobalangira Yesu iniakatandayira oko magetsi akahĩka hakũhĩ nʼobwato; neryo 

mobubaha.  

20Nĩkwa Yesu mwabũga nabo ati, Nĩ ĩngye, simubahe!  

21Neryo mobalĩga erĩmũkokya omo bwato; neryoneryo obwato mobwahĩka oko 

mũsĩke eyo babya bakalolya.  

Abandu bakasonda-sonda Yesu 

22Neryo engyakya endeko eyahangana eyisirya wʼengetsi moyalangira isihali obundi 

bwato buke aho, ibo nʼobuguma. Kandi mobaminya ko Yesu sialitingira omo bwato 

haguma nʼabiga buwe, nĩkwa abiga mobagenda ĩbobene.  

23Awandi mato make-make mwalũa eTĩberĩa, mwahĩka hakũhĩ nʼaho endeko yalira 

amandu, Omukama iniamabiha ewasĩngya.  

24Neryo omugulu endeko yalangira Yesu nʼabiga buwe ko bateho, mobingira omo 

mato make-make, mobaya eKapernaũmũ, erisonda-sonda Yesu.  

Yesu obundu bwʼengebe 

25Kandi omugulu abandu begaya Yesu eyisirya wʼengetsi, mobamũbũlya bati, 

Mũkangĩrĩrya, wahĩka eno yo mugulu wahi kwehĩ?  

26Yesu mwasũbĩryabo ati, Kwenene, kwenene ngabũga nenyũ, mukanyĩsondaya 

kusangwa mwalya oko mandu, momũgũta, si busana nʼerilangira ebitiko-tiko.  

27Simukolere ebyalya ebikahonda, nĩkwa mukolere ebyalya ebikabyaho erĩhĩka oko 

ngebe yʼerikota. Ebyalya ebĩ Omugala wʼOmundu asyabahabyo, kusangwa 

Nyamuhanga, Tata, abĩrĩmũhĩra kwʼekiminyikalo kyʼerĩmũsĩma.  

28Neryo mobabũlya Yesu bati, Tuyire tuti tutoke erikola emĩbĩrĩ ya Nyamuhanga 

kwehĩ?  

29Yesu mwasũbĩryabo ati, Omũbĩrĩ wa Nyamuhanga goyũ: mwĩkĩrĩraye oyo 

Nyamuhanga atuma.  

30Neryo mobamũbũlya bati, Wangakolakĩ mo kitiko-tiko neryo tulangirekyo, 

nerĩkwĩkĩrĩrya kwehĩ? Ukakola omũbĩrĩ wahi kwehĩ?  

31Abotata-kulu betu mobalya amana omo mbwarara; ngoko byasakawa biti, Mwahabo 

obundu bwʼerirya obũkalũa elubula.  

32Yesu mwabwirabo ati, Kwenene, kwenene ngababwira, kwʼatabya Musa oyo 

wabaha obundu obwalũa elubula; nĩkwa ni Tata wage oyukabaha obundu 

bwʼekwenene obũkalũa elubula. 

33Kusangwa obundu obo Nyamuhanga akaha yo yũkalũa elubula nʼeriha engebe oko 

kihugo.  

34Neryo mobamubwira bati, Mukama, utuhe obundu obo bwʼebiro byosĩ.  

35Yesu mwabũga nabo ati, Ingye indi bundu bwʼengebe. Oyukasa kwĩngye 

sĩendĩsyakwa nzala na kera, nʼoyũkanyĩkĩrĩraya sĩendĩsyakwa nyota na kera.  

36Nĩkwa ngababwira nyiti, Mwabirinyilolako, nĩkwa sĩmũlĩkĩrĩraya.  

37Abosĩ abo Tata akamba basyasa ũkwʼĩngye; nʼoyukasa kwĩngye 

sindiendĩsyamũsũbya eyĩhya nʼahake. 

38Kusangwa sinandagala erĩlũa elubula erikola erianza lyage, nĩkwa nandagala erikola 

erianza lyʼoyo wanyituma.  

39Kandi erianza lyʼoyo wanyituma lyerĩ ati, sĩnyĩtalaye nʼomuguma oko bosĩ 

abirimba, nĩkwa nyĩlũbũkaye abosĩ oko kiro kyʼenyũmanyũma.  

40Kusangwa erianza lya Tata wage lyerĩ ati, Oyukalangira Omugala, akamwĩkĩrĩrya, 

abane engebe yʼerikota; nage nasyamũlũbũkya oko kiro kyʼenyũma-nyũma.  

41Neryo Abayũda mobayikuna busana na Yesu, kusangwa abũga ati, Ĩngye indi bundu 

obwandagala bũkalũa elubula.  

42Neryo mobabya bakabũga bati, Omundu oyũ si Yesu, mugala wa Yosefũ kwehĩ? 

Ĩtwe tũnasĩ ĩse wuwe na nyĩnya wuwe. Ko lino akabũga ati, Nandagala ngalũa 

elubula, ati kwehĩ?  

43Yesu mwasũbĩryabo ati, Muleke emiyikuno omo katĩkatĩ kenyũ.  

44Sihali omundu oyukatoka erĩnyĩhĩkako, Tata oyo wanyituma ataliamuleta; nage 

nasyamũlũbũkya ekiro kyʼenyũma-nyũma. 

45Abamĩnyererĩ mobasaka bati, Abandu bosĩ basyakangĩrĩrĩbwa na Nyamuhanga. 

Obuli mundu oyũkowa Tata nʼerĩkangĩrĩrĩbwa naye, akahĩka ũkwʼĩngye.  

46Butsira erĩbũga ambu hali mundu wabirilangira Tata; yo nʼoyũkalũa ewa 

Nyamuhanga, Iye abirilola uku Tata.  

47Kwenene, kwenene ngababwira, Oyũkĩkĩrĩraya awite engebe yʼerikota. 

48Ĩngye indi bundu bwʼengebe.  

49Abotata-kulu benyũ mobalya amana omo mbwarara, mobahola.  

50Obũ bo bundu bukandagala bũkalũa elubula, neryo omundu atoke eriryabo, 

iniatahola.  

51Ĩngye indi bundu bwʼengebe obwandagala bũkalũa elubula. Omundu amalya oko 

bundu obo, asyabyaho kera na kera; nʼobundu obo nasyaha ni mubiri wage, ogo 

ngaha, ekihugo kitoke eribyaho.  

52Neryo Abayũda mobatsũka erikuba obuhaka omo katĩkatĩ kabo bati, Omundu oyũ 

angatoka erituha omubiri wuwe eriryago ati kwehĩ?  

53Yesu mwabwirabo ati, Kwenene, kwenene ngabũga nenyũ, mwamatindalya omubiri 

wʼomugala wʼOmundu nʼerĩpũlya omusasi wuwe, simuwite engebe omwisi wenyũ.  

54Oyukalya omubiri wage nʼerĩpũlya omusasi wage, awite engebe yʼerikota, nage 

nasyamũlũbũkya nʼengebe oko kiro kyʼenyũma-nyũma.  

55Kusangwa omubiri wage ni kalyo kũndũ, nʼomusasi wage nĩ ʼpũlya lyʼekwenene.  

56Oyukalya omubiri wage nʼerĩpũlya omusasi wage amatikene ũkwʼĩngye, nage 

nyimatikene ukwʼiye.  

57Ngoko Tata oyuliho anyituma, nage nyiriho busana na Tata; litya oyukanyirya, 

asyabyaho busana nage.  

58Obũ bo bundu obwandagala bũkalũa elubula; sibuli ngʼobundu obo abotata-kulu 

benyũ balya, mobahola. Oyukalya obundu obũ asyabyaho kera na kera.  

59Yesu mwabũga enyatsi eyĩ omo nyũmba yʼerĩhĩndanamo omugulu akangĩrĩraya 

eKapernaũmũ.  

Ebĩnywa byʼengebe yʼerikota 

60Neryo abangi bʼoko biga ba Yesu omugulu bowa ebĩ mobabũga bati, Ekĩnywa ekĩ 

kĩkalĩre; ko nindi wangowakyo.  

61Nĩkwa Yesu, ĩnĩanasĩ kwʼabiga buwe bakayikuna busana nʼebĩ, mwabwirabo ati, 

Ekĩ kikaleka ĩmwahũka-hũkya emitima kwehĩ?  

62Byasyabya biti, mwamalangira Omugala wʼOmundu akahetukira eyo abya erĩmbere 

kwehĩ?  

63Nĩ Mũlĩmũ oyukaha engebe; omubiri sialigasakĩ. Ebĩnywa ebyo nabĩrĩbũga nenyũ nĩ 

Mũlĩmũ, kandi ni ngebe.  

64Nĩkwa hali abandi omo katĩkatĩ kenyũ abatĩkĩrĩraya. Kusangwa Yesu abya asĩ 

erĩmbere nga ni bahi abatĩkĩrĩrye, nʼoyo wasyamuhotera.  

65Neryo Yesu mwaswabũga ati, Busana nʼomwatsi oyũ, nabiribabwira nyiti sihali 

mundu wangatoka erĩnyĩhĩkako, Tata amatendimuha eriasa ũkwʼĩngye.  

66Busana nʼekĩ, abangi bʼoko biga buwe mobasuba enyũma, mobataswalendera naye 

kandi.  

67Neryo Yesu mwabũlya abiga erĩkũmĩ nʼababiri ati, Nenyũ mũnanzĩre 

ĩmwayĩgenderya kwehĩ?  

68Sĩmonĩ Petero mwamũsũbĩrya ati, Mukama, twasyaya ukundi kwehĩ? Uwe uwite 

ebĩnywa byʼengebe yʼerikota.  

69Netu twabĩrĩkĩrĩrya twabiriminya kʼuli Mũbũyĩrĩre wa Nyamuhanga.  

70Yesu mwasũbĩryabo ati, Mondayisoga nywe, erĩkũmĩ nʼababiri, kwehĩ? Nĩkwa 

omuguma gʼũkwʼĩnywe nĩ Satanĩ.  

71Nĩkwa abya akahula Yũda mugala wa Sĩmonĩ Ebĩnywa ebyo nabĩrĩbũga nenyũ nĩ 

Ĩskarĩota. Kusangwa Yũda abya muguma gʼokwʼĩkũmĩ nʼababiri, 

iyukandisyamuhotera.  

 

Yoane 7 

Yesu nʼabagala babo 

1Enyũma wʼemyatsi eyĩ, Yesu mwalendera eGalĩlaya, kusangwa siabya anzĩre 

erirendera eYũdea kusangwa Abayũda basonda-sonda erĩmwĩta. 

2Neryo ebiro bikulu byʼAbayũda byʼamahema byabya hakũhĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3Abagala babo Yesu mobamubwira bati, Ũlũe hano, uye eYũdea, abiga bawe batoke 

erilola oko mĩbĩrĩ yawe eyo ukakola.  

4Kusangwa omundu sialĩbĩsa ebyo akakola, amabya akasonda eriminyikala ndeke. 

Wamakola emyatsi eyĩ ũyĩmĩnyĩkalaye oko kihugo.  

5Kusangwa abagala babo nibya mobatamwĩkĩrĩrya.  

6Neryo Yesu mwabũga nabo ati, Endambĩ yage siriyahĩka, nĩkwa endambĩ yenyũ 

ĩkahĩka emigulu yosĩ.  

7Ekihugo sikiritoka erĩbakwa obusu, nĩkwa kĩkanyĩkwa obusu, kusangwa 

ngabwirakyo nyiti emĩbĩrĩ yakyo ni mibi.  

8Ĩnywe muye oko biro bikulu ebyo. Sindiendisyaya oko biro bikulu ebĩ, kusangwa 

endambĩ yage siyeyaberwa.  

9Yesu abere abwirabo emyatsi eyĩ, mwasĩgala eGalĩlaya.  

Yesu oko biro bikulu byʼamahema 

10Nĩkwa abagala babo babere babigenda oko biro bikulu ebyo, Yesu mwayayo butsira 

embere syʼabandu, nĩkwa omo bũbĩso-bĩso.  

11Abayũda babya bakamusonda-sonda oko biro bikulu, bati, Alihi kwehĩ?  

12Neryo habya eminigonigo mingi omo katĩkatĩ kʼendeko busana naye. Abandi 

mobabũga bati, Ni mundu mubuya, nʼabandi bati, Iyihi, akatalaya endeko. 

13Nĩkwa sihabya mundu ukamwahula embere syʼabandu, busana nʼeriubaha Abayũda.  

14Neryo omo katĩkatĩ kʼebiro bikulu ebyo Yesu mwaya omo Hekalũ, mwatsũka 

erĩkangĩrĩrya.  

15Neryo Abayũda mobasweka bati, Omundu oyũ amatoka akalasi ko ati 

isialitakangĩrĩrĩbwa kwehĩ?  

16Yesu mwasũbĩryabo ati, Ebyo ngakangĩrĩraya si byage, nĩkwa ni bya Nyamuhanga 

oyo wanyituma.  

17Omundu Oyukasonda erikola erianza lya Nyamuhanga, asyaminya erĩkangĩrĩrya 

eryo nga ni rya Nyamuhanga kutse nga ngabũga omwʼiyihana lyage.  

18Omundu oyũ akabũga ebiwe, akasonda eripipa liwe; nĩkwa Oyukasonda eripipa 

lyʼoyo wamutuma, iye ni kwenene, kandi sihali ekitatunganene omwisi wuwe.  

19Musa mwatabaha Emigambo kwehĩ? Nĩkwa sihali muguma gʼũkwʼĩnywe 

oyukakenga Emigambo. Busana nakĩ mukasonda-sonda erĩnyĩta kwehĩ?  

20Endeko mobamũsũbĩrya bati, Uli ko mbĩnga! Nindi yukasonda-sonda erĩkwĩta 

kwehĩ?  



1836 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

21Yesu mwasũbĩryabo ati, Monakola omũbĩrĩ muguma, ũnywe bosĩ 

momwaswekerago.  

22Busana nʼomwatsi oyũ, Musa mwabaha eribana. Si rya Musa, nĩkwa lyalũa oko 

botata-kulu benyũ. Neryo mũkabanaya omundu oko kiro kyʼeSabato. 

23Omundu amabanĩbwa oko kiro kyʼeSabato, Emigambo ya Musa isiyeketawa, 

mukanyihitanako kusangwa ngalamaya omundu yo ndeke oko kiro kyʼeSabato 

kwehĩ?  

24Simutswere erilolwako, nĩkwa mutswere eritswera litunganene.  

Yesu nĩ Masĩya kwehĩ? 

25Neryo abandi bʼoko bandu bʼeYerũsalema mobabũga bati, Oyũ si yo bakasonda 

erĩĩta kwehĩ?  

26Kandi lebaya, akabũga embere syʼabandu, ĩsĩbebũga mwatsi naye! Kwʼabatabalĩ 

banasĩ ndeke kwʼoyũ ni Kristo kwehĩ? 

27Nĩkwa ekiro Kristo asyasa, sihali mundu oyo wasĩ eyo alũa. Nĩkwa tũnasĩ eyo 

mundu oyũ akalũa.  

28Neryo omugulu Yesu akangĩrĩraya omo Hekalũ, mwabirikira nʼomulenge munene 

ati, Mũnyasĩ, kandi mũnasĩ eyo nalũa. Kandi sĩndĩtahĩka nʼehamũlĩ yage. Nĩkwa oyo 

wanyituma ni kwenene. Inywe sĩmũmwasĩ.  

29Nĩkwa ĩngye nyĩnamwasĩ, kusangwa nalũa ewuwe, naye yo wanyituma.  

30Neryo mobasonda-sonda erimuhamba, nĩkwa mohatabya mundu oyo wamũhĩra 

kwʼebyala, kusangwa endambĩ yiwe ĩsĩrĩyahĩka. 

31Nĩkwa abangi bʼomo ndeko mobamwĩkĩrĩrya bati, Ekiro Kristo asyasa asyakola 

ebitiko-tiko bingi kwilaba ebyo mundu oyũ akakola kwehĩ?  

Abafarĩsayo bakatuma balembya erihamba Yesu 

32Abafarĩsayo mobowa endeko ĩkatsomererya Yesu. Neryo abahererĩ bakulu 

nʼAbafarĩsayo mobatuma balembya erihamba Yesu.  

33Yesu mwabwirabo ati, Nasyabya nenyũ kandi katambĩ, neryo nasyaya ukwʼoyo 

wanyituma.  

34Mwasyanyisonda-sonda, simwendisyanyibana, nʼaho nasyabya Simwangatoka 

erĩhĩkaho.  

35Neryo Abayũda mobakanĩa omo katĩkatĩ kabo bati, Omundu oyũ asyayahi kwehĩ? 

ati, Sitwendisyamubana. Asyaya oko mĩyĩ yʼAbagĩrĩkĩ aho Abayũda bali, 

nʼerĩkangĩrĩrya Abagĩrĩkĩ kwehĩ?  

36Akabũga ati, Mwasyanyisonda-sonda, nĩkwa simwendisyanyibana, nʼaho nasyabya 

simwendisyatoka erĩhĩkaho. Akabũgakĩ kwehĩ?  

Esyonyũsĩ syʼamagetsi wʼengebe 

37Neryo oko kiro kyʼenyũma-nyũma kyʼebiro bikulu ebyo, ekiro kinene kyʼeryusa, 

Yesu mwahangana mwabũga nʼomulenge munene ati, Omundu amakwa enyota, ase 

kwĩngye apũlaye.  

38Ngoko Amasako akabũga ati, Oyũkanyĩkĩrĩraya, esyonyũsĩ syʼamagetsi wʼengebe 

syasyasenda sĩkalũa omo mutima wuwe.  

39Nĩkwa Yesu abũga ekĩ iniakahula Omũlĩmũ ogo abakamwĩkĩrĩraya basyahabwa. 

Oko mugulu oyo Omũlĩmũ isialiahabwa, kusangwa Yesu isialiabana olukengerwa 

luwe.  

Erigabana lyʼabandu 

40Abandi bandu bʼomo ndeko, omugulu bowa ebĩnywa ebĩ, mobabũga bati, Kwenene 

oyũ nĩ Mũmĩnyererĩ oyo!  

41Abandi bati, Oyũ ni Kristo! Kandi abandi bati, Ko Kristo akasyalũa eGalĩlaya 

kwehĩ?  

42Amasako Sĩalĩtabũga ati, Kristo akalũa oko lubuto lwa Dawĩdĩ, nʼeributirwa 

eBetelehemũ, omũyi wa Dawĩdĩ abyamo kwehĩ?  

43Neryo mohabya erigabana omo ndeko busana na Yesu.  

44Abandi mobasonda erimuhamba, nĩkwa mohatabya mundu oyo wamũhĩra 

kwʼebyala.  

Erĩtendĩkĩrĩrya lyʼabakulu bʼAbayũda 

45Neryo abalembya mobasuba oko bahererĩ bakulu nʼAbafarĩsayo. Nabo 

mobabũlyabo bati, Busana nakĩ simwetamuleta kwehĩ?  

46Abalembya mobasũbĩryabo bati, Na kera sihali mundu wabuga ngʼomundu oyũ 

kwʼakabũga.  

47Abafarĩsayo mobasũbĩryabo bati, Amabatalya nenyũ kwehĩ? 

48Oko batabalĩ nʼAbafarĩsayo hali omundu oyo wabĩrĩmwĩkĩrĩrya kwehĩ? 

49Nĩkwa endeko eno eyĩtasĩ Emigambo ya Musa ni batakirwa.  

50Nĩkodemo omuguma wa kubo, oyo wahĩka uku Yesu erĩmbere, mwabwirabo ati, 

51Emigambo yetu siyetswera mundu batetatsũka erĩmowa, nʼeriminya ebyo akakola.  

52Mobamũsũbĩrya bati, Nawe nibya uli wʼeGalĩlaya kwehĩ? Usome Amasako, 

wasyalebya ko hate omũmĩnyererĩ oyũkalũa eGalĩlaya.  

Yoane 8 

Omũkalĩ oyo weyĩbawa omwʼiteta 

[1Neryo obuli mundu mwasuba ewuwe. Nĩkwa Yesu mwaya oko kitwa 

kyʼeMĩzeĩtũnĩ.  

2Neryo omo ngyakyangyakya Yesu mwatsinduka omo Hekalũ. Neryo endeko yosĩ 

moyamũhĩkako, neryo Yesu mwĩkala mwakangĩrĩryabo.  

3Nĩkwa abasakĩ nʼAbafarĩsayo mobamuletera omũkalĩ oyo weyĩbawa omo luteto. 

Neryo mobamũhĩra omo katĩkatĩ kabo. 

4Mobabwira Yesu bati, Mũkangĩrĩrya, omũkalĩ oyũ aliatsimbawa akateta. 

5Nĩkwa omo Migambo yetu, Musa mwatuhana ati omũkalĩ ngʼoyũ ĩtawe omo mabwe, 

nawe ũkabũgakĩ kwehĩ?  

6Babũga ebĩ busana nʼerimulengako batoke erimuhandikirira. Nĩkwa Yesu mũnama, 

mwasaka oko kitaka omo munwe wuwe.  

7Nĩkwa babere bakamuhatikana erĩmũbũlya, Yesu mũnamũkala, mwabũga nabo ati, 

Oyute nʼebibi omo katĩkatĩ kenyũ atsũke erimugusa kwʼerĩbwe.  

8Kandi mũnama, mwasaka oko kitaka.  

9Nabo omugulu bowa ekyo, mobatsũka erihuluka mo muguma muguma, erĩtsũka oko 

mukulu wa kubo, neryo Yesu mwasĩgalaho ĩyowene nʼomũkalĩ omo katĩkatĩ aho.  

10Neryo Yesu mũnamũkala, mwabũga nʼomũkalĩ ati, Mũkalĩ, balihi kwehĩ? Sĩhalwe 

omundu nʼomuguma oyũkakũhĩra kwʼomusango kwehĩ?  

11Naye mwabũga ati, Mukama, sihali nʼomuguma. Neryo Yesu mwabũga ati, Nage 

sĩndĩkũhĩra kwʼomusango. Ugende, erĩtsũka lino Susyekola kibi kandi. ] 

Yesu ekyakakala kyʼekihugo 

12Kandi Yesu mwaswabũga nabo ati, Ingye indi kyakakala kyʼekihugo. 

Oyukanyikwama siendisyalendera omo mwĩrĩmya, nĩkwa asyabya nʼekyakakala 

kyʼengebe.  

13Abafarĩsayo mobamubwira bati, Ũkatũla omwatsi wawe wowene; erĩyĩtũla goko 

lyawe si ryʼekwenene.  

14Yesu mwasũbĩryabo ati, Nomo nangatũla omwatsi busana nage, erĩtũlago lyage ni 

kwenene, kusangwa nyĩnasĩ eyo nalũa, nʼeyo ngaya. Nĩkwa ĩnywe sĩmwasĩ eyo nalũa, 

kutse eyo ngaya.  

15Ĩnywe mukatswera oko mũsĩndo wʼomubiri, Ingye Sinditswera mundu nʼomuguma.  

16Nĩkwa nomo nangatswera, eritswera lyage ni kwenene, kusangwa Sindi ĩngyowene, 

nĩkwa indi na Tata oyo wanyituma.  

17Nibya bĩsakĩre omo Migambo yenyũ biti, Erĩtũlago lyʼabandu babiri ni kwenene.  

18Ĩngye indi oyũkatũla omwatsi wage, na Tata oyo wanyituma akatũla omwatsi wage.  

19Neryo mobamũbũlya bati, Ko Tata wawe ali hahi kwehĩ? Yesu mwasũbĩryabo ati, 

Sĩmũnyasĩ, kandi sĩmwasĩ Tata wage. Kumbe mũnyasĩ, nga mwangaminya Tata wage 

nibya.  

20Yesu mwabũga ebĩnywa ebĩ omo Hekalũ omo kyumba aho babya bakabika 

esyofranka syʼekĩbo. Kandi sihabya mundu wamuhamba, kusangwa endambĩ yiwe 

ĩsĩrĩyahĩka.  

Simwangatoka eriya eyo ngaya 

21Kandi Yesu mwabũga nabo ati, Ngagenda, nenyũ mwasyanyisonda-sondya, kandi 

mwasyahola omo bibi byenyũ. Simwangatoka erĩhĩka eyo ngaya.  

22Kyaleka Abayũda ĩbabũga bati, Asyayĩta kwehĩ? Kusangwa akabũga ati, 

Simwangatoka erĩhĩka eyo ngaya.  

23Kandi abya akabwirabo ati, Ĩnywe muli bʼeyĩkwa, ĩngye indi wʼendata; ĩnywe muli 

bʼekihugo kino, ĩngye Sindi wʼekihugo kino.  

24Kikaleka inababwira nyiti, Mwasyahola omo bibi byenyũ. Kusangwa 

mwamatendĩkĩrĩrya ko nyiri ye, mwasyahola omo bibi byenyũ.  

25Neryo mobabũlya Yesu bati, Uwendi kwehĩ? Yesu mwabwirabo ati, Kye nʼekyo 

nabiribabwira erĩtsũka erĩmbere.  

26Ngwite myatsi mingi yʼeribabwira nʼeritswera busana nenyũ. Nĩkwa oyo 

wanyituma ni kwenene, kandi ngabwira ekihugo emyatsi eyo ngowa ewuwe.  

27Nabo mobataminya kwʼabya akabwirabo busana nʼĩse.  

28Neryo Yesu mwabwirabo ati, Omugulu mwasyasumba Omugala wʼOmundu, neryo 

mwasyaminya ĩngye kwʼindi ye. Kandi sindikola kindu omwʼihana lyage ĩngyowene, 

nĩkwa ngabũga emyatsi eyĩ ngoko Tata anyĩkangĩrĩraya. 

29Nʼoyo wanyituma ali haguma nage. Sialitanyĩsĩga ĩngyowene, kusangwa ngakola 

ebiro byosĩ emyatsi eyĩkamũtsemesaya.  

30Neryo Yesu abere akabũga emyatsi eyĩ, abangi mobamwĩkĩrĩrya.  

Abandu bʼobwĩranda nʼabakobe 

31Neryo Yesu mwabwira Abayũda abamwĩkĩrĩraya ati, Mwamabya mukakwama 

ebĩnywa byage, imuli biga bage kwenene.  

32Kandi mwasyaminya ekwenene, nʼomwatsi wʼekwenene asyabaha obwĩranda. 

33Nabo mobamũsũbĩrya bati, Tuli bana ba Abrahamũ, sitwetabya omo bukobe 

bwʼomundu nʼomuguma. Ko ũkabũga uti kwehĩ? uti, Mwasyabya nʼobwĩranda.  

34Yesu mwasũbĩryabo ati, Kwenene, kwenene ngabũga nenyũ nyiti, Obuli mundu 

oyukakola ebibi, ni mukobe wʼebibi.  

35Omukobe sĩalĩkala omo nyũmba ebiro byosĩ, nĩkwa omwana akĩkala ebiro byosĩ 

kera na kera.  

36Neryo Mugala amabaha obwĩranda, mwasyabya nʼobwĩranda kũndũ.  

37Nyĩnasĩ ko muli bana ba Abrahamũ. Nĩkwa mukasonda erĩnyĩta, kusangwa ekĩnywa 

kyage sikiwite omwanya omo mitima yenyũ.  

38Ngabũga emyatsi eyo nabirilangira embere sya Tata wage. Nenyũ mukakola 

emyatsi eyo tata wenyũ ababwira.  

39Mobamũsũbĩrya bati, Abrahamũ ni tata wetu. Yesu mwabwirabo ati, Kumbe muli 

bana ba Abrahamũ, nga mukakola emĩbĩrĩ Abrahamũ akola. 

40Ĩngye nabiribabwira omwatsi wʼekwenene ogo Nyamuhanga ambwira. Nĩkwa 

mukasonda-sonda erĩnyĩta. Abrahamũ mwatakola atya!  

41Ĩnywe mukakola emĩbĩrĩ tata wenyũ akakola. Nabo mobamubwira bati, Situli basa-

na-nyĩnya, tuwite tata muguma, ye Nyamuhanga.  

42Yesu mwabwirabo ati, Kumbe Nyamuhanga ni Tata wenyũ, nga mũnyanzĩre; 

kusangwa nahuluka ngalũa ewa Nyamuhanga, kusangwa mondasa nʼehamũlĩ yage, 

iye yo wanyituma.  

43Busana nakĩ simuliminya ebyo ngabũga kwehĩ? Ni kusangwa simulitoka erĩowa 

ekĩnywa kyage.  

44Ĩnywe muli bana ba tata wenyũ Satanĩ, kandi esyongumbu sya tata wenyũ syo 

mwanzĩre erikola. Iye nĩ mwĩtĩ. Siali mo mwatsi wʼekwenene, kusangwa sihali 

mwatsi wʼekwenene omo mutima wuwe. Omugulu akabũga amabehĩ, akabũga ebiwe 

ĩyowene, kusangwa nĩ mũbehĩ, kandi nĩ ĩse wʼamabehĩ.  

45Nĩkwa ĩngye ngabũga omwatsi wʼekwenene, ekyo kikaleka ĩmũtanyĩkĩrĩrya. 

46Nindi ũkwʼĩnywe akanzĩnga oko bibi kwehĩ? Namabũga omwatsi wʼekwenene, nĩkĩ 

kyo kikaleka ĩmũtanyĩkĩrĩrya kwehĩ?  

47Omundu wa Nyamuhanga akowa ebĩnywa bya Nyamuhanga. Kusangwa Simuli ba 

Nyamuhanga, sĩmũlĩowabyo.  

Yesu na Abrahamũ 

48Abayũda mobasũbĩrya Yesu bati, Motũtabũga ndeke tuti, Uli Munya Samarĩa, kandi 

uli ko mbĩnga kwehĩ?  

49Yesu mwasũbĩrya ati, Sindi ko mbĩnga, nĩkwa ngasĩkaya Tata wage, nenyũ 

mukanyihemula.  

50Nĩkwa ĩngye sindisonda-sonda erĩsĩkĩbwa; hali muguma oyukasonda-sondalyo, 

naye akatswera.  

51Kwenene, kwenene ngabũga nenyũ, omundu amabika ekĩnywa kyage, oluholo 

silwendisyamũhĩkako na kera.  

52Abayũda mobamubwira bati, Lino tũnasĩ kʼuli ko mbĩnga. Abrahamũ mwahola, 

nʼabamĩnyererĩ mobahola nibya; nawe ũkabũga uti, Omundu amabika ekĩnywa kyage, 

oluholo sĩlwendĩsyamũhĩkako na kera.  

53Tata wetu Abrahamũ mwahola, nawe uli mukulu kwilaba ye kwehĩ? 

Nʼabamĩnyererĩ nabo mobahola, nawe ukayiyira mondi kwehĩ?  

54Yesu mwasũbĩrya ati, Namayipipa, eriyipipa lyage ini buyira. Oyukanyipipa ni Tata 

wage, nenyũ muti, Iye ni Nyamuhanga wetu.  

55Kandi ĩnywe simwetamuminya, nĩkwa ĩngye nyĩmwasĩ. Namabũga nyiti, 

sĩnyĩmwasĩ, nasyabya mũbehĩ nga nywe. Nĩkwa nyĩnamwasĩ, kandi ngabika ekĩnywa 

kiwe.  

56Tata wenyũ Abrahamũ mwatsema erilola oko kiro kyage, kandi mwalola kukyo, 

mwatsema. 

57Neryo Abayũda mobamubwira bati, Suli wabya wʼemyaka makũmĩ atanu, walola 

uku Abrahamũ uti kwehĩ?  

58Yesu mwabwirabo ati, Kwenene, kwenene ngababwira nyiti, Abrahamũ ate abutwa, 

INYINE.  

59Neryo mobatola amabwe erimugusa goko; nĩkwa Yesu mwayĩbĩsa, mwalũa omo 

Hekalũ.  

 

Yoane 9 

Yesu akalamaya endĩmatĩme 

1Yesu abere akalaba mwalangira omundu oyo wabutawa inina ndĩmatĩme.  

2Neryo abiga buwe mobamũbũlya bati, Mũkangĩrĩrya, nindi yo wakola ebibi, omundu 

oyũ akabutwa mo ndĩmatĩme, ni iye, kutse ababũtĩ buwe kwehĩ?  

3Yesu mwasũbĩrya ati, Omundu oyũ mwatakola ebibi kutse ababũtĩ buwe, nĩkwa 

abutawa mo ndĩmatĩme, emĩbĩrĩ ya Nyamuhanga iminyikale omwisi wuwe.  

4Tutolere itwakola emĩbĩrĩ yʼoyo wanyituma omugulu bũkĩnalolĩre; obũtũkũ 

bũkandĩsyĩra, isihali mundu wangatoka erikola.  

5Omugulu nyikine omo kihugo indi kyakakala kyʼekihugo.  

6Abere abĩbũga ebĩ, Yesu mwatwĩra amatande wʼahisi, mwatsumba olondo omo 

matande; neryo mwahakabya olondo oko meso wʼomundu oyo.  

7Neryo mwamubwira ati, Ugende, unabe omo kitsinga kyʼeSĩloamũ, eribindula liti, 

Eritumwa. Neryo omundu oyo mwagenda, mwanaba, mwasubula inianemulangira.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

8Neryo abalĩkyabo, nʼabamulangira erĩmbere ini mundu ũkasabĩrĩraya, mobabũga 

bati, Oyũ si yo mundu wabya akĩkala nʼerĩsabĩrĩrya kwehĩ? 

9Abandi bati, Nina ye, nĩkwa abandi bati, Iyihi, nĩkwa amũsosĩre. Nĩkwa omundu oyo 

mwabũga ati, Nĩna ngye.  

10Neryo mobamũbũlya bati, Ameso wawe alĩbũkala ati kwehĩ?  

11Naye mwasũbĩrya ati, Omundu oyukahulawa mo Yesu mwatsumba olondo, 

mwahakabyalo oko meso wage, kandi mwambwira ati, Ugende eSĩloamũ, unabe. 

Neryo monayayo monanaba, monabana erilangira.  

12Nabo mobamũbũlya bati, Ali hahi kwehĩ? Naye ati, Sĩnyasĩ.  

Abafarĩsayo bakabũlaya erĩlamya eryo 

13Neryo mobatwala omundu oyo wabya ndĩmatĩme oko Bafarĩsayo. 

14Ekiro Yesu atsumba olondo, nʼerĩrĩbũla ameso wʼomundu oyo, kyabya kiro 

kyʼeSabato.  

15Abafarĩsayo nabo mobabũlya omundu oyo bati nga mwabana erilangira liwe lyo ati. 

Naye mwabwirabo ati, Aliahakabaya olondo oko meso wage, nage monganaba, neryo 

ngalangira.  

16Abandi bʼoko Bafarĩsayo mobabũga bati, Omundu oyo wakola ekĩ si wa 

Nyamuhanga, kusangwa sĩalĩowa omugambo wʼeSabato. Abandi bati, Ko mundu 

mukola-nabi angakola emĩbĩrĩ ĩkalĩre ngʼeyĩ yo ati kwehĩ? Neryo mohabya erigabana 

omo katĩkatĩ kabo.  

17Neryo Abafarĩsayo mobaswabũlya omundu oyo bati, Abĩrĩrĩbũla ameso wawe, 

ũkabũgakĩ busana naye kwehĩ? Naye ati, Nĩ mũmĩnyererĩ.  

18Nĩkwa Abayũda mobatamwĩkĩrĩrya kwʼabya ndĩmatĩme, kandi mobatamwĩkĩrĩrya 

kwʼabiribana erilangira bate babirikira ababũtĩ bʼoyo wabana erilangira. 

19Neryo mobabũlyabo bati, Oyũ ni mwana wenyũ kwehĩ? Kandi muti abutawa mo 

ndĩmatĩme kwehĩ? Neryo lino akalangira ati kwehĩ?  

20Ababũtĩ buwe mobasũbĩryabo bati, Tũnasĩ kwʼoyũ ni mwana wetu, kandi tũnasĩ 

kwʼabutawa mo ndĩmatĩme.  

21Nĩkwa Sĩtwasĩ ngʼakalangira ati lino, kutse Sĩtwasĩ oyo walĩbũla ameso wuwe. 

Mũmũbũlaye, ka ni mukulu-kulu, abũge ĩyowene.  

22Ababũtĩ buwe mobabũga batya kusangwa babya bakubaha Abayũda. Abayũda nabo 

babya ibabiriya embĩta bati omundu amamũmĩnyĩsya kwʼali Kristo, asyahiwa 

erĩlũsĩbwa omo nyũmba yʼerĩhĩndanamo.  

23Busana nʼomwatsi oyũ, ababũtĩ buwe mobabũga bati, Ka ni mukulu-kulu, 

mũmũbũlaye!  

24Engendo yʼakabiri mobabirikira omundu oyo wabya ndĩmatĩme, mobamubwira bati, 

Upipe Nyamuhanga; ĩtwe tũnasĩ omundu oyũ ni mukola-nabi.  

25Neryo mwasũbĩrya ati, Sĩnyasĩ nga ni mukola-nabi; omwatsi muguma nyasĩ nyiti, 

nabya ndĩmatĩme, lino ngalangira.  

26Neryo mobamũbũlya bati, Mwakukolakĩ kwehĩ? Mwalĩbũla ameso wawe ati kwehĩ?  

27Naye mwasũbĩryabo ati, Nabiribabwira, simwetahulikirira. Busana nakĩ mukasonda 

erĩowa kandi kwehĩ? Nenyũ mwanzĩre eribya biga buwe nibya kwehĩ?  

28Nabo mobamutsuma, bati, Uwe uli mwiga wuwe, nĩkwa ĩtwe tuli biga ba Musa.  

29Tũnasĩ ngoko Nyamuhanga mwabũga na Musa; nĩkwa omundu oyũ Sĩtwasĩ aho 

alũa.  

30Omundu oyo mwasũbĩryabo ati, Ĩlolo, omwatsi wʼeriswekera goyũ, sĩmwasĩ eyo 

alũa, nĩkwa mwalĩbũla ameso wage!  

31Tũnasĩ Nyamuhanga sĩalĩowa abakola-nabi; nĩkwa omundu amabya akakenga 

Nyamuhanga, nʼerikola ebyo anzĩre, Nyamuhanga akamowa.  

32Erĩtsũka na kera sihehatogũbwa omundu ũkalĩbũla ameso wʼomundu oyo wabutawa 

mo ndĩmatĩme.  

33Omundu oyo atalĩlũa ewa Nyamuhanga, siangatoka erikola kindu.  

34Mobamũsũbĩrya bati, Wabutawa omo bibi, kandi ũkatũkangĩrĩraya kwehĩ? Neryo 

mobamugusa eyĩhya wʼenyũmba yʼerĩhĩndanamo.  

Obũtĩma-tĩmĩrya bwʼemitima 

35Yesu mowa ko bamamugusa eyĩhya. Neryo mwamweya, mwamũbũlya ati, 

Wĩkĩrĩrye uku Mugala wa Nyamuhanga kwehĩ?  

36Neryo omundu oyo mwamũsũbĩrya ati, Naye nindi Mukama, inatoka erĩmwĩkĩrĩrya 

kwehĩ? 

37Yesu mwamubwira ati, Wabirimulolako, kandi yo nʼoyũkabũga nawe. 

38Neryo omundu oyo mwabũga ati, Mukama, namĩkĩrĩrya! Neryo omundu oyo 

mwamũramya.  

39Yesu mwabũga ati, Monasa omo kihugo ekĩ busana nʼeritswera, neryo 

esyondĩmatĩme balangire, kandi abakalangira babye ndĩmatĩme.  

40Nʼabandi bʼoko Bafarĩsayo ababya haguma naye mobowa emyatsi eyĩ, 

mobamũbũlya bati, Netu tuli ndĩmatĩme kwehĩ?  

41Yesu mwabwirabo ati, Kumbe mũlũe ndĩmatĩme simwangabya nʼekibi; nĩkwa lino 

mũkabũga muti, Tukalangira; ebibi byenyũ ibine.  

Yoane 10 

Omũsyo wʼobutsunga bwʼesyombũlĩ 

1Kwenene, kwenene ngababwira nyiti, Oyutelaba omo lũkyo lwʼobutsunga 

bwʼesyombũlĩ, nĩkwa akalaba handi, nĩ mũrahĩ nʼomũnyeyĩ. 

2Nĩkwa omundu oyukalaba omo lũkyo nĩ mũlĩsya wʼesyombũlĩ.  

3Neryo omũteya wʼolũkyo akamukingulira, nʼesyombũlĩ Sĩkowa omulenge wuwe, 

kandi akabirikira esyombũlĩ siwe omo mena wasyo, neryo akahũlũkĩraya syʼeyĩhya.  

4Neryo amabĩhũlũkya esiwe syosĩ, akagenda embere wasyo, nʼesyombũlĩ 

sikamukwama kusangwa sĩnasĩ omulenge wuwe.  

5Kandi sisyekwama owʼehandi, nĩkwa sikamusaga, kusangwa sĩsĩasĩ omulenge wuwe.  

6Yesu mwatwĩrabo omũsyo oyũ, nĩkwa mobataminya nga ni myatsi yahi eyo abũga 

nabo.  

Yesu Omũlĩsya wowene 

7Neryo Yesu mwabũga nabo kandi, ati, Kwenene, kwenene ngabũga nenyũ, Ingye 

indi lũkyo lwʼesyombũlĩ.  

8Abosĩ abasa embere syage nĩ barahĩ nʼabanyeyĩ, nĩkwa esyombũlĩ mosĩtowabo.  

9Ĩngye indi lũkyo, omundu amingirira ũkwʼĩngye asyalamĩbwa; kandi asyingira 

nʼerihuluka, nʼeribana ebyʼerirya.  

10Omũrahĩ akahĩka busana nʼerĩĩba lisa, nʼerĩĩta, nʼerĩherya. Ingye nasa babane 

engebe, kandi babane engebe nyingi eyĩtswagĩre.  

11Ĩngye indi mũlĩsya wowene. Omũlĩsya wowene akasiga engebe yiwe busana 

nʼesyombũlĩ.  

12Omũhĩngĩ, oyute mũlĩsya isi mwenye esyombũlĩ, akasĩgasyo, iniatibita omugulu 

akalangira embwa yʼomolĩ ikasa, neryo embwa yʼomolĩ ĩkapũrasyo, nʼeripanzasyo.  

13Omũhĩngĩ akatibita kusangwa nĩ mũhĩngĩ, isialitsomana esyombũlĩ.  

14Ĩngye indi mũlĩsya wowene. Kandi nyasĩ esyombũlĩ syage, nʼesyombũlĩ syage 

nasyo Sĩnyasĩ.  

15Ngoko Tata anyasĩ, nage nyasĩ Tata; kandi ngasiga engebe yage busana 

nʼesyombũlĩ. 

16Kandi nyiwite esindi mbũlĩ, esite syʼomo butsunga obũ; litolere inaletasyo nibya, 

nasyo syasyowa omulenge wage; syasyabya ekihangulo kiguma haguma nʼomũlĩsya 

muguma.  

17Busana nʼomwatsi oyũ, Tata wage anyanzĩre kusangwa ngasiga engebe yage 

inatoka erĩswĩmyayo.  

18Sihali mundu oyukanyisagulayo, nĩkwa ngasigayo omo hamũlĩ yage. Nyiwite 

ehamũlĩ yʼerisigayo, kandi ngwite ehamũlĩ yʼerĩswĩmyayo. Tata wage abirinyihana ati 

nyikole nyitya.  

19Kandi mohaswahuluka erigabana omo katĩkatĩ kʼAbayũda busana nʼebĩnywa ebĩ.  

20Abangi ba kubo mobabũga bati, Ali ko mbĩnga! Nĩ mũsĩre! Busana nakĩ mũkamowa 

kwehĩ!  

21Abandi bati, Oyuli kwʼembĩnga sĩalĩbũga atya. Embĩnga yangatoka erĩrĩbũla ameso 

wʼendĩmatĩme, kwehĩ?  

Abayũda bakagana Yesu 

22Oko ndambĩ eyo Ebiro Bikulu byʼErihigula mobyabya eYerũsalema. 

23Kandi omugulu oyo abya wʼeritsuku, neryo Yesu abya iniakalendera omo Hekalũ 

omo baraza ya Solomono.  

24Neryo Abayũda mobamũtĩmbako bakamũbũlya bati, Esaa yingaha ũkatũganga-

gangaya kwehĩ? Wamabya uli Kristo, utubwire ndeke-ndeke.  

25Yesu mwasũbĩryabo ati, Mongababwira, nenyũ simwetĩkĩrĩrya. Emĩbĩrĩ eyo ngakola 

omo lĩna lya Tata wage, ĩkatũlago busana nage.  

26Nĩkwa sĩmũlĩkĩrĩraya, kusangwa Simuli mbũlĩ syage.  

27Esyombũlĩ syage Sĩkowa omulenge wage; kandi nyasĩsyo, nasyo sikanyikwama.  

28Nage ngahasyo engebe yʼerikota, kandi nasyo sisyendisyahera na kera, kandi sihali 

oyo wangatoka erĩpũrasyo omo byala byage.  

29Tata wage oyo wambasyo, ni mukulu oko bosĩ, kandi sihali wangatoka erĩpũrasyo 

omo byala bya Tata.  

30Ĩngye na Tata tuli muguma.  

31Abayũda mobaswatola amabwe kandi erimugusa goko.  

32Yesu mwabwirabo ati, Nabĩrĩbakangya emĩbĩrĩ mingi yowene eyo Tata amba 

nyikoleyo; busana nʼomũbĩrĩ wahi mukanyigusa kwʼamabwe kwehĩ? 

33Abayũda mobamũsũbĩrya bati, Sĩtwekũswĩraya amabwe busana nʼomũbĩrĩ owene, 

nĩkwa busana nʼeritsuma Nyamuhanga! Kusangwa uwe mundu buyira, ukayiyira mo 

Nyamuhanga!  

34Yesu mwasũbĩryabo ati, Sĩkĩsakĩre omo Migambo yenyũ kwehĩ, iti, Nyamuhanga 

mwabũga ati, Muli esyonyamuhanga?  

35Tũnasĩ kwʼAmasako sialiketawa, neryo Nyamuhanga abiribirikirabo mo 

syonyamuhanga abo ekĩnywa kya Nyamuhanga kyahĩkako.  

36Nĩkwa ĩngye, Tata abirinyihigula nʼerinyituma omo kihugo. Neryo mukanyahula 

muti, Ukatsuma, kusangwa nabũga nyiti indi Mugala wa Nyamuhanga kwehĩ?  

37Namatindakola emĩbĩrĩ ya Tata wage, sĩmũnyĩkĩrĩraye.  

38Nĩkwa namakolayo, nomo mwangabya mũtanyĩkĩrĩrye, mwĩkĩrĩraye emĩbĩrĩ eyo, 

mutoke eriminya nʼerĩkĩrĩrya ngoko Tata amatikene ũkwʼĩngye, nage nyimatikene na 

Tata.  

39Kandi mobasonda-sonda erimutsimba, nĩkwa mwasunukala omo byala byabo.  

40Neryo Yesu mwaya kandi eyisirya wʼeYorodanĩ aho Yoane abatĩsĩraya erĩmbere, 

neryo mwĩkalayo.  

41Kandi abandu bangi mobamũhĩkako, mobabũga bati, Yoane mwatakola ekitiko-tiko, 

nĩkwa emyatsi yosĩ ahula busana nʼomundu oyũ, yabya ya kwenene.  

42Kandi abandu bangi mobamwĩkĩrĩrya eyo.  

 

Yoane 11 

Oluholo lwa Lazaro 

1Neryo omundu oyukahulawa mo Lazaro, oyo wabya ĩkere eBetanĩa, mwalwala. 

Nĩkwa eBetanĩa kabya kayĩ ka Marĩa na mwali wabo ye Marata. 

2Marĩa oyo yo wahakabaya ebisando byʼomukama amagũta awakakumba ndeke, 

kandi mwasangula ebisando biwe omo nzwiri siwe. Mugala wabo ye Lazaro yo 

wabya alwere.  

3Abali babo abo mobatumira uku Yesu bati, Mukama, lebaya, oyo wanzĩre alwere.  

4Nĩkwa omugulu Yesu owa, mwabũga ati, Endwala eyĩ si yʼerĩholya, nĩkwa ni busana 

nʼeripipa Nyamuhanga, Omugala wa Nyamuhanga abane olukengerwa muyo.  

5Nĩkwa Yesu abya anzĩre Marata, na mwali wabo, na Lazaro.  

6Neryo abere owa Lazaro kwʼalwere, mwasiba eyo abya yo biro bibiri.  

7Neryo enyũma wʼaho Yesu mwabwira abiga buwe ati, Tusube eYũdea kandi. 

8Abiga mobamubwira bati, Mũkangĩrĩrya, Abayũda babya bakasonda-sonda erĩkwĩta 

omo mabwe, nawe ukasubayo kwehĩ?  

9Yesu mwasũbĩryabo ati, Omusibo siawite saa ĩkũmĩ nʼĩbĩrĩ kwehĩ? Omundu 

amalendera omwʼitungi, syalĩtwĩkala kusangwa akalangira ekyakakala kyʼekihugo 

kino.  

10Nĩkwa amalendera omo kiro, akatwĩkala, kusangwa ekyakakala sikiri omwisi 

wuwe.  

http://pt-br.bibles.org/versions/nnb-KB80

11Yesu mwabũga ebĩ, neryo enyũma wʼaho mwabũga ati, Omwĩra wetu abirigotsera; 

nĩkwa ngayayo ngayamũbũkaya omo tũgotserĩ.  

12Abiga mobabwira Yesu bati, Mukama, amabya ayĩreto, asyalama.  

13Nĩkwa Yesu abya akahula erihola liwe; nĩkwa mobaganĩrya bati ahula otũgotserĩ 

twʼomubiri.  

14Neryo Yesu mwabwirabo ndeke ati, Lazaro abirihola.  

15Nage namatsema busana nenyũ kusangwa sinabyayo, imwatoka erĩkĩrĩrya. Nĩkwa 

tuye eyo ali.  

16Neryo Tomasĩ, oyukahulawa mo Muhasa, mwabwira abiga balĩkyabo ati, Netu 

tugende, nibya tuyahole haguma naye.  

Yesu nĩ ʼlũbũka nʼengebe 

17Neryo Yesu abere ahĩkayo, mweya Lazaro iniabiribya omwʼisinda mo biro bini.  

18Nĩkwa eBetanĩa yabya hakũhĩ nʼeYerũsalema nga bilometre bisatu.  

19Kandi Abayũda bangi babya ĩbabĩrĩhĩka ewa Marata na Marĩa, erĩkĩranĩabo busana 

na mugala wabo.  

20Neryo Marata abere owa ko Yesu akahĩka, mwayahĩndana naye, nĩkwa Marĩa 

mwasĩgala ĩnĩanĩkere omo nyũmba.  

21Neryo Marata mwabũga na Yesu ati, Mukama kumbe wabya hano, mugala wetu 

nga sialitahola! 

22Nĩkwa na lino nyĩnasĩ ekĩndũkĩ wasyabũlya Nyamuhanga, Nyamuhanga 

asyakuhakyo.  

23Yesu mwabũga naye ati, Mugala wenyũ asyalũbũka. 

24Marata mwabwira Yesu ati, Nyĩnasĩ kwʼasyalũbũka okwʼĩlũbũka lyʼekiro 

kyʼenyũma-nyũma.  

25Yesu mwamubwira ati, Ingye indi erĩlũbũka, nʼengebe. Oyũkanyĩkĩrĩraya nomo 

angahola asyabyaho.  

26Nʼabosĩ abaliho bamanyĩkĩrĩrya sibendisyahola na kera. Wamĩkĩrĩrya ebyo kwehĩ?  

27Naye mwamubwira ati, Ega Mukama! Nabĩrĩkĩrĩrya kʼuli Kristo, Omugala wa 

Nyamuhanga, oyukasa omo kihugo.  

Yesu akalira 

28Marata abere abĩbũga atya, mwayabirikira mwali wabo ye Marĩa, iniakamubwira 

bũbĩso-bĩso ati, Omũkangĩrĩrya ane hano, akakubirikira. 

29Marĩa abere abĩowa ekĩ, mwahangana lũba, mwaya aho ali.  

30Nĩkwa Yesu ĩsĩalĩahĩka oko mũyĩ oyo, nĩkwa abya aho Marata amwegaya.  

31Neryo ababya haguma na Marĩa omo nyũmba bakamũkĩranĩa, omugulu balangira 

Marĩa akahangana lũba nʼeriya eyĩhya, mobamukwama. Baganĩraya bati akayalirira 

okwʼisinda.  

32Omugulu Marĩa ahĩka aho Yesu ali, nʼerimulolako, mwawa ahisi oko bisando biwe. 

Neryo mwamubwira ati, Mukama, kumbe wabya hano, mugala wetu nga sialitahola!  

33Neryo Yesu abere alangira Marĩa akalira, nʼAbayũda abasa haguma naye bakalira, 

Yesu mwakwa obũlĩge bo kutsibu omo mutima wuwe, kandi mwakwa engitsi.  

34Neryo Yesu mwabũlyabo ati, Mwabirimuta hahi kwehĩ? Nabo mobamubwira bati, 

Mukama, wase Ũlebaye.  

35Yesu mwalira.  

36Neryo Abayũda mobabũga bati, Mũlebaye ngoko abya amwanzĩre.  

37Nĩkwa abandi ba kubo bati, Oyo walĩbũla ameso wʼendĩmatĩme, Sĩangalekĩre 

omundu oyũ akatendihola kwehĩ?  

Lazaro akalũbũka 

38Neryo Yesu mwaswakwa obũlĩge bo kutsibu omo mutima wuwe, neryo mwahĩka 

okwʼisinda. Nĩkwa yabya mwangalũ nʼerĩbwe ryabya lĩkere kugo. 

39Neryo Yesu mwabũga ati, Mũlũsayeho erĩbwe. Marata, mwali wabo oyo wabya 

aholĩre mwabũga naye ati, Mukama, oko ndambĩ eno alimukumba. Hamatakya biro 

bini aholĩre.  

40Yesu mwamubwira ati, Mondetakubwira nyiti, Wamĩkĩrĩrya, wasyalola oko 

lukengerwa lwa Nyamuhanga kwehĩ? 

41Neryo mobalũsyaho erĩbwe. Neryo Yesu mwasumba ameso wuwe ati, Tata, 

ngakuha ewasĩngya kusangwa wabya ũkanyowa.  

42Kandi nyasĩ kʼũkanyowa ebiro byosĩ, nĩkwa ngabũga busana nʼabandu abimene 

hano, ibatoka erĩkĩrĩrya ko wanyituma.  

43Neryo abere abĩbũga emyatsi eyĩ, mwabirikira nʼomulenge munene ati, Lazaro, 

huluka!  

44Neryo oyo wabya aholĩre mwahuluka inianasenga-sengĩre omo ngimba oko byala 

nʼoko bisando, nʼobũsũ buwe ĩbũsengĩre omo lukimba. Yesu mwabwirabo ati, 

Mumusengule, agende.  

Embĩta yʼerĩhandĩkĩrĩrya Yesu 
(Mt 26.1-5; Mk 14.1-2; Lk 22.1-2) 

45Neryo Abayũda bangi abahĩka ewa Marĩa, mobalangira ebyo Yesu akola, neryo 

mobamwĩkĩrĩrya.  

46Nĩkwa abandi ba kubo mobaya ewa Bafarĩsayo, mobabwirabo emyatsi eyo Yesu 

akola.  

47Neryo abahererĩ bakulu nʼAbafarĩsayo mobahĩndanĩa erĩbũgĩro, mobabũga bati, 

Tuyire tuti kwehĩ? Kusangwa omundu oyũ akakola ebitiko-tiko bingi.  

48Twamamuleka tutya, abandu bosĩ basyamwĩkĩrĩrya, nʼAbaroma basyasa ĩbalũsyaho 

eHekalũ nʼekihanda kyetu kyosĩ.  

49Nĩkwa omuguma wa kubo, ye Kayafa, oyo wabya Mũhererĩ Mukulu oko bahererĩ 

bosĩ oko mwaka oyo, mwabwirabo ati, Sĩmwasĩkĩ nʼahake!  

50Kandi sĩmweganĩraya ngoko lyowene busana nenyũ, omundu muguma iniahola 

busana nʼabandu, ekihanda kyosĩ isikyahera.  

51Nĩkwa mwatabũga ebĩ omo hamũlĩ yiwe ĩyowene, nĩkwa kusangwa abya Mũhererĩ 

Mukulu oko bahererĩ bosĩ oko mwaka oyo, mwaminyerera ati, Yesu akandisyaholera 

ekihanda kyʼAbayũda.  

52Kandi si busana nʼekihanda ekyo kisa, nĩkwa atoke erĩhĩndanĩa haguma omo ndeko 

nguma abana ba Nyamuhanga abapanza-panzĩre ehosĩ.  

53Neryo erĩtsũka oko kiro ekyo, mobaya embĩta yʼerĩĩta Yesu. 

54Neryo Yesu mwataswalendera nʼeriminyikala omo katĩkatĩ kʼAbayũda, nĩkwa 

mwalũa eyo, mwaya omo kihugo ekyabya hakũhĩ nʼembwarara, oko mũyĩ 

owakahulawa mo Efũraĩmũ, neryo mwĩkalako nʼabiga.  

55Neryo Ebiro Bikulu byʼAbayũda byʼErikiruka byabya hakũhĩ, kandi, abandu bangi 

abalũa okolĩ mobahetukira eYerũsalema embere wʼEbiro Bikulu byʼErikiruka, bati 

bakwame emitsye yʼerĩyerya.  

56Neryo mobasonda-sonda Yesu, kandi omugulu babya bakimana omo Hekalũ, 

mobakanĩa omo katĩkatĩ kabo bati, Mũtĩkĩ? Muti anemwendiasa oko Biro Bikulu bino 

kwehĩ?  

57Neryo abahererĩ bakulu nʼAbafarĩsayo babya ibabiritegeka bati omundu amaminya 

ahali Yesu, atũlego, batoke erimutsimba.  

Yoane 12 

Marĩa akahakabaya ebisando bya Yesu 
(Mt 26.6-13; Mk 14.3-9) 

1Neryo ebiro ndatu embere wʼEbiro Bikulu byʼErikiruka, Yesu mwahĩka eBetanĩa, 

aho Lazaro abya, oyo Yesu alũbũkaya oko baholĩ.  

2Eyo mobamũhũkĩra ebyalya byʼobũgenĩ. Marata abya akahũkũla, nĩkwa Lazaro abya 

ukwʼabo babya oko mesa haguma na Yesu.  

3Neryo Marĩa mwĩmya ekihande kyʼelĩtre kyʼamagũta wʼenardo awakakumba ndeke 

kutsibu awʼobũgũlĩ bunene, mwahakabya ebisando bya Yesu, kandi mwasangula 

ebisando biwe omo nzwiri siwe, nʼenyũmba yosĩ moyũsũla mwʼekikumbo kibuya 

kyʼamagũta ayo.  

4Nĩkwa Yũda Ĩskarĩota, omuguma gʼoko biga buwe, oyo wahotera Yesu, mwabũga 

ati,  

5Busana nakĩ amagũta aya sialitagũlĩbwa busana nʼesyofranka magana asatu, 

isyahabwa oko bera kwehĩ?  

6Nĩkwa Yũda abũga atya butsira erĩbũga ati atsomene abera, nĩkwa kusangwa abya 

mũrahĩ. Yũda abya akaheka engunza ĩnĩakĩba esyahĩrawa muyo.  

7Neryo Yesu mwabũga ati, Mumuleke! Abikego busana nʼekiro nasyatabwa!  

8Kusangwa muli nʼabera haguma nenyũ ebiro byosĩ, nĩkwa ĩngye Sindi haguma 

nenyũ ebiro byosĩ.  

Embĩta yʼerĩĩta Lazaro 

9Neryo endeko nene yʼAbayũda mobowa Yesu kwʼali eBetanĩa. Neryo mobasa, 

butsira busana na Yesu ĩyowene, nĩkwa batoke erilangira Lazaro nibya, oyo Yesu 

alũbũkaya oko baholĩ.  

10Nĩkwa abahererĩ bakulu mobaya embĩta yʼerĩĩta Lazaro nibya.  

11Kusangwa busana na Lazaro Abayũda bangi mobalũa kubo mobĩkĩrĩrya Yesu.  

Yesu akingira eYerũsalema inianemupipwa 
(Mt 21.1-11; Mk 11.1-11; Lk 19.28-40) 

12Engyakya endeko nene eyahĩka oko Biro Bikulu ebyo, omugulu bowa ambu Yesu 

akandĩhĩka eYerũsalema,  

13Mobatwa oko bisanza byʼamabondo, mobayahĩndana naye, nʼeribirikira bati, 

Nyamuhanga apipawe! Nyamuhanga atsumule oyukasa omo lĩna lyʼOmwami 

Mukulu, iye yo Mwami wa Ĩsraelĩ.  

14Neryo Yesu mwabana ekyana kyʼepunda, mwĩkala kukyo, ngoko kĩsakĩre kiti,  

15Uwe Mwali wʼeSĩonĩ, Sigubahe!  Lebaya, omwami wawe akasa,  Ĩnĩanĩkere oko 

kyana kyʼepunda.  

16Abiga biwe mobataminya emyatsi eyĩ erĩmbere, nĩkwa omugulu Yesu ahabawa 

olukengerwa, mobibuka ngoko emyatsi eyĩ yasakawa busana naye, kandi ngoko 

bamukolera emyatsi eyĩ.  

17Neryo endeko eyabya haguma na Yesu omugulu abirikira Lazaro omwʼisinda 

nʼerĩmũlũbũkya oko baholĩ, moyatũla omwatsi oyo busana naye.  

18Kyaleka endeko eyo ĩyahĩndana na Yesu, kusangwa bowa kwʼakola ekitiko-tiko ekĩ.  

19Neryo Abafarĩsayo mobabwirana bati, Mwamalangira, sitwetatokakĩ! Mũlebaye, 

ekihugo kyosĩ kyamamukwama!  

Abandi Bagĩrĩkĩ bakasonda-sonda Yesu 

20Neryo habya Abagĩrĩkĩ omo katĩkatĩ kabo abahetukira eYerũsalema erĩyaramya omo 

Biro Bikulu ebyo.  

21Aba mobahĩka uku Fĩlĩpo, oyo wabya wʼeBetesaĩda yʼeGalĩlaya. Mobamũbũlya 

bati, Mukama, twanzĩre erilola uku Yesu.  

22Fĩlĩpo mwayabwira Anderea, neryo Anderea na Fĩlĩpo mobabwira Yesu.  

23Neryo Yesu mwasũbĩryabo ati, Endambĩ yabĩrĩhĩka, Omugala wʼOmundu ahabawe 

olukengerwa.  

24Kwenene, kwenene ngababwira, embuto yʼengano yamatenditogera omo kitaka, 

nʼerihola, ikabyaho ĩyoyene; nĩkwa yamahola, ikaheta kwʼesyombuto nyingi.  

25Oyukanza engebe yiwe akatalayayo; nʼoyũkakwa engebe yiwe yʼobusu omo kihugo 

kino, asyabikayo oko ngebe yʼerikota.  

26Omundu amanyikolera, anyikwame, nʼaho nyiri ha nʼaho omugombe wage asyabya. 

Omundu amanyikolera, Tata asyamũsĩkya.  

Yesu akahula oluholo luwe 

27Na lino omutima wage amahũkahũka; neryo nyĩbũgekĩ kwehĩ? Nyiti, Tata 

ũnyĩlamaye oko ndambĩ eyĩ kwehĩ? Nĩkwa busana nʼomwatsi oyũ namahĩka oko 

ndambĩ eyĩ.  

28Uwe Tata, ulete olukengerwa oko lĩna lyawe! Neryo omulenge mwalũa elubula ati, 

Nabĩrĩhamyalyo, kandi nasyaswahamyalyo.  

29Neryo endeko eyabya ihangene hakũhĩ nʼerĩowa omulenge oyo, mobabũga bati, 

Bwamalũma! Abandi bati, Omũlaĩka amabũga naye!  

30Yesu mwasũbĩrya, ati, Omulenge oyũ Sĩalĩtabũga busana nage, nĩkwa busana 

nenyũ.  

31Lino eritswera lyamahĩka oko kihugo kino; lino omũtabalĩ wʼekihugo kino 

asyaguswa eyĩhya.  

32Nage, namasumbirwa endata oko kihugo, nasyakurira abandu bosĩ bʼũkwʼĩngye.  

33Nĩkwa abũga ebĩ iniakahula omũsĩndo wʼoluholo olo asyahola.  

34Neryo endeko moyamũsũbĩrya iti, Twabĩrĩowa omo Migambo iti Kristo ayĩkala kera 

na kera. Neryo ũkabũga uti kwehĩ? Uti, Omugala wʼOmundu atolere iniasumbirwa 

endata. Omugala wʼOmundu oyũ nindi kwehĩ?  

35Neryo Yesu mwabwirabo ati, Ekyakakala kikine kandi omo katĩkatĩ kenyũ oko 

katambĩ kake. Mulendere omugulu mukine nʼekyakakala ekyo, omwĩrĩmya 

siabatange. Oyukalendera omo mwĩrĩmya sĩasĩ eyo akaya.  

36Omugulu muli nʼekyakakala mwĩkĩrĩraye ekyakakala, mutoke eribya bandu 

bʼekyakakala.  

Erĩtendĩkĩrĩrya lyʼAbayũda 

Yesu abere abĩbũga emyatsi eyĩ, mwalũaho mwayĩbĩsa kubo.  

37Nĩkwa nomo anakola ebitiko-tiko bingi embere wabo, mobatamwĩkĩrĩrya. 

38Ekĩnywa kyʼomũmĩnyererĩ Ĩsaya ikyatoka eribererera ekyabũga kiti,  Omwami 

Mukulu, nindi yo wabĩrĩkĩrĩrya erĩtũlago lyetu kwehĩ?  Omwami Mukulu abirĩbĩsũlĩra 

amaka wuwe ukundi kwehĩ?  

39Busana nʼomwatsi oyũ, mobatatoka erĩkĩrĩrya, kusangwa Ĩsaya mwaswabũga ati,  

40Nyamuhanga abĩrĩrĩba ameso wabo, Abĩrĩkalya emitima yabo,  Ameso wabo 

syalangire,  Nʼemitima yabo siyiminye,  Kandi sibabinduke,  Nage, ngalamyabo.  

41Ĩsaya mwabũga emyatsi eyĩ kusangwa mwalangira olukengerwa lwa Yesu, kandi 

mwamwahula.  

42Nĩkwa abatabalĩ bangi bʼAbayũda mobĩkĩrĩrya Yesu; nĩkwa busana nʼAbafarĩsayo 

mobatakangyalyo, bakasyahigwa omo nyũmba yʼerĩhĩndanamo.  

43Kusangwa mobanza erĩsĩmwa nʼabandu kwilaba erĩsĩmwa na Nyamuhanga.  

Ekĩnywa kya Yesu kikatswera 

44Neryo Yesu mwabũga nʼomulenge munene ati, Oyũkanyĩkĩrĩraya, sĩalĩnyĩkĩrĩraya 

ĩngyowene, nĩkwa akĩkĩrĩraya oyo wanyituma.  

45Kandi oyukanyilolako, akalola ukwʼoyo wanyituma,  

46Nabĩrĩhĩka muna-kihugo ngʼekyakakala, neryo oyũkanyĩkĩrĩraya sĩasyĩkala omo 

mwĩrĩmya.  

47Kandi omundu amowa ebĩnywa byage, isialibikabyo, sindimutswera, kusangwa 

mondasa eritswera ekihugo, nĩkwa nasa erĩlamya ekihugo. 

48Oyukanyigana, isialilangira emyatsi yage, awite oyukamutswera; ekĩnywa ekyo 

nabũga kyo kyasyamutswera oko kiro kyʼenyũma-nyũma! 

49Kusangwa mondabũga omwʼiyihana lyage, nĩkwa Tata oyo wanyituma abirinyihana 

ebyo nangabũga nʼebyo nangatũla.  

50Kandi nyĩnasĩ erihana liwe ni ngebe yʼerikota. Neryo emyatsi eyo ngabũga, ngabũga 

ngoko Tata abirimbwira.  

 

Yoane 13 

Yesu akeraya ebisando byʼabiga buwe 

1Nĩkwa embere wʼEbiro Bikulu byʼErikiruka, Yesu mwaminya kwʼendambĩ yiwe 

yamabĩhĩka eyʼerĩlũa omo kihugo kino, nʼeriya eyiri Ĩse. Abya iniabirianza abuwe 

ababya omo kihugo, kandi mwanzabo erĩhĩka oko ndũlĩ.  

2Neryo babere bakalya omwʼĩgologolo, Satanĩ yabya ĩyabĩrĩhĩra omo mutima wa 

Yũda Ĩskarĩota mugala wa Sĩmonĩ erihotera Yesu.  

3Kandi Yesu abya asĩ kwʼĨse abĩrĩhĩra emyatsi yosĩ yʼomo hamũlĩ yiwe. Kandi abya 

asĩ kwʼalũa ewa Nyamuhanga iniakasyaya ewa Nyamuhanga.  

4Neryo Yesu mwahangana aho balira. Neryo mwambula olundi lukimba, neryo 

mwĩmya ekĩsangũlĩryo, neryo mwayihangakyo.  

5Neryo Yesu mũta amagetsi okwʼĩtũba, neryo mwatsũka erĩnabya ebisando byʼabiga, 

nʼerisangulabyo omo kĩsangũlĩryo ekyo abya ayĩhangĩre.  

6Neryo mwahĩka uku Sĩmonĩ Petero. Naye mwamubwira ati, Mukama, ũkanabaya 

ebisando byage kwehĩ?  

7Yesu mwamũsũbĩrya ati, Ekyo ngakola sĩwasĩkyo lino, nĩkwa wasyaminyakyo 

enyũma.  

8Petero mwamubwira ati, Siwendĩsyanabya ebisando byage na kera. Yesu 

mwamũsũbĩrya ati, Namatendĩnabya ebisando byawe, isuli nʼobusangi haguma nage.  

9Sĩmonĩ Petero mwamubwira ati, Mukama, sũnabaye ebisando byage, ĩbyobyene! 

Nĩkwa ũnabaye ebyala byage nʼomutwe wage nibya!  

10Yesu mwamubwira ati, Oyo wabirinaba erĩre, nĩkwa atolere erinaba oko bisando 

biwe bisa. Nenyũ mwerĩre, nĩkwa butsira ĩnywe bosĩ.  

11Kusangwa Yesu abya asĩ oyukandisyamuhotera. Kyaleka ĩnĩabũga ati, Sĩmwerĩre 

ĩnywe bosĩ.  

12Neryo abere abĩnabya ebisando byabo, neryo mwaswĩkala oko mesa. Neryo 

mwabũlyabo ati, Mwanamaminya ekyo ngabibakolera kwehĩ? 

13Mukanyahula mo Mũkangĩrĩrya nʼomukama, mũkabũga ndeke, kusangwa ĩngye ko 

nyine nyitya,  

14ngye indi Mukama nʼOmũkangĩrĩrya, neryo nabĩrĩbanabya oko bisando byenyũ. 

Nenyũ mutolere ĩmwanabanĩa oko bisando byenyũ.  

15Kusangwa nabiribaha ekĩmĩnyĩsyo, imwakola ngoko nabiribakolera.  

16Kwenene, kwenene ngabũga nenyũ, omugombe sialengĩre omukama wuwe, 

nʼomukwenda sialengĩre oyuliamutuma.  

17Mwamaminya emyatsi eyĩ, muli nʼobutseme mwamakolayo.  

18Sindibahula ĩnywe bosĩ. Nyĩnasĩ abo nayisoga. Nĩkwa ni busana nʼerĩberererya 

Amasako, awakabũga ati, Oyukalya akalyo kage, abĩrĩnyĩlolya kʼomugongo.  

19Ngababwira lino, ebĩ bite byahĩka, neryo ekiro byasyahĩka, imwatoka erĩkĩrĩrya 

ĩngye kwʼindi ye.  

20Kwenene, kwenene ngababwira, oyũkakokaya omundu oyo ngatuma, 

iniakanyĩkokaya; nʼoyũkanyĩkokaya, akakokaya oyo wanyituma.  

Yesu akaminyerera erihoterwa liwe 
(Mt 26.20-25; Mk 14.17-21; Lk 22.21-23) 

21Neryo Yesu abere abĩbũga ebĩ, mwasũsũmana omo mutima mwatũlago ati, 

Kwenene, kwenene ngababwira nyiti, Omuguma wʼũkwʼĩnywe asyanyihotera.  

22Abiga mobasamalirana ĩsĩbasĩ ngʼakahulandi.  

23Omuguma gʼoko biga oyo Yesu abya anzĩre mwabya akegemera oko kĩkũba kya 

Yesu. 

24Neryo Sĩmonĩ Petero mwamũkoherya ati, Utubwire ngʼakahulandi. 

25Naye, kusangwa abya akegemera oko kĩkũba kya Yesu, mwamũbũlya ati, Mukama, 

nindi kwehĩ?  

26Yesu mwamũsũbĩrya ati, Yoyo ngandĩkolerya ekitole kyʼomo kibindi 

nʼerimuhakyo. Neryo Yesu mwakolerya ekitole kyʼomo kibindi mwahakyo Yũda, 

omugala wa Ĩskarĩota.  

27Neryo Yũda abere abĩmya ekitole ekyo, Satanĩ mwingira omwisi wuwe. Yesu 

mwamubwira ati, Ekyo ukandikola, ukolekyo lũba.  

28Nĩkwa sihabya mundu oko mesa oyo waminya nga ni mwatsi wahi aleka Yesu 

iniamubwira atya.  

29Abandi baganĩraya bati kusangwa Yũda abya nʼengunza yʼesyofranka, Yesu 

mwamubwira ati, agule ebindu ebitutolere busana nʼeBiro Bikulu; kutse ahe ekindu 

oko bera.  

30Neryo Yũda abere abĩĩmya ekitole ekyo, mwahuluka lũba. Kandi 

ibwamabihumbera.  

Eritegeka lihya-lihya 

31Neryo omugulu Yũda ahuluka, Yesu mwabũga ati, Lino Omugala wʼOmundu 

amabana olukengerwa, kandi Nyamuhanga amabana olukengerwa omwisi wuwe.  

32Neryo Nyamuhanga amabana olukengerwa omwisi wuwe, Nyamuhanga ĩyowene 

asyabanira Omugala wʼOmundu yʼolukengerwa. Kandi asyamubanira olukengerwa 

neryo-neryo.  

33Abana balere, indi haguma nenyũ katambĩ kake. Mwasyanyisonda-sonda, neryo 

ngoko nabwira Abayũda, nenyũ ngababwira nyiti, Eyo ngaya Simwangatoka 

erĩhĩkayo.  

34Ngabaha ekihano kihyakihya nyiti, Mwanzane. Ngoko nabiribanza, nenyũ 

mwanzane mutya.  

35Neryo mwamabya nʼolwanzo, omuguma busana nʼogundi, abandu bosĩ basyaminya 

ko muli biga bage,  

Yesu akaminyerera eriyigana lya Petero 
(Mt 26.31-35; Mk 14.27-31; Lk 22.31-34) 

36Sĩmonĩ Petero mwabũlya Yesu ati, Mukama, ukayahi kwehĩ? Yesu mwamũsũbĩrya 

ati, Eyo ngaya siwangatoka erinyikwama lino; nĩkwa wasyanyikwama bolo.  

37Petero mwamũbũlya ati, Mukama, busana nakĩ sinangatoka erikukwama lino-lino 

kwehĩ? Nasyasiga engebe yage busana nawe.  

38Yesu mwamũsũbĩrya ati, Wasyasiga engebe yawe busana nage kwehĩ? Kwenene, 

kwenene ngabũga nawe, engoko-lume siyendibika utewanyigana ngendo ĩsatu.  

Yoane 14 

Yesu ni nzira yʼerĩhĩka uku Tata 

1Sĩmũhanga-hangaye emitima yenyũ; mwĩkĩrĩraye Nyamuhanga, nage mũnyĩkĩrĩraye.  

2Omo nyũmba ya Tata muli byumba bingi byʼerĩĩkalamo. Ngayakokotaya aho wenyũ, 

kumbe si kwenene, kumbe nabiribabwira. 

3Kandi namayakokotya aho wenyũ, nasyaswasa, nʼeribatwala ewage; neryo imwatoka 

eribya aho nyiri.  

4Kandi mũnasĩ enzira yʼeriya eyo ngaya.  

5Toma mwamubwira ati, Mukama, Sĩtwasĩ eyo ukaya, twasyaminya enzira yo tuti 

kwehĩ?  

6Yesu mwamubwira ati, Ĩngye indi nzira, ĩngye indi mwatsi wʼekwenene, ĩngye indi 

ngebe; sihali mundu ũkahĩka uku Tata ate kwĩngye. 

7Kumbe mwabya mũnyasĩ, nga mwabiriminya Tata wage nibya. Nʼerĩtsũka lino 

mũmwasĩ, kandi mwabirimulolako.  

8Fĩlĩpo mwamubwira ati, Mukama, ũtũkangaye Tata, ekyo kyasyatutolera. 

9Yesu mwamubwira ati, Nabiribya nenyũ omugulu ungaha, nĩkwa sulitanyiminya 

kwehĩ Fĩlĩpo? Oyo wamanyilangira iniabirilangira Tata. Busana nakĩ ũkabũga uti, 

Ũtũkangaye Tata kwehĩ?  

10Fĩlĩpo, sũlĩkĩrĩraya ko nyimatikene na Tata, na Tata kwʼamatikene ũkwʼĩngye 

kwehĩ? Ebĩnywa ngababwira sĩndĩbũgabyo omwʼiyihana lyage. Nĩkwa Tata 

oyumatikene nage akakola emĩbĩrĩ yiwe.  

11Mũnyĩkĩrĩraye ko nyimatikene na Tata, na Tata amatikene ũkwʼĩngye. Kutse 

mwĩkĩrĩraye busana nʼemĩbĩrĩ ĩyoyene. 

12Kwenene, kwenene ngababwira, oyũkanyĩkĩrĩraya, emĩbĩrĩ eyo ngakola, asyakolayo 

nibya; kandi asyakola emĩbĩrĩ eyĩrengĩre eyĩ, kusangwa ngaya uku Tata.  

13Kandi nasyakola obuli mwatsi ogo mwasyabũlya omo lĩna lyage, Tata apipawe umu 

Mugala.  

14Emyatsi yosĩ mũkabũlaya omo lĩna lyage, nasyakolayo.  

Endagane yʼOmũlĩmũ Abũyĩrĩre 

15Mwamanyanza, mwasyakenga ebihano byage.  

16Kandi nasyabũlya Tata, naye asyabaha ogundi Mũwatĩkya, Omũlĩmũ wʼomwatsi 

wʼekwenene iniabya haguma nenyũ kera na kera.  

17Ekihugo sikiritoka erĩmũkokya, kusangwa sikyemulolako, kutse erimuminya. 

Nĩkwa ĩnywe mũmwasĩ, kusangwa ĩkere nenyũ, kandi amatikene nenyũ.  

18Sindiendĩsyabasĩga nga ngũbĩ; nasyaswasa ũkwʼĩnywe.  

19Enyũma wʼakatambĩ kake ekihugo sikyendisyaswanyilolako, nĩkwa ĩnywe 

mwasyanyilolako; kusangwa nyiriho, nenyũ mwasyabyaho nibya.  

20Oko kiro ekyo mwasyaminya ko nyimatikene uku Tata wage, nenyũ mumatikene 

ũkwʼĩngye nage nyimatikene ũkwʼĩnywe.  

21Oyuwite ebihano byage, nʼerikengabyo, yo yukanyanza; kandi Tata wage asyanza 

oyukanyanza; nage nasyamwanza, nasyayĩkangya ukwʼiye.  

22Yũda, oyute Ĩskarĩota, mwamũbũlya ati, Mukama, byamabya biti kwehĩ? uti, 

wasyayĩkangya ũkwʼĩtwe, ũteyĩkangaya oko kihugo kwehĩ?  

23Yesu mwamũsũbĩrya ati, Omundu amanyanza asyakenga ekĩnywa kyage. Kandi 

Tata wage asyamwanza netu twasyamũhĩkako, ĩtwakokotya obwĩkalo bwetu haguma 

naye.  

24Oyũtanyanzĩre sialikenga ebĩnywa byage. Kandi ekĩnywa ekyo mũkowa si kyage, 

nĩkwa ni kya Tata oyo wanyituma.  

25Nabiribabwira emyatsi eyĩ omugulu nyikine haguma nenyũ.  

26Nĩkwa Omũwatĩkya, Omũlĩmũ Abũyĩrĩre, oyo Tata asyatuma omo lĩna lyage, iye 

akandisyabakangĩrĩrya emyatsi yosĩ, kandi asyabĩbũkya emyatsi yosĩ eyo nababwira.  

27Obuholo ngabasĩgĩra, ngabaha Obuholo bwage. Ngabahabo, butsira ngʼekihugo ko 

kikaha. Sĩmũhangahangaye emitima yenyũ, kandi simubahe. 

28Momowa ngababwira nyiti, Ngagenda, kandi nasyaswasa ũkwʼĩnywe. Kumbe 

mulwe mũnyanzĩre, nga mwabiritsema, kusangwa ngaya uku Tata; kusangwa 

andengĩre.  

29Lino nabiribabwira ebĩ bite byahĩka, neryo omugulu byasyahĩka, imwatoka 

erĩkĩrĩrya.  

30Sindiendĩsyabũga nenyũ kandi bingi, kusangwa omũtabalĩ wʼekihugo akahĩka, 

kandi siawite ehamũlĩ ũkwʼĩngye.  

31Ngoko Tata anyihana, ko ngakola nyitya, ekihugo kitoke eriminya ko nyanzĩre Tata.  

 

Yoane 15 

Muhangane tũlũe hano. 

Yesu nĩ mũlĩkĩ wʼebĩnyũ wʼekwenene 

1Ĩngye indi mũlĩkĩ-rĩkĩ wʼebĩnyũ wʼekwenene, kandi Tata wage nĩ mũlĩmĩrĩ.  

2Obuli mutahi owamatikene nage, owateheta kwʼebĩgũma, akatwago; kandi oko buli 

mutahi Owakahetaya ebĩgũma, akasara kugo kwʼebĩtawene, Omutahi oyo atoke 

eriheta kwʼebindi bĩgũma.  

3Mwabiriera busana nʼekĩnywa ekyo nabiribabwira.  

4Mumatikane kwĩngye, nage ngandimatikana kwĩnywe. Ngoko Omutahi sialĩhetaya 

ebĩgũma ĩgowene, amatendimatikana nʼendĩna yʼebĩnyũ, litya nenyũ Simwangatoka 

erireta endũndĩ uku Nyamuhanga mutamatikene ũkwʼĩngye.  

5Ĩngye indi ndĩna yʼebĩnyũ, nenyũ muli mitahi. Oyumatikene nage, nage nyimatikene 

naye, yo yukayira endũndĩ nene busana na Nyamuhanga. Kusangwa mutamatikene 

nage Simwangatoka erikolakĩ.  

6Omundu amatindamatikana nage, akagusawa eyĩhya ngʼomutahi, iniuma, Emitahi 

ngʼeyĩ ikakumirawa haguma, iyaguswa omo muliro iyahya. 

7Mwamamatikana kwĩngye, nʼebĩnywa byage bĩkĩkala omo mitima yenyũ, mũbũlaye 

ekĩndũkĩ ekyo mwanzĩre, neryo mwasyakolerwakyo. 

8Mwamayira endũndĩ nene, Tata wage akasĩkĩbawa busana nʼekyo, kandi 

mũkakangaya ko muli biga bage.  

9Nabiribanza ngoko Tata abirinyanza. Mwĩkale omo lwanzo lwage.  

10Mwamakenga ebihano byage, mwasyĩkala omo lwanzo lwage, ngoko nage 

nabirikenga ebihano bya Tata wage, neryo nyĩkere omo lwanzo luwe.  

11Nabiribabwira emyatsi eyĩ, obutseme bwage bubye omo mitima yenyũ, kandi 

obutseme bwenyũ bũhĩkane.  

12Ekihano kyage kiti: mwanzane, ngoko nabiribanza.  

13Sihali mundu oyuwite olwanzo lũlengĩre olũ, ati omundu akasiga engebe yiwe 

busana nʼabĩra buwe.  

14Nenyũ muli bĩra bage, mwamakola ebyo ngabahana. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

15Sindibahula kandi mo bagombe kusangwa omugombe sialiminya ebyo mukama 

wuwe akakola. Nĩkwa ngabahula mo bĩra, kusangwa nabĩrĩbamĩnyĩsya emyatsi yosĩ 

eyo ngowa uku Tata wage.  

16Simwetayisoga ngye, nĩkwa nayisoga nywe, kandi nabĩrĩbahĩra eriyatunda endũndĩ, 

kandi endũndĩ yenyũ iyatoka eribyaho. Neryo Tata asyabaha ekĩndũkĩ ekyo 

mũkabũlaya omo lĩna lyage.  

17Neryo ngabahana nyiti, Mwanzane.  

Obusu bwʼekihugo 

18Ekihugo kyamabakwa obusu, muminye ko kyanyĩkwa obusu embere wʼerĩbakwabo.  

19Nga muli bʼekihugo, kumbe ekihugo kyangabanzĩre ngʼabakyo. Nĩkwa nayisoga 

nywe omo kihugo kino, kandi Simuli bakyo; kikaleka ekihugo ĩkyabakwa obusu.  

20Mwibuke ekĩnywa ekyo nababwira nyiti, Omugombe sialengĩre omukama wuwe. 

Bamabya babĩrĩnyendererya, nenyũ basyabendererya nibya; bamabya bakengĩre 

ekĩnywa kyage, basyakenga nʼekyenyũ nibya.  

21Nĩkwa basyabakola emyatsi yosĩ eyĩ kusangwa muli bandu bage, kusangwa sĩbasĩ 

oyo wanyituma.  

22Kumbe nyitasa nʼerĩbũga nabo, nga sibawite olubanza lwʼebibi, nĩkwa lino sibawite 

eriyigana ebibi byabo.  

23Oyũkanyĩkwa obusu, akakwa Tata wage yʼobusu. 

24Kumbe sinditakola emĩbĩrĩ omo katĩkatĩ kabo eyitakolawa nʼogundi mundu, 

Sibangabya nʼolubanza lwʼebibi; nĩkwa lino babirinyilolako, kandi babĩrĩnyĩkwa 

obusu, ĩngye na Tata wage nibya.  

25Nĩkwa babirikola ekĩ, ekĩnywa kibererere ekyasakawa omo Migambo yabo, iti, 

Banyĩkwa obusu butsira ekikaleka.  

26Omugulu Omũwatĩkya asyasa, oyo nasyatuma akalũa ewa Tata, Omũlĩmũ 

wʼomwatsi wʼekwenene, oyũkalũa uku Tata, akandĩsyatũla omwatsi wage.  

27Nenyũ nibya, mwasyatũla omwatsi wage, kusangwa mwabiribya haguma nage 

erĩtsũka erĩmbere.  

Yoane 16 

1Nabiribabwira emyatsi eyĩ, neryo simwangahũka-hũkya emitima yenyũ. 

2Basyabahiga-hĩganĩa omo manyũmba wabo wʼerĩhĩndanamo. Kandi omugulu asyasa, 

neryo oyukabĩta asyaganĩrya ngʼakakola omũbĩrĩ wa Nyamuhanga.  

3Basyakola emyatsi eyĩ, kusangwa sibetaminya Tata kutse ĩngye.  

4Nĩkwa nabiribabwira emyatsi eyĩ, neryo omugulu endambĩ yabo yasyahĩka, 

imwatoka erĩyĩbũkyayo ngoko mababwira.  

Omũbĩrĩ wʼOmũlĩmũ Abũyĩrĩre 

Mondababwira emyatsi eyĩ erĩmbere kusangwa nabya haguma nenyũ. 

5Nĩkwa lino ngaya ukwʼoyo wanyituma; kandi sihali mundu ũkwʼĩnywe 

oyũkambũlaya ati, Ukaya hahi kwehĩ?  

6Nĩkwa kusangwa nabiribabwira emyatsi eyĩ, emitima yenyũ ĩkũsũla nʼobũlĩge.  

7Ngababwira omwatsi wʼekwenene nyiti, Lyowene busana nenyũ inagenda, kusangwa 

namatendigenda, Omũwatĩkya isiendisyabahĩkako. Nĩkwa namagenda 

nasyabatumiraye.  

8Naye asyabya asa, asyasĩnga ekihugo busana nʼebibi, kandi busana nʼomwatsi 

wʼebitunganene, kandi busana nʼomwatsi wʼeritswera lya Nyamuhanga.  

9Asyasĩngabo omo mwatsi wʼebibi, kusangwa sĩbalĩnykĩrĩraya.  

10Kandi asyasĩngakyo busana nʼeritunganene, kusangwa ngaya uku Tata, nenyũ 

imutaswanyilolako.  

11Kandi asyasĩngabo omo mwatsi wʼeritswera, kusangwa omũtabalĩ wʼekihugo kino 

abiritswerwa.  

12Ĩngye nyiwite eyindi myatsi mingi yʼeribabwira, nĩkwa Simwangatoka erĩowayo 

lino.  

13Nĩkwa omugulu Omũlĩmũ wʼomwatsi wʼekwenene asyasa, iye asyabasondola omo 

myatsi yosĩ yʼekwenene, kusangwa siendĩsyabũga omo hamũlĩ yiwe ĩyowene, nĩkwa 

asyababwira ebyo akowa, kandi asyabatũlĩra emyatsi eyo eyĩkandĩsyahĩka.  

14Asyanyipipa, kusangwa asyimya emyatsi eyo ngabũga nʼerĩbatũlĩrayo.  

15Emyatsi yosĩ eyo Tata awite ni yage; kyaleka ĩnabũga nyiti, Asyĩmya emyatsi eyo 

ngabũga, nʼerĩbatũlĩrayo.  

Obũlĩge nʼobutseme 

16Hakĩsĩya katambĩ kake, neryo imutaswanyilolako; kandi enyũma wʼaho hake, 

imwasyanyilolako.  

17Abandi bʼoko biga buwe mobabwirana bati, Ekĩ ni kyahi? Ekyo akatubwira ati, 

Hakĩsĩya katambĩ kake imutaswanyilolako; kandi enyũma wʼaho hake, 

imwaswanyilolako. Kandi ati, Kusangwa ngaya uku Tata.  

18Neryo babya bakabũga bati, Ekĩ ni kyahi akabũga ati, Akatambĩ kake kwehĩ? 

Sĩtwasĩ ebyo akahula.  

19Yesu mwaminya ko bakasonda erĩmũbũlya, neryo mwabwirabo ati, Mongabũga 

nyiti, Hakĩsĩya katambĩ kake, imutaswanyilolako, kandi enyũma wʼaho hake, 

imwasyanyilolako. Ebyo byo mũkabũlaya omo katĩkatĩ kenyũ kwehĩ? 

20Kwenene, kwenene ngabũga nenyũ nyiti, Mwasyalira nʼerilaka, nĩkwa ekihugo 

kyasyatsema. Mwasyabya nʼobũlĩge, nĩkwa obũlĩge bwenyũ bwasyahinduka mo 

butseme.  

21Omũkalĩ omugulu akakunda ali nʼobũlĩge kusangwa endambĩ yiwe yabĩrĩhĩka; 

nĩkwa omugulu amabibuta omwana, sialisyibuka kandi eriagalwa liwe, nĩkwa 

akatsema ati, Omwana amabibutwa omo kihugo.  

22Neryo, nenyũ nibya muli nʼobũlĩge lino; nĩkwa nasyaswabalolako kandi, nʼemitima 

yenyũ yasyatsema, kandi sihali mundu oyo wasyabasagula obutseme bwenyũ.  

23Neryo oko kiro ekyo sĩmwendĩsyanyĩbũlyakĩ. Kwenene, kwenene ngababwira, 

Ekĩndũkĩ mwasyabũlya Tata, asyabahakyo kusangwa muli biga bage.  

24Erĩhĩka lino, sĩmwetabũlyakĩ omo lĩna lyage; mũbũlaye, neryo mwasyabanakyo, 

obutseme bwenyũ butoke erĩhĩkana.  

Erĩkĩnda ekihugo 

25Nabiribabwira emyatsi eyĩ omo mĩsyo. Omugulu asyasa neryo sindiendisyababwira 

umu mĩsyo, nĩkwa nasyababwira ndeke-ndeke emyatsi ya Tata.  

26Oko kiro ekyo, mwasyabũlya omo lĩna lyage; sĩndĩbũga nenyũ nyiti, Nasyabũlya 

Tata busana nenyũ;  

27kusangwa ye Tata abanzĩre. Abanzĩre kusangwa mũnyanzĩre, kandi kusangwa 

mwabĩrĩkĩrĩrya ko nalũa ewa Nyamuhanga.  

28Nalũa uku Tata, kandi monahĩka omo kihugo; neryo ngalũa omo kihugo nʼeriya uku 

Tata.  

29Neryo abiga buwe mobamubwira bati, Lero, ũkabũga netu ndeke-ndeke, sũlĩbũga 

omo mĩsyo.  

30Lino tũnasĩ ko wasĩ emyatsi yosĩ, kandi, suli nʼobwaga omundu akakũbũlya mwatsi. 

Ekĩ kikaleka ĩtwĩkĩrĩrya ko walũa uku Nyamuhanga.  

31Yesu mwasũbĩryabo ati, Mwamĩkĩrĩrya lino kwehĩ? 

32Lebaya, endambĩ yasyasa, kandi endambĩ eyo yabĩrĩhĩka, omugulu mwasyapanza-

panzirwa obuli mundu eka wuwe, mwasyanyĩsĩga ĩngyowene. Nĩkwa Sindi 

ĩngyowene, kusangwa Tata ali haguma nage. 

33Namababwira emyatsi eyĩ imwabana Obuholo busana nʼerimatikana nage. Omo 

kihugo mwasyabana erĩendererĩbwa. Nĩkwa muhande emitima! Nabĩrĩkĩnda ekihugo!  

 

Yoane 17 

Yesu akasabira abiga buwe 

1Neryo Yesu mwabũga emyatsi, neryo mwalalamira elubula ati, Tata endambĩ 

yabĩrĩhĩka; uhe Omugala wawe olukengerwa, Omugala atoke erikuha olukengerwa.  

2Kandi ngoko wabirimuha ehamũlĩ oko bandu bosĩ, iniatoka eriha engebe yʼerikota 

oko bosĩ wamuha.  

3Neryo eyĩ ni ngebe yʼerikota, abandu bakuminye, uwe Nyamuhanga muguma 

wʼekwenene, nʼeriminya Yesu Kristo, oyo watuma.  

4Monakũsĩkya omo kihugo; nabiribuga omũbĩrĩ ogo wamba erikola.  

5Na lino, Tata, ũnyĩsĩkaye embere syawe, kandi omo lukengerwa olo nabya nalo 

haguma nawe ekihugo kite kyahangikwa,  

6Monakũmĩnyĩkalya oko bandu wamba omo kihugo. Babya bawe kandi mowambabo. 

Kandi babirikenga ekĩnywa kyawe.  

7Na lino, banasĩ kwʼemyatsi yosĩ eyo wamba ĩkalũa ukʼuwe.  

8Kusangwa ebĩnywa ebyo wamba nabirihabyobo, kandi babiriangirirabyo, 

baririminya kwenene ko nalũa ewawe, kandi mobĩkĩrĩrya ko wanyituma.  

9Ngasabirabo. Sindisabira ekihugo, nĩkwa ngasabira abo wamba, kusangwa ni bawe.  

10Nʼemyatsi yosĩ ni yawe, nʼemyatsi yawe ni yage, kandi emyatsi eyo yabĩrĩnyĩsĩkya.  

11Neryo lino ngakũhĩkako, nage sinyikiri kandi omo kihugo, nĩkwa ibo bali omo 

kihugo. Tata Iwe Ũbũyĩrĩre! Ũtegayebo omo bũtokĩ bwʼerĩna lyawe, eryo wamba, 

babye muguma, ngoko tuli muguma.  

12Omugulu nabya nabo, monateyabo omo bũtokĩ bwʼerĩna lyawe, eryo wamba. 

Monateyabo, kandi mohatahera mundu nʼomuguma, yo nʼowʼerihera, busana 

nʼerĩberererya Amasako.  

13Neryo ngasa ukʼuwe, nʼemyatsi eyĩ ngabũgayo omo kihugo, ibatoka eribya 

nʼobutseme bwage obũhĩkene omo mitima yabo.  

14Monahabo ekĩnywa kyawe, nʼekihugo mokyakwabo obusu, kusangwa si bʼekihugo, 

ngoko nyite wʼekihugo. 

15Sĩndĩkũbũlaya nyiti, Ũlũsayebo omo kihugo, nĩkwa ngakũbũlaya nyiti, Ũtegayebo 

oko Mubi.  

16Si bʼekihugo, ngoko nyite wʼekihugo.  

17Uhigulebo omo mwatsi wʼekwenene. Ekĩnywa kyawe ni mwatsi wʼekwenene. 

18Monatumabo omo kihugo, ngoko wanyituma omo kihugo.  

19Kandi ngayiha ukʼuwe busana nabo, ibatoka eribya bawe kwenene.  

20Sindisaba busana nʼaba ĩbobene, nĩkwa busana nʼabakandisyanyĩkĩrĩrya busana 

nʼerĩtũlago lyabo.  

21Ngasaba nyiti abosĩ babye muguma. Uwe Tata! Nyiti, bamatikane ũkwʼĩtwe, ngoko 

umatikene kwĩngye, kandi nage nyimatikene ukʼuwe, neryo ekihugo kĩkĩrĩraye kʼuli 

inina we wanyituma. 

22Nabirihabo olukengerwa olo wabirimba, babye muguma ngoko tuli muguma.  

23Ĩngye nyimatikene kubo, nawe umatikene ũkwʼĩngye, nabo bahĩkane omo buguma, 

neryo ekihugo kiminye kʼuli inina we wanyituma, kandi wabirianzabo, ngoko 

wabirinyanza.  

24Tata, ngasonda nyiti, abo wabirimba babye haguma nage, balangire olukengerwa 

lwage olo wabirimba; kusangwa wanyanza ekihugo isikiri kyahangikwa.  

25Uwe Tata uwe utunganene! Ekihugo nomo kitenetakuminya, nĩkwa nabirikuminya, 

kandi aba nabo babirikuminya kʼuli inina we wanyituma.  

26Kandi nabĩrĩkũmĩnyĩsya kubo neryo nasyaswakũmĩnyĩsya; neryo olwanzo olo 

wanyanzamo lubye omo mitima yabo, nage inamatikana nabo.  

Yoane 18 

Yũda akahotera Yesu 
(Mt 26.47-56; Mk 14.43-50; Lk 22.47-53) 

1Neryo Yesu abere abisaba ebĩnywa ebĩ, mwahongoka nʼabiga buwe, mwasoka 

omusya wʼeKĩdũronĩ. Neryo aho habya eririma, neryo Yesu nʼabiga buwe mobingira 

omwʼirima eryo.  

2Nĩkwa Yũda nibya oyo wamuhotera, mwaminyaho, kusangwa Yesu abya 

ĩnĩakahĩndanaho nʼabiga buwe esyongendo nyingi.  

3Neryo Yũda mwaya omwʼirima eryo nʼomulondo wʼekisambala kyʼAbaroma ekyo 

ahabawa, haguma nʼabateya abatumawa nʼabahererĩ bakulu nʼAbafarĩsayo. Kandi 

mobahĩka ĩbanahekĩre esyotala, nʼebisosomole, nʼebindu byʼamalwa.  

4Neryo Yesu abya asĩ emyatsi yosĩ eyikandĩmũhĩkako, neryo mwahuluka 

mwabũlyabo ati, Mukasonda-sondandi kwehĩ?  

5Mobamũsũbĩrya bati, Yesu Omũnazaretĩ. Neryo Yesu mwabwirabo ati, Nĩ ĩngye!  

Neryo Yũda oyo wamuhotera, abya iniahangeneho haguma nabo.  

6Neryo Yesu abere abwirabo ati, Nĩ ĩngye, mobasuba enyũma mobawa oko kitaka. 

7Kandi Yesu mwabũlyabo ati, Mukasondasondandi kwehĩ? Nabo bati, Yesu 

Omũnazaretĩ.  

8Yesu mwasũbĩryabo ati, Nabiribabwira kwʼindi nĩ ĩngye. Mwamabya ĩnĩ ĩngye 

mukasonda-sonda, muleke aba bagende. 

9Erĩberererya ekĩnywa ekyo Yesu abũga ati, ukwʼabo wamba sĩndĩtatalya 

nʼomuguma.  

10Neryo Sĩmonĩ Petero abya nʼomũyalĩ omo lubo. Neryo mwakulago, mwabandago 

omugombe wʼomũhererĩ Mukulu oko bahererĩ bosĩ, mwatwa okũtũ kuwe kwʼamali. 

Erĩna lyʼomugombe oyo lyabya Malko. 

11Neryo Yesu mwabwira Petero ati, Hĩra omũyalĩ gʼomo lubo. Sindiendĩpũlya olũtehĩ 

lwʼamalĩge olo Tata abirimba kwehĩ?  

Yesu akahangana embere wa Ana 

12Neryo omulondo wʼekisambala kyʼAbaroma, nʼomukulu wabo nʼabateya 

bʼAbayũda, mobahamba Yesu mobamuboha.  

13Neryo mobamutwala erĩmbere uku Ana, kusangwa abya ĩse-byala wa Kayafa, oyo 

wabya Mũhererĩ Mukulu oko bahererĩ bosĩ oko mwaka oyo.  

14Nĩkwa Kayafa abya oyo wahana Abayũda ati, Lyowene omundu muguma iniahola 

busana nʼabandu bosĩ.  

Petero akagana Yesu 
(Mt 26.69-70; Mk 14.66-68; Lk 22.55-57) 

15Neryo Sĩmonĩ Petero, nʼogundi mwiga mobakwama Yesu. Neryo ogundi mwiga 

oyo abya asĩbwe nʼomũhererĩ Mukulu oko bahererĩ bosĩ, neryo mwingira haguma na 

Yesu omo kibuga kyʼomũhererĩ Mukulu oko bahererĩ bosĩ.  

16Nĩkwa Petero mwimana oko lũkyo ahĩhya. Nĩkwa ogundi mwiga oyo wabya asĩbwe 

nʼomũhererĩ Mukulu oko bosĩ, mwahulukira eyĩhya, mwakanĩa nʼomũteya wʼolũyĩ, 

neryo mwĩngĩrya Petero.  

17Neryo omwana-muto mugombe oyo wategaya olũkyo, mwabũga na Petero ati, Suli 

muguma gʼoko biga bʼomundu oyũ kwehĩ? Petero mwasũbĩrya ati, Sĩ ĩngye!  

18Neryo habya eritsuku, nʼabagombe nʼabateya mobakya omuliro wʼamakala, neryo 

babya bimeneho bakota kugo. Petero naye mwayaho, mwimanaho, mota oko muliro.  

Omũhererĩ Mukulu akabũlaya Yesu 
(Mt 26.59-66; Mk 14.55-64; Lk 22.66-71) 

19Neryo Omũhererĩ Mukulu oko bahererĩ bosĩ mwabũlya Yesu busana nʼabiga buwe, 

kandi mwamũbũlya busana nʼerikangĩrĩrya liwe.  

20Yesu mwamũsũbĩrya ati, Nabĩrĩbũga embere syʼabandu nʼeriminyikala ndeke. Ebiro 

byosĩ monakangĩrĩrya omo manyũmba wʼerĩhĩndanamo, nʼomo Hekalũ aho Abayũda 

bakahĩndana. Mondabũga kĩnywa kyʼobũbĩso-bĩso. 

21Ukanyĩbũlaya busana nakĩ kwehĩ? Ũbũlaye abandu abahulikirira ebyo nabwirabo. 

Lebaya, aba banasĩ ebyo nabũga.  

22Neryo Yesu abere abibũga ebĩ, omuguma gʼoko balembya oyo wabya imeneho 

hakũhĩ, mwaswĩrya Yesu ekĩkũndĩ ati, Ũkasũbĩraya Omũhererĩ Mukulu oko bahererĩ 

bosĩ yʼutya uti kwehĩ?  

23Yesu mwamũsũbĩrya ati, Namabya ngabũga nabi, Wahule ebibi ebyo. Nĩkwa 

namabũga kwenene, ũkanyĩswĩrĩrayakĩ kwehĩ?  

24Neryo Ana mwatuma Yesu ĩnĩanabohĩre, uku Kayafa, Omũhererĩ Mukulu oko 

bahererĩ bosĩ.  

Petero akagana Yesu kandi 
(Mt 26.71-75; Mk 14.69-72; Lk 22.58-62) 

25Neryo Sĩmonĩ Petero abya imene akota oko muliro, Neryo abandi mobamubwira 

bati, Nawe suli muguma gʼoko biga buwe kwehĩ? Petero mwagana ati, Sĩ ĩngye.  

26Neryo omuguma gʼoko bagombe bʼomũhererĩ Mukulu oko bahererĩ bosĩ, ini 

wʼekĩtũnga kyʼoyo Petero atwa kwʼokũtũ, mwamũbũlya ati, Mondakulolako 

omwʼirima haguma naye kwehĩ?  

27Neryo Petero mwagana kandi. Neryoneryo engoko-lume moyabika.  

Yesu embere wa Pilato 
(Mt 27.1-2; Mk 15.1-5; Lk 23.1-5) 

28Neryo mobalũsya Yesu ewa Kayafa, mobamutwala omo kikali kyʼomũtabalĩ Pilato. 

Nĩkwa bwabya ngyakyangyakya. Neryo Abayũda mobataya omo kikali kya Pilato bati 

sĩbahalaye omo Migambo, batoke erirya oko Biro Bikulu byʼErikiruka.  

29Neryo Pilato mwahulukirabo eyĩhya, mwabũlyabo ati, Omundu oyũ, 

mukamuhandikirira ũkũkĩ kwehĩ? 

30Mobamũsũbĩrya bati, Omundu oyũ atalwe mukola-nabi nga sitwetamuleta ukʼuwe.  

31Pilato mwabwirabo ati, Mũmwĩmaye ĩmwebene, mumutswere omo migambo 

yenyũ. Abayũda mobamubwira bati, Situwite hamũlĩ yʼerĩĩta omundu nʼomuguma.  

32Mobyabya bitya erĩberererya ekinywa ekyo Yesu abũga akamĩnyĩsya omũsĩndo 

wʼoluholo akandisyahola. 

33Neryo Pilato mwasuba omo kikali kyʼomũtabalĩ, mwabirikira Yesu, mwamũbũlya 

ati, Uli mwami wʼAbayũda kwehĩ?  

34Yesu mwamũsũbĩrya ati, Ni iwe Ũkaganĩraya uwowene, kutse ni bandi bakubwira 

busana nage kwehĩ?  

35Pilato mwasũbĩrya ati, Ĩngye indi Mũyũda kwehĩ? Ekihanda kyawe nʼabahererĩ 

bakulu bo bakuleta ũkwʼĩngye; wamakolakĩ kwehĩ? 

36Yesu mwasũbĩrya ati, Obwami bwage si bwʼekihugo kino. Kumbe obwami bwage 

bũlwe bwʼekihugo kino, kumbe abagombe bage bangalwa isinangahoterwa 

nʼAbayũda. Nĩkwa obwami bwage si bwʼeno.  

37Neryo Pilato mwabũga ati, Uli mwami kwehĩ? Yesu mwamũsũbĩrya ati, Ũkabũga 

ko ndi mwami. Busana nʼekĩ nabutawa kandi nabĩrĩhĩka omo kihugo busana nʼekĩ, 

erĩtũla omwatsi wʼekwenene. Obuli mundu wʼomwatsi wʼekwenene akowa omulenge 

wage.  

38Pilato mwabũlya Yesu ati, Omwatsi wʼekwenene nĩkĩ kwehĩ?  

Yesu kutse Baraba 
(Mt 27.15-31; Mk 15.6-20; Lk 23.13-25) 

Pilato abere abũga atya, mwahulukira eyĩhya ahali Abayũda, mwabwirabo ati, Ĩngye 

sinditamubana ko musango.  

39Nĩkwa ĩnywe muwite omutsye wʼeribaboholerwa omundu muguma omo Biro 

Bikulu byʼErikiruka. Neryo mwanzĩre inababoholera Omwami wʼAbayũda kwehĩ?  

40Nabo mobabirikira kutsibu kandi bati, Butsira omundu oyũ, twanzĩre Baraba. Nĩkwa 

Baraba abya mũnyeyĩ.  

 

Yoane 19 

Pilato nʼabasĩrĩkanĩ bakanũbaya Yesu 

1Neryo Pilato mwĩmya Yesu mwamũswĩrya omo mikoba.  

2Nʼabasĩrĩkanĩ mobaluka emisaki-saki mo mbĩta, mobahĩrayo oko mutwe wuwe, 

kandi mobamwambalya ekanzu yʼOmunyama.  

3Neryo mobamũhĩkako bati, Wabũkĩre uwe Mwami wʼAbayũda! Neryo 

mobamũswĩrya ebĩkũndĩ byʼomo bũsũ.  

4Neryo Pilato mwaswahulukira eyĩhya, mwabwira endeko ati, Mũlebaye, 

ngabaleteraye, imwatoka eriminya ko ndetamubana ko musango.  

5Neryo Yesu mwahulukira eyĩhya, inianambite embĩta yʼemisakisaki, nʼolukimba 

lʼomunyama. Neryo Pilato mwabwirabo ati, Lebaya! Omundu yoyũ!  

6Neryo omugulu abahererĩ bakulu nʼabateya balola uku Yesu mobabirikira bati, 

Abambawe oko musalaba! Abambawe oko musalaba! Neryo Pilato mwabwirabo ati, 

Mũmwĩmaye ĩmwebene, mumubambe oko musalaba, Ĩngye sinditamubana ko 

musango.  

7Abayũda mobamũsũbĩrya bati, Tuwite omugambo owakabũga ati atolere ĩnĩakwa, 

kusangwa mwayiyira mo Mugala wa Nyamuhanga.  

8Omugulu Pilato owa ekĩnywa ekĩ mubaha kutsibu kwʼaho.  

9Neryo Pilato mwasuba omo kikali kyʼomũtabalĩ, mwabũlya Yesu ati, Walũa hahi 

kwehĩ? Nĩkwa Yesu mwatamũsũbĩrya.  

10Neryo Pilato mwabwira Yesu ati, Sĩwendĩbũga nage kwehĩ? Sĩwasĩ ko ndi 

nʼehamũlĩ yʼerikubohola, kandi nyiwite ehamũlĩ yʼerikubamba oko musalaba kwehĩ?  

11Yesu mwamũsũbĩrya ati, Siwangabya nʼehamũlĩ ũkwʼĩngye utalyahabawayo na 

Nyamuhanga. Kikaleka omundu oyo wanyihotera ukʼuwe iniabya ko musango 

wʼebibi binene kwʼaho.  

12Neryo Pilato abere owa ekyo, mwasonda eribohola Yesu. Nĩkwa Abayũda 

mobatsumira bati, Wamabohola omundu oyũ isuli mwĩra wa Kaĩsarĩ! Omundu 

oyukayiyira mo mwami iniakalwa na Kaĩsarĩ!  

13Neryo Pilato abere abĩowa ebĩnywa ebĩ, mwaleta Yesu yʼeyĩhya, neryo mwĩkala 

oko kĩtũmbĩ kyʼomũtswerĩ, ahakahulawa mo Kibuga kyʼAmabwe, nĩkwa omo 

Kĩebranĩa ni Gabata.  

14Neryo yabya hakũhĩ na saa sĩta oko kiro kyʼerĩkokotya busana nʼEkiro Kikulu 

kyʼErikiruka. Neryo Pilato mwabwira Abayũda ati, Mũlebaye, omwami wenyũ oyũ!  

15Nabo mobatsumira bati, Ĩtawe! Ĩtawe! Abambawe oko musalaba! Neryo Pilato 

mwabũlyabo ati, Nyibambe omwami wenyũ yʼoko musalaba kwehĩ? Abahererĩ 

bakulu mobasũbĩrya bati, Situwite mwami nina Kaĩsarĩ ĩyowene.  

16Neryo Pilato mwahereryabo Yesu ati abambawe oko musalaba.  

Yesu akabambawa oko musalaba 
(Mt 27.32-44; Mk 15.21-32; Lk 23.26-43) 

17Neryo mobahamba Yesu, naye mwahuluka, inianayihekere omusalaba wuwe, 

erĩhĩka ahakahulawa mo Aherĩhanga, ahakahulawa omo Kiebranĩa mo Golgota.  

18Eyo mobamubamba oko musalaba. Kandi mobabamba abandi bandu babiri kuguma 

naye oko misalaba, oko lundi luhande muguma, nʼoko lundi luhande muguma, na 

Yesu omo katĩkatĩ kabo. 

19Neryo Pilato mwasaka ekĩmĩnyĩsyo, neryo mwahĩrakyo oko musalaba. Kyabya 

kĩsakĩre kiti, YESU Mũnazaretĩ, omwami wʼAbayũda.  

20Neryo Abayũda bangi mobasoma amasako ayo, kusangwa aho Yesu abambirawa 

habya hakũhĩ nʼomũyĩ. Ekĩmĩnyĩsyo ekyo kyasakawa omo Kiebranĩa, nʼomo Kiroma, 

nʼomo Kĩgĩrĩkĩ.  

21Neryo abahererĩ bakulu bʼAbayũda mobabwira Pilato bati, Susake Omwami 

wʼAbayũda, nĩkwa uti, Omundu oyũ mwabũga ati, Ĩngye indi mwami wʼAbayũda.  

22Pilato mwasũbĩrya ati, Ebyo nabirisaka, inabirisakabyo.  

23Neryo abasĩrĩkanĩ babere babibamba Yesu yʼoko musalaba, mobaheka esyongimba 

siwe mobagabasyo mo magabo ani, oko buli mũsĩrĩkanĩ erĩgabo liguma. Kandi 

mobaheka ekanzu eyalukawa mo lukimba luguma-guma. Ekanzu eyo yabya butsira 

mulando, ĩyĩlũkĩre luguma-guma erĩtsũka endata nʼerĩhĩka omo yosĩ.  

24Neryo abasĩrĩkanĩ mobabwirana bati, Situtuleyo, nĩkwa tukange obukanga busana 

nayo ngʼikandibya yandi, erĩberererya Amasako awakabũga ati,  Mobagaba 

esyongimba syage omo katĩkatĩ kabo,  Mobakanga obukanga busana nʼekanzu yage.  

Neryo abasĩrĩkanĩ mobakola batya.  

25Neryo nyĩnya wa Yesu, na mwali wabo nyĩnya, ye Marĩa muka Kleopa, na Marĩa 

Magdalene, babya bimene hakũhĩ nʼomusalaba wa Yesu.  

26Neryo Yesu abere alangira koyo wuwe nʼomwiga oyo abya anzĩre, inianimene 

kahũhĩ, mwabwira nyĩnya ati, Mũkalĩ, lebaya, mugala wawe yoyũ!  

27Neryo Yesu mwabwira omwiga oyo ati, Lebaya, koyo wawe yoyũ! Nʼerĩtsũka oko 

ndambĩ eyo omwiga oyo mwamutwala eka wuwe.  

Erihola lya Yesu 
(Mt 27.45-56; Mk 15.33-41; Lk 23.44-49) 

28Neryo enyũma wʼaho Yesu ĩnĩanasĩ kwʼemyatsi yosĩ yamabihwa, Amasako 

abererere, mwabũga ati, Nyĩkwĩre enyota.  

29Neryo erĩrega lyabyaho eryoswĩre mwʼepada. Neryo mobahĩra embũhũma yoswĩre 

mwʼepada, mobahĩrayo oko hĩsopa, mobahĩrayo oko buno buwe.  

30Neryo abere abibuga erĩpũlya epada eyo, mwabũga ati, Byamahwa. Neryo 

mũnamya omutwe wuwe neryo mwataswahumula.  

Erĩtũmo likatsimita olukanga lwa Yesu 

31Neryo Abayũda kusangwa kyabya Kiro kyʼErĩkokotya, mobabũlya Pilato bati 

amagulu wʼabandu abĩtawa abũnangawe, neryo balũsĩbawe oko misalaba. Kusangwa 

sibabya banzĩre emibiri yabo ĩkasĩgala oko misalaba omo Sabato, kusangwa ekiro 

kyʼeSabato ekyo kyabya kiro kikulu.  

32Neryo abasĩrĩkanĩ mobasa, mobabũna emihimbi yʼomundu wʼerĩmbere, nʼemihimbi 

yʼogundi mundu oyo wabambawa haguma na Yesu.  

33Nĩkwa babere bahĩka uku Yesu, mobalebya kwʼamabihola, mobatabũna emihimbi 

yiwe.  

34Nĩkwa omuguma gʼoko basĩrĩkanĩ mwatsimita omo lukanga luwe mwʼerĩtũmo, 

neryo-neryo omusasi nʼamagetsi mobyalũamo.  

35Kandi oyo walangira omwatsi oyũ abĩrĩtũlago, nʼerĩtũlago liwe ni kwenene. Kandi 

anasĩ kwʼakabũga kwenene, neryo imwatoka erĩkĩrĩrya.  

36Kusangwa emyatsi eyĩ moyabya itya, erĩberererya Amasako awakabũga ati, Erĩkũha 

liwe nʼeriguma sĩryendĩsyabũnwa.  

37Kandi awandi Masako akabũga ati, Basyalangira oyo batsimita.  

Eritabwa lya Yesu 
(Mt 27.57-61; Mk 15.42-47; Lk 23.50-56) 

38Enyũma wʼemyatsi eyĩ Yosefũ wʼoko mũyĩ wʼeArĩmatea mwayabũlya Pilato 

yʼehamũlĩ yʼeritwala omubiri wa Yesu. Yosefũ oyũ abya mwiga wa Yesu, nĩkwa omo 

bũbĩso-bĩso, busana nʼeriubaha Abayũda. Pilato mwamuha ehamũlĩ, neryo Yosefũ 

mwasa mwatwala omubiri wuwe. 

39Kandi Nĩkodemo naye mwasa oyo watsũka erĩhĩka uku Yesu omo kiro, mwaleta 

erĩtũlũngana lyʼamane-mane nʼobukwa, nga kĩlo makũmĩ ani. 

40Abandu babiri aba mobĩmya omubiri wa Yesu, mobasengago omo myenda yʼekĩtanĩ 

haguma nʼamanũkato awakakumba ndeke. Eyĩ ye mitsye yʼAbayũda yʼerita omundu.  

41Nĩkwa aho Yesu abambirawa oko musalaba habya eririma. Omwʼirima erĩ mwabya 

eyisinda nyihya-nyihya, eyite yatatabwa mo mundu.  

42Neryo busana nʼeKiro kyʼErĩkokotya kyʼAbayũda, kandi kusangwa eyisinda eyo 

yabya hakũhĩ naho, mobahĩra Yesu yʼomo.  

Yoane 20 

Eyisinda eyite mo mundu 
(Mt 28.1-8; Mk 16.1-8; Lk 24.1-12) 

1Neryo oko kiro kyʼerĩtsũka kyʼeYenga, omwĩrĩmya iniakineyo, Marĩa Magdalene 

mwasa okwʼisinda, neryo mwalangira erĩbwe ĩryabĩrĩlũsĩbwa okwʼisinda.  

2Nĩkwa mwatibita mwaya eyiri Sĩmonĩ Petero nʼogundi mwiga oyo Yesu abya anzĩre, 

neryo mwabwirabo ati, Balũsĩrye Omukama yʼomwʼisinda, kandi Sĩtwasĩ aho 

bamũhĩrĩre!  

3Neryo Petero mwahongoka nʼogundi mwiga oyo, mobaya okwʼisinda.  

4Nĩkwa ababiri bosĩ mobatibitira iguma, nʼogundi mwiga oyo mwalengya Petero 

yʼamagulu, mwamutanga okwʼisinda.  

5Neryo mũnama mwasamaliramo, mwalangira esyongimba syʼekĩtanĩ ĩsĩnĩkĩryeho, 

nĩkwa mwatingiramo.  

6Neryo Sĩmonĩ Petero mwahĩkaho, ĩnĩanakwamĩre ogundi oyo, neryo mwingira 

omwʼisinda. Naye mwalangira esyongimba syʼekĩtanĩ ĩsĩnĩkĩryeho,  

7nʼekitambala ekyabya oko mutwe, ĩsĩkĩkĩrye haguma nʼesyongimba syʼekĩtanĩ, 

nĩkwa ĩkĩrĩngĩre aho wakyo.  

8Neryo ogundi mwiga oyo watsũka erĩhĩka okwʼisinda mwingiramo nibya, naye 

mwalangira kandi mwĩkĩrĩrya.  

9Kusangwa isibebaminya Amasako, kwʼatolere erĩlũbũka oko baholĩ. 

10Neryo abiga abo mobasyasuba eka wabo.  

Yesu akabutukira Marĩa 
(Mt 28.9-10; Mk 16.9-11) 

11Nĩkwa Marĩa abya imene eyĩhya okwʼisinda akalira. Neryo abere anemulira, 

mũnama mwasamalira omwʼisinda.  



1869 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

12Neryo mwalola oko bamalaĩka babiri ibambite esyongimba nyeru-nyeru, ĩbanĩkere 

aho mubiri wa Yesu abya ĩkĩrye, omuguma aho musegemo, nʼogundi aho bĩlambĩryo. 

13Nabo mobamũbũlya bati, Mũkalĩ, busana nakĩ ukalira kwehĩ? Naye mwabwirabo 

ati, Kusangwa batwere Omukama wage, nage Sĩnyasĩ aho bamũhĩrĩre.  

14Neryo abere abĩbũga atya, mwakeba, mwalangira Yesu inianimeneho, nĩkwa ĩsĩasĩ 

kwʼali ini Yesu.  

15Yesu mwamũbũlya ati, Mũkalĩ, ukalira busana nakĩ kwehĩ? Ukasonda-sondayandi 

kwehĩ? Naye mwaganĩrya ati yo mũlĩmĩ wʼeririma, mwamubwira ati, Mukama, 

wamabya ini we wamutwere ehandi, unyibwire aho wamũhĩrĩre, nage ngandimutwala.  

16Neryo Yesu mwamubwira ati, Marĩa! Naye mwamukebera, mwamubwira omo 

Kiebranĩa ati, Rabonĩ, kiti, Mũkangĩrĩrya.  

17Yesu mwamubwira ati, Sũnyĩtũleko Kusangwa sindinahetukira ewa Tata. Nĩkwa 

ugende oko bagala betu ubwirebo uti ngahetukira uku Tata wage, na Tata wenyũ, 

nʼuku Nyamuhanga wage, nʼuku Nyamuhanga wenyũ.  

18Neryo Marĩa Magdalene mwayabwira abiga ati, Nabirilola oko Mukama. Kandi ati 

Omukama mwamubwira emyatsi eyĩ.  

Yesu akabutukira abiga buwe 
(Mt 28.16-20; Mk 16.14-18; Lk 24.36-49) 

19Neryo omwʼĩgolo-golo lyʼekiro ekyo, ekyʼerĩtsũka eyenga, abiga mobahĩndana omo 

nyũmba nʼesyonyũyĩ ĩsĩnakĩngĩre, busana nʼeriubaha Abayũda. Neryo Yesu mwasa, 

mwahangana omo katĩkatĩ kabo. Mwabwirabo ati, Obuholo ũkwʼĩnywe!  

20Neryo abere abĩbũga atya, mwakangyabo ebyala biwe, nʼolukanga luwe. Neryo 

abiga mobatsema omugulu balangira Omukama.  

21Neryo Yesu mwaswabwirabo ati, Obuholo kwʼĩnywe. Ngoko Tata anyituma, nage 

ko ngabatuma nyitya.  

22Abere abĩbũga atya, mwahumulira kubo ati, Mwangirire Omũlĩmũ Abũyĩrĩre. 

23Mwamabuyira ebibi byʼabandu, ibyamabibuyirwa kubo; mwamatendibuyira ebibi 

byʼabandu, ibyamabyegekwa kubo.  

Yesu na Toma 

24Nĩkwa Toma, omuguma gʼokwʼĩkũmĩ nʼababiri, oyo wahulawa mo Muhasa, siabya 

haguma nabo omugulu Yesu ahĩka.  

25Neryo abandi biga mobamubwira bati, Twabirilola oko Mukama! Nĩkwa Toma 

mwabwirabo ati, Namatendilangira engolũ yʼemĩsũmalĩ omo byala biwe, nʼerĩhĩra 

omunwe wage gʼomo myanya yʼemĩsũmali nʼerĩhĩra ebyala byage omo lukanga luwe, 

sindiendĩsyĩkĩrĩrya nʼahake.  

26Neryo enyũma wʼebiro munani abiga buwe babya omo nyũmba, na Toma haguma 

nabo. Neryo esyonyũyĩ ĩsĩnakĩngĩre, Yesu mwasa, mwahangana omo katĩkatĩ kabo, 

ati, Obuholo ũkwʼĩnywe!  

27Neryo mwabwira Toma ati, Leta omunwe wawe, ulangire ebyala byage. Leta ebyala 

byawe, ũhĩrebyo omo lukanga lwage, subye bũtĩkĩrĩrya, nĩkwa Wĩkĩrĩraye!  

28Toma mwamũsũbĩrya ati, Omukama wage na Nyamuhanga wage!  

29Yesu mwamubwira ati, Wabĩrĩkĩrĩrya kusangwa wabirinyilolako kwehĩ? Obutseme 

buli oko bakanyĩkĩrĩraya bate banyilolako.  

Enzumwa yʼekitabu ekĩ 

30Yesu mwakola ebindi bitiko-tiko bingi embere syʼabiga buwe, ebĩtasakĩre omo 

kitabu ekĩ.  

31Nĩkwa ebĩ bĩsakĩre imwatoka erĩkĩrĩrya Yesu kwʼali Kristo, Omugala wa 

Nyamuhanga, neryo omwʼĩkĩrĩrya erĩ imwabana engebe omo lĩna liwe.  

 

Yoane 21 

Yesu akabutukira abiga balinda 

1Enyũma wʼemyatsi eyĩ, Yesu mwayĩkangya kandi oko biga buwe oko ngetsi 

yʼeTĩberĩa. Neryo mwayĩkangya kubo omo mũsĩndo oyũ.  

2Sĩmonĩ Petero, na Toma oyukahulawa mo Muhasa, na Natanaelĩ wʼeKana 

yʼeGalĩlaya, nʼabagala ba Zebedayo, nʼabandi biga babiri, babya haguma. 

3Sĩmonĩ Petero mwabwirabo ati, Ĩngye ngayasoha amahere. Mobamubwira bati, Netu 

tukagenda haguma nawe. Neryo mobahuluka mobingira omo bwato, nʼomo kiro ekyo 

mobatabana kindu.  

4Nĩkwa bwabere bwasonda erikya, Yesu mwahangana oko mũsĩke wʼengetsi, nĩkwa 

abiga mobataminya kwʼali Yesu.  

5Neryo Yesu mwabũlyabo ati, Bana, munawite amahere kwehĩ? Mobamũsũbĩrya bati, 

Iyihi.  

6Neryo mwabwirabo ati, Muguse ebĩsohĩ byʼoko luhande lwʼamali lwʼobwato neryo 

mwasyabanago. Neryo mobagusa ebĩsohĩ, neryo-neryo mobataluka erikurabyo busana 

nʼamahere mangi.  

7Neryo omwiga oyo Yesu abya anzĩre mwabwira Petero ati, Yo Mukama! Neryo 

omugulu Sĩmonĩ Petero owa kwʼali iyo Mukama, mwambala olukimba luwe, 

kusangwa abya iniabiriambula esyongimba siwe, neryo mwayigusa omo ngetsi.  

8Abandi biga mobasa omo bwato buke ibanemukura obutaha-taha ĩbũnoswĩre 

nʼamahere, kusangwa sibabya hali oko mũsĩke, nga metre makũmĩ mwenda nʼĩbĩrĩ 

(92 m).  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Neryo babere bahĩka oko kitaka, mobalangira omuliro wʼamakala inianeho, 

nʼamahere oko muliro oyo, nʼobundu.  

10Yesu mwabwirabo ati, Mulete oko mahere ago mukabisoha.  

11Sĩmonĩ Petero mwayakura ebĩsohĩ oko kitaka, ĩbĩnoswĩre nʼamahere 

manenemanene, erĩgana nʼamakũmĩ atanu nʼawasatu (153); nomo anabya mangi, 

ebĩsohĩ mobitatulika.  

12Yesu mwabwirabo ati, Mwase mulye. Sihabye omwiga oyo walenga erĩmũbũlya ati, 

Uwendi kwehĩ? Ĩbanasĩ kwʼali iyo Mukama.  

13Neryo Yesu mwasa, mwĩmya obundu, mwahabobo. Kandi mwahabo nʼamahere.  

14Eyĩ ni ngendo yʼakasatu Yesu akayĩkangya oko biga; abĩlũbũkĩbwa oko baholĩ.  

Yesu na Petero 

15Neryo babere babirya, Yesu mwabũlya Sĩmonĩ Petero ati, Sĩmonĩ, mugala wa 

Yoane, ũnanyanzĩre kwilaba aba kwehĩ? Naye mwamubwira ati, Ega, Mukama! Ũnasĩ 

ko nyĩkwanzĩre. Yesu mwamubwira ati, Ũtegaye ebyana byʼesyombũlĩ syage.  

16Neryo Yesu mwamũbũlya engendo yʼakabiri ati, Sĩmonĩ, mugala wa Yoane, 

ũnanyanzĩre kwehĩ? Naye mwamũsũbĩrya ati, Ega, Mukama, ũnasĩ ko nyĩkwanzĩre. 

Yesu mwamubwira ati, Ũtegaye esyombũlĩ syage.  

17Neryo Yesu mwamũbũlya engendo yʼakasatu ati, Sĩmonĩ, mugala wa Yoane, 

ũnanyanzĩre kwehĩ? Neryo Petero mwabya nʼobũlĩge kusangwa Yesu amamũbũlya 

engendo yʼakasatu ati, Ũnanyanzĩre kwehĩ? Neryo mwamubwira ati, Mukama, ũnasĩ 

emyatsi yosĩ, ũnasĩ ko nyĩkwanzĩre! Neryo Yesu mwamubwira ati, Ũtegaye 

esyombũlĩ syage. 

18Kwenene, kwenene ngakubwira nyiti, omugulu wabya mũlwana, wabya 

igukayĩkũndĩka omo mukaba wawe, igukagenda eyo wanzĩre; nĩkwa ekiro wasyabya 

mũsyakulu, wasyakakya ebyala byawe, nʼogundi mundu asyakũkũndĩka omukaba, 

nʼerikutwala aho ũtanzĩre erigenda.  

19Nĩkwa Yesu mwabũga ekĩ iniakahula omũsĩndo wʼoluholo olo Petero asyahola 

busana nʼeripipa Nyamuhanga. Neryo Yesu mwamubwira ati, Unyikwame!  

Yesu nʼogundi mwiga 

20Neryo Petero mwabinduka, mwalangira omwiga oyo Yesu anzĩre akakwamabo, yo 

mwiga oyo wabya akegemera oko kĩkũba kya Yesu okwʼirya lyʼerĩgolo-golo, 

nʼerĩbũga ati, Mukama, nindi yukakuhotera kwehĩ? 

21Neryo Petero abere amulangira, mwabũga ati, Mukama, omundu oyo asyayira ati 

kwehĩ?  

22Yesu mwamubwira ati, Namanza akasĩgalira erĩhĩka aho nasyasira, oyo ni mwatsi 

wawe kwehĩ? Uwe tanyikwama!  

23Neryo ekĩnywa ekĩ mokyagenda-genda omo katĩkatĩ kʼabalĩkyabo, kiti ambu 

omwiga oyũ Siendisyahola. Nĩkwa Yesu mwatamubwira ati, Siendisyahola; nĩkwa ati, 

Namanza akasĩgalira erĩhĩka aho nasyasira, oyo ni mwatsi wawe kwehĩ?  

24Oyũ yo mwiga oyũkatũla emyatsi eyĩ, kandi yo wasaka emyatsi eyĩ, netu tũnasĩ 

erĩtũlago liwe ko ni kwenene.  

Eribũgabyo 

25Nĩkwa hali eyindi myatsi mingi eyo Yesu akola. Kumbe eyosĩ yalisakawa mo 

muguma muguma, mbino ekihugo kyosĩ sĩkyangasũngĩre omwanya busana nʼebitabu 

ebyangasakĩrwe.  

Emibiri y’Abakwenda 

Emibiri y’Abakwenda 1 

Uwe Tahi Teofilo 

1Omo kitabu kyage kyʼerĩmbere monakusakira emyatsi yosĩ eyo Yesu akola 

nʼerĩkangĩrĩrya, erĩtsũka ekiro ahasa omũbĩrĩ,  

2nʼerĩhĩka oko kiro atwalawa endata elubula. Nĩkwa embere wʼeritwalwa liwe endata, 

mwahana abakwenda abo ayisoga eribya buwe, omo bũtokĩ bwʼOmũlĩmũ Abũyĩrĩre.  

3Omo biro makũmĩ ani enyũma wʼobuligo buwe, Yesu mwayĩkangya kubo 

esyongendo nyingi kwʼaneho, omo bĩmĩnyĩsyo bingi byʼekwenene. Kandi 

mwabutukira kubo, iniakabwirabo emyatsi yʼobwami bwa Nyamuhanga.  

4Neryo abakwenda babere babĩhĩndana, Yesu mwahanabo ati, Sĩmũlũe eYerũsalema, 

nĩkwa mulinde oyo Tata wage alaga, yo nʼoyo nabagambulira.  

5Kusangwa Yoane mwabatĩsya omo magetsi, nĩkwa ĩnywe mwasyabatĩsĩbwa omo 

Mũlĩmũ Abũyĩrĩre hate hakya biro bingi.  

Yesu akatwalawa endata elubula 

6Neryo abakwenda babere bahĩndana haguma, mobabũlya Yesu bati, Mukama, 

ũkandĩsũbya obwami uku Ĩsraelĩ mangahano kwehĩ?  

7Yesu mwabwirabo ati, Tata abiritegeka emigulu nʼebirimo omo hamũlĩ yiwe 

ĩyowene. Kandi si mwatsi wenyũ eriminyabyo.  

8Nĩkwa mwasyabana obũtokĩ omugulu Omũlĩmũ Abũyĩrĩre asyabahĩkako. Kandi 

mwasyabya batũlĩ bʼomwatsi wage eYerũsalema nʼomo Yũdea yosĩ, nʼeSamarĩa, 

nʼerĩhĩka oko ndũlĩ-ndũlĩ syʼekihugo.  

9Neryo abere abĩbũga emyatsi eyĩ, Yesu mwasumbirwa endata ibanatungerere, nʼekĩtũ 

mokyamwĩmya erĩlũa oko meso wabo.  

10Nĩkwa babere banemulalamira omo kyanya akagenda, neryo lebaya, abandu babiri 

abʼesyongimba nyeru-nyeru, mobahangana hakũhĩ nabo, 

11bati, Ĩnywe balume bʼeGalĩlaya, busana nakĩ mukahangana aho mukasamalira omo 

kyanya kwehĩ? Yesu oyukabitwalwa elubula akalũa ũkwʼĩnywe, asyaswasa atya 

ngoko mukabimusamalira akaya elubula.  

Oyukasuba omo mwanya wa Yũda 

12Neryo mobasuba eYerũsalema bakalũa oko kitwa ekikahulawa mo Zeĩtũnĩ, ekiri 

hakũhĩ nʼeYerũsalema ngʼekilometre kiguma.  

13Neryo babere bahĩka eYerũsalema, mobahetukira endata omo kyumba kyʼenyũmba 

aho babya bĩkere. Nabo babya Petero, na Yoane, na Yakobo, na Anderea, Fĩlĩpo na 

Toma, Bartolomayo, na Matayo, Yakobo mugala wa Alfayo, na Sĩmonĩ-Zelote, na 

Yũda mugala wa Yakobo.  

14Abosĩ abo mobahĩndana okwʼisaba emigulu yosĩ, haguma nʼabakalĩ, na Marĩa 

nyĩnya wa Yesu, nʼabagala babo Yesu.  

15Oko mugulu oyo, Petero mwahangana omwʼĩhĩndana lyʼabalĩkyetu, abandu 

ngʼerĩgana liguma nʼamakũmĩ abiri. Neryo mwabũga ati, 

16Balĩkyetu, Amasako abya atolere eribererera ago Mũlĩmũ Abũyĩrĩre aminyerera 

omo buno bwa Dawĩdĩ busana na Yũda, oyo wabya mũsondolĩ wʼabatsimba Yesu.  

17Yũda oyũ aganzawa haguma netu, kandi mwasangira netu omo mũbĩrĩ oyo.  

18(Nĩkwa Yũda oyo, mwagula ekitaka omo bũgũlĩ bwʼebibi biwe; nʼaho mwatoga 

nʼomutwe wuwe mwatsũka ahisi, kandi mwatulika omo katĩkatĩ nʼebila biwe 

mobyasandukala.  

19Kandi abandu bosĩ ababya bĩkere eYerũsalema mobaminya omwatsi oyo; kyaleka 

ekitaka ekyo ikyahulwa omo mũbũge wabo mo Hakeldama, kiti, Ekitaka kyʼomusasi.) 

20Kusangwa kĩsakĩre omo kitabu kyʼesyonyimbo kiti,  Enyũmba yiwe ibye kĩhũma,  

Sĩyĩsyesyĩkala mo mundu;  kandi,  Nʼomwanya wʼomũbĩrĩ wuwe, ogundi mundu 

ĩmayego.  

21-22Neryo hatolere omundu muguma oyo wabya netu, busana nʼerĩtũla omwatsi 

wʼerĩlũbũka lyʼomukama Yesu. Atolere iniabya mundu oyo wabirisiba haguma netu 

emigulu yosĩ eyo Mukama Yesu alendera haguma netu, erĩtsũka okwʼĩbatĩsya lya 

Yoane nʼerĩhĩka oko kiro Yesu atwalawa endata akalũa ũkwʼĩtwe.  

23Neryo mobahĩra embere syabo abandu babiri, ye Yosefũ oyukahulawa mo Barĩsaba, 

oyo wahulawa mo Yũsto, na Matĩa. 

24Neryo mobasaba bati, Uwe, Mukama, ũnasĩ emitima yʼabandu bosĩ. Neryo 

Mukama, Ũkanganaye oko babiri aba, oyo wamayisoga,  

25erĩĩmya omwanya wʼomũbĩrĩ nʼowʼobukwenda ogo Yũda asĩga akakitira ehandi 

eriya aho wuwe.  

26Neryo mobakola obukanga busana nabo, nʼekura moyatogera uku Matĩa; neryo 

Matĩa mwaganzirwa oko bakwenda erĩkũmĩ nʼomuguma.  

 

Emibiri y’Abakwenda 2 

Erĩhĩka lyʼOmũlĩmũ Abũyĩrĩre 

1Neryo ekiro kyʼePentekote kyabere kyahĩka, abosĩ mobabya hagumaguma.  

2Neryo-neryo omulenge mwalũa elubula eribuhirira ngʼerihunga erĩkalĩre, molyũsũlya 

enyũmba yosĩ yʼaho babya bĩkere. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3Neryo mobahulukirwako ebirimi ngʼebyʼomuliro, ebikagabanawa oko buli mundu, 

mobyĩkala kubo.  

4Nʼabosĩ mobũsũlĩbwa nʼOmũlĩmũ Abũyĩrĩre, neryo mobatsũka erĩbũga omo yindi 

mĩbũge, ngʼOmũlĩmũ kwʼahabo erĩbũga.  

5Nĩkwa habya Bayũda abĩkere eYerũsalema, babya bandu bʼekisomo abalũa omo buli 

kihanda muna-kihugo.  

6Neryo omugulu bowa omulenge oyũ, endeko moyahĩndana. Neryo mobahanga-

hangya emitima kusangwa obuli mundu mowabo bakabũga omo mũbũge wuwe.  

7Neryo mobatsũka erisweka nʼerĩsĩsĩra bati, Kwʼabosĩ abakabũga si Banya Galĩlaya 

kwehĩ? 

8Kandi netu tũkowabo bakabũga omo mũbũge wetu ogo twabutawamo tuti kwehĩ?  

9Ĩtwe tuli bʼePartĩ, nʼabʼeMedĩ, nʼabʼeElamũ, nʼabandu bʼeMesopotamia, nʼeYũdea, 

nʼeKapodokĩa; nʼePonto, nʼeAsĩa,  

10nʼeFũrũgĩa, nʼePamfĩlĩa, nʼeMĩsĩrĩ, nʼebihugo byʼeLĩbĩa hakũhĩ nʼeKũrene, 

nʼababunga bʼeRoma, Abayũda, nʼabʼebihanda ababiribinduka eribya Bayũda, 

11Abakrete nʼAbaarabu. Nĩkwa tũkowabo bakabũga omo mĩbũge yetu emĩbĩrĩ 

yʼamaka ya Nyamuhanga!  

12Neryo mobabya bakahanga-hangya emitima, bakasweka, bakabũlanĩa bati, Kwe ni 

kyahi kwehĩ?  

13Nĩkwa abandi mobasekererya bati, babĩrĩkũnda omo bĩnyũ bihya-bihya.  

Erĩtũlago lya Petero 

14Nĩkwa Petero mwahangana nʼabandi bakwenda erĩkũmĩ nʼomuguma, neryo 

mwatsũka erĩbũga nʼendeko omo mulenge munene ati, Ĩnywe bandu bʼeYũdea, nenyũ 

ĩnywe bosĩ abĩkere eYerũsalema, mowe ebĩnywa byage, muminye ekĩ.  

15Abandu aba sĩbakũndĩre, ngoko mũkaganĩraya, kusangwa ni saa ĩsatu yʼengyakya.  

16Kusangwa ebĩ byo byabũgawa nʼomũmĩnyererĩ Yoelĩ ati,  

17Nyamuhanga ati, Ekĩ kyasyabya oko biro byʼenyũma-nyũma,  Nasyũtũlĩra 

Omũlĩmũ wage oko bandu bosĩ;  Abagala benyũ nʼabali benyũ basyaminyerera,  

Nʼabalwana benyũ basyalola oko syonzolĩ,  Nʼabasyakulu benyũ basyalota esyonzolĩ.  

18Nage nasyũtũlĩra Omũlĩmũ wage oko biro ebyo,  Oko bagombe bage bʼobulume 

nʼabʼobũkalĩ,  Nabo basyaminyerera.  

19Nasyakanganĩa ebyʼeriswekera omo kyanya endata,  Nʼebĩmĩnyĩsyo muna-kihugo 

eyĩkwa:  Omusasi, nʼomuliro, nʼerĩtũmba lyʼomũkĩ.  

20Eryuba lyasyabindulwa mo mwĩrĩmya,  Nʼomukera iniabya ngula ngʼomusasi,  

Embere wʼerĩhĩka lyʼeKiro kikulu kyʼolukengerwa lʼOmukama.  

21Neryo, obuli mundu oyukalakira oko lĩna lyʼOmwami Mukulu asyalamĩbwa.  

22Ĩnywe, balume bʼeĨsraelĩ! muhulikirire ebĩnywa ebĩ! Yesu wʼeNazaretĩ, abya mundu 

oyo Nyamuhanga asĩma embere syenyũ omo bitiko-tiko, nʼebyʼeriswekera, 

nʼebĩmĩnyĩsyo ebyo Nyamuhanga akola omo byala bya Yesu omo katĩkatĩ kenyũ, 

ngoko mũnasĩ.  

23Nyamuhanga abya asĩ, kandi mwategekanĩa ati, Yesu ahĩrawe omo byala byenyũ, 

kandi ĩnywe momwamwĩta, imukaleka abandu babi ibamukongomerera oko 

musalaba. 

24Nĩkwa Nyamuhanga mwamũlũbũkya, ĩnĩamabĩlũsya amagalĩ wʼoluholo, kusangwa 

oluholo silwangatoka erimuboha omo maka walo.  

25Kusangwa Dawĩdĩ mwabũga busana na Yesu ati,  Monalangira Omukama embere 

syage emigulu yosĩ;  Kusangwa ali oko byala byage byʼamali, ĩsĩnangatũndwa.  

26Neryo omutima wage mwatsema,  Nʼebĩnywa byage bĩkayĩsyandira,  Kandi 

omubiri wage asyabana amaha,  

27Kusangwa sĩwendĩsyasĩga ekĩrĩmũ kyage omo Kũlĩmũ,  Kutse siwendisyaleka 

Omũbũyĩrĩre wawe erilola okwʼihonda.  

28Wabĩrĩnyĩmĩnyĩsya esyonzira syʼengebe,  Kandi embere syawe Wasyanyĩgũlya 

nʼobutseme.  

29Balĩkyetu, nanga babwira ndekendeke busana na tata-kulu Dawĩdĩ. Iye mwahola 

kandi mwatabwa, nʼamahero wuwe akine haguma netu hano mũnabwĩre.  

30Abya mũmĩnyererĩ, kandi abya asĩ ko Nyamuhanga amulaga endagane. 

Nyamuhanga mwamũlahĩrya ati akasyahĩra omundu muguma gʼoko bana buwe mo 

mwami.  

31Dawĩdĩ mwalangira ekyo Nyamuhanga akandisyakola, neryo mwahula erĩlũbũka lya 

Kristo ati, Sĩendĩsyasĩga ekĩrĩmũ kiwe kyʼomo Kũlĩmũ, Kutse omubiri wuwe 

siendisyalola okwʼihonda.  

32Nyamuhanga abĩrĩlũbũkya Yesu oyo oko baholĩ, netu ĩtwe bosĩ tuli balangĩrĩ 

bʼomwatsi oyo.  

33Yesu abĩrĩhamĩbwa oko byala byʼamali bya Nyamuhanga, kandi abiribana uku Tata 

erilaga lyʼOmũlĩmũ Abũyĩrĩre, nʼebyo mukalangira lino nʼerĩowa nĩ lũsũnzo luwe 

abĩrĩtũtũlĩra. 

34Kusangwa Dawĩdĩ mwatahetukira elubula, nĩkwa mwabũga ati,  Omwami Mukulu 

mwabwira Omukama wage ati,  Wĩkale oko byala byage byʼamali,  

35Erĩhĩka aho nasyahĩrĩra esyonzĩgũ syawe,  Mo kĩtũmbĩ kyʼebisando byawe.  

36Neryo abandu bosĩ ba Ĩsraelĩ baminye ndeke ngoko Nyamuhanga abiriyira Yesu oyo 

mwabamba oko musalaba, mo Mukama na Kristo.  

37Neryo omugulu abandu bowa ebĩ, mobabya nʼobũlĩge bunene, mobabwira Petero 

nʼabandi bakwenda bati, Balĩkyetu, tuyire tuti kwehĩ? 

38Petero mwabwirabo ati, Mubindule emitima yenyũ, muleke ebibi, kandi obuli 

mundu abatĩsĩbawe omo lĩna lya Yesu Kristo busana nʼeribuyirwa lyʼebibi byenyũ, 

neryo mwasyabana olũsũnzo lwa Nyamuhanga yo Mũlĩmũ Abũyĩrĩre.  

39Kusangwa endagane ya Nyamuhanga ni busana nenyũ nʼabana benyũ na busana 

nʼabosĩ abali ehali, abosĩ abo Mukama Nyamuhanga wetu asyabirikira.  

40Neryo Petero mwatũlago omo bindi bĩnywa bingi, kandi mwahatikanabo ati, 

Mũyĩlamaye oko lulengo lubi olũ!  

41Neryo abo, abĩkĩrĩraya ekĩnywa kiwe mobabatĩsĩbwa. Neryo oko kiro ekyo, abandu 

nga elfu ĩsatu (3,000), mobatomekerwa oko ndeko yabo.  

42Neryo mobasiba bakiga erĩkangĩrĩrya lyʼabakwenda nʼeribya buguma nabo. Kandi 

babya bakahĩka oko mesa yʼomukama nʼokwʼisaba.  

Emigendere yʼabĩkĩrĩrye 

43Neryo abakwenda mobakola ebyʼeriswekera nʼebitiko-tiko bingi, nĩkwa obuli 

mundu mwabya nʼobuba.  

44Neryo abĩkĩrĩraya bosĩ mobabya haguma, mobasangira ebindu byosĩ byo haguma.  

45Kandi mobagũlya esyombibi syabo nʼebindu byabo, ibakasangira ebindu byosĩ ebyo 

nʼabandi bosĩ, ngʼobwaga bʼobuli mundu.  

46Kandi obuli kiro mobasiba bakahĩndana omo Hekalũ nʼomutima muguma. Neryo 

mobahĩka oko mesa yʼomukama omo buli nyũmba, ibakalira ebyalya byabo haguma-

guma, nʼobutseme nʼomutima wʼerĩyĩkehya.  

47Babya bakapipa Nyamuhanga nʼerĩsĩmwa nʼabandu bosĩ. Kandi Omukama 

mwatomekera eko ndeko yabo obuli kiro abalamĩbawa.  

Emibiri y’Abakwenda 3 

Ekirema kĩkalamĩbawa 

1Nĩkwa Petero na Yoane babya bakaya omo Hekalũ oko saa mwenda, oko saa 

yʼerisaba.  

2Neryo oko lũkyo lwʼeHekalũ olukahulawa mo Lubuya habya amundu oyo wabutawa 

inina kirema. Obuli kiro babya bakahekera omundu oyo yʼoko lũkyo olo busana 

nʼerĩsabĩrĩrya ebindu oko bandu ababya bakingira omo Hekalũ.  

3Neryo abere alangira Petero na Yoane bakasonda eriingira omo Hekalũ, mwasababo 

ati bamuhe.  

4Neryo Petero na Yoane mobamuhanda kwʼameso, neryo Petero mwamubwira ati, 

Ũlũlebaye! 

5Naye mwayĩtegereryabo, ĩnĩakaganĩraya ati asyabana kubo kwʼekindu. 

6Nĩkwa Petero mwamubwira ati, Singwite esyʼebĩtsĩpa nʼesyamagetsi, nĩkwa ekyo 

ngwite ngandikuhakyo. Omo lĩna lya Yesu Kristo wʼeNazaretĩ, uyigendere!  

7Neryo mwamuwata oko byala biwe byʼamali, mwamũhanganĩa. Neryo-neryo 

ebisando biwe nʼehĩkongũlo hiwe mobyabana amaka.  

8Neryo mwatwa ekyika, nʼeriimana ndeke, mwatsũka eriyigendera. Kandi mwingira 

omo Hekalũ haguma nabo, akayigendera, nʼerĩtwa ebika, nʼeripipa Nyamuhanga.  

9Nʼabandu bosĩ mobamulolako iniakayigendera nʼeripipa Nyamuhanga.  

10Neryo mobamuminyerera kwʼali yo mundu wabya akĩkala oko Lũkyo Lubuya 

lwʼeHekalũ akasabĩrĩrya ebindu. Neryo mobũsũla nʼerisweka nʼerigasama busana 

nʼemyatsi eyamũhĩkako.  

Erĩtũlago lya Petero omo Hekalũ 

11Neryo omundu oyo mwamakirira uku Petero na Yoane. Nʼabandu bosĩ mobasweka 

kutsibu, mobatibitirabo omo baraza eyikahulawa mo ya Solomono.  

12Nĩkwa Petero abere alangira omwatsi oyo, mwabwira bandu abo ati, Ĩnywe balume 

ba Ĩsraelĩ, mukaswekera omwatsi oyo busana nakĩ, kutse mukatusamalirakĩ kwehĩ? 

Mũkaganĩraya muti ni busana nʼobũtokĩ bwetu kutse obũbũyĩrĩre bwetu tukaleka 

omundu oyũ iniayigendera kwehĩ? 

13Nyamuhanga wa Abrahamũ, na Ĩsaka, na Yakobo, Nyamuhanga wʼabotata wetu, 

abiriha olukengerwa oko Mugombe wuwe Yesu. Nĩkwa ĩnywe momwamuhotera oko 

batabalĩ, kandi momwamugana embere sya Pilato omugulu asonda erimubohola.  

14Nĩkwa ĩnywe momwagana Oyũbũyĩrĩre nʼoyutunganene, momwasaba Pilato abahe 

omwĩtĩ wʼabandu. 

15Kandi momwĩta Omwenye engebe, oyo Nyamuhanga alũbũkaya oko baholĩ. Netu 

tuli balangĩrĩ bʼebyo.  

16Nĩkwa busana nʼerĩkĩrĩrya omo lĩna lya Yesu, erĩkĩrĩrya uku Yesu lyo lyamaha 

omundu oyũ yʼamaka, oyo mukalangira, ĩmũnamwasĩ nibya. Erĩkĩrĩrya Yesu lyo 

lyamalamya omundu oyũ embere wenyũ ĩnywe bosĩ.  

17Neryo lino, balĩkyetu, nyĩnasĩ ebyo, ĩnywe nʼabasondolĩ benyũ mwakola uku Yesu, 

momwakolabyo omo butaminya.  

18Nĩkwa Nyamuhanga mwakanganĩa kera omo buno bwʼabamĩnyererĩ bosĩ ati, Kristo 

wuwe asyagalwa; neryo mwaberereryago atya.  

19Neryo ĩnywe mubindule emitima yenyũ mulolaye eyiri Nyamuhanga, ebibi byenyũ 

bisangulawe, 

20neryo emigulu yʼerĩyĩsyandira iyatoka erĩhĩka ĩkalũa embere syʼOmukama, kandi 

atoke eritutumira Yesu, oyuli Kristo oyo ayisoga busana nenyũ.  

21Naye atolere erĩkokĩbwa elubula erĩhĩka oko mugulu wʼerisuba lyʼemyatsi yosĩ eyo 

Nyamuhanga ahula kera omo buno bwʼabamĩnyererĩ buwe ababũyĩrĩre.  

22Kusangwa Musa mwabũga ati, Omwami Mukulu Nyamuhanga asyabatumira 

omũmĩnyererĩ, ngoko anyituma. Asyabya muguma gʼoko bandu benyũ. Nenyũ 

mwasyamowa omo myatsi yosĩ asyababwira.  

23Neryo obuli mundu oyũtendĩsyowa omũmĩnyererĩ oyo, asyaherĩbwa erĩlũa omo 

katĩkatĩ kʼabandu.  

24Kandi nibya, abamĩnyererĩ haguma nʼabosĩ ababũga erĩtsũka uku Samwelĩ 

nʼabamukwama, abosĩ mobahula ebiro ebĩ.  

25Kandi esyondagane sya Nyamuhanga omo bamĩnyererĩ nĩ syenyũ, nenyũ 

mukasangira erilagana eryo Nyamuhanga ayira nʼabotata-kulu wenyũ. Ngoko abwira 

Abrahamũ ati, Nasyatsumula abandu bosĩ bʼekihugo omo bana bawe.  

26Neryo Nyamuhanga mwahanganĩa Omugombe wuwe, neryo mwatsũka erimutuma 

ũkwʼĩnywe eribatsumula nʼeribindula obuli mundu, mũlũe omo syonzira syenyũ 

nyibi.  

 

Emibiri y’Abakwenda 4 

Petero na Yoane embere wʼabakulu 

1Neryo omugulu Petero na Yoane babya bakĩnabũga nʼabandu, abahererĩ, nʼomukulu 

wʼabateya bʼeHekalũ, nʼAbasadũkayo mobahĩka kubo. 

2Mobahitana kusangwa abakwenda babiri abo babya bakakangĩrĩrva bandu, 

ĩbakatũlago bati, Yesu abĩrĩlũbũkĩbwa oko baholĩ, erĩkangya batya ngoko abaholĩ 

basyalũbũkĩbwa omo ngebe.  

3Neryo mobahambabo mobahĩrabo omo mũlĩkĩ erĩhĩka engyakya, kusangwa bwabya 

ibukasonda erĩĩra.  

4Nĩkwa abangi abowa erĩkangĩrĩrya eryo mobĩkĩrĩrya; nʼeriganza lyʼabalume 

molyahĩka nga elfu ĩtanu (5,000).  

5Neryo engyakya abatabalĩ bʼAbayũda, nʼabakulu, nʼabakangĩrĩrya bʼEmigambo 

mobahĩndana eYerũsalema.  

6Mobahĩndana haguma nʼomũhererĩ mukulu oko bahererĩ bosĩ ye Ana, na Kayafa, na 

Yoane na Alesandũra, nʼabʼekihanda kyosĩ kyʼomũhererĩ mukulu oko bahererĩ bosĩ. 

7Neryo mobahunganĩa abakwenda embere syabo, mobabũlyabo bati, Mwamakola ekĩ 

omo bũtokĩ bwandi, nʼomo lĩna lyandi kwehĩ?  

8Neryo Petero, ĩnĩoswĩre mʼOmũlĩmũ Abũyĩrĩre mwabwirabo ati, Ĩnywe batabalĩ 

nʼabakulu bʼabandu,  

9twamabya tukatsongerawa busana nʼebibuya ebyakolawa oko mũkonĩ oyo, kutse nga 

mwalamĩbwa ati,  

10ĩnywe bosĩ muminye, nʼabandu bosĩ ba Ĩsraelĩ baminye, tuti omundu oyũ imene 

hano emuliro wenyũ iniabirilama ndeke busana nʼerĩna lya Yesu Kristo wʼeNazaretĩ, 

oyo mwabamba oko musalaba, nĩkwa Nyamuhanga mwamũlũbũkya oko baholĩ.  

11Yesu yoyo Amasako akahula ati,  Erĩbwe ĩnywe bahĩmbĩ mwagana,  Lyabĩrĩhĩrwa 

mo lĩbwe erĩkatũngananaya enyũmba.  

12Neryo erilama siriri omo gundi mundu, kusangwa Nyamuhanga sialitahula erindi 

rĩna omo kihugo kyosĩ omo katĩkatĩ kʼabandu, eryangatũlamya.  

13Neryo abakulu abo mobasweka omugulu balangira obutubaha bwa Petero na Yoane, 

kandi mobaminya ko bali bandu batakangĩrĩrĩbawa, isi banyimanyima. Neryo 

mobibuka ko bali bandu abasiba haguma na Yesu. 

14Neryo kandi mobabula ekyʼerĩbũga, kusangwa ibakalangira omundu oyo 

walamĩbawa inianimene haguma na Petero na Yoane.  

15Nĩkwa babere babwirabo bati balũe omwʼĩbũgĩro mobatsũka erĩkanĩa omo katĩkatĩ 

kabo, 

16bati, Twasyakolakĩ nʼabandu aba kwehĩ? Kusangwa abosĩ abĩkere eYerũsalema 

babiriminya kwʼabandu aba babirikola ekitiko-tiko kĩkalĩre. Netu Sitwangatoka 

erigana ekyo.  

17Nĩkwa tũbahĩsayebo sĩbabũge kandi, nʼomundu nʼomuguma omo lĩna lya Yesu, 

omwatsi oyũ siatsungane omo katĩkatĩ kʼabandu.  

18Neryo babere babirikirabo, mobahanabo bati sĩbabũge kutse erĩkangĩrĩrya nʼahake 

omo lĩna lya Yesu.  

19Nĩkwa Petero na Yoane mobasũbĩryabo bati, Ĩnywe mubye batswerĩ nga 

linatunganene omo meso wa Nyamuhanga erĩbowa, kutse erĩowa Nyamuhanga.  

20Kusangwa Sitwangatoka erireka erĩbũga ebyo twabirilolako nʼebyo twabĩrĩowa.  

21Neryo erĩbũgĩro molyasyũbahĩrĩryabo, neryo mobaboholabo mobabula 

ekyʼerisuyirirabo busana nʼabandu, kusangwa abosĩ babya bakapipa Nyamuhanga 

busana nʼekyakolawa. 

22Kandi omundu oyo walamĩbawa omo kitiko-tiko ekyo abya wʼemyaka eyĩlabĩre 

amakũmĩ ani.  

Abĩkĩrĩrye bakasabira erĩsĩka 

23Neryo babere baboholabo, Petero na Yoane mobasuba oko ndeko yabo, 

mobabwirabo emyatsi yosĩ eyo abahererĩ bakulu nʼabakulu babwirabo. 

24Neryo omugulu bowa ebyo, abosĩ mobasaba Nyamuhanga omo mutima muguma 

bati, Uwe Mwami Mukulu, ni iwe wahangika olubula nʼekihugo, nʼengetsi, nʼebyosĩ 

ko birimo!  

25Oyo wabũga omo Mũlĩmũ Abũyĩrĩre omo buno bwa tata wetu omugombe wuwe 

Dawĩdĩ, ati,  

26Busana nakĩ, ebihanda bikahitana kwehĩ?  Busana nakĩ abandu bakaya embĩta ya 

busa kwehĩ?  Abami bʼekihugo bakayisamambula,  Nʼabatabalĩ bakaya embĩta yo 

haguma,  Bakalwa nʼOmwami Mukulu,  Kandi bakalwa na Kristo wuwe.  

27Kusangwa kwenene Herode na Pontĩo Pilato, haguma nʼEbihanda nʼabandu ba 

Ĩsraelĩ, mobahĩndana haguma omo mũyĩ, erilwa nʼomugombe wawe oyũbũyĩrĩre ye 

Yesu, oyo wayira mo Kristo.  

28Mobahĩndana haguma bakole ebyosĩ wayĩsũnza omo bũtokĩ bwawe nʼerisonda 

lyawe uti bikolawe. 

29Na lino, Mukama, Ũlebaye erĩũbahĩrĩrya lyabo, kandi uleke abagombe bawe babũge 

ekĩnywa kyawe nʼeritendiubaha lyosĩ.  

30Usumbe ebyala byawe, ũlamaye, nʼebitiko-tiko nʼebyʼeriswekera bikolawe omo lĩna 

lyʼomugombe wawe oyũbũyĩrĩre, ye Yesu.  

31Neryo babere babisaba, aho babya bahĩndene mohasũka-sũkanĩbwa, nʼabosĩ 

mobũsũla nʼOmũlĩmũ Abũyĩrĩre, mobabũga ekĩnywa kya Nyamuhanga omo 

butubaha.  

Erisangira ebindu byosĩ 

32Nʼendeko yʼabandu abĩkĩrĩraya moyabya nʼomutima nʼobũlengekanĩa buguma. 

Sihali oyo wabũga ati ebindu biwe ni biwe ĩyowene. Nĩkwa mobasangira ebyosĩ.  

33Kandi abakwenda mobatũla omwatsi wʼerĩlũbũka lyʼomukama Yesu omo bũtokĩ 

bunene, nʼolukogo lunene lwabya kubo abosĩ. 

34Kandi sihabya omundu wʼobwaga omo katĩkatĩ kabo. Neryo ababya bawite ebitaka 

kutse amanyũmba, mobagũlyabyo, mobaleta obũgũlĩ bwabyo,  

35mobahĩra obũgũlĩ obo, oko bisando byʼabakwenda, neryo mobyagabirwa oko buli 

mundu ngʼobwaga buwe ko bwabya.  

36Neryo Yosefũ, Omũlawĩ ĩnĩabũtĩrwe eKĩpũro, abakwenda mobamwahula mo 

Barnaba (erĩna eryo liti, Mugala wʼerihanda omutima), 

37abya nʼekitaka, neryo mwagũlyakyo, mwaleta obũgũlĩ bwakyo mwahĩrabo embere 

syʼabakwenda.  

Emibiri y’Abakwenda 5 

Anania na Safira 

1Nĩkwa habya omundu erĩna liwe iyo Anania, nʼerĩna lya mũkalĩwe lyabya Safira. Iye 

mwagũlya ekitaka kiguma kyabo,  

2nĩkwa mwabika ekitswe kyʼobũgũlĩ obo busana naye, nʼomũkalĩ wuwe ĩnĩanasĩ 

omwatsi oyo, neryo mwaha abakwenda ekindi kitswe kyʼobũgũlĩ.  

3Nĩkwa Petero mwamubwira ati, Busana nakĩ walekĩre Satanĩ iyabya omo mutima 

wawe eribihira Omũlĩmũ Abũyĩrĩre, nʼeribika oko bũgũlĩ bwʼekitaka kwehĩ? 

4Omugulu wabya ute wagũlya ekitaka sikyabya kyawe kwehĩ? Kandi omugulu 

wagũlayakyo sikyabya omo hamũlĩ yawe kwehĩ? Wamaganĩrya erikola omwatsi oyũ 

omo mutima wawe busana nakĩ kwehĩ? Sulitabiha uku bandu, nĩkwa Ulyabiha uku 

Nyamuhanga!  

5Anania abere owa ebĩnywa ebĩ, mwawa ahisi, mwalekula, neryo abosĩ abowakyo 

mobubaha kutsibu. 

6Neryo abalwana mobahangana, mobamusenga, mobamuta.  

7Neryo enyũma wʼesyosaa ĩsatu, omũkalĩ wuwe mwahĩkamo, ĩsĩasĩ ekyakolekĩre.  

8Petero mwamũbũlya ati, Umbwire obũgũlĩ obũlyalũa oko kitaka mũlyagũlaya, bo 

nʼobũ kwehĩ? Naye mwabũga ati, Ega, obũgũlĩ ko na singaho.  

9Neryo Petero mwamũbũlya ati, Busana nakĩ uwe nʼĩbawe, mwabirihanana haguma 

erirenga oko Mũlĩmũ wʼomukama kwehĩ? Lebaya, abandu abakabita ĩbawe bane oko 

lũkyo, kandi bakandikutwala nawe nibya!  

10Neryo-neryo mwawa ahisi oko bisando biwe, mwalekula. Neryo abalwana babere 

bakingira mobeya iniabirihola, mobamutwala, eyĩhya, mobamuta hakũhĩ nʼĩba wuwe.  

11Neryo ekanĩsa yosĩ, nʼabosĩ abowa omwatsi oyo mobubaha kutsibu.  

Ebitiko-tiko nʼebyʼeriswekera 

12Neryo abakwenda mobakola ebitikotiko nʼebyʼeriswekera bingi omo katĩkatĩ 

kʼabandu. Nʼabandu bosĩ babya bʼomutima muguma ĩbahĩndene omo baraza ya 

Solomono.  

13Nĩkwa sihabya bandi bate bʼendeko yabo abalenga erĩyĩhĩra kubo, nʼomo abandu 

mobapipabo.  

14Nĩkwa abĩkĩrĩraya oko Mukama babya bangi, esyondeko syʼabalume nʼabakalĩ, 

mobatomekera oko ndeko yabo.  

15Kyaleka ibahekera abakonĩ omo syonzira, nʼerĩhĩrabo oko syongyingo, nʼoko 

birago, bati omugulu Petero akalabaho, kumbe ekyũtsũtsũ kiwe ikyatogera oko 

muguma wa kubo.  

16Nʼesyondeko syʼabandu mosyalũa oko mĩyĩ hakũhĩ nʼeYerũsalema bakahĩndana, 

nʼerireta abakonĩ nʼabakagalawa nʼebĩrĩmũ bĩtĩsĩrĩre. Nʼabosĩ mobalamĩbwa.  

Erĩendererĩbwa lyʼabakwenda 

17Nĩkwa omũhererĩ mukulu, mwahangana haguma nʼabalĩkyabo bosĩ (ekyo ni 

kihanda kyʼAbasadũkayo), mobũsũla nʼobũha.  

18Neryo mobahamba abakwenda mobahĩrabo omo nyũmba yʼomũlĩkĩ wʼomũyĩ. 

19Nĩkwa omo kiro, omũlaĩka wʼomukama mwakingula esyonyũyĩ syʼenyũmba 

yʼomũlĩkĩ, mwahũlũkĩrya abakwenda bʼeyĩhya, mwabwirabo ati,  

20Mugende, muhangane omo Hekalũ, mubwire abandu ebĩnywa byosĩ byʼeNgebe eyĩ.  

21Neryo babere bowa ebĩ, mobingira omo Hekalũ omo ngyakyangyakya, mobatsũka 

erĩkangĩrĩrya.  Neryo omũhererĩ mukulu, nʼabalĩkyabo mobabirikira erĩbũgĩro lyosĩ 

lyo haguma, nʼabakulu bʼekihanda kya Ĩsraelĩ, neryo mobatumira oko bakwenda omo 

nyũmba yʼomũlĩkĩ bati baletawe.  

22Nĩkwa omugulu abalembya bahĩkaho, mobateya bakwenda bʼomo nyũmba 

yʼomũlĩkĩ. Neryo mobasuba okwʼĩbũgĩro bati,  

23Motũkegaya enyũmba yʼomũlĩkĩ ĩnĩnakĩngĩre ndeke, nʼabateya ibanimene oko 

syongyo, nĩkwa motukabya twakingulamo, motutetabana mo mundu!  

24Neryo omugulu omũteya wʼeHekalũ, nʼabahererĩ bakulu bowa ebĩnywa ebĩ, 

mobalemwa omwatsi oyũ ngʼasyabya ati.  

25Neryo omundu muguma mwahĩka mwabwirabo ati, Lebaya! abandu abo mwahĩra 

omo mũlĩkĩ banimene omo Hekalũ banemũkangĩrĩrya bandu! 

26Neryo omũteya oyo haguma nʼabalembya mobayenda abakwenda butsira mwaga; 

kusangwa babya bakubaha abandu, bati bakasyaguswa kwʼamabwe.  

27Neryo mobaleta abakwenda mobahanganĩabo omwʼĩbũgĩro. Neryo omũhererĩ 

mukulu oko bahererĩ bosĩ mwabũlyabo 

28ati, Motwabahana kutsibu tuti sĩmũkangĩrĩraye omo lĩna erĩ. Lebaya! mwabĩrĩũsũlya 

eYerũsalema mwʼerĩkangĩrĩrya lyenyũ, kandi mukasonda erĩtũhĩra kʼomusango 

wʼomusasi wʼomundu oyo.  

29Nĩkwa Petero nʼabakwenda mobasũbĩrya bati, Litolere itwakenga Nyamuhanga 

kwilaba bandu. 

30Nyamuhanga wʼabotata wetu mwalũbũkya Yesu, oyo mwĩta nʼerimubamba oko 

musalaba.  

31Nĩkwa Nyamuhanga mwamũhamya oko byala biwe byʼamali mo Mukulu 

nʼomũlamya, ahe Ĩsraelĩ eribindula emitima yabo nʼeribuyirwa lyʼebibi.  

32Netu tuli balangĩrĩ bʼemyatsi eyĩ, ĩtwe haguma nʼOmũlĩmũ Abũyĩrĩre, ogo 

Nyamuhanga abiriha abakamukenga.  

33Nĩkwa omugulu bowa ebĩ, mobahitana ibakasonda erĩĩtabo.  

34Nĩkwa Omũfarĩsayo muguma oyukahulawa mo Gamalĩelĩ, omũkangĩrĩrya 

wʼEmigambo, iniakakengawa nʼabandu bosĩ, mwahangana omwʼĩbũgĩro, mwahamula 

ati abakwenda bahĩrawe eyĩhya yo hake.  

35Neryo mwabwira erĩbũgĩro ati, Ĩnywe balume ba Ĩsraelĩ, muyitondeke nga 

mwanzĩre erikolakĩ nʼabandu aba.  

36Kusangwa oko gundi mugulu ye Teũda mwahuluka iniakayahula mo mundu 

mukulu. Neryo abandu nga magana ani mobamukwama. Teũda oyo mwĩtwa, nʼabosĩ 

abamukwama mobapanza-panzwa, nʼomwatsi wuwe mwahwa.  

37Nʼenyũma wʼaho Yũda wʼeGalĩlaya mwahangana omo biro byʼetsapa. Naye 

mwayira abandu bangi erimukwama. Naye nibya mwĩtwa, nʼabosĩ abamukwama 

mobapanza-panzwa.  

38Neryo omo mwatsi oyũ, ngababwira nyiti, simukwame abandu aba, mulekebo. 

Kusangwa kumbe amalengekanĩa aya nʼomũbĩrĩ oyũ, amabya wʼabandu, 

iniakandisyabulirana.  

39Nĩkwa omwatsi oyũ amabya ini wa Nyamuhanga, simwendisyatoka erĩsĩngana. Kite 

kitya mũkandĩyĩmĩnyĩkalya ko mukalwa na Nyamuhanga.  

40Neryo erĩbũgĩro molyalĩga erihana lya Gamalĩelĩ. Mobabirikira abakwenda, 

mobaswĩryabo omo nyambĩ, neryo mobahanabo bati sĩbabũge kandi omo lĩna lya 

Yesu, neryo mobalwĩkabo.  

41Neryo abakwenda mobalũa omwʼĩbũgĩro ibanemutsema bati Nyamuhanga 

akaganzabo ngʼabatolere erihemulwa busana nʼerĩna lya Yesu.  

42Neryo ebiro byosĩ, omo Hekalũ nʼomo manyũmba wʼabandu, mobatũmbya 

erĩkangĩrĩrya nʼerĩtũla Engulu Yowene ya Yesu kwʼali Kristo.  

 

Emibiri y’Abakwenda 6 

Abawatĩkya balinda 

1Neryo oko biro ebĩ, omugulu eriganza lyʼabiga lyabya likakanya, Abayũda 

bʼekihugo kyʼAbagĩrĩkĩ mobasĩnĩngũlĩra Bayũda, kusangwa abakwakalĩ babo 

mobataganzwa okwʼigabirwa lyʼakalyo kʼobuli kiro. 

2Neryo abakwenda erĩkũmĩ nʼababiri, mobabirikira endeko yʼabiga bati, Sĩryowene 

tukaleka ekĩnywa kya Nyamuhanga busana nʼerikolera akalyo. 

3Nĩkwa balĩkyetu, muyisoge abandu balinda omo katĩkatĩ kenyũ, abakasĩmawa, 

aboswĩre nʼOmũlĩmũ Abũyĩrĩre nʼamenge, tũhĩrebo oko mũbĩrĩ oyũ.  

4Nĩkwa ĩtwe twasyayĩhĩra okwʼisaba, nʼomũbĩrĩ wʼerĩkangĩrĩrya ekĩnywa.  

5Neryo endeko yosĩ mobasĩma omwatsi oyo, Mobayisoga Setefano oyo goswĩre 

nʼerĩkĩrĩrya nʼOmũlĩmũ Abũyĩrĩre, na Fĩlĩpo, na Porokoro, na Nĩkanora, na Tĩmonĩ, na 

Parmena, na Nĩkolao wʼeAntĩokĩa, oyo wabinduka eribya Mũyũda.  

6Neryo endeko moyahĩra aba embere wʼabakwenda, neryo babere babisaba mobahĩra 

kubo kwʼebyala.  

7Litya ekĩnywa kya Nyamuhanga mokyakanyirira. Nʼeriganza lyʼabiga nalyo 

molyakanyirira kutsibu eYerũsalema, nʼabahererĩ bangi mobalĩga erĩkĩrĩrya eryo.  

Abayũda bakatsimba Setefano 

8Neryo Setefano, ĩnĩoswĩre nʼolukogo nʼobũtokĩ, mwabya akakola ebyʼeriswekera 

nʼebitiko-tiko omo katĩkatĩ kʼabandu.  

9Nĩkwa abandi bandu, ababya bandu bʼenyũmba yʼerĩhĩndanamo eyikahulawa mo 

Bandu bʼobwĩranda. Ibo ni bandu bʼeKũrene, nʼeAlesandũrĩa, nʼabandi bʼeKĩlĩkĩa 

nʼeAsĩa mobatsũka erikuba obuhaka na Setefano.  

10Nĩkwa Omũlĩmũ mwaha Setefano yʼamenge, kyaleka ĩnĩasĩngabo.  

11Neryo mobayakulula abandu ababũga bati, Twabĩrĩowa akabũga ebĩnywa 

byʼeritsuma Musa na Nyamuhanga.  

12Batya mobagangagangya abandu, nʼabakulu, nʼabakangĩrĩrya bʼEmigambo. Neryo 

mobatsimba Setefano mobamukurira embere syʼerĩbũgĩro.  

13Neryo mobaleta bandu abakamũsĩngĩsĩraya bati, Omundu oyũ akabũga nabi 

emigulu yosĩ busana na hano ahabũyĩrĩre, na busana nʼEmigambo nibya.  

14Kusangwa twabĩrĩowa akabũga ati, Yesu wʼeNazaretĩ oyũ, asyaherya hano, 

nʼeribindula emitsye eyo Musa atuha! 

15Nʼabosĩ ababya bĩkere omwʼĩbũgĩro, mobasamalira Setefano, mobalangira obũsũ 

buwe ibwamasosa obũsũ bwʼomũlaĩka.  

Emibiri y’Abakwenda 7 

Erĩtũlago lya Setefano 

1Neryo omũhererĩ mukulu oko bahererĩ bosĩ mwabũlya Setefano ati, Emyatsi eyĩ ni 

kwenene kwehĩ?  

2Neryo Setefano mwasũbĩryabo ati, Balĩkyetu, nʼabotata, mũnyowe! Nyamuhanga 

wʼolukengerwa mwabutukira tata wetu Abrahamũ, omugulu abya eMesopotamia, ate 

ayĩkala eHaranĩ. 

3Neryo mwamubwira ati, Ũlũe omo kihugo kyenyũ, noko bʼekĩtũnga kyawe, neryo 

uye oko kihugo ekyo nasyakũkangya.  

4Neryo mwalũa omo kihugo kyʼAbanya Kaldea, mwĩkala eHaranĩ. Neryo ĩse wa 

Abrahamũ abere ahola, Nyamuhanga mwamũhũmya erĩhĩka omo kihugo ekĩ aho 

mwĩkere lino.  

5Oko mugulu oyo Nyamuhanga mwataha Abrahamũ oko kihugo ekĩ, kutse nʼekitswe 

kyʼemetere nguma. Nĩkwa mwamulagakyo isiawite mwana, ati asyamuhakyo mo 

kitaka kiwe, nʼekyʼabana buwe.  

6Nĩkwa Nyamuhanga mwabwira Abrahamũ ati, Abitsikulu bawe basyabya babunga, 

basyĩkala omo kihugo kyʼobubunga, eyo basyabya abakobe nʼerikolwa nabi emyaka 

magana ani (400).  

7Nĩkwa Nyamuhanga ati, Nasyatswera ekihanda ekyo ekikayirabo mo bakobe, 

nʼenyũma wʼaho basyalũa eyo, ibanyikolera hano. 

8Neryo Nyamuhanga mwaha Abrahamũ, omwatsi wʼerĩbanĩa mo kĩmĩnyĩsyo 

kyʼendagane. Neryo Abrahamũ mwabuta Ĩsaka, mwamũbanĩa ekiro kyʼomunani; 

neryo Ĩsaka mwabuta Yakobo, na Yakobo mwabuta abotatakulu erĩkũmĩ nʼababiri.  

9Neryo abotata-kulu abo mobakwa Yosefũ yʼobũha, mobamũgũlya mo mukobe 

eMĩsĩrĩ. Nĩkwa Nyamuhanga abya haguma naye.  

10Kandi mwamũlamya omo malĩge wuwe gosĩ. Kandi mwaha Yosefũ yʼamenge 

nʼerĩsĩmwa omo meso wa Farao, omwami wʼeMĩsĩrĩ. Kandi Farao mwayira Yosefũ 

mo mũtabalĩ mukulu wʼeMĩsĩrĩ, nʼowʼekĩtũnga kyosĩ kyʼOmwami. 

11Neryo enzala moyahĩka omo kihugo kyʼeMĩsĩrĩ nʼekyʼeKanana kyosĩ, nʼobũlĩge 

bunene, nʼabotata-kulu wetu mobabula akalyo.  

12Nĩkwa omugulu Yakobo owa ko hali akalyo eMĩsĩrĩ, mwatuma, abotata-kulu wetu 

bʼeyo engendo yʼerĩmbere.  

13Nʼoko lugendo lwʼakabiri Yosefũ mwayĩmĩnyĩkalya oko bagala babo, nʼekĩtũnga 

kya Yosefũ mokyamĩnyĩkalĩbwa uku Farao. 

14Neryo Yosefũ mwatumira uku Yakobo tata wuwe erimubirikira nʼekĩtũnga kiwe 

kyosĩ, abandu makũmĩ alinda nʼabatanu eriasa eMĩsĩrĩ. 

15Neryo Yakobo mwandagalira eMĩsĩrĩ, neryo mwaholerayo iye haguma nʼabotata-

kulu wetu,  

16Neryo ebĩnda byabo mobyatabwa eSekemũ omo mahero ago Abrahamũ agula oko 

franka uku bagala ba Hemora.  

17Neryo omugulu wʼendagane eyo Nyamuhanga alahĩraya Abrahamũ abya akasonda 

erĩhĩka, abandu mobakanyirira, mobabya bangi eMĩsĩrĩ. 

18Neryo eMĩsĩrĩ mohasinga ogundi mwami, oyũtasĩ Yosefũ.  

19Iye mwakola menge nʼekihanda kyetu, mwakola abotata-kulu betu bo nabi, ati 

baguse abana babo bahole.  

20Neryo Musa mwabutwa oko mugulu oyo. Abya mubuya kutsibu omo meso wa 

Nyamuhanga, mobamulembera omo nyũmba yʼĩse emikera ĩsatu.  

21Neryo omugulu ahĩrawa eyĩhya, mwali wa Farao mwamwĩmya, mwamulembera 

eribya mugala wuwe.  

22Musa mwakangĩrĩrĩbwa omo menge gosĩ wʼAbanya Mĩsĩrĩ, kandi mwabya mundu 

mukulu omo bĩnywa nʼemĩbĩrĩ.  

23Nĩkwa emyaka ya Musa yabere yasonda eribya makũmĩ ani, mwaganĩrya eriyabana 

abalĩkyabo abana ba Ĩsraelĩ.  

24Nĩkwa Musa mwalangira Omunya Mĩsĩrĩ oyukakola Omũĩsraelĩ yo nabi, neryo 

Musa mwimira Omũĩsraelĩ mwakĩsya mwĩta Omunya Mĩsĩrĩ.  

25Musa mwaganĩrya ati abalĩkyabo Abaĩsraelĩ banganĩmya ngoko Nyamuhanga abya 

akalamyabo omo byala biwe, nĩkwa mobataminya batya.  

26Nʼengyakya Musa mwahuluka kubo ibakalwa, neryo mwalenga erĩsanganĩabo omo 

buholo ati, Batahi muli baguma, busana nakĩ mukakolerana nabi kwehĩ? 

27Nĩkwa oyo wabya akahũtalya mũlĩkyabo, mwakũna Musa ati, Nindi wakũhĩrĩre mo 

mũtabalĩ nʼomũtswerĩ wetu kwehĩ?  

28Wanzĩre erĩnyĩta ngoko wĩta Omunya Mĩsĩrĩ yo mũlĩgolo kwehĩ?  

29Nĩkwa omugulu Musa owa ekĩnywa ekĩ mwatibita, mwabya mubunga omo kihugo 

kyʼeMĩdĩanĩ. Kandi eyo Musa mwabutirayo bagala babiri.  

30Neryo emyaka makũmĩ ani yabere yahwa, omũlaĩka mwahuluka uku Musa omo 

kirimi kyʼomuliro omo kisaka kyʼomusakisaki omo mbwarara yʼekitwa kyʼeSĩnaĩ.  

31Nĩkwa Musa mwaswekera ekyo alangira, neryo abere ayĩtũnda erĩyĩtegererya ndeke, 

omulenge wʼOmukama mwabũga ati, 

32Ĩngye indi Nyamuhanga wʼaboso-kulu wawe, Nyamuhanga wa Abrahamũ, na Ĩsaka, 

na Yakobo. Neryo Musa mwatitimana nʼeriubaha, mwataswalenga erilangira.  

33Nĩkwa Omukama mwabũga naye ati, Ũlũsaye esyongendero oko bisando byawe, 

kusangwa aho uhangene ni kitaka kĩbũyĩrĩre.  

34Nabirilangira kwenene amalĩge wʼabandu bage eMĩsĩrĩ. Kandi nabĩrĩowa erĩsĩmba 

lyabo, nabĩrĩkĩma erĩlamyabo. Neryo wase ngakutuma eMĩsĩrĩ.  

35Musa oyo Baĩsraelĩ bagana bati, Nindi wakũyĩrĩre mo mũtabalĩ nʼomũtswerĩ kwehĩ? 

Yoyo Nyamuhanga atuma eribya mũtabalĩ nʼomũlamya, haguma nʼerĩwatĩkya 

lyʼomũlaĩka oyo wamubutukirako omo kisaka kyʼemisakisaki.  

36Omundu oyo mwasondola Abaĩsraelĩ erĩlũsyabo eMĩsĩrĩ, iniakakola ebyʼeriswekera, 

nʼebitiko-tiko omo myaka makũmĩ ani, omo kihugo kyʼeMĩsĩrĩ, nʼomo Ngetsi 

yʼeNgula, nʼomo mbwarara.  



1888 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

37Oyũ ni Musa oyo wabwira bandu ba Ĩsraelĩ ati, Nyamuhanga asyabahanganĩrya 

omũmĩnyererĩ, ngoko anyituma, oyũkalũa oko balĩkyenũ.  

38Yoyo wabya haguma nʼabandu ba Ĩsraelĩ omo mbwarara. Abyayo haguma 

nʼabotata-kulu Wetu, kandi haguma nʼomũlaĩka oyo wabũga naye oko kitwa 

kyʼeSĩnaĩ. Iye mwangirira amahano wʼengebe nʼerituhago.  

39Kandi abotata-kulu wetu mobagana erĩowa Musa, nĩkwa mobamupona, kandi omo 

mitima yabo mobasuba eMĩsĩrĩ.  

40Mobabwira Harũnĩ bati Utuyirire esyonyamuhanga esikandisyatusondola. 

Kusangwa Sĩtwasĩ ebyahĩkĩre uku Musa oyo watũlũsaya eMĩsĩrĩ.  

41Neryo mobayira esanamu yʼekyana kyʼende mo sanamu, ibakaleterayo ehongo, 

nʼeritsemera omũbĩrĩ wʼebyala byabo.  

42Nĩkwa Nyamuhanga mwalũa kubo, mwalekabo ĩbakaramaya esyongũnũnũ 

syʼekyanya; ngoko kĩsakĩre omo kitabu kyʼabamĩnyererĩ kiti,  Abandu ba Ĩsraelĩ!  

Mwaherera amahere ayo nʼesyohongo ũkwʼĩngye, kwehĩ?  Emyaka makũmĩ ani omo 

mbwarara.  

43Mwabya mukaheka ehema ya nyamuhanga yo Molokĩ.  Nʼesyosanamu 

syʼengũnũnũ ya nyamuhanga wenyũ Refanĩ;  Syabya sanamu esyo mwabumba 

erĩramyasyo.  Nage nasyabahũmĩrya eyisirya wʼeBabelĩ.  

44Abotata-kulu wetu babya nʼehema embere sya Nyamuhanga omo mbwarara. 

Moyabambwa ngoko Nyamuhanga ahana Musa eribambayo, ngʼolulengo olo Musa 

alolako.  

45Nʼenyũma wʼaho abotata-kulu wetu, abahabawa ehema eyo, mobatwalayo haguma 

na Yosũa omugulu bĩmaya ekihugo ekyo kyʼebihanda ebyo Nyamuhanga ahiga 

embere syʼabotata wetu. Neryo moyabyaho erĩhĩka oko mugulu wa Dawĩdĩ.  

46Dawĩdĩ oyo mwabana erĩsĩmwa omo meso wa Nyamuhanga, neryo mwabũlya 

Nyamuhanga ehamũlĩ yʼeribanira Nyamuhanga wa Yakobo yʼenyũmba. 

47Nĩkwa ni Solomono yo wamũhĩmbĩra enyũmba.  

48Nĩkwa, Owendata Kutsibu sĩalĩkala omo manyũmba awakahĩmbawa nʼabandu, 

ngoko mũmĩnyererĩ akabũga ati,  

49Olubula nĩ kĩtũmbĩ kyage kyʼobwami,  Omukama atya;  Nʼekihugo nĩ kĩtũmbĩ 

kyʼebisando byage.  Mwasyambĩmbĩra enyũmba yʼomuhanda wahi kwehĩ?  Nʼaho 

nasyaluhukira ni hahi kwehĩ?  

50Ebyala byage byo bitahangika emyatsi yosĩ eyĩ kwehĩ?  

51Ĩnywe muli bandu bakalĩre! Muli batwenge omo mitima yenyũ, nʼamatwĩ wenyũ 

sĩalĩowa omwatsi wa Nyamuhanga. Kandi mukalwa nʼOmũlĩmũ Abũyĩrĩre ebiro 

byosĩ. Muli ngʼaboso-kulu wenyũ.  

52Nindi oko bamĩnyererĩ oyo aboso-kulu wenyũ batendereraya kwehĩ? Kandi mobĩta 

abakwenda abatũla omwatsi wʼerĩhĩka lyʼOyutunganene. Na lino ĩnywe 

mwabirihotera oyo nʼerĩmwĩta.  

53Inywe mwabiriangirira Emigambo ya Nyamuhanga eyo mwahabawa nʼabamalaĩka, 

nĩkwa simwetakengayo.  

Erĩkwa lya Setefano 

54Neryo abandu bʼerĩbũgĩro, omugulu bowa ebĩnywa bya Setefano ebĩ, mobahitana 

mobayĩsyolya.  

55Nĩkwa Setefano ĩnĩoswĩre nʼOmũlĩmũ Abũyĩrĩre mwasamalira elubula mwalangira 

olukengerwa lwa Nyamuhanga, na Yesu inianimene oko byala byʼamali bya 

Nyamuhanga. 

56Neryo mwabũga ati, Lebaya! namalangira olubula ĩlũnakĩngwĩre, nʼomugala 

wʼOmundu iniahangene oko byala byʼamali bya Nyamuhanga! 

57Nĩkwa mobabirikira nʼomulenge munene, kandi mobalĩba amatwĩ wabo, 

mobamugulukirako, iguma-guma.  

58Mobamuhigira eyĩhya wʼomũyĩ, mobamwĩta omo mabwe. Nĩkwa abalangĩrĩ 

mobabika esyongimba syabo oko mũlwana oyukahulawa mo Saũlo.  

59Kandi mobaswagusa uku Setefano kwʼamabwe, naye mwabirikira Omukama ati, 

Mukama Yesu, wangirire ekĩrĩmũ kyage!  

60Neryo Setefano mwakũkama, iniakabirikira nʼomulenge munene ati, Mukama, 

Suganzire kubo kwʼekibi ekĩ! Neryo abere abĩbũga atya, mwalekula.  

 

Emibiri y’Abakwenda 8 

1Neryo Saũlo abya akalĩga erĩĩta Setefano.  

Saũlo akendereraya ekanĩsa 

Oko kiro ekyo, erĩendererya lĩnene molyatsũka busana nʼekanĩsa eYerũsalema. Kandi 

abandu bosĩ bʼekanĩsa mobapanzikanira omo bihugo byʼeYũdea nʼeSamarĩa, 

abakwenda bate kubo.  

2Nʼabandu bagenge mobata Setefano, mobamulira kutsibu.  

3Nĩkwa Saũlo mwatsũka erĩherya ekanĩsa yo kutsibu, mwingira omo buli nyũmba 

akakura abalume nʼabakalĩ, nʼerĩhĩrabo omo mũlĩkĩ.  

Fĩlĩpo akatũla Engulu Yowene eSamarĩa 

4Neryo abapanzikana mobaya eyĩ nʼeyĩ bakatũla Engulu Yowene.  

5Fĩlĩpo naye mwandagalira oko mũyĩ wʼeSamarĩa, neryo mwakangĩrĩryabo Kristo. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Neryo esyondeko syako mobatega matwĩ wabo oko byo Fĩlĩpo abũga. Abosĩ 

mobahulikirira, nʼerilangira ebitiko-tiko ebyo akola.  

7Ebĩrĩmũ bibi mobyalũa oko bandu bangi ĩbĩkabũga nʼomulenge munene; kandi 

abandu bangi ababasĩre nʼebirema, mobalamĩbwa.  

8Nĩkwa mohabya obutseme bunene eSamarĩa.  

9Neryo habya mundu muguma oyukahulawa mo Sĩmonĩ, oyutula akakola obusaki 

omo mũyĩ oyũ wʼeSamarĩa. Abya akaswekya Abanya Samarĩa, iniakayahula mo 

mundu mukulu.  

10Neryo abandu bosĩ, bʼomo mũyĩ oyo, abakebake, nʼabakulu-bakulu, 

mobamuhulikirira bati, Omundu oyũ, yo yukahulawa mo Bũtokĩ Bunene bwa 

Nyamuhanga.  

11Neryo babya bakamuhulikirira kusangwa abya ĩnĩakaswekayabo ebiro bingi omo 

busaki buwe.  

12Nĩkwa omugulu bĩkĩrĩraya erĩtũlaganĩa lya Fĩlĩpo lyʼEngulu Yowene yʼobwami bwa 

Nyamuhanga, nʼeyʼerĩna lya Yesu Kristo, mobabatĩsĩbwa, abalume nʼabakalĩ.  

13Sĩmonĩ naye mwĩkĩrĩrya neryo abere abĩbatĩsĩbwa, mwĩkala hakũhĩ na Fĩlĩpo, 

iniakasweka akalangira ebiminyikalo, nʼebitiko-tiko ebyakolawa.  

14Neryo abakwenda ababya eYerũsalema babere bowa ngoko abandu bʼeSamarĩa 

babiriangirira ekĩnywa kya Nyamuhanga, mobatuma kubo ko Petero na Yoane.  

15Nabo mobandagalirayo, mobasabirabo bati bangirire Omũlĩmũ Abũyĩrĩre.  

16Kusangwa Omũlĩmũ Abũyĩrĩre abya ĩsyalĩahĩka kubo. Babya ĩbamatabatĩsĩbwa lisa 

omo lĩna lyʼomukama Yesu.  

17Neryo Petero na Yoane mobahĩra kubo kwʼebyala, neryo mobangirira Omũlĩmũ 

Abũyĩrĩre.  

18Nĩkwa Sĩmonĩ abere alangira ngoko Mũlĩmũ Abũyĩrĩre ahabawa busana nʼerĩhĩra 

lyʼebyala byʼabakwenda, Sĩmonĩ mwahererya Petero na Yoane bʼobũgũlĩ.  

19Ati, Nage, mumbe ehamũlĩ eyĩ, neryo ukwʼoyo nasyahĩra kwʼebyala asyangirira 

Omũlĩmũ Abũyĩrĩre.  

20Nĩkwa Petero mwamũsũbĩrya ati, Obũgũlĩ bwawe buhere haguma nawe, kusangwa 

waganĩraya uti wangabana olũsũnzo lwa Nyamuhanga lʼomo bũgũlĩ!  

21Suwite ekihande kutse erĩgabo omo mũbĩrĩ oyũ, kusangwa omutima wawe 

siatunganene embere sya Nyamuhanga.  

22Neryo ubindule omutima wawe uleke obubi bwawe obũ, usabe Omukama, erisonda 

lyʼomutima wawe, libuyirawe ukʼuwe.  

23Kusangwa namalangira goswĩre mʼobũha bũkalĩre, nʼomo mũlĩkĩ wʼebibi.  

24Neryo Sĩmonĩ mwabwira Petero na Yoane ati, Ĩnywe munyisabire oko Mukama, 

emyatsi mũkabĩbũga eyĩ sĩyĩmbĩkeko nʼomuguma.  

25Neryo Petero na Yoane, babere babĩtũla omwatsi go ndeke, nʼerĩbũga ekĩnywa 

kyʼomukama, mobatsũka erisuba eYerũsalema. Neryo omo nzira mobatũla Engulu 

Yowene omo hĩyĩ hingi hyʼAbanya Samarĩa.  

Fĩlĩpo nʼOmũbĩkĩ wʼeEtĩopĩa 

26Nĩkwa omũlaĩka wʼomukama mwabũga na Fĩlĩpo ati, Uhangane, ugende oko 

kitambi kyʼeyĩkwa oko nzira eyikandagala ĩkalũa eYerũsalema eriya eGaza. Eyĩ ni 

nzira yʼembwarara.  

27Neryo Fĩlĩpo mwahangana mwayayo. Neryo habya omundu oyũbũnĩre owʼeEtĩopĩa, 

iniakasuba ewabo. Omundu oyo abya mundu mukulu oyukabika ebindu byosĩ 

byʼomwamikalĩ ye Kandake wʼeEtĩopĩa. Kandi abya ĩnĩayĩre eYerũsalema erĩyaramya 

Nyamuhanga,  

28iniakasuba eEtĩopĩa omo galĩ yiwe. Omugulu abya akagenda omo galĩ yiwe eyo, 

abya akasoma omo kitabu kyʼomũmĩnyererĩ Ĩsaya.  

29Neryo Omũlĩmũ Abũyĩrĩre mwabwira Fĩlĩpo ati, Ugende, uyitomeke oko galĩ eyo.  

30Neryo Fĩlĩpo mwatibita eyo ali, nĩkwa mowa akasoma ekitabu kyʼomũmĩnyererĩ 

Ĩsaya, neryo mwamũbũlya ati, Unemuminya ebyo ukasoma kwehĩ?  

31Nĩkwa omukulu oyo mwabũga ati, Ko nangaminya nyiti ndawite 

oyũkanyowĩsayabyo kwehĩ? Neryo mwabũlya Fĩlĩpo ati asambire oko galĩ nʼerĩĩkala 

naye.  

32Nĩkwa omulondo wʼAmasako awabya akasoma waya, ati,  Abya ngʼembũlĩ 

eyikatwalawa erikerwa,  Abya ngʼekyana kyʼembũlĩ ekikabya bũkũtũ omugulu 

bakatwa obweya bwakyo.  Mwatabũga kĩnywa nʼekiguma.  

33Kandi mwahemulwa, kandi mobamukaga erĩbanza.  Nindi wasyatũla omwatsi 

wʼabana buwe kwehĩ?  Kusangwa engebe yiwe omo kihugo yabĩrĩlũsĩbwaho.  

34Neryo omukulu oyo mwabũga na Fĩlĩpo ati, Unyibwire omũmĩnyererĩ 

ngʼakahulandi. Akayahula kutse akahula ogundi kwehĩ?  

35Neryo Fĩlĩpo mwatsũka oko mulondo oyo wʼAmasako, mwamũtũlĩra Engulu 

Yowene ya Yesu.  

36Neryo babere bakagenda omo nzira eyo, mobahĩka ahabya magetsi, neryo omukulu 

oyo mwabũga ati, Lebaya, hano hali amagetsi! Ekyanganyĩkakĩrya erĩbatĩsĩbwa ni 

kyahi kwehĩ?  

[37Neryo Fĩlĩpo mwabũga naye ati, Wangahatĩsĩbwa Wamĩkĩrĩrya nʼomutima wawe 

gosĩ. Naye mwasũbirya ati, Namĩkĩrĩrya ko Yesu Kristo ni Mugala wa Nyamuhanga.] 

38Neryo mwahamula ati egalĩ ihangane, neryo ababiri bosĩ, Fĩlĩpo nʼomukulu oyo, 

mobandagalira omo magetsi, na Fĩlĩpo mwamũbatĩsya. 

39Neryo omugulu balũa omo magetsi, Omũlĩmũ wʼomukama mwabakula Fĩlĩpo, 

nʼomukulu oyo mwataswamulolako, nĩkwa mwaya omo lugendo luwe ĩnĩatsemĩre 

ndeke.  

40Neryo Fĩlĩpo mwayabanika eAzoto. Neryo mwalaba omo mĩyĩ yosĩ ĩnĩakatũla 

Engulu Yowene, erĩhĩka e Kaĩsarĩ.  

Emibiri y’Abakwenda 9 

Erilama lya Saũlo 

1Nĩkwa Saũlo iniakinahaya ati akĩta abiga bʼomukama, mwaya oko Mũhererĩ mukulu 

oko bahererĩ bosĩ!  

2Neryo mwamusaba esyobarua oko manyũmba wʼerĩhĩndanamo eDamasĩkĩ, ati 

ameyayo abandu abakakwama Enzira yʼomukama, abalume kutse abakalĩ, iniatoka 

eribohabo nʼeritwalabo eYerũsalema.  

3Neryo abere anemugenda akahĩka hakũhĩ nʼeDamasĩkĩ, neryo-neryo ekyakakala 

mokyalũa elubula mokyamũkolerya.  

4Neryo mwawa oko kitaka, mowa omulenge akabũga naye ati, Saũlo, Saũlo! busana 

nakĩ ũkanyendereraya kwehĩ?  

5Neryo Saũlo mwabũga ati, Ulindi kwehĩ Mukama? Naye mwabũga ati, Indi Yesu, 

oyo ũkendereraya.  

6Nĩkwa uhangane, wingire omo mũyĩ, nʼeyo wasyabwirwa ebyo utolere iwakola. 

7Nĩkwa abalume ababya naye oko lugendo mobahangana bũkũtũ, ĩbakowa omulenge 

oyo, nĩkwa isibetalangira mundu.  

8Neryo Saũlo mwahangana oko kitaka, nĩkwa nomo meso wuwe abya alĩbũkere, 

mwatatoka erilangira kindu, mobamuwatako oko byala, mobamutwala eDamasĩkĩ.  

9Neryo oko biro bisatu mwatatoka erilangira, kutse mwatalya kutse erĩpũlya kindu.  

10Neryo eDamasĩkĩ habya mwiga muguma oyukahulawa mo Anania. Neryo 

Omukama mwabũga naye omo bũlĩme ati, Anania! Naye mwasũbĩrya ati, Lebaya, 

ĩngye yono, Mukama.  

11Neryo Omukama mwabũga naye ati, Hangana, ugende omo nzira eyikahulawa mo 

Litunganene, Ũbũlaye omo nyũmba ya Yũda busana nʼomundu wʼeTarso, 

oyukahulawa mo Saũlo, kusangwa, lebaya, akasaba.  

12Naye abirilangira omo bũlĩme omundu oyukahulawa mo Anania akingira omo 

nyũmba nʼerĩmũhĩra kwʼebyala, atoke eriswabana erilangira liwe.  

13Neryo Anania mwasũbĩrya ati, Mukama, abandu bangi babirimbwira omwatsi 

wʼomundu oyo, ngoko abirikola abandu bawe eYerũsalema bo nabi kutsibu.  

14Na hano eDamasĩkĩ awite ehamũlĩ yʼabahererĩ bakulu eriboha abosĩ abakalakira 

erĩna lyawe.  

15Nĩkwa Omukama mwabwira Anania ati, Ugende, kusangwa nabiriyisogaye, 

erĩmĩnyĩsya erĩna lyage oko bʼEbihanda, nʼabami, nʼabana ba Ĩsraelĩ.  

16Nage nasyamũkangya ebyosĩ ebyo asyagalwamo busana nʼerĩna lyage.  

17Neryo Anania mwahongoka, mwingira omo nyũma eyo, kandi mwahĩra ebyala biwe 

uku Saũlo ati, Saũlo, mũlĩkyetu, Omukama Yesu amanyituma, oyo wakubutukirako 

omo nzira wasiramo. Abirinyituma iwatoka eriswabana erilangira lyawe, 

nʼerĩũsũlĩbwa mʼOmũlĩmũ Abũyĩrĩre.  

18Neryo-neryo ebindu ebiri ngʼesyongũkũ mobyatoga bĩkalũa oko meso wuwe, neryo 

mwaswabana erilangira liwe, neryo mwahangana mwabatĩsĩbwa. 

19Neryo Saũlo abere abirya akalyo, mwabana maka.  

Saũlo akakangĩrĩraya eDamasĩkĩ 

Neryo Saũlo mwasiba nʼabiga ebiro bike eDamasĩkĩ.  

20Kandi mwaya neryoneryo omo manyũmba wʼerĩhĩndanamo akatũla engulu ya Yesu, 

ati ni Mugala wa Nyamuhanga.  

21Neryo abosĩ abamowa mobasweka bati, Omundu oyũ si yo nʼoyo wĩta abandu 

ababya bakabirikira oko lĩna erĩ kwehĩ? Kandi, mwatahĩka enoka busana nʼomwatsi 

wʼeribohabo nʼeritwalabo oko bahererĩ bakulu kwehĩ?  

22Nĩkwa Saũlo mwabana amaka omwʼikangĩrĩrya ĩnĩakasĩnga Abayũda ababya bĩkere 

eDamasĩkĩ, nʼerĩkangya ndeke Yesu kwʼali Kristo.  

23Enyũma wʼebiro bingi, Abayũda mobahĩndana, mobaya embĩta yʼerĩĩta Saũlo.  

24Nĩkwa Saũlo mwabwirwa omwatsi wʼembĩta yabo. Kandi mobalĩmbya esyongyo 

syʼomũyĩ, omo kiro nʼomo musibo bati bĩte Saũlo. 

25Nĩkwa abiga buwe mobamũtswesya omo kiro, mobamwandagalya omo kitiri 

bakamũlabya omo mwanya wʼolũhĩmbo lwʼomũyĩ.  

Saũlo akahĩka eYerũsalema 

26Neryo Saũlo mwaya eYerũsalema, nʼeyo mwalenga erĩĩkala nʼabiga. Nĩkwa abosĩ 

mobamubaha ĩsĩbetalĩga kwʼali mwiga.  

27Neryo Barnaba mwaminya omwatsi oyo, mwamuleta oko bakwenda, mwakanĩryabo 

ngoko Saũlo alangira Omukama yʼomo nzira, kandi ngoko Mukama abũga naye. 

Kandi mwabwirabo ngoko Saũlo akangĩrĩraya omwatsi omo lĩna lya Yesu eDamasĩkĩ 

butsira eriubaha.  

28Neryo Saũlo mwasiba nabo iniakalendera omo mũyĩ wʼeYerũsalema erĩkangĩrĩrya 

butsira eriubaha, omo lĩna lyʼomukama.  

29Kandi mwabya akabũga nʼerikuba obuhaka nʼAbayũda abakabũga omo Kĩgĩrĩkĩ. 

Nĩkwa mobasonda erĩmwĩta.  

30Neryo abalĩkyetu babere babĩowa omwatsi oyo mobatwala Saũlo eKaĩsarĩa, 

mobamutuma eTarso.  

31Neryo ekanĩsa yʼeYũdea hosĩ nʼeGalĩlaya, nʼeSamarĩa moyabya nʼobuholo. Kandi 

ekanĩsa moyayĩhĩmba, nʼerĩyĩgenderya omʼubaha lyʼomukama, nʼomwʼĩsĩbĩkya 

lyʼOmũlĩmũ Abũyĩrĩre, moyakanyirira.  

Petero eLũda nʼeYopa 

32Nĩkwa Petero mwalendera ehosĩ-hosĩ eyo, neryo mwandagalira oko bandu ba 

Nyamuhanga ababya bĩkere eLũda.  

33Eyo Petero mweya yʼomundu oyukahulawa mo Aĩnea, oyo wabya alwere ĩsĩalĩlũa 

omo ngyingo yiwe emyaka munani, kusangwa abya abasĩre.  

34Petero mwamubwira ati, Aĩnea, Yesu Kristo akakũlamaya. Hangana, usese 

engyingo yawe. Neryo-neryo Aĩnea mwahangana.  

35Neryo abandu bosĩ ababya bĩkere eLũda nʼeSaronĩ mobamulolako, mobabindukira 

Omukama.  

36Neryo eYopa habya omwiga muguma erĩna liwe iyo Tabĩta, eribindula erĩna liwe 

omo Kĩgĩrĩkĩ liti, Dorĩka kutse Isaswi. Omũkalĩ oyo abya akasiba erikola emĩbĩrĩ 

mibuya nʼerĩwatĩkya abera.  

37Oko mugulu oyo Tabĩta mwalwala, neryo mwahola. Neryo mobakosa omubiri 

wuwe mobahĩrago omo kyumba kyʼendata.  

38Neryo kusangwa eLũda abya mũyĩ hakũhĩ nʼeYopa, abiga babere babĩowa ko 

Petero abya eLũda, mobamutuma kwʼabandu babiri, erimulembalemba bati, 

Sulindirire, wase aho tuli. 

39Neryo Petero mwahangana, mwagenda nabo. Neryo abere abĩhĩka, mobamutwala 

omo kyumba ekyʼendata. Nʼabakwakalĩ bosĩ mobimana hakũhĩ naye, ibanemulira, 

nʼerĩmũkangya esyokanzu nʼesyongimba esyo Dorĩka abya akasona akine nabo.  

40Nĩkwa Petero mwahigira bosĩ bʼeyĩhya wʼekyumba ekyo, neryo mwakũkama, 

mwasaba, neryo mwakebera ekĩnda ekyo ati, Tabĩta, hangana! Naye mwalĩbũla ameso 

wuwe, neryo abere alangira Petero, mwayĩkũkũma mwĩkala.  

41Neryo Petero mwamuha ebyala biwe, mwamũhanganĩa. Nĩkwa Petero mwabirikira 

abandu ba Nyamuhanga nʼabakwakalĩ, mwahĩra Tabĩta yo kubo ĩnĩanakalĩre.  

42Neryo engulu yʼomwatsi oyo moyaminyikala eYopa hosĩ, nʼabandu bangi 

mobĩkĩrĩrya Omukama.  

43Neryo Petero mwĩkala eYopa biro bingi omwʼomũbambĩ wʼebihu, ye Sĩmonĩ.  

 

Emibiri y’Abakwenda 10 

Petero na Kornelĩo 

1Neryo Ekaĩsarĩa yabya omundu oyukahulawa mo Kornelĩo. Abya mukulu 

wʼekisambala kyʼabasĩrĩkanĩ erĩgana, abakahulawa mo mulondo wʼeĩtalĩa. 

2Abya mundu wʼeKisomo, oyo wabya akaramya Nyamuhanga, iye nʼenyũmba yiwe 

yosĩ. Kandi mwabya akaha ebindu byʼoko bera bʼAbayũda, kandi abya akasaba 

Nyamuhanga emigulu yosĩ.  

3Neryo hakũhĩ nʼesaa mwenda yʼeritungi, mwalangira ndeke omo bũlĩme omũlaĩka 

wa Nyamuhanga akamũhĩkako, nʼerimubirikira ati, Kornelĩo!  

4Neryo mwasamalira omũlaĩka oyo nʼeriubaha lĩnene, ati, Mukama, ũtĩkĩ kwehĩ? 

Neryo omũlaĩka mwamubwira ati, Nyamuhanga abĩrĩrĩga erisaba lyawe, nʼolũsũnzo 

lwawe, kandi abirikwibuka.  

5Na lino Utume abandu bʼeYopa, ubirikire eyo yʼomundu erĩna liwe yo Sĩmonĩ, kandi 

akahulawa mo Petero. 

6Ĩkere haguma nʼomũbambĩ wiebihu, oyukahulawa mo Sĩmonĩ. Enyũmba yiwe iri 

hakũhĩ nʼengetsi.  

7Neryo omũlaĩka oyo wabũga naye abere abigenda, Kornelĩo mwabirikira abagombe 

buwe babiri nʼomũsĩrĩkanĩ muguma wʼekisomo, oyo wabya akamukolera.  

8Neryo mwatumabo eYopa iniamabibwirabo ndeke emyatsi yosĩ eyo.  

9Neryo engyakya abakwenda aba ibane omo nzira ibakasonda erĩhĩka eYopa, Petero 

mwaya omo kyumba kyʼendata akayasaba, hakũhĩ nʼesaa sĩta.  

10Neryo Petero mwakwa enzala mwasonda erirya. Nĩkwa omugulu babya bakahũka 

kalyo, Petero mwayato, mwalota.  

11Neryo mwalebya olubula ilukingukere, neryo ekindu ngʼolukimba lunene 

olũkandagalĩbawa omo syosondo ĩnĩ syalo erĩhĩka oko kitaka.  

12Ituli mwʼesyonyama esyʼamagulu ani, nʼesyonzoka, nʼesyonyonyũ syʼekyanya.  

13Neryo omulenge mwamũhĩkako ati, Petero, hangana, ũsĩnze, ulye.  

14Nĩkwa Petero mwabũga ati, Lero iyihi, Mukama! Sindinatalya na kera ekindu 

kĩtabũyĩrĩre kutse ekĩtũnda-tũndĩre.  

15Neryo omulenge mwamubwira engendo yʼakabiri ati, Ebyo Nyamuhanga abĩrĩerya, 

isiwaswahulabyo mo bĩtabũyĩrĩre.  

16Omwatsi oyo mwahĩka engendo ĩsatu; neryo-neryo ekindu ekyo mokyasumbirwa 

omo kyanya.  

http://pt-br.bibles.org/versions/nnb-KB80

17Neryo Petero mwahanga-hangya omo bũlengekanĩa buwe erilota eryo alangira nga 

nĩkĩ. Neryo, lebaya, abalume abo Kornelĩo atuma, babere babĩbũlya busana 

nʼenyũmba ya Sĩmonĩ, mobimana oko lũkyo. 

18Mobabirikira Ĩbakabũlaya Sĩmonĩ Petero ngʼanĩkereho.  

19Neryo omugulu Petero akĩnaganĩraya omwatsi wʼerilota eryo, Omũlĩmũ 

mwamubwira ati. Lebaya! abandu basatu bakakusonda-sonda.  

20Nĩkwa hangana, Wandagale eyĩkwa, ugende nabo; sutika-tike, kusangwa ĩngye 

natumabo.  

21Neryo Petero mwandagalira oko bandu abo, mwabũga nabo ati, Lebaya, ĩngye indi 

oyo mukasonda-sonda. Mũlĩasirakĩ kwehĩ?  

22Nabo mobabũga bati, Kornelĩo, omukulu wʼerĩgana, ni mundu utunganene 

oyũkaramaya Nyamuhanga, kandi akakengawa nʼabandu bosĩ bʼAbayũda. Ahanawa 

nʼomũlaĩka wa Nyamuhanga akutumireko eriya ewuwe, owe ebĩnywa byawe.  

23Neryo Petero mwakokyabo omo nyũmba mwahabo ahʼerigotsera.  Engyakya Petero 

mwahangana mwagenda nabo, nʼabandi balĩkyetu bʼeYopa mobagenda haguma naye.  

24Neryo engyakya Petero mwahĩka eKaĩsarĩa. Nĩkwa Kornelĩo abya akalindabo, 

iniabiribirikira abʼekĩtũnga kiwe nʼabĩra buwe.  

25Neryo omugulu Petero abya akingira omo nyũmba, Kornelĩo mwahĩndana naye, 

mwatũlama oko bisando biwe, nʼerĩmũramya. 

26Nĩkwa Petero mwamũhanganĩa ati, Hangana, ĩngye nage indi mundu. 

27Neryo Petero abere akakanĩa naye, mwingira omo nyũmba, mweya bandu bangi 

ĩbamabĩhĩndana.  

28Neryo mwabwirabo ati, Ĩnywe mũnasĩ ngoko Mũyũda siatolere omo Migambo 

erisiba kutse eriyabana omundu wʼekindi kihanda. Nĩkwa Nyamuhanga 

abĩrĩnyĩkangya ati sinangahula omundu mo mubi kutse oyũtsandĩre.  

29Kyo kyalekĩre masa, isinditagana omugulu mwanyibirikira. Neryo ngababũlaya nga 

mwamanyitumirako busana nakĩ?  

30Neryo Kornelĩo mwabũga ati, Byamatakya biro bini, oko ndambĩ ngʼeno, nabya 

ngasabira omo nyũmba yage oko saa mwenda yʼeritungi, Neryo lebaya, omundu 

wʼesyongimba sĩhenĩrye mwimana embere syage, 

31ati, Kornelĩo! Nyamuhanga abĩrĩowa erisaba lyawe, kandi abiryibuka olũsũnzo 

lwawe.  

32Utume omundu yʼeYopa, ubirikire Sĩmonĩ oyukahulawa mo Petero, ase ewawe, 

Ĩkere omo nyũmba ya Sĩmonĩ omũbambĩ wʼebihu, naye ĩkere hakũhĩ nʼengetsi.  

33Neryo-neryo monakutumirako, nawe wamayira ndeke ũkahĩka. Na lino ĩtwe bosĩ 

tune hano emuliro wa Nyamuhanga erĩowa ebyosĩ ebyo Mukama abirikuhana.  

Erĩbũga lya Petero 

34Neryo Petero mwatsũka erĩbũga ati, Namaminya ndeke lino ngoko Nyamuhanga 

siawite ebitaga.  

35Nĩkwa omo buli kihanda omundu oyukubaha Nyamuhanga, nʼerikola ebitunganene 

akalĩgawa naye. 

36Nyamuhanga mwatuma ekĩnywa oko bandu ba Ĩsraelĩ, erĩtũla Engulu Yowene 

yʼobuholo busana na Yesu Kristo, naye ni Mukama wʼabandu bosĩ. 

37Ĩnywe mũnasĩ omwatsi owahĩka eYũdea hosĩ, erĩtsũka eGalĩlaya, enyũma 

wʼerĩbatĩsya eryo Yoane akangĩrĩraya.  

38Kandi mũnasĩ Yesu wʼeNazaretĩ, ngoko Nyamuhanga amũtũlĩra Omũlĩmũ 

Abũyĩrĩre nʼobũtokĩ. Yesu mwalendera ehosĩ akakola ebibuya, nʼerĩlamya abosĩ 

abanũbĩbawa nʼeSatanĩ, kusangwa Nyamuhanga abya haguma naye.  

39Netu tuli balangĩrĩ bʼemyatsi yosĩ Yesu akola omo kihugo kyʼAbayũda 

nʼeYerũsalema. Kandi mobamwĩta nibya erimukongomerera oko musalaba.  

40Nĩkwa Nyamuhanga mwamũlũbũkya enyũma wʼebiro bisatu, kandi mwaleka 

inialolwako. 

41Nĩkwa abandu bosĩ mobatamulolako, nĩna twe twabya balangĩrĩ abo Nyamuhanga 

ayisoga erĩmbere, Ĩtwe motwalya nʼerĩpũlya haguma naye abĩlũbũka oko baholĩ.  

42Neryo Yesu mwatuhana ati tũkangĩrĩraye Engulu Yowene oko bandu, nʼerĩtũlago 

kwʼali Oyo Nyamuhanga ahĩra mo Mũtswerĩ wʼabaliho, nʼomũtswerĩ wʼabaholĩre.  

43Abamĩnyererĩ bosĩ mobatũla omwatsi wuwe bati, Omo bũtokĩ bwʼerĩna liwe obuli 

mundu oyũkamwĩkĩrĩraya abiribana eribuyira lyʼebibi.  

AbʼEbihanda bakangirira Omũlĩmũ Abũyĩrĩre 

44Neryo Petero abere akĩnabũga ebĩnywa ebĩ, Omũlĩmũ Abũyĩrĩre mwawa oko bosĩ 

abowa ebĩnywa ebĩ.  

45Neryo abikĩrĩrye bosĩ bʼAbayũda abasa haguma na Petero mobasweka, kusangwa 

Nyamuhanga mũtũlĩra abʼEbihanda nibya olũsũnzo lwʼOmũlĩmũ Abũyĩrĩre.  

46Kusangwa bowabo bakabũga omo yindi mĩbũge, ĩbakahamaya Nyamuhanga. Neryo 

Petero mwabũga ati,  

47Abandu aba babiriangirira Omũlĩmũ Abũyĩrĩre nga twe, Ko nindi angakagabo 

erĩbatĩsĩbwa omo magetsi kwehĩ?  

48Neryo Petero mwahana ati babatĩsĩbawe omo lĩna lya Yesu Kristo. Neryo 

mobabũlya Petero bati ĩkale nabo ebindi biro.  

Emibiri y’Abakwenda 11 

Erĩkanĩa lya Petero omo Kanĩsa yʼe Yerũsalema 

1Neryo abakwenda nʼabalĩkyetu ababya eYũdea hosĩ mobowa kwʼEbihanda nibya 

byabiriangirira ekĩnywa kya Nyamuhanga.  

2Kandi omugulu Petero ahetukira eYerũsalema, ababya babwene mobalwa naye, 

3bati, Uwe mowaya omo nyũmba yʼabandu batabwene, kandi mowalya haguma nabo.  

4Nĩkwa Petero mwatsũka erĩkanĩryabo, nʼeritondekago mo muguma muguma, ati,  

5Nabya oko mũyĩ wʼeYopa iningasaba. Monalota omo nzolĩ. Monalangira ekindu 

ngʼolukimba lunene olũkandagalĩbawa omo syosondo, ĩlũkalũa omo kyanya, neryo 

mokyambĩkako.  

6Neryo nabere ngasamalirakyo, nʼerilola kukyo, monalangira esyonyama syʼamagulu 

ani syʼekihugo, nʼesyonyama esyʼomolĩ nʼesyonzoka, nʼesyonyonyũ syʼekyanya.  

7Kandi monowa omulenge akabũga nage ati, Petero, hangana, ũsĩnze, ulye!  

8Nĩkwa monabũga nyiti, Lero iyihi Mukama! Kusangwa sindinatalya na kera ekindu 

kĩtabũyĩrĩre kutse ekĩtũndatũndĩre.  

9Neryo omulenge mwalũa elubula mwasũbĩrya engendo yʼakabiri ati, Ebyo 

Nyamuhanga abĩrĩerya, isiwahulabyo mo bĩtabũyĩrĩre.  

10Omwatsi oyũ mwahĩka engendo ĩsatu, neryo-neryo ekyo mokyasumbirwa omo 

kyanya.  

11Neryo lebaya, oko saa eyo; abandu basatu mobahĩka embere wʼenyũmba eyo 

twabya twĩkeremo, ibabiritumwa ũkwʼĩngye bakalũa eKaĩsarĩa.  

12Neryo Omũlĩmũ mwambwira ati, nyigende nabo butsira eritika-tika. Neryo 

abalĩkyetu ndatu aba mobagenda haguma nage eKaĩsarĩa, neryo motwingira omo 

nyũmba ya Kornelĩo.  

13Naye mwatubwira ngoko alangira omũlaĩka inianimene omo nyũmba yiwe, oyo 

wamubwira ati, Utume omundu yʼeYopa ubirikire Sĩmonĩ oyukahulawa mo Petero, 

ase hano;  

14Naye asyakũtũlĩra ebĩnywa ngoko wasyalamĩbwa, uwe nʼenyũmba yawe yosĩ.  

15Neryo omugulu natsũka erĩbũga, Omũlĩmũ Abũyĩrĩre mwandagalira kubo ngoko 

atwandagalirako erĩmbere.  

16Neryo monibuka ekĩnywa Omukama abũga ati, Yoane abatĩsaya omo magetsi, 

nĩkwa ĩnywe mwasyabatĩsĩbwa omo Mũlĩmũ Abũyĩrĩre.  

17Neryo Nyamuhanga mwahabo olũsũnzo olo atuha twabĩkĩrĩrya Omukama Yesu 

Kristo, nage nabyandi nyiti nangatoka erĩkakĩrya Nyamuhanga kwehĩ?  

18Neryo babere bowa ebyo, mobabya bũkũtũ, mobapipa Nyamuhanga bati, Kwesĩ, 

Nyamuhanga abiriha oko Bihanda nibya eribindula omutima nʼeribana engebe.  

Ekanĩsa yʼeAntĩokĩa 

19Neryo abĩkĩrĩrye mobapanza-panzwa busana nʼerĩendererya eryatsũka ekiro 

Setefano ĩtawa. Abandi mobaya eFoĩnĩkĩ, nʼeKĩpũro, nʼeAntĩokĩa, ibakabwira 

Abayũda basa ekĩnywa kya Kristo.  

20Nĩkwa abandi ba kubo, abandu bʼeKĩpũro, nʼabʼeKũrene, mobahĩka eAntĩokĩa, 

ĩbakabũga nʼAbagĩrĩkĩ nibya, ĩbakatũla Engulu yʼomukama Yesu.  

21Kandi Omukama abya haguma nabo, nʼabandu bangi mobĩkĩrĩrya mobabindukira 

Omukama.  

22Nʼengulu yabo moyahĩka oko kanĩsa yʼeYerũsalema, neryo mobatuma Barnaba 

eAntĩokĩa.  

23Neryo abere ahĩka nʼerilangira olukogo lwa Nyamuhanga, mwatsema, neryo 

mwahanabo ati, abosĩ bakwame Omukama nʼomutima asĩkĩre, nʼeritendiregula.  

24Barnaba abya mundu mubuya, ĩnĩoswĩre nʼOmũlĩmũ Abũyĩrĩre nʼerĩkĩrĩrya. Kandi 

abandu bangi mobakwama Omukama.  

25Neryo Barnaba mwaya eTarso erĩyasondya Saũlo.  

26Neryo abere amubana eyo mwamuleta eAntĩokĩa. Neryo omo mwaka muguma 

mobahĩndana nʼabandu bʼekanĩsa, mobakangĩrĩrya abandu bangi. Nĩkwa eAntĩokĩa yo 

abiga batsũkĩra eriahulwa mo Bakristo.  

27Neryo oko biro ebyo, abandi bamĩnyererĩ mobaya eAntĩokĩa bakalũa eYerũsalema.  

28Neryo omuguma wa kubo erĩna liwe iyo Agabo, mwahangana, mwaminyerera omo 

bũtokĩ bʼOmũlĩmũ ati, Hakandisyabya enzala nene omo kihugo kyosĩ. Nĩkwa enzala 

eyĩ moyahĩka omwʼitabala lyʼomũtabalĩ mukulu ye Klaũdĩo.  

29Neryo obuli mundu wʼoko biga mobayĩsũnza erituma esyofranka ngoko bangatoka 

busana nʼomũbĩrĩ wʼerĩwatĩkya abalĩkyetu abĩkere eYũdea.  

30Neryo mobakola batya, mobatuma esyofranka oko bakulu bʼekanĩsa omo byala bya 

Barnaba na Saũlo.  

 

Emibiri y’Abakwenda 12 

Erĩswendererya 

1Neryo oko mugulu oyo omwami Herode mwahamba abandi bandu bʼekanĩsa, erikola 

bo nabi.  

2Neryo mwĩta Yakobo mugala wabo Yoane omo mũyalĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

3Neryo abere alangira ko kyamatsemesya Abayũda, mwahamba Petero nibya. 

Omwatsi oyũ abya omo Biro Bikulu byʼErirya Obundu Bute mo Kĩhamya.  

4Neryo abere ahamba Petero, mwamũhĩra omo mũlĩkĩ, ĩnĩakamũhĩra omo byala 

byʼemilondo ĩnĩ yʼabasĩrĩkanĩ ati bamũtegaye. Obuli mulondo abya wʼabasĩrĩkanĩ 

bani. Herode aganĩraya erĩhũlũkya Petero embere syʼabandu enyũma wʼEbiro Bikulu 

byʼErikiruka.  

5Neryo mobateya Petero yʼomo mũlĩkĩ, nĩkwa abandu bʼekanĩsa mobasaba 

Nyamuhanga yo kutsibu busana naye.  

Petero akaboholawa 

6Neryo oko kiro ekyo Herode asonda erĩmũhũlũkya, Petero abya agotsere omo 

katĩkatĩ kʼabasĩrĩkanĩ babiri. Nĩkwa abya abohĩre omo mahulula abiri, nʼabateya 

ibanimene embere wʼolũkyo bakateya enyũmba yʼomũlĩkĩ. 

7Neryo lebaya, omũlaĩka wʼomukama mwabulukirabo, nʼekyakakala mokyakolerya 

omo kyumba ekyo. Neryo omũlaĩka mwabanda uku Petero oko lukanga, 

mwamũbũkya ati, Hangana lũba! Neryo amahulula mwalũa oko byala biwe.  

8Neryo omũlaĩka mwamubwira ati, wambale esyongimba nʼesyongendero syawe. 

Neryo Petero mwakola atya. Neryo omũlaĩka mwamubwira ati, Ũyĩrĩngĩre 

kwʼolukimba lwawe, Unyikwame!  

9Neryo Petero mwamukwama erĩlũa omo nyũmba yʼomũlĩkĩ, ĩsĩasĩ ebyo mũlaĩka 

akola nga ni kwenene, nĩkwa mwaganĩrya ati akakola omwʼilota.  

10Neryo mobalaba oko mũteya wʼerĩmbere, nʼowʼakabiri, neryo mobahĩka oko lũkyo 

lwʼekyuma olukalola oko mũyĩ. Olũkyo olo molwayikingula ĩlolwenelwene, neryo 

mobaya eyĩhya mobalaba omo nzira nguma, neryo-neryo omũlaĩka mwasĩganĩa 

Petero.  

11Neryo Petero abere abibuka mwabũga ati, Lino namaminya ndeke ko Mukama 

abirituma omũlaĩka wuwe. Kandi abĩrĩnyĩtongolya omo byala bya Herode, nʼoko 

myatsi yosĩ Abayũda basonda erinyikola.  

12Neryo Petero abere abiminya ekyo, mwaya omo nyũmba ya Marĩa, nyĩnya wa 

Yoane Marĩko, aho abandu bangi babya ĩbabĩrĩhĩndana nʼerisaba.  

13Neryo Petero abere ahumanga oko lũyĩ lwʼeyĩhya, omwana-muto mugombe erĩna 

liwe iyo Roda mwasaho oko lũyĩ.  

14Neryo abere abiminya omulenge wa Petero, mwatakingula Olũyĩ busana 

nʼobutseme, nĩkwa mwatibita omo nyũmba mwatũlago ati, Petero animene eyĩhya 

oko lũyĩ.  

15Nabo mobamubwira bati, Uli mũsĩre! Nĩkwa Roda mwayitsinga ati ni kwenene. 

Nabo bati, nĩ mũlaĩka wuwe!  

16Nĩkwa Petero mwayitsinga erihumanga oko lũyĩ. Neryo mobakingulaho, 

mobamulolako, mobasweka. 

17Nĩkwa Petero mwakoheryabo ati babye bũkũtũ, neryo mwakanĩryabo ngoko 

Mukama amusondola erĩmũlũsya omo nyũmba yʼomũlĩkĩ. Ati, Mubwire Yakobo 

nʼabalĩkyetu emyatsi eyĩ. Neryo mwalũaho mwaya ehandi.  

18Neryo bwabere bwakya, mohabya eriganga-ganga omo katĩkatĩ kʼabasĩrĩkanĩ Petero 

ngʼayĩre hahi.  

19Kandi Herode mwamusonda-sonda, nĩkwa mwatamubana. Neryo mwabũlya abateya 

bo ndeke, neryo mwategeka ati abateya bĩtawe.  Neryo Herode mwandagalira 

eKaĩsarĩa akalũa eYũdea, neryo mwasibayo ndambĩ.  

Oluholo lwa Herode 

20Nĩkwa Herode mwahitana oko bandu bʼeTĩro nʼeSĩdona. Nabo mobagenda haguma 

uku Herode ibamabisakana na Balasto ayũkategaya ekikali kyʼOmwami. Nĩkwa 

mobasaba Herode yʼobuholo kusangwa ekihugo kyabo kyabya kikabana akalyo kabo 

omo kihugo kyʼOmwami.  

21Neryo oko kiro kyayisogawa, Herode mwambala olukimba lwʼobwami, mwĩkala 

oko kĩtũmbĩ kiwe kyʼobwami, neryo mwatsũka erĩkanĩrya bandu. 

22Neryo abandu mobũta obogo bati, Ni mulenge wa Nyamuhanga, si mulenge 

wʼomundu!  

23Neryo-neryo omũlaĩka wʼomukama mwaswĩrya Herode, kusangwa mwataha 

Nyamuhanga yʼolukengerwa. Neryo mwalibwa nʼemihuka, mwahola.  

24Nĩkwa ekĩnywa kyʼomukama mokyakula nʼerikanyirira.  

25Neryo Barnaba na Saũlo mobalũa eYerũsalema, ibamabibuga omũbĩrĩ wabo. 

Mobaletanĩa Yoane Marĩko haguma nabo.  

Emibiri y’Abakwenda 13 

Bakayisoga Barnaba na Saũlo nʼeritumabo 

1Nĩkwa eAntĩokĩa yabya abamĩnyererĩ nʼabakangĩrĩrya omo kanĩsa eyabyayo. Ye 

Barnaba, na Sĩmeonĩ oyukahulawa mo Mwĩragũlũ, na Lũkĩo wʼeKũrene, na Manaenĩ 

oyo walemberawa haguma nʼomwami Herode, na Saũlo.  

2Neryo omugulu babya bakakolera Omukama nʼeritsira akalyo, Omũlĩmũ Abũyĩrĩre 

mwabũga ati, Munyisombolere Barnaba na Saũlo busana nʼomũbĩrĩ ogo 

nabirikirirabo.  

3Neryo babere batsira akalyo nʼerisaba, mobahĩra kubo kwʼebyala, mobatumabo.  

EKĩpũro 

4Neryo Omũlĩmũ Abũyĩrĩre abere abituma Barnaba na Saũlo, mobandagalira 

eSeleũkĩa, nʼerĩlũa eyo mobaya omo bwato oko kitsira kyʼeKĩpũro.  

5Neryo babere bahĩka eSalamĩ, mobatũla ekĩnywa kya Nyamuhanga omo manyũmba 

wʼerĩhĩndanamo wʼAbayũda. Kandi Yoane Marĩko abya mũwatĩkya wabo oko mũbĩrĩ.  

6Neryo babere babirendera omo kitsira ekyo kyʼeKĩpũro kyosĩ erĩhĩka ePafo, 

mobahĩndana nʼomũkũmũ muguma, omũmĩnyererĩ wʼamabehĩ wʼAbayũda, erĩna liwe 

Bara-Yesu.  

7Omũkũmũ oyo abya haguma nʼomũtabalĩ Sergĩo Paũlo, omundu wʼamenge. Nĩkwa 

Sergĩo Paũlo oyo mwabirikira Barnaba na Saũlo iniakasonda erĩowa ekĩnywa kya 

Nyamuhanga.  

8Nĩkwa omũkũmũ Elema (erĩna liwe omo Kĩgĩrĩkĩ lyabya litya) mwalwa nabo, 

iniakasonda eribindula omũtabalĩ oyo syĩkĩrĩraye. 

9Nĩkwa Saũlo, oyo wahulawa mo Paũlo, ĩnĩoswĩre nʼOmũlĩmũ Abũyĩrĩre, 

mwatungerera Elema,  

10nʼerimubwira ati, Uwe, goswĩre mwʼeriteba lyosĩ nʼobũlĩbalĩbanĩa, uwe mugala 

wʼeSatanĩ, uwe nzĩgũ yʼebitunganene byosĩ! Sĩwendĩsyũmbya erĩhengemya esyonzira 

situnganene syʼOmukama kwehĩ? 

11Na lino lebaya! ebyala byʼomukama bikalwa nawe, Ukandibya ndĩmatĩme 

isiwendisyalangira ekyakakala oko katambĩ. Neryoneryo ekihohe nʼomwĩrĩmya 

mobyamubyako, neryo Elema mwalendera akamatamata oyo wangamuwatako oko 

byala erimusondola.  

12Neryo omũtabalĩ oyo mwĩkĩrĩrya, abere alangira ebyakolawa. Kandi mwasweka 

busana nʼerĩkangĩrĩrya lyʼomukama.  

Paũlo na Barnaba bakahĩka eAntĩokĩa yʼePĩsĩdĩa 

13Nĩkwa Paũlo nʼabalĩkyabo mobalũa ePafo omo bwato mobahĩka ePerga omo kihugo 

kyʼePamfĩlĩa, nĩkwa Yoane Marĩko mwasĩgabo mwasuba eYerũsalema.  

14Kandi mobalũa ePerga mobaya eAntĩokĩa yʼePĩsĩdĩa. Neryo oko kiro kyʼeSabato 

mobaya omo nyũmba yʼerĩhĩndanamo, mobĩkala. 

15Neryo enyũma wʼerisoma omo Migambo ya Musa, nʼamasako wʼabamĩnyererĩ, 

abakulu bʼenyũmba yʼerĩhĩndanamo mobatuma uku Paũlo na Barnaba bati, Balĩkyetu, 

mwamabya muwite ekĩnywa kyʼerihana bandu, mũbũgekyo.  

16Neryo Paũlo mwahangana, mwakoheryabo omo byala ati,  Ĩnywe balume ba Ĩsraelĩ, 

ĩnywe mukakenga Nyamuhanga, muhulikirire! 

17Nyamuhanga wʼabandu ba Ĩsraelĩ, mwayisoga abotata-kulu wetu, mwayirabo mo 

bandu bakulu omugulu babya babunga omo kihugo kyʼeMĩsĩrĩ, omo maka wuwe 

manene.  

18Neryo omo myaka makũmĩ ani mwalemberabo omo mbwarara.  

19Neryo Nyamuhanga abere abĩherya ebihanda birinda omo kihugo kyʼeKanana, 

neryo mwaha Ĩsraelĩ ebitaka byabo omo myaka magana ani nʼamakũmĩ atanu.  

20Kandi enyũma wʼemyatsi eyĩ, mwahabo abatswerĩ erĩhĩka oko mũmĩnyererĩ 

Samwelĩ.  

21Neryo mobabũlya bati bahabawe omwami, neryo Nyamuhanga mwahabo Saũlo 

omugala wa Kĩsĩ, omundu wʼekihanda kya Benyamĩna eribya mwami wabo emyaka 

makũmĩ ani.  

22Neryo abere abĩmũlũsyaho, Nyamuhanga mwayira Dawĩdĩ mo mwami wabo. Kandi 

Nyamuhanga mwabũga busana na Dawĩdĩ ati, Nabiribana Dawĩdĩ mugala wa Yese 

mo mundu oyo nyanzĩre, oyo wasyakola erisonda lyage lyosĩ. 

23Neryo ni Yesu wʼoko lubuto lwa Dawĩdĩ, oyo Nyamuhanga aha oko Baĩsraelĩ eribya 

Mũlamya, ngoko alagabo.  

24Embere wʼerĩhĩka lya Yesu, Yoane mwatũla omwatsi oko bandu ba Ĩsraelĩ bosĩ, ati 

babindule emitima yabo erireka ebibi, babatĩsĩbawe.  

25Neryo Yoane abere asonda eribuga omũbĩrĩ wuwe, mwabũlya bandu ati, 

Mũkaganĩraya muti Ĩngyendi kwehĩ? Ĩngye Sindi oyo mũlĩndĩrĩre. Nĩkwa mũlebaye! 

Oyukasa enyũma kwĩngye, sinyitolere erĩkũndũla esyongendero syʼebisando biwe.  

26Balĩkyetu, abana bʼekĩtũnga kya Abrahamũ, nenyũ abandi mukakenga 

Nyamuhanga, engulu eyĩ yʼerĩlamya yabiritumwa ũkwʼĩtwe.  

27Kusangwa bandu abĩkere eYerũsalema, nʼabatabalĩ babo, mobataminya Yesu, kutse 

ebĩnywa byʼabamĩnyererĩ ebikasomawa obuli kiro kyʼeSabato. Nĩkwa mobaberererya 

Amasako ibakatswera Yesu yo lubi.  

28Kandi nomo banabula ekyangamwĩtĩsya, mobabũlya Pilato bati, Ĩtawe.  

29Neryo babere babĩberererya ebyosĩ ebyasakawa busana naye, mobamubambula oko 

musalaba, mobamũhĩra omwʼisinda.  

30Nĩkwa Nyamuhanga mwamũlũbũkya oko baholĩ.  

31Neryo oko biro bingi mwabutukira abandu abasa naye eYerũsalema bakalũa 

eGalĩlaya. Nabo nĩ balangĩrĩ buwe lino oko bandu.  

32-33Netu tũkabatũlĩra Engulu Yowene eyo Nyamuhanga alaga abotata-kulu wetu. 

Lino Nyamuhanga abĩrĩberererya erilaga erĩ ũkwʼĩtwe bana babo, ĩnĩakalũbũkaya 

Yesu omo ngebe. Ngoko kĩsakĩre omo Lwimbo lwʼakabiri kiti,  Uli Mugala wage,  

Namakubuta mũnabwĩre.  

34Kandi Nyamuhanga mwahula erĩmũlũbũkya oko baholĩ,  Eritindasuba okwʼihonda 

ati,  Nasyabaha omũyĩsa abũyĩrĩre nʼowʼekwenene Ogo nalaga Dawĩdĩ.  

35Kandi akabũga omo lundi Lwimbo ati,  Sĩwendĩsyalĩga Omũbũyĩrĩre wawe akalola 

okwʼihonda.  

36Kusangwa Dawĩdĩ mwakola erisonda lya Nyamuhanga oko mugulu wuwe, neryo 

mwahola, neryo mwatabwa hakũhĩ nʼaboso-kulu wuwe, neryo mwahonda.  

37Nĩkwa oyo Nyamuhanga alũbũkaya oko baholĩ mwatahonda. 

38-39Neryo balĩkyetu, muminye ndeke ngoko busana na Yesu, omwatsi wʼeribuyirwa 

lyʼebibi akatũlawa ũkwʼĩnywe. Kandi muminye ngoko buli mundu Oyũkĩkĩrĩraya 

Yesu akaboholawa kwʼebibi byosĩ ebyo Migambo ya Musa itetoka eribabohola.  

40Neryo mũtegaye omwatsi ogo abamĩnyererĩ bahula akasyabahĩkako, bati,  

41Mũlebaye ĩnywe basũnatĩ! Musweke, muhole!  Kusangwa omũbĩrĩ ngakola oko biro 

byenyu Nĩ mũbĩrĩ mũtendĩsyĩkĩrĩrya na kera,  Nomo mundu angabakanĩryago!  

42Neryo Paũlo na Barnaba babere bakalũa omo nyũmba yʼerĩhĩndanamo, abandu 

mobahatikanabo bati babwirawe kandi emyatsi eyĩ oko yindi Sabato.  

43Neryo abandu babere babĩlũa okwʼĩhĩndana omo nyũmba yʼerĩhĩndanamo Abayũda 

bangi nʼabandu bʼEbihanda ababinduka eribya Bayũda, mobakwama Paũlo na 

Barnaba. Neryo abakwenda mobakanĩa nabo nʼerihatikanabo erikwamirira olukogo 

lwa Nyamuhanga.  

44Nʼoko Sabato yʼakabiri hakũhĩ nʼabandu bosĩ bʼomũyĩ mobahĩndana erĩowa 

ekĩnywa kya Nyamuhanga.  

45Nĩkwa omugulu Abayũda balangira esyondeko, mobũsũla nʼobũha, mobatsũka 

erĩyĩhanangya bakagana ebĩnywa Paũlo abũga, kandi mobamutsuma.  

46Nĩkwa Paũlo na Barnaba mobabũga nʼeritendiubaha bati, Lyabya litolere ekĩnywa 

kya Nyamuhanga ĩkyatsũka erĩbũgwa ũkwʼĩnywe. Nĩkwa kusangwa mukaganakyo, 

kandi mũkaganĩraya muti Simutolere engebe yʼerikota, lebaya, tukandibaleka, itwaya 

oko Bihanda.  

47Kusangwa Omukama abirituhana ati,  Nabĩrĩkũhĩra eribya kyakakala kyʼEbihanda,  

Imwaleta omulamo oko kihugo kyosĩ.  

48Ebihanda byabere byowa ebĩ, mobatsema nʼeripipa ekĩnywa kyʼomukama, nʼabosĩ 

abayisogawa busana nʼengebe yʼerikota, mobĩkĩrĩrya.  

49Kandi ekĩnywa kyʼomukama mokyapanzikanira omo kihugo kyosĩ ekyo. 

50Nĩkwa Abayũda mobalwĩsĩsanĩa abakalĩ bʼekisomo abakakengawa, nʼabalume 

bakulu bʼomũyĩ. Neryo mobatsũka erĩendererya Paũlo na Barnaba, mobahigabo, 

erĩlũsyabo omo kihugo kyabo.  

51Nĩkwa abakwenda mobakungutira kubo kwʼolũtũtũ lwʼebisando byabo, neryo 

mobaya eĨkonĩo. 

52Kandi abiga bʼeAntĩokĩa mobũsũla nʼobutseme nʼOmũlĩmũ Abũyĩrĩre omugulu 

gosĩ.  

 

Emibiri y’Abakwenda 14 

Paũlo na Barnaba eĨkonĩo 

1Neryo eĨkonĩo Paũlo na Barnaba mobingira haguma omo nyũmba yʼerĩhĩndanamo 

yʼAbayũda, neryo mobabũga omo mũsĩndo owaleka endeko nene yʼAbayũda 

nʼeyʼEbihanda ĩbĩkĩrĩrya.  

2Nĩkwa Abayũda abagana erĩkĩrĩrya mobatsotsererya amalengekanĩa wʼEbihanda, 

erilwa nʼabalĩkyetu. 

3Nĩkwa abakwenda mobasiba eyo omugulu muli. Mobabũga busana nʼomukama 

butsira eriubaha. Neryo Omukama mwatũlago busana nʼekĩnywa kyʼolukogo luwe, 

iniakahabo obũtokĩ bwʼerikola ebitikotiko nʼebyʼeriswekera.  

4Nĩkwa endeko yʼomũyĩ moyagabana, abandi mobayĩhĩra oko Bayũda, nʼabandi oko 

bakwenda.  

5Neryo Ebihanda nʼAbayũda, haguma nʼabatabalĩ mobalenga erikola abakwenda bo 

nabi, nʼerĩĩtabo omo mabwe.  

6Neryo abakwenda mobaminyakyo, mobatibita eLĩstra nʼeDerbe, emĩyĩ yʼeLĩkaonĩa, 

nʼomo kihugo ekĩhererenĩe.  

7Neryo mobatũla Engulu Yowene yʼeyo.  

Paũlo na Barnaba eLĩstra nʼeDerbe 

8Nĩkwa eLĩstra habya mundu muguma ĩnĩabũndamĩre. Omundu oyũ abya kirema omo 

bisando biwe isialitatoka erigenda na kera, abutawa ikwane atya.  

9Omundu oyũ mwahulikirira ebĩnywa bya Paũlo. Neryo Paũlo mwalangira ko mundu 

oyũ abya awite erĩkĩrĩrya lyʼerĩlamĩbwa.  

10Neryo Paũlo mwamubwira nʼomulenge munene ati, Hangana, wimane omo bisando 

byawe! Neryo omundu oyo mwabatuka, mwatsũka erigenda. 

11Neryo esyondeko syabere syalangira ekyo Paũlo akola, mobasumba emirenge yabo 

omo mũbũge wʼAbanya Lĩkaonĩa bati, Esyonyamuhanga syabere ngʼabandu, kandi 

syabiritwandagalirako.  

12Mobahula Barnaba mo Zeũ, na Paũlo mobamwahula mo Herme, kusangwa Paũlo 

abya mbũyĩ. 

13Neryo omũhererĩ wa Zeũ, ehekalũ yiwe yabya embere wʼomũyĩ, mwaleta esyonume 

syʼesyonde nʼobũsoyo oko syongyo syʼomũyĩ, iniakasonda haguma nʼesyondeko 

eriherera abakwenda.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

14Nĩkwa omugulu abakwenda, Paũlo na Barnaba bowa ekyo, mobatula esyongimba 

syabo, mobatibita omo syondeko ibakabirikira bati,  

15Ĩnywe balume, busana nakĩ mukakola mutya kwehĩ? Netu tuli bandu abalingene 

nenyũ! Tũkabatũlĩra Engulu Yowene imwatoka erireka emyatsi mitya-mitya eyĩ, 

nʼeribindukira Nyamuhanga oyuliho, oyo wabumba olubula, nʼekihugo, nʼengetsi, 

nʼebyosĩ ko birimo. 

16Kandi, oko migulu yalaba Nyamuhanga mwaleka Ebihanda byosĩ erigenda omo 

mibere yabyo.  

17Nĩkwa mwatayireka bute balangĩrĩ buwe, iniakakola ebibuya nʼeribaha embũla 

eyĩkalũa elubula, nʼeribaha ebirimo ebĩkeraya ebyalya, nʼerĩũsũlya emitima yenyũ 

mwʼobutseme.  

18Nĩkwa nomo bakwenda babũga emyatsi eyĩ, lyabya lĩkalĩre erĩkakĩrya esyondeko 

erihererabo amahere.  

19Neryo Abayũda mobahĩka bakalũa eAntĩokĩa yʼePĩsĩdĩa, nʼeĨkonĩo. Abayũda aba 

mobabindula emitima yʼabandu, mobahũtalya Paũlo yʼomo mabwe, mobamukurira 

ekyaswa kyʼomũyĩ, mobaganĩrya, bati abirihola. 

20Nĩkwa abiga babere bakamũtĩmbako, Paũlo mwahangana mwingira omo mũyĩ. 

Nʼengyakya Paũlo na Barnaba mobaya eDerbe.  

Paũlo na Barnaba bakasuba eAntĩokĩa yʼeSũrĩa 

21Neryo Paũlo na Barnaba mobatũla Engulu Yowene eDerbe, kandi mobayira abiga 

bangi. Neryo mobasuba eLĩstra, nʼeĨkonĩo, nʼeAntĩokĩa yʼePĩsĩdĩa.  

22Mobasĩkya emitima yʼabiga, nʼerĩhamĩryabo bati bakwamirire omwʼĩkĩrĩrya. Bati, 

Litolere itwingira omo bwami bwa Nyamuhanga itukalaba omo malĩge mangi.  

23Kandi mobahĩra abakulu busana nabo omo buli kanĩsa, babere babisaba nʼeritsira 

akalyo. Kandi mobahĩrabo omo byala byʼomukama oyo bĩkĩrĩraya.  

24Neryo Paũlo na Barnaba mobatwangana ePĩsĩdĩa, mobahĩka ePamfĩlĩa. 

25Neryo babere batũla omwatsi wʼekĩnywa kya Nyamuhanga ePerga, neryo 

mobandagalira eAtalĩa.  

26Neryo mobalũa eyo, mobaya eAntĩokĩa omo bwato, aho bahĩrawa oko lukogo lwa 

Nyamuhanga busana nʼomũbĩrĩ ogo babuga.  

27Neryo babere bahĩka eAntĩokĩa, mobahĩndanĩa ekanĩsa, mobabwirabo 

nʼerĩkanĩryabo ebyosĩ ebyo Nyamuhanga akola haguma nabo, kandi ngoko 

Nyamuhanga alĩbũla enzira busana nʼerĩkĩrĩrya lyʼEbihanda.  

28Nʼeyo mobĩkalayo mugulu muli haguma nʼabiga.  

Emibiri y’Abakwenda 15 

Erĩhĩndana lyʼekanĩsa eYerũsalema 

1Neryo abandi bandu mobandagalira eAntĩokĩa bakalũa eYũdea, Ĩbakakangĩrĩraya 

abalĩkyetu bati, Mwamatendĩbanĩbwa ngʼemitsye ya Musa, isimwangatoka 

erĩlamĩbwa.  

2Nĩkwa Paũlo na Barnaba mobagabana nabo nʼerikuba obuhaka nabo busana 

nʼomwatsi oyũ. Neryo abalĩkyetu mobatwa omwatsi bati, Paũlo na Barnaba nʼabandi 

ba kubo baye eYerũsalema oko bakwenda nʼabakulu busana nʼomwatsi oyũ.  

3Neryo ekanĩsa moyatumabo, kandi mobalaba eFoĩnĩkĩ nʼeSamarĩa, 

ĩbanemũkanĩryabo ndeke erilama lyʼEbihanda. Neryo omwatsi oyũ mwatsemesya 

abalĩkyetu bosĩ bo kutsibu.  

4Neryo babere bahĩka eYerũsalema mobakokĩbwa nʼekanĩsa nʼabakwenda nʼabakulu, 

kandi mobakanĩryabo ebyosĩ ebyo Nyamuhanga abirikola haguma nabo.  

5Nĩkwa abandi bʼekihanda kyʼAbafarĩsayo abakĩkĩrĩraya, mobahangana bati, Litolere 

ĩbabanĩbwa, kandi litolere ibahanabo bati bakwame Emigambo ya Musa.  

6Neryo abakwenda nʼabakulu mobahĩndana erĩkanĩa omwatsi oyũ. 

7Neryo enyũma wʼerĩkanĩa lĩnene, Petero mwahangana, mwabwirabo ati, Balĩkyetu 

mũnasĩ ngoko Nyamuhanga mwayisoga ngye omo katĩkatĩ kenyũ oko biro 

byʼerĩmbere, ati nyĩkangĩrĩraye ekĩnywa kyʼEngulu Yowene oko Bihanda, batoke 

erĩowa nʼerĩkĩrĩrya.  

8Neryo Nyamuhanga, oyo wasĩ emitima yʼabandu, mwalĩga Ebihanda iniakahabo 

Omũlĩmũ Abũyĩrĩre ngoko atuhago.  

9Kandi Nyamuhanga mwatalebyandi nandi omo katĩkatĩ ketu nabo, ĩnĩakeraya 

emitima yabo kwʼebibi, kusangwa bĩkĩrĩraya. 

10Neryo lino busana nakĩ mukalenga uku Nyamuhanga muti mũkahĩra emiheke oko 

migongo yʼabiga, eyo aboso-kulu kutse ĩtwe batatoka eriheka kwehĩ?  

11Nĩkwa ĩtwe tũkĩkĩrĩraya tuti tũkalamĩbawa omo lukogo lwʼOmukama Yesu, ngoko 

nabo bakalamĩbawa.  

12Neryo endeko yosĩ moyabya bũkũtũ omugulu bowa Barnaba na Paũlo bakakanĩa 

busana nʼebitiko-tiko nʼebyʼeriswekera ebyo Nyamuhanga ahabo erikola omo katĩkatĩ 

kʼEbihanda.  

13Neryo babe re babuga erĩbũga, Yakobo mwasũbĩrya ati, Balĩkyetu, munyihulikirire!  

14Sĩmeonĩ abĩrĩbakanĩrya ngoko Nyamuhanga atsũka erĩkangya olwanzo luwe busana 

nʼEbihanda, eriyisoga omo katĩkatĩ kabo abandu busana nʼerĩna liwe.  

15Kandi ebĩnywa byʼabamĩnyererĩ byamalĩga omwatsi oyũ. Amasako akabũga ati,  

16Enyũma wʼemyatsi eyĩ nasyasubula,  Omukama atya,  Kandi nasyaswahĩmba 

enyũmba ya Dawĩdĩ eyatera,  Nasyaswahĩmba ahasambukala,  Kandi 

nasyaswahanganĩayo.  

17Litya abandi bandu bosĩ basondaso-ndaye Omukama,  NʼEbihanda byosĩ 

ebikahulawa omo lĩna lyage.  

18Omukama atya, oyũkamĩnyĩsaya emyatsi eyĩ erĩtsũka kera.  

19Neryo Yakabo ati, Ĩngye nangatwago nyiti, Sĩtwendereraye abʼEbihanda 

abakabindukira Nyamuhanga.  

20Nĩkwa tusakirebo tuti, baleke ebyalya ebĩtsandĩre kusangwa bikaherawa oko 

syosanamu, kandi baleke erĩsĩngĩra, kandi baleke erirya esyonyama esyabĩrĩnĩgwa, 

kandi baleke, erirya omusasi. 

21Kusangwa Emigambo ya Musa yabirisomwa biro bingi erĩtsũka kera omo 

manyũmba wʼerĩhĩndanamo oko buli Sabato, nʼebĩnywa biwe bĩkatũlawa omo buli 

mũyĩ.  

Ebarua eyatumawa oko bĩkĩrĩrye bʼEbihanda 

22Neryo abakwenda nʼabakulu, haguma nʼekanĩsa yosĩ mobanza eriyisoga abandu 

omo katĩkatĩ kabo eritumabo eAntĩokĩa haguma na Paũlo na Barnaba. Mobayisoga 

Yũda oyukahulawa mo Barĩsaba, na Sila, abasondolĩ omo katĩkatĩ kʼabalĩkyetu.  

23Neryo mobatuma ebarua eyĩ nabo, bati,  Ĩtwe bakwenda, nʼabalĩkyetu abakulu, 

tukabasakira ĩnywe balĩkyetu bʼEbihanda abali eAntĩokĩa, nʼeSũrĩa, nʼeKĩlĩkĩa, 

Obuholo ũkwʼĩnywe. 

24Twamowa ambu abandi bʼoko wetu babiribahahũkya omo bĩnywa byabo, 

nʼeriganga-gangya emitima yenyũ. Ĩtwe sitwetabwirabo tutya.  

25Neryo twamabĩhĩndana haguma nʼomutima muguma, motwanza eriyisoga bandu 

nʼeritumabo ũkwʼĩnywe. Tukatumabo haguma nʼabanze betu Barnaba na Paũlo,  

26ababiriyisiga busana nʼerĩna lyʼomukama wetu Yesu Kristo. 

27Kandi twabirituma Yũda na Sila, nabo ĩbobene basyabatũlĩra emyatsi eyĩ omo 

bĩnywa byabo.  

28Kusangwa Omũlĩmũ Abũyĩrĩre, netu, twamalĩga tuti sĩtwangabahĩra kwʼemiheke 

eyĩlabĩre emyatsi eyitolere eyĩ:  

29tuti, muleke ebyalya ebĩtsandĩre kusangwa bikaherawa oko syosanamu; kandi 

muleke erirya omusasi; erirya enyama eyabĩrĩnĩgwa; kandi muleke erĩsĩngĩra. 

Mwamayĩteya oko myatsi eyĩ, mwasyakola ndeke. Mubye nʼobuholo.  

30Neryo abatumawa mobandagalira eAntĩokĩa. Neryo mobahĩndanĩa endeko 

yʼekanĩsa, mobahabo ebarua eyo.  

31Neryo abandu babere babisoma ebarua eyo, mobatsema busana nʼebĩnywa 

byʼerĩsĩkyabo.  

32Neryo Yũda na Sila, ababya bamĩnyererĩ nibya, mobahamĩrya abalĩkyetu, 

nʼerĩsĩkyabo omo bĩnywa bingi.  

33Neryo babere babisibayo ebindi biro, abalĩkyetu mobakwamanĩsyabo nʼobuholo, 

neryo mobasuba oko batumabo.  

[34Nĩkwa Sila mwanza erĩsĩgala eAntĩokĩa. ] 

35Nĩkwa Paũlo na Barnaba mobasĩgala eAntĩokĩa. Neryo haguma nʼabandi bangi 

mobakangĩrĩrya, nʼerĩtũla ekĩnywa kyʼomukama.  

Paũlo na Barnaba bakagabana 

36Neryo enyũma wʼebindi biro, Paũlo mwabwira Barnaba ati, Tusubule tuyabane 

abalĩkyetu abali omo mĩyĩ eyo twakangĩrĩraya ekĩnywa kyʼomukama, tũlebaye ngoko 

babere.  

37Neryo Barnaba mwanza erigenda haguma na Yoane Marĩko.  

38Nĩkwa Paũlo mwagana, ati sibagende nʼoyo watswa kubo ePamfĩlĩa, oyutagenda 

haguma nabo oko mũbĩrĩ.  

39Neryo mobakũbĩsananĩa obuhaka omo katĩkatĩ kabo, kyaleka ibagabana. Neryo 

Barnaba mwagenda haguma na Marĩko mobasokera eKĩpũro omo bwato. 

40Nĩkwa Paũlo mwayisoga Sila, neryo mobahongoka, abalĩkyetu ĩbamabĩhĩrabo oko 

lukogo lwʼOmukama.  

41Neryo Paũlo mwalaba eSũrĩa nʼeKĩlĩkĩa, ĩnĩakahamĩraya esyokanĩsa.  

 

Emibiri y’Abakwenda 16 

Tĩmoteo akagenda haguma na Paũlo na Sila 

1Neryo Paũlo mwalaba eDerbe nʼeLĩstra. Nĩkwa eyo habya omwiga muguma erĩna 

liwe iyo Tĩmoteo. Nyĩnya wuwe abya Mũyũda oyo Wĩkĩrĩrye, nĩkwa ĩse wuwe abya 

Mũgĩrĩkĩ.  

2Tĩmoteo abya asĩmĩrwe ndeke nʼabalĩkyetu bosĩ bʼeDerbe nʼeLĩstra.  

3Paũlo abya anzĩre Tĩmoteo iniagenda haguma naye, neryo mwamũbanĩa busana 

nʼAbayũda ababya omo bihugo byʼeyo, kusangwa abosĩ babya basĩ kwʼĨse wuwe nĩ 

Mũgĩrĩkĩ.  

4Neryo omugulu babya bakalaba omo mĩyĩ eyo, mobabwira abiga bʼeyo bʼemyatsi 

eyo bakwenda nʼabakulu bʼeYerũsalema basoha, bati bakwameyo.  

5Litya esyokanĩsa mosyabana amaka omwʼĩkĩrĩrya, nʼeriganza lyabo molyakanya 

obuli kiro.  

http://pt-br.bibles.org/versions/nnb-KB80

Paũlo akalota esyonzolĩ eTroa 

6Nĩkwa mobalaba omo bihugo byʼeFũrũgĩa nʼeGalatĩa. Kandi Omũlĩmũ Abũyĩrĩre 

mwakagabo erĩtũla omwatsi eAsĩa.  

7Neryo mugulu bahĩka eMĩsĩa, mobalenga eriya eBĩtĩnĩa, nĩkwa Omũlĩmũ wa Yesu 

mwatalĩgĩrabo. 

8Neryo mobatwangana eMĩsĩa, mobahĩka eTroa.  

9Nĩkwa Paũlo mwalota esyonzolĩ syʼomo kiro. Omundu wʼeMakedonĩa iniahangene 

akamuhatikana ati, Usokere eMakedonĩa ũtũwatĩkaye!  

10Neryo Paũlo abere abilola oko nzolĩ esyo, neryo-neryo motwasonda eriya 

eMakedonĩa, itwamabiminya ko Nyamuhanga abirimbirikira erĩtũla Engulu Yowene 

oko bandu bayo.  

EFĩlĩpĩ. Erilama lya Lũdĩa 

11Kandi motwalũa eTroa omo bwato, motwagenda omo nzira itunganene erĩhĩka 

eSamotĩrake, nʼengyakya motwahĩka eNeapolĩ.  

12Nʼerĩlũa eyo motwahĩka eFĩlĩpĩ, omo mũyĩ munene wʼekihugo kyʼeMakedonĩa. Ni 

kihugo kyʼAbaroma. Nĩkwa motwasiba omo mũyĩ oyo mwʼebindi biro.  

13Nʼoko kiro kyʼeSabato motwalũa omo mũyĩ motwaya oko mũsĩke wʼolũsĩ, 

ĩtũkaganĩraya nga hane ahʼerisabira. Neryo motwĩkala ahisi, nʼerĩtsũka erĩbũga 

nʼabakalĩ ababya bahĩndeneho.  

14Neryo omũkalĩ muguma oyo wabya akahulikirira, abya Lũdĩa wʼomũyĩ wʼeTuatira. 

Naye abya mũtũndĩ wʼesyongimba syʼengula. Abya mũkalĩ oyũkaramaya 

Nyamuhaga, neryo Omukama mwamwĩbũkya omo mutima wuwe erĩowa emyatsi eyo 

Paũlo abũga.  

15Neryo Lũdĩa nʼabandu bʼenyũmba yiwe mobabatĩsĩbwa. Neryo mwatubirikira ati, 

Mwamaganĩrya muti nabĩrĩkĩrĩrya Omukama, mwase omo nyũmba yage mwĩkale. 

Mwatuhatikana, neryo motwingira.  

Omo mũlĩkĩ eFĩlĩpĩ 

16Neryo ekiro kiguma twabere tukaya ahʼerisabira, omwana-muto mugombe muguma 

oyo wabya kwʼekĩrĩmũ kibi kyʼerilagula, mwahĩndana netu. Omwana muto oyo abya 

akaletera abakama buwe bʼendũndĩ nene busana nʼerilagula.  

17Neryo omwana-muto oyo mwatukwama tuna Paũlo iniakabirikira ati, Abandu aba ni 

bagombe ba Nyamuhanga Wʼendata Kutsibu! Bakabatũlĩra enzira yʼerilama!  

18Naye mwakola atya ebiro bingi. Nĩkwa Paũlo mwasĩrĩkalira kutsibu, neryo 

mwakeba mwabũga nʼekĩrĩmũ ekyo ati, Ngakuhana omo lĩna lya Yesu Kristo 

ũmũlũeko! Neryo mokyamũlũako oko saa eyo nyisa-nyisa.  

19Nĩkwa omugulu abakama buwe balangira kwʼamaha wʼendũndĩ yabo abirihwaho, 

mobatsimba Paũlo na Sila mobakurirabo embere syʼabatabalĩ omo katale.  

20Neryo mobaletabo embere wʼabatswerĩ bakulu bati, Abandu aba nĩ Bayũda kandi 

bakatsandaya omũyĩ wetu.  

21Kandi bakakangĩrĩraya emitsye eyite omo migambo yetu. Ĩtwe tuli Baroma, 

sitwetoka erĩrĩga kutse erikwama emitsye eyĩ.  

22Nʼendeko moyahangana haguma erilwa nabo. Neryo abatswerĩ bakulu mobalũsya 

esyongimba sya Paũlo na Sila, kandi mobahana bati baswĩrĩbawe omo myũtso.  

23Neryo babere babĩhũnzabo kutsibu, mobagusabo omo mũlĩkĩ, nʼeritegeka omũteya 

erĩteyabo ndeke.  

24Neryo omũteya abere abĩowa erihana erĩ, mwagusabo omo kyumba kyʼomwisi 

wʼenyũmba yʼomũlĩkĩ, kandi, mwabohera ebisando byabo omo katĩkatĩ kʼemiti ĩbĩrĩ.  

25Nĩkwa omo katĩ kanene, Paũlo na Sila babya bakasaba nʼeriimba esyonyimbo 

syʼeripipa Nyamuhanga, nʼabandu bʼomũlĩkĩ mobahulikirirabo. 

26Neryoneryo mohabya omũsĩkĩ munene, kyaleka ebibanza byʼenyũmba yʼomũlĩkĩ 

ibyatenga-tengana. Neryo-neryo esyonyũyĩ syosĩ mosyakingukala, nʼamahulula 

wʼobuli mundu mwakũndũkala.  

27Kandi omũteya mwabuka omo tũgotserĩ, neryo abere alangira esyonyũyĩ 

syʼenyũmba yʼomũlĩkĩ isyabirikingulwa mwaganĩrya ati abʼomũlĩkĩ babiritibita, neryo 

mwakula omũyalĩ wuwe ati akayĩta.  

28Nĩkwa Paũlo mwamubirikira ati, Suyikole nabi kusangwa ĩtwe bosĩ tune hano!  

29Neryo omũteya mwatumira oko syotala, mwingira omo nyũmba yʼomũlĩkĩ 

akatitimana nʼeriubaha, mwatũlama embere wa Paũlo na Sila.  

30Neryo mwaletabo eyĩhya, mwabũlya ati, Bakama, litolere ĩnakolakĩ inatoka 

erĩlamĩbwa kwehĩ? 

31Nabo mobabũga bati, Wĩkĩrĩraye Omukama Yesu, wasyalamĩbwa uwe nʼenyũmba 

yawe.  

32Kandi mobamũkangĩrĩrya ekĩnywa kyʼomukama, haguma nʼabosĩ ababya omo 

nyũmba yiwe.  

33Neryo oko saa eyo yʼekiro, omũteya oyo mwĩmya Paũlo na Sila, mwerya ebironda 

byabo, neryoneryo mwabatĩsĩbwa, iye nʼekĩtũnga kiwe kyosĩ.  

34Neryo mwatwalabo omo nyũmba yiwe, mwahabo akalyo kʼerirya. Neryo iye 

nʼabandu bʼenyũmba yiwe mobatsema kutsibu, ĩbamabĩkĩrĩrya Nyamuhanga.  

35Neryo engyakya, abatswerĩ bakulu mobatuma abapolĩsĩ babo bati, Mũlwĩke abandu 

abo.  

36Neryo mũteya mwabwira Paũlo ebĩnywa ebĩ ati, Abatswerĩ bakulu bamatuma bati 

mũlwĩkawe. Neryo lino muhuluke mugende buholo.  

37Nĩkwa Paũlo mwabwirabo ati, Babĩrĩtũswĩrĩrya embere syʼabandu, isitulitwatonda. 

Kandi ĩtwe tuli Baroma! Kandi babiritugusa omo mũlĩkĩ. Na lino bakasonda erituhiga 

bũbĩso-bĩso kwehĩ? Lero iyihi! Nĩkwa base ĩbobene-bene batũlũsayemo.  

38Neryo abapolĩsĩ mobayatũlĩra abatswerĩ bakulu bʼebĩnywa ebĩ. Nabo mobubaha 

omugulu bowa ko Paũlo na Sila ni Baroma.  

39Neryo mobasa mobalemba-lemba Paũlo na Sila eribuyirabo, neryo babere 

balũsyabo omo mũlĩkĩ, mobasababo bati balũe oko mũyĩ.  

40Neryo Paũlo na Sila mobalũa omo nyũmba yʼomũlĩkĩ, mobingira omo nyũmba ya 

Lũdĩa. Neryo babere balangira abalĩkyetu, mobasĩkyabo, mobagenda.  

Emibiri y’Abakwenda 17 

Paũlo akaya eTesalonĩka 

1Neryo Paũlo na Sila mobalaba eAmfĩpolĩ nʼeApolonĩa, mobahĩka eTesalonĩka 

ahabya enyũmba yʼerĩhĩndanamo yʼAbayũda.  

2Paũlo mwingira omo nyũmba yʼerĩhĩndanamo ngoko atula akakola. Neryo 

mwakanĩryabo emilondo yʼAmasako oko Sabato ĩsatu.  

3Mwabya akakũmbũlĩrabo nʼerĩkangyabo ndeke ngoko lyabya litolere Kristo 

iniagalwa, nʼerĩlũbũka oko baholĩ. Paũlo ati, Yesu oyo ngabowĩsaya, yona Kristo.  

4Neryo abandi ba kubo mobasĩngwa, mobayitomekera uku Paũlo na Sila, haguma 

nʼendeko nene yʼAbagĩrĩkĩ ababya bakubaha Nyamuhanga, nʼabangi bʼoko bakalĩ 

abasĩkĩbwe.  

5Nĩkwa Abayũda mobabya nʼeritsuro mobahĩndanĩa bandu babi bʼekatale, neryo 

mobayira endeko yʼerĩbũgya olukanda omo mũyĩ. Kandi mobayabambira enyũmba ya 

Yasonĩ ibakasonda erireta Paũlo na Sila oko bandu bʼomwaga.  

6Neryo babere babulabo, mobakura Yasona, nʼabandi balĩkyetu embere syʼabakulu 

bʼomũyĩ bati, Abandu aba babiribindula ekihugo kyosĩ! Na lino babĩrĩhĩka na hano 

nibya.  

7Kandi Yasona abĩrĩkokyabo. Abosĩ bakapona amahano wa Kaĩsarĩ, bati hali ogundi 

mwami ye Yesu.  

8Neryo mobahahũkya endeko nʼabakulu bʼomũyĩ omo bĩnywa ebĩ.  

9Neryo babere babĩmya omuwato uku Yasona nʼabandi mobalwĩkabo.  

Paũlo na Sila bakahĩka eBeroya 

10Neryo abalĩkyetu mobatuma Paũlo na Sila omo kiro eBeroya. Neryo babere 

babĩhĩkayo mobaya omo nyũmba yʼerĩhĩndanamo yʼAbayũda. 

11Nĩkwa abandu bʼeBeroya babya bandu babuya kwilaba bandu bʼeTesalonĩka. 

Mobangirira ekĩnywa kya Nyamuhanga nʼomũhwa, ĩbakasondaya omo Masako obuli 

kiro erĩrebya emyatsi eyĩ nga ni kwenene. 

12Neryo abangi ba kubo mobĩkĩrĩrya, abakalĩ bʼAbagĩrĩkĩ abasĩkĩbwe nʼabalume 

bʼAbagĩrĩkĩ.  

13Nĩkwa Abayũda bʼeTesalonĩka babere bowa ko Paũlo mwatũlaganĩa ebĩnywa bya 

Nyamuhanga eBeroya, mobayayo, mobatsotsererya nʼerĩkola-kolya esyondeko.  

14Neryo abalĩkyetu mobatuma Paũlo yo lũba eriya oko ngetsi, nĩkwa Sila na Tĩmoteo 

mobasĩgala eBeroya. 

15Nĩkwa bandu abatwala Paũlo, mobamũkolya eAtene. Neryo mobasuba eBeroya; 

Paũlo abere abilayira ati Sila na Tĩmoteo bamũhĩkeko lũbalũba.  

Paũlo eAtene 

16Neryo omugulu Paũlo abya akalinda Sila na Tĩmoteo, ekĩrĩmũ kiwe mokyabya 

nʼobũlĩge, kusangwa alangira omũyĩ wʼeAtene ĩnĩoswĩre mwʼesyosanamu.  

17Neryo mwabya akakanĩrya omo nyũmba yʼerĩhĩndanamo haguma nʼAbayũda 

nʼabandu bʼEbihanda ababya bakubaha Nyamuhanga, kandi mwaya ekatale obuli kiro 

akakanĩranĩa nʼabandu ababyaho.  

18Kandi abandi bʼamenge ba Epĩkũrĩo na Bastoĩko mobakanĩa na Paũlo. Abandi ba 

kubo bati Omũbũyĩ wʼebingi oyũ, akasonda erĩbũgakĩ kwehĩ? Abandi bati, Ni mundu 

wʼerĩtũla emyatsi yʼesyonyamuhanga syʼehandi, kusangwa Paũlo abya akatũla 

omwatsi wa Yesu nʼerĩlũbũka oko baholĩ.  

19Neryo mobatwala Paũlo oko Areopago bati, Twanzĩre eriminya erĩkangĩrĩrya lihya-

lihya eryo ũkakangĩrĩraya nga ni ryahi.  

20Emyatsi eyo tũkowa ũkabũga ni yʼehandi eyo tũtasĩ, neryo twanzĩre eriminya 

omũsĩndo wayo,  

21Kusangwa Abanya Atene nʼabʼehandi ababya bakabungiraho, mobasiba omugulu 

gosĩ bakabũga kutse bakowa emyatsi mihya-mihya misa-misa.  

22Neryo Paũlo mwahangana omo katĩkatĩ kʼeAreopago, mwabũga ati, Inywe balume 

bʼeAtene! Ngalebaya ko muli bandu bʼekisomo kutsibu omo myatsi yosĩ.  

23Kusangwa nabere ngalaba omo mũyĩ wenyũ, inyinemũlebya ebindu ebyo 

mũkaramaya, moneya ekiherero ekĩsakĩrweko kiti, Uku Nyamuhanga oyũtasĩbwe. 

Neryo oyo mũkaramaya ĩsĩmũmwasĩ, yo nʼoyo ngabatũlaganaya.  

24Nyamuhanga oyo wahangika ekihugo, nʼebindu byosĩ birimo, iye ni Mukama 

wʼolubula nʼekihugo, sĩalĩkala omo syohekalũ esĩkahĩmbawa omo byala byʼabandu.  

25Kandi syalikolerawa nʼebyala byʼabandu, ngʼali nʼobwaga bwʼekindu, kusangwa 

akaha engebe nʼomuka nʼebindu byosĩ oko bandu bosĩ.  

26Kandi omo mundu muguma mwahangika ebihanda byosĩ byʼabandu erĩĩkala omo 

kihugo ehosĩ. Kandi mwasoha emigulu yabo, nʼemitano yʼobwĩkalo bwabo.  

27Akola atya ati, kumbe bangasonda-sonda Nyamuhanga, ati mbino bangamumata-

mata nʼerimubana, nĩkwa Nyamuhanga syali hali ũkwʼĩtwe oko buli mundu. 

28Kusangwa bakabũga bati:  ‘Eriwatana naye tuliho, kandi tukalendera, ituneho. ’ 

Ngʼabandi basakĩ benyũ bʼesyonyimbo balĩbĩrĩbũga bati,  ‘Netu tuli bana buwe nibya. 

’ 

29Neryo twamabya tuli bana ba Nyamuhanga, siritolere tũkaganĩrya tuti Nyamuhanga 

ali ngʼesyosanamu syʼesyamagetsi, kutse syʼekĩtsĩpa, kutse syʼerĩbwe esikabumbawa 

omo menge nʼobũlengekanĩa bwʼabandu. 

30Nyamuhanga abĩrĩkĩrũkya ameso oko migulu eyo bandu bataminya, nĩkwa lino 

akahana bandu bosĩ, ehosĩ, bangabindula emitima yabo erireka ebibi.  

31Kusangwa Nyamuhanga abĩrĩhĩra ekiro ekyo asyatswera ekihugo omo litunganene 

omo Mundu oyo abiriyisoga, ĩnĩakamĩnyĩsayakyo oko bandu bosĩ ĩnĩakalũbũkaya 

Omundu oyo yʼoko baholĩ!  

32Neryo babere bowa omwatsi wʼerĩlũbũka oko baholĩ, abandi mobanegula, nĩkwa 

abandi bati, Twasyaswakowa omo mwatsi oyũ. 

33Nĩkwa Paũlo mwalũa omo katĩkatĩ kabo.  

34Nĩkwa abandi bandu mobayitomeka uku Paũlo mobĩkĩrĩrya. Dĩonĩsĩo Omũareopago 

abya muguma wa kubo, nʼomũkalĩ erĩna liwe iyo Damarĩa, nʼabandi haguma nabo.  

 

Emibiri y’Abakwenda 18 

Paũlo eKorĩnto 

1Enyũma wʼemyatsi eyĩ Paũlo mwalũa eAtene, mwaya eKorĩnto.  

2Neryo mweyayo Omũyũda muguma, erĩna liwe iyo Akwĩla, omundu wʼePonto, oyo 

walũa eĨtalĩa oko mugulu oyo haguma na mũkalĩwe, Pĩrĩsĩla. Kusangwa Omũtabalĩ 

mukulu ye Klaũdĩo abya iniabirihana ati Abayũda bosĩ balũe eRoma. Neryo Paũlo 

mwayabanabo,  

3mwĩkala nabo, nʼerikola omũbĩrĩ haguma nabo, kusangwa abosĩ babya balũkĩ 

bʼamahema.  

4Nĩkwa Paũlo abya akakanĩrya omo nyũmba yʼerĩhĩndanamo omo buli Sabato, 

iniakalenga eribindula Abayũda nʼAbagĩrĩkĩ.  

5Omugulu Sila na Tĩmoteo bahĩka eMakedonĩa, Paũlo mwasiba omugulu gosĩ akatũla 

Engulu Yowene, ĩnĩakatũlĩrago Abayũda ati, Yesu ni Kristo. 

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1915 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

6Nĩkwa omugulu balwa naye nʼeritsuma, Paũlo mwakungutirabo esyongimba siwe ati, 

Omusasi wenyũ abye oko mitwe yenyũ! Sindi ko lubanza lwenyũ. Erĩtsũka lino ngaya 

oko Bihanda.  

7Neryo mwalũa kubo, mwaya omo nyũmba yʼomundu muguma oyukahulawa mo Tĩto 

Yũsto, oyũkaramaya Nyamuhanga, nʼenyũmba yiwe yabya ĩyĩhererenĩe nʼenyũmba 

yʼerĩhĩndanamo.  

8Neryo Krĩspo, omukulu wʼenyũmba yʼerĩhĩndanamo, mwĩkĩrĩrya Omukama, haguma 

nʼabʼenyũmba yiwe bosĩ. Kandi Abanya Korĩnto bangi babere bowa Paũlo, 

mobĩkĩrĩrya, mobabatĩsĩbwa.  

9Kandi Omukama mwabũga na Paũlo omo kiro omwʼilota ati, Sigubahe, nĩkwa 

ũbũge, subye bũkũtũ.  

10Kusangwa indi haguma nawe. Sihali mundu oyo wasyakubambira, nʼerikukola nabi, 

kandi ngwite bandu bangi omo mũyĩ oyũ.  

11Neryo Paũlo mwĩkalayo mwaka muguma nʼemikera ndatu, ĩnĩakakangĩrĩraya 

abandu ekĩnywa kya Nyamuhanga.  

12Nĩkwa omugulu Galĩo abya mũtabalĩ wʼAbaroma omo kihugo kyʼAbagĩrĩkĩ, 

Abayũda mobaya embĩta yʼeribambira Paũlo nʼerimutwala omo nyũmba yʼolubanza.  

13Abayũda abo mobabũga bati, Omundu oyũ akabindula bandu erĩramya 

Nyamuhanga omo mũsĩndo owate oko Migambo.  

14Nĩkwa Paũlo abere akasonda eritonda, neryo Galĩo mwabwira Abayũda ati, Ĩnywe 

Bayũda kumbe omwatsi oyũ alwe wʼerikola nabi kutse ekibi kĩkalĩre, lyangatolere 

ĩnabowa.  

15Nĩkwa kumbe ni mwatsi busana nʼebĩnywa nʼamena omo migambo yenyũ, 

mũtwebyo ĩnywebene. Sĩnangalĩga eribya mũtswerĩ wʼemyatsi eyĩ!  

16Neryo Galĩo mwahigabo omo nyũmba yʼolubanza.  

17Neryo abosĩ mobatsimba Sosĩtenĩ, omukulu wʼenyũmba yʼerĩhĩndanamo, 

mobatsũka erĩmũswĩrĩrya emuliro wʼekĩtũmbĩ kyʼolubanza. Kandi Galĩo 

mwatatsomana emyatsi eyĩ, nʼahake.  

Paũlo na Sila bakasuba eAntĩokĩa 

18Neryo Paũlo mwĩkala eKorĩnto yo biro bingi. Neryo mwalagana nʼabalĩkyetu, 

mwasokera eSũrĩa omo bwato, haguma na Pĩrĩsĩla na Akwĩla. Neryo eKenkũrĩa Paũlo 

mwasĩswa, kusangwa abya akaberererya erĩlahĩrya liwe.  

19Neryo mobahĩka eEfeso, nĩkwa mwasĩgayo Pĩrĩsĩla na Akwĩla. Kandi mwingira 

omo nyũmba yʼerĩhĩndanamo, nʼerĩkanĩa nʼAbayũda.  

20Kandi Abayũda mobamũbũlya bati ĩkale nabo ebindi biro, nĩkwa mwatalĩga. 

21Nĩkwa mwalagana nabo ati, Nasyaswasa kandi ũkwʼĩnywe, Nyamuhanga amanza. 

Neryo mwalũa eEfeso omo bwato.  

22Neryo Paũlo abere ahĩka eKaĩsarĩa, mwaya eYerũsalema erĩkerya ekanĩsa, neryo 

mwandagalira eAntĩokĩa.  

23Neryo abere abĩkalayo katambĩ, mwalũayo. Kandi mwalaba omo bihugo 

byʼeGalatĩa nʼeFũrĩgĩa, mĩraya abiga bosĩ.  

Apolo oko mũyĩ wʼeEfeso nʼeKorĩnto 

24Neryo Omũyũda muguma erĩna liwe iyo Apolo oyo wabutawa eAlũsandũrĩa, 

mwahĩka eEfeso. Apolo abya mundu oyo wasĩ erĩbũga ndeke-ndeke, kandi abya asĩ 

kutsibu emyatsi yʼAmasako.  

25Abya ĩnĩabĩrĩkangĩrĩrĩbwa omo nzira yʼomukama, kandi ĩnĩakwĩre omũhwa 

wʼerĩbũga nʼerĩkangĩrĩrya ndeke emyatsi ya Yesu. Nĩkwa abya asĩ olũbatĩso lwa 

Yoane lusa.  

26Neryo mwatsũka erĩbũga butsira eriubaha omo nyũmba yʼerĩhĩndanamo. Nĩkwa 

Pĩrĩsĩla na Akwĩla babere bamowa, mobagenda haguma naye, mobamũkũmbũlĩra 

enzira ya Nyamuhanga yo ndeke-ndeke. 

27Neryo Apolo mwasonda erisokera omo kihugo kyʼAbagĩrĩkĩ. Nĩkwa abalĩkyetu 

bʼeEfeso mobasakira abiga bʼeyo bati bamũkokaye. Neryo abere ahĩkayo, 

mwawatĩkya kutsibu abĩkĩrĩraya olukogo lwa Nyamuhanga. 

28Kusangwa Apolo mwasĩnga Abayũda bo kutsibu embere syʼabandu, 

ĩnĩakakangayabo omo Masako Yesu kwʼali Kristo.  

Emibiri y’Abakwenda 19 

Paũlo eEfeso 

1Neryo omugulu Apolo abya eKorĩnto, Paũlo mwalaba omo kihugo kyʼendata, 

mwahĩka eEfeso. Neryo mweyayo abandi biga.  

2Neryo mwabũlyabo ati, Ekiro mwĩkĩrĩraya, momwangirira Omũlĩmũ Abũyĩrĩre 

kwehĩ? Nabo mobamubwira bati, Iyihi, sĩtwetowa ko hali Omũlĩmũ Abũyĩrĩre.  

3Neryo Paũlo mwabũlya ati, Mwabatĩsĩbawa omo lwahi kwehĩ? Nabo mobabũga bati, 

Omo lũbatĩso lwa Yoane.  

4Neryo Paũlo mwabũga ati Olũbatĩso lwa Yoane lwabya busana nʼabandu ababindula 

emitima yabo erireka ebibi byabo. Yoane iniakabwira abandu ati bĩkĩrĩraye oyo 

wasyasa enyũma wuwe, iye ni Yesu.  

5Nĩkwa babere babĩowa ekĩ, mobabatĩsĩbwa omo lĩna lyʼomukama Yesu.  

6Neryo Paũlo abere ahĩra kubo kwʼebyala biwe, Omũlĩmũ Abũyĩrĩre mwahĩka kubo, 

mobatsũka erĩbũga omo mĩbũge, nʼeriminyerera.  

7Neryo babya nga bandu ĩkũmĩ nʼababiri.  

8Kandi Paũlo mwaya omo nyũmba yʼerĩhĩndanamo, mwabũga nʼabandu 

nʼeritendiubaha omo mikera ĩsatu, ĩnĩakakanĩraya nʼeribindula abandu omo mwatsi 

wʼobwami bwa Nyamuhanga.  

9Nĩkwa abandi mobakala mobagana erĩowa, ĩbakabũga nabi embere wʼendeko busana 

nʼEnzira yʼomukama. Neryo Paũlo mwalũa kubo, mwatwala abiga, ĩnĩakakanaya 

obuli kiro omo kalasi ka Tĩrano.  

10Neryo mwakola atya omo myaka ĩbĩrĩ, kyaleka bandu bosĩ ababya bĩkere eAsĩa, 

Abayũda nʼAbagĩrĩkĩ, ĩbowa ekĩnywa kyʼomukama.  

Abagala ba Sikewa 

11Nyamuhanga mwakola ebitiko-tiko bĩkalĩre omo byala bya Paũlo. 

12Kandi ebitambara nʼesyongimba ebyalũa oko mubiri wa Paũlo mobyatwalwa oko 

bakonĩ, nʼesyondwala mosyalũa kubo, nʼebĩrĩmũ bibi mobyalũamo.  

13Nĩkwa abandi bakũmũ bʼAbayũda, abalendera ehandi nʼehandi, mobalenga eriahula 

erĩna lyʼomukama Yesu ukwʼabo babya kwʼebĩrĩmũ bibi, bati, Ngakusema omo lĩna 

lya Yesu oyo Paũlo akatũlaganaya.  

14Neryo abakola batya babya bagala balinda ba Sikewa omũhererĩ mukulu 

wʼAbayũda.  

15Neryo ekĩrĩmũ kibi ekyo mokyasũbĩryabo kiti, Nyĩnasĩ Yesu, kandi nyĩnasĩ Paũlo, 

nĩkwa ĩnywe muli bahi kwehĩ? 

16Neryo omundu oyo wabya kwʼekĩrĩmũ kibi mwagulukirabo, mwakĩndabo ababiri 

bosĩ, mwalabyabo akagala, neryo mobatibita bakalũa omo nyũmba eyo ibali ndũmbũ 

ĩbakwĩre bironda.  

17Kandi Abayũda bosĩ nʼAbagĩrĩkĩ abĩkere eEfeso mobaminya omwatsi oyũ. Abosĩ 

mobakwa obuba, nʼerĩna lyʼomukama Yesu molyahamĩbwa.  

18Kandi abangi ba kubo abĩkĩrĩraya mobasa nʼerĩkangya nʼerĩhũlũkya emĩbĩrĩ yabo.  

19Nʼabangi bʼoko bakũmũ mobaleta ebitabu byabo, mobahĩsĩryabyo omo meso 

wʼabandu bosĩ, neryo mobaganza obũgũlĩ bwʼebitabu ebyo mobabana esyofranka elfu 

makũmĩ atanu (50,000).  

20Litya ekĩnywa kyʼomukama mokyakanyirira kutsibu nʼerĩsĩngana.  

Omwaga akahuluka eEfeso 

21Neryo enyũma wʼemyatsi eyĩ, Paũlo mwayĩsũnza omo mutima wuwe eriyalaba 

eMakedonĩa, nʼomo kihugo kyʼAbagĩrĩkĩ, nʼeriya eYerũsalema, ati, Namabĩhĩka eyo, 

kandi litolere ĩnayalebya eRoma.  

22Neryo mwatuma abawatĩkya buwe babiri, Tĩmoteo, na Erasto, eMakedonĩa, nĩkwa 

iye mwasĩgala eAsĩa ebindi biro.  

23Neryo oko mugulu oyo, omwaga munene mwahuluka eEfeso busana nʼeNzira 

yʼomukama.  

24Kusangwa omũhesĩ muguma wʼebĩtsĩpa, erĩna liwe iyo Demetrĩo, oyo wabya 

akahesa emisaka yʼekĩtsĩpa ya Artemĩ yʼerisabiramo. Obũhesĩ obũ bwabya bukaletera 

abanyima-nyima bʼendũndĩ nene.  

25Neryo Demetrĩo mwabirikira abanyima-nyima aba bo haguma, nʼabanyimanyima 

bʼeyindi mĩbĩrĩ ati, Balume, mũnasĩ omũyĩsa wetu owakabanika omo mũbĩrĩ oyũ.  

26Kandi mukalangira nʼerĩowa ebyo Paũlo oyũ akakola, butsira hano eEfeso hasa, 

nĩkwa hakũhĩ nʼehosĩ eAsĩa. Kandi abiribindula bandu bangi nʼerĩlolyabo ehandi, ati, 

esyonyamuhanga esĩkakokotĩbawa nʼabandu si nyamuhanga nʼahake.  

27Neryo omũbĩrĩ wetu oyũ ali omo bwĩko eriahulwa mo mũbĩrĩ mubi, kandi ehekalũ 

ya nyamuhanga mukulu wʼobũkalĩ yo Artemĩ iyaganzwa nga buyira, na Artemĩ oyũ 

akaramĩbawa nʼeAsĩa hosĩ, na muna-kihugo, ĩnĩalũsĩbwa oko bukulu buwe.  

28Neryo omugulu endeko yowa omwatsi oyũ, mobahitana kutsibu, neryo mobabũgĩra 

iguma-guma bati, Artemĩ wʼAbanya Efeso ni mukulu! 

29Nʼomũyĩ gosĩ mũsũla mwʼolukanda, neryo mobatibita haguma omwʼebitsange, 

bakakura Gayo na Arĩstarĩko, abandu bʼeMakedonĩa ababya bakalendera na Paũlo.  

30Kandi Paũlo mwasonda eriingira omo ndeko, nĩkwa abiga mobatalĩga akayayo.  

31Kandi abandi bʼeAsĩa, abĩra ba Paũlo, mobamutumirako bakamugo nga-gonga bati 

siaye omwʼebitsange.  

32Neryo abandi mobabirikira omwatsi muguma, nʼabandi ogundi mwatsi, kusangwa 

endeko yabya litya-litya, nʼabangi ĩsĩbasĩ ekyo bakahĩndanĩra.  

33Kandi abandi bʼendeko mobaganĩrya bati ni Alesandũro, kusangwa Abayũda 

mobamũhanganĩa embere syʼabandu. Alesandũro mwakoherya omo byala ati akabũga 

nʼendeko.  

34Nĩkwa omugulu baminya kwʼali Mũyũda, abosĩ mobabũgĩra iguma-guma omo saa 

ĩbĩrĩ bati, Artemĩ wʼAbanya Efeso ni mukulu!  

35Neryo omũhandĩkĩ wʼomũyĩ mwabonderya endeko eribya bũkũtũ ati, Abalume 

bʼeEfeso! Ko ni mundu wahi oyũtasĩ ngoko mũyĩ wʼeEfeso nĩ mũteya wʼehekalũ ya 

Artemĩ mukulu, kandi nĩ mũteya wʼolusumba olwatoga lũkalũa elubula, kwehĩ?  

36Neryo kusangwa sihali mundu oyo wangagana emyatsi eyĩ, ĩnywe mutolere 

imwabondera, isimwakola omwatsi go lũba-lũba.  

37Ĩnywe mwabirireta bandu aba bo hano ĩsĩbetahũnga esyohekalũ, kutse sĩ batsũmĩ ba 

nyamuhanga wetu wʼobũkalĩ. 

38Neryo Demetrĩo nʼabanyima-nyima abakakola haguma naye, bamabya bawite 

olubanza nʼomundu, hali enyũmba yʼesyombanza, nʼabʼehamũlĩ baneyo, neryo 

bahandikirirane omo syombanza syabo.  

39Nĩkwa mwamanza ogundi mwatsi, asyasoherwa omwʼĩbũgĩro eritolere.  

40Kusangwa tuli omo bwĩko bwʼerihandikirirwa lyʼeriyisamambula omo mwatsi wa 

mũnabwĩre, kusangwa sihali ekikaleka olukanda olũ ilwabyaho, kandi situwite 

ekyʼerĩbũga busana nʼomwaga oyũ.  

41Neryo omũhandĩkĩ oyũ abere abĩbũga atya mwakũlũkya erĩhĩndana eryo.  

 

Emibiri y’Abakwenda 20 

Paũlo eMakedonĩa nʼekihugo kyʼAbagĩrĩkĩ 

1Neryo olukanda olo lwabere lwabihwa, Paũlo mwabirikira abiga, neryo mwahanabo, 

nĩkwa abere abilagana nabo, mwahongoka akaya eMakedonĩa.  

2Neryo abere abilaba omo bihugo ebyo, mwasĩkyabo emitima omo bĩnywa bingi, 

neryo mwahĩka omo kihugo kyʼAbagĩrĩkĩ.  

3Neryo Paũlo mwabya eyo yo mikera ĩsatu. Nĩkwa omugulu asonda eriya eSũrĩa omo 

bwato, mwaminya kwʼAbayũda bakamuyira embĩta, neryo mwayĩsũnza erisubula 

akalaba eMakedonĩa.  

4Nĩkwa Sopaterĩ, mugala wa Pĩrũ, wʼeBeroya, mwagenda naye, haguma na 

Arĩstarĩko, na Sekũndo wʼeTesalonĩka, na Gayo wʼeDerbe, na Tĩmoteo, na Tĩkĩko, na 

Trofĩmo wʼeAsĩa.  

5Aba mobatsũka erĩmbere, bakatulindirira eTroa.  

6Neryo motwalũa eFĩlĩpĩ omo bwato enyũma wʼebiro ebyo byʼobundu Bute mo 

Kĩhamya. Nʼenyũma wʼebiro bitanu motwahĩka kubo eTroa, nʼeyo motwĩkala ebiro 

birinda.  

Erihĩka lya Paũlo eTroa 

7Neryo oko kiro kyʼeyenga motwahĩndana oko mesa yʼomukama. Neryo Paũlo 

mwakangĩrĩrya bandu, neryo mwabũga bingi erĩhĩka omo katĩkanene, kusangwa abya 

anzĩre erĩlũaho engyakya.  

8Kandi habya esyotala nyingi omo kyumba kyʼendata aho twabya tũhĩndene.  

9Neryo habya omũlwana erĩna liwe iyo Eũtĩko oyo wabya ĩkere omo lĩdĩrĩsa mwakwa 

otũgotserĩ. Neryo Paũlo abere ayitsinga okwʼĩbũga, Eũtĩko mwatsinga omo tũgotsĩ 

neryo mwatogera ahisi akalũa omo kyumba kyʼakasatu kyʼendata. Mobamutelula 

iniabirihola.  

10Nĩkwa Paũlo mwakĩmĩra ahisi mwamũnamĩrako, kandi mwamubagalira ati, 

simusweke kusangwa akineho.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

11Neryo abere abiswahetukira endata, nʼerirya oko mesa yʼomukama, Paũlo 

mwakanĩa nabo ndambĩ nene erĩhĩka okwʼikya, neryo mwagenda.  

12Neryo mobatwala omũlwana oyo yʼeka inianeho, mobakĩranĩbwa ndeke.  

Paũlo akaya eMĩletũ 

13Nĩkwa ĩtwe motwatangirira embere eriya omo bwato, neryo motwasokera eAsosĩ, 

itukasonda erĩlabamĩa Paũlo yʼeyo. Kusangwa abya iniabirihana atya, kusangwa 

asonda eriyayo omo bisando.  

14Neryo Paũlo mwahĩndana netu eAsosĩ, nʼeyo motwamũkokya omo bwato tukaya 

eMĩtĩlene.  

15Nʼerĩlũa eMĩtĩlene omo bwato motwahĩka engyakya eyisirya wʼeKĩo. Neryo 

engyakya motwasokera eSamosĩ. Nʼenyũma wʼekiro kiguma motwahĩka eMĩleto.  

16Nĩkwa Paũlo mwayĩsũnza eritwanganira eEfeso omo bwato, kusangwa ĩsĩanzĩre 

erĩĩkala eAsĩa, iniakanguha eriya eYerũsalema erĩhĩkayo oko kiro kyʼePentekote, 

lyamatokekana.  

Paũlo akasĩgĩra bakulu bʼeEfeso bʼobuholo 

17Neryo Paũlo mwabirikira abakulu bʼekanĩsa yʼeEfeso ati bamwegaye. 

18Neryo babere babĩmũhĩkako, mwabwirabo ati, Nenyũ mũnasĩ ngoko nabya nenyũ 

emigulu yosĩ erĩtsũka ekiro nahĩka eAsĩa.  

19Nabya ngakolera Omukama nʼerĩyĩkehya, omo mĩsonĩa, nʼamalĩge ebyanyĩhĩkako 

busana nʼesyombĩta syʼAbayũda.  

20Kandi mũnasĩ mondagana erĩbatũlĩra omwatsi owabya nʼendũndĩ, 

ĩnĩngabakangĩrĩraya embere syʼabandu, kandi omo yindi nyũmba nʼomo yindi 

nyũmba.  

21Monabwira Abayũda nʼAbagĩrĩkĩ bo ndeke nyiti babindule emitima yabo baleke 

ebibi byabo, babindukire Nyamuhanga nʼerĩkĩrĩrya Omukama wetu Yesu Kristo.  

22Na lino, lebaya ngaya eYerũsalema, ingakenga Omũlĩmũ Abũyĩrĩre, Ĩsĩnyasĩ 

ebyasyambĩkako eyo.  

23Nyasĩ kiguma, nyiti, Omũlĩmũ Abũyĩrĩre akambwira ndeke ati omũlĩkĩ nʼamalĩge 

bikanyirindirira omo buli mũyĩ. 

24Nĩkwa ngaganza engebe yage nga si kindu, inatoka eribuga obukwenda bwage, 

nʼomũbĩrĩ ogo Mukama Yesu amba erikola, eryo nĩ tũla Engulu Yowene yʼolukogo 

lwa Nyamuhanga.  

25Neryo lino, lebaya, nabirilaba omo katĩkatĩ kenyũ, ngatũla omwatsi wʼobwami bwa 

Nyamuhanga. Nyĩnasĩ ĩnywe bosĩ Simwendisyaswanyilolako kandi.  

26Neryo ngabatũlĩrago mũnabwĩre nyiti, Sindi ko lubanza lwʼomundu nʼomuguma.  

27Kusangwa mondasaga erĩbatũlĩra erĩyĩsũnza lyosĩ lya Nyamuhanga.  

28Mũyĩtegaye ĩnywebene, kandi mũtegaye ekĩhyo kyosĩ, ekyo Mũlĩmũ Abũyĩrĩre 

abiribayira eribya balangĩrĩ. Mubye balĩsya bʼekanĩsa ya Nyamuhanga eyo agula omo 

musasi wuwe ĩyowene-wene. 

29Kusangwa nyĩnasĩ namabigenda, amakungu awakalĩre asyingira omo katĩkatĩ 

kenyũ, Ĩsĩendĩsyabalya ekĩhyo.  

30Kandi abandu basyahangana omo katĩkatĩ kenyũ, ĩbakabũga emyatsi yʼamabehĩ, 

erikura abiga erikwamabo. 

31Neryo mũtegaye, mwibuke ngoko nabakangĩrĩraya, obuli mundu omo myaka ĩsatu 

omwʼitungi nʼomo kiro, omo mĩsonĩa.  

32Neryo lino ngabahĩra omo byala bya Nyamuhanga, nʼomo kĩnywa kyʼolukogo luwe. 

Iye atoke erĩbahĩmba, nʼeribaha omũyĩsa ogo akabikira abandu buwe bosĩ, abo 

abirihigula.  

33Sinditarumwa busana nʼesyofranka, kutse esyamagetsi, kutse esyongimba 

syʼomundu.  

34Ĩnywebene mũnasĩ ebyala byage ebĩ byabirikolera ebyʼobwaga bwage, nʼobwaga 

bwʼabandu ababya haguma nage.  

35Nabĩrĩbakangya omo myatsi yosĩ eyĩ, omwʼikola lĩkalĩre lyʼomũsĩndo oyũ, litolere 

ĩmwawatĩkya abandu bolo, kandi mwibuke ebĩnywa ebyo Mukama Yesu abũga 

ĩyowenewene ati, Erĩhĩtya likaleta obutseme kwilaba erihabwa.  

36Neryo Paũlo abere abĩbũga emyatsi eyĩ, mwakũkama ahisi, mwasaba nabo abosĩ,  

37Neryo abosĩ mobalira nʼomulenge, mobamubagalira, mobamulyatsirira.  

38Kandi mobabya nʼobũlĩge kutsibu busana nʼekĩnywa ekyo abwirabo ati, 

sibendisyaswamulolako kandi. Neryo mobamũkwamanĩsya erĩmũkolya oko bwato.  

Emibiri y’Abakwenda 21 

Paũlo akaya eYerũsalema 

1Neryo twabere twabĩlũa kubo, motwagenda omo bwato, motwasokera omo nzira 

itunganene eriya eKosĩ, nʼengyakya motwahĩka eRodo, nʼerĩlũa eyo motwahĩka 

ePatara.  

2Neryo motwabana obwato obukaya eFoĩnĩkĩ, neryo motwaya mubo, motwagenda.  

3Neryo twabere twabĩhĩka ahʼobulangiriro bwʼekitsira kyʼeKĩpũro, motwasĩgakyo 

oko luhande lwʼamalembe, motwalola eSũrĩa. Kandi eTĩro motwakĩma omo bwato, 

kusangwa aho habya iho bakalũsĩraya ebindu byʼomo bwato.  

4Nĩkwa motweyaho abandi biga, motwĩkala nabo eyenga nguma. Nabo mobabwira 

Paũlo omo bũtokĩ bwʼOmũlĩmũ bati siaye eYerũsalema.  

5Neryo ebiro byetu haguma nabo byabere byabihwa, motwalũayo, motwaya oko 

lugendo lwetu. Abosĩ haguma nʼabakalĩ babo nʼabana mobatũkwamanĩsya ekyaswa 

kyʼomũyĩ. Neryo twabere twabĩkũkama oko na mũsĩke wʼengetsi, motwasaba, 

motwahana Obuholo.  

6Neryo motwingira omo bwato, nabo mobasuba ewabo.  

7Neryo motwayitsingira olugendo lwetu. Erĩlũa eTĩro motwahĩka eTolemaĩ, neryo 

twabere twabĩkerya abalĩkyetu, motwĩkala nabo kiro kiguma.  

8Nʼengyakya motwalũa eyo, motwahĩka eKaĩsarĩ. Nʼeyo motwingira omo nyũmba ya 

Fĩlĩpo, omũkangĩrĩrya wʼEngulu Yowene, motwĩkala haguma naye. Fĩlĩpo abya 

muguma gʼoko balinda abo abayisogawa eYerũsalema.  

9Kandi Fĩlĩpo oyũ abya awite abali buwe bani abatahĩkĩbwe, ababya bamĩnyererĩ.  

10Neryo twabere tũnĩkereyo biro bingi, omũmĩnyererĩ muguma oyukahulawa mo 

Agabo mwatũhĩkako, akalũa eYũdea.  

11Neryo Agabo mwĩmya omukoba wa Paũlo, mwaboha ebisando nʼebyala biwe 

ĩyowene, ati, Omũlĩmũ Abũyĩrĩre ati, Abayũda bʼeYerũsalema basyaboha Omwenye 

omukoba oyũ yo batya, nʼerimuhotera omo byala byʼEbihanda.  

12Neryo twabere twabĩowa ebĩnya ebĩ, ĩtwe nʼabandu baho motwamulemba-lemba 

tuti siahetukire eYerũsalema.  

13Neryo Paũlo mwasũbĩrya ati, Mũkakolakĩ eririra, nʼerĩhahũkya omutima wage 

kwehĩ? Kusangwa nyĩsĩkĩre eribohwa eYerũsalema nʼerihola busana nʼerĩna 

lyʼomukama Yesu.  

14Netu motwataluka erimubindula, motwayibera bũkũtũ tuti, Erisonda lyʼomukama 

likolawe.  

15Nĩkwa enyũma wʼemyatsi eyĩ motwayĩtegekanĩa, motwahongoka omo lugendo 

lwʼeriya eYerũsalema.  

16Kandi abandi bʼoko biga bʼeKaĩsarĩa mobagendanĩa netu, bakatutwala oko nyũmba 

ya Nasonĩ wʼeKĩpũro. Abya mwiga oyo Wĩkĩrĩrye biro bingi, itukandigotsera omuwe.  

Paũlo akayabana Yakobo 

17Twabere twahĩka eYerũsalema, abalĩkyetu mobatũkokya nʼobutseme. 

18Kandi engyakya Paũlo mwagenda haguma netu ewa Yakobo, nʼabakulu bosĩ 

bʼekanĩsa ibanemo.  

19Neryo Paũlo abere abĩbũkyabo, mwatsũka erĩkanĩryabo emyatsi yosĩ mo muguma 

muguma eyo Nyamuhanga akola omo katĩkatĩ kʼEbihanda omo mũbĩrĩ wuwe.  

20Neryo babere bowabyo, mobapipa Nyamuhanga. Mobabwira Paũlo bati, Mũlĩkyetu 

Wamalangira amaelfu mangi wʼAbayũda ababĩrĩkĩrĩrya, kandi abosĩ bakwamĩre 

Emigambo yo kutsibu.  

21Nĩkwa babiribwirwa busana nawe ambu ũkakangĩrĩraya Abayũda bosĩ abĩkere omo 

katĩkatĩ kʼEbihanda, uti, baleke Emigambo ya Musa, uti sĩbabanaye abana babo, kutse 

erikwama emitsye yʼAbayũda.  

22Ekyangakolwa ni kyahi kwehĩ? Kusangwa kwenene basyowa ko wabĩrĩhĩka.  

23Neryo Ukole omwatsi ogo tukakubwira. Tuwite hano ho bandu bani ababĩrĩlahĩrya.  

24Wĩmaye abandu aba Ukole emitsye yʼeriera haguma nabo, kandi ulihirebo emitsye 

eyo, ibatoka erĩsĩsa emitwe yabo. Neryo abosĩ basyaminya ko bakakulega busa omo 

myatsi eyo bakabwirawa busana nawe, nĩkwa kʼunemukwama ndeke Emigambo ya 

Musa.  

25Nĩkwa busana nʼEbihanda ebyabĩrĩkĩrĩrya, motwasoha nʼerisaka ebarua tuti, Baleke 

ebyalya ebĩtsandĩre kusangwa bikaherawa oko syosanamu, kandi baleke omusasi, 

kandi baleke erirya esĩswĩ esyabĩrĩnĩgwa, kandi baleke erĩsĩngĩra. 

26Neryo Paũlo mwĩmya bandu abo, nʼengyakya mwakola emitsye yʼeriera haguma 

nabo. Neryo Paũlo mwingira omo Hekalũ, iniakahula ebiro ebyo ebikabuga emitsye 

yʼeriera, erĩhĩka aho obuhere bwʼobuli mundu bwasyahererwa.  

Paũlo akahambirawa omo Hekalũ 

27Neryo omugulu ebiro birinda byasonda erihwa, Abayũda bʼeAsĩa mobalola uku 

Paũlo omo Hekalũ. Neryo mobakola-kolya endeko, mobahamba Paũlo.  

28Mobabirikira bati, Ĩnywe balume ba Ĩsraelĩ! Mwase, mũtũwatĩkaye! Omundu yoyũ 

oyũkakangĩrĩraya abandu bosĩ ehosĩ, eripona bandu ba Ĩsraelĩ, nʼeripona Emigambo 

ya Musa, nʼeripona eHekalũ eyĩ. Kandi abirireta Abagĩrĩkĩ omo Hekalũ, nʼerĩtsandya 

ahabũyĩrĩre hano. 

29Kusangwa erĩmbere mobalangira Trofimo Omunya Efeso iniane haguma na Paũlo 

omo mũyĩ, neryo mobalengekanĩa ambu Paũlo mwamutwala omo Hekalũ.  

30Neryo omũyĩ gosĩ mwabya mʼolukanda, nʼabandu mobatibitira haguma. Neryo 

mobatsimba Paũlo, mobamukurira eyĩhya wʼeHekalũ. Neryoneryo esyonyũyĩ 

syʼeHekalũ mobakingasyo.  

31Neryo babere basonda erĩĩta Paũlo, engulu eyĩ moyahĩka oko mukulu wʼabasĩrĩkanĩ 

bʼAbaroma, ambu eYerũsalema yabiribya mʼolukanda.  

32Neryo omukulu wʼabasĩrĩkanĩ mwĩmya abasĩrĩkanĩ nʼabakulu babo, mobatibita eyiri 

endeko. Neryo endeko yabere yabilangira omukulu oyo haguma nʼabasĩrĩkanĩ, 

mobaleka erĩswĩrya Paũlo.  

33Neryo omukulu wʼabasĩrĩkanĩ, mwahamba Paũlo, mwahana ati abohawe omo 

mahulula abiri. Neryo mwabũlya ati, Oyũ ni mundu wahi, kandi ayĩrĩre ati kwehĩ?  

34Nĩkwa abandi bʼendeko mobabũga mwatsi muguma, nʼabandi ogundi mwatsi. 

Neryo mwataluka eriminya ekyʼekwenene, busana nʼolukanda, neryo mwategeka 

Paũlo ati aletawe omo manyũmba wʼabasĩrĩkanĩ.  

35Neryo Paũlo abere abĩhĩka oko bisambiro, mwabya akahekwa nʼabasĩrĩkanĩ busana 

nʼerikala lyʼendeko.  

36Kusangwa endeko yʼabandu yabya ikakwamabo enyũma bati, Ĩtawe!  

Paũlo akatonda ebiwe 

37Neryo abasĩrĩkanĩ babere bakasonda erireta Paũlo yʼomo manyũmba wʼabasĩrĩkanĩ, 

Paũlo mwabũlya omukulu ati, Wanganalĩga inakubwira omwatsi kwehĩ? Neryo 

omukulu mwabũga ati, Ũnasĩ eKĩgĩrĩkĩ kwehĩ? 

38Neryo suli Omunya Mĩsĩrĩ oyo watwa omwaga oko bindi biro nʼerisondola abĩtĩ elfu 

ĩnĩ (4,000), omo mbwarara kwehĩ?  

39Nĩkwa Paũlo mwabũga ati, Ĩngye indi Mũyũda wʼeTarso, omũyĩ wʼeKĩlĩkĩa, indi 

ndũlanĩ yʼomũyĩ mukulu, neryo ngakusaba nyiti, Umba ehamũlĩ yʼerĩbũga nʼabandu. 

40Neryo omukulu mwamuha ehamũlĩ eyo. Neryo Paũlo mwimana oko bisambiro, 

mwakoherya abandu omo byala biwe. Neryo habere habibya esĩsyerere, Paũlo 

mwabũga nabo omo Kiebrania ati,  

 

Emibiri y’Abakwenda 22 

1Ĩnywe balĩkyetu, nʼabotata, muhulikirire, ngatonda ebyage embere syenyũ!  

2Nabo babere bakamuhulikirira akabũga nabo omo Kiebrania, mobabya bũkũtũ-kũtũ, 

neryo Paũlo mwaswabũga ati,  

3Ĩngye indi Mũyũda, nabutirawa eTarso yʼeKĩlĩkĩa, nĩkwa nakulira omo mũyĩ oyũ 

wʼeYerũsalema. Nakangĩrĩrĩbawa na Gamalĩelĩ, kandi nakangĩrĩrĩbawa erikwama 

Emigambo yʼaboso-kulu wetu, ĩnyĩkwĩre omũhwa wʼerikolera Nyamuhanga, ngoko 

ĩnywe bosĩ muli nago mũnabwĩre.  

4Monendererya nʼerĩĩta abakwama Enzira yʼomukama eyo, eriboha abalume 

nʼabakalĩ, nʼerĩhĩrabo omo manyũmba wʼomũlĩkĩ. 

5Omũhererĩ mukulu oko bahererĩ bosĩ, nʼerĩbũgĩro lyosĩ lyʼabakulu bangatũlago batya 

nibya. Mobamba esyobarua oko balĩkyetu, kandi monahongoka eriya eDamasĩkĩ 

erireta abaliyo bʼeYerũsalema ĩbanabohĩre, busana nʼerisuyirabo.  

Paũlo akatũla omwatsi wʼerilama liwe 

6Neryo omugulu nabya omo lugendo lwage olo hakũhĩ nʼeDamasĩkĩ nga saa sĩta, 

neryo-neryo ekyakakala kĩkalĩre mokyanyĩkolerya ehosĩ kĩkalũa elubula.  

7Nage monawa oko kitaka, monowa omulenge akabũga nage ati, Saũlo, Saũloĩ! 

Busana nakĩ ũkanyendereraya kwehĩ?  

8Nage monasũbĩrya nyiti, Uwendi kwehĩ Mukama? Naye mwambwira ati, Ĩngye indi 

Yesu Omũnazaretĩ, oyo ũkendereraya.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

9Abandu ababya haguma nage mobalangira ekyakakala ekyo kwenene, nĩkwa 

mobataminya omulenge wʼoyo wabya akabũga nage.  

10Nage monabũlya nyiti, Mukama, nyiyire nyiti kwehĩ? Omukama mwambwira ati, 

Hangana, uye eDamasĩkĩ, nʼeyo wasyabwirwa ebyosĩ ebyo Nyamuhanga abirihamula 

ebyo wangakola. 

11Nabya ndĩmatĩme busana nʼerĩkangabasanĩa lyʼekyakakala ekyo, neryo ababya 

haguma nage mobanyiwata oko byala erinyisondola erĩhĩka eDamasĩkĩ.  

12Neryo habya mundu muguma yo Anania, oyo wabya mundu wʼekisomo, kandi abya 

akakenga Emigambo yetu, kandi iniakahulawa ndeke nʼAbayũda bosĩ ababya bĩkere 

eDamasĩkĩ.  

13Iye mwambĩkako, mwimana hakũhĩ nage, mwambwira ati, Saũlo, mũlĩkyetu, ubane 

erilangira lyawe! Oko saa eyo nyisa-nyisa monasamalira endata ngamulolako.  

14Neryo Anania mwabũga ati, Nyamuhanga wʼaboso-kulu wetu abiriyisogawe 

eriminya erisonda liwe, nʼerilangira Oyutunganene, nʼerĩmowa akabũga nʼomulenge 

wuwe.  

15Kusangwa wasyabya mũlangĩrĩ busana naye, eribwira abandu bosĩ ebyo 

wabirilangira nʼebyo wabĩrĩowa.  

16Na lino, ukalinda busana nakĩ kwehĩ? Hangana, ũbatĩsĩbawe, kandi Ulakire erĩna 

liwe, ebibi byawe byerĩbawe.  

Paũlo akabirikirawa erĩkangĩrĩrya Ebihanda 

17Neryo monasuba eYerũsalema, kandi nabere ngasabira omo Hekalũ, monalota 

esyonzolĩ.  

18Kandi monalangira Omukama akabũga nage ati, Wanguhe, Ũlũe eYerũsalema yo 

lũba, kusangwa bandu sĩbendĩrĩga ũkatũla omwatsi busana nage.  

19Nage monasũbĩrya nyiti, Mukama, banasĩ ndeke ngoko nabya ngagenda omo 

manyũmba wʼerĩhĩndanamo nʼerĩswĩrya abakwĩkĩrĩraya nʼerĩhĩrabo omo mũlĩkĩ.  

20Kandi omugulu bĩta omũlangĩrĩ wawe ye Setefano, nabya nyimeneho nʼerĩrĩga 

oluholo luwe, nabya ngateya esyongimba syʼabamwĩta.  

21Neryo Omukama mwabũga nage ati, Ugende! Kusangwa nasyakutuma ehali oko 

Bihanda.  

22Nĩkwa bandu mobamuhulikirira erĩhĩka oko kĩnywa ekĩ, neryo mobasumba 

emirenge yabo bati, Omundu ngʼoyũ alũe omo kihugo, kusangwa siatolere akabyaho!  

23Kandi mobabũya olukanda nʼerĩlũsya esyongimba syabo nʼerigusanga olũtũtũ omo 

kyanya.  

24Neryo omukulu wʼabasĩrĩkanĩ elfu mwahana ati, Paũlo aletawe omo nyũmba 

yʼabasĩrĩkanĩ, kandi mwahana ati aswĩrĩbawe eriminya ekikaleka Abayũda ĩbamũta 

obogo.  

25Nĩkwa babere babimuboha omo bikoba bati bakamũswĩraya, Paũlo mwabwira 

omukulu wʼerĩgana oyo wabya akahanganaho, ati, Linatolere omo Migambo erĩswĩrya 

omundu Muroma isialiatonda nʼeritswerwa olubanza kwehĩ?  

26Neryo omukulu wʼabasĩrĩkanĩ erĩgana abere owa omwatsi oyo, mwayabwira 

omukulu wʼamaelfu ati, Ukasonda erikolakĩ kwehĩ? Omundu oyũ ni Muroma!  

27Neryo omukulu wʼamaelfu mwasa mwabũga na Paũlo ati, Umbwire, uli Muroma 

kwehĩ? Paũlo mwasũbĩrya ati, Inga.  

28Neryo omukulu wʼeelfu oyo mwabũga ati, Nage nagula eribya Muroma omo bũgũlĩ 

bunene. Nĩkwa Paũlo mwabũga ati, Ĩngye nabutawa mo Muroma.  

29Neryo abandu abasonda erirenga uku Paũlo, mobamũlwĩka lũba, nʼomukulu wʼeelfu 

mubaha omugulu aminya Paũlo kwʼali Muroma, kusangwa abya ĩnĩabĩrĩmũhĩra omo 

mahulula.  

Paũlo embere wʼerĩbũgĩro 

30Nĩkwa engyakya, omukulu wʼabasĩrĩkanĩ oyo mwasonda eriminya ndeke Abayũda 

nga bakahandĩkĩrĩraya Paũlo yokĩ. Neryo mwamubohola, kandi mwahamula abahererĩ 

bakulu nʼabʼerĩbũgĩro lyosĩ ati bahĩndane. Neryo mwaleta Paũlo yʼembere syabo.  

Emibiri y’Abakwenda 23 

1Neryo Paũlo mwatungerera bandu bʼerĩbũgĩro bo ndeke, neryo mwabũga nabo ati, 

Ĩnywe balĩkyetu! Nabiribyaho embere sya Nyamuhanga erĩhĩka mũnabwĩre nʼobunya-

mutima bubuya.  

2Neryo omũhererĩ mukulu oko bahererĩ bosĩ, ye Anania, mwahamula ababya bimene 

hakũhĩ naye ati baswĩraye Paũlo yʼoko buno.  

3Neryo Paũlo mwabũga naye ati, Nyamuhanga asyakũswĩrya, uwe lũhĩmbo 

lũhakabĩrye embemba! Uwe wĩkere aho erinyitswera omo Migambo, nĩkwa ukakota 

Emigambo uti banyĩswĩraye!  

4Nĩkwa abandu ababya bimeneho mobabũga bati, Ukatsuma omũhererĩ mukulu oko 

bahererĩ bosĩ ba Nyamuhanga kwehĩ?  

5Nĩkwa Paũlo mwabũga ati, Balĩkyetu sĩndwe nyasĩ kwʼali mũhererĩ mukulu oko 

bahererĩ bosĩ. Kusangwa kĩsakĩre kiti, Sũsyebũga ekibi busana nʼomũtabalĩ wʼabandu 

benyu.  

6Nĩkwa Paũlo abere abiminya kwʼekihande kiguma kyabya kyʼAbasadũkayo nʼekindi 

kyabya kyʼAbafarĩsayo, mwabũgĩra omwʼĩbũgĩro ati, Balĩkyetu! Ĩngye indi 

Mũfarĩsayo, omugala wʼAbafarĩsayo. Ngaletawa oko lubanza embere syʼerĩbũgĩro 

busana nʼamaha wʼerĩlũbũka lyʼabaholĩ! 

7Neryo abere abĩbũga atya, mohabya erinegena omo katĩkatĩ kʼAbafarĩsayo 

nʼAbasadũkayo, nʼendeko moyagabana.  

8Kusangwa Abasadũkayo bati, Sihali erĩlũbũka, kandi sihali omũlaĩka, kutse sihali 

ekĩrĩmũ; nĩkwa Abafarĩsayo bakalĩga ebyosĩ.  

9Neryo mohabya obogo bunene, nʼabandi bakangĩrĩrya bʼEmigambo bʼekihanda 

kyʼAbafarĩsayo mobahangana mobakuba obuhaka bo kutsibu bati, Sitwetabana oko 

mundu oyũ kwʼekibi. Kyanganabya ĩnĩ kĩrĩmũ kutse omũlaĩka akabũga naye kwehĩ?  

10Neryo erinegena lĩnene molyatsũka, nĩkwa omukulu wʼabasĩrĩkanĩ mubaha ati 

bakanditulanga Paũlo mo bihande-bihande, neryo mwahana abasĩrĩkanĩ ati 

bandagalireho basagulebo ye Paũlo nʼamaka omo byala byabo, bamulete omo nyũmba 

yʼabasĩrĩkanĩ.  

11Oko kiro ekĩkwamĩre ekyo, Omukama mwahangana hakũhĩ na Paũlo ati, Uhande 

omutima! Wabĩrĩtũla omwatsi wage wʼeYerũsalema, litya litolere ĩwatũla omwatsi 

wage wʼeRoma nibya.  

Embĩta yʼerĩĩta Paũlo 

12Neryo bwabere bwabikya, Abayũda mobamuyira embĩta. Mobayisema bati 

sibendirya kutse erĩpũlya bate bĩta Paũlo.  

13Abandu abaya embĩta eyĩ babya bangi kwilaba makũmi ani.  

14Neryo mobaya oko bahererĩ bakulu nʼabakulu bati, Twabiriyisema erĩtendĩgerya 

akalyo tute twĩta Paũlo. 

15Neryo ĩnywe haguma nʼabʼerĩbũgĩro mubwire omukulu wʼabasĩrĩkanĩ elfu muti 

abaletere Paũlo, ngoko mukasonda eriminya ndeke-ndeke omwatsi wuwe. Nĩkwa ĩtwe 

tũsĩkĩre erĩmwĩta ate ahĩka na hano.  

16Nĩkwa omũhwa wa Paũlo mowa embĩta yʼerimulamba, neryo mwasa, mwingira 

omo nyũmba yʼabasĩrĩkanĩ, mwabwira Paũlo.  

17Nĩkwa Paũlo mwabirikira omukulu wʼerĩgana, mwamubwira ati, Utwale omũlwana 

oyũ oko mukulu wʼeelfu, kusangwa awite ekyʼerimubwira.  

18Neryo omukulu oyo mwamutwala oko mukulu wʼeelfu mwabũga ati, Paũlo, 

omundu wʼomũlĩkĩ, mwakanyibirikira ati, nyirete, omũlwana oyũ yʼukʼuwe kusangwa 

awite ekyʼerikubwira.  

19Neryo omukulu wʼeelfu mwamuwata oko byala nʼerimutwala omo ngonde, 

mwamũbũlya omo bũbĩso-bĩso, ati, Ni mwatsi wahi ukasonda erinyibwira kwehĩ?  

20Neryo mwabũga ati, Abayũda babirihanana bati bakakũbũlaya ũsyendagalaya ye 

Paũlo omo ngyakya okwʼĩbũgĩro ngʼukasonda erĩbũlya eyindi myatsi yiwe.  

21Nĩkwa sũlĩgĩrebo, kusangwa abalume bangi kwilaba makũmĩ ani bakamulambira 

omo nzira. Nabo babĩrĩlahĩrya bati sibendirya kutse erĩpũlya bate bĩta Paũlo. Na lino 

babĩrĩyĩtegekanĩa eririnda endagane yawe.  

22Neryo omukulu wʼeelfu mwaleka omũlwana erigenda abimubwira ati, Subwire 

mundu nʼomuguma ko wabirinyibwira emyatsi eyĩ.  

Paũlo akatumawa oko mũtabalĩ ye Felĩkĩ 

23Neryo omukulu wʼeelfu oyo Mwabirikira abakulu babiri bʼamagana, mwabwirabo 

ati, Mũtegekanaye abasĩrĩkanĩ magana abiri, nʼabandu bʼesyosabayĩrĩ makũmĩ alinda, 

nʼabandu bʼamatũmo magana abiri, babye ĩbabĩrĩyĩtegekanĩa oko saa ĩsatu syʼekiro.  

24Kandi mubane esyosabayĩrĩ busana na Paũlo erimutwala ndeke oko mũtabalĩ Felĩkĩ.  

25Neryo mwasaka ebarua, ati,  

26Ĩngye Klaũdĩo Lũsĩa, ngakutumira Obuholo, uwe Mũtabalĩ mukulu mubuya, Felĩkĩ.  

27Abayũda mobahamba omundu oyũ ibakasonda erĩmwĩta. Nage monowa kwʼali 

Muroma, neryo monahĩkaho nʼabasĩrĩkanĩ erĩmũlamya.  

28Kandi monasonda eriminya ekyaleka ĩbamũhandĩkĩrĩrya, monamuleta okwʼĩbũgĩro 

lyabo.  

29Neryo monabana ĩbakamũhandĩkĩrĩraya busana nʼemyatsi yʼEmigambo yabo, 

isibawite ekyangamwĩtĩsya, kutse isibawite ekyangamũbohesya.  

30Kandi namabibwirwa kwʼAbayũda babiriya embĩta busana nʼomundu oyũ, 

namakutumiraye lũba. Nĩkwa namabwira abakamũhandĩkĩrĩraya nyiti, 

bamuhandikirire embere syawe.  

31Neryo abasĩrĩkanĩ mobakola ngoko babwirawa. Mobatwala Paũlo yʼomo kiro oko 

Antĩpatĩrĩ.  

32Neryo engyakya abasĩrĩkanĩ mobasuba omo manyũmba wabo, ĩbakasĩga bandu 

bʼesyosabayĩrĩ eritwala Paũlo eKaĩsarĩa. 

33Neryo babere babĩhĩka eKaĩsarĩa, mobaha omũtabalĩ mukulu yʼebarua, kandi 

mobahĩra Paũlo embere siwe.  

34Omũtabalĩ mukulu oyo mwasoma ebarua, neryo mwabũlya Paũlo nga ni wʼekihugo 

kyahi, neryo mwaminya kwʼali wʼekihugo kyʼeKĩlĩkĩa.  

35Neryo mwabũga ati, Nasyakuhulikirira abahandĩkĩrĩrĩ bawe bahĩka. Neryo mwahana 

ati Paũlo ateyĩbawe omo kikali kya Herode.  

 

Emibiri y’Abakwenda 24 

Abayũda bakahandikirira Paũlo 

1Enyũma wʼebiro bitanu, omũhererĩ mukulu oko bahererĩ bosĩ, ye Anania, mwaya 

eKaĩsarĩa haguma nʼabandi bakulu, nʼembũyĩ oyukahulawa mo Tertũlo. Neryo 

mobahandikirira Paũlo embere wʼomũtabalĩ mukulu ye Felĩkĩ.  

2Neryo babere babibirikira Paũlo, Tertũlo mwatsũka erimuhandikirira, ĩnĩakabũga 

nʼomũtabalĩ ati, Uwe Felĩkĩ mubuya! Busana nawe tukabuyahirawa nʼobuholo 

bunene, nʼakandi busana nʼerilembera lyawe, ebibi byabirikungwa, nʼebibuya 

byabirikolwa busana nʼekihanda ekĩ. 

3Tũkasĩma omwatsi oyũ ehosĩ emigulu yosĩ, kandi tukaleta ewasĩngya. 

4Nĩkwa sĩnyanzĩre erĩkũlũhya, ngakulemba-lemba Ũtowe hake busana nʼobubuya 

bwawe.  

5Kusangwa twabĩrĩrebya omundu oyũ kwʼali mũtĩngĩtya, kandi nĩ mũkatĩsanĩa omo 

katĩkatĩ kʼAbayũda omo kihugo kyosĩ, kandi nĩ mũhanganĩrĩ wʼekihanda 

kyʼAbanazaretĩ.  

6Kandi mwalenga erĩtsandya eHekalũ, neryo motwamuhamba. [Twabya twanzĩre 

erimutswera ngʼEmigambo yetu.  

7Nĩkwa Lũsĩa omukulu wʼeelfu yʼabasĩrĩkanĩ mwasa, mwatusagulaye nʼamaka 

manene.  

8Neryo Lũsĩa mwahamula ati abahandĩkĩrĩrĩ buwe bahĩke embere syawe. ] Nawe 

wamamũbũlya ndeke wasyatoka eriminya emyatsi eyo tukamuhandikirira.  

9NʼAbayũda nabo mobamuhandikirira bati emyatsi eyo ni kwenene.  

Paũlo akatonda ebiwe embere sya Felĩkĩ 

10Neryo omũtabalĩ mukulu mwakoherya Paũlo ati abũge. Neryo Paũlo mwasũbĩrya 

ati, Nyĩnasĩ wabiribya mũtswerĩ wʼekihanda ekĩ omo myaka mingi, neryo ngatonda 

ebyage ĩnyĩnatsemĩre.  

11Nawe wanganatoka eriminya ngoko hamatalaba biro ĩkũmĩ na bibiri bisa omugulu 

naya eYerũsalema erĩyaramĩrĩayo.  

12Abayũda mobatanyibana ngakanĩa nʼomundu kutse erĩtwa eyĩsesĩ omo Hekalũ, 

kutse omo manyũmba wʼerĩhĩndanamo, kutse omo mũyĩ.  

13Kandi sibangatoka erĩkũkangya kwenene emyatsi eyo bakanyihandikirira lino.  

14Nĩkwa ekiguma ngakubwira nyiti, ngakolera Nyamuhanga wʼaboso-kulu wetu omo 

Nzira yʼomukama, eyo yo bakahula mo kindi kisomo. Kandi ngĩkĩrĩraya ebyosĩ ebiri 

omo Migambo ya Musa, nʼebyosĩ ebĩsakĩre omo bamĩnyererĩ.  

15Kandi nyiwite amaha uku Nyamuhanga, awʼabandu aba nabo bakasĩmago, ngoko 

hasyabya erĩlũbũka lyʼabatunganene nʼababi.  

16Neryo ngayitsinga eribya ebiro byosĩ nʼobunya-mutima bubuya, embere sya 

Nyamuhanga, nʼembere syʼabandu.  

17Na lino enyũma wʼeyindi myaka, monahĩka eYerũsalema erireta olũsũnzo busana 

nʼekihanda kyetu, nʼerireta amahere.  

18Neryo omugulu nabya ngakola nyitya mobanyeya omo Hekalũ inabiribuga emitsye 

yʼeriera, isihali endeko kutse olukanda.  

19Nĩkwa habya abandi Bayũda bʼeAsĩa, nabo kumbe bangahĩka embere syawe 

ibanyihandikirira, bamabya bawite omwatsi ũkwʼingye.  

20Kutse abandu aba nabo batũlego nga babana emĩbĩrĩ mibi omugulu nahangana 

embere wʼErĩbũgĩro.  

21Monabũga omwatsi muguma omugulu nahangana omo katĩkatĩ kabo, nyiti, 

Ngaletawa oko lubanza embere syenyũ mũnabwĩre busana nʼerĩlũbũka lyʼabaholĩ.  

22Nĩkwa Felĩkĩ, ĩnĩanasĩ ndeke omwatsi wʼeNzira eyo, mwabwirabo ati, balinde, 

Omukulu wʼabasĩrĩkanĩ elfu ye Lũsĩa, asyabya abiasa, nasyatwa olubanza lwenyũ.  

23Neryo mwahana omukulu wʼerĩgana ati, ategaye Paũlo, nĩkwa amuhe obwĩranda, 

kandi syakakĩrĩraye abĩra buwe erĩmũwatĩkya.  

Paũlo embere sya Felĩkĩ na Derũsĩla 

24Nĩkwa enyũma wʼebindi biro, Felĩkĩ mwahĩka nʼomũkalĩ wuwe Mũyũda. Neryo 

mwatumira uku Paũlo, kandi mwamuhulikirira akabũga omwatsi wʼerĩkĩrĩrya Kristo 

Yesu.  

25Kandi omugulu Paũlo abya akakanĩa omwatsi wʼeritunganene nʼowʼerĩyĩteya, 

nʼomwatsi wʼeritswera erikandisyasa, Felĩkĩ mubaha ati, Lino ukatagenda, neryo 

nasyabya nabibana omugulu nasyaswakubirikira.  

26Kandi mwabya akahĩra amaha uku Paũlo, ati Paũlo asyamuha ekyũtũlĩro. Kyaleka 

iniamutumirako engendo nyingi, nʼerĩkanĩa naye.  

27Nĩkwa emyaka ĩbĩrĩ yabere yabilaba, Porkĩo Festo mwaya oko ngoma ya Felĩkĩ 

ngʼomũtabalĩ. Nĩkwa Felĩkĩ mwanza erĩsĩmwa nʼAbayũda, kyaleka ĩnĩasĩga Paũlo 

yʼomo mũlĩkĩ.  

Emibiri y’Abakwenda 25 

Paũlo akabũlaya eriyasohwa embere sya Kaĩsarĩ 

1Neryo Festo mwahĩka omo kihugo ekyo, neryo enyũma wʼebiro bisatu mwalũa 

eKaĩsarĩa mwaya eYerũsalema.  

2Nĩkwa abahererĩ bakulu nʼabasondolĩ bʼAbayũda mobahandikirira Paũlo. Kandi 

mobahatikana Festo, 

3bati awatĩkayebo erireta Paũlo yʼeYerũsalema, ibamabimulamba erĩmwĩtĩra omo 

nzira.  

4Neryo Festo mwasũbĩryabo ati, Paũlo akateyĩbawa eKaĩsarĩa, nage ngayayo lũba.  

5Kandi ati, Abandu bakulu omo katĩkatĩ kenyũ bayeyo haguma nage eKaĩsarĩa, neryo 

ibahandikirira omundu oyo, amabya ali kwʼebibi.  

6Neryo Festo abere abisibaho omo katĩkatĩ kabo ebiro munani kutse ĩkũmĩ, 

mwandagalira eKaĩsarĩa. Neryo engyakya wʼaho mwĩkala oko kĩtũmbĩ kiwe omo 

nyũmba yʼolubanza, mwahamula ati Paũlo aletawe. 

7Neryo Paũlo abere ahĩka, Abayũda abalũa eYerũsalema mobamũtĩmbako, 

ĩbakamũhandĩkĩrĩraya emyatsi mingi eyo batetoka erĩsĩsya.  

8Nĩkwa Paũlo mwatonda ebiwe ati, Sĩndĩtahalya oko Migambo yʼAbayũda, kutse oko 

Hekalũ, kutse uku Kaĩsarĩ.  

9Nĩkwa Festo, iniakasonda erĩtsemesya Bayũda bo ndeke, mwabũga na Paũlo ati, 

Wamalĩga eriya eYerũsalema nʼeritswerwa embere syage eyo busana nʼebyo 

bakakuhandikirira ebĩ kwehĩ?  

10Neryo Paũlo mwabũga ati, Nyimene embere wʼenyũmba yʼolubanza ya Kaĩsarĩ, aho 

nyitolere eritswerwa. Sinditakola Abayũda bo nabi, ngoko ũnasĩ ndeke.  

11Namabya indi mukola-nabi, kutse namabya nabirikola ekyangaleka inahola, 

sindigana erihola. Nĩkwa hate kindu kyʼekwenene omo ebyo bakanyihandikirirako, 

sihali mundu wanganyihotera kubo. Ngabũlaya eriya embere sya Kaĩsarĩ.  

12Neryo Festo abere abĩkanĩa haguma nʼabandu bʼerĩbũgĩro liwe, mwasũbĩrya ati, 

Ũkabũlaya eriya embere sya Kaĩsarĩ, ewa Kaĩsarĩ yo wanasyaya.  

Paũlo embere sya Agrĩpa na Berenĩke 

13Neryo enyũma wʼebindi biro, Omwami Agrĩpa na Berenĩke mobahĩka eKaĩsarĩa 

erĩbũkya Festo.  

14Neryo babere bakasibayo biro bingi, Festo mwakanĩrya Omwami Agrĩpa omwatsi 

wa Paũlo ati, Felĩkĩ mwasĩga omundu muguma wʼomũlĩkĩ.  

15Neryo omugulu nabya eYerũsalema, abahererĩ bakulu nʼabakulu bʼAbayũda moba-

mũhandĩkĩrĩrya, bati nyimutswere akwe.  

16Nĩkwa monasũbĩryabo nyiti si mitsye yʼAbaroma erihotera omundu ate ahĩka 

emuliro wʼabahandĩkĩrĩrĩ buwe obũsũ nʼobũsũ, nʼeribana omwanya wʼerĩbũga ebiwe 

busana nʼomwatsi ogo bakamuhandikirirako.  

17Neryo babere bahĩndana hano, mondalindirira, nĩkwa engyakya monĩkala oko 

kĩtũmbĩ kyage omo nyũmba yʼolubanza, neryo monahamula, nyiti omundu oyo 

aletawe.  

18Neryo omugulu abahandĩkĩrĩrĩ bahangana, mobatamuhandikirira oko bibi ebyo 

naganĩraya. 

19Nĩkwa mobanegena na Paũlo omo myatsi yʼekisomo kyabo, nʼomo myatsi 

yʼomundu muguma, ye Yesu oyo wahola. Nĩkwa Paũlo ati aneho.  

20Nĩkwa monabula aho nagasonda emyatsi eyĩ, nĩkwa monabũlya Paũlo ngʼanzĩre 

eriya eYerũsalema nʼeriyasamba busana nʼemyatsi eyĩ.  

21Nĩkwa Paũlo abere abũlya ati atswerawe na Kaĩsarĩ omo myatsi eyĩ, monahana nyiti 

ateyĩbawe erĩhĩka aho nasyamutumira ewa Kaĩsarĩ.  

22Neryo Agrĩpa mwabwira Festo ati, Nage nibya nyanzĩre erĩowa omundu oyũ. Festo 

mwasũbĩrya ati, Omo ngyakya wasyamowa.  

23Neryo engyakya, Agrĩpa mwahĩka haguma na Berenĩke, omwʼikengwa ĩnene, neryo 

mwingira omo nyũmba eyo bakasoheramo esyombanza, iniali haguma nʼabakulu 

bʼabasĩrĩkanĩ bʼeelfu, nʼabakulu bʼomũyĩ. Neryo Festo mwahamula ati Paũlo aletawe.  

24Neryo Festo mwabũga ati, Uwe mwami Agrĩpa, nʼĩnywe bandu bosĩ abali hano 

haguma netu, mũnasamalĩre omundu oyũ, nĩkwa abandu bosĩ bʼAbayũda 

bʼeYerũsalema nʼabʼeno, babirimutsongera nʼolukanda lunene bati siabyeho kandi.  

25Nĩkwa mondamubana ko mwatsi akola owangamwĩtĩsya; nĩkwa kusangwa 

amabũlya ati atswerawe na Kaĩsarĩ, monatwalo erimutuma eRoma. 

26Nĩkwa singwite ekyo nangasakira omukama wage busana na Paũlo. Kikaleka 

inamuleta embere syʼĩnywe bosĩ, nʼembere syawe, uwe mwami Agrĩpa, neryo twabya 

twamabĩmũbũlya, inabana omwatsi ogo nangasaka. 

27Kusangwa oko bũlengekanĩa bwage nyiti Sĩryowene erituma omundu wʼomũlĩkĩ, 

nʼeritindahula emyatsi eyo bakamũhandĩkĩrĩraya.  

 

Emibiri y’Abakwenda 26 

1Neryo Agrĩpa mwabwira Paũlo ati, Unawite ehamũlĩ yʼeritonda ebyawe. Neryo 

Paũlo mwasumba ebyala biwe, mwatsũka eritonda ebiwe ati,  

2Uwe mwami Agrĩpa! Ngwite embanga, kusangwa mũnabwĩre ngatonda ebyage 

embere syawe, busana nʼemyatsi yosĩ eyo Bayũda bakanyĩhandĩkĩrĩraya.  

3Kandi kusangwa nawe ũnasĩ ndeke emitsye yosĩ nʼobuhaka bwʼAbayũda. Neryo 

ngakusaba nyiti, Unyihulikirire, butsira erĩyĩhanĩa.  

4Kandi Abayũda bosĩ banasĩ emigendere yage erĩtsũka omo bwana bwage. Banasĩ 

ngoko nabirisiba emyaka yosĩ omo kihanda kyage, kandi eYerũsalema nibya.  

5Kusangwa banyasĩ oko biro bingi, kumbe banzĩre erĩbũga, ngoko nabya Mũfarĩsayo 

omo mitsye ĩkalĩre yʼekisomo kyetu ngʼOmũfarĩsayo.  

6Na lino nyimene oko lubanza busana nʼamaha wʼendagane eyo Nyamuhanga alaga 

abotata-kulu wetu.  

7Erilaga eryo ebihanda byetu erĩkũmĩ nʼebibiri, bakayiketera, omugulu bakakolera 

Nyamuhanga yo kutsibu omo kiro nʼomo musibo. Uwe Mwami! Busana nʼamaha aya, 

ngahandĩkĩrĩrĩbawa nʼAbayũda.  

8Busana nakĩ mũkaganĩraya muti lĩkalĩre Nyamuhanga erĩlũbũkya abaholĩ kwehĩ?  

9Nage naganĩraya nyiti, ritolere inakola emyatsi mingi eyikalwa nʼerĩna lya Yesu 

wʼeNazaretĩ.  

10Monakola nyitya eYerũsalema. Monabana ehamũlĩ oko bahererĩ bakulu eriboha 

bandu ba Nyamuhanga omo mũlĩkĩ, kandi omugulu bĩtawa monalĩga.  

11Engendo nyingi monasuyirabo omo manyũmba wʼerĩhĩndanamo gosĩ, kandi 

monalenga erĩkũnabo eritsuma ekisomo kyabo. Kandi monahitana kubo ko kutsibu, 

monakwamirirabo erĩhĩka oko mĩyĩ yʼehali.  

Paũlo akatũla omwatsi wʼerilama liwe 

12Omugulu nabya ngakola nyitya, monaya eDamasĩkĩ inyinawite ehamũlĩ nʼeritumwa 

lyʼabahererĩ bakulu.  

13Neryo omwʼitungi, uwe mwami, monalangira omo nzira ekyakakala kĩkalũa 

elubula, ekĩkakangabasanaya kwilaba, eryuba, ekĩkakoleraya nʼerĩnyĩtĩmbako, 

nʼabandu abo nabya nabo oko lugendo.  

14Neryo ĩtwe bosĩ twabere twabiwa oko kitaka, monowa omulenge akabũga nage, 

omo mũbũge wʼAbaebrania ati, Saũlo, Saũlo, busana nakĩ ũkanyendereraya kwehĩ? 

Lĩkalĩre ukʼuwe erilasa oko migera eyĩkakũna ende.  

15Nage monabũga nyiti, Mukama, uwendi kwehĩ? Neryo Omukama mwabũga ati, 

Indi Yesu oyo ũkendereraya.  

16Nĩkwa, hangana oko bisando byawe. Nabirikubulukira busana nʼomwatsi 

wʼerĩkũhĩra mo mũkolĩ nʼomũtũlĩ wʼemyatsi eyo wabirilolako, nʼemyatsi eyo 

nasyakũbũlũkĩrya.  

17Nasyakũlamya oko bandu bʼAbayũda, nʼabandu bʼEbihanda, abo ngakutumako.  

18Ũkandisyalĩbũla ameso wabo, ibatoka eribinduka erĩlũa omo mwĩrĩmya 

nʼeribindukira ekyakakala, nʼeribinduka erĩlũa oko butabale bwʼeSatanĩ 

nʼeribindukira Nyamuhanga. Neryo busana nʼerĩnyĩkĩrĩrya babane eribuyirwa 

lyʼebibi, kandi babane omwanya omo katĩkatĩ kʼabandu abo Nyamuhanga abiriyisoga, 

nʼabo abirihigula.  

Paũlo akabũga busana nʼomũbĩrĩ wuwe 

19Neryo, Mwami Agrĩpa, mondagana erĩowa erilota eryo lyʼesyonzolĩ syʼelubula.  

20Nĩkwa monatsũka erĩkangĩrĩrya bandu bʼeDamasĩkĩ, nʼabandu bʼeYerũsalema, 

nʼomo kihugo kyosĩ kyʼeYũdea, nʼoko Bihanda, nyiti babindule emitima yabo balũe 

kwʼebibi, babindukire Nyamuhanga, kandi bakole emĩbĩrĩ eyo eyĩkakangaya 

eribinduka lyabo.  

21Busana nʼomwatsi oyũ Abayũda mobanyihamba omo Hekalũ, mobalenga erĩnyĩta.  

22Neryo kusangwa Nyamuhanga mwanyĩwatĩkya, nyimene erihĩka mũnabwĩre 

erĩtũlago oko bagunda nʼoko bakulu. Ebyo ngabũga go nʼomwatsi ogo abamĩnyererĩ 

na Musa babũga bati akandisyabererera.  

23Bati, Kristo asyagalwa, kandi busana nʼerĩlũbũka liwe oko baholĩ, asyabya 

owʼerĩmbere wʼerĩtũla omwatsi wʼekyakakala kyʼerilama oko bandu bʼAbayũda, 

nʼoko bandu bʼEbihanda.  

24Neryo Paũlo abere akatonda ebiwe byʼatya, Festo mwabũga nʼomulenge munene 

ati, Paũlo, uli kwʼĩsĩre! Amenge wawe manene abirikuhindula mo mũsĩre!  

25Neryo Paũlo mwamũsũbĩrya ati, Uwe Festo Mubuya, Sindi kwʼĩsĩre! Ebĩnywa 

ngabũga, ni byʼekwenene, si byʼerĩsĩre.  

26Kusangwa omwami anasĩ emyatsi eyĩ, kandi ngabũga naye butsira eriubaha, 

kusangwa nabiriminya ndeke kwʼanasĩ oko myatsi yosĩ eyĩ, kusangwa ebĩ 

mobitetakolwa omo bũbĩso-bĩso.  

27Uwe Mwami Agrĩpa Wamĩkĩrĩrya abamĩnyererĩ kwehĩ? Nyĩnasĩ ko wĩkĩrĩryebo.  

28Neryo Agrĩpa mwabũga na Paũlo ati, Oko katambĩ kake kano uti wasyanyibindula 

eribya Mukristo! 

29Neryo Paũlo mwabũga ati, Kumbe omo ndambĩ nge kutse omo ndambĩ nyiri, 

ngasaba Nyamuhanga nyiti kumbe uwe, nʼabandi bosĩ abakanyihulikirira mũnabwĩre, 

kumbe babye ngoko nyiri, nĩkwa butsira amahulula aya.  

30Neryo omwami, nʼomũtabalĩ mukulu, na Berenĩke, nʼababya bĩkere haguma nabo, 

mobahangana.  

31Neryo babere babigenda elutambi, mobatsũka erĩkanĩa haguma bati, Omundu oyũ 

sialitakola ekyangamwĩtĩsya, kutse eribohwa omo mũlĩkĩ.  

32Neryo Agrĩpa mwabũga na Festo ati, Omundu oyũ angabohwerwe, kumbe 

ataliabũga ati angatswerwa na Kaĩsarĩ.  

Emibiri y’Abakwenda 27 

Paũlo akaya eRoma omo bwato 

1Neryo babere babisoha bati tuye eĨtalĩa omo bwato, mobahĩra Paũlo nʼabandi bandu 

bʼomũlĩkĩ uku Yũlĩo, omukulu wʼomulondo wʼabasĩrĩkanĩ bʼAbaroma owakahulawa 

mo Mulondo wa Aũgũsto.  

2Kandi motwingira omo bwato bwʼeAdaramĩtĩ, obwasonda eriya oko bihugo ebiri oko 

mũsĩke wʼeAsĩa. Neryo motwahongoka omo ngetsi. Kandi Arĩstarĩko, Omunya 

Makedonĩa wʼeTesalonĩka, abya haguma netu.  

3Engyakya motwahĩka eSĩdona. Yũlĩo mwakola Paũlo yo ndeke, mwamuha ehamũlĩ 

eriyabana abĩra buwe nʼerĩwatĩkĩbwa.  

4Neryo motwalũa eSĩdona motwaya hakũhĩ nʼeKĩpũro kusangwa erihunga lyabya 

lĩkalĩre.  

5Neryo twabere twabisoka engetsi eyĩhererenĩe nʼeKĩlĩkĩa nʼePamfũlĩa, motwahĩka 

eMĩra omũyĩ wʼeLĩkĩa:  

6Neryo eyo eMĩra omukulu wʼerĩgana, mweya obwato bwʼeAlesandũrĩa obukaya 

eĨtalĩa, neryo mwatũhĩra mubo.  

7Neryo motwagenda mubo mo bolobolo ebiro bingi, motwahĩka eKĩnĩdo nʼobũlĩge, 

kusangwa erihunga molĩtalĩga tukagenda, motwalaba eyĩkwa kwʼeKrete, hakũhĩ 

nʼeSalmone.  

8Neryo motwatwanganaho nʼobũlĩge, motwahĩka ahakahulawa mo Ahabonderere 

Ndeke, ahabya hakũhĩ nʼomũyĩ wʼeLasea.  

9Neryo omugulu muli abere abilaba, olugendo molwakala busana nʼobwĩko, 

kusangwa Ekiro kikulu Kyʼeritsira Kalyo ikyamabilaba. Neryo Paũlo mwahanabo 

10ati, Ĩnywe balume! Namalebya olugendo lukandikala busana nʼeritsanda, nʼerihera 

lyʼebindu omo bwato, nʼobwato, nʼobwĩko bwʼesyongebe syetu nibya.  

11Nĩkwa omukulu wʼabasĩrĩkanĩ erĩgana mwalĩga ebĩnywa byʼomũsondolĩ wʼobwato, 

nʼomwenye obwato, kwilaba ebĩnywa Paũlo abũga.  

12Kandi ahʼerĩhĩra obwato sihabya howene busana nʼerĩkalaho omo mikera 

yʼeritsuku, neryo abandu bangi mobasoha bati balweho, bagende, bahĩke eFoĩnĩkĩ. 

EFoĩnĩkĩ ni kiharo kyʼeKrete kibondere ndeke busana nʼamato. Nʼaho hakalola omo 

katĩkatĩ kʼesyondambi ĩbĩrĩ syʼebwanga bwʼendata, bati bĩkaleho omo mikera 

yʼeritsuku.  

Ekihunga omo ngetsi 

13Neryo omugulu erihunga lyʼelutambi lwʼeyĩkwa lyabuhirira bolo-bolo, 

mobaganĩrya bati bamabana ekyo babya banzĩre, mobasumba engomo yʼobwato, 

mobalaba hakũhĩ nʼeKrete, ibakalandalanda oko na mũsĩke. 

14Nĩkwa oko kandi katambĩ ekihunga kinene kyʼakanyabungu ekikahulawa mo 

Eryʼelutambi lwʼendata, mokyabuhirira kĩkalũa oko mũsĩke.  

15Nĩkwa mokyayĩswĩrya oko bwato, nʼobwato mobwataluka erĩlolya omo kihunga 

ekyo, motwalekabo tutya, nʼerihunga molyatuheka.  

16Neryo motwalaba hakũhĩ nʼakatsira kake akakahulawa mo Kaũda aho erihunga 

likabondera hake, neryo motwaboha akato kake kʼoko bwato, ĩhakalĩre nibya.  

17Neryo babere babisumbako oko bwato, neryo mobaboha obwato omo bikoba. Neryo 

mobubaha bati bakandihatira omo misege hakũhĩ nʼomũsĩke wʼeLĩbĩa, mobakĩmya 

esyongimba esĩkakũna obwato. Neryo ekihunga mokyaheka obwato.  

18Neryo enyũma wʼekiro kiguma ekihunga mokyatugusanga kutsibu, neryo 

mobatsũka erigusa ebindu ebyabya omo bwato byʼomo ngetsi.  

19Nĩkwa enyũma wʼebiro bisatu mobagusa esyongimba syʼobwato syʼomo ngetsi omo 

byala byabo.  

20Kandi motutalangira eryuba kutse esyongũnũnũ omo biro bingi, nʼekihunga kinene 

ĩkĩkĩnatũkũna-kũna, motwabula amaha wʼerĩlamĩbwa.  

21Neryo babere babitsira akalyo ko biro bingi, Paũlo mwahangana omo katĩkatĩ kabo 

ati, Ĩnywe balume! Kumbe mwalikwama erihana lyage, kandi kumbe sĩmwetalũa 

eKrete, nga simwetabana eriagalwa erĩ, nʼeritala lyʼebindu.  

22Nĩkwa lino ngabagonga-gonga nyiti muhande emitima! Sihali mundu oyo 

wasyakwa, bo nʼobwato busa bo bunemwendisyahera. 

23Kusangwa omo kiro kino, ye Nyamuhanga, nage indi wuwe, kandi ngamukolera, 

mwatuma omũlaĩka wuwe erihangana hakũhĩ nage.  

24Naye mwambwira ati, Paũlo, Sigubahe! Litolere iwahangana embere sya Kaĩsarĩ. 

Kandi lebaya, Nyamuhanga abirikuha abandu bosĩ abakagenda haguma nawe omo 

bwato.  

25Neryo ĩnywe balume, muhande emitima yenyũ! Kusangwa nyĩkĩrĩrye Nyamuhanga, 

ko binemwendisyabya bitya ngoko indiabwirawa.  

26Nĩkwa twasyaguswa oko kitsira kiguma.  

27Nĩkwa omugulu ekiro kyʼerĩkũmĩ nʼebini kyabere kyabĩhĩka, twabere tunemuhekwa 

litya-litya omo ngetsi ye Ardĩa, omo katĩ-kanene, abasokya bʼobwato mobaganĩrya 

nga bamabĩhĩka hakũhĩ nʼekitaka.  

28Neryo mobakĩmya olulengero lʼomo magetsi, mobabana ekitaka kiri metere 

makũmĩ ani omwisi. Enyũma wʼaho hake mobaswalenga magetsi, mobabana emetere 

makũmĩ asatu.  

29Nĩkwa mobubaha eriguswa oko mabwe, neryo mobagusa esyongomo ĩnĩ syʼekyuma 

syʼenyũma wʼobwato, neryo mobasaba bati bukye.  

30Nĩkwa abasokya mobalenga eritibita erĩlũa omo bwato. Neryo mobakĩmĩrya akato 

kake kʼomo ngetsi, nga bakasonda erĩhĩra esyongomo embere wʼobwato.  

31Nĩkwa Paũlo mwabwira abasĩrĩkanĩ nʼomukulu wʼerĩgana lyʼabasĩrĩkanĩ ati, 

Abasokya aba bamatĩndasĩgala omo bwato, ĩnywe simwenditoka erĩlamĩbwa.  

32Neryo abasĩrĩkanĩ mobatwa ebikoba byʼakato kake ako nako mokalũaho.  

33Neryo bwabere bwasonda erikya, Paũlo mwalembabo ati balye akalyo, ati, 

Mũnabwĩre ni kiro kyʼerĩkũmĩ nʼebini ĩmũkategaya nʼeritsira akalyo, isimwetalyakĩ.  

34Neryo ngabalemba-lemba mulye akalyo, kusangwa kakandibaganula. Sihali 

nʼoluywiri nʼoluguma lʼoko mitwe yenyũ olukandihera.  

35Neryo abere abĩbũga atya, Paũlo mwĩmya obundu, mwaha Nyamuhanga ewasĩngya 

emuliro wʼabandu bosĩ, neryo mwatsũtsangabo, mwatsũka erirya.  

36Neryo abosĩ mobasĩkya omutima, mobalya akalyo. 

37Ĩtwe bosĩ ko twabya omo bwato, twabya bandu magana abiri nʼamakũmĩ alinda 

nʼendatu (276).  

38Neryo babere babĩũgũta, mobangũhya obwato, bakagusa engano yʼomo ngetsi.  

Erĩkwa lyʼobwato 

39Neryo bwabere bwakya, mobataminya ekihugo ekyo, nĩkwa mobalangira obwerere 

bwʼekiharo kyʼomusege, neryo mobasonda eritwala obwato bʼoko musege oyo, 

kyamatokekana.  

40Neryo mobagusa esyongomo esyo, mobasĩgasyo omo ngetsi. Kandi mobakũndũla 

ebikoba ebikaboha omuti owakabindula obwato. Kandi mobasumba olukimba 

olwʼemuliro wʼobwato, neryo erihunga molyalolyabo oko musege.  

41Nĩkwa erĩhĩka omo masanga-sangano wʼamagetsi, mobalolya obwato bʼoko kitaka. 

Kandi omutwe wʼobwato mwahatira, mwataswatoka erigenda, nĩkwa obwato 

mobwatsũka erisatangika enyũma busana nʼamaka wʼebisunda byʼengetsi.  

42Neryo abasĩrĩkanĩ mobayisunasuna erĩĩta bandu bʼomũlĩkĩ, Sihabye oyukatsiha 

nʼeritswa.  

43Nĩkwa omukulu wʼabasĩrĩkanĩ erĩgana, iniakasonda erĩlamya Paũlo, mwakakĩryabo 

erĩĩtabo, neryo mwahanabo ati abasĩ eritsiha batsũke eriyigusa omo magetsi, bahĩke 

oko kitaka.  

44Kandi ati abandi bakwamebo oko bisayi, nʼabandi oko bihande-bihande byʼobwato. 

Neryo abosĩ mobabala, mobahĩka oko kitaka ko ndeke.  

 

Emibiri y’Abakwenda 28 

Ekitsira kyʼeMelĩta 

1Neryo twabere twabibala ndeke erĩhĩka oko kitaka, motwaminya kwʼekitsira ekyo 

kikahulawa mo Melĩta.  

2Nʼesyondũlanĩ syako mobatuyira ndeke kutsibu. Neryo embũla moyatsũka eriwa, 

nĩkwa busana nʼembeho mobatwakĩrya omuliro, mobatũkokya ĩtwe bosĩ.  

3Nĩkwa Paũlo mwasenya obũlo bwʼesyongwĩ, mwahĩrasyo oko muliro, neryo enzoka 

moyalũa mũsyo busana nʼekĩhũhanĩ kyʼomuliro, neryo moyayĩrĩnga-lĩngĩra oko byala 

bya Paũlo.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

4Neryo esyondũlanĩ syako syabere syalangira enzoka ĩnĩnalerembĩre oko byala bya 

Paũlo, mobabwirana bati, Kwenene omundu oyũ nĩ mwĩtĩ. Kandi nomo anabiribala 

engetsi, erĩbanza sĩryetalĩga akabyaho.  

5Nĩkwa Paũlo mwakungutira enzoka eyo omo muliro, ĩsĩalĩtakwakĩ.  

6Nĩkwa abandu mobaganĩrya bati akandĩbĩmba, kutse eriwa ahisi nʼerihola. Nĩkwa 

mobalindirira ndambĩ nyiri, mobalangira ĩsĩalĩtakwakĩ, mobabindula amalengekanĩa 

wabo, bati Paũlo ni nyamuhanga!  

7Nĩkwa hakũhĩ nʼaho habya ebitaka bya Pũblĩo omukulu wʼekitsira ekyo. Naye 

mwatũkokya ndeke biro bisatu.  

8Neryo ĩse wa Pũblĩo abya alwere erĩhũhana nʼerihita omusasi. Neryo Paũlo 

mwayamũkerya omo nyũmba, nĩkwa abere abisaba mwamũhĩra kwʼebyala, 

mwamũlamya.  

9Neryo omwatsi oyũ abere abibya atya, abandi bakonĩ bosĩ bʼekitsira ekyo mobasa 

uku Paũlo, mobalamĩbwa.  

10Mobatũsĩkya nibya, omo myatsi mingi yʼeritukenga. Kandi omugulu twabya 

tũkalũayo omo bwato, mobatuha ebyosĩ ebyo twabya nabyo bwaga.  

Olugendo lwʼerĩlũa eMelĩta nʼerĩhĩka eRoma 

11Neryo enyũma wʼemikera ĩsatu, motwahongoka omo bwato bwa Alesandũrĩa 

obwabya bũsĩbĩreho oko mikera yʼeritsuku. Obwato obũ bwabya ibukahulawa mo 

Esyonyamuhanga syʼOluhasa.  

12Neryo motwahĩka oko mũyĩ wʼe Sĩrakũse, nĩkwa motwĩkalaho ebiro bisatu.  

13Nʼerĩlũa eSĩrakũse, motwalaba omo bwato motwahĩka eRegĩo. Kandi enyũma 

wʼekiro kiguma, erihunga molyabuhirira, lĩkalũa elutambi lwʼeyĩkwa, nʼoko kiro 

kyʼebibiri motwahĩka ePũteolĩ.  

14Motweyayo abandi balĩkyetu, abatũbũlaya bati twĩkale nabo eyenga nguma. Ko 

twahĩka tutya eRoma. 

15Kandi abalĩkyetu bʼeRoma, babere babĩowa omwatsi wetu, mobasa oko Katale 

kʼeApĩa nʼoko Manyũmba Asatu wʼAbalalĩrĩrĩ, erĩhĩndana netu. Neryo Paũlo abere 

alangirabo, mwaha Nyamuhanga yʼewasĩngya, nʼomutima wuwe mwasĩka.  

ERoma 

16Nĩkwa twabere twahĩka eRoma, Paũlo mwahabwa ehamũlĩ yʼerĩĩkala aho wuwe 

iniawite omũsĩrĩkanĩ oyũkamũtegaya.  

17Neryo enyũma wʼebiro bisatu, Paũlo mwabirikira abakulu bʼAbayũda erĩhĩndana. 

Neryo babere babĩhĩndana, mwabũga nabo ati, Balĩkyetu! Nomo nanabya isinditakola 

omwatsi oko bandu betu, kutse oko mitsye yʼabosokulu wetu, mobanyibohera 

eYerũsalema, nʼerinyiha oko Baroma. 

18Neryo Abaroma mobanyĩbũlĩrĩrya, kandi mobasonda erinyibohola, kusangwa 

mobatabana omwatsi owangaleka ĩbanyĩta.  

19Nĩkwa Abayũda babere babigana, monasangwa eriya uku Kaĩsarĩ, isinyiwite 

ekyʼerihandikirira ekihanda kyetu nibya.  

20Kyo kirialeka ĩnabũlya eribalolako nʼerĩkanĩa nenyũ. Kusangwa ngaheka obuhulula 

obũ busana na Kristo, oyuli maha wa Ĩsraelĩ.  

21Nabo mobamubwira bati, Sitwetabana esyobarua sĩkalũa eYũdea busana nawe. 

Kandi sihali mundu mũlĩkyetu oyũkahĩka eno nʼerĩtũlago kutse erĩbũga omwatsi mubi 

busana nawe. 

22Nĩkwa twanzĩre erĩowa amalengekanĩa wawe, kusangwa tũnasĩ abandu bakahula 

ekisomo ekĩ kyo nabi ehosĩ.  

23Neryo babere babilagana na Paũlo busana nʼekiro kiguma, abandu bangi 

mobamweya omo nyũmba yiwe aho abya ĩkere. Naye mwakanĩryabo erĩtsũka omo 

ngyakya-ngyakya erĩhĩka, omwʼĩgolo-golo, ĩnĩakatũla omwatsi wʼobwami bwa 

Nyamuhanga. Nĩkwa Paũlo mwalenga erĩsĩngabo busana nʼomwatsi wa Yesu omo 

Migambo ya Musa nʼamasako wʼabamĩnyererĩ. 

24Abandi Bayũda mobasĩngwa omo bĩnywa biwe, nĩkwa abandi mobatĩkĩrĩrya.  

25Neryo mobagenda ibamabiponana, kandi Paũlo ĩnĩamabĩbũga ekĩnywa kiguma ati, 

Omũlĩmũ Abũyĩrĩre mwabũga kwenene nʼabosokulu wenyũ omo bĩnywa 

byʼomũmĩnyererĩ Ĩsaya,  

26ati,  Ugende, ũbũge nʼabandu aba uti,  Mwasyahulikirira, nʼerihulikirira, nĩkwa 

simwendisyaminya,  Kandi mwasyalangira nʼerĩyĩtegererya,  Nĩkwa 

sĩmwendĩsyaganĩrya.  

27Kusangwa omutima wʼabandu aba abiribya omo bũtowa,  Babirihoma amatwĩ wabo 

okwʼowa,  Kandi babĩrĩrĩba ameso wabo,  Bakasyalangira nʼameso wabo,  Nʼerĩowa 

omo matwĩ wabo,  Nʼeriminya omo mitima yabo, nʼerinyibindukira,  Nyamuhanga 

atya, Nage ĩnalamyabo.  

28Neryo Paũlo mwabũga ati, Ĩnywe muminye ngoko erilama erĩ rya Nyamuhanga 

lyabiritumwa oko Bihanda. Nabo basyahulikirira nibya! [29Neryo Paũlo abere bĩbũga 

ebĩnywa ebĩ, Abayũda mobagenda, ibakakuba obuhaka bunene, omo katĩkatĩ kabo 

ĩbobene-bene. ] 

30Nĩkwa Paũlo mwĩkala emyaka ĩbĩrĩ, omo nyũmba eyo abya akayirihira ĩyowene-

wene, ĩnĩakakokaya abosĩ abamũhĩkako.  

31Neryo mwatũla engulu yʼobwami bwa Nyamuhanga, nʼerĩkangĩrĩrya omwatsi 

wʼomukama Yesu Kristo butsira eriubaha, isihali oyũkamũkakĩraya.  

Abanya Roma 

Abanya Roma 1 

Erĩkerya abali eRoma 

1Ĩngye Paũlo, omugombe wa Kristo Yesu nʼomukwenda oyo Nyamuhanga abirikira 

nʼerimusombola busana nʼEngulu Yowene yiwe.  

2Engulu Yowene eyĩ Nyamuhanga alagayo erĩmbere omo muno wʼabamĩnyererĩ 

buwe, kandi ĩsakĩre omo Masako abũyĩrĩre.  

3Engulu Yowene eyĩ ni yʼomugala wuwe, Omukama wetu Yesu Kristo. Naye abutawa 

ngʼomundu omo lubuto lwa Dawĩdĩ.  

4Nĩkwa omo Bunyamuhanga buwe bũbũyĩrĩre, erĩlũbũka liwe oko baholĩ lĩkakangaya 

omo bũtokĩ bunene, Yesu kwʼali Mugala wa Nyamuhanga.  

5Busana na Kristo twabirihabwa olukogo, kandi twabĩrĩhĩrwa mo bakwenda buwe, 

erisondola abandu bʼebihanda byosĩ erĩmwĩkĩrĩrya nʼerimukenga.  

6Nenyũ nibya ĩnywe muli eRoma, Nyamuhanga abiribabirikira eribya bandu ba Yesu 

Kristo.  

7Neryo ngabasakira ĩnywe, abʼeRoma, abo Nyamuhanga abirianza nʼeribabirikira 

eribya bana buwe. Nyamuhanga Tata wetu, nʼomukama Yesu Kristo, abahe olukogo 

nʼobuholo.  

Paũlo akasonda eriya eRoma 

8Ngatsũka eriha Nyamuhanga wage yʼewasĩngya busana na Yesu Kristo, busana 

nenyũ ĩnywe bosĩ. Kusangwa erĩkĩrĩrya lyenyũ lĩkatũlawa omo kihugo kyosĩ.  

9Kusangwa Nyamuhanga nĩ mũlangĩrĩ wage, oyo ngakolera nʼomutima wage gosĩ 

omo mũbĩrĩ wʼEngulu Yowene yʼomugala wuwe, anasĩ ngoko ngabahula emigulu 

yosĩ omwʼisaba, lyage, butsira erĩũmbya. 

10Ngabũlaya omwʼisaba lyage nyiti omwʼisonda lya Nyamuhanga, kumbe Ĩnahĩka 

eyo eribabana.  

11Kusangwa nyĩbakwĩre olukando lwʼeribalolako, inatoka eribaha emyatsi 

yʼOmũlĩmũ, imwatoka erihangana ndeke.  

12Nyiti itwatoka erĩsĩkanĩa emitima omwʼĩkĩrĩrya lyenyũ nʼeryage ĩtwe bosĩ.  

13Nyanzĩre imwaminya ndeke, balĩkyetu, ko nalenga esyongendo nyingi 

eriyabalolako. Nĩkwa nabĩrĩkakĩrĩbwa kandi nʼakandi. Nabya nyanzĩre eribana abandu 

busana na Nyamuhanga omo katĩkatĩ kenyũ, ngoko twabanabo, omo katĩkatĩ kʼebindi 

bihanda.  

14Indi mʼomwĩnda wʼabandu bosĩ, abasĩ ebarua nʼabayĩra, owʼamenge, nʼoyũtasĩkĩ.  

15Neryo ĩngye indi nʼomũhwa wʼerĩbatũlĩra Engulu Yowene, ĩnywe muli eRoma.  

Obũtokĩ bwʼEngulu Yowene 

16Kandi sĩnyĩkwĩre esĩsonĩ busana nʼEngulu Yowene, kusangwa nĩ bũtokĩ bwa 

Nyamuhanga, obũkalamaya obuli mundu Oyũkĩkĩrĩraya, erĩtsũka oko Bayũda, 

nʼakandi oko bandu bʼebindi bihanda nibya.  

17Kusangwa Engulu Yowene ĩkatũbĩsũlĩra ngoko Nyamuhanga akatũngananaya 

omundu embere siwe, omwʼĩkĩrĩrya lisa, ngoko kĩsakĩre kiti, Nĩkwa oyukatunganana 

embere sya Nyamuhanga busana nʼerĩkĩrĩrya asyakota.  

Obutsweka bwʼabandu 

18Kusangwa erikarama lya Nyamuhanga lyabĩrĩbĩsũlwa, lĩkalũa elubula busana 

nʼebyosĩ ebitatunganene byʼabandu, nʼebitekenga Nyamuhanga. Kusangwa omo nzira 

nyibi yabo bakakakĩraya ekyʼekwenene eriminyikala. 

19Kusangwa ebyasĩbwe bya Nyamuhanga byabĩrĩmĩnyĩkalĩbwa kubo, kusangwa 

Nyamuhanga abĩrĩmĩnyĩsyabo.  

20Erĩtsũka omugulu Nyamuhanga ahangika ekihugo, emyatsi ya Nyamuhanga 

eyitalolawako, yʼobũtokĩ buwe bwʼerikota, nʼObunyamuhanga buwe, 

byabiriminyikala ndeke-ndeke omo bindu ebyo ahangika. Neryo abandu sibawite 

ekyʼerĩyĩhambũlyamo. 

21Kusangwa nomo banabya basĩ Nyamuhanga, mobatamũsĩkya nga Nyamuhanga, 

kutse erimuha ewasĩngya. Amalengekanĩa wabo abiribya buyira, kandi omwĩrĩmya 

abiringira omo mitima mĩkĩrũ yabo. 

22Bakayihalamba ngʼabʼamenge, kwesĩ ibabiribya bakĩrũ.  

23Mobahĩnganĩa olukengerwa lwa Nyamuhanga olutetsanda, omo bĩsosekanĩo 

byʼabandu abakatsanda, nʼebyʼesyonyonyũ, nʼebyʼesyonyama, nʼesikakululuka.  

24Busana nʼemyatsi eyĩ, Nyamuhanga mwalekabo ati bakwame esyongumbu 

syʼemitima yabo, nʼerikola ebĩtĩsĩrĩre. Kandi bakakola emyatsi yʼesĩsonĩ omo mibiri 

yabo.  

25Bakahĩnganaya ekwenene ya Nyamuhanga omo mabehĩ, ĩbaramya nʼerikolera 

ekyahangikawa butsira Omũhangĩkĩ oyutolere eripipwa kera na kera! Amina.  

26Busana nʼebĩ, Nyamuhanga mwalekabo erikwama esyongumbu syabo syʼesĩsonĩ, 

Nʼabakalĩ ĩbakahĩnganaya emyatsi yʼobũkalĩ omo myatsi eyite yʼobũkalĩ.  

27Nʼabalume nabo ibakaleka emyatsi eyitolere erikola nʼomũkalĩ, ibakabeberera omo 

syongumbu syabo, omulume iniakakola nʼogundi mulume ebyʼesĩsonĩ. Aba bakabana 

omwisi wabo eririha eritolere erĩhalya lyabo.  

28Kusangwa bakagana erĩrĩga Nyamuhanga omo bũlengekanĩa bwabo, Nyamuhanga 

mwalekabo omo bũlengekanĩa bũtsandĩre erikola emyatsi itatolere.  

29Boswĩre mwʼebitatunganene, nʼebibi, nʼerirumwa, nʼomwaga, boswĩre nʼeritsura, 

erĩĩta, nʼamalwa, eriteba, erirega abandi, nʼeritonga nabi,  

30bakalega abandu, bakakwa Nyamuhanga yʼobusu, bakapona, bakayanza, 

bakayihalamba, bakayibanira emĩsĩndo yosĩ yʼebibi. Kandi Sĩbalĩowa ababutabo.  

31Sibaliminya, bakatwa erilagana lyabo, sibawite olwanzo, sibeganyira mundu.  

32Kandi nomo banabya basĩ Emigambo ya Nyamuhanga eyĩkabũga iti, abakakola 

emyatsi eyĩ, batolere ibahola; nomo banabya basĩ ebĩ, bakakolabyo, kandi bakasĩma 

abandu abakakolabyo.  

 

Abanya Roma 2 

Eritswera lya Nyamuhanga 

1Neryo uwe mundu ukatswera omwatsi, suwite ekyʼerĩyĩhambũlyamo. Omugulu 

ukatswera ogundi, ũkayĩsĩnga. Kusangwa uwe ukatswera, nawe ukakola emyatsi eyo.  

2Tũnasĩ ko Nyamuhanga akatswera omo kwenene omugulu akatswera abandu 

abakakola emyatsi eyĩ.  

3Nawe ũtĩkĩ? Uwe ukatswera abakakola emyatsi eyĩ, nawe unemukolayo! Uti 

wasyabala eritswera lya Nyamuhanga kwehĩ?  

4Kutse ukapona obubuya buwe bunene, nʼerisasira liwe, nʼeririndirira liwe kwehĩ? 

Sĩwasĩ ngoko bubuya bwa Nyamuhanga bũkakũkolaya okwʼibindula omutima 

nʼerireka ebibi kwehĩ? 

5Nĩkwa busana nʼobutsibu bʼomutima wawe owatebinduka, ukayibikira erihitana oko 

kiro ekyo kyʼerihitana lya Nyamuhanga nʼeritswera litunganene riwe lyasyabĩsũlwa.  

6Nyamuhanga asyaliha obuli mundu ngʼemĩbĩrĩ yiwe ko yiri.  

7Nyamuhanga asyaha engebe yʼerikota oko bakayitsingirira omo mikolere yowene, 

ibakasonda olukengerwa, nʼerĩsĩkya nʼebitehola.  

8Nĩkwa erihitana nʼerikarama lya Nyamuhanga lyasyabya oko bakayanza, nʼerigana 

erĩowa ebyʼekwenene, nĩkwa bakakwama ebitatunganene.  

9Hasyabya eriagalwa nʼobũlĩge oko buli mundu oyukakola ebibi, erĩtsũka oko 

Bayũda, nʼakandi oko mundu wʼebindi Bihanda. 

10Nĩkwa hasyabya olukengerwa, nʼerĩsĩkĩbwa, nʼobuholo oko buli mundu oyukakola 

ebibuya, erĩtsũka oko Bayũda, nʼakandi oko bandu bʼebindi Bihanda.  

11Kusangwa Nyamuhanga sialisombola ebitaga.  

12Nĩkwa abosĩ abakakola nabi, isibawite Emigambo, basyahera butsira Migambo. 

Kandi abosĩ abakakola nabi, ibanawite Emigambo, basyatswerwa omo Migambo.  

13Kusangwa Nyamuhanga Sĩalĩtũngananaya abakowa Emigambo omo matwĩ masa. 

Nĩkwa abakakola ebyo Migambo ikahana, bo basyatũngananĩbwa.  

14Kusangwa Ebihanda sibiwite Migambo nĩkwa omugulu bakakola ebyo Migambo 

ikategeka nʼomutima owene, bakahĩra emigambo yabo, nomo batanawite Emigambo.  

15Kusangwa bakakangaya emikolere yʼEmigambo ngʼĩsakĩre omo mitima yabo. 

Obunya-mutima bwabo bũkakangaya ko biri bitya. Amalengekanĩa wabo 

akahandikirirabo kutse erihanganirabo.  

16Engulu Yowene eyo ngatũlaganaya iti, Ko kyasyabya kitya oko kiro Nyamuhanga 

asyatswera, omwisi wa Kristo Yesu, emyatsi nʼamalengekanĩa wʼabandu ebĩbĩsamĩre.  

Abayũda nʼEmigambo 

17Nawe, wamayahula mo Mũyũda, ukayiketera Emigambo, kandi ukayihalamba umu 

Nyamuhanga.  

18Kandi uti ũnasĩ erisonda lya Nyamuhanga, kandi uti ũnasĩ eriyisoga emyatsi itolere, 

kusangwa wabiriyga Emigambo.  

19Kandi uti wabiriminya kʼuli mũsondolĩ wʼesyondĩmatĩme, ekyakakala busana 

nʼabandu abali omo mwĩrĩmya, 

20kandi uli mũkangĩrĩrya wʼabakĩrũ, nʼomwĩgĩsya wʼabana. Uti uwite omo Migambo 

amenge gosĩ nʼekwenene.  

21Neryo uwe ũkakangĩrĩraya abandi, sũlĩyĩkangĩrĩraya kwehĩ? Uwe ũkatũlago uti, 

omundu syĩbe, nawe ũkĩba kwehĩ?  

22Ũkabũga uti omundu ĩsyasĩngĩra, nawe ũkasĩngĩra kwehĩ? Uwe ukagana 

esyosanamu syo kutsibu, ũkahũnga ebindu omo syohekalũ kwehĩ? 

23Ukayihalamba omo Migambo, sulihemula Nyamuhanga omugulu ũkahalaya oko 

Migambo kwehĩ?  

24Kusangwa kĩsakĩre kiti, Erĩna lya Nyamuhanga likatsumawa omo katĩkatĩ 

kʼEbihanda, busana nenyũ Abayũda.  

25Kusangwa eribana liwite endũndĩ ndeke, wamabya ukakola Emigambo. Nĩkwa 

wamahalya oko Migambo, eribana lyawe likabya ngʼeritendibana. 

26Neryo omundu oyutabwene amakwama ebikahamulawa nʼEmigambo, Nyamuhanga 

siendisyamuganza ngʼoyubwene kwehĩ?  

27Neryo omundu oyutabwene, kusangwa akakwama ndeke emyatsi yʼEmigambo, 

siendisyabatswera kwehĩ? nĩkwa, nomo munawite ebĩnywa byʼEmigambo nʼakandi 

mũkabanĩbawa, nĩkwa mũkahalaya oko Migambo.  

28Kusangwa omundu sĩ Mũyũda busana nʼomubiri, kutse erĩbanĩbwa si ryʼomubiri. 

29Nĩkwa omundu nĩ Mũyũda oyuli Mũyũda omo mutima wuwe, ĩnĩabĩrĩbanĩbwa omo 

mutima busana nʼomũbĩrĩ wʼOmũlĩmũ Abũyĩrĩre, butsira nʼebĩnywa byʼEmigambo. 

Omundu oyo akapipawa na Nyamuhanga, butsira bandu.  

Abanya Roma 3 

1Neryo nĩ ndũndĩ eribya Mũyũda kwehĩ? Kutse eribana likakuba lwahi kwehĩ?  

2Linawite endũndĩ omo myatsi yosĩ. Erĩtsũka Nyamuhanga mwahĩra erĩkangĩrĩrya 

liwe omo byala byʼAbayũda.  

3Neryo abandu bamabya bakalegula, eriregula lyabo lyasyalũsya eritendiregula lya 

Nyamuhanga kwehĩ?  

4Iyihi nʼahake. Nĩkwa Nyamuhanga aminyikale mo wʼekwenene, nʼobuli mundu abye 

mũbehĩ. Ngoko kĩsakĩre kiti,  Omo bĩnywa byawe ubanike nʼeritunganene,  Kandi 

ĩwasĩngana omo lubanza.  

5Nĩkwa eritenditunganana lyetu lyamakangya eritunganene lya Nyamuhanga, 

tũbũgekĩ kwehĩ? Nyamuhanga siatunganene omugulu akatuhitanako kwehĩ? (ngabũga 

ngʼabandu).  

6Iyihi, nʼahake. Nyamuhanga amabya isiatunganene, asyatswera ekihugo kyʼati 

kwehĩ?  

7Nĩkwa eribiha lyage lyamakangya ndeke ekwenene ya Nyamuhanga, nʼerimuha 

olukengerwa, busana nakĩ nyikinatswerawa ngʼomukola-nabi kwehĩ? 

8Tũbũge tuti, Tukole nabi busana nʼerireta ebibuya kwehĩ? Abandi bakatulega bati, 

tũkabũga tutya. Basyasĩngwa ngoko litolere.  

Sihali mundu oyutunganene 

9Neryo ĩtwe Abayũda tũlabĩre abandi bosĩ kwehĩ? Iyihi, kusangwa twabĩrĩhandĩkĩrĩrya 

Abayũda nʼabʼebindi Bihanda, abosĩ tuti bali kwʼebibi. 

10Ngoko kĩsakĩre kiti,  Sihali mundu nʼomuguma oyutunganene;  

11Sihali oyukaminya,  Sihali oyukasonda-sonda Nyamuhanga;  

12Abosĩ babirikitira emũsĩke, babiribya buyira,  Sihali oyukakola ebibuya, sihali 

nʼomuguma;  

13Obuno bwabo buli ngʼeyisinda eyĩtalĩbĩre;  Bakateba omo syondimi syabo.  Obuti 

bwʼesyonzoka bũkalũa omwisi wʼemĩnywa yabo.  

14Erĩbũga lyabo Ĩyoswĩre nʼeritakira nʼerikaliha.  

15Ebisando byabo bikanguha erĩũta omusasi.  

16Erĩherya nʼobũlĩge biri ehosĩ bakaya.  

17Sĩbasĩ enzira yʼobuholo.  

18Kandi sibetaminya eriubaha Nyamuhanga.  

19Neryo tũnasĩ ebyosĩ Emigambo yĩkabũga, ĩkabũga busana nʼabandu abakakwama 

Emigambo, abandu bosĩ basĩngawe, nʼekihugo kyosĩ kibye kʼolubanza lwa 

Nyamuhanga.  

20Kusangwa sihali mundu oyo wasyatũngananĩbwa embere sya Nyamuhanga busana 

nʼerikola Emigambo. Kusangwa Emigambo ĩkamĩnyĩsaya abandu ko bakakola nabi.  

Nyamuhanga akatũngananaya abandu omwʼĩkĩrĩrya 

21Nĩkwa lino kyabĩrĩmĩnyĩsĩbwa ko Nyamuhanga akatũngananaya abandu butsira 

busana nʼEmigambo. Kandi Emigambo nʼabamĩnyererĩ bĩkatũla omwatsi 

wʼeritunganene erĩ.  

22Nĩkwa Nyamuhanga akatũngananaya abandu busana nʼerĩkĩrĩrya Yesu Kristo. 

Eritunganene erĩ ni ryʼabandu bosĩ abakĩkĩrĩraya Kristo, kusangwa sialisombola 

mundu.  

23Nĩkwa abandu bosĩ babirikola ebibi, kandi sĩbehĩka oko lukengerwa lwa 

Nyamuhanga. 

24Nyamuhanga akatũngananaya abandu omo lũsũnzo lwʼolukogo luwe busana 

nʼerĩtongolĩbwa, erikabanika busana na Kristo Yesu.  

25Kusangwa Nyamuhanga mwatuma Yesu Kristo erĩũta omusasi wuwe eribya 

mbanulo busana nʼabandu abakĩkĩrĩraya. Nyamuhanga mwamutuma busana 

nʼerĩkangya ngoko akatũngananaya abandu. Kusangwa Nyamuhanga mwalindirira, 

mwakĩrũkya ameso oko bibi ebyakolawa kera;  

26iniatoka erĩkangya eritunganene riwe oko mugulu ono. Atya, Nyamuhanga 

akakangaya kwʼatunganene, kandi kwʼakatũngananaya omundu Oyũkĩkĩrĩraya Yesu.  

27Neryo ekyʼeriyipipira kiri hahi kwehĩ? Sikiri. Busana nakĩ sikiri kwehĩ? Ni busana 

nʼerikola Emigambo kwehĩ? Iyihi, nĩkwa ni busana nʼerĩkĩrĩrya. 

28Kusangwa ĩtwe tuti, omundu akatũngananĩbawa busana nʼerĩkĩrĩrya, butsira erikola 

Emigambo.  

29Ko Nyamuhanga ni wʼAbayũda basa kwehĩ? Si Nyamuhanga wʼEbihanda nibya 

kwehĩ? Ega, ni wʼEbihanda nibya. 

30Nyamuhanga ni muguma, naye asyatũngananĩa Abayũda omwʼĩkĩrĩrya lyabo, kandi 

asyatũngananĩa Ebihanda busana nʼerĩkĩrĩrya lyabo.  

31Neryo tũkaganaya Emigambo busana nʼerĩkĩrĩrya kwehĩ? Iyihi, nʼahake. Nĩkwa 

tũkahanganaya Emigambo.  

 

Abanya Roma 4 

Erĩkĩrĩrya lya Abrahamũ 

1Neryo tũbũgekĩ busana na Abrahamũ, so-kulu wʼekihanda kyetu kwehĩ? Mwabanakĩ 

kwehĩ?  

2Kusangwa kumbe Abrahamũ alĩtũngananĩbawa busana nʼemĩbĩrĩ, kumbe awite 

omwatsi wʼeriyihalambira; nĩkwa siawitego embere sya Nyamuhanga.  

3Kusangwa Amasako atĩkĩ kwehĩ? Ati, Abrahamũ mwĩkĩrĩrya Nyamuhanga, neryo 

Nyamuhanga mwamuganziralyo mo litunganene.  

4Oyukakola omũbĩrĩ akalihawa; nĩkwa oluhembo luwe siluliganzawa ngʼolũsũnzo, 

nĩkwa ngʼobũhĩngĩ.  

5Nĩkwa oyutakola omũbĩrĩ, nĩkwa akĩkĩrĩraya oyũkatũngananaya abandu babi, 

erĩkĩrĩrya liwe likaleka iniaganzwa mo mutunganene.  

6Ngoko Dawĩdĩ akahula obutseme bwʼomundu oyo Nyamuhanga abiriganza mo 

mutunganene butsira busana nʼemĩbĩrĩ yiwe. Dawĩdĩ ati,  

7Obutseme buli oko babiribuyirwa kwʼamalolo wabo,  Kandi obutseme buli ukwʼabo 

ebibi byabo byabĩrĩkũnĩngĩrwa na Nyamuhanga.  

8Obutseme buli oko mundu oyo Omukama siendisyamuganzira kwʼebibi biwe.  

9Obutseme obũ ni bwʼabandu babwene basa, kutse busana nʼabatabwene nibya 

kwehĩ? Kusangwa tuti, ngoko kĩsakĩre kiti, Abrahamũ mwaganzwa mo mutunganene 

busana nʼerĩkĩrĩrya liwe.  

10Abrahamũ aganzawa mo mutunganene omugulu abya abwene kutse omugulu abya 

atabwene kwehĩ? Aganzawa atya omugulu abya atabwene, neryo mwabanĩbwa 

enyũma. 

11Nʼeribambwa liwe lyabya ekiminyikalo, erĩmĩnyĩsya ngoko Nyamuhanga 

mwamuganza mo mutunganene busana nʼerĩkĩrĩrya, isiabwene. Abrahamũ atoke 

eribya tata wʼabosĩ abakĩkĩrĩraya Nyamuhanga isibabwene, baganzawe mo 

batunganene.  

12Kandi atoke eribya tata wʼababwene, nĩkwa si busana nʼerĩbambwa lyabo, nĩkwa 

kusangwa bakakwama emikolere yʼerĩkĩrĩrya lya tata wetu ye Abrahamũ, oyo 

wĩkĩrĩraya isiabwene.  

Erisunga Erilaga lya Nyamuhanga busana nʼerĩkĩrĩrya 

13Kusangwa Nyamuhanga mwalaga Abrahamũ nʼolubuto luwe ati, Ekihugo 

kyasyabya kiwe. Erilaga erĩ siryabya busana nʼerikwama Emigambo, nĩkwa kusangwa 

mwaganzwa mo mutunganene busana nʼerĩkĩrĩrya liwe.  

14Kusangwa omwandu amabanika busana nʼerikwama Emigambo, erĩkĩrĩrya ini 

buyira nʼerilaga lya Nyamuhanga ini buyira. 

15Kusangwa Emigambo yikaleta erihitana lya Nyamuhanga, nĩkwa ahate Migambo 

sihali erĩhalya.  

16Busana nʼomwatsi oyũ, Erĩlaga lyʼomwandu ni busana nʼerĩkĩrĩrya. Kusangwa 

lĩkahĩka busana nʼolukogo lwa Nyamuhanga, erilaga eryo iryatoka eribya kwenene 

oko lubuto losĩ lwa Abrahamũ. Kandi si busana nʼabo basa abakakwama Emigambo, 

nĩkwa nibya busana nʼabakakwama erĩkĩrĩrya nga Abrahamũ, oyuli tata wetu ĩtwe 

bosĩ. 

17Ngoko kĩsakĩre kiti, Nabirikuyira mo tata wʼebihanda bingi. Neryo erilaga likabya 

kwenene uku Nyamuhanga, oyo Abrahamũ ĩkĩrĩraya. Nyamuhanga akaha engebe oko 

baholĩ, kandi akabũga nʼemyatsi eyiteho iyabyaho. 

18Abrahamũ mwĩkĩrĩrya nʼeribya nʼamaha omugulu hate omwatsi wʼeriha amaha. 

Busana nʼekĩ mwabya tata wʼebihanda bingi, ngoko kyabũgawa kiti, Olubuto lwawe 

lwasyabya lutya.  

19Kandi erĩkĩrĩrya liwe molitoloba omugulu aganĩraya omwatsi wʼomubiri wuwe 

ĩnĩakĩsĩya iniahola, kusangwa abya wʼemyaka hakũhĩ nʼerĩgana liguma. Kandi 

kusangwa Sara abya mugumba.  

20Abrahamũ mwatatika-tika erĩkĩrĩrya erilaga lya Nyamuhanga, nĩkwa mwayitsinga 

omwʼĩkĩrĩrya, mwapipa Nyamuhanga.  

21Kusangwa abya ĩnĩabĩrĩrĩga omo mutima wuwe ati, Nyamuhanga angatoka 

erĩberererya erilaga liwe.  

22Neryo ngoko kĩsakĩre, Nyamuhanga mwamuganza mo mutunganene.  

23Ebĩnywa ebĩ bĩkabũga biti, Mwaganzwa mo mutunganene, mobitasakwa busana 

naye musa.  

24Nĩkwa mobyasakwa busana netu nibya. Ĩtwe twasyaganzwa mo batunganene 

ĩtũkĩkĩrĩraya ukwʼoyo walũbũkaya Omukama wetu Yesu oko baholĩ.  

25Yesu mwatwalwa oko luholo busana nʼamalolo wetu, neryo mwalũbũkĩbwa 

erituyira mo batunganene.  

Abanya Roma 5 

Abatunganene embere sya Nyamuhanga 

1Neryo kusangwa twabiriyirwa mo batunganene busana nʼerĩkĩrĩrya, tunawite 

Obuholo uku Nyamuhanga, nʼobuholo obo mobwahĩka busana nʼomukama wetu 

Yesu Kristo.  

2Iye abĩrĩtũhĩra omwisi wʼolukogo olo lwa Nyamuhanga busana nʼerĩkĩrĩrya, aho 

twimene ndeke. Kandi tukatsema omo maha wʼerisangira olukengerwa lwa 

Nyamuhanga.  

3Nĩkwa tukatsema omo malĩge wetu, kusangwa tũnasĩ obũlĩge bukaleta erĩyĩyĩnĩa. 

4Nʼerĩyĩyĩnĩa likaleta erĩsĩmwa na Nyamuhanga, nʼerĩsĩmwa likaleta amaha. 

5Kandi amaha sialituteba, kusangwa Omũlĩmũ Abũyĩrĩre ogo Nyamuhanga atuha, 

abĩrĩũtũlĩra olwanzo lwa Nyamuhanga omo mitima yetu.  

6Kusangwa omugulu twabya butsira maka, Kristo mwaholera abakola-nabi, oko 

mugulu Nyamuhanga ayisoga.  

7Lĩkalĩre busana nʼomundu eriholera omundu oyutunganene, nĩkwa, kwamũhwa 

omundu anganahanda omutima eriholera omundu mubuya.  

8Nĩkwa Nyamuhanga akakangaya olwanzo luwe busana netu, kusangwa omugulu 

twabya tukine bakola-nabi, Kristo mwatuholera.  

9Neryo twamabya twabiriyirwa mo batunganene busana nʼomusasi wuwe, neryo 

kwilaba aho, Kristo asyatũlamya okwʼihitana lya Nyamuhanga.  

10Nĩkwa twabya nzĩgũ sya Nyamuhanga, neryo mwatũsanganĩa omo luholo lwa 

Mugala wuwe; nĩkwa kwilaba aho, kusangwa twabĩrĩsanganĩbwa, twasyalamĩbwa 

omo ngebe ya Kristo! 

11Neryo kandi kwilaba aho, tukatsema uku Nyamuhanga busana nʼomukama wetu 

Yesu Kristo, oyo wabĩrĩtũsanganĩa na Nyamuhanga.  

Adamu na Kristo 

12Neryo ebibi mobyahĩka munakihugo busana nʼomundu muguma, nʼoluholo 

molwingira busana nʼekibi kiwe, neryo litya oluholo molwahĩka oko bandu bosĩ, 

kusangwa abosĩ mobakola ebibi.  

13Ebibi mobyabya omo kihugo embere wʼerihuluka lyʼEmigambo; nĩkwa ebibi 

mobitaganzwa ahate Migambo.  

14Nĩkwa oluholo molwatabala oko bandu erĩtsũka uku Adamu nʼerĩhĩka uku Musa; 

nibya molwatabala oko batakola ekibi ekiringene ngʼerĩlolo lya Adamu.  

15Adamu ali ngʼekĩsosekanĩo kyʼoyukandisyasa. Nĩkwa olũsũnzo lwa Nyamuhanga 

silulingene nʼerĩhalya lya Adamu. Kusangwa erĩhalya lyʼomundu muguma molyaleta 

oluholo lʼoko bandu bangi. Nĩkwa olukogo lwa Nyamuhanga ni lunene kwʼaho, 

nʼolũsũnzo busana nʼolukogo lwʼomundu muguma, ye Yesu Kristo lwasyakanyirira 

oko bandu bangi. 

16Nʼakandi olũsũnzo lwa Nyamuhanga silulingene nʼekibi kyʼomundu muguma; 

kusangwa olubanza lwʼerĩhalya liguma lo lwaleta omusango, nĩkwa olũsũnzo 

lwʼolukogo lũkalũsaya omusango wʼamalolo mangi. 

17Kusangwa erĩhalya lyʼomundu muguma molyaleka oluholo ilwatabala busana 

nʼomundu oyo; kwilaba aho, omundu muguma ye Yesu Kristo akaleka abandu 

abakangirira olukogo lunene nʼolũsũnzo lwʼeritunganene, ibatabala omo ngebe 

busana na Yesu Kristo.  

18Neryo ngoko erĩhalya liguma molyahĩra abandu bosĩ kwʼomusango; litya erikola 

eritunganene liguma likabohola abandu bosĩ, nʼerihabo engebe.  

19Kusangwa busana nʼerĩtendĩowa lyʼomundu muguma, abandu bangi mobayirwa mo 

bakola-nabi, neryo litya busana nʼerĩowa lyʼomundu muguma, abandu banene 

basyayirwa mo batunganene embere sya Nyamuhanga.  

20Emigambo moyahĩka erireka erĩhalya iryakanyirira. Nĩkwa aho ebibi byakanyirira, 

olukogo lwa Nyamuhanga molwakanyirira kutsibu.  

21Neryo ngoko ebibi byatabala omo luholo, litya olukogo lwa Nyamuhanga lukatabala 

omo litunganene, nʼerireta engebe yʼerikota busana nʼomukama wetu Yesu Kristo.  

 

Abanya Roma 6 

Erihola oko bibi nʼeribyaho busana nʼerimatikana na Kristo 

1Tũbũge tũtĩkĩ kwehĩ? Tukwamirire ebibi, olukogo lwa Nyamuhanga ilwatoka 

erikanyirira kwehĩ?  

2Iyihi nʼahake. Ĩtwe twamahola oko bibi, twanganatoka eriswabya omo bibi kwehĩ?  

3Sĩmwasĩ kwehĩ? ĩtwe bosĩ ngoko twabatĩsĩbawa erimatikana na Kristo 

ĩtwabĩrĩbatĩsĩbwa erimatana nʼoluholo luwe kwehĩ?  

4Neryo omo lũbatĩso lwetu twabiritabwa haguma na Kristo omo luholo luwe, neryo 

ngoko Kristo alũbũkĩbawa oko baholĩ omo lukengerwa lwa Tata, litya netu itwatoka 

erirendera omo mibere yʼengebe nyihyanyihya.  

5Kusangwa twamabohana naye omo luholo luwe, kwenene litya twasyabya buguma 

naye omwʼĩlũbũka liwe,  

6kusangwa tũnasĩ ngoko mundu wetu wa kera abiribambwa oko musalaba haguma na 

Kristo, neryo amalengekanĩa wʼebibi atoke erĩherĩbwa, situbye kandi abakobe bʼebibi.  

7Kusangwa oyo wabirihola, abiriboholwa oko maka wʼebibi.  

8Neryo twamabya twabirihola haguma na Kristo, tũkĩkĩrĩraya ko twasyabyaho 

haguma naye.  

9Tũnasĩ Kristo abĩrĩlũbũkĩbwa oko baholĩ, isiendisyaswahola na kera; oluholo 

silukimuwite ko hamũlĩ.  

10Kusangwa omo luholo luwe, mwahola busana nʼebibi engendo nguma nyisa; na lino 

engebe yiwe ikabyaho busana na Nyamuhanga.  

11Nenyũ nibya muyiganze ngʼabaholĩ oko bibi, nĩkwa ngʼabaliho uku Nyamuhanga 

busana nʼerimatikana na Kristo Yesu.  

12Simuleke ebibi bikabatabalako omo mibiri yenyũ yʼerihola, ebikaleka mwowa 

esyongumbu syʼomubiri.  

13Kandi simuhe ebĩtsũko byʼemibiri yenyũ busana nʼebibi, erikola ebitatunganene; 

nĩkwa muyihe uku Nyamuhanga ngʼabandu ababĩrĩlũbũka oko baholĩ, kandi muhe 

ebĩtsũko byenyũ uku Nyamuhanga, bikole ebitunganene.  

14Kusangwa ebibi sibikibawite ko hamũlĩ, kusangwa Simuli oko Migambo nĩkwa oko 

lukogo lwa Nyamuhanga.  

Abakobe bʼeritunganene 

15Neryo, tũkolekĩ kwehĩ? Tukole ebibi kusangwa Situli omo Migambo, nĩkwa omo 

lukogo lwa Nyamuhanga kwehĩ? Iyihi, nʼahake!  

16Sĩmwasĩ ngoko mugulu mukayiha oko mundu erĩmowa ngʼomukobe, kwenene muli 

bakobe bʼoyo mũkowa, amabya wʼebibi, akaleta oluholo, amabya wʼerĩowa, 

akabayira mo batunganene.  

17Nĩkwa wasĩngya uku Nyamuhanga, kusangwa nomo mwanabya bakobe bʼebibi 

erĩmbere, lino mũkowa nʼomutima gosĩ erĩkangĩrĩrya lyʼekwenene eryo mwahabawa.  

18Kandi momwaboholwa oko bibi, nʼeribya bakobe bʼeritunganene.  

19Ngabũga omo bĩnywa byʼabandu busana nʼobolo-bolo bwʼomubiri wenyũ. Ngoko 

mwabya mukaha ebĩtsũko byenyũ ngʼabakobe bʼebĩtĩsĩrĩre nʼebibi, ebikaleta 

emigendere mibi, neryo lino muhe ebĩtsũko byenyũ ngʼabakobe bʼeritunganene 

erikaleta emigendere mĩbũyĩrĩre.  

20Omugulu mwabya bakobe bʼebibi, mwabya bwĩranda oko litunganene. 

21Neryo momwabana endũndĩ yahi omo myatsi eyo eyikabahemula lino kwehĩ? 

Kusangwa endũlĩ yʼemyatsi eyo ni luholo.  

22Nĩkwa lino mwabiriboholwa oko bibi, mwabiribya bakobe ba Nyamuhanga, 

mukabana endũndĩ yʼeribya nʼemigendere mĩbũyĩrĩre, nʼendũlĩ ni ngebe yʼerikota. 

23Kusangwa obũhĩngĩ bwʼerikola ebibi ni luholo, nĩkwa olũsũnzo olũkalũa uku 

Nyamuhanga ni ngebe yʼerikota busana nʼerimatikana na Kristo Yesu, Omukama 

wetu.  

Abanya Roma 7 

Ekĩmĩnyĩsyo kyʼerĩherũkya 

1Sĩmwasĩ, balĩkyetu, ngabũga oko basĩ Emigambo, ngoko Emigambo iwite ehamũlĩ 

oko mundu omugulu gosĩ akineho kwehĩ?  

2Kusangwa omũkalĩ oyũhĩkĩbwe abohĩre ũkwʼĩba wuwe omugulu gosĩ akineho; nĩkwa 

ĩba wuwe amahola, iniamaboholwa oko mugambo owamuboha ũkwʼĩba wuwe. 

3Neryo ĩba wuwe amabya akineho, omũkalĩ oyo amĩkala nʼogundi mulume, 

asyahulwa mo mũsĩngĩrĩ; nĩkwa ĩba wuwe amahola, nĩ mwĩranda omo migambo. Sĩ 

mũsĩngĩrĩ amahĩkĩbwa nʼogundi mulume.  

4Ko liri ritya busana nenyũ, balĩkyetu, mwabirihola oko Migambo busana nʼomubiri 

wa Kristo owahola, imwatoka eriherukira oko gundi, oyo walũbũkĩbawa oko baholĩ, 

imwatoka erireta endũndĩ busana na Nyamuhanga.  

5Kusangwa omugulu twabya nʼamalengekanĩa wʼomubiri, esyongumbu nyibi 

syʼomubiri esyahuluka busana nʼEmigambo, mosyakola omo bĩtsũko byetu erituletera 

oluholo.  

6Nĩkwa lino twabiriboholwa oko Migambo, kusangwa twabirihola oko myatsi eyabya 

ikatuboha. Neryo tukakola omo nzira nyihya-nyihya yʼOmũlĩmũ, butsira eya kera 

yʼAmasako.  

Emigambo ni bibi kwehĩ? 

7Neryo tũbũge tũtĩkĩ kwehĩ? Tuti Emigambo ni bibi kwehĩ? Iyihi nʼahake! Emigambo 

yo yaleka inaminya ebibi ngoko biri. Kusangwa sinaminya erirumwa nga nĩkĩ, kumbe 

Migambo ĩtabũga iti, Subye ukarumawa. 

8Nĩkwa ebibi mobyabana omwanya omo bihano, mobyakola-kola omo mutima wage 

emĩsĩndo yosĩ yʼerirumwa; kusangwa ahate Migambo, ebibi biri ngʼekindu kĩholĩre.  

9Nage nabyaho nyite oko Migambo; nĩkwa omugulu ekihano kyahĩka ebibi 

mobyasuba, nage monahola.  

10Nʼekihano ekyahĩrawa busana nʼerireta engebe, mokyanyiretera oluholo.  

11Kusangwa ebibi mobyabana omwanya busana nʼebihano, mobyandeba, kandi 

mobyanyĩta busana nʼebihano.  

12Neryo Emigambo ĩbũyĩrĩre, kandi ekihano kĩbũyĩrĩre, kitunganene, kandi ni kibuya.  

13Neryo ekindu kibuya mokyanyiretera oluholo kwehĩ? Iyihi nʼahake. Nĩkwa ni bibi 

ebyaletalo, ibikakola omo nzira yʼekindu kibuya erĩnyĩta, ibyatoka eriminyikala 

kwenene ngʼebibi. Neryo busana nʼebihano, ebibi bikabanika mo nabi kutsibu.  

14Kusangwa tũnasĩ ngoko Emigambo nĩ yʼekĩrĩmũ; nĩkwa ĩngye indi wʼomubiri, 

nabĩrĩgũlĩbwa ngʼomukobe wʼebibi.  

15Ĩngye sindiminya ebyo ngakola; kandi sindikola ebyo nyanzĩre erikola, nĩkwa 

ngakola ebyo ngakwa obusu.  

16Neryo namabya ngakola ebyo ndanzĩre erikola, ngalĩga Emigambo kwʼiri mibuya.  

17Neryo kandi oyukakola omwatsi oyũ sĩ ĩngye, nĩkwa ni bibi ebĩkere omwisi wage.  

18Kusangwa nyĩnasĩ ngoko hate kibuya ekĩkere omwisi wage, omwisi wʼomubiri 

wage; kusangwa nyĩnanzĩre omo mutima wage erikola ekibuya, nĩkwa sinditoka 

erikolakyo.  

19Sindikola ekibuya ekyo nyanzĩre erikola, nĩkwa ekibi ekyo ndanzĩre kyo ngakola. 

20Nĩkwa namakola ekyo ndanzĩre, oyukakola sĩ ĩngye, nĩkwa ni bibi ebĩkere omwisi 

wage.  

21Neryo ngabana omugambo oyũ omwisi wage. Omugulu nganza erikola ekibuya, 

ekibi ekiri omwisi wʼomutima wage kikagana.  

22Ngalĩga nʼobutseme, omugambo wa Nyamuhanga omwisi wʼomutima wage. 

23Nĩkwa ngabana ogundi mugambo owakakola omo mubiri wage owakalwa 

nʼomugambo wʼobũlengekanĩa bwage, kandi ngayirawa mo mundu wʼomũlĩkĩ 

wʼomugambo wʼebibi ebĩkere omo bĩtsũko byage.  

24Ĩngye indi mundu wʼobũlĩge! Nindi wasyanyibohola oko mubiri oyũ wʼoluholo 

kwehĩ?  

25Wasĩngya uku Nyamuhanga busana nʼomukama wetu Yesu Kristo. Neryo ĩngye 

omo bũlengekanĩa ngakola emigambo ya Nyamuhanga, nĩkwa omo mubiri ngakolera 

emigambo yʼebibi.  

 

Abanya Roma 8 

Eribyaho omo Mũlĩmũ 

1Neryo sihali eritswerwa oko bawatene na Kristo Yesu.  

2Kusangwa omugambo wʼOmũlĩmũ oyukatuha engebe busana nʼerimatikana na 

Kristo Yesu, abirinyibohola oko mugambo wʼebibi nʼowʼoluholo.  

3Kusangwa ekyo Migambo yataluka erikola, busana nʼobolo bwʼobũlengekanĩa 

bwʼomubiri, Nyamuhanga mwatokakyo. Nyamuhanga mwatuma Omugala wuwe omo 

kĩsosekanĩo kyʼomubiri wʼebibi, kandi busana nʼeririha ebibi. Neryo mwatswera ebibi 

byʼobũlengekanĩa bwʼomubiri.  

4Nyamuhanga mwakola atya, ebilayiro byʼEmigambo bibererere omwisi wetu, ĩtwe 

tukalendera omo mibere yʼOmũlĩmũ, butsira omo mibere yʼomubiri.  

5Kusangwa abo bakakwama omubiri bakaganĩraya emyatsi yʼomubiri. Nĩkwa 

abakakwama Omũlĩmũ bakaganĩraya emyatsi yʼOmũlĩmũ.  

6Kusangwa obũlengekanĩa obukakwama omubiri bukaleta oluholo; nĩkwa 

obũlengekanĩa obukakwama Omũlĩmũ bukaleta engebe nʼobuholo.  

7Kusangwa omundu oyukakwama obũlangekanĩa bwʼomubiri nĩ nzĩgũ uku 

Nyamuhanga. Sialĩowa Emigambo ya Nyamuhanga, kandi sialitoka erĩowayo.  

8Kandi abandu abakakwama obũlengekanĩa bwʼomubiri sibetoka erĩtsemesya 

Nyamuhanga.  

9Nĩkwa simwekwama obũlengekanĩa bwʼomubiri, nĩkwa obwʼOmũlimũ, Omũlĩmũ 

wa Nyamuhanga amabya ĩkere omwisi wenyũ. Oyutawite Omũlĩmũ wa Kristo si 

mundu wuwe.  

10Nĩkwa Kristo amabya ali omwisi wenyũ, nomo mubiri wenyũ aholĩre busana 

nʼebibi, nĩkwa ekĩrĩmũ kiwite engebe kusangwa kyabĩrĩtũngananĩbwa na 

Nyamuhanga.  

11Omũlĩmũ wa Nyamuhanga oyo walũbũkaya Yesu oko baholĩ, amabya ĩkere omwisi 

wenyũ, neryo oyo walũbũkaya Yesu oko baholĩ asyaha engebe oko mibiri yenyũ 

eyikahola, busana nʼOmũlĩmũ wuwe oyo wĩkere omwisi wenyũ.  

12Neryo busana nʼomwatsi oyũ, balĩkyetu, siritolere ũkwʼĩnywe erikwama 

obũlengekanĩa bwʼomubiri.  

13Kusangwa mwamakwama obũlengekanĩa bwʼomubiri mwasyahola; nĩkwa omo 

maka wʼOmũlĩmũ mwamĩta emikolere yʼomubiri, mwasyabyaho.  

14Kusangwa abosĩ abakasondolawa nʼOmũlĩmũ wa Nyamuhanga bo bagala ba 

Nyamuhanga.  

15Kusangwa Omũlĩmũ ogo Nyamuhanga abaha, sialibayira mo bakobe, Sialireka 

mukubaha kandi. Nĩkwa Omũlĩmũ akabayira mo bagala ba Nyamuhanga; kandi omo 

bũtokĩ bwʼOmũlĩmũ tukabirikira tuti, Tata! Tata!  

16Omũlĩmũ oyũ wa Nyamuhanga akatũlago haguma nʼekĩrĩmũ kyetu ko tuli bana ba 

Nyamuhanga. 

17Twamabya tuli bana, tuli balĩ bʼomwandu nʼebindu ebyo Nyamuhanga akatubikira 

omo bwami buwe. Kandi twasyasangira omwandu haguma na Kristo; kusangwa 

twamagalwa haguma na Kristo, twasyasangira olukengerwa luwe.  

Olukengerwa olukandisyasa 

18Ngaganza amalĩge wa sesene nga si kindu busana nʼolukengerwa olo 

tũkandĩsyabĩsũlĩrwa.  

19Kusangwa ebihangikwa byosĩ bikalindirira nʼolukando lunene erĩbĩsũlĩrwa 

lyʼabagala ba Nyamuhanga.  

20Kusangwa ebihangikwa mobyatswerwa eribya buyira, butsira omwʼisonda lyabo, 

nĩkwa kusangwa Nyamuhanga mwatswerabyo atya. Nĩkwa habya amaha, 

21kusangwa ebihangikwa ebĩ byasyaboholwa omo bukobe bwʼemyatsi yʼerihonda, 

eriingira omo bwĩranda nʼolukengerwa lwʼabana ba Nyamuhanga.  

22Kusangwa tũnasĩ erĩhĩka lino ebihangikwa byosĩ bĩkasĩmba nʼerikunda haguma.  

23Kandi butsira ebihangikwa bisa, netu nibya, tuwite Omũlĩmũ mo bĩgũma 

byʼerĩmbere byolũsũnzo lwa Nyamuhanga, tũkasĩmba omo mitima yetu, tukalindirira 

Nyamuhanga erituyira mo bagala, nʼerĩtongolya emibiri yetu.  

24Kusangwa twalamĩbawa omo maha, nĩkwa omundu siali nʼamaha busana nʼekyo 

abirilangira, kusangwa amalangira kindu, siangaswakwa amaha wakyo.  

25Nĩkwa twamahĩra amaha oko ekyo tutelolako, tukayitsingirira nʼeririndirirakyo.  

26Kandi nibya Omũlĩmũ akatũwatĩkaya omo bolo bwetu. Kusangwa Sĩtwasĩ erisaba 

ngoko litutolere, nĩkwa Omũlĩmũ ĩyowene akatusabira, akatwimira omwʼĩsĩmba erite 

ryangabũwa.  

27Neryo Nyamuhanga oyukalangira emitima yʼabandu anasĩ obũlengekanĩa 

bwʼOmũlĩmũ, kusangwa Omũlĩmũ akasabira abandu ba Nyamuhanga ngʼerisonda lya 

Nyamuhanga ngoko liri.  

28Tũnasĩ ngoko Nyamuhanga akaleka emyatsi yosĩ ĩyowana busana nʼabakamwanza, 

kandi busana nʼabo abirikira ngʼerĩyĩsũnza liwe. 

29Kusangwa abo ayisoga erĩmbere, mwasombolabo kera basose Mugala wuwe, neryo 

Omugala iniatoka eribya akambere omo bagala babo bangi. 

30Nʼabo ayisoga kera mwabirikirabo. Nʼabo abirikira mwayirabo mo batunganene, 

nʼabo ayira mo batunganene, ba nʼabo ahabo erisangira omo lukengerwa luwe.  

Olwanzo lwa Nyamuhanga 

31Neryo tũbũgekĩ busana nʼemyatsi eyĩ kwehĩ? Nyamuhanga amabya ali oko luhande 

lwetu, nindi yo wangaswalwa netu kwehĩ?  

32Nyamuhanga mwatabalya Omugala wuwe-wuwe, nĩkwa mwamusiga busana nʼĩtwe 

bosĩ! Oyo watuha Omugala wuwe, siendisyatuha ebindu byosĩ busana naye kwehĩ?  

33Nindi wasyahandĩkĩrĩrya abayisogawa na Nyamuhanga kwehĩ? Nyamuhanga 

yukahulabo mo batunganene.  

34Nindi yo Wasyahĩra kubo kwʼomusango kwehĩ? Kristo Yesu yoyo wahola, kandi 

mwalũbũka, na lino ĩkere oko luhande lwʼamali lwa Nyamuhanga, kandi yo 

yukatwimira embere sya Nyamuhanga.  

35Nindi wasyatugabula oko lwanzo lwa Kristo kwehĩ? Nĩ bũlĩge, kutse amagaliĩ, kutse 

erĩendererya, kutse enzala, kutse eribula ekyʼeriambala, kutse obwĩko, kutse omũyalĩ 

kwehĩ?  

36Ngoko kĩsakĩre kiti,  Busana nawe tũkĩtawa omo musibo gosĩ.  Tukaganzawa 

ngʼesyombũlĩ syʼerikerwa.  

37Nĩkwa omo myatsi yosĩ eyĩ tũkakĩnda ndeke busana nʼoyo watwanza! 

38-39Kusangwa nyĩnasĩ ndeke ngoko hate kindu ekyangatoka eritugabula oko lwanzo 

lwa Nyamuhanga oluli omwisi wa Kristo Omukama wetu. Sihali kindu, sihali 

oluholo, kutse engebe, sihali abamalaĩka, kutse abatabalĩ bʼomo kyanya, sihali 

emyatsi ya sesene, kutse emyatsi eyikandisyasa, sihali ebyʼamaka, kutse ekyʼendata, 

kutse ekyʼeyĩkwa, sihali nʼekindi ekyahangikawa, ekyangatoka eritugabula oko 

lwanzo olo lwa Nyamuhanga, oluli omwisi wa Kristo Yesu Omukama wetu.  

Abanya Roma 9 

Nyamuhanga nʼabandu buwe abayisogawa 

1Ekyo ngabũga ni kwenene; indi wa Kristo, sindibiha. Obunya-mutima bwage, 

obukasondolawa nʼOmũlĩmũ Abũyĩrĩre bũkatũlago nibya ko ndebiha.  

2Ngwite obũlĩge bunene nʼeriagalwa omo mutima wage busana nʼabagala betu oko 

mubiri.  

3Kwenene nanganza eritakirwa, nʼerigabulwa uku Kristo busana nʼabagala betu oko 

mubiri!  

4Ibo nĩ Baĩsraelĩ, abo Nyamuhanga ayira mo bagala buwe nʼerisangira nabo 

olukengerwa luwe. Kandi mwalagana nabo, nʼerihabo Emigambo. Kandi bawite 

erĩramya lyʼeHekalũ, bawite nibya esyondagane sya Nyamuhanga.  

5Ni bana bʼabotata-kulu betu Abrahamũ, Ĩsaka, na Yakobo. Na Kristo oko mubiri ni 

wʼekihanda kyabo. Iye ni Nyamuhanga ali endata oko bosĩ, apipawe kera na kera. 

Amina.  

6Sĩkyangabũgwa kiti, ekĩnywa kya Nyamuhanga kyamatalukana. Kusangwa abosĩ 

abakabutawa omo kihanda kya Ĩsraelĩ sĩ Baĩsraelĩ kwenene.  

7Kandi abʼolubuto lwa Abrahamũ abosĩ sibehulawa mo bana buwe. Nĩkwa 

Nyamuhanga mwabwira Abrahamũ ati, Abana ba Ĩsaka bo basyahulwa mo lubuto 

lwawe.  

8Ekĩ kĩkakangaya ngoko abana bakabulawa omo mubiri si bana ba Nyamuhanga, 

nĩkwa abana bʼendagane, bo bakaganzawa mo lubuto lwʼekwenene.  

9Kusangwa ekĩnywa kyʼendagane ya Nyamuhanga kiti, oko mugulu owatolere 

nasyasa, neryo Sara asyabana omugala.  

10Butsira ekĩ kisa, nĩkwa Rebeka mwaheka obukule bwʼabahasa, uku Ĩsaka ye tata-

kulu wetu.  

11Nĩkwa abahasa bate babutwa, isibebakola kibuya kutse kibi,  

12Nyamuhanga mwabwira Rebeka ati, Omukulu asyakolera Omulere; Nyamuhanga 

mwahanganĩa erisonda liwe ngoko ayisoga, mwatabirikira Omulere busana nʼemĩbĩrĩ 

yiwe, nĩkwa kusangwa mwayi soga erimubirikira.  

13Ngoko kĩsakĩre kiti: Nabirianza Yakobo, nĩkwa nabĩrĩkwa Esaũ yʼobusu.  

14Neryo tũbũgekĩ kwehĩ? Tuti Nyamuhanga siali kwʼerĩbanza kwehĩ? Iyihi nʼahake!  

15Kusangwa mwabwira Musa ati, Kandi, nasyamũkwĩra obũlĩge oyo nasyakwĩra 

obũlĩge.  

16Neryo si busana nʼerisonda lyʼomundu kutse erikola liwe, nĩkwa ni busana 

nʼeriganyira lya Nyamuhanga.  

17Kusangwa Amasako akabwira Farao ati, Nabĩrĩkũhĩra oko ngoma busana nʼomwatsi 

oyũ, inatoka erĩkangya obũtokĩ bwage ewawe, kandi erĩna lyage lĩtũlaganĩbawe omo 

kihugo kyosĩ.  

18Neryo Nyamuhanga akaganyira oyo anzĩre eriganyira, Kandi akakalaya oyo anzĩre 

erĩkalya.  

Erikarama lya Nyamuhanga nʼeriganyira liwe 

19Neryo wasyambwira uti, Busana nakĩ Nyamuhanga akinabana erĩlolo kwehi? 

Kusangwa nindi yo wangalwa nʼerisonda liwe kwehĩ?  

20Nĩkwa uwendi kwehĩ, uti ũkakũbĩsanaya Nyamuhanga yʼobuhaka kwehĩ? 

Kwʼekikabumbawa kĩkanabũga nʼomũbũmbĩ kiti, Busana nakĩ ukanyibumba utya 

kwehĩ?  

21Omũbũmbĩ siawite ehamũlĩ oko libumba erikola ngoko anzĩre kwehĩ? Kutse 

eribumba enyungu busana nʼomũbĩrĩ mubuya, kutse omũbĩrĩ mutya-mutya kwehĩ?  

22Nyamuhanga abya anzĩre erĩkangya erihitana liwe, nʼerĩmĩnyĩsya obũtokĩ buwe. 

Neryo mwayibombeka kutsibu mwayitsingirira busana nʼabo angahitanako, ababya 

bakandĩsyaherĩbwa.  

23Nʼakandi abya anzĩre erĩmĩnyĩsya olukengerwa lunene luwe busana nʼabo 

angaganyira, abo ahĩra kera erisangira olukengerwa luwe.  

24Kusangwa nĩ ĩtwe abirikira, butsira omo katĩkatĩ kʼAbayũda basa, nĩkwa omo 

katĩkatĩ kʼEbihanda nibya.  

25Ngoko abũga omo kitabu kya Hosea ati,  Abatabya bandu bage, nasyahulabo mo 

bandu bage.  Nʼoyo wabya aponĩrwe, nasyamwahula mo mwanze wage.  

26Nʼabo babwirawa ambu, Simuli bandu bage,  Abo basyahulwa mo bagala ba 

Nyamuhanga oyuliho.  

27Kandi Ĩsaya akabirikira busana na Ĩsraelĩ ati, Nomo eriganza lyʼabandu ba Ĩsmaelĩ 

lyangabya ngʼemisege yʼomo ngetsi, abake bo basyalamĩbwa.  

28Kusangwa Omukama asyabũga lũba omwatsi wuwe busana nʼekihugo.  

29Kandi ngoko Ĩsaya abũga erĩmbere ati,  Kumbe Omukama wʼAmaka Gosĩ 

atatũsĩgĩra olubuto,  Kumbe twabiribya ngʼeSodomo, itwabirisosa ngʼeGomora.  

Ĩsraelĩ nʼEngulu Yowene 

30Neryo tũbũgekĩ kwehĩ? Abʼebihanda abatekwama eritunganene, mobatũngananĩbwa 

na Nyamuhanga omo kitunganene ekikabanika busana nʼerĩkĩrĩrya.  

31Nĩkwa Ĩsraelĩ ibakakwama omugambo wʼerĩtũngananĩabo, mobabula omugambo 

oyo.  

32Busana nakĩ kwehĩ? Kusangwa mobatakwamakyo omo nzira yʼerĩkĩrĩrya, nĩkwa 

omwʼikola emĩbĩrĩ. Mobatwĩkala okwʼĩbwe erĩkatwĩkalaya abandu.  

33Ngoko kĩsakĩre kiti,  Lebaya, ngahĩra eSĩonĩ yʼerĩbwe erĩkatwĩkalaya abandu,  

Nʼerĩbwe erikaleterabo erĩtwĩkala.  Nʼoyũkamwĩkĩrĩraya sĩendĩsyakwa esĩsonĩ.  

 

Abanya Roma 10 

1Balĩkyetu, ngwĩre olukando lunene omo mutima wage busana nʼabalĩkyetu, kumbe 

ĩbalamĩbwa. Ngasaba Nyamuhanga busana nabo. 

2Ngatũlago busana nabo, ngoko bawite omũhwa busana na Nyamuhanga, nĩkwa 

sibekola nʼamenge.  

3Kusangwa sĩbasĩ enzira ya Nyamuhanga yʼerĩtũngananĩa abandu, ibakasonda 

erĩhanganĩa eritunganene ryabo. Bakagana eritunganene erĩkalũa ewa Nyamuhanga.  

4Kusangwa Kristo abĩrĩberererya Emigambo, naye akatũngananaya obuli mundu 

Oyũkĩkĩrĩraya.  

Omulamo ni busana nʼabandu bosĩ 

5Kusangwa Musa mwasaka omwatsi wʼerĩtũngananĩbwa busana nʼerikwama 

Emigambo ati omundu oyukakolayo asyabyaho omwʼitunganana lyayo.  

6Nĩkwa erĩtũngananĩbwa busana nʼerĩkĩrĩrya liti, Sũbũge omo mutima wawe uti, 

Nindi wasyahetukira elubula kwehĩ? busana nʼerĩandagalya Kristo. Kutse,  

7Nindi wasyandagalira omo Kũlĩmũ kwehĩ? busana nʼerĩlũsya Kristo omo baholĩ.  

8Nĩkwa ekitabu kĩkabũga kĩtĩkĩ kwehĩ? kiti, Ekĩnywa ekyo kiri hakũhĩ nawe, kiri omo 

buno bwawe nʼomo mutima wawe, kyo kĩnywa kyʼerĩkĩrĩrya ekyo tũkatũla.  

9Kusangwa wamakangya omo buno ko Yesu ni Mukama, kandi Wamĩkĩrĩrya omo 

mutima wawe ko Nyamuhanga amũlũbũkaya oko baholĩ, ĩwalamĩbwa. 

10Kusangwa omundu amĩkĩrĩrya omo mutima wuwe busana nʼerĩtũngananĩbwa na 

Nyamuhanga, kandi akatũlago omo buno buwe, ĩnĩalamĩbwa.  

11Kusangwa Amasako ati, Obuli mundu oyũkamwĩkĩrĩraya siendisyahemulwa.  

12Sihali erisombola busana nʼabandu bosĩ, kutse Omũyũda, kutse omundu 

wʼEbihanda. Kusangwa Nyamuhanga ni Mukama wʼabandu bosĩ, kandi akatsumula 

ndeke abosĩ abakamulakira.  

13Kusangwa kiti, Obuli mundu oyukalakira erĩna lyʼomukama asyalamĩbwa.  

14Neryo basyamulakira bati, oyo batĩkĩrĩraya kwehĩ? Kandi basĩkĩrĩrya bati oyo bate 

batowa ko mwatsi kwehĩ? Kandi basyowa bati, omwatsi amatĩndatũlwa kwehĩ?  

15Kandi basyatũlago bati, bamatenditumwa kwehĩ? Ngoko kĩsakĩre kiti, Ni kibuya 

ndeke erĩowa erĩhĩka lyʼabandu bakaleta engulu nyibuya.  

16Nĩkwa ababĩrĩrĩga Engulu Yowene sĩ bʼabosĩ; kusangwa Ĩsaya akabũga ati, 

Mukama, nindi yo wabĩrĩkĩrĩrya erĩtũlago lyetu kwehĩ? 

17Litya erĩkĩrĩrya likasa busana nʼerĩowa, nʼerĩowa, likasa busana nʼerĩkangĩrĩrĩbwa, 

nʼerĩkangĩrĩrya eryo ni Kristo.  

18Nĩkwa nyiti sĩbetowa erĩkangĩrĩrya kwehĩ? Kwenene babĩrĩowa. Ngoko kĩsakĩre kiti,  

Omulenge wabo abiritsungana omo kihugo kyosĩ,  Nʼebĩnywa byabo byabĩrĩhĩka oko 

ndũlĩ syʼekihugo.  

19Kandi ngabũga nyiti, Ĩsraelĩ mwataminya kwehĩ? Musa yo watsũka erĩbũga ati,  

Nasyaleka ĩmwakwa obũha busana nʼabandu bate bʼekihanda,  Nasyabahĩtanĩa 

busana nʼekihanda kitawite menge.  

20Ĩsaya sialiubaha erĩbũga ati,  Nabiribanika oko batanyĩsondaya,  Nabĩrĩyĩkangya 

oko batabũlaya busana nage,  

21Nĩkwa busana na Ĩsraelĩ ati, Omusibo gosĩ nabirisumba ebyala byage oko bandu 

abatĩowa nʼabʼomwaga.  

Abanya Roma 11 

1Neryo ngabũlaya nyiti, Nyamuhanga abirigana abandu buwe kwehĩ? Iyihi nʼahake! 

Kusangwa nage indi Mũĩsraelĩ, ogʼolubuto lwa Abrahamũ, owʼekihanda kya 

Benyamĩna.  

2Nyamuhanga sialitagana abandu buwe, abo abiriyisoga kera. Ũnasĩ ngoko Amasako 

akabũga busana na Elĩa kwehĩ? Elĩa ahandĩkĩrĩraya Abaĩsraelĩ bʼuku Nyamuhanga ati,  

3Mukama, babĩrĩta abamĩnyererĩ bawe, babĩrĩhĩmbũla ebiherero byawe. Ĩngye 

nyĩkĩnasĩya, kandi bakasonda erĩnylĩta.  

4Nĩkwa Nyamuhanga mwasũbĩrya atĩkĩ kwehĩ? Ati, Nabiriyibikira abandu elfu irinda 

(7,000), abatetakũkamira Baala.  

5Ko liri ritya lino, hali abasĩgalira, abo Nyamuhanga abiriyisoga omo lukogo luwe.  

6Neryo eriyisoga liwe lyamabya busana nʼolukogo luwe, silwimene oko mĩbĩrĩ. Kite 

kitya olukogo luwe si kwenene.  

7Ko byabere biti kwehĩ? Abaĩsraelĩ mobatabana ekyo babya bakasonda. Nĩkwa abake 

abayisogawa mobabanakyo Nʼabandi emitima yabo moyakala.  

8Ngoko kĩsakĩre kiti,  Nyamuhanga mwahabo ekĩrĩmũ kyʼeritendiminya kindu,  

Ameso wabo sialilangira, nʼamatwĩ wabo sĩalĩowa,  Bane batya erĩhĩka na 

mũnabwĩre,  

9Kandi Dawĩdĩ akabũga ati,  Emesa yabo yibye mũlyatĩ nʼekitego.  Batwĩkale 

nʼerisuyirwa.  

10Ameso wabo abye mwĩrĩmya ibatatoka erilangira,  Kandi ũnamaye emigongo yabo 

yʼebiro byosĩ.  

11Neryo ngabũlaya nyiti, Batwĩkere nʼeriwa kwehĩ? Iyihi nʼahake! Nĩkwa busana 

nʼerĩlolo lyabo, erilama lyabĩrĩhĩka oko Bihanda, erireka Abayũda ibabya nʼobũha.  

12Neryo erĩlolo lyʼAbayũda lyamaleta omũyĩsa oko kihugo, nʼeritaluka lyabo 

lyamaleta omũyĩsa gʼoko Bihanda. Omũyĩsa asyabya munene kwʼaho omugulu 

Abayũda basyabyaho ndeke.  

Erilama lyʼEbihanda 

13Neryo ngabwira ĩnywe bʼEbihanda, Kusangwa indi mukwenda wʼEbihanda, 

ngayihalamba omo mũbĩrĩ wage.  

14Kumbe nangatoka erireka abʼekihanda kyage ibabya nʼobũha, nʼerĩlamya abandi ba 

kubo.  

15Kusangwa kumbe eriganwa lyabo likabya erĩsanganĩa lyʼabandu bʼekihugo neryo 

erĩrĩgwa lyabo likabya liti kwehĩ? Lyasyabya nogebe busana nʼabaholĩ.  

16Omukanyo amabya abũyĩrĩre, neryo obundu nabo bũbũyĩrĩrĩre. Kandi omũlĩhĩ 

amabya abũyĩrĩre, neryo emitahi nayo yĩbũyĩrĩre.  

17Nĩkwa eyindi mitahi yʼomuti wʼomũzeĩtũnĩ yamatahulwa, nawe Omutahi 

wʼomũzeĩtũnĩ wʼomolĩ ũkahĩrawa omo muti oyo ukasangira mo muboga wʼamatsitsi 

awakalũa omo mũlĩhĩ.  

18Subye ukayiheka embere wʼemitahi; kusangwa wamayiheka, si iwe Ukaheka 

omũlĩhĩ nĩkwa omũlĩhĩ akakuheka.  

19Ũkandĩbũga uti, Emitahi yatahulawa inatoka erĩhĩrwamo.  

20Kwenene, nĩkwa moyatahulwa busana nʼerĩtendĩkĩrĩrya lyabo, nawe ukabyamo 

busana nʼerĩkĩrĩrya lyawe. Subye ukayiheka, nĩkwa ubahe.  

21Kusangwa Nyamuhanga amabya ĩsĩalĩtabalya emitahi yʼomuti gowene, 

ĩsĩendĩsyakũbalya nawe.  

22Lebaya obubuya nʼobukali bya Nyamuhanga. Akalĩre busana nʼabandu abawa, 

nĩkwa ni mubuya ukʼuwe, wamakwamirira omo bubuya buwe. Bite bitya, nawe, 

wasyatũbwa nibya.  

23Nabo Abayũda, bamaleka erikwamirira erĩtendĩkĩrĩrya lyabo, basyahĩrwa aho babya. 

Kusangwa Nyamuhanga akatoka erĩswahĩrabomo.  

24Nawe owʼEbihanda watũbawa oko muti wʼomũzeĩtũnĩ wʼomũsĩndo wʼomolĩ, 

mowahĩrwa omo muti wʼomũzeĩtũnĩ wʼomũsĩndo wʼeka. Kwilaba aho emitahi eyo 

yʼomũsĩndo wʼeka yasyahĩrwa omo muti wʼomũzeĩtũnĩ wabo wʼeka.  

Eriganyira lya Nyamuhanga oko bosĩ 

25Balĩkyetu, nyanzĩre imwaminya ndeke erĩkũmbo erĩ, mukasyabya nʼamenge omo 

malengekanĩa wenyũ. Erĩkũmbo lyerĩ liti, erikala hake lyʼomutima lyabirihamba 

Ĩsraelĩ erĩhĩka aho eriganza NʼEbihanda lyamahĩka uku Nyamuhanga.  

26Neryo Abaĩsraelĩ bosĩ basyalamĩbwa, ngoko kĩsakĩre kiti,  Omũlamya asyalũa 

eSĩonĩ,  Asyalũsya amalolo oko bana ba Yakobo.  

27Kandi eyĩ ni ndagane yage haguma nabo,  Omugulu ngalũsaya ebibi byabo.  

28Kusangwa omo mwatsi wʼEngulu Yowene Abayũda, nĩ nzĩgũ busana nenyũ, nĩkwa 

omwʼiyisoga lya Nyamuhanga, ni banze busana nʼabotata-kulu wabo.  

29Kusangwa olũsũnzo lubuya nʼeribirikira lya Nyamuhanga sibyebinduka.  

30Nenyũ abʼEbihanda mwabya ĩsĩmũlĩowa Nyamuhanga, nĩkwa lino mwabiribana 

eriganyira kusangwa Abayũda mobatowa.  

31Neryo kusangwa ĩnywe bʼEbihanda mwabiribana eriganyira, litya Abayũda lino ni 

bandu batyowa, ibatoka nabo eribana eriganyira lya Nyamuhanga. 

32Kusangwa Nyamuhanga abĩrĩhĩra abosĩ okwʼĩtendĩowa, iniatoka eriganyira abosĩ.  

Eripipa Nyamuhanga 

33Kwenene obukulu bwa Nyamuhanga ni bunene! Kwenene Nyamuhanga awite 

amenge gosĩ nʼeriminya lyosĩ! Sihali mundu wangaminya erisoha liwe! Sihali mundu 

wangaminyerera esyonzira siwe!  

34Ngoko kĩsakĩre kiti,  Nindi wabiriminya obũlengekanĩa bwʼomukama kwehĩ?  

Nindi wangabya mũhanĩ wuwe kwehĩ?  

35Nindi wabirimuha kindu, atũhawe kandi kwehĩ?  

36Kusangwa iye mwahangika emyatsi yosĩ, kandi emyatsi yosĩ iye yo wabumbayo, 

kandi emyatsi yosĩ iri busana naye. Olukengerwa lubye uku Nyamuhanga kera na 

kera. Amina.  

 

Abanya Roma 12 

Engebe nyihya omwisi wa Kristo 

1Balĩkyetu, ngabalemba-lemba busana nʼeriganyira ĩnene lya Nyamuhanga, nyiti, 

muyihe uku Nyamuhanga ngʼobuhere obuliho, kandi obũbũyĩrĩre, 

obũkamũtsemesaya. Erĩ nĩ ʼramya erikutolere. 

2Sĩmũsosekanĩbawe nʼemyatsi yʼekihugo kino, nĩkwa muleke Nyamuhanga 

eribahindula nʼeribaha obũlengekanĩa buhya-buhya. Mutya mwasyatoka eriminya 

erisonda lya Nyamuhanga. Erisonda erĩ ni ribuya, kandi lĩkatsemesaya, kandi 

lĩhĩkene.  

3Kusangwa Nyamuhanga abirimba olukogo olũ, ngabwira obuli mundu omo katĩkatĩ 

kenyũ nyiti, siayiganze eribya mukulu kwilaba aho atolere, nĩkwa aganĩraye ndeke 

nʼeriyitswera omo lulengo lwʼerĩkĩrirya olo Nyamuhanga abiriha oko buli mundu.  

4Tuwite ebĩtsũko bingi oko mubiri muguma, nʼobuli kĩtsũko kiwite omũbĩrĩ wakyo.  

5Netu tutya tuli bangi, tuli mubiri muguma itumatikene na Kristo, kandi tuwatene 

haguma ngʼebĩtsũko mĩsĩndo-mĩsĩndo byʼomubiri muguma.  

6Kandi kusangwa tuwite olũsũnzo mĩsĩndo-mĩsĩndo olũkalũa uku Nyamuhanga 

busana nʼolukogo olo abirituha tukole mulo. Twamabya tuwite olũsũnzo lwʼerĩtũla 

Engulu Yowene, tũtũleyo omo lulengo lwʼerĩkĩrĩrya lyetu.  

7Kumbe nĩ lũsũnzo lwʼomũbĩrĩ, tukole. Kumbe amatuha erĩkangĩrĩrya, tũkangĩrĩraye 

abandu.  

8Amatuha erĩsĩkya emitima yʼabandu, tukole tutya. Amatuha erĩhĩtya, tũhĩtaye ndeke. 

Oyukasondola asondole nʼomũhwa. Oyukaganyira abandi akole atya nʼobutseme.  

Eritondeka lyʼOmukristo 

9Olwanzo lubye butsira eriteba. Ũkwe ekibi kyo nye. Ukwamirire ekibuya.  

10Mwanzane kutsibu ngʼabasubeneko. Mukengane nʼeribya nʼomutima wʼerĩsĩkya 

abandi.  

11Mukole nʼomũhwa butsira bugata. Mubye nʼomũhwa munene omo kĩrĩmũ, 

nʼerikolera Omukama.  

12Mutseme omo maha, mũyĩyĩnaye omo malĩge, eriyitsingirira omwʼisaba,  

13musangire omo bwaga bwʼabandu ba Nyamuhanga, mũkokaye abagenĩ.  

14Mutsumule abakabendereraya; mutsumulebo, simutakirebo.  

15Mutseme haguma nʼabakatsema, mulire haguma nʼabakalira.  

16Mubye nʼobũlengekanĩa buguma omo katĩkatĩ kenyũ; Simubye nʼobũlengekanĩa 

bwʼeriyiheka, nĩkwa musibe nʼabahehere. Simuyiganze ngʼabʼamenge.  

17Omundu amakukolera ekibi, sumulihe ekibi. Mũganĩraye ekitunganene omo meso 

wʼabandu bosĩ.  

18Kyamatokekana, oko luhande lwenyũ, mubye nʼobuholo oko bandu bosĩ.  

19Abanze, sĩmũyĩkĩsaye, nĩkwa muleke erihitana lya Nyamuhanga likole, kusangwa 

kĩsakĩre kiti, Omukama ati, Erĩkĩsya ni ryage. Nasyaliha.  

20Kandi kĩsakĩre kiti, Enzĩgũ yawe yamawira, iwamwaganula, amakwa enyota, 

iwamuha awʼerĩpũlya; kusangwa mwamakola mutya imwamalunda amakala 

wʼomuliro oko mutwe wuwe. 

21Suleke ekibi kĩkakũkĩnda, nĩkwa ũkĩnde ekibi omo kibuya.  

Abanya Roma 13 

Erikenga abatabalĩ 

1Obuli mundu akenge abatabalĩ bʼekihugo. Kusangwa sihali ehamũlĩ eyĩtalũa uku 

Nyamuhanga, nʼabʼehamũlĩ baliho, bahĩrĩrweho na Nyamuhanga.  

2Neryo oyukalwa nʼabenye ehamũlĩ akalwa nʼekilayiro kya Nyamuhanga, nʼabakalwa 

nʼabatabalĩ basyayiretera erĩsĩngwa.  

3Kusangwa abatabalĩ sibaliho busana nʼerĩũbahya oyukakola ndeke, nĩkwa busana 

nʼerĩũbahya oyukakola nabi. Ũnanzĩre eritindiubaha omundu wʼehamũlĩ kwehĩ? Ego, 

Ukole ndeke neryo basyakupipa.  

4Kusangwa abatabalĩ ni bagombe ba Nyamuhanga busana nʼerikukola ndeke. Nĩkwa 

Wamakola ekibi, wubahe; kusangwa sialiheka omũyalĩ go busa; kandi ni mugombe 

wa Nyamuhanga oyũkakĩsaya busana nʼerireta erihitana oko yukakola ekibi. 

5Neryo litolere iwakengabo, butsira busana nʼerihitana lya Nyamuhanga lisa, nĩkwa 

busana nʼobunya-mutima bwawe.  

6Kandi busana nʼekĩ mukasola nibya, kusangwa abatabalĩ ni bagombe ba 

Nyamuhanga omugulu bakakola omũbĩrĩ wabo.  

7Mulihe abosĩ bʼemĩnda yabo, omusolo oko yutolere omusolo, engemu oko mwenye 

ngemu, erikenga ukwʼoyo wangakengwa, erĩsĩkya ukwʼoyo wangasĩkĩbwa.  

Mwanzane 

8Subye nʼomwĩnda wʼomundu nʼomuguma, lye nʼerianzana lisa; kusangwa Oyukanza 

mũlĩkyabo abĩrĩberererya Emigambo.  

9Kusangwa ebihano biti, Isiwasĩngĩra, Ĩsĩwĩta, Ĩsĩwĩba, isiwarumawa. Kandi hamabya 

ekindi kihano, ebyosĩ bĩkahĩkana omo kihano kiguma kiti, Wanze mũlĩkyenyũ ngoko 

ukayanza.  

10Olwanzo silulikola mũlĩkyabo yo kibi. Neryo olwanzo lũkaberereraya Emigambo 

yosĩ.  

11Neryo ĩmũnasĩ omugulu oyũ, nĩ ndambĩ yenyũ yʼeribuka omo tũgotserĩ; kusangwa 

erilama liri hakũhĩ netu, kwilaba ekiro twĩkĩrĩraya.  

12Obũtũkũ bũkĩsĩya ibwakya, eritungi iryasa. Neryo tuleke emĩbĩrĩ yʼomwĩrĩmya, 

twambale ebindu byʼamalwa byʼekyakakala.  

13Tulendere ngoko litolere omugulu bukere, situtamire nʼerĩkũnda, situbye 

nʼoburagane nʼesyongumbu nyibi, situlwe, situbye nʼobũha.  

14Nĩkwa muleke Yesu Kristo abye oyukabalwira nʼebindu biwe byʼamalwa; Simubye 

nʼobũlengekanĩa bwʼomubiri erikwama esyongumbu syago.  

 

Abanya Roma 14 

Simutswere mũlĩkyenyũ 

1Nĩkwa mũkokaye oyuli molo omwʼĩkĩrĩrya liwe. Nĩkwa sukube buhaka naye busana 

nʼamalengekanĩa wuwe.  

2Omundu muguma akĩkĩrĩraya ati anganalya ebyosĩ, nĩkwa oyuli molo akalya 

esyomboka nyisa.  

3Omundu oyukalya ebyosĩ siapone oyuterya ebyosĩ. Nʼoyuterya ebyosĩ siatswere 

oyukalya ebyosĩ, kusangwa Nyamuhanga abĩrĩmũlĩga.  

4Nawe uwendi uti ukatswera omugombe wʼogundi kwehĩ? Embere syʼOmukama 

wuwe asyasĩngana kutse asyasĩngwa. Asyasĩngana ndeke kusangwa Omukama awite 

obũtokĩ bwʼerĩmũhanganĩa ndeke.  

5Omundu muguma akaganza ekiro kiguma mo kikulu kwilaba ekindi, nʼogundi 

akaganza ebiro byosĩ ngʼebindi. Obuli mundu aminye ndeke ebyo amalĩga omo 

bũlengekanĩa buwe.  

6Oyukakenga ekiro kiguma, akakengakyo busana nʼomukama. Nʼoyukalya ebyosĩ 

akalya nʼerikenga Omukama, kusangwa akaha Nyamuhanga yʼewasĩngya; nʼoyuterya 

ebyosĩ akakola atya busana nʼerikenga Omukama, kandi akaha Nyamuhanga 

yʼewasĩngya.  

7Kusangwa sihali oyukabyaho busana naye ĩyowene-wene, kandi sihali oyukahola 

busana naye ĩyowenewene.  

8Kusangwa twamabyaho tukabyaho busana nʼomukama, kandi twamahola tukahola 

busana nʼomukama. Neryo, twamabyaho kutse twamahola, tuli bʼOmukama.  

9Kusangwa Kristo mwahola neryo mwaswabyaho, atoke eribya Mukama wʼabaholĩre 

nʼabaliho.  

10Nĩkwa nawe, busana nakĩ ukatswera mũlĩkyenyũ kwehĩ? Kandi nawe busana nakĩ 

ukapona mũlĩkyenyũ kwehĩ? Kusangwa ĩtwe bosĩ twasyahangana embere wʼekĩtũmbĩ 

kyʼeritswera kya Nyamuhanga.  

11Kusangwa kĩsakĩre kiti,  Omukama ati, Ĩngye nyiriho!  Obuli mundu asyakũkama 

embere syage,  Nʼobuli mundu asyatũlago ko nyiri Nyamuhanga.  

12Neryo obuli mundu asyakanganĩa Nyamuhanga ebyo akola.  

Suleke mũlĩkyenyũ akatwĩkala 

13Neryo tuleke eritswerana, nĩkwa mũbũge muti, omundu sĩahĩre kindu 

ekyangatwĩkalya mũlĩkyabo, kutse erireka akawa omo bibi.  

14Nyĩnasĩ, kandi nabĩrĩmĩnyĩsĩbwa busana nʼomukama Kristo ko hate kindu kĩtĩsĩrĩre 

ĩkyokyene; nĩkwa omundu amaganĩrya kwʼekindu kĩtĩsĩrĩre, busana naye, kĩtĩsĩrĩre.  

15Wamĩta mũlĩkyenyũ yʼobũlĩge busana nʼebyo ukalya, sulirendera omo lwanzo. 

Suleke akalyo kawe kakaherya omundu oyo Kristo aholera.  

16Neryo simuleke ekiri kibuya ũkwʼĩnywe kikatsumwa ngʼekibi. 

17Kusangwa obwami bwa Nyamuhanga si mwatsi wʼerirya kutse wʼerĩpũlya, nĩkwa ni 

butunganene, nʼobuholo, nʼobutseme obo Mũlĩmũ Abũyĩrĩre akaha.  

18Kusangwa oyukakolera Kristo atya akatsemesaya Nyamuhanga, kandi abandu 

bakamũsĩma.  

19Neryo tukwame emyatsi eyikaleta Obuholo nʼebĩkatũhanganaya. 

20Busana nʼakalyo Sũtsandaye omũbĩrĩ wa Nyamuhanga. Ebyosĩ bĩsĩrĩre, nĩkwa ni 

kibi busana nʼoyukalyabyo amaleka ogundi erikola ebibi. 

21Sĩryowene erirya esĩswĩ kutse erĩpũlya ebĩnyũ, kutse erikola ekĩndũkĩ ekikaleka 

mũlĩkyenyũ iniakola ebibi.  

22Ekyo ũkĩkĩrĩraya nga kyowene, ubye nakyo ĩwowene embere sya Nyamuhanga. 

Obutseme buli nʼoyute nʼomusango omo mutima wuwe busana nʼebyo akasĩma.  

23Nĩkwa oyukatika-tikira ekyo akalya ali nʼomusango, kusangwa erikola liwe siriwite 

erĩkĩrĩrya. Nʼekĩndũkĩ akakola atĩkĩrĩrye ni kibi.  

Abanya Roma 15 

Ũtsemesaye balĩkyenyũ, sũyĩtsemesaye 

1Nĩkwa ĩtwe tuli nʼamaka, litolere ĩtwawatĩkya obolo bwʼabandu abate nʼamaka, 

butsira erĩyĩtsemesya.  

2Obuli mundu kwĩtwe atsemesaye mũlĩkyabo, busana nʼerĩmũwatĩkya 

nʼerĩmũhanganĩa ndeke.  

3Kusangwa Kristo mwatayĩtsemesya; nĩkwa kĩsakĩre kiti, Ebĩtsũmĩ ebyo bakutsuma 

mobyambĩkako.  

4Kusangwa ebyosĩ ebyasakawa erĩmbere omo Masako byasakawa busana 

nʼerĩtũkangĩrĩrya. Neryo Amasako akatuha eriyitsingirira nʼerihanda omutima, 

itwatoka eribya nʼamaha.  

5Nĩkwa Nyamuhanga oyukaha erĩyĩyĩnĩa nʼerihanda omutima, abahe obũlengekanĩa 

bwa Kristo Yesu.  

6Neryo ĩnywe bosĩ haguma nʼomulenge muguma, imwapipa Nyamuhanga Tata 

wʼOmukama wetu Yesu Kristo.  

Engulu Yowene nĩ yʼAbayũda nʼEbihanda haguma 

7Neryo mũkokanaye ngoko Kristo atũkokaya, Nyamuhanga abane olukengerwa.  

8Kusangwa ngabũga nyiti, Kristo abiribya omugombe oko Bayũda busana 

nʼerĩhanganĩa ekwenene ya Nyamuhanga, nʼerĩberererya esyondagane siwe oko boso-

kulu.  

9Kandi Kristo atokesaye ebihanda ibyapipa Nyamuhanga busana nʼeriganyira liwe. 

Ngoko kĩsakĩre kiti,  Neryo busana nʼekyo, nasyakupipa omo katĩkati kʼebihanda,  

Nasyimba ebikapipa erĩna lyawe.  

10Nʼakandi, kiti,  Mutseme, ĩnywe Bihanda, haguma nʼabandu ba Nyamuhanga.  

11Nʼakandi, kiti,  Mupipe Omwami Mukulu, ĩnywe Bihanda byosĩ,  Nʼabandu 

bʼebihanda byosĩ bamupipe!  

12Nʼakandi Ĩsaya akabũga ati,  Omwana wa Yese asyasa,  Iye asyahanganĩbwa 

eritabala oko Bihanda.  Nʼebihanda basyamũhĩra kwʼamaha wabo.  

13Nĩkwa Nyamuhanga, oyukaleta maha, abosũlaye nʼobutseme bosĩ nʼobuholo bosĩ 

busana nʼerĩmwĩkĩrĩrya, amaha wenyũ akanyirire kutsibu omo bũtokĩ bwʼOmũlĩmũ 

Abũyĩrĩre.  

Ekyaleka Paũlo iniasaka ebarua 

14Balĩkyetu, nyĩnasĩ ndeke ko moswĩre nʼobubuya, mwabiribana eriminya ebyo byo 

kutsibu, kandi mukatoka erihanana.  

15Nĩkwa nabiribasakira butsira buba omo myatsi eyo erĩbĩbũkya. Ngabũga butsira 

buba kusangwa Nyamuhanga mwamba ekibuya omo lukogo luwe,  

16eribya mugombe wa Yesu Kristo oko Bihanda. Ngakola ngʼomũhererĩ busana 

nʼerĩtũla Engulu Yowene eyĩkalũa uku Nyamuhanga, Ebihanda bibye buhere 

obũkasĩmawa na Nyamuhanga, obo Mũlĩmũ Abũyĩrĩre abirihigula.  

17Neryo busana nʼerimatikana na Kristo Yesu nabiribana ekyangaleka inayihalamba 

omo mũbĩrĩ wa Nyamuhanga.  

18Kusangwa sindiendirenga eriahula ogundi mwatsi go nʼogo Kristo abirikola omo 

byala byage busana nʼerisondola Ebihanda erĩowa Nyamuhanga omo bĩnywa nʼomo 

mĩbĩrĩ,  

19busana nʼobũtokĩ bwʼebitiko-tiko nʼebyʼeriswekera, omo bũtokĩ bwʼOmũlĩmũ. 

Neryo nabĩrĩtũla ndeke-ndeke Engulu Yowene erĩtsũka eYerũsalema nʼomo bihugo 

hakũhĩ naho, nʼerĩhĩka oko kihugo kyʼeĨlĩrĩko.  

20Litya nyinemusonda erĩtũla Engulu Yowene aho Kristo ate ahulirwa, ĩsĩnangahĩmba 

oko kibanza kyʼogundi mundu.  

21Ngoko kĩsakĩre kiti,  Abatetabwirwa engulu yiwe, basyalangira,  Nʼabandu abate 

bowa, basyaminya.  

Paũlo akasonda erĩhĩka eRoma 

22Busana nʼomwatsi oyũ, nabĩrĩkakĩrĩbwa esyongendo nyingi erĩbahĩkako. 

23Nĩkwa lino nabiribuga erikola omo bihugo ebĩ. Kandi kusangwa nabiribya 

nʼolukando lwʼerĩbahĩkako emyaka mingi,  

24lino indi nʼamaha wʼeribalolako omugulu ngalabira eSpania. Neryo namabibunga 

haguma nenyũ oko katambĩ, ĩmwanyĩwatĩkya eriyayo.  

25Nĩkwa lino ngaya eYerũsalema busana nʼerĩwatĩkya abandu ba Nyamuhanga 

abaliyo. 

26Kusangwa kyabĩrĩtsemesya amakanĩsa wʼeMakedonĩa nʼeAkaya erĩlabya ekĩbo 

busana nʼabera abali omo katĩkatĩ kʼabandu ba Nyamuhanga eYerũsalema.  

27Ega mokyatsemesya amakanĩsa, kandi bali nʼomwĩnda wʼerikola batya. Kusangwa 

Abayũda mobawatĩkya abʼEbihanda omo myatsi yʼekĩrĩmũ neryo abʼEbihanda bali 

nʼomwĩnda wʼerĩwatĩkya Abayũda omo myatsi eyĩkawatĩkaya omubiri.  

28Namabibuga omũbĩrĩ mubuya oyũ, nʼerihabo ebyosĩ ebiri omo kĩbo kyabo, nasyaya 

eSpania, nʼerilaba ewenyũ omo nzira.  

29Nyĩnasĩ omugulu nasyahĩka ewenyũ, nasyasa nʼomũyĩsa gosĩ wa Kristo.  

30Neryo balĩkyetu, ngabalembalemba, busana nʼomukama wetu Yesu Kristo, nʼakandi 

busana nʼolwanzo olo Mũlĩmũ akaha, muhatikane Nyamuhanga haguma nage 

omwʼisaba lyenyũ busana nage,  

31nyĩteyĩbawe oko bandu batĩowa eYũdea; kandi omũbĩrĩ wage eYerũsalema asĩmawe 

nʼabandu ba Nyamuhanga eyo.  

32Litya inatoka erĩbahĩkako nʼobutseme omwʼisonda lya Nyamuhanga, 

nʼerĩyĩsyandira ndeke busana nʼerĩyabalũngũlĩra.  

33Neryo Nyamuhanga oyukatuha Obuholo abye haguma nenyũ ĩnywe bosĩ. Amina.  

 

Abanya Roma 16 

Emyatsi yʼerĩkerya lya Paũlo 

1Ngasĩma eribatumira Foĩbe, Omũlĩkyetu wʼobũkalĩ, oyukakolera ekanĩsa 

yʼeKenkũrea.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


1967 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2Mũmũkokaye omo lĩna lyʼomukama ngoko litolere busana nʼabandu ba 

Nyamuhanga, Kandi mũmũwatĩkaye omo buli mwatsi ali nago bwaga 

bwʼerĩwatĩkĩbwa nenyũ. Kusangwa abĩrĩwatĩkya abandu bangi, nage nibya.  

3Mũkeraye Pĩrĩsĩla na Akwĩla abakakola nage omo mũbĩrĩ wa Kristo Yesu, 

4kandi mobatalanda oko ngebe yabo busana nʼerĩnyĩlamya. Ngahabo ewasĩngya 

nʼesyokanĩsa syosĩ syʼEbihanda nasyo sikahabo ewasĩngya. 

5Kandi mũkeraye ekanĩsa eyiri omo nyũmba yabo. Mũkeraye omwanze wage ye 

Epenetũ, oyo watsũka erĩkĩrĩrya Kristo eAsĩa.  

6Mũkeraye Marĩa oyo wakola kutsibu busana nenyũ.  

7Mũkeraye Andronĩka na Yũnĩa abʼekihanda kyetu, ababya omo mũlĩkĩ haguma nage. 

Kandi ni bakulu omo katĩkatĩ kʼabakwenda, kandi mobĩkĩrĩrya Kristo embere 

kwĩngye. 

8Mũkeraye Ampũlĩato omwanzewage omwisi wʼOmukama.  

9Mũkeraye Ũrbano, oyukakola haguma netu omo mũbĩrĩ wa Kristo. Kandi mũkeraye 

omwanze wage ye Stakĩ.  

10Mũkeraye Apele Oyũkasĩmawa omo mũbĩrĩ wa Kristo. Mũkeraye abʼomwa 

Arĩstabũlo.  

11Mũkeraye Herodĩo wʼekĩtũnga kyetu. Mũkeraye abʼomwa Narkĩso, abamatikene na 

Kristo.  

12Mũkeraye Tĩrĩfena na Tĩrĩfosa, abakakola omũbĩrĩ wʼOmukama. Mũkeraye 

omwanze wetu ye Persĩ, oyo wabirikola kutsibu omo mũbĩrĩ wʼOmukama. 

13Mũkeraye Rũfo, Omukristo mukulu omo mũbĩrĩ wʼOmukama. Mũkeraye nyĩnya 

wuwe, ni koyo wage nibya.  

14Mũkeraye Asĩnkrĩto na Fũlego, na Herme, na Patroba, na Herma, nʼabalĩkyetu abali 

haguma nabo. 

15Mũkeraye Fĩiologo, na Yũlĩa, na Nereo, na mwali wabo na Olĩmpa, nʼabandu bosĩ 

ba Nyamuhanga abali haguma nabo.  

16Mũkeranaye omwʼiwanako erĩbũyĩrĩre. Esyokanĩsa syosĩ sya Kristo sĩkabakeraya.  

Ebihano byʼeribugirira ebarua 

17Balĩkyetu, ngabalemba-lemba, mũtegaye busana nʼabo bakaleta erigabana, 

nʼemyatsi yʼerĩtwĩkalya, abatekwama erĩkangĩrĩrya eryo mwakangĩrĩrĩbawa. 

Musagebo.  

18Kusangwa abandu ngʼabo sibekolera Omukama wetu Kristo, nĩkwa bakakolera 

esyonda syabo. Kusangwa bakateba emitima yʼabandu bate nʼamenge, omo bĩnywa 

bitendere nʼebyʼekĩsehya.  

19Kusangwa engulu yenyũ ambu mũkowa Kristo, yabĩrĩhĩka oko bandu bosĩ; neryo 

ngatsema kutsibu busana nenyũ. Nĩkwa nyanzĩre mubye bʼamenge omo bibuya, kandi 

mubye ngʼabalere omo myatsi yʼebibi. 

20Kandi Nyamuhanga oyukatuha Obuholo, asyahĩnolera Satanĩ yo lũba omwisi 

wʼebisando byenyũ. Olukogo lwʼOmukama wetu Yesu lubye nenyũ.  

21Tĩmoteo oyukakola haguma nage akabakeraya; kandi Lũkĩo na Yasona, na 

Sosĩpatere abʼekihanda kyetu, bakabakeraya.  

22Ĩngye Teretĩo, oyukasaka ebarua eno, ngabakeraya omwisi wʼOmukama.  

23Gayo akabakeraya. Ĩngye indi mũgenĩ wuwe, kandi ekanĩsa ĩkahĩndana omo 

nyũmba yiwe. Erasto omũbĩkĩ wʼesyofranka (esyoshĩllĩng) syʼomũyĩ akabakeraya. 

Kandi mũlĩkyetu Kwarto akabakeraya.  

[24Olukogo lwʼOmukama wetu Yesu Kristo lubye nenyũ ĩnywe bosĩ. Amina. ] 

Tupipe Nyamuhanga 

25Tupipe Nyamuhanga! Iye akatoka erĩbahanganĩa ndeke omo Ngulu Yowene eyo 

ngatũla, omwatsi wa Yesu Kristo, erĩkũmbo eryabĩsawa omo syondengo sya kera. 

Nĩkwa lino lyabĩrĩbĩsũlwa,  

26kandi lyabĩrĩmĩnyĩkalĩbwa omo Masako wʼabamĩnyererĩ. Neryo busana nʼekihano 

kya Nyamuhanga Wʼerikota, omwatsi oyũ abĩrĩmĩnyĩsĩbwa oko bihanda byosĩ, 

ibatoka erĩkĩrĩrya Kristo nʼerĩmowa.  

27Neryo uku Nyamuhanga oyuwite amenge ĩyowene, ukwʼiye habye olukengerwa 

busana na Yesu Kristo, kera na kera! Amina.  

1 Abanya Korĩnto 

1 Abanya Korĩnto 1 

1Ĩngye Paũlo, oyo wabirikirawa busana nʼerisonda lya Nyamuhanga eribya 

mukwenda wa Kristo Yesu. Ĩngye nʼomũlĩkyetu Sosĩtenĩ, 

2tukabasakira haguma, ĩnywe kanĩsa ya Nyamuhanga eyiri eKorĩnto, ababirikirawa 

eribya bandu ba Nyamuhanga, abahigulawa erimatikana na Kristo Yesu. Kandi 

tukabasakira haguma nʼabandu bosĩ ehosĩ abakalakira erĩna lyʼomukama wetu Kristo. 

Yo Mukama wabo nʼowetu.  

3Nyamuhanga Tata wetu nʼomukama Yesu Kristo abahe olukogo nʼobuholo.  

Omũyĩsa wa Kristo 

4Ngaha Nyamuhanga yʼewasĩngya emigulu yosĩ busana nenyũ. Kandi ngamuha 

ewasĩngya busana nʼolukogo luwe, olo mwahabawa busana na Kristo Yesu.  

5Kusangwa eriwatana na Kristo lyabiribaha eribya abʼebindu omo myatsi yosĩ, 

omwʼĩbũga lyosĩ, nʼamenge gosĩ.  

6Engulu ya Kristo yabiribererera omwisi wenyũ,  

7neryo simwetabula olũsũnzo nʼoluguma lwa Nyamuhanga, imunemulindirira 

eriminyikala lyʼomukama wetu Yesu Kristo.  

8Naye asyabasĩkya erĩhĩka oko ndũlĩ, isimuli oko lubanza oko kiro kyʼomukama wetu 

Yesu Kristo.  

9Nyamuhanga sialiregula, naye abiribabirikira erisakana nʼomugala wuwe, Omukama 

wetu Yesu Kristo.  

Erigabana omo Kanĩsa 

10Neryo balĩkyetu, ngabalemba-lemba omo lĩna lyʼomukama wetu Yesu Kristo, nyiti 

ĩnywe bosĩ mũbũge kiguma. Nyiti Sihabye erigabana omo katĩkatĩ kenyũ, nĩkwa 

mubohane omo bũlengekanĩa buguma nʼomutima muguma.  

11Kusangwa abalĩkyetu abʼekĩtũnga kya Kloe, babĩrĩnyĩtũlĩrago busana nenyũ bati, 

hali erinegena omo katĩkatĩ kenyũ.  

12Neryo nyiti, obuli mundu ũkwʼĩnywe akabũga ati, Ĩngye indi wa Paũlo, nʼogundi 

ati, Ĩngye indi wa Apolo, nʼogundi ati, Ĩngye indi wa Petero, nʼogundi ati, Ĩngye indi 

wa Kristo.  

13Ko Kristo agabĩrwe kwehĩ? Na Paũlo mwabambwa oko musalaba busana nenyũ 

kwehĩ? Kutse mwabatĩsĩbawa omo lĩna lya Paũlo kwehĩ?  

14Ngaha Nyamuhanga yʼewasĩngya kundi mondabatĩsya mundu nʼomuguma omo 

katĩkatĩ kenyũ, nina Krĩspo na Gayo, ĩbobene.  

15Neryo Sihabye mundu oyũkabũga ati mwabatĩsĩbawa omo lĩna lyage.  

16Nĩkwa monabatĩsya enyũmba ya Setefano, nĩkwa Sĩnyasĩ ogundi nabatĩsaya. 

17Kusangwa Kristo mwatanyituma erĩbatĩsya, nĩkwa anyituma erĩtũla Engulu 

Yowene. Nʼerĩtũlago butsira omo kĩsehya kyʼebĩnywa byʼabandu, neryo omusalaba 

wa Kristo akasyayirwa mo buyira.  

Kristo nĩ bũtokĩ nʼamenge wa Nyamuhanga 

18Kusangwa omwatsi wʼomusalaba nĩ bũkĩrũ oko bandu abakahera, nĩkwa nĩ bũtokĩ 

bwa Nyamuhanga busana netu, ĩtwe tũkalamĩbawa.  

19Kusangwa Amasako akabũga ati,  Nasyaherya amenge wʼabʼamenge,  Kandi 

nasyalũsya eriminya lyʼabanyima-nyima.  

20Omundu wʼamenge ali hahi kwehĩ? Omũsakĩ ali hahi kwehĩ? Embũyĩ yʼekihugo 

yʼomugulu ono yiri hahi kwehĩ? Nyamuhanga abiriyira amenge wʼekihugo kino mo 

bũkĩrũ.  

21Kusangwa ekihugo mokitetatoka eriminya Nyamuhanga omo menge wakyo. Neryo 

omo menge wuwe Nyamuhanga mwatsemesĩbwa erĩlamya abandu abakĩkĩrĩraya 

busana nʼobũkĩrũ bwʼomwatsi tũkatũla.  

22Kusangwa Abayũda bakabũlaya ebitiko-tiko, nʼAbagĩrĩkĩ bakasonda-sonda amenge; 

23nĩkwa ĩtwe tũkakanganaya Kristo oyo wabambawa oko musalaba. Abayũda 

sĩbanzĩre omwatsi oyũ, nʼabandu bʼEbihanda bakaganza omwatsi oyo mo bũkĩrũ.  

24Nĩkwa busana nʼabo Nyamuhanga akabirikira, Abayũda nʼAbagĩrĩkĩ, Kristo nĩ 

bũtokĩ bwa Nyamuhanga, kandi, ni menge wa Nyamuhanga.  

25Kusangwa obukahulawa mo bũkĩrũ bwa Nyamuhanga, ni bwʼamenge kwilaba 

awʼabandu, nʼobukahulawa mo bolo bwa Nyamuhanga, bũkalĩre kwilaba abandu.  

26Balĩkyetu, mwibuke ngoko mwabya ekiro Nyamuhanga ababirikira. Sihabya bangi 

omo katĩkatĩ kenyũ abakahulawa mo bandu bʼamenge, kutse esyombangĩ, kutse 

abakulu.  

27Nĩkwa Nyamuhanga mwayisoga emyatsi mĩkĩrũ yʼekihugo erihemula abandu 

bʼamenge. Kandi Nyamuhanga abiriyisoga emyatsi myolo yʼekihugo erihemula 

esyombangĩ.  

28Kandi Nyamuhanga mwayisoga emyatsi eyikaponawa nʼabandu, nʼemyatsi 

eyikaganzawa nʼabandu nga buyira, kandi emyatsi eyiteho, iniatoka erĩsĩnga emyatsi 

eyiriho.  

29Neryo Sihabye mundu oyukayihalamba embere sya Nyamuhanga.  

30Nĩkwa Nyamuhanga abĩrĩbamatĩkanĩa na Kristo Yesu. Kandi Nyamuhanga abiriyira 

Kristo eribya menge wetu. Busana na Kristo tukatunganana embere sya Nyamuhanga, 

kandi busana na Kristo tukabya bana ba Nyamuhanga, nʼeribya bwĩranda.  

31Neryo ngoko Amasako akabũga ati, Oyukayihalamba, ayihalambe umwʼebyo 

Omukama abirikola.  

 

1 Abanya Korĩnto 2 

Omwatsi wʼomusalaba wa Kristo 

1Balĩkyetu, omugulu nabahĩkako erĩbatũlĩra omwatsi wʼekwenene wa Nyamuhanga, 

mondasa omo bĩnywa byʼamenge nʼebyʼekĩsehya.  

2Kusangwa monayĩsũnza nyiti sĩnangaganĩrya ogundi mwatsi omo katĩkatĩ kenyũ, 

nina Yesu Kristo, nʼoluholo luwe oko musalaba.  

3Nage nabya haguma nenyũ, inyiri molo-molo, kandi nabya nʼeriubaha, nʼerititimana 

lĩnene.  

4Neryo ekĩnywa kyage nʼerĩtũlago lyage, sibyabya byʼekĩsehya kyʼebĩnywa 

byʼamenge wʼabandu, nĩkwa byabya ĩbakakangaya obũtokĩ bwʼOmũlĩmũ wa 

Nyamuhanga.  

5Neryo erĩkĩrĩrya lyenyũ sirihangane omo menge wʼabandu, nĩkwa lihangane omo 

bũtokĩ bwa Nyamuhanga.  

Amenge wa Nyamuhanga 

6Nĩkwa tũkabũga amenge oko bandu bahĩkene. Nĩkwa si menge wʼekihugo kino, 

kutse amenge wʼabatabalĩ bʼekihugo kino, abakahwaho. 

7Nĩkwa tũkabũga amenge wa Nyamuhanga mo lĩkũmbo, awabĩsamĩre oko bandu ago 

Nyamuhanga ayisoga busana nʼolukengerwa lwetu, ekihugo kite kyahangikwa.  

8Abatabalĩ bʼekihugo kino mobataminya amenge aya. Kusangwa nga balibya basĩ 

amenge ayo, kumbe sibetabamba Omukama wʼolukengerwa oko musalaba.  

9Nĩkwa Amasako akabũga ati,  Emyatsi eyo ameso ate alangira, nʼamatwĩ atĩowa,  

Nʼemyatsi eyo mutima ate aganĩrya,  Eyo ni myatsi eyo Nyamuhanga abiritegeka 

busana nʼabandu abamwanzĩre.  

10Nĩkwa Nyamuhanga abĩrĩtũbĩsũlĩrayo omo Mũlĩmũ wuwe. Nĩ Mũlĩmũ akasonda 

emyatsi yosĩ, akasonda erĩyĩsũnza lya Nyamuhanga.  

11Ko ni mundu wahi oyo wasĩ emyatsi yʼomundu kite ekĩrĩmũ kyʼomundu oyo ekiri 

omwisi wuwe kwehĩ? Litya sihali oyo wasĩ emyatsi ya Nyamuhanga ate Omũlĩmũ wa 

Nyamuhanga.  

12Nĩkwa ĩtwe sitwetangirira ekĩrĩmũ kyʼekihugo, nĩkwa twabiriangirira Omũlĩmũ ogo 

Nyamuhanga atuma, itwatoka eriminya emyatsi eyo Nyamuhanga abirituha mo 

lũsũnzo.  

13Ebĩnywa ebyo tũkabũga, sĩ bĩnywa byakangĩrĩrĩbawa omo menge wʼabandu, nĩkwa 

ebyakangĩrĩrĩbawa nʼOmũlĩmũ, neryo tũkakũmbũla emyatsi yʼOmũlĩmũ wa 

Nyamuhanga oko bawite Omũlĩmũ oyo.  

14Nĩkwa omundu oyutawite Omũlĩmũ sialitoka eribana olũsũnzo olũkalũa oko 

Mũlĩmũ. Kandi sialiminyalo kusangwa ni myatsi yʼobũkĩrũ busana naye. Kusangwa 

endũndĩ yalo ikasohawa omo menge wʼOmũlĩmũ.  

15Nĩkwa omundu oyuwite Omũlĩmũ akatoka erisoha endũndĩ yʼemyatsi yosĩ, nĩkwa 

iye sialisohawa nʼomundu.  

16Ngoko Amasako akabũga ati,  Nindi yo wasĩ obũlengekanĩa bwʼomukama kwehĩ?  

Nindi yo wangatoka erimuhana kwehĩ?  Nĩkwa ĩtwe tuwite obũlengekanĩa bwa 

Kristo.  

1 Abanya Korĩnto 3 

Abagombe ba Nyamuhanga 

1Nĩkwa balĩkyetu, ĩngye mondatoka erĩbũga nenyũ nga muli bandu bakwamĩre 

Omũlĩmũ, nĩkwa nabũga nenyũ nga muli bandu abakwamĩre omubiri, nga muli 

Bakristo balere-balere.  

2Monabalĩsya amasabũ, butsira akalyo akakala-kalĩre, kusangwa Simwabya mukatoka 

eriryako. Na lino simulimwatokako.  

3Kusangwa lino mukine bandu abakwamĩre omubiri. Kusangwa omugulu hakine 

eritsuro nʼamanegeno omo katĩkatĩ kenyũ, sĩmũkwamĩre omubiri kwehĩ? Kandi 

simwelendera ngʼabandu bʼekihugo kwehĩ?  

4Kusangwa omugulu omundu akabũga ati, Ĩngye indi wa Paũlo; nʼogundi ati, Ĩngye 

indi wa Apolo; isimuli bandu bʼekihugo kwehĩ?  

5Ko Apolo nindi kwehĩ? Kandi Paũlo nindi kwehĩ? Tuli bagombe abaleka 

ĩmwĩkĩrĩrya. Obuli muguma wʼũkwʼĩtwe tukakola omũbĩrĩ ogo Mukama akatuha 

erikolago.  

6Ĩngye nahera embuto, Apolo mũtũlĩra kuyo kwʼamagetsi, nĩkwa Nyamuhanga yo 

waleka embuto iyalasa.  

7Neryo omũherĩ wʼembuto, nʼoyũkũtũlĩra kuyo kwʼamagetsi sibegasakĩ. Ni 

Nyamuhanga yũkalasayayo.  

8Neryo omũherĩ wʼembuto, nʼoyũkũtũlĩra kuyo kwʼamagetsi balingene, kandi obuli 

mundu asyahembwa na Nyamuhanga ngoko mũbĩrĩ wuwe ali.  

9Kusangwa Nyamuhanga yo tukakola haguma naye, kandi ĩnywe muli irima lya 

Nyamuhanga.  Kandi muli nyũmba ya Nyamuhanga.  

10Neryo Nyamuhanga mwamba olũsũnzo luwe, lwʼomũbĩrĩ. Neryo ngʼomũhĩmbĩ 

munyima-nyima wʼamenge monahula ekibanza, nĩkwa ogundi akahĩmba kukyo. 

Neryo obuli mundu ayĩtegaye ngʼakahĩmba ati.  

11Kusangwa Nyamuhanga abĩrĩhĩra Yesu Kristo mo kibanza ĩkyokyene, neryo sihali 

ekindi kibanza ekyangahĩrwaho.  

12Neryo omundu akahĩmba oko kibanza omo syamagetsi, kutse esyʼebĩtsĩpa, kutse 

amabwe wʼobũgũlĩ bunene, kutse miti, kutse biti, kutse esyombuba.  

13Kandi omũbĩrĩ wʼobuli mundu asyaminyikala, kusangwa ekiro kya Kristo 

kyasyakanganĩago. Kandi omuliro asyabĩsũlago, ni muliro asyalenga omũbĩrĩ wʼobuli 

mundu nga nĩ wa mũsĩndo wahi.  

14Obũhĩmbe bwʼomundu bwamabyaho enyũma wʼomuliro, asyahembwa obũhĩngĩ.  

15Nĩkwa Obũhĩmbe bwʼomundu bwamahĩsĩbwa omo muliro asyaherya; nĩkwa iye 

asyalamĩbwa ngʼoyo wabala omo muliro.  

16Sĩmwasĩ ko muli hekalũ ya Nyamuhanga kwehĩ, kandi kʼOmũlĩmũ wa Nyamuhanga 

ĩkere omwisi wenyũ kwehĩ?  

17Neryo omundu amaherya ehekalũ ya Nyamuhanga, Nyamuhanga asyamũherya. 

Kusangwa ehekalũ ya Nyamuhanga ĩbũyĩrĩre, nenyũ muli ehekalũ eyo.  

18Sihabye mundu oyũkayĩtebaya. Omundu omo katĩkatĩ kenyũ amaganĩrya nga ni 

wʼamenge wʼekihugo kino, abye mũkĩrũ, iniatoka eribya wʼamenge kũndũ.  

19Kusangwa amenge wʼekihugo kino nĩ bũkĩrũ embere sya Nyamuhanga. Ngoko 

kĩsakĩre kiti,  Nyamuhanga akahamba abʼamenge omo menge wabo mabi.  

20Nʼawandi Masako ati,  Omukama anasĩ kwʼamalengekanĩa wʼabʼamenge 

kwʼategasakĩ.  

21Neryo Sihabye mundu oyukayihalamba busana nʼabandu. Kusangwa emyatsi yosĩ 

nĩ yenyũ.  

22Amabya ini Paũlo, kutse Apolo, kutse Petero, kutse ekihugo, kutse engebe, kutse 

oluholo, kutse emyatsi ya lino, kutse emyatsi ikandisyasa, emyatsi yosĩ nĩ yenyũ.  

23Nenyũ muli aba Kristo, kandi Kristo ni wa Nyamuhanga.  

 

1 Abanya Korĩnto 4 

Abakwenda ba Kristo 

1Abandu bangatuganza ngʼabagombe ba Kristo, kandi ngʼabateya bʼamakũmbo wa 

Nyamuhanga.  

2Nĩkwa omwatsi muguma atolere omũteya, ambu abanike ngʼoyuteregula oko 

mukama wuwe.  

3Nĩkwa ĩngye sinditsomana nga mukanzwera kutse eritswerwa nʼabandu ba muna-

kihugo. Kutse sindiyitswera.  

4Kandi sinditabana omwatsi wʼeriyihandikirira. Nĩkwa ekyo sikirinyiyira mo mundu 

ute ko lubanza. Omukama yukanyitswera. 

5Neryo Simubye mukatswera omundu embere wʼomugulu owatolere, omugulu 

Omukama asyasa, iye asyahũlũkya omo kyakakala emyatsi eyĩbĩsamĩre omo 

mwĩrĩmya, kandi asyamĩnyĩkalya erĩyĩsũnza lyʼemitima yʼabandu. Neryo obuli 

mundu asyabana eripipwa na Nyamuhanga.  

6Balĩkyetu, nabĩrĩbũga emyatsi eyĩ mo mũsyo busana nage na busana na Apolo, 

imwatoka eriiga eritendisoha nabi. Sihabye mundu oyukayiheka, ati akimira 

omukwenda muguma, nʼeripona ogundi.  

7Nindi wakũhĩra mo mukulu oko bandu kwehĩ? Ebyosĩ ebyo uwite, Nyamuhanga 

mwatakuhabyo kwehĩ? Neryo byamabya ĩnĩ lũsũnzo, busana nakĩ ukayihalamba nga 

sulitahabwalo kwehĩ?  

8Mwabiribana ebyosĩ; kandi mwabiribya bateke, kandi muli bami, ĩtwe nomo tutane 

bami; kumbe muli bami, netu itwatoka eribya bami haguma nenyũ.  

9Kusangwa ngaganĩraya nyiti, Nyamuhanga abĩrĩtũhĩra ĩtwe bakwenda, omo mwanya 

wʼendũlĩ, ngʼabandu ababiritswerwa okwʼihola, kusangwa twabiribya 

ekyʼerisamalirwa busana nʼekihugo kyosĩ, oko bamalaĩka, nʼoko bandu.  

10Ĩtwe tuli bakĩrũ busana na Kristo, nĩkwa ĩnywe muli bʼamenge omwisi wa Kristo; 

ĩtwe tuli bolo-bolo, nĩkwa ĩnywe muli bʼamaka; ĩnywe mũkasĩkĩbawa, nĩkwa ĩtwe 

tukaponawa.  

11Kandi erĩhĩka na lino-lino tukawira nʼerĩkwa enyota, situwite esyongimba syowene, 

kandi tũkahũnzawa, isituwite enyũmba.  

12Kandi tukaluha, itunemukola omũbĩrĩ omo byala byetu. Omugulu tukatsumawa, 

tukatsumula; omugulu abandu bakatwendereraya, tũkayĩyĩnaya.  

13Omugulu bakatulega, tukalenga erisangana nabo. Twabiribya ngʼabaleretĩre oko 

kihugo, tuli ngʼekyabũ kyʼebindu byosĩ, erĩhĩka na lino.  

14Sindisaka emyatsi eyĩ busana nʼeribahemula, nĩkwa ngasaka busana nʼeribahana 

ngʼabana bage banze.  

15Kusangwa nomo mwangabya nʼabakangĩrĩrya bʼolũhũnda-hũnda umu Kristo, nĩkwa 

simwangabya nʼabotata bangi. Kusangwa ĩngye omo Ngulu Yowene nabiribya tata 

wenyũ omwisi wa Kristo Yesu.  

16Neryo ngabalemba-lemba nyiti mubye mukanyĩgerererya.  

17Busana nʼomwatsi oyũ, nabiribatumira Tĩmoteo. Iye ni mwana wage mwanze 

omwisi wʼOmukama oyuteregula. Asyabĩbũkya emigendere yage eyo ngakwama 

omwisi wa Kristo, kandi eyo ngakangĩrĩraya ehosĩ omo makanĩsa gosĩ.  

18Nĩkwa abandi omo katĩkatĩ kenyũ bakayihagata, bati Sindiendisyaya ewenyũ 

eKorĩnto.  

19Nĩkwa nyinemwendĩsyabahĩkako lũba, Omukama amanza atya, neryo nasyaminya 

ndeke obũtokĩ bwʼabakayiheka, butsira ebĩnywa byabo bisa.  

20Kusangwa obwami bwa Nyamuhanga buliho omo bũtokĩ butsira omo bĩnywa bisa.  

21Mwanzĩre kyahi kwehĩ? Nyĩbahĩkeko omo lũnyambĩ, kutse omo lwanzo nʼomutima 

owahehere kwehĩ?  

1 Abanya Korĩnto 5 

Erĩlũsya omũsĩngĩrĩ yʼomo kanĩsa 

1Abandu balĩmũbũga bati, hali erĩsĩngĩra omo katĩkatĩ kenyũ, eryo mũsĩndo owakalĩre 

kwilaba oluteto losĩ lwʼabandu bʼEbihanda. Bati, omundu abĩrĩmya me-mulere wuwe!  

2Neryo mukayihagala muti kwehĩ? Litolere imwabya nʼobũlĩge bunene, nʼerĩlũsya 

omundu oyukakola omwatsi oyũ omo ndeko yenyũ.  

3Kusangwa ĩngye nomo nyite haguma nenyũ omo mubiri, nyineyo omo kĩrĩmũ, 

nabiritswera oyo wakola ekyo, omo lĩna lyʼomukama wetu Yesu nga nyineho haguma 

nenyũ.  

4Neryo omugulu mũhĩndene haguma, nage indi haguma nenyũ omo kĩrĩmũ kyage, 

ituli nʼobũtokĩ bwʼomukama wetu Yesu,  

5tuhe omundu oyo uku Satanĩ, omubiri wuwe aherĩbawe, nĩkwa ekĩrĩmũ kiwe 

kĩlamĩbawe omo Kiro kyʼomukama.  

6Eriyihagata lyenyũ Sĩryowene! Sĩmwasĩ kwʼekĩhamya kike kĩkahamaya obundu bosĩ 

kwehĩ?  

7Mũlũsaye ekĩhamya kya kera, kyʼebibi, imwatoka eribya bundu buhya-buhya obute 

mo kĩhamya nʼekike, ngoko kwenene muli rino. Kusangwa Kristo ekyana kyʼembũlĩ 

kyetu kyʼErikiruka, abiriherwa.  

8Neryo tusangire okwʼirya eryo, butsira omo bundu obuli mwʼekĩhamya kya kera, 

ekyʼebibi nʼekyʼerĩhalya, nĩkwa omo bundu obute mwʼekĩhamya, obwʼobubuya 

nʼobwʼekwenene.  

9Omo barua nabasakira monababwira nyiti, simutambe nʼabandu basĩngĩrĩ.  

10Nĩkwa mondahula bandu basĩngĩrĩ bʼekihugo kino, kutse abakatsura abakahũnga, 

kutse abakasaba esyosanamu, Kusangwa bite bitya ĩnywe ĩmwangalũa omo kihugo.  

11Nĩkwa lino ngabasakira nyiti, simutambe nʼomundu oyukayahula mo Mukristo, 

oyuli mũsĩngĩrĩ, kutse omũtsũrĩ, kutse oyukasaba esyosanamu, kutse omũtsũmĩ, kutse 

oyuli mũkũndĩrya, kutse oyũkahũnga. Kwenene simwangalya nʼomundu ngʼoyo.  

12Kusangwa si mwatsi wage wʼeritswera abʼeyĩhya. Nenyũ simwangatswera akali 

omo kanĩsa kwehĩ?  

13Nĩkwa Nyamuhanga asyatswera abali eyĩhya. Ngoko kĩsakĩre kiti, Omundu mubi 

oyo, mumuhige omo ndeko yenyũ.  

 

1 Abanya Korĩnto 6 

Eritsongera mũlĩkyetu Mukristo 

1Hamabya omundu omo katĩkatĩ kenyũ oyuli nʼomwatsi uku mũlĩkyabo, oyukalenga 

erimutsongera embere syʼabatswerĩ abatatunganene, Sialireka abandu ba 

Nyamuhanga bakasohabo kwehĩ?  

2Sĩmwasĩ kwʼabandu ba Nyamuhanga basyatswera ekihugo kwehĩ? Mwamabya ĩnĩ 

ĩnywe mukasyatswera ekihugo, Simutolere eritswera esyombanza ngenge-nge kwehĩ?  

3Sĩmwasĩ ko twasyatswera abamalaĩka kwehĩ? Kwilaba aho Simutolere eritswera 

emyatsi yʼeribyaho lyetu kwehĩ?  

4Neryo mwamabya nʼemyatsi eyitolere eritswerwa, mukatwalayo oko batswerĩ 

abatasĩbwe omo kanĩsa kwehĩ?  

5Sĩmwekwa esĩsonĩ kwehĩ? Simuli kʼomundu muguma wʼamenge omo katĩkatĩ kenyũ 

oyo wangatoka erisoha omo katĩkatĩ kʼabalĩkyabo kwehĩ?  

6Nĩkwa mũlĩkyetu muguma akayatsongera ogundi mũlĩkyabo embere syʼabatĩkĩrĩrye.  

7Neryo omugulu mukatsongerana; mũkakangaya ngoko mwabĩrĩũtwa. 

Simwangayisoga erikolwa nabi kwehĩ? Kandi simwangayisoga erĩhũngwa kwehi?  

8Nĩkwa ĩnywe mukakolana nabi nʼerĩhũngana omo katĩkatĩ kʼabalĩkyenyũ.  

9Kandi sĩmwasĩ kwʼabatatunganene ko batendisyasangira oko bwami bwa 

Nyamuhanga kwehĩ? Sĩmũtebĩbawe; abʼamaragane, kutse abakasaba esyosanamu, 

kutse abatetĩ, kutse abalume abakatetana,  

10kutse abĩbĩ, kutse abakũndĩrya, kutse abakatsuma, kutse abanyeyĩ, aba 

sibendisyasangira oko bwami bwa Nyamuhanga.  

11Neryo abandi omo katĩkatĩ kenyũ ko mwanabya mutya; nĩkwa lino ĩnywe 

mwabĩrĩerĩbwa kwʼebibi, kandi mwabirihigulwa, kandi mwabiriyirwa mo 

batunganene busana nʼerĩna lyʼomukama Yesu Kristo, nʼomo Mũlĩmũ wa 

Nyamuhanga wetu.  

Emibiri yenyũ ipipe Nyamuhanga 

12Nyiri bwĩranda erikola emyatsi yosĩ, nĩkwa emyatsi yosĩ, sirigasakĩ. Nyiri bwĩranda 

erikola emyatsi yosĩ, nĩkwa Sindiendĩsyalĩga omwatsi nʼomuguma erinyiyira mo 

mukobe wago.  

13Akalyo ni kʼenda, nʼenda iri busana nʼakalyo; nĩkwa Nyamuhanga asyaherya ebibiri 

byosĩ. Kandi omubiri sĩahĩrawa busana nʼamaragane, nĩkwa ahĩrawa busana 

nʼomukama; nʼomukama busana nʼomubiri.  

14Nyamuhanga mwalũbũkya Omukama oko baholĩ, netu asyatũlũbũkya oko baholĩ 

omo bũtokĩ buwe.  

15Mũnasĩ kwʼemibiri yenyũ nĩ bĩtsũko byʼomubiri wa Kristo. Nyiyire ebĩtsũko bya 

Kristo mo bĩtsũko byʼomũtetĩ kwehĩ? Iyihi nʼahake!  

16Kutse sĩmwasĩ oyũkĩmaya omũtetĩ kwʼakabya mubiri muguma naye kwehĩ? 

Kusangwa kĩsakĩre kiti, Ababiri basyabya mubiri muguma.  

17Nĩkwa oyukamatikana nʼomukama akabya kĩrĩmũ kiguma naye.  

18Musage obũsĩngĩrĩ. Ebindi bibi omundu akakola biri eyĩhya oko mubiri wuwe, 

nĩkwa omundu oyukateta akahalaya omubiri wuwe.  

19Sĩmwasĩ kʼomubiri wenyũ nĩ hekalũ yʼOmũlĩmũ Abũyĩrĩre, oyuli omwisi wenyũ 

nʼoyo Nyamuhanga abaha kwehĩ? Ĩnywe Simuli benyũ, muli ba Nyamuhanga.  

20Abiribagula omo bũgũlĩ. Neryo omo mibiri yenyũ, muletere Nyamuhanga 

yʼolukengerwa.  

1 Abanya Korĩnto 7 

Emyatsi yʼerĩherũkanĩa 

1Busana nʼemyatsi eyo mwahula omo barua yenyũ, Lyowene kumbe omundu 

sĩangatũla oko mũkalĩ.  

2Nĩkwa kusangwa hali obũsĩngĩrĩ bungi, obuli mundu abye nʼomũkalĩ wuwe, nʼobuli 

mũkalĩ abye nʼĩba wuwe. 

3Omulume ahe mũkalĩwe ebimutolere, kandi nibya omũkalĩ ahe ĩba wuwe 

ebimutolere.  

4Omũkalĩ siawite hamũlĩ oko mubiri wuwe, nĩkwa ĩba wuwe yuli nʼehamũlĩ eyo. 

Kandi omulume siawite ehamũlĩ oko mubiri wuwe, nĩkwa omũkalĩwe yuwite ehamũlĩ 

eyo.  

5Sĩmwĩmane mutalialagana erikola mutya, imwatoka erĩyĩhĩra okwʼisaba, neryo 

ĩmwaswahĩndana haguma, Satanĩ akasyabalengako busana nʼeritindatũlera lyenyũ.  

6Nĩkwa ngababwira ebĩ, sindibahamula.  

7Neryo nyiti kumbe abandu bosĩ babye nga ngye. Nĩkwa obuli mundu awite olũsũnzo 

luwe olũkalũa uku Nyamuhanga omuguma awite olũsũnzo lʼomũsĩndo oyũ, nʼogundi 

omũsĩndo olya.  

8Nĩkwa ngabwira abatahĩkenĩe, nʼabakwakalĩ nyiti, lyowene kumbe bali nga ngye.  

9Kandi bamataluka erĩyĩtũlerya, ĩbahĩkanĩa; kusangwa lyowene erĩhĩkanĩa kwilaba 

eriaka omo ngumbu.  

10Nĩkwa ngategeka abahĩkenĩe, nĩkwa yo Mukama, sĩ ĩngye, ati, Omũkalĩ sĩalũe 

ũkwʼĩba wuwe.  

11Nĩkwa omũkalĩ amalũamo, ĩsĩaswahĩkĩbawa, kutse aswesangana nʼĩba wuwe. Kandi 

omulume siahige omũkalĩ wuwe.  

12Nĩkwa oko bandi ĩngye nabwirabo, nĩkwa si yo Mukama, nyiti, Omũlĩkyetu amabya 

awite omũkalĩ oyũtĩkĩrĩrye, nʼomũkalĩ oyo akalĩga erĩĩkala naye, omulume oyo 

siamuhige.  

13Kandi omũkalĩ oyuwite ĩba oyũtĩkĩrĩrye, nʼĩba akalĩga erĩĩkala naye omũkalĩ oyo 

sĩalũemo.  

14Kusangwa ĩba oyũtĩkĩrĩrye akalĩgawa na Nyamuhanga busana nʼomũkalĩ wuwe, 

kandi omũkalĩ oyũtĩkĩrĩrye, akalĩgawa na Nyamuhanga busana nʼĩba wuwe. Bite 

bitya, abana benyũ bangabya hali uku Nyamuhanga, nĩkwa lino bali hakũhĩ na 

Nyamuhanga.  

15Nĩkwa oyũtĩkĩrĩrye amanza erigenda, agende. Omo mwatsi oyũ, omulume kutse 

omũkalĩ abali Bakristo bayisoge ekyo bakandikola, kusangwa Nyamuhanga 

abiritubirikira erĩĩkala omo buholo. 

16Nĩkwa uwe mũkalĩ, wasĩ uti nga sĩwendĩsyalamya ĩbawe kwehĩ? Nawe uwe 

mulume, wasĩ uti nga sĩwendĩsyalamya omũkalĩ wawe kwehĩ?  

Ukwame umwʼebyo Nyamuhanga akubirikiramo 

17Nĩkwa obuli mundu alendere ngoko Mukama amutegeka, kandi alendere umwʼebyo 

Nyamuhanga amubirikiramo. Ko ngategeka nyitya omo syokanĩsa syosĩ.  

18Kandi omundu amabirikirwa na Nyamuhanga iniabwene, sialenge eribya 

ngʼoyutabwene. Omundu amabirikirwa na Nyamuhanga isiabwene, sialenge 

erĩbanĩbwa.  

19Eribana si mwatsi, kandi eritendibana si mwatsi. Nĩkwa enzumwa nene nĩ ʼteya 

ebihano bya Nyamuhanga.  

20Obuli mundu akwame umwʼebyo Nyamuhanga amubirikiramo.  

21Wabya mukobe omugulu Nyamuhanga akubirikira kwehĩ? Oyo si mwatsi, nĩkwa 

wamatoka eribya bwĩranda, Ukole utya.  

22Kusangwa omukobe oyo wabirikirawa nʼomukama nĩ mwĩranda wʼOmukama. 

Nibya, omwĩranda oyo wabirikirawa na Nyamuhanga, ni mukobe wʼOmukama.  

23Nyamuhanga mwabagula nʼobũgũlĩ; neryo Simubye bakobe bʼabandu.  

24Balĩkyetu, obuli mundu akwame Nyamuhanga omo mwatsi ogo abyamo ekiro 

Nyamuhanga amubirikira.  

Emyatsi yʼabatahĩkenĩe, nʼeyʼabakwakalĩ 

25Neryo busana nʼomwatsi wʼabatahĩkenĩe, singwite kihano kyʼomukama, nĩkwa 

ngabũga ekyage ngʼoyuteregula busana nʼeribana eriganyira lyʼomukama.  

26Ngaganĩraya busana nʼamalĩge wa sesene, nyiti lyowene omundu ĩkale ngoko ane 

lino.  

27Ũhĩkĩrye omũkalĩ kwehĩ? Susonde erimuhiga. Sũhĩkĩrye kwehĩ? Susonde erĩhĩkya 

omũkalĩ.  

28Nĩkwa wamahĩkya omũkalĩ, sulitakola ekibi. Kandi omumbesa amaheruka 

isiatakola kibi. Nĩkwa abakaherũkanaya basyabana amalĩge omo mubiri, neryo 

nyanzĩre erĩbabalya oko malĩge ayo.  

29Nĩkwa balĩkyetu, ngababwira nyiti, omugulu amabya muke, neryo erĩtsũka lino, 

abawite abakalĩ bangabya nga sibawitebo.  

30Kandi abakalira babye nga siberira, nʼabakatsema, babye nga sibetsema, 

nʼabakagula, babye ngʼabatawite bindu.  

31Abakatunda ebindu byʼekihugo babye nga sibetunda ndeke; kusangwa ekihugo 

kyetu sikyendisyabyaho ebiro binene.  

32Nĩkwa sĩnyanzĩre mukagalwa nʼamaganĩryo. Oyũtahĩkĩrye akatsomana omũbĩrĩ 

wʼOmukama, kusangwa anzĩre erĩtsemesya Omukama.  

33Nĩkwa oyũhĩkĩrye akatsomana emyatsi yʼekihugo, kusangwa anzĩre erĩtsemesya 

omũkalĩ wuwe.  

34Neryo erisonda liwe ligabene, omutima wuwe ali ko myatsi ĩbĩrĩ. Kandi omũkalĩ 

oyũtahĩkĩbwe, kutse omumbesa, bakatsomana omũbĩrĩ wʼOmukama, iniatoka eribya 

mũbũyĩrĩre omo mubiri nʼomo kĩrĩmũ; nĩkwa omũkalĩ oyũhĩkĩbwe akatsomana 

emyatsi yʼekihugo, kusangwa anzĩre erĩtsemesya ĩba wuwe.  

35Ngabũga ebĩ kusangwa nyanzĩre erĩbawatĩkya. Sĩnyanzĩre erĩbakakĩrya, nĩkwa 

nyanzĩre imwakola, ebitolere. Kandi nyanzĩre imwayiha oko mũbĩrĩ wʼOmukama, 

butsira awandi maganĩrya.  

36Nĩkwa omundu amaganĩrya ati syĩkere ndeke busana nʼoyo asĩmolaya, amabya ane 

kigungutsya. Kandi amabya akaganĩraya ati litolere ĩbahĩkanĩa, amabya anzĩre, sihali 

kibi, bahĩkanaye.  

37Nĩkwa oyũsĩkĩre omo mutima wuwe, ĩsialihatikanawa, kandi ĩnĩasĩ ekyo anzĩre 

ndeke, amasoha kwenene omo mutima wuwe ati sĩendĩsyahĩkya omumbesa oyo, 

akakola ndeke. 

38Neryo oyũkaherũkayaoyo asĩmolaya akakola ndeke, kandi oyũtemũherũkaya 

akakola ndeke kwilaba.  

39Omũkalĩ oyũhĩkĩbwe siali nʼehamũlĩ yʼerĩlũamo, omugulu ĩba wuwe akineho. 

Nĩkwa ĩba wuwe amahola, ali nʼobwĩranda bwʼeriherukira okwʼoyo anzĩre, omulume 

amabya ini Mukristo kwenene.  

40Nĩkwa ĩngye nyiti, asyabana obutseme ndeke amatendiheruka. Nage ngaganĩraya 

nyiti Omũlĩmũ wa Nyamuhanga akanyisondola.  

 

1 Abanya Korĩnto 8 

Omwatsi wʼakalyo akakaherawa oko syosanamu 

1Neryo busana nʼomwatsi wʼebyalya ebikaherawa oko sanamu. Tũnasĩ ĩtwe bosĩ tuti 

tuwite eriminya, nĩkwa eriminya likaleta eriyiheka, nĩkwa olwanzo kĩkahĩmba.  

2Omundu amaganĩrya ati anasĩ ndeke, isialitaminya nga litolere akaminya.  

3Nĩkwa omundu oyo wanzĩre Nyamuhanga, Nyamuhanga abirimuminya ndeke.  

4Neryo busana nʼomwatsi wʼakalyo akakahererawa oko syosanamu, tũnasĩ ngoko 

esanamu si kindu muna-kihugo, kandi tũnasĩ ko hali Nyamuhanga muguma musa.  

5Nomo hangabya esikahulawa mo nyamuhanga omo lubula kutse omo kihugo, kandi 

ngoko abandu bawite esyonyamuhanga nyingi, nʼabakama bangi,  

6nĩkwa busana netu hali Nyamuhanga muguma, ye Tata. Kandi emyatsi yosĩ, ĩkalũa 

ukwʼiye, netu tuliho busana naye. Kandi hali Omukama muguma ye Yesu Kristo, oyo 

wahangika emyatsi yosĩ, kandi akaleka itwabyaho.  

7Kandi abandu bosĩ sibaliminya ebĩ. Abandi ababiribegera esyosanamu omugulu 

bakalya akalyo akabirihererwa oko sanamu bakalyako ngʼobuhere bwʼesyosanamu. 

Nʼobunya-mutima bwabo bolo bukatsanda.  

8Nĩkwa akalyo sikalituleta hakũhĩ na Nyamuhanga. Sĩtwendĩherya twamatendiryako, 

kandi sitwendibana endũndĩ twamalyako.  

9Nĩkwa mũyĩtegaye, simuleke ehamũlĩ yenyũ yʼerirya ebyosĩ, ĩkatwĩkalya abandu 

bolo-bolo omwʼĩkĩrĩrya lyabo.  

10Kusangwa omundu oyuwite Obunya-mutima bolo-bolo amakulolako uwe mundu 

wʼeriminya ndeke inukalira omo hekalũ yʼesyosanamu; iye siendisyasonda erirya 

ebyalya ebikaherawa oko sanamu kwehĩ?  

11Neryo omundu mũlĩkyenyũ molo-molo, oyo Kristo aholera, asyahera busana 

nʼeriminya lyawe.  

12Neryo mukakola Kristo yo nabi, kundi mukakola balĩkyenyũ bo nabi, nʼerĩhũtalya 

Obunya-mutima bolo-bolo bwabo.  

13Neryo ebyalya byamaleka mũlĩkyetu akakola ebibi, sindiendisyaswalya esĩswĩ na 

kera, ngasyakolesya mũlĩkyetu yʼebibi.  

1 Abanya Korĩnto 9 

Ehamũlĩ yʼomukwenda 

1Sindi bwĩranda kwehĩ? Sindi mukwenda kwehĩ? Sinditalangira Yesu Omukama wetu 

kwehĩ? Ĩnywe Simuli kiminyikalo kyʼomũbĩrĩ wage busana nʼomukama wage kwehĩ?  

2Nomo nyitane mukwenda oko bandi, nĩkwa ũkwʼĩnywe nyiri mukwenda; kusangwa 

ĩnywe muli kĩmĩnyĩsyo kyʼobukwenda bwage busana nʼomukama.  

3Omugulu abandu bakanyĩbũlĩrĩraya, ngabasũbĩraya nyiti,  

4Situwite ehamũlĩ yʼerirya nʼerĩpũlya kwehĩ?  

5Situwite ehamũlĩ yʼeritwala haguma netu omũkalĩ oyuli Mukristo, ngʼabandi 

bakwenda ko bakakola, nʼabagala babo Mukama, na Petero kwehĩ?  

6Kutse ye Barnaba nage, ĩtwebene, tutolere eriyikumbirira kwehĩ?  

7Ko mũsĩrĩkanĩ ni wahi oyukayalwa nʼeriyiriha kwehĩ? Nindi yukahera eririma 

lyʼebĩnyũ iniatalya oko bĩgũma byalyo kwehĩ? Kutse nindi yũkalĩsaya esyombũlĩ 

isiendirya oko masabũ wasyo kwehĩ?  

8Ngabũga emyatsi eyĩ ngʼeyage kwehĩ? Emigambo yo yʼĩkabũga emyatsi eyĩ.  

9Kusangwa ĩsakĩre omo migambo ya Musa iti, Susyeboha obuno bwʼenume yʼende 

omugulu ĩkahũmba engano. Ni mwatsi wʼesyonde go Nyamuhanga akahula kwehĩ?  

10Kutse sĩalĩbũga ebĩ busana netu kwehĩ? Inga, byasakawa busana netu, kusangwa 

Omũlĩmĩ akalima nʼomũgesĩ akagesa, ababiri bosĩ bali nʼamaha wʼerisangira embuto 

eyo. 

11Ĩtwe twamahera emyatsi yʼekĩrĩmũ omo katĩkatĩ kenyũ, siritolere tukagesa omo 

katĩkatĩ kenyũ ebĩkatũwatĩkaya oko mubiri kwehĩ?  

12Abandi bamabya nʼehamũlĩ yʼerĩwatĩkĩbwa batya, netu situwite ehamũlĩ eyo 

kwilababo kwehĩ?  Nĩkwa ĩtwe motutakola omo hamũlĩ eyĩ, kandi tũkayĩyĩnaya omo 

myatsi yosĩ, tũkasyakakĩrya Engulu Yowene ya Kristo.  

13Mũnasĩ ngoko abakakola omũbĩrĩ omo hekalũ bakalya oko byalya byʼomo hekalũ, 

nʼabakahera amahere oko kiherero bakahabawa ukwʼebyo ebikaherawa.  

14Ko biri bitya. Omukama abiritegeka ati, Abakatũla Engulu Yowene bangabana 

ebyangawatĩkyabo omo Ngulu Yowene.  

15Nĩkwa sinditakola omo hamũlĩ yage omo myatsi eyĩ. Kandi sinditasaka emyatsi eyĩ 

nyiti nyibane erĩwatĩkĩbwa. Kitsiga inahola kwilaba eriyira eriyipipa lyage mo buyira.  

16Kusangwa namatũla Engulu Yowene, singwite ekyʼeriyihalambira. Kusangwa 

ngwite ekĩkanyĩkũna. Kusangwa obũlĩge kwĩngye namatindatũla Engulu Yowene.  

17Namakola omũbĩrĩ oyũ busana nʼeriyisogago neryo nangahembwa; nĩkwa namakola 

nʼerĩkũnwa, nĩ mũbĩrĩ ngahabawa.  

18Neryo oluhembo lwage ni lwahi kwehĩ? Oluhembo lwage nĩ ndũndĩ yʼerĩtũla 

Engulu Yowene butsira eririhwa, isindikola omo hamũlĩ yage yʼesriyikumbirira omo 

Ngulu Yowene.  

19Ingye indi bwĩranda, Sindi mukobe wʼomundu; nabiriyiyira mo mukobe wʼabandu 

bosĩ, inatoka eribana abandu bangi busana na Kristo.  

20Neryo oko Bayũda ngabya ngʼOmũyũda, inatoka erisunga Abayũda. Ukwʼabo 

bakakwama Emigambo ngabya nga ngakwama Emigambo haguma nabo, nomo nyite 

omo mũlĩkĩ wʼEmigambo, inatoka erisunga abakakwama Emigambo.  

21Neryo oko bandu bʼEbihanda abatekwama Emigambo, ngabya ngʼomundu 

wʼEbihanda inatoka erisunga abʼEbihanda. Nĩkwa sindigana Emigambo ya 

Nyamuhanga, kusangwa ngakwama Emigambo ya Kristo.  

22Oko bandu bolo-bolo, monabya molomolo. Omo myatsi yosĩ, nabirirenga eribya 

hakũhĩ nʼabandu bʼemĩsĩndo yosĩ, inatoka omo syonzira syosĩ erisunga abandu ba 

kubo.  

23Kandi ngakola emyatsi yosĩ busana nʼEngulu Yowene, inatoka erisangira omo 

mũyĩsa wayo.  

24Mũnasĩ ngoko abandu bosĩ bakatibita omo matangwa, nĩkwa omuguma musa 

akahabawa oluhembo. Neryo mutibite imwatoka eritangirira, nʼeribana oluhembo.  

25Neryo obuli mundu oyukakwama amatangwa, akayĩtegaya kutsibu omo myatsi yosĩ. 

Bakakola batya bati babane embĩta yʼebiti ebikalagala, nĩkwa ĩtwe tũkayĩtegaya 

busana nʼembĩta eyitelagala na kera.  

26Neryo ngatibita ngʼoyo wasĩ eyo akaya; sĩndĩlabaya esyongũmbe syʼomo kyanya 

mo buyira.  

27Nĩkwa ngagalaya omubiri wage, nʼerĩgondyago, neryo namabĩtũlago oko bandi, 

sinyibye ngʼoyukaganawa.  

 

1 Abanya Korĩnto 10 

Erihana busana nʼerisaba esyosanamu 

1Balĩkyetu, nyanzĩre imwaminya, ngoko abotata-kulu betu abosĩ mobasondolwa 

nʼekĩtũ, nʼabosĩ mobasoka Engetsi yʼOmunyama.  

2Kandi abosĩ mobabatĩsĩbwa omo kĩtũ nʼomo ngetsi ngʼendeko ya Musa.  

3Nʼabosĩ mobalya akalyo kaguma kʼekĩrĩmũ.  

4Kandi abosĩ mobapũlya ebyʼerĩpũlya ebyʼekĩrĩmũ, kusangwa babya bakapũlya oko 

lĩbwe eryʼekĩrĩmũ, eryakwamabo. Erĩbwe eryo lyabya Kristo.  

5Nĩkwa Nyamuhanga mwatatsemesĩbwa nʼabangi ba kubo; kusangwa ebĩnda byabo 

mobyapanzapanzwa omo mbwarara.  

6Neryo, emyatsi yosĩ eyĩ yabiribya ebĩmĩnyĩsyo busana netu, situbye tũkakwa 

esyongumbu syʼemyatsi mibi ngoko abo nabo bakwa esyongumbu esyo.  

7Kandi Simubye abasabĩ bʼesyosanamu, ngoko abandi ba kubo babya, ngoko kĩsakĩre 

kiti. Abandu mobĩkala ahisi busana nʼerirya nʼerĩpũlya, kandi mobahangana nʼerisata.  

8Kandi sĩtũsĩngĩre ngʼabandi ba kubo ko basĩngĩra, neryo mobahola omo kiro kiguma, 

abandu elfu makũmĩ abiri nʼĩsatu 23,000.  

9Kutse situlenge oko Mukama ngoko abandi ba kubo ko bamulengako, neryo 

mobĩtwa nʼesyonzoka.  

10Simuyitonge ngʼabandi ba kubo ko bayitonga, neryo mobĩtwa omũtĩngĩtya.  

11Neryo emyatsi eyĩ moyahĩka kubo ngʼekĩmĩnyĩsyo busana nʼabandi bandu, kandi 

moyasakwa busana nʼeritukunga. Kusangwa twĩkere hakũhĩ nʼendũlĩ yʼomugulu ono.  

12Neryo oyũkaganĩraya ati imene ndeke, ayĩtegaye akasyayĩhĩnda. 

13Erirengwako eryo lĩkabahĩkako lye nʼeryo lyo lĩkanahĩka oko bandi bandu; 

Nyamuhanga sialiregula, siendĩsyalĩga mukalengwako kwilaba amaka wenyũ; nĩkwa 

omwʼirengwako eryo asyabaha amaka wʼerĩyĩyĩnĩa, nʼenzira yʼeribala.  

14Neryo abanze betu, musage erisaba esyosanamu.  

15Ngababwira ngʼabandu bʼamenge; neryo musohe ebyo ngabũga.  

16Olũtehĩ olo lwʼomũyĩsa, tukaha ewasĩngya busana nalo. Olũtehĩ olo si lwʼerisangira 

omo musasi wa Kristo kwehĩ? Kandi obundu obo tũkatsũtsanga, si bwʼerisangira omo 

mubiri wa Kristo kwehĩ?  

17Neryo kusangwa obundu ni buguma, ĩtwe nomo tune bangi, tuli mubiri muguma. 

Kusangwa ĩtwe bosĩ tukasangira obundu buguma.  

18Mũlebaye ekihanda kya Ĩsraelĩ; abakalya oko mahere sibesangira omo mwatsi 

wʼekiherero kwehĩ?  

19Nyĩtĩkĩ kwehĩ? Nyiti ebyo ebikaherawa oko sanamu ni kindu kwehĩ? Kutse esanamu 

nayo ni kindu kwehĩ?  

20Iyihi; nĩkwa nyiti, ebyo abʼEbihanda bakahera, bakahererabyo esyombĩnga, butsira 

uku Nyamuhanga; kandi sĩnyanzĩre mukasangira esyombĩnga. 

21Simwangatoka erĩpũlya oko lũtehĩ lwʼOmukama nʼoko lũtehĩ lwʼesyombĩnga; 

Simwangatoka erisangira ebyʼemesa yʼomukama nʼebyʼemesa yʼesyombĩnga.  

22Tukasonda erĩhĩtanĩa Omukama kwehĩ? Ko tũmũlengĩrye maka kwehĩ?  

Mukole ebyosĩ busana nʼeriha olukengerwa uku Nyamuhanga 

23Emyatsi yosĩ yanganakolwa, nĩkwa emyatsi yosĩ sirigasakĩ. Emyatsi yosĩ 

yanganakolwa, nĩkwa emyatsi yosĩ sĩrĩhĩmba.  

24Omundu sĩasondaye endũndĩ yiwe ĩyowene-wene, nĩkwa asondaye endũndĩ busana 

nʼomũlĩkyabo.  

25Wanganalya ebyosĩ ebĩkagũlĩbawa omo katale kʼesĩswĩ, ĩsũlĩtabũlyakĩ busana 

nʼobunya-mutima bwawe.  

26Kusangwa kĩsakĩre kiti, Ekihugo nʼebyosĩ ebiri mukyo ni byʼOmwami Mukulu.  

27Omundu oyũtĩkĩrĩrye amakubirikira okwʼirya, nawe wamanza eriyayo, ulye ebyo 

bakahĩra oko mesa, ĩsũlĩtabũlyakĩ busana nʼobunya-mutima bwawe.  

28Nĩkwa omundu amakubwira ati, Esĩswĩ esĩ syaherawa oko sanamu, sulyesyo busana 

nʼoyo wakũtũlĩrago, kandi busana nʼobunya-mutima.  

29Nĩkwa sindiahula Obunya-mutima bwawe, nĩkwa obunya-mutima bwʼoyo 

wababwira.  Kusangwa busana nakĩ obwĩranda bwage bukatswerawa busana 

nʼobunya-mutima bwʼogundi mundu kwehĩ?  

30Namalya akalyo iningaha ewasĩngya uku Nyamuhanga, busana nakĩ ngatongawa 

nabi busana nʼakalyo ako ngalya nʼewasĩngya kwehĩ?  

31Neryo wamalya akalyo kutse ũkapũlya, kutse Wamakola ekĩndũkĩ, Ukole ebyosĩ 

busana nʼeriha olukengerwa uku Nyamuhanga.  

32Simukole ekyangaleta omwaga oko Bayũda, kutse oko bʼEbihanda, kutse oko 

kanĩsa ya Nyamuhanga.  

33Ngoko ĩngye ngalenga erĩtsemesya abandu bosĩ omo myatsi yosĩ, ĩsĩndĩsondaya 

endũndĩ yage, nĩkwa ngasondaya endũndĩ yʼabandu bangi, batoke erĩlamĩbwa.  

1 Abanya Korĩnto 11 

1Mũnyĩgerereraye ngoko nage ngagerereraya Kristo.  

Eriswika omutwe omo kisomo 

2Nĩkwa ngabapipa kusangwa mukanyibuka ebiro byosĩ, imukakwama ndeke 

erĩkangĩrĩrya, ngoko nabahalyo.  

3Nĩkwa nyanzĩre imwaminya Kristo kwʼali mukulu wʼobuli mundu, nʼomulume ni 

mukulu wʼomũkalĩ wuwe, kandi Nyamuhanga ni mukulu wa Kristo.  

4Nĩkwa omulume oyukaswika omutwe wuwe omugulu akasaba kutse erĩtũlago, 

akahemula omukulu wuwe, ye Kristo.  

5Kandi obuli mũkalĩ oyuteswika omutwe wuwe omugulu akasaba kutse erĩtũlago, 

akahemula omutwe wuwe, yʼĩba wuwe; kusangwa alingene nʼomũkalĩ oyo 

wabĩrĩsĩswa oko mutwe.  

6Kusangwa omũkalĩ amatindaswika omutwe wuwe, angatwa esyonzwiri siwe, nĩkwa 

lyamabya ĩnĩ ĩsonĩ busana nʼomũkalĩ erĩtwa esyonzwiri siwe kutse erĩsĩsa omutwe 

wuwe, aswike omutwe wuwe.  

7Omulume siangaswika omutwe wuwe, kusangwa iye akakanganaya ekĩsosekanĩo 

nʼolukengerwa bya Nyamuhanga. Nĩkwa omũkalĩ akakanganaya olukengerwa 

lwʼomulume.  

8Kusangwa omulume omugulu ahangikawa, mwatalũa omo mũkalĩ, nĩkwa omũkalĩ 

mwalũa omo mulume.  

9Kandi omulume mwatahangikwa busana nʼomũkalĩ, nĩkwa omũkalĩ mwahangikwa 

busana nʼomulume.  

10Neryo busana nʼabamalaĩka, omũkalĩ atolere iniabya nʼekĩmĩnyĩsyo kyʼehamũlĩ oko 

mutwe wuwe.  

11Nĩkwa embere syʼOmukama, omũkalĩ siangabyaho butsira mulume, nʼomulume 

naye siangabyaho butsira mũkalĩ.  

12Kusangwa ngoko mũkalĩ alũa oko mulume, litya nibya omulume akalũa oko mũkalĩ 

iniakabulawa atya; kandi emyatsi yosĩ ĩkalũa uku Nyamuhanga.  

13Ĩnywe musohe, linatolere omũkalĩ iniasaba Nyamuhanga ĩsĩaswĩkĩre omutwe wuwe 

kwehĩ?  

14Nĩkwa ebitula bĩkabakangĩrĩraya biti, omulume amabya nʼesyonzwiri nyiri-nyiri, 

sĩkamwĩta esĩsonĩ,  

15nĩkwa esyonzwiri nyiri-nyiri ni bubuya busana nʼomũkalĩ. Kandi ahabawasyo 

busana nʼeriswika omutwe.  

16Nĩkwa omundu amabya anzĩre erikuba obuhaka nyiti, ĩtwe kutse amakanĩsa wa 

Nyamuhanga, situwite eyindi mitsye.  

Emesa yʼomukama 

17Nĩkwa omugulu ngabahana lino, sindibapipa, kusangwa omugulu mũkahĩndana 

haguma sĩmwehĩndana ndeke, nĩkwa mũkahĩndana nabi. 

18Kusangwa omugulu mũkahĩndana omo kanĩsa, namowa ko hali erigabana omo 

katĩkatĩ kenyũ; kandi ngalĩga nyiti ni kwenene hake.  

19Kusangwa litolere ihabya erigabana omo katĩkatĩ kenyũ, neryo abakakwama ndeke 

ibaminyikala.  

20Neryo omugulu mũkahĩndana haguma, sĩmũlĩhĩndana kwenene busana nʼerirya 

emesa yʼomukama.  

21Kusangwa omugulu mukalya, obuli mundu akatsũka erirya ebyalya biwe; omuguma 

akawira, nʼogundi akakunda.  

22Ko simuwite amanyũmba wenyũ aho mukalira nʼerĩpũlya kwehĩ? Kutse mukapona 

ekanĩsa ya Nyamuhanga, nʼerihemula abatawitekĩ kwehĩ? Nyibabwirekĩ kwehĩ? 

Nasyabapipa kwehĩ? Iyihi, sindibapipa omo mwatsi oyũ.  

23Kusangwa ebyo Mukama anyĩkangĩrĩraya bye nʼebyo nabĩrĩbakangĩrĩrya nyiti, 

Omukama Yesu omo kiro ahoterawa mwĩmya obundu;  

24neryo abere abiha ewasĩngya uku Nyamuhanga, mwatwabo, mwabũga ati, Obũ ni 

mubiri wage owali busana nenyũ. Mukole mutya busana nʼerinyibuka. 

25Nʼenyũma wʼerirya mwĩmya olũtehĩ lwʼatya, ati, Olũtehĩ olũ ni ndagane nyihya-

nyihya omo musasi wage; mukole mutya emigulu yosĩ mũkapũlaya kulo busana 

nʼerinyibuka.  

26Kusangwa emigulu yosĩ mukalya obundu obũ nʼerĩpũlya oko lũtehĩ, 

mũkakanganaya oluholo lwʼOmukama, erĩhĩka aho asyasira.  

Erĩhĩka oko mesa eritatolere 

27Neryo omundu oyukalya oko bundu obo bwʼomukama kutse erĩpũlya oko lũtehĩ 

luwe omo mũsĩndo owatatolere, ĩnĩabĩrĩhalya oko mubiri nʼomusasi wʼOmukama.  

28Nĩkwa omundu ayitswere, neryo alye oko bundu obo nʼerĩpũlya oko lũtehĩ.  

29Kusangwa omundu amatindaminya ndeke omwatsi wʼomubiri wʼOmukama 

omugulu akalya nʼerĩpũlĩrya oko mesa eyo, akayiretera olubanza omugulu akalya 

nʼerĩpũlĩrya oko mesa eyo.  

30Ekĩ kyalekĩre abangi omo katĩkatĩ kenyũ ibalwala nʼeribya bolo-bolo, nʼabandi 

babirihola.  

31Nĩkwa kumbe twamayitswera sitwangabya omo lubanza lwa Nyamuhanga.  

32Nĩkwa omugulu tukatswerawa, tukakungawa nʼomukama, ĩtũtaswahĩrwa oko 

lubanza lubi haguma nʼekihugo.  

33Neryo balĩkyetu, omugulu mũkahĩndana eririra oko mesa yʼomukama, 

mulindirirane.  

34Omundu amakwa enzala, alire eka wuwe, neryo ĩmũtaswahĩndana nʼeribana 

olubanza. Nʼeyindi myatsi nasyategekanĩayo ekiro nasyasa.  

1 Abanya Korĩnto 12 

Olũsũnzo lwʼOmũlĩmũ Abũyĩrĩre 

1Neryo busana nʼolũsũnzo lwʼOmũlĩmũ Abũyĩrĩre, balĩkyetu, nyanzĩre imwaminya 

ndeke emyatsi yalo.  

2Mũnasĩ ngoko mugulu mwabya mukine abʼEbihanda momwakwama esyosanamu 

esĩtebũga, esyabatalaya ebiro byosĩ.  

3Neryo ngabamĩnyĩsaya nyiti, sihali mundu oyuli nʼOmũlĩmũ wa Nyamuhanga, 

oyũkabũga ati, Yesu atakirawe; kandi sihali mundu oyukatoka erĩbũga ati, Yesu ni 

Mukama, atesondolawa nʼOmũlĩmũ Abũyĩrĩre.  

4Nĩkwa hali mĩsĩndo-mĩsĩndo yʼolũsũnzo, nĩkwa nĩ Mũlĩmũ muguma oyukahalo.  

5Kandi hali mĩsĩndo-mĩsĩndo yʼemĩbĩrĩ, nĩkwa bakakolera Omukama muguma.  

6Neryo hali mĩsĩndo-mĩsĩndo yʼamenge wʼerikola, nĩkwa ni Nyamuhanga muguma 

oyukaha oko bandu bosĩ amenge wʼerikola emĩbĩrĩ yosĩ.  

7Nĩkwa Omũlĩmũ Abũyĩrĩre akaha obuli mundu olũsũnzo busana nʼerĩwatĩkya abosĩ.  

8Kusangwa Omũlĩmũ akaha omundu muguma erĩbũga ebĩnywa byʼamenge, kandi 

akaha ogundi erĩbũga ebĩnywa byʼeriminya.  

9Kandi Omũlĩmũ muguma oyũ wakaha oko mundu muguma erĩkĩrĩrya, nʼoko gundi 

olũsũnzo lwʼerĩlamya esyondwala.  

10Kandi Omũlĩmũ akaha ogundi mundu obũtokĩ bwʼerikola ebitikotiko; nʼoko gundi 

akaha olũsũnzo lwʼerĩbũga engulu ya Nyamuhanga; kandi oko gundi akaha amenge 

wʼerisombola omo lũsũnzo olũkalũa oko Mũlĩmũ nʼolũtelũa oko Mũlĩmũ. Nʼoko 

gundi, akamuha erĩbũga emĩsĩndo-mĩsĩndo yʼebĩnywa, nʼogundi akamuha erĩkũmbũla 

ebĩnywa ebyo.  

11Nĩkwa nĩ Mũlĩmũ muguma oyukakola omo lũsũnzo olũ, iniakagabira oko buli 

mundu olũsũnzo, ngoko anzĩre.  

Omubiri muguma owawite ebĩtsũko bingi 

12Kusangwa ngoko mubiri ni muguma nĩkwa awite ebĩtsũko bingi; nʼebĩtsũko byosĩ 

byʼomubiri nomo byangabya bingi, ni mubiri muguma, neryo Kristo kwʼali atya.  

13Kusangwa omo Mũlĩmũ muguma ĩtwe bosĩ twabĩrĩbatĩsĩbwa, nʼomo mubiri 

muguma, ĩtwe Bayũda kutse abʼEbihanda, kutse abakobe, kutse abʼobwĩranda; ĩtwe 

bosĩ twabirihabwa erĩpũlya oko Mũlĩmũ muguma.  

14Kusangwa omubiri sĩ kĩtsũko kiguma, nĩkwa awite ebĩtsũko bingi. 

15Ekisando kyamabũga kiti, ĩngye kusangwa Sindi byala, neryo Sindi wʼomubiri, 

ekyo sikyangaleka kikatindabya ekĩtsũko kyʼomubiri.  

16Kandi okũtũ kwamabũga kuti, Kusangwa Sindi rĩso, neryo Sindi wʼoko mubiri, 

ekyo sikyangaleka okũtũ ikutabya kĩtsũko kyʼomubiri.  

17Ko mubiri gosĩ amabya lĩso, angowa ati kwehĩ? Kandi kumbe omubiri gosĩ amabya 

kũtũ, angatoka erĩowa ekikumbo kyʼati kwehĩ?  

18Nĩkwa lino Nyamuhanga abĩrĩhĩra ebĩtsũko omo mubiri, obuli kĩtsũko aho anzĩre.  

19Kusangwa ebyosĩ byamabya ĩnĩ kĩtsũko kiguma, neryo omubiri angabya hayi kwehĩ 

20Nĩkwa lino hali ebĩtsũko bingi, nʼomubiri muguma.  

21Neryo erĩso siryangatoka eribwira ebyala liti, Ukangubira kyahi kwehĩ? Kandi 

omutwe siangatoka eribwira ebisando, ati, Ukangubira kyahi kwehĩ? 

22Nĩkwa ni kwenene ebĩtsũko byʼomubiri ebikabya nga byolo-byolo kwilaba ebindi, 

nĩkwa bitolere kutsibu.  

23Kandi ebĩtsũko byʼomubiri ebyo tũkaganĩraya nga sibyegasakĩ, byo tũkasĩkaya 

kwilaba ebindi. Kandi ebĩtsũko ebyo ebite bibuya byo tũkasũga.  

24Nĩkwa ebĩtsũko bibuya ebyo Sibiri nʼobwaga bwʼerĩsũgwa. Nĩkwa Nyamuhanga 

mwahangika omubiri, ĩnĩakasĩkaya ekĩtsũko ekyo ekikabula erĩsĩkya.  

25Nyamuhanga mwakola atya ati Sihabye erikatulana omo mubiri, nĩkwa ebĩtsũko 

bĩwatĩkanaye. 

26Neryo ekĩtsũko kiguma kyamagalwa, ebĩtsũko byosĩ bikagalawa haguma nakyo; 

kandi ekĩtsũko kiguma kyamasĩkĩbwa, ebĩtsũko byosĩ bikatsema haguma nakyo.  

27Neryo nenyũ muli mubiri wa Kristo, kandi ĩnywe bosĩ muli bĩtsũko byago.  

28Neryo omo kanĩsa, Nyamuhanga abĩrĩhĩra ebyosĩ omo mianya yabyo; omo mwanya 

wʼerĩmbere mwahĩra abakwenda, nʼomo mwanya wʼakabiri mwahĩra abatũlĩ 

bʼomwatsi, nʼowʼakasatu, abakangĩrĩrya, neryo abakakola ebitiko-tiko, neryo 

olũsũnzo lwʼerĩlamya esyondwala, neryo abakawatĩkaya abandi, neryo abakasondola 

omũbĩrĩ, neryo abakabũga emĩsĩndo-mĩsĩndo yʼebĩnywa.  

29Abosĩ ni bakwenda kwehĩ? Nʼabosĩ nĩ batũlĩ bʼomwatsi kwehĩ? Kandi abosĩ nĩ 

bakangĩrĩrya kwehĩ? Abosĩ sibawite obũtokĩ bwʼerikola ebito-tiko kwehĩ?  

30Abosĩ bawite olũsũnzo lwʼerĩlamya esyondwala kwehĩ? Abosĩ bakabũga 

emĩsindomĩsĩndo yʼebĩnywa kwehĩ? Kandi abosĩ bakakũmbũla ebĩnywa ebyo kwehĩ?  

31Nĩkwa mũkwe omũhwa wʼerĩsondya olũsũnzo olũlengĩre olundi.  Nĩkwa ĩngye 

ngabakangaya enzira nyibuya-buya kwʼaho.  

1 Abanya Korĩnto 13 

Olwanzo 

1Namabũga omo mĩbũge yʼabandu nʼeyʼabamalaĩka, nĩkwa isingwite olwanzo, 

nabiribya ngʼomukenge owakalahira kutse ngʼekengele eyĩkabũgĩrana.  

2Kandi nomo nangabya nʼolũsũnzo lwʼerĩtũla omwatsi, kandi nyasĩ erĩkũmbo lyosĩ, 

nʼeriminya lyosĩ, kandi nomo nangabya nʼerĩkĩrĩrya lyosĩ erikatoka erĩlũsya ebitwa, 

nĩkwa isingwite olwanzo, inyiri busa.  

3Nomo nangabya ngahĩtya ebyosĩ ebyo nyiwite kandi namaha omubiri wage 

erĩhĩsĩbwa, nĩkwa isingwite olwanzo, sibyenyigasirakĩ.  

4Olwanzo lukayibombeka, kandi luli nʼobwenge; olwanzo silulibya nʼobũha; 

siluliyihalamba, siluliyiheka.  

5Olwanzo sihulibula erĩsĩkya; siluliyirondera endũndĩ ĩlolwene-lwene; kandi 

silulihitana litya-litya; silulitsungirira ekibi.  

6Olwanzo silulitsemera ebitatunganene, nĩkwa lukatsemera ebyʼekwenene.  

7Olwanzo siluliluha, omo myatsi yosĩ lũkĩkĩrĩraya, lukabya nʼamaha, lũkayĩyĩnaya.  

8Olwanzo lukakota; nĩkwa olũsũnzo lwʼeriminyerera omwatsi lwasyalũsĩbwaho, 

kandi erĩbũga emĩsĩndo-mĩsĩndo yʼebĩnywa lyasyũmbya; hali olũsũnzo lwʼeriminya, 

nĩkwa lwasyalũsĩbwaho.  

9Kusangwa twasĩ bike, kandi tũkatũlago buke.  

10Nĩkwa omugulu emyatsi yosĩ yasyahĩkana, ebike byasyalũsĩbwaho.  

11Omugulu nabya mwana, nabya ngabũga ngʼomwana, monaganĩrya ngʼomwana, 

monasoha omwatsi ngʼomwana. Nĩkwa omugulu namabikula, monaleka emyatsi 

yʼobwana.  

12Kusangwa lino tukalangira bike ngʼomo kiyo, nĩkwa ekiro ekyo, twasyalangira 

obũsũ oko bũsũ; lino nyasĩ bike, nĩkwa ekiro ekyo nasyaminya ndeke ngoko 

Nyamuhanga anyasĩ ndeke.  

13Neryo lino emyatsi ĩsatu ineho, erĩkĩrĩrya, nʼamaha, nʼolwanzo; nĩkwa olwanzo 

lũlengĩre eyindi myatsi eyĩ.  

 

1 Abanya Korĩnto 14 

Olũsũnzo lwʼOmũlimũ 

1Neryo mũsondekanaya olwanzo kandi mũhĩre emitima yenyũ oko lũsũnzo 

lwʼOmũlĩmũ. Nĩkwa ekĩlabĩre mukwamirire olũsũnzo lwʼerĩtũla omwatsi wa 

Nyamuhanga.  

2Kusangwa omundu amabũga omo mũsindo-mũsĩndo wʼebĩnywa sĩalĩbũga nʼabandu, 

nĩkwa akabũga na Nyamuhanga, kusangwa sihali mundu oyukaminya. Nĩkwa 

akabũga erĩkũmbo omo bũtokĩ bwʼOmũlĩmũ.  

3Nĩkwa oyũkatũla omwatsi wa Nyamuhanga akatũlago oko bandu busana 

nʼerĩhĩmbabo, nʼerihanabo, nʼerĩkĩranĩabo.  

4Oyũkabũga omũsĩndo-mũsĩndo wʼebĩnywa akayĩhĩmba ĩyowene; nĩkwa oyũkatũla 

omwatsi wa Nyamuhanga akahĩmba ekanĩsa.  

5Nĩkwa nyiti kumbe ĩnywe bosĩ mũkabũga omo mũsĩndo-mũsĩndo wʼebĩnywa, nĩkwa 

kumbe kwilaba aho mũkatũla omwatsi wa Nyamuhanga; kusangwa oyũkatũla 

omwatsi wa Nyamuhanga akaleta endũndĩ kwilaba oyũkabũga ebĩnywa byʼomũsĩndo-

mũsĩndo, omundu amatindakũmbũlabyo, ekanĩsa siyangabana erĩhĩmbwa mubyo.  

6Nĩkwa balĩkyetu, namabahĩkako ngabũga ebĩnywa byʼemĩsĩndo-mĩsĩndo 

nasyabagasirakĩ kwehĩ? Sihali namatindabũga nenyũ ekĩnywa Nyamuhanga 

akabĩsũla, kutse ekĩnywa kyʼeriminya, kutse ekĩnywa kyʼeriminyerera, kutse ekĩnywa 

Nyamuhanga akakangĩrĩraya.  

7Nĩkwa ebindu ebikimba ebitawite engebe ngʼenyamulera, kutse enanga, 

byamatendimba ndeke, tukandiminya ebyo bikimba byo tuti kwehĩ?  

8Kandi engubi yamatindabũga nʼomulenge ndeke, nindi wasyayĩtegekanĩa busana 

nʼamalwa kwehĩ?  

9Nawe nibya wamabũga omo mĩsĩndo-mĩsĩndo yʼebĩnywa ebitaminyikere ndeke, 

abandu basyaminya bati ebyo ũkabũga kwehĩ? Kusangwa wasyabya ũkabũga omo 

kyanya mo buyira.  

10Hali emĩsĩndo mingi yʼemĩbũge munakihugo, sihali omuguma owatawite 

emisobolere yago.  

11Nĩkwa namatendiminya omũbũge owakabũga, asyanyiganza ngʼomũlũa-hali, nage 

nasyamugana ngʼomũlũa-hali.  

12Neryo kusangwa mwanzĩre eribana olũsũnzo lwʼOmũlĩmũ, mwangasonda-sonda 

olũkahĩmba ekanĩsa, imwatoka erikanya mulo.  

13Neryo omundu oyũkabũga ebĩnywa byʼemĩsĩndo-mĩsĩndo, litolere iniasabira 

olũsũnzo lwʼerĩkũmbũlabyo.  

14Kusangwa nomo nangasaba ebĩnywa byʼemĩsĩndo-mĩsĩndo, ekĩrĩmũ kyage kikasaba, 

nĩkwa obũlengekanĩa bwage sibuliminya kindu.  

15Neryo ngandikolakĩ kwehĩ? Ngandisaba omo kĩrĩmũ kyage kandi ngandisaba omo 

bũlengekanĩa bwage nibya. Ngandisyimba omo kĩrĩmũ kyage, kandi ngandisyimba 

omo bũlengekanĩa bwage nibya.  

16Neryo wamaha ewasĩngya uku Nyamuhanga omo kĩrĩmũ kisa, nĩkwa omundu oyuli 

haguma nawe, asyabũga ati, Amina, busana nʼewasĩngya yawe kwehĩ? kusangwa sĩasĩ 

ebyo ũkabũga. 

17Kusangwa uwe ukaha ewasĩngya yo ndeke uku Nyamuhanga, nĩkwa ogundi mundu 

oyo sĩalĩwatĩkĩbawa.  

18Ngaha Nyamuhanga yo wasĩngya, ngabũga ebĩnywa byʼemĩsĩndo-mĩsĩndo kwilaba 

ĩnywe bosĩ.  

19Nĩkwa omo kanĩsa nyanzĩre erĩbũga ebĩnywa bitanu ebĩkogũbawa inatoka 

erĩmĩnyĩsya abandi, kwilaba erĩbũga ebĩnywa elfu ebyʼemĩsĩndomĩsĩndo.  

20Balĩkyetu, omo malengekanĩa wenyũ, Simubye ngʼabana. Nĩkwa busana nʼebibi 

mubye ngʼabana, kandi mubye bakulu abahĩkene omo malengekanĩa wenyũ.  

21Omo Masako kĩsakĩre kiti,  Omukama ati, Nasyabũga nʼabandu aba;  

Nasyalayirabo omo bandu bʼemĩbũge yʼehali,  Nʼomo mĩnywa yʼabandu abakalũa 

ehali,  Nĩkwa abandu bage sibendisyanyihulikirira.  

22Neryo olũsũnzo lwʼemĩbũge mĩsĩndomĩsĩndo sĩ kĩmĩnyĩsyo busana nʼabandi 

ababĩrĩkĩrĩrya, nĩkwa busana nʼabatĩkĩrĩraya. Kandi erĩtũla omwatsi wa Nyamuhanga 

nĩ kĩmĩnyĩsyo busana nʼabandu abĩkĩrĩraya, si busana nʼabatĩkĩrĩraya.  

23Neryo ekanĩsa yosĩ yamahĩndana haguma, nʼabosĩ bakabũga emĩbũge yʼomũsĩndo-

mũsĩndo, neryo abandu abatasĩ, kutse abatĩkĩrĩrye, bamahĩkamo sĩbendĩsyabũga bati 

muli basĩre kwehĩ?  

24Nĩkwa abosĩ bamatũla omwatsi wa Nyamuhanga, neryo oyũtĩkĩrĩrye kutse oyũtasĩ 

amahĩkamo, akandĩsĩngwa busana nʼebĩnywa byʼabosĩ, kandi asyatswerwa busana 

nʼebĩnywa byosĩ ebyo akowa.  

25Kandi emyatsi eyĩbĩsamĩre yʼomutima wuwe ĩkamĩnyĩkalĩbawa, neryo asyawa ahisi 

nʼerĩramya Nyamuhanga, ĩnĩakabũga ati, Kwenene Nyamuhanga ali omo katĩkatĩ 

kenyũ.  

Erĩtondekanĩa omo kanĩsa 

26Balĩkyetu, omwatsi abere ati kwehĩ? Omugulu mũkahĩndana haguma, omundu 

muguma awite Olwimbo, nʼogundi awite ekĩnywa kyʼerĩkangĩrĩrya, nʼogundi awite 

erĩbĩsũlĩrwa lya Nyamuhanga, nʼogundi awite ekĩnywa kyʼomũsĩndo-mũsĩndo, 

nʼogundi awite erĩkũmbũlakyo. Emyatsi yosĩ ikolawe busana nʼerĩhĩmba ekanĩsa.  

27Omundu amabũga ebĩnywa byʼomũsĩndo-mũsĩndo, babye babiri, kutse basatu basa, 

babye bakakwamirirana, neryo omuguma akũmbũle ebĩnywa byabo.  

28Kandi hamabya isihali omundu wʼerĩkũmbũlabyo, omundu oyo wʼebĩnywa 

mĩsĩndomĩsĩndo abye bũkũtũ omo kanĩsa; akanaye na Nyamuhanga kandi ayibwire 

omo mutima wuwe. 

29Kandi habye bandu babiri kutse basatu abakatũla omwatsi wa Nyamuhanga, 

nʼabandi balenge ebyo bakabũga.  

30Nĩkwa omundu muguma oyo wĩkere, amahabwa erĩbĩsũlĩrwa erĩkalũa uku 

Nyamuhanga, oyũkabũga ahune.  

31Kusangwa ĩnywe bosĩ mukatoka erĩtũla omwatsi wa Nyamuhanga muguma 

muguma, neryo abosĩ batoke eriiga nʼerĩsĩkya emitima. 

32Kusangwa abakatũla omwatsi wa Nyamuhanga bakatoka erĩyĩkakĩrya. 

33Kusangwa Nyamuhanga si Nyamuhanga wʼolukanda, nĩkwa ni wʼobuholo.  Ngoko 

biri omo syokanĩsa syosĩ syʼabandu ba Nyamuhanga,  

34Abakalĩ bangahuna omo syokanĩsa; kusangwa sibali nʼehamũlĩ yʼerĩbũga, nĩkwa 

bayibombeke ngoko Emigambo ĩkabũga.  

35Kandi bamasonda eriminya omwatsi, babũlaye abĩbabo bʼeka. Kusangwa siritolere 

omũkalĩ akabũgĩra omo kanĩsa.  

36Kwʼekĩnywa kya Nyamuhanga kyalũa ũkwʼĩnywe kwehĩ? Kutse kyabahĩkako 

ĩnywebene kwehĩ?  

37Omundu amaganĩrya kwʼali mũtũlĩ wʼomwatsi wa Nyamuhanga, kutse kwʼawite 

olũsũnzo olũkalũa oko Mũlĩmũ, aminye ngoko emyatsi eyo ngabasakira ni kihano 

kyʼomukama. 

38Nĩkwa omundu amatendĩrĩga ekĩ, nenyũ sĩmũmũlĩge.  

39Neryo balĩkyetu, mũsondaye nʼomũhwa erĩtũla omwatsi wa Nyamuhanga, kandi 

sĩmũganaye erĩbũga ebĩnywa byʼomũsĩndo-mũsĩndo. 

40Nĩkwa mukole emyatsi yosĩ Omwʼĩtegekanĩa nʼerĩtondekanĩayo.  

1 Abanya Korĩnto 15 

Erĩlũbũka lya Kristo 

1Neryo balĩkyetu, ngabamĩnyĩsaya Engulu Yowene eyo nabatũlĩra. Nenyũ 

momwangirirayo, kandi muhangane muyo mo ndeke.  

2Kandi mũkalamĩbawa omo Ngulu Yowene eyo nabakangĩrĩraya, mwamasĩka muyo 

mo ndeke, mwamabya mũtalĩkĩrĩraya busa.  

3Kusangwa natsũka eribaha erĩmbere omwatsi munene ogo nangirira nibya, nyiti 

Kristo mwahola busana nʼebibi byetu ngoko kĩsakĩre omo Masako,  

4kandi Yesu mwatabwa, neryo mwalũbũkĩbwa enyũma wʼebiro bisatu ngoko kĩsakĩre 

omo Masako.  

5Kandi mwahulukira Petero, nʼenyũma wʼaho mwahulukira erĩkũmĩ nʼababiri.  

6Enyũma wʼaho mwahulukira abalĩkyetu bangi kwilaba magana atanu oko ndambĩ 

nguma. Hakũhĩ nʼabosĩ ba kubo bakineho na lino, nĩkwa abandi babirihola.  

7Neryo mwahulukira Yakobo, nʼenyũma wʼaho mwahulukira abakwenda bosĩ;  

8nʼenyũma wʼabandi bosĩ mwanyihulukira nibya, ngʼoyukabutawa omwʼĩbũlĩkĩrwa. 

9Kusangwa ĩngye indi muke oko bakwenda bosĩ, kandi sinyitolere eriahulwa mo 

mukwenda, kusangwa monendererya ekanĩsa ya Nyamuhanga.  

10Nĩkwa nyiri ngoko nyine busana nʼolukogo lwa Nyamuhanga, kandi olukogo luwe 

busana nage molutabya busa. Nĩkwa monakola kwilaba abandi bakwenda bosĩ, nĩkwa 

sĩ ĩngye nakola, lo nʼolukogo lwa Nyamuhanga olwabya nage.  

11Neryo nomo nagabya ĩnĩ ĩngye kutse ini ibo, si mwatsi, ebĩ byo tũkatũla, ĩtwe bosĩ 

nenyũ momwĩkĩrĩryabyo.  

12Neryo twamakangĩrĩrya tuti, Kristo abĩrĩlũbũkĩbwa oko baholĩ, busana nakĩ abandi 

omo katĩkatĩ kenyũ bakabũga bati, sihali erĩlũbũka oko baholĩ kwehĩ?  

13Nĩkwa hamabya hate erĩlũbũka oko baholĩ, neryo Kristo naye ĩsĩalĩtalũbũkĩbwa oko 

baholĩ.  

14Kandi Kristo amabya ĩsĩalĩtalũbũkĩbwa oko baholĩ, neryo erĩtũlago lyetu ini busa, 

kandi erĩkĩrĩrya lyenyũ ini busa. 

15Kandi ĩtwe itwamabanika ngʼababehĩ omo mwatsi wa Nyamuhanga, kusangwa 

twabĩrĩtũlago busana na Nyamuhanga tuti, Mwalũbũkya Kristo oko baholĩ kwesĩ 

ĩmwatamũlũbũkya oko baholĩ, abaholĩ bamabya ĩsĩbalĩlũbũkĩbawa.  

16Kusangwa abaholĩ bamabya ĩsĩbalĩlũbũkĩbawa, neryo Kristo naye ĩsĩalĩtalũbũkĩbwa.  

17Kandi Kristo amabya ĩsĩalĩtalũbũkibwa neryo erĩkĩrĩrya lyenyũ ni buyira, kandi 

mukine omo bibi byenyũ.  

18Neryo ababirihola ĩbabĩrĩkĩrĩrya Kristo, babirihera.  

19Kandi amaha wetu uku Kristo amabya ali busana nʼengebe yʼeno nyisa, neryo tuli 

bandu abangakwĩrwa obũlĩge kwilaba abandi bandu bosĩ.  

20Nĩkwa kwenene Kristo abĩrĩlũbũkĩbwa oko baholĩ, kandi amabya owʼerĩmbere 

erĩlũbũka omo katĩkatĩ kʼabandu bahola.  

21Kusangwa ngoko luholo lwahĩka busana nʼomundu muguma, litya erĩlũbũka oko 

baholĩ molyahĩka busana nʼomundu muguma.  

22Kandi ngoko abandu bosĩ ba Adamu bakahola, litya abosĩ ababirimatikana na Kristo 

basyalũbũkĩbwa omo ngebe.  

23Nĩkwa obuli mundu omwʼiyitondeka liwe. Kristo nĩ wʼerĩmbere, neryo abali uku 

Kristo basyalũbũka okwʼĩhĩka liwe.  

24Neryo endũlĩ ĩyahĩka; Kristo amabĩhwerekererya eritabala lyosĩ, nʼehamũlĩ yosĩ, 

nʼobũtokĩ bosĩ, asyaha obwami uku Nyamuhanga Tata.  

25Kusangwa litolere Kristo iniatabala erĩhĩka aho Nyamuhanga asyalyatangirira 

esyonzĩgũ syosĩ syʼahisi.  

26Neryo oluholo nĩ nzĩgũ yʼenyũma-nyũma eyikandisyahwerekererĩbwa.  

27Kusangwa Amasako akabũga ati, Nyamuhanga asyatabala erĩhĩra emyatsi yosĩ 

omwisi wʼebisando biwe. Nĩkwa omugulu akabũga ati asyatabala oko myatsi yosĩ, 

sialiahula Nyamuhanga oyo wahĩra Kristo eritabala oko myatsi yosĩ.  

28Nĩkwa omugulu Kristo amabitabala oko myatsi yosĩ, ye Mugala asyalĩga obutabale 

bwa Nyamuhanga Tata, oyo wamuha eritabala oko myatsi yosĩ. Litya Nyamuhanga 

asyatabala ndeke oko byosĩ.  

29Neryo abakabatĩsĩbawa busana nʼabaholĩ basyabya bati kwehĩ? Abaholĩ bamabya 

ĩsĩbelũbũkĩbawa nʼahake, busana nakĩ abandu bakabatĩsĩbawa busana nʼabaholĩ 

kwehĩ?  

30Kandi busana nakĩ ĩtwe tuli omo bwĩko emigulu yosĩ kwehĩ?  

31Balĩkyetu, obwĩko bwʼerihola bũkanyĩta ebiro byosĩ. Ngabũga ebĩ kusangwa 

ngayihalamba busana nenyũ omo ngebe yetu omwisi wa Kristo Yesu Omukama wetu.  

32Kumbe nakwama amalengekanĩa wʼabandu omugulu nabya nga ngalwa 

nʼesyonyama syʼomolĩ eEfeso, lyamanyigasirakĩ kwehĩ? Abaholĩ 

bamatendĩlũbũkĩbwa nʼahake, ngoko kĩsakĩre kiti, Tulye, tũpũlaye, kusangwa omo 

ngyakya twasyahola.  

33Sĩmũtebĩbawe, kundi abĩra babi bakatsandaya omutima mubuya. 

34Mubuke omo litunganene, muleke erikola ebibi. Kusangwa abandi ba kwĩnywe 

sĩbasĩ Nyamuhanga. Nyiti, mwangakwa esĩsonĩ.  

Omubiri wʼerĩlũbũka 

35Nĩkwa ogundi anganabũga ati, Kwʼabaholĩ bakalũbũkĩbawa bati kwehĩ? Kandi 

basyabya nʼomubiri wʼomuhanda wahi kwehĩ?  

36Uwe mũkĩrũ! Ekyo ukabiba sikirilasa eribyaho kyamatindatsũka erihola.  

37Kandi ekyo Ukabiba si mubiri wʼomwaka owakandisyalasa, nĩkwa ni mbuto buyira, 

kwamũhwa ye ngano, kutse embuto yʼogundi mũsĩndo.  

38Nĩkwa Nyamuhanga akahayo omubiri ngoko anzĩre, nʼoko buli mbuto akahayo 

omubiri wayo ĩyoyene.  

39Emĩnyokũ yʼemibiri sĩ yʼomũsĩndo muguma, nĩkwa hali emĩnyokũ yʼabandu, kandi 

hali eyindi mĩnyokũ yʼesyonyama, kandi hali eyindi mĩnyokũ yʼesyonyonyũ, kandi 

hali eyindi mĩnyokũ yʼamahere.  

40Kandi hali emibiri eyʼelubula, nʼemibiri yʼekihugo, nĩkwa ekibuya kyʼomubiri 

wʼelubula ni kiguma, nʼekibuya kyʼomubiri wʼekihugo ni kindi. 

41Eryuba liwite obubuya bwalyo, nʼomukera awite obubuya bwago, nʼesyongũnũnũ 

nasyo siwite obubuya bwasyo. Kandi esyongũnũnũ siwite obubuya mũsĩndo-mũsĩndo.  

42Neryo erĩlũbũka oko baholĩ ko liri ritya. Omubiri owakatabawa ni wʼerihonda, 

nĩkwa omubiri owakalũbũkĩbawa sialihonda.  

43Omubiri owakatabawa ni mubiri molo ĩsĩowene, nĩkwa omubiri owakalũbũkĩbawa 

asyabya wʼobũtokĩ, nʼamaka nʼowʼobubuya.  

44Omubiri owakatabawa ni mubiri wʼomũsĩndo wʼomũnyokũ; nĩkwa omugulu 

akalũbũkĩbawa ni mubiri wʼomũsĩndo wʼekĩrĩmũ. Nĩkwa hali mubiri wʼomũnyokũ, 

kandi hali mubiri wʼomũsĩndo wʼekĩrĩmũ.  

45Kusangwa Amasako akabũga ati, Omundu wʼerĩmbere ye Adamu, mwabya mundu 

oyuliho. Nĩkwa Adamu wʼenyũma nĩ Mũlĩmũ owakaha engebe.  

46Nĩkwa owʼekĩrĩmũ mwatabya wʼerĩmbere, nĩkwa owʼomubiri mwatsũka, nʼenyũma 

wʼaho owʼekĩrĩmũ.  

47Adamu wʼerĩmbere mwalũa omo lũtũtũ, ni wʼekihugo. Adamu wʼakabiri alũa 

elubula.  

48Abʼekihugo bali ngʼoyo wabumbawa omo lũtũtũ; kandi abʼelubula bali ngʼoyo 

walũa elubula.  

49Kandi ngoko eno tukasosa omundu wʼolũtũtũ, litya twasyasosa oyo walũa elubula.  

50Balĩkyetu, ngabũga nyiti, abʼemĩnyokũ nʼomusasi sibalitoka erisangira Obwami 

bwa Nyamuhanga; kandi oyukahonda siangatoka erisangira nʼoyutehonda.  

51Hulikirira, ngandibabwira erĩkũmbo; ĩtwe bosĩ Sitwendisyahola, nĩkwa ĩtwe bosĩ 

twasyahĩndũkĩbwa,  

52oko ndambĩ nguma ngʼerĩkohya lyʼerĩso, omugulu engubi yʼenyũma-nyũma 

yasyabũga. Kusangwa engubi yasyabũga, neryo abaholĩ basyalũbũkĩbwa omo 

mũsĩndo owatehonda, netu twasyahĩndũkĩbwa.  

53Kusangwa owakahonda atolere eriambala owatehonda, kandi owakahola atolere 

iniambala owatehola.  

54Neryo omugulu owakahonda oyũ, amabiambala owatehonda, nʼowakahola 

amabiambala owatendisyahola, neryo ekĩnywa ekiri omo Masako kyasyabererera kiti,  
Oluholo lwabĩrĩherĩbwa, Erĩkĩnda lyamabererera!  

55Uwe luholo, erĩkĩnda lyawe liri hahi kwehĩ?  Uwe luholo, eritsimita lyawe lirihi 

kwehĩ?  

56Oluholo lukatsimita busana nʼebibi, nʼebibi bikabana obũtokĩ bwabyo omo 

Migambo 

57Nĩkwa tuhe Nyamuhanga yʼewasĩngya, kusangwa akatuha erĩkĩnda omwisi 

wʼOmukama wetu Yesu Kristo.  

58Neryo balĩkyetu banze, mũsĩke, simusega-segane, mukanyirire omo mũbĩrĩ 

wʼOmukama, ĩmũnasĩ ebyo mukakolera Omukama si bya busa.  

 

1 Abanya Korĩnto 16 

Ekĩbo busana nʼabalĩkyetu Abakristo 

1Neryo busana nʼomwatsi wʼerĩwatĩkya balĩkyetu abandu ba Nyamuhanga. Mukole 

ngoko nategeka esyokanĩsa syʼeGalatĩa.  

2Oko buli kiro kyʼeyenga, obuli mundu abike ekihande kyʼendũndĩ akabana, butsira 

erĩlabya ekĩbo ekiro nasyahĩka.  

3Neryo omugulu nasyahĩka, nasyatuma abandu abo mũkasĩma nʼebarua busana 

nʼeriheka olũsũnzo lwenyũ eYerũsalema.  

4Kandi lyamabya lyowene busana nage eriyayo, ibagenda haguma nage.  

Erĩtondekanĩa lya Paũlo 

5Nasyabya nabilaba eMakedonĩa nasyabahĩkako, kusangwa ngalabira eMakedonĩa.  

6Kandi mbino nasyĩkala nenyũ ndambĩ, kutse erisiba nenyũ oko mugulu wʼeritsuku, 

imwatoka erĩnyĩtsĩndĩkĩsya omo nzira eyo nasyaya. 

7Kusangwa sĩnyanzĩre eribalolako nʼeritwangana buyira. Nyiri nʼamaha wʼerisiba 

nenyũ ebiro binene, Omukama amanza.  

8Nĩkwa nasyabya eno eEfeso erĩhĩka oko Pentekote.  

9Kandi hano hali omwanya wʼerikola omũbĩrĩ munene, nomo hane esyonzĩgũ nyingi.  

10Neryo Tĩmoteo asyabya ahĩka, mũlebaye mũmũkokaye ndeke siabane 

ekyʼerĩmũbahya. Kusangwa akakola haguma nage omũbĩrĩ wʼOmukama. 

11Sihabye omundu oyukamupona. Nĩkwa mumutsindike omo buholo, atoke erĩhĩka 

aho nyiri, kusangwa ngamulindirira haguma nʼabandi balĩkyetu.  

12Nĩkwa busana nʼomũlĩkyetu Apolo, monamuhatikana nyiti, abahĩkeko haguma 

nʼabandi balĩkyetu; nĩkwa siabya anzĩre eriyayo lino, nĩkwa asyahĩka ekiro asyabana 

omugulu owene.  

Erihana lyʼendũlĩ nʼerĩkerya 

13Mũyĩtegaye, mũsĩke omwʼĩkĩrĩrya, mukole ngʼabalume, mubye nʼamaka. 

14Mukole emyatsi yosĩ omo lwanzo.  

15Balĩkyetu, mũnasĩ, ekĩtũnga kya Setefano, ngoko babya Abakristo bʼerĩmbere omo 

kihugo kyʼeAkaya, kandi mũnasĩ ngoko babya bakayiha oko mũbĩrĩ wʼerĩwatĩkya 

abandu ba Nyamuhanga. Neryo ngabalemba-lemba nyiti,  

16Mowe abandu ngʼaba, kandi mowe obuli mundu oyukakola nʼerĩwatĩkya haguma 

nabo.  

17Kandi ngatsema busana nʼerĩhĩka lya Setefano na Fortũnato, na Akaĩko; kusangwa 

bamabya omo mwanya wenyũ wʼerĩnyĩwatĩkya.  

18Babĩrĩsĩkya omutima wage nʼowenyũ nibya. Neryo mubye mũkasĩma abandu 

ngʼaba.  

19Amakanĩsa awali eAsĩa bakababũkaya. Kandi Akwĩla na Pĩrĩsĩla nʼekanĩsa 

eyĩkahĩndana omo nyũmba yabo bakababũkaya ndeke, omwisi wʼOmukama,  

20Nʼabalĩkyetu bosĩ eno bakababũkaya.  Mũkeranaye nʼeriwanako erĩbũyĩrĩre.  

21Ĩngye Paũlo ngasaka, omo byala byage erĩbabũkya.  

22Omundu amatindanza Omukama, abye mutakirwa. Maranatha, liti, Omukama ase!  

23Olukogo lwʼOmukama Yesu lubye haguma nenyũ.  

24Kandi olwanzo lwage lubye nʼĩnywe bosĩ omwisi wa Kristo Yesu. Amina.  

2 Abanya Korĩnto 

2 Abanya Korĩnto 1 

1Ingye Paũlo, omukwenda wa Kristo Yesu, omwʼisonda lya Nyamuhanga, haguma 

nʼomũlĩkyetu Tĩmoteo, tukabasakira ĩnywe kanĩsa ya Nyamuhanga eyiri eKorĩnto 

haguma nʼabandu bosĩ ba Nyamuhanga abali ehosĩ eAkaya.  

2Nyamuhanga Tata wetu nʼomukama Yesu Kristo babahe olukogo nʼobuholo.  

Paũlo akaha ewasĩngya uku Nyamuhanga 

3Nyamuhanga apipawe, ye Tata wʼOmukama wetu Yesu Kristo, ye Tata wʼeriganyira, 

na Nyamuhanga wʼerĩkĩranĩa lyosĩ.  

4Ni iye yũkatũkĩranaya omo malĩge wetu gosĩ, netu tutoke erĩkĩranĩa abali omo malĩge 

wʼemĩsĩndo yosĩ. Kusangwa tũkakĩranayabo omwʼĩsĩkĩbwa eryo Nyamuhanga 

akatũkĩranayamo netu.  

5Kusangwa ngoko tukasangira amalĩge mangi wa Kristo, litya tukasangira omwisi wa 

Kristo erĩkĩranĩa liwe lĩnene.  

6Nĩkwa twamagalwa ni busana nʼerĩbakĩranĩa nʼerĩbalamya. Kandi twamakĩranĩbwa 

nenyũ mũkakĩranĩbawa, nʼerihabwa amaka erĩyĩyĩnĩa nʼeriyibombeka omo malĩge ago 

tukagalawamo netu.  

7Neryo amaha wetu busana nenyũ asĩkĩre, ĩtũnasĩ ngoko mukasangira amalĩge wetu, 

ko mukasangira mutya erĩkĩranĩa lyetu.  

8Kusangwa balĩkyetu, sĩtwanzĩre mukabya butaminya amalĩge wetu ago twabana 

eAsĩa. Nĩkwa motwagalwa kutsibu kwilaba obũtokĩ bwetu, kyaleka itwabula amaha 

wʼeribyaho, tuti tukandihola.  

9Nĩkwa twabya nga tukandihola, itwatoka eritindayiketera twe ĩtwebene-bene, nĩkwa 

eriyiketera Nyamuhanga oyũkalũbũkaya abaholĩ.  

10Kandi mwatũlamya oko bwĩko bosĩ bwʼoluholo, kandi asyatũlamya kubo; kandi tuli 

nʼamaha kwʼakandĩsyatũlamya kandi,  

11omugulu mukatũwatĩkaya omwʼisaba lyenyũ. Neryo abandu bangi abakasaba 

busana netu batoke eriha Nyamuhanga ewasĩngya busana nʼerĩwatĩkya liwe.  

Paũlo akabindula olugendo luwe 

12Kusangwa tukayihalamba omo mwatsi oyũ: tuti Obunya-mutima bwetu bũkatũlago 

buti, tukayitwala omo kihugo, kandi omo katĩkatĩ kenyũ, omo myatsi mibuya 

nʼeyʼekwenene embere sya Nyamuhanga, kandi tukayitwala omo lukogo lwa 

Nyamuhanga butsira omo menge wʼabandu.  

13Kusangwa ebyo tukabasakira bye nʼebyo mukatoka erisoma nʼeriminya, kandi tuli 

nʼamaha ko mwasyaminya ndeke-ndeke.  

14Emyatsi eyo mwabiriminya hake-hake lino, imwatoka eriyihalamba busana netu, 

netu itwayihalamba busana nenyũ oko Kiro kyʼomukama wetu Yesu.  

15Busana nʼeriyiketera omwatsi oyũ, nabya nyanzĩre erĩbahĩkako erĩmbere, imwatoka 

eribana omũyĩsa go kabiri.  

16Kusangwa nyiti nabya nyanzĩre erilaba ewenyũ omo lugendo lwage lwʼeriya 

eMakedonĩa, kandi eriswalaba ewenyũ omugulu ngalũa eMakedonĩa, imwatoka 

erĩnyĩwatĩkya omo lugendo lwage lwʼeriya eYũdea.  

17Neryo omugulu nasonda erikola litya, nabya mundu oyukakola litya-litya kwehĩ? 

Kutse ekyo ngasonda erikola ngakolakyo ngʼomundu nyiti ega ega, kandi iyihi, iyihi, 

oko saa nguma kwehĩ?  

18Nĩkwa ngoko Nyamuhanga sialiregula, ekĩnywa kyetu busana nenyũ mokitetabya 

ega, kandi iyihi.  

19Kusangwa Kristo Yesu Omugala wa Nyamuhanga, oyo twabatũlĩra omo katĩkatĩ 

kenyũ, ĩngye, na Sĩlvano, na Tĩmoteo, iye si inga, kandi iyihi, nĩkwa iye ni Ega.  

20Kusangwa ni iye oyuli Ega busana nʼerilaga lyosĩ lya Nyamuhanga. Neryo busana 

na Yesu Kristo tukaha eAmina yetu, oko lukengerwa lwa Nyamuhanga. 

21Kusangwa ni Nyamuhanga oyũkatũhanganaya haguma nenyũ omo ngebe yetu, 

erimatikana na Kristo, kandi Nyamuhanga yukatuhigula.  

22Naye abĩrĩtũhĩra kwʼekĩmĩnyĩsyo kiwe, nʼerituha Omũlĩmũ wuwe omo mitima yetu 

ngʼomuwato.  

23Nĩkwa ngabirikira Nyamuhanga ngʼomũlangĩrĩ wage, iye anasĩ omutima wage, 

nyiti, busana nʼerĩbabalya kyaleka ĩndahĩka eKorĩnto.  

24Sĩtwanzĩre eritabala okwʼĩkĩrĩrya lyenyũ. Nĩkwa twanzĩre erikola haguma nenyũ, 

nʼeribaha obutseme; kusangwa mukahangana ndeke omwʼĩkĩrĩrya lyenyũ.  

 

2 Abanya Korĩnto 2 

1Kandi monayisoha omo mutima wage, nyiti sindiendĩsyaswahĩka ewenyũ eribaletera 

obũlĩge.  

2Kusangwa namabĩta obũlĩge, nindi wasyanyĩtsangamũkya kwehĩ? Ba nʼabo nĩta 

obũlĩge.  

3Ekyo kyo kyanaleka inabasakira ebarua, kusangwa sinabya nyanzĩre erĩbahĩkako 

nʼerĩĩtwa obũlĩge nʼabandu abo abatolere erĩnyĩtsangamũkya. Kusangwa nyasĩ 

omugulu ngatsema, nʼĩnywe bosĩ mukabana obutseme.  

4Kandi monabasakira ebarua inabiribya omo bũlĩge bunene nʼeriagalwa lyʼomutima, 

haguma nʼemĩsonĩa mingi. Sinabya nyanzĩre erĩbĩta obũlĩge, nĩkwa mutoke eriminya 

olwanzo lunene olo nabya nalo busana nenyũ.  

Eribuyira oyukakola nabi 

5Nĩkwa omundu amabya abĩrĩta ogundi yʼobũlĩge, Ĩsĩ ĩngye akĩtabo, nĩkwa abĩrĩbĩta 

obũlĩge, mbino hake-hake, ĩnywe bosĩ.  

6Omundu oyo abirisuyirwa bingaho nʼerisuyirwa lyʼabangi omo katĩkatĩ kenyũ.  

7Nĩkwa lino mutolere erimubuyira nʼerĩmũkĩranĩa, akasyakĩndwa nʼobũlĩge bunene.  

8Neryo ngabalemba-lemba, mũkangaye ndeke olwanzo lwenyũ busana naye.  

9Kandi busana nʼomwatsi ono nabasakira ebarua eyo, nyiti nyibalenge nʼeriminya nga 

mũkanyowa omo myatsi yosĩ.  

10Omugulu mukabuyira omundu busana nʼekyo akola, nage ngamubuyira nibya. 

Kandi namabuyira omundu omwatsi, hamabya hali omwatsi wʼeribuyira, nakola 

nyitya embere sya Kristo busana nenyũ.  

11Neryo Satanĩ sĩyĩtũsĩnge omo mwatsi, kusangwa tũnasĩ esyombĩta syayo.  

Erĩhanga-hangya lya Paũlo eTroa 

12Omugulu nahĩka eTroa erĩtũla Engulu Yowene ya Kristo, neryo monaminya 

Omukama kwʼabirikingula enzira busana nage erikola omũbĩrĩ wuwe.  

13Nĩkwa mondĩkala buholo omo mutima wage, kusangwa mondeyaho mũlĩkyetu Tĩto. 

Neryo monalagabo Obuholo, monaya eMakedonĩa.  

Kristo akatuha erĩsĩngana 

14Nĩkwa ewasĩngya uku Nyamuhanga, kusangwa tumatikene na Kristo, naye 

akatusondola emigulu yosĩ ehosĩ omwʼĩsĩngana liwe. Kandi akaleka ĩtwakangya ehosĩ 

ekikumbo kyowene kyʼeriminya Kristo.  

15Kusangwa tuli ngʼobukwa bwa Kristo embere sya Nyamuhanga obukakumba ndeke 

busana nʼabakalamĩbawa, kandi busana nʼabakahera.  

16Ukwʼabo bakatogota ni kikumbo kyʼoluholo, nĩkwa oko bakalamĩbawa ni kikumbo 

kyowene kyʼengebe. Ko nindi yukatoka omũbĩrĩ oyũ kwehĩ?  

17Kusangwa Situli ngʼabandi bangi abakatũndaya ekĩnywa kya Nyamuhanga. Nĩkwa 

omo kwenene, tũkabũga embere sya Nyamuhanga ebĩnywa bĩkalũa uku Nyamuhanga; 

kandi, tũkabũga ngʼabagombe ba Kristo.  

2 Abanya Korĩnto 3 

Abagombe bʼendagane nyihya-nyihya 

1Tũkatsũka kandi erĩyĩmĩnyĩsya ũkwʼĩnywe ngʼabandu babuya kwehĩ? Kutse litolere, 

ngʼabandi, tukabana esyobarua syʼerĩtũsĩma embere syenyũ, kutse esyobarua esĩkalũa 

ewenyũ kwehĩ?  

2Ĩnywe muli barua yetu, eyĩsakĩre omo mitima yetu, abandu bosĩ batoke eriminyayo 

nʼerisomayo.  

3Kandi mukaminyikala ko muli barua eyo Kristo asaka, netu tukatwalayo. Kandi 

ebarua eyĩ sĩsakĩre omo bwĩno, nĩkwa ĩsakĩre nʼOmũlĩmũ wa Nyamuhanga oyuliho. 

Kandi sĩyĩsakĩre oko bisayi byʼamabwe, nĩkwa ĩsakĩre oko mitima yʼabandu.  

4Tũkabũga tutya kusangwa Kristo akatuha eriyiketera Nyamuhanga. 

5Ĩtwe bene situliyiganza nga twangatoka erikola kindu, nĩkwa eritoka lyetu lĩkalũa 

uku Nyamuhanga,  

6oyukaleka itwatoka omũbĩrĩ wʼendagane nyihya-nyihya. Endagane nyihya-nyihya 

eyĩ si yʼemigambo eyĩsakĩre, nĩkwa nĩ yʼOmũlĩmũ, kusangwa emigambo eyĩsakĩre 

ĩkĩta, nʼOmũlĩmũ akaha engebe.  

7Emigambo yabya ĩbatsĩre oko bisayi byʼamabwe, kandi yahabawa omo lukengerwa 

lwa Nyamuhanga. Neryo abana ba Ĩsraelĩ mobataluka erisamalira obũsũ bwa Musa 

busana nʼolukengerwa lyʼobũsũ buwe, olwabya lukakeha. Neryo omwatsi 

wʼemigambo eyikaleta oluholo mwahĩka omo lukengerwa lungaha,  

8nĩkwa omwatsi wʼOmũlĩmũ sialireta olukengerwa lunene kwilaba aho kwehĩ?  

9Kusangwa omwatsi wʼomũbĩrĩ wʼemigambo owakasĩnga omundu abya 

nʼolukengerwa, neryo omũbĩrĩ wʼomwatsi owakayira omundu mo mutunganene 

alabĩre kutsibu omo lukengerwa.  

10Kusangwa omwatsi owabya nʼolukengerwa erĩmbere, lino ali nga siawite 

olukengerwa, wamalĩngĩrĩranĩalo nʼolukengerwa olũlabĩre lino. 

11Kusangwa ekikakeha kyamabya nʼolukengerwa, ekĩkasĩgala kiwite olukengerwa 

kwilaba aho.  

12Neryo kusangwa tuwite amaha aya, tuwite obulume-lume ndeke. 

13Situli nga Musa oyo wahĩra akakimba oko bũsũ buwe, abana ba Ĩsraelĩ sibalangire 

erĩkangabasanĩa eryabya likakeha, nʼerihwa.  

14Nĩkwa amalengekanĩa wabo abya akalĩre; nʼerĩhĩka mũnabwĩre ekitambara ekyo 

kikinaswika amalengekanĩa wabo omugulu bakasoma erilagana lya kera. Kusangwa 

ekitambara ekyo kĩkalũsĩbawa omugulu omundu akamatikana na Kristo.  

15Kandi mũnabwĩre omugulu bakasoma ekitabu kya Musa, ekitambara ekyo 

kikaswika amalengekanĩa wabo.  

16Nĩkwa kĩsakĩre kiti, Akakimba ka Musa mokalũsĩbwaho omugulu abya 

akabindukira Omukama. 

17Nĩkwa Omukama oyo nĩ Mũlĩmũ; kandi aho Mũlĩmũ wʼOmukama ali, ho hali 

obwĩranda.  

18Neryo kusangwa situwite ekitambara oko bũsũ bwetu, tũkakanganaya ngʼomo kiyo 

olukengerwa lwʼOmukama. Kandi busana nʼolukengerwa luwe tũkahĩndũkĩbawa omo 

kĩsosekanĩo kiwe omo lukengerwa luwe, kusangwa lũkalũa oko Mukama oyuli 

Mũlĩmũ.  

 

2 Abanya Korĩnto 4 

Obuteke bwʼOmũlĩmũ 

1Neryo kusangwa Nyamuhanga abirituganyira nʼerituha omũbĩrĩ oyũ, sitweremerawa.  

2Nĩkwa tukagana emyatsi eyo bũbĩso-bĩso eyʼesĩsonĩ, isitwalendera omo matebo. 

Kandi sĩtũlĩhengemaya ekĩnywa kya Nyamuhanga, nĩkwa tũkamĩnyĩkalaya 

ekyʼekwenene, ĩtũkayĩmĩnyĩsaya busana nʼerĩsĩmwa embere syʼobunyamutima 

bʼobuli mundu, embere sya Nyamuhanga.  

3Kandi Engulu Yowene yetu yamabya ĩbĩsamĩre, ĩkabĩsama busana nʼabandu 

abakatogota.  

4Sĩbalĩkĩrĩraya kusangwa nyamuhanga mubi wʼekihugo kino abĩrĩrĩba ameso 

wʼobũlengekanĩa bwabo ati sibalangire ekyakakala kyʼEngulu Yowene 

eyʼolukengerwa lwa Kristo, oyuli kĩsosekanĩo kya Nyamuhanga.  

5Kundi sĩtweyĩtũla goko, nĩkwa tũkatũlago ngoko Kristo Yesu ni Mukama, netu tuli 

bagombe benyũ busana na Yesu.  

6Kusangwa Nyamuhanga oyo wabũga ati, Ekyakakala kĩkoleraye omo mwĩrĩmya, ni 

iye abĩrĩkolerya omo mitima yetu nʼerituha ekyakakala kyʼeriminya olukengerwa lwa 

Nyamuhanga oluli omo bũsũ bwa Kristo.  

7Nĩkwa ĩtwe tuwite obuteke obũ omo mubiri wʼekitaka, neryo obũtokĩ bunene obo 

bubye bwa Nyamuhanga butsira bwetu.  

8Tukagalawa ngendo nyingi, nĩkwa sĩtwebũnĩka; tukatika-tika, nĩkwa sĩtũlĩsĩganĩraya. 

9Tũkendererĩbawa, nĩkwa sĩtwesĩganĩbawa ĩtwebene; tũkahũnzawa, nĩkwa 

sĩtũlĩtogotĩbawa.  

10Ebiro byosĩ tuli ngʼabandu abakaheka omo mibiri yabo oluholo lwa Kristo, neryo 

engebe ya Yesu iyatoka eriminyikala omo mibiri yetu.  

11Kusangwa emigulu yosĩ tuli omo bwĩko bwʼoluholo busana na Yesu, neryo engebe 

ya Yesu iyatoka eriminyikala omo mibiri yetu eyikahola. 

12Neryo oluholo luli hakũhĩ netu, nĩkwa engebe ikakola omwisi wenyũ.  

13Netu tuwite ekĩrĩmũ kyʼerĩkĩrĩrya, ngoko kĩsakĩre kiti, Monabũga kusangwa 

monĩkĩrĩrya. Ko litya netu tũkabũga kusangwa twabĩrĩkĩrĩrya; 

14kusangwa tũnasĩ ko Nyamuhanga oyo walũbũkaya Omukama Yesu, asyatũlũbũkya 

haguma na Yesu, nʼerituleta embere siwe haguma nenyũ. 

15Kandi emyatsi yosĩ eyĩ ni busana nenyũ, neryo olukogo lwa Nyamuhanga lũkahĩka 

oko bandu banene. Neryo abandu bangi bahe ewasĩngya nʼeriha olukengerwa uku 

Nyamuhanga.  

Eribyaho busana nʼerĩkĩrĩrya 

16Neryo busana nʼemyatsi eyĩ sitweremerawa. Nĩkwa nomo mibiri yetu ikakula, 

nĩkwa ebĩrĩmũ byetu bikayirawa mo bihya-bihya obuli kiro. 

17Kusangwa obũlĩge obũ bwangũhĩre, nĩ bwʼakatambĩ kake, bwasyatuletera 

olukengerwa lwʼerikota, olũlabĩre olulengo.  

18Kusangwa tukakwama emyatsi itelolawako. Situlikwama emyatsi eyikalolawako. 

Kandi emyatsi eyikalolawako nĩ yʼakatambĩ kake, nĩkwa emyatsi eyitelolawako ni 

yʼerikota.  

2 Abanya Korĩnto 5 

1Kusangwa tũnasĩ ehema eyo tulimo, muna-kihugo yamabĩhĩmbũlwa, neryo 

tukandisyabya nʼenyũmba eyĩkalũa uku Nyamuhanga, eyĩtahĩmbawa omo byala, 

eyikandisyakota elubula.  

2Kusangwa tũkasĩmba omo nyũmba eyĩ, ĩtũnanzĩre kutsibu eribana obwĩkalo 

obũkalũa elubula.  

3Neryo twamabibanabo isitwangabanika tutawite omubiri.  

4Kandi omugulu tukine omo hema yʼeno, tũkasĩmba ĩtũkanũbĩbawa. Sĩtwanzĩre 

erireka omubiri wʼeno, nĩkwa twanzĩre eribana omubiri wʼelubula, neryo omubiri 

wʼengebe atoke eribya omo mwanya wʼomubiri owakahola.  

5Neryo Nyamuhanga abĩrĩtũtegekanĩa busana nʼomwatsi oyũ, kandi abirituha 

Omũlĩmũ mo omuwato.  

6Neryo tukahanda omutima emigulu yosĩ. Kusangwa ĩtũnasĩ omugulu tukine omo 

mubiri Situli eka wʼOmukama.  

7Kusangwa tukakwama omwʼĩkĩrĩrya, butsira omwʼilangira.  

8Neryo tukahanda omutima, ĩtũnanzĩre erĩlũa omo mubiri oyũ, nʼeribya 

ewʼOmukama.  

9Neryo ekyo twanzĩre ndeke nĩ ʼtsemesya Omukama, kutse eno, kutse ewuwe.  

10Kusangwa litolere ĩtwe bosĩ itwahuluka embere sya Kristo nʼeritswerwa naye, neryo 

obuli mundu inialihwa busana nʼemikolere eyo akola omo mubiri wuwe, yamabya 

ĩyowene, kutse yamabya ini mibi.  

Erĩsanganĩa bandu uku Nyamuhanga 

11Neryo kusangwa tũnasĩ olubahwa lwʼOmukama, tukahanirira abandu, nĩkwa 

tuminyikere uku Nyamuhanga; kandi tuli nʼamaha ko mwasyatuminya ndeke omo 

mitima yenyũ.  

12Sĩtũlĩyĩmĩnyĩsaya ũkwʼĩnywe nga babuya, nĩkwa tukabaha omwatsi owangaleka 

imwayihalamba busana netu, imwatoka erĩsũbĩrya abakayihalamba busana 

nʼerilolwako nʼabandu butsira busana nʼomwatsi wʼomutima.  

13Neryo twamabya ngʼabasĩre, ni busana na Nyamuhanga; kandi twamabya bandu 

bʼobũlengekanĩa, ini busana nenyũ.  

14Kusangwa olwanzo lwa Kristo lukatutabalako, kandi twabiriminya ndeke ngoko 

mundu muguma mwahola busana nʼabandu bosĩ, neryo liri ngʼabandu bosĩ babirihola 

haguma naye.  

15Kandi mwahola busana nʼabosĩ, neryo abakabyaho sibabyeho busana nabo ĩbobene, 

nĩkwa babyeho busana nʼoyo waholerabo, kandi mwalũbũkĩbwa busana nabo.  

16Nĩkwa lino sitweganza omundu ngoko bandu bʼomubiri bakaganza. Kandi nomo 

twangaganza Kristo ngʼabandu bʼomubiri ko bakaganza, nĩkwa lino sitwesyamuganza 

tutya.  

17Kusangwa omundu amabya amatikene na Kristo, ni mundu muhya-muhya; emyatsi 

ya kera yabirirenga, neryo emyatsi mihya-mihya yabĩrĩhĩka.  

18Nyamuhanga yo wabirikola ebyosĩ ebĩ, oyo watũsanganaya ukwʼiye omwisi wa 

Kristo, kandi abirituha omũbĩrĩ wʼerĩsanganĩa abandi bʼukwʼiye.  

19Tuti, Nyamuhanga akasanganaya bandu bosĩ ukwʼiye busana na Kristo, 

isialiganzirabo amalolo wabo. Kandi abirituha ekĩnywa kyʼerĩsanganĩa abandu 

ukwʼiye.  

20Neryo tuli bakwenda busana na Kristo, neryo Nyamuhanga akabalayira 

nʼeribalemba-lemba. Tukabalembalemba busana na Kristo, tuti, Mũsanganĩbawe uku 

Nyamuhanga,  

21Kristo mwabya butsira ebibi, nĩkwa Nyamuhanga mwamuyira ngʼowʼebibi busana 

netu, itwatoka eriyirwa mo batunganene ba Nyamuhanga busana nʼerimatikana na 

Kristo.  

 

2 Abanya Korĩnto 6 

1Omo mũbĩrĩ ogo tukakola haguma na Nyamuhanga, tukabalemba-lemba tuti 

mwabiriangirira olukogo lwa Nyamuhanga, neryo simuleke lukabya busa.  

2Kusangwa Nyamuhanga ati,  Monakowa oko mugulu wʼerĩsĩmwa,  Kandi 

monakũwatĩkya omo kiro kyʼomulamo.  Ũlebaye, lino ni saa itolere, Ũlebaye, lino ni 

kiro kyʼerĩlamĩbwa.  

http://pt-br.bibles.org/versions/nnb-KB80

3Sitwekola omwatsi owangagalya mundu, neryo omũbĩrĩ wetu siaponawe. 

4Nĩkwa omo myatsi yosĩ tũkayĩkanganaya ngʼabagombe ba Nyamuhanga, 

ĩtũkayĩyĩnaya kutsibu, itukalola oko malĩge, nʼeribula ebitolere, itukagalawa.  

5Tũkahũnzawa, tũkahĩrawa omo mũlĩkĩ, tukasangirirawa, tukanuba omo mũbĩrĩ, 

nʼerĩteya nʼeritindayato, nʼeribula akalyo. 

6Tukayisolola oko bĩtĩsĩrĩre, tukabya nʼeriminya, tukayibombeka, tũkakangaya 

obwenge, tukamatikana nʼOmũlĩmũ Abũyĩrĩre, tukanza ekwenene.  

7Tuwite ekĩnywa kyʼekwenene, nʼobũtokĩ bwa Nyamuhanga, kandi tuwite 

ekitunganene ngʼebindu byʼamalwa omo byala byʼamali nʼebyʼamalembe.  

8Tũkasĩkĩbawa, kandi tukahemulawa; tukatsumulawa, nʼerĩsĩmwa, bakatuganza 

ngʼababehĩ, nĩkwa tũkabũga ebyʼekwenene.  

9Tuli ngʼabandu abatasĩbwe, nĩkwa tũkũmayĩre; tuli ngʼabandu abakahola, nĩkwa 

lebaya, tuneho ndeke. Tukasuyirawa, nĩkwa sĩbetwĩta.  

10Tuli ngʼabandu bʼobũlĩge, nĩkwa tukatsema ebiro byosĩ; tuli ngʼabera, nĩkwa 

tukayira abandi mo bateke; isituwite kindu, nĩkwa tuwite ebindu byosĩ.  

11Abalĩkyetu bʼeKorĩnto, twabiribabwiririra, twabiribabwira ebyosĩ ebiri omo mitima 

yetu.  

12Sĩtũbahatatenĩe, nĩkwa muhatatene omo mitima yenyũ.  

13Ngabũga nenyũ ngʼabana bage, nyiti mutukole ngoko twabiribakola, mũtũkangaye 

ebiri omo mitima yenyũ.  

Erihana busana nʼabatĩkĩrĩrye 

14Simumatikane nʼabatĩkĩrĩrye; kusangwa ekitunganene kyangasangira kiti nʼekibi 

kwehĩ? Kutse ekyakakala kyanganasakana nʼomwĩrĩmya kwehĩ? 

15Kandi Kristo anganasangana nʼeSatanĩ kwehĩ? Kutse oyo Wĩkĩrĩrye anganasangira 

haguma nʼoyũtĩkĩrĩrye kwehĩ?  

16Ehekalũ ya Nyamuhanga yanganasakana nʼesyosanamu kwehĩ? Kusangwa ĩtwe tuli 

ehekalũ ya Nyamuhanga oyuliho. Ngoko Nyamuhanga abĩrĩbũga ati,  Nasyĩkala 

omwisi wabo, nasyalendera omo katĩkatĩ kabo;  Nasyabya Nyamuhanga wabo, nabo 

basyabya bandu bage.  

17Kusangwa Omukama akabũga ati,  Neryo mũlũe omo katĩkatĩ kabo, muyisolole.  

Kandi sĩmũtũle oko kindu ekĩtĩsĩrĩre.  Nage nasyabakokya,  

18Nasyabya Tata wenyũ,  Nenyũ mwasyabya bagala bage nʼabali bage,  Omukama 

wʼobũtokĩ Bosĩ akabũga atya.  

2 Abanya Korĩnto 7 

1Neryo ĩnywe banze betu, kusangwa tuwite esyondagane esĩ, tũyĩtegaye oko bĩtĩsĩrĩre 

byosĩ ebyʼomubiri nʼebyʼekĩrĩmũ, kandi tusonde eribya ababũyĩrĩre ndeke, 

nʼerirendera omo lubahwa lwa Nyamuhanga.  

Obutseme bwa Paũlo 

2Muyire omwanya busana netu omo mitima yenyũ; sitwetakola omundu yo nabi, 

sitwetatsandya mundu, sitwetateba mundu.  

3Sindibabwira busana nʼerĩbasĩnga, kusangwa monabũga erĩmbere nyiti muli banze 

bʼemitima yetu, kutse busana nʼerihola haguma, kutse busana nʼeribyaho haguma. 

4Ĩnywe ngayiketera kutsibu, kandi ngayihalamba kutsibu busana nenyũ; 

nabĩrĩkĩranĩbwa ndeke, ngayĩsyandira ndeke omo malĩge wetu gosĩ.  

5Kusangwa twabere twahĩka eMakedonĩa motutabana Obuholo. Kusangwa 

motwabana amalĩge ehosĩ; abandu babya bakalwa netu, nʼemitima yetu yabya 

nʼeriubaha.  

6Nĩkwa Nyamuhanga oyũkakĩranaya abakabula omutima gʼomo nda, mwatũkĩranĩa 

eritutumira Tĩto.  

7Kandi si busana nʼerĩhĩka lya Tĩto lisa, nĩkwa engulu aleta moyasũbya emitima yetu 

yʼomo nda, kusangwa mwatubwira omwatsi wenyũ ngoko mwamũkĩranaya, kandi 

ngoko muli nʼolukando busana nage, nʼeririra lyenyũ, nʼomuhwa wenyũ busana nage. 

Kyo kyaleka lino inatsema ndeke.  

8Kusangwa nomo barua yage yanabĩta obũlĩge, sinyitsomene busana nʼerisakayo, 

nĩkwa omugulu nalangira obũlĩge ebarua yage yabaletera, nanganatsomene. 

9Nĩkwa lino ngatsema butsira busana nʼerĩbĩta obũlĩge nĩkwa kusangwa obũlĩge obo 

mobwaleka imwabindula omutima. Kandi Nyamuhanga mwakola omo bũlĩge obo, 

neryo motutabakola nabi.  

10Kusangwa obũlĩge obo Nyamuhanga akalĩga busana netu bukaleta eribindula 

omutima, nʼeribana erilama eritawite eriswatsomana. Nĩkwa obũlĩge bwʼekihugo 

bukaleta oluholo.  

11Neryo talebaya ngoko Nyamuhanga mwakola omo bũlĩge bwenyũ erireka ĩmwakwa 

omũhwa, kandi imwayihanganira. Mwaleka imwahitana, ĩmwakwa obuba, imwabya 

nʼolukando busana nage, imwayitsinga, imwasuyira ebibi! Omo byosĩ 

mwabĩrĩyĩkangya ko mute ko musango omo mwatsi oyũ.  

12Kandi nomo nanabasakira ebarua eyo si busana nʼoyo wakola ekibi, kutse oyo 

wakolawa nabi. Nĩkwa nasakayo imwatoka eriminya omũhwa wenyũ busana netu 

embere sya Nyamuhanga.  

13Omwatsi oyo alekĩre ĩtwayĩhamya.  Kandi omwʼĩkĩranĩbwa lyetu Tĩto mwaleka 

ĩtwayĩsyandira busana nʼobutseme, kusangwa omutima wuwe mwasuba omo nda 

busana nʼĩmywe bosĩ.  

14Kusangwa monabũga emyatsi yosĩ omo kwenene, litya eriyihalamba lyetu busana 

nenyũ embere sya Tĩto, lyabiriminyikala ko liri kwenene. 

15Neryo olwanzo luwe busana nenyũ lukakanyirira, omugulu akibuka ngoko ĩnywe 

bosĩ mwabya nʼomutima wʼerĩowa, kandi ngoko mwamũkokaya omo lubahwa 

nʼerititimana.  

16Ngatsema kusangwa ngatoka omo myatsi yosĩ eriyiketera nywe.  

 

2 Abanya Korĩnto 8 

Erĩhĩtya lyʼAbakristo 

1Balĩkyetu, twanzĩre erĩbamĩnyĩsya ebyo ĩlukogo lwa Nyamuhanga lwabirikola omo 

syokanĩsa syʼeMakedonĩa.  

2Babirirengwako kutsibu busana nʼamalĩge balolako. Nĩkwa obutseme bwabo bunene 

mobwaleka ĩbahĩra omo kĩbo mo bingi, nomo banabya bera kutsibu.  

3Kusangwa ngababwira kwenene, mobahĩtya ebyosĩ ko bangatoka, na kwilaba aho. 

Kandi mobahĩtya nʼomutima wʼolwanzo,  

4ibakatuhatikana nʼeritulembalemba, bati babane omwanya wʼerisangana omo mũbĩrĩ 

wʼerĩwatĩkya abandu ba Nyamuhanga.  

5Mobakola kwilaba obũlengekanĩa bwetu, kusangwa mobatsũka eriyiha uku 

Nyamuhanga, nʼenyũma wʼaho mobayiha ũkwʼĩtwe nʼerisonda lya Nyamuhanga.  

6Kyaleka itwahatikana Tĩto, oyo watsũka omũbĩrĩ oyo, tuti, abuge omũbĩrĩ mubuya 

oyo omo katĩkatĩ kenyũ.  

7Ĩnywe mukakanyirira omo myatsi yosĩ, omwʼĩkĩrĩrya, nʼomwʼĩbũga ekĩnywa, kandi 

Omwʼiminya, nʼomo mũhwa munene, nʼomo lwanzo lwenyũ busana netu. Neryo 

kandi mukanyirire omo mũbĩrĩ mubuya wʼerĩhĩtya.  

8Kandi sindibahana omo mwatsi oyũ, nĩkwa erĩbakanganĩa omũhwa wʼabandi, 

ngalenga eriminya ekwenene yʼolwanzo lwenyũ nibya. 

9Kusangwa mũnasĩ olukogo lwʼOmukama wetu Yesu Kristo. Nomo anabya muteke, 

mwayiyira mo mwera busana nenyũ, neryo imwatoka eribya bateke busana nʼobwera 

buwe.  

10Neryo ngaganĩraya nyiti, litolere busana nenyũ, mubuge omũbĩri ogo mwatsũka oko 

mwaka owalaba. Kandi ĩnywe mwabya bʼerĩmbere erisonda erikola omũbĩrĩ oyo, 

kandi nĩna nywe mwatsũka erikolago.  

11Nĩkwa lino mubugego; ngoko mwabya nʼomũhwa wʼerisondago, lino mubye 

nʼomũhwa wʼeribugago ndeke ngoko mwangatoka.  

12Nĩkwa mwamabya nʼomũhwa wʼerĩhĩtya, Nyamuhanga akalĩga ebyo mundu awite, 

butsira ebyo atawite.  

http://pt-br.bibles.org/versions/nnb-KB80

13Sĩndĩbũga nyiti, abandi banguhirawe, nenyũ mũlĩtoherawe, nĩkwa busana 

nʼerĩrĩngĩrĩranĩa omũbĩrĩ.  

14Lino obungi bwenyũ bubye busana nʼerĩwatĩkya obwaga bwabo, neryo kandi 

obungi bwabo ĩbwawatĩkya obwaga bwenyũ, neryo omũbĩrĩ alingirirane.  

15Ngoko kĩsakĩre kiti,  Oyo wakuma-kuma bingi mwatasakya,  Nʼoyo wakuma-kuma 

bike mwatabulabyo.  

Tĩto akandĩwatĩkya 

16Ngaha Nyamuhanga yʼewasĩngya kusangwa abiriha Tĩto yʼomũhwa ngʼowetu 

busana nʼerĩbawatĩkya.  

17Kusangwa mwalĩga erisaba lyetu, nĩkwa kwilaba aho kusangwa abya nʼomũhwa, 

mwayisoga omo mutima wuwe eriya ewenyũ.  

18Kandi twabirituma haguma naye, Omũlĩkyetu, oyũsĩmĩrwe omo makanĩsa gosĩ 

busana nʼomũbĩrĩ wuwe wʼerĩtũla Engulu Yowene. 

19Kandi amakanĩsa abirimuha omũbĩrĩ oyo wʼerirendera netu omo mũbĩrĩ mubuya 

ogo tukakola busana nʼolukengerwa lwʼOmukama, nʼerĩkanganĩa omũhwa wetu 

busana nenyũ.  

20Tũkalebaya ndeke Sihabye mundu oyukatutonga busana nʼomũbĩrĩ wetu oyũ, 

wʼeritegeka ekĩbo kibuya ekĩ.  

21Kusangwa twanzĩre erikola ekitolere embere syʼOmukama, nʼakandi embere 

syʼabandu.  

22Neryo tukatuma haguma nabo ogundi mũlĩkyetu. Twabirirenga mũlĩkyetu oyũ omo 

myatsi mingi, twabĩrĩrebya kwʼali mundu wʼomũhwa, kandi kusangwa akayiketera 

nywe, awite omũhwa munene erĩbawatĩkya. 

23Tĩto naye, nĩ mũsangĩrĩ haguma nage, kandi akakola haguma nage busana nenyũ. 

Abandi balĩkyetu abo ni bakwenda bʼamakanĩsa, kandi bakaleta olukengerwa uku 

Kristo.  

24Neryo mũkanganayebo olwanzo lwenyũ embere wʼamakanĩsa, ibatoka eriminya 

busana nakĩ tukayihalamba busana nenyũ.  

2 Abanya Korĩnto 9 

Ekĩbo busana nʼAbakristo balĩkyetu 

1Kusangwa sinangasyakusakira omwatsi wʼerĩwatĩkya abandu ba Nyamuhanga abali 

eYũdea.  

2Kusangwa nyĩnasĩ omũhwa wenyũ wʼerĩwatĩkya, kandi nabiribahalambira oko bandu 

bʼeMakedonĩa. Nyiti, abandu abali omo kihugo kyʼAbagĩrĩkĩ, babya basĩkĩre oko 

mwaka owalaba. Kandi omũhwa wenyũ abirireka abangi ba kubo nabo ibanza erĩhĩra 

omo kĩbo ekyo.  

3Neryo lino ngatuma abalĩkyetu aba, neryo eriyihalamba lyetu busana nenyũ siribye 

buyira omo mwatsi oyũ. Neryo ngoko nabya ngabũga, imwabya ĩmũnasĩkĩre.  

4Neryo abandi abʼeMakedonĩa bamasa haguma nage, bakasyabeya ĩsĩmũsĩkĩre, 

itwamahemuka, nenyũ nibya, busana nʼomwatsi wʼeriyihalamba lyetu busana nenyũ.  

5Kyaleka ĩnaganĩrya nyiti, litolere itwalembalemba abalĩkyetu ĩbatsũka erigenda 

ewenyũ erĩmbere, nʼerĩtegekanĩa olũsũnzo lubuya olo mwalaga erĩmbere, litya 

olũsũnzo olo ilwabya lũsũnzo lwʼekwenene butsira olũsũnzo lwʼerihatikanwa.  

6Uminye ekĩ, oyukabiba bike asyagesa bike; nʼoyukabiba bingi asyagesa bingi.  

7Obuli mundu ahĩre omo kĩbo ngoko abiriyisoga omo mutima wuwe; siahe 

nʼobuhemu, kutse erĩkũnwa; kusangwa Nyamuhanga anzĩre omundu oyukaha 

nʼerĩyĩsyandira.  

8Kandi Nyamuhanga akatoka eribaha ebĩlabĩre obwaga bwenyũ, imwabya nʼebyosĩ 

ebibatolere, nʼebikabwaga busana nʼobuli mũbĩrĩ owene.  

9Ngoko kĩsakĩre kiti,  Akahĩtaya ndeke busana nʼabera,  Obwenge buwe ni 

bwʼerikota.  

10Neryo Nyamuhanga oyukaha embuto okwʼoyukabiba, nʼobundu bwʼerirya asyabaha 

embuto, nʼerĩlasyayo ndeke, nʼerireka imwagesa binene busana nʼekibuya kyenyũ.  

11Asyabatekesya omo byosĩ imwatoka erĩhĩtya ndeke, neryo abandu bangi basyaha 

Nyamuhanga yʼewasĩngya busana nʼolũsũnzo olo mukatuma omo byala byetu.  

12Kusangwa erikola omũbĩrĩ oyũ siendisyabuga obwaga bwʼabandu ba Nyamuhanga 

busa, nĩkwa kwilaba aho asyaleka abandu ibaha Nyamuhanga yʼewasĩngya nene.  

13Kandi busana nʼekĩmĩnyĩsyo kyʼomũbĩrĩ wenyũ oyũ, abangi basyaha Nyamuhanga 

olukengerwa ĩbakalebaya ngoko mukakenga Engulu Yowene ya Kristo, eyo 

mukakwama. Kandi ĩbakalebaya ngoko mukakola ebibuya erisangira ebindu byenyũ 

haguma nabo nʼabandi bandu.  

14Neryo basyabasabira omo lwanzo lunene busana nʼolukogo lunene olo Nyamuhanga 

abĩrĩbakangya. 

15Tuhe Nyamuhanga yʼewasĩngya busana nʼolũsũnzo luwe olute lwangatoka 

erĩkanĩbwa.  

 

2 Abanya Korĩnto 10 

Ehamũlĩ ya Paũlo 

1Neryo ĩngye Paũlo, oyuli molo embere syenyũ, nĩkwa oyũkalĩre omugulu nde 

haguma nenyũ, ngabalemba-lemba busana nʼobolo nʼobubuya bwa Kristo,  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


2010 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2Nyiti, Simuleke ngasyakala omugulu ngabahĩkako, kusangwa nyasĩ nangakala 

ukwʼabo bakaganĩraya bati tukakola ngʼabandu bʼekihugo.  

3Ni kwenene twĩkere omo kihugo, nĩkwa situlilwa ngʼabandu bʼekihugo. 

4Ebindu byetu byʼamalwa si byʼekihugo, nĩkwa ni bindu byʼamaka bya Nyamuhanga 

busana nʼerĩherya ahakongotere,  

5Tũkaheraya obuhaka bwʼamabehĩ, nʼobuli mwatsi wʼeriyiheka owakapona eriminya 

lya Nyamuhanga. Kandi tukahamba obuli bũlengekanĩa erĩhĩrabo erĩowa Kristo.  

6Kandi omugulu mwamabĩkangya erikenga lyenyũ, ĩtwe netu tũsĩkĩre erisuyira 

Obũtowa bosĩ.  

7Ĩnywe mulangire emyatsi ngoko iri kwenene. Omundu amayiganza kwʼali mundu wa 

Kristo, aganĩraye kandi omwatsi wuwe, kusangwa ngoko iye ni wa Kristo, netu ko tuli 

ba Kristo nibya.  

8Kandi nomo nangayihalamba busana nʼehamũlĩ yage kwilaba eritolere, sĩndĩkwa 

esĩsonĩ. Kusangwa Omukama mwamba ehamũlĩ eyo busana nʼerĩbahĩmba, si busana 

nʼerĩbaherya.  

9Neryo sĩnyanzĩre eribya nga ngabũbahaya omo syobarua syage.  

10Kusangwa bati, Esyobarua sya Paũlo sĩkalĩre kandi sikalamene, nĩkwa omugulu ali 

netu, ni mundu wʼomubiri molo, nʼebĩnywa biwe ni buyira!  

11Omundu ngʼoyũ aminye, ngoko tũkabũga omo syobarua syetu omugulu tuteho, ko 

tukakola tutya omugulu tuli haguma nenyũ.  

12Sĩtũlĩyĩhanaya eriyiganza kutse erĩyĩrĩngĩrĩranĩa nʼabandi abakayipipa; nĩkwa 

omugulu bakayibanira olulengo olo bakayirengeramo, nʼerĩyĩrĩngĩrĩranĩa ĩbobene, 

isibali nʼamenge.  

13Nĩkwa ĩtwe sitwendisyayihalamba kwilaba olulengo lutolere. Kusangwa tukakwama 

olulengo lwʼomũbĩrĩ ogo Nyamuhanga abirituha, nenyũ muli omo mũbĩrĩ oyo.  

14Neryo kusangwa muli omo mũbĩrĩ oyo, motutalaba olulengo olo lwʼomũbĩrĩ wetu 

omugulu twabahĩkako nʼeribaletera Engulu Yowene ya Kristo.  

15Neryo Sitwendisyalaba olulengo lwʼomũbĩrĩ olo Nyamuhanga abirituha, 

nʼeriyihalamba omo mĩbĩrĩ yʼabandi. Nĩkwa tuli nʼamaha, tuti erĩkĩrĩrya lyenyũ 

lyasyakula, itwatoka erikola omũbĩrĩ munene kwilaba omo katĩkatĩ kenyũ omo 

lulengo olo Nyamuhanga abirituha.  

16Neryo twasyatoka erĩtũla Engulu Yowene omo bindi bihugo eyisirya kwĩnywe. 

Isitwendisyayihalamba omo mĩbĩrĩ eyabirikolwa nʼogundi mundu.  

17Nĩkwa ngoko kĩsakĩre kiti, Oyukayihalamba, ayihalambe busana nʼomukama.  

18Kusangwa, si yo yukayipipa yũkasĩmawa, nĩkwa omundu oyo Mukama akapipa.  

2 Abanya Korĩnto 11 

Paũlo nʼabakwenda bʼamabehĩ 

1Nyiti kumbe mwanganyihulikirira omo bũkĩrũ bwage buke, nyiti, kĩsĩ-kĩsĩ 

munyihulikirire.  

2Kusangwa nyĩbanzĩre kutsibu ngoko Nyamuhanga naye abanzĩre. Kandi 

nabĩrĩbasĩmolya ngʼomumbesa mubuya oko mundu muguma ye Kristo.  

3Nĩkwa ngubaha nyiti, Ngoko Eva atebĩbawa nʼamenge mabi wʼenzoka, 

kwʼamalengekanĩa wenyũ asyatsandĩbwa atya, imwaleka erikwama Kristo nʼolwanzo 

lwenyũ losĩ, nʼomutima wenyũ gosĩ.  

4Kusangwa mũkahũlĩkĩrĩraya lũba omundu oyukasa nʼerĩtũla omwatsi wʼogundi 

Yesu, butsira Yesu oyo twabakangĩrĩraya. Kandi mukangirira ekindi kĩrĩmũ ekite 

Omũlĩmũ ogo mwangirira erĩmbere, kandi mũkalĩga eyindi ngulu eyite Engulu 

Yowene eyo mwalĩga erĩmbere.  

5Kusangwa ngaganĩraya nga Sindi muke nʼahake oko bakwenda abo mukahula mo 

bakulu.  

6Nomo nangabya Ĩsĩnyasĩ erĩbũga ndeke-ndeke, nĩkwa sindibula menge; ngoko 

twabĩrĩbakangya ehosĩ engendo nyingi.  

7Omugulu nabatũlĩra Engulu Yowene ya Nyamuhanga mondabalĩhĩsya kindu, kandi 

monayĩkehya, imomwatoka erĩhamĩbwa. Monakola nabi kwehĩ?  

8Omugulu nabya ngabakolera, awandi makanĩsa mobanyihemba. Nabya nga ngĩba 

ebyʼawandi makanĩsa busana nʼeribakolera.  

9Kandi omugulu nabya omo katĩkatĩ kenyũ inyine nʼobwaga, mondanũbya mundu; 

nĩkwa abalĩkyetu abalũa eMakedonĩa mobanyiretera ebyosĩ ebyo nabya ngabula. 

Neryo omo myatsi yosĩ mondabanũbya, kandi sindiendĩsyabanũbya nibya.  

10Ngoko mwatsi wʼekwenene wa Kristo ali omwisi wage, ngabũga kwenene, 

sindiendĩsyũmbya eriyihalamba busana nʼomwatsi oyũ omo bihugo byosĩ 

byʼAbagĩrĩkĩ.  

11Ngabũga nyitya busana nakĩ kwehĩ? Kusangwa sĩnyĩbanzĩre kwehĩ? Iyihi, 

Nyamuhanga anasĩ ko nyĩbanzĩre.  

12Nĩkwa ebyo ngakola, byo ngandisyakola, inatoka erĩkakĩrya abandi bakwenda abo 

eribana omwanya wʼeriyihalamba, nʼerĩbũga bati, bakakola ngoko ĩtwe tukakola.  

13Abandu abo ni bakwenda bʼamabehĩ abakateba, bakayĩsosekanaya ngʼabakwenda 

ba Kristo.  

14Oyũ si mwatsi wʼeriswekera, kusangwa Satanĩ nayo ĩkayĩsosekanaya ngʼomũlaĩka 

wʼekyakakala.  

15Neryo si mwatsi akalĩre busana nʼabagombe bayo, bamayĩsosekanĩa ngʼabagombe 

bʼeritunganene. Nĩkwa oko ndũlĩ basyahembwa ngʼemĩbĩrĩ yabo ko yiri.  

Eriagalwa lya Paũlo busana nʼeribya mukwenda 

16Kandi ngabũga nyiti, Sihabye mundu Oyukanyiganza ngʼomũkĩrũ. Nĩkwa 

wamanyiganza utya, neryo ũnyĩkokaye ngʼomũkĩrũ, inatoka eriyihalamba hake.  

17Ebyo ngabũga lino sĩndĩbũgabyo ngʼebyʼOmukama, nĩkwa omo mwatsi 

wʼeriyihalamba ngabũga ngʼomũkĩrũ.  

18Nĩkwa kusangwa hali bangi abakayihalamba ngʼabandu bʼekihugo, nage 

ngandiyihalamba nibya.  

19Kusangwa ĩnywe muli bandu bʼamenge, mũkahũlĩkĩrĩraya abakĩrũ nʼobutseme.  

20Ĩnywe mũkahũlĩkĩrĩraya omundu oyũkabanũbaya, kutse eribanyega, kutse 

erĩyĩhamya, kutse abakabaswĩraya omo bũsũ.  

21Ngakwa esĩsonĩ kusangwa twabya bandu bolo abatetoka erikola batya.  Nĩkwa 

omundu amasonda eriyihalamba, ngabũga ngʼomũkĩrũ, nage ngasonda eriyihalamba.  

22Nabo ni Baebrania kwehĩ? Nage ko nyine nyitya. Nabo nĩ Baĩsraelĩ kwehĩ? Nage ko 

nyine nyitya. Nabo ni bana ba Abrahamũ kwehĩ? Nage ko nyine nyitya.  

23Nabo ni bagombe ba Kristo kwehĩ? (ngabũga ngʼomũsĩre), Nage ko nyine nyitya 

kutsibu! Nabirikola kwilababo kutsibu, nabĩrĩhĩrwa omo mũlĩkĩ esyongendo nyingi 

kwilababo, nabĩrĩswĩrĩbwa ngendo nyingi kwilaba, nabiribya hakũhĩ nʼoluholo 

ngendo nyingi kwilababo.  

24Esyongendo ĩtanu monaswĩrĩbwa esyonyambĩ makũmĩ asatu nʼomwenda.  

25Esyongendo ĩsatu monahũnzwa omo myũtso, engendo nguma monaswĩrĩbwa. 

Esyongendo ĩsatu monasonda erisenda omo bwato, nʼengendo nguma monasiba omo 

magetsi esyosaa makũmĩ abiri nʼesĩnĩ. 

26Nabiribya oko lugendo esyongendo nyingi, omo bwĩko bwʼesyonyũsĩ, omo bwĩko 

bwʼabarahĩ, omo bwĩko bʼAbayũda bʼewetu, omo bwĩko bwʼEbihanda, omo bwĩko 

omo mũyĩ, omo bwĩko omo mbwarara, omo bwĩko bwʼengetsi, omo bwĩko 

bwʼabalĩkyetu bʼamabehĩ.  

27Nabya ngakola nʼeribana obũlĩge; ngendo nyingi ĩnĩngakũbato, ĩnĩngakwa enzala 

nʼenyota, esyongendo nyingi iningabula akalyo, ĩnĩngakwa embeho, nʼeribula 

esyongimba.  

28Kandi butsira eriahula emyatsi eyo misa, ngwite omũbĩrĩ owakalĩre wʼerĩteya 

amakanĩsa gosĩ.  

29Omugulu omundu akabya molo, nage sindibya molo kwehĩ? Omundu amakola 

ebibi, nage sindiagalĩbawa kwehĩ?  

30Lyamabya litolere inayihalamba, ngandiyihalamba omo myatsi eyĩkakangaya obolo 

bwage.  

31Nyamuhanga na Tata wʼOmukama Yesu, erĩna liwe lipipawe kera na kera, iye anasĩ 

ko ndebiha.  

32Omugulu nabya eDamasĩkĩ, omũtabalĩ wʼOmwami Areta mwabya akateya 

esyongyo syʼomũyĩ, ati akanyihamba.  

33Nĩkwa mobanyandagalya omo kitiri omo mwanya wʼolũhĩmbo, neryo monabala 

ebyala biwe.  

 

2 Abanya Korĩnto 12 

Erilota nʼerĩbĩsũlĩrwa lya Paũlo 

1Litolere inayihalamba, nomo lite lyangagasakĩ. Nĩkwa lino ngandĩkanĩa busana 

nʼerilota nʼerĩbĩsũlĩrwa ebĩkalũa oko Mukama.  

2Nyasĩ Omukristo muguma, hamatalaba lino emyaka erĩkũmĩ nʼeyĩnĩ, oyo watwalawa 

oko lubula lwʼakasatu. (Sĩnyasĩ nga mwayayo omo mubiri, kutse nga siabya omo 

mubiri, Nyamuhanga anasĩ ekyo.) 

3Kandi nyĩnasĩ omundu oyo mwatwalwa omo Paradĩso (kandi Sĩnyasĩ nga mwaya 

omo mubiri, kutse nga siabya omo mubiri, Nyamuhanga anasĩ ekyo).  

4Neryo omundu oyo mowa ebĩnywa ebitetoka erĩbũgwa, kandi ebĩnywa ebyo 

sibitolere erĩbũgwa nʼomundu.  

5Neryo ngandiyihalamba busana nʼomundu oyo; nĩkwa sindiendiyihalamba busana 

nage, mo nʼomo myatsi yʼobolo bwage. 

6Kumbe nyanzĩre eriyihalamba, sinangabya mũkĩrũ, kusangwa nangabũga 

ebyʼekwenene. Nĩkwa sindiendisyayihalamba, Sihabye omundu Oyukanyiganza nga 

mundu mubuya kwilaba ebyo akalangira nʼerĩowa omo migendere yage.  

7Nĩkwa isinangayiheka nʼerĩyĩhamya busana nʼerĩbĩsũlĩrwa lĩnene erĩlabĩre, 

monahabwa endwala yʼomubiri eyabya ngʼomukwenda wʼeSatanĩ wʼerĩnyĩhũnza, 

erĩnyĩkakĩrya okwʼiyiheka.  

8Monasaba Omukama esyongendo ĩsatu busana nʼomwatsi oyũ nʼerĩmũbũlya nyiti 

anyĩlũsaye yoko.  

9Naye mwanyĩsũbĩrya ati, Olukogo lwage lukakutoka, kusangwa obũtokĩ bwage 

bũkahĩkana omo bolo bwawe. Neryo nasyayihalamba omo butseme busana nʼemyatsi 

yʼobolo bwage, obũtokĩ bwa Kristo bunyibyeko. 

10Neryo ngatsemera obolo, bwʼeritsumwa, nʼamalĩge, nʼerĩendererĩbwa, nʼemyatsi 

eyĩkalĩre, busana na Kristo. Kusangwa omugulu indi molo, indi mbangĩ.  

Paũlo akibuka ekanĩsa yʼAbanya Korĩnto 

11Nabiribya ngʼomũkĩrũ, nĩkwa ĩnywe mwaleka, kusangwa nabya nyitolere erĩsĩmwa 

nenyũ. Nomo nangabya isindi mundu, kwenene Sindi muke nʼahake oko bakwenda 

abo mukahula mo bakulu.  

12Ebĩmĩnyĩsyo byʼobukwenda bwage mobyakanganĩbwa omo katĩkatĩ kenyũ 

Omwʼiyibombeka lyosĩ. Mohabya ebĩmĩnyĩsyo, nʼebyʼeriswekera nʼebitikotiko.  

13Kandi momwaganzwa ngʼabake oko wandi makanĩsa kwehĩ? Omo kiguma kisa 

ekyʼeritindabanũbya busana nʼobwaga bwage. Mondakola ndeke, munyibuyire.  

14Eyĩ ni ngendo yʼakasatu nyĩsĩkĩre erĩbahĩkako, kandi sĩndĩendĩsyabanũbya busana 

nʼekindu; kusangwa sindisondasonda ebindu byenyũ, nʼĩnywe ngasonda-sonda. 

Kusangwa si ba bana abatolere eribikira ababũtĩ babo, nĩkwa ababũtĩ bo batolere 

eribikira abana babo.  

15Nage ngandĩhĩtya nʼobutseme nʼerĩyĩnũbya busana nʼerĩbawatĩkya. Namabanza 

kutsibu, ekyo kyangaleka imwanyanza hake kwehĩ?  

16Neryo mwanganalĩga ngoko ĩngye mondabanũbya, nĩkwa ogundi anganabũga ati, 

monabahamba omo menge omo kitego.  

17Monabanyega kwʼekindu omo bandu abo nabatumira kwehĩ?  

18Monasaba Tĩto nyiti agende, kandi monatuma Omũlĩkyetu haguma naye. Ko Tĩto 

mwabanyega ko kindu kwehĩ? Netu situlirendera nʼomutima muguma kwehĩ? Kandi 

situlikwama olugobe luguma kwehĩ?  

19Mbino mwabere mũkaganĩrya muti tukayilwira embere syenyũ. Iyihi! Nĩkwa 

embere sya Nyamuhanga, tũkabũga ebyo Kristo anzĩre ĩtwabũga. Kandi abanze betu, 

ebyosĩ ebyo tukakola ni busana nʼeabahĩmba. 

20Kusangwa ngubaha nyiti, omugulu ngabahĩkako, nasyabeya isimuli nʼomutima ogo 

nanganza, kandi nasyaminyikala ũkwʼĩnywe nga singwite omutima ogo mwanganza. 

Kandi mbino hasyabya malwa, obũha, erihitana, kutse obuhaka, nʼeritsuma, eritonga 

bandu, kutse emiyiheko, kutse omwaga.  

21Kandi ngubaha nyiti omugulu nasyaswahĩka, Nyamuhanga wage asyanyihemulira 

embere syenyũ. Neryo nasyalira busana nʼabandu bangi ababĩrĩhalya, nʼerĩsĩngĩra, 

nʼerikwama esyongumbu nyibi, isibetabindula emitima yabo nʼerireka ebibi ebyo.  

2 Abanya Korĩnto 13 

Ehee, nʼerĩkerya abandu 

1Eyĩ ni ngendo yʼakasatu ngabahĩkako. Kĩsakĩre kiti, Obuli mwatsi asyaminyikala nga 

ni kwenene omwʼĩtũlago lyʼabalangĩrĩ babiri, kutse basatu.  

2Nyanzĩre eribabwira ĩnywe mwahalaya erĩmbere, nʼabandi bosĩ. Monabũga oko 

lugendo lwage lwʼakabiri, nĩkwa lino ngabũgakyo kandi isinyiriho, nyiti, 

namaswahĩka eyo, sĩndĩendĩsyabalya mundu.  

3Kusangwa mukasonda-sonda ekĩmĩnyĩsyo ko Kristo akabũga omo buno bwage. Naye 

si molo omo myatsi yenyũ, nĩkwa akakola nʼobũtokĩ omo katĩkatĩ kenyũ. 

4Kusangwa kwenene mwahanikwa oko musalaba busana nʼobolo bwʼomubiri, nĩkwa 

aneho omo bũtokĩ bwa Nyamuhanga. Netu nibya tuli bolo nga ye, nĩkwa twasyabyaho 

haguma naye omo bũtokĩ bwa Nyamuhanga omo myatsi yenyũ.  

5Muyirengeko nga mukakwama omwʼĩkĩrĩrya; muyitswere! Sĩmwasĩ kwenene ko 

Kristo Yesu amatikene nenyũ kwehĩ? Mutetatoka ekyo imwabiritaluka.  

6Nĩkwa indi nʼamaha ko mwasyaminya ĩtwe sitwenditaluka omo mwatsi oyũ.  

7Neryo tukasaba Nyamuhanga tuti Simukole ekibi, sĩʼbũga ambu tuminyikale nga 

twamataluka.  

8Kundi Sitwangatoka erilwa nʼekwenene ya Nyamuhanga, nĩkwa tukimanira 

ekwenene eyo.  

9Tukatsema omugulu tuli bolo, nĩkwa ĩnywe muli nʼamaka; kandi tukasaba tuti, 

mũhĩkane ndeke.  

10Busana nʼemyatsi eyĩ, ngabasakira omugulu nyite haguma nenyũ, neryo omugulu 

nasyabahĩkako, isinangakala omo hamũlĩ eyo Mukama abirimba. Kusangwa amba 

ehamũlĩ eyo busana nʼerĩbahĩmba, si busana nʼerĩbahĩmbũla.  

11Neryo balĩkyetu, Obuholo! Mukwame erĩhĩkana, mowe ebyo ngabũga; mubye 

nʼobũlengekanĩa buguma, musibe buholo; na Nyamuhanga wʼolwanzo nʼowʼobuholo 

asyabya haguma nenyũ.  

12Mũkeranaye omwʼiwanako lĩbũyĩrĩre.  

13Abandu bosĩ ba Nyamuhanga bakabakeraya.  

14Olukogo lwʼOmukama Yesu Kristo, nʼolwanzo lwa Nyamuhanga, nʼerĩsĩbĩkya 

lyʼOmũlĩmũ Abũyĩrĩre, bibye nʼĩnywe bosĩ.  

Abanya Galatĩa 

Abanya Galatĩa 1 

1Ingye mukwenda Paũlo, oyutabirikirawa nʼabandu kutse eritumwa nʼabandu, nĩkwa 

oyo watumawa na Yesu Kristo na Nyamuhanga Tata, oyo wamũlũbũkaya oko baholĩ.  

2Abalĩkyetu bosĩ abali haguma nage tũkabakeraya ĩnywe makanĩsa wʼeGalatĩa.  

3Nyamuhanga Tata wetu, nʼomukama Yesu Kristo, babahe olukogo nʼobuholo.  

4Kristo mwayiha busana nʼebibi byetu eritubohola oko mugulu mubi ono, ngoko 

Nyamuhanga Tata wetu abya anzĩre.  

5Olukengerwa lubye uku Nyamuhanga kera na kera! Amina.  

Engulu Yowene ni nguma 

6Ngabaswekera! Kusangwa mukatoga lũba ukwʼoyo wababirikira omo lukogo lwa 

Kristo, imukakwama eyindi ngulu 

7Nĩkwa sihali eyindi Ngulu, nĩkwa hali abandi abakabatsenga-tsengaya, ibakasonda 

eribindula yo nabi Engulu Yowene ya Kristo.  

8Nĩkwa ĩtwe, kutse omũlaĩka oyũkalũa elubula, amabatũlĩra engulu eyite eyo 

twabatũlĩra, atakirawe!  

9Ngoko twamabĩbũga, na lino ngabũga kandi nyiti, Omundu amabatũlĩra engulu eyite 

eyo mwangirira, atakirawe.  

10Lino ngasonda erĩsĩmwa nʼabandu, kutse erĩsĩmwa na Nyamuhanga kwehĩ? Kutse 

ngalenga erĩtsemesya abandu kwehĩ? Kumbe ngyinasonda erĩtsemesya abandu, 

sinangabya omugombe wa Kristo.  

Paũlo mwabirikirwa eribya mukwenda ati? 

11Balĩkyetu, nyanzĩre imwaminya ndeke ngoko Engulu Yowene nabatũlĩra sĩyalũa 

oko bandu.  

12Mondangirirayo oko mundu, kandi mondakangĩrĩrĩbwayo na mundu. Nĩkwa nina 

Yesu Kristo yo wanyĩbĩsũlĩrayo.  

13Mwabĩrĩowa emigendere yage omo myatsi yʼAbayũda, ngoko nabya ngendererya 

kutsibu ekanĩsa ya Nyamuhanga, kandi nabya ngalenga erĩheryayo.  

14Nabya inabirilaba abangi bʼomo lulengo lwage omo myatsi yʼAbayũda. Iningabya 

nʼomũhwa munene busana nʼemitsye yʼabotata wetu.  

15Nĩkwa Nyamuhanga, omo lukogo luwe, mwayisoga ngye inyikine omo nda ya 

koyo, mwanyibirikira erimukolera.  

16Kusangwa omugulu byatsemesaya Nyamuhanga erĩnyĩbĩsũlĩra Omugala wuwe, 

inatoka erĩtũla Engulu ya Kristo omo katĩkatĩ kʼEbihanda, mondakanĩa nʼabandu.  

17Kandi mondahetukira eYerũsalema ukwʼabo babya bakwenda embere syage. Nĩkwa 

monaya eArabĩa, kandi monasuba eDamaseke.  

18Neryo enyũma wʼemyaka ĩsatu monahetukira eYerũsalema eriyabana Petero, 

monasiba naye ebiro erĩkũmĩ nʼebitanu.  

19Nĩkwa mondalangira ogundi gʼoko bakwenda, nina Yakobo, ye mugala wabo 

Mukama.  

20Ebyo ngasaka ni kwenene. Ngayisema kwenene omwisi wa Nyamuhanga nyiti 

sindibiha.  

21Neryo monaya omo bihugo byʼeSũrĩa nʼeKĩlĩkĩa.  

22Oko mugulu oyo mondalolwako nʼamakanĩsa wa Kristo eYũdea.  

23Nĩkwa babya bakowa lisa ambu, Oyo wabya akatwendererya, lino akatũla Engulu 

Yowene yʼerĩkĩrĩrya Kristo, eyo abya akalenga erĩherya.  

24Neryo babya bakapipa Nyamuhanga busana nage.  

Abanya Galatĩa 2 

Paũlo nʼabandi bakwenda 

1Nʼenyũma wʼemyaka erĩkũmĩ nʼeyĩnĩ monahetukira kandi eYerũsalema haguma na 

Baranaba. Monatwala Tĩto haguma nage nibya.  

2Monayayo kusangwa Nyamuhanga mwanyĩbĩsũlĩra, ati nyiyeyo. Monakanĩrya 

abakulu omwatsi oyo wʼEngulu Yowene eyo nabya ngatũlĩra Ebihanda, nĩkwa 

monabwirabo ĩbobene, nyiti sinyibye nga nabirikola kutse nyikinakola buyira.  

3Na Tĩto, oyo wabya nage, nomo anabya Mũgĩrĩkĩ, mobatamuhatikana erĩbanĩbwa.  

4Nĩkwa abandi abayahula mo balĩkyetu, mobasonda erĩmũbanĩa. Abandi aba 

mobĩngĩre omo katĩkatĩ ketu mo bũbĩso-bĩso, eriyalinga obwĩranda bwetu obo tuwite, 

itumatikene na Kristo Yesu, ibakasonda erituyira mo bakobe.  

5Motũtalĩga omwatsi wabo nʼahake, itwatoka erĩteya ekwenene yʼEngulu Yowene 

busana nenyũ.  

6Nĩkwa abo babya ngʼabakulu, ngabũga nyitya kusangwa sinyitsomenebo, kusangwa 

Nyamuhanga sialiyira ebitaga; abakulu abo mobatamba mwatsi. 

7Kusangwa balangira ngoko Nyamuhanga abirimba erĩtũla Engulu Yowene oko 

bandu bʼEbihanda bitabwene, ngoko Nyamuhanga aha Petero erĩtũlayo oko Bayũda 

ababwene.  

8Kusangwa oyo wakola na Petero omo bukwenda oko Bayũda, yo nʼoyo wakola nage 

omo bukwenda bwʼEbihanda.  



2018 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

9Neryo ababya ngʼabasondolĩ, ye Yakobo, na Petero, na Yoane, mobaminya ngoko 

Nyamuhanga abirimba omũbĩrĩ oyũ, mobanyĩkokya haguma na Baranaba 

ngʼabasangĩrĩ omo mũbĩrĩ, bati ĩtwe tukole omo katĩkatĩ kʼEbihanda, nabo bakole 

haguma nʼAbayũda.  

10Nĩkwa bati twibuke abera babo, nage nabya nʼomũhwa wʼerikola nyitya.  

Paũlo akakunga Petero eAntĩokĩa 

11Nĩkwa omugulu Petero ahĩka eAntĩokĩa, monamukungira embere syʼabandu, 

kusangwa isialitakola ndeke.  

12Kusangwa Petero abya akalya nʼabalĩkyetu bʼEbihanda, omugulu abandu abalũa 

ewa Yakobo bate bahĩkaho. Nĩkwa abandu abo babere babĩhĩka, Petero mwayigabula 

oko bʼEbihanda mwagana erirya haguma nabo, kusangwa abya akubaha abakakwama 

omwatsi wʼerĩbanĩa. 

13Nʼabandi Bayũda bosĩ mobayihindula nga Petero, erĩyĩtendererya, kyaleka 

Baranaba naye iniakwama omwʼĩyĩtendererya lyabo.  

14Nĩkwa omugulu nalangira ngoko baterendera omo kwenene ngoko litolere Engulu 

Yowene, monabwira Petero emuliro wʼabosĩ nyiti, Uwe Mũyũda, wabya ukalendera 

ngʼomundu wʼEbihanda, butsira ngʼOmũyũda. Busana nakĩ lino ukahatikana 

Ebihanda erirendera ngʼAbayũda kwehĩ?  

Abayũda nʼEbihanda bakalamĩbawa omwʼĩkĩrĩrya 

15Ĩtwe twabutawa mo Bayũda, Situli bakola-nabi bʼEbihanda.  

16Nĩkwa tũnasĩ omundu sialitunganana embere wa Nyamuhanga busana nʼerikola 

Emigambo, nĩkwa busana nʼerĩkĩrĩrya Yesu Kristo. Netu twabĩrĩkĩrĩrya Kristo, 

itwatoka eribya batunganene, busana nʼerĩkĩrĩrya uku Kristo, butsira erikwama 

Emigambo. Kusangwa sihali mundu oyo wasyatũngananĩbwa embere wa 

Nyamuhanga busana nʼerikwama Emigambo.  

17Nĩkwa omugulu tukasonda erĩtũngananĩbwa busana nʼerimatikana na Kristo, 

itukabanika mo bakola-nabi ngʼEbihanda, neryo Kristo akatuyira mo bakolanabi 

kwehĩ? Iyehe, nʼahake!  

18Kusangwa namaswahĩmba kandi ebyo nasambula, ĩnamayĩkangya ko nyiri mundu 

wʼamalolo.  

19Nĩkwa omo mwatsi wʼEmigambo nabirihola, nyitoke eribyaho busana na 

Nyamuhanga. 

20Nabiribambwa oko musalaba haguma na Kristo. Nĩkwa lino nyineho; nĩkwa butsira 

ngye, Kristo aneho omwisi wage. Nʼengebe eyo nyiri nayo lino omo mubiri, nyiri 

nalyo busana nʼerĩkĩrĩrya Omugala wa Nyamuhanga, oyo wanyanza, nʼeriyiha busana 

nage.  

21Sindigana olukogo lwa Nyamuhanga; kusangwa omundu amatũngananĩbwa busana 

nʼEmigambo, neryo Kristo imwahola busa!  

 

Abanya Galatĩa 3 

Emigambo kutse Erĩkĩrĩrya 

1Ĩnywe Banya Galatĩa bakĩrũ, obusaki obukabateba ni bwahi kwehĩ? Nenyũ 

mwakangĩrĩrĩbawa ndeke-ndeke ngoko Kristo abambawa oko musalaba embere 

syʼabandu bosĩ.  

2Muleke ngatababũlaya kiguma, momwangirira Omũlĩmũ busana nʼerikola 

Emigambo, kutse busana nʼerĩowa nʼerĩkĩrĩrya Engulu Yowene kwehĩ?  

3Busana nakĩ mukabya bakĩrũ kwehĩ? Mwamabĩtsũka omo Mũlĩmũ wa Nyamuhanga, 

mũkahĩkana lino busana nʼomubiri kwehĩ?  

4Mwabiriagalwa omo myatsi yosĩ eyĩ mo buyira kwehĩ? Muti, siyabya mo buyira!  

5Omugulu Nyamuhanga akabaha Omũlĩmũ, nʼerikola ebitiko-tiko omo katĩkatĩ kenyũ, 

akakola ebĩ kusangwa mukakola Emigambo, kutse kusangwa mũkowa nʼerĩkĩrĩrya 

Engulu Yowene kwehĩ?  

6Ngoko kĩsakĩre busana na Abrahamũ kiti, Mwĩkĩrĩrya Nyamuhanga, neryo busana 

nʼerĩkĩrĩrya liwe, Nyamuhanga mwamuganza mo mutunganene.  

7Neryo, muminye ngoko abandu ababĩrĩkĩrĩrya Engulu Yowene, nabo ni bana ba 

Abrahamũ.  

8Neryo Amasako mwaminya erĩmbere ngoko Nyamuhanga asyatũngananĩa Ebihanda 

busana nʼerĩkĩrĩrya, neryo mwatũla Engulu Yowene uku Abrahamũ ati, Omwisi 

syawe, ĩngye Nyamuhanga nasyatsumula Ebihanda byosĩ.  

9Neryo abosĩ abakĩkĩrĩraya bakabana omũyĩsa ogo Abrahamũ abana busana 

nʼerĩkĩrĩrya liwe.  

10Kusangwa abosĩ abakayiketera erikola Emigambo babiritakirwa; kusangwa kĩsakĩre 

kiti, Obuli mundu oyuteyitsinga omo myatsi yosĩ eyĩsakĩre omo kitabu kyʼEmigambo, 

nʼerikolayo, omundu oyo abiritakirwa. 

11Nĩkwa kiminyikere ko hate mundu oyukayirawa mo mutunganene embere sya 

Nyamuhanga busana nʼEmigambo, Kusangwa kĩsakĩre kiti, Omutunganene asyabyaho 

busana nʼerĩkĩrĩrya.  

12Nĩkwa Emigambo siyirihangana okwʼĩkĩrĩrya, nĩkwa kĩsakĩre kiti, Oyukakola 

Emigambo asyabyaho busana nayo.  

13Kristo abĩrĩtũtongolya okwʼitakirwa lyʼEmigambo, iniabiritakirwa omo mwanya 

wetu, kusangwa kĩsakĩre kiti, Obuli mundu oyũhanĩkĩrwe oko muti abye mutakirwa.  

14Kusangwa Kristo mwakola atya neryo abʼEbihanda ibatoka eribana omũyĩsa omwisi 

wa Kristo Yesu, ogo Abrahamũ abana. Netu itwatoka eribana Omũlĩmũ ogo 

Nyamuhanga alaga busana nʼerĩkĩrĩrya lyetu.  

Emigambo nʼEndagane 

15Balĩkyetu, ngabakangaya ekikakolawa nʼabandu. Endagane yʼabandu babiri 

yamabĩgomerĩbwa, sihali bandu bangabindulayo kutse eritomekera kuyo.  

16Neryo. Nyamuhanga mwaha esyondagane siwe uku Abrahamũ nʼoko lubuto luwe. 

Sĩalĩbũga ati, oko bana buwe, eriahula bangi, nĩkwa akabũga ati, oko lubuto lwawe 

mundu muguma, iniakahula Kristo.  

17Ekyo ngabũga kyekĩ, endagane eyagomerĩbawa na Nyamuhanga siyangabindulwa 

nʼEmigambo eyahĩka emyaka amagana ani nʼamakũmĩ asatu enyũma. Neryo 

Emigambo sĩyangalĩmya erilaga liwe.  

18Nyamuhanga amabya akatuha ebyo atulaga busana nʼerikola Emĩgambo, 

sialituhabyo busana nʼerilaga liwe; kusangwa Nyamuhanga mwahabyo uku 

Abrahamũ kusangwa mwamulagabyo.  

19Neryo Emigambo ni busana nakĩ kwehĩ? Emigambo yahĩrawa busana nʼerĩkangya 

amalolo erĩhĩka aho mwana wuwe asyahĩkĩra. Endagane eyo yahabawa oko mwana 

oyo. Emigambo yaletawa nʼabamalaĩka omo byala byʼomũsanganĩa.  

20Nĩkwa ahali omundu muguma musa sihali mũsanganĩa, na Nyamuhanga ni 

muguma.  

Busana nakĩ Emigambo kwehĩ? 

21Neryo Emigambo ikagana erilaga lya Nyamuhanga kwehĩ? Iyehe nʼahake! 

Kusangwa kumbe Nyamuhanga aha omugambo owangatoka eriha engebe, kumbe 

ebitunganene byangabanika omo Migambo.  

22Nĩkwa Amasako mwahĩra abandu bosĩ ngʼabakola-nabi, neryo erilaga lihabawe oko 

bosĩ abakĩkĩrĩraya Yesu Kristo.  

23Nĩkwa embere wʼerĩhĩka lyʼerĩkĩrĩrya, Emigambo moyatuyira ngʼabandu bʼomũlĩkĩ 

erĩhĩka oko kiro kyʼerĩbĩsũla erĩkĩrĩrya.  

24Neryo Emigambo yabya ngʼomũlemberĩ wetu erĩhĩka aho Kristo asyasira, itwatoka 

erĩtũngananĩbwa embere sya Nyamũhanga omwʼĩkĩrĩrya.  

25Nĩkwa lino erĩkĩrĩrya lyabĩrĩhĩka, situkiri oko mũlemberĩ.  

26Kusangwa busana nʼerĩkĩrĩrya, ĩnywe bosĩ muli bagala ba Nyamuhanga 

nʼerimatikana na Kristo Yesu.  

27Kusangwa ĩnywe bosĩ mwabatĩsĩbawa erimatikana na Kristo mwabiriambala 

emibere ya Kristo.  

28Sihali Omũyũda nʼOmũgĩrĩkĩ, sihali omukoba nʼogʼobwĩranda, sihali wʼobulume 

kutse wʼobũkalĩ; kusangwa ĩnywe bosĩ muli muguma erimatikana na Kristo Yesu. 

29Neryo mwamabya muli Bakristo, muli bana ba Abrahamũ, mwasyabana ebyosĩ 

Nyamuhanga alaga.  

Abanya Galatĩa 4 

1Kandi nyiti, omugulu omũlĩ wʼomwandu akine mwana, sialengĩre omukobe nomo 

angabya mukama wʼebindu byosĩ.  

2Nĩkwa omugulu akine mulere, abalemberĩ nʼabateya bakamulembera nʼeriteya 

ebindu biwe erĩhĩka oko mugulu owahĩrawa nʼĩse.  

3Netu nibya omugulu twabya bana, twabya bakobe bʼemyatsi yʼekihugo kino.  

4Nĩkwa omugulu amabiberera, Nyamuhanga mwatuma Omugala wuwe. Omugala oyo 

mwabutwa nʼomũkalĩ kandi mwabutwa omo mitsye yʼEmigambo yʼAbayũda,  

5iniatoka eribohola ababya omo Migambo, netu itwatoka eriyirwa mo bagala ba 

Nyamuhanga.  

6Kandi kusangwa muli bagala, Nyamuhanga abirituma Omũlĩmũ wʼomugala wuwe 

omwisi wʼemitima yetu, owakabirikira ati, Tata, Tata!  

7Neryo suli kandi mukobe, nĩkwa uli mugala. Kandi wamabya uli mugala, 

Nyamuhanga asyakuha ebyosĩ abirilaga.  

Paũlo akaganĩraya omwatsi wʼAbanya Galatĩa 

8Erĩmbere, omugulu mwabya mũtasĩ Nyamuhanga, mwabya bakobe 

bʼesyonyamuhanga esite kũndũ.  

9Nĩkwa lino mwabiriminya Nyamuhanga. Kwilaba aho, Nyamuhanga abiribaminya. 

Neryo busana nakĩ mukasuba oko myatsi yʼekihugo kino eyite nʼamaka. Mwanzĩre 

eriswabya bakobe bayo kwehĩ?  

10Mukakwama ebiro, nʼemikera, nʼebirimo, nʼemyaka.  

11Ngubaha busana nenyũ, nyiti mbino nabiribaluhira busa.  

12Abagala betu, ngabalemba-lemba nyiti ĩnywe mubye nga ngye. Kusangwa nage 

nabiribya nga nywe, momutangira nabi.  

13Nĩkwa mũnasĩ ngoko nabya nyilwere omo mubiri omugulu natsũka erĩbatũlĩra 

Engulu Yowene.  

14Nomo mwanalengawako erinyipona kutse erinyigana busana nʼobũkonĩ bwage, 

momutakola mutya, nĩkwa momwanyĩkokya ngʼomũlaĩka wa Nyamuhanga, ngoko 

mwanganakokya Kristo.  

15Neryo lino omũyĩsa wenyũ oyo ali hayi kwehĩ? Ngababwira nyiti, kumbe 

kyangatokekana, nga mwabirikula ameso wenyũ nʼerimbago.  

16Lino nabiribya nzĩgũ yenyũ busana nʼeribabwira ekwenene kwehĩ?  

17Abandu abo bakabasonda-sondaya kutsibu, nikwa butsira omo mwatsi owene, 

nĩkwa banzĩre eritugaba, bati mukwamebo kutsibu.  

18Nĩkwa lyowene erikwama nʼomũhwa omwatsi owene, nomo nyitane haguma nenyũ.  

19Ĩnywe bana bage, ngʼomũkalĩ Oyukabuta, ko ngakunda nyitya busana nenyũ, nyiti 

Kristo aminyikale omwisi wenyũ.  

20Nĩkwa nyiti kumbe nangabya haguma nenyũ lino nʼerĩbũga nenyũ omo gundi 

mũsĩndo. Kusangwa ngalemawa busana nenyũ.  

Sera na Hagarĩ 

21Munyibwire, ĩnywe mwanzĩre eribya oko Migambo, mũkowa ebyo Migambo 

ĩkabũga kwehĩ?  

22Kusangwa kĩsakĩre kiti, Abrahamũ abya nʼabagala babiri. Omũkalĩ wʼobukobe 

mwabuta mugala muguma, nʼomũkalĩ wʼobwĩranda mwabuta mugala muguma.  

23Omugala wʼomũkalĩ wʼobukobe abutawa ngʼabandu bosĩ, nĩkwa omugala 

wʼomũkalĩ wʼobwĩranda abutawa busana nʼendagane ya Nyamuhanga.  

24Nʼeyĩ nĩ mĩsyo. Abakalĩ aba bakakangaya ndagano ĩbĩrĩ. Omuguma akalũa oko 

kitwa kyʼeSĩnaĩ, naye akabuta abana bʼobukobe.  

25Hagarĩ oyũ ni kitwa kyʼeSĩnaĩ omo kihugo kyʼeArabĩa, kiri ngʼeYerũsalema ya lino, 

kusangwa eYerũsalema ya lino iri omo bukobe haguma nʼabana bayo.  

26Nĩkwa eYerũsalema yʼendata iri nʼobwĩranda, nayo ni koyo wetu.  

27Kusangwa kĩsakĩre kiti,  Utseme, uwe mũkalĩ mugumba oyutabuta;  Uyitsangure, 

wamaye, iwe utekunda;  Kusangwa omũkalĩ oyũ alekeranĩbawa, awite abana kwilaba 

Omũkalĩ oyuwite ĩba.  

28Nĩkwa ĩnywe, balĩkyetu, nga Ĩsaka, tuli bana bʼendagane.  

29Ngoko mugulu oyo, oyo wabutawa ngʼabandu bosĩ, mwendererya oyo wabutawa 

busana nʼOmũlĩmũ, ko liri ritya lino.  

30Nĩkwa Amasako atĩkĩ? Ati,  Uhige omũkalĩ mukobe na mugala wuwe.  Kusangwa 

omugala wʼomũkalĩ mukobe,  Siendisyasangira obũsokĩ bwʼĩse haguma nʼomugala 

wʼomũkalĩ wʼobwĩranda.  

31Neryo, balĩkyetu, Situli bagala bʼomũkalĩ mukobe, nĩkwa tuli bagala bʼomũkalĩ 

gʼobwĩranda.  

Abanya Galatĩa 5 

Mũtegaye obwĩranda bwʼAbakristo 

1Kristo mwatubohola, tubane obwĩranda! Neryo muhangane, mũsĩke, simuleke 

mukaswabohwa ngʼabakobe.  

2Mũlebaye! Ĩngye Paũlo, ngababwira nyiti, Mwamabanĩbwa, Kristo 

siendisyabakolerakĩ.  

3Kandi, ngatũlago, oko buli mundu oyũkabanĩbawa nyiti, kwʼatolere erikwama atya 

Emigambo yosĩ.  

4Ĩnywe mũkayĩtũngananaya omo Migambo, mũkayĩlũsaya uku Kristo. Simukiri oko 

lukogo lwa Nyamuhanga.  

5Nĩkwa ĩtwe busana nʼOmũlĩmũ tukalinda nʼamaha erĩtũngananĩbwa busana 

nʼerĩkĩrĩrya Kristo.  

6Kusangwa omugulu tumatikene na Kristo Yesu, erĩbanĩbwa si kindu. Nʼerĩ 

tendĩbanĩbwa si kindu. Omwatsi munene nĩʼkĩrĩrya erikakola omo lwanzo.  

7Mwabya mukalendera ndeke; nindi wabakakĩraya erĩowa omwatsi wʼekwenene 

kwehĩ?  

8Eribinduka erĩ molĩtalũa uku Nyamuhanga, oyo wababirikira. 

9Ekĩhamya kike kĩkahamaya obundu bosĩ.  

10Ngayiketera nywe omwisi wʼOmukama nyiti, simwendisyakwama obundi 

bũlengekanĩa. Nĩkwa oyũkabatsenga-tsengaya nomo angabyandi asyatswerwa na 

Nyamuhanga.  

11Nĩkwa ĩngye, balĩkyetu, namabya ngakangĩrĩraya eribana, busana nakĩ abandu 

bakanyendereraya kwehĩ? Kyamabya kitya neryo erĩtũla omwatsi wʼomusalaba 

sĩryangatwĩkalya mundu.  

12Kumbe abandu abo bakabahahũkaya omutima, kumbe bakayibandanga.  

13Kusangwa balĩkyetu, ĩnywe mwabĩrĩkĩrĩrya eribya nʼobwĩranda. Nĩkwa simuleke 

obwĩranda bwenyũ bũkabakolesya esyongumbu syʼomubiri; nĩkwa mukolerane omo 

lwanzo.  

14Kusangwa Emigambo yosĩ ĩkahĩkana omo kĩnywa kiguma kiti, Wanze mũlĩkyenyũ 

ngoko ũyanzĩre.  

15Nĩkwa mwamalumangana nʼeriryana, ehee, isimukandisyabugana!  

Omũbĩrĩ wʼOmũlĩmũ nʼomũbĩrĩ wʼomubiri 

16Nĩkwa ngabũga nyiti, Mulendere omo mibere yʼOmũlĩmũ, simwendĩsyaberererya 

esyongumbu syʼomubiri.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


2024 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

17Kusangwa esyongumbu syʼomubiri sikalwa nʼOmũlĩmũ, nʼOmũlĩmũ akalwa 

nʼomubiri; kusangwa hali obũyĩgũ omo katĩkatĩ kabo, sulitoka erikola ebyo wanzĩre.  

18Nĩkwa mwamasondolĩbwa nʼOmũlĩmũ, suli oko hamũlĩ yʼEmigambo.  

19Neryo erikola lyʼomubiri liminyikere ndeke, lyerĩ: erĩsĩngĩra, obũkĩne, amaragane,  

20erisaba esyosanamu, erilagula, obũyĩgũ, erilwa, obũha, erihitana, erinegena, 

erĩkangĩrĩrya lyʼamabehĩ,  

21eritsura, erĩkũnda, eritamira, nʼemyatsi yosĩ eyiri ngʼeyĩ. Ngababwira ndeke kandi 

nyiti, abakakola ebiri ngʼebĩ sibendisyabana omwanya omo Bwami bwa 

Nyamuhanga.  

22Nĩkwa emikolere eyĩkalũa oko Mũlĩmũ yeyĩ: olwanzo, obutseme, Obuholo, 

eriyibombeka, obwenge, obubuya, eritendiregula,  

23omutima molo, nʼerĩyĩteya. Sihali omugambo owakalwa nʼemyatsi eyĩ.  

24Neryo abali uku Kristo Yesu babiribamba oko musalaba emyatsi yosĩ yʼomubiri, 

haguma nʼesyongumbu nʼerisonda lyago.  

25Omũlĩmũ amaleka itwabyaho, tuleke Omũlĩmũ oyo atusondole. 

26Situyitendere buyira, kutse erisondana kwʼomwaga, nʼeritsurana.  

Abanya Galatĩa 6 

Erihekerana obũlĩto 

1Balĩkyetu, omundu amabanika Omwʼĩlolo, ĩnywe mukakola omo Mũlĩmũ, 

mũmũhanganaye; kandi, mukole mutya omo mutima molo, kandi Ũyĩtegaye, 

ukasyalengwako.  

2Muhekerane obũlĩto, neryo mutya mwasyaberererya Emigambo ya Kristo.  

3Omundu amayitendera ngʼomundu, kwesĩ si mundu, ĩnĩakayĩtebaya.  

4Obuli mundu alenge omubiri wuwe ĩyowene, neryo iniabana ekyʼeriyihalambira 

mugo, butsira erĩrĩngĩrĩranĩago nʼomũbĩrĩ wʼogundi mundu.  

5Kusangwa obuli mundu asyaheka ĩyowene omuheke wuwe-wuwe.  

6Litolere oyukakangĩrĩrĩbawa ebĩnywa bya Nyamuhanga iniasangira ebindu byowene 

byosĩ nʼOmũkangĩrĩrya wuwe.  

7Sĩmũyĩtebaye, Nyamuhanga sialĩsekererĩbawa, kusangwa ekyo mundu akahera kyo 

anemwendisyahulula.  

8Kusangwa oyukabiba oko syongumbu siwe syʼomubiri wuwe, asyahulula erihonda, 

nĩkwa omundu oyukabiba omwʼisonda lyʼOmũlĩmũ, Omũlĩmũ asyamuha erihulula 

engebe yʼerikota. 

9Neryo situluhe erikola ebibuya kusangwa oko mugulu atolere twasyahulula 

twamatendiregula.  

10Neryo oko migulu yosĩ tukabana akatambĩ, tokole ebibuya oko bandu bosĩ, kandi 

kwilaba aho tukole ebibuya ukwʼabo abali omo kĩtũnga kyʼabĩkĩrĩrye.  

Erihanwa busana nʼomusalaba 

11Mulangire ngoko ĩngyowene ngabasakira omo masako manene-manene. 

12Abakasonda erĩyĩtendererya omo mwatsi wʼomubiri, bo bakabahatikana erĩbanĩbwa, 

kusangwa sĩbanzĩre erĩendererĩbwa busana nʼomusalaba wa Kristo.  

13Nomo bangakwama omwatsi wʼerĩbanĩbwa, sibekwama Emigambo. Nĩkwa banzĩre 

ĩmwabanĩbwa ibatoka eriyipipa kusangwa mwamalĩga emitsye yʼomubiri.  

14Nĩkwa ĩngye nasyayihalambira omo mwatsi muguma musa, go nʼomusalaba 

wʼOmukama wetu Yesu Kristo. Kusangwa busana nʼomusalaba oyo ekihugo 

kyabiribambwa oko musalaba ũkwʼĩngye, kandi nabiribambwa oko musalaba oko 

kihugo.  

15Kusangwa eribana si kindu, kandi eritendibana si kindu. Omwatsi munene nĩ 

ʼhangika lihya-lihya.  

16Neryo abosĩ abakasondolĩbawa nʼenzumwa eyĩ, Obuholo nʼeriganyira bibye kubo, 

nʼukwʼabo bali kwenene abandu ba Nyamuhanga.  

17Erĩtsũka lino Sihabye omundu oyũkanyĩlũhaya, kusangwa ngwite omo mubiri wage 

esyongolũ sya Yesu.  

18Neryo balĩkyetu olukogo lwʼOmukama wetu Yesu Kristo lubye nʼebĩrĩmũ byenyũ. 

Amina.  

Abanya Efeso 

Abanya Efeso 1 

1Ingye Paũlo, omukwenda wa Kristo Yesu okwʼisonda lya Nyamuhanga. Ngabasakira 

ĩnywe bandu ba Nyamuhanga abĩkere eEfeso, abateregula erikwama Kristo Yesu.  

2Nyamuhanga Tata wetu, nʼomukama Yesu Kristo, abahe olukogo nʼobuholo.  

Omũyĩsa wʼerĩtongolĩbwa 

3Tupipe Nyamuhanga Tata wʼOmukama wetu Yesu Kristo! Busana nʼerimatikana na 

Kristo Nyamuhanga abirituha omũyĩsa munene. Abirituha obuli mũyĩsa wʼekĩrĩmũ 

owakalũa omo myanya yʼelubula.  

4Nyamuhanga mwayisoga twe eribya buwe, erimatikana na Kristo embere 

wʼerihangikwa lyʼekihugo, ati tubye ababũyĩrĩre butsira bulema embere wuwe. 

Nyamuhanga, busana nʼolwanzo luwe,  

5mwayisoga erituyira mo bagala buwe busana na Kristo Yesu. Erĩ ryabya erisonda 

liwe erĩkamũtsemesaya. 

6Tupipe Nyamuhanga busana nʼolukogo lubuya luwe olo atuha busana na Mugala 

wuwe mwanze!  

7Kusangwa twabĩrĩtongolĩbwa omo musasi wa Kristo, kandi abiritubuyira amalolo 

wetu. Kwenene olukogo lwa Nyamuhanga ni lunene,  

8olo atuha ndeke-ndeke. Kusangwa Nyamuhanga omo menge nʼeriminya liwe 

mwakola ebyo abya abĩrĩyĩsũnza.  

9Kandi abĩrĩtũmĩnyĩsya erĩkũmbo lyʼerĩyĩsũnza liwe, eryo ayisoha erĩberererya 

omwisi wa Kristo oko mugulu atolere. 

10Nyamuhanga abĩrĩyĩsũnza erĩhĩndanĩa umu Kristo ebyosĩ ahangika, ebiri omo lubula 

nʼebiri omo kihugo.  

11Kusangwa Nyamuhanga akakola emyatsi yosĩ ngʼerisonda liwe, ngoko ategekanaya. 

Kandi Nyamuhanga ayisoga twe eribya bandu buwe omwisi wa Kristo ngoko 

ayĩsũnza kera-kera.  

12Ati, ĩtwe twatsũka erĩhĩra amaha uku Kristo, tupipe olukengerwa lwa Nyamuhanga.  

13Omwatsi kwʼabya atya busana nenyũ. Omugulu mowa omwatsi wʼekwenene, 

wʼEngulu Yowene yʼerĩbalamya omwʼĩkĩrĩrya Kristo. Iye Nyamuhanga mwabahĩrako 

ekiminyikalo kiwe, iniakabaha Omũlĩmũ Abũyĩrĩre ogo alaga.  

14Omũlĩmũ Abũyĩrĩre ni mutsimbo wʼebyo Nyamuhanga abirilaga abandu buwe, 

erĩhĩka aho Nyamuhanga asyatongolerya ebyosĩ biwe. Tupipe olukengerwa luwe!  

Erisaba lya Paũlo 

15Busana nʼomwatsi oyũ, erĩtsũka ekiro nowa ngoko mwĩkĩrĩraya Omukama Yesu, 

kandi ngoko mwanzĩre abandu bosĩ ba Nyamuhanga. 

16Sĩndyũmbaya eriha ewasĩngya uku Nyamuhanga busana nenyũ. Ngabibuka 

omwʼisaba lyage.  

17Kandi ngasaba Nyamuhanga wʼOmukama wetu Yesu Kristo, iye Tata oyuwite 

olukengerwa, abahe omo Mũlĩmũ Abũyĩrĩre, amenge, nʼerĩbĩsũlĩra, imwatoka 

erimuminya ndeke-ndeke. 

18Ngasaba nyiti, obũlengekanĩa bwenyũ bubane erilangira ekyakakala kiwe, 

imwatoka eriminya amaha ago muwite, kusangwa abiribabirikira, kandi muminye 

omũyĩsa mubuya Nyamuhanga akalaga abandu buwe. 

19Muminye obunene bwʼobũtokĩ buwe obukakola omwisi wetu ĩtwe tũkĩkĩrĩraya. 

Obũtokĩ obũ omwisi wetu ni maka ayo manene wa Nyamuhanga,  

20ago akangaya omugulu alũbũkaya Kristo oko baholĩ, nʼerĩmũhĩra oko kĩtũmbĩ oko 

luhande luwe lwʼamali omo lubula.  

21Kristo akatabala eyo, endata oko batabalĩ bosĩ nʼabakama bosĩ, nʼabʼehamũlĩ bosĩ, 

nʼabenye obũtokĩ bosĩ. Nʼerĩna liwe lĩlabĩre oko buli rĩna erikahulawa oko mugulu 

ono, kutse oko mugulu owakandisyasa.  

22Nyamuhanga abĩrĩhĩra emyatsi yosĩ omo hamũlĩ yiwe, kandi abĩrĩmũhĩra mo 

mukulu wʼemyatsi yosĩ busana nʼekanĩsa.  

23Ekanĩsa eyĩ ni mubiri wa Kristo, kandi nĩ ʼhĩkana lyʼoyũkahĩkanaya ebyosĩ ehosĩ.  

Abanya Efeso 2 

1Erĩmbere ĩnywe mwabya baholĩ omo bĩrĩmũ byenyũ busana nʼamalolo nʼebibi 

byenyũ.  

2Oko mugulu oyo mwabya mukalendera omo nzira nyibi yʼekihugo kino; mwabya 

mũkowa omũtabalĩ wʼobũtokĩ bʼobwami bwʼekyanya. Naye nĩ kĩrĩmũ ekikasondola 

abandu abatĩowa Nyamuhanga. 

3Netu twabya ngʼabo, itukakwama esyongumbu syʼemibiri yetu, itukakola erisonda 

lyʼemibiri yetu nʼobũlengekanĩa bwetu. Netu nibya ngʼabandu bosĩ, twabya tutolere 

erihitana nʼeritswera lya Nyamuhanga.  

4Nĩkwa Nyamuhanga awite eriganyira ĩnene, nʼolwanzo luwe busana netu ni lunene.  

5Omugulu twabya tũholĩre omo malolo wetu, Nyamuhanga mwatuha engebe haguma 

na Kristo; mwabĩrĩlamĩbwa busana nʼolukogo lwa Nyamuhanga.  

6Kandi, itumatikene na Kristo Yesu, abiritusumba nʼerĩtwĩkalya haguma na Kristo 

Yesu omo myanya yʼelubula.  

7Nyamuhanga mwakola atya erĩkangya omo migulu yosĩ eyikandisyasa obubuya 

bunene bwʼolukogo luwe; olo atũkangaya omo lwanzo luwe busana na Kristo Yesu. 

8Kusangwa mwabĩrĩlamĩbwa omo lukogo lwa Nyamuhanga omo nzira yʼerĩkĩrĩrya, 

nʼerilama eryo siʼkola lyenyũ, nĩ lũsũnzo lwa Nyamuhanga. 

9Omundu siayipipe, kusangwa sĩ mũbĩrĩ wʼomundu.  

10Kusangwa Nyamuhanga atubumba, nʼerĩtũmatĩkanĩa na Kristo Yesu, abirituhangika 

ati tukole emĩbĩrĩ yowene eyo akokotaya kera, ati tubye tukakolayo.  

Lino tuli muguma omwisi wa Kristo 

11Neryo mwibuke ngoko mwabya erĩmbere abʼEbihanda oko mubiri. Abayũda 

ababwene, bakabahula mo batabwene omo mwatsi owakakolawa omo mubiri.  

12Oko mugulu oyo mwabya hali uku Kristo, mwabya balũa-hali; isimuli oko ndagane 

eyo Nyamuhanga alaga abandu buwe. Kandi mwabya butsira amaha, imukasiba omo 

kihugo kino isimuwite Nyamuhanga.  

13Nĩkwa lino, kusangwa tumatikene na Kristo, ĩnywe mwabya hali, mwabiriretwa 

hakũhĩ na Kristo busana nʼomusasi wa Kristo. 

14Kusangwa Kristo ni buholo bwetu, iniabiriyira Abayũda, nʼEbihanda, mo kihanda 

kiguma. Omo mubiri wuwe, Kristo mwaterya olũhĩmbo olwagababo, olwayirabo mo 

nzĩgũ.  

15Kristo mwalũsya Emigambo yʼAbayũda haguma nʼebihano byabo, iniatoka eriyira 

omwisi wuwe ekihanda kiguma kihya-kihya omwʼabo ababya kera ebihanda bibiri, 

busana nʼerimatikana nabo. Neryo mwaleta Obuholo bwʼatya.  

16Kristo mwalũsya obũyĩgũ obwabya omo katĩkatĩ kabo, omo luholo luwe oko 

musalaba. Mwasanganĩabo uku Nyamuhanga, nʼeriyirabo mo muguma. 

17Litya Kristo mwasa nʼerĩtũla Engulu Yowene yʼobuholo ũkwʼĩnywe Ebihanda 

ebyabya hali, nʼoko Bayũda ababya hakũhĩ naye.  

18Kusangwa busana na Kristo ĩtwe bosĩ, Abayũda nʼEbihanda, tukabana enzira 

yʼerĩhĩka uku Tata Nyamuhanga busana nʼOmũlĩmũ Abũyĩrĩre muguma.  

19Neryo ĩnywe abʼEbihanda, simukiri ba hali kutse abʼekindi kihanda; lino muli 

esyondũlanĩ haguma nʼabandu ba Nyamuhanga, muli abʼekĩtũnga kya Nyamuhanga!  

20Kandi mwabĩrĩhĩmbwa oko kibanza ekyo abakwenda nʼabamĩnyererĩ batsũka, kandi 

Kristo nĩʼbwe ĩnene erĩkawataya engonde yʼenyũmba.  

21Iye Kristo akahĩndanaya enyũmba yosĩ eyo haguma, nʼerĩũsũlyayo, ibye hekalũ 

yĩbũyĩrĩre busana nʼOmukama.  

22Busana nʼerimatikana na Kristo, nenyũ nibya mũkahĩmbawa eribya obwĩkalo bwa 

Nyamuhanga busana nʼOmũlĩmũ Abũyĩrĩre.  

Abanya Efeso 3 

Omũbĩrĩ wa Paũlo busana nʼEbihanda 

1Busana nʼomwatsi oyũ, ĩngye Paũlo ngasaba Nyamuhanga, ĩngye mundu wʼomũlĩkĩ 

wa Kristo Yesu busana nenyũ, abandu bʼEbihanda.  

2Kusangwa mwabĩrĩowa ngoko Nyamuhanga omo lukogo luwe abirimba omũbĩrĩ 

wʼerĩbawatĩkya.  

3Nyamuhanga mwabĩsũla erĩkũmbo liwe nʼerĩnyĩmĩnyĩsyalyo, ngoko nabasakira 

erĩmbere omo bĩnywa bike.  

4Neryo mwamasoma ebyo mwasyaminya ebyo nyasĩ omwʼĩkũmbo lya Kristo.  

5Omo migulu yalaba Nyamuhanga mwatamĩnyĩsya abandu bʼerĩkũmbo erĩ; nĩkwa lino 

omo Mũlĩmũ Abũyĩrĩre abĩrĩbĩsũlĩralyo abakwenda buwe babũyĩrĩre nʼabamĩnyererĩ.  

6Erĩkũmbo eryo liti, busana nʼEngulu Yowene, Ebihanda bakabya nʼomũyĩsa haguma 

nʼAbayũda, kandi omo kĩtũnga kiguma bakasangira ebyo Nyamuhanga alagabo 

omwisi wa Kristo Yesu.  

7Nyamuhanga omo lũsũnzo lwʼolukogo luwe mwanyĩhĩra mo mugombe wʼerĩtũla 

Engulu Yowene. Kandi mwambalo omo bũtokĩ buwe bunene. 

8Ĩngye indi muke kutsibu omo katĩkatĩ kʼabandu ba Nyamuhanga, nĩkwa omo lukogo 

luwe Nyamuhanga mwamba omũbĩrĩ gowene oyũ wʼerĩtũlĩra Ebihanda engulu 

yʼobuteke obũlengĩre, obwa Kristo, nabo bũlabĩre obũlengekanĩa.  

9Kandi mwamba omũbĩrĩ wʼerĩmĩnyĩsya abandu bosĩ ngoko Nyamuhanga 

akatondekanaya omwatsi wʼerĩkũmbo erĩ. Nyamuhanga oyo wahangika ebindu byosĩ, 

mwabĩsa omwatsi oyo gʼoko migulu yosĩ yalaba, 

10iniatoka, oko mugulu ono, omo kanĩsa yiwe, erĩkangya oko batabalĩ nʼabʼehamũlĩ 

omo kyanya, amenge wuwe mũsĩndo-mũsĩndo. 

11Nyamuhanga mwakola ebĩ ngoko ayĩsũnza kera na kera, neryo lino 

abĩrĩberereryabyo omwisi wa Kristo Yesu Omukama wetu.  

12Kusangwa tumatikene naye, kandi kusangwa twabĩrĩmwĩkĩrĩrya, tuli nʼobwĩranda 

bwʼerĩhĩka embere wa Nyamuhanga butsira buba.  

13Kikaleka inabahatikana nyiti, simuluhe busana nʼamalĩge wage busana nenyũ; 

kusangwa amalĩge ayo nĩ ndũndĩ busana nenyũ.  

Olwanzo lwa Kristo 

14Busana nʼekĩ ngakũkamira Tata.  

15Iye akahula obuli kĩtũnga omo lĩna lyakyo, ekiri omo lubula nʼekiri munakihugo.  

16Ngamusaba nyiti, omo lukengerwa luwe lunene, abahe obũtokĩ bwʼOmũlĩmũ wuwe 

Abũyĩrĩre imwatoka eribana amaka omo mitima yenyũ.  

17Kandi ngasaba nyiti, Kristo ĩkale omo mitima yenyũ busana nʼerĩkĩrĩrya lyenyũ; 

kandi nyiti, muhande emĩrĩhĩ yʼolwanzo lwenyũ, ĩmũnasĩkĩre omo lwanzo olo.  

18Imwatoka haguma nʼabandu bosĩ ba Nyamuhanga eriminya ndeke obunene 

bʼolwanzo luwe, nʼobugali bwalo, nʼobuli bwalo, nʼobuli bwʼendata bwalo, nʼobuli 

bwʼeyĩkwa bwalo.  

19Kandi mutoke eriminya kutsibu olwanzo lwa Kristo olũlabĩre eriminya lyʼabandu. 

Kandi nyiti, imwatoka erĩũsũlĩbwa omwʼĩhĩkana lyosĩ lya Nyamuhanga.  

20Olukengerwa lubye ukwʼiye oyuwite obũtokĩ bwʼerikola ebyosĩ ebyo tũkabũlaya 

kutse ebyo tũkalengekanaya, ngʼobũtokĩ obukakola omwisi wetu.  

21Olukengerwa lubye ukwʼiye omo kanĩsa nʼomwisi wa Kristo Yesu oko migulu yosĩ, 

kera na kera. Amina.  

Abanya Efeso 4 

Obuguma bwʼomubiri 

1Neryo ĩngye mundu wʼomũlĩkĩ busana nʼomukama, ngabahatikana nyiti, mukwame 

emibere yʼolulengo olo Nyamuhanga ababirikirira erikwamalo. 

2Mũyĩkehaye, mubye nʼomutima molo, muyibombeke. Muganyirane omo lwanzo.  

3Mulenge eribya nʼobuguma obũkalũa oko Mũlĩmũ Abũyĩrĩre, kandi mubye 

nʼobuholo obũkabamatanaya haguma.  

4Kusangwa hali omubiri muguma, nʼOmũlĩmũ Abũyĩrĩre muguma, ngoko 

Nyamuhanga ababirikira oko maha maguma.  

5Hali Omukama muguma, nʼerĩkĩrĩrya liguma, nʼerĩbatĩsya liguma.  

6Hali Nyamuhanga muguma, Ise wʼabandu bosĩ, oyuli endata oko bosĩ. Kandi akakola 

omo bosĩ, kandi ali omo byosĩ.  

7Nĩkwa Nyamuhanga omo lukogo luwe mwaha obuli mundu ũkwʼĩtwe olũsũnzo 

ngʼolulengo lwʼerĩhĩtya lya Kristo.  

8Neryo kĩkabũga kiti,  Omugulu ahetukira endata,  Wabirisondola abanyegwa bangi 

haguma nawe,  Kandi mwaha abandu bʼolũsũnzo.  

9Neryo atĩkĩ kwehĩ ati, ahetuka endata? Liti, atsũka erĩkĩma omo myanya yʼeyĩkwa 

yʼekihugo.  

10Neryo oyo wandagala, yo nʼoyo wahetukira endata kwilaba amatũkũ gosĩ, iniatoka 

erĩũsũlya ehosĩ nʼeribya ehosĩ.  

11Neryo mwaha abandu bʼolũsũnzo mũsĩndo-mũsĩndo. Mwaha abandi eribya 

bakwenda, mwaha abandi eribya bamĩnyererĩ, mwaha abandi eribya batũlĩ bʼEngulu 

Yowene, abandi mwahabo eribya bateya bʼekanĩsa nʼabakangĩrĩrya.  

12Neryo mwakola atya erĩtegekanĩa abandu ba Nyamuhanga busana nʼomũbĩrĩ wuwe, 

nʼerĩhĩkanĩa omubiri wa Kristo. 

13Litya twasyahĩka oko buguma bwʼerĩkĩrĩrya nʼobwʼeriminya Omugala wa 

Nyamuhanga, itwatoka erĩhĩkana omo lulengo lwʼerĩhĩkana lya Kristo. 

14Itutaswabya bana, abakagusawa eyĩ nʼeyĩ omo bisunda byʼengetsi, kutse erihekwa 

ehandi nʼehandi nʼamahunga gosĩ wʼerĩkangĩrĩrya lyʼabandu abakateba, kandi 

abakatalaya abandu omo bũgobya bwabo.  

15Nĩkwa tũbũge ekwenene omo mutima wʼolwanzo, kandi tukule busana na Kristo 

omo myatsi yosĩ, kusangwa iye ni mutwe netu tuli mubiri wuwe.  

16Busana naye omubiri gosĩ akatsũkĩkanĩbawa nʼerilukwa haguma omo buli nungo. 

Obuli kĩtsũko kyamakola haguma kikaleka omubiri gosĩ iniakula ndeke nʼerĩkanyĩa 

omo lwanzo.  

Engebe nyihya iri omwisi wa Kristo 

17Ngabũga ekĩ, kandi ngatũlago haguma nʼomukama nyiti, simusyeswalendera kandi 

ngoko Bihanda bikalendera, kusangwa amalengekanĩa wabo ni buyira.  

18Kandi amenge wabo nĩ mwĩrĩmya. Babirigabana nʼengebe ya Nyamuhanga, sĩbasĩkĩ 

kandi babĩrĩkalya emitima yabo.  

19Sĩbekwa esĩsonĩ; kandi bakayitwala okwʼĩsĩngĩra lyosĩ, bakakola obuli mũsĩndo 

wʼebĩtĩsĩrĩre nʼobururu.  

20Nĩkwa ĩnywe, momutiga Kristo yo mutya.  

21Mwamabya mwabĩrĩmowa, ĩmwabĩrĩkangĩrĩrĩbwa na Kristo, omo kwenene eyiri na 

Yesu.  

22Neryo muleke emibere ya kera eyabya ĩkabatsandya omo syongumbu esikabateba. 

23Mubye bahya-bahya omo mitima yenyũ nʼomo malengekanĩa wenyũ. 

24Mubye bandu bahya-bahya abahangikawa omo kĩsosekanĩo kya Nyamuhanga, omo 

bitunganene nʼomo bĩbũyĩrĩre byʼekwenene.  

25Neryo mugane eribiha lyosĩ. Obuli mundu abũge ebyʼekwenene oko mũlĩkyabo, 

kusangwa ĩtwe bosĩ tuli balĩkyabo omo mubiri wa Kristo. 

26Mwamahitana isimwakola ebibi, simuleke eryuba likalenga imunahitene. 

27Simuhe Satanĩ yʼomwanya.  

28Omwĩbĩ syĩbe kandi, nĩkwa akole omũbĩrĩ owene omo byala biwe, iniatoka eribana 

akʼerirya kandi iniatoka erĩwatĩkya abera.  

29Sĩmũbũge ebĩnywa ebĩtĩsĩrĩre, nĩkwa mũbũge ebĩnywa bibuya ebĩkawatĩkaya 

nʼerĩhĩmba bandu, ebikaha olukogo oko bandu abakowa.  

30Sĩmwĩte Omũlĩmũ Abũyĩrĩre wa Nyamuhanga wʼobũlĩge, kusangwa Omũlĩmũ 

Abũyĩrĩre nĩ kĩmĩnyĩsyo kyenyũ busana nʼekiro ekyo Nyamuhanga asyababohola.  

31Muguse hali erikaliha lyosĩ, nʼeryagalirwa lyosĩ, muleke olukanda, nʼebĩtsũmĩ 

byosĩ, haguma nʼerĩkĩsya lyosĩ. 

32Mwanzane, mubye nʼemitima eyihehere, mubuyirane, ngoko Nyamuhanga 

abiribabuyira busana na Kristo.  

 

Abanya Efeso 5 

Tulendere omo kyakakala 

1Neryo kusangwa muli bana banze ba Nyamuhanga, mũmũgerereraye. 

2Mukole ebyosĩ omo lwanzo, ngoko Kristo atwanza, kandi mwaha engebe yiwe 

busana netu ngʼobuhere obukakumba ndeke, ehongo eyĩkatsemesaya Nyamuhanga.  

3Kusangwa muli bandu ba Nyamuhanga, simuleke obũsĩngĩrĩ, kutse ebĩtĩsĩrĩre byosĩ, 

kutse obururu, bikahulwa omo katĩkatĩ kenyũ.  

4Kandi siritolere mukahula emyatsi eyĩkĩta esĩsonĩ, kutse ebĩnywa ebyʼobũkĩrũ kutse 

ebyʼerĩsekererya, nĩkwa kumbe mũkabũga ebikakenga Nyamuhanga. 

5Muminye ndeke ngoko obuli mũsĩngĩrĩ, kutse omundu oyukakola ebĩtĩsĩrĩre, kutse 

omururu, (obururu nĩ mũsĩndo wʼerĩramya esanamu), siendisyasangira omo bwami 

bwa Kristo na Nyamuhanga.  

6Simuleke omundu nʼomuguma erĩbatebya omo bĩnywa byʼobusa. Kusangwa busana 

nʼemyatsi eyĩ erihitana lya Nyamuhanga lyasyahĩka oko bandu abakayisamambula.  

7Neryo simusangane nabo.  

8Kera mwabya omo mwĩrĩmya, nĩkwa lino muli omo kyakakala kyʼomukama. Neryo 

musibe ngʼabana bʼekyakakala.  

9(Kusangwa ekyakakala kikaleta emĩsĩndo yosĩ yʼebibuya, nʼebitunganene, 

nʼebyʼekwenene).  

10Mwige eriminya ebĩkatsemesaya Omukama.  

11Simusangane omo mĩbĩrĩ yʼomwĩrĩmya eyite nʼendũndĩ, nĩkwa mũhũlũkayeyo oko 

kyakakala.  

12Kwenene nĩ ʼsonĩ erĩkanĩa emyatsi eyo bakakola omo bũbĩso-bĩso.  

13Nĩkwa emyatsi yosĩ ikaminyikala omugulu ikahuluka omo kyakakala; kusangwa 

ekyakakala kĩkamĩnyĩsaya ndeke emyatsi yosĩ.  

14Ekĩ kikaleka ĩnĩabũga ati,  Ubuke, uwe mũgotserĩ,  Ũlũbũke oko baholĩ!  Kristo 

asyakũkolerya.  

15Neryo, mũyĩtegaye ndeke, simusibe ngʼabandu bakĩrũ, nĩkwa ngʼabandu bʼamenge.  

16Sĩmũlabaye ebiro ebĩ byo buyira kusangwa omugulu ono ni mubi.  

17Neryo Simubye bakĩrũ, nĩkwa mũsondaye eriiga ekyo Mukama anzĩre imwakola.  

18Sĩmũkũnde omo bĩnyũ, kusangwa hali eritamira, nĩkwa mũsũle mʼOmũlĩmũ 

Abũyĩrĩre.  

19Mũkanaye omo bĩnywa byʼewasĩngya nʼebyʼesyonyimbo nʼemirenge yʼeripipa 

Nyamuhanga, kandi mwimbe nʼeriyira omulenge owene busana nʼomukama omo 

mitima yenyũ.  

20Oko migulu yosĩ nʼomo myatsi yosĩ muhe ewasĩngya uku Nyamuhanga Tata, omo 

lĩna lyʼomukama wetu Yesu Kristo.  

Abakalĩ nʼabĩba wabo 

21Kusangwa mukakenga Kristo, obuli mundu owe mũlĩkyabo.  

22Abakalĩ, mowe abĩba nywe, ngoko mũkowa Omukama.  

23Kusangwa omulume awite ehamũlĩ oko mũkalĩ wuwe, ngoko Kristo awite ehamũlĩ 

oko kanĩsa. Kandi Kristo nĩ mũlamya wʼekanĩsa omubiri wuwe.  

24Neryo ngoko ekanĩsa ĩkowa Kristo, litolere abakalĩ ĩbowa abĩba wabo omo myatsi 

yosĩ.  

25Nenyũ abĩba, mwanze abakalĩ benyũ, ngoko Kristo mwanza ekanĩsa. Kusangwa 

Kristo mwayiha busana nʼekanĩsa,  

26iniatoka erihigulayo nʼerĩeryayo ĩnĩamabĩlabyayo omo magetsi, kye kĩnywa kiwe.  

27Ati, iniatoka eriyiretera ekanĩsa omo bubuya bwayo, isiyiwite ekĩtĩngũ kutse 

omũkũnyo kutse ekindi kiri ngʼekyo; nĩkwa ati, ibye ĩbũyĩrĩre butsira bulema.  

28Litya abĩba ko banze abakalĩ babo bo batya ngoko bakanza emibiri yabo. Oyukanza 

omũkalĩ wuwe akayanza.  

29Kusangwa sihali mundu na kera Oyũkakwa omubiri wuwe gʼobusu, nĩkwa akahago 

akalyo nʼerĩsũgago, ngoko Kristo akakola busana nʼekanĩsa.  

30Netu ekanĩsa, tuli bĩtsũko byʼomubiri wuwe.  

31Ngoko kĩsakĩre kiti, Busana nʼomwatsi oyu omundu asyasĩganĩa ĩse na nyĩnya, 

asyalanda oko mũkalĩ wuwe, nʼababiri abo basyabya muguma.  

32Hano hali erĩkũmbo lĩnene; nĩkwa ngahula Kristo nʼekanĩsa.  

33Nenyũ nibya, obuli mundu omo katĩkatĩ kenyũ anze mũkalĩwe ngoko akayanza 

ĩyowene; nʼomũkalĩ naye akenge ĩba wuwe.  

Abanya Efeso 6 

Erihana lyʼabotata nʼabana 

1Abana, mowe abotata nʼabokoyo wenyũ busana nʼomukama, kusangwa ko litolere 

litya.  

2Ekihano kyʼerĩmbere ekiwite erilagana lya Nyamuhanga kiti, Ũsĩkaye tata wawe na 

koyo wawe,  

3emyatsi yawe itoke erĩowana, nʼakandi iwatoka eribuga biro binene muna-kihugo.  

4Nenyũ abotata, sĩmũhĩtanaye abana benyũ, nĩkwa mũkũlayebo omo nzira 

yʼomukama, nʼerikungabo, nʼerĩkangĩrĩryabo, omwʼĩkangĩrĩrya lyʼomukama.  

Abakobe nʼabakama babo 

5Abakobe, nenyũ mowe abakama benyũ, mukengebo haguma nʼerititimana 

nʼomutima owene, ngoko mwangakolera Kristo.  

6Simukole kusangwa bakabasamalira kutse kusangwa mwanzĩre erĩtsemesya abandu, 

nĩkwa ngʼabakobe ba Kristo, mukole nʼomutima gosĩ erisonda lya Nyamuhanga.  

7Neryo mukolerebo nʼomutima ogowene nga mukakolera Kristo, butsira bandu.  

8Kusangwa mũnasĩ Omukama asyahemba obuli mundu, omukobe kutse oyuli 

bwĩranda busana nʼomũbĩrĩ ogowene owakola.  

9Nenyũ abakama, mukolere abakobe benyũ bo mutya, muleke erĩũbahyabo. Nĩkwa 

muminye ndeke ngoko hali Mukama muguma elubula. Nĩ wenyũ, kandi ni wabo, naye 

syali ko butaga.  

Ebindu byʼamalwa ebyo Nyamuhanga akatuha 

10Neryo lino, mubane amaka erimatikana nʼomukama. Mubane akagala omo bũtokĩ 

bunene buwe.  

11Mwambale ebindu byosĩ byʼamalwa bya Nyamuhanga imwatoka erihangana 

nʼerilwa nʼamenge wʼeSatanĩ. 

12Kusangwa situlilwa nʼabandu, nĩkwa tukalwa nʼabatabalĩ, nʼabʼamaka, 

nʼabʼehamũlĩ bʼomwĩrĩmya muna-kihugo, nʼemilondo yʼebĩrĩmũ byʼebibi ebiri omo 

kyanya.  

13Neryo muhambe ebindu byosĩ byʼamalwa bya Nyamuhanga, imwatoka erilwa omo 

kiro kibi, neryo mwamabilwa, imwatoka erihangana ndeke.  

14Neryo muhangane, mũsĩke, mũhĩre omwatsi wʼekwenene ngʼomukoba omo mbindi 

syenyũ. Mwambale eritunganene ngʼekindu kyʼamalwa ekĩkategaya ekĩkũba.  

15Kandi mwambale ebiryato byʼEngulu Yowene yʼobuholo.  

16Kandi oko migulu yosĩ muhambe engabo yʼerĩkĩrĩrya erikatoka erĩrĩmya emisoha 

yosĩ yʼomuliro yʼomubi.  

17Kandi muhambe akakĩra kʼomulamo. Kandi muhambe ekĩnywa kya Nyamuhanga 

ngʼomũyalĩ wʼOmũlĩmũ Abũyĩrĩre.  

18Musabe kutsibu nʼerĩbũlya Nyamuhanga erĩbawatĩkya. Kandi musabe omo migulu 

yosĩ ngoko Mũlĩmũ Abũyĩrĩre akabasondola. Busana nʼomwatsi oyũ, mũyĩtegaye, 

nʼeriyitsingirira, imunemusabira abandu bosĩ ba Nyamuhanga.  

19Nage, munyisabire, Nyamuhanga ambe ebĩnywa byʼerĩbũga omugulu ngakũmbũla 

obuno bwage omo bulume-lume erĩmĩnyĩsya abandu bʼerĩkũmbo lyʼEngulu Yowene. 

20Busana nʼeribya mukwenda wʼEngulu Yowene eyo, indi omo mũlĩkĩ. Munyisabire 

nyibye nʼobulume-lume erĩtũlago ngoko litolere ĩnabũga.  

21Tĩkĩko akandibabwira ebyosĩ, imwatoka eriminya ngoko nyiri, nʼebyo ngakola. 

Tĩkĩko nĩ mũlĩkyetu mwanze, mukwenda oyuteregula omo mũbĩrĩ wʼOmukama.  

22Ngamutuma erĩbamĩnyĩsya engulu yetu nʼakandi erĩkĩranĩa emitima yenyũ.  

23Obuholo bubye oko balĩkyetu, kandi olwanzo haguma nʼerĩkĩrĩrya ebĩkalũa uku 

Nyamuhanga nʼomukama wetu Yesu Kristo.  

24Olukogo lwa Nyamuhanga lubye oko bosĩ abakanza Omukama wetu Yesu Kristo 

omo lwanzo olutetsanda.  

Abanya Fĩlĩpĩ 

Abanya Fĩlĩpĩ 1 

1Ĩtwe Paũlo na Tĩmoteo, abagombe ba Kristo Yesu, tukabasakira, ĩnywe bandu bosĩ 

ba Nyamuhanga abĩkere eFĩlĩpĩ, abĩkĩrĩrye Kristo Yesu, haguma nʼabateya 

nʼabawatĩkya.  

2Nyamuhanga Tata wetu nʼOmukama Yesu Kristo, abahe olukogo nʼobuholo.  

Erisaba lya Paũlo busana nʼAbakristo 

3Ngaha Nyamuhanga wage ewasĩngya busana nʼĩnywe bosĩ, emigulu yosĩ ngabibuka.  

4Nʼemigulu yosĩ ngabasabira ĩnywe bosĩ, ngasaba nʼobutseme. 

5Kusangwa mwabirisangira nage omo mũbĩrĩ wʼEngulu Yowene, erĩtsũka ekiro 

kyʼerĩmbere nʼerĩhĩka na lino.  

6Neryo nyĩnasĩ mwatsi muguma oyũ, nyiti, oyo watsũka omũbĩrĩ owene omwisi 

wenyũ, ye Nyamuhanga, asyaberereryago erĩhĩka oko kiro kya Kristo Yesu.  

7Litolere ĩnaganĩrya nyitya busana nʼĩnywe bosĩ, kusangwa muli oko mutima wage. 

Kusangwa ĩnywe bosĩ mwabirisangira nage omo mũbĩrĩ ogo Nyamuhanga abirimba 

omo lukogo luwe, omugulu indi omo mũlĩkĩ, kandi omugulu nabya ngalwira 

nʼerĩhanganĩa Engulu Yowene.  

8Kusangwa Nyamuhanga anasĩ ngoko ĩnywe bosĩ ngabakwa olukando lunene omo 

lwanzo lwa Kristo Yesu.  

9Ngabasabira nyiti, olwanzo lwenyũ lukanyirire kutsibu haguma nʼamenge nʼeriminya 

enzumwa yʼomwatsi.  

10Imwatoka erĩsĩma ebibuya. Litya mukandisyatoka eribya babuya, butsira 

ekyangakungwa, erĩhĩka oko kiro kya Kristo.  

11Kandi emitima yenyũ yasyũsũla omo myatsi itunganene eyĩkalũa uku Yesu Kristo. 

Emyatsi eyĩ yasyaleta olukengerwa nʼeripipa uku Nyamuhanga.  

Kristo ni ʼbyaho lyetu 

12Nyanzĩre muminye, balĩkyetu, nyiti emyatsi eyo yambĩkako ĩkawatĩkaya erĩtũla 

Engulu Yowene.  

13Yabirireka abateya bosĩ bʼekikali, haguma nʼabandi bosĩ, ibaminya ko ndi omo 

mũlĩkĩ busana na Kristo. 

14Kandi abalĩkyetu bangi babiriyiketera erikwama Omukama busana nʼomũlĩkĩ wage. 

Kandi babirihanda omutima erĩbũga ekĩnywa kya Yesu butsira eriubaha.  

15Abandi bakatũla omwatsi wa Kristo busana nʼeritsura nʼomwaga. Nĩkwa abandi 

bakakangĩrĩraya nʼomutima owene,  

16kusangwa bawite olwanzo, kandi banasĩ ko nahĩrawa erilwira Engulu Yowene.  

17Abandi sĩbekanganaya Kristo omo kwenene, nĩkwa omo mutima wʼerĩyĩhamya, 

ĩbakaganĩraya erĩnyagalya omo mĩrĩkĩ yage.  

18Si mwatsi! Ngatsema, kusangwa omo syonzira syosĩ Kristo anemũkanganĩbwa, 

nomo lyangabya omo mutima owene kutse omo mutima wʼomwaga. Kandi 

ngandisyaswatsema,  

19kusangwa nyĩnasĩ nasyaboholwa busana nʼerisaba lyenyũ na busana nʼerĩwatĩkya 

erĩkalũa oko Mũlĩmũ wa Yesu Kristo.  

20Kusangwa erisonda lyʼomutima wage, nʼamaha wage biti, sinyihemulawe omo 

mwatsi nʼomuguma embere sya Nyamuhanga. Nĩkwa nyikole emigulu yosĩ, na lino, 

omo butubaha, Kristo ahamĩbawe omo mubiri wage, kutse omwʼibyaho lyage, kutse 

omo luholo lwage.  

21Kusangwa ũkwʼĩngye, engebe ni Kristo, nʼomwʼihola muli ndũndĩ! 

22Nĩkwa lyamabya ngabyaho omo mubiri, nanganakola omũbĩrĩ mubuya. Sĩnyasĩ 

ekyo nangayisoga.  

23Ngahatatanĩbawa omo katĩkatĩ kʼebibiri. Nyanzĩre erigenda nʼeribya na Kristo, 

kusangwa ekyo kyowene kwilaba. 

24Nĩkwa eribyaho eno omo mubiri, lyo litolere kutsibu busana nenyũ. 

25Kusangwa nabiriminya ekĩ, ngandĩsĩgala, nʼeribya haguma nʼĩnywe bosĩ busana 

nʼerĩbalolya emuliro omwʼĩkĩrĩrya lyenyũ, nʼobutseme bwenyũ. 

26Mwasyatoka erĩyĩsyandira ndeke omwisi wa Kristo busana nage namaswabahĩkako.  

27Omwatsi munene goyũ, emikolere yenyũ ibye itolere Engulu Yowene ya Kristo. 

Neryo, namaya eyo eribalolako, kutse ndeho, nasyowa engulu yenyũ, ngoko mũsĩkĩre 

omo bũlengekanĩa buguma, imunemulwa nʼomutima muguma busana nʼEngulu 

Yowene yʼerĩkĩrĩrya Kristo. 

28Simubahe nʼahake esyonzĩgũ syenyũ, ekĩ kĩkamĩnyĩsayabo ngoko bakandisyahera. 

Nĩkwa ĩnywe mukandisyalama, kusangwa ebyosĩ bĩkalũa ewa Nyamuhanga.  

29Busana na Kristo mwabirihabwa obubuya obũ obwʼerĩmwĩkĩrĩrya, nĩkwa butsira erĩ 

risa, nĩkwa obubuya bwʼeriagalwa busana naye.  

30Imunemulwa amalwa ago mwalangira ngalwa, na lino mũkowa ngalwa.  

Abanya Fĩlĩpĩ 2 

Tukwame erĩyĩkehya lya Kristo 

1Kristo akatuma imwahanda emitima kwehĩ? Kutse olwanzo luwe lũkakĩranaya 

emitima yenyũ kwehĩ? Kandi Omũlĩmũ akasangira haguma nenyũ kwehĩ? Kandi 

muwite olwanzo lwa Nyamuhanga nʼeriganyira liwe kwehĩ?  

2Byamabya bitya, mũsũlaye, omutima wage nʼobutseme. Mubye nʼamalengekanĩa 

maguma, mubye nʼolwanzo luguma, mubye nʼomutima muguma, nʼobũlengekanĩa 

buguma.  

3Simukole mwatsi omo mwaga wʼobutimane, kutse busana nʼeriyipipa, nĩkwa 

mũyĩkehaye, imukaganza obuli mundu mo mubuya kwilaba ĩnywe.  

4Mũtegaye ebindu byʼabandi butsira erilwira ebyawe bisa.  

5Mubye nʼobũlengekanĩa obũ bwa Kristo Yesu,  

6oyũ, nomo anabya Nyamuhanga kwenene, mwatayilwira eriringirirana na 

Nyamuhanga.  

7Nĩkwa mwayĩtũtũla olukengerwa luwe, mwayiyira ngʼomugombe, mwabutwa 

ngʼabandu, mwaminyikala omo kĩsosekanĩo kyʼomundu.  

8Neryo mwayĩkehya, mwabya akowa, erĩhĩka oko luholo, lo luholo lwʼomusalaba.  

9Kyaleka Nyamuhanga ĩnĩamũhamya kutsibu, nʼerimuha erĩna erĩlabĩre awandi mena.  

10Neryo abosĩ basyakũkamira erĩsĩkya erĩna lya Yesu, abali omo lubula, nʼomo 

kihugo, nʼabali eyĩkwa oko kihugo.  

11Obuli mundu asyatũlaganĩa ko Yesu Kristo ni Mukama, busana nʼeriha 

olukengerwa uku Nyamuhanga Tata.  

Tuli tala syʼekihugo 

12Neryo, abanze bage, ngoko mwabya mũkowa emigulu yosĩ omugulu nabya nenyũ, 

nĩkwa lino mowe kwilaba omugulu ndeho. Mũberereraye erilama lyenyũ omwʼiubaha 

nʼerititimana.  

13Kusangwa ni Nyamuhanga yukakola omwisi wenyũ, imwabya mũkalĩga nʼerikola 

ebĩkamũtsemesaya. 

14Mukole emyatsi yosĩ butsira eriyitonga kutse buhaka,  

15Imwatoka eribya abakũmayĩre nʼeribya bandu babuya, abana ba Nyamuhanga abate 

ko mwatsi, abĩkere omo katĩkatĩ kʼekihugo kĩhengemĩre, nʼekyʼomwaga. Nenyũ 

mukaminyikala ngʼesyotala omo kihugo.  

16Imukahabo ekĩnywa kyʼengebe. Nage inatoka erĩyĩsyandira busana nenyũ oko kiro 

kya Kristo, isinditaluha buyira kutse erikola buyira.  

17Nomo musasi wage angũtũlĩrwa ngʼobuhere busana nenyũ kusangwa 

mwabĩrĩkĩrĩrya Nyamuhanga nʼeriyiherera ukwʼiye, ngandisyatsema nʼerisangira 

obutseme bwage haguma nʼĩnywe bosĩ.  

18Nenyũ nibya, ngabahatikana nyiti, mutseme mutya, kandi musangire nage obutseme 

bwenyũ.  

Tĩmoteo na Epafrodĩto 

19Omukama Yesu amanza, nasyabatumira Tĩmoteo yo lũba, inatoka erihanda 

omutima wage namabĩowa emyatsi yenyũ.  

20Kusangwa singwite ogundi oyuwite omutima ngʼowage, kutse oyũbahĩrĩre 

kʼomutima wuwe. 

21Kusangwa abosĩ bakakwama emyatsi yabo butsira emyatsi ya Yesu Kristo.  

22Nĩkwa mũnasĩ ngoko Tĩmoteo abiritoka, kandi ngʼomwana kwʼakakolera ĩse, 

abirikola haguma nage omo mũbĩrĩ wʼerĩgenda-gendya Engulu Yowene.  

23Neryo namabiminya emyatsi yage nga yamabibya iti, nasyamutuma lũba.  

24Kandi ngayiketera Omukama nyiti, ngandisyabahĩkako lũba.  

25Nĩkwa monaganĩrya nyiti litolere inabatumira mũlĩkyetu Epafrodĩto, oyukakola 

haguma netu, kandi tukalwira Omukama haguma, lye ni mukwenda wenyũ 

erĩnyĩwatĩkya omo bwaga bwage.  

26Kandi abakwĩre olukando ĩnywe bosĩ, kandi ali nʼobũlĩge, kusangwa ĩnywe mowa 

kwʼalwere.  

27Kwenene abya alwere hakũhĩ nʼerihola, nĩkwa Nyamuhanga mwamuganyira, nage 

mwanyiganyira ngasyakwa obũlĩge bunene.  

28Kikaleka inasonda erimutuma lũba imwatoka eritsema eriswamulolako, nʼomutima 

wage iniasuba omo nda.  

29Neryo mũmũkokaye nga mũlĩkyetu omwisi wʼOmukama nʼobutseme bosĩ, kandi 

mũsĩkaye abandu abali nga ye. 

30Kusangwa abya akĩsĩya iniahola busana nʼomũbĩrĩ wa Kristo. Kandi mwatalanda 

oko ngebe yiwe, iniakasonda erĩnyĩwatĩkya umwʼebyo mutatoka erikola busana nage.  

 

Abanya Fĩlĩpĩ 3 

Eritunganene kwenene 

1Ego, balĩkyetu, mutsemere Omukama! Sĩrĩkalĩre busana nage eribasakira emyatsi 

eyĩ, kandi ĩkabategaya.  

2Mũyĩtegaye busana nʼesyombwa, abandu abakakola nabi, abakayibandanga.  

3Kusangwa ĩtwebene tuli bʼeribana lyʼekwenene, tũkaramaya Nyamuhanga omo 

Mũlĩmũ wuwe, kandi tũkayĩsyandira omwisi wa Kristo Yesu. Situliyiketera emyatsi 

yʼomubiri. 

4Nĩkwa ĩngye nanganabana ekyʼeriyiketera omo myatsi yʼomubiri. Kumbe hali 

mundu oyũkaganĩraya ati awite ekyʼeriyiketera omo myatsi yʼomubiri, ĩngye ngwite 

ekĩlabĩre.  

5Nabanĩbawa oko kiro kyʼomunani enyũma wʼeributwa lyage. Nabutawa oko kihanda 

kya Ĩsraelĩ omo kĩtũnga kya Benyamĩna. Nyiri Mũyũda kũndũ. Omo mwatsi 

wʼerikwama Emigambo nabya Mũfarĩsayo.  

6Nabya nʼomũhwa munene busana nʼerĩendererya ekanĩsa. Nabya nyĩkũmayĩre 

omwʼitunganana eryo likabanika omo Migambo.  

7Nĩkwa busana na Kristo, emyatsi yosĩ eyo yabya ndũndĩ busana nage, ngaganzayo 

ngʼĩtalya.  

8Kandi busana nʼobũgũlĩ bunene bwʼeriminya Kristo Yesu Omukama wage, ngaganza 

emyatsi yosĩ ngʼĩtalya. Busana na Kristo nabĩrĩtalya emyatsi yosĩ nʼeriganzayo 

ngʼebibaya, inatoka eribana Kristo mo ndũndĩ yage.  

9Kandi nyibanike kwenene ko nyimatikene naye, isingwite ekitunganene ekikabanika 

omo Migambo, nĩkwa ekitunganene ekikabanika omwʼĩkĩrĩrya Kristo, kyo 

kitunganene ekĩkalũa ewa Nyamuhanga omo nzira yʼerĩkĩrĩrya.  

10Ekiguma nyanzĩre nyiti, nyiminye Kristo kwenene, nʼobũtokĩ bwʼerĩlũbũka liwe, 

kandi nyĩsangĩre omo magalĩ wuwe, nʼeribya haguma naye omo luholo luwe.  

11Inatoka erĩhĩka okwʼĩlũbũka oko baholĩ.  

Erisimbirira ebyʼemuliro 

12Sĩndĩbũga nyiti nabĩrĩhĩka kulyo kutse nga nabĩrĩhĩkana, nĩkwa ngakwamirira 

inatoka erihambalyo ngoko Kristo Yesu naye abirimbamba. 

13Balĩkyetu, sindiganza nga nabiriwata kulyo, nĩkwa ekiguma ngakola; nyanzĩre 

eribirirwa emyatsi eyabirilaba, erisimbirira emyatsi eyiri emuliro. 

14Ngayitsinga eritibita erĩhĩka oko ndũlĩ, eribana oluhembo, lye ribirikirwa lyʼendata 

na Nyamuhanga erimatikana na Kristo Yesu.  

15Ĩtwe twabĩrĩhĩkana tubye nʼobũlengekanĩa obũ. Kandi mwamabya nʼobundi 

bũlengekanĩa, Nyamuhanga asyabamĩnyĩsyabo.  

16Nĩkwa aho twabĩrĩhĩka, tũsĩke erikwamirirabo tutya.  

17Balĩkyetu, mubye mũkanyĩgerererya. Mũlebaye ngʼabandi abakalendera 

omwʼitegeka lyetu.  

18Kusangwa nabya ngababwira, kandi rino ngababwira omo mĩsonĩa nyiti, abangi 

bakalendera ngʼesyonzĩgũ syʼomusalaba wa Kristo.  

19Endũlĩ yabo basyaherĩbwa, kandi babiriyira esyongumbu syabo mo nyamuhanga 

wabo. Bakayihalamba omo myatsi yʼesĩsonĩ, bandu bʼekihugo.  

20Nĩkwa ewetu ye lubula, netu tukalindirira Omũlamya erĩlũa elubula, yo Mukama 

Yesu Kristo.  

21Iye asyabindula omubiri wetu molo, nʼeriyirago ngʼomubiri wuwe wʼolukengerwa, 

busana nʼobũtokĩ buwe obukatoka erĩhĩra emyatsi yosĩ omo butabale buwe.  

Abanya Fĩlĩpĩ 4 

Erihana Abakristo 

1Neryo, balĩkyetu banze, ngabakwa olukando eribalolako. Muli butseme bwage, kandi 

mukanyiretera erĩyĩsyandira. Abanze bage, mũsĩke erikwama Omukama.  

2Ngahatikana Eodĩa na Sĩntĩke babye nʼobũlengekanĩa buguma ngʼabalĩkyetu 

bʼOmukama.  

3Ega, nawe mũlĩkyetu, ngakusaba nyiti, ũwatĩkaye abakalĩ aba. Kusangwa 

babiriyitsinga kutsibu omo mũbĩrĩ wʼerĩgenda-gendya Engulu Yowene, haguma na 

Klementĩ, nʼabandi balĩkyetu, abawite amena wabo omo kitabu kyʼengebe kya 

Nyamuhanga.  

4Mutseme omo migendere yenyũ busana nʼOmukama emigulu yosĩ; kandi 

ngababwira nyiti, Mutseme!  

5Mũmĩnyĩkalaye eriyibombeka lyenyũ oko bandu bosĩ, Omukama ali hakũhĩ!  

6Sĩmũhanga-hangaye emitima yenyũ, nĩkwa omo buli mwatsi mubwire Nyamuhanga 

obwaga bwenyũ, imukamusaba nʼerimuhatikana, imunemuha ewasĩngya.  

7Nʼobuholo bwa Nyamuhanga, Obũlabĩre amenge gosĩ, bwasyateya emitima yenyu 

nʼamaganĩrya wenyũ omwisi wa Kristo Yesu.  

8Ego, balĩkyetu, mũsũlaye amalengekanĩa wenyũ omo myatsi mibuya nʼeyangapipwa. 

Emyatsi eyo yeyĩ: ebyʼekwenene, ebyʼerĩsĩkĩbwa, ebitunganene, ebĩbũyĩrĩre, 

ebyanganzwa, ebyʼerĩsĩmwa.  

9Mubye mukakola emyatsi eyo mwiga, nʼeyo mwangirira ewage, kandi emyatsi eyo 

mowa, nʼeyo mwalolako ngakola. Neryo Nyamuhanga Omwenye Obuholo asyabya 

nenyũ.  

Ewasĩngya busana nʼolũsũnzo 

10Nĩkwa monatsema kutsibu busana nʼOmukama, kusangwa enyũma wʼomugulu muli 

mwamasyanyibuka. Kwenene mwabya mukanyibuka, nĩkwa omwanya mwabula.  

11Sĩndĩbũga nyiti ngabula kindu; kusangwa nabiriminya eritsema omo bike kutse omo 

bingi.  

12Nyĩnasĩ eribyaho omo bindu bike, kandi nyĩnasĩ eribyaho omwʼikanya lyʼebindu. 

Nabiriga erĩkũmbo liti, lye ritsema omo myatsi yosĩ nʼoko migulu yosĩ, namabya 

nyĩgũtĩre, kutse nyĩkwĩre enzala; kandi namabya ngwite bingi kutse eribulabyo.  

13Nyĩtokĩre erikola ebyosĩ busana nʼamaka wa Kristo oyũkanyĩtokesaya.  

14Nĩkwa mwamakola ndeke erĩnyĩwatĩkya omo malĩge wage.  

15Nenyũ, Banya Fĩlĩpĩ, mũnasĩ ndeke, omugulu natsũka erĩtũla Engulu Yowene, 

nabĩlũa eMakedonĩa, sihali eyindi kanĩsa eyanyĩwatĩkaya, ĩnywebene mo mwasangira 

nage omo kĩbo, haguma nʼerĩhĩtya nʼeribula ebindu. 

16Omugulu nabya eTesalonĩka nabya nʼobwaga, momwabya mukanyitumira 

olũsũnzo.  

17Sĩndĩbũga nyiti ngasonda olũsũnzo, nĩkwa ngasonda endũndĩ eyikakanyirira busana 

nenyũ embere wa Nyamuhanga. 

18Nĩkwa nabiribana ebyosĩ, ngwite bingi; sindibula nʼekindu busana nʼolũsũnzo 

lwenyũ, olo Epafrodito aleta. Nĩ ʼhĩtya erikakumba ndeke, embere wa Nyamuhanga 

obuhere obutolere, obũkatsemesaya Nyamuhanga yo ndeke.  

19Nyamuhanga wage asyabaha ebyosĩ ebyo muli nabyo bwaga, kusangwa awite 

obuteke bunene buwe, obwʼerĩkangabasanĩa, obukabanika busana na Kristo Yesu.  

20Neryo olukengerwa lubye uku Nyamuhanga Tata wetu, kera na kera. Amina.  

Erĩkerya 

21Mũkeraye obuli mundu wa Nyamuhanga oyuli wa Kristo Yesu. Abalĩkyetu abali 

haguma nage bakabakeraya.  

22Abandu bosĩ ba Nyamuhanga bakabakeraya. Nʼabali omo kikali kya Kaĩsarĩ.  

23Olukogo lwʼOmukama Yesu Kristo lubye nʼemitima yenyũ.  

Abanya Kolosaĩ 

Abanya Kolosaĩ 1 

1Ĩngye Paũlo, indi mukwenda wa Kristo Yesu okwʼisonda lya Nyamuhanga haguma 

na Tĩmoteo mũlĩkyetu tukabasakira.  

2Ĩnywe bandu ba Nyamuhanga abĩkere eKolosaĩ, nenyũ balĩkyetu abateregula 

erikwama Kristo,  Nyamuhanga Tata wetu abahe olukogo nʼobuholo.  

Paũlo akaha Nyamuhanga ewasĩngya 

3Obuli mugulu tukabasabira, tukaha ewasĩngya uku Nyamuhanga, iye Tata 

nʼOmukama wetu Yesu Kristo.  

4Kusangwa twabĩrĩowa ngoko mwabĩrĩkĩrĩrya Kristo Yesu, kandi twabĩrĩowa ngoko 

mwanzĩre abandu bosĩ ba Nyamuhanga.  

5Omugulu ebĩnywa byʼekwenene byʼEngulu Yowene byabahĩkako erĩmbere, 

mobyabaletera amaha. Neryo erĩkĩrĩrya lyenyũ nʼolwanzo lwenyũ bikahangana oko 

maha wʼerilama awabĩkĩre busana nenyũ elubula.  

6Engulu Yowene inemuleta omũyĩsa, kandi inemukanyirira omo kihugo kyosĩ. Litya 

yabirikola omo katĩkatĩ kenyũ erĩtsũka ekiro mowa engulu yʼolukogo lwa 

Nyamuhanga nʼeriminyalo ndeke-ndeke ngoko luli kwenene.  

7Ye Epafra, omugombe mwanze haguma netu mwabakangĩrĩrya Engulu Yowene. 

Naye ni mukwenda oyuteregula, wa Kristo omo mwanya wetu.  

8Epafra mwatubwira omwatsi wʼolwanzo olo Mũlĩmũ Abũyĩrĩre abiribaha.  

Erĩtongolĩbwa oko kagala kʼomwĩrĩmya 

9Busana nʼomwatsi oyũ, tukabasabira ebiro byosĩ erĩtsũka ekiro towa engulu yenyũ. 

Tukasaba Nyamuhanga tuti abamĩnyĩsaye ndeke-ndeke erisonda liwe haguma 

nʼamenge gosĩ nʼerĩowa lyosĩ, ebyo Mũlĩmũ Abũyĩrĩre akatuha.  

10Neryo imwasyatoka eri rendera ngoko Mukama anzĩre, nʼerikola ebiro byosĩ 

ebĩkamũtsemesaya. Kandi imwasyakanyirira erikola emĩbĩrĩ yosĩ mibuya ya 

Nyamuhanga, kandi imwamuminya ndeke kwilaba erĩmbere.  

11Kumbe mukabana maka nʼakagala kosĩ ebĩkalũa omo bũtokĩ bubuya buwe, 

imwatoka erĩyĩyĩnĩa omo myatsi yosĩ haguma nʼeriyibombeka.  

12Mutseme nʼeriha ewasĩngya uku Tata, oyo waleka imwatoka erisangira ebyo 

Nyamuhanga abirilaga abandu buwe omo bwami bwʼekyakakala.  

13Kusangwa mwatusabula oko hamũlĩ yʼobwami bwʼomwĩrĩmya nʼerĩtũhũmĩrya omo 

bwami bwʼomugala wuwe mwanze. 

14Kristo abĩrĩtũtongolya nʼeritubuyira ebibi byetu.  

Kristo nindi, kandi mwakolakĩ kwehĩ? 

15Kristo nĩ kĩsosekanĩo kya Nyamuhanga oyutelolawako. Kristo ni Mugala akambere, 

oyũlabĩre ebyosĩ byahangikawa.  

16Kusangwa Nyamuhanga mwahangika ebindu byosĩ omo byala bya Kristo, ebiri omo 

lubula, nʼebiri oko kihugo, ebindu ebikalolawako, nʼebindu ebitelolawako nomo 

angabya mami, kutse abakama, kutse abatabalĩ, kutse abʼehamũlĩ. Nyamuhanga 

mwahangika obuli kindu omo byala bya Kristo, na busana naye.  

17Kristo mwabyaho embere wʼemyatsi yosĩ, kandi omwisi wuwe emyatsi yosĩ 

ikawatana.  

18Iye ni mutwe wʼomubiri wuwe, ye kanĩsa; kandi iye nĩ ʼtsũka lyʼekanĩsa; kandi, iye 

ni kambere kʼerĩlũa omo baholĩ, iniatoka eribya owʼerĩmbere, omukulu wʼemyatsi 

yosĩ.  

19Kusangwa molyatsemesya Tata, ati Mugala alingirirane naye ndeke, ahĩkane naye.  

20Neryo Nyamuhanga mwayisoha ati Kristo asanganaye emyatsi yosĩ ukwʼiye, 

emyatsi yosĩ omo lubula, nʼeyiri oko kihugo. Kristo mũta omusasi wuwe oko 

musalaba erituletera Obuholo.  

21Erĩmbere ĩnywe mwabya hali uku Nyamuhanga imwabiriyiyira mo nzĩgũ siwe omo 

bũlengekanĩa bwenyũ busana nʼemyatsi mibi mwabya mukakola.  

22Nĩkwa lino Nyamuhanga abĩrĩbasanganĩa ukwʼiye omo luholo lwʼomubiri wa Yesu, 

iniatoka eribaleta embere sya Nyamuhanga imune babũyĩrĩre nʼababuya, butsira 

ekĩnywa ekyangabahandikirira.  

23Nĩkwa litolere imwakwama butsira eriregula omwʼĩkĩrĩrya, ĩmũnasĩkĩre ndeke. 

Sĩmũtũndawe mukaleka amaha wʼEngulu Yowene eyo mowa. Ĩngye Paũlo nabiribya 

mugombe wʼEngulu Yowene eyĩ, eyĩkakangĩrĩrĩbawa oko bandu bosĩ muna-kihugo.  

Omũbĩrĩ wa Paũlo omo makanĩsa 

24Neryo lino ngatsema omo malĩge wage busana nenyũ. Kusangwa omo mubiri wage 

ngasangira amalĩge wa Kristo busana nʼomubiri wuwe ye kanĩsa. Ngawatĩkaya 

erĩberererya amalĩge wuwe.  

25Kandi Nyamuhanga abĩrĩnyĩhĩra mo mukwenda wʼekanĩsa ya Nyamuhanga. 

Abirimba omũbĩrĩ wʼerĩbakangĩrĩrya ndeke ekĩnywa kya Nyamuhanga,  

26na kyo nĩ kũmbo eryabĩsawa oko bandu oko migulu yosĩ eyalaba. Nĩkwa lino 

abĩrĩbĩsũlalyo oko bandu buwe.  

27Nyamuhanga mwanza erĩkũmbũla oko bandu buwe erĩkũmbo libuya erĩ eryo awite 

busana nʼebihanda byosĩ. Erĩkũmbo eryo ni Kristo omwisi wenyũ; erĩ ni maha 

wʼolukengerwa lwa Nyamuhanga. 

28Litya tũkakanaya Kristo oko buli mundu. Tukahana obuli mundu, nʼerĩkangĩrĩrya 

obuli mundu omo menge gosĩ, itwatoka erireta obuli mundu embere sya Nyamuhanga, 

omundu oyo ĩnĩabĩrĩhĩkana busana nʼerimatikana na Kristo.  

29Busana nʼekyo, ngakola kutsibu nʼeriyitsinga nʼomũhwa gosĩ ngʼobũtokĩ bwa 

Kristo obukakola omwisi wage kutsibu.  

Abanya Kolosaĩ 2 

1Nyanzĩre imwaminya ngoko nabiriyitsinga kutsibu busana nenyũ, na busana 

nʼabandu bʼeLaodĩkĩa, kandi busana nʼabandu bosĩ abatebanyilolako nʼerinyiminya.  

2Nyiti kumbe bahande emitima yabo, ibabohana omo lwanzo, ibatoka erĩowa ndeke-

ndeke nʼeriminya kutsibu ngoko Kristo nĩ kũmbo lya Nyamuhanga.  

3Kusangwa obuteke bosĩ bwʼamenge, nʼeriminya bĩbĩseme omo byala bya Kristo.  

4Busana nʼekĩ ngababwira Sihabye omundu oyũkabatebaya omo bĩnywa byʼekĩsehya.  

5Nomo nangabya isindi eyo omo mubiri, nĩkwa indi haguma nenyũ omo kĩrĩmu, kandi 

ngatsema erilangira ngoko mũsĩkĩre nʼerihangana ndeke omwʼĩkĩrĩrya lyenyũ uku 

Kristo.  

Erĩhĩkana ndeke likabya busana na Kristo 

6Neryo, kusangwa mwabiriangirira Kristo Yesu mo Mukama, mumukwame 

nʼerimatikana naye.  

7Muhande emĩrĩhĩ yenyũ omwisi wuwe. Mũsĩkaye erĩkĩrĩrya lyenyũ ngoko 

mwakangĩrĩrĩbawa. Mubye nʼomutima oswĩre nʼewasĩngya.  

8Mũtegaye, Sihabye mundu oyukabanyega omo menge wʼabandu nʼeriteba buyira 

erĩkalũa oko mitsye yʼabandu, nʼoko myatsi yʼebĩrĩmũ ebikatabala oko bihugo, 

eyĩtalũa uku Kristo.  

9Kusangwa erimatikana na Kristo liwite erĩhĩkana lyosĩ lya Nyamuhanga omo mubiri.  

10Kandi mũhĩkene busana nʼerimatikana na Kristo. Kristo ni mukulu oko buli 

mũtabalĩ kutse oko mwenye hamũlĩ.  

11Erimatikana na Kristo mwabanĩbawa, butsira eribana eryo bandu bakayira, nĩkwa 

omwʼibana eryo Kristo akakola eribohola omundu oko maka wʼomubiri.  

12Kusangwa omwʼĩbatĩsĩbwa lyenyũ momwatabwa haguma na Kristo. Kandi 

omwʼĩbatĩsĩbwa lyenyũ, mwalũbũkĩbawa haguma na Kristo busana nʼerĩkĩrĩrya 

lyenyũ omo bũtokĩ bwa Nyamuhanga, obwalũbũkaya Kristo oko luholo.  

13Nenyũ mwabya baholĩ busana nʼamalolo wenyũ, kandi busana nʼeribya bandu 

bʼEbihanda bitawite Migambo. Nĩkwa Nyamuhanga abiribaha engebe haguma na 

Kristo. Naye abiritubuyira amalolo wetu gosĩ.  

14Kandi abirisangula emyatsi eyabya ĩsakĩre, eyikatuhandikirira. Nyamuhanga 

mwalũsya yoho, nʼerikongomererayo oko musalaba.  

15Neryo oko musalaba oyo Kristo mwasingula abatabalĩ nʼabʼehamũlĩ, kandi 

mwahemulabo, nʼerĩnũbyabo embere syʼabandu.  

16Neryo simuleke omundu eribatswera omo myatsi yʼakalyo, kutse erĩpũlya, kutse 

busana nʼekiro kikulu, kutse ekiro kyʼomukera muhya-muhya, kutse ekiro 

kyʼeSabato.  

17Emyatsi eyĩ nĩ kyũtsũtsũ kyʼebyo ebikandisyasa. Nĩkwa ebyʼekwenene ni Kristo.  

18Simuleke omundu eribatswera nʼeribateba ati abirilota esyonzolĩ, kutse oyo wanzĩre 

erĩyĩkehya, nʼerĩramya abamalaĩka. Omundu oyũ akayĩhamaya buyira busana 

nʼobũlengekanĩa buwe.  

19Siakihambana na Kristo, oyuli mutwe. Ye Kristo akaleka omubiri gosĩ erĩtũwa 

nʼerilukwa haguma busana nʼesyonungo nʼemĩsĩsa; omubiri oyũ iniakula ngoko 

Nyamuhanga anzĩre akakula.  

Erihola nʼeribyaho haguma na Kristo 

20Mwamabya mwabirihola haguma na Kristo oko mitsye yʼabandu nʼeyʼabalĩmũ, 

abakatabala oko bihugo, busana nakĩ mukinakwama ebihano nʼamalengekanĩa 

wʼekihugo kwehĩ?  

21Bati, Suwate Ũkwʼekĩ, kutse sũgeraye kirya, kutse sũtũle Ũkwʼekĩ.  

22Ebyosĩ Ebĩ, bikahera omwʼikola lyabyo kusangwa ni bihano nʼerĩkangĩrĩrya 

byʼabandu.  

23Ebĩ biri nga biwite amenge omo myatsi yʼerĩramya abamalaĩka, nʼerĩyĩkehya, 

nʼerĩkaramya omubiri. Nĩkwa sibyetoka esyongumbu syʼomubiri.  

 

Abanya Kolosaĩ 3 

1Neryo kusangwa mwabĩrĩlũbũkĩbwa haguma na Kristo, mũhĩre emitima yenyũ oko 

myatsi yʼendata aho Kristo ĩkere oko luhande lwʼamali lwa Nyamuhanga.  

2Mũhĩre obũlengekanĩa bwenyũ oko myatsi yʼendata, butsira oko myatsi ya muna-

kihugo.  

3Kusangwa mwabirihola, na lino engebe yenyũ ĩbĩseme haguma na Kristo omwisi wa 

Nyamuhanga.  

4Kristo ni ngebe yenyũ, neryo omugulu asyamĩnyĩkalĩbwa nenyũ 

mwasyamĩnyĩkalĩbwa haguma naye omo lukengerwa.  

Eribyaho lya kera nʼerya sesene 

http://pt-br.bibles.org/versions/nnb-KB80

5Neryo mwĩte esyongumbu syenyũ syʼekihugo, syesĩ: erĩsĩngĩra, ebĩtĩsĩrĩre, engumbu 

nyibi, erisonda ibi, nʼobururu bʼomũsĩndo wʼerikwama esyosanamu.  

6Busana nʼemyatsi ngʼeyĩ erihitana lya Nyamuhanga lĩkahĩka oko bandu abatĩowa.  

7Nenyũ momwabya mukakola ngʼabo, omugulu mwahĩra emitima yenyũ, oko myatsi 

eyo.  

8Nĩkwa lino, nenyũ mugane eyosĩ eyĩ: erihitana, eriagalirwa, ekĩnĩga, eritsuma; kandi 

Sĩmũbũge ebĩtĩsĩrĩre.  

9Muleke eribihirana, kusangwa mwabirigabana nʼomundu wa kera nʼemĩbĩrĩ yiwe.  

10Kandi mwabiriambala omundu muhya-muhya, oyo Nyamuhanga, mũhangĩkĩ wuwe 

akabindula, itwatoka erimusosa nʼerimuminya ndeke.  

11Neryo sihakiri kandi omundu wʼEbihanda nʼOmũyũda, kutse oyubwene 

nʼoyutabwene kutse omũyĩra, kutse mundu wʼomolĩ, kutse omukobe, kutse 

owʼobwĩranda, nĩkwa Kristo ni mukulu wʼabosĩ, kandi Kristo ali omwisi Wʼebyosĩ.  

12Neryo muli bandu ba Nyamuhanga. Abiribanza, abiriyisoga nywe. Busana nʼekyo 

muyire emitima yʼeriganyira, omutima wʼobubuya, owʼerĩyĩkehya, owʼobolo, 

owʼeriyibombeka.  

13Neryo muganyirane, mubuyirane omugulu omundu awite omwatsi oko gundi. 

Ngoko Mukama ababuyira, nenyũ ko mwangabuyira abandi bo mutya.  

14Kandi kwilaba ebyosĩ, muyire omutima wʼolwanzo olũkahĩkanaya ebyosĩ haguma 

omo buguma.  

15Neryo muleke Obuholo bwa Kristo butabale emitima yenyũ. Kusangwa 

mwabiribirikirwa na Nyamuhanga eribya nʼobuholo obo haguma, omo mubiri 

muguma. Kandi mubye bandu bʼewasĩngya. 

16Ebĩnywa bya Kristo, omo bubuya bwabyo bosĩ, bĩkale omo mitima yenyũ. 

Mũkangĩrĩranaye, nʼerihana obuli mundu mũlĩkyabo omo menge gosĩ. Mwimbe 

esyonyimbo, esyonyimbo syʼeripipa, nʼesyonyimbo syʼerĩramya, mwimbire 

Nyamuhanga nʼemitima yʼewasĩngya.  

17Nʼebyosĩ mukakola, omo kĩnywa, kutse omo mũbĩrĩ, mukole ebyosĩ omo lĩna 

lyʼomukama Yesu, imunemuha ewasĩngya uku Tata Nyamuhanga busana na Yesu.  

Ebyo mwanganakola oko bandi 

18Abakalĩ, mowe abĩba nywe, ngoko litolere imwakola ngʼAbakristo.  

19Abĩba, mwanze abakalĩ benyũ, simukale kubo.  

20Abana, mowe ababũtĩ benyũ omo myatsi yosĩ, kusangwa ekĩ kĩkatsemesaya 

Omukama.  

21Ĩnywe abotata, sĩmũhĩtanaye abana benyũ, bakasyaluha.  

22Abakobe, mowe abakama benyũ ba muna-kihugo omo myatsi yosĩ. Simukole 

kusangwa bakabasamalira, imuli ngʼabakatsemesaya abandu basa, nĩkwa mukole 

nʼomutima owene, imukakenga Omukama Yesu.  

23Ebyosĩ mukakola, mukole nʼomutima gʼomuhwa, nga mukakolera Omukama, 

butsira bandu.  

24Ĩmũnasĩ ngoko Mukama asyabahemba. Mwasyangirira ebyo abĩkĩre busana 

nʼabandu buwe. Kusangwa Omukama Kristo, yo mukakolera.  

25Nʼoyukakola nabi asyalihwa busana nʼebibi biwe, butsira butaga.  

Abanya Kolosaĩ 4 

1Abakama, mukole oko bakobe benyũ ebitunganene nʼebĩhĩkene, ĩmũnasĩ nenyũ ko 

muwite Omukama elubula.  

Erihana Bosĩ 

2Mũyĩhĩre okwʼisaba, nʼerĩteya mulyo, imunemuha ewasĩngya oko Mukama.  

3Mubye mukatusabira nibya, muti, Nyamuhanga atũlĩbũlĩre enzira yʼEngulu Yowene, 

itwatoka erĩtũla erĩkũmbo lya Kristo. Kusangwa nage nyĩbohĩre busana nʼomwatsi 

oyũ.  

4Musabe inatoka erĩtũlago ndeke ngoko litolere nʼerĩowĩsyago.  

5Mulendere nʼamenge oko bandu abatĩkĩrĩrye, imukasonda esaa yʼeriimira Kristo.  

6Erĩkanĩa lyenyũ libye omo lukogo kandi ribye ryowene, imwatoka erĩsũbĩrya ndeke 

obuli mundu.  

Erĩkerya abandi 

7Mũlĩkyetu mwanze ye Tĩkĩko, asyabatũlĩra emyatsi yage yosĩ. Iye ni, mugombe 

uteregula, oyukakola haguma netu omo mũbĩrĩ wʼOmukama. 

8Kikaleka inamutuma ewenyũ iniatoka erĩbamĩnyĩsya emyatsi yetu, nʼerĩsĩkya 

emitima yenyũ.  

9Oyukagenda naye ni Onesĩmo, mũlĩkyetu mwanze oyuteregula. Naye ni mundu 

wʼewenyũ. Basyabatũlĩra emyatsi yosĩ yetu yʼenoka.  

10Arĩstarĩko, oyũbohĩre haguma nage, akabakeraya. Na Marĩko, nyĩnyaĩlume wa 

Barnaba. Mwabiritegekwa busana naye, tuti, Amahĩka, ĩmwamũkokya.  

11Na Yosũa, oyukahulawa mo Yũsto, akabakeraya. Ba nʼAbayũda basatu aba 

abakakola haguma nage omo Bwami bwa Nyamuhanga, kandi babĩrĩnyĩwatĩkya 

kutsibu.  

12Epafra, wʼewenyũ, akabakeraya, lye omugombe wa Kristo Yesu. Akayitsinga 

eribasabira emigulu yosĩ, iniakasaba busana nenyũ ati muhangane, ĩmũhĩkene, 

ĩmwabĩrĩrĩga kwenene erisonda lyosĩ lya Nyamuhanga.  

13Ngababwira ndeke ngoko akakola kutsibu busana nenyũ, na busana nʼabandi 

abʼeLaodĩkĩa nʼabandu bʼeHĩerapolĩ.  

14Lũka, omunganga mwanze, na Dema bakabakeraya.  

15Mũkeraye busana netu abalĩkyetu abali eLaodokĩa, na Nĩmfa nibya, nʼekanĩsa 

eyĩkahĩndana omo nyũmba yiwe.  

16Mwamabisoma ebarua eyĩ omo katĩkatĩ kenyũ, isomawe omo kanĩsa eyiri 

eLaodĩkĩa. Nʼebarua ĩkalũa eLaodĩkĩa isomawe omo katĩkatĩ kenyũ.  

17Kandi mubwire Arkĩpo muti Ũlebaye eribuga ndeke omũbĩrĩ ogo ahabawa 

nʼOmukama.  

18Ĩngye Paũlo, ngasaka erĩkerya erĩ omo byala byage. Mwibuke emĩrĩkĩ yage! 

Olukogo lwa Nyamuhanga lubye nenyũ.  

 1 Abanya Tesalonĩka 

1 Abanya Tesalonĩka 1 

1Ĩtwe Paũlo na Sĩlvano na Tĩmoteo, tukasaka ebarua eyĩ oko bandu abʼekanĩsa eyiri 

eTesalonĩka, abandu ba Nyamuhanga Tata nʼOmukama Yesu Kristo. Olukogo 

nʼobuholo bibye nenyũ.  

Engebe nʼerĩkĩrĩrya byʼAbanya Tesalonĩka 

2Tukaha ewasĩngya emigulu yosĩ uku Nyamuhanga busana nʼĩnywe bosĩ, kandi 

itukabahula emigulu yosĩ omwʼisaba lyetu.  

3Tukibuka embere sya Nyamuhanga Tata wetu, ngoko mukakola omwʼĩkĩrĩrya nʼomo 

lwanzo; kandi ngoko mũsĩkĩre omo maha wenyũ busana nʼOmukama wetu Yesu 

Kristo.  

4Tũnasĩ, balĩkyetu, ngoko Nyamuhanga abanzĩre, kandi abiriyisoga nywe eribya 

bandu buwe.  

5Neryo motwabaletera Engulu Yowene, butsira omo bĩnywa bisa, nĩkwa omo maka, 

nʼomo Mũlĩmũ Abũyĩrĩre, nʼerĩsĩngana lyʼomwatsi wʼekwenene. Mũnasĩ emikolere 

yetu omo katĩkatĩ kenyũ; ngoko twakola busana nʼerĩbawatĩkya.  

6Nenyũ mwatũgerereraya, kandi mwagerereraya Omukama nibya. Nomo mwanabana 

amalĩge mangi, momwangirira erĩkangĩrĩrya eryo omo butseme obũkalũa oko Mũlĩmũ 

Abũyĩrĩre.  

7Neryo momwabya ekĩmĩnyĩsyo busana nʼabandu abĩkĩrĩraya eMakedonĩa nʼekihugo 

kyʼAbagĩrĩkĩ.  

8Kusangwa busana nenyũ ekĩnywa kyʼomukama mokyatsungana butsira eMakedonĩa 

nʼekihugo kyʼAbagĩrĩkĩ hasa, nĩkwa engulu yʼerĩkĩrĩrya lyenyũ uku Nyamuhanga 

yabiritsungana ehosĩ, neryo siritolere tukahula omwatsi.  

9Kusangwa abandu bosĩ bakatũlago ngoko mwatũkokaya, kandi ngoko mwaleka 

esyosanamu nʼeribindukira Nyamuhanga, imwatoka erikolera Nyamuhanga 

wʼekwenene, oyuliho.  

10Kandi imwatoka eririndirira Omugala wuwe erĩlũa elubula. Omugala wuwe oyo ni 

Yesu, oyo walũbũkĩbawa oko baholĩ, oyũkatũlamaya okwʼihitana lya Nyamuhanga 

erikandisyasa.  

1 Abanya Tesalonĩka 2 

Omũbĩrĩ wa Paũlo eTesalonĩka 

1Nenyũ, balĩkyetu, mũnasĩ ndeke, ngoko erĩhĩka lyetu ewenyũ molitabya busa.  



2051 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

2Neryo kandi mũnasĩ, nomo twanagalawa nʼeritsumwa eFĩlĩpĩ, erĩmbere, 

Nyamuhanga mwatuha obulume-lume eribabwira Engulu Yowene ya Nyamuhanga, 

nomo bandu banatulwira kutsibu.  

3Kusangwa erĩkangĩrĩrya lyetu si ryʼamabehĩ, kutse busana nʼendũndĩ eyitatolere, 

kutse si busana nʼeriteba bandu.  

4Nĩkwa, tũkakangĩrĩraya ngoko Nyamuhanga anzĩre ĩtwabũga, ngʼabandu 

abakasĩmawa na Nyamuhanga erĩtũla Engulu Yowene. Sĩtwetsemesaya bandu, nĩkwa 

tũkatsemesaya Nyamuhanga Oyũkalebaya emitima yetu.  

5Kusangwa mũnasĩ ndeke, motũtabahĩkako omo bĩnywa byʼekĩsehya, kutse omo 

bĩnywa byʼerĩyĩtendererya erĩbĩsa obururu. Nyamuhanga nĩ mũlangĩrĩ wetu!  

6Motutasonda eripipwa nʼabandu, kutse ĩnywe, kutse abandi, nomo twanabya 

nʼehamũlĩ ngʼabakwenda ba Kristo.  

7Nĩkwa motwayibombeka omo katĩkatĩ kenyũ nʼerĩkangya obolo obo nyĩnya 

akakangaya omugulu akalembera abana buwe.  

8Neryo kusangwa twabya tũbanzĩre kutsibu twabya twanzĩre erisangira nenyũ butsira 

Engulu Yowene ĩyoyene, nĩkwa nʼesyongebe syetu nibya. Mwabya banze betu 

kutsibu!  

9Balĩkyetu, nenyũ mukibuka erikola lyetu nʼendũhĩ yetu, ngoko twakola omo kiro 

nʼomo musibo tuti, sĩtũbalũhaye omugulu twabakangĩrĩraya Engulu Yowene ya 

Nyamuhanga.  

10Inywe muli balangĩrĩ betu, na Nyamuhanga nibya, ngoko emikolere yetu omo 

katĩkatĩ kenyũ ĩnywe mũkĩkĩrĩraya, ngoko yabya ĩbũyĩrĩre, nʼeyitunganene, nʼeyite mo 

kahinira.  

11Mũnasĩ ngoko twabakolera, obuli mundu omo katĩkatĩ kenyũ ngʼĩse kwʼakakolera 

abana buwe. 

12Motwabahana, motwabahamĩrya, motwabalemba-lemba, tuti imwalendera ngoko 

litolere embere sya Nyamuhanga, oyukababirikira erisangira obwami buwe 

nʼolukengerwa luwe.  

13Kandi busana nʼomwatsi oyũ, tukaha Nyamuhanga yʼewasĩngya emigulu yosĩ. Tuti, 

omugulu twabaletera ekĩnywa kya Nyamuhanga, momũtowakyo nʼeriangirirakyo 

ngʼekĩnywa kyʼabandu, nĩkwa ngoko kiri kwenene, ekĩnywa kya Nyamuhanga. 

Kusangwa ni Nyamuhanga oyukakola omo katĩkatĩ kenyũ ĩnywe mũkĩkĩrĩraya.  

14Kusangwa balĩkyetu, emyatsi eyo yahĩka omo makanĩsa wa Nyamuhanga eYũdea, 

nʼoko bandu ba Kristo Yesu eyo; emyatsi eyo yamabahĩkako nenyũ. Momwalola oko 

malĩge omo byala byʼabandu bʼekihugo kyenyũ, ngoko nabo mobagalwa omo byala 

byʼAbayũda.  

15Abayũda mobĩta Omukama Yesu, nʼabamĩnyererĩ, kandi mobatwendererya. 

Sĩbetsemesaya Nyamuhanga, kandi bali nʼobũyĩgũ oko bandu bosĩ.  

16Bakalenga erĩtũkakĩrya erĩkangĩrĩrya abandu bʼEbihanda omwatsi owangaleterabo 

erilama. Neryo bakaberereraya olulengo lwʼebibi byabo. Nĩkwa erihitana lya 

Nyamuhanga lyamasala lyahĩka kubo ko kutsibu.  

Paũlo akasonda eriswayabanabo 

17Nĩkwa ĩtwe, balĩkyetu, omugulu twalũsĩbawa ũkwʼĩnywe omo katambĩ kake omo 

mubiri nĩkwa butsira omo mutima, twabya nʼolukando lunene eribalolako.  

18Motwanza kutsibu erĩbahĩkako. Ĩngye Paũlo, monalenga kandi nʼakandi, nĩkwa 

Satanĩ moyatũkakĩrya.  

19Kusangwa amaha wetu nindi, nʼobutseme bwetu nindi, kutse akakĩra 

akʼeriyihalambira nindi kwehĩ? Sĩ nĩna nywe omugulu tuli embere syʼOmukama wetu 

Yesu okwʼĩhĩka liwe kwehĩ?  

20Kwenene ĩnywe muli lukengerwa nʼobutseme bwetu.  

 

1 Abanya Tesalonĩka 3 

1Neryo omugulu twataluka eriswayibombeka, motwaganĩrya nga lyowene erĩsĩgala 

ĩtwebene eAtene;  

2nʼerituma mũlĩkyetu Tĩmoteo, oyukakola haguma netu busana na Nyamuhanga omo 

mũbĩrĩ wʼEngulu Yowene ya Kristo. Motwamutuma erĩbasĩkya nʼerĩbahamĩrya 

omwʼĩkĩrĩrya lyenyũ, 

3sihabya mundu Oyukasuba enyũma busana nʼamalĩge aya. Kusangwa ĩnywe mũnasĩ 

emyatsi eyĩ kwʼĩkatũhĩkako omwʼisonda lya Nyamuhanga. 

4Kandi omugulu twabya nenyũ twanabya tukababwira tuti twasyendererĩbwa; neryo 

ekyo mokyabererera, ngoko mũnasĩ.  

5Busana nʼomwatsi oyũ, omugulu nataluka eriswayibombeka, monabatumira 

Tĩmoteo, inatoka eriminya erĩkĩrĩrya lyenyũ, iningubaha nyiti mbino omũtebya 

abĩrĩbatebya, nʼomũbĩrĩ wetu ĩnĩakwa busa.  

6Nĩkwa lino Tĩmoteo abiriswasa akalũa ewenyũ, naye abirituletera engulu nyibuya 

yʼerĩkĩrĩrya lyenyũ nʼolwanzo lwenyũ, kandi ati mukatwibuka ndekendeke emigulu 

yosĩ, kandi mũtũkwĩre olukando lwʼeritulolako ngoko netu tũbakwĩre olukando 

lwʼeribalolako.  

7Busana nʼomwatsi oyũ, balĩkyetu, twabĩrĩsĩbĩkĩbwa omo malĩge wetu 

nʼerĩendererĩbwa lyetu. Nʼerĩkĩrĩrya lyenyũ lĩkatũhamĩraya.  

8Neryo lino tukabyaho, mwamahangana ndeke nʼerimatikana nʼOmukama.  

9Kusangwa lino tukatoka eriha Nyamuhanga ewasĩngya busana nenyũ. Tukamuha 

ewasĩngya busana nʼobutseme bosĩ obo tũkayĩsyandiramo embere sya Nyamuhanga 

busana nenyũ.  

10Tukasaba kutsibu omo kiro nʼomwʼitungi tuti tubaloleko nʼerĩberererya ebyo 

bikabula omwʼĩkĩrĩrya lyenyũ.  

11Nyamuhanga wetu ye Tata ĩyowene, nʼOmukama wetu Yesu basondole enzira yetu 

erĩbahĩkako.  

12Kandi Omukama aleke olwanzo lwenyũ lukanye nʼeribwaga busana nʼerianzana, na 

busana nʼerianza bandu bosĩ, ngoko lwanzo lwetu luli busana nenyũ.  

13Kandi Omukama asĩkaye emitima yenyũ imwabya abahĩkene nʼababũyĩrĩre embere 

sya Nyamuhanga wetu ye Tata, omugulu Omukama wetu Yesu asyasa haguma 

nʼabandu buwe bosĩ.  

1 Abanya Tesalonĩka 4 

Emigendere eyĩkatsemesaya Nyamuhanga 

1Neryo balĩkyetu, momwiga ũkwʼĩtwe ngoko mutolere erirendera nʼerĩtsemesya 

Nyamuhanga. Nenyũ mukanakola mutya. Nĩkwa lino tũkababũlaya, nʼeribalemba-

lemba busana nʼOmukama Yesu, tuti mukole kwilaba aho.  

2Kusangwa mũnasĩ amahano ayo, twabahago omo hamũlĩ yʼomukama Yesu.  

3Erĩ ni ʼsonda lya Nyamuhanga, ati anzĩre mubye bandu babũyĩrĩre, nʼeriyihigula oko 

luteto.  

4Obuli mundu angaminya erĩhĩkya omũkalĩ omo nzira ĩbũyĩrĩre nʼeyʼerĩsĩkĩbwa.  

5Siakole omo ngumbu nyibi ngʼEbihanda ko bikakola, ebĩtasĩ Nyamuhanga.  

6Neryo omundu sĩahalaye uku mũlĩkyabo kutse erĩmũtĩmbako omo myatsi eyĩ. 

Twabiribabwira erĩmbere nʼeribahana kutsibu tuti, Nyamuhanga akasuyira abandu 

abakakola emyatsi yosĩ ngʼeyĩ.  

7Kusangwa Nyamuhanga mwatatubirikira busana nʼerikwama oluteto, nĩkwa 

mwatubirikira erikwama ebĩbũyĩrĩre. 

8Neryo oyukagana erĩkangĩrĩrya erĩ, Sialigana bandu, nĩkwa akagana Nyamuhanga 

oyukabaha Omũlĩmũ Abũyĩrĩre.  

9Sihali bwaga bwʼeribasakira ebarua busana nʼerianza abalĩkyetu abĩkĩrĩrye, 

kusangwa Nyamuhanga akabakangĩrĩraya ngoko mwanganzana.  

10Kusangwa mukakola mutya oko balĩkyetu bosĩ omo kihugo kyosĩ kyʼeMakedonĩa. 

Nĩkwa tukabalemba-lemba, balĩkyetu, tuti mukole mutya kwilaba aho.  

11Kandi musonde erĩyĩkalira bolo, nʼerĩyĩhĩra oko mũbĩrĩ wenyũ wowene, 

nʼeriyikolera omo byala byenyũ, ngoko twabahana.  

12Neryo imwatoka erĩsĩmwa nʼabatĩkĩrĩrye, kandi simwendisyabya nʼobwaga 

bwʼekindu.  

Erĩhĩka lyʼomukama 

13Balĩkyetu, twanzĩre imwaminya ndeke omwatsi wʼabandu ababirihola, mũkasyakwa 

obũlĩge ngʼabandi bandu abatawite maha.  

14Kusangwa Wamĩkĩrĩrya ko Yesu mwahola, kandi mwalũbũka. Litya tũkĩkĩrĩraya ko 

Nyamuhanga asyaleta haguma na Yesu ababirihola ĩbabĩrĩkĩrĩrya Yesu.  

15Kusangwa tukababwira ekĩnywa kyʼomukama tuti ĩtwe, tukiriho, oko kiro 

kyʼerĩhĩka lyʼomukama, sitwendisyatanga ababirihola.  

16Nĩkwa hasyabya omulenge munene wʼeribirikira, nʼomulenge, wʼomũlaĩka mukulu, 

nʼomulenge wʼengubi ya Nyamuhanga. NʼOmukama asyandagala akalũa elubula; 

nʼabahola ĩbabĩrĩkĩrĩrya Kristo basyatsũka erĩlũbũka.  

17Neryo netu ĩtwe tuliho, twasyabalwa haguma nabo omo bĩtũ erĩhĩndana nʼOmukama 

omo kyanya. Neryo twasyabya haguma nʼOmukama kera na kera.  

18Neryo mũyĩkĩranaye omo bĩnywa ebĩ.  

 

1 Abanya Tesalonĩka 5 

Mubye ĩmũnasĩkĩre busana nʼerĩhĩka lyʼomukama 

1Balĩkyetu, sihali bwaga bwʼeribasakira ebarua erĩbowĩsya omwatsi wʼemigulu kutse 

esyondambĩ syʼemyatsi eyĩ.  

2Kusangwa nenyũ mũnasĩ ndeke-ndeke kwʼekiro kyʼomukama kyasyasa ngʼomũrahĩ 

oyukasa omo kiro. 

3Omugulu abandu bakabũga bati, Hali Obuholo nʼerĩyĩsyandira, neryo-neryo eritogota 

lyasyĩtabo! Nabo sibendisyabala nʼahake, lyasyahĩka ngʼerikunda erĩkahĩka oko 

mũkalĩ.  

4Nĩkwa ĩnywe balĩkyetu, Simuli omo mwĩrĩmya, nʼekiro ekyo sĩkyangabahĩkako 

ngʼomũrahĩ.  

5Kusangwa ĩnywe bosĩ muli bana bʼekyakakala, kandi muli bana bʼeritungi. Situli 

bʼekiro kutse abʼomwĩrĩmya.  

6Neryo situbye tukagotsera ngʼabandi ko bakakola; nĩkwa tubye ĩtũnalolĩre 

ĩtũnemũteya.  

7Abakayato bakayato omo kiro, kandi abakakũnda bakakũnda omo kiro.  

8Nĩkwa tuli bandu bʼeritungi, tubye tũkateya. Twambale erĩkĩrĩrya nʼolwanzo 

ngʼobupa bwʼekĩkũba, kandi mwambale akakĩra kʼamaha wʼomulamo.  

9Kusangwa Nyamuhanga mwatatũhĩra busana nʼerihitana liwe, nĩkwa tubane 

omulamo busana nʼOmukama wetu Yesu Kristo,  

10Oyo watuholera itwatoka eribyaho haguma naye, kutse twamabya tũnalolĩre kutse 

twamabya twabirihola. 

11Neryo mũsĩbĩkanaye, nʼerihĩmbana, ngoko mukanakola.  

Ebihano nʼerĩkeranĩa 

12Tukabasaba, balĩkyetu, tuti mũsĩme abakakola kutsibu omo katĩkatĩ kenyũ, abo 

Mukama abiriyisoga eribasondola nʼeribahana.  

13Mukengebo kutsibu-tsibu omo lwanzo busana nʼomũbĩrĩ wabo, Mubye nʼobuholo 

omo katĩkatĩ kenyũ.  

14Kandi tukabalemba-lemba, balĩkyetu, tuti muhane abakagala-ganda, mũhamĩraye 

abʼomutima owasĩkerere, mũwatĩkaye abandu bosĩ, mubye nʼomutima 

wʼeriyibombeka busana nʼabandu bosĩ.  

15Mũlebaye ndeke Sihabye mundu Oyũkatũhũlaya ekibi oko kibi, nĩkwa mulenge 

erikolerana ebibuya, kandi mukole ebibuya oko bandu bosĩ.  

16Mutseme emigulu yosĩ.  

17Musabe butsira erĩũmbya.  

18Muhe ewasĩngya omo myatsi yosĩ; kusangwa ni ʼsonda lya Nyamuhanga busana 

nenyũ, ĩnywe mumatikene na Kristo Yesu.  

19Sĩmũkũba-kũbanaye Omũlĩmũ Abũyĩrĩre.  

20Simupone erĩtũlago erĩkalũa uku Nyamuhanga.  

21Nĩkwa mulenge emyatsi yosĩ; muhambane nʼebibuya, 

22nʼerisaga obuli mũsĩndo wʼekibi.  

23Neryo Nyamuhanga oyukaha Obuholo, iye abahigule ĩmwahĩkana. Kandi abategaye 

omo kĩrĩmũ kyenyũ, nʼomutima wenyũ, nʼomubiri wenyũ, imwabya butsira kahinira 

okwʼĩhĩka lyʼomukama wetu Yesu Kristo. 

24Oyukababirikira sialiregula, neryo akandisyakola atya.  

25Balĩkyetu, mutusabire netu.  

26Mũkeraye abalĩkyetu bosĩ, nʼeriwanako lĩbũyĩrĩre.  

27Ngababwira omo hamũlĩ yʼomukama, nyiti, ebarua eyĩ isomawe oko balĩkyetu bosĩ.  

28Olukogo lwʼOmukama wetu Yesu Kristo lubye nenyũ.  

2 Abanya Tesalonĩka 

2 Abanya Tesalonĩka 1 

1Ĩtwe Paũlo na Sĩlvano na Tĩmoteo, tukasaka ebarua eyĩ oko bandu abʼekanĩsa eyiri 

eTesalonĩka, abandu ba Nyamuhanga Tata wetu, nʼOmukama Yesu Kristo.  

2Nyamuhanga Tata, nʼOmukama Yesu Kristo babahe olukogo nʼobuholo.  

Eritswera okwʼĩhĩka lya Kristo 

3Balĩkyetu, litutolere eriha Nyamuhanga ewasĩngya busana nenyũ oko migulu yosĩ! 

Kandi lyowene itwakola tutya, kusangwa erĩkĩrĩrya lyenyũ linemukula kutsibu, kandi 

olwanzo lwʼobuli mundu omo katĩkatĩ kenyũ lunemukanyirira busana nʼabandi 

balĩkyetu bosĩ.  

4Ekyo kikaleka itwayihalamba busana nenyũ omo katĩkatĩ kʼamakanĩsa wa 

Nyamuhanga. Tukayihalamba busana nʼerĩyĩyĩnĩa lyenyũ nʼerĩkĩrĩrya lyenyũ 

omwʼendererĩbwa lyenyũ lyosĩ, nʼamalĩge wenyũ, ebyo mukagalawamo.  

5Ebĩ nĩ bĩmĩnyĩsyo byʼeritswera litunganene lya Nyamuhanga, imwatoka eriganzwa 

ngʼabatolere obwami bwa Nyamuhanga. Nenyũ mukagalawa kwenene busana 

nʼobwami obo.  

6Nĩkwa Nyamuhanga atunganene; asyagalya abakabagana.  

7Nʼĩnywe mukagalawa asyabaha eriluhuka, haguma netu, omugulu Omukama Yesu 

asyabutuka omo muliro owakaka erĩlũa elubula haguma nʼabamalaĩka buwe bʼamaka.  

8Kandi asyasuyira abatasĩ Nyamuhanga, nʼabatekenga Engulu Yowene yʼomukama 

wetu Yesu. 

9Basyasuyirwa omwʼihera lya kera na kera, nʼerisololwa embere syʼOmwami 

Mukulu, nʼoko lukengerwa lwʼobũtokĩ buwe,  

10ekiro ekyo asyasa nʼeripipwa nʼabandu buwe bosĩ, nʼerĩsĩkĩbwa nʼabosĩ 

abakĩkĩrĩraya. Nenyũ mwasyabya haguma nabo kusangwa mwĩkĩrĩraya omwatsi 

twabatũlĩra.  

11Ekĩ kyalekĩre itwabasabira emigulu yosĩ. Tuti Nyamuhanga wetu abayire mo bandu 

abatolere eribirikirwa lya Nyamuhanga. Kandi tuti omo maka wuwe aberereraye 

erisonda lyenyũ lyʼerikola ekibuya, nʼerĩhĩkanĩa obuli mũbĩrĩ mukakola omwʼĩkĩrĩrya.  

12Litya mwasyapipa erĩna lyʼomukama Yesu, naye asyabapipa. Ebĩ ni busana 

nʼolukogo lwa Nyamuhanga wetu nʼOmukama Yesu Kristo.  

 

2 Abanya Tesalonĩka 2 

Omubi Oyo 

1Neryo balĩkyetu, omo mwatsi wʼerĩhĩka lyʼomukama wetu Yesu Kristo, nʼerĩhĩndana 

lyetu haguma naye, tukabalemba-lemba tuti, 

2Sĩmũsũkasũkanĩbawe omo malengekanĩa wenyũ, kutse simuleke omutima wenyũ 

akalũa omo nda, busana nʼekĩrĩmũ, kutse busana nʼeriambuka ambu nĩ kĩnywa kyetu, 

kutse ebarua yetu biti, Ekiro kyʼomukama kyabĩrĩhĩka. 

3Simuleke mundu akabatebya omo mwatsi nʼomuguma. Kusangwa Ekiro ekyo 

sikyendisyasa eripona nʼerisuba enyũma bite byahĩka, nʼomubi Oyo ate abutuka, oyo 

wasyaherĩbwa.  

4Iye akalwa nʼesyosĩ esyo abandu bakahula mo nyamuhanga, nʼebyosĩ abandu 

bakaramaya. Asyayĩhamya endata oko syosĩ, nʼeriya omo Hekalũ ya Nyamuhanga, 

nʼerĩĩkala oko kĩtũmbĩ omo Hekalũ, nʼeriyahula mo Nyamuhanga.  

5Simulyibuka ngoko nababwira emyatsi eyĩ omugulu nabya nyikine nenyũ kwehĩ?  

6Kandi mũnasĩ ekĩkamũkakĩraya lino, erĩhĩka oko mugulu Omundu Mubi oyo 

asyabĩsũlwa.  

7Nĩkwa Obubi obũbĩsĩre bukakola na lino, nĩkwa oyũkakakĩrĩrayabo asyakakĩrya 

erĩhĩka oko mugulu asyalũsĩbwaho. 

8Neryo Omundu Mubi oyo asyabĩsũlwa, nʼOmukama Yesu asyamwĩta omo muka 

wʼobuno buwe, nʼerĩmũtogotya omo lukengerwa lwʼerihuluka liwe. 

9Neryo Omundu Mubi oyo asyasa omo bũtokĩ bwʼeSatanĩ nʼerikola ebitiko-tiko 

byʼemĩsĩndo yosĩ nʼebĩmĩnyĩsyo byʼamabehĩ, nʼebyʼeriswekera.  

10Kandi asyakola omo mĩsĩndo yosĩ yʼeriteba nabi busana nʼabakandisyahera. Nabo 

basyahera kusangwa mobatangirira kutse erianza ekwenene, eyangaleka ĩbalamĩbwa.  

11Busana nʼomwatsi oyũ, Nyamuhanga akatumirabo eriteba erĩkalĩre, erikaleka 

ĩbĩkĩrĩrya ebyʼamabehĩ.  

12Neryo kyasyaleka abosĩ abatĩkĩrĩrye oko mwatsi wʼekwenene, nĩkwa bakatsemera 

ebibi, ĩbasĩngwa.  

Ĩnywe mwabiriyisogwa eribana omulamo 

13Nĩkwa litutolere eriha Nyamuhanga yʼewasĩngya emigulu yosĩ, busana nʼĩnywe 

balĩkyetu, ĩnywe banze bʼOmukama. Kusangwa Nyamuhanga ayisoga nywe erĩmbere 

eribana erilama busana nʼOmũlĩmũ oyukabahigula, kandi kusangwa mwabĩrĩkĩrĩrya 

omwatsi wʼekwenene.  

14Nyamuhanga mwababirikira busana nʼekĩ omugulu twabakangĩrĩraya Engulu 

Yowene, imwatoka eribana olukengerwa lwʼOmukama wetu Yesu Kristo.  

15Neryo balĩkyetu, muhangane ĩmũnasĩkĩre, kandi muhambe ndeke emyatsi 

yʼekwenene eyo twabakangĩrĩraya, omo bĩnywa byetu nʼomo barua yetu.  

16Neryo Omukama wetu ye Yesu Kristo, na Nyamuhanga Tata wetu, oyo watwanza, 

nʼerituha busana nʼolukogo luwe erĩsĩbĩkya lyʼerikota nʼamaha mabuya,  

17asĩbĩkaye emitima yenyũ, nʼerĩbasĩkya omo buli mwatsi mubuya mukakola kutse 

mũkabũga.  

2 Abanya Tesalonĩka 3 

Mutusabire 

1Neryo eribuga omwatsi, balĩkyetu, tuti, mutusabire, ekĩnywa kya Nyamuhanga 

kitsungane lũba nʼerikengwa, ngoko mukakengakyo nenyũ. 

2Kandi mutusabire Nyamuhanga atũlamaye oko bandu batsibu nʼababi. Kusangwa si 

bandu bosĩ abakĩkĩrĩraya.  

3Nĩkwa Omukama sialiregula, kandi asyabasĩkya nʼerĩbateya oko Mubi Oyo.  

4Kandi Omukama akaleka itwayiketera nywe, tuti munemukola, kandi mwasyakola 

ebyo tukabategeka.  

5Neryo Omukama asondole emitima yenyũ omo lwanzo lwa Nyamuhanga 

nʼomwʼĩyĩyĩnĩa eryo Kristo akaha.  

Litolere erikola omũbĩrĩ butsira erĩĩkala buyira 

6Neryo balĩkyetu, tukabahana omo lĩna lyʼomukama wetu Yesu Kristo tuti, musage 

abalĩkyetu bosĩ abakagala-ganda isibalikwama erihana twahabo.  

7Nenyũ mũnasĩ ngoko litolere imwakola ngoko netu twakola; kusangwa 

motutagalaganda omugulu twabya omo katĩkatĩ kenyũ. 

8Motutalira omwʼomundu mo busa butaliha, nĩkwa motwakola nʼerinuba omo kiro 

nʼomwʼitungi, tuti sĩtũlũhaye mundu ũkwʼĩnywe.  

9Motutakola tutya itukabula ehamũlĩ yʼerikola tutya, nĩkwa motwakola tutya eribaha 

ekĩmĩnyĩsyo ekyo mwangakwama.  

10Kusangwa omugulu twabya haguma nenyũ, motwabahana tuti, Oyũtanzĩre erikola 

omũbĩrĩ, siahabawe akalyo.  

11Kusangwa tũkowa ngoko hali abandi abakagala-ganda omo katĩkatĩ kenyũ, sibekola 

omũbĩrĩ, nĩkwa bakayigusa omo mĩbĩrĩ yʼabandi.  

12Neryo omo lĩna lyʼomukama Yesu Kristo, tukahana nʼerisaba bandu ngʼabo, tuti, 

Litolere ibakola omũbĩrĩ gʼobuholo nʼeriyikumbirira.  

13Nenyũ, balĩkyetu, simuluhe erikola ndeke.  

14Hamabya omundu omo katĩkatĩ kenyũ oyukagana erikenga ekĩnywa kyetu omo 

barua eyĩ. Muminye omundu oyo, kandi simutambe naye nʼahake, abane erihemuka.  

15Nĩkwa simumuganze ngʼenzĩgũ, nĩkwa mumuhane ngʼomũlĩkyenyũ.  

Ebĩnywa byʼendũlĩ 

16Neryo iye Omukama wʼobuholo, abahe Obuholo emigulu yosĩ omo myatsi yosĩ. 

Omukama abye nʼĩnywe bosĩ!  

17Ĩngye Paũlo ngasaka erĩkerya erĩ omo byala byage. Ko ngasaka nyitya omo 

syobarua syage syosĩ.  

18Olukogo lwʼOmukama wetu Yesu Kristo lubye nʼĩnywe bosĩ.  

1 Tĩmoteo 

1 Tĩmoteo 1 

1Ĩngye Paũlo, omukwenda wa Kristo Yesu busana nʼerihana lya Nyamuhanga 

Omũlamya wetu, nʼerya Kristo Yesu, oyuli maha wetu.  

2Ngakusakira uwe Tĩmoteo, omugala wage kwenene omwʼĩkĩrĩrya lyʼEngulu 

Yowene. Olukogo, nʼeriganyira, nʼobuholo, bibye ukʼuwe, bĩkalũa uku Nyamuhanga 

Tata, na Kristo Omukama wetu.  

Ehee busana nʼerĩkangĩrĩrya lyʼamabehĩ 

3Nyanzĩre iwabya eEfeso, ngoko nanakuhatikana omugulu nabya ngaya eMakedonia. 

Iwatoka eritegeka abandu balebe baleke erĩkangĩrĩrya eyindi myatsi eyʼamabehĩ.  

4Ubwirebo uti, baleke eriahula emitsye ya kera nʼamena wʼaboso-kulu, ebikaleta 

obuhaka. Ebĩ sĩbyewatĩkaya omũbĩrĩ wa Nyamuhanga, owakahangana omwʼĩkĩrĩrya.  

5Nĩkwa enzumwa yʼerihana lyetu ni lwanzo olũkalũa omo mutima owerĩre, nʼobunya-

mutima bubuya, nʼerĩkĩrĩrya lyʼekwenene.  

6Abandi bandu babĩrĩsĩga emyatsi eyĩ, babirikitira ehandi nʼerikwama omũkanĩa 

mutya-mutya.  

7Aba bakasonda eribya bakangĩrĩrya bʼEmigambo ya Nyamuhanga, nĩkwa sibeminya 

ebyo bakabũga, kutse emyatsi eyo bakahula, nʼerihatikanayo.  

8Nĩkwa ĩtwe tũnasĩ Emigambo ko yowene, omundu amakwamayo ngoko litolere.  

9Kusangwa tũnasĩ Emigambo moyĩtahĩrwa busana nʼomundu utunganene, nĩkwa 

busana nʼabakagana erihanwa, nʼabakapona, kandi busana nʼabatekenga 

Nyamuhanga, nʼabakola-nabi, kandi busana nʼabatesoma, nʼabakaseka ekisomo; 

kandi busana nʼabakĩta tata wabo kutse koyo wabo; kandi abĩtĩ bʼabandu,  

10kandi busana nʼabasĩngĩrĩ, kutse busana nʼabalume abakatetana, kutse abĩbĩ 

bʼabandu, nʼababehĩ, nʼabandu abakalega bandi, nʼeyindi myatsi yosĩ eyikagana 

erĩkangĩrĩrya lyʼekwenene. 

11Erĩkangĩrĩrya erĩ likabanika omo Ngulu Yowene eyo Nyamuhanga amba erĩtũlayo, 

kandi ĩkalũa uku Nyamuhanga wʼolukengerwa nʼowʼomũyĩsa.  

Ewasĩngya busana nʼeriganyira lya Nyamuhanga 

12Ngaha Kristo Yesu Omukama wetu yʼewasĩngya, oyo wabirinyiha amaka busana 

nʼomũbĩrĩ wage. Kusangwa mwanyiganza ngʼoyuteregula, nʼerĩnyĩhĩra oko mũbĩrĩ 

wuwe.  

13Kera nabya nga mũtsũmĩ, nʼoyũkamwendereraya, nʼerimuletera omwaga. Nĩkwa 

Nyamuhanga mwanyiganyira kusangwa nakola omo butaminya, ĩsĩndĩnĩkĩrĩrya.  

14Neryo Omukama mwanyĩkangya olukogo lunene kutsibu, kandi mwamba erĩkĩrĩrya, 

nʼolwanzo, ebikabanĩka ukwʼabo bakamatikana na Kristo Yesu. 

15Ekĩ nĩ kĩnywa kyʼekwenene ekitolere erĩrĩgwa kiti, Kristo Yesu mwasa omo kihugo 

busana nʼerĩlamya abakola-nabi. Nage indi mukola-nabi kwilaba bosĩ.  

16Nĩkwa busana nʼomwatsi oyũ Nyamuhanga mwanyiganyira, neryo Yesu Kristo 

atoke erĩkangya eriyibombeka liwe busana nage, ĩngye mukola-nabi kwilaba abosĩ. 

Nyibye ekĩmĩnyĩsyo busana nʼabosĩ abasyĩkĩrĩrya Kristo nʼeribana engebe yʼerikota.  

17Neryo erĩsĩkya nʼolukengerwa bya kera na kera bibye oko Mwami Wʼerikota, 

oyutehola, kandi oyutelolawako, ye Nyamuhanga ĩyowene-wene. Amina.  

18Uwe Tĩmoteo, mwana wage, ngakũhĩrako erihana erĩ. Nalyo likakwama ebĩnywa 

byʼobũmĩnyererĩ ebyo byakwahula erĩmbere. Ebyo byasyaleka iwalwa amalwa 

owene.  

19Ũtegaye erĩkĩrĩrya lyawe nʼobunya-mutima bubuya. Kusangwa abandi babirigana 

erihulikirira Obunya-mutima bwabo, neryo babĩrĩtsandya erĩkĩrĩrya lyabo.  

20Hĩmeneo na Alesandũro bali batya, neryo nage nabirihabo uku Satanĩ, ibatoka 

erĩkangĩrĩrĩbwa nʼerireka eritsuma emyatsi ya Nyamuhanga.  

1 Tĩmoteo 2 

Erĩramya lyʼekanĩsa 

1Neryo ngatsũka eribahatikana nyiti, Eriremba-lemba, nʼerisaba, nʼerĩbũlya, nʼeriha 

ewasĩngya, bikolawe embere sya Nyamuhanga, busana nʼabandu bosĩ.  

2Kandi busana nʼabami, nʼabandi bosĩ abakatabala, tutoke erisiba buholo butsira 

mwaga, itukakenga Nyamuhanga, nʼeriyitondeka ndeke.  

3Ekĩ ni kibuya, kandi kĩkatsemesaya Nyamuhanga Omũlamya wetu, 

4oyo wanzĩre abandu bosĩ balamĩbawe, nʼeriminya ndeke omwatsi wʼekwenene.  

5Kusangwa hali Nyamuhanga muguma, nʼOmũsanganĩa muguma, oyũkasanganaya 

Nyamuhanga nʼabandu, omundu oyo ni Kristo Yesu,  

6oyo wayiha busana nʼerĩtongolya abandu bosĩ. Neryo ekyo akola nĩ kĩmĩnyĩsyo oko 

mugulu atolere ngoko Nyamuhanga anzĩre abandu bosĩ ĩbalamĩbwa.  

7Busana nʼomwatsi oyũ, natumawa eribya Omũgambũlĩ, nʼomukwenda, 

nʼOmũkangĩrĩrya wʼebihanda babane erĩkĩrĩrya nʼeriminya omwatsi wʼekwenene. 

Sindibiha, ngabũga kwenene.  

8Neryo ngasonda abalume ehosĩ basabe, abalume ababiriyiha uku Nyamuhanga 

ibakasumba ebyala byabo erisaba, butsira erihitana kutse obuhaka.  

9Kandi nyanzĩre abakalĩ nabo bambale esyongimba esitolerebo, nʼerĩyĩteya omo 

mwatsi wʼerĩyĩsũga. Kandi erĩyĩsũga lyabo siribye eriluka esyonzwiri syo muhanda, 

kutse erĩyĩsũga eryʼesyamagetsi, kutse eryʼesyolulu, kutse esyongimba syʼobũgũlĩ 

bunene.  

10Nĩkwa babye nʼemikolere mibuya, eyitolere abakalĩ abakayahula mo bandu 

abakakenga Nyamuhanga.  

11Abakalĩ bangiga omo bũkũtũ-kũtũ ibakayolobeka.  

12Kandi sĩndĩrĩga omũkalĩ akakangĩrĩrya kutse eribya nʼehamũlĩ oko balume, nĩkwa 

babye bũkũtũ.  

13Kusangwa Adamu yo watsũka erihangikwa, nʼenyũma wʼaho Hawa.  

14Kandi Adamu mwatatebĩbwa, nĩkwa omũkalĩ yo watebĩbawa, yo wahalaya.  

15Nĩkwa omũkalĩ asyalamĩbwa omwʼibuta bana, amakwamirira omwʼĩkĩrĩrya 

nʼolwanzo, nʼeriyihigula, kandi omwʼĩteya.  

 

1 Tĩmoteo 3 

Ekitolere abakulu omo kanĩsa 

1Ekĩnywa ekĩ ni kyʼekwenene, kiti, Omundu amanza eribya oko mũbĩrĩ wʼobukulu 

bwʼekanĩsa, ĩnĩakayĩtsũtsa omũbĩrĩ mubuya.  

2Neryo omukulu, atolere iniabya butsira kahinira, atolere iniabya nʼomũkalĩ muguma 

musa, kandi sĩakũnde, ayĩtegaye, ayitondeke, abye oyũkakokaya abagenĩ, kandi atoke 

erĩkangĩrĩrya.  

3Kandi siabye mũtamĩrĩ, kutse owʼomururu, nĩkwa abye mugenge, abye mundu 

wʼobuholo, siabye oyo wanzĩre ebindu.  

4Abye mundu oyukategeka ndeke abʼomuwe, nʼabana buwe ibakayolobeka 

nʼerimukenga.  

5Kusangwa omundu amataluka eritegeka abʼomuwe bo ndeke, angateya ekanĩsa ya 

Nyamuhanga ati kwehĩ?  

6Kandi syabye Mukristo muhya-muhya, akasyayiheka nʼeritoga, nʼerĩsĩngwa 

ngʼeSatanĩ ko yasĩngawa.  

7Kandi abye mundu Oyũkasĩmawa nʼabandu abate omo kanĩsa, akasyahulwa mo 

mundu mubi, nʼeritogera omo kitego kyʼeSatanĩ.  

Ekitolere abawatĩkya omo kanĩsa 

8Abawatĩkya bʼomo kanĩsa batolere babye abasĩkĩbwe, abate bʼotulimi tubiri, kutse 

Sibabye abakakũnda, kutse abʼomururu.  

9Nĩkwa babye bʼobunya-mutima bowene, abandu abakakwama ekyʼekwenene 

ekyʼerĩkĩrĩrya, ekyabĩrĩbĩsũlwa.  

10Kandi batsũke erirengwa, neryo bamatendibanika oko mwatsi, bakole omũbĩrĩ 

wʼomũwatĩkya.  

11Abakalĩ nabo bangabya abasĩkĩbwe, Sibabye abakatonga abandi, nĩkwa babye 

abatekũnda, abateregula omo myatsi yosĩ.  

12Abawatĩkya bʼomo kanĩsa babye abandu bʼomũkalĩ muguma musa, kandi 

abakategeka ndeke abana babo, nʼabali omo manyũmba wabo.  

13Neryo abawatĩkya bʼomo kanĩsa abakakola ndeke bakabana erĩsĩkĩbwa ndeke, kandi 

bakatoka eritondeka embere syʼabandu bosĩ omwatsi wʼerĩkĩrĩrya eryo tuwite busana 

nʼerimatikana na Kristo Yesu.  

Erĩkũmbo lĩnene 

14Ngakusakira emyatsi eyĩ, inyine nʼamaha wʼeriyakulolako lũba. 

15Nĩkwa namamala ndambĩ, ngakusakira iwatoka eriminya ngoko abandu 

bangayĩtondekanĩa omo kĩtũnga kya Nyamuhanga, ekiri ekanĩsa ya Nyamuhanga 

oyuliho. Ekanĩsa eyo nĩ ndũyĩ nʼeyĩkasĩkaya omwatsi wʼekwenene.  

16Sihali oyo wangagana obukulu bwʼerĩkũmbo lyʼekisomo kyetu tuti,  Mwabutuka 

omo mubiri wʼabandu,  Mwasĩngana ngʼomutunganene omo Mũlĩmũ,  Kandi 

mwalolwako nʼabamalaĩka,  Mwatũlaganĩbwa omo katĩkatĩ kʼebihanda,  

Mwĩkĩrĩrĩbwa omo kihugo,  Mwatwalwa omo lukengerwa lwʼelubula.  

1 Tĩmoteo 4 

Abakangĩrĩrya bʼamabehĩ 

1Nĩkwa Omũlĩmũ akabũga ndeke ati, Oko migulu yʼenyũma-nyũma abandi basyatswa 

okwʼĩkĩrĩrya lyabo, ibakakwama ebĩrĩmũ byʼerĩtebya nʼerĩkangĩrĩrya lyʼesyombĩnga.  

2Amatebo aya ni wʼabandu abakatũla amabehĩ. Obunya-mutima bwabo 

bwabĩrĩhĩsĩbwa nʼekyuma kĩhũhĩre kutsibu.  

3Abandu aba bakaganaya erĩhĩkanĩa, kandi bakaganaya erirya ebindi byalya, ebyo 

Nyamuhanga ahangika busana nʼeriribwa nʼewasĩngya busana nʼabandu ababĩrĩkĩrĩrya 

nʼeriminya omwatsi wa kwenene. 

4Kusangwa ebyosĩ ebyo Nyamuhanga ahangika byowene, sibyangaganwa. Nĩkwa 

byangangirirwa nʼewasĩngya.  

5Kusangwa bikahigulawa omo kĩnywa kya Nyamuhanga, nʼerisaba lyʼewasĩngya.  

Omugombe gowene wa Yesu Kristo 

6Wamahana abalĩkyetu emyatsi eyĩ, wasyabya mugombe mubuya wa Yesu Kristo, 

mũnasĩkĩre ndeke omo bĩnywa byʼomwatsi wʼerĩkĩrĩrya nʼerĩkangĩrĩrya lyʼekwenene 

ebyo Wamakwama.  

7Nĩkwa Usage ebihaniriro bitya-bitya ebyʼekihugo ebitawite mugaso. Nĩkwa 

ũyĩkalakalaye busana nʼerikenga Nyamuhanga.  

8Erĩyĩkala-kalya lyʼomubiri liwite omugaso muke, nĩkwa erĩyĩkala-kalya lyʼomutima 

omwʼikenga lya Nyamuhanga, liwite omugaso busana nʼemyatsi yosĩ, kusangwa 

likalaga engebe busana na lino, kandi busana nʼengebe eyikandisyasa.  

9Erĩbũga erĩ ni ryʼekwenene, kandi ryangalĩgwa ndeke.  

10Ekyo kikaleka itwakola kutsibu nʼerinuba, kusangwa twabĩrĩhĩra amaha wetu uku 

Nyamuhanga oyuliho, kandi oyuli Mũlamya wʼabandu bosĩ, nĩkwa nĩ Mũlamya 

kutsibu ukwʼaho busana nʼabĩkĩrĩrye.  

11Uhane nʼerĩkangĩrĩrya emyatsi eyĩ.  

12Suleke mundu akakupona busana nʼobũlwana bwawe, nĩkwa ũyĩkangaye embere 

syʼabĩkĩrĩrye ngʼolulengo lubuya lwʼebĩnywa, nʼemikolere, nʼomo lwanzo, 

nʼomwʼĩkĩrĩrya, nʼomo mutima ate kwʼebibi.  

13Neryo erĩhĩka aho nasyasira, Uyihe oko mũbĩrĩ wʼerisomera abandu ekitabu kya 

Nyamuhanga, kandi Uyihe Okwʼihana, nʼerĩkangĩrĩrya.  

14Subye ukapona olũsũnzo lwʼOmũlĩmũ, oluli omo mutima wawe. Wahabawa 

olũsũnzo olo omwʼĩbũga lyʼabamĩnyererĩ, omugulu abakulu bakũhĩra kwʼebyala.  

15Ukole emyatsi eyĩ, ukwamirireyo, erĩlolya embere ryawe liminyikale oko bosĩ.  

16Ũyĩtegaye, kandi ũtegaye erĩkangĩrĩrya lyawe. Kandi uyitsinge omo myatsi eyĩ, 

kusangwa Wamakola utya wasyayĩlamya haguma nʼabakakuhulikirira.  

 

1 Tĩmoteo 5 

Ebyo wangakolera abĩkĩrĩrye 

1Suhayire omundu mukulu, nĩkwa umulemba-lembe nga tata wawe. Uhane abalwana 

nga ni bagala benyũ.  

2Kandi uhane abakekulu ngʼabokoyo, nʼabakalĩ balere ngʼabali benyũ, igunemuhana 

nʼomutima ate kwʼebibi.  

3Ukenge abakwakalĩ abali bakwakalĩ kwenene.  

4Nĩkwa omũkwakalĩ amabya awite abana kutse abitsikulu, batsũke erirembera 

abʼenyũmba yabo, omwʼikenga Nyamuhanga nʼerĩswawatĩkya ababũtĩ babo nʼaboso-

kulu babo, kusangwa ekĩ kĩkasĩmawa na Nyamuhanga.  

5Nĩkwa oyuli mũkwakalĩ kwenene, oyutawite mundu wʼerĩmũwatĩkya, abĩhĩra amaha 

wuwe uku Nyamuhanga, akakwamirira erisaba nʼerĩmũbũlya erĩmũwatĩkya omo kiro 

nʼomwʼitungi.  

6Nĩkwa omũkwakalĩ oyũkayĩtsemesaya nĩ mũholĩ nomo angabya akineho.  

http://pt-br.bibles.org/versions/nnb-KB80

7Neryo uhanebo emyatsi eyĩ, Sibabye bakahulwa nabi. 

8Nĩkwa omundu amatendirembera abʼekĩtũnga kiwe, kutse kwilaba abʼenyũmba yiwe, 

omundu oyo abirigana ekisomo, kandi ni mubi kwilaba oyũtĩkĩrĩrye.  

9Sĩmũhĩre omũkwakalĩ okwʼiganza lyʼabakwakalĩ, emyaka yiwe yamatindalaba 

emyaka makũmĩ ndatu, iniabiribya mũkalĩ wʼomundu muguma.  

10Kandi abye ĩnĩakũmayĩre busana nʼemĩbĩrĩ yowene; landi amabya oyo wabĩrĩkũlya 

abana bo ndeke, kandi amabya ĩnĩabĩrĩkokya abagenĩ bʼehali, kutse ĩnĩabĩrĩnabya 

ebisando byʼabandu ba Nyamuhanga, kandi amabya abĩrĩwatĩkya abali omo bũlĩge, 

kandi amabya abiriyiha erikola obuli mũbĩrĩ owene.  

11Nĩkwa ugane erihandika abakwakalĩ balere, kusangwa omugulu bakakwa 

esyongumbu esikaleka ibanza eriheruka, neryo bakaleka Kristo. 

12Neryo bakaya oko lubanza, kusangwa babĩrĩtwa erilaga lyabo lyʼerĩmbere.  

13Kandi bakabegera erigala-ganda nʼerirendera-lendera omo manyũmba wʼabandu. 

Kandi butsira erigala-ganda lisa, nĩkwa bakabya mbandanganĩa, nʼerĩyĩhĩra omo 

myatsi yʼabandi, ĩbakabũga emyatsi eyitatolere.  

14Neryo ĩngye nyanzĩre abakwakalĩ balere ibaheruka, babute abana, bategeke 

amanyũmba wabo, sibahe esyonzĩgũ syetu omwanya wʼeritwahula nabi.  

15Kusangwa abandi bakwakalĩ babiritswa nʼerikwama Satanĩ.  

16Kandi omũkalĩ kutse omulume oyuli Mukristo, amabya awite abakwakalĩ omo 

nyũmba yiwe, alemberebo, sĩalũhaye ekanĩsa, neryo ekanĩsa itoke erirembera 

abakwakalĩ abatawite ekyʼerĩwatĩkyabo.  

17Abakulu abakasondola ndeke baganzawe ngʼabatolere erihembwa kabiri. Kandi 

kwilaba aho, abakulu abakakola kutsibu omo mũbĩrĩ wʼerĩtũla Engulu Yowene, 

nʼerĩkangĩrĩrya bandu.  

18Kusangwa Amasako ati, Simusyeboha obuno bwʼenume yʼende omugulu ĩkahũmba 

engano. Kandi ati, Omũhĩngĩ atolere obũhĩngĩ buwe.  

19Sũlĩge eritsongera busana nʼomukulu ahate abalangĩrĩ babiri kutse basatu.  

20Abakakola ebibi ukungebo embere syʼabandu bosĩ, abandi nabo batoke eriubaha.  

21Ngakuhana embere sya Nyamuhanga, nʼembere sya Kristo Yesu, nʼembere 

syʼabamalaĩka abo ayisoga nyiti, Ukwame amategeko aya, sutswere ute watondesya, 

kandi sũlebaye ndi nandi.  

22Siwanguhe erĩhĩra ebyala oko mundu busana nʼomũbĩrĩ wʼOmukama. Kandi 

susangire ebibi byʼabandi, nĩkwa Ũyĩtegaye eribya nʼomutima ate kwʼebibi.  

23Sũpũlaye amagetsi masa, nĩkwa wĩmaye ebĩnyũ bike busana nʼendwala yʼenda 

yawe, kusangwa Wabere ukalwalalwala.  

24Ebibi byʼabandi bandu biminyikere ndeke, kandi bikatangabo okwʼitswera lyabo; 

nʼabandi, ebibi byabo bikaminyikala enyũma.  

25Kandi litya emĩbĩrĩ yowene ikaminyikala ndeke. Nʼemĩbĩrĩ eyĩtowene siritoka 

erĩbĩswa.  

1 Tĩmoteo 6 

1Abakobe bosĩ baganze abakama babo ngʼabandu batolere erĩsĩkya lyosĩ, neryo erĩna 

lya Nyamuhanga nʼerĩkangĩrĩrya lyetu sibitsumawe.  

2Kandi abawite abakama Bakristo sibaponebo, kusangwa nĩ balĩkyabo. Nĩkwa, 

litolere ibakolerabo ndeke kwilaba, kusangwa abakabana omugaso wʼomũbĩrĩ wabo ni 

Bakristo abanzĩre.  

Erĩkangĩrĩrya lyʼamabehĩ nʼobuteke bwʼekwenene 

Ũkangĩrĩraye nʼerihana emyatsi eyĩ.  

3Omundu amaleta erĩkangĩrĩrya lyʼogundi mũsĩndo, ĩsĩalĩrĩga ebĩnywa byʼekwenene 

byʼomukama wetu Yesu Kristo, kutse erĩkangĩrĩrya erĩkakenga Nyamuhanga,  

4omundu oyũ awite omutwe munene, ĩsĩasĩkĩ.  Kandi awite omutima wʼobuhaka, 

nʼerinegena omo bĩnywa, ebikaleta obũha, nʼerigabana, nʼebĩtsũmĩ, nʼerĩganĩrya ibi.  

5Kandi bikaleta erinegena omo katĩkatĩ kʼabandu bʼobũlengekanĩa obũtsandĩre, 

isibakiwite omwatsi wʼekwenene. Bakaganĩraya bati, erikenga Nyamuhanga likaleta 

endũndĩ yʼebindu.  

6Nĩkwa erikenga Nyamuhanga likaleta endũndĩ nene, omundu amabya akatsemera 

ebyo awite.  

7Kusangwa motutasa nʼekindu omo kihugo, kandi sitwendisyatoka eritwala kindu, 

twalũamo.  

8Neryo twamabya nʼakalyo nʼekyʼeriyiswika, tutsemere ebyo.  

9Nĩkwa abakayĩtsũtsa eribya bateke bakawa omwʼirengwako, nʼerihambwa omo 

kitego kyʼesyongumbu nyingi nyĩkĩrũ, esĩkagalaya. Esyongumbu esĩ sĩkatsandaya 

bandu nʼerĩheryabo. 

10Kusangwa erianza ebindu likaleta emĩsĩndo yosĩ yʼebibi. Abandi bandu 

abakasimbirirabyo babirireka erĩkĩrĩrya, babĩrĩyita omo malĩge mangi.  

Eritegeka Tĩmoteo 

11Nĩkwa uwe, mundu wa Nyamuhanga, Usage emyatsi yosĩ eyĩ, ukwamirire 

eritunganene, erikenga Nyamuhanga, erĩkĩrĩrya, olwanzo, erĩsĩka, erihehera.  

12Uyitsinge omo malwa owene wʼerĩkĩrĩrya, kandi uhambe ndeke engebe yʼerikota 

eyo Nyamuhanga akubirikirira. Kandi mowakangya ndeke erĩkĩrĩrya lyawe embere 

syʼabalangĩrĩ bangi. 

13Ngakuhana embere sya Nyamuhanga, oyukaha engebe oko byosĩ, kandi embere sya 

Kristo Yesu, oyo wakanganaya ndeke embere sya Ponto Pilato. 

14Ngakuhana nyiti, ũtegaye amategeko aya butsira kahinira kutse erigusa, erĩhĩka oko 

Kiro kyʼeributuka lyʼomukama wetu Yesu Kristo. 

15Nyamuhanga asyaleta eributuka eryo oko mugulu atolere. Nyamuhanga nĩ mũtabalĩ 

ĩyowene, oyukapipawa, ni Mwami wʼabami, ni Mukama wʼabakama.  

16Iye ĩyowene yukakota; kandi ĩkere omo kyakakala ekite kyangahĩkwamo. Sihali 

mundu oyo wabirimulolako, kandi sihali mundu wangatoka erimulolako. Erĩsĩkya 

nʼobũtokĩ bwa kera na kera bibye ukwʼiye, Amina.  

17Uhane abateke abʼebindu bʼekihugo kino sibayiheke, kutse erĩhĩra amaha wabo oko 

bindu ebyangahwaho. Nĩkwa bahĩre amaha wabo uku Nyamuhanga oyukatuha ndeke-

ndeke ebindu byosĩ eritsemerabyo.  

18Kandi uhanebo uti, bakole ebibuya, babye abateke omo mikolere yowene bahĩtaye 

ndeke, kandi basangire ebindu byabo nʼabandi.  

19Litya basyayibikira obuteke obwasyawatĩkyabo omo mugulu owakandisyasa.  

Neryo basyabana engebe eyiri ngebe kũndũ. 

20Uwe Tĩmoteo, ũtegaye ndeke ebyo wabirihabwa eribika. Usage ebĩnywa bitya-bitya 

ebitekenga Nyamuhanga nʼobuhaka bũkĩrũ bʼomwatsi owakahulawa nabi mo menge.  

21Abandi bakabũga bati babiribana amenge ayo, nĩkwa babiritala nʼerireka erĩkĩrĩrya.  

Olukogo lwa Nyamuhanga lubye nenyũ. 

2 Tĩmoteo 

2 Tĩmoteo 1 

1Ĩngye Paũlo, omukwenda wa Kristo Yesu omwʼisonda lya Nyamuhanga, natumawa 

erĩkanganĩa engebe eyalagawa busana nʼabandu ababirimatikana na Kristo Yesu.  

2Ngakusakira uwe Tĩmoteo, mugala wage mwanze:  Olukogo, nʼeriganyira, 

nʼobuholo, bibye ukʼuwe bĩkalũa uku Nyamuhanga Tata, na Kristo Yesu Omukama 

wetu.  

Ewasĩngya nʼerihanda omutima 

3Ngaha Nyamuhanga oyo ngakolera yo wasĩngya, omo bunya-mutima obute 

mwʼebibi, ngoko aboso-kulu wage bakola. Kandi ngamuha ewasĩngya omugulu 

ngakwibuka ebiro byosĩ omwʼisaba lyage, omo kiro nʼomwʼitungi. 

4Namibuka emĩsonĩa yawe, kandi nyĩkwĩre olukando lwʼerikulolako, obutseme bwage 

buosũle.  

5Neryo ngibuka erĩkĩrĩrya lyawe lyʼekwenene; ngʼeryo mukaka wawe Loĩsĩ na koyo 

wawe Eũnĩkĩ babya bawite. Kandi nawe nyasĩ uwiteryo nibya.  

6Busana nʼomwatsi oyũ, Ngakwĩbũkaya nyiti, Ũtegaye olũsũnzo olo Nyamuhanga 

akuha omugulu nakũhĩra kwʼebyala. 

7Kusangwa Omũlĩmũ ogo Nyamuhanga abirituha Sialireka tukubaha; nĩkwa Omũlĩmũ 

wuwe akatũsũlaya omo bũtokĩ nʼolwanzo, nʼerĩyĩteya.  

8Neryo subye nʼesĩsonĩ erĩtũla omwatsi busana nʼOmukama wetu; kandi subye 

nʼesĩsonĩ busana nage ĩngye mundu wʼomũlĩkĩ wuwe. Nĩkwa usangire nage omo 

malĩge busana nʼEngulu Yowene omo maka ago Nyamuhanga akakuha.  

9Iye abĩrĩtũlamya nʼeritubirikira eribya bahigulwa buwe-buwe. Mwatakola atya 

busana nʼemikolere yetu, nĩkwa busana nʼerĩyĩsũnza liwe nʼolukogo luwe. Kandi 

mwatuha olukogo olũ omwisi wa Kristo Yesu embere wʼerĩtsũka lyʼemigulu.  

10Nĩkwa lino lwabĩrĩtũbĩsũlĩrwa omwʼibutuka lyʼOmũlamya wetu Kristo Yesu. 

Kusangwa Kristo abiribuga amaka wʼoluholo, kandi abĩrĩmĩnyĩkalya engebe 

nʼeritindahola omo Ngulu Yowene.  

11Nyamuhanga abĩrĩnyĩhĩra erĩtũla Engulu Yowene nʼeribya mukwenda 

nʼOmũkangĩrĩrya.  

12Busana nʼomwatsi oyũ, ngagalawa omo myatsi eyo. Nĩkwa sĩnyĩkwĩre esĩsonĩ, 

kusangwa nyĩnasĩ oyo nabĩrĩkĩrĩrya, kandi nyĩnasĩ ndeke kwʼakatoka erĩteya ebyo 

abĩrĩhĩra omo byala byage erĩhĩka oko kiro ekyo.  

13Uhambe ndeke ebĩnywa byʼekwenene ebyo nakũ kangĩrĩraya, ebikakuha olulengo 

lwʼerikwama. Wĩkale omwʼĩkĩrĩrya nʼolwanzo ebikabya byetu busana nʼerimatikana 

na Kristo Yesu.  

14Ũtegaye emyatsi mibuya eyo wabirihabwa, omo maka wʼOmũlĩmũ Abũyĩrĩre oyo 

wĩkere omwisi wetu.  

15Kandi ũnasĩ ngoko abosĩ abali omo kihugo kyʼeAsĩa babirinyitswako, haguma na 

Fĩgelo na Hermogene.  

16Omukama aganyire enyũmba ya Onesĩforo, kusangwa esyongendo nyingi 

ĩnĩakanyĩsĩkaya omutima. Kandi mwatabya nʼesĩsonĩ busana nʼamahulula wage omo 

nyũmba yʼomũlĩkĩ. 

17Nĩkwa ekiro ahĩka eRoma mwanyisonda-sonda kutsibu, neryo mwanyibana.  

18Omukama amuhe eribana eriganyira lyʼomukama oko kiro ekyo. Kandi ũnasĩ ndeke 

ebyosĩ anyikolera eEfeso.  

2 Tĩmoteo 2 

Omũsĩrĩkanĩ wa Kristo Yesu oyuteregula 

1Neryo nawe mwana wage, ukale omo lukogo oluli busana netu erimatikana na Kristo 

Yesu.  

2Wĩmaye ebĩnywa ebyo wowa ngabũga embere syʼabalangĩrĩ banene, 

ũkangĩrĩrayebyo oko bandi bandu abateregula, abakatoka erĩkangĩrĩrya abandi bandu.  

3Usangire nage omo malĩge, ngʼomũsĩrĩkanĩ mubuya wa Kristo Yesu. 

4Omũsĩrĩkanĩ oyukakola omũbĩrĩ, anzĩre erĩtsemesya omukulu wuwe, neryo 

sĩalĩyĩgobaya omo myatsi yʼabandi bandu.  

5Oyukatsanga omo matangwa sĩalĩsĩnga atekwama ebihano byʼamatangwa.  

6Omũlĩmĩ Oyukalima kutsibu atolere erĩtsũka erirya oko bikera.  

7Ũganĩraye ebyo ngabũga, kusangwa Omukama asyakuha eriminya emyatsi yosĩ.  

8Wibuke Yesu Kristo, oyo walũbũkĩbawa oko baholĩ, kandi ogʼomo kĩtũnga kya 

Dawĩdĩ, ngʼEngulu Yowene eyo ngatũla ĩkabũga.  

9Neryo ngagalawa kusangwa ngatũla Engulu Yowene, kandi ngabohawa omo 

mahulula ngʼomundu mubi. Nĩkwa ekĩnywa kya Nyamuhanga Sĩkĩbohĩre. 

10Kandi busana nʼomwatsi oyũ, ngayĩyĩnaya omo byosĩ busana nʼabandu 

abayisogawa na Nyamuhanga, nabo batoke eribana erilama lya Kristo Yesu, haguma 

nʼolukengerwa lwʼerikota.  

11Ebĩnywa ebĩ ni byʼekwenene, biti,  Twamabya twabirihola haguma naye,  

Twasyabyaho haguma naye nibya;  

12Twamayĩyĩnĩa, twasyatabala nibya haguma naye;  Twamamugana, naye asyatugana;  

13Twamalegula, iye akabya butsira eriregula,  Kusangwa sialitoka eriyigana.  

Omũkolĩ wʼomũbĩrĩ Oyũkasĩmawa 

14Kandi wĩbũkaye abandu bawe emyatsi eyĩ, kandi uhanebo kutsibu embere sya 

Nyamuhanga, sibanegene busana nʼebĩnywa. Erilwa eryo siririkola ndeke, nĩkwa 

lĩkatsandaya abandu abakahulikirira.  

15Uyire omũhwa erĩsĩmwa embere sya Nyamuhanga ngʼomũkolĩ wʼomũbĩrĩ 

oyutehemuka busana nʼomũbĩrĩ wuwe. Kandi oyũkakangĩrĩraya ndeke-ndeke omwatsi 

wʼekwenene wa Nyamuhanga.  

16Usage ebĩnywa bitya-bitya ebitekenga Nyamuhanga, kusangwa bikatwala abandu 

eritendiswakenga Nyamuhanga.  

17Kusangwa erĩkanĩa lyabo likandisyatanda ngʼekironda kibi. Ababiri oko 

bakangĩrĩrya aba nĩ Hĩmeneo na Fĩleto.  

18Ababiri aba babiritala oko mwatsi wʼekwenene, ĩbakabũga bati erĩlũbũka 

lyabirilaba, ĩbabĩrĩtsandya erĩkĩrĩrya lyʼabandi bandu.  

19Nĩkwa ekibanza ekyo Nyamuhanga ahĩmba kĩsĩkĩre ndeke, kandi kĩsakĩreko 

ebĩnywa ebĩ biti, Omukama anasĩ abandu buwe nga ni bahi. Kandi, Obuli mundu 

oyũkabũga ati ni wʼOmukama aleke ebibi.  

20Omo nyũmba nene muli ebibindi nʼebĩbo byʼemihanda yosĩ. Ebindi nĩ byʼekĩtsĩpa 

nʼebyʼesyamagetsi, kandi ebindi ni byʼomuti kutse eribumba. Ebindi ni byʼomũbĩrĩ 

owene, nʼebindi ni byʼomũbĩrĩ mutya-mutya. 

21Omundu amera oko myatsi mibi eyĩ, asyabya ngʼekibindi kyʼemĩbĩrĩ yowene, 

iniabirihigulwa erigasira Omukama wuwe, neryo abĩrĩsĩka busana nʼobuli mũbĩrĩ 

owene.  

22Usage esyongumbu syʼobũlwana, ukwamirire ekitunganene, erĩkĩrĩrya, olwanzo, 

Obuholo, haguma nʼabandu abakalakira Omukama omo mutima owate mo bibi.  

23Nĩkwa Usage ebĩnywa bĩkĩrũ ebite nʼamenge, ebyʼobuhaka, kusangwa ũnasĩ 

kwʼebĩnywa ebĩ bikaleta erinegena.  

24Kandi omugombe wʼOmukama siatolere erinegena, nĩkwa abye mubuya oko bosĩ, 

abye oyo wasĩ erĩkangĩrĩrya, iniakayibombeka omugulu akakolawa nabi.  

25Kandi ahehere omugulu akakunga abakalwa naye. Mbino Nyamuhanga asyahabo 

eribindula emitima yabo erireka ebibi, nʼeriminya omwatsi wʼekwenene.  

26Neryo basyaswabana obũlengekanĩa bowene nʼeribala ekitego kya Dĩabolo, 

oyukahambabo busana nʼerikola erisonda lyayo.  

 

2 Tĩmoteo 3 

Ebiro byʼenyũma-nyũma 

1Nĩkwa Uminye ekĩ! Oko biro byʼenyũma-nyũma hasyabya emigulu ĩkalĩre.  

2Kusangwa abandu basyabya abakayanza, nʼerianza ebindu, abakayipipa, 

abakayiheka, abatsũmĩ, abatĩowa ababũtĩ babo, abate nʼewasĩngya, abatesoma.  

3Basyabya bʼomutima akalĩre, isibeganyira, abakalega abandi, abʼomwaga, abatsibu, 

abatanzĩre ekibuya,  

4basyabya batebya, abatetsomana, abʼomutwe abĩmbĩre, abanzĩre erĩyĩtsemesya, 

ĩsĩbanzĩre Nyamuhanga;  

5bakwamĩre omuhanda wʼekisomo, nĩkwa bakagana obũtokĩ bwakyo. Usage abandu 

ngʼaba.  

6Kusangwa abandi ba kubo bakingira omo manyũmba nʼeriteba abakalĩ bakĩrũ, abali 

kwʼebibi binene, abakahekawa nʼesyongumbu mĩsĩndo-mĩsĩndo.  

7Abakalĩ aba bakiga ebiro byosĩ, nĩkwa sibalitoka erĩhĩka okwʼiminya omwatsi 

wʼekwenene. 

8Neryo ngoko Yane na Yambũre balwa na Musa, litya abandu aba bakalwa nʼomwatsi 

wʼekwenene. Abandu aba sĩbeganĩraya, kandi babiritsanda omo myatsi yʼekisomo.  

9Nĩkwa sĩbendĩsyahĩka hali, kusangwa obũkĩrũ bwabo bwasyaminyikala oko bandu 

bosĩ, ngoko bwahĩka uku Yane na Yambũre.  

Awandi mategeko busana na Tĩmoteo 

10Nĩkwa uwe wabirikwama ndeke erĩkangĩrĩrya lyage, nʼemikolere yage, nʼerĩyĩsũnza 

lyage; kandi wabirikwama erĩkĩrĩrya lyage, nʼeriyibombeka lyage, nʼolwanzo lwage, 

nʼerĩyĩyĩnĩa lyage.  

11Ũnasĩ erĩendererĩbwa lyage nʼamalĩge wage. Kandi ũnasĩ emyatsi yosĩ eyanyĩhĩkako 

eAntĩokĩa, nʼeĨkonĩo, nʼeLĩstra, nʼerĩendererya lĩnene eryo nagalawamo! Nĩkwa 

Omukama mwanyĩlamya omo byosĩ.  

12Kandi abosĩ abanzĩre erikwama engebe yʼerikenga Nyamuhanga nʼerimatikana na 

Kristo Yesu, basyendererĩbwa.  

13Nĩkwa bandu babi, nʼabatebya, basyakanyirira eribya babi, ibakateba abandi 

nʼerĩtebĩbwa ĩbobene.  

14Nĩkwa uwe ukwamirire omo myatsi eyo wakangĩrĩrĩbawa, nʼeyo Wĩkĩrĩrye ndeke. 

Kusangwa ũnasĩ abakangĩrĩrya bawe nga babya bahi.  

15Kandi ũnasĩ erĩtsũka omo bwana bwawe wabiriminya Amasako Abũyĩrĩre, 

awakatoka erikuha amenge wʼerikutwala okwʼilamĩbwa busana nʼerĩkĩrĩrya Kristo 

Yesu.  

16Kusangwa Amasako gosĩ Nyamuhanga yo wategekanayago. Kandi ali nʼendũndĩ 

busana nʼerĩkangĩrĩrya omwatsi wʼekwenene, kandi busana nʼerikunga erihaba, kandi 

busana nʼerihabula, nʼerĩkangĩrĩrya abandu erikwama ekitunganene.  

17Neryo omundu wa Nyamuhanga ahĩkane, nʼerĩtokesĩbwa erikola obuli mũbĩrĩ 

owene.  

2 Tĩmoteo 4 

1Ngakuhana embere sya Nyamuhanga nʼembere sya Kristo Yesu, oyo wasyatswera 

abandu bosĩ, abaliho, nʼababirihola. Kandi ngabahana busana nʼerĩhĩka lya Kristo 

nʼobwami buwe, nyiti,  

2Ũtũle Engulu Yowene yiwe, kandi uhatikane erĩtũlayo omo migulu yosĩ, oko mugulu 

mubi, kutse oko mugulu owene. Ũmĩnyĩsaye abandu bo ndeke, ukungebo, Ũsĩkaye 

emitima yabo, nʼerĩkangĩrĩryabo nʼeriyibombeka ndeke.  

3Kusangwa omugulu asyasa isibendĩsyowa erĩkangĩrĩrya lyʼekwenene, nĩkwa 

basyakwama esyongumbu syabo, nʼeriyibanira abakangĩrĩrya abakabũga ebĩnywa 

byʼekĩsehya.  

4Kandi basyabũnũkala okwʼowa omwatsi wʼekwenene, nʼerihulikirira emitsye 

yʼebihaniriro.  

5Nĩkwa uwe Ũyĩtegaye omo myatsi yosĩ; ũyĩyĩnaye omwʼiagalwa, kandi Ukole 

omũbĩrĩ wʼerĩtũla Engulu Yowene, Ũberereraye ubugirire emĩbĩrĩ Nyamuhanga 

akuha.  

6Nĩkwa ĩngye, lino nyĩkĩsĩya ĩnakwa busana nʼEngulu Yowene, nʼendambĩ yage 

yʼerigenda yabĩrĩhĩka.  

7Nabiriyitsinga ndeke omo matangwa, nabiribuga olugendo, nabĩrĩteya erĩkĩrĩrya lyo 

ndeke.  

8Kandi nabiribikirwa embĩta yʼeritunganene eyo Mukama, Omũtswerĩ oyutunganene, 

asyamba oko Kiro ekyo. Kandi si busana nage ĩngyowene, nĩkwa asyahayo oko bosĩ 

abanzĩre eributuka liwe.  

Ebĩnywa busana na Tĩmoteo 

9Ulenge kutsibu erĩnyĩhĩkako lũba.  

10Dema abirinyitswako, nʼeriya eTesalonĩka, kusangwa abirianza emyatsi yʼekihugo 

kino. Kandi Kreske abiriya eGalatĩa, na Tĩto abiriya eDalmatĩa.  

11Lũka ĩyowene ali haguma nage. Wende Marĩko Umulete haguma nawe, kusangwa 

anganyĩwatĩkya ndeke omo mũbĩrĩ.  

12Nĩkwa nabirituma Tĩkĩko yʼeEfeso.  

13Ekiro wasyasa iwaleta erĩkotĩ ryage eryo nasĩga haguma na Karpo eTroa; kandi 

ulete ebitabu, nĩkwa kwilaba ulete ebitabu ebyasakawa oko ngobĩ.  

14Nĩkwa Alesandũro, omũhesĩ wʼemiringa, mwanyikola nabi kutsibu, Omukama 

asyamuliha busana nʼemĩbĩrĩ yiwe.  

15Ũyĩtegaye busana naye, kusangwa abya akalwa kutsibu nʼerĩkangĩrĩrya lyetu.  

16Omugulu nayihanganira, sihabya mundu oyukanyimira, abosĩ mobanyitswako. 

Nyamuhanga kumbe siangaganzirabo omwatsi oyũ! 

17Nĩkwa Omukama mwanyimira, kandi mwamba amaka, kyaleka inatoka erĩtũlaganĩa 

Engulu Yowene, ebindi Bihanda byosĩ bitoke erĩowayo. Kandi monalamĩbwa oko 

buno bwʼendale.  

18Neryo Omukama asyanyĩlamya kwʼekibi kyosĩ, nʼerinyitwala buholo omo Bwami 

buwe bwʼelubula. Neryo olukengerwa lubye ukwʼiye busana na kera na kera. Amina.  

Erĩkerya abandi 

19Ũnyĩkereraye Pĩrĩsĩla na Akwĩla, nʼabandu bʼenyũmba ya Onesĩforo. 

20Erasto mwasĩgala eKorĩnto, kandi monasĩga Trofĩmo yʼeMĩleto inialwere. 

21Ulenge kutsibu erĩmbĩkako embere wʼomugulu wʼeritsuku.  Eũbũlo, akakũkeraya, 

na Pũde, na Lĩno, na Klaũdĩa, nʼabandi balĩkyetu bosĩ bakakũkeraya.  

22Omukama abye nʼomutima wawe.  Olukogo lwa Nyamuhanga lubye nʼĩnywe bosĩ.  

Tĩto 

Tĩto 1 

1Ĩngye Paũlo, omugombe wa Nyamuhanga, nʼomukwenda wa Yesu Kristo,  Ĩngye 

nayisogawa, kandi natumawa erĩwatĩkya erĩkĩrĩrya lyʼabandu Nyamuhanga ayisoga. 

Kandi erĩwatĩkyabo eriminya ekyʼekwenene omo kisomo kyetu kyʼerikenga 

Nyamuhanga.  

2Kihangane omo maha wʼengebe yʼerikota eyo Nyamuhanga oyutebiha atulaga oko 

migulu ya kera-kera. 

3Nĩkwa oko mugulu atolere mwakũmbũla engebe eyĩ omo kĩnywa kiwe. Kandi 

mwamba ekĩnywa ekyo, nage ngabũgakyo ngoko Nyamuhanga Omũlamya wetu 

abirinyihana.  

4Ĩngye ngakusakira uwe Tĩto, omugala wage kũndũ omwʼĩkĩrĩrya lyetu; Nyamuhanga 

Tata, na Kristo Yesu Omũlamya wetu, bakuhe olukogo nʼobuholo.  

Omũbĩrĩ wa Tĩto eKrete 

5Monakũsĩga eKrete busana nʼerĩtegekanĩa emyatsi eyasĩgalira, kandi busana nʼerĩhĩra 

abakulu bʼekanisa omo buli mũyĩ, ngoko nakuhana. 

6Omukulu atolere iniabya butsira kahinira, abye na mũkalĩ muguma musa, nʼabana 

buwe babye ababĩrĩkĩrĩrya Omukama, Sibabye bʼomwaga kutse abatekenga.  

7Kusangwa omukulu Oyukasondola omũbĩrĩ wa Nyamuhanga, litolere iniabya butsira 

kahinira. Siabye oyukayiheka, kutse oyukahitana lũba, kutse eribya mũkũndĩrya, kutse 

wʼomwaga, kutse oyuli nʼomwĩso. 

8Nĩkwa abye oyũkakokaya abagenĩ, ĩnĩanzĩre ekibuya. Atolere iniabya oyukayihana, 

oyutunganene, oyũbũyĩrĩre, oyũkayĩtegaya.  

9Kandi abye Oyukahamba ndeke ekĩnywa kyʼekwenene, kyʼerĩkangĩrĩrya lyetu. 

Neryo atoke erihana abandi omwʼikangĩrĩrya litunganene, kandi iniatoka erĩsĩnga 

abali nʼobuhaka.  

10Kusangwa hali bangi abakapona nʼeriteba abandi omo bĩnywa bitya-bitya, nʼabandi 

ba kubo bakalũa oko Bayũda abakabana.  

11Litolere erĩhũneryabo, kusangwa bakatsandaya amalengekanĩa wʼabandu abʼawandi 

manyũmba, ĩbakakangĩrĩrayabo ebitatolere, busana nʼeribana endũndĩ yabo nyibi.  

12Omukrete muguma, omũmĩnyererĩ wabo, mwabũga ati, Abanya Krete nĩ babehĩ 

ebiro byosĩ, bali nga nyama nyibi syʼomolĩ, ni bʼomururu, nʼabagata.  

13Nĩkwa mwahulabo kwenene. Busana nʼomwatsi oyũ, ukungebo kutsibu, ibatoka 

erĩsĩka omwʼĩkĩrĩrya litunganene.  

14Kandi Sibakwame ebihaniriro byʼAbayũda, kutse ebihano byʼabandu ababĩrĩsĩganĩa 

omwatsi wʼe kwenene.  

15Oko babuya, ebyosĩ ni bibuya. Nĩkwa oko batsandĩre nʼabatĩkĩrĩrye, sihali kindu 

kibuya, kusangwa obũlengekania bwabo nʼobunya-mutima bwabo byabiritsanda.  

16Bakabũga bati banasĩ Nyamuhanga, nĩkwa emĩbĩrĩ yabo ikamugana. Ibo ni nye, 

sibekenga, kandi sibatolere nʼahake busana nʼobuli mũbĩrĩ owene.  

Tĩto 2 

Erĩkangĩrĩrya lyʼekwenene 

1Nĩkwa uwe, ũbũge emyatsi eyitolere erĩkangĩrĩrya eritunganene. 

2Ubwire abasyakulu uti sĩbakũnde, babye bʼamenge, bayĩtegaye; babye abakalĩre 

omwʼĩkĩrĩrya, nʼomo lwanzo, nʼomwʼĩyĩyĩnĩa.  

3Kandi mubwire abakekulu, nabo nibya babye nʼemibere eyikakenga Nyamuhanga, 

Sibabye bakatonga abandu, kandi Sibabye bakakũnda obwabũ, babye 

Ĩbakakangĩrĩraya emyatsi mibuya.  

4Kandi bakangĩrĩraye abakalĩ balere erianza abĩba wabo, banze abana babo,  

5bayĩtegaye, babye bakayihigula oko bibi. Babye bakakola omũbĩrĩ wʼeka, babye 

bagenge, bakenge abĩba wabo, neryo ekĩnywa kya Nyamuhanga sikitsumawe.  

6Kandi mulemba-lembe abalwana nibya, bayĩtegaye.  

7Nawe ubye kĩmĩnyĩsyo kyʼemikolere mibuya, ũkangĩrĩraye ebyʼamenge, awate ko 

matebo.  

8Ũbũge ebĩnywa bitunganene, ebite kwʼekyangakungwa. Neryo enzĩgũ yawe 

iyahemuka, isiawite omwatsi mubi wʼerĩbũga busana netu.  

9Mubwire abagombe, bowe abakama babo omo myatsi yosĩ, nʼerĩtsemesyabo, kandi 

sibakube buhaka.  

10Kandi sĩbĩbe, nĩkwa bayĩkangaye ngʼabandu babuya abateregula, batoke erĩowanĩa 

erĩkangĩrĩrya lya Nyamuhanga Omũlamya wetu omo byosĩ bakakola.  

11Kusangwa Nyamuhanga abĩrĩmĩnyĩkalya olukogo luwe, olukaleta erilama, busana 

nʼabandu bosĩ.  

12Olukogo olo lukatutegeka luti, tugane emikolere eyitekenga Nyamuhanga, 

nʼesyongumbu syʼekihugo, luti, tũyĩtegaye, nʼerikwama ekitunganene, nʼerikenga 

Nyamuhanga omo mikolere yetu oko mugulu ono,  

13itukalindirira nʼamaha gʼomũyĩsa ekiro kyʼobutseme, kandi tukalindirira erihuluka 

lyʼolukengerwa lwa Nyamuhanga wetu mukulu, nʼomũlamya wetu, Yesu Kristo.  

14Kristo mwayiha busana netu erĩtũtongolya oko bibi byosĩ, nʼerĩerya abandu busana 

naye ĩyowene-wene, abali nʼomũhwa wʼerikola emĩbĩrĩ yowene.  

15Ũbũge emyatsi eyĩ, kandi Ũsĩkaye nʼerikunga abandu nʼehamũlĩ yosĩ. Suleke 

mundu akakupona.  

 

Tĩto 3 

Emikolere yʼOmukristo 

1Wĩbũkaye abandu bawe, bayolobeke oko batabalĩ, nʼabʼehamũlĩ, nʼerikengabo, kandi 

babye ĩbasĩkĩre erikola obuli mũbĩrĩ owene.  

2Kandi sibatsume mundu, sibalwe, bakangaye obwĩra, nʼerĩkanganĩa omutima molo 

oko bandu bosĩ.  

3Kusangwa netu twabya bakĩrũ erĩmbere, isitulikenga, ĩtũkatebĩbawa. Twabya bakobe 

bʼesyongumbu nʼebyʼerĩyĩtsemesya, ebyʼemĩsĩndo yosĩ, itukasiba omo myatsi mibi, 

nʼeritsura, ĩtũkakwa abandi bʼekĩnĩga, nʼerikwama obusu.  

4Nĩkwa omugulu Obugenge bwa Nyamuhanga Omũlamya wetu, nʼolwanzo luwe 

busana nʼabandu byahuluka,  

5Nyamuhanga mwatũlamya. Si busana nʼemĩbĩrĩ itunganene twakola, nĩkwa busana 

nʼeriganyira liwe, Omũlĩmũ Abũyĩrĩre ĩnĩakatweraya, kandi akatubuta bubya-buhya, 

nʼerituha engebe nyihyanyihya.  

6Nyamuhanga mwatũtũlĩrako ndeke-ndeke Omũlĩmũ Abũyĩrĩre, busana na Yesu 

Kristo Omũlamya wetu,  

7itwatoka eriyirwa mo batunganene busana nʼolukogo luwe, nʼeribana engebe 

yʼerikota, eyo tũkahĩra kwʼamaha.  

8Ekĩ nĩ kĩnywa kyʼekwenene.  Kandi nyanzĩre ĩwabũga emyatsi eyĩ ndeke-ndeke, 

neryo ababĩrĩkĩrĩrya Nyamuhanga babye nʼomũhwa wʼerisiba bakakola emĩbĩrĩ 

yowene. Emĩbĩrĩ eyĩ ni mibuya kandi ikaleta omugaso oko bandu.  

9Nĩkwa Usage emyatsi mĩkĩrũ yʼobuhaka, nʼeriahula amena wʼaboso-kulu, 

nʼerinegena, nʼerilwa busana nʼEmigambo. Emyatsi eyĩ ni ya busa, siyiwite ndũndĩ.  

10Omundu oyukaleta obuhaka busana nʼerĩkangĩrĩrya lyawe, umukunge esyongendo 

ĩbĩrĩ, neryo iwamugana.  

11Kusangwa ũnasĩ kʼomundu ngʼoyũ atsandĩre, kandi ebibi biwe bĩkamũsĩnga.  

Eritegeka lyʼeribuga ebarua 

12Ekiro nasyakutumira Artema kutse Tĩkĩko, ulenge kutsibu erĩnyĩhĩkako eNĩkopolĩ, 

kusangwa nabirisoha erisibayo oko mugulu wʼeritsuku.  

13Ulenge kutsibu eritsindika embũyĩ ye Zenasĩ na Apolo omo nzira yabo. Ũlebaye 

sibabule kindu.  

14Kandi abandu betu bige erisiba erikola emĩbĩrĩ yowene, nʼerĩwatĩkya ahali obwaga, 

ibabya bandu bʼendũndĩ.  

15Abandu bosĩ abali haguma nage bakakũkeraya. Ũkeraye abatwanzĩre omwʼĩkĩrĩrya 

Engulu Yowene.  Olukogo lwa Nyamuhanga lubye nenyũ, ĩnywe bosĩ.  

Fĩlemono 

Fĩlemono 1 

1Ĩngye Paũlo, omundu wʼomũlĩkĩ busana na Kristo Yesu, haguma na Tĩmoteo 

mũlĩkyetu. Oko mwanze wetu Fĩlemono, oyukakola omũbĩrĩ haguma netu,  

2Nʼoko mũlĩkyetu wʼobũkalĩ, ye Afĩa, nʼoko mũsĩrĩkanĩ mũlĩkyetu ye Arkipo, nʼoko 

kanĩsa eyĩkahĩndana omo nyũmba yawe.  

3Olukogo, nʼobuholo bibye nawe, bĩkalũa uku Nyamuhanga, Tata wetu, nʼOmukama 

Yesu Kristo.  

Olwanzo nʼerĩkĩrĩrya bya Fĩlemono 

4Emigulu yosĩ ngakwibuka nʼerikwahula omwʼisaba lyage, kandi ngaha Nyamuhanga 

wage ewasĩngya emigulu yosĩ.  

5Kusangwa ngowa engulu yʼolwanzo lwawe, nʼerĩkĩrĩrya lyawe, ebyo uwite busana 

nʼOmukama Yesu, nʼakandi busana nʼabandu bosĩ ba Nyamuhanga.  

6Kandi ngasaba nyiti, erisangira lyʼerĩkĩrĩrya lyawe lĩkandĩsyawatĩkya eriminya 

ebyosĩ ebyo muwite busana na Kristo.  

7Nabiritsema kutsibu busana nʼolwanzo lwawe, kandi lwabĩrĩnyĩkĩranĩa. Kandi 

mũlĩkyetu, wabĩrĩsũnga-sũnga emitima yʼabandu ba Nyamuhanga.  

Paũlo akabũlaya omwatsi busana na Onesĩmo 

8Neryo nomo nangabya nʼehamũlĩ omwisi wa Kristo erikuhamula erikola ekitolere,  

9nĩkwa busana nʼolwanzo, ngakũbũlaya, ĩngye Paũlo mũsyakulu, kandi lino indi 

mundu wʼomũlĩkĩ busana na Kristo Yesu.  

10Ngabũlaya busana nʼomwana wage omo kisomo, ye Onesĩmo, oyo nabuta omwisi 

wa Kristo, inyine omo mũlĩkĩ.  

11Erĩmbere abya mundu buyira busana nawe, nĩkwa lino ni mundu wʼendũndĩ busana 

nʼĩtwe bosĩ.  

12Ngamũsũbaya ukʼuwe, oyo nyĩhĩrĩre oko mutima wage.  

13Kandi nabya nyanzĩre iniabya haguma nage erinyikolera omo mwanya wawe 

omugulu indi omo mũlĩkĩ busana nʼEngulu Yowene.  

14Nĩkwa sinabya nyanzĩre erikola omwatsi oyũ ute walĩga, neryo obubuya bwawe 

sibubye bũkakũnwa, nĩkwa busana nʼerianza lyawe.  

15Mbino erĩkũlũako lya Onesĩmo oko katambĩ kake likandisyaleka iniabya nawe ebiro 

byosĩ.  

16Iniabya kuwe butsira ngʼomukobe. Nĩkwa abye ĩnĩalabĩre omukobe, abye nga 

mũlĩkyetu mwanze. Ali atya busana nage kutsibu, nĩkwa kwilaba abya atya ukʼuwe, 

oko mubiri, nʼoko Mukama.  

17Wamanyiganza ngoko tũsangĩre omo mũbĩrĩ, ũmũkokaye ngoko wanganyĩkokya.  

18Nĩkwa amabya abirikukola nabi, kutse ali mʼomwĩnda wawe, unganzire byʼoko 

ngʼebyage.  

19Ĩngye Paũlo ngasaka ebĩ omo byala byage nyiti, Ingye nasyatũhabyo nĩkwa 

ngakwĩbũkaya ngoko uli nʼomwĩnda wage busana nʼengebe yawe.  

20Ega, mũlĩkyetu, ngakũbũlaya omwisi wʼOmukama, ũsũngasũnge omutima wage 

omwisi wa Kristo.  

21Ngasaka ebarua eyĩ inabiriminya ngoko ũkandĩowa, kusangwa nyĩnasĩ ngoko 

Ukandisyakola ndeke kwilaba ebyo ngakubwira.  

22Kandi Ũkokotaye aho nangagotsera; kusangwa indi nʼamaha nyiti, Nyamuhanga 

asyanyĩsũbya eyo muli busana nʼerisaba lyenyũ.  

23Epafra, oyũbohĩre haguma nage, busana na Kristo Yesu, akakũkeraya. 

24Kandi Marĩko, na Arĩstarĩko, na Dema, na Lũka, abo tukakola nabo omũbĩrĩ, 

bakabakeraya.  

25Olukogo lwʼOmukama Yesu Kristo, lubye haguma nʼĩnywe bosĩ.  

Abaebrania 

Abaebrania 1 

Nyamuhanga abĩrĩbũga omo Mugala wuwe 

1Nyamuhanga kera mwabũga nʼabotata-kulu betu omo bĩnywa byʼabamĩnyererĩ, 

esyongendo nyingi nʼomo syonzira mĩsĩndo-mĩsĩndo. 

2Nĩkwa omo biro ebĩ byʼenyũma-nyũma abĩrĩbũga netu busana nʼomugala wuwe. 

Nĩkwa Nyamuhanga mwahangika omo byala byʼomugala wuwe ekihugo nʼebyosĩ 

ebiri omo kyanya. Kandi Nyamuhanga abĩrĩhĩra Omugala wuwe eribya Omwenye 

myatsi yosĩ.  

3Omugala akakangabasanaya nʼolukengerwa lwa Nyamuhanga. Kandi iye ni 

kiminyikalo kwenene kyʼeribyaho lya Nyamuhanga. Kandi akahanganaya emyatsi 

yosĩ yʼekihugo nʼeyʼekyanya omo kĩnywa kyʼobũtokĩ buwe. Neryo abere abĩerya 

ebibi busana nʼabandu, mwĩkala oko luhande lwʼamali lwa Nyamuhanga Omwenye 

Obukulu Owendata kutsibu.  

Omũlamya ni mukulu kwilaba abamalaĩka 

4Neryo Mugala mwabya mukulu kwilaba abamalaĩka, ngoko erĩna liwe eryo ni rikulu 

kwilaba eryʼabamalaĩka.  

5Kusangwa Nyamuhanga mwabwira omũlaĩka wahi na kera ati,  Uli Mugala wage,  

Namakubuta mũnabwĩre.  Nʼakandi ati,  Nasyabya Ĩse wuwe,  Naye asyabya Mugala 

wage.  

6Kandi omugulu Nyamuhanga abya akaleta akambere kuwe omo kihugo, mwabũga 

ati,  Abamalaĩka bosĩ ba Nyamuhanga bamũramaye.  

7Neryo Nyamuhanga mwabũga busana nʼabamalaĩka ati,  Nyamuhanga akayira 

abamalaĩka buwe mo mahunga,  Kandi akayira abagombe buwe mo birimi 

byʼomuliro.  

8Nĩkwa Nyamuhanga akabũga busana nʼomugala ati,  Ekĩtũmbĩ kyawe kyʼobwami, 

uwe Nyamuhanga, ni kya kera na kera,  Ukatabala oko bwami bwʼerĩbanza.  

9Wabirianza eritunganene, ũkakwa ebibi byʼobusu;  Kikaleka Nyamuhanga, ye 

Nyamuhanga wawe akayisoga we.  Kandi abĩrĩkũtũlĩra kwʼobutseme bwʼerĩsĩkya 

kwilaba eryo aha abalĩkyenyũ.  

10Kandi ati,  Uwe Mwami Mukulu, erĩmbere mowahĩra ekibanza kyʼekihugo.  

Nʼolubula nĩ mũbĩrĩ wʼebyala byawe.  

11Ebyosĩ ebyo byasyabulirayo, nĩkwa Uwe wasyabyaho Nʼebyosĩ ebyo byasyakula 

ngʼolukimba,  

12Kandi wasyalĩngabyo ngʼerĩkotĩ,  Byasyahĩndũkĩbwa ngʼolukimba.  Nĩkwa uwe 

une ngoko wabya.  Nʼemyaka yawe siyendisyahwa.  

13Nĩkwa Nyamuhanga mwabwira omũlaĩka wahi na kera ati,  Wĩkale oko luhande 

lwage lwʼamali,  Erĩhĩka aho nasyahĩrĩra esyonzĩgũ syawe Omo kĩtũmbĩ kyʼebisando 

byawe.  

14Kandi abamalaĩka bosĩ sĩ bĩrĩmũ ebikakolera Nyamuhanga kwehĩ? Sibetumawa na 

Nyamuhanga erĩwatĩkya abo abasyabana erilama kwehĩ?  

Abaebrania 2 

Erilama lĩnene 

1Busana nʼomwatsi oyũ, litolere ĩtwateya ndeke ebyo twabĩrĩowa, tukasyayihengeka, 

tũkalũa oko kwenene.  

2Kusangwa ekĩnywa ekyabũgawa nʼabamalaĩka mokyahangana ndeke, nʼobuli ĩlolo 

nʼerĩtendĩowa mobyasuyirwa ngoko litolere.  

3Netu twasyabala tuti twamapona erilama linene ringaha kwehĩ? Omukama mwatsũka 

erĩtũla engulu yʼerilama erĩ, neryo abamowa mobahanganĩayo ndeke.  

4Kandi Nyamuhanga mwatũlago haguma nabo iniakakola ebiminyikalo, byʼobũtokĩ, 

nʼebyʼeriswekera, nʼebitiko-tiko mĩsĩndomĩsĩndo. Kandi mwaha olũsũnzo 

lwʼOmũlĩmũ Abũyĩrĩre ngʼerisonda liwe.  

Kristo mwasa ngʼomundu erĩtũlamya 

5Kusangwa Nyamuhanga mwatahĩra abamalaĩka mo bakama bʼekihugo ekyo abya 

akandihangika, ekyo tukahula.  

6Kusangwa kĩsakĩre kiti,  Ko mundu nĩkĩ kwehĩ? uti ukamwibuka kwehĩ?  Kutse 

omwana wʼomundu nindi kwehĩ? uti ukamutsomana kwehĩ?  

7Wabirimuyira mo muke oko bamalaĩka busana nʼakatambĩ kake;  Kandi 

wabĩrĩmũsĩngya omo lukengerwa nʼerĩsĩkya lyʼOmwami,  Wabĩrĩmũhĩra mo mũtabalĩ 

oko myatsi wahangika,  

8Wabĩrĩhĩra emyatsi yosĩ omo hamũlĩ yiwe.  Kusangwa omugulu ahĩra emyatsi yosĩ 

omo hamũlĩ yiwe, mwatasĩganĩa kindu ekite omo hamũlĩ yiwe. Nĩkwa lino 

situlitwalangira emyatsi yosĩ omo hamũlĩ yiwe.  

9Nĩkwa tukalangira Yesu, oyo wayirawa mo muke oko bamalaĩka busana nʼakatambĩ 

kake, iniatoka omo lukogo lwa Nyamuhanga erihola busana nʼabandu bosĩ. Neryo 

Yesu busana nʼeriagalwa liwe lyʼoluholo, abiribana olukengerwa nʼerĩsĩkya 

lyʼOmwami.  

10Kusangwa lyabya litolere busana na Nyamuhanga, oyo wahangika ebindu byosĩ 

nʼoyũkategaya ebindu byosĩ, eriyira Yesu mo mundu oyũhĩkene busana nʼeriagalwa 

liwe. Neryo Yesu oyo wakokotaya erilama lyabo, atoke erireta abana bangi erisangira 

olukengerwa luwe.  

11Kusangwa oyukahigula nʼabakahigulawa bawite Tata muguma; busana nʼomwatsi 

oyũ, Yesu sialibana esĩsonĩ eriahulabo mo bagala babo,  

12ati,  Nasyakanganĩa erĩna lyawe oko bagala betu,  Nasyakwimbira nʼerikupipa 

embere wʼendeko yosĩ.  

13Nʼakandi ati,  Nasyayiketera Nyamuhanga.  Nʼakandi ati,  Ĩngye yono nʼabana abo 

Nyamuhanga abirimba.  

14Neryo kusangwa abana ni bandu bʼomubiri nʼomusasi, Yesu ĩyowene mwĩmya 

omubiri nʼomusasi ngʼabo. Mwakola atya iniatoka omo luholo luwe erĩherya Satanĩ 

oyo wabya nʼobũtokĩ bwʼoluholo.  

15Kandi iniatoka eribohola abosĩ ababya ngʼabakobe omo biro byabo byosĩ busana 

nʼeriubaha oluholo.  

16Kusangwa kwenene si bamalaĩka bo akawatĩkaya, nĩkwa kĩsakĩre kiti, Akawatĩkaya 

abana ba Abrahamũ.  

17Kyaleka Yesu iniayirwa ngʼabalĩkyabo omo myatsi yosĩ, kandi iniatoka eribya 

omũhererĩ mukulu oko bahererĩ bosĩ oyukaganyira, nʼoyuteregula omo mũbĩrĩ wa 

Nyamuhanga, ebibi byʼabandu bibuyirawe.  

18Kusangwa iye abiriagalwa omwʼirengwako, akatoka erĩwatĩkya abakalenga wako.  

 

Abaebrania 3 

Yesu ni mukulu uku Musa 

1Neryo balĩkyetu, bana ba Nyamuhanga, abo Nyamuhanga abirikira nibya, 

mũganĩraye ndeke Yesu, omukwenda nʼomũhererĩ mukulu oko bahererĩ bosĩ, 

owʼemyatsi eyo tũkĩkĩrĩraya.  

2Yesu abya butsira eriregula uku Nyamuhanga, ngoko Musa naye abya butsira 

eriregula omo nyũmba yosĩ ya Nyamuhanga.  

3Nĩkwa Yesu atolere eribana olukengerwa lunene kwilaba Musa, ngoko mũlũmbĩ 

wʼenyũmba akasĩkĩbawa kwilaba enyũmba.  

4Kusangwa obuli nyũmba ĩkahĩmbawa nʼomundu, nĩkwa Nyamuhanga nĩ mũhĩmbĩ 

wʼemyatsi yosĩ.  

5Neryo Musa abya butsira eriregula ngʼomugombe omo nyũmba yosĩ ya 

Nyamuhanga; Musa mwatũla emyatsi eyo Nyamuhanga akasyabũga enyũma.  

6Nĩkwa Kristo abya butsira eriregula ngʼomugala oyũkategaya enyũmba ya 

Nyamuhanga. Netu tuli enyũmba eyo, twamahanda omutima, kandi tukayiketera 

nʼeriyihalamba omo maha wetu.  

Eriluhuka busana nʼabandu ba Nyamuhanga 

7Neryo, ngoko Mũlĩmũ Abũyĩrĩre akabũga ati,  Lero mũnabwĩre, mwamowa 

omulenge wuwe,  

8Sĩmũkalaye emitima yenyũ ngʼomugulu bayisamambula uku Nyamuhanga.  

Ngʼekiro balengawako omo mbwarara.  

9Eyo abotata wenyũ banyĩsĩsĩrĩraya nʼerinyirengako.  Mobalangira emĩbĩrĩ yage 

emyaka makũmĩ ani.  

10Neryo monahitana oko bandu abo,  Monabũga nyiti, Bakatala ebiro byosĩ omo 

mitima yabo;  Sibetaminya esyonzira syage.  

11Monalahĩrya omwʼihitana lyage nyiti,  Sibendisyingira omo kihugo ekyo,  Ekyo 

nangaherebo eriluhuka.  

12Neryo balĩkyetu, mũtegaye, Sihabye mundu muguma omo katĩkatĩ kenyũ, 

owʼomutima mubi nʼowʼerĩtendĩkĩrĩrya, ebikaleka akalũa uku Nyamuhanga oyuliho.  

13Nĩkwa mũsĩkanaye emitima omugulu bukinahulawa mũnabwĩre, hakasyabya 

omundu muguma omo katĩkatĩ kenyũ akatebĩbwa nʼebibi nʼerĩkalya omutima wuwe.  

14Kusangwa twabirisangira uku Kristo, twamasĩka ndeke omwʼiyiketera lyetu erĩhĩka 

oko ndũlĩ.  

15Ngoko Amasako akabũga ati,  Mũnabwĩre mwamowa omulenge wuwe,  

Sĩmũkalaye emitima yenyũ ngʼomugulu bayisamambula uku Nyamuhanga.  

16Kusangwa ni bahi abowa Nyamuhanga, nʼeriyisamambula ukwʼiye kwehĩ? 

Kwenene si ba bosĩ abalũa eMĩsĩrĩ haguma na Musa kwehĩ? 

17Nyamuhanga ahitana uku bahi oko myaka makũmĩ ani kwehĩ? Si ba bandu abakola 

ebibi abahwera omo mbwarara kwehĩ?  

18Mwatahula abagana erĩowa kwehĩ omugulu alahĩrĩraya ati, Sibendisyingira nʼahake 

omwʼiluhuka liwe.  

19Neryo tukalangira ko bataluka eriingira busana nʼerĩtendĩkĩrĩrya lyabo.  

Abaebrania 4 

1Nyamuhanga abirituha endagane yʼeriluhuka liwe. Neryo tubahe hakasyabya 

omuguma gʼũkwʼĩnywe oyukabula eriingira omwʼiluhuka eryo. 

2Kusangwa Engulu Yowene moyatũhĩkako ngoko yahĩka kubo; nĩkwa ekĩnywa ekyo 

bowa mokitetawatĩkyabo kusangwa mobagana erĩkĩrĩryakyo. 

3Nĩkwa ĩtwe twĩkĩrĩraya tukingira omwʼiluhuka lya Nyamuhanga; ngoko kĩsakĩre kiti,  

Monalahĩrya omwʼihitana lyage nyiti,  Sibendisyingira omo kihugo ekyo aho 

nangaherebo eriluhuka.  Mwabũga atya nomo emĩbĩrĩ yiwe yanahwa oko mugulu 

ahangika ekihugo. 

4Kusangwa kĩbũgĩre ehandi busana nʼekiro kyʼebirinda kiti, Nyamuhanga mwaluhuka 

oko kiro kyʼebirinda oko mĩbĩrĩ yiwe yosĩ akola.  

5Kandi busana nʼomwatsi oyũ ati, Sibendisyingira omo kihugo ekyo aho nangaherebo 

eriluhuka.  

6Neryo abakangĩrĩrĩbawa Engulu Yowene erĩmbere mobatingira omwʼiluhuka eryo 

busana nʼerĩtendĩkĩrĩrya. Nĩkwa abandi bakingira omwʼiluhuka eryo.  

7Neryo Nyamuhanga akahula kandi ekiro ati, Mũnabwĩre. Enyũma wʼebiro bingi 

Nyamuhanga mwabũga omo bĩnywa bya Dawĩdĩ ati,  Lero mũnabwĩre, mwamowa 

omulenge wuwe,  Sĩmũkalaye emitima yenyũ.  

8Kusangwa kumbe Yosũa aha abandu eriluhuka lya Nyamuhanga, kumbe 

Nyamuhanga siangasyahula ekindi kiro enyũma wʼaho.  

9Neryo hane eriluhuka busana nʼabandu ba Nyamuhanga eriri ngʼeriluhuka 

lyʼeSabato.  

10Kusangwa oyukingira omwʼiluhuka lya Nyamuhanga naye akaluhuka oko mĩbĩrĩ 

yiwe, ngoko Nyamuhanga aluhuka oko mĩbĩrĩ yiwe.  

11Neryo tuyitsinge kutsibu eriingira omwʼiluhuka eryo. Sihabye omundu oyukagana 

erĩowa ngoko bakola, nʼeritaluka eriingira mulyo.  

12Kusangwa ekĩnywa kya Nyamuhanga kiriho, kandi kinemukola omũbĩrĩ, kandi 

kĩtwĩre kwilaba omũyalĩ owawite amoya abiri. Kikatsimita erĩhĩka okwʼigaba 

omutima nʼekĩrĩmu; kandi erĩhĩka okwʼigaba esyonungo nʼomungoso. Kandi kikatoka 

eritswera erisonda nʼamalengekanĩa gʼomutima.  

13Sihali ekĩhangĩkĩre ekĩbĩsamĩre uku Nyamuhanga. Nĩkwa ebyosĩ bisanzukere, kandi 

biminyikere omo meso wa Nyamuhanga. Kandi twasyayĩbalya ukwʼiye.  

Yesu omũhererĩ mukulu 

14Tuhambe ndeke emyatsi eyo twabĩrĩkĩrĩrya, kusangwa tuwite omũhererĩ mukulu 

oko bahererĩ bosĩ, oyo wabirilaba omo lubula, Ye Yesu Mugala wa Nyamuhanga.  

15Kusangwa omũhererĩ wetu mukulu oko bahererĩ bosĩ si mundu oyũtetũkwĩra 

obũlĩge omo bolo-bolo bwetu. Nĩkwa tuwite omũhererĩ mukulu oko bahererĩ bosĩ oyo 

walengawako omo myatsi yʼemĩsĩndo yosĩ eyikatulengako netu, nĩkwa mwatakola 

ebibi.  

16Neryo tuyitwale hakũhĩ nʼobwĩranda oko kĩtũmbĩ kyʼobwami kya Nyamuhanga, 

ahali olukogo. Tutoke eribana eriganyira, kandi twangirire olukogo lwʼerĩtũwatĩkya 

oko mugulu wʼobwaga.  

Abaebrania 5 

1Obuli mũhererĩ mukulu oko bahererĩ bosĩ akayisogawa omo katĩkatĩ kʼabandu, 

akahĩrawa erikolera Nyamuhanga busana nʼabandu. Naye akaha olũsũnzo nʼamahere 

busana nʼebibi.  

2Akatoka erikola lyolo-lyolo nʼabandu abatasĩ kindu nʼabakatala, kusangwa naye ni 

molo nibya.  

3Neryo litolere iniahera amahere busana nʼebibi biwe ngoko akaherera ebibi 

byʼabandu. 

4Kandi sihali omundu oyukayisoga erĩsĩkĩbwa ngʼomũhererĩ mukulu oko bahererĩ 

bosĩ, nĩkwa ni Nyamuhanga oyukabirikira omundu busana nʼomũbĩrĩ oyũ, ngoko 

abirikira Harũnĩ.  

5Litya Kristo mwatayĩhamya eribya mũhererĩ mukulu oko bahererĩ bosĩ, nĩkwa 

Nyamuhanga mwamubwira ati,  Uli Mugala wage,  Namakubuta mũnabwĩre.  

6Kandi mwabũga ehandi ati,  Uli mũhererĩ kera na kera Ngʼomuhanda wʼobũhererĩ 

bwa Melkĩsedekĩ.  

7Omugulu Yesu abya eno ngʼomundu, mwasaba nʼeriremba-lemba uku Nyamuhanga, 

omwʼilakirira nʼemĩsonĩa, ukwʼoyo abya nʼamaka wʼerĩmũlamya oko luholo, kandi 

Nyamuhanga mwamowa busana nʼobugenge buwe.  

8Nomo anabya Mugala wa Nyamuhanga, mwiga erĩowa omo myatsi agalawamo.  

9Kandi abere abiyirwa mʼoyũhĩkene, mwabya nzũko yʼerilama erya kera na kera 

busana nʼabosĩ abakamowa. 

10Nyamuhanga mwamwahula mo mũhererĩ mukulu oko bahererĩ bosĩ omo muhanda 

wa Melkĩsedekĩ.  

Ehe-e-e busana nʼabakatoga 

11Busana nʼomwatsi oyũ tuwite bingi byʼerĩbũga, kandi bĩkalĩre erĩbamĩnyĩsyabyo, 

kusangwa mwabiribya nʼobũtowa.  

12Kusangwa manga-hano ĩnywe mwangabere abakangĩrĩrya, kwesĩ 

mwangaswakangĩrĩrĩbwa emyatsi yʼerĩmbere yʼebĩnywa bya Nyamuhanga. 

Mukinatolere amabere butsira akalyo.  

13Kusangwa oyukalya amabere akine mwana, isialiabegera ebĩnywa byʼeritunganene.  

14Nĩkwa akalyo ni kʼabandu bakulu, ababirikola nʼerĩgĩsĩbwa omo myatsi mingi, 

ibabiritoka erisombola ekibuya nʼekibi.  

Abaebrania 6 

1Neryo tugende embere omo myatsi eyĩhĩkene, tũsĩganaye erĩkangĩrĩrya lyʼerĩtsũka 

lyʼengulu ya Kristo. Situsibe omo myatsi eyĩ yʼekibanza: eribinduka nʼerireka ebibi 

byʼemĩbĩrĩ yʼobusa, nʼerĩkĩrĩrya uku Nyamuhanga, 

2nʼerĩkangĩrĩrya lyʼerĩbatĩsya mũsĩndo-mũsĩndo, nʼeryʼerĩhĩra kwʼebyala, nʼerĩlũbũka 

lyʼabaholĩ, nʼeritswera lya kera na kera.  

3Netu twasyakola tutya, nʼerilaba embere, Nyamuhanga amalĩga.  

4Kusangwa siritokekene erĩsũbya abandu bʼokwʼibinduka, ababiritoga kwenene. 

Kusangwa babya erĩmbere omo kyakakala kya Nyamuhanga. Babirirenga olũsũnzo 

lwʼelubula, kandi babirisangira oko Mũlĩmũ Abũyĩrĩre.  

5Kandi babirirenga ebibuya byʼekĩnywa kya Nyamuhanga, kandi babirirenga obũtokĩ 

bwʼomugulu owakandisyasa.  

6Neryo bamabitoga, siryetokekana kubo eriswabinduka nʼerireka ebibi kusangwa 

bakaswabamba Omugala wa Nyamuhanga oko musalaba, nʼeriswamuhemula.  

7Nyamuhanga akatsumula ekitaka ekikabana embũla eyikawa kukyo engendo nyingi, 

ekitaka ekyo kĩkalasaya esyombuto syowene busana nʼabakalima kukyo.  

8Nĩkwa ekitaka ekyo kyamalasya amahwa nʼamatolũ, sikiwite ndũndĩ. Kiri hakũhĩ 

nʼeritakirwa na Nyamuhanga, nʼendũlĩ yakyo nĩʼhĩsĩbwa.  

9Nomo twangabũga tutya, abanze, nĩkwa busana nenyũ, tũnasĩ ndeke ngoko munawite 

emyatsi yowene eyikakwama erilama.  

10Kusangwa Nyamuhanga sialikola ekitatunganene. Siangibirirwa omũbĩrĩ wenyũ, 

nʼolwanzo olo mwakangaya busana naye, imwabirikolera, kandi mukinakolera 

abandu ba Nyamuhanga.  

11Kandi twanzĩre kutsibu obuli mundu gʼũkwʼĩnywe akangaye omũhwa wuwe erĩhĩka 

oko ndũlĩ, nʼerĩberererya amaha wuwe.  

12Tuti Simubye nʼobũtowa nĩkwa mubye mũkagerereraya abĩkĩrĩraya nʼerĩyĩyĩnĩa 

nʼeriangirira ebyo Nyamuhanga alaga.  

Erilaga lyʼekwenene lya Nyamuhanga 

13Kusangwa omugulu Nyamuhanga alaga Abrahamũ, mwayĩlahĩryako, kusangwa 

sihabya ogundi mukulu ukwʼiye wʼerĩlahĩryako.  

14Mwabũga ati, Kwenene nasyakutsumula, kandi kwenene nasyakanyĩrĩrya abana 

bawe. 

15Abrahamũ mwalindirira nʼeritindaluha, neryo mwasunga ebyo Nyamuhanga alaga.  

16Kusangwa abandu bakalahĩraya oko mundu mukulu kubo, kandi erĩlahĩrya likabuga 

obuhaka.  

17Litya Nyamuhanga abya anzĩre erĩkangya abalagawa ngoko ate angabindula 

eriyisoha liwe, neryo mwalahĩrya kulyo.  

18Neryo hali myatsi ĩbĩrĩ eyĩ eyitetoka eribinduka, kandi Nyamuhanga sialitoka 

eribiha muyo. Busana nʼemyatsi eyĩ, tukahanda emitima yo kutsibu, ĩtwe 

twabirisagira uku Nyamuhanga, tuhambe ndeke amaha awabĩrĩhĩrwa embere syetu.  

19Tuwite amaha aya awakasĩkaya emitima yetu. Amaha aya ni wʼekwenene, asĩkĩre, 

kandi akingira enyũma wʼekĩsũkũlĩryo kyʼeHekalũ,  

20aho Kristo abiriingira busana netu, iniabiribya mũhererĩ mukulu oko bahererĩ bosĩ, 

wa kera na kera omo muhanda wa Melkĩsedekĩ.  

 

Abaebrania 7 

Omuhanda wʼobũhererĩ bwa Melkĩsedekĩ 

1Melkĩsedekĩ oyũ, abya mwami wʼeSalemũ, kandi abya omũhererĩ wa Nyamuhanga 

Owendata Kutsibu. Neryo omugulu Abrahamũ abya akasubula akalũa eyo ayĩtĩra 

abami, mwahĩndana na Melkĩsedekĩ naye mwamutsumula.  

2Kandi Abrahamũ mwamugabira ekihande kiguma ekyʼomwʼĩkũmĩ kyʼebyosĩ. Erĩna 

lya Melkĩsedekĩ riti, Omwami Wʼeritunganene; kandi abya mwami wʼeSalemũ, erĩna 

liti, Omwami wʼobuholo.  

3Melkĩsedekĩ siabya awite ĩse, isiawite nyĩnya isiawite abotata-kulu, isiawite omugulu 

abutawa kutse erihwa lyʼengebe. Nĩkwa ahangikawa ngʼomugala wa Nyamuhanga. 

Akabya mũhererĩ ebiro byosĩ.  

4Nĩkwa mũlebaye ngoko mundu oyũ abya mukulu. Abrahamũ, tata-kulu, mwamuha 

ekihande kiguma kyʼomwʼĩkũmĩ kyʼebindu ebyo ahũnga.  

5Kandi abana ba Lawĩ abali bahererĩ bakahanawa omo Migambo erĩmya ekihande 

kiguma kyʼomwʼĩkũmĩ oko bandu abali bʼekihanda kyabo, nomo bangabya bʼolubuto 

lwa Abrahamũ.  

6Melkĩsedekĩ mwatabya wʼekihanda kyabo, nĩkwa mwĩmya ekihande kiguma 

kyʼomwʼĩkũmĩ uku Abrahamũ, kandi mwatsumula Omwenye ndagane ya 

Nyamuhanga.  

7Nĩkwa butsira buhaka omundu muke akatsumulawa nʼomukulu.  

8Abahererĩ ni bandu bakahola nĩkwa bakahamba ekihande kiguma kyʼomwʼĩkũmĩ. 

Nĩkwa kĩsakĩre ko Melkĩsedekĩ oyuliho, mwĩmya ekihande kiguma kyʼomwʼĩkũmĩ.  

9Kandi omundu anganabũga ati, omugulu Abrahamũ aliha ekihande kiguma 

kyʼomwʼĩkũmĩ, ye Lawĩ (oyũkĩmayakyo) naye mwalihakyo.  

10Kusangwa Lawĩ abya isialiabutwa, abya iniakine omo mubiri wa Abrahamũ 

omugulu Melkĩsedekĩ ahĩndana naye.  

11Kumbe erĩhĩkana lyatokekana busana nʼomũbĩrĩ wʼobũhererĩ bwa Lawĩ, kusangwa 

Emigambo yahabawa nʼabandu ba Ĩsraelĩ haguma nʼobũhererĩ bwa Lawĩ, kumbe 

Sihangabya obwaga bwʼerĩhanganĩa ogundi mũhererĩ oko muhanda wa Melkĩsedekĩ 

oyute wʼekihanda kya Harũnĩ.  

12Kusangwa omugulu obũhererĩ bukabindulawa, litolere eribindula Emigambo nibya. 

13Kandi Omukama wetu, oyukahulawa omo myatsi eyĩ, abya wʼekindi kihanda 

kyʼAbayũda. Kandi sihali mundu wʼekihanda ekĩ oyo wabya akahera amahere oko 

kiherero.  

14Kusangwa kyasĩbwe ndeke kwʼOmukama wetu ni wʼomo kihanda kya Yũda. Musa 

mwatahula abahererĩ omo kihanda ekĩ.  

Ogundi mũhererĩ omo muhanda wa Melkĩsedekĩ 

15Omwatsi akũmayĩre ndeke ngoko ogundi mũhererĩ abirihuluka, oyuli nga 

Melkĩsedekĩ.  

16Mwatayirwa mo mũhererĩ omo bihano byʼabandu, nĩkwa mwabya mũhererĩ omo 

bũtokĩ bwʼengebe eyitendisyahwa. 

17Kusangwa kĩkatũlawa busana naye kiti,  Uli mũhererĩ kera na kera Ngʼomuhanda 

wʼobũhererĩ bwa Melkĩsedekĩ.  

18Kusangwa ekihano kyʼerĩmbere kĩkalũsĩbawaho busana nʼobolo bwakyo, kandi 

sikiri nʼendũndĩ.  

19Kusangwa Emigambo ya Musa moyĩtahĩkanĩa kindu. Nĩkwa lino amaha awalengĩre 

abiriretwa; kandi busana nago tukasegera hakũhĩ na Nyamuhanga.  

20Kandi hali erĩlahĩrya lya Nyamuhanga.  

21Kusangwa abandi bahererĩ mobahĩrwaho butsira erĩlahĩrya. Nĩkwa Yesu mwahĩrwa 

mo mũhererĩ nʼerĩlahĩrya, kusangwa Nyamuhanga mwamubwira ati,  Omwami 

Mukulu abĩrĩlahĩrya,  Isiendĩsyakũbyalyo ati,  Uli mũhererĩ kera na kera.  

22Ekĩ kikatuma ndeke Yesu iniabya muwato wʼendagane eyĩlabĩre eyindi.  

23Kandi abahererĩ ba kera babya bangi kusangwa babya bakahola isibetoka erikola 

omũbĩrĩ wʼebiro byosĩ.  

24Nĩkwa Yesu kusangwa akakota syalĩũmbaya erikola omũbĩrĩ wuwe wʼobũhererĩ.  

25Busana nʼekyo akatoka erĩlamya lino nʼebiro byosĩ abakahĩka uku Nyamuhanga 

busana naye. Kandi akakota busana nʼerisabirabo.  

26Kusangwa Yesu yo Mũhererĩ Mukulu oko bahererĩ bosĩ, oyutolere. Kandi abũyĩrĩre, 

oyute ko mwatsi, oyute ko kibi, oyo wabirihigulwa oko bakola-nabi, nʼerĩhamĩbwa 

endata oko matũkũ.  

27Yesu siali ngʼabandi bahererĩ bakulu oko bahererĩ bosĩ. Ibo bakahera amahere ebiro 

byosĩ busana nʼebibi byabo, nʼakandi busana nʼebibi byʼabandu. Kusangwa Kristo 

mwahera obuhere bo ngendo nguma nyisa omugulu ayiha.  

28Kandi Emigambo ya Musa ĩkahĩra abandu abali bolo, ngʼabahererĩ bakulu oko 

bahererĩ bosĩ. Nĩkwa ekĩnywa ekyalahĩrĩbawa mokyahĩka enyũma wʼEmigambo, 

kĩkahĩra Omugala, oyo wayirawa ahĩkene, erĩhĩka na kera.  

Abaebrania 8 

Yesu omũhererĩ wetu mukulu 

1Neryo enzumwa yʼomwatsi tũkabũga yeyĩ: tuwite omũhererĩ mukulu oko bahererĩ 

bosĩ wʼomũsĩndo oyũ. Ĩkere oko luhande lwʼamali lwʼekĩtũmbĩ kyʼOmwenye 

Obukulu omo lubula.  

2Omũhererĩ mukulu oko bahererĩ bosĩ oyo, akakola omũbĩrĩ ahabũyĩrĩre, nʼomo Hema 

yʼekwenene eyo Mukama ahanda, butsira bandu.  

3Obuli mũhererĩ mukulu oko bahererĩ bosĩ, akahamulawa erihera olũsũnzo nʼamahere 

uku Nyamuhanga. Neryo kitolere omũhererĩ mukulu oko bahererĩ bosĩ oyũ iniabya 

nʼekindu kyʼeriha uku Nyamuhanga.  

4Kumbe alibya muna-kihugo, kumbe siangabere mũhererĩ nʼahake. Kusangwa hali 

abahererĩ abakaha olũsũnzo uku Nyamuhanga ngʼEmigambo ko yikategeka. 

5Bakakola omo kĩsosekanĩo nʼomo kyũtsũtsũ kyʼemyatsi yʼelubula. Ngoko 

Nyamuhanga ahana Musa omugulu abya akatsũka erihanda eHema ati, Ũlebaye, 

Ukole emyatsi yosĩ omo lulengo olo wakanganĩbawa oko kitwa. 

6Nĩkwa Yesu abiribana omũbĩrĩ mubuya wʼobũhererĩ kwilaba aho, ngoko kandi Yesu 

nĩ mũsanganĩa wʼendagane yowene kwilaba eyabo, kusangwa ihangene okwʼerilaga 

libuya kwʼaho.  

7Kusangwa kumbe endagane yʼerĩmbere yitabya mwʼekyʼerikungirwa, kumbe 

Sihangabya obwaga bwʼeyindi ndagane.  

8Kusangwa Nyamuhanga akakunga abandu ati,  Omwami Mukulu ati, Lebaya ebiro 

bikasa,  Nage nasyayira endagane nyihya-nyihya nʼekĩtũnga kya Ĩsraelĩ,  Kandi 

nʼekĩtũnga kya Yũda.  

9Eyĩ siyendisyasosa endagane eyo nayira nʼabotata wabo.  Oko kiro ekyo nawatabo 

oko byala nʼerisondolabo omo kihugo kyʼeMĩsĩrĩ.  Nĩkwa mobatakwama endagane 

eyo nahĩra kubo,  Neryo Omwami Mukulu ati, Nage namaponabo.  

10Neryo Omwami Mukulu ati,  Enyũma wʼebiro ebyo, nasyayira endagane haguma 

nʼekĩtũnga kya Ĩsraelĩ;  Nasyahĩra Emigambo yage omo malengekanĩa wabo,  Kandi 

nasyasakayo omo mitima yabo.  Nasyabya Nyamuhanga wabo,  Nabo basyabya 

bandu bage.  

11Nabo sibendĩsyakangĩrĩranĩa obuli mundu na mũlĩkyabo,  Kutse obuli mundu na 

mugala wabo, bati,  Muminye Omwami Mukulu, Kusangwa abosĩ basyanyiminya,  

Erĩtsũka oko muke erĩhĩka oko mukulu wabo.  

12Nasyaganyira amalolo wabo,  Kandi sindiendisyaswibuka ebibi byabo.  

13Omugulu abũga ati, Endagane nyihya-nyihya, Nyamuhanga mwaganza eyʼerĩmbere 

mo ngulu-kulu. Nĩkwa ekikabya kikulu-kulu, ekĩkakwa, kikasonda erihwaho.  

 

Abaebrania 9 

Erĩramya muna-kihugo nʼelubula 

1Endagane yʼerĩmbere yabya nʼekihano busana nʼerĩramya nʼahabũyĩrĩre ha muna-

kihugo.  

2Kusangwa mobahanganĩa eHema yʼeyĩhya eyirimo omutagala owakahamba esyotala, 

nʼemesa, nʼamandu abũyĩrĩre; hano ho hahulawa mo Habũyĩrĩre.  

3Neryo enyũma wʼekĩsũkũlĩryo kyʼakabiri, mohabya eHema eyikahulawa mo 

Ahabũyĩrĩre Kutsibu.  

4Kandi ho habya ekiherero kyʼesyamagetsi ekyʼerĩhĩsya kwʼobukwa, kandi 

erĩsandũko eryʼendagano eryabiribambwako ehosĩ esyamagetsi. Kandi omo rĩsandũko 

eryo mwabya akalega kʼesyamagetsi akali mwʼamana, kandi omũtso wa Harũnĩ 

owalasaya amasasa, nʼehisayi hibiri hyʼamabwe ehyasakawako esyondagane.  

5Nʼendata oko lĩsandũko habya amakerũbĩ wʼolukengerwa, awakasũkũlĩraya 

Aheriganyira. Nĩkwa hano sitwangahula lino ebyosĩ mo kiguma kiguma.  

6Neryo emyatsi eyĩ yabere yabĩkokotĩbwa, abahererĩ mobabya bakingira ebiro byosĩ 

omo hema yʼeyĩhya erikola omũbĩrĩ wabo wʼekisomo.  

7Nĩkwa Omũhererĩ Mukulu oko bahererĩ bosĩ ĩyowene mwabya akingira omo Hema 

yʼAhabũyĩrĩre Kutsibu engendo nguma nyisa oko buli mwaka. Abya akaheka omusasi 

haguma naye, owakaha Nyamuhanga busana naye, nʼakandi busana nʼebibi 

byʼabandu, ebyo bakola omo butaminya bwabo. 

8Omũlĩmũ Abũyĩrĩre akakangaya omo myatsi eyĩ ngoko enzira yʼeriya Ahabũyĩrĩre 

Kutsibu siritalĩbũkala omugulu ehema yʼeyĩhya ikinahangene. 

9Omwatsi oyũ ali ngʼekĩsosekanĩo kyʼomugulu ono. Akakangaya ngoko olũsũnzo 

nʼamahere ebyo abandu bakaha Nyamuhanga sibyangatoka erĩerya obunya-mutima 

bwʼoyukasoma.  

10Kusangwa bikahula ebyalya, nʼerĩpũlya nʼeriyikosa mĩsĩndo-mĩsĩndo. Ebĩ ni bihano 

byʼerikwama erĩhĩka oko mugulu wʼerĩtũngananĩa emyatsi yosĩ.  

11Nĩkwa Kristo abĩrĩhĩka ngʼomũhererĩ Mukulu oko bahererĩ bosĩ wʼemyatsi mibuya 

eyabĩrĩhĩka. Akakola omo Hema nene kwilaba eyindi, eyĩhĩkene kwilaba. Ni Hema 

eyitalukawa nʼebyala byʼabandu, kandi si yʼerihangika lyʼekihugo kino.  

12Yesu mwatingira Ahabũyĩrĩre Kutsibu nʼomusasi wʼesyombene nʼowʼebyana 

byʼesyonde, nĩkwa mwingira engendo nguma nyisa nʼomusasi wuwe ĩyowene-wene, 

iniakabana erilama lya kera na kera busana netu.  

13Kusangwa kumbe omusasi wʼesyombene, nʼesyonume, haguma nʼerĩbũ lyʼenyana 

bĩkalagalĩrĩbawa oko bandu ababĩrĩhalya, bikahigulabo nʼerĩerya emibiri yabo,  

14kumbe kwilaba aho, omusasi wa Kristo akeraya. Kristo omo Mũlĩmũ Wʼerikota 

mwayiha uku Nyamuhanga ngʼobuhere obute ko kĩtĩngũ. Omusasi wuwe oyo, akeraya 

obunyamutima bwetu oko mĩbĩrĩ eyĩkatwĩta, itwatoka erikolera Nyamuhanga oyuliho.  

15Busana nʼomwatsi oyũ, Yesu nĩ mũsanganĩa wʼendagane nyihya-nyihya. Kusangwa 

oluholo lwʼomundu lwabĩrĩtongolya abandu abahalaya omo ndagane yʼerĩmbere. 

Neryo lino ababiribirikirwa na Nyamuhanga bakatoka eribana omũyĩsa Wʼerikota ogo 

Nyamuhanga alaga.  

16Kusangwa ahali endagane yʼebindu, litolere ihabya oluholo lwʼoyo walaga ebindu 

ebyo.  

17Kusangwa erilaga lyʼomwandu likabererera omo luholo lwʼoyo walaga. Omugulu 

omundu oyo akineho, erilaga eryo siriri kwʼendũndĩ.  

18Neryo endagane yʼerĩmbere moyahangana busana nʼomusasi 

19Kusangwa Musa, abere abĩkanganĩa oko bandu bosĩ obuli kihano kyʼEmigambo, 

mwĩmya omusasi wʼesyonyana haguma nʼamagetsi, nʼobweya bwʼesyombũlĩ 

bwʼengula nʼehĩsopo, neryo mwalagalĩryago oko kitabu kyʼEmigambo nʼoko bandu 

bosĩ.  

20Mwabũga ati, Oyũ ni musasi wʼendagane eyo Nyamuhanga abiribahana.  

21Kandi mwalagalĩrya omusasi gʼoko Hema nʼebindu byosĩ byʼekisomo.  

22Kandi omo myatsi yʼEmigambo, hakũhĩ nʼebindu byosĩ, bĩkerĩbawa omo musasi, 

kandi ebibi sibyebuyirawa ahate erĩũtĩka lyʼomusasi.  

Kristo akayiha busana nʼerĩlũsya ebibi 

23Neryo lyabya litolere ebĩsosekanĩo ebĩ byʼebindu byʼelubula, ĩbyerĩbwa omo nzira 

eyĩ, nĩkwa ebyʼelubula bitolere amahere awalabĩre aya. 

24Kusangwa Yesu mwatingira Ahabũyĩrĩre ahakokotĩbawa nʼebyala byʼabandu, 

ahabya ekĩsosekanĩo kyʼAhabũyĩrĩre hʼekwenene, nĩkwa mwingira elubula aho 

akabanika embere sya Nyamuhanga busana netu. 

25Nĩkwa Kristo mwatayiha esyongendo nyingi. Ngʼomũhererĩ Mukulu oko bahererĩ 

bosĩ abya akingira Ahabũyĩrĩre obuli mwaka haguma nʼomusasi owate wuwe.  

26Kumbe Kristo ngʼabiriagalwa ngendo nyingi erĩtsũka ekiro ekihugo kyahangikawa 

nʼerĩhĩka lino. Nĩkwa lino oko ndũlĩ yʼemigulu, abiriminyikala ngendo nguma eriyiha 

busana nʼerĩlũsya ebibi.  

27Kandi kyahĩrawa busana nʼabandu bosĩ bahole ngendo nguma, nʼenyũma wʼaho 

Nyamuhanga atswerebo.  

28Litya Kristo nibya mwahabwa ngendo nguma eriheka ebibi byʼabandu bangi. Kandi 

asyaminyikala engendo yʼakabiri butsira eriheka ebibi, nĩkwa busana nʼerĩlamya 

abakamulindirira.  

Abaebrania 10 

1Kusangwa Emigambo iri ngʼekyũtsũ-tsũ buyira kyʼemyatsi yowene 

eyikandisyahuluka. Siyirisosa kwenene emyatsi eyo. Emigambo siyangatoka 

erĩhĩkanĩa abandu abakahĩka hakũhĩ oko mahere ago bakahera oko buli mwaka butsira 

erĩũmbya.  

2Kite kitya, kumbe abandu abakaramaya Nyamuhanga babiriera ndeke kwʼebibi 

byabo, kumbe obunyamutima bwabo sĩbwangakangyabo ebibi byabo. Kandi 

ĩbabĩrĩũmbya erihera obuhere.  

3Nĩkwa amahere aya, abya akĩbũkya abandu ebibi byabo obuli mwaka.  

4Kusangwa omusasi wʼesyonume nʼowʼesyombene sialitoka erĩlũsya ebibi.  

5Neryo omugulu Kristo ahĩka omo kihugo mwabũga ati,  Amahere nʼesyohongo, 

sĩwanzĩrebyo,  Nĩkwa wabĩrĩnyĩkokoterya omubiri.  

6Sulitatsemera amahere wʼerĩokya nʼamahere busana nʼerĩlũsya ebibi.  

7Neryo monabũga nyiti, Ĩngye yono, namasa.  Erikola erisonda lyawe, uwe 

Nyamuhanga,  Ngoko kĩsakĩre busana nage omo kitabu kyʼEmigambo.  

8Omugulu abũga erĩmbere ati, Amahere nʼesyohongo, nʼamahere wʼerĩokya 

nʼamahere busana nʼebibi, sĩwanzĩrebyo kutse eritsemerabyo. Mwabũga atya nomo 

amahere aya akaherawa ngoko Emigambo ikategeka. 

9Neryo mwabũga ati, Lebaya, namasa erikola erisonda lyawe. Nyamuhanga akalũsaya 

amahere gosĩ wa kera nʼerĩhĩra obuhere bwa Kristo omo mwanya wago.  

10Nĩkwa Yesu Kristo mwakola erisonda lya Nyamuhanga. Neryo kusangwa Yesu 

Kristo mwakola erisonda lya Nyamuhanga, twabirihigulwa, kusangwa Yesu Kristo 

abiriha omubiri wuwe go ngendo nguma busana na kera na kera.  

11Obuli mũhererĩ wʼAbayũda akahangana ebiro byosĩ oko mũbĩrĩ wʼekisomo, 

nʼerihera amahere engendo nyingi. Amahere ayo sialitoka erĩlũsya ebibi.  

12Nĩkwa Kristo mwahera obuhere buguma bwa kera na kera busana nʼebibi, neryo 

mwĩkala oko luhande lwʼamali lwa Nyamuhanga. 

13Akalinda erĩhĩka aho esyonzĩgũ siwe syasyahĩrwa ngʼekĩtũmbĩ kyʼebisando biwe.  

14Kusangwa omo buhere buguma abĩrĩhĩkanĩa kera na kera ababirihigulwa.  

15NʼOmũlĩmũ Abũyĩrĩre nibya akatũtũlĩrago; kusangwa akatsũka eritubwira ati,  

16Omwami Mukulu ati, Enyũma wʼebiro ebyo, nasyayira endagane haguma nabo.  

Nasyahĩra emigambo yage omo mitima yabo,  Kandi nasyasĩkyayo omo 

malengekanĩa wabo.  

17Nʼakandi ati,  Sindiendisyaswibuka ebibi byabo, nʼerĩhalya lyabo.  

18Neryo ahali eribuyira lyʼebibi ebĩ, sihakiri kandi obwaga bwʼobuhere busana 

nʼerĩlũsya ebibi.  

Tuyitwale hakũhĩ na Nyamuhanga 

19Neryo balĩkyetu, tunawite obwĩranda bwʼeriingira Ahabũyĩrĩre Kutsibu busana 

nʼomusasi wa Yesu.  

20Iye abĩrĩtũlĩbũlĩra enzira nyihya-nyihya, eyikaleta engebe, kandi eyikalaba omo 

kĩsũkũlĩryo kyʼomubiri wuwe. 

21Neryo tuwite omũhererĩ mukulu Oyukasondola enyũmba ya Nyamuhanga.  

22Tuyitwale hakũhĩ na Nyamuhanga, nʼomutima wʼekwenene, nʼerĩkĩrĩrya erĩtswayĩre 

ndeke, itunawite emitima yerĩre oko bunya-mutima bubi, nʼemibiri eyerĩre omo 

magetsi owene.  

23Tuhambe ndeke amaha wetu ago tũkwamĩre, butsira eritika-tika, kusangwa oyo 

watũla omwatsi oyũ sialiregula.  

24Tũganĩraye ngoko twangĩbũkanĩa oko lwanzo nʼemĩbĩrĩ yowene.  

25Situleke erĩhĩndana lyetu haguma, ngʼemibere yʼabandi bandu, nĩkwa tũsĩkanaye. 

Kandi tuyitsinge umwʼebyo, omugulu tukalangira ekiro kyʼomukama kĩkahĩka 

hakũhĩ.  

26Twamasimbirira erikwama ebibi omo pono, itwamabiminya ndeke omwatsi 

wʼekwenene, ko hatakiri buhere busana nʼebibi.  

27Nĩkwa hali eririndirira omwʼiubaha omusango nʼomuliro owakalĩre, 

owakandisyabuga esyonzĩgũ sya Nyamuhanga.  

28Oyukaketa Emigambo ya Musa akahola butsira eriganyirwa busana nʼerĩtũlago 

lyʼabalangĩrĩ babiri kutse basatu. 

29Nʼoyukapona Omugala wa Nyamuhanga, nʼerilangira omusasi wʼendagane 

owamuhigula ngʼekindu buyira, atolere erisuyirwa kutsibu kwʼaho. Nʼoyukatsuma 

Omũlĩmũ wʼolukogo, uti omundu oyo siatolere erisuyirwa erĩkalĩre kutsibu kwʼaho 

kwehĩ?  

30Kusangwa tũnasĩ oyo wabũga ati, Erĩkĩsya ni ryage, nasyaliha. Kandi oyo wabũga 

ati, Omwami Mukulu asyatswera abandu buwe.  

31Ni kindu kyʼerĩũbahya eriwa omo byala bya Nyamuhanga oyuliho.  

32Nĩkwa mwibuke ebiro byʼerĩmbere, omugulu mwabana ekyakakala kya 

Nyamuhanga, ngoko mwayĩyĩnaya butsira erĩkĩndwa omo malwa awakalĩre, nʼomo 

malĩge.  

33Oko gundi mugulu mwabya imukatsumawa nʼerĩendererĩbwa embere syʼabandu 

bosĩ. Kandi momwaganzwa ngʼabandu abendererĩbawa batya.  

34Kandi momwasangira amalĩge wʼabandu bʼomũlĩkĩ, kandi ĩmũkalĩga nʼobutseme 

erisagulwa ebindu byenyũ. Kusangwa mwabya ĩmũnasĩ ko munawite ebindu bibuya 

kwʼaho ebikandisyabyaho kera na kera.  

35Neryo simuleke eriyiketera Nyamuhanga, kusangwa likaleta oluhembo lunene.  

36Neryo litolere ĩmwayĩyĩnĩa, neryo imwakola erisonda lya Nyamuhanga, imwatoka 

eribana ebyo Nyamuhanga alaga.  

37Kusangwa Amasako ati,  Kusangwa hakĩsĩya katambĩ kake Nʼoyukasa asyahĩka;  I 
siendisyamala.  

38Nĩkwa omutunganene wage asyabyaho busana nʼerĩkĩrĩrya liwe.  Nĩkwa amasuba 

enyũma, omutima wage siangamutsemera.  

39Nĩkwa ĩtwe Situli ukwʼabo abakasuba enyũma nʼerihera, nĩkwa tuli ukwʼabo 

abakĩkĩrĩraya nʼerĩlamya emitima yabo.  

 

Abaebrania 11 

Eribya nʼErĩkĩrĩrya 

1Nĩkwa erĩkĩrĩrya ni ʼminya kũndũ emyatsi eyo tũkahĩra kwʼamaha, kandi nĩʼriga 

kwenene emyatsi eyo tutelangira.  

2Kusangwa busana nʼerĩkĩrĩrya lyabo, abandu ba kera mobabana erĩsĩmwa lya 

Nyamuhanga.  

3Ni busana nʼerĩkĩrĩrya tukaminya kwʼekihugo kyahangikawa omo kĩnywa kya 

Nyamuhanga, neryo ebikalolawako mobyalũa ukwʼebyo ebitelolawako.  

4Busana nʼerĩkĩrĩrya Abele mwaherera Nyamuhanga obuhere bowene kwilaba obwa 

Kaĩna. Neryo Nyamuhanga mwamwahula mo mutunganene kusangwa Nyamuhanga 

mwatũlago kwʼamalĩga olũsũnzo luwe. Kandi busana nʼerĩkĩrĩrya liwe, Abele nomo 

anahola, akĩnabũga.  

5Busana nʼerĩkĩrĩrya, Enoka mwatwalwa endata butsira erihola, naye mwatabanika, 

kusangwa Nyamuhanga mwamutwala endata; nĩkwa embere wʼeritwalwa endata liwe, 

mokyatũlwa busana naye bati mwatsemesya Nyamuhanga.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

6Kandi ahate erĩkĩrĩrya omundu siangatoka erĩtsemesya Nyamuhanga, kusangwa 

litolere oyũkahĩka uku Nyamuhanga ĩnĩkĩrĩrya ko Nyamuhanga aneho, kandi 

kwʼakahemba abakamusonda-sonda.  

7Kandi busana nʼerĩkĩrĩrya, Noa iniakahanawa na Nyamuhanga busana nʼemyatsi 

eyite yalolwako, mwakenga Nyamuhanga; neryo mwakokotya obwato busana 

nʼerĩlamya ekĩtũnga kiwe. Busana nʼekĩ mwahĩra olubanza oko kihugo, neryo 

mwabana eritunganene erĩkahĩka omo nzira yʼerĩkĩrĩrya.  

8Busana nʼerĩkĩrĩrya, Abrahamũ omugulu abirikirawa, mwowa, nʼeriya oko kihugo 

ekyo Nyamuhanga amulaga erimuhakyo. Neryo mwalũa omo kihugo kiwe, ĩsĩasĩ eyo 

akaya.  

9Busana nʼerĩkĩrĩrya, Abrahamũ mwĩkala ngʼomubunga omo kihugo ekite kiwe, 

ekyalagawa. Mwĩkala omo mahema haguma na Ĩsaka, na Yakobo, abasangira erilaga 

eryo.  

10Kusangwa Abrahamũ abya akalindirira omũyĩ Wʼebibanza ebĩsĩkĩre. Omũyĩ ogo 

Nyamuhanga akokotaya nʼerĩhĩmbago.  

11Busana nʼerĩkĩrĩrya, Sara mwabana amaka wʼeriheka obukule, nomo anabya 

ĩnĩabĩrĩlabya omugulu wʼeributa abana, kusangwa mwayiketera Nyamuhanga oyo 

wamulaga.  

12Neryo Abrahamũ nomo mubiri wuwe abya ngʼabirihola, mwabuta abandu bangi 

ngʼesyongũnũnũ esiri omo kyanya, abateganzika ngʼemisege eyiri oko mũsĩke 

wʼengetsi.  

13Abosĩ aba mobahola omwʼĩkĩrĩrya, isibetabana ebyalagawa na Nyamuhanga, nĩkwa 

mobalangirabyo hali, nʼerĩrĩgabyo, kandi mobakangya ngoko babya balalĩrĩrĩ, 

nʼabĩkalanĩ muna-kihugo.  

14Kusangwa abakabũga emyatsi eyĩ, bakakangaya ndeke ngoko bakaronda ekihugo 

kyabo.  

15Kandi kumbe balibya bakibuka ekihugo ekyo balũamo, nga babiribana omwanya 

wʼerisuba mukyo.  

16Nĩkwa lino, bakwĩre olukando lwʼekihugo kyowene ukwʼaho, ekihugo kyʼelubula. 

Kikaleka Nyamuhanga ĩnĩatakwa esĩsonĩ eriahulwa mo Nyamuhanga wabo; kusangwa 

abĩrĩkokoteryabo omũyĩ.  

17Busana nʼerĩkĩrĩrya, Abrahamũ omugulu alengawako, mwaha mugala wuwe Ĩsaka 

mo buhere. Kandi oyo wabana esyondagane, mwabya akahera ekyusa kiwe mo 

buhere.  

18Kusangwa Nyamuhanga mwabwira Abrahamũ ati, Abana ba Ĩsaka basyahulwa mo 

bana bawe.  

19Abrahamũ mwaganza ngoko Nyamuhanga angatoka erĩlũbũkya Ĩsaka oko baholĩ, 

kandi liri ngʼeriswamubana ngʼoyũkalũbũka oko baholĩ.  

20Busana nʼerĩkĩrĩrya, Isaka mwatsumula Yakobo na Esaũ omo myatsi eyasyasa.  

21Busana nʼerĩkĩrĩrya, Yakobo abere asonda erihola mwatsumula obuli mugala wa 

Yosefũ. Neryo mwaramya Nyamuhanga iniakahanganira oko mũtso wuwe.  

22Busana nʼerĩkĩrĩrya, Yosefũ abere asonda erihola, mwahula erĩlũa lyʼAbaĩsraelĩ omo 

kihugo kyʼeMĩsĩrĩ, kandi mwahana busana nʼamakũha wuwe.  

23Busana nʼerĩkĩrĩrya, ababũtĩ ba Musa mobamũbĩsa emikera ĩsatu, ekiro abutawa. 

Kusangwa mobalangira kwʼali mwana mubuya, kandi mobatubaha eriketa ekihano 

kyʼOmwami.  

24Busana nʼerĩkĩrĩrya, Musa abere abikula mwagana eribirikirwa mo mugala wa 

mwali wa Farao.  

25Musa mwayisoga erĩendererĩbwa haguma nʼabandu ba Nyamuhanga, kwilaba 

erĩyĩtsemesya akatambĩ kake omo bitsange byʼebibi.  

26Musa mwaganza erĩsekererĩbwa busana na Kristo nga ndũndĩ nene eyĩlabĩre 

obuteke bosĩ bwʼeMĩsĩrĩ, kusangwa abya akayiketera oluhembo.  

27Busana nʼerĩkĩrĩrya Musa mwalũa eMĩsĩrĩ, mwatubaha erihitana lyʼOmwami. 

Kusangwa mwayĩyĩnĩa, iniakalangira oyutelolawako.  

28Busana nʼerĩkĩrĩrya, Musa mwahĩra Erikiruka, kandi mwategeka erĩhakabya 

lyʼomusasi oko syongyo, omũlaĩka wʼoluholo siasyetũla oko himbere hyabo.  

29Busana nʼerĩkĩrĩrya, Abaĩsraelĩ mobasoka Engetsi yʼOmunyama ngʼekitaka 

kyũmĩre, nʼAbanya Mĩsĩrĩ omugulu balenga erisoka, mobasendĩbwa.  

30Busana nʼerĩkĩrĩrya, ekĩyĩte kyʼamabwe ekyʼeYerĩko mokyaterera ahisi, Abaĩsraelĩ 

ĩbamabĩtĩmba kukyo ebiro birinda.  

31Busana nʼerĩkĩrĩrya, Rahabũ Omũmalaya mwatahera haguma nʼabatakenga 

Nyamuhanga, kusangwa mwakokya abalĩngĩ omo buholo.  

32Nasyaswabũga bindi byahi kwehĩ? Kusangwa singwite omugulu wʼeryahula 

Gĩdeonĩ, Baraka, na Samũsonĩ, Yefũta, Dawĩdĩ, Samwelĩ nʼabamĩnyererĩ;  

33mobakĩnda amami busana nʼerĩkĩrĩrya, mobakola emĩbĩrĩ yʼeritunganene, mobabana 

ebyo Nyamuhanga alaga, mba amuno wʼesyondale.  

34Kandi mobalĩmya omuliro owakalĩre, mobabala omũyalĩ. Ababya bolo mobabana 

amaka, mobabya esyombangĩ omo malwa, nʼerihiga emilondo yʼehandi.  

35Abakalĩ mobaswasunga abaholĩ babo busana nʼerĩlũbũkĩbwa.  Kandi abandi 

mobagalĩbwa, ibakagana eriboholwa, ibatoka eribana erĩlũbũka oko ngebe yowene 

kwilaba.  

36Kandi abandi mobasekererĩbwa, mobagalwa, nʼerĩswĩrĩbwa, kandi abandi 

mobabohwa omo mahulula nʼerĩhĩrwa omo mũlĩkĩ.  

37Mobĩtwa omo mabwe, abandi mobatũbwa omo mĩsũmeno mo bitswe bibiri, 

mobĩtwa omo mũyalĩ, mobalendera ibambite esyongobĩ syʼesyombũlĩ 

nʼesyʼesyombene, mobabula ebyosĩ, mobendererĩbwa, mobakolwa nabi.  

38Ekihugo kyabya isikitolerebo. Babya bakagenda kitya-kitya omo mbwarara nʼoko 

bitwa, ĩbĩkere omo myangalũ, nʼomo byũna omo kitaka.  

39Abosĩ aba mobasĩmwa busana nʼerĩkĩrĩrya lyabo, nĩkwa mobatabana ekyo 

balagawa.  

40Kusangwa Nyamuhanga iniabiritubikira ekibuya kwʼaho, neryo Nyamuhanga abya 

anzĩre ĩtwahĩkana haguma nabo.  

Abaebrania 12 

Nyamuhanga Tata wetu akatusuyira 

1Nĩkwa ĩtwe, kusangwa tũtĩmbĩrweko nʼendeko nene yʼabalangĩrĩ, tũyĩlũsaye 

kwʼebyosĩ ebĩkatũkakĩraya, nʼebibi ebikatuhamba, tutibite nʼerĩyĩyĩnĩa omo matangwa 

awali embere syetu.  

2Neryo tũhĩre ameso wetu uku Yesu oyukatuleta okwʼĩkĩrĩrya nʼoyũkaberererayalyo. 

Kusangwa Yesu mwayĩyĩnĩa oko musalaba, abya asĩ obutseme obwasyabya buwe, 

kandi mwatalebya esĩsonĩ syago nga kindu. Lino ĩkere oko luhande lwʼamali 

lwʼekĩtũmbĩ kyʼobwami kya Nyamuhanga.  

3Neryo mũganĩraye Yesu oyo wayĩyĩnaya omo bũyĩgũ bwʼabakola-nabi, neryo 

simuluhe kutse erioloba omo mitima yenyũ.  

4Omo malwa wenyũ nʼebibi, sĩmwetahĩka aho bakũta omusasi wenyũ.  

5Mwabiribirirwa ebĩnywa ebyo ebĩkasĩkaya omutima, ebĩkabũgawa nenyũ ngʼabagala 

biti,  Mugala wage, supone erisuyira lyʼOmwami Mukulu,  Kutse Suleke omutima 

erioloba omugulu akakukunga.  

6Kusangwa Omwami Mukulu akakunga oyo anzĩre,  Kandi akaswĩraya obuli mugala 

oyũkamũkokaya.  

7Neryo mũyĩyĩnaye omwʼikungwa erĩ, kusangwa Nyamuhanga akabakola ngʼabagala 

buwe. Kusangwa omugala ni wahi oyo tata wuwe sialikunga kwehĩ?  

8Nĩkwa mwamabya butsira erikungwa haguma nʼabandi bosĩ, kwesĩ isimuli bagala, 

imuli basa-na-nyĩnya.  

9Kandi twabya nʼabotata wetu bʼekihugo ibakatukunga, netu motwakengabo. 

Sĩtwangowa kwilaba aho Tata wʼebĩrĩmũ byetu, itwabyaho kwehĩ?  

10Kusangwa abotata wetu mobatukunga akatambĩ kake ngoko baganĩraya bati litolere. 

Nĩkwa Nyamuhanga akatukunga eritukola ndeke, itwatoka erisangira obũbũyĩrĩre 

buwe.  

11Erikunga lyosĩ riri nga bũlĩge oko katambĩ kake, butsira obutseme. Nĩkwa enyũma 

likaleta emĩbĩrĩ yʼobuholo nʼeritunganene omo mitima yabo, ukwʼabo 

babĩrĩkangĩrĩrĩbwa mulyo.  

Erĩkangĩrĩrya nʼerihana 

12Neryo mũsĩkaye ebyala byolobyolo nʼamarwĩ awakatitimana!  

13Mubye mukakwama enzira eyitunganene, ekirema sĩkĩkwe, nĩkwa kĩlamĩbawe.  

14Mukwamirire nʼomũhwa eribya nʼobuholo nʼabandu bosĩ, kandi mukwamirire 

eribya nʼengebe ĩbũyĩrĩre. Oyũtabũyĩrĩre siendisyalola oko Mukama.  

15Mũlebaye Sihabye omundu oyukabula oko lukogo lwa Nyamuhanga. Kandi 

mũlebaye Sihabye omundu oyũkalĩre omo mutima, oyukaleta obũlĩge, neryo abangi 

bakatsanda.  

16Kandi Sihabye mundu mũsĩngĩrĩ, kutse oyutekenga Nyamuhanga nga Esaũ, oyo 

wagũlaya omwandu wuwe wʼobukulu busana nʼekisa kiguma.  

17Kusangwa mũnasĩ ngoko enyũma wʼaho, mwasonda eribana omũyĩsa wa tata wuwe 

nĩkwa mwatalĩgĩrwa. Kusangwa mwatabana enzira yʼeribindula omwatsi akola, nomo 

anasondayago omwʼirira lyʼemĩsonĩa.  

18Kusangwa sĩmwetahĩka oko kitwa ekyangatũlwako, nʼoko muliro owakagulumira, 

nʼoko mwĩrĩmya nʼekĩtũ kĩkĩnĩre, nʼoko kanyabungu, 

19nʼomulenge wʼengubi, nʼomulenge wʼoyũkabũga. Omugulu abandu bowa omulenge 

oyo mobalemba-lemba bati, omulenge oyo syasyeswabwirabo ekindi kĩnywa.  

20Kusangwa mobataluka erĩowa eritegeka eryo lyabũga liti, Enyama yamatũla oko 

kitwa ekyo, ĩyĩtwa omo mabwe.  

21Omwatsi oyo abya akũbahya abandu bo kutsibu. Kyaleka Musa ĩnĩabũga ati, 

Namubaha kutsibu nʼerititimana.  

22Nĩkwa ĩnywe mwabĩrĩhĩka oko kitwa kyʼeSĩonĩ, nʼomũyĩ wa Nyamuhanga oyuliho, 

nʼoko Yerũsalema yʼelubula, nʼoko bamalaĩka abateganzika.  

23Kandi mwabĩrĩhĩka okwʼĩhĩndana lyʼehimbere hya Nyamuhanga, ehĩsakĩre elubula, 

kandi mwabĩrĩhĩka uku Nyamuhanga Omũtswerĩ wʼabandu bosĩ, nʼoko bĩrĩmũ 

byʼabandu batunganene abahĩkene. 

24Kandi mwabĩrĩhĩka uku Yesu omũsanganĩa wʼerilagana lihya-lihya, nʼoko musasi 

owʼerĩlagalĩrya, owakakanganaya omwatsi owene kwilaba erĩtũlago lyʼomwatsi 

gʼomusasi wa Abele.  

25Mũlebaye simugane oyũkabũga. Abagana erĩowa oyo wabũga ekĩnywa kya 

Nyamuhanga oko kihugo, mobatabala. Kwilaba aho netu sitwendisyabala twamagana 

erĩowa omulenge wʼoyo wʼelubula.  

26Oko mugulu oyo, omulenge wa Nyamuhanga mwasũka-sũkanĩa ekihugo, nĩkwa lino 

abirilaga ati, Nasyasũka-sũkya kandi, butsira ekihugo ĩkyokyene, nĩkwa nʼolubula 

nibya.  

27Omugulu akabũga ati, Akandi, akakangaya ndeke ngoko ebyahangikawa ebĩkasũka-

sũkanĩbawa byasyalũsĩbwaho, neryo ebindu ebyo ebitetoka erĩsũka-sũkanĩbwa 

ĩbyasĩgalaho.  

28Neryo tubye nʼewasĩngya, kusangwa tukabana obwami obutetoka erĩsũka-

sũkanĩbwa. Tukolere Nyamuhanga nʼerĩmũtsemesya, tumukenge nʼerĩmũsĩkya. 

29Kusangwa Nyamuhanga wetu ni muliro owakatogotaya.  

 

Abaebrania 13 

Enzira yʼerĩtsemesya Nyamuhanga 

1Mwanzane ebiro byosĩ ngʼabalĩkyetu.  

2Simwibirirawe erĩkokya abʼehandi, kusangwa abandi babĩrĩkokya abamalaĩka bo 

batya ĩsĩbasĩbo. 

3Mwibuke abali omo mũlĩkĩ nga muli haguma nabo omo mũlĩkĩ, kandi mwibuke 

abakagalĩbawa, nga mũkagalĩbawa mutya omo mubiri.  

4Abandu bosĩ bakenge erĩherũkya, nʼengyingo yabo ibye yabo ĩbobene-bene; 

kusangwa Nyamuhanga asyatswera abʼamaragane nʼabasĩngĩrĩ.  

5Simukwamirire erianza esyofranka, nĩkwa mutsemere ebyo muwite. Kusangwa 

Nyamuhanga abĩrĩbũga ati, Sindiendisyakuleka na kera, kandi, sindiendĩsyakũsĩganĩa 

nʼahake.  

6Kikaleka ĩtwabũga butsira eriubaha tuti,  Omwami Mukulu nĩ mũwatĩkya wage, 

sindiendisyubaha!  Kwʼabandu banganyikolakĩ kwehĩ?  

7Mwibuke abasondolĩ benyũ, ababaletera ekĩnywa kya Nyamuhanga. Kandi mwibuke 

emigendere yabo nʼebyo bakola, mũgerereraye erĩkĩrĩrya lyabo.  

8Yesu Kristo sialihinduka; mũlĩgolo na mũnabwĩre, ega na kera, ikwʼane atya.  

9Simutwalawe omwʼĩkangĩrĩrya lyʼemĩsĩndo-mĩsĩndo nʼeryʼehandi. Kusangwa 

lyowene emitima yenyũ ĩsĩkĩbawe nʼolukogo lwa Nyamuhanga. Sĩyĩsĩkĩbawe omo 

myatsi yʼebyalya, eyitereta mugaso oko bakakwamayo.  

10Abo abakakola omũbĩrĩ wʼehema sibawite ehamũlĩ yʼerirya oko buhere obuli oko 

kiherero kyetu.  

http://pt-br.bibles.org/versions/nnb-KB80

11Omũhererĩ Mukulu oko bahererĩ bosĩ akaleta omusasi wʼesyonyama oko Habũyĩrĩre 

ngʼobuhere busana nʼebibi. Nĩkwa ebĩnda byʼesyonyama esĩ byabya ĩbĩkahĩsĩbawa 

ekyaswa kyʼekilaliriro. 

12Neryo Yesu nibya mwagalwa eyĩhya oko lũkyo lwʼomũyĩ, iniatoka erihigula abandu 

omo musasi wuwe ĩgowene.  

13Neryo, tũmwegaye ekyaswa kyʼomũyĩ, erihemulwa haguma naye.  

14Kusangwa eno situwite mũyĩ owakakota, nĩkwa tukasonda-sonda omũyĩ 

owakandisyasa.  

15Neryo busana na Yesu, tuhe eripipa lyetu ngʼobuhere uku Nyamuhanga. Kandi 

emirenge yetu ipipe erĩna liwe.  

16Simwibirirawe erikola ebibuya nʼerĩwatĩkanĩa, kusangwa ebĩ biri ngʼamahere 

awakatsemesaya Nyamuhanga.  

17Mowe abakabasondola, kandi mukole ebyo bakababwira. Bakategaya emitima 

yenyũ, ngʼabandu abakandĩsyakanganĩa Nyamuhanga ebyo bakola. Neryo bakole 

batya nʼobutseme butsira obũlĩge. Bamakola nʼobũlĩge sibwendibaletera ndũndĩ.  

18Mubye mukatusabira, kusangwa tũnasĩ tuwite obunya-mutima bowene, ĩtwanzĩre 

erikola ebibuya omo myatsi yosĩ.  

19Kandi ngabahatikana kutsibu musabe, Nyamuhanga ĩnĩanyĩsũbya ewenyũ yo lũba.  

Erisaba 

20Nyamuhanga abĩrĩlũbũkya Omukama wetu Yesu oko baholĩ, oyuli Mũlĩsya mukulu 

busana nʼerĩũta omusasi wuwe omo ndagane ya kera na kera. Neryo Nyamuhanga 

wʼobuholo,  

21abahe emyatsi yosĩ eyitolere busana nʼerikola erisonda liwe, akole omwisi wetu 

ebĩkamũtsemesaya. Akole ebĩ busana na Yesu Kristo; ukwʼiye habye olukengerwa na 

kera na kera. Amina.  

Erĩkerya lyʼeribuga ebarua 

22Nĩkwa ngabahatikana, balĩkyetu, nyiti mowe ekĩnywa kyage kyʼeribahana, 

kusangwa nabiribasakira ebĩnywa bike.  

23Muminye ngoko mũlĩkyetu Tĩmoteo abiriboholwa; neryo Tĩmoteo amasa lũba, 

asyabya nage ekiro nasyabasunga.  

24Mũkeraye abasondolĩ benyũ bosĩ, nʼabandu bosĩ ba Nyamuhanga. Abali eĨtalĩa 

bakabakeraya.  

25Olukogo lwa Nyamuhanga lubye nʼĩnywe bosĩ.  

Yakobo 

Yakobo 1 

1Ĩngye Yakobo, omugombe wa Nyamuhanga nʼOmukama Yesu Kristo, ngabakeraya 

ĩnywe bihanda ĩkũmĩ nʼebibiri ababiripanza-panzwa omo kihugo kyosĩ.  

Erĩkĩrĩrya nʼamenge 

2Balĩkyetu, omugulu mukabana erirengwako mĩsĩndo-mĩsĩndo, mubye nʼobutseme.  

3Kusangwa mũnasĩ omugulu erĩkĩrĩrya lyenyũ likalengawako, likaleta erĩyĩyĩnĩa.  

4Nĩkwa litolere erĩyĩyĩnĩa lyenyũ lĩhĩkane ndeke, imwabya bandu abahĩkene 

imwabirikula ndeke, isimulibula mwatsi. 

5Nĩkwa hamabya mundu omo katĩkatĩ kenyũ oyukabula amenge, abũlaye 

Nyamuhanga oyukaha ndeke oko bandu bosĩ butsira buhemu; neryo omundu oyo 

asyahabwa amenge ayo.  

6Nĩkwa abũlaye ĩnĩakĩkĩrĩraya, butsira eritika-tika. Kusangwa oyukatika-tika ali 

ngʼebisunda byʼomo ngetsi, ebĩkakũnawa nʼeriguswa nʼerihunga.  

7Omundu ngʼoyo sĩaganĩraye ati asyabana kindu ewʼOmukama.  

8Kusangwa ni mundu wʼemitima ĩbĩrĩ, sĩasĩkĩre omo nzira siwe syosĩ.  

Obwera nʼobuteke 

9Nĩkwa Omũlĩkyetu mwera atseme omugulu akahamĩbawa na Nyamuhanga.  

10Nʼomundu wʼebindu atseme omugulu akakehĩbawa na Nyamuhanga. Kusangwa 

abʼebindu basyahwaho ngʼomusanga wʼebiti. 

11Kusangwa eryuba likahuluka haguma nʼerihunga, bĩkahĩsaya ebiti ebyo, 

nʼomusanga wabyo akatogonga, nʼobubuya bwabyo bukamera. Nʼomundu wʼebindu 

kwʼasyahwerekerera atya omugulu akakola emĩbĩrĩ yiwe.  

Erirengwako 

12Obutseme buli nʼomundu oyũkasĩka omwʼirengwako, kusangwa amabitoka 

erirengwako asyangirira embĩta yʼengebe, eyo Nyamuhanga abirilaga abamwanzĩre.  

13Omundu sĩabũge omugulu akalengawako ati, Nyamuhanga yukamulengako, 

kusangwa Nyamuhanga sialitoka erirengwako nʼekibi, kandi sialirenga uku mundu.  

14Nĩkwa obuli mundu akalengawako omugulu akakurawa nʼerihekwa nʼesyongumbu 

siwe nyibi. 

15Neryo esyongumbu siwe nyibi syabiheka obukule, sikabuta ebibi, nʼebibi byabikula, 

bikaleta oluholo.  

16Sĩmũtebĩbawe, balĩkyetu banze.  

17Obuli lũsũnzo lubuya nʼobuli lũsũnzo lowene, bĩkalũa endata, kandi bikasira uku 

Tata wʼekyakakala kyosĩ, oyutebinduka kutse eriyihindula.  

18Kusangwa mwayisoga eritubuta omo kĩnywa kyʼekwenene itwatoka eribya 

bʼerĩmbere umwʼebyo ahangika.  

Erĩowa nʼerikola 

19Balĩkyetu banze, muminye ekĩ. Obuli mundu abye akowa lũba, nĩkwa sĩabũge lũba, 

kutse siahitane lũba.  

20Kusangwa erihitana lyʼabandu siririyira eritunganene lya Nyamuhanga.  

21Neryo muguse obuli mwatsi atĩsĩrĩre, nʼemibere yosĩ yʼebibi. Neryo mwangirire 

nʼomutima molo ekĩnywa ekyo Nyamuhanga akahĩra omo mitima yenyũ, ekikatoka 

erĩbalamya.  

22Mubye bandu abakakola nʼerĩowa ebĩnywa bya Nyamuhanga, butsira 

abakahulikirira lisa nʼeriyiteba.  

23Kusangwa omundu amowa ekĩnywa isialikolakyo, ali ngʼomundu oyukayisamalira 

omo kisasamira nʼeriyiminya; 

24kusangwa akayisamalira, neryo iniagenda, nʼeribirirwa lũba kwʼalwe asosĩre.  

25Nĩkwa omundu oyukalangira ndeke omugambo owahĩkene, owʼobwĩranda, 

iniakakwamago ndeke, asyabana obutseme bwa Nyamuhanga omo mũbĩrĩ wuwe, 

kusangwa sialihulikirira buyira nʼeribirirwago; akakolago.  

26Omundu amaganĩrya ati akakwama ekisomo kyo ndeke, nĩkwa isialikunga olulimi 

luwe, akayiteba, nʼekisomo kiwe ni kya busa.  

27Ekisomo kibuya, ekite nʼebĩtĩsĩrĩre embere sya Nyamuhanga Tata kyekĩ: erĩwatĩkya 

esyongũbĩ nʼabakwakalĩ omo bũlĩge bwabo, kandi eriyihigula oko myatsi mibi 

yʼekihugo.  

 

Yakobo 2 

Simubye nʼebitaga 

1Balĩkyetu, Simuyire ebitaga omo migendere yenyũ, ĩnywe mwabĩrĩkĩrĩrya 

nʼerikwama Omukama wetu Yesu Kristo, Omwenye olukengerwa.  

2Kusangwa omundu amahĩka omo nyũmba yenyũ yʼerĩhĩndanamo iniambite embũka 

yʼesyamagetsi, nʼesyongimba esyowenenga. Kandi omundu mwera akahĩkamo 

iniambite esyongimba sĩtowene.  

3Neryo mukakenga Oyukambala esyongimba syowenenga muti, Ĩkala ahowene hano. 

Kandi mukabwira omundu mwera, muti, Hangana halya. Kutse muti, Ĩkala hano ahisi, 

hakũhĩ nʼekĩtũmbĩ kyage.  

http://pt-br.bibles.org/versions/nnb-KB80

4Si mwabirisombola abandu omo katĩkatĩ kenyũ, nʼeritswera emyatsi busana 

nʼamalengekanĩa mabi kwehĩ?  

5Abalĩkyetu banze, muhulikirire ndeke! Nyamuhanga mwayisoga abera bʼekihugo 

eribya ngʼabandu bʼebindu omwʼĩkĩrĩrya, abasyabana Obwami obo Nyamuhanga 

abirilaga oko bakamwanza.  

6Nĩkwa ĩnywe mukahemula omundu mwera! Si ba bandu bʼebindu abakabanũbaya, 

nʼeribakurira embere syʼabatswerĩ kwehĩ?  

7Ni bandu bʼebindu abakatsuma erĩna libuya eryo Nyamuhanga abiribahulamo.  

8Nĩkwa mukandikola ndeke mwamaberererya omugambo wʼobwami owali omo 

masako ati, Wanze mũlĩkyenyũ ngoko ũyanzĩre.  

9Nĩkwa mwamayira ebitaga, mukakola ebibi, kandi mwamasĩngwa nʼEmigambo 

ngʼabakahalaya.  

10Kusangwa oyukakwama Emigambo yosĩ, nĩkwa amaketa omuguma, ĩnĩabĩrĩhalya 

omo byosĩ.  

11Kusangwa oyo wabũga ati, Isiwasĩngĩra, yo wabuga ati, Ĩsĩwĩta. Nĩkwa 

wamatendĩsĩngĩra, nĩkwa Ũkĩta, ĩwabĩrĩhalya omo Migambo.  

12Neryo mũbũge, mukole ngʼabandu abasyatswerwa nʼomugambo owakaleta 

obwĩranda.  

13Kusangwa Nyamuhanga siendisyaganyira omundu oyukagana eriganyira ogundi. 

Nĩkwa eriganyira lĩkakĩnda eritswera.  

Erĩkĩrĩrya nʼemĩbĩrĩ 

14Balĩkyetu, nĩ ndũndĩ yahi busana nʼomundu oyũkabũga ati awite erĩkĩrĩrya, nĩkwa 

emĩbĩrĩ yiwe isĩrĩkangayalyo. Erĩkĩrĩrya eryo lyanganamũlamya kwehĩ?  

15Mugala wetu kutse mwali wetu anganabya butsira esyongimba, kutse anganabula 

ekyʼerirya.  

16Nĩ ndũndĩ yahi eribwirabo uti, Mugende buholo, mũsĩsĩmũke, mũgũte ndeke, nĩkwa 

simulihabo ebitolere emibiri yabo?  

17Erĩkĩrĩrya ko liri ritya. Lyamabya liri ĩryolyene butsira emĩbĩrĩ, ĩrĩholĩre.  

18Omundu anganabũga ati, Uwe uwite erĩkĩrĩrya, nage ngwite emĩbĩrĩ. Ũngangaye 

erĩkĩrĩrya lyawe eritawite mĩbĩrĩ, nage ngandĩkũkangya erĩkĩrĩrya lyage omo mĩbĩrĩ 

yage.  

19Ũkĩkĩrĩraya ngoko Nyamuhanga ni muguma. Ũkabũga ndeke. Nĩkwa esyombĩnga 

nasyo sĩkĩrĩrĩraya ekyo, kandi sĩkasũka-sũkana.  

20Uwe mundu mũkĩrũ, ũnanzĩre erĩmĩnyĩsĩbwa ngoko erĩkĩrĩrya butsira mĩbĩrĩ ni busa 

kwehĩ?  

21Omugulu Abrahamũ tata wetu, ahera mugala wuwe Ĩsaka oko kiherero, 

mwatatũngananĩbwa omo mĩbĩrĩ yiwe kwehĩ?  

22Mũlebaye ngoko erĩkĩrĩrya molyakola omo mĩbĩrĩ yiwe, kandi erĩkĩrĩrya liwe 

molyahĩkana omo mĩbĩrĩ yiwe.  

23Neryo amasako mwabererera, awakabũga ati, Abrahamũ mwĩkĩrĩrya Nyamuhanga, 

neryo Nyamuhanga mwamuganza ngʼomutunganene busana nʼerĩkĩrĩrya liwe. Kandi 

Nyamuhanga mwahula Abrahamũ mo mwĩra wuwe.  

24Neryo mũlebaye ngoko Nyamuhanga akatũngananaya omundu busana nʼebyo 

akakola, butsira erĩkĩrĩrya ĩryolyene.  

25Ko lyabya litya nʼomũmalaya ye Rahabũ. Mwatũngananĩbwa na Nyamuhanga 

busana nʼebyo akola omugulu akokaya abakwenda ba Ĩsraelĩ, nʼerĩkangyabo eyindi 

nzira yʼerilabamo.  

26Kusangwa ngoko mubiri owate mo kĩrĩmũ aholĩre, ko liri litya erĩkĩrĩrya butsira 

mĩbĩrĩ lĩholĩre.  

Yakobo 3 

Olulimi 

1Balĩkyetu, Sihabye abakangĩrĩrya bangi omo katĩkatĩ kenyũ, kusangwa ĩtwe 

bakangĩrĩrya twasyatswerwa erĩkalĩre kwilaba bandi.  

2Kusangwa ĩtwe bosĩ tukatala omo bingi. Omundu oyutetala omo bĩnywa ni mundu 

ũhĩkene, iniatoka eriyibombeka omo myatsi yosĩ yʼomubiri wuwe gosĩ.  

3Nĩkwa tũkahĩra ebyuma omo muno wʼesyosabayĩrĩ isyatoka eritukenga, kandi 

tukategeka omubiri wasyo gosĩ.  

4Kandi mũlebaye amato, nomo angabya manene-manene nʼerĩkũnwa nʼerihunga 

erĩkalĩre, amato ayo akasondolawa nʼengahya nge-nge-nge, neryo akalola eyo 

mũsondolĩ wago anzĩre.  

5Ko liri ritya oko lulimi. Nĩ kĩtsũko kyike nĩkwa lukayihalamba omo myatsi minene-

minene.  Mũlebaye ngoko muliro muke akahĩsaya ekisuki kinene!  

6Nʼolulimi luli ngʼomuliro, olulimi ni kihugo ekyoswĩre nʼebibi. Olulimi lwĩkere omo 

katĩkatĩ kʼebĩtsũko byetu, kandi lũkatsandaya omubiri gosĩ. Kandi lũkakaya omuliro 

omo mitima yetu, omuliro oyo akalũa elĩfero.  

7Abandu bakabegeraya emihanda yosĩ yʼesyonyama esyʼomolĩ, nʼesyonyonyũ, 

nʼesyonyama esikakululuka, nʼesyosĩ syʼomo ngetsi, kandi babĩrĩbegerya esyosĩ.  

8Nĩkwa sihali mundu oyukatoka erĩbegerya olulimi. Kusangwa olulimi ni kibi 

ekiteluhuka, ĩloswĩre nʼobuti obũkĩta.  

9Omo lulimi tukapipa Omukama wetu na Tata; kandi mulo tukatakira abandu 

abahangikawa omo kĩsosekanĩo kya Nyamuhanga!  

10Omo buno buguma mũkalũa eripipa nʼeritakira. Balĩkyetu, emyatsi eyĩ siyangabya 

itya!  

11Engũnũnũko ĩkahũlũkaya omo kyũna kiguma amagetsi awasĩhĩre, nʼamagetsi 

awakalĩhĩre kwehĩ?  

12Kandi balĩkyetu, omuti wʼomũtĩnĩ anganatoka eriheta kwʼebĩgũma byʼemĩzeĩtũnĩ 

kwehĩ? Kutse omũlĩkĩ wʼebĩnyũ anganatoka eriheta kwʼebĩgũma byʼomũtĩnĩ kwehĩ? 

Litya amagetsi wʼOmũnyũ siangatoka erĩhũlũkya awasĩhĩre.  

Amenge awakalũa endata 

13Nindi omo katĩkatĩ kenyũ oyuwite amenge nʼeriminya kwehĩ? Akanganayebyo omo 

mibere mibuya yiwe, nʼomo mĩbĩrĩ yiwe eyo akakola nʼomutima molo, nʼowʼamenge.  

14Nĩkwa mwamabya nʼeritsura erĩkalĩhĩre, nʼeriyanza nabi omo mitima yenyũ, 

Simuyihalambe nʼeribihira omwatsi wʼekwenene.  

15Amenge aya sĩ mũsĩndo owakalũa endata, nĩkwa ni wʼekihugo, kandi ni wʼomubiri, 

kandi ni wa Satanĩ.  

16Kusangwa ahali eritsura nʼeriyanza nabi, aho hali erinegena nʼerikola ebĩtĩsĩrĩre 

byosĩ. 

17Nĩkwa amenge awakalũa endata, embere ni mabuya; kandi ni wʼobuholo, kandi 

ahehere, kandi akowa lũba, oswĩre mwʼeriganyira, nʼemĩbĩrĩ mibuya; kandi 

sialisombola ndi nandi, kandi sĩalĩyĩtendereraya.  

18Kandi emyatsi eyikaleta ebitunganene ĩkatsũka omo buholo busana nʼabandu 

abakayira Obuholo.  

 

Yakobo 4 

Obwĩra bwʼekihugo 

1Erinegena nʼamalwa omo katĩkatĩ kenyũ bĩkalũa hahi kwehĩ? Bĩkalũa oko 

syongumbu syenyũ esĩkalũa omo mibiri yenyũ.  

2Mukasonda ebindu byo kutsibu, nĩkwa simuwitebyo, neryo mukasonda erĩĩta abandi. 

Mukatsura nĩkwa simwetoka eribanabyo; kikaleka imwalwa nʼerinegena. Simuwite 

ebyo mwanzĩre kusangwa sĩmwebũlaya Nyamuhanga. 

3Mũkabũlaya neryo simwebanabyo, kusangwa mũkabũlaya nabi, muti 

mũkakolesayabyo omo syongumbu syenyũ.  

4Ĩnywe basĩngĩrĩ, sĩmwasĩ ko bwĩra bwʼekihugo nĩ bũyĩgũ uku Nyamuhanga kwehĩ? 

Neryo Oyukasonda eribya mwĩra wʼekihugo akayiyira mo nzĩgũ ya Nyamuhanga.  

5Kutse mũkaganĩraya muti Amasako akabũga buyira kwehĩ, ati, Ekĩrĩmũ ekyo 

Nyamuhanga abĩrĩhĩra omwisi syetu, kyoswĩre nʼerisonda litsibu.  

6Nĩkwa olukogo olo Nyamuhanga akaha lũlengĩre. Neryo Amasako ati, Nyamuhanga 

akalwa nʼabakayiheka, nĩkwa akakangaya olukogo ukwʼabo bakayĩkehaya.  

7Neryo mwolobe embere sya Nyamuhanga. Mulwe nʼeSatanĩ, nayo ikandisyabasaga.  

8Mũyĩtũnde hakũhĩ na Nyamuhanga, naye akandĩyĩtũnda hakũhĩ nenyũ. Mũnabaye 

ebyala byenyũ, ĩnywe bakola-nabi! Mweraye emitima yenyũ ĩnywe 

mũkayĩtendereraya.  

9Mũkwe obũlĩge, mũsũsũmane, mulire: eriseka lyenyũ libinduke mwʼĩsũsũmana, 

nʼobutseme bwenyũ bubinduke mo ngitsi.  

10Mũyĩkehaye embere syʼOmukama, naye akandĩbahamya.  

Omwatsi wʼeritswera mũlĩkyetu 

11Balĩkyetu, simuhandikirirane. Oyukahandikirira mũlĩkyabo, kutse erimutswera, 

akahandikirira Emigambo nʼeritswerayo. Nĩkwa Wamatswera Emigambo, sukiri 

oyukakenga Emigambo, nĩkwa uli mũtswerĩ wayo. 

12Nyamuhanga ĩyowene akayira Emigambo nʼeribya mũtswerĩ. Iye ĩyowene akatoka 

erĩlamya nʼerĩherya, nĩkwa uwe uwendi uti ukatswera mũlĩkyenyũ kwehĩ?  

Omwatsi wʼeriyihalamba 

13Muhulikirire, ĩnywe mũkabũga muti, Mũnabwĩre kutse engyakya, twasyaya oko 

mũyĩ mulebe, aho twasyasiba Omwaka muguma. Aho twasyatũndya, nʼeribana 

endũndĩ.  

14Kwesĩ sĩmwasĩ nga mwasyabya muti omo ngyakya. Kusangwa engebe yenyũ iri 

ngʼoluhohe, olukahuluka katambĩ kake, neryo ilwabulirayo.  

15Neryo ekitolere ĩwabũga uti, Omukama amabya anzĩre, twasyabyaho itwakola ekĩ 

kutse ekindi.  

16Nĩkwa lino, mukayihalamba omo miyiheko yenyũ. Emiyihalambo yosĩ eyo ni kibi. 

17Neryo, omundu oyo wasĩ ekibuya ekyo angakola, nĩkwa sialikolakyo, omundu oyũ 

ali mʼomusango wʼebibi.  

Yakobo 5 

1Neryo muhulikirire lino, ĩnywe bandu bʼebindu! Mulire, muyilakire busana 

nʼamalĩge awakandĩsyabahĩkako.  

2Ebindu byenyũ byabirihonda, nʼesyongimba syenyũ syabiriribwa nʼehinyurugunzu.  

3Esyamagetsi nʼebĩtsĩpa byenyũ, byabĩrĩhwa amakenge, nʼamakenge wabyo asyabya 

mũlangĩrĩ wenyũ, kandi asyalya emĩnyokũ yenyũ ngʼomuliro. Mwabiriyibikira ebindu 

byenyũ omo biro byʼenyũma-nyũma.  

4Mũlebaye, simwetaliha abandu abahingira omo malima wenyũ, nʼabandu 

abasolomago. Nabo bakabatsongera. Nʼerilaka lyabo lyabĩrĩhĩka omo matwĩ 

wʼOmukama wʼAmaka Gosĩ.  

5Mwabirisiba muna-kihugo ngʼabami, nʼerĩyĩtsemesya ndeke. Mwabĩrĩnenehya 

emitima yenyũ busana nʼekiro kyʼerikerwa.  

6Mwabĩrĩsĩnga nʼerĩĩta omundu mutunganene; naye sialilwa nenyũ.  

Muyibombeke musabe 

7Neryo balĩkyetu, muyibombeke erĩhĩka oko kiro kyʼeriasa lyʼomukama. Mũlebaye 

ngoko mũlĩmĩ akayibombeka, eririnda eriera lyʼebĩgũma byʼenzwere nene byʼekitaka, 

iniakayibombeka erĩhĩka oko kiro embũla yʼerĩmbere nʼeyʼerĩnyũma ikawa.  

8Nenyũ nibya, muyibombeke! Mũsĩkaye emitima yenyũ, kusangwa ekiro kyʼeriasa 

lyʼomukama kiri hakũhĩ.  

9Balĩkyetu, simutongane, mukasyatswerwa na Nyamuhanga. Mũlebaye, omũtswerĩ 

imene oko lũkyo.  

10Balĩkyetu mwibuke abamĩnyererĩ, ababũga omo lĩna lyʼomukama. Muganzebo 

ngʼolulengo lwʼerĩyĩyĩnĩa, nʼeriyibombeka omo bũlĩge.  

11Mũlebaye, tukaganza abayĩyĩnaya mo bandu bʼobutseme. Mwabĩrĩowa engulu 

yʼerĩyĩyĩnĩa lya Yobũ, kandi mwabirilangira ebyo Mukama asala amukolera. 

Kusangwa Omukama ni wʼeriganyira kutsibu, kandi akaganyira abandu.  

12Nĩkwa kwilaba ebyosĩ, balĩkyetu, omugulu mukalaga, sĩmũlahĩraye kutse omo 

lubula, kutse omo kihugo, kutse omo lindi erĩlahĩrya. Nĩkwa ega yenyũ ibye ega, 

nʼeyihi yenyũ ibye iyihi, Nyamuhanga siabatswere.  

13Hali mundu omo katĩkatĩ kenyũ akagalawa kwehĩ? Asabe. Hali Oyukatsema kwehĩ? 

Imbe nʼeripipa.  

14Hali oyulwere omo katĩkatĩ kenyũ kwehĩ? Abirikire abakulu bʼekanĩsa, bamusabire, 

nʼerĩmũhakabya amagũta omo lĩna lyʼomukama.  

15Nʼerisaba erĩ lyʼerĩkĩrĩrya lyasyalamya Omũkonĩ, nʼOmukama asyamũsũbya. Kandi 

amabya abirikola ebibi, asyabuyirwabyo. 

16Neryo mũkangananaye ebibi byenyũ, nʼerisabirana, imwatoka erĩlamĩbwa. Erisaba 

lyʼomundu mutunganene likatoka omwatsi munene. 

17Elĩa abya mundu nga twe, neryo mwasaba nʼomũhwa ati, embũla siyiwe. Neryo 

embũla moyitawa oko kihugo emyaka ĩsatu nʼemikera ndatu. 

18Neryo mwaswasaba neryo olubula molwawĩsya embũla, nʼekitaka mokyalasya 

esyombuto.  

19Balĩkyetu, hamabya mundu omo katĩkatĩ kenyũ oyukatala nʼerĩlũa omo kwenene, 

nʼogundi akamũsũbũlya;  

20muminye omwatsi ono, oyũkasũbũlaya omukola-nabi erĩmũlũsya okwʼitala liwe, 

akalamaya omutima wʼomukola-nabi oyo okwʼihola, kandi akaleka ebibi binene 

ibyabuyirwa.  

1 Petero 

1 Petero 1 

1Ĩngye Petero, omukwenda wa Yesu Kristo, ngabasakira ĩnywe bandu abo 

Nyamuhanga ayisoga, abĩkere ngʼabasayĩ, abapanza-panzirawa omo bihugo 

byʼePonto, nʼeGalatĩa, nʼeKapadokĩa, nʼeAsĩa, nʼeBetanĩa.  

2Nyamuhanga Tata, mwabaminya kera nʼeriyisoga nywe. Omũlĩmũ Abũyĩrĩre 

iniabiribahigula, imwatoka erĩowa Yesu Kristo nʼerĩerĩbwa omo musasi wuwe.  
Olukogo nʼobuholo bibye nenyũ kutsibu.  

Amaha awaliho ndeke 

3Tupipe Nyamuhanga ye Tata wʼOmukama wetu Yesu Kristo! Busana nʼeriganyira 

liwe lĩnene, abiriswatubuta kandi nʼerituha engebe eyiri nʼamaha busana nʼerĩlũbũka 

lya Yesu Kristo oko baholĩ.  

4Neryo tukalindirira eribana emĩyĩsa mibuya eyo Nyamuhanga akabikira abandu 

buwe. Abiribabikira emĩyĩsa eyo elubula, aho itehonda kutse eritsanda kutse erikeha.  

5Emĩyĩsa eyo ni busana nenyũ abakateyĩbawa omo maka wa Nyamuhanga busana 

nʼerĩkĩrĩrya lyenyũ, imukalindirira erilama eryo likandisyabĩsũlwa oko mugulu 

wʼenyũma-nyũma.  

6Ekĩ kikaleka imwatsema kutsibu, na lino litolere ĩmwakwa obũlĩge omwʼirengwako 

mĩsĩndo-mĩsĩndo.  

7Neryo erirengwako eryo lĩkamĩnyĩsaya erĩkĩrĩrya lyenyũ. Esyamagetsi sikanahera, 

nasyo sikalengawako omo muliro. Neryo erĩkĩrĩrya lyenyũ eriwite enzwere nene 

kwilaba esyamagetsi, litolere iryalengwako. Neryo mwasyabana eripipa 

nʼolukengerwa, nʼerĩsĩkĩbwa oko kiro ekyo Yesu Kristo asyabĩsũlwa.  

8Neryo mukanza Yesu Kristo nomo mutetamulolako, kandi mũkamwĩkĩrĩraya nomo 

mutetamulangira lino, kandi mukatsema kutsibu nʼobutseme obutetoka eriahulwa, 

obuwite olukengerwa.  

9Kusangwa mukabana endũlĩ yʼerĩkĩrĩrya lyenyũ, omulamo wʼemitima yenyũ.  

10Abamĩnyererĩ mobasonda-sonda nʼerĩbũlĩrĩrya omwatsi wʼerilama erĩ. Neryo 

mobaminyerera omwatsi wʼolũsũnzo lwʼolukogo olo Nyamuhanga angabaha.  

11Kandi mobalenga eriminya ngʼOmũlĩmũ wa Kristo, omwisi wabo, abya akahula 

emyatsi yahi kutse mugulu wahi. Kusangwa Omũlĩmũ abya akaminyerera amalĩge wa 

Kristo, nʼolukengerwa olwasyakwama amalĩge ayo.  

12Nyamuhanga mwabĩsũlĩra abamĩnyererĩ aba ngoko mũbĩrĩ wabo siabya busana nabo 

ĩbobene, nĩkwa busana nenyũ, omugulu babũga emyatsi eyo mwabĩrĩowa. Kandi 

abakwenda bʼEngulu Yowene, ababũga omo maka wʼOmũlĩmũ Abũyĩrĩre 

owatumawa erĩlũa elubula, mobababwira ebyʼekwenene ebĩ. Kandi emyatsi eyĩ 

abamalaĩka banzĩre eriminyayo.  

Tukabirikirawa oko migendere ĩbũyĩrĩre 

13Neryo mubye nʼamalengekanĩa wʼerikola omũbĩrĩ. Mũyĩtegaye, mũhĩre amaha 

wenyũ ndeke oko lukogo olo Yesu Kristo asyabaletera ekiro asyabĩsũlwa.  

14Mubye bana abakowa Nyamuhanga. Simusyekwama esyongumbu esyo mwabya 

mukakwama erĩmbere omo butaminya bwenyũ. 

15Nĩkwa mubye babũyĩrĩre omo migendere yenyũ, nga Nyamuhanga oyo wababirikira 

abũyĩrĩre.  

16Kusangwa Amasako ati, Mwasyabya babũyĩrĩre, ngoko nage nyĩbũyĩrĩre.  

17Omugulu mukasaba Nyamuhanga, mukamwahula mo Tata, oyukatswera obuli 

mundu, butsira obutaga, ngʼemĩbĩrĩ yiwe kwʼiri; mulendere nʼerikenga Nyamuhanga 

omugulu mukine omo kihugo kino. 

18Kusangwa mũnasĩ momũtatongolĩbwa oko mitsye mitya-mitya nʼemigendere 

yʼabotata-kulu wenyũ, omo bindu ebikahera, ngʼebĩtsĩpa kutse esyamagetsi.  

19Nĩkwa mwatongolĩbawa omo musasi wa Kristo, owʼobũgũlĩ bunene, naye abya 

ngʼekyana kyʼembũlĩ ekite kwʼekĩtĩngũ kutse bulema. 

20Kusangwa Nyamuhanga ayisoga Kristo ekihugo kite kyahangikwa. Nĩkwa 

abirihuluka omo biro ebĩ byʼenyũma-nyũma busana nenyũ.  

21Neryo busana na Kristo mwabĩrĩkĩrĩrya Nyamuhanga oyo wamũlũbũkaya oko 

baholĩ nʼerimuha olukengerwa. Neryo erĩkĩrĩrya lyenyũ nʼamaha wenyũ ibyabya uku 

Nyamuhanga.  

22Neryo kusangwa mwabĩrĩerya emitima yenyũ, busana nʼerĩowa omwatsi 

wʼekwenene, kandi mwabiribya nʼolwanzo olute nʼeriteba busana nʼabalĩkyetu, lino 

litolere imwanzana nʼemitima yenyũ yosĩ nʼomũhwa. 

23Kusangwa mwabiributwa buhya-buhya, butsira omo mbuto eyikahonda, nĩkwa omo 

mbuto eyitehonda, kye kĩnywa kya Nyamuhanga, ekiri mwʼengebe, kandi ekikakota.  

24Ngoko kĩsakĩre kiti,  Abandu bosĩ bali ngʼebiti byʼomolĩ,  Nʼobubuya bwabo buli 

ngʼomusanga wʼebiti.  Ebiti bikuma nʼomusanga wabyo akalagala.  

25Nĩkwa ekĩnywa kyʼomukama kikakota.  Ekĩ kyo kĩnywa kyʼEngulu Yowene 

ekyatũlawa ũkwʼĩnywe.  

1 Petero 2 

Erĩbwe eriwite engebe, nʼekihanda kĩbũyĩrĩre 

1Neryo mũyĩlũsaye kwʼebibi byosĩ, nʼeribiha lyosĩ, nʼerĩyĩtendererya, nʼeritsura, 

nʼerirega abandi ryosĩ.  

2Mubye ngʼesyomekeke, imukasonda kutsibu amasabũ agowene busana nʼomutima, 

imwatoka eriusuka busana nʼerilama.  

3Ngoko kĩsakĩre kiti, Mwabĩrĩgerya oko bubuya bwʼomukama.  

4Neryo mwase oko Mukama oyuli erĩbwe eriwite engebe, eryaganawa nʼabandu, 

nĩkwa eryayisogawa na Nyamuhanga, ngʼerĩbwe eryʼobũgũlĩ bunene.  

5Mwase ngʼamabwe awawite engebe, mũhĩmbawe mo hekalũ yʼekĩrĩmũ, mubye 

abahererĩ babũyĩrĩre, abakaherera esyohongo syʼekĩrĩmũ busana na Yesu Kristo, 

esĩkatsemesaya Nyamuhanga.  

6Kusangwa Amasako akabũga ati,  Lebaya ngahĩmba eSĩonĩ, erĩbwe nayisoga,  

Erĩbwe ryʼenũnga, eryʼobũgũlĩ bunene,  Nʼoyũkamwĩkĩrĩraya sĩendĩsyakwa esĩsonĩ.  

7Erĩbwe erĩ, nĩ ryʼobũgũlĩ bunene busana nenyũ abakĩkĩrĩraya. Nĩkwa busana 

nʼabatĩkĩrĩraya, ati,  Erĩbwe eryo bahĩmbĩ babana nga ni buyira,  Lyabiribya erĩbwe 

erĩkatũngananaya enũnga yʼenyũmba.  

8Kandi Amasako ati,  Nĩ rĩbwe lyʼerĩtwĩkalya abandu,  Nĩ rĩbwe lyʼerĩtoya abandu.  

Bakatwĩkala kusangwa mobatĩkĩrĩrya ekĩnywa; kandi lyabya erisonda lya 

Nyamuhanga.  

9Nĩkwa ĩnywe muli kihanda ekyayisogawa, abahererĩ bʼobwami, ekihanda kĩbũyĩrĩre, 

abandu ba Nyamuhanga, imwatoka erĩkangya emĩbĩrĩ mibuya ya Nyamuhanga, oyo 

wababirikira erĩlũa omo mwĩrĩmya nʼeriingira omo kyakakala kiwe kyʼeriswekera.  

10Kusangwa Simwabya bandu, nĩkwa lino muli bandu ba Nyamuhanga; mwabya 

isimwetabana eriganyira lya Nyamuhanga, nĩkwa lino mwabiribana eriganyira liwe.  

Abagombe ba Nyamuhanga 

11Abanze betu, ngabalemba-lemba ngʼababunga nʼabagendĩ, mugane erikwama 

esyongumbu syʼomubiri esikalwa nʼomutima.  

12Muyire emigendere mibuya omo katĩkatĩ kʼEbihanda, neryo nomo bangabatsuma 

ngʼabakola-nabi, nĩkwa omugulu bakalangira emĩbĩrĩ yenyũ mibuya, ibapipa 

Nyamuhanga oko kiro kyʼeritswerwa.  

13Mowe abatabalĩ ba muna-kihugo busana nʼOmukama, kutse ni mwami oyuwite 

ehamũlĩ yosĩ,  

14kutse abatabalĩ bakulu buwe abakatumawa erisuyira abakola-nabi nʼeripipa 

abakakola ndeke.  

15Kusangwa erisonda lya Nyamuhanga liti omwʼikola ndeke mũsĩnge ebĩnywa bitya-

bitya byʼabandu bakĩrũ.  

16Mukole ngʼabandu bʼobwĩranda nĩkwa Simuyire obwĩranda bwenyũ ngʼekindu 

kyʼerĩbĩsa ekibi, mubye bakobe ba Nyamuhanga. 

17Mũsĩkaye abandu bosĩ. Mwanze abalĩkyetu Abakristo, mukenge Nyamuhanga, 

kandi mũsĩkaye omwami.  

Eriagalwa lya Kristo 

18Abagombe, mubye mũkowa abakama benyũ nʼerikengabo ndeke, butsira abakama 

babuya nʼabʼomutima molo basa, nĩkwa abakama bakalĩre. 

19Omundu akasĩmawa na Nyamuhanga amayĩyĩnĩa omo bulĩge ate ko lubanza, 

kusangwa akakola erisonda lya Nyamuhanga.  

20Nĩkwa endũndĩ ni yahi mwamayĩyĩnĩa omugulu bakabahũnza busana nʼebibi 

mukakola kwehĩ? Nĩkwa mwamakola ndeke, neryo mũkayĩyĩnĩa omugulu 

mukagalawa, Nyamuhanga asyabatsumula busana nʼekyo.  

21Kusangwa Nyamuhanga ababirikira busana nʼomwatsi oyũ. Kusangwa Kristo nibya 

mwagalwa busana nenyũ, neryo mwabasĩgĩra olugobe olo mwangakwama. 

22Ngoko kĩsakĩre kiti, Mwatakola ekibi, kutse amatebo mwatabanika omo mĩnywa 

yiwe.  

23Kandi omugulu atsumawa, mwataswatsumabo, omugulu agalawa mwatũbahya, 

nĩkwa mwayĩhĩra omo byala byʼoyukatswera ebitunganene, ye Nyamuhanga.  

24Kristo ĩyowene-wene mwaheka ebibi byetu omo mubiri wuwe oko musalaba, 

itwatoka erihola oko bibi, nʼeribyaho busana nʼekitunganene; kusangwa 

mwalamĩbawa omo mĩbĩbũ yiwe.  

25Kusangwa mwabya ngʼesyombũlĩ esyatala, nĩkwa lino mwabirisuba oko Mũlĩsya 

nʼomũteya wʼemitima yenyũ.  

 

1 Petero 3 

Abakalĩ nʼabĩbabo 

1Litya nenyũ ĩnywe bakalĩ, mowe abĩba nywe, neryo abatĩowa ekĩnywa kya 

Nyamuhanga batoke erĩsĩngwa nʼerĩkĩrĩrya busana nʼemigendere yʼabakalĩ babo, 

isibetabwirwa ekĩnywa nʼekiguma.  

2Kusangwa bakalebaya emigendere yenyũ mibuya eyikakenga.  

3Nʼobubuya bwenyũ sibubye obwʼeyĩhya, ngʼeriluka esyonzwiri, nʼeriambala 

emisege yʼesyamagetsi, nʼeriambala emyambalire yowene.  

4Nĩkwa obubuya bwenyũ bubye bwʼomutima owali omwisi wʼomundu. Bubye 

obubuya bwʼekĩrĩmũ ekihehere nʼekyʼobũkũtũ, ekitetsanda. Obubuya obo ni 

bwʼobũgũlĩ bunene embere sya Nyamuhanga.  

5Kusangwa litya kera abakalĩ babũyĩrĩre, abahĩra amaha uku Nyamuhanga, babya 

bakayĩsũga, nʼerĩowa abĩba wabo.  

6Sara naye mwowa Abrahamũ, nʼerimwahula mo mukama. Nenyũ muli bana buwe 

mwamakola nʼeritendiubaha kindu.  

7Nenyũ abĩba wabo nibya, mwĩkale nʼabakalĩ benyũ omo menge, ĩmũnasĩ abakalĩ ko 

bali bolo. Kandi mũsĩkayebo, kusangwa basyabana haguma nenyũ olũsũnzo lwa 

Nyamuhanga lwʼengebe, neryo mukole mutya erisaba lyenyũ sĩrĩkakĩrĩbawe.  

Amalĩge busana nʼerikola ndeke 

8Omo myatsi yosĩ eyĩ tuti, Ĩnywe bosĩ mubye nʼobũlengekanĩa buguma, nʼomutima 

muguma, mwanzane ngʼabasubeneko, mubye nʼomutima mubuya, kandi mũyĩkehaye.  

9Sĩmũtũhũlaye ekibi busana nʼekibi, kutse eritsuma busana nʼeritsuma, nĩkwa kumbe 

mutsumulebo. Kusangwa Nyamuhanga mwababirikira busana nʼomwatsi oyũ, 

imwabana eritsumula eryo alaga.  

10Ngoko Amasako ati,  Oyo wanzĩre eritsemera engebe, nʼeribana ebiro byowene,  

Olulimi luwe lũmbaye erĩbũga ekibi, nʼemĩnywa yiwe yũmbaye eriteba.  

11Ahũtatire ekibi, akole ebibuya;  Asonda-sondaye Obuholo, nʼerikwamirirabo.  

12Kusangwa ameso wʼOmwami Mukulu akatungerera abatunganene,  Kandi amatwĩ 

wuwe akowa erisaba lyabo.  Nĩkwa Omwami Mukulu akalola abakola-nabi 

bʼebitsule.  

13Nindi asyabakola nabi mwamabya nʼomũhwa wʼerikola ebibuya kwehĩ? 

14Kandi nomo mwangagalwa busana nʼerikola ekitunganene, muli bandu bʼobutseme. 

Simubahe erĩũbahya lyabo, kandi sĩmũhahũkaye emitima. 

15Nĩkwa omo mitima yenyũ mukenge Kristo ngʼomukama wenyũ. Ĩmũnasĩkĩre 

endambĩ yosĩ erĩsũbĩrya obuli mundu oyũkababũlaya busana nʼamaha ago muli nago.  

16Nĩkwa mũmũsũbĩraye bolo-bolo, nʼerimukenga. Kandi mubye nʼobunya-mutima 

bowene, neryo omugulu bakabanegulira, nʼeritsuma emigendere yenyũ yʼobu Kristo, 

bĩtawe esĩsonĩ.  

17Kusangwa lyowene ndeke imwagalwa busana nʼerikola ebibuya omwʼisonda lya 

Nyamuhanga, kwilaba erikola nabi.  

18Kusangwa Kristo mwahola busana nenyũ engendo nguma nyisa busana nʼebibi. 

Omundu mutunganene mwahola busana nʼabandu batatunganene, iniatoka erituleta 

uku Nyamuhanga. Kandi mwĩtwa oko mubiri nĩkwa mwabana engebe omo kĩrĩmũ.  

19Kandi mwagenda omo mũlĩmũ, mwayatũlago oko bĩrĩmũ ebiri omo mũlĩkĩ.  

20Ebĩrĩmũ ebĩ byabya ĩsĩbĩrĩowa Nyamuhanga, omugulu abya akalindabo omo 

butaluha oko biro ebyo Noa abya akahĩmba obwato. Nʼomo bwato obo abandu bake, 

Omunani musa, mobalamĩbwa omo magetsi ayo.  

21Omwatsi oyo nĩ kĩsosekanĩo kyʼolũbatĩso busana nʼerilama lyenyũ. Erĩbatĩsya sĩ 

ʼlũsya lyʼemĩtĩndũ yʼomubiri, nĩkwa ni ʼlaga Nyamuhanga omo bunya-mutima 

bowene, erĩlamĩbwa busana nʼerĩlũbũka lya Yesu Kristo.  

22Yesu Kristo abiriya elubula, kandi ali oko byala byʼamali bya Nyamuhanga; 

iniabiritabala oko bamalaĩka, nʼabʼehamũlĩ bʼelubula nʼabʼamaka.  

1 Petero 4 

Emikolere mihya-mihya 

1Neryo kusangwa Kristo abiriagalwa omo mubiri, nenyũ nibya mũyĩsũnze 

obũlengekanĩa obo, kusangwa oyukagalawa omo mubiri abĩrĩũmbya oko bibi.  

2Nĩkwa lino omugulu mukineho omo mubiri, mukwame erisonda lya Nyamuhanga 

butsira esyongumbu syʼabandu.  

3Kusangwa oko mugulu owalaba mwabirikwama endambĩ yingaho amalengekanĩa 

wʼabatĩkĩrĩrye. Mwabya mukakwama erĩsĩngĩra, nʼesyongumbu, nʼerĩkũnda, 

nʼeritamira, nʼerĩyalũmba, nʼesyonye syʼesyosanamu.  

4Kandi abʼebihanda bakasweka omugulu mutesangira nabo omo syonye syabo 

syʼeritamira, neryo bakabatsuma.  

5Nĩkwa basyakanganĩa Nyamuhanga ebyo bakola, naye asĩkĩre erĩtwa esyombanza 

syʼabaliho nʼesyʼabaholĩre.  

6Kusangwa Engulu Yowene yabĩrĩtũlwa ukwʼabo babirihola, nomo babiritswerwa 

omo mubiri ngʼabandu bosĩ ko bakatswerawa. Nĩkwa mwatũlayo kubo batoke 

eribyaho omo kĩrĩmũ ngʼerisonda lya Nyamuhanga.  

Abateya bowene bʼolũsũnzo lwa Nyamuhanga 

7Endũlĩ yʼemyatsi yosĩ iri hakũhĩ. Neryo mubye nʼobũlengekanĩa bwʼamenge, 

nʼobwʼerĩyĩteya, imwatoka erisaba.  

8Kwilaba emyatsi yosĩ, mũkwe omũhwa wʼerianzana kutsibu, kusangwa olwanzo 

lũkakũnĩngĩra ebibi bingi.  

9Mũkokanaye omo manyũmba wenyũ butsira eriyitonga-tonga. 

10Obuli mundu abirihabwa olũsũnzo lwʼomũsĩndo olũkalũa uku Nyamuhanga. 

Mukolerane omo lũsũnzo olo, ngʼabateya bʼolũsũnzo mĩsĩndomĩsĩndo Nyamuhanga 

akatuha.  

11Oyũkatũlago, atũle ebĩnywa bya Nyamuhanga. Oyukakola omũbĩrĩ, akolego omo 

maka ago Nyamuhanga akamuha. Neryo omo myatsi yosĩ Nyamuhanga apipawe 

busana na Yesu Kristo. Olukengerwa nʼobũtokĩ ni biwe kera na kera. Amina.  

Eriagalwa busana nʼeribya Mukristo 

12Abanze, simusweke busana nʼerirengwako erĩkalĩre erĩkabahĩkako nga ni kindu 

kyʼehandi busana nenyũ.  

13Nĩkwa mutseme kusangwa mukasangira amalĩge wa Kristo. Neryo omugulu 

olukengerwa luwe lwasyabĩsũlwa, imwatoka eritsema nʼeritsanga.  

14Mwamatsumwa kusangwa mukakwama Kristo, muli nʼomũyĩsa, kusangwa 

Omũlĩmũ wʼolukengerwa, wʼOmũlĩmũ wa Nyamuhanga ĩkere nenyũ.  

15Nĩkwa Sihabye mundu omo katĩkatĩ kenyũ oyukagalawa ngʼomwĩtĩ, kutse 

ngʼomũrahĩ, kutse ngʼomũkolĩ wʼebibi, kutse oyũkayĩhĩra omo myatsi ya bene.  

16Nĩkwa omundu amagalwa kusangwa ni Mukristo, sĩakwe esĩsonĩ, nĩkwa apipe 

Nyamuhanga busana nʼeribya Mukristo.  

17Kusangwa omugulu wʼeritswera abandu ba Nyamuhanga abĩrĩhĩka. Neryo eritswera 

eryo lyamatsũka ũkwʼĩtwe, endũlĩ yʼabandu abatetsomana Engulu Yowene ya 

Nyamuhanga yasyabya yiti kwehĩ?  

18Ngoko Amasako akabũga ati,  Lyamakala busana nʼomundu utunganene 

erĩlamĩbwa,  Oyutekenga Nyamuhanga, nʼomukolanabi, basyabya bati kwehĩ?  

19Neryo abakagalawa busana nʼerisonda lya Nyamuhanga, bahĩre emitima yabo omo 

byala byʼOmũhangĩkĩ oyuteregula, babye bakakola ekitunganene.  

 

1 Petero 5 

Esyombũlĩ sya Nyamuhanga 

1Neryo, ngalemba-lemba abakulu omo katĩkatĩ kenyũ nga mũlĩkyenyũ mukulu. Kandi 

indi mũlangĩrĩ wʼamagalĩ wa Kristo. Neryo nasyasangira olukengerwa 

olũkandĩsyabĩsũlwa.  

2Mũlĩsaye esyombũlĩ sya Nyamuhanga esiri omo katĩkatĩ kenyũ. Mulemberesyo 

kusangwa mwanzĩre erikola mutya busana na Nyamuhanga, butsira erihatikanwa. 

Kandi Simukole mutya busana nʼerihembwa lisa, nĩkwa omo mũhwa wʼerikola.  

3Kandi simuyiyire nga mukatabala oko bandu abo mwahabawa erĩteya, nĩkwa mubye 

ebĩsosekanĩo busana nʼekihangulo.  

4Neryo mugulu Omũlĩsya mukulu asyamĩnyĩkalĩbwa, mwasyabana embĩta 

yʼolukengerwa olutekula.  

5Nenyũ nibya ĩnywe balwana, mukenge abakulu benyũ. Kandi ĩnywe bosĩ 

mũyĩkehaye embere syʼabalĩkyenyũ, kusangwa kĩsakĩre kiti,  Nyamuhanga akalwa 

nʼabakayiheka,  Nĩkwa akakanyaya olukogo oko bakayĩkehaya.  

6Neryo mũyĩkehaye omo byala bya Nyamuhanga byʼobũtokĩ, neryo ĩnĩabahamya oko 

mugulu atolere.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80


2116 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

7Mũhĩre erĩhangahangya lyenyũ lyosĩ uku Nyamuhanga, kusangwa akabategaya.  

8Mũlebaye, mũyĩtegaye! Kusangwa enzĩgũ yenyũ Satanĩ, ikagenda-genda ngʼendale, 

eyikaruruma nʼerisonda-sonda oyo yangalya.  

9Mulwe nayo ĩmũnasĩkĩre omwʼĩkĩrĩrya lyenyũ, kusangwa mũnasĩ abalĩkyenyũ abali 

muna-kihugo ko bakagalawa batya.  

10Neryo mwamabiagalwa akatambĩ, Nyamuhanga owʼolukogo losĩ oyo wababirikira 

erisangira olukengerwa luwe lwʼerikota haguma na Kristo, asyabahĩkanĩa, 

nʼerĩbasĩkya, nʼeribaha amaka, nʼerĩbahanganĩa ndeke.  

11Obũtokĩ bubye buwe kera na kera. Amina.  

Erĩkerya abandi 

12Nabiribasakira ebĩnywa bike ebĩ. Sĩlvano oyo ngahula ngʼomũlĩkyetu oyuteregula 

abĩrĩnyĩwatĩkya erisakabyo. Kandi ngasonda erihanda emitima yenyũ nʼerĩtũlago nyiti 

omwatsi oyũ ni lukogo lwʼekwenene lwa Nyamuhanga. Mũsĩke mulo.  

13Ekanĩsa eyiri eBabelĩ, eyayisogawa haguma nenyũ, ĩkabakeraya. Kandi omwana 

wage ye Marĩko akabakeraya.  

14Mũkeranaye nʼeriwanako lyʼolwanzo.  Obuholo bubye nenyũ ĩnywe bosĩ-bosĩ ko 

muwatene na Kristo.  

2 Petero 

2 Petero 1 

1Ĩngye Sĩmonĩ Petero, omugombe nʼomukwenda wa Yesu Kristo, ngasakira abo 

babiribana erĩkĩrĩrya ngʼeryo tuwite busana nʼeritunganene lya Nyamuhanga wetu 

nʼomũlamya Yesu Kristo.  

2Olukogo nʼobuholo bunene bibye nenyũ, kusangwa mwabiriminya Nyamuhanga 

nʼOmukama wetu Yesu.  

Nyamuhanga akayisoga twe nʼeritubirikira 

3Obũtokĩ bwa Nyamuhanga bwabirituha emyatsi yosĩ eyitutolere, busana nʼeribyaho 

omo ngebe ya Nyamuhanga, nʼerikenga Nyamuhanga. Abirituha emyatsi eyĩ 

kusangwa twabiriminya kwenene oyo watubirikira erisangira olukengerwa luwe 

nʼobubuya buwe.  

4Kandi abirituha esyondagane siwe nene, syʼesyonzwere nene, itwatoka erisangira 

omo bu Nyamuhanga buwe, imwamabibala eritsanda lyʼesyongumbu sya muna-

kihugo.  

5Busana nʼomwatsi oyũ, muyitsinge, mutomeke obubuya okwʼĩkĩrĩrya lyenyũ, kandi 

oko bubuya bwenyũ mutomeke eriminya;  

6nʼokwʼiminya lyenyũ, mutomeke erĩyĩteya; nʼokwʼĩyĩteya lyenyũ mutomeke 

erĩyĩyĩnĩa; 

7nʼokwʼĩyĩyĩnĩa lyenyũ mutomeke erikenga Nyamuhanga; nʼokwʼikenga 

Nyamuhanga mutomeke Obugenge, nʼoko bugenge bwenyũ mutomeke olwanzo.  

8Mwamakola mutya nʼerikwamirirabyo, mwasyatoka, kandi mwasyakanyirira 

Omwʼiminya ndeke lyʼomukama wetu Yesu Kristo. 

9Nĩkwa oyutekola emyatsi eyĩ nĩ ndĩma-tĩme, kandi akabula ameso, iniabiribirirwa 

kwʼabĩrĩerĩbwa kwʼebibi biwe bya kera.  

10Neryo balĩkyetu, mubye nʼomũhwa wʼerĩhanganĩa ndeke eribirikirwa lyenyũ, 

nʼeriyisogwa lyenyũ, kusangwa mwamakwama mutya, simwendisyatoga na kera.  

11Nĩkwa mwasyabana ehamũlĩ yosĩ yʼeriingira omo Bwami bwʼerikota bwʼomukama 

nʼomũlamya wetu Yesu Kristo.  

12Neryo nasyabya ĩnyĩnasĩkĩre ebiro byosĩ erĩbĩbũkya emyatsi eyĩ, nomo mwangabya 

ĩmũnasĩyo nʼerihangana ndeke omo mwatsi wʼekwenene ogo munawite.  

13Kusangwa ngaganza nyiti, litolere omugulu nyikine omo mubiri wage, 

erĩbĩbũkyago.  

14Kusangwa nyasĩ ngoko nyĩkĩsĩya ĩnalũa omo mubiri oyũ. Kandi Omukama wetu 

Yesu Kristo, abĩrĩnyĩmĩnyĩsya omwatsi oyũ.  

15Neryo nasyakola nʼomũhwa, imwatoka eryibuka ebiro byosĩ emyatsi eyĩ enyũma 

wʼerigenda lyage.  

Tuli balangĩrĩ bʼolukengerwa lwa Kristo 

16Kusangwa motutakwama amalagu wʼamenge omugulu twabowĩsaya obũtokĩ 

nʼeriasa lyʼomukama wetu Yesu Kristo, nĩkwa motwalangira obukulu buwe omo 

meso wetu.  

17Twabyaho omugulu Nyamuhanga Tata amuha erĩsĩkya nʼolukengerwa, omugulu 

omulenge alũa omo Lukengerwa Lũkangĩre ati, Oyũ ni Mugala wage mwanze, oyo 

wabĩrĩnyĩtsemesya ndeke. 

18Ĩtwe netu, motowa omulenge oyũ akalũa elubula, omugulu twabya haguma naye 

oko kitwa kĩbũyĩrĩre.  

19Busana nʼomwatsi oyũ, tukayiketera ekĩnywa ekyabũgawa nʼabamĩnyererĩ. Nenyũ 

mutolere imwatsomanakyo ngʼetala eyĩkakoleraya ahali omwĩrĩmya, erĩhĩka okwʼikya 

lyʼeKiro ekyo, nʼerĩhĩka aho mugulu engũnũnũ yʼengyakya-ngyakya yasyakolerya 

omo mitima yenyũ.  

20Nĩkwa mũtsũke eriminya omwatsi oyũ: Sihali mundu oyo wangakũmbũla 

eriminyerera lyʼamasako ĩyowene-wene.  

21Kusangwa sihali eriminyerera eryahĩka na kera omwʼisonda lyʼomundu, nĩkwa 

abandu mobabũga ebĩnywa ebyo Nyamuhanga ahabo, ĩbakasondolĩbawa nʼOmũlĩmũ 

Abũyĩrĩre.  

 

2 Petero 2 

Abakangĩrĩrya bʼamabehĩ 

1Nĩkwa mohahuluka abamĩnyererĩ bʼamabehĩ omo katĩkatĩ kʼabandu, kandi litya 

abakangĩrĩrya bʼamabehĩ basyahuluka omo katĩkatĩ kenyũ. Nabo basyĩngĩrya 

erĩkangĩrĩrya lyʼamabehĩ, erĩkaheraya. Abo basyagana Omukama oyo wagulabo, 

ibakayilretera erihera lyo lũba.  

2Kandi abandu bangi basyakwama emyatsi yabo eyĩtĩsĩrĩre, kandi busana nabo, 

abandu basyahula enzira yʼekwenene mo nabi.  

3Neryo omo muhuguru wabo abakangĩrĩrya bʼamabehĩ aba, basyababana kwʼendũndĩ 

omo malagu wabo abakangĩrĩrya bʼamabehĩ aba, bakera, kandi erihera lyabo 

likalindirirabo.  

4Kusangwa Nyamuhanga mwatabalya abamalaĩka abakola ebibi, nĩkwa mwagusabo 

omo lĩfero eyo bakabikawa omo mahulula nʼomo mwĩrĩmya, eririndirira ekiro 

kyʼeritswera.  

5Kandi Nyamuhanga mwatabalya ekihugo kya kera, nĩkwa mwateya Noa omũtũlĩ 

wʼeritunganene haguma nʼabandi balinda, mwabalyabo ekiro aleta erigunga 

lyʼamagetsi oko kihugo kyʼabandu abatakenga Nyamuhanga.  

6Kandi Nyamuhanga mwahĩra omusango oko mĩyĩ yʼeSodomo na Gomora, 

mwasindulayo, nʼeriyirayo mo kĩmĩnyĩsyo busana nʼabandu abatendisyakenga 

Nyamuhanga.  

7Kandi Nyamuhanga mwalamya Lotĩ, omundu oyutunganene. Lotĩ abya akagalwa 

busana nʼemikolere eyĩtĩsĩrĩre yʼabandu bʼomwaga.  

8Kusangwa omundu oyutunganene abya ĩkere omo katĩkatĩ kabo. Nĩkwa ebiro byosĩ 

Lotĩ mwalangira, kandi mowa emĩbĩrĩ yabo yʼerĩhalya, nʼomutima wuwe 

owatunganene mwagalwa kutsibu busana nʼemĩbĩrĩ mibi yabo.  

9Neryo Omukama anasĩ erĩlamya abakamukenga okwʼirengwako. Nĩkwa akabika 

ababi erisuyirabo erĩhĩka oko kiro kyʼeritswera.  

10Kwilaba aho, akabikabo busana nʼerisuyirabo ekiro kyʼeritswera abakakwama 

esyongumbu syabo esĩtĩsĩrĩre syʼomubiri, isibetsomana ehamũlĩ ya Nyamuhanga.  
Abakangĩrĩrya aba bakalĩre, kandi bakayipipa, nʼerikola erisonda lyabo. Sibekenga 

abʼolukengerwa bʼendata, nĩkwa bakatsumabo.  

11Nĩkwa abamalaĩka abalengĩrebo omo maka nʼobũtokĩ sibetsongerabo nʼeritsumabo 

embere syʼOmukama.  

12Nĩkwa abandu aba balingene ngʼesyonyama esitawite menge, esĩterengekanaya, 

esikabutawa busana nʼerihambwa nʼerikerwa. Bakatsuma ebyo batasĩ, kandi 

basyaherĩbwa haguma nʼesyonyama esyo.  

13Kandi basyahembwa eriagalwa busana nʼerikolera abandi bo nabi. Bakatsemera 

erĩkũnda omwʼitungi, nʼeritsanga omo syongumbu syabo. Bakaleta esĩsonĩ nʼobũlĩge 

omugulu bakalya haguma nenyũ, kusangwa bakateba.  

14Ameso wabo oswĩre mʼoluteto nʼerikwama emyatsi yosĩ yʼebibi, bakasondola 

abandu batasĩkĩre, nʼemitima yabo yoswĩre nʼomururu; ni bana Nyamuhanga 

abiritakira.  

15Babirikita omo nzira nʼeritala, ibamabikwama enzira ya Balama, omugala wa Beorĩ, 

oyo wanza oluhembo lwʼerikola ebitatunganene.  

16Nĩkwa mwahayirwa busana nʼerĩhalya liwe. Kusangwa epunda itawite menge 

moyabũga omo mulenge wʼomundu, nʼerĩkakĩrya erĩsĩre lyʼomũmĩnyererĩ.  

17Abandu aba balingene ngʼesĩsoko esitawite amagetsi, kandi bali ngʼebĩtũ 

ebikahekawa nʼekihunga. Nyamuhanga abiribikirabo ahali omũhĩndanĩa. 

18Kusangwa bakabũga ebĩnywa ebyʼobusa byʼeriyipipa, ibakabirikira abandu 

nʼeritebabo omo mwatsi wʼesyongumbu syʼomubiri nʼesyʼerĩsĩngĩra. Abandu aba 

babya bakateba, babya bandu abakasonda erĩlũa ukwʼabo bĩkere omo luhabo.  

19Abatebya abo mobalagabo obwĩranda, nĩkwa kwesĩ nabo ni bakobe bʼemibere 

yʼesyonye; kusangwa ekĩkakĩnda omundu kikabya omukama wuwe.  

20Kusangwa bamabibala ebĩtĩsĩrĩre byʼekihugo busana nʼeriminya Omukama 

nʼomũlamya wetu Yesu Kristo, bamaswayĩgobya mubyo nʼerĩkĩndwa mubyo, abandu 

ngʼabo babiritsanda kwilaba erĩmbere.  

21Kusangwa kumbe lĩlwe lyowene busana nabo eritindaminya nʼahake enzira 

yʼeritunganene kwilaba eriminyayo, nʼeritswa erĩlũa oko kihano kĩbũyĩrĩre ekyo 

bahabawa.  

22Omwatsi abĩrĩhĩka kubo ngʼomũsyo wʼekwenene owakabũga ati, Embwa ikasuba 

oko bisalo byayo, kandi ati, Engulube eyĩryanabĩbawa ĩkaswayĩgala-galaya omo 

londo.  

2 Petero 3 

Endagane yʼerĩhĩka lyʼomukama 

1Balĩkyetu banze, eyĩ ni barua yʼakabiri ngabasakira. Omwʼĩbĩrĩ syosĩ ngalenga 

erĩbũkya oko bũlengekanĩa bubuya.  

2Mwangibuka ebĩnywa abamĩnyererĩ babũyĩrĩre babũga kera, nʼekihano, kyʼomukama 

nʼomũlamya, ekyo abakwenda benyũ babaha.  

3Nĩkwa mũtsũke eriminya omwatsi ono, oko biro byʼenyũma abasĩnĩngũlĩ 

basyahuluka, abakakwama esyongumbu syabo. Basyabasĩnĩngũlĩra bati,  

4Mwatalaga ati akandisyasa kwehĩ? Abotata wetu babirihola, nĩkwa emyatsi yosĩ ine 

ngoko yitula okwʼihangikwa lyʼekihugo.  

5Kusangwa omugulu bakabũga batya, bakagana eryĩbũkya omwatsi oyũ, ngoko kera 

Nyamuhanga mwabũga ekĩnywa, neryo olubula nʼekihugo mobyahangikwa. 

Nʼekihugo mokyahangikwa erĩlũa omo magetsi,  

6kandi busana nʼamagetsi. Kandi ekihugo kyʼomugulu oyo mokyaherĩbwa 

omwʼigunga lyʼamagetsi.  

7Nĩkwa olubula lwa sesene, nʼekihugo kya sesene, omo kĩnywa kya Nyamuhanga, 

bĩbĩkĩre busana nʼerĩhĩsĩbwa omo muliro. Bĩbĩkĩre busana nʼekiro ekyo abandu 

abatakenga Nyamuhanga basyatswerwa nʼerĩherĩbwa.  

8Nĩkwa abanze, simwibirirawe omwatsi muguma oyũ, ngoko Mukama akalangira 

ekiro kiguma ngʼemyaka elfu nguma (1,000), nʼemyaka elfu nguma (1,000) ngʼekiro 

kiguma.  

9Nĩkwa Omukama sialiamala busana nʼerilaga liwe ngʼabandi ko bakaganĩraya. 

Nĩkwa akayitsingirira busana nenyũ, ĩsĩanzĩre omundu nʼomuguma akahera, nĩkwa 

anzĩre abandu bosĩ ibabindula emitima yabo nʼerireka ebibi.  

10Nĩkwa Ekiro kyʼomukama kyasyahĩka ngʼomũrahĩ. Oko kiro ekyo, olubula 

lwasyalũaho omo lukanda lunene, nʼebyosĩ ebyahangikawa omo lubula byasyaka omo 

muliro, nʼerĩherĩbwa. Nʼekihugo nʼemĩbĩrĩ yakyo byasyahĩsĩbwa.  

11Neryo kusangwa emyatsi yosĩ eyĩ yasyaherĩbwa itya, ĩnywe mwangabya bandu 

bʼomũsĩndo wahi kwehĩ? Mwangabya bandu bʼemigendere ĩbũyĩrĩre nʼerikenga 

Nyamuhanga.  

12Mubye mukalindirira nʼerĩhatanĩa erĩhĩka lyʼekiro kya Nyamuhanga. Oko kiro ekyo, 

olubula lwasyahĩsĩbwa nʼerihera, nʼebyahangikawa omo lubula byasyanũna omo 

muliro akalĩre.  

13Nĩkwa Nyamuhanga abiritulaga olubula nʼekihugo bihya-bihya, aho ekitunganene 

kikasiba.  

14Neryo abanze, kusangwa mukalindirira emyatsi eyĩ, muyitsinge eribanika embere 

sya Nyamuhanga ngʼabandu babuya butsira ebĩtĩngũ, Ĩmwĩkere naye buholo.  

15Kandi muganze eriyitsingirira lyʼomukama wetu nga ni mugulu wʼerilama. 

Mũlĩkyetu mwanze Paũlo, mwabasakira atya, omo menge ago Nyamuhanga amuha.  

16Kandi Paũlo akasaka atya omo syobarua siwe syosĩ nʼeriahula emyatsi eyĩ. Omo 

syobarua siwe, hali emyatsi eyĩkalĩre eriminya ndeke. Nĩkwa abandi bandu abatasĩ 

nʼabatasĩkĩre bakahengemaya emyatsi eyo, ngoko bakahengemaya awandi Masako. 

Aba bakayiretera erihera.  

17Neryo ĩnywe banze, mwabiriminya emyatsi eyĩ, mũyĩtegaye, mukasyahekwa omo 

luhabo lwʼabandu bʼomwaga, nʼeritoga erĩlũa aho mwabya mũsĩkĩre.  

18Nĩkwa mubye mukakula omo lukogo nʼeriminya lyʼomukama nʼomũlamya wetu 

Yesu Kristo. Ukwʼiye habye olukengerwa, lino, nʼerĩhĩka na kera. Amina.  

1 Yoane 

1 Yoane 1 

Ekĩnywa kyʼengebe 

1Tukabasakira omwatsi wʼEkĩnywa kyʼengebe, ekitula erĩtsũka erĩmbere. 

Twabĩrĩowakyo, kandi twabirilangirakyo omo meso wetu. Inga, twabirilola kukyo, 

kandi ebyala byetu byabĩrĩtũla kukyo.  

2Nʼengebe eyo moyaminyikala, netu twabirilola kuyo nʼeribya balangĩrĩ bayo, kandi 

tũkabatũlĩra engebe yʼerikota, eyabya haguma na Tata nʼerĩmĩnyĩkalĩbwa ũkwʼĩtwe.  

3Tũkabatũlĩra nibya ekyo twalangira nʼekyo towa, neryo mutoke eribya buguma netu; 

kandi Obuguma bwetu buli haguma na Tata, nʼomugala wuwe Yesu Kristo.  

4Tukasaka emyatsi eyĩ, obutseme bwetu bũhĩkane.  

Nyamuhanga ni kyakakala 

5Omwatsi ogo twabĩrĩowa uku Mugala wuwe nʼerĩbatũlĩrago goyũ: tuti, Nyamuhanga 

ni kyakakala, kandi sihali omwĩrĩmya nʼahake omwisi wuwe. 

6Twamabũga tuti tukasakana naye, itunemulendera omo mwĩrĩmya, tukabiha, 

isitulikwama ekwenene omo migendere yetu.  

7Nĩkwa emibere yetu yamabya yʼekyakakala ngoko Kristo ali omo kyakakala, 

tukabya haguma omo buguma, nʼomusasi wa Yesu Omugala wa Nyamuhanga 

akatweraya kwʼebibi byosĩ.  

8Twamabũga tuti situwite kibi, tukayiteba, nʼomwatsi wʼekwenene siali netu.  

9Nĩkwa twamakangya kwenene, ebibi byetu, Nyamuhanga sialiregula, kandi akakola 

ekitunganene. Asyatubuyira ebibi byetu nʼerĩtwerya kwʼekitatunganene kyetu kyosĩ.  

10Twamabũga tuti sitwetakola kibi, itukayira Nyamuhanga mo mũbehĩ, nʼekĩnywa 

kiwe isikiri ũmwʼĩtwe.  

1 Yoane 2 

Kristo Omũwatĩkya wetu 

1Ĩnywe, abana bage balere, ngabasakira emyatsi eyĩ, isimwakola ebibi. Nĩkwa 

omundu amakola ekibi, tuwite Embũyĩ uku Tata, ye Kristo oyutunganene.  

2Kandi Kristo ni mbanulo busana nʼebibi byetu, kandi si busana nʼebibi byetu bisa, 

nĩkwa busana nʼebibi byʼekihugo kyosĩ.  

3Twamateya ebihano bya Nyamuhanga, tukaminya ko tũmwasĩ. 

4Omundu amabũga ati, Nyĩnamwasĩ, isialikenga ebihano biwe, oyo nĩ mũbehĩ, kandi 

sialikwama omwatsi wʼekwenene.  

5Nĩkwa omundu oyukakenga ekĩnywa kiwe, kwenene olwanzo luwe busana na 

Nyamuhanga lwabĩrĩhĩkana. Busana nʼekĩ tũnasĩ ndeke ko tuwatene na Nyamuhanga. 

6Nʼoyũkabũga ati awatene na Nyamuhanga, litolere naye inialendera ngoko Kristo 

alendera.  

Ekihano kihya-kihya 

7Abanze betu, sindibasakira ekihano kihya-kihya, nĩkwa ni kihano kya kera, ekyo 

mutula nakyo okwʼĩtsũka. Ekihano kya kera nĩ kĩnywa ekyo mwowa.  

8Nĩkwa kandi ekihano ekyo ngabasakira ni kihya-kihya, nʼekwenene yakyo 

ikalolawako omwisi wa Kristo nʼomwisi wenyũ nibya. Kusangwa omwĩrĩmya 

akalenga, nʼekyakakala kyʼekwenene kĩnemũkolerya.  

9Oyũkabũga ati akalendera omo kyakakala, nĩkwa akakwa mũlĩkyabo yʼobusu 

anemulendera omo mwĩrĩmya erĩhĩka lino.  

10Nĩkwa oyo wanzĩre mũlĩkyabo akasiba omo kyakakala, kandi siawite omwatsi 

owakaleka ogundi mundu iniakola ebibi.  

11Nĩkwa Oyũkakwa mũlĩkyabo yʼobusu, ali omo mwĩrĩmya, kandi akalendera omo 

mwĩrĩmya, ĩsĩasĩ eyo akaya, kusangwa omwĩrĩmya abirimuyira mo ndĩma-tĩme.  

12Ngabasakira ĩnywe bana balere, kusangwa ebibi byenyũ byabiribuyirwa busana 

nʼerĩna lya Kristo.  

13Ngabasakira ĩnywe, abotata, kusangwa mũnasĩ oyutula okwʼĩtsũka. Ngabasakira 

ĩnywe balwana, kusangwa mwabĩrĩkĩnda Omubi Oyo.  

14Ngabasakira, ĩnywe bana, kusangwa mũnasĩ Tata. Nabiribasakira ĩnywe abotata, 

kusangwa mũnasĩ oyutula okwʼĩtsũka. Nabiribasakira, ĩnywe balwana, kusangwa muli 

bʼamaka, nʼekĩnywa kya Nyamuhanga kikasiba omwisi wenyũ. Kandi mwabĩrĩkĩnda 

Omubi Oyo.  

15Simwanze ekihugo, kutse emyatsi eyʼekihugo. Omundu amanza ekihugo siawite 

olwanzo lwa Tata.  

16Kusangwa ebyosĩ bya muna-kihugo, esyongumbu syʼomubiri, kandi esyongumbu 

syʼameso, kandi emiyiheko yʼabandu, ebyosĩ ebĩ ni byʼekihugo, sĩbyelũa uku Tata.  

17Nʼekihugo, nʼesyongumbu syakyo, byasyahwa. Nĩkwa oyukakola erisonda lya 

Nyamuhanga asyakota kera na kera.  

Enzĩgũ ya Kristo 

18Bana bage, ni mugulu wʼendũlĩ. Mwabĩrĩowa ngoko enzĩgũ ya Kristo yasyasa. Na 

lino esyonzĩgũ nyingi sya Kristo syabĩrĩhĩka; busana nʼekĩ tũnasĩ kwʼali mugulu 

wʼendũlĩ.  

19Abandu aba sibabya bʼũkwʼĩtwe, kyaleka ĩbatũlũako. Kusangwa kumbe babya 

bʼũkwʼĩtwe, nga babĩrĩsĩgala netu. Nĩkwa mobagenda ikyaminyikala ndeke abosĩ abo 

ko bate bʼũkwʼĩtwe.  

20Nĩkwa Kristo abĩrĩbũtũlĩra Omũlĩmũ Abũyĩrĩre, neryo mũnasĩ ndeke omwatsi 

wʼekwenene.  

21Sinditabasakira kusangwa sĩmwasĩ omwatsi wʼekwenene, nĩkwa kusangwa 

mũnasĩgo. Nʼakandi kusangwa mũnasĩ ko hate eribiha erĩkalũa oko mwatsi 

wʼekwenene.  

22Omũbehĩ nindi kwehĩ? Yo nʼoyukagana Yesu kwʼali Kristo. Enzĩgũ ya Kristo yeyĩ, 

yo yukagana Tata nʼomugala.  

23Kusangwa oyukagana Omugala siawite Tata nibya, nʼoyũkalĩga Omugala awite 

Tata nibya.  

24Neryo ĩnywe, mubike omo mitima yenyũ omwatsi ogo mwowa erĩmbere. Neryo 

omwatsi ogo mwowa erĩmbere amabya abĩkĩre omo mitima yenyũ, nenyũ 

mwasyamatikana nʼomugala na Tata.  

25Kandi erilaga eryo Kristo abirituha lyerĩ, ye ngebe yʼerikota.  

26Nabiribasakira emyatsi eyĩ busana nʼabo abakalenga erĩbatalya. 

27Nĩkwa Kristo abĩrĩbũtũlĩra Omũlĩmũ wuwe, naye ĩkere omwisi wenyũ; isimuli 

nʼobwaga bwʼerĩkangĩrĩrĩbwa nʼomundu. Kusangwa Omũlĩmũ wuwe 

akabakangĩrĩraya emyatsi yosĩ, nʼemyatsi eyĩ ni kwenene, sĩ yʼamabehĩ. Neryo ngoko 

abiribakangĩrĩrya erikola, mubye mukamatikana na Kristo.  

28Neryo lino, abana bage balere, mubye mukamatikana na Kristo, neryo itwabya 

ĩtũnasĩkĩre omugulu asyahuluka, nʼerĩtĩndakwa esĩsonĩ embere siwe oko kiro ekyo 

asyasa.  

29Mwamabya mũnasĩ Kristo kwʼatunganene, muminye kwʼabosĩ abakakola 

ebitunganene, babiribya bana ba Nyamuhanga.  

 

1 Yoane 3 

Abana ba Nyamuhanga 

1Mulangire ngoko Tata abiritwanza kutsibu, kusangwa tukahulawa mo bana ba 

Nyamuhanga; ko tune tutya. Busana nʼomwatsi oyũ; ekihugo sĩkĩtwasĩ, kusangwa 

mokitetaminya Nyamuhanga.  

2Abanze betu, lino tuli bana ba Nyamuhanga, nĩkwa sikyetaminyikala ngoko 

twasyabya. Nĩkwa tũnasĩ ekiro Kristo asyabutuka, twasyamusosa, kusangwa 

twasyamulolako ngoko ali.  

3Nʼobuli mundu oyuli nʼamaha aya uku Kristo, akayihigula oko bibi, ngoko Kristo 

abũyĩrĩre.  

4Oyukakola ebibi akaketa Emigambo ya Nyamuhanga. Kusangwa ekibi ni ʼketa 

Emigambo.  

5Kandi mũnasĩ ngoko Kristo kwʼaminyikala erĩlũsya ebibi byʼabandu; kandi Kristo 

siali kwʼekibi.  

6Sihali mundu oyumatikene na Kristo oyukakola ebibi. Nʼoyukakola ebibi, 

isialitamulolako nʼahake, kutse erimuminya.  

7Bana bage balere, simuleke omundu akabateba. Omundu oyukakola ebitunganene, 

atunganene ngoko Kristo naye atunganene.  

8Nĩkwa oyukakola ebibi ni wʼeSatanĩ, kusangwa Satanĩ atula akakola ebibi erĩtsũka 

erĩmbere. Omugala wa Nyamuhanga mwaminyikala busana nʼomwatsi oyũ 

wʼerĩherya emĩbĩrĩ yʼeSatanĩ.  

9Obuli mundu Oyukabutawa na Nyamuhanga sialikola ebibi, kusangwa awite obu 

Nyamuhanga omwisi wuwe; neryo sialitoka erikola ebibi, kusangwa Nyamuhanga ni 

Tata wuwe.  

10Ũmwʼekĩ abana ba Nyamuhanga nʼabana bʼeSatanĩ baminyikere. Oyutekola 

ebitunganene, kutse omundu Oyũtanzĩre mũlĩkyabo, abo si bana ba Nyamuhanga!  

Mwanzane 

11Kusangwa omwatsi ogo mwowa erĩtsũka erĩmbere goyũ: Twanganzana. 

12Situbye nga Kaĩna, oyo wabya wʼOmubi Oyo, neryo mwĩta mulumuna wuwe. 

Neryo mwamwĩta busana nakĩ kwehĩ? Kusangwa emĩbĩrĩ ya Kaĩna yabya mibi, nĩkwa 

eya mulumuna wuwe yabya itunganene.  

13Neryo balĩkyetu, simusweke abandu bʼekihugo bamabakwa obusu. 

14Ĩtwe tũnasĩ ko twabĩrĩlũa oko luholo, nʼeribana engebe, twasĩ tutya kusangwa 

tukanza abalĩkyetu. Oyutianza ĩkere omo luholo.  

15Obuli mundu Oyũkakwa mũlĩkyabo yʼobusu nĩ mwĩtĩ, kandi mũnasĩ ko hate mwĩtĩ 

oyuwite engebe yʼerikota omwisi wuwe.  

16Tukaminya olwanzo ko luli lutya, tuti Kristo mwaha engebe yiwe busana netu. Netu 

litolere itwaha esyongebe syetu busana nʼabalĩkyetu.  

17Omundu oyuwite ebindu byʼekihugo kino, neryo akalangira mũlĩkyabo ali 

nʼobwaga, ĩnĩakakalaya omutima wuwe nʼerĩmwĩma, awite olwanzo lwa 

Nyamuhanga omo mutima wuwe mo ati kwehĩ?  

18Bana bage, simwanze omo bĩnywa kutse omo lulimi lusa, nĩkwa twanze omo mĩbĩrĩ 

nʼekwenene.  



2126 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

Tũsĩkaye emitima 

19Busana nʼekĩ twasyaminya ko tuli bʼomwatsi wʼekwenene, nʼemitima yetu 

yasyasĩka embere sya Nyamuhanga.  

20Kusangwa omutima wetu amatuhandikirira, Nyamuhanga ni mukulu, alengĩre 

emitima yetu, kandi asĩ emyatsi yosĩ.  

21Abanze, omutima wetu amatindatũsĩnga, tuwite erĩsĩka embere sya Nyamuhanga.  

22Kandi tukabana ebyosĩ ebyo tũkamũbũlaya, kusangwa tukakwama ebihano biwe, 

kandi tukakola emyatsi eyo eyĩkamũtsemesaya.  

23Neryo ekihano kiwe kiti twĩkĩrĩraye erĩna lyʼomugala wuwe Yesu Kristo, 

nʼerianzana, ngoko Kristo atuhana.  

24Kandi oyukakwama ebihano biwe, amatikene na Kristo, na Kristo amatikene naye. 

NʼOmũlĩmũ ogo atuha akaleka itwaminya kwʼamatikene netu.  

1 Yoane 4 

Omũlĩmũ wʼekwenene, nʼekĩrĩmũ kyʼamabehĩ 

1Abanze betu, sĩmwĩkĩrĩraye obuli kĩrĩmũ, nĩkwa mulenge oko bĩrĩmũ byʼabandu 

erĩrebya nga bĩkalũa uku Nyamuhanga; kusangwa abamĩnyererĩ bangi bʼamabehĩ 

babiriyitsatsanga omo kihugo.  

2Busana nʼekĩ mwasyaminya nga nĩ Mũlĩmũ wa Nyamuhanga: obuli mundu 

oyũkalĩgago ati, Yesu Kristo abĩrĩhĩka omo mubiri wʼabandu, awite Omũlĩmũ 

owakalũa ewa Nyamuhanga.  

3Nĩkwa obuli mundu oyũterĩga Yesu siawite Omũlĩmũ owakalũa uku Nyamuhanga. 

Ekĩrĩmũ ekĩ nĩ nzĩgũ ya Kristo. Nenyũ mwabĩrĩowa enzĩgũ eyo kwʼikasa, na lino ine 

omo kihugo.  

4Bana bage balere, ĩnywe muli ba Nyamuhanga, kandi mwabĩrĩkĩnda abamĩnyererĩ 

bʼamabehĩ abo. Kusangwa Omũlĩmũ owali omwisi wenyũ ni mukulu, alengĩre 

ekĩrĩmũ ekiri omo bandu bʼekihugo.  

5Aba ni bandu bʼekihugo, bo bakabũga emyatsi yʼekihugo, nʼekihugo kĩkowabo.  

6Ĩtwe tuli ba Nyamuhanga, nʼoyo wasĩ Nyamuhanga akatowa. Kandi oyute wa 

Nyamuhanga sĩalĩtowa. Ũmwʼekĩ tukaminya Omũlĩmũ wʼekwenene, nʼekĩrĩmũ 

kyʼeriteba.  

Nyamuhanga ni lwanzo 

7Abanze betu, twanzane, kusangwa olwanzo lũkalũa uku Nyamuhanga. Obuli mundu 

Oyukanza, Nyamuhanga abirimubuta, kandi asĩ Nyamuhanga. 

8Oyutianza sialitaminya Nyamuhanga, kusangwa Nyamuhanga ni Lwanzo. 

9Olwanzo lwa Nyamuhanga lwabiriminyikala ũkwʼĩtwe omo mwatsi ono, ati, 

Nyamuhanga mwatuma Mugala mubutwa muguma wuwe omo kihugo, itwatoka 

eribana engebe busana naye.  

10Olwanzo lolũ; butsira ambu ĩtwe twanza Nyamuhanga, nĩkwa iye mwatwanza, 

mwatuma Omugala wuwe eribya mbanulo busana nʼebibi byetu.  

11Abanze betu, Nyamuhanga amatwanza atya, netu litolere itwanzana. 

12Sihali mundu oyo walola uku Nyamuhanga na kera, nĩkwa twamanzana, 

Nyamuhanga amatikene netu, kandi olwanzo luwe lwabĩrĩhĩkana omwisi wetu.  

13Nyamuhanga abirituha Omũlĩmũ wuwe, kikaleka itwaminya ko tumatikene na 

Nyamuhanga, kandi ko Nyamuhanga amatikene netu. 

14Netu twabirilangira, kandi tũkatũlago ko Tata abirituma Mugala wuwe eribya 

Mũlamya wʼekihugo.  

15Kandi oyũkalĩga ati, Yesu ni Mugala wa Nyamuhanga, neryo Nyamuhanga 

amatikene naye, kandi naye amatikene na Nyamuhanga.  

16Netu twabiriminya, kandi twĩkĩrĩrye olwanzo olo Nyamuhanga abiritwanzamo.  

Nyamuhanga ni lwanzo, nʼoyuli nʼolwanzo amatikene na Nyamuhanga, kandi 

Nyamuhanga amatikene naye.  

17Neryo olwanzo lũkahĩkana omwisi syetu, itwatoka erĩsĩka oko Kiro kyʼeritswerwa. 

Kusangwa ngoko Kristo ali, netu ko tuli tutya omo kihugo kino.  

18Sihali eriubaha omo lwanzo; nĩkwa olwanzo olũhĩkene lukahiga eriubaha lyosĩ. 

Oyukubaha syalĩtahĩkana omo lwanzo, kusangwa eriubaha lĩkahĩka busana 

nʼerisuyirwa.  

19Tukanza, kusangwa Nyamuhanga mwatsũka eritwanza.  

20Omundu amabũga ati, Nyanzĩre Nyamuhanga, ĩnĩakakwa mũlĩkyabo yʼobusu ini 

mũbehĩ. Kusangwa Oyũtanzĩre mũlĩkyabo oyo abirilolako, siangatoka erianza 

Nyamuhanga oyo ate atalolako.  

21Kandi Kristo mwatuha ekihano ekĩ ati, Oyo wanzĩre Nyamuhanga, anze 

nʼomũlĩkyabo nibya.  

 

1 Yoane 5 

Erĩkĩrĩrya lyetu lĩkakĩnda ekihugo 

1Oyũkĩkĩrĩraya Yesu kwʼali Kristo, Nyamuhanga abirimubuta, nʼoyo wanzĩre ĩse 

anzĩre nʼomwana wuwe.  

2Tũnasĩ ko twanzĩre abana ba Nyamuhanga, Ũmwʼekĩ tuti, Tukanza Nyamuhanga 

nʼerikola ebihano biwe. 

3Kusangwa erianza Nyamuhanga ni ʼkwama ebihano biwe, kandi ebihano biwe 

sĩbĩkalĩre.  

4Kusangwa oyũbũtĩrwe na Nyamuhanga akakĩnda ekihugo. Neryo erĩkĩrĩrya lyetu lyo 

lyabĩrĩkĩnda ekihugo.  

5Kandi nindi Oyũkakĩnda ekihugo kwehĩ? Yo nʼoyũkĩkĩrĩraya ko Yesu ni Mugala wa 

Nyamuhanga.  

Erĩtũla omwatsi wa Kristo 

6Yesu Kristo yoyo wasa: nĩkwa mwasa omo magetsi nʼomusasi. Mwatasa nʼamagetsi 

masa, nĩkwa omo magetsi nʼomusasi.  

7Kandi nĩ Mũlĩmũ yo yũkatũlago, kusangwa Omũlĩmũ ni wʼekwenene.  

8Kusangwa abalangĩrĩ basatu bakatũlago, Omũlĩmũ, nʼamagetsi, nʼomusasi. 

Nʼabasatu aba bakabũga kiguma.  

9Tũkalĩga omwatsi owakatũlawa nʼabandu, nĩkwa erĩtũlago lya Nyamuhanga lĩlabĩre, 

kusangwa Nyamuhanga yo wabĩrĩtũla omwatsi wʼomugala wuwe.  

10Oyũkĩkĩrĩraya Omugala wa Nyamuhanga awite erĩtũlago omo mutima wuwe; 

nʼoyũtĩkĩrĩraya Nyamuhanga, abirimuyira mo mũbehĩ, kusangwa sĩalĩtĩkĩrĩrya 

omwatsi ogo Nyamuhanga abĩrĩtũla busana nʼomugala wuwe.  

11Nʼomwatsi ogo atũla goyũ: ati, Nyamuhanga abirituha engebe yʼerikota, nʼengebe 

eyĩ ikabanika omo Mugala wuwe.  

12Oyuwite Omugala awite engebe, nʼoyutawite Omugala wa Nyamuhanga siawite 

engebe.  

Engebe yʼerikota 

13Ngabasakira emyatsi eyĩ, ĩnywe mwĩkĩrĩrye omo lĩna lyʼomugala wa Nyamuhanga, 

imwatoka eriminya ko muwite engebe yʼerikota.  

14Ekĩ kikaleka ĩtwasĩka embere sya Nyamuhanga, kusangwa twamabũlya kindu 

omwʼisonda liwe, akatowa.  

15Neryo kusangwa tũnasĩ kwʼakatowa, tũnasĩ kandi kwʼakatuha ebyo tũkamũbũlaya.  

16Omundu amalangira mũlĩkyabo akakola ekibi ekitereta oluholo, angasaba 

Nyamuhanga, naye asyamuha engebe. Eki kikahula abakakola ekibi ekitereta oluholo. 

Kandi hali ekibi ekikaleta oluholo; sĩndĩbũga nyiti mwasyasaba busana nʼekibi ekyo.  

17Ebyosĩ bitatunganene ni kibi, nikwa hali ekibi ekitereta oluholo.  

18Tũnasĩ omundu oyo Nyamuhanga akabuta, sialikwamirira ebibi. Kusangwa 

Omugala wa Nyamuhanga akamũtegaya ndeke, nʼomubi Oyũ sĩalimũtũlako.  

19Kandi tũnasĩ ko tuli ba Nyamuhanga, nʼekihugo kyosĩ kiri omo bũtokĩ bwʼOmubi 

Oyũ.  

20Nĩkwa tũnasĩ kʼomugala wa Nyamuhanga abĩrĩhĩka, nʼerituha eriminya, itwatoka 

eriminya Nyamuhanga owʼekwenene. Kandi tumatikene na Nyamuhanga 

owʼekwenene, kandi tumatikene nʼomugala wuwe Yesu Kristo. Oyũ ni Nyamuhanga 

wʼekwenene, kandi iye ni ngebe yʼerikota.  

21Ĩnywe bana bage, mũyĩtegaye oko syonyamuhanga syʼamabehĩ.  

2 Yoane 

2 Yoane 1 

1Ĩngye mukulu ngakusakira, uwe mugole mwanze nʼabana bawe, abo nyanzĩre 

kwenene. Butsira ĩngyowene, nĩkwa abosĩ abasĩ ekwenene, babanziĩre.  

2Kusangwa omwatsi wʼekwenene amatikene netu, kandi asyabya haguma netu kera na 

kera.  

3Nyamuhanga Tata, na Yesu Kristo, Omugala wa Tata, atuhe olukogo, nʼeriganyira, 

nʼobuholo. Ebi bibye byetu omo kwenene nʼomo lwanzo.  

Ekwenene nʼolwanzo 

4Monatsema kutsibu erieya abandi bʼoko bana bawe ibanemukwama ekwenene, 

ngoko Tata atuhana.  

5Neryo lino, uwe mugole, ngakulemba-lemba nyiti, ĩtwe bosĩ twanzane. Sindisaka 

ekihano kihya-kihya, nĩkwa ekihano ekyo twabya nakyo erĩtsũka erĩmbere.  

6Kandi olwanzo lolũ: tukwame ebihano biwe. Ekihano ekyo kya kino: ngoko mwowa 

erĩtsũka erĩmbere, kiti twanzane.  

7Kusangwa abatebya bangi babiriya omo kihugo. Aba ni bandu abaterĩga ko Yesu 

Kristo asa omo mubiri wʼomundu. Abo ni batebya, kandi ni nzĩgũ sya Kristo.  

8Neryo mũyĩtegaye, mũkasyatalya ebyo mwabirikolera, nĩkwa mubane oluhembo 

olũhikene.  

9Nikwa oyutesiba omwʼĩkangĩrĩrya lya Kristo, nĩkwa akatomeka kulyo kwʼebindi, 

omundu oyo siamatikene na Nyamuhanga. Nĩkwa Oyukasiba omwʼĩkangirirya lya 

Kristo, omundu oyũ amatikene na Tata nʼomugala. 

10Omundu amabahĩkako, atereta erĩkangĩrĩrya erĩ, sĩmũmũkokaye omo nyũmba 

yenyũ, kutse simumuhe Obuholo.  

11Kusangwa oyũkamũkeraya iniamasangira oko mĩbĩrĩ yiwe mibi.  

Ebĩnywa byʼeribuga ebarua 

12Nyiwite ebĩnywa bingi byʼerĩbatũlĩra, nikwa sĩnyanzĩre erisakabyo omo karatasi 

nʼobwĩno. Nĩkwa ngwite amaha erĩbahĩkako nʼerĩkanĩa nenyũ obũsũ oko bũsũ, 

obutseme bwetu bũhĩkane.  

13Abana ba mwali wenyũ oyo wayisogawa, bakakũkeraya.  

3 Yoane 

3 Yoane 1 

1Ĩngye mukulu ngakusakira uwe Gayo mwanze, oyo nyanzĩre kwenene. 

2Uwe mwanze wage, ngasaba nyiti, emyatsi yawe yosĩ yowane, kandi ukote ngoko 

mutima wawe akũwana.  

3Kusangwa monatsema kutsibu ekiro abalĩkyetu bahĩka nʼerĩtũlago ngoko uli omo 

mwatsi wʼekwenene, kandi ngoko ũkwamĩre ndeke omwatsi wʼekwenene.  

4Sihali ekĩkanyĩtsemesaya ngʼerĩowa ngoko abana bage bakakwama ndeke omwatsi 

wʼekwenene.  

Eripipa Gayo 

5Uwe mwanze wage, Sulitalegula umwʼebyo ukakola erĩwatĩkya abalĩkyetu, nomo 

bangabya bagenĩ bʼehali.  

6Nabo bakakũkanaya omo kanĩsa, omwatsi wʼolwanzo lwawe. Nawe wasyakola 

ndeke wamakwamanĩsyabo omo nzira yabo, ngoko litolere embere sya Nyamuhanga.  

7Kusangwa bagenda omo lugendo omo mũbĩrĩ wa Kristo, kandi abatĩkĩrĩrye 

sibetahabo ekindu kyʼerĩwatĩkyabo.  

8Neryo litolere ĩtwakokya abandu ngʼabo, neryo ĩtwe itwatoka erisangira haguma 

nabo omo mũbĩrĩ wʼomwatsi wʼekwenene.  

Omwatsi wa Dĩotrefe na Demetrĩo 

9Monasakira ekanĩsa ebarua, nĩkwa Dĩotrefe, oyo wanzĩre eribya mukulu wa kubo, 

Sĩalĩrĩga ebyo tũkabũga.  

10Busana nʼomwatsi oyũ, ekiro nasyayayo, nasyahũlũkya emĩbĩrĩ eyo akakola, busana 

nʼebĩnywa bibi ebyo akatuhandikirira, omo mabehĩ. Kandi kwilaba aho sĩalĩkokaya 

abalĩkyetu, ĩnĩakakakĩraya abanzĩre erĩkokya abandu, nʼerihigabo omo kanĩsa.  

11Uwe mwanze wage, sũgerereraye ekibi, nĩkwa ũgerereraye ekibuya. Oyukakola 

ebibuya ni wa Nyamuhanga. Nĩkwa oyukakola ekibi sialitasunga Nyamuhanga.  

12Abandu bosĩ bakatũla omwatsi owene busana na Demetrĩo. Kandi omwatsi 

wʼekwenene akamwahula ndeke nibya. Netu nibya tũkatũlago tutya, nenyũ mũnasĩ 

ngoko tũkatũlago kwenene.  

Erĩkerya erikabuga ebarua 

13Nabya nʼemyatsi mingi yʼerĩkũtũlĩra, nĩkwa sĩnyanzĩre erikusakirabyo omo kalamu 

nʼobwĩno.  

14Nĩkwa indi nʼamaha erikulolako lũba, neryo twasyakanĩa obũsũ oko bũsũ.  

15Obuholo bubye nenyũ. Abĩra betu bakakũkeraya. Ũkeraye abĩra betu mo lĩna-lĩna.  

Ĩngye Yoane.  

  



2133 

 

Amasako Aboytrtre Wa Nyamuhanga Awakahulawa Mo Biblia 
Bible in Kinandi 

© 1980, Bible Society of the Democratic Republic of Congo, and Bible Society of Uganda,. 
  

 

 

Yũda 

Yũda 1 

1Ĩngye Yũda, omugombe wa Yesu Kristo, nʼomugala wabo Yakobo, ngabasakira 

ĩnywe mwabirikirawa, abanzĩrwe na Nyamuhanga Tata, kandi abakalemberawa 

busana na Yesu Kristo.  

2Eriganyira, nʼobuholo, nʼolwanzo bikanye ũkwʼĩnywe.  

Abakangĩrĩrya abate bʼekwenene 

3Abanze betu, nabya ngalenga kutsibu eribasakira omwatsi wʼerilama lyetu eryo 

tũsangĩre. Kandi naganĩraya nyiti litolere inabasakira eribalemba-lemba nyiti, 

Mulwire erĩkĩrĩrya eryo Nyamuhanga abiriha abandu buwe busana na kera na kera.  

4Kusangwa abandi bandu, abatekenga Nyamuhanga, babiringira omo katĩkatĩ ketu mo 

bũbĩso-bĩso. Abandu aba bakahengemaya olukogo lwa Nyamuhanga wetu omo nzira 

yʼerikwama esyongumbu nyibi, ibakagana Omukama muguma wetu nʼomukulu wetu 

Yesu Kristo. Kera Amasako mwahula omusango wabo oyũ.  

5Nomo mũnasĩ emyatsi yosĩ, lino ngasonda erĩbĩbũkya, ngoko Mukama mwalamya 

bandu omo kihugo kyʼeMĩsĩrĩ, nĩkwa enyũma mwaherya abatĩkĩrĩraya.  

6Kandi ngabĩbũkaya ngoko abamalaĩka abayisamambula, abatswa aho wabo, 

Nyamuhanga abiribikabo omo mwĩrĩmya nʼomo mũlĩkĩ Wʼerikota busana nʼEkiro 

kikulu kyʼeritswera.  

7Ngʼabandu bʼeSodomo nʼeGomora, nʼemĩyĩ eyo yabya hakũhĩ nayo, mobahalya 

ngʼabamalaĩka abo. Mobayiha okwʼĩsĩngĩra libi, kandi mobakwama esyongumbu 

syʼesĩsonĩ omo mibiri yabo. Aba babirisuyirwa omo muliro Wʼerikota, ibakabya 

kĩmĩnyĩsyo oko bandu bosĩ.  

8Kandi abandu aba bakakola batya.  Busana nʼerilota lyabo bakatsandaya emibiri 

yabo. Kandi bakagana ehamũlĩ ya Nyamuhanga, ibakatsuma abali nʼolukengerwa 

endata.  

9Nĩkwa Mĩkaelĩ omũlaĩka mukulu, ekiro alwa nʼeSatanĩ nʼerikuba obuhaka nayo 

busana nʼomubiri wa Musa, mwatalĩga eritswera Satanĩ omo bĩnywa byʼerimutsuma, 

nĩkwa mwabwirayo ati, Omwami Mukulu akukunge. 

10Nĩkwa kandi abandu aba bakatsuma emyatsi eyo batasĩ. Kandi emyatsi yosĩ eyo basĩ 

omo mĩbĩrĩ yabo, ngʼesyonyama esitawite obũlengekanĩa, emyatsi eyo yo 

yĩkaherayabo.  

11Obũlĩge kubo! Kusangwa babirikwama enzira ya Kaĩna, kandi bakanguha erikwama 

eritala lya Balama busana nʼebihembo, kandi babirihera omwʼiyisamambula lya Kora.  

12Abandu aba ni bandu bʼemĩtĩndũ omwʼirya lyenyũ lyʼAbakristo, ibakalya haguma 

nenyũ butsira eriubaha, ibakayirembera ĩbobene. Bali ngʼebĩtũ ebite mo mbũla, 

ibakahekawa nʼerihunga. Bali ngʼemiti eyitawite ebĩgũma oko mugulu atolere. Kandi 

bali ngʼemiti eyũmĩre kabiri, eyabirikulangwa nʼemĩrĩhĩ yayo. 

13Bali ngʼebisunda byʼengetsi ebitekũbĩbawa, abakahũlũkaya emĩbĩrĩ yabo yʼesĩsonĩ 

ngʼerĩhũlo. Bali ngʼesyongũnũnũ esikagalaganda. Nyamuhanga abiribikirabo 

omwĩrĩmya wʼomũhĩndanĩa Wʼerikota.  

14Kandi Enoka oyo wabya wʼolulengo lwa Adamu, mwaminyerera busana nʼabandu 

aba ati, Lebaya, Omukama asyasa haguma nʼabamalaĩka babũyĩrĩre buwe maelfu 

nʼamaelfu,  

15eritswera abosĩ, nʼerĩsĩnga abosĩ abatekenga Nyamuhanga busana nʼemĩbĩrĩ yabo 

eyitekenga Nyamuhanga, eyo bakahalayamo, kandi asyasĩnga abakola-nabi abo 

abatekenga Nyamuhanga busana nʼemyatsi yosĩ eyĩkalĩre eyo babĩrĩbũga 

omwʼimunegulira.  

16Abandu aba bakatonga, nʼerirega abandi, ibakakwama esyongumbu syabo nyibi. 

Bakabũga nʼerĩyĩhamya, kandi bakapipa abandu busana nʼeribana kubo kwʼendũndĩ.  

Erihana abandu 

17Nĩkwa ĩnywe, abanze betu, mwibuke ebĩnywa byabũgawa erĩmbere nʼabakwenda 

bʼOmukama wetu Yesu Kristo.  

18Babya bakababwira bati, Oko migulu yʼenyũma-nyũma hasyabya 

abasegemetererya, abakakwama esyongumbu syabo nyibi.  

19Aba ni bandu bakaleta erigabana, bakakwama amalengekanĩa wʼekihugo, isibawite 

Omũlĩmũ wa Nyamuhanga.  

20Nĩkwa ĩnywe, abanze betu, mũyĩhĩmbe okwʼĩkĩrĩrya lyenyũ erĩbũyĩrĩre kutsibu; 

kandi musabe omo bũtokĩ bwʼOmũlĩmũ Abũyĩrĩre.  

21Muyibike omo lwanzo lwa Nyamuhanga, imukalindirira eriganyira lyʼomukama 

wetu Yesu Kristo, erikaleta engebe yʼerikota.  

22Muganyire abandu abakatika-tika.  

23Mũlayebo, imukabakulabo omo muliro. Kandi muganyire abandi, imukubaha, 

nʼeripona esyongimba syabo esĩtũnda-tũndĩre omo mĩtĩndũ yʼomubiri.  

Erisaba lyʼeripipa 

24Neryo ukwʼoyukatoka erĩbateya okwʼitoga, kandi akatoka eribaleta omo 

lukengerwa lwʼembere siwe omo butseme bunene, isimuwite ekyʼerĩhandĩkĩrĩrĩbwa.  

25Uku Nyamuhanga muguma musa, Omũlamya wetu, omwisi wa Yesu Kristo 

Omukama wetu, ukwʼiye habye olukengerwa, nʼobukulu, nʼobũtokĩ bosĩ, nʼehamũlĩ, 

erĩtsũka oko migulu yosĩ ya kera, na lino-lino, na kera na kera. Amina.  

Uku Yoane 

Uku Yoane 1 

1Omo kitabu ekĩ mũsakĩre emyatsi eyo Yesu Kristo abĩsũla. Erĩbĩsũla erĩ 

Nyamuhanga amuhalyo erĩkũmbũlĩra abagombe buwe emyatsi eyikandisyabya lũba. 

Kristo mwamĩnyĩsya emyatsi eyĩ uku Yoane omugombe wuwe iniakamutumira 

omũlaĩka wuwe.  

2Yoane mwabũga ebyosĩ ebyo alangira, ĩnĩakatũla omwatsi wʼekĩnywa kya 

Nyamuhanga nʼomwatsi wʼekwenene ogo Yesu Kristo abĩsũla.  

3Obutseme buli nʼomundu oyukasoma ekitabu ekĩ, kandi obutseme buli nʼabandu 

abakowa ebĩnywa byʼeriminyerera erĩ, nʼabakakwama emyatsi eyĩsakĩre omo kitabu 

ekĩ! Kusangwa emyatsi eyĩ ikandisyabererera lũba.  

Erĩkerya amakanĩsa alinda 

4Ĩngye Yoane oko makanĩsa alinda awali eAsĩa:  Olukogo nʼobuholo bibye kwĩnywe 

ebĩkalũa ewa Nyamuhanga, oyuliho, nʼoyutula, nʼoyukandisyasa. Kandi bĩkalũa oko 

Mĩrĩmũ irinda eyiri embere syʼekĩtũmbĩ kiwe kyʼobwami;  

5kandi bĩkalũa uku Yesu Kristo, omũtũlĩ wʼomwatsi oyuteregula, Omugala, akambere 

oyo walũbũkĩbawa oko luholo, omũtabalĩ, wʼabami bʼekihugo.  Ukwʼoyukatwanza, 

kandi yo watubohola oko bibi byetu omo musasi wuwe,  

6kandi oyo watuyira eribya bwami bwʼabahererĩ erikolera Nyamuhanga wuwe na 

Tata. Uku Yesu Kristo kubye olukengerwa, nʼobũtokĩ, kera na kera! Amina.  

7Mũlebaye! Akasa omo bĩtũ! Nʼobuli rĩso nʼasyamulangira, nʼabamutsimita nibya. 

Nʼebihanda byosĩ bya muna-kihugo byasyamulirira. Inga, bibye bitya! Amina.  

8Omukama Nyamuhanga, Omũtokĩ Wʼebyosĩ, akabũga ati, Ĩngye indi Alfa na Omega; 

oyuliho, oyutula, nʼoyukandisyasa.  

Esyonzolĩ syʼerilangira Kristo 

9Ĩngye indi Yoane, omũlĩkyenyũ, kandi indi mũsangĩrĩ wenyũ omo malĩge, nʼomo 

bwami, nʼerĩyĩyĩnĩa, ebikawatana na Yesu, nabya omo kitsira ekikahulawa mo 

Patemo. Nabyaho kusangwa nakangaya ekĩnywa kya Nyamuhanga, ĩnĩngatũla 

omwatsi wa Yesu.  

10Oko kiro kyʼomukama, Omũlĩmũ mwambĩkako, neryo monowa omulenge munene 

ngʼomulenge wʼengubi akabũgĩra enyũma kwĩngye.  

11Ati, Usake omo kitabu ebyo ukalangira, utumebyo oko makanĩsa alinda: EyʼeEfeso, 

nʼeyʼeSmũrna, nʼeyʼePergamo, nʼeyʼeTũatera, nʼeyʼeSardĩ, nʼeyʼeFĩladelfĩa, 

nʼeyʼeLaodĩkĩa.  

12Neryo monakeba erĩrebya oyo wabũga nage. Nage nabere nakeba monalangira 

emitagala irinda yʼesyamagetsi.  

13Kandi omo katĩkatĩ kʼemitagala eyo, monalangira oyũsosĩre Omugala wʼOmundu, 

iniambite olukimba olũhĩkĩre oko bisando biwe, nʼobupa bwʼesyamagetsi oko kĩkũba 

kiwe.  

14Omutwe wuwe nʼesyonzwiri siwe byabya byeru-byeru ngʼobweya bwʼembũlĩ, 

ngʼenzururu, nʼameso wuwe abya ngʼebirimi byʼomuliro. 

15Nʼebisando biwe byabya bĩkangabasenĩe ngʼomulinga owʼenduku, owabĩrĩerĩbwa 

omo muliro wʼomo lũhĩtsa, nʼomulenge wuwe abya ngʼomulenge wʼekisalala.  

16Kandi abya ahambĩre esyongũnũnũ sirinda omo byala biwe byʼamali, nʼomũyalĩ 

owʼamoya abiri mwalũa omo buno buwe. Nʼobũsũ buwe bwabya ngʼerikola lyʼeryuba 

erikakanyayira omo maka walyo gosĩ.  

17Neryo omugulu namulolako, monawa ahisi oko bisando biwe ngʼomundu oyũholĩre. 

Naye mwambĩra kwʼebyala biwe byʼamali, ati, Sigubahe, ĩngye indi wʼerĩmbere 

nʼowʼenyũma.  

18Kandi indi oyuliho! Nabya nyĩholĩre, neryo lebaya, nyiriho kera na kera. Kandi 

nyiwite ebĩboholĩ byʼoluholo nʼebyʼEkũlĩmũ.  

19Neryo Usake emyatsi eyo wabirilangira, nʼemyatsi eyiri lino, nʼemyatsi 

eyĩkandĩsyahĩka enyũma wʼemyatsi eyĩ. 

20Nĩkwa omwatsi wʼerĩkũmbo lyʼesyongũnũnũ sirinda esyo Wamalangira omo byala 

byage byʼamali, nʼemitagala irinda yʼesyamagetsi: esyongũnũnũ sirinda ni bamalaĩka 

bʼesyokanĩsa sirinda, nʼemitagala irinda nĩ kanĩsa sirinda.  

Uku Yoane 2 

Omwatsi oko kanĩsa yʼeEfeso 

1Usake oko mũlaĩka wʼekanĩsa yʼeEfeso uti:  Oyũhambĩre esyongũnũnũ sirinda omo 

byala biwe byʼamali, nʼoyukalendera omo katĩkatĩ kʼemitagala irinda yʼesyamagetsi, 

akabũga ebĩnywa ebĩ ati,  

2Nyĩnasĩ emĩbĩrĩ yawe, nʼerinuba lyawe, nʼeriyibombeka lyawe. Nyĩnasĩ ko gũterĩga 

abandu babi, kandi wabirirenga oko bandu abakayahula mo bakwenda, nĩkwa isi 

bakwenda, iwabiribanabo mo babehĩ. 

3Kandi ukayitsingirira ĩgũkayĩyĩnaya busana nʼerĩna lyage, isulitaluha. 

4Nĩkwa ngakukunga oko mwatsi muguma nyiti, Sũkĩnyanzĩre lino ngʼerĩmbere.  

5Wibuke aho watogera! Ubindule omutima, uleke ebibi byawe, Ukole ngoko wabya 

ukakola erĩmbere. Bite bitya, nasyakũhĩkako, ĩnalũsya omutagala wawe wʼaho wago, 

wamatindabindula omutima wawe nʼerireka ebibi byawe.  

6Nĩkwa ekiguma uli nakyo uti, ũkakwa obusu oko mĩbĩrĩ mibi yʼAbanĩkolayĩ, nage 

ngakwayo obusu nibya.  

7Oyuwite amatwĩ owe ebyo Mũlĩmũ akabwira esyokanĩsa!  Oyũkakĩnda, nasyamuha 

ehamũlĩ yʼerirya oko bĩgũma byʼomuti wʼengebe, owakalasa omo Paradĩso, yʼeririma 

lya Nyamuhanga.  

Omwatsi oko kanĩsa yʼeSmũrna 

8Kandi Usake oko mũlaĩka wʼekanĩsa yʼeSmũrna uti,  Owʼerĩtsũka nʼowʼenyũma, 

oyo wahola, kandi abiriswabyaho, akabũga ebĩnywa ebĩ ati,  

9Nyĩnasĩ amalĩge wawe nʼobwera bwawe, nĩkwa uli wʼebindu. Nyĩnasĩ ebĩtsũmĩ 

byʼabakayahula mo Bayũda, nĩkwa isibo, nĩkwa ni bʼenyũmba yʼerĩhĩndana 

lyʼeSatanĩ.  

10Sigubahe ebĩkandĩsyakwagalya. Lebaya! Satanĩ ikasonda erigusa abandi 

bʼũkwʼĩnywe bʼomo mũlĩkĩ, mulengaweko, kandi mwasyagalwa ebiro ĩkũmĩ. Ubye 

nʼobutalegula erĩhĩka oko luholo, nage nasyakuha embĩta yʼengebe.  

11Oyuwite amatwĩ owe ebyo Mũlĩmũ akabwira esyokanĩsa!  Oyũkakĩnda 

siendĩsyahũtalĩbwa nʼoluholo lwʼakabiri.  

Omwatsi oko kanĩsa yʼePergamo 

12Kandi Usake oko mũlaĩka wʼekanĩsa yʼePergamo uti,  Oyuwite omũyalĩ owatwĩre, 

owʼamoya abiri, akabũga ebĩnywa ebĩ ati, 

13Nyĩnasĩ aho wĩkere aho Satanĩ awite ekĩtũmbĩ kiwe kyʼobwami. Nyĩnasĩ ko 

gũkasĩma erĩna lyage, kandi sulitaleka erĩnyĩkĩrĩrya omo biro bya Antĩpa omũtũlĩ 

wʼomwatsi wage, omundu wage oyuteregula, oyo wĩtĩrawa omo katĩkatĩ kenyũ aho 

Satanĩ ĩkere.  

14Nĩkwa ngakukunga oko yindi myatsi mike, nyiti, uwite haguma nawe abakakwama 

erĩkangĩrĩrya lya Balama, oyo wakangĩrĩraya Balaka ngoko angaleka abandu ba Ĩsraelĩ 

erikola ebibi, balye akalyo akaherawa oko syosanamu, nʼerĩsĩngĩra.  

15Kandi, Unawite nʼabandi nibya abakakwama erĩkangĩrĩrya lyʼAbanĩkolayĩ.  

16Neryo ubindule omutima wawe uleke erikola ebibi! Bite bitya ngasyakũhĩkako lũba 

nʼerilwa nabo omo mũyalĩ wʼobuno bwage.  

17Oyuwite amatwĩ, owe ebyo Mũlĩmũ akabwira esyokanĩsa!  Oyũkakĩnda, nasyamuha 

oko mana awabĩsĩre. Kandi nasyamuha erĩbwe lyeru-lyeru, erĩsakĩreko erĩna lihya-

lihya, erĩtasĩbwe nʼomundu yo nʼoyukangiriralyo.  

Omwatsi oko kanĩsa yʼeTũatera 

18Kandi Usake oko mũlaĩka wʼekanĩsa yʼeTũatera uti,  Omugala wa Nyamuhanga, 

oyuwite ameso awasosĩre ebirimi byʼomuliro, nʼebisando biwe biringene nʼomulinga 

wʼenduku, akabũga ebĩnywa ebĩ ati, 

19Nyĩnasĩ emĩbĩrĩ yawe, nʼolwanzo lwawe, nʼerĩkĩrĩrya lyawe, nʼerikola lyawe, 

nʼeriyitsingirira lyawe. Kandi nyĩnasĩ ukakola lino kwilaba erĩmbere. 

20Nĩkwa ngakukunga oko mwatsi oyũ nyiti, Ũkalĩga omũkalĩ oyo ye Yezebele 

oyukayahula mo mũmĩnyererĩ wʼobũkalĩ, kandi akakangĩrĩraya nʼerĩtalya abagombe 

bage erikola erĩsĩngĩra nʼerirya akalyo akakahererawa esyosanamu.  

21Nabirimuha omugulu wʼeribinduka nʼerireka ebibi biwe, nĩkwa sĩanzĩre eribinduka 

erireka erĩsĩngĩra liwe.  

22Lebaya! Nasyamugusa oko ngyingo aho, iye nʼabakasĩngĩra haguma naye 

basyagalwa omo malĩge manene, bamatindabinduka erireka ebibi bakola naye.  

23Kandi nasyĩta abana buwe omo kasũsũ. Neryo esyokanĩsa syosĩ syasyaminya ko ndi 

oyukasonda-sonda amalengekanĩa nʼemitima. Nasyaha obuli mundu ũkwʼĩnywe 

ngʼemĩbĩrĩ yiwe ko yiri.  

24Nĩkwa ngababwira, ĩnywe bandi, abali eTũatera, abatakwamĩrĩre erĩkangĩrĩrya erĩ, 

abatasĩ ebyo abandi bakahula erĩkũmbo lya Satanĩ erĩkalĩre, nyiti sindiendĩsyahĩra 

eyindi miheke ũkwʼĩnywe.  

25Nĩkwa muhambe ndeke ebyo muwite erĩhĩka aho nasyasira.  

26Nʼoyũkakĩnda nʼoyukakola emĩbĩrĩ yage erĩhĩka oko ndũlĩ, nasyamuha ehamũlĩ 

eritabala oko Bihanda.  

27Kandi asyatabala kubo omo mũtso wʼekyuma, nʼeritulangabo mo bitswe-bitswe 

ngʼesyonyungu syʼomũbũmbĩ, ngoko nage nabirihamulwa na Tata wage.  

28Kandi nasyamuha engũnũnũ yʼomo ngyakya-ngyakya.  

29Oyuwite amatwĩ, owe ebyo Mũlĩmũ akabwira esyokanĩsa!  

 

Uku Yoane 3 

Omwatsi oko kanĩsa yʼeSardĩ 

1Kandi Usake oko mũlaĩka wʼekanĩsa yʼeSardĩ uti:  Oyuwite Emĩrĩmũ irinda ya 

Nyamuhanga nʼesyongũnũnũ sirinda, akabũga ebĩnywa ebĩ ati, Nyĩnasĩ emĩbĩrĩ yawe, 

kandi nyĩnasĩ ambu uneho, nĩkwa ĩgũholĩre!  

2Ubuke, Ũsĩkaye emyatsi eyĩkĩsĩya, eyikasonda erihola. Kusangwa namabana emĩbĩrĩ 

yawe sĩrĩtahĩkana omo meso wa Nyamuhanga wage.  

3Neryo Wibuke ebyo wangirira, nʼebyo wowa, neryo ukwamebyo, ubindule omutima 

wawe uleke ebibi. Nĩkwa wamatindabuka, nasyakũhĩkako ngʼomũrahĩ, 

isiwendisyaminya endambĩ nasyakũhĩkako. 

4Nĩkwa munawite abandu bake eSardĩ, abatatsandĩrye esyongimba syabo. Aba 

basyalendera nage omo syongimba nyeru-nyeru, kusangwa batolere. 

5Oyũkakĩnda asyambalĩbwa esyongimba nyeru-nyeru, kandi sindiendisyasangula 

erĩna liwe omo kitabu kyʼengebe. Nasyakangya erĩna liwe embere sya Tata wage, 

nʼabamalaĩka buwe.  

http://pt-br.bibles.org/versions/nnb-KB80

6Oyuwite amatwĩ, owe ebyo Mũlĩmũ akabũga nʼesyokanĩsa.  

Omwatsi oko kanĩsa yʼeFĩladelfĩa 

7Usake oko mũlaĩka wʼekanĩsa yʼeFĩladelfia, uti,  Oyuli mũbũyĩrĩre, nʼoyuli kwenene, 

oyuwite ekifungulo kya Dawĩdĩ, nʼoyukakingula, isihali oyo wasyakingaho, 

nʼoyukakinga, isihali omundu oyukakingula, akabũga ebĩnywa ebĩ ati,  

8Nyĩnasĩ emĩbĩrĩ yawe. Lebaya, nabĩrĩhĩra embere syawe Olũyĩ lũkĩngwĩre, isihali 

mundu wangatoka erikingalo, kusangwa uwite amaka make, kandi wabĩrĩteya 

ekĩnywa kyage, isulitagana erĩna lyage.  

9Lebaya! Endeko eyo ye nyũmba yʼerĩhĩndanamo ya Satanĩ, ababehĩ abo, 

abakayahula mo Bayũda, nĩkwa isibo, lebaya, nasyaleka ibasa nʼerĩũnama nʼerĩramya 

embere syʼebisando byawe, baminye ko nyĩkwanzĩre.  

10Kusangwa wabĩrĩteya ekĩnywa kyʼeriyitsingirira lyage, nage nasyakũteya oko 

ndambĩ yʼerirengwako, kandi nasyakũteya nibya oko ndambĩ eyikandisyasa oko 

kihugo kyosĩ, erirenga bandu bosĩ abĩkere omo kihugo.  

11Ngandiasa lũba! Muhambe ndeke ebyo muwiteko, Sihabye omundu oyukahũnga 

embĩta yawe.  

12Oyukakinda, nasyamuyira mo ndũyĩ yʼomo Hekalũ ya Nyamuhanga wage, kandi 

isiendĩsyalũamo kera na kera. Kandi nasyamusaka kwʼerĩna lya Nyamuhanga wage, 

nʼerĩna lyʼomũyĩ wa Nyamuhanga wage, go mũyĩ wʼeYerũsalema muhya-muhya, 

owakandisyandagala akalũa elubula uku Nyamuhanga wage. Kandi nasyamusakako 

erĩna lyage lihya-lihya.  

13Oyuwite amatwĩ, owe ebyo Mũlĩmũ akabũga nʼesyokanĩsa!  

Omwatsi oko kanĩsa yʼeLaodĩkĩa 

14Usake oko mũlaĩka wʼekanĩsa yʼeLaodĩkĩa, uti:  Amina oyo, Omũlangĩrĩ 

oyuteregula nʼowʼekwenene, Enzũko yʼerihangika lya Nyamuhanga, akabũga 

ebĩnywa ebĩ ati,  

15Nyĩnasĩ emĩbĩrĩ yawe, nyĩnasĩ sĩgũhũhĩrĩre, kutse sĩgũhũhene. Kumbe gũhũhĩrĩre 

kutse kumbe gũhũhene! 

16Neryo kusangwa uli kange-kange, ĩsĩgũhũhene, kutse ĩsĩgũhũhĩrĩre, nasyakũgũmũla 

omo buno bwage!  

17Kusangwa ũkabũga uti, Nyiwite ebindu, nabiribya muteke, sihali ekyo ngabula. 

Sĩwasĩ kʼuli muhanya, nʼowʼobũlĩge, nʼomwera, nʼendĩma-tĩme nʼendũmbũ.  

18Neryo ngakuhana unguleko esyamagetsi, esyabĩrĩlabĩbwa omo muliro, iwatoka 

eribya muteke. Ugule nibya esyongimba nyeru-nyeru, iwatoka eriambalasyo, 

nʼesĩsonĩ syʼendũmbũ yawe isitaminyikala. Kandi Ugule amagũta wʼameso 

awʼerĩsĩgĩsa omo meso wawe, iwatoka erilangira.  

19Ngakunga nʼerisuyira abosĩ abo nyanzĩre. Neryo ubye nʼomũhwa, ubindule 

omutima wawe erireka ebibi.  

20Lebaya! Nyinimene oko lũyĩ nʼerikongota; omundu amowa omulenge wage, 

akakingula Olũyĩ, nasyingira omo nyũmba yiwe, nasyalya haguma naye, naye asyalya 

haguma nage.  

21Oyũkakĩnda, nasyamuha ehamũlĩ erĩĩkala haguma nage oko kĩtũmbĩ kyage 

kyʼobwami, ngoko nĩkala haguma na Tata wage oko kĩtũmbĩ kiwe kyʼobwami.  

22Oyuwite amatwĩ wʼerĩowa, owe ebyo Mũlĩmũ akabũga nʼesyokanĩsa.  

Uku Yoane 4 

Erĩramya omo lubula 

1Enyũma wʼemyatsi eyĩ, neryo lebaya, monalangira Olũyĩ lukingukere elubula. 

Nʼomulenge ogo nowa erĩmbere, owali ngʼomulenge wʼengubi akabũga nage, 

mwabũga ati, Wase endata eno, nage ngandĩkũkangya ebitolere ĩbyahĩka enyũma 

wʼemyatsi eyĩ.  

2Neryo-neryo Omũlĩmũ mwambĩkako. Kandi lebaya, habya ekĩtũmbĩ kyʼobwami eyo 

elubula, kandi habya Oyo wĩkere oko kĩtũmbĩ kyʼobwami ekyo.  

3Nʼoyo wabya wĩkere kukyo abya akangabasenĩe ngʼerĩbwe lyʼeYaspĩ nʼerĩbwe 

lyʼeSardĩo. Kandi habya ekima ekĩsosĩre ngʼerĩbwe lyʼeZũmarĩdĩ ĩkĩtĩmbĩre oko 

kĩtũmbĩ ekyo kyʼobwami. Nʼerĩtĩmba oko kĩtũmbĩ kyʼobwami ekyo, habya ebindi 

bĩtũmbĩ byʼobwami amakũmĩ abiri nʼebini.  

4Nʼoko bĩtũmbĩ ebyo monalangira abakulu makũmĩ abiri nʼabani ĩbĩkereho, ibambite 

esyongimba nyeru-nyeru, nʼesyombĩta syʼesyamagetsi syabya oko mitwe yabo.  

5Neryo erĩpalya lyʼakarabyo, nʼemirenge, nʼemĩlũmo mobyalũa oko kĩtũmbĩ 

kyʼobwami ekyo. Kandi habya esyotala syʼomuliro esikaka embere syʼekĩtũmbĩ 

kyʼobwami. Esyotala esyo nĩ Mĩrĩmũ irinda ya Nyamuhanga.  

6Neryo embere wʼekĩtũmbĩ kyʼobwami habya ekĩsosĩre ngʼengetsi eyʼekiyo 

ngʼerĩbwe erilabangene mwʼameso.  Kandi omo katĩkatĩ kʼekĩtũmbĩ kyʼobwami 

nʼerĩtĩmba kukyo habya ebĩhangĩkĩre bini ebyoswĩre nʼameso embere nʼenyũma.  

7Nʼekĩhangĩkĩre ekyʼerĩmbere kyabya kĩsosĩre endale, nʼekĩhangĩkĩre kyʼakabiri 

kyabya kĩsosĩre enyana, nʼekĩhangĩkĩre kyʼakasatu kyabya kiwite obũsũ 

ngʼobwʼomundu, nʼekĩhangĩkĩre kyʼakani kyabya kĩsosĩre erĩsamba erikaguluka.  

8Obuli ekĩhangĩkĩre oko bĩhangĩkĩre bini ebiriho ikiwite ebĩpũpa ndatu, nʼebĩhangĩkĩre 

ebĩ ĩbyoswĩre nʼameso ehosĩ nʼoko mbande syosĩ. Kandi omo musibo nʼomo kiro 

sĩbalĩũmbaya erĩbũga bati,  Omukama Nyamuhanga, Omũtokĩ Wʼebyosĩ,  Abũyĩrĩre, 

abũyĩrĩre, abũyĩrĩre,  Oyutula, nʼoyuliho, nʼoyukandisyasa.  

9Nʼomugulu ebĩhangĩkĩre ebiriho bini bikaha olukengerwa, nʼerĩsĩkya, nʼewasĩngya 

oko yo wĩkere oko kĩtũmbĩ kyʼobwami, nʼoko yukakota kera na kera,  

10abakulu amakũmĩ abiri nʼabani bakatũlama embere syʼoyo wĩkere oko kĩtũmbĩ 

kyʼobwami, kandi bakaramaya oyukakota kera na kera. Kandi bakagusa esyombĩta 

syabo embere wʼekĩtũmbĩ kyʼobwami ekyo, bati,  

11Omukama wetu na Nyamuhanga wetu!  Uwe utolere eribana olukengerwa, 

nʼerĩsĩkya, nʼobũtokĩ,  Kusangwa wahangika ebindu byosĩ,  Kandi busana nʼerisonda 

lyawe mobyabyaho kandi mobyahangikwa.  

 

Uku Yoane 5 

Ekitabu nʼEkyana kyʼembũlĩ 

1Kandi monalangira ekitabu omo byala byʼamali byʼoyo wĩkere oko kĩtũmbĩ 

kyʼobwami. Ekitabu ekĩ Ĩkĩsakĩre oko syombande ĩbĩrĩ, omwisi nʼenyũma, kandi 

ĩkĩmatĩre omo bĩbohĩ birinda.  

2Neryo monalangira omũlaĩka wʼamaka oyũkatũlago nʼomulenge munene ati, Nindi 

oyutolere erisanzula ekitabu nʼerĩtwa ebĩbohĩ byakyo kwehĩ?  

3Nĩkwa mohatabanika omo lubula kutse omo kihugo, kutse eyĩkwa oko kihugo, oyo 

wangatoka erisanzula ekĩtabu kutse erisamalira omwisi wakyo.  

4Neryo monalira kutsibu kusangwa mohatabanika oyutolere erisanzula ekitabu kutse 

erisamalira omwisi wakyo.  

5Nĩkwa omuguma gʼoko bakulu mwabũga nage ati, Uleke eririra, lebaya! Endale 

yʼekihanda kya Yũda, Omwitsikulu wa Dawĩdĩ, abĩrĩkĩnda, atoke erisanzula ekitabu, 

nʼerĩtwa ebĩbohĩ birinda.  

6Neryo monalangira Ekyana kyʼEmbũlĩ ekimene omo katĩkatĩ kʼekĩtũmbĩ kyʼobwami 

nʼerĩtĩmbwako nʼebĩhangĩkĩre bini ebiriho nʼabakulu. Ekyana kyʼEmbũlĩ ekyo kyabya 

nga kyabĩrĩĩtwa. Kandi kyabya kiwite amahembe alinda nʼameso alinda, awali 

Mĩrĩmũ irinda ya Nyamuhanga, eyatumawa omo kihugo kyosĩ.  

7Neryo Ekyana kyʼEmbũlĩ ekyo mokyasa, mokyĩmya ekitabu omo byala byʼoyo 

wĩkere oko kĩtũmbĩ kyʼobwami.  

8Neryo abere abihamba ekitabu, ebĩhangĩkĩre bini nʼabakulu amakũmĩ abiri nʼabani 

mobawa ahisi embere syʼEkyana kyʼEmbũlĩ. Obuli mundu abya awite enanga haguma 

nʼebibindi byʼesyamagetsi ĩbyoswĩre mwʼobukwa, nʼobukwa obo ni ʼsaba lyʼabandu 

ba Nyamuhanga.  

9Nabo mobimba Olwimbo luhya-luhya bati,  Uwe utolere erihamba ekitabu Nʼerĩtwa 

ebĩbohĩ byakyo.  Kusangwa wakerawa, kandi omo musasi wawe Mowagula abandu 

busana na Nyamuhanga,  Omo buli kihanda, nʼobuli mũbũge, nʼobuli bandu, nʼobuli 

kĩtũnga.  

10Wabiriyirabo eribya bwami, nʼabahererĩ, erikolera Nyamuhanga wetu.  Kandi, 

basyatabala muna-kihugo.  

11Neryo monalangira, kandi monowa omulenge wʼabamalaĩka bangi, nʼeriganza 

lyabo lyabya elfu ĩkũmĩ 10,000, ngendo elfu ĩkũmĩ, 10,000 nʼamaelfu ngendo 

maelfu! Abamalaĩka mobahangana ĩbatĩmbĩre oko kĩtũmbĩ kyʼobwami, nʼoko 

bĩhangĩkĩre ebiriho, nʼoko bakulu.  

12Abamalaĩka aba mobabũga nʼomulenge munene bati,  Ekyana kyʼEmbũlĩ 

ekyakerawa kitolere Eriangirira obũtokĩ, nʼobuteke, nʼamenge, nʼamaka,  

Nʼerĩsĩkĩbwa, nʼolukengerwa, nʼeripipwa!  

13Neryo monowa obuli kindu ekyahangikawa ekiri omo lubula, nʼomo kihugo, nʼekiri 

eyĩkwa oko kihugo, nʼekiri omo ngetsi, nʼebindu byosĩ ebiriyo, biti,  Ukwʼoyo wĩkere 

oko kĩtũmbĩ kyʼobwami,  Nʼoko Kyana kyʼEmbũlĩ,  Habye eripipwa, nʼerĩsĩkĩbwa, 

nʼolukengerwa, nʼobũtokĩ,  Kera na kera!  

14Nʼebĩhangĩkĩre bini ebiriho, mobyabya bĩkabũga biti, Amina! Neryo abakulu 

mobatũlama ahisi, mobaramya.  

Uku Yoane 6 

Ebĩbohĩ 

1Neryo monalangira Ekyana kyʼEmbũlĩ kĩkatwũa ekiguma kyʼoko bĩbohĩ birinda, 

kandi monowa ekiguma kyʼebĩhangĩkĩre bini kĩkabũga omo mulenge wʼomũlũmo, 

kiti, Wase!  

2Kandi monalangira, neryo lebaya, mohabya esabayĩrĩ nyeru-nyeru. Nʼoyo wĩkere 

kuyo iniawite oko buta, kandi mwahabwa embĩta. Nĩkwa mwahuluka ĩnĩakakĩnda, 

nʼerisingula,  

3Neryo Ekyana kyʼEmbũlĩ mokyatũa ekĩbohĩ kyʼakabiri, neryo monowa ekĩhangĩkĩre 

ekiriho kyʼakabiri kĩkabũga kiti, Wase!  

4Neryo eyindi sabayĩrĩ yʼolukulakula moyahuluka. Nĩkwa oyo wĩkere kuyo, 

mwahabwa amaka wʼerĩlũsya Obuholo oko kihugo, abandu bĩtane, kandi mwahabwa 

omũyalĩ munene.  

5Neryo Ekyana kyʼEmbũlĩ mokyatũa ekĩbohĩ kyʼakasatu, neryo monowa ekĩhangĩkĩre 

kyʼakasatu kĩkabũga kiti, Wase! Kandi monalangira, neryo lebaya, mohabya esabayĩrĩ 

eyĩkĩnĩre. Nʼoyo wĩkere kuyo iniawite olulengero omo byala biwe.  

6Kandi monowa owali nga mulenge omo katĩkatĩ kʼebĩhangĩkĩre ebiriho bini, ati, 

Akalengĩ kaguma kʼengano busana nʼesyofranka ĩkũmĩ, nʼotũlengĩ tusatu twʼekisusu 

busana nʼesyofranka ĩkũmĩ. Nĩkwa sĩmũtsandaye amagũta nʼebĩnyũ!  

7Neryo Ekyana kyʼEmbũlĩ mokyatũa ekĩbohĩ kyʼakani, neryo monowa omulenge 

wʼekĩhangĩkĩrwe ekiriho kyʼebini kiti, Wase!  

8Neryo monalangira, nĩkwa talebaya, habya esabayĩrĩ yʼekigondo. Nʼoyo wĩkere kuyo 

erĩna liwe iyo Luholo, nʼEkũlĩmũ moyakwamalo hakũhĩ. Nabo mobahabwa ehamũlĩ 

oko kiguma kyʼebini byʼekihugo, erĩĩta omo mũyalĩ, nʼomo nzala, nʼomo syondwala, 

nʼomo syonyama sĩkalĩre syʼekihugo.  

9Neryo Ekyana kyʼEmbũlĩ mokyatũa ekĩbohĩ kyʼakatanu. Neryo monalangira eyĩkwa 

oko kiherero ebĩrĩmũ byʼabandu abĩtawa busana nʼekĩnywa kya Nyamuhanga, kandi 

kusangwa batũla omwatsi wa Nyamuhanga.  

10Neryo mobabirikira nʼomulenge munene bati, Uwe Mukama, oyũbũyĩrĩre 

nʼowʼekwenene! Wasyalinda emigulu yingahi okwʼitswera nʼerĩkĩsya omusasi wetu 

ukwʼabo bĩkere omo kihugo kwehĩ? 

11Neryo obuli mundu wa kubo mwahabwa ekanzu nyeru-nyeru kandi mobabwirwa 

baluhuke akandi katambĩ, eriganza lyʼabagombe balĩkyabo, nʼabagala babo 

abakandĩsyĩtwa ngabo, lyasyabya lyahĩkana.  

12Neryo monalangira Ekyana kyʼEmbũlĩ kĩkatũa ekĩbohĩ kyʼendatu. Mohabya 

omũsĩkĩ munene, nʼeryuba molyakĩna ngʼolukimba lʼobweya olũkĩnĩre, nʼomukera 

gosĩ mwahinduka erisosa ngʼomusasi. 

13Nʼesyongũnũnũ syʼekyanya mosyatogera oko kitaka, ngʼomuti wʼomũtĩnĩ 

kwʼakatogaya ebĩgũma byago omo lihunga lĩkalĩre.  

14Nʼekyanya mokyasatika nʼerĩlũaho ngʼakaratasi akakalĩbawa. Nʼobuli kitwa, 

nʼobuli kitsira mobyalũsĩbwa omo myanya yabyo.  

15Neryo abami bʼekihugo, nʼabandu bakulu, nʼabandu abakasondola abasĩrĩkanĩ, 

nʼabandu bʼebindu, nʼesyombangĩ, nʼobuli mukobe, nʼobuli mundu wʼobwĩranda, 

mobayĩbĩsa omo myangalũ nʼomo katĩkatĩ kʼamabwe wʼebitwa.  

16Kandi mobabirikira oko bitwa nʼamabwe bati, Mututogereko, mũtũbĩse oko meso 

agʼoyo wĩkere oko kĩtũmbĩ kyʼobwami, nʼokwʼihitana lyʼEkyana kyʼEmbũlĩ!  

17Kusangwa ekiro kinene kyʼerihitana lyabo kyabĩrĩhĩka, kandi nindi wangatoka 

erihanganaho kwehĩ?  

 

Uku Yoane 7 

Abandu 144,000 ba Ĩsraelĩ 

1Enyũma wʼaho monalangira abamalaĩka bani ibanimene oko nũnga ĩnĩ syʼekihugo, 

ĩbakakakĩraya amahunga ani wʼekihugo, Sihabye erihunga erikabuhirira oko kihugo, 

kutse oko ngetsi, kutse oko miti yosĩ.  

2Kandi monalangira ogundi mũlaĩka akalũa eyo eryuba likahuluka, iniawite ekĩbohĩ 

kya Nyamuhanga oyuliho. Neryo mwabirikira omo mulenge munene oko bamalaĩka 

bani ababirihamulwa na Nyamuhanga erĩagalya ekihugo nʼengetsi.  

3Omũlaĩka oyo mwabũga ati, Sĩmwagalaye ekihugo, kutse ngetsi, kutse miti, tute 

twahĩra ekiminyikalo oko mbũmo syʼabagombe ba Nyamuhanga wetu.  

4Kandi monowa emiganzo yʼabo abahĩrawa kwʼekiminyikalo, ni elfu ĩgana, 

nʼamakũmĩ ani nʼĩnĩ (144,000), bakalũa oko buli kihanda kyʼabana ba Ĩsraelĩ.  

5Oko kihanda kya Yũda habya elfu ĩkũmĩ nʼĩbĩrĩ (12,000) abasakawa 

kwʼekiminyikalo ekyo; nʼoko kihanda kya Rũbenĩ, elfu ĩkũmĩ nʼĩbĩrĩ (12,000), nʼoko 

kihanda kya Gadĩ, habya elfu ĩkũmĩ nʼĩbĩrĩ (12,000).  

6Nʼoko kihanda kya Aserĩ, elfu ĩkũmĩ nʼĩbĩrĩ (12,000), nʼoko kihanda kya Nafũtalĩ 

elfu ĩkũmĩ nʼĩbĩrĩ (12,000); nʼoko kihanda kya Manase, elfu ĩkũmĩ nʼĩbĩrĩ (12,000);  

7nʼoko kihanda kya Sĩmeonĩ, elfu ĩkũmĩ nʼĩbĩrĩ (12,000); nʼoko kihanda kya Lawĩ 

elfu ĩkũmĩ nʼĩbĩrĩ (12,000); nʼoko kihanda kya Ĩsakarĩ elfu ĩkũmĩ nʼĩbĩrĩ (12,000); 

8nʼoko kihanda kya Zebũlũnĩ, elfu ĩkũmĩ nʼĩbĩrĩ (12,000); nʼoko kihanda kya Yosefũ, 

elfu ĩkũmĩ nʼĩbĩrĩ (12,000); nʼoko kihanda kya Benyamĩna, elfu ĩkũmĩ nʼĩbĩrĩ 

(12,000).  

Endeko nene 

9Enyũma wʼemyatsi eyĩ monalangira, neryo, lebaya, habya endeko nene, eyo mundu 

ate angatoka eriganza. Endeko eyĩ yalũa oko buli kĩtũnga, nʼebihanda byosĩ, nʼabandu 

bosĩ, nʼemĩbũge yosĩ. Babya bimene embere wʼekĩtũmbĩ kyʼobwami, nʼembere 

wʼEkyana kyʼEmbũlĩ, ibambite esyokanzu nyeru-nyeru, kandi ibawite oko mitahi 

yʼamabondo omo byala byabo. 

10Nabo mobabirikira omo mulenge munene bati, Erilama lyetu lĩkalũa uku 

Nyamuhanga wetu, oyo wĩkere oko kĩtũmbĩ kyʼobwami, kandi lĩkalũa oko Kyana 

kyʼEmbũlĩ!  

11Nĩkwa abamalaĩka bosĩ babya bimene ĩbakatĩmba oko kĩtũmbĩ kyʼobwami, nʼoko 

bakulu, nʼoko bĩhangĩkĩrwe ebiriho bini. Neryo mobatũlama ahisi embere syʼekĩtũmbĩ 

kyʼobwami, mobaramya Nyamuhanga bati,  

12Amina! omũyĩsa, nʼolukengerwa, nʼamenge, nʼewasĩngya, nʼerĩsĩkya, nʼobũtokĩ, 

nʼamaka, bibye uku Nyamuhanga wetu kera na kera! Amina!  

13Neryo omuguma gʼoko bakulu mwanyĩbũlya ati, Abambite esyongimba nyeru-

nyeru aba, ni bahi, kandi bakalũa hayi kwehĩ?  

14Neryo monamubwira nyiti, Mukama wage, ũnasĩ. Neryo mwambwira ati, Aba ni 

bandu abakalũa omwʼendererya lĩnene, ĩbabĩrĩerya esyokanzu syabo nʼeriyirasyo mo 

nyeru-nyeru omo musasi wʼEkyana kyʼEmbũlĩ.  

15Busana nʼekyo bakahangana embere syʼekĩtũmbĩ kyʼobwami kya Nyamuhanga, 

kandi bakamukolera omo musibo nʼomo kiro omo Hekalũ yiwe. Nʼoyo wĩkere oko 

kĩtũmbĩ kyʼobwami asyĩkala omo katĩkatĩ kabo.  

16Kandi Sĩbendĩsyakwa enzala, kutse enyota, kutse eryuba, kutse erĩhũhana 

sibyendisyahĩsyabo.  

17Kusangwa, Ekyana kyʼEmbũlĩ oyuli omo katĩkatĩ kʼekĩtũmbĩ kyʼobwami, asyabya 

mũlĩsya wabo, kandi asyasondolabo oko syongũnũnũko syʼamagetsi wʼengebe; kandi 

Nyamuhanga asyasangula obuli mĩsonĩa oko meso wabo.  

Uku Yoane 8 

Ekĩbohĩ kyʼakalinda 

1Neryo Ekyana kyʼEmbũlĩ kyabere kyatũa ekĩbohĩ kyʼakalinda, mohahita ĩsyerere 

omo lubula oko mbindi yʼesaa.  

2Neryo monalangira abamalaĩka balinda abakahangana embere sya Nyamuhanga; 

nabo mobahabwa esyongubi sirinda.  

3Neryo ogundi mũlaĩka mwasa mwahangana hakũhĩ nʼekiherero ĩnĩahambĩre ekibindi 

kyʼesyamagetsi. Naye mwahabwa obukwa bunene atomekebo okwʼisaba lyʼabandu 

bosĩ ba Nyamuhanga oko kiherero kyʼesyamagetsi, ekyabya embere wʼekĩtũmbĩ 

kyʼobwami.  

4Kandi omũkĩ wʼobukwa mwahetuka embere sya Nyamuhanga haguma nʼerisaba 

lyʼabandu ba Nyamuhanga bĩkalũa omo byala byʼomũlaĩka.  

5Neryo omũlaĩka mwahamba ekibindi, kandi mũsũlyakyo omo muliro wʼekiherero, 

neryo mwagusakyo omo kihugo. Neryo emĩlũmo, nʼemirenge, nʼerĩpalya, nʼomũsĩkĩ 

mobyakwamana.  

Esyongubi 

6Nĩkwa abamalaĩka balinda ababya bawite esyongubi sirinda mobayĩtegekanĩa 

eribuha esyongubi.  

7Neryo omũlaĩka wʼerĩmbere mwabuha engubi yiwe. Neryo amatwa nʼomuliro, 

ĩbĩtũlũngene nʼomusasi, mobyaguswa omo kihugo. Nʼekihande kiguma kyʼomo bisatu 

kyʼekihugo mokyahya, nʼekiguma kyʼomo bisatu kyʼemiti mokyahya, nʼebiti bibisi 

byosĩ mobyahya.  

8Nʼomũlaĩka wʼakabiri mwabuha engubi yiwe. Neryo ekindu ekĩsosĩre ekitwa kinene 

ekikaka mʼomuliro mokyaguswa omo ngetsi. Nʼekiguma kyʼomo bisatu kyʼengetsi 

mokyahinduka musasi,  

9nʼekiguma kyʼomo bisatu kyʼesyonyama esiriho omo ngetsi, mosyahola; nʼekiguma 

kyʼomo bisatu kyʼamato mokyaherĩbwa.  

10Neryo omũlaĩka wʼakasatu mwabuha engubi yiwe. Neryo engũnũnũ nene, eyikaka 

ngʼolumole, moyatoga ĩkalũa elubula, moyatogera oko kiguma kyʼomo bisatu 

kyʼesyonyũsĩ, nʼoko syongũnũnũko syʼamagetsi. 

11Erĩna lyʼengũnũnũ eyo ni Engalihira. Nʼekiguma kyʼomo bisatu kyʼamagetsi 

mokyakaliha; kandi abandu bangi mobahola busana nʼerĩpũlya amagetsi ayo, 

kusangwa abirikalĩhĩbwa.  

12Neryo omũlaĩka wʼakani mwabuha engubi yiwe. Neryo ekiguma kyʼomo bisatu 

kyʼeryuba, nʼekiguma kyʼomo bisatu kyʼomo mukera, nʼekiguma kyʼomo bisatu 

kyʼesyongũnũnũ mobyabandwako, kyaleka ekiguma kyʼomo bisatu kyʼerĩkolerya 

lyabo ikyabya mwĩrĩmya. Kandi ekiguma kyʼomo bisatu kyʼomusibo mokĩtakolerya, 

nʼekiguma kyʼomo bisatu omo kiro mokyabya kitya.  

13Neryo monalangira, kandi monowa erĩsamba likaguluka omo kyanya, erĩkabũga 

nʼomulenge munene liti, Obũlĩge! Obũlĩge! Obũlĩge oko bĩkere omo kihugo busana 

nʼeribuha lyʼesyongubi syʼabamalaĩka basatu abakĩsĩya ibabuha esyongubi syabo!  

 

Uku Yoane 9 

1Neryo omũlaĩka wʼakatanu mwabuha engubi yiwe, neryo monalangira engũnũnũ 

eyalũa elubula nʼeritogera oko kihugo. Neryo engũnũnũ moyahabwa ekĩboholĩ 

kyʼobuhya obutawite kabuno.  

2Nʼengũnũnũ moyalĩbũla obuhya obutawite kabuno, nʼomũkĩ mwalũamo, ngʼomũkĩ 

wʼerĩsĩngo lĩnene, nʼeryuba nʼekyanya mobyakĩna busana nʼomũkĩ owalũa omo 

buhya obo.  

3Neryo esyongĩke mosyalũa omo mũkĩ oyo, mosyahĩka omo kihugo. Nĩkwa 

esyongĩke mosyahabwa amaka ngʼesyonge syʼekihugo ko siwite amaka.  

4Nasyo mosyabwirwa sĩsĩtsandaye ebiti byʼekihugo, kutse ekindi kindu kibisi, kutse 

miti, nĩkwa sĩagalaye abandu abatawite ekiminyikalo kya Nyamuhanga oko mbũmo 

syabo.  

5Esyongĩke esĩ mositahabwa ehamũlĩ yʼerĩĩta abandu aba, nĩkwa erĩagalyabo emikera 

ĩtanu. Erigalwa lyabo lyabya ngʼerĩagalya lyʼenge omugulu ikaluma omundu.  

6Kandi oko biro ebyo, abandu basyasondya oluholo, nĩkwa sibendisyabanalo, kandi 

basyasonda-sonda erihola nĩkwa oluholo lwasyasagabo.  

7Esyongĩke esyo syabya sĩsosĩre esyosabayĩrĩ esĩyĩtegekenĩe oko malwa. Nʼoko 

mitwe yasyo habya ngʼesyombĩta syʼesyamagetsi, nʼobũsũ bwasyo bwabya ngʼobũsũ 

bwʼabandu.  

8Esyonzwiri syasyo syabya ngʼesyonzwiri syʼabakalĩ, nʼameno wasyo abya ngʼameno 

wʼesyondale.  

9Kandi syabya nʼamupa ngʼamupa wʼebyuma, nʼerihuha lyʼebĩpũpa byasyo lyabya 

ngʼemirenge yʼesyogalĩ syʼesyosabayĩrĩ esikatibita eyiri amalwa.  

10Kandi siwite emikira ngʼemikira yʼesyonge, nʼehisuti, kandi omo mikira yasyo 

siwite amaka wʼerĩagalya bandu oko mikera ĩtanu.  

http://pt-br.bibles.org/versions/nnb-KB80

11Kandi siwite omwami Oyukatabala kusyo, yo mũlaĩka wʼobuhya. Erĩna liwe omo 

Kiebrania ni Abadonĩ, nʼomo Kĩgĩrĩkĩ ni Apolĩonĩ liti, Erihera.  

12Obũlĩge bwʼerĩmbere bwabirilaba. Lebaya, enyũma wʼemyatsi eyĩ awandi malĩge 

abiri akahĩka.  

13Neryo omũlaĩka wʼendatu mwabuha engubi yiwe, neryo monowa omulenge akalũa 

oko mahembe ani wʼekiherero kyʼesyamagetsi ekiri embere sya Nyamuhanga.  

14Omulenge oyo mwabwira omũlaĩka owʼendatu, oyuwite engubi, ati, Ubohole 

abamalaĩka bani ababohere ahali olũsĩ lunene eFũratĩ.  

15Neryo abamalaĩka bani abo mobaboholwa. Babya ibabiritegekanĩbwa busana 

nʼendambĩ eno, yʼekiro kino, yʼomukera ono, nʼomwaka oyũ, busana nʼerĩĩta ekiguma 

kyʼomo bisatu kyʼabandu.  

16Kandi monowa emiganzo yʼemilondo yʼabandu abali oko syosabayĩrĩ babya 

emĩlĩonĩ magana abiri, (200,000,000).  

17Neryo omwʼilota monalangira esyosabayĩrĩ, nʼababya kusyo, ibambite amupa 

awasosĩre ngʼomuliro, ngʼamabwe wʼesamawĩ, kandi ngʼekirimi. Emitwe 

yʼesyosabayĩrĩ yabya ngʼemitwe yʼesyondale. Kandi omuliro, nʼomũkĩ, nʼekirimi 

mobyahuluka omo muno wasyo.  

18Neryo ekiguma kyʼomo bisatu kyʼabandu mobĩtwa omo malĩge asatu aya: omuliro, 

nʼomũkĩ, nʼobũsĩngo ebyahuluka omo muno wʼesyosabayĩrĩ.  

19Kusangwa amaka wʼesyosabayĩrĩ abya omo muno wasyo, nʼomo mikira yasyo. 

Kusangwa emikira yʼesyosabayĩrĩ iri ngʼesyonzoka, kandi iwite emitwe. Nĩkwa 

sĩkagalaya muyo mwʼabandu.  

20Abandi bandu abasaka, abatĩtawa omo malĩge aya mobataleka ebindu ebyo 

bakokotaya. Kandi mobataleka erĩramya esyombĩnga, nʼesyosanamu syʼesyamagetsi, 

nʼesyosanamu syʼebĩtsĩpa, nʼesyʼomulinga, nʼesyʼamabwe, nʼesyʼemiti, esitetoka 

erilangira kutse erĩowa, kutse eribasula.  

21Kandi abandu abo mobatabindula emitima yabo bakaleka ebibi byabo byʼerĩĩta 

lyabo, kutse amalagu wabo, kutse erĩsĩngĩra lyabo, kutse obwĩbĩ bwabo.  

Uku Yoane 10 

Omũlaĩka nʼekitabu kyike 

1Neryo monalangira ogundi mũlaĩka wʼamaka manene, iniakandagala akalũa elubula. 

Abya ambite ekĩtũ, nʼekima kyabya oko mutwe wuwe. Obũsũ buwe bwabya 

ngʼeryuba, nʼebisando biwe byabya ngʼesyondũyĩ syʼomuliro.  

2Abya awite oko katabu kake omo byala biwe, akasanzwĩre. Neryo omũlaĩka oyo 

mwahĩra ekisando kiwe kyʼamali oko ngetsi, nʼekisando kiwe kyʼamalembe 

mwahĩrakyo oko kitaka.  

3Neryo mwabirikira nʼomulenge munene, ngʼendale ikaruruma. Neryo abere abirikira, 

emĩlũmo irinda moyalũma omo mirenge yayo.  

4Neryo omugulu emĩlũmo irinda yʼobũtũkũ yamabĩlũma, nabya ngasonda erisaka. 

Nĩkwa monowa omulenge akalũa elubula ati, Uyire emyatsi eyo emĩlũmo irinda 

ĩkabĩbũga mwʼĩkũmbo, susakeyo!  

5Neryo omũlaĩka oyo nalangira inianimene oko ngetsi nʼoko kitaka, mwasumbira 

ebyala biwe byʼamali byʼendata elubula,  

6neryo mwalahĩrya omo lĩna lya Nyamuhanga, oyuliho kera na kera, oyo wahangika 

olubula nʼebindu byosĩ ko birimo, oyo wahangika ekihugo nʼebindu ebiri mukyo, 

nʼengetsi nʼebindu byosĩ ebiri muyo. Neryo omũlaĩka mwabũga ati, Sihendisyabya 

eririndirira kandi!  

7Nĩkwa omo biro byʼomulenge wʼengubi yʼomũlaĩka wʼakalinda, omugulu akasonda 

eribuha engubi yiwe, neryo Nyamuhanga asyaberererya erĩkũmbo liwe ngoko 

akangĩrĩraya Engulu Yowene oko bamĩnyererĩ, abagombe buwe.  

8Neryo omulenge ogo nowa akalũa elubula, mwaswabũga nage ati, Ugende, wĩmaye 

akatabu akasanzwĩre omo byala byʼomũlaĩka oyo wimene oko ngetsi nʼoko kitaka. 

9Neryo monaya oko mũlaĩka oyo, monamubwira nyiti ambe akatabu kake ako. Naye 

mwambwira ati, Wĩmayeko, ulyeko. Kasyakalĩhya enda yawe, nĩkwa omo buno 

bwawe kasyasihirira ngʼobuki.  

10Neryo monĩmya akatabu ako omo byala byʼomũlaĩka, monalyako, neryo omo buno 

bwage mokasihirira ngʼobuki, neryo nabere nabiryako, enda yage moyakalĩhĩbwa. 

11Neryo mobambwira bati, Utolere ĩwaswatũla omwatsi wa Nyamuhanga busana 

nʼabandu bangi nʼebihanda, nʼemĩbũge mingi, nʼabami.  

 

Uku Yoane 11 

Abalangĩrĩ babiri 

1Neryo monahabwa oluseke olwʼerirengamo, lwabya ngʼomũtso, neryo monabwirwa 

ambu, Hangana, ulenge eHekalũ ya Nyamuhanga nʼekiherero, kandi uganze 

abakaramaya omo Hekalũ omo.  

2Nĩkwa Ũsĩge ekibuga ekiri eyĩhya oko Hekalũ. Sulengekyo, kusangwa kyabirihabwa 

oko bihanda, nabo basyalyatangirira Omũyĩ Abũyĩrĩre emikera makũmĩ ani nʼeyĩbĩrĩ.  

3Nage nasyaha abalangĩrĩ bage babiri ehamũlĩ, nabo basyatũla omwatsi wa 

Nyamuhanga ebiro elfu nguma nʼamagana abiri nʼamakũmĩ ndatu (1,260), ibambite 

emisarandwe.  

4Abalangĩrĩ babiri aba ni miti ĩbĩrĩ yʼeMĩzeĩtũnĩ, kandi ni tala ĩbĩrĩ abimene embere 

syʼOmukama wʼekihugo.  

5Kandi omundu amalenga erikolabo nabi, omuliro akalũa omo muno wabo nʼerĩhĩsya 

esyonzĩgũ syabo. Neryo omundu amasonda erikolabo nabi, asyĩtwa atya.  

6Aba bawite obũtokĩ bwʼerĩrĩba ekyanya, embũla initasyawa oko mugulu ogo 

bakatũla omwatsi wa Nyamuhanga. Kandi bawite ehamũlĩ oko magetsi erihindulago 

mo musasi, kandi bawite ehamũlĩ yʼerĩĩta ekihugo omo mĩsĩndo yosĩ yʼesyondwala 

oko migulu yosĩ banzĩre.  

7Neryo omugulu abalangĩrĩ babiri abo bamabibuga erĩtũlago lyabo, enyama eyĩkalũa 

omo buhya obutawite kabuno yasyalwa nabo, nʼerĩkĩndabo, nʼerĩĩtabo.  

8Nĩkwa ebĩnda byabo byasyabya omo nzira yʼomũyĩ mukulu aho Mukama 

abambirawa oko musalaba. Omũyĩ oyo akahulawa omwʼĩkũmbo mo Sodomo 

nʼeMĩsĩrĩ.  

9Neryo abandu, nʼEbihanda, nʼemĩbũge, nʼebĩtũnga byʼabandu, basyasamalira ebĩnda 

byabo ebiro bisatu nʼembindi yʼekiro, isibendĩsyalĩga ebĩnda byabo bĩkahĩrwa 

omwʼisinda. 

10Kandi esyondũlanĩ syʼekihugo basyatsemera oluholo lwʼabalangĩrĩ babiri aba. 

Basyatsanga nʼerĩhereranĩa olũsũnzo, kusangwa abamĩnyererĩ babiri aba mobagalya 

abandu abĩkere omo kihugo.  

11Nʼenyũma wʼebiro bisatu nʼembindi, omuka wʼengebe akalũa uku Nyamuhanga 

mwahĩka mubo, nabo mobahangana, neryo eriubaha ĩnene molyahĩka oko bandu 

abalangirabo. 

12Neryo abamĩnyererĩ abo mobowa omulenge munene owakalũa elubula, akabwirabo 

ati, Mwase endata eno! Neryo esyonzĩgũ syabo mosyalangirabo bakahetukira omo 

lubula omo kĩtũ.  

13Nʼoko ndambĩ eyo nyisa-nyisa mohabya omũsĩkĩ munene, akahindi kaguma 

kʼomwʼĩkũmĩ kʼomũyĩ mokatera, nʼabandu maelfu alinda (7,000), mobakwa omo 

mũsĩkĩ oyo. Neryo abandi bandu mobakwa obuba, mobapipa obukulu bwa 

Nyamuhanga wʼelubula.  

14Obũlĩge bwʼakabiri bwabirilaba, nĩkwa lebaya, obũlĩge bwʼakasatu bukasa lũba.  

Engubi yʼakalinda 

15Neryo omũlaĩka wʼakalinda mwabuha engubi yiwe, neryo emirenge minene-minene 

omo lubula moyabũga iti, Obwami bwʼekihugo bwabiribya bwami bwʼomukama 

wetu, nʼobwa Kristo wuwe, naye asyatabala kera na kera!  

16Neryo abakulu makũmĩ abiri nʼabani abakĩkala oko bĩtumbĩ byabo byʼobwami 

embere sya Nyamuhanga, mobatũlama ahisi oko mũsũ wabo, mobaramya 

Nyamuhanga 

17bati,  Omukama Nyamuhanga, Omũtokĩ Wʼebyosĩ, oyuli, nʼoyutula!  Tukakuha 

ewasĩngya kusangwa wabĩrĩmya obũtokĩ bwawe bunene,  Kandi wabĩrĩtsũka erĩsĩnga!  

18Nʼebihanda mobyahitana,  Nʼerihitana lyawe molyahĩka,  Nʼomugulu mwahĩka 

owʼeritswera abaholĩ,  Kandi omugulu mwahĩka owʼerihemba abagombe bawe 

abamĩnyererĩ,  Nʼabandu bawe bosĩ, abakulu, nʼabake-bake,  Nʼabakubaha erĩna 

lyawe,  Kandi omugulu mwahĩka busana nʼerĩtogotya Abandu abakatsandaya 

ekihugo!  

19Kandi eHekalũ ya Nyamuhanga omo lubula moyakingulwa, nʼerĩsandũko 

lyʼendagano yiwe molyabutuka omo Hekalũ yiwe. Neryo mohabya erĩpalya, 

nʼemirenge, nʼemĩlũmo, nʼomũsĩkĩ, nʼamatwa manene-manene.  

Uku Yoane 12 

Omũkalĩ nʼekiyoka 

1Neryo ekitiko-tiko kinene mokyabutuka elubula. Habya omũkalĩ iniambite eryuba, 

nʼomukera abya eyĩkwa oko bisando biwe, nʼoko mutwe wuwe kwabya embĩta 

yʼesyongũnũnũ erĩkũmĩ nʼesĩbĩrĩ.  

2Omũkalĩ oyo abya mukule, neryo mwalaka nʼerikunda iniakagalawa akabuta.  

3Neryo ekindi kitiko-tiko mokyabutuka elubula. Neryo lebaya! Habya ekiyoka kinene 

ekĩhenĩrye ngʼengula, ikiwite emitwe irinda, nʼamahembe ĩkũmĩ, nʼesyombĩta sirinda 

syabya oko mitwe yakyo.  

4Neryo omukira wakyo mwakumula ekiguma kyʼomo bisatu kyʼesyongũnũnũ 

syʼekyanya, neryo mokyagusasyo oko kihugo. Nĩkwa ekiyoka ekyo mokyahangana 

embere syʼomũkalĩ oyo wasonda eributa, kiti akandibya abibuta, ikyalya omwana.  

5Neryo omũkalĩ oyo mwabuta omwana wʼobulume oyo Wasyatabala oko Bihanda 

byosĩ omo mũtso wʼekyuma. Neryo omwana wuwe mwabatulirwa endata, uku 

Nyamuhanga, nʼoko kĩtũmbĩ kiwe kyʼobwami.  

6Nĩkwa omũkalĩ mwasagira omo mbwarara, aho Nyamuhanga akokotaya omwanya 

busana naye, aho asyalemberwa ebiro elfu nguma nʼamagana abiri nʼamakũmĩ ndatu 

(1,260).  

7Neryo mohahuluka amalwa elubula. Mĩkaelĩ nʼabamalaĩka buwe mobalwa nʼekiyoka 

ekyo. Nʼekiyoka ekyo nʼabamalaĩka bakyo mobalwa. 

8Neryo ekiyoka ekyo nʼabamalaĩka bakyo mobakĩndwa. Kandi mohataswabanika 

omwanya busana nabo elubula.  

9Kandi ekiyoka kinene ekyo mokyaguswa ahisi! Ekyo ni kiyoka kya kera 

ekikahulawa mo Dĩabolo nʼeSatanĩ, oyukateba ekihugo kyosĩ. Mokyaguswa ahisi oko 

kihugo, nʼabamalaĩka bakyo mobaguswa ahisi haguma nakyo.  

10Neryo monowa omulenge munene omo lubula ati, Lino erilama lya Nyamuhanga 

wetu lyabĩrĩhĩka! Lino obũtokĩ, nʼobwami bwa Nyamuhanga wetu, nʼehamũlĩ ya 

Kristo wuwe byabĩrĩhĩka! Kusangwa omũtsongerĩ wʼabalĩkyetu abiriguswa ahisi, 

Oyukahandikirira abalĩkyetu embere sya Nyamuhanga omo musibo nʼomo kiro.  

11Kandi abalĩkyetu mobakĩnda Satanĩ omo musasi wʼEkyana kyʼembũlĩ kandi, 

kusangwa batũla omwatsi wa Nyamuhanga. Kandi mobatalanda oko ngebe yabo, 

mobalĩga erihola. 

12Neryo busana nʼomwatsi oyũ, ĩnywe lubula, mutseme, nenyũ abĩkere omo lubula! 

Obũlĩge oko kihugo nʼoko ngetsi! Kusangwa Satanĩ yabiribandagalirako iniahitene 

kutsibu, kusangwa yasĩ ko yiwite katambĩ kake buyira.  

13Neryo ekiyoka kyabere kyalangira ko kyamaguswa ahisi oko kihugo, 

mokyendererya omũkalĩ oyo wabuta omwana wʼobulume.  

14Omũkalĩ oyo mwahabwa ebĩpũpa bibiri byʼerĩsamba ĩnene, atoke erigulukira omo 

mbwarara oko mwanya wuwe, aho asyalembererwa ndeke omo myaka ĩsatu 

nʼembindi, ahate erĩendererya lyʼekiyoka ekyo.  

15Neryo ekiyoka mokyũtĩra omũkalĩ oyo amagetsi ngʼolũsĩ olũkalũa omo buno 

bwakyo, kiti kĩkamusendaya omwʼigunga lyʼamagetsi.  

16Nĩkwa ekitaka mokyawatĩkya omũkalĩ oyo, mokyatanda obuno bwakyo, neryo 

ekitaka mokyanywa olũsĩ olo ekiyoka kyũtũla omo buno bwakyo.  

17Neryo ekiyoka ekyo mokyahitana oko mũkalĩ. Mokyayalwa nʼabandi bandu 

bʼolubuto lwʼomũkalĩ, ababya bakateya ebihano bya Nyamuhanga nʼabakwama 

erĩtũlago lya Yesu. 

18Neryo ekiyoka mokyahangana oko mũsĩke wʼengetsi.  

 

Uku Yoane 13 

Esyonyama ĩbĩrĩ 

1Neryo monalangira enyama ĩkalũa omo ngetsi. Enyama eyo yabya yiwite amahembe 

ĩkũmĩ nʼemitwe irinda, nʼesyombĩta ĩkũmĩ oko mahembe wayo, nʼoko mitwe yayo 

habya amena wʼebĩtsũmĩ.  

2Enyama eyo nalangira yabya yĩsosĩre esoro, nʼebisando byayo ĩbĩsosĩre ebisando 

byʼedubu, nʼobuno bwayo ĩbũsosĩre obuno bwʼendale. Kandi ekiyoka ekyo mokyaha 

enyama eyo amaka wakyo, nʼekĩtũmbĩ kyakyo kyʼobwami, nʼehamũlĩ nene.  

3Nĩkwa omutwe muguma wʼenyama eyo, abya ahutere ekironda kyʼerĩholya, nĩkwa 

ekironda kyayo kyʼerĩholya mokyalamĩbwa. Nʼekihugo kyosĩ mokyasweka, 

mokyakwama enyama eyo.  

4Neryo abandu mobaramya ekiyoka ekyo kusangwa mokyaha enyama eyo ehamũlĩ 

yakyo. Kandi mobaramya enyama eyo bati, Nindi ali ngʼenyama eyo kwehĩ? Kandi 

nindi wangatoka erilwa nayo kwehĩ?  

5Enyama eyo moyahabwa obuno bwʼerĩbũgamo ebĩnywa byʼeriyiheka nʼebĩtsũmĩ, 

kandi moyahabwa ehamũlĩ yʼerikola emikera makũmĩ ani nʼeyĩbĩrĩ.  

6Neryo moyatsũka eritsuma Nyamuhanga, nʼeritsuma erĩna lya Nyamuhanga, nʼaho 

Nyamuhanga ĩkere, nʼabosĩ abĩkere elubula. 

7Neryo moyahabwa ehamũlĩ yʼerilwa nʼabandu ba Nyamuhanga nʼerĩkĩndabo; kandi 

ehamũlĩ oko buli kihanda, nʼabandu, nʼemĩbũge, nʼobuli kĩtũnga kyʼabandu.  

8Nʼabandu bosĩ abĩkere omo kihugo basyaramyayo, obuli mundu oyuwite erĩna 

lĩtasakĩre embere wʼerĩtsũka lyʼekihugo, omo kitabu kyʼengebe kyʼEkyana kyʼEmbũlĩ 

ekyakerawa.  

9Oyuwite amatwĩ, owe!  

10Omundu oyo wangahambwa mo mukobe, asyahambwa mo mukobe kwenene. 

Kandi oyo wangakwa omo mũyalĩ, naye ĩnĩakwa omo mũyalĩ. Erĩ niʼyitsingirira 

nʼerĩkĩrĩrya lyʼabandu ba Nyamuhanga.  

11Neryo monalangira eyindi nyama ĩkalũa omo kihugo. Yabya yiwite amahembe abiri 

ngʼekyana kyʼembũlĩ, kandi moyabũga ngʼekiyoka.  

12Nayo ikakola omo hamũlĩ yosĩ yʼenyama yʼerĩmbere embere wayo. Ikaleka ekihugo 

nʼabosĩ abĩkere mukyo ĩbaramya enyama eyo yʼerĩmbere eyo yabya nʼekironda 

kyʼerĩholyayo, ekyalamĩbawa.  

13Nʼenyama eyĩ yʼakabiri ikakola ebitiko-tiko binene. Kandi ikaleka omuliro ĩnĩalũa 

elubula nʼerĩhĩka oko kihugo embere wʼabandu bosĩ.  

14Nĩkwa ikateba abandu bosĩ abĩkere omo kihugo busana nʼebitiko-tiko ebyo 

yahabawa erikola embere wʼenyama yʼerĩmbere. Enyama eyĩ moyabwira abandu bosĩ 

abĩkere munakihugo iti, bakokotaye esanamu busana nʼenyama eyahutala ekironda 

kyʼomo mũyalĩ, nʼeriswabyaho.  

15Enyama eyĩ yʼakabiri moyahabwa ehamũlĩ yʼeriha omuka oko sanamu yʼenyama 

eyo, nʼesanamu yʼenyama iyatoka erĩbũga, nʼerĩĩta abosĩ abagana erĩramya esanamu 

yʼenyama eyo.  

16Enyama eyo ikaleka abandu bosĩ, abake-bake nʼabakulu-bakulu, abateke nʼabera, 

abagombe nʼabandu bʼobwĩranda, bahĩrawe kʼolusako oko byala byabo byʼamali, 

nʼoko mbũmo syabo.  

17Omundu syasyegula kutse erĩgũlya, yo nʼoyũsakĩre olusako olo, lye rĩna lyʼenyama 

eyo, kutse eriganza lyʼerĩna lyayo.  

18Amenge waya. Oyuwite eriminya aganze erĩna lyʼenyama eyo, kusangwa niʼganza 

lyʼomundu, nʼeriganza liwe ni magana ndatu nʼamakũmĩ ndatu nʼendatu (666).  

Uku Yoane 14 

Olwimbo lwʼabandu ababĩrĩtongolĩbwa 

1Kandi monalangira, neryo talebaya, Ekyana kyʼEmbũlĩ kyabya kyimene oko kitwa 

kyʼeSĩonĩ, kandi haguma naye habya bandu elfu erĩgana nʼamakũmĩ ani nʼĩnĩ 

(144,000), abawite erĩna lyʼEkyana kyʼEmbũlĩ, nʼerĩna lya Tata wuwe, awasakĩre oko 

mbũmo syabo.  

2Kandi monowa omulenge akalũa elubula owasosĩre ngʼomulenge wʼamagetsi mangi 

wʼekisalala, kandi asosĩre ngʼomulenge wʼomũlũmo munene. Omulenge ogo nowa 

abya ngʼomulenge wʼabawatĩ bʼesyonanga abakawata esyonanga syabo.  

3Nabo mobahangana embere wʼekĩtũmbĩ kyʼobwami, nʼembere wʼebĩhangĩkĩrwe 

ebiriho bini, nʼembere wʼabakulu, neryo mobimba Olwimbo luhyaluhya, isihali 

mundu wangiga Olwimbo, iba nʼabandu abo amaelfu erĩgana nʼamakũmĩ ani nʼĩnĩ 

(144,000) abatongolĩbawa omo kihugo.  

4Aba ni bandu abatayĩtsandaya haguma nʼabakalĩ, kusangwa sĩbetahĩkya. Bakakwama 

Ekyana kyʼEmbũlĩ ehosĩ kikaya. Aba babirigulwa omo katĩkatĩ kʼabandu ngʼabandu 

bʼerĩmbere busana na Nyamuhanga nʼEkyana kyʼEmbũlĩ.  

5Aba sibebiha, sibali mo kahinira.  

Abamalaĩka basatu 

6Kandi monalangira ogundi mũlaĩka akaguluka endata omo kyanya, iniawite Engulu 

Yowene yʼerikota erĩkangĩrĩryayo oko bandu abĩkere omo kihugo, oko buli kĩtũnga 

kyʼabandu, nʼobuli kihanda, nʼobuli mũbũge, nʼoko bandu.  

7Neryo mwabũga nʼomulenge munene ati, Mubahe Nyamuhanga, kandi mumupipe! 

Kusangwa endambĩ yʼeritswera liwe yamahĩka. Kandi mũramaye Nyamuhanga oyo 

wahangika olubula, nʼekihugo, nʼengetsi nʼesĩsoko syʼamagetsi!  

8Neryo omũlaĩka wʼakabiri mwakwama omũlaĩka wʼerĩmbere ati, Abiriwa! Babelĩ 

munene abiriwa! Mwaha abandu bosĩ ebĩnyũ biwe erĩpũlĩsyabyo omo ngumbu 

yʼerĩsĩngĩra liwe.  

9Neryo omũlaĩka wʼakasatu mwakwama abandi bamalaĩka babiri, mwabũga 

nʼomulenge munene ati, Omundu amaramya enyama eyo nʼesanamu eyo, nʼerĩhĩrwa 

kʼolusako oko mbũmo yiwe, kutse oko byala biwe,  

10asyapũlya oko bĩnyũ bya Nyamuhanga, ebĩnyũ byʼerihitana liwe ebyo abĩrĩũta 

butsira erĩhĩrwa kwʼamagetsi omo lũtehĩ lwʼobukali buwe! Kandi asyagalĩbwa omo 

muliro nʼomo kirimi embere wʼabamalaĩka babũyĩrĩre, nʼembere wʼEkyana 

kyʼEmbũlĩ.  

11Nʼomũkĩ wʼomuliro owakagalayabo akahetuka kera na kera. Kandi abakaramaya 

enyama eyo nʼesanamu yayo, nʼomundu oyũkahĩrawa kwʼolusako lwʼerĩna lyayo, 

sibeluhuka omo musibo kutse omo kiro.  

12Hano ho hali erĩyĩyĩnĩa lyʼabandu ba Nyamuhanga, abakategaya ebihano bya 

Nyamuhanga, kandi siberegula busana na Yesu.  

13Neryo monowa omulenge akalũa elubula ati, Usake uti, Erĩtsũka lino, obutseme buli 

nʼabaholĩre, abakahola omo mũbĩrĩ wʼOmukama! Omũlĩmũ ati,  Ega, basyahumula 

oko mĩbĩrĩ yabo, kandi emiganzo yʼemĩbĩrĩ yabo ikagenda haguma nabo.  

Erigesa lyʼekihugo 

14Kandi monalangira, neryo lebaya, habya ekĩtũ kyeru-kyeru, neryo oyo wĩkere oko 

kĩtũ ekyo, abya asosĩre omugala wʼomundu, iniawite embĩta yʼesyamagetsi oko 

mutwe wuwe, nʼomũtemĩ owatwĩre omo byala biwe. 

15Kandi ogundi mũlaĩka mwalũa omo Hekalũ, iniakabirikira oyo wĩkere oko kĩtũ, 

nʼomulenge munene ati, Ũhĩre omũtemĩ wawe omo kihugo, ugese, kusangwa endambĩ 

yʼerigesa yabĩrĩhĩka, kusangwa erigesa lyʼekihugo lyamahĩka!  

16Neryo oyo wabya ĩkere oko kĩtũ mwalabya omũtemĩ wuwe oko kihugo, neryo 

ekihugo mokyageswa.  

17Neryo ogundi mũlaĩka mwalũa omo Hekalũ eyiri omo lubula, naye nibya iniawite 

omũtemĩ owatwĩre.  

18Neryo ogundi mũlaĩka, oyuwite ehamũlĩ oko muliro, mwalũa omo kiherero. Naye 

mwabirikira omũlaĩka oyuwite omũtemĩ owatwĩre, nʼomulenge munene ati, Uteme 

omo mũtemĩ wawe owatwĩre, ugese ebĩgũma byʼebĩnyũ byʼekihugo, kusangwa 

ebĩgũma byʼebĩnyũ byerĩre. 

19Neryo omũlaĩka mwalabya omũtemĩ wuwe omo kihugo, mwakuma-kuma ebĩgũma 

byʼebĩnyũ byʼekihugo, neryo mwagusabyo omo muhe munene wʼerihitana lya 

Nyamuhanga.  

20Neryo ebĩgũma mobyakamirwa omo muhe eyĩhya oko mũyĩ, neryo musasi mwalũa 

omo muhe wʼebĩnyũ, erĩhĩka oko mikoba yʼesyosabayĩrĩ oko bilometere magana asatu 

nʼebindi.  

 

Uku Yoane 15 

Abamalaĩka nʼamalĩge wʼenyũma-nyũma 

1Kandi monalangira ekindi kitikotiko kinene nʼekyʼeriswekera elubula. Mohabya 

abamalaĩka balinda, ababya bawite amalĩge alinda. Aya nĩ malĩge wʼenyũma-nyũma, 

kusangwa Nyamuhanga akabugira mugo erihitana liwe.  

2Neryo monalangira ekĩsosĩre engetsi yʼekiyo eyĩtũlũngene nʼomuliro. Kandi 

monalangira abandu abakĩnda enyama eyo nʼesanamu yayo, nʼeriganza lyʼerĩna lyayo. 

Babya bimene oko ngetsi yʼekiyo, ĩbahambĩre esyonanga sya Nyamuhanga.  

3Babya bakimba Olwimbo lwa Musa, omugombe wa Nyamuhanga, nʼolwimbo 

lwʼEkyana kyʼEmbũlĩ, bati,  Uwe Mwami Mukulu Nyamuhanga, Omũtokĩ Wʼebyosĩ,  

Emĩbĩrĩ yawe ni minene-minene, nʼeyʼeriswekera!  Uwe Mwami wʼebihanda,  

Esyonzira syawe situnganene, kandi ni syʼekwenene!  

4Uwe Mwami Mukulu nindi utesyakubaha kwehĩ?  Nindi oyutesyapipa eriasa lyawe 

kwehĩ?  Kusangwa uwe wowene ũbũyĩrĩre.  Ebihanda byosĩ basyasa,  Nʼerĩramya 

embere syawe,  Kusangwa emĩbĩrĩ yawe itunganene yabĩrĩbĩsũlwa.  

5Enyũma wʼemyatsi eyĩ, monalangira eHekalũ iyikingukere elubula, nʼeHema 

yʼahʼerĩĩkala ha Nyamuhanga yabya muyo.  

6Neryo abamalaĩka balinda ababya nʼamalĩge alinda, mobalũa omo Hekalũ, ibambite 

esyongimba syʼekĩtanĩ esyerĩre, esĩkangabasenĩe. Kandi ibambite amupa 

wʼesyamagetsi oko bĩkũba byabo.  

7Neryo ekiguma oko bĩhangĩkĩrwe ebiriho bini mokyaha oko bamalaĩka balinda 

ebibindi birinda byʼesyamagetsi ĩbyoswĩre mwʼerihitana lya Nyamuhanga, oyuliho 

kera na kera.  

8NʼeHekalũ moyũsũla mwʼomũkĩ akalũa omo lukengerwa nʼobũtokĩ bya 

Nyamuhanga. Kandi sihabya mundu oyukatoka eriingira omo Hekalũ, amalĩge alinda 

ate ahwa, awaletawa nʼabamalaĩka balinda.  

Uku Yoane 16 

Ebibindi byʼerihitana lya Nyamuhanga 

1Kandi monowa omulenge munene owakalũa omo Hekalũ, owakabwira abamalaĩka 

balinda ati, Mugende, mũtũlĩre ebibindi birinda byʼerihitana lya Nyamuhanga byʼomo 

kihugo.  

2Neryo omũlaĩka wʼerĩmbere mwayũtũlĩra ekibindi kiwe omo kihugo. Neryo ebironda 

bibi, ebĩkalĩre, mobyahulukira oko bandu ababya kʼolusako lwʼenyama eyo, kandi 

ukwʼabo abaramaya esanamu eyo.  

3Neryo omũlaĩka wʼakabiri mũtũlĩra ekibindi kiwe kyʼomo ngetsi. Amagetsi wayo 

mwayahinduka ngʼomusasi wʼomundu ũholĩre, nʼobuli nyama eyabyaho omo ngetsi 

moyahola.  

4Neryo omũlaĩka wʼakasatu mũtũlĩra ekibindi kiwe omo syonyũsĩ nʼomo sĩsoko 

syʼamagetsi, nasyo mosyahinduka mo musasi.  

5Neryo monowa omũlaĩka oyũkategaya amagetsi akabũga ati, Uwe Oyũbũyĩrĩre, uwe 

Utunganene, oyuliho nʼoyutula, kusangwa wabiritswera emyatsi eyĩ! 

6Kusangwa mobũta omusasi wʼabandu ba Nyamuhanga nʼowʼabamĩnyererĩ, nawe 

wabirihabo erĩpũlya omusasi. Nabo batolereryo.  

7Neryo monowa ekiherero kĩkabũga kiti, Ega, Uwe Mukama Nyamuhanga, Omũtokĩ 

Wʼebyosĩ! Eritswera lyawe ni ryʼekwenene, kandi litunganene!  

8Nʼomũlaĩka wʼakani mũtũlĩra ekibindi kiwe oko lyuba, nalyo molyahabwa ehamũlĩ 

yʼerĩhĩsya abandu omo muliro.  

9Neryo abandu mobahĩsĩbwa omo bukangira bũkalĩre, neryo mobatsuma erĩna lya 

Nyamuhanga oyuwite ehamũlĩ oko malĩge aya. Nĩkwa abandu mobatabindula 

emitima yabo erireka ebibi, nʼeriha Nyamuhanga olukengerwa.  

10Nʼomũlaĩka wʼakatanu mũtũlĩra ekibindi kiwe oko kĩtũmbĩ kyʼobwami kyʼenyama 

eyo. Nĩkwa omwĩrĩmya mwabya omo bwami bwʼenyama eyo, nʼabandu mobatakũnya 

esyondimi syabo busana nʼamagalĩ.  

11Kandi mobatsuma Nyamuhanga wʼelubula busana nʼamagalĩ wabo nʼebironda 

byabo. Nĩkwa mobatabindula emitima yabo erireka emĩbĩrĩ mibi yabo.  

12Nʼomũlaĩka wʼendatu mũtũlĩra ekibindi kiwe oko lũsĩ lunene, lwʼeEfũratĩ. Kandi 

amagetsi walo muma, enzira ĩkokotĩbawe busana nʼabami bakalũa eyo eryuba 

likahuluka.  

13Neryo monalangira emĩrĩmũ ĩsatu ngʼebikere bisatu ebĩtũnda-tũndĩre bĩkalũa omo 

buno bwʼekiyoka, nʼomo buno bwʼenyama eyo, nʼomo buno bwʼomũmĩnyererĩ 

wʼamabehĩ. 

14Ebikere ebĩ, nĩ bĩrĩmũ byʼesyombĩnga ebikakola ebitiko-tiko. Ebĩrĩmũ bisatu ebĩ 

bikaya oko bami bʼekihugo kyosĩ, erĩhĩndanĩabo omo malwa wʼekiro kinene kya 

Nyamuhanga Omũtokĩ Wʼebyosĩ.  

15Mũlebaye! Ngasa ngʼomũrahĩ. Obutseme buli oko mundu oyuteyato, nʼoyũkategaya 

esyongimba siwe, akasyalendera ndũmbũ nʼerihemuka embere syʼabandu.  

16Neryo mobahĩndanĩa abami haguma ahakahulawa omo Kiebrania mo Harmagedonĩ.  

17Nʼomũlaĩka wʼakalinda mũtũlĩra ekibindi kiwe kyʼomo kyanya, neryo omulenge 

munene mwalũa oko kĩtũmbĩ kyʼobwami omo Hekalũ ati, Kyamakoleka!  

18Neryo mohabya erĩpalya lyʼakarabyo, nʼemirenge, nʼemĩlũmo, kandi mohabya 

omũsĩkĩ owakalĩre kutsibu. Nĩkwa okwʼĩtsũka erihangikwa lyʼabandu, sihehatabya 

omũsĩkĩ munene nʼowʼamaka ngʼoyũ. 

19Kandi omũyĩ mukulu mwatulwa mo bihande bisatu, nʼemĩyĩ yʼebihanda moyatera. 

Kandi Nyamuhanga mwibuka Babelĩ mukulu, neryo mwamũpũlĩsya ebĩnyũ omo 

lũtehĩ luwe, ebĩnyũ byʼerihitana liwe erĩkalĩre. 

20Nʼobuli kitsira mokyatibita erya, nʼebitwa mobitaswabanika.  

21Kandi amatwa manene-manene, obuli ritsuku liguma lyabya lyʼekĩlo makũmĩ ani 

nʼebitanu, nago mwatogongera abandu akalũa omo kyanya. Kandi abandu mobatsuma 

Nyamuhanga busana nʼobũlĩge bwʼamatsuku ayo, kusangwa obũlĩge obo bwabya 

bũkalĩre kutsibu.  

 

Uku Yoane 17 

Omũmalaya mukulu 

1Nĩkwa omuguma wʼoko bamalaĩka balinda ababya nʼebibindi birinda mwambĩkako 

mwambwira ati, Wase hano, ngandĩkũkangya erisuyira lyʼomũmalaya mukulu 

gʼomũyĩ munene owahĩmbĩre hakũhĩ nʼesyonyũsĩ nyingi.  

2Abami bʼekihugo mobasĩngĩra Omũmalaya mukulu oyo, nʼabandu abĩkere 

munakihugo mobakũnda omo bĩnyũ byʼerĩsĩngĩra liwe.  

3Neryo omũlaĩka mwanyitwala omo Mũlĩmũ omo mbwarara. Nʼeyo monalangira 

omũkalĩ ĩnĩanĩkere oko nyama nʼamena mangi wʼebĩtsũmĩ, kandi iyiwite emitwe 

irinda, nʼamahembe ĩkũmĩ.  

4Kandi omũkalĩ oyo abya ambite olukimba lʼomunyama nʼolukula-kula, inĩabĩrĩsũwa 

omo syamagetsi, nʼamabwe wʼobũgũlĩ bunene, nʼesyolulu. Nĩkwa abya awite omo 

byala biwe olũtehĩ lwʼesyamagetsi oloswĩre mwʼesyonye syʼemyatsi ĩtĩsĩrĩre 

yʼobũsĩngĩrĩ buwe.  

5Neryo oko mbũmo yiwe habya erĩna erĩsakĩre lyʼerĩkũmbo liti, Babelĩ Mukulu, 

nyĩnya wʼabamalaya, nʼowʼesyonye syʼekihugo.  

6Kandi monalangira omũkalĩ oyo, ĩnĩakũndĩre omo musasi wʼabandu ba 

Nyamuhanga, nʼomo musasi wʼabandu batũla omwatsi wa Yesu.  Neryo omugulu 

namulangira monasweka kutsibu.  

7Neryo omũlaĩka mwanyĩbũlya ati, Ukasweka busana nakĩ kwehĩ? Ĩngye 

ngandikubwira erĩkũmbo lyʼomũkalĩ oyũ nʼeryʼenyama eyikamuheka, eyiwite emitwe 

irinda nʼamahembe ĩkũmĩ.  

8Enyama eyo walangira yabyaho, nĩkwa siriho lino, nĩkwa lino ikasonda erihetuka 

erĩlũa omo buhya, kandi ĩkayaherĩbawa. Abandu abĩkere oko kihugo amena wabo 

atasakĩre omo kitabu kyʼengebe, ekihugo kite kyatsũka, basyasweka omugulu 

bakasamalira enyama eyo. Kusangwa enyama eyo yanabyaho, nĩkwa sikiriho, kandi 

yasyaswabutuka.  

9Obũlengekanĩa obuwite amenge bobũ. Emitwe irinda ni bitwa birinda aho mũkalĩ 

ĩkere. Kandi ni bami balinda.  

10Abatanu babiritoga, omuguma akinatabala, nʼogundi sĩalĩahĩka; ekiro asyasa 

asyĩkala katambĩ kake kasa. 

11Nʼenyama eyabyaho, kandi siriho, oyũ ni mwami wʼomunani, kandi ni wʼabalinda, 

naye akayaherĩbawa.  

12Nʼamahembe ĩkũmĩ ago walangira, ni bami ĩkũmĩ, abate basinga, nĩkwa 

basyahabwa ehamũlĩ eritabala ngʼabami esaa nguma haguma nʼenyama eyo.  

13Abami ĩkũmĩ aba bawite erĩyĩsũnza liguma, kandi bakaha enyama eyo yʼobũtokĩ 

nʼehamũlĩ yabo.  

14Aba basyalwa nʼEkyana kyʼEmbũlĩ, nĩkwa Ekyana kyʼEmbũlĩ, haguma 

nʼabakamukwama, ababirikirawa buwe, nʼabayisogawa, nʼabateregula buwe, 

basyakĩndabo, kusangwa iye ni Mukama wʼabakama, nʼOmwami wʼabami.  

15Neryo omũlaĩka mwambwira ati, Amagetsi ago walangira, ago mũkalĩ mũmalaya 

ĩkereko, ni bandu, nʼesyondeko, nʼebihanda, nʼemĩbũge.  

16Kandi amahembe ĩkũmĩ walangira, nʼenyama eyo, aba basyakwa Omũmalaya oyo 

yʼobusu. Basyamũtũtũla, nʼerimuyira ndũmbũ. Kandi basyalya omubiri wuwe, neryo 

basyamutalikirira omo muliro.  

17Kusangwa Nyamuhanga mwahĩra omo mitima yabo erisonda erikola erĩyĩsũnza 

liwe, ibakabya nʼobũlengekanĩa buguma, nʼeriha obwami bwabo oko nyama eyo, 

erĩhĩka aho ebĩnywa bya Nyamuhanga byasyabererera.  

18Omũkalĩ oyo walangira nĩ mũyĩ mukulu owakatabala oko bami bʼekihugo.  

Uku Yoane 18 

Eriwa lyʼeBabelĩ 

1Enyũma wʼemyatsi eyĩ, monalangira ogundi mũlaĩka akandagala akalũa elubula. 

Abya awite ehamũlĩ nene, kandi obubuya buwe mobwakangabasanĩrya ekihugo kyosĩ.  

2Neryo mwabirikira nʼomulenge munene ati, Babelĩ Mukulu abiritera! Amatera! 

Kandi abiribya obwĩkalo bwʼesyombĩnga, nʼahʼeritamba lyʼobuli kĩrĩmũ kĩtũnda-

tũndĩre, nʼahʼerisiba lyʼobuli nyonyũ yĩtũnda-tũndĩre nʼeyikaponawa.  

3Kusangwa ebihanda byosĩ byabĩrĩpũlya ebĩnyũ byʼengumbu yʼerĩsĩngĩra lyago. 

Abami bʼekihugo babĩrĩsĩngĩrago, nʼabatũndĩ bʼekihugo babiribya bateke busana 

nʼesyongumbu syago.  

4Neryo monowa ogundi mulenge akalũa elubula ati,  Abandu bage, mũlũe mugo!  

Simusangane omo bibi byago.  Mukasyabana erisuyira lyago!  

5Kusangwa ebibi byago byabiritomengekana erĩhĩka elubula,  Kandi Nyamuhanga 

abiryibuka amalolo wago.  

6Mulihego ngoko abiririha abandi,  Kandi mulihego ngendo ĩbĩrĩ busana nʼemĩbĩrĩ 

yago.  Mũsũlaye olũtehĩ lwago mwʼebyʼerĩpũlya ebĩkalĩre kabiri,  Omo lũtehĩ olo 

abĩrĩtũlũnganĩa busana nenyũ.  

7Uhego eriagalwa, nʼeririra,  Omo lulengo olo ayipipamo nʼeriyisanza.  Kusangwa 

akabũga omo mutima wago, ati,  Nyĩkere ngʼomugole wʼOmwami,  Sindi 

mũkwakalĩ,  Sindiendisyalira na kera!  

8Kikaleka amalĩge wago asyahĩka omo kiro kiguma:  Akasũsũ, nʼobũlĩge, nʼenzala;  

Asyatogotĩbwa omo muliro.  Kusangwa Omukama Nyamuhanga, oyukamutswera 

akalĩre.  

9Kandi abami bʼekihugo abasangĩre erĩsĩngĩra lyago nʼesyongumbu syago, 

basyalirirago, nʼerĩsũsũmanirago, omugulu bakalangira omũkĩ wʼerihya lyago.  

10Bakahangana hali, busana nʼeriubaha eriagalwa lyago, bati, Obũlĩge! obũlĩge! 

Babelĩ, omũyĩ mukulu, omũyĩ wʼamaka! Omo saa nguma eritswera lyawe lyamahĩka!  

11Nʼabatũndĩ bʼekihugo bakalirirago nʼerĩsũsũmanirago, kusangwa sihali mundu 

oyukaswagula ebindu byabo.  

12Sihali mundu oyukagula esyamagetsi syabo, nʼebĩtsĩpa byabo, nʼamabwe wʼobũgũlĩ 

bunene wabo, nʼesyolulu syabo, nʼekĩtanĩ ekĩbũyahĩre, nʼesyongimba syabo 

syʼomunyama, nʼesyongimba syʼeharĩrĩ, nʼesyongimba syʼolukula-kula; nʼemĩsĩndo 

yosĩ yʼemiti, ebikakumba ndeke, nʼemĩsĩndo yosĩ yʼebindu byʼameno wʼesyonzogũ, 

nʼebindu byosĩ byʼemiti yʼobũgũlĩ bunene, nʼebyʼomulinga, nʼebyʼebyuma, 

nʼebyʼamabwe ahenĩrye ndeke;  

13na dalasĩnĩ, na karafũ, nʼobukwa, nʼamanũkato, na ũbanĩ; nʼebĩnyũ, nʼamagũta 

wʼemĩzeĩtũnĩ, nʼeyĩsyano yʼenzelele, nʼengano nʼesyonde, nʼesyombũlĩ, 

nʼesyosabayĩrĩ, nʼesyogalĩ, nʼabakobe, nʼemitima yʼabandu.  

14Nʼebibuya ebyo wayĩtsũtsa byabĩrĩkũlũako, nʼobuteke bosĩ bwawe nʼebibuya byawe 

byabĩrĩkũlũako, nʼabandu sibendisyaswabanabyo kandi!  

15Nĩkwa abatũndĩ bʼebindu ebĩ, ababya bateke busana nago, basyahangana hali 

kusangwa bakubaha eriagalwa lyago. Basyalira nʼerĩsũsũmana,  

16bati, Obũlĩge, obũlĩge! Omũyĩ mukulu! Owabya akambala ekĩtanĩ kĩbũyĩrĩre, 

nʼolukimba lwʼomunyama, nʼolʼolukula-kula, nʼerĩyĩsũga omo syamagetsi, nʼamabwe 

wʼobũgũlĩ bunene, nʼesyolulu!  

17Kusangwa omo saa nguma abĩrĩtalya obuteke bosĩ obũ! Nʼobuli mukulu wʼobwato, 

nʼobuli mundu oyukalendera omo bwato, nʼoyukakola omũbĩrĩ omo bwato, nʼabosĩ 

abakatunda omo ngetsi, mobahangana ehali,  

18mobalaka omugulu balangira omũkĩ wʼerihya lyago bati, Omũyĩ wahi ali ngʼomũyĩ 

mukulu oyũ kwehĩ?  

19Neryo mobagusa olũtũtũ oko mitwe yabo, ibakalira, nʼerĩsũsũmana bati, Obũlĩge! 

obũlĩge! Omũyĩ mukulu! Oyũ nĩ mũyĩ aho abosĩ abawite amato omo ngetsi mobabya 

bateke busana nʼebindu byago! Nĩkwa omo saa nguma abĩrĩtalya ebyosĩ!  

20Uwe lubula, utsemerego! Nʼinywe bandu ba Nyamuhanga, nʼabakwenda, 

nʼabamĩnyererĩ, mutsemerego! Kusangwa Nyamuhanga abiritswerago busana nenyũ.  

21Neryo omũlaĩka embangĩ mwatola erĩbwe ngʼoluso lunene mwagusalyo omo ngetsi 

ati, Litya omũyĩ munene go Babelĩ, asyaguswa ahisi omo mwaga, 

isiendisyaswabanika kandi.  

22Neryo omulenge wʼabawatĩ bʼesyonanga, nʼabĩmbĩ bʼesyonyimbo, nʼababũhĩ 

bʼamalenga, nʼababũhĩ bʼesyongubi, sĩbendĩsyaswogũbwa ewawe! Kandi sihali 

omunyima-nyima wʼomũbĩrĩ wʼamenge oyo wasyaswabanika ewawe kandi. 

Nʼomulenge wʼoluso sĩendĩsyaswogũbwa ewawe kandĩ!  

23Kandi ekyakakala kyʼetala sikyendisyaswakolerya ewawe kandi; kandi omulenge 

wʼĩba wʼomũherũkĩ nʼomũherũkĩ sĩyendĩsyaswogũbwa kandi ewawe; kusangwa 

abatũndĩ bawe babya bandu bakulu bʼekihugo, kusangwa ebihanda byosĩ byatebĩbawa 

omo busaki buwe!  

24Kusangwa omusasi wʼabamĩnyererĩ, nʼomusasi wʼabandu ba Nyamuhanga, 

nʼomusasi wʼabosĩ abĩtawa omo kihugo, mwabanika omo mũyĩ oyo.  

 

Uku Yoane 19 

1Enyũma wʼemyatsi eyĩ, monowa ngʼomulenge munene wʼendeko nene omo lubula 

ati, Mupipe Nyamuhanga! Erilama, nʼolukengerwa, nʼobũtokĩ, ni bya Nyamuhanga 

wetu!  

2Eritswera liwe ni ryʼekwenene, kandi ritunganene! Kusangwa abiritswera 

Omũmalaya mukulu oyo watsandaya ekihugo omwʼĩsĩngĩra liwe. Kandi Nyamuhanga 

abĩrĩkĩsya omusasi wʼabagombe buwe ukwʼiye.  

3Neryo engendo yʼakabiri mobabũga, bati, Mupipe Nyamuhanga! Omũkĩ wʼomũyĩ 

oyo akahetuka endata kera na kera! 

4Kandi abakulu makũmĩ abiri nʼabani, nʼebĩhangĩkĩrwe ebiriho bini mobatũlama ahisi 

mobaramya Nyamuhanga oyo wĩkere omo kĩtũmbĩ kyʼobwami bati, Amina! Mupipe 

Nyamuhanga!  

Erirya lyʼerĩherũkya lyʼEkyana kyʼEmbũlĩ 

5Neryo omulenge mwalũa oko kĩtũmbĩ kyʼobwami ati, Mupipe Nyamuhanga wetu, 

ĩnywe bagombe buwe bosĩ, nʼabandu bosĩ abakulu nʼabake-bake, abakamupipa!  

6Neryo monowa omulenge ngʼowʼendeko nene, kandi ngʼomulenge wʼerihuha 

lyʼekisalala, kandi ngʼemĩlũmo minene-minene, iti, Mupipe Nyamuhanga! Kusangwa 

Omukama Nyamuhanga wetu Omũtokĩ Wʼebyosĩ, akatabala.  

7Tutseme, tutsange, tumuhe olukengerwa! Kusangwa erĩherũkya lyʼEkyana 

kyʼEmbũlĩ lyabĩrĩhĩka, nʼomũherũkĩ wuwe abĩrĩyĩtegekanĩa.  

8Kandi abirihabwa erĩambalĩbwa ekĩtanĩ kĩbũyahĩre, ekĩkangabasenĩe, nʼekibuya. 

Kusangwa ekĩtanĩ kĩbũyahĩre ekyo nĩ mĩbĩrĩ itunganene yʼabandu ba Nyamuhanga.  

9Nʼomũlaĩka mwambwira ati, Usake uti, Obutseme buli nʼabo abakabirikirawa 

okwʼirya lyʼerĩherũkya lyʼEkyana kyʼEmbũlĩ. Kandi mwabũga nage ati, Ebĩ nĩ 

bĩnywa byʼekwenene bya Nyamuhanga.  

10Neryo monatũlama ahisi embere syʼebisando biwe erĩmũramya. Naye mwabũga 

nage ati, Sukole utya! Ĩngye indi mugombe mũlĩkyenyũ haguma nawe, nʼabalĩkyenyũ 

abakatũla omwatsi wa Yesu. Ũramaye Nyamuhanga! Kusangwa erĩtũla omwatsi wa 

Yesu nĩ kĩrĩmũ kyʼeriminyerera.  

Oyukagenda oko sabayĩrĩ nyeru-nyeru 

11Neryo monalangira olubula ilukingukere, neryo lebaya, habya esabayĩrĩ nyeru-

nyeru. Oyukagenda kuyo akahulawa mo Oyuteregula nʼowʼekwenene. Kandi omo 

litunganene akatswera nʼerilwa amalwa. 

12Ameso wuwe ni kirimi kyʼomuliro, nʼesyombĩta nyingi siri oko mutwe wuwe. 

Kandi awite erĩna lĩmũsakĩreko, nĩkwa sihali mundu wasĩryo, nina ye ĩyowene.  

13Neryo ekanzu abya ambite ĩnĩtoberĩbwe omo musasi, nʼerĩna liwe nĩ Kĩnywa kya 

Nyamuhanga.  

14Neryo emilondo yʼelubula moyamukwama, ibambite ekĩtanĩ kĩbũyahĩre, kandi 

ibakagenda oko syosabayĩrĩ nyeru-nyeru.  

15Kandi omũyalĩ owatwĩre mwalũa omo buno buwe. Neryo asyakĩnda ebihanda omo 

mũyalĩ oyo. Nĩkwa asyatabala oko bihanda ebyo, omo mũtso wʼekyuma, neryo 

asyakamira omo muhe ebĩnyũ byʼerihitana lĩkalĩre lya Nyamuhanga, Omũtokĩ 

Wʼebyosĩ.  

16Oko kanzu yiwe nʼoko kihinga kiwe habya hasakĩre erĩna liti, Omwami wʼabami, 

nʼOmukama wʼAbakama.  

17Neryo monalangira omũlaĩka inianimene omo lyuba. Naye mwabirikira omo 

mulenge munene iniakabwira esyonyonyũ syosĩ esikaguluka omo kyanya ati, Mwase, 

mũhĩndane busana nʼerirya ĩnene lya Nyamuhanga! 

18Mwase, mulye esĩswĩ syʼabami, nʼesyʼabakulu bʼabasĩrĩkanĩ, nʼesĩswĩ 

syʼesyombangĩ, nʼesĩswĩ syʼesyosabayĩrĩ, nʼesyʼabandu abali oko syosabayĩrĩ, 

nʼesĩswĩ syʼabandu bosĩ, abandu abali nʼobwĩranda, nʼabakobe, abandu bake-bake, 

nʼabakulu-bakulu!  

19Neryo monalangira enyama eyo, nʼabami bʼekihugo, nʼemilondo yabo, ĩbahĩndene 

erilwa nʼoyo wĩkere oko sabayĩrĩ, nʼerilwa nʼomulondo wuwe. 

20Nĩkwa enyama eyo moyahambwa, nʼomũmĩnyererĩ wʼamabehĩ haguma nayo, oyo 

wabya akakola ebitiko-tiko embere syʼenyama eyo. Omũmĩnyererĩ wʼamabehĩ oyo 

mwatebabo omo bitiko-tiko ebyo bahĩrawako omo lusako lwʼenyama eyo, nʼerĩramya 

esanamu yayo. Ababiri aba, nʼenyama eyo, nʼomũmĩnyererĩ wʼamabehĩ, mobaguswa 

ibaneho, omo ngetsi yʼomuliro eyikagulumira nʼekirimi.  

21Nʼabandi mobĩtwa omo mũyalĩ owakalũa omo buno bwʼoyo wĩkere oko sabayĩrĩ, 

nʼesyonyonyũ syosĩ mosyũgũta omo sĩswĩ syʼemibiri yabo.  

Uku Yoane 20 

Emyaka elfu nguma 

1Neryo monalangira omũlaĩka akandagala akalũa elubula, iniawite ekifungulo 

kyʼobuhya, nʼobuhulula bunene omo byala biwe.  

2Neryo mwatsimba ekiyoka ekyo, enzoka eyo ya kera, oyuli Dĩabolo nʼeSatanĩ, neryo 

mwabohayo oko myaka elfu nguma (1,000).  

3Kandi mwagusayo omo buhya obutawite kabuno, neryo mwalĩba obuhya obo 

nʼerĩhĩra kubo kwʼomuwato, siyitebe ebihanda kandi erĩhĩka aho emyaka elfu nguma 

(1,000) ikahwera. Enyũma wʼemyatsi eyĩ yasyaboholwa katambĩ kake.  

4Neryo monalangira ebĩtũmbĩ byʼobwami, nʼababya bĩkere kubyo, kandi, mobahabwa 

ehamũlĩ yʼeritswera. Monalangira nibya ebĩrĩmũ byʼabandu abatwĩbawa kwʼemitwe 

busana nʼerĩtũla omwatsi wa Yesu, kandi busana nʼekĩnywa kya Nyamuhanga. 

Mobataramya enyama eyo kutse esanamu eyo, kandi mobatahĩrwa kwʼolusako 

lwʼenyama eyo oko mbũmo syabo kutse oko byala byabo. Mobasuba nʼeribyaho 

nʼeritabala haguma na Kristo emyaka elfu nguma (1,000).  

5Abandi baholĩ mobatasuba erĩhĩka aho emyaka elfu nguma (1,000) iteyahwa. Erĩ nĩ 

ʼlũbũka lyʼerĩmbere.  

6Omundu Oyukasangira omwʼĩlũbũka lyʼerĩmbere ni wʼobutseme kandi 

abiritsumulwa kutsibu. Oluholo lwʼakabiri silukiri nʼobũtokĩ kubo, nĩkwa basyabya 

bahererĩ ba Nyamuhanga na Kristo, kandi basyatabala haguma naye emyaka elfu 

nguma (1,000).  

Erĩkĩndwa lya Satanĩ 

7Neryo emyaka elfu nguma yamabihwa, Satanĩ yasyaboholwa omo mũlĩkĩ wayo.  

8Neryo yasyahuluka eriteba ebihanda ebiri omo kihugo kyosĩ, byo Gogĩ na Magogĩ. 

Satanĩ yasyahĩndanĩabyo omo malwa; emiganzo yabo iri ngʼomusege wʼomo ngetsi.  

9Mobayisanza omo kihugo, nʼerĩtĩmba oko kilaliriro kyʼabandu ba Nyamuhanga, 

nʼomũyĩ owanzĩrwe. Nĩkwa omuliro mwandagala akalũa elubula nʼerĩtogotyabo.  

10Neryo Dĩabolo oyo watebabo mwaguswa omo ngetsi yʼomuliro nʼobũsĩngo, aho 

enyama eyo nʼomũmĩnyererĩ wʼamabehĩ bagusawa; basyagalwa omo musibo nʼomo 

kiro kera na kera.  

Eritswera lyʼenyũma-nyũma 

11Neryo monalangira ekĩtũmbĩ kyʼobwami kinene kyeru-kyeru, nʼoyo wĩkere kukyo. 

Neryo ekihugo nʼolubula mobyasaga obũsũ buwe, kandi omwanya mwataswabanika 

busana nabyo.  

12Kandi monalangira abaholĩ, abakulu-bakulu nʼabake-bake, ibahangene embere 

wʼekĩtũmbĩ kyʼobwami; nʼebitabu mobyasanzulwa. Nʼekindi kitabu mokyasanzulwa, 

kye kitabu kyʼengebe. Neryo abaholĩ mobatswerwa omo myatsi eyĩsakĩre omo bitabu 

ngoko emĩbĩrĩ yabo yabya.  

13Neryo engetsi moyahũlũkya abaholĩ ababya muyo. Nʼoluholo nʼEkũlĩmũ 

mobyahũlũkya abaholĩ ababya mubyo. Kandi abosĩ mobatswerwa gʼemĩbĩrĩ yabo ko 

yabya.  

14Neryo oluholo nʼEkũlĩmũ mobyaguswa omo ngetsi yʼomuliro. Oluholo lwʼakabiri 

olũ, ye ngetsi yʼomuliro.  

15Kandi omundu oyutawite erĩna lĩsakĩre omo kitabu kyʼengebe, mwaguswa omo 

ngetsi yʼomuliro.  

 

Uku Yoane 21 

Olubula luhya-luhya nʼekihugo kihya-kihya 

1Neryo monalangira olubula luhya-luhya nʼekihugo kihya-kihya, kusangwa olubula 

lwʼerĩmbere nʼekihugo kyʼerĩmbere mobyalenga, nʼengetsi isiyikiriyo.  

2Nage monalangira omũyĩ abũyĩrĩre, eYerũsalema, omũyĩ muhya-muhya, akandagala 

akalũa elubula ewa Nyamuhanga, ĩnĩabĩrĩyĩtegekanĩa ngʼomũherũkĩ oyũyĩsũgĩre 

busana nʼĩba wuwe.  

3Kandi monowa omulenge akalũa oko kĩtũmbĩ kyʼobwami ati, Lebaya! eHema ya 

Nyamuhanga iri omo katĩkatĩ kʼabandu! Naye asyĩkala haguma nabo, basyabya bandu 

buwe. Kandi Nyamuhanga ĩyowene asyabya haguma nabo, nʼeribya Nyamuhanga 

wabo.  

4Nĩkwa asyasangula emĩsonĩa yosĩ oko meso wabo. Kandi oluholo 

silwendisyaswabyaho, erĩsũsũmana kutse eririra, kutse eriagalwa. Emyatsi yʼerĩmbere 

yabirirenga.  

5Nʼoyo wĩkere oko kĩtũmbĩ kyʼobwami mwabũga ati, Lebaya! Lino ngayira emyatsi 

yosĩ mo mihya-mihya. Neryo mwabũga ati, Usake ebĩ kusangwa ebĩnywa ebĩ ni 

byʼeriyiketera nʼebyʼekwenene.  

6Kandi mwabũga ati, Byamakoleka! Ĩngye indi Alfa na Omega, erĩtsũka nʼendũlĩ. 

Oyũkwĩre enyota nasyamuha oko magetsi wʼengũnũnũko yʼamagetsi wʼengebe 

butsira erigula.  

7Oyũkakĩnda nasyamuha emyatsi eyĩ: Nasyabya Nyamuhanga wuwe, naye asyabya 

mugala wage.  

8Nĩkwa abuba, nʼabatĩkĩrĩrye, nʼabʼesyonye, nʼabĩtĩ, nʼabasĩngĩrĩ, nʼabakũmũ, 

nʼabakasaba esyosanamu, nʼababehĩ, omwanya wabo asyabya omo ngetsi eyikaka 

nʼomuliro nʼekirimi, olo lo luholo lwʼakabiri.  

EYerũsalema nyihya-nyihya 

9Neryo omuguma wʼoko bamalaĩka balinda ababya bawite ebibindi birinda ebyoswĩre 

mwʼamalĩge alinda wʼenyũmanyũma mwambĩkako, mwakanĩa nage ati, Wase hano, 

ngandĩkũkangya Omũherũkĩ, omũkalĩ wʼEkyana kyʼEmbũlĩ.  

http://pt-br.bibles.org/versions/nnb-KB80
http://pt-br.bibles.org/versions/nnb-KB80

10Neryo omũlaĩka mwanyitwala omo Mũlĩmũ oko kitwa kinene kiri-kiri, 

mwanyĩkangya omũyĩ abũyĩrĩre, ye Yerũsalema, owakandagala akalũa elubula ewa 

Nyamuhanga.  

11Omũyĩ oyo mwakangabasanĩa omo lukengerwa lwa Nyamuhanga. Erĩkangabasanĩa 

lyago lyabya lĩsosĩre erĩbwe lyʼobũgũlĩ bunene, ngʼerĩbwe erĩhenĩrye, lyʼeYaspĩ 

ngʼekĩrlaũlĩ.  

12Omũyĩ oyo abya awite ekĩyĩte kinene kiri-kiri, nʼesyonyũyĩ erĩkũmĩ nʼesĩbĩrĩ, nʼoko 

syonyũyĩ esyo habya abamalaĩka erĩkũmĩ nʼababiri. Kandi oko syonyũyĩ habya 

hasakĩre amena wʼebihanda erĩkũmĩ nʼebibiri bya Ĩsraelĩ.  

13Kandi habya esyonyũyĩ ĩsatu oko luhande lwʼeyo ryuba likasira, nʼesyonyũyĩ ĩsatu 

elutambi lwʼendata, nʼesyonyũyĩ ĩsatu elutambi lwʼeyĩkwa, nʼesyonyũyĩ ĩsatu 

eluhande lwʼeyĩkwa.  

14Ekĩyĩte ekyo kyʼomũyĩ kyabya kĩhĩmbĩre omo mabwe ĩkũmĩ nʼawabiri, awasakĩre 

kwʼamena ĩkũmĩ nʼabiri wʼabakwenda erĩkũmĩ nʼababiri bʼEkyana kyʼEmbũlĩ.  

15Nʼomũlaĩka oyo wabya akabũga nage abya nʼolulengo lwʼesyamagetsi busana 

nʼerirenga omũyĩ oyo, nʼerirenga esyonyũyĩ syago, nʼekĩyĩte kyago. 

16Nĩkwa omũyĩ oyo inialingirirene oko syombande syosĩ, obuli bwago inialingirirene 

nʼobugali bwago. Neryo omũlaĩka mwalenga omũyĩ omo lulengo luwe. Obuli bwago 

bwabya ebilometere elfu ĩbĩrĩ nʼamagana ani (2,400). Obuli bwago nʼobugali bwago, 

nʼobuli bwago bwʼendata ibiringirirene.  

17Kandi omũlaĩka oyo mwalenga ekĩyĩte kyago ini metere makũmĩ alinda omo buli 

bwʼendata, ngʼolulengo abandu bakalengamo, kandi ini lulengo lwʼabamalaĩka nibya.  

18Ekĩyĩte ekyo kyabya kyʼamabwe wʼeYaspĩ, nʼomũyĩ abya wʼesyamagetsi nyibuya, 

esĩhenĩrye ngʼekĩraũlĩ. 

19Amabwe wʼekibanza kyʼekĩyĩte kyʼomũyĩ abya abambĩre kwʼamabwe wʼemĩsĩndo 

yosĩ yʼobũgũlĩ bunene. Erĩbwe lyʼerĩtsũka lyʼekibanza lyabya Yaspĩ. Eryʼakabiri 

lyabya Safĩro, nʼeryʼakasatu lyabya Kaledonĩ, nʼeryʼakani lyabya lyʼeZũmarĩdĩ.  

20Eryʼakatanu lyʼeSadonĩkĩ, eryʼendatu lyʼeSardĩo, nʼeryʼakalinda lyʼeKrĩsolĩto, 

nʼeryʼomunani lyʼeBerĩlo, nʼeryʼomwenda lyʼeTopazĩo, nʼeryʼerĩkũmĩ 

kyʼeKrĩsopũraso, nʼeryʼerĩkũmĩ nʼeriguma lyʼeHaĩkĩnto, nʼeryʼerĩkũmĩ nʼawabiri 

lyʼeAmazĩsĩto.  

21Kandi esyonyũyĩ erĩkũmĩ nʼesĩbĩrĩ syabya lulu ĩkũmĩ nʼĩbĩrĩ, obuli lũyĩ lwabya 

lũkalũa mo lulu nguma. Neryo embalu yʼomũyĩ yabya yʼesyamagetsi nyibuya-buya, 

ngʼekiyo ekikalabangana mwʼameso.  

22Nĩkwa mondalangira eHekalũ omo mũyĩ oyo, kusangwa Omukama Nyamuhanga, 

Omũtokĩ Wʼebyosĩ, nʼEkyana kyʼEmbũlĩ bo Hekalũ yʼomũyĩ oyo.  

23Kandi omũyĩ oyo siali nʼobwaga bwʼeryuba kutse omukera byʼerĩkolerya mugo, 

kusangwa olukengerwa lwa Nyamuhanga lũkakolerayago nʼetala yago ni Kyana 

kyʼEmbũlĩ.  

24Nĩkwa ebihanda, byasyalendera omo kyakakala kyago, nʼabami bʼekihugo basyaleta 

olukengerwa lwabo mugo.  

25Neryo esyongyo syʼomũyĩ Sĩsyendisyakingwa na kera omugulu bũnalolĩre, kandi 

eyo sĩbwendĩsĩra.  

26Nĩkwa erĩkangabasanĩa nʼerĩsĩkya lyʼebihanda byasyaletwa omo mũyĩ oyo.  

27Kandi sihali ekĩtĩsĩrĩre, kutse omundu oyukakola esyonye, kutse oyukabiha. Nĩkwa 

ba nʼabandu amena wabo awasakĩre omo kitabu kyʼengebe kyʼEkyana kyʼEmbũlĩ, 

basyingira omo mũyĩ oyo.  

Uku Yoane 22 

Olũsĩ lwʼengebe nʼomuti wʼengebe 

1Kandi omũlaĩka mwanyĩkangya olũsĩ lwʼamagetsi wʼengebe, olũkangabasenĩe 

ngʼekiyo, olukahuluka omo kĩtũmbĩ kyʼobwami kya Nyamuhanga, nʼekyʼEkyana 

kyʼEmbũlĩ,  

2kandi olũsĩ lukasenda omo katĩkatĩ kʼenzira yʼomũyĩ. Nʼoko mĩsĩke ĩbĩrĩ yʼolũsĩ olo 

habya omuti wʼengebe, Owakahetaya ebĩgũma mĩsĩndo ĩkũmĩ nʼĩbĩrĩ. Omuti oyo 

akahetaya ebĩgũma byago obuli mukera, nʼebikoma byʼomuti oyo nĩ byʼerĩlamya 

ebihanda.  

3Kandi Sihendisyaswabya eritakira omo mũyĩ oyo.  Ekĩtũmbĩ kyʼobwami kya 

Nyamuhanga nʼekyʼEkyana kyʼEmbũlĩ kyasyabya omo mũyĩ oyo, nʼabagombe buwe 

basyamũramya.  

4Basyalola oko bũsũ buwe, nʼerĩna liwe lyasyabya oko mbũmo syabo.  

5Neryo sĩbwendĩsyĩra kandi eyo, kandi sibendisyabya nʼobwaga bwʼekyakakala 

kyʼetala, kutse ekyakakala kyʼeryuba, kusangwa Omukama Nyamuhanga 

asyakoleryabo, basyatabala kera na kera.  

Erĩhĩka lya Yesu 

6Neryo omũlaĩka mwambwira ati, Ebĩnywa ebĩ ni byʼeriyiketerwa, kandi ni 

byʼekwenene. Omukama Nyamuhanga, oyukaha Omũlĩmũ wuwe oko bamĩnyererĩ, 

mwatuma omũlaĩka wuwe erĩkangya abagombe buwe emyatsi eyĩkandĩsyahĩka lũba.  

7Neryo Yesu ati, Lebaya! Ngasa lũba! Obutseme buli oko bakategaya ebĩnywa 

byʼeriminyerera byʼekitabu ekĩ!  

8Neryo nĩ ngye Yoane, oyo wowa nʼerilangira emyatsi eyĩ. Kandi omugulu nowa 

nʼerilangira emyatsi eyĩ, monatũlama ahisi hakũhĩ nʼebisando byʼomũlaĩka oyo 

wanyĩkangaya emyatsi eyĩ, erĩmũramya.  

9Nĩkwa mwambwira ati, Sukole utya! Ĩngye indi mugombe mũlĩkyenyũ nʼoko bagala 

benyũ abamĩnyererĩ, nʼoko bosĩ abo bakakwama ebĩnywa byʼekitabu ekĩ. Ũramaye 

Nyamuhanga!  

10Neryo mwambwira ati, Subohe ebĩnywa byʼeriminyerera byʼekitabu ekĩ, kusangwa 

endambĩ iri hakũhĩ yʼeribererera lyʼemyatsi eyĩ.  

11Oyukakola nabi, akole nabi; nʼoyũtĩsĩrĩre, ayĩtsandaye; nʼoyutunganene, akole 

ebitunganene, nʼoyuli mũbũyĩrĩre, ayĩtegaye abye mũbũyĩrĩre.  

12Kandi Yesu ati, Lebaya! Ngasa lũba! Nasyaleta ebihembo byage haguma nage, 

eririha obuli mundu ngoko abirikola.  

13Ĩngye indi Alfa na Omega, owʼerĩmbere, nʼowʼenyũma, Enzũko nʼendũlĩ.  

14Obutseme buli ukwʼabo abakeraya esyokanzu syabo ibatoka eribya nʼehamũlĩ oko 

muti wʼengebe, nʼehamũlĩ yʼerilaba omo syongyo syʼomũyĩ oyo.  

15Nĩkwa eyĩhya oko mũyĩ hali esyombwa, nʼabakũmũ, nʼabasĩngĩrĩ, nʼabĩtĩ, 

nʼabakasaba esyosanamu, nʼabosĩ abakabiha, nʼabakakola ebyʼamabehĩ.  

16Ĩngye Yesu nabirituma omũlaĩka wage nʼerĩbatũlĩra emyatsi eyĩ busana 

nʼesyokanĩsa. Ingye indi Mũlĩhĩ nʼomwana wʼekĩtũnga kya Dawĩdĩ. Ĩngye indi 

ngũnũnũ eyikaka omo ngyakya-ngyakya.  

17Omũlĩmũ, nʼomũherũkĩ, bakabũga bati, Mwase!  Nʼoyũkowa akabũga ati, Mwase!  

Nʼoyũkwĩre enyota ase, nʼoyo wanzĩre, ĩmaye amagetsi wʼengebe butsira erigula.  

Eribuga 

18Ĩngye Yoane, ngabwira abosĩ abakowa ebĩnywa byʼeriminyerera lyʼekitabu ekĩ 

nyiti, Omundu amatomeka kubyo kwʼebindi, Nyamuhanga asyamutomeka kwamalĩge 

awasakĩre omo kitabu ekĩ.  

19Kandi omundu amalũsya oko bĩnywa byʼekitabu kyʼeriminyerera erĩ, Nyamuhanga 

asyalũsya ekihande kiwe oko muti wʼengebe, nʼekihande kiwe oko mũyĩ abũyĩrĩre, 

ebĩsakĩre omo kitabu ekĩ.  

20Oyũkatũla emyatsi eyĩ ati, Ega! Ngasa lũba!  Amina! Omukama Yesu, wase!  

21Olukogo lwʼOmukama Yesu lubye nenyũ ĩnywe bosĩ. Amina.   

Esclarecimento 
 
 

Trata-se de iniciativa particular, com os seguintes objetivos: (i) colaborar para 

divulgação dos diversos textos bíblicos disponíveis, e, (ii) facilitar o acesso a esses textos, 

inclusive por meio de download. 

Todo esforço em tornar a Palavra de Deus acessível a todos, em quaisquer localidades e 

falantes das mais diversas línguas, precisa ser um objetivo de todos os que são guiados pelo 

Espírito Santo. Ele inspirou o profeta Jeremias a dizer “não ensinará jamais cada um ao seu 

próximo, nem cada um ao seu irmão, dizendo: Conhece ao SENHOR, porque todos me 

conhecerão, desde o menor até ao maior deles, diz o SENHOR” (Jer. 31:34). 

 Jesus, também, falou assim: “e será pregado este evangelho do reino por todo o mundo, 

para testemunho a todas as nações” (Mat. 24:14). 

Muitas organizações foram constituídas com o propósito de fazer a Bíblia disponível nas 

diversas línguas. Não é uma tarefa simples. Anos de trabalho, dedicação e entrega são 

necessários para esta tão extraordinária missão. 

O texto deste trabalho está disponível na internet, em páginas eletrônicas de 

organizações que produzem ou divulgam bíblias, sem acréscimos de notas ou comentários. 

Assim, reconhecendo e respeitando os direitos que possuem sobre seus trabalhos, incumbe a 

todos os que amam a Palavra de Deus, o esforço em contribuir para amplificar sua divulgação.  

Se possível, faça download do texto, para que sejamos, também, guardiões da Bíblia, e, 

com isso, preservando-a para as futuras gerações.  

Divulga a Palavra de Deus, ela mostra o Caminho e permite a todos, que se conheça Sua 

vontade, em todos os lugares e épocas. 

 
Marcel da Glória Pereira 

2021, Vitória/ES - Brasil 

 
 

 

 

 

 

 

 

Capa: Pôr do sol. Trata-se de imagem disponibilizada na internet, dentre as que 
não informam haver restrição ao uso. 

 


